
ສາລະບານ

  
    
      	
        1. ຂ້ານ້ອຍໂຊກດີທີ່ໄດ້ເຮັດການບໍລິການເພື່ອພຣະເຈົ້າ
      

      	
        2. ທ່າມກາງການທົດລອງແຫ່ງຄວາມຕາຍ
      

      	
        3. ການທົດລອງຂອງຕົວປະກອບ
      

      	
        4. ການທົດລອງຂອງເຊື້ອສາຍຂອງໂມອາບ
      

      	
        5. ການໄດ້ຮັບພອນຜ່ານຄວາມໂຊກຮ້າຍ
      

      	
        6. ຊື່ສຽງ ແລະ ໂຊກລາບໄດ້ນຳເອົາຄວາມທຸກທໍລະມານມາສູ່ຂ້ອຍ
      

      	
        7. ການຕື່ນຕົວຂອງທາດຂອງເງິນ
      

      	
        8. ການຮູ້ຈັກສິດອຳນາດ ແລະ ອຳນາດອະທິປະໄຕຂອງພຣະເຈົ້າໃນຊີວິດ
      

      	
        9. ຄວາມເຊື່ອໝາຍເຖິງການເພິ່ງພາພຣະເຈົ້າ
      

      	
        10. ການປົດປ່ອຍຫົວໃຈ
      

      	
        11. ວິທີດຽວທີ່ຈະມີຊີວິດຢູ່ຢ່າງຄົນທີ່ແທ້ຈິງ
      

      	
        12. ມີພຽງແຕ່ຄວາມຊື່ສັດເທົ່ານັ້ນທີ່ກໍ່ໃຫ້ເກີດຄວາມຄ້າຍຄືມະນຸດ
      

      	
        13. ການຕໍ່ສູ້ເພື່ອເປັນຄົນທີ່ຊື່ສັດ
      

      	
        14. ລົດຊາດຂອງການເປັນຄົນຊື່ສັດ
      

      	
        15. ຫຼັງຈາກຄຳເວົ້າຕົວະ
      

      	
        16. ເບື້ອງຫຼັງຄວາມງຽບ
      

      	
        17. ຄວາມສາມາດທີ່ບໍ່ດີບໍ່ແມ່ນຂໍ້ອ້າງ
      

      	
        18. ການຖືກທຳຮ້າຍໂດຍຄວາມເຂົ້າໃຈຜິດ ແລະ ການຕັ້ງທ່າລະວັງຂອງຂ້ອຍ
      

      	
        19. ຂ້ອຍໄດ້ຮຽນຮູ້ວິທີປະຕິບັດຕໍ່ຜູ້ຄົນຢ່າງເໝາະສົມ
      

      	
        20. ການປະຕິບັດຄວາມຈິງເປັນກະແຈສູ່ການປະສານງານທີ່ກົມກຽວກັນ
      

      	
        21. ໃນທີ່ສຸດ ຂ້ອຍກໍ່ເຂົ້າໃຈຄວາມໝາຍຂອງການປະຕິບັດໜ້າທີ່ຂອງຂ້ອຍ
      

      	
        22. ໃນທີ່ສຸດ ຂ້ານ້ອຍໄດ້ຮຽນຮູ້ວິທີການປະຕິບັດໜ້າທີ່ຂອງຂ້ານ້ອຍ
      

      	
        23. ການມອບຫົວໃຈຂອງຂ້ອຍໃຫ້ກັບພຣະເຈົ້າ
      

      	
        24. ລາງວັນໃນການປະຕິບັດໜ້າທີ່ຂອງຄົນໆໜຶ່ງ
      

      	
        25. ຄົນໆໜຶ່ງຄວນພິຈາລະນາໜ້າທີ່ຂອງຕົນເອງແນວໃດ
      

      	
        26. ວິທີການເບິ່ງໜ້າທີ່ຂອງເຈົ້າ
      

      	
        27. ການແກ້ໄຂແຮງຈູງໃຈຂອງຂ້ອຍໃນໜ້າທີ່ຂອງຕົນ
      

      	
        28. ຂ້ອຍບໍ່ຢ້ານຄວາມຮັບຜິດຊອບອີກຕໍ່ໄປ
      

      	
        29. ການກັບໃຈຂອງເຈົ້າໜ້າທີ່
      

      	
        30. ການປະຖິ້ມສະຖານະບໍ່ແມ່ນເລື່ອງງ່າຍ
      

      	
        31. ການຍຶດໝັ້ນໃນໜ້າທີ່ຂອງຂ້ອຍ
      

      	
        32. ຈິດວິນຍານຂອງຂ້ອຍໄດ້ຮັບການປົດປ່ອຍ
      

      	
        33. ໂສ້ລ່າມແຫ່ງຊື່ສຽງ ແລະ ກຳໄລ
      

      	
        34. ມັນຮູ້ສຶກດີຫຼາຍທີ່ຈະຖອດການປອມໂຕຂອງຂ້ອຍອອກ
      

      	
        35. ມື້ແຫ່ງການສະແຫວງຫາຊື່ສຽງ ແລະ ຜົນກຳໄລ
      

      	
        36. ຖືກປົດປ່ອຍຈາກຊື່ສຽງ ແລະ ໂຊກລາບ
      

      	
        37. ພຣະທຳຂອງພຣະເຈົ້າໄດ້ປຸກສັ່ນວິນຍານຂອງຂ້ອຍໃຫ້ຕື່ນຂຶ້ນ
      

      	
        38. ການຄົ້ນພົບອິດສະຫຼະພາບຈາກສະຖານະ
      

      	
        39. ການດຳລົງຊີວິດທີ່ຄ້າຍຄືກັບມະນຸດໃນທີ່ສຸດ
      

      	
        40. ການປິ່ນປົວຄວາມອິດສາ
      

      	
        41. ການແທນທີ່ຄວາມອິດສາດ້ວຍຄວາມໃຈກວ້າງ
      

      	
        42. ການຫາຍໃຈງ່າຍໂດຍບໍ່ມີຄວາມອິດສາ
      

      	
        43. ໃນການປະຖິ້ມຄວາມເຫັນແກ່ຕົວ, ຂ້ອຍແມ່ນເປັນອິດສະຫຼະ
      

      	
        44. ໃນທີ່ສຸດ ຂ້ອຍກໍ່ເຫັນຄວາມຈິງກ່ຽວກັບໂຕເອງ
      

      	
        45. ການດໍາລົງຊີວິດຢູ່ຕໍ່ໜ້າພຣະເຈົ້າ
      

      	
        46. ຄົນທີ່ເຮັດໃຫ້ຜູ້ຄົນພໍໃຈສາມາດໄດ້ຮັບການສັນລະເສີນຂອງພຣະເຈົ້າໄດ້ບໍ?
      

      	
        47. ຄົນທີ່ເຮັດໃຫ້ຜູ້ຄົນພໍໃຈສາມາດຮັບເອົາຄວາມລອດພົ້ນຂອງພຣະເຈົ້າບໍ?
      

      	
        48. ປະຕິບັດຄວາມຈິງເພື່ອດຳລົງຊີວິດຕາມລັກສະນະຂອງມະນຸດ
      

      	
        49. ຫົນທາງທີ່ອັດສະຈັນໃນການດຳລົງຊີວິດ
      

      	
        50. ສິ່ງທີ່ຢູ່ເບື້ຶອງຫຼັງ “ພາບລັກຂອງພຣະເຈົ້າ”
      

      	
        51. ຂ້ອຍໄດ້ເຫັນເຖິງຄວາມຈິງຂອງການເປັນຄົນທີ່ເຮັດໃຫ້ຜູ້ຄົນພໍໃຈ
      

      	
        52. ລາກ່ອນ, ຄົນທີ່ເຮັດໃຫ້ຜູ້ຄົນພໍໃຈ!
      

      	
        53. ການແກ້ຄວາມຜູກພັນທີ່ຜູກມັດອອກ
      

      	
        54. ການຕໍ່ສູ້ຝ່າຍວິນຍານ
      

      	
        55. ການຫຼຸດພົ້ນຈາກພັນທະນາການຂອງຄວາມເປັນທາດ
      

      	
        56. ວິທີແກ້ໄຂຄວາມເຫັນແກ່ຕົວ
      

      	
        57. ຈະລາຍງານ ຫຼື ບໍ່ລາຍງານ
      

      	
        58. ການເປີດເຜີຍຜູ້ນຳທີ່ຈອມປອມ: ການດິ້ນລົນສ່ວນຕົວ
      

      	
        59. ໝາກຜົນຂອງການຂຽນບົດລາຍງານທີ່ຊື່ສັດ
      

      	
        60. ພຣະເຈົ້າຊອບທໍາຫຼາຍ
      

      	
        61. ຄວາມຈິງໄດ້ສະແດງຫົນທາງໃຫ້ແກ່ຂ້ານ້ອຍ
      

      	
        62. ການລຸກຂຶ້ນໃນຊ່ວງຂອງຄວາມລົ້ມເຫຼວ
      

      	
        63. ໃຜເວົ້າວ່າອຸປະນິໄສທີ່ໂອ້ອວດບໍ່ສາມາດປ່ຽນແປງໄດ້?
      

      	
        64. ຄວາມອວດດີໄປກ່ອນການລົ້ມສະຫຼາຍ
      

      	
        65. ຄວາມຄ້າຍຄືມະສຸດສາມາດບັນລຸໄດ້ໂດຍການແກ້ໄຂຄວາມອວດດີ
      

      	
        66. ວິທີທີ່ຂ້ອຍປ່ຽນແປງຄວາມອວດດີຂອງຕົວເອງ
      

      	
        67. ການດໍາເນີນຊີວິດທີ່ເປັນຄ້າຍຄືມະນຸດເລັກນ້ອຍແນ່ນອນວ່າຍິ່ງໃຫຍ່
      

      	
        68. ການເກັບກ່ຽວຜົນຈາກການລິຮານ ແລະ ຈັດການ
      

      	
        69. ການກັບຄືນສູ່ເສັ້ນທາງທີ່ຖືກຕ້ອງ
      

      	
        70. ບໍ່ມີການໂອ້ອວດອີກຕໍ່ໄປ
      

      	
        71. ອັນຕະລາຍທີ່ເກີດຂຶ້ນໂດຍການໂອ້ອວດ
      

      	
        72. ການກັບໃຈຂອງຄົນໜ້າຊື່ໃຈຄົດ
      

      	
        73. ຄວາມລອດພົ້ນຂອງພຣະເຈົ້າ
      

      	
        74. ການຮຽນຮູ້ທີ່ຈະຍອມອ່ອນນ້ອມຜ່ານຄວາມລຳບາກ
      

      	
        75. ບົດທົດສອບຄວາມເຈັບປ່ວຍ
      

      	
        76. ຜ່ານຄວາມເຈັບປ່ວຍ, ແຮງຈູງໃຈຂອງຂ້ອຍໃນການຮັບເອົາພອນໄດ້ຖືກເປີດເຜີຍອອກ
      

      	
        77. ການເກັບກ່ຽວທີ່ເກີດຂຶ້ນຜ່ານຄວາມເຈັບປວດ
      

      	
        78. ບົດຮຽນທີ່ໄດ້ຮຽນຮູ້ຈາກການເປັນມະເຮັງຕັບ
      

      	
        79. ພອນທີ່ມາຈາກການເຈັບປ່ວຍ
      

      	
        80. ການໃຊ້ຊ່ວງຕົ້ນຂອງໄວໜຸ່ມໃນຄຸກ
      

      	
        81. ການທົນທຸກແມ່ນພອນຂອງພຣະເຈົ້າ
      

      	
        82. ການທໍລະມານໃນຫ້ອງສອບສວນ
      

      	
        83. ໄຊຊະນະຜ່ານການລໍ້ລວງຂອງຊາຕານ
      

      	
        84. ຄວາມເຊື່ອທີ່ບໍ່ສາມາດທຳລາຍໄດ້
      

      	
        85. ເວລາແຫ່ງການທໍລະມານທີ່ໂຫດຮ້າຍ
      

      	
        86. ມື້ແລ້ວມື້ເລົ່າໃນຄຸກຂອງພັກກອມມູນິດຈີນ
      

      	
        87. ການທໍລະມານທີ່ໂຫດຮ້າຍໄດ້ເຮັດໃຫ້ຄວາມເຊື່ອຂອງຂ້ອຍເຂັ້ມແຂງຂຶ້ນ
      

      	
        88. ຄວາມລຳບາກໃນຄຸກ
      

      	
        89. ການຕໍ່ສູ້ກັບການລ້າງສະໝອງ
      

      	
        90. ຄວາມເຊື່ອຖືກເຮັດໃຫ້ສົມບູນຜ່ານການທົດລອງ ແລະ ຄວາມທຸກຍາກລຳບາກ
      

    

  

1. ຂ້ານ້ອຍໂຊກດີທີ່ໄດ້ເຮັດການບໍລິການເພື່ອພຣະເຈົ້າ

ໂດຍ ເກີນຊຸ່ຍ, ເກົາຫຼີໃຕ້

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ພຣະເຈົ້າສໍາເລັດການເຮັດໃຫ້ມະນຸດສົມບູນຜ່ານທາງໃດ? ສິ່ງນັ້ນຖືກເຮັດໃຫ້ສໍາເລັດຜ່ານທາງອຸປະນິໄສທີ່ຊອບທຳຂອງພຣະອົງ. ອຸປະນິໄສຂອງພຣະເຈົ້າຫຼັກໆແມ່ນປະກອບດ້ວຍຄວາມຊອບທຳ, ຄວາມໂກດຮ້າຍ, ລິດທານຸພາບ, ການພິພາກສາ ແລະ ຄຳສາບແຊ່ງ ແລະ ການທີ່ພຣະອົງເຮັດໃຫ້ມະນຸດສົມບູນຫຼັກໆແມ່ນຜ່ານທາງພິພາກສາ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອເຈົ້າປະສົບກັບການທົດລອງທີ່ເຈັບປວດເທົ່ານັ້ນ ເຈົ້າຈຶ່ງສາມາດຮູ້ຈັກຄວາມເປັນຕາຮັກຂອງພຣະເຈົ້າ). “ກ່ອນສະໄໝຂອງຜູ້ບໍລິການ, ມະນຸດບໍ່ເຂົ້າໃຈຫຍັງເລີຍກ່ຽວກັບການສະແຫວງຫາຊີວິດ, ການເຊື່ອໃນພຣະເຈົ້າໝາຍເຖິງຫຍັງ ຫຼື ສະຕິປັນຍາໃນພາລະກິດຂອງພຣະເຈົ້າ ຫຼື ເຂົາບໍ່ເຂົ້າໃຈວ່າ ພາລະກິດຂອງພຣະເຈົ້າສາມາດທົດສອບມະນຸດໄດ້. ນັບຕັ້ງແຕ່ສະໄໝຂອງຜູ້ບໍລິການຕະລອດຈົນເຖິງປັດຈຸບັນ, ມະນຸດເຫັນວ່າ ພາລະກິດຂອງພຣະເຈົ້າມະຫັດສະຈັນສໍ່າໃດ, ມັນເປັນສິ່ງທີ່ມະນຸດບໍ່ສາມາດຢັ່ງເຖິງໄດ້. ມະນຸດບໍ່ສາມາດໃຊ້ສະໝອງຂອງເຂົາຈິນຕະນາການເຖິງວິທີທີ່ພຣະເຈົ້າປະຕິບັດພາລະກິດ ແລະ ເຂົາຍັງເຫັນວ່າວຸດທິພາວະຂອງເຂົາຕໍ່າສໍ່າໃດ ແລະ ມີຫຼາຍຢ່າງໃນຕົວເຂົາທີ່ບໍ່ເຊື່ອຟັງ. ເມື່ອພຣະເຈົ້າສາບແຊ່ງມະນຸດ, ມັນກໍເພື່ອບັນລຸຜົນ ແລະ ພຣະອົງບໍ່ໄດ້ເຮັດໃຫ້ມະນຸດຕາຍ. ເຖິງແມ່ນວ່າພຣະອົງສາບແຊ່ງມະນຸດ, ພຣະອົງກໍເຮັດແບບນັ້ນຜ່ານທາງພຣະທຳ ແລະ ຄຳສາບແຊ່ງຂອງພຣະອົງກໍບໍ່ໄດ້ເກີດຂຶ້ນກັບມະນຸດແທ້ໆ ຍ້ອນສິ່ງທີ່ພຣະເຈົ້າສາບແຊ່ງແມ່ນຄວາມບໍ່ເຊື່ອຟັງຂອງມະນຸດ ແລະ ສະນັ້ນ ພຣະທຳແຫ່ງຄຳສາບແຊ່ງຂອງພຣະອົງແມ່ນເພື່ອເຮັດໃຫ້ມະນຸດສົມບູນເຊັ່ນກັນ. ບໍ່ວ່າພຣະເຈົ້າຈະພິພາກສາມະນຸດ ຫຼື ສາບແຊ່ງເຂົາ, ທັງສອງຢ່າງແມ່ນເຮັດໃຫ້ມະນຸດສົມບູນ: ທັງສອງຢ່າງແມ່ນເຮັດເພື່ອເຮັດໃຫ້ສິ່ງທີ່ບໍ່ບໍລິສຸດຢູ່ພາຍໃນມະນຸດນັ້ນສົມບູນ. ໝາຍຄວາມວ່າ ມະນຸດຖືກຫຼໍ່ຫຼອມຜ່ານສິ່ງນີ້ ແລະ ສິ່ງທີ່ຍັງຂາດຢູ່ຂ້າງໃນມະນຸດກໍຖືກເຮັດໃຫ້ສົມບູນຜ່ານທາງພຣະທໍາ ແລະ ພາລະກິດຂອງພຣະອົງ. ທຸກບາດກ້າວຂອງພາລະກິດຂອງພຣະເຈົ້າ ບໍ່ວ່າຈະເປັນພຣະທຳທີ່ໂຫດຮ້າຍ ຫຼື ການພິພາກສາ ຫຼື ການຂ້ຽນຕີແມ່ນເພື່ອເຮັດໃຫ້ມະນຸດສົມບູນ ແລະ ເໝາະສົມທີ່ສຸດ. ພຣະເຈົ້າບໍ່ເຄີຍປະຕິບັດພາລະກິດດັ່ງກ່າວທົ່ວຍຸກຕ່າງໆແບບນີ້; ໃນປັດຈຸບັນ, ພຣະອົງປະຕິບັດພາລະກິດຢູ່ພາຍໃນພວກເຈົ້າ ເພື່ອພວກເຈົ້າຈະເຫັນຄຸນຄ່າເຖິງສະຕິປັນຍາຂອງພຣະອົງ. ເຖິງແມ່ນວ່າພວກເຈົ້າໄດ້ທົນທຸກກັບຄວາມເຈັບປວດບາງຢ່າງພາຍໃນຕົວພວກເຈົ້າ, ຫົວໃຈຂອງພວກເຈົ້າກໍໝັ້ນຄົງ ແລະ ມີຄວາມສະຫງົບສຸກ; ມັນຄືພອນຂອງເຈົ້າທີ່ສາມາດໄດ້ຮັບຈາກຂັ້ນຕອນນີ້ຂອງພາລະກິດຂອງພຣະເຈົ້າ. ບໍ່ວ່າພວກເຈົ້າຈະໄດ້ຮັບຫຍັງກໍຕາມໃນອະນາຄົດ, ທຸກສິ່ງທີ່ພວກເຈົ້າເຫັນກ່ຽວກັບພາລະກິດຂອງພຣະເຈົ້າທີ່ຢູ່ໃນຕົວພວກເຈົ້າໃນປັດຈຸບັນຄືຄວາມຮັກ. ຖ້າມະນຸດບໍ່ໄດ້ຜະເຊີນກັບການພິພາກສາ ແລະ ການຫຼໍ່ຫຼອມຂອງພຣະເຈົ້າ, ການກະທຳ ແລະ ຄວາມຈິງໃຈຂອງເຂົາກໍຈະຍັງຢູ່ໃນລະດັບພາຍນອກສະເໝີ ແລະ ອຸປະນິໄສຂອງເຂົາກໍຈະຍັງຄົງບໍ່ປ່ຽນແປງຢູ່ສະເໝີ. ສິ່ງນີ້ຖືວ່າເປັນການຖືກຮັບເອົາໂດຍພຣະເຈົ້າບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອເຈົ້າປະສົບກັບການທົດລອງທີ່ເຈັບປວດເທົ່ານັ້ນ ເຈົ້າຈຶ່ງສາມາດຮູ້ຈັກຄວາມເປັນຕາຮັກຂອງພຣະເຈົ້າ). ພຣະທຳເຫຼົ່ານີ້ຂອງພຣະເຈົ້າເປັນສິ່ງທີ່ດົນບັນດານຂ້ານ້ອຍແທ້ໆ. ຂ້ານ້ອຍສາມາດຮູ້ສຶກວ່າພາລະກິດແຫ່ງການພິພາກສາ ແລະ ການຂ້ຽນຕີຂອງພຣະເຈົ້າແມ່ນລ້ວນແລ້ວແຕ່ເພື່ອຊຳລະລ້າງ ແລະ ຊ່ວຍມະນຸດຊາດໃຫ້ລອດພົ້ນ. ຂ້ານ້ອຍບໍ່ສາມາດເຮັດຫຍັງໄດ້ ນອກຈາກຄິດເຖິງການທົດລອງທຳອິດທີ່ຂ້ານ້ອຍຂ້ານ້ອຍໄດ້ຜ່ານຫຼັງຈາກທີ່ໄດ້ຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າ ເຊິ່ງເປັນການທົດລອງຂອງຜູ້ໃຫ້ບໍລິການ.

ມື້ໜຶ່ງໃນເດືອນກຸມພາຂອງປີ 1991, ຂ້ານ້ອຍໄດ້ເຂົ້າຮ່ວມການເຕົ້າໂຮມຄືກັບປົກກະຕິ ເມື່ອອ້າຍຄົນໜຶ່ງເວົ້າກັບພວກເຮົາຢ່າງມີຄວາມສຸກວ່າ “ພຣະວິນຍານບໍລິສຸດໄດ້ກ່າວພຣະທຳ!” ຫຼັງຈາກນັ້ນ ອ້າຍເອື້ອຍນ້ອງກໍ່ເລີ່ມອ່ານ: “ຄຳສັນລະເສີນໄດ້ມາເຖິງພູເຂົາຊີໂອນ ແລະ ບ່ອນຢູ່ອາໄສຂອງພຣະເຈົ້າກໍໄດ້ປາກົດຂຶ້ນ. ນາມບໍລິສຸດອັນສະຫງ່າລາສີທີ່ທຸກຄົນສັນລະເສີນນັ້ນໄດ້ແຜ່ຂະຫຍາຍອອກ. ໂອ ພຣະເຈົ້າອົງຊົງລິດທານຸພາບສູງສຸດ! ເຈົ້ານາຍແຫ່ງຈັກກະວານ, ພຣະຄຣິດແຫ່ງຍຸກສຸດທ້າຍ, ພຣະອົງຄືດວງຕາເວັນສ່ອງແສງເຫຼືອງເຫຼື້ອມຢູ່ເທິງພູເຂົາຊີໂອນ ເຊິ່ງເປັ່ງປະກາຍໄປດ້ວຍຄວາມສະຫງ່າຜາເຜີຍ ແລະ ຄວາມສະຫງ່າງາມທົ່ວຈັກກະວານທັງປວງ...” “ພຣະອົງໄດ້ສ້າງກຸ່ມຜູ້ຊະນະ ແລະ ບັນລຸແຜນການຄຸ້ມຄອງຂອງພຣະເຈົ້າ. ທຸກຄົນຈະຫຼັ່ງໄຫຼໄປສູ່ພູເຂົານີ້. ທຸກຄົນຈະຄຸເຂົ່າລົງຕໍ່ໜ້າບັນລັງ! ພຣະອົງເປັນພຣະເຈົ້າທີ່ແທ້ຈິງພຽງອົງດຽວເທົ່ານັ້ນ ແລະ ພຣະອົງສົມຄວນໄດ້ຮັບສະຫງ່າລາສີ ແລະ ກຽດຕິຍົດ. ສະຫງ່າລາສີ, ຄຳສັນລະເສີນ ແລະ ສິດອຳນາດທັງໝົດຈົ່ງມີແກ່ບັນລັງ!” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 1). ເຖິງແມ່ນຂ້ານ້ອຍບໍ່ເຂົ້າໃຈຢ່າງສົມບູນກ່ຽວກັບສິ່ງນີ້ໃນເວລານັ້ນ ເມື່ອຂ້ານ້ອຍອ່ານມັນ, ຂ້ານ້ອຍກໍ່ຮູ້ສຶກວ່າມັນພິເສດຫຼາຍ, ເປັນການດົນບັນດານໃຈຫຼາຍ ແລະ ບໍ່ມີມະນຸດຄົນໃດສາມາດເວົ້າພຣະທຳດັ່ງກ່າວໄດ້. ຂ້ານ້ອຍແນ່ໃຈວ່າພຣະທຳເຫຼົ່ານີ້ມາຈາກພຣະເຈົ້າ, ພວກມັນເປັນຖ້ອຍຄຳຂອງພຣະວິນຍານບໍລິສຸດ. ຫຼັງຈາກນັ້ນ, ພຣະທຳຂອງພຣະວິນຍານບໍລິສຸດບົດແລ້ວບົດເລົ່າກໍ່ຖືກສົ່ງມາໃຫ້ຄຣິດຕະຈັກຂອງພວກເຮົາຕະຫຼອດເວລາ, ພຣະທຳທີ່ເປີດເຜີຍຄວາມຈິງຫຼາຍຢ່າງກ່ຽວກັບຄວາມເຊື່ອ ແລະ ຄວາມເລິກລັບໃນພຣະຄຳພີ ແລະ ຍັງເປີດເຜີຍເສັ້ນທາງໃນການປະຕິບັດຄວາມຈິງ ແລະ ການເຂົ້າສູ່ຊີວິດໃຫ້ກັບພວກເຮົາ. ໃນລະຫວ່າງເວລານັ້ນ ພວກເຮົາໄດ້ມີການເຕົ້າໂຮມກັນເກືອບທຸກມື້ເພື່ອອ່ານພຣະທຳຂອງພຣະວິນຍານບໍລິສຸດ. ມັນເປັນການລ້ຽງດູ ແລະ ການບຳລຸງລ້ຽງສຳລັບຫົວໃຈຂອງພວກເຮົາ. ທຸກຄົນຈົມຢູ່ໃນຄວາມປິຕິຍິນດີ ແລະ ຄວາມຊື່ນຊົມຍິນດີ ແລະ ຮູ້ສຶກໄດ້ຮັບພອນຫຼາຍ. ພວກເຮົາທຸກຄົນຄິດວ່າພວກເຮົາຢູ່ທ່າມກາງຄົນທຳອິດທີ່ຖືກຍົກຂຶ້ນຕໍ່ໜ້າພຣະເຈົ້າ, ພວກເຮົາເປັນຜູ້ເອົາຊະນະທີ່ພຣະເຈົ້າຈະສ້າງ, ພວກເຮົາຈະເປັນສ່ວນໜຶ່ງໃນອານາຈັກສະຫວັນຢ່າງແນ່ນອນ ແລະ ພວກເຮົາເໝາະສົມທີ່ຈະໄດ້ຮັບຄຳສັນຍາ ແລະ ພອນຂອງພຣະເຈົ້າ. ໂດຍເຕັມລົ້ນດ້ວຍຄວາມເຊື່ອ, ພວກເຮົາທຸກຄົນໄດ້ເສຍສະລະຕົນເອງສຳລັບພຣະເຈົ້າ. ບາງຄົນກໍ່ຄັດລອກພຣະທຳຂອງພຣະວິນຍານບໍລິສຸດຢ່າງຮີບຮ້ອນ, ບາງຄົນກໍ່ເອົາພຣະທຳເຫຼົ່ານີ້ເຂົ້າໃສ່ດົນຕີເພື່ອປ່ຽນໃຫ້ພວກມັນກາຍເປັນເພງສັນລະເສີນ. ສະຖານະການຂອງພວກເຮົາຍັງເປັນການທົດລອງແທ້ໆໃນເວລານັ້ນ ໂດຍມີອ້າຍເອື້ອຍນ້ອງສອງສາມຄົນຖືກຈັບກຸມໃນຂະນະທີ່ຢູ່ໃນການເຕົ້າໂຮມ. ຂ້ານ້ອຍບໍ່ໄດ້ຕາຂາວ ຫຼື ຢ້ານກົວ, ແຕ່ສືບຕໍ່ເສຍສະລະຕົນເອງເພື່ອພຣະເຈົ້າຢ່າງກະຕືລືລົ້ນ.

ເມື່ອຂ້ານ້ອຍເຕັມລົ້ນດ້ວຍຄວາມຫວັງທີ່ຈະໄດ້ຮັບພອນ ແລະ ເຂົ້າສູ່ອານາຈັກສະຫວັນນັ້ນເອງ, ພຣະເຈົ້າກໍ່ໄດ້ກ່າວພຣະທຳໃໝ່ ແລະ ເຮັດໃຫ້ພວກເຮົາເລີ່ມຕົ້ນເຂົ້າສູ່ການທົດລອງຂອງຜູ້ໃຫ້ບໍລິການ. ມື້ໜຶ່ງໃນເດືອນຕຸລາ, ຂ້ານ້ອຍໄດ້ຮັບແຈ້ງໃຫ້ໄປການເຕົ້າໂຮມຂອງຄຣິດຕະຈັກທີ່ຢູ່ຫ່າງໄກ 25 ໄມລ໌ ເພື່ອເກັບກຳພຣະທຳໃໝ່ທີ່ພຣະວິນຍານບໍລິສຸດໄດ້ກ່າວອອກ. ຂ້ານ້ອຍຄິດວ່າມີຂ່າວທີ່ອັດສະຈັນ, ສະນັ້ນ ຂ້ານ້ອຍຈຶ່ງຈັບລົດຖີບຂອງຂ້ານ້ອຍຢ່າງຕື່ນເຕັ້ນ ແລະ ຂີ່ໄປທີ່ສະຖານທີ່ເຕົ້າໂຮມ, ຮ້ອງທຳນອງຄ່ອຍໆ ແລະ ເຕັມລົ້ນຄວາມກຳລັງ. ສິ່ງທີ່ເຮັດໃຫ້ຂ້ານ້ອຍປະຫຼາດໃຈ, ເມື່ອຂ້ານ້ອຍໄປຮອດ ຂ້ານ້ອຍກໍ່ເຫັນອ້າຍເອື້ອຍນ້ອງຂອງຂ້ານ້ອຍກຳລັງເບິ່ງຄືເປັນທຸກໃຈ ແລະ ທຸກຄົນກໍ່ຄໍຕົກ. ອ້າຍຄົນໜຶ່ງເວົ້າກັບຂ້ານ້ອຍວ່າ “ພຣະວິນຍານບໍລິສຸດໄດ້ກ່າວພຣະທຳ. ພຣະເຈົ້າເວົ້າວ່າພວກເຮົາທຸກຄົນເປັນຜູ້ໃຫ້ບໍລິການ”. ເອື້ອຍຄົນໜຶ່ງເວົ້າໂດຍທີ່ຕາຂອງລາວເຕັມໄປດ້ວຍນໍ້າຕາວ່າ “ພວກເຮົາທຸກຄົນເປັນຜູ້ໃຫ້ບໍລິການ. ຄົນຈີນແມ່ນສຳລັບການສະໜອງບໍລິການ ແລະ ພວກເຮົາຈະບໍ່ໄດ້ຮັບພອນຫຍັງເລີຍ”. ຂ້ານ້ອຍບໍ່ສາມາດເຊື່ອແທ້ໆວ່າມັນເປັນຄວາມຈິງ. ຂ້ານ້ອຍຟ້າວໄປອ່ານພຣະທຳຂອງພຣະເຈົ້າ ແລະ ອ່ານສິ່ງນີ້ຈາກພຣະເຈົ້າ: “ໃນປະເທດຈີນ ນອກຈາກລູກຊາຍກົກຂອງເຮົາ ແລະ ປະຊາຊົນຂອງເຮົາ, ທຸກຄົນທີ່ເຫຼືອເປັນລູກຫຼານຂອງມັງກອນແດງຜູ້ຍິ່ງໃຫຍ່ ແລະ ຕ້ອງຖືກປະຖິ້ມ. ພວກເຈົ້າທຸກຄົນຕ້ອງເຂົ້າໃຈ, ໃນທີ່ສຸດແລ້ວ ປະເທດຈີນກໍເປັນຊົນຊາດທີ່ຖືກເຮົາສາບແຊ່ງ ແລະ ປະຊາຊົນຂອງເຮົາສອງສາມຄົນກໍເປັນພຽງຄົນທີ່ໃຫ້ບໍລິການແກ່ພາລະກິດຂອງເຮົາໃນອະນາຄົດ. ເວົ້າອີກຢ່າງໜຶ່ງກໍຄື ນອກຈາກລູກຊາຍກົກຂອງເຮົາ ບໍ່ແມ່ນຜູ້ໃດອີກ ນັ້ນກໍຄື ພວກເຂົາທຸກຄົນຕ້ອງຈິບຫາຍ. ຢ່າຄິດວ່າ ເຮົາຮຸນແຮງເກີນໄປໃນການກະທຳຂອງເຮົາ ນັ້ນກໍຄື ນີ້ແມ່ນບົດບັນຍັດການປົກຄອງຂອງເຮົາ. ຄົນທີ່ທົນທຸກກັບຄຳສາບແຊ່ງຂອງເຮົາແມ່ນເປົ້າໝາຍຂອງຄວາມກຽດຊັງຂອງເຮົາ ແລະ ສິ່ງນີ້ຖືກກຳນົດໄວ້ໃນກ້ອນຫີນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 95). ການອ່ານສິ່ງນີ້ເຮັດໃຫ້ຂ້ານ້ອຍຕົກຕະລຶງ. ຜູ້ໃຫ້ບໍລິການຖືກກ່າວເຖິງຫຼາຍຄັ້ງໃນພຣະທຳຂອງພຣະວິນຍານບໍລິສຸດ ແລະ ຂ້ານ້ອຍຄິດຢູ່ສະເໝີວ່າມັນໝາຍເຖິງຜູ້ທີ່ບໍ່ເຊື່ອ. ແຕ່ມັນກັບກາຍເປັນວ່າມັນແມ່ນກ່ຽວກັບພວກເຮົາ. ມັນເວົ້າວ່າຄົນຈີນເປັນຜູ້ໃຫ້ບໍລິການ ຜູ້ເຊິ່ງຈະຖືກສາບແຊ່ງໂດຍພຣະເຈົ້າ ແລະ ເມື່ອພວກເຂົາສຳເລັດບການບໍລິການຂອງພວກເຂົາ, ພວກເຂົາກໍ່ຈະຖືກໂຍນລົງສູ່ເຫວເລິກທີ່ບໍ່ສິ້ນສຸດ. ຂ້ານ້ອຍຮູ້ສຶກວ່າທົ່ວຮ່າງກາຍຂອງຂ້ານ້ອຍເລີ່ມອ່ອນແອ. ຂ້ານ້ອຍບໍ່ເຄີຍຈິນຕະນາການວ່າຂ້ານ້ອຍເປັນຜູ້ໃຫ້ບໍລິການ. ຄວາມເຊື່ອຕະຫຼອດເວລາຫຼາຍປີບໍ່ມີຜົນຫຍັງບໍ? ບໍ່ພຽງແຕ່ຂ້ານ້ອຍຈະບໍ່ໄດ້ຮັບພອນໃນອານາຈັກສະຫວັນ, ແຕ່ຂ້ານ້ອຍຈະຖືກໂຍນລົງສູ່ເຫວເລິກທີ່ບໍ່ສິ້ນສຸດ! ຂ້ານ້ອຍຮູ້ສຶກຄືກັບວ່າຂ້ານ້ອຍຖືກໂຍນລົງສູ່ຂຸມນະຮົກ. ຂ້ານ້ອຍທຸກໃຈ ແລະ ຄຳຕໍ່ວ່າກໍ່ເລີ່ມປາກົດຂຶ້ນ. ຂ້ານ້ອຍຄິດເຖິງວ່າຂ້ານ້ອຍໄດ້ສະລະການສຶກສາຂອງຂ້ານ້ອຍເພື່ອຕິດຕາມພຣະຜູ້ເປັນເຈົ້າແນວໃດ, ຜູ້ຄົນໃນໂລກເຍາະເຍີ້ຍຂ້ານ້ອຍແນວໃດ, ໝູ່ເພື່ອນ ແລະ ຄອບຄົວບໍ່ສາມາດເຂົ້າໃຈຂ້ານ້ອຍແນວໃດ ແລະ ກ່ຽວກັບການຂົ່ມເຫັງຂອງພັກກອມມູນິດຈີນ ແລະ ຂ້ານ້ອຍຫຼົບໜີຈາກການຈັບກຸມຢ່າງຫວຸດຫວິດຫຼາຍຄັ້ງແນວໃດ, ແຕ່ຂ້ານ້ອຍ ກໍ່ບໍ່ເຄີຍຖອຍກັບ, ກົງກັນຂ້າມ ຂ້ານ້ອຍໄດ້ສືບຕໍ່ສະລະຕົນເອງ ແລະ ດຳເນີນການເສຍສະລະ. ຂ້ານ້ອຍທົນທຸກຢ່າງຫຼວງຫຼາຍ. ຂ້ານ້ອຍຄິດວ່າຂ້ານ້ອຍໄດ້ເຂົ້າສູ່ອານາຈັກສະຫວັນ ແລະ ໄດ້ຮັບພອນ, ແຕ່ຕອນນີ້ ຂ້ານ້ອຍເປັນຜູ້ໃຫ້ບໍລິການທີ່ຕໍ່າຕ້ອຍ. ຂ້ານ້ອຍບໍ່ສາມາດຄາດເດົາຫຍັງຈາກມັນເລີຍ. ຂ້ານ້ອຍນັ່ງຢູ່ບ່ອນນັ້ນຊົ່ວໄລຍະໜຶ່ງ ໃນຂະນະທີ່ຖອນຫາຍໃຈດ້ວຍຄວາມສິ້ນຫວັງ. ອ້າຍເອື້ອຍນ້ອງຄົນອື່ນກຳລັງຄໍຕົກ, ບາງຄົນກໍ່ຫຼັ່ງນໍ້າຕາ, ບາງຄົນກໍ່ປິດໃບໜ້າຂອງພວກເຂົາ ແລະ ເລີ່ມຮ້ອງໄຫ້ສຽງດັງ ແລະ ອ້າຍນ້ອງບາງຄົນເຖິງກັບຮ້ອງໄຫ້ຄຳ່ຄວນຂຶ້ນດັງ.

ເມື່ອກຳລັງເດີນທາງກັບຫຼັງຈາກການເຕົ້າໂຮມ, ຂ້ານ້ອຍກໍ່ເກືອບບໍ່ມີກຳລັງທີ່ຈະຂີ່ລົດຖີບຂອງຂ້ານ້ອຍ. ຂ້ານ້ອຍສົງໄສຕະຫຼອດທາງວ່າ “ຂ້ານ້ອຍຈະສາມາດເປັນຜູ້ໃຫ້ບໍລິການໄດ້ແນວໃດ?” ຍິ່ງຂ້ານ້ອຍຄິດກ່ຽວກັບມັນຫຼາຍສໍ່າໃດ, ຂ້ານ້ອຍກໍ່ຍິ່ງທຸກໃຈຫຼາຍສໍ່ານັ້ນ ແລະ ນໍ້າຕາຂອງຂ້ານ້ອຍກໍ່ສືບຕໍ່ໄຫຼອອກມາ. ເມື່ອກັບເຮືອນ, ຂ້ານ້ອຍບໍ່ສົນໃຈທີ່ຈະເຮັດຫຍັງເລີຍ ແລະ ເຖິງແມ່ນໃນເວລາທີ່ຂ້ານ້ອຍຍ່າງ ຂ້ານ້ອຍກໍ່ຈະຄໍຕົກ, ບໍ່ເຕັມໃຈທີ່ຈະເວົ້າກັບຜູ້ໃດ. ແມ່ນແຕ່ການຫາຍໃຈກໍ່ຮູ້ສຶກວ່າອິດເມື່ອຍ. ຂ້ານ້ອຍພຽງແຕ່ບໍ່ສາມາດຖອນຕົນເອງໃຫ້ເປັນຜູ້ໃຫ້ບໍລິການໄດ້ແທ້ໆ ເຊິ່ງໃນຕອນທ້າຍ ເປັນຜູ້ທີ່ຈະບໍ່ໄດ້ຮັບພອນຫຍັງເລີຍ.

ພຣະທຳຂອງພຣະເຈົ້າຖືກປ່ອຍອອກບົດແລ້ວບົດເລົ່າ ແລະ ຂ້ານ້ອຍກໍ່ໄດ້ອ່ານແຕ່ລະບົດຢ່າງກະຕືລືລົ້ນ, ປາຖະໜາທີ່ຈະໃຫ້ມີຄວາມຫວັງເລັກໆນ້ອຍໆໃນພຣະທຳຂອງພຣະອົງ, ເພື່ອວ່າຜົນໄດ້ຮັບຂອງຂ້ານ້ອຍສາມາດຖືກປ່ຽນແປງ. ແຕ່ບໍ່ພຽງແຕ່ວ່າຂ້ານ້ອຍບໍ່ເຫັນຫຍັງກ່ຽວກັບພອນທີ່ຂ້ານ້ອຍປາຖະໜາເລີຍ, ແຕ່ມັນລ້ວນແລ້ວແຕ່ເປັນການພິພາກສາທີ່ຮຸນແຮງ. ມີພຣະທຳບາງຂໍ້ຂອງພຣະເຈົ້າທີ່ເວົ້າໂດຍສະເພາະວ່າ: “ບັນດາຜູ້ທີ່ໃຫ້ບໍລິການ ແລະ ບັນດາຜູ້ທີ່ເປັນຂອງມານຮ້າຍແມ່ນຄົນຕາຍທີ່ໄຮ້ວິນຍານ ແລະ ພວກເຂົາທັງໝົດຈະຕ້ອງຖືກປະຖິ້ມ ແລະ ກາຍເປັນຄວາມວ່າງເປົ່າ. ນີ້ແມ່ນຄວາມລຶກລັບແຫ່ງແຜນການຄຸ້ມຄອງຂອງເຮົາ ແລະ ແມ່ນສ່ວນໜຶ່ງຂອງແຜນການຄຸ້ມຄອງຂອງເຮົາທີ່ມະນຸດຊາດບໍ່ສາມາດເຂົ້າໃຈໄດ້; ແນວໃດກໍຕາມ, ໃນຂະນະດຽວກັນ ເຮົາໄດ້ເຜີຍແຜ່ເລື່ອງນີ້ແກ່ທຸກຄົນ. ບັນດາຜູ້ທີ່ບໍ່ເປັນຂອງເຮົາກໍຕໍ່ຕ້ານເຮົາ; ບັນດາຜູ້ທີ່ເປັນຂອງເຮົາແມ່ນຜູ້ທີ່ເຂົ້າກັນກັບເຮົາໄດ້. ນີ້ເປັນສິ່ງທີ່ໂຕ້ແຍ້ງບໍ່ໄດ້ຢ່າງສິ້ນເຊີງ ແລະ ມັນຄືຫຼັກການທີ່ຢູ່ເບື້ອງຫຼັງການທີ່ເຮົາພິພາກສາຊາຕານ. ຫຼັກການນີ້ຄວນເປັນທີ່ຮູ້ຈັກແກ່ທຸກຄົນເພື່ອວ່າພວກເຂົາຈະສາມາດເຫັນຄວາມຊອບທຳ ແລະ ຄວາມທ່ຽງທຳຂອງເຮົາ. ທຸກຄົນທີ່ມາຈາກຊາຕານຈະຖືກພິພາກສາ, ເຜົາໄໝ້ ແລະ ເຮັດໃຫ້ກາຍເປັນຂີ້ເທົ່າ. ນີ້ແມ່ນຄວາມໂກດຮ້າຍຂອງເຮົາເຊັ່ນກັນ ແລະ ຈາກນີ້ ອຸປະນິໄສຂອງເຮົາໄດ້ຖືກເຮັດໃຫ້ຊັດເຈນຍິ່ງຂຶ້ນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 108). “ຫຼັງຈາກທີ່ເຮັດບໍລິການໃຫ້ກັບເຮົາໃນມື້ນີ້, ພວກເຂົາທຸກຄົນຕ້ອງຈາກໄປ! ຢ່າຍ່າງໂຊເຊໃນເຮືອນຂອງເຮົາ; ຈົ່ງຢຸດການສວຍໂອກາດທີ່ໄຮ້ຢາງອາຍຢູ່ສະໝໍ່າສະເໝີຂອງເຈົ້າ! ຄົນທີ່ເປັນຂອງຊາຕານລ້ວນແລ້ວແຕ່ເປັນລູກຊາຍຂອງມານຮ້າຍ ແລະ ພິນາດຕະຫຼອດໄປ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 109). ເມື່ອເຫັນວ່າພຣະເຈົ້າກຳລັງພິພາກສາ ແລະ ສາບແຊ່ງຜູ້ໃຫ້ບໍລິການ, ຂ້ານ້ອຍກໍ່ສູນເສຍຄວາມຫວັງທັງໝົດ ແລະ ຮູ້ສຶກວ່າຂ້ານ້ອຍໄດ້ຕົກລົງສູ່ເຫວເລິກທີ່ບໍ່ສິ້ນສຸດແທ້ໆ. ຂ້ານ້ອຍເຖິງກັບບໍ່ຮູ້ວ່າຈະອະທິບາຍເຖິງຄວາມຮູ້ສຶກທຸກໃຈແນວໃດ. ຂ້ານ້ອຍຄິດກ່ຽວກັບວ່າຂ້ານ້ອຍຫາກໍ່ເຂົ້າມາໃນຢູ່ອ້ອມກອດຂອງພຣະເຈົ້າ, ຮັບເອົາຄວາມຮັກຂອງພຣະອົງ, ແຕ່ຕອນນີ້ ຂ້ານ້ອຍຖືກໂຍນຖີ້ມ, ຖືກປະນາມ ແລະ ຖືກສາບແຊ່ງໂດຍພຣະເຈົ້າ, ຖືກໂຍນລົງສູ່ເຫວເລິກທີ່ບໍ່ສິ້ນສຸດ. ຂ້ານ້ອຍຈົມລົງສູ່ການຫຼໍ່ຫຼອມທີ່ທຸກໃຈ ແລະ ເລີ່ມຄິດລົບຫຼາຍ. ຂ້ານ້ອຍບໍ່ມີກຳລັງທີ່ຈະອະທິຖານ, ຟັງເພງສັນລະເສີນ ຫຼື ອ່ານພຣະທຳຂອງພຣະເຈົ້າ. ຂ້ານ້ອຍເຖິງກັບເລີ່ມເສຍໃຈກັບທຸກສິ່ງທີ່ຂ້ານ້ອຍທຸ້ມເທ ແລະ ເສຍສະລະກ່ອນໜ້າ. ຖ້າຂ້ານ້ອຍຮູ້ວ່າມັນຈະກາຍເປັນແບບນັ້ນ, ຂ້ານ້ອຍກໍ່ຈະເຮັດໃຫ້ຕົນເອງມີທາງອອກ, ແຕ່ຕອນນີ້ຂ້ານ້ອຍບໍ່ເຫຼືອຫຍັງ. ຖ້າໝູ່ເພື່ອນ ແລະ ສະມາຊິກຄອບຄົວຂອງຂ້ານ້ອຍທີ່ບໍ່ເຊື່ອຮູ້ວ່າຂ້ານ້ອຍກາຍເປັນຜູ້ໃຫ້ບໍລິການ ແລະ ຈະຈົບລົງໂດຍບໍ່ໄດ້ຮັບຫຍັງ, ພວກເຂົາຈະບໍ່ເຍາະເຍີ້ຍຂ້ານ້ອຍຈົນບໍ່ຈົບສິ້ນບໍ? ຂ້ານ້ອຍຈະສາມາດສູ້ໜ້າໄດ້ແນວໃດ? ຂ້ານ້ອຍສາມາດເຮັດຫຍັງໄດ້? ເມື່ອຂ້ານ້ອຍຄິດກ່ຽວກັບສິ່ງນັ້ນ, ຂ້ານ້ອຍກໍ່ຮູ້ສຶກຖືກຕຳນິແທ້ໆ. ໂດຍຄິດເຖິງຕະຫຼອດປີທີ່ຂ້ານ້ອຍເຊື່ອ, ເຖິງແມ່ນຂ້ານ້ອຍໄດ້ທົນທຸກຂ້ອນຂ້າງເລັກນ້ອຍ, ຂ້ານ້ອຍກໍ່ມີຄວາມສຸກກັບຄວາມເມດຕາ ແລະ ພອນຂອງພຣະເຈົ້າຫຼາຍ. ມື້ນີ້ ຂ້ານ້ອຍຖືກຍົກຂຶ້ນໂດຍພຣະເຈົ້າໃຫ້ຟັງພຣະທຳໃໝ່ຂອງພຣະອົງ ແລະ ຂ້ານ້ອຍກໍ່ຮຽນຮູ້ຄວາມເລິກລັບ ແລະ ຄວາມຈິງຫຼາຍຢ່າງ. ຂ້ານ້ອຍບໍ່ສາມາດອອກຈາກພຣະເຈົ້າ ບໍ່ວ່າຫຍັງກໍ່ຕາມ.

ໃນຂະນະທີ່ພວກເຮົາກຳລັງດຳລົງຊີວິດໃນຄວາມເຈັບປວດ, ພວກເຮົາກໍ່ໄດ້ອ່ານພຣະທຳເຫຼົ່ານີ້ຂອງພຣະເຈົ້າໃນການເຕົ້າໂຮມ: “ເຮົາປາດຖະໜາພຽງແຕ່ວ່າພວກເຈົ້າຖະຫວາຍພາລະກຳລັງທັງໝົດຂອງພວກເຈົ້າໃຫ້ແກ່ເຮົາແບບໝົດຈິດໝົດໃຈຂອງພວກເຈົ້າ ແລະ ດ້ວຍສຸດຄວາມສາມາດຂອງພວກເຈົ້າ. ບໍ່ວ່າຈະເປັນມື້ນີ້ ຫຼື ມື້ອື່ນ, ບໍ່ວ່າເຈົ້າຈະເປັນຜູ້ທີ່ໃຫ້ບໍລິການແກ່ເຮົາ ຫຼື ເປັນຜູ້ທີ່ໄດ້ຮັບພອນ, ພວກເຈົ້າທັງໝົດຄວນອອກແຮງວັດກຳລັງຂອງພວກເຈົ້າເພື່ອລາຊະອານາຈັກຂອງເຮົາ. ນີ້ແມ່ນຂໍ້ມູກມັດທີ່ຜູ້ທີ່ຖືກສ້າງທັງໝົດຄວນຮັບເອົາ ແລະ ມັນຕ້ອງຖືກປະຕິບັດ ແລະ ຖືກຈັດຕັ້ງປະຕິບັດດ້ວຍວິທີນີ້. ເຮົາຈະກະຕຸ້ນໃຫ້ທຸກສິ່ງໃຫ້ບໍລິການເພື່ອເຮັດໃຫ້ຄວາມງົດງາມຂອງລາຊະອານາຈັກຂອງເຮົາໃໝ່ຕະຫຼອດໄປ ແລະ ເພື່ອເຮັດໃຫ້ເຮືອນຂອງເຮົານັ້ນມີຄວາມກົມກຽວ ແລະ ສາມັກຄີກັນ. ບໍ່ມີໃຜໄດ້ຮັບອະນຸຍາດໃຫ້ທ້າທາຍເຮົາ ແລະ ໃຜກໍຕາມທີ່ເຮັດເຊັ່ນນັ້ນຈະຕ້ອງປະສົບກັບການພິພາກສາ ແລະ ຖືກສາບແຊ່ງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 100). ຜູ້ນໍາຄຣິດຕະຈັກໃນເວລານັ້ນຍັງໄດ້ແບ່ງປັນການໂອ້ລົມບາງຢ່າງຂອງອ້າຍຈາກເບື້ອງເທິງ. “ຫຼາຍຄົນໄດ້ຮູ້ສຶກວ່າ ມັນເປັນຕາອາຍທີ່ຈະເປັນຜູ້ໃຫ້ບໍລິການ, ແຕ່ນັ້ນຄືສິ່ງທີ່ຜິດແທ້ໆ. ການທີ່ພວກເຮົາສາມາດສະໜອງການບໍລິການໃຫ້ແກ່ພຣະເຈົ້າໃນມື້ນີ້ກໍເປັນສິ່ງທີ່ພຣະອົງໄດ້ກຳນົດໄວ້ລ່ວງໜ້າ ແລະ ຍິ່ງໄປກວ່ານັ້ນ ພວກເຮົາຖືກເລືອກໂດຍພຣະເຈົ້າໃຫ້ເຮັດແບບນັ້ນ. ໃນຄວາມເປັນຈິງແລ້ວ, ການສະໜອງການບໍລິການໃຫ້ແກ່ພຣະເຈົ້າທີ່ສູງສຸດ ແລະ ມີລິດທານຸພາບສູງສຸດແມ່ນເປັນສິ່ງທີ່ມີສະຫງ່າລາສີພໍສົມຄວນ! ພວກເຮົາເປັນມະນຸດທີ່ຖືກຊາຕານເຮັດໃຫ້ເສື່ອມຊາມຢ່າງຮ້າຍແຮງຫຼາຍ ແລະ ຕໍ່ໜ້າພຣະເຈົ້າ ພວກເຮົາລ້ວນແລ້ວແຕ່ເປັນສິ່ງຖືກສ້າງທີ່ເລັກນ້ອຍ. ຜູ້ໃດເໝາະສົມທີ່ຈະເຮັດບໍລິການໃຫ້ແກ່ພຣະເຈົ້າ? ຈາກບັນດາມະນຸດຊາດທັງປວງ, ພວກເຮົາເປັນຜູ້ທີ່ພຣະເຈົ້າໄດ້ຄັດເລືອກໃຫ້ຮັບໃຊ້ພຣະອົງ. ພວກເຮົາໄດ້ຮັບຫຼາຍຢ່າງ ແລະ ນີ້ແມ່ນການເຊີດຊູອັນຍິ່ງໃຫຍ່ຈາກພຣະເຈົ້າຢ່າງແທ້ຈິງ. ນີ້ຄືຄຳຢືນຢັນທີ່ຖືກຕ້ອງທີ່ສຸດ ແລະ ຖ້າພວກເຮົາບໍ່ສາມາດເຂົ້າໃຈມັນໄດ້, ແລ້ວພວກເຮົາກໍອວດດີເກີນເຫດຜົນທັງປວງ. ເວົ້າແບບກົງໄປກົງມາກໍ່ຄື ພຣະເຈົ້າໄດ້ອະນຸຍາດພວກເຮົາ ຜູ້ທີ່ຂາດຄວາມເປັນມະນຸດຢ່າງແທ້ຈິງ ໃຫ້ຮັບໃຊ້ພຣະອົງ; ເຈົ້າຮູ້ບໍວ່າ ພຣະອົງໄດ້ທົນທຸກກັບຄວາມອັບອາຍຫຼາຍສໍ່າໃດ? ພຣະອົງໄດ້ຜະເຊີນກັບຜູ້ຄົນທີ່ເສື່ອມຊາມເຊັ່ນພວກເຮົາເອງໃນແຕ່ລະມື້, ແຕ່ຜູ້ໃດທ່າມກາງພວກເຮົາເຄີຍຄິດຄຳນຶງເຖິງຄວາມອັບອາຍອັນຍິ່ງໃຫຍ່ທີ່ພຣະເຈົ້າໄດ້ທົນທຸກ? ພວກເຮົາກະບົດຕໍ່ພຣະອົງ ແລະ ທ້າທາຍພຣະອົງຢ່າງສະເໝີ, ພວກເຮົາຕັດສິນພຣະອົງດ້ວຍແນວຄິດ ແລະ ຈິນຕະນາການຂອງພວກເຮົາເອງ ແລະ ພວກເຮົາໄດ້ທຳລາຍຫົວໃຈຂອງພຣະອົງ. ພຣະເຈົ້າໄດ້ທົນທຸກກັບຄວາມທຸກທໍລະມານຫຼາຍສໍ່າໃດ? ຄວາມຈິງທີ່ຖືກກ່າວໄວ້ກໍ່ຄື ເມື່ອເຮົາເວົ້າວ່າ ພວກເຮົາເຕັມໄປດ້ວຍອຸປະນິໄສທີ່ເສື່ອມຊາມ ແລະ ເມື່ອພວກເຮົາຮັບໃຊ້ພຣະອົງ, ພວກເຮົາຍັງຂາດເງື່ອນໄຂທີ່ພຣະອົງຊົງຮຽກຮ້ອງ. ຫຼັງຈາກພຶດຕິກຳດັ່ງກ່າວ, ພວກເຮົາກໍເຖິງກັບບໍ່ສົມຄວນທີ່ຈະສະໜອງການບໍລິການໃຫ້ແກ່ພຣະເຈົ້າ. ພວກເຮົາເໝາະສົມທີ່ຈະເປັນຜູ້ຄົນຂອງພຣະອົງໄດ້ແນວໃດ?” ການໄດ້ຍິນແບບນີ້ໄດ້ປຸກໃຫ້ຂ້ານ້ອຍຕື່ນຂຶ້ນ. ພຣະເຈົ້າເປັນພຣະຜູ້ສ້າງ ແລະ ພຣະອົງສູງສຸດ. ຂ້ານ້ອຍເປັນສິ່ງທີ່ຕໍ່າຕ້ອຍ ແລະ ເລັກນ້ອຍ, ສະນັ້ນ ການທີ່ສາມາດເຮັດການບໍລິການສຳລັບພຣະອົງເປັນການຍົກຂຶ້ນ ແລະ ຄວາມກະລຸນາຂອງພຣະເຈົ້າ. ແຕ່ຂ້ານ້ອຍບໍ່ໄດ້ຮູ້ຈັກຕົວຕົນ ຫຼື ສະຖານະຂອງຂ້ານ້ອຍເອງ, ໂດຍເຊື່ອວ່າການເປັນຜູ້ໃຫ້ບໍລິການເປັນສິ່ງທີ່ຕໍ່າຕ້ອຍ ແລະ ຂ້ານ້ອຍບໍ່ເຕັມໃຈທີ່ຈະເຮັດແບບນັ້ນເພື່ອພຣະເຈົ້າ. ຂ້ານ້ອຍອວດດີ ແລະ ບໍ່ມີເຫດຜົນຫຼາຍ. ເມື່ອຄິດຍ້ອນກັບ, ເຖິງແມ່ນວ່າຂ້ານ້ອຍສະແຫວງຫາຢ່າງກະຕືລືລົ້ນ, ເສຍສະລະ ແລະ ສະລະຕົນເອງ, ມັນກໍ່ລ້ວນແລ້ວແຕ່ເພື່ອຮັບເອົາພອນ, ເພື່ອມີຄວາມສຸກກັບພອນຂອງອານາຈັກສະຫວັນ. ຂ້ານ້ອຍມີແຮງຜັກດັນແທ້ໆ ເມື່ອຂ້ານ້ອຍໄດ້ອ່ານພຣະທຳແຫ່ງຄຳສັນຍາ ແລະ ພອນຂອງພຣະເຈົ້າສຳລັບມະນຸດ ແລະ ຂ້ານ້ອຍກໍ່ສືບຕໍ່ເຮັດແບບນັ້ນເຖິງແມ່ນຈະຢູ່ຕໍ່ໜ້າການຂົ່ມເຫັງຂອງພັກກອມມູນິດຈີນ. ແຕ່ເມື່ອຂ້ານ້ອຍໄດ້ອ່ານພຣະທຳຂອງພຣະເຈົ້າທີ່ເວົ້າວ່າພວກເຮົາເປັນຜູ້ໃຫ້ບໍລິການເຊິ່ງຈະຖືກໂຍນຖິ້ມລົງສູ່ເຫວເລິກທີ່ບໍ່ສິ້ນສຸດ, ຂ້ານ້ອຍກໍ່ເລີ່ມຈົ່ມຕໍ່ວ່າ ແລະ ກ່າວໂທດພຣະເຈົ້າ ແລະ ເຖິງກັບຄິດກ່ຽວກັບການທໍລະຍົດ ແລະ ການປະຖິ້ມພຣະເຈົ້າ. ຂ້ານ້ອຍເປັນຜູ້ເຊື່ອທີ່ແທ້ຈິງແບບໃດ? ສິ່ງທີ່ຂ້ານ້ອຍໃຫ້, ສິ່ງທີ່ຂ້ານ້ອຍເສຍສະລະ ແລະ ສະລະໃຫ້ກໍ່ລ້ວນແລ້ວແຕ່ຖືກເຈືອປົນໄປດ້ວຍແຮງຈູງໃຈ ແລະ ຄວາມບໍ່ບໍລິສຸດຂອງຂ້ານ້ອຍ. ມັນແມ່ນເພື່ອຮັບພອນ, ມັນຄືການພະຍາຍາມສໍ້ໂກງພຣະເຈົ້າ, ຕໍ່ລອງກັບພຣະເຈົ້າ. ຂ້ານ້ອຍເຫັນແກ່ຕົວ ແລະ ເປັນຕາລັງກຽດຫຼາຍ. ຂ້ານ້ອຍໄດ້ຮັບຄວາມກະລຸນາ ແລະ ພອນຂອງພຣະເຈົ້າຢ່າງຫຼວງຫຼາຍ, ການບຳລຸງລ້ຽງ ແລະ ການລ້ຽງດູຈາກພຣະທຳຂອງພຣະອົງ, ແຕ່ຂ້ານ້ອຍກໍ່ຕ້ອງການທໍລະຍົດພຣະອົງໃນຊ່ວງເວລາທີ່ຂ້ານ້ອຍບໍ່ເຫັນພອນໃນສິ່ງນີ້ສຳລັບຂ້ານ້ອຍ. ຂ້ານ້ອຍຂາດຄວາມສຳນຶກ ຫຼື ເຫດຜົນຢ່າງສິ້ນເຊີງ. ຄວາມຄິດນີ້ເຮັດໃຫ້ຂ້ານ້ອຍເຕັມໄປດ້ວຍຄວາມໂສກເສົ້າ ແລະ ການຕຳນິຕົນເອງ. ຂ້ານ້ອຍເປັນເຊື້ອສາຍຂອງມັງກອນແດງທີ່ຍິ່ງໃຫຍ່. ຂ້ານ້ອຍເປັນຂອງຊາຕານ ແລະ ບໍ່ແມ່ນໃນເຮືອນຂອງພຣະເຈົ້າ ແລະ ແມ່ນແຕ່ຄວາມເຊື່ອຂອງຂ້ານ້ອຍກໍ່ຖືກກະຕຸ້ນດ້ວຍການໄດ້ຮັບພອນ. ພຣະເຈົ້າບໍລິສຸດ ແລະ ຊອບທຳ ແລະ ອຸປະນິໄສຂອງພຣະອົງກໍ່ບໍ່ອົດທົນຕໍ່ການເຮັດຜິດ. ໂດຍເຮັດຕາມພຶດຕິກຳ ແລະ ທ່າທີ່ຂອງຂ້ານ້ອຍຕໍ່ພຣະເຈົ້າ, ຂ້ານ້ອຍບໍ່ສົມຄວນທີ່ຈະແມ່ນແຕ່ເປັນຜູ້ໃຫ້ບໍລິການ. ຂ້ານ້ອຍຄວນຖືກສາບແຊ່ງ ແລະ ຖືກສົ່ງລົງນະຮົກໂດຍພຣະເຈົ້າແຕ່ດົນມາແລ້ວ. ພຣະເຈົ້າບໍ່ໄດ້ກຳລັງລົງໂທດຂ້ານ້ອຍ, ແຕ່ກຳລັງອະນຸຍາດໃຫ້ຂ້ານ້ອຍດຳລົງຊີວິດດ້ວຍທຸກລົມຫາຍໃຈ ເພື່ອວ່າຂ້ານ້ອຍຈະມີໂອກາດຮັບຟັງຖ້ອຍຄຳຂອງພຣະອົງ, ຍອມຮັບການບຳລຸງລ້ຽງຂອງພຣະອົງສຳລັບຊີວິດ ແລະ ເຮັດການບໍລິການສຳລັບພຣະເຈົ້າ ຜູ້ສູງສຸດ. ນີ້ຄືການຍົກຍ້ອງທີ່ພິເສດ ແລະ ຂ້ານ້ອຍຄວນຂອບໃຈພຣະເຈົ້າ. ຂ້ານ້ອຍມີສິດຫຍັງທີ່ຈະຈົ່ມວ່າ? ຂ້ານ້ອຍຮູ້ວ່າຂ້ານ້ອຍຕ້ອງໃຫ້ການບໍລິການແກ່ພຣະເຈົ້າເປັນຢ່າງດີ!

ໃນທ້າຍເດືອນພະຈິກ, ພວກເຮົາໄດ້ຮັບພຣະທຳໃໝ່ຂອງພຣະເຈົ້າຕື່ມອີກ. ພຣະເຈົ້າເວົ້າວ່າ “ຫຼັງຈາກທີ່ເຮົາກັບຄືນໄປພູເຂົາຊີໂອນ, ຜູ້ທີ່ຢູ່ເທິງແຜ່ນດິນໂລກຈະສືບຕໍ່ສັນລະເສີນເຮົາດັ່ງໃນອະດີດ. ຜູ້ເຮັດການບໍລິການທີ່ຈົງຮັກພັກດີເຫຼົ່ານັ້ນຈະລໍຖ້າຢ່າງທີ່ເຄີຍ ເພື່ອໃຫ້ບໍລິການແກ່ເຮົາ ແຕ່ໜ້າທີ່ຂອງພວກເຂົາກໍຈະຈົບລົງແລ້ວ. ດີທີ່ສຸດທີ່ພວກເຂົາສາມາດເຮັດໄດ້ແມ່ນການພິຈາລະນາສະຖານະການແຫ່ງການປາກົດຕົວຂອງເຮົາຢູ່ເທິງແຜ່ນດິນໂລກ. ໃນເວລານັ້ນ, ເຮົາຈະເລີ່ມນໍາເອົາຄວາມຈິບຫາຍມາສູ່ຜູ້ທີ່ຈະທົນທຸກກັບໄພພິບັດ; ແຕ່ທຸກຄົນເຊື່ອວ່າ ເຮົາເປັນພຣະເຈົ້າທີ່ຊອບທໍາ. ເຮົາຈະບໍ່ລົງໂທດຜູ້ເຮັດການບໍລິການທີ່ຈົງຮັກພັກດີເຫຼົ່ານັ້ນຢ່າງແນ່ນອນ ແຕ່ຈະປ່ອຍໃຫ້ພວກເຂົາໄດ້ຮັບພຣະຄຸນຂອງເຮົາເທົ່ານັ້ນ. ເນື່ອງຈາກເຮົາໄດ້ກ່າວໄວ້ວ່າ ເຮົາຈະລົງໂທດຜູ້ທີ່ເຮັດຊົ່ວ ແລະ ຜູ້ທີ່ກະທໍາດີຈະໄດ້ຮັບຄວາມສຸກທາງດ້ານວັດຖຸທີ່ເຮົາປະທານໃຫ້ ເຊິ່ງສະແດງໃຫ້ເຫັນວ່າ ເຮົາເອງແມ່ນພຣະເຈົ້າແຫ່ງຄວາມຊອບທໍາ ແລະ ຄວາມຊື່ສັດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 120). ຂ້ານ້ອຍເຫັນວ່າພຣະເຈົ້າບໍ່ໄດ້ປະຖິ້ມພວກເຮົາເລີຍ ແລະ ພຣະອົງບໍ່ໄດ້ກຳລັງລົງໂທດພວກເຮົາ ເພາະພວກເຮົາເປັນເຊື້ອສາຍຂອງມັງກອນແດງໃຫຍ່. ພຣະເຈົ້າຍັງອະນຸຍາດໃຫ້ພວກເຮົາເປັນຜູ້ໃຫ້ບໍລິການທີ່ອຸທິດໃຫ້ກັບພຣະອົງ ແລະ ຍົກຍ້ອງພຣະອົງເທິງແຜ່ນດິນໂລກ. ສິ່ງນີ້ເຮັດໃຫ້ຂ້ານ້ອຍມີຄວາມຮູ້ສຶກອົບອຸ່ນ ແລະ ຂ້ານ້ອຍກໍ່ມີກຳລັງຂຶ້ນແທ້ໆ. ຂ້ານ້ອຍຮູ້ສຶກແທ້ໆວ່າການທີ່ສາມາດເຮັດການບໍລິການສຳລັບພຣະເຈົ້າເປັນການຖືກຍົກຍ້ອງໂດຍພຣະອົງ ແລະ ມັນເປັນພອນ. ຕະຫຼອດຊ່ວງໄລຍະເວລານັ້ນ, ພວກເຮົາໄດ້ຮ້ອງເພງສັນລະເສີນ “ມັນເປັນໂຊກດີຂອງພວກເຮົາທີ່ຈະໃຫ້ການບໍລິການແກ່ພຣະເຈົ້າ” ໃນການເຕົ້າໂຮມທຸກຄັ້ງ: “... ໂດຍຜ່ານການເປີດເຜີຍ ແລະ ການພິພາກສາຈາກພຣະທໍາຂອງພຣະເຈົ້າເທົ່ານັ້ນ ພວກເຮົາຈຶ່ງເຫັນໄດ້ວ່າພວກເຮົາເສື່ອມຊາມຢ່າງເລິກເຊິ່ງສໍ່າໃດ. ດ້ວຍຄວາມຕັ້ງໃຈ ແລະ ຄວາມປາດຖະໜາອັນເຕັມປ່ຽມທີ່ຈະໄດ້ຮັບພອນ, ພວກເຮົາມີຄ່າຄວນທີ່ຈະດໍາລົງຊີວິດຕໍ່ໜ້າພຣະເຈົ້າໄດ້ແນວໃດ? ພວກເຮົາບໍ່ເໝາະສົມທີ່ຈະເຂົ້າໄປໃນອານາຈັກສະຫວັນ; ການໃຫ້ການບໍລິການແກ່ພຣະເຈົ້າແມ່ນການເຊີດຊູພຣະອົງເປັນທີ່ຮຽບຮ້ອຍແລ້ວ. ໂອ້! ດ້ວຍພຣະຄຸນຂອງພຣະເຈົ້າ, ພວກເຮົາໃຫ້ການບໍລິການ ແລະ ການໃຫ້ການບໍລິການແມ່ນໂຊກດີຂອງພວກເຮົາ. ບໍ່ວ່າຈະຜ່ານໂຊກ ຫຼື ໄພພິບັດ, ຂ້ອຍປາດຖະໜາພຽງແຕ່ຊິເຮັດການບໍລິການຈົນເຖິງທີ່ສຸດ. ທຸກມື້ນີ້, ພວກເຮົາສາມາດໃຫ້ການບໍລິການແກ່ພຣະເຈົ້າໄດ້ ແລະ ພວກເຮົາຮູ້ສຶກວ່າບໍ່ຄວນຄ່າຫຼາຍ. ບໍ່ວ່າໂອກາດ, ໂຊກຊະຕາ ແລະ ຜົນໄດ້ຮັບຂອງພວກເຮົາຈະເປັນຫຍັງກໍຕາມ, ພວກເຮົາຈະຕິດຕາມພຣະເຈົ້າຈົນເຖິງທີ່ສຸດ. ພຣະເຈົ້າໃຊ້ພຣະທໍາຂອງພຣະອົງເພື່ອເຮັດໃຫ້ພວກເຮົາບໍລິສຸດ, ເພື່ອຟື້ນຟູຄວາມສໍານຶກ ແລະ ຄວາມມີເຫດຜົນຂອງພວກເຮົາ. ໂອ້! ພວກເຮົາເຕັມໃຈທີ່ຈະເຮັດວຽກເພື່ອພຣະເຈົ້າຄືກັບສັດຮ້າຍທີ່ມີພາລະ ແລະ ອ່ອນນ້ອມຕໍ່ການປັ້ນແຕ່ງ ແລະ ການຈັດແຈງຕ່າງໆຂອງພຣະອົງ. ດ້ວຍຫົວໃຈທັງໝົດຂອງພວກເຮົາ, ພວກເຮົາຈະໃຫ້ບໍລິການແກ່ພຣະເຈົ້າຕະຫຼອດຊີວິດຂອງພວກເຮົາ ແລະ ຈະສັນລະເສີນອຸປະນິໄສອັນຊອບທໍາຂອງພຣະເຈົ້າຕະຫຼອດໄປ” (ຈາກໜັງສືຕິດຕາມພຣະເມສານ້ອຍ ແລະ ຮ້ອງເພງໃໝ່).

ຫຼັງຈາກທີ່ພວກເຮົາເຕັມໃຈທີ່ເຮັດການບໍລິການເພື່ອພຣະເຈົ້າ, ພຣະເຈົ້າອົງຊົງລິດທານຸພາບສູງສຸດກໍ່ກ່າວພຣະທຳໃໝ່. ນີ້ແມ່ນວັນທີ 20 ກຸມພາ 1992. ພຣະອົງໄດ້ຍົກພວກເຮົາຂຶ້ນໃຫ້ກາຍເປັນປະຊາຊົນໃນອານາຈັກ ແລະ ນໍາເອົາການທົດລອງຂອງຜູ້ໃຫ້ບໍລິການມາເຖິງຈຸດສິ້ນສຸດ. ພຣະທຳຂອງພຣະເຈົ້າເວົ້າວ່າ: “ສະຖານະການໃນປັດຈຸບັນບໍ່ຄືແຕ່ກອນ ແລະ ພາລະກິດຂອງເຮົາໄດ້ເຂົ້າສູ່ຈຸດເລີ່ມຕົ້ນໃໝ່ແລ້ວ. ເມື່ອເປັນແບບນັ້ນ, ມັນກໍຈະມີວິທີການໃໝ່: ຄົນທີ່ເຫັນພຣະທຳຂອງເຮົາ ແລະ ຍອມຮັບເອົາພຣະທຳເປັນຊີວິດຈິດໃຈຂອງພວກເຂົາ ແມ່ນຄົນແຫ່ງອານາຈັກຂອງເຮົາ. ຍ້ອນພວກເຂົາຢູ່ໃນອານາຈັກຂອງເຮົາ, ພວກເຂົາແມ່ນຄົນແຫ່ງອານາຈັກຂອງເຮົາ. ເພາະວ່າພວກເຂົາໄດ້ຮັບການນໍາພາໂດຍພຣະທຳຂອງເຮົາ, ເຖິງແມ່ນພວກເຂົາຈະຖືກເອີ້ນວ່າປະຊາຊົນຂອງເຮົາ, ຕໍາແໜ່ງນີ້ກໍບໍ່ໄດ້ເປັນຮອງການຖືກເອີ້ນວ່າ ‘ບຸດຊາຍ’ ຂອງເຮົາ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະທຳຂອງພຣະເຈົ້າຕໍ່ກັບຈັກກະວານທັງໝົດ, ບົດທີ 1). ເມື່ອເຫັນວ່າພຣະເຈົ້າໄດ້ປ່ຽນຜູ້ໃຫ້ບໍລິການໃຫ້ກາຍເປັນປະຊາຊົນໃນຍຸກແຫ່ງລາຊະອານາຈັກຂອງພຣະອົງ, ຂ້ານ້ອຍກໍ່ຮູ້ສຶກມີຄວາມສຸກປະສົມກັບຄວາມເສຍໃຈ ແລະ ການຕຳນິຕົນເອງ. ຂ້ານ້ອຍເສຍໃຈທີ່ຂ້ານ້ອຍຄິດລົບ, ອ່ອນແອ ແລະ ບໍ່ມີຄວາມຫວັງໃນລະຫວ່າງການທົດລອງຂອງຜູ້ໃຫ້ບໍລິການ ແລະ ເຖິງກັບຈົ່ມຕໍ່ວ່າພຣະເຈົ້າ, ເຂົ້າໃຈຜິດ ແລະ ກ່າວໂທດພຣະອົງ. ຂ້ານ້ອຍບໍ່ເຕັມໃຈທີ່ຈະເປັນຜູ້ໃຫ້ບໍລິການຂອງພຣະອົງ. ຂ້ານ້ອຍຂາດການອຸທິຕົນ ແລະ ຄວາມເຊື່ອຟັງສຳລັບພຣະເຈົ້າແທ້ໆ. ສິ່ງນີ້ເຮັດໃຫ້ຂ້ານ້ອຍຮູ້ສຶກເສຍໃຈແທ້ໆ ແລະ ເປັນໜີ້ພຣະເຈົ້າ. ຂ້ານ້ອຍມີຄວາມສຸກທີ່ໃນຖານະເຊື້ອສາຍຂອງມັງກອນແດງທີ່ຍິ່ງໃຫຍ່, ເຊິ່ງກະບົດ ແລະ ເສື່ອມຊາມຫຼາຍ, ພຽງແຕ່ເພາະພວກເຮົາບໍ່ໄດ້ຍອມຜ່າຍແພ້ຜ່ານການທົດລອງ, ພຣະເຈົ້າໄດ້ຍົກພວກເຮົາຂຶ້ນເປັນປະຊາຊົນແຫ່ງອານາຈັກ, ເປັນສະມາຊິກໃນເຮືອນຂອງພຣະອົງ. ຂ້ານ້ອຍສາມາດຮູ້ສຶກເຖິງຄວາມຮັກທີ່ຍິ່ງໃຫຍ່ຂອງພຣະເຈົ້າສຳລັບພວກເຮົາ ແລະ ຄວາມຮູ້ບຸນຄຸນ ແລະ ການສັນລະເສີນພຣະເຈົ້າກໍ່ເຕັມລົ້ນຫຼາຍຂຶ້ນໃນຫົວໃຈຂອງຂ້ານ້ອຍ.

ຫຼັງຈາກທີ່ໄດ້ຜ່ານການທົດລອງຂອງຜູ້ໃຫ້ບໍລິການ, ຂ້ານ້ອຍກໍ່ເຫັນເຖິງສະຕິປັນຍາທີ່ບໍ່ເປັນຕາເຊື່ອໃນພາລະກິດຂອງພຣະເຈົ້າ. ພຣະອົງພິພາກສາ, ຂ້ຽນຕີ ແລະ ເຖິງກັບສາບແຊ່ງຜູ້ຄົນດ້ວຍພຣະທຳຂອງພຣະອົງ ແລະ ເຖິງແມ່ນພຣະທຳເຫຼົ່ານັ້ນຮຸນແຮງ, ເຮັດໃຫ້ພວກເຮົາເຈັບປວດ ແລະ ຮູ້ສຶກໂສກເສົ້າ, ມັນກໍ່ລ້ວນແລ້ວແຕ່ເພື່ອຊໍາລະລ້າງ ແລະ ປ່ຽນແປງພວກເຮົາ. ເຖິງແມ່ນຂ້ານ້ອຍຖືກຫຼໍ່ຫຼອມຜ່ານພຣະທຳຂອງພຣະເຈົ້າ, ຂ້ານ້ອຍກໍ່ໄດ້ເຫັນເຖິງອຸປະນິໄສທີ່ຊອບທຳຂອງພຣະອົງ. ພຣະອົງລັງກຽດໂດຍແຮງຈູງໃຈ ແລະ ຄວາມບໍ່ບໍລິສຸດຂອງພວກເຮົາ ແລະ ພຣະອົງລັງກຽດໂດຍຄວາມເຊື່ອທີ່ຖືກກະຕຸ້ນໂດຍພອນ. ຫຼັງຈາກປະສົບການນີ້, ທັດສະນະຂອງຂ້ານ້ອຍກ່ຽວກັບຄວາມເຊື່ອກໍ່ປ່ຽນແປງໄປໜ້ອຍໜຶ່ງ. ຂ້ານ້ອຍເຊົາມຸ່ງໝັ້ນທີ່ຈະສະແຫວງຫາພອນ ແລະ ທາງເຂົ້າສູ່ອານາຈັກສະຫວັນ, ແຕ່ຮູ້ສຶກວ່າການເປັນຜູ້ໃຫ້ບໍລິການທີ່ກຳລັງໃຫ້ບໍລິການສຳລັບພຣະຜູ້ສ້າງກໍ່ໄດ້ຮັບການຍົກຍ້ອງຈາກພຣະເຈົ້າ ແລະ ມັນຄືພອນສຳລັບຂ້ານ້ອຍ. ມັນເຮັດໃຫ້ຂ້ານ້ອຍຮູ້ສຶກພູມໃຈ ແລະ ເປັນກຽດ!


2. ທ່າມກາງການທົດລອງແຫ່ງຄວາມຕາຍ

ໂດຍ ຊິງຕ່າວ, ເກົາຫຼີໃຕ້

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ພຣະເຈົ້າລົງມາເພື່ອປະຕິບັດພາລະກິດເທິງແຜ່ນດິນໂລກກໍ່ເພື່ອຊ່ວຍມະນຸດທີ່ເສື່ອມຊາມໃຫ້ລອດພົ້ນ; ສິ່ງນີ້ຄືຄວາມເປັນຈິງ. ຖ້າບໍ່ແມ່ນຄວາມຈິງ, ແນ່ນອນວ່າ ພຣະອົງຈະບໍ່ມາປະຕິບັດພາລະກິດຂອງພຣະອົງດ້ວຍພຣະອົງເອງ. ໃນອະດີດ, ຫົນທາງແຫ່ງການລອດພົ້ນຂອງພຣະອົງປະກອບດ້ວຍການສະແດງເຖິງຄວາມຮັກ ແລະ ຄວາມເມດຕາຢ່າງໃຫຍ່ຫຼວງ, ເຊັ່ນ: ພຣະອົງມອບທຸກສິ່ງໃຫ້ກັບຊາຕານເພື່ອແລກປ່ຽນກັບມະນຸດຊາດທັງໝົດ. ປັດຈຸບັນແມ່ນບໍ່ຄືອະດີດ: ຄວາມລອດພົ້ນທີ່ໄດ້ປະທານໃຫ້ກັບພວກເຈົ້າໃນປັດຈຸບັນເກີດຂຶ້ນໃນເວລາຍຸກສຸດທ້າຍ ໃນລະຫວ່າງການຈັດແບ່ງຜູ້ຄົນຕາມປະເພດຂອງພວກເຂົາ; ວິທີທາງແຫ່ງການລອດພົ້ນຂອງພວກເຈົ້າບໍ່ແມ່ນຄວາມຮັກ ຫຼື ຄວາມເມດຕາ, ແຕ່ແມ່ນການຂ້ຽນຕີ ແລະ ການພິພາກສາ ເພື່ອວ່າມະນຸດອາດຈະຖືກຊ່ວຍໃຫ້ລອດພົ້ນໄດ້ຢ່າງສົມບູນ. ດັ່ງນັ້ນ, ສິ່ງດຽວທີ່ພວກເຈົ້າຈະໄດ້ຮັບກໍຄືການຕີສອນ, ການພິພາກສາ ແລະ ການຂ້ຽນຕີຢ່າງໄຮ້ຄວາມປານີ, ແຕ່ຮູ້ໄວ້ວ່າ ໃນການຂ້ຽນຕີຢ່າງໄຮ້ຄວາມປານີນີ້ ບໍ່ແມ່ນການລົງໂທດແມ່ນແຕ່ໜ້ອຍດຽວເລີຍ. ບໍ່ວ່າພຣະທຳຂອງເຮົາຈະຮຸນແຮງພຽງໃດກໍຕາມ ຫຼື ພຣະທໍາເລັກນ້ອຍທີ່ພວກເຈົ້າໄດ້ຮັບ ປາກົດວ່າຈະໄຮ້ຄວາມເມດຕາທີ່ສຸດສໍາລັບພວກເຈົ້າ ແລະ ບໍ່ວ່າເຮົາຈະໂກດຮ້າຍພຽງໃດກໍຕາມ, ສິ່ງທີ່ເກີດຂຶ້ນກັບພວກເຈົ້າກໍ່ຄືພຣະທຳແຫ່ງການສິດສອນ ແລະ ເຮົາບໍ່ໄດ້ຕັ້ງໃຈທີ່ຈະທຳຮ້າຍພວກເຈົ້າ ຫຼື ເຮັດໃຫ້ພວກເຈົ້າເຖິງແກ່ຄວາມຕາຍ. ນີ້ບໍ່ແມ່ນຂໍ້ເທັດຈິງທັງໝົດບໍ? ຮູ້ໄວ້ວ່າ ທຸກມື້ນີ້, ບໍ່ວ່າຈະເປັນການພິພາກສາຢ່າງຊອບທຳ ຫຼື ການຫຼໍ່ຫຼອມ ແລະ ການຂ້ຽນຕີຢ່າງໄຮ້ຄວາມປານີ, ທັງໝົດນີ້ແມ່ນເພື່ອຄວາມລອດພົ້ນຂອງມວນມະນຸດ. ບໍ່ວ່າໃນປັດຈຸບັນນີ້ຈະມີການຈັດແບ່ງຄົນຕາມປະເພດຂອງພວກເຂົາແບບໃດ ຫຼື ປະເພດຂອງມະນຸດຈະຖືກຈັດວາງອອກແບບໃດກໍຕາມ, ຈຸດປະສົງຂອງພຣະທໍາ ແລະ ພາລະກິດທັງໝົດຂອງພຣະເຈົ້າແມ່ນເພື່ອຊ່ວຍບັນດາຜູ້ທີ່ຮັກພຣະອົງຢ່າງແທ້ຈິງໃຫ້ລອດພົ້ນ. ການພິພາກສາຢ່າງຊອບທຳກໍ່ເພື່ອເຮັດໃຫ້ມະນຸດບໍລິສຸດ, ການຫຼໍ່ຫຼອມຢ່າງໄຮ້ຄວາມເມດຕາກໍ່ເພື່ອຊຳລະລ້າງພວກເຂົາ, ພຣະທຳ ຫຼື ການຂ້ຽນຕີຢ່າງຮຸນແຮງກໍ່ເພື່ອເຮັດໃຫ້ບໍລິສຸດ ແລະ ເພື່ອຄວາມລອດພົ້ນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພວກເຈົ້າຄວນວາງພອນທາງດ້ານສະຖານະໄວ້ທາງຂ້າງ ແລະ ເຂົ້າໃຈຄວາມປະສົງຂອງພຣະເຈົ້າເພື່ອນໍາຄວາມລອດພົ້ນມາສູ່ມະນຸດ). ພຣະທຳຂອງພຣະເຈົ້າໄດ້ດົນບັນດານຂ້ານ້ອຍແທ້ໆ ແລະ ເຮັດໃຫ້ຂ້ານ້ອຍຄິດເຖິງປະສົບການທີ່ລືມບໍ່ໄດ້ທີ່ຂ້ານ້ອຍມີຫຼາຍກວ່າ 20 ປີກ່ອນໃນລະຫວ່າງການທົດລອງແຫ່ງຄວາມຕາຍ. ຂ້ານ້ອຍເລີ່ມເຂົ້າໃຈແທ້ໆວ່າການພິພາກສາ ແລະ ການຂ້ຽນຕີຂອງພຣະເຈົ້າແມ່ນຄວາມຮັກ ແລະ ຄວາມລອດຂອງພຣະອົງສໍາລັບມະນຸດ. ບໍ່ວ່າພຣະທຳຂອງພຣະເຈົ້າຈະຮຸນແຮງ ຫຼື ບໍ່ພໍໃຈຫຼາຍສໍ່າໃດກໍ່ຕາມ, ພວກມັນກໍ່ພຽງແຕ່ເພື່ອຊຳລະລ້າງ ແລະ ປ່ຽນແປງພວກເຮົາ.

ມັນແມ່ນເດືອນກຸມພາຂອງປີ 1992. ຫຼັງຈາກການທົດລອງຂອງຜູ້ໃຫ້ບໍລິການ, ພຣະເຈົ້າໄດ້ຍົກພວກເຮົາຂຶ້ນໃຫ້ເປັນປະຊາຊົນໃນຍຸກແຫ່ງລາຊະອານາຈັກ ແລະ ພຣະອົງໄດ້ໃຫ້ຂໍ້ກຳນົດຂອງພຣະອົງແກ່ພວກເຮົາ: ເອົາໃຈໃສ່ໃນການອ່ານພຣະທຳຂອງພຣະອົງ ແລະ ນໍາພຣະທຳເຫຼົ່ານັ້ນໄປປະຕິບັດ, ສະແຫວງຫາທີ່ຈະຮູ້ຈັກພຣະເຈົ້າ, ເປັນພະຍານໃຫ້ກັບພຣະເຈົ້າຜ່ານການທົດລອງ ແລະ ບັນລຸມາດຕະຖານຂອງປະຊາຊົນໃນອານາຈັກໃຫ້ໄວເທົ່າທີ່ເປັນໄປໄດ້. ຍ້ອນກັບໄປໃນເມື່ອກ່ອນ, ພຣະທຳຂອງພຣະເຈົ້າມັກກ່າວເຖິງຢູ່ເລື້ອຍໆ “ຜູ້ຄົນຂອງຄົວເຮືອນຂອງເຮົາ” ແລະ “ປະຊາຊົນແຫ່ງອານາຈັກຂອງເຮົາ”. ພຣະທຳເຫຼົ່ານີ້ເຮັດໃຫ້ຂ້ານ້ອຍຮູ້ສຶກຄືກັບວ່າພຣະເຈົ້າເບິ່ງພວກເຮົາເປັນຄອບຄົວຂອງພຣະອົງເອງຢູ່ສະເໝີ. ຂ້ານ້ອຍມີຄວາມຮູ້ສຶກອົບອຸ່ນ ແລະ ການໃຫ້ກໍາລັງໃຈຫຼາຍ, ສະນັ້ນຂ້ານ້ອຍຈຶ່ງພະຍາຍາມເປັນໜຶ່ງໃນປະຊາຊົນຂອງພຣະເຈົ້າ. ຂ້ານ້ອຍອະທິຖານ ແລະ ອ່ານພຣະທຳຂອງພຣະເຈົ້າ ແລະ ໄຕ່ຕອງຄວາມປະສົງຂອງພຣະອົງຈາກພຣະທຳຂອງພຣະອົງ. ຂ້ານ້ອຍໄດ້ເຮັດໜ້າທີ່ຂອງຂ້ານ້ອຍໃຫ້ດີທີ່ສຸດເທົ່າທີ່ຂ້ານ້ອຍສາມາດເຮັດໄດ້ ແລະ ຕັດສິນໃຈຕິດຕາມພຣະເຈົ້າຕະຫຼອດຊີວິດຂອງຂ້ານ້ອຍ. ຂ້ານ້ອຍອາຍຸ 22 ປີ. ຜູ້ຊາຍທີ່ອາຍຸສໍ່າກັບຂ້ານ້ອຍສ່ວນໃຫຍ່ແມ່ນໄດ້ແຕ່ງງານກັບເດັກນ້ອຍຕອນນັ້ນ. ຄອບຄົວທີ່ບໍ່ເຊື່ອຂອງຂ້ານ້ອຍກໍ່ສືບຕໍ່ພະຍາຍາມຊອກຫາເມຍໃຫ້ຂ້ານ້ອຍ, ແຕ່ຂ້ານ້ອຍກໍ່ປະຕິເສດພວກເຂົາທັງໝົດ.

ຂ້ານ້ອຍເຄີຍມັກຮ້ອງເພງ “ເພງແຫ່ງອານາຈັກ” ແທ້ໆ ໂດຍສະເພາະທ່ອນນີ້: “ທ່າມກາງສຽງໂຮ່ຮ້ອງແຫ່ງການຕ້ອນຮັບອານາຈັກ ອານາຈັກຂອງຊາຕານລົ້ມລະລາຍ ຖືກທໍາລາຍດ້ວຍສຽງເພງແຫ່ງອານາຈັກທີ່ດັງກ້ອງສະນັ່ນ ແລະ ມັນຈະບໍ່ຟື້ນຄືນມາອີກ!” “ມີໃຜຢູ່ເທິງແຜ່ນດິນໂລກກ້າລຸກຂຶ້ນ ແລະ ຕໍ່ຕ້ານ? ເມື່ອພຣະເຈົ້າສະເດັດລົງມາສູ່ແຜ່ນດິນໂລກ ພຣະອົງນໍາການເຜົາໄໝ້, ນໍາມາຄວາມພິໂລດ ນໍາມາແຫ່ງໄພພິບັດທຸກຢ່າງ. ບັດນີ້ ອານາຈັກຕ່າງໆແຫ່ງແຜ່ນດິນໂລກ ແມ່ນອານາຈັກຂອງພຣະເຈົ້າ!” (ຈາກບົດເພງ “ເພງແຫ່ງອານາຈັກ (I) ອານາຈັກລົງມາເທິງແຜ່ນດິນໂລກ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ຂ້ານ້ອຍຈະຄິດວ່າອານາຈັກຂອງພຣະເຈົ້າຈະສະແດງເທິງແຜ່ນດິນໂລກແນວໃດ ແລະ ເມື່ອວຽກງານຂອງພຣະເຈົ້າສໍາເລັດລົງ, ໄພພິບັດທີ່ຍິ່ງໃຫຍ່ຈະມາເຖິງ ແລະ ທຸກຄົນທີ່ຕໍ່ຕ້ານພຣະເຈົ້າກໍ່ຈະຖືກທໍາລາຍ. ເຖິງຢ່າງໃດກໍ່ຕາມ, ພວກເຮົາທີ່ຕິດຕາມພຣະເຈົ້າຈະຢູ່ລອດ ແລະ ພຣະເຈົ້າຈະນໍາພາພວກເຮົາເຂົ້າໄປໃນອານາຈັກເພື່ອຈະໄດ້ຮັບພອນຕະຫຼອດໄປ. ມັນເປັນສິ່ງມະຫັດສະຈັນທີ່ຈະຄິດເຖິງເລື່ອງທັງໝົດນີ້. ຍ້ອນກັບໄປໃນຕອນນັ້ນ, ຂ້ານ້ອຍຄິດວ່າການຍອມຮັບຊື່ຂອງພຣະເຈົ້າອົງຊົງລິດທານຸພາບສູງສຸດ ແລະ ການຖືກຍົກຂຶ້ນເພື່ອເຂົ້າຮ່ວມກັບປະຊາຊົນຂອງອານາຈັກໝາຍຄວາມວ່າ ການເຂົ້າໄປໃນອານາຈັກຂອງພຣະເຈົ້າໃນຊີວິດນີ້ເປັນຂໍ້ຕົກລົງທີ່ສຳເລັດແລ້ວເຊິ່ງບໍ່ມີໃຜສາມາດເອົາໄປຈາກຂ້ານ້ອຍໄດ້. ຂ້ານ້ອຍຕື່ນເຕັ້ນຫຼາຍ. ວິນຍານຂອງພວກເຮົາໄດ້ຟື້ນຂຶ້ນມາໃໝ່ ແລະ ພວກເຮົາເຕັມໄປດ້ວຍຄວາມປິຕິຍິນດີ. ພວກເຮົາເສຍສະລະຕົນເອງເພື່ອພຣະເຈົ້າຢ່າງບໍ່ຮູ້ອິດເມື່ອຍ.

ແຕ່ພຣະເຈົ້າຊອບທຳ ແລະ ບໍລິສຸດ, ພຣະອົງເບິ່ງເຂົ້າໄປໃນຫົວໃຈຂອງພວກເຮົາ ແລະ ພຣະອົງຮູ້ຈັກແນວຄິດ, ຈິນຕະນາການ ແລະ ຄວາມປາຖະໜາອັນບ້າປ່ວງທີ່ພວກເຮົາມີຢູ່. ພຽງແຕ່ເມື່ອພວກເຮົາເຕັມໄປດ້ວຍຄວາມຫວັງວ່າພວກເຮົາຈະໄດ້ເຂົ້າໄປໃນອານາຈັກ ແລະ ຊື່ນຊົມກັບພອນຂອງພຣະເຈົ້າ, ໃນທ້າຍເດືອນເມສາ, ພຣະເຈົ້າໄດ້ກ່າວພຣະທຳໃໝ່, ນໍາພາພວກເຮົາທຸກຄົນເຂົ້າສູ່ການທົດລອງແຫ່ງຄວາມຕາຍ.

ມື້ໜຶ່ງ, ຜູ້ນໍາຄຣິດຕະຈັກໄດ້ຈັດການເຕົ້າໂຮມ ແລະ ອ່ານພຣະທຳຂອງພຣະເຈົ້າ: “ໃນຂະນະທີ່ຜູ້ຄົນກຳລັງຝັນ, ເຮົາໄດ້ເດີນທາງໄປປະເທດຕ່າງໆຂອງໂລກ ໂດຍກະຈາຍ ‘ກິ່ນແຫ່ງຄວາມຕາຍ’ ທີ່ຢູ່ໃນມືຂອງເຮົາທ່າມກາງມະນຸດ. ທຸກຄົນປະຖິ້ມພະລັງໄວ້ເບື້ອງຫຼັງທັນທີ ແລະ ເຂົ້າສູ່ຊັ້ນຕໍ່ໄປຂອງຊີວິດມະນຸດ. ໃນທ່າມກາງມະນຸດຊາດ, ສິ່ງທີ່ມີຊີວິດໃດກໍຕາມແມ່ນບໍ່ສາມາດເຫັນໄດ້ອີກຕໍ່ໄປ, ຊາກສົບແມ່ນກະຈັດກະຈາຍໄປທົ່ວທີບ, ສິ່ງຕ່າງໆທີ່ເຕັມໄປດ້ວຍຊີວິດຊີວາກໍຫາຍໄປທັນທີຢ່າງບໍ່ມີຮ່ອງຮອຍ ແລະ ກິ່ນຂອງຊາກສົບທີ່ເຮັດໃຫ້ຫາຍໃຈບໍ່ອອກກໍແຜ່ຄຸມໄປທົ່ວແຜ່ນດິນ... ມື້ນີ້ ໃນທີ່ນີ້, ຊາກສົບຂອງທຸກຄົນກະຈາຍໄປທົ່ວຢ່າງບໍ່ເປັນລະບຽບ. ໂດຍທີ່ຜູ້ຄົນບໍ່ຮູ້ຕົວ, ເຮົາໄດ້ປ່ອຍໂລກລະບາດທີ່ຢູ່ໃນມືຂອງເຮົາ ແລະ ຮ່າງກາຍຂອງມະນຸດກໍເນົ່າເປື່ອຍ, ບໍ່ເຫຼືອຮ່ອງຮອຍຂອງເນື້ອໜັງຕັ້ງແຕ່ຫົວຈົນຮອດໂປ້ຕີນ ແລະ ເຮົາກໍຈາກມະນຸດໄປໄກ. ເຮົາຈະບໍ່ເຕົ້າໂຮມກັນກັບມະນຸດອີກຈັກເທື່ອ, ເຮົາຈະບໍ່ຢູ່ທ່າມກາງມະນຸດຈັກເທື່ອ, ຍ້ອນຂັ້ນຕອນສຸດທ້າຍຂອງການຄຸ້ມຄອງທັງໝົດຂອງເຮົາໄດ້ມາເຖິງຈຸດສິ້ນສຸດແລ້ວ ແລະ ເຮົາຈະບໍ່ສ້າງມະນຸດຊາດອີກຄັ້ງ, ຈະບໍ່ໃສ່ໃຈມະນຸດອີກຕໍ່ໄປ. ຫຼັງຈາກທີ່ໄດ້ອ່ານພຣະທຳຈາກປາກຂອງເຮົາ, ທຸກຄົນກໍສູນເສຍຄວາມຫວັງ, ຍ້ອນພວກເຂົາບໍ່ຕ້ອງການຕາຍ, ແຕ່ຜູ້ໃດຈະບໍ່ ‘ຕາຍ’ ເພື່ອ ‘ກັບມາມີຊີວິດ’ ໃໝ່ແດ່? ເມື່ອເຮົາບອກຜູ້ຄົນວ່າ ເຮົາບໍ່ມີເວດມົນທີ່ຈະເຮັດໃຫ້ພວກເຂົາກັບຄືນມາມີຊີວິດ, ພວກເຂົາກໍຮ້ອງໄຫ້ຂຶ້ນດ້ວຍຄວາມເຈັບປວດ; ແນ່ນອນ ເຖິງແມ່ນເຮົາເປັນພຣະຜູ້ສ້າງ, ເຮົາກໍມີພຽງລິດອຳນາດທີ່ຈະເຮັດໃຫ້ຄົນຕາຍ ແລະ ບໍ່ມີຄວາມສາມາດທີ່ຈະເຮັດໃຫ້ພວກເຂົາກັບມາມີຊີວິດ. ໃນສິ່ງນີ້, ເຮົາກໍຂໍໂທດກັບມະນຸດດ້ວຍ. ສະນັ້ນ ເຮົາຈຶ່ງບອກມະນຸດກ່ອນລ່ວງໜ້າວ່າ ‘ເຮົາຕິດໜີ້ເຂົາທີ່ບໍ່ສາມາດໃຊ້ຄືນໄດ້’, ແຕ່ເຂົາກໍຄິດວ່າເຮົາເຮັດເປັນສຸພາບ. ໃນປັດຈຸບັນ, ດ້ວຍການມາເຖິງຂອງຄວາມຈິງ, ເຮົາກໍຍັງເວົ້າເຖິງສິ່ງນີ້. ເຮົາຈະບໍ່ທໍລະຍົດຄວາມຈິງເມື່ອເຮົາກ່າວ. ໃນແນວຄິດຂອງພວກເຂົາ, ຜູ້ຄົນເຊື່ອວ່າມີຫຼາຍວິທີການທີ່ເຮົາກ່າວ ແລະ ສະນັ້ນ ພວກເຂົາຈຶ່ງຍຶດຕິດກັບພຣະທຳທີ່ເຮົາມອບໃຫ້ກັບພວກເຂົາຢູ່ສະເໝີ ໃນຂະນະທີ່ຫວັງສິ່ງອື່ນ. ສິ່ງເຫຼົ່ານີ້ບໍ່ແມ່ນແຮງຜັກດັນທີ່ບໍ່ຖືກຕ້ອງຂອງມະນຸດບໍ? ມັນຢູ່ພາຍໃຕ້ສະຖານະການເຫຼົ່ານີ້, ເຮົາຈຶ່ງກ້າເວົ້າ ‘ຢ່າງໝັ້ນໃຈ’ ວ່າມະນຸດບໍ່ຮັກເຮົາຢ່າງແທ້ຈິງ. ເຮົາຈະບໍ່ຫັນຫຼັງຂອງເຮົາໃຫ້ກັບຄວາມສຳນຶກ ແລະ ບິດເບືອນຄວາມຈິງ, ຍ້ອນເຮົາຈະບໍ່ນໍາຜູ້ຄົນໄປສູ່ດິນແດນໃນອຸດົມຄະຕິຂອງພວກເຂົາ; ໃນທີ່ສຸດແລ້ວ ເມື່ອພາລະກິດຂອງເຮົາສຳເລັດລົງ, ເຮົາຈະນໍາພາພວກເຂົາໄປສູ່ດິນແດນແຫ່ງຄວາມຕາຍ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະທຳຂອງພຣະເຈົ້າຕໍ່ກັບຈັກກະວານທັງໝົດ, ບົດທີ 40). ເມື່ອຂ້ານ້ອຍອ່ານວ່າ “ເຖິງແມ່ນເຮົາເປັນພຣະຜູ້ສ້າງ, ເຮົາກໍມີພຽງລິດອຳນາດທີ່ຈະເຮັດໃຫ້ຄົນຕາຍ ແລະ ບໍ່ມີຄວາມສາມາດທີ່ຈະເຮັດໃຫ້ພວກເຂົາກັບມາມີຊີວິດ”, ຂ້ານ້ອຍກໍ່ຮູ້ສຶກສັບສົນຫຼາຍ. ຂ້ານ້ອຍຄິດວ່າ “ເປັນຫຍັງພຣະເຈົ້າຈຶ່ງເວົ້າແບບນັ້ນ? ຊີວິດ ແລະ ຄວາມຕາຍຂອງມະນຸດຢູ່ໃນມືຂອງພຣະເຈົ້າ. ເປັນຫຍັງພຣະອົງຈຶ່ງຂາດ ‘ຄວາມສາມາດ’ ທີ່ຈະເຮັດໃຫ້ມະນຸດມີຊີວິດ? ພວກເຮົາທີ່ເປັນຜູ້ເຊື່ອຍັງຈະບໍ່ຕາຍແທ້ໆໃນທີ່ສຸດບໍ? ພວກເຮົາເປັນປະຊາຊົນແຫ່ງອານາຈັກ, ສະນັ້ນ ພວກເຮົາຈະສາມາດຕາຍໄດ້ແນວໃດ? ມັນບໍ່ສາມາດເປັນໄປໄດ້! ແຕ່ພຣະເຈົ້າຈະບໍ່ເວົ້າຫຼິ້ນກັບພວກເຮົາ. ພຣະທຳຂອງພຣະອົງລະບຸຢ່າງຊັດເຈນວ່າ ‘ເມື່ອພາລະກິດຂອງເຮົາສຳເລັດລົງ, ເຮົາຈະນໍາພາພວກເຂົາໄປສູ່ດິນແດນແຫ່ງຄວາມຕາຍ’. ສິ່ງນັ້ນບໍ່ໄດ້ໝາຍຄວາມວ່າພວກເຮົາຈະຜະເຊີນໜ້າກັບຄວາມຕາຍບໍ? ທັງໝົດນີ້ແມ່ນກ່ຽວກັບຫຍັງ?” ຂ້ານ້ອຍບໍ່ສາມາດເຂົ້າໃຈວ່າເປັນຫຍັງພຣະເຈົ້າຈຶ່ງເວົ້າແບບນັ້ນ. ອ້າຍເອື້ອຍນ້ອງຄົນອື່ນທີ່ຢູ່ອ້ອມຂ້າງຂ້ານ້ອຍກໍ່ເບິ່ງຄືກັບວ່າພວກເຂົາມຶນງົງຄືກັນ. ຫຼັງຈາກນັ້ນ, ຜູ້ນໍາຄຣິດຕະຈັກກໍ່ໄດ້ໂອ້ລົມກັບພວກເຮົາ: “ເນື້ອໜັງຂອງພວກເຮົາຖືກຊາຕານເຮັດໃຫ້ເສື່ອມຊາມຢ່າງເລິກເຊິ່ງຫຼາຍ. ມັນເຕັມໄປດ້ວຍອຸປະນິໄສຂອງຊາຕານ. ພວກເຮົາອວດດີ, ຫຼອກລວງ, ເຫັນແກ່ຕົວ ແລະ ໂລບມາກ ແລະ ພວກເຮົາຍັງເວົ້າຕົວະ ແລະ ຫຼອກລວງຢູ່ຕະຫຼອດເວລາ. ພວກເຮົາອາດຈະເຊື່ອໃນພຣະເຈົ້າ ແລະ ສະລະຕົນເອງເພື່ອພຣະອົງ, ແຕ່ພວກເຮົາບໍ່ສາມາດນໍາເອົາພຣະທຳຂອງພຣະອົງເຂົ້າສູ່ການປະຕິບັດໄດ້. ພວກເຮົາຍັງຕັດສິນ ແລະ ກ່າວໂທດພຣະອົງ ເມື່ອການທົດລອງ ແລະ ຄວາມຍາກລໍາບາກໄດ້ມາເຖິງ. ສິ່ງນີ້ໄດ້ສະແດງໃຫ້ເຫັນວ່າເນື້ອໜັງຂອງພວກເຮົາເປັນຂອງຊາຕານ ແລະ ຕໍ່ຕ້ານພຣະເຈົ້າ. ອຸປະນິໄສຂອງພຣະເຈົ້າຄືຄວາມຊອບທຳ, ບໍລິສຸດ ແລະ ບໍ່ສາມາດທ້າທາຍໄດ້. ພຣະອົງຈະປ່ອຍໃຫ້ຜູ້ຄົນທີ່ເປັນຂອງຊາຕານເຂົ້າໄປໃນອານາຈັກຂອງພຣະອົງໄດ້ແນວໃດ? ສະນັ້ນ ເມື່ອພາລະກິດຂອງພຣະອົງສໍາເລັດລົງ, ໄພພິບັດທີ່ຍິ່ງໃຫຍ່ກໍ່ຈະມາເຖິງ ແລະ ຖ້າພວກເຮົາໃນຖານະທີ່ເປັນຜູ້ເຊື່ອບໍ່ໄດ້ຮັບຄວາມຈິງ, ຖ້າຊີວິດ-ອຸປະນິໄສຂອງພວກເຮົາບໍ່ປ່ຽນແປງ, ແລ້ວພວກເຮົາກໍ່ຍັງຈະຕາຍຢູ່”.

ເມື່ອໄດ້ຍິນການໂອ້ລົມນີ້ຈາກຜູ້ນໍາ, ຂ້ານ້ອຍກໍ່ອາລົມແປປວນ ແລະ ບໍ່ຮູ້ວ່າຂ້ານ້ອຍຄວນຈະຮູ້ສຶກແນວໃດ. ຂ້ານ້ອຍຮູ້ສຶກຄືກັບວ່າສະຫວັນໄດ້ພັງທະລາຍລົງມາຢ່າງກະທັນຫັນ, ຂ້ານ້ອຍຕົກຕະລຶງ. ຄວາມສັບສົນ ແລະ ຄວາມບໍ່ພໍໃຈເຕັມໄປໝົດໃນຄວາມຄິດຂອງຂ້ານ້ອຍ ແລະ ຂ້ານ້ອຍຄິດວ່າ, “ໃນຖານະເປັນຄົນຮຸ່ນສຸດທ້າຍ, ພວກເຮົາບໍ່ໄດ້ຮັບພອນຫຼາຍທີ່ສຸດບໍ? ພຣະເຈົ້າໄດ້ຍົກພວກເຮົາຂຶ້ນມາໃຫ້ເປັນປະຊາຊົນໃນຍຸກແຫ່ງລາຊະອານາຈັກ. ພວກເຮົາເປັນເສົາແຫ່ງອານາຈັກຂອງພຣະເຈົ້າ. ໃນທີ່ສຸດແລ້ວ ພວກເຮົາຈະຕາຍໄດ້ແນວໃດ? ຂ້ານ້ອຍສະລະໄວໜຸ່ມຂອງຂ້ານ້ອຍ ແລະ ຄວາມຫວັງໃນການແຕ່ງງານເພື່ອຕິດຕາມພຣະເຈົ້າ. ຂ້ານ້ອຍແລ່ນໄປມາ, ສະລະຕົນເອງເພື່ອພຣະເຈົ້າ ແລະ ທົນທຸກກັບຄວາມເຈັບປວດຫຼາຍ. ຂ້ານ້ອຍຖືກຈັບກຸມ ແລະ ຖືກຂົ່ມເຫັງໂດຍພັກກອມມູນິດຈີນ, ຖືກເຍາະເຍີ້ຍ ແລະ ຖືກໃສ່ຮ້າຍປ້າຍສີໂດຍຄົນທີ່ບໍ່ເຊື່ອ. ເປັນຫຍັງຂ້ານ້ອຍຍັງຕ້ອງຕາຍໃນທີ່ສຸດ? ຄວາມທົນທຸກທັງໝົດຂອງຂ້ານ້ອຍໄຮ້ປະໂຫຍດບໍ?” ການຄິດແບບນີ້ເຈັບປວດຫຼາຍ. ຂ້ານ້ອຍຮູ້ສຶກວ່າມີສິ່ງຂອງທີ່ໜັກຫຼາຍໄດ້ຕົກລົງໃສ່ຂ້ານ້ອຍ ແລະ ຂ້ານ້ອຍເກືອບຫາຍໃຈບໍ່ໄດ້. ຂ້ານ້ອຍສັງເກດເຫັນທຸກຄົນທີ່ຢູ່ອ້ອມຂ້າງຂ້ານ້ອຍກໍ່ຮູ້ສຶກຄືກັນ. ບາງຄົນຮ້ອງໄຫ້ຢ່າງງຽບ, ໃນຂະນະທີ່ຄົນອື່ນເອົາມືກຸມໃບໜ້າຂອງພວກເຂົາໄວ້ ແລະ ຮ້ອງໄຫ້ຄຳ່ຄວນ. ຫຼັງຈາກການເຕົ້າໂຮມ, ແມ່ຂອງຂ້ານ້ອຍກໍ່ເວົ້າດ້ວຍການຖອນຫາຍໃຈວ່າ, “ຂ້ານ້ອຍອາຍຸຫຼາຍກວ່າ 60 ປີ ແລະ ຂ້ານ້ອຍຍອມຮັບຄວາມຕາຍ. ແຕ່ເຈົ້າຍັງໜຸ່ມຢູ່, ຊີວິດຂອງເຈົ້າຫາກໍ່ເລີ່ມຕົ້ນ...”. ການໄດ້ຍິນລາວເວົ້າແບບນີ້ເຮັດໃຫ້ຂ້ານ້ອຍເສຍໃຈຫຼາຍຂຶ້ນ ແລະ ຂ້ານ້ອຍບໍ່ສາມາດກັ້ນນໍ້າຕາໄວ້ໄດ້. ໃນຄືນນັ້ນ, ຂ້ານ້ອຍກິ້ງ ແລະ ຫັນໄປມາຢູ່ເທິງຕຽງ, ບໍ່ສາມາດນອນຫຼັບຕາໄດ້. ຂ້ານ້ອຍຄິດບໍ່ອອກແທ້ໆ. ຂ້ານ້ອຍໄດ້ສະລະຕົນເອງຢ່າງກະຕືລືລົ້ນໃຫ້ກັບພຣະເຈົ້າ ແລະ ຍອມສະລະທຸກສິ່ງເພື່ອຕິດຕາມພຣະອົງ, ສະນັ້ນ ເປັນຫຍັງຂ້ານ້ອຍຈຶ່ງຕ້ອງຕາຍໃນໄພພິບັດທີ່ໃຫຍ່ຫຼວງ? ຂ້ານ້ອຍບໍ່ສາມາດຍອມຮັບມັນໄດ້ແທ້ໆ, ສະນັ້ນ ຂ້ານ້ອຍຈຶ່ງເລີ່ມເປີດໜ້າເຈ້ຍໄປມາໃນພຣະທຳຂອງພຣະເຈົ້າ ໂດຍຫວັງວ່າຈະຊອກຫາຂໍ້ຄິດໄດ້, ເພື່ອເບິ່ງວ່າຜົນຕາມມາຂອງພວກເຮົາຈະສາມາດຖືກປ່ຽນແປງໄດ້ ຫຼື ບໍ່. ແຕ່ຂ້ານ້ອຍກໍ່ບໍ່ພົບຄຳຕອບທີ່ຂ້ານ້ອຍຕ້ອງການ. ດ້ວຍຄວາມມືນງົງ, ຂ້ານ້ອຍຈຶ່ງຄິດວ່າ, “ເບິ່ງຄືກັບວ່າພຣະເຈົ້າໄດ້ຕັດສິນປະນາມພວກເຮົາແທ້ໆ ແລະ ຄວາມຕາຍຂອງພວກເຮົາແມ່ນແນ່ນອນ. ບໍ່ມີຜູ້ໃດສາມາດປ່ຽນມັນໄດ້. ມັນແມ່ນສິ່ງທີ່ສະຫວັນໄດ້ບັນຍັດ”.

ຕະຫຼອດສອງສາມມື້ຕໍ່ມາ, ຂ້ານ້ອຍຮູ້ສຶກເສົ້າໃຈແທ້ໆ. ຂ້ານ້ອຍເກືອບຈະບໍ່ໄດ້ຍິນໃນເວລາທີ່ຂ້ານ້ອຍເວົ້າ ແລະ ບໍ່ຢາກເຮັດຫຍັງເລີຍ. ຂ້ານ້ອຍເຄີຍເຮັດວຽກດົນເປັນພິເສດເປັນເວລາຫຼາຍຊົ່ວໂມງເພື່ອຄັດລອກພຣະທຳຂອງພຣະເຈົ້າຈົນມືຂອງຂ້ານ້ອຍເຈັບ, ແຕ່ມັນບໍ່ເຄີຍລົບກວນຂ້ານ້ອຍເລີຍ. ຂ້ານ້ອຍພຽງແຕ່ຕ້ອງການໃຫ້ອ້າຍເອື້ອຍນ້ອງອ່ານຖ້ອຍຄຳໃໝ່ຂອງພຣະເຈົ້າໃຫ້ໄວເທົ່າທີ່ເປັນໄປໄດ້, ແຕ່ຕອນນີ້ ຄວາມຮູ້ສຶກຮັບຜິດຊອບນັ້ນໄດ້ໝົດໄປແລ້ວ. ຄວາມກະຕືລືລົ້ນທີ່ຮ້ອນຮົນຂອງຂ້ານ້ອຍໄດ້ເຢັນລົງຢ່າງກະທັນຫັນ. ເມື່ອຂ້ານ້ອຍຄັດລອກພຣະທຳຂອງພຣະເຈົ້າໃນຕອນນີ້, ຂ້ານ້ອຍກໍ່ຈະຄິດວ່າ, “ຂ້ານ້ອຍຍັງໜຸ່ມ ແລະ ຍັງບໍ່ທັນໄດ້ຮັບພອນຂອງອານາຈັກສະຫວັນເທື່ອ. ຂ້ານ້ອຍບໍ່ຢາກຕາຍແບບນີ້ແທ້ໆ!” ຂ້ານ້ອຍເລີ່ມຮ້ອງໄຫ້ເມື່ອຂ້ານ້ອຍຄິດກ່ຽວກັບສິ່ງນັ້ນ. ຫົວໃຈຂອງຂ້ານ້ອຍໜັກໜ່ວງຢູ່ໃນລະຫວ່າງເວລານັ້ນ ແລະ ເຈັບປວດຄືກັບວ່າມີມີດແທງມັນ. ໂລກໄດ້ສູນເສຍລົດຊາດຂອງມັນສຳລັບຂ້ານ້ອຍ. ຂ້ານ້ອຍຮູ້ສຶກຄືກັບວ່າໄພພິບັດທີ່ໃຫຍ່ຫຼວງສາມາດເກີດຂຶ້ນໄດ້ທຸກນາທີ ແລະ ຂ້ານ້ອຍບໍ່ຮູ້ວ່າຂ້ານ້ອຍຈະຕາຍເມື່ອໃດ. ຂ້ານ້ອຍຮູ້ສຶກຄືກັບວ່າໂລກໄດ້ສິ້ນສຸດລົງແລ້ວ.

ຕໍ່ມາ, ຂ້ານ້ອຍໄດ້ອ່ານພຣະທຳຂອງພຣະເຈົ້າ ແລະ ໄດ້ຮັບຄວາມຮູ້ກ່ຽວກັບຕົນເອງ, ແລ້ວຂ້ານ້ອຍກໍ່ຮູ້ສຶກເປັນອິດສະຫຼະຢ່າງຊ້າໆຕາມເວລາ. ຂ້ານ້ອຍອ່ານສິ່ງນີ້ໃນພຣະທຳຂອງພຣະເຈົ້າ: “ໃນປັດຈຸບັນ, ໃນເວລາທີ່ກຳລັງກ້າວໜ້າໄປສູ່ປະຕູແຫ່ງອານາຈັກ, ທຸກຄົນກໍເລີ່ມກ້າວໜ້າໄປຢ່າງໄວ, ແຕ່ເມື່ອພວກເຂົາມາເຖິງຕໍ່ໜ້າປະຕູ, ເຮົາກໍປິດປະຕູ, ເຮົາອັດປະຜູ້ຄົນໄວ້ຢູ່ຂ້າງນອກ ແລະ ຮຽກຮ້ອງໃຫ້ພວກເຂົາສະແດງບັດຜ່ານເຂົ້າປະຕູຂອງພວກເຂົາ. ການກະທຳທີ່ປະຫຼາດດັ່ງກ່າວບໍ່ຄືກັບສິ່ງທີ່ຜູ້ຄົນຄາດຫວັງ ແລະ ພວກເຂົາທຸກຄົນກໍປະຫຼາດໃຈ. ເປັນຫຍັງປະຕູທີ່ເປີດກວ້າງຢູ່ສະເໝີ ມື້ນີ້ຈຶ່ງອັດແຈບຢ່າງທັນທີ? ຜູ້ຄົນກະທືບຕີນຂອງພວກເຂົາ ແລະ ຍ່າງໄປຍ່າງມາ. ພວກເຂົາຈິນຕະນາການວ່າ ພວກເຂົາສາມາດໃຊ້ອຸບາຍເພື່ອຫາທາງເຂົ້າ, ແຕ່ເມື່ອພວກເຂົາຍື່ນບັດຜ່ານເຂົ້າປະຕູປອມຂອງພວກເຂົາໃຫ້ກັບເຮົາ, ເຮົາກໍໂຍນພວກເຂົາຖິ້ມໃນຂຸມໄຟໃນທີ່ນັ້ນ ແລະ ຫຼັງຈາກນັ້ນ ເມື່ອໄດ້ເຫັນເຖິງ ‘ຄວາມພະຍາຍາມຢ່າງເຈັບປວດ’ ຂອງພວກເຂົາເອງເຜົາໄໝ້, ພວກເຂົາກໍສູນເສຍຄວາມຫວັງ. ພວກເຂົາຈັບຫົວຂອງພວກເຂົາ, ຮ້ອງໄຫ້, ເບິ່ງທິວທັດທີ່ສວຍງາມພາຍໃນອານາຈັກ ແຕ່ບໍ່ສາມາດເຂົ້າໄປໄດ້. ແຕ່ເຮົາບໍ່ຍອມໃຫ້ພວກເຂົາເຂົ້າ ຍ້ອນສະພາບທີ່ເປັນຕາເວດທະນາຂອງພວກເຂົາ ພວກເຂົາຈະລົບກວນແຜນການຂອງເຮົາແນວໃດກໍຕາມໃຈພວກເຂົາ? ພອນຂອງອະນາຄົດທີ່ມອບໃຫ້ນັ້ນແລກປ່ຽນກັບຄວາມກະຕືລືລົ້ນຂອງຜູ້ຄົນໄດ້ບໍ? ຄວາມໝາຍຂອງການເປັນຢູ່ຂອງມະນຸດແມ່ນຢູ່ໃນການເຂົ້າສູ່ສະຫວັນຕາມທີ່ເຂົາພໍໃຈບໍ? ... ເຮົາເສຍຄວາມສັດທາໃນມະນຸດຕັ້ງແຕ່ດົນແລ້ວ, ເຮົາເສຍຄວາມຫວັງໃນຜູ້ຄົນຕັ້ງແຕ່ດົນແລ້ວ, ຍ້ອນພວກເຂົາຂາດຄວາມທະເຍີທະຍານ, ພວກເຂົາບໍ່ເຄີຍສາມາດທີ່ຈະມອບຫົວໃຈທີ່ຮັກພຣະເຈົ້າໃຫ້ກັບເຮົາ ແຕ່ກົງກັນຂ້າມ ມອບແຮງຈູງໃຈຂອງພວກເຂົາໃຫ້ກັບເຮົາແທນ. ເຮົາໄດ້ເວົ້າຫຼາຍຢ່າງກັບມະນຸດ ແລະ ຍ້ອນທຸກມື້ນີ້ມະນຸດຍັງເມີນເສີຍຕໍ່ຄຳແນະນໍາຂອງເຮົາ, ເຮົາຈຶ່ງບອກພວກເຂົາຈາກມຸມມອງຂອງເຮົາເພື່ອປ້ອງກັນບໍ່ໃຫ້ພວກເຂົາເຂົ້າໃຈຜິດກ່ຽວກັບຫົວໃຈຂອງເຮົາໃນອະນາຄົດ; ບໍ່ວ່າພວກເຂົາຈະຢູ່ ຫຼື ຕາຍໃນອະນາຄົດ ມັນກໍເປັນເລື່ອງຂອງພວກເຂົາ, ເຮົາບໍ່ໄດ້ຄວບຄຸມເໜືອສິ່ງນີ້. ເຮົາຫວັງວ່າພວກເຂົາຈະຄົ້ນພົບເສັ້ນທາງຂອງພວກເຂົາເອງໃນການຢູ່ລອດ ແລະ ເຮົາບໍ່ມີອຳນາດໃນສິ່ງນີ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະທຳຂອງພຣະເຈົ້າຕໍ່ກັບຈັກກະວານທັງໝົດ, ບົດທີ 46). “ເມື່ອຜູ້ຄົນພ້ອມທີ່ຈະເສຍສະຫຼະຊີວິດຂອງພວກເຂົາເອງ, ທຸກສິ່ງກໍຈະກາຍເປັນສິ່ງເລັກນ້ອຍ ແລະ ບໍ່ມີໃຜສາມາດເອົາຊະນະພວກເຂົາໄດ້. ແມ່ນຫຍັງຈະສຳຄັນໄປກວ່າຊີວິດ? ດ້ວຍເຫດນັ້ນ ຊາຕານຈຶ່ງບໍ່ສາມາດເຮັດຫຍັງໄດ້ອີກໃນຜູ້ຄົນ, ບໍ່ມີຫຍັງທີ່ມັນສາມາດເຮັດກັບມະນຸດໄດ້. ເຖິງແມ່ນວ່າ ໃນນິຍາມຂອງ ‘ເນື້ອໜັງ’ ມີການເວົ້າວ່າ ເນື້ອໜັງຖືກຊາຕານເຮັດໃຫ້ເສື່ອມຊາມ, ຖ້າຜູ້ຄົນຖວາຍຕົນເອງຢ່າງແທ້ຈິງ ແລະ ບໍ່ໄດ້ຖືກຂັບເຄື່ອນໂດຍຊາຕານ, ແລ້ວກໍຈະບໍ່ມີໃຜສາມາດເອົາຊະນະພວກເຂົາໄດ້ ແລະ ໃນຊ່ວງເວລານີ້, ເນື້ອໜັງຈະປະຕິບັດອີກໜ້າທີ່ໜຶ່ງຂອງມັນ ແລະ ເລີ່ມຮັບການນໍາທາງຂອງພຣະວິນຍານຂອງພຣະເຈົ້າຢ່າງເປັນທາງການ. ນີ້ແມ່ນຂະບວນການທີ່ຈຳເປັນ, ມັນຕ້ອງເກີດຂຶ້ນໄປຕາມຂັ້ນຕອນ; ຖ້າບໍ່ດັ່ງນັ້ນ, ພຣະເຈົ້າຈະບໍ່ມີທາງປະຕິບັດພາລະກິດໃນເນື້ອໜັງທີ່ດື້ດ້ານນີ້ໄດ້. ນີ້ແມ່ນສະຕິປັນຍາຂອງພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການຕີຄວາມໝາຍຄວາມລຶກລັບແຫ່ງ “ພຣະທຳຂອງພຣະເຈົ້າຕໍ່ກັບຈັກກະວານທັງໝົດ”, ບົດທີ 36). ຂ້ານ້ອຍເປັນທຸກໃຈຫຼາຍເມື່ອຂ້ານ້ອຍຕຶກຕອງພຣະທຳຂອງພຣະເຈົ້າ. ບໍ່ແມ່ນຂ້ານ້ອຍຮູ້ສຶກບໍ່ດີ ແລະ ເຈັບປວດເພາະຂ້ານ້ອຍຢ້ານຄວາມຕາຍ ແລະ ຕ້ອງການພອນຫຼາຍເກີນໄປບໍ? ໃນມື້ທຳອິດ, ຂ້ານ້ອຍເຊື່ອໃນພຣະເຈົ້າຍ້ອນພອນ ແລະ ເຂົ້າໄປໃນອານາຈັກສະຫວັນ. ເຖິງແມ່ນວ່າຂ້ານ້ອຍໄດ້ຜ່ານການທົດລອງຂອງຜູ້ໃຫ້ບໍລິການ ແລະ ສາມາດປ່ອຍໃຫ້ຄວາມປາຖະໜາຢາກໄດ້ພອນໜ້ອຍໜຶ່ງຂອງຂ້ານ້ອຍ ແລະ ຕັ້ງໃຈທີ່ຈະໃຫ້ບໍລິການແກ່ພຣະເຈົ້າ, ທຳມະຊາດທີ່ຫຼອກລວງ ແລະ ຊົ່ວຮ້າຍແບບຊາຕານຂອງຂ້ານ້ອຍແມ່ນຖືກຝັ່ງເລິກຫຼາຍ. ຫຼັງຈາກທີ່ພຣະເຈົ້າເຮັດໃຫ້ພວກເຮົາເປັນປະຊາຊົນຂອງພຣະອົງ, ຫົວໃຈຂອງຂ້ານ້ອຍກະໂດດຂຶ້ນດ້ວຍຄວາມຄາດຫວັງອີກຄັ້ງ. ຂ້ານ້ອຍຄິດວ່າ ແນ່ນອນ ຂ້ານ້ອຍຈະສາມາດເຂົ້າໄປໃນອານາຈັກສະຫວັນໄດ້ໃນຄັ້ງນີ້. ຂ້ານ້ອຍຄິດວ່າໂດຍການຍອມຮັບຊື່ຂອງພຣະເຈົ້າ, ການຖືກຍົກຂຶ້ນໂດຍພຣະເຈົ້າໃຫ້ເປັນໜຶ່ງໃນປະຊາຊົນຂອງອານາຈັກ, ການຍອມສະລະທຸກສິ່ງທຸກຢ່າງ ແລະ ການສະລະຕົນເອງ, ແລ້ວຂ້ານ້ອຍກໍ່ຈະເຂົ້າໄປໃນອານາຈັກສະຫວັນຢ່າງແນ່ນອນ. ມັນແມ່ນໃບຢັ້ງຢືນການເສຍຊີວິດ. ເມື່ອພາລະກິດຂອງພຣະເຈົ້າໄດ້ທໍາລາຍແນວຄິດຂອງຂ້ານ້ອຍ ແລະ ເອົາຄວາມຫວັງ ແລະ ຈຸດໝາຍປາຍທາງຂອງຂ້ານ້ອຍໄປ, ຂ້ານ້ອຍກໍ່ກາຍເປັນຄົນອ່ອນແອ ແລະ ຄິດລົບ ແລະ ຈົ່ມຕໍ່ວ່າພຣະເຈົ້າ. ຂ້ານ້ອຍຍັງເສຍໃຈກັບການເສຍສະລະທີ່ຂ້ານ້ອຍໄດ້ເຮັດໃນອະດີດ. ຂ້ານ້ອຍເຫັນວ່າຄວາມພະຍາຍາມທັງໝົດຂອງຂ້ານ້ອຍແມ່ນເພື່ອຮັບພອນຂອງອານາຈັກສະຫວັນເປັນການຕອບແທນ. ຂ້ານ້ອຍບໍ່ໄດ້ຕໍ່ລອງກັບພຣະເຈົ້າ, ສໍ້ໂກງພຣະອົງ ແລະ ໃຊ້ພຣະອົງບໍ? ຂ້ານ້ອຍບໍ່ເປີດເຜີຍຫຍັງ ນອກຈາກຄວາມກະບົດ ແລະ ການຈົ່ມຕໍ່ວ່າເມື່ອຢູ່ຕໍ່ໜ້າການທົດລອງທຸກຄັ້ງ. ຂ້ານ້ອຍຕ້ອງການເຊື່ອຟັງພຣະອົງແຕ່ບໍ່ສາມາດເຮັດໄດ້ ແລະ ຂ້ານ້ອຍບໍ່ສາມາດປະຕິບັດຄວາມຈິງທີ່ຂ້ານ້ອຍຮູ້ໄດ້ດີ. ໂດຍທຳມະຊາດ ຂ້ານ້ອຍຮູ້ວ່າຂ້ານ້ອຍຕໍ່ຕ້ານພຣະເຈົ້າ, ຂ້ານ້ອຍເປັນຂອງຊາຕານ. ຄົນຄືຂ້ານ້ອຍ ເຊິ່ງເຕັມໄປດ້ວຍອຸປະນິໄສແບບຊາຕານ ຄວນຕາຍ ແລະ ຖືກທໍາລາຍຖິ້ມ. ຂ້ານ້ອຍບໍ່ເໝາະສົມແທ້ໆທີ່ຈະເຂົ້າໄປໃນອານາຈັກຂອງພຣະເຈົ້າໄດ້. ສິ່ງນີ້ຖືກກຳນົດໂດຍອຸປະນິໄສທີ່ຊອບທຳຂອງພຣະອົງ. ການມີໂອກາດຕິດຕາມພຣະເຈົ້າ ແລະ ການຮູ້ຈັກອຸປະນິໄສທີ່ຊອບທໍາຂອງພຣະອົງນັ້ນໝາຍຄວາມວ່າຊີວິດຂອງຂ້ານ້ອຍບໍ່ໄດ້ສິ້ນເປືອງ! ຫຼັງຈາກນັ້ນ, ຂ້ານ້ອຍກໍ່ໄດ້ອະທິຖານຫາພຣະເຈົ້າວ່າ: “ຂ້ານ້ອຍບໍ່ຕ້ອງການມີຊີວິດຢູ່ເພື່ອເນື້ອໜັງຂອງຂ້ານ້ອຍອີກຕໍ່ໄປ, ແຕ່ປາຖະໜາທີ່ຈະຍອມຕໍ່ການປົກຄອງ ແລະ ການຈັດແຈງຂອງພຣະອົງ. ບໍ່ວ່າຈຸດຈົບຂອງຂ້ານ້ອຍຈະກາຍເປັນແນວໃດ, ເຖິງແມ່ນວ່າຂ້ານ້ອຍຈະຕ້ອງຕາຍ, ຂ້ານ້ອຍກໍ່ຍັງຈະສັນລະເສີນຄວາມຊອບທໍາຂອງພຣະອົງ”. ເມື່ອຂ້ານ້ອຍຢຸດຄິດກ່ຽວກັບຈຸດຈົບ ແລະ ຈຸດໝາຍປາຍທາງຂອງຂ້ານ້ອຍ ແລະ ປາຖະໜາທີ່ຈະເຊື່ອຟັງການຈັດແຈງຂອງພຣະເຈົ້າເຖິງແມ່ນວ່າຈະຕ້ອງເສຍຊີວິດຂອງຂ້ານ້ອຍກໍ່ຕາມ, ຂ້ານ້ອຍຮູ້ສຶກເປັນອິດສະລະຢ່າງອັດສະຈັນ.

ແຕ່ໃນເວລານັ້ນ, ເຖິງແມ່ນວ່າພວກເຮົາສາມາດເຊື່ອຟັງ ແລະ ຕິດຕາມພຣະເຈົ້າໂດຍບໍ່ຄໍານຶງເຖິງຜົນໄດ້ຮັບຂອງພວກເຮົາ, ພວກເຮົາບໍ່ມີເປົ້າໝາຍທີ່ຈະສະແຫວງຫາ. ແຕ່ໃນເດືອນພຶດສະພາຂອງປີ 1992, ພຣະເຈົ້າໄດ້ກ່າວພຣະທຳຫຼາຍຂຶ້ນ, ບອກໃຫ້ພວກເຮົາສະແຫວງຫາທີ່ຈະຮັກພຣະເຈົ້າໃນຂະນະທີ່ມີຊີວິດຢູ່ ແລະ ດໍາລົງຊີວິດທີ່ມີຄວາມໝາຍ. ພຣະເຈົ້າໄດ້ນໍາພວກເຮົາເຂົ້າໄປໃນເວລາແຫ່ງການຮັກພຣະເຈົ້າ ແລະ ການທົດລອງແຫ່ງຄວາມຕາຍໄດ້ສິ້ນສຸດລົງ. ຜ່ານການອ່ານພຣະທຳຂອງພະເຈົ້າ, ການເຕົ້າໂຮມ ແລະ ການໂອ້ລົມ, ຂ້ານ້ອຍໄດ້ຮູ້ວ່າເຖິງແມ່ນໂຊກຊະຕາຂອງມະນຸດຢູ່ໃນມືຂອງພຣະເຈົ້າ ແລະ ບໍ່ມີຜູ້ໃດສາມາດຫຼົບໜີຈາກຄວາມຕາຍໄດ້, ແຕ່ຄວາມປະສົງຂອງພຣະເຈົ້າບໍ່ແມ່ນເພື່ອໃຫ້ພວກເຮົາຜະເຊີນໜ້າກັບຄວາມຕາຍຢ່າງຄິດລົບ. ພຣະອົງຕ້ອງການໃຫ້ພວກເຮົາສະແຫວງຫາທີ່ຈະຮັກພຣະອົງໃນຂະນະທີ່ພວກເຮົາມີຊີວິດຢູ່, ສາມາດປະຕິບັດຄວາມຈິງ, ປະຖິ້ມອຸປະນິໄສທີ່ເສື່ອມຊາມຂອງພວກເຮົາ ແລະ ໄດ້ຮັບຄວາມລອດພົ້ນຢ່າງເຕັມທີ່. ພຽງແຕ່ເມື່ອນັ້ນ, ພວກເຮົາຈຶ່ງເໝາະສົມທີ່ຈະເຂົ້າໄປໃນອານາຈັກຂອງພຣະອົງ. ໃນທີ່ສຸດ, ຂ້ານ້ອຍກໍ່ເຂົ້າໃຈວ່າ ໂດຍການນໍາພາພວກເຮົາເຂົ້າໄປໃນການທົດລອງແຫ່ງຄວາມຕາຍ, ພຣະເຈົ້າບໍ່ໄດ້ນໍາພາພວກເຮົາໄປສູ່ຄວາມຕາຍຂອງພວກເຮົາ, ແຕ່ເປີດເຜີຍອຸປະນິໄສທີ່ຊອບທໍາຂອງພຣະອົງໃຫ້ກັບພວກເຮົາ. ພຣະອົງເຮັດແບບນີ້ເພື່ອວ່າພວກເຮົາຈະສາມາດເຂົ້າໃຈວ່າພຣະອົງຊ່ວຍຜູ້ໃດ, ພຣະອົງທໍາລາຍຜູ້ໃດ ແລະ ຜູ້ໃດເໝາະສົມທີ່ຈະເຂົ້າໄປໃນອານາຈັກຂອງພຣະອົງ. ຂ້ານ້ອຍຍັງເຫັນວ່າຂ້ານ້ອຍຖືກຊາຕານເຮັດໃຫ້ເສື່ອມຊາມສໍ່າໃດ ແລະ ສາມາດປ່ອຍຖິ້ມແນວຄິດ, ຈິນຕະນາການ ແລະ ຄວາມປາຖະໜາຂອງຂ້ານ້ອຍໃນການໄດ້ຮັບພອນ. ຂ້ານ້ອຍສາມາດຍອມຕໍ່ການປົກຄອງ ແລະ ການຈັດແຈງຂອງພຣະເຈົ້າ ແລະ ເລີ່ມສະແຫວງຫາຄວາມຈິງແທ້ໆ. ນີ້ຄືຄວາມລອດພົ້ນຂອງພຣະເຈົ້າສໍາລັບຂ້ານ້ອຍ! ຂ້ານ້ອຍເຫັນຫຼາຍກວ່ານັ້ນວ່າພຣະເຈົ້າບໍ່ພິພາກສາ ແລະ ລົງໂທດຜູ້ຄົນ ຍ້ອນພຣະອົງກຽດຊັງພວກເຮົາ ຫຼື ຕ້ອງການທໍລະມານພວກເຮົາ, ແຕ່ນໍາພາພວກເຮົາໄປສູ່ເສັ້ນທາງທີ່ຖືກຕ້ອງໃນການສະແຫວງຫາຄວາມຈິງ ແລະ ການໄດ້ຮັບຄວາມລອດພົ້ນ! ທຸກສິ່ງທີ່ພຣະເຈົ້າເຮັດຢູ່ໃນພວກເຮົາບໍ່ແມ່ນມາຈາກການມາເຖິງຂອງຂໍ້ແທ້ຈິງ. ພຣະອົງໄດ້ຮັບຜົນພຽງແຕ່ໂດຍການກ່າວພຣະທຳທີ່ພິພາກສາ, ຂ້ຽນຕີ, ທົດສອບ ແລະ ຫຼໍ່ຫຼອມພວກເຮົາ. ພາລະກິດຂອງພຣະເຈົ້າມີສະຕິປັນຍາຫຼາຍ ແລະ ຄວາມຮັກ ແລະ ຄວາມລອດພົ້ນຂອງພຣະອົງສຳລັບມະນຸດນັ້ນກໍ່ເປັນຈິງຫຼາຍ!


3. ການທົດລອງຂອງຕົວປະກອບ

ໂດຍ ຊິງຕ່າວ, ເກົາຫຼີໃຕ້

“ໂອ ພຣະເຈົ້າ! ບໍ່ວ່າຂ້ານ້ອຍມີສະຖານະ ຫຼື ບໍ່, ບັດນີ້ ຂ້ານ້ອຍກໍເຂົ້າໃຈຕົນເອງແລ້ວ. ຖ້າສະຖານະຂອງຂ້ານ້ອຍສູງສົ່ງ ມັນກໍຍ້ອນການຍົກຂຶ້ນຂອງພຣະອົງ ແລະ ຖ້າມັນຕໍ່າຕ້ອຍ ມັນກໍຍ້ອນການແຕ່ງຕັ້ງຂອງພຣະອົງ. ທຸກສິ່ງຢູ່ໃນມືຂອງພຣະອົງ. ຂ້ານ້ອຍບໍ່ມີທາງເລືອກ ຫຼື ການຕໍ່ວ່າໃດເລີຍ. ພຣະອົງກຳນົດວ່າ ຂ້ານ້ອຍຈະເກີດໃນປະເທດນີ້ ແລະ ທ່າມກາງຄົນເຫຼົ່ານີ້ ແລະ ສິ່ງດຽວທີ່ຂ້ານ້ອຍຄວນເຮັດກໍຄືເຊື່ອຟັງພາຍໃຕ້ອຳນາດຂອງພຣະອົງທັງໝົດ ເພາະທຸກສິ່ງຢູ່ພາຍໃນສິ່ງທີ່ພຣະອົງໄດ້ກຳນົດໄວ້ແລ້ວ. ຂ້ານ້ອຍບໍ່ໄດ້ຄິດກັບສະຖານະ; ໃນທີ່ສຸດແລ້ວ ຂ້ານ້ອຍກໍເປັນພຽງສິ່ງຖືກສ້າງ. ຖ້າພຣະອົງວາງຂ້ານ້ອຍໄວ້ໃນຂຸມເລິກທີ່ສຸດ, ໃນທະເລສາບແຫ່ງໄຟ ແລະ ມາດ, ຂ້ານ້ອຍກໍບໍ່ແມ່ນຫຍັງ ນອກຈາກສິ່ງຖືກສ້າງ. ຖ້າພຣະອົງໃຊ້ຂ້ານ້ອຍ, ຂ້ານ້ອຍກໍເປັນສິ່ງຖືກສ້າງ. ຖ້າພຣະອົງເຮັດໃຫ້ຂ້ານ້ອຍສົມບູນ, ຂ້ານ້ອຍກໍຍັງເປັນສິ່ງຖືກສ້າງ. ຖ້າພຣະອົງບໍ່ເຮັດໃຫ້ຂ້ານ້ອຍສົມບູນ, ຂ້ານ້ອຍກໍຍັງຈະຮັກພຣະອົງ ເພາະຂ້ານ້ອຍບໍ່ໄດ້ເປັນຫຼາຍໄປກວ່າສິ່ງຖືກສ້າງ. ຂ້ານ້ອຍບໍ່ໄດ້ເປັນຫຼາຍໄປກວ່າສິ່ງຖືກສ້າງເລັກນ້ອຍທີ່ຖືກເນລະມິດສ້າງຂຶ້ນໂດຍພຣະຜູ້ເປັນເຈົ້າແຫ່ງການຊົງສ້າງ, ເປັນພຽງຄົນໜຶ່ງທ່າມກາງມະນຸດທີ່ຖືກສ້າງທັງປວງ. ພຣະອົງເປັນຜູ້ສ້າງຂ້ານ້ອຍ ແລະ ບັດນີ້ ພຣະອົງໄດ້ວາງຂ້ານ້ອຍໄວ້ໃນມືຂອງພຣະອົງອີກຄັ້ງເພື່ອຈັດການກັບຂ້ານ້ອຍຕາມຄວາມປະສົງຂອງພຣະອົງ. ຂ້ານ້ອຍເຕັມໃຈທີ່ຈະເປັນເຄື່ອງມືຂອງພຣະອົງ ແລະ ຕົວປະກອບຂອງພຣະອົງ ເພາະທຸກສິ່ງແມ່ນສິ່ງທີ່ພຣະອົງໄດ້ກຳນົດໄວ້ແລ້ວ. ບໍ່ມີໃຜສາມາດປ່ຽນແປງມັນໄດ້. ທຸກສິ່ງ ແລະ ທຸກເຫດການແມ່ນຢູ່ໃນມືຂອງພຣະອົງ” (ຈາກບົດເພງ “ຂ້ອຍເປັນພຽງແຕ່ສິ່ງມີຊີວິດນ້ອຍໆທີ່ຖືກສ້າງຂຶ້ນ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ການຮ້ອງເພງສັນລະເສີນນີ້ກ່ຽວກັບພຣະທຳຂອງພຣະເຈົ້າໄດ້ດົນບັນດານຂ້ານ້ອຍຢ່າງເລິກເຊິ່ງ. ຂ້ານ້ອຍບໍ່ສາມາດເຮັດຫຍັງໄດ້ ນອກຈາກຄິດຫາປະສົບການທີ່ຂ້ານ້ອຍມີໃນການທົດລອງຂອງຕົວປະກອບ.

ໃນຕົ້ນປີ 1993, ຂ້ານ້ອຍມີໜ້າທີ່ໃນການລ້ຽງດູຜູ້ເຊື່ອໃໝ່ໃນຄຣິດຕະຈັກ. ພວກເຮົາຕົກຢູ່ໃນອັນຕະລາຍທີ່ຈະຖືກຈັບກຸມຢູ່ບ່ອນໃດກໍ່ຕາມທີ່ພວກເຮົາໄປ ເພາະການຂົ່ມເຫັງທີ່ບ້າປ່ວງ ແລະ ການຈັບກຸມຄຣິດຕຽນຂອງພັກກອມມູນິດຈີນ. ເຖິງແມ່ນຈະຢູ່ໃນສະພາບແວດລ້ອມທີ່ໂຫດຮ້າຍ, ຂ້ານ້ອຍກໍ່ບໍ່ເຄີຍຖອຍ, ແຕ່ສືບຕໍ່ເຮັດໜ້າທີ່ຂອງຂ້ານ້ອຍ. ຂ້ານ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າ “ມີພຽງຄົນທີ່ຮັກພຣະເຈົ້າເທົ່ານັ້ນທີ່ສາມາດເປັນພະຍານໃຫ້ກັບພຣະເຈົ້າ, ມີພຽງພວກເຂົາເທົ່ານັ້ນທີ່ເປັນພະຍານຂອງພຣະອົງ, ມີພຽງພວກເຂົາເທົ່ານັ້ນທີ່ໄດ້ຮັບການອວຍພອນຈາກພຣະເຈົ້າ ແລະ ມີພຽງພວກເຂົາເທົ່ານັ້ນທີ່ສາມາດຮັບສັນຍາຂອງພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄົນທີ່ຮັກພຣະເຈົ້າຈະດຳລົງຊີວິດຢູ່ພາຍໃນແສງສະຫວ່າງຂອງພຣະອົງຕະຫຼອດໄປ). ຫຼັງຈາກນັ້ນ, ຂ້ານ້ອຍກໍ່ຮູ້ສຶກເຕັມລົ້ນດ້ວຍຄວາມເຊື່ອທີ່ຈະສະແຫວງຫາເພື່ອກາຍມາເປັນຄົນທີ່ຮັກພຣະເຈົ້າ. ຂ້ານ້ອຍຄິດວ່າການສະແຫວງຫາປະເພດນັ້ນຈະໄດ້ຮັບການເຫັນດີຂອງພຣະເຈົ້າ ແລະ ຂ້ານ້ອຍຈະເຂົ້າສູ່ສະຫວັນຢ່າງແນ່ນອນ ເປັນໜຶ່ງໃນປະຊາຊົນຂອງອານາຈັກຂອງພຣະອົງ.

ເມື່ອຂ້ານ້ອຍກຳລັງເສຍສະລະຕົນເອງຢ່າງກະຕືລືລົ້ນຢູ່ນັ້ນເອງ, ໂດຍແນ່ໃຈວ່າຂ້ານ້ອຍຈະຖືກຮັບເຂົ້າໄປໃນອານາຈັກຂອງພຣະເຈົ້າ, ພຣະເຈົ້າອົງຊົງລິດທານຸພາບສູງສຸດກໍ່ໄດ້ສະແດງພຣະທຳທີ່ເຮັດໃຫ້ຂ້ານ້ອຍຕົກຢູ່ໃນການທົດລອງຂອງຕົວປະກອບ. ມື້ໜຶ່ງໃນເດືອນມີນາ, ອ້າຍເອື້ອຍນ້ອງໄດ້ສົ່ງຖ້ອຍຄຳໃໝ່ຂອງພຣະເຈົ້າໄປໃຫ້ຄຣິດຕະຈັກຂອງພວກເຮົາ “ເບື້ອງຫຼັງແທ້ຈິງຂອງພາລະກິດແຫ່ງການເອົາຊະນະ (1)”. ຂ້ານ້ອຍອ່ານໃນພຣະທຳຂອງພຣະເຈົ້າວ່າ: “ໃນປັດຈຸບັນ, ເຮົາປະຕິບັດພາລະກິດໃນຜູ້ທີ່ຖືກພຣະເຈົ້າເລືອກໃນປະເທດຈີນ ເພື່ອເປີດເຜີຍອຸປະນິໄສກະບົດທັງໝົດຂອງເຂົາ ແລະ ຖອດໜ້າກາກແຫ່ງຄວາມຂີ້ຮ້າຍທັງໝົດຂອງພວກເຂົາ ແລະ ສິ່ງນີ້ໄດ້ໃຫ້ບໍລິບົດເພື່ອເວົ້າທຸກສິ່ງທີ່ເຮົາຈຳເປັນຕ້ອງເວົ້າ. ຫຼັງຈາກນັ້ນ ເມື່ອເຮົາປະຕິບັດຂັ້ນຕອນຕໍ່ໄປຂອງພາລະກິດແຫ່ງການເອົາຊະນະຈັກກະວານທັງປວງ, ເຮົາຈະໃຊ້ການທີ່ເຮົາພິພາກສາພວກເຈົ້າເພື່ອພິພາກສາຄວາມບໍ່ຊອບທຳຂອງທຸກຄົນໃນຈັກກະວານທັງປວງ ຍ້ອນພວກເຈົ້າທຸກຄົນເປັນຕົວແທນແຫ່ງຄວາມກະບົດທ່າມກາງມະນຸດຊາດ. ຄົນທີ່ບໍ່ສາມາດກ້າວຜ່ານໄປໄດ້ແມ່ນຈະກາຍເປັນຄົນຂັດຂວາງ ແລະ ເຄື່ອງມືຮັບໃຊ້ເທົ່ານັ້ນ, ໃນຂະນະທີ່ຄົນທີ່ສາມາດກ້າວຜ່ານໄດ້ຈະຖືກນໍາໃຊ້. ເປັນຫຍັງເຮົາຈຶ່ງເວົ້າວ່າຄົນທີ່ບໍ່ສາມາດກ້າວຜ່ານແມ່ນຈະເຮັດໜ້າທີ່ເປັນຜູ້ຂັດຂວາງເທົ່ານັ້ນ? ມັນເປັນເພາະພຣະທຳ ແລະ ພາລະກິດໃນປັດຈຸບັນຂອງເຮົາລ້ວນແລ້ວແຕ່ແນໃສ່ເບື້ອງຫຼັງຂອງພວກເຈົ້າ ແລະ ຍ້ອນພວກເຈົ້າໄດ້ກາຍມາເປັນຕົວແທນ ແລະ ຕົວຢ່າງແຫ່ງຄວາມກະບົດທ່າມກາງມະນຸດຊາດທັງປວງ. ຕໍ່ມາ, ເຮົາຈະນໍາພຣະທຳເຫຼົ່ານີ້ທີ່ເອົາຊະນະພວກເຈົ້າໄປຕ່າງປະເທດ ແລະ ໃຊ້ພຣະທຳເຫຼົ່ານັ້ນເພື່ອເອົາຊະນະຜູ້ຄົນໃນທີ່ນັ້ນ, ແຕ່ເຈົ້າຈະບໍ່ໄດ້ຮັບພຣະທຳເຫຼົ່ານັ້ນ. ສິ່ງນັ້ນຈະບໍ່ເຮັດໃຫ້ເຈົ້າກາຍເປັນຜູ້ຂັດຂວາງບໍ? ອຸປະນິໄສທີ່ເສື່ອມຊາມຂອງມະນຸດຊາດທັງປວງ, ການກະທຳທີ່ກະບົດຂອງມະນຸດ ແລະ ພາບ ແລະ ໃບໜ້າທີ່ຂີ້ຮ້າຍຂອງມະນຸດ, ສິ່ງເຫຼົ່ານີ້ລ້ວນແລ້ວແຕ່ຖືກບັນທຶກໃນພຣະທຳໃນປັດຈຸບັນທີ່ໃຊ້ເພື່ອເອົາຊະນະພວກເຈົ້າ. ແລ້ວເຮົາຈະໃຊ້ພຣະທຳເຫຼົ່ານີ້ເພື່ອເອົາຊະນະຜູ້ຄົນໃນທຸກຊົນຊາດ ແລະ ທຸກນິກາຍ, ເພາະພວກເຈົ້າຄືຕົ້ນແບບ ແລະ ເປັນຕົວຢ່າງຜ່ານມາ. ເຖິງຢ່າງໃດກໍຕາມ, ເຮົາບໍ່ໄດ້ກ່າວໂດຍມີເຈດຕະນາທີ່ຈະປະຖິ້ມພວກເຈົ້າ; ຖ້າພວກເຈົ້າບໍ່ສາມາດປະຕິບັດຢ່າງດີໃນການສະແຫວງຫາຂອງພວກເຈົ້າ ແລະ ດ້ວຍເຫດນັ້ນ ພວກເຈົ້າກໍໄດ້ພິສູດວ່າຕົນເອງປົວບໍ່ໄດ້, ພວກເຈົ້າຈະບໍ່ເປັນພຽງເຄື່ອງມືຮັບໃຊ້ ແລະ ຄົນຂັດຂວາງເທົ່ານັ້ນບໍ? ເຮົາເຄີຍເວົ້າວ່າສະຕິປັນຍາຂອງເຮົາແມ່ນຖືກນໍາໃຊ້ໂດຍອີງຕາມກົນອຸບາຍຂອງຊາຕານ. ເປັນຫຍັງເຮົາຈຶ່ງເວົ້າແບບນັ້ນ? ນັ້ນບໍ່ແມ່ນຄວາມຈິງທີ່ຢູ່ເບື້ອງຫຼັງສິ່ງທີ່ເຮົາກຳລັງເວົ້າ ແລະ ເຮັດໃນຕອນນີ້ບໍ? ຖ້າເຈົ້າບໍ່ສາມາດກ້າວຜ່ານໄປໄດ້, ຖ້າເຈົ້າບໍ່ຖືກເຮັດໃຫ້ສົມບູນ ແຕ່ກົງກັນຂ້າມຖືກລົງໂທດ, ເຈົ້າຈະບໍ່ກາຍເປັນຄົນຂັດຂວາງບໍ? ບາງເທື່ອ ເຈົ້າໄດ້ທົນທຸກຢ່າງຫຼວງຫຼາຍໃນຊີວິດຂອງເຈົ້າ, ແຕ່ເຈົ້າກໍຍັງບໍ່ເຂົ້າໃຈຫຍັງເລີຍ; ເຈົ້າບໍ່ຮູ້ຈັກຫຍັງກ່ຽວກັບຊີວິດ. ເຖິງແມ່ນເຈົ້າຈະຖືກຂ້ຽນຕີ ແລະ ຖືກພິພາກສາ, ເຈົ້າກໍບໍ່ໄດ້ປ່ຽນແປງຫຍັງເລີຍ ແລະ ໃນສ່ວນເລິກຂອງເຈົ້າ ເຈົ້າບໍ່ໄດ້ຮັບຊີວິດ. ເມື່ອເວລາທີ່ຈະທົດສອບວຽກງານຂອງເຈົ້າມາເຖິງ, ເຈົ້າຈະຜະເຊີນກັບການທົດລອງທີ່ດຸເດືອດຄືກັບແປວໄຟ ແລະ ຍິ່ງໄປກວ່ານັ້ນ ຈະຜະເຊີນກັບຄວາມລຳບາກຍາກແຄ້ນຫຼາຍທີ່ສຸດ. ແປວໄຟນີ້ຈະເຮັດໃຫ້ຕົວຕົນທັງໝົດຂອງເຈົ້າກາຍເປັນຂີ້ເທົ່າ. ໃນຖານະຂອງຄົນທີ່ບໍ່ມີຊີວິດ, ຄົນທີ່ບໍ່ມີຄຳບໍລິສຸດໜຶ່ງອອນຢູ່ພາຍໃນ, ຄົນທີ່ຍັງຕິດຢູ່ກັບອຸປະນິໄສເດີມທີ່ເສື່ອມຊາມ ແລະ ຄົນທີ່ບໍ່ສາມາດແມ່ນແຕ່ຈະເຮັດໜ້າທີ່ໃນການເປັນຄົນຮັບໃຊ້ທີ່ດີ, ເຈົ້າຈະບໍ່ຖືກກຳຈັດໄດ້ແນວໃດ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເບື້ອງຫຼັງແທ້ຈິງຂອງພາລະກິດແຫ່ງການເອົາຊະນະ (1)). ຂ້ານ້ອຍມີປະຕິກິລິຍາແທ້ໆທີ່ໄດ້ເຫັນຄຳວ່າ “ຕົວປະກອບ” ຖືກກ່າວເຖິງຊໍ້າໄປຊໍ້າມາໃນພຣະທຳຂອງພຣະເຈົ້າ. ຂ້ານ້ອຍຄິດວ່າ “ຕົວປະກອບ ບໍ? ພຣະເຈົ້າໄດ້ກ່າວເຖິງຕົວປະກອບໃນພຣະທຳຂອງພຣະອົງໃນເມື່ອກ່ອນ, ແຕ່ນັ້ນບໍ່ໄດ້ໝາຍເຖິງມັງກອນແດງທີ່ຍິ່ງໃຫຍ່ບໍ? ຂ້ານ້ອຍໄດ້ເສຍສະລະສຳລັບພຣະເຈົ້າໃນຄວາມເຊື່ອຂອງຂ້ານ້ອຍ ແລະ ຂ້ານ້ອຍສະແຫວງຫາເພື່ອຮັກພຣະອົງ. ຂ້ານ້ອຍຄວນເປັນໜຶ່ງໃນປະຊາຊົນໃນອະນາຈັກຂອງພຣະອົງ. ຂ້ານ້ອຍຈະສາມາດເປັນຕົວປະກອບໄດ້ແນວໃດ?” ຂ້ານ້ອຍອ່ານພຣະທຳຂອງພຣະເຈົ້າອີກຄັ້ງຢ່າງລະມັດລະວັງຫຼາຍ. ພຣະເຈົ້າເວົ້າວ່າພວກເຮົາເຊິ່ງເປັນຄົນຈີນເປັນຄົນທີ່ເສື່ອມຊາມຢ່າງເລິກເຊິ່ງທີ່ສຸດ, ການທີ່ພວກເຮົາຕໍ່ຕ້ານພຣະເຈົ້າເປັນສິ່ງທີ່ໂຫດຮ້າຍທີ່ສຸດ ແລະ ພວກເຮົາເປັນຕົວແທນຂອງຄວາມກະບົດຂອງມະນຸດຊາດທັງປວງ. ພຣະອົງເວົ້າວ່າ ຖ້າຜູ້ຕິດຕາມຂອງພຣະເຈົ້າບໍ່ຈົບລົງດ້ວຍການປ່ຽນແປງ, ຖ້າພວກເຂົາບໍ່ໄດ້ຮັບຊີວິດ, ພວກເຂົາກໍ່ຈະຮັບໃຊ້ເປັນຕົວປະກອບສຳລັບພາລະກີິດຂອງພຣະເຈົ້າ ແລະ ພວກເຂົາທຸກຄົນຈະຖືກກຳຈັດໂດຍພຣະເຈົ້າ. ໜ້າເອິກຂອງຂ້ານ້ອຍແໜ້ນຂຶ້ນເມື່ອຂ້ານ້ອຍໄດ້ອ່ານສິ່ງນີ້ ແລະ ຂ້ານ້ອຍກໍ່ສົງໄສວ່າ “ຂ້ານ້ອຍເປັນຕົວປະກອບບໍ? ມັນບໍ່ສາມາດເປັນແບບນັ້ນໄດ້. ຖ້າຂ້ານ້ອຍເປັນຕົວປະກອບແທ້ໆ, ຂ້ານ້ອຍຈະຍັງສາມາດເຂົ້າສູ່ອານາຈັກສະຫວັນໄດ້ບໍ?”

ບໍ່ດົນຫຼັງຈາກນັ້ນ, ຂ້ານ້ອຍກໍ່ໄດ້ອ່ານການໂອ້ລົມນີ້ຈາກພຣະເຈົ້າ: “ເພາະພວກເຈົ້າບໍ່ຊື່ສັດ ແລະ ຫຼອກລວງ ແລະ ຍ້ອນພວກເຈົ້າຂາດເຂີນໃນຄວາມສາມາດ ແລະ ພວກເຈົ້າມີສະຖານະທີ່ຕໍ່າ, ພວກເຈົ້າບໍ່ເຄີຍຢູໃນສາຍຕາຂອງເຮົາ ຫຼື ຢູ່ໃນຫົວໃຈຂອງເຮົາເລີຍ. ພາລະກິດຂອງເຮົາແມ່ນປະຕິບັດດ້ວຍເຈດຕະນາທີ່ຈະປະນາມພວກເຈົ້າເທົ່ານັ້ນ; ມືຂອງເຮົາບໍ່ເຄີຍອອກຫ່າງພວກເຈົ້າຈັກເທື່ອ ຫຼື ການຂ້ຽນຕີຂອງເຮົາກໍເຊັ່ນກັນ. ເຮົາໄດ້ສືບຕໍ່ພິພາກສາ ແລະ ສາບແຊ່ງພວກເຈົ້າ. ເພາະພວກເຈົ້າບໍ່ມີຄວາມເຂົ້າໃຈກ່ຽວກັບເຮົາ, ຄວາມໂກດຮ້າຍຂອງເຮົາແມ່ນຢູ່ເທິງພວກເຈົ້າສະເໝີ. ເຖິງແມ່ນເຮົາປະຕິບັດພາລະກິດທ່າມກາງພວກເຈົ້າຢູ່ສະເໝີ, ພວກເຈົ້າກໍຄວນຮູ້ທ່າທີຂອງເຮົາທີ່ມີຕໍ່ພວກເຈົ້າ. ມັນບໍ່ແມ່ນຫຍັງເລີຍນອກຈາກຄວາມກຽດຊັງ, ບໍ່ມີທ່າທີ ຫຼື ຄວາມຄິດເຫັນອື່ນອີກເລີຍ. ເຮົາພຽງແຕ່ຕ້ອງການໃຫ້ພວກເຈົ້າເຮັດໜ້າທີ່ເປັນຕົວປະກອບສຳລັບສະຕິປັນຍາຂອງເຮົາ ແລະ ລິດອຳນາດທີ່ຍິ່ງໃຫຍ່ຂອງເຮົາ. ພວກເຈົ້າບໍ່ແມ່ນຫຍັງນອກຈາກເປັນຕົວປະກອບຂອງເຮົາ ເພາະຄວາມຊອບທຳຂອງເຮົາຖືກເປີດເຜີຍຜ່ານຄວາມກະບົດຂອງພວກເຈົ້າ. ເຮົາໃຫ້ພວກເຈົ້າເຮັດໜ້າທີ່ເປັນຕົວປະກອບສຳລັບພາລະກິດຂອງເຮົາ, ເພື່ອເປັນສ່ວນປະກອບໃນພາລະກິດຂອງເຮົາ...” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເປັນຫຍັງເຈົ້າຈຶ່ງບໍ່ເຕັມໃຈທີ່ຈະເປັນຕົວປະກອບ?). ຂ້ານ້ອຍໄດ້ເຫັນວ່າພຣະເຈົ້າລະບຸຢ່າງຊັດເຈນຫຼາຍວ່າພວກເຮົາເປັນຕົວປະກອບ, ພວກເຮົາເປັນສ່ວນເພີ່ມເຕີມໃນພາລະກິດຂອງພຣະອົງ ແລະ ພຣະອົງກໍ່ບໍ່ໄດ້ຮູ້ສຶກຫຍັງ ນອກຈາກກຽດຊັງ ແລະ ລັງກຽດພວກເຮົາ. ຂ້ານ້ອຍຕົກຕະລຶງ ແລະ ຮູ້ສຶກວ່າຂ້ານ້ອຍຖືກພຣະເຈົ້າປະຖິ້ມ. ຂ້ານ້ອຍເສົ້າໃຈແທ້ໆ ແລະ ການຈົ່ມຕໍ່ວ່າກໍ່ເກີດຂຶ້ນພາຍໃນຂ້ານ້ອຍ. ຂ້ານ້ອຍຄິດວ່າ “ຂ້ານ້ອຍເຊື່ອຕະຫຼອດເວລາຫຼາຍປີ, ສະລະຄອບຄົວ ແລະ ອາຊີບຂອງຂ້ານ້ອຍ ແລະ ຂ້ານ້ອຍທົນທຸກຢ່າງຫຼວງຫຼາຍເພື່ອເສຍສະລະໃຫ້ກັບພຣະເຈົ້າ. ຂ້ານ້ອຍໄດ້ຜ່ານການທົດລອງຂອງຜູ້ໃຫ້ບໍລິການ ແລະ ການທົດລອງແຫ່ງຄວາມຕາຍ. ຫຼັງຈາກນັ້ນ ຂ້ານ້ອຍກໍ່ເລີ່ມສະແຫວງຫາຄວາມຮັກຕໍ່ພຣະເຈົ້າ ໂດຍຄິດວ່າການກາຍມາເປັນຄົນໃນອານາຈັກແມ່ນແນ່ນອນ. ຂ້ານ້ອຍບໍ່ເຄີຍຈິນຕະນາການວ່າຂ້ານ້ອຍຈະເປັນຕົວປະກອບ, ເປັນສິ່ງຮັບໃຊ້, ເຊິ່ງຈະຖືກກຳຈັດທັນທີຫຼັງຈາກທີ່ຂ້ານ້ອຍຈົບລົງດ້ວຍການເປັນຈຸດກົງກັນຂ້າມກັບອຸປະນິໄສທີ່ຊອບທຳຂອງພຣະເຈົ້າ. ແລ້ວຂ້ານ້ອຍຈ່າຍລາຄາຕະຫຼອດປີທີ່ຜ່ານມາເຫຼົ່ານີ້ເພື່ອຫຍັງ? ຖ້າພວກເຂົາຮູ້, ໝູ່ເພື່ອນ ແລະ ພີ່ນ້ອງຂອງຂ້ານ້ອຍຈະຄິດແນວໃດກ່ຽວກັບຂ້ານ້ອຍ? ພວກເຂົາບໍ່ສາມາດເຂົ້າໃຈ ເມື່ອຂ້ານ້ອຍສະລະອາຊີບ ແລະ ຄອບຄົວຂອງຂ້ານ້ອຍເພື່ອຄວາມເຊື່ອຂອງຂ້ານ້ອຍ. ພວກເຂົາເຍາະເຍີ້ຍຂ້ານ້ອຍ. ສະນັ້ນ ໃນເວລານັ້ນ ຂ້ານ້ອຍຕ້ອງການເປັນຜູ້ເຊື່ອທີ່ດີ ເພື່ອວ່າຫຼັງຈາກທີ່ພາລະກິດຂອງພຣະເຈົ້າໄດ້ສຳເລັດລົງ ແລະ ໄພພິບັດທີ່ຍິ່ງໃຫຍ່ໄດ້ມາເຖິງ, ຂ້ານ້ອຍກໍ່ຈະຖືກຮັບເຂົ້າສູ່ອານາຈັກຂອງພຣະອົງ. ແລ້ວຂ້ານ້ອຍຈະສາມາດເງີຍໜ້າຂຶ້ນສູງ ແລະ ພວກເຂົາທຸກຄົນກໍ່ຈະອັບອາຍ. ຜູ້ໃດຈະຄິດວ່າຂ້ານ້ອຍຈະຈົບລົງດ້ວຍການເປັນຫຍັງທີ່ຕ້ອຍຕໍ່າຄືກັບຕົວປະກອບ? ຕົວປະກອບບໍ່ມີຊີວິດ. ພວກເຂົາເປັນຂີ້ເຫຍື້ອ, ບໍ່ໄດ້ດີເທົ່າກັບຜູ້ໃຫ້ບໍລິການເລີຍ. ຢ່າງໜ້ອຍທີ່ສຸດ ຜູ້ໃຫ້ບໍລິການກໍ່ສາມາດເຮັດການບໍລິການສຳລັບພຣະເຈົ້າເປັນເວລາຊົ່ວໄລຍະໜຶ່ງ ແລະ ໄດ້ຮັບຄວາມກະລຸນາ ແລະ ພອນຂອງພຣະອົງ. ແມ່ນແຕ່ການເປັນຜູ້ໃຫ້ບໍລິການກໍ່ຈະດີ. ໃນກໍລະນີໃດກໍ່ຕາມ, ມັນກໍ່ຟັງເບິ່ງດີກວ່າຕົວປະກອບ”.

ຄຳວ່າ “ຕົວປະກອບ” ພຽງແຕ່ກ້ອງຢູ່ໃນຫົວຂອງຂ້ານ້ອຍຕະຫຼອດສອງສາມມື້ຕໍ່ມາ ແລະ ຂ້ານ້ອຍບໍ່ສາມາດຢຸດສົງໄສວ່າ “ຂ້ານ້ອຍຈະສາມາດເປັນພຽງແຕ່ຕົວປະກອບໄດ້ແນວໃດ? ເປັນຫຍັງຂ້ານ້ອຍຈຶ່ງເກີດໃນປະເທດຈີນ? ຖ້າມັງກອນແດງທີ່ຍິ່ງໃຫຍ່ບໍ່ໄດ້ເຮັດໃຫ້ຄົນຈີນເສື່ອມຊາມຢ່າງເລິກເຊິ່ງແບບນີ້, ຂ້ານ້ອຍກໍ່ຄົງຈະບໍ່ເປັນຕົວປະກອບ! ຂ້ານ້ອຍຄິດວ່າຂ້ານ້ອຍກຳລັງຈະເຂົ້າສູ່ອານາຈັກຂອງພຣະເຈົ້າ ແລະ ກາຍມາເປັນໜຶ່ງໃນປະຊາຊົນຂອງອານາຈັກ, ມີຄວາມສຸກກັບສິ່ງທີ່ພຣະເຈົ້າໄດ້ສັນຍາໄວ້. ຂ້ານ້ອຍບໍ່ເຄີຍຄິດວ່າຂ້ານ້ອຍຈະຈົບລົງດ້ວຍການເປັນຕົວປະກອບແທນ”. ຂ້ານ້ອຍບໍ່ພໍໃຈຫຼາຍຍິ່ງຂຶ້ນ ເມື່ອຂ້ານ້ອຍຄິດກ່ຽວກັບສິ່ງນັ້ນ ແລະ ຂ້ານ້ອຍບໍ່ສາມາດຢຸດຮ້ອງໄຫ້ໄດ້. ຂ້ານ້ອຍຄິດວ່າ ຍ້ອນນັ້ນເປັນຄວາມຈິງ, ຂ້ານ້ອຍບໍ່ສາມາດເຮັດຫຍັງໄດ້ນອກຈາກປ່ອຍຕົນເອງໃຫ້ເປັນໄປຕາມໂຊກຊະຕາຂອງຂ້ານ້ອຍ.

ຫຼັງຈາກນັ້ນ, ເຖິງແມ່ນຂ້ານ້ອຍສືບຕໍ່ເຂົ້າຮ່ວມການເຕົ້າໂຮມ ແລະ ເຮັດໜ້າທີ່ຂອງຂ້ານ້ອຍ, ຫົວໃຈຂອງຂ້ານ້ອຍກໍ່ບໍ່ໄດ້ຢູ່ໃນສິ່ງນັ້ນ. ຂ້ານ້ອຍບໍ່ມີຫຍັງເວົ້າກັບພຣະເຈົ້າໃນຄຳອະທິຖານ ແລະ ຂ້ານ້ອຍບໍ່ມີຫົວໃຈທີ່ຈະຮ້ອງເພງ. ຂ້ານ້ອຍບໍ່ໄດ້ຮັບແສງສະຫວ່າງຫຍັງຈາກພຣະທຳຂອງພຣະເຈົ້າ. ຂ້ານ້ອຍຮູ້ສຶກວ່າ ຍ້ອນຂ້ານ້ອຍເປັນຕົວປະກອບ, ບໍ່ມີປະເດັນຫຍັງໃນການສະແຫວງຫາເພີ່ມເຕີມ ເນື່ອງຈາກວ່າຂ້ານ້ອຍຈົບລົງດ້ວຍການຖືກໂຍນຖິ້ມ ແລະ ຖືກຈຳກັດ, ຖືກໂຍນເຂົ້າສູ່ເຫວເລິກທີ່ບໍ່ສິ້ນສຸດ. ຂ້ານ້ອຍຄິດລົບ ແລະ ທຸກໃຈແທ້ໆ. ໃນຕອນແລງຂອງມື້ໜຶ່ງ ເມື່ອຂ້ານ້ອຍກຳລັງນອນບໍ່ຫຼັບໃນຕຽງນອນ, ຂ້ານ້ອຍກໍ່ຄິດກ່ຽວກັບພຣະທຳເຫຼົ່ານັ້ນທັງໝົດທີ່ພຣະເຈົ້າໄດ້ກ່າວອອກມາໃນພາລະກິດຂອງພຣະອົງໃນຍຸກສຸດທ້າຍເຊິ່ງກຳລັງລ້ຽງດູ ແລະ ບຳລຸງລ້ຽງພວກເຮົາ ແລະ ການທົດລອງ ແລະ ການຫຼໍ່ຫຼອມທີ່ກຳລັງຊໍາລະລ້າງພວກເຮົາ. ຂ້ານ້ອຍຄິດກ່ຽວກັບການທົດລອງຂອງຜູ້ໃຫ້ບໍລິການໂດຍສະເພາະ. ໃນເວລານັ້ນ, ເຖິງແມ່ນພຣະເຈົ້າໄດ້ປົດຄວາມຫວັງທາງເນື້ອໜັງຂອງພວກເຮົາອອກ ແລະ ສາບແຊ່ງພວກເຮົາສູ່ເຫວເລິກທີ່ບໍ່ສິ້ນສຸດ, ມັນກໍ່ເປັນການທົດລອງແຫ່ງພຣະທຳ ແລະ ສິ່ງເຫຼົ່ານີ້ບໍ່ໄດ້ເກີດຂຶ້ນກັບພວກເຮົາແທ້ໆ. ແມ່ນຜ່ານການທົດລອງນັ້ນ, ຂ້ານ້ອຍຈຶ່ງໄດ້ຮັບຄວາມເຂົ້າໃຈບາງຢ່າງທີ່ວ່າແຮງຈູງໃຈຂອງຂ້ານ້ອຍສຳລັບຄວາມເຊື່ອຄືການຮັບເອົາພອນ ແລະ ຂ້ານ້ອຍໄດ້ປະສົບກັບອຸປະນິໄສທີ່ຊອບທຳຂອງພຣະເຈົ້າໜ້ອຍໜຶ່ງ. ຂ້ານ້ອຍເຫັນວ່າ ບໍ່ວ່າພຣະເຈົ້າຈະເຮັດພາລະກິດຫຍັງກໍ່ຕາມ, ມັນກໍ່ລ້ວນແລ້ວແຕ່ເພື່ອຊໍາລະລ້າງ ແລະ ຊ່ວຍພວກເຮົາໃຫ້ລອດພົ້ນ. ຂ້ານ້ອຍຍັງຈື່ວ່າຂ້ານ້ອຍຕັ້ງໃຈແນວໃດຕໍ່ໜ້າພຣະເຈົ້າ ເຊິ່ງຂ້ານ້ອຍມີຄວາມສຸກທີ່ໄດ້ໃຫ້ການບໍລິການແກ່ພຣະອົງ. ຫຼັງຈາກນັ້ນ, ຂ້ານ້ອຍກໍ່ຮູ້ສຶກເຖິງການຕຳນິຕົນເອງບາງຢ່າງ ແລະ ໄດ້ຮັບແຮງຜັກດັນບາງຢ່າງ ແລະ ຄິດວ່າ “ບໍ່ວ່າຂ້ານ້ອຍຈະເປັນຜູ້ໃຫ້ບໍລິການ ຫຼື ຕົວປະກອບ, ການເຮັດໜ້າທີ່ຂອງຂ້ານ້ອຍສຳລັບພຣະຜູ້ສ້າງກໍ່ຖືກຕ້ອງ ແລະ ເໝາະສົມ ແລະ ບໍ່ວ່າພຣະເຈົ້າຈະຈັດແຈງຫຍັງກໍ່ຕາມໃນອະນາຄົດ, ເຖິງແມ່ນວ່າຂ້ານ້ອຍບໍ່ມີຜົນໄດ້ຮັບທີ່ດີຫຼັງຈາກການບໍລິການຂອງຂ້ານ້ອຍ, ຂ້ານ້ອຍກໍ່ຍັງຈະເຮັດການບໍລິການເພື່ອພຣະອົງຈົນເຖິງທີ່ສຸດ”. ແລ້ວດ້ວຍເຫດນັ້ນ ຂ້ານ້ອຍຈຶ່ງສືບຕໍ່ປະຕິບັດໜ້າທີ່ຂອງຂ້ານ້ອຍ. ແຕ່ຍ້ອນຂ້ານ້ອຍບໍ່ເຂົ້າໃຈຄວາມປະສົງຂອງພຣະເຈົ້າ, ເມື່ອໃດກໍ່ຕາມທີ່ຂ້ານ້ອຍຄິດກ່ຽວກັບການເປັນຕົວປະກອບໂດຍບໍ່ໄດ້ຮັບເອົາຊີວິດ ຫຼື ຜົນໄດ້ຮັບທີ່ດີ, ຂ້ານ້ອຍກໍ່ຮູ້ສຶກຄິດລົບ ແລະ ບໍ່ສະບາຍໃຈ.

ໃນຕົ້ນເດືອນເມສາ, ພວກເຮົາໄດ້ຮັບພຣະຄຳຈາກພຣະເຈົ້າຫຼາຍຂຶ້ນ. ຂ້ານ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ໃນການສະແຫວງຫາຂອງພວກເຈົ້າ, ພວກເຈົ້າມີແນວຄິດ, ຄວາມຫວັງ ແລະ ອະນາຄົດສ່ວນຕົວຫຼາຍເກີນໄປ. ພາລະກິດໃນປັດຈຸບັນແມ່ນເພື່ອຈັດການກັບຄວາມປາຖະໜາຂອງພວກເຈົ້າສຳລັບສະຖານະ ແລະ ຄວາມປາຖະໜາທີ່ເກີນຂອບເຂດຂອງພວກເຈົ້າ. ຄວາມຫວັງ, ສະຖານະ ແລະ ແນວຄິດຕ່າງໆລ້ວນແລ້ວແຕ່ເປັນຕົວແທນຊັ້ນຍອດຂອງອຸປະນິໄສຂອງຊາຕານ. ເຫດຜົນທີ່ສິ່ງເຫຼົ່ານີ້ມີຢູ່ໃນຫົວໃຈຂອງຜູ້ຄົນ ທັງໝົດກໍຍ້ອນພິດຂອງຊາຕານກັດເຊາະຄວາມຄິດຂອງຜູ້ຄົນຢູ່ສະເໝີ ແລະ ຜູ້ຄົນກໍບໍ່ສາມາດກຳຈັດການລໍ້ລວງເຫຼົ່ານີ້ຂອງຊາຕານໄດ້ຕະຫຼອດເວລາ. ພວກເຂົາກໍາລັງດຳລົງຊີວິດທ່າມກາງຄວາມບາບ ແຕ່ບໍ່ເຊື່ອວ່າ ມັນຄືຄວາມບາບ ແລະ ພວກເຂົາຍັງຄິດວ່າ: ‘ພວກຂ້ານ້ອຍເຊື່ອໃນພຣະເຈົ້າ, ສະນັ້ນ ພຣະອົງຕ້ອງປະທານພອນມາຍັງພວກຂ້ານ້ອຍ ແລະ ຈັດແຈງທຸກສິ່ງສຳລັບພວກຂ້ານ້ອຍຢ່າງເໝາະສົມ. ພວກຂ້ານ້ອຍເຊື່ອໃນພຣະເຈົ້າ, ສະນັ້ນ ພວກຂ້ານ້ອຍຕ້ອງດີກວ່າຄົນອື່ນ ແລະ ພວກຂ້ານ້ອຍຕ້ອງມີສະຖານະທີ່ສູງກວ່າ ແລະ ອະນາຄົດທີ່ດີກວ່າຄົນອື່ນໆ. ຍ້ອນພວກຂ້ານ້ອຍເຊື່ອໃນພຣະເຈົ້າ, ພຣະອົງຕ້ອງມອບພອນຢ່າງຫຼວງຫຼາຍໃຫ້ກັບພວກຂ້ານ້ອຍ. ບໍ່ດັ່ງນັ້ນ, ສິ່ງນັ້ນກໍບໍ່ຖືກເອີ້ນວ່າເປັນການເຊື່ອໃນພຣະເຈົ້າ’. ເປັນເວລາຫຼາຍປີ, ຄວາມຄິດທີ່ຜູ້ຄົນເພິ່ງພາສຳລັບການຢູ່ລອດຂອງພວກເຂົາໄດ້ກັດເຊາະຫົວໃຈຂອງພວກເຂົາຈົນເຖິງຈຸດທີ່ວ່າພວກເຂົາທໍລະຍົດ, ຂີ້ຢ້ານ ແລະ ຊົ່ວຊ້າ. ບໍ່ພຽງແຕ່ພວກເຂົາຂາດຄວາມຕັ້ງໃຈ ແລະ ຄວາມເດັດດ່ຽວເທົ່ານັ້ນ, ແຕ່ພວກເຂົາຍັງກາຍເປັນຄົນໂລບ, ອວດດີ ແລະ ດື້ດານອີກດ້ວຍ. ພວກເຂົາຂາດຄວາມຕັ້ງໃຈທີ່ຢູ່ເໜືອຕົນເອງຢ່າງສິ້ນເຊີງ ແລະ ຍິ່ງໄປກວ່ານັ້ນ ພວກເຂົາບໍ່ມີຄວາມກ້າຫານແມ່ນແຕ່ໜ້ອຍດຽວທີ່ຈະກຳຈັດການຄວບຄຸມຂອງອິດທິພົນດ້ານມືດເຫຼົ່ານີ້. ຄວາມຄິດ ແລະ ຊີວິດຂອງຜູ້ຄົນແມ່ນເນົ່າເປື່ອຍຫຼາຍຈົນທັດສະນະຂອງພວກເຂົາກ່ຽວກັບການເຊື່ອໃນພຣະເຈົ້າເປັນຕາລັງກຽດຢ່າງເຫຼືອທົນ ແລະ ແມ່ນແຕ່ເມື່ອພວກເຂົາເວົ້າກ່ຽວກັບທັດສະນະຂອງພວກເຂົາໃນຄວາມເຊື່ອທີ່ມີຕໍ່ພຣະເຈົ້າ ກໍເປັນສິ່ງທີ່ທົນຟັງບໍ່ໄດ້ແທ້ໆ. ຜູ້ຄົນລ້ວນແລ້ວແຕ່ຂີ້ຢ້ານ, ບໍ່ມີຄວາມສາມາດ, ຊົ່ວຊ້າ ແລະ ອ່ອນແອຫຼາຍ. ພວກເຂົາບໍ່ຮູ້ສຶກກຽດຊັງອຳນາດມືດ ແລະ ພວກເຂົາບໍ່ຮູ້ສຶກຮັກແສງສະຫວ່າງ ແລະ ຄວາມຈິງ; ກົງກັນຂ້າມ ພວກເຂົາເຮັດສຸດຄວາມສາມາດຂອງພວກເຂົາເພື່ອຂັບໄລ່ສິ່ງເຫຼົ່ານັ້ນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເປັນຫຍັງເຈົ້າຈຶ່ງບໍ່ເຕັມໃຈທີ່ຈະເປັນຕົວປະກອບ?). ພຣະທຳຂອງພຣະເຈົ້າໄດ້ຕັດທະລຸໃນທັນທີ. ພຣະທຳເຫຼົ່ານັ້ນໄດ້ເປີດໂປງອຸປະນິໄສແບບຊາຕານຂອງຂ້ານ້ອຍ ແລະ ຄວາມຄິດຂອງຂ້ານ້ອຍສຳລັບການເອົາຕົວລອດຂອງຂ້ານ້ອຍເອງ. ຂ້ານ້ອຍຮູ້ສຶກລະອາຍໃຈແທ້ໆ. ຂ້ານ້ອຍຄິດຍ້ອນກັບໄປວ່າ ໃນຕອນທຳອິດ ຄວາມເຊື່ອຂອງຂ້ານ້ອຍແມ່ນພຽງແຕ່ເພື່ອຮັບເອົາພອນໄດ້ແນວໃດ. “ຍ້ອນພວກຂ້ານ້ອຍເຊື່ອໃນພຣະເຈົ້າ, ພຣະອົງຕ້ອງມອບພອນຢ່າງຫຼວງຫຼາຍໃຫ້ກັບພວກຂ້ານ້ອຍ. ບໍ່ດັ່ງນັ້ນ, ສິ່ງນັ້ນກໍບໍ່ຖືກເອີ້ນວ່າເປັນການເຊື່ອໃນພຣະເຈົ້າ”. ນີ້ຄືສິ່ງທີ່ຂ້ານ້ອຍຄິດໃນເວລານັ້ນ. ຫຼັງຈາກທີ່ຜ່ານການທົດລອງຂອງຜູ້ໃຫ້ບໍລິການ ແລະ ການທົດລອງແຫ່ງຄວາມຕາຍ, ຂ້ານ້ອຍກໍ່ເລີ່ມເຂົ້າໃຈແຮງຈູງໃຈຂອງຂ້ານ້ອຍທີ່ຈະຮັບເອົາພອນ ແລະ ເຕັມໃຈທີ່ໃຫ້ການບໍລິການແກ່ພຣະເຈົ້າ, ແຕ່ໃນສ່ວນເລິກຫົວໃຈຂອງຂ້ານ້ອຍ, ຄວາມປາຖະໜາຢາກໄດ້ພອນນັ້ນກໍ່ຍັງຝັ່ງເລິກແທ້ໆ ແລະ ບໍ່ຖືກຊໍາລະລ້າງອອກຢ່າງສົມບູນ. ໂດຍສະເພາະແລ້ວເມື່ອຂ້ານ້ອຍເຫັນຄຳສັນຍາແຫ່ງພອນຂອງພຣະເຈົ້າສຳລັບຄົນທີ່ຮັກພຣະອົງ, ຄວາມປາຖະໜາຢາກໄດ້ພອນຂອງຂ້ານ້ອຍກໍ່ຖືກກະຕຸ້ນຂຶ້ນອີກ. ຂ້ານ້ອຍຄິດວ່າໃນຄັ້ງນີ້ຂ້ານ້ອຍຕ້ອງເຂົ້າສູ່ອານາຈັກສະຫວັນຢ່າງແນ່ນອນ, ສະນັ້ນ ຂ້ານ້ອຍຈຶ່ງເສຍສະລະຕົນເອງເພື່ອພຣະເຈົ້າຢ່າງກະຕືລືລົ້ນຫຼາຍຍິ່ງຂຶ້ນ. ແຕ່ເມື່ອພຣະເຈົ້າເປີດໂປງພວກເຮົາວ່າເປັນຕົວປະກອບ, ເປັນສ່ວນເພີ່ມເຕີມ ແລະ ເປັນເປົ້າໝາຍທີ່ພຣະອົງລັງກຽດ, ຂ້ານ້ອຍກໍ່ຮູ້ສຶກວ່າຄວາມຫວັງຂອງຂ້ານ້ອຍສຳລັບພອນໄດ້ແຕກສະຫຼາຍ, ຂ້ານ້ອຍບໍ່ມີອະນາຄົດສຳລັບສະຖານະອີກຕໍ່ໄປ. ຂ້ານ້ອຍຮູ້ສຶກທຸກໃຈເຫຼືອເກີນ ແລະ ຂ້ານ້ອຍເຕັມໄປດ້ວຍຄຳຕໍ່ວ່າ. ຂ້ານ້ອຍໃຊ້ການເສຍສະລະ ແລະ ການເຮັດວຽກໜັກຂອງຂ້ານ້ອຍໃຫ້ເປັນເງິນທຶນທີ່ຂ້ານ້ອຍສາມາດໃຊ້ໄດ້ເພື່ອເຈລະຈາກັບພຣະເຈົ້າ, ເພື່ອຮັບປີ້ຈາກພຣະເຈົ້າເພື່ອຜ່ານເຂົ້າສູ່ອານາຈັກຂອງພຣະອົງໂດຍບໍ່ເສຍຄ່າຫຍັງ, ຖ້າບໍ່ດັ່ງນັ້ນ ຂ້ານ້ອຍກໍ່ບໍ່ເຕັມໃຈທີ່ຈະສືບຕໍ່ເສຍສະລະຕົນເອງ. ມີແຕ່ເມື່ອນັ້ນ ຂ້ານ້ອຍຈຶ່ງຮູ້ວ່າຄວາມປາຖະໜາຂອງຂ້ານ້ອຍສຳລັບສະຖານະ ແລະ ຄວາມປາຖະໜາທີ່ເຫຼືອເກີນຂອງຂ້ານ້ອຍຮ້າຍແຮງສໍ່າໃດ. ຂ້ານ້ອຍບໍ່ມີຄວາມຮັກ ຫຼື ການຍອມອ່ອນນ້ອມຕໍ່ພຣະເຈົ້າແມ່ນແຕ່ເສດສ່ວນດຽວ. ມັນເປັນການທຸລະກຳ, ຄວາມກະບົດ ແລະ ການຫຼອກລວງທັງສິ້ນ. ເມື່ອຜະເຊີນໜ້າກັບຂໍ້ແທ້ຈິງດັ່ງກ່າວ, ຂ້ານ້ອຍກໍ່ເຊື່ອໝັ້ນຢ່າງທີ່ສຸດ. ຂ້ານ້ອຍເຫັນວ່າຂ້ານ້ອຍຖືກຊາຕານເຮັດໃຫ້ເສື່ອມຊາມຢ່າງເລິກເຊິ່ງສໍ່າໃດ. ຂ້ານ້ອຍອວດດີ, ຫຼອກລວງ, ເຫັນແກ່ຕົວ ແລະ ເປັນຕາລັງກຽດ, ບໍ່ມີຄວາມສຳນຶກ ແລະ ເຫດຜົນຫຍັງທັງສິ້ນ. ຂ້ານ້ອຍຍັງເຫັນເຖິງອຸປະນິໄສທີ່ບໍລິສຸດ ແລະ ຊອບທຳຂອງພຣະເຈົ້າເຊິ່ງບໍ່ອົດກັ້ນຕໍ່ການເຮັດຜິດ. ຄົນທີ່ເສື່ອມຊາມຄືຂ້ານ້ອຍ ເຊິ່ງມີມົນທິນຫຼາຍຈາກແຮງຈູງໃຈ ແລະ ອຸປະນິໄສທີ່ເສື່ອມຊາມຫຼາຍ, ຂ້ານ້ອຍຈະບໍ່ເຮັດໃຫ້ພຣະເຈົ້າລັງກຽດໄດ້ແນວໃດ? ບໍ່ວ່າພຣະເຈົ້າຈະເອີ້ນຂ້ານ້ອຍວ່າເປັນຫຍັງກໍ່ຕາມ, ບໍ່ວ່າພຣະອົງຈະປະຕິບັດຕໍ່ຂ້ານ້ອຍແນວໃດກໍ່ຕາມ, ມັນກໍ່ຊອບທຳ.

ຕໍ່ມາ, ຂ້ານ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າໃນການເຕົ້າໂຮມ: “ເຈົ້າຄວນອ່ານເພີ່ມເຕີມກ່ຽວກັບພຣະຄຳເຫຼົ່ານີ້ທີ່ພຣະເຈົ້າໄດ້ກ່າວໃນລະຫວ່າງຊ່ວງເວລານີ້ ແລະ ເບິ່ງການກະທຳຂອງເຈົ້າເພື່ອການປຽບທຽບ: ມັນເປັນຄວາມຈິງແທ້ທີ່ເຈົ້າສະບາຍດີ ແລະ ເປັນຕົວປະກອບຢ່າງແທ້ຈິງ! ແມ່ນຫຍັງຄືຂອບເຂດຂອງຄວາມຮູ້ຂອງເຈົ້າໃນມື້ນີ້? ແນວຄິດຂອງເຈົ້າ, ຄວາມຄິດຂອງເຈົ້າ, ພຶດຕິກຳຂອງເຈົ້າ, ຄຳເວົ້າ ແລະ ການກະທຳຂອງເຈົ້າ, ທຸກການສະແດງອອກເຫຼົ່ານີ້ບໍ່ເທົ່າກັບການເປັນຕົວປະກອບໃນຄວາມຊອບທຳ ແລະ ຄວາມບໍລິສຸດຂອງພຣະເຈົ້າບໍ? ການເວົ້າຂອງພວກເຈົ້າບໍ່ແມ່ນການສະແດງອອກເຖິງອຸປະນິໄສອັນເສື່ອມຊາມທີ່ຖືກເປີດເຜີຍໂດຍພຣະທຳຂອງພຣະເຈົ້າບໍ? ຄວາມຄິດ ແລະ ແນວຄິດຂອງເຈົ້າ, ແຮງຈູງໃຈຂອງເຈົ້າ ແລະ ຄວາມເສື່ອມຊາມທີ່ຖືກເປີດເຜີຍໃນຕົວເຈົ້າສະແດງເຖິງອຸປະນິໄສອັນຊອບທຳຂອງພຣະເຈົ້າ ພ້ອມທັງເປັນຄວາມບໍລິສຸດຂອງພຣະອົງ. ພຣະເຈົ້າກໍເກີດໃນດິນແດນທີ່ສົກກະປົກເຊັ່ນກັນ ແຕ່ພຣະອົງຍັງບໍ່ໄດ້ເປິເປື້ອນໄປດ້ວຍຄວາມສົກກະປົກ. ພຣະອົງດຳລົງຊີວິດໃນໂລກທີ່ສົກກະປົກແບບດຽວກັບເຈົ້າ, ແຕ່ພຣະອົງມີເຫດຜົນ, ມີຄວາມເຂົ້າໃຈ ແລະ ພຣະອົງກຽດຊັງຄວາມສົກກະປົກ. ເຈົ້າເຖິງກັບອາດຈະບໍ່ສາມາດຄົ້ນພົບສິ່ງທີ່ສົກກະປົກໃນຄຳເວົ້າ ແລະ ການກະທຳຂອງເຈົ້າ, ແຕ່ພຣະອົງສາມາດເຮັດໄດ້ ແລະ ພຣະອົງຊີ້ແຈງສິ່ງເຫຼົ່ານີ້ໃຫ້ກັບເຈົ້າ. ສິ່ງເດີມໆເຫຼົ່ານັ້ນຂອງເຈົ້າ, ການຂາດການປູກຝັງ, ຄວາມເຂົ້າໃຈ ແລະ ຄວາມຮູ້ສຶກຂອງເຈົ້າ ແລະ ວິທີການດຳລົງຊີວິດທີ່ຫຼ້າຫຼັງຂອງເຈົ້າ, ບັດນີ້ ສິ່ງເຫຼົ່ານີ້ຖືກເຮັດໃຫ້ປາກົດອອກສູ່ສາທາລະນະໂດຍການເປີດເຜີຍໃນປັດຈຸບັນ; ໂດຍການທີ່ພຣະເຈົ້າມາເທິງແຜ່ນດິນໂລກເພື່ອປະຕິບັດພາລະກິດແບບນີ້ເທົ່ານັ້ນ ຜູ້ຄົນຈຶ່ງຈະເຫັນເຖິງຄວາມບໍລິສຸດ ແລະ ອຸປະນິໄສອັນຊອບທຳຂອງພຣະອົງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ວິທີທີ່ຜົນຂອງບາດກ້າວທີສອງຂອງພາລະກິດແຫ່ງການເອົາຊະນະຖືກບັນລຸ). “ແນ່ນອນ ພຣະເຈົ້າບໍ່ເຮັດໃຫ້ພວກເຈົ້າເປັນຕົວປະກອບພຽງແຕ່ເພື່ອເຫັນແກ່ສິ່ງນັ້ນ. ກົງກັນຂ້າມ ມັນເປັນພຽງເມື່ອພາລະກິດນີ້ເກີດໝາກຜົນເທົ່ານັ້ນ ມັນຈຶ່ງຈະຊັດເຈນວ່າ ຄວາມກະບົດຂອງມະນຸດເປັນຕົວປະກອບຂອງອຸປະນິໄສອັນຊອບທຳຂອງພຣະເຈົ້າ ແລະ ມັນເປັນພຽງແຕ່ຍ້ອນພວກເຈົ້າເປັນຕົວປະກອບເທົ່ານັ້ນ ພວກເຈົ້າຈຶ່ງມີໂອກາດທີ່ຈະຮູ້ຈັກການສະແດງອອກໂດຍທຳມະຊາດຂອງອຸປະນິໄສອັນຊອບທຳຂອງພຣະເຈົ້າ. ພວກເຈົ້າຖືກພິພາກສາ ແລະ ຖືກຂ້ຽນຕີຍ້ອນຄວາມກະບົດຂອງພວກເຈົ້າ, ແຕ່ມັນຄືຄວາມກະບົດຂອງພວກເຈົ້າເຊັ່ນກັນທີ່ເຮັດໃຫ້ພວກເຈົ້າເປັນຕົວປະກອບ ແລະ ມັນເປັນຍ້ອນຄວາມກະບົດຂອງພວກເຈົ້າ, ພວກເຈົ້າຈຶ່ງໄດ້ຮັບຄວາມກະລຸນາອັນຍິ່ງໃຫຍ່ທີ່ພຣະເຈົ້າປະທານໃຫ້ແກ່ພວກເຈົ້າ. ຄວາມກະບົດຂອງພວກເຈົ້າເປັນຕົວປະກອບໃນອຳນາດອັນຍິ່ງໃຫຍ່ ແລະ ສະຕິປັນຍາຂອງພຣະເຈົ້າ ແລະ ມັນຍັງເປັນຍ້ອນຄວາມກະບົດຂອງພວກເຈົ້າ, ພວກເຈົ້າຈຶ່ງໄດ້ຮັບຄວາມລອດພົ້ນ ແລະ ພອນອັນຍິ່ງໃຫຍ່. ເຖິງແມ່ນພວກເຈົ້າຖືກເຮົາພິພາກສາຢູ່ຊໍ້າແລ້ວຊໍ້າອີກ, ພວກເຈົ້າກໍໄດ້ຮັບຄວາມລອດພົ້ນຢ່າງໃຫຍ່ຫຼວງທີ່ມະນຸດບໍ່ເຄີຍໄດ້ຮັບມາກ່ອນ. ພາລະກິດນີ້ມີຄວາມສຳຄັນທີ່ສຸດສຳລັບພວກເຈົ້າ. ການເປັນ ‘ຕົວປະກອບ’ ຍັງມີຄຸນຄ່າຫຼາຍສຳລັບພວກເຈົ້າ: ພວກເຈົ້າຖືກຊ່ວຍໃຫ້ລອດພົ້ນ ແລະ ໄດ້ຮັບຄວາມກະລຸນາແຫ່ງການລອດພົ້ນ ຍ້ອນພວກເຈົ້າເປັນຕົວປະກອບ, ສະນັ້ນຕົວປະກອບດັ່ງກ່າວບໍ່ມີຄຸນຄ່າທີ່ສຸດບໍ? ມັນບໍ່ໄດ້ມີຄວາມສຳຄັນທີ່ສຸດບໍ? ມັນເປັນຍ້ອນພວກເຈົ້າດຳລົງຊີວິດໃນໂລກດຽວກັນ ນັ້ນກໍຄື ດິນແດນອັນສົກກະປົກຜືນດຽວກັນກັບພຣະເຈົ້າ, ພວກເຈົ້າຈຶ່ງເປັນຕົວປະກອບ ແລະ ໄດ້ຮັບຄວາມລອດພົ້ນອັນຍິ່ງໃຫຍ່ທີ່ສຸດ. ຖ້າພຣະເຈົ້າບໍ່ໄດ້ກາຍມາເປັນເນື້ອໜັງ, ຜູ້ໃດຈະມີຄວາມເມດຕາຕໍ່ພວກເຈົ້າ ແລະ ຜູ້ໃດຈະເບິ່ງແຍງພວກເຈົ້າ, ຜູ້ທີ່ເປັນຄົນຕ້ອຍຕໍ່າແບບນັ້ນ? ຜູ້ໃດຈະດູແລພວກເຈົ້າ? ຖ້າພຣະເຈົ້າບໍ່ໄດ້ກາຍມາເປັນເນື້ອໜັງເພື່ອປະຕິບັດພາລະກິດທ່າມກາງພວກເຈົ້າ, ເມື່ອໃດພວກເຈົ້າຈຶ່ງຈະໄດ້ຮັບຄວາມລອດພົ້ນນີ້ ທີ່ຜູ້ຄົນຢູ່ມາກ່ອນພວກເຈົ້າບໍ່ເຄີຍໄດ້ຮັບມາກ່ອນ? ຖ້າເຮົາບໍ່ໄດ້ກາຍມາເປັນເນື້ອໜັງເພື່ອດູແລພວກເຈົ້າ, ເພື່ອພິພາກສາຄວາມຜິດບາບຂອງພວກເຈົ້າ, ພວກເຈົ້າຈະບໍ່ຕົກລົງສູ່ດິນແດນມໍລະນາຕັ້ງແຕ່ດົນແລ້ວບໍ? ຖ້າເຮົາບໍ່ໄດ້ກາຍມາເປັນເນື້ອໜັງ ແລະ ຖ່ອມຕົນລົງທ່າມກາງພວກເຈົ້າ, ພວກເຈົ້າຈະມີຄຸນສົມບັດເພື່ອເປັນຕົວປະກອບໃນອຸປະນິໄສອັນຊອບທຳຂອງພຣະເຈົ້າໄດ້ແນວໃດ? ... ເຖິງແມ່ນເຮົາໄດ້ໃຊ້ ‘ຕົວປະກອບ’ ເພື່ອເອົາຊະນະພວກເຈົ້າ, ພວກເຈົ້າກໍຄວນຮູ້ຈັກວ່າ ຄວາມລອດພົ້ນ ແລະ ພອນນີ້ແມ່ນໄດ້ຖືກມອບໃຫ້ກໍເພື່ອຮັບເອົາພວກເຈົ້າ; ມັນແມ່ນເພື່ອເຫັນແກ່ການເອົາຊະນະ ແລະ ມັນຍັງເພື່ອວ່າ ເຮົາອາດຈະໄດ້ຮັບພວກເຈົ້າໄດ້ດີກວ່າ. ‘ຕົວປະກອບ’ ຄືຄວາມຈິງ, ແຕ່ເຫດຜົນທີ່ພວກເຈົ້າເປັນຕົວປະກອບກໍຍ້ອນຄວາມກະບົດຂອງພວກເຈົ້າ ແລະ ມັນເປັນຍ້ອນສິ່ງນີ້ ພວກເຈົ້າຈຶ່ງໄດ້ຮັບພອນທີ່ບໍ່ມີຜູ້ໃດເຄີຍໄດ້ຮັບມາກ່ອນ. ມື້ນີ້ ພວກເຈົ້າຖືກສ້າງໃຫ້ເຫັນ ແລະ ໄດ້ຍິນ; ມື້ອື່ນ ພວກເຈົ້າຈະໄດ້ຮັບ ແລະ ຍິ່ງໄປກວ່ານັ້ນ ພວກເຈົ້າຈະໄດ້ຮັບພອນຢ່າງໃຫຍ່ຫຼວງ. ສະນັ້ນ ຕົວປະກອບບໍ່ໄດ້ມີຄຸນຄ່າທີ່ສຸດບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ວິທີທີ່ຜົນຂອງບາດກ້າວທີສອງຂອງພາລະກິດແຫ່ງການເອົາຊະນະຖືກບັນລຸ). ພຣະທຳຂອງພຣະເຈົ້າໄດ້ສະແດງໃຫ້ຂ້ານ້ອຍເຫັນວ່າມັນໝາຍຄວາມແນວໃດໃນການເປັນຕົວປະກອບ. ພວກເຮົາເກີດໃນປະເທດຈີນ, ສະນັ້ນ ພວກເຮົາກໍ່ຖືກສັ່ງສອນ, ໄດ້ຮັບອິດທິພົນ ແລະ ຖືກເຮັດໃຫ້ເສື່ອມຊາມໂດຍມັງກອນແດງໃຫຍ່ຕະຫຼອດຫຼາຍປີເຫຼົ່ານີ້. ພວກເຮົາເຕັມໄປດ້ວຍປັດຊະຍາແບບຊາຕານ, ອະເທວານິຍົມ, ວິວັດທະນາການ ແລະ ຄວາມເຊື່ອຜິດໆອື່ນໆ. ຄວາມຄິດຂອງພວກເຮົາຊົ່ວຮ້າຍ ແລະ ຂັດກັບຄວາມຈິງ. ແຕ່ພວກເຮົາບໍ່ຮູ້ສິ່ງນີ້, ກົງກັນຂ້າມ ພວກເຮົາຄິດວ່າພວກເຮົາເປັນຄົນດີ, ພວກເຮົາເຮັດຕາມຄວາມປະສົງຂອງພຣະເຈົ້າ. ພຣະເຈົ້າອົງຊົງລິດທານຸພາບສູງສຸດໄດ້ເປີດໂປງອຸປະນິໄສແບບຊາຕານຂອງພວກເຮົາທັງໝົດຢ່າງຫຼັກແຫຼມ ເຊັ່ນ: ຄວາມອວດດີ, ຄວາມມີເລ່ຫຼ່ຽມ ແລະ ຄວາມຊົ່ວຮ້າຍ ແລະ ຫຼັງຈາກນັ້ນ ພຣະອົງກໍ່ເຮັດໃຫ້ພວກເຮົາເຊື່ອຢ່າງສິ້ນເຊີງໂດຍເປີດເຜີຍຂໍ້ແທ້ຈິງ. ເມື່ອພຣະເຈົ້າກ່າວຄວາມຈິງເພື່ອພິພາກສາ ແລະ ເປີດໂປງຄວາມເສື່ອມຊາມຂອງພວກເຮົາ, ອຸປະນິໄສທີ່ຊອບທຳຂອງພຣະອົງທີ່ກຽດຊັງຄວາມຜິດບາບ ແລະ ຄວາມຊົ່ວຮ້າຍກໍ່ປາກົດອອກມາໂດຍທຳມະຊາດ. ພວກເຮົາເຫັນເຖິງຄວາມບໍລິສຸດຂອງພຣະອົງ ແລະ ອຸປະນິໄສທີ່ຊອບທຳຂອງພຣະອົງທີ່ບໍ່ອົດທົນຕໍ່ການເຮັດຜິດ, ແລ້ວຄວາມເສື່ອມຊາມ ແລະ ຄວາມຊົ່ວຮ້າຍຂອງພວກເຮົາກໍ່ກາຍມາເປັນຕົວປະກອບໃນອຸປະນິໄສທີ່ຊອບທຳຂອງພຣະເຈົ້າ. ຂ້ານ້ອຍຍັງເຫັນເຖິງຄວາມຮັກ ແລະ ຄວາມລອດພົ້ນສຳລັບມະນຸດຊາດໃນພຣະທຳຂອງພຣະເຈົ້າ, ໂດຍສະເພາະເມື່ອພຣະອົງເວົ້າວ່າ “ຖ້າພຣະເຈົ້າບໍ່ໄດ້ກາຍມາເປັນເນື້ອໜັງ, ຜູ້ໃດຈະມີຄວາມເມດຕາຕໍ່ພວກເຈົ້າ ແລະ ຜູ້ໃດຈະເບິ່ງແຍງພວກເຈົ້າ, ຜູ້ທີ່ເປັນຄົນຕ້ອຍຕໍ່າແບບນັ້ນ? ຜູ້ໃດຈະດູແລພວກເຈົ້າ?” ນເປັນສິ່ງທີ່ດົນບັນດານຂ້ານ້ອຍແທ້ໆ. ເມື່ອຂ້ານ້ອຍຕຶກຕອງພຣະທຳຂອງພຣະເຈົ້າ, ຂ້ານ້ອຍກໍ່ຮູ້ວ່າພຣະເຈົ້າບໍ່ໄດ້ປະຖິ້ມ ຫຼື ກຳຈັດພວກເຮົາ ເພາະຄວາມສົກກະປົກ ແລະ ຄວາມເສື່ອມຊາມຂອງພວກເຮົາ, ແຕ່ກົງກັນຂ້າມ ພຣະອົງມີຄວາມເມດຕາຕໍ່ພວກເຮົາ ຜູ້ເຊິ່ງຖືກເຮັດໃຫ້ເສື່ອມຊາມຢ່າງເລິກເຊິ່ງ ແລະ ໄດ້ຮັບຄວາມເສຍຫາຍຈາກຊາຕານ. ພຣະອົງກາຍມາເປັນເນື້ອໜັງດ້ວຍຕົນເອງເພື່ອຊ່ວຍພວກເຮົາໃຫ້ລອດພົ້ນ, ທົນທຸກກັບຄວາມອັບອາຍທີ່ໃຫຍ່ຫຼວງເພື່ອປະຕິບັດພາລະກິດທ່າມກາງພວກເຮົາ, ສະແດງຄວາມຈິງເພື່ອລ້ຽງດູ ແລະ ບຳລຸງລ້ຽງພວກເຮົາ, ເພື່ອພິພາກສາ ແລະ ເປີດໂປງພວກເຮົາ. ເຖິງແມ່ນວ່າພຣະອົງໄດ້ເປີດໂປງວ່າພວກເຮົາເປັນຕົວປະກອບ, ຄວາມປະສົງຂອງພຣະອົງບໍ່ແມ່ນເພື່ອກຳຈັດພວກເຮົາ, ແຕ່ເພື່ອເຮັດໃຫ້ພວກເຮົາຮັບຮູ້ຖິງຄວາມປາຖະໜາຢາກໄດ້ສະຖານະຂອງພວກເຮົາ ແລະ ຄວາມຫວັງຂອງພວກເຮົາສຳລັບອະນາຄົດ, ເພື່ອຮູ້ຈັກເຖິງອຸປະນິໄສທີ່ອວດດີ, ຫຼອກລວງ ແລະ ຊົ່ວຮ້າຍແບບຊາຕານຂອງພວກເຮົາ ເພື່ອວ່າພວກເຮົາຈະສາມາດສະແຫວງຫາຄວາມຈິງ, ປະຖິ້ມຄວາມເສື່ອມຊາມ ແລະ ຖືກພຣະເຈົ້າຊ່ວຍໃຫ້ລອດພົ້ນຢ່າງສົມບູນ. ນີ້ຄືຄວາມຮັກ ແລະ ຄວາມລອດພົ້ນທີ່ແທ້ຈິງຫຼາຍຂອງພຣະເຈົ້າສຳລັບພວກເຮົາ! ຫຼັງຈາກທີ່ຂ້ານ້ອຍເຂົ້າໃຈຄວາມປະສົງຂອງພຣະເຈົ້າ, ຂ້ານ້ອຍກໍ່ຄິດກ່ຽວກັບວ່າຂ້ານ້ອຍໄດ້ປະພຶດແນວໃດຕໍ່ພຣະເຈົ້າ ແລະ ຂ້ານ້ອຍຢາກໃຫ້ພື້ນດິນກືນກິນຂ້ານ້ອຍເສຍ. ຂ້ານ້ອຍເປັນສິ່ງຖືກສ້າງທີ່ບໍ່ສຳຄັນ ແລະ ເລັກນ້ອຍ ເຊິ່ງຖືກເຮັດໃຫ້ເສື່ອມຊາມໂດຍຊາຕານ, ທັງສົກກະປົກ ແລະ ຕໍ່າຊ້າ. ການທີ່ສາມາດຮັບໃຊ້ເປັນຕົວປະກອບໃຫ້ກັບພຣະເຈົ້າ, ພຣະຜູ້ສູງສຸດ ແລະ ການທີ່ມີໂອກາດໄດ້ປະສົບກັບພາລະກິດຂອງພຣະເຈົ້າ ແລະ ເປັນພະຍານໃຫ້ກັບຄວາມຊອບທຳ ແລະ ຄວາມບໍລິສຸດຂອງພຣະອົງເປັນຄວາມກະລຸນາທີ່ຍິ່ງໃຫຍ່ຂອງພຣະເຈົ້າສຳລັບຂ້ານ້ອຍ! ຖ້າມັນບໍ່ແມ່ນຍ້ອນການທີ່ພຣະເຈົ້າກາຍມາເປັນເນື້ອໜັງ, ເວົ້າ ແລະ ເຮັດພາລະກິດຢູ່ທ່າມກາງພວກເຮົາ, ຂ້ານ້ອຍຈະມີໂອກາດເຂົ້າໃຈຄວາມຈິງຫຼາຍຢ່າງແບບນີ້ໄດ້ແນວໃດ? ຂ້ານ້ອຍຈະມີໂອກາດຮູ້ຈັກເຖິງອຸປະນິໄສທີ່ຊອບທຳຂອງພຣະອົງໄດ້ແນວໃດ? ບໍ່ພຽງແຕ່ຂ້ານ້ອຍບໍ່ໄດ້ຂອບໃຈພຣະເຈົ້າ, ແຕ່ຂ້ານ້ອຍຍັງພະຍາຍາມໂຕ້ຖຽງກັບພຣະເຈົ້າສຳລັບການທີ່ຖືກເອີ້ນວ່າ ຕົວປະກອບ. ຂ້ານ້ອຍບໍ່ມີເຫດຜົນ ຫຼື ຄວາມເປັນມະນຸດໃດເລີຍ. ເມື່ອຂ້ານ້ອຍຮູ້ແບບນີ້, ຂ້ານ້ອຍກໍ່ຮູ້ສຶກວ່າຂ້ານ້ອຍຖືກຊາຕານເຮັດໃຫ້ເສື່ອມຊາມຢ່າງຮ້າຍແຮງຫຼາຍສໍ່າໃດ ແລະ ຂ້ານ້ອຍຕິດໜີ້ພຣະເຈົ້າຫຼາຍສໍ່າໃດ. ຂ້ານ້ອຍຕ້ອງການກັບໃຈມາຫາພຣະເຈົ້າ ແລະ ຂ້ານ້ອຍຕ້ອງການຍອມອ່ອນນ້ອມຕໍ່ການປັ້ນແຕ່ງຂອງພຣະເຈົ້າ ບໍ່ວ່າພຣະອົງຈະເອີ້ນຂ້ານ້ອຍວ່າຫຍັງກໍ່ຕາມ ແລະ ບໍ່ວ່າອະນາຄົດ ແລະ ຈຸດໝາຍປາຍທາງຂອງຂ້ານ້ອຍຈະເປັນຫຍັງກໍ່ຕາມ. ຂ້ານ້ອຍຕ້ອງການສະແຫວງຫາຄວາມຈິງ ແລະ ການປ່ຽນແປງໃນອຸປະນິໄສ.

ໂດຍການຜະເຊີນກັບການທົດລອງຂອງຕົວປະກອບ, ຂ້ານ້ອຍໄດ້ຮັບຄວາມເຂົ້າໃຈບາງຢ່າງກ່ຽວກັບແຮງຈູງໃຈຂອງຂ້ານ້ອຍໃນການຮັບເອົາພອນ ແລະ ອຸປະນິໄສແບບຊາຕານຂອງຂ້ານ້ອຍ ແລະ ຂ້ານ້ອຍຮູ້ວ່າ ບໍ່ວ່າຈະມີສະຖານະສູງ ຫຼື ຕໍ່າ, ຂ້ານ້ອຍກໍ່ເປັນພຽງສິ່ງຖືກສ້າງທີ່ເລັກນ້ອຍ ແລະ ຂ້ານ້ອຍຄວນຍອມອ່ອນນ້ອມຕໍ່ສິ່ງທີ່ພຣະເຈົ້າຈັດແຈງຕະຫຼອດເວລາ. ເຖິງແມ່ນວ່າຂ້ານ້ອຍເຮັດໜ້າທີ່ເປັນຕົວປະກອບໃຫ້ກັບພຣະເຈົ້າ, ຂ້ານ້ອຍກໍ່ຕ້ອງຍົກຍ້ອງຄວາມຊອບທຳຂອງພຣະອົງ, ສະແຫວງຫາຄວາມຈິງໃຫ້ດີ ແລະ ເຮັດໜ້າທີ່ຂອງຂ້ານ້ອຍໃນຖານະສິ່ງຖືກສ້າງ. ນັ້ນຄືຄຳພະຍານທີ່ເໝາະສົມທີ່ສິ່ງຖືກສ້າງຄວນມີ.


4. ການທົດລອງຂອງເຊື້ອສາຍຂອງໂມອາບ

ໂດຍ ຈວນຢີ, ຈີນ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ພາລະກິດທັງໝົດທີ່ປະຕິບັດໃນມື້ນີ້ແມ່ນເພື່ອໃຫ້ມະນຸດຖືກເຮັດໃຫ້ບໍລິສຸດ ແລະ ເພື່ອຮັບການປ່ຽນແປງ; ຜ່ານການພິພາກສາ ແລະ ການຂ້ຽນຕີຈາກພຣະທຳ ພ້ອມກັບຜ່ານການຫຼໍ່ຫຼອມ ມະນຸດສາມາດລົບລ້າງຄວາມເສື່ອມຊາມຂອງເຂົາ ແລະ ຖືກເຮັດໃຫ້ເປັນຄົນບໍລິສຸດ. ເຖິງແມ່ນວ່າ ຂັ້ນຕອນນີ້ຂອງພາລະກິດຈະຖືວ່າເປັນການຊ່ວຍໃຫ້ລອດພົ້ນ, ແຕ່ມັນອາດຈະເໝາະສົມກວ່າ ທີ່ຈະເວົ້າວ່າ ເປັນພາລະກິດແຫ່ງການຊໍາລະລ້າງໃຫ້ບໍລິສຸດ. ໃນຄວາມຈິງແລ້ວ, ຂັ້ນຕອນນີ້ແມ່ນຂັ້ນຕອນຂອງການເອົາຊະນະ ເຊັ່ນກັນກັບຂັ້ນຕອນທີສອງໃນພາລະກິດແຫ່ງຄວາມລອດພົ້ນ. ຜ່ານການພິພາກສາ ແລະ ການຂ້ຽນຕີໂດຍພຣະທຳ ມະນຸດຈຶ່ງມາເຖິງຈຸດຖືກຮັບເອົາໂດຍພຣະເຈົ້າ; ແລະ ມັນແມ່ນຜ່ານການໃຊ້ພຣະທຳເພື່ອຫຼໍ່ຫຼອມ, ພິພາກສາ ແລະ ເປີດເຜີຍ ທຸກສິ່ງທີ່ບໍ່ບໍລິສຸດ, ແນວຄິດ, ແຮງຈູງໃຈ ແລະ ຄວາມປາຖະໜາພາຍໃນຫົວໃຈຂອງມະນຸດຈຶ່ງຖືກເປີດເຜີຍອອກຢ່າງຄົບຖ້ວນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມເລິກລັບແຫ່ງການບັງເກີດເປັນມະນຸດ (4)). “ການປະຕິບັດພາລະກິດໃນເຊື້ອສາຍຂອງໂມອາບໃນປັດຈຸບັນແມ່ນການຊ່ວຍຄົນເຫຼົ່ານັ້ນທີ່ໄດ້ຕົກລົງສູ່ຄວາມມືດມິດທີ່ສຸດ. ເຖິງແມ່ນວ່າພວກເຂົາຖືກສາບແຊ່ງ, ພຣະເຈົ້າເຕັມໃຈທີ່ຈະຮັບເອົາສະຫງ່າລາສີຈາກພວກເຂົາ, ຍ້ອນວ່າ ໃນຕອນທຳອິດ ພວກເຂົາລ້ວນແລ້ວແຕ່ເປັນຄົນທີ່ຂາດພຣະເຈົ້າໃນຫົວໃຈຂອງພວກເຂົາ; ພຽງແຕ່ການເຮັດໃຫ້ພວກເຂົາເຫຼົ່ານັ້ນທີ່ບໍ່ມີພຣະເຈົ້າຢູ່ໃນຫົວໃຈກາຍເປັນຄົນທີ່ເຊື່ອຟັງ ແລະ ຮັກພຣະເຈົ້າຄືການເອົາຊະນະທີ່ແທ້ຈິງ ແລະ ຜົນຂອງພາລະກິດດັ່ງກ່າວແມ່ນສິ່ງທີ່ມີຄ່າທີ່ສຸດ ແລະ ໜ້າເຊື່ອຖືທີ່ສຸດ. ມີແຕ່ສິ່ງນີ້ເທົ່ານັ້ນຈຶ່ງເປັນການຮັບເອົາສະຫງ່າລາສີ, ນີ້ແມ່ນສະຫງ່າລາສີທີ່ພຣະເຈົ້າຕ້ອງການຮັບເອົາໃນຍຸກສຸດທ້າຍ. ເຖິງແມ່ນວ່າຄົນເຫຼົ່ານີ້ມີຖານະທີ່ຕໍ່າຕ້ອຍ ແລະ ບັດນີ້ ພວກເຂົາກໍສາມາດຮັບເອົາຄວາມລອດພົ້ນທີ່ຍິ່ງໃຫຍ່ດັ່ງກ່າວຄືການຍົກຂຶ້ນຂອງພຣະເຈົ້າຢ່າງແທ້ຈິງ. ພາລະກິດນີ້ມີຄວາມໝາຍຫຼາຍ ແລະ ພຣະອົງກໍຮັບເອົາຄົນເຫຼົ່ານີ້ຜ່ານການພິພາກສາ. ມັນບໍ່ແມ່ນເຈດຕະນາຂອງພຣະອົງທີ່ຈະລົງໂທດພວກເຂົາ, ແຕ່ເພື່ອຊ່ວຍເຫຼືອພວກເຂົາໃຫ້ລອດພົ້ນ. ຖ້າພຣະອົງຍັງປະຕິບັດພາລະກິດແຫ່ງການເອົາຊະນະໃນອິດສະຣາເອນໃນລະຫວ່າງຍຸກສຸດທ້າຍ ມັນກໍຈະບໍ່ມີຄ່າຫຍັງ; ເຖິງແມ່ນມັນຈະເກີດຜົນ, ມັນກໍຈະບໍ່ມີຄຸນຄ່າ ຫຼື ຄວາມສຳຄັນທີ່ຍິ່ງໃຫຍ່ໃດເລີຍ ແລະ ພຣະອົງຈະບໍ່ສາມາດຮັບເອົາສະຫງ່າລາສີທັງໝົດໄດ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມສຳຄັນຂອງການຊ່ວຍເຊື້ອສາຍຂອງໂມອາບໃຫ້ລອດພົ້ນ). ການອ່ານພຣະທຳເຫຼົ່ານີ້ຈາກພຣະເຈົ້າເຮັດໃຫ້ຂ້ານ້ອຍຄິດເຖິງການທົດລອງຂອງຂ້ານ້ອຍໃນຖານະເຊື້ອສາຍຂອງໂມອາບ.

ຂ້ານ້ອຍຈື່ໄດ້ໃນປີ 1993, ພຣະເຈົ້າອົງຊົງລິດທານຸພາບສູງສຸດໄດ້ກ່າວ “ເບື້ອງຫຼັງແທ້ຈິງຂອງພາລະກິດແຫ່ງການເອົາຊະນະ (2)” ແລະ “ທາດແທ້ ແລະ ຕົວຕົນຂອງມະນຸດ”. ພຣະອົງເປີດເຜີຍວ່າໃນປະເທດຈີນ, ຜູ້ຄົນທີ່ຖືກເລືອກຂອງພຣະເຈົ້າກໍ່ລ້ວນແລ້ວແຕ່ເປັນເຊື້ອສາຍຂອງໂມອາບ. ຂ້ານ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າໃນເວລານັ້ນ: “ເຊື້ອສາຍຂອງໂມອາບແມ່ນຜູ້ຄົນທີ່ຕໍ່າຕ້ອຍທີ່ສຸດໃນບັນດາຜູ້ຄົນທັງໝົດໃນໂລກ. ບາງຄົນຖາມວ່າ ‘ເຊື້ອສາຍຂອງຮາມບໍ່ແມ່ນຄົນທີ່ຕໍ່າຕ້ອຍທີ່ສຸດໃນບັນດາຄົນທັງປວງບໍ?’ ຜູ້ສືບຕະກູນຂອງມັງກອນແດງທີ່ຍິ່ງໃຫຍ່ ແລະ ເຊື້ອສາຍຂອງຮາມແມ່ນມີຄວາມສຳຄັນເຊິ່ງເປັນຕົວແທນທີ່ແຕກຕ່າງກັນ ແລະ ເຊື້ອສາຍຂອງຮາມກໍເປັນເລື່ອງທີ່ແຕກຕ່າງ: ບໍ່ວ່າພວກເຂົາຈະຖືກສາບແຊ່ງແບບໃດກໍຕາມ, ພວກເຂົາກໍຍັງເປັນເຊື້ອສາຍຂອງໂນອາ; ໃນຂະນະດຽວກັນ, ຕົ້ນກໍາເນີດຂອງໂມອາບບໍ່ໄດ້ບໍລິສຸດ: ໂມອາບມາຈາກພຶດຕິກໍາທີ່ຜິດສິນທໍາ ແລະ ໃນທີ່ນີ້ກໍໄດ້ມີຄວາມແຕກຕ່າງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເບື້ອງຫຼັງແທ້ຈິງຂອງພາລະກິດແຫ່ງການເອົາຊະນະ (2)). “ຜູ້ທີ່ເຮົາຊ່ວຍໃຫ້ພົ້ນແມ່ນຜູ້ຄົນທີ່ເຮົາໄດ້ກໍານົດລ່ວງໜ້າແຕ່ດົນນານ ແລະ ຖືກເຮົາໄຖ່ບາບໃຫ້ແລ້ວ ໃນຂະນະທີ່ພວກເຈົ້າແມ່ນວິນຍານທີ່ໜ້າສົງສານ ທີ່ຖືກຈັດໃຫ້ຢູ່ໃນທ່າມກາງມະນຸດແມ່ນຂໍ້ຍົກເວັ້ນຈາກກົດລະບຽບນີ້. ພວກເຈົ້າຄວນຮູ້ວ່າ ພວກເຈົ້າບໍ່ເໝາະສົມທີ່ຈະຢູ່ໃນເຮືອນຂອງເດວິດ ຫຼື ຢາໂຄບ ແຕ່ເໝາະສົມທີ່ຈະຢູ່ກັບໂມອັບ ທີ່ເປັນສະມາຊິກຂອງຊົນເຜົ່າຕ່າງຊາດທີ່ບໍ່ແມ່ນຊາວຢິວ. ເນື່ອງຈາກເຮົາບໍ່ໄດ້ສ້າງສັນຍາກັບພວກເຈົ້າ, ແຕ່ພຽງປະຕິບັດພາລະກິດ, ກ່າວໃນທ່າມກາງພວກເຈົ້າ ແລະ ນໍາພາພວກເຈົ້າເທົ່ານັ້ນ. ເລືອດຂອງເຮົາບໍ່ໄດ້ລັ່ງອອກມາເພື່ອພວກເຈົ້າ; ເຮົາພຽງດໍາເນີນພາລະກິດໃນທ່າມກາງພວກເຈົ້າ ເພື່ອຄໍາພະຍານຂອງເຮົາເທົ່ານັ້ນ. ພວກເຈົ້າບໍ່ຮູ້ສິ່ງນີ້ບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ທາດແທ້ ແລະ ຕົວຕົນຂອງມະນຸດ). ຂ້ານ້ອຍຕົກໃຈຫຼາຍ. ຂ້ານ້ອຍສົງໄສວ່າ, “ພວກເຮົາເປັນເຊື້ອສາຍຂອງໂມອາບບໍ? ສິ່ງນີ້ເປັນຄວາມຈິງບໍ? ໂມອາບເກີດຈາກໂລດ ແລະ ລູກສາວຂອງລາວ. ລາວເປັນຜະລິດຕະຜົນຈາກຄວາມໝົກໝົ້ນທາງເພດ, ບໍ່ແມ່ນຕົ້ນກໍາເນີດທີ່ບໍລິສຸດ, ສະນັ້ນ ພວກເຮົາຈະສາມາດເປັນເຊື້ອສາຍຂອງລາວໄດ້ແນວໃດ? ໃນຄວາມເຊື່ອຂອງຂ້ານ້ອຍໃນພຣະຜູ້ເປັນເຈົ້າ, ພວກເຂົາເຄີຍເວົ້າວ່າພວກເຮົາເປັນເຊື້ອສາຍຂອງຊາວອິດສະຣາເອັນ, ພວກເຮົາເປັນເຊື້ອສາຍຂອງຢາໂຄບ. ແລ້ວເປັນຫຍັງພຣະເຈົ້າຈຶ່ງເວົ້າວ່າພວກເຮົາເປັນເຊື້ອສາຍຂອງໂມອາບ?” ຂ້ານ້ອຍບໍ່ສາມາດຍອມຮັບສິ່ງນີ້ໄດ້ແທ້ໆ, ແຕ່ຫຼັງຈາກນັ້ນ ຂ້ານ້ອຍກໍ່ຄິດວ່າ, “ພຣະທຳທຸກຂໍ້ຂອງພຣະເຈົ້າເປັນຄວາມຈິງ ແລະ ພຣະອົງເປີດເຜີຍແຕ່ຄວາມຈິງເທົ່ານັ້ນ. ມັນບໍ່ສາມາດຜິດພາດໄດ້! ເປັນຫຍັງຂ້ານ້ອຍຈຶ່ງເປັນເຊື້ອສາຍຂອງໂມອາບ ແລະ ເປັນຫຍັງຂ້ານ້ອຍຈຶ່ງເກີດໃນປະເທດຈີນ?” ຂ້ານ້ອຍຄິດວ່າ ໃນຖານະຜູ້ທໍາອິດທີ່ປະສົບກັບການພິພາກສາ ແລະ ການຂ້ຽນຕີຂອງພຣະເຈົ້າ, ຢູ່ໃນບັນດາຜູ້ທໍາອິດສໍາລັບພາລະກິດແຫ່ງການພິພາກສາ ແລະ ການຊໍາລະລ້າງຂອງພຣະເຈົ້າໃນຍຸກສຸດທ້າຍ ແລະ ເປັນຄົນທີ່ຈະຖືກເຮັດໃຫ້ກາຍເປັນຜູ້ເອົາຊະນະ, ເປັນຜູ້ເຊື່ອຕົ້ນແບບກ່ອນເກີດໄພພິບັດ, ສະຖານະຂອງຂ້ານ້ອຍຕ້ອງຍິ່ງໃຫຍ່ກວ່າທີ່ຄົນທີ່ພຣະເຈົ້າໄດ້ເລືອກໄວ້ໃນປະເທດອື່ນ. ແຕ່ດ້ວຍຄວາມປະຫຼາດໃຈຂອງຂ້ານ້ອຍ, ຂ້ານ້ອຍເປັນເຊື້ອສາຍຂອງໂມອາບ ແລະ ຢູ່ເທິງສຸດຂອງການຖືກສາບແຊ່ງຈາກພຣະເຈົ້າ, ຂ້ານ້ອຍເປັນຜົນຜະລິດມາຈາກຄວາມໝົກໝົ້ນທາງເພດ. ຂ້ານ້ອຍເປັນຄົນຕ້ອຍຕໍ່າທີ່ສຸດ, ຊົ່ວຊ້າທີ່ສຸດໃນບັນດາມະນຸດຊາດທັງປວງ. ຄົນບໍ່ເຊື່ອຈະຄິດແນວໃດກ່ຽວກັບຂ້ານ້ອຍ ຖ້າພວກເຂົາຮູ້ກ່ຽວກັບເລື່ອງນັ້ນ? ສະມາຊິກໃນຄອບຄົວທີ່ບໍ່ເຊື່ອຂອງຂ້ານ້ອຍຈະເວົ້າແນວໃດ? ຂ້ານ້ອຍໄດ້ປະຖິ້ມເຮືອນ ແລະ ອາຊີບຂອງຂ້ານ້ອຍເພື່ອຄວາມເຊື່ອ, ທົນທຸກ ແລະ ສະລະຕົນເອງ, ແຕ່ສຸດທ້າຍແລ້ວ ຂ້ານ້ອຍກໍ່ເປັນເຊື້ອສາຍຂອງໂມອາບ. ມັນເປັນສິ່ງທີ່ໜ້າອັບອາຍ ແລະ ລະອາຍໃຈຫຼາຍ. ຂ້ານ້ອຍຮູ້ສຶກວ່າຂ້ານ້ອຍຕ້ອງທົນທຸກຢ່າງງຽບໆ. ຕະຫຼອດຊ່ວງເວລານັ້ນ ເຊິ່ງເປັນຊ່ວງເວລາທີ່ຂ້ານ້ອຍຄິດກ່ຽວກັບການເປັນເຊື້ອສາຍຂອງໂມອາບ, ຜະລິດຕະຜົນຂອງການໝົກໝົ້ນທາງເພດ, ຂ້ານ້ອຍມີຄວາມລະອາຍຢ່າງບໍ່ໜ້າເຊື່ອ ແລະ ບໍ່ສາມາດສະແດງໃບໜ້າຂອງຂ້ານ້ອຍໄດ້. ຂ້ານ້ອຍຢູ່ເຮືອນເປັນເວລາຫຼາຍມື້, ບໍ່ກິນ ຫຼື ນອນ ແລະ ບໍ່ມີຫົວໃຈທີ່ຈະເຮັດຫຍັງຢູ່ໃນເຮືອນເລີຍ. ໃນຫົວໃຈຂອງຂ້ານ້ອຍ, ຂ້ານ້ອຍໄດ້ຈົ່ມຢູ່ສະເໝີວ່າ, “ຂ້ານ້ອຍຈະເປັນໜຶ່ງໃນເຊື້ອສາຍຂອງໂມອາບໄດ້ແນວໃດ? ມໍລະດົກ ແລະ ສະຖານະຂອງຂ້ານ້ອຍຈະຕໍ່າຕ້ອຍໄດ້ແນວໃດ?” ຂ້ານ້ອຍເປັນຄືກັບຄົນທີ່ເຕີບໃຫຍ່ຢູ່ໃນຄອບຄົວທີ່ຮັ່ງມີ, ພູມໃຈຢ່າງບໍ່ໜ້າເຊື່ອ, ຄິດວ່າຂ້ານ້ອຍເກີດມາຢ່າງສູງສົ່ງ, ແຕ່ຫຼັງຈາກນັ້ນ ມື້ໜຶ່ງກໍ່ຮຽນຮູ້ໂດຍຄາດຄິດວ່າຂ້ານ້ອຍຖືກຕັກຂຶ້ນມາຈາກຂີ້ເຫຍື້ອ ແລະ ບໍ່ໄດ້ຢູ່ໃນສາຍຕະກູນນັ້ນເລີຍ. ຂ້ານ້ອຍຮູ້ສຶກເຖິງຄວາມວຸ້ນວາຍທີ່ໂສກເສົ້າ, ສິ້ນຫວັງ ແລະ ໝົດຫວັງຢູ່ພາຍໃນ ແລະ ຂ້ານ້ອຍບໍ່ສາມາດຍອມຮັບຂໍ້ແທ້ຈິງນີ້ໄດ້. ຂ້ານ້ອຍເຕັມໄປດ້ວຍຄວາມບໍ່ພໍໃຈ, ຄວາມຄິດລົບ ແລະ ຄວາມເຂົ້າໃຈຜິດ. ຂ້ານ້ອຍຄິດວ່າໃນຖານະທີ່ເປັນເຊື້ອສາຍຂອງໂມອາບ, ຂ້ານ້ອຍຖືກສາບແຊ່ງ ແລະ ພຣະເຈົ້າຈະບໍ່ຊ່ວຍຂ້ານ້ອຍໃຫ້ລອດພົ້ນເລີຍ. ຍິ່ງຂ້ານ້ອຍຄິດກ່ຽວກັບມັນຫຼາຍສໍ່າໃດ, ຂ້ານ້ອຍກໍ່ຮູ້ສຶກຜິດຫຼາຍສໍ່ານັ້ນ. ມັນຄ້າຍຄືກັບວ່າມີສິ່ງຂອງໜັກມະຫາສານກົດໃສ່ໜ້າເອິກຂອງຂ້ານ້ອຍ ແລະ ຂ້ານ້ອຍເກືອບຫາຍໃຈບໍ່ອອກ. ຂ້ານ້ອຍຈະລັກໜີໄປຮ້ອງໄຫ້ຄົນດຽວຢູ່ໃນຫ້ອງນໍ້າ. ທຸກຄົນກຳລັງທົນທຸກໃນເວລານັ້ນ. ບາງຄົນຮ້ອງໄຫ້ເມື່ອໃດກໍ່ຕາມທີ່ມີການກ່າວເຖິງມັນ.

ເມື່ອພວກເຮົາກຳລັງທົນທຸກດ້ວຍຄວາມທໍລະມານນີ້ເອງ, ພຣະເຈົ້າອົງຊົງລິດທານຸພາບສູງສຸດກໍ່ໄດ້ອອກພຣະທຳຂອງພຣະອົງ “ຄວາມສຳຄັນຂອງການຊ່ວຍເຊື້ອສາຍຂອງໂມອາບໃຫ້ລອດພົ້ນ” ໂດຍເປີດເຜີຍສະພາວະຂອງພວກເຮົາ ແລະ ບອກພວກເຮົາວ່າຄວາມປະສົງຂອງພຣະອົງແມ່ນຫຍັງ. ຂ້ານ້ອຍອ່ານພຣະທຳເຫຼົ່ານີ້ຈາກພຣະເຈົ້າ: “ໃນຕອນເລີ່ມຕົ້ນ, ເມື່ອເຮົາມອບຖານະຂອງຜູ້ຄົນຂອງພຣະເຈົ້າໃຫ້ກັບພວກເຈົ້າ ພວກເຈົ້າໂດດເຕັ້ນຂຶ້ນ ແລະ ລົງດ້ວຍຄວາມປິຕິຍິນດີຫຼາຍກວ່າຄົນອື່ນໆ. ແຕ່ທັນທີທີ່ເຮົາບອກວ່າ ພວກເຈົ້າເປັນເຊື້ອສາຍຂອງໂມອາບ ພວກເຈົ້າເປັນແນວໃດ? ພວກເຈົ້າທຸກຄົນລົ້ມລົງ! ວຸດທິພາວະຂອງພວກເຈົ້າຢູ່ໃສ? ແນວຄິດຂອງພວກເຈົ້າກ່ຽວກັບຖານະແມ່ນໜັກແໜ້ນເກີນໄປ! ... ແມ່ນຫຍັງຄືການທົນທຸກທີ່ພວກເຈົ້າໄດ້ຮັບທີ່ ພວກເຈົ້າຮູ້ສຶກວ່າຜິດຫຼາຍ? ພວກເຈົ້າຄິດວ່າ ທັນທີທີ່ພຣະເຈົ້າໄດ້ທໍລະມານພວກເຈົ້າຈົນຮອດຈຸດໃດໜຶ່ງ ພຣະອົງຈະມີຄວາມສຸກ, ຄືກັບວ່າພຣະເຈົ້າມາເພື່ອກ່າວໂທດພວກເຈົ້າໂດຍເຈດຕະນາ ແລະ ຫຼັງຈາກທີ່ກ່າວໂທດ ແລະ ທຳລາຍພວກເຈົ້າ, ພາລະກິດຂອງພຣະອົງກໍສຳເລັດລົງ. ນັ້ນແມ່ນສິ່ງທີ່ເຮົາເວົ້າບໍ? ພວກເຈົ້າບໍ່ໄດ້ຄິດແບບນັ້ນຍ້ອນຄວາມຕາບອດຂອງພວກເຈົ້າບໍ? ມັນເປັນຍ້ອນພວກເຈົ້າເອງບໍທີ່ບໍ່ພະຍາຍາມຢ່າງດີ ຫຼື ເປັນຍ້ອນເຮົາທີ່ກ່າວໂທດພວກເຈົ້າໂດຍເຈດຕະນາ? ເຮົາບໍ່ເຄີຍເຮັດແບບນັ້ນຈັກເທື່ອ, ນັ້ນແມ່ນສິ່ງທີ່ພວກເຈົ້າຄິດຂຶ້ນເອງ. ເຮົາບໍ່ໄດ້ປະຕິບັດພາລະກິດແບບນັ້ນເລີຍ ຫຼື ເຮົາບໍ່ມີເຈດຕະນານັ້ນ. ຖ້າເຮົາຕ້ອງການທຳລາຍພວກເຈົ້າແທ້ໆ, ເຮົາຈຳເປັນຕ້ອງຜະເຊີນກັບຄວາມລໍາບາກຂະໜາດນັ້ນບໍ? ຖ້າເຮົາຕ້ອງການທຳລາຍພວກເຈົ້າແທ້ໆ, ເຮົາຈຳເປັນຕ້ອງເວົ້າກັບພວກເຈົ້າຢ່າງເອົາຈິງເອົາຈັງບໍ? ຄວາມປະສົງຂອງເຮົາກໍຄື: ເມື່ອເຮົາໄດ້ຊ່ວຍພວກເຈົ້າໃຫ້ລອດພົ້ນແລ້ວ ນັ້ນກໍຈະເປັນເວລາທີ່ເຮົາສາມາດພັກຜ່ອນໄດ້. ຍິ່ງຄົນຕໍ່າຕ້ອຍຫຼາຍສໍ່າໃດ, ພວກເຂົາຍິ່ງເປັນເປົ້າໝາຍແຫ່ງຄວາມລອດພົ້ນຂອງເຮົາຫຼາຍສໍ່ານັ້ນ. ຍິ່ງພວກເຈົ້າສາມາດເຂົ້າເຖິງຢ່າງກະຕືລືລົ້ນຫຼາຍສໍ່າໃດ, ເຮົາຍິ່ງຈະມີຄວາມສຸກຫຼາຍສໍ່ານັ້ນ. ຍິ່ງພວກເຈົ້າແຕກແຍກກັນຫຼາຍສໍ່າໃດ ເຮົາກໍຍິ່ງບໍ່ສະບາຍໃຈຫຼາຍສໍ່ານັ້ນ. ພວກເຈົ້າຕ້ອງການຍ່າງວາງມາດຊົງ ແລະ ຍຶດເອົາບັນລັງສະເໝີ, ເຮົາຂໍບອກພວກເຈົ້າວ່າ ນັ້ນບໍ່ແມ່ນເສັ້ນທາງໃນການຊ່ວຍພວກເຈົ້າໃຫ້ລອດພົ້ນຈາກຄວາມສົກກະປົກ. ຄວາມເພີ້ຝັນຂອງການນັ່ງເທິງບັນລັງບໍ່ສາມາດເຮັດໃຫ້ພວກເຈົ້າສົມບູນໄດ້; ນັ້ນບໍ່ແມ່ນຄວາມຈິງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມສຳຄັນຂອງການຊ່ວຍເຊື້ອສາຍຂອງໂມອາບໃຫ້ລອດພົ້ນ). ຂ້ານ້ອຍຮູ້ສຶກຜິດຫຼາຍເມື່ອຂ້ານ້ອຍອ່ານສິ່ງນີ້. ຂ້ານ້ອຍໄດ້ຄິດກ່ຽວກັບວ່າ ກ່ອນໜ້ານີ້ ເມື່ອພຣະເຈົ້າເວົ້າວ່າພວກເຮົາຈະກາຍມາເປັນປະຊາຊົນຂອງອານາຈັກ ແລະ ພວກເຮົາຈະກາຍເປັນຜູ້ເອົາຊະນະ, ກາຍເປັນຕົ້ນແບບ, ຂ້ານ້ອຍກໍ່ຈອງຫອງ ແລະ ບໍ່ຮູ້ວ່າຂ້ານ້ອຍແມ່ນໃຜ, ເຊື່ອວ່າ ຍ້ອນຂ້ານ້ອຍເປັນຄົນໜຶ່ງໃນຄົນທຳອິດທີ່ຍອມຮັບການພິພາກສາ ແລະ ການຂ້ຽນຕີຂອງພຣະເຈົ້າ ແລະ ໃນບັນດາຜູ້ທຳອິດທີ່ຖືກເຮັດໃຫ້ສົມບູນ, ຂ້ານ້ອຍຕ້ອງມີສະຖານະທີ່ສູງກວ່າຄົນທີ່ພຣະເຈົ້າໄດ້ເລືອກໄວ້ຈາກປະເທດອື່ນ. ຂ້ານ້ອຍພູມໃຈກັບຕົວເອງຫຼາຍ, ພໍໃຈກັບຕົນເອງຫຼາຍ. ເມື່ອພຣະເຈົ້າເປີດເຜີຍວ່າພວກເຮົາວ່າເປັນເຊື້ອສາຍຂອງໂມອາບ, ຂ້ານ້ອຍກໍ່ເຫັນວ່າຂ້ານ້ອຍມີຕົ້ນກຳເນີນ ແລະ ສະຖານະທີ່ຕໍ່າຕ້ອຍ ແລະ ຂ້ານ້ອຍຖືກສາບແຊ່ງໂດຍພຣະເຈົ້າ. ຂ້ານ້ອຍຄິດວ່າພຣະເຈົ້າຈະບໍ່ຊ່ວຍຂ້ານ້ອຍໃຫ້ລອດພົ້ນ, ສະນັ້ນ ຂ້ານ້ອຍຈຶ່ງຄິດລົບ ແລະ ບໍ່ສາມາດເອົາມັນອອກໄດ້. ຂ້ານ້ອຍຮູ້ວ່າຄວາມປາຖະໜາຢາກໄດ້ສະຖານະຂອງຂ້ານ້ອຍແມ່ນແຮງກ້າເກີນໄປ ແລະ ວຸດທິພາວະຂອງຂ້ານ້ອຍກໍ່ຂາດເຂີນແທ້ໆ. ໃນຄວາມເປັນຈິງ, ເຖິງແມ່ນພຣະເຈົ້າໄດ້ເປີດໂປງວ່າພວກເຮົາເປັນເຊື້ອສາຍຂອງໂມອາບ, ແຕ່ພຣະອົງບໍ່ເຄີຍເວົ້າວ່າພຣະອົງຈະບໍ່ຊ່ວຍພວກເຮົາໃຫ້ລອດພົ້ນ. ໃນທີ່ສຸດແລ້ວ, ພຣະອົງໄດ້ກາຍເປັນເນື້ອໜັງຢູ່ໃນປະເທດຂອງມັງກອນແດງທີ່ຍິ່ງໃຫຍ່ ແລະ ສະແດງຄວາມຈິງເພື່ອພິພາກສາ, ຂ້ຽນຕີ, ລ້ຽງດູ ແລະ ສະໜອງໃຫ້ພວກເຮົາ ເພື່ອວ່າພວກເຮົາ ເຊິ່ງເປັນຄົນສົກກະປົກ ແລະ ເສື່ອມຊາມທີ່ສຸດ ຈະສາມາດມີໂອກາດໄດ້ຮັບຄວາມລອດພົ້ນຈາກພຣະເຈົ້າ. ເຈດຕະນາດີຂອງພຣະເຈົ້າຢູ່ເບື້ອງຫຼັງມັນທັງໝົດ! ແຕ່ຂ້ານ້ອຍບໍ່ເຂົ້າໃຈຄວາມປະສົງຂອງພຣະເຈົ້າ. ຂ້ານ້ອຍຄິດວ່າໃນຖານະເປັນເຊື້ອສາຍຂອງໂມອາບ, ຄົນທີ່ສົກກະປົກ ແລະ ຕໍ່າຕ້ອຍຄືກັບຂ້ານ້ອຍຈະຖືກພຣະເຈົ້າກຽດຊັງ ແລະ ລັງກຽດທີ່ສຸດ, ບໍ່ມີທາງທີ່ພຣະອົງຈະຊ່ວຍຂ້ານ້ອຍໃຫ້ລອດພົ້ນໄດ້. ຂ້ານ້ອຍເຂົ້າໃຈຜິດ ແລະ ຈົ່ມຕໍ່ວ່າ, ຄິດລົບ ແລະ ຕໍ່ຕ້ານພຣະເຈົ້າ. ຂ້ານ້ອຍບໍ່ມີເຫດຜົນຫຼາຍ! ຫຼັງຈາກນັ້ນບໍ່ດົນ, ຂ້ານ້ອຍໄດ້ອ່ານພຣະທຳຂອງພຣະເຈົ້າ: “ເຖິງຈະບໍ່ສົນໃຈວ່າ ພວກເຈົ້າເປັນເຊື້ອສາຍຂອງໂມອາບ, ທຳມະຊາດຂອງພວກເຈົ້າ ແລະ ບ່ອນເກີດຂອງພວກເຈົ້າສູງສົ່ງທີ່ສຸດບໍ? ເຖິງຈະບໍ່ສົນໃຈວ່າ ພວກເຈົ້າເປັນເຊື້ອສາຍຂອງລາວ, ແຕ່ເຖິງຢ່າງໃດພວກເຈົ້າທຸກຄົນກໍຍັງແມ່ນລູກຫຼານຂອງໂມອາບຢູ່ດີບໍ່ແມ່ນບໍ? ຄວາມເປັນຈິງໃນຂໍ້ແທ້ຈິງນີ້ສາມາດປ່ຽນແປງໄດ້ບໍ? ການເປີດໂປງທຳມະຊາດຂອງພວກເຈົ້າໃນປັດຈຸບັນຄັດຄ້ານກັບຄວາມເປັນຈິງໃນຂໍ້ແທ້ຈິງບໍ? ໃຫ້ເບິ່ງຄວາມເປັນທາດຂອງພວກເຈົ້າ, ຊີວິດຂອງພວກເຈົ້າ ແລະ ລັກສະນະຂອງພວກເຈົ້າ, ພວກເຈົ້າບໍ່ຮູ້ບໍວ່າ ພວກເຈົ້າເປັນສິ່ງທີ່ຕໍ່າຕ້ອຍທີ່ສຸດຂອງສິ່ງທີ່ຕໍ່າຕ້ອຍທ່າມກາງມະນຸດຊາດ? ພວກເຈົ້າມີຫຍັງແດ່ໃຫ້ໂອ້ອວດ? ໃຫ້ເບິ່ງຖານະຂອງພວກເຈົ້າໃນສັງຄົມ. ພວກເຈົ້າບໍ່ໄດ້ຢູ່ໃນລະດັບທີ່ຕໍ່າຕ້ອຍທີ່ສຸດບໍ? ພວກເຈົ້າຄິດວ່າ ເຮົາໄດ້ເວົ້າຜິດບໍ? ອັບຣາຮາມຖວາຍອີຊາກ. ພວກເຈົ້າໄດ້ຖວາຍຫຍັງແດ່? ໂຢບຖວາຍທຸກສິ່ງທຸກຢ່າງ. ພວກເຈົ້າໄດ້ຖວາຍຫຍັງແດ່? ມີຫຼາຍຄົນທີ່ໄດ້ມອບຊີວິດຂອງພວກເຂົາ, ກົ້ມຫົວພວກເຂົາລົງ, ຫຼັ່ງເລືອດຂອງພວກເຂົາເພື່ອສະແຫວງຫາຫົນທາງທີ່ແທ້ຈິງ. ພວກເຈົ້າໄດ້ຈ່າຍລາຄາດັ່ງກ່າວແລ້ວບໍ? ເມື່ອປຽບທຽບກັນແລ້ວ ພວກເຈົ້າບໍ່ມີຄຸນສົມບັດທີ່ຈະໄດ້ຮັບຄວາມເມດຕາທີ່ຍິ່ງໃຫຍ່ດັ່ງກ່າວເລີຍ, ແລ້ວມັນຜິດພວກເຈົ້າບໍ ທີ່ຈະເວົ້າໃນປັດຈຸບັນວ່າ ພວກເຈົ້າເປັນເຊື້ອສາຍຂອງໂມອາບ? ຢ່າເຫັນຕົນເອງເປັນຄົນສູງສົ່ງເກີນໄປ. ເຈົ້າບໍ່ໄດ້ມີຫຍັງໃຫ້ໂອ້ອວດ. ຄວາມລອດພົ້ນທີ່ຍິ່ງໃຫຍ່ດັ່ງກ່າວ, ຄວາມເມດຕາທີ່ຍິ່ງໃຫຍ່ດັ່ງກ່າວ ແມ່ນຖືກມອບໃຫ້ກັບພວກເຈົ້າລ້າໆ. ພວກເຈົ້າບໍ່ໄດ້ເສຍສະຫຼະຫຍັງເລີຍ, ແຕ່ໄດ້ຮັບຄວາມເມດຕາລ້າໆ. ພວກເຈົ້າບໍ່ຮູ້ສຶກອັບອາຍບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມສຳຄັນຂອງການຊ່ວຍເຊື້ອສາຍຂອງໂມອາບໃຫ້ລອດພົ້ນ). ຄໍາຖາມແຕ່ລະຂໍ້ຂອງພຣະເຈົ້າໄດ້ເຄາະປະຕູຫົວໃຈຂອງຂ້ານ້ອຍ. ຂ້ານ້ອຍຮູ້ສຶກລະອາຍໃຈຫຼາຍ, ອັບອາຍຫຼາຍ! ຂ້ານ້ອຍຄິດເຖິງໄພ່ພົນຕະຫຼອດຍຸກຕ່າງໆ, ພວກເຂົາໄດ້ອຸທິດຕົນ ແລະ ເຊື່ອຟັງພຣະເຈົ້າ ແລະ ບໍ່ເຄີຍກ່າວໂທດພຣະອົງເມື່ອກຳລັງຜະເຊີນໜ້າກັບການທົດລອງທີ່ໃຫຍ່ຫຼວງ. ພວກເຂົາຢືນເປັນພະຍານໃຫ້ກັບພຣະເຈົ້າ ແລະ ໄດ້ຮັບຄວາມເຫັນດີ ແລະ ພອນຂອງພຣະອົງ. ອັບຣາຮາມເຊື່ອຟັງຄຳສັ່ງຂອງພຣະເຈົ້າ, ຖວາຍອີຊາກ ເຊິ່ງເປັນລູກຊາຍສຸດທີ່ຮັກຂອງລາວໃຫ້ແກ່ພຣະເຈົ້າ. ລາວບໍ່ໄດ້ເຈລະຈາເງື່ອນໄຂໃດໆ ຫຼື ພະຍາຍາມໂຕ້ຖຽງກັບພຣະເຈົ້າ, ແຕ່ພຽງແຕ່ເຊື່ອຟັງຢ່າງແທ້ຈິງ. ແລ້ວເມື່ອໂຢບໄດ້ຜ່ານການທົດລອງທີ່ຍິ່ງໃຫຍ່, ໂດຍສູນເສຍຊັບສິນທັງໝົດໃນຄອບຄົວ ແລະ ລູກທຸກຄົນຂອງລາວ, ຮ່າງກາຍຂອງລາວເຕັມໄປດ້ວຍຕຸ່ມ, ລາວກໍ່ຍັງສັນລະເສີນພຣະເຈົ້າ ໂດຍກ່າວວ່າ “ພຣະເຢໂຮວາໄດ້ມອບໃຫ້ ແລະ ພຣະເຢໂຮວາໄດ້ເອົາຄືນໄປ; ພອນປະເສີດຈົ່ງມີແກ່ພຣະນາມຂອງພຣະເຢໂຮວາເທີ້ນ” (ໂຢບ 1:21). ແຕ່ຂ້ານ້ອຍເກີດຢູ່ໃນປະເທດຂອງມັງກອນແດງທີ່ຍິ່ງໃຫຍ່, ໄດ້ຮັບການສຶກສາກ່ຽວກັບອະເທວານິຍົມ, ວິວັດທະນາການ ແລະ ວັດຖຸນິຍົມຕັ້ງແຕ່ຍັງນ້ອຍ. ຂ້ານ້ອຍບໍ່ເຄີຍຮູ້ວ່າມີພຣະເຈົ້າ, ແຮງໄກທີ່ຈະຮູ້ຈັກວິທີນະມັດສະການພຣະອົງ. ຄວາມເຊື່ອຂອງຂ້ານ້ອຍຄືການພຽງແຕ່ໄດ້ຮັບຄວາມກະລຸນາ ແລະ ພອນຂອງພຣະເຈົ້າ, ເພື່ອວ່າຕໍ່ມາ ຂ້ານ້ອຍຈະສາມາດເຂົ້າໄປໃນອານາຈັກສະຫວັນ ແລະ ມີຈຸດໝາຍປາຍທາງທີ່ດີ. ເມື່ອຜະເຊີນໜ້າກັບການທົດລອງ, ບໍ່ມີສະຖານະ ແລະ ບໍ່ໄດ້ຮັບພອນອັນໃດເລີຍ, ຂ້ານ້ອຍກໍ່ພຽງແຕ່ເຂົ້າໃຈຜິດ ແລະ ຈົ່ມຕໍ່ວ່າ, ມີຄວາມຄິດລົບ ແລະ ຕໍ່ຕ້ານພຣະເຈົ້າ. ຂ້ານ້ອຍບໍ່ໄດ້ເຊື່ອຟັງແທ້ໆ ແລະ ຂ້ານ້ອຍບໍ່ໄດ້ປະຕິບັດຕໍ່ພຣະອົງດັ່ງພຣະເຈົ້າ. ຕະຫຼອດໄລຍະເວລາແຫ່ງຄວາມເຊື່ອເຫຼົ່ານັ້ນ, ຂ້ານ້ອຍມີຄວາມສຸກກັບການບຳລຸງລ້ຽງຈາກພຣະທຳຂອງພຣະເຈົ້າໂດຍບໍ່ເສຍຄ່າຫຍັງ ແລະ ການຊີ້ນຳເທື່ອລະຂັ້ນຕອນໃນພາລະກິດຂອງພຣະເຈົ້າ. ບໍ່ພຽງແຕ່ຂ້ານ້ອຍບໍ່ໄດ້ເຮັດໜ້າທີ່ຂອງຂ້ານ້ອຍໃຫ້ດີເພື່ອຕອບແທນຄວາມຮັກຂອງພຣະອົງເທົ່ານັ້ນ, ແຕ່ສິ່ງທີ່ຂ້ານ້ອຍມອບໃຫ້ກັບພຣະອົງເປັນການຕອບແທນມີພຽງແຕ່ຄວາມເຂົ້າໃຈຜິດ ແລະ ການຈົ່ມຕໍ່ວ່າ, ຄວາມກະບົດ ແລະ ການຕໍ່ຕ້ານ. ຂ້ານ້ອຍເປັນຜູ້ເຊື່ອແບບໃດ? ເຖິງປານນັ້ນ, ຂ້ານ້ອຍກໍ່ຄິດວ່າຕົນເອງເປັນແກ້ວຕາດວງໃຈຂອງພຣະເຈົ້າ, ເປັນຄົນທີ່ສຳຄັນຕໍ່ພຣະອົງ ແລະ ຂ້ານ້ອຍຄິດວ່າຂ້ານ້ອຍມີສະຖານະສູງກວ່າຄົນທີ່ພຣະເຈົ້າເລືອກຈາກປະເທດອື່ນ, ຂ້ານ້ອຍມີຄຸນສົມບັດທີ່ສຸດສຳລັບລາງວັນ ແລະ ພອນຂອງພຣະເຈົ້າ. ຂ້ານ້ອຍຈອງຫອງຫຼາຍຈົນບໍ່ຮູ້ວ່າຫຍັງເປັນຫຍັງ. ຂ້ານ້ອຍບໍ່ມີຄວາມຮູ້ກ່ຽວກັບຕົນເອງເລີຍ! ຖ້າພຣະເຈົ້າບໍ່ໄດ້ເປີດເຜີຍແຫຼ່ງກໍາເນີດທີ່ສົກກະປົກ ແລະ ຕໍ່າຕ້ອຍຂອງຂ້ານ້ອຍ, ຂ້ານ້ອຍຍັງຄິດວ່າຂ້ານ້ອຍມາຈາກໜຶ່ງໃນ 12 ເຜົ່າຂອງຢາໂຄບ, ຂ້ານ້ອຍເປັນລູກຂອງອິດສະຣາເອນ, ເປັນເຊື້ອສາຍຂອງດາວິດ. ຂ້ານ້ອຍບໍ່ຮູ້ຈັກຢາງອາຍແທ້ໆ! ຕອນນີ້, ຂ້ານ້ອຍຮູ້ຕົວຕົນ ແລະ ສະຖານະຂອງຂ້ານ້ອຍ, ສະນັ້ນ ຂ້ານ້ອຍຈຶ່ງບໍ່ພະຍາຍາມດຶງດູດຫຼາຍ. ຂ້ານ້ອຍບໍ່ໄດ້ເປັນຄົນອວດດີຄືກັບທີ່ຂ້ານ້ອຍເຄີຍເປັນມາກ່ອນ. ຂ້ານ້ອຍຍັງໄດ້ຮັບເຫດຜົນບາງຢ່າງຕໍ່ໜ້າພຣະເຈົ້າ. ນີ້ແມ່ນຄວາມລອດຂອງພຣະເຈົ້າສໍາລັບຂ້ານ້ອຍ! ຂ້ານ້ອຍບໍ່ຄວນເກັບເອົາຄວາມຮຽກຮ້ອງໃດໜຶ່ງທີ່ເກີນເລີຍຈາກພຣະເຈົ້າ ແລະ ເຖິງແມ່ນວ່າຂ້ານ້ອຍຈະບໍ່ມີຈຸດຈົບ ຫຼື ຈຸດໝາຍປາຍທາງທີ່ດີໃນທີ່ສຸດ, ຂ້ານ້ອຍກໍ່ຍັງຍອມຕໍ່ສິ່ງທີ່ພຣະເຈົ້າໄດ້ຈັດແຈງໄວ້ ແລະ ສັນລະເສີນຄວາມຊອບທໍາຂອງພຣະອົງ.

ຕໍ່ມາ, ຂ້ານ້ອຍໄດ້ອ່ານພຣະທຳຂອງພຣະເຈົ້າອົງຊົງລິດທານຸພາບສູງສຸດຫຼາຍຂຶ້ນ ແລະ ເຂົ້າໃຈຄວາມໝາຍຂອງການທີ່ພຣະເຈົ້າປະຕິບັດພາລະກິດໃນເຊື້ອສາຍຂອງໂມອາບຫຼາຍຂຶ້ນ. ຂ້ານ້ອຍເຫັນວ່ານີ້ແມ່ນສິ່ງທີ່ພຣະທຳຂອງພຣະເຈົ້າກ່າວ “ການປະຕິບັດພາລະກິດໃນເຊື້ອສາຍຂອງໂມອາບໃນປັດຈຸບັນແມ່ນການຊ່ວຍຄົນເຫຼົ່ານັ້ນທີ່ໄດ້ຕົກລົງສູ່ຄວາມມືດມິດທີ່ສຸດ. ເຖິງແມ່ນວ່າພວກເຂົາຖືກສາບແຊ່ງ, ພຣະເຈົ້າເຕັມໃຈທີ່ຈະຮັບເອົາສະຫງ່າລາສີຈາກພວກເຂົາ, ຍ້ອນວ່າ ໃນຕອນທຳອິດ ພວກເຂົາລ້ວນແລ້ວແຕ່ເປັນຄົນທີ່ຂາດພຣະເຈົ້າໃນຫົວໃຈຂອງພວກເຂົາ; ພຽງແຕ່ການເຮັດໃຫ້ພວກເຂົາເຫຼົ່ານັ້ນທີ່ບໍ່ມີພຣະເຈົ້າຢູ່ໃນຫົວໃຈກາຍເປັນຄົນທີ່ເຊື່ອຟັງ ແລະ ຮັກພຣະເຈົ້າຄືການເອົາຊະນະທີ່ແທ້ຈິງ ແລະ ຜົນຂອງພາລະກິດດັ່ງກ່າວແມ່ນສິ່ງທີ່ມີຄ່າທີ່ສຸດ ແລະ ໜ້າເຊື່ອຖືທີ່ສຸດ. ມີແຕ່ສິ່ງນີ້ເທົ່ານັ້ນຈຶ່ງເປັນການຮັບເອົາສະຫງ່າລາສີ, ນີ້ແມ່ນສະຫງ່າລາສີທີ່ພຣະເຈົ້າຕ້ອງການຮັບເອົາໃນຍຸກສຸດທ້າຍ. ເຖິງແມ່ນວ່າຄົນເຫຼົ່ານີ້ມີຖານະທີ່ຕໍ່າຕ້ອຍ ແລະ ບັດນີ້ ພວກເຂົາກໍສາມາດຮັບເອົາຄວາມລອດພົ້ນທີ່ຍິ່ງໃຫຍ່ດັ່ງກ່າວຄືການຍົກຂຶ້ນຂອງພຣະເຈົ້າຢ່າງແທ້ຈິງ. ພາລະກິດນີ້ມີຄວາມໝາຍຫຼາຍ ແລະ ພຣະອົງກໍຮັບເອົາຄົນເຫຼົ່ານີ້ຜ່ານການພິພາກສາ. ມັນບໍ່ແມ່ນເຈດຕະນາຂອງພຣະອົງທີ່ຈະລົງໂທດພວກເຂົາ, ແຕ່ເພື່ອຊ່ວຍເຫຼືອພວກເຂົາໃຫ້ລອດພົ້ນ. ຖ້າພຣະອົງຍັງປະຕິບັດພາລະກິດແຫ່ງການເອົາຊະນະໃນອິດສະຣາເອນໃນລະຫວ່າງຍຸກສຸດທ້າຍ ມັນກໍຈະບໍ່ມີຄ່າຫຍັງ; ເຖິງແມ່ນມັນຈະເກີດຜົນ, ມັນກໍຈະບໍ່ມີຄຸນຄ່າ ຫຼື ຄວາມສຳຄັນທີ່ຍິ່ງໃຫຍ່ໃດເລີຍ ແລະ ພຣະອົງຈະບໍ່ສາມາດຮັບເອົາສະຫງ່າລາສີທັງໝົດໄດ້... ການປະຕິບັດພາລະກິດໃນພວກເຈົ້າໃນປັດຈຸບັນ ເຊິ່ງເປັນເຊື້ອສາຍຂອງໂມອາບ ບໍ່ແມ່ນການເຮັດໃຫ້ພວກເຈົ້າອັບອາຍໂດຍເຈດຕະນາ, ແຕ່ມັນແມ່ນເພື່ອເປີດເຜີຍຄວາມສຳຄັນຂອງພາລະກິດດັ່ງກ່າວ. ມັນຄືການຍົກຂຶ້ນທີ່ຍິ່ງໃຫຍ່ສຳລັບພວກເຈົ້າ. ຖ້າບຸກຄົນໜຶ່ງມີເຫດຜົນ ແລະ ຄວາມເຂົ້າໃຈ, ພວກເຂົາຈະເວົ້າວ່າ ‘ຂ້ານ້ອຍເປັນເຊື້ອສາຍຂອງໂມອາບ. ຂ້ານ້ອຍບໍ່ສົມຄວນສຳລັບການທີ່ຖືກພຣະເຈົ້າຍົກຂຶ້ນຢ່າງຍິ່ງໃຫຍ່ດັ່ງທີ່ຂ້ານ້ອຍໄດ້ຮັບໃນປັດຈຸບັນແທ້ໆ ຫຼື ບໍ່ສົມຄວນສຳລັບການອວຍພອນທີ່ຍິ່ງໃຫຍ່ດັ່ງກ່າວ. ໃນທຸກສິ່ງທີ່ຂ້ານ້ອຍເຮັດ ແລະ ເວົ້າ ແລະ ອີງຕາມສະຖານະ ແລະ ຄຸນຄ່າຂອງຂ້ານ້ອຍ, ຂ້ານ້ອຍບໍ່ເໝາະສົມສຳລັບການອວຍພອນທີ່ຍິ່ງໃຫຍ່ດັ່ງກ່າວຈາກພຣະເຈົ້າ. ຊາວອິດສະຣາເອນມີຄວາມຮັກທີ່ຍິ່ງໃຫຍ່ສຳລັບພຣະເຈົ້າ ແລະ ຄວາມເມດຕາທີ່ພວກເຂົາໄດ້ຮັບແມ່ນຖືກປະທານໃຫ້ກັບພວກເຂົາໂດຍພຣະອົງ, ແຕ່ສະຖານະຂອງພວກເຂົາແມ່ນສູງສົ່ງກວ່າຂອງພວກຂ້ານ້ອຍຫຼາຍ. ອັບຣາຮາມອຸທິດຕົນຢ່າງຫຼາຍໃຫ້ກັບພຣະເຢໂຮວາ ແລະ ເປໂຕກໍອຸທິດຕົນຢ່າງຫຼາຍໃຫ້ກັບພຣະເຢຊູ, ການອຸທິດຂອງພວກເຂົາລື່ນພວກຂ້ານ້ອຍເປັນຮ້ອຍເທົ່າ. ອີງຕາມການກະທຳຂອງພວກຂ້ານ້ອຍ, ພວກຂ້ານ້ອຍແມ່ນບໍ່ສົມຄວນທີ່ຈະໄດ້ຮັບຄວາມເມດຕາຂອງພຣະເຈົ້າຢ່າງແນ່ນອນ’” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມສຳຄັນຂອງການຊ່ວຍເຊື້ອສາຍຂອງໂມອາບໃຫ້ລອດພົ້ນ). “ເຊື້ອສາຍຂອງໂມອາບຖືກສາບແຊ່ງ ແລະ ພວກເຂົາເກີດໃນປະເທດທີ່ຫຼ້າຫຼັງນີ້; ໂດຍບໍ່ຕ້ອງສົງໄສ, ທຸກຄົນຢູ່ພາຍໃຕ້ອິດທິພົນຂອງຄວາມມືດມົວ, ລູກຫຼານຂອງໂມອັບມີສະຖານະທີ່ຕໍ່າຕ້ອຍທີ່ສຸດ. ເພາະວ່າຜູ້ຄົນເຫຼົ່ານີ້ມີສະຖານະຕໍ່າທີ່ສຸດໃນອະດີດຜ່ານມາ, ພາລະກິດທີ່ປະຕິບັດເຮັດຕໍ່ພວກເຂົາແມ່ນສາມາດລົບລ້າງແນວຄວາມເຊື່ອຂອງມະນຸດໄດ້ ແລະ ຍັງເປັນພາລະກິດທີ່ເປັນປະໂຫຍດທີ່ສຸດຕໍ່ກັບແຜນການຄຸ້ມຄອງຫົກພັນປີຂອງພຣະອົງອີກ. ການດຳເນີນພາລະກິດກັບຜູ້ຄົນເຫຼົ່ານີ້ ແມ່ນການກະທຳທີ່ສາມາດລົບລ້າງແນວຄວາມເຊື່ອຂອງມະນຸດ. ດ້ວຍເຫດນີ້ພຣະອົງຈຶ່ງເປີດຍຸກໃໝ່, ດ້ວຍເຫດນີ້ພຣະອົງຈຶ່ງລົບລ້າງຄວາມເຊື່ອຂອງມະນຸດທັງໝົດ, ດ້ວຍເຫດນີ້ ພຣະອົງຈຶ່ງຢຸດຕິພາລະກິດຂອງຍຸກແຫ່ງພຣະກະລຸນາທັງໝົດ. ພາລະກິດຂອງພຣະອົງແມ່ນໄດ້ດຳເນີນໃນຢູດາຍພາຍໃນຂອບເຂດຂອງອິດສະຣາເອນ, ໃນຊາດທີ່ບໍ່ແມ່ນຊາວຢິວ ພຣະອົງບໍ່ໄດ້ເຮັດພາລະກິດເປີດຍຸກໃໝ່ໃດໆທັງນັ້ນ. ຂັ້ນຕອນສຸດທ້າຍຂອງພາລະກິດຂອງພຣະອົງບໍ່ພຽງແຕ່ຖືກດຳເນີນຕໍ່ກັບຜູ້ຄົນໃນຊາດທີ່ບໍ່ແມ່ນຊາວຢິວເທົ່ານັ້ນ ແຕ່ຍິ່ງໄປກວ່ານັ້ນແມ່ນຖືກດຳເນີນໃນຜູ້ຄົນທີ່ຖືກສາບອີກດ້ວຍ. ເຫດຜົນອັນດຽວນີ້ສາມາດເຮັດໃຫ້ຊາຕານຂາຍໜ້າໄດ້. ສະນັ້ນພຣະເຈົ້າຈຶ່ງ ‘ກາຍເປັນ’ ພຣະເຈົ້າທີ່ສ້າງສັບພະສິ່ງທັງປວງໃນຈັກກະວານນີ້, ພຣະຜູ້ເປັນເຈົ້າຂອງທຸກສິ່ງ, ເປັນສິ່ງບູຊາສຳລັບທຸກສິ່ງທຸກຢ່າງໃນຊີວິດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະເຈົ້າແມ່ນພຣະຜູ້ເປັນເຈົ້າແຫ່ງການຊົງສ້າງທັງປວງ). ຂ້ານ້ອຍເຄີຍມີແນວຄິດທີ່ວ່າພຣະເຈົ້າໄດ້ກຳນົດໄວ້ລ່ວງໜ້າວ່າພຣະອົງຈະຊ່ວຍຜູ້ໃດ, ພວກເຂົາເປັນຄົນທີ່ພຣະອົງໄດ້ເລືອກໄວ້, ສະນັ້ນເນື່ອງຈາກວ່າຄົນຈີນເປັນເຊື້ອສາຍຂອງໂມອາບ, ຍ້ອນພວກເຮົາເປັນຄົນທີ່ຕໍ່າຕ້ອຍທີ່ສຸດ, ຄົນທີ່ຮັບຮູ້ພຣະເຈົ້າໜ້ອຍທີ່ສຸດ ແລະ ຕໍ່ຕ້ານພຣະເຈົ້າຫຼາຍທີ່ສຸດ ແລະ ພວກເຮົາຖືກສາບແຊ່ງ ແລະ ຖືກປະຕິເສດໂດຍພຣະເຈົ້າ, ພຣະອົງຈະບໍ່ຊ່ວຍພວກເຮົາໃຫ້ລອດພົ້ນ. ແຕ່ນັ້ນບໍ່ແມ່ນສິ່ງທີ່ພຣະເຈົ້າເຮັດເລີຍ. ພຣະອົງບໍ່ໄດ້ປະຖິ້ມພວກເຮົາເພາະວ່າພວກເຮົາຕໍ່າຕ້ອຍ ແລະ ພຣະອົງບໍ່ໄດ້ຍອມແພ້ທີ່ຈະບໍ່ຊ່ວຍພວກເຮົາ ເພາະວ່າພວກເຮົາສົກກະປົກ ແລະ ເສື່ອມຊາມ. ກົງກັນຂ້າມ, ພຣະອົງເອງໄດ້ກາຍມາເປັນເນື້ອໜັງ, ແບກຮັບຄວາມອັບອາຍ ແລະ ການທົນທຸກທີ່ໃຫຍ່ຫຼວງເພື່ອມາຢູ່ໃນທ່າມກາງພວກເຮົາ ເຊິ່ງເປັນເຊື້ອສາຍຂອງໂມອາບ, ເພື່ອປະຕິບັດພາລະກິດ, ພິພາກສາ, ຂ້ຽນຕີ, ທົດສອບ ແລະ ຫຼໍ່ຫຼອມພວກເຮົາຄັ້ງແລ້ວຄັ້ງເລົ່າດ້ວຍພຣະທຳຂອງພຣະອົງ. ມັນລ້ວນແລ້ວແຕ່ເກີດຂຶ້ນເພື່ອຊໍາລະລ້າງ ແລະ ຊ່ວຍພວກເຮົາໃຫ້ລອດພົ້ນ. ຄວາມຮັກຂອງພຣະເຈົ້າຍິ່ງໃຫຍ່ສໍ່າໃດ! ມັນຄືກັນກັບການທີ່ພຣະເຢຊູເຈົ້າກິນຮ່ວມໂຕະດຽວກັນກັບຄົນບາບ. ຍິ່ງພວກເຮົາສົກກະປົກ ແລະ ຕໍ່າຕ້ອຍສໍ່າໃດ, ພວກເຮົາກໍ່ຍິ່ງເຫັນວ່າຄວາມຮັກ ແລະ ຄວາມລອດພົ້ນຂອງພຣະເຈົ້າຍິ່ງໃຫຍ່ສໍ່ານັ້ນ. ໃນທີ່ສຸດ, ພຣະເຈົ້າກໍ່ຈະຊ່ວຍພວກເຮົາເຊິ່ງເປັນຄົນທີ່ເສື່ອມຊາມຢ່າງເລິກເຊິ່ງທີ່ສຸດ, ສົກກະປົກ ແລະ ຕໍ່າຕ້ອຍທີ່ສຸດ ໃຫ້ລອດພົ້ນຢ່າງສົມບູນ ຈາກກອງກໍາລັງທີ່ມືດມົວຂອງຊາຕານ ເພື່ອວ່າພວກເຮົາຈະສາມາດເປັນພະຍານທີ່ມີສະຫງ່າລາສີໃຫ້ກັບພຣະອົງ. ນີ້ແມ່ນສິ່ງທີ່ຈະເຮັດໃຫ້ຊາຕານອັບອາຍທີ່ສຸດ. ນີ້ແມ່ນຄວາມໝາຍຂອງພາລະກິດຂອງພຣະເຈົ້າໃນເຊື້ອສາຍຂອງໂມອາບ! ອີກຢ່າງ, ພາລະກິດຂອງພຣະເຈົ້າຢູ່ໃນເຊື້ອສາຍຂອງໂມອາບໃນຍຸກສຸດທ້າຍໄດ້ທໍາລາຍແນວຄິດຂອງພວກເຮົາທັງໝົດ, ອະນຸຍາດໃຫ້ພວກເຮົາເຫັນວ່າພຣະອົງບໍ່ພຽງແຕ່ເປັນພຣະເຈົ້າຂອງຊາວອິດສະຣາເອັນເທົ່ານັ້ນ, ແຕ່ພຣະອົງຍັງເປັນພຣະເຈົ້າຂອງສິ່ງຖືກສ້າງທັງປວງ. ພຣະອົງບໍ່ໄດ້ເບິ່ງວ່າພວກເຮົາເກີດເປັນຫຍັງ, ເປັນຂອງປະເທດໃດ ຫຼື ຊົນເຜົ່າໃດ, ພວກເຮົາເປັນຊາວອິດສະຣາເອັນ ຫຼື ເຊື້ອສາຍຂອງໂມອາບ ແລະ ບໍ່ວ່າພວກເຮົາຈະໄດ້ຮັບພອນ ຫຼື ຖືກສາບແຊ່ງຈາກພຣະເຈົ້າກໍ່ຕາມ. ຕາບໃດທີ່ພວກເຮົາເປັນສິ່ງຖືກສ້າງ ແລະ ຕາບໃດທີ່ພວກເຮົາສະແຫວງຫາຄວາມຈິງ ແລະ ຍອມຕໍ່ພາລະກິດຂອງພຣະເຈົ້າ, ພວກເຮົາກໍ່ສາມາດໄດ້ຮັບຄວາມລອດພົ້ນຈາກພຣະເຈົ້າ. ພຣະເຈົ້າຍຸຕິທຳ ແລະ ຊອບທຳກັບທຸກສິ່ງທີ່ຖືກສ້າງຂຶ້ນ ແລະ ທຸກຄົນມີໂອກາດທີ່ຈະໄດ້ຮັບຄວາມລອດພົ້ນຈາກພຣະອົງ. ຍິ່ງຂ້ານ້ອຍໄຕ່ຕອງພຣະທຳຂອງພຣະເຈົ້າຫຼາຍສໍ່າໃດ, ຂ້ານ້ອຍກໍ່ຍິ່ງຮູ້ສຶກວ່າພາລະກິດຂອງພຣະເຈົ້າໃນເຊື້ອສາຍຂອງໂມອາບສໍາຄັນຫຼາຍສໍ່ານັ້ນ ແລະ ຄວາມຮັກ ແລະ ຄວາມລອດພົ້ນຂອງພຣະເຈົ້າເປັນຈິງກັບມະນຸດຊາດທີ່ເສື່ອມຊາມແນວໃດ. ແຕ່ຊ່າງໂຊກຮ້າຍ, ຄວາມສາມາດຂອງຂ້ານ້ອຍຂາດເຂີນຫຼາຍ ແລະ ຄວາມເຂົ້າໃຈຂອງຂ້ານ້ອຍກ່ຽວກັບພາລະກິດຂອງພຣະເຈົ້າກໍ່ມີຂໍ້ຈໍາກັດ. ຂ້ານ້ອຍພຽງແຕ່ສາມາດແບ່ງປັນຄວາມຮູ້ສຶກ ແລະ ຄວາມເຂົ້າໃຈຂອງຂ້ານ້ອຍໜ້ອຍໜຶ່ງ, ແຕ່ຂ້ານ້ອຍບໍ່ສາມາດເປັນພະຍານທີ່ດີ. ຂ້ານ້ອຍເປັນໜີ້ພຣະເຈົ້າຫຼາຍແທ້ໆ.

ເມື່ອຄິດຍ້ອນຄືນຫາມັນໃນຕອນນີ້, ເມື່ອຜ່ານການທົດລອງຂອງການເປັນເຊື້ອສາຍຂອງໂມອາບ, ເຖິງແມ່ນຂ້ານ້ອຍໄດ້ທົນທຸກໃນຕອນນັ້ນ, ຂ້ານ້ອຍກໍ່ມາຮູ້ຈັກຕົວຕົນ ແລະ ຄຸນຄ່າຂອງຂ້ານ້ອຍເອງ. ຂ້ານ້ອຍໄດ້ຮັບຄວາມເຂົ້າໃຈໜ້ອຍໜຶ່ງກ່ຽວກັບພາລະກິດຂອງພຣະເຈົ້າເພື່ອຊ່ວຍມະນຸດຊາດໃຫ້ລອດພົ້ນ ແລະ ອຸປະນິໄສທີ່ຊອບທໍາຂອງພຣະອົງ ແລະ ຂ້ານ້ອຍບໍ່ເຄີຍຈອງຫອງ ແລະ ພໍໃຈກັບຕົວເອງນັບຕັ້ງແຕ່ນັ້ນມາ. ຂ້ານ້ອຍເລີ່ມຮູ້ສຶກວ່າຂ້ານ້ອຍຕໍ່າຕ້ອຍ ແລະ ເສື່ອມຊາມສໍ່າໃດ, ຂ້ານ້ອຍບໍ່ສົມຄວນໄດ້ຮັບຄວາມຮັກ ແລະ ຄວາມລອດພົ້ນຂອງພຣະອົງ ແລະ ຂ້ານ້ອຍບໍ່ກ້າຮຽກຮ້ອງຫຍັງຈາກພຣະອົງອີກ. ບໍ່ວ່າພຣະເຈົ້າປະຕິບັດຕໍ່ຂ້ານ້ອຍແນວໃດ ຫຼື ສິ່ງທີ່ພຣະອົງຈັດແຈງໃຫ້ຂ້ານ້ອຍເປັນຫຍັງກໍ່ຕາມ, ຂ້ານ້ອຍກໍ່ເຕັມໃຈຍອມຮັບມັນ ແລະ ຍອມອ່ອນນ້ອມ. ຂ້ານ້ອຍພຽງແຕ່ຕ້ອງການຍອມຮັບການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າຢ່າງຊື່ສັດ ແລະ ສະແຫວງຫາການປ່ຽນແປງໃນຊີວິດ-ອຸປະນິໄສຂອງຂ້ານ້ອຍ. ເຖິງແມ່ນວ່າເປັນເຊື້ອສາຍຂອງໂມອາບ, ຂ້ານ້ອຍຍັງຕ້ອງສະແຫວງຫາຄວາມຈິງ ແລະ ຢືນເປັນພະຍານໃຫ້ກັບພຣະເຈົ້າ. ມັນເປັນໄປຕາມທີ່ເພງສັນລະເສີນກ່າວໄວ້, “ພວກຂ້ານ້ອຍບໍ່ແມ່ນຊາວອິດສະຣາເອນ, ແຕ່ແມ່ນເຊື້ອສາຍຂອງໂມອາບທີ່ຖືກປະຖິ້ມ, ພວກຂ້ານ້ອຍບໍ່ແມ່ນເປໂຕ ຜູ້ທີ່ມີຄວາມສາມາດທີ່ພວກຂ້ານ້ອຍບໍ່ສາມາດມີ ຫຼື ບໍ່ແມ່ນໂຢບ ແລະ ພວກຂ້ານ້ອຍບໍ່ສາມາດແມ່ນແຕ່ຈະໄປປຽບທຽບກັບຄວາມຕັ້ງໃຈຂອງໂປໂລໃນການທົນທຸກເພື່ອພຣະເຈົ້າ ແລະ ອຸທິດຕົນເອງໃຫ້ແກ່ພຣະເຈົ້າ ແລະ ພວກຂ້ານ້ອຍກໍຫຼ້າຫຼັງຫຼາຍ ແລະ ດ້ວຍເຫດນັ້ນ ພວກຂ້ານ້ອຍຈຶ່ງບໍ່ມີຄຸນສົມບັດທີ່ຈະໄດ້ຮັບພອນຂອງພຣະເຈົ້າ. ພຣະເຈົ້າຍັງໄດ້ຍົກພວກຂ້ານ້ອຍຂຶ້ນໃນປັດຈຸບັນ; ສະນັ້ນ ພວກຂ້ານ້ອຍຕ້ອງເຮັດໃຫ້ພຣະເຈົ້າພໍໃຈ ແລະ ເຖິງແມ່ນວ່າ ພວກຂ້ານ້ອຍຈະມີຄວາມສາມາດ ຫຼື ຄຸນສົມບັດທີ່ບໍ່ພຽງພໍ, ພວກຂ້ານ້ອຍກໍເຕັມໃຈທີ່ຈະເຮັດໃຫ້ພຣະເຈົ້າພໍໃຈ, ພວກຂ້ານ້ອຍມີຄວາມຕັ້ງໃຈນີ້. ພວກຂ້ານ້ອຍແມ່ນເຊື້ອສາຍຂອງໂມອາບ ແລະ ພວກຂ້ານ້ອຍຖືກສາບແຊ່ງ. ນີ້ແມ່ນຄໍາບັນຊາຂອງພຣະເຈົ້າ ແລະ ພວກຂ້ານ້ອຍກໍບໍ່ສາມາດປ່ຽນແປງມັນໄດ້, ແຕ່ການດໍາລົງຊີວິດຂອງພວກຂ້ານ້ອຍ ແລະ ຄວາມຮູ້ຂອງພວກຂ້ານ້ອຍແມ່ນສາມາດປ່ຽນແປງໄດ້ ແລະ ພວກຂ້ານ້ອຍຕັ້ງໃຈທີ່ຈະເຮັດໃຫ້ພຣະເຈົ້າພໍໃຈ” (ຈາກບົດເພງ “ການແກ້ໄຂທີ່ລູກຫຼານຂອງຊາວໂມອາບຄວນມີ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່).


5. ການໄດ້ຮັບພອນຜ່ານຄວາມໂຊກຮ້າຍ

ໂດຍ ຕູ່ຈວນ, ຍີ່ປຸ່ນ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ເມື່ອຄົນໃດໜຶ່ງຫວນຄືນເບິ່ງເສັ້ນທາງທີ່ເຂົ້າໄດ້ຍ່າງ, ເມື່ອຄົນໃດໜຶ່ງຈື່ຈໍາທຸກໄລຍະແຫ່ງການເດີນທາງຂອງຕົນເອງ, ເຂົາຈະເຫັນໄດ້ວ່າ ໃນທຸກບາດກ້າວ ບໍ່ວ່າຈະເປັນການເດີນທາງທີ່ຍາກລຳບາກ ຫຼື ລາບລື້ນ, ພຣະເຈົ້າໄດ້ຊີ້ນຳຫົນທາງດັ່ງກ່າວ ແລະ ວາງແຜນໄວ້ທຸກສິ່ງແລ້ວ. ມັນແມ່ນການຈັດແຈງຢ່າງລະອຽດທີ່ສຸດຂອງພຣະເຈົ້າ, ມັນແມ່ນການວາງແຜນຢ່າງຮອບຄອບຂອງພຣະອົງ ທີ່ນຳພາຜູ້ຄົນຈົນມາຮອດທຸກມື້ນີ້ໂດຍບໍ່ຮູ້ຕົວ. ການສາມາດຍອມຮັບອຳນາດອະທິປະໄຕຂອງພຣະຜູ້ຊົງສ້າງ, ຮັບເອົາຄວາມລອດພົ້ນຂອງພຣະອົງ, ນັ້ນແມ່ນໂຊກລາບອັນໃຫຍ່ຫຼວງແທ້ໆ! ... ເມື່ອຜູ້ຄົນບໍ່ມີພຣະເຈົ້າ, ເມື່ອຜູ້ຄົນບໍ່ສາມາດເຫັນພຣະອົງໄດ້, ເມື່ອຜູ້ຄົນບໍ່ສາມາດຮັບຮູ້ອຳນາດອະທິປະໄຕຂອງພຣະເຈົ້າໄດ້ຢ່າງຊັດເຈນ, ທຸກມື້ກໍຈະບໍ່ມີຄວາມໝາຍ, ໄຮ້ຄ່າ ແລະ ມົວໝອງ. ບໍ່ວ່າຜູ້ຄົນຈະຢູ່ໃສ, ມີອາຊີບຫຍັງ, ວິທີການດຳລົງຊີວິດຂອງພວກເຂົາ ແລະ ການສະແຫວງຫາເປົ້າໝາຍຂອງພວກເຂົາບໍ່ໄດ້ຊ່ວຍຫຍັງເລີຍ ແຕ່ກັບນຳເອົາຄວາມປວດໃຈອັນບໍ່ຮູ້ຈົບ ແລະ ຄວາມທຸກທໍລະມານທີ່ບໍ່ລົດລະ ເຊິ່ງພວກເຂົາບໍ່ສາມາດທົນທີ່ຈະຫວນຄືນເບິ່ງອະດີດຂອງຕົນເອງໄດ້. ເມື່ອຜູ້ຄົນຍອມຮັບອຳນາດອະທິປະໄຕຂອງພຣະຜູ້ຊົງສ້າງ, ຍອມຮັບການປັ້ນແຕ່ງ ແລະ ການຈັດແຈງຂອງພຣະອົງ ແລະ ສະແຫວງຫາຊີວິດມະນຸດທີ່ແທ້ຈິງເທົ່ານັ້ນ ພວກເຂົາຈິ່ງຈະຄ່ອຍໆເລີ່ມຫຼຸດພົ້ນອອກຈາກຄວາມທຸກໃຈ ແລະ ຄວາມທຸກທໍລະມານທັງໝົດ ແລະ ກຳຈັດຄວາມວ່າງເປົ່າທັງໝົດຂອງຊີວິດ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ III). ພຣະທຳເຫຼົ່ານີ້ຂອງພຣະເຈົ້າດົນບັນດານໃຈຂ້ອຍແທ້ໆ ເນື່ອງຈາກວ່າພວກມັນເປັນການພັນລະນາຊີວິດຂອງຂ້ອຍເອງຢ່າງຖືກຕ້ອງ. 

ຂ້ອຍເກີດໃນຄອບຄົວຊົນນະບົດທີ່ທຸກຍາກ ແລະ ຜູ້ຄົນໄດ້ດູຖູກຂ້ອຍຕະຫຼອດຊີວິດຂອງຂ້ອຍ. ຄອບຄົວຂອງຂ້ອຍທຸກຍາກ, ດັ່ງນັ້ນ ບາງຄັ້ງຂ້ອຍບໍ່ຮູ້ຊ້ຳວ່າອາຫານຄາບຕໍ່ໄປຈະມາຈາກໃສ ແລະ ຂ້ອຍໃສ່ເຄື່ອງນຸ່ງມືສອງຂອງເອື້ອຍຂ້ອຍສະເໝີ. ເຄື່ອງນຸ່ງຫົ່ມໂຕໃຫຍ່ຂ້ອຍ. ໝູ່ຮ່ວມຫ້ອງຂອງຂ້ອຍທຸກຄົນເຍາະເຍີ້ຍຂ້ອຍ ແລະ ບໍ່ຢາກຄົບຫາກັບຂ້ອຍ. ຂ້ອຍມີໄວເດັກທີ່ເຈັບປວດຫຼາຍແທ້ໆ. ນັບແຕ່ນັ້ນມາ, ຂ້ອຍຈຶ່ງຕັ້ງໃຈວ່າ: ເມື່ອຂ້ອຍໃຫຍ່ຂຶ້ນ, ຂ້ອຍຈະຫາເງິນໃຫ້ໄດ້ຫຼາຍໆ, ມີຊີວິດທີ່ດີ ແລະ ຈະບໍ່ມີໃຜດູຖູກຂ້ອຍອີກ. ເນື່ອງຈາກວ່າຄອບຄົວຂອງຂ້ອຍບໍ່ມີເງິນເລີຍ, ຂ້ອຍຕ້ອງອອກໂຮງຮຽນກ່ອນທີ່ຂ້ອຍຈະຈົບມັດທະຍົມຕົ້ນເພື່ອໄປເຮັດວຽກຢູ່ໂຮງງານຜະລິດຢາຂອງເທດສະບານ. ຂ້ອຍເຮັດວຽກກາຍເວລາຈົນຮອດ 10 ໃນຕອນກາງຄືນຫຼາຍຄັ້ງ ເພື່ອວ່າຂ້ອຍຈະສາມາດຫາເງິນໄດ້ຕື່ມອີກໜ້ອຍໜຶ່ງ. ຕໍ່ມາຂ້ອຍໄດ້ຍິນວ່າເອື້ອຍຂອງຂ້ອຍສາມາດຫາເງິນສໍ່າກັບເງິນເດືອນຂອງຂ້ອຍຈາກການຂາຍຜັກເປັນເວລາຫ້າວັນ. ຂ້ອຍກໍ່ອອກຈາກວຽກຢູ່ໂຮງງານຜະລິດຢາທັນທີ່ເພື່ອມາຂາຍຜັກ. ພາຍຫຼັງທີ່ແຕ່ງງານແລ້ວ, ສາມີ ແລະ ຂ້ອຍກໍ່ເປີດຮ້ານອາຫານ. ຂ້ອຍຄິດວ່າຂ້ອຍຈະຫາເງິນໄດ້ຫຼາຍຈາກການເປີດຮ້ານອາຫານ, ແລ້ວຂ້ອຍກໍ່ສາມາດດຳລົງຊີວິດທີ່ຍິ່ງໃຫຍ່ ແລະ ມີກຽດ, ຖືກຄົນອື່ນອິດສາ ແລະ ໄດ້ຮັບຄວາມເຄົາລົບຈາກຄົນອື່ນ. ແຕ່ການແຂ່ງຂັນແມ່ນຮຸນແຮງຢູ່ໃນທຸລະກິດນັ້ນ ແລະ ພວກເຮົາຈ້າງພະນັກງານເສີບພຽງຄົນດຽວເພື່ອປະຢັດເງິນ. ຂ້ອຍໄດ້ເຮັດທຸກຢ່າງ, ແລ່ນກັບໄປກັບມາລະຫວ່າງເຮືອນຄົວ ແລະ ພື້ນທີ່ກິນເຂົ້າ. ບາງຄັ້ງຂ້ອຍເມື່ອຍເກີນໄປຈົນຢືນບໍ່ໄຫວ. ພະນັກງານລັດບາງຄົນຈະແວ່ມາກິນ ແຕ່ບໍ່ເຄີຍຈ່າຍເງິນ, ແລ້ວກໍ່ມີເງິນປັບໄໝ ແລະ ອາກອນທຸກປະເພດທີ່ຕ້ອງຈ່າຍ. ບາງຄັ້ງພວກເຂົາຈະໃຊ້ຂໍ້ອ້າງເພື່ອປັບໄໝພວກເຮົາ ແລະ ຍ່າງຈາກໄປພ້ອມກັບລາຍໄດ້ຂອງມື້ນັ້ນ. ສິ່ງນີ້ເຮັດໃຫ້ຂ້ອຍໃຈຮ້າຍແທ້ໆ ແຕ່ບໍ່ມີຫຍັງທີ່ຂ້ອຍສາມາດເຮັດໄດ້ຢູ່ປະເທດຈີນ. ຂ້ອຍພຽງແຕ່ຕ້ອງກົ້ມຫົວລົງຕໍ່ໄປ. ເຖິງແມ່ນວ່າພວກເຮົາໄດ້ເຮັດວຽກຢ່າງໜັກ, ພວກເຮົາກໍ່ຫາເງິນບໍ່ໄດ້ຫຼາຍ. ຂ້ອຍເລີ່ມກັງວົນໃຈຫຼັງຈາກທີ່ພວກເຮົາໄດ້ດຳເນີນທຸລະກິດໄດ້ໄລຍະໜຶ່ງ, ຄິດວ່າ “ເມື່ອໃດຂ້ອຍຈຶ່ງຈະໄດ້ໃຊ້ຊີວິດທີ່ດີ ໂດຍມີເງິນຫຼາຍໆ?”

ໃນປີ 2008, ເພື່ອນຄົນໜຶ່ງບອກຂ້ອຍວ່າໃນການເຮັດວຽກມື້ໜຶ່ງຢູ່ປະເທດຍີ່ປຸ່ນ, ຜູ້ຄົນສາມາດຫາເງິນສໍ່າກັບທີ່ພວກເຂົາຫາໄດ້ຈາກການເຮັດວຽກ 10 ມື້ຢູ່ປະເທດຈີນ. ຂ້ອຍດີໃຈຫຼາຍທີ່ໄດ້ຍິນເລື່ອງນີ້. ຂ້ອຍຄິດວ່າ ໃນທີ່ສຸດຂ້ອຍກໍ່ໄດ້ພົບໂອກາດທີ່ຈະຫາເງິນໄດ້. ຄ່າຄົນກາງໃນການໄປປະເທດຍີ່ປຸ່ນນັ້ນສູງ, ແຕ່ຂ້ອຍຄິດວ່າ “ເຈົ້າບໍ່ສາມາດເຮັດຂົ້ວໄຂ່ໂດຍບໍ່ໄດ້ປອກໄຂ່. ຕາບໃດທີ່ພວກເຮົາໄດ້ວຽກຢູ່ປະເທດຍີ່ປຸ່ນ, ພວກເຮົາຈະໄດ້ເງິນນັ້ນຄືນໂດຍໄວແທ້ໆ”. ສາມີຂອງຂ້ອຍ ແລະ ຂ້ອຍຈຶ່ງຕັດສິນໃຈໄປປະເທດຍີ່ປຸ່ນທັນທີເພື່ອໄລ່ຕາມຄວາມຝັນນັ້ນ. ເມື່ອໄປຮອດທີ່ນັ້ນ, ພວກເຮົາຕ້ອງເຮັດວຽກ 13-14 ຊົ່ວໂມງທຸກໆມື້. ພວກເຮົາເມື່ອຍປານຕາຍ. ຫຼັງຈາກເຮັດວຽກ ພວກເຮົາພຽງແຕ່ຕ້ອງການນອນລົງ ແລະ ພັກຜ່ອນ. ພວກເຮົາບໍ່ຢາກກິນ. ຫຼັງສ່ວນລຸ່ມຂອງຂ້ອຍເຈັບຕະຫຼອດເວລາ ແລະ ຂ້ອຍບໍ່ມີເງິນພໍທີ່ໄປພົບທ່ານໝໍໄດ້. ດັ່ງນັ້ນ ຂ້ອຍຈຶ່ງກິນພຽງຢາແກ້ປວດເພື່ອຊ່ວຍຂ້ອຍຮັບມືກັບມັນ. ຂ້ອຍບໍ່ພຽງແຕ່ເຈັບປວດເທົ່ານັ້ນ, ແຕ່ຂ້ອຍຍັງຖືກຫົວໜ້າປ້ອຍດ່າ ແລະ ຖືກເພື່ອນຮ່ວມງານຂົ່ມເຫັງ. ເທື່ອໜຶ່ງ, ຂ້ອຍໄດ້ເຮັດຜິດພາດເລັກນ້ອຍເມື່ອຂ້ອຍຫາກໍ່ເຂົ້າມາເຮັດວຽກໃໝ່. ຫົວໜ້າຂອງຂ້ອຍວິຈານຂ້ອຍແທ້ໆ ແລະ ຂ້ອຍກໍ່ເສຍໃຈຫຼາຍຈົນຂ້ອຍຮ້ອງໄຫ້. ແຕ່ຂ້ອຍສາມາດເຮັດຫຍັງໄດ້ອີກແດ່? ຂ້ອຍຕ້ອງເກັບຄວາມຮູ້ສຶກຂອງຕົນໄວ້ເພື່ອໃຫ້ຂ້ອຍສາມາດຫາເງິນໄດ້ຕໍ່ໄປ. ຂ້ອຍບອກກັບໂຕເອງຊ້ຳແລ້ວຊ້ຳອີກວ່າ “ຕອນນີ້ມັນຍາກ, ແຕ່ເມື່ອຂ້ອຍຫາເງິນໄດ້ຈຳນວນໜຶ່ງແລ້ວ, ຂ້ອຍຈະສາມາດຢືນໂຕຊື່ ແລະ ສົບຕາກັບຜູ້ຄົນ. ຂ້ອຍຕ້ອງອົດທົນ”. ດັ່ງນັ້ນ, ຂ້ອຍສືບຕໍ່ເຮັດວຽກທຸກມື້ຄືກັບເຄື່ອງຈັກຜະລິດເງິນ. ໂດຍບໍ່ຄາດຄິດ, ໃນປີ 2015, ຂ້ອຍໄດ້ລົ້ມປ່ວຍດ້ວຍຄວາມອິດເມື່ອຍຈາກວຽກໜັກ. ຂ້ອຍໄປໂຮງໝໍເພື່ອກວດສຸຂະພາບ ແລະ ທ່ານໝໍບອກຂ້ອຍວ່າຂ້ອຍມີໝອນຮອງກະດູກທີ່ກົດທັບເສັ້ນປະສາດ ແລະ ຖ້າຂ້ອຍສືບຕໍ່ເຮັດວຽກຕໍ່ໄປ, ຂ້ອຍຈະລົ້ມປ່ວຍຕິດຕຽງ ແລະ ບໍ່ສາມາດເບິ່ງແຍງໂຕເອງໄດ້. ສິ່ງນີ້ເຮັດໃຫ້ຂ້ອຍຮູ້ສຶກຄືກັບຖືກສາຍຟ້າຟາດໃນທັນທີ ແລະ ຂ້ອຍຮູ້ສຶກອ່ອນແອໄປໝົດທັງໂຕພ້ອມກັນບາດດຽວ. ສິ່ງຕ່າງໆໃນຊີວິດຂອງຂ້ອຍກຳລັງໄປໄດ້ດີ ແລະ ຄວາມຝັນຂອງຂ້ອຍກໍ່ໃກ້ເຂົ້າມາແລ້ວ. ແຕ່ກົງກັນຂ້າມ, ຂ້ອຍຈົບລົງດ້ວຍການບາດເຈັບ. ຂ້ອຍບໍ່ສາມາດຍອມຮັບມັນໄດ້ ແລະ ຂ້ອຍຄິດວ່າ “ຂ້ອຍຍັງໜຸ່ມຢູ່. ຖ້າຂ້ອຍພຽງແຕ່ກັດແຂ້ວສູ້, ຂ້ອຍກໍ່ຈະສາມາດຜ່ານເລື່ອງນີ້ໄປໄດ້. ຖ້າຕອນນີ້ຂ້ອຍຫາເງິນບໍ່ໄດ້ ແລະ ຂ້ອຍກັບເມືອປະເທດຈີນດ້ວຍມືເປົ່າ, ນັ້ນຈະບໍ່ໜ້າອັບອາຍບໍ?” ດັ່ງນັ້ນ, ຂ້ອຍຈຶ່ງກັດແຂ້ວສູ້ ແລະ ສືບຕໍ່ລາກເອົາຮ່າງກາຍທີ່ບາດເຈັບຂອງຂ້ອຍໄປເຮັດວຽກ. ເມື່ອຄວາມເຈັບປວດຮ້າຍແຮງຂຶ້ນ ຂ້ອຍກໍ່ຈັບຢາມາກິນ ແລະ ດິ້ນລົນຕໍ່ໄປ. ຂ້ອຍເຮັດວຽກໝົດມື້, ແລ້ວໃນຕອນກາງຄືນຄວາມເຈັບປວດກໍ່ຮ້າຍແຮງຂຶ້ນຈົນຂ້ອຍບໍ່ສາມາດນອນຫຼັບໄດ້. ຂ້ອຍຈະພິກຄີງກໍ່ຍັງຍາກ. ພຽງສອງສາມມື້ຕໍ່ມາ, ຂ້ອຍບໍ່ສະບາຍແຮງຈົນຂ້ອຍບໍ່ສາມາດຄານອອກຈາກຕຽງໄດ້.

ນອນຢູ່ເທິງຕຽງ, ຂ້ອຍຮູ້ສຶກໄຮ້ປະໂຫຍດ ແລະ ໂດດດ່ຽວຫຼາຍ ແລະ ຂ້ອຍສົງໄສວ່າ “ຂ້ອຍມາຢູ່ທີ່ນີ້ໄດ້ແນວໃດ ໂດຍອາຍຸຍັງນ້ອຍຂະໜາດນີ້? ຂ້ອຍຈະລົງເອີຍດ້ວຍການເປັນຄົນປ່ວຍຕິດຕຽງແທ້ໆບໍ?” ຂ້ອຍຮູ້ສຶກໂສກເສົ້າເສຍໃຈທີ່ຂ້ອຍບໍ່ສາມາດສະແດງອອກໄດ້ ແລະ ຂ້ອຍພຽງແຕ່ສົງໄສວ່າ “ມະນຸດມີຊີວິດຢູ່ເພື່ອຫຍັງແທ້ໆ? ມັນເປັນພຽງການຫາເງິນ ແລະ ເພື່ອທີ່ຈະໂດດເດັ່ນແທ້ບໍ? ເງິນໝາຍເຖິງຄວາມສຸກແທ້ໆບໍ? ການທີ່ຂ້ອຍພະຍາຍາມເຮັດວຽກຢ່າງໜັກເພື່ອເງິນນັ້ນຄຸ້ມຄ່າແທ້ໆບໍ?” ເກືອບສາມສິບປີທີ່ຂ້ອຍເຮັດວຽກຢ່າງໜັກໜ່ວງ, ຂ້ອຍໄດ້ເຮັດວຽກໃນໂຮງງານ, ຂາຍຜັກ, ເປີດຮ້ານອາຫານ ແລະ ມາປະເທດຍີ່ປຸ່ນເພື່ອເຮັດວຽກ. ຂ້ອຍຫາເງິນໄດ້ຈຳນວນໜຶ່ງ, ແຕ່ກໍ່ມີຄວາມທຸກຍາກຫຼາຍ. ທຳອິດ ຂ້ອຍຄິດວ່າ ຂ້ອຍຈະເຮັດໃຫ້ຄວາມຝັນຂອງຂ້ອຍເປັນຈິງໂດຍການມາປະເທດຍີ່ປຸ່ນ, ຂ້ອຍຈະເປັນຄົນລວຍໃນຊົ່ວຂ້າມຄືນ ແລະ ໃຊ້ຊີວິດທີ່ໜ້າອິດສາ. ແຕ່ກົງກັນຂ້າມ, ຂ້ອຍຕິດຢູ່ໃນຕຽງ ແລະ ອາດໃຊ້ຊີວິດທີ່ຍັງເຫຼືອຂອງຂ້ອຍໃນລໍ້ຍູ້. ໃນຄວາມຄິດນັ້ນ, ຂ້ອຍເສຍໃຈເປັນພິເສດທີ່ຂ້ອຍທຸ້ມເທຫາເງິນ ແລະ ຖືກບັນທອນລົງ. ຂ້ອຍຮູ້ສຶກເສຍໃຈ, ທໍລະມານໃຈ ແລະ ໂສກເສົ້າ. ຂ້ອຍອົດບໍ່ໄດ້ທີ່ຈະຮ້ອງໄຫ້. ຂ້ອຍຮ້ອງອອກໃນໃຈຂອງຕົນວ່າ: “ສະຫວັນ, ໂຜດຊ່ວຍຂ້ອຍໃຫ້ລອດພົ້ນດ້ວຍເທີ້ນ! ເປັນຫຍັງຊີວິດຂອງຂ້ອຍຈຶ່ງອິດເມື່ອຍຫຼາຍ, ລຳບາກຫຼາຍ?”

ມັນແມ່ນຕອນທີ່ຂ້ອຍສິ້ນຫວັງ ແລະ ເຈັບປວດທີ່ຄວາມລອດພົ້ນຂອງພຣະເຈົ້າໃນຍຸກສຸດທ້າຍໄດ້ມາເຖິງຂ້ອຍ. ຂ້ອຍໄດ້ພົບເອື້ອຍນ້ອງສອງຄົນທີ່ໄດ້ເຊື່ອໃນພຣະເຈົ້າໂດຍບັງເອີນ. ຜ່ານການອ່ານພຣະທຳຂອງພຣະເຈົ້າຮ່ວມກັບພວກເຂົາ ແລະ ຟັງການສົນທະນາຂອງພວກເຂົາກ່ຽວກັບຄວາມຈິງ, ຂ້ອຍເຂົ້າໃຈວ່າສິ່ງທັງປວງລ້ວນແລ້ວແຕ່ຖືກສ້າງຂຶ້ນໂດຍພຣະເຈົ້າ, ພຣະເຈົ້າປົກຄອງໂລກຈັກກະວານທັງປວງ, ໂຊກຊະຕາຂອງທຸກຄົນຢູ່ໃນມືຂອງພຣະເຈົ້າ, ພຣະເຈົ້າໄດ້ຊີ້ນຳ ແລະ ບຳລຸງລ້ຽງມະນຸດຊາດຕະຫຼອດມາ ແລະ ພຣະອົງເບິ່ງແຍງ ແລະ ປົກປ້ອງມະນຸດຊາດສະເໝີ. ແຕ່ຂ້ອຍຍັງສັບສົນກ່ຽວກັບບາງສິ່ງບາງຢ່າງ. ໂຊກຊະຕາຂອງພວກເຮົາຖືກຄວບຄຸມໂດຍພຣະເຈົ້າ ແລະ ພຣະເຈົ້າໄດ້ຊີ້ນຳ ແລະ ປົກປ້ອງພວກເຮົາຕະຫຼອດມາ, ດັ່ງນັ້ນພວກເຮົາຄວນມີຄວາມສຸກ. ແລ້ວເປັນຫຍັງພວກເຮົາຈຶ່ງຍັງທົນທຸກການເຈັບເປັນ ແລະ ຄວາມເຈັບປວດ? ເປັນຫຍັງຊີວິດຈຶ່ງລຳບາກຫຼາຍ? ຄວາມເຈັບປວດທັງໝົດນີ້ມາຈາກໃສແທ້? ຂ້ອຍຖາມອ້າຍເອື້ອຍນ້ອງກ່ຽວກັບເລື່ອງນີ້. 

ເອື້ອຍຊິນອ່ານພຣະທຳຂອງພຣະເຈົ້າອົງຊົງລິດທານຸພາບສູງສຸດບາງຂໍ້ໃຫ້ຂ້ອຍຟັງ: “ແມ່ນຫຍັງຄືແຫຼ່ງກຳເນີດຂອງການທົນທຸກຕະຫຼອດຊີວິດນັບຕັ້ງແຕ່ເກີດ, ຄວາມຕາຍ, ຄວາມເຈັບປ່ວຍ ແລະ ອາຍຸແກ່ທີ່ມະນຸດໄດ້ທົນທຸກ? ແມ່ນຫຍັງທີ່ເຮັດໃຫ້ຜູ້ຄົນມີສິ່ງເຫຼົ່ານີ້? ມະນຸດບໍ່ມີສິ່ງເຫຼົ່ານີ້ ເມື່ອພວກເຂົາຖືກສ້າງຂຶ້ນມາ ແມ່ນບໍ? ແລ້ວສິ່ງເຫຼົ່ານີ້ມາຈາກໃສ? ພວກມັນເກີດຂຶ້ນຫຼັງຈາກທີ່ມະນຸດຖືກລໍ້ລວງໂດຍຊາຕານ ແລະ ເນື້ອໜັງຂອງພວກເຂົາຖືກເສື່ອມຊາມ. ຄວາມເຈັບປວດໃນເນື້ອໜັງຂອງມະນຸດ, ຄວາມຍາກລຳບາກຂອງມັນ ແລະ ຄວາມວ່າງເປົ່າຂອງມັນ ພ້ອມທັງເລື່ອງທຸກໃຈທີ່ສຸດໃນໂລກຂອງມະນຸດ ພຽງແຕ່ເກີດຂຶ້ນຫຼັງຈາກທີ່ຊາຕານໄດ້ເຮັດໃຫ້ມະນຸດຊາດເສື່ອມຊາມ. ຫຼັງຈາກທີ່ມະນຸດຖືກຊາຕານເຮັດໃຫ້ເສື່ອມຊາມ, ມັນກໍເລີ່ມທໍລະມານພວກເຂົາ. ຜົນຕາມມາກໍຄື ພວກເຂົາຍິ່ງເສື່ອມຊາມຂຶ້ນເລື້ອຍໆ. ພະຍາດຂອງມະນຸດຊາດຍິ່ງຮ້າຍແຮງຂຶ້ນເລື້ອຍໆ ແລະ ການທົນທຸກຂອງພວກເຂົາຮ້າຍແຮງຂຶ້ນເລື້ອຍໆ. ຜູ້ຄົນຮູ້ສຶກເຖິງຄວາມວ່າງເປົ່າ ແລະ ໂສກອະນາດຕະກຳໃນໂລກຂອງມະນຸດຢ່າງເພີ່ມຂຶ້ນ; ຜູ້ຄົນບໍ່ມີທາງມີຊີວິດລອດ ແລະ ບໍ່ມີຫວັງແມ່ນແຕ່ໜ້ອຍດຽວ. ສະນັ້ນ ການທົນທຸກນີ້ແມ່ນນໍາມາສູ່ມະນຸດໂດຍຊາຕານ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ຄວາມສຳຄັນຂອງການທີ່ພຣະເຈົ້າຊີມລົດຊາດການທົນທຸກທາງໂລກ). ແລ້ວລາວໄດ້ແບ່ງປັນການສົນທະນານີ້: “ເມື່ອພຣະເຈົ້າສ້າງມະນຸດ, ພວກເຂົາຖືກຕິດຕາມ, ຖືກດູແລ ແລະ ຖືກປົກປ້ອງໂດຍພຣະເຈົ້າ. ບໍ່ມີການເກີດ, ການແກ່ໂຕ, ຄວາມເຈັບປ່ວຍ ຫຼື ຄວາມຕາຍ ແລະ ບໍ່ມີຄວາມກັງວົນ ຫຼື ການລົບກວນໃຈ. ມະນຸດອາໄສຢູ່ໂດຍປາສະຈາກຄວາມກັງວົນໃນສວນເອເດນ, ຊື່ນຊົມທຸກສິ່ງທີ່ສາມາດຊື່ນຊົມໄດ້ເຊິ່ງຖືກປະທານໃຫ້ໂດຍພຣະເຈົ້າ. ພວກເຂົາດຳລົງຊີວິດຢ່າງມີຄວາມສຸກ ແລະ ຢ່າງເບີກບານພາຍໃຕ້ການຊີ້ນຳຂອງພຣະເຈົ້າ. ແຕ່ແລ້ວມະນຸດກໍ່ຖືກຫຼອກລວງ ແລະ ຖືກເຮັດໃຫ້ເສື່ອມຊາມໂດຍຊາຕານ. ພວກເຂົາເຊື່ອໃນຄຳເວົ້າຕົວະຫຼອກຂອງມັນ, ເຮັດຜິດບາບ ແລະ ທໍລະຍົດພຣະເຈົ້າ ແລະ ໄດ້ສູນເສຍການດູແລ ແລະ ການປົກປ້ອງຂອງພຣະເຈົ້າ. ພວກເຂົາໄດ້ດຳລົງຊີວິດຢູ່ພາຍໃຕ້ອຳນາດຂອງຊາຕານນັບຕັ້ງແຕ່ນັ້ນມາ ແລະ ໄດ້ຕົກລົງສູ່ຄວາມມືດມົນ. ພວກເຮົາດຳລົງຊີວິດດ້ວຍຄວາມອິດເມື່ອຍ, ເປັນຫ່ວງ, ເຈັບປວດ ແລະ ໂສກເສົ້າ. ນັບເປັນເວລາຫຼາຍພັນປີ, ຊາຕານໄດ້ໃຊ້ຄວາມຄິດນອກຄອກ ແລະ ຄວາມເຂົ້າໃຈຜິດມາໂດຍຕະຫຼອດ ເຊັ່ນ: ລັດທິວັດຖຸນິຍົມ, ລັດທິອະເທວະນິຍົມ, ວິວັດທະນາການ ແລະ ຄະຕິພົດທີ່ເຜີຍແຜ່ໂດຍຄົນທີ່ມີຊື່ສຽງ ແລະ ຍິ່ງໃຫຍ່ເພື່ອເຮັດໃຫ້ເຂົ້າໃຈຜິດ ແລະ ທຳຮ້າຍຜູ້ຄົນ ເຊັ່ນ: ‘ບໍ່ມີພຣະເຈົ້າເລີຍ’, ‘ໂຊກຊະຕາຂອງຄົນໆໜຶ່ງແມ່ນຢູ່ໃນມືຂອງເຂົາເອງ’, ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’, ‘ໃຫ້ໂດດເດັ່ນເໜືອຄົນທີ່ເຫຼືອ ແລະ ນໍາກຽດສັກສີມາໃຫ້ບັນພະບຸລຸດຂອງເຈົ້າ’ ແລະ ‘ມະນຸດຈະເຮັດຫຍັງກໍຕາມເພື່ອໃຫ້ລໍ້າລວຍ’, ‘ເງິນເຮັດໃຫ້ໂລກໝຸນ’ ແລະ ອື່ນໆ. ຫຼັງຈາກຍອມຮັບຄວາມເຊື່ອຜິດໆເຫຼົ່ານີ້ຂອງຊາຕານ, ຜູ້ຄົນໄດ້ປະຕິເສດການດຳລົງຢູ່ ແລະ ກົດເກນຂອງພຣະເຈົ້າ, ຕີໂຕອອກຫ່າງຈາກພຣະເຈົ້າ ແລະ ທໍລະຍົດພຣະອົງ. ພວກເຂົາໄດ້ອວດດີ ແລະ ຫຼອກລວງຍິ່ງຂຶ້ນ, ເຫັນແກ່ໂຕຫຼາຍຂຶ້ນ, ເຈົ້າເລ່ ແລະ ຊົ່ວຮ້າຍ. ຜູ້ຄົນມີສ່ວນຮ່ວມໃນກົນອຸບາຍ, ຕໍ່ສູ້ ແລະ ຂ້າເພື່ອເຫັນແກ່ຊື່ສຽງ, ສະຖານະ ແລະ ຄວາມຮັ່ງມີ. ຜົວ ແລະ ເມຍ, ໝູ່ເພື່ອນໂກງ ແລະ ທໍລະຍົດກັນ, ແມ່ນແຕ່ພໍ່ ແລະ ລູກຊາຍກໍ່ຍັງຕີກັນ ແລະ ອ້າຍນ້ອງກໍ່ໂຈມຕີກັນ. ພວກເຮົາໄດ້ສູນເສຍຄວາມເປັນມະນຸດປົກກະຕິຂອງພວກເຮົາຢ່າງສິ້ນເຊີງ ແລະ ໃຊ້ຊີວິດຄືກັບສັດຮ້າຍຫຼາຍກວ່າມະນຸດ. ຄວາມເຊື່ອຜິດໆຂອງຊາຕານໄດ້ທຳຮ້າຍຜູ້ຄົນຢ່າງຫຼວງຫຼາຍ. ຄິດວ່າພວກເຂົາສາມາດຄວບຄຸມ ຫຼື ປ່ຽນແປງມັນໄດ້, ພວກເຂົາຕໍ່ສູ້ກັບໂຊກຊະຕາຂອງຕົນເອງ. ພວກເຂົາຕໍ່ສູ້ຕະຫຼອດຊີວິດຂອງພວກເຂົາ ແລະ ພວກເຂົາບໍ່ພຽງແຕ່ລົ້ມເຫຼວໃນການປ່ຽນແປງໂຊກຊະຕາຂອງພວກເຂົາເທົ່ານັ້ນ, ແຕ່ຍັງພະຍາຍາມທຳລາຍໂຕເອງອີກດ້ວຍ. ມະນຸດຊາດໄດ້ຖືກເຮັດໃຫ້ເຂົ້າໃຈຜິດ ແລະ ຖືກເຮັດໃຫ້ເສື່ອມຊາມໂດຍຊາຕານ. ພວກເຮົາເຮັດວຽກໜັກຕະຫຼອດມື້, ທໍລະມານທັງກາຍ ແລະ ຈິດໃຈ. ຄວາມເຈັບປ່ວຍ ແລະ ຄວາມທຸກທໍລະມານທຸກຊະນິດກຳລັງເພີ່ມຂື້ນ. ຄວາມທຸກທໍລະມານ ແລະ ຄວາມວິຕົກກັງວົນເຫຼົ່ານີ້ເຮັດໃຫ້ພວກເຮົາຮູ້ສຶກວ່າຊີວິດຂອງມະນຸດຢູ່ໃນໂລກນີ້ນັ້ນຍາກ ແລະ ເມື່ອຍເກີນໄປ. ທັງໝົດນີ້ເກີດຂຶ້ນຫຼັງຈາກທີ່ຊາຕານເຮັດໃຫ້ມະນຸດເສື່ອມຊາມ, ແມ່ນຊາຕານທີ່ກຳລັງທຳຮ້າຍພວກເຮົາ ແລະ ຍັງແມ່ນໝາກຜົນທີ່ຂົມຂື່ນຂອງມະນຸດຊາດທີ່ກຳລັງປະຕິເສດພຣະເຈົ້າ ແລະ ທໍລະຍົດພຣະເຈົ້າ”.

ການສົນທະນາຂອງເອື້ອຍຊິນສະແດງໃຫ້ຂ້ອຍເຫັນວ່າ ຄວາມເຈັບປ່ວຍຂອງມະນຸດມາຈາກຊາຕານ. ຫຼັງຈາກທີ່ຊາຕານເຮັດໃຫ້ມະນຸດເສື່ອມຊາມ, ພວກເຮົາກໍ່ສູນເສຍການດູແລ ແລະ ການປົກປ້ອງຂອງພຣະເຈົ້າ, ເລີ່ມມີຄວາມເຈັບປ່ວຍ ແລະ ຄວາມເຈັບປວດທຸກຮູບແບບຂຶ້ນມາ. ແລ້ວເອື້ອຍກໍ່ເວົ້າສິ່ງນີ້ວ່າ: “ພຣະເຈົ້າທົນບໍ່ໄດ້ທີ່ເຫັນມະນຸດຖືກຊາຕານເປັນຕົວຕະຫຼົກ ແລະ ຖືກທໍລະມານໂດຍຊາຕານ. ພຣະອົງໄດ້ບັງເກີດເປັນມະນຸດສອງຄັ້ງເພື່ອໄຖ່ບາບ ແລະ ຊ່ວຍມະນຸດຊາດໃຫ້ລອດພົ້ນ. ຄັ້ງທຳອິດ, ພຣະອົງໄດ້ບັງເກີດເປັນມະນຸດເປັນພຣະເຢຊູເຈົ້າ, ຖືກຄຶງໄມ້ກາງແຂນເປັນເຄື່ອງບູຊາໄຖ່ບາບສຳລັບມະນຸດຊາດ ເພື່ອກູ້ໄຖ່ພວກເຮົາຈາກບາບ. ໂດຍການເຊື່ອໃນພຣະເຢຊູເຈົ້າ, ຄວາມຜິດບາບຂອງພວກເຮົາໄດ້ຮັບການໃຫ້ອະໄພ ແຕ່ທຳມະຊາດທີ່ເປັນບາບຂອງພວກເຮົາຍັງຄົງຢູ່ ແລະ ພວກເຮົາຍັງບໍ່ທັນເປັນອິດສະຫຼະຈາກບາບຢ່າງສົມບູນ. ພຣະເຈົ້າໄດ້ບັງເກີດເປັນມະນຸດອີກຄັ້ງໜຶ່ງທ່າມກາງມະນຸດໃນຍຸກສຸດທ້າຍເພື່ອສຳແດງຄວາມຈິງ ແລະ ປະຕິບັດພາລະກິດແຫ່ງການພິພາກສາ ແລະ ການຊຳລະລ້າງ ເພື່ອໃຫ້ພວກເຮົາສາມາດຖືກຊ່ວຍໃຫ້ລອດພົ້ນຢ່າງສົມບູນຈາກຊາຕານ, ປະຖິ້ມຄວາມຜິດບາບ ແລະ ຖືກຊຳລະລ້າງ, ຈົນໃນທີ່ສຸດພວກເຮົາຖືກນຳໄປສູ່ອານາຈັກຂອງພຣະເຈົ້າ. ໂດຍການອ່ານພຣະທຳຂອງພຣະເຈົ້າຫຼາຍຂຶ້ນ ພວກເຮົາສາມາດເຂົ້າໃຈຄວາມຈິງ ແລະ ມີການແຍກແຍະ. ພວກເຮົາຈະເຂົ້າໃຈວ່າຊາຕານເຮັດໃຫ້ມະນຸດເສື່ອມຊາມແນວໃດແທ້ໆ ແລະ ເຫັນຜ່ານແກ່ນແທ້ທີ່ຊົ່ວຮ້າຍຂອງມັນ. ແລ້ວພວກເຮົາບໍ່ສາມາດປະຕິເສດຊາຕານ ແລະ ຫຼົບໜີຈາກອິດທິພົນຂອງມັນໄດ້, ແລ້ວມັນຈະບໍ່ສາມາດຍອກຫຼິ້ນ ຫຼື ທຳຮ້າຍພວກເຮົາໄດ້ອີກຕໍ່ໄປ”. ຂ້ອຍຕື່ນເຕັ້ນຫຼາຍທີ່ໄດ້ຍິນວ່າພຣະເຈົ້າສະເດັດມາເພື່ອຊ່ວຍພວກເຮົາໃຫ້ລອດພົ້ນໂດຍພຣະອົງເອງ. ຂ້ອຍບໍ່ຕ້ອງການໃຫ້ຊາຕານສືບຕໍ່ທຳຮ້າຍຂ້ອຍແບບນີ້ອີກແທ້ໆ, ແຕ່ຂ້ອຍບໍ່ຄ່ອຍເຂົ້າໃຈວ່າ ແທ້ຈິງແລ້ວມັນທຳຮ້າຍຂ້ອຍແນວໃດ, ດັ່ງນັ້ນ ຂ້ອຍຈຶ່ງຖາມເອື້ອຍນ້ອງວ່າ: “ຂ້ອຍໄດ້ເຮັດວຽກຢ່າງໜັກເພື່ອໃຫ້ດີກວ່າຄົນອື່ນທີ່ເຫຼືອ ແລະ ໂດດເດັ່ນ, ແຕ່ມັນເຮັດໃຫ້ຂ້ອຍເຈັບປວດເກີນທີ່ຈະທົນໄດ້. ມັນແມ່ນຊາຕານທີ່ໄດ້ເຮັດສິ່ງນີ້ກັບຂ້ອຍບໍ?”

ແລ້ວເອື້ອຍຈາງກໍ່ອ່ານພຣະທຳຂອງພຣະເຈົ້າອົງຊົງລິດທານຸພາບສູງສຸດບາງຂໍ້ທີ່ກ່ຽວຂ້ອງກັບຄຳຖາມຂອງຂ້ອຍ. “ຊາຕານໃຊ້ວິທີການທີ່ສະຫຼາດຫຼັກແຫຼມຫຼາຍ, ເປັນວິທີການທີ່ສອດຄ່ອງກັບແນວຄິດຂອງຜູ້ຄົນ ເຊິ່ງບໍ່ໄດ້ຮຸນແຮງເລີຍ ໂດຍທີ່ມັນເຮັດໃຫ້ຜູ້ຄົນຍອມຮັບເອົາວິທີການດຳລົງຊີວິດຂອງມັນ, ກົດລະບຽບຂອງມັນໃນການດຳລົງຊີວິດໂດຍບໍ່ຮູ້ຕົວ ແລະ ສ້າງເປົ້າໝາຍຊີວິດ ແລະ ທິດທາງໃນຊີວິດຂອງພວກເຂົາ ແລະ ໃນການເຮັດແບບນັ້ນ ພວກເຂົາກໍມີຄວາມທະເຍີທະຍານໃນຊີວິດໂດຍບໍ່ຮູ້ຕົວ. ບໍ່ວ່າຄວາມທະເຍີທະຍານໃນຊີວິດເຫຼົ່ານີ້ ເບິ່ງຄືກັບວ່າ ຍິ່ງໃຫຍ່ສໍ່າໃດກໍຕາມ, ພວກມັນກໍເຊື່ອມໂຍງກັບ ‘ຊື່ສຽງ’ ແລະ ‘ຜົນປະໂຫຍດ’ ໂດຍຕັດຂາດຈາກກັນບໍ່ໄດ້. ທຸກສິ່ງທີ່ບຸກຄົນມີອໍານາດ ຫຼື ມີຊື່ສຽງ ໂດຍທີ່ຈິງແລ້ວກໍຄືທຸກຄົນ ປະຕິບັດໃນຊີວິດແມ່ນກ່ຽວຂ້ອງກັບຄຳເວົ້າເຫຼົ່ານີ້ເທົ່ານັ້ນ: ‘ຊື່ສຽງ’ ແລະ ‘ຜົນປະໂຫຍດ’. ຜູ້ຄົນຄິດວ່າ ຫຼັງຈາກທີ່ພວກເຂົາມີຊື່ສຽງ ແລະ ຜົນປະໂຫຍດ, ແລ້ວພວກເຂົາກໍໄດ້ຜົນປະໂຫຍດຈາກສິ່ງເຫຼົ່ານີ້ເພື່ອມີຄວາມສຸກກັບສະຖານະທີ່ສູງສົ່ງ ແລະ ຄວາມຮັ່ງມີທີ່ຍິ່ງໃຫຍ່ ແລະ ເພື່ອມີຄວາມສຸກກັບຊີວິດ. ພວກເຂົາຄິດວ່າຊື່ສຽງ ແລະ ຜົນປະໂຫຍດເປັນທຶນປະເພດໜຶ່ງທີ່ພວກເຂົາສາມາດນໍາໃຊ້ເພື່ອຮັບເອົາຊີວິດແຫ່ງການສະແຫວງຫາຄວາມສຸກ ແລະ ເພື່ອໝົກມຸ້ນຢູ່ກັບຄວາມສຸກຝ່າຍເນື້ອໜັງ. ເພື່ອເຫັນແກ່ຊື່ສຽງ ແລະ ຜົນປະໂຫຍດນີ້ ເຊິ່ງມະນຸດຊາດປາຖະໜາຫຼາຍ, ຜູ້ຄົນຈຶ່ງເຕັມໃຈທີ່ຈະມອບຮ່າງກາຍຂອງພວກເຂົາ, ຄວາມຄິດ, ທຸກສິ່ງທີ່ພວກເຂົາມີ, ອະນາຄົດຂອງພວກເຂົາ ແລະ ໂຊກຊະຕາຂອງພວກເຂົາໃຫ້ກັບຊາຕານ ເຖິງແມ່ນຈະບໍ່ຮູ້ຕົວກໍຕາມ. ພວກເຂົາເຮັດແບບນັ້ນໂດຍບໍ່ລັງເລແມ່ນແຕ່ວິນາທີດຽວເລີຍ, ເຖິງກັບບໍ່ຮູ້ຈັກຄວາມຕ້ອງການທີ່ຈະຟື້ນຟູທຸກສິ່ງທີ່ພວກເຂົາໄດ້ມອບໃຫ້. ຜູ້ຄົນສາມາດຄວບຄຸມຕົນເອງໄດ້ບໍ ຫຼັງຈາກທີ່ພວກເຂົາໄດ້ພາກັນລີ້ໄພຢູ່ກັບຊາຕານໃນລັກສະນະແບບນີ້ ແລະ ພາກັນຈົງຮັກພັກດີກັບມັນແບບນີ້? ບໍ່ໄດ້ແນ່ນອນ. ພວກເຂົາຖືກຄວບຄຸມໂດຍຊາຕານທັງສິ້ນ ແລະ ໂດຍສິ້ນເຊີງ. ພວກເຂົາຈົມລົງສູ່ບວກຕົມທັງສິ້ນ ແລະ ໂດຍສິ້ນເຊີງ ແລະ ບໍ່ສາມາດປົດປ່ອຍຕົນເອງໃຫ້ເປັນອິດສະຫຼະໄດ້. ຫຼັງຈາກທີ່ບາງຄົນຈົມປັກຢູ່ກັບຊື່ສຽງ ແລະ ຜົນປະໂຫຍດ, ພວກເຂົາກໍຈະບໍ່ສະແຫວງສິ່ງທີ່ສົດໃສ, ສິ່ງທີ່ຊອບທຳ ຫຼື ທຸກສິ່ງທີ່ສວຍງາມ ແລະ ດີອີກຕໍ່ໄປ. ນີ້ເປັນຍ້ອນອຳນາດຈູງໃຈທີ່ຊື່ສຽງ ແລະ ຜົນປະໂຫຍດມີຕໍ່ຜູ້ຄົນແມ່ນມີຫຼາຍເກີນໄປ; ພວກມັນກາຍເປັນສິ່ງທີ່ຜູ້ຄົນໄດ້ສະແຫວງຫາຕະຫຼອດຊີວິດຂອງພວກເຂົາ ແລະ ເຖິງກັບຕະຫຼອດໄປເປັນນິດໂດຍບໍ່ມີຈຸດຈົບ. ນີ້ບໍ່ແມ່ນຄວາມຈິງບໍ?” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ VI). “ຊາຕານໃຊ້ຊື່ສຽງ ແລະ ຜົນປະໂຫຍດເພື່ອຄວບຄຸມຄວາມຄິດຂອງມະນຸດ, ຈົນສິ່ງດຽວທີ່ຜູ້ຄົນຄິດເຖິງກໍຄືຊື່ສຽງ ແລະ ຜົນປະໂຫຍດ. ພວກເຂົາດີ້ນຮົນເພື່ອຊື່ສຽງ ແລະ ຜົນປະໂຫຍດ, ທົນທຸກກັບຄວາມລໍາບາກເພື່ອຊື່ສຽງ ແລະ ຜົນປະໂຫຍດ, ອົດທົນຕໍ່ຄວາມອັບອາຍເພື່ອຊື່ສຽງ ແລະ ຜົນປະໂຫຍດ, ເສຍສະຫຼະທຸກສິ່ງທີ່ພວກເຂົາມີເພື່ອຊື່ສຽງ ແລະ ຜົນປະໂຫຍດ ແລະ ພວກເຂົາຈະຕັດສິນໃຈ ແລະ ຕັດສິນໂດຍເຫັນແກ່ຊື່ສຽງ ແລະ ຜົນປະໂຫຍດ. ໃນລັກສະນະນີ້, ຊາຕານຜູກມັດຜູ້ຄົນດ້ວຍໂສ້ທີ່ເບິ່ງບໍ່ເຫັນ ແລະ ພວກເຂົາບໍ່ມີກຳລັງ ຫຼື ຄວາມກ້າຫານທີ່ຈະໂຍນໂສ້ເຫຼົ່ານັ້ນຖິ້ມ. ພວກເຂົາແບກຫາບໂສ້ເຫຼົ່ານີ້ໂດຍບໍ່ຮູ້ຕົວ ແລະ ຍ່າງຢ່າງອິດເມື່ອຍໄປຂ້າງໜ້າດ້ວຍຄວາມຫຍຸ້ງຍາກຫຼາຍ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ VI).

ຫຼັງຈາກອ່ານພຣະທຳຂອງພຣະເຈົ້າ, ລາວໄດ້ສົນທະນາເຖິງຄວາມຈິງກ່ຽວກັບວິທີທີ່ຊາຕານໃຊ້ຊື່ສຽງ ແລະ ຜົນປະໂຫຍດເພືອເຮັດໃຫ້ມະນຸດເສື່ອມຊາມ. ເມື່ອນັ້ນເອງຂ້ອຍຈຶ່ງຮັບຮູ້ວ່າຊາຕານໜ້າກຽດຊັງສ່ຳໃດ! ຊາຕານໃຊ້ການສຶກສາທາງການ ແລະ ອິດທິພົນທາງສັງຄົນເພື່ອປູກຝັງພວກເຮົາດ້ວຍກົດເກນສຳລັບຊີວິດ ເຊັ່ນ: “ບໍ່ເຈັບ, ບໍ່ໄດ້”, “ຖ້າເຈົ້າຕ້ອງການເບິ່ງຄືວ່າມີກຽດສັກສີເມື່ອຜູ້ຄົນກຳລັງເບິ່ງ, ເຈົ້າຕ້ອງທົນທຸກເມື່ອພວກເຂົາບໍ່ທົນທຸກ”, ແລະ “ເງິນເຮັດໃຫ້ໂລກໝຸນ”. ໂດຍຖືກຫຼອກລວງໂດຍກົດເກນຊີວິດເຫຼົ່ານີ້, ຜູ້ຄົນຮູ້ສຶກວ່າພວກເຂົາບໍ່ສາມາດມີຊີວິດຢູ່ໄດ້ໂດຍບໍ່ມີເງິນ, ເມື່ອພວກເຂົາຮັ່ງມີແລ້ວ, ຄົນອື່ນຈະນັບຖືພວກເຂົາ ແລະ ພວກເຂົາຈະມີກຽດສັກສີ ແລະ ການເປັນຄົນທຸກໝາຍເຖິງການບໍ່ມີຄ່າ. ນັ້ນແມ່ນເຫດຜົນວ່າເປັນຫຍັງຜູ້ຄົນຈຶ່ງດິ້້ນລົນຕະຫຼອດຊີວິດຂອງຕົນເພື່ອເງິນ, ຊື່ສຽງ ແລະ ຜົນປະໂຫຍດ, ເຖິງກັບພະຍາຍາມສຸດຄວາມສາມາດເພື່ອເຮັດໃຫ້ບັນລຸສິ່ງດັ່ງກ່າວ ບໍ່ວ່າຈະມີຜົນຮັບທີ່ຕາມມາໃດໆກໍ່ຕາມ. ຜູ້ຄົນເສື່ອມຊາມຍິ່ງຂຶ້ນ ແລະ ຊີວິດຂອງພວກເຂົາກໍ່ເຈັບປວດຫຼາຍຂຶ້ນ. ນີ້ແມ່ນໂສ້ລ່າມທີ່ຊາຕານໃຊ້ຜູກມັດກັບພວກເຮົາ ແລະ ຍັງເປັນອຸບາຍຂອງຊາຕານເພື່ອເຮັດໃຫ້ພວກເຮົາເສື່ອຊາມ. ການພະຍາຍາມເຮັດໂຕໃຫ້ດີກວ່າຄົນອື່ນ, ການຫາເງິນໃຫ້ໄດ້ຫຼາຍຂຶ້ນເພື່ອວ່າຄົນອື່ນຈະຄິດກັບຂ້ອຍຢ່າງສູງ, ຂ້ອຍຈະກາຍເປັນເຄື່ອງຈັກຜະລິດເງິນ. ຄວາມປາຖະໜາຂອງຂ້ອຍເຕີບໃຫຍ່ຂຶ້ນ, ຂ້ອຍບໍ່ເຄີຍພໍ່ໃຈ ແລະ ຂ້ອຍຖືກບັງຄັບໃຫ້ຢຸດກໍ່ຕໍ່ເມື່ອຂ້ອຍທຳລາຍຊີວິດຂອງໂຕເອງເທົ່ານັ້ນ. ຂ້ອຍຈະກາຍເປັນທາດຂອງເງິນ, ຊື່ສຽງ ແລະ ຜົນປະໂຫຍດ. ການສະແຫວງຫາຊື່ສຽງ ແລະ ຜົນປະໂຫຍດໄດ້ເຮັດໃຫ້ຊີວິດຂອງຂ້ອຍຍາກລຳບາກແທ້ໆ, ອິດເມື່ອຍຫຼາຍ! ການສະແຫວງຫາຕະຫຼອດຫຼາຍປີທີ່ຜ່ານມາ, ຂ້ອຍເຈັບປວດຫຼາຍໂພດ ແລະ ຈົບລົງໂດຍການໄດ້ຮັບບາດເຈັບ. ຄວາມທຸກທໍລະມານທັງໝົດນັ້ນມາຈາກການຖືກທຳຮ້າຍ ແລະ ຖືກເຮັດໃຫ້ເສື່ອມຊາມໂດຍຊາຕານ! ຖ້າບໍ່ມີການເປີດເຜີຍຈາກພຣະທຳຂອງພຣະເຈົ້າ, ຂ້ອຍຈະບໍ່ມີວັນຮູ້ວ່າຊາຕານໃຊ້ເງິນ, ຊື່ສຽງ ແລະ ຜົນປະໂຫຍດເພື່ອເຮັດໃຫ້ຜູ້ຄົນເສື່ອມຊາມ, ແຮງໄກທີ່ຈະຮູ້ວ່າຊື່ສຽງ ແລະ ຜົນປະໂຫຍດແມ່ນໂສ້ລ່າມຂອງຊາຕານກັບມະນຸດ.

ເອື້ອຍຊິນມາສົນທະນາກັບຂ້ອຍຫຼາຍຫຼັງຈາກນັ້ນ. ເມື່ອເວລາຜ່ານໄປ, ຂ້ອຍເລີ່ມເຫັນກົນລະຍຸດທີ່ຊາຕານໃຊ້ເພື່ອເຮັດໃຫ້ມະນຸດເສື່ອມຊາມ. ຂ້ອຍຍັງໄດ້ມາເຂົ້າໃຈວ່າແມ່ນຫຍັງທີ່ສຳຄັນທີ່ສຸດ: ການອ່ານພຣະທຳຂອງພຣະເຈົ້າ, ການສະແຫວງຫາຄວາມຈິງ ແລະ ການເຊື່ອຟັງກົດເກນ ແລະ ການຈັດແຈງຂອງພຣະເຈົ້າ. ນັ້ນເປັນວິທີດໍາລົງຊີວິດທີ່ມີຄວາມໝາຍ, ມີຄວາມສຸກທີ່ສຸດ ແລະ ເປັນວິທີດຽວທີ່ພຣະເຈົ້າຍົກຍ້ອງ!

ມື້ໜຶ່ງ, ຂ້ອຍພົບວ່າ ຂ້ອຍມີເພື່ອນຮ່ວມງານທີ່ໄດ້ມາປະເທດຍີ່ປຸ່ນກັບຜົວຂອງລາວເພື່ອອອກໄປຫາເງິນ. ເຖິງແມ່ນວ່າພວກເຂົາຫາເງິນໄດ້ຈຳນວນໜຶ່ງ, ຕໍ່ມາສຸຂະພາບຂອງຜົວລາວຊຸດໂຊມລົງ ແລະ ລາວຕ້ອງກັບໄປປະເທດຈີນເພື່ອຮັບການປິ່ນປົວ. ລາວຖືກບົ່ງມະຕິວ່າເປັນມະເຮັງໄລຍະສຸດທ້າຍ. ຄອບຄົວຂອງພວກເຂົາດຳລົງຊີວິດຢູ່ໃນຄວາມຢ້ານກົວ ແລະ ຄວາມໂສກເສົ້າ. ຜ່ານຄວາມໂຊກຮ້າຍຂອງລາວ, ຂ້ອຍຮູ້ສຶກໄດ້ຢ່າງເລິກເຊິ່ງເຖິງຄວາມບອບບາງ ແລະ ຄວາມມີຄ່າຂອງຊີວິດ. ຖ້າບໍ່ມີຊີວິດ, ຈະມີເງິນຫຼາຍໄປເຮັດຫຍັງ? ເງິນສາມາດຊື້ຊີວິດໄດ້ບໍ? ຫຼັງຈາກນັ້ນ, ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າອົງຊົງລິດທານຸພາບສູງສຸດ: “ຄົນໃຊ້ທັງຊີວິດຂອງພວກເຂົາຕາມຫາເງິນ ແລະ ຊື່ສຽງ; ພວກເຂົາຈ່ອງດຶງເຟືອງເຫຼົ່ານີ້ໂດຍຄິດວ່າ ພວກມັນແມ່ນວິທີການຊ່ວຍເຫຼືອດຽວຂອງພວກເຂົາ, ຄືກັບວ່າ ການມີພວກມັນ ພວກເຂົາສາມາດມີຊີວິດຢູ່ຕໍ່ໄປໄດ້ ແລະ ພົ້ນຈາກຄວາມຕາຍໄດ້. ມີພຽງແຕ່ເມື່ອພວກເຂົາໃກ້ຈະຕາຍເທົ່ານັ້ນ ພວກເຂົາຈິ່ງຮູ້ວ່າ ສິ່ງເຫຼົ່ານີ້ຢູ່ຫ່າງໃກຈາກພວກເຂົາພຽງໃດ, ພວກເຂົາອ່ອນແອພຽງໃດເມື່ອຜະເຊີນກັບຄວາມຕາຍ, ພວກເຂົາໝົດກໍາລັງໃຈງ່າຍພຽງໃດ, ພວກເຂົາໂດດດ່ຽວ ແລະ ສິ້ນຫວັງພຽງໃດ ໂດຍບໍ່ມີບ່ອນທີ່ຈະເພິ່ງພາ. ພວກເຂົາຮູ້ວ່າຊີວິດບໍ່ສາມາດຊື້ດ້ວຍເງິນ ຫຼື ດ້ວຍຊື່ສຽງໄດ້, ບໍ່ວ່າຜູ້ຄົນຈະລ້ຳລວຍພຽງໃດ, ບໍ່ວ່າຖານະຂອງພວກເຂົາຈະສູງສົ່ງພຽງໃດ, ທຸກຄົນລ້ວນແລ້ວແຕ່ເປັນຄົນທຸກຍາກ ແລະ ບໍ່ມີຄວາມສຳຄັນຫຍັງເມື່ອຢູ່ຕໍ່ໜ້າຄວາມຕາຍ. ພວກເຂົາຮູ້ວ່າເງິນບໍ່ສາມາດຊື້ຊີວິດໄດ້, ຊື່ສຽງບໍ່ສາມາດລົບລ້າງຄວາມຕາຍໄດ້ ແລະ ທັງເງິນ ແລະ ຊື່ສຽງບໍ່ສາມາດເຮັດໃຫ້ຊີວິດຂອງຜູ້ຄົນຍືນຍາວໄດ້ແມ່ນແຕ່ນາທີດຽວ ຫຼື ວິນາທີດຽວ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ III). ພຣະທຳຂອງພຣະເຈົ້າເຮັດໃຫ້ຂ້ອຍເຫັນໄດ້ດີຂຶ້ນວ່າຖ້າພວກເຮົາບໍ່ເຊື່ອໃນພຣະເຈົ້າ ຫຼື ເຂົ້າໃຈຄວາມຈິງ, ພວກເຮົາບໍ່ສາມາດເບິ່ງເຫັນແຜນການຂອງຊາຕານໄດ້ ແລະ ພວກເຮົາບໍ່ສາມາດເຫັນໄດ້ວ່າຊາຕານໃຊ້ເງິນ ແລະ ຊື່ສຽງເພື່ອເຮັດໃຫ້ຜູ້ຄົນເສື່ອມຊາມ. ພວກເຮົາຖືກດູດເຂົ້າໄປໃນວົງຈອນນີ້ທີ່ພວກເຮົາບໍ່ສາມາດອອກໄປໄດ້. ພວກເຮົາຖືກຊາຕານຫຼອກລວງ ແລະ ທຳຮ້າຍເຖິງແມ່ນວ່າພວກເຮົາບໍ່ຕ້ອງການ ແລະ ເຖິງກັບທຳລາຍຊີວິດຂອງພວກເຮົາເອງ. ຊ່າງໜ້າໂສກເສົ້າຫຼາຍ. ຂໍຂອບໃຈຄວາມເຊື່ອຂອງຂ້ອຍ ແລະ ການອ່ານພຣະທຳຂອງພຣະເຈົ້າຫຼາຍໆຂໍ້, ໃນທີ່ສຸດ ຂ້ອຍກໍ່ມາເຂົ້າໃຈສິ່ງເຫຼົ່ານີ້. ຖ້າຂ້ອຍບໍ່ໄດ້ມີຄວາມເຊື່ອ ຫຼື ອ່ານພຣະທຳຂອງພຣະເຈົ້າ, ຂ້ອຍຄົງບໍ່ມີວັນສາມາດປະຖິ້ມອຸປະນິໄສຂອງຊາຕານໄດ້. ຂ້ອຍຄົງຈະພຽງແຕ່ດີ້ນລົນຢູ່ໃນຄວາມມືດ ແລະ ຄວາມເຈັບປວດທີ່ບໍ່ມີທາງອອກ.

ໃນລະຫວ່າງທີ່ຂ້ອຍໄດ້ຮັບບາດເຈັບ, ເອື້ອຍນ້ອງຈາກຄຣິດຕະຈັກໄດ້ມາຢ້ຽມຢາມຂ້ອຍຫຼາຍຄັ້ງ ແລະ ຊ່ວຍບັນເທົາຄວາມເຈັບປວດຂອງຂ້ອຍ. ພວກເຂົາຍັງໄດ້ເຮັດວຽກເຮືອນ ແລະ ເບິ່ງແຍງຂ້ອຍຄືກັບວ່າຂ້ອຍເປັນຄອບຄົວຂອງພວກເຂົາເອງ. ຢູ່ໃນຕ່າງປະເທດ, ຂ້ອຍຮູ້ສຶກຕື້ນຕັນໃຈຫຼາຍທີ່ເອື້ອຍນ້ອງໄດ້ເບິ່ງແຍງຂ້ອຍຢ່າງເອົາໃຈໃສ່. ຂ້ອຍຮູ້ສຶກຮູ້ບຸນຄຸນພຣະເຈົ້າອົງຊົງລິດທານຸພາບສູງສຸດຫຼາຍຍິ່ງຂຶ້ນ. ດ້ວຍການດູແລ ແລະ ການປົກປ້ອງຂອງພຣະເຈົ້າ, ຂ້ອຍດີຂຶ້ນກ່ອນທີ່ຂ້ອຍຈະຮູ້ຕົວ.

ຕໍ່ມາຂ້ອຍອ່ານພຣະທຳນີ້ຂອງພຣະເຈົ້າອົງຊົງລິດທານຸພາບສູງສຸດ: “ເມື່ອຄົນໃດໜຶ່ງຫວນຄືນເບິ່ງເສັ້ນທາງທີ່ເຂົາໄດ້ຍ່າງ, ເມື່ອຄົນໃດໜຶ່ງຈື່ຈໍາທຸກໄລຍະແຫ່ງການເດີນທາງຂອງຕົນເອງ, ເຂົາຈະເຫັນໄດ້ວ່າ ໃນທຸກບາດກ້າວ ບໍ່ວ່າຈະເປັນການເດີນທາງທີ່ຍາກລຳບາກ ຫຼື ລາບລື້ນ, ພຣະເຈົ້າໄດ້ຊີ້ນຳຫົນທາງດັ່ງກ່າວ ແລະ ວາງແຜນໄວ້ທຸກສິ່ງແລ້ວ. ມັນແມ່ນການຈັດແຈງຢ່າງລະອຽດທີ່ສຸດຂອງພຣະເຈົ້າ, ມັນແມ່ນການວາງແຜນຢ່າງຮອບຄອບຂອງພຣະອົງ ທີ່ນຳພາຜູ້ຄົນຈົນມາຮອດທຸກມື້ນີ້ໂດຍບໍ່ຮູ້ຕົວ. ການສາມາດຍອມຮັບອຳນາດອະທິປະໄຕຂອງພຣະຜູ້ຊົງສ້າງ, ຮັບເອົາຄວາມລອດພົ້ນຂອງພຣະອົງ, ນັ້ນແມ່ນໂຊກລາບອັນໃຫຍ່ຫຼວງແທ້ໆ! ຖ້າຄົນໃດໜຶ່ງມີທັດສະນະຄະຕິດ້ານລົບຕໍ່ໂຊກຊະຕາ ນັ້ນກໍພິສູດວ່າ ພວກເຂົາກຳລັງຕໍ່ຕ້ານທຸກສິ່ງທຸກຢ່າງທີ່ພຣະເຈົ້າໄດ້ຈັດແຈງໄວ້ໃຫ້ພວກເຂົາ, ພວກເຂົາບໍ່ມີທັດສະນະຄະຕິທີ່ອ່ອນນ້ອມ. ຖ້າຄົນໃດໜຶ່ງມີທັດສະນະຄະຕິດ້ານບວກຕໍ່ອຳນາດອະທິປະໄຕຂອງພຣະເຈົ້າເໜືອໂຊກຊະຕາມະນຸດ, ແລ້ວເມື່ອເຂົາຫວນຄືນເບິ່ງການເດີນທາງຂອງເຂົາ, ເມື່ອເຂົາຜະເຊີນກັບອຳນາດອະທິປະໄຕຂອງພຣະເຈົ້າຢ່າງແທ້ຈິງ, ເຂົາກໍຈະປາດຖະໜາຢ່າງຈິງໃຈທີ່ຈະຍອມຮັບເອົາທຸກສິ່ງທີ່ພຣະເຈົ້າໄດ້ຈັດແຈງໄວ້, ຈະມີຄວາມຕັ້ງໃຈ ແລະ ຄວາມໝັ້ນໃຈຫຼາຍຂຶ້ນທີ່ຈະປ່ອຍໃຫ້ພຣະເຈົ້າລິຂິດໂຊກຊະຕາຂອງເຂົາ ແລະ ຢຸດກະບົດຕໍ່ພຣະເຈົ້າ. ຍ້ອນຜູ້ຄົນເຫັນວ່າ ພວກເຂົາບໍ່ເຂົ້າໃຈໂຊກຊະຕາ, ເມື່ອພວກເຂົາບໍ່ເຂົ້າໃຈອຳນາດອະທິປະໄຕຂອງພຣະເຈົ້າ, ເມື່ອພວກເຂົາງົມທາງໄປຂ້າງໜ້າຢ່າງເຕັມໃຈ, ຍ່າງໂຊເຊ ແລະ ໂດກເດກຜ່ານໝອກ, ການເດີນທາງແມ່ນຍາກລຳບາກ, ເຮັດໃຫ້ເຈັບປວດໃຈຫຼາຍເກີນໄປ. ດັ່ງນັ້ນ ເມື່ອຜູ້ຄົນຮັບຮູ້ອຳນາດອະທິປະໄຕຂອງພຣະເຈົ້າເໜືອໂຊກຊະຕາມະນຸດ, ຜູ້ທີ່ສະຫຼາດກໍຈະເລືອກທີ່ຈະຮູ້ຈັກ ແລະ ຍອມຮັບມັນ, ໂຍນຖິ້ມວັນທີ່ເຈັບປວດໃນຕອນທີ່ພວກເຂົາພະຍາຍາມສ້າງຊີວິດທີ່ດີດ້ວຍສອງມືຂອງຕົວເອງ ແລະ ຢຸດເຊົາການຝືນຕໍ່ໂຊກຊະຕາ ແລະ ຢຸດການສະແຫວງຫາຂອງພວກເຂົາທີ່ເອີ້ນວ່າ ‘ເປົ້າໝາຍຊີວິດ’ ໃນແບບຂອງພວກເຂົາເອງ. ເມື່ອຜູ້ຄົນບໍ່ມີພຣະເຈົ້າ, ເມື່ອຜູ້ຄົນບໍ່ສາມາດເຫັນພຣະອົງໄດ້, ເມື່ອຜູ້ຄົນບໍ່ສາມາດຮັບຮູ້ອຳນາດອະທິປະໄຕຂອງພຣະເຈົ້າໄດ້ຢ່າງຊັດເຈນ, ທຸກມື້ກໍຈະບໍ່ມີຄວາມໝາຍ, ໄຮ້ຄ່າ ແລະ ມົວໝອງ. ບໍ່ວ່າຜູ້ຄົນຈະຢູ່ໃສ, ມີອາຊີບຫຍັງ, ວິທີການດຳລົງຊີວິດຂອງພວກເຂົາ ແລະ ການສະແຫວງຫາເປົ້າໝາຍຂອງພວກເຂົາບໍ່ໄດ້ຊ່ວຍຫຍັງເລີຍ ແຕ່ກັບນຳເອົາຄວາມປວດໃຈອັນບໍ່ຮູ້ຈົບ ແລະ ຄວາມທຸກທໍລະມານທີ່ບໍ່ລົດລະ ເຊິ່ງພວກເຂົາບໍ່ສາມາດທົນທີ່ຈະຫວນຄືນເບິ່ງອະດີດຂອງຕົນເອງໄດ້. ເມື່ອຜູ້ຄົນຍອມຮັບອຳນາດອະທິປະໄຕຂອງພຣະຜູ້ຊົງສ້າງ, ຍອມຮັບການປັ້ນແຕ່ງ ແລະ ການຈັດແຈງຂອງພຣະອົງ ແລະ ສະແຫວງຫາຊີວິດມະນຸດທີ່ແທ້ຈິງເທົ່ານັ້ນ ພວກເຂົາຈິ່ງຈະຄ່ອຍໆເລີ່ມຫຼຸດພົ້ນອອກຈາກຄວາມທຸກໃຈ ແລະ ຄວາມທຸກທໍລະມານທັງໝົດ ແລະ ກຳຈັດຄວາມວ່າງເປົ່າທັງໝົດຂອງຊີວິດ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ III). ພຣະທຳຂອງພຣະເຈົ້ານັ້ນເປັນຈິງຫຼາຍ, ແຕ່ລະປະໂຫຍກເວົ້າໄປເຖິງກົ້ນບຶ້ງຂອງຫົວໃຈຂ້ອຍ. ຂ້ອຍເຂົ້າໃຈຈາກພຣະທຳຂອງພຣະເຈົ້າວ່າພຣະເຈົ້າແມ່ນພຣະຜູ້ຊົງສ້າງ ແລະ ພວກເຮົາແມ່ນສິ່ງຊົງສ້າງຂອງພຣະອົງ. ຊີວິດຂອງທຸກຄົນຢູ່ໃນມືຂອງພຣະເຈົ້າ, ຢູ່ໃຕ້ການຄວບຄຸມ ແລະ ການຈັດແຈງຂອງພຣະອົງ. ທຸກສິ່ງທີ່ພວກເຮົາໄດ້ຮັບໃນຊີວິດແມ່ນຢູ່ພາຍໃຕ້ການຄວບຄຸມຂອງພຣະເຈົ້າ ແລະ ຖືກກຳນົດໄວ້ລ່ວງໜ້າໂດຍພຣະອົງ. ການຫຍຸ້ງເຮັດນີ້ ແລະ ເຮັດນັ້ນ ແລະ ບໍ່ມີປັດໄຈຕັດສິນໃຈຢ່າງແນ່ນອນ. ເຖິງແນວໃດກໍ່ຕາມ, ການທີ່ພຣະເຈົ້າປະທານໃຫ້ພວກເຮົາຫຼາຍພຽງໃດແມ່ນການພວກເຮົາກໍ່ໄດ້ຮັບຫຼາຍພຽງໃດ. ຖ້າພຣະເຈົ້າບໍ່ປະທານບາງສິ່ງໃຫ້ພວກເຮົາ, ບໍ່ວ່າພວກເຮົາຈະເຮັດວຽກຫຼາຍປານໃດກໍ່ຕາມ ມັນກໍ່ຈະບໍ່ມີຜົນປະໂຫຍດຫຍັງເລີຍ. ມັນກໍ່ເປັນຄືກັບຄຳເວົ້າທີ່ວ່າ “ມະນຸດວາງແກ່ນພືດ, ແຕ່ສະຫວັນກຳນົດການເກັບກ່ຽວ” ແລະ “ມະນຸດສະເໜີ, ພຣະເຈົ້າຈັດການ”. ພວກເຮົາຄວນອ່ອນນ້ອມຕໍ່ກົດເກນ ແລະ ການຈັດແຈງຂອງພຣະຜູ້ສ້າງໃນຊີວິດຂອງພວກເຮົາ. ນີ້ຄືຄວາມລັບສູ່ຄວາມສຸກໃນຊີວິດ! ຂ້ອຍຍັງຮູ້ອີກວ່າເງິນ ແລະ ຕໍາແໜ່ງເປັນຊັບສົມບັດຂອງໂລກ. ໂດຍການອຸທິດຕົນເອງເພື່ອສະແຫວງຫາຊື່ສຽງ ແລະ ຜົນປະໂຫຍດ, ສິ່ງທີ່ພວກເຮົາໄດ້ຮັບໃນຕອນທ້າຍແມ່ນຄວາມວ່າງເປົ່າ ແລະ ຄວາມເຈັບປວດ. ໃນທີ່ສຸດ ພວກເຮົາກໍ່ຖືກຊາຕານກືນກິນ. ຂ້ອຍຄິດຄືນວ່າຂ້ອຍໄດ້ດຳລົງຊີວິດຕາມປັດຊະຍາຂອງຊາຕານແນວໃດ ເຊັ່ນ “ບໍ່ເຈັບ, ບໍ່ໄດ້” ແລະ ຂ້ອຍໄດ້ສະແຫວງຫາເງິນ ແລະ ຊື່ສຽງ. ຂ້ອຍຄິດວ່າຂ້ອຍສາມາດມີຊີວິດທີ່ມີຄວາມສຸກ, ຖືກຄົນອື່ນເຄົາລົບຢ່າງສູງ ແລະ ອິດສາ, ແຕ່ຂ້ອຍບໍ່ໄດ້ຄາດຫວັງວ່າສິ່ງທີ່ຂ້ອຍຈະໄດ້ຮັບເປັນການຕອບແທນຈະແມ່ນຄວາມເຈັບປວດ ແລະ ຄວາມຂົ່ມຂື່ນ, ຂ້ອຍບໍ່ມີຄວາມສະຫງົບສຸກ ຫຼື ຄວາມສຸກເລີຍ. ປັດຈຸບັນນີ້ເມື່ອຂ້ອຍໄດ້ອ່ານພຣະທຳຂອງພຣະເຈົ້າ, ຂ້ອຍເຂົ້າໃຈຄວາມປະສົງຂອງພຣະເຈົ້າ. ຂ້ອຍບໍ່ຕ້ອງການຕໍ່ສູ້ກັບໂຊກຊະຕາຂອງຂ້ອຍອີກຕໍ່ໄປ ແລະ ຂ້ອຍບໍ່ຕ້ອງຕ້ອງການທີ່ຈະສະແຫວງຫາຊື່ສຽງ ແລະ ຜົນປະໂຫຍດແທ້ໆ. ນັ້ນບໍ່ແມ່ນຊີວິດທີ່ຂ້ອຍຕ້ອງການອີກຕໍ່ໄປ. ຂ້ອຍຕັດສິນໃຈທີ່ຈະຍ່າງບົນທາງສາຍອື່ນແຫ່ງຊີວິດ ແລະ ທັງໝົດທີ່ຂ້ອຍຕ້ອງການແມ່ນມອບຊີວິດທີ່ຍັງເຫຼືອຂອງຂ້ອຍໄວ້ໃນມືຂອງພຣະເຈົ້າເພື່ອໃຫ້ພຣະອົງຈັດແຈງ, ພະຍາຍາມເຊື່ອຟັງພຣະເຈົ້າ ແລະ ປະຕິບັດໜ້າທີ່ຂອງຕົນ.

ເພື່ອໃຫ້ເວລາກັບຄວາມເຊື່ອຂອງຂ້ອຍຫຼາຍຂຶ້ນ ແລະ ເພື່ອເຂົ້າຮ່ວມການຊຸມນຸມ, ຂ້ອຍອອກຈາກວຽກເກົ່າ ແລະ ໄດ້ວຽກໃໝ່ເຊິ່ງເປັນວຽກທີ່ງ່າຍກວ່າ. ຂ້ອຍອ່ານພຣະທຳຂອງພຣະເຈົ້າເລື້ອຍໆເມື່ອຂ້ອຍບໍ່ໄດ້ເຮັດວຽກ ແລະ ຍິ່ງຂ້ອຍອ່ານຫຼາຍເທົ່າໃດ ຫົວໃຈຂອງຂ້ອຍຍິ່ງສົດໃສຂຶ້ນ. ຂ້ອຍຍັງໄດ້ຮຽນຮູ້ທີ່ມາຂອງການເຮັດບາບຂອງມະນຸດ, ຂ້ອຍເຂົ້າໃຈວິທີທີ່ພຣະເຈົ້າຊ່ວຍມະນຸດໃຫ້ລອດພົ້ນເທື່ອລະບາດກ້າວ, ມະນຸດຄວນມີຊີວິດຢູ່ເພື່ອຫຍັງ ແລະ ລາວຄວນໃຊ້ຊີວິດທີ່ມີຄວາມໝາຍແນວໃດ. ຂ້ອຍເຕົ້າໂຮມກັນກັບອ້າຍເອື້ອຍນ້ອງເລື້ອຍໆເພື່ອແລກປ່ຽນປະສົບການຂອງພວກເຮົາ ແລະ ຮຽນຮ້ອງເພງສັນລະເສີນໃນພຣະທຳຂອງພຣະເຈົ້າ. ຕອນນີ້ ຊີວິດຂອງຂ້ອຍມີຄວາມສຸກຫຼາຍ. ຂ້ອຍບໍ່ໄດ້ມີລາຍຮັບຄືກັບທີ່ຂ້ອຍເຄີຍໄດ້, ແຕ່ຂ້ອຍຮູ້ສຶກໄດ້ເຖິງຄວາມສະຫງົບສຸກ ແລະ ຄວາມໝັ້ນຄົງທີ່ຂ້ອຍບໍ່ເຄີຍມີມາກ່ອນ. ເມື່ອແນມກັບໄປໃນຕອນນີ້, ຂ້ອຍໄດ້ຮັບພອນຜ່ານຄວາມໂຊກຮ້າຍ! ນີ້ແມ່ນຄວາມລອດພົ້ນຂອງພຣະອົງສຳລັບຂ້ອຍຢ່າງແທ້ຈິງ.


6. ຊື່ສຽງ ແລະ ໂຊກລາບໄດ້ນຳເອົາຄວາມທຸກທໍລະມານມາສູ່ຂ້ອຍ

ໂດຍ ທຽນທຽນ, ຈີນ

ມື້ໜຶ່ງໃນລະດູໃບໄມ້ປົ່ງ, ທ່ານໝໍອາວຸໂສບາງຄົນ ແລະ ຂ້ອຍອອກໄປແຕ່ງກິນນອກບ້ານ. ລະຫວ່າງທາງ, ຊາວບ້ານທ້ອງຖິ່ນບາງຄົນຈື່ ດຣ. ຫວັງໄດ້. ພວກເຂົາເບິ່ງມີຄວາມສຸກ ແລະ ຮູ້ບຸນຄຸນຫຼາຍ. ພວກເຂົາທັກທາຍລາວຢ່າງອົບອຸ່ນ. ແລ້ວເມື່ອພວກເຮົາກຳລັງແຕ່ງກິນຢູ່, ພວກເຮົາຮູ້ວ່າພວກເຮົາຂາດເຄື່ອງບາງຢ່າງ. ຊາວບ້ານໃຈດີຢ່າງບໍ່ໜ້າເຊື່ອ. ເມື່ອພວກເຂົາເຫັນວ່າພວກເຮົາຕ້ອງການບາງສິ່ງ, ພວກເຂົາກໍ່ຈະມອບເຄື່ອງຂອງໂຕເອງໃຫ້ພວກເຮົາ. ເຄື່ອງຂອງໃຊ້ທີ່ຈໍາເປັນປະຈໍາວັນແມ່ນຂາດແຄນໃນສະໄໝນັ້ນ ແລະ ມີຄຸນຄ່າຫຼາຍພໍສົມຄວນ. ຕົວຢ່າງ: ບໍ່ມີນ້ຳນົມຫຼາຍ. ຫຼາຍຄົນຕ້ອງໄດ້ຕໍ່ແຖວກັນເພື່ອໄດ້ຮັບນ້ຳນົມ. ແຕ່ຄົນທີ່ມາຈາກໂຮງງານຜະລິດນົມຫາກໍ່ເອົາມັນມາໃຫ້ພວກເຮົາ. ທັງໝົດນີ້ແມ່ນຍ້ອນຊື່ສຽງຂອງ ດຣ. ຫວັງ. ຂ້ອຍເຫັນດວງຕາຂອງ ດຣ. ຫວັງ ຫຼຽວຂຶ້ນມາໃນຂະນະທີ່ລາວຍິ້ມ ແລະ ຂ້ອຍອົດບໍ່ໄດ້ທີ່ຈະອິດສາລາວ ແລະ ຄິດວ່າ: “ຜູ້ຄົນຊື່ນຊົມ ແລະ ນັບຖື ດຣ. ຫວັງ ແທ້ໆ! ພວກເຂົາໃຫ້ຄວາມນັບຖືລາວໃນທຸກບ່ອນທີ່ລາວໄປ ແລະ ລາວບໍ່ຕ້ອງກັງວົນຫຍັງ. ລາວພຽງແຕ່ຕ້ອງສະແດງໜ້າຂອງລາວເພື່ອເຮັດໃຫ້ສິ່ງຕ່າງໆສຳເລັດໂດຍງ່າຍ. ແຕ່ສຳລັບຂ້ອຍ, ຂ້ອຍເປັນພຽງແພດຮັກສາທີ່ບໍ່ມີໃຜຮູ້ຈັກ. ຂ້ອຍບໍ່ສາມາດຖືກປະຕິບັດແບບນັ້ນໄດ້. ຂ້ອຍເຮັດໄດ້ພຽງແຕ່ຈັບຍອຍເສື້ອຂອງລາວເທົ່ານັ້ນ”. ແຕ່ຕໍ່ມາ, ໃນຄວາມຜິດຫວັງຂອງຂ້ອຍ, ຂ້ອຍແນມເບິ່ງຜົມສີເງິນຂອງ ດຣ. ຫວັງ ແລະ ຄິດວ່າ: “ບໍ່ແມ່ນຂ້ອຍຍັງໜຸ່ມຢູ່ບໍ? ຖ້າຂ້ອຍຮຽນການຢາຢ່າງຖືກຕ້ອງ, ຮຽນຮູ້ຈາກທ່ານໝໍຜູ້ມີປະສົບການ ແລະ ເຮັດວຽກໜັກ, ບໍ່ໄວກໍ່ຊ້າ ຂ້ອຍກໍ່ສາມາດເປັນຄົນທີ່ມີຊື່ສຽງ ແລະ ເປັນທີ່ນັບຖືຄືກັບພວກເຂົາ”.

ຫຼັງຈາກນັ້ນ, ຫຼັງຈາກພະຍາຍາມຢ່າງຕໍ່ເນື່ອງເປັນເວລາໜຶ່ງເດືອນ, ຂ້ອຍກໍ່ສາມາດປະຕິບັດໜ້າທີ່ໄດ້ດ້ວຍຕົນເອງ ແລະ ຂ້ອຍຍັງມີໂອກາດໄດ້ຝຶກການຜ່າຕັດອີກດ້ວຍ. ແຕ່ນີ້ເປັນພຽງບາດກ້າວທຳອິດເທົ່ານັ້ນ. ຂ້ອຍຍັງຕ້ອງໄດ້ເຮັດວຽກໜັກຂຶ້ນຕື່ມອີກ. ດັ່ງນັ້ນ ຂ້ອຍຈຶ່ງສຶກສາທິດສະດີດ້ານການແພດຢ່າງຕໍ່ເນື່ອງ. ຂ້ອຍໄດ້ສອບເສັງທັກສະ ແລະ ຮຽນວິຊາຮັກສາພະຍາດທຸກປະເພດຢູ່ນອກບ່ອນເຮັດວຽກ. ຖ້າມີການຜ່າຕັດສຸກເສີນ, ບໍ່ວ່າຈະເປັນລະຫວ່າງໂມງເຮັດວຽກ ຫຼື ບໍ່ກໍ່ຕາມ, ຂ້ອຍກໍ່ບໍ່ເຄີຍພາດໂອກາດປະຕິບັດການຜ່າຕັດ. ບາງຄັ້ງເມື່ອຂ້ອຍຫຍຸ້ງຢູ່ກັບການຜ່າຕັດ, ຂ້ອຍຈະຫິວຫຼາຍ ແຕ່ຂ້ອຍບໍ່ສາມາດເບິ່ງແຍງຮ່າງກາຍຂອງຕົວເອງໄດ້ ຍ້ອນວ່າໃນການຜ່າຕັດນັ້ນແມ່ນບໍ່ສາມາດເຮັດຜິດພາດໄດ້. ບາງຄັ້ງ ຂ້ານ້ອຍກໍ່ຈຳເປັນຕ້ອງເຮັດວຽກເຕັມ 24 ຊົ່ວໂມງ. ຫຼັງຈາກເລີກວຽກ, ຫົວຂອງຂ້ອຍບໍ່ສາມາດຄິດຫຍັງໄດ້ ແລະ ຮ່າງກາຍຂອງຂ້ອຍອິດເມື່ອຍຫຼາຍ. ຂ້ອຍຢາກພັກຜ່ອນແຮງ, ແຕ່ຕໍ່ມາຂ້ອຍຈື່ໄດ້ວ່າພໍ່ຂອງຂ້ອຍບອກຂ້ອຍສະເໝີວ່າ “ບໍ່ເຈັບ, ບໍ່ໄດ້” ແລະ ເລື່ອງຕ່າງໆກ່ຽວກັບການເຮັດວຽກໜັກເພື່ອບັນລຸເປົ້າໝາຍຂອງຄົນໆໜຶ່ງ. ດັ່ງນັ້ນ ຂ້ອຍຈຶ່ງຊຸກຍູ້ໂຕເອງໃຫ້ສືບຕໍ່ ແລະ ບັງຄັບໂຕເອງໃຫ້ເຮັດວຽກໜັກຕໍ່ໄປ. ທັນທີທີ່ຂ້ອຍເມືອຮອດເຮືອນໃນຕອນກາງຄືນ, ຫົວຂອງຂ້ອຍຈະຮອດໝອນທັນທີ. ຂ້ອຍຈະຢຽດໂຕອອກ ແລະ ຜ່ອນຄາຍຮ່າງກາຍທີ່ອ່ອນລ້າ ແລະ ປວດເມື່ອຍຂອງຂ້ອຍ. ເມື່ອຂ້ອຍຫຼັບຕາລົງ, ຕ້ອງການທີ່ຈະນອນຫຼັບ, ທຸກລາຍລະອຽດຂອງການຜ່າຕັດກໍ່ຈະແວັບເຂົ້າມາໃນຫົວຂອງຂ້ອຍ. ຂ້ອຍຢ້ານວ່າສະພາບຈິດໃຈທີ່ອ່ອນກຳລັງຂອງຂ້ອຍຈະເຮັດໃຫ້ຂ້ອຍເຮັດຜິດພາດໃນການຜ່າຕັດ. ຂ້ອຍຈະຄິດເຖິງເພື່ອນຮ່ວມງານຄົນເກົ່າທີ່ເຮັດຜິດພາດເລັກໆນ້ອຍໆໃນການເຮັດວຽກ ແລະ ບໍ່ມີສິດຜ່າຕັດອີກເລີຍ. ຖ້າມີບາງສິ່ງຜິດພາດ, ຂ້ອຍຈະບໍ່ມີວັນປະສົບຜົນສຳເລັດ. ຈາກນັ້ນ ຂ້ອຍກໍ່ຮູ້ສຶກຄຽດ, ເມື່ອຍ, ຢ້ານ ແລະ ກັງວົນທັນທີ. ຮ່າງກາຍ ແລະ ຈິດໃຈຂອງຂ້ອຍເມື່ອຍຫຼາຍແທ້ໆ. ບາງຄັ້ງຂ້ອຍກໍ່ຄິດເຖິງການຜ່າຕັດທາງເລືອກທີ່ໄດ້ກໍານົດໄວ້ສໍາລັບມື້ຕໍ່ໄປ ແລະ ບໍ່ວ່າມັນຈະເດິກສໍ່າໃດເມື່ອຂ້ອຍມາຮອດເຮືອນ, ຂ້ອຍຈະຕ້ອງກວດເບິ່ງຊ້ຳໆ ແລະ ທົບທວນຄວາມຮູ້ທາງການແພດທີ່ຂ້ອຍຕ້ອງການສໍາລັບການຜ່າຕັດດັ່ງກ່າວໃນມື້ຕໍ່ມາ ເພື່ອທີ່ຂ້ອຍຈະບໍ່ໄດ້ເຮັດຜິດພາດໃດໆ. ຂ້ອຍເມື່ອຍຫຼາຍ, ແຕ່ຂ້ອຍກໍ່ຈະກະຕຸ້ນຕົວເອງເພື່ອໃຫ້ຂ້ອຍສາມາດເຮັດມັນໄດ້ໃນມື້ໃດໜຶ່ງ: “ຈົ່ງເຮັດວຽກໜັກ! ມີແສງສະຫວ່າງຢູ່ປາຍອຸໂມງ!”

ໃນທີ່ສຸດ, ຫຼັງຈາກເຈັດປີຂອງການເຮັດວຽກໜັກ ແລະ ຄວາມພາກພຽນ, ຂ້ອຍໄດ້ກາຍເປັນທ່ານໝໍທີ່ໄດ້ຜ່ານການຮັບຮອງ. ໃນຊ່ວງເວລານັ້ນ, ຄໍາເວົ້າທີ່ໂດດເດັ່ນທີ່ສຸດຢູ່ໃນໃຈຂອງຂ້ອຍແມ່ນ: ມັນຄຸ້ມຄ່າແທ້ໆ! ເມື່ອຊັ້ນຂອງຂ້ອຍເພີ່ມຂຶ້ນ, ລາຄາທີ່ຈະພົບຂ້ອຍກໍ່ໄດ້ເພີ່ມຂຶ້ນ. ຂ້ອຍຈະເຮັດການຜ່າຕັດທັງໝົດທີ່ສາມາດເຮັດໄດ້ໃນລະດັບທ່ານໝໍທີ່ໄດ້ຜ່ານການຮັບຮອງ ແລະ ຊື່ຂອງຂ້ອຍກໍ່ຢູ່ໃນລາຍຊື່ຫົວໜ້າໝໍຜ່າຕັດ. ເງິນເດືອນ ແລະ ສະຖານະຂອງຂ້ອຍສູງຂຶ້ນໃນຂະນະທີ່ເພື່ອນຮ່ວມງານຂອງຂ້ອຍກັບຫຼ້າຫຼັງ. ຂ້ອຍຮູ້ສຶກມີຄວາມສຸກຈົນເກີນບັນຍາຍ, ໂດຍສະເພາະຢູ່ເທິງຖະໜົນທີ່ຫຍຸ້ງ ບ່ອນທີ່ບາງຄົນຈະຈື່ຈຳຂ້ອຍໄດ້. ຂ້ອຍບໍ່ຮູ້ຈັກພວກເຂົາ, ແຕ່ພວກເຮົາຮູ້ຈັກຂ້ອຍ. ພວກເຂົາຍັງຍ້ອງຍໍຂ້ອຍວ່າເປັນທ່ານໝໍຜ່າຕັດທີ່ດີ. ແວວຕາແຫ່ງຄວາມຊົມເຊີຍທີ່ຄົນເຈັບມອບໃຫ້ຂ້ອຍ ແລະ ສິ່ງຕ່າງໆທີ່ພວກເຂົາເວົ້າ: “ຂ້ອຍໄດ້ມາພົບເຈົ້າໃນເມື່ອກ່ອນ ແລະ ຫຼັງຈາກນັ້ນບໍ່ດົນ ຂ້ອຍກໍ່ດີຂຶ້ນ ໂດຍບໍ່ໄດ້ໃຊ້ເງິນຫຼາຍ, ແຕ່ທ່ານໝໍທ່ານອື່ນຂອງຂ້ອຍປິ່ນປົວຂ້ອຍມາດົນໂດຍບໍ່ມີອາການດີຂຶ້ນເລີຍ”. ບາງຄົນເວົ້າວ່າ: “ຄົນນັ້ນຄົນນີ້ວ່າເຈົ້າເປັນທ່ານໝໍທີ່ດີ. ລາວແນະນຳໃຫ້ຂ້ອຍມາພົບເຈົ້າ. ທຸກມື້ນີ້ມັນຍາກຫຼາຍທີ່ຈະໄດ້ເຂົ້າພົບເຈົ້າ”. ເມື່ອຂ້ອຍໄດ້ຍິນເລື່ອງນີ້, ຂ້ອຍຈະຍິ້ມຈົນຮອດກົກຫູ. ຂ້ອຍຮູ້ສຶກມີຄວາມສຸກຫຼາຍຢູ່ພາຍໃນ. ຜູ້ຄົນຍັງຈື່ສິ່ງເຫຼົ່ານີ້ໄດ້ຫຼັງຈາກດົນນານມາແລ້ວ ແລະ ຄົນອື່ນເຖິງກັບມາຫາຂ້ອຍເພາະວ່າຂ້ອຍເປັນທີ່ຮູ້ຈັກກັນດີ. ໃນທັນໃດນັ້ນ ຂ້ອຍກໍ່ຮູ້ສຶກຄືກັບວ່າຊື່ສຽງຂອງຂ້ອຍໄດ້ເຕີບໃຫຍ່ຂຶ້ນ ແລະ ດຽວນີ້ຂ້ອຍຮູ້ລົດຊາດຂອງຄວາມສໍາເລັດ. ແຕ່ຫຼັງຈາກຄວາມສຸກນັ້ນ, ຂ້ອຍຄິດວ່າໂຕເອງຫ່າງໄກຈາກການເປັນແພດປະຈຳ. ຂ້ອຍສາມາດເຮັດໄດ້ແຕ່ການຜ່າຕັດປົກກະຕິເທົ່ານັ້ນ. ຖ້າຂ້ອຍໄດ້ເປັນແພດປະຈຳ ແລະ ສາມາດເຮັດການຜ່າຕັດໃນລະດັບທີ່ສູງຂຶ້ນ, ຄົນເຈັບກໍ່ຈະຍ້ອງຍໍຂ້ອຍຫຼາຍຍິ່ງຂຶ້ນ ແລະ ມີຫຼາຍຄົນທີ່ຕ້ອງການພົບຂ້ອຍ. ສະຖານະຂອງຂ້ອຍທີ່ຢູ່ໃນສາຍຕາຂອງພວກເຂົາຈະບໍ່ຍິ່ງສູງຂຶ້ນບໍ?

ຫຼັງຈາກນັ້ນ, ຂ້ອຍກໍ່ເລັ່ງບາດກ້າວຂອງຂ້ອຍໄວຂຶ້ນສູ່ຊື່ສຽງ ແລະ ໂຊກລາບ. ສາມີຂອງຂ້ອຍຈົ່ມ ແລະ ຖຽງກັບຂ້ອຍຫຼາຍ, ເວົ້າວ່າຂ້ອຍໃຊ້ເວລາຢູ່ກັບລາວໜ້ອຍລົງເລື້ອຍໆ. ຂ້ອຍຮູ້ສຶກເມື່ອຍ ແລະ ຮູ້ສຶກຜິດຫຼາຍ ແລະ ຂ້ອຍອົດບໍ່ໄດ້ທີ່ຈະຖາມຕົວເອງຊໍ້າແລ້ວຊໍ້າອີກວ່າ: “ຂ້ອຍພະຍາຍາມໄປເພື່ອຫຍັງ? ມັນບໍ່ແມ່ນເພື່ອໃຫ້ມີອາຊີບທີ່ປະສົບຜົນສຳເລັດ ແລະ ມີຊີວິດທີ່ດີບໍ? ຂ້ອຍໄດ້ເຮັດຫຍັງຜິດພາດບໍ? ຂ້ອຍບໍ່ໄດ້ເຮັດຜິດ. ແມ່ນສາມີຂອງຂ້ອຍທີ່ເປັນຄົນບໍ່ມີເຫດຜົນ. ລາວບໍ່ມີຄວາມທະເຍີທະຍານ”. ຂ້ອຍເຊັດນ້ຳຕາ ແລະ ສະໝັກຂໍໂອກາດໄປໜ່ວຍງານການແພດລະດັບເທດສະບານເພື່ອສຶກສາຕໍ່ເພື່ອປັບປຸງທັກສະການແພດຂອງຂ້ອຍຕໍ່ໄປ ແລະ ກາຍເປັນແພດປະຈຳ. ມັນເປັນໂອກາດທີ່ຫາຍາກຫຼາຍ ແລະ ຂ້ອຍກໍ່ຫວງແຫນມັນ. ແຕ່ໃນລະຫວ່າງການຝຶກອົບຮົມ, ຂ້ອຍຕົກໃຈທີ່ພົບວ່າຕົວເອງຖືພາ. ການພົບວ່າຕົວເອງຖືພາເຮັດໃຫ້ຂ້ອຍຮູ້ສຶກສັບສົນ ແລະ ຂ້ອຍບໍ່ຄິດແທ້ໆວ່າມັນແມ່ນເວລາທີ່ຖືກຕ້ອງໃນການມີລູກ. ຂ້ອຍໄດ້ຜ່ານຫຼາຍສິ່ງຫຼາຍຢ່າງເພື່ອໃຫ້ໄດ້ໂອກາດນີ້, ຂ້ອຍບໍ່ສາມາດຍອມຖິ້ມມັນພຽງແຕ່ຍ້ອນມີລູກ ແລະ ທຳລາຍຄວາມຄາດຫວັງຂອງຕົວເອງ. ແຕ່ຕໍ່ມາຂ້ອຍກໍ່ຄິດເຖິງລູກ. ຂ້ອຍບໍ່ຕ້ອງການທຳແທ້ງ. ຕໍ່ມາ, ຍ້ອນຂ້ອຍຢືນເປັນເວລາດົນເພື່ອເຮັດການຜ່າຕັດ ແລະ ເຮັດວຽກຫຼາຍເກີນໄປ, ຂ້ອຍບໍ່ໄດ້ກິນເຂົ້າເພື່ອເຮັດການຜ່າຕັດທີ່ບໍ່ໄດ້ນັດໝາຍໄວ້, ຂ້ອຍລົງເອີຍດ້ວຍການຫຼຸລູກ. ແຕ່ຂ້ອຍບໍ່ເຄີຍຢຸດເຊົາການສະແຫວງຫາເພື່ອຊື່ສຽງ ແລະ ໂຊກລາບຂອງຂ້ອຍແມ່ນແຕ່ຊ່ວງເວລາໜຶ່ງ. ຂ້ອຍຕ້ອງການກັບໄປເຮັດວຽກຢູ່ໂຮງໝໍພາຍຫຼັງມື້ທີ່ໄດ້ເອົາເດັກໃນທ້ອງອອກ, ແຕ່ມື້ນັ້ນຮ່າງກາຍຂອງຂ້ອຍອ່ອນແອຫຼາຍ. ຂ້ອຍຮູ້ສຶກວ່າຮ່າງກາຍຂອງຕົນກຳລັງພັງທະລາຍລົງ. ທ້ອງຂອງຂ້ອຍກໍ່ເຈັບ ແລະ ແຂນຂາກໍ່ອ່ອນແຮງ. ສິ່ງທີ່ຂ້ອຍສາມາດເຮັດໄດ້ແມ່ນນອນລົງເທິງຕຽງ ແລະ ພັກຜ່ອນ. ແຕ່ຂ້ອຍບໍ່ໄດ້ກຳລັງຄິດເຖິງລູກທີ່ຫຼຸ ຫຼື ຈະເບິ່ງແຍງຮ່າງກາຍຂອງຂ້ອຍເອງແນວໃດ, ຂ້ອຍພຽງແຕ່ກັງວົນວ່າເວລາຮຽນຂອງຂ້ອຍຈະຊັກຊ້າ ແລະ ມັນອາດສົ່ງຜົນກະທົບຕໍ່ການຮຽນຈົບຂອງຂ້ອຍ. ມັນບໍ່ໄດ້ສູນເປົ່າທັງໝົດບໍ?

ຫຼັງຈາກເຮັດວຽກອິດເມື່ອຍມາອີກເຈັດປີ, ໃນທີ່ສຸດຂ້ອຍກໍ່ໄດ້ຮັບຕຳແໜ່ງເປັນແພດປະຈຳທີ່ຂ້ອຍໄດ້ຝັນເຖິງ. ຄົນເຈັບທີ່ຂ້ອຍເຫັນທຸກຄົນກໍ່ທັກທາຍຂ້ອຍເມື່ອພວກເຂົາເຫັນຂ້ອຍ ແລະ ເວົ້າກັບຄົນອ້ອມຂ້າງວ່າ “ດຣ. ຕຽນ ໄດ້ຜ່າຕັດຂ້ອຍ ແລະ ຊ່ວຍຊີວິດຂ້ອຍ”. ບາງຄົນໄປຢ້ຽມຢາມຂ້ອຍຢູ່ເຮືອນພ້ອມນຳເອົາອາຫານພື້ນເມືອງທຸກຊະນິດມາໃຫ້. ບາງຄົນກໍ່ເອົາຂອງຂວັນ ແລະ ບັດຊື້ເຄື່ອງໃຫ້ຂ້ອຍເພື່ອສະແດງຄວາມຮູ້ບຸນຄຸນຂອງພວກເຂົາ. ບາງຄັ້ງ, ຂ້ອຍກໍ່ຈະໄປກິນເຂົ້າຢູ່ຮ້ານອາຫານ ແລະ ເມື່ອພວກເຂົາເຫັນຂ້ອຍ, ພວກເຂົາຈະຈ່າຍຄ່າອາຫານໃຫ້ໂດຍທີ່ຂ້ອຍບໍ່ຮູ້. ເຖິງແມ່ນວ່າສິ່ງທັງໝົດນີ້ເຮັດໃຫ້ຜູ້ຄົນອິດສາ, ຄວາມສຸກຂອງຂ້ອຍກໍ່ພຽງຊົ່ວຄາວເທົ່ານັ້ນ. ບໍ່ມີໃຜຮູ້ຖິງຄວາມລຳບາກ ແລະ ຄວາມເຈັບປວດທີ່ຢູ່ເບື້ອງຫຼັງຄວາມສຸກຂອງຂ້ອຍ. ຂ້ອຍບໍ່ສາມາດເຮັດຜິດພາດໄດ້ແມ່ນແຕ່ໜ້ອຍເລີຍໃນການຜ່າຕັດ ຫຼື ຜົນທີ່ຕາມມາຈະຄິດບໍ່ເຖິງ ແລະ ຂ້ອຍກັງວົນຕະຫຼອດເວລາເຖິງການເຮັດຜິດພາດທີ່ຈະທຳລາຍຂ້ອຍ. ຂ້ອຍລະມັດລະວັງຫຼາຍ, ຄືກັບຍ່າງເທິງຄົມມີດ. ຂ້ອຍຢູ່ພາຍໃຕ້ຄວາມກົດດັນຫຼາຍເກີນໄປ ແລະ ຈິດໃຈຂອງຂ້ອຍບໍ່ສາມາດຮັບມັນໄດ້. ສຸຂະພາບຂອງຂ້ອຍໄດ້ທົນທຸກ ແລະ ນ້ຳໜັກຂອງຂ້ອຍຫຼຸດລົງປະມານ 90 ປອນ. ໂດຍການເຮັດວຽກເກີນຂອບເຂດເປັນເວລາດົນ, ສຸຂະພາບຂອງຂ້ອຍຊຸດໂຊມລົງຈົນຂ້ອຍທໍລະມານຈາກການນອນບໍ່ຫຼັບ, ເຈັບທ້ອງ ແລະ ຖົງບີອັກເສບ. ຂ້ອຍບໍ່ສາມາດກິນ, ຂ້ອຍບໍ່ສາມາດນອນຫຼັບໄດ້. ຂ້ອຍນອນນັບແກະໝົດຄືນ ແລະ ກິນຢານອນຫຼັບໄປເຖິງ 4 ເມັດ, ແຕ່ກໍ່ບໍ່ມີຜົນຫຍັງ. ໃນຕອນກາງເວັນ ຂ້ອຍຮູ້ສຶກມຶນງົງ ແລະ ບໍ່ມີແຮງ. ຂາຂອງຂ້ອຍຮູ້ສຶກຄືກັບວ່າພວກມັນຖືກເຮັດມາຈາກກົ່ວ. ມັນລຳບາກເຫຼືອທົນ. ຂ້ອຍອົດບໍ່ໄດ້ທີ່ຈະຍິ້ມຢ່າງຂົມຂື່ນ ແລະ ຄິດ: “ຂ້ອຍໄດ້ຮັບສະຖານະ ແລະ ການຍົກຍ້ອງຈາກຄົນອື່ນ, ແຕ່ຕອນນີ້ຂ້ອຍບໍ່ສາມາດແມ່ນແຕ່ນອນ ຫຼື ກິນຄືກັບຄົນປົກກະຕິໄດ້”. ຂ້ອຍຍັງຢາກຫຼີກເວັ້ນການເຮັດວຽກ, ຫຼີກເວັ້ນທຸກຢ່າງ ແລະ ພຽງແຕ່ນອນຫຼັບດີ, ແຕ່ນັ້ນກໍ່ເປັນພຽງຝັນລົມໆແລ້ງໆເທົ່ານັ້ນ. ສິ່ງທີ່ເຮັດໃຫ້ມັນຮ້າຍແຮງໄປກວ່ານັ້ນແມ່ນເມື່ອຂ້ອຍຕ້ອງການການດູແລ ແລະ ການເບິ່ງແຍງຫຼາຍທີ່ສຸດ, ສາມີຂອງຂ້ອຍອອກໄປດື່ມເຫຼົ້າ ແລະ ມີຄວາມສຸກ ແລະ ຂ້ອຍຕ້ອງທົນກັບຄວາມໂສກເສົ້າດ້ວຍຕົວເອງ. ຂ້ອຍຮູ້ສຶກເສົ້າໝອງ ແລະ ສິ້ນຫວັງໃນຄືນທີ່ສະຫງົບງຽບເຫຼົ່ານັ້ນ. ການນອນຫຼັບເປັນເລື່ອງຍາກ ແລະ ຂ້ອຍມັກຝັນເລື້ອຍໆວ່າຂ້ອຍກຳລັງຍ່າງໂຊເຊໃນຄວາມມືດ, ບໍ່ສາມາດເຫັນທິດທາງທີ່ຂ້ອຍມຸ່ງໜ້າໄປ ຫຼື ທາງກັບບ້ານ. ຂ້ອຍຮູ້ສຶກຢ້ານ ແລະ ຂ້ອຍດິ້ນລົນ. ຄັ້ງໜຶ່ງ, ຂ້ອຍຕື່ນຂຶ້ນມາ ແລ້ວເລີ່ມຮ້ອງໄຫ້ “ອ້າ!” ມີເຫື່ອຢູ່ເທິງໜ້າຜາກຂອງຂ້ອຍ. ຂ້ອຍເປີດໄຟ ແລະ ນັ່ງຢູ່ສົ້ນຕຽງ ແລະ ຄິດເຖິງຄວາມເຄົາລົບຈາກຄົນເຈັບ ແລະ ການສັນລະເສີນຈາກຄອບຄົວຂອງຂ້ອຍ, ແຕ່ນັ້ນບໍ່ໄດ້ຊ່ວຍບັນເທົາຄວາມເຈັບປວດເລີຍ. ຫວນຄິດເຖິງຄວາມພະຍາຍາມທີ່ຂ້ອຍໄດ້ທຸ້ມເທຕະຫຼອດເວລາຫຼາຍປີ, ຂ້ອຍສືບຕໍ່ຖາມໂຕເອງວ່າ: “ຂ້ອຍໄດ້ເຮັດວຽກໜັກມາເຄິ່ງຊີວິດເພື່ອກ້າວໄປຂ້າງໜ້າ ແຕ່ໃນທີ່ສຸດ, ນອກຈາກຊ່ວງເວລາແຫ່ງຄວາມຮຸ່ງເຮືອງອັນສັ້ນເຫຼົ່ານັ້ນ, ທັງໝົດທີ່ຂ້ອຍໄດ້ຮັບຄືຮ່າງກາຍທີ່ເຈັບປ່ວຍ, ສາມີທີ່ທໍລະຍົດ ແລະ ຄວາມທຸກທໍລະມານ ແລະ ຄວາມເຈັບປວດທີ່ບໍ່ຈົບສິ້ນ. ເປັນຫຍັງຄືເປັນແບບນັ້ນ? ບຸກຄົນໜຶ່ງຄວນດຳລົງຊີວິດແນວໃດເພື່ອໃຫ້ມີຊີວິດທີ່ມີຄວາມໝາຍ ແລະ ຄຸ້ມຄ່າ?” ຂ້ອຍຢາກຈະຫຼຸດພົ້ນຈາກຄວາມເຈັບປວດ. ຂ້ອຍໄປຫາໝໍດູດວງ, ຂ້ອຍໄດ້ຊອກຫາຄໍາຕອບຢູ່ໃນຄໍາເວົ້າຂອງຄົນທີ່ມີຊື່ສຽງ ແລະ ໄດ້ຄົ້ນຫາ “ພະລັງງານບວກ” ທີ່ຜູ້ຄົນສະແຫວງຫາຫຼາຍ. ຂ້ອຍໄດ້ຄໍາຕອບທາງອອນລາຍໃນພຸດທະສາສະໜາ, ແຕ່ບໍ່ມີຄໍາຕອບທີ່ພໍໃຈ ແລະ ພວກມັນບໍ່ໄດ້ແກ້ໄຂບັນຫາຂອງຂ້ອຍເລີຍ. ໃນເວລາທີ່ຄວາມເຈັບປ່ວຍຂອງຂ້ອຍກາຍເປັນຄວາມເຈັບປວດທີ່ເກີນຈະທົນໄດ້, ເມື່ອຂ້ອຍບໍ່ສາມາດເຫັນຄວາມຫວັງໃນຊີວິດ ຫຼື ພົບເສັ້ນທາງໄປຂ້າງໜ້າ, ພຣະຄຸນແຫ່ງການຊ່ວຍເຫຼືອຂອງພຣະເຈົ້າອົງຊົງລິດທານຸພາບສູງສຸດກໍ່ໄດ້ມາເຖິງຂ້ອຍ.

ຫຼັງຈາກພົບຄວາມເຊື່ອໃນພຣະເຈົ້າ, ຂ້ອຍກໍ່ພົບຄຳຕອບໃນພຣະທຳຂອງພຣະເຈົ້າ. ພຣະທຳຂອງພຣະເຈົ້າກ່າວວ່າ: “ຜູ້ຄົນຄິດວ່າ ຫຼັງຈາກທີ່ພວກເຂົາມີຊື່ສຽງ ແລະ ຜົນປະໂຫຍດ, ແລ້ວພວກເຂົາກໍໄດ້ຜົນປະໂຫຍດຈາກສິ່ງເຫຼົ່ານີ້ເພື່ອມີຄວາມສຸກກັບສະຖານະທີ່ສູງສົ່ງ ແລະ ຄວາມຮັ່ງມີທີ່ຍິ່ງໃຫຍ່ ແລະ ເພື່ອມີຄວາມສຸກກັບຊີວິດ. ພວກເຂົາຄິດວ່າຊື່ສຽງ ແລະ ຜົນປະໂຫຍດເປັນທຶນປະເພດໜຶ່ງທີ່ພວກເຂົາສາມາດນໍາໃຊ້ເພື່ອຮັບເອົາຊີວິດແຫ່ງການສະແຫວງຫາຄວາມສຸກ ແລະ ເພື່ອໝົກມຸ້ນຢູ່ກັບຄວາມສຸກຝ່າຍເນື້ອໜັງ. ເພື່ອເຫັນແກ່ຊື່ສຽງ ແລະ ຜົນປະໂຫຍດນີ້ ເຊິ່ງມະນຸດຊາດປາຖະໜາຫຼາຍ, ຜູ້ຄົນຈຶ່ງເຕັມໃຈທີ່ຈະມອບຮ່າງກາຍຂອງພວກເຂົາ, ຄວາມຄິດ, ທຸກສິ່ງທີ່ພວກເຂົາມີ, ອະນາຄົດຂອງພວກເຂົາ ແລະ ໂຊກຊະຕາຂອງພວກເຂົາໃຫ້ກັບຊາຕານ ເຖິງແມ່ນຈະບໍ່ຮູ້ຕົວກໍຕາມ. ພວກເຂົາເຮັດແບບນັ້ນໂດຍບໍ່ລັງເລແມ່ນແຕ່ວິນາທີດຽວເລີຍ, ເຖິງກັບບໍ່ຮູ້ຈັກຄວາມຕ້ອງການທີ່ຈະຟື້ນຟູທຸກສິ່ງທີ່ພວກເຂົາໄດ້ມອບໃຫ້. ຜູ້ຄົນສາມາດຄວບຄຸມຕົນເອງໄດ້ບໍ ຫຼັງຈາກທີ່ພວກເຂົາໄດ້ພາກັນລີ້ໄພຢູ່ກັບຊາຕານໃນລັກສະນະແບບນີ້ ແລະ ພາກັນຈົງຮັກພັກດີກັບມັນແບບນີ້? ບໍ່ໄດ້ແນ່ນອນ. ພວກເຂົາຖືກຄວບຄຸມໂດຍຊາຕານທັງສິ້ນ ແລະ ໂດຍສິ້ນເຊີງ. ພວກເຂົາຈົມລົງສູ່ບວກຕົມທັງສິ້ນ ແລະ ໂດຍສິ້ນເຊີງ ແລະ ບໍ່ສາມາດປົດປ່ອຍຕົນເອງໃຫ້ເປັນອິດສະຫຼະໄດ້. ຫຼັງຈາກທີ່ບາງຄົນຈົມປັກຢູ່ກັບຊື່ສຽງ ແລະ ຜົນປະໂຫຍດ, ພວກເຂົາກໍຈະບໍ່ສະແຫວງສິ່ງທີ່ສົດໃສ, ສິ່ງທີ່ຊອບທຳ ຫຼື ທຸກສິ່ງທີ່ສວຍງາມ ແລະ ດີອີກຕໍ່ໄປ. ນີ້ເປັນຍ້ອນອຳນາດຈູງໃຈທີ່ຊື່ສຽງ ແລະ ຜົນປະໂຫຍດມີຕໍ່ຜູ້ຄົນແມ່ນມີຫຼາຍເກີນໄປ; ພວກມັນກາຍເປັນສິ່ງທີ່ຜູ້ຄົນໄດ້ສະແຫວງຫາຕະຫຼອດຊີວິດຂອງພວກເຂົາ ແລະ ເຖິງກັບຕະຫຼອດໄປເປັນນິດໂດຍບໍ່ມີຈຸດຈົບ. ນີ້ບໍ່ແມ່ນຄວາມຈິງບໍ?” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ VI). ພຣະທຳຂອງພຣະເຈົ້າເຮັດໃຫ້ຫົວໃຈຂອງຂ້ອຍສົດໃສ. ຂ້ອຍຈື່ໄດ້ຕອນອອກໄປແຕ່ງກິນຢູ່ຂ້າງນອກກັບ ດຣ. ຫວັງ ຕອນທີ່ຂ້ອຍຕັ້ງໃຈວ່າຕາບໃດທີ່ຂ້ອຍມີສະຖານະ ແລະ ມີທັກສະດ້ານການແພດຂັ້ນສູງ, ແລ້ວຜູ້ຄົນກໍ່ຈະນັບຖືຂ້ອຍ ແລະ ຂ້ອຍຈະໄດ້ຮັບການປະຕິບັດເປັນພິເສດ ແລະ ຊີວິດກໍ່ຈະດຳເນີນໄປຢ່າງບໍ່ມີອຸປະສັກໃດໆ. ຂ້ອຍຍັງໄດ້ຍອມຮັບພິດຂອງຊາຕານ ເຊັ່ນ “ມະນຸດປະຊື່ຂອງເຂົາໄວ້ໃນບ່ອນໃດກໍຕາມທີ່ເຂົາຢູ່ ເຊັ່ນດຽວກັບຫ່ານທີ່ຮ້ອງອອກມາບ່ອນໃດກໍຕາມທີ່ມັນບິນໄປ”, “ໃຫ້ໂດດເດັ່ນເໜືອຄົນທີ່ເຫຼືອ ແລະ ນໍາກຽດສັກສີມາໃຫ້ບັນພະບຸລຸດຂອງເຈົ້າ” ແລະ “ມະນຸດດິ້ນລົນຂຶ້ນສູງ; ນໍ້າໄຫຼລົງລຸ່ມ”, ຫຼາຍຈົນການຕາມຫາຊື່ສຽງ ແລະ ໂຊກລາບກາຍເປັນການສະແຫວງຫາ ແລະ ເປົ້າໝາຍໃນຊີວິດ. ຂ້ອຍເຮັດວຽກໜັກຢ່າງຕໍ່ເນື່ອງເພື່ອພັດທະນາອາຊີບຂອງຂ້ອຍ. ພາຍຫຼັງທີ່ໄດ້ຮັບຄວາມເຄົາລົບ ແລະ ການສັນລະເສີນຈາກຄົນອ້ອມຂ້າງຂ້ອຍ, ຂ້ອຍຮູ້ສຶກໄດ້ເຖິງຄວາມສຳເລັດຢ່າງແທ້ຈິງ ເຊິ່ງເຮັດໃຫ້ຂ້ອຍສືບຕໍ່ຢູ່ບົນເສັ້ນທາງທີ່ຜິດໂດຍບໍ່ມີການຫຼຽວຫຼັງເລີຍ. ຂ້ອຍໃຊ້ເວລາຫຼາຍກວ່າ 10 ປີທີ່ດີທີ່ສຸດຂອງຂ້ອຍໃນການຕາມຫາຊື່ສຽງ ແລະ ໂຊກລາບ, ເສຍສະລະຄອບຄົວ ແລະ ລູກໃນທ້ອງຂອງຂ້ອຍ. ຂ້ອຍໄດ້ທຳລາຍສຸຂະພາບຂອງຕົວເອງ ແລະ ຖືກປະໄວ້ພ້ອມກັບຮ່າງກາຍທີ່ເຈັບປ່ວຍ. ມັນເປັນເລື່ອງໜ້າອັບອາຍທີ່ຫຼັງຈາການເສຍສະລະເຫຼົ່ານັ້ນ, ເມື່ອນັ້ນເອງຂ້ອຍຈຶ່ງຄິດໄດ້ວ່າ: “ຊື່ສຽງ ແລະ ໂຊກລາບມີປະໂຫຍດຫຍັງກັບຂ້ອຍ? ການໄລ່ຕາມມັນນຳເອົາຄວາມອິດເມື່ອຍ ແລະ ການທົນທຸກມາໃຫ້ຂ້ອຍ ແລະ ຫຼັງຈາກທີ່ໄດ້ຮັບມັນແລ້ວ, ຂ້ອຍກໍ່ຍັງທົນທຸກເກີນຄຳບັນຍາຍ. ເຫັນໄດ້ຊັດເຈນວ່າ ການໄລ່ຕາມຊື່ສຽງ ແລະ ໂຊກລາບແມ່ນເສັ້ນທາງທີ່ຜິດທັງສິ້ນ”. ໃນທີ່ສຸດ ຂ້ອຍກໍ່ເຂົ້າໃຈວ່າການຕໍ່ສູ້ເພື່ອໄລ່ຕາມຊື່ສຽງ ແລະ ໂຊກລາບແມ່ນກອງກຳລັງຊົ່ວຮ້າຍທີ່ພັນຮອບໂຕຜູ້ຄົນຄືກັບເຊືອກ ແລະ ເຮັດໃຫ້ພວກເຂົາຫາຍໃຈບໍ່ອອກ. ມັນຄ້າຍຄືກັບແອກທີ່ຊາຕານວາງໄວ້ເທິງຮ່າງກາຍຂອງຂ້ອຍທີ່ເຮັດໃຫ້ຂ້ອຍເຕັມໃຈທົນທຸກທໍລະມານ ແລະ ເສຍສະລະທຸກສິ່ງ. ໃນທີ່ສຸດ, ຊາຕານໄດ້ໃຫ້ຂ້ອຍຢູ່ບ່ອນທີ່ມັນຕ້ອງການຂ້ອຍ. ມັນເປັນຄືກັບທີ່ພຣະທຳຂອງພຣະເຈົ້າກ່າວວ່າ: “ຊາຕານໃຊ້ຊື່ສຽງ ແລະ ຜົນປະໂຫຍດເພື່ອຄວບຄຸມຄວາມຄິດຂອງມະນຸດ, ຈົນສິ່ງດຽວທີ່ຜູ້ຄົນຄິດເຖິງກໍຄືຊື່ສຽງ ແລະ ຜົນປະໂຫຍດ. ພວກເຂົາດີ້ນຮົນເພື່ອຊື່ສຽງ ແລະ ຜົນປະໂຫຍດ, ທົນທຸກກັບຄວາມລໍາບາກເພື່ອຊື່ສຽງ ແລະ ຜົນປະໂຫຍດ, ອົດທົນຕໍ່ຄວາມອັບອາຍເພື່ອຊື່ສຽງ ແລະ ຜົນປະໂຫຍດ, ເສຍສະຫຼະທຸກສິ່ງທີ່ພວກເຂົາມີເພື່ອຊື່ສຽງ ແລະ ຜົນປະໂຫຍດ ແລະ ພວກເຂົາຈະຕັດສິນໃຈ ແລະ ຕັດສິນໂດຍເຫັນແກ່ຊື່ສຽງ ແລະ ຜົນປະໂຫຍດ. ໃນລັກສະນະນີ້, ຊາຕານຜູກມັດຜູ້ຄົນດ້ວຍໂສ້ທີ່ເບິ່ງບໍ່ເຫັນ ແລະ ພວກເຂົາບໍ່ມີກຳລັງ ຫຼື ຄວາມກ້າຫານທີ່ຈະໂຍນໂສ້ເຫຼົ່ານັ້ນຖິ້ມ. ພວກເຂົາແບກຫາບໂສ້ເຫຼົ່ານີ້ໂດຍບໍ່ຮູ້ຕົວ ແລະ ຍ່າງຢ່າງອິດເມື່ອຍໄປຂ້າງໜ້າດ້ວຍຄວາມຫຍຸ້ງຍາກຫຼາຍ. ຍ້ອນເຫັນແກ່ຊື່ສຽງ ແລະ ຜົນປະໂຫຍດນີ້, ມະນຸດຊາດຈຶ່ງຫຼີກເວັ້ນພຣະເຈົ້າ ແລະ ຫັກຫຼັງພຣະອົງ ແລະ ພາກັນເປັນຄົນຊົ່ວຮ້າຍໜັກຂຶ້ນເລື້ອຍໆ. ສະນັ້ນ ໃນລັກສະນະນີ້ ມະນຸດແຕ່ລະຮຸ່ນຈຶ່ງຖືກທຳລາຍໃນທ່າມກາງຊື່ສຽງ ແລະ ຜົນປະໂຫຍດຂອງຊາຕານ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ VI). ຂ້ອຍເຫັນວ່າຊາຕານໜ້າກຽດຊັງແທ້ໆ ແລະ ຂ້ອຍຂອບໃຈພຣະເຈົ້າຈາກກົ້ນບຶ້ງຂອງຫົວໃຈຂອງຂ້ອຍ. ໃນເວລາທີ່ຊາຕານໄດ້ຂັບໄລ່ຂ້ອຍໃຫ້ຈົນມຸມ, ພຣະເຈົ້າບໍ່ພຽງແຕ່ນັ່ງ ແລະ ເຝົ້າເບິ່ງ, ພຣະອົງໄດ້ຍື່ນມືແຫ່ງຄວາມລອດພົ້ນຂອງພຣະອົງອອກມາໃຫ້ຂ້ອຍ, ປອບໃຈຂ້ອຍດ້ວຍພຣະທຳຂອງພຣະອົງ, ໃຫ້ກຳລັງໃຈຂ້ອຍ ແລະ ຊ່ວຍໃຫ້ຂ້ອຍພົບທີ່ມາຂອງຄວາມເຈັບປວດຂອງຂ້ອຍ. ມີແຕ່ພຣະເຈົ້າທີ່ຮັກຜູ້ຄົນທີ່ສຸດ. ພຣະອົງກາຍເປັນເນື້ອໜັງເພື່ອສຳແດງຄວາມຈິງເພື່ອສອນໃຫ້ພວກເຮົາແຍກແຍະສິ່ງທີ່ດີຈາກສິ່ງທີ່ບໍ່ດີ ແລະ ສິ່ງທີ່ເປັນບວກຈາກສິ່ງທີ່ເປັນລົບ. ຂ້ອຍຮູ້ວ່າຂ້ອຍບໍ່ສາມາດສືບຕໍ່ໄປໃນທາງທີ່ຜິດ, ໃຊ້ຊີວິດຂອງຂ້ອຍເພື່ອຊອກຫາຊື່ສຽງ ແລະ ຫາຜົນປະໂຫຍດ. ຂ້ອຍຄວນນະມັດສະການພຣະຜູ້ສ້າງ. ຫຼັງຈາກນັ້ນ, ຂ້ອຍໃຊ້ເວລາຫວ່າງຂອງຂ້ອຍຫຼາຍຂຶ້ນໃນການອ່ານພຣທຳຂອງພຣະເຈົ້າ ແລະ ສົນທະນາກັບອ້າຍເອື້ອຍນ້ອງຂອງຂ້ອຍເຖິງສິ່ງຕ່າງໆທີ່ຂ້ອຍບໍ່ເຂົ້າໃຈ ແລະ ພວກເຮົາກໍ່ຊ່ວຍເຫຼືອ ແລະ ສະໜັບສະໜູນເຊິ່ງກັນ ແລະ ກັນ. ກ່ອນທີ່ຂ້ອຍຮູ້ຕົວ, ຂ້ອຍເຂົ້າໃຈຄວາມຈິງບາງຢ່າງ ແລະ ມີຄວາມເຂົ້າໃຈທີ່ດີຂຶ້ນໃນບາງສິ່ງ. ຈິດໃຈຂອງຂ້ອຍຜ່ອນຄາຍຫຼາຍຂຶ້ນ. ອາການນອນບໍ່ຫຼັບຂອງຂ້ອຍຄ່ອຍໆດີຂຶ້ນ ແລະ ອາການເຈັບທ້ອງ ແລະ ຖົງນ້ຳບີອັກເສບຂອງຂ້ອຍກໍ່ຫາຍໄປເຊັ່ນກັນ. ສິ່ງເຫຼົ່ານີ້ແມ່ນສິ່ງທີ່ຂ້ອຍບໍ່ສາມາດບັນລຸໄດ້ໃນການຊອກຫາຊື່ສຽງ ແລະ ຜົນປະໂຫຍດ. ຂ້ອຍສຳຜັດໄດ້ເຖິງຄວາມສຸກແຫ່ງເສລີພາບທາງຝ່າຍວິນຍານຢ່າງແທ້ຈິງ.

ຕໍ່ມາ, ຂ້ອຍເຫັນເພື່ອຮ່ວມງານຂອງຂ້ອຍທຸກຄົນກຳເຮັດວຽກເພື່ອໃຫ້ໄດ້ຮັບການເລື່ອນຕຳແໜ່ງ ແລະ ຜູ້ທີ່ມີທັກສະດ້ານວິຊາການຕ່ຳກວ່າຂ້ອຍ, ເຊິ່ງບາງຄົນເຖິງກັບເປັນເພື່ອນຮ່ວມງານທີ່ຂ້ອຍຝຶກຝົນມາ, ທຸກຄົນໄດ້ກາຍເປັນຮອງສາສະດາຈານ. ຂ້ອຍຮູ້ສຶກສູນເສຍ. ຂ້ອຍຄິດວ່າຖ້າສຸຂະພາບຂອງຂ້ອຍບໍ່ໄດ້ຊຸດໂຊມລົງ ແລະ ເຮັດໃຫ້ຂ້ອຍກັບມາໄດ້ອີກໜຶ່ງທົດສະວັດ ຫຼື ປະມານນັ້ນ, ດ້ວຍທັກສະຄວາມຊ່ຽວຊານຂອງຂ້ອຍ, ຢ່າງໜ້ອຍຂ້ອຍກໍ່ສາມາດເປັນຮອງສາສະດາຈານໄດ້. ແຕ່ຄິດຫວນຄືນເຖິງວິທີທີ່ຂ້ອຍເຄີຍໄລ່ຕາມການເລື່ອນຕຳແໜ່ງ ແລະ ມີຮ່າງກາຍທີ່ເຈັບປ່ວຍ, ເຈັບປວດ ແລະ ທົນທຸກທໍລະມານ, ຂ້ອຍຮັບຮູ້ວ່າ ນີ້ແມ່ນໜຶ່ງໃນແຜນການທີ່ມີເລ່ຫຼ່ຽມຂອງຊາຕານ. ຊາຕານໃຊ້ຄວາມປາຖະໜາຂອງຂ້ອຍເພື່ອຊັກຈູງຂ້ອຍໃຫ້ກັບຄືນສູ່ວົງຈອນຂອງຊື່ສຽງ ແລະ ຜົນປະໂຫຍດ. ຖ້າຂ້ອຍເລີ່ມແລ່ນຕາມຊື່ສຽງ ແລະ ຜົນປະໂຫຍດອີກ, ຂ້ອຍອາດຈະເຖິງຂັ້ນເສຍຊີວິດໄດ້. ມັນຈະມີປະໂຫຍດຫຍັງ? ຂ້ອຍຄິດເຖິງບາງສິ່ງທີ່ພຣະເຢຊູເຈົ້າໄດ້ກ່າວ: “ຍ້ອນວ່າມະນຸດຈະໄດ້ຮັບປະໂຫຍດຫຍັງ, ຖ້າເຂົາຈະໄດ້ຮັບໂລກທັງໝົດ ແລະ ສູນເສຍຈິດວິນຍານຂອງເຂົາເອງ? ຫຼື ມະນຸດຈະແລກປ່ຽນຫຍັງກັບຈິດວິນຍານຂອງເຂົາ?” (ມັດທາຍ 16:26). ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ສໍາລັບບາງຄົນທີ່ເປັນຄົນທຳມະດາ ແລະ ຄົນທີ່ສະແຫວງຫາຄວາມຮັກສໍາລັບພຣະເຈົ້າ, ການເຂົ້າສູ່ອານາຈັກເພື່ອກາຍເປັນປະຊາຊົນຂອງພຣະເຈົ້າແມ່ນອະນາຄົດຢ່າງແທ້ຈິງຂອງພວກເຈົ້າ ແລະ ເປັນຊີວິດທີ່ມີຄຸນຄ່າ ແລະ ຄວາມໝາຍທີ່ສຸດ; ບໍ່ມີໃຜທີ່ໄດ້ຮັບການອວຍພອນຫຼາຍໄປກວ່າພວກເຈົ້າອີກແລ້ວ. ເປັນຫຍັງເຮົາຈຶ່ງເວົ້າແບບນີ້? ຍ້ອນວ່າຄົນທີ່ບໍ່ເຊື່ອພຣະເຈົ້າມີຊີວິດເພື່ອເນື້ອໜັງ ແລະ ພວກເຂົາມີຊີວິດເພື່ອຊາຕານ, ແຕ່ໃນປັດຈຸບັນ ພວກເຈົ້າມີຊີວິດຢູ່ເພື່ອພຣະເຈົ້າ ແລະ ມີຊີວິດຢູ່ເພື່ອປະຕິບັດຄວາມປະສົງຂອງພຣະເຈົ້າ. ນັ້ນຄືເຫດຜົນທີ່ເຮົາກ່າວວ່າ ຊີວິດຂອງພວກເຈົ້າແມ່ນມີຄວາມໝາຍທີ່ສຸດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຮູ້ຈັກພາລະກິດໃໝ່ສຸດຂອງພຣະເຈົ້າ ແລະ ຕິດຕາມຮອຍພຣະບາດຂອງພຣະອົງ). ຂ້ອຍເຂົ້າໃຈຄວາມປະສົງຂອງພຣະເຈົ້າຈາກພຣະທຳຂອງພຣະອົງ. ບໍ່ວ່າສະຖານະຂອງຄົນໆໜຶ່ງຈະສູງສົ່ງພຽງໃດ ຫຼື ຊື່ສຽງຂອງພວກເຂົາຈະເປັນຫຍັງກໍ່ຕາມ, ການໄລ່ຕາມຊື່ສຽງ ແລະ ໂຊກລາບແມ່ນເສັ້ນທາງທີ່ຜິດ ແລະ ແມ່ນເສັ້ນທາງທີ່ນຳໄປສູ່ຄວາມຕາຍ. ພວກເຮົາບໍ່ສາມາດໄດ້ຮັບພອນ ຫຼື ການປົກປ້ອງຂອງພຣະເຈົ້າທີ່ລົງມາບົນເສັ້ນທາງນີ້ໄດ້. ມັນແມ່ນໂດຍການສະແຫວງຫາຄວາມຈິງ ແລະ ການປະຕິບັດໜ້າທີ່ຂອງພວກເຮົາ, ກຳຈັດຄວາມເສື່ອມຊາມຂອງພວກເຮົາໂດຍການປະສົບກັບພາລະກິດຂອງພຣະເຈົ້າ ແລະ ພະຍາຍາມຮູ້ຈັກພຣະເຈົ້າ ພວກເຮົາຈຶ່ງສາມາດມີຊີວິດທີ່ມີຄວາມໝາຍ ແລະ ມີຄຸນຄ່າ ແລະ ໃນທີ່ສຸດກໍ່ໄດ້ຮັບພອນຂອງພຣະເຈົ້າ. ນີ້ແມ່ນອະນາຄົດທີ່ແທ້ຈິງທີ່ຄົນໆໜຶ່ງຄວນມີ. ຖ້າຂ້ອຍພະຍາຍາມຕອບສະໜອງຜົນປະໂຫຍດຂອງເນື້ອໜັງຕໍ່ໄປ, ພຣະເຈົ້າບໍ່ພຽງແຕ່ຈະບໍ່ອວຍພອນຂ້ອຍ, ພຣະອົງຈະກຽດຊັງຂ້ອຍແທ້ໆ. ນີ້ແມ່ນຕົວຢ່າງຊີວິດຈິງຂອງຄົນທີ່ຂ້ອຍຮູ້ຈັກ: ລູກສາວຫົວໜ້າຂອງຂ້ອຍຮຽນຈົບຈາກວິທະຍາໄລ ແລະ ມີອາຊີບການງານທີ່ດີຢູ່ຕ່າງປະເທດ. ແຕ່ຫຼາຍປີຫຼັງຈາກການແຂ່ງຂັນທີ່ດຸເດືອດ ແລະ ຖືກກົດດັນຫຼາຍເກີນໄປ, ລາວຮູ້ສຶກຫົດຫູ່ໃຈ ແລະ ກະໂດດຕຶກຂ້າໂຕຕາຍ. ມີລູກຊາຍຂອງໝູ່ຂ້ອຍ ທີ່ກາຍເປັນຜູ້ບໍລິຫານແຕ່ອາຍຸຍັງນ້ອຍ ແລະ ປະສົບຜົນສຳເລັດ, ໄດ້ເປັນພະຍາດຕັບແຂງຈາການກິນດື່ມເພື່ອເຂົ້າສັງຄົມຫຼາຍເກີນໄປ. ຫຼັງຈາກນັ້ນ ບໍ່ຮອດຫົກເດືອນລາວກໍ່ຕາຍ ແລະ ຜົມຂອງໝູ່ຂ້ອຍກາຍເປັນສີເທົາໃນເວລາຂ້າມຄືນຈາກຄວາມເຈັບປວດທີ່ມັນເກີດຂຶ້ນ. ຂ້ອຍຫວນຄິດໄດ້ວ່າຄັ້ງໜຶ່ງເຄີຍອ່ານພຣະທຳເຫຼົ່ານີ້ຂອງພຣະເຈົ້າ: “ຜູ້ຄົນຮູ້ວ່າເງິນບໍ່ສາມາດຊື້ຊີວິດໄດ້, ຊື່ສຽງບໍ່ສາມາດລົບລ້າງຄວາມຕາຍໄດ້ ແລະ ທັງເງິນ ແລະ ຊື່ສຽງບໍ່ສາມາດເຮັດໃຫ້ຊີວິດຂອງຜູ້ຄົນຍືນຍາວໄດ້ແມ່ນແຕ່ນາທີດຽວ ຫຼື ວິນາທີດຽວ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ III). ຊື່ສຽງ ແລະ ຜົນປະໂຫຍດບໍ່ສາມາດກຳຈັດຄວາມທຸກທໍລະມານຈາກຜູ້ຄົນໄດ້ ແລະ ບໍ່ສາມາດຊ່ວຍຊີວິດພວກເຂົາໄດ້. ພວກມັນເຮັດໄດ້ພຽງລໍ້ໃຫ້ຜູ້ຄົນກັບເຂົ້າສູ່ເຫວເລິກແຫ່ງຄວາມຕາຍ ຫຼັງຈາກຄວາມສຸກບາງຢ່າງທີ່ແສນສັ້ນ. ເມື່ອເຂົ້າໃຈເລື່ອງນີ້, ຂ້ອຍກໍ່ບໍ່ຖືກລົບກວນ ຫຼື ໄດ້ຮັບຜົນກະທົບຈາກຄົນອ້ອມຂ້າງອີກຕໍ່ໄປ. ຂ້ອຍເຕັມໃຈທີ່ຈະໃຊ້ເວລາຫວ່າງທີ່ຈຳກັດຂອງຂ້ອຍໃນການສະແຫວງຫາຄວາມຈິງ ແລະ ຮູ້ຈັກພຣະເຈົ້າ, ດຳລົງຊີວິດຕາມຂໍ້ກຳນົດຂອງພຣະເຈົ້າ ແລະ ປະຕິບັດໜ້າທີ່ຂອງຂ້ອຍໃນເຮືອນຂອງພຣະເຈົ້າ.

ມື້ໜຶ່ງ, ຂ້ອຍໄດ້ຮັບສາຍໂທເຂົ້າຈາກອຳນວຍການໂຮງໝໍອື່ນ. ລາວເວົ້າວ່າ, “ຕອນນີ້ເຈົ້າເຂົ້າບຳນານແລ້ວ, ສະນັ້ນພວກເຮົາຈຶ່ງກໍາລັງວາງແຜນຈັດງານລ້ຽງສໍາລັບເຈົ້າເພື່ອສະເຫຼີມສະຫຼອງ ແລະ ພວກເຮົາສາມາດສົນທະນາກ່ຽວກັບການຮ່ວມມືທີ່ພວກເຮົາເຄີຍເວົ້າກັນມາກ່ອນ. ພວກເຮົາຢາກແຂວນໃບປະກອບວິຊາຊີບແພດປະຈຳຂອງເຈົ້າໃນໂຮງໝໍຂອງພວກເຮົາເມື່ອດຶງດູດຄົນເຈັບເກົ່າຂອງເຈົ້າ. ເຈົ້າຍັງສາມາດເຮັດວຽກໃຫ້ພວກເຮົາ ຫຼື ເຈົ້າສາມາດກາຍເປັນຜູ້ຖືຫຸ້ນໄດ້. ມັນກໍ່ແລ້ວແຕ່ເຈົ້າ”. ເມື່ອຂ້ອຍໄດ້ຍິນດັ່ງນີ້, ຂ້ອຍອົດຄິດບໍ່ໄດ້ວ່າ “ຂ້ອຍໃຊ້ເວລາເກືອບໝົດຊີວິດເພື່ອໄລ່ຕາມຊື່ສຽງ ແລະ ຜົນປະໂຫຍດ ແລະ ຂ້ອຍໄດ້ຫຍັງຈາກມັນ? ຂ້ອຍຈະໃຊ້ທັງຊີວິດຈົມຢູ່ກັບຊື່ສຽງ ແລະ ຜົນປະໂຫຍດແທ້ບໍ? ມັນບໍ່ງ່າຍເລີຍທີ່ຈະກຳຈັດຄວາມເຈັບປວດຈາກການໄລ່ຕາມຊື່ສຽງ ແລະ ໂຊກລາບ. ຂ້ອຍບໍ່ຈຳເປັນຕ້ອງນັບແກະຕອນການຄືນອີກແລ້ວ ຫຼື ໃຊ້ຊີວິດຢ່າງກັງວົນ ແລະ ຢ້ານໄປໝົດມື້. ຂ້ອຍໄດ້ຊີມລົດຄວາມສະຫງົບໃນຈິດໃຈທີ່ການເຊື່ອໃນພຣະເຈົ້າ ແລະ ການເຂົ້າໃຈຄວາມຈິງໄດ້ນໍາມາສູ່ຂ້ອຍ. ຂ້ອຍຄວນຍຶດຕິດກັບຄວາມສຸກນີ້ໄວ້ດີກວ່າ. ນອກຈາກນັ້ນ, ເຖິງແມ່ນວ່າຂ້ອຍພຽງແຕ່ຕ້ອງແຂວນໃບອະນຸຍາດຢູ່ໂຮງໝໍ, ຖ້າມີບັນຫາ ຂ້ອຍຍັງຕ້ອງເຂົ້າມາ ແລະ ນັ້ນຈະບໍ່ແຊກແຊງການປະຕິບັດໜ້າທີ່ຂອງຂ້ອຍບໍ?” ຂ້ອຍຄິດເຖິງພຣະທຳຂອງພຣະເຈົ້າອົງຊົງລິດທານຸພາບສູງສຸດ: “ໃນຕອນນີ້ ແຕ່ລະມື້ທີ່ພວກເຈົ້າດໍາເນີນຊີວິດຢູ່ແມ່ນສຳຄັນຫຼາຍ ແລະ ມີຄວາມສໍາຄັນທີ່ສຸດຕໍ່ຈຸດໝາຍປາຍທາງຂອງພວກເຈົ້າ ແລະ ຊະຕາກໍາຂອງພວກເຈົ້າ. ເພາະສະນັ້ນ ພວກເຈົ້າຈໍາເປັນຕ້ອງຖະໜອມທຸກສິ່ງທີ່ພວກເຈົ້າມີໃນມື້ນີ້ ແລະ ເຫັນຄຸນຄ່າໃນທຸກນາທີທີ່ຜ່ານໄປ. ເຈົ້າຕ້ອງໃຊ້ເວລາຂອງເຈົ້າໃຫ້ຄຸ້ມຄ່າເພື່ອໃຫ້ຕົວຂອງເຈົ້າເອງໄດ້ຮັບຜົນປະໂຫຍດຫຼາຍທີ່ສຸດ ເພື່ອວ່າເຈົ້າຈະບໍ່ໄດ້ໃຊ້ຊີວິດນີ້ຢ່າງສູນເປົ່າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເຈົ້າຈົງຮັກພັກດີຕໍ່ຜູ້ໃດ?). ຂ້ອຍໂຊກດີຫຼາຍທີ່ໄດ້ມີໂອກາດທີ່ຫາໄດ້ຍາກໃນການຄົ້ນຫາພຣະເຈົ້າ. ແມ່ນພຣະເຈົ້າທີ່ເຮັດໃຫ້ຂ້ອຍເຂົ້າໃຈຄວາມໝາຍຂອງຊີວິດ ແລະ ນຳເອົາຂ້ອຍອອກຈາກເຫວເລິກແຫ່ງຄວາມເຈັບປວດ. ຂ້ອຍຈະກັບໄປຫາອ້ອມກອດຂອງຊາຕານອີກໄດ້ແນວໃດ? ພາລະກິດຂອງພຣະເຈົ້າເກືອບຈະສິ້ນສຸດລົງແລ້ວ ແລະ ຂ້ອຍຍັງບໍ່ທັນໄດ້ຮັບຄວາມຈິງເທື່ອ. ຂ້ອຍຕ້ອງທະນຸຖະໜອມທຸກມື້ ແລະ ສະແຫວງຫາຄວາມຈິງໃນເວລາທີ່ຈຳກັດຂອງຂ້ອຍ. ນັ້ນຄືຊີວິດທີ່ສວຍງາມແທ້! ເມື່ອເຂົ້າໃຈຄວາມປະສົງຂອງພຣະເຈົ້າ, ຂ້ອຍໄດ້ປະຕິເສດຂໍ້ສະເໜີຂອງອຳນວຍການ. ໃນຕອນທີ່ຂ້ານອຍວາງໂທລະສັບລົງ, ຂ້ອຍຮູ້ສຶກເປັນອິດສະລະຫຼາຍກວ່າທີ່ຂ້ອຍເຄີຍເປັນມາກ່ອນ. ຂ້ອຍອົດບໍ່ໄດ້ທີ່ຈະເວົ້າວ່າ “ຂ້ອຍຄວນໄດ້ຢຸດໄລ່ຕາມຊື່ສຽງ ແລະ ຜົນປະໂຫຍດແຕ່ດົນແລ້ວ”. ໂຮງໝໍອື່ນລົມກັບຂ້ອຍເລື່ອງການເຮັດວຽກຮ່ວມກັນ ແລະ ຂ້ອຍກໍ່ປະຕິເສດພວກເຂົາທັງໝົດ. ຕອນນີ້, ຂ້ອຍທຸ້ມເທໃຫ້ກັບການປະຕິບັດໜ້າທີ່ຂອງຕົນ. ຂ້ອຍຮູ້ສຶກສະບາຍໃຈຫຼາຍ ແລະ ພໍໃຈທຸກໆມື້. ນີ້ແມ່ນບາງສິ່ງທີ່ບໍ່ມີຄວາມສຸກທາງວັດຖຸ ຫຼື ຊື່ສຽງ ຫຼື ສະຖານະໃດສາມາດນຳມາໄດ້. ຂ້ອຍຂອບໃຈພຣະເຈົ້າອົງຊົງລິດທານຸພາບສູງສຸດທີ່ໄດ້ຊ່ວຍຂ້ອຍໃຫ້ລອດພົ້ນ!


7. ການຕື່ນຕົວຂອງທາດຂອງເງິນ

ໂດຍ ຊິງອູ່, ຈີນ

ເມື່ອຂ້ອຍຍັງໜຸ່ມ, ຄອບຄົວຂ້ອຍທຸກຍາກ ແລະ ພໍ່ແມ່ຂອງຂ້ອຍບໍ່ສາມາດຈ່າຍຄ່າຮຽນໃຫ້ຂ້ອຍໄດ້, ສະນັ້ນ ຂ້ອຍຈຶ່ງໄດ້ສ້າງ ແລະ ຂາຍຮົ້ວເພື່ອຈ່າຍຄ່າຮຽນ. ຄັ້ງໜຶ່ງ, ຂ້ອຍກຳລັງເຮັດວຽກໃນສວນ ແລະ ຕັດນິ້ວກ້ອຍຂອງໂຕເອງ. ບໍ່ມີເງິນສຳລັບການປິ່ນປົວ, ດັ່ງນັ້ນ ມັນຈຶ່ງບໍ່ເຄີຍຫາຍດີເປັນປົກກະຕິ. ຂ້ອຍຍັງບໍ່ສາມາດຢຽດມັນອອກໄດ້ຢ່າງເຕັມທີ່. ຫຼັງຈາກທີ່ຂ້ອຍແຕ່ງງານ, ຜົວ ແລະ ຂ້ອຍກໍ່ຍັງທຸກຢູ່. ໝູ່ເພື່ອນ ແລະ ຍາດພີ່ນ້ອງຂອງພວກພວກເຮົາດູຖູກພວກເຮົາ ແລະ ຫຼົບຫຼີກພວກເຮົາ. ເມື່ອຂ້ອຍເຫັນຄວາມເຄົາລົບທີ່ຄົນລວຍໄດ້ຮັບ, ພວກເຂົາສາມາດກິນ ແລະ ນຸ່ງຫົ່ມໄດ້ຢ່າງໄຮ້ກັງວົນໄດ້ແນວໃດ, ຂ້ອຍກໍ່ອິດສາພວກເຂົາ. ຜູ້ຄົນເວົ້າຢູ່ສະເໝີວ່າ: “ເງິນເຮັດໃຫ້ໂລກໝຸນ”, “ເງິນບໍ່ແມ່ນທຸກສິ່ງ, ແຕ່ຖ້າບໍ່ມີມັນ ເຈົ້າກໍບໍ່ສາມາດເຮັດຫຍັງໄດ້”, ແລະ “ຄົນທີ່ເປົ່າປີ່ກຳນົດທຳນອງ”. ໃນຕອນນັ້ນ ຂ້ອຍຄິດວ່າທັງໝົດນີ້ເປັນຄວາມຈິງ. ດ້ວຍເງິນ, ເຈົ້າສາມາດລ້ຽງ ແລະ ຫາເຄື່ອງນຸ່ງໃຫ້ຕົວເອງ ແລະ ມັນນໍາຄວາມເຄົາລົບ ແລະ ຄວາມຊົມເຊີຍມາໃຫ້ເຈົ້າ. ຂ້ອຍຄິດວ່າເງິນແມ່ນທຸກສິ່ງ. ຂ້ອຍສາບານວ່າຈະເຮັດວຽກໜັກ ແລະ ຫາເງິນໃຫ້ໄດ້ຫຼາຍຂຶ້ນ. ຂ້ອຍຕ້ອງການພົ້ນຈາກຄວາມທຸກຍາກ ແລະ ໃຊ້ຊີວິດຄືກັບຄົນລວຍ.

ຕໍ່ມາ, ຜົວຂອງຂ້ອຍ ແລະ ຂ້ອຍຖືກຈ້າງໃຫ້ເປີດໂຮງອາຫານໃນໂຮງຮຽນ. ຄົນເປັນຮ້ອຍໆຄົນກິນຢູ່ທີ່ນັ້ນທຸກໆມື້. ເພື່ອປະຢັດເງິນ, ພວກເຮົາຈ້າງພະນັກງານພຽງຄົນດຽວເທົ່ານັ້ນ. ຜົວຂອງຂ້ອຍ ແລະ ຂ້ອຍເຮັດວຽກແຕ່ 4 ໂມງເຂົ້າຈົນກາຍທ່ຽງຄືນທຸກໆມື້. ຂ້ອຍຍັງສືບຕໍ່ເຮັດວຽກເຖິງແມ່ນວ່າຂ້ອຍເປັນຫວັດແຮງ. ເພື່ອຫາເງິນໃຫ້ໄດ້ຫຼາຍຂຶ້ນ, ພວກເຮົາຍັງໄດ້ເຮັດວຽກສວນຫຼາຍຢ່າງ. ໃນຊ່ວງລະດູການທີ່ຫຍຸ້ງ, ພວກເຮົາໄດ້ເຮັດວຽກກາຍເວລາເພື່ອປູກ ແລະ ເກັບກ່ຽວທຸກຢ່າງໃນຕອນກາງຄືນ. ຍ້ອນພວກເຮົາເຮັດວຽກທັງເວັນ ແລະ ຄືນ, ຂ້ອຍມັກມີອາການວິນຫົວເລື້ອຍໆ. ບາງຄັ້ງ, ຂ້ອຍຈະຫຼັບຄໍຕົກ ໃນຂະນະທີ່ຕັດຜັກ ແລະ ຂ້ອຍໄດ້ຕັດມືຂອງໂຕເອງ. ບາດແຜຈະຖືກຫໍ່ດ້ວຍເກືອ ແລະ ນ້ຳ. ມັນເຈັບປວດຫຼາຍ. ເຖິງແມ່ນວ່າຂ້ອຍອິດເມື່ອຍຫຼາຍ, ທຸກເທື່ອທີ່ຂ້ອຍເຫັນວ່າລາຍຮັບຂອງຕົນເອງເພີ່ມຂຶ້ນ, ຂ້ອຍກໍ່ຮູ້ສຶກມີຄວາມສຸກ. ຂ້ອຍຄິດວ່າ ມັນຄຸ້ມຄ່າຢ່າງສິ້ນເຊີງ. ເມື່ອຂ້ອຍເຫັນຄົນລວຍທີ່ໃສ່ເສື້ອຜ້າຫຼູຫຼາທີ່ກຳລັງກິນ ແລະ ຫົວ, ຂ້ອຍບອກໂຕເອງວ່າ “ຂ້ອຍຕ້ອງຫາເງິນໃຫ້ໄດ້ຫຼາຍຂຶ້ນ!” ຂ້ອຍຄິດວ່າ ຕາບໃດທີ່ຂ້ອຍເຮັດວຽກໜັກ, ຂ້ອຍຈະເຂົ້າຮ່ວມຊັ້ນຂອງຄົນລວຍບໍ່ຊ້າກໍໄວ.

ຍ້ອນການໃຊ້ນ້ຳເຢັນທຸກໆມື້, ຂ້ອຍຈຶ່ງເປັນພະຍາດຂໍ່ກະດູກອັກເສບຮ້າຍແຮງ. ຂໍ້ຕໍ່ຂອງຂ້ອຍເລີ່ມຜິດຮູບ. ເນື່ອງຈາກການເຮັດວຽກທີ່ອິດເມື່ອຍມາເປັນເວລາຫຼາຍປີ, ຂ້ອຍເຮັດໃຫ້ຂໍ້ກະດູກສັນຫຼັງຫຼຸດໂບກ ເຊິ່ງເຮັດເກີດພາວະເນື້ອເຍື່ອກະດູກເພີ່ມຂຶ້ນຜິດປົກກະຕິ ແລະ ມີອາການປວດຮຸນແຮງຕາມເສັ້ນປະສາດຂາ. ທ່ານໝໍສັ່ງໃຫ້ຜ່າຕັດ ແລະ ນອນພັກປິ່ນປົວຢູ່ໂຮງໝໍສາມເດືອນ, ແຕ່ຂ້ອຍບໍ່ຢາກຢຸດຫາເງິນ, ດັ່ງນັ້ນ ຂ້ອຍຈຶ່ງປະຕິເສດ. ແມ່ນແຕ່ສາມມື້ກໍ່ຈະດົນເກີນໄປ. ດັ່ງນັ້ນ, ຂ້ອຍຈຶ່ງສືບຕໍ່ເຮັດວຽກທັງເວັນ ແລະ ຄືນ. ໃນທີ່ສຸດ, ຍ້ອນຂ້ອຍບໍ່ສາມາດກິນເຂົ້າຖືກເວລາ ຫຼື ນອນພັກຜ່ອນພຽງພໍ, ຂ້ອຍຈຶ່ງເປັນໂຣກກະເພາະ ແລະ ລຳໄສ້ອັກເສບ. ຫຼັງຈາກນັ້ນບໍ່ດົນ, ຂ້ອຍກໍ່ເປັນໂຣກເນື້ອງອກໃນກ້າມເນື້ອມົດລູກ, ຮັງໄຂ່ຢ່ອນ, ພະຍາດຫົວໃຈ, ໂຣກກ້າມເນື້ອຫົວໃຈຂາດເລືອດ ແລະ ໂຣກເລືອດຈາງຮ້າຍແຮງ. ມັນແມ່ນຄວາມເຈັບປ່ວຍຕໍ່ໆກັນ. ຄວາມເຈັບປວດນັ້ນເກີນຈະທົນໄດ້ ແລະ ຂ້ອຍບໍ່ສາມາດນອນຫຼັບໄດ້ໃນຕອນກາງຄືນ. ຂ້ອຍໄດ້ຫຼັ່ງນ້ຳຕາຫຼາຍເກີນກວ່າທີ່ຂ້ອຍສາມາດນັບໄດ້. ຂ້ອຍໝົດຫວັງແລ້ວ. ຂ້ອຍຄິດ: “ແມ່ນຫຍັງຄືປະເດັນຂອງການມີຊີວິດຢູ່? ພຽງເພື່ອໃຫ້ພວກເຮົາສາມາດໃຊ້ຊີວິດຂອງພວກເຮົາໃນການດິ້ນລົນເພື່ອຫາເງິນບໍ?” ຂ້ອຍບໍ່ມີຄຳຕອບ. ຂ້ອຍພຽງຮູ້ສືກຄືກັບວ່າຂ້ອຍຕ້ອງມີເງິນເພື່ອບັນລຸສິ່ງໃດໜຶ່ງໃນສັງຄົມ. ດັ່ງນັ້ນ, ຂ້ອຍຈຶ່ງບອກໂຕເອງວ່າ: “ຕາບໃດທີ່ເຈົ້າຢືນຊື່, ເຈົ້າກໍ່ສາມາດສືບຕໍ່ເຮັດວຽກໄດ້”. ແລ້ວຂ້ອຍກໍ່ກັບໄປສະແຫວງຫາເງິນຄືເກົ່າ. ແຕ່ມື້ໜຶ່ງ ຂ້ອຍໄປໂຮງໝໍ ແລະ ຖືກບົ່ງມະຕິວ່າເປັນມະເຮັງສອງແບບ ນັ້ນຄື ເປັນມະເຮັງປອດຂັ້ນເລີ່ມຕົ້ນ ແລະ ມະເຮັງເຕົ້ານົມ. ເມື່ອພວກເຂົາບອກເລື່ອງນີ້ກັບຂ້ອຍ, ຂ້ອຍຮູ້ສຶກອ່ອນແອຢ່າງໜ້າປະຫຼາດໃຈ. ຂ້ອຍນອນລົງເທິງຕຽງ ແລະ ຮ້ອງໄຫ້ເປັນຊົ່ວໂມງ. ຂ້ອຍໄປໂຮງໝໍທຸກປະເພດເພື່ອຮັບການປິ່ນປົວ ແລະ ໃຊ້ເງິນອອມເກືອບທັງໝົດຂອງພວກເຮົາ. ແຕ່ບໍ່ໄດ້ຜົນຫຍັງ ແລະ ຢາທີ່ຂ້ອຍກິນເຮັດໃຫ້ຮ່າງກາຍໄຄ່ບວມໄປໝົດທັງໂຕ. ທຸກໆຄືນ, ເມື່ອທຸກຄົນມິດງຽບ, ຂ້ອຍນອນຢູ່ເທິງຕຽງຂອງຂ້ອຍ ແລະ ເບິ່ງອອກໄປທາງປ່ອງຢ້ຽມ, ໃນສະພາວະທີ່ສິ້ນຫວັງ. ຂ້ອຍໄດ້ໃຊ້ຊີວິດຂອງຂ້ອຍເພື່ອຫາເງິນ ແລະ ບໍ່ພຽງແຕ່ບໍ່ລວຍ, ສຸຂະພາບຂອງຂ້ອຍກັບຊຸດໂຊມລົງ ແລະ ຊີວິດຂອງຂ້ອຍກໍ່ລຳເຄັນ. ແມ່ນຫຍັງຄືປະເດັນຂອງການມີຊີວິດຢູ່? ຂ້ອຍບໍ່ຕ້ອງການຂ້າໂຕເອງດ້ວຍການຫາເງິນອີກຕໍ່ໄປ. ແຕ່ຜົວຂອງຂ້ອຍຮັກເງິນ. ລາວເວົ້າວ່າ: “ຕາບໃດທີ່ເຈົ້າຍັງມີຊີວິດຢູ່, ເຈົ້າຕ້ອງເຮັດວຽກຕໍ່ໄປ!” ຄວາມບໍ່ສົນໃຈຂອງລາວເຮັດໃຫ້ຂ້່ານ້ອຍຮູ້ສຶກເສຍໃຈ ແລະ ຜິດຫວັງ, ແຕ່ສ່ວນຫຼາຍແລ້ວແມ່ນໄຮ້ປະໂຫຍດ. ຂ້ອຍອາຍຸພຽງ 40 ປີເທົ່ານັ້ນ. ຂ້ອຍບໍ່ເຄີຍມີຊີວິດທີ່ມີຄວາມສຸກເລີຍ. ຂ້ອຍບໍ່ທັນເຫັນລູກຊາຍຂອງຕົນແຕ່ງງານ. ຂ້ອຍບໍ່ພ້ອມທີ່ຈະຕາຍແບບນັ້ນ. ຂ້ອຍຢາກມີຊີວິດຢູ່. ແຕ່ຖ້າບໍ່ມີເງິນ, ຂ້ອຍຈະໄປຮັບການປິ່ນປົວ ແລະ ລອດຊີວິດໄດ້ແນວໃດ? ທາງດຽວຄືຕ້ອງຫາເງິນຕໍ່ໄປ. ດັ່ງນັ້ນ, ຂ້ອຍຈຶ່ງສືບຕໍ່ເຮັດວຽກໃນຂະນະທີ່ກິນຢາປິ່ນປົວ.

ໜຶ່ງປີຕໍ່ມາ, ຜົວຂອງຂ້ອຍເປີດໂຮງງານຜະລິດຖ່ານອັດແຂງດ້ວຍເງິນອອມທີ່ເຫຼືອຂອງພວກເຮົາ. ປີຕໍ່ໄປ, ລາວເປີດໂຮງງານສະກັດນ້ຳມັນ. ທຸກໆມື້ ຂ້ອຍຕ້ອງໄປໆມາໆລະຫວ່າງສອງໂຮງງານທັງໆທີ່ປ່ວຍຢູ່ເພື່ອເຮັດວຽກເລັກໆນ້ອຍໆ. ຫຼັງຈາກຫຼາຍປີທີ່ເຮັດວຽກໜັກ, ໃນທີ່ສຸດ ພວກເຮົາກໍ່ຫາເງິນໄດ້ຈຳນວນໜຶ່ງ. ພວກເຮົາຊື້ເຮືອນໃນເມືອງ, ຊື້ລົດ ແລະ ພວກເຮົາມີຄວາມສຸກກັບຊີວິດທາງດ້ານວັດຖຸທີ່ດີ. ໝູ່ເພື່ອນຂອງພວກເຮົາ ແລະ ຍາດພີ່ນ້ອງຂອງພວກເຮົາຕ່າງກໍ່ປະຈົບປະແຈງພວກເຮົາ ແລະ ຊື່ນຊົມພວກເຮົາ. ຖານະທາງສັງຄົມຂອງພວກເຮົາກໍ່ປ່ຽນໄປ. ພວກເຮົາມີຕົວຕົນໃໝ່. ພວກເຮົາພໍໃຈກັບຕົວເອງຫຼາຍ. ຄວາມທຸກທໍລະມານຕະຫຼອດເວລາຫຼາຍປີນັ້ນ ໃນທີ່ສຸດກໍ່ເບິ່ງຄືວ່າຄຸ້ມຄ່າ. ແຕ່ເວລາທີ່ດີບໍ່ໄດ້ຢູ່ດົນ. ຫຼັງຈາກທີ່ເຮັດວຽກໜັກມາຫຼາຍປີ, ຮ່າງກາຍຂອງຂ້ອຍກໍ່ເລີ່ມພັງທະລາຍລົງ. ທ່ານໝໍບອກຂ້ອຍວ່າ: “ອາການເຈັບປ່ວຍຂອງເຈົ້າຊັບຊ້ອນເກີນໄປ. ບໍ່ມີອະໄວຍະວະໃດຂອງເຈົ້າທີເຮັດວຽກໄດ້ປົກກະຕິ. ບໍ່ມີຫຍັງທີ່ພວກເຮົາສາມາດເຮັດໄດ້”. ຄຳເວົ້າຂອງລາວມາຄືກັບໂທດປະຫານຊີວິດ. ຂ້ອຍບໍ່ສາມາດຍອມຮັບຂ່າວນີ້ໄດ້. ຂ້ອຍຄວນກັບເມືອເຮືອນ ແລະ ລໍຖ້າຄວາມຕາຍບໍ? ຂ້ອຍມີເງິນ ແລະ ມ່ວນຊື່ນກັບຊີວິດທາງວັດຖຸຂອງຂ້ອຍ. ແຕ່ນັ້ນຈະມີປະໂຫຍດຫຍັງ? ຕອນນີ້ ບໍ່ມີເງິນຈຳນວນໃດທີ່ສາມາດຊ່ວຍຊີວິດຂ້ອຍໄວ້ໄດ້. ຄວາມເຈັບປວດຂອງພະຍາດເກືອບເຮັດໃຫ້ຂ້ອຍຢາກຕາຍ. ຂ້ອຍສາມາດເຮັດຫຍັງໄດ້ອີກແດ່? ຂ້ອຍເງີຍໜ້າຂຶ້ນ ແລະ ຮ້ອງວ່າ: “ສະຫວັນ! ຊ່ວຍຂ້ອຍແດ່ທ້ອນ!”

ໃນຊ່ວງເວລາທີ່ໝົດຫວັງທີ່ສຸດຂອງຂ້ອຍ, ໝູ່ຂອງຂ້ອຍໄດ້ແບ່ງປັນຂ່າງປະເສີດຍຸກສຸດທ້າຍຂອງພຣະເຈົ້າອົງຊົງລິດທານຸພາບສູງສຸດກັບຂ້ອຍ. ລາວເວົ້າວ່າ ພຣະເຈົ້າໄດ້ກາຍເປັນເນື້ອໜັງໃນຍຸກສຸດທ້າຍເພື່ອຊ່ວຍມະນຸດຊາດໃຫ້ລອດພົ້ນ,​ ສຳແດງຄວາມຈິງ ແລະ ເປີດເຜີຍຄວາມເລິກລັບຂອງຊີວິດ. ພຣະອົງເປີດເຜີຍທີ່ມາຂອງຄວາມຊົ່ວ ແລະ ຄວາມມືດໃນໂລກ, ​ເປັນຫຍັງຊີວິດຂອງພວກເຮົາຈຶ່ງວ່າງເປົ່າແທ້ ແລະ ເຕັມໄປດ້ວຍການທົນທຸກຫຼາຍ, ຄວາມເຈັບປ່ວຍມາແຕ່ໃສ, ໂຊກຊະຕາຂອງພວກເຮົາຢູ່ໃນມືຂອງໃຜ, ສິ່ງທີ່ສາມາດໃຫ້ຄວາມໝາຍຊີວິດຂອງພວກເຮົາ ແລະ ອື່ນໆອີກ. ຍິ່ງໄປກວ່ານັ້ນ, ລາວເວົ້າວ່າ ໂດຍການອ່ານພຣະທຳຂອງພຣະອົງ ແລະ ການເຂົ້າໃຈຄວາມຈິງ, ພວກເຮົາສາມາດເຫັນໄດ້ຜ່ານສິ່ງເຫຼົ່ານີ້, ແລ້ວຄວາມທຸກທໍລະມານຂອງພວກເຮົາກໍ່ຈະບັນເທົາລົງ. ໝູ່ຂອງຂ້ອຍອ່ານພຣະທຳຂອງພຣະເຈົ້າອົງຊົງລິດທານຸພາບສູງສຸດຂໍ້ໜຶ່ງໃຫ້ຂ້ອຍຟັງ, “ແມ່ນຫຍັງຄືແຫຼ່ງກຳເນີດຂອງການທົນທຸກຕະຫຼອດຊີວິດນັບຕັ້ງແຕ່ເກີດ, ຄວາມຕາຍ, ຄວາມເຈັບປ່ວຍ ແລະ ອາຍຸແກ່ທີ່ມະນຸດໄດ້ທົນທຸກ? ແມ່ນຫຍັງທີ່ເຮັດໃຫ້ຜູ້ຄົນມີສິ່ງເຫຼົ່ານີ້? ມະນຸດບໍ່ມີສິ່ງເຫຼົ່ານີ້ ເມື່ອພວກເຂົາຖືກສ້າງຂຶ້ນມາ ແມ່ນບໍ? ແລ້ວສິ່ງເຫຼົ່ານີ້ມາຈາກໃສ? ພວກມັນເກີດຂຶ້ນຫຼັງຈາກທີ່ມະນຸດຖືກລໍ້ລວງໂດຍຊາຕານ ແລະ ເນື້ອໜັງຂອງພວກເຂົາຖືກເສື່ອມຊາມ. ຄວາມເຈັບປວດໃນເນື້ອໜັງຂອງມະນຸດ, ຄວາມຍາກລຳບາກຂອງມັນ ແລະ ຄວາມວ່າງເປົ່າຂອງມັນ ພ້ອມທັງເລື່ອງທຸກໃຈທີ່ສຸດໃນໂລກຂອງມະນຸດ ພຽງແຕ່ເກີດຂຶ້ນຫຼັງຈາກທີ່ຊາຕານໄດ້ເຮັດໃຫ້ມະນຸດຊາດເສື່ອມຊາມ. ຫຼັງຈາກທີ່ມະນຸດຖືກຊາຕານເຮັດໃຫ້ເສື່ອມຊາມ, ມັນກໍເລີ່ມທໍລະມານພວກເຂົາ. ຜົນຕາມມາກໍຄື ພວກເຂົາຍິ່ງເສື່ອມຊາມຂຶ້ນເລື້ອຍໆ. ພະຍາດຂອງມະນຸດຊາດຍິ່ງຮ້າຍແຮງຂຶ້ນເລື້ອຍໆ ແລະ ການທົນທຸກຂອງພວກເຂົາຮ້າຍແຮງຂຶ້ນເລື້ອຍໆ. ຜູ້ຄົນຮູ້ສຶກເຖິງຄວາມວ່າງເປົ່າ ແລະ ໂສກອະນາດຕະກຳໃນໂລກຂອງມະນຸດຢ່າງເພີ່ມຂຶ້ນ; ຜູ້ຄົນບໍ່ມີທາງມີຊີວິດລອດ ແລະ ບໍ່ມີຫວັງແມ່ນແຕ່ໜ້ອຍດຽວ. ສະນັ້ນ ການທົນທຸກນີ້ແມ່ນນໍາມາສູ່ມະນຸດໂດຍຊາຕານ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ຄວາມສຳຄັນຂອງການທີ່ພຣະເຈົ້າຊີມລົດຊາດການທົນທຸກທາງໂລກ).

ແລ້ວໝູ່ຂອງຂ້ອຍກໍ່ເວົ້າໃນການສົນທະນາວ່າ: “ເມື່ອພຣະເຈົ້າສ້າງພວກເຮົາ, ພວກເຮົາລ້ວນແລ້ວແຕ່ດຳລົງຊີວິດຢູ່ພາຍໃຕ້ການປົກປ້ອງຂອງພຣະອົງ, ໃຊ້ຊີວິດຢ່າງອິດສະຫຼະໃນສວນເອເດນ ໂດຍປາສະຈາກຄວາມຕາຍ, ພະຍາດ ຫຼື ຄວາມກັງວົນ. ແຕ່ເມື່ອຊາຕານລໍ້ລວງ ແລະ ເຮັດໃຫ້ມະນຸດຊາດເສື່ອມຊາມ, ພວກເຮົາກໍ່ທໍລະຍົດພຣະເຈົ້າ ແລະ ສູນເສຍການດູແລ ແລະ ການປົກປ້ອງຂອງພຣະອົງ. ພວກເຮົາດຳລົງຊີວິດຢູ່ໃນອຳນາດຂອງຊາຕານ, ຕາມຫຼັກການຂອງຊາຕານ. ພວກເຮົາແຂ່ງຂັນກັນເອງ, ຕົວະ, ໂກງ ແລະ ຕໍ່ສູ້ເພື່ອຊື່ສຽງ, ຄວາມຮັ່ງມີ ແລະ ສະຖານະ. ນີ້ແມ່ນບ່ອນທີ່ຄວາມເຈັບປ່ວຍ, ຄວາມເຈັບປວດ ແລະ ຄວາມໂສກເສົ້າໃນວິນຍານຂອງພວກເຮົາເກີດຂຶ້ນ. ຄວາມທຸກທໍລະມານນີ້, ຄວາມກັງວົນເຫຼົ່ານີ້ເຮັດໃຫ້ທຸກຄົນຮູ້ສຶກວ່າຊີວິດນັ້ນເຈັບປວດເກີນໄປ, ອິດເມື່ອຍເກີນໄປ ຫຼື ລຳບາກເກີນໄປ. ທັງໝົດນີ້ໄດ້ເກີດຂຶ້ນຍ້ອນຊາຕານໄດ້ເຮັດໃຫ້ພວກເຮົາເສື່ອມຊາມ. ນີ້ແມ່ນການທີ່ຊາຕານກຳລັງທໍລະມານພວກເຮົາ. ແຕ່ພຣະເຈົ້າໄດ້ມາໃນໂລກໃນເນື້ອໜັງເພື່ອຊ່ວຍພວກເຮົາໃຫ້ລອດພົ້ນ. ພຣະອົງສຳແດງຄວາມຈິງທັງໝົດທີ່ເຮັດໃຫ້ພວກເຮົາໄດ້ຮັບຄວາມລອດພົ້ນ ແລະ ຖືກຊຳລະໃຫ້ບໍລິສຸດ. ຖ້າພວກເຮົາອ່ານພຣະທຳຂອງພຣະເຈົ້າ ແລະ ດຳເນີນຊີວິດຕາມພຣະທຳເຫຼົ່ານັ້ນ, ພວກເຮົາກໍ່ສາມາດໄດ້ຮັບການປົກປ້ອງ ແລະ ການຊີ້ນຳຂອງພຣະອົງ, ເຮັດໃຫ້ໂຕເອງພົ້ນຈາກຄວາມເສື່ອມຊາມ ແລະ ໄດ້ຮັບຄວາມລອດພົ້ນຂອງພຣະເຈົ້າ ແລະ ຖືກນຳໄປສູ່ຈຸດໝາຍປາຍທາງສຸດທ້າຍຂອງພວກເຮົາໂດຍພຣະອົງ”. ເມື່ອໄດ້ຍິນຄຳເວົ້າຂອງລາວ, ຂ້ອຍກໍ່ຮູ້ສຶກມີຄວາມຫວັງ. ຂ້ອຍຮູ້ສຶກວ່າ ພຣະເຈົ້າອົງຊົງລິດທານຸພາບສູງສຸດສາມາດຊ່ວຍຂ້ອຍໃຫ້ລອດພົ້ນຈາກຄວາມທຸກທໍລະມານໄດ້, ດັ່ງນັ້ນ ຂ້ອຍຈຶ່ງເຫັນດີເບິ່ງພາລະກິດຂອງພຣະເຈົ້າອົງຊົງລິດທານຸພາບສູງສຸດ. ໝູ່ຂອງຂ້ອຍເອົາສຳເນົາໜັງສື ພຣະທຳປາກົດໃນຮ່າງກາຍ ໃຫ້ຂ້ອຍ. ຫຼັງຈາກນັ້ນ, ຂ້ອຍກໍ່ອ່ານພຣະທຳຂອງພຣະເຈົ້າທຸກມື້ ແລະ ພົບປະກັບອ້າຍເອື້ອຍນ້ອງຂອງຂ້ອຍ.

ມື້ໜຶ່ງ ໃນລະຫວ່າງການເຝົ້າດ່ຽວຂອງຂ້ອຍ, ຂ້ອຍເບິ່ງວິດີໂອໜຶ່ງກ່ຽວກັບການອ່ານພຣະທຳຂອງພຣະເຈົ້າ. ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ເບື້ອງຫຼັງຂອງເຈົ້າຈະເປັນແນວໃດກໍຕາມ ແລະ ການເດີນທາງຂ້າງໜ້າຂອງເຈົ້າຈະເປັນແນວໃດກໍຕາມ, ບໍ່ມີໃຜສາມາດໜີພົ້ນຈາກການປັ້ນແຕ່ງ ແລະ ການຈັດແຈງຈາກສະຫວັນ ແລະ ບໍ່ມີໃຜຄວບຄຸມຊະຕາກໍາຂອງພວກເຂົາເອງໄດ້, ຍ້ອນວ່າ ມີພຽງແຕ່ພຣະອົງທີ່ປົກຄອງເໜືອທຸກສິ່ງເທົ່ານັ້ນຈຶ່ງສາມາດປະຕິບັດພາລະກິດດັ່ງກ່າວນີ້ໄດ້. ນັບຕັ້ງແຕ່ມື້ທີ່ມະນຸດເກີດຂຶ້ນມາ ພຣະເຈົ້າໄດ້ປະຕິບັດພາລະກິດຂອງພຣະອົງດ້ວຍວິທີນີ້, ຄຸ້ມຄອງຈັກກະວານ, ຊີ້ນຳກົດລະບຽບຂອງການປ່ຽນແປງສຳລັບສິ່ງທັງປວງ ແລະ ເສັ້ນໂຄຈອນຂອງການເຄື່ອນໄຫວຂອງສິ່ງເຫຼົ່ານັ້ນ. ເຊັ່ນດຽວກັບສັບພະສິ່ງທັງປວງ ມະນຸດໄດ້ຮັບການບຳລຸງຢ່າງງ່ຽບໆ ແລະ ໂດຍບໍ່ຮູ້ຕົວຈາກຄວາມຫວານ ແລະ ນໍ້າຝົນ ແລະ ນໍ້າຄ້າງຈາກພຣະເຈົ້າ; ເຊັ່ນດຽວກັບສັບພະສິ່ງທັງປວງ ມະນຸດມີຊີວິດຢູ່ພາຍໃຕ້ການປັ້ນແຕ່ງດ້ວຍມືຂອງພຣະເຈົ້າຢ່າງບໍ່ຮູ້ຕົວ. ຫົວໃຈ ແລະ ວິນຍານຂອງມະນຸດແມ່ນຢູ່ໃນມືຂອງພຣະເຈົ້າ, ທຸກສິ່ງໃນຊີວິດຂອງເຂົາແມ່ນຢູ່ໃນສາຍຕາຂອງພຣະເຈົ້າ ບໍ່ວ່າເຈົ້າຈະເຊື່ອສິ່ງນີ້ ຫຼື ບໍ່, ສິ່ງໃດກໍຕາມ ແລະ ທຸກສິ່ງ ບໍ່ວ່າຈະມີຊີວິດ ຫຼື ບໍ່ມີຊີວິດກໍຕາມ, ຈະຜັນປ່ຽນ, ປ່ຽນແປງ, ເກີດໃໝ່ ແລະ ຫາຍໄປໂດຍອີງຕາມຄວາມຄິດຂອງພຣະເຈົ້າ. ສິ່ງດັ່ງກ່າວແມ່ນວິທີທີ່ພຣະເຈົ້າປົກຄອງເໜືອທຸກສິ່ງທັງໝົດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະເຈົ້າເປັນແຫຼ່ງກຳເນີດແຫ່ງຊີວິດຂອງມະນຸດ). ເມື່ອຂ້ອຍເບິ່ງວີດີໂອນີ້, ຂ້ອຍເຫັນວ່າພຣະເຈົ້າແມ່ນພຣະຜູ້ສ້າງຂອງພວກເຮົາ ແລະ ພຣະອົງປົກຄອງເໜືອທຸກສິ່ງ. ພຣະເຈົ້າສະໜອງ ແລະ ບຳລຸງລ້ຽງມວນມະນຸດທັງປວງ. ໂຊກຊະຕາຂອງພວກເຮົາ, ຊີວິດ ແລະ ຄວາມຕາຍຂອງພວກເຮົາ ແລະ ຄວາມສຸກຂອງພວກເຮົາຢູ່ໃນກຳມືຂອງພຣະອົງ. ພວກເຮົາບໍ່ສາມາດປ່ຽນແປງພວກມັນໄດ້ໂດຍພຽງແຕ່ຫຍຸ້ງວຽກ ແລະ ຟ້າວເຮັດນັ້ນເຮັດນີ້. ແຕ່ຂ້ອຍບໍ່ເຂົ້າໃຈອຳນາດອະທິປະໄຕຂອງພຣະເຈົ້າ. ຂ້ອຍໄດ້ພະຍາຍາມອີງໃສ່ຄວາມເຂັ້ມແຂງຂອງໂຕເອງເພື່ອປ່ຽນແປງໂຊກຊະຕາຂອງຂ້ອຍ, ພະຍາຍາມກາຍເປັນຄົນຮັ່ງມີ. ແຕ່ເຖິງແມ່ນວ່າຂ້ອຍຫາເງິນໄດ້ເລັກນ້ອຍ, ຂ້ອຍກໍ່ບໍ່ເຄີຍຮູ້ສຶກມີຄວາມສຸກຈັກເທື່ອ. ດວງວິນຍານຂອງຂ້ອຍຢູ່ໃນຄວາມເຈັບປວດ ແລະ ສຸຂະພາບຂອງຂ້ອຍກໍ່ຊຸດໂຊມລົງ. ນັ້ນແມ່ນຕອນທີ່ຂ້ອຍຮັບຮູ້ວ່າ: ຖ້າຜູ້ຄົນບໍ່ເຊື່ອ ແລະ ນະມັດສະການພຣະເຈົ້າ ແລະ ຖ້າພວກເຂົາບໍ່ເຊື່ອຟັງອຳນາດອະທິປະໄຕຂອງພຣະອົງ ແລະ ຖ້າພວກເຂົາຕໍ່ຕ້ານຊະຕາກຳຂອງພວກເຂົາດ້ວຍຄວາມປາຖະໜາ, ພວກເຂົາມີແຕ່ຈະທົນທຸກໂດຍໄຮ້ປະໂຫຍດ ແລະ ຈະໄປນະຮົກຫຼັງຈາກທີ່ພວກເຂົາຕາຍ. ແລ້ວຂ້ອຍກໍ່ຮູ້ວ່າພຣະເຈົ້າແມ່ນຜູ້ຄໍ້າຊູໜຶ່ງດຽວຂອງຂ້ອຍ ແລະ ຂ້ອຍອະທິຖານ ແລະ ຝາກສຸຂະພາບຂອງຂ້ອຍໄວ້ກັບພຣະອົງ. ບໍ່ວ່າຂ້ອຍຢູ່ ຫຼື ຕາຍ, ຂ້ອຍຈະຍອມອ່ອນນ້ອມຕໍ່ອຳນາດອະທິປະໄຕຂອງພຣະເຈົ້າ.

ຫຼັງຈາກນັ້ນ ຂ້ອຍກໍ່ເຂົ້າຮ່ວມຊີວິດຂອງຄຣິດຕະຈັກເລື້ອຍໆ. ຂ້ອຍເຫັນວ່າອ້າຍເອື້ອຍນ້ອງຂອງຂ້ອຍອ່ານພຣະທຳຂອງພຣະເຈົ້າ ແລະ ສະແຫວງຫາຄວາມຈິງແນວໃດ, ສະແຫວງຫາເພື່ອເຮັດໜ້າທີ່ຂອງຕົນ ແລະ ເຮັດໃຫ້ພຣະເຈົ້າພໍໃຈ ແລະ ຂ້ອຍຊົມເຊີຍພວກເຂົາແທ້ໆ. ຂ້ອຍຢາກຫຼຸດພົ້ນຈາກຊີວິດເກົ່າຂອງຂ້ອຍ ແລະ ມີຊີວິດໃໝ່. ດັ່ງນັ້ນ ຂ້ອຍຈຶ່ງອະທິຖານຫາພຣະເຈົ້າເລື້ອຍໆ, ຂໍຮ້ອງໃຫ້ພຣະເຈົ້າປະທານທາງອອກແກ່ຂ້ອຍ ເພື່ອໃຫ້ຂ້ອຍມີເວລາຫຼາຍຂຶ້ນທີ່ຈະເຂົ້າຮ່ວມການຊຸມນຸມ ແລະ ເຮັດໜ້າທີ່ຂອງຂ້ອຍ. ຕໍ່ມາ, ບໍລິສັດສະກັດນ້ຳມັນຂອງພວກເຮົາໄດ້ຖືກຮ້ອງຂໍໃຫ້ສ້າງເສັ້ນທາງໃໝ່. ຂ້ອຍບໍ່ຈຳເປັນຕ້ອງກັບໄປກັບມາລະຫວ່າງສອງໂຮງງານຄືກັບແຕ່ກ່ອນ. ຂ້ອຍມີເວລາຫຼາຍຂຶ້ນເພື່ອພົບປະກັບຄົນອື່ນ ແລະ ສົນທະນາພຣະທຳຂອງພຣະເຈົ້າ, ເພື່ອໄຕ່ຕອງພຣະທຳຂອງພຣະເຈົ້າ ແລະ ເພື່ອຫຍັບເຂົ້າໃກ້ພຣະເຈົ້າ. ຂ້ອຍຮູ້ສຶກລ້ຳລວຍທຸກໆມື້. ຫຼັງຈາກນັ້ນໄລຍະໜຶ່ງ, ສຸຂະພາບຂອງຂ້ອຍເລີ່ມດີຂຶ້ນຫຼາຍ. ຂ້ອຍຮູ້ສຶກມີພະລັງ ແລະ ຮ່າງກາຍຂອງຂ້ອຍຮູ້ສຶກແຂງແຮງຂຶ້ນ. ຂ້ອຍຮູ້ສຶກຜ່ອນຄາຍ ແລະ ສະບາຍໃຈຫຼາຍຂຶ້ນ. ຂ້ອຍຮູ້ສຶກຂອບໃຈພະເຈົ້າຫຼາຍ.

ຕໍ່ມາ, ຂ້ອຍໄດ້ເບິ່ງວິດີໂອອີກອັນໜຶ່ງກ່ຽວກັບການອ່ານພຣະທຳຂອງພຣະເຈົ້າ. ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “‘ເງິນເຮັດໃຫ້ໂລກໝູນໄປ’ ແມ່ນປັດຊະຍາຂອງຊາຕານ ແລະ ມັນມີກຳລັງເໜືອມະນຸດຊາດທັງປວງ ເຊິ່ງຢູ່ໃນທຸກສັງຄົມຂອງມະນຸດ. ເຈົ້າສາມາດເວົ້າໄດ້ວ່າ ມັນແມ່ນຄ່ານິຍົມ ຍ້ອນມັນຖືກປູກຝັງໃນຫົວໃຈຂອງທຸກໆຄົນ. ຈາກຕອນເລີ່ມຕົ້ນ, ຜູ້ຄົນບໍ່ຍອມຮັບເອົາຄຳເວົ້ານີ້, ແຕ່ຫຼັງຈາກນັ້ນພວກເຂົາກໍຍອມຮັບໂດຍປະລິຍາຍ ເມື່ອພວກເຂົາພົບພໍ້ກັບຊີວິດທີ່ເປັນຈິງ ແລະ ເລີ່ມຮູ້ສຶກວ່າຄຳເວົ້າເຫຼົ່ານີ້ເປັນຈິງແທ້ໆ. ນີ້ບໍ່ແມ່ນຂະບວນການທີ່ຊາຕານເຮັດໃຫ້ມະນຸດເສື່ອມຊາມບໍ? ... ສະນັ້ນ ຫຼັງຈາກທີ່ຊາຕານໃຊ້ຄ່ານິຍົມນີ້ເພື່ອເຮັດໃຫ້ຜູ້ຄົນເສື່ອມຊາມ, ມັນກໍຖືກສະແດງອອກໃນພວກເຂົາແນວໃດ? ພວກເຈົ້າຮູ້ສຶກບໍວ່າ ພວກເຈົ້າບໍ່ສາມາດຢູ່ລອດໃນໂລກນີ້ໄດ້ ຫາກປາສະຈາກເງິນ, ແມ່ນແຕ່ມື້ດຽວທີ່ປາສະຈາກເງິນກໍເປັນໄປບໍ່ໄດ້? ສະຖານະຂອງຜູ້ຄົນແມ່ນຂຶ້ນກັບວ່າພວກເຂົາມີເງິນຫຼາຍສໍ່າໃດ ເຊັ່ນດຽວກັນກັບຄວາມເຄົາລົບນັບຖືທີ່ພວກເຂົາໄດ້ຮັບ. ຫຼັງຂອງຄົນທຸກຍາກແມ່ນຄົດດ້ວຍຄວາມອັບອາຍ ໃນຂະນະທີ່ຄົນລໍ້າລວຍໄດ້ຮັບສະຖານະທີ່ສູງສົ່ງຂອງພວກເຂົາ. ພວກເຂົາເຊີດໜ້າຊູຕາ ແລະ ພາກພູມໃຈ, ເວົ້າຢ່າງສຽງດັງ ແລະ ດຳລົງຊີວິດຢ່າງອວດດີ. ຄຳເວົ້າ ແລະ ຄ່ານິຍົມນີ້ນໍາຫຍັງມາເຖິງຜູ້ຄົນ? ມັນບໍ່ເປັນຈິງບໍທີ່ຫຼາຍຄົນໄດ້ເສຍສະຫຼະເພື່ອສະແຫວງຫາເງິນ? ຫຼາຍຄົນບໍ່ໄດ້ສູນເສຍສັກສີ ແລະ ຄວາມຊື່ສັດຂອງພວກເຂົາເພື່ອສະແຫວງຫາເງິນເພີ່ມບໍ? ຍິ່ງໄປກວ່ານັ້ນ, ຫຼາຍຄົນບໍ່ໄດ້ສູນເສຍໂອກາດໃນການປະຕິບັດໜ້າທີ່ຂອງພວກເຂົາ ແລະ ຕິດຕາມພຣະເຈົ້າ ເພື່ອເຫັນແກ່ເງິນບໍ? ນີ້ບໍ່ແມ່ນການສູນເສຍສຳລັບຜູ້ຄົນບໍ? (ແມ່ນແລ້ວ). ຊາຕານບໍ່ໄດ້ມຸ່ງຮ້າຍບໍທີ່ໃຊ້ວິທີການນີ້ ແລະ ຄຳເວົ້ານີ້ເພື່ອເຮັດໃຫ້ມະນຸດເສື່ອມຊາມຈົນເຖິງລະດັບດັ່ງກ່າວ? ນີ້ບໍ່ແມ່ນກົນອຸບາຍທີ່ປອງຮ້າຍບໍ?” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ V). ຫຼັງຈາກເບິ່ງເລື່ອງນີ້, ຂ້ອຍເຂົ້າໃຈວ່າຫຼາຍທົດສະວັດທີ່ຂ້ອຍໄດ້ໃຊ້ເວລາໃນຄວາມເຈັບປວດ ແລະ ໝົດແຮງແມ່ນຍ້ອນຄວາມເສື່ອມຊາມຂອງຊາຕານ ແລະ ອິດທິພົນຂອງສັງຄົມທີ່ໄດ້ເຮັດໃຫ້ຂ້ອຍເຮັດຕາມກະແສຂອງໂລກ ແລະ ບູຊາເງິນ. ໃນຊ່ວງໄວເດັກຂອງຂ້ອຍ, ດຳລົງຊີວິດຢູ່ໃນຄວາມທຸກຍາກ, ຂ້ອຍຖືກກີດກັນ ແລະ ຖືກດູຖູກ. ເມື່ອຂ້ອຍເຫັນຄົນລວຍ ຜູ້ທີ່ດຳລົງຊີວິດດີ ແລະ ກະຕຸ້ນໃຫ້ໄດ້ຮັບຄວາມເຄົາລົບ, ຂ້ອຍຮູ້ສຶກແນ່ໃຈວ່າເຈົ້າຕ້ອງການເງິນເພື່ອຈະມີຊີວິດຢູ່ໃນໂລກນີ້. “ເງິນບໍ່ແມ່ນທຸກສິ່ງ, ແຕ່ຖ້າບໍ່ມີມັນ ເຈົ້າກໍບໍ່ສາມາດເຮັດຫຍັງໄດ້”, “ເງິນເຮັດໃຫ້ໂລກໝຸນ”, “ຄົນທີ່ເປົ່າປີ່ກຳນົດທຳນອງ”, “ເງິນມາກ່ອນ”, ແລະ “ມະນຸດຈະເຮັດຫຍັງກໍຕາມເພື່ອໃຫ້ລໍ້າລວຍ”. ຄວາມເຊື່ອຜິດໆເຫຼົ່ານີ້ຂອງຊາຕານໄດ້ຝັງຮາກຢູ່ໃນຫົວໃຈຂອງຂ້ອຍ ແລະ ຄວບຄຸມຄວາມຄິດຂອງຂ້ອຍ. ຂ້ອຍຄິດວ່າເງິນແມ່ນທຸກສິ່ງ, ມັນສາມາດເຮັດໃຫ້ຂ້ອຍຖືກຊົມເຊີຍ, ຖືກເຄົາລົບ ແລະ ມີຄວາມສຸກ. ຂ້ອຍຫາເງິນເພື່ອເປົ້າໝາຍດຽວຂອງຂ້ອຍ ແລະ ສົນໃຈພຽງແຕ່ການຫາລາຍໄດ້ເພີ່ມເຕີມເທົ່ານັ້ນ. ຂ້ອຍບໍ່ໄດ້ສົນໃຈຖ້າວ່າຂ້ອຍຈະຮູ້ສຶກວິນຫົວ ຫຼື ຖ້າວ່າຂ້ອຍຮູ້ສຶກເມື່ອຍ ຫຼື ບໍ່ສະບາຍ ແລະ ຮ່າງກາຍຂອງຂ້ອຍບໍ່ສາມາດຮັບມັນໄດ້. ເມື່ອຂ້ອຍຄິດເຖິງການກາຍເປັນຄົນຮັ່ງມີ ແລະ ໃຊ້ຊີວິດຂອງຄົນລວຍ, ຂ້ອຍກໍ່ພຽງກັດແຂ້ວສູ້ ແລະ ດຳເນີນຕໍ່ໄປ. ແມ່ນແຕ່ເມື່ອຂ້ອຍເປັນມະເຮັງ, ມັນກໍ່ບໍ່ໄດ້ປ່ຽນແປງຫຍັງເລີຍ. ຄວາມຈິງແລ້ວ, ການຫາເງິນຍິ່ງສຳຄັນ, ຍ້ອນວ່າຂ້ອຍຕ້ອງການມັນເພື່ອຮັບການປິ່ນປົວ ແລະ ມີຊີວິດລອດ. ເຖິງປານນັ້ນ, ຂ້ອຍບໍ່ໄດ້ຢຸດພະຍາຍາມຫາເງິນ. ຂ້ອຍຖືກຜູກມັດຢ່າງໜັກແໜ້ນໂດຍຊາຕານ ແລະ ບໍ່ມີຫຍັງນອກເໜືອຈາກເປັນທາດຂອງເງິນ. ເຖິງແມ່ນວ່າຂ້ອຍມີລົດ, ມີເຮືອນ ແລະ ມີເງິນຈຳນວນໜຶ່ງ ແລະ ໄດ້ຮັບຄວາມເຄົາລົບ ແລະ ການຍ້ອງຍໍ, ຂ້ອຍກໍ່ບໍ່ໄດ້ຮູ້ສຶກມີຄວາມສຸກເລີຍ. ຂ້ອຍເປັນພະຍາດຫຼາຍຢ່າງ ແລະ ຍັງເປັນມະເຮັງດ້ວຍ. ເງິນຂອງຂ້ອຍບໍ່ສາມາດບັນເທົາຄວາມເຈັບປວດຂອງຂ້ອຍໄດ້ ແລະ ມັນບໍ່ສາມາດຊ່ວຍຊີວິດຂ້ອຍໄດ້. ຂ້ອຍຮູ້ສຶກເຈັບປວດຫຼາຍ ແລະ ໝົດຫວັງ. ມີເງິນຫຼາຍຂຶ້ນກໍ່ບໍ່ມີປະໂຫຍດຫຍັງ. ເມື່ອກ່ອນ, ຂ້ອຍແລກຊີວິດຂອງຕົນເພື່ອເງິນ. ປັດຈຸບັນນີ້ ຂ້ອຍກຳລັງຊື້ຊີວິດຂອງຕົນດ້ວຍເງິນ. ຂ້ອຍໄດ້ມີຊີວິດຢູ່ເພື່ອຫາເງິນ, ແຕ່ຂ້ອຍໄດ້ຂຶ້ນມາມືເປົ່າ. ແລ້ວຂ້ອຍເຫັນໄດ້ຢ່າງຊັດເຈນວ່າ ການສະແຫວງຫາເງິນແມ່ນວິທີທີ່ຜິດໃນການດຳລົງຊີວິດ. ເງິນແມ່ນອຸບາຍທີ່ຊາຕານໃຊ້ເພື່ອທຳຮ້າຍ ແລະ ເຮັດໃຫ້ພວກເຮົາເສື່ອມຊາມ. ມັນແມ່ນແອກທີ່ປົງໃສຄໍຂອງພວກເຮົາ. ຖ້າບໍ່ແມ່ນຍ້ອນພຣະທຳຂອງພຣະເຈົ້າ, ແມ່ນແຕ່ຕອນນີ້ ຂ້ອຍກໍ່ຍັງຈະບໍ່ໄດ້ເຫັນວິທີທີ່ຊາຕານໃຊ້ເງິນເພື່ອຜູກມັດພວກເຮົາ, ເພື່ອຄວບຄຸມພວກເຮົາ ແລະ ເຮັດໃຫ້ພວກເຮົາເຈັບ ແລະ ຊາຕານກໍ່ຍັງຈະຈູງດັງຂ້ອຍຢູ່, ທໍລະມານ ແລະ ລໍ້ຫຼິ້ນກັບຂ້ອຍ. ຂ້ອຍເຫັນວ່າຜູ້ຄົນບໍ່ໄດ້ເຂົ້າໃຈຄວາມຈິງ, ດັ່ງນັ້ນ ພວກເຂົາຈຶ່ງບໍ່ຮູ້ວ່າຈະດຳລົງຊີວິດແນວໃດ. ພວກເຮົາພຽງແຕ່ເຮັດຕາມຝູງຊົນ, ເງິນຕ້ອງມາກ່ອນ. ມັນເປັນຄວາມອັບອາຍ. ຂ້ອຍໂຊກດີຫຼາຍທີ່ໄດ້ຍິນສຽງຂອງພຣະເຈົ້າ, ໄປຢູ່ຕໍ່ໜ້າພຣະອົງ ແລະ ຫຼີກໜີຈາການທາລຸນຂອງຊາຕານ. ນີ້ແມ່ນຄວາມລອດພົ້ນຂອງພຣະເຈົ້າ ແລະ ຫົວໃຈຂອງຂ້ອຍກໍ່ເຕັມໄປດ້ວຍຄວາມຮູ້ບຸນຄຸນຕໍ່ພຣະອົງ.

ຕໍ່ມາ, ເມື່ອຜົວຂອງຂ້ອຍຂາດສິນຄ້າ, ຂ້ອຍຕ້ອງໄດ້ເຮັດວຽກໃນໂຮງງານ. ບາງຄັ້ງ, ມັນເປັນເວລາປະຊຸມຂອງພວກເຮົາ. ເຖິງແມ່ນວ່າຂ້ອຍເຂົ້າຮ່ວມ, ຂ້ອຍກໍ່ຮູ້ສຶກກະວົນກະວາຍ. ຂ້ອຍຮູ້ສຶກຜິດຢູ່ໃນໃຈ. ຂ້ອຍຄິດເຖິງວິທີທີ່ຂ້ອຍໄດ້ເຮັດໃຫ້ໂຕເອງເຈັບປ່ວຍຍ້ອນການຫາເງິນ. ທ່ານໝໍໄດ້ໃຫ້ຄຳຕັດສິນປະຫານຊີວິດແກ່ຂ້ອຍ. ແມ່ນພຣະເຈົ້າທີ່ໄດ້ຊ່ວຍຊີວິດຂ້ອຍເມື່ອຂ້ອຍໃກ້ຈະຕາຍ ແລະ ໃຫ້ໂອກາດຄັ້ງທີສອງແກ່ຂ້ອຍ. ແຕ່ຂ້ອຍບໍ່ສາມາດເຮັດໜ້າທີ່ຂອງຕົນ ແລະ ຕອບແທນຄວາມຮັກຂອງພຣະອົງໄດ້. ຂ້ອຍຮູ້ສຶກວ່າຂ້ອຍເປັນໜີ້ພຣະເຈົ້າ. ຂ້ອຍຄິດເຖິງສິ່ງທີ່ພຣະເຢຊູເຈົ້າໄດ້ກ່າວ: “ຍ້ອນວ່າມະນຸດຈະໄດ້ຮັບປະໂຫຍດຫຍັງ, ຖ້າເຂົາຈະໄດ້ຮັບໂລກທັງໝົດ ແລະ ສູນເສຍຈິດວິນຍານຂອງເຂົາເອງ? ຫຼື ມະນຸດຈະແລກປ່ຽນຫຍັງກັບຈິດວິນຍານຂອງເຂົາ?” (ມັດທາຍ 16:26) ແລະ ໃນຕີໂມທີ 1 6:8 ເວົ້າວ່າ: “ການມີອາຫານ ແລະ ເສື້ອຜ້າເຮັດໃຫ້ພວກເຮົາພໍໃຈກັບມັນ”. ການຫາລາຍໄດ້ເພີ່ມຂຶ້ນຈະມີປະໂຫຍດຫຍັງ ຖ້າມັນໝາຍເຖິງເຈົ້າສູນເສຍຊີວິດຂອງເຈົ້າ? ຂ້ອຍຄິດກ່ຽວກັບການເຊົ່າໂຮງງານຖ່ານຫີນ. ຂ້ອຍຈະຫາເງິນໄດ້ໜ້ອຍລົງ ແຕ່ຍັງພຽງພໍທີ່ຈະດຳລົງຊີວິດຕໍ່ໄປ ແລະ ຫຼັງຈາກນັ້ນຂ້ອຍສາມາດນະມັດສະການພຣະເຈົ້າ ແລະ ເຮັດໜ້າທີ່ຂອງຂ້ອຍ. ແຕ່ຂ້ອຍຍັງສອງຈິດສອງໃຈ. ໂຮງງານຖ່ານຫີນເຮັດໄດ້ດີຫຼາຍ ແລະ ມັນຍາກຫຼາຍທີ່ຈະເລີ່ມທຸລະກິດ. ມັນເບິ່ງຄືວ່າເປັນຄວາມອັບອາຍທີ່ຈະຍອມຖິ້ມມັນ. ຂ້ອຍລັງເລ. ຂ້ອຍບໍ່ຮູ້ຈະເຮັດແນວໃດ, ສະນັ້ນຂ້ອຍຈຶ່ງໄດ້ອະທິຖານຂໍຄວາມຊ່ວຍເຫຼືອຈາກພຣະເຈົ້າ.

ມື້ໜຶ່ງ, ຂ້ອຍອ່ານຂໍ້ຄວາມນີ້ໃນພຣະທຳຂອງພຣະເຈົ້າ: “ເຖິງຢ່າງໃດກໍຕາມ ມັນຍັງມີວິທີທີ່ງ່າຍທີ່ສຸດທີ່ຈະປົດປ່ອຍຕົວເອງອອກຈາກສະຖານະພາບນີ້ ເຊິ່ງນັ້ນກໍຄືປະຖິ້ມວິຖີຊີວິດດັ່ງເດີມຂອງຕົນ; ປະຖິ້ມເປົ້າໝາຍຊີວິດທີ່ຜ່ານມາຂອງຕົນ; ສະຫຼຸບຄວາມ ແລະ ວິເຄາະວິຖີຊີວິດຜ່ານມາ, ທັດສະນະຄະຕິຊີວິດ, ການສະແຫວງຫາ, ຄວາມປາດຖະໜາ ແລະ ອຸດົມຄະຕິ; ແລະ ຈາກນັ້ນ ຈົ່ງປຽບທຽບພວກມັນກັບຄວາມປະສົງ ແລະ ຄວາມຕ້ອງການຂອງພຣະເຈົ້າຕໍ່ມະນຸດ ແລະ ເບິ່ງວ່າມີອັນໃດສອດຄ່ອງກັບຄວາມປະສົງ ແລະ ຄວາມຕ້ອງການຂອງພຣະເຈົ້າແດ່, ມີອັນໃດແດ່ທີ່ສະໜອງຄຸນຄ່າທີ່ຖືກຕ້ອງຂອງຊີວິດ, ນຳພາຜູ້ຄົນໃຫ້ມີຄວາມເຂົ້າໃຈກ່ຽວກັບຄວາມຈິງຫຼາຍຂຶ້ນ ແລະ ເຮັດໃຫ້ຜູ້ຄົນມີຊີວິດຢູ່ກັບຄວາມເປັນມະນຸດ ແລະ ຢູ່ໃນຮູບລັກສະນະຂອງມະນຸດ. ເມື່ອເຈົ້າກວດສອບຢູ່ຕະຫຼອດ ແລະ ຈໍາແນກເປົ້າໝາຍຕ່າງໆທີ່ຄົນສະແຫວງຫາໃນຊີວິດ ແລະ ວິຖີຊີວິດອັນນັບບໍ່ຖ້ວນຂອງພວກເຂົາຢ່າງຮອບຄອບ ເຈົ້າຈະພົບວ່າບໍ່ມີອັນໃດສອດຄ່ອງກັບຄວາມປະສົງເດີມຂອງພຣະຜູ້ຊົງສ້າງ ເຊິ່ງພຣະອົງໄດ້ຊົງສ້າງມະນຸດ. ສິ່ງທັງໝົດເຫຼົ່ານັ້ນດຶງຜູ້ຄົນອອກຈາກອຳນາດອະທິປະໄຕ ແລະ ການດູແລຂອງພຣະຜູ້ຊົງສ້າງ; ພວກມັນທັງໝົດເປັນກັບດັກທີ່ເຮັດໃຫ້ຜູ້ຄົນຊົ່ວຊ້າ ແລະ ເປັນສິ່ງທີ່ນຳພາພວກເຂົາໄປສູ່ນະຮົກ. ຫຼັງຈາກທີ່ເຈົ້າຮັບຮູ້ເລື່ອງນີ້, ໜ້າທີ່ຂອງເຈົ້າກໍ່ຄືໃຫ້ປະຖິ້ມທັດສະນະຊີວິດດັ່ງເດີມຂອງເຈົ້າ, ຈົ່ງຢູ່ຫ່າງຈາກກັບດັກຕ່າງໆ, ປ່ອຍໃຫ້ພຣະເຈົ້າຮັບຜິດຊອບຊີວິດຂອງເຈົ້າ ແລະ ຈັດແຈງໃຫ້ກັບເຈົ້າ; ຈົ່ງພະຍາຍາມອ່ອນນ້ອມຕໍ່ການປັ້ນແຕ່ງ ແລະ ການຊີ້ນຳຂອງພຣະເຈົ້າເທົ່ານັ້ນ, ຈົ່ງດຳລົງຊີວິດໂດຍບໍ່ມີການເລືອກ ແລະ ຈົ່ງເປັນຄົນທີ່ນະມັດສະການພຣະເຈົ້າ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ III). ເມື່ອອ່ານພຣະທຳຂອງພຣະເຈົ້າ, ຂ້ອຍຄິດເຖິງກົດເກນແຫ່ງຊີວິດຂອງຊາຕານທີ່ຂ້ອຍອີງໃສ່ໃນເມື່ອກ່ອນ, ພະຍາຍາມກາຍເປັນຄົນລວຍ. ຂ້ອຍເຊື່ອວ່າ “ເງິນເຮັດໃຫ້ໂລກໝຸນ” ແລະ “ເງິນບໍ່ແມ່ນທຸກສິ່ງ, ແຕ່ຖ້າບໍ່ມີມັນ ເຈົ້າກໍບໍ່ສາມາດເຮັດຫຍັງໄດ້”. ເພື່ອເປັນຄົນລວຍ ແລະ ເພື່ອໄດ້ຮັບຄວາມເຄົາລົບນັບຖືຂອງຜູ້ຄົນ, ຂ້ອຍຕ້ອງໄດ້ດິ້ນລົນເພື່ອເງິນ. ວັນເວລາເຫຼົ່ານັ້ນເຈັບປວດ ແລະ ທຸກທໍລະມານ. ເງິນສຳຄັນປານນັ້ນບໍ? ມັນໃຫ້ຫຍັງແກ່ພວກເຮົາໄດ້ແທ້ໆ? ມັນສາມາດຊື້ເຮືອນໄດ້, ຊື້ລົດ, ມັນສາມາດເຮັດໃຫ້ຂ້ອຍມີຊີວິດທາງວັດຖຸທີ່ດີ ແລະ ນຳເອົາຄວາມເຄົາລົບມາໃຫ້ແກ່ຂ້ອຍ ແລະ ມັນສາມາດນຳເອົາຄວາມສຸກຊົ່ວຄາວທາງດ້ານເນື້ອໜັງມາໃຫ້ຂ້ອຍໄດ້. ແຕ່ມັນບໍ່ສາມາດເຕີມເຕັມຄວາມວ່າງເປົ່າໃນໃຈຂອງຂ້ອຍ ຫຼື ຢຸດຄວາມເຈັບປວດຂອງຂ້ອຍໄດ້, ມັນບໍ່ສາມາດນຳເອົາສະຫງົບສຸກ ແລະ ຄວາມສຸກມາໃຫ້ຂ້ອຍໄດ້, ມັນບໍ່ສາມາດຈົບຄວາມທຸກທໍລະມານຂອງຂ້ອຍຈາກພະຍາດໄດ້ ແລະ ມັນບໍ່ສາມາດຊ່ວຍຊີວິດຂ້ອຍໄດ້. ຂ້ອຍຄິດເຖິງຜູ້ອຳນວຍການໂຮງຮຽນທ້ອງຖິ່ນຂອງຂ້ອຍ. ລາວມີເງິນ ແລະ ມີສະຖານະ ແຕ່ຕາຍຍ້ອນມະເຮັງ. ເງິນ ແລະ ສະຖານະບໍ່ສາມາດຊ່ວຍລາວໃຫ້ພົ້ນຈາກຄວາມທຸກທໍລະມານ ແລະ ຄວາມຕາຍໄດ້. ຂ້ອຍໄດ້ຍິນເລື່ອງຂອງຄົນລວຍທີ່ມີຊີວິດຢູ່ດ້ວຍຄວາມເຈັບປວດ ແລະ ຄວາມເປົ່າວ່າງ ແລະ ຂ້າໂຕຕາຍເພື່ອຢຸດມັນ, ເຊັ່ນດຽວກັນກັບຄົນທີ່ຕົວະ, ໂກງ, ຕໍ່ສູ້ ແລະ ສໍ້ໂກງຄົນອື່ນ, ສູນເສຍຄວາມເປັນມະນຸດ ແລະ ຈິດສຳນຶກທັງໝົດກໍ່ເພື່ອເງິນ. ເລື່ອງລາວທັງໝົດນີ້ ແລະ ປະສົບການສ່ວນຕົວຂອງຂ້ອຍເອງ ເຮັດໃຫ້ຂ້ອຍເຫັນວ່າການໄລ່ຕາມຫາຜົນປະໂຫຍດທາງການເງິນພຽງແຕ່ເຮັດໃຫ້ຄົນເສື່ອມຊາມຫຼາຍຂຶ້ນ ແລະ ເສື່ອມໂຊມຫຼາຍຂຶ້ນເທົ່ານັ້ນ. ມັນເຮັດໃຫ້ພວກເຂົາຫ່າງໄກຈາກພຣະເຈົ້າ ແລະ ໄປສູ່ຄວາມບາບ. ຂ້ອຍຄິດເຖິງໂຢບ ຜູ້ທີ່ບໍ່ໄດ້ສະແຫວງຫາເງິນ ຫຼື ຄວາມສະບາຍທາງວັດຖຸ. ໂຢບຍອມຈຳນົນຕໍ່ອຳນາດອະທິປະໄຕຂອງພຣະເຈົ້າ ແລະ ສະແຫວງຫາທີ່ຈະຮູ້ຈັກການກະທຳຂອງພຣະອົງໃນທຸກສິ່ງ ແລະ ໃນທີ່ສຸດກໍ່ໄດ້ຮັບພອນຂອງພຣະເຈົ້າ. ຂ້ອຍຄິດເຖິງເປໂຕ ເມື່ອພຣະເຢຊູເອີ້ນລາວ, ລາວໄດ້ປະຖິ້ມທຸກຢ່າງເພື່ອຕິດຕາມພຣະເຈົ້າແນວໃດ. ລາວສະແຫວງຫາທີ່ຈະຮູ້ຈັກພຣະເຈົ້າ ແລະ ຮັກພຣະເຈົ້າ ແລະ ພຣະເຈົ້າໄດ້ເຮັດໃຫ້ລາວສົມບູນ ແລະ ລາວກໍ່ມີຊີວິດທີ່ມີຄວາມໝາຍ. ຈາກເລື່ອງນີ້, ຂ້ອຍຮັບຮູ້ວ່າການຮູ້ຈັກພຣະເຈົ້າ, ການນະມັດສະການພຣະອົງ, ການດຳລົງຊີວິດໃຫ້ສອດຄ່ອງກັບພຣະທຳຂອງພຣະອົງ ແລະ ການໄດ້ຮັບຄຳສັນເສີນຂອງພຣະອົງແມ່ນສິ່ງທີ່ສຳຄັນທີ່ສຸດໃນຊີວິດ. ມັນຍາກສຳລັບຂ້ອຍທີ່ຈະພົບກັບສັດທາ ແລະ ພົບກັບເສັ້ນທາງທີ່ຖືກຕ້ອງ. ຂ້ອຍຮູ້ວ່າ ຖ້າຂ້ອຍໄລ່ຕາມຄວາມຮັ່ງມີ ແລະ ຄວາມຊື່ນຊົມທາງໂລກຕໍ່ໄປ ແລະ ປະຖິ້ມການສະແຫວງຫາຄວາມຈິງ ແລະ ຄວາມລອດພົ້ນຂອງຂ້ອຍ, ມັນຈະເປັນເລື່ອງໂງ່. ເມື່ອຂ້ອຍຄິດເຖິງເລື່ອງນີ້, ຂ້ອຍກໍ່ຮູ້ສຶກໃຈເຢັນລົງ. ຂ້ອຍບໍ່ຕ້ອງການເປັນທາດຂອງເງິນອີກຕໍ່ໄປ. ຂ້ອຍພຽງຕ້ອງການເວລາ ແລະ ພາລະກຳລັງຫຼາຍຂຶ້ນເພື່ອສະແຫວງຫາຄວາມຈິງ. ຫຼັງຈາກນັ້ນ, ຂ້ອຍກໍ່ປຶກສາເລື່ອງການປ່ອຍໃຫ້ເຊົ່າໂຮງງານກັບຜົວຂອງຂ້ອຍ. ດ້ວຍຄວາມຊ່ວຍເຫຼືອຈາກການປັ້ນແຕ່ງທີ່ໜ້າອັດສະຈັນຂອງພຣະເຈົ້າ, ພວກເຮົາໄດ້ປ່ອຍໂຮງງານໃຫ້ເຊົ່າ. ຂ້ອຍສາມາດເຂົ້າຮ່ວມການຊຸມນຸມເປັນປະຈຳ ແລະ ເຮັດໜ້າທີ່ຂອງຂ້ອຍ.

ສອງປີຕໍ່ມາ, ຜົວຂອງຂ້ອຍເຈັບປ່ວຍກະທັນຫັນ ແລະ ຕາຍໄປ. ການຈາກໄປຂອງລາວເປັນເລື່ອງຍາກສຳລັບຂ້ອຍ ແລະ ສະແດງໃຫ້ຂ້ອຍເຫັນວ່າຊີວິດບອບບາງພຽງໃດ. ຜົວຂອງຂ້ອຍໃຊ້ຊີວິດເກືອບທັງໝົດຂອງລາວຢ່າງຟ້າວຟັ່ງ, ພະຍາຍາມຫາເງິນ. ຄວາມດັນເລືອດຂອງລາວສູງເກີນ 200, ແຕ່ລາວກໍ່ຍັງເຮັດວຽກຕໍ່ໄປ. ຕອນທີ່ກະດູກສະໂພກຂອງລາວແຕກ, ລາວກໍ່ກັບໄປເຮັດວຽກກ່ອນທີ່ຈະຫາຍດີເປັນປົກກະຕິຢ່າງເຕັມທີ່ ແລະ ຈະບໍ່ພັກຜ່ອນເມື່ອຂ້ອຍຊັກຊວນລາວໃຫ້ພັກ. ລາວເປັນທາດຂອງເງິນເຊັ່ນກັນ. ລາວຖືກຊາຕານຄວບຄຸມ ແລະ ທຳຮ້າຍຕະຫຼອດຊີວິດຂອງລາວ. ລາວຈະບໍ່ຍອມຈຳນົນ, ແມ່ນແຕ່ຕ້ອງຜະເຊີນໜ້າກັບຄວາມຕາຍ. ລາວຕ້ອງການຫາເງິນ ແລະ ມີຊີວິດທີ່ດີ, ແຕ່ລາວສູນເສຍຊີວິດຂອງລາວໄປ. ຊື່ສຽງ ແລະ ຄວາມຮັ່ງມີບໍ່ສາມາດຊ່ວຍຊີວິດລາວໄດ້ ຫຼື ບັນເທົາຄວາມເຈັບປວດຂອງລາວ ຫຼື ຊ່ວຍລາວໃຫ້ໂກງຄວາມຕາຍໄດ້. ມັນເປັນຄືກັບທີ່ພຣະເຈົ້າກ່າວ: “ຄົນໃຊ້ທັງຊີວິດຂອງພວກເຂົາຕາມຫາເງິນ ແລະ ຊື່ສຽງ; ພວກເຂົາຈ່ອງດຶງເຟືອງເຫຼົ່ານີ້ໂດຍຄິດວ່າ ພວກມັນແມ່ນວິທີການຊ່ວຍເຫຼືອດຽວຂອງພວກເຂົາ, ຄືກັບວ່າ ການມີພວກມັນ ພວກເຂົາສາມາດມີຊີວິດຢູ່ຕໍ່ໄປໄດ້ ແລະ ພົ້ນຈາກຄວາມຕາຍໄດ້. ມີພຽງແຕ່ເມື່ອພວກເຂົາໃກ້ຈະຕາຍເທົ່ານັ້ນ ພວກເຂົາຈິ່ງຮູ້ວ່າ ສິ່ງເຫຼົ່ານີ້ຢູ່ຫ່າງໃກຈາກພວກເຂົາພຽງໃດ, ພວກເຂົາອ່ອນແອພຽງໃດເມື່ອຜະເຊີນກັບຄວາມຕາຍ, ພວກເຂົາໝົດກໍາລັງໃຈງ່າຍພຽງໃດ, ພວກເຂົາໂດດດ່ຽວ ແລະ ສິ້ນຫວັງພຽງໃດ ໂດຍບໍ່ມີບ່ອນທີ່ຈະເພິ່ງພາ. ພວກເຂົາຮູ້ວ່າຊີວິດບໍ່ສາມາດຊື້ດ້ວຍເງິນ ຫຼື ດ້ວຍຊື່ສຽງໄດ້, ບໍ່ວ່າຜູ້ຄົນຈະລ້ຳລວຍພຽງໃດ, ບໍ່ວ່າຖານະຂອງພວກເຂົາຈະສູງສົ່ງພຽງໃດ, ທຸກຄົນລ້ວນແລ້ວແຕ່ເປັນຄົນທຸກຍາກ ແລະ ບໍ່ມີຄວາມສຳຄັນຫຍັງເມື່ອຢູ່ຕໍ່ໜ້າຄວາມຕາຍ. ພວກເຂົາຮູ້ວ່າເງິນບໍ່ສາມາດຊື້ຊີວິດໄດ້, ຊື່ສຽງບໍ່ສາມາດລົບລ້າງຄວາມຕາຍໄດ້ ແລະ ທັງເງິນ ແລະ ຊື່ສຽງບໍ່ສາມາດເຮັດໃຫ້ຊີວິດຂອງຜູ້ຄົນຍືນຍາວໄດ້ແມ່ນແຕ່ນາທີດຽວ ຫຼື ວິນາທີດຽວ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ III). ຍ້ອນກັບໄປເບິ່ງວ່າຂ້ອຍໃຊ້ຊີວິດເກືອບທັງໝົດຂອງຂ້ອຍແລ່ນວົນໄປໆມາໆແນວໃດ, ພະຍາຍາມຫາເງິນ, ຂ້ອຍເຫັນວ່າເຖິງແມ່ນວ່າຂ້ອຍໄດ້ຮັບຄວາມເຄົາລົບ ແລະ ການຍ້ອງຍໍຊົມເຊີຍ, ຂ້ອຍຖືກຊາຕານທໍລະມານຈົນເຫຼືອພຽງນິ້ວດຽວໃນຊີວິດ. ແຕ່ພຣະເຈົ້າໄດ້ຊ່ວຍຊີວິດຂ້ອຍໄວ້. ພຣະອົງຊ່ວຍຂ້ອຍໃຫ້ພົ້ນຈາກເງິນອັນມະຫາສານ ແລະ ປ່ຽນແປງທິດທາງໃນຊີວິດຂອງຂ້ອຍ. ປັດຈຸບັນນີ້, ໃນຂະນະທີ່ຂ້ອຍສະແຫວງຫາຄວາມຈິງ ແລະ ເຮັດໜ້າທີ່ຂອງຕົນ, ຂ້ອຍຮູ້ສຶກເປັນອິດສະຫຼະ ແລະ ສະຫງົບສຸກ. ນີ້ແມ່ນບາງສິ່ງທີ່ເງິນບໍ່ສາມາດຊື້ໄດ້. ຂ້ອຍຂອບໃຈພຣະເຈົ້າຜູ້ຊົງລິດທານຸພາບສູງສຸດທີ່ໄດ້ຊ່ວຍຂ້ອຍໃຫ້ລອດພົ້ນ!


8. ການຮູ້ຈັກສິດອຳນາດ ແລະ ອຳນາດອະທິປະໄຕຂອງພຣະເຈົ້າໃນຊີວິດ

ໂດຍ ຊິ່ນຊິນ, ສະຫະລັດອາເມຣິກາ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ຄວາມຮູ້ກ່ຽວກັບສິດອຳນາດຂອງພຣະເຈົ້າ, ລິດອຳນາດຂອງພຣະເຈົ້າ, ຕົວຕົນຂອງພຣະເຈົ້າເອງ ແລະ ທາດແທ້ຂອງພຣະເຈົ້າບໍ່ສາມາດບັນລຸໄດ້ໂດຍເພິ່ງພາຈິນຕະນາການຂອງເຈົ້າ. ຍ້ອນເຈົ້າບໍ່ສາມາດເພິ່ງພາຈິນຕະນາການເພື່ອຮູ້ຈັກສິດອຳນາດຂອງພຣະເຈົ້າ, ແລ້ວເຈົ້າສາມາດບັນລຸຄວາມຮູ້ກ່ຽວກັບສິດອຳນາດຂອງພຣະເຈົ້າດ້ວຍວິທີໃດ? ວິທີທີ່ຈະສາມາດບັນລຸສິ່ງນີ້ແມ່ນຜ່ານທາງການກິນ ແລະ ດື່ມພຣະທຳຂອງພຣະເຈົ້າ, ຜ່ານທາງການສົນທະນາ ແລະ ຜ່ານການຜະເຊີນກັບພຣະທຳຂອງພຣະເຈົ້າ. ດ້ວຍເຫດນັ້ນ, ເຈົ້າຈະມີປະສົບການ ແລະ ການພິສູດເທື່ອລະໜ້ອຍກ່ຽວກັບສິດອຳນາດຂອງພຣະເຈົ້າ ແລະ ເຈົ້າຈະຮັບເອົາຄວາມເຂົ້າໃຈເທື່ອລະໜ້ອຍ ແລະ ຄວາມຮູ້ກ່ຽວກັບສິດອຳນາດເພີ່ມຂຶ້ນ. ນີ້ແມ່ນວິທີດຽວເທົ່ານັ້ນທີ່ຈະບັນລຸຄວາມຮູ້ກ່ຽວກັບສິດອຳນາດຂອງພຣະເຈົ້າ; ບໍ່ມີທາງລັດ. ການຂໍໃຫ້ພວກເຈົ້າບໍ່ຈິນຕະນາການ ບໍ່ຄືກັນກັບການເຮັດໃຫ້ພວກເຈົ້ານັ່ງຢູ່ລ້າໆເພື່ອລໍຖ້າຄວາມພິນາດ ຫຼື ການຫ້າມພວກເຈົ້າບໍ່ໃຫ້ເຮັດຫຍັງເລີຍ. ການບໍ່ໃຊ້ສະໝອງຂອງເຈົ້າເພື່ອຄິດ ແລະ ຈິນຕະນາການໝາຍເຖິງການບໍ່ໃຊ້ເຫດຜົນເພື່ອຄາດຄະເນ, ບໍ່ໃຊ້ຄວາມຮູ້ເພື່ອວິເຄາະ, ບໍ່ໃຊ້ວິທະຍາສາດເປັນພື້ນຖານ, ແຕ່ກົງກັນຂ້າມກໍຄືການເຫັນຄຸນຄ່າ, ການພິສູດ ແລະ ການຢືນຢັນວ່າພຣະເຈົ້າທີ່ເຈົ້າເຊື່ອແມ່ນມີສິດອຳນາດ, ຢືນຢັນວ່າພຣະອົງປົກຄອງເໜືອໂຊກຊະຕາຂອງເຈົ້າ ແລະ ລິດອຳນາດຂອງພຣະອົງກໍພິສູດໃຫ້ພຣະອົງເປັນພຣະເຈົ້າທີ່ແທ້ຈິງຢູ່ຕະຫຼອດເວລາ, ຜ່ານທາງພຣະທຳຂອງພຣະເຈົ້າ, ຜ່ານຄວາມຈິງ, ຜ່ານທຸກສິ່ງທີ່ປະສົບໃນຊີວິດ. ນີ້ແມ່ນວິທີດຽວທີ່ຜູ້ຄົນຈະສາມາດບັນລຸຄວາມເຂົ້າໃຈກ່ຽວກັບພຣະເຈົ້າໄດ້” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ I). ຂ້ອຍເຄີຍຄິດວ່າການຜ່ານຜ່າບາງສິ່ງທີ່ສຳຄັນ ຫຼື ການເປັນພະຍານເຖິງສິ່ງອັດສະຈັນແມ່ນທາງດຽງທີ່ຈະຮູ້ຈັກສິດອຳນາດຂອງພຣະເຈົ້າ. ຄວາມເຂົ້າໃຈຂອງຂ້ອຍກ່ຽວກັບສິດອຳນາດຂອງພຣະເຈົ້ານັ້ນຈຳກັດແທ້ໆ. ຂ້ອຍໄດ້ເຫັນຈາກພຣະທຳຂອງພຣະເຈົ້າວ່າສິ່ງສຳຄັນທີ່ສຸດໃນການຮູ້ຈັກສິດອຳນາດຂອງພຣະອົງແມ່ນການມີປະສົບການກັບພຣະທຳຂອງພຣະອົງໃນຊີວິດປົກກະຕິ ແລະ ໂດຍການປະສົບກັບພຣະທຳຂອງພຣະອົງ, ພວກເຮົາຈະເຫັນສິດອຳນາດ ແລະ ອຳນາດອະທິປະໄຕຂອງພຣະອົງເໜືອທຸກສິ່ງ. ນັ້ນແມ່ນວິທີທີ່ຄວາມເຊື່ອຂອງພວກເຮົາໃນພຣະເຈົ້າເຕີບໃຫຍ່ຂຶ້ນ.

ໃນປີກາຍນີ້, ມີແມງໄມ້ລະບາດໜັກຢ່າງກະທັນຫັນຢູ່ໃນສວນໝາກເລັ່ນໃນພື້ນທີ່ເກືອບໜຶ່ງສ່ວນສີ່ເອເຄີຂອງໝາກເລັ່ນທີ່ຄອບຄົວຂ້ອຍປູກ ແລະ ພວກມັນກິນໝົດທຸກຢ່າງ ບໍ່ວ່າຈະເປັນໝາກ, ດອກໄມ້ ແລະ ໃບ. ຂ້ອຍກັງວົນແທ້ໆກ່ຽວກັບເລື່ອງນີ້ ແລະ ສົນທະນາເຖິງວິທີກຳຈັດພວກມັນກັບຄອບຄົວຂອງຂ້ອຍ. ການໃຊ້ນ້ຳຢາຂ້າສັດຕູພືດຈະທຳລາຍດິນ ແລະ ປ່ອຍໃຫ້ເກີດສານກໍ່ມະເຮັງໄວ້ ເຊິ່ງຈະເຮັດໃຫ້ສິ່ງຕ່າງທີ່ປູກຢູ່ທີ່ນັ້ນເປັນອັນຕະລາຍແກ່ການກິນ. ພວກເຮົາພະຍາຍາມຈັບພວກມັນດ້ວຍມື ແຕ່ພວກມັນແຜ່ພັນໄດ້ໄວເກີນໄປ. ພວກເຮົາເຮັດວຽກສາມສີ່ ຫຼື ມື້ແລ້ວ ແຕ່ບໍ່ໄດ້ຫຼຸດລົງເລີຍ. ຈຳນວນຂອງພວກມັນພຽງແຕ່ເພີ່ມຂຶ້ນ. ຂ້ອຍຟ້າວລອງວິທີອື່ນເພື່ອກຳຈັດພວກມັນ. ເຖິງແມ່ນວ່າຂ້ອຍອະທິຖານຫາພຣະເຈົ້າເມື່ອເລື່ອງນີ້ເກີດຂຶ້ນ, ຂ້ອຍບໍ່ໄດ້ເຂົ້າໃຈສິດອຳນາດ ແລະ ກົດເກນຂອງພຣະເຈົ້າ, ດັ່ງນັ້ນ ພຣະອົງຈຶ່ງບໍ່ມີພື້ນທີ່ໃນໃຈຂອງຂ້ອຍ. ຂ້ອຍບໍ່ຮູ້ວິທີເພິ່ງພາພຣະເຈົ້າຢ່າງແທ້ຈິງ ແລະ ສະແຫວງຫາຄວາມປະສົງຂອງພຣະອົງ. ຂ້ອຍບໍ່ເຄີຍຜະເຊີນກັບແມງໄມ້ແບບນັ້ນມາກ່ອນ, ແຕ່ຂ້ອຍໄດ້ປູກພືດຜັກມາໄດ້ຫຼາຍທົດສະວັດ ແລະ ມີປະສົບການໃນການຄວບຄຸມສັດຕູພືດຫຼາຍພໍສົມຄວນ. ຂ້ອຍຄິດວ່າຂ້ອຍສາມາດຜ່ານບັນຫານີ້ໄດ້ ຖ້າຂ້ອຍສືບຕໍ່ພິຈາລະນາເບິ່ງມັນຕໍ່ໄປ. ຂ້ອຍພະຍາຍາມແກ້ໄຂທຸກວິທີທີ່ຂ້ອຍຮູ້ເທື່ອລະວິທີ, ແຕ່ຂ້ອຍໄດ້ພະຍາຍາມຫົກ ຫຼື ເຈັດຄັ້ງໂດຍບໍ່ມີຜົນຫຍັງເລີຍ. ຕະຫຼອດຫຼາຍທົດສະວັດຂອງການປູກພືດ, ຂ້ອຍບໍ່ເຄີຍເຫັນແມງໄມ້ທີ່ກຳຈັດຍາກປານນີ້ມາກ່ອນ. ໃນອະດີດ ຂ້ອຍສາມາດດູແລການລະບາດໄດ້ສະເໝີ, ແຕ່ເທື່ອນີ້ ບໍ່ມີວິທີການໃດທີ່ຂ້ອຍໄດ້ພັດທະນາຂຶ້ນຢ່າງພາກພຽນທີ່ໃຊ້ໄດ້ຜົນ. ຕໍ່ມາ ມີໝູ່ຄົນໜຶ່ງບອກຂ້ອຍວ່າ ສາສະດາຈານຄົນໜຶ່ງຢູ່ມະຫາວິທະຍາໄລກະສິກຳເວົ້າວ່າ ນ້ຳມັນກົກກະເດົາເປັນນ້ຳຢາຂ້າແມງໄມ້ທີ່ດີ, ດັ່ງນັ້ນ ຂ້ອຍຈຶ່ງຊື້ມາຈຳນວນໜຶ່ງທັນທີ, ແຕ່ນັ້ນກໍ່ບໍ່ໄດ້ຜົນເຊັ່ນກັນ. ຂ້ອຍຄິດບໍ່ອອກ ແລະ ຂ້ອຍຍັງບໍ່ພົບວິທີແກ້ໄຂເທື່ອ. ຂ້ອຍອອກໄປກວດເບິ່ງທຸກໆເຊົ້າໃນສອງສາມມື້ຕໍ່ມາ ແລະ ເຫັນຕົ້ນໝາກເລັ່ນທັງໝົດນັ້ນຖືກແມງໄມ້ທຳລາຍ. ບາງຕົ້ນກໍ່ດອກຫຼົ່ນອີກ, ປາຍໃບບາງສ່ວນກໍ່ຫ່ຽວແຫ້ງ, ແລະ ໝາກບາງສ່ວນກໍ່ເໜົ່າເປື່ອຍ. ຂ້ອຍໜ້າສັງເວດ. ອ້າຍເອື້ອຍນ້ອງໄດ້ມາຊ່ວຍປູກໝາກເລັ່ນເຫຼົ່ານັ້ນທຸກໆມື້. ພວກເຂົາໄດ້ເຮັດວຽກຫຼາຍຢ່າງ, ສ້າງໂຄງບັງຕາ, ຕັດກິ່ງງ່າ ແລະ ປັກຕົ້ນ, ແຕ່ເມື່ອໝາກເລັ່ນກຳລັງເຕີບໃຫຍ່ຂຶ້ນ ແລະ ແນມເຫັນການເກັບກ່ຽວທີ່ດີ, ແມງໄມ້ເຫຼົ່ານີ້ໄດ້ບຸກເຂົ້າມາທັນທີ. ຂ້ອຍຄິດວ່າການເກັບກ່ຽວໃນປີນີ້ຈະລົ້ມເຫຼວ. ການເຫັນພືດພັນທັງໝົດຖືກປົກຄຸມດ້ວຍແມງໄມ້, ຂ້ອຍສັບສົນຢ່າງສິ້ນເຊີງ. ຫວັງ ເຊິ່ງເປັນເພື່ອນບ້ານຂອງຂ້ອຍມີປະສົບການຫຼາຍກ່ຽວກັບການປູກພືດ ແລະ ຮູ້ຫຼາຍຢ່າງກ່ຽວກັບສັດຕູພືດ, ສະນັ້ນ ຂ້ອຍຄິດວ່າລາວອາດຈະມີວິທີແກ້ໄຂບັນຫາ. ຂ້ອຍໄປຖາມລາວ, ແຕ່ລາວເວົ້າວ່າ “ຂ້ອຍບໍ່ເຄີຍເຫັນຫຍັງແບບນີ້ໃນຕະຫຼອດ 30 ປີຂອງການປູກຝັງ. ຂ້ອຍໄດ້ພົ່ນຢາປາບສັດຕູພືດສາມຄັ້ງຕໍ່ມີ ແລະ ມັນພຽງຂ້າໝາກເລັ່ນຂອງຂ້ອຍ, ບໍ່ແມ່ນຂ້າແມງໄມ້”. ຈາງ ເຊິ່ງເພື່ອນບ້ານອີກຄົນເວົ້າຢ່າງໝົດຫວັງວ່າ “ຂ້ອຍເຖິງກັບປະສົມຢາປາບສັດຕູພືດສາມ ຫຼື ສີ່ຊະນິດເຂົ້າກັນ, ແຕ່ບໍ່ມີຫຍັງຂ້າພວກມັນໄດ້!” ເມື່ອໄດ້ຍິນດັ່ງນີ້ກໍ່ເຮັດໃຫ້ຂ້ອຍໝົດຫວັງແທ້ໆ. ນີ້ແມ່ນແມງໄມ້ລະບາດ ແລະ ບໍ່ມີທາງກຳຈັດພວກມັນໄດ້. ເບິ່ງຄືວ່າໝາກເລັ່ນຂອງຂ້ອຍຈະຖືກທຳລາຍທັງໝົດ. ໂດຍທີ່ຮູ້ສຶກໝົດຫວັງ, ຂ້ອຍອະທິຖານຫາພຣະເຈົ້າ: “ໂອ ພຣະເຈົ້າ! ຂ້ອຍບໍ່ຮູ້ວ່າຈະເຮັດແນວໃດກັບການລະບາດນີ້. ຂ້ອຍສູນເສຍ. ກະລຸນາສ່ອງສະຫວ່າງ ແລະ ຊີ້ນຳຂ້ອຍ ເພື່ອໃຫ້ຂ້ອຍຮູ້ວ່າຂ້ອຍຄວນປະສົບກັບເລື່ອງນີ້ແນວໃດ ແລະ ບົດຮຽນໃດທີ່ຂ້ອຍຄວນຮຽນຮູ້”.

ຂ້ອຍອ່ານພຣະທຳເຫຼົ່ານີ້ຂອງພຣະເຈົ້າໃນການຊຸມນຸມອີກຄັ້ງໜຶ່ງ, “ພາຍໃຕ້ອຳນາດອະທິປະໄຕ ແລະ ການຄວບຄຸມຂອງພຣະເຈົ້າ ທຸກສິ່ງເກີດມີຊີວິດ ຫຼື ຫາຍໄປຕາມຄວາມຄິດຂອງພຣະອົງ, ກົດໝາຍເກີດຂຶ້ນເພື່ອປົກຄອງການເປັນຢູ່ຂອງພວກມັນ, ພວກມັນເຕີບໃຫຍ່ຂຶ້ນ ແລະ ເພີ່ມທະວີຈຳນວນຂຶ້ນເລື້ອຍໆເພື່ອຮັບຮອງພວກມັນ. ບໍ່ມີມະນຸດຄົນໃດ ຫຼື ສິ່ງໃດຢູ່ເໜືອກົດໝາຍເຫຼົ່ານີ້. ຍ້ອນຫຍັງ? ຄຳຕອບດຽວກໍ່ຄື: ຍ້ອນສິດອຳນາດຂອງພຣະເຈົ້າ. ຫຼື ເວົ້າອີກຢ່າງໜຶ່ງກໍຄື ມັນເປັນຍ້ອນຄວາມຄິດຂອງພຣະເຈົ້າ ແລະ ພຣະທຳຂອງພຣະເຈົ້າ; ຍ້ອນການກະທຳສ່ວນຕົວຂອງພຣະເຈົ້າເອງ. ເຊິ່ງເວົ້າໄດ້ວ່າ ມັນແມ່ນສິດອຳນາດຂອງພຣະເຈົ້າ ແລະ ຄວາມຄິດຂອງພຣະເຈົ້າທີ່ກໍ່ໃຫ້ເກີດກົດໝາຍເຫຼົ່ານີ້ ທີ່ຖືກຜັດປ່ຽນ ຫຼື ປ່ຽນແປງຕາມຄວາມຄິດຂອງພຣະອົງ, ການຜັດປ່ຽນ ແລະ ການປ່ຽນແປງເຫຼົ່ານີ້ລ້ວນແລ້ວແຕ່ເກີດຂຶ້ນ ຫຼື ຈາງຫາຍໄປເພື່ອແຜນການຂອງພຣະອົງ. ຕົວຢ່າງ ເຊັ່ນພະຍາດລະບາດ. ມັນລະບາດໂດຍບໍ່ມີການແຈ້ງເຕືອນໃດໆ, ບໍ່ມີໃຜຮູ້ທີ່ມາຂອງມັນ ຫຼື ເຫດຜົນແທ້ຈິງວ່າເປັນຫຍັງມັນຈິ່ງເກີດຂຶ້ນ ແລະ ເມື່ອໃດພະຍາດລະບາດເກີດຂຶ້ນ ບໍ່ວ່າສະຖານທີ່ໃດກໍຕາມ, ບັນດາຜູ້ທີ່ຕິດເຊື້ອແມ່ນຈະບໍ່ສາມາດໜີພົ້ນໄພພິບັດນັ້ນໄດ້. ວິທະຍາສາດຂອງມະນຸດເຂົ້າໃຈພະຍາດລະບາດທີ່ເກີດຈາກການແຜ່ກະຈາຍຂອງແມ່ພະຍາດທີ່ໂຫດຮ້າຍ ຫຼື ເປັນອັນຕະລາຍ ແລະ ຄວາມໄວ, ຂອດເຂດ ແລະ ວິທີການສົ່ງຕໍ່ຂອງພວກມັນບໍ່ສາມາດຖືກຄາດເດົາໄດ້ ຫຼື ຄວບຄຸມໄດ້ໂດຍວິທະຍາສາດຂອງມະນຸດ. ເຖິງແມ່ນວ່າຄົນຕໍ່ຕ້ານພະຍາດລະບາດດ້ວຍທຸກວິທີທາງທີ່ເປັນໄປໄດ້ ແຕ່ພວກເຂົາບໍ່ສາມາດຄວບຄຸມໄດ້ວ່າບຸກຄົນໃດ ຫຼື ສັດໂຕໃດຈະໄດ້ຮັບຜົນກະທົບຢ່າງບໍ່ສາມາດຫຼີກເວັ້ນໄດ້ເມື່ອມີພະຍາດລະບາດເກີດຂຶ້ນ. ສິ່ງດຽວທີ່ມະນຸດສາມາດເຮັດໄດ້ກໍ່ຄືພະຍາຍາມປ້ອງກັນພວກມັນ, ຕໍ່ຕ້ານພວກມັນ ແລະ ວິໄຈພວກມັນ. ແຕ່ບໍ່ມີໃຜຮູ້ຕົ້ນປາຍສາເຫດໃນການເລີ່ມຕົ້ນ ແລະ ການສິ້ນສຸດຂອງພະຍາດລະບາດໃດໜຶ່ງໄດ້ ແລະ ກໍບໍ່ມີໃຜສາມາດຄວບຄຸມພວກມັນໄດ້. ເມື່ອຜະເຊີນກັບການເພີ່ມຂຶ້ນ ຫຼື ການແຜ່ກະຈາຍຂອງພະຍາດລະບາດ, ມາດຕະການທຳອິດທີ່ມະນຸດໃຊ້ຄືການພັດທະນາຢາວັກຊີນ, ແຕ່ຫຼາຍຄັ້ງພະຍາດລະບາດໄດ້ຕາຍໄປເອງກ່ອນທີ່ຢາວັກຊິນຈະມີໃຊ້. ເປັນຫຍັງພະຍາດລະບາດຈິ່ງຕາຍໄປ? ບາງຄົນເວົ້າວ່າ ຍ້ອນພະຍາດໄດ້ຖືກຄວບຄຸມໄວ້ ແລະ ບາງຄົນເວົ້າວ່າ ພວກມັນຕາຍຍ້ອນການປ່ຽນແປງຂອງລະດູການ... ບໍ່ວ່າການສັນນິຖານລົມໆແລ້ງໆເຫຼົ່ານີ້ຈະສາມາດຢັ້ງຢືນໄດ້ ຫຼື ບໍ່ນັ້ນ, ທາງວິທະຍາສາດແມ່ນບໍ່ສາມາດອະທິບາຍ ແລະ ສາມາດໃຫ້ຄຳຕອບໄດ້ຢ່າງແນ່ນອນ. ມະນຸດຕ້ອງບໍ່ຄິດໃສ່ພຽງແຕ່ການສັນນິຖານເຫຼົ່ານີ້ເທົ່ານັ້ນ ແຕ່ຍັງຕ້ອງຄິດໃສ່ການຂາດຄວາມເຂົ້າໃຈ ແລະ ຄວາມຢ້ານກົວພະຍາດລະບາດຂອງມະນຸດອີກດ້ວຍ. ໃນການວິເຄາະສຸດທ້າຍ ບໍ່ມີໃຜຮູ້ວ່າເປັນຫຍັງພະຍາດລະບາດຈິ່ງເລີ່ມຕົ້ນຂຶ້ນ ຫຼື ເປັນຫຍັງມັນຈິ່ງສິ້ນສຸດລົງ. ຍ້ອນວ່າມະນຸດມີຄວາມເຊື່ອພຽງໃນວິທະຍາສາດເທົ່ານັ້ນ, ເພິ່ງພາອາໄສທຸກສິ່ງຕໍ່ວິທະຍາສາດ ແລະ ບໍ່ຍອມຮັບຮູ້ສິດອຳນາດຂອງພຣະຜູ້ຊົງສ້າງ ຫຼື ຍອມຮັບອຳນາດອະທິປະໄຕຂອງພຣະອົງ, ພວກເຂົາຈຶ່ງຈະບໍ່ໄດ້ຮັບຄຳຕອບໃດໆເລີຍ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ III). ພຣະເຈົ້າປົກຄອງທຸກສິ່ງ. ທຸກຢ່າງຢູ່ໃນມືຂອງພຣະອົງ. ບໍ່ວ່າຈະໃຫຍ່ ຫຼື ນ້ອຍ, ເຫັນໄດ້ ຫຼື ບໍ່ເຫັນໄດ້, ສິ່ງທີ່ມີຊີວິດ ຫຼື ຕາຍ, ທຸກຢ່າງມີຢູ່ ຫຼື ຫາຍໄປຕາມທີ່ຄວາມປະສົງຂອງພຣະເຈົ້າປ່ຽນໄປ. ໄພພິບັດທຸກຢ່າງຢູ່ພາຍໃຕ້ການປົກຄອງຂອງພຣະເຈົ້າ. ຜູ້ຄົນບໍ່ຮູ້ວ່າໄພພິບັດ ແລະ ພະຍາດລະບາດມາຈາກໃສ ຫຼື ຈະປ້ອງກັນພວກມັນໄດ້ແນວໃດ. ພວກເຮົາບໍ່ຮູ້ເລີຍວ່າພວກມັນຈະຫາຍໄປເມື່ອໃດ. ທັງໝົດນີ້ແມ່ນຖືກປົກຄອງໂດຍພຣະເຈົ້າ. ແຕ່ຂ້ອຍບໍ່ເຂົ້າໃຈສິດອຳນາດ ແລະ ອຳນາດອະທິປະໄຕຂອງພຣະເຈົ້າແທ້ໆ, ດັ່ງນັ້ນ ເມື່ອແມງໄມ້ເຫຼົ່ານັ້ນເຂົ້າທຳລາຍໝາກເລັ່ນຂອງຂ້ອຍ ຂ້ອຍບໍ່ໄດ້ມາຢູ່ຕໍ່ໜ້າພຣະເຈົ້າເພື່ອສະແຫວງຫາ ແລະ ເພິ່ງພາພຣະອົງກ່ອນ, ແຕ່ພະຍາຍາມຫາວິທີແກ້ໄຂດ້ວຍວິທີຂອງຂ້ອຍເອງ. ນັ້ນແມ່ນບໍ່ໄດ້ຜົນ, ແຕ່ຂ້ອຍກໍ່ຍັງບໍ່ຫັນໄປຫາພຣະເຈົ້າ ຫຼື ເພິ່ງພາພຣະອົງ. ຂ້ອຍຮູ້ສຶກໝົດຫວັງ ແລະ ໄຮ້ຫົນທາງເມື່ອຂ້ອຍພົບວ່າແມ່ນແຕ່ຢາປາບສັດຕູພືດກໍ່ບໍ່ໄດ້ຜົນ. ຂ້ອຍມີຄວາມສັດທາໃນພຣະເຈົ້າ ແລະ ກ່າວຄຳອະທິຖານຫາພຣະອົງ, ແຕ່ພຣະອົງບໍ່ມີບ່ອນໃນໃຈຂອງຂ້ອຍ. ຂ້ອຍຄິດວ່າຂ້ອຍສາມາດກຳຈັດແມງໄມ້ເຫຼົ່ານີ້ໄດ້ດ້ວຍໂຕເອງ. ຊ່າງອວດດີ ແລະ ໂງ່ຈ້າ! ແລ້ວຂ້ອຍກໍ່ຮັບຮູ້ວ່າພຣະເຈົ້າຕັດສິນໃຈວ່າເມື່ອໃດພວກມັນປາກົດຕົວ ແລະ ເມື່ອໃດພວກມັນໜີໄປ. ມັນເກີນການຄວບຄຸມຂອງພວກເຮົາ. ຂ້ອຍຍັງບໍ່ເຂົ້າໃຈວ່າແມ່ນຫຍັງຄືຄວາມປະສົງຂອງພຣະເຈົ້າໃນການລະບາດນັ້ນ, ແຕ່ຂ້ອຍຮູ້ວ່າຂ້ອຍພຽງແຕ່ຕ້ອງເຮັດສ່ວນຂອງຂ້ອຍເອງ ແລະ ປ່ອຍແມງໄມ້ໃຫ້ຂຶ້ນກັບພຣະເຈົ້າ. ຂ້ອຍຕ້ອງອ່ອນນ້ອມຕໍ່ການຈັດແຈງຂອງພຣະເຈົ້າ. ການຮັບຮູ້ນັ້ນເຮັດໃຫ້ຂ້ອຍສະຫງົບສຸກ. ຂ້ອຍອະທິຖານຫາພຣະເຈົ້າ, ເຕັມໃຈທີ່ຈະອ່ອນນ້ອມ ແລະ ປະສົບກັບສິ່ງທີ່ພຣະອົງໄດ້ຈັດແຈງໄວ້.

ສອງສາມມື້ຕໍ່ມາ, ຂ້ອຍໄດ້ໄປທີ່ສວນ ແລະ ໄດ້ເຫັນໃຍແມງມຸມຈໍານວນຫຼາຍຢູ່ໃນຕົ້ນໝາກເລັ່ນ. ຂ້ອຍສົງໄສວ່າພວກມັນທັງໝົດມາຈາກໃສ. ຂ້ອຍເບິ່ງໃກ້ໆ ແລະ ເຫັນແມງກະເບື້ອກາງຄືນໂຕນ້ອຍໆຈຳນວນຫຼາຍຢູ່ໃນໃຍ ແລະ ຂ້ອຍຈື່ໄດ້ວ່າ ແມງມຸມມັກກິນພວກມັນ. ຖ້າບໍ່ມີແມງກະເບື້ອກາງຄືນ, ກໍ່ຈະບໍ່ມີໄຂ່, ດັ່ງນັ້ນ ໂດຍທຳມະຊາດແລ້ວກໍ່ຈະມີແມງໄມ້ໜ້ອຍລົງ. ຂ້ອຍຮັບຮູ້ວ່າມີແມງໄມ້ໜ້ອຍລົງຫຼາຍກວ່າທີ່ມີໃນສອງມື້ກ່ອນ. ຂ້ອຍຮູ້ວ່ານີ້ແມ່ນການກະທຳຂອງພຣະເຈົ້າ, ພຣະອົງໄດ້ນຳເອົາແມງມຸມມາເພື່ອກິນແມງໄມ້. ຂ້ອຍຮູ້ສຶກຂອບໃຈພຣະເຈົ້າຫຼາຍແທ້ໆ! ຫຼັງຈາກນັ້ນເຈັດ ຫຼື ແປດມື້ ຂ້ອຍເຫັນວ່າແມງໄມ້ເຫຼົ່ານັ້ນທັງໝົດໄດ້ໜີໄປຈາກໝາກ, ກິ່ງກ້ານ, ດອກ ແລະ ໃບຂອງຕົ້ນໝາກເລັ່ນ. ຂ້ອຍຕື່ນເຕັ້ນຫຼາຍ. ຂ້ອຍບໍ່ເຄີຍຄິດມາກ່ອນວ່າພາຍໃນສອງສາມມື້ສັ້ນໆ ແມງມຸມຈະກິນແມງໄມ້ເຫຼົ່ານັ້ນທັງໝົດ. ພຣະເຈົ້າຊົງລິດທານຸພາບສູງສຸດແທ້ໆ! ຖ້າຂ້ອຍບໍ່ໄດ້ເຫັນມັນດ້ວຍຕາຕົວເອງ, ຂ້ອຍເກືອບຈະບໍ່ເຊື່ອວ່າມັນເປັນຄວາມຈິງ. ຂ້ອຍເຕັມໄປດ້ວຍຄວາມຂອບໃຈ ແລະ ສັນລະເສີນພຣະເຈົ້າ. ຄົນທີ່ບໍ່ເຊື່ອບໍ່ເຂົ້າໃຈກົດເກນ ແລະ ສິດອໍານາດຂອງພຣະເຈົ້າ. ພວກເຂົາພຽງເຊື່ອ ແລະ ເພິ່ງພາວິທະຍາສາດເພື່ອຮຽນຮູ້ ແລະ ຫຼົບຫຼີກໄພພິບັດ, ແຕ່ພວກເຂົາບໍ່ສາມາດເຂົ້າໃຈພວກມັນໄດ້ຢ່າງເຕັມທີ່. ພວກເຂົາບໍ່ມີຫຍັງໃຫ້ເພິ່ງພາ, ພວກເຂົາເຮັດຫຍັງບໍ່ຖືກເມື່ອຜະເຊີນໜ້າກັບໄພພິບັດ, ດັ່ງນັ້ນ ຜົນລະປູກຂອງພວກເຂົາຈຶ່ງໄດ້ຮັບຜົນກະທົບຫຼາຍ. ແຕ່ເມື່ອຂ້ອຍຫັນໄປຫາພຣະເຈົ້າ, ເຕັມໃຈທີ່ຈະອ່ອນນ້ອມ ແລະ ເພິ່ງພາພຣະເຈົ້າ, ພຣະອົງໃຊ້ແມງມຸມທີ່ຖ່ອມຕົນເຫຼົ່ານີ້ໃຫ້ກິນແມງໄມ້ທັງໝົດ, ງ່າຍຕໍ່ການເບິ່ງແຍງການລະບາດ. ສິ່ງນີ້ສະແດງໃຫ້ຂ້ອຍເຫັນແທ້ໆວ່າພຣະເຈົ້າປົກຄອງທຸກສິ່ງ ແລະ ລະດົມສິ່ງຕ່າງໆທັງໝົດ. ພຣະອົງສະຫຼາດ ແລະ ຊົງລິດທານຸພາບສຸງສຸດຫຼາຍ! ເມື່ອຮອດເວລາທີ່ໝາກເລັ່ນສຸກ, ຂ້ອຍຄິດວ່າມັນຈະເປັນການເກັບກ່ຽວທີ່ເປັນຕາຢ້ານເພາະວ່າມີການລະບາດ, ແຕ່ທີ່ເຮັດໃຫ້ຂ້ອຍປະຫຼາດໃຈຄື ມັນເປັນພືດລົ້ມລຸກ. ພຣະເຈົ້າເຮັດວຽກດ້ວຍວິທີທີ່ໜ້າອັດສະຈັນ! ຄືກັບທີ່ກ່າວໃນພຣະທຳຂອງພຣະເຈົ້າອົງຊົງລິດທານຸພາບສູງສຸດວ່າ: “ການກະທໍາຂອງພຣະອົງຢູ່ທົ່ວທຸກຫົນແຫ່ງ, ລິດອຳນາດຂອງພຣະອົງຢູ່ທົ່ວທຸກຫົນແຫ່ງ, ສະຕິປັນຍາຂອງພຣະອົງຢູ່ທົ່ວທຸກຫົນແຫ່ງ ແລະ ສິດອໍານາດຂອງພຣະອົງຢູ່ທຸກຫົນແຫ່ງ. ແຕ່ລະກົດເກນ ແລະ ກົດລະບຽບເຫຼົ່ານີ້ຄືຈຸດສູນລວມຂອງການກະທໍາຂອງພຣະອົງ ແລະ ແຕ່ລະຢ່າງເປີດເຜີຍສະຕິປັນຍາ ແລະ ສິດອໍານາດຂອງພຣະອົງ. ມີໃຜແດ່ທີ່ສາມາດຍົກເວັ້ນຕົນເອງອອກຈາກອໍານາດອະທິປະໄຕຂອງພຣະອົງໄດ້? ແລ້ວໃຜສາມາດຍົກເວັ້ນຕົນເອງອອກຈາກການອອກແບບຂອງພຣະອົງ? ທຸກສິ່ງມີຊີວິດແມ່ນຢູ່ພາຍໃຕ້ການເບິ່ງແຍງຂອງພຣະອົງ ແລະ ຍິ່ງໄປກວ່ານັ້ນ ສິ່ງທັງປວງແມ່ນຢູ່ພາຍໃຕ້ອໍານາດອະທິປະໄຕຂອງພຣະອົງ. ການກະທໍາ ແລະ ລິດອໍານາດຂອງພຣະອົງປ່ອຍໃຫ້ມະນຸດບໍ່ມີທາງເລືອກນອກຈາກຮັບຮູ້ຂໍ້ແທ້ຈິງທີ່ວ່າ ພຣະອົງດໍາລົງຢູ່ແທ້ໆ ແລະ ມີສິດອໍານາດອະທິປະໄຕສິ່ງທັງປວງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາກພະໜວກ 3: ມະນຸດພຽງແຕ່ສາມາດໄດ້ຮັບຄວາມລອດພົ້ນທ່າມກາງການຄຸ້ມຄອງຂອງພຣະເຈົ້າເທົ່ານັ້ນ). ຂ້ອຍມີປະສົບການຜ່ານເລື່ອງນີ້ແທ້ໆວ່າ ສິດອຳນາດ ແລະ ສະຕິປັນຍາຂອງພຣະເຈົ້າຢູ່ທົ່ວທຸກບ່ອນ. ສະພາບອາກາດ, ແດດ ແລະ ຝົນ ແມ່ນຖືກພຣະເຈົ້າປົກຄອງ ແລະ ແມງໄມ້ທຸກຊະນິດກໍ່ເຊັ່ນກັນ. ບໍ່ມີສິ່ງມີຊີວິດທີ່ຖືກສ້າງຂຶ້ນໃດທີ່ສາມາດຄວບຄຸມສິ່ງໃດໜຶ່ງໃນນັ້ນໄດ້. ໃນທຸກໆລາຍລະອຽດນ້ອຍໆໃນການຊົງສ້າງຂອງພຣະເຈົ້າ ແລະ ການຄຸ້ມຄອງສິ່ງຕ່າງໆທັງໝົດ, ພວກເຮົາສາມາດເຫັນສິດອຳນາດທີ່ເປັນເອກະລັກຂອງພຣະເຈົ້າໄດ້ຢ່າງແທ້ຈິງ. ພຣະອົງມີສະຕິປັນຍາ ແລະ ຊົງລິດທານຸພາບສູງສຸດຫຼາຍ! ຂ້ອຍຄິດກັບໂຕເອງວ່າ ບໍ່ວ່າຈະເກີດຫຍັງຂຶ້ນໃນອະນາຄົດ, ຂ້ອຍຕ້ອງເພິ່ງພາພຣະເຈົ້າ ແລະ ເຂົ້າໃຈການກະທຳຂອງພຣະອົງໃຫ້ດີຂຶ້ນ.

ສອງເດືອນຕໍ່ມາ ພວກເຮົາໄດ້ປູກຜັກຂົມຊຸດໜຶ່ງ ແລະ ຫຼັງຈາກນັ້ນສອງສາມອາທິດກໍ່ມີພືດສີຂຽວງາມປາກົດຂຶ້ນ. ຂ້ອຍຄິດວ່າ ພວກເຮົາຈະມີການເກັບກ່ຽວທີ່ດີ. ແຕ່ເຊົ້າມື້ໜຶ່ງ, ເມຍຂອງຂ້ອຍບອກກັບຂ້ອຍວ່າມີບົ້ງແມງກະເບື້ອຫຼັງເພັດຢູ່ໃນຕົ້ນຜັກ ແລະ ຂໍໃຫ້ຂ້ອຍຈັດການກັບເລື່ອງນີ້. ເມື່ອໄດ້ຍິນເລື່ອງນີ້ກໍ່ເຮັດໃຫ້ຂ້ອຍຢ້ານ. ບົ້ງເຫຼົ່ານັ້ນດີ້ນໄວແທ້ໆ ແລະ ຈັບຍາກດ້ວຍມື ແລະ ພວກມັນແຜ່ພັນໄດ້ຢ່າງບ້າປ່ວງ. ພວກມັນແກ່ໂຕພາຍໃນໜຶ່ງ ຫຼື ສອງມື້ເທົ່ານັ້ນ. ພວກມັນເຕີບໃຫຍ່ໃນໝາກໂມບາງໜ່ວຍທີ່ພວກເຮົາໄດ້ປູກໄວ້ກ່ອນໜ້າແລ້ວ ແລະ ຂ້ອຍໄດ້ລອງຫຼາຍສິບຢ່າງແລ້ວ ແຕ່ກໍ່ບໍ່ໄດ້ຜົນຫຍັງ. ພວກມັນໄດ້ກິນຜັກຂອງພວກເຮົາຈົນໝົດພາຍໃນສອງສາມມື້ເທົ່ານັ້ນ ແລະ ສວນທີ່ຈະຮຸ່ງເຮືອງຂອງພວກເຮົາໄດ້ກາຍເປັນທີ່ດິນເປົ່າວ່າງ. ຂ້ອຍກັງວົນເລັກນ້ອຍ, ສົງໄສວ່າພວກມັນຈະກິນຜັກຂົມທັງໝົດຂອງພວກເຮົາພາຍໃນສອງສາມມື້ບໍ. ຂ້ອຍບໍ່ຮູ້ວ່າຕ້ອງເຮັດຫຍັງ. ຂ້ອຍຟ້າວອະທິຖານຫາພຣະເຈົ້າ ແລະ ຂໍໃຫ້ພຣະອົງຊີ້ນຳຂ້ອຍໃຫ້ເຂົ້າໃຈຄວາມປະສົງຂອພຣະອົງ.

ຕໍ່ມາ ຂ້ອຍອ່ານສິ່ງນີ້ໃນພຣະທຳຂອງພຣະເຈົ້າ: “ໂຢບມີ ແລະ ສະແຫວງຫາສິ່ງເຫຼົ່ານີ້ ໃນຂະນະທີ່ບໍ່ສາມາດເຫັນພຣະເຈົ້າ ຫຼື ໄດ້ຍິນພຣະທຳຂອງພຣະເຈົ້າ; ເຖິງແມ່ນເພິ່ນບໍ່ເຄີຍໄດ້ເຫັນພຣະເຈົ້າ, ເພິ່ນກໍໄດ້ມາຮູ້ຈັກວິທີການທີ່ພຣະເຈົ້າປົກຄອງເໜືອສິ່ງທັງປວງ ແລະ ເພິ່ນເຂົ້າໃຈສະຕິປັນຍາທີ່ພຣະເຈົ້າໃຊ້ເພື່ອກະທໍາສິ່ງນັ້ນ. ເຖິງແມ່ນເພິ່ນບໍ່ເຄີຍຮູ້ຈັກພຣະທຳທີ່ພຣະເຈົ້າໄດ້ກ່າວ, ໂຢບກໍຮູ້ວ່າການກະທຳເພື່ອໃຫ້ລາງວັນແກ່ມະນຸດ ແລະ ການເອົາທຸກສິ່ງໄປຈາກມະນຸດແມ່ນລ້ວນແລ້ວແຕ່ມາຈາກພຣະເຈົ້າ. ເຖິງແມ່ນຊ່ວງເວລາໃນຊີວິດຂອງເພິ່ນບໍ່ໄດ້ແຕກຕ່າງຈາກຄົນທຳມະດາ, ເພິ່ນບໍ່ໄດ້ຍອມໃຫ້ຄວາມບໍ່ໂດດເດັ່ນໃນຊີວິດຂອງເພິ່ນສົ່ງຜົນກະທົບຕໍ່ຄວາມຮູ້ຂອງເພິ່ນກ່ຽວກັບອຳນາດປົກຄອງສູງສຸດເໜືອສິ່ງທັງປວງຂອງພຣະເຈົ້າ ຫຼື ສົ່ງຜົນກະທົບຕໍ່ການທີ່ເພິ່ນປະຕິບັດຕາມຫົນທາງແຫ່ງການຢຳເກງພຣະເຈົ້າ ແລະ ຫຼີກເວັ້ນສິ່ງຊົ່ວຮ້າຍ. ໃນສາຍຕາຂອງເພິ່ນນັ້ນ, ກົດເກນຂອງສິ່ງທັງປວງແມ່ນເຕັມໄປດ້ວຍການກະທຳຂອງພຣະເຈົ້າ ແລະ ອຳນາດປົກຄອງສູງສຸດຂອງພຣະເຈົ້າແມ່ນສາມາດເຫັນໄດ້ໃນສ່ວນໃດໜຶ່ງໃນຊີວິດຂອງຄົນ. ເພິ່ນບໍ່ໄດ້ເຫັນພຣະເຈົ້າ, ແຕ່ເພິ່ນກໍສາມາດຮູ້ຈັກວ່າ ການກະທຳຂອງພຣະເຈົ້າຢູ່ທຸກຫົນແຫ່ງ ແລະ ໃນໄລຍະເວລາທີ່ບໍ່ໂດດເດັ່ນຂອງເພິ່ນເທິງແຜ່ນດິນໂລກ, ໃນທຸກມຸມຂອງຊີວິດເພິ່ນ, ເພິ່ນກໍສາມາດເຫັນ ແລະ ຮູ້ຈັກການກະທຳທີ່ພິເສດ ແລະ ມະຫັດສະຈັນຂອງພຣະເຈົ້າ ແລະ ເພິ່ນສາມາດເຫັນການຈັດແຈງທີ່ມະຫັດສະຈັນຂອງພຣະເຈົ້າ. ຄວາມລີ້ລັບ ແລະ ຄວາມມິດງຽບຂອງພຣະເຈົ້າບໍ່ໄດ້ກີດຂວາງຄວາມເຂົ້າໃຈຂອງໂຢບທີ່ກ່ຽວກັບການກະທຳຂອງພຣະເຈົ້າ ຫຼື ພວກມັນບໍ່ໄດ້ສົ່ງຜົນກະທົບຕໍ່ຄວາມຮູ້ຂອງເພິ່ນກ່ຽວກັບອຳນາດປົກຄອງສູງສຸດເໜືອສິ່ງທັງປວງຂອງພຣະເຈົ້າ. ໃນລະຫວ່າງຊີວິດປະຈຳວັນຂອງເພິ່ນ, ຊີວິດຂອງເພິ່ນຄືຄວາມເຂົ້າໃຈເຖິງອຳນາດປົກຄອງສູງສຸດ ແລະ ການຈັດແຈງຂອງພຣະເຈົ້າ ຜູ້ເຊິ່ງລີ້ລັບທ່າມກາງສິ່ງທັງປວງ. ໃນຊີວິດປະຈຳວັນຂອງເພິ່ນ, ເພິ່ນຍັງໄດ້ຍິນ ແລະ ເຂົ້າໃຈສຽງຂອງຫົວໃຈຂອງພຣະເຈົ້າ ແລະ ພຣະທຳຂອງພຣະເຈົ້າ, ຜູ້ເຊິ່ງມິດງຽບໃນທ່າມກາງສິ່ງທັງປວງ ແຕ່ສະແດງສຽງແຫ່ງຫົວໃຈຂອງພຣະອົງ ແລະ ພຣະທຳຂອງພຣະອົງ ໂດຍປົກຄອງກົດເກນແຫ່ງທຸກສິ່ງທັງປວງ. ເຈົ້າໄດ້ເຫັນແລ້ວວ່າ ຖ້າຜູ້ຄົນມີຄວາມເປັນມະນຸດ ແລະ ການສະແຫວງຫາແບບດຽວກັບໂຢບ, ພວກເຂົາກໍຈະສາມາດຮັບເອົາຄວາມເຂົ້າໃຈ ແລະ ຄວາມຮູ້ແບບດຽວກັບໂຢບ ແລະ ສາມາດຮັບເອົາຄວາມເຂົ້າໃຈ ແລະ ຄວາມຮູ້ກ່ຽວກັບອຳນາດປົກຄອງສູງສຸດເໜືອສິ່ງທັງປວງຂອງພຣະເຈົ້າແບບດຽວກັບໂຢບ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພາລະກິດຂອງພຣະເຈົ້າ, ອຸປະນິໄສຂອງພຣະເຈົ້າ ແລະ ພຣະເຈົ້າເອງ II). ຂ້ອຍເຫັນໃນພຣະທຳຂອງພຣະເຈົ້າວ່າໂຢບໃຫ້ຄວາມສຳຄັນກັບການເຂົ້າໃຈສິດອຳນາດຂອງພຣະເຈົ້າໃນຊີວິດປະຈຳວັນຂອງລາວ ແລະ ການປະສົບກັບກົດເກນ ແລະ ຄວາມຊົງລິດທານຸພາບສູງສຸດຂອງພຣະເຈົ້າ. ຜ່ານເລື່ອງນີ້, ລາວເຫັນວ່າທຸກສິ່ງມາຈາກພຣະເຈົ້າ ແລະ ພຣະເຈົ້າປົກຄອງ ແລະ ຄວບຄຸມສິ່ງທັງປວງ ແລະ ຊະຕາກຳຂອງມະນຸດ. ໂຢບຮູ້ຢ່າງບໍ່ຕ້ອງສົງໄສວ່າລາວມີຄວາມຮັ່ງມີທັງໝົດນັ້ນກໍ່ຍ້ອນພອນ ແລະ ກົດເກນຂອງພຣະເຈົ້າ, ມັນບໍ່ໄດ້ມາຈາກການເຮັດວຽກໜັກຂອງຕົວລາວເອງ. ເມື່ອຄວາມຮັ່ງມີຂອງລາວຖືກເອົາໄປ, ລາວຍັງເຊື່ອວ່າທັງໝົດແມ່ນໄດ້ຮັບອະນຸຍາດຈາກພຣະເຈົ້າ. ສິ່ງທີ່ຖືກມອບໃຫ້ ແລະ ສິ່ງທີ່ຖືກເອົາໄປ ແມ່ນຖືກປົກຄອງ ແລະ ຖືກກຳນົດໂດຍພຣະເຈົ້າ. ນັ້ນແມ່ນເຫດຜົນທີ່ລາວບໍ່ໄດ້ຈົ່ມຕໍ່ວ່າ, ແຕ່ລາວສັນລະເສີນພຣະເຈົ້າ. ແຕ່ເມື່ອມີບາງສິ່ງທີ່ຍາກ ຫຼື ທີ່ຂ້ອຍບໍ່ມັກເກີດຂຶ້ນ, ຂ້ອຍບໍ່ສາມາດຍອມຮັບມັນ ແລະ ອ່ອນນ້ອມຕໍ່ພຣະເຈົ້າໄດ້. ຂ້ອຍເຫັນວ່າພຣະເຈົ້າບໍ່ມີບ່ອນໃນໃຈຂອງຂ້ອຍ ແລະ ຂ້ອຍກໍ່ຂາດຄວາມສັດທາ. ຄວາມຄິດນີ້ເຮັດໃຫ້ຂ້ອຍຮູ້ສຶກອັບອາຍ ແລະ ຂ້ອຍເຂົ້າໃຈວ່າພຣະເຈົ້າກຳລັງອະນຸຍາດໃຫ້ສິ່ງທັງໝົດນີ້ເກີດຂຶ້ນ. ພຣະເຈົ້າຕ້ອງການໃຫ້ຂ້ອຍຮູ້ຈັກລິດທານຸພາບສູງສຸດ ແລະ ກົດເກນຂອງພຣະອົງ ແລະ ອ່ອນນ້ອມຕໍ່ພຣະອົງໃນຊີວິດປະຈຳວັນຢ່າງແທ້ຈິງ. ບໍ່ວ່າພວກເຮົາຈະສາມາດກຳຈັດແມງໄມ້ ແລະ ບໍ່ວ່າຜັກຂົມຈະປົກກະຕິດີ ຫຼື ບໍ່ນັ້ນແມ່ນລ້ວນແລ້ວຢູ່ໃນມືຂອງພຣະເຈົ້າ. ຄືກັບຄຳບູຮານທີ່ວ່າ “ມະນຸດວາງແກ່ນພືດ, ແຕ່ສະຫວັນກຳນົດການເກັບກ່ຽວ”. ຂ້ອຍຮູ້ວ່າຂ້ອຍຄວນປ່ອຍໃຫ້ສິ່ງຕ່າງໆເປັນໄປຕາມແນວທາງຂອງພວກມັນ, ຮຽນຮູ້ທີ່ຈະສະແຫວງຫາພຣະປະສົງຂອງພຣະເຈົ້າ ແລະ ອ່ອນນ້ອມຕໍ່ການຈັດຕຽມຂອງພຣະອົງ. ຂ້ອຍຮູ້ສຶກດີຂຶ້ນຫຼາຍໃນຄວາມຄິດນັ້ນ ແລະ ຂ້ອຍໄດ້ອະທິຖານຫາພຣະເຈົ້າຢ່າງງຽບໆວ່າ “ໂອ ພຣະເຈົ້າ, ຂ້ອຍເຊື່ອວ່າຜັກຂົມຈະດີສໍ່າໃດຢູ່ໃນມືຂອງພຣະອົງ. ຂ້ອຍຈະປ່ອຍວາງແຜນການ ແລະ ຄວາມກັງວົນຂອງຂ້ອຍ, ປະສົບກັບພຣະທຳຂອງພຣະອົງໃນສະພາບແວດລ້ອມນີ້ ແລະ ເຊື່ອຟັງພຣະອົງ”. ຫຼັງຈາກນັ້ນພວກເຮົາກໍ່ທົດລອງສອງສາມຢ່າງເພື່ອກຳຈັດບົ້ງ, ແຕ່ບໍ່ໄດ້ຜົນຫຍັງເລີຍ. ເຖິງປານນັ້ນ ຂ້ອຍກໍ່ໃຈເຢັນ. ຂ້ອຍຮູ້ວ່າມັນລ້ວນແລ້ວແຕ່ຢູ່ໃນມືຂອງພຣະເຈົ້າ ແລະ ເຖິງແມ່ນວ່າຂ້ອຍບໍ່ໄດ້ລົງເອີຍໂດຍການໄດ້ຮັບການເກັບກ່ຽວທີ່ດີ, ນັ້ນກໍ່ຈະເປັນຄວາມປະສົງຂອງພຣະເຈົ້າ. ຂ້ອຍບອມອ່ອນນ້ອມຕໍ່ສິ່ງທີ່ພຣະອົງໄດ້ຈັດຕຽມໄວ້. ສອງສາມມື້ຕໍ່ມາຂ້ອຍໄດ້ໄປທີ່ສວນຜັກບ່ອນທີ່ຂ້ອຍເຫັນຝູງນົກກະຈາບກິນແມງໄມ້ອອກຈາກຜັກຂົມ. ຂ້ອຍປະຫຼາດໃຈທີ່ໄດ້ເຫັນພຣະເຈົ້າເປີດທາງໃຫ້ຂ້ອຍອີກຄັ້ງ ແລະ ແກ້ໄຂບັນຫາທີ່ຂ້ອຍບໍ່ສາມາດແກ້ໄຂໄດ້ດ້ວຍຕົນເອງ. ຂ້ອຍຂອບໃຈພຣະເຈົ້າຫຼາຍໆ! ອີກສອງສາມື້ຕໍ່ມາ ບົ້ງໄດ້ຖືກນົກກະຈາບກິນຈົນໝົດກ້ຽງ. ພວກເຮົາຕື່ນເຕັ້ນ, ຂອບໃຈ ແລະ ສັນລະເສີນພຣະເຈົ້າຊ້ຳແລ້ວຊ້ຳອີກ. ພຣະເຈົ້າຊົງລິດທານຸພາບສູງສຸດແທ້ໆ!

ຕໍ່ມາ, ຂ້ອຍອ່ານສິ່ງນີ້ໃນພຣະທຳຂອງພຣະເຈົ້າ: “ເມື່ອພຣະເຈົ້າສ້າງທຸກສິ່ງ, ພຣະອົງໃຊ້ທຸກວິທີທາງ ແລະ ວິທີການຕ່າງໆເພື່ອສ້າງຄວາມສົມດຸນ, ເພື່ອຊັ່ງຊາສະພາບການດຳລົງຢູ່ຂອງພູ ແລະ ທະເລສາບ, ຂອງພືດ ແລະ ສັດທຸກຊະນິດ, ນົກ ແລະ ແມງໄມ້. ເປົ້າໝາຍຂອງພຣະອົງແມ່ນເພື່ອເຮັດໃຫ້ສິ່ງມີຊີວິດທຸກຊະນິດອາໄສຢູ່ ແລະ ອອກແມ່ແຜ່ລູກຢູ່ໃຕ້ກົດເກນທີ່ພຣະອົງໄດ້ສ້າງຂຶ້ນ. ບໍ່ມີສິ່ງໃດແຫ່ງການຊົງສ້າງສາມາດຢູ່ນອກເໜືອກົດເກນເຫຼົ່ານີ້ໄດ້ ແລະ ກົດເກນເຫຼົ່ານີ້ກໍບໍ່ສາມາດທໍາລາຍໄດ້. ຢູ່ໃນສະພາບແວດລ້ອມພື້ນຖານແບບນີ້ເທົ່ານັ້ນມະນຸດຈຶ່ງສາມາດມີຊີວິດຢູ່ໄດ້ ແລະ ເພີ່ມທະວີຈຳນວນໄດ້ຢ່າງປອດໄພຈາກຮຸນສູ່ຮຸ່ນ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ IX). ຂ້ອຍເຫັນຈາກພຣະທຳຂອງພຣະເຈົ້າວ່າ ເມື່ອພຣະອົງສ້າງສິ່ງທັງປວງ, ພຣະອົງເຮັດໃຫ້ເງື່ອນໄຂການດຳລົງຊີວິດຂອງພວກມັນສົມດຸນໃນທຸກຮູບແບບ ເພື່ອໃຫ້ທຸກສິ່ງທີ່ມີຊີວິດຢູ່ພາຍໃຕ້ການປົກຄອງຂອງພຣະອົງມີຊີວິດຢູ່ ແລະ ສືບພັນໄດ້ຢ່າງເປັນລະບຽບຮຽບຮ້ອຍ, ເກື້ອກູນເຊິ່ງກັນ ແລະ ກັນ ແລະ ເບິ່ງແຍງກັນ ແລະ ກັນຕາມທີ່ພຣະເຈົ້າໄດ້ກຳນົດໄວ້. ບໍ່ມີຫຍັງສາມາດຝ່າຝືນກົດເກນເຫຼົ່ານີ້ທີ່ພຣະເຈົ້າໄດ້ສ້າງຂຶ້ນໄດ້. ພຣະເຈົ້າໄດ້ສ້າງສັດທັງປວງ, ພືດພັນ ແລະ ແມງໄມ້ເພື່ອຄວາມສົມດຸນທາງດ້ານນິເວດເພື່ອປົກປ້ອງສະພາບແວດລ້ອມການດໍາລົງຊີວິດຂອງພວກເຮົາ ແລະ ໃຫ້ຄວາມໝັ້ນຄົງ. ຖ້າປາສະຈາກການຈັດແຈງເຫຼົ່ານີ້ໂດຍພຣະເຈົ້າ, ປາສະຈາກກົດທີ່ພຣະອົງຕັ້ງຂຶ້ນ, ສັດ ແລະ ແມງໄມ້ກໍ່ຈະຕົກຢູ່ໃນຄວາມວຸ້ນວາຍ ແລະ ນັ້ນຈະໂຍນຊີວິດຂອງພວກເຮົາເຂົ້າສູ່ຄວາມວຸ້ນວາຍ. ພວກເຮົາບໍ່ສາມາດຢູ່ລອດໄດ້. ການພິຈາລະນາຂອງພຣະເຈົ້າລະອຽດຖີ່ຖ້ວນ. ທຸກສິ່ງເປີດເຜີຍອຳນາດອັນຍິ່ງໃຫຍ່, ສະຕິປັນຍາ ແລະ ຄວາມມະຫັດສະຈັນຂອງພຣະອົງ ແລະ ຍິ່ງໄປກວ່ານັ້ນແມ່ນຄວາມຮັກຂອງພຣະອົງທີ່ມີຕໍ່ມະນຸດ. ດັ່ງທີ່ພວກເຮົາເຫັນ, ມັນບໍ່ມີວິທີແກ້ໄຂແມງໄວ້ທີ່ປາກົດໃນຜັກຂອງພວກເຮົາໄດ້, ແຕ່ພຣະເຈົ້າໃຊ້ນົກກະຈາບ ແລະ ແມງມຸມເພື່ອກິນພວກມັນ ເພື່ອໃຫ້ພວກເຮົາໄດ້ຊື່ນຊົມອາຫານທີ່ພຣະເຈົ້າສະໜອງໃຫ້ແກ່ພວກເຮົາ. ທຸກສິ່ງທີ່ພຣະເຈົ້າສ້າງຂຶ້ນມີຈຸດປະສົງຂອງມັນ, ແມ່ນແຕ່ແມງມຸມຜູ້ຖ່ອມຕົນ ແລະ ນົກກະຈາບກໍ່ມີພາລະກິດຂອງຕົນເອງ. ພຣະເຈົ້າໃຊ້ພວກມັນເພື່ອເຮັດໃຫ້ສະພາບແວດລ້ອມສົມດຸນ. ພຣະເຈົ້າເຮັດໃຫ້ທຸກສິ່ງສຳພັນກັນ. ທັງໝົດນັ້ນແມ່ນເພື່ອໃຫ້ພວກເຮົາມີຊີວິດທີ່ດີຂຶ້ນ.

ຕໍ່ມາ, ແມງໄມ້ສີດຳບາງຊະນິດ ແລະ ແມງແຄງປະກົດຢູ່ເທິງຜັກອື່ນທີ່ພວກເຮົາປູກ. ຂ້ອຍອະທິຖານຫາພຣະເຈົ້າ ແລະ ຈາກນັ້ນກໍ່ຄິດເຖິງຄັນຄາກ ເຊິ່ງເປັນສັດຕູຕາມທຳມະຊາດຂອງແມງໄມ້ເຫຼົ່ານັ້ນ. ພວກເຮົາປ່ອຍຄັນຄາກຫ້າໂຕລົງໃນສວນ ແລະ ໃນໄລຍະພຽງສອງເດືອນ, ພວກມັນໄດ້ເພີ່ມຈຳນວນຂຶ້ນເປັນປະມານ 30 ໂຕ. ມີແມງໄມ້ໜ້ອຍລົງເລື້ອຍໆ ແລະ ພວກເຮົາມີການເກັບກ່ຽວທີ່ດີ. ຂ້ອຍຂອບໃຈພຣະເຈົ້າຫຼາຍໆສຳລັບເລື່ອງນີ້. ຂ້ອຍຄິດເຖິງພຣະທຳຂອງພຣະເຈົ້າ, “ເຖິງແມ່ນວ່າປະໂຫຍກ ‘ສິດອຳນາດຂອງພຣະເຈົ້າ’ ອາດຈະເບິ່ງຄືວ່າ ບໍ່ສາມາດເຂົ້າໃຈໄດ້, ສິດອຳນາດຂອງພຣະເຈົ້າບໍ່ແມ່ນນາມມະທຳເລີຍ. ພຣະອົງສະຖິດຢູ່ກັບມະນຸດຕະຫຼອດທຸກນາທີໃນຊີວິດຂອງມະນຸດ, ຊົງນຳພາເຂົາທຸກວັນ. ດັ່ງນັ້ນ, ໃນຊີວິດຈິງ ທຸກຄົນຈຳເປັນຈະຕ້ອງເຫັນ ແລະ ປະສົບກັບລັກສະນະທີ່ເປັນຮູບປະທໍາທີ່ສຸດກ່ຽວກັບສິດອຳນາດຂອງພຣະເຈົ້າ. ລັກສະນະຮູບປະທຳນີ້ພິສູດວ່າ ສິດອຳນາດຂອງພຣະເຈົ້ານັ້ນມີຢູ່ຈິງ ແລະ ມັນຊ່ວຍໃຫ້ຄົນຮັບຮູ້ ແລະ ເຂົ້າໃຈຄວາມຈິງທີ່ວ່າ ພຣະເຈົ້າຄອບຄອງສິດອຳນາດນີ້” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ III). ຂ້ອຍເຄີຍຄິດວ່າ ຂ້ອຍຕ້ອງໄດ້ຜ່ານບາງເຫດການທີ່ສຳຄັນເພື່ອເຂົ້າໃຈສິດອຳນາດຂອງພຣະເຈົ້າ, ດັ່ງນັ້ນ ຂ້ອຍຈຶ່ງບໍ່ໄດ້ເອົາໃຈໃສ່ໃນການປະສົບກັບມັນຜ່ານສິ່ງເລັກນ້ອຍໃນຊີວິດປະຈຳວັນ. ຫຼັງຈາກນັ້ນ, ຂ້ອຍເຫັນວ່າສິດອຳນາດຂອງພຣະເຈົ້າບໍ່ໄດ້ເຂົ້າໃຈຍາກແບບທີ່ຂ້ອຍຄິດ. ສິດອຳນາດ ແລະ ລິດອຳນາດຂອງພຣະອົງເຫັນໄດ້ຊັດເຈນສະເໝີ ແລະ ພວກມັນຢູ່ກັບພວກເຮົາໃນຊີວິດປະຈຳວັນຂອງພວກເຮົາ. ບໍ່ວ່າມັນເປັນສິ່ງທີ່ໃຫຍ່ ຫຼື ນ້ອຍ, ຕາບໃດທີ່ພວກເຮົາໃຫ້ຄວາມສຳຄັນກັບການມີປະສົບກັບພຣະທຳຂອງພຣະເຈົ້າ, ພວກເຮົາຈະເຫັນສິດອຳນາດຂອງພຣະອົງ.

ໃນລະຫວ່າງສອງສາມເດືອນນັ້ນເມື່ອຂ້ອຍປະເຊີນກັບການລະບາດເຫຼົ່ານັ້ນ, ຕອນທໍາອິດຂ້ອຍຮູ້ພຽງແຕ່ວ່າຕ້ອງອີງໃສ່ປະສົບການ ແລະ ຄວາມຮູ້ທາງວິທະຍາສາດຂອງຂ້ອຍ, ແຕ່ນັ້ນເຮັດໃຫ້ຂ້ອຍບໍ່ໄປໃສເລີຍ. ເມື່ອຂ້ອຍອ່ອນນ້ອມ ແລະ ປະສົບກັບພຣະທຳຂອງພະເຈົ້າ, ຂ້ອຍໄດ້ເຫັນການກະທໍາຂອງພຣະອົງ ແລະ ໄດ້ຮັບຄວາມເຂົ້າໃຈໃນທາງປະຕິບັດກ່ຽວກັບສິດອໍານາດ ແລະ ອໍານາດອະທິປະໄຕຂອງພຣະເຈົ້າ. ຄວາມເຊື່ອຂອງຂ້ອຍໃນພະເຈົ້າກໍເຕີບໃຫຍ່ຂຶ້ນຄືກັນ. ຂອບໃຈພຣະເຈົ້າ!


9. ຄວາມເຊື່ອໝາຍເຖິງການເພິ່ງພາພຣະເຈົ້າ

ໂດຍ ເຊີງເຊີງ, ອິຕາລີ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ນັ້ນກໍຄື ຈາກພາຍໃນຄວາມເຊື່ອຂອງເຈົ້າເທົ່ານັ້ນ ເຈົ້າຈຶ່ງສາມາດເຫັນພຣະເຈົ້າໄດ້ ແລະ ເມື່ອເຈົ້າມີຄວາມເຊື່ອ ພຣະເຈົ້າກໍຈະເຮັດໃຫ້ເຈົ້າສົມບູນ. ຫາກປາສະຈາກຄວາມເຊື່ອ, ພຣະອົງບໍ່ສາມາດເຮັດສິ່ງນີ້ໄດ້. ພຣະເຈົ້າຈະປະທານສິ່ງໃດກໍຕາມທີ່ເຈົ້າຫວັງຈະໄດ້ຮັບໃຫ້ກັບເຈົ້າ. ຖ້າເຈົ້າບໍ່ມີຄວາມເຊື່ອ, ເຈົ້າກໍບໍ່ສາມາດຖືກເຮັດໃຫ້ສົມບູນ ແລະ ເຈົ້າຈະບໍ່ສາມາດເຫັນການກະທຳຂອງພຣະເຈົ້າໄດ້, ແຮງໄກທີ່ຈະໄດ້ເຫັນອຳນາດອັນຍິ່ງໃຫຍ່ຂອງພຣະອົງ. ເມື່ອເຈົ້າມີຄວາມເຊື່ອວ່າເຈົ້າຈະເຫັນການກະທຳຂອງພຣະອົງໃນປະສົບການຕົວຈິງຂອງເຈົ້າ, ແລ້ວພຣະເຈົ້າຈະປາກົດຕໍ່ເຈົ້າ ແລະ ພຣະອົງຈະໃຫ້ຄວາມສະຫວ່າງ ແລະ ນໍາພາເຈົ້າຈາກພາຍໃນ. ຫາກປາສະຈາກຄວາມເຊື່ອນັ້ນ, ພຣະເຈົ້າຈະບໍ່ສາມາດເຮັດສິ່ງນັ້ນໄດ້. ຖ້າເຈົ້າສູນເສຍຄວາມຫວັງໃນພຣະເຈົ້າ, ເຈົ້າຈະສາມາດມີປະສົບການກັບພາລະກິດຂອງພຣະອົງໄດ້ແນວໃດ? ສະນັ້ນ, ມີແຕ່ເມື່ອເຈົ້າມີຄວາມເຊື່ອ ແລະ ເຈົ້າບໍ່ມີຄວາມສົງໄສຕໍ່ພຣະເຈົ້າເທົ່ານັ້ນ, ມີແຕ່ເມື່ອເຈົ້າມີຄວາມເຊື່ອທີ່ແທ້ຈິງໃນພຣະອົງເທົ່ານັ້ນ ບໍ່ວ່າພຣະອົງຈະກະທໍາສິ່ງໃດກໍຕາມ, ພຣະອົງຈຶ່ງຈະໃຫ້ແສງສະຫວ່າງ ແລະ ແສງເຍືອງທາງໃຫ້ແກ່ເຈົ້າຜ່ານປະສົບການຂອງເຈົ້າ ແລະ ມີແຕ່ເມື່ອນັ້ນ ເຈົ້າຈຶ່ງຈະສາມາດເຫັນການກະທຳຂອງພຣະອົງ. ສິ່ງເຫຼົ່ານີ້ແມ່ນລ້ວນແລ້ວແຕ່ຖືກບັນລຸຜ່ານຄວາມເຊື່ອ. ຄວາມເຊື່ອມາຜ່ານການຫຼໍ່ຫຼອມເທົ່ານັ້ນ ແລະ ຫາກບໍ່ມີການຫຼໍ່ຫຼອມ ຄວາມເຊື່ອບໍ່ສາມາດພັດທະນາໄດ້. ຄຳນີ້ ‘ຄວາມເຊື່ອ’ ໝາຍເຖິງຫຍັງ? ຄວາມເຊື່ອແມ່ນຄວາມເຊື່ອທີ່ແທ້ຈິງ ແລະ ຫົວໃຈທີ່ຈິງໃຈທີ່ມະນຸດຄວນມີ ເມື່ອພວກເຂົາບໍ່ສາມາດເຫັນ ຫຼື ສຳຜັດບາງສິ່ງບາງຢ່າງ, ເມື່ອພາລະກິດຂອງພຣະເຈົ້າບໍ່ສອດຄ່ອງກັບແນວຄິດຂອງມະນຸດ, ເມື່ອພາລະກິດນັ້ນຢູ່ນອກເໜືອການຢັ່ງເຖິງຂອງມະນຸດ. ນີ້ແມ່ນຄວາມເຊື່ອທີ່ເຮົາເວົ້າເຖິງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄົນທີ່ຈະຖືກເຮັດໃຫ້ສົມບູນຕ້ອງຜ່ານການຫຼໍ່ຫຼອມ). ພຣະທຳຂອງພຣະເຈົ້າບອກພວກເຮົາວ່າ ການມີຄວາມເຊື່ອທີ່ແທ້ຈິງໃນພຣະເຈົ້າເປັນສິ່ງສໍາຄັນ. ບໍ່ວ່າພວກເຮົາອາດປະສົບກັບການທົດລອງປະເພດໃດກໍຕາມ ຫຼື ຄວາມຫຍຸ້ງຍາກຂອງພວກເຮົາຈະຍິ່ງໃຫຍ່ສໍ່າໃດ, ພຣະເຈົ້າກໍຕ້ອງການໃຫ້ທຸກຄົນເຊື່ອພຣະທຳຂອງພຣະອົງ ແລະ ມີຄວາມເຊື່ອໃນພຣະອົງ, ເພິ່ງພາພຣະເຈົ້າຢ່າງແທ້ຈິງ ແລະ ຮ່ວມມືກັບພຣະອົງ. ນັ້ນເປັນວິທີດຽວທີ່ຈະເປັນພະຍານເຖິງການປົກຄອງອັນຊົງລິດທານຸພາບສູງສຸດຂອງພຣະເຈົ້າ ແລະ ການກະທໍາຂອງພຣະອົງຜ່ານປະສົບການ. ຂອບພຣະຄຸນສຳລັບການຊີ້ນໍາຂອງພຣະເຈົ້າ, ຂ້ອຍມີປະສົບການສ່ວນຕົວໜ້ອຍໜຶ່ງກັບສິ່ງນີ້.

ໃນຕອນເຊົ້າຂອງວັນທີ 18 ພະຈິກ 2016, ຂ້ອຍໄດ້ຮັບຂໍ້ຄວາມທາງອອນລາຍຈາກອ້າຍຄົນໜຶ່ງໃນປະເທດອິຕາລີ ໂດຍບອກວ່າລາວຮູ້ສຶກອ່ອນເພຍຝ່າຍວິນຍານ ແລະ ຢາກຮູ້ເພີ່ມເຕີມກ່ຽວກັບຄຣິດຕະຈັກຂອງພຣະເຈົ້າອົງຊົງລິດທານຸພາບສູງສຸດ. ເມື່ອຂ້ອຍອ່ານມັນ, ຂ້ອຍກໍສາມາດຮູ້ສຶກເຖິງຄວາມຮ້ອນຮົນໃນຄວາມປາຖະໜາຂອງລາວ ແລະ ລໍຖ້າການກັບຄືນມາຂອງພຣະຜູ້ເປັນເຈົ້າ. ຂ້ອຍເລີ່ມຕິດຕໍ່ສື່ສານກັບລາວຜ່ານຊອບແວແປພາສາ. ລາວຮູ້ສຶກຜິດຫວັງກັບຄວາມເສື່ອມຊາມ ແລະ ຄວາມຊົ່ວຊ້າໃນຄຣິດຕະຈັກຄາໂທລິກ, ສະນັ້ນ ລາວຈຶ່ງຊອກຫາຄຣິດຕະຈັກທີ່ແທ້ຈິງຢູ່ໃນຫຼາຍໆແຫ່ງນັບຕັ້ງແຕ່ປີ 1991. ລາວຍັງໄດ້ອ່ານໜັງສືຂອງຜູ້ເຝົ້າເບິ່ງນີ ແລະ ພະຍານລີ, ແຕ່ລາວບໍ່ເຄີຍໄດ້ຮັບການບຳລຸງລ້ຽງທີ່ແທ້ຈິງໃດເລີຍໃນຝ່າຍວິນຍານ. ລາວເວົ້າວ່າ ການດໍາລົງຊີວິດໂດຍບໍ່ມີພຣະຜູ້ເປັນເຈົ້າແມ່ນເຈັບປວດ, ຂາດຄວາມໝາຍ ແລະ ປາສະຈາກຄວາມຫວັງ. ລາວເຫັນວິດີໂອ ແລະ ຮູບພາບບາງຢ່າງຈາກຄຣິດຕະຈັກຂອງພຣະເຈົ້າອົງຊົງລິດທານຸພາບສູງສຸດທາງອອນລາຍ ແລະ ຖືກດຶງດູດໃນທັນທີ. ລາວເວົ້າວ່າຄຣິດຕະຈັກດັ່ງກ່າວເບິ່ງຄືກັບຄຣິດຕະຈັກທີ່ແທ້ຈິງ ແລະ ລາວຕ້ອງການຮຽນຮູ້ເພີ່ມເຕີມກ່ຽວກັບຄຣິດຕະຈັກນັ້ນ. ເມື່ອເຫັນວ່າລາວຮ້ອນຮົນຫຼາຍສໍ່າໃດກັບການສະແຫວງຫາຈາກທຸກສິ່ງທີ່ລາວໄດ້ເວົ້າ, ມັນກໍເຮັດໃຫ້ຂ້ອຍມີຄວາມຮູ້ສຶກຮ້ອນຮົນຫຼາຍຍິ່ງຂຶ້ນ. ຂ້ອຍເຕັມລົ້ນດ້ວຍສິ່ງຕ່າງໆທີ່ຂ້ອຍຢາກບອກລາວ, ແຕ່ຂ້ອຍບໍ່ສາມາດກ່າວພວກມັນອອກເປັນພາສາອິຕາລີ. ຂ້ອຍຕ້ອງການອ່ານພຣະທໍາຂອງພຣະເຈົ້າອົງຊົງລິດທານຸພາບສູງສຸດໃຫ້ກັບລາວ, ແຕ່ບົດຄວາມພາສາອິຕາລີຍັງບໍ່ຖືກຕີພິມເທື່ອ. ຂ້ອຍຢາກໃຫ້ລາວເບິ່ງຮູບເງົາບາງເລື່ອງທີ່ກ່ຽວກັບພຣະກິດຕິຄຸນ, ແຕ່ຮູບເງົາສະບັບພາສາອິຕາລີຍັງບໍ່ທັນໄດ້ຖືກປ່ອຍອອກມາເຊັ່ນກັນ. ລາວບໍ່ຮູ້ຈັກພາສາອື່ນເລີຍ. ສິ່ງດຽວທີ່ຂ້ອຍສາມາດເຮັດໄດ້ແມ່ນສົ່ງວິດີໂອເພງໃຫ້ລາວ ເພາະວ່າດົນຕີ ແລະ ການເຕັ້ນເປັນພາສາສາກົນ. ແຕ່ລາວຮູ້ສຶກຮ້ອນຮົນຫຼາຍຍິ່ງຂຶ້ນຫຼັງຈາກເບິ່ງມັນ ແລະ ເວົ້າໃນລັກສະນະທີ່ອ້ອນວອນວ່າ “ພຽງແຕ່ບອກຂ້ອຍໃນທັນທີທີ່ຄຣິດຕະຈັກມີເວັບໄຊເປັນພາສາອິຕີລີ”. ການເຫັນແບບນີ້ຈາກລາວໄດ້ເຕືອນຂ້ອຍກ່ຽວກັບບາງສິ່ງທີ່ພຣະເຈົ້າອົງຊົງລິດທານຸພາບສູງສຸດໄດ້ກ່າວໄວ້: “ເຈົ້າຈະຖ່າຍທອດສິ່ງທີ່ເຈົ້າໄດ້ເຫັນ ແລະ ຜະເຊີນໃຫ້ແກ່ຜູ້ເຊື່ອທີ່ເປັນຕາສັງເວດ, ທຸກຍາກ ແລະ ເຫຼື້ອມໃສເຫຼົ່ານັ້ນ, ຜູ້ທີ່ຫິວ ແລະ ກະຫາຍຫາຄວາມຊອບທຳ ແລະ ກຳລັງລໍຖ້າໃຫ້ເຈົ້າລ້ຽງດູພວກເຂົາໄດ້ແນວໃດ? ຄົນປະເພດໃດທີ່ກຳລັງລໍຖ້າເຈົ້າໃຫ້ລ້ຽງດູພວກເຂົາ? ເຈົ້າສາມາດຈິນຕະນາການໄດ້ບໍ? ເຈົ້າຮູ້ຈັກພາລະທີ່ຢູ່ເທິງບ່າໄຫຼ່ຂອງເຈົ້າ, ການຝາກຝັງຂອງເຈົ້າ ແລະ ຄວາມຮັບຜິດຊອບຂອງເຈົ້າບໍ? ຄວາມຮູ້ສຶກເຖິງພາລະກິດທີ່ເປັນປະຫວັດສາດຂອງເຈົ້າຢູ່ໃສ? ເຈົ້າຈະຮັບໃຊ້ຢ່າງພໍປະມານດັ່ງເຈົ້ານາຍໃນຍຸກຕໍ່ໄປແນວໃດ? ເຈົ້າມີຄວາມຮູ້ສຶກອັນແຮງກ້າກ່ຽວກັບການເປັນນາຍບໍ? ເຈົ້າຈະອະທິບາຍເຖິງນາຍຂອງທຸກສິ່ງແນວໃດ? ມັນແມ່ນນາຍຂອງສິ່ງມີຊີວິດທີ່ຖືກສ້າງທັງປວງ ແລະ ຂອງສິ່ງວັດຖຸທັງໝົດໃນໂລກບໍ? ເຈົ້າມີແຜນຫຍັງສຳລັບຄວາມກ້າວໜ້າຂອງພາລະກິດຂັ້ນຕໍ່ໄປ? ມີຈັກຄົນທີ່ກຳລັງຄອຍຖ້າໃຫ້ເຈົ້າເພື່ອເປັນຄົນລ້ຽງດູຂອງພວກເຂົາ? ໜ້າທີ່ຂອງເຈົ້າແມ່ນໜ້າທີ່ໆໜັກບໍ? ພວກເຂົາທຸກຍາກ, ເປັນຕາສັງເວດ, ຕາບອດ ແລະ ເຮັດຫຍັງກໍບໍ່ຖືກ, ຮ້ອງໄຫ້ຢູ່ໃນຄວາມມືດ, ຫົນທາງຢູ່ໃສ? ພວກເຂົາປາຖະໜາຫາແສງສະຫວ່າງ ຄ້າຍຄືດາວຕົກ ໃຫ້ລົງມາໃນທັນທີ ແລະ ກຳຈັດກອງກຳລັງແຫ່ງຄວາມມືດ ທີ່ກົດຂີ່ມະນຸດມາເປັນເວລາຫຼາຍປີ. ໃຜສາມາດຮູ້ໄດ້ເຖິງຂອບເຂດສົມບູນທີ່ພວກເຂົາຫວັງຢ່າງໃຈຈົດໃຈຈໍ່ ແລະ ວິທີທີ່ພວກເຂົາປາຖະໜາຫາ ໃນກາງເວັນ ແລະ ກາງຄືນສຳລັບສິ່ງນີ້? ແມ່ນແຕ່ໃນມື້ທີ່ແສງສະຫວ່າງແວວຜ່ານ, ຄົນເຫຼົ່ານີ້ທີ່ທົນທຸກທໍລະມານຢ່າງເລິກເຊິ່ງຍັງຄົງຖືກຈ່ອງຈຳໃນຄຸກມືດໃຕ້ດິນ ໂດຍບໍ່ມີຄວາມຫວັງທີ່ຈະໄດ້ຮັບການປ່ອຍຕົວ; ເມື່ອໃດພວກເຂົາຈະບໍ່ຮ້ອງໄຫ້ອີກຕໍ່ໄປ? ສິ່ງທີ່ເປັນຕາຢ້ານກໍຄືຄວາມໂຊກຮ້າຍຂອງວິນຍານທີ່ບອບບາງເຫຼົ່ານີ້ທີ່ບໍ່ເຄີຍໄດ້ຮັບການພັກຜ່ອນ ແລະ ພວກເຂົາຖືກມັດຢູ່ໃນສະພາວະນີ້ແຕ່ດົນ ໂດຍຂໍ້ຜູກມັດໄຮ້ປານີ ແລະ ປະຫວັດສາດທີ່ແຂງກະດ້າງ. ແລ້ວໃຜເຄີຍໄດ້ຍິນສຽງຮ້ອງໄຫ້ຂອງພວກເຂົາ? ໃຜເຄີຍເບິ່ງສະພາວະທີ່ເປັນທຸກຂອງພວກເຂົາ? ເຈົ້າເຄີຍຄິດບໍວ່າ ຫົວໃຈຂອງພຣະເຈົ້າໂສກເສົ້າ ແລະ ວິຕົກກັງວົນສໍ່າໃດ? ພຣະອົງຈະສາມາດທົນເຫັນມະນຸດຊາດຜູ້ໄຮ້ດຽງສາ ທີ່ພຣະອົງສ້າງດ້ວຍມືພຣະອົງເອງ ຕ້ອງທົນທຸກກັບການທໍລະມານດັ່ງກ່າວໄດ້ແນວໃດ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເຈົ້າຄວນໃຫ້ຄວາມສົນໃຈກັບພາລະກິດໃນອະນາຄົດຂອງເຈົ້າແນວໃດ?). ຫຼັງຈາກທີ່ໄດ້ອ່ານສິ່ງນີ້, ຂ້ອຍກໍເຫັນວ່າພຣະເຈົ້າໄດ້ຝາກຝັງໃຫ້ພວກເຮົາເຜີຍແຜ່ຂ່າວປະເສີດ ແລະ ເປັນພະຍານ, ແຕ່ເຖິງແມ່ນວ່າຈະຢູ່ຕໍ່ໜ້າຄວາມຕ້ອງການອັນຮີບດ່ວນຂອງພຣະເຈົ້າ, ຂ້ອຍກໍຮູ້ສຶກຄືກັບວ່າມືຂອງຂ້ອຍຖືກມັດ. ຂ້ອຍບໍ່ສາມາດເປັນພະຍານສໍາລັບພາລະກິດຂອງພຣະເຈົ້າໃນຍຸກສຸດທ້າຍໄດ້. ອ້າຍຄົນນັ້ນຫຼົງທາງໃນຄວາມມືດ ແລະ ດີ້ນຮົນເປັນເວລາຫຼາຍປີ, ແຕ່ຂ້ອຍບໍ່ສາມາດຊ່ວຍໃຫ້ລາວໄດ້ຮັບການບຳລຸງລ້ຽງຈາກພຣະທຳຂອງພຣະເຈົ້າ. ຂ້ອຍຮູ້ສຶກບໍ່ດີຫຼາຍ. ຂ້ອຍເກືອບຈະຮ້ອງໄຫ້ເມື່ອຂ້ອຍເຫັນຂໍ້ຄວາມຂອງລາວ ແລະ ຮູ້ສຶກວ່າຂ້ອຍຕົກຢູ່ໃນສະຖານະການທີ່ຕັດສິນໃຈຍາກ. ຖ້າຂ້ອຍຍ້ອນກັບໄດ້, ຂ້ອຍຈະບໍ່ຟ້າວໃຫ້ລາວສືບຫາຫົນທາງທີ່ແທ້ຈິງທີ່ລາວໄດ້ສະແຫວງຫາ ແລະ ປາຖະໜາຫາ. ຖ້າຂ້ອຍດຳເນີນຕໍ່ໄປ, ຂ້ອຍຈະອາໄສເຄື່ອງມືແປພາສາທີ່ບໍ່ຖືກຕ້ອງ ເນື່ອງຈາກຂ້ອຍບໍ່ສາມາດເວົ້າພາສາອິຕາລີໄດ້. ບາງຄັ້ງ ພວກມັນກໍບໍ່ຖືກຕ້ອງແມ່ນແຕ່ກັບສິ່ງທີ່ງ່າຍໆ, ແລ້ວບໍ່ຕ້ອງເວົ້າເຖິງຄຳສັບຝ່າຍວິນຍານເລີຍ. ສະນັ້ນ ພວກເຮົາສາມາດສື່ສານໄດ້ແນວໃດ? ຂ້ອຍຮູ້ສຶກຄືກັບວ່າຂ້ອຍປາກກືກ. ຕາຂອງຂ້ອຍເປີດກວ້າງ, ແຕ່ຂ້ອຍບໍ່ສາມາດເຮັດຫຍັງໄດ້. ຂ້ອຍຍັງຄິດກ່ຽວກັບການຊອກຫາອ້າຍເອື້ອຍນ້ອງທີ່ຮູ້ຈັກພາສາອິຕາລີ, ແຕ່ຂ້ອຍບໍ່ສາມາດຊອກຫາຄົນທີ່ເໝາະສົມກັບຈຸດປະສົງນີ້. ຂ້ອຍຄິດຫຍັງບໍ່ອອກແທ້ໆໃນຈຸດນັ້ນ ແລະ ຂ້ອຍຄິດວ່າ “ສິ່ງທີ່ຂ້ອຍຮູ້ຈັກເວົ້າໃນພາສາອິຕາລີມີພຽງແຕ່ ‘ສະບາຍດີ’ ແລະ ‘ລາກ່ອນ’. ສະນັ້ນ, ບໍ່ວ່າຂ້ອຍຈະພະຍາຍາມແນວໃດກໍຕາມ, ຂ້ອຍຈະບໍ່ສາມາດເປັນພະຍານໃຫ້ກັບພາລະກິດຂອງພຣະເຈົ້າໃນຍຸກສຸດທ້າຍໄດ້ຈັກເທື່ອ”. ຂ້ອຍຮູ້ສຶກເສົ້າໃຈແທ້ໆ.

ໃນຕອນເຊົ້າຂອງມື້ຖັດໄປ, ຂ້ອຍໄດ້ຮັບຂໍ້ຄວາມຈາກລາວ ເຊິ່ງເວົ້າວ່າສິ່ງທໍາອິດທີ່ລາວຄິດເຖິງເມື່ອລາວຕື່ນຂຶ້ນມາກໍຄືຖາມຂ້ອຍກ່ຽວກັບຄຣິດຕະຈັກຂອງພຣະເຈົ້າອົງຊົງລິດທານຸພາບສູງສຸດ. ຂໍ້ແທ້ຈິງທີ່ວ່າລາວສືບຕໍ່ສົ່ງຂໍ້ຄວາມຫາຂ້ອຍເຮັດໃຫ້ຂ້ອຍຮ້ອນຮົນແທ້ໆ. ຂ້ອຍກ່າວຄຳອະທິຖານຢ່າງຮ້ອນຮົນວ່າ: “ໂອ ພຣະເຈົ້າ, ຂ້ານ້ອຍບໍ່ເຄີຍໄດ້ສຶກສາພາສາອິຕາລີ ແລະ ຂ້ານ້ອຍບໍ່ຮູ້ຈັກວິທີແບ່ງປັນຂ່າວປະເສີດກັບອ້າຍຄົນນີ້ແທ້ໆ. ພຣະເຈົ້າ, ກະລຸນາຊີ້ນໍາຂ້ານ້ອຍ”. ຂໍ້ຄວາມນີ້ໃນພຣະທຳຂອງພຣະເຈົ້າປາກົດຂຶ້ນໃນຄວາມຄິດທັນທີຫຼັງຈາກທີ່ຂ້ອຍໄດ້ອະທິຖານ: “ເຈົ້າຕ້ອງມີຄວາມເຊື່ອວ່າທຸກສິ່ງແມ່ນຢູ່ໃນກໍາມືຂອງພຣະເຈົ້າ ແລະ ມະນຸດພຽງແຕ່ຮ່ວມມືກັບພຣະອົງ. ຖ້າຫົວໃຈຂອງເຈົ້າຈິງໃຈ, ພຣະເຈົ້າກໍຈະເຫັນມັນ ແລະ ພຣະອົງຈະເປີດເຜີຍເສັ້ນທາງທັງໝົດໃຫ້ກັບເຈົ້າ, ເຮັດໃຫ້ຄວາມຫຍຸ້ງຍາກບໍ່ຫຍຸ້ງຍາກອີກຕໍ່ໄປ. ນີ້ແມ່ນຄວາມເຊື່ອທີ່ເຈົ້າຕ້ອງມີ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໃນການເຊື່ອໃນພຣະເຈົ້າ, ແມ່ນຫຍັງຄືສິ່ງສຳຄັນທີ່ສຸດໃນການປະຕິບັດ ແລະ ການປະສົບກັບພຣະທຳຂອງພຣະອົງ). “ພວກເຈົ້າບໍ່ຈຳເປັນຕ້ອງກັງວົນກ່ຽວກັບສິ່ງໃດໜຶ່ງ ໃນຂະນະທີ່ພວກເຈົ້າປະຕິບັດໜ້າທີ່ຂອງພວກເຈົ້າ, ຕາບໃດທີ່ເຈົ້ານໍາໃຊ້ກຳລັງທັງໝົດ ແລະ ທຸ້ມເທຫົວໃຈຂອງເຈົ້າເຂົ້າໃນສິ່ງນັ້ນ. ພຣະເຈົ້າຈະບໍ່ເຮັດໃຫ້ສິ່ງຕ່າງໆຫຍຸ້ງຍາກສຳລັບເຈົ້າ ຫຼື ບັງຄັບໃຫ້ເຈົ້າເຮັດສິ່ງທີ່ເຈົ້າບໍ່ສາມາດເຮັດໄດ້” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໃນການເຊື່ອໃນພຣະເຈົ້າ, ແມ່ນຫຍັງຄືສິ່ງສຳຄັນທີ່ສຸດໃນການປະຕິບັດ ແລະ ການປະສົບກັບພຣະທຳຂອງພຣະອົງ). ການອ່ານສິ່ງນີ້ເສີມສ້າງຄວາມເຊື່ອ ແລະ ຄວາມກ້າຫານຂອງຂ້ອຍ. ມັນເປັນຈິງທີ່ທຸກສິ່ງຢູ່ໃນມືຂອງພຣະເຈົ້າ ແລະ ທຸກສິ່ງສາມາດເປັນໄປໄດ້ດ້ວຍພຣະອົງ. ສິ່ງທີ່ພຣະເຈົ້າຕ້ອງການຈາກພວກເຮົາຫຼາຍທີ່ສຸດເມື່ອພວກເຮົາພົບກັບຄວາມຫຍຸ້ງຍາກຄືຄວາມຈິງໃຈ ແລະ ການຮ່ວມມືຂອງພວກເຮົາ, ພວກເຮົາໄວ້ວາງໃຈ ແລະ ເພິ່ງພາພຣະອົງຢ່າງແທ້ຈິງ ແລະ ເຮັດສຸດຄວາມສາມາດຂອງພວກເຮົາເພື່ອເຮັດວຽກກັບພຣະອົງ. ຫຼັງຈາກນັ້ນ, ພຣະເຈົ້າຈະຊ່ວຍແກ້ໄຂບັນຫາຂອງພວກເຮົາ. ແຕ່ເມື່ອຂ້ອຍປະສົບກັບບັນຫາປະເພດນັ້ນ, ຂ້ອຍກໍຮູ້ວ່າພຣະເຈົ້າບໍ່ໄດ້ມີພື້ນທີ່ໃນຫົວໃຈຂອງຂ້ອຍ. ຂ້ອຍກຳລັງດໍາລົງຊີວິດພາຍໃນແນວຄິດ ແລະ ຈິນຕະນາຂອງຂ້ອຍເອງ ໂດຍຄິດວ່າ ຍ້ອນຂ້ອຍບໍ່ສາມາດເວົ້າພາສາອິຕາລີ, ຂ້ອຍຈຶ່ງບໍ່ສາມາດຕິດຕໍ່ສື່ສານຢ່າງເປັນປົກກະຕິກັບອ້າຍຄົນດັ່ງກ່າວ, ສະນັ້ນຈຶ່ງບໍ່ມີວິທີທີີ່ຂ້ອຍຈະສາມາດເປັນພະຍານໃຫ້ກັບພາລະກິດຂອງພຣະເຈົ້າ. ຂ້ອຍຕິດຢູ່ໃນຄວາມຫຍຸ້ງຍາກນີ້ ໂດຍຮູ້ສຶກລົບໆ ແລະ ຖົດຖອຍ. ຂ້ອຍຈະສາມາດຮັບເອົາການຊີ້ນໍາຂອງພຣະເຈົ້າ ແລະ ເປັນພະຍານໃຫ້ກັບການກະທຳຂອງພຣະອົງໃນລັກສະນະນັ້ນໄດ້ແນວໃດ? ຂ້ອຍຈໍາເປັນຕ້ອງເພິ່ງພາພຣະເຈົ້າຢ່າງແທ້ຈິງ ແລະ ເຮັດທຸກສິ່ງໃນອໍານາດຂອງຂ້ອຍເພື່ອຮ່ວມມືກັບພຣະອົງ ແລະ ໄວ້ວາງໃຈວ່າພຣະອົງໄດ້ເປີດເສັ້ນທາງອອກສໍາລັບຂ້ອຍ. ດ້ວຍຄວາມຄິດນັ້ນ, ໃນທັນທີ ຂ້ອຍກໍຄິດຫາຂໍ້ພຣະຄຳພີບາງຂໍ້ທີ່ເປັນພາສາອິຕາລີທີ່ຂ້ອຍໄດ້ຮວບຮວມສອງຄືນກ່ອນໜ້າ ເຊິ່ງທຳນາຍເຖິງພາລະກິດຂອງພຣະເຈົ້າໃນຍຸກສຸດທ້າຍ. ຂ້ອຍຄິດອອກວ່າຂ້ອຍສາມາດນໍາໃຊ້ສິ່ງເຫຼົ່ານັ້ນເພື່ອສື່ສານສື່ສານກັບອ້າຍຄົນນັ້ນໄດ້. ສະນັ້ນ, ໃນຕອນເຊົ້າຂອງມື້ຫນຶ່ງ ຂ້ອຍຈຶ່ງສົ່ງພວກມັນຫາລາວເພື່ອຊ່ວຍໃນການສື່ສານຂອງພວກເຮົາ. ຕອນສວາຍຂອງມື້ນັ້ນ, ຂ້ອຍປະຫຼາດໃຈຢ່າງປິຕິຍິນດີທີ່ໄດ້ເຫັນຕົວຢ່າງຮູບເງົາສຳລັບຮູບເງົາໃນສະບັບພາສາອິຕາລີ,ເລື່ອງຄວາມເລິກລັບຂອງຄວາມເປັນພຣະເຈົ້າ ໄດ້ຖືກປ່ອຍອອກ. ຂ້ອຍສົ່ງໃຫ້ລາວໃນທັນທີ. ຕໍ່ມາ, ລາວເວົ້າວ່າ ລາວເຂົ້າໃຈວ່າຮູບເງົາເວົ້າກ່ຽວກັບຄຳທຳນາຍກ່ຽວກັບການກັບຄືນມາຂອງພຣະຜູ້ເປັນເຈົ້າ. ລາວຖາມຂ້ອຍຢ່າງຕື່ນເຕັ້ນວ່າ “ພຣະຜູ້ເປັນເຈົ້າໄດ້ກັບຄືນມາແລ້ວບໍ? ພຣະອົງຢູ່ໃນປະເທດຈີນບໍ? ຊື່ຂອງພຣະອົງໃນປັດຈຸບັນແມ່ນຫຍັງ?” ໃນຊ່ວງເວລານັ້ນ, ຂ້ອຍກໍຮູ້ສຶກຄືກັບວ່າ ລາວເປັນແກະຫຼົງທາງທີ່ໄດ້ຍິນສຽງເອີ້ນຂອງຜູ້ລ້ຽງແກະໃນທັນທີ ແລະ ກຳລັງຊອກຫາແຫຼ່ງທີ່ມາຂອງສຽງນັ້ນຢູ່ທົ່ວທຸກແຫ່ງ. ໂດຍເຮັດຫຍັງບໍ່ຖືກ, ຂ້ອຍໄດ້ຂຽນກັບໄປວ່າ, “ຊື່ຂອງພຣະອົງແມ່ນພຣະເຈົ້າອົງຊົງລິດທານຸພາບສູງສຸດ ແລະ ພຣະອົງເປັນສິ່ງທີ່ຖືກທຳນາຍໄວ້ໃນພຣະນິມິດວ່າ ‘ເຮົາຄືປັດຈຸບັນ, ອະດີດ ແລະ ອະນາຄົດ ນັ້ນກໍຄື ຜູ້ຊົງລິດທານຸພາບສູງສຸດ’ (ພຣະນິມິດ 1:8)”. ໃນຈຸດນີ້, ຂ້ອຍໄດ້ເຫັນເຖິງວິທີການທີ່ທຸກຂັ້ນຕອນຂອງການປົກຄອງຂອງພຣະເຈົ້າໄດ້ເຊື່ອມໂຍງກັນໃນຕອນຖັດໄປຢ່າງລົງໂຕ. ຂ້ອຍບໍ່ຮູ້ຈັກພາສາອິຕາລີ ນອກຈາກການທັກທາຍສອງສາມຄຳທີ່ທຳມະດາ, ແຕ່ປະສົບການນີ້ເຮັດໃຫ້ຂ້ອຍມີຄວາມຮູ້ສຶກຢ່າງເລິກເຊິ່ງວ່າ ຂ້ອຍສື່ສານຢ່າງລ່ຽນໄຫຼກັບອ້າຍຄົນນັ້ນຜ່ານການຊີ້ນໍາຂອງພຣະເຈົ້າ ແລະ ຂ້ອຍໄດ້ເຫັນຜົນບາງຢ່າງ. ຂ້ອຍເຫັນວ່າທຸກສິ່ງທຸກຢ່າງຢູ່ໃນມືຂອງພຣະເຈົ້າ, ພວກເຮົາຄວນໄວ້ວາງໃຈຢ່າງແທ້ຈິງ ແລະ ອາໄສພຣະເຈົ້າ ແລະ ເຮັດວຽກກັບພຣະອົງຢ່າງຈິງຈັງ.

ຂ້ອຍໄດ້ຜະເຊີນກັບອີກການທົດສອບຫຼັງຈາກນັ້ນ. ອ້າຍຄົນນີ້ຖາມຂ້ອຍຢູ່ສະເໝີໃນເວລາທີ່ຂ້ອຍໃຫ້ຄຳພະຍານກ່ຽວກັບພາລະກິດໃນຍຸກສຸດທ້າຍຂອງພຣະເຈົ້າແກ່ລາວ. ຂ້ອຍກະຕືລືລົ້ນທີ່ຈະເຮັດສິ່ງນັ້ນຄືກັນ, ແຕ່ພວກເຮົາຍັງມີອຸປະສັກດ້ານພາສາຄືເກົ່າ ແລະ ຂ້ອຍຍັງບໍ່ສາມາດຊອກຫາອ້າຍ ຫຼື ເອື້ອຍນ້ອງຄົນໃດທີ່ຈະຊ່ວຍໄດ້. ຖ້າຂ້ອຍພົບຜູ້ບໍ່ເຊື່ອທີ່ຈະແປພາສາໃຫ້, ພວກເຂົາກໍຈະບໍ່ເຂົ້າໃຈຄຳສັບຝ່າຍວິນຍານ ແລະ ອາດແປອອກມາບໍ່ດີ. ການຄິດເຖິງບັນຫາເຫຼົ່ານີ້ເຮັດໃຫ້ຂ້ອຍໝົດຫວັງ. ຂ້ອຍບໍ່ຮູ້ວ່າຈະເຮັດແນວໃດ. ຂ້ອຍເປັນຄືກັບແມວທີ່ຢູ່ເທິງຫຼັງຄາກົ່ວທີ່ຮ້ອນ. ຂ້ອຍຮ້ອງຫາພຣະເຈົ້າຄັ້ງແລ້ວຄັ້ງອີກວ່າ: “ໂອ້ ພຣະເຈົ້າ, ມືຂອງຂ້ານ້ອຍຖືກມັດໄວ້. ຂ້ານ້ອຍບໍ່ຮູ້ວ່າຈະເຮັດແນວໃດໃນຕອນນີ້ ແລະ ຂ້ານ້ອຍບໍ່ຮູ້ວ່າຂ້ອຍຄວນຮຽນຮູ້ຫຍັງຈາກສິ່ງນີ້. ກະລຸນາຊີ້ນໍາຂ້ານ້ອຍ ແລະ ເປີດເສັ້ນທາງໃຫ້ແກ່ຂ້ານ້ອຍ”. ຫຼັງຈາກທີ່ໄດ້ອະທິຖານ, ຂ້ອຍກໍຄິດຫາການທີ່ໂມເຊຂ້າມທະເລແດງ. ໂມເຊປະສົບກັບຄວາມຫຍຸ້ງຍາກທຸກຮູບແບບ ໃນຂະນະທີ່ລາວນໍາພາຊາວອິດສະຣາເອນອອກຈາກປະເທດເອຢິບ, ແຕ່ລາວບໍ່ເຄີຍສູນເສຍຄວາມເຊື່ອໃນພຣະເຈົ້າຈັກເທື່ອ. ລາວໄດ້ອະທິຖານ ແລະ ຮ່ວມມືກັບພຣະເຈົ້າ ແລະ ໄດ້ເປັນພະຍານເຖິງສິ່ງອັດສະຈັນຫຼາຍຢ່າງຂອງພຣະເຈົ້າ. ຫາກບໍ່ມີທະເລແດງ ແລະ ກອງທັບທີ່ກຳລັງໄລ່ຕາມພວກເຂົາ ແລະ ຫາກບໍ່ມີເວລາ 40 ປີທີ່ລາວຢູ່ໃນທະເລຊາຍ, ໂມເຊຈະສາມາດມີຄວາມເຊື່ອດັ່ງກ່າວ ແລະ ເປັນພະຍານໄດ້ແນວໃດ? ຫາກບໍ່ຜະເຊີນກັບຄວາມຫຍຸ້ງຍາກເຫຼົ່ານັ້ນໃນໜ້າທີ່ຂອງຂ້ອຍ, ຂ້ອຍຈະສາມາດໄດ້ຮັບຄວາມເຊື່ອທີ່ແທ້ຈິງໃນພຣະເຈົ້າໄດ້ແນວໃດ? ບໍ່ຕ້ອງເວົ້າເຖິງເລີຍຫາກຂ້ອຍບໍ່ໄດ້ຜະເຊີນກັບແມ່ນຫຍັງກໍຕາມທີ່ຄ້າຍຄືກັບການຂ້າມທະເລແດງ. ແລ້ວນັບຕັ້ງແຕ່ທີ່ຂ້ອຍໄດ້ພົບກັບອ້າຍຄົນນັ້ນຜ່ານທາງອອນລາຍ, ພຣະເຈົ້າກໍໄດ້ເປີດທາງສຳລັບຂ້ອຍຢູ່ສະເໝີ ແລະ ຂ້ອຍໄດ້ເຫັນເຖິງການກະທໍາທີ່ອັດສະຈັນຫຼາຍຢ່າງຂອງພຣະອົງ. ຂ້ອຍຮູ້ວ່າຂ້ອຍຄວນມີຄວາມເຊື່ອຫຼາຍຂຶ້ນໃນພຣະເຈົ້າ ແລະ ເພິ່ງພາພຣະອົງຫຼາຍຂຶ້ນ. ໃນຄວາມຄິດນີ້, ຂ້ອຍກໍຮູ້ໃນທັນທີວ່າ ພຣະເຈົ້າຕ້ອງການເຮັດໃຫ້ຄວາມເຊື່ອຂອງຂ້ອຍ ແລະ ການເພິ່ງພາພຣະອົງນັ້ນສົມບູນໂດຍຜ່ານຄວາມຫຍຸ້ງຍາກເຫຼົ່ານີ້ ເພື່ອໃຫ້ຂ້ອຍມີຄວາມເຂົ້າໃຈຕົວຈິງຫຼາຍຂຶ້ນກ່ຽວກັບການປົກຄອງທີ່ຊົງລິດທານຸພາບສູງສຸດຂອງພຣະເຈົ້າຜ່ານປະສົບການຕົວຈິງຂອງຂ້ອຍ. ຫຼັງຈາກທີ່ຂ້ອຍເຂົ້າໃຈຄວາມປະສົງຂອງພຣະເຈົ້າ, ຂ້ອຍກໍບໍ່ສົງໄສເລີຍວ່າ ພຣະເຈົ້າຈະເປີດທາງອອກໃຫ້ກັບຂ້ອຍ. ພວກເຮົາກໍານົດວັນທີເພື່ອນັດພົບກັນຜ່ານທາງອອນລາຍ ແລະ ອ້າຍເອື້ອຍນ້ອງໄດ້ຈັດແຈງໃຫ້ນ້ອງສາວທີ່ມີອາຍຸ 15 ປີ ເຊິ່ງເປັນຜູ້ທີ່ສຶກສາພາສາອິຕາລີ ມານໍາພວກເຮົາເພື່ອແປພາສາໃຫ້. ເມື່ອຂ້ອຍໄດ້ຍິນວ່ານ້ອງສາວທີ່ມີອາຍຸ 15 ປີຈະຊ່ວຍໃນການແປພາສາ, ຂ້ອຍກໍຄິດກ່ຽວກັບຕົນເອງ ແລະ ນ້ອງສາວຄົນນັ້ນ. ຂ້ອຍໜຸ່ມແທ້ໆ, ຂ້ອຍບໍ່ໄດ້ເຊື່ອໃນພຣະເຈົ້າເປັນເວລາດົນ ແລະ ຂ້ອຍບໍ່ເຄີຍປະກາດຂ່າວປະເສີດເລີຍ. ມັນຈະເປັນໄປໄດ້ບໍທີ່ຈະມີເດັກຍິງທີ່ອາຍຸນ້ອຍຄົນດັ່ງກ່າວຊ່ວຍໃນການເທດສະໜາຂ່າວປະເສີດ? ຂ້ອຍຮູ້ສຶກບໍ່ແນ່ນອນແທ້ໆ. ແຕ່ເມື່ອຂ້ອຍໄດ້ຍິນນ້ອງສາວຄົນນີ້ອ່ານພຣະທຳຂອງພຣະເຈົ້າເປັນພາສາອິຕາລີຢ່າງຄ່ອງແຄ່ວ ແລະ ລາວເວົ້າວ່າລາວທ່ອງຈຳພຣະທຳຂໍ້ໃໝ່ຢ່າງວ່ອງໄວ, ຂ້ອຍກໍທັງປະຫຼາດໃຈ ແລະ ອາຍ. ພຣະເຈົ້າໄດ້ເຕົ້າໂຮມທຸກຄົນທີ່ເໝາະສົມສຳລັບວຽກງານແຫ່ງການເຜີຍແຜ່ຂ່າວປະເສີດ. ສິ່ງນີ້ໄດ້ເຕືອນຂ້ອຍກ່ຽວກັບພຣະທຳຂອງພຣະເຈົ້າ: “ເມື່ອຄຳໝັ້ນສັນຍາ ຫຼື ຄຳສັນຍາຖືກກ່າວອອກຈາກປາກຂອງພຣະເຈົ້າ, ທຸກສິ່ງກໍຖືກເຮັດໃຫ້ສໍາເລັດ ແລະ ຖືກກຳນົດທິດທາງເພື່ອຄວາມສຳເລັດຂອງມັນ; ສິ່ງຖືກສ້າງທຸກຢ່າງກໍຖືກປັ້ນແຕ່ງ ແລະ ຈັດແຈງຢູ່ພາຍໃຕ້ອຳນາດຂອງພຣະຜູ້ສ້າງ, ເຮັດຕາມບົດບາດໃຜມັນ ແລະ ຮັບໃຊ້ໜ້າທີ່ຂອງໃຜມັນ. ນີ້ແມ່ນການສະແດງອອກຂອງສິດອຳນາດຂອງພຣະຜູ້ສ້າງ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ I). ຜ່ານປະສົບການນັ້ນ, ຂ້ອຍໄດ້ເຫັນວ່າພຣະເຈົ້າຈະຊີ້ນໍາຂ້ອຍ ຕາບໃດທີ່ຂ້ອຍເພິ່ງພາພຣະອົງຢ່າງຈິງໃຈ ແລະ ຂ້ອຍເຫັນເຖິງການກະທຳທີ່ອັດສະຈັນຂອງພຣະອົງ.

ຫຼັງຈາກທີ່ພົບນ້ອງສາວຄົນນີ້ທີ່ຈະແປພາສາໃຫ້, ຂ້ອຍກໍສາມາດສື່ສານຢ່າງເປັນປົກກະຕິກັບອ້າຍຄົນນັ້ນໃນທີ່ສຸດ. ຄວາມໜັກໃຈທີ່ໃຫຍ່ຫຼວງຖືກຍົກອອກຈາກຂ້ອຍ. ແຕ່ກ່ອນທີ່ຂ້ອຍຈະຮູ້ຕົວ, ຂ້ອຍບໍ່ມີຄວາມປາຖະໜາທີ່ຈິງຈັງດັ່ງກ່າວໃນການເພິ່ງພາພຣະເຈົ້າ. ເຖິງຢ່າງໃດກໍຕາມ, ນ້ອງສາວຄົນນັ້ນກໍມີບາງສິ່ງທີ່ສຳຄັນຕ້ອງເຮັດ ແລະ ລາວບໍ່ສາມາດຊ່ວຍແປພາສາອີກຕໍ່ໄປ. ຂ້ອຍຮູ້ສຶກຄືວ່າຈະລົ້ມລົງ ເມື່ອຂ້ອຍໄດ້ຍິນຂ່າວ. ມີຫຼາຍຢ່າງທີ່ຂ້ອຍຍັງຕ້ອງການບອກອ້າຍຄົນນັ້ນ ເພື່ອວ່າລາວຈະສາມາດວາງພື້ນຖານເທິງຫົນທາງທີ່ແທ້ຈິງ. ແຕ່ຫາກບໍ່ມີລ່າມແປພາສາຂອງຂ້ອຍ, ບໍ່ມີຫຍັງທີ່ຂ້ອຍຈະສາມາດເຮັດໄດ້. ຫຼັງຈາກນັ້ນ, ຂ້ອຍກໍໄດ້ຍິນກ່ຽວກັບບາງຄົນທີ່ກໍາລັງສະແຫວງຫາຫົນທາງທີ່ແທ້ຈິງ ເຊິ່ງຖືືກຊັກຈູງໂດຍຂ່າວລືທີ່ແຜ່ກະຈາຍໂດຍພັກກອມມູນິດຈີນ ແລະ ຊຸມຊົນສາສະໜາ, ສະນັ້ນ ພວກເຂົາກໍບໍ່ກ້າເບິ່ງມັນ. ຂ້ອຍຢ້ານວ່າຖ້າລາວບໍ່ໄດ້ຮັບການລ້ຽງດູໄດ້ທັນເວລາ, ອ້າຍຄົນອິຕາລີນີ້ກໍຈະຖືກຂັດຂວາງເຊັ່ນກັນ. ຂ້ອຍຮູ້ສຶກໄຮ້ອຳນາດ ແລະ ບໍ່ຮູ້ແທ້ໆວ່າຈະເຮັດແນວໃດ. ຫຼັງຈາກນັ້ນ, ມື້ຫນຶ່ງ ຂ້ອຍໄດ້ເຫັນອ້າຍຄົນນີ້ແບ່ງປັນສິ່ງນີ້ໃນໜ້າເພຈຂອງລາວເອງ: “ໝູ່ເພື່ອນເອີຍ, ອ້າຍເອື້ອຍນ້ອງເອີຍ, ພຣະເຢຊູຄຣິດໄດ້ກັບຄືນມາແລ້ວ! ຈົ່ງປິຕິຍິນດີ!” ການເຫັນລາວໂພສແບບນັ້ນເຮັດໃຫ້ຂ້ອຍກັງວົນໃຈເປັນຢ່າງຫຼາຍ ເພາະລາວມີເພື່ອນຮ່ວມສາສະໜາຫຼາຍກວ່າ 3.000 ຄົນ. ຖ້າຫາກວ່າພຽງແຕ່ສອງສາມຄົນໃນຈຳນວນເຫຼົ່ານັ້ນເປັນຜູ້ຕໍ່ຕ້ານພຣະຄຣິດ ຜູ້ເຊິ່ງສາມາດນໍາພາລາວຢ່າງຜິດໆ ແລະ ລົບກວນລາວ, ລາວຈະຈັດການແນວໃດ? ຂ້ອຍວິຕົກກັງວົນ, ສະນັ້ນ ຂ້ອຍຈຶ່ງມາຢູ່ຕໍ່ໜ້າພຣະເຈົ້າເພື່ອອະທິຖານວ່າ: “ໂອ ພຣະເຈົ້າ, ຫາກບໍ່ມີລ່າມແປພາສາ ອ້າຍຄົນນີ້ຈະບໍ່ສາມາດໄດ້ຮັບການລ້ຽງດູໃນທັນທີ ແລະ ຂ້ານ້ອຍຢ້ານວ່າລາວຈະອອກຫ່າງຫຼັງຈາກທີ່ຖືກຊັກຈູງໂດຍຂໍ້ໂຕ້ຖຽງຂອງຄົນອື່ນ. ຂ້ານ້ອຍຄວນປະສົບກັບພຣະທຳຂອງພຣະອົງ ແລະ ຮຽນຮູ້ບົດຮຽນຈາກສະຖານະການນີ້ໄດ້ແນວໃດ? ກະລຸນາຊີ້ນໍາຂ້ານ້ອຍ”. ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າຫຼັງຈາກຄຳອະທິຖານຂອງຂ້ອຍ: “ຜູ້ຄົນໃຊ້ເວລາສ່ວນໃຫຍ່ຂອງພວກເຂົາໃຊ້ຊີວິດໃນສະພາວະທີ່ບໍ່ມີສະຕິ. ພວກເຂົາບໍ່ຮູ້ວ່າພວກເຂົາຄວນເພິ່ງພາພຣະເຈົ້າ ຫຼື ຕົນເອງ. ແລ້ວພວກເຂົາກໍມັກທີ່ຈະເພິ່ງພາຕົນເອງ ແລະ ອີງໃສ່ເງື່ອນໄຂ ແລະ ສະພາບແວດລ້ອມທີ່ເປັນປະໂຫຍດທີ່ຢູ່ອ້ອມຂ້າງພວກເຂົາ ພ້ອມທັງຄົນ, ເຫດການ ແລະ ສິ່ງໃດໜຶ່ງທີ່ເປັນປະໂຫຍດຕໍ່ພວກເຂົາ. ນີ້ຄືສິ່ງທີ່ຜູ້ຄົນເຮັດໄດ້ດີທີ່ສຸດ. ສິ່ງທີ່ພວກເຂົາເຮັດບໍ່ໄດ້ດີທີ່ສຸດຄືການເພິ່ງພາພຣະເຈົ້າ ແລະ ການເຄົາລົບພຣະອົງ, ເພາະພວກເຂົາຮູ້ສຶກວ່າການເຄົາລົບພຣະເຈົ້າເປັນສິ່ງທີ່ຍາກຫຼາຍເກີນໄປ, ພວກເຂົາບໍ່ສາມາດເຫັນ, ພວກເຂົາບໍ່ສາມາດສຳຜັດ ແລະ ພວກເຂົາຮູ້ສຶກວ່າການເຮັດແບບນີ້ແມ່ນເລື່ອນລອຍເກີນໄປ ແລະ ບໍ່ເປັນຈິງ. ສະນັ້ນ ໃນບົດຮຽນດ້ານນີ້ຂອງພວກເຂົາ, ຜູ້ຄົນຈຶ່ງປະຕິບັດສິ່ງທີ່ບໍ່ດີທີ່ສຸດ ແລະ ທາງເຂົ້າຂອງພວກເຂົາກໍຕື້ນທີ່ສຸດ. ຖ້າເຈົ້າບໍ່ຮຽນຮູ້ວິທີການເຄົາລົບພຣະເຈົ້າ ແລະ ເພິ່ງພາພຣະເຈົ້າ, ເຈົ້າຈະບໍ່ເຫັນພຣະເຈົ້າປະຕິບັດພາລະກິດໃນຕົວເຈົ້າ, ຊີ້ນໍາເຈົ້າ ຫຼື ສ່ອງແສງສະຫວ່າງໃຫ້ກັບເຈົ້າ. ຖ້າເຈົ້າບໍ່ສາມາດເຫັນສິ່ງເຫຼົ່ານີ້ໄດ້, ແລ້ວສ່ວນເລິກໃນຫົວໃຈຂອງເຈົ້າ ຄຳຖາມ ເຊັ່ນ: ‘ພຣະເຈົ້າມີຈິງ ຫຼື ບໍ່ ແລະ ພຣະອົງຊີ້ນໍາທຸກສິ່ງໃນຊີວິດຂອງມະນຸດຊາດ ຫຼື ບໍ່’ ກໍຈະລົງທ້າຍດ້ວຍເຄື່ອງໝາຍຄໍາຖາມ ແທນທີ່ຈະເປັນເຄື່ອງໝາຍຈໍ້າ ຫຼື ເຄື່ອງໝາຍທ້ວງ. ‘ພຣະເຈົ້າຊີ້ນໍາທຸກສິ່ງໃນຊີວິດຂອງມະນຸດຊາດບໍ?’ ‘ພຣະເຈົ້າສັງເກດຄວາມເລິກໃນຫົວໃຈຂອງມະນຸດບໍ?’ ດ້ວຍເຫດຜົນໃດ ເຈົ້າຈຶ່ງເຮັດໃຫ້ສິ່ງເຫຼົ່ານີ້ກາຍເປັນຄຳຖາມ? ຖ້າເຈົ້າບໍ່ເພິ່ງພາ ຫຼື ເຄົາລົບພຣະເຈົ້າຢ່າງແທ້ຈິງ, ເຈົ້າກໍຈະບໍ່ສາມາດເຮັດໃຫ້ເກີດມີຄວາມເຊື່ອທີ່ແທ້ຈິງໃນພຣະອົງ. ຖ້າເຈົ້າບໍ່ສາມາດກໍ່ໃຫ້ເກີດຄວາມເຊື່ອທີ່ແທ້ຈິງໃນພຣະອົງ, ແລ້ວສຳລັບເຈົ້າ ເຄື່ອງໝາຍຖາມເຫຼົ່ານັ້ນກໍຈະຢູ່ໃນທີ່ນັ້ນຕະຫຼອດໄປ, ຕິດຕາມທຸກສິ່ງທີ່ພຣະເຈົ້າເຮັດ ແລະ ຈະບໍ່ມີເຄື່ອງໝາຍຈໍ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ຄວາມເຊື່ອໃນພຣະເຈົ້າຕ້ອງເລີ່ມຕົ້ນດ້ວຍການເບິ່ງທະລຸແນວໂນ້ມທີ່ຊົ່ວຮ້າຍຂອງໂລກ). ພຣະທຳຂອງພຣະເຈົ້າປຸກໃຫ້ຂ້ອຍຕື່ນຂຶ້ນ ແລະ ຂ້ອຍກໍຮູ້ໃນທີ່ສຸດວ່າຂ້ອຍລືມພຣະເຈົ້າອີກແລ້ວ. ເມື່ອພຣະເຈົ້າວາງຂ້ອຍໃສ່ໃນສະຖານະການທີ່ຂ້ອຍຮູ້ສຶກໝົດຫົນທາງ ເຊິ່ງເປັນບ່ອນທີ່ຂ້ອຍບໍ່ສາມາດສື່ສານ ແລະ ບໍ່ຮູ້ຈັກວ່າຕ້ອງເຮັດແນວໃດ, ຂ້ອຍເຫັນພຣະເຈົ້າເປັນເສັ້ນຊີວິດຂອງຂ້ອຍ. ແຕ່ເມື່ອສະພາບການທີ່ເໝາະສົມ ແລະ ຜູ້ຄົນທີ່ເໝາະສົມຢູ່ບ່ອນນັ້ນ, ຂ້ອຍກໍພຽງແຕ່ເພິ່ງພາຄົນອື່ນໃນທັນທີ ເພາະຂ້ອຍຮູ້ສຶກວ່ານັ້ນເປັນຈິງຫຼາຍກວ່າ. ເມື່ອນ້ອງສາວຄົນນັ້ນມາຊ່ວຍຂ້ອຍເມື່ອຂ້ອຍຕ້ອງການຄວາມຊ່ວຍເຫຼືອ, ຂ້ອຍກໍຮູ້ວ່າມັນຄືການກະທຳຂອງພຣະເຈົ້າ. ແຕ່ຫລັງຈາກນັ້ນ, ຂ້ອຍຍັງຄິດວ່າ ການທີ່ອ້າຍຄົນນັ້ນຈະຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າ ຫຼື ບໍ່ ແມ່ນຂຶ້ນກັບລ່າມແປພາສາຄົນນັ້ນຢ່າງສິ້ນເຊີງ. ຂ້ອຍຍັງຂາດຄວາມເຊື່ອທີ່ແທ້ຈິງໃນພຣະເຈົ້າ. ຂ້ອຍຄິດເຖິງບາງສິ່ງທີ່ພຣະເຢຊູເຈົ້າໄດ້ກ່າວໄວ້ວ່າ: “ພຣະບິດາຂອງເຮົາ, ຜູ້ທີ່ໄດ້ມອບພວກມັນໃຫ້ແກ່ເຮົາ, ແມ່ນຍິ່ງໃຫຍ່ກວ່າທຸກສິ່ງ ແລະ ບໍ່ມີຜູ້ໃດສາມາດດຶງພວກມັນອອກຈາກມືຂອງພຣະບິດາຂອງເຮົາໄດ້” (ໂຢຮັນ 10:29). ແກະຂອງພຣະເຈົ້າໄດ້ຍິນສຽງຂອງພຣະອົງ. ບໍ່ມີຂ່າວລືໃດ, ຄຳຂີ້ຕົວະໃດ ຫຼື ຄວາມລໍາບາກໃດທີ່ສາມາດເອົາຊະນະຜູ້ຄົນຂອງພຣະເຈົ້າຈາກມືຂອງພຣະອົງ. ນີ້ແມ່ນການສຳແດງອອກເຖິງສິດອໍານາດຂອງພຣະເຈົ້າ. ຂ້ອຍຄວນເຊື່ອພຣະທຳຂອງພຣະເຈົ້າ, ເຮັດໜ້າທີ່ຂອງຂ້ອຍເອງ ແລະ ຄົ້ນຫາທຸກວິທີທາງເພື່ອໂອ້ລົມກັບອ້າຍຄົນນັ້ນ. ບໍ່ວ່າລາວໄດ້ຖືກຊັກຈູງໂດຍຂ່າວລື ແລະ ຄຳຂີ້ຕົວະນັ້ນ ຫຼື ບໍ່ ບໍ່ແມ່ນໃຫ້ຂ້ອຍຕັດສິນ.

ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າອົງຊົງລິດທານຸພາບສູງສຸດຫຼັງຈາກນັ້ນ: “ຊາຕານໄດ້ເຮັດໃຫ້ມະນຸດຊາດເສື່ອມຊາມເປັນເວລາຫຼາຍພັນປີ. ມັນໄດ້ສ້າງຄວາມຊົ່ວຮ້າຍຢ່າງນັບບໍ່ຖ້ວນ, ໄດ້ຫຼອກລວງຜູ້ຄົນຍຸກແລ້ວຍຸກເລົ່າ ແລະ ໄດ້ເຮັດຜິດຢ່າງຊົ່ວຮ້າຍໃນແຜ່ນດິນໂລກ. ມັນຂົ່ມເຫັງມະນຸດ, ຫຼອກລວງມະນຸດ, ລໍ້ລວງໃຫ້ມະນຸດຕໍ່ຕ້ານພຣະເຈົ້າ ແລະ ໄດ້ເຮັດການກະທຳຊົ່ວຮ້າຍຕ່າງໆທີ່ໄດ້ສັບສົນ ແລະ ທຳລາຍແຜນການຄຸ້ມຄອງຂອງພຣະເຈົ້າຄັ້ງແລ້ວຄັ້ງເລົ່າ. ເຖິງຢ່າງໃດກໍຕາມ ພາຍໃຕ້ສິດອຳນາດຂອງພຣະເຈົ້າ, ທຸກສິ່ງ ແລະ ສັດມີຊີວິດທີ່ມີຊີວິດທັງປວງກໍຍັງສືບຕໍ່ປະຕິບັດຕາມກົດລະບຽບ ແລະ ກົດເກນທີ່ພຣະເຈົ້າໄດ້ກຳນົດໄວ້. ເມື່ອປຽບທຽບກັບສິດອຳນາດຂອງພຣະເຈົ້າແລ້ວ, ທຳມະຊາດທີ່ຊົ່ວຮ້າຍ ແລະ ຄວາມປ່າເຖື່ອນຂອງຊາຕານເປັນສິ່ງທີ່ໜ້າລັງກຽດ, ກຽດຊັງ, ຕໍ່າຊາມ, ເລັກນ້ອຍ ແລະ ອ່ອນແອຫຼາຍ. ເຖິງແມ່ນວ່າຊາຕານຍ່າງທ່າມກາງທຸກສິ່ງທີ່ພຣະເຈົ້າສ້າງຂຶ້ນ, ມັນກໍບໍ່ສາມາດເຮັດໃຫ້ເກີດການປ່ຽນແປງແມ່ນແຕ່ໜ້ອຍດຽວໃນຜູ້ຄົນ, ສິ່ງຂອງ ແລະ ວັດຖຸທີ່ພຣະເຈົ້າບັນຊາການ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ I). ພຣະທຳຂອງພຣະເຈົ້າຊ່ວຍໃຫ້ຂ້ອຍປ່ອຍວາງ. ມັນເປັນຈິງທີ່ວ່າທຸກສິ່ງຢູ່ພາຍໃຕ້ການປົກຄອງຂອງພຣະເຈົ້າ ແລະ ບໍ່ມີໃຜສາມາດຂວາງທາງສິ່ງທີ່ພຣະເຈົ້າຕ້ອງການເຮັດ. ບໍ່ມີໃຜສາມາດເອົາແກະຂອງພຣະເຈົ້າໄປໄດ້. ຖ້າຄົນທີ່ບໍ່ແມ່ນແກະຂອງພຣະເຈົ້າເຂົ້າໄປໃນເຮືອນຂອງພຣະເຈົ້າ, ພວກເຂົາຈະຖືກເປີດໂປງ ແລະ ກໍາຈັດໃນມື້ຫນຶ່ງ. ນີ້ແມ່ນສິດອຳນາດ ແລະ ພະລັງຂອງພຣະເຈົ້າ. ຂ້ອຍເຫັນວ່າຂ້ອຍບໍ່ເຂົ້າໃຈພຣະເຈົ້າຢ່າງແທ້ຈິງ. ຂ້ອຍເປັນຕົວຢ່າງທີ່ມີຊີວິດຂອງສິ່ງນັ້ນ. ກ່ອນທີ່ຈະຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າອົງຊົງລິດທານຸພາບສູງສຸດ, ຂ້ອຍໄດ້ຟັງຄໍາເວົ້າຕົວະຂອງໂລກສາສະໜາ ແລະ ພັກກອມມູນິດຈີນເປັນເວລາຫ້າປີ. ເຖິງແມ່ນວ່າຈະມີຫຼາຍຢ່າງທີ່ຂວາງທາງຂ້ອຍ, ພຣະທຳຂອງພຣະເຈົ້າກໍໄດ້ດຶງດູດໃຫ້ຂ້ອຍຍອມຮັບພາລະກິດແຫ່ງຍຸກສຸດທ້າຍຂອງພຣະອົງ. ແລ້ວໃນຕອນນີ້, ບໍ່ມີຄວາມເຫັນນອກຮີດ ແລະ ຄຳເວົ້າຕົວະໃດເລີຍທີ່ພວກເຂົາເຜີຍແຜ່ຈະສາມາດຂວາງທາງທີ່ຂ້ອຍຕິດຕາມພຣະເຈົ້າອົງຊົງລິດທານຸພາບສູງສຸດ. ພວກມັນພຽງແຕ່ຊ່ວຍໃຫ້ຂ້ອຍເຫັນໃບໜ້າທີ່ເປັນຕາລັງກຽດຂອງຊາຕານໄດ້ຊັດເຈນຍິ່ງຂຶ້ນ ແລະ ເສີມສ້າງຄວາມເຊື່ອຂອງຂ້ອຍໃນການຕິດຕາມພຣະເຈົ້າ. ທຸກສິ່ງນີ້ຖືກບັນລຸໃນຂ້ອຍໂດຍພຣະທຳຂອງພຣະເຈົ້າ. ຂ້ອຍຫວນຄິດຄືນຫຼັງເຖິງການສື່ສານກັບອ້າຍຄົນນັ້ນເປັນເວລາເກືອບໜຶ່ງເດືອນ. ພວກເຮົາບໍ່ໄດ້ໃຊ້ພາສາດຽວກັນ ແລະ ບໍ່ສາມາດສື່ສານກັນຢ່າງເປັນປົກກະຕິ, ແຕ່ພວກເຮົາກໍສືບຕໍ່ດໍາເນີນໄປຈົນລາວໄດ້ຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າ. ລາວເຖິງກັບກ່າວເຖິງການເຜີຍແຜ່ຂ່າວປະເສີດ ແລະ ການສ້າງຕັ້ງຄຣິດຕະຈັກໃນປະເທດອິຕາລີ. ສິ່ງໃດໜຶ່ງໃນນັ້ນຈະສາມາດຖືກບັນລຸໂດຍບໍ່ມີການຊີ້ນຳຈາກພຣະເຈົ້າ ໂດຍບໍ່ມີພຣະທຳຂອງພຣະເຈົ້າທີ່ເອົາຊະນະຜູ້ຄົນບໍ? ຂ້ອຍເຫັນວ່າຂ້ອຍຂາດຄວາມເຂົ້າໃຈກ່ຽວກັບພຣະເຈົ້າແທ້ໆ. ເມື່ອຂ້ອຍເຜີຍແຜ່ຂ່າວປະເສີດ, ຂ້ອຍຈະເວົ້າວ່າສິດອໍານາດຂອງພຣະເຈົ້າບໍ່ມີຫຍັງທຽບທຽມໄດ້ ແລະ ບໍ່ມີກອງກຳລັງໃດທີ່ຈະສາມາດຂັດຂວາງພາລະກິດຂອງພະອົງ, ແຕ່ຂ້ອຍວິເຄາະສິ່ງຕ່າງໆດ້ວຍເຫດຜົນຢ່າງສະເໝີ. ເມື່ອປະສົບກັບຄວາມຫຍຸ້ງຍາກຂອງອຸປະສັກທາງດ້ານພາສາ, ຂ້ອຍກໍຢ້ານວ່າອ້າຍຄົນນັ້ນຈະອອກຫ່າງໂດຍຂ່າວລື ແລະ ຄຳເວົ້າຕົວະຂອງຜູ້ຕໍ່ຕ້ານພຣະຄຣິດ. ຂ້ອຍດຳລົງຊີວິດຢູ່ໃນສະພາວະທີ່ຢ້ານກົວ. ແຕ່ໃນຄວາມເປັນຈິງແລ້ວ, ບໍ່ວ່າລາວຈະສາມາດຍອມຮັບຫົນທາງທີ່ແທ້ຈິງໄດ້ ຫຼື ບໍ່ ແມ່ນຢູ່ໃນມືຂອງພຣະເຈົ້າ, ມັນໄດ້ຖືກກຳນົດໄວ້ໂດຍພຣະເຈົ້າ. ແທນທີ່ຈະມີຄວາມກັງວົນທີ່ບໍ່ມີເຫດຜົນ, ຂ້ອຍຄວນພຽງແຕ່ເຮັດໜ້າທີ່ຂອງຂ້ອຍໃຫ້ດີ ແລະ ມີຄວາມຮັບຜິດຊອບ. ໃນຄວາມຄິດນັ້ນ, ຂ້ອຍໄດ້ອະທິຖານຫາພຣະເຈົ້າ, ເຕັມໃຈທີ່ຈະຍອມຢູ່ໃຕ້ການປົກຄອງ ແລະ ການຈັດແຈງຂອງພຣະອົງ. ແຕ່ເປັນເລື່ອງປະຫຼາດໃຈ, ຫຼັງຈາກນັ້ນອີກບໍ່ດົນ ນ້ອງສາວຄົນນັ້ນໄດ້ສົ່ງຂໍ້ຄວາມຫາຂ້ອຍ ເພື່ອບອກໃຫ້ຂ້ອຍຮູ້ວ່າລາວວ່າງ ແລະ ຈະສາມາດຊ່ວຍໃນການແປພາສາອີກຄັ້ງ. ໃນທີ່ສຸດ, ຂ້ອຍກໍສາມາດສື່ສານໄດ້ຢ່າງລ່ຽນໄຫຼກັບອ້າຍຄົນອິຕາລີຄົນນັ້ນ.

ເຖິງແມ່ນວ່າ ບາງຄັ້ງ ຂ້ອຍຮູ້ສຶກທໍ້ໃຈແທ້ໆ ແລະ ບາງຄັ້ງ ຂ້ອຍກະວົນກະວາຍຢ່າງບໍ່ເປັນຕາເຊື່ອໃນຂະບວນການແບ່ງປັນຂ່າວປະເສີດກັບອ້າຍຄົນນັ້ນ, ເມື່ອຂ້ອຍເພິ່ງພຣະເຈົ້າແທ້ໆ, ຂ້ອຍກໍໄດ້ເຫັນເຖິງການຊີ້ນໍາ ແລະ ການກະທໍາຂອງພຣະອົງຄັ້ງແລ້ວຄັ້ງອີກ. ຂ້ອຍເຫັນວ່າພາລະກິດທັງໝົດຂອງພຣະເຈົ້າຖືກດຳເນີນການໂດຍພຣະເຈົ້າເອງ ແລະ ຄວາມເຊື່ອຂອງຂ້ອຍໃນພຣະອົງກໍເພີ່ມຂຶ້ນ. ສິ່ງນີ້ລ້ວນແລ້ວແຕ່ເປັນຄວາມກະລຸນາ ແລະ ຄວາມເມດຕາຂອງພຣະເຈົ້າ. ຂ້ອຍເຄີຍຄິດວ່າ ການແບ່ງປັນຂ່າວປະເສີດຄືການຊ່ວຍຄົນອື່ນໃຫ້ລອດພົ້ນ, ແຕ່ຫຼັງຈາກນັ້ນ ຂ້ອຍກໍຮູ້ວ່າໃນຂະບວນການນັ້ນ, ຂ້ອຍກໍາລັງປະສົບກັບພາລະກິດ ແລະ ພຣະທຳຂອງພຣະເຈົ້າ. ຜ່ານປະສົບການນີ້, ຂ້ອຍ ເຊິ່ງເປັນ “ໂທມາຜູ້ມັກສົງໄສ”, ໄດ້ປະສົບກັບສິດອຳນາດ ແລະ ຄວາມຊື່ສັດຂອງພຣະເຈົ້າຢ່າງແທ້ຈິງ. ຄືກັບທີ່ໄດ້ກ່າວໄວ້ໃນພຣະທຳຂອງພຣະເຈົ້າວ່າ: “ເມື່ອບາງຄົນຜະເຊີນກັບຄວາມຫຍຸ້ງຍາກໜັກໜາສາຫັດ, ເມື່ອພວກເຂົາບໍ່ມີໃຜໃຫ້ເພິ່ງ ແລະ ໂດຍສະເພາະ ເມື່ອພວກເຂົາຮູ້ສຶກສິ້ນຫວັງ, ພວກເຂົາມອບຄວາມຫວັງດຽວຂອງພວກເຂົາໄວ້ກັບພຣະເຈົ້າ. ຄຳອະທິຖານຂອງພວກເຂົາເປັນຄືຫຍັງ? ສະພາວະຈິດໃຈຂອງພວກເຂົາເປັນແນວໃດ? ພວກເຂົາຈິງໃຈບໍ? ໃນເວລານັ້ນ ມີການເຈືອປົນໃດໆບໍ? ເມື່ອເຈົ້າວາງໃຈພຣະເຈົ້າເທົ່ານັ້ນ ວ່າພຣະອົງເປັນເສັ້ນສຸດທ້າຍທີ່ເຈົ້າຍຶດໄວ້ເພື່ອຊ່ວຍຊີວິດຂອງເຈົ້າ ໂດຍຫວັງວ່າພຣະອົງຈະຊ່ວຍເຈົ້າ, ວ່າຫົວໃຈຂອງເຈົ້າຈິງໃຈ. ເຖິງແມ່ນວ່າເຈົ້າອາດບໍ່ໄດ້ເວົ້າຫຼາຍ, ແຕ່ຫົວໃຈຂອງເຈົ້າກໍໄດ້ເຕັ້ນແຮງແລ້ວ. ນັ້ນກໍຄື, ເຈົ້າໄດ້ມອບຫົວໃຈທີ່ຈິງໃຈຂອງເຈົ້າໃຫ້ກັບພຣະເຈົ້າ ແລະ ພຣະເຈົ້າກໍຮັບຟັງ. ເມື່ອພຣະເຈົ້າຮັບຟັງ, ພຣະອົງເຫັນຄວາມຫຍຸງຍາກຂອງເຈົ້າ ແລະ ພຣະອົງຈະໃຫ້ແສງສະຫວ່າງແກ່ເຈົ້າ, ນຳທາງເຈົ້າ ແລະ ຊ່ວຍເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ຄວາມເຊື່ອໃນພຣະເຈົ້າຕ້ອງເລີ່ມຕົ້ນດ້ວຍການເບິ່ງທະລຸແນວໂນ້ມທີ່ຊົ່ວຮ້າຍຂອງໂລກ). ການຮູ້ຈັກພຣະເຈົ້າຮຽກຮ້ອງໃຫ້ພວກເຮົາປະຕິບັດຢ່າງແທ້ໆ ແລະ ປະສົບກັບພຣະທຳຂອງພຣະເຈົ້າຜ່ານຜູ້ຄົນ, ເຫດການ ແລະ ສິ່ງຕ່າງທີ່ພວກເຮົາພົບພໍ້ໃນທຸກໆມື້ ແລະ ໃນຂະບວນການທີ່ປະຕິບັດໜ້າທີ່ຂອງພວກເຮົາ. ນັ້ນເປັນວິທີດຽວທີ່ຈະຮູ້ຈັກ ແລະ ຢຳເກງພຣະເຈົ້າຢ່າງແທ້ຈິງ. ປະສົບການຂອງຂ້ອຍໄດ້ສອນໃຫ້ຂ້ອຍຊື່ນຊົມສິ່ງນີ້. ຂອບພຣະຄຸນພຣະເຈົ້າອົງຊົງລິດທານຸພາບສູງສຸດ!


10. ການປົດປ່ອຍຫົວໃຈ

ໂດຍ ເຈີ້ງຊິນ, ສະຫະລັດອາເມຣິກາ

ໃນເດືອນຕຸລາຂອງປີ 2016, ຜົວຂອງຂ້ານ້ອຍ ແລະ ຂ້ານ້ອຍໄດ້ຍອມຮັບພາລະກິດຂອງພຣະເຈົ້າໃນຍຸກສຸດທ້າຍ ໃນຂະນະທີ່ພວກເຮົາຢູ່ຕ່າງປະເທດ. ສອງສາມເດືອນຕໍ່ມາ, ເອື້ອຍຫວາງ ເຊິ່ງເປັນຜູ້ທີ່ຍອມຮັບພາລະກິດຂອງພຣະເຈົ້າກັບຂ້ານ້ອຍ, ໄດ້ຮັບພັດທະນາຢ່າງໄວວາ ແລະ ທຸກຄົນກໍຊົມເຊີຍລາວສຳລັບຄວາມສາມາດທີ່ດີ. ມີຄັ້ງໜຶ່ງຫຼັງຈາກການເຕົ້າໂຮມກັນຄັ້ງໜຶ່ງ, ຂ້ານ້ອຍໄດ້ຍິນເອື້ອຍຫຼິນເວົ້າວ່າ “ທຸກສິ່ງທີ່ເອື້ອຍຫວາງສົນທະນາໃນມື້ນີ້, ກ່ຽວກັບການຍອມຮັບຂອງລາວ ແລະ ການເຂົ້າໃຈພຣະທຳຂອງພຣະເຈົ້າ ແມ່ນໄດ້ເວົ້າອອກມາຈາກໃຈ. ສິ່ງທີ່ລາວເວົ້າຍັງແມ່ນມີແສງສະຫວ່າງບາງຢ່າງ ແລະ ສຳລັບຂ້ານ້ອຍແລ້ວ ມັນມີປະໂຫຍດຫຼາຍ”. ໃນຄວາມຈິງແລ້ວ, ໃນຕອນທຳອິດ ເມື່ອໄດ້ຍິນທຸກຄົນເວົ້າແບບນີ້ເຮັດໃຫ້ຂ້ານ້ອຍຮູ້ສຶກຂ້ອນຂ້າງອິດສາລາວ. ແຕ່ຕໍ່ມາບໍ່ດົນ, ຂ້ານ້ອຍກໍເລີ່ມຮູ້ສຶກບໍ່ພໍໃຈ: ທຸກຄົນຊົມເຊີຍລາວ ແລະ ບໍ່ແມ່ນຂ້ານ້ອຍໄດ້ແນວໃດ? ຂ້ານ້ອຍບໍ່ໄດ້ເຕີບໂຕເລີຍບໍ? ມີບາງສິ່ງທີ່ບໍ່ຖືກຕ້ອງໃນການສົນທະນາຂອງຂ້ານ້ອຍບໍ? ຂ້ານ້ອຍບໍ່ເຕັມໃຈທີ່ຈະຍອມຮັບຂໍ້ແທ້ຈິງທີ່ວ່າລາວດີກ່ວາຂ້ານ້ອຍ ແລະ ເລີ່ມຕັ້ງຕົວເອງຕໍ່ຕ້ານລາວຢ່າງລັບໆເທື່ອລະໜ້ອຍ. ຂ້ານ້ອຍຄິດກັບຕົນເອງວ່າ “ເຈົ້າສາມາດສົນທະນາກ່ຽວກັບພຣະທຳຂອງພຣະເຈົ້າ, ແຕ່ຂ້ານ້ອຍກໍສາມາດເຮັດໄດ້ຄືກັນ. ມື້ນັ້ນຈະມາເຖິງເມື່ອຂ້ານ້ອຍຈະລື່ນເຈົ້າ. ຂ້ານ້ອຍຈະບັນທຶກຄວາມເຂົ້າໃຈ ແລະ ຄວາມຮູ້ທີ່ຂ້ານ້ອຍໄດ້ຮັບຈາກພຣະທຳຂອງພຣະເຈົ້າ ແລະ ພຽງແຕ່ແບ່ງປັນມັນເມື່ອຢູ່ໃນການເຕົ້າໂຮມເທົ່ານັ້ນ. ດ້ວຍວິທີນັ້ນ, ທຸກຄົນຈະເຫັນວ່າການສົນທະນາຂອງຂ້ານ້ອຍແມ່ນຂ້ອນຂ້າງດີ ແລະ ເປັນຈິງຄືກັນ”.

ເປັນຊ່ວງເວລາໜຶ່ງຫຼັງຈາກນັ້ນ, ຂ້ານ້ອຍໄດ້ຂຽນລົງໃນປື້ມບັນທຶກກ່ຽວກັບທຸກສິ່ງທີ່ຂ້ານ້ອຍໄດ້ຮັບ ແລະ ເຂົ້າໃຈຈາກພຣະທຳຂອງພຣະເຈົ້າ. ເມື່ອມັນຮອດເວລາສຳລັບການເຕົ້າໂຮມ, ຂ້ານ້ອຍຕ້ອງໄດ້ໄຕ່ຕອງພວກມັນຢ່າງລະມັດລະວັງໃນໃຈຂອງຂ້ານ້ອຍ ເພື່ອເບິ່ງວ່າຂ້ານ້ອຍຈະແບ່ງປັນພວກມັນໃນການສົນທະນາໃນລັກສະນະທີ່ຈະແຈ້ງ, ເປັນລະບຽບ ແລະ ມີຫຼັກການຄືກັບເອື້ອຍຫວາງໄດ້ແນວໃດ. ແຕ່ດ້ວຍເຫດຜົນບາງຢ່າງ, ຍິ່ງຂ້ານ້ອຍພະຍາຍາມໂອ້ອວດຫຼາຍສໍ່າໃດຕໍ່ໜ້າອ້າຍເອື້ອຍນ້ອງຂອງຂ້ານ້ອຍ, ຂ້ານ້ອຍກໍຍິ່ງເຮັດໃຫ້ຕົນເອງກາຍເປັນຄົນໂງ່ຫຼາຍສໍ່ານັ້ນ. ທັນທີທີ່ມັນຮອດຜຽນຂອງຂ້ານ້ອຍທີ່ຈະສົນທະນາ, ຄວາມຄິດຂອງຂ້ານ້ອຍກໍວ່າງເປົ່າ ຫຼື ຄໍາເວົ້າຂອງຂ້ານ້ອຍຈະອອກມາແບບສັບສົນທັງໝົດ. ຂ້ານ້ອຍບໍ່ສາມາດລະບຸທັດສະນະຄະຕິທີ່ຂ້ານ້ອຍຕ້ອງການກ່າວອອກໄດ້ຢ່າງຈະແຈ້ງ. ການເຕົ້າໂຮມໄດ້ສິ້ນສຸດລົງໂດຍທີ່ເປັນຕາອັບອາຍຫຼາຍສຳລັບຂ້ານ້ອຍ. ຫຼັງຈາກຂ້ານ້ອຍມາຮອດເຮືອນມື້ໜຶ່ງ, ຂ້ານ້ອຍໄດ້ເວົ້າກັບຜົວຂອງຂ້ານ້ອຍວ່າ “ເມື່ອໃດກໍຕາມທີ່ຂ້ານ້ອຍໄດ້ຍິນວ່າມີແສງສະຫວ່າງໃນການສົນທະນາຂອງເອື້ອຍຫວາງກ່ຽວກັບພຣະທຳຂອງພຣະເຈົ້າໃນລະຫວ່າງການເຕົ້າໂຮມ, ຂ້ານ້ອຍກໍຮູ້ສຶກອຶດອັດແທ້ໆ”. ແຕ່ກ່ອນທີ່ຂ້ານ້ອຍຈະເວົ້າຈົບ, ຜົວຂອງຂ້ານ້ອຍກໍຈ້ອງເບິ່ງຂ້ານ້ອຍ ແລະ ເວົ້າກັບຂ້ານ້ອຍຢ່າງຈິງຈັງທີ່ສຸດວ່າ “ການສົນທະນາຂອງເອື້ອຍຫວາງມີແສງສະຫວ່າງ ແລະ ເປັນປະໂຫຍດຕໍ່ພວກເຮົາ. ພວກເຮົາຄວນຂອບພຣະຄຸນພຣະເຈົ້າສໍາລັບສິ່ງນີ້. ຄວາມອຶດອັດທີ່ເຈົ້າຮູ້ສຶກ, ມັນບໍ່ແມ່ນພຽງຄວາມອິດສາບໍ?” ຄຳເວົ້າຂອງລາວເປັນຄືກັບການຕົບໜ້າ. ຂ້ານ້ອຍແກວ່ງຫົວຢ່າງໄວເພື່ອເປັນການປະຕິເສດ: “ບໍ່, ມັນບໍ່ແມ່ນແບບນັ້ນ. ຂ້ອຍບໍ່ໄດ້ເປັນແບບນັ້ນ”. ຜົວຂອງຂ້ານ້ອຍສືບຕໍ່ເວົ້າວ່າ “ອ້າຍເອື້ອຍນ້ອງຂອງພວກເຮົາທຸກຄົນໄດ້ຮັບຄວາມສຸກຈາກການສົນທະນາຂອງເອື້ອຍຫວາງ, ແຕ່ການໄດ້ຍິນມັນເຮັດໃຫ້ເຈົ້າຮູ້ສຶກອຶດອັດ. ນັ້ນພຽງແຕ່ໝາຍຄວາມວ່າ ເຈົ້າອິດສາ ເພາະລາວມີຄວາມສາມາດຫຼາຍກວ່າເຈົ້າ”. ການໄດ້ຍິນແບບນີ້ຍິ່ງເຮັດໃຫ້ຂ້ານ້ອຍຮູ້ສຶກບໍ່ພໍໃຈຫຼາຍຂຶ້ນ. ມັນສາມາດເປັນໄປໄດ້ບໍວ່າ ຂ້ານ້ອຍເປັນຄົນອິດສາແບບນັ້ນແທ້ໆ? ຂ້ານ້ອຍເວົ້າກັບລາວວ່າ “ຢຸດເວົ້າດຽວນີ້. ໃຫ້ຂ້ອຍສະຫງົບລົງກ່ອນ ແລະ ຂ້ອຍຈະຄິດບາງຢ່າງດ້ວຍຕົນເອງ”. ຫຼັງຈາກນັ້ນ, ຜົວຂອງຂ້ານ້ອຍໄດ້ບອກເອື້ອຍຫຼິວໃນຄຣິສຕະຈັກກ່ຽວກັບສິ່ງທີ່ເກີດຂຶ້ນກັບຂ້ານ້ອຍ ໂດຍຫວັງວ່າລາວຈະຊ່ວຍຂ້ານ້ອຍໄດ້. ເມື່ອຂ້ານ້ອຍໄດ້ຍິນກ່ຽວກັບເລື່ອງນັ້ນ, ຂ້ານ້ອຍຈຶ່ງຕໍາໜິລາວວ່າ: “ເຈົ້າເວົ້າກັບລາວໂດຍທີ່ບໍ່ໄດ້ລົມກັບຂ້ອຍກ່ອນໄດ້ແນວໃດ? ຖ້າລາວບອກທຸກຄົນກ່ຽວກັບເລື່ອງນີ້, ພວກເຂົາຈະເບິ່ງຂ້ອຍແນວໃດ?” ຍິ່ງຂ້ານ້ອຍຄິດກ່ຽວກັບມັນຫຼາຍສໍ່າໃດ, ຂ້ານ້ອຍກໍ່ຮູ້ສຶກບໍ່ພໍໃຈຫຼາຍສຳ່ນັ້ນ. ຂ້ານ້ອຍໄດ້ອະທິຖານຫາພຣະເຈົ້າຢ່າງງຽບວ່າ: “ໂອ ພຣະເຈົ້າ! ກະລຸນາໃຫ້ການຊີ້ນໍາແກ່ຂ້ານ້ອຍ. ກະລຸນາຊ່ວຍຂ້ານ້ອຍດ້ວຍ”.

ມື້ຕໍ່ມາ, ຂ້ານ້ອຍໄດ້ຕຶກຕອງກ່ຽວກັບສິ່ງທີ່ຂ້ານ້ອຍໄດ້ສະແດງອອກໃນຊ່ວງເວລານັ້ນ. ມັນປາກົດຂຶ້ນໃນໃຈຂ້ານ້ອຍວ່າ ໂດຍປົກກະຕິແລ້ວ ເມື່ອຂ້ານ້ອຍອ່ານພຣະທຳຂອງພຣະເຈົ້າ, ຂ້ານ້ອຍຈະຮັກສາແສງສະຫວ່າງໃດໜຶ່ງທີ່ຂ້ານ້ອຍໄດ້ຮັບກັບຕົນເອງ ແລະ ຫຼັງຈາກນັ້ນກໍແບ່ງປັນມັນໃນລະຫວ່າງການເຕົ້າໂຮມຂອງພວກເຮົາ. ນີ້ເປັນພຽງຄວາມປາຖະໜາຢາກຈະເວົ້າກ່ຽວກັບສິ່ງຕ່າງໆທີ່ຄົນອື່ນບໍ່ຮູ້ ເພື່ອວ່າອ້າຍເອື້ອຍນ້ອງຂອງຂ້ານ້ອຍຈະມີຄວາມຄິດເຫັນກ່ຽວກັບຂ້ານ້ອຍທີ່ສູງຂຶ້ນ. ເມື່ອຂ້ານ້ອຍເຫັນວ່າເອື້ອຍຫວາງມີແສງສະຫວ່າງໃນການສົນທະນາຂອງລາວ, ຂ້ານ້ອຍກໍຮູ້ສຶກອຶດອັດຢູ່ສະເໝີ ແລະ ຕ້ອງການລື່ນລາວ. ຂ້ານ້ອຍເຄີຍຄິດວ່າ ຂ້ານ້ອຍເຂົ້າກັນງ່າຍກັບຄົນອື່ນແທ້ໆ ແລະ ບໍ່ເຄີຍມີແນວໂນ້ມທີ່ຈະບໍ່ພໍໃຈກັບທຸກສິ່ງທີ່ເລັກນ້ອຍ, ຂ້ານ້ອຍເປັນຄົນງ່າຍໆໃນຫົວໃຈ. ແຕ່ດຽວນີ້ມັນກາຍເປັນວ່າຂ້ານ້ອຍສາມາດອິດສາຄົນໆໜຶ່ງ ແລະ ຂ້ານ້ອຍເຖິງກັບສາມາດຕັ້ງຕົນເອງເພື່ອຕໍ່ຕ້ານຢ່າງລັບໆ ແລະ ແຂ່ງຂັນກັບພວກເຂົາ. ຂ້ານ້ອຍສາມາດເປັນຄົນແບບນັ້ນໄດ້ແນວໃດ? ຂ້ານ້ອຍໂທຫາເອື້ອຍຜ່ານໂທລະສັບ ແລະ ຖາມລາວວ່າ “ເອື້ອຍ, ເຈົ້າເຄີຍຮູ້ສຶກອິດສາບໍໃນລະຫວ່າງການເຕົ້າໂຮມ ຫຼັງຈາກໄດ້ຍິນແສງສະຫວ່າງໃນການສົນທະນາຂອງອ້າຍເອື້ອຍນ້ອງຄົນອື່ນໆກ່ຽວກັບພຣະທຳຂອງພຣະເຈົ້າ?” ລາວຕອບວ່າ “ບໍ່, ຂ້ານ້ອຍບໍ່ເຄີຍ. ຖ້າອ້າຍເອື້ອຍນ້ອງຂອງພວກເຮົາມີແສງສະຫວ່າງໃນການສົນທະນາຂອງພວກເຂົາ, ນັ້ນກໍເປັນປະໂຫຍດຕໍ່ຂ້ານ້ອຍ. ມັນເຮັດໃຫ້ຂ້ານ້ອຍມີຄວາມສຸກແທ້ໆ ແລະ ຂ້ານ້ອຍກໍມັກມັນຫຼາຍ!” ເມື່ອໄດ້ຍິນລາວເວົ້າແບບນັ້ນກໍເຮັດໃຫ້ຂ້ານ້ອຍຮູ້ສຶກບໍ່ດີຂຶ້ນກວ່າເກົ່າ. ຂ້ານ້ອຍຮູ້ສຶກຢ່າງຮຸນແຮງກ່ຽວກັບວ່າຂ້ານ້ອຍສາມາດເປັນຄົນອິດສາຫຼາຍແບບນີ້ໄດ້ແນວໃດ. ບໍ່ມີຜູ້ໃດອິດສາເອື້ອຍ; ມີພຽງແຕ່ຂ້ານ້ອຍ. ເມື່ອດໍາລົງຊີວິດໃນສະພາວະດັ່ງກ່າວ, ຂ້ານ້ອຍກໍອະທິຖານຫາພຣະເຈົ້າ. ຂ້ານ້ອຍເວົ້າກັບພຣະອົງວ່າ “ໂອ ພຣະເຈົ້າ! ຂ້ານ້ອຍບໍ່ຕ້ອງການເປັນຄົນອິດສາ, ແຕ່ທຸກຄັ້ງທີ່ຂ້ານ້ອຍໄດ້ຍິນການສົນທະນາທີ່ອັດສະຈັນຂອງເອື້ອຍຄົນນີ້, ຂ້ານ້ອຍກໍອິດສາລາວໂດຍບໍ່ຕັ້ງໃຈ. ໂອ ພະເຈົ້າ! ຂ້ານ້ອຍບໍ່ຮູ້ວ່າຈະເຮັດແນວໃດ. ຂໍໃຫ້ພຣະອົງນໍາພາໃຫ້ຂ້ານ້ອຍປະຖິ້ມພັນທະນາການແຫ່ງການອິດສາຂອງຂ້ານ້ອຍດ້ວຍເທີ້ນ”.

ຕໍ່ມາ, ເອື້ອຍຫຼິວຈາກຄຣິສຕະຈັກຂອງພວກເຮົາກໍມາເບິ່ງຂ້ານ້ອຍ. ລາວສົນທະນາກັບຂ້ານ້ອຍຕາມສະພາວະຂອງຂ້ານ້ອຍ ແລະ ຍັງອ່ານຂໍ້ຄວາມຈາກພຣະທຳຂອງພຣະເຈົ້າ: “ມີບາງຄົນທີ່ຢ້ານຢູ່ສະເໝີວ່າ ຄົນອື່ນຈະເກັ່ງກວ່າພວກເຂົາ ແລະ ສູງສົ່ງກວ່າພວກເຂົາ, ຢ້ານວ່າຄົນອື່ນຈະໄດ້ຮັບການຍ້ອງຍໍ ໃນຂະນະທີ່ພວກເຂົາເອງຖືກເມີນເສີຍ. ສິ່ງນີ້ເຮັດໃຫ້ພວກເຂົາໂຈມຕີ ແລະ ກີດກັນຄົນອື່ນ. ນີ້ບໍ່ແມ່ນກໍລະນີການອິດສາຄົນທີ່ມີຄວາມສາມາດຫຼາຍກວ່າພວກເຂົາເອງບໍ? ພຶດຕິກຳດັ່ງກ່າວບໍ່ແມ່ນການເຫັນແກ່ຕົວ ແລະ ເປັນຕາລັງກຽດບໍ? ນີ້ແມ່ນອຸປະນິໄສແບບໃດ? ມັນຄືຄວາມມຸ່ງຮ້າຍ! ການຄິດເຖິງຜົນປະໂຫຍດຂອງຕົນເອງເທົ່ານັ້ນ, ການຕອບສະໜອງຄວາມປາຖະໜາຂອງຕົນເອງເທົ່ານັ້ນ, ການບໍ່ພິຈາລະນາເຖິງໜ້າທີ່ຂອງຄົນອື່ນ ຫຼື ຜົນປະໂຫຍດໃນເຮືອນຂອງພຣະເຈົ້າ, ຄົນແບບນີ້ມີອຸປະນິໄສທີ່ບໍ່ດີ ແລະ ພຣະເຈົ້າບໍ່ມີຄວາມຮັກສຳລັບພວກເຂົາ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ເມື່ອຂ້ານ້ອຍໄດ້ຍິນພຣະທຳເຫຼົ່ານີ້ຂອງພຣະເຈົ້າ, ຂ້ານ້ອຍກໍຮູ້ສຶກວ່ານີ້ແມ່ນສະພາວະຂ້ານ້ອຍຕົກຢູ່ແທ້ໆ. ການສົນທະນາຂອງເອື້ອຍຫວາງກ່ຽວກັບພຣະທຳຂອງພຣະເຈົ້າເປັນສິ່ງທີ່ສ່ອງແສງສະຫວ່າງ, ແຕ່ຂ້ານ້ອຍບໍ່ໄດ້ພະຍາຍາມທີ່ຈະເຂົ້າໃຈຄວາມຈິງ ຫຼື ສະແຫວງຫາເສັ້ນທາງແຫ່ງການປະຕິບັດຈາກສິ່ງທີ່ລາວໄດ້ເວົ້າ. ໃນທາງກົງກັນຂ້າມ, ຂ້ານ້ອຍຮູ້ສຶກອິດສາລາວ. ເມື່ອການສົນທະນາຂອງຂ້ານ້ອຍເອງບໍ່ໄດ້ດີ ແລະ ເມື່ອຂ້ານ້ອຍບໍ່ສາມາດໄດ້ໂອ້ອວດ ແຕ່ເຮັດໃຫ້ຕົນເອງອັບອາຍແທນ, ຈິດໃຈຂອງຂ້ານ້ອຍກໍສັບສົນ ແລະ ຂ້ານ້ອຍຈະຄິດລົບຫຼາຍ ແລະ ບໍ່ພໍໃຈ. ຂ້ານ້ອຍຢ້ານກົວຢູ່ເລິກໆວ່າອ້າຍເອື້ອຍນ້ອງຂອງຂ້ານ້ອຍຈະດູຖູກຂ້ານ້ອຍ. ຂ້ານ້ອຍເຫັນແກ່ຕົວຫຼາຍ ແລະ ເປັນຕາລັງກຽດ ແລະ ສິ່ງທີ່ຂ້ານ້ອຍຄິດມີພຽງແຕ່ການທີ່ສາມາດເປັນທີ່ໂດດເດັ່ນ ເຊິ່ງນັ້ນກໍຄື ຂ້ານ້ອຍບໍ່ສາມາດທົນເບິ່ງຄົນໜຶ່ງທີ່ເຮັດໄດ້ດີກວ່າຂ້ານ້ອຍແທ້ໆ. ນັ້ນບໍ່ແມ່ນການອິດສາ ແລະ ລິດສະຫຍາບໍ? ບໍ່ມີຄວາມເປັນມະນຸດທີ່ປົກກະຕິແມ່ນແຕ່ເສດສ່ວນດຽວໃນສິ່ງນັ້ນ! ເມື່ອຄິດຍ້ອນກັບໄປ, ຂ້ານ້ອຍຍັງເປັນແບບນັ້ນກ່ອນທີ່ຂ້ານ້ອຍຈະເຊື່ອໃນພຣະເຈົ້າ. ເມື່ອຂ້ານ້ອຍພົວພັນກັບໝູ່ເພື່ອນ ແລະ ຍາດພີ່ນ້ອງ, ເພື່ອນບ້ານ ແລະ ເພື່ອນຮ່ວມງານຂອງຂ້ານ້ອຍ, ຂ້ານ້ອຍຕ້ອງການໃຫ້ຄົນອື່ນເວົ້າດີໆກ່ຽວກັບຂ້ານ້ອຍຢູ່ສະເໝີ. ບາງຄັ້ງ, ເມື່ອເພື່ອນຮ່ວມງານຊົມເຊີຍວຽກງານຂອງຄົນອື່ນຕໍ່ໜ້າຂ້ານ້ອຍ, ຂ້ານ້ອຍຈະຮູ້ສຶກອຶດອັດ ແລະ ເພື່ອທີ່ຈະໃຫ້ຄົນອື່ນເວົ້າເຖິງຂ້ານ້ອຍຢ່າງສູງສົ່ງ, ຂ້ານ້ອຍຈະອຸທິດຕົນເອງໃນການເຮັດວຽກງານຂອງຂ້ານ້ອຍໃຫ້ດີ ແລະ ຂ້ານ້ອຍກໍມີຄວາມສຸກທີ່ຈະເຮັດແບບນັ້ນ ບໍ່ວ່າມັນຈະຫຍຸ້ງຍາກ ຫຼື ອິດເມື່ອຍຫຼາຍສໍ່າໃດກໍຕາມ. ຂ້ານ້ອຍເຄີຍບໍ່ຮູ້ກ່ຽວກັບສິ່ງນັ້ນ, ພຽງແຕ່ຄິດວ່າມັນເປັນຄວາມປາຖະໜາບາງຢ່າງເພື່ອຄວາມກ້າວໜ້າ. ມີແຕ່ເມື່ອນັ້ນ ຂ້ານ້ອຍຈຶ່ງຮູ້ວ່າສິ່ງເຫຼົ່ານັ້ນເປັນການສຳແດງອອກເຖິງອຸປະນິໄສທີ່ເສື່ອມຊາມຂອງຊາຕານ. ຫຼັງຈາກນັ້ນ, ຂ້ານ້ອຍກໍມາຢູ່ຕໍ່ໜ້າພຣະເຈົ້າຢູ່ເລື້ອຍໆ ແລະ ອະທິຖານຫາພຣະອົງກ່ຽວກັບຄວາມຫຍຸ້ງຍາກຂອງຂ້ານ້ອຍ. ໃນລະຫວ່າງການເຕົ້າໂຮມ, ຂ້ານ້ອຍເນັ້ນທີ່ການສະຫງົບຫົວໃຈຂອງຂ້ານ້ອຍ ແລະ ການຮັບຟັງການສົນທະນາຂອງຄົນອື່ນ. ເມື່ອມັນຮອດຜຽນຂອງຂ້ານ້ອຍທີ່ຈະສົນທະນາ, ຂ້ານ້ອຍກໍບໍ່ຄິດກ່ຽວກັບວິທີການສົນທະນາໃຫ້ດີກວ່າເອື້ອຍຫວາງອີກຕໍ່ໄປ. ກົງກັນຂ້າມ, ຂ້ານ້ອຍໄຕ່ຕອງພຣະທຳຂອງພຣະເຈົ້າຢ່າງສະຫງົບ ແລະ ແບ່ງປັນການສົນທະນາທີ່ຂ້ານ້ອຍເຂົ້າໃຈກ່ຽວກັບພວກມັນ. ໃນຂະນະທີ່ຂ້ານ້ອຍປະຕິບັດໃນລັກສະນະນີ້, ຂ້ານ້ອຍກໍຮູ້ສຶກຜ່ອນຄາຍ ແລະ ເປັນອິດສະຫຼະຫຼາຍແທ້ໆ.

ຫຼັງຈາກຊ່ວງເວລາໜຶ່ງ, ຂ້ານ້ອຍຮູ້ສຶກແທ້ໆວ່າ ຄວາມອິດສາຂອງຂ້ານ້ອຍໄດ້ຫຼຸດລົງ ເມື່ອທຽບໃສ່ກັບທີ່ເຄີຍໄປ, ແຕ່ອຸປະນິໄສທີ່ເສື່ອມຊາມຂອງຊາຕານໄດ້ຝັງເລິກແທ້ໆ ແລະ ມັນເປີດເຜີຍຕົວມັນເອງເມື່ອໃດກໍຕາມທີ່ເກີດສະຖານະການທີ່ເໝາະສົມ. ຕໍ່ມາ, ໃນລະຫວ່າງການເຕົ້າໂຮມສອງສາມຄັ້ງ ເມື່ອໃດກໍຕາມທີ່ຂ້ານ້ອຍເຫັນວ່າອ້າຍເອື້ອຍນ້ອງຄົນອື່ນໆກຳລັງຊົມເຊີຍການສົນທະນາຂອງເອື້ອຍຫວາງ, ຂ້ານ້ອຍກໍເລີ່ມຮູ້ສຶກເຖິງຄວາມອິດສາບາງຢ່າງອີກຄັ້ງ. ຫຼັງຈາກນັ້ນ, ຂ້ານ້ອຍກໍຮູ້ສຶກວ່າມີໄລຍະຫ່າງບາງຢ່າງລະຫວ່າງຂ້ານ້ອຍ ແລະ ລາວ. ເຖິງແນວໃດກໍຕາມ, ເມື່ອດໍາລົງຊີວິດຢູ່ພາຍໃນສະພາວະນັ້ນ, ຂ້ານ້ອຍບໍ່ກ້າເປີດໃຈກັບຄົນອື່ນ. ຂ້ານ້ອຍຢ້ານວ່າຖ້າຂ້ານ້ອຍເປີດໃຈ, ພວກເຂົາຈະດູຖູກຂ້ານ້ອຍ. ສະນັ້ນ, ໃນລະຫວ່າງການເຕົ້າໂຮມຫຼາຍຄັ້ງ, ຂ້ານ້ອຍຈຶ່ງຮູ້ສຶກອຶດອັດຫຼາຍ.

ຕອນແລງຂອງມື້ໜຶ່ງ, ເອື້ອຍຫຼິວໄດ້ໂທຫາຂ້ານ້ອຍ. ດ້ວຍຄວາມເປັນຫ່ວງ, ລາວຈຶ່ງຖາມຂ້ານ້ອຍວ່າ ວ່າງບໍ່ດົນມານີ້ ຂ້ານ້ອຍໄດ້ປະສົບກັບຄວາມຫຍຸ້ງຍາກໃດໜຶ່ງ ຫຼື ບໍ່. ຂ້ານ້ອຍຕອບຢ່າງຄຸມເຄືອວ່າ “ຂ້ານ້ອຍເສື່ອມຊາມເກີນໄປບໍ? ພຣະເຈົ້າຈະປະຕິເສດທີ່ຈະຊ່ວຍຄົນຄືຂ້ານ້ອຍໃຫ້ລອດພົ້ນບໍ?” ຍ້ອນຢ້ານວ່າລາວຈະດູຖູກຂ້ານ້ອຍ, ຂ້ານ້ອຍຈຶ່ງບໍ່ໄດ້ເວົ້າຫຍັງຕື່ມ. ຫຼັງຈາກນັ້ນ, ເອື້ອຍຫຼິວກໍອ່ານຂໍ້ຄວາມໃນພຣະທຳຂອງພຣະເຈົ້າສຳລັບຂ້ານ້ອຍກ່ຽວກັບສະພາວະຂອງຂ້ານ້ອຍ: “ເມື່ອບາງຄົນໄດ້ຍິນວ່າໃນການເປັນຄົນສັດຊື່ນັ້ນ, ຄົນໆໜຶ່ງຕ້ອງເປີດໃຈ ແລະ ເປີດເຜີຍຕົວເອງ, ພວກເຂົາເວົ້າວ່າ ‘ມັນຍາກທີ່ຈະເປັນຄົນສັດຊື່. ຂ້ອຍຕ້ອງເວົ້າທຸກສິ່ງທີ່ຂ້ອຍຄິດກ່ຽວກັບຄົນອື່ນບໍ? ມັນບໍ່ພຽງພໍທີ່ຈະແບ່ງປັນສິ່ງທີ່ເປັນບວກບໍ? ຂ້ອຍບໍ່ຈໍາເປັນຕ້ອງບອກຄົນອື່ນກ່ຽວກັບດ້ານມືດ ຫຼື ດ້ານທີ່ເສື່ອມຊາມຂອງຂ້ອຍ, ບໍ່ແມ່ນບໍ?’ ຖ້າເຈົ້າບໍ່ບອກສິ່ງເຫຼົ່ານີ້ກັບຄົນອື່ນ ແລະ ບໍ່ໃຈ້ແຍກຕົວເອງ, ແລ້ວເຈົ້າຈະບໍ່ຮູ້ຈັກຕົວເຈົ້າເອງຈັກເທື່ອ; ເຈົ້າຈະບໍ່ມີວັນຮັບຮູ້ວ່າເຈົ້າເປັນຄົນປະເພດໃດ ແລະ ຄົນອື່ນຈະບໍ່ສາມາດເຊື່ອໃຈເຈົ້າໄດ້ຈັກເທື່ອ. ນີ້ແມ່ນຂໍ້ແທ້ຈິງ. ຖ້າເຈົ້າປາຖະໜາທີ່ຈະໃຫ້ຄົນອື່ນເຊື່ອໃຈເຈົ້າ, ກ່ອນອື່ນ ເຈົ້າຕ້ອງເປັນຄົນສັດຊື່. ຖ້າເຈົ້າຢາກເປັນຄົນສັດຊື່, ກ່ອນອື່ນ ເຈົ້າຕ້ອງເປີດເຜີຍຫົວໃຈຂອງເຈົ້າອອກ ເພື່ອວ່າທຸກຄົນຈະສາມາດເບິ່ງເຂົ້າໄປໃນມັນໄດ້, ເຫັນທຸກສິ່ງທີ່ເຈົ້າຄິດ ແລະ ຫຼຽວເບິ່ງໃບໜ້າທີ່ແທ້ຈິງຂອງເຈົ້າ; ເຈົ້າຕ້ອງບໍ່ພະຍາຍາມປອມຕົວ ຫຼື ຫຸ້ມຫໍ່ຕົວເອງເພື່ອໃຫ້ເບິ່ງວ່າດີ. ມີແຕ່ເມື່ອນັ້ນ ຜູ້ຄົນຈຶ່ງຈະເຊື່ອໝັ້ນເຈົ້າ ແລະ ຖືວ່າເຈົ້າເປັນຄົນສັດຊື່. ນີ້ແມ່ນການປະຕິບັດທີ່ເປັນພື້ນຖານທີ່ສຸດ ແລະ ເງື່ອນໄຂເບື້ອງຕົ້ນຂອງການເປັນຄົນສັດຊື່” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ການປະຕິບັດທີ່ເປັນພື້ນຖານທີ່ສຸດຂອງການເປັນຄົນສັດຊື່). ຫຼັງຈາກທີ່ໄດ້ອ່ານພຣະທຳເຫຼົ່ານັ້ນຈາກພຣະເຈົ້າ, ລາວກໍສົນທະນາກັບຂ້ານ້ອຍວ່າ “ພວກເຮົາຈະຕ້ອງເປີດໃຈ ແລະ ສົນທະນາກັນ ເພື່ອສະແຫວງຫາຄວາມຈິງ; ນີ້ເປັນຫົນທາງດຽວທີ່ຈະໄດ້ຮັບອິດສະຫຼະຝ່າຍວິນຍານ. ມັນຍັງເປັນວິທີທີ່ຈະປະຕິບັດຄວາມຈິງ ແລະ ເປັນຄົນທີ່ຊື່ສັດ. ໂດຍການເຮັດແບບນັ້ນ, ພວກເຮົາສາມາດໄດ້ຮັບຄວາມຊ່ວຍເຫຼືອຈາກອ້າຍເອື້ອຍນ້ອງຂອງພວກເຮົາ. ສິ່ງນີ້ເຮັດໃຫ້ອຸປະນິໄສທີ່ເສື່ອມຊາມຂອງພວກເຮົາໄດ້ຮັບການແກ້ໄຂຢ່າງໄວຍິ່ງຂຶ້ນ ແລະ ເຮັດໃຫ້ພວກເຮົາຮູ້ສຶກເຖິງອິດສະຫຼະພາບ. ຖ້າພວກເຮົາບໍ່ເຕັມໃຈທີ່ຈະເປີດເຜີຍຄວາມຫຍຸ້ງຍາກຂອງພວກເຮົາ, ພວກເຮົາຈະຕົກລົງໃນກົນອຸບາຍຂອງຊາຕານຢ່າງງ່າຍດາຍ ແລະ ຊີວິດຂອງພວກເຮົາຈະມີແນວໂນ້ມທີ່ຈະໄດ້ຮັບການສູນເສຍ”. ຫຼັງຈາກທີ່ໄດ້ຮັບຟັງການສົນທະນາຂອງເອື້ອຍຫຼິວ, ຂ້ານ້ອຍກໍຮວບຮວມຄວາມກ້າຫານຂອງຂ້ານ້ອຍ ແລະ ບອກລາວເຖິງສິ່ງທີ່ຂ້ານ້ອຍກຳລັງປະສົບ. ແລ້ວເອື້ອຍຫຼິວກໍອ່ານຂໍ້ຄວາມອື່ນຈາກພຣະທຳຂອງພຣະເຈົ້າ: “ຄົນທີ່ພຣະເຈົ້າຊ່ວຍໃຫ້ລອດພົ້ນແມ່ນບັນດາຜູ້ທີ່ຖືກຊາຕານເຮັດໃຫ້ເສື່ອມຊາມ ແລະ ດ້ວຍເຫດນັ້ນຈຶ່ງເຮັດໃຫ້ມີອຸປະນິໄສທີ່ເສື່ອມຊາມ. ພວກເຂົາບໍ່ແມ່ນຄົນສົມບູນແບບທີ່ບໍ່ມີຕຳນິແມ່ນແຕ່ໜ້ອຍ ແລະ ພວກເຂົາບໍ່ແມ່ນຄົນທີ່ອາໄສຢູ່ໃນສູນຍາກາດ. ສຳລັບບາງຄົນ, ທັນທີທີ່ຄວາມເສື່ອມຊາມຂອງພວກເຂົາຖືກເປີດເຜີຍ, ພວກເຂົາຄິດວ່າ ‘ຂ້ອຍໄດ້ຕໍ່ຕ້ານພຣະເຈົ້າອີກແລ້ວ; ຂ້ອຍເຊື່ອໃນພຣະອົງມາຫຼາຍປີແລ້ວ, ແຕ່ຂ້ອຍຍັງບໍ່ປ່ຽນແປງ. ແນ່ນອນວ່າພຣະເຈົ້າບໍ່ຕ້ອງການຂ້ອຍອີກຕໍ່ໄປ!’ ນີ້ແມ່ນທັດສະນະຄະຕິແບບໃດ? ພວກເຂົາຍອມແພ້ກັບຕົວເອງ ແລະ ຄິດວ່າພຣະເຈົ້າບໍ່ຕ້ອງການພຣະເຈົ້າອີກຕໍ່ໄປ. ນີ້ບໍ່ແມ່ນກໍລະນີຂອງການເຂົ້າໃຈພຣະເຈົ້າຜິດບໍ? ເມື່ອພວກເຂົາຄິດລົບຫຼາຍ, ມັນງ່າຍທີ່ສຸດສຳລັບຊາຕານທີ່ຈະຫາຈຸດອ່ອນໃນຊຸດເກາະຂອງພວກເຂົາ ແລະ ເມື່ອມັນເຮັດສຳເລັດ, ຜົນທີ່ຕາມມາແມ່ນບໍ່ສາມາດຈິນຕະນາການໄດ້. ເພາະສະນັ້ນ, ບໍ່ວ່າຜູ້ຄົນຈະປະສົບກັບຄວາມຫຍຸ້ງຍາກຫຼາຍປານໃດ ຫຼື ພວກເຂົາມີຄວາມຮູ້ສຶກໃນແງ່ລົບແນວໃດ, ພວກເຂົາຕ້ອງບໍ່ຍອມແພ້! ໃນຂະນະທີ່ຊີວິດຂອງຜູ້ຄົນກໍາລັງພັດທະນາ ແລະ ໃນຂະນະທີ່ພວກເຂົາກໍາລັງຖືກຊ່ວຍໃຫ້ລອດພົ້ນ, ບາງຄັ້ງພວກເຂົາເດີນໄປໃນທາງທີ່ຜິດ ຫຼື ຫຼົງທາງ. ພວກເຂົາສະແດງບາງສະພາວະ ແລະ ພຶດຕິກຳທີ່ບໍ່ບັນລຸນິຕິພາວະໃນຊີວິດຂອງພວກເຂົາຊົ່ວໄລຍະໜຶ່ງ ຫຼື ບາງຄັ້ງກໍອ່ອນແອ ແລະ ຄິດລົບຫຼາຍຂຶ້ນ, ເວົ້າສິ່ງທີ່ຜິດ, ພະລາດລົ້ມ ຫຼື ປະສົບກັບຄວາມລົ້ມເຫຼວ. ຈາກທັດສະນະຂອງພຣະເຈົ້າ, ສິ່ງເຫຼົ່ານັ້ນເປັນເລື່ອງປົກກະຕິ ແລະ ພະອົງຈະບໍ່ເຮັດໃຫ້ເຂົາເຈົ້າວຸ່ນວາຍໃນເລື່ອງເຫຼົ່ານີ້” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໃນການເຊື່ອໃນພຣະເຈົ້າ, ແມ່ນຫຍັງຄືສິ່ງສຳຄັນທີ່ສຸດໃນການປະຕິບັດ ແລະ ການປະສົບກັບພຣະທຳຂອງພຣະອົງ).

ເອື້ອຍຄົນນັ້ນໄດ້ແບ່ງປັນການສົນທະນານີ້ກັບຂ້ານ້ອຍ: “ພວກເຮົາທຸກຄົນຖືກເຮັດໃຫ້ເສື່ອມຊາມໂດຍຊາຕານຢ່າງຮ້າຍແຮງ. ພວກເຮົາອວດດີ, ມີເລ່ຫຼ່ຽມ, ຊົ່ວຮ້າຍ ແລະ ໂຫດຮ້າຍ. ອຸປະນິໄສເຫຼົ່ານີ້ຂອງຊາຕານຕິດແໜ້ນພາຍໃນພວກເຮົາທຸກຄົນຢ່າງເລິກເຊິ່ງ ແລະ ໄດ້ກາຍມາເປັນທຳມະຊາດແທ້ໆຂອງພວກເຮົາ. ດ້ວຍເຫດຜົນນີ້, ພຶດຕິກໍາ ແລະ ທັດສະນະຄະຕິຂອງພວກເຮົາຈຶ່ງເປີດເຜີຍເຖິງຄວາມເສື່ອມຊາມໃນທຸກດ້ານ. ມັນເຄີຍລົບກວນຂ້ານ້ອຍແທ້ໆວ່າ: ຂ້ານ້ອຍມີຄວາມເຂົ້າໃຈບາງຢ່າງກ່ຽວກັບອຸປະນິໄສທີ່ເສື່ອມຊາມຂອງຂ້ານ້ອຍ ແລະ ຮູ້ສຶກເສຍໃຈຫຼັງຈາກທີ່ສະແດງມັນອອກມາ, ສະນັ້ນ ເປັນຫຍັງຂ້ານ້ອຍຈຶ່ງຈະເຮັດມັນອີກຄັ້ງຖັດໄປ? ຫຼັງຈາກທີ່ໄດ້ອ່ານພຣະທຳຂອງພຣະເຈົ້າ, ໃນທີ່ສຸດ ຂ້ານ້ອຍກໍຮູ້ວ່າອຸປະນິໄສແບບຊາຕານຂອງຂ້ານ້ອຍເປັນສິ່ງທີ່ຮ້າຍແຮງແທ້ໆ ແລະ ມັນເລີ່ມສ່ອງແສງໃຫ້ຂ້ານ້ອຍຮູ້ວ່າ ການປ່ຽນແປງໃນອຸປະນິໄສບໍ່ແມ່ນສິ່ງທີ່ເກີດຂຶ້ນຂ້າມຄືນ. ຜູ້ຄົນບໍ່ສາມາດປ່ຽນແປງໄດ້ຫຼັງຈາກທີ່ພຽງແຕ່ໄດ້ຮັບຄວາມຮູ້ເລັກນ້ອຍກ່ຽວກັບຕົນເອງ. ຫາກບໍ່ມີການພິພາກສາໃນໄລຍະຍາວ ແລະ ການຂ້ຽນຕີຈາກພຣະທຳຂອງພຣະເຈົ້າ, ຫາກບໍ່ຖືກລິຮານ ແລະ ຖືກຈັດການ ແລະ ຫາກບໍ່ມີການທົດລອງ ແລະ ການຫຼໍ່ຫຼອມ, ການປ່ຽນແປງທີ່ແທ້ຈິງແມ່ນເປັນໄປບໍ່ໄດ້. ຈຸດປະສົງຂອງທີ່ພຣະເຈົ້າມາດຳເນີນການພິພາກສາ ແລະ ການຂ້ຽນຕີແມ່ນເພື່ອຊໍາລະລ້າງ ແລະ ປ່ຽນແປງພວກເຮົາ. ພຣະອົງຮູ້ວ່າຊາຕານໄດ້ເຮັດໃຫ້ພວກເຮົາເສື່ອມຊາມຢ່າງເລິກເຊິ່ງຫຼາຍສໍ່າໃດ ແລະ ພຣະອົງຮູ້ເຖິງວຸດທິພາວະຂອງພວກເຮົາ ແລະ ຄວາມຫຍຸ້ງຍາກທີ່ພວກເຮົາພົບພໍ້ໃນການທີ່ພະຍາຍາມປ່ຽນແປງອຸປະນິໄສຂອງພວກເຮົາ, ສະນັ້ນ ພຣະອົງຈຶ່ງໃຫ້ອະໄພ ແລະ ອົດທົນກັບຜູ້ທີ່ສະແຫວງຫາຄວາມຈິງ. ພຣະເຈົ້າຫວັງວ່າ ພວກເຮົາຈະມີຄວາມຕັ້ງໃຈເພື່ອສະແຫວງຫາຄວາມຈິງ ແລະ ພວກເຮົາເຕັມໃຈທີ່ຈະສະແຫວງຫາການປ່ຽນແປງໃນອຸປະນິໄສຂອງພວກເຮົາ. ດັ່ງນັ້ນ, ພວກເຮົາຕ້ອງປະຕິບັດຕໍ່ຕົນເອງຢ່າງຖືກຕ້ອງ. ພວກເຮົາຕ້ອງກິນ ແລະ ດື່ມພຣະທຳຂອງພຣະເຈົ້າໃຫ້ຫຼາຍຂຶ້ນ, ຍອມຮັບການພິພາກສາ ແລະ ການຂ້ຽນຕີຈາກພຣະທຳເຫຼົ່ານັ້ນ, ປະຖິ້ມເນື້ອໜັງ ແລະ ນໍາຄວາມຈິງເຂົ້າສູ່ການປະຕິບັດ. ຫຼັງຈາກນັ້ນ ໃນມື້ໜຶ່ງ, ອຸປະນິໄສທີ່ເສື່ອມຊາມຂອງພວກເຮົາຈຶ່ງຈະປ່ຽນແປງຢ່າງແນ່ນອນ”.

ຫຼັງຈາກນັ້ນ, ພວກເຮົາໄດ້ອ່ານຂໍ້ຄວາມອື່ນຈາກພຣະທຳຂອງພຣະເຈົ້າ: “ທັນທີທີ່ບາງສິ່ງສໍາຜັດກັບຕໍາແໜ່ງ, ໃບໜ້າ ຫຼື ຊື່ສຽງ, ຫົວໃຈຂອງທຸກຄົນເຕັ້ນແຮງຢ່າງຄາດບໍ່ເຖິງ ແລະ ພວກເຈົ້າແຕ່ລະຄົນກໍຢາກໂດດເດັ່ນ, ມີຊື່ສຽງ ແລະ ເປັນທີ່ຮັບຮູ້ຢູ່ສະເໝີ. ທຸກຄົນບໍ່ເຕັມໃຈທີ່ຈະຍອມແພ້, ແຕ່ກັບປາຖະໜາທີ່ຈະໂຕ້ຖຽງຢູ່ສະເໝີ. ເຖິງແມ່ນວ່າການໂຕ້ຖຽງກັນເປັນສິ່ງທີ່ໜ້າອາຍ ແລະ ບໍ່ໄດ້ຮັບອະນຸຍາດຢູ່ໃນເຮືອນຂອງພຣະເຈົ້າ. ເຖິງຢ່າງໃດກໍຕາມ, ຖ້າບໍ່ມີການໂຕ້ຖຽງກັນ, ເຈົ້າກໍຍັງບໍ່ພໍໃຈ. ເມື່ອເຈົ້າເຫັນຄົນໃດໜຶ່ງໂດດເດັ່ນ, ເຈົ້າຮູ້ສຶກອິດສາ, ກຽດຊັງ ແລະ ມັນບໍ່ຍຸຕິທຳ. ‘ເປັນຫຍັງຂ້ອຍຈຶ່ງບໍ່ສາມາດໂດດເດັ່ນໄດ້? ເປັນຫຍັງຄົນຜູ້ນັ້ນຈຶ່ງໂດດເດັ່ນສະເໝີ ແລະ ມັນບໍ່ເຄີຍເປັນທີຂອງຂ້ອຍຈັກເທື່ອ?’ ຈາກນັ້ນເຈົ້າກໍຮູ້ສຶກເຖິງຄວາມຂຸນເຄື່ອງໃຈບາງຢ່າງ. ເຈົ້າພະຍາຍາມທີ່ຈະປາບມັນ, ແຕ່ເຈົ້າເຮັດບໍ່ໄດ້. ເຈົ້າອະທິຖານຫາພຣະເຈົ້າ ແລະ ຮູ້ສຶກດີຂຶ້ນຊົ່ວໄລຍະໜຶ່ງ, ແຕ່ເມື່ອເຈົ້າຜະເຊີນໜ້າກັບສະຖານະການແບບນີ້ອີກ, ເຈົ້າກໍບໍ່ສາມາດເອົາຊະນະມັນໄດ້. ນີ້ບໍ່ໄດ້ສະແດງເຖິງວຸດທິພາວະຄວາມບໍ່ເປັນຜູ້ໃຫຍ່ບໍ? ການທີ່ຄົນໆໜຶ່ງກຳລັງຕົກຢູ່ໃນສະພາວະເຊັ່ນນີ້ເປັນກັບດັກບໍ? ສິ່ງເຫຼົ່ານີ້ເປັນໂສ້ລ່າມແຫ່ງທຳມະຊາດອັນເສື່ອມຊາມຂອງຊາຕານທີ່ຜູກມັດມະນຸດ... ເຈົ້າຕ້ອງຮຽນຮູ້ທີ່ຈະປ່ອຍວາງ ແລະ ປະຖິ້ມສິ່ງເຫຼົ່ານີ້, ແນະນຳຄົນອື່ນ ແລະ ອະນຸຍາດໃຫ້ພວກເຂົາໂດດເດັ່ນ. ຢ່າດິ້ນຮົນ ຫຼື ຟ້າວຟັ່ງທີ່ຈະສວຍໂອກາດໃນທັນທີທີ່ເຈົ້າພົບກັບໂອກາດທີ່ຈະໂດດເດັ່ນ ຫຼື ໄດ້ຮັບຄວາມສະຫງ່າລາສີ. ເຈົ້າຕ້ອງຮຽນຮູ້ທີ່ຈະຖອຍອອກ, ແຕ່ເຈົ້າຕ້ອງບໍ່ເຮັດໃຫ້ການປະຕິບັດໜ້າທີ່ຂອງເຈົ້າຊັກຊ້າ. ຈົ່ງເປັນຄົນທີ່ເຮັດວຽກຢ່າງງຽບໆ ແລະ ຜູ້ທີ່ບໍ່ໂອ້ອວດກັບຄົນອື່ນໃນຂະນະທີ່ເຈົ້າປະຕິບັດໜ້າທີ່ຂອງເຈົ້າຢ່າງຈົ່ງຮັກພັກດີ. ຍິ່ງເຈົ້າປ່ອຍວາງສັກສີ ແລະ ສະຖານະຂອງເຈົ້າຫຼານສ່ຳໃດ ແລະ ຍິ່ງເຈົ້າປ່ອຍວາງຜົນປະໂຫຍດຂອງເຈົ້າເອງຫຼາຍສ່ຳໃດ, ເຈົ້າຍິ່ງເປັນສຸກຫຼາຍເທົ່ານັ້ນ ແລະ ພື້ນທີ່ໃນຫົວໃຈຂອງເຈົ້າຍິ່ງຈະເປີດກວ້າງຫຼາຍຂຶ້ນ ແລະ ສະພາວະຂອງເຈົ້າຍິ່ງຈະຂຶ້ນເທົ່ານັ້ນ. ຍິ່ງເຈົ້າດິ້ນຮົນ ແລະ ແຂ່ງຂັນຫຼາຍສ່ຳໃດ, ສະພາວະຂອງເຈົ້າຍິ່ງມືດມົນຫຼາຍຂຶ້ນເທົ່ານັ້ນ. ຖ້າເຈົ້າບໍ່ເຊື່ອມັນ, ກໍຈົ່ງລອງເບິ່ງ! ຖ້າເຈົ້າຢາກຫັນປ່ຽນສະພາວະແບບນີ້ ແລະ ບໍ່ຖືກຄວບຄຸມໂດຍສິ່ງເຫຼົ່ານີ້, ກ່ອນອື່ນ ເຈົ້າກໍຕ້ອງປ່ອຍວາງພວກມັນ ແລະ ສະຫຼະພວກມັນເສຍ. ບໍ່ດັ່ງນັ້ນ, ຍິ່ງເຈົ້າດິ້ນຮົນຫຼາຍສ່ຳໃດ, ຄວາມມືດມົນຍິ່ງອ້ອມຮອບ ເຈົ້າຫຼາຍຂຶ້ນ ແລະ ເຈົ້າຍິ່ງຮູ້ສຶກອິດສາ ແລະ ກຽດຊັງຫຼາຍຂຶ້ນ ແລະ ຄວາມປາຖະໜາຢາກໄດ້ຂອງເຈົ້າຍິ່ງແຂງແກ່ນຂຶ້ນສ່ຳນັ້ນ. ຍິ່ງຄວາມປາຖະໜາຢາກໄດ້ຂອງເຈົ້າແຂງແກ່ນຂຶ້ນສ່ຳໃດ, ເຈົ້າຍິ່ງມີຄວາມສາມາດໜ້ອຍລົງສ່ຳນັ້ນ ແລະ ເນື່ອງຈາກເຈົ້າໄດ້ຮັບໜ້ອຍລົງ, ຄວາມກຽດຊັງຂອງເຈົ້າຈະເພີ່ມຂຶ້ນ. ເນື່ອງຈາກວ່າຄວາມກຽດຊັງຂອງເຈົ້າເພີ່ມຂຶ້ນ, ເຈົ້າຈະມືດມົນຢູ່ພາຍໃນຫຼາຍຂຶ້ນ. ຍິ່ງເຈົ້າມືດມົນຢູ່ພາຍໃນຫຼາຍຂຶ້ນສ່ຳໃດ, ເຈົ້າຍິ່ງຈະປະຕິບັດໜ້າທີ່ຂອງເຈົ້າບໍ່ໄດ້ດີຫຼາຍສ່ຳນັ້ນ; ຍິ່ງເຈົ້າປະຕິບັດໜ້າທີ່ຂອງເຈົ້າບໍ່ໄດ້ດີຫຼາຍສ່ຳໃດ, ເຈົ້າຍິ່ງເປັນປະໂຫຍດໜ້ອຍລົງສ່ຳນັ້ນ. ນີ້ແມ່ນວົງຈອນຊົ່ວຮ້າຍທີ່ເຊື່ອມໂຍງກັນ. ຖ້າເຈົ້າບໍ່ສາມາດປະຕິບັດໜ້າທີ່ຂອງເຈົ້າໄດ້ດີຈັກເທື່ອ, ເຈົ້າຈະຖືກກຳຈັດເທື່ອລະໜ້ອຍ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ).

ການສົນທະນາຂອງເອື້ອຍຄົນນັ້ນກ່ຽວກັບພຣະທຳຂອງພຣະເຈົ້າເຮັດໃຫ້ຂ້ານ້ອຍຮູ້ວ່າ ຄວາມອິດສາຂອງຂ້ານ້ອຍເກີດຂຶ້ນຈາກການມີຄວາມປາຖະໜາອັນແຮງກ້າເກີນໄປສໍາລັບຊື່ ແລະ ສະຖານະ ແລະ ອຸປະນິໄສຂອງຂ້ານ້ອຍກໍອວດດີເກີນໄປ. ຂ້ານ້ອຍຖືກປູກຝັງດ້ວຍການສຶກສາຂອງພັກກອມມູນິດຈີນ ແລະ ປັດຊະຍາຊີວິດ ແລະ ພິດຂອງຊາຕານທຸກຮູບແບບຈາກຕອນຍັງນ້ອຍ ເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ມະນຸດດິ້ນລົນຂຶ້ນສູງ; ນໍ້າໄຫຼລົງລຸ່ມ”, ແລະ “ໃຫ້ໂດດເດັ່ນເໜືອຄົນທີ່ເຫຼືອ ແລະ ນໍາກຽດສັກສີມາໃຫ້ບັນພະບຸລຸດຂອງເຈົ້າ”. ພິດເຫຼົ່ານີ້ຂອງຊາຕານໄດ້ຝັງເລິກຢູ່ພາຍໃນຫົວໃຈຂອງຂ້ານ້ອຍ, ເຮັດໃຫ້ຂ້ານ້ອຍອວດດີ, ຫຼອກລວງຕົນເອງ, ເຫັນແກ່ຕົວ ແລະ ເປັນຕາລັງກຽດ. ຂ້ານ້ອຍເຕີບໂຕດ້ວຍຄວາມທະເຍີທະຍານ ແລະ ຄວາມກ້າວລ້າວເປັນພິເສດ; ບໍ່ວ່າຂ້ານ້ອຍຈະເຮັດຫຍັງກໍຕາມ, ຂ້ານ້ອຍຮູ້ສຶກວ່າຖືກບັງຄັບໃຫ້ລື່ນຄົນອື່ນ. ຂ້ານ້ອຍເຄີຍເປັນແບບນັ້ນຢູ່ໃນສັງຄົມ ແລະ ຂ້ານ້ອຍກໍເປັນແບບນັ້ນໃນຄຣິສຕະຈັກຄືກັນ. ເຖິງແມ່ນວ່າໃນຂະນະທີ່ກຳລັງສົນທະນາ ແລະ ອະທິຖານໃນການເຕົ້າໂຮມ, ຂ້ານ້ອຍພຽງແຕ່ຕ້ອງການດີກ່ວາຄົນອື່ນອີກດ້ວຍ ແລະ ເວລາດຽວທີ່ຂ້ານ້ອຍມີຄວາມສຸກແມ່ນເວລາທີ່ຄົນອື່ນຊົມເຊີຍຂ້ານ້ອຍ. ທັນທີທີ່ຄົນໜຶ່ງພິສູດໄດ້ວ່າດີກວ່າຂ້ານ້ອຍ, ຂ້ານ້ອຍກໍບໍ່ສາມາດຍອມຮັບມັນໄດ້ ແລະ ຈະອິດສາ. ເລິກໆພາຍໃນ, ຂ້ານ້ອຍຈະຕໍ່ຕ້ານ ແລະ ເຮັດວຽກຕໍ່ສູ້ກັບຄົນນັ້ນ. ເມື່ອຂ້ານ້ອຍບໍ່ສາມາດລື່ນພວກເຂົາແທ້ໆ, ຂ້ານ້ອຍຈະອາໄສຢູ່ໃນຄວາມຄິດລົບ ແລະ ຄວາມເຂົ້າໃຈຜິດເທົ່ານັ້ນ, ບໍ່ສາມາດປະຕິບັດຕໍ່ຕົນເອງຢ່າງຖືກຕ້ອງ. ຂ້ານ້ອຍເຖິງກັບຈະເຂົ້າໃຈຜິດຕໍ່ພຣະເຈົ້າ ແລະ ຄິດວ່າຂ້ານ້ອຍບໍ່ສາມາດເປັນເປົ້າໝາຍສຳລັບຄວາມລອດຂອງພຣະເຈົ້າໄດ້. ຂ້ານ້ອຍເຫັນວ່າຄວາມເສື່ອມຊາມຂອງຊາຕານໄດ້ເຮັດໃຫ້ຂ້ານ້ອຍອວດດີ ແລະ ບອບບາງ, ເຫັນແກ່ຕົວ ແລະ ເປັນຕາລັງກຽດ ແລະ ຊີວິດຂອງຂ້ານ້ອຍຂີ້ຮ້າຍແບບທີ່ບໍ່ສາມາດເວົ້າໄດ້. ຈາກພຣະທຳເຫຼົ່ານີ້ຂອງພຣະເຈົ້າ, ຂ້ານ້ອຍຍັງພົບເສັ້ນທາງແຫ່ງການປະຕິບັດ: ຂ້ານ້ອຍຕ້ອງຮຽນຮູ້ທີ່ຈະປ່ອຍວາງ, ປະວາງສິ່ງຕ່າງໄວ້ ແລະ ປະຕິບັດຕາມພຣະທຳຂອງພຣະເຈົ້າ. ຂ້ານ້ອຍຕ້ອງຮຽນຮູ້ທີ່ຈະປະຖິ້ມເນື້ອຫນັງຂອງຂ້ານ້ອຍເອງ ແລະ ປະວາງຄວາມຖືວ່າຕົນເອງສຳຄັນ ແລະ ສະຖານະຂອງຂ້ານ້ອຍ ແລະ ຮຽນຮູ້ຫຼາຍຂຶ້ນຈາກຈຸດແຂງຂອງເອື້ອຍຫວາງ ແລະ ຊົດເຊີຍຄວາມອ່ອນແອຂອງຂ້ານ້ອຍເອງ. ນີ້ແມ່ນວິທີດຽວທີ່ຈະເຂົ້າໃຈ ແລະ ໄດ້ຮັບຄວາມຈິງຫຼາຍຂຶ້ນ.

ຕໍ່ມາ, ຂ້ານ້ອຍໄດ້ອ່ານຂໍ້ຄວາມນີ້ຈາກພຣະທຳຂອງພຣະເຈົ້າທີ່ວ່າ: “ໜ້າທີ່ກໍບໍ່ຄືກັນ. ມີແຕ່ຮ່າງກາຍດຽວ. ແຕ່ລະຄົນປະຕິບັດໜ້າທີ່ຂອງເຂົາ, ແຕ່ລະຄົນຢູ່ໃນທີ່ຂອງເຂົາ ແລະ ເຮັດດ້ວຍສຸດຄວາມສາມາດຂອງເຂົາ, ຍ້ອນເມັດໄຟນ້ອຍໆແຕ່ລະດວງກໍມີແສງສະຫວ່າງໜຶ່ງດວງທີ່ວາບວາວ ແລະ ສະແຫວງຫາຄວາມເຕີບໃຫຍ່ໃນຊີວິດ. ສະນັ້ນ ເຮົາຈຶ່ງຈະພໍໃຈ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 21). ຫຼັງຈາກທີ່ຂ້ານ້ອຍໄດ້ອ່ານພຣະທຳເຫຼົ່ານີ້ຈາກພຣະເຈົ້າ, ຂ້ານ້ອຍກໍເຂົ້າໃຈວ່າ ເພາະຄວາມສາມາດ ແລະ ຂອງຂວັນທີ່ພຣະເຈົ້າປະທານໃຫ້ແມ່ນແຕກຕ່າງກັນສໍາລັບແຕ່ລະຄົນ, ຂໍ້ກຳນົດຂອງພຣະອົງສໍາລັບແຕ່ລະຄົນຈຶ່ງແຕກຕ່າງກັນ. ໃນຄວາມເປັນຈິງແລ້ວ, ຕາບໃດທີ່ພວກເຮົາເຮັດທຸກສິ່ງໃນອຳນາດຂອງພວກເຮົາເພື່ອປະຕິບັດໜ້າທີ່ຂອງພວກເຮົາ, ພຣະເຈົ້າກໍຈະສະບາຍໃຈ. ເອື້ອຍຫວາງມີຄວາມສາມາດທີ່ດີ ແລະ ເຂົ້າໃຈຄວາມຈິງໄດ້ໄວຫຼາຍ. ມື້ນີ້, ພຣະເຈົ້າຈັດແຈງໃຫ້ພວກເຮົາມາເຕົ້າໂຮມກັນ ແລະ ຈຸດປະສົງຂອງພຣະອົງແມ່ນເພື່ອໃຫ້ພວກເຮົາຮຽນຮູ້ຈາກຈຸດແຂງຂອງກັນເອງ ແລະ ຊົດເຊີຍຄວາມອ່ອນແອຂອງພວກເຮົາເອງ ເພື່ອວ່າພວກເຮົາຈະສາມາດເຂົ້າໃຈຄວາມຈິງ ແລະ ເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າຮ່ວມກັນ. ຂ້ານ້ອຍຄວນຈັດການຈຸດແຂງ ແລະ ຂໍ້ບົກຜ່ອງຂອງຂ້ານ້ອຍເອງຢ່າງເໝາະສົມ. ບໍ່ວ່າພຣະເຈົ້າໄດ້ກຳນົດຄວາມສາມາດແບບໃດກໍຕາມໃຫ້ແກ່ຂ້ານ້ອຍ, ຂ້ານ້ອຍຕ້ອງຍອມຢູ່ໃຕ້ການປົກຄອງ ແລະ ການຈັດແຈງຂອງພຣະອົງ, ແກ້ໄຂແຮງຈູງໃຈຂອງຂ້ານ້ອຍ ແລະ ສະແຫວງຫາຄວາມຈິງດ້ວຍສຸດຫົວໃຈຂອງຂ້ານ້ອຍ. ຂ້ານ້ອຍຄວນສົນທະນາຕາມທີ່ຂ້ານ້ອຍຈະເຂົ້າໃຈ ແລະ ປະຕິບັດຕາມທີ່ຂ້ານ້ອຍຮູ້. ຂ້ານ້ອຍຄວນເຮັດສຸດຄວາມສາມາດຂອງຂ້ານ້ອຍ ແລະ ໃນລັກສະນະນີ້ ພຣະເຈົ້າຈະສ່ອງແສງ ແລະ ຊີ້ນໍາຂ້ານ້ອຍ. ເພື່ອຮັບຜົນນີ້, ຂ້ານ້ອຍໄດ້ຕັ້ງໃຈດັ່ງຕໍ່ໄປນີ້ຕໍ່ໜ້າພຣະເຈົ້າວ່າ: ຕັ້ງແຕ່ນີ້ຕໍ່ໄປ, ຂ້ານ້ອຍເຕັມໃຈທີ່ຈະພະຍາຍາມສະແຫວງຫາຄວາມຈິງ, ຢຸດເປັນຄົນໃຈແຄບ ແລະ ອິດສາຜູ້ຄົນທີ່ມີຄວາມສາມາດຫຼາຍກວ່າຂ້ານ້ອຍ ແລະ ດໍາລົງຊີວິດຕາມລັກສະນະຂອງມະນຸດທີ່ແທ້ຈິງ ເພື່ອປະຕິບັດຕາມຄວາມປະສົງຂອງພຣະເຈົ້າ.

ການເຕົ້າໂຮມຄັ້ງຖັດໄປຂອງຄຣິສຕະຈັກເກີດຂຶ້ນໄວຫຼາຍ. ຂ້ານ້ອຍຕ້ອງການເປີດໃຈກັບອ້າຍເອື້ອຍນ້ອງຂອງຂ້ານ້ອຍກ່ຽວກັບວ່າ ຂ້າອິດສາເອື້ອຍຫວາງແນວໃດ ແລະ ຂ້ານ້ອຍສະແດງລັກສະນະໃດໃນອຸປະນິໄສທີ່ເສື່ອມຊາມຂອງຂ້ານ້ອຍອອກມາ, ແຕ່ທັນທີທີ່ຂ້ານ້ອຍຄິດກ່ຽວກັບມັນ, ຂ້ານ້ອຍກໍຢ້ານວ່າພວກເຂົາຈະເບິ່ງຂ້ານ້ອຍແນວໃດ ແລະ ເອື້ອຍຫວາງຈະຄິດແນວໃດກ່ຽວກັບຂ້ານ້ອຍ ຖ້າລາວຮູ້ວ່າຂ້ານ້ອຍອິດສາລາວແນວໃດ. ເລິກໆຂ້າງໃນ, ຂ້ານ້ອຍຮູ້ສຶກລັງເລໜ້ອຍໜຶ່ງທີ່ຈະຜະເຊີນກັບສະຖານະການດັ່ງກ່າວ. ຂ້ານ້ອຍໄດ້ອະທິຖານຫາພຣະເຈົ້າຢ່າງງຽບໆພາຍໃນຕົນເອງ. ຂ້ານ້ອຍເວົ້າວ່າ “ໂອ ພຣະເຈົ້າ! ຂໍໃຫ້ພຣະອົງປະທານຄວາມເຊື່ອ ແລະ ຄວາມກ້າຫານໃຫ້ແກ່ຂ້ານ້ອຍ. ຂ້ານ້ອຍເຕັມໃຈທີ່ຈະປະວາງຄວາມໂອຫັງ ແລະ ສະຖານະຂອງຂ້ານ້ອຍ, ແບ່ງປັນການສົນທະນາຢ່າງເປີດເຜີຍກັບອ້າຍເອື້ອຍນ້ອງຂອງຂ້ານ້ອຍ ແລະ ລະລາຍອຸປະສັກລະຫວ່າງພວກເຮົາ. ຂໍໃຫ້ພຣະອົງ ຜູ້ທີ່ເປັນພຣະເຈົ້າ ເປັນຜູ້ ນຳທາງຂ້ານ້ອຍດ້ວຍ”. ຫຼັງຈາກທີ່ອະທິຖານ, ຂ້ານ້ອຍກໍຮູ້ສຶກສະຫງົບຫຼາຍຂຶ້ນ ແລະ ສະນັ້ນ ຂ້ານ້ອຍຈຶ່ງໄດ້ເວົ້າເຖິງສະພາວະທີ່ຂ້ານ້ອຍຕົກຢູ່ ແລະ ກ່ຽວກັບທຸກສິ່ງທີ່ຂ້ານ້ອຍໄດ້ຜະເຊີນ. ຫຼັງຈາກທີ່ໄດ້ຍິນຂ້ານ້ອຍເວົ້າອອກມາ, ອ້າຍເອື້ອຍນ້ອງຂອງຂ້ານ້ອຍບໍ່ພຽງແຕ່ບໍ່ໄດ້ດູຖູກຂ້ານ້ອຍ, ແຕ່ໃນຄວາມເປັນຈິງແລ້ວ ພວກເຂົາທຸກຄົນຊົມເຊີຍຄວາມກ້າຫານຂອງຂ້ານ້ອຍທີ່ສາມາດປະຕິບັດຄວາມຊື່ສັດໄດ້. ພວກເຂົາເວົ້າວ່າປະສົບການຂອງຂ້ານ້ອຍເຮັດໃຫ້ພວກເຂົາຮູ້ວ່າ ໂດຍການປະຕິບັດຕາມພຣະທຳຂອງພຣະເຈົ້າເທົ່ານັ້ນ ພວກເຂົາກໍສາມາດປະຖິ້ມອຸປະນິໄສທີ່ເສື່ອມຊາມແບບຊາຕານຂອງພວກເຂົາເອງ ແລະ ໄດ້ຮັບການປົດປ່ອຍ ແລະ ອິດສະຫຼະພາບ. ພວກເຂົາຍັງກ່າວອີກວ່າ ດຽວນີ້ ພວກເຂົາຮູ້ວ່າຈະເຮັດແນວໃດໃນຄັ້ງຖັດໄປທີ່ພວກເຂົາປະສົບກັບສະຖານະການດັ່ງກ່າວ. ໃນລະຫວ່າງການເຕົ້າໂຮມພາຍຫຼັງ, ຂ້ານ້ອຍໄດ້ຄົ້ນພົບຈຸດແຂງຫຼາຍຢ່າງຂອງເອື້ອຍຫວາງ: ເມື່ອກຳລັງກິນ ແລະ ດື່ມພຣະທຳຂອງພຣະເຈົ້າ, ລາວສາມາດປະສົມປະສານສະພາວະຂອງລາວເອງໃນການສົນທະນາຂອງລາວ. ເມື່ອໃດກໍຕາມທີ່ລາວພົບກັບບັນຫາ, ລາວສາມາດຕັ້ງໃຈໃສ່ການມາຢູ່ຕໍ່ໜ້າພຣະເຈົ້າ ແລະ ການສະແຫວງຫາເຈດຕະນາຂອງພຣະອົງ ແລະ ການຄົ້ນຫາເສັ້ນທາງສໍາລັບການປະຕິບັດຈາກພາຍໃນພຣະທຳຂອງພຣະອົງ. ພຽງແຕ່ຫຼັງຈາກໄດ້ເຫັນຈຸດແຂງເຫຼົ່ານີ້ຂອງລາວ ຂ້ານ້ອຍຈຶ່ງເຂົ້າໃຈວ່າລາວບໍ່ແມ່ນຄູ່ແຂ່ງຂອງຂ້ານ້ອຍ, ແຕ່ເປັນຄົນທີ່ສາມາດຊ່ວຍຂ້ານ້ອຍໄດ້. ມີແຕ່ເມື່ອນັ້ນ ຂ້ານ້ອຍຈຶ່ງຮູ້ສຶກຈາກກົ້ນເລິກຂອງຫົວໃຈຂອງຂ້ານ້ອຍວ່າ ຈຸດປະສົງຂອງການຈັດແຈງຂອງພຣະເຈົ້າໃຫ້ພວກເຮົາເຮັດວຽກຮ່ວມກັນແມ່ນເພື່ອໃຫ້ພວກເຮົາຮຽນຮູ້ຈາກຈຸດແຂງຂອງກັນເອງ ເພື່ອຊົດເຊີຍຈຸດອ່ອນຂອງກັນ. ເມື່ອຂ້ານ້ອຍຄິດແບບນັ້ນ, ຂ້ານ້ອຍກໍຮູ້ສຶກວ່າໄດ້ຮັບການປົດປ່ອຍຢ່າງສົມບູນ. ຕອນນີ້, ຂ້ານ້ອຍຮູ້ສຶກວ່າການເຕົ້າໂຮມທຸກຄັ້ງເປັນຄວາມສຸກຮູບແບບໜຶ່ງ. ຂ້ານ້ອຍບໍ່ໄດ້ຮັບອິດທິພົນຈາກຄວາມອິດສາອີກຕໍ່ໄປ, ແຕ່ຂ້ານ້ອຍສາມາດດຶງເອົາຈຸດແຂງຂອງຄົນອື່ນເພື່ອຊົດເຊີຍຈຸດອ່ອນຂອງຕົນເອງ, ດໍາລົງຊີວິດຢ່າງສາມັກຄີກັບພວກເຂົາ ແລະ ຮູ້ສຶກປົດປ່ອຍໃນຝ່າຍວິນຍານ.


11. ວິທີດຽວທີ່ຈະມີຊີວິດຢູ່ຢ່າງຄົນທີ່ແທ້ຈິງ

ໂດຍ ຊິ່ນເຊີງ, ຈີນ

ຂ້ອຍເຄີຍອ່ານນະວະນິຍາຍໂດຍຜູ້ຂຽນຄົນຍີ່ປຸ່ນ, ເຊິ່ງເປັນເລື່ອງກ່ຽວກັບພະນັກງານຂາຍທີ່ສາມາດຂາຍເຊຣຳປູກຜົມ, ສານຍ້ອມສີຜົມ, ນໍ້າມັນໃສ່ຜົມ, ນໍ້າມັນທິນເນີໃສ່ຜົມ ແລະ ອຸປະກອນຕັດຜົມໃຫ້ແກ່ຊ່າງທາສີທີ່ມີຜົມໜ້ອຍ, ໂດຍເວົ້າວ່າມັນສາມາດແກ້ໄຂບັນຫາຂອງລາວໄດ້. ຊ່າງທາສີໃຊ້ເງິນຫຼາຍ ແຕ່ກໍ່ຍັງຈົບລົງດ້ວຍຫົວທີ່ເກືອບລ້ານຄືເກົ່າ. ຜູ້ຂຽນໃຊ້ຄຳເວົ້າສຽດສີເພື່ອເປີດໂປງການສໍ້ໂກງທີ່ພະນັກງານຂາຍບາງຄົນທີ່ໄຮ້ຢາງອາຍນໍາໃຊ້ໃນທຸກມື້ນີ້, ໂດຍເຕືອນບໍ່ໃຫ້ຄົນຕົກເປັນເຫຍື່ອ. ສິ່ງປະເພດນີ້ຍິ່ງໂຫດຮ້າຍຂຶ້ນເລື້ອຍໆ ແຕ່ບໍ່ມີຜູ້ໃດສາມາດແກ້ໄຂບັນຫາດັ່ງກ່າວໄດ້. ຂ້ອຍເຄີຍເປັນໜຶ່ງໃນຄົນເຫຼົ່ານັ້ນເຊັ່ນກັນ. ຂ້ອຍຕົວະ ແລະ ຫຼອກລວງລູກຄ້າ ເພື່ອຫາເງິນເພີ່ມ. ຂ້ອຍຫຼົງພົວພັນກັບມັນຫຼາຍກວ່າ ແລະ ບໍ່ສາມາດຢຸດໄດ້ແທ້ໆ. ຫຼັງຈາກນັ້ນ ຂ້ອຍກໍ່ຍອມຮັບພາລະກິດຂອງພຣະເຈົ້າອົງຊົງລິດທານຸພາບສູງສຸດແຫ່ງຍຸກສຸດທ້າຍ ແລະ ຂ້ອຍກໍ່ເຂົ້າໃຈຄວາມຈິງບາງຢ່າງໂດຍການອ່ານພຣະທຳຂອງພຣະເຈົ້າອົງຊົງລິດທານຸພາບສູງສຸດ. ທັດສະນະຄະຕິຂອງຂ້ອຍກໍ່ປ່ຽນແປງໄປ ແລະ ຂ້ອຍໄດ້ເລີ່ມປະຕິບັດຄວາມຈິງ ແລະ ກາຍເປັນຄົນຊື່ສັດຕາມພຣະທຳຂອງພຣະເຈົ້າ. ນີ້ແມ່ນຫົນທາງດຽວທີ່ຈະມີຊີວິດຢ່າງເປີດເຜີຍ ແລະ ມີລັກສະນະຂອງມະນຸດ.

ເມື່ອຂ້ອຍເປີດຮ້ານຕັດຜົມເປັນຄັ້ງທຳອິດ, ຂ້ອຍກໍ່ສາບານວ່າຂ້ອຍຈະດຳເນີນທຸລະກິດຢ່າງຊື່ສັດ. ຂ້ອຍກໍ່ເຮັດມັນແທ້ໆ, ໂດຍບໍ່ພົວພັນກັບການຄ້າກຳໄລເກີນຄວນ. ຂ້ອຍທຸ້ມສຸດຕົວໃນທຸລະກິດນັ້ນສຳລັບຜົມຂອງລູກຄ້າທຸກຄົນທີ່ຂ້ອຍຮັບເຮັດ ແລະ ຄ່າບໍລິການຂອງຂ້ອຍກໍ່ຕໍ່າກວ່າຊ່າງຜົມຄົນອື່ນໆ. ແຕ່ຫຼັງຈາກທີ່ຂ້ອຍໄດ້ທຸ້ມເທເປັນເວລາໜຶ່ງປີ, ຂ້ອຍກໍ່ເຫຼືອເງິນພຽງ 2.000 ຢວນເທົ່ານັ້ນ ຫຼັງຈາກທີ່ຈ່າຍຄ່າເຊົ່າຂອງຂ້ອຍ, ອາກອນທຸລະກິດ, ຄ່າສາທາລະນຸປະໂພກ, ຄ່າສ້າງຄວາມຮ້ອນ ແລະ ອື່ນໆອີກ. ຂ້ອຍມີທຸລະກິດຫຼາຍກວ່າຮ້ານຕັດຜົມທີ່ຢູ່ຕາມທາງ ແຕ່ພວກເຂົາສ້າງເງິນຫຼາຍກວ່າຂ້ອຍຫຼາຍ. ຂ້ອຍຮູ້ວ່າພວກເຂົາສ້າງເງິນຂອງພວກເຂົາໂດຍການຂູດຮີດລູກຄ້າເປັນຫຼັກ, ອາໄສກົນອຸບາຍທີ່ຊົ່ວຮ້າຍສຳລັບກຳໄລທີ່ພວກເຂົາໄດ້ມາຢ່າງທຸດຈະລິດ. ຄວາມຈິງກໍ່ຄື ບາງຄັ້ງ ຂ້ອຍກໍ່ຢາກເຮັດໃນສິ່ງທີ່ພວກເຂົາກຳລັງເຮັດ ແຕ່ຂ້ອຍຮູ້ສຶກບໍ່ດີກ່ຽວກັບການຫາເງິນໃນລັກສະນະນັ້ນ. ດັ່ງທີ່ຄຳສຸພາສິດໄດ້ກ່າວໄວ້ “ຈົນແຕ່ພູມໃຈ”. ບໍ່ວ່າຂ້ອຍຈະທຸກສໍ່າໃດກໍ່ຕາມ, ຂ້ອຍກໍ່ຮູ້ສຶກວ່າຂ້ອຍຈຳເປັນຕ້ອງຮັກສາຄວາມຊື່ສັດຂອງຂ້ອຍ. ຂ້ອຍຄິດຫຼາຍກ່ຽວກັບເລື່ອງນັ້ນ, ແຕ່ຕັດສິນໃຈທີ່ຈະສຶບຕໍ່ດຳເນີນທຸລະກິດຕາມຄວາມສຳນຶກຂອງຂ້ອຍ ແລະ ເປັນຄົນດີບໍ່ວ່າຂ້ອຍຈະຫາເງິນໄດ້ໜ້ອຍສໍ່າໃດກໍ່ຕາມ. ສາມປີຜ່ານໄປແບບນີ້ ແລະ ຊ່າງຜົມຄົນອື່ນໆທີ່ເລີ່ມຕົ້ນໃນເວລາດຽວກັນກັບຂ້ອຍກໍ່ໄດ້ຊື້ຮ້ານທີ່ໃຫຍ່ກວ່າ ຫຼື ກຳລັງດຳເນີນທຸລະກິດຂະໜາດໃຫຍ່. ພວກເຂົາບາງຄົນເຖິງກັບມີລົດຂອງພວກເຂົາເອງ, ແຕ່ຂ້ອຍຢູ່ໃນຕໍາແໜ່ງເດີມທີ່ຂ້ອຍເຄີຍຢູ່ສາມປີກ່ອນເທົ່ານັ້ນ.

ມື້ໜຶ່ງ ພໍ່ຂອງຂ້ອຍເຈັບປ່ວຍ ແລະ ໄດ້ເຂົ້າໂຮງໝໍ ແລະ ການປິ່ນປົວຂອງລາວຕ້ອງເສຍເງິນຫຼາຍສິບພັນຢວນ. ຂ້ອຍເກືອບບໍ່ມີເງິນເກັບສະສົມ. ຂ້ອຍໄດ້ຢືມເງິນຫຼາຍເທົ່າທີ່ຂ້ອຍສາມາດເຮັດໄດ້, ແຕ່ກໍ່ສາມາດຈ່າຍໄດ້ພຽງແຕ່ເຄິ່ງໜຶ່ງຂອງໃບຮຽກເກັບຄ່າປິ່ນປົວເທົ່ານັ້ນ. ການຄິດເຖິງວ່າຂ້ອຍໄດ້ຢືມຫຼາຍສໍ່າໃດ ແລະ ບໍ່ຮູ້ວ່າຂ້ອຍຈະສາມາດຊໍາລະຄືນໄດ້ເມື່ອໃດ ກໍ່ໄດ້ເລີ່ມມີການຕໍ່ສູ້ຢູ່ພາຍໃນຂ້ອຍ: ຂ້ອຍຄວນຈະຂຶ້ນລາຄາຂອງຂ້ອຍໜ້ອຍໜຶ່ງບໍ? ຈະເປັນແນວໃດຖ້າຂ້ອຍເພີ່ມຈຳນວນເລັກນ້ອຍໃສ່ໃບຮຽກເກັບເງິນສຳລັບລູກຄ້າທີ່ຮັ່ງມີ? ເມື່ອຂ້ອຍຕົກຢູ່ໃນຄວາມລັງເລນີ້, ໝູ່ຂອງຂ້ອຍຄົນໜຶ່ງກໍ່ເວົ້າກັບຂ້ອຍວ່າ “ຄວາມທຸກທໍລະມານທັງໝົດນີ້ເປັນພຽງຍ້ອນເຈົ້າຍຶດຕິດກັບກຽດຕິຍົດຂອງເຈົ້າຫຼາຍ. ກຳໄລປະຈຳປີຂອງເຈົ້າຂອງຮ້ານຕັດຜົມຄົນອື່ນແມ່ນມີຫຼາຍສິບພັນຢວນ, ແຕ່ກຳໄລຂອງເຈົ້າມີພຽງແຕ່ສອງສາມພັນຢວນ. ເຈົ້າເປັນຄົນຫົວແຂງ. ຖ້າເຈົ້າຕ້ອງການຊໍາລະໜີ້ສິນເຫຼົ່ານັ້ນໃນໄວໆນີ້, ເຈົ້າຈຳເປັນຕ້ອງເຮັດທຸລະກິດຂອງເຈົ້າໃຫ້ສະຫຼາດກວ່ານີ້. ເຈົ້າຈຳເປັນຕ້ອງມີກົນລະຍຸດສອງສາມຢ່າງຢູ່ໃນມືຂອງເຈົ້າເພື່ອຫາເງິນຫຼາຍຂຶ້ນ”. ຫຼັງຈາກທີ່ລາວອອກໄປ, ເຈົ້າຂອງຮ້ານຕັດຜົມຄົນໜຶ່ງທີ່ຢູ່ອີກຝັ່ງຂອງຖະໜົນກໍ່ຍ່າງມາຫາ ແລະ ເວົ້າເຍີ້ຍຂ້ອຍວ່າ: “ເຈົ້າເກັ່ງຫຼາຍແທ້ໆໃນການດຳເນີນຮ້ານຕັດຜົມນີ້! ທຸລະກິດກໍ່ດີ ແລະ ເຈົ້າມີຊື່ສຽງທີ່ໂດ່ງດັງ, ແຕ່ມັນບໍ່ໄດ້ສ້າງກໍາໄລຫຼາຍ. ເຈົ້າຢາກເປັນແມ່ເທເຣຊາບໍ? ຖ້າຂ້ອຍມີທັກສະຂອງເຈົ້າ, ຂ້ອຍກໍ່ຄົງຈະລໍ້າລວຍແຕ່ດົນແລ້ວ. ເຈົ້າຊື່ສັດເກີນໄປ. ເຈົ້າຈໍາເປັນຕ້ອງສະຫຼາດໃນການດຳເນີນທຸລະກິດ, ແຕ່ເຈົ້າກໍາລັງເຮັດໃຫ້ຕົນເອງເມື່ອຍ ແລະ ເກືອບບໍ່ໄດ້ຮັບຫຍັງເລີຍ. ທຸກຄົນບໍ່ໄດ້ເວົ້າບໍວ່າ ‘ເງິນເຮັດໃຫ້ໂລກໝຸນ’ ແລະ ‘ມີແຕ່ຄົນໂງ່ເທົ່ານັ້ນທີ່ບໍ່ເອົາເງິນຢູ່ປາຍນິ້ວຂອງລາວ’? ເຈົ້າຄວນຄິດບາງຢ່າງກ່ຽວກັບເລື່ອງນີ້”. ຄືນນັ້ນ ຂ້ອຍນອນຫັນໄປຫັນມາ, ບໍ່ສາມາດນອນຫຼັບໄດ້. “ສິ່ງທີ່ພວກເຂົາສອງຄົນເວົ້ານັ້ນກໍ່ມີເຫດຜົນບາງຢ່າງ”. ຂ້ອຍຄິດວ່າ “ຂ້ອຍດຳເນີນທຸລະກິດດ້ວຍຄວາມຊື່ສັດຢ່າງສິ້ນເຊີງ, ສະນັ້ນ ຂ້ອຍຈະສ້າງກຳໄລໄດ້ໃນເມື່ອໃດ? ຄືກັນກັບທີ່ພວກເຂົາເວົ້າ, ‘ເງິນບໍ່ແມ່ນທຸກສິ່ງ, ແຕ່ຖ້າບໍ່ມີມັນ ເຈົ້າກໍບໍ່ສາມາດເຮັດຫຍັງໄດ້’. ເງິນໜຶ່ງກີບສາມາດເອົາຊະນະໄດ້ແມ່ນແຕ່ວີລະບຸລຸດ. ນອກຈາກນັ້ນ, ພໍ່ຂອງຂ້ອຍກໍ່ເຈັບປ່ວຍຢູ່ໃນໂຮງໝໍ ແລະ ຂ້ອຍບໍ່ສາມາດເຮັດໃຫ້ການປິ່ນປົວຂອງລາວຊັກຊ້າໄດ້. ສຳລັບການປິ່ນປົວຂອງພໍ່ຂ້ອຍ ແລະ ເພື່ອວ່າຂ້ອຍຈະສາມາດຊໍາລະໜີ້ຂອງຂ້ອຍໄດ້, ການໃຊ້ກົນລະຍຸດສອງສາມຢ່າງເພື່ອສ້າງກຳໄລເປັນສິ່ງທີ່ເຂົ້າໃຈໄດ້”. ຂ້ອຍປອບໃຈຕົນເອງແບບນັ້ນ ແລະ ຕັດສິນໃຈເລີ່ມທົດລອງໃຊ້ກັບລູກຄ້າທີ່ຮັ່ງມີ.

ມື້ຕໍ່ມາ, ມີລູກຄ້າຄົນໜຶ່ງເຂົ້າມາ ເຊິ່ງຕ້ອງການດັດຜົມຂອງລາວ. ນາງເບິ່ງຄືຮັ່ງມີແທ້ໆ ໂດຍຕັດສິນຈາກວິທີການທີ່ລາວນຸ່ງເຄື່ອງ, ສະນັ້ນຂ້ອຍກໍ່ຄິດວ່າ ຂ້ອຍຈະສວຍໃຊ້ໂອກາດຫາເງິນພິເສດເລັກນ້ອຍ. ໃນເວລາທີ່ລາວກຳລັງຈະຈ່າຍ, ຂ້ອຍກໍ່ຮຽກເງິນ 200 ຢວນໃນທັນທີ. ເວົ້າຄວາມຈິງກໍ່ຄື ຫົວໃຈຂອງຂ້ອຍເຕັ້ນແຮງຫຼາຍ ເພາະໂດຍປົກກະຕິແລ້ວ ຂ້ອຍຮຽກເກັບພຽງແຕ່ 120 ຢວນເທົ່ານັ້ນ, ສະນັ້ນ ເມື່ອຂ້ອຍຮຽກເກັບໃນລາຄານັ້ນ, ຂ້ອຍກໍ່ສົງໄສວ່າລາວຈະກ່າວຫາຂ້ອຍວ່າເກັບເງິນເກີນ ຫຼື ບໍ່. ຖ້າລາວບອກວ່າມັນແພງເກີນໄປ, ຂ້ອຍກໍ່ສາມາດຫຼຸດລາຄາລົງໄດ້ໜ້ອຍໜຶ່ງ. ດ້ວຍຄວາມຮູ້ສຶກຜິດ, ຂ້ອຍບໍ່ສາມາດແມ່ນແຕ່ຈ້ອງຕາລາວ. ລາວພ້ອມຍື່ນເງິນໃຫ້ ແລະ ເຖິງກັບຊົມເຊີຍທັກສະຂອງຂ້ອຍ. ລາວມີຄວາມສຸກແທ້ໆກັບຊົງຜົມ ແລະ ເວົ້າວ່າມັນຄຸ້ມຄ່າກັບເງິນຈຳນວນໃດໜຶ່ງ. ລາວເວົ້າວ່າລາວຈະແນະນຳຂ້ອຍໃຫ້ໝູ່ເພື່ອນ ແລະ ຄອບຄົວຂອງລາວ. ຫຼັງຈາກທີ່ລາວອອກໄປ, ຂ້ອຍກໍ່ຮູ້ສຶກບໍ່ສະບາຍໃຈຊົ່ວໄລຍະໜຶ່ງ. ລາວມີຄວາມໄວ້ວາງໃຈຫຼາຍໃນຕົວຂ້ອຍ ແຕ່ຂ້ອຍໄດ້ສໍ້ໂກງລາວ. ມັນເປັນສິ່ງທີ່ໄຮ້ສິນທໍາ. ແຕ່ຫຼັງຈາກນັ້ນກໍ່ຄິດຫາຄຳເວົ້ານີ້ອີກຄັ້ງ “ມີແຕ່ຄົນໂງ່ເທົ່ານັ້ນທີ່ບໍ່ເອົາເງິນຢູ່ປາຍນິ້ວຂອງລາວ”. ແລ້ວມີໜີ້ຂອງຂ້ອຍເຊັ່ນກັນ, ສະນັ້ນ ຂ້ອຍຈຶ່ງພຽງແຕ່ຝັງຄວາມຮູ້ສຶກຜິດຂອງຂ້ອຍໄວ້. ຈາກມື້ນັ້ນເປັນຕົ້ນມາ, ຂ້ອຍກໍ່ປ່ຽນທັດສະນະຄະຕິຂອງຂ້ອຍໃນການດຳເນີນທຸລະກິດ. ເມື່ອໃດກໍ່ຕາມທີ່ຂ້ອຍເຫັນລູກຄ້າທີ່ເບິ່ງຄືຮັ່ງມີ, ຂ້ອຍກໍ່ຈະຕ້ອນຮັບພວກເຂົາ, ເຕັມໄປດ້ວຍຮອຍຍິ້ມ ແລະ ຂ້ອຍຈະແນະນຳການບໍລິການ ແລະ ຜະລິດຕະພັນທີ່ສະເພາະບາງຢ່າງ.

ຄັ້ງໜຶ່ງ, ລູກຄ້າຄົນໜຶ່ງເວົ້າວ່າ ລາວຕ້ອງການສະ ແລະ ແຕ່ງຊົງຜົມຂອງລາວ ແລະ ຂ້ອຍຄິດວ່າ “ການສະຜົມແມ່ນໜ້ອຍກວ່າ 10 ຢວນ. ຂ້ອຍຈຳເປັນຕ້ອງຊອກຫາກົນອຸບາຍເພື່ອໄດ້ເງິນຫຼາຍກວ່ານັ້ນ”. ສະນັ້ນຂ້ອຍຈຶ່ງບອກລາວວ່າ “ຜົມຂອງເຈົ້າແຫ້ງເກີນໄປ. ຖ້າເຈົ້າບໍ່ເລີ່ມດູແລມັນໃນໄວໆນີ້, ມັນສາມາດລົ່ນອອກໄດ້ ແລະ ຜົມກໍ່ເປັນຄືກັບໃບໜ້າທີສອງສຳລັບແມ່ຍິງ. ຖ້າເຈົ້າເລີ່ມມີບັນຫາກ່ຽວກັບຜົມຂອງເຈົ້າ, ມັນຈະຊ້າເກີນໄປທີ່ຈະເສຍໃຈ”. ລາວຖືກຊັກຈູງໂດຍທຸກສິ່ງທີ່ຂ້ອຍເວົ້າ ແລະ ລາວໃຊ້ເງິນ 300 ຢວນສຳລັບຊຸດຜະລິດຕະພັນບຳລຸງຜົມລົ່ນ ແລະ ກາຍມາເປັນລູກຄ້າປະຈຳສໍາລັບການຮັກສາດ້ວຍນໍ້າມັນຮ້ອນ. ຂ້ອຍຮູ້ສຶກບໍ່ສະບາຍໃຈໜ້ອຍໜຶ່ງ ຫຼັງຈາກທີ່ລາວອອກໄປ. ຂ້ອຍມີເງິນ, ແຕ່ຂ້ອຍບໍ່ແນ່ໃຈວ່າຜະລິດຕະພັນມີປະສິດທິພາບຫຼາຍສໍ່າໃດ. ຂ້ອຍຢືນຢັນຢ່າງໝັ້ນໃຈ, ແຕ່ຂ້ອຍຈະເຮັດແນວໃດ ຖ້າມັນບໍ່ໄດ້ມີປະສິດທິພາບດີ ແລະ ລາວກັບມາເພື່ອຕໍ່ວ່າ? ແຕ່ບໍ່ມີຈຸດໃຫ້ເປັນຫ່ວງ. ຂ້ອຍໄດ້ຂາຍມັນໄປແລ້ວ, ແລ້ວມັນກໍ່ຈົບລົງສໍ່ານັ້ນ. ເມື່ອຂ້ອຍກຳລັງຕັດຜົມຂອງລູກຄ້າສອງສາມມື້ຕໍ່ມາ, ລາວກໍ່ເວົ້າວ່າລາວມີລັງແຄ ແລະ ຄັນໜັງຫົວ. ຂ້ອຍຄິດວ່າ “ຂ້ອຍສາມາດແນະນໍາຢາສະຜົມບາງຢ່າງທີ່ຂ້ອຍຂາຍຢູ່ທີ່ນີ້ ເພື່ອວ່າຂ້ອຍຈະສາມາດຫາເງິນໄດ້ອີກໜ້ອຍໜຶ່ງ”. ຂ້ອຍເວົ້າຢ່າງມີກົນລະຍຸດວ່າ “ລັງແຄ ແລະ ໜັງຫົວທີ່ຄັນແມ່ນເກີດມາຈາກການອັກເສບ ແລະ ຖ້າມັນຮຸນແຮງຂຶ້ນ ເຈົ້າສາມາດເລີ່ມສູນເສຍຜົມ, ເຊິ່ງຈະສົ່ງຜົນກະທົບຕໍ່ຄວາມຮູ້ສຶກຂອງເຈົ້າກ່ຽວກັບຕົວເຈົ້າເອງ”. ລາວຖາມຂ້ອຍຢ່າງໄວວາວ່າຈະແກ້ໄຂມັນໄດ້ແນວໃດ, ສະນັ້ນ ແນ່ນອນ ຂ້ອຍກໍ່ໄດ້ແນະນໍາຢາສະຜົມປ້ອງກັນລັງແຄຂອງຂ້ອຍໃຫ້ກັບລາວ ແລະ ຂ້ອຍສັນຍາກັບລາວວ່າມັນມີປະສິດທິພາບດີ. ລາວຊື້ຢາສະຜົມດ້ວຍຄວາມສຸກແທ້ໆ. ຂ້ອຍຮຽກເກັບເງິນນໍາລາວ 68 ຢວນສໍາລັບຜະລິດຕະພັນທີ່ຂ້ອຍເສຍພຽງ 25 ຢວນ ແລະ ລາວກໍ່ຂອບໃຈຂ້ອຍຄັ້ງແລ້ວຄັ້ງເລົ່າ. ຂ້ອຍຮູ້ວ່າມັນງ່າຍທີ່ຈະຫາເງິນແບບນັ້ນ. ບໍ່ແປກທີ່ເຈົ້າຂອງຮ້ານຕັດຜົມຄົນອື່ນລໍ້າລວຍແລ້ວ. ຂ້ອຍຄິດວ່າຂ້ອຍກໍ່ສາມາດລໍ້າລວຍໄດ້ໃນໄວໆນີ້ເຊັ່ນກັນ ແລະ ຂ້ອຍຈະບໍ່ຈຳເປັນຕ້ອງກັງວົນກ່ຽວກັບໃບຮຽກເກັບເງິນຈາກໂຮງໝໍຂອງພໍ່ຂ້ອຍ. ດ້ວຍວິທີນີ້, ຄວາມບໍ່ສະບາຍໃຈໃນຫົວໃຈຂອງຂ້ອຍກໍ່ຄ່ອຍໆຫາຍໄປ ແລະ ຂ້ອຍກໍ່ມາເຊື່ອວ່າວິທີດຽວທີ່ຈະຫາເງິນໄດ້ຄືເວົ້າຕົວະ ແລະ ສໍ້ໂກງ.

ສິບປີຜ່ານໄປພາຍໃນພິບຕາ. ຂ້ອຍສ້າງກຳໄລ, ຊໍາລະໜີ້ທັງໝົດຂອງຂ້ອຍ ແລະ ຂ້ອຍເຖິງກັບຊື້ເຮືອນ ແລະ ລົດ. ຂ້ອຍບໍ່ຮູ້ວ່າເປັນຫຍັງ, ແຕ່ເຖິງແມ່ນວ່າຂ້ອຍໃຊ້ຊີວິດທີ່ສະດວກສະບາຍຂຶ້ນ, ຂ້ອຍກໍ່ຮູ້ສຶກບໍ່ມີຄວາມສຸກເລີຍ. ຂ້ອຍມີຄວາມຮູ້ສຶກທີ່ວ່າງເປົ່າ ແລະ ບໍ່ສະບາຍໃຈແບບນີ້ຢູ່ສະເໝີີ. ພວກເຂົາເວົ້າວ່າ “ເມື່ອຄົນກະທຳ, ສະຫວັນເຝົ້າເບິ່ງຢູ່” ແລະ “ເຮັດແນວໃດກໍ່ໄດ້ແນວນັ້ນ”. ຂ້ອຍຢ້ານວ່າລູກຄ້າທຸກຄົນທີ່ຂ້ອຍຫຼອກລວງຈະປາກົດຕົວໃນມື້ໜຶ່ງເພື່ອແກ້ແຄ້ນຂ້ອຍ ແລະ ຫຼັງຈາກນັ້ນ ຊື່ສຽງຂອງຂ້ອຍກໍ່ຈະຖືກທຳລາຍ. ຂ້ອຍຢ້ານກົວກັບຄວາມຄິດນັ້ນ ແລະ ມີຊີວິດດ້ວຍຄວາມຢ້ານ. ມັນເມື່ອຍຫຼາຍ. ຂ້ອຍຕ້ອງການກັບໄປດຳເນີນທຸລະກິດດ້ວຍຄວາມຊື່ສັດແທ້ໆ ແຕ່ຂ້ອຍບໍ່ສາມາດນໍາໃຫ້ຕົນເອງໄປເຮັດມັນໄດ້. ຂ້ອຍເປັນຄືກັບໂຈນທີ່ເລີ່ມມັກລົດຊາດຂອງມັນ, ຂ້ອຍຕ້ອງການອອກ ແຕ່ບໍ່ສາມາດເຮັດໄດ້.

ໃນຂະນະທີ່ຂ້ອຍກໍາລັງດີ້ນລົນຢ່າງເຈັບປວດ, ໂດຍຕົກຢູ່ໃນບວກຕົມແຫ່ງຄວາມຜິດບາບ, ໝູ່ເພື່ອນຄົນໜຶ່ງກໍ່ໄດ້ແບ່ງປັນຂ່າວປະເສີດແຫ່ງຍຸກສຸດທ້າຍຂອງພຣະເຈົ້າອົງຊົງລິດທານຸພາບສູງສຸດໃຫ້ກັບຂ້ອຍ. ລາວບອກຂ້ອຍວ່າ ພຣະທຳຂອງພຣະເຈົ້າແມ່ນຄວາມຈິງທັງໝົດ ແລະ ສາມາດແກ້ໄຂຄວາມຫຍຸ້ງຍາກທັງໝົດຂອງພວກເຮົາ, ພວກມັນສາມາດປິ່ນປົວຄວາມເຈັບປວດພາຍໃນຈິດວິນຍານຂອງພວກເຮົາໄດ້. ຫຼັງຈາກນັ້ນ, ຂ້ອຍກໍ່ເລີ່ມຮວບຮວມ ແລະ ອ່ານພຣະທຳຂອງພຣະເຈົ້າກັບຄົນອື່ນ, ຮ້ອງເພງສັນລະເສີນ ແລະ ຂ້ອຍຮູ້ສຶກມີຄວາມສະຫງົບສຸກແທ້ໆ. ຄົນໆໜຶ່ງບໍ່ສາມາດໃຫ້ລາຄາກັບຄວາມຮູ້ສຶກປະເພດນັ້ນໄດ້. ຂ້ອຍຕັ້ງໃຈທີ່ຈະປະຕິບັດຄວາມເຊື່ອຂອງຂ້ອຍໃຫ້ດີ.

ໃນການເຕົ້າໂຮມໃນຄັ້ງໜຶ່ງ, ອ້າຍເອື້ອຍນ້ອງໄດ້ອ່ານຂໍ້ຄວາມໃນພຣະທຳຂອງພຣະເຈົ້າ. “ຄວາມຊື່ສັດໝາຍເຖິງ ການມອບໃຈຂອງເຈົ້າໃຫ້ແກ່ພຣະເຈົ້າ, ການທີ່ບໍ່ເຄີຍຫຼອກລວງ ພຣະອົງໃນສິ່ງໃດໜຶ່ງ, ການເປີດໃຈກັບພຣະອົງໃນທຸກສິ່ງທຸກຢ່າງ ໂດຍບໍ່ໄດ້ປິດບັງຄວາມຈິງ, ການທີ່ບໍ່ເຮັດໃນສິ່ງທີ່ເປັນການຕົວະຜູ້ຄົນທີ່ມີຖານະສູງກວ່າ ແລະ ຫຼອກລວງຜູ້ຄົນທີ່ມີຖານະຕໍ່າກວ່າ ແລະ ການບໍ່ເຮັດພຽງແຕ່ສິ່ງທີ່ເຮັດໃຫ້ພຣະເຈົ້າເພິ່ງພໍໃຈໃນຕົວເຈົ້າເທົ່ານັ້ນ. ເວົ້າໂດຍຫຍໍ້, ການມີຄວາມຊື່ສັດແມ່ນການຢັບຢັ້ງຈາກການກະທໍາ ແລະ ການໃຊ້ຄໍາເວົ້າ ທີ່ບໍ່ບໍລິສຸດ ແລະ ການຫຼອກລວງທັງພຣະເຈົ້າ ແລະ ມະນຸດ... ຖ້າເຈົ້າມີຄວາມໝັ້ນໃຈຫຼາຍຈົນເຈົ້າບໍ່ສະໝັກໃຈທີ່ຈະແລກປ່ຽນ ແລະ ຖ້າເຈົ້າບໍ່ເຕັມໃຈທີ່ຈະເປີດເຜີຍຄວາມໃນໃຈຂອງເຈົ້າ ເຊິ່ງນັ້ນກໍຄືຄວາມທຸກໃຈ ຂອງເຈົ້າຕໍ່ໜ້າຄົນອື່ນ ເພື່ອການສະແຫວງຫາຫົນທາງແຫ່ງຄວາມສະຫວ່າງ, ເຮົາຂໍເວົ້າວ່າ ເຈົ້າແມ່ນຄົນທີ່ຈະບໍ່ໄດ້ຮັບ ການໄຖ່ບາບຢ່າງງ່າຍດາຍ ແລະ ເປັນຜູ້ທີ່ຈະບໍ່ພົ້ນອອກຈາກ ຄວາມມືດຢ່າງງ່າຍດາຍ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະໂອວາດສາມຂໍ້). ສິ່ງນີ້ດົນບັນດານໃຈຂ້ອຍແທ້ໆ. ຂ້ອຍເຫັນວ່າພຣະເຈົ້າມັກຄົນຊື່ສັດ ແລະ ກຽດຊັງຄົນທີ່ຫຼອກລວງ. ການເປັນຄົນຊື່ສັດເປັນວິທີດຽວທີ່ຈະເຂົ້າສູ່ອານາຈັກຂອງພຣະອົງ. ອ້າຍເອື້ອຍນ້ອງກໍ່ລ້ວນແລ້ວແຕ່ບໍລິສຸດ ແລະ ເປີດເຜີຍ. ເຖິງແມ່ນວ່າຈະມີບາງເວລາທີ່ພວກເຂົາເວົ້າຕົວະເພື່ອຮັກສາໜ້າ ຫຼື ສະຖານະຂອງພວກເຂົາເອງ, ພວກເຂົາກໍ່ສາມາດໄຕ່ຕອງກ່ຽວກັບຕົນເອງ ແລະ ເປີດເຜີຍ ແລະ ຊື່ສັດຢູ່ສະເໝີ. ຊີວິດຂອງພວກເຂົາເປັນອິດສະຫຼະ ແລະ ຖືກປົດປ່ອຍແທ້ໆ. ຂ້ອຍສາມາດຮູ້ສຶກວ່າຄຣິດຕະຈັກບໍ່ເປັນຄືກັບໂລກເລີຍ. ພຣະເຈົ້າມັກຄົນທີ່ຊື່ສັດ ແລະ ຍິ່ງຄົນໆໜຶ່ງຊື່ສັດຫຼາຍສໍ່າໃດ, ພຣະເຈົ້າກໍ່ມັກພວກເຂົາຫຼາຍສໍ່ານັ້ນ, ແຕ່ຍິ່ງພວກເຂົາຫຼອກລວງຫຼາຍສໍ່າໃດ, ພຣະອົງກໍ່ຍິ່ງກຽດຊັງພວກເຂົາຫຼາຍສໍ່ານັ້ນ. ມີພຽງແຕ່ຄົນທີ່ຊື່ສັດເທົ່ານັ້ນທີ່ສາມາດໄດ້ຮັບຄວາມສຸກທີ່ແທ້ຈິງ ແລະ ຄວາມປິຕິຍິນດີ. ຂ້ອຍຕ້ອງການເປັນຄົນຊື່ສັດແທ້ໆ, ຄົນທີ່ພຣະເຈົ້າມັກ. ແຕ່ຫຼັງຈາກນັ້ນ ຂ້ອຍກໍ່ຄິດເຖິງວິທີການທີ່ຂ້ອຍເປັນນັກທຸລະກິດ ແລະ ໃນສັງຄົມທີ່ອີງໃສ່ວັດຖຸນິຍົມນີ້ ເຊິ່ງເງິນຄືທຸກສິ່ງ, ການດໍາເນີນທຸລະກິດດ້ວຍຄວາມຊື່ສັດບໍ່ພຽງແຕ່ໝາຍຄວາມວ່າເຈົ້າຈະບໍ່ສາມາດມີລາຍໄດ້, ແຕ່ຄົນອື່ນຈະເບິ່ງວ່າເປັນຄົນໂງ່ຈ້າ. ພຽງແຕ່ບໍ່ມີວິທີການເພື່ອຮັກສາຈຸດໝັ້ນໃນສັງຄົມນີ້ແບບນັ້ນ ແລະ ໃນທີ່ສຸດແລ້ວ ເຈົ້າຈຳເປັນຕ້ອງປິດປະຕູຂອງເຈົ້າ. ແຕ່ພຣະທຳຂອງພຣະເຈົ້າລະບຸໄວ້ຢ່າງຊັດເຈນວ່າ ພຣະອົງມັກຄົນຊື່ສັດ ແລະ ຍາກຫຼາຍທີ່ຄົນຫຼອກລວງຈະຖືກຊ່ວຍໃຫ້ລອດພົ້ນ. ຖ້າຂ້ອຍບໍ່ປະຕິບັດຄວາມຈິງດັ່ງທີ່ພຣະເຈົ້າຮຽກຮ້ອງ ແຕ່ສືບຕໍ່ມີເລ່ຫຼ່ຽມ, ເວົ້າຕົວະ ແລະ ສໍ້ໂກງໃນທຸລະກິດຂອງຂ້ອຍ, ນັ້ນຈະບໍ່ແມ່ນສິ່ງທີ່ເປັນຕາລັງກຽດສຳລັບພຣະເຈົ້າບໍ? ຂ້ອຍຄິດກ່ຽວກັບມັນກັບໄປກັບມາ ແລະ ໃນທີ່ສຸດແລ້ວກໍ່ຕັດສິນໃຈປະຕິບັດຕາມພຣະທຳຂອງພຣະເຈົ້າ ແລະ ປະຕິບັດການເວົ້າຄວາມຈິງ ແລະ ການເປັນຄົນທີ່ຊື່ສັດ.

ມື້ໜຶ່ງ ເມື່ອຂ້ອຍກຳລັງຕັດຜົມຂອງລູກຄ້າຄົນໜຶ່ງ, ລາວກໍ່ຖາມຂ້ອຍວ່າຜົມຂອງລາວແຫ້ງ ຫຼື ບໍ່ ແລະ ຖ້າແຫ້ງ ລາວຕ້ອງການໆຮັກສາດ້ວຍນໍ້າມັນເຊັ່ນກັນ. ຂ້ອຍຄິດວ່າ “ຂ້ອຍສາມາດໄດ້ເງິນແຕ່ສິບຢວນຈາກການຕັດຜົມເທົ່ານັ້ນ, ແຕ່ການຮັກສາດ້ວຍນໍ້າມັນຈະໝາຍເຖິງເງິນອີກຢ່າງໜ້ອຍໜຶ່ງຮ້ອຍຢວນ. ລູກຄ້າໄດ້ຮ້ອງຂໍເອງ, ຂ້ອຍບໍ່ໄດ້ຊັກຈູງຫຍັງເລີຍເພື່ອເອົາເງິນເພີ່ມ”. ໃນຄວາມເປັນຈິງ, ຂ້ອຍໄດ້ເບິ່ງຜົມຂອງລາວ ແລະ ເຫັນວ່າມັນບໍ່ໄດ້ແຫ້ງເລີຍ, ແຕ່ຖ້າຂ້ອຍບອກຄວາມຈິງກັບລາວ, ລາວກໍ່ຈະບໍ່ຕ້ອງການເຮັດໃຫ້ຮັກສາມັນຢ່າງແນ່ນອນ. ໃນຂະນະທີ່ຂ້ອຍກຳລັງຮູ້ສຶກເວົ້າບໍ່ອອກ, ພຣະທຳເຫຼົ່ານີ້ຂອງພຣະເຈົ້າກໍ່ປາກົດຂຶ້ນກັບຂ້ອຍ: “ການມີຄວາມຊື່ສັດແມ່ນການຢັບຢັ້ງຈາກການກະທໍາ ແລະ ການໃຊ້ຄໍາເວົ້າ ທີ່ບໍ່ບໍລິສຸດ ແລະ ການຫຼອກລວງທັງພຣະເຈົ້າ ແລະ ມະນຸດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະໂອວາດສາມຂໍ້). ພຣະທຳຂອງພຣະເຈົ້າໃຫ້ການເຕືອນທີ່ທັນເວລາກັບຂ້ອຍວ່າຄົນທີ່ຊື່ສັດມີຄຳເວົ້າ ແລະ ການກະທຳຂອງພວກເຂົາທີ່ແທ້ຈິງ ແລະ ເປັນຈິງ. ພວກເຂົາບໍ່ຫຼອກລວງຕໍ່ໜ້າພຣະເຈົ້າ ຫຼື ຕໍ່ໜ້າຄົນອື່ນ. ຍ້ອນຂ້ອຍຕ້ອງການເປັນຄົນສັດຊື່, ຂ້ອຍຈຶ່ງຄວນປະຕິບັດຕາມພຣະທຳຂອງພຣະເຈົ້າ ແລະ ເວົ້າຄວາມຈິງ. ສະນັ້ນ, ຂ້ອຍຈຶ່ງບອກລູກຄ້າວ່າ “ຜົມຂອງເຈົ້າບໍ່ໄດ້ແຫ້ງ. ຢ່າເສຍເງິນຂອງເຈົ້າເລີຍ”. ດ້ວຍຄວາມປະຫຼາດໃຈ, ລາວຕອບ “ຂ້ອຍປະຫຼາດໃຈທີ່ເຈົ້າມີຄວາມຊື່ສັດທາງດ້ານວິຊາຊີບແບບນີ້. ມີຄົນຈຳນວນໜ້ອຍທີ່ດຳເນີນທຸລະກິດແບບເຈົ້າໃນທຸກມື້ນີ້. ຂ້ອຍຈະສົ່ງທຸກຄົນໃນຄອບຄົວຂອງຂ້ອຍມາທີ່ນີ້ເພື່ອເຮັດຜົມຂອງພວກເຂົາຢ່າງແນ່ນອນ”. ຂ້ອຍຕື່ນເຕັ້ນທີ່ໄດ້ຍິນລູກຄ້າເວົ້າແບບນີ້, ຂ້ອຍຂອບພຣະຄຸນພຣະເຈົ້າຄັ້ງແລ້ວຄັ້ງອີກ. ຂ້ອຍໄດ້ມີປະສົບການແລ້ວວ່າ ມັນຊ່າງອັດສະຈັນ, ຊ່າງຫອມຫວານສໍ່າໃດເປັນຄົນຊື່ສັດ ແລະ ເວົ້າຄວາມຈິງ!

ໃນມື້ຕໍ່ມາ, ຂ້ອຍກໍ່ປະຕິບັດໂດຍເປັນຄົນສັດຊື່ຕາມຂໍ້ກຳນົດຂອງພຣະເຈົ້າ. ກ່ອນທີ່ຂ້ອຍຈະຮູ້ຕົວ, ຄວາມຢ້ານທັງໝົດ, ຄວາມກັງວົນທັງໝົດໃນຫົວໃຈຂອງຂ້ອຍກໍ່ຫາຍໄປໝົດແລ້ວ ແລະ ຂ້ອຍບໍ່ກັງວົນວ່າຄົນໃດໜຶ່ງຈະກັບມາ ແລະ ຕໍ່ວ່າອີກຕໍ່ໄປ. ຂ້ອຍນອນຫຼັບສະໜິດໃນທຸກຄືນ. ຂ້ອຍຄິດວ່າຂ້ອຍສາມາດປະຕິບັດຄວາມຈິງ ແລະ ເວົ້າຢ່າງຊື່ສັດ. ແຕ່ດ້ວຍຄວາມປະຫຼາດໃຈຂອງຂ້ອຍ, ອຸປະນິໄສ ແລະ ປັດຊະຍາແບບຊາຕານຂອງຂ້ອຍໄດ້ຝັງເລິກ. ເມື່ອຖືກລໍ້ດ້ວຍກຳໄລຢ່າງຫຼວງຫຼາຍ, ຂ້ອຍກໍ່ກັບໄປຫາວິທີເດີມໆຂອງຂ້ອຍ.

ມື້ໜຶ່ງ, ຜູ້ຍິງຫ້າຄົນເຂົ້າມາໃນຮ້ານຕັດຜົມ. ພວກເຂົາຫາກໍ່ກັບມາຈາກການເດີນທາງ ແລະ ຄົນຂັບລົດແທັກຊີຂອງພວກເຂົາກໍ່ໄດ້ແນະນຳຮ້ານຕັດຜົມຂອງຂ້ອຍ, ສະນັ້ນ ພວກເຂົາຈຶ່ງມາທີ່ນີ້. ໜຶ່ງໃນແມ່ຍິງເຫຼົ່ານັ້ນເວົ້າວ່າ “ລາຄາບໍ່ແມ່ນບັນຫາ, ພຽງແຕ່ໃຫ້ແນ່ໃຈວ່າເຈົ້າເຮັດອອກມາໄດ້ດີ”. ເມື່ອໄດ້ຍິນລາວເວົ້າແນວນີ້, ຂ້ອຍກໍ່ຄິດກັບຕົນເອງວ່າ “ມັນຢູ່ໃນຖົງໂສ້ງຂອງຂ້ອຍແທ້ໆແລ້ວ. ຂ້ອຍຈະຂະຫຍາຍຄວາມຈິງຄັ້ງນີ້ຄັ້ງດຽວ ແລະ ພຣະເຈົ້າຄວນໃຫ້ອະໄພຂ້ອຍ”. ສະນັ້ນ, ຂ້ອຍຈຶ່ງເວົ້າວ່າ ການດັດຜົມທີ່ມີລາຄາ 160 ຢວນແມ່ນ 260 ຢວນ ແລະ ພວກເຂົາກໍ່ບໍ່ເວົ້າຈັກຄຳ. ຂ້ອຍໄດ້ເງິນເພີ່ມ 500 ຢວນຈາກວິທີນັ້ນ. ຂ້ອຍມີຄວາມສຸກແທ້ໆ ເມື່ອຂ້ອຍໄດ້ຮັບເງິນ, ໂດຍຄິດວ່າຂ້ອຍບໍ່ຈຳເປັນຕ້ອງກັງວົນກ່ຽວກັບຄ່າເຊົ່າສຳລັບຮ້ານຂອງຂ້ອຍໃນເດືອນນັ້ນ. ແຕ່ຄືນນັ້ນ, ຂ້ອຍຮູ້ສຶກມືດມົວ ແລະ ອຸກໃຈ. ຂ້ອຍພຽງແຕ່ນອນພິກໄປພິກມາ, ບໍ່ສາມາດນອນໄດ້.

ຫຼັງຈາກນັ້ນ, ຂ້ອຍກໍ່ຄິດເຖິງວ່າ ຂ້ອຍຮູ້ຈັກວ່າການເປັນຄົນທີ່ຊື່ສັດເປັນສິ່ງທີ່ດີໄດ້ແນວໃດ ແລະ ກ່ຽວຂ້ອງແນວໃດກັບການທີ່ພວກເຮົາປະພຶດຕົນເອງ ແລະ ການທີ່ພວກເຮົາຈະສາມາດຖືກຊ່ວຍໃຫ້ລອດພົ້ນ ແລະ ເຂົ້າສູ່ອານາຈັກຂອງພຣະເຈົ້າໄດ້ ຫຼື ບໍ່. ດັ່ງນັ້ນ, ເປັນຫຍັງຂ້ອຍຈຶ່ງບໍ່ສາມາດນໍາມັນໄປປະຕິບັດ? ແມ່ນຫຍັງຄືເຫດຜົນແທ້ໆ? ເມື່ອກຳລັງຊອກຫາຄຳຕອບ, ຂ້ອຍກໍ່ເບິ່ງວີດີໂອການອ່ານພຣະທຳຂອງພຣະເຈົ້າ. ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ຜູ້ຄົນໃນອະດີດດຳເນີນທຸລະກິດຂອງພວກເຂົາໂດຍບໍ່ມີຜູ້ໃດຖືກສໍ້ໂກງ; ພວກເຂົາຂາຍສິນຄ້າໃນລາຄາດຽວກັນ ບໍ່ວ່າຜູ້ໃດຈະຊື້ກໍຕາມ. ອົງປະກອບຂອງຈິດສຳນຶກທີ່ດີ ແລະ ຄວາມເປັນມະນຸດບໍ່ໄດ້ສະແດງອອກໃນທີ່ນີ້ບໍ? ເມື່ອຜູ້ຄົນດຳເນີນທຸລະກິດຂອງພວກເຂົາແບບນີ້, ດ້ວຍຄວາມສຸດຈະລິດ, ມັນສາມາດເຫັນໄດ້ວ່າພວກເຂົາຍັງມີຄວາມສຳນຶກບາງຢ່າງ ແລະ ຄວາມເປັນມະນຸດບາງຢ່າງໃນເວລານັ້ນ. ແຕ່ຍ້ອນຄວາມຕ້ອງການເງິນຂອງມະນຸດເພີ່ມຂຶ້ນເລື້ອຍໆ, ຜູ້ຄົນກໍເລີ່ມຮັກເງິນ, ຜົນປະໂຫຍດ ແລະ ຄວາມສຸກຂຶ້ນເລື້ອຍໆໂດຍບໍ່ຮູ້ຕົວ. ສະຫຼຸບກໍຄື ຜູ້ຄົນເລີ່ມເບິ່ງເງິນເປັນສິ່ງທີ່ສຳຄັນຫຼາຍກວ່າແຕ່ກ່ອນ. ເມື່ອຜູ້ຄົນເບິ່ງເງິນເປັນສິ່ງທີ່ສຳຄັນກວ່າ, ພວກເຂົາກໍເລີ່ມໃຫ້ຄວາມສຳຄັນໜ້ອຍລົງຕໍ່ຊື່ສຽງຂອງພວກເຂົາ, ຕໍ່ກຽດຕິຄຸນຂອງພວກເຂົາ, ຕໍ່ພາບພົດຂອງພວກເຂົາ ແລະ ຄວາມຊື່ສັດຂອງພວກເຂົາຢ່າງບໍ່ຮູ້ຕົວ, ບໍ່ແມ່ນບໍ? ເມື່ອເຈົ້າມີສ່ວນຮ່ວມໃນທຸລະກິດ, ເຈົ້າກໍຈະເຫັນຄົນອື່ນໃຊ້ຫຼາກຫຼາຍວິທີເພື່ອສໍ້ໂກງຜູ້ຄົນ ແລະ ລວຍຂຶ້ນ. ເຖິງແມ່ນວ່າ ເງິນທີ່ພວກເຂົາໄດ້ມາແມ່ນມາຈາກການສໍ້ໂກງ, ພວກເຂົາກໍຮັ່ງຂຶ້ນເລື້ອຍໆ. ເຖິງແມ່ນພວກເຂົາເຮັດທຸລະກິດແບບດຽວກັນກັບເຈົ້າ, ຄອບຄອບທັງໝົດຂອງພວກເຂົາກໍມີຄວາມສຸກກັບຊີວິດຫຼາຍກວ່າເຈົ້າ ແລະ ເຈົ້າກໍຮູ້ສຶກບໍ່ດີໃຈ, ເວົ້າກັບຕົນເອງວ່າ ‘ເປັນຫຍັງຂ້ານ້ອຍຈຶ່ງເຮັດແບບນັ້ນບໍ່ໄດ້? ເປັນຫຍັງຂ້ານ້ອຍຈຶ່ງບໍ່ສາມາດຫາເງິນໄດ້ສໍ່າພວກເຂົາ? ຂ້ານ້ອຍຕ້ອງຄິດຫາວິທີຫາເງິນໃຫ້ໄດ້ຫຼາຍກວ່ານີ້, ເພື່ອເຮັດໃຫ້ທຸລະກິດຂອງຂ້ານ້ອຍຈະເລີນຮຸ່ງເຮືອງ’. ແລ້ວເຈົ້າກໍໄຕ່ຕອງສຸດຄວາມສາມາດຂອງເຈົ້າ ກ່ຽວກັບວິທີທີ່ຈະສ້າງເງິນຫຼາຍໆ. ອີງຕາມວິທີປົກກະຕິຂອງການຫາເງິນນັ້ນ, ການຂາຍສິ່ງຕ່າງໆໃນລາຄາດຽວກັນຕໍ່ລູກຄ້າທຸກຄົນ, ແຕ່ລະຜົນກຳໄລທີ່ເຈົ້າສ້າງແມ່ນເກີດຈາກຄວາມສຳນຶກທີ່ດີ. ເຖິງຢ່າງໃດກໍຕາມ, ນີ້ບໍ່ແມ່ນວິທີທີ່ຈະເຮັດໃຫ້ຮັ່ງມີໄວ. ຍ້ອນຖືກຂັບເຄື່ອນດ້ວຍຄວາມຕ້ອງການສ້າງຜົນກຳໄລ, ຄວາມຄິດຂອງເຈົ້າຈຶ່ງໄດ້ປ່ຽນແປງເທື່ອລະໜ້ອຍ. ໃນລະຫວ່າງການປ່ຽນແປງນີ້, ຫຼັກການປະພຶດຂອງເຈົ້າກໍເລີ່ມປ່ຽນແປງເຊັ່ນກັນ. ເມື່ອເຈົ້າສໍ້ໂກງຄົນໜຶ່ງເປັນຄັ້ງທໍາອິດ, ເຈົ້າກໍມີຂໍ້ສະຫງວນຂອງເຈົ້າ ໂດຍເວົ້າວ່າ ‘ນີ້ຈະເປັນເທື່ອດຽວທີ່ຂ້ານ້ອຍສໍ້ໂກງຄົນອື່ນ. ຂ້ານ້ອຍຈະບໍ່ເຮັດມັນອີກແລ້ວ. ຂ້ານ້ອຍບໍ່ສາມາດສໍ້ໂກງຜູ້ຄົນໄດ້. ມີຜົນຕາມມາຢ່າງຮ້າຍແຮງໃນການສໍ້ໂກງ. ມັນຈະນໍາບັນຫາຫຼາຍຢ່າງມາໃຫ້ກັບຂ້ານ້ອຍ!’ ເມື່ອເຈົ້າສໍ້ໂກງຄົນອື່ນເປັນຄັ້ງທໍາອິດ, ຫົວໃຈຂອງເຈົ້າກໍຈະມີຄວາມລັງເລໃຈ; ນີ້ແມ່ນທໍາມະຊາດແຫ່ງຈິດສຳນຶກຂອງມະນຸດ ນັ້ນກໍຄື ການເຮັດໃຫ້ເຈົ້າຮູ້ສຶກລັງເລໃຈ ແລະ ຕໍານິຕົນເອງ ເພື່ອວ່າ ເຈົ້າຈະໄດ້ຮູ້ສຶກບໍ່ເປັນທຳມະຊາດເມື່ອເຈົ້າສໍ້ໂກງຄົນອື່ນ. ແຕ່ວ່າ ຫຼັງຈາກເຈົ້າໄດ້ສໍ້ໂກງຄົນອື່ນສຳເລັດ, ເຈົ້າຈະເຫັນໄດ້ວ່າ ບັດນີ້ ເຈົ້າມີເງິນຫຼາຍກວ່າເກົ່າ ແລະ ເຈົ້າຄິດວ່າວິທີນີ້ສາມາດເປັນປະໂຫຍດຕໍ່ເຈົ້າຫຼາຍ. ເຖິງແມ່ນຈະເຈັບປວດເປັນປະຈຳໃນຫົວໃຈຂອງເຈົ້າ, ເຈົ້າກໍຍັງຮູ້ສຶກຄືກັບຊົມເຊີຍຕົນເອງໃນຄວາມສຳເລັດຂອງເຈົ້າ ແລະ ເຈົ້າຮູ້ສຶກຂ້ອນຂ້າງພໍໃຈກັບຕົວເຈົ້າເອງ. ເປັນຄັ້ງທຳອິດທີ່ເຈົ້າເຫັນດີກັບພຶດຕິກຳຂອງເຈົ້າເອງ ແລະ ເຫັນດີກັບວິທີລໍ້ລວງຂອງເຈົ້າເອງ. ຫຼັງຈາກນັ້ນ, ເມື່ອມະນຸດຖືກເຮັດໃຫ້ເປິເປື້ອນດ້ວຍການສໍ້ໂກງນີ້, ມັນກໍຈະເປັນຄືກັບຄົນທີ່ກ່ຽວພັນກັບການພະນັນ ແລະ ສຸດທ້າຍກໍກາຍເປັນນັກພະນັນ. ໃນຄວາມບໍ່ຮູ້ສຶກຕົວຂອງເຈົ້າ, ເຈົ້າເຫັນດີກັບພຶດຕິກຳສໍ້ໂກງຂອງເຈົ້າເອງ ແລະ ຍອມຮັບມັນ. ດ້ວຍຄວາມບໍ່ຮູ້ສຶກຕົວ, ເຈົ້າຖືວ່າການສໍ້ໂກງເປັນພຶດຕິກຳທາງການຄ້າທີ່ຖືກຕ້ອງຕາມກົດໝາຍ ແລະ ເປັນຫົນທາງທີ່ມີປະໂຫຍດທີ່ສຸດເພື່ອການຢູ່ລອດ ແລະ ຄວາມເປັນຢູ່ຂອງເຈົ້າ; ເຈົ້າຄິດວ່າ ໂດຍການເຮັດແບບນີ້ ເຈົ້າຈະໄດ້ຮັ່ງມີໄວໆ. ນີ້ແມ່ນຂະບວນການ: ໃນເບື້ອງຕົ້ນ, ຜູ້ຄົນບໍ່ສາມາດຍອມຮັບພຶດຕິກຳແບບນີ້ ແລະ ພວກເຂົາດູຖູກພຶດຕິກຳ ແລະ ການກະທຳແບບນີ້. ຕໍ່ມາ ພວກເຂົາໄດ້ເລີ່ມທົດລອງກັບພຶດຕິກຳນີ້ດ້ວຍຕົວພວກເຂົາເອງ, ພະຍາຍາມເຮັດດ້ວຍວິທີຂອງພວກເຂົາເອງ ແລະ ຫົວໃຈຂອງພວກເຂົາກໍເລີ່ມປ່ຽນແປງເທື່ອລະໜ້ອຍ. ນີ້ແມ່ນການປ່ຽນແປງແບບໃດ? ມັນເປັນການເຫັນດີ ແລະ ການຍອມຮັບກະແສນີ້, ຍອມຮັບແນວຄິດທີ່ປູກຝັງໃນຕົວເຈົ້າດ້ວຍກະແສໃນສັງຄົມ. ດ້ວຍຄວາມບໍ່ຮູ້ສຶກຕົວ, ຖ້າເຈົ້າບໍ່ສໍ້ໂກງຜູ້ຄົນເມື່ອເຮັດທຸລະກິດກັບພວກເຂົາ, ເຈົ້າຮູ້ສຶກວ່າເຈົ້າຂາດທຶນ; ຖ້າເຈົ້າບໍ່ສໍ້ໂກງຜູ້ຄົນ, ເຈົ້າຮູ້ສຶກເໝືອນກັບວ່າເຈົ້າສູນເສຍບາງສິ່ງບາງຢ່າງ. ໂດຍບໍ່ຮູ້ຕົວ, ການສໍ້ໂກງນີ້ໄດ້ກາຍເປັນຈິດວິນຍານຂອງເຈົ້າ, ເປັນກະດູກສັນຫຼັງຂອງເຈົ້າ ແລະ ພຶດຕິກຳປະເພດໜຶ່ງທີ່ຂາດບໍ່ໄດ້ ເຊິ່ງເປັນຫຼັກການໃນຊີວິດຂອງເຈົ້າ. ຫຼັງຈາກທີ່ມະນຸດໄດ້ຮັບເອົາພຶດຕິກຳນີ້ ແລະ ຄວາມຄິດນີ້, ສິ່ງນີ້ບໍ່ໄດ້ເຮັດໃຫ້ຫົວໃຈຂອງເຂົາປ່ຽນແປງບໍ? ໃນເມື່ອຫົວໃຈຂອງເຈົ້າໄດ້ປ່ຽນແປງ, ຄວາມຊື່ສັດຂອງເຈົ້າຈະບໍ່ປ່ຽນແປງເຊັ່ນກັນບໍ? ຄວາມເປັນມະນຸດຂອງເຈົ້າໄດ້ປ່ຽນແປງໄປແລ້ວບໍ່? ຄວາມສຳນຶກຂອງເຈົ້າໄດ້ປ່ຽນແປງໄປແລ້ວບໍ? (ແມ່ນແລ້ວ.) ແມ່ນແລ້ວ, ທຸກສ່ວນຂອງບຸກຄົນນີ້ໄດ້ຜ່ານການປ່ຽນແປງດ້ານຄຸນນະພາບ, ນັບຕັ້ງແຕ່ຫົວໃຈຂອງພວກເຂົາຫາຄວາມຄິດຂອງພວກເຂົາ, ຈົນເຖິງກັບວ່າ ພວກເຂົາຖືກປ່ຽນແປງຈາກພາຍໃນສູ່ພາຍນອກ. ການປ່ຽນແປງນີ້ຈະດຶງເຈົ້າອອກຫ່າງຈາກພຣະເຈົ້າເລື້ອຍໆ ແລະ ເຈົ້າກໍຍິ່ງຈະພົວພັນກັບຊາຕານຢ່າງໃກ້ຊິດຂຶ້ນເລື້ອຍໆ; ເຈົ້າຍິ່ງຈະເປັນຄືກັບຊາຕານຫຼາຍຂຶ້ນເລື້ອຍໆ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ VI). ພຣະທຳຂອງພຣະເຈົ້າລ້ວນແລ້ວແຕ່ສະທ້ອນເຖິງຄວາມເປັນຈິງ. ນັ້ນຄືສິ່ງທີ່ຂ້ອຍເປັນແທ້ໆ. ໃນຕອນທໍາອິດ, ຂ້ອຍດຳເນີນໂດຍຄວາມສຳນຶກຂອງຂ້ອຍ ແລະ ດຳເນີນທຸລະກິດຢ່າງຊື່ສັດ. ແຕ່ເມື່ອພໍ່ຂອງຂ້ອຍຕ້ອງເຂົ້າໂຮງໝໍ, ຖືກກະຕຸ້ນຈາກໝູ່ເພື່ອນ ແລະ ເພື່ອນຮ່ວມງານ, ຂ້ອຍຈຶ່ງເລີ່ມເວົ້າຕົວະ ແລະ ສໍ້ໂກງເພື່ອເອົາເງິນເພີ່ມ. ຂ້ອຍຈົບລົງໂດຍທີ່ບໍ່ສາມາດຢຸດຕົນເອງໄດ້. ຂ້ອຍຕ້ອງການຢຸດ ແຕ່ບໍ່ສາມາດຢຸດໄດ້. ຂ້ອຍເຫັນວ່າທຸກສິ່ງເກີດຈາກຄວາມເສື່ອມຊາມຂອງຊາຕານ. ຂ້ອຍໄດ້ຮັບອິດທິພົນຈາກສັງຄົມ ແລະ ຖືເອົາປັດຊະຍາຂອງຊາຕານ ເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ເງິນມາກ່ອນ”, “ເງິນບໍ່ແມ່ນທຸກສິ່ງ, ແຕ່ຖ້າບໍ່ມີມັນ ເຈົ້າກໍບໍ່ສາມາດເຮັດຫຍັງໄດ້” ແລະ “ເງິນເຮັດໃຫ້ໂລກໝຸນ” ເປັນຄຳຂວັນຂອງຂ້ອຍ. ຂ້ອຍປະຕິບັດຕາມແນວໂນ້ມທີ່ຊົ່ວຮ້າຍ ແທນທີ່ຈະຫາເງິນຢ່າງມີກຽດ. ຂ້ອຍປະຖິ້ມມາດຕະຖານພື້ນຖານຂອງຂ້ອຍກ່ຽວກັບຈັນຍາບັນເພື່ອແລກເອົາກຳໄລ, ຮຽນຮູ້ວິທີການປະດິດສ້າງແນວທາງຂອງຂ້ອຍໃນສິ່ງທີ່ຂ້ອຍສັງເກດໃນຄົນອື່ນ. ຂ້ອຍໃຊ້ສະໝອງຂອງຂ້ອຍຢ່າງໜັກ ແລະ ບໍ່ມີຫຍັງສາມາດຢຸດໄດ້ໃນການສໍ້ໂກງລູກຄ້າ, ແລ້ວເຫັນແກ່ຕົວ, ມີເລ່ຫຼ່ຽມ, ຊົ່ວຮ້າຍ ແລະ ໂລບມາກຫຼາຍຂຶ້ນ. ຂ້ອຍສູນເສຍຄວາມສໍານຶກ, ເຫດຜົນ ແລະ ກຽດສັກສີທີ່ຄົນປົກກະຕິຄວນຈະມີ. ເຖິງແມ່ນວ່າຂ້ອຍສ້າງກຳໄລຈາກການເວົ້າຕົວະ ແລະ ການສໍ້ໂກງຕະຫຼອດຫຼາຍປີ, ຊໍາລະໜີ້ຂອງຂ້ອຍ ແລະ ດຳລົງຊີວິດທີ່ສະດວກສະບາຍຫຼາຍຂຶ້ນ, ຂ້ອຍກໍ່ບໍ່ໄດ້ພົບພໍ້ກັບຄວາມສຸກທີ່ແທ້ຈິງ. ຂ້ອຍຮູ້ສຶກຜິດຢູ່ສະເໝີ, ກັງວົນທີ່ຈະຖືກເປີດໂປງຍ້ອນຄຳເວົ້າຕົວະຂອງຂ້ອຍ ແລະ ທຳລາຍຊື່ສຽງຂອງຂ້ອຍຢູ່ສະເໝີ. ແຕ່ຂ້ອຍຕິດກັບດັກຢູ່ໃນສິ່ງນັ້ນ ແລະ ບໍ່ສາມາດໜີໄດ້. ຫຼັງຈາກທີ່ກາຍເປັນຜູ້ເຊື່ອ, ເຖິງແມ່ນຈະຮູ້ວ່າພຣະເຈົ້າມັກຄົນຊື່ສັດ ແລະ ໄດ້ຕັ້ງໃຈໃນຄຳອະທິຖານທີ່ຈະປະຕິບັດພຣະທຳຂອງພຣະເຈົ້າ, ເມື່ອຂ້ອຍຖືກລໍ້ດ້ວຍຈຳນວນເງິນທີ່ຫຼາຍ ຂ້ອຍກໍ່ບໍ່ສາມາດຢຸດຕົນເອງບໍ່ໃຫ້ເວົ້າຕົວະ ແລະ ສໍ້ໂກງໄດ້. ຂ້ອຍເຫັນວ່າຂ້ອຍຖືກຊາຕານເຮັດໃຫ້ເສື່ອມຊາມຢ່າງຮ້າຍແຮງຫຼາຍສໍ່າໃດ. ໃນທີ່ສຸດ, ຂ້ອຍກໍ່ຮູ້ວ່າປັດຊະຍາເຫຼົ່ານີ້ຂອງຊາຕານສໍາລັບດໍາລົງຊີວິດແມ່ນສິ່ງທີ່່ບໍ່ດີ ເຊິ່ງນໍາພາໃນທາງທີ່ຜິດ ແລະ ທຳຮ້າຍຜູ້ຄົນ. ພວກມັນເຮັດໃຫ້ຂ້ອຍເສື່ອມຊາມຫຼາຍຈົນຂ້ອຍຊົ່ວຮ້າຍ ແລະ ຊົ່ວຊ້າຫຼາຍຂຶ້ນເລື້ອຍໆ. ການດໍາລົງຊີວິດຕາມຄວາມຄິດເຫຼົ່ານີ້ ແລະ ການດໍາເນີນທຸລະກິດຢ່າງບໍ່ຊື່ສັດບໍ່ແມ່ນເສັ້ນທາງທີ່ຖືກຕ້ອງໃນຊີວິດ. ການປະຕິບັດພຣະທຳຂອງພຣະເຈົ້າ ແລະ ການປະຕິບັດຄວາມຈິງຕາມທີ່ພຣະເຈົ້າຮຽກຮ້ອງ, ດັ່ງຄົນຊື່ສັດ ເປັນເສັ້ນທາງດຽວທີ່ຖືກຕ້ອງໃນຊີວິດ!

ຫຼັງຈາກນັ້ນ ຂ້ອຍກໍ່ອ່ານຂໍ້ຄວາມນີ້ຈາກພຣະທຳຂອງພຣະເຈົ້າ: “ຄົນໆໜຶ່ງຄວນປະຕິບັດການເປັນຄົນຊື່ສັດແນວໃດ? (ໂດຍການບໍ່ມີສ່ວນຮ່ວມໃນຄວາມຫຼອກລວງ ແລະ ບໍ່ຖືກເຈືອຈາງເມື່ອຄົນໆໜຶ່ງເວົ້າ.) ‘ບໍ່ຖືກເຈືອຈາງ’ ໝາຍຄວາມວ່າແນວໃດ? ມັນໝາຍເຖິງບໍ່ຕົວະ ຫຼື ມີເຈດຕະນາ ແລະ ຈຸດປະສົງສ່ວນຕົວໃນສິ່ງທີ່ເຈົ້າເວົ້າ. ຖ້າເຈົ້າມີຄວາມຫຼອກລວງ ຫຼື ເຈດຕະນາ ແລະ ຈຸດປະສົງສ່ວນຕົວ, ຄຳຂີ້ຕົວະກໍຈະອອກມາໂດຍທຳມະຊາດ. ຖ້າເຈົ້າບໍ່ມີຄວາມຫຼອກລວງ ຫຼື ເຈດຕະນາ ແລະ ຈຸດປະສົງສ່ວນຕົວຢູ່ພາຍໃນເຈົ້າ, ສິ່ງທີ່ເຈົ້າເວົ້າກໍຈະບໍ່ຖືກເຈືອຈາງ ແລະ ມັນຈະບໍ່ມີຄຳຂີ້ຕົວະໃດໆ; ເມື່ອເຈົ້າເວົ້າວ່າ ‘ແມ່ນ’, ມັນຈະໝາຍຄວາມວ່າ ‘ແມ່ນ’ ແລະ ເມື່ອເຈົ້າເວົ້າວ່າ ‘ບໍ່’, ມັນຈະໝາຍຄວາມວ່າ ‘ບໍ່’. ເພື່ອເຮັດໃຫ້ຫົວໃຈຂອງເຈົ້າບໍລິສຸດແມ່ນເປັນຂັ້ນຕອນທີ່ສໍາຄັນທີ່ສຸດ. ເມື່ອຫົວໃຈຂອງເຈົ້າຖືກເຮັດໃຫ້ບໍລິສຸດ, ບັນຫາຂອງຄວາມຈອງຫອງ, ຄວາມຫຼອກລວງ ແລະ ຄວາມບໍ່ຊື່ກົງຂອງເຈົ້າຈະຖືກແກ້ໄຂທັງໝົດ. ເພື່ອເປັນຄົນຊື່ສັດ, ຄົນໆໜຶ່ງຕ້ອງສະສາງຫົວໃຈຂອງພວກເຂົາຈາກສິ່ງເຈືອປົນເຫຼົ່ານີ້; ເມື່ອໄດ້ເຮັດເຊັ່ນນີ້, ມັນກໍຈະງ່າຍທີ່ຈະເປັນຄົນຊື່ສັດ. ການເປັນຄົນຊື່ສັດນັ້ນຊັບຊ້ອນບໍ? ບໍ່, ມັນບໍ່ຊັບຊ້ອນ. ບໍ່ວ່າຈະມີຫຼາຍສະພາວະ ຫຼື ອຸປະນິໄສທີ່ເສື່ອມຊາມຢູ່ພາຍໃນຕົວເຈົ້າກໍຕາມ, ນີ້ແມ່ນຄວາມຈິງໜຶ່ງດຽວທີ່ສາມາດແກ້ໄຂພວກມັນທັງໝົດໄດ້. ຢ່າເວົ້າຕົວະ, ເວົ້າຢ່າງກົງໄປກົງມາ, ປະຕິບັດໃຫ້ສອດຄ່ອງກັບຄວາມຈິງ, ມີຄວາມໂປ່ງໃສໃນທຸກສິ່ງທີ່ເຈົ້າເຮັດ ແລະ ດຳລົງຊີວິດເປັນມະນຸດຢູ່ຕໍ່ໜ້າພຣະເຈົ້າ; ຖ້າເຈົ້າເຮັດແບບນັ້ນ, ເຈົ້າຈະດຳລົງຊີວິດຢູ່ໃນຄວາມສະຫວ່າງ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເສັ້ນທາງແຫ່ງການແກ້ໄຂນິໄສອັນເສື່ອມຊາມ). ຂ້ອຍຄົ້ນພົບເສັ້ນທາງແຫ່ງການປະຕິບັດຈາກພຣະທຳຂອງພຣະເຈົ້າ. ຢ່າງທຳອິດ, ພວກເຮົາຕ້ອງຕັ້ງເຮັດໃຫ້ແຮງຈູງໃຈຂອງພວກເຮົາທ່ຽງກົງ, ບໍ່ເວົ້າຕົວະ ແລະ ບໍ່ມີຄວາມຄິດທີ່ຈະຫຼອກລວງ. ພວກເຮົາຕ້ອງດໍາລົງຊີວິດຢ່າງເປີດເຜີຍ, ສົມຄວນໄດ້ຮັບຄວາມເຄົາລົບ ແລະ ຄວາມໄວ້ວາງໃຈຈາກຜູ້ຄົນ ແລະ ດໍາລົງຊີວິດໂດຍຢູ່ໃນລັກສະນະຂອງມະນຸດຫຼາຍຂຶ້ນເລື້ອຍໆ. ພຣະເຈົ້າມັກ ແລະ ອວຍພອນຄົນທີ່ສັດຊື່. ຄົນປະເພດນັ້ນບໍ່ໄດ້ອາໄສຢູ່ໃນຄວາມມືດ ຫຼື ຄວາມເຈັບປວດ ແລະ ພວກເຂົາບໍ່ໃຊ້ສະໝອງຂອງພວກເຂົາຢ່າງໜັກເພື່ອຕົວະຫຼອກຕໍ່ໄປ. ໂດຍສະເພາະແລ້ວ, ພວກເຂົາບໍ່ໄດ້ດໍາລົງຊີວິດໃນທຸກມື້ດ້ວຍຄວາມຢ້ານວ່າຄໍາເວົ້າຕົວະຂອງພວກເຂົາຈະກັບມາຕາມຫຼອກຫຼອນພວກເຂົາ. ຄົນທີ່ຊື່ສັດບໍ່ໄດ້ຖືກຈຳກັດແບບນັ້ນ, ແຕ່ພວກເຂົາມີອິດສະຫຼະ ແລະ ມີຄວາມສະຫງົບສຸກ. ຫຼັງຈາກທີ່ຂ້ອຍເຂົ້າໃຈຄວາມໝາຍທີ່ແທ້ຈິງຂອງມັນ, ຂ້ອຍກໍ່ເຕັມໃຈທີ່ຈະປະຕິບັດການເປັນຄົນຊື່ສັດຕາມທີ່ພຣະເຈົ້າຮຽກຮ້ອງ.

ປະມານຕອນສວາຍຂອງມື້ຖັດໄປ, ຂ້ອຍກຳລັງຕັດຜົມຂອງຄົນໆໜຶ່ງ ເມື່ອແມ່ຍິງຄົນທີ່ຂ້ອຍແນະນໍາການຮັກສາເພື່ອເຮັດໃຫ້ຜົມໜາຂຶ້ນກ່ອນໜ້າ ໄດ້ຍ່າງເຂົ້າໂດຍເຮັດສີໜ້າບໍ່ພໍໃຈ. ຂ້ອຍຄິດວ່າ “ມັນເບິ່ງຄືວ່າລາວຈະສ້າງບັນຫາບາງຢ່າງ. ຈະເປັນແນວໃດຖ້າລາວເວົ້າວ່າຜະລິດຕະພັນບໍ່ດີ ແລະ ລູກຄ້າຄົນອື່ນກໍ່ໄດ້ຍິນມັນ? ສິ່ງນັ້ນອາດມີຜົນກະທົບຕໍ່ທຸລະກິດຂອງຂ້ອຍ. ຂ້ອຍຈະສາມາດເຮັດແນວໃດເພື່ອໃຫ້ລາວອອກຈາກບ່ອນນີ້?” ໃນຂະນະທີ່ຂ້ອຍກໍາລັງພະຍາຍາມຫາວິທີຈັດການກັບລາວ, ຂ້ອຍກໍ່ຄິດເຖິງພຣະທຳຂອງພຣະເຈົ້າທີ່ວ່າ: “ຢ່າເວົ້າຕົວະ, ເວົ້າຢ່າງກົງໄປກົງມາ, ປະຕິບັດໃຫ້ສອດຄ່ອງກັບຄວາມຈິງ, ມີຄວາມໂປ່ງໃສໃນທຸກສິ່ງທີ່ເຈົ້າເຮັດ ແລະ ດຳລົງຊີວິດເປັນມະນຸດຢູ່ຕໍ່ໜ້າພຣະເຈົ້າ; ຖ້າເຈົ້າເຮັດແບບນັ້ນ, ເຈົ້າຈະດຳລົງຊີວິດຢູ່ໃນຄວາມສະຫວ່າງ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເສັ້ນທາງແຫ່ງການແກ້ໄຂນິໄສອັນເສື່ອມຊາມ). ຂ້ອຍຮູ້ວ່າຂ້ອຍບໍ່ສາມາດເວົ້າຕົວະ ຫຼື ຫຼອກລວງໄດ້ອີກຕໍ່ໄປ ແລະ ບໍ່ວ່າແມ່ຍິງຄົນນັ້ນຈະເວົ້າຫຍັງກໍ່ຕາມ ແລະ ບໍ່ວ່າລູກຄ້າຄົນອື່ນຄິດກັບຂ້ອຍແນວໃດກໍ່ຕາມ, ບໍ່ວ່າຂ້ອຍຈະສາມາດຫາເງິນໄດ້ ຫຼື ບໍ່ຫຼັງຈາກນັ້ນ, ຂ້ອຍກໍ່ຕ້ອງຊື່ສັດຕາມພຣະທຳຂອງພຣະເຈົ້າ ແລະ ພຽງແຕ່ເວົ້າຄວາມຈິງ, ຫຼັງຈາກນັ້ນກໍ່ຍອມຮັບການຕໍ່ວ່າຂອງລາວຢ່າງເໝາະສົມ. ໃນຂະນະທີ່ສິ່ງນັ້ນແລ່ນຜ່ານຄວາມຄິດຂອງຂ້ອຍ, ຂ້ອຍກໍ່ໄດ້ຍິນລາວເວົ້າຢ່າງໃຈຮ້າຍວ່າ “ເຈົ້າບໍ່ໄດ້ເວົ້າບໍວ່າ ຜະລິດຕະພັນເຮັດໃຫ້ຜົມໜານີ້ຈະຊ່ວຍໃຫ້ຜົມຫຼາຍຂຶ້ນ? ບໍ່ມີຜົມໃໝ່ແມ່ນແຕ່ເສັ້ນດຽວຂຶ້ນ. ເຈົ້າກຳລັງຫຼອກລວງຂ້ອຍ, ແມ່ນບໍ?” ຂ້ອຍບອກລາວຢ່າງຈິງໃຈວ່າ “ລູກຄ້າບາງຄົນເວົ້າວ່າຜະລິດຕະພັນນີ້ຂ້ອນຂ້າງມີປະສິດທິພາບ ແລະ ຄົນອື່ນກໍ່ເວົ້າວ່າມັນບໍ່ມີປະສິດທິພາບ. ຂ້ອຍບໍ່ໄດ້ໃຊ້ດ້ວຍຕົວຂ້ອຍເອງ, ສະນັ້ນຂ້ອຍບໍ່ສາມາດເວົ້າໄດ້. ຖ້າເຈົ້າຮູ້ສຶກວ່າມັນບໍ່ໄດ້ຜົນ, ສະນັ້ນ ຢ່າໃຊ້ມັນອີກຕໍ່ໄປ ແລະ ຂ້ອຍຈະໃຫ້ເງິນຄືນແກ່ເຈົ້າ”. ເມື່ອໄດ້ຍິນຂ້ອຍເວົ້າແບບນີ້, ຄວາມໃຈຮ້າຍຂອງລາວກໍ່ຫາຍໄປ ແລະ ລາວກໍ່ເວົ້າດ້ວຍຮອຍຍິ້ມວ່າ “ຂ້ອຍພຽງແຕ່ຢາກຮູ້ຄວາມຈິງກ່ຽວກັບເລື່ອງນີ້. ເນື່ອງຈາກເຈົ້າເຕັມໃຈທີ່ຈະຊື່ສັດ, ບໍ່ຈຳເປັນຕ້ອງສົ່ງເງິນຄືນ. ແຕ່ເຖິງຢ່າງໃດກໍ່ຕາມ, ເຖິງແມ່ນວ່າຜົມຂອງຂ້ອຍບໍ່ໄດ້ໜາຂຶ້ນຈາກການນໍາໃຊ້ຜະລິດຕະພັນນີ້, ມັນກໍ່ອ່ອນ ແລະ ເຫຼື້ອມກວ່າແຕ່ກ່ອນ”. ຫຼັງຈາກທີ່ລາວຈາກໄປ, ຂ້ອຍກໍ່ຄິດເຖິງສິ່ງທີ່ຫາກໍ່ເກີດຂຶ້ນ. ຂ້ອຍມີປະສົບການຢ່າງແທ້ຈິງວ່າການເປັນຄົນຊື່ສັດ ແລະ ການປະຕິບັດຄວາມຈິງບໍ່ໄດ້ເປັນຂໍ້ເສຍປຽບ. ມັນບໍ່ພຽງແຕ່ຊະນະຄວາມນັບຖື ແລະ ຄວາມໄວ້ວາງໃຈຂອງຄົນອື່ນເທົ່ານັ້ນ, ແຕ່ມັນຮູ້ສຶກດີຄືກັນ. ສິ່ງນີ້ເຮັດໃຫ້ຂ້ອຍມີຄວາມໝັ້ນໃຈຫຼາຍຂຶ້ນໃນການເປັນຄົນສັດຊື່.

ໃນວັນຢຸດທ້າຍອາທິດຄັ້ງໜຶ່ງ, ເອື້ອຍຂອງຂ້ອຍໄດ້ມາຮ້ານຕັດຜົມເພື່ອສະຜົມຂອງລາວ ໃນຂະນະທີ່ມີລູກຄ້າຄົນໜຶ່ງທີ່ຕ້ອງການຍ້ອມສີຜົມ. ຂ້ອຍໄດ້ເບິ່ງຜົມຂອງລາວ ແລະ ບອກລາວວ່າ “ເຈົ້າຫາກໍ່ຍ້ອມຜົມເມື່ອບໍ່ດົນມານີ້. ເຈົ້າຄວນລໍຖ້າຈັກ ໜ້ອຍ, ເພາະວ່າສີຍ້ອມເຫຼົ່ານີ້ມີສານເຄມີຢູ່ໃນພວກມັນເຊິ່ງບໍ່ດີຕໍ່ເຈົ້າ”. ລູກຄ້າຕອບດ້ວຍຄວາມປະຫຼາດໃຈບາງຢ່າງວ່າ “ຂ້ອຍບໍ່ສາມາດເຊື່ອແທ້ໆວ່າມີຄົນທີ່ດຳເນີນທຸລະກິດໃນລັກສະນະນີ້. ບໍ່ແປກໃຈເລີຍທີ່ເຈົ້າເຮັດໄດ້ດີຫຼາຍ. ຄຸນລັກສະນະທີ່ດີເຮັດໃຫ້ທຸລະກິດປະສົບຜົນສໍາເລັດ!” ຫຼັງຈາກລາວອອກໄປ, ເອື້ອຍຂອງຂ້ອຍກໍ່ເຮັດໜ້າຕະຫຼົກໃສ່ຂ້ອຍ ແລະ ເວົ້າວ່າ “ເຈົ້າເປັນໄຂ້ ຫຼື ເປັນຫຍັງບໍ? ເງິນນັ້ນຢູ່ໃນມືຂອງເຈົ້າແທ້ໆ ແຕ່ເຈົ້າບໍ່ ເອົາ”. ຂ້ອຍເວົ້າຢ່າງສະຫງົບວ່າ “ຄວາມປະພຶດຂອງພວກເຮົາມີຜົນກະທົບຕໍ່ທຸລະກິດຂອງພວກເຮົາ. ຄົນໆໜຶ່ງທີ່ບໍ່ແມ່ນຄົນດີຈະສາມາດດໍາເນີນທຸລະກິດທີ່ດີໄດ້ແນວໃດ? ເຈົ້າສາມາດຫາເງິນໄດ້ໄວໂດຍການບໍ່ມີສິນທຳ, ແຕ່ກໍ່ບໍ່ດົນ. ຂ້ອຍເຮັດສິ່ງຕ່າງໆຢ່າງເປີດເຜີຍທັງໝົດໃນຕອນນີ້ ແລະ ຂ້ອຍກໍ່ຮູ້ສຶກດີຂຶ້ນຫຼາຍທີ່ຫາເງິນດ້ວຍຄວາມສຳນຶກ”. ເອື້ອຍຂອງຂ້ອຍກໍ່ຍິ້ມ ແລະ ເວົ້າວ່າ “ນັ້ນບໍ່ແມ່ນວິທີທີ່ເຈົ້າດຳເນີນທຸລະກິດກ່ອນໜ້ານີ້ເລີຍ. ເຈົ້າປ່ຽນໄປແທ້ໆ”. ເມື່ອເຫັນລັກສະນະທີ່ລາວອັດສະຈັນໃຈ, ຂ້ອຍກໍ່ຂອບພຣະຄຸນພຣະເຈົ້າຄັ້ງແລ້ວຄັ້ງເລົ່າ. ມັນລ້ວນແລ້ວແຕ່ເປັນຍ້ອນພຣະທຳຂອງພຣະເຈົ້າ ແລະ ຂ້ອຍໄດ້ຊີມລົດຊາດຂອງຄວາມສະຫງົບໃນການເປັນຄົນທີ່ຊື່ສັດ ແລະ ການເວົ້າຄວາມຈິງ.

ຫຼັງຈາກນັ້ນ, ຮ້ານຕັດຜົມຂອງຂ້ອຍກໍ່ມີຄົນເຂົ້າມາໃຊ້ບໍລິການທຸກໆວັນຢຸດທ້າຍອາທິດ ແລະ ວັນພັກ ແລະ ມີຫຼາຍຄົນເຂົ້າມາຍ້ອນຄໍາເວົ້າຈາກປາກຕໍ່ປາກ ຫຼື ຄໍາແນະນໍາຂອງໝູ່ເພື່ອນ. ຂ້ອຍເຄີຍຄິດວ່າຂ້ອຍຈະບໍ່ມີວັນຕັ້ງຫຼັກໄດ້ໃນທຸລະກິດ ຫາກບໍ່ເວົ້າຕົວະກ່ຽວກັບບາງຢ່າງ ແລະ ຜູ້ຄົນຈະຫົວຂວັນໃສ່ຂ້ອຍ. ແຕ່ໃນທີ່ສຸດ, ຂ້ອຍກໍ່ໄດ້ເຫັນວ່າແນວຄິດນັ້ນເປັນຕາຫົວ, ແປກປະຫຼາດສໍ່າໃດ. ການດໍາເນີນໄປຕາມປັດຊະຍາຂອງຊາຕານນໍາເອົາຜົນປະໂຫຍດຊົ່ວຄາວ ແລະ ບໍ່ມີຫຍັງເຫຼືອ ນອກຈາກຄວາມວ່າງເປົ່າ ແລະ ຄວາມເຈັບປວດ. ມັນເປັນວິທີການດໍາລົງຊີວິດທີ່ເປັນຕາລັງກຽດ ແລະ ຊົ່ວຮ້າຍ, ບໍ່ມີລັກສະນະໃດໜຶ່ງຂອງມະນຸດ. ຕອນນີ້, ຂ້ອຍເນັ້ນໃສ່ການປະຕິບັດຄວາມຈິງ, ການເວົ້າຢ່າງຊື່ສັດ ແລະ ການດຳລົງຊີວິດຢ່າງທ່ຽງທຳ. ຂ້ອຍບໍ່ພຽງແຕ່ໄດ້ຮັບຄວາມເຄົາລົບ ແລະ ຄວາມໄວ້ວາງໃຈຈາກຄົນອື່ນເທົ່ານັ້ນ, ແຕ່ຂ້ອຍໄດ້ຮູ້ສຶກເຖິງຄວາມສະຫງົບໃຈເປັນການສ່ວນຕົວ. ມັນເປັນວິທີດຳລົງຊີວິດທີ່ອັດສະຈັນ! ການປ່ຽນແປງເລັກນ້ອຍທີ່ຂ້ອຍໄດ້ຜະເຊີນໃນຕອນນີ້ເປັນຍ້ອນພຣະທຳຂອງພຣະເຈົ້າ. ຂອບພຣະຄຸນພຣະເຈົ້າອົງຊົງລິດທານຸພາບສູງສຸດ!


12. ມີພຽງແຕ່ຄວາມຊື່ສັດເທົ່ານັ້ນທີ່ກໍ່ໃຫ້ເກີດຄວາມຄ້າຍຄືມະນຸດ

ໂດຍ ຊື່ຈ້າຍ, ຈີນ

ຜົວຂອງຂ້ານ້ອຍ ແລະ ຂ້ານ້ອຍແມ່ນເຮັດທຸລະກິດຂາຍເຄື່ອງເຟີນີເຈີຫ້ອງການ. ພວກເຮົາເລີ່ມຕົ້ນເຮັດທຸລະກິດດ້ວຍຄວາມຊື່ສັດແທ້ໆ, ເຮັດຕາມທີ່ລູກຄ້າຂໍຢ່າງແທ້ໆ ໂດຍບໍ່ປົນກັບສິ່ງທີ່ເປັນຂອງປອມຮຽນແບບ. ແຕ່ໜຶ່ງປີໄດ້ຜ່ານໄປ ແລະ ຫຼັງຈາກທີ່ໄດ້ຊໍາລະຄ່າທຳນຽມທີ່ພວກເຮົາຕ້ອງຊໍາລະ, ພວກເຮົາກໍມີພຽງພໍເພື່ອດຳລົງຊີວິດຕໍ່ໄປ. ເຈົ້າຂອງຮ້ານຖັດໄປແມ່ນເຮັດທຸລະກິດດຽວກັນ, ແຕ່ພວກເຂົາມີລາຍໄດ້ຫຼາຍກວ່າພວກເຮົາ. ຂ້ານ້ອຍສັບສົນ: ເປັນຫຍັງພວກເຮົາຈຶ່ງບໍ່ສາມາດມີລາຍໄດ້ຫຼາຍສໍ່າກັບພວກເຂົາ? ຂ້ານ້ອຍຢາກໄປເບິ່ງ ແລະ ຮຽນຮູ້, ເພື່ອເບິ່ງວ່າພວກເຂົາຫາເງິນຂອງພວກເຂົາແນວໃດ. ມື້ໜຶ່ງ ລູກຄ້າຄົນໜຶ່ງເຂົ້າມາໃນຮ້ານຂອງພວກເຂົາ ແລະ ສັ່ງໂຊຟາ, ໂຕະຕ້ອນຮັບ ແລະ ໂຕະ ແລະ ຕ້ອງການໃຫ້ພວກມັນມີຄຸນນະພາບອັນດັບຕົ້ນໆ. ຂ້ານ້ອຍເຫັນເຈົ້າຂອງສັນຍາກັບພວກເຂົາວ່າ ພວກມັນຈະມີຄຸນນະພາບທີ່ດີທີ່ສຸດທັງໝົດ, ແຕ່ທັນທີທີ່ລູກຄ້າຈາກໄປ, ລາວກໍເອົາຜະລິດຕະພັນເກຣດສາມຈາກໂຮງງານຂອງພວກເຂົາ ແລະ ປ່ຽນພວກມັນກັບຜະລິດຕະພັນເກຣດໜຶ່ງ ແລະ ສົ່ງພວກມັນໄປໃຫ້ລູກຄ້າ. ລາວໄດ້ເງິນຫຼາຍກວ່າ 10.000 ຢວນ ໃນເວລາບໍ່ພໍເທົ່າໃດ. ການເຫັນພວກເຂົາໃຊ້ກົນລະຍຸດປະເພດນີ້ເປັນເລື່ອງທີ່ເປັນຕາຕົກໃຈສຳລັບຂ້ານ້ອຍແທ້ໆ. ຂ້ານ້ອຍຄິດວ່າ “ນັ້ນແມ່ນວິທີການທີ່ພວກເຂົາດຳເນີນທຸລະກິດ! ນັ້ນບໍ່ແມ່ນການຫຼອກລວງລູກຄ້າບໍ? ນັ້ນບໍ່ແມ່ນວິທີການທີ່ຊື່ສັດຫຼາຍທີ່ຈະເຮັດທຸລະກິດ”. ແຕ່ຫຼັງຈາກນັ້ນ ຂ້ານ້ອຍກໍຄິດວ່າ “ພວກເຮົາເຮັດທຸລະກິດດຽວກັນ ແຕ່ພວກເຂົາມີລາຍໄດ້ຫຼາຍກວ່າ ແລະ ມີຊີວິດທີ່ດີກວ່າ ໃນຂະນະທີ່ພວກເຮົາພຽງແຕ່ຫາພໍດຳລົງຊີວິດ. ມັນມີຄວາມແຕກຕ່າງຫຼາຍເກີນໄປ”. ຂ້ານ້ອຍຄິດວ່າຂ້ານ້ອຍສາມາດຮຽນຮູ້ສອງສາມຢ່າງຈາກພວກເຂົາ. ສະນັ້ນ ເພື່ອຫາເງິນໄດ້ຫຼາຍຂຶ້ນ, ຂ້ານ້ອຍຈຶ່ງເລີ່ມບໍ່ໃສ່ໃຈກັບຄວາມສຳນຶກຂອງຂ້ານ້ອຍ ແລະ ຂາຍສິ່ງຕ່າງໆເຊັ່ນດຽວກັນກັບຮ້ານຂ້າງໆ.

ຄັ້ງໜຶ່ງ ລູກຄ້າເຂົ້າມາສັ່ງເຄື່ອງໃຊ້ໃນຫ້ອງການ ແລະ ຂໍໃຫ້ທຸກສິ່ງມີຄຸນນະພາບສູງ. ຂ້ານ້ອຍຮັບປະກັນກັບລາວຄັ້ງແລ້ວຄັ້ງເລົ່າ ໂດຍເວົ້າວ່າ ມັນຈະເປັນພຽງສິ່ງທີ່ດີທີ່ສຸດເທົ່ານັ້ນ ແລະ ຈະມີການຮັບປະກັນຕະຫຼອດອາຍຸການໃຊ້ງານ, ສະນັ້ນ ລາວຈຶ່ງຮູ້ສຶກສະບາຍໃຈໃນການຊື້ຈາກພວກເຮົາ. ຫຼັງຈາກທີ່ລາວຈາກໄປ, ຂ້ານ້ອຍກໍສະຫຼັບປ່ຽນສິ່ງທີ່ລາວເລືອກກັບຜະລິດຕະພັນເກຣດສາມທີ່ເບິ່ງຄ້າຍຄືກັນກັບຜະລິດຕະພັນທີ່ດີແທ້ໆ ເພາະພວກມັນມີຕົ້ນທຶນໜ້ອຍກວ່າຫຼາຍ. ຂ້ານ້ອຍຮູ້ສຶກບໍ່ສະບາຍໃຈແທ້ໆ ໃນຂະນະທີ່ກຳລັງຈັດສົ່ງລາຍການສັ່ງຊື້ດັ່ງກ່າວ. ຂ້ານ້ອຍຄິດວ່າ “ຖ້າລາວຮູ້ ແລະ ຮຽກຮ້ອງໃຫ້ສົ່ງເງິນຄືນ, ມັນຈະບໍ່ພຽງແຕ່ເປັນການສູນເສຍເງິນເທົ່ານັ້ນ. ລາວຈະກ່າວຫາວ່າຂ້ານ້ອຍເປັນຄົນຫຼອກລວງຕໍ່ໜ້າຂ້ານ້ອຍ”. ຄວາມຄິດນີ້ແຮງເຮັດໃຫ້ຂ້ານ້ອຍຮູ້ສຶກກະວົນກະວາຍຫຼາຍຂຶ້ນ. ຫົວໃຈຂອງຂ້ານ້ອຍເຕັ້ນໄວຂຶ້ນ ແລະ ຂ້ານ້ອຍເຖິງກັບບໍ່ສາມາດຈ້ອງເບິ່ງຕາລາວໄດ້. ຂ້ານ້ອຍປະຫຼາດໃຈ ເມື່ອລາວກວດເບິ່ງລາຍການສັ່ງຊື້ ແລະ ບໍ່ໄດ້ສັງເກດເຫັນຫຍັງ ແລະ ໃນທີ່ສຸດ ຂ້ານ້ອຍກໍສາມາດຮູ້ສຶກຜ່ອນຄາຍໜ້ອຍໜຶ່ງ. ເມື່ອໄດ້ຊໍາລະເງິນແລ້ວ, ຂ້ານ້ອຍກໍມີກຳໄລເພີ່ມຫຼາຍສິບພັນຢວນ ແລະ ເຖິງວ່າຂ້ານ້ອຍຈະມີຄວາມຮູ້ສຶກຜິດເກີດຂຶ້ນ ແລະ ຮູ້ວ່າມັນບໍ່ຊື່ສັດ ແລະ ບໍ່ມີຈັນຍາບັນ, ຂ້ານ້ອຍກໍບໍ່ສາມາດເຮັດຫຍັງໄດ້ ນອກຈາກຮູ້ສຶກພໍໃຈຢ່າງລັບໆກັບການສ້າງລາຍໄດ້ຫຼາຍຂະໜາດນັ້ນໄດ້ຢ່າງໄວວາ. ຫຼັງຈາກໄລຍະໜຶ່ງ, ການເວົ້າຕົວະ ແລະ ການຫຼອກລວງຢູ່ເລື້ອຍໆຂອງຂ້ານ້ອຍກໍເຮັດໃຫ້ເກີດບັນຫາສອງສາມຢ່າງສໍາລັບຂ້ານ້ອຍ. ບາງຄັ້ງ, ເມື່ອຂ້ານ້ອຍຂາຍບາງສິ່ງທີ່ເປັນຂອງປອມ, ລູກຄ້າຈະໂທຫາຂ້ານ້ອຍໃນພາຍຫຼັງເພື່ອຂໍໃຫ້ແປງມັນ. ແຕ່ຂອງປອມນັ້ນບໍ່ມີການບໍລິການຫຼັງການຂາຍ, ສະນັ້ນ ຂ້ານ້ອຍຈຳເປັນຕ້ອງຊອກຫາຂໍ້ອ້າງທຸກປະເພດເພື່ອແກ້ຕົວ. ບາງຄັ້ງ, ຄົນໆໜຶ່ງຈະເວົ້າຢ່າງໃຈຮ້າຍວ່າ “ພວກເຈົ້າທີ່ເປັນເຈົ້າຂອງທຸລະກິດບໍ່ມີຄວາມຮັບຜິດຊອບຫຍັງຫຼັງຈາກທີ່ໄດ້ຂາຍບາງສິ່ງ. ພວກເຈົ້າບໍ່ເປັນຕາເຊື່ອຖືແທ້ໆ!” ການໄດ້ຍິນລູກຄ້າເວົ້າແບບນີ້ເຮັດໃຫ້ຂ້ານ້ອຍບໍ່ສະບາຍໃຈເລີຍ, ແຕ່ຫຼັງຈາກນັ້ນ ຂ້ານ້ອຍຈຶ່ງຄິດວ່າທຸກຄົນກໍເຮັດທຸລະກິດແບບນັ້ນ, ສະນັ້ນ ມັນບໍ່ແມ່ນເລື່ອງທີ່ປົກກະຕິແທ້ໆບໍ? ຄວາມຮູ້ສຶກຜິດນັ້ນຄ່ອຍໆຫາຍໄປ.

ສອງສາມປີຜ່ານໄປ ແລະ ເຖິງວ່າຂ້ານ້ອຍຈະຫາເງິນໄດ້ຈໍານວນໜຶ່ງ ແລະ ກຳລັງມີຊີວິດທີ່ສະດວກສະບາຍຂຶ້ນ, ຂ້ານ້ອຍບໍ່ໄດ້ຮູ້ສຶກເຖິງຄວາມປິຕິຍິນດີໃດໃນຫົວໃຈຂອງຂ້ານ້ອຍ. ກົງກັນຂ້າມ, ຂ້ານ້ອຍພຽງແຕ່ຮູ້ສຶກວິຕົກກັງວົນຢູ່ຕະຫຼອດເວລາ ເພາະຂ້ານ້ອຍໄດ້ຂາຍຂອງປອມຫຼາຍ, ຢ້ານມື້ທີ່ລູກຄ້າຈະພົບວ່າມີບັນຫາເລື່ອງຄຸນນະພາບ ແລະ ໂທຫາເພື່ອຂໍເງິນຄືນ ຫຼື ລາຍງານຂ້ານ້ອຍ. ສິ່ງນັ້ນຈະເຮັດໃຫ້ຂ້ານ້ອຍເສຍເງິນຫຼາຍ. ມັນຍັງສາມາດເຮັດໃຫ້ຂ້ານ້ອຍເສຍຊື່ສຽງຂອງຂ້ານ້ອຍ ແລະ ຜູ້ຄົນອາດຈະເວົ້າຫຼັບຫຼັງຂ້ານ້ອຍ. ໂດຍຫວັງທີ່ຈະຫຼີກເວັ້ນສິ່ງນີ້, ຂ້ານ້ອຍຄິດຢູ່ສະເໝີກ່ຽວກັບວ່າ ຂ້ານ້ອຍຄວນເຮັດແນວໃດເພື່ອໃຫ້ສິ່ງຕ່າງໆຈົບລົງດ້ວຍດີ ຖ້າຂ້ານ້ອຍໄດ້ຮັບການໂທແບບນັ້ນ. ການໃຊ້ຊີວິດແບບນັ້ນແມ່ນເມື່ອຍຫຼາຍສຳລັບຂ້ານ້ອຍ. ຂ້ານ້ອຍມັກຄິດວ່າ “ຖ້າຂ້ານ້ອຍພຽງແຕ່ເຮັດທຸລະກິດດ້ວຍຄວາມຊື່ສັດ ແລະ ສັ່ງສິ່ງທີ່ລູກຄ້າຂໍ ໂດຍບໍ່ໃຫ້ຜະລິດຕະພັນເກຣດສອງແກ່ພວກເຂົາ, ຂ້ານ້ອຍກໍຈະບໍ່ຈຳເປັນຕ້ອງກັງວົນກ່ຽວກັບເລື່ອງນີ້ຕະຫຼອດເວລາ. ແຕ່ມັນມີຄ່າໃຊ້ຈ່າຍຫຼາຍສໍາລັບທຸລະກິດ ແລະ ເຮືອນຂອງຂ້ານ້ອຍ. ຖ້າຂ້ານ້ອຍເຮັດທຸລະກິດຢ່າງຊື່ສັດ, ໃຫ້ໃນສິ່ງທີ່ລູກຄ້າຮ້ອງຂໍ, ຂ້ານ້ອຍຈະບໍ່ໄດ້ເງິນຫຼາຍ. ພວກເຂົາບໍ່ໄດ້ເວົ້າວ່າ ‘ບໍ່ມີສິ່ງ ເອີ້ນວ່າເປັນນັກທຸລະກິດທີ່ຊື່ສັດ’ ບໍ? ນັ້ນບໍ່ແມ່ນພຽງແຕ່ວິທີການເຮັດສິ່ງຕ່າງໆໃນທຸກມື້ນີ້ບໍ? ຂ້ານ້ອຍບໍ່ສາມາດຫາລາຍໄດ້ຢ່າງພຽງພໍ ຫາກບໍ່ມີການຫຼອກລວງ, ສະນັ້ນ ຂ້ານ້ອຍຈຶ່ງຈະໃຫ້ຄວາມສຳຄັນກັບເງິນເທົ່ານັ້ນ”. ດ້ວຍເຫດນັ້ນ, ເຖິງວ່າບາງຄັ້ງ ຄວາມສຳນຶກຂອງຂ້ານ້ອຍຈະຮູ້ສຶກບໍ່ສະບາຍໃຈ, ຂ້ານ້ອຍຍັງສືບຕໍ່ໃຊ້ກົນລະຍຸດທຸລະກິດທີ່ລັບໆເພື່ອຫາເງິນໃຫ້ໄດ້ຫຼາຍຂຶ້ນ.

ໃນປີ 2004, ເອື້ອຍຂອງຂ້ານ້ອຍໄດ້ແບ່ງປັນພາລະກິດແຫ່ງຍຸກສຸດທ້າຍຂອງພຣະເຈົ້າອົງຊົງລິດທານຸພາບສູງສຸດກັບຂ້ານ້ອຍ. ໂດຍການອ່ານພຣະທຳຂອງພຣະເຈົ້າ ຂ້ານ້ອຍຈຶ່ງແນ່ໃຈວ່າມັນຄືພາລະກິດແຫ່ງຍຸກສຸດທ້າຍຂອງພຣະເຈົ້າ ແລະ ເລີ່ມດຳລົງຕາມຊີວິດແຫ່ງຄຣິສຕະຈັກ. ມື້ໜຶ່ງ ຂ້ານ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ອານາຈັກຂອງເຮົາຕ້ອງການຄົນທີ່ຊື່ສັດ, ບໍ່ໜ້າຊື່ໃຈຄົດ ແລະ ບໍ່ຫຼອກລວງ. ຄົນທີ່ຈິງໃຈ ແລະ ຊື່ສັດບໍ່ແມ່ນຄົນທີ່ບໍ່ເປັນທີ່ນິຍົມໃນໂລກບໍ? ເຮົາພຽງຢູ່ກົງກັນຂ້າມ. ມັນເປັນເລື່ອງທີ່ຮັບໄດ້ທີ່ຈະໃຫ້ຄົນຊື່ສັດມາຫາເຮົາ; ເຮົາປິຕິຍິນດີໃນຄົນປະເພດນີ້ ແລະ ເຮົາກໍ່ຍັງຕ້ອງການຄົນປະເພດນີ້ດ້ວຍ. ນີ້ແມ່ນຄວາມຊອບທຳຂອງເຮົາແທ້ໆ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 33). “ພວກເຈົ້າຄວນຮູ້ວ່າ ພຣະເຈົ້າມັກຄົນທີ່ຊື່ສັດ. ພຣະເຈົ້າມີແກ່ນສານຂອງຄວາມຊື່ສັດ ແລະ ພຣະທໍາຂອງພຣະອົງແມ່ນສາມາດເຊື່ອຖືໄດ້ ຕະຫຼອດເວລາ. ນອກຈາກນັ້ນ ການກະທໍາຂອງພຣະອົງ ບໍ່ມີຄວາມຜິດພາດ ແລະ ບໍ່ເປັນທີ່ໜ້າສົງໄສ. ນີ້ຄືເຫດຜົນທີ່ພຣະເຈົ້າມັກຄົນ ທີ່ຊື່ສັດຕໍ່ພຣະອົງ ຢ່າງແທ້ຈິງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະໂອວາດສາມຂໍ້). ເມື່ອໄດ້ອ່ານເລື່ອງນີ້, ຂ້ານ້ອຍຈຶ່ງໄດ້ຮຽນຮູ້ວ່າພຣະເຈົ້າມັກຄົນທີ່ຊື່ສັດ ແລະ ພຣະອົງຮຽກຮ້ອງໃຫ້ພວກເຮົາຊື່ສັດ ແລະ ກົງໄປກົງມາໃນຄໍາເວົ້າ ແລະ ການກະທໍາຂອງພວກເຮົາ. ພວກເຮົາບໍ່ຄວນຫຼອກລວງ ຫຼື ສໍ້ໂກງພຣະເຈົ້າ ຫຼື ມະນຸດ. ຂ້ານ້ອຍຄິດວ່າ “ການເປັນຄົນຊື່ສັດລ້ວນແລ້ວແຕ່ເປັນສິ່ງທີ່ດີ ແລະ ມັນເປັນວິທີການດຳລົງຊີວິດທີ່ສະຫງົບສຸກ ແລະ ຜ່ອນຄາຍ. ແຕ່ໃນສັງຄົມທີ່ໃຫ້ຄວາມສຳຄັນກັບເງິນແບບນີ້, ຄົນທີ່ຊື່ສັດພຽງແຕ່ເບິ່ງຄືເປັນຄົນໂງ່ໃນສາຍຕາຄົນອື່ນ. ໂດຍສະເພາະສໍາລັບພວກເຮົາທີ່ເຮັດທຸລະກິດ, ການຫຼອກລວງລູກຄ້າເປັນຄວາມລັບທີ່ເປີດເຜີຍ. ຖ້າຂ້ານ້ອຍຊື່ສັດແທ້ໆ, ຂ້ານ້ອຍຈະຫາເງິນບໍ່ໄດ້ເລີຍ, ແລ້ວຂ້ານ້ອຍຈະບໍ່ສາມາດລ້ຽງຊີບໄດ້. ແມ່ນແຕ່ບາງຄົນອາດຈະຖືວ່າຂ້ານ້ອຍເປັນຄົນໂງ່ ແລະ ສໍ້ໂກງຂ້ານ້ອຍ. ແຕ່ພຣະເຈົ້າຮຽກຮ້ອງໃຫ້ພວກເຮົາເປັນຄົນສັດຊື່, ສະນັ້ນ ຂ້ານ້ອຍຄວນເຮັດແນວໃດ?” ຂ້ານ້ອຍຄິດເຖິງການແກ້ໄຂ. ຂ້ານ້ອຍຈະເວົ້າ ແລະ ປະຕິບັດຢ່າງສັດຊື່ຢ່າງສິ້ນເຊີງຢູ່ໃນຄຣິສຕະຈັກກັບອ້າຍເອື້ອຍນ້ອງ. ຂ້ານ້ອຍບໍ່ຈຳເປັນຕ້ອງຕັ້ງທ່າລະວັງ ແລະ ຈະບໍ່ມີໃຜຫົວຂວັນຂ້ານ້ອຍ. ແຕ່ຂ້ານ້ອຍບໍ່ສາມາດເປັນຄົນຊື່ສັດຢູ່ບ່ອນເຮັດວຽກ. ສະນັ້ນ, ຂ້ານ້ອຍຈຶ່ງເລີ່ມນໍາສິ່ງນັ້ນໄປປະຕິບັດ.

ມື້ໜຶ່ງ ລູກຄ້າຄົນໜຶ່ງໄດ້ມາຮ້ານ ແລະ ສັ່ງໂຕະ ແລະ ຕັ່ງຈຳນວນ 120 ໜ່ວຍ. ແບບຈຳລອງທັງໝົດທີ່ລາວເລືອກແມ່ນມີຄຸນນະພາບດີ ແລະ ບໍ່ມີກິ່ນຄືກັບສານຟໍມາດີຮາຍ. ຂ້ານ້ອຍຄິດວ່າ “ຂ້ານ້ອຍຈະປ່ຽນສິ່ງທີ່ລາວສັ່ງຊື້ກັບຜະລິດຕະພັນຂອງໂຮງງານອື່ນ ທີ່ມີລັກສະນະຄ້າຍຄືກັນກັບສິ່ງທີ່ລາວຕ້ອງການແທ້ໆ, ເຖິງແມ່ນວ່າຄຸນນະພາບຈະຕໍ່າກວ່າ ແລະ ພວກມັນມີກິ່ນຂອງສານຟໍມາດີຮາຍ. ຫຼັງຈາກນັ້ນ ຂ້ານ້ອຍຈະໄດ້ເງິນເພີ່ມອີກ 1.200 ຢວນ”. ຂ້ານ້ອຍຄິດວ່າຂ້ານ້ອຍຈະຂາຍເຄື່ອງເຟີນີເຈີທີ່ມີຄຸນນະພາບຕໍ່າກວ່າໃຫ້ກັບລາວ. ແຕ່ຫຼັງຈາກນັ້ນ ຂ້ານ້ອຍກໍຄິດກ່ຽວກັບສານຟໍມາດີຮາຍທີ່ເປັນອັນຕະລາຍ ແລະ ຂ້ານ້ອຍຮູ້ສຶກບໍ່ສະບາຍໃຈ. ແຕ່ຫຼັງຈາກນັ້ນອີກຄັ້ງ, ຂ້ານ້ອຍກໍຮູ້ວ່າຮ້ານຄ້າອື່ນທັງໝົດເຮັດທຸລະກິດແບບນັ້ນ. ຖ້າຂ້ານ້ອຍບໍ່ຫຼອກລວງລາວ, ລາວກໍພຽງແຕ່ໄປບ່ອນອື່ນ ແລະ ຖືກຫຼອກລວງຢູ່ບ່ອນນັ້ນ. ຂ້ານ້ອຍຄິດວ່າຂ້ານ້ອຍໜ້າຈະເອົາເງິນດີກວ່າ. ດັ່ງນັ້ນ, ດ້ວຍຄວາມສຳນຶກງ່າຍໆ, ຂ້ານ້ອຍຈຶ່ງວາງການສັ່ງຊື້ຂອງລາວເປັນຜະລິດຕະພັນປອມ. ເມື່ອຂ້ານ້ອຍຈັດສົ່ງໃນສອງສາມມື້ຕໍ່ມາ, ລູກຄ້າກໍສົງໄສກ່ຽວກັບຄຸນນະພາບ ແລະ ກິ່ນ. ລາວຖາມຂ້ານ້ອຍວ່າ “ສິ່ງນີ້ບໍ່ເປັນອັນຕະລາຍບໍ? ເຈົ້າເຮັດທຸລະກິດແບບນີ້ໄດ້ແນວໃດ? ຂ້ອຍບໍ່ຕ້ອງການສິ່ງເຫຼົ່ານີ້ອີກຕໍ່ໄປ!” ຂ້ານ້ອຍຕ້ອງການເຈລະຈາກັບລາວ ແລະ ໃຫ້ລາຄາທີ່ດີກວ່າໃຫ້ກັບລາວ ຕາບໃດທີ່ລາວເກັບທຸກຢ່າງໄວ້. ແຕ່ລາວບໍ່ໃຫ້ໂອກາດຂ້ານ້ອຍໄດ້ເວົ້າເລີຍ, ນອກຈາກເວົ້າຢ່າງໜັກແໜ້ນ ແລະ ເດັດຂາດວ່າລາວຕ້ອງການສົ່ງມັນຄືນທັງໝົດ. ຂ້ານ້ອຍບໍ່ມີທາງເລືອກນອກຈາກນໍາເອົາໂຕະ ແລະ ຕັ່ງທັງໝົດ 120 ໜ່ວຍກັບຄືນ. ຂ້ານ້ອຍເສົ້າເສຍໃຈຫຼັງຈາກທີ່ຂ້ານ້ອຍກັບບ້ານ. ຂ້ານ້ອຍຄິດວ່າການເຮັດສິ່ງທີ່ບໍ່ຊື່ສັດເປັນວຽກທີ່ໜັກ ແລະ ໃຊ້ຊັບພະຍາກອນຫຼາຍ. ມັນບໍ່ແມ່ນພຽງແຕ່ເງິນ, ແຕ່ຊື່ສຽງ ແລະ ກຽດສັກສີຂອງຂ້ານ້ອຍໄດ້ຮັບຄວາມເສຍຫາຍ. ຂ້ານ້ອຍເກັບກ່ຽວສິ່ງທີ່ຂ້ານ້ອຍໄດ້ຫວ່ານ. ຖ້າຂ້ານ້ອຍເຮັດສິ່ງຕ່າງໆຕາມທີ່ພຣະເຈົ້າຮຽກຮ້ອງ ແລະ ບໍ່ຂາຍຜະລິດຕະພັນປອມ, ເຖິງວ່າຂ້ານ້ອຍຈະບໍ່ໄດ້ເງິນຫຼາຍ, ແຕ່ຈະບໍ່ມີຜູ້ໃດໃຈຮ້າຍກັບຂ້ານ້ອຍ ແລະ ຂ້ານ້ອຍຈະບໍ່ເຮັດໃຫ້ຕົນເອງອິດເມື່ອຍ ຫຼື ຮູ້ສຶກວິຕົກກັງວົນ. ໂດຍການເຮັດຢ່າງລັບໆ ຂ້ານ້ອຍທໍາຮ້າຍຕົນເອງ ພ້ອມທັງຄົນອື່ນ! ຂ້ານ້ອຍມາຢູ່ຕໍ່ໜ້າພຣະເຈົ້າເພື່ອອະທິຖານ, ໂດຍກ່າວວ່າ “ໂອ ພຣະເຈົ້າ! ພຣະອົງຮຽກຮ້ອງໃຫ້ພວກເຮົາເປັນຄົນຊື່ສັດ ແຕ່ຂ້ານ້ອຍຍັງບໍ່ຊື່ສັດໃນທຸລະກິດຂອງຂ້ານ້ອຍ. ສິ່ງທີ່ເກີດຂຶ້ນໃນມື້ນີ້ຄືການລົງວິໄນຂອງພຣະອົງ ແລະ ຂ້ານ້ອຍມີຄວາມຂົມຂື່ນພໍແລ້ວໃນການດໍາລົງຊີວິດແບບນີ້. ຂ້ານ້ອຍບໍ່ຕ້ອງການສໍ້ໂກງຄົນອີກຕໍ່ໄປ. ຂ້ານ້ອຍຕ້ອງການໃຫ້ພຣະອົງຊີ້ນໍາໃຫ້ຂ້ານ້ອຍເປັນຄົນຊື່ສັດ. ຂ້ານ້ອຍພ້ອມແລ້ວທີ່ຈະພະຍາຍາມບັນລຸຂໍ້ກຳນົດຂອງພຣະອົງ”.

ຫຼັງຈາກນັ້ນ ມື້ໜຶ່ງໃນການອຸທິດຕົນຂອງຂ້ານ້ອຍ, ຂ້ານ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ເຮົາເປັນພຣະເຈົ້າຜູ້ທີ່ກວດສອບສ່ວນເລິກທີ່ສຸດໃນຫົວໃຈຂອງມະນຸດ. ຢ່າປະພຶດແບບໜຶ່ງໃນເວລາຢູ່ຕໍ່ໜ້າຄົນອື່ນ ແລ້ວປະພຶດອີກແບບເວລາຢູ່ລັບຫຼັງພວກເຂົາ, ເຮົາເຫັນທຸກສິ່ງທີ່ເຈົ້າເຮັດຢ່າງຊັດເຈນ ແລະ ເຖິງແມ່ນວ່າ ເຈົ້າອາດຫຼອກລວງຄົນອື່ນໄດ້ ແຕ່ເຈົ້າບໍ່ສາມາດຫຼອກລວງເຮົາໄດ້. ເຮົາເຫັນທຸກສິ່ງຢ່າງຊັດເຈນ. ມັນເປັນໄປບໍ່ໄດ້ທີ່ເຈົ້າຈະປົກປິດສິ່ງໃດສິ່ງໜຶ່ງ; ທຸກສິ່ງຢູ່ພາຍໃນກໍາມືຂອງເຮົາ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 44). “ເຈົ້າຄິດວ່າຈະບໍ່ມີຫຍັງເກີດຂຶ້ນກັບເຈົ້າຫຼັງຈາກທີ່ເຈົ້າໄດ້ໂກງເງິນຄົນອື່ນບໍ? ເຈົ້າຄິດວ່າຫຼັງຈາກທີ່ໄດ້ໂກງເງິນນັ້ນໄປແລ້ວ, ເຈົ້າຈະບໍ່ຜະເຊີນກັບຜົນສະທ້ອນໃດໆບໍ? ຄົງຈະເປັນໄປບໍ່ໄດ້; ມັນຈະມີຜົນສະທ້ອນຢ່າງແນ່ນອນ! ບໍ່ວ່າພວກເຂົາເປັນໃຜ ຫຼື ບໍ່ວ່າພວກເຂົາເຊື່ອ ຫຼື ບໍ່ ວ່າມີພຣະເຈົ້າກໍຕາມ, ທຸກຄົນຕ້ອງຮັບຜິດຊອບຕໍ່ພຶດຕິກຳຂອງຕົນເອງ ແລະ ແບກຮັບຜົນແຫ່ງການກະທຳຂອງພວກເຂົາ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ X). “ການທີ່ພຣະເຈົ້າຂໍໃຫ້ຜູ້ຄົນຊື່ສັດກໍ່ພິສູດວ່າພຣະອົງກຽດຊັງຄົນທີ່ຫຼອກລວງຢ່າງແທ້ຈິງ ແລະ ພຣະອົງບໍ່ມັກຄົນທີ່ຫຼອກລວງ. ຂໍ້ແທ້ຈິງທີ່ພຣະເຈົ້າບໍ່ມັກຄົນທີ່ຫຼອກລວງກໍ່ໝາຍຄວາມວ່າພຣະອົງບໍ່ມັກການກະທຳ, ອຸປະນິໄສ ແລະ ແຮງຈູງໃຈຂອງພວກເຂົາ; ນັ້ນກໍ່ຄື ພຣະອົງບໍ່ມັກວິທີການທີ່ພວກເຂົາເຮັດສິ່ງຕ່າງໆ. ສະນັ້ນ, ຖ້າພວກເຮົາຕ້ອງເຮັດໃຫ້ພຣະເຈົ້າພໍໃຈ, ພວກເຮົາກໍ່ຕ້ອງປ່ຽນແປງການກະທຳຂອງພວກເຮົາ ແລະ ວິທີການທີ່ພວກເຮົາເປັນຢູ່ກ່ອນ. ກ່ອນໜ້ານີ້, ພວກເຮົາອາໄສຄຳຂີ້ຕົວະ ແລະ ການທຳທ່າເພື່ອອາໄສຢູ່ທ່າມກາງຜູ້ຄົນ, ໂດຍໃຊ້ສິ່ງເຫຼົ່ານີ້ໃຫ້ເປັນທຶນຂອງພວກເຮົາ ແລະ ເປັນພື້ນຖານໃນການເປັນຢູ່, ຊີວິດ ແລະ ພື້ນຖານທີ່ພວກເຮົາປະພຶດຕົນເອງ. ນີ້ຄືສິ່ງທີ່ພຣະເຈົ້າກຽດຊັງ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ການປະຕິບັດທີ່ເປັນພື້ນຖານທີ່ສຸດຂອງການເປັນຄົນສັດຊື່).

ຂ້ານ້ອຍສາມາດຮູ້ສຶກໄດ້ຈາກພຣະທຳຂອງພຣະເຈົ້າວ່າອຸປະນິໄສຂອງພຣະເຈົ້າຊອບທໍາ, ບໍລິສຸດ ແລະ ບໍ່ຍອມຕໍ່ການເຮັດຜິດ. ພຣະອົງກວດສອບທຸກຄຳເວົ້າ ແລະ ການກະທຳຂອງພວກເຮົາ ແລະ ໃນທີ່ສຸດ ພວກເຮົາທຸກຄົນກໍໄດ້ຮັບສິ່ງທີ່ພວກເຮົາສົມຄວນໄດ້ຮັບຕາມສິ່ງທີ່ພວກເຮົາໄດ້ເຮັດ. ຂ້ານ້ອຍສາມາດໃຊ້ການຫຼອກລວງເພື່ອຫາເງິນຫຼາຍຂຶ້ນເປັນຊ່ວງໄລຍະໜຶ່ງ, ແຕ່ຂ້ານ້ອຍຈະເກັບກ່ຽວໝາກຜົນທີ່ຂົມຂື່ນໃນພາຍຫຼັງ. ຂ້ານ້ອຍຈະຕົກນະຮົກ ແລະ ຖືກລົງໂທດຫຼັງຈາກທີ່ຂ້ານ້ອຍຕາຍ. ນັ້ນຄືກົດເກນຂອງສະຫວັນ. ຂ້ານ້ອຍເຫັນວ່າຂ້ານ້ອຍໂງ່ສໍ່າໃດ. ຂ້ານ້ອຍຄິດວ່າຂ້ານ້ອຍສາມາດຊື່ສັດກັບອ້າຍເອື້ອຍນ້ອງໄດ້ ແຕ່ຫຼອກລວງໃນທຸລະກິດຂອງຂ້ານ້ອຍ ເພື່ອປະຈົບປະແຈງພຣະເຈົ້າ ແລະ ຫຼັງຈາກນັ້ນກໍຈະໄດ້ຮັບພອນໃນພາຍຫຼັງໂດຍບໍ່ທໍາລາຍຜົນປະໂຫຍດຂອງຂ້ານ້ອຍໃນຂະນະດຽວກັນ. ຂ້ານ້ອຍສາມາດຫຼອກລວງຜູ້ຄົນດ້ວຍກົນອຸບາຍເລັກນ້ອຍຂອງຂ້ານ້ອຍ, ແຕ່ບໍ່ແມ່ນພຣະເຈົ້າ. ຂ້ານ້ອຍໄດ້ຈ່າຍເງິນຂ້ອນຂ້າງໜ້ອຍສຳລັບໂຕະ ແລະ ຕັ່ງເຫຼົ່ານັ້ນ. ນັ້ນຄືການລົງວິໄນຂອງພຣະເຈົ້າ, ແຕ່ພຣະອົງຍັງເຕືອນ ແລະ ຊ່ວຍຂ້ານ້ອຍໄວ້. ຖ້າບໍ່ດັ່ງນັ້ນ ຂ້ານ້ອຍຈະສືບຕໍ່ເຮັດໃຫ້ຕົນເອງໝົກມຸ່ນ ແລະ ບໍ່ຊື່ສັດ ແລະ ແນ່ນອນວ່າ ຂ້ານ້ອຍຈະໄດ້ຮັບເວນກຳຂອງຂ້ານ້ອຍໃນທີ່ສຸດ. ຄວາມຄິດນີ້ເຮັດໃຫ້ຂ້ານ້ອຍຮູ້ສຶກຢ້ານເລັກນ້ອຍ ແລະ ຂ້ານ້ອຍເລີ່ມໄຕ່ຕອງຕົວເອງ. ເມື່ອຫວນຄິດຄືນຫຼັງຕະຫຼອດຫຼາຍປີທີ່ຂ້ານ້ອຍເຮັດທຸລະກິດ, ຂ້ານ້ອຍບໍ່ສົນໃຈຄວາມສຳນຶກຂອງຂ້ານ້ອຍໃນການຫາເງິນຫຼາຍຂຶ້ນ, ການປ່ຽນຜະລິດຕະພັນທີ່ມີຄຸນນະພາບດີທີ່ລູກຄ້າໄດ້ສັ່ງຊື້ກັບຜະລິດຕະພັນທີ່ມີຄຸນນະພາບຕໍ່າກວ່າ. ຂ້ານ້ອຍເວົ້າຕົວະ ແລະ ສໍ້ໂກງ ແລະ ຍັງສືບຕໍ່ນໍາສະເໜີວ່າສິນຄ້າທີ່ມີຄຸນນະພາບຕໍ່າເປັນສິນຄ້າທີ່ມີຄຸນນະພາບສູງ. ເຖິງແມ່ນວ່າຫຼັງຈາກທີ່ໄດ້ຮັບຄວາມເຊື່ອ, ໂດຍຮູ້ຄົບຖ້ວນເປັນຢ່າງດີວ່າພຣະເຈົ້າຮຽກຮ້ອງໃຫ້ພວກເຮົາຊື່ສັດ, ບໍ່ຫຼອກລວງມະນຸດ ຫຼື ພຣະເຈົ້າ, ຂ້ານ້ອຍກໍຍັງຫຼອກລວງ ແລະ ເວົ້າຕົວະລູກຄ້າເພື່ອຫາເງິນ, ໄດ້ຮັບເງິນທີ່ບໍ່ຊື່ສັດ. ຂ້ານ້ອຍບໍ່ຢຸດເລີຍ ຍ້ອນເຫັນແກ່ເງິນ. ຂ້ານ້ອຍດຳເນີນທຸລະກິດຢ່າງມີເລ່ຫຼ່ຽມ, ຫຼອກລວງຜູ້ຄົນ, ຖືກເຮັດໃຫ້ເສື່ອມຊາມໂດຍຊາຕານ ແລະ ບໍ່ມີຄວາມສຳນຶກ ຫຼື ເຫດຜົນ. ຂ້ານ້ອຍເປັນຄົນມີເລ່ຫຼ່ຽມ, ເຫັນແກ່ຕົວ ແລະ ເປັນຕາລັງກຽດ, ດໍາລົງຊີວິດຄືກັບມານຮ້າຍທີ່ບໍ່ມີຄວາມຄ້າຍຄືກັບມະນຸດ. ມັນເປັນຄືກັບສິ່ງທີ່ພຣະເຢຊູເຈົ້າໄດ້ກ່າວວ່າ: “ເຈົ້າເປັນຄືພໍ່ຂອງເຈົ້າ ເຊິ່ງເປັນມານຮ້າຍ ແລະ ເຈົ້າຈະເຮັດຕາມກິເລດຂອງພໍ່ຂອງເຈົ້າ. ເຂົາເປັນຄາດຕະກອນຕັ້ງແຕ່ເລີ່ມຕົ້ນ ແລະ ບໍ່ໄດ້ຢູ່ໃນຄວາມຈິງ, ເພາະວ່າບໍ່ມີຄວາມຈິງຢູ່ໃນຕົວເຂົາ. ເມື່ອເຂົາເວົ້າຕົວະ, ເຂົາກໍ່ເວົ້າເລື່ອງຂອງເຂົາເອງ: ຍ້ອນເຂົາເປັນຄົນເວົ້າຕົວະ ແລະ ເປັນພໍ່ຂອງການເວົ້າຕົວະ” (ໂຢຮັນ 8:44). “ແຕ່ໃຫ້ການສື່ສານຂອງເຈົ້າເປັນ ແມ່ນແລ້ວ, ແມ່ນແລ້ວ; ບໍ່ແມ່ນ, ບໍ່ແມ່ນ: ຍ້ອນແມ່ນຫຍັງກໍ່ຕາມທີ່ເປັນຫຼາຍກວ່າສິ່ງເຫຼົ່ານີ້ແມ່ນມາຈາກຄວາມຊົ່ວຮ້າຍ” (ມັດທາຍ 5:37). ມີແຕ່ມານເທົ່ານັ້ນທີ່ເວົ້າຕົວະ ແລະ ຫຼອກລວງຢູ່ສະເໝີ ແລະ ນັ້ນແມ່ນສິ່ງທີ່ຂ້ານ້ອຍກຳລັງເຮັດ. ຂ້ານ້ອຍບໍ່ມີຄວາມຄ້າຍຄືກັບມານຮ້າຍບໍ? ຄວາມຄ້າຍຄືມະນຸດຂອງຂ້ານ້ອຍຢູ່ໃສ? ເມື່ອຄິດກ່ຽວກັບສິ່ງນີ້, ຂ້ານ້ອຍຮູ້ສຶກລັງກຽດຕົນເອງຫຼາຍ. ຂ້ານ້ອຍບໍ່ຕ້ອງການຕົວະເພື່ອຜົນປະໂຫຍດຂອງຂ້ານ້ອຍເອງອີກຕໍ່ໄປ. ຕໍ່ມາ ຂ້ານ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າ: “ເຈົ້າຕ້ອງສັດຊື່ ແລະ ຕ້ອງອະທິຖານເພື່ອກໍາຈັດຕົວເຈົ້າອອກຈາກຈິດໃຈອັນເລ່ລ່ຽມຂອງເຈົ້າ. ເມື່ອເຈົ້ານໍາໃຊ້ການອະທິຖານເພື່ອຊໍາລະລ້າງຕົວເຈົ້າໃຫ້ບໍລິສຸດທຸກຄັ້ງທີ່ຈໍາເປັນ ແລະ ນໍາໃຊ້ມັນເພື່ອຈະໄດ້ສໍາຜັດໂດຍພຣະວິນຍານຂອງພຣະເຈົ້າ, ຄວາມປະພຶດຊົ່ວດີຂອງເຈົ້າກໍຈະຄ່ອຍໆປ່ຽນແປງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ວ່າດ້ວຍການປະຕິບັດການອະທິຖານ). “ຄວາມຊື່ສັດໝາຍເຖິງ ການມອບໃຈຂອງເຈົ້າໃຫ້ແກ່ພຣະເຈົ້າ, ການທີ່ບໍ່ເຄີຍຫຼອກລວງ ພຣະອົງໃນສິ່ງໃດໜຶ່ງ, ການເປີດໃຈກັບພຣະອົງໃນທຸກສິ່ງທຸກຢ່າງ ໂດຍບໍ່ໄດ້ປິດບັງຄວາມຈິງ, ການທີ່ບໍ່ເຮັດໃນສິ່ງທີ່ເປັນການຕົວະຜູ້ຄົນທີ່ມີຖານະສູງກວ່າ ແລະ ຫຼອກລວງຜູ້ຄົນທີ່ມີຖານະຕໍ່າກວ່າ ແລະ ການບໍ່ເຮັດພຽງແຕ່ສິ່ງທີ່ເຮັດໃຫ້ພຣະເຈົ້າເພິ່ງພໍໃຈໃນຕົວເຈົ້າເທົ່ານັ້ນ. ເວົ້າໂດຍຫຍໍ້, ການມີຄວາມຊື່ສັດແມ່ນການຢັບຢັ້ງຈາກການກະທໍາ ແລະ ການໃຊ້ຄໍາເວົ້າ ທີ່ບໍ່ບໍລິສຸດ ແລະ ການຫຼອກລວງທັງພຣະເຈົ້າ ແລະ ມະນຸດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະໂອວາດສາມຂໍ້). ພຣະທຳຂອງພຣະເຈົ້າໄດ້ໃຫ້ເສັ້ນທາງແຫ່ງການປະຕິບັດແກ່ຂ້ານ້ອຍ. ຂ້ານ້ອຍຮູ້ວ່າຂ້ານ້ອຍຕ້ອງເພິ່ງພາພຣະເຈົ້າໃນຄວາມພະຍາຍາມຂອງຂ້ານ້ອຍເພື່ອກາຍເປັນຄົນຊື່ສັດ ແລະ ອະທິຖານຫາພຣະເຈົ້າກ່ຽວກັບຄວາມຫຍຸ້ງຍາກຂອງຂ້ານ້ອຍ ເພື່ອເປັນອິດສະຫຼະຈາກອຸປະນິໄສທີ່ເສື່ອມຊາມຂອງຂ້ານ້ອຍ. ຂ້ານ້ອຍຍັງຕ້ອງໄດ້ອະທິຖານ ເມື່ອມີບາງສິ່ງໃນທຸລະກິດທີ່ລາມຫາເງິນ ຫຼື ຜົນປະໂຫຍດຂອງຂ້ານ້ອຍ, ຍອມຮັບການກວດສອບຂອງພຣະເຈົ້າ ແລະ ເປັນຄົນທີ່ກົງໄປກົງມາ. ຂ້ານ້ອຍຕ້ອງເວົ້າຢ່າງກົງໄປກົງມາ ແລະ ສະແຫວງຫາຄວາມຈິງຈາກຂໍ້ແທ້ຈິງໃນຄຳເວົ້າ ແລະ ການກະທຳ. ຂ້ານ້ອຍອະທິຖານ ເມື່ອຂ້ານ້ອຍຮູ້ເຖິງທຸກສິ່ງເຫຼົ່ານີ້, ເຕັມໃຈທີ່ຈະຍອມຮັບການກວດສອບຂອງພຣະເຈົ້າ ແລະ ນໍາເອົາພຣະທຳຂອງພຣະອົງໄປປະຕິບັດ.

ບໍ່ດົນຫຼັງຈາກນັ້ນ, ລູກຄ້າຄົນໜຶ່ງມາສັ່ງຕູ້ໂລຫະຈຳນວນໜຶ່ງ. ລາວຂໍຕູ້ທີ່ມີຄຸນນະພາບສູງກວ່າປົກກະຕິ ແລ້ວມີໂຄງສ້າງທີ່ໝັ້ນຄົງ. ໃນເວລານັ້ນ, ຂ້ານ້ອຍຄິດວ່າ “ຖ້າຂ້ານ້ອຍຈັດລາຍການສັ່ງຊື້ນີ້ຕາມທີ່ລາວຕ້ອງການ, ຂ້ານ້ອຍຈະບໍ່ໄດ້ເງິນຫຼາຍຫຼັງຈາກຫັກຄ່າໃຊ້ຈ່າຍ ແລະ ຕົ້ນທຶນ. ຖ້າຂ້ານ້ອຍຫາບາງສິ່ງທີ່ບາງກວ່າໜ້ອຍໜຶ່ງໃຫ້ລາວ ແລະ ລາວບໍ່ສັງເກດເຫັນ, ຂ້ານ້ອຍຈະສາມາດໄດ້ເງິນ 10.000 ຢວນ ຫຼື ຫຼາຍກວ່ານັ້ນຈາກລາຍການສັ່ງຊື້. ຖ້າຂ້ານ້ອຍພຽງແຕ່ສັ່ງຊື້ບາງສິ່ງທີ່ບໍ່ໝັ້ນຄົງເດ?” ໃນຂະນະທີ່ຂ້ານ້ອຍກຳລັງບໍ່ແນ່ໃຈ, ຂ້ານ້ອຍກໍຈື່ຜົນທີ່ຕາມມາຂອງການທີ່ຂ້ານ້ອຍສໍ້ໂກງຜູ້ຄົນທຸກຄັ້ງ. ບໍ່ພຽງແຕ່ຂ້ານ້ອຍບໍ່ໄດ້ຮັບຫຍັງ, ແຕ່ຂ້ານ້ອຍສູນເສຍເງິນ ແລະ ຮູ້ສຶກບໍ່ດີຫຼາຍ. ຂ້ານ້ອຍຍັງຄິດກ່ຽວກັບວ່າ ຄົນທີ່ສັດຊື່ນໍາຄວາມສຸກມາຫາພຣະເຈົ້າ ແລະ ໄດ້ຮັບພອນຈາກພຣະອົງແນວໃດ ແລະ ພຣະອົງຮຽກຮ້ອງໃຫ້ພວກເຮົາເວົ້າຄວາມຈິງຢ່າງແທ້ຈິງ. ຂ້ານ້ອຍບໍ່ສາມາດເມີນເສີຍຕໍ່ຄວາມສຳນຶກຂອງຂ້ານ້ອຍ ແລະ ເຮັດບາງສິ່ງທີ່ບໍ່ຊື່ສັດພຽງແຕ່ເພື່ອເງິນ. ຂ້ານ້ອຍຮູ້ວ່າການພົບພໍ້ກັບສິ່ງນີ້ອີກຄັ້ງຄືການທີ່ພຣະເຈົ້າທົດສອບຂ້ານ້ອຍ ເພື່ອເບິ່ງວ່າຂ້ານ້ອຍສາມາດປະຕິບັດຕາມຄວາມຕັ້ງໃຈທີ່ຂ້ານ້ອຍມີຕໍ່ໜ້າພຣະເຈົ້າ ຫຼື ບໍ່. ຂ້ານ້ອຍໄດ້ອະທິຖານຫາພຣະເຈົ້າ, ຂໍໃຫ້ພຣະອົງປົກປ້ອງຂ້ານ້ອຍຈາກການລໍ້ລວງ ແລະ ໃຫ້ພະລັງແກ່ຂ້ານ້ອຍເພື່ອປະຕິບັດຄວາມຈິງ ແລະ ປະຖິ້ມຕົນເອງ ແລະ ເປັນຄົນຊື່ສັດທີ່ເຮັດໃຫ້ພຣະເຈົ້າປິຕິຍິນດີ. ຂ້ານ້ອຍຮູ້ສຶກເຂັ້ມແຂງຂຶ້ນຫຼັງຈາກຄຳອະທິຖານຂອງຂ້ານ້ອຍ. ຂ້ານ້ອຍໄດ້ສັ່ງຕູ້ໂລຫະໃຫ້ລາວຄືກັນກັບທີ່ລາວໄດ້ຂໍ ແລະ ເຖິງແມ່ນວ່າຂ້ານ້ອຍບໍ່ໄດ້ເງິນຫຼາຍ, ຂ້ານ້ອຍກໍມີຄວາມຮູ້ສຶກສະຫງົບສຸກທີ່ແທ້ຈິງໃນຫົວໃຈຂອງຂ້ານ້ອຍ. ຂ້ານ້ອຍຍັງຮູ້ສຶກວ່າມັນອັດສະຈັນສໍ່າໃດທີ່ຈະປະຕິບັດຄວາມຊື່ສັດຕາມພຣະທຳຂອງພຣະເຈົ້າ. ມັນບໍ່ແມ່ນການປະນາມ ແລະ ຂ້ານ້ອຍບໍ່ໄດ້ກັງວົນກ່ຽວກັບສິ່ງທີ່ຈະເກີດຂຶ້ນ.

ຂ້ານ້ອຍໄດ້ອ່ານພຣະທຳເຫຼົ່ານີ້ຈາກພຣະເຈົ້າໃນພາຍຫຼັງທີ່ວ່າ: “ເນື່ອງຈາກວ່າມະນຸດເກີດຢູ່ໃນແຜ່ນດິນທີ່ສົກກະປົກ, ເຂົາໄດ້ຮັບອິດທິພົນຈາກສັງຄົມຢ່າງແຮງ, ເຂົາໄດ້ຮັບອິດທິພົນຈາກຈະລິຍະທໍາສັກດີນາ ແລະ ເຂົາໄດ້ຖືກສັ່ງສອນຈາກ ‘ສະຖາບັນແຫ່ງການສຶກສາຊັ້ນສູງ’. ຄວາມຄິດແບບຫຼ້າຫຼັງ, ສິນທຳທີ່ເສື່ອມຊາມ, ມຸມມອງຊີວິດທີ່ຊົ່ວຮ້າຍ, ປັດຊະຍາຊີວິດທີ່ໜ້າລັງກຽດ, ການມີຊີວິດຢູ່ທີ່ໄຮ້ຄຸນຄ່າ ແລະ ການດໍາລົງຊີວິດ ແລະ ປະເພນີທີ່ຕໍ່າຊ້າ ສິ່ງທັງໝົດເຫຼົ່ານີ້ລ້ວນແລ້ວແຕ່ໄດ້ບຸກລຸກເຂົ້າໄປໃນຈິດໃຈຂອງມະນຸດຢ່າງຮ້າຍແຮງ, ທັງໄດ້ທໍາລາຍ ແລະ ໂຈມຕີສາມັນສໍານຶກຂອງເຂົາຢ່າງຮຸນແຮງ. ຜົນຕາມມາກໍຄື ມະນຸດໄດ້ຫ່າງໄກຈາກພຣະເຈົ້າຫຼາຍຂຶ້ນ ແລະ ຕໍ່ຕ້ານພຣະອົງຍິ່ງຂຶ້ນ... ເຖິງແມ່ນພວກເຂົາຈະໄດ້ຍິນຄວາມຈີງ, ຜູ້ທີ່ຈົມຢູ່ໃນຄວາມມືດກໍບໍ່ຄິດທີ່ຈະນໍາເອົາຄວາມຈິງໄປປະຕິບັດ ແລະ ເຖິງແມ່ນວ່າພວກເຂົາໄດ້ເຫັນການປາກົດຕົວຂອງພຣະເຈົ້າ ພວກເຂົາກໍບໍ່ມີແນວໂນ້ມທີ່ຈະສະແຫວງຫາພຣະອົງ. ມະນຸດຊາດທີ່ຕໍ່າຊ້າຈະມີໂອກາດໄດ້ຮັບຄວາມລອດພົ້ນໄດ້ແນວໃດ? ມະນຸດຊາດທີ່ເສື່ອມໂຊມທີ່ສຸດຈະສາມາດດໍາລົງຊີວິດຢູ່ໃນແສງສະຫວ່າງໄດ້ແນວໃດ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການບໍ່ປ່ຽນແປງອຸປະນິໄສຄືການເປັນປໍລະປັກຕໍ່ພຣະເຈົ້າ). “ຈົນກວ່າຜູ້ຄົນໄດ້ປະສົບກັບພາລະກິດຂອງພຣະເຈົ້າ ແລະ ຮັບເອົາຄວາມຈິງ, ມັນຄືທຳມະຊາດຂອງຊາຕານທີ່ເຂົ້າຄວບຄຸມ ແລະ ມີອຳນາດເໜືອພວກເຂົາຈາກພາຍໃນ. ໂດຍສະເພາະແລ້ວ ທຳມະຊາດນັ້ນນໍາໄປສູ່ຫຍັງ? ຕົວຢ່າງເຊັ່ນ: ເປັນຫຍັງເຈົ້າຈຶ່ງເຫັນແກ່ຕົວ? ເປັນຫຍັງເຈົ້າຈຶ່ງປົກປ້ອງຕໍາແໜ່ງຂອງເຈົ້າເອງ? ເປັນຫຍັງເຈົ້າຈິ່ງມີຄວາມຮູ້ສຶກທີ່ແຮງກ້າເຊັ່ນນັ້ນ? ເປັນຫຍັງເຈົ້າຈຶ່ງເພີດເພີນກັບສິ່ງທີ່ບໍ່ຊອບທຳເຫຼົ່ານັ້ນ? ເປັນຫຍັງເຈົ້າຈຶ່ງມັກຄົນທີ່ຊົ່ວຮ້າຍເຫຼົ່ານັ້ນ? ແມ່ນຫຍັງຄືພື້ນຖານທີ່ເຈົ້າມັກສິ່ງດັ່ງກ່າວ? ສິ່ງເຫຼົ່ານີ້ມາຈາກໃສ? ເປັນຫຍັງເຈົ້າຈຶ່ງມີຄວາມສຸກທີ່ຈະຍອມຮັບເອົາພວກມັນ? ຮອດຕອນນີ້, ພວກເຈົ້າກໍໄດ້ມາເຂົ້າໃຈທັງໝົດວ່າ ເຫດຜົນຫຼັກໆທີ່ຢູ່ເບື້ອງຫຼັງສິ່ງເຫຼົ່ານີ້ກໍຄືມີພິດຂອງຊາຕານຢຸ່ພາຍໃນຕົວພວກເຈົ້າ. ແຕ່ສຳລັບພິດຂອງຊາຕານແມ່ນຫຍັງນັ້ນ, ມັນສາມາດຖືກສະແດງອອກດ້ວຍຄຳເວົ້າຢ່າງສົມບູນ. ຕົວຢ່າງເຊັ່ນ: ຖ້າເຈົ້າຖາມວ່າ ‘ຜູ້ຄົນຄວນດໍາລົງຊີວິດແບບໃດ? ຜູ້ຄົນຄວນດໍາລົງຊີວິເພື່ອຫຍັງ’ ຜູ້ຄົນຈະຕອບວ່າ ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’. ວະລີໜຶ່ງຢ່າງນີ້ສຳແດງເຖິງຮາກແທ້ຂອງບັນຫາ. ປັດຊະຍາຂອງຊາຕານໄດ້ກາຍມາເປັນຊີວິດຂອງຜູ້ຄົນ. ບໍ່ວ່າຜູ້ຄົນຈະສະແຫວງຫາຫຍັງກໍ່ຕາມ, ພວກເຂົາກໍ່ເຮັດມັນເພື່ອຕົນເອງ ແລະ ດ້ວຍເຫດນັ້ນ ພວກເຂົາຈຶ່ງດໍາລົງຊີວິດເພື່ອຕົນເອງເທົ່ານັ້ນ. ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’, ນີ້ແມ່ນຊີວິດ ແລະ ປັດຊະຍາຂອງມະນຸດ ແລະ ມັນຍັງເປັນຕົວແທນໃຫ້ແກ່ທຳມະຊາດຂອງມະນຸດ. ຄຳເວົ້າເຫຼົ່ານີ້ຂອງຊາຕານແມ່ນພິດຂອງຊາຕານແທ້ໆ ແລະ ເມື່ອຜູ້ຄົນໄດ້ຊຶມຊັບມັນ, ມັນກໍກາຍມາເປັນທຳມະຊາດຂອງພວກເຂົາ. ທຳມະຊາດຂອງຊາຕານແມ່ນຖືກເປີດໂປງຜ່ານຄຳເວົ້າເຫຼົ່ານີ້; ພວກມັນເປັນຕົວແທນໃຫ້ກັບທຳມະຊາດນັ້ນຢ່າງສົມບູນ. ພິດນີ້ໄດ້ກາຍມາເປັນຊີວິດຂອງຜູ້ຄົນ ພ້ອມທັງເປັນພື້ນຖານການເປັນຢູ່ຂອງພວກເຂົາ ແລະ ມະນຸດຊາດທີ່ເສື່ອມຊາມໄດ້ຖືກຄອບງວໍາໂດຍພິດນີ້ຢ່າງສະໝໍ່າສະເໝີເປັນເວລາຫຼາຍພັນປີ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຍ່າງໃນເສັ້ນທາງຂອງເປໂຕ). ພຣະທຳຂອງພຣະເຈົ້າຊ່ວຍໃຫ້ຂ້ານ້ອຍຮູ້ວ່າ ເປັນຫຍັງຂ້ານ້ອຍຈຶ່ງບໍ່ສາມາດຢຸດຕົວເອງບໍ່ໃຫ້ເວົ້າຕົວະ ແລະ ຫຼອກລວງ. ມັນເປັນຍ້ອນຂ້ານ້ອຍຖືກຊາຕານເຮັດໃຫ້ເສື່ອມຊາມຢ່າງເລິກເຊິ່ງ. ຊາຕານໃຊ້ສັງຄົມ ແລະ ການສຶກສາພາກສາມັນຂອງພວກເຮົາເພື່ອຈຸ່ມພວກເຮົາລົງໃນກົດເກນຂອງຊາຕານ ເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ເງິນບໍ່ແມ່ນທຸກສິ່ງ, ແຕ່ຖ້າບໍ່ມີມັນ ເຈົ້າກໍບໍ່ສາມາດເຮັດຫຍັງໄດ້”, “ເງິນເຮັດໃຫ້ໂລກໝຸນ” ແລະ “ເງິນມາກ່ອນ”. ຍັງມີ “ບໍ່ມີສິ່ງ ເອີ້ນວ່າເປັນນັກທຸລະກິດທີ່ຊື່ສັດ”. ພວກມັນໄດ້ເຂົ້າຢູ່ພາຍໃນຂ້ານ້ອຍ ແລະ ກາຍມາເປັນທຳມະຊາດຂອງຂ້ານ້ອຍ. ສະນັ້ນ ຂ້ານ້ອຍຈຶ່ງຈົບລົງໂດຍການນະມັດສະການເງິນ ແລະ ຂ້ານ້ອຍປະຖິ້ມມາດຕະຖານການປະພຶດທີ່ພື້ນຖານທີ່ສຸດຂອງຂ້ານ້ອຍເທື່ອລະຂັ້ນຕອນ ເພື່ອຜົນກໍາໄລ. ຂ້ານ້ອຍຊົ່ວຮ້າຍ, ໂລບມາກ ແລະ ສົນໃຈແຕ່ຕົນເອງຫຼາຍຂຶ້ນເລື້ອຍໆ. ຂ້ານ້ອຍເຫັນແກ່ຕົວ ແລະ ຫຼອກລວງຫຼາຍ. ໃນການເຮັດທຸລະກິດ, ຂ້ານ້ອຍໄດ້ປ່ຽນສິນຄ້າທີ່ມີຄຸນນະພາບຕໍ່າກວ່າມາແທນສິນຄ້າທີ່ມີຄຸນນະພາບດີ ແລະ ໄດ້ສ້າງຄວາມເສຍຫາຍໂດຍບໍ່ຮັບຮູ້ມັນ. ຂ້ານ້ອຍວາງເງິນ ແລະ ຜົນປະໂຫຍດສ່ວນຕົວຂອງຂ້ານ້ອຍຢູ່ເໜືອທຸກສິ່ງ, ແມ່ນແຕ່ຂາຍຄວາມສຳນຶກ ແລະ ຄວາມກົງໄປກົງມາຂອງຂ້ານ້ອຍເອງ. ຂ້ານ້ອຍສູນເສຍຄວາມເປັນມະນຸດທຳມະດາຢ່າງສິ້ນເຊີງ. ຂ້ານ້ອຍຫາເງິນໄດ້ຫຼາຍໃນລັກສະນະນັ້ນ, ແຕ່ຂ້ານ້ອຍບໍ່ຮູ້ສຶກມີຄວາມສຸກເລີຍ. ກົງກັນຂ້າມ, ຂ້ານ້ອຍຮູ້ສຶກອິດເມື່ອຍ ແລະ ວິຕົກກັງວົນຢູ່ສະເໝີ. ມັນເປັນວິທີທີ່ເຈັບປວດໃນການດໍາລົງຊີວິດ. ຫຼັງຈາກນັ້ນ, ຂ້ານ້ອຍຮູ້ວ່າມັນລ້ວນແລ້ວແຕ່ເປັນຍ້ອນວ່າຊາຕານໄດ້ເຮັດໃຫ້ຂ້ານ້ອຍເສື່ອມຊາມ ຍ້ອນວ່າຂ້ານ້ອຍດຳລົງຊີວິດຕາມກົດເກນຂອງຊາຕານເພື່ອຄວາມຢູ່ລອດ. ຂ້ານ້ອຍຍັງຮູ້ວ່າເປັນຫຍັງໂລກຈຶ່ງມືດມົວ ແລະ ຊົ່ວຮ້າຍຫຼາຍໃນທຸກມື້ນີ້. ມັນເປັນເພາະວ່າທຸກຄົນດໍາລົງຊີວິດດ້ວຍພິດຂອງຊາຕານ ເຊັ່ນ: “ມະນຸດຈະເຮັດຫຍັງກໍຕາມເພື່ອໃຫ້ລໍ້າລວຍ” ແລະ “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”. ດັ່ງນັ້ນ, ພວກເຂົາຈຶ່ງບູຊາເງິນ, ຊື່ສຽງ ແລະ ສະຖານະ, ປາຖະໜາຄວາມສຸກທີ່ຊົ່ວຮ້າຍ, ກາຍມາເປັນຄົນທີ່ເຫັນແກ່ຕົວ, ໂລບມາກ ແລະ ຊົ່ວຮ້າຍຍິ່ງຂຶ້ນ. ຜູ້ຄົນຕໍ່ສູ້ກັນເອງເພື່ອເງິນ ແລະ ຜົນປະໂຫຍດ, ທຳຮ້າຍ ແລະ ສໍ້ໂກງກັນ, ບໍ່ຢຸດເລີຍ. ແມ່ນແຕ່ຄອບຄົວ ແລະ ໝູ່ເພື່ອນກໍບໍ່ຍົກເວັ້ນ. ບໍ່ມີຜູ້ໃດສົນໃຈກ່ຽວກັບຄວາມສຳນຶກ ຫຼື ຄວາມຊື່ສັດອີກຕໍ່ໄປແລ້ວ ແລະ ພວກເຂົາເກືອບເບິ່ງບໍ່ຄືກັບມະນຸດ. ສັງຄົມຂອງພວກເຮົາ ເຊິ່ງຢູ່ພາຍໃນກຳມືຂອງຊາຕານຢ່າງແໜ້ນໜາ ເປັນຄ້າຍຄືກັບພາຊະນະຍ້ອມສີ, ເຄື່ອງບົດຊີ້ນ. ຖ້າບໍ່ມີຄວາມເຊື່ອໃນພຣະເຈົ້າ, ຈະບໍ່ມີທາງທີ່ຈະຮູ້ຄວາມຈິງກ່ຽວກັບວິທີການທີ່ຊາຕານເຮັດໃຫ້ມະນຸດຊາດເສື່ອມຊາມ ຫຼື ໜີພົ້ນຈາກອິດທິພົນທີ່ມືດມົວຂອງມັນໄດ້. ພວກເຮົາກາຍເປັນຄົນທີ່ເສື່ອມຊາມ ແລະ ຊົ່ວຊ້າຫຼາຍຂຶ້ນ ແລະ ໃນທີ່ສຸດກໍຖືກຊາຕານກືນກິນ. ນັ້ນຄືຜົນທີ່ຕາມມາຂອງການທີ່ຊາຕານເຮັດໃຫ້ພວກເຮົາເສື່ອມຊາມ ແລະ ທຳຮ້າຍພວກເຮົາ. ເມື່ອຮູ້ເຖິງເລື່ອງນີ້, ຂ້ານ້ອຍກໍຂອບໃຈແທ້ໆສໍາລັບການປົກປ້ອງ ແລະ ຄວາມລອດຂອງພຣະເຈົ້າ. ຖ້າບໍ່ມີການຊີ້ນໍາ, ການບຳລຸງລ້ຽງ ແລະ ການພິພາກສາຈາກພຣະທຳຂອງພຣະເຈົ້າອົງຊົງລິດທານຸພາບສູງສຸດ, ຂ້ານ້ອຍຈະບໍ່ຮູ້ຄວາມໝາຍຂອງການເປັນຄົນຊື່ສັດ. ຂ້ານ້ອຍຈະບໍ່ຮູ້ເຖິງແກ່ນແທ້ ແລະ ຜົນສະທ້ອນຂອງການເວົ້າຕົວະຢູ່ສະເໝີເຊັ່ນກັນ. ຂ້ານ້ອຍຈະສືບຕໍ່ດໍາລົງຊີວິດພາຍໃຕ້ກຳມືຂອງຊາຕານ, ຫຼອກລວງຢູ່ສະເໝີ, ເກືອບຈະບໍ່ມີຊີວິດຄືກັບມະນຸດ. ບໍ່ວ່າຂ້ານ້ອຍຈະໄດ້ເງິນສໍ່າໃດ, ຂ້ານ້ອຍຍັງຈົບລົງໂດຍການຖືກລົງໂທດຢູ່ໃນນະຮົກ. ຫຼັງຈາກນັ້ນເປັນຕົ້ນມາ, ຂ້ານ້ອຍກໍປະຕິບັດເປັນຄົນເວົ້າຄວາມຈິງ ແລະ ຊື່ສັດໃນທຸລະກິດຂອງຂ້ານ້ອຍ. ບາງຄັ້ງ, ຂ້ານ້ອຍຖືກລໍ້ລວງດ້ວຍເງິນແທ້ໆ ແລະ ຍັງຄິດກ່ຽວກັບການຫຼອກລວງ ແລະ ສໍ້ໂກງຄົນ, ແຕ່ຂ້ານ້ອຍຮູ້ວ່າພຣະເຈົ້າກຽດຊັງສິ່ງນັ້ນ ແລະ ຄົນອື່ນກໍບໍ່ມັກມັນຄືກັນ. ຂ້ານ້ອຍອະທິຖານຫາພຣະເຈົ້າເພື່ອປະຖິ້ມແຮງຈູງໃຈທີ່ຜິດຂອງຂ້ານ້ອຍ ແລະ ປະຕິບັດການເປັນຄົນຊື່ສັດ. ດ້ວຍຄວາມປະຫຼາດໃຈຂອງຂ້ານ້ອຍ, ເມື່ອຂ້ານ້ອຍເຮັດສິ່ງນັ້ນ, ຂ້ານ້ອຍບໍ່ໄດ້ມີລາຍໄດ້ໜ້ອຍລົງເລີຍ. ທຸລະກິດຂອງຂ້ານ້ອຍດີຂຶ້ນ ແລະ ຂ້ານ້ອຍມີລູກຄ້າຫຼາຍຂຶ້ນເລື້ອຍໆ. ຂ້ານ້ອຍໄດ້ຮັບຄວາມເຄົາລົບຈາກຜູ້ຄົນ ແລະ ລູກຄ້າບາງຄົນທີ່ກັບຄືນມາກໍໄວ້ໃຈຂ້ານ້ອຍ, ສະນັ້ນ ພວກເຂົາເຖິງກັບບໍ່ເຂົ້າມາເບິ່ງສິນຄ້າຕ່າງໆເອງ, ແຕ່ຈະສັ່ງຜ່ານທາງໂທລະສັບເທົ່ານັ້ນ. ຂ້ານ້ອຍຮູ້ສຶກສະບາຍໃຈຫຼາຍຂຶ້ນເລື້ອຍໆ, ຮູ້ສຶກວ່າມັນອິດສະຫຼະ ແລະ ປອດໄພຫຼາຍສໍ່າໃດທີ່ຈະເປັນຄົນຊື່ສັດ ແລະ ປະຕິບັດຕາມພຣະທຳຂອງພຣະເຈົ້າ.

ຄັ້ງໜຶ່ງ ລູກຄ້າຄົນໜຶ່ງໄດ້ມາຮ້ານ ແລະ ສັ່ງຕູ້ໂລຫະ 500 ໜ່ວຍ, ຂໍໃຫ້ວັດສະດຸມີຄວາມໜາທີ່ 0,7 ມມ. ຂ້ານ້ອຍບໍ່ໄດ້ລັງເລໃຈເລີຍ, ແຕ່ໄດ້ຈັດການສັ່ງຊື້ຢ່າງຖືກຕ້ອງຕາມທີ່ລາວໄດ້ຮ້ອງຂໍ. ດ້ວຍຄວາມປະຫຼາດໃຈ, ລາວນໍາເອົາເຄື່ອງວັດເສັ້ນຜ່າສູນກາງຂະໜາດນ້ອຍອອກມາ ເພື່ອກວດເບິ່ງຄວາມໜາ ເມື່ອທຸກສິ່ງຖືກຈັດສົ່ງໄປແລ້ວ, ແຕ່ຂ້ານ້ອຍກໍສະຫງົບແທ້ໆ, ປາສະຈາກຄວາມກັງວົນ ຫຼື ຄວາມຢ້ານກົວ. ຫຼັງຈາກທີ່ໄດ້ວັດແທກມັນແລ້ວ, ລາວກໍເວົ້າວ່າ “ເຈົ້າເປັນຄົນໄວ້ໃຈໄດ້ແທ້ໆ. ຫຼາຍຄົນພຽງແຕ່ຕ້ອງການຫາເງິນ ແລະ ບໍ່ສາມາດໄວ້ໃຈໄດ້. ຄົນແບບເຈົ້າແມ່ນມີບໍ່ຫຼາຍ. ຂ້ອຍຈະສັ່ງຊື້ເພີ່ມຈາກເຈົ້າໃນອະນາຄົດ”. ເມື່ອໄດ້ຍິນລາວເວົ້າແນວນີ້, ຂ້ານ້ອຍກໍຮູ້ສຶກຢ່າງເລິກເຊິ່ງຍິ່ງຂຶ້ນວ່າມັນຍິ່ງໃຫຍ່ສໍ່າໃດທີ່ຈະເປັນຄົນຊື່ສັດຕາມພຣະທຳຂອງພຣະເຈົ້າ. ມັນເປັນໄປດັ່ງທີ່ພຣະທຳຂອງພຣະເຈົ້າທີ່ວ່າ: “ທິດທາງໃນອະນາຄົດຈະເປັນດັ່ງນີ້: ຜູ້ຄົນທີ່ໄດ້ຮັບພຣະວັດຈະນະຈາກປາກຂອງພຣະເຈົ້າຈະມີເສັ້ນທາງໃຫ້ຍ່າງຢູ່ເທິງແຜ່ນດິນໂລກ ແລະ ບໍ່ວ່າຈະເປັນນັກທຸລະກິດ ຫຼື ນັກວິທະຍາສາດ ຫຼື ຜູ້ໃຫ້ການສຶກສາ ຫຼື ນັກອຸດສາຫະກຳຕ່າງໆ, ຜູ້ຄົນທີ່ບໍ່ມີພຣະທຳຂອງພຣະເຈົ້າຈະມີຄວາມຍາກລຳບາກແມ່ນແຕ່ບາດກ້າວດຽວ ແລະ ຈະຖືກບັງຄັບໃຫ້ຊອກຫາຫົນທາງທີ່ແທ້ຈິງ. ນີ້ຄືຄວາມໝາຍທີ່ວ່າ ‘ດ້ວຍຄວາມຈິງ ເຈົ້າຈະໄປໄດ້ທົ່ວໂລກ; ປາສະຈາກຄວາມຈິງ ເຈົ້າກໍຈະໄປໃສບໍ່ໄດ້’” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ອານາຈັກພັນປີມາຮອດແລ້ວ). ຂ້ານ້ອຍຂອບພຣະຄຸນສຳລັບຄວາມລອດພົ້ນຂອງພຣະເຈົ້າ!


13. ການຕໍ່ສູ້ເພື່ອເປັນຄົນທີ່ຊື່ສັດ

ໂດຍ ເຫວີຍເຈີ້ງ, ຈີນ

ສອງສາມປີກ່ອນ, ຂ້ອຍເປີດຮ້ານສ້ອມແປງເຄື່ອງໃຊ້ໄຟຟ້າແຫ່ງໜຶ່ງ. ຂ້ອຍຕ້ອງການເປັນນັກທຸລະກິດທີ່ຊື່ສັດ ແລະ ພຽງແຕ່ຫາເງິນໄດ້ໜ້ອຍໜຶ່ງ ເພື່ອໃຫ້ຄອບຄົວຂອງຂ້ອຍມີຢ່າງພຽງພໍ. ແຕ່ຫຼັງຈາກທີ່ໃຊ້ເວລາບາງຊ່ວງກັບຄວາມຫຍຸ້ງວຽກຢູ່ສະເໝີ, ຂ້ອຍກໍເຫັນວ່າຂ້ອຍຫາເງິນຢ່າງພຽງພໍເພື່ອໃຫ້ຄອບຄົວມີຊີວິດຢູ່ຕໍ່ເທົ່ານັ້ນ ແລະ ບໍ່ມີທາງທີ່ຈະເກັບເງິນເລີຍ. ບາງຄັ້ງ ລາຍຮັບປະຈໍາເດືອນຂອງຂ້ອຍເຖິງກັບຢູ່ຕໍ່າກວ່າແຮງງາຂັ້ນຕົ້ນ. ເມຍຂອງຂ້ອຍຈົ່ມໃຫ້ຂ້ອຍຢູ່ສະເໝີກ່ຽວກັບເລື່ອງນີ້ ໂດຍເວົ້າວ່າຂ້ອຍຊື່ສັດເກີນໄປ ແລະ ບໍ່ຮູ້ວິທີເຮັດທຸລະກິດ. ອ້າຍເຂີຍຂອງຂ້ອຍກໍເວົ້າກ່ຽວກັບກໍລະນີຂອງຂ້ອຍຄືກັນ. ລາວເວົ້າວ່າ, “ພວກເຮົາອາໄສຢູ່ໃນຍຸກຂອງເງິນ ແລະ ບໍ່ວ່າເຈົ້າຈະເຮັດແນວໃດກໍຕາມ, ເຈົ້າຕ້ອງໃຫ້ຄົນມອບເງິນຂອງພວກເຂົາໃຫ້ ເພື່ອຄົນອື່ນຈະເບິ່ງວ່າມີຄວາມສາມາດ”. ລາວຍັງເວົ້າສິ່ງຕ່າງໆ ເຊັ່ນ: “ບໍ່ມີຄວາມຮັ່ງມີໃດທີ່ປາສະຈາກຄວາມມີເລ່ຫຼຽມ” ແລະ “ເງິນເຮັດໃຫ້ໂລກໝຸນ” ເພື່ອເຮັດໃຫ້ຂ້ອຍຕື່ນຂຶ້ນ ແລະ ເຮັດຕາມກະແສ, ເຮັດທຸລະກິດຄືກັບຄົນອື່ນ ແລະ ບໍ່ຕ້ອງດື້ດ້ານຫຼາຍ. ຂ້ອຍຄິດວ່າພວກເຂົາມີປະເດັນ, ແຕ່ຂ້ອຍບໍ່ສາມາດເຮັດໃຫ້ຕົນເອງສໍ້ໂກງລູກຄ້າຂອງຂ້ອຍໄດ້. ຂ້ອຍຮູ້ສຶກວ່າຂ້ອຍບໍ່ສາມາດປະນີປະນອມສິ່ງນັ້ນກັບຄວາມສຳນຶກຂອງຂ້ອຍ.

ຕໍ່ມາ ຂ້ອຍສັງເກດເຫັນວ່າ ທ້າວ ຊຽນ, ເຈົ້າຂອງຮ້ານສ້ອມແປງເຄື່ອງໃຊ້ໄຟຟ້າທີ່ຢູ່ໃກ້ກັບຮ້ານຂອງຂ້ອຍ ເກືອບຈະບໍ່ມີທັກສະເຕັກນິກໃດເລີຍ. ລາວພຽງແຕ່ສາມາດແກ້ໄຂບັນຫາບາງຢ່າງທີ່ເລັກນ້ອຍ, ແຕ່ລາວມີປ້າຍໃຫຍ່ຫ້ອຍຢູ່ຕໍ່ໜ້າໂດຍຂຽນວ່າ “ການສ້ອມແປງດ້ວຍຄຸນນະພາບສູງສຸດສໍາລັບເຄື່ອງໃຊ້ໄຟຟ້າທຸກປະເພດ”. ລາວດຶງດູດຫຼາຍທຸລະກິດດ້ວຍວິທີການນັ້ນ. ລາວຍອມຮັບເອົາວຽກ ແລະ ແກ້ໄຂມັນເອງ ຖ້າມັນງ່າຍ. ຖ້າບໍ່ດັ່ງນັ້ນ, ລາວກໍພຽງແຕ່ສົ່ງມັນໄປບ່ອນສ້ອມແປງບ່ອນອື່ນ ແລະ ຫັກເງິນໃຫ້ຕົນເອງ. ລາວສ້າງກຳໄລໃນລະດັບໜຶ່ງພໍສົມຄວນໃນລັກສະນະນັ້ນ. ຄັ້ງໜຶ່ງ ເມື່ອພວກເຮົາກຳລັງລົມກັນ, ລາວບອກຂ້ອຍວ່າ ລາວຫາເງິນຂອງລາວໄດ້ແນວໃດ. ລາວເວົ້າວ່າ ເມື່ອສ່ວນນ້ອຍໆໃນເຄື່ອງໃຊ້ໄຟຟ້າແຕກຫັກ, ເຈົ້າສາມາດປ່ຽນອົງປະກອບທັງໝົດ ເພື່ອເຈົ້າຈະສາມາດເກັບເງິນໄດ້ຫຼາຍຂຶ້ນ. ລູກຄ້າບໍ່ໄດ້ຮູ້ຈັກຫຍັງເລີຍ. ລາວເວົ້າວ່າພວກເຮົາກໍາລັງດໍາລົງຊີວິດຢູ່ໃນສັງຄົມທີ່ໃຫ້ຄວາມສຳຄັນກັບເງິນ ແລະ “ມັນບໍ່ສຳຄັນວ່າແມວສີຂາວ ຫຼື ສີດຳ, ຕາບໃດທີ່ມັນຈັບໜູໄດ້”. ລາວຍັງເວົ້າວ່າການທີ່ສາມາດສ້າງລາຍໄດ້ໝາຍຄວາມວ່າເຈົ້າມີຄວາມສາມາດ, ຖ້າບໍ່ດັ່ງນັ້ນ, ມັນກໍບໍ່ສຳຄັນວ່າເຈົ້າເປັນຄົນດີສໍ່າໃດ, ເຈົ້າຈະຖືກດູຖູກ. ຫຼັງຈາກທີ່ໄດ້ຍິນ “ຄວາມເຂົ້າໃຈຢ່າງເລິກເຊິ່ງອັນສະຫຼາດ” ຂອງຜູ້ຊາຍຄົນນີ້, ຂ້ອຍຄິດວ່າ “ນີ້ຄືຍຸກທີ່ພວກເຮົາອາໄສຢູ່. ຄົນອື່ນຈະເຮັດແມ່ນຫຍັງກໍຕາມເພື່ອເງິນ ແລະ ບໍ່ມີສິ່ງໃດທີ່ເປັນຄວາມຊື່ສັດ, ສະນັ້ນ ມັນຈະດີຫຍັງ ຖ້າຂ້ອຍເປັນພຽງຄົນດຽວທີ່ຊື່ສັດ? ນອກຈາກນັ້ນ, ການເຮັດທຸລະກິດຂອງຂ້ອຍຢ່າງຊື່ສັດບໍ່ໄດ້ເຮັດໃຫ້ຂ້ອຍໄປຮອດໃສ. ຜູ້ຊາຍຄົນນີ້ແປງສິ່ງຕ່າງໆຄືກັນກັບຂ້ອຍ ແລະ ລາວມີຊີວິດທີ່ດີ. ຄອບຄົວທັງໝົດຂອງລາວມີຊີວິດທີ່ດີ, ແຕ່ຂ້ອຍຫາເງິນໄດ້ຢ່າງພຽງພໍເພື່ອໃຫ້ພວກເຮົາມີຊີວິດລອດໄປເທົ່ານັ້ນ. ມັນເບິ່ງຄືກັບວ່າຂ້ອຍຫົວແຂງເກີນໄປ. ຂ້ອຍຄວນຊອກຫາວິທີການຫາເງິນຫຼາຍຂຶ້ນເພື່ອໃຫ້ຄອບຄົວຂອງຂ້ອຍມີຊີວິດທີ່ດີຂຶ້ນ”. ຫຼັງຈາກນັ້ນ, ຂ້ອຍກໍເລີ່ມຮຽນຮູ້ຈາກ “ຄວາມສໍາເລັດ” ຂອງເພື່ອນຮ່ວມງານຂອງຂ້ອຍ ແລະ ໃຊ້ວິທີການລັບໆເພື່ອສໍ້ໂກງລູກຄ້າຂອງຂ້ອຍ. ຂ້ອຍຮູ້ສຶກບໍ່ສະຫງົບ, ແຕ່ຂ້ອຍບໍ່ໄດ້ຄໍານຶງເຖິງມັນ ເພື່ອວ່າຂ້ອຍຈະສາມາດຫາເງິນໄດ້ຫຼາຍຂຶ້ນ.

ມື້ໜຶ່ງ ລູກຄ້າຄົນໜຶ່ງເຂົ້າມາສ້ອມແປງ . ໃນຂະນະທີ່ຂ້ອຍກຳລັງນໍາເອົາສ່ວນທີ່ມີບັນຫາອອກ, ຂ້ອຍເລີ່ມຕົ້ນ ແລະ ນໍາເອົາສອງສາມສ່ວນທີ່ປົກກະຕິດີຢ່າງສົມບູນອອກມາ ເພື່ອລາວຈະຄິດວ່າພວກມັນເສຍຫຼາຍກວ່ານັ້ນ ແລະ ລາວຈະບໍ່ເປັນຄົນສະຫຼາດກວ່າຂ້ອຍ ເມື່ອຂ້ອຍຮຽກເກັບເພີ່ມຈາກລາວ. ຄຳເວົ້າບູຮານທີ່ວ່າ “ມີຄວາມຜິດເທົ່າກັບໂຈນ” ແມ່ນເປັນຈິງຫຼາຍ. ທຳອິດ, ຂ້ອຍຮູ້ສຶກກັງວົນແທ້ໆ ແລະ ຫົວໃຈຂອງຂ້ອຍກໍເຕັ້ນແຮງ, ຢ້ານວ່າລາວຈະເບິ່ງມັນອອກ ແລະ ຮ້ອງໃສ່ຂ້ອຍໃນທັນທີ. ນັ້ນຈະເປັນສິ່ງທີ່ເປັນຕາອັບອາຍ. ແຕ່ຂ້ອຍກໍມີພຽງໃບໜ້າທີ່ສະຫງົບ ແລະ ປ່ຽນສ່ວນປະກອບທັງໝົດເຫຼົ່ານັ້ນ. ເມື່ອມັນມາຮອດເວລາທີ່ຕ້ອງຈ່າຍເງິນ, ຂ້ອຍກໍພຽງແຕ່ຮຽກເກັບນໍາລາວ 50% ຫຼາຍກວ່າລາຄາຂອງຂ້ອຍຢ່າງໜ້າດ້ານ. ຂ້ອຍສືບຕໍ່ກົ້ມຫົວຂອງຂ້ອຍລົງຕະຫຼອດເວລາ, ບໍ່ກ້າຈ້ອງເບິ່ງຕາຂອງລາວ, ແຕ່ຂ້ອຍກໍປະຫຼາດໃຈທີ່ລາວໄດ້ຈ່າຍເງິນໃຫ້ໂດຍບໍ່ເວົ້າຫຍັງເລີຍ. ໃນສຸດທ້າຍ ຂ້ອຍຫາຍໃຈໂລ່ງຫຼັງຈາກລາວຈາກໄປ. ໃບໜ້າ ແລະ ຫຼັງຂອງຂ້ອຍເຕັມໄປດ້ວຍເຫື່ອ ແລະ ຂ້ອຍຮູ້ສຶກບໍ່ສະບາຍໃຈແບບແປກໆ. ແຕ່ເມື່ອຂ້ອຍເຫັນວ່າຂ້ອຍໄດ້ເງິນເພີ່ມ, ຄວາມຮູ້ສຶກນັ້ນກໍຫາຍໄປຢ່າງໄວວາ.

ນັບຈາກນັ້ນເປັນຕົ້ນມາ ຂ້ອຍເລີ່ມຄິດຫາກົນອຸບາຍທຸກຮູບແບບເພື່ອຮຽກເກັບເງິນເກີນຈາກລູກຄ້າ. ຂ້ອຍມີຄວາມສຳນຶກຜິດໆໃນຕອນທຳອິດ, ແຕ່ຂ້ອຍກໍໃຫ້ກຳລັງໃຈຕົນເອງຢ່າງງຽບໆ ເພື່ອວ່າຂ້ອຍຈະສາມາດຫາລາຍໄດ້ເພີ່ມ. ຂ້ອຍຄິດວ່າ “ຂ້ອຍບໍ່ສາມາດອ່ອນໂຍນເກີນໄປ, ‘ຍ້ອນຄວາມຄິດເລັກນ້ອຍບໍ່ໄດ້ເຮັດໃຫ້ເປັນສຸພາບບຸລຸດ, ມະນຸດທີ່ແທ້ຈິງກໍບໍ່ສາມາດປາສະຈາກພິດ’. ຂ້ອຍຕ້ອງສະຫຼາດຂຶ້ນ ຖ້າຂ້ອຍຕ້ອງການຫາເງິນ. ນອກຈາກນັ້ນ, ທຸກຄົນກໍເຮັດມັນ, ບໍ່ມີພຽງແຕ່ຂ້ອຍເທົ່ານັ້ນ”. ຫຼັງຈາກຊົ່ວໄລຍະໜຶ່ງ, ຄວາມສຳນຶກຜິດນັ້ນໄດ້ຫາຍໄປ ແລະ ຂ້ອຍຊຳນານຂຶ້ນ ແລະ ເກັ່ງຂຶ້ນໃນ “ທັກສະ” ການຫາເງິນຂອງຂ້ອຍ. ຂ້ອຍຍັງໄດ້ຮຽນຮູ້ວິທີການອ່ານຄົນ ແລະ ຕັດສິນຄວາມຮູ້ສຶກຂອງຄົນອື່ນ, ປະຕິບັດຕໍ່ຄົນຕ່າງໆຢ່າງແຕກຕ່າງ. ຂ້ອຍໄດ້ຮຽນຮູ້ກົນອຸບາຍເພີ່ມ. ເມື່ອລູກຄ້າທີ່ແຕ່ງໂຕດີເຂົ້າມາ, ຂ້ອຍຈະຊັກຈູງພວກເຂົາ ໂດຍເວົ້າໃນສິ່ງທີ່ພວກເຂົາຕ້ອງການໄດ້ຍິນ ແລະ ປະຈົບປະແຈງພວກເຂົາ ເພື່ອວ່າມັນຈະງ່າຍຂຶ້ນສໍາລັບຂ້ອຍທີ່ຈະຮຽກເກັບເງິນເພີ່ມຈາກພວກເຂົາ. ເມື່ອຂ້ອຍມີລູກຄ້າທີ່ກະວົນກະວາຍແທ້ໆ, ຂ້ອຍກໍທຳທ່າວ່າການສ້ອມແປງເປັນຄວາມເຈັບປວດຫຼາຍ ແລະ ຊັບຊ້ອນແທ້ໆ, ຫຼັງຈາກນັ້ນກໍຕັ້ງໃຈໃຊ້ເວລາຫຼາຍຂຶ້ນ. ດ້ວຍວິທີນັ້ນ ພວກເຂົາຈະສະເໜີເງິນເພີ່ມໃຫ້ກັບຂ້ອຍ. ລູກຄ້າບາງຄົນເປັນຄົນສະຫຼາດຫຼາຍກວ່າ, ສະນັ້ນຂ້ອຍຈຶ່ງຄິດຫາເຫດຜົນທີ່ຈະໃຫ້ພວກເຂົາປະເຄື່ອງໃຊ້ໄຟຟ້າຂອງພວກເຂົາໄວ້ກັບຂ້ອຍ ແລະ ມາຮັບເອົາມັນຄືນໃນອີກມື້ ແລະ ເມື່ອພວກເຂົາກັບມາ ຂ້ອຍກໍເວົ້າວ່າຂ້ອຍພົບບັນຫາອື່ນ. ຂ້ອຍຫາເງິນໄດ້ຫຼາຍ ໂດຍທີ່ບໍ່ໄດ້ໃຊ້ຄວາມພະຍາຍາມຫຼາຍ. ແລ້ວດ້ວຍເຫດນັ້ນ, ຂ້ອຍຈຶ່ງໃຊ້ສະໝອງຂອງຂ້ອຍຢູ່ສະເໝີເພື່ອຮຽກເກັບເງິນເກີນຈາກລູກຄ້າ. ຂ້ອຍໄດ້ເງິນເພີ່ມຫຼາຍ ແລະ ກຳລັງມີຊີວິດທີ່ສະດວກສະບາຍຫຼາຍຂຶ້ນ, ແຕ່ຂ້ອຍບໍ່ຮູ້ສຶກເຖິງຄວາມສຸກ ຫຼື ຄວາມປິຕິຍິນດີໃດໆໃນຫົວໃຈຂອງຂ້ອຍ. ກົງກັນຂ້າມ, ເມື່ອໃດກໍຕາມທີ່ຂ້ອຍຄິດກ່ຽວກັບສິ່ງທີ່ເປັນຕາລັງກຽດ ແລະ ບໍ່ມີຈັນຍາບັນທີ່ຂ້ອຍໄດ້ເຮັດ, ຂ້ອຍກໍຮູ້ສຶກຢ້ານ ແລະ ບໍ່ສະບາຍໃຈ. ບາງຄັ້ງ ຂ້ອຍຈະຄິດວ່າ, “ຂ້ອຍຄວນຢຸດ. ຂ້ອຍບໍ່ຄວນດຳ ເນີນທຸລະກິດທີ່ມີເລ່ຫຼ່ຽມແບບນີ້ອີກຕໍ່ໄປ. ດັ່ງທີ່ພວກເຂົາເວົ້າວ່າ ‘ຄວາມດີໄດ້ຮັບການຕອບແທນດ້ວຍຄວາມດີ ແລະ ຄວາມຊົ່ວດ້ວຍຄວາມຊົ່ວ’. ຂ້ອຍຈະໄດ້ຮັບສິ່ງທີ່ຂ້ອຍສົມຄວນໄດ້ຮັບ”. ແຕ່ຫຼັງຈາກນັ້ນ ເມື່ອຂ້ອຍຄິດກ່ຽວກັບເງິນສົດທັງໝົດທີ່ຢູ່ໃນມືຂອງຂ້ອຍ, ຂ້ອຍບໍ່ສາມາດຕັດສິນໃຈທີ່ຈະຢຸດໄດ້ແທ້ໆ.

ໃນຂະນະທີ່ຂ້ອຍກຳລັງຈະຕົກລົງສູ່ຄວາມເສື່ອມຊາມ ແລະ ຄວາມມືນງົງຫຼາຍຂຶ້ນ, ເອື້ອຍຂອງຂ້ອຍກໍໄດ້ແບ່ງປັນຂ່າວປະເສີດແຫ່ງອານາຈັກຂອງພຣະເຈົ້າອົງຊົງລິດທານຸພາບສູງສຸດກັບຂ້ອຍ. ຫຼັງຈາກທີ່ຍອມຮັບພາລະກິດຂອງພຣະເຈົ້າ, ຂ້ອຍເລີ່ມເຕົ້າໂຮມກັບອ້າຍເອື້ອຍນ້ອງ ແລະ ອ່ານພຣະທຳຂອງພຣະເຈົ້າຢູ່ເລື້ອຍ. ຂ້ອຍອ່ານພຣະທຳເຫຼົ່ານີ້ຈາກພຣະເຈົ້າອົງຊົງລິດທານຸພາບສູງສຸດໃນການເຕົ້າໂຮມຄັ້ງໜຶ່ງ: “ມະນຸດໄດ້ຍ່າງຜ່ານໄລຍະເວລາເຫຼົ່ານີ້ໄປພ້ອມກັນກັບພຣະເຈົ້າ ແຕ່ເຂົາບໍ່ຮູ້ວ່າ ພຣະເຈົ້າປົກຄອງຊະຕາກໍາຂອງສັບພະທຸກສິ່ງ ແລະ ທຸກສິ່ງທີ່ມີຊີວິດ ຫຼື ບໍ່ຮູ້ວ່າພຣະເຈົ້າປັ້ນແຕ່ງ ແລະ ຄວບຄຸມສັບພະສິ່ງທັງປວງແນວໃດ. ນີ້ຄືສິ່ງທີ່ຫຼົບຫຼີກມະນຸດຕັ້ງແຕ່ຍຸກບູຮານຈົນຮອດປັດຈຸບັນ. ສຳລັບເຫດຜົນນັ້ນ, ມັນບໍ່ແມ່ນເປັນຍ້ອນວ່າການກະທຳຂອງພຣະເຈົ້າລີ້ລັບເກີນໄປ ຫຼື ຍ້ອນແຜນການຂອງພຣະເຈົ້າຍັງບໍ່ໄດ້ກາຍເປັນຈິງເທື່ອ, ແຕ່ຍ້ອນຫົວໃຈ ແລະ ວິນຍານຂອງມະນຸດຫ່າງເຫີນຈາກພຣະເຈົ້າຫຼາຍເກີນໄປ ຈົນຮອດຈຸດທີ່ວ່າ ມະນຸດຍັງຢູ່ໃນການຮັບໃຊ້ຂອງຊາຕານ ເຖິງແມ່ນວ່າເຂົາກໍາລັງຕິດຕາມພຣະເຈົ້າ ແລະ ຍັງບໍ່ຮູ້ຕົວເລີຍ. ບໍ່ມີໃຜທີ່ສະແຫວງຫາບາດກ້າວຂອງພຣະເຈົ້າ ແລະ ການປາກົດຕົວຂອງພຣະອົງຢ່າງຫ້າວຫັນ ແລະ ບໍ່ມີໃຜເຕັມໃຈດໍາລົງຢູ່ພາຍໃຕ້ການດູແລ ແລະ ການຮັກສາຂອງພຣະເຈົ້າ. ກົງກັນຂ້າມ ພວກເຂົາປາຖະໜາທີ່ຈະເພິ່ງພາການກັດເຊາະຂອງຊາຕານ ເຊິ່ງເປັນສິ່ງທີ່ຊົ່ວຮ້າຍ ເພື່ອປັບໃຫ້ເຂົ້າກັບໂລກໜ່ວຍນີ້ ແລະ ກົດລະບຽບແຫ່ງການມີຊີວິດຢູ່ທີ່ມະນຸດຊາດທີ່ຊົ່ວຮ້າຍປະຕິບັດຕາມ. ໃນເວລານີ້ ຫົວໃຈ ແລະ ວິນຍານຂອງມະນຸດໄດ້ກາຍມາເປັນບັນນາການໃຫ້ກັບຊາຕານ ແລະ ກາຍເປັນອາຫານຂອງຊາຕານ. ຍິ່ງໄປກວ່ານັ້ນ ຫົວໃຈ ແລະ ວິນຍານຂອງມະນຸດໄດ້ກາຍເປັນບ່ອນທີ່ຊາຕານສາມາດອາໄສຢູ່ ແລະ ເປັນສະໜາມຫຼິ້ນທີ່ເໝາະສົມຂອງມັນ. ດ້ວຍເຫດນີ້ ມະນຸດຈຶ່ງສູນເສຍຄວາມເຂົ້າໃຈໃນຫຼັກການຂອງການເປັນມະນຸດຂອງເຂົາ ແລະ ຄຸນຄ່າ ແລະ ຄວາມໝາຍຂອງການມີຊີວິດຢູ່ຂອງມະນຸດຢ່າງບໍ່ຮູ້ຕົວ. ກົດບັນຍັດຂອງພຣະເຈົ້າ ແລະ ພັນທະສັນຍາລະຫວ່າງພຣະເຈົ້າ ແລະ ມະນຸດຈາງຫາຍໄປຈາກຫົວໃຈຂອງມະນຸດເທື່ອລະໜ້ອຍ ແລະ ເຂົາກໍຢຸດທີ່ຈະສະແຫວງຫາ ຫຼື ສົນໃຈຕໍ່ພຣະເຈົ້າ. ເມື່ອເວລາຜ່ານໄປ ມະນຸດບໍ່ເຂົ້າໃຈອີກຕໍ່ໄປວ່າ ເປັນຫຍັງພຣະເຈົ້າຈຶ່ງສ້າງເຂົາ ຫຼື ເຂົາບໍ່ເຂົ້າໃຈພຣະທຳທີ່ມາຈາກປາກຂອງພຣະເຈົ້າ ແລະ ທຸກສິ່ງທີ່ມາຈາກພຣະເຈົ້າ. ແລ້ວມະນຸດກໍເລີ່ມຕໍ່ຕ້ານກົດເກນ ແລະ ບົດບັນຍັດຂອງພຣະເຈົ້າ ແລະ ຫົວໃຈ ແລະ ວິນຍານຂອງເຂົາກໍຕາຍໄປ... ພຣະເຈົ້າສູນເສຍມະນຸດທີ່ພຣະອົງສ້າງດັ່ງເດີມ ແລະ ມະນຸດກໍສູນເສຍຮາກເຫງົ້າຂອງການເລີ່ມຕົ້ນຂອງເຂົາ: ນີ້ຄືຄວາມໂສກເສົ້າຂອງມະນຸດຊາດນີ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະເຈົ້າເປັນແຫຼ່ງກຳເນີດແຫ່ງຊີວິດຂອງມະນຸດ). ພຣະທຳຂອງພຣະເຈົ້າສະທ້ອນເຖິງຄວາມເປັນຈິງ. ເຖິງແມ່ນວ່າຂ້ອຍຂ້ອນຂ້າງຫາເງິນໄດ້ຈຳນວນໜຶ່ງໃນໂລກ ແລະ ຄວາມສະດວກສະບາຍທາງຮ່າງກາຍຂອງຂ້ອຍກໍດີກວ່າແຕ່ກ່ອນ, ຂ້ອຍກໍວ່າງເປົ່າ ແລະ ເຈັບປວດຢູ່ພາຍໃນ ແລະ ມັນລ້ວນແລ້ວແຕ່ເປັນຍ້ອນຂ້ອຍຫ່າງໄກຈາກພຣະເຈົ້າ, ຂັດກັບຂໍ້ກໍານົດຂອງພຣະອົງສໍາລັບມະນຸດ ແລະ ດຳລົງຊີວິດຕາມກົດລະບຽບຂອງຊາຕານເພື່ອຄວາມຢູ່ລອດ. ເມື່ອຂ້ອຍເປີດຮ້ານຄັ້ງທໍາອິດ, ຂ້ອຍຫາເງິນໄດ້ດ້ວຍຄວາມສຳນຶກທີ່ຊັດເຈນ ແລະ ເຖິງແມ່ນວ່າຂ້ອຍບໍ່ມີລາຍໄດ້ຫຼາຍ, ຂ້ອຍກໍສະຫງົບສຸກ. ແຕ່ຫຼັງຈາກນັ້ນຂ້ອຍໄດ້ຮັບອິດທິພົນຈາກສະພາບແວດລ້ອມຂອງຂ້ອຍ. ເມື່ອເຫັນວ່າຄົນອື່ນລວຍຂຶ້ນດ້ວຍວິທີການທີ່ລັບໆ, ຂ້ອຍກໍເລີ່ມປະຕິບັດ “ບໍ່ມີຄວາມຮັ່ງມີໃດທີ່ປາສະຈາກຄວາມມີເລ່ຫຼຽມ”, “ເງິນເຮັດໃຫ້ໂລກໝຸນ” ແລະ “ເງິນບໍ່ແມ່ນທຸກສິ່ງ, ແຕ່ຖ້າບໍ່ມີມັນ ເຈົ້າກໍບໍ່ສາມາດເຮັດຫຍັງໄດ້” ແລະ ກົດລະບຽບອື່ນໆເພື່ອຄວາມຢູ່ລອດຈາກຊາຕານ. ຂ້ອຍປະຕິບັດຕາມກະແສທີ່ຊົ່ວຮ້າຍ ແລະ ປະຖິ້ມຫຼັກການພື້ນຖານຂອງຂ້ອຍເອງ ເພື່ອຫາເງິນ ໂດຍບໍ່ສົນໃຈຄວາມສຳນຶກຂອງຂ້ອຍໃນການຫຼອກລວງລູກຄ້າ ເພື່ອວ່າພວກເຂົາຈະຖືກບັງຄັບໃຫ້ຕ້ອງຈ່າຍເງິນຫຼາຍຂຶ້ນ. ເງິນຢູ່ໃນມືຂອງຂ້ອຍ, ແຕ່ມັນລ້ວນແລ້ວແຕ່ໄດ້ມາດ້ວຍວິທີການທີ່ຊົ່ວຮ້າຍ. ເມື່ອໃດກໍຕາມທີ່ຂ້ອຍຄິດກ່ຽວກັບສິ່ງເຫຼົ່ານັ້ນທີ່ເປັນຕາລັງກຽດ ແລະ ຜິດສິນລະທຳທີ່ຂ້ອຍໄດ້ເຮັດ, ຂ້ອຍກໍຮູ້ສຶກບໍ່ດີຫຼາຍກ່ຽວກັບຕົນເອງ ແລະ ບໍ່ສາມາດພົບຄວາມສະຫງົບສຸກໄດ້. ຂ້ອຍມີຊີວິດຢູ່ໃນຄວາມຢ້ານກົວວ່າຈະມີຄົນເປີດໂປງຂ້ອຍໃນມື້ໃດໜຶ່ງ ເຊິ່ງເປັນຕອນທີ່ຂ້ອຍຈະຖືກປະນາມ. ສະຖານະການທີ່ຮ້າຍແຮງທີ່ສຸດກໍຄື ຂ້ອຍຈະຖືກລາຍງານຕໍ່ຕໍາຫຼວດ. ຂ້ອຍວິຕົກກັນວົງຢູ່ສະເໝີ. ມັນເປັນວິທີການທີ່ເຈັບປວດທີ່ຈະດໍາລົງຊີວິດ. ແຕ່ມື້ນັ້ນ ຂ້ອຍເຂົ້າໃຈວ່າມັນລ້ວນແລ້ວແຕ່ເປັນເພາະຂ້ອຍດຳລົງຊີວິດຕາມປັດຊະຍາຂອງຊາຕານ. ມັນເປັນຜົນໄດ້ຮັບຈາກການຖືກຜູກມັດ ແລະ ຖືກຫຼອກລວງໂດຍກົດລະບຽບຂອງຊາຕານ. ໂດຍບໍ່ມີການຊີ້ນຳຈາກພຣະທຳຂອງພຣະເຈົ້າ, ຂ້ອຍຈະບໍ່ເຫັນຄວາມເປັນຈິງວ່າຊາຕານກຳລັງທຳຮ້າຍຂ້ອຍແນວໃດຈັກເທື່ອ.

ຫຼັງຈາກນັ້ນ ເອື້ອຍຄົນໜຶ່ງໄດ້ອ່ານຂໍ້ຄວາມສອງສາມຂໍ້ຈາກພຣະທຳຂອງພຣະເຈົ້າໃຫ້ກັບຂ້ອຍ: “ພວກເຈົ້າຄວນຮູ້ວ່າ ພຣະເຈົ້າມັກຄົນທີ່ຊື່ສັດ. ພຣະເຈົ້າມີແກ່ນສານຂອງຄວາມຊື່ສັດ ແລະ ພຣະທໍາຂອງພຣະອົງແມ່ນສາມາດເຊື່ອຖືໄດ້ ຕະຫຼອດເວລາ. ນອກຈາກນັ້ນ ການກະທໍາຂອງພຣະອົງ ບໍ່ມີຄວາມຜິດພາດ ແລະ ບໍ່ເປັນທີ່ໜ້າສົງໄສ. ນີ້ຄືເຫດຜົນທີ່ພຣະເຈົ້າມັກຄົນ ທີ່ຊື່ສັດຕໍ່ພຣະອົງ ຢ່າງແທ້ຈິງ. ຄວາມຊື່ສັດໝາຍເຖິງ ການມອບໃຈຂອງເຈົ້າໃຫ້ແກ່ພຣະເຈົ້າ, ການທີ່ບໍ່ເຄີຍຫຼອກລວງ ພຣະອົງໃນສິ່ງໃດໜຶ່ງ, ການເປີດໃຈກັບພຣະອົງໃນທຸກສິ່ງທຸກຢ່າງ ໂດຍບໍ່ໄດ້ປິດບັງຄວາມຈິງ, ການທີ່ບໍ່ເຮັດໃນສິ່ງທີ່ເປັນການຕົວະຜູ້ຄົນທີ່ມີຖານະສູງກວ່າ ແລະ ຫຼອກລວງຜູ້ຄົນທີ່ມີຖານະຕໍ່າກວ່າ ແລະ ການບໍ່ເຮັດພຽງແຕ່ສິ່ງທີ່ເຮັດໃຫ້ພຣະເຈົ້າເພິ່ງພໍໃຈໃນຕົວເຈົ້າເທົ່ານັ້ນ. ເວົ້າໂດຍຫຍໍ້, ການມີຄວາມຊື່ສັດແມ່ນການຢັບຢັ້ງຈາກການກະທໍາ ແລະ ການໃຊ້ຄໍາເວົ້າ ທີ່ບໍ່ບໍລິສຸດ ແລະ ການຫຼອກລວງທັງພຣະເຈົ້າ ແລະ ມະນຸດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະໂອວາດສາມຂໍ້). “ອານາຈັກຂອງເຮົາຕ້ອງການຄົນທີ່ຊື່ສັດ, ບໍ່ໜ້າຊື່ໃຈຄົດ ແລະ ບໍ່ຫຼອກລວງ. ຄົນທີ່ຈິງໃຈ ແລະ ຊື່ສັດບໍ່ແມ່ນຄົນທີ່ບໍ່ເປັນທີ່ນິຍົມໃນໂລກບໍ? ເຮົາພຽງຢູ່ກົງກັນຂ້າມ. ມັນເປັນເລື່ອງທີ່ຮັບໄດ້ທີ່ຈະໃຫ້ຄົນຊື່ສັດມາຫາເຮົາ; ເຮົາປິຕິຍິນດີໃນຄົນປະເພດນີ້ ແລະ ເຮົາກໍ່ຍັງຕ້ອງການຄົນປະເພດນີ້ດ້ວຍ. ນີ້ແມ່ນຄວາມຊອບທຳຂອງເຮົາແທ້ໆ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 33). ຫຼັງຈາກນັ້ນ, ລາວໄດ້ແບ່ງປັນການໂອ້ລົມນີ້: “ພຣະເຈົ້າມີແກ່ນແທ້ທີ່ຊື່ສັດ. ພຣະອົງມັກ ແລະ ອວຍພອນຄົນທີ່ຊື່ສັດ. ໃນການທີ່ພວກເຮົາພົວພັນກັບຄົນອື່ນໆໃນໂລກ, ພວກເຮົາດໍາລົງຊີວິດຕາມກົດເກນຂອງຊາຕານ, ‘ຢ່າຍົກນິ້ວມື ຖ້າບໍ່ມີລາງວັນ’. ຄຳເວົ້າ ແລະ ການກະທຳຂອງພວກເຮົາທັງໝົດແມ່ນເພື່ອຜົນປະໂຫຍດສ່ວນຕົວ ແລະ ພວກເຮົາເວົ້າຕົວະ ແລະ ຫຼອກລວງໂດຍບໍ່ມີຄວາມຮູ້ສຶກຜິດ. ພວກເຮົາບໍ່ຮູ້ວ່າການເປັນຄົນດີໝາຍຄວາມວ່າແນວໃດ. ແຕ່ຄວາມເຊື່ອໃນພຣະເຈົ້າແຕກຕ່າງໃນປັດຈຸບັນ. ພຣະອົງຮຽກຮ້ອງໃຫ້ພວກເຮົາເປັນຄົນຊື່ສັດ, ເວົ້າຄວາມຈິງ ແລະ ກົງໄປກົງມາ. ພຣະອົງຂໍໃຫ້ພວກເຂົາຍອມຮັບການກວດສອບຂອງພຣະອົງໃນທຸກຄໍາເວົ້າ ແລະ ການກະທໍາຂອງພວກເຮົາ, ພວກເຮົາເປີດເຜີຍ ແລະ ກົງໄປກົງມາ ແລະ ບໍ່ພະຍາຍາມຫຼອກລວງ ຫຼື ສໍ້ໂກງພຣະເຈົ້າ ຫຼື ມະນຸດ. ມີພຽງແຕ່ຄົນຊື່ສັດເທົ່ານັ້ນທີ່ມີລັກສະນະຂອງມະນຸດຢ່າງແທ້ຈິງ ແລະ ມີພຽງແຕ່ພວກເຂົາເທົ່ານັ້ນທີ່ສາມາດເປັນພະຍານ ແລະ ມອບຄວາມສະຫງ່າລາສີໃຫ້ກັບພຣະເຈົ້າ”. ຂ້ອຍໄດ້ຮຽນຮູ້ຈາກພຣະທຳຂອງພຣະເຈົ້າວ່າພຣະອົງມັກຄົນຊື່ສັດ ແລະ ຂ້ອຍຕ້ອງປະຕິບັດຕາມຂໍ້ກໍານົດຂອງພຣະອົງ. ຂ້ອຍເລີ່ມປະຕິບັດການເວົ້າຢ່າງຊື່ສັດກັບອ້າຍເອື້ອຍນ້ອງ ແລະ ບໍ່ຫຼອກລວງພວກເຂົາ, ແຕ່ຂ້ອຍຍັງກັງວົນ ເມື່ອກຳລັງເຮັດທຸລະກິດ. ຂ້ອຍຮູ້ສຶກວ່າມັນງ່າຍກວ່າທີ່ຈະປະຕິບັດການເປັນຄົນຊື່ສັດກັບອ້າຍເອື້ອຍນ້ອງ, ແຕ່ຖ້າຂ້ອຍເຮັດແບບນັ້ນໃນທຸລະກິດຂອງຂ້ອຍ, ຂ້ອຍຈະມີລາຍໄດ້ໜ້ອຍລົງຫຼາຍ ແລະ ຂ້ອຍອາດເຖິງກັບຈະຕ້ອງປິດກິດຈະການ. ແຕ່ຖ້າຂ້ອຍສືບຕໍ່ສໍ້ໂກງ ແລະ ຫຼອກລວງຜູ້ຄົນຄືແຕ່ກ່ອນ, ນັ້ນຈະບໍ່ຂັດກັບຄວາມປະສົງຂອງພຣະເຈົ້າບໍ? ດັ່ງນັ້ນ, ການປະຕິບັດຂອງຂ້ອຍຄວນເປັນແນວໃດ? ຂ້ອຍຄິດກ່ຽວກັບມັນເປັນເວລາດົນ ແລະ ຄົ້ນພົບການປະນີປະນອມ: ຂ້ອຍຈະເປັນຄົນຊື່ສັດທີ່ຄຣິດຕະຈັກ, ແຕ່ຂ້ອຍຈະສືບຕໍ່ດໍາເນີນທຸລະກິດຕາມປົກກະຕິໃນຮ້ານຂອງຂ້ອຍ.

ມື້ໜຶ່ງ ມີຜູ້ຊາຍສູງອາຍຸຜູ້ໜຶ່ງເຂົ້າມາດ້ວຍໂທລະພາບຂອງລາວ ໂດຍເວົ້າວ່າຮູບພາບເບິ່ງຄືວ່າມົວລົງ. ຂ້ອຍໄດ້ກວດເບິ່ງ ແລະ ເຫັນວ່າທໍ່ສີເກົ່າແລ້ວ ແລະ ຕ້ອງໄດ້ປ່ຽນໃໝ່, ແຕ່ຂ້ອຍບໍ່ໄດ້ບອກຄວາມຈິງແກ່ລາວ. ຂ້ອຍພຽງແຕ່ເພີ່ມແຮງໄຟຟ້າທີ່ເປັນເສັ້ນໃຍຂxນ ເພື່ອວ່າລາວຈະສາມາດນໍາໃຊ້ມັນດົນກວ່າເກົ່າໜ້ອຍໜຶ່ງ, ຫຼັງຈາກນັ້ນ ຂ້ອຍສາມາດປ່ຽນພວກມັນເມື່ອບັນຫາເກີດຂຶ້ນອີກ. ດ້ວຍວິທີນັ້ນ ຂ້ອຍຈະໄດ້ເງິນຕື່ມອີກ 30 ຢວນສຳລັບການສ້ອມແປງ. ສອງອາທິດຕໍ່ມາ, ໂທລະພາບມີບັນຫາແທ້ໆ ແລະ ຜູ້ຊາຍຄົນນັ້ນໄດ້ຂໍໃຫ້ຂ້ອຍສ້ອມແປງມັນຄືນໃໝ່ ໂດຍເວົ້າວ່າຂ້ອຍເຮັດບໍ່ໄດ້ດີ. ຂ້ອຍບອກລາວວ່າທໍ່ສີເກົ່າ ແລະ ຕ້ອງໄດ້ປ່ຽນໃໝ່. ແຕ່ຂ້ອຍກໍປະຫຼາດໃຈທີ່ລາວເບິ່ງທະລຸແຜນການນ້ອຍໆຂອງຂ້ອຍ. ລາວບໍ່ຍອມໃຫ້ຄ່າບໍລິການສ້ອມແປງ 30 ຢວນ ແລະ ໄດ້ກ່າວຕິຕຽນວ່າ “ຊາຍຫນຸ່ມເອີຍ, ການດໍາເນີນທຸລະກິດຈຳເປັນຕ້ອງມີຄວາມຊື່ສັດ. ຢ່າໂລບມາກເກີນໄປ!” ຂ້ອຍຮູ້ສຶກອາຍແທ້ໆໃນເວລານັ້ນ ແຕ່ຫຼັງຈາກນັ້ນກໍປັດມັນຜ່ານໄປໂດຍບໍ່ໄດ້ຄິດຫຍັງອີກ. ຕໍ່ມາ ແມ່ຍິງສູງອາຍຸຜູ້ໜຶ່ງໄດ້ເຂົ້າມາພ້ອມກັບໄມໂຄຣເວບທີ່ເພ ແລະ ຂ້ອຍພົບເຫັນສ່ວນນ້ອຍໆສ່ວນໜຶ່ງທີ່ແຕກໃນໄມໂຄຣເວບນັ້ນ. ຂ້ອຍຄິດວ່າຂ້ອຍສາມາດແກ້ໄຂມັນໄດ້ ແລະ ຫຼັງຈາກນັ້ນກໍຮຽກເກັບຄ່າບໍລິການທີ່ສົມເຫດສົມຜົນ. ແຕ່ຫຼັງຈາກນັ້ນ ຂ້ອຍກໍຄິດວ່າລາວແຕ່ງໂຕຂ້ອນຂ້າງດູດີ, ສະນັ້ນ ການຮຽກເກັບນໍາລາວເພີ່ມອີກໜ້ອຍໜຶ່ງຈະບໍ່ສ້າງບັນຫາຫຼາຍ. ເຈົ້າຕ້ອງຮັບເອົາສິ່ງທີ່ເຈົ້າສາມາດຮັບໄດ້. ແຕ່ສອງສາມມື້ຕໍ່ມາ ລາວໄດ້ກັບມາທີ່ຮ້ານ ແລະ ເວົ້າວ່າ “ເຈົ້າຮຽກເກັບນໍາຂ້ອຍຫຼາຍເກີນໄປສຳລັບໄມໂຄຣເວບນັ້ນ. ມີຄວາມສໍານຶກແດ່. ສະຫວັນເຫັນສິ່ງທີ່ພວກເຮົາເຮັດ!” ຂ້ອຍຮູ້ສຶກບໍ່ດີແທ້ໆຫຼັງຈາກທີ່ຖືກລາວຮ້າຍ ແລະ ຂ້ອຍຄິດອີກຄັ້ງກ່ຽວກັບສິ່ງທີ່ຜູ້ຊາຍຄົນນັ້ນເວົ້າ. ຂ້ອຍຮູ້ສຶກເສຍໃຈຫຼາຍ. ຂ້ອຍຍັງຮູ້ອີກວ່າພຣະເຈົ້າກຳລັງໃຊ້ສິ່ງຕ່າງໆທີ່ຢູ່ອ້ອມຂ້າງຂ້ອຍເພື່ອເຕືອນຂ້ອຍ ເພື່ອວ່າຂ້ອຍຈະໄຕ່ຕອງ ແລະ ຮູ້ຈັກຕົນເອງ.

ຫຼັງຈາກນັ້ນ, ຂ້ອຍໄດ້ອ່ານສິ່ງນີ້ຢູ່ໃນພຣະທຳຂອງພຣະເຈົ້າ: “ບໍ່ວ່າເຈົ້າກຳລັງເຮັດຫຍັງກໍຕາມ, ບໍ່ວ່າເລື່ອງໃດໜຶ່ງຈະໃຫຍ່ ຫຼື ນ້ອຍກໍຕາມ ແລະ ບໍ່ວ່າເຈົ້າເຮັດມັນເພື່ອສຳເລັດໜ້າທີ່ຂອງເຈົ້າໃນຄອບຄົວຂອງພຣະເຈົ້າ ຫຼື ດ້ວຍເຫດຜົນສ່ວນຕົວຂອງເຈົ້າເອງກໍຕາມ, ເຈົ້າຕ້ອງພິຈາລະນາວ່າສິ່ງທີ່ເຈົ້າກຳລັງເຮັດນັ້ນສອດຄ່ອງກັບຄວາມປະສົງຂອງພຣະເຈົ້າ ຫຼື ບໍ່, ພ້ອມທັງມັນແມ່ນສິ່ງທີ່ບຸກຄົນໃດໜຶ່ງທີ່ມີຄວາມເປັນມະນຸດຄວນເຮັດ ຫຼື ບໍ່. ຖ້າເຈົ້າສະແຫວງຫາຄວາມຈິງແບບນັ້ນໃນທຸກສິ່ງທີ່ເຈົ້າເຮັດ, ແລ້ວເຈົ້າກໍເປັນຄົນທີ່ເຊື່ອໃນພຣະເຈົ້າຢ່າງແທ້ຈິງ. ຖ້າເຈົ້າປະຕິບັດກັບທຸກເລື່ອງ ແລະ ຄວາມຈິງທຸກປະການໃນລັກສະນະນີ້ຢ່າງເຄັ່ງຄັດ, ແລ້ວເຈົ້າກໍ່ຈະສາມາດບັນລຸການປ່ຽນແປງໃນອຸປະນິໄສຂອງເຈົ້າ. ບາງຄົນຄິດວ່າ ເມື່ອພວກເຂົາກຳລັງເຮັດບາງສິ່ງທີ່ເປັນການສ່ວນຕົວ, ພວກເຂົາເຮັດໄດ້ພຽງແຕ່ເບິ່ງຂ້າມຄວາມຈິງ, ເຮັດຕາມທີ່ພວກເຂົາປາຖະໜາ ແລະ ເຮັດມັນໃນລັກສະນະໃດກໍ່ຕາມທີ່ເຮັດໃຫ້ພວກເຂົາມີຄວາມສຸກ ແລະ ໃນລັກສະນະໃດກໍ່ຕາມທີ່ເປັນປະໂຫຍດໃຫ້ກັບພວກເຂົາ. ພວກເຂົາບໍ່ໄດ້ຄຳນຶງແມ່ນແຕ່ໜ້ອຍດຽວກ່ຽວກັບວ່າມັນອາດສົ່ງຜົນກະທົບແນວໃດຕໍ່ຄອບຄົວຂອງພຣະເຈົ້າ ຫຼື ພວກເຂົາບໍ່ໄດ້ຄຳນຶງກ່ຽວກັບວ່າສິ່ງທີ່ພວກເຂົາກຳລັງເຮັດເໝາະສົມກັບຄຸນສົມບັດການເປັນໄພ່ພົນ ຫຼື ບໍ່. ໃນທີ່ສຸດແລ້ວ, ຫຼັງຈາກທີີ່ພວກເຂົາສຳເລັດກັບເລື່ອງດັ່ງກ່າວ ພວກເຂົາກໍ່ເລີ່ມມີຄວາມມືດມົວຢູ່ພາຍໃນ ແລະ ຮູ້ສຶກບໍ່ສະບາຍໃຈ, ເຖິງແມ່ນພວກເຂົາບໍ່ຮູ້ເຫດຜົນວ່າເປັນຫຍັງ. ຜົນກຳສະໜອງນີ້ບໍ່ແມ່ນສິ່ງທີ່ສົມຄວນໄດ້ຮັບບໍ? ຖ້າເຈົ້າເຮັດສິ່ງຕ່າງໆທີ່ພຣະເຈົ້າບໍ່ເຫັນດີ, ແລ້ວເຈົ້າກໍ່ໄດ້ເຮັດຜິດຕໍ່ພຣະເຈົ້າ. ຖ້າຄົນໃດໜຶ່ງບໍ່ຮັກຄວາມຈິງ ແລະ ເຮັດສິ່ງຕ່າງໆໂດຍອີງໃສ່ຄວາມປະສົງຂອງພວກເຂົາເອງຢູ່ເລື້ອຍໆ, ແລ້ວພວກເຂົາກໍ່ຈະເຮັດຜິດຕໍ່ພຣະເຈົ້າຢູ່ເລື້ອຍໆ. ໂດຍປົກກະຕິແລ້ວ, ຄົນດັ່ງກ່າວແມ່ນບໍ່ໄດ້ຮັບຄວາມເຫັນດີຈາກພຣະເຈົ້າໃນສິ່ງທີ່ພວກເຂົາເຮັດ ແລະ ຖ້າພວກເຂົາບໍ່ກັບໃຈ, ແລ້ວການລົງໂທດກໍ່ຈະຢູ່ບໍ່ໄກຫຼາຍ” (ຄັດຈາກບົດ “ການສະແຫວງຫາຄວາມປະສົງຂອງພຣະເຈົ້າແມ່ນເພື່ອເຫັນແກ່ການປະຕິບັດຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). “ຈົນກວ່າຜູ້ຄົນໄດ້ປະສົບກັບພາລະກິດຂອງພຣະເຈົ້າ ແລະ ຮັບເອົາຄວາມຈິງ, ມັນຄືທຳມະຊາດຂອງຊາຕານທີ່ເຂົ້າຄວບຄຸມ ແລະ ມີອຳນາດເໜືອພວກເຂົາຈາກພາຍໃນ. ໂດຍສະເພາະແລ້ວ ທຳມະຊາດນັ້ນນໍາໄປສູ່ຫຍັງ? ຕົວຢ່າງເຊັ່ນ: ເປັນຫຍັງເຈົ້າຈຶ່ງເຫັນແກ່ຕົວ? ເປັນຫຍັງເຈົ້າຈຶ່ງປົກປ້ອງຕໍາແໜ່ງຂອງເຈົ້າເອງ? ເປັນຫຍັງເຈົ້າຈິ່ງມີຄວາມຮູ້ສຶກທີ່ແຮງກ້າເຊັ່ນນັ້ນ? ເປັນຫຍັງເຈົ້າຈຶ່ງເພີດເພີນກັບສິ່ງທີ່ບໍ່ຊອບທຳເຫຼົ່ານັ້ນ? ເປັນຫຍັງເຈົ້າຈຶ່ງມັກຄົນທີ່ຊົ່ວຮ້າຍເຫຼົ່ານັ້ນ? ແມ່ນຫຍັງຄືພື້ນຖານທີ່ເຈົ້າມັກສິ່ງດັ່ງກ່າວ? ສິ່ງເຫຼົ່ານີ້ມາຈາກໃສ? ເປັນຫຍັງເຈົ້າຈຶ່ງມີຄວາມສຸກທີ່ຈະຍອມຮັບເອົາພວກມັນ? ຮອດຕອນນີ້, ພວກເຈົ້າກໍໄດ້ມາເຂົ້າໃຈທັງໝົດວ່າ ເຫດຜົນຫຼັກໆທີ່ຢູ່ເບື້ອງຫຼັງສິ່ງເຫຼົ່ານີ້ກໍຄືມີພິດຂອງຊາຕານຢຸ່ພາຍໃນຕົວພວກເຈົ້າ. ແຕ່ສຳລັບພິດຂອງຊາຕານແມ່ນຫຍັງນັ້ນ, ມັນສາມາດຖືກສະແດງອອກດ້ວຍຄຳເວົ້າຢ່າງສົມບູນ. ຕົວຢ່າງເຊັ່ນ: ຖ້າເຈົ້າຖາມວ່າ ‘ຜູ້ຄົນຄວນດໍາລົງຊີວິດແບບໃດ? ຜູ້ຄົນຄວນດໍາລົງຊີວິເພື່ອຫຍັງ’ ຜູ້ຄົນຈະຕອບວ່າ ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’. ວະລີໜຶ່ງຢ່າງນີ້ສຳແດງເຖິງຮາກແທ້ຂອງບັນຫາ. ປັດຊະຍາຂອງຊາຕານໄດ້ກາຍມາເປັນຊີວິດຂອງຜູ້ຄົນ. ບໍ່ວ່າຜູ້ຄົນຈະສະແຫວງຫາຫຍັງກໍ່ຕາມ, ພວກເຂົາກໍ່ເຮັດມັນເພື່ອຕົນເອງ ແລະ ດ້ວຍເຫດນັ້ນ ພວກເຂົາຈຶ່ງດໍາລົງຊີວິດເພື່ອຕົນເອງເທົ່ານັ້ນ. ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’, ນີ້ແມ່ນຊີວິດ ແລະ ປັດຊະຍາຂອງມະນຸດ ແລະ ມັນຍັງເປັນຕົວແທນໃຫ້ແກ່ທຳມະຊາດຂອງມະນຸດ. ຄຳເວົ້າເຫຼົ່ານີ້ຂອງຊາຕານແມ່ນພິດຂອງຊາຕານແທ້ໆ ແລະ ເມື່ອຜູ້ຄົນໄດ້ຊຶມຊັບມັນ, ມັນກໍກາຍມາເປັນທຳມະຊາດຂອງພວກເຂົາ. ທຳມະຊາດຂອງຊາຕານແມ່ນຖືກເປີດໂປງຜ່ານຄຳເວົ້າເຫຼົ່ານີ້; ພວກມັນເປັນຕົວແທນໃຫ້ກັບທຳມະຊາດນັ້ນຢ່າງສົມບູນ. ພິດນີ້ໄດ້ກາຍມາເປັນຊີວິດຂອງຜູ້ຄົນ ພ້ອມທັງເປັນພື້ນຖານການເປັນຢູ່ຂອງພວກເຂົາ ແລະ ມະນຸດຊາດທີ່ເສື່ອມຊາມໄດ້ຖືກຄອບງວໍາໂດຍພິດນີ້ຢ່າງສະໝໍ່າສະເໝີເປັນເວລາຫຼາຍພັນປີ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຍ່າງໃນເສັ້ນທາງຂອງເປໂຕ). ເມື່ອໄດ້ອ່ານສິ່ງນີ້, ຂ້ອຍສາມາດເຫັນໄດ້ຢ່າງແທ້ໆວ່າພຣະວິນຍານຂອງພຣະເຈົ້າເຫັນທຸກສິ່ງ. ຂ້ອຍບໍ່ເຄີຍແບ່ງປັນຄວາມຮູ້ສຶກພາຍໃນທີ່ສຸດຂອງຂ້ອຍກັບຜູ້ໃດຜູ້ໜຶ່ງ, ແຕ່ພວກມັນໄດ້ຖືກເປີດເຜີຍຢ່າງສົມບູນໃນພຣະທຳຂອງພຣະເຈົ້າ. ຂ້ອຍເຂົ້າໃຈຈາກພຣະທຳຂອງພຣະເຈົ້າວ່າ ພຣະອົງຮຽກຮ້ອງໃຫ້ພວກເຮົາມອບຫົວໃຈຂອງພວກເຮົາໃຫ້ກັບພຣະອົງ. ບໍ່ວ່າພວກເຮົາຈະປະຕິບັດໜ້າທີ່ຂອງພວກເຮົາໃນເຮືອນຂອງພຣະເຈົ້າ ຫຼື ຈັດການກັບເລື່ອງສ່ວນຕົວຂອງພວກເຮົາເອງ, ພວກເຮົາຈຳເປັນຕ້ອງປະຕິບັດຕາມພຣະທຳຂອງພຣະອົງ. ແຕ່ຂ້ອຍໄດ້ເລືອກປະຕິບັດຄວາມຈິງໃນຊີວິດຂອງຂ້ອຍ. ຂ້ອຍເຫັນພຣະເຈົ້າ ແລະ ອ້າຍເອື້ອຍນ້ອງມັກມັນ ເມື່ອຂ້ອຍຊື່ສັດໃນການປະຕິບັດໃນຄຣິດຕະຈັກ, ສະນັ້ນ ຂ້ອຍຈຶ່ງເຕັມໃຈທີ່ຈະເຮັດແບບນັ້ນ. ແຕ່ໃນທຸລະກິດຂອງຂ້ອຍ, ຂ້ອຍຄິດວ່າຂ້ອຍຈະສູນເສຍເງິນ ແລະ ມັນຈະບໍ່ຮັບໃຊ້ຜົນປະໂຫຍດຂອງຂ້ອຍ, ສະນັ້ນ ຂ້ອຍຈຶ່ງບໍ່ໄດ້ເຮັດ. ຂ້ອຍເຫັນວ່າຂ້ອຍພຽງແຕ່ພິຈາລະນາຜົນປະໂຫຍດສ່ວນຕົວຂອງຂ້ອຍ. ຂ້ອຍຮູ້ວ່າການຫຼອກລວງບໍ່ສອດຄ່ອງກັບຄວາມປະສົງຂອງພຣະເຈົ້າ, ແຕ່ຂ້ອຍຍັງເຮັດໃນສິ່ງທີ່ຂ້ອຍຕ້ອງການ, ສິ່ງທີ່ຈະຮັບໃຊ້ຜົນປະໂຫຍດຂອງຂ້ອຍເອງ. ນັ້ນຄືການເປັນຄົນທີ່ມີຄວາມເຊື່ອໄດ້ແນວໃດ? ຫຼັງຈາກນັ້ນ ມັນກໍເລີ່ມສ່ອງແສງໃຫ້ແກ່ຂ້ອຍຢ່າງແທ້ຈິງວ່າ “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ” ແລະ “ມະນຸດຈະເຮັດຫຍັງກໍຕາມເພື່ອໃຫ້ລໍ້າລວຍ” ແມ່ນກົດລະບຽບຂອງຊາຕານສໍາລັບການຢູ່ລອດທີ່ໄດ້ຈັບກຸມເອົາຂ້ອຍ ແລະ ກາຍມາເປັນທຳມຊາດຂອງຂ້ອຍ. ຂ້ອຍຄິດວ່າຂ້ອຍບໍ່ສາມາດດຳລົງຊີວິດຕໍ່ໄດ້ ຖ້າຂ້ອຍບໍ່ໄດ້ດໍາລົງຊີວິດຕາມພວກມັນ. ແຕ່ໃນຄວາມເປັນຈິງແລ້ວ, ໂດຍການດໍາລົງຊີວິດແບບນັ້ນ, ຂ້ອຍພຽງແຕ່ໄດ້ຮັບຜົນປະໂຫຍດບາງຢ່າງສ່ວນຕົວ ແລະ ຄວາມເພີດເພີນທາງວັດຖຸ. ແຕ່ມັນເປັນວິທີການທີ່ຊົ່ວຮ້າຍໃນການດໍາລົງຊີວິດ ໂດຍບໍ່ມີກຽດສັກສີໃດເລີຍ. ຜູ້ຄົນບໍ່ພໍໃຈ ແລະ ລັງກຽດຂ້ອຍ ແລະ ພຣະເຈົ້າຍິ່ງກຽດຊັງ ແລະ ລັງກຽດຂ້ອຍຫຼາຍກວ່າ. ຂ້ອຍໄດ້ຄິດເຖິງສິ່ງທີ່ພຣະເຢຊູເຈົ້າໄດ້ກ່າວວ່າ: “ແລ້ວເວົ້າວ່າ ເຮົາເວົ້າກັບເຈົ້າແທ້ໆ ນອກຈາກເຈົ້າຈະກັບໃຈໃໝ່ ແລະ ກາຍມາເປັນຄືກັບເດັກນ້ອຍ ເຈົ້າຈະບໍ່ເຂົ້າສູ່ອະນາຈັກສະຫວັນເລີຍ” (ມັດທາຍ 18:3). ແລ້ວພຣະເຈົ້າອົງຊົງລິດທານຸພາບສູງສຸດໄດ້ກ່າວວ່າ: “ຈົ່ງຢຸດມີຄວາມຄິດ ແລະ ການຄໍານວນເຫຼົ່ານັ້ນຂອງພວກເຈົ້າໃຫ້ໄວທີ່ສຸດເທົ່າທີ່ຈະໄວໄດ້ ແລະ ຈົ່ງເລີ່ມປະຕິບັດກັບຄວາມຮຽກຮ້ອງຂອງເຮົາດ້ວຍຄວາມຈິງຈັງ. ບໍ່ສະນັ້ນ, ເຮົາຈະຫັນປ່ຽນທຸກໆຄົນໃຫ້ເປັນຂີ້ເຖົ່າ ເພື່ອສິ້ນສຸດພາລະກິດຂອງເຮົາ ແລະ ຢ່າງໜ້ອຍກໍປ່ຽນແປງພາລະກິດ ແລະ ທີ່ບໍ່ດີທີ່ສຸດກໍ່ຄືປ່ຽນພາລະກິດ ແລະ ການທົນທຸກເປັນເວລາຫຼາຍປີຂອງເຮົາໃຫ້ແກ່ເປັນສິ່ງທີ່ໄຮ້ຄວາມໝາຍ ເນື່ອງຈາກວ່າ ເຮົາບໍ່ສາມາດນໍາສັດຕູ ແລະ ຜູ້ຄົນທີ່ມີກິ່ນອາຍຂອງຄວາມຊົ່ວຮ້າຍຄືດັ່ງຊາຕານເຂົ້າມາໃນອານາຈັກຂອງເຮົາ ແລະ ເຂົ້າໄປສູ່ຍຸກຕໍ່ໄປ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການເຮັດຜິດຈະນໍາພາມະນຸດໄປສູ່ນະຮົກ). ພຣະເຈົ້າບໍລິສຸດ ແລະ ຊອບທຳ ແລະ ພຣະອົງຕ້ອງການໄດ້ຮັບຄົນຊື່ສັດ. ຄົນທີ່ເວົ້າຕົວະ ແລະ ຫຼອກລວງຢູ່ສະເໝີ, ຄົນທີ່ມີອຸປະນິໄສຂອງຊາຕານ, ຄົນທີ່ຕໍ່ຕ້ານພຣະເຈົ້າໂດຍທໍາມະຊາດ ແລະ ປະຕິເສດທີ່ຈະກັບໃຈ ຈະຖືກພຣະເຈົ້າທໍາລາຍ. ພວກເຂົາຈະບໍ່ເຂົ້າໄປໃນອານາຈັກຂອງພຣະອົງຈັກເທື່ອ. ຖ້າຂ້ອຍຍັງບໍ່ກັບໃຈ, ແຕ່ສືບຕໍ່ດໍາລົງຊີວິດຕາມປັດຊະຍາ ແລະ ກົດລະບຽບຂອງຊາຕານ, ຄົດໂກງ ແລະ ເຮັດສິ່ງທີ່ບໍ່ຍຸຕິທໍາ, ຂ້ອຍຈະຈົບລົງໂດຍການຖືກກຳຈັດ. ໃນຄວາມຄິດນັ້ນ, ຂ້ອຍໄດ້ອະທິຖານຫາພຣະເຈົ້າຢ່າງໄວວາວ່າ “ພຣະເຈົ້າອົງຊົງລິດທານຸພາບສູງສຸດ! ຂ້ານ້ອຍເຊື່ອໃນພຣະອົງ, ແຕ່ພຣະອົງບໍ່ມີບ່ອນຢູ່ໃນຫົວໃຈຂອງຂ້ອຍ. ຂ້ານ້ອຍຍັງດຳເນີນຊີວິດຕາມກົດລະບຽບຂອງຊາຕານ. ຂ້ານ້ອຍບໍ່ຕ້ອງການຫຼອກລວງອີກຕໍ່ໄປ. ຂ້ານ້ອຍຕ້ອງການກັບໃຈ ແລະ ເປັນຄົນຊື່ສັດ”.

ຄັ້ງໜຶ່ງຫຼັງຈາກນັ້ນ, ໄວໜຸ່ມສອງສາມຄົນໄດ້ເອົາໂທລະພາບເຂົ້າມາໃນຮ້ານຂອງຂ້ອຍເພື່ອແປງມັນ. ໃນຂະນະທີ່ຂ້ອຍກຳລັງແປງມັນ, ຂ້ອຍໄດ້ຍິນພວກເຂົາລົມກັນຢູ່ຂ້າງນອກຢ່າງງຽບໆວ່າ: “ພວກເຮົາຈະບໍ່ເສຍເວລາສອງມື້ ຖ້າພວກເຮົາຮູ້ວ່າບ່ອນນັ້ນບໍ່ດີ. ມາເບິ່ງກັນວ່າຊາຍຄົນນີ້ສາມາດແປງມັນໄດ້ ຫຼື ບໍ່”. ເມື່ອໄດ້ຍິນແບບນີ້, ຂ້ອຍກໍຄິດວ່າ, “ເຈົ້າຂອງຮ້ານຄົນອື່ນຈະພະຍາຍາມທຳຮ້າຍ ຖ້າພວກເຂົາໄດ້ຍິນແບບນັ້ນ, ສະນັ້ນ ຂ້ອຍຈຶ່ງສາມາດຮ້ອງຂໍໃຫ້ພວກເຂົາຈ່າຍເພີ່ມຕື່ມອີກ 20 ຫຼື 30 ຢວນຢ່າງງ່າຍດາຍ. ມັນຈະເປັນສິ່ງທີ່ໜ້າເສຍດາຍທີ່ຈະບໍ່ເອົາເງິນທີ່ຕົກຢູ່ເທິງຕັກຂອງຂ້ອຍ. ຂ້ອຍສາມາດເປັນຄົນຊື່ສັດໃນຄັ້ງຕໍ່ໄປ. ພຣະເຈົ້າຈະບໍ່ຄັດຄ້ານ ເພາະຂ້ອຍບໍ່ໄດ້ປະຕິບັດຄວາມຈິງພຽງແຕ່ຄັ້ງນີ້ຄັ້ງດຽວ”. ແຕ່ຫຼັງຈາກນັ້ນ ຂ້ອຍກໍຈື່ສິ່ງທີ່ຂ້ອຍຕັດສິນໃຈຕໍ່ໜ້າພຣະເຈົ້າ ແລະ ຂ້ອຍຄິດເຖິງພຣະທຳຂອງພຣະເຈົ້າທີ່ວ່າ: “ຖ້າຄົນໃດໜຶ່ງບໍ່ຮັກຄວາມຈິງ ແລະ ເຮັດສິ່ງຕ່າງໆໂດຍອີງໃສ່ຄວາມປະສົງຂອງພວກເຂົາເອງຢູ່ເລື້ອຍໆ, ແລ້ວພວກເຂົາກໍ່ຈະເຮັດຜິດຕໍ່ພຣະເຈົ້າຢູ່ເລື້ອຍໆ. ໂດຍປົກກະຕິແລ້ວ, ຄົນດັ່ງກ່າວແມ່ນບໍ່ໄດ້ຮັບຄວາມເຫັນດີຈາກພຣະເຈົ້າໃນສິ່ງທີ່ພວກເຂົາເຮັດ ແລະ ຖ້າພວກເຂົາບໍ່ກັບໃຈ, ແລ້ວການລົງໂທດກໍ່ຈະຢູ່ບໍ່ໄກຫຼາຍ” (ຄັດຈາກບົດ “ການສະແຫວງຫາຄວາມປະສົງຂອງພຣະເຈົ້າແມ່ນເພື່ອເຫັນແກ່ການປະຕິບັດຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ຂ້ອຍຮູ້ສຶກວ່ານັ້ນຄືການທີ່ພຣະເຈົ້າເຕືອນຂ້ອຍ. ຂ້ອຍບໍ່ສາມາດສືບຕໍ່ເຮັດຜິດໂດຍເຈດຕະນາ. ຂ້ອຍຕ້ອງກັບໃຈ ແລະ ເປັນຄົນຊື່ສັດ. ແລ້ວດ້ວຍເຫດນັ້ນ, ຂ້ອຍຈຶ່ງເກັບຄ່າບໍລິການປົກກະຕິຫຼັງຈາກທີ່ຂ້ອຍໄດ້ແປງໂທລະພາບ. ເມື່ອຂ້ອຍເຫັນຮອຍຍິ້ມທີ່ມີຄວາມສຸກເທິງໃບໜ້າຂອງລູກຄ້າ, ຂ້ອຍກໍຮູ້ສຶກວ່າ ການເປີດເຜີຍ ແລະ ກົງໄປກົງມາເປັນວິທີການດໍາລົງຊີວິດທີ່ເປັນອິດສະຫຼະຫຼາຍກວ່າ.

ອີກຄັ້ງໜຶ່ງເມື່ອຂ້ອຍແປງໂທລະພາບຂອງແມ່ຍິງຄົນໜຶ່ງ, ຄ່າສ້ອມແປງແມ່ນ 50 ຢວນ, ແຕ່ລາວໃຫ້ຂ້ອຍ 100 ຢວນ ແລະ ບໍ່ຕ້ອງການເງິນທອນ. ເຖິງແນວໃດກໍຕາມ, ຂ້ອຍປະຕິເສດ, ຂ້ອຍຮູ້ສຶກມຶນງົງ. ເປັນຫຍັງລາວຈຶ່ງເປັນຄົນໃຈກວ້າງຫຼາຍແທ້? ຫຼັງຈາກນັ້ນ ລາວກໍບອກຂ້ອຍວ່າ “ຄົນທຳອິດທີ່ຂ້ອຍໄປຫາເວົ້າວ່າຈະປ່ຽນແຜງຫຼັກ ແລະ ຕ້ອງການເງິນ 400 ຢວນເພື່ອປ່ຽນມັນ, ແຕ່ຂ້ອຍບໍ່ຕົກລົງກັບຂໍ້ສະເໜີນັ້ນ. ຕໍ່ມາ ຄົນຮູ້ຈັກໄດ້ແນະນຳເຈົ້າ ໂດຍບອກວ່າເຈົ້າຊື່ສັດ ແລະ ຈະບໍ່ເກັບເງິນກັບລູກຄ້າເກີນ. ດຽວນີ້ ຂ້ອຍສາມາດເຫັນວ່າມັນເປັນຈິງແທ້ໆ”. ເມື່ອໄດ້ຍິນລາວເວົ້າແນວນີ້, ຂ້ອຍກໍຄິດວ່າ, “ມັນບໍ່ແມ່ນວ່າຂ້ອຍເປັນຄົນດີເລີຍ, ມັນເປັນພຣະທຳຂອງພຣະເຈົ້າທີ່ປ່ຽນແປງຂ້ອຍ ເພື່ອວ່າຂ້ອຍຈະສາມາດດໍາລົງຊີວິດຕາມລັກສະນະຂອງມະນຸດ”.

ທັດສະນະຂອງຂ້ອຍຕໍ່ກັບສິ່ງຕ່າງໆຍັງໄດ້ປ່ຽນຈາກການອ່ານພຣະທຳຂອງພຣະເຈົ້າ ແລະ ການປະຕິບັດເປັນຄົນຊື່ສັດ. ຂ້ອຍເຄີຍຄິດວ່າບໍ່ມີທາງທີ່ຈະເປັນນັກທຸລະກິດທີ່ຊື່ສັດ, ຂ້ອຍບໍ່ສາມາດຫາເງິນໄດ້ ແລະ ຂ້ອຍຈະດຳເນີນທຸລະກິດໂດຍຂາດທຶນ ແລະ ຕ້ອງປິດກິດຈະການ. ແຕ່ຫຼັງຈາກທີ່ຂ້ອຍໄດ້ເລີ່ມເປັນຄົນຊື່ສັດຕາມພຣະທຳຂອງພຣະເຈົ້າ, ຂ້ອຍບໍ່ພຽງແຕ່ບໍ່ໄດ້ດຳເນີນທຸລະກິດໂດຍຂາດທຶນ, ແຕ່ຍັງມີລູກຄ້າຫຼາຍຂຶ້ນໃນແຕ່ລະມື້. ບາງຄົນເຖິງກັບມາຈາກບ່ອນຫ່າງໄກແທ້ໆ, ທຸກຄົນເວົ້າວ່າບາງຄົນໄດ້ແນະນໍາພວກເຂົາ. ຂ້ອຍບໍ່ເຄີຍໂຄສະນາໃນທາງໃດໆ ຫຼື ຂໍຄົນອື່ນໃຫ້ເຮັດທຸລະກິດຕາມວິທີຂອງຂ້ອຍ. ມັນລ້ວນແລ້ວແຕ່ເປັນເພາະວ່າຂ້ອຍປະຕິບັດພຣະທຳຂອງພຣະເຈົ້າ, ເພາະວ່າຂ້ອຍຊື່ສັດ ແລະ ມີຄວາມຊື່ສັດດັ່ງທີ່ພຣະເຈົ້າຕ້ອງການ, ພຽງແຕ່ຫາເງິນທີ່ຊື່ສັດ, ຂ້ອຍໄດ້ຮັບຄວາມໄວ້ວາງໃຈຈາກລູກຄ້າ. ມັນເປັນພອນຂອງພຣະເຈົ້າແທ້ໆຈາກການປະຕິບັດຄວາມຈິງ. ສິ່ງນີ້ເຮັດໃຫ້ຂ້ອຍຄິດເຖິງອີກຂໍ້ຄວາມໃນພຣະທຳຂອງພຣະເຈົ້າ. ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ເມື່ອຜູ້ຄົນດຳລົງຊີວິດຢູ່ໃນໂລກນີ້, ພາຍໃຕ້ອິດທິພົນແຫ່ງຄວາມເສື່ອມຊາມຂອງຊາຕານ, ມັນເປັນໄປບໍ່ໄດ້ທີ່ພວກເຂົາຈະເປັນຄົນສັດຊື່; ພວກເຂົາສາມາດກາຍເປັນຄົນຫຼອກລວງຫຼາຍຂຶ້ນເທົ່ານັ້ນ. ແນວໃດກໍຕາມ, ພວກເຮົາສາມາດ ຫຼື ພວກເຮົາບໍ່ສາມາດດຳລົງຢູ່ໃນໂລກນີ້ຖ້າພວກເຮົາກາຍເປັນຄົນສັດຊື່ບໍ? ພວກເຮົາຈະບໍ່ຖືກຄົນອື່ນເຮັດໃຫ້ດ້ອຍຄ່າບໍ? ບໍ່; ພວກເຮົາຈະມີຊີວິດຢູ່ຄືແຕ່ກ່ອນ. ນີ້ກໍຍ້ອນວ່າ ພວກເຮົາບໍ່ໄດ້ອີງໃສ່ການທໍລະຍົດເພື່ອກິນ ຫຼື ຫາຍໃຈ. ກົງກັນຂ້າມ, ພວກເຮົາດຳລົງຊີວິດໂດຍລົມຫາຍໃຈ ແລະ ຊີວິດທີ່ພຣະເຈົ້າປະທານໃຫ້. ມັນເປັນພຽງແຕ່ວ່າພວກເຮົາໄດ້ຍອມຮັບຄວາມຈິງແຫ່ງພຣະທຳຂອງພຣະເຈົ້າ ແລະ ມີກົດລະບຽບໃໝ່ສໍາລັບວິທີການດໍາລົງຊີວິດ ແລະ ເປົ້າໝາຍຊີວິດໃໝ່ ເຊິ່ງຈະນໍາໄປສູ່ການປ່ຽນແປງໃນພື້ນຖານຂອງຊີວິດພວກເຮົາ; ມັນເປັນພຽງແຕ່ວ່າພວກເຮົາກໍາລັງປ່ຽນແປງແບບແຜນ ແລະ ວິທີການດໍາລົງຊີວິດເພື່ອໃຫ້ພວກເຮົາສາມາດເຮັດໃຫ້ພຣະເຈົ້າພໍໃຈ ແລະ ສະແຫວງຫາຄວາມລອດພົ້ນ. ນີ້ບໍ່ມີຫຍັງກ່ຽວຂ້ອງກັບສິ່ງທີ່ພວກເຮົາກິນທາງຮ່າງກາຍ, ສິ່ງທີ່ພວກເຮົາໃສ່ ຫຼື ບ່ອນທີ່ພວກເຮົາອາໄສຢູ່; ມັນເປັນຄວາມຕ້ອງການຝ່າຍວິນຍານຂອງພວກເຮົາ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ການປະຕິບັດທີ່ເປັນພື້ນຖານທີ່ສຸດຂອງການເປັນຄົນສັດຊື່). ຂອບຄຸນພຣະເຈົ້າ! 


14. ລົດຊາດຂອງການເປັນຄົນຊື່ສັດ

ໂດຍ ຢົງຊຸ່ຍ, ເກົາຫຼີໃຕ້

ມື້ໜຶ່ງໃນການເຕົ້າໂຮມໃນທ້າຍເດືອນມີນາ, ຜູ້ນຳຄົນໜຶ່ງໄດ້ເວົ້າກ່ຽວກັບອ້າຍຄົນໜຶ່ງທີ່ຖືກຈັບ ແລະ ຖືກທໍລະມານຢ່າງໂຫດຮ້າຍ. ໃນຊ່ວງເວລາທີ່ອ່ອນແອທີ່ສຸດ, ລາວໄດ້ຂາຍສະມາຊິກອີກສອງຄົນໃນຄຣິດຕະຈັກ. ລາວເຕັມໄປດ້ວຍຄວາມເສຍໃຈ ແລະ ໂດຍການອ່ານພຣະທຳແຫ່ງການພິພາກສາ ແລະ ການເປີດເຜີຍຂອງພຣະເຈົ້າ, ລາວໄດ້ເຫັນເຖິງສາເຫດຂອງຄວາມລົ້ມເຫຼວຂອງລາວ ແລະ ໄດ້ກັບໃຈຢ່າງແທ້ຈິງ. ຜູ້ນຳໄດ້ຖາມພວກເຮົາວ່າພວກເຮົາຄິດແນວໃດກ່ຽວກັບປະສົບການນັ້ນ ແລະ ມັນນັບເປັນຄຳພະຍານທີ່ແທ້ຈິງ ຫຼື ບໍ່. ລາວຍັງໄດ້ຂໍໃຫ້ພວກເຮົາທຸກຄົນແລກປ່ຽນຄວາມຄິດຂອງພວກເຮົາ. ສິ່ງນີ້ເຮັດໃຫ້ຂ້ອຍກະວົນກະວາຍແທ້ໆ ແລະ ຂ້ອຍກໍ່ເລີ່ມຄິດພິຈາລະນາວ່າ: ເປັນຫຍັງລາວຈຶ່ງຢາກໃຫ້ພວກເຮົາສົນທະນາກ່ຽວກັບສິ່ງນີ້? ມັນແມ່ນເພື່ອທົດສອບວ່າພວກເຮົາເຫັນບັນຫາຢ່າງຖືກຕ້ອງບໍ? ຂ້ອຍຄິດວ່າ, “ອ້າຍຄົນນັ້ນຂາຍຄົນອື່ນ ພຽງແຕ່ຍ້ອນຊ່ວງເວລາທີ່ອ່ອນແອ. ນັ້ນຄືການຝ່າຝືນ. ແຕ່ລາວໄດ້ຮຽນຮູ້ກ່ຽວກັບຕົນເອງ ແລະ ກັບໃຈຢ່າງແທ້ຈິງ, ສະນັ້ນ ປະສົບການຂອງລາວຈຶ່ງຄວນນັບເປັນຄຳພະຍານ”. ແຕ່ຫຼັງຈາກນັ້ນຂ້ອຍກໍ່ຄິດໂດຍບໍ່ແນ່ໃຈວ່າ, “ຂ້ອຍຈະເບິ່ງສິ່ງທີ່ຄົນອື່ນຈະເວົ້າກ່ອນ ເພື່ອວ່າຂ້ອຍຈະບໍ່ເຮັດໃຫ້ຫຍຸ້ງໄປໝົດ ຫຼື ເວົ້າບາງສິ່ງທີ່ຄຸມເຄືອເກີນໄປ ແລະ ເຮັດໃຫ້ຕົນເອງເບິ່ງບໍ່ດີ”. ຄົນອື່ນກໍ່ເລີ່ມເວົ້າຂຶ້ນດ້ວຍຄວາມຄິດຂອງພວກເຂົາ. ເພື່ອເລີ່ມຕົ້ນ, ເອື້ອຍຄົນໜຶ່ງເວົ້າບາງສິ່ງທີ່ຂ້ອນຂ້າງໃກ້ຄຽງກັບສິ່ງທີ່ຂ້ອຍຄິດ, ສະນັ້ນ ຂ້ອຍຈຶ່ງຮູ້ສຶກຖືກຕ້ອງ. ແຕ່ຫຼັງຈາກນັ້ນ, ເອື້ອຍອີກຄົນໜຶ່ງກໍ່ເວົ້າວ່າອ້າຍຄົນນັ້ນເປັນຢູດາທີ່ທໍລະຍົດຕໍ່ພຣະເຈົ້າ, ສະນັ້ນ ສິ່ງນັ້ນຈຶ່ງບໍ່ແມ່ນຄຳພະຍານປະເພດໜຶ່ງທີ່ສາມາດເປັນປະຈັກພະຍານໃຫ້ກັບພຣະເຈົ້າໄດ້. ຫຼັງຈາກນັ້ນ ຄົນອື່ນອີກສອງສາມຄົນກໍ່ເວົ້າຢ່າງໝັ້ນໃຈຫຼາຍວ່າ ປະສົບການຂອງລາວບໍ່ນັບວ່າເປັນຄຳພະຍານ. ການເບິ່ງຄົນຫຼາຍຄົນສະທ້ອນມຸມມອງນັ້ນ ແລະ ສະໜັບສະໜູນມັນເຮັດໃຫ້ຂ້ອຍຫວັ່ນໄຫວ ແລະ ຂ້ອຍບໍ່ຮູ້ວ່າຈະຄິດແນວໃດ. ໃນເວລານັ້ນເອງ, ຜູ້ນຳກໍ່ເວົ້າວ່າ, “ຖ້າພວກເຈົ້າຄິດວ່າສິ່ງນີ້ບໍ່ແມ່ນຄຳພະຍານ, ຈົ່ງຍົກມືຂອງເຈົ້າຂຶ້ນ”. ມີສອງສາມຄົນທີ່ຍົກມືຂອງພວກເຂົາຂຶ້ນ, ແຕ່ຂ້ອຍບໍ່ແນ່ໃຈ, ສະນັ້ນ ຂ້ອຍຈຶ່ງບໍ່ໄດ້ຍົກມືຂອງຂ້ອຍຂຶ້ນ. ຂ້ອຍກຳລັງຄິດວ່າ, “ຂ້ອຍບໍ່ສາມາດຍົກມືຂອງຂ້ອຍໃນເວລາທີ່ບໍ່ຖືກຕ້ອງ. ສິ່ງນັ້ນຈະບໍ່ສະແດງໃຫ້ເຫັນວ່າຂ້ອຍຂາດຄວາມສາມາດ ແລະ ຄວາມເຂົ້າໃຈບໍ?” ໃນຂະນະທີ່ຂ້ອຍກຳລັງຄິດຫາສິ່ງນີ້, ຜູ້ນຳໄດ້ຖາມຂ້ອຍວ່າ, “ເປັນຫຍັງເຈົ້າບໍ່ຍົກມືຂອງເຈົ້າຂຶ້ນ?” ຂ້ອຍຄິດກັບຕົນເອງວ່າ, “ໂອ ບໍ່, ເປັນຫຍັງລາວຈຶ່ງຖາມຂ້ອຍ? ຂ້ອຍຄວນຍົກມືຂອງຂ້ອຍຂຶ້ນບໍ?” ຂ້ອຍຈຶ່ງເດມືຂ້ອຍຂຶ້ນສູ່ອາກາດ. ຫົວໃຈຂອງຂ້ອຍເລີ່ມເຕັ້ນແຮງ, ຂ້ອຍເລີ່ມຮູ້ສຶກບໍ່ສະບາຍໃຈ. ມັນຖືກຕ້ອງບໍທີ່ຈະຍົກມືຂອງຂ້ອຍຂຶ້ນ ຫຼື ບໍ່ຖືກຕ້ອງ? ຂ້ອຍຮູ້ສຶກຢູ່ໃນຫົວໃຈວ່າມັນສາມາດເຮັດໜ້າທີ່ເປັນຄຳພະຍານ, ແຕ່ຂ້ອຍຍົກມືຂອງຂ້ອຍຂຶ້ນໂດຍບໍ່ໄດ້ຄິດຢ່າງຖີ່ຖ້ວນແທ້ໆ. ຂ້ອຍຄິດວ່າຂ້ອຍຍົກມືຂອງຂ້ອຍສູ່ອາກາດແລ້ວ, ສະນັ້ນ ຂ້ອຍຈຶ່ງເລີ່ມຟັງຄວາມຄິດທຸກຄົນ. ພວກເຂົາທຸກຄົນກຳລັງແບ່ງປັນສິ່ງທີ່ພວກເຂົາຄິດ, ສະນັ້ນຂ້ອຍຈຶ່ງເລີ່ມພິຈາລະນາມັນຢ່າງສະຫງົບ. ອ້າຍຄົນນັ້ນໄດ້ກັບໃຈແທ້ໆ, ສະນັ້ນ ຄຳພະຍານຂອງລາວຄວນຕັ້ງຢູ່. ຂ້ອຍຮູ້ສຶກວ່າ ບາງທີ ຂ້ອຍບໍ່ຄວນຍົກມືຂອງຂ້ອຍຂຶ້ນ. ຂ້ອຍຕ້ອງການແບ່ງປັນສິ່ງທີ່ຂ້ອຍຄິດແທ້ໆໃນເວລານັ້ນ, ແຕ່ຫຼັງຈາກນັ້ນ ຂ້ອຍກໍ່ຄິດວ່າຂ້ອຍບໍ່ມີຄວາມເຂົ້າໃຈທີ່ຄົບຖ້ວນ, ສະນັ້ນ ມັນຈະດີຖ້າຂ້ອຍເວົ້າຖືກ. ຖ້າບໍ່ດັ່ງນັ້ນ, ຜູ້ນຳຈະຄິດແນວໃດກັບຂ້ອຍ? ລາວຈະເວົ້າວ່າຂ້ອຍບໍ່ມີຄວາມສາມາດ ຫຼື ມີຄວາມເລິກເຊິ່ງໃນປະສົບການຂອງຂ້ອຍບໍ? ຖ້າຜູ້ນໍາເຫັນສິ່ງນີ້ຢູ່ໃນຕົວຂ້ອຍ, ລາວຈະຄິດວ່າຂ້ອຍບໍ່ສົມຄວນແກ່ການຝຶກຝົນ ແລະ ຂ້ອຍຈະບໍ່ມີອະນາຄົດໃດໜຶ່ງຢູ່ໃນເຮືອນຂອງພຣະເຈົ້າ. ອີກຢ່າງ, ມີອ້າຍເອື້ອຍນ້ອງຫຼາຍຄົນຢູ່ທີ່ນັ້ນ, ສະນັ້ນ ມັນຈະເປັນສິ່ງທີ່ເປັນຕາອັບອາຍແທ້ໆທີ່ຈະເຂົ້າໃຈຜິດ. ຂ້ອຍກັບໄປກັບມາ ແລະ ຕ້ອງການເວົ້າບາງສິ່ງຢູ່ຫຼາຍຄັ້ງ, ແຕ່ໃນທີ່ສຸດ ຂ້ອຍກໍ່ມິດງຽບຢູ່.

ຫຼັງຈາກນັ້ນ, ຜູ້ນໍາກໍ່ໂອ້ລົມກັນວ່າ ມັນຕັ້ງເປັນຄຳພະຍານຢ່າງແນ່ນອນ ແລະ ການທໍລະຍົດພຣະເຈົ້າໃນຊ່ວງເວລາທີ່ອ່ອນແອ, ແລ້ວຜະເຊີນກັບການພິພາກສາ ແລະ ການຂ້ຽນຕີ ແລະ ກັບໃຈຢ່າງແທ້ຈິງຄືຄຳພະຍານທີ່ຍິ່ງໃຫຍ່. ມັນໜູນໃຈຄົນອື່ນຫຼາຍ ແລະ ສະແດງໃຫ້ເຫັນວ່າພຣະເຈົ້າປະທານຄວາມເມດຕາທີ່ຍິ່ງໃຫຍ່ໃຫ້ແກ່ຄົນທີ່ມີຄວາມເຊື່ອທີ່ແທ້ຈິງ. ພຣະເຈົ້າຮູ້ວ່າພວກເຮົາເສື່ອມຊາມສໍ່າໃດ, ສະນັ້ນ ຕາບໃດທີ່ພວກເຮົາຮູ້ສຶກສຳນຶກຜິດແທ້ໆ ແລະ ຫັນກັບຄືນມາຫາພຣະອົງ, ພຣະອົງກໍ່ຈະໃຫ້ໂອກາດພວກເຮົາກັບໃຈ ແລະ ຄຳພະຍານປະເພດນັ້ນກໍ່ເຮັດໃຫ້ພຣະເຈົ້າໄດ້ຮັບສະຫງ່າລາສີ ແລະ ເຮັດໃຫ້ຊາຕານອັບອາຍທີ່ສຸດ. ຜູ້ນໍາສືບຕໍ່ອະທິບາຍວ່າຄວາມເຂົ້າໃຈຂອງພວກເຮົາບໍ່ບໍລິສຸດ ແລະ ເວົ້າວ່າພວກເຮົາຫຼອກລວງ ແລະ ບໍ່ຊື່ສັດ, ພວກເຮົາບໍ່ໄດ້ອີງມຸມມອງຂອງພວກເຮົາໃສ່ພຣະທຳຂອງພຣະເຈົ້າ. ເມື່ອເຫັນວ່າພວກເຮົາຄວນສົນທະນາເຖິງບັນຫາດັ່ງກ່າວ, ພວກເຮົາກໍ່ເດົາວ່າມີບາງຢ່າງບໍ່ຖືກຕ້ອງກັບປະສົບການຂອງອ້າຍຄົນນັ້ນ. ພວກເຮົາພະຍາຍາມເດົາວ່າຜູ້ນໍາກຳລັງຄິດຫຍັງ ແລະ ບໍ່ໄດ້ເວົ້າຢ່າງຊື່ສັດແມ່ນແຕ່ຄຳດຽວ. ຜູ້ນຳໂອ້ລົມຢ່າງໃຈເຢັນກັບພວກເຮົາວ່າພວກເຮົາຕ້ອງຄິດດ້ວຍຕົນເອງ ແລະ ມີມຸມມອງຂອງພວກເຮົາເອງໃນທຸກສິ່ງ ແລະ ພວກເຮົາຄວນເວົ້າຄວາມຈິງ, ບໍ່ວ່າພວກເຮົາຈະເວົ້າຖືກ ຫຼື ບໍ່ກໍ່ຕາມ. ນັ້ນແມ່ນສ່ວນສຳຄັນທີ່ສຸດສໍາລັບຄວາມປະພຶດຂອງພວກເຮົາ. ການໄດ້ຍິນຄຳເວົ້າເຫຼົ່ານັ້ນ “ສ່ວນສຳຄັນທີ່ສຸດ” ເຮັດໃຫ້ຂ້ອຍບໍ່ສະບາຍໃຈແທ້ໆ. ຂ້ອຍຄິດວ່າ, “ລາວເວົ້າຖືກ. ເຖິງວ່າຂ້ອຍຈະເວົ້າຜິດ, ການແບ່ງປັນຄວາມຄິດທີ່ແທ້ຈິງຂອງຂ້ອຍກໍ່ດີກວ່າການຕາມຝູງຊົນ. ຢ່າງໜ້ອຍ ມັນກໍ່ຈະເປັນມຸມມອງຂອງຂ້ອຍເອງ ແລະ ຂ້ອຍຈະຊື່ສັດ”. ຂ້ອຍກຽດຊັງຕົນເອງທີ່ບໍ່ໄດ້ເວົ້າໃນສິ່ງທີ່ຂ້ອຍຄິດແທ້ໆ. ໃນເວລາສັ້ນໆພຽງແຕ່ສິບນາທີເມື່ອຂ້ອຍຄວນແບ່ງປັນຈຸດຢືນຂອງຂ້ອຍ, ຂ້ອຍກໍ່ໄດ້ຫຼອກລວງ ແລະ ບໍ່ໄດ້ປະຕິບັດຄວາມຈິງ, ບໍ່ບັນລຸແມ່ນແຕ່ສ່ວນສຳຄັນທີ່ສຸດສຳລັບຄວາມປະພຶດຂອງມະນຸດ. ຂ້ອຍບໍ່ພຽງແຕ່ເວົ້າສິ່ງທີ່ບໍ່ຖືກຕ້ອງ ແລະ ເຮັດສິ່ງທີ່ຜິດ, ແຕ່ຂ້ອຍລົ້ມເຫຼວທີ່ຈະປະພຶດຕົນເອງຢ່າງຖືກຕ້ອງ.

ໃນການເຝົ້າດ່ຽວຂອງຂ້ອຍຫຼັງຈາກການເຕົ້າໂຮມ, ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ໃນຄວາມເຊື່ອຂອງພວກເຂົາທີ່ມີຕໍ່ພຣະເຈົ້າ ແລະ ວິທີທີ່ພວກເຂົາປະພຶດຕົນ, ຜູ້ຄົນຕ້ອງຍ່າງບົນເສັ້ນທາງທີ່ຖືກຕ້ອງ; ບໍ່ນຳໃຊ້ຮູບແບບ ແລະ ວິທີການທີ່ຄົດໂກງ ແລະ ຊົ່ວຮ້າຍ. ຮູບແບບ ແລະ ວິທີການທີ່ຄົດໂກງ ແລະ ຊົ່ວຮ້າຍແມ່ນຫຍັງ? ພວກມັນແມ່ນຄວາມເຊື່ອໃນພຣະເຈົ້າທີ່ອາໄສຄວາມສະຫຼຽວສະຫຼາດເລັກນ້ອຍ ແລະ ການຫຼອກລວງຢ່າງມີສິນລະປະ ແລະ ອຸບາຍກະຈອກຢູ່ສະເໝີ; ພວກເຂົາມັນກຳລັງພະຍາຍາມປົກປິດຄວາມເສື່ອມຊາມຂອງເຈົ້າ ແລະ ການປົກປິດບັນຫາດັ່ງກ່າວເປັນຂໍ້ບົກຜ່ອງ, ຄວາມຜິດ ແລະ ຄວາມສາມາດຕ່ຳຂອງເຈົ້າ. ພວກເຂົາກຳລັງຈັດການກັບສິ່ງຕ່າງໆໂດຍໃຊ້ປັດຊະຍາຂອງຊາຕານ, ພະຍາຍາມລູບແຄ່ງເລຍຂາພຣະເຈົ້າ ແລະ ຜູ້ນຳຄຣິສຕະຈັກໃນເລື່ອງທີ່ເປີດເຜີຍ, ແຕ່ບໍ່ປະຕິບັດຄວາມຈິງ, ບໍ່ຈັດການສິ່ງຕ່າງໆຕາມຫຼັກການ ແລະ ເອົາໃຈໃສ່ຜູ້ຄົນຢ່າງໃກ້ຊິດຢູ່ຕະຫຼອດ; ພວກເຂົາຖາມວ່າ ‘ຂ້ອຍໄດ້ເຮັດແນວໃດເມື່ອບໍ່ດົນມານີ້? ພວກເຈົ້າທຸກຄົນເຂົ້າຂ້າງຂ້ອຍບໍ? ພຣະເຈົ້າຮູ້ກ່ຽວກັບສິ່ງດີໆທີ່ຂ້ອຍໄດ້ເຮັດບໍ? ແລ້ວຖ້າພຣະອົງບໍ່ຮູ້, ພຣະອົງຈະຍົກຍ້ອງຂ້ອຍບໍ? ບ່ອນຂອງຂ້ອຍຢູ່ໃນໃຈພຣະເຈົ້າແມ່ນຫຍັງ? ຂ້ອຍມີຄວາມໝາຍຫຍັງກັບພຣະເຈົ້າບໍ?’ ສິ່ງທີ່ພວກເຂົາກຳລັງຖາມຢູ່ແທ້ໆກໍຄື ພວກເຂົາສາມາດໄດ້ຮັບພອນໃນຄວາມເຊື່ອຂອງພວກເຂົາໃນພຣະເຈົ້າ ຫຼື ບໍ່. ການຄຸ່ນຄິດຢ່າງຕໍ່ເນື່ອງກ່ຽວກັບສິ່ງດັ່ງກ່າວບໍ່ແມ່ນຮູບແບບ ແລະ ວິທີການທີ່ຄົດໂກງ ແລະ ຊົ່ວຮ້າຍບໍ? ນີ້ບໍ່ແມ່ນເສັ້ນທາງທີ່ຖືກຕ້ອງ. ແລ້ວແມ່ນຫຍັງຄືເສັ້ນທາງທີ່ຖືກຕ້ອງ? ເສັ້ນທາງທີ່ຖືກຕ້ອງແມ່ນເມື່ອຜູ້ຄົນສະແຫວງຫາຄວາມຈິງໃນຄວາມເຊື່ອຂອງພວກເຂົາ, ເມື່ອພວກເຂົາສາມາດໄດ້ຮັບຄວາມຈິງ ແລະ ບັນລຸການປ່ຽນແປງໃນອຸປະນິໄສຂອງພວກເຂົາ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ຕົວບົ່ງຊີ້ຫົກຢ່າງຂອງການເຕີບໂຕໃນຊີວິດ). ນີ້ຄືການທີ່ພຣະເຈົ້າເຕືອນໃຈ ແລະ ຕັກເຕືອນພວກເຮົາໃຫ້ເດີນໃນເສັ້ນທາງທີ່ຖືກຕ້ອງໃນການປະພຶດຂອງພວກເຮົາ ແລະ ໃນຖານະເປັນຜູ້ເຊື່ອ. ພວກເຮົາຕ້ອງສະແຫວງຫາ ແລະ ປະຕິບັດຄວາມຈິງ. ຖ້າພວກເຮົາບໍ່ພະຍາຍາມເຮັດສິ່ງທີ່ດີເຫຼົ່ານີ້, ຖ້າພວກເຮົາໝົກໝຸ່ນກັບການປົກປິດຂໍ້ບົກຜ່ອງຂອງພວກເຮົາ, ການໂອ້ອວດ, ການເຮັດດີກັບຜູ້ນໍາ, ການມີຕໍາແໜ່ງຢູ່ໃນຄຣິດຕະຈັກ ແລະ ພວກເຮົາກັງວົນເກີນໄປກັບສິ່ງທີ່ພຣະເຈົ້າ ແລະ ຜູ້ນຳຄິດກ່ຽວກັບພວກເຮົາແທ້ໆ, ນີ້ຄືການຍ່າງໃນເສັ້ນທາງແຫ່ງຄວາມຊົ່ວຮ້າຍ. ຂ້ອຍເຫັນວ່າສິ່ງທີ່ຂ້ອຍກຳລັງເຮັດຄືສິ່ງທີ່ພຣະເຈົ້າເປີດເຜີຍແທ້ໆ. ຂ້ອຍບໍ່ແນ່ໃຈວ່າປະສົບການຂອງອ້າຍຄົນນັ້ນເປັນຄຳພະຍານທີ່ແທ້ຈິງ ຫຼື ບໍ່, ແຕ່ຂ້ອຍກໍ່ບໍ່ໄດ້ເວົ້າຈາກຫົວໃຈ. ກົງກັນຂ້າມ, ຂ້ອຍພະຍາຍາມເຂົ້າໃຈຄວາມຄິດຂອງຄົນອື່ນ, ເຮັດຢ່າງວາງແຜນ ແລະ ຄຳນວນສິ່ງທີ່ຄົນອື່ນອາດກຳລັງຄິດຢູ່. ເມື່ອຜູ້ນຳຖາມຂ້ອຍວ່າເປັນຫຍັງຂ້ອຍຈຶ່ງບໍ່ຍົກມືຂອງຂ້ອຍຂຶ້ນ, ຂ້ອຍກໍ່ຄິດວ່ານັ້ນເປັນການຕັດສິນໃຈທີ່ຜິດ ແລະ ເມື່ອຄົນສ່ວນຫຼາຍຄິດວ່າປະສົບການຂອງອ້າຍຄົນນັ້ນບໍ່ແມ່ນຄຳພະຍານ, ຂ້ອຍກໍ່ຟ້າວຕາມຝູງຊົນ. ຂ້ອຍເບິ່ງແບບແຄບໆ ໂດຍເບິ່ງທິດທາງທີ່ລົມພັດ. ຂ້ອຍບໍ່ໄດ້ສະແດງຫຍັງນອກຈາກອຸປະນິໄສທີ່ຫຼອກລວງແບບຊາຕານ. ຂ້ອຍສົງໄສວ່າເປັນຫຍັງມັນຈຶ່ງຍາກຫຼາຍທີ່ເວົ້າປະໂຫຍກທີ່ເປັນຈິງແມ່ນແຕ່ປະໂຫຍກດຽວ. ມັນເປັນເພາະວ່າ ຂ້ອຍຢ້ານທີ່ຈະເຮັດໃຫ້ຕົນເອງອັບອາຍໂດຍເວົ້າສິ່ງທີ່ຜິດ, ຜູ້ນໍາຈະເຄົາລົບຂ້ອຍໜ້ອຍລົງ ແລະ ຈະບໍ່ເຊີດຊູ ຫຼື ຝຶກອົບຮົມຂ້ອຍ ແລະ ຂ້ອຍອາດຖືກປົດຈາກໜ້າທີ່ຂອງຂ້ອຍ ຖ້າມີເລື່ອງແບບນັ້ນເກີດຂຶ້ນຕະຫຼອດ. ຂ້ອຍພຽງແຕ່ຕ້ອງການປົກປ້ອງກຽດຕິຍົດຂອງຂ້ອຍເອງ ແລະ ຮັກສາຕໍາແໜ່ງຂອງຂ້ອຍ, ປິດບັງຄວາມສາມາດທີ່ບໍ່ດີຂອງຂ້ອຍ ແລະ ເຮັດສຸດຄວາມສາມາດຂອງຂ້ອຍເພື່ອສ້າງການສະແດງທີ່ດີ. ຂ້ອຍຕ້ອງການເຮັດຄືກັບຄົນທີ່ມີຄວາມສາມາດສູງ ຜູ້ທີ່ເຂົ້າໃຈຄວາມຈິງ ແລະ ມີຄວາມເຂົ້າໃຈທີ່ດີໃນສິ່ງຕ່າງໆ. ຂ້ອຍຕ້ອງການໃຫ້ມີຄໍາຕອບທີ່ຖືກຕ້ອງສຳລັບຄໍາຖາມໃດໜຶ່ງທີ່ເຂົ້າກັບແນວຄິດຂອງຜູ້ນໍາ, ເພື່ອວ່າລາວຈະເຄົາລົບຂ້ອຍຫຼາຍຂຶ້ນ ແລະ ຂ້ອຍຈະເຮັດໃຫ້ປະທັບໃຈເປັນຢ່າງດີ. ຫຼັງຈາກນັ້ນ ອ້າຍເອື້ອຍນ້ອງກໍ່ຈະຮອງຮັບຂ້ອຍ ແລະ ເຊີດຊູຂ້ອຍເຊັ່ນກັນ. ຂ້ອຍໄດ້ເຫັນເຖິງຄວາມຫຼອກລວງ ແລະ ການວາງແຜນໃນວິທີການຂອງຂ້ອຍ. ຂ້ອຍບໍ່ສາມາດເວົ້າຢ່າງກົງໄປກົງມາກ່ຽວກັບບາງສິ່ງທີ່ງ່າຍຫຼາຍ. ຂ້ອຍເກືອບບໍ່ສາມາດເວົ້າຄໍາເວົ້າທີ່ຊື່ສັດ ແລະ ຈິງໃຈແມ່ນແຕ່ຄຳດຽວ. ຂ້ອຍພະຍາຍາມເຂົ້າໃຈຄວາມຄິດຂອງຄົນອື່ນຢ່າງມີເລ່ຫຼ່ຽມຢູ່ສະເໝີ ເພື່ອຮັກສາຕໍາແໜ່ງໃນເຮືອນຂອງພຣະເຈົ້າ. ຂ້ອຍກຳລັງເດີນຕາມເສັ້ນທາງແຫ່ງຄວາມຊົ່ວຮ້າຍ, ບໍ່ແມ່ນເສັ້ນທາງທີ່ຖືກຕ້ອງ. ຂ້ອຍຮູ້ສິ່ງທັງໝົດນີ້ ແຕ່ບໍ່ໄດ້ດຳເນີນການຄຸ່ນຄິດໃຫ້ເລິກເຊິ່ງຍິ່ງຂຶ້ນ.

ຫຼັງຈາກນັ້ນ, ສາມເດືອນຕໍ່ມາ ຂ້ອຍໄດ້ຟັງການສົນທະນານີ້ຈາກພຣະເຈົ້າ. ພຣະເຈົ້າກ່າວວ່າ: “ຜູ້ຕໍ່ຕ້ານພຣະຄຣິດມີສ່ວນຮ່ວມກັບພຣະຄຣິດໃນວິທີດຽວກັບທີ່ພວກເຂົາປະຕິບັດຕໍ່ຜູ້ຄົນ, ຮັບຄຳແນະນຳຈາກພຣະຄຣິດໃນທຸກສິ່ງທີ່ພວກເຂົາເວົ້າ ແລະ ເຮັດ, ຟັງນ້ຳສຽງຂອງພຣະອົງ ແລະ ຟັງຄວາມໝາຍໃນພຣະທຳຂອງພຣະອົງ. ເມື່ອພວກເຂົາເວົ້າ, ບໍ່ມີແມ່ນແຕ່ຄຳດຽວທີ່ເປັນຈິງ ຫຼື ຈິງໃຈ; ພວກເຂົາຮູ້ເວົ້າພຽງແຕ່ຄຳເວົ້າ ແລະ ຫຼັກຄຳສອນທີ່ວ່າງເປົ່າເທົ່ານັ້ນ. ພວກເຂົາພະຍາຍາມຫຼອກລວງ ແລະ ໂກງບຸກຄົນນີ້ ຜູ້ທີ່ເປັນພຽງຄົນທຳມະດາໃນສາຍຕາຂອງພວກເຂົາ. ພວກເຂົາເວົ້າຄືກັບງູເລືອຍ, ເສັ້ນທາງທີ່ຄົດລ້ຽວ ແລະ ທາງອ້ອມ. ທ່າທາງ ແລະ ທິດທາງຄຳເວົ້າຂອງພວກເຂົາເປັນຄືກັບເຄືອໝາກແຕງເມລອນທີ່ປີນຂຶ້ນໄປເທິງເສົາ. ເມື່ອພຣະອົງເວົ້າວ່າບາງຄົນມີຄວາມສາມາດດີ ແລະ ສາມາດຖືກເລື່ອນຕຳແໜ່ງໄດ້, ພວກເຂົາກໍ່ເວົ້າທັນທີວ່າພວກເຂົາດີແນວໃດ ແລະ ແມ່ນຫຍັງທີ່ຖືກສະແດງອອກ ແລະ ຖືກເປີດເຜີຍໃນຕົວພວກເຂົາ ແລະ ຖ້າພຣະອົງເວົ້າວ່າບາງຄົນບໍ່ດີ, ພວກເຂົາກໍ່ຟ້າວເວົ້າວ່າພວກເຂົາບໍ່ດີ ແລະ ຊົ່ວຮ້າຍແນວໃດ, ເວົ້າກ່ຽວກັບວ່າພວກເຂົາກໍ່ໃຫ້ເກີດການລົບກວນ ແລະ ການຂັດຂວາງໃນຄຣິດຕະຈັກແນວໃດ. ເມື່ອພຣະອົງປາຖະໜາທີ່ຈະຮຽນຮູ້ຄວາມຈິງກ່ຽວກັບບາງສິ່ງ, ພວກເຂົາກໍ່ບໍ່ມີຫຍັງຈະເວົ້າ; ພວກເຂົາບິດເບືອນ ແລະ ຖ້າໃຫ້ພຣະອົງຕັດສິນໃຈ, ຟັງຄວາມໝາຍໃນພຣະທຳຂອງພຣະອົງ, ພະຍາຍາມຄົ້ນຄິດເຖິງຄວາມຕັ້ງໃຈຂອງພຣະອົງ. ທຸກສິ່ງທີ່ພວກເຂົາເວົ້າເປັນຄຳຍົກຍໍເກີນຄວາມຈິງ, ການປະຈົບປະແຈງ ແລະ ຄວາມປະຈົບສໍພໍ; ບໍ່ມີຄຳເວົ້າແຫ່ງຄວາມຈິງແມ່ນແຕ່ຄຳດຽວອອກຈາກປາກຂອງພວກເຂົາ” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີສິບ: ພວກເຂົາລັງກຽດຄວາມຈິງ, ເຍາະເຍີ້ຍຫຼັກການຢ່າງເປີດເຜີຍ ແລະ ເມີນເສີຍການຈັດແຈງໃນເຮືອນຂອງພຣະເຈົ້າ (ພາກທີສອງ)). ພຣະທຳເຫຼົ່າຈາກພຣະເຈົ້າໄດ້ຕຳນິຂ້ອຍຢ່າງຮຸນແຮງ. ຕະຫຼອດເວລາເຫຼົ່ານັ້ນ, ການທີ່ຂ້ອຍບໍ່ໄດ້ຊື່ສັດ ແລະ ປັ້ນແຕ່ງການກະທໍາຂອງຂ້ອຍໃຫ້ເຂົ້າກັບສິ່ງທີ່ຄົນອື່ນຕ້ອງການກໍ່ເຂົ້າມາໃນຄວາມຄິດ. ເຖິງແມ່ນວ່າຂ້ອຍບໍ່ໄດ້ຕິດຕໍ່ກັບພຣະຄຣິດໂດຍກົງ, ຂ້ອຍກໍ່ຈະບໍ່ຍອມຮັບການກວດສອບຂອງພຣະເຈົ້າໃນສະພາບແວດລ້ອມທີ່ພຣະອົງສ້າງຂຶ້ນ. ຂ້ອຍພຽງແຕ່ຢາກໂອ້ອວດ ແລະ ເຮັດໃຫ້ຜູ້ນໍາມັກຂ້ອຍ, ສະນັ້ນ ຂ້ອຍຈຶ່ງວັດແທກຄໍາເວົ້າຂອງຂ້ອຍ ແລະ ເວົ້າສິ່ງທີ່ລາວຢາກໄດ້ຍິນໂດຍບໍ່ໄດ້ຊື່ສັດແມ່ນແຕ່ໜ້ອຍດຽວ. ມັນລ້ວນແລ້ວແຕ່ເປັນສິ່ງທີ່ບໍ່ມີຄວາມຈິງ. ວິທີທີ່ຂ້ອຍເວົ້າ ແລະ ປະຕິບັດແມ່ນຄືກັບງູເທົ່ານັ້ນ ແລະ ມັນເປັນຕາລັງກຽດຕໍ່ພຣະເຈົ້າ. ຂ້ອຍຄິດວ່າການໄຫຼຕາມນ້ຳໃນລັກສະນະນັ້ນຈະສາມາດຫຼອກລວງຜູ້ນໍາ ແລະ ຂ້ອຍຄິດວ່າຂ້ອຍຈະເຮັດໃຫ້ລາວປະທັບໃຈເປັນຢ່າງດີໂດຍທີ່ຈະດູດີ ເມື່ອຂ້ອຍຕອບຄໍາຖາມ, ຫຼັງຈາກນັ້ນ ຂ້ອຍກໍ່ຈະຮັບເອົາຕໍາແໜ່ງ ແລະ ອະນາຄົດຂອງຂ້ອຍໃນເຮືອນຂອງພຣະເຈົ້າ. ນັ້ນເປັນສິ່ງທີ່ໂງ່ຫຼາຍໃນຕົວຂ້ອຍ ແລະ ໃນຄວາມຈິງແລ້ວ ຂ້ອຍພະຍາຍາມຫຼອກລວງພຣະເຈົ້າ. ຂ້ອຍບໍ່ເຊື່ອແທ້ໆວ່າພຣະເຈົ້າຈະກວດສອບທຸກສິ່ງ. ຄວາມສາມາດ, ວຸດທິພາວະ ແລະ ຄວາມຄິດຂອງຂ້ອຍ ແລະ ທ່າທີ່ ແລະ ທັດສະນະຄະຕິຂອງຂ້ອຍໃນທຸກໆສະຖານະການ, ພຣະອົງເຫັນທຸກສິ່ງເຫຼົ່ານີ້ດ້ວຍຄວາມຊັດເຈນຢ່າງແທ້ຈິງ. ເຖິງແມ່ນວ່າຂ້ອຍສາມາດປິດບັງຜູ້ຄົນທີ່ຢູ່ອ້ອມຂ້າງຂ້ອຍໄດ້, ຂ້ອຍກໍ່ບໍ່ສາມາດປິດບັງຈາກພຣະເຈົ້າໄດ້ຈັກເທື່ອ. ໃນຄວາມຈິງແລ້ວ, ພຣະເຈົ້າບໍ່ໄດ້ເບິ່ງສິ່ງທີ່ຂ້ອຍເວົ້າ ຫຼື ເຮັດຕໍ່ໜ້າຄົນອື່ນ, ແຕ່ເບິ່ງວິທີທີ່ຂ້ອຍເຂົ້າຫາຄວາມຈິງ. ພຣະອົງເບິ່ງສິ່ງທີ່ຂ້ອຍປະຕິບັດ ແລະ ດໍາລົງຊີວິດໃນທຸກໆມື້ ແລະ ວິທີທີ່ຂ້ອຍປະພຶດຕົວໃນໜ້າທີ່ຂອງຂ້ອຍ. ໂດຍສະເພາະແລ້ວ ພຣະເຈົ້າກວດສອບທຸກສິ່ງທີ່ເລັກນ້ອຍແບບນີ້. ພຣະອົງເບິ່ງວ່າຂ້ອຍຮັກ ແລະ ປະຕິບັດຄວາມຈິງ ຫຼື ບໍ່ ແລະເບື້ອງໜ້າທີ່ປອມຂອງຂ້ອຍບໍ່ສາມາດຫຼອກລວງພຣະອົງໄດ້ເລີຍ. ຫຼັງຈາກນັ້ນ, ຂ້ອຍກໍ່ຮູ້ໃນທີ່ສຸດວ່າຂ້ອຍບໍ່ພຽງແຕ່ຊົ່ວຮ້າຍ, ແຕ່ຂ້ອຍກຳລັງປະຕິເສດຄວາມຊອບທໍາຂອງພຣະເຈົ້າ ແລະ ຂໍ້ແທ້ຈິງທີ່ວ່າພຣະອົງສັງເກດເຫັນທຸກສິ່ງ. ຂ້ອຍກຳລັງເຮັດຄືກັບຄົນທີ່ບໍ່ມີຄວາມເຊື່ອ. ກ່ອນໜ້ານີ້, ເມື່ອຂ້ອຍໄດ້ຍິນການທີ່ພຣະເຈົ້າວິເຄາະກ່ຽວກັບຜູ້ຕໍ່ຕ້ານພຣະຄຣິດທີ່ກຳລັງດູຖູກພຣະຄຣິດ ແລະ ປະຈົບປະແຈງພຣະອົງ, ຂ້ອຍບໍ່ຄິດວ່າມັນມີສ່ວນກ່ຽວຂ້ອງກັບຂ້ອຍຫຼາຍ. ຂ້ອຍບໍ່ເຄີຍພົບກັບພຣະຄຣິດເປັນການສ່ວນຕົວ, ສະນັ້ນ ຂ້ອຍຈຶ່ງຄິດວ່າຂ້ອຍຈະບໍ່ສະແດງອຸປະນິໄສຂອງຊາຕານແບບນັ້ນ. ຫຼັງຈາກນັ້ນ ໃນທີ່ສຸດ ຂ້ອຍກໍ່ຮູ້ວ່າຂ້ອຍຜິດ, ເຈົ້າບໍ່ຕ້ອງມາພົວພັນກັບພຣະຄຣິດເພື່ອເປີດເຜີຍອຸປະນິໄສແບບຊາຕານນັ້ນ. ຂ້ອຍພະຍາຍາມປະຈົບປະແຈງ ແລະ ເກັບຄະແນນກັບຜູ້ນໍາ ແລະ ຂ້ອຍເຕັມໃຈທີ່ຈະເຮັດສິ່ງຕ່າງໆແບບນັ້ນ ເພື່ອຮັກສາຕໍາແໜ່ງຂອງຂ້ອຍຢູ່ໃນເຮືອນຂອງພຣະເຈົ້າ. ຂ້ອຍກຳລັງສະແດງໃຫ້ເຫັນອຸປະນິໄສແບບຊາຕານນັ້ນຢ່າງແນ່ນອນ. ຖ້າຂ້ອຍມາພົບກັບພຣະຄຣິດຢູ່ຊ່ອງໜ້າ, ສິ່ງນັ້ນກໍ່ຈະຊັດເຈນຍິ່ງຂຶ້ນຢ່າງແນ່ນອນ. ຂ້ອຍຈະບໍ່ສາມາດຫ້າມຕົນເອງຈາກການພະຍາຍາມຫຼອກລວງ ແລະ ຕໍ່ຕ້ານພຣະເຈົ້າໄດ້.

ເປັນເວລາສອງສາມມື້, ຂ້ອຍສືບຕໍ່ຄິດກ່ຽວກັບວ່າ ເຖິງແມ່ນພວກເຮົາບໍ່ໄດ້ໃຫ້ຄຳຕອບທີ່ຖືກຕ້ອງ ຜູ້ນໍາກໍ່ບໍ່ໄດ້ລິຮານ ແລະ ຈັດການກັບພວກເຮົາດັ່ງທີ່ຂ້ອຍຄິດໄດ້ແນວໃດ ແລະ ລາວບໍ່ໄດ້ເວົ້າວ່າຄວາມສາມາດຂອງພວກເຮົາຂາດເຂີນ, ປົດພວກເຮົາ ຫຼື ປະຕິເສດທີ່ຈະຝຶກຝົນພວກເຮົາ. ລາວພຽງແຕ່ຂໍໃຫ້ພວກເຮົາແບ່ງປັນຄວາມຄິດຂອງພວກເຮົາ ເພື່ອລາວຈະເຂົ້າໃຈຂໍ້ບົກຜ່ອງຂອງພວກເຮົາກ່ອນທີ່ຈະໂອ້ລົມກັນກ່ຽວກັບຄວາມຈິງ ແລະ ໃຫ້ການຊີ້ນໍາກ່ຽວກັບຫຼັກການຕ່າງໆ. ລາວຍັງເປີດໂປງອຸປະນິໄສທີ່ເສື່ອມຊາມຂອງພວກເຮົາ ແລະ ບອກພວກເຮົາໃຫ້ທົບທວນຕົວເອງ. ທຸກສິ່ງທີ່ລາວເຮັດແມ່ນເພື່ອຊ່ວຍເຫຼືອ ແລະ ສະໜັບສະໜູນພວກເຮົາ. ບໍ່ຈໍາເປັນຕ້ອງຄາດເດົາໃນເຮືອນຂອງພຣະເຈົ້າ ແລະ ກັບອ້າຍເອື້ອຍນ້ອງ. ສິ່ງນັ້ນເຮັດໃຫ້ຂ້ອຍຄິດເຖິງພຣະທຳຂອງພຣະເຈົ້າ: “ພຣະເຈົ້າມີແກ່ນສານຂອງຄວາມຊື່ສັດ ແລະ ພຣະທໍາຂອງພຣະອົງແມ່ນສາມາດເຊື່ອຖືໄດ້ ຕະຫຼອດເວລາ. ນອກຈາກນັ້ນ ການກະທໍາຂອງພຣະອົງ ບໍ່ມີຄວາມຜິດພາດ ແລະ ບໍ່ເປັນທີ່ໜ້າສົງໄສ. ນີ້ຄືເຫດຜົນທີ່ພຣະເຈົ້າມັກຄົນ ທີ່ຊື່ສັດຕໍ່ພຣະອົງ ຢ່າງແທ້ຈິງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະໂອວາດສາມຂໍ້). ພຣະທຳ ແລະ ການກະທໍາຂອງພຣະເຈົ້າສົມຄວນໄດ້ຮັບຄວາມໄວ້ວາງໃຈທີ່ສຸດຈາກພວກເຮົາ ແລະ ພຣະອົງປະຕິບັດຕໍ່ພວກເຮົາດ້ວຍຄວາມຈິງໃຈ. ເມື່ອພຣະເຈົ້າສ້າງມະນຸດ, ພຣະອົງບອກພວກເຂົາວ່າ ໝາກໄມ້ໃດໃນສ່ວນທີ່ພວກເຂົາສາມາດກິນໄດ້ ແລະ ບໍ່ສາມາດກິນໄດ້. ພຣະອົງເວົ້າແບບທຳມະດາ ແລະ ກົງໄປກົງມາ, ບໍ່ຈຳເປັນຕ້ອງຄາດເດົາ. ໃນຍຸກແຫ່ງພຣະຄຸນ, ພຣະເຢຊູເຈົ້າໄດ້ກ່າວວ່າ “ເຮົາບອກພວກເຈົ້າຕາມຄວາມຈິງວ່າ” ຕະຫຼອດເວລາ. ແລ້ວໃນຂັ້ນຕອນນີ້ຂອງພາລະກິດຂອງພຣະເຈົ້າ, ພວກເຮົາສາມາດຮູ້ສຶກວ່າພຣະທຳຂອງພຣະເຈົ້າອົງຊົງລິດທານຸພາບສູງສຸດຊື່ສັດ ແລະ ເປັນຈິງສໍ່າໃດ. ໂດຍສ່ວນໃຫຍ່ແລ້ວ, ພວກມັນຄືພຣະທຳທີ່ຈິງໃຈຢ່າງເລິກເຊິ່ງທີ່ອົບອຸ່ນ ແລະ ມີຄວາມກະລຸນາ ແລະ ເຖິງແມ່ນສ່ວນຕ່າງໆທີ່ເປີດໂປງອຸປະນິໄສທີ່ເສື່ອມຊາມຂອງພວກເຮົາເບິ່ງຄືວ່າຮຸນແຮງ, ພວກມັນກໍ່ລ້ວນແລ້ວແຕ່ອີງໃນຄວາມເປັນຈິງ ແລະ ພວກມັນລ້ວນແລ້ວເປັນການຊໍາລະລ້າງ ແລະ ຊ່ວຍພວກເຮົາໃຫ້ລອດພົ້ນ. ພຣະເຈົ້າຈິງໃຈ ແລະ ໂປ່ງໃສກັບພວກເຮົາ. ບໍ່ມີການທຳທ່າເຮັດຫຍັງເລີຍ. ແຕ່ຂ້ອຍກຳລັງຄຳນວນ ແລະ ວາງແຜນໃນສະຖານະການນັ້ນໂດຍບໍ່ມີຄວາມຊື່ສັດແມ່ນແຕ່ໜ້ອຍດຽວ. ຂ້ອຍຮູ້ສຶກວ່າຂ້ອຍເປັນຄົນຫຼອກລວງ ແລະ ເປັນຕາລັງກຽດເກີນໄປແທ້ໆ.

ຫຼັງຈາກນັ້ນ, ຂ້ອຍກໍ່ຈື່ພຣະທຳບາງຂໍ້ຈາກພຣະເຈົ້າ. “ເຮົາພໍໃຈໃນຄົນທີ່ບໍ່ມີຄວາມສົງໄສກ່ຽວກັບຄົນອື່ນ ແລະ ເຮົາມັກຄົນທີ່ຍອມຮັບຄວາມຈິງດ້ວຍຄວາມເຕັມໃຈ; ສຳລັບມະນຸດສອງປະເພດນີ້ ເຮົາສະແດງຄວາມຫ່ວງໃຍຢ່າງໃຫຍ່ຫຼວງ ຍ້ອນໃນສາຍຕາຂອງເຮົາ ພວກເຂົາເປັນມະນຸດທີ່ຊື່ສັດ. ຖ້າເຈົ້າເປັນຄົນຫຼອກລວງ ແລ້ວເຈົ້າກໍຈະມີຫົວໃຈທີ່ບໍ່ເຊື່ອໃຜ ແລະ ສົງໄສຕໍ່ທຸກຄົນ ແລະ ທຸກເລື່ອງ ແລະ ດ້ວຍເຫດນັ້ນ ຄວາມເຊື່ອທີ່ເຈົ້າມີຕໍ່ເຮົາແມ່ນເກີດຂຶ້ນເທິງພື້ນຖານຂອງຄວາມສົງໄສ. ເຮົາບໍ່ສາມາດຮັບຮູ້ຄວາມເຊື່ອດັ່ງກ່າວໄດ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ວິທີທີ່ຈະຮູ້ຈັກພຣະເຈົ້າເທິງແຜ່ນດິນໂລກ). ຂ້ອຍບໍ່ເຄີຍເຂົ້າໃຈມາກ່ອນວ່າ ເປັນຫຍັງພຣະເຈົ້າຈຶ່ງເວົ້າວ່າຄົນທີ່ບໍ່ສົງໃສຄົນອື່ນ ແລະ ພ້ອມຍອມຮັບຄວາມຈິງກໍ່ເປັນຄົນຊື່ສັດໃນສາຍຕາຂອງພຣະເຈົ້າ. ແຕ່ດຽວນີ້, ເມື່ອໄດ້ໄຕ່ຕອງພຣະທຳຂອງພຣະອົງ, ຂ້ອຍກໍ່ເລີ່ມເຂົ້າໃຈ. ຄົນທີ່ຊື່ສັດບໍ່ມີຄວາມສົງໄສຕໍ່ພຣະເຈົ້າ ຫຼື ມະນຸດ; ພວກເຂົາໄຮ້ດຽງສາ. ພວກເຂົາບໍ່ພະຍາຍາມຄິດຫາສິ່ງຕ່າງໆດ້ວຍສະໝອງແບບມະນຸດຂອງພວກເຂົາ, ແຕ່ກົງກັນຂ້າມ ພວກເຂົາມາຢູ່ຕໍ່ໜ້າພຣະເຈົ້າເພື່ອສະແຫວງຫາຄວາມຈິງ. ພວກເຂົາຍອມຮັບ ແລະ ປະຕິບັດສິ່ງທີ່ພວກເຂົາສາມາດເຂົ້າໃຈ ແລະ ພວກເຂົາເຮັດໃນສິ່ງທີ່ພຣະເຈົ້າເວົ້າ. ພວກເຂົາເຂົ້າຫາຄວາມຈິງດ້ວຍຫົວໃຈທີ່ຊື່ສັດ ແລະ ຫົວໃຈແບບນັ້ນກໍ່ມີຄ່າຫຼາຍ. ນີ້ແມ່ນຄວາມໝາຍຂອງການເປັນຄືເດັກນ້ອຍ. ພຣະເຈົ້າອວຍພອນໃຫ້ພວກເຂົາ; ພຣະວິນຍານບໍລິສຸດປະຕິບັດພາລະກິດໃນພວກເຂົາ ແລະ ນຳພາ ແລະ ສ່ອງແສງໃຫ້ແກ່ພວກເຂົາ. ຫຼັງຈາກນັ້ນ, ພວກເຂົາກໍ່ເຂົ້າໃຈ ແລະ ໄດ້ຮັບຄວາມຈິງຢ່າງງ່າຍດາຍຂຶ້ນ. ແຕ່ເຖິງແມ່ນວ່າຄົນໃດໜຶ່ງສາມາດເວົ້າບາງສິ່ງທີ່ເປັນຈິງ ແລະ ປະຕິບັດໜ້າທີ່ຂອງພວກເຂົາໜ້ອຍໜຶ່ງ, ຖ້າພວກເຂົາເປັນຄືກັບເຂົາວົງກົດຢູ່ຂ້າງໃນ, ສົງໄສຢູ່ສະເໝີ ແລະ ຕັ້ງທ່າລະວັງ ແລະ ເຖິງກັບສົງໄສກ່ຽວກັບພຣະເຈົ້າຜູ້ເປັນຕາຮັກ ແລະ ມີຄວາມກະລຸນາ, ແລ້ວພວກເຂົາກໍ່ເປັນຄົນປະເພດທີ່ຫຼອກລວງ ແລະ ບໍ່ຊື່ສັດທີ່ສຸດ. ໃນຈຸດນັ້ນ, ຂ້ອຍກໍ່ເລີ່ມເຂົ້າໃຈວ່າ ເປັນຫຍັງພຣະເຈົ້າຈຶ່ງເວົ້າວ່າຄົນຫຼອກລວງບໍ່ສາມາດຖືກຊ່ວຍໃຫ້ລອດພົ້ນໄດ້. ສ່ວນໜຶ່ງຂອງເຫດຜົນນັ້ນກໍ່ຄືພຣະເຈົ້າເປັນຈິງຫຼາຍ, ພະອົງກຽດຊັງຜູ້ຄົນທີ່ຫຼອກລວງ ແລະ ບໍ່ຊ່ວຍພວກເຂົາໃຫ້ລອດພົ້ນ. ອີກສ່ວນແມ່ນກ່ຽວຂ້ອງກັບການສະແຫວງຫາສ່ວນຕົວຂອງພວກເຮົາ. ຄົນທີ່ຫຼອກລວງຊັບຊ້ອນເກີນໄປ. ພວກເຂົາຄາດເດົາ, ວິເຄາະ ແລະ ຕັ້ງທ່າປ້ອງກັນຜູ້ຄົນ, ສິ່ງຕ່າງໆ ແລະ ພຣະເຈົ້າຢູ່ສະເໝີ. ພວກເຂົາຮູ້ຈັກວິທີອ່ານຄົນແທ້ໆ. ຄວາມຄິດຂອງເຂົາເຈົ້າຖືກຄອບງຳດ້ວຍສິ່ງເຫຼົ່ານີ້ ແລະ ພວກເຂົາບໍ່ສະແຫວງຫາຄວາມຈິງເລີຍ. ພຣະວິນຍານບໍລິສຸດບໍ່ສາມາດປະຕິບັດພາລະກິດໃດເລີຍໃນພວກເຂົາ. ນັ້ນຄືເຫດຜົນທີ່ພວກເຂົາຈະບໍ່ເຂົ້າໃຈຄວາມຈິງຈັກເທື່ອ. ຄືກັບທີ່ພຣະເຈົ້າກ່າວວ່າ, “ພຣະເຈົ້າບໍ່ເຮັດໃຫ້ຄົນທີ່ຫຼອກລວງສົມບູນ. ຖ້າຫົວໃຈຂອງເຈົ້າບໍ່ຊື່ສັດ ນັ້ນກໍຄື ຖ້າເຈົ້າບໍ່ເປັນຄົນຊື່ສັດ ແລ້ວເຈົ້າກໍຈະບໍ່ສາມາດຖືກຮັບເອົາໂດຍພຣະເຈົ້າຈັກເທື່ອ. ໃນທຳນອງດຽວກັນ ເຈົ້າຈະບໍ່ໄດ້ຮັບຄວາມຈິງຈັກເທື່ອ ແລະ ຈະບໍ່ສາມາດໄດ້ຮັບພຣະເຈົ້າອີກດ້ວຍ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ຕົວບົ່ງຊີ້ຫົກຢ່າງຂອງການເຕີບໂຕໃນຊີວິດ). ສະນັ້ນ, ໃນຈຸດນັ້ນ ຂ້ອຍຈຶ່ງພະຍາຍາມກວດສອບຕົນເອງຢ່າງໜັກ. ເມື່ອພົບກັບບັນຫາໜຶ່ງ, ຂ້ອຍບໍ່ໄດ້ມາຢູ່ຕໍ່ໜ້າພຣະເຈົ້າເພື່ອສະແຫວງຫາຄວາມຈິງດ້ວຍຫົວໃຈທີ່ຊື່ສັດ, ແຕ່ກົງກັນຂ້າມ ຂ້ອຍມົກມຸ່ນກັບການວັດແທກນໍ້າສຽງຂອງຄົນອື່ນ. ຂ້ອຍເປັນແບບນັ້ນຫຼາຍ ແມ່ນແຕ່ໃນການສົນທະນາປົກກະຕິກັບອ້າຍເອື້ອຍນ້ອງ. ບາງຄັ້ງ ຂ້ອຍບໍ່ເຂົ້າໃຈບາງສິ່ງຢ່າງຄົບຖ້ວນ, ແຕ່ຂ້ອຍພຽງເຫັນດີກັບຄວາມເຂົ້າໃຈຫຍັງກໍ່ຕາມທີ່ຄົນສ່ວນໃຫຍ່ມີ. ບາງຄັ້ງ ຂ້ອຍມີຄວາມຄິດເຫັນຂອງຂ້ອຍເອງ, ແຕ່ຂ້ອຍຢ້ານທີ່ຈະເວົ້າສິ່ງທີ່ບໍ່ຖືກຕ້ອງ, ສະນັ້ນ ຂ້ອຍຈຶ່ງຢຸດ ແລະ ຟັງຄົນອື່ນກ່ອນ ແລະ ພຽງແຕ່ເວົ້າຖ້າຂ້ອຍຮູ້ວ່າຂ້ອຍເວົ້າຖືກ. ຖ້າບໍ່ດັ່ງນັ້ນ, ຂ້ອຍກໍ່ຄິດວ່າ ຂ້ອຍບໍ່ຈຳເປັນຕ້ອງເວົ້າຫຍັງເພື່ອທີ່ຂ້ອຍຈະບໍ່ເສຍໜ້າ. ຂ້ອຍເຫັນວ່າຂ້ອຍຫຼອກລວງ ແລະ ບໍ່ກົງໄປກົງມາສໍ່າໃດ. ຂ້ອຍພຽງແຕ່ຕາມຝູງຄົນ ເມື່ອຂ້ອຍບໍ່ເຂົ້າໃຈບາງສິ່ງ ແລະ ເຝົ້າເບິ່ງ ແລະ ເຫັນດີກັບສິ່ງທີ່ຄົນອື່ນເຮັດ. ສິ່ງນັ້ນເຮັດໃຫ້ຂ້ອຍບໍ່ເຂົ້າໃຈຄວາມຈິງແທ້ໆ. ແຕ່ບໍ່ມີຫຍັງທີ່ເປັນຕາຢ້ານກ່ຽວກັບການຂາດຄວາມສາມາດ ຫຼື ການບໍ່ຮູ້ຄວາມຈິງ. ສິ່ງທີ່ເປັນຕາຢ້ານກໍ່ຄືເມື່ອຜູ້ຄົນປົກປິດສິ່ງທີ່ພວກເຂົາບໍ່ເຂົ້າໃຈຢູ່ສະເໝີ. ຫຼັງຈາກນັ້ນ, ພວກເຂົາຈະບໍ່ສາມາດເຂົ້າໃຈຄວາມຈິງໄດ້ຈັກເທື່ອ. ຂ້ອຍຮູ້ສຶກວ່າມັນອັນຕະລາຍທີ່ຈະດຳເນີນໄປໃນລັກສະນະນັ້ນ ແລະ ການເປັນຄົນຊື່ສັດເປັນສິ່ງສໍາຄັນຫຼາຍ.

ຂ້ອຍເລີ່ມສະແຫວງວິທີເປັນຄົນຊື່ສັດເມື່ອຂ້ອຍພົບກັບສິ່ງຕ່າງໆໃນອະນາຄົດ ແລະ ຫຼັກການທີ່ຂ້ອຍຄວນຍຶດຕິດ. ຂ້ອຍອ່ານຂໍ້ຄວາມສອງສາມຂໍ້ຈາກພຣະທຳຂອງພຣະເຈົ້າ. ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ເພື່ອຄວາມຈິງໃຈ, ເຈົ້າຕ້ອງປະວາງຄວາມປາຖະໜາສ່ວນຕົວຂອງເຈົ້າກ່ອນ. ແທນທີ່ຈະໃຫ້ຄວາມສົນໃຈກັບວິທີການທີ່ພຣະເຈົ້າປະຕິບັດຕໍ່ເຈົ້າ, ໃຫ້ເວົ້າສິ່ງທີ່ຢູ່ໃນຫົວໃຈຂອງເຈົ້າ ແລະ ຢ່າໄຕ່ຕອງ ຫຼື ພິຈາລະນາວ່າຜົນຕາມມາຂອງຄຳເວົ້າຂອງເຈົ້າຈະເປັນແນວໃດ; ໃຫ້ເວົ້າຫຍັງກໍຕາມທີ່ເຈົ້າກຳລັງຄິດ, ໃຫ້ປະວາງແຮງຜັກດັນຂອງເຈົ້າ ແລະ ຢ່າເວົ້າສິ່ງຕ່າງໆພຽງແຕ່ເພື່ອບັນລຸຈຸດປະສົງບາງຢ່າງເທົ່ານັ້ນ. ເມື່ອເຈົ້າມີເຈດຕະນາສ່ວນຕົວຫຼາຍເກີນໄປ, ເຈົ້າກໍຈະຄຳນວນລັກສະນະທີ່ເຈົ້າເວົ້າຢູ່ສະເໝີ ໂດຍພິຈາລະນາວ່າ ‘ຂ້ານ້ອຍຄວນເວົ້າສິ່ງນີ້, ບໍ່ແມ່ນສິ່ງນັ້ນ, ຂ້ານ້ອຍຕ້ອງລະມັດລະວັງກ່ຽວກັບສິ່ງທີ່ຂ້ານ້ອຍເວົ້າ, ຂ້ານ້ອຍຕ້ອງບັນລຸຈຸດປະສົງຂອງຂ້ານ້ອຍ’, ມີແຮງຜັກດັນສ່ວນຕົວຮ່ວມຢູ່ໃນນີ້ບໍ? ໃນຄວາມຄິດຂອງເຈົ້າ, ເຈົ້າເວົ້າວົນໄປວົນມາກ່ອນທີ່ຄຳເວົ້າຈະອອກຈາກປາກຂອງເຈົ້າດ້ວຍຊໍ້າ, ເຈົ້າຄິດໃນສິ່ງທີ່ເຈົ້າຈະເວົ້າຢູ່ຫຼາຍຄັ້ງ ແລະ ກັ່ນຕອງມັນຫຼາຍຄັ້ງໃນຫົວຂອງເຈົ້າ. ເມື່ອຄໍາເວົ້າເຫຼົ່ານັ້ນອອກມາຈາກປາກຂອງເຈົ້າ, ຄຳເວົ້າດັ່ງກ່າວກໍເຕັມໄປດ້ວຍກົນອຸບາຍທີ່ຫຼອກລວງຂອງຊາຕານ. ນັ້ນກໍຄື ຄຳເວົ້າທີ່ອອກມາຈາກປາກຂອງເຈົ້າແມ່ນເຊື່ອງຊ້ອນແຮງຈູງໃຈ ແລະ ຈຸດປະສົງສ່ວນຕົວ; ຄຳເວົ້າດັ່ງກ່າວບໍ່ເປັນຈິງ ແລະ ພວກມັນບໍ່ໄດ້ມາຈາກຫົວໃຈ. ນີ້ບໍ່ແມ່ນຄວາມຈິງໃຈ” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີສິບ: ພວກເຂົາລັງກຽດຄວາມຈິງ, ເຍາະເຍີ້ຍຫຼັກການຢ່າງເປີດເຜີຍ ແລະ ເມີນເສີຍການຈັດແຈງໃນເຮືອນຂອງພຣະເຈົ້າ (ພາກທີສອງ)). “ໃນທຸກເລື່ອງ, ເຈົ້າຄວນເປີດເຜີຍກັບພຣະເຈົ້າ ແລະ ເຈົ້າຄວນເປັນຄົນເປີດໃຈ, ນີ້ແມ່ນເງື່ອນໄຂ ແລະ ສະພາວະດຽວທີ່ຄວນຖືກຮັກສາໄວ້ຢູ່ຕໍ່ໜ້າພຣະເຈົ້າ. ແມ່ນແຕ່ເມື່ອເຈົ້າບໍ່ເປີດເຜີຍ, ເຈົ້າກໍ່ເປີດເຜີຍຢູ່ຕໍ່ໜ້າພຣະເຈົ້າ. ພຣະເຈົ້າຮູ້, ບໍ່ວ່າເຈົ້າເປີດເຜີຍ ຫຼື ບໍ່ກໍ່ຕາມ. ເຈົ້າບໍ່ໄດ້ເປັນຄົນໂງ່ຈ້າບໍ ຖ້າເຈົ້າບໍ່ສາມາດເຫັນສິ່ງນັ້ນໄດ້? ແລ້ວເຈົ້າຈະສາມາດເປັນຄົນມີສະຕິປັນຍາໄດ້ແນວໃດ? ເຈົ້າຮູ້ວ່າພຣະເຈົ້າກວດສອບ ແລະ ຮູ້ທຸກສິ່ງ, ສະນັ້ນ ຢ່າຄິດວ່າພຣະອົງອາດຈະບໍ່ຮູ້; ເນື່ອງຈາກມັນແນ່ນອນວ່າ ພຣະເຈົ້າເຫັນຄວາມຄິດຂອງຜູ້ຄົນຢ່າງລັບໆ, ຜູ້ຄົນຈະເປັນຄົນມີສະຕິປັນຍາທີ່ຈະເປີດໃຈຫຼາຍຂຶ້ນເລັກນ້ອຍ, ບໍລິສຸດຫຼາຍຂຶ້ນເລັກນ້ອຍ ແລະ ຊື່ສັດ, ນັ້ນຄືສິ່ງທີ່ສະຫຼາດທີ່ຈະເຮັດ... ເຈົ້າສາມາດໃຊ້ເຕັກນິກບາງຢ່າງໃນການປະຕິສຳພັນຂອງເຈົ້າກັບຜູ້ຄົນ, ແຕ່ເປັນການດີທີ່ສຸດທີ່ຈະເປີດໃຈກັບພຣະເຈົ້າ ແລະ ຖ້າເຈົ້າປິດບັງຄວາມຕັ້ງໃຈ ແລະ ໃຊ້ເຕັກນິກຕ່າງໆ, ບັນຫາກໍ່ຈະເກີດຂຶ້ນ. ໃນໃຈຂອງເຈົ້າ, ເຈົ້າຄິດຢູ່ສະເໝີວ່າ ‘ຂ້ອຍສາມາດເວົ້າຫຍັງໄດ້ເພື່ອເຮັດໃຫ້ພຣະເຈົ້າຊື່ນຊົມຂ້ອຍ ແລະ ບໍ່ຮູ້ສິ່ງທີ່ຂ້ອຍກຳລັງຄິດຢູ່ຂ້າງໃນ? ແມ່ນຫຍັງຄືສິ່ງທີ່ຖືກຕ້ອງທີ່ຕ້ອງເວົ້າ? ຂ້ອຍຕ້ອງຮັກສາຕົວເອງໃຫ້ຫຼາຍຂຶ້ນ, ຂ້ອຍຕ້ອງມີຄວາມຄ່ອງແຄ້ວໃຫ້ຫຼາຍຂຶ້ນໜ້ອຍໜຶ່ງ, ຂ້ອຍຕ້ອງມີວິທີການ; ບາງທີ ພຣະເຈົ້າອາດຈະຊື່ນຊົມຂ້ອຍ’. ເຈົ້າຄິດວ່າພຣະເຈົ້າຈະບໍ່ຮູ້ວ່າເຈົ້າກຳລັງຄິດແບບນັ້ນຢູ່ສະເໝີບໍ? ພຣະເຈົ້າຮູ້ ບໍ່ວ່າເຈົ້າຄິດຫຍັງກໍ່ຕາມ. ມັນເປັນຕາອິດເມື່ອຍຫຼາຍທີ່ຈະຄິດແບບນັ້ນ. ມັນງ່າຍກວ່າຫຼາຍທີ່ຈະເວົ້າຢ່າງກົງໄປກົງມາ ແລະ ຢ່າງຈິງໃຈ ແລະ ມັນເຮັດໃຫ້ຊີວິດຂອງເຈົ້າງ່າຍຂຶ້ນ. ພຣະເຈົ້າຈະເວົ້າວ່າ ເຈົ້າຊື່ສັດ ແລະ ບໍລິສຸດ, ເຈົ້າເປີດໃຈ ແລະ ນັ້ນເປັນສິ່ງທີ່ລ້ຳຄ່າຫຼາຍທີ່ສຸດ. ຖ້າເຈົ້າມີຫົວໃຈທີ່ເປີດກວ້າງ ແລະ ມີທັດສະນະທີ່ຊື່ສັດ, ແລ້ວເຖິງແມ່ນວ່າມີບາງຄັ້ງເມື່ອເຈົ້າໄປໄກເກີນໄປ ແລະ ກະທຳຢ່າງໂງ່ຈ້າ, ສຳລັບພຣະເຈົ້າແລ້ວ ນີ້ບໍ່ແມ່ນການລ່ວງລະເມີດ; ມັນດີກວ່າອຸບາຍເລັກໆນ້ອຍໆຂອງເຈົ້າ ແລະ ດີກວ່າການໄຕ່ຕອງ ແລະ ການປະມວນຜົນຢ່າງຕໍ່ເນື່ອງຂອງເຈົ້າ” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີແປດ: ພວກເຂົາພຽງແຕ່ຈະເຮັດໃຫ້ຄົນອື່ນເຊື່ອຟັງພວກເຂົາ, ບໍ່ແມ່ນຄວາມຈິງ ຫຼື ພຣະເຈົ້າ (ພາກທີສອງ)). ມັນເວົ້າໃນພຣະທຳຂອງພຣະເຈົ້າວ່າ ແມ່ນຫຍັງຄືສິ່ງທີ່ສຳຄັນທີ່ສຸດ ແລະ ເປັນພື້ນຖານທີ່ສຸດໃນວິທີການທີ່ພວກເຮົາເຂົ້າຫາພຣະເຈົ້າ ແລະ ສະຖານະການຕ່າງໆທີ່ພຣະອົງສ້າງຂຶ້ນແມ່ນການເປີດໃຈ. ພວກເຮົາຈຳເປັນເປີດເຜີຍຫົວໃຈຂອງພວກເຮົາໃຫ້ກັບພຣະເຈົ້າໂດຍບໍ່ມີການປົກປິດ ຫຼື ການປິດບັງ, ໂດຍບໍ່ພະຍາຍາມສຶກສາ ຫຼື ປະມວນຜົນສິ່ງຕ່າງໆ. ພວກເຮົາບໍ່ຄວນມີແຮງຈູງໃຈຢູ່ເບື້ອງຫຼັງຄຳເວົ້າຂອງພວກເຮົາ ຫຼື ໃຊ້ກົນລະຍຸດໃດໜຶ່ງ, ແຕ່ແບ່ງປັນຄວາມຄິດຂອງພວກເຮົາດ້ວຍຈິດວິນຍານແຫ່ງຄວາມຈິງເທົ່ານັ້ນ. ພວກເຮົາຈໍາເປັນຕ້ອງຍອມຮັບວ່າພວກເຮົາບໍ່ເຂົ້າໃຈສິ່ງຕ່າງໆທີ່ພວກເຮົາບໍ່ສາມາດຢັ່ງເຖິງໄດ້ ແລະ ແລ້ວກໍ່ມາຢູ່ຕໍ່ໜ້າພຣະເຈົ້າເພື່ອສະແຫວງຫາຄວາມຈິງດ້ວຍຫົວໃຈທີ່ໄຮ້ດຽງສາ ແລະ ຊື່ສັດ. ນັ້ນຄືການເປັນຄົນທີ່ມີສະຕິປັນຍາ. ພຣະເຈົ້າເຫັນທຸກສິ່ງ ແລະ ຮູ້ຈັກພວກເຮົາຄືກັບຫຼັງມືຂອງພຣະອົງ. ຄວາມສາມາດຂອງຂ້ອຍ, ຂ້ອຍເຂົ້າໃຈຄວາມຈິງຫຼາຍສໍ່າໃດ, ຄວາມເລິກເຊິ່ງໃນປະສົບການຂອງຂ້ອຍ ແລະ ຂ້ອຍເຂົ້າໃຈສິ່ງໆໜຶ່ງ ຫຼື ບໍ່ ແມ່ນສິ່ງທີ່ພຣະເຈົ້າຮູ້ຈັກດີ. ຂ້ອຍຖືກເປີດເຜີຍຢູ່ຕໍ່ໜ້າພຣະເຈົ້າ. ຈຳເປັນຫຍັງຕ້ອງປົກປິດຂໍ້ຜິດພາດຂອງຂ້ອຍ ແລະ ທໍາທ່າເຂົ້າໃຈທຸກຢ່າງ? ໃນຄວາມເປັນຈິງແລ້ວ, ການຄຳນວນຢູ່ສະເໝີ, ການສັງເກດຄົນອື່ນ ແລະ ການຄາດເດົາສິ່ງທີ່ພວກເຂົາຄິດ ແລະ ໃຊ້ສະໝອງຂອງຂ້ອຍກ່ຽວກັບສິ່ງທີ່ຈະເວົ້າ ແມ່ນເປັນຕາເມື່ອຍທັງຈິດໃຈ ແລະ ຄວາມຮູ້ສຶກ ແລະ ພຣະເຈົ້າກໍ່ກຽດຊັງມັນ. ນັ້ນແມ່ນເວລາທີ່ຂ້ອຍໄດ້ເຫັນໃນທີ່ສຸດວ່າມັນສໍາຄັນສຳ່ໃດທີ່ຈະເປັນຄົນໄຮ້ດຽງສາ ແລະ ຊື່ສັດຈາກຫົວໃຈ. ພຣະເຈົ້າເຊີດຊູສິ່ງນັ້ນ ແລະ ມັນຍັງເປັນວິທີການດຳລົງຊີວິດທີ່ມີອິດສະຫຼະຫຼາຍກວ່າ ແລະ ຜ່ອນຄາຍຫຼາຍກວ່າ. ຂ້ອຍຍັງເຫັນວ່າ ພຣະເຈົ້າບໍ່ພຽງແຕ່ເບິ່ງຄວາມສາມາດຂອງຜູ້ຄົນ ຫຼື ເບິ່ງວ່າຄວາມຄິດເຫັນຂອງພວກເຂົາຖືກຕ້ອງ ຫຼື ບໍ່. ພຣະອົງເບິ່ງທີ່ຫົວໃຈຂອງພວກເຮົາ, ທັດສະນະຄະຕິຂອງພວກເຮົາຕໍ່ຄວາມຈິງ ແລະ ອຸປະນິໄສທີ່ພວກເຮົາສະແດງອອກໃນລະຫວ່າງທາງ. ເຖິງແມ່ນວ່າບາງຄັ້ງພວກເຮົາຜິດພາດ, ຖ້າພວກເຮົາເປີດເຜີຍ ແລະ ຊື່ສັດ, ພຣະເຈົ້າຈະບໍ່ສົນໃຈວ່າ ພວກເຮົາໂງ່ຈ້າ ຫຼື ຂາດຄວາມສາມາດ ຫຼື ບໍ່ ແລະ ພຣະອົງຈະບໍ່ປະນາມພວກເຮົາດ້ວຍສິ່ງນັ້ນ. ໃນທາງກົງກັນຂ້າມ, ການຫຼອກລວງຢູ່ສະເໝີເປັນສິ່ງທີ່ພຣະເຈົ້າຄົ້ນພົບວ່າເປັນຕາລັງກຽດ ແລະ ເປັນຕາຊັງ. ໃນຈຸດນັ້ນ, ຂ້ອຍກໍ່ຕັ້ງໃຈວ່າຂ້ອຍຈະປະຕິບັດຄວາມຈິງ ແລະ ເປັນຄົນຊື່ສັດ. ໂດຍການເປີດເຜີຍຕໍ່ພຣະເຈົ້າໃນສະພາບແວດລ້ອມທີ່ພຣະອົງສ້າງຂຶ້ນ, ການເປັນຄົນຊື່ສັດໃນການພົວພັນກັບຄົນອື່ນ, ການເວົ້າຈາກຫົວໃຈ ແລະ ການເປີດໃຈກ່ຽວກັບສິ່ງທີ່ຂ້ອຍເຂົ້າໃຈ, ຂ້ອຍສາມາດແກ້ໄຂອຸປະນິໄສທີ່ເສື່ອມຊາມ, ຫຼອກລວງ ແລະ ໜ້າຊື່ໃຈຄົດຂອງຂ້ອຍຢ່າງຊ້າໆ.

ຂ້ອຍຈື່ໄດ້ວ່າ ມີຄັ້ງຫນຶ່ງເມື່ອພວກເຮົາເຂົ້າຫາຜູ້ນໍາກ່ຽວກັບເພງສັນລະເສີນຂອງຄຣິດຕະຈັກທີ່ມີສອງສາມແຖວເຊິ່ງເບິ່ງຄືກັບວ່າເປົ່າວ່າງສໍາລັບພວກເຮົາ. ລາວບໍ່ໄດ້ເວົ້າຫຍັງກ່ຽວກັບແຖວເຫຼົ່ານັ້ນ, ແຕ່ລາວເວົ້າວ່າເພງສັນລະເສີນບໍ່ມີຄຸນຄ່າ, ມັນບໍ່ດີ. ຄຳ ວ່າ “ແມ່ນແລ້ວ” ຫາກໍ່ຫຼຸດອອກມາຈາກປາກຂອງຂ້ອຍ. ຂ້ອຍຮູ້ໃນທັນທີວ່າຂ້ອຍຫຼອກລວງອີກແລ້ວ. ຂ້ອຍບໍ່ເຄີຍເຫັນບັນຫາທີ່ລາວເຫັນຢູ່ໃນນັ້ນ. ຂ້ອຍເປັນຄົນທີ່ຍອມຕາມຄົນອື່ນ, ທຳທ່າວ່າຂ້ອຍເຂົ້າໃຈ. ຂ້ອຍກຽດຊັງວິທີການທີ່ຄຳເວົ້າຕົວະຫຼຸດອອກມາໃນຊ່ວງເວລາທີ່ຂ້ອຍອ້າປາກ ແລະ ຂ້ອຍບໍ່ຢາກບັນລຸດ້ວຍວິທີການປະຕິບັດທີ່ຈອມປອມຂອງຂ້ອຍຜ່ານສິ່ງນີ້. ຖ້າຂ້ອຍບໍ່ເຂົ້າໃຈມັນ, ກໍ່ແມ່ນຂ້ອຍບໍ່ເຂົ້າໃຈມັນ. ຂ້ອຍຄິດເຖິງພຣະຄໍາຂອງພຣະເຈົ້າ: “ການມີຄວາມຊື່ສັດແມ່ນການຢັບຢັ້ງຈາກການກະທໍາ ແລະ ການໃຊ້ຄໍາເວົ້າ ທີ່ບໍ່ບໍລິສຸດ ແລະ ການຫຼອກລວງທັງພຣະເຈົ້າ ແລະ ມະນຸດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະໂອວາດສາມຂໍ້). ຂ້ອຍຮູ້ວ່າຂ້ອຍຕ້ອງແກ້ໄຂຄຳເວົ້າຕົວະທີ່ຂ້ອຍຫາກໍ່ເວົ້າອອກ ແລະ ເປັນຄົນຊື່ສັດ. ສະນັ້ນ ຂ້ອຍຈຶ່ງບອກຜູ້ນໍາວ່າ “ຂ້ອຍຄິດວ່າມີບັນຫາກັບສອງແຖວ. ຂ້ອຍບໍ່ຮູ້ວ່າເພງສັນລະເສີນນີ້ບໍ່ມີຄຸນຄ່າ”. ລາວໂອ້ລົມກັບພວກເຮົາຢ່າງໃຈເຢັນກ່ຽວກັບບັນຫາຕ່າງໆໃນເພງສັນລະເສີນ ແລະ ສິ່ງນີ້ໄດ້ເປີດຕາຂອງຂ້ອຍໜ້ອຍໜຶ່ງກ່ຽວກັບເພງນັ້ນ. ຂ້ອຍຮູ້ສຶກເຖິງຄວາມສະຫງົບ. ຄວາມຈິງກໍ່ຄື ບໍ່ຈຳເປັນຕ້ອງຫຸ້ມຫໍ່ຄຳເວົ້າ, ການກະທຳ ຫຼື ມຸມມອງຂອງພວກເຮົາ, ແຕ່ພວກເຮົາພຽງແຕ່ສາມາດເປັນຄົນທີ່ຊື່ສັດຜູ້ທີ່ໃຊ້ໄດ້ ແລະ ເປັນຈິງ. ຂ້ອຍຍັງເລີ່ມປະຕິບັດຄວາມຊື່ສັດ ເມື່ອອ້າຍເອື້ອຍນ້ອງໃນທີມຂອງຂ້ອຍກຳລັງສົນທະນາກ່ຽວກັບບັນຫາ. ບໍ່ວ່າຂ້ອຍຈະເວົ້າຖືກ ຫຼື ຜິດ, ຂ້ອຍກໍ່ພຽງແຕ່ແບ່ງປັນຄວາມຄິດເຫັນທີ່ແທ້ຈິງຂອງຂ້ອຍ. ຂ້ອຍເວົ້າກົງໄປກົງມາກ່ຽວກັບແມ່ນຫຍັງກໍ່ຕາມທີ່ຂ້ອຍບໍ່ເຂົ້າໃຈ ແລະ ຖ້າຂ້ອຍເວົ້າຜິດ, ຂ້ອຍກໍ່ແກ້ໄຂຂໍ້ຜິດພາດຂອງຂ້ອຍ. ສິ່ງນັ້ນເຮັດໃຫ້ຂ້ອຍມີຄວາມສະຫງົບສຸກຫຼາຍ. ຂ້ອຍບໍ່ໄດ້ຢູ່ໃກ້ຄຽງກັບມາດຕະຖານຂອງຄົນຊື່ສັດຢ່າງແທ້ຈິງເທື່ອ, ແຕ່ຂ້ອຍຮູ້ສຶກເຖິງຄວາມສໍາຄັນຂອງການເປັນຄົນສັດຊື່ແທ້ໆ ແລະ ຂ້ອຍຮູ້ວ່ານັ້ນເປັນວິທີດຽວທີ່ຈະໄດ້ຮັບຄວາມລອດພົ້ນຈາກພຣະເຈົ້າ. ຂ້ອຍປາຖະໜາແທ້ໆທີ່ຈະກາຍມາເປັນຄົນທີ່ຊື່ສັດ ແລະ ຂ້ອຍຕ້ອງການສືບຕໍ່ພະຍາຍາມເພື່ອສິ່ງນັ້ນ, ເພື່ອສະແຫວງຫາສິ່ງນັ້ນ. ຂອບພຣະຄຸນພຣະເຈົ້າ!


15. ຫຼັງຈາກຄຳເວົ້າຕົວະ

ໂດຍ ເຊີນຊື່, ຈີນ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ພວກເຈົ້າຄວນຮູ້ວ່າ ພຣະເຈົ້າມັກຄົນທີ່ຊື່ສັດ. ພຣະເຈົ້າມີແກ່ນສານຂອງຄວາມຊື່ສັດ ແລະ ພຣະທໍາຂອງພຣະອົງແມ່ນສາມາດເຊື່ອຖືໄດ້ ຕະຫຼອດເວລາ. ນອກຈາກນັ້ນ ການກະທໍາຂອງພຣະອົງ ບໍ່ມີຄວາມຜິດພາດ ແລະ ບໍ່ເປັນທີ່ໜ້າສົງໄສ. ນີ້ຄືເຫດຜົນທີ່ພຣະເຈົ້າມັກຄົນ ທີ່ຊື່ສັດຕໍ່ພຣະອົງ ຢ່າງແທ້ຈິງ. ຄວາມຊື່ສັດໝາຍເຖິງ ການມອບໃຈຂອງເຈົ້າໃຫ້ແກ່ພຣະເຈົ້າ, ການທີ່ບໍ່ເຄີຍຫຼອກລວງ ພຣະອົງໃນສິ່ງໃດໜຶ່ງ, ການເປີດໃຈກັບພຣະອົງໃນທຸກສິ່ງທຸກຢ່າງ ໂດຍບໍ່ໄດ້ປິດບັງຄວາມຈິງ, ການທີ່ບໍ່ເຮັດໃນສິ່ງທີ່ເປັນການຕົວະຜູ້ຄົນທີ່ມີຖານະສູງກວ່າ ແລະ ຫຼອກລວງຜູ້ຄົນທີ່ມີຖານະຕໍ່າກວ່າ ແລະ ການບໍ່ເຮັດພຽງແຕ່ສິ່ງທີ່ເຮັດໃຫ້ພຣະເຈົ້າເພິ່ງພໍໃຈໃນຕົວເຈົ້າເທົ່ານັ້ນ. ເວົ້າໂດຍຫຍໍ້, ການມີຄວາມຊື່ສັດແມ່ນການຢັບຢັ້ງຈາກການກະທໍາ ແລະ ການໃຊ້ຄໍາເວົ້າ ທີ່ບໍ່ບໍລິສຸດ ແລະ ການຫຼອກລວງທັງພຣະເຈົ້າ ແລະ ມະນຸດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະໂອວາດສາມຂໍ້). ພຣະເຢຊູເຈົ້າຍັງກ່າວອີກວ່າ, “ແລ້ວເວົ້າວ່າ ເຮົາເວົ້າກັບເຈົ້າແທ້ໆ ນອກຈາກເຈົ້າຈະກັບໃຈໃໝ່ ແລະ ກາຍມາເປັນຄືກັບເດັກນ້ອຍ ເຈົ້າຈະບໍ່ເຂົ້າສູ່ອະນາຈັກສະຫວັນເລີຍ” (ມັດທາຍ 18:3). ພວກເຮົາສາມາດເຫັນໄດ້ຈາກພຣະທຳຂອງພຣະເຈົ້າວ່າພຣະອົງຊື່ສັດ, ພຣະອົງມັກຄົນສັດຊື່ ແລະ ກຽດຊັງຄົນທີ່ຫຼອກລວງ ແລະ ມີພຽງຄົນທີ່ຊື່ສັດເທົ່ານັ້ນທີ່ສາມາດຖືກຊ່ວຍໃຫ້ລອດພົ້ນ ແລະ ເຂົ້າສູ່ອານາຈັກສະຫວັນໄດ້. ນັ້ນຄືເຫດຜົນທີ່ວ່າເປັນຫຍັງພຣະເຈົ້າຈຶ່ງຮຽກຮ້ອງຄັ້ງແລ້ວຄັ້ງເລົ່າໃຫ້ພວກເຮົາຊື່ສັດ ແລະ ໃຫ້ພວກເຂົາແກ້ໄຂແຮງຈູງໃຈທີ່ເວົ້າຕົວະ ແລະ ຫຼອກລວງຂອງພວກເຮົາ. ແຕ່ໃນຊີວິດຈິງ, ເມື່ອໃດກໍຕາມທີ່ມີບາງສິ່ງລາມຫາຊື່ສຽງ ແລະ ສະຖານະຂອງຂ້ອຍ, ຂ້ອຍບໍ່ສາມາດເຮັດຫຍັງໄດ້ ນອກຈາກເວົ້າຕົວະ ແລະ ຫຼອກລວງ. ຫາກບໍ່ມີການພິພາກສາ ແລະ ການເປີດເຜີຍຈາກພຣະທຳຂອງພຣະເຈົ້າ, ຫາກບໍ່ມີການຂ້ຽນຕີ ແລະ ການລົງວິໄນຂອງພຣະອົງ, ຂ້ອຍຈະບໍ່ກັບໃຈຢ່າງແທ້ຈິງ, ຫັນໜີຈາກການເວົ້າຕົວະ ແລະ ປະຕິບັດຄວາມຈິງໃນຖານະຄົນຊື່ສັດໄດ້ຈັກເທື່ອ.

ສອງສາມປີທີ່ຜ່ານມາ, ຂ້ອຍໄດ້ປະຕິບັດໜ້າທີ່ຂອງຜູ້ນໍາຄຣິດຕະຈັກ. ມື້ໜຶ່ງ ຜູ້ນຳຂອງຂ້ອຍໄດ້ຂໍໃຫ້ຂ້ອຍເຂົ້າຮ່ວມການເຕົ້າໂຮມຂອງເພື່ອນຮ່ວມງານຄົນໜຶ່ງ. ຂ້ອຍມີຄວາມສຸກຫຼາຍ. ຂ້ອຍຄິດເຖິງວ່າຂ້ອຍເຮັດວຽກໜັກສໍ່າໃດໃນຄຣິດຕະຈັກເມື່ອບໍ່ດົນມານີ້, ຈັດໃຫ້ມີການເຕົ້າໂຮມ ແລະ ການໂອ້ລົມກັນທຸກໆມື້ ແລະ ອ້າຍເອື້ອຍນ້ອງສ່ວນໃຫຍ່ກໍປະກອບສ່ວນໃນໜ້າທີ່ຂອງພວກເຂົາຢ່າງຫ້າວຫັນ. ບາງກຸ່ມມີຄວາມຄືບໜ້າຫຼາຍ, ສະນັ້ນ ຂ້ອຍຈຶ່ງຄິດວ່າ ການເຕົ້າໂຮມຄັ້ງນີ້ຈະເປັນໂອກາດໃຫ້ຄົນອື່ນເຫັນຂ້ອຍຢ່າງແນ່ນອນ. ຂ້ອຍສາມາດສະແດງໃຫ້ຜູ້ນໍາ ແລະ ເພື່ອນຮ່ວມງານຮູ້ວ່າຂ້ອຍມີຄວາມສາມາດສໍ່າໃດ, ຂ້ອຍເກັ່ງກວ່າຄົນອື່ນ. ເມື່ອຂ້ອຍມາຮອດ, ຂ້ອຍເຫັນເອື້ອຍຫຼິວກຳລັງເຮັດໜ້າເປັນກັງວົນ ແລະ ລາວກໍເວົ້າໂດຍຖອນຫາຍໃຈວ່າ “ວຽກງານການລ້ຽງດູ ແລະ ການສະໜັບສະໜູນອ້າຍເອື້ອຍນ້ອງຂອງເຈົ້າເປັນແນວໃດ? ພວກເຮົາພົບກັບຄວາມຫຍຸ້ງຍາກ. ຂ້ອຍຕ້ອງຂາດຄວາມເປັນຈິງແຫ່ງຄວາມຈິງ. ມີຫຼາຍບັນຫາທີ່ຂ້ອຍບໍ່ສາມາດແກ້ໄຂໄດ້”. ຂ້ອຍຍິ້ມ ແລະ ເວົ້າວ່າ “ວຽກງານການລ້ຽງດູເປັນໄປດ້ວຍດີໃນຄຣິດຕະຈັກຂອງພວກເຮົາ, ດີກວ່າແຕ່ກ່ອນຫຼາຍ”. ໃນຕອນນັ້ນ ຜູ້ນໍາກໍເຂົ້າມາ ແລະ ເລີ່ມຖາມກ່ຽວກັບວຽກງານການລ້ຽງດູໃນຄຣິດຕະຈັກ. ຂ້ອຍຄິດວ່າມັນເປັນໂອກາດຂອງຂ້ອຍທີ່ຈະສ່ອງແສງ, ສະນັ້ນຂ້ອຍຈຶ່ງຈຳເປັນຕ້ອງສ້າງການສະແດງທີ່ດີ. ແຕ່ໜ້າປະຫຼາດໃຈ, ລາວບໍ່ໄດ້ຖາມພວກເຮົາກ່ຽວກັບຄວາມສໍາເລັດຂອງພວກເຮົາໃນວຽກງານການລ້ຽງດູ, ແຕ່ໄດ້ຖາມກ່ຽວກັບຄວາມຫຍຸ້ງຍາກທີ່ເກີດຂຶ້ນ, ພວກມັນຖືກແກ້ໄຂແນວໃດຜ່ານການໂອ້ລົມກ່ຽວກັບຄວາມຈິງ ແລະ ຄວາມຫຍຸ້ງຍາກອັນໃດທີ່ບໍ່ໄດ້ຖືກແກ້ໄຂ. ຂ້ອຍຕົກໃຈ. ໂດຍທົ່ວໄປແລ້ວ, ຂ້ອຍພຽງແຕ່ເປັນຜູ້ຈັດການວຽກງານ ແລະ ບໍ່ຮູ້ລາຍລະອຽດເລີຍ, ສະນັ້ນ ຂ້ອຍຈຶ່ງບໍ່ໄດ້ເຮັດການລ້ຽງດູທີ່ແທ້ຈິງ. ຂ້ອຍບໍ່ຮູ້ຈະເຮັດແນວໃດ. ຂ້ອຍຄວນເວົ້າຫຍັງເມື່ອຜູ້ນຳຖາມຂ້ອຍ? ຖ້າຂ້ອຍບອກຄວາມຈິງ, ລາວຈະຄິດວ່າຂ້ອຍບໍ່ໄດ້ເຮັດວຽກງານຕົວຈິງບໍ? ຂ້ອຍຫາກໍເວົ້າອວດກັບເອື້ອຍຫຼິວ ໂດຍເວົ້າວ່າວຽກງານທີ່ຂ້ອຍຮັບຜິດຊອບດຳເນີນໄປດ້ວຍດີ. ຖ້າຂ້ອຍບໍ່ສາມາດເວົ້າກ່ຽວກັບລາຍລະອຽດໄດ້, ລາວຈະເວົ້າວ່າຂ້ອຍເວົ້າອວດໂດຍບໍ່ມີຫຍັງບໍ? ຂ້ອຍຈະສາມາດເຮັດຫຍັງໄດ້? ຂ້ອຍຮູ້ສຶກເປັນກັງວົນຫຼາຍຂຶ້ນເລື້ອຍໆ. ໃນເວລານັ້ນເອງ, ອ້າຍຊູກໍໄດ້ເວົ້າກ່ຽວກັບບັນຫາບາງຢ່າງທີ່ພວກເຂົາພົບພໍ້ໃນວຽກງານການລ້ຽງດູໃນຄຣິດຕະຈັກຂອງພວກເຂົາ ແລະ ຄວາມເສື່ອມຊາມທີ່ລາວໄດ້ເປີດເຜີຍໃນວຽກງານຂອງລາວ. ຫຼັງຈາກນັ້ນ ລາວກໍໄດ້ອະທິບາຍເຖິງວິທີການທີ່ລາວສະແຫວງຫາຄວາມຈິງເພື່ອແກ້ໄຂສິ່ງເຫຼົ່ານີ້. ລາວໄດ້ອະທິບາຍມັນໃນລັກສະນະຕົວຈິງ ແລະ ເປັນລາຍລະອຽດ, ເຊິ່ງສະແດງໃຫ້ພວກເຮົາເຫັນເຖິງເສັ້ນທາງແຫ່ງການປະຕິບັດ. ຂ້ອຍຮູ້ສຶກອາຍແທ້ໆຫຼັງຈາກທີ່ໄດ້ຍິນການໂອ້ລົມຂອງລາວ. ເມື່ອຮູ້ວ່າຂ້ອຍບໍ່ໄດ້ເຮັດວຽກງານຕົວຈິງໃດເລີຍ, ຂ້ອຍກໍກົ້ມຫົວຂອງຂ້ອຍລົງ ແລະ ໃບໜ້າຂອງຂ້ອຍກໍກາຍເປັນສີແດງ. ຫຼັງຈາກນັ້ນ ຜູ້ນຳໄດ້ຂໍໃຫ້ຂ້ອຍເວົ້າ. ຫົວໃຈຂອງຂ້ອຍເຕັ້ນໄວຫຼາຍ. ຂ້ອຍຄວນເວົ້າຫຍັງ? ຂ້ອຍບໍ່ມີລາຍລະອຽດໃຫ້ແບ່ງປັນ ແລະ ພຽງແຕ່ພາບລວມເທົ່ານັ້ນຈະສະແດງໃຫ້ເຫັນວ່າຂ້ອຍບໍ່ໄດ້ເຮັດວຽກງານຕົວຈິງ. ຜູ້ຄົນຈະຄິດແນວໃດກັບຂ້ອຍ ຖ້າຂ້ອຍບອກຄວາມຈິງ? ຂ້ອຍຮູ້ສຶກວ່າຂ້ອຍບໍ່ສາມາດເວົ້າຢ່າງກົງໄປກົງມາໄດ້. ສະນັ້ນ ຂ້ອຍພຽງແຕ່ເວົ້າວ່າ “ສະຖານະການຂອງຂ້ອຍຂ້ອນຂ້າງຄືກັນກັບອ້າຍຊູ. ບໍ່ຈຳເປັນຕ້ອງເວົ້າມັນຄືນອີກ”. ຜູ້ນຳຮັບຟັງ ແລະ ບໍ່ໄດ້ເວົ້າຫຍັງ, ຫຼັງຈາກນັ້ນກໍເລີ່ມການເຕົ້າໂຮມໂດຍການອ່ານພຣະທໍາຄຳຂອງພຣະເຈົ້າ. ໃນການເຕົ້າໂຮມນັ້ນ, ຂ້ອຍຮູ້ສຶກຄືກັບວ່າຂ້ອຍໄດ້ລັກເອົາບາງສິ່ງຈາກບາງຄົນ. ຂ້ອຍຮູ້ສຶກວິຕົກກັງວົນແທ້ໆ, ຢ້ານມື້ທີ່ຜູ້ນໍາຂອງຂ້ອຍຈະກວດກາ ຫຼື ຕິດຕາມດູແລວຽກງານຂອງຂ້ອຍ ແລ້ວພົບວ່າການປະຕິບັດຂອງຂ້ອຍບໍ່ໄດ້ຄືກັນກັບຂອງອ້າຍຊູ ແລະ ປົດຂ້ອຍອອກຈາກໜ້າທີ່ຂອງຂ້ອຍເນື່ອງຈາກການທີ່ບໍ່ໄດ້ເຮັດວຽກງານຕົວຈິງ, ເນື່ອງຈາກການເວົ້າຕົວະ ແລະ ການຫຼອກລວງ. ຄວາມກັງວົນຂອງຂ້ອຍເພີ່ມຂຶ້ນ ແຕ່ຂ້ອຍຍັງຂາດຄວາມກ້າຫານທີ່ຈະເວົ້າຄວາມຈິງ. ຂ້ອຍຕັດສິນໃຈຢ່າງງຽບໆວ່າ “ຂ້ອຍຕ້ອງເຮັດວຽກໃນລັກສະນະທີ່ອ້າຍຊູເຮັດແທ້ໆ ເພື່ອທົດແທນສຳລັບຄວາມບໍ່ຊື່ສັດຂອງຂ້ອຍໃນມື້ນີ້”.

ເມື່ອຂ້ອຍກັບໄປທີ່ຄຣິດຕະຈັກ, ຂ້ອຍພົບກັບສິດຍາພິບານ ແລະ ຜູ້ນໍາກຸ່ມໃນທັນທີ, ໃຫ້ການໂອ້ລົມທີ່ເປັນລາຍລະອຽດ ແລະ ເປັນການສ່ວນຕົວ ແລະ ໃຫ້ພວກເຂົາເລີ່ມຕົ້ນໃນທັນທີ. ຫຼັງຈາກນັ້ນ ຂ້ອຍກໍຂີ່ລົດຖີບຂອງຂ້ອຍໄປເຮືອນຂອງເອື້ອຍລູ. ຂ້ອຍໄດ້ບອກລາວກ່ຽວກັບເສັ້ນທາງຂອງອ້າຍຊູຢ່າງລະອຽດ ແລະ ບອກລາວໃຫ້ແບ່ງປັນມັນກັບອ້າຍເອື້ອຍນ້ອງຄົນອື່ນໆກ່ຽວກັບໜ້າທີ່ການລ້ຽງດູ. ສາມມື້ຜ່ານໄປແບບນັ້ນ ແລະ ຂ້ອຍລໍຖ້າຢ່າງມີຄວາມສຸກເພື່ອເກັບກ່ຽວໝາກຜົນຈາກແຮງງານຂອງຂ້ອຍ. ແຕ່ຂ້ອຍກໍປະຫຼາດໃຈ, ພວກເຂົາບອກຂ້ອຍວ່າ ພວກເຂົາພົບພໍ້ກັບບັນຫາຫຼາຍຢ່າງໃນວຽກງານການລ້ຽງດູຂອງພວກເຂົາ, ເຊິ່ງສຳລັບວຽກງານບາງອັນ ພວກເຂົາບໍ່ສາມາດແກ້ໄຂໄດ້ ແລະ ຜູ້ເຊື່ອໃໝ່ໄດ້ຖືກຕົວະໂດຍຄຳເວົ້າຕົວະຂອງພັກກອມມູນິດຈີນ ແລະ ສິດຍາພິບານທາງສາສະໜາ ເພາະພວກເຂົາບໍ່ໄດ້ຖືກລ້ຽງດູທັນເວລາ ແລະ ດ້ວຍເຫດນັ້ນ ພວກເຂົາກໍບໍ່ກ້າເຂົ້າມາຮ່ວມການເຕົ້າໂຮມອີກຕໍ່ໄປ. ຈິດໃຈຂອງຂ້ອຍໂຊເຊໄປມາ. ສິ່ງນັ້ນສາມາດເກີດຂຶ້ນໄດ້ແນວໃດ? ຂ້ອຍຟ້າວກັບໄປເຮືອນຂອງເອື້ອຍລູ ແລະ ທັນທີທີ່ລາວເຫັນຂ້ອຍ, ລາວກໍເວົ້າຢ່າງກະວົນກະວາຍວ່າ “ດຽວນີ້ ພວກເຮົາຄວນເຮັດແນວໃດກ່ຽວກັບບັນຫາເຫຼົ່ານີ້ໃນວຽກງານການລ້ຽງດູຂອງພວກເຮົາ? ຂ້ອຍບໍ່ຮູ້ແທ້ໆ”. ຂ້ອຍບໍ່ຮູ້ແທ້ໆວ່າຈະເວົ້າຫຍັງ. ຂ້ອຍໄດ້ແນະນຳລາວຜ່ານການໂອ້ລົມເປັນພິເສດ ແລະ ລົງເລິກຢ່າງລະອຽດຫຼາຍຂຶ້ນໃນການໂອ້ລົມຂອງຂ້ອຍ, ແຕ່ລາວກໍຍັງບໍ່ເຂົ້າໃຈ. ຂ້ອຍສົງໄສວ່າແມ່ນຫຍັງຜິດປົກກະຕິກັບຄົນເຫຼົ່ານັ້ນ. ຂ້ອຍໂອ້ລົມຢ່າງຊັດເຈນຫຼາຍ ແຕ່ພວກເຂົາຍັງບໍ່ເຂົ້າໃຈມັນ. ຜູ້ນຳຈະຄິດແນວໃດກັບຂ້ອຍ ຖ້າວຽກງານຂອງຂ້ອຍບໍ່ໄດ້ເຮັດອອກມາດີ? ຍິ່ງຂ້ອຍຄິດກ່ຽວກັບມັນຫຼາຍສໍ່າໃດ, ຂ້ອຍກໍຍິ່ງຮູ້ສຶກທໍ້ໃຈ ແລະ ເສົ້າໃຈຫຼາຍສໍ່ານັ້ນ. ຂ້ອຍກິ້ງໄປກິ້ງມາເທິງຕຽງໃນຄືນນັ້ນ, ບໍ່ສາມາດນອນຫຼັບໄດ້, ຮູ້ສຶກຄືບໍ່ມີກຳລັງຫຍັງທັງສິ້ນ. ໃນທີ່ສຸດ ຂ້ອຍກໍໄດ້ມາຢູ່ຕໍ່ໜ້າພຣະເຈົ້າເພື່ອອະທິຖານວ່າ: “ພຣະເຈົ້າ, ຂ້ານ້ອຍໄດ້ເຮັດວຽກໜັກຫຼາຍໃນໜ້າທີ່ຂອງຂ້ານ້ອຍໃນສອງສາມມື້ຜ່ານມານີ້, ແຕ່ຂ້ານ້ອຍບໍ່ໄດ້ສຳເລັດຫຍັງເລີຍ. ຂ້ານ້ອຍບໍ່ສາມາດຮູ້ສຶກເຖິງການຊີ້ນຳຂອງພຣະອົງ ແລະ ຂ້ານ້ອຍດຳລົງຊີວິດຢູ່ໃນຄວາມມືດ. ພຣະເຈົ້າ, ຂ້ານ້ອຍກຳລັງເຮັດບາງສິ່ງທີ່ຂັດກັບຄວາມປະສົງຂອງພຣະອົງ, ເຮັດໃຫ້ພຣະອົງລັງກຽດ ແລະ ກຽດຊັງ ບໍ? ກະລຸນາສ່ອງແສງໃຫ້ຂ້ານ້ອຍ ເພື່ອວ່າຂ້ານ້ອຍອາດເຂົ້າໃຈສະພາວະຂອງຂ້ານ້ອຍເອງ”.

ຫຼັງຈາກນັ້ນ ຂ້ອຍໄດ້ອ່ານພຣະທຳທີ່ເປີດເຜີຍເຫຼົ່ານີ້ຈາກພຣະເຈົ້າ: “ເປົ້າໝາຍ ແລະ ເຈດຕະນາຂອງເຈົ້າຖືກສ້າງຂຶ້ນຮ່ວມກັບເຮົາໃນໃຈບໍ? ຄຳເວົ້າ ແລະ ການກະທຳທັງໝົດຂອງເຈົ້າຖືກເວົ້າ ແລະ ກະທຳຢູ່ຕໍ່ໜ້າເຮົາບໍ? ເຮົາກວດສອບຄວາມຄິດ ແລະ ແນວຄິດທັງໝົດຂອງເຈົ້າ. ເຈົ້າບໍ່ຮູ້ສຶກຜິດບໍ? ເຈົ້າຕັ້ງໜ້າຜິດໆເພື່ອໃຫ້ຄົນອື່ນເຫັນ ແລະ ເຈົ້າຮັບເອົາອາກາດແຫ່ງຄວາມຊອບທຳໃນຕົວເອງຢ່າງໃຈເຢັນ; ເຈົ້າເຮັດສິ່ງນີ້ເພື່ອປົກປ້ອງຕົວເອງ. ເຈົ້າເຮັດສິ່ງນີ້ເພື່ດປົກປິດຄວາມຊົ່ວຂອງເຈົ້າ ແລະ ເຈົ້າເຖິງຂັ້ນຄິດຫາວິທີທີ່ຈະຜັກດັນຄວາມຊົ່ວຮ້າຍນັ້ນໃຫ້ແກ່ຄົນອື່ນ. ການທໍລະຍົດຈັ່ງແມ່ນມີຢູ່ໃນໃຈເຈົ້າ!” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 13). “ຢ່າປະພຶດແບບໜຶ່ງໃນເວລາຢູ່ຕໍ່ໜ້າຄົນອື່ນ ແລ້ວປະພຶດອີກແບບເວລາຢູ່ລັບຫຼັງພວກເຂົາ, ເຮົາເຫັນທຸກສິ່ງທີ່ເຈົ້າເຮັດຢ່າງຊັດເຈນ ແລະ ເຖິງແມ່ນວ່າ ເຈົ້າອາດຫຼອກລວງຄົນອື່ນໄດ້ ແຕ່ເຈົ້າບໍ່ສາມາດຫຼອກລວງເຮົາໄດ້. ເຮົາເຫັນທຸກສິ່ງຢ່າງຊັດເຈນ. ມັນເປັນໄປບໍ່ໄດ້ທີ່ເຈົ້າຈະປົກປິດສິ່ງໃດສິ່ງໜຶ່ງ; ທຸກສິ່ງຢູ່ພາຍໃນກໍາມືຂອງເຮົາ. ຢ່າຄິດວ່າຕົນເອງສະຫຼາດຫຼາຍເກີນໄປທີ່ເຮັດໃຫ້ການຄຳນວນເລັກໆນ້ອຍໆທີ່ບໍ່ສຳຄັນຂອງເຈົ້າເກີດປະໂຫຍດແກ່ເຈົ້າ. ເຮົາຈະບອກກັບເຈົ້າວ່າ: ບໍ່ວ່າມະນຸດສາມາດມີແຜນການຫຼາຍສໍ່າໃດ ບໍ່ວ່າຈະເປັນພັນ ຫຼື ເປັນໝື່ນໆແຜນການ, ແຕ່ໃນທີ່ສຸດແລ້ວ ພວກເຂົາແມ່ນບໍ່ສາມາດໜີພົ້ນຈາກຝາມືຂອງເຮົາໄດ້. ທຸກສິ່ງ ແລະ ທຸກເຫດການແມ່ນຖືກຄວບຄຸມດ້ວຍມືຂອງເຮົາ, ແລ້ວພຽງມະນຸດຄົນດຽວຈະໜີພົ້ນໄດ້ບໍ! ຢ່າພະຍາຍາມຫຼີກເວັ້ນເຮົາ ຫຼື ລີ້, ຢ່າພະຍາຍາມຫຼອກລໍ້ ຫຼື ປົກປິດ. ສາມາດເປັນໄປໄດ້ບໍ່ວ່າ ເຈົ້າຍັງບໍ່ທັນໄດ້ເຫັນໃບໜ້າທີ່ສະຫງ່າລາສີຂອງເຮົາ, ເຫັນຄວາມໂກດຮ້າຍຂອງເຮົາ ແລະ ການພິພາກສາຂອງເຮົາທີ່ເປີດອອກຢ່າງເປີດເຜີຍ? ຜູ້ໃດກໍຕາມທີ່ບໍ່ຕ້ອງການເຮົາຢ່າງຈິງໃຈ ເຮົາຈະພິພາກສາພວກເຂົາທັນທີ ແລະ ປາສະຈາກຄວາມເມດຕາ. ຄວາມສົງສານຂອງເຮົາໄດ້ມາເຖິງຈຸດສິ້ນສຸດແລ້ວ ແລະ ບໍ່ມີເຫຼືອອີກເລີຍ. ຈົ່ງຢ່າເປັນຄົນໜ້າຊື່ໃຈຄົດອີກຕໍ່ໄປ ແລະ ຈົງເຊົາວິທີທີ່ປ່າເຖື່ອນ ແລະ ໄຮ້ປະໂຫຍດຂອງເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 44). ຂ້ອຍໄຕ່ຕອງເບິ່ງຕົນເອງຫຼັງຈາກທີ່ໄດ້ອ່ານສິ່ງນີ້. ຂ້ອຍຟ້າວເຮັດນັ້ນເຮັດນີ້ເພື່ອຈັດການເຕົ້າໂຮມ ແລະ ການໂອ້ລົມກັບສິດຍາພິບານ ແລະ ຜູ້ນໍາກຸ່ມ, ແຕ່ທັງໝົດນີ້ແມ່ນເພື່ອຫຍັງ? ຂ້ອຍເຮັດມັນເພື່ອເຫັນແກ່ວຽກງານຂອງຄຣິດຕະຈັກແທ້ໆ, ເພື່ອຊີວິດຂອງອ້າຍເອື້ອຍນ້ອງຂອງຂ້ອຍບໍ? ຂ້ອຍເຮັດມັນເພື່ອແກ້ໄຂບັນຫາຕົວຈິງຂອງພວກເຂົາບໍ? ຫຼັງຈາກນັ້ນ ຂ້ອຍກໍຄິດເຖິງການທີ່ຂ້ອຍຕົວະແນວໃດໃນການເຕົ້າໂຮມນັ້ນ. ເມື່ອຜູ້ນຳຖາມກ່ຽວກັບວຽກງານການລ້ຽງດູ, ຂ້ອຍກໍຮູ້ເປັນຢ່າງດີວ່າຂ້ອຍບໍ່ໄດ້ເຮັດວຽກງານຕົວຈິງໃດເລີຍ, ແຕ່ຂ້ອຍຫຼອກລວງເພື່ອວ່າຂ້ອຍຈະບໍ່ເບິ່ງຄືຄົນໂງ່, ເພື່ອວ່າຜູ້ຄົນຈະບໍ່ເບິ່ງຜ່ານຂ້ອຍ ຫຼື ດູຖູກຂ້ອຍ. ຂ້ອຍຟ້າວກັບຄືນເພື່ອໄປຕາບຮູໃນວຽກງານຂອງຂ້ອຍ ເພື່ອວ່າຜູ້ນໍາຈະບໍ່ຮູ້ວ່າຂ້ອຍໄດ້ເວົ້າຕົວະ. ຫຼັງຈາກນັ້ນ ຂ້ອຍກໍຮູ້ວ່າຂ້ອຍໄດ້ເຮັດວຽກໜັກຫຼາຍ ພຽງແຕ່ເພື່ອໃຫ້ການຕົວະຂອງຂ້ອຍດຳເນີນຕໍ່ໄປ, ປົກປິດຄວາມຈິງທີ່ຂ້ອຍບໍ່ໄດ້ເຮັດວຽກງານຕົວຈິງ ແລະ ເພື່ອຊື່ສຽງ ແລະ ສະຖານະຂອງຂ້ອຍເອງ. ຂ້ອຍຫາກໍໃຊ້ເສັ້ນທາງທີ່ອ້າຍຊູໄດ້ໂອ້ລົມ ແທນທີ່ຈະເຂົ້າໃຈຄວາມຫຍຸ້ງຍາກຕົວຈິງຂອງອ້າຍເອື້ອຍນ້ອງຢ່າງແທ້ຈິງ ແລະ ແກ້ໄຂບັນຫາຂອງພວກເຂົາໂດຍການໂອ້ລົມກ່ຽວກັບຄວາມຈິງ. ຂ້ອຍບໍ່ລະມັດລະວັງໃນໜ້າທີ່ຂອງຂ້ອຍ, ປູກຝັງແຮງຈູງໃຈທີ່ເປັນຕາລັງກຽດນັ້ນ. ສິ່ງນັ້ນຈະສອດຄ່ອງກັບຄວາມປະສົງຂອງພຣະເຈົ້າໄດ້ແນວໃດ? ພຣະເຈົ້າເບິ່ງເຂົ້າໄປໃນຫົວໃຈຂ້າງໃນສຸດຂອງພວກເຮົາ, ແລ້ວພຣະອົງຈະບໍ່ລັງກຽດກັບການທີ່ຂ້ອຍພະຍາຍາມຫຼອກລວງພຣະອົງ, ສໍ້ໂກງພຣະອົງ ແລະ ເວົ້າຕົວະພຣະອົງໃນລັກສະນະນັ້ນໄດ້ແນວໃດ? ຄວາມມືດທີ່ຂ້ອຍໄດ້ຕົກເຂົ້າໄປແມ່ນການທີ່ພຣະເຈົ້າຂ້ຽນຕີ ແລະ ລົງວິໄນຂ້ອຍ. ການຮັບຮູ້ສິ່ງນີ້ເຮັດໃຫ້ຂ້ອຍຮູ້ສຶກຢ້ານໜ້ອຍໜຶ່ງ ແລະ ຂ້ອຍຄິດກ່ຽວກັບການປະຕິບັດຄວາມຈິງ ແລະ ເປີດໃຈໃນການເຕົ້າໂຮມຄັ້ງຖັດໄປ. ແຕ່ຂ້ອຍຮູ້ສຶກມີຄວາມກັງວົນບາງຢ່າງ, ຄິດກ່ຽວກັບວ່າຂ້ອຍບອກເລື່ອງຕົວະທີ່ໃຫຍ່ແບບນັ້ນໄດ້ແນວໃດ. ຄົນອື່ນຈະຄິດແນວໃດກັບຂ້ອຍ ຖ້າຂ້ອຍຍອມຮັບມັນ? ພວກເຂົາຈະເວົ້າວ່າຂ້ອຍມີເລ່ຫຼ່ຽມບໍ?

ຫຼັງຈາກນັ້ນ ຂ້ອຍໄດ້ອ່ານອີກຂໍ້ຄວາມໃນພຣະທຳຂອງພຣະເຈົ້າ. “ເມື່ອເຈົ້າເວົ້າຕົວະ, ເຈົ້າບໍ່ໄດ້ເສຍໜ້າໃນທັນທີ, ແຕ່ໃນໃຈຂອງເຈົ້າ, ເຈົ້າຮູ້ສຶກວ່າເຈົ້າຖືກລົດຄວາມໜ້າເຊື່ອຖືສຸດໆ ແລະ ຈິດສຳນຶກຂອງເຈົ້າຈະກ່າວຫາເຈົ້າວ່າບໍ່ຊື່ສັດ. ເລິກລົງໄປ, ເຈົ້າຈະກຽດຊັງດູໝິ່ນຕົນເອງ ແລະ ດູຖູກຕົນເອງ ແລະ ຈະຄິດວ່າ ‘ເປັນຫຍັງຂ້ອຍຈຶ່ງມີຊີວິດຢູ່ຢ່າງໜ້າສົງສານແທ້? ມັນຍາກແຮງບໍທີ່ຈະເວົ້າຄວາມຈິງ? ຂ້ອຍຕ້ອງເວົ້າຄຳຂີ້ຕົວະເຫຼົ່ານີ້ພຽງເພື່ອເຫັນແກ່ຊື່ສຽງຂອງຂ້ອຍບໍ? ເປັນຫຍັງຊີວິດຈຶ່ງອິດເມື່ອຍຫຼາຍສຳລັບຂ້ອຍ?’ ເຈົ້າບໍ່ຈຳເປັນຕ້ອງດຳລົງຊີວິດທີ່ອິດເມື່ອຍຫຼາຍ, ແຕ່ເຈົ້າບໍ່ໄດ້ເລືອກເສັ້ນທາງແຫ່ງຄວາມສະບາຍໃຈ ແລະ ອິດສະຫຼະພາບ. ເຈົ້າໄດ້ເລືອກເສັ້ນທາງທີ່ສະໜັບສະໜູນຊື່ສຽງ ແລະ ຄວາມທະນົງຕົວຂອງເຈົ້າ, ດັ່ງນັ້ນ ສຳລັບເຈົ້າແລ້ວ, ຊີວິດແມ່ນອິດເມື່ອຍຫຼາຍ. ແມ່ນຫຍັງຄືຊື່ສຽງທີ່ເຈົ້າໄດ້ຮັບຈາກການເວົ້າຕົວະ? ຊື່ສຽງແມ່ນສິ່ງທີ່ເປົ່າຫວ່າງ ແລະ ບໍ່ຄຸ້ມຄ່າເລີຍ. ໂດຍການເວົ້າຕົວະ, ເຈົ້າໄດ້ຂາຍຄວາມຊື່ສັດ ແລະ ກຽດສັກສີຂອງເຈົ້າອອກໄປ. ຄຳຂີ້ຕົວະເຫຼົ່ານີ້ເຮັດໃຫ້ເຈົ້າສູນເສຍກຽດສັກສີຂອງເຈົ້າ ແລະ ບໍ່ມີຄວາມຊື່ສັດຢູ່ຕໍ່ໜ້າພຣະເຈົ້າ. ພຣະເຈົ້າບໍ່ມີຄວາມສຸກໃນສິ່ງນີ້ ແລະ ພຣະອົງກຽດຊັງມັນ. ດັ່ງນັ້ນ ມັນຄຸ້ມຄ່າບໍ? ນີ້ແມ່ນເສັ້ນທາງທີ່ຖືກຕ້ອງບໍ? ບໍ່, ມັນບໍ່ຖືກຕ້ອງ ແລະ ໂດຍການຕິດຕາມມັນ ເຈົ້າບໍ່ໄດ້ດຳລົງຊີວິດຢູ່ໃນຄວາມສະຫວ່າງ. ເມື່ອເຈົ້າບໍ່ດຳລົງຊີວິດໃນຄວາມສະຫວ່າງ, ເຈົ້າຈະຮູ້ສຶກອິດເມື່ອຍ. ເຈົ້າເວົ້າຕົວະຢູ່ສະເໝີ ແລະ ພະຍາຍາມເຮັດໃຫ້ຄຳຕົວະຟັງເບິ່ງມີເຫດຜົນ, ເຮັດໃຫ້ສະໝອງຂອງເຈົ້າຄິດເລື່ອງໄຮ້ສາລະທີ່ຈະເວົ້າ, ເຮັດໃຫ້ເຈົ້າເອງທຸກທໍລະມານຫຼາຍ ຈົນໃນທີ່ສຸດ ເຈົ້າກໍຄິດວ່າ ‘ຂ້ອຍຕ້ອງບໍ່ເວົ້າຕົວະອີກຕໍ່ໄປ. ຂ້ອຍຈະມິດງຽບ ແລະ ເວົ້າໜ້ອຍໆ’. ແຕ່ເຈົ້າກໍບໍ່ສາມາດຊ່ວຍຕົວເອງໄດ້. ເປັນຫຍັງຈຶ່ງເປັນແບບນີ້? ເຈົ້າບໍ່ສາມາດປະຖິ້ມສິ່ງຕ່າງໆເຊັ່ນ: ຊື່ສຽງ ແລະ ກຽດສັກສີຂອງເຈົ້າ, ດັ່ງນັ້ນ ເຈົ້າຈຶ່ງສາມາດສະໜັບສະໜູນມັນດ້ວຍຄຳຂີ້ຕົວະເທົ່ານັ້ນ. ເຈົ້າຮູ້ສຶກວ່າເຈົ້າສາມາດໃຊ້ຄຳຂີ້ຕົວະເພື່ອຍຶດຖືສິ່ງເຫຼົ່ານີ້, ແຕ່ທີ່ຈິງແລ້ວ ເຈົ້າບໍ່ສາມາດເຮັດໄດ້. ບໍ່ພຽງແຕ່ຄໍາຂີ້ຕົວະຂອງເຈົ້າບໍ່ປະສົບຜົນສຳເລັດໃນການຮັກສາຄວາມຊື່ສັດ ແລະ ກຽດສັກສີຂອງເຈົ້າ, ແຕ່ທີ່ສຳຄັນໄປກວ່ານັ້ນ ແມ່ນເຈົ້າໄດ້ສູນເສຍໂອກາດທີ່ຈະປະຕິບັດຄວາມຈິງ. ເຖິງແມ່ນວ່າເຈົ້າໄດ້ຮັກສາຊື່ສຽງ ແລະ ກຽດສັກສີຂອງເຈົ້າໄດ້, ເຈົ້າກໍໄດ້ສູນເສຍຄວາມຈິງ; ເຈົ້າໄດ້ສູນເສຍໂອກາດທີ່ຈະນຳມັນເຂົ້າສູ່ການປະຕິບັດ ລວມເຖິງໂອກາດທີ່ຈະເປັນຄົນຊື່ສັດ. ນີ້ແມ່ນການສູນເສຍທີ່ຍິ່ງໃຫຍ່ທີ່ສຸດ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໂດຍການເປັນຄົນຊື່ສັດເທົ່ານັ້ນ ຄົນໆໜຶ່ງຈຶ່ງສາມາດດຳລົງຊີວິດຕາມລັກສະນະມະນຸດທີ່ແທ້ຈິງ). ພຣະທຳທຸກຂໍ້ຂອງພຣະເຈົ້າເຂົ້າໄປໃນຫົວໃຈຂອງຂ້ອຍໃນທັນທີ. ຂ້ອຍຮັກສາຊື່ສຽງຂອງຂ້ອຍຫຼັງຈາກທີ່ຂ້ອຍເວົ້າຕົວະ, ແຕ່ຂ້ອຍບໍ່ສາມາດຮູ້ສຶກເຖິງຄວາມສຸກແມ່ນແຕ່ໜ້ອຍດຽວ. ກົງກັນຂ້າມ ຂ້ອຍບໍ່ສະບາຍໃຈ, ຮູ້ສຶກບໍ່ດີຢູ່ສະເໝີກ່ຽວກັບສິ່ງທີ່ຂ້ອຍໄດ້ເຮັດ. ບາງຄັ້ງ ຂ້ອຍບໍ່ຕ້ອງການຈ້ອງຕາຜູ້ຄົນ ເມື່ອຂ້ອຍເວົ້າ, ຢ້ານວ່າພວກເຂົາຈະເຫັນເຖິງການຫຼອກລວງຂອງຂ້ອຍ ແລະ ຈະບໍ່ໄວ້ໃຈຂ້ອຍອີກຕໍ່ໄປ. ຂ້ອຍເຖິງກັບພະຍາຍາມເຮັດທຸກສິ່ງເພື່ອປົກປິດຄຳເວົ້າຕົວະຂອງຂ້ອຍ ເພື່ອເຮັດໃຫ້ມັນເປັນຕາເຊື່ອ. ມັນເປັນວິທີການດໍາລົງຊີວິດທີ່ລຳບາກ ແລະ ຂ້ອຍບໍ່ສາມາດຊອກຫາການບັນເທົາທຸກໃດໆ. ຂ້ອຍໄດ້ຕົວະ ແລະ ຫຼອກລວງ ແລະ ຂ້ອຍໄດ້ດໍາລົງຊີວິດໃນວິທີທີ່ເປັນຕາກຽດຊັງ ແລະ ບໍ່ມີສັກສີ. ເມື່ອບໍ່ຕ້ອງການປົກປິດຕົນເອງອີກຕໍ່ໄປ, ຂ້ອຍຈຶ່ງອະທິຖານຫາພຣະເຈົ້າເພື່ອສາລະພາບ ແລະ ກັບໃຈ ແລະ ຕັດສິນໃຈວ່າຂ້ອຍຈະປະຖິ້ມເນື້ອໜັງຂອງຂ້ອຍ ແລະ ເປີດໃຈໃນຄັ້ງຖັດໄປທີ່ຂ້ອຍເຫັນອ້າຍເອື້ອຍນ້ອງ.

ຜູ້ນຳໄດ້ມາຮ່ວມການເຕົ້າໂຮມກັບພວກເຮົາສອງສາມມື້ຕໍ່ມາ ແລະ ຂ້ອຍຮູ້ສຶກວ່າມັນແມ່ນການທີ່ພຣະເຈົ້າໃຫ້ໂອກາດຂ້ອຍເພື່ອປະຕິບັດຄວາມຈິງ. ຂ້ອຍອະທິຖານວ່າ “ໂອ້ ພຣະເຈົ້າ, ຂ້ານ້ອຍເຕັມໃຈທີ່ຈະເປີດເຜີຍຄຳເວົ້າຕົວະຂອງຂ້ານ້ອຍ ແລະ ການຫຼອກລວງຂອງຂ້ານ້ອຍ. ກະລຸນາມອບຄວາມເດັດດ່ຽວທີ່ຈະປະຕິບັດຄວາມຈິງໃຫ້ແກ່ຂ້ານ້ອຍ”. ເມື່ອຂ້ອຍມາຮອດ, ຂ້ອຍໄດ້ຮຽນຮູ້ວ່າລາວມາເລືອກຄູ່ຮ່ວມງານຈາກບັນດາພວກເຮົາທີ່ເປັນຜູ້ນໍາຄຣິດຕະຈັກ. ການຕໍ່ສູ້ພາຍໃນໄດ້ເກີດຂຶ້ນພາຍໃນຕົວຂ້ອຍ: ຈາກບັນດາພວກເຮົາທີ່ເປັນຜູ້ນໍາຄຣິດຕະຈັກ, ຄວາມສາມາດ ແລະ ຄວາມສໍາເລັດຂອງຂ້ອຍແມ່ນຂ້ອນຂ້າງດີກວ່າຄົນອື່ນ, ສະນັ້ນ ບາງເທື່ອ ພວກເຂົາເຫັນຂ້ອຍເປັນຕົວແທນທີ່ເໝາະສົມແລ້ວ. ແຕ່ຖ້າຂ້ອຍເວົ້າຄວາມຈິງ ແລະ ເປີດເຜີຍຄຳເວົ້າຕົວະຂອງຂ້ອຍ, ພວກເຂົາຈະເຄົາລົບຂ້ອຍໜ້ອຍລົງບໍ? ພວກເຂົາຈະຄິດວ່າຂ້ອຍມີເລ່ຫຼ່ຽມເກີນໄປ ແລະ ບໍ່ເລືອກຂ້ອຍບໍ? ຂ້ອຍຈະສະແດງໜ້າຂອງຂ້ອຍອີກໄດ້ແນວໃດ ຖ້າຄົນອື່ນຖືກເລືອກ? ຂ້ອຍຄິດວ່າຂ້ອຍບໍ່ສາມາດເວົ້າກ່ຽວກັບມັນໄດ້. ໃນຂະນະທີ່ຂ້ອຍກົ້ມຫົວລົງ, ຫຼົງທາງໃນຄວາມຄິດ, ຜູ້ນຳກໍໄດ້ຂໍໃຫ້ຂ້ອຍແບ່ງປັນວ່າຂ້ອຍເປັນແນວໃດໃນຊ່ວງນີ້. ຂ້ອຍບຶດເບືອນມັນໂດຍສະດຸດໃນຄຳເວົ້າຂອງຂ້ອຍ. “ຂ້ອຍຢູ່ໃນສະພາວະທີ່ດີ. ເມື່ອປະສົບກັບຄວາມຫຍຸ້ງຍາກ, ຂ້ອຍຮູ້ທີ່ຈະອະທິຖານຫາພຣະເຈົ້າ ແລະ ສະແຫວງຫາຄວາມຈິງເພື່ອແກ້ໄຂພວກມັນ”. ຫຼັງຈາກທີ່ເວົ້າສິ່ງນີ້, ຂ້ອຍກໍຮູ້ສຶກວ່າຂ້ອຍໄດ້ເຮັດສິ່ງທີ່ເປັນຕາອັບອາຍ ແລະ ຂ້ອຍເຕັມໄປດ້ວຍຄວາມວິຕົກກັງວົນ. ຂ້ອຍເຫື່ອແຕກ. ເມື່ອເຫັນວ່າຂ້ອຍສືບຕໍ່ເຊັດເຫື່ອອອກ, ຜູ້ນໍາໄດ້ເອົານໍ້າຮ້ອນຈອກໜຶ່ງມາໃຫ້ຂ້ອຍ ແລະ ຖາມຢ່າງອ່ອນໂຍນວ່າຂ້ອຍເປັນຫວັດ ຫຼື ບໍ່. ຂ້ອຍເວົ້າວ່າ “ຂ້ອຍບໍ່ຮູ້ວ່າເປັນຫຍັງ, ຂ້ອຍຮູ້ສຶກກັງວົນໃຈ ແລະ ບໍ່ສາມາດເຊົາເຫື່ອອອກໄດ້”. ທີ່ຈິງແລ້ວ, ຂ້ອຍຮູ້ເປັນຢ່າງດີວ່າມັນເປັນເພາະວ່າຂ້ອຍຕົວະອີກຄັ້ງ ແລະ ບໍ່ໄດ້ປະຕິບັດຄວາມຈິງ. ຂ້ອຍໄດ້ອະທິຖານຫາພຣະເຈົ້າຢ່າງງຽບວ່າ: “ພຣະເຈົ້າ, ຂ້ານ້ອຍໄດ້ຕົວະຄັ້ງແລ້ວຄັ້ງເລົ່າ, ປະຕິເສດທີ່ຈະປະຕິບັດຄວາມຈິງຢ່າງດື້ດຶງ. ຂ້ານ້ອຍດື້ຫຼາຍ, ກະບົດຫຼາຍ. ກະລຸນາຊີ້ນໍາຂ້ານ້ອຍ ເພື່ອວ່າຂ້ານ້ອຍອາດປະຕິບັດຄວາມຈິງ ແລະ ເປັນຄົນຊື່ສັດໄດ້”.

ຫຼັງຈາກນັ້ນ ເອື້ອຍຫຼິວກໍສະເໜີໃຫ້ພວກເຮົາຮ້ອງເພງສັນລະເສີນພຣະທຳຂອງພຣະເຈົ້າ. “ຄວາມຊື່ສັດໝາຍເຖິງ ການມອບໃຈຂອງເຈົ້າໃຫ້ແກ່ພຣະເຈົ້າ, ການທີ່ບໍ່ເຄີຍຫຼອກລວງ ພຣະອົງໃນສິ່ງໃດໜຶ່ງ, ການເປີດໃຈກັບພຣະອົງໃນທຸກສິ່ງທຸກຢ່າງ ໂດຍບໍ່ໄດ້ປິດບັງຄວາມຈິງ, ການທີ່ບໍ່ເຮັດໃນສິ່ງທີ່ເປັນການຕົວະຜູ້ຄົນທີ່ມີຖານະສູງກວ່າ ແລະ ຫຼອກລວງຜູ້ຄົນທີ່ມີຖານະຕໍ່າກວ່າ ແລະ ການບໍ່ເຮັດພຽງແຕ່ສິ່ງທີ່ເຮັດໃຫ້ພຣະເຈົ້າເພິ່ງພໍໃຈໃນຕົວເຈົ້າເທົ່ານັ້ນ. ເວົ້າໂດຍຫຍໍ້, ການມີຄວາມຊື່ສັດແມ່ນການຢັບຢັ້ງຈາກການກະທໍາ ແລະ ການໃຊ້ຄໍາເວົ້າ ທີ່ບໍ່ບໍລິສຸດ ແລະ ການຫຼອກລວງທັງພຣະເຈົ້າ ແລະ ມະນຸດ. ຖ້າຄໍາເວົ້າຂອງເຈົ້າເຕັມໄປດ້ວຍຂໍ້ແກ້ຕົວ ແລະ ເຫດຜົນທີ່ບໍ່ມີຄຸນຄ່າ ເຮົາຂໍເວົ້າວ່າ ເຈົ້າແມ່ນຄົນທີ່ບໍ່ເຕັມໃຈທີ່ສຸດໃນການປະຕິບັດຕໍ່ຄວາມຈິງ. ຖ້າເຈົ້າມີຄວາມໝັ້ນໃຈຫຼາຍຈົນເຈົ້າບໍ່ສະໝັກໃຈທີ່ຈະແລກປ່ຽນ ແລະ ຖ້າເຈົ້າບໍ່ເຕັມໃຈທີ່ຈະເປີດເຜີຍຄວາມໃນໃຈຂອງເຈົ້າ ເຊິ່ງນັ້ນກໍຄືຄວາມທຸກໃຈ ຂອງເຈົ້າຕໍ່ໜ້າຄົນອື່ນ ເພື່ອການສະແຫວງຫາຫົນທາງແຫ່ງຄວາມສະຫວ່າງ, ເຮົາຂໍເວົ້າວ່າ ເຈົ້າແມ່ນຄົນທີ່ຈະບໍ່ໄດ້ຮັບ ການໄຖ່ບາບຢ່າງງ່າຍດາຍ ແລະ ເປັນຜູ້ທີ່ຈະບໍ່ພົ້ນອອກຈາກ ຄວາມມືດຢ່າງງ່າຍດາຍ. ຖ້າການສະແຫວງຫາ ຫົນທາງແຫ່ງຄວາມຈິງ ເຮັດໃຫ້ເຈົ້າມີຄວາມເພິ່ງພໍໃຈ, ເຈົ້າກໍແມ່ນຄົນທີ່ອາໄສຢູ່ໃນຄວາມສະຫວ່າງຕະຫຼອດເວລາ” (ຈາກບົດເພງ “ພຣະເຈົ້າອວຍພອນຄົນທີ່ສັດຊື່” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ໃນຂະນະທີ່ຂ້ອຍຮ້ອງເພງສັນລະເສີນນີ້, ຂ້ອຍຮູ້ສຶກທັງໂສກເສົ້າ ແລະ ອັບອາຍ. ຂ້ອຍໄດ້ອະທິຖານຕໍ່ໜ້າການເຕົ້າໂຮມ ເພາະຂ້ອຍຢາກເປີດເຜີຍວ່າຂ້ອຍຕົວະ ແລະ ຫຼອກລວງແນວໃດ, ແຕ່ເມື່ອຂ້ອຍພົບວ່າຜູ້ນໍາກໍາລັງເລືອກຄົນທີ່ຈະເຮັດວຽກກັບລາວ, ຂ້ອຍບໍ່ຕ້ອງການເປີດເຜີຍຫຍັງ. ຂ້ອຍຢ້ານວ່າຜູ້ນໍາ ແລະ ເພື່ອນຮ່ວມງານຈະຮູ້ວ່າຂ້ອຍບໍ່ໄດ້ເຮັດວຽກງານຕົວຈິງ ແລະ ເຖິງກັບເວົ້າຕົວະ, ພວກເຂົາຈະເວົ້າວ່າຂ້ອຍມີເລ່ຫຼ່ຽມເກີນໄປ ແລະ ຈະບໍ່ເລືອກຂ້ອຍສໍາລັບຕໍາແໜ່ງ. ຫຼັງຈາກນັ້ນ ຂ້ອຍຈະສູນເສຍໂອກາດໃນການເປັນຜູ້ນຳ. ຂ້ອຍຫຼອກລວງຫຼາຍ! ພຣະເຈົ້າເຫັນທຸກສິ່ງ. ຂ້ອຍອາດຈະສາມາດຕົວະຄົນອື່ນໄດ້ ແຕ່ບໍ່ສາມາດຫຼອກລວງພຣະເຈົ້າໄດ້. ພຣະທຳເຫຼົ່ານີ້ປາກົດຂຶ້ນມາແທ້ໆ: “ຖ້າເຈົ້າມີຄວາມໝັ້ນໃຈຫຼາຍຈົນເຈົ້າບໍ່ສະໝັກໃຈທີ່ຈະແລກປ່ຽນ ແລະ ຖ້າເຈົ້າບໍ່ເຕັມໃຈທີ່ຈະເປີດເຜີຍຄວາມໃນໃຈຂອງເຈົ້າ ເຊິ່ງນັ້ນກໍຄືຄວາມທຸກໃຈ ຂອງເຈົ້າຕໍ່ໜ້າຄົນອື່ນ ເພື່ອການສະແຫວງຫາຫົນທາງແຫ່ງຄວາມສະຫວ່າງ, ເຮົາຂໍເວົ້າວ່າ ເຈົ້າແມ່ນຄົນທີ່ຈະບໍ່ໄດ້ຮັບ ການໄຖ່ບາບຢ່າງງ່າຍດາຍ ແລະ ເປັນຜູ້ທີ່ຈະບໍ່ພົ້ນອອກຈາກ ຄວາມມືດຢ່າງງ່າຍດາຍ”. ຂ້ອຍຮູ້ສຶກບໍ່ສະບາຍໃຈຫຼາຍຂຶ້ນ. ຂ້ອຍບໍ່ແມ່ນຄົນທີ່ມີຄວາມໝັ້ນໃຈຫຼາຍເຊິ່ງລາວລັງເລທີ່ຈະແບ່ງປັນ, ດັ່ງທີ່ພຣະເຈົ້າໄດ້ກ່າວໄວ້ບໍ? ຂ້ອຍຮູ້ຈັກເປັນຢ່າງດີແທ້ໆວ່າ ຂ້ອຍບໍ່ຮູ້ລາຍລະອຽດສະເພາະຂອງວຽກງານການລ້ຽງດູ, ແຕ່ເມື່ອຜູ້ນໍາຖາມຂ້ອຍກ່ຽວກັບມັນ, ຂ້ອຍໄດ້ຫຼິ້ນເກມ ແລະ ເວົ້າຕົວະໂດຍເຈດຕະນາ ແລະ ເມື່ອຂ້ອຍກັບໄປທີ່ຄຣິດຕະຈັກ ຂ້ອຍກໍບໍ່ໄດ້ເປີດໃຈກັບຄົນອື່ນ ເພື່ອເປີດເຜີຍຄວາມເສື່ອມຊາມຂອງຂ້ອຍ ແລະ ຂໍ້ຜິດພາດໃນວຽກງານຂອງຂ້ອຍ. ກົງກັນຂ້າມ ຂ້ອຍພະຍາຍາມປົກປິດຄຳເວົ້າຕົວະຂອງຂ້ອຍ ແລະ ສືບຕໍ່ດຳເນີນພວກມັນ ໃນຂະນະທີ່ປາກົດວ່າກຳລັງເຮັດໜ້າທີ່ຂອງຂ້ອຍ. ນັ້ນຄືການປະຕິບັດໜ້າທີ່ຂອງຂ້ອຍໄດ້ແນວໃດ? ມັນລ້ວນແລ້ວແຕ່ເປັນການປົກປ້ອງຊື່ ແລະ ສະຖານະຂອງຂ້ອຍ. ຂ້ອຍພະຍາຍາມຫຼອກລວງພຣະເຈົ້າ ແລະ ນໍພາຜູ້ຄົນຢ່າງຜິດໆ. ແລ້ວອີກຄັ້ງ, ເພື່ອທີ່ຈະຊະນະຕໍາແໜ່ງໃໝ່ນີ້, ຂ້ອຍໄດ້ຜິດຄໍາປະຕິຍານຂອງຂ້ອຍຢ່າງໜ້າດ້ານ, ສໍ້ໂກງທັງພຣະເຈົ້າ ແລະ ມະນຸດ. ຂ້ອຍເວົ້າຕົວະ ແລະ ຫຼອກລວງຄັ້ງແລ້ວຄັ້ງເລົ່າ! ຫຼັງຈາກນັ້ນ ພຣະທຳເຫຼົ່ານີ້ຈາກພຣະເຈົ້າໄດ້ປາກົດຂຶ້ນກັບຂ້ອຍ: “ແຕ່ໃຫ້ການສື່ສານຂອງເຈົ້າເປັນ ແມ່ນແລ້ວ, ແມ່ນແລ້ວ; ບໍ່ແມ່ນ, ບໍ່ແມ່ນ: ຍ້ອນແມ່ນຫຍັງກໍ່ຕາມທີ່ເປັນຫຼາຍກວ່າສິ່ງເຫຼົ່ານີ້ແມ່ນມາຈາກຄວາມຊົ່ວຮ້າຍ” (ມັດທາຍ 5:37). “ເຈົ້າເປັນຄືພໍ່ຂອງເຈົ້າ ເຊິ່ງເປັນມານຮ້າຍ ແລະ ເຈົ້າຈະເຮັດຕາມກິເລດຂອງພໍ່ຂອງເຈົ້າ. ເຂົາເປັນຄາດຕະກອນຕັ້ງແຕ່ເລີ່ມຕົ້ນ ແລະ ບໍ່ໄດ້ຢູ່ໃນຄວາມຈິງ, ເພາະວ່າບໍ່ມີຄວາມຈິງຢູ່ໃນຕົວເຂົາ. ເມື່ອເຂົາເວົ້າຕົວະ, ເຂົາກໍ່ເວົ້າເລື່ອງຂອງເຂົາເອງ: ຍ້ອນເຂົາເປັນຄົນເວົ້າຕົວະ ແລະ ເປັນພໍ່ຂອງການເວົ້າຕົວະ” (ໂຢຮັນ 8:44). ຂ້ອຍຮູ້ທຸກຢ່າງເປັນຢ່າງດີວ່າພຣະເຈົ້າມັກຄົນຊື່ສັດ, ແຕ່ຂ້ອຍເວົ້າຕົວະ ແລະ ປົກປິດຄຳເວົ້າຕົວະຂອງຂ້ອຍຄັ້ງແລ້ວຄັ້ງເລົ່າ, ພະຍາຍາມຫຼອກລວງພຣະເຈົ້າ ແລະ ອ້າຍເອື້ອຍນ້ອງຂອງຂ້ອຍ. ຂ້ອຍແຕກຕ່າງຈາກຊາຕານແນວໃດ? ຂ້ອຍມີຄວາມເປັນມະນຸດທີ່ປົກກະຕິພຽງຕ່ໜ້ອຍດຽວບໍ? ຖ້າຂ້ອຍບໍ່ກັບໃຈ ແລະ ປ່ຽນແປງ, ຂ້ອຍຮູ້ວ່າຂ້ອຍຈະຖືກຜູກມັດກັບຈຸດຈົບດຽວກັນກັບຊາຕານ. ຄວາມຄິດນີ້ເຮັດໃຫ້ຂ້ອຍຢ້ານກົວ, ສະນັ້ນ ຂ້ອຍຈຶ່ງອະທິຖານຫາພຣະເຈົ້າ ແລະ ຂ້ອຍຮວບຮວມຄວາມກ້າຫານທີ່ຈະທໍາລາຍຊື່ສຽງຂອງຂ້ອຍເອງໃຫ້ແຕກສະຫຼາຍ. ຂ້ອຍໄດ້ເປີດເຜີຍການເວົ້າຕົວະ ແລະ ການປິດບັງຂໍ້ແທ້ຈິງທີ່ຂ້ອຍກຳລັງເຮັດ ແລະ ແຮງຈູງໃຈທີ່ເປັນຕາລັງກຽດ ແລະ ມີເລ່ຫຼ່ຽມຂອງຂ້ອຍຢ່າງລະອຽດຫຼາຍ, ບໍ່ເຫຼືອຫຍັງໄວ້ເລີຍ. ຫຼັງຈາກທີ່ຂ້ອຍໄດ້ທຳຄວາມສະອາດທັງໝົດ, ຂ້ອຍກໍຮູ້ສຶກວ່າ ນໍ້າໜັກຂະໜາດໃຫຍ່ໄດ້ຖືກຍົກອອກ ແລະ ຂ້ອຍກໍຮູ້ສຶກຜ່ອນຄາຍຫຼາຍຂຶ້ນ. ຂ້ອຍຮູ້ສຶກເປັນອິດສະຫຼະ ແລະ ສະບາຍໃຈຢູ່ໃນຫົວໃຈຂອງຂ້ອຍ.

ອ້າຍເອື້ອຍນ້ອງບໍ່ໄດ້ດູຖູກຂ້ອຍ ແລະ ຜູ້ນຳເຖິງກັບອ່ານຂໍ້ຄວາມຈາກພຣະຄຳຂອງພຣະເຈົ້າໃຫ້ຂ້ອຍຟັງ. “ເມື່ອຜູ້ຄົນມີສ່ວນຮ່ວມໃນການຫຼອກລວງ, ເຈດຕະນາໃດທີ່ມາຈາກສິ່ງນີ້? ອຸປະນິໄສແບບໃດທີ່ພວກເຂົາເປີດເຜີຍອອກມາ? ເປັນຫຍັງພວກເຂົາຈຶ່ງສາມາດສະແດງອຸປະນິໄສແບບນີ້ອອກມາ? ແມ່ນຫຍັງຄືຮາກເຫງົ້າຂອງມັນ? ມັນກໍຄື ຜູ້ຄົນເຫັນຜົນປະໂຫຍດສ່ວນຕົວຂອງຕົນເອງວ່າມີຄວາມສໍາຄັນຫຼາຍກວ່າທຸກສິ່ງ. ພວກເຂົາມີສ່ວນຮ່ວມໃນການຫຼອກລວງເພື່ອຜົນປະໂຫຍດຂອງຕົນເອງ ແລະ ດ້ວຍເຫດນັ້ນ ອຸປະນິໄສທີ່ຫຼອກລວງຂອງພວກເຂົາຈຶ່ງຖືກເປີດເຜີຍອອກມາ. ບັນຫານີ້ຄວນຖືກແກ້ໄຂແນວໃດ? ກ່ອນອື່ນ, ເຈົ້າຕ້ອງສະຫຼະຜົນປະໂຫຍດຂອງຕົນເອງ. ການໃຫ້ຄົນສະຫຼະຜົນປະໂຫຍດຂອງພວກເຂົາເອງແມ່ນສິ່ງທີ່ເຮັດຍາກທີ່ສຸດ. ຄົນສ່ວນຫຼາຍບໍ່ໄດ້ສະແຫວງຫາຫຍັງ ນອກຈາກຜົນກຳໄລ; ຜົນປະໂຫຍດຂອງຜູ້ຄົນແມ່ນຊີວິດຂອງພວກເຂົາ ແລະ ການເຮັດໃຫ້ພວກເຂົາສະຫຼະສິ່ງເຫຼົ່ານັ້ນກໍເທົ່າກັບການບັງຄັບໃຫ້ພວກເຂົາຍອມສະຫຼະຊີວິດຂອງຕົນ. ແລ້ວເຈົ້າຄວນເຮັດແນວໃດ? ເຈົ້າຕ້ອງຮຽນຮູ້ທີ່ຈະສະຫຼະ, ປະຖິ້ມ, ທົນທຸກ ແລະ ອົດທົນກັບຄວາມເຈັບປວດຂອງການປ່ອຍວາງຜົນປະໂຫຍດທີ່ເຈົ້າຮັກ. ເມື່ອເຈົ້າໄດ້ອົດທົນກັບຄວາມເຈັບປວດນີ້ ແລະ ສະຫຼະຜົນປະໂຫຍດຂອງເຈົ້າຈໍານວນໜຶ່ງ, ເຈົ້າຈະຮູ້ສຶກໂລ່ງໃຈເລັກນ້ອຍ ແລະ ຮູ້ສືກຖືກປົດປ່ອຍເລັກນ້ອຍ ແລະ ດ້ວຍວິທີນີ້, ເຈົ້າຈະເອົາຊະນະເນື້ອໜັງຂອງເຈົ້າໄດ້. ແນວໃດກໍຕາມ, ຖ້າເຈົ້າຍຶດຕິດກັບຜົນປະໂຫຍດຂອງເຈົ້າ ແລະ ບໍ່ສາມາດປ່ອຍວາງພວກມັນໄດ້ ໂດຍເວົ້າວ່າ ‘ຂ້ອຍຫຼອກລວງ, ແລ້ວຈັງໃດ? ພຣະເຈົ້າບໍ່ໄດ້ລົງໂທດຂ້ອຍ, ແລ້ວຜູ້ຄົນຈະສາມາດເຮັດຫຍັງກັບຂ້ອຍໄດ້? ຂ້ອຍຈະບໍ່ສະຫຼະສິ່ງໃດເລີຍ!’ ເມື່ອເຈົ້າບໍ່ສະຫຼະສິ່ງໃດເລີຍ, ກໍບໍ່ມີໃຜຈະປະສົບກັບຄວາມສູນເສຍໃດໆ; ແມ່ນຕົວເຈົ້າເອງທີ່ເປັນຜູ້ສູນເສຍໃນທີ່ສຸດ. ເມື່ອເຈົ້າຮັບຮູ້ອຸປະນິໄສທີ່ເສື່ອມຊາມຊອງເຈົ້າເອງ, ຄວາມຈິງແລ້ວ ນີ້ແມ່ນໂອກາດສຳລັບເຈົ້າທີ່ຈະເຂົ້າສູ່, ກ້າວໜ້າ ແລະ ປ່ຽນແປງ; ມັນແມ່ນໂອກາດສຳລັບເຈົ້າທີ່ຈະມາຢູ່ຕໍ່ໜ້າພຣະເຈົ້າ ແລະ ຍອມຮັບການກວດສອບຂອງພຣະອົງ ແລະ ການພິພາກສາ ແລະ ການຂ້ຽນຕີຂອງພຣະອົງ. ຍິ່ງໄປກວ່ານັ້ນ, ນີ້ແມ່ນໂອກາດສຳລັບເຈົ້າທີ່ຈະບັນລຸຄວາມລອດພົ້ນ. ຖ້າເຈົ້າຍອມແພ້ໃນການສະແຫວງຫາຄວາມຈິງ, ນັ້ນກໍເທົ່າກັບວ່າເປັນການສະຫຼະໂອກາດທີ່ຈະບັນລຸຄວາມລອດພົ້ນ ແລະ ຍອມຮັບການພິພາກສາ ແລະ ການຂ້ຽນຕີ. ຖ້າເຈົ້າຕ້ອງການຜົນກຳໄລ, ແຕ່ບໍ່ຕ້ອງການຄວາມຈິງ ແລະ ຜົນກຳໄລແມ່ນສິ່ງທີ່ເຈົ້າໄດ້ເລືອກ, ໃນທີ່ສຸດແລ້ວ, ຜົນກຳໄລກໍແມ່ນສິ່ງທີ່ເຈົ້າຈະໄດ້ຮັບ ເຖິງແມ່ນວ່າເຈົ້າຈະໄດ້ປະຖິ້ມຄວາມຈິງກໍຕາມ. ຈົ່ງບອກເຮົາເບິ່ງ: ນີ້ແມ່ນການໄດ້ ຫຼື ການເສຍ? ຜົນກຳໄລບໍ່ເປັນນິລັນດອນ. ສະຖານະ, ຄວາມເຄົາລົບໂຕເອງ, ເງິນ, ສິ່ງຂອງທີ່ເປັນວັດຖຸ, ພວກມັນລ້ວນເປັນສິ່ງຊົ່ວຄາວ. ເມື່ອເຈົ້າໄດ້ກຳຈັດອົງປະກອບນີ້ໃນອຸປະນິໄສທີ່ເສື່ອມຊາມຂອງເຈົ້າ, ໄດ້ຮັບຄວາມຈິງດ້ານນີ້ ແລະ ບັນລຸຄວາມລອດພົ້ນ, ເຈົ້າຈະເປັນຄົນໜຶ່ງທີ່ມີຄ່າຢູ່ຕໍ່ໜ້າພຣະເຈົ້າ. ຍິ່ງໄປກວ່ານັ້ນ, ຄວາມຈິງທີ່ຜູ້ຄົນໄດ້ຮັບກໍນິລັນດອນ; ຊາຕານບໍ່ສາມາດເອົາຄວາມຈິງເຫຼົ່ານີ້ໄປຈາກພວກເຂົາໄດ້ ແລະ ບໍ່ມີໃຜສາມາດເອົາໄປໄດ້. ເຈົ້າໄດ້ສະຫຼະຜົນປະໂຫຍດຂອງເຈົ້າ ແຕ່ສິ່ງທີ່ເຈົ້າໄດ້ຮັບແມ່ນຄວາມຈິງ ແລະ ຄວາມລອດພົ້ນ; ຜົນຮັບເຫຼົ່ານີ້ເປັນຂອງເຈົ້າ. ເຈົ້າໄດ້ຮັບເອົາພວກມັນເພື່ອຕົນເອງ. ຖ້າຜູ້ຄົນເລືອກທີ່ຈະປະຈິບັດຄວາມຈິງ, ຫຼັງຈາກນັ້ນ ເຖິງແມ່ນວ່າພວກເຂົາໄດ້ສູນເສຍຜົນປະໂຫຍດຂອງຕົນເອງ, ພວກເຂົາກໍກຳລັງໄດ້ຮັບຄວາມລອດພົ້ນຂອງພຣະເຈົ້າ ແລະ ຊີວິດນິລັນດອນ. ຄົນເຫຼົ່ານັ້ນແມ່ນຄົນທີ່ສະຫຼາດທີ່ສຸດ. ຖ້າຜູ້ຄົນໄດ້ຮັບຜົນປະໂຫຍດໂດຍການແລກກັບຄວາມຈິງ, ແລ້ວສິ່ງທີ່ພວກເຂົາສູນເສຍແມ່ນຊີວິດ ແລະ ຄວາມລອດພົ້ນຂອງພຣະເຈົ້າ; ຄົນເຫຼົ່ານັ້ນແມ່ນຄົນທີ່ໂງ່ຈ້າທີ່ສຸດ. ສ່ວນວ່າທ້າຍທີ່ສຸດແລ້ວ ຄົນໆໜຶ່ງຈະເລືອກຫຍັງນັ້ນ ບໍ່ວ່າຈະເປັນຜົນປະໂຫຍດສ່ວນຕົວ ຫຼື ຄວາມຈິງ, ນີ້ເປັນເລື່ອງທີ່ເປີດເຜີຍບຸກຄົນຫຼາຍກວ່າເລື່ອງອື່ນ. ບັນດາຜູ້ທີ່ຮັກຄວາມຈິງຈະເລືອກຄວາມຈິງ; ພວກເຂົາຈະເລືອກທີ່ຈະຍອມອ່ອນນ້ອມຕໍ່ໜ້າພຣະເຈົ້າ ແລະ ຕິດຕາມພຣະອົງ. ພວກເຂົາຈະຍອມປະຖິ້ມຜົນປະໂຫຍດຂອງຕົນເອງ. ບໍ່ວ່າພວກເຂົາໄດ້ທົນທຸກຫຼາຍສ່ຳໃດກໍຕາມ, ພວກເຂົາກໍຕັ້ງໃຈທີ່ຈະຢືນເປັນພະຍານເພື່ອເຮັດໃຫ້ພຣະເຈົ້າພໍໃຈ. ນີ້ແມ່ນເສັ້ນທາງພື້ນຖານຂອງການປະຕິບັດຄວາມຈິງ ແລະ ການເຂົ້າສູ່ຄວາມຈິງ-ຄວາມເປັນຈິງ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ການຮູ້ຈັກອຸປະນິໄສຂອງຄົນໆໜຶ່ງ ແມ່ນຮາກຖານຂອງການປ່ຽນແປງມັນ). ການໄດ້ຍິນພຣະທຳເຫຼົ່ານີ້ເຮັດໃຫ້ຫົວໃຈຂອງຂ້ອຍສົດໃສ. ຂ້ອຍໄຕ່ຕອງວ່າ ຂ້ອຍເວົ້າຕົວະ ແລະ ຫຼອກລວງຄັ້ງແລ້ວຄັ້ງເລົ່າ ຫຼັກໆເພາະວ່າຂ້ອຍກັງວົນຫຼາຍເກີນໄປກ່ຽວກັບຊື່ສຽງ ແລະ ຕໍາແໜ່ງ ແລະ ເພາະວ່າຂ້ອຍມີທຳມະຊາດທີ່ຫຼອກລວງ. ຂ້ອຍໄດ້ຮັບການສຶກສາ ແລະ ຖືກປູກຝັງໂດຍຊາຕານ ນັບຕັ້ງແຕ່ທີ່ຂ້ອຍຍັງນ້ອຍ ແລະ ໄດ້ຊຶມຊັບເອົາສານພິດຂອງມັນໄວ້ຫຼາຍເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ດັ່ງຕົ້ນໄມ້ທີ່ມີຊີວິດຢູ່ເພື່ອເປືອກຂອງມັນ, ມະນຸດມີຊີວິດຢູ່ເພື່ອໜ້າຕາຂອງເຂົາ”, “ຄຳຂີ້ຕົວະຈະກາຍເປັນຄວາມຈິງ ຖ້າມັນຖືກເວົ້າຊໍ້າສິບພັນຄັ້ງ”, “ບໍ່ມີຄວາມສຳເລັດທີ່ຍິ່ງໃຫຍ່ໃດທີ່ຖືກເຮັດໃຫ້ສຳເລັດໂດຍບໍ່ເວົ້າຕົວະ”, “ຈົ່ງຄິດກ່ອນເວົ້າ ແລະ ຫຼັງຈາກນັ້ນຈົ່ງເວົ້າໂດຍມີຂໍ້ຈຳກັດ” ແລະ ອື່ນໆ. ປັດຊະຍາຂອງຊາຕານເຫຼົ່ານັ້ນໄດ້ກາຍເປັນກົດເກນຂອງຂ້ອຍສຳລັບຄວາມຢູ່ລອດ. ຂ້ອຍຢູ່ກັບພວກມັນ, ຍິ່ງກາຍເປັນຄົນເຫັນແກ່ຕົວ, ຫຼອກລວງ ແລະ ຈອມປອມ. ຂ້ອຍພຽງແຕ່ຄິດເຖິງຜົນປະໂຫຍດຂອງຂ້ອຍເອງ ແລະ ບໍ່ສາມາດເຮັດຫຍັງໄດ້ ນອກຈາກເວົ້າຕົວະ ແລະ ຫຼອກລວງຈົນເຖິງທີ່ສຸດ. ເຖິງແມ່ນວ່າຂ້ອຍຈະຮູ້ສຶກຜິດ ແລະ ຕໍາໜິຕົນເອງຫຼັງຈາກທີ່ເວົ້າຕົວະ ແລະ ຂ້ອຍຕ້ອງການກັບໃຈຫາພຣະເຈົ້າ ແລະ ເປີດໃຈໃຫ້ກັບຄົນອື່ນ, ຄວາມຢ້ານຂອງຂ້ອຍທີ່ຈະຖືກເຮັດໃຫ້ອັບອາຍ ແລະ ການທີ່ຂ້ອຍຖືກຫົວຂວັນເພື່ອປົກປິດຕົນເອງ ແລະ ໃສ່ສາກໜ້າທີ່ປອມ. ຂ້ອຍບໍ່ເຕັມໃຈເປີດໃຈ ແລະ ເປີດເຜີຍແຮງຈູງໃຈທີ່ມີເລ່ຫຼ່ຽມຂອງຂ້ອຍເອງ ແລະ ພຶດຕິກໍາທີ່ຫຼອກລວງ. ໂດຍສະເພາະແລ້ວ ຂ້ອຍຂາດຄວາມກ້າຫານທີ່ຈະປະໃບໜ້າຂອງຂ້ອຍ ແລະ ເປັນຄົນຊື່ສັດ ໂດຍຄິດວ່າໃນຊ່ວງເວລາທີ່ຂ້ອຍເວົ້າຄວາມຈິງ, ຜູ້ຄົນຈະເບິ່ງຂ້ອຍເນື່ອງຈາກສິ່ງທີ່ຂ້ອຍເປັນ ແລະ ພວກເຂົາຈະບໍ່ເຄົາລົບຂ້ອຍຢ່າງສູງສົ່ງອີກຕໍ່ໄປ. ຂ້ອຍມັກການດີ້ນຮົນຢູ່ໃນຄວາມມືດ ແລະ ຄວາມເຈັບປວດຫຼາຍກວ່າການປະຕິບັດຄວາມຈິງ ແລະ ການເປັນຄົນຊື່ສັດ. ຂ້ອຍເຫັນວ່າຊາຕານເຮັດໃຫ້ຂ້ອຍເສື່ອມຊາມຢ່າງເລິກເຊິ່ງສໍ່າໃດ! ຫາກພຣະເຈົ້າບໍ່ເປີດເຜີຍໃຫ້ຂ້ອຍຮູ້ໃນລັກສະນະນັ້ນ, ຫາກບໍ່ມີການພິພາກສາ ແລະ ການເປີດເຜີຍພຣະທຳຂອງພຣະອົງ, ຂ້ອຍຈະບໍ່ເຫັນວ່າທໍາມະຊາດຂອງຂ້ອຍມີເລ່ຫຼ່ຽມສໍ່າໃດ ແລະ ຂ້ອຍຈະບໍ່ຖືກກະຕຸ້ນໃຫ້ປະຕິບັດຄວາມຈິງ ແລະ ເປີດເຜີຍຕົວຕົນທີ່ແທ້ຈິງຂອງຂ້ອຍ. ຫຼັງຈາກນັ້ນ ຂ້ອຍໄດ້ຮັບຮູ້ວ່າການພິພາກສາ ແລະ ການຂ້ຽນຕີຂອງພຣະເຈົ້າຄືການທີ່ພຣະອົງປົກປ້ອງ ແລະ ຊ່ວຍຂ້ອຍໃຫ້ລອດພົ້ນ ແລະ ຂ້ອຍຮູ້ສຶກວ່າການສະແຫວງຫາຄວາມຈິງ ແລະ ການປະຕິບັດຄວາມຊື່ສັດມີຄວາມສໍາຄັນສໍ່າໃດ.

ນັບຈາກນັ້ນເປັນຕົ້ນມາ, ຂ້ອຍກໍຕັ້ງໃຈທີ່ຈະປະຕິບັດການເວົ້າຄວາມຈິງ ແລະ ການເປັນຄົນຊື່ສັດ. ຫຼັງຈາກຊົ່ວໄລຍະໜຶ່ງ, ຂ້ອຍພົບວ່າຜູ້ນໍາທີ່ເຂົ້າຮ່ວມກັບພວກເຮົາໃນການເຕົ້າໂຮມສາມາດອວດດີ ແລະ ເຫັນວ່າຕົນເອງຊອບທຳໃນບາງຄັ້ງ ແລະ ຈະບໍ່ຍອມຮັບຄໍາສະເໜີຂອງຄົນອື່ນຢ່າງງ່າຍດາຍ. ຂ້ອຍຕ້ອງການກ່າວເຖິງມັນໃຫ້ລາວຮູ້ສອງສາມເທື່ອ, ແຕ່ຫຼັງຈາກນັ້ນ ຂ້ອຍກໍຄິດວ່າ “ທຸກຢ່າງຈະດີ ຖ້າລາວຍອມຮັບສິ່ງທີ່ຂ້ອຍເວົ້າ, ແຕ່ຖ້າບໍ່ແມ່ນ, ລາວຈະຄິດແນວໃດກັບຂ້ອຍ?” ຂ້ອຍຕັດສິນໃຈທີ່ຈະລໍຖ້າ ແລະ ເບິ່ງ. ມື້ ໜຶ່ງ ລາວຖາມຂ້ອຍວ່າ “ນ້ອງສາວ, ພວກເຮົາໄດ້ຮູ້ຈັກກັນມາເປັນຊົ່ວໄລຍະໜຶ່ງແລ້ວ. ຖ້າເຈົ້າເຫັນບັນຫາໃດໜຶ່ງໃນຕົວຂ້ອຍ, ກະລຸນາບອກໃຫ້ຂ້ອຍຮັບຮູ້. ສິ່ງນັ້ນຈະເປັນປະໂຫຍດສຳລັບຂ້ອຍ”. ຂ້ອຍເບິ່ງລາວ ແລະ ກຳລັງຈະເວົ້າວ່າ “ຂ້ອຍບໍ່ໄດ້ສັງເກດເຫັນຫຍັງເລີຍ. ເຈົ້າຍອດຍ້ຽມ”. ແຕ່ຂ້ອຍຮູ້ວ່ານັ້ນຈະເປັນການຫຼອກລວງ, ສະນັ້ນ ຂ້ອຍຈຶ່ງອະທິຖານຫາພຣະເຈົ້າ ແລະ ເຮັດໃຫ້ຕົນເອງເຕັມໃຈທີ່ຈະຍອມຮັບການກວດສອບຂອງພຣະອົງ. ຂ້ອຍບໍ່ສາມາດສືບຕໍ່ເວົ້າຕົວະ ແລະ ຫຼອກລວງ, ເຮັດໃຫ້ພຣະເຈົ້າລັງກຽດ. ສະນັ້ນ, ຂ້ອຍຈຶ່ງເປີດໃຈ ແລະ ບອກລາວກ່ຽວກັບບັນຫາຂອງລາວ. ລາວຮັບຟັງ, ຫຼັງຈາກນັ້ນກໍງຶກຫົວຢ່າງໄວວາ ແລະ ເວົ້າວ່າ “ຂອບພຣະຄຸນພຣະເຈົ້າ! ຂ້ອຍບໍ່ເຄີຍຮູ້ເຖິງສິ່ງນີ້ ຖ້າເຈົ້າບໍ່ໄດ້ບອກຂ້ອຍ. ຂ້ອຍຈຳເປັນຕ້ອງໄຕ່ຕອງຕົນເອງ ແລະ ເຂົ້າໃຈສິ່ງນີ້ແທ້ໆ”. ຂ້ອຍມີຄວາມຮູ້ສຶກສະຫງົບສຸກ ແລະ ເປັນອິດສະຫຼະຫຼາຍ ແລະ ມີປະສົບການຢ່າງແທ້ຈິງວ່າມັນອັດສະຈັນສໍ່າໃດທີີ່ຈະປະຕິບັດຄວາມຈິງ ແລະ ເປັນຄົນຊື່ສັດແທ້ໆ!


16. ເບື້ອງຫຼັງຄວາມງຽບ

ໂດຍ ຫຼີຈື້, ເກຣັກ

ຂ້ອຍເປັນຄົນທີ່ບໍ່ເວົ້າຫຼາຍ ແລະ ມັນບໍ່ເລື້ອຍປານໃດທີ່ຂ້ອຍຈະເປີດໃຈ ແລະ ເວົ້າຈາກໃຈ. ຂ້ອຍຄິດສະເໝີວ່າ ມັນເປັນຍ້ອນຂ້ອຍມີບຸກຄະລິກແບບເກັບໂຕ, ແຕ່ແລ້ວຫຼັງຈາກທີ່ຂ້ອຍໄດ້ຜ່ານຜ່າບາງສິ່ງ ແລະ ເຫັນສິ່ງທີ່ຖືກເປີດເຜີຍໃນພຣະທຳຂອງພຣະເຈົ້າ, ຂ້ອຍຮັບຮູ້ວ່າການເກັບຕົວຢູ່ສະເໝີ ແລະ ບໍ່ເຄີຍແລກປ່ຽນຄຳຄິດເຫັນຂອງຂ້ອຍໂດຍບໍ່ຕັ້ງໃຈ ບໍ່ແມ່ນການເປັນຄົນເກັບໂຕ ແລະ ມັນບໍ່ແມ່ນການກະທຳດ້ວຍເຫດຜົນ. ສິ່ງທີ່ເຊື່ອງຢູ່ພາຍໃນນັ້ນແມ່ນອຸປະນິໄສແຫ່ງຄວາມມີເລ່ຫຼ່ຽມຂອງຊາຕານ.

ຊົ່ວໄລຍະໜຶ່ງກ່ອນໜ້ານີ້, ຂ້ອຍເລີ່ມປະຕິບັດ ໜ້າທີ່ກວດແກ້. ຂ້ອຍເຫັນວ່າອ້າຍເອື້ອຍນ້ອງທີ່ຂ້ອຍເຮັດວຽກຮ່ວມໃນໜ້າທີ່ການກວດແກ້ຂ້ອນຂ້າງມີປະສົບການ; ພວກເຂົາເຂົ້າໃຈຫຼັກການ ແລະ ຂ້ອນຂ້າງມີຄວາມສາມາດດີ. ທຸກຄົນມີການຢັ່ງຮູ້ບາງຢ່າງວ່າຜູ້ໃດເຂົ້າໃຈຄວາມຈິງ ແລະ ໃຜມີພອນສະຫວັນທີ່ແທ້ຈິງ ແລະ ມີການຮຽນຮູ້ທີ່ໝັ້ນຄົງ. ສິ່ງນີ້ເຮັດໃຫ້ຂ້ອຍສັ່ນເລັກນ້ອຍ. ຂ້ອຍມີຄວາມສາມາດລະດັບປານກາງ ແລະ ບໍ່ໄດ້ມີຄວາມເປັນຈິງແຫ່ງຄວາມຈິງ, ດັ່ງນັ້ນ ຖ້າຂ້ອຍສະແດງຄວາມຄິດເຫັນຂອງຕົນໃນການສົນທະນາຂອງພວກເຮົາໂດຍບໍ່ຕັ້ງໃຈ, ນັ້ນຈະບໍ່ເປັນຄືກັບການພະຍາຍາມສອນປາລອຍນ້ຳບໍ? ມັນບໍ່ສຳຄັນວ່າຂ້ອຍເປັນຄົນທີ່ຖືກຕ້ອງ ຫຼື ບໍ່, ແຕ່ຖ້າບໍ່ດັ່ງນັ້ນ, ທຸກຄົນຈະຄິດວ່າຂ້ອຍກຳລັງຈັດຂະບວນໂຕເອງທັງໆທີ່ຂ້ອຍມີຄວາມເຂົ້າໃຈກ່ຽວກັບຄວາມຈິງພຽງຕື້ນໆ. ຂ້ອຍຮູ້ສຶກວ່າມັນຈະເປັນສິ່ງທີ່ໜ້າອາຍແທ້ໆ. ຂ້ອຍເຕືອນຕົວເອງຢູ່ສະເໝີວ່າໃຫ້ເຮັດໂຕຕ່ຳໆ, ໃຫ້ຟັງຫຼາຍກວ່າເວົ້າ. ດັ່ງນັ້ນ, ເມື່ອພວກເຮົາທຸກຄົນສຳຫຼວດບັນຫາຕ່າງໆຮ່ວມກັນ, ຂ້ອຍເກືອບຈະບໍ່ເຄີຍແບ່ງປັນສິ່ງທີ່ຂ້ອຍຄິດ. ມີຄັ້ງໜຶ່ງ ເມື່ອຂ້ອຍໃຫ້ຄຳແນະນຳ ແລະ ທຸກຄົນເຫັນດີວ່າມັນບໍ່ແມ່ນວິທີການທີ່ຖືກຕ້ອງ, ຂ້ອຍຮູ້ສຶກອັບອາບຫຼາຍ ແລະ ຄືກັບວ່າຂ້ອຍບໍ່ຄວນຟ້າວສະເໜີໂຕອອກໄປ ຫຼື ອາດຈະເປັນໄປໄດ້ທີ່ຂ້ອຍຈະເວົ້າບາງສິ່ງທີ່ໜ້າອັບອາຍ, ເຮັດໃຫ້ໂຕເອງເປັນຄົນໂງ່. ຂ້ອຍຮູ້ສຶກຄືກັບວ່າຂ້ອຍຈຳເປັນຕ້ອງດຳເນີນການດ້ວຍຄວາມລະມັດລະວັງ ແລະ ຮັກສາໂຕເອງ. ໃນການສົນທະນາຫຼັງຈາກນັ້ນ, ຂ້ອຍເຮັດໃຫ້ແນ່ໃຈວ່າຈະບໍ່ອາສາໃນສິ່ງທີ່ຂ້ອຍຄິດ, ປ່ອຍໃຫ້ຄົນອື່ນເວົ້າກ່ອນ. 

ຕໍ່ມາ ເອື້ອຍນ້ອງຄົນໜຶ່ງເຂົ້າຮ່ວມທີມຂອງພວກເຮົາ ເຊິ່ງເປັນຄົນທີ່ຂ້ອນຂ້າງມີຄວາມສາມາດດີ ແລະ ມີການຢັ່ງຮູ້ແທ້ໆ ແລະ ລາວຖືກມອບໝາຍໃຫ້ເຮັດວຽກກັບຂ້ອຍ. ຄັ້ງໜຶ່ງ ເມື່ອພວກເຮົາກຳລັງສົນທະນາເຖິງບັນຫາໜຶ່ງ, ຂ້ອຍມີຄວາມຄິດບາງຢ່າງທີ່ຂ້ອຍຢາກແບ່ງປັນ, ແຕ່ແລ້ວຂ້ອຍກໍ່ກັງວົນວ່າຖ້າຄວາມຄິດຂອງຂ້ອຍອອກໄປ ແລະ ສິ່ງທີ່ຂ້ອຍເວົ້າບໍ່ສາມາດກວດສອບໄດ້, ເອື້ອຍນ້ອງໃໝ່ຄົນນີ້ອາດຄິດວ່າຂ້ອຍມັກງ່າຍ ແລະ ໄຮ້ດຽງສາ ແລະ ຂ້ອຍຈະຖືກເປີດໂປງສິ່ງທີ່ຂ້ອຍເປັນແທ້ໆ. ແລ້ວຂ້ອຍຈະເຮັດແນວໃດຖ້າລາວເລີ່ມດູຖູກຂ້ອຍ? ຂ້ອຍຕັດສິນໃຈທີ່ຈະລືມມັນໄປ ແລະ ພຽງແຕ່ຟັງສິ່ງທີ່ລາວເວົ້າ. ໃນຂະນະທີ່ພວກເຮົາກຳລັງແກ້ໄຂບັນຫານີ້ໃນອີກສອງສາມວັນຂ້າງໜ້າ, ຂ້ອຍເກືອບຈະບໍ່ໄດ້ແບ່ງປັນມຸມມອງໃດໆຂອງຕົນເອງ, ແຕ່ພຽງແຕ່ເລືອກທີ່ຈະປະຕິບັດຕາມຄວາມຄິດເຫັນຂອງລາວ ໂດຍຄິດວ່າມັນຈະຊ່ວຍໃຫ້ຂ້ອຍພົ້ນຈາກຄວາມອັບອາຍທີ່ອາດເກີດຂຶ້ນ ແລະ ເຮັດໃຫ້ສິ່ງຕ່າງໆງ່າຍຂຶ້ນ. ເນື່ອງຈາກຂ້ອຍບໍ່ໄດ້ເວົ້າຫຍັງຫຼາຍ, ສະພາບແວດລ້ອມການເຮັດວຽກຮ່ວມກັນຂອງພວກເຮົາຮູ້ສຶກວ່າຂ້ອນຂ້າງໜ້າເບື່ອ. ບາງຄັ້ງ ເມື່ອລາວຜະເຊີນກັບບັນຫາ ແລະ ຂ້ອຍຈະບໍ່ແບ່ງປັນຄຳຄິດເຫັນຂອງຂ້ອຍ, ພວກເຮົາພຽງຕິດຢູ່ກັບມັນ. ຜະລິດຕະພາບຂອງພວກເຮົາຕ່ຳ ແລະ ຄວາມກ້າວໜ້າຂອງວຽກໜ້າທົ່ວໄປກໍ່ຊັກຊ້າລົງ. ເມື່ອເວລາຜ່ານໄປ, ຂ້ອຍເວົ້າໜ້ອຍລົງເລື້ອຍໆ ແລະ ເຖິງຂັ້ນວ່າຂ້ອຍບໍ່ມີຄຳຄິດເຫັນ, ຂ້ອຍພຽງແຕ່ຄິດກ່ຽວກັບມັນໃນໃຈຂອງຂ້ອຍຊ້ຳແລ້ວຊ້ຳອີກ, ຄິດດົນ ແລະ ຄິດໜັກກ່ອນທີ່ຈະເປີດປາກຂອງຂ້ອຍ. ຂ້ອຍຮູ້ສຶກຫົດຫູ່ໃຈຫຼາຍ ແລະ ຂ້ອຍບໍ່ໄດ້ບັນລຸຫຍັງຫຼາຍໃນໜ້າທີ່ຂອງຂ້ອຍ; ຂ້ອຍພຽງຕິດຢູ່ໃນສະພາວະນັ້ນ, ຮູ້ສຶກມືດມົນ ແລະ ເດືອດຮ້ອນຜິດປົກກະຕິ. ໃນເວລານີ້ເອງ, ຂ້ອຍມາອະທິຖານຢູ່ຕໍ່ໜ້າພຣະເຈົ້າ, ເວົ້າວ່າ “ພຣະເຈົ້າ, ຂ້ອຍບໍ່ສາມາດຮູ້ສຶກໄດ້ເຖິງການສ່ອງສະຫວ່າງຂອງພຣະວິນຍານບໍລິສຸດໃນໜ້າທີ່ຂອງຂ້ອຍໃນທຸກມື້ນີ້ ແລະ ຂ້ອຍເກືອບຈະບໍ່ມີຄວາມຄືບໜ້າໃນການເຮັດວຽກ. ຂ້ອຍບໍ່ຮູ້ວ່າຂ້ອຍກຳລັງດຳລົງຊີວິດຢູ່ໃນອຸປະນິໄສທີ່ເສື່ອມຊາມອັນໃດທີ່ເຮັດໃຫ້ພຣະອົງລັງກຽດ, ກະລຸນາຊີ້ນຳຂ້ອຍໃຫ້ຮູ້ຈັກຕົວເອງ”.

ມື້ໜຶ່ງເມື່ອຂ້ອຍກຳລັງເຮັດການທົບທວນໂຕເອງໃນການເຝົ້າດ່ຽວຂອງຂ້ອຍ, ທັນໃດນັ້ນ ຄຳວ່າ “ເລ່ຫຼ່ຽມ” ກໍ່ປາກົດຂຶ້ນມາໃນຫົວຂອງຂ້ອຍ. ຂ້ອຍພົບຄຳນີ້ຢູ່ໃນການຄົ້ນຫາພຣະທຳທີ່ກ່ຽວຂ້ອງຈາກພະເຈົ້າ: “ບາງຄົນອາດບໍ່ເຄີຍເປີດເຜີຍ ແລະ ສົນທະນາສິ່ງທີ່ພວກເຂົາຄິດກັບຄົນອື່ນ. ໃນທຸກສິ່ງທີ່ພວກເຂົາເຮັດ, ພວກເຂົາບໍ່ເຄີຍປຶກສາຄົນອື່ນ ແຕ່ກັບປົກປິດໄວ້, ເບິ່ງຄືວ່າພວກເຂົາລະວັງຕົວຈາກຄົນອື່ນໃນທຸກດ້ານ. ພວກເຂົາປົກຄຸມຕົວເອງໃຫ້ແໜ້ນທີ່ສຸດ. ນີ້ບໍ່ແມ່ນຄົນສະຫຼາດແກມໂກງບໍ? ຕົວຢ່າງ: ພວກເຂົາມີຄວາມຄິດທີ່ພວກເຂົາຮູ້ສຶກວ່າພວກເຂົາສະຫຼາດ ແລະ ຄິດວ່າ ‘ຕອນນີ້ ຂ້ອຍຈະເກັບມັນໄວ້ກັບຕົນເອງ, ຖ້າຂ້ອຍແບ່ງປັນໃຫ້, ພວກເຈົ້າອາດໃຊ້ມັນ ແລະ ລັກສຽງຟ້າຮ້ອງຂອງຂ້ອຍໄປ, ຂ້ອຍຈະອົດໃຈຖ້າ’. ຫຼື ຖ້າມີບາງສິ່ງທີ່ພວກເຂົາບໍ່ເຂົ້າໃຈຢ່າງເຕັມທີ່, ພວກເຂົາຈະຄິດວ່າ: ‘ຂ້ອຍຈະບໍ່ເວົ້າຫຍັງໃນຕອນນີ້. ຈະເປັນແນວໃດຖ້າຂ້ອຍເວົ້າ ແລ້ວມີບາງຄົນເວົ້າສູງກວ່າ, ຂ້ອຍຈະບໍ່ເບິ່ງຄືກັບຄົນໂງ່ບໍ? ທຸກຄົນຈະເຫັນທາດແທ້ຂອງຂ້ອຍ, ເຫັນຄວາມອ່ອນແອຂອງຂ້ອຍໃນເລື່ອງນີ້. ຂ້ອຍບໍ່ຄວນເວົ້າຫຍັງ’. ໂດຍບໍ່ຄຳນຶງເຖິງມຸມມອງ ຫຼື ເຫດຜົນ, ໂດຍບໍ່ຄຳນຶງເຖິງແຮງຈູງໃຈເບື້ຶອງຫຼັງ, ພວກເຂົາຢ້ານວ່າທຸກຄົນຈະເຫັນທາດແທ້ຂອງພວກເຂົາ. ພວກເຂົາເຂົ້າຫາໜ້າທີ່ຂອງພວກເຂົາ ແລະ ຜູ້ຄົນ, ສິ່ງຕ່າງໆ ແລະ ເຫດການຕ່າງໆດ້ວຍມຸມມອງ ແລະ ທັດສະນະແບບນີ້. ນີ້ແມ່ນອຸປະນິໄສແບບໃດ? ອຸປະນິໄສທີ່ຄົດໂກງ, ຫຼອກລວງ ແລະ ຊົ່ວຮ້າຍ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ພຶດຕິກຳທີ່ດີບໍ່ໄດ້ໝາຍຄວາມວ່າອຸປະນິໄສຂອງຄົນໆໜຶ່ງໄດ້ຮັບການປ່ຽນແປງແລ້ວ). ການອ່ານບົດຄວາມນີ້ເຮັດໃຫ້ຂ້ອຍໜັກໃຈ. ພຣະທຳຂອງພຣະເຈົ້າເປີດໂປງສະພາວະທີ່ແທ້ຈິງຂອງຂ້ອຍຢ່າງສົມບູນ ແລະ ຄຳວ່າ “ອຸປະນິໄສທີ່ຄົດໂກງ, ຫຼອກລວງ ແລະ ຊົ່ວຮ້າຍ” ສາຫັດຫຼາຍ ແລະ ເຮັດໃຫ້ຂ້ອຍບໍ່ສະບາຍໃຈແທ້ໆ. ຂ້ອຍຄິດວ່າ ໂດຍການບໍ່ເວົ້າອອກມາໂດຍກົງ ຫຼື ສະແດງຄຳຄິດເຫັນຂອງຂ້ອຍໂດຍບໍ່ໄດ້ຕັ້ງໃຈ, ເຖິງແມ່ນວ່າມັນຮູ້ສຶກຄືກັບວ່າຂ້ອຍເປັນຄົນມີເຫດຜົນຫຼາຍ, ຄວາມຈິງແລ້ວ ຂ້ອຍເຕັມໄປດ້ວຍກົນອຸບາຍ. ຂ້ອຍມີມຸມມອງ ແລະ ຄຳຄິດເຫັນຂອງຕົວເອງໃນບັນຫາຕ່າງໆທີ່ພວກເຮົາຜະເຊີນ, ແຕ່ເມື່ອຂ້ອຍບໍ່ຮູ້ສຶກເຕັມທີ່ກັບສິ່ງຕ່າງໆ, ຂ້ອຍຢ້ານວ່າສິ່ງທີ່ເວົ້າໄປຈະຖືກປະຕິເສດ, ເສຍໜ້າ ແລະ ຖືກຄົນອື່ນດູຖູກ. ດັ່ງນັ້ນ, ຂ້ອຍຈຶ່ງຖອຍໂຕອອກມາ, ກ່ອນອື່ນແມ່ນຮັບຮູ້ສິ່ງທີ່ຄົນອື່ນຄິດ ແລ້ວຈຶ່ງເອົາສິ່ງຕ່າງໆຈາກບ່ອນນັ້ນມາພິຈາລະນາ. ນັ້ນບໍ່ແມ່ນການເປັນຄົນເຈົ້າເລ່ ແລະ ມີເລ່ຫຼ່ຽມບໍ? ຂ້ອຍຄິດຢູ່ສະເໝີວ່າຄຳນັ້ນໃຊ້ແຕ່ກັບຄົນໃນສັງຄົມຜູ້ທີ່ວາງອຸບາຍຕະຫຼອດເວລາ, ຜູ້ທີ່ທໍລະຍົດ ແລະ ມີເລ່ຫຼ່ຽມເທົ່ານັ້ນ. ໝູ່ເພື່ອນ ແລະ ເພື່ອນຮ່ວມງານທຸກຄົນເຫັນດີເປັນເອກະພາບກັນວ່າຂ້ອຍເປັນຄົນບໍ່ມີເລ່ຫຼ່ຽມ, ຂ້ອຍບໍ່ໄດ້ປິດບັງແຮງຈູງໃຈທີ່ເຊື່ອງໄວ້ໃນການກະທຳຂອງຂ້ອຍ. ຂ້ອຍຊັງຄົນທີ່ມີເລ່ຫຼ່ຽມຄືກັບອ່ຽນ, ຜູ້ທີ່ພະຍາຍາມເບິ່ງວ່າລົມພັດໄປທາງໃດຕະຫຼອດເວລາ. ຂ້ອຍບໍ່ເຄີຍຄິດວ່າຕົວເອງຈະເປັນຫຍັງແບບນັ້ນ. ແຕ່ຕໍ່ມາ ຂ້ອຍເຫັນວ່າ ເຖິງແມ່ນວ່າຂ້ອຍບໍ່ໄດ້ກ່າວຄຳເວົ້າຕົວະຢ່າງກົງໄປກົງມາ ແລະ ຂ້ອຍບໍ່ໄດ້ເຮັດຫຍັງຄືຄົນເຫຼົ່ານັ້ນເຮັດແທ້ໆ, ຂ້ອຍກໍ່ຍັງຖືກຜັກດັນໂດຍທຳມະຊາດທີ່ມີເລ່ຫຼ່ຽມຂອງຂ້ອຍຢູ່. ຂ້ອຍລະມັດລະວັງທີ່ຈະຮັບຮູ້ທຸກສິ່ງທີ່ຂ້ອຍໄດ້ເວົ້າ ແລະ ກະທຳ ແລະ ຂ້ອຍກໍ່ພຽງໄປຕາມກະແສ, ຢ້ານຖືກເບິ່ງວ່າບໍ່ມີຄວາມສາມາດ ແລະ ມີຄົນເບິ່ງທະລຸຜ່ານໂຕຂ້ອຍ. ຂ້ອຍບໍ່ຈິງໃຈທຸກດ້ານ, ປອມຕົວເພື່ອປົກປ້ອງຊື່ສຽງຂອງຂ້ອຍ. ໃນການປະເຊີນໜ້າກັບຄວາມຫຍຸ້ງຍາກໃດໜຶ່ງໃນໜ້າທີ່ຂອງຂ້ອຍ, ຂ້ອຍບໍ່ພຽງແຕ່ບໍ່ເຄີຍແບ່ງປັນສິ່ງທີ່ຂ້ອຍຄິດ, ແຕ່ຂ້ອຍເປັນຄົນມີເລ່ຫຼ່ຽມ ແລະ ຫຼອກລວງ, ປິດບັງຄວາມຄິດເຫັນຂອງຂ້ອຍ ແລະ ບໍ່ຄ່ອຍໃຫ້ຄວາມຄິດຫຍັງກັບຜົນປະໂຫຍດຂອງເຮືອນຂອງພຣະເຈົ້າ. ໃນທີ່ສຸດ ຂ້ອຍກໍ່ຮັບຮູ້ວ່າ ແທ້ຈິງແລ້ວ ຂ້ອຍເປັນຄົນເຈົ້າເລ່, ມີເລ່ຫຼ່ຽມ. ຂ້ອຍຄິດຢູ່ສະເໝີວ່າ ການບໍ່ເປັນຄົນເວົ້າຫຼາຍເປັນພຽງສ່ວນໜຶ່ງຂອງບຸກຄະລິກຂອງຂ້ອຍ, ຂ້ອຍບໍ່ໄດ້ວິເຄາະອຸປະນິໄສຂອງຊາຕານທີ່ຢູ່ເບື້ອງຫຼັງມັນແທ້ໆ. ເມື່ອນັ້ນເອງຂ້ອຍຈຶ່ງຮູ້ວ່າຂ້ອຍບໍ່ຮູ້ຈັກຕົວເອງດີສ່ຳໃດ.

ມີອີກຂໍ້ຄວາມໜຶ່ງຈາກພຣະທຳຂອງພຣະເຈົ້າທີ່ຂ້ອຍອ່ານເຊິ່ງໄດ້ຊ່ວຍອະທິບາຍສິ່ງຕ່າງໆໃຫ້ກະຈ່າງແຈ້ງສຳລັບຂ້ອຍ. ພຣະເຈົ້າຊົງກ່າວວ່າ: “ຊາຕານເຮັດໃຫ້ຜູ້ຄົນເສື່ອມຊາມຜ່ານການສຶກສາ ແລະ ອິດທິພົນຂອງລັດຖະບານແຫ່ງຊາດ ແລະ ຂອງຄົນທີ່ມີຊື່ສຽງ ແລະ ຍິ່ງໃຫຍ່. ຄຳເວົ້າທີ່ຊົ່ວຮ້າຍຂອງພວກເຂົາໄດ້ກາຍເປັນທຳມະຊາດໃນຂອງມະນຸດ. ‘ທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’ ແມ່ນຄໍາເວົ້າຂອງຊາຕານທີ່ເປັນທີ່ຮູ້ຈັກກັນດີ ທີ່ຖືກປູກຝັງໃນທຸກຄົນ ແລະ ໄດ້ກາຍເປັນຊີວິດຂອງມະນຸດ. ມີຄໍາເວົ້າອື່ນໆກ່ຽວກັບປັດຊະຍາສໍາລັບການດໍາລົງຊີວິດທີ່ຍັງຄືກັບຄໍາເວົ້ານີ້. ຊາຕານໃຊ້ວັດທະນະທໍາທາງປະເພນີຂອງຊາດເພື່ອສຶກສາອົບຮົມ, ຫຼອກລວງ ແລະ ເຮັໃດຫ້ຜູ້ຄົນເສື່ອມຊາມ, ເຮັດໃຫ້ມະນຸດຊາດຕົກຢູ່ໃນ ແລະ ຖືກອ້ອມໄປດ້ວຍຂຸມນາຮົກແຫ່ງການທໍາລາຍລ້າງທີ່ບໍ່ມີຂອບເຂດ ແລະ ໃນທີ່ສຸດແລ້ວ ຜູ້ຄົນຈະຖືກທໍາລາຍໂດຍພຣະເຈົ້າ ຍ້ອນພວກເຂົາຮັບໃຊ້ຊາຕານ ແລະ ຕໍ່ຕ້ານພຣະເຈົ້າ... ຍັງມີພິດຂອງຊາຕານຫຼາຍໃນຊີວິດຂອງຜູ້ຄົນ ໃນການປະພຶດ ແລະ ພຶດຕິກຳ; ພວກເຂົາເກືອບບໍ່ມີຄວາມຈິງເລີຍ. ຍົກຕົວຢ່າງ: ປັດຊະຍາສໍາລັບການດໍາລົງຊີວິດຂອງພວກເຂົາ, ວິທີທາງຂອງພວກເຂົາໃນການເຮັດສິ່ງຕ່າງໆ ແລະ ຄະຕິຊີວິດຂອງພວກເຂົາແມ່ນລ້ວນແລ້ວແຕ່ເຕັມໄປດ້ວຍພິດຈາກມັງກອນແດງຜູ້ຍິ່ງໃຫຍ່ ແລະ ພວກເຂົາທຸກຄົນແມ່ນມາຈາກຊາຕານ. ສະນັ້ນ, ທຸກສິ່ງທີ່ໄຫຼຜ່ານກະດູກ ແລະ ເລືອດຂອງຜູ້ຄົນແມ່ນທຸກສິ່ງທີ່ເປັນຂອງຊາຕານ... ມະນຸດຊາດຖືກຊາຕານເຮັດໃຫ້ເສື່ອມຊາມຢ່າງເລິກເຊິ່ງ. ພິດຂອງຊາຕານແມ່ນໄຫຼຜ່ານເລືອດຂອງທຸກຄົນ ແລະ ມັນສາມາດເຫັນໄດ້ວ່າ ທໍາມະຊາດຂອງມະນຸດເສື່ອມຊາມ, ຊົ່ວຮ້າຍ ແລະ ຕໍ່ຕ້ານການປ່ຽນແປງ, ເຕັມໄປດ້ວຍ ແລະ ຈົມຢູ່ໃນປັດຊະຍາຂອງຊາຕານ. ທັງໝົດນັ້ນແມ່ນທໍາມະຊາດທີ່ທໍລະຍົດຕໍ່ພຣະເຈົ້າ. ນີ້ຄືເຫດຜົນທີ່ຜູ້ຄົນຕໍ່ຕ້ານພຣະເຈົ້າ ແລະ ຢືນຢູ່ຝ່າຍກົງກັນຂ້າມກັບພຣະເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຮູ້ຈັກທໍາມະຊາດຂອງມະນຸດ). ພຣະທຳຂອງພຣະເຈົ້າໄດ້ເວົ້າຢ່າງຊັດເຈນຕໍ່ກັບສ່ວນເລິກທີ່ສຸດຂອງຫົວໃຈຂ້ອຍ. ຂ້ອຍເຫັນວ່າຂ້ອຍສະໜັບສະໜູນປັດຊະຍາຂອງຊາຕານມາໂດຍຕະຫຼອດ: “ເປີດຫູຂອງເຈົ້າ ແລະ ປິດປາກຂອງເຈົ້າ” ແລະ “ຄວາມງຽບຄືທອງຄຳ ແລະ ຄົນທີ່ເວົ້າຫຼາຍກໍເຮັດຜິດພາດຫຼາຍ”. ໂດຍການເປັນ “ຜູ້ຮັບ” ແທນທີ່ຈະເປັນ “ກະບອກສຽງ” ກັບຄົນອື່ນ, ຂ້ອຍບໍ່ຈຳເປັນຕ້ອງເອົາຈຸດອ່ອນຂອງຂ້ອຍມາສະແດງ ຫຼື ເບິ່ງວ່າໂງ່. ໂດຍການບັນຈຸສິ່ງທີ່ຂ້ອຍຢາກເວົ້າ, ຄວາມຄິດທີ່ຜິດພາດຫຼາຍຢ່າງຂອງຂ້ອຍບໍ່ເຄີຍອອກມາໃນທີ່ແຈ້ງ, ດັ່ງນັ້ນ ແນ່ນອນວ່າບໍ່ມີໃຜສາມາດຊີ້ໃຫ້ເຫັນຄວາມຜິດຂອງຂ້ອຍ ຫຼື ບໍ່ເຫັນດີກັບຂ້ອຍ. ດ້ວຍວິທີນັ້ນ ຂ້ອຍຈຶ່ງສາມາດຮັກສາໜ້າຕາໄວ້ໄດ້ ແລະ ນັ້ນເຮັດໃຫ້ຂ້ອຍເຊື່ອຫຼາຍຂຶ້ນວ່າການເຮັດຕາມຄວາມຄິດຂອງ “ຄວາມງຽບຄືທອງຄຳ” ແລະ “ເປີດຫູຂອງເຈົ້າ ແລະ ປິດປາກຂອງເຈົ້າ” ແມ່ນວິທີທີ່ສະຫຼາດທີ່ສຸດເພື່ອຈະຢູ່ລອດໃນໂລກນີ້. ຫຼັງຈາກຍອມຮັບພາລະກິດຍຸກສຸດທ້າຍຂອງພຣະເຈົ້າອົງຊົງລິດທານຸພາບສູງສຸດ, ຂ້ອຍຍັງອົດບໍ່ໄດ້ທີ່ຈະປ່ອຍໃຫ້ສິ່ງເຫຼົ່ານີ້ເປັນຕົວກຳນົດປະຕິສຳພັນຂອງຂ້ອຍກັບອ້າຍເອື້ອຍນ້ອງ. ຂ້ອຍຮູ້ສຶກວ່າຕາບໃດທີ່ຂ້ອຍບໍ່ເວົ້າຫຼາຍ ຫຼື ຫຸບປາກຢູ່, ບໍ່ມີໃຜຈະພົບເຫັນຄວາມລົ້ມເຫຼວສ່ວນຕົວ ແລະ ຄວາມບົກຜ່ອງຂອງຂ້ອຍ ແລະ ຂ້ອຍສາມາດປົກປ້ອງພາບລັກຂອງຂ້ອຍໄດ້. ຂ້ອຍດຳລົງຊີວິດຕາມປັດຊະຍາເຫຼົ່ານີ້ຂອງຊາຕານ ແລະ ເມື່ອໃດກໍ່ຕາມທີ່ຂ້ອຍບໍ່ຕ້ອງການແບ່ງປັນມຸມອງຂອງຂ້ອຍເອງ, ຂ້ອຍກຳລັງຄິດໄລ່ຄວາມສູນເສຍ ແລະ ຜົນປະໂຫຍດຂອງຕົວເອງ ແລະ ສິ່ງທີ່ຄົນອື່ນຈະຄິດກັບຂ້ອຍຢູ່ສະເໝີ. ຖ້າຂ້ອຍຄິດວ່າມີໂອກາດທີ່ຂ້ອຍຈະເຮັດໃຫ້ໂຕເອງອັບອາຍ, ຂ້ອຍຈະເລືອກໄປທາງທີ່ປອດໄພ, ບໍ່ເວົ້າ ຫຼື ກະທຳສິ່ງໃດ. ພິດເຫຼົ່ານີ້ຂອງຊາຕານເຮັດໃຫ້ຂ້ອຍເຈົ້າເລ່ ແລະ ມີເລ່ຫຼ່ຽມຫຼາຍຍິ່ງຂຶ້ນ ແລະ ເຮັດໃຫ້ຂ້ອຍຄາດເດົາ ແລະ ປ້ອງກັນຄົນອື່ນຫຼາຍຂຶ້ນຕະຫຼອດເວລາ. ຂ້ອຍຈະບໍ່ລິເລີ່ມທີ່ຈະຕິດຕໍ່ສື່ສານ ແລະ ເປີດໃຈ, ວຽກຂອງຂ້ອຍກັບຄົນອື່ນແມ່ນໜ້າຫົດຫູ່ໃຈ ແລະ ໜ້າເບື່ອແທ້. ບໍ່ມີທາງທີ່ຂ້ອຍສາມາດເຮັດວຽກທີ່ເໝາະສົມໃນໜ້າທີ່ຂອງຂ້ອຍໄດ້ແບບນັ້ນ.

ເມື່ອຮັບຮູ້ສິ່ງນີ້, ຂ້ອຍໄດ້ມາຢູ່ຕໍ່ໜ້າພຣະເຈົ້າໃນຄຳອະທິຖານ, ຂໍໃຫ້ພຣະອົງຊີ້ນຳຂ້ອຍເພື່ອແກ້ໄຂອຸປະນິໄສທີ່ເສື່ອມຊາມດ້ານນີ້ຂອງຂ້ອຍ. ຫຼັງຈາກນັ້ນ, ຂ້ອຍໄດ້ໃຊ້ຄວາມພະຍາຍາມຢ່າງມີສະຕິໃນການສົນທະນາກັບອ້າຍເອື້ອຍນ້ອງເພື່ອຫັນໜີຈາກແຮງຈູງໃຈສ່ວນຕົວຂອງຂ້ອຍເອງ ແລະ ເລີ່ມສະໝັກໃຈເວົ້າຄວາມຄິດຂອງຕົວເອງໂດຍບໍ່ໄດ້ກັງວົນວ່າມັນຈະເຮັດໃຫ້ຂ້ອຍເບິ່ງເປັນແນວໃດ. ດ້ວຍແນວຄວາມຄິດທີ່ບໍ່ໄດ້ຮັບການພັດທະນາດີຫຼາຍ, ຂ້ອຍຈະນໍາສະເໜີພວກມັນຕໍ່ອ້າຍເອື້ອຍນ້ອງເພື່ອການໂຕ້ວາທີ ແລະ ການສົນທະນາ; ເພື່ອພວກເຮົາຜະເຊີນກັບຄວາມຫຍຸ້ງຍາກໃນໜ້າທີ່ຂອງພວກເຮົາ, ທຸກຄົນຈະອະທິຖານ ແລະ ສະແຫວງຫາພ້ອມກັນ, ທຸກຄົນສື່ສານກັນ. ພວກເຮົາສາມາດພົບເສັ້ນທາງໃນຕໍ່ໜ້າດ້ວຍວິທີນີ້. ແຕ່ເນື່ອງຈາກວ່າຂານ້ອຍໄດ້ຖືກຊາຕານເຮັດໃຫ້ເຊື່ອມຊາມຢ່າງເລິກເຊິ່ງຫຼາຍ, ຍັງມີອີກຫຼາຍຄັ້ງທີ່ຂ້ອຍອົດບໍ່ໄດ້ທີ່ຈະເຮັດຕາມອຸປະນິໄສທີ່ເສື່ອມຊາມຂອງຕົນເອງ. ຄັ້ງໜຶ່ງ ໃນການສົນທະນາເຖິງບັນຫາໃນໜ້າທີ່ຂອງພວກເຮົາ, ມີຜູ້ເບິ່ງແຍງກວດກາສອງຄົນຢູ່ທີ່ນັ້ນໂດຍບັງເອີນ. ຂ້ອຍຄິດກັບໂຕເອງວ່າ “ການແລກປ່ຽນຄຳຄິດເຫັນກັບອ້າຍເອື້ອຍນ້ອງເປັນສິ່ງທີ່ດີ, ແຕ່ມີຜູ້ເບິ່ງແຍງກວດກາຢູ່ທີ່ນີ້, ພວກເຂົາຈະຄິດແນວໃດກັບຄວາມສາມາດຂອງຂ້ອຍຖ້າຄວາມຄິດຂອງຂ້ອຍຜິດ, ຖ້າຄວາມເຂົ້າໃຈຂອງຂ້ອຍຖືກບິດເບືອນ? ແລ້ວຖ້າພວກເຂົາຄິດວ່າຂ້ອຍບໍ່ດີພໍກັບໜ້າທີ່ນີ້ ແລະ ພວກເຂົາຊຸກຂ້ອຍອອກຈາກທີມ, ຄົນອື່ນໆຈະຄິດແນວໃດກັບຂ້ອຍ? ຂ້ອຍຈະບໍ່ສາມາດເງີຍໜ້າຂຶ້ນອີກ”. ດ້ວຍຄວາມກັງວົນເຫຼົ່ານີ້, ຂ້ອຍບໍ່ໄດ້ເວົ້າຫຍັງແມ່ນແຕ່ຄຳດຽວໃນການສົນທະນາທັງໝົດ. ໃນຂະນະທີ່ພວກເຮົາກຳລັງສະຫຼຸບຫຍໍ້ສິ່ງຕ່າງໆ, ຜູ້ກວດກາເບິ່ງແຍງຄົນໜຶ່ງຖາມຂ້ອຍວ່າເປັນຫຍັງຂ້ອຍຈຶ່ງບໍ່ໄດ້ເວົ້າຫຍັງເລີຍ. ຂ້ອຍຮູ້ສຶກອຶດອັດ ແລະ ຮູ້ສຶກຜິດເຊັ່ນກັນ ແລະ ຂ້ອຍບໍ່ຮູ້ວ່າຈະຕອບແນວໃດ. ໃນທີ່ສຸດ ຂ້ອຍກໍ່ເວົ້າວ່າ “ນັ້ນແມ່ນການສະແດງອີກອັນໜຶ່ງຂອງອຸປະນິໄສທີ່ມີເລ່ຫຼ່ຽມຂອງຂ້ອຍ. ຂ້ອຍຢ້ານວ່າຖ້າຂ້ອຍເວົ້າຫຼາຍໂພດ, ຂ້ອຍຈະຫຼົງເວົ້າຜິດຢ່າງແນ່ນອນ, ສະນັ້ນຂ້ອຍບໍ່ກ້າເປີດປາກ”. ແຕ່ຫຼັງຈາກຄວາມຈິງແລ້ວ, ຂ້ອຍຍັງຮູ້ສຶກບໍ່ສະບາຍໃຈ. ເຖິງແມ່ນວ່າຂ້ອຍໄດ້ຮັບຮູ້ຄວາມເສື່ອມຊາມທີ່ຂ້ອຍສະແດງໃຫ້ເຫັນ, ຂ້ອຍຍັງຈະເຮັດສິ່ງດຽວກັນໃນເທື່ອຕໍ່ໄປທີ່ຂ້ອຍພົບຕົວເອງຢູ່ໃນສະຖານະການແບບນັ້ນບໍ? ເມື່ອທົບທວນເລື່ອງນີ້, ຂ້ອຍເຫັນວ່າ ເຖິງແມ່ນວ່າຂ້ອຍມີຄວາມຮູ້ບາງຢ່າງກ່ຽວກັບຕົວເອງ ແລະ ຂ້ອຍໄດ້ຕໍ່ຕ້ານພຣະທຳຂອງພຣະເຈົ້າທີ່ເປີດເຜີຍບັນຫານີ້, ຂ້ອຍກໍ່ຍັງອົດບໍ່ໄດ້ທີ່ຈະດຳລົງຊີວິດຕາມອຸນປະນິໄສທີ່ເສື່ອມຊາມນີ້ເມື່ອຜະເຊີນກັບຄວາມທ້າທາຍ. ຂ້ອຍບໍ່ໄດ້ກັບໃຈ ແລະ ປ່ຽນແປງຢ່າງແທ້ຈິງ. ຂ້ອຍມາຢູ່ຕໍ່ໜ້າພຣະເຈົ້າເພື່ອອະທິຖານ, ຂໍໃຫ້ພຣະອົງຊີ້ນຳຂ້ອຍໃຫ້ຮູ້ຈັກຕົວເອງຢ່າງແທ້ຈິງ.

ຕໍ່ມາ ຂ້ອຍໄດ້ອ່ານບົດຄວາມນີ້ຈາກພຣະທຳຂອງພຣະເຈົ້າ: “ຜູ້ຕໍ່ຕ້ານພຣະຄຣິດເຊື່ອວ່າ ຖ້າພວກເຂົາມັກເວົ້າ ແລະ ມັກເປີດໃຈກັບຄົນອື່ນຢູ່ສະເໝີ, ທຸກຄົນກໍຈະເບິ່ງພວກເຂົາອອກ ແລະ ເຫັນວ່າພວກເຂົາບໍ່ມີຄວາມເລິກລັບ, ແຕ່ເປັນຄົນທຳມະດາເທົ່ານັ້ນ ແລະ ຫຼັງຈາກນັ້ນກໍຈະບໍ່ເຄົາລົບພວກເຂົາອີກຕໍ່ໄປ. ມັນໝາຍຄວາມວ່າແນວໃດ ເມື່ອຄົນອື່ນບໍ່ເຄົາລົບພວກເຂົາ? ມັນໝາຍຄວາມວ່າພວກເຂົາບໍ່ມີພື້ນທີ່ໆສູງສົ່ງໃນຫົວໃຈຂອງຄົນອື່ນອີກຕໍ່ໄປ ແລະ ພວກເຂົາເບິ່ງຄືຂ້ອນຂ້າງປົກກະຕິ, ຂ້ອນຂ້າງງ່າຍ, ຂ້ອນຂ້າງທຳມະດາ. ນີ້ແມ່ນສິ່ງທີ່ຜູ້ຕໍ່ຕ້ານພຣະຄຣິດບໍ່ເຕັມໃຈເຫັນ. ນັ້ນຄືເຫດຜົນທີ່ວ່າ ເມື່ອພວກເຂົາເຫັນ ຄົນອື່ນທີ່ເປັນຄົນເປີດເຜີຍຕົນເອງຢູ່ສະເໝີ ແລະ ເວົ້າວ່າພວກເຂົາຄິດລົບ ແລະ ກະບົດຕໍ່ພຣະເຈົ້າ ແລະ ພວກເຂົາເຮັດຜິດໃນເລື່ອງໃດໃນມື້ວານ ແລະ ມື້ນີ້ ພວກເຂົາຈຶ່ງທົນທຸກ ແລະ ເຈັບປວດຍ້ອນບໍ່ໄດ້ເປັນຄົນທີ່ຊື່ສັດ, ຜູ້ຕໍ່ຕ້ານພຣະຄຣິດຈະບໍ່ເວົ້າສິ່ງດັ່ງກ່າວຈັກເທື່ອ ແຕ່ຈະປົກປິດສິ່ງເຫຼົ່ານັ້ນຢ່າງເລິກລັບຢູ່ພາຍໃນ. ມີບາງຄົນເວົ້າໜ້ອຍ ເພາະພວກເຂົາມີຄວາມສາມາດຕໍ່າ ແລະ ມີຄວາມຄິດທີ່ທຳມະດາ ແລະ ບໍ່ມີຄວາມຄິດຫຼາຍ. ພັກພວກຂອງຜູ້ຕໍ່ຕ້ານພຣະຄຣິດເວົ້າໜ້ອຍເຊັ່ນກັນ, ແຕ່ນີ້ບໍ່ແມ່ນເຫດຜົນ, ກົງກັນຂ້າມ ມັນເປັນບັນຫາໃນອຸປະນິໄສຂອງພວກເຂົາ. ພວກເຂົາເວົ້າໜ້ອຍເມື່ອພວກເຂົາເຫັນຄົນອື່ນ ແລະ ເມື່ອຄົນອື່ນເວົ້າກ່ຽວກັບເລື່ອງໃດໜຶ່ງ, ພວກເຂົາກໍຈະບໍ່ສະແດງຄຳຄິດເຫັນງ່າຍໆ. ເປັນຫຍັງພວກເຂົາຈຶ່ງບໍ່ສະແດງຄຳຄິດເຫັນຂອງພວກເຂົາ? ຢ່າງທຳອິດ, ພວກເຂົາບໍ່ມີຄວາມຈິງຢ່າງແນ່ນອນ ແລະ ບໍ່ສາມາດເບິ່ງສາເຫດຂອງເລື່ອງໃດໜຶ່ງອອກ; ທັນທີທີ່ພວກເຂົາເວົ້າ, ພວກເຂົາກໍເວົ້າຜິດ ແລະ ຄົນອື່ນຈະເບິ່ງເຫັນພວກເຂົາໃນສິ່ງທີ່ພວກເຂົາເປັນ. ສະນັ້ນ ພວກເຂົາຈຶ່ງໄດ້ແຕ່ມິດງຽບ ແລະ ຢູ່ຢ່າງເລິກລັບ, ເຮັດໃຫ້ຄົນອື່ນບໍ່ສາມາດວັດແທກພວກເຂົາຢ່າງຖືກຕ້ອງ ແລະ ເຖິງກັບເຮັດໃຫ້ຜູ້ຄົນເຫຼົ່ານັ້ນຄິດວ່າພວກເຂົາສະຫຼາດ ແລະ ເກັ່ງເປັນພິເສດ. ໃນລັກສະນະນີ້, ບໍ່ມີຜູ້ໃດຈະຄິດວ່າພວກເຂົາບໍ່ສຳຄັນ. ຍິ່ງໄປກວ່ານັ້ນ, ເມື່ອເຫັນພວກເຂົາມີລັກສະນະທ່າທາງທີ່ສະຫງົບ ແລະ ສຸພາບ, ຜູ້ຄົນກໍຈະເຄົາລົບພວກເຂົາຫຼາຍ ແລະ ບໍ່ກ້າເບິ່ງຂ້າມພວກເຂົາ. ນີ້ຄືຄວາມມີເລ່ຫຼ່ຽມ ແລະ ຄວາມຊົ່ວຮ້າຍຂອງຜູ້ຕໍ່ຕ້ານພຣະຄຣິດ; ການທີ່ພວກເຂົາບໍ່ພ້ອມສະແດງຄຳຄິດເຫັນເປັນສ່ວນໜຶ່ງທີ່ຫຸ້ມຫໍ່ອຸປະນິໄສນີ້ຂອງພວກເຂົາ. ພວກເຂົາບໍ່ພ້ອມສະແດງຄຳຄິດເຫັນ ບໍ່ແມ່ນເພາະພວກເຂົາບໍ່ມີຄຳຄິດເຫັນ, ພວກເຂົາມີຄວາມຄິດເຫັນບາງຢ່າງທີ່ບໍ່ຖືກຕ້ອງ ແລະ ບິດເບືອນ, ຄຳຄິດເຫັນທີ່ບໍ່ສອດຄ່ອງກັບຄວາມຈິງເລີຍ ແລະ ແມ່ນແຕ່ຄວາມຄິດເຫັນບາງຢ່າງທີ່ບໍ່ສາມາດເປີດເຜີຍສູ່ສາທາ, ແຕ່ ບໍ່ວ່າພວກເຂົາຈະມີຄວາມຄິດເຫັນໃນລັກສະນະໃດ ພວກເຂົາກໍບໍ່ສະແດງພວກມັນຢ່າງເປັນອິດສະຫຼະ. ພວກເຂົາບໍ່ສະແດງຄຳຄິດເຫັນຢ່າງເປັນອິດສະຫຼະ ບໍ່ແມ່ນເພາະພວກເຂົາຢ້ານວ່າຄົນອື່ນອາດຮັບເອົາຄວາມໄວ້ວາງໃຈສຳລັບພວກເຂົາ, ແຕ່ເພາະພວກເຂົາຕ້ອງການເຊື່ອງພວກມັນ; ພວກເຂົາບໍ່ກ້າເປີດເຜີຍຄຳຄິດເຫັນຂອງພວກເຂົາຢ່າງກົງໄປກົງມາ ຍ້ອນຢ້ານວ່າຄົນອື່ນຈະເຫັນໃນສິ່ງທີ່ພວກເຂົາເປັນ... ພວກເຂົາຮູ້ຕົວເອງເປັນຢ່າງດີ ແລະ ພວກເຂົາມີແຮງຈູງໃຈອື່ນທີ່ໜ້າລັງກຽດ: ພວກເຂົາປາຖະໜາທີ່ຈະໄດ້ຮັບການເຄົາລົບນັບຖືຢ່າງສູງ. ນັ້ນບໍ່ແມ່ນສິ່ງທີ່ເປັນປໍລະປັກທີ່ສຸດບໍ?” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີຫົກ: ພວກເຂົາປະພຶດໃນລັກສະນະທີ່ຫຼອກລວງ, ພວກເຂົາເຮັດຕາມອຳເພີໃຈ ແລະ ເປັນຜະເດັດການ, ພວກເຂົາບໍ່ເຄີຍໂອ້ລົມກັບຄົນອື່ນ ແລະ ພວກເຂົາບັງຄັບໃຫ້ຄົນອື່ນເຊື່ອຟັງພວກເຂົາ). ພຣະທຳຂອງພຣະເຈົ້າທຸກຂໍ້ໄດ້ໂຈມຕີຂ້ອຍໃນໃຈກາງທີ່ສຳຄັນແທ້ໆ. ຂ້ອຍຍຶດຕິດກັບແນວຄິດທີ່ວ່າ “ຄວາມງຽບຄືທອງຄຳ” ແລະ “ຄົນທີ່ເວົ້າຫຼາຍກໍ່ເຮັດຜິດພາດຫຼາຍ” ຢູ່ສະເໝີ. ເບິ່ງຄືວ່າຂ້ອຍພຽງແຕ່ປົກປ້ອງພາບລັກຂອງຕົວເອງ, ຢ້ານເວົ້າສິ່ງທີ່ຜິດ ແລະ ຖືກຫົວຂວັນ ແລະ ຖືກເຮັດໃຫ້ອັບອາຍ, ແຕ່ປະເດັນຄື ຂ້ອຍຕ້ອງການໄດ້ຮັບສະຖານະໃນສາຍຕາຂອງຄົນອື່ນ. ຂ້ອຍຕ້ອງການໃຫ້ທຸກສິ່ງທີ່ຂ້ອຍເວົ້າ, ທຸກຄຳຄິດເຫັນທີ່ຂ້ອຍສະແດງອອກໄດ້ຮັບການຊົມເຊີຍ ແລະ ການຍອມຮັບຈາກຄົນອື່ນ, ໄດ້ຮັບ “ການຍົກໂປ້” ຈາກພວກເຂົາ. ດ້ວຍເຫດນີ້, ຂ້ອຍຈຶ່ງບໍ່ກົງໄປກົງມາ ແລະ ປິດບັງຕົວຕົນ, ເອົາແຕ່ໃຊ້ສະໝອງຢ່າງໜັກ, ໝົກໝົ້ນຢູ່ກັບທຸກສິ່ງທີ່ຂ້ອຍເວົ້າ ແລະ ເຮັດເພື່ອໃຫ້ຂ້ອຍເບິ່ງຄືວ່າເປັນຄົນທີ່ມີຄວາມຄິດ, ມີຄວາມເຂົ້າໃຈ. ໃນການສົນທະນາກັບຜູ້ຕິດຕາມກວດກາ, ຂ້ອຍໝົກໝົ້ນຢູ່ກັບການປົກປ້ອງພາບລັກ ແລະ ສະຖານະຂອງໂຕເອງເປັນພິເສດ, ດັ່ງນັ້ນ ຂ້ອຍຈຶ່ງບໍ່ກ້າແບ່ງປັນຄຳຄິດເຫັນຂອງຂ້ອຍ, ຄິດວ່າມັນຈະບໍ່ເປັນບັນຫາຖ້າຂ້ອຍຖືກ, ແຕ່ຖ້າຂ້ອຍຜິດ, ຂ້ອຍຈະເປີດເຜີຍການຂາດຄວາມເຂົ້າໃຈຂອງຂ້ອຍ. ແລ້ວຖ້າຜູ້ຕິດຕາມກວດກາບໍ່ປະທັບໃຈ ແລະ ຂ້ອຍສູນເສຍໜ້າທີ່ຂອງຕົນ, ສະຖານະຂອງຂ້ອຍທ່າມກາງຄົນອື່ນໆຈະຖືກທຳລາຍຢ່າງສິ້ນເຊີງ. ເພື່ອປິດບັງແຮງຈູງໃຈທີ່ຊົ່ວຮ້າຍເຫຼົ່ານີ້, ຂ້ອຍພຽງແຕ່ປິດປາກຂອງຕົນ, ຢ້ານທີ່ຈະເປີດເຜີຍຄວາມຄິດ ແລະ ຄຳຄິດເຫັນຂອງຂ້ອຍ, ບໍ່ແມ່ນແຕ່ກ້າທີ່ຈະເວົ້າຄໍາງ່າຍໆ “ຂ້ອຍບໍ່ແນ່ໃຈວ່າຂ້ອຍເຂົ້າໃຈເລື່ອງນີ້”. ນັ້ນເປັນສິ່ງທີ່ໜ້າກຽດຊັງ, ໜ້າອັບອາຍແທ້ໆ! ຂ້ອຍຮັບຮູ້ວ່າ ໃນການຮ່ວມງານກັນກັບຄົນອື່ນໃນໜ້າທີ່ຂອງຂ້ອຍ ແລະ ປະຕິສຳພັນແບບມື້ຕໍ່ມື້ກັບອ້າຍເອື້ອຍນ້ອງ, ພາຍນອກ ຂ້ອຍງຽບ ແລະ ເບິ່ງຄືວ່າຊື່ສັດ, ແຕ່ຂ້າງໃນ ຂ້ອຍກຳລັງປິດບັງຄວາມເຈົ້າເລ່ໄວ້. ຂ້ອຍກຳລັງເຊື່ອງຄວາມຂີ້ຮ້າຍຂອງໂຕເອງ, ກຳລັງປອມຕົວ ແລະ ເຮັດໃຫ້ຄົນອື່ນເຂົ້າໃຈຜິດ. ແມ່ນແຕ່ໃນທີ່ການເຕົ້າໂຮມ ເມື່ອພວກເຮົາກຳລັງສົນທະນາກັນເຖິງຄວາມຈິງ ແລະ ເວົ້າເຖິງບັນຫາຕ່າງໆ, ຂ້ອຍກໍຍັງພະຍາຍາມໄປຕາມກະແສ, ຫວັງທີ່ຈະຮັກສາສະຖານະ ແລະ ພາບລັກຂອງຕົນໃນສາຍຕາຂອງຄົນອື່ນ. ຂ້ອຍຮັກພາບລັກ ແລະ ຊື່ສຽງຂອງຕົນເອງຫຼາຍກວ່າຂ້ອຍຮັກຄວາມຈິງ ແລະ ຄວາມຊອບທຳ, ນີ້ແມ່ນອຸປະນິໄສທີ່ເຈົ້າເລ່ ແລະ ຊົ່ວຮ້າຍຂອງຜູ້ຕໍ່ຕ້ານພຣະຄຣິດທີ່ຂ້ອຍກຳລັງເປີດເຜີຍຢູ່ໂດຍສິ້ນເຊີງ. ຮອດຈຸດນີ້ໃນການໄຕ່ຕອງຂອງຂ້ອຍ, ຂ້ອຍເຫັນວ່າສະພາວະຂອງຂ້ອຍອັນຕະລາຍສ່ຳໃດ. ຂ້ອຍຄິດເຖິງວ່າ ໃນຍຸກແຫ່ງພຣະຄຸນ ພຣະເຈົ້າກ່າວກັບບັນດາຜູ້ທີ່ບໍ່ສາມາດປະຕິບັດພຣະປະສົງຂອງພຣະອົງແນວໃດ: “ແລະ ຫຼັງຈາກນັ້ນ ເຮົາຈະປະກາດຕໍ່ພວກເຂົາວ່າ, ເຮົາບໍ່ເຄີຍຮູ້ຈັກພວກເຈົ້າ: ຈົ່ງໄປຈາກເຮົາເສຍ, ພວກເຈົ້າທີ່ກະທຳການຊົ່ວຊ້າເອີຍ” (ມັດທາຍ 7:23). ຂ້ອຍມີຄວາມເຊື່ອ, ແຕ່ຂ້ອຍບໍ່ໄດ້ນຳເອົາພຣະທຳຂອງພຣະເຈົ້າເຂົ້າສູ່ການປະຕິບັດ ແລະ ຂ້ອຍບໍ່ໄດ້ດໍາເນີນການປະຕິບັດຕົວຈິງເພື່ອເຮັດໃຫ້ພຣະເຈົ້າພໍໃຈ; ຂ້ອຍບໍ່ສາມາດເປີດໃຈກັບອ້າຍເອື້ອຍນ້ອງໃນການສົນທະນາ ແລະ ເປັນຄົນຊື່ສັດ. ກົງກັນຂ້າມ, ຂ້ອຍປົກປິດດ້ານທີ່ບໍ່ເພິ່ງປາຖະໜາຂອງຂ້ອຍ, ພະຍາຍາມເຮັດທຸກສິ່ງເພື່ອປົກປ້ອງພາບລັກຂອງຂ້ອຍ ແລະ ເຮັດໃຫ້ຄົນອື່ນເຂົ້າໃຈຜິດ ເພື່ອວ່າພວກເຂົາຈະນັບຖືຂ້ອຍ. ຂ້ອຍກຳລັງຕໍ່ສູ້ກັບພຣະເຈົ້າເພື່ອສະຖານະ ແລະ ຂ້ອຍຢູ່ບົນເສັ້ນທາງຂອງຜູ້ຕໍ່ຕ້ານພຣະຄຣິດໃນການຕໍ່ຕ້ານພຣະເຈົ້າ. ຂ້ອຍຮູ້ວ່າ ຖ້າຂ້ອຍບໍ່ໄດ້ກັບໃຈ, ໃນທີ່ສຸດ ຂ້ອຍກໍ່ຈະຖືກພຣະເຈົ້າກຳຈັດຖິ້ມ. ໃນທີ່ສຸດ ການເຂົ້າໃຈສິ່ງນີ້ເຮັດໃຫ້ຂ້ອຍເຕັມໄປດ້ວຍຄວາມລັງກຽດທຳມະຊາດທີ່ເສື່ອມຊາມຂອງຂ້ອຍ ແລະ ຍັງເຮັດໃຫ້ຂ້ອຍເຫັນວ່າມັນເຕັມໄປດ້ວຍຄວາມອັນຕະລາຍພຽງໃດທີ່ຈະສືບຕໍ່ການສະແຫວງຫາແບບນັ້ນ. ຂ້ອຍຕ້ອງມາຢູ່ຕໍ່ໜ້າພຣະເຈົ້າ ແລະ ກັບໃຈໂດຍໄວທີ່ສຸດ, ປະຖິ້ມເນື້ອນັງ ແລະ ນຳພຣະທຳຂອງພຣະເຈົ້າເຂົ້າສູ່ການປະຕິບັດ.

ເມື່ອຂ້ອຍເປີດໃຈກັບອ້າຍເອື້ອຍນ້ອງກ່ຽວກັບສະພາວະຂອງຂ້ອຍຫຼັງຈາກນັ້ນ, ເອື້ອຍນ້ອງຄົນໜຶ່ງສົ່ງຂໍ້ຄວາມກ່ຽວກັບພຣະທຳຂອງພຣະເຈົ້າມາໃຫ້ຂ້ອຍ: “ເມື່ອຜູ້ຄົນເຮັດໜ້າທີ່ຂອງພວກເຂົາ ຫຼື ວຽກງານໃດໜຶ່ງຕໍ່ໜ້າພຣະເຈົ້າ, ຫົວໃຈຂອງພວກເຂົາຕ້ອງບໍລິສຸດຄືກັບຖ້ວຍນໍ້າ ນັ້ນກໍຄື ໃສບໍລິສຸດ, ທ່າທີຂອງພວກເຂົາຕ້ອງຖືກຕ້ອງ. ແມ່ນຫຍັງຄືທ່າທີປະເພດທີ່ຖືກຕ້ອງ? ບໍ່ວ່າເຈົ້າກຳລັງເຮັດຫຍັງກໍຕາມ ເຈົ້າສາມາດແບ່ງປັນກັບຄົນອື່ນສິ່ງໃດກໍຕາມທີ່ຢູ່ໃນຫົວໃຈຂອງເຈົ້າ ແລະ ແນວຄິດຫຍັງກໍຕາມທີ່ເຈົ້າອາດມີ. ຖ້າພວກເຂົາເວົ້າວ່າແນວຄິດຂອງເຈົ້າໃຊ້ການບໍ່ໄດ້ ແລະ ສະເໜີສິ່ງທີ່ແຕກຕ່າງ, ເຈົ້າກໍຮັບຟັງ ແລະ ເວົ້າວ່າ ‘ເປັນຄວາມຄິດທີ່ດີ, ໃຫ້ພວກເຮົາເລີ່ມເຮັດມັນເລີຍ. ແນວຄິດຂອງຂ້ອຍບໍ່ດີ, ຂາດຄວາມເຂົ້າໃຈ, ບໍ່ພັດທະນາ’. ຈາກຄຳເວົ້າ ແລະ ການກະທຳຂອງເຈົ້າ, ທຸກຄົນຈະເຫັນວ່າເຈົ້າມີຫຼັກການທີ່ໃສບໍລິສຸດໃນການປະພຶດຂອງເຈົ້າ, ບໍ່ມີຄວາມມືດມົວໃນຫົວໃຈຂອງເຈົ້າ ແລະ ເຈົ້າປະພຶດ ແລະ ເວົ້າຢ່າງຈິງໃຈ, ອາໄສທ່າທີທີ່ຊື່ສັດ. ເຈົ້າເອີ້ນຈົກຂຸດດິນວ່າເປັນຈົກຂຸດດິນ. ຖ້າມັນບໍ່ແມ່ນ, ມັນກໍບໍ່ແມ່ນ. ບໍ່ມີກົນອຸບາຍ, ບໍ່ມີຄວາມລັບ, ເປັນຄົນທີ່ໂປງໃສແທ້ໆ. ນັ້ນບໍ່ແມ່ນທ່າທີປະເພດນັ້ນບໍ? ນີ້ແມ່ນທ່າທີທີ່ມີຕໍ່ຜູ້ຄົນ, ເຫດຜົນ ແລະ ສິ່ງຕ່າງໆທີ່ເປັນຕົວແທນເຖິງນິໄສຂອງບຸກຄົນນີ້” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ພຶດຕິກຳທີ່ດີບໍ່ໄດ້ໝາຍຄວາມວ່າອຸປະນິໄສຂອງຄົນໆໜຶ່ງໄດ້ຮັບການປ່ຽນແປງແລ້ວ). ຂ້ອຍອ່ານຂໍ້ຄວາມນີ້ຈາກພຣະທຳຂອງພຣະເຈົ້າເຊັ່ນກັນ: “ພຣະເຈົ້າຂໍໃຫ້ຜູ້ຄົນບໍ່ໃຫ້ຫຼອກລວງ ແຕ່ຈົ່ງເປັນຄົນຊື່ສັດ, ເວົ້າຈາຢ່າງຊື່ສັດ ແລະ ເຮັດສິ່ງທີ່ຊື່ສັດ. ຄວາມໝາຍຄວາມສຳຄັນຂອງພຣະເຈົ້າໃນການເວົ້າສິ່ງນີ້ແມ່ນເພື່ອເຮັດໃຫ້ຜູ້ຄົນມີຄວາມຄ້າຍຄືມະນຸດຢ່າງແທ້ຈິງ ເພື່ອບໍ່ໃຫ້ພວກເຂົາມີຄວາມຄ້າຍຄືຊາຕານ, ຜູ້ທີ່ເວົ້າຄືກັບງູທີ່ລອຍໄປຕາມພື້ນດິນ, ເວົ້າວົກໄປວົນມາຢູ່ສະເໝີ, ບິດເບືອນຄວາມຈິງຂອງເລື່ອງ. ທີ່ເວົ້າເຊັ່ນນີ້ແມ່ນເພື່ອໃຫ້ຄົນທັງວາຈາ ແລະ ການກະທຳ ສາມາດດຳລົງຊີວິດທີ່ມີສັກສີ ແລະ ທ່ຽງທຳ, ບໍ່ມີດ້ານມືດ, ປາສະຈາກຄວາມລະອາຍ, ມີຫົວໃຈທີ່ສະອາດ, ສິ່ງທີ່ຢູ່ພາຍນອກກົມກຽວກັບສິ່ງທີ່ຢູ່ພາຍໃນ; ພວກເຂົາເວົ້າໃນສິ່ງທີ່ພວກເຂົາຄິດໃນໃຈຂອງພວກເຂົາ ແລະ ພວກເຂົາບໍ່ໂກງຄົນອື່ນ ຫຼື ໂກງພຣະເຈົ້າ, ບໍ່ເກັບຫຍັງໄວ້ ດ້ວຍຫົວໃຈຂອງພວກເຂົາທທີ່ຄືກັບດິນແດນບໍລິສຸດ. ນີ້ແມ່ນຈຸດປະສົງຂອງພຣະເຈົ້າໃນການຮຽກຮ້ອງໃຫ້ຜູ້ຄົນເປັນຄົນຊື່ສັດ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມະນຸດເປັນຜູ້ໄດ້ຮັບຜົນປະໂຫຍດສູງສຸດຈາກແຜນການຄຸ້ມຄອງຂອງພຣະເຈົ້າ). ຂ້ອຍເຫັນໃນຂໍ້ຄວາມເຫຼົ່ານີ້ວ່າພຣະເຈົ້າມັກຄົນຊື່ສັດ. ຄົນຊື່ສັດນັ້ນລຽບງ່າຍ ແລະ ກົງໄປກົງມາ, ປາສະຈາກການຫຼອກລວງ ຫຼື ເລ່ຫຼ່ຽມໃດໆຕໍ່ພຣະເຈົ້າ ແລະ ພວກເຂົາບໍ່ມີເລ່ຫຼ່ຽມກັບຄົນອື່ນ. ພວກເຂົາເວົ້າສິ່ງທີ່ຢູ່ໃນໃຈຂອງຕົນອອກມາໂດຍບໍ່ໄດ້ບິດເບືອນ ເພື່ອໃຫ້ທັງພຣະເຈົ້າ ແລະ ມະນຸດສາມາດເຫັນຫົວໃຈທີ່ແທ້ຈິງຂອງພວກເຂົາ. ນີ້ແມ່ນວິທີທີ່ຄົນໆໜຶ່ງຄວນນຳສະເໜີໂຕເອງ, ຊື່ກົງ ແລະ ບໍ່ຫຼອກລວງ. ຄົນຊື່ສັດຮັກຄວາມຈິງ ແລະ ຮັກສິ່ງທີ່ເປັນບວກ, ດັ່ງນັ້ນ ພວກເຂົາຈຶ່ງໄດ້ຮັບຄວາມຈິງໄດ້ງ່າຍຍິ່ງຂຶ້ນ ແລະ ສາມາດຖືກພຣະເຈົ້າເຮັດໃຫ້ສົມບູນແບບໄດ້. ໃນທາງກົງກັນຂ້າມ, ຂ້ອຍບໍ່ສາມາດເວົ້າແມ່ນແຕ່ຄຳດຽວທີ່ເປັນຄວາມຈິງຈາກຫົວໃຈໃນການປະຕິສຳພັນ ແລະ ການຮ່ວມມືຂອງຂ້ອຍກັບຄົນອື່ນ. ບໍ່ມີຄວາມໂປ່ງໃສໃນຄຳເວົ້າ ແລະ ການກະທຳຂອງຂ້ອຍ ນັ້ນຄື ຂ້ອຍມືດມົນ ແລະ ມີເລ່ຫຼ່ຽມ ແລະ ບໍ່ມີທາງທີ່ຂ້ອຍຈະສາມາດເຂົ້າໃຈ ແລະ ໄດ້ຮັບຄວາມຈິງໄດ້. ໃນຄວາມຈິງແລ້ວ, ພຣະເຈົ້າຮູ້ຄວາມສາມາດຂອງຂ້ອຍທັງຂ້າງໃນ ແລະ ນອກ, ເຊັ່ນດຽວກັນກັບຄວາມເຂົ້າໃຈຂອງຂ້ອຍກ່ຽວກັບຄວາມຈິງນັ້ນເລິກເຊິ່ງພຽງໃດ. ການປອມໂຕອາດສາມາດຫຼອກຄົນອື່ນໄດ້, ແຕ່ມັນບໍ່ມີວັນຫຼອກພຣະເຈົ້າໄດ້. ພຣະເຈົ້າສາມາດເຫັນໄດ້ວ່າມັນຊົ່ວຮ້າຍ ແລະ ໜ້າກຽດຊັງສ່ຳໃດທີ່ຂ້ອຍມັກຫຼີ້ນເກມ ແລະ ບໍ່ຊື່ສັດຢູ່ສະເໝີ, ດັ່ງນັ້ນ ບໍ່ມີທາງທີ່ພຣະອົງຈະປະຕິບັດພາລະກິດເພື່ອຊີ້ນຳຂ້ອຍ. ເຖິງແນວໃດກໍ່ຕາມ, ການນຳຄວາມຈິງເຂົ້າສູ່ການປະຕະບັດຕາມທີ່ພຣະເຈົ້າຮຽກຮ້ອງ ແລະ ການເປັນຄົນຊື່ສັດ, ການເປີດໃຈກັບຄົນອື່ນ ບໍ່ວ່າຂ້ອຍຄິດຜິດ ຫຼື ບໍ່ຢູ່ໃນທັດສະນະຂອງຂ້ອຍ, ມັນຈະບໍ່ເມື່ອຍຫຼາຍສຳລັບຂ້ອຍ ແລະ ມັນກໍ່ເຮັດໃຫ້ພຣະເຈົ້າມີຄວາມສຸກຄືກັນ. ນອກຈາກນັ້ນ, ແມ່ນໂດຍການເປີດປາກຂອງຂ້ອຍເທົ່ານັ້ນ ຂ້ອຍຈຶ່ງສາມາດຮຽນຮູ້ບ່ອນທີ່ຂ້ອຍຜິດ; ຫຼັງຈາກນັ້ນ ຄົນອື່ນຈຶ່ງສາມາດຊີ້ໃຫ້ຂ້ອຍເຫັນ ແລະ ຊ່ວຍຂ້ອຍ, ເຊິ່ງເປັນວິທີດຽວທີ່ເຮັດໃຫ້ຂ້ອຍມີຄວາມກ້າວໜ້າ. ເຖິງແມ່ນວ່າມັນໝາຍຄວາມວ່າຂ້ອຍເສຍໜ້າເລັກນ້ອຍ, ແຕ່ມັນເປັນປະໂຫຍດຫຼາຍສໍາລັບຄວາມເຂົ້າໃຈຂອງຂ້ອຍກ່ຽວກັບຄວາມຈິງ ແລະ ການເຕີບໃຫຍ່ຂອງຂ້ອຍໃນຊີວິດ. ແຕ່ກ່ອນ, ຂ້ອຍຄິດບໍ່ອອກແທ້ໆວ່າຕ້ອງປະພຶດໂຕແນວໃດ. ແຕ່ເມື່ອພຣະເຈົ້າຈັບມືພວກເຮົາເພື່ອສອນພວກເຮົາວິທີເວົ້າ ແລະ ກະທຳ, ພວກເຮົາຈຶ່ງສາມາດມີຊີວິດທີ່ຄ້າຍຄືມະນຸດໄດ້. ຂ້ອຍໄດ້ມາເຂົ້າໃຈເຈດຕະນາທີ່ຈິງໃຈຂອງພຣະເຈົ້າ ແລະ ຂ້ອຍຮູ້ສຶກມີກຳລັງໃຈແທ້ໆ ແລະ ຍັງໄດ້ຮັບເສັ້ນທາງປະຕິບັດອີກດ້ວຍ.

ຫຼັງຈາກນັ້ນ, ເມື່ອເຮັດວຽກຮ່ວມກັບອ້າຍເອື້ອຍນ້ອງ ຫຼື ສື່ສານກັບຜູ້ຕິດຕາມກວດກາໃນໜ້າທີ່ຂອງຂ້ອຍ, ຂ້ອຍເລີ່ມເຮັດວຽກເພື່ອເປີດເຜີຍ ແລະ ບໍ່ເປັນຄວາມລັບ, ຢຸດປົກປ້ອງຊື່ສຽງ ແລະ ສະຖານະຂອງຂ້ອຍ. ຂ້ອຍພະຍາຍາມແບ່ງປັນສິ່ງທີ່ຂ້ອຍຄິດແທ້ໆ, ກົງໄປກົງມາກັບອ້າຍເອື້ອຍນ້ອງ. ຂ້ອຍສາມາດບອກອ້າຍເອື້ອຍນ້ອງໄດ້ຢ່າງເປີດເຜີຍວ່າ ຄວາມຄິດຂອງຂ້ອຍບໍ່ໄດ້ຜ່ານການພິຈາລະນາເປັນຢ່າງດີ, ຄວາມເຂົ້າໃຈຂອງຂ້ອຍຕື້ນ ຫຼື ຄວາມຄິດຂອງຂ້ອຍລຽບງ່າຍ ແລະ ພວກເຂົາຍິນດີແກ້ໄຂສິ່ງທີ່ຂາດ. ການຝຶກເຮັດສິ່ງນີ້ເຮັດໃຫ້ຂ້ອຍເປັນອິດສະຫຼະແທ້ໆ. ນອກເໜືອຈາກນັ້ນ, ການເວົ້າບາງສິ່ງບາງຢ່າງທີ່ຜິດພາດບໍ່ໄດ້ເຮັດໃຫ້ອັບອາຍ; ໃນຄວາມເປັນຈິງ, ມັນເປັນການປອມຕົວຕະຫຼອດເວລາ ແລະ ສ້າງໜ້າປອມໆເພື່ອໃຫ້ຄົນອື່ນຊົມເຊີຍຂ້ອຍເປັນການກະທຳຂອງຄົນໜ້າຊື່ໃຈຄົດ ແລະ ໄຮ້ຢາງອາຍ. ບໍ່ດົນ, ຂ້ອຍເລີ່ມເຮັດວຽກຮ່ວມກັບເອື້ອຍທີ່ຢູ່ໃນທີມດົນນານທີ່ສຸດ. ລາວເຮັດໄດ້ດີຫຼາຍໃນວຽກງານຂອງພວກເຮົາ ແລະ ໃນການສົນທະນາເຖິງຄວາມຈິງ, ສະນັ້ນຂ້ອຍຈຶ່ງບໍ່ເຕັມໃຈທີ່ຈະສະແດງມຸມມອງຂອງຂ້ອຍໃນວຽກຂອງຂ້ອຍກັບລາວເພື່ອວ່າຂ້ອຍຈະບໍ່ເປີດເຜີຍຂໍ້ບົກພ່ອງຂອງຂ້ອຍ ແລະ ຂ້ອຍເບິ່ງຄືວ່າມີເຫດຜົນຫຼາຍຂຶ້ນ. ເມື່ອຄວາມຄິດນັ້ນປາກົດຫົວຂອງມັນຂຶ້ນ, ຂ້ອຍຮັບຮູ້ໄດ້ທັນທີວ່າ ຂ້ອຍຕ້ອງການປອມຕົວອີກຄັ້ງ, ດັ່ງນັ້ນ ຂ້ອຍຈຶ່ງອະທິຖານຫາພຣະເຈົ້າ ແລະ ປະຖິ້ມຕົວເອງ. ໃນການສົນທະນາວຽກຂອງຂ້ອຍກັບເອື້ອຍຄົນນັ້ນນັບແຕ່ນັ້ນເປັນຕົ້ນມາ, ຂ້ອຍບໍ່ໄດ້ຍັບຢັ້ງຕົວເອງອີກຕໍ່ໄປ, ແຕ່ສະໝັກໃຈແບ່ງປັນທັດສະນະຂອງຂ້ອຍ. ການສົນທະນາຮ່ວມກັນເຫຼົ່ານີ້ຊ່ວຍໃຫ້ຂ້ອຍເຫັນວ່າທັດສະນະຂອງຂ້ອຍຖືກຕ້ອງແທ້ ຫຼື ບໍ່, ແລະ ມັນອາດຈະມີຂໍ້ບົກພ່ອງຢູ່ບ່ອນໃດ. ລາວສາມາດເຫັນຈຸດອ່ອນຂອງຂ້ອຍ ແລະ ໃຫ້ຄຳແນະນຳແກ່ຂ້ອຍຕາມຄວາມເໝາະສົມ. ການຮ່ວມມືປະເພດນີ້ເຮັດໃຫ້ຂ້ອຍມີຄວາມຄືບໜ້າໃນວຽກງານຂອງຂ້ອຍ ແລະ ຢູ່ໃນຂອບເຂດຂອງການເຂົ້າໃຈຫຼັກການ. ປະສົບການຂອງຂ້ອຍແມ່ນໂດຍການສື່ສານດ້ວຍຄວາມສະໝັກໃຈ ແລະ ມີການສົນທະນາກັບຄົນອື່ນ, ເປັນຄົນຊື່ສັດ ແລະ ການເຮັດໜ້າທີ່ຂອງຂ້ອຍຕໍ່ໜ້າພຣະເຈົ້າໂດຍກົງ, ຄວາມມືດໃນຫົວໃຈຂອງຂ້ອຍກໍ່ຈາງຫາຍໄປເລັກນ້ອຍ ແລະ ຂ້ອຍຮູ້ສຶກສະບາຍໃຈຫຼາຍຂຶ້ນ. ຂ້ອຍຍັງເລີ່ມເຮັດໄດ້ດີຫຼາຍໃນໜ້າທີ່ຂອງຂ້ອຍ. ຂ້ອຍຂອບໃຈຈາກໃຈຈິງສໍາລັບການຊີ້ນໍາຂອງພຣະເຈົ້າ!


17. ຄວາມສາມາດທີ່ບໍ່ດີບໍ່ແມ່ນຂໍ້ອ້າງ

ໂດຍ ຈິ໋ວຊິວ, ຈີນ

ໃນອະດີດ, ທຸກຄັ້ງທີ່ຂ້ານ້ອຍຜະເຊີນກັບຄວາມຫຍຸ້ງຍາກບາງຢ່າງເມື່ອກຳລັງປະຕິບັດໜ້າທີ່ຂອງຂ້ານ້ອຍ ຫຼື ເຮັດວຽກຂອງຂ້ານ້ອຍບໍ່ດີ, ຂ້ານ້ອຍກໍຄິດວ່າມັນເປັນເພາະວ່າຄວາມສາມາດຂອງຂ້ານ້ອຍບໍ່ດີເກີນໄປ. ດ້ວຍເຫດນັ້ນ, ຂ້ານ້ອຍມັກມີຊີວິດຢູ່ໃນສະພາວະທີ່ບໍ່ດີ ແລະ ແບບເສີຍໆ. ຂ້ານ້ອຍມັກຈະໃຊ້ຄວາມສາມາດທີ່ຕໍ່າຂອງຂ້ານ້ອຍເປັນຂໍ້ອ້າງຢູ່ເລືື້ອຍໆ ເພື່ອໂຍນໜ້າທີ່ໆຂ້ານ້ອຍຮູ້ສຶກວ່າໜັກໃຫ້ກັບຄົນອື່ນ ແລະ ຮູ້ສຶກວ່າບໍ່ມີຫຍັງຜິດໃນການເຮັດແບບນີ້, ຂ້ານ້ອຍກຳລັງຄິດເຖິງວຽກງານຂອງຄຣິສຕະຈັກ ເມື່ອຂ້ານ້ອຍຂໍໃຫ້ຄົນອື່ນເຮັດບາງຢ່າງ ເພາະວ່າຄວາມສາມາດຂອງຂ້ານ້ອຍບໍ່ດີ ແລະ ຂ້ານ້ອຍບໍ່ສາມາດເຮັດມັນໄດ້ດີ. ເນື່ອງຈາກການອ່ານພຣະທຳຂອງພຣະເຈົ້າເທົ່ານັ້ນ ຂ້ານ້ອຍຈຶ່ງໄດ້ຫັນປ່ຽນມຸມມອງທີ່ຜິດພາດນີ້ ໂດຍຮູ້ວ່າຂ້ານ້ອຍກໍາລັງເບິ່ງສິ່ງຕ່າງໆຜ່ານແນວຄວາມຄິດ ແລະ ຈິນຕະນາການຂອງຂ້ານ້ອຍເອງ. ຂ້ານ້ອຍຍັງໄດ້ຮຽນຮູ້ບາງຢ່າງກ່ຽວກັບອຸປະນິໄສທີ່ເສື່ອມຊາມຂອງຂ້ານ້ອຍເອງ.

ມື້ໜຶ່ງ, ຜູ້ນໍາຂອງພວກເຮົາໄດ້ຂໍໃຫ້ພວກເຮົາຂຽນຈົດໝາຍເພື່ອສະໜັບສະໜູນເອື້ອຍຄົນໜຶ່ງ. ເອື້ອຍທີ່ຂ້ານ້ອຍຮ່ວມທີມນໍາກໍຫຍຸ້ງກັບບາງສິ່ງ, ສະນັ້ນລາວຈຶ່ງຂໍໃຫ້ຂ້ານ້ອຍຈັດການກັບເລື່ອງນີ້. ຂ້ານ້ອຍເລີ່ມແກ້ຕົວຢ່າງໄວວາວ່າ: “ຄວາມສາມາດຂອງຂ້ອຍບໍ່ດີເກີນໄປ. ຂ້ອຍບໍ່ເກັ່ງໃນການຂຽນ ແລະ ການດັດແກ້ຂໍ້ຄວາມ. ມັນຈະດີກວ່າຖ້າເຈົ້າຮັບມືກັບມັນໄດ້”. ດັ່ງນັ້ນ, ຂ້ານ້ອຍຈຶ່ງໂຍນແມ່ນຫຍັງກໍ່ຕາມທີ່ຍາກໃຫ້ກັບຄູ່ຮ່ວມງານຂອງຂ້ານ້ອຍໂດຍອັດຕະໂນມັດ. ຫຼັງຈາກນັ້ນ, ລາວໄດ້ເວົ້າກັບຂ້ານ້ອຍວ່າ “ນັບຕັ້ງແຕ່ເວລາທີ່ພວກເຮົາໄດ້ພົບກັນ, ເຈົ້າເວົ້າວ່າຄວາມສາມາດຂອງເຈົ້າບໍ່ດີ. ແຕ່ຫຼັງຈາກທີ່ຢູ່ກັບເຈົ້າເປັນເວລາສອງສາມມື້ ຂ້ອຍໄດ້ສັງເກດເຫັນວ່າເຈົ້າສາມາດຊອກຫາບັນຫາບາງຢ່າງໃນການເຮັດວຽກໄດ້. ຂ້ອຍບໍ່ຄິດວ່າຄວາມສາມາດຂອງເຈົ້າບໍ່ດີ, ແຕ່ເມື່ອໃດກໍຕາມທີ່ເຈົ້າຜະເຊີນກັບຄວາມຫຍຸ້ງຍາກໃນການປະຕິບັດໜ້າທີ່ຂອງເຈົ້າ, ເຈົ້າຈະເວົ້າຢູ່ສະເໝີວ່າຄວາມສາມາດຂອງເຈົ້າບໍ່ດີ ແລະ ບາງຄັ້ງ ເຈົ້າເຖິງກັບໂຍນໜ້າທີ່ຂອງເຈົ້າໃຫ້ກັບຄົນອື່ນ. ຂ້ອຍບໍ່ຮູ້ວ່າແມ່ນຫຍັງຄືແຮງຈູງໃຈຂອງເຈົ້າໃນການສືບຕໍ່ເວົ້າວ່າຄວາມສາມາດຂອງເຈົ້າບໍ່ດີ, ສຳລັບຂ້ອຍແລ້ວ ມັນຮູ້ສຶກຄືກັບວ່າເຈົ້າເປັນຄົນຈອມປອມແທ້ໆ!” ເມື່ອໄດ້ຍິນລາວເວົ້າແບບນີ້, ຂ້ານ້ອຍກໍເວົ້າບໍ່ອອກ, ແຕ່ຫົວໃຈຂອງຂ້ານ້ອຍເຕັມໄປດ້ວຍຄວາມກຽດຊັງຢ່າງທີ່ສຸດ: “ເມື່ອຂ້ານ້ອຍເວົ້າວ່າຄວາມສາມາດຂອງຂ້ານ້ອຍບໍ່ດີ, ຂ້ານ້ອຍກຳລັງເວົ້າຄວາມຈິງ. ເຈົ້າບໍ່ຮູ້ຂໍ້ແທ້ຈິງ ແລະ ເຈົ້າເຂົ້າໃຈຂ້ານ້ອຍຜິດ”. ຫຼັງຈາກນັ້ນ, ຂ້ານ້ອຍຈຶ່ງຄຸ່ນຄິດວ່າເປັນຫຍັງເອື້ອຍຄົນນັ້ນຈຶ່ງເວົ້າແບບນັ້ນ. ຂ້ານ້ອຍບໍ່ໄດ້ເວົ້າຕົວະເມື່ອຂ້ານ້ອຍເວົ້າວ່າຄວາມສາມາດຂອງຂ້ານ້ອຍບໍ່ດີ, ລາວເວົ້າໄດ້ແນວໃດວ່າຂ້ານ້ອຍມີແຮງຈູງໃຈ? ໃນຫົວໃຈຂອງຂ້ານ້ອຍ, ຂ້ານ້ອຍຄິດບໍ່ອອກແທ້ໆ.

ຄັ້ງໜຶ່ງ, ໃນລະຫວ່າງທີ່ຊຸມນຸມກັບເພື່ອນຮ່ວມງານຂອງຂ້ານ້ອຍ, ຂ້ານ້ອຍໄດ້ເປີດໃຈກ່ຽວກັບຄວາມສັບສົນຂອງຂ້ານ້ອຍຕໍ່ອ້າຍເອື້ອຍນ້ອງຄົນອື່ນໆ. ຂ້ານ້ອຍກ່າວເຖິງເຫດຜົນທີ່ວ່າເປັນຫຍັງຂ້ານ້ອຍຈຶ່ງຄິດວ່າຄວາມສາມາດຂອງຂ້ານ້ອຍບໍ່ດີເທື່ອລະຢ່າງ. ຍົກຕົວຢ່າງເຊັ່ນ: ຂ້ານ້ອຍພິມຊ້າແທ້ໆ, ລັກສະນະການຂຽນຂ້ານ້ອຍກໍ່ບໍ່ດີຫຼາຍ. ເມື່ອພວກເຮົາເຮັດວຽກກັບຂໍ້ຄວາມ, ຄູ່ຮ່ວມງານຂອງຂ້ານ້ອຍເຮັດການພິມ ແລະ ການກວດແກ້ເປັນສ່ວນໃຫຍ່ ແລະ ເມື່ອເວົ້າເຖິງວຽກງານໃນຄຣິສຕະຈັກ, ລາວກໍພົບເຫັນບັນຫາຢ່າງໄວແທ້ໆ, ໃນຂະນະທີ່ຂ້ານ້ອຍຊ້າກວ່າ ແລະ ອື່ນໆອີກ. ຫຼັງຈາກທີ່ໄດ້ຍິນສິ່ງທີ່ຂ້ານ້ອຍເວົ້າ, ຜູ້ນໍາຂອງພວກເຮົາ ກໍຄື ອ້າຍຫຼິວໄດ້ເວົ້າວ່າ “ນ້ອງສາວ, ມັນຄືສິ່ງເຫຼົ່ານີ້ບໍທີ່ພວກເຮົາໃຊ້ເພື່ອວັດແທກວ່າຄວາມສາມາດຂອງຄົນໆໜຶ່ງວ່າດີ ຫຼື ບໍ່ດີ? ມັນສອດຄ່ອງກັບຄວາມຈິງບໍ? ມັນສອດຄ່ອງກັບຄວາມປະສົງຂອງພຣະເຈົ້າບໍ? ພວກເຮົາທຸກຄົນຮູ້ວ່າຜູ້ຄົນໃນໂລກໃຫ້ຄ່າແກ່ພອນສະຫວັນ ແລະ ມັນສະໝອງຫຼາຍ. ຜູ້ໃດກໍຕາມທີ່ຫົວໄວ, ຄ່ອງແຄ່ວ ແລະ ຊໍານານໃນການຈັດການກັບບັນຫາຕ່າງໆຂອງໂລກພາຍນອກແມ່ນເປັນຄົນທີ່ມີຄວາມສາມາດທີ່ດີ, ໃນຂະນະທີ່ຄົນທີ່ເວົ້າບໍ່ລະມັດລະວັງ, ບໍ່ມີຄວາມຮູ້ ແລະ ມີການສຶກສາທີ່ບໍ່ດີຖືກເບິ່ງວ່າມີຄວາມສາມາດທີ່ບໍ່ດີ; ນັ້ນຄືວິທີການທີ່ຜູ້ທີ່ບໍ່ມີຄວາມເຊື່ອເບິ່ງມັນ. ພວກເຮົາຜູ້ທີ່ມີຄວາມເຊື່ອໃນພຣະເຈົ້າຄວນເບິ່ງສິ່ງຕ່າງໆໂດຍອີງໃສ່ພຣະທຳຂອງພຣະເຈົ້າ. ພວກເຮົາໄດ້ສະແຫວງຫາຄວາມປະສົງຂອງພຣະເຈົ້າໃນເລື່ອງນີ້ແລ້ວບໍ? ພຣະເຈົ້າວັດແທກວ່າຄວາມສາມາດຂອງຜູ້ຄົນວ່າດີ ຫຼື ບໍ່ດີບົນພື້ນຖານຫຍັງ? ແລ້ວຄວາມສາມາດທີ່ດີ ແລະ ບໍ່ດີແມ່ນຫຍັງແທ້ໆ?” ຂ້ານ້ອຍໄດ້ແກວ່ງຫົວຂອງຂ້ານ້ອຍ ແລະ ອ້າຍຫຼິວກໍເວົ້າຕໍ່ໃນການໂອ້ລົມວ່າ: “ໃຫ້ພວກເຮົາອ່ານຂໍ້ຄວາມໜຶ່ງໃນພຣະທຳຂອງພຣະເຈົ້າທີ່ວ່າ: ‘ພວກເຮົາວັດແທກຄວາມສາມາດຂອງຜູ້ຄົນແນວໃດ? ວິທີການທີ່ຖືກຕ້ອງທີ່ສຸດແມ່ນວັດແທກຄວາມສາມາດຂອງພວກເຂົາໂດຍອີງໃສ່ລະດັບທີ່ພວກເຂົາເຂົ້າໃຈຄວາມຈິງ. ບາງຄົນສາມາດຮຽນຮູ້ຄວາມພິເສດບາງຢ່າງໄດ້ໄວຫຼາຍ, ແຕ່ເມື່ອພວກເຂົາໄດ້ຍິນຄວາມຈິງ, ພວກເຂົາກໍ່ເລີ່ມສັບສົນ ແລະ ພວກເຂົາຫຼັບໄປ, ມັນເຮັດໃຫ້ພວກເຂົາມຶນງົງ, ບໍ່ມີຫຍັງທີ່ພວກເຂົາໄດ້ຍິນນັ້ນເຂົ້າຫູ ແລະ ພວກເຂົາບໍ່ສາມາດເຂົ້າໃຈສິ່ງທີ່ພວກເຂົາໄດ້ຍິນໄດ້, ນັ້ນແມ່ນການມີຄວາມສາມາດຕ່ຳ. ກັບບາງຄົນ, ເຈົ້າບອກກັບພວກເຂົາວ່າ ພວກເຂົາມີຄວາມສາມາດຕ່ຳ ແລະ ພວກເຂົາບໍ່ເຫັນດີນຳ. ພວກເຂົາຄິດວ່າ ການໄດ້ຮັບການສຶກສາສູງ ແລະ ມີຄວາມຮູ້ໝາຍຄວາມວ່າພວກເຂົາມີຄວາມສາມາດດີ. ການສຶກສາທີ່ດີສະແດງໃຫ້ເຫັນຄວາມສາມາດສູງບໍ? ມັນບໍ່ໄດ້ສະແດງໃຫ້ເຫັນ. ຄວາມສາມາດຂອງຜູ້ຄົນຖືກວັດແທກໂດຍອີງໃສ່ລະດັບທີ່ພວກເຂົາເຂົ້າໃຈພຣະທຳຂອງພຣະເຈົ້າ ແລະ ຄວາມຈິງ. ນີ້ແມ່ນມາດຕະຖານທີ່ສຸດ, ວິທີປະຕິບັດຖືກຕ້ອງທີ່ສຸດ. ບໍ່ມີປະໂຫຍດຫຍັງໃນການພະຍາຍາມວັດແທກຄວາມສາມາດຂອງຜູ້ອື່ນໂດຍວິທີອື່ນ. ບາງຄົນເປັນຄົນເວົ້າເກັ່ງ ແລະ ມີໄຫວພິບ ແລະ ພວກເຂົາເກັ່ງໃນການເຂົ້າກັບຄົນອື່ນແທ້ໆ, ແຕ່ເມື່ອພວກເຂົາອ່ານພຣະທຳຂອງພຣະເຈົ້າ ແລະ ຟັງຄຳເທດສະໜາ, ພວກເຂົາບໍ່ເຂົ້າໃຈຫຍັງເລີຍ. ເມື່ອພວກເຂົາເວົ້າເຖິງປະສົບການ ແລະ ຄຳພະຍານຂອງຕົນເອງ, ພວກເຂົາເປີດເຜີຍຕົວເອງວ່າເປັນພຽງມືສະໝັກຫຼິ້ນ ແລະ ທຸກຄົນສາມາດຮູ້ສຶກໄດ້ວ່າພວກເຂົາບໍ່ມີຄວາມເຂົ້າໃຈຝ່າຍວິນຍານເລີຍ. ຄົນເຫຼົ່ານີ້ບໍ່ແມ່ນຄົນທີ່ມີຄວາມສາມາດດີ’ (ຄັດຈາກບົດ “ການເຂົ້າໃຈຄວາມຈິງເປັນເລື່ອງສຳຄັນຕໍ່ການປະຕິບັດໜ້າທີ່ຂອງຕົນຢ່າງຖືກຕ້ອງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ຈາກພຣະທຳເຫຼົ່ານີ້ຂອງພຣະເຈົ້າ, ພວກເຮົາເຫັນວ່າ ບໍ່ວ່າຄວາມສາມາດຂອງຄົນໆໜຶ່ງຈະດີ ຫຼື ບໍ່ດີແມ່ນຂຶ້ນກັບຄວາມສາມາດຂອງພວກເຂົາໃນການເຂົ້າໃຈພຣະທຳຂອງພຣະເຈົ້າ. ນີ້ບໍ່ແມ່ນສິ່ງທີ່ຜູ້ທີ່ບໍ່ມີຄວາມເຊື່ອໝາຍເຖິງ ເມື່ອພວກພວກເຂົາເວົ້າວ່າຄົນໆໜຶ່ງທີ່ມີຄວາມສາມາດດີ ຫຼື ມີພອນສະຫວັນ ແລະ ສະຫຼາດ. ຜູ້ຄົນທີ່ມີຄວາມສາມາດດີສາມາດເຂົ້າໃຈຄວາມປະສົງຂອງພຣະເຈົ້າ ເມື່ອພວກເຂົາອ່ານພຣະທຳຂອງພຣະອົງສໍາເລັດ, ພວກເຂົາສາມາດຊອກຫາເສັ້ນທາງເພື່ອປະຕິບັດ ແລະ ເຂົ້າສູ່ຄວາມຈິງ ແລະ ສາມາດປະຕິບັດຕາມສິ່ງທີ່ພຣະເຈົ້າຂໍ. ໃນອີກດ້ານຫນຶ່ງ, ມີຄົນທີ່ເບິ່ງຄືວ່າສະຫຼາດຫຼາຍ ແລະ ເກັ່ງໃນການຈັດການກັບເລື່ອງຕ່າງໆຂອງໂລກພາຍນອກ, ແຕ່ພວກເຂົາສັບສົນໃນທັນທີທີ່ພວກເຂົາຜະເຊີນໜ້າກັບຄວາມຈິງໃນພຣະທຳຂອງພຣະເຈົ້າ. ບໍ່ສາມາດເວົ້າໄດ້ວ່າຜູ້ຄົນດັ່ງກ່າວມີຄວາມສາມາດດີ. ມັນເປັນຄືກັບວ່າຄົນບາງຄົນທີ່ມີຄວາມຮູ້ ແລະ ການສຶກສາ ແມ່ນເບິ່ງຄືມີພອນສະຫວັນ ແລະ ມີສະໝອງໃນພາຍນອກ, ແຕ່ຍັງບໍ່ສາມາດເຂົ້າໃຈຄວາມຈິງໃນພຣະທຳຂອງພຣະເຈົ້າ. ພວກເຂົາບາງຄົນເຖິງກັບມີທັດສະນະຄະຕິທີ່ເປັນຕາຕະຫຼົກກ່ຽວກັບສິ່ງຕ່າງໆ. ແລ້ວດ້ວຍເຫດນັ້ນ, ການມີການສຶກສາສູງ, ຫົວໄວ ແລະ ມີຄວາມສາມາດກໍບໍ່ແມ່ນຕົວແທນຂອງຄວາມສາມາດທີ່ດີ ຫຼື ສິ່ງເຫຼົ່ານີ້ບໍ່ແມ່ນມາດຕະຖານທີ່ຄວາມສາມາດຂອງຄົນໆໜຶ່ງຈະຖືກວັດແທກ. ສິ່ງທີ່ສໍາຄັນກໍຄືວ່າ ຜູ້ຄົນເຂົ້າໃຈຈິດວິນຍານ ຫຼື ບໍ່, ພວກເຂົາສາມາດເຂົ້າໃຈຄວາມຈິງ ຫຼື ບໍ່. ພວກເຮົາບໍ່ສາມາດອີງໃສ່ແນວຄວາມຄິດ ແລະ ຈິນຕະນາການຂອງພວກເຮົາເອງ ເພື່ອວັດແທກເບິ່ງວ່າຄວາມສາມາດຂອງຄົນໆໜຶ່ງດີ ຫຼື ບໍ່ດີ!” ເມື່ອໄດ້ຍິນສິ່ງນີ້, ຂ້ານ້ອຍກໍເຫັນແສງສະຫວ່າງໃນທັນທີ: ປາກົດວ່າຄວາມເຊື່ອຂອງຂ້ານ້ອຍບໍ່ໄດ້ແມ່ນຫຍັງເລີຍນອກຈາກແນວຄວາມຄິດ ແລະ ຈິນຕະນາການຂອງຂ້ານ້ອຍເອງ, ພວກມັນບໍ່ໄດ້ສອດຄ່ອງກັບຄວາມຈິງ.

ຕໍ່ມາ, ເອື້ອຍຄົນໜຶ່ງໄດ້ຄົ້ນພົບຂໍ້ຄວາມສອງຂໍ້ໃນພຣະທຳຂອງພຣະເຈົ້າ ແລະ ຂໍໃຫ້ຂ້ານ້ອຍອ່ານພວກມັນ. ພຣະທຳຂອງພຣະເຈົ້າກ່າວວ່າ: “ວິທີທີ່ພຣະເຈົ້າປະຕິບັດຕໍ່ຜູ້ຄົນບໍ່ໄດ້ຂຶ້ນຢູ່ກັບວ່າພວກເຂົາອາຍຸຈັກປີ, ພວກເຂົາເກີດໃນສະພາບແວດລ້ອມແບບໃດ ຫຼື ພວກເຂົາມີຄວາມສາມາດພິເສດສ່ຳໃດ. ກົງກັນຂ້າມ, ພຣະອົງປະຕິບັດຕໍ່ຜູ້ຄົນໂດຍອີງໃສ່ທັດສະນະຂອງພວກເຂົາທີ່ມີຕໍ່ຄວາມຈິງ ແລະ ທັດສະນະນີ້ກ່ຽວຂ້ອງກັບອຸປະນິໄສຂອງພວກເຂົາ. ຖ້າເຈົ້າມີທັດສະນະທີ່ຖືກຕ້ອງກ່ຽວກັບຄວາມຈິງ, ໜຶ່ງໃນການຍອມຮັບ ແລະ ຄວາມອ່ອນນ້ອມຖ່ອມຕົນ, ເຖິງແມ່ນວ່າເຈົ້າຈະມີຄວາມສາມາດຕ່ຳ, ພຣະເຈົ້າກໍຍັງຈະສ່ອງແສງສະຫວ່າງໃຫ້ເຈົ້າ ແລະ ອະນຸຍາດໃຫ້ເຈົ້າໄດ້ຮັບບາງສິ່ງ. ຖ້າເຈົ້າມີຄວາມສາມາດດີ ແຕ່ອວດດີຢູ່ສະເໝີ, ຄິດຢູ່ຕະຫຼອດວ່າເຈົ້າຖືກ ແລະ ບໍ່ເຕັມໃຈທີ່ຈະຍອມຮັບສິ່ງໃດໜຶ່ງທີ່ຄົນອື່ນເວົ້າ ແລະ ຕໍ່ຕ້ານມັນຢູ່ສະເໝີ, ພຣະເຈົ້າກໍຈະບໍ່ປະຕິບັດພາລະກິດໃນຕົວເຈົ້າ. ພຣະອົງຈະເວົ້າວ່າ ບຸກຄົນນີ້ມີອຸປະນິໄສທີ່ບໍ່ດີ ແລະ ບໍ່ຄູ່ຄວນທີ່ຈະໄດ້ຮັບສິ່ງໃດ ແລະ ພຣະອົງເຖິງກັບຈະເອົາສິ່ງທີ່ເຈົ້າເຄີຍມີໄປ. ນີ້ແມ່ນສິ່ງທີ່ຮູ້ກັນດີວ່າເປັນການຖືກເປີດໂປງ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ພຶດຕິກຳທີ່ດີບໍ່ໄດ້ໝາຍຄວາມວ່າອຸປະນິໄສຂອງຄົນໆໜຶ່ງໄດ້ຮັບການປ່ຽນແປງແລ້ວ). “ເມື່ອຄົນໆໜຶ່ງສາມາດຈິງຈັງ, ຮັບຜິດຊອບ, ອຸທິດ ແລະ ເຮັດວຽກໜັກ, ວຽກງານກໍຈະສຳເລັດໄປຢ່າງແນ່ນອນ. ບາງຄັ້ງ, ເຈົ້າກໍບໍ່ມີໃຈເຊັ່ນນັ້ນ ແລະ ເຈົ້າບໍ່ສາມາດພົບເຫັນ ຫຼື ຄົ້ນພົບຂໍ້ຜິດພາດທີ່ຊັດເຈນຄືກັບກາງເວັນໄດ້. ຖ້າຄົນໆໜຶ່ງມີໃຈເຊັ່ນນັ້ນ, ພ້ອມດ້ວຍການກະຕຸ້ນ ແລະ ການຊີ້ນຳຂອງພຣະວິນຍານບໍລິສຸດ, ພວກເຂົາກໍຈະສາມາດລະບຸບັນຫາໄດ້. ແຕ່ຖ້າພຣະວິນຍານບໍລິສຸດໄດ້ຊີ້ນຳເຈົ້າ ແລະ ມອບຄວາມຕື່ນຕົວເຊັ່ນນັ້ນໃຫ້ເຈົ້າ ໂດຍເຮັດໃຫ້ເຈົ້າຮູ້ສຶກໄດ້ວ່າມີບາງສິ່ງບາງຢ່າງຜິດພາດ ແຕ່ເຈົ້າກັບບໍ່ມີໃຈເຊັ່ນນັ້ນ, ເຈົ້າແມ່ນຍັງຈະບໍ່ສາມາດລະບຸບັນຫາໄດ້ເທົ່ອ. ສິ່ງນີ້ສະແດງໃຫ້ເຫັນຫຍັງ? ມັນສະແດງໃຫ້ເຫັນວ່າ ມັນສຳຄັນຫຼາຍທີ່ຄົນຕ້ອງຮ່ວມມື; ຫົວໃຈຂອງພວກເຂົາແມ່ນສຳຄັນຫຼາຍ ແລະ ບ່ອນທີ່ພວກເຂົາຊີ້ນຳຄວາມຄິດ ແລະ ເຈດຕະນາຂອງພວກເຂົາແມ່ນສຳຄັນຫຼາຍ. ພຣະເຈົ້າກວດກາ ແລະ ສາມາດເຫັນສິ່ງທີ່ຜູ້ຄົນຍຶດຖືໃນໃຈຂອງພວກເຂົາເມື່ອພວກເຂົາປະຕິບັດໜ້າທີ່ຂອງຕົນ ແລະ ພວກເຂົາໃຊ້ພະລັງຫຼາຍສໍ່າໃດ. ມັນສຳຄັນທີ່ຄົນເຮົາທຸ້ມເທທັງໃຈ ແລະ ເຫື່ອແຮງຂອງຕົນໃນສິ່ງທີ່ພວກເຂົາເຮັດ. ການຮ່ວມມືກໍເປັນອົງປະກອບທີ່ສຳຄັນເຊັ່ນດຽວກັນ. ມີພຽງເມື່ອຜູ້ຄົນພະຍາຍາມບໍ່ເສຍໃຈກັບໜ້າທີ່ໆພວກເຂົາໄດ້ປະຕິບັດສຳເລັດ ແລະ ສິ່ງທີ່ພວກເຂົາເຮັດສຳເລັດ ແລະ ບໍ່ຕິດໜີ້ພຣະເຈົ້າເທົ່ານັ້ນ ພວກເຂົາຈິ່ງຈະປະຕິບັດດ້ວຍສຸດຈິດສຸດໃຈ ແລະ ສຸດກຳລັງຂອງພວກເຂົາ” (ຄັດຈາກການສົນທະນາຂອງພຣະເຈົ້າ). ຫຼັງຈາກທີ່ຂ້ານ້ອຍອ່ານພຣະທຳຂອງພຣະເຈົ້າ, ເອື້ອຍຄົນນັ້ນກໍເວົ້າວ່າ “ພຣະທຳຂອງພຣະເຈົ້າສະແດງໃຫ້ເຫັນວ່າທັດສະນະຄະຕິຂອງພວກເຮົາເມື່ອກຳລັງປະຕິບັດໜ້າທີ່ຂອງພວກເຮົາເປັນສິ່ງທີ່ສໍາຄັນຫຼາຍ ນັ້ນກໍຄື ມັນສໍາຄັນຫຼາຍ. ຖ້າພວກເຮົາມີຈິດໃຈທີ່ຖືກຕ້ອງ, ຖ້າພວກເຮົາສາມາດໃຫ້ຫົວໃຈ ແລະ ກຳລັງທັງໝົດຂອງພວກເຮົາໃນການປະຕິບັດໜ້າທີ່ຂອງພວກເຮົາ, ພຣະເຈົ້າຈະເຫັນ ແລະ ຈະປະຕິບັດຕໍ່ພວກເຮົາຕາມທັດສະນະຄະຕິຂອງພວກເຮົາທີ່ມີຕໍ່ໜ້າທີ່ຂອງພວກເຮົາ. ເຖິງແມ່ນວ່າພວກເຮົາຈະມີຄວາມສາມາດທີ່ບໍ່ດີ, ພຣະເຈົ້າຍັງຈະສ່ອງແສງ ແລະ ຊີ້ນໍາພວກເຮົາ. ຖ້າພວກເຮົາມີຄວາມສາມາດທີ່ດີ, ແຕ່ພວກເຮົາບໍ່ມີຈິດໃຈທີ່ຖືກຕ້ອງ ແລະ ບໍ່ເຕັມໃຈທີ່ຈະຈ່າຍລາຄາ ແລະ ຮ່ວມມືກັບພຣະເຈົ້າ ຫຼື ຖ້າພວກເຮົາອວດດີ ແລະ ຍຶດຖືກັບຕົວພວກເຮົາເອງ ຫຼື ເຮັດວຽກພຽງແຕ່ເພື່ອຊື່ສຽງ ແລະ ໂຊກລາບ, ພວກເຮົາຈະບໍ່ພຽງແຕ່ບໍ່ປະຕິບັດໜ້າທີ່ຂອງພວກເຮົາຢ່າງຖືກຕ້ອງເທົ່ານັ້ນ, ແຕ່ຈະຖືກປະຕິເສດໂດຍພຣະເຈົ້າຄືກັນ. ນີ້ແມ່ນຄວາມຊອບທຳຂອງພຣະເຈົ້າ. ຖ້າພວກເຮົາເບິ່ງອ້າຍເອື້ອຍນ້ອງທີ່ຢູ່ອ້ອມຂ້າງພວກເຮົາຜ່ານພຣະທຳຂອງພຣະເຈົ້າ, ພວກເຮົາເຫັນວ່າບາງຄົນມີຄວາມສາມາດທໍາມະດາ ແຕ່ມີແຮງຈູງໃຈທີ່ຖືກຕ້ອງໃນການປະຕິບັດໜ້າທີ່ຂອງພວກເຂົາ; ເມື່ອພົບພໍ້ກັບຄວາມຫຍຸ້ງຍາກ, ພວກເຂົາຈະຮັບເອົາດ້ວຍຕົນເອງເພື່ອສະແຫວງຫາຄວາມຈິງ ແລະ ໃຫ້ຄວາມສຳຄັນກັບການເຂົ້າສູ່ຫຼັກການ ແລະ ພວກເຂົາມີປະສິດທິຜົນຫຼາຍຂຶ້ນໃນການປະຕິບັດໜ້າທີ່ຂອງພວກເຂົາ. ໃນຂະນະທີ່ມີອ້າຍເອື້ອຍນ້ອງບາງຄົນທີ່ໃນສາຍຕາຂອງພວກເຮົາແມ່ນເບິ່ງຄືວ່າມີຄວາມສາມາດທີ່ດີໂດຍສະເພາະ ແລະ ຜູ້ທີ່ມີຄວາມເຂົ້າໃຈອັນບໍລິສຸດກ່ຽວກັບພຣະທຳຂອງພຣະເຈົ້າ, ແຕ່ພວກເຂົາທະນົງຕົວ, ພໍໃຈໃນຕົນເອງ, ບໍ່ຟັງຄໍາແນະນໍາຂອງຄົນອື່ນ ແລະ ຮັບເອົາຄວາມສະຫງ່າລາສີຂອງພຣະເຈົ້າສໍາລັບຕົນເອງ ເມື່ອໃດກໍຕາມທີ່ພວກເຂົາມີຄວາມສໍາເລັດບາງຢ່າງທີ່ເລັກນ້ອຍໃນການປະຕິບັດໜ້າທີ່ຂອງພວກເຂົາ. ພວກເຂົາໂອ້ອວດໃນທຸກໂອກາດທີ່ພວກເຂົາໄດ້ຮັບ, ດິ້ນຮົນເພື່ອຜົນກໍາໄລ ແລະ ຊື່ສຽງ. ບາງຄົນຂັດຂວາງວຽກງານຂອງຄຣິສຕະຈັກ ແລະ ຖືກຕັດສິດຂອງພວກເຂົາໃນການປະຕິບັດໜ້າທີ່ຂອງພວກເຂົາ; ບາງຄົນກາຍມາເປັນຜູ້ຕໍ່ຕ້ານພຣະຄຣິດຫຼັງຈາກທີ່ໄດ້ດຳເນີນການກະທໍາຫຼາຍຢ່າງທີ່ຊົ່ວຮ້າຍ ແລະ ຖືກຂັບໄລ່ອອກຈາກຄຣິສຕະຈັກ. ຂໍ້ແທ້ຈິງເຫຼົ່ານີ້ສະແດງໃຫ້ພວກເຮົາເຫັນວ່າ ຄວາມສາມາດຂອງບຸກຄົນໜຶ່ງດີ ຫຼື ບໍ່ດີ ແມ່ນບໍ່ໄດ້ກໍານົດວ່າພຣະເຈົ້າຍົກຍ້ອງພວກເຂົາ ຫຼື ບໍ່; ສິ່ງທີ່ສຳຄັນກໍຄື ພວກເຂົາສະແຫວງຫາຄວາມຈິງ ແລະ ເຮັດໜ້າທີ່ຂອງພວກເຂົາຢ່າງສຸດຫົວໃຈ ແລະ ຈິດໃຈຂອງພວກເຂົາ ຫຼື ບໍ່”.

ຕໍ່ມາ, ອ້າຍເອື້ອຍນ້ອງໄດ້ສະຫຼຸບປະສົບການຂອງພວກເຂົາເອງ ເພື່ອເວົ້າກ່ຽວກັບອັນຕະລາຍ ແລະ ຜົນຕາມມາຂອງການໃຫ້ນິຍາມພວກເຂົາເອງຕາມແນວຄວາມຄິດ ແລະ ຈິນຕະນາການຂອງພວກເຂົາເອງ. ມີແຕ່ເມື່ອນັ້ນ ຂ້ານ້ອຍຈຶ່ງຮູ້ວ່າການບໍ່ເຂົ້າໃຈຄວາມຈິງເປັນສິ່ງທີ່ໂງ່ສໍ່າໃດ; ຂ້ານ້ອຍບໍ່ໄດ້ສະແຫວງຫາຄວາມຈິງ ແລະ ໃຫ້ນິຍາມຕົນເອງວ່າມີຄວາມສາມາດບໍ່ດີແທນ ໂດຍການດໍາລົງຊີວິດໃນແນວຄວາມຄິດ ແລະ ຈິນຕະນາການຂອງຂ້ານ້ອຍ ຈົນເຖິງຈຸດທີ່ຂ້ານ້ອຍມັກຈະໂຍນໜ້າທີ່ທີ່ຍາກໃຫ້ກັບຄົນອື່ນ. ຂ້ານ້ອຍບໍ່ໄດ້ພະຍາຍາມປັບປຸງ ຫຼື ຂ້ານ້ອຍບໍ່ໄດ້ເພິ່ງພາພຣະເຈົ້າ ຫຼື ຈ່າຍລາຄາແທ້ໆເພື່ອທຳລາຍອຸປະສັກເຫຼົ່ານີ້ ເຊິ່ງເຖິງກັບເຮັດໃຫ້ຂ້ານ້ອຍບໍ່ສາມາດປະຕິບັດໜ້າທີ່ໆຂ້ານ້ອຍສາມາດເຮັດໄດ້. ຂ້ານ້ອຍບໍ່ພຽງແຕ່ບໍ່ສາມາດຝຶກຝົນຢ່າງແທ້ຈິງ ຫຼື ເຕີບໃຫຍ່ຢູ່ໃນຄວາມຈິງ ແລະ ຊີວິດ, ແຕ່ສິ່ງນີ້ມີອິດທິພົນໂດຍກົງຕໍ່ປະສິດທິພາບຂອງຂ້ານ້ອຍໃນການປະຕິບັດໜ້າທີ່ຂອງຂ້ານ້ອຍ. ຂ້ານ້ອຍຄິດເຖິງວ່າເອື້ອຍຄົນນັ້ນທີ່ຂ້ານ້ອຍເຮັດວຽກນຳສາມາດຄົ້ນພົບບັນຫາໄດ້ໄວສໍ່າໃດ. ເຖິງແມ່ນວ່າສິ່ງນີ້ເຊື່ອມໂຍງກັບຄວາມສາມາດໂດຍທຳມະຊາດຂອງລາວ, ສິ່ງທີ່ສໍາຄັນກວ່ານັ້ນກໍຄື ຍ້ອນທັດສະນະຄະຕິທີ່ມີສະຕິຂອງລາວ ແລະ ທີ່ມີຄວາມຮັບຜິດຊອບຕໍ່ໜ້າທີ່ຂອງລາວ, ລາວສາມາດເພິ່ງພາພຣະເຈົ້າ ແລະ ຜະເຊີນກັບຄວາມຫຍຸ້ງຍາກທີ່ຢູ່ຕໍ່ໜ້າ ເມື່ອລາວພົບພໍ້ພວກມັນ. ມີແຕ່ເມື່ອນັ້ນ ລາວຈຶ່ງໄດ້ຮັບແສງສະຫວ່າງ ແລະ ແສງເຍືອງທາງຈາກພຣະວິນຍານບໍລິສຸດ. ໃນທາງກົງກັນຂ້າມ, ຂ້ານ້ອຍພະຍາຍາມຫຼີກເວັ້ນບັນຫາ ເມື່ອຂ້ານ້ອຍພົບກັບພວກມັນ ແລະ ໃຊ້ຄວາມສາມາດທີ່ບໍ່ດີເປັນຂໍ້ອ້າງ ເພື່ອໃຫ້ຕົວເອງຫຼອດຈາກບັນຫາ. ຂ້ານ້ອຍບໍ່ໄດ້ເພິ່ງພາພຣະເຈົ້າ ແລະ ຮັບເອົາດ້ວຍຕົນເອງ ເພື່ອພະຍາຍາມ ແລະ ແກ້ໄຂບັນຫາໂດຍການສະແຫວງຫາຄວາມຈິງທີ່ກ່ຽວຂ້ອງ ເຊິ່ງນັ້ນໝາຍຄວາມວ່າຂ້ານ້ອຍບໍ່ສາມາດຮັບເອົາພາລະກິດຂອງພຣະວິນຍານບໍລິສຸດ. ຈາກສິ່ງນີ້, ຂ້ານ້ອຍເຫັນວ່າພຣະເຈົ້າຍຸຕິທຳ ແລະ ຊອບທຳສຳລັບທຸກຄົນ. ຜ່ານການສົນທະນາ, ຂ້ານ້ອຍຍັງຮັບຮູ້ວ່າພຣະເຈົ້າຂໍໃຫ້ພວກເຮົາອີງໃສ່ສິ່ງທີ່ພວກເຮົາສາມາດເຮັດໄດ້. ມັນບໍ່ແມ່ນກໍລະນີທີ່ພຣະອົງ “ນໍາຝູງເປັດໄປຢູ່ເທິງຮາວ”. ຂ້ານ້ອຍຄວນເຮັດສິ່ງທີ່ຖືກຕ້ອງດ້ວຍຕົວຂ້ານ້ອຍເອງ; ແທນທີ່ຈະໃຫ້ຄວາມສຳຄັນກັບຄວາມສາມາດຂອງຂ້ານ້ອຍ, ຂ້ານ້ອຍຄວນໃຫ້ຄວາມສຳຄັນກັບການໃສ່ກຳລັງທັງໝົດຂອງຂ້ານ້ອຍເຂົ້າໃນການປະຕິບັດໜ້າທີ່ຂອງຂ້ານ້ອຍເທົ່ານັ້ນ. ຂ້ານ້ອຍຄວນສະແຫວງຫາ ແລະ ຕຶກຕອງຫຼັກການແຫ່ງຄວາມຈິງ, ຮຽນຮູ້ຈາກຈຸດແຂງຂອງຄົນອື່ນ, ຮັບຟັງຄໍາແນະນໍາຂອງຄົນອື່ນ ແລະ ປະກອບມັນເຂົ້າໃນສິ່ງທີ່ຂ້ານ້ອຍປະຕິບັດແທ້ໆ ແລະ ເມື່ອເວລາຜ່ານໄປ, ຂ້ານ້ອຍແນ່ໃຈວ່າຈະໄດ້ຮັບຜົນປະໂຫຍດ ແລະ ເຕີບໃຫຍ່ຂຶ້ນ.

ຫຼັງຈາກນັ້ນ, ການທີ່ເອື້ອຍຄົນນັ້ນວິພາກວິຈານຂ້ານ້ອຍກໍສະທ້ອນຢູ່ໃນຫູຂອງຂ້ານ້ອຍ: “ຂ້ອຍບໍ່ຮູ້ວ່າແມ່ນຫຍັງຄືແຮງຈູງໃຈຂອງເຈົ້າໃນການສືບຕໍ່ຢູ່ສະເໝີກ່ຽວກັບວ່າຄວາມສາມາດຂອງເຈົ້າດີ ຫຼື ບໍ່”. ລາວເວົ້າຖືກ, ຂ້ານ້ອຍໄວຢູ່ສະເໝີທີ່ຈະເວົ້າວ່າຄວາມສາມາດຂອງຂ້ານ້ອຍບໍ່ດີ. ແມ່ນຫຍັງຄືແຮງຈູງໃຈ ແລະ ອຸປະນິໄສທີ່ເສື່ອມຊາມທີ່ກຳລັງຄວບຄຸມຂ້ານ້ອຍຢ່າງລັບໆ?

ມື້ໜຶ່ງ, ຂ້ານ້ອຍໄດ້ອ່ານພຣະທຳຂອງພຣະເຈົ້າທີ່ວ່າ: “ເຈົ້າຄວນກວດສອບຕົວເຈົ້າເອງຢ່າງຮອບຄອບເພື່ອເບິ່ງວ່າເຈົ້າເປັນຄົນທີ່ຖືກຕ້ອງ ຫຼື ບໍ່. ເປົ້າໝາຍ ແລະ ເຈດຕະນາຂອງເຈົ້າຖືກສ້າງຂຶ້ນຮ່ວມກັບເຮົາໃນໃຈບໍ? ຄຳເວົ້າ ແລະ ການກະທຳທັງໝົດຂອງເຈົ້າຖືກເວົ້າ ແລະ ກະທຳຢູ່ຕໍ່ໜ້າເຮົາບໍ? ເຮົາກວດສອບຄວາມຄິດ ແລະ ແນວຄິດທັງໝົດຂອງເຈົ້າ. ເຈົ້າບໍ່ຮູ້ສຶກຜິດບໍ? ເຈົ້າຕັ້ງໜ້າຜິດໆເພື່ອໃຫ້ຄົນອື່ນເຫັນ ແລະ ເຈົ້າຮັບເອົາອາກາດແຫ່ງຄວາມຊອບທຳໃນຕົວເອງຢ່າງໃຈເຢັນ; ເຈົ້າເຮັດສິ່ງນີ້ເພື່ອປົກປ້ອງຕົວເອງ. ເຈົ້າເຮັດສິ່ງນີ້ເພື່ດປົກປິດຄວາມຊົ່ວຂອງເຈົ້າ ແລະ ເຈົ້າເຖິງຂັ້ນຄິດຫາວິທີທີ່ຈະຜັກດັນຄວາມຊົ່ວຮ້າຍນັ້ນໃຫ້ແກ່ຄົນອື່ນ. ການທໍລະຍົດຈັ່ງແມ່ນມີຢູ່ໃນໃຈເຈົ້າ!” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 13). ຫຼັງຈາກທີ່ໄດ້ອ່ານພຣະທຳຂອງພຣະເຈົ້າ, ຂ້ານ້ອຍກໍເລີ່ມຄິດໄຕ່ຕອງກ່ຽວກັບຕົນເອງວ່າ: ເມື່ອຜະເຊີນກັບໜ້າທີ່ໜຶ່ງທີ່ຂ້ານ້ອຍບໍ່ເຄີຍເຮັດມາກ່ອນ, ສິ່ງທໍາອິດທີ່ຂ້ານ້ອຍຈະເຮັດກໍຄືບອກອ້າຍເອື້ອຍນ້ອງຄົນອື່ນໆວ່າຄວາມສາມາດຂອງຂ້ານ້ອຍບໍ່ດີ, ເພາະຂ້ານ້ອຍຢ້ານວ່າພວກເຂົາຈະດູຖູກຂ້ານ້ອຍ ຖ້າຂ້ານ້ອຍເຮັດໜ້າທີ່ບໍ່ດີ. ຂ້ານ້ອຍເຮັດແບບນີ້ເພື່ອຊື່ສຽງ ແລະ ສະຖານະຂອງຂ້ານ້ອຍເອງ. ຄວາມໝາຍກໍຄື ມັນບໍ່ແມ່ນຄວາມຜິດຂອງຂ້ານ້ອຍ ຖ້າຂ້ານ້ອຍເຮັດມັນບໍ່ດີ; ມັນບໍ່ແມ່ນວ່າຂ້ານ້ອຍບໍ່ໄດ້ໃສ່ກຳລັງທັງໝົດຂອງຂ້ານ້ອຍໃນມັນ, ແຕ່ມັນເກີນຄວາມສາມາດຂອງຂ້ານ້ອຍ. ເມື່ອໃດກໍຕາມທີ່ຂ້ານ້ອຍພົບຄວາມຫຍຸ້ງຍາກໃດໜຶ່ງໃນການປະຕິບັດໜ້າທີ່ຂອງຂ້ານ້ອຍ, ຂ້ານ້ອຍບໍ່ເຕັມໃຈທີ່ຈະທົນທຸກ ແລະ ຈ່າຍລາຄາເພື່ອຜະເຊີນກັບມັນແບບເຊິ່ງໜ້າ. ຂ້ານ້ອຍຢ້ານຄວາມຮັບຜິດຊອບເຊັ່ນກັນ. ສະນັ້ນ ຂ້ານ້ອຍຈຶ່ງພຽງແຕ່ໃຊ້ຄວາມສາມາດທີ່ບໍ່ດີຂອງຂ້ານ້ອຍເປັນຂໍ້ອ້າງເພື່ອໂຍນໜ້າທີ່ຂອງຂ້ານ້ອຍໃຫ້ກັບຄົນອື່ນ, ເພື່ອເຮັດໃຫ້ພວກເຂົາຄິດວ່າຂ້ານ້ອຍມີເຫດຜົນ ແລະ ຮູ້ຈັກຕົນເອງ. ເກືອບທຸກຄັ້ງທີ່ຂ້ານ້ອຍຕ້ອງທົນທຸກັບຄວາມລຳບາກ ແລະ ຈ່າຍລາຄາ ຫຼື ຕ້ອງແບກຮັບຄວາມຮັບຜິດຊອບ, ຂ້ານ້ອຍຈະຖອຍຫຼັງ. ໃນຄວາມເປັນຈິງແລ້ວ, ຂ້ານ້ອຍດໍາລົງຊີວິດໂດຍປັດຊະຍາການພົວພັນລະຫວ່າງບຸກຄົນຂອງຊາຕານທີ່ວ່າ “ຄົນມີເຫດຜົນດີໃນການປົກປ້ອງຕົນເອງ, ສະແຫວງຫາພຽງທີ່ຈະບໍ່ເຮັດຜິດເທົ່ານັ້ນ”. ມັນເບິ່ງຄືວ່າສະຫຼາດພໍສົມຄວນສຳລັບການໃຊ້ວິທີການທີ່ຫຼອກລວງຂອງຂ້ານ້ອຍເອງເພື່ອຫຼີກເວັ້ນຄວາມຮັບຜິດຊອບ, ແຕ່ໃນຄວາມເປັນຈິງແລ້ວ ຂ້ານ້ອຍພາດໂອກາດຫຼາຍຄັ້ງທີ່ຈະສະແຫວງຫາ ແລະ ເຂົ້າໃຈຄວາມຈິງ. ໃນຄວາມເປັນຈິງ, ຄວາມສາມາດທີ່ພຣະເຈົ້າມອບໃຫ້ພວກເຮົາແຕ່ລະຄົນແມ່ນເໝາະສົມສຳລັບຈຸດປະສົງ; ແຕ່ຂ້ານ້ອຍບໍ່ໄດ້ໃຊ້ຫົວໃຈ ແລະ ກຳລັງທັງໝົດຂອງຂ້ານ້ອຍໂດຍອີງໃສ່ສິ່ງທີ່ຂ້ານ້ອຍສາມາດບັນລຸໄດ້, ເພື່ອຮັບເອົາພາລະກິດຂອງພຣະວິນຍານບໍລິສຸດ ແລະ ເຮັດໜ້າທີ່ຂອງຂ້ານ້ອຍເປັນຢ່າງດີ; ກົງກັນຂ້າມ, ຂ້ານ້ອຍໃຊ້ຄວາມສາມາດທີ່ບໍ່ດີຂອງຂ້ານ້ອຍເປັນຂໍ້ອ້າງສໍາລັບການບໍ່ປະຕິບັດຄວາມຈິງ, ເພື່ອພະຍາຍາມເວົ້າຕົວະ ແລະ ຫຼອກລວງພຣະເຈົ້າ. ນີ້ບໍ່ແມ່ນສິ່ງທີ່ມີເລ່ຫຼ່ຽມຫຼາຍ ແລະ ຊົ່ວຮ້າຍຫຼາຍບໍ? ແລ້ວຖ້າແບບນັ້ນ ຂ້ານ້ອຍຈະຖືກຊີ້ນໍາໂດຍພຣະເຈົ້າໄດ້ແນວໃດ?

ພຣະທຳຂອງພຣະເຈົ້າກ່າວວ່າ “‘ເຖິງແມ່ນວ່າເຮົາມີຄວາມສາມາດຕ່ຳ, ເຮົາກໍມີຫົວໃຈທີ່ຊື່ສັດ’. ເມື່ອຄົນສ່ວນຫຼາຍໄດ້ຍິນປະໂຫຍກນີ້, ພວກເຂົາຮູ້ສຶກດີ, ບໍ່ແມ່ນບໍ? ເລື່ອງນີ້ກ່ຽວຂ້ອງກັບຄວາມຕ້ອງການຂອງພຣະເຈົ້າຕໍ່ຜູ້ຄົນ. ຄວາມຕ້ອງການໃດ? ຖ້າຜູ້ຄົນຂາດຄວາມສາມາດ, ມັນບໍ່ແມ່ນຈຸດຈົບຂອງໂລກ, ແຕ່ພວກເຂົາຕ້ອງມີຫົວໃຈທີ່ຊື່ສັດ ແລະ ດ້ວຍເຫດນັ້ນຈຶ່ງຈະສາມາດໄດ້ຮັບການສັນລະເສີນຈາກພຣະເຈົ້າໄດ້. ບໍ່ວ່າເຈົ້າຈະຢູ່ໃນສະຖານະການໃດ, ເຈົ້າຕ້ອງເປັນຄົນຊື່ສັດ, ເວົ້າຢ່າງຊື່ສັດ, ປະຕິບັດຢ່າງຊື່ສັດ, ສາມາດປະຕິບັດໜ້າທີ່ຂອງເຈົ້າຢ່າງສຸດຈິດໃຈ ແລະ ຢ່າງຊື່ສັດ ແລະ ເຈົ້າຕ້ອງບໍ່ຫຼີກລ່ຽງວຽກຂອງເຈົ້າ, ເຈົ້າເລ່ ຫຼື ຫຼອກລວງ, ມີເລ່ຫຼ່ຽມ, ພະຍາຍາມເອົາຊະນະຄົນອື່ນ ຫຼື ເວົ້າກັບໄປວົນມາ; ເຈົ້າຕ້ອງເປັນຄົນທີ່ຮັກຄວາມຈິງ ແລະ ສະແຫວງຫາຄວາມຈິງ... ເຈົ້າເວົ້າວ່າ ‘ຄວາມສາມາດຂອງຂ້ານ້ອຍຕ່ຳ, ແຕ່ຂ້ານ້ອຍມີໃຈທີ່ຊື່ສັດ’. ແນວໃດກໍຕາມ, ເມື່ອໜ້າທີ່ຕົກຢູ່ກັບເຈົ້າ, ເຈົ້າຢ້ານທົນທຸກ ຫຼື ຢ້ານວ່າເຈົ້າບໍ່ສາມາດເຮັດມັນໄດ້ດີ, ເຈົ້າຈະຕ້ອງແບກຫາບຄວາມຮັບຜິດຊອບ, ດັ່ງນັ້ນ ເຈົ້າຈິ່ງແກ້ໂຕເພື່ອຫຼີກເວັ້ນ ແລະ ແນະນຳໃຫ້ຄົນອື່ນເຮັດມັນ. ນີ້ແມ່ນການສະແດງອອກຂອງຄົນຊື່ສັດບໍ? ຊັດເຈນວ່າບໍ. ແລ້ວຄົນຊື່ສັດຄວນປະພຶດຕົນແນວໃດ? ພວກເຈົ້າຄວນຍອມຮັບ ແລະ ເຊື່ອຟັງ, ແລ້ວອຸທິດຕົນຢ່າງເຕັມທີ່ໃນການເຮັດໜ້າທີ່ຂອງຕົນເອງຢ່າງສຸດຄວາມສາມາດ, ພະຍາຍາມບັນລຸຄວາມປະສົງຂອງພຣະເຈົ້າ. ສິ່ງນີ້ໄດ້ຖືກສະແດງອອກໃນຫຼາຍວິທີ. ວິທີໜຶ່ງແມ່ນ ເຈົ້າສາມາດຍອມຮັບໜ້າທີ່ຂອງເຈົ້າດ້ວຍຄວາມຊື່ສັດ, ບໍ່ຄິດເຖິງສິ່ງອື່ນໃດ ແລະ ບໍ່ສອງຈິດສອງໃຈກ່ຽວກັບມັນ. ບໍ່ວາງແຜນເພື່ອຜົນປະໂຫຍດຂອງຕົວເຈົ້າເອງ. ນີ້ແມ່ນການສະແດງອອກຂອງຄວາມຊື່ສັດ. ອີກວິທີໜຶ່ງແມ່ນທຸ້ມເທສຸດກຳລັງ ແລະ ສຸດໃຈຂອງເຈົ້າໃຫ້ກັບມັນ. ເຈົ້າເວົ້າວ່າ ‘ນີ້ແມ່ນທຸກສິ່ງທີ່ຂ້ານ້ອຍສາມາດເຮັດໄດ້; ຂ້ານ້ອຍຈະແນະນຳມັນທັງໝົດ ແລະ ອຸທິດໃຫ້ແກ່ພຣະເຈົ້າຢ່າງສົມບູນ’. ນີ້ແມ່ນການສະແດງອອກຂອງຄວາມຊື່ສັດບໍ? ເຈົ້າອຸທິດທັງໝົດທີ່ເຈົ້າມີ ແລະ ທັງໝົດທີ່ເຈົ້າສາມາດເຮັດໄດ້, ນີ້ແມ່ນການສະແດງອອກຂອງຄວາມຊື່ສັດ” (ຄັດຈາກບົດ “ຜູ້ຄົນສາມາດມີຄວາມສຸກໄດ້ຢ່າງແທ້ຈິງໂດຍການເປັນຄົນຊື່ສັດເທົ່ານັ້ນ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າໄດ້ສະເໜີເສັ້ນທາງໃນການປະຕິບັດໃຫ້ແກ່ຂ້ານ້ອຍ: ພຣະເຈົ້າບໍ່ສົນໃຈວ່າຄວາມສາມາດຂອງຜູ້ຄົນດີ ຫຼື ບໍ່ດີ; ສິ່ງທີ່ສຳຄັນກໍຄືພວກເຂົາມີຫົວໃຈທີ່ຊື່ສັດ ຫຼື ບໍ່, ພວກເຂົາສາມາດຍອມຮັບຄວາມຈິງໄດ້ ຫຼື ບໍ່ ແລະ ນຳມັນໄປປະຕິບັດໄດ້ ຫຼື ບໍ່. ເຖິງແມ່ນວ່າຄວາມສາມາດຂອງຂ້ານ້ອຍບໍ່ດີ ແລະ ຂ້ານ້ອຍຂ້ອນຂ້າງຊ້າຫຼາຍກວ່າໃນການເຂົ້າໃຈຄວາມຈິງ ແລະ ບາງຄັ້ງກໍປະຕິບັດຕາມຫຼັກຄໍາສອນ, ຖ້າຫົວໃຈຂອງຂ້ານ້ອຍຊື່ສັດ ແລະ ຂ້ານ້ອຍສະແຫວງຫາຄວາມຈິງຢູ່ສະເໝີເພື່ອແກ້ໄຂອຸປະນິໄສທີ່ເສື່ອມຊາມຂອງຂ້ານ້ອຍໃນຂະນະທີ່ຂ້ານ້ອຍປະຕິບັດໜ້າທີ່ຂອງຂ້ານ້ອຍ, ຖ້າຂ້ານ້ອຍເຮັດທຸກຢ່າງທີ່ຂ້ານ້ອຍສາມາດເຮັດໄດ້ເພື່ອປະຕິບັດຕາມສິ່ງທີ່ພຣະເຈົ້າຂໍ, ແລ້ວຂ້ານ້ອຍກໍຈະໄດ້ຮັບການຊີ້ນໍາ ແລະ ພອນຈາກພຣະເຈົ້າ ແລະ ຈະຄ່ອຍໆສາມາດເຂົ້າໃຈຄວາມຈິງໄດ້. ໃນຂະນະທີ່ຂ້ານ້ອຍເຂົ້າສູ່ຄວາມຈິງ, ຂ້ານ້ອຍຈະສາມາດຊົດເຊີຍຂໍ້ບົກຜ່ອງຂອງຂ້ານ້ອຍກ່ຽວກັບຄວາມສາມາດທີ່ບໍ່ດີຂອງຂ້ານ້ອຍ ແລະ ຂ້ານ້ອຍຈະເຂົ້າໃຈ ແລະ ເຫັນສິ່ງຕ່າງໆໄດ້ດີຂຶ້ນເລື້ອຍໆ. ຫຼັງຈາກທີ່ເຂົ້າໃຈຄວາມປະສົງຂອງພຣະເຈົ້າ, ຂ້ານ້ອຍກໍເລີ່ມເພິ່ງພາພຣະເຈົ້າເພື່ອໃຫ້ດີຂຶ້ນເມື່ອຂ້ານ້ອຍປະຕິບັດໜ້າທີ່ຂອງຂ້ານ້ອຍ. ຂ້ານ້ອຍບໍ່ໂຍນສິ່ງທີ່ບໍ່ຊັດເຈນສຳລັບຂ້ານ້ອຍ, ສິ່ງທີ່ຂ້ານ້ອຍບໍ່ເຂົ້າໃຈໃຫ້ກັບຄົນອື່ນອີກຕໍ່ໄປ, ແຕ່ພະຍາຍາມຢ່າງໜັກເພື່ອສະແຫວງຫາ ແລະ ເຮັດພວກມັນດ້ວຍຕົນເອງ. ຂອບໃຈພຣະເຈົ້າ! ເມື່ອຂ້ານ້ອຍປະຕິບັດຕາມທີ່ພຣະເຈົ້າຂໍ, ຂ້ານ້ອຍກໍສາມາດເຫັນບັນຫາໃນໜ້າທີ່ຂອງຂ້ານ້ອຍເຊັ່ນກັນ ແລະ ເຖິງແມ່ນວ່າມີບາງຄັ້ງທີ່ບັນຫາທີ່ຂ້ອນຂ້າງສັບສົນຍັງບໍ່ຊັດເຈນຕໍ່ຂ້ານ້ອຍ, ໂດຍການຄົ້ນຫາຫຼັກການແຫ່ງຄວາມຈິງກັບອ້າຍເອື້ອຍນ້ອງ, ພວກມັນຈະຄ່ອຍໆຊັດແຈ້ງຂຶ້ນສຳລັບຂ້ານ້ອຍ ແລະ ຂ້ານ້ອຍຮູ້ສຶກເບົາຂຶ້ນ ແລະ ມີອິດສະຫຼະຫຼາຍຂຶ້ນ ເມື່ອຂ້ານ້ອຍປະຕິບັດໜ້າທີ່ຂອງຂ້ານ້ອຍ.

ເນື່ອງຈາກການປະສົບກັບສະພາບແວດລ້ອມທີ່ພຣະເຈົ້າສ້າງຂຶ້ນສຳລັບຂ້ານ້ອຍ, ຂ້ານ້ອຍໄດ້ຮັບຄວາມຮູ້ບາງຢ່າງກ່ຽວກັບຄວາມເສື່ອມຊາມ ແລະ ຂໍ້ບົກຜ່ອງຂອງຂ້ານ້ອຍ ແລະ ຮູ້ຈັກວິທີຜະເຊີນກັບບັນຫາທີ່ກ່ຽວຂ້ອງກັບຄວາມສາມາດຂອງຂ້ານ້ອຍ. ເມື່ອຂ້ານ້ອຍປະຕິບັດໜ້າທີ່ຂອງຂ້ານ້ອຍໃນອະດີດ, ຂ້ານ້ອຍບໍ່ໄດ້ໃຫ້ຄວາມສຳຄັນກັບການສະແຫວງຫາຄວາມຈິງ ຫຼື ຂ້ານ້ອຍບໍ່ໄດ້ພະຍາຍາມແກ້ໄຂອຸປະນິໄສທີ່ເສື່ອມຊາມຂອງຂ້ານ້ອຍ. ຂ້ານ້ອຍໄດ້ເຫັນສິ່ງຕ່າງໆຜ່ານແນວຄວາມຄິດ ແລະ ຈິນຕະນາການຂອງຂ້ານ້ອຍເອງ ເຊິ່ງເຮັດໃຫ້ຂ້ານ້ອຍມັກອະທິບາຍດ້ວຍຕົນເອງ ແລະ ພະຍາຍາມນໍາສິ່ງຕ່າງໆອອກໄປ ໂດຍເວົ້າວ່າຄວາມສາມາດຂອງຂ້ານ້ອຍບໍ່ດີ. ການປະຕິບັດໜ້າທີ່ຂອງຂ້ານ້ອຍເຕັມໄປດ້ວຍການເຮັດພໍເປັນພິທີ, ຂ້ານ້ອຍຍົກຊູວຽກງານຂອງຄຣິສຕະຈັກ ແລະ ທົນທຸກກັບການສູນເສຍໃນຊີວິດຂອງຂ້ານ້ອຍເອງ. ຕອນນີ້ ຂ້ານ້ອຍເຂົ້າໃຈວ່າຄວາມສາມາດຂອງທຸກຄົນຖືກກຳນົດໄວ້ລ່ວງໜ້າໂດຍພຣະເຈົ້າ ແລະ ເປັນສ່ວນໜຶ່ງໃນເຈດຕະນາທີ່ມີສະຫງ່າລາສີຂອງພຣະເຈົ້າ. ຂ້ານ້ອຍບໍ່ຄວນຖືກຈຳກັດວ່າຄວາມສາມາດຂອງຂ້ານ້ອຍດີ ຫຼື ບໍ່ດີ. ໃນອະນາຄົດ, ຂ້ານ້ອຍຈະພະຍາຍາມສະແຫວງຫາຄວາມຈິງໃນທຸກສິ່ງ, ປະຕິບັດດ້ວຍຫຼັກການ ແລະ ເປັນຄົນທີ່ຊື່ສັດ ເພື່ອເຮັດໃຫ້ພຣະເຈົ້າພໍໃຈ.


18. ການຖືກທຳຮ້າຍໂດຍຄວາມເຂົ້າໃຈຜິດ ແລະ ການຕັ້ງທ່າລະວັງຂອງຂ້ອຍ

ໂດຍ ຊູ່ຊິງ, ຈີນ

ເມື່ອບໍ່ດົນມານີ້, ຜູ້ນໍາຄຣິດຕະຈັກຂອງພວກເຮົາໄດ້ສູນເສຍຕໍາແໜ່ງຂອງລາວ ເພາະລາວບໍ່ໄດ້ສະແຫວງຫາຄວາມຈິງ ຫຼື ເຮັດວຽກຕົວຈິງ ແລະ ອ້າຍເອື້ອຍນ້ອງຄົນອື່ນໆກໍເລືອກຂ້ອຍໃຫ້ເຂົ້າມາແທນທີ່ລາວ. ຜົນຂອງການເລືອກຕັ້ງເຮັດໃຫ້ຂ້ອຍກັງວົນ. ການເປັນຜູ້ນຳຈຳເປັນຕ້ອງມີຄວາມເຂົ້າໃຈກ່ຽວກັບຄວາມຈິງ ແລະ ຄວາມສາມາດໃນການແກ້ໄຂຄວາມຫຍຸ້ງຍາກຂອງຄົນອື່ນໃນການເຂົ້າສູ່ຊີວິດຂອງພວກເຂົາ. ມັນຍັງໝາຍເຖິງການຮັບພາລະ ແລະ ການປະຕິບັດວຽກງານຕົວຈິງ. ຂ້ອຍເຄີຍຮັບໃຊ້ເປັນຜູ້ນໍາສອງສາມເທື່ອກ່ອນໜ້ານີ້, ແຕ່ກໍຈົບລົງດ້ວຍການຖືກແທນທີ່ ເພາະຂ້ອຍກໍາລັງສະແຫວງຫາຊື່ ແລະ ສະຖານະ ແລະ ລົ້ມເຫຼວທີ່ຈະເຮັດວຽກງານຕົວຈິງ. ຂ້ອຍຮູ້ວ່າ ຖ້າຂ້ອຍບໍ່ໄດ້ເຮັດວຽກຂອງຂ້ອຍເປັນຢ່າງດີໃນເວລານີ້, ນອກຈາກຈະຂັດຂວາງວຽກງານໃນເຮືອນຂອງພຣະເຈົ້າ ແລະ ທາງເຂົ້າສູ່ຊີວິດຂອງສະມາຊິກໃນຄຣິດຕະຈັກ, ຢ່າງດີທີ່ສຸດ ຂ້ອຍຈະຖືກປົດອອກ ແລະ ທີ່ຮ້າຍແຮງທີ່ສຸດ ຂ້ອຍສາມາດຖືກເປີດໂປງ ແລະ ກໍາຈັດໄດ້. ຂ້ອຍບໍ່ມີຄວາມສົນໃຈໃນການເປັນຜູ້ນຳອີກ, ໃນການສະແຫວງຫາສະຖານະທີ່ສູງສົ່ງກວ່າ; ຂ້ອຍພຽງແຕ່ຕ້ອງການກົ້ມຫົວຂອງຂ້ອຍລົງ ແລະ ເຮັດໜ້າທີ່ຂອງຂ້ອຍຢ່າງຖືກຕ້ອງ. ສະນັ້ນ, ຂ້ອຍຈຶ່ງປະຕິເສດມັນໃນທັນທີ ໂດຍເວົ້າວ່າ “ບໍ່, ຂ້ອຍບໍ່ເໝາະສົມກັບໜ້າວຽກ” ແລະ ຫາຂໍ້ອ້າງທຸກປະເພດ. ຂ້ອຍຮູ້ສຶກໝັ້ນໃຈວ່າ ນັ້ນເປັນສິ່ງທີ່ສົມເຫດສົມຜົນ ແລະ ທີ່ຕະໜັກຕົນເອງທີ່ຄວນເຮັດ, ແຕ່ເມື່ອໄດ້ໂອ້ລົມໃນພາຍຫຼັງກັບອ້າຍເອື້ອຍນ້ອງເທົ່ານັ້ນ ຂ້ອຍຈຶ່ງຮູ້ວ່າການລັງເລທີ່ຈະຮັບບົດບາດການເປັນຜູ້ນຳເປັນຍ້ອນຂ້ອຍຢູ່ພາຍໃຕ້ການຄວບຄຸມຂອງພິດຊາຕານ ເຊັ່ນ: “ຍິ່ງພວກເຂົາຍິ່ງໃຫຍ່ເທົ່າໃດ, ພວກເຂົາກໍ່ຍິ່ງລົ້ມລົງຍາກເທົ່າໃດ” ແລະ “ມັນໂດດດ່ຽວຢູ່ເທິງສຸດ”. ຂ້ອຍຮູ້ສຶກຄືກັບວ່າ ການເປັນຜູ້ນໍາເປັນສິ່ງທີ່ອັນຕະລາຍ, ມັນຈະເຮັດໃຫ້ຂ້ອຍມີຄວາມສ່ຽງທີ່ຈະຖືກເປີດໂປງ ແລະ ຖືກກໍາຈັດໃນທຸກຊ່ວງເວລາ. ຂ້ອຍເຂົ້າໃຈໃນຫຼັກການວ່າການທີ່ຂ້ອຍຮັບເອົາມັນບໍ່ສອດຄ່ອງກັບຄວາມຈິງ ແລະ ຂ້ອຍຍອມຮັບໜ້າທີ່ການເປັນຜູ້ນໍາ, ແຕ່ຂ້ອຍບໍ່ສາມາດສັ່ນຄວາມກະວົນກະວາຍຂອງຂ້ອຍທີ່ຢູ່ອ້ອມຮອບໜ້າທີ່ຂອງຂ້ອຍອອກໄດ້ ເພາະວ່າຂ້ອຍບໍ່ໄດ້ແກ້ໄຂສະພາວະນັ້ນຂອງຂ້ອຍ. ຂ້ອຍຢ້ານວ່າຈະປະຕິບັດທີ່ບໍ່ດີ ແລະ ຖືກປົດອອກ ແລະ ຖືກກຳຈັດ, ສະນັ້ນ ຂ້ອຍຈຶ່ງດຳລົງຊີວິດຢູ່ໃນສະພາບການທີ່ຕັ້ງທ່າລະວັງ ແລະ ເຂົ້າໃຈຜິດ. ໃນຊ່ວງເວລານັ້ນ, ສະພາວະຂອງຂ້ອຍພຽງແຕ່ສືບຕໍ່ເສື່ອມໂຊມລົງ; ຄຳອະທິຖານຂອງຂ້ອຍບໍ່ໄດ້ຮັບການດົນບັນດານ, ຂ້ອຍບໍ່ໄດ້ຮັບແສງສະຫວ່າງໃດໜຶ່ງຈາກການອ່ານພຣະທຳຂອງພຣະເຈົ້າ ແລະ ຂ້ອຍບໍ່ສາມາດຮວບຮວມຄວາມກະຕືລືລົ້ນໃດໜຶ່ງສຳລັບໜ້າທີ່ຂອງຂ້ອຍ. ຂ້ອຍດຳລົງຊີວິດຢູ່ໃນຄວາມມຶນງົງທັງສິ້ນ. ໃນຄວາມເຈັບປວດຂອງຂ້ອຍ, ຂ້ອຍຮ້ອງຫາພຣະເຈົ້າວ່າ: “ໂອ ພຣະເຈົ້າ! ຂ້ານ້ອຍກະບົດຫຼາຍ; ຂ້ານ້ອຍບໍ່ສາມາດຍອມຢູ່ຕໍ່ໜ້າໜ້າທີ່ນີ້ີ. ກະລຸນາຊີ້ນຳຂ້ານ້ອຍ, ເຮັດໃຫ້ຂ້ານ້ອຍຮູ້ຕົນເອງ ແລະ ເຊື່ອຟັງ”.

ຂ້ອຍອ່ານຂໍ້ຄວາມນີ້ໃນພຣະທຳຂອງພຣະເຈົ້າຫຼັງຈາກຄຳອະທິຖານຂອງຂ້ອຍ: “ເຮົາພໍໃຈໃນຄົນທີ່ບໍ່ມີຄວາມສົງໄສກ່ຽວກັບຄົນອື່ນ ແລະ ເຮົາມັກຄົນທີ່ຍອມຮັບຄວາມຈິງດ້ວຍຄວາມເຕັມໃຈ; ສຳລັບມະນຸດສອງປະເພດນີ້ ເຮົາສະແດງຄວາມຫ່ວງໃຍຢ່າງໃຫຍ່ຫຼວງ ຍ້ອນໃນສາຍຕາຂອງເຮົາ ພວກເຂົາເປັນມະນຸດທີ່ຊື່ສັດ. ຖ້າເຈົ້າເປັນຄົນຫຼອກລວງ ແລ້ວເຈົ້າກໍຈະມີຫົວໃຈທີ່ບໍ່ເຊື່ອໃຜ ແລະ ສົງໄສຕໍ່ທຸກຄົນ ແລະ ທຸກເລື່ອງ ແລະ ດ້ວຍເຫດນັ້ນ ຄວາມເຊື່ອທີ່ເຈົ້າມີຕໍ່ເຮົາແມ່ນເກີດຂຶ້ນເທິງພື້ນຖານຂອງຄວາມສົງໄສ. ເຮົາບໍ່ສາມາດຮັບຮູ້ຄວາມເຊື່ອດັ່ງກ່າວໄດ້. ການຂາດຄວາມເຊື່ອທີ່ແທ້ຈິງ ເຈົ້າກໍຈະຍິ່ງປາສະຈາກຄວາມຮັກທີ່ແທ້ຈິງ. ແລ້ວຖ້າເຈົ້າສາມາດສົງໄສພຣະເຈົ້າ ແລະ ຄາດເດົາກ່ຽວກັບພຣະອົງຕາມໃຈມັກ ແລ້ວເຈົ້າກໍເປັນຄົນທີ່ຫຼອກລວງທີ່ສຸດຢ່າງບໍ່ຕ້ອງສົງໄສ. ເຈົ້າຄາດຄະເນວ່າ ພຣະເຈົ້າສາມາດເປັນຄືກັບມະນຸດໄດ້ ຫຼື ບໍ່: ນັ້ນ ຄືຄວາມຜິດບາບທີ່ຍົກໂທດໃຫ້ບໍ່ໄດ້, ເປັນຄົນທີ່ມີບຸກຄະລິກຕໍ່າ, ປາສະຈາກຄວາມຍຸຕິທຳ ແລະ ເຫດຜົນ, ຂາດຄວາມສຳນຶກແຫ່ງຄວາມຊອບທໍາ, ຕົກຢູ່ໃນກົນລະຍຸດທີ່ຊົ່ວຊ້າ, ມີເລ່ລ່ຽມ ແລະ ສະຫຼາດແກມໂກງ, ເປັນທີ່ພໍໃຈຂອງສິ່ງຊົ່ວຮ້າຍ ແລະ ຄວາມມືດມົງ ແລະ ອື່ນໆອີກ. ເຫດຜົນທີ່ມະນຸດມີຄວາມຄິດດັ່ງກ່າວບໍ່ແມ່ນຍ້ອນມະນຸດບໍ່ມີຄວາມຮູ້ແມ່ນແຕ່ໜ້ອຍດຽວກ່ຽວກັບພຣະເຈົ້າບໍ? ຄວາມເຊື່ອປະເພດນີ້ບໍ່ມີຫຍັງນອກຈາກຄວາມຜິດບາບ! ເຖິງກັບມີບາງຄົນທີ່ເຊື່ອວ່າ ຄົນທີ່ເຮັດໃຫ້ເຮົາພໍໃຈແມ່ນຄົນປະຈົບປະແຈງ ແລະ ຄົນລູບແຂ່ງເລຍຂາແທ້ໆ ແລະ ຄົນທີ່ບໍ່ມີທັກສະດັ່ງກ່າວກໍຈະບໍ່ຖືກຕ້ອນຮັບໃນເຮືອນຂອງພຣະເຈົ້າ ແລະ ຈະສູນເສຍຕໍາແໜ່ງຂອງພວກເຂົາໃນທີ່ນັ້ນ. ສິ່ງນີ້ແມ່ນຄວາມຮູ້ທັງໝົດທີ່ພວກເຈົ້າໄດ້ຮັບຫຼັງຈາກຊ່ວງເວລາທີ່ຜ່ານມາບໍ? ນີ້ແມ່ນສິ່ງທີ່ພວກເຈົ້າໄດ້ຮັບບໍ? ແລ້ວຄວາມຮູ້ຂອງພວກເຈົ້າທີ່ກ່ຽວກັບເຮົາບໍ່ໄດ້ຢຸດຕິລົງພຽງທີ່ຄວາມເຂົ້າໃຈຜິດເຫຼົ່ານີ້; ຮ້າຍແຮງໄປກວ່ານັ້ນກໍຄືການໝິ່ນປະໝາດທີ່ພວກເຈົ້າມີຕໍ່ພຣະວິນຍານຂອງພຣະເຈົ້າ ແລະ ການປະນາມສະຫວັນ. ນີ້ຄືເຫດຜົນທີ່ເຮົາເວົ້າວ່າ ຄວາມເຊື່ອປະເພດດັ່ງກ່າວຂອງພວກເຈົ້າຈະພຽງແຕ່ເຮັດໃຫ້ພວກເຈົ້າຫ່າງເຫີນຈາກເຮົາ ແລະ ຕໍ່ຕ້ານເຮົາຫຼາຍຍິ່ງຂຶ້ນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ວິທີທີ່ຈະຮູ້ຈັກພຣະເຈົ້າເທິງແຜ່ນດິນໂລກ). ພຣະທຳແຫ່ງການພິພາກສາ ແລະ ການເປີດເຜີຍຂອງພຣະເຈົ້າໂຈມຕີຄວາມຢ້ານກົວໃນຫົວໃຈຂອງຂ້ອຍ ໂດຍສະເພາະໃນສ່ວນທີ່ພຣະອົງເວົ້າວ່າ “ແລ້ວຄວາມຮູ້ຂອງພວກເຈົ້າທີ່ກ່ຽວກັບເຮົາບໍ່ໄດ້ຢຸດຕິລົງພຽງທີ່ຄວາມເຂົ້າໃຈຜິດເຫຼົ່ານີ້; ຮ້າຍແຮງໄປກວ່ານັ້ນກໍຄືການໝິ່ນປະໝາດທີ່ພວກເຈົ້າມີຕໍ່ພຣະວິນຍານຂອງພຣະເຈົ້າ ແລະ ການປະນາມສະຫວັນ”. ນັ້ນເປັນສິ່ງທີ່ສະເທືອນຄວາມຮູ້ສຶກສຳລັບຂ້ອຍຫຼາຍ. ການຢູ່ໃນສະພາວະແຫ່ງການປ້ອງກັນ ແລະ ການຫຼົງຜິດນັ້ນຄືການທີ່ຂ້ອຍຕໍ່ຕ້ານ ແລະ ໝິ່ນປະໝາດພຣະເຈົ້າ. ຂ້ອຍຄິດວ່າ ຕະຫຼອດເວລາເຫຼົ່ານັ້ນ ຂ້ອຍຖືກປົດຈາກບົດບາດການເປັນຜູ້ນໍາໄດ້ແນວໃດ, ມັນເປັນເພາະຂ້ອຍບໍ່ໄດ້ສະແຫວງຫາຄວາມຈິງ, ແຕ່ຂ້ອຍພຽງໄລ່ຕາມຊື່ ແລະ ສະຖານະເທົ່ານັ້ນ, ພະຍາຍາມເຮັດໃຫ້ຜູ້ຄົນເຊີດຊູຂ້ອຍ ແລະ ນັບຖືຂ້ອຍ. ຂ້ອຍຢູ່ໃນເສັ້ນທາງທີ່ຂັດກັບພຣະເຈົ້າ. ຫຼັງຈາກທີ່ໄດ້ຖືກປົດອອກຈາກຕໍາແໜ່ງຂອງຂ້ອຍ, ມັນຄືພຣະທຳຂອງພຣະເຈົ້າທີ່ນໍາພາຂ້ອຍໃຫ້ເຂົ້າໃຈຄວາມປະສົງຂອງພຣະອົງ; ມັນຄືພຣະທຳຂອງພຣະເຈົ້າທີ່ຊີ້ນໍາຂ້ອຍອອກຈາກຄວາມລົ້ມເຫຼວ ແລະ ຄວາມຄິດລົບຂອງຂ້ອຍ. ແມ່ນແຕ່ຫຼັງຈາກນັ້ນ, ພຣະເຈົ້າຍັງໃຫ້ໂອກາດຂ້ອຍສືບຕໍ່ເຮັດໜ້າທີ່ຂອງຂ້ອຍ ເພື່ອສະແຫວງຫາຄວາມຈິງ ແລະ ຮັບເອົາຄວາມລອດພົ້ນຂອງພຣະອົງໃນລະຫວ່າງທີ່ປະຕິບັດໜ້າທີ່ຂອງຂ້ອຍ. ຂ້ອຍຮູ້ວ່າພຣະເຈົ້າບໍ່ມີເຈດຕະນາຈະເປີດໂປງ ແລະ ກໍາຈັດຂ້ອຍ, ແຕ່ຂ້ອຍເຕັມໄປດ້ວຍການຄາດເດົາ ແລະ ຄວາມສົງໄສ, ຄິດວ່າພຣະເຈົ້າຈະໃຊ້ການບໍລິການຂອງຂ້ອຍໃນຖານະທີ່ເປັນຜູ້ນໍາເພື່ອເປີດໂປງ ແລະ ກໍາຈັດຂ້ອຍຖິ້ມ. ນັ້ນຄືຄວາມເຂົ້າໃຈຜິດທັງສິ້ນກ່ຽວກັບພຣະເຈົ້າ, ມັນຄືການໝິ່ນປະໝາດ! ໃນທີ່ສຸດ ສິ່ງນີ້ກໍກະຕຸ້ນຫົວໃຈທີ່ກະບົດຂອງຂ້ອຍໜ້ອຍໜຶ່ງ ແລະ ຂ້ອຍເຫັນວ່າ ເຖິງວ່າຂ້ອຍຈະຖືກປົດສອງສາມຄັ້ງ, ຂ້ອຍກໍບໍ່ເຄີຍໃຊ້ປະສົບການເຫຼົ່ານັ້ນໃຫ້ເປັນໂອກາດໃນການສະແຫວງຫາຄວາມຈິງ ແລະ ໄຕ່ຕອງກ່ຽວກັບຕົນເອງ. ກົງກັນຂ້າມ, ຄວາມເຂົ້າໃຈຜິດຂອງຂ້ອຍກ່ຽວກັບພຣະເຈົ້າ ແລະ ການຕັ້ງທ່າລະວັງຂອງຂ້ອຍແມ່ນເພີ່ມຂຶ້ນ. ຂ້ອຍເຕັມໄປດ້ວຍຄວາມຮູ້ສຶກຜິດ ແລະ ເສຍໃຈ.

ຂ້ອຍໄດ້ອ່ານອີກຂໍ້ຄວາມໃນພຣະທຳຂອງພຣະເຈົ້າຫຼັງຈາກນັ້ນ: “ໃນຊ່ວງເວລາທີ່ຄົນເສື່ອມຊາມໄດ້ຮັບສະຖານະ, ບໍ່ວ່າພວກເຂົາຈະເປັນໃຜກໍຕາມ, ຕໍ່ມາພວກເຂົາກາຍເປັນຜູ້ຕໍ່ຕ້ານພຣະຄຣິດບໍ? (ຖ້າພວກເຂົາບໍ່ສະແຫວງຫາຄວາມຈິງ, ພວກເຂົາກໍຈະກາຍເປັນຜູ້ຕໍ່ຕ້ານພຣະຄຣິດ, ແຕ່ຖ້າພວກເຂົາສະແຫວງຫາຄວາມຈິງ, ພວກເຂົາກໍຈະບໍ່ກາຍເປັນຜູ້ຕໍ່ຕ້ານພຣະຄຣິດ). ສິ່ງນີ້ບໍ່ແມ່ນຄວາມເດັດຂາດເລີຍ. ສະນັ້ນ, ບັນດາຜູ້ທີ່ຍ່າງບົນເສັ້ນທາງຂອງຜູ້ຕໍ່ຕ້ານພຣະຄຣິດຍ່າງບົນເສັ້ນທາງນັ້ນຍ້ອນສະຖານະບໍ? ສິ່ງນັ້ນເກີດຂຶ້ນເມື່ອຜູ້ຄົນບໍ່ຍ່າງບົນເສັ້ນທາງທີ່ຖືກຕ້ອງ. ພວກເຂົາມີເສັ້ນທາງທີ່ດີໃຫ້ຍ່າງຕາມ, ແຕ່ພວກເຂົາບໍ່ຍ່າງຕາມມັນ; ກົງກັນຂ້າມ, ພວກເຂົາຢືນຢັນທີ່ຈະຍ່າງບົນເສັ້ນທາງທີ່ຊົ່ວຮ້າຍ. ນີ້ແມ່ນຄ້າຍຄືກັນກັບວິທີການທີ່ຄົນກິນ: ບາງຄົນບໍ່ຍອມບໍລິໂພກອາຫານທີ່ບຳລຸງລ້ຽງຮ່າງກາຍ ແລະ ຄ້ຳຈູນການມີຊີວິດແບບປົກກະຕິຂອງພວກເຂົາ, ແຕ່ກົງກັນຂ້າມ ກັບຢືນຢັນທີ່ຈະບໍລິໂພກສິ່ງທີ່ທໍາຮ້າຍພວກເຂົາ, ເຊິ່ງໃນທີ່ສຸດກໍຈະເຮັດໃຫ້ຕົວເອງຊຸດໂຊມລົງ. ນີ້ບໍ່ແມ່ນທາງເລືອກຂອງພວກເຂົາເອງບໍ? ບາງຄົນທີ່ເຄີຍເປັນຜູ້ນຳ ແລະ ຖືກກຳຈັດຫຼັງຈາກນັ້ນໄດ້ເຜີຍແຜ່ຫຍັງອອກໄປ? ‘ຈົ່ງຢ່າເປັນຜູ້ນຳ ແລະ ຢ່າປ່ອຍໃຫ້ຕົວເອງໄດ້ຮັບສະຖານະ. ຄົນຕົກຢູ່ໃນອັນຕະລາຍໃນເວລາທີ່ພວກເຂົາໄດ້ຮັບສະຖານະໃດໜຶ່ງ ແລະ ພຣະເຈົ້າຈະເປີດໂປງພວກເຂົາ! ເມື່ອພວກເຂົາຖືກເປີດໂປງ, ພວກເຂົາຈະບໍ່ຄູ່ຄວນແມ່ນແຕ່ເປັນຜູ້ເຊື່ອທຳມະດາ ແລະ ຈະບໍ່ມີໂອກາດໃດອີກຕໍ່ໄປ’. ຈະເວົ້າວ່າສິ່ງນັ້ນເປັນສິ່ງປະເພດໃດ? ຢ່າງດີທີ່ສຸດ, ມັນສະແດງເຖິງຄວາມເຂົ້າໃຈຜິດກ່ຽວກັບພຣະເຈົ້າ; ຢ່າງຮ້າຍທີ່ສຸດ, ມັນເປັນການໝິ່ນປະໝາດພຣະອົງ. ຖ້າເຈົ້າບໍ່ຍ່າງບົນເສັ້ນທາງທີ່ຖືກຕ້ອງ, ບໍ່ສະແຫວງຫາຄວາມຈິງ ແລະ ບໍ່ເດີນຕາມທາງຂອງພຣະເຈົ້າ, ແຕ່ກົງກັນຂ້າມ ເຈົ້າຢືນຢັນທີ່ຈະໄປຕາມເສັ້ນທາງຂອງຜູ້ຕໍ່ຕ້ານພຣະຄຣິດ ແລະ ຈົບລົງບົນເສັ້ນທາງຂອງໂປໂລ, ໃນທີ່ສຸດກໍ່ພົບກັບຜົນຮັບດຽວກັນ, ຈຸດຈົບດຽວກັນຄືກັບໂປໂລ, ຍັງຕຳນິພຣະເຈົ້າ ແລະ ເວົ້າວ່າການພິພາກສາຂອງພຣະເຈົ້ານັ້ນບໍ່ຊອບທຳ, ແລ້ວເຈົ້າບໍ່ແມ່ນບົດຄວາມທີ່ແທ້ຈິງຂອງຜູ້ຕໍ່ຕ້ານພຣະຄຣິດບໍ? ພຶດຕິກໍາດັ່ງກ່າວຖືກສາບແຊ່ງ!” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີການແກ້ໄຂການລໍ້ລວງ ແລະ ພັນທະນາການຂອງສະຖານະ). ຂໍ້ຄວາມນີ້ໃນພຣະທຳຂອງພຣະເຈົ້າສະແດງໃຫ້ຂ້ອຍເຫັນວ່າ ເມື່ອຜູ້ຄົນເດີນໄປຕາມເສັ້ນທາງຂອງຜູ້ຕໍ່ຕ້ານພຣະຄຣິດ ແລະ ຖືກກຳຈັດ, ມັນບໍ່ແມ່ນຍ້ອນວ່າພວກເຂົາທຳລາຍດ້ວຍກັບດັກຂອງສະຖານະ. ມັນຖືກຝັງໄວ້ໃນຄວາມລົ້ມເຫຼວທີ່ຈະສະແຫວງຫາຄວາມຈິງ; ມັນຖືກຝັງໄວ້ໃນການສະແຫວງຫາຊື່ສຽງ ແລະ ຜົນປະໂຫຍດຢູ່ສະເໝີ, ໃນການໂອ້ອວດ ແລະ ການຕ້ອງການຮັບເອົາການຍ້ອງຍໍ, ບາງຄັ້ງເຖິງກັບຢູ່ໃນຈຸດທີ່ເຮັດສິ່ງຊົ່ວຮ້າຍ ແລະ ຂັດຂວາງວຽກງານຂອງຄຣິດຕະຈັກ. ລອງເບິ່ງໃກ້ໆ, ຂ້ອຍໄດ້ເຫັນວ່າຄວາມລົ້ມເຫລວທີ່ຜ່ານມາຂອງຂ້ອຍບໍ່ໄດ້ເປັນຍ້ອນຕໍາແຫນ່ງຂອງຂ້ອຍ, ແຕ່ເປັນເພາະຂ້ອຍມີອຸປະນິໄສທີ່ອວດດີ ແລະ ບໍ່ໄດ້ສະແຫວງຫາຄວາມຈິງໃນໜ້າທີ່ຂອງຂ້ອຍ. ກົງກັນຂ້າມ, ຂ້ອຍກຳລັງສະແຫວງຫາຊື່ ແລະ ສະຖານະ ແລະ ບໍ່ໄດ້ເຊີດຊູໜ້າທີ່ຂອງຂ້ອຍຢ່າງຖືກຕ້ອງ. ອ້າຍເອື້ອຍນ້ອງຄົນອື່ນອີກຫຼາຍຄົນມີຕຳແໜ່ງຂອງຜູ້ນໍາເຊັ່ນກັນ, ແຕ່ພວກເຂົາໄດ້ເດີນໄປໃນເສັ້ນທາງທີ່ຖືກຕ້ອງ. ພວກເຂົາໃຫ້ຄວາມສຳຄັນກັບການໄຕ່ຕອງຕົນເອງ ແລະ ການຮູ້ຈັກຕົນເອງ ເມື່ອພວກເຂົາເປີດເຜີຍຄວາມເສື່ອມຊາມ, ປະສົບກັບຄວາມຫຼົ້ມເຫຼວ ຫຼື ກະທຳການຝ່າຝືນ; ພວກເຂົາໃຫ້ຄວາມສຳຄັນກັບການສະແຫວງຫາຄວາມຈິງ ເພື່ອແກ້ໄຂອຸປະນິໄສທີ່ເສື່ອມຊາມຂອງພວກເຂົາເອງ, ເຮັດສິ່ງຕ່າງໆຕາມຄວາມຈິງ-ຫຼັກການ. ພວກເຂົາຍັງປະສົບຜົນສຳເລັດຫຼາຍຂຶ້ນເລື້ອຍໆໃນວຽກງານຂອງພວກເຂົາຕະຫຼອດເວລາ. ການມີສະຖານະສະແດງໃຫ້ເຫັນເຖິງທາດແທ້ຂອງຄົນໆໜຶ່ງແທ້ໆ. ສຳລັບບາງຄົນທີ່ສະແຫວງຫາຄວາມຈິງ, ບໍ່ວ່າພວກເຂົາຈະມີຕໍາແໜ່ງທີ່ສູງສໍ່າໃດກໍຕາມ, ພວກເຂົາຈະບໍ່ຖືກກະຕຸ້ນໃຫ້ເຮັດສິ່ງທີ່ຊົ່ວຮ້າຍ, ແຕ່ສຳລັບຄົນທີ່ບໍ່ສະແຫວງຫາຄວາມຈິງ, ພວກເຂົາຈະຖືກກຳຈັດໃນທີ່ສຸດ ເຖິງແມ່ນວ່າພວກເຂົາບໍ່ໄດ້ຢູ່ໃນຕໍາແໜ່ງທີ່ມີອຳນາດ. ການຮັບເອົາຄວາມເຂົ້າໃຈກ່ຽວກັບທຸກສິ່ງນີ້ຍັງຊ່ວຍໃຫ້ຂ້ອຍຮັບຮູ້ວ່າເປັນຫຍັງຂ້ອຍຈຶ່ງຕໍ່ຕ້ານການຖືກເລືອກໃຫ້ເປັນຜູ້ນໍາຫຼາຍ ແລະ ເປັນຫຍັງຂ້ອຍຈຶ່ງມີຂໍ້ອ້າງທີ່ຈະບໍ່ຮັບເອົາໜ້າທີ່ນັ້ນ. ຫຼັກໆແລ້ວ ມັນເປັນເພາະວ່າ ເຖິງແມ່ນວ່າຫຼັງຈາກການຖືກປົດສອງສາມຄັ້ງ, ຂ້ອຍຍັງບໍ່ໄດ້ສະແຫວງຫາຄວາມຈິງ ຫຼື ໄຕ່ຕອງເຖິງຮາກຂອງຄວາມລົ້ມເຫຼວຂອງຂ້ອຍ, ແຕ່ກົງກັນຂ້າມ ຂ້ອຍຄິດວ່າມັນຄືສະຖານະທີ່ຂ້ອຍມີ ເຊິ່ງເຮັດໃຫ້ຂ້ອຍສະດຸດລົ້ມຄັ້ງແລ້ວຄັ້ງເລົ່າ. ຂ້ອຍຍັງຍຶດຕິດກັບຄວາມເຊື່ອຜິດໆ ເຊັ່ນ: “ຍິ່ງພວກເຂົາຍິ່ງໃຫຍ່ເທົ່າໃດ, ພວກເຂົາກໍ່ຍິ່ງລົ້ມລົງຍາກເທົ່າໃດ” ແລະ “ມັນໂດດດ່ຽວຢູ່ເທິງສຸດ” ຄືກັບວ່າພວກມັນເປັນຄວາມຈິງ. ດັ່ງນັ້ນ ເມື່ອອ້າຍເອື້ອຍນ້ອງເລືອກໃຫ້ຂ້ອຍເປັນຜູ້ນໍາອີກຄັ້ງ, ຂ້ອຍຈຶ່ງບໍ່ຍອມ ແລະ ຮັບເອົາມັນຢ່າງມີຄວາມສຸກ, ແຕ່ພັດພະຍາຍາມປົກປ້ອງຕົນເອງແທນ, ຢ້ານວ່າຖ້າຫາກວ່າຂ້ອຍຮັບໃຊ້ເປັນຜູ້ນໍາ ຂ້ອຍຈະຖືກເປີດໂປງ ແລະ ຖືກປົດອີກຄັ້ງ ຫຼື ຂ້ອຍຈະຈົບລົງໂດຍການເຮັດການຊົ່ວຮ້າຍ ແລະ ຖືກຂັບໄລ່. ຂ້ອຍຊ່າງໂງ່ແທ້ໆ!

ຂ້ອຍໄດ້ອ່ານສິ່ງນີ້ຢູ່ໃນພຣະທຳຂອງພຣະເຈົ້າເຊັ່ນກັນ: “ລະຫວ່າງໜ້າທີ່ຂອງມະນຸດ ແລະ ເລື່ອງທີ່ວ່າພວກເຂົາຈະໄດ້ຮັບພອນ ຫຼື ວ່າຄໍາສາບແຊ່ງນັ້ນ ແມ່ນບໍ່ກ່ຽວຂ້ອງກັນ. ໜ້າທີ່ແມ່ນສິ່ງທີ່ມະນຸດຄວນປະຕິບັດ; ມັນແມ່ນວຽກງານທີ່ສະຫວັນສົ່ງມາ ແລະ ບໍ່ຄວນອີງໃສ່ຜົນຕອບແທນ, ເງື່ອນໄຂ ແລະ ເຫດຜົນ. ເມື່ອນັ້ນເທົ່ານັ້ນ ຈຶ່ງຖືວ່າ ເຂົາໄດ້ປະຕິບັດຕໍ່ໜ້າທີ່ຂອງຕົນ. ການໄດ້ຮັບພອນແມ່ນເວລາທີ່ຄົນເຮົາຖືກເຮັດໃຫ້ສົມບູນ ແລະ ມີຄວາມສຸກກັບພອນຂອງພຣະເຈົ້າຫຼັງຈາກໄດ້ປະສົບກັບການພິພາກສາ. ການຖືກສາບແຊ່ງແມ່ນເວລາທີ່ໃຈຂອງບາງຄົນບໍ່ປ່ຽນແປງຫລັງຈາກປະສົບກັບການຂ້ຽນຕີ ແລະ ການພິພາກສາ, ມັນແມ່ນເວລາທີ່ພວກເຂົາບໍ່ໄດ້ປະສົບກັບການຖືກເຮັດໃຫ້ສົມບູນ ນອກຈາກຖືກລົງໂທດ. ແຕ່ຢ່າງໃດກໍຕາມ ບໍ່ວ່າພວກເຂົາຈະໄດ້ຮັບພອນ ຫຼື ຖືກສາບແຊ່ງກໍຕາມ, ສິ່ງມີຊີວິດທີ່ຖືກສ້າງຂຶ້ນກໍຄວນສໍາເລັດໜ້າທີ່ຂອງຕົນ, ປະຕິບັດສິ່ງທີ່ພວກເຂົາຄວນປະຕິບັດ ແລະ ເຮັດໃນສິ່ງທີ່ພວກເຂົາສາມາດເຮັດໄດ້; ນີ້ຄືສິ່ງທີ່ໜ້ອຍທີ່ສຸດທີ່ຄົນທີ່ສະແຫວງຫາພຣະເຈົ້າຄວນເຮັດ. ເຈົ້າບໍ່ຄວນປະຕິບັດໜ້າທີ່ຂອງເຈົ້າພຽງແຕ່ຢາກໄດ້ຮັບພອນ ແລະ ເຈົ້າບໍ່ຄວນປະຕິເສດທີ່ຈະກະທໍາເພາະຢ້ານຖືກສາບແຊ່ງ. ເຮົາຂໍບອກພວກເຈົ້າກ່ຽວກັບສິ່ງນີ້ວ່າ: ການປະຕິບັດໜ້າຂອງມະນຸດແມ່ນສິ່ງທີ່ເຂົາຄວນເຮັດ ແລະ ຖ້າເຂົາບໍ່ສາມາດປະຕິບັດໜ້າທີ່ຂອງຕົນໄດ້ ນັ້ນແມ່ນຄວາມກະບົດຂອງເຂົາ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມແຕກຕ່າງລະຫວ່າງພັນທະກິດຂອງພຣະເຈົ້າຜູ້ບັງເກີດເປັນມະນຸດ ແລະ ໜ້າທີ່ຂອງມະນຸດ). ຂ້ອຍສາມາດເຫັນໄດ້ຈາກພຣະທຳຂອງພຣະເຈົ້າວ່າ ໜ້າທີ່ຂອງຄົນໆໜຶ່ງບໍ່ແມ່ນປັດໄຈທີ່ຕັດສິນໃຈວ່າ ໃນທີ່ສຸດແລ້ວ ພວກເຂົາຈະໄດ້ຮັບພອນ ຫຼື ຖືກສາບແຊ່ງ; ກົງກັນຂ້າມ, ຫຼັກໆແລ້ວ ນັ້ນແມ່ນອີງໃສ່ການທີ່ພວກເຂົາໄດ້ສະແຫວງຫາຄວາມຈິງໃນໜ້າທີ່ຂອງພວກເຂົາ ຫຼື ບໍ່, ພວກເຂົາຈົບລົງດ້ວຍການຮັບເອົາຄວາມຈິງ ແລະ ບັນລຸການປ່ຽນແປງໃນອຸປະນິໄສ ຫຼື ບໍ່. ຂ້ອຍຮູ້ສຶກລະອາຍໃຈເນື່ອງຈາກພຣະທຳຂອງພຣະເຈົ້າ ແລະ ຂ້ອຍເຫັນວ່າໃນຕະຫຼອດປີທັງໝົດທີ່ຂ້ອຍມີຄວາມເຊື່ອ, ຂ້ອຍພຽງແຕ່ໄລ່ຕາມອະນາຄົດ ແລະ ປາຍທາງສ່ວນຕົວຂອງຂ້ອຍຢ່າງບ້າປ່ວງ. ໃນຕອນທໍາອິດ, ຂ້ອຍຄິດວ່າການມີຕໍາແໜ່ງຜູ້ນໍາໃນເຮືອນຂອງພຣະເຈົ້າຈະໄດ້ຮັບຄວາມນັບຖືຈາກຄົນອື່ນ ແລະ ການຮອງຮັບຈາກພຣະເຈົ້າ, ຂ້ອຍຈະຈົບລົງດ້ວຍການໄດ້ຮັບພອນ ແລະ ການມີຈຸດໝາຍປາຍທາງທີ່ດີ. ສິ່ງນັ້ນໄດ້ກະຕຸ້ນໃຫ້ຂ້ອຍເອງພະຍາຍາມຢ່າງກະຕືລືລົ້ນ, ທົນທຸກສຳລັບໜ້າທີ່ຂອງຂ້ອຍ. ແຕ່ຫຼັງຈາກຖືກປົດຫຼາຍຄັ້ງ, ຂ້ອຍກໍຢ້ານທີ່ຈະຖືກເປີດໂປງ ແລະ ຖືກກຳຈັດໃນຖານະເປັນຜູ້ນຳ, ສະນັ້ນ ຂ້ອຍຈຶ່ງລັງເລທີ່ຈະຮັບເອົາໜ້າທີ່ນັ້ນ. ຂ້ອຍຮູ້ວ່າຂ້ອຍກຳລັງເຮັດໜ້າທີ່ຂອງຂ້ອຍໃນວິທີການດຳເນີນການ, ເພື່ອຮັບເອົາຈຸດໝາຍປາຍທາງທີ່ດີຈາກພຣະເຈົ້າ. ຂ້ອຍເຖິງກັບຕ້ອງການໃຫ້ພຣະເຈົ້າຮັບປະກັນເປັນສ່ວນຕົວວ່າຂ້ອຍສາມາດຖືກຊ່ວຍໃຫ້ລອດພົ້ນກ່ອນທີ່ຂ້ອຍຈະເຕັມໃຈເສຍສະຫຼະບາງຢ່າງ ແລະ ສະຫຼະຄວາມພະຍາຍາມບາງຢ່າງ. ຂ້ອຍປະຕິເສດການຝາກຝັງຂອງພຣະເຈົ້າສຳລັບຂ້ອຍ ເພື່ອປົກປ້ອງຕົນເອງ, ບິດເບືອນເຫດຜົນ ແລະ ຊອກຫາຂໍ້ອ້າງ ໂດຍເວົ້າວ່າຂ້ອຍຢ້ານທີ່ຈະຂວາງຫົນທາງຂອງວຽກງານໃນຄຣິດຕະຈັກ. ຂ້ອຍເຖິງກັບຄິດວ່າຂ້ອຍມີເຫດຜົນຢ່າງສົມບູນ, ມັນກົງກັນຂ້າມຢ່າງສິ້ນເຊີງ! ໃນຈຸດນັ້ນ, ຂ້ອຍຮູ້ສຶກບໍ່ດີຫຼາຍ ເມື່ອຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ການປະຕິບັດໜ້າຂອງມະນຸດແມ່ນສິ່ງທີ່ເຂົາຄວນເຮັດ ແລະ ຖ້າເຂົາບໍ່ສາມາດປະຕິບັດໜ້າທີ່ຂອງຕົນໄດ້ ນັ້ນແມ່ນຄວາມກະບົດຂອງເຂົາ”. ມັນເປັນພຽງແຕ່ຂໍ້ແທ້ຈິງທີ່ວ່າ ຂ້ອຍຂາດຄວາມຈິງ-ຄວາມເປັນຈິງ ແລະ ວຸດທິພາວະຂອງຂ້ອຍມີບໍ່ພຽງພໍ. ການທີ່ພຣະເຈົ້າມອບໂອກາດໃຫ້ຂ້ອຍໄດ້ເຮັດໜ້າທີ່ເປັນຜູ້ນໍາບໍ່ແມ່ນເພາະວ່າຂ້ອຍສາມາດທີ່ຈະຮັບບົດບາດນັ້ນ, ແຕ່ມີຄວາມຫວັງວ່າຂ້ອຍຈະສະແຫວງຫາຄວາມຈິງຜ່ານການປະຕິບັດໜ້າທີ່ຂອງຂ້ອຍ, ຂ້ອຍຈະແກ້ໄຂຂໍ້ບົກຜ່ອງສ່ວນຕົວຂອງຂ້ອຍ ແລະ ສາມາດປະຕິບັດໜ້າທີ່ຂອງຂ້ອຍໃຫ້ເປັນທີ່ພໍໃຈ. ແຕ່ກົງກັນຂ້າມ, ຂ້ອຍເຫັນແກ່ຕົວ ແລະ ເປັນຕາລັງກຽດ, ພຽງແຕ່ຄິດເຖິງຕົນເອງ, ຢ້ານວ່າຖ້າຂ້ອຍຖືກເປີດໂປງ ແລະ ຖືກປ່ຽນແທນໃນຖານະຜູ້ນຳ, ຂ້ອຍຈະສູນເສຍຜົນໄດ້ຮັບ ແລະ ຈຸດໝາຍປາຍທາງທີ່ດີ. ແລ້ວດ້ວຍເຫດນັ້ນ ຂ້ອຍຈຶ່ງໃຊ້ສະໝອງຂອງຂ້ອຍຢ່າງໜັກເພື່ອອອກຈາກມັນ. ຂ້ອຍກະບົດຢ່າງບໍ່ໜ້າເຊື່ອ, ຂ້ອຍຈະສາມາດອ້າງວ່າມີການຍອມຕໍ່ພຣະເຈົ້າແມ່ນແຕ່ໜ້ອຍດຽວໄດ້ແນວໃດ?

ຂ້ອຍໄດ້ອ່ານຂໍ້ຄວາມອີກສອງສາມຂໍ້ໃນພຣະທຳຂອງພຣະເຈົ້າໃນການສະແຫວງຫາຂອງຂ້ອຍ. “ພາລະກິດຂອງເປໂຕແມ່ນການປະຕິບັດໜ້າທີ່ຂອງສິ່ງທີ່ຖືກສ້າງຂອງພຣະເຈົ້າ. ລາວບໍ່ໄດ້ປະຕິບັດພາລະກິດໃນບົດບາດຂອງອັກຄະສາວົກ, ແຕ່ໃນເສັ້ນທາງຂອງການສະແຫວງຫາຄວາມຮັກສໍາລັບພຣະເຈົ້າ. ເສັ້ນທາງແຫ່ງພາລະກິດຂອງໂປໂລແມ່ນປະກອບດ້ວຍການສະແຫວງຫາເພື່ອຜົນປະໂຫຍດສ່ວນຕົວຂອງລາວ: ການສະແຫວງຫາຂອງລາວແມ່ນບໍ່ໄດ້ເຫັນແກ່ຫຍັງເລີຍ ນອກຈາກຄວາມຫວັງສຳລັບອະນາຄົດຂອງລາວ ແລະ ຄວາມປາຖະໜາສຳລັບຈຸດໝາຍປາຍທາງທີ່ດີ. ລາວບໍ່ຍອມຮັບເອົາການຫຼໍ່ຫຼອມໃນລະຫວ່າງປະຕິບັດພາລະກິດຂອງລາວ ຫຼື ລາວບໍ່ຍອມຮັບເອົາການລິຮານ ແລະ ການຈັດການ. ລາວເຊື່ອວ່າ ຕາບໃດທີ່ພາລະກິດທີ່ລາວເຮັດນັ້ນສອດຄ່ອງກັບຄວາມປະສົງຂອງພຣະເຈົ້າ ແລະ ທຸກສິ່ງທີ່ລາວເຮັດນັ້ນເປັນທີ່ພໍໃຈພຣະເຈົ້າ, ແລ້ວໃນທີ່ສຸດ ລາງວັນກໍຈະເປັນຂອງລາວ. ບໍ່ມີປະສົບການສ່ວນຕົວໃນພາລະກິດຂອງລາວ, ພາລະກິດນັ້ນແມ່ນລ້ວນແລ້ວແຕ່ເພື່ອຕົວມັນເອງ ແລະ ບໍ່ໄດ້ປະຕິບັດໃນທ່າມກາງການສະແຫວງຫາເພື່ອປ່ຽນແປງ. ທຸກສິ່ງທີ່ຢູ່ໃນພາລະກິດຂອງລາວແມ່ນປະຕິບັດໃນຮູບແບບທຸລະກິດ, ມັນບໍ່ໄດ້ປະຕິບັດໃນຮູບແບບໜ້າທີ່ ຫຼື ການຍິນຍອມຂອງສິ່ງທີ່ຖືກສ້າງຂອງພຣະເຈົ້າ. ໃນລະຫວ່າງເສັ້ນທາງແຫ່ງພາລະກິດຂອງໂປໂລນັ້ນ, ບໍ່ມີການປ່ຽນແປງໃນອຸປະນິໄສເດີມຂອງລາວ. ພາລະກິດຂອງລາວແມ່ນເປັນການບໍລິການຄົນອື່ນເທົ່ານັ້ນ ແລະ ບໍ່ສາມາດນໍາການປ່ຽນແປງມາສູ່ອຸປະນິໄສຂອງລາວໄດ້. ໂປໂລປະຕິບັດພາລະກິດຂອງລາວໂດຍກົງ ໂດຍບໍ່ໄດ້ຖືກເຮັດໃຫ້ສົມບູນ ຫຼື ຖືກຈັດການ ແຕ່ລາວຖືກຜັກດັນໂດຍລາງວັນ. ເປໂຕແມ່ນແຕກຕ່າງ: ລາວເປັນຄົນທີ່ຜະເຊີນກັບການລິຮານ ແລະ ການຈັດການ ແລະ ໄດ້ຜະເຊີນກັບການຫຼໍ່ຫຼອມ. ໂດຍພື້ນຖານແລ້ວ ຈຸດປະສົງ ແລະ ແຮງຜັກດັນຂອງພາລະກິດຂອງເປໂຕແຕກຕ່າງຈາກໂປໂລ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມສຳເລັດ ຫຼື ຄວາມລົ້ມເຫຼວແມ່ນຂຶ້ນກັບເສັ້ນທາງມະນຸດຍ່າງ). “ໃນຖານະທີ່ເປັນສິ່ງຖືກສ້າງຂອງພຣະເຈົ້າ, ມະນຸດຄວນສະແຫວງຫາເພື່ອປະຕິບັດໜ້າທີ່ຂອງສິ່ງທີ່ຖືກສ້າງຂອງພຣະເຈົ້າ ແລະ ສະແຫວງຫາເພື່ອຮັກພຣະເຈົ້າໂດຍບໍ່ຕັດສິນໃຈເປັນຢ່າງອື່ນ ຍ້ອນພຣະເຈົ້າສົມຄວນໄດ້ຮັບຄວາມຮັກຂອງມະນຸດ. ຄົນທີ່ສະແຫວງຫາເພື່ອຮັກພຣະເຈົ້າບໍ່ຄວນສະແຫວງຫາຜົນປະໂຫຍດສ່ວນຕົວ ຫຼື ສິ່ງທີ່ພວກເຂົາປາຖະໜາເປັນການສ່ວນຕົວ; ນີ້ຄືວິທີການສະແຫວງຫາທີ່ຖືກຕ້ອງທີ່ສຸດ. ຖ້າສິ່ງທີ່ເຈົ້າສະແຫວງຫາແມ່ນຄວາມຈິງ, ສິ່ງທີ່ເຈົ້ານໍາເຂົ້າສູ່ການປະຕິບັດກໍແມ່ນຄວາມຈິງ ແລະ ສິ່ງທີ່ເຈົ້າບັນລຸກໍຄືການປ່ຽນແປງໃນອຸປະນິໄສຂອງເຈົ້າ, ແລ້ວເສັ້ນທາງທີ່ເຈົ້າຍ່າງກໍເປັນເສັ້ນທາງທີ່ຖືກຕ້ອງ. ຖ້າສິ່ງທີ່ເຈົ້າສະແຫວງຫາຄືຄວາມສຸກທາງເນື້ອໜັງ ແລະ ສິ່ງທີ່ເຈົ້ານໍາເຂົ້າສູ່ການປະຕິບັດແມ່ນຄວາມຈິງຈາກແນວຄິດຂອງເຈົ້າເອງ ແລະ ຖ້າບໍ່ມີການປ່ຽນແປງໃນອຸປະນິໄສຂອງເຈົ້າ ແລະ ເຈົ້າບໍ່ເຊື່ອຟັງພຣະເຈົ້າທີ່ສະຖິດຢູ່ໃນເນື້ອໜັງເລີຍ ແລະ ເຈົ້າຍັງດຳລົງຊີວິດຢູ່ກັບຄວາມເລື່ອນລອຍ, ແລ້ວສິ່ງທີ່ເຈົ້າສະແຫວງຫາກໍຈະນໍາພາເຈົ້າໄປສູ່ນະຮົກຢ່າງແນ່ນອນ, ຍ້ອນວ່າເສັ້ນທາງທີ່ເຈົ້າຍ່າງນັ້ນເປັນເສັ້ນທາງແຫ່ງຄວາມລົ້ມເຫຼວ. ບໍ່ວ່າເຈົ້າຈະຖືກເຮັດໃຫ້ສົມບູນ ຫຼື ຖືກລົບລ້າງ ແມ່ນຂຶ້ນຢູ່ກັບການສະແຫວງຫາຂອງເຈົ້າເອງ ເຊິ່ງໝາຍຄວາມວ່າ ຄວາມສຳເລັດ ຫຼື ຄວາມລົ້ມເຫຼວແມ່ນຂຶ້ນຢູ່ກັບເສັ້ນທາງທີ່ມະນຸດຍ່າງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມສຳເລັດ ຫຼື ຄວາມລົ້ມເຫຼວແມ່ນຂຶ້ນກັບເສັ້ນທາງມະນຸດຍ່າງ). ການອ່ານຂໍ້ຄວາມເຫຼົ່ານີ້ຊ່ວຍໃຫ້ຂ້ອຍເຂົ້າໃຈເສັ້ນທາງຂອງເປໂຕສູ່ຄວາມສໍາເລັດ ແລະ ເສັ້ນທາງຂອງໂປໂລສູ່ຄວາມລົ້ມເຫຼວໄດ້ດີຂຶ້ນ. ຂ້ອຍເຫັນວ່າເປໂຕພະຍາຍາມເຮັດໜ້າທີ່ຂອງສິ່ງທີ່ຖືກສ້າງ ແລະ ເພິ່ນຍອມຕໍ່ພຣະເຈົ້າ ບໍ່ວ່າໜ້າທີ່ຂອງເພິ່ນຈະນໍາເອົາພອນມາໃຫ້ກັບເພິ່ນ ຫຼື ບໍ່. ເພິ່ນເຮັດໜ້າທີ່ເປັນພະຍານທີ່ກຶກກ້ອງສໍາລັບພຣະເຈົ້າ, ເຊື່ອຟັງເຖິງຂັ້ນເສຍຊີວິດ. ໃນທາງກົງກັນຂ້າມ, ໂປໂລໄດ້ສະແຫວງຫາພອນ ແລະ ລາງວັນ ແລະ ວຽກງານທີ່ໜັກຂອງເພິ່ນແມ່ນເພື່ອຮັບເອົາມົງກຸດແຫ່ງຄວາມຊອບທຳ. ເພິ່ນໃຊ້ວຽກງານຂອງເພິ່ນໃຫ້ເປັນທຶນເພື່ອແລກປ່ຽນກັບພຣະເຈົ້າ, ເດີນຕາມເສັ້ນທາງຂອງຜູ້ຕໍ່ຕ້ານພຣະຄຣິດ ແລະ ໃນທີ່ສຸດກໍໄດ້ຮັບການລົງໂທດຈາກພຣະເຈົ້າ. ເມື່ອຂ້ອຍໄຕ່ຕອງກ່ຽວກັບຕົນເອງ, ຂ້ອຍກໍເຫັນວ່າໃນຄວາມເຊື່ອຂອງຂ້ອຍ, ຂ້ອຍບໍ່ໄດ້ພະຍາຍາມເຮັດໜ້າທີ່ຂອງສິ່ງທີ່ຖືກສ້າງ, ແຕ່ຂ້ອຍໄດ້ເຮັດມັນເພື່ອພອນ ແລະ ຈຸດໝາຍປາຍທາງທີ່ດີ. ຂ້ອຍຍັງຕ້ອງການທີ່ຈະຈ່າຍໃນລາຄາທີ່ໜ້ອຍທີ່ສຸດເທົ່າທີ່ເປັນໄປໄດ້ເພື່ອແລກປ່ຽນກັບພອນແຫ່ງອານາຈັກສະຫວັນ. ເມື່ອຂ້ອຍໄດ້ເຫັນວ່າໜ້າທີ່ຂອງການເປັນຜູ້ນໍາກ່ຽວຂ້ອງກັບຄວາມຮັບຜິດຊອບທີ່ຍິ່ງໃຫຍ່, ຂ້ອຍກໍຄິດວ່າ ຖ້າຂ້ອຍຈົບລົງດ້ວຍການຢືນຂວາງພາລະກິດໃນເຮືອນຂອງພຣະເຈົ້າ, ຂ້ອຍຈະສູນເສຍໂອກາດຂອງຂ້ອຍໃນຜົນໄດ້ຮັບ ແລະ ຈຸດໝາຍປາຍທາງທີ່ດີ. ນັ້ນຄືເຫດຜົນທີ່ຂ້ອຍຕໍ່ຕ້ານສິ່ງນັ້ນແທ້ໆ. ຂ້ອຍບໍ່ໄດ້ຢູ່ໃນເສັ້ນທາງແຫ່ງຄວາມລົ້ມເຫຼວຄືກັບໂປໂລແທ້ໆບໍ? ຜ່ານຄວາມເຊື່ອຂອງຂ້ອຍ, ຂ້ອຍໄດ້ເພີດເພີນກັບຄວາມຈິງຫຼາຍຢ່າງທີ່ພຣະເຈົ້າໄດ້ກ່າວອອກ, ແຕ່ວ່າມັນບໍ່ເຄີຍເກີດຂຶ້ນກັບຂ້ອຍທີ່ຕ້ອງໃຫ້ບາງສິ່ງຄືນ. ກົງກັນຂ້າມ, ຂ້ອຍພຽງແຕ່ພະຍາຍາມຄິດວ່າອະນາຄົດຂອງຂ້ອຍເອງຈະເປັນແນວໃດ, ຄຳນວນ ແລະ ພະຍາຍາມຫຼອກລວງພຣະເຈົ້າ. ຂ້ອຍເປັນຄົນທີ່ເຫັນແກ່ຕົວຫຼາຍ, ເປັນຕາກຽດຊັງ, ມີເລ່ຫຼ່ຽມ ແລະ ຊົ່ວຮ້າຍ! ຫຼັງຈາກທີ່ຂ້ອຍໄດ້ຮັບຮູ້ທຸກສິ່ງນີ້, ຂ້ອຍບໍ່ຕ້ອງການດໍາລົງຊີວິດແບບນັ້ນອີກຕໍ່ໄປ, ແຕ່ຕ້ອງການທີ່ຈະປະຕິບັດຕາມຕົວຢ່າງຂອງເປໂຕຢ່າງແທ້ຈິງ ແລະ ກ້າວໄປສູ່ເສັ້ນທາງແຫ່ງການສະແຫວງຫາຄວາມຈິງ, ເພື່ອມອບຕົນເອງໃຫ້ກັບພຣະເຈົ້າ ແລະ ຍອມຢູ່ໃຕ້ການປົກຄອງ ແລະ ການຈັດແຈງຂອງພະອົງ.

ຂ້ອຍຂອບໃຈພຣະເຈົ້າສໍາລັບການພິພາກສາ ແລະ ການຂ້ຽນຕີຈາກພຣະທຳຂອງພຣະອົງ ເຊິ່ງໄດ້ແກ້ໄຂແນວຄິດທີ່ບໍ່ຖືກຕ້ອງຂອງຂ້ອຍທີ່ວ່າ “ມັນໂດດດ່ຽວຢູ່ເທິງສຸດ” ແລະ ເຮັດໃຫ້ຂ້ອຍເຫັນຢ່າງຊັດເຈນວ່າຂ້ອຍຢູ່ໃນເສັ້ນທາງທີ່ບໍ່ຖືກຕ້ອງໃນຄວາມເຊື່ອຂອງຂ້ອຍ, ເສັ້ນທາງແຫ່ງການສະແຫວງຫາພອນ ແລະ ຮັບເອົາຄວາມເຂົ້າໃຈບາງຢ່າງກ່ຽວກັບທຳມະຊາດແບບຊາຕານທີ່ມີເລ່ຫຼ່ຽມຂອງຂ້ອຍ. ຈາກນັ້ນເປັນຕົ້ນມາ, ຂ້ອຍກໍເຊົາພະຍາຍາມອອກຈາກໜ້າທີ່ຂອງຂ້ອຍໃນຖານະຜູ້ນໍາ ແລະ ແບກຮັບຄວາມຮັບຜິດຊອບດັ່ງກ່າວ. ຂ້ອຍເລີ່ມໃຫ້ຄວາມສຳຄັນກັບການສະແຫວງຫາຄວາມຈິງ ແລະ ການສະແຫວງຫາເພື່ອເຮັດໜ້າທີ່ຂອງຂ້ອຍໃນຖານະສິ່ງທີ່ຖືກສ້າງ.


19. ຂ້ອຍໄດ້ຮຽນຮູ້ວິທີປະຕິບັດຕໍ່ຜູ້ຄົນຢ່າງເໝາະສົມ

ໂດຍ ຊື່ຢວນ, ຝຣັ່ງ

ປະມານສອງສາມປີກ່ອນ, ຂ້ອຍກຳລັງເຮັດໜ້າທີເປັນຫົວໜ້າຄຣິດຕະຈັກ. ມີອ້າຍຄົນໜຶ່ງ ທີ່ມີນາມສະກຸນວ່າ ເຊິນ ໃນຄຣິດຕະຈັກ ເປັນຄົນມີຄວາມສາມາດດີ. ແຕ່ອຸປະນິໄສຂອງລາວນັ້ນໂອ້ອວດຫຼາຍ ແລະ ລາວມັກທີ່ຈະຢັບຢັ້ງຄົນອື່້ນ. ລາວມັກອວດອ້າງ, ດັ່ງນັ້ນ ຂ້ອຍຈຶ່ງເລີ່ມມີອະຄະຕິກັບລາວ ແລະ ສະແດງຄວາມຄິດເຫັນກ່ຽວກັບລາວ. ມື້ໜຶ່ງ ອ້າຍເຊິນໄດ້ມາຫາຂ້ອຍ ແລະ ເວົ້າວ່າລາວຢາກລ້ຽງດູຜູ້ທີ່ເຊື່ອໃໝ່. ລາວບໍ່ໄດ້ເຊື່ອໃນພຣະເຈົ້າມາດົນແລ້ວ ແລະ ມີຄວາມເຂົ້າໃຈພຽງຜິວເຜີນຕໍ່ຄວາມຈິງ, ດັ່ງນັ້ນ ຂ້ອຍຈຶ່ງເວົ້າວ່າບໍ່. ເມື່ອເຫັນວ່າຂ້ອຍບໍ່ຍິນຍອມ, ລາວຈຶ່ງເວົ້າວ່າ “ຂ້ອຍມີຄວາມສາມາດເຊັ່ນນັ້ນ, ເປັນຫຍັງຂ້ອຍຈຶ່ງບໍ່ຄວນເຮັດໜ້າທີໃນການລ້ຽງດູ? ຖ້າຂ້ອຍບໍ່ໄປເຮັດມັນ, ມັນຈະເປັນການສູນເສຍພອນສະຫວັນຂອງຂ້ອຍ”. ຂ້ອຍບໍ່ໄດ້ໃຈດີກັບເລື່ອງນີ້ ແລະ ຂ້ອຍຄິດວ່າ “ເຈົ້າຄິດວ່າການເຮັດໜ້າທີ່ລ້ຽງດູນັ້ນງ່າຍຫຼາຍບໍ? ເຈົ້າສາມາດເຮັດໜ້າທີ່ນີ້ໄດ້ດີໂດຍ ນຳໃຊ້ພຽງແຕ່ຂອງປະທານ ແລະ ຄວາມສາມາດຂອງເຈົ້າ ໂດຍບໍ່ໄດ້ເຂົ້າໃຈຄວາມຈິງໄດ້ບໍ? ຢ່າຍົກຍໍຕົວເອງເລີຍ!” ຂ້ອຍໄດ້ປະຕິເສດຄຳຮ້ອງຂໍຂອງອ້າຍເຊິນ ແລະ ບອກກັບອ້າຍເອື້ອຍນ້ອງຄົນອື່ນວ່າລາວເປັນຄົນໂອ້ອວດສ່ຳໃດ ໂດຍໃຫ້ຕົວຢ່າງເຖິງຫຼາຍໆວິທີທີ່ລາວໄດ້ສະແດງຄວາມເສື່ອມຊາມອອກມາ. ຄົນອື່ນໆບາງຄົນເຫັນດີກັບຂ້ອຍ.

ສອງອາທິດຕໍ່ມາ, ຄຣິດຕະຈັກໄດ້ເຮັດການຈັດຕຽມການຊຸມນຸມໃນອະນາຄົດ, ພວກເຮົາສາມາດເບິ່ງຮູບເງົາຂອງຄຣິດຕະຈັກ ພ້ອມທັງອ່ານພຣະທຳຂອງພຣະເຈົ້າອົງຊົງລິດທານຸພາບສູງສຸດ. ຮູບເງົາເຫຼົ່ານີ້ລ້ວນແລ້ວແຕ່ສົນທະນາເຖິງຄວາມຈິງ ແລະ ເປັນພະຍານແກ່ພຣະເຈົ້າ, ດັ່ງນັ້ນ ການເບິ່ງຮູບເງົາເຫຼົ່ານີ້ສາມາດຊ່ວຍໃຫ້ພວກເຮົາເຂົ້າໃຈຄວາມຈິງ. ໃນການເຕົ້າໂຮມກັນຄັ້ງຕໍ່ໄປ, ອ້າຍເຊິນ ເວົ້າວ່າ “ນີ້ເປັນແຜນທີ່ຍິ່ງໃຫຍ່. ຜູ້ນຳ ແລະ ຄູ່ຮ່ວມງານບາງຄົນພຽງແຕ່ແລກປ່ຽນຄຳເວົ້າຊ້ຳຊາກ, ສະນັ້ນ ເບິ່ງຮູບເງົາກໍດີກວ່າ. ຂ້ອຍພົບວ່າທຳອິດໜ້າທີ່ຂອງຂ້ອຍນັ້ນຍາກແທ້ໆ ຍ້ອນຂ້ອຍບໍ່ເຂົ້າໃຈຄວາມຈິງ. ແຕ່ຕໍ່ມາຂ້ອຍກໍອະທິຖານ, ເພິ່ງພາພຣະເຈົ້າ ແລະ ອ່ານພຣະທຳຂອງພຣະເຈົ້າຫຼາຍຂຶ້ນ ແລະ ຮູບເງົາຂອງຄຣິດຕະຈັກເຫຼົ່ານີ້ກໍ່ຊ່ວຍຂ້ອຍໄດ້ຫຼາຍເຊັ່ນກັນ. ຂ້ອຍໄດ້ເຂົ້າໃຈຄວາມຈິງບາງຢ່າງຈາກພວກມັນ. ຕອນນີ້ ຂ້ອຍຂ້ອນຂ້າງຊຳນິຊຳນານໃນໜ້າທີ່ຂອງຂ້ອຍ ແລະ ມີຄວາມເຂົ້າໃຈຂັ້ນພື້ນຖານຕໍ່ກັບຫຼັກການຕ່າງໆ. ຂ້ອຍບັນລຸໄດ້ຫຼາຍໃນໜ້າທີ່ຂອງຂ້ອຍ”. ຂ້ອຍພົບວ່າການສົນທະນາຂອງລາວໜ້າລັງກຽດ ແລະ ຈືດຈາງ ແລະ ຂ້ອຍຄິດວ່າ “ເຈົ້າຄວ້າທຸກໂອກາດນ້ອຍໆເພື່ອອວດອ້າງແທ້ໆ, ບໍ່ແມ່ນບໍ? ເຈົ້າຊ່າງໂອ້ອວດແທ້!” ຕໍ່ມາ ພວກເຮົາໄດ້ຈັດລຽງສອງສາມບັນຫາທີ່ຕ້ອງໄດ້ຈັດການໃນການຊຸມນຸມກັນຄັ້ງຕໍ່ໄປຂອງພວກເຮົາ ແລະ ອ້າຍເຊິນກໍ່ກະໂດດເຂົ້າທັງສາມບັນຫາເລີຍ. ລາວຍັງໄດ້ມອບໝາຍບັນຫາທີ່ຍັງເຫຼືອໃຫ້ແກ່ຄົນອື່ນສົນທະນາອີກດ້ວຍ. ຄືກັບທີ່ຂ້ອຍກຳລັງມອບໝາຍໃຫ້ຜູ້ນຳກຸ່ມຄົນໜຶ່ງໃຫ້ເປັນເຈົ້າພາບການຊຸມນຸມ, ອ້າຍເຊິນຖາມລາວດ້ວຍນ້ຳສຽງສົງໄສວ່າ “ເຈົ້າແນ່ໃຈບໍວ່າເຈົ້າສາມາດເຮັດໄດ້?” ເມື່ອໄດ້ຍິນລາວເວົ້າເຊັ່ນນີ້ ຄືກັບວ່າມີພຽງລາວຄົນດຽວເທົ່ານັ້ນທີ່ສາມາດເປັນເຈົ້າພາບການຊຸມນຸມໄດ້, ຂ້ອຍຈຶ່ງໂກດຮ້າຍ ແລະ ຄິດວ່າ “ເຈົ້າຊ່າງບໍ່ມີເຫດຜົນແທ້. ເຈົ້າພຽງແກ່ກຳລັງອວດອ້າງເພື່ອໃຫ້ຄົນອື່ນແນມເບິ່ງເຈົ້າ, ຖ້ານັ້ນຄືສິ່ງທີ່ເຈົ້າຕ້ອງການ, ເຈົ້າກໍລືມມັນໄປໄດ້ເລີຍ”. ດັ່ງນັ້ນ ຂ້ອຍຈຶ່ງຈັດລຽງທຸກສິ່ງຄືນໃໝ່ ແລະ ບໍ່ອະນຸຍາດໃຫ້ລາວເປັນເຈົ້າພາບການຊຸມນຸມ. ຕະຫຼອດຊ່ວງເວລານັ້ນ, ຂ້ອຍຮູ້ສຶກເບື່ອໜ່າຍກັບອ້າຍເຊິນ ເມື່ອໃດກໍຕາມທີ່ຂ້ອຍຄິດເຖິງພຶດຕິກຳຂອງລາວ, ໂດຍສະເພາະວິທີທີ່ຂ້ອຍໄດ້ກ່າວເຖິງພຶດຕິກໍາທີ່ອວດດີຂອງລາວຕໍ່ລາວສອງສາມເທື່ອ ແລະ ລາວກໍ່ຍັງບໍ່ປ່ຽນແປງ. ຂ້ອຍຮູ້ສຶກວ່າລາວອວດດີເກີນໄປຈົນບໍ່ຮູ້ຂອບເຂດ. ສະນັ້ນຂ້ອຍຈຶ່ງໄດ້ຕີລາຄາລາວວ່າເປັນຄົນທີ່ບໍ່ສາມາດປ່ຽນແປງໄດ້ ແລະ ຕັດສິນໃຈວ່າຄົນທີ່ອວດດີຄືກັບລາວນັ້ນບໍ່ເໝາະສົມທີ່ຈະເຮັດໜ້າທີ່ຕົນໄດ້. ຂ້ອຍຄິດວ່າຂ້ອຍຈະຕ້ອງປ່ຽນແທນລາວເທົ່ານັ້ນ ແລະ ກໍຈະເປັນແນວນັ້ນ.

ເມື່ອການຊຸມນຸມສິ້ນສຸດລົງ, ຂ້ອຍກໍຄິດເຖິງສະພາວະ ແລະ ພຶດຕິກຳຂອງຂ້ອຍເອງ ແລະ ຮູ້ສຶກບໍ່ດີເລັກນ້ອຍ. ຂ້ອຍຮູ້ສຶກວ່າຂ້ອຍໂຫດຮ້າຍເກີນໄປກັບອ້າຍເຊິນ, ດັ່ງນັ້ນ ຂ້ອຍຈຶ່ງອະທິຖານຫາພຣະເຈົ້າ, ເວົ້າວ່າ “ໂອ ພຣະເຈົ້າ, ຂ້ານ້ອຍຮູ້ວ່າສະພາວະຂອງຂ້ານ້ອຍນັ້ນຜິດ, ແຕ່ຂ້ານ້ອຍບໍ່ຮູ້ວ່າບັນຫາຂອງຂ້ອຍແມ່ນຫຍັງ ຫຼື ຈະເຂົ້າສູ່ຫຼັກການແຫ່ງຄວາມຈິງອັນໃດ. ໂຜດສ່ອງສະຫວ່າງ ແລະ ຊີ້ນຳຂ້ານ້ອຍດ້ວຍເທີ້ນ”. ມື້ຕໍ່ໄປ ໃນລະຫວ່າງການເຝົ້າດ່ຽວ, ຂ້ອຍອ່ານພຣະທຳເຫຼົ່ານີ້ຂອງພຣະເຈົ້າ: “ເຈົ້າຄວນປະຕິບັດກັບສະມາຊິກໃນຄອບຄົວຂອງພຣະເຈົ້າຕາມຫຼັກການໃດ? (ປະຕິບັດຕໍ່ອ້າຍເອື້ອຍນ້ອງທຸກຄົນຢ່າງຍຸຕິທຳ). ເຈົ້າປະຕິບັດຕໍ່ພວກເຂົາຢ່າງຍຸຕິທຳແນວໃດ? ທຸກຄົນມີຄວາມຜິດ ແລະ ຂໍ້ບົກຜ່ອງເລັກນ້ອຍ, ລວມເຖິງລັກສະນະພິເສດບາງຢ່າງ; ຜູ້ຄົນລ້ວນມີການຖືວ່າຕົນເອງຊອບທຳ, ຄວາມອ່ອນແອ ແລະ ຂອບເຂດທີ່ພວກເຂົາຍັງຂາດຢູ່. ເຈົ້າຄວນຊ່ວຍພວກເຂົາດ້ວຍໃຈຮັກ, ອົດທົນ ແລະ ອົດກັ້ນ ແລະ ບໍ່ໂຫດຮ້າຍເກີນໄປ ຫຼື ເຮັດໃຫ້ວຸ້ນວາຍໃນທຸກໆລາຍລະອຽດເລັກໆນ້ອຍ. ກັບຄົນທີຍັງໜຸ່ມ ຫຼື ຜູ້ທີ່ບໍ່ທັນໄດ້ມີຄວາມເຊື່ອໃນພຣະເຈົ້າເປັນເວລາດົນ ຫຼື ຫາກໍເລີ່ມປະຕິບັດໜ້າທີ່ຂອງພວກເຂົາເມື່ອບໍ່ດົນມານີ້ເທົ່ານັ້ນ, ຄົນເຫຼົ່ານີ້ຜູ້ທີ່ມີການຮ້ອງຂໍພິເສດບາງຢ່າງ, ຖ້າເຈົ້າພຽງແຕ່ຍຶດຖືເອົາສິ່ງເຫຼົ່ານີ້ ແລະ ໃຊ້ພວກມັນກັບພວກເຂົາ, ເຈົ້າກໍເປັນຄົນໂຫດຮ້າຍ. ເຈົ້າເມີນເສີຍຕໍ່ຄວາມຊົ່ວທີ່ເຮັດໂດຍບັນດາຜູ້ນຳຈອມປອມ ແລະ ຜູ້ຕໍ່ຕ້ານພຣະຄຣິດເຫຼົ່ານັ້ນ ແລະ ເມື່ອພົບຂໍ້ບົກຜ່ອງ ແລະ ຄວາມຜິດເລັກນ້ອຍໃນອ້າຍເອື້ອຍນ້ອງຂອງເຈົ້າ, ເຈົ້າກໍປະຕິເສດທີ່ຈະຊ່ວຍພວກເຂົາ, ກົງກັນຂ້າມກັບເລຶອກທີ່ຈະວຸ້ນວາຍກັບສິ່ງເຫຼົ່ານັ້ນ ແລະ ຕັດສິນພວກເຂົາລັບຫຼັງພວກເຂົາ, ດ້ວຍເຫດນີ້ຈຶ່ງເຮັດໃຫ້ມີຄົນຫຼາຍຄົນຄັດຄ້ານ, ກີດກັນ ແລະ ເນລະເທດພວກເຂົາ. ນີ້ແມ່ນພຶດຕິກຳແບບໃດ? ນີ້ເປັນພຽງການທີ່ເຈົ້າບໍ່ສາມາດປະຕິບັດຕໍ່ຜູ້ຄົນຢ່າງຍຸຕິທຳ, ແຕ່ເຮັດສິ່ງຕ່າງໆອີງຕາມຄວາມມັກສ່ວນຕົວຂອງເຈົ້າ. ສິ່ງນີ້ສະແດງໃຫ້ເຫັນອຸປະນິໄສທີ່ເສື່ອມຊາມຂອງຊາຕານ ແລະ ເປັນການລ່ວງລະເມີດ! ເມື່ອຜູ້ຄົນເຮັດສິ່ງຕ່າງໆ, ພຣະເຈົ້າເຝົ້າເບິ່ງຢູ່; ບໍ່ວ່າເຈົ້າຈະເຮັດສິ່ງໃດ ແລະ ເຈົ້າຄິດແນວໃດກໍຕາມ, ພຣະອົງຊົງເຫັນ!” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເພື່ອໄດ້ຮັບຄວາມຈິງ, ຄົນໆໜຶ່ງຕ້ອງຮຽນຮູ້ຈາກຜູ້ຄົນ, ເລື່ອງຕ່າງໆ ແລະ ສິ່ງທີ່ຢູ່ອ້ອມຂ້າງ). ພຣະທຳຂອງພຣະເຈົ້າສະແດງໃຫ້ຂ້ອຍເຫັນສະພາວະຂອງຂ້ອຍ ແລະ ຂ້ອຍຮູ້ສຶກອັບອາຍ. ຂ້ອຍເຫັນວ່າຂ້ອຍຈັດການກັບອ້າຍເຊິນຜ່ານອຸປະນິໄສອັນເສື່ອມຊາມຂອງຂ້ອຍ. ເມື່ອຫວນຄິດຄືນຫຼັງເວລາທີ່ຂ້ອຍພົບລາວ, ຂ້ອຍເຫັນວ່າລາວມັກເປີດເຜີຍຄວາມອວດດີຂອງລາວໃນຄຳເວົ້າ ແລະ ການກະທຳຂອງລາວ, ດັ່ງນັ້ນ ຂ້ອຍຈຶ່ງຮູ້ສຶກວ່າລາວຍັງໜຸ່ມ ແລະ ໜ້າດ້ານ ແລະ ບໍ່ຮູ້ຈັກໂຕເອງ. ເມື່ອກ່າວເຖິງລາວແມ່ນແຕ່ໜ້ອຍດຽວ, ຂ້ອຍບໍ່ຄິດເຖິງສິ່ງໃດ ນອກຈາກຄວາມຜິດຂອງລາວ. ຂ້ອຍຍຶດຕິດກັບການສຳແດງຄວາມເສື່ອມຊາມຂອງລາວ, ຕັດສິນໃຈວ່າລາວອວດດີເກີນເຫດຜົນທັງໝົດ ແລະ ຕັດສິນໃຈວ່າຄົນແບບນັ້ນບໍ່ສາມາດປ່ຽນແປງໄດ້. ດັ່ງນັ້ນ ຂ້ອຍຈະບໍ່ມີວັນສາມາດປະຕິບັດຕໍ່ລາວຢ່າງຍຸຕິທຳໄດ້. ຂ້ອຍຮູ້ສຶກຕໍ່ຕ້ານ ແລະ ບໍ່ຖືກໃຈມຸມມອງໃດໆທີ່ລາວສະແດງອອກ. ຂ້ອຍຕັດສິນ ແລະ ດູຖູກລາວຕໍ່ໜ້າຄົນອື່ນ, ເຜີຍແຜ່ຄວາມລຳອຽງຂອງຂ້ອຍກ່ຽວກັບລາວ ແລະ ເຮັດໃຫ້ຄົນອື່ນກີດກັນ ແລະ ຕັດສຳພັນກັບລາວພ້ອມກັບຂ້ອຍ. ຂ້ອຍເຖິງກັບຕ້ອງການທີ່ຈະປົດລາວອອກຈາກໜ້າທີ່ຂອງລາວ. ຂ້ອຍບໍ່ໄດ້ກຳລັງໃຊ້ຕຳແໜ່ງຜູ້ນຳຂອງຂ້ອຍປາບປາມ ແລະ ເອົາຊະນະລາວບໍ? ຂ້ອຍຖືເອົາມຸມມອງ ແລະ ຄວາມເຊື່ອຂອງຂ້ອຍໃຫ້ເປັນຄວາມຈິງ, ເປັນບັນທັດຖານເພື່ອຕັດສິນຜູ້ຄົນ, ຄືກັບວ່າຂ້ອຍສາມາດຮູ້ທຸກສິ່ງກ່ຽວກັບຜູ້ໃດຜູ້ໜຶ່ງໄດ້ໂດຍໄວ ແລະ ເຫັນແກ່ນແທ້ຂອງພວກເຂົາ. ຂ້ອຍຊ່າງເປັນຄົນອວດດີ ແລະ ຍິ່ງຍະໂສແທ້. ຂ້ອຍຖືກເຮັດໃຫ້ເສື່ອມຊາມຢ່າງເລິກເຊິ່ງໂດຍຊາຕານ ໂດຍປາສະຈາກຫຼັກການແຫ່ງຄວາມຈິງ ແລະ ມີມຸມມອງທີ່ໄຮ້ເຫດຜົນຢູ່ຕະຫຼອດເວລາ, ແຕ່ຂ້ອຍກໍ່ຍັງຕັດສິນ ແລະ ປະນາມຄົນອື່ນຕາມອຳເພີໃຈ. ຂ້ອຍບໍ່ມີຄວາມຮູ້ສຶກຫຍັງເລີຍ! ຂ້ອຍບໍ່ໄດ້ມີຄວາມເຄົາລົບໃດໆຕໍ່ພຣະເຈົ້າ. ຂ້ອຍປະຕິບັດຕໍ່ອ້າຍເອື້ອຍນ້ອງຕາມທີ່ຂ້ອຍມັກ ແລະ ດຳລົງຊີວິດຕາມທຳມະຊາດຂອງມານຮ້າຍ. ມັນໜ້າກຽດຊັງຫຼາຍສຳລັບພຮະເຈົ້າ ແລະ ເປັນຕາຂີ້ດຽດຫຼາຍສຳລັບຄົນອື່ນ. ຂ້ອຍເຕັມໄປດ້ວຍຄວາມຮູ້ສຶກຜິດຢູ່ໃນຄວາມຄິດນັ້ນ.

ຫຼັງຈາກນັ້ນ, ຂ້ອຍເບິ່ງໃນພຣະທຳຂອງພຣະເຈົ້າສຳລັບຫຼັກການກ່ຽວກັບວິທີປະຕິບັດຕໍ່ຜູ້ຄົນຢ່າງເປັນທຳ. ຂ້ອຍພົບເຫັນພຣະທຳຂອງພຣະເຈົ້າສອງຕອນ: “ວິທີທີ່ເຈົ້າປະຕິບັດຕໍ່ຄົນອື່ນແມ່ນໄດ້ສະແດງໃຫ້ເຫັນຢ່າງຊັດເຈນ ຫຼືບອກເປັນໃນໆພຣະທຳຂອງພຣະເຈົ້າ; ທັດສະນະທີ່ພຣະເຈົ້າປະຕິບັດຕໍ່ມະນຸດຊາດແມ່ນທັດສະນະທີ່ຜູ້ຄົນຄວນຍອມຮັບໃນການປະຕິບັດຂອງພວກເຂົາຕໍ່ກັນ ແລະ ກັນ. ພຣະເຈົ້າປະຕິບັດຕໍ່ແຕ່ລະຄົນແນວໃດ? ບາງຄົນມີວຸດທິພາວະທີ່ບໍ່ເປັນຜູ້ໃຫຍ່ ຫຼື ໜຸ່ມ ຫຼື ໄດ້ມີຄວາມເຊື່ອໃນພຣະເຈົ້າເປັນໄລຍະເວລາສັ້ນໆເທົ່ານັ້ນ. ພຣະເຈົ້າອາດເບິ່ງຄົນເຫຼົ່ານີ້ວ່າບໍ່ໄດ້ຊົ່ວ ຫຼື ເປັນອັນຕະລາຍໂດຍທຳມະຊາດ ແລະ ແກ່ນແທ້; ພຽງແຕ່ວ່າພວກເຂົາຂ້ອນຂ້າງໂງ່ຈ້າ ແລະ ຂາດຄວາມສາມາດ ຫຼື ພວກເຂົາຢູ່ພາຍໃຕ້ຂໍ້ຈຳກັດຫຼາຍເກີນໄປ ແລະ ດັ່ງນັ້ນມັນຈຶ່ງຍາກສຳລັບພວກເຂົາທີ່ຈະລະເວັ້ນຈາກການເຮັດສິ່ງທີ່ໂງ່ຈ້າ ຫຼື ກະທຳການບາງຢ່າງທີ່ໂງ່. ແຕ່ພຣະເຈົ້າບໍ່ໄດ້ໃສ່ໃຈກັບຄວາມໂງ່ຈ້າທີ່ຜ່ານໄປຂອງຜູ້ຄົນ; ພຣະອົງເບິ່ງທີ່ຫົວໃຈຂອງຄົນເຫຼົ່ານີ້ເທົ່ານັ້ນ. ຖ້າພວກເຂົາຕັ້ງໃຈທີ່ຈະສະແຫວງຫາຄວາມເປັນຈິງ, ແລ້ວພວກເຂົາມຸ້ງໄປໃນທິດທາງທີ່ຖືກຕ້ອງ ແລະ ເມື່ອນີ້ແມ່ນຈຸດປະສົງຂອງພວກເຂົາ, ແລ້ວພຣະເຈົ້າກໍກຳລັງເຝົ້າສັງເກດພວກເຂົາ, ຄອງຖ້າພວກເຂົາ ແລະ ໃຫ້ເວລາພວກເຂົາ ແລະ ໂອກາດທີ່ຈະອະນຸຍາດໃຫ້ພວກເຂົາໄດ້ເຂົ້າໄປ. ມັນບໍ່ແມ່ນເລື່ອງຂອງການທີ່ພຣະເຈົ້າເຮັດໃຫ້ພວກເຂົາລົ້ມລົງດ້ວຍການຟາດພຽງຄັ້ງດຽວ ແລະ ບໍ່ແມ່ນວ່າພຣະອົງຍຶດຕິດກັບການລ່ວງລະເມີດທີ່ພວກເຂົາໄດ້ເຮັດ ແລະ ປະຕິເສດທີ່ຈະປ່ອຍວາງມັນ; ພຣະອົງບໍ່ເຄີຍປະຕິບັດຕໍ່ຜູ້ຄົນແບບນັ້ນຈັກເທື່ອ. ສະນັ້ນຈຶ່ງເວົ້າໄດ້ວ່າ ຖ້າຜູ້ຄົນປະຕິບັດຕໍ່ກັນ ແລະ ກັນໃນລັກສະນະນັ້ນ, ແລ້ວສິ່ງນີ້ບໍ່ສະແດງໃຫ້ເຫັນອຸປະນິໄສທີ່ເສື່ອມຊາມຂອງພວກເຂົາບໍ? ນີ້ແມ່ນອຸປະນິໄສທີ່ເສື່ອມຊາມຂອງພວກເຂົາຢ່າງແນ່ນອນ. ເຈົ້າຕ້ອງເບິ່ງວ່າພຣະເຈົ້າປະຕິບັດຕໍ່ຄົນໂງ່ຈ້າ ແລະ ຄົນທີ່ບໍ່ຮູ້ແນວໃດ, ພຣະອົງປະຕິບັດຕໍ່ບັນດາຜູ້ທີ່ມີວຸດທິພາວະບໍ່ເປັນຜູ້ໃຫຍ່ແນວໃດ, ພຣະອົງປະຕິບັດແນວໃດຕໍ່ການສະແດງອອກປົກກະຕິຂອງອຸປະນິໄສທີ່ເສື່ອມຊາມຂອງຄວາມເປັນມະນຸດ ແລະ ພຣະອົງປະຕິບັດແນວໃດຕໍ່ບັນດາຄົນທີ່ປ່ອງມຸ້ງຮ້າຍ. ພຣະເຈົ້າປະຕິບັດຕໍ່ຄົນຕ່າງໆໃນຮູບແບບທີ່ແຕກຕ່າງກັນ ແລະ ພຣະອົງຍັງມີຫຼາກຫຼາຍວິທີໃນການຈັດການກັບສະພາບການທີ່ຫຼາກຫຼາຍຂອງຜູ້ຄົນທີ່ແຕກຕ່າງກັນ. ເຈົ້າຕ້ອງເຂົ້າໃຈຄວາມຈິງເຫຼົ່ານີ້. ເມື່ອເຈົ້າເຂົ້າໃຈຄວາມຈິງເຫຼົ່ານີ້ແລ້ວ, ຫຼັງຈາກນັ້ນ ເຈົ້າຈະຮູ້ວ່າຈະຜະເຊີນໜ້າກັບພວກມັນ ແລະ ປະຕິບັດຕໍ່ຜູ້ຕົນຕາມຫຼັກການແນວໃດ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເພື່ອໄດ້ຮັບຄວາມຈິງ, ຄົນໆໜຶ່ງຕ້ອງຮຽນຮູ້ຈາກຜູ້ຄົນ, ເລື່ອງຕ່າງໆ ແລະ ສິ່ງທີ່ຢູ່ອ້ອມຂ້າງ). “ເຈົ້າອາດຈະບໍ່ສາມາດເຂົ້າກັນກັບບຸກຄະລິກຂອງບາງຄົນ ແລະ ເຈົ້າອາດຈະບໍ່ມັກລາວ, ແຕ່ເມື່ອເຈົ້າເຮັດວຽກຮ່ວມກັນກັບລາວ, ເຈົ້າກໍ່ຍັງບໍ່ລຳອຽງ ແລະ ຈະບໍ່ລະບາຍຄວາມຫງຸດຫງິດໃນການເຮັດໜ້າທີ່ຂອງເຈົ້າ, ເສຍສະລະໜ້າທີ່ຂອງເຈົ້າ ຫຼື ເອົາຄວາມຫງຸດຫງິດຂອງເຈົ້າໄປໃສ່ກັບຜົນປະໂຫຍດໃນຄອບຄົວຂອງພຣະເຈົ້າ. ເຈົ້າສາມາດເຮັດສິ່ງຕ່າງໆຕາມຫຼັກການ; ຖ້າເປັນເຊັ່ນນັ້ນ, ເຈົ້າກໍ່ມີຄວາມເຄົາລົບຂັ້ນພື້ນຖານຕໍ່ພຣະເຈົ້າ. ຖ້າເຈົ້າມີຫຼາຍຂຶ້ນກວ່ານັ້ນເລັກນ້ອຍ, ແລ້ວເມື່ອເຈົ້າເຫັນວ່າໃຜບາງຄົນມີຄວາມຜິດ ຫຼື ຄວາມອ່ອນແອບາງຢ່າງ ນັ້ນກໍ່ຄື ເຖິງແມ່ນວ່າເຂົາໄດ້ເຮັດຜິດໃຈເຈົ້າ ຫຼື ທຳຮ້າຍຜົນປະໂຫຍດຂອງຕົວເຈົ້າເອງ, ເຈົ້າກໍ່ຍັງມີມັນຢູ່ໃນຕົວເຈົ້າເພື່ອຊ່ວຍເຂົາ. ນີ້ຈະໝາຍຄວາມວ່າມີຄວາມຮັກໃນຕົວເຈົ້າ; ມັນຈະໝາຍຄວາມວ່າ ເຈົ້າເປັນຄົນທີ່ມີຄວາມເປັນມະນຸດ, ຄວາມເປັນຈິງແຫ່ງຄວາມຈິງ ແລະ ຄວາມເຄົາລົບຕໍ່ພຣະເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເງື່ອນໄຂຫ້າຢ່າງທີ່ຕ້ອງບັນລຸເພື່ອເລີ່ມຕົ້ນເສັ້ນທາງທີ່ຖືກຕ້ອງແຫ່ງຄວາມເຊື່ອໃນພຣະເຈົ້າ). ພຣະທຳຂອງພຣະເຈົ້າຊັດເຈນຫຼາຍກ່ຽວກັບຫຼັການ ແລະ ເສັ້ນທາງທີ່ຈະປະຕິບັດຕໍ່ຜູ້ຄົນຢ່າງເປັນທຳ ພ້ອມທັງທັດສະນະຄະຕິຂອງພຣະອົງຕໍ່ຜູ້ຄົນ. ທັດສະນະຄະຕິຂອງພຣະອົງຕໍ່ຜູ້ຕໍ່ຕ້ານພຣະຄຣິດ ແລະ ຄົນຊົ່ວຮ້າຍແມ່ນໜຶ່ງໃນຄວາມກຽດຊັງ, ການສາບແຊ່ງ ແລະ ການລົງໂທດ. ສ່ວນບັນດາຜູ້ທີ່ມີວຸດທິພາວະນ້ອຍ, ມີຄວາມສາມາດຕ່ຳ ແລະ ຜູ້ທີ່ມີຄວາມເສື່ອມຊາມ ແລະ ຄວາມຜິດທີ່ຫຼາກຫຼາຍ, ຕາບໃດທີ່ພວກເຂົາເຊື່ອໃນພຣະເຈົ້າຢ່າງແທ້ຈິງ, ປາຖະໜາທີ່ຈະສະແຫວງຫາຄວາມຈິງ ແລະ ສາມາດຍອມຮັບຄວາມຈິງ, ທັດສະນະຂອງພຣະເຈົ້າແມ່ນໜຶ່ງໃນຄວາມຮັກ, ຄວາມເມດຕາ ແລະ ຄວາມລອດພົ້ນ. ພວກເຮົາເຫັນວ່າພຣະເຈົ້າມີຫຼັກການໃນການປະຕິບັດຂອງພຣະອົງຕໍ່ທຸກຄົນ ແລະ ພຣະອົງຂໍໃຫ້ພວກເຮົາປະຕິບັດຕໍ່ຄົນອື່ນຕາມຫຼັກການແຫ່ງຄວາມຈິງ. ຕົວຢ່າງ: ພວກເຮົາຕ້ອງອົດທົນ ແລະ ໃຫ້ອະໄພຕໍ່ບັນດາຜູ້ທີ່ເຊື່ອໃນພຣະເຈົ້າຢ່າງແທ້ຈິງ. ພວກເຮົາຕ້ອງຊ່ວຍພວກເຂົາດ້ວຍຄວາມຮັກ ແລະ ໃຫ້ໂອກາດພວກເຂົາກັບໃຈ ແລະ ປ່ຽນແປງ. ພວກເຮົາບໍ່ສາມາດຕີຜູ້ຄົນພຽງຍ້ອນພວກເຂົາສະແດງຄວາມເສື່ອມຊາມບາງຢ່າງອອກມາ. ນັ້ນບໍ່ແມ່ນຄວາມປະສົງຂອງພຣະເຈົ້າ. ຕົວຢ່າງ: ອ້າຍເຊິນ, ລາວມີຄວາມສາມາດດີ ແລະ ມີຄວາມຮັບຜິດຊອບໃນໜ້າທີ່ຂອງຕົນ. ລາວຍັງເຕັມໃຈທີ່ຈະພະຍາຍາມສະແຫວງຫາຄວາມຈິງອີກດ້ວຍ. ພຽງແຕ່ວ່າ ລາວເປັນຜູ້ທີ່ເຊື່ອໃໝ່, ປະສົບການຂອງລາວຍັງຕື້ນຢູ່ ແລະ ລາວໂອ້ອວດຫຼາຍກວ່າຄົນອື່ນເລັກນ້ອຍ. ຂ້ອຍຄວນໄດ້ປະຕິບັດຕໍ່ລາວຢ່າງເປັນທຳຕາມຫຼັກການແຫ່ງຄວາມຈິງ ແລະ ສົນທະນາດ້ວຍຄວາມຮັກໃນຄວາມຈິງເພື່ອຊ່ວຍລາວ. ຢ່າງໃດກໍ່ຕາມ, ຂ້ອຍບໍ່ພຽງແຕ່ບໍ່ຊ່ວຍລາວ, ປະຕິເສດທີ່ຈະເບິ່ງຈຸດແຂງ ແລະ ຈຸດດີຂອງລາວ, ແຕ່ຂ້ອຍເຖິງກັບຕັດສິນ ແລະ ຂັບໄລ່ລາວ ແລະ ຕ້ອງການໃຫ້ລາວຫາຍໄປເມື່ອເຫັນຂໍ້ບົກຜ່ອງຂອງລາວ. ຂ້ອຍຊ່າງມີທຳມະຊາດທີ່ເປັນອັນຕະລາຍເຊັ່ນນີ້! ຂ້ອຍຄິດກ່ຽວກັບວິທີທີ່ຂ້ອຍເປັນຜູ້ນຳ. ໃນເວລານັ້ນ, ຂ້ອຍຄິດຢູ່ສະເໝີວ່າຂ້ອຍດີກວ່າຄົນອື່ນ, ຂ້ອຍຕ້ອງການຕັດສິນໃຈເປັນຄົນສຸດທ້າຍ, ເຮັດແມ່ນຫຍັງກໍຕາມທີ່ຂ້ອຍຕ້ອງການ ແລະ ຂ້ອຍບໍ່ໄດ້ຟັງຄຳຄິດເຫັນຂອງຄົນອື່ນ. ຜົນທີ່ໄດ້ຄື ຂ້ອຍໄດ້ຮັດບາງສິ່ງທີ່ຂັດຂວາງພາລະກິດຂອງຄຣິດຕະຈັກ. ແຕ່ພຣະເຈົ້າກໍຍັງບໍ່ກຳຈັດຂ້ອຍເທື່ອ, ກົງກັນຂ້າມ ພຣະອົງໃຊ້ພຣະທຳຂອງພຣະອົງເພື່ອພິພາກສາ, ລົງວິໄນ ແລະ ຈັດການກັບຂ້ອຍ ເພື່ອໃຫ້ຂ້ອຍໄຕ່ຕອງຕົນເອງ, ໃຫ້ໂອກາດຂ້ອຍກັບໃຈ ແລະ ປ່ຽນແປງ. ຂ້ອຍເຫັນວ່າພຣະເຈົ້າບໍ່ເຄີຍຍອມຖິ້ມກັບພວກເຮົາ ຫຼື ກຳຈັດພວກເຮົາພຽງຍ້ອນການສຳແດງຄວາມເສື່ອມຊາມບາງຢ່າງເທົ່ານັ້ນ, ແຕ່ກັບເຮັດທຸກສິ່ງທີ່ພຣະອົງສາມາດເຮັດໄດ້ເພື່ອຊ່ວຍພວກເຮົາໃຫ້ລອດພົ້ນ. ພຣະເຈົ້າຊ່າງມີຈິດໃຈດີເຊັ່ນນີ້! ແລ້ວເມື່ອພິຈາລະນາເຖິງພຶດຕິກຳຂອງຂ້ອຍເອງ ແລະ ວິທີທີ່ຂ້ອຍປະຕິບັດຕໍ່ອ້າຍເຊິນ ເຮັດໃຫ້ຂ້ອຍອັບອາຍຫຼາຍ ຈົນຂ້ອຍຢາກໃຫ້ພື້ນດິນກືນກິນຂ້ອຍເສຍ.

ແລ້ວຂ້ອຍກໍອ່ານພຣະທຳເຫຼົ່ານີ້ຂອງພຣະເຈົ້າ: “ບໍ່ວ່າຜູ້ໃດຈະດີ ຫຼື ຊົ່ວ, ຄວນມີຫຼັກການກ່ຽວກັບວິທີການທີ່ພວກເຂົາຈະໄດ້ຮັບການປະຕິບັດ; ເຖິງແນວໃດກໍ່ຕາມ, ສ່ວນວ່າຜົນຮັບຂອງຄົນນັ້ນຈະເປັນແນວໃດນັ້ນ, ບໍ່ວ່າພວກເຂົາຈະຈົບລົງດ້ວຍການຖືກລົງໂທດໂດຍຣະເຈົ້າ ຫຼື ພວກເຂົາຈະຈົບລົງດ້ວຍການຖືກພິພາກສາ ແລະ ຖືກຂ້ຽນຕີ, ນັ້ນກໍ່ເປັນເລື່ອງຂອງພຣະເຈົ້າ. ຜູ້ຄົນບໍ່ຄວນແຊກແຊງ; ພຣະເຈົ້າຈະບໍ່ອະນຸຍາດໃຫ້ເຈົ້າລິເລີ່ມໃນນາມຂອງພຣະອົງ. ຈະປະຕິບັດຕໍ່ຄົນນັ້ນແນວໃດນັ້ນແມ່ນເລື່ອງຂອງພຣະເຈົ້າ. ຕາບໃດທີ່ພຣະເຈົ້າຍັງບໍ່ທັນຕັດສິນໃຈວ່າຄົນເຊັ່ນນັ້ນຈະມີຜົນຮັບແບບໃດ, ຍັງບໍ່ມັນຂັບໄລ່ພວກເຂົາອອກໄປ ແລະ ຍັງບໍ່ທັນລົງໂທດພວກເຂົາ ແລະ ພວກເຂົາຖືກຊ່ວຍໃຫ້ລອດພົ້ນ, ແລ້ວເຈົ້າກໍ່ຄວນຊ່ວຍເຫຼືອພວກເຂົາຢ່າງອົດທົນດ້ວຍຄວາມຮັກ; ເຈົ້າບໍ່ຄວນຫວັງທີ່ຈະຕັດສິນຜົນຮັບຂອງຄົນເຊັ່ນນັ້ນ ແລະ ເຈົ້າບໍ່ຄວນໃຊ້ວິທີການຂອງມະນຸດເພື່ອປາບປາມພວກເຂົາ ຫຼື ລົງໂທດພວກເຂົາ. ເຈົ້າອາດຈະຈັດການ ແລະ ລິຮານຄົນເຊັ່ນນັ້ນ ຫຼື ເຈົ້າອາດຈະເປີດໃຈຂອງເຈົ້າ ແລະ ເຂົ້າຮ່ວມໃນການໂອ້ລົມທີ່ຈິງໃຈເພື່ອຊ່ວຍພວກເຂົາ. ເຖິງແນວໃດກໍ່ຕາມ, ຖ້າເຈົ້າໄຕ່ຕອງການລົງໂທດ, ການເນລະເທດ ແລະ ການໃສ່ກອບໃຫ້ຄົນເຫຼົ່ານີ້, ຫຼັງຈາກນັ້ນ ເຈົ້າຈະມີບັນຫາ. ການເຮັດເຊັ່ນນັ້ນຈະສອດຄ່ອງກັບຄວາມຈິງບໍ? ການມີຄວາມຄິດເຊັ່ນນັ້ນຈະເປັນຜົນມາຈາກການເປັນຄົນເລືອດຮ້ອນ; ຄວາມຄິດເຫຼົ່ານັ້ນມາຈາກຊາຕານ ແລະ ມີຕົ້ນກຳເນີດມາຈາກຄວາມບໍ່ພໍໃຈຂອງມະນຸດ ເຊັ່ນດຽວກັນແມ່ນມາຈາກຄວາມອິດສາ ແລະ ຄວາມກຽດຊັງຂອງມະນຸດ. ການປະພຶດດັ່ງກ່າວບໍ່ສອດຄ່ອງກັບຄວາມຈິງ. ນີ້ແມ່ນສິ່ງທີ່ຈະນຳເອົາຜົນກຳມາສູ່ເຈົ້າ ແລະ ມັນບໍ່ສອດຄ່ອງກັບຄວາມປະສົງຂອງພຣະເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເງື່ອນໄຂຫ້າຢ່າງທີ່ຕ້ອງບັນລຸເພື່ອເລີ່ມຕົ້ນເສັ້ນທາງທີ່ຖືກຕ້ອງແຫ່ງຄວາມເຊື່ອໃນພຣະເຈົ້າ). ພຣະທຳຂອງພຣະເຈົ້າສະແດງໃຫ້ຂ້ອຍເຫັນວ່າ ຂ້ອຍຄວນມີຫຼັກການໃນວິທີທີ່ຂ້ອຍປະຕິບັດຕໍ່ຄົນອື່ນ. ຂ້ອຍບໍ່ສາມາດສຸ່ມຕັດສິນຄົນອື່ນໂດຍໃຊ້ແນວຄິດ ແລະ ຈິນຕະນາການຂອງຂ້ອຍ ຫຼື ສຸມໃສ່ການລະເມີດຂອງພວກເຂົາ, ແລ້ວກໍກ່າວໂທດພວກເຂົາ. ກົງກັນຂ້າມ, ຂ້ອຍຄວນປະຕິບັດຕໍ່ພວກເຂົາຕາມທຳມະຊາດ ແລະ ແກ່ນແທ້ຂອງພວກເຂົາ ແລະ ຊ່ວຍພວກເຂົາໃນທາງທີ່ເປັນຈິງອີງຕາມສະພາວະ ແລະ ຄວາມຜິດທີ່ແຕກຕ່າງກັນຂອງພວກເຂົາ. ໂດຍຂຶ້ນກັບສະພາວະຂອງຜູ້ຄົນ, ບາງຄົນທີ່ມີຄວາມເປັນຈິງແຫ່ງຄວາມຈິງຮູ້ວ່າເມື່ອໃດທີ່ຕ້ອງອົດທົນ ແລະ ເປັນປະໂຫຍດ, ເມື່ອໃດທີ່ຕ້ອງລິຮານ ແລະ ຈັດການຢ່າງຮຸນແຮງ ແລະ ເມື່ອໃດທີ່ຕ້ອງຕຳນິພວກເຂົາ. ພວກເຂົາປະຕິບັດຢ່າງຖືກຕ້ອງ ແລະ ມີຫຼັກການຢູ່ສະເໝີ. ພວກເຂົາບໍ່ເຄີຍສຸ່ມຈຳແນກຜູ້ໃດຜູ້ໜຶ່ງ ຫຼື ປະຕິບັດຕໍ່ອ້າຍນ້ອງ ຫຼື ເອື້ອຍນ້ອງຄົນໃດໜຶ່ງທີ່ສະແດງຄວາມເສື່ອມຊາມອອກວ່າເປັນສັດຕູ. ແຕ່ຂ້ອຍໄດ້ປະຕິບັດແນວໃດກັບອ້າຍເຊິນ? ເມື່ອຂ້ອຍເຫັນລາວເປີດເຜີຍອຸປະນິໄສທີ່ເສື່ອມຊາມອອກມາ, ຂ້ອຍພຽງແຕ່ກ່າວເຖິງມັນໂດຍສັ້ນໆກັບລາວ ແລະ ເມື່ອບໍ່ໄດ້ຜົນ, ຂ້ອຍກໍກີດກັນ, ຕັດສິນ ແລະ ປະນາມລາວ ແລະ ເວົ້າເຖິງລາວລັບຫຼັງລາວ. ຂ້ອຍບໍ່ມີຄວາມອົດກັ້ນ ຫຼື ຄວາມອົດທົນ. ບໍ່ມີທາງທີ່ຈະຊ່ວຍເຫຼືອລາວດ້ວຍໃຈຮັກ. ແລ້ວຂ້ອຍກໍອະທິຖານ ແລະ ກັບໃຈຫາພຣະເຈົ້າ, ຕ້ອງການປະຕິບັດຫຼັກການແຫ່ງຄວາມຈິງ ແລະ ຊ່ວຍອ້າຍເຊິນດ້ວຍໃຈຮັກ.

ດັ່ງນັ້ນ ຂ້ອຍຈຶ່ງໄປຫາອ້າຍເຊິນ ແລະ ສົນທະນາກັບລາວເຖິງພຣະທຳຂອງພຣະເຈົ້າບາງຕອນ ແລະ ຊີ້ໃຫ້ເຫັນຄວາມຜິດຂອງລາວ. ລາວເລີ່ມເຂົ້າໃຈອຸປະນິໄສທີ່ໂອ້ອວດຂອງລາວເອງ ແລະ ລາວຮັບຮູ້ໄດ້ເຖິງຄວາມອັນຕະລາຍຂອງປ່ອຍບໍ່ໃຫ້ມັນໄດ້ຮັບການແກ້ໄຂ. ລາວເວົ້າວ່າການສົນນທະນາ ແລະ ຄຳເຕືອນຂອງຂ້ອຍນັ້ນເປັນປະໂຫຍດຫຼາຍ ແລະ ລາວຕ້ອງການໄຕ່ຕອງຕົນເອງ ແລະ ສະແຫວງຫາຄວາມຈິງເພື່ອແກ້ໄຂອຸປະນິໄສທີ່ເສື່ອມຊາມຂອງລາວ. ຂ້ອຍຊຶ້ງໃຈຫຼາຍທີ່ໄດ້ຍິນລາວເວົ້າແບບນີ້, ແຕ່ຂ້ອຍກໍ່ຮູ້ສຶກບໍ່ດີເຊັ່ນກັນ. ລາວບໍ່ສາມາດປ່ຽນແປງໄດ້ຄືກັບທີ່ຂ້ອຍຈິນຕະນາການໄວ້. ແມ່ນຂ້ອຍເອງທີ່ບໍ່ໄດ້ປະຕິບັດໜ້າທີ່ຂອງຕົນໄດ້ດີ. ຂ້ອຍບໍ່ໄດ້ພະຍາຍາມຊ່ວຍລາວດ້ວຍໃຈຮັກແທ້ໆ. ຂ້ອຍອວດດີຫຼາຍ ແລະ ຂາດຄວາມເປັນມະນຸດ!

ຕໍ່ມາ, ໃນທີ່ຊຸມນຸມ, ຂ້ອຍໄດ້ຍິນອ້າຍນ້ອງຈາກເບື້ອງເທິງໃຫ້ຄຳເທດສະໜານີ້: “ມະນຸດຊາດທີ່ເສື່ອມຊາມທຸກຄົນມີອຸປະນິໄສທີ່ອວດດີ. ແມ່ນແຕ່ບັນດາຜູ້ທີ່ຮັກຄວາມຈິງ ແລະ ຜູ້ທີ່ສະແຫວງຫາທີ່ຈະຖືກເຮັດໃຫ້ສົມບູນລ້ວນແລ້ວແຕ່ມີອຸປະນິໄສທີ່ອວດດີ ແລະ ຖືວ່າຕົນເອງຊອບທຳ, ເຖິງແມ່ນວ່າສິ່ງນີ່ບໍ່ໄດ້ສົ່ງຜົນປະທົບຕໍ່ຄວາມສາມາດຂອງພວກເຂົາທີ່ຈະບັນລຸຄວາມລອດພົ້ນ ແລະ ຖືກເຮັດໃຫ້ສົມບູນ. ຕາບໃດທີ່ຜູ້ຄົນສາມາດຍອມຮັບຄວາມຈິງ ແລະ ຍອມຮັບການລິຮານ ແລະ ການຈັດການ ແລະ ສາມາດຍອມອ່ອນນ້ອມຕໍ່ຄວາມຈິງໄດ້ຢ່າງແທ້ຈິງ ບໍ່ວ່າສະຖານະການຈະເປັນແນວໃດກໍ່ຕາມ, ຫຼັງຈາກນັ້ນ ພວກເຂົາກໍ່ສາມາດບັນລຸຄວາມລອດພົ້ນ ແລະ ຖືກເຮັດໃຫ້ສົມບູນໄດ້ຢ່າງສິ້ນເຊີງ. ໃນຄວາມເປັນຈິງ, ໃນບັນດາຜູ້ທີ່ມີຄວາມສາມາດດີຢ່າງແທ້ຈິງ ແລະ ມີຄວາມເດັດດ່ຽວແທ້ໆ, ບໍ່ມີໃຜທີ່ບໍ່ອວດດີ. ນີ້ແມ່ນຄວາມຈິງ. ຜູ້ທີ່ຖືກເລືອກຂອງພຣະເຈົ້າຕ້ອງປະຕິບັດຕໍ່ຄົນອື່ນໃນລັກສະນະທີ່ເໝາະສົມ. ພວກເຂົາຕ້ອງບໍ່ຈໍາກັດຜູ້ໃດຜູ້ໜຶ່ງວ່າບໍ່ແມ່ນຄົນດີ ແລະ ເປັນຄົນທີ່ບໍ່ສາມາດໄດ້ຮັບຄວາມລອດພົ້ນ ແລະ ຖືກເຮັດໃຫ້ສົມບູນແບບໄດ້ ພຽງເພາະວ່າຜູ້ນັ້ນເປັນຄົນຈອງຫອງ ແລະ ຖືວ່າຕົນເອງຊອບທໍາຫຼາຍທີ່ສຸດ... ໃນຈຸດນີ້, ຄົນໆໜຶ່ງຈຳເປັນຕ້ອງເຂົ້າໃຈຄວາມປະສົງຂອງພຣະເຈົ້າ. ບໍ່ມີຄົນທີ່ມີຄວາມສາມາດດີ ແລະ ມີຄວາມເດັດດ່ຽວ ແລະ ຜູ້ທີ່ບໍ່ອວດດີ ຫຼື ຖືວ່າຕົນເອງຊອບທຳເລີຍ; ຖ້າມີ, ແລ້ວນັ້ນກໍ່ຄົງເປັນຄົນທີ່ສວມໜ້າກາກ ແລະ ມີຮູບລັກສະນະພາຍນອກທີ່ຈອມປອມຢ່າງແນ່ນອນ. ຄົນໆໜຶ່ງຕ້ອງຮູ້ວ່າ ມະນຸດຊາດທີ່ເສື່ອມຊາມທັງໝົດມີທຳມະຊາດທີ່ອວດດີ ແລະ ຍິ່ງຍະໂສ. ນີ້ແມ່ນຄວາມຈິງທີ່ບໍ່ສາມາດປະຕິເສດໄດ້” (ການໂອ້ລົມຈາກເບື້ອງເທິງ). ສິ່ງນີ້ຊ່ວຍໃຫ້ຂ້ອຍເຂົ້າໃຈດີຂຶ້ນເຖິງວິທີການປະຕິບັດຕໍ່ຜູ້ຄົນທີ່ມີອຸປະນິໄສທີ່ອວດດີ. ມັນບໍ່ແມ່ນວ່າພວກເຂົາບໍ່ສາມາດປ່ຽນແປງໄດ້. ສິ່ງສຳຄັນຄືຕ້ອງເບິ່ງວ່າພວກເຂົາສາມາດສະແຫວງຫາ ແລະ ຍອມຮັບຄວາມຈິງໄດ້ ຫຼື ບໍ່. ຖ້າພວກເຂົາບໍ່ສາມາດຍອມຮັບຄວາມຈິງ ແລະ ຍອມຮັບການພິພາກສາ, ການຕິສອນ, ການລິຮານ ແລະ ການຈັດການຂອງພຣະເຈົ້າ, ແລ້ວກໍບໍ່ມີເຫດຜົນວ່າເປັນຫຍັງພວກເຂົາຈຶ່ງບໍ່ສາມາດປ່ຽນແປງ ແລະ ຖືກເຮັດໃຫ້ສົມບູນໄດ້ໂດຍພຣະເຈົ້າ. ອ້າຍເຊິນບໍ່ໄດ້ເປັນຜູ້ທີ່ເຊື່ອມາດົນແລ້ວ, ສະນັ້ນ ລາວຈຶ່ງບໍ່ໄດ້ປະສົບກັບການພິພາກສາ ແລະ ການຕິສອນຫຼາຍປານໃດ. ມັນເປັນເລື່ອງປົກກະຕິສຳລັບຄວາມອວດດີຂອງລາວທີ່ຈະຮ້າຍແຮງຂຶ້ນເລັກນ້ອຍ. ແຕ່ເມື່ອຂ້ອຍເຫັນລາວເປີດເຜີຍອຸປະນິໄສນີ້, ຂ້ອຍກໍຕັດສິນ ແລະ ກີດກັນລາວ ແລະ ເຖິງກັບຕ້ອງການທີ່ຈະປົດລາວອອກຈາກໜ້າທີ່ຂອງລາວ. ຂ້ອຍອວດດີຫຼາຍກວ່າລາວອີກ! ຂ້ອຍຄິດວ່າ ຕາບໃດທີ່ຂ້ອຍສະແຫວງຫາຄວາມຈິງ, ແລ້ວອຸປະນິໄສທີ່ອວດດີຂອງຂ້ອຍກໍຈະປ່ຽນແປງ, ແລ້ວເປັນຫຍັງຂ້ອຍຈຶ່ງຕັດສິນໃຈວ່າອ້າຍເຊິນບໍ່ສາມາດປ່ຽນແປງໄດ້? ຂ້ອຍບໍ່ໄດ້ຮຽກຮ້ອງຈາກໂຕເອງຫຼາຍ, ແລ້ວເປັນຫຍັງຂ້ອຍຈຶ່ງຄາດຫວັງຈາກຄົນອ້າຍເຊິນຫຼາຍແທ້? ມັນຊ່າງບໍ່ຍຸຕິທຳທີ່ຈະປະຕິບັດຕໍ່ຄົນໃດຄົນໜຶ່ງແບບນັ້ນ. ໃນຄວາມເປັນຈິງແລ້ວ, ຜູ້ຄົນທີ່ມີຂອງປະທານ, ຈຸດແຂງ ແລະ ຄວາມສາມາດລ້ວນແລ້ວແຕ່ຂ້ອນຂ້າງອວດດີ. ແຕ່ຍ້ອນພວກເຂົາມີຄວາມສາມາດທີ່ດີ, ພວກເຂົາຈຶ່ງສາມາດເຂົ້າໃຈຄວາມຈິງໄດ້ໂດຍໄວ ແລະ ມີປະສິດທິຜົນໃນໜ້າທີ່ຂອງຕົນ. ເມື່ອຄົນແບບນີ້ເຂົ້າໃຈຄວາມຈິງ ແລະ ປະຕິບັດດ້ວຍຫຼັກການ, ມັນເປັນປະໂຫຍດແກ່ພາລະກິດແຫ່ງຄົວເຮືອນຂອງພຣະເຈົ້າແທ້ໆ. ອ້າຍເຊິນມີຄວາມສາມາດທີ່ດີ, ດັ່ງນັ້ນ ຂ້ອຍຄວນຊ່ວຍເຫຼືອລາວດ້ວຍຄວາມຮັກຫຼາຍຂຶ້ນ ແລະ ສົນທະນາຫຼາຍຂຶ້ນເພື່ອສະໜັບສະໜູນລາວ. ດ້ວຍວິທີນັ້ນເທົ່ານັ້ນ ຈຶ່ງເປັນການຄຳນຶງເຖິງຄວາມປະສົງຂອງພຣະເຈົ້າ. ປະສົບການນີ້ເຮັດໃຫ້ຂ້ອຍເຫັນຄ່າວ່າການປະຕິບັດຕໍ່ຄົນອື່ນດ້ວຍອຸປະນິໄສທີ່ເສື່ອມຊາມຂອງຊາຕານໂດຍປາສະຈາກຄວາມຈິງ ມີແຕ່ສາມາດທຳລາຍອ້າຍເອື້ອຍນ້ອງເທົ່ານັ້ນ ແລະ ເຮັດໃຫ້ທັງການເຂົ້າສູ່ຊີວິດຂອງພວກເຂົາ ແລະ ພາລະກິດຂອງຄຣິດຕະຈັກຊັກຊ້າ. ນັ້ນຄືການເຮັດຜິດ; ມັນແມ່ນການເຮັດຄວາມຊົ່ວ. ຂ້ອຍເຫັນວ່າມັນສຳຄັນສ່ຳໃດທີ່ຈະປະຕິບັດຕໍ່ຄົນອື່ນຕາມຫຼັກການແຫ່ງຄວາມຈິງ. ຂ້ອຍໄດ້ຮັບຄວາມເຂົ້າໃຈເລັກນ້ອຍນີ້ ຂອບໃຈການຊີ້ນຳຈາກພຣະທຳຂອງພຣະເຈົ້າ.


20. ການປະຕິບັດຄວາມຈິງເປັນກະແຈສູ່ການປະສານງານທີ່ກົມກຽວກັນ

ໂດຍ ຕົ່ງເຟີງ, ສະຫະລັດອາເມຣິກາ

ໃນເດືອນສິງຫາຂອງປີ 2018, ໜ້າທີ່ຂອງຂ້ອຍຄືການສ້າງອຸປະກອນປະກອບສາກຮູບເງົາກັບອ້າຍຫວັງ. ໃນຕອນທຳອິດ, ຂ້ອຍຮູ້ສຶກວ່າມີຫຼາຍສິ່ງທີ່ຂ້ອຍບໍ່ຮູ້, ສະນັ້ນ ຂ້ອຍຈຶ່ງຂໍຄວາມຊ່ວຍເຫຼືອຈາກອ້າຍຫວັງຕະຫຼອດເວລາ. ຫຼັງຈາກນັ້ນໜ້ອຍໜຶ່ງ, ຂ້ອຍກໍ່ເຂົ້າໃຈໜ້າວຽກ. ອີກຢ່າງ, ຂ້ອຍໄດ້ສຶກສາການອອກແບບພາຍໃນ ແລະ ຂ້ອຍເຮັດວຽກໃນການກໍ່ສ້າງ ແລະ ມີປະສົບການບາງຢ່າງໃນດ້ານຊ່າງໄມ້, ສະນັ້ນ ຂ້ອຍຈະສາມາດສ້າງອຸປະກອນປະກອບສາກດ້ວຍຕົນເອງໃນອີກບໍ່ດົນ. ຫຼັງຈາກນັ້ນ, ຂ້ອຍກໍ່ຮູ້ວ່າອ້າຍຫວັງເກັ່ງໃນການອອກແບບສາກພາຍໃນ ແຕ່ການສ້າງອຸປະກອນປະກອບສາກແທ້ໆບໍ່ແມ່ນຈຸດແຂງຂອງລາວ. ສະນັ້ນ ເມື່ອພວກເຮົາມີຂະບວນຄວາມຄິດທີ່ແຕກຕ່າງກັນໃນເລື່ອງນັ້ນ, ຂ້ອຍບໍ່ຕ້ອງການຟັງລາວ. ຂ້ອຍຄິດສະເໝີວ່າຂ້ອຍເກັ່ງກວ່າໃນການສ້າງອຸປະກອນປະກອບສາກ ແລະ ແຜນການຂອງຂ້ອຍກໍ່ດີກວ່າຂອງລາວ. ເມື່ອເວລາຜ່ານໄປ, ພວກເຮົາຂັດແຍ້ງກັນຫຼາຍຂຶ້ນເລື້ອຍໆ ແລະ ບາງຄັ້ງ ພວກເຮົາຈະໂຕ້ຖຽງກັນເປັນເວລາດົນກ່ຽວກັບສິ່ງທີ່ຈະເຮັດກັບໄມ້ທ່ອນນ້ອຍໆທ່ອນໜຶ່ງ. ຂ້ອຍມັກຈະຍອມເພື່ອເຫັນແກ່ຄວາມສໍາພັນຂອງພວກເຮົາ, ແຕ່ຂ້ອຍຮູ້ສຶກຄືກັບວ່າຂ້ອຍຖືກຕ້ອງຢູ່ສະເໝີ. ຫຼັງຈາກຊົ່ວໄລຍະໜຶ່ງ ຂ້ອຍກໍ່ຮູ້ສຶກເປັນທຸກແທ້ໆ ແລະ ບໍ່ຢາກເຮັດວຽກກັບລາວເລີຍ.

ຄັ້ງໜຶ່ງ ພວກເຮົາຈໍາເປັນຕ້ອງສ້າງເຮືອນທີ່ມຸງຫຼັງດ້ວຍເຟືອງສຳລັບວິດີໂອ ແຕ່ພວກເຮົາບໍ່ມີໄມ້ທີ່ທົນທານສໍາລັບເສົາດັ່ງກ່າວ, ສະນັ້ນ ພວກເຮົາຈຳເປັນຕ້ອງສ້າງພວກມັນຂຶ້ນດ້ວຍຕົວຂອງພວກເຮົາເອງ. ພວກເຮົາລົມກັນກ່ຽວກັບແນວຄວາມຄິດຂອງພວກເຮົາສໍາລັບສິ່ງນີ້. ຂ້ອຍສະເໜີວ່າພວກເຮົາຄວນສ້າງແມ່ພິມສໍາລັບເສົາກ່ອນ, ແລ້ວເທຄອນກຣີດໃສ່ໃນນັ້ນ ເພື່ອວ່າພວກມັນຈະແໜ້ນກວ່າ. ແຕ່ອ້າຍຫວັງເວົ້າວ່າເສົາຕັ້ງຈະກ້ຽງເກີນໄປ ແລະ ບໍ່ເບິ່ງຄືສົມຈິງພໍ ແລະ ຖ້າພວກເຮົາໃຊ້ຜ້າເສດບາງຢ່າງ, ພວກເຮົາຈະສາມາດຮຽນແບບເນື້ອຜິວ ແລະ ຮູບຮ່າງຂອງລໍາຕົ້ນໄມ້. ຂ້ອຍຄິດວ່າ “ຂ້ອຍໄດ້ເຮັດວຽກໃນການກໍ່ສ້າງ, ແຕ່ຂ້ອຍບໍ່ເຄີຍເຫັນຜ້າທີ່ໃຊ້ຢູ່ເທິງເສົາຊີມັງ. ບໍ່ວ່າມັນຈະເບິ່ງແນວໃດກໍ່ຕາມ, ຄວາມໜາຂອງມັນຈະຄວບຄຸມໄດ້ຍາກ ແລະ ມັນຈະບໍ່ແຂງແໜ້ນຫຼາຍ”. ສະນັ້ນ ຂ້ອຍໄດ້ທຳລາຍຄວາມຄິດຂອງລາວ, ແຕ່ລາວເວົ້າວ່າລາວຍັງຢາກລອງເຮັດມັນຢູ່. ຂ້ອຍຕໍ່ຕ້ານ ເມື່ອຂ້ອຍເຫັນວ່າລາວບໍ່ຍອມຮັບຂໍ້ສະເໜີຂອງຂ້ອຍ. ຂ້ອຍຄິດວ່າ, “ເປັນຫຍັງເຈົ້າຈຶ່ງບໍ່ຟັງຂ້ອຍ? ມັນບໍ່ສຳຄັນ, ຂ້ອຍເວົ້າຖືກຢູ່ແລ້ວ. ຜົນໄດ້ຮັບຈະເວົ້າແທນຕົວພວກມັນເອງ. ຖ້າມັນລົ້ມເຫຼວ ເມື່ອມັນເກີດຂຶ້ນ, ຢ່າເວົ້າວ່າຂ້ອຍບໍ່ໄດ້ເຕືອນເຈົ້າ”. ພວກເຮົາບໍ່ສາມາດບັນລຸຂໍ້ຕົກລົງໄດ້, ສະນັ້ນ ພວກເຮົາທັງສອງຈຶ່ງອອກໄປ ແລະ ເຮັດຕາມທາງຂອງພວກເຮົາເອງ. ຂ້ອຍເຮັດວຽກໝົດສວາຍ ແລະ ສ້າງເສົາຂຶ້ນມາ. ຂ້ອຍກຳລັງສົງໄສວ່າເສົາຂອງອ້າຍຫວັງເປັນແນວໃດ ແລະ ເສົາຂອງພວກເຮົາຈະເຂົ້າກັນໄດ້ ຫຼື ບໍ່ ຍ້ອນພວກເຮົາແຕ່ລະຄົນກໍ່ເຮັດຕາມທາງຂອງພວກເຮົາເອງ. ຂ້ອຍຮູ້ສຶກບໍ່ສະບາຍໃຈໜ້ອຍໜຶ່ງໃນຄວາມຄິດນີ້ ສະນັ້ນຂ້ອຍຈຶ່ງໄປເບິ່ງຂອງລາວ. ເມື່ອຂ້ອຍໄປຮອດທີ່ນັ້ນ, ຂ້ອຍກໍ່ເຫັນວ່າເສົາຂອງລາວບໍ່ດີແທ້ໆເລີຍ. ໃນເວລານັ້ນ ຂ້ອຍຄິດວ່າ “ຂ້ອຍບອກເຈົ້າແລ້ວວ່າມັນຈະບໍ່ເປັນຜົນ ແຕ່ເຈົ້າບໍ່ຮັບຟັງຂ້ອຍ ແລະ ຕອນນີ້ ມັນກໍ່ຊັດເຈນແລ້ວແນວຄວາມຄິດຂອງຂ້ອຍດີກວ່າຂອງເຈົ້າ”. ຫຼັງຈາກນັ້ນ ຂ້ອຍກໍ່ເວົ້າກັບອ້າຍຫວັງວ່າ “ອ້າຍຫວັງ, ເສົານີ້ຂ້ອນຂ້າງໜາຫຼາຍ. ເຮືອນທີ່ມຸງດ້ວຍເຟືອງທີ່ພວກເຮົາກຳລັງສ້າງບໍ່ໄດ້ໃຫຍ່, ສະນັ້ນເສົານີ້ຈະພໍດີບໍ? ມັນຍັງມີຮອຍແຕກຢູ່ໃນນັ້ນ, ມັນບໍ່ໄດ້ເບິ່ງຄືກັບວ່າແໜ້ນຫຼາຍ. ເສົາທີ່ພວກເຮົາແຕ່ລະຄົນສ້າງຂຶ້ນມາແມ່ນເບິ່ງແຕກຕ່າງກັນຫຼາຍ. ພວກເຮົາຈະສາມາດນໍາໃຊ້ເສົາເຫຼົ່ານີ້ສຳລັບການຖ່າຍທຳຮູບເງົາໄດ້ແນວໃດ? ຢ່າເຮັດແບບນີ້ຕໍ່ໄປ. ພວກເຮົາບໍ່ຄວນເຮັດຕາມຄວາມຄິດຂອງຂ້ອຍບໍ?” ຂ້ອຍປະຫຼາດໃຈທີ່ໄດ້ຍິນລາວເວົ້າວ່າ “ເສົາຂອງຂ້ອຍໜາໜ້ອຍໜຶ່ງ, ແຕ່ມັນກໍ່ບໍ່ແມ່ນບັນຫາແທ້ໆ. ເສົາຊີມັງຂອງເຈົ້າເບິ່ງບໍ່ຄືກັບລຳຕົ້ນໄມ້. ມັນຈຳເປັນຕ້ອງເຮັດວຽກເພີ່ມໃນພາຍຫຼັງ”. ເມື່ອຂ້ອຍເຫັນລາວບໍ່ພຽງແຕ່ບໍ່ຍອມຮັບ, ແຕ່ເວົ້າວ່າຂ້ອຍບໍ່ໄດ້ເຮັດວຽກທີ່ດີ, ຂ້ອຍຮູ້ສຶກອຶດອັດແທ້ໆ. ຂ້ອຍຄິດວ່າ, “ເປັນຫຍັງເຈົ້າຄືເວົ້ານໍາຍາກແທ້ໆ? ເຈົ້າບໍ່ສາມາດເຮັດວຽກນຳໄດ້ເລີຍ!” ຂ້ອຍນັ່ງຕໍ່ໜ້າຄອມພິວເຕີຫຼັງຈາກກິນເຂົ້າແລງ ແລະ ຄິດຫາມື້ນັ້ນ. ຂ້ອຍຮູ້ສຶກຜິດຫວັງເລັກນ້ອຍ. ຂ້ອຍຄິດວ່າອ້າຍຫວັງຜິດຢ່າງຊັດເຈນ ແລະ ລາວກໍ່ແຂ່ງຂັນກັບຂ້ອຍໂດຍກົງຢູ່ສະເໝີ. ຂ້ອຍບໍ່ຕ້ອງການເຮັດວຽກກັບລາວອີກຕໍ່ໄປ. ແຕ່ຫຼັງຈາກນັ້ນ ຂ້ອຍຄິດວ່າຂ້ອຍກຳລັງຫຼົບຫຼີກຈາກບັນຫາ, ຂ້ອຍບໍ່ໄດ້ຍອມອ່ອນນ້ອມ. ຂ້ອຍຮູ້ສຶກຕໍ່ສູ້ກັນຢູ່ພາຍໃນຫຼາຍຂຶ້ນ ແລະ ບໍ່ພໍໃຈຂຶ້ນເລື້ອຍໆ, ສະນັ້ນ ຂ້ອຍຈຶ່ງມາຢູ່ຕໍ່ໜ້າພຣະເຈົ້າເພື່ອອະທິຖານ, ຂໍໃຫ້ພຣະເຈົ້າຊີ້ນໍາຂ້ອຍໃຫ້ຮູ້ຈັກຕົນເອງ ເພື່ອວ່າຂ້ອຍຈະສາມາດເຮັດວຽກກັບອ້າຍຫວັງໄດ້ເປັນຢ່າງດີ.

ຫຼັງຈາກນັ້ນ ຂ້ອຍກໍ່ເຂົ້າໄປເວັບໄຊຂອງຄຣິດຕະຈັກ ແລະ ອ່ານພຣະທຳບາງຂໍ້ຂອງພຣະເຈົ້າກ່ຽວກັບການບໍລິການທີ່ປະສານງານກັນ. ພຣະເຈົ້າກ່າວວ່າ: “ໃນປັດຈຸບັນນີ້ ຫຼາຍຄົນບໍ່ໃສ່ໃຈກັບບົດຮຽນທີ່ຄວນຮຽນຮູ້ໃນຂະນະທີ່ປະສານງານກັບຄົນອື່ນ. ເຮົາໄດ້ຄົ້ນພົບວ່າ ພວກເຈົ້າຫຼາຍຄົນບໍ່ສາມາດຮຽນຮູ້ບົດຮຽນໃດເລີຍໃນຂະນະທີ່ປະສານງານກັບຄົນອື່ນ; ພວກເຈົ້າສ່ວນໃຫຍ່ຍຶດຕິດກັບທັດສະນະຂອງພວກເຈົ້າເອງ. ເມື່ອປະຕິບັດພາລະກິດໃນຄຣິສຕະຈັກ, ເຈົ້າກໍເວົ້າສ່ວນຂອງເຈົ້າ ແລະ ຄົນອື່ນກໍເວົ້າສ່ວນຂອງພວກເຂົາ ແລະ ຜູ້ທີ່ບໍ່ໄດ້ມີການພົວພັນກັບຄົນອື່ນ; ເຈົ້າກໍບໍ່ຮ່ວມມືນໍາເລີຍ. ພວກເຈົ້າໝົກມຸ້ນກັບການສື່ສານເຖິງຄວາມເຂົ້າໃຈຂອງພວກເຈົ້າເອງເທົ່ານັ້ນ, ໝົກມຸ້ນກັບການປົດປ່ອຍ ‘ພາລະ’ ທີ່ຢູ່ພາຍໃນພວກເຈົ້າໂດຍບໍ່ສະແຫວງຫາຊີວິດແມ່ນແຕ່ນ້ອຍເລີຍ. ເບິ່ງຄືກັບວ່າ ເຈົ້າພຽງແຕ່ເຮັດພາລະກິດພໍເປັນພິທີ, ໂດຍເຊື່ອຢູ່ສະເໝີວ່າ ເຈົ້າຄວນປະຕິບັດຕາມວິທີຂອງເຈົ້າເອງ ບໍ່ສົນໃຈວ່າຄົນອື່ນຈະເວົ້າຫຍັງ ຫຼື ເຮັດຫຍັງກໍຕາມ; ເຈົ້າຄິດວ່າເຈົ້າຄວນສົນທະນາຕາມທີ່ພຣະວິນຍານບໍລິສຸດນໍາພາເຈົ້າ ໂດຍບໍ່ຄຳນຶງເຖິງວ່າສະຖານະພາບຂອງຄົນອື່ນຈະເປັນແນວໃດ. ພວກເຈົ້າບໍ່ສາມາດຄົ້ນພົບຄວາມເຂັ້ມແຂງຂອງຄົນອື່ນໄດ້ ແລະ ບໍ່ສາມາດກວດສອບຕົນເອງໄດ້. ການທີ່ພວກເຈົ້າຮັບເອົາສິ່ງຕ່າງໆແມ່ນບ່ຽງເບນ ແລະ ຜິດພາດແທ້ໆ. ມັນສາມາດເວົ້າໄດ້ວ່າ ແມ່ນແຕ່ໃນປັດຈຸບັນ ພວກເຈົ້າກໍຍັງສະແດງຄວາມຄິດທີ່ວ່າຕົນເອງຊອບທຳຫຼາຍ ຄືກັບວ່າຄວາມເຈັບໄຂ້ໄດ້ກັບຄືນສູ່ສະພາບເດີມ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຮັບໃຊ້ດັ່ງທີ່ຊາວອິດສະຣາເອນເຮັດ). “ການຮ່ວມມືກັນລະຫວ່າງອ້າຍເອື້ອຍນ້ອງເປັນຂະບວນການຂອງການຊົດເຊີຍຈຸດອ່ອນຂອງຕົນເອງດ້ວຍຈຸດແຂງຂອງອີກຄົນ. ເຈົ້າໃຊ້ຈຸດແຂງຂອງເຈົ້າເພື່ອຊົດເຊີຍຂໍ້ບົກຜ່ອງຂອງຄົນອື່ນ ແລະ ຄົນອື່ນກໍ່ໃຊ້ຈຸດຂອງພວກເຂົາເພື່ອຊົດເຊີຍຈຸດອ່ອນຂອງເຈົ້າ. ນີ້ແມ່ນສິ່ງທີ່ໝາຍເຖິງການຊົດເຊີຍຈຸດອ່ອນຂອງຕົນດ້ວຍຈຸດແຂງຂອງຄົນອື່ນ ແລະ ເພື່ອຮ່ວມມືກັນດ້ວຍຄວາມກົມກຽວກັນ. ເມື່ອຮ່ວມມືກັນດ້ວຍຄວາມກົມກຽວກັນເທົ່ານັ້ນ ຜູ້ຄົນຈຶ່ງສາມາດໄດ້ຮັບພອນຢູ່ຕໍ່ໜ້າພຣະເຈົ້າ ແລະ ຍິ່ງມີປະສົບການນີ້ຫຼາຍເທົ່າໃດ ພວກເຂົາກໍ່ຍິ່ງມີການປະຕິບັດທີ່ເປັນຈິງຫຼາຍຂຶ້ນເທົ່ານັ້ນ, ເສັ້ນທາງກໍ່ຈະສົດໃສຍິ່ງຂຶ້ນ ແລະ ພວກເຂົາກໍ່ສະບາຍໃຈຫຼາຍຂຶ້ນເລື້ອຍໆ. ຖ້າເຈົ້າເປັນຄົນຫົວດື້ກັບຄົນອື່ນຢູ່ສະເໝີ ແລະ ບໍ່ເຊື່ອໝັ້ນຄົນອື່ນ ຜູ້ທີ່ບໍ່ເຄີຍປາຖະໜາທີ່ຈະຟັງເຈົ້າຢູ່ສະເໝີ; ຖ້າເຈົ້າພະຍາຍາມຮັກສາກຽດສັກສີຂອງຄົນອື່ນ, ແຕ່ພວກເຂົາບໍ່ເຮັດແບບດຽວກັນເພື່ອເຈົ້າ ເຊິ່ງເຈົ້າຮູ້ສຶກວ່າທົນບໍ່ໄດ້; ຖ້າເຈົ້າຕອບພວກເຂົາຄືນໃນມຸມໃນມຸມຂອງສິ່ງທີ່ພວກເຂົາໄດ້ເວົ້າ ແລະ ພວກເຂົາຈື່ມັນໄດ້ ແລະ ໃນຄັ້ງຕໍ່ໄປທີ່ມີບັນຫາເກີດຂຶ້ນ, ພວກເຂົາກໍ່ເຮັດແບບດຽວກັນກັບເຈົ້າ, ສິ່ງທີ່ເຈົ້າກຳລັງເຮັດສາມາດຖືກເອີ້ນວ່າເປັນການຊົດເຊີຍຈຸດອື່ອນຂອງຄົນອື່ນດ້ວຍຈຸດແຂງຂອງເຈົ້າ ແລະ ເປັນການຮ່ວມດ້ວຍຄວາມກົມກຽວກັນໄດ້ບໍ? ມັນຖືກເອີ້ນວ່າການຜິດຖຽງກັນ ແລະ ເປັນການດໍາລົງຊີວິດດ້ວຍເລືອດຮ້ອນ ແລະ ອຸປະນິໄສທີ່ເສື່ອມຊາມ. ມັນຈະບໍ່ໄດ້ຮັບພອນຂອງພຣະເຈົ້າ; ມັນບໍ່ໄດ້ເຮັດໃຫ້ພຣະອົງພໍໃຈ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ກ່ຽວກັບການປະສານງານຢ່າງສະໝານສັນ). ພຣະທຳເຫຼົ່ານີ້ຂອງພຣະເຈົ້າໄດ້ສະແດງໃຫ້ຂ້ອຍເຫັນວ່າອ້າຍຫວັງ ແລະ ຂ້ອຍເຂົ້າກັນບໍ່ໄດ້ ເພາະຂ້ອຍກໍາລັງດໍາລົງຊີວິດຢູ່ພາຍໃນອຸປະນິໄສທີ່ອວດດີ ແລະ ເຫັນວ່າຕົນເອງຊອບທຳຂອງຂ້ອຍ. ຂ້ອຍຕ້ອງການມີອຳນາດຕັດສິນໃຈໃນໜ້າທີ່ຂອງພວກເຮົາຢູ່ສະເໝີ. ຂ້ອຍຄິດຢູ່ສະເໝີວ່າການສ້າງອຸປະກອນປະກອບສາກເປັນຈຸດແຂງທີ່ສະເພາະສຳລັບຂ້ອຍຫຼາຍກວ່າອ້າຍຫວັງ, ສະນັ້ນ ຂ້ອຍຈຶ່ງດູຖູກຢູ່ສະເໝີ ແລະ ຕ້ອງການໃຫ້ລາວຮັບຟັງຂ້ອຍ, ໃຫ້ເຮັດໃນສິ່ງທີ່ຂ້ອຍເວົ້າ. ເມື່ອລາວໄດ້ເຮັດຂໍ້ສະເໜີສຳລັບເສົາ, ຂ້ອຍບໍ່ພິຈາລະນາເບິ່ງມັນ, ແຕ່ປະຕິເສດມັນທັງໝົດ. ຂ້ອຍເຖິງກັບດູຖູກລາວ ແລະ ເມີນເສີຍ. ຂ້ອຍຄິດວ່າລາວບໍ່ມີຄວາມຊ່ຽວຊານໃດເລີຍ, ສະນັ້ນ ຂໍ້ສະເໜີຂອງລາວຈຶ່ງບໍ່ຄຸ້ມຄ່າແກ່ການພິຈາລະນາ. ເມື່ອຂ້ອຍເຫັນວ່າເສົາຂອງລາວບໍ່ດີ, ຂ້ອຍກໍ່ຄິດວ່າຂ້ອຍເວົ້າຖືກ, ດັ່ງນັ້ນ ຂ້ອຍຈຶ່ງດູຖູກວຽກງານຂອງລາວຢ່າງລັບໆ ແລະ ຕ້ອງການໃຫ້ລາວເຫັນດີກັບຂ້ອຍ. ເມື່ອລາວຊີ້ໃຫ້ເຫັນຂໍ້ບົກຜ່ອງໃນແຜນການຂອງຂ້ອຍ, ຂ້ອຍບໍ່ຍອມຮັບມັນ ຫຼື ເຖິງກັບພະຍາຍາມຊອກຫາວິທີແກ້ບັນຫາກັບລາວ. ຂ້ອຍຕໍ່ຕ້ານ ແລະ ບໍ່ຢາກເຮັດວຽກກັບລາວອີກຕໍ່ໄປເລີຍ. ຂ້ອຍພຽງແຕ່ເວົ້າ ແລະ ເຮັດເພື່ອພິສູດຕົນເອງ, ໃຫ້ລາວເຫັນດີກັບຂ້ອຍ. ນັ້ນຄືອຸປະນິໄສແຫ່ງຄວາມອວດດີ ແລະ ການເຫັນວ່າຕົນເອງຊອບທຳຂອງຊາຕານທັງສິ້ນ. ພຣະທຳເຫຼົ່ານີ້ຂອງພຣະເຈົ້າເໝາະສົມໂດຍສະເພາະ: “ສິ່ງທີ່ເຈົ້າກຳລັງເຮັດສາມາດຖືກເອີ້ນວ່າເປັນການຊົດເຊີຍຈຸດອື່ອນຂອງຄົນອື່ນດ້ວຍຈຸດແຂງຂອງເຈົ້າ ແລະ ເປັນການຮ່ວມດ້ວຍຄວາມກົມກຽວກັນໄດ້ບໍ? ມັນຖືກເອີ້ນວ່າການຜິດຖຽງກັນ ແລະ ເປັນການດໍາລົງຊີວິດດ້ວຍເລືອດຮ້ອນ ແລະ ອຸປະນິໄສທີ່ເສື່ອມຊາມ. ມັນຈະບໍ່ໄດ້ຮັບພອນຂອງພຣະເຈົ້າ; ມັນບໍ່ໄດ້ເຮັດໃຫ້ພຣະອົງພໍໃຈ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ກ່ຽວກັບການປະສານງານຢ່າງສະໝານສັນ). ຂ້ອຍສາມາດຮູ້ສຶກໄດ້ຈາກພຣະທຳຂອງພະອົງວ່າພຣະເຈົ້າຖືກລັງກຽດໂດຍຄົນແບບນັ້ນ. ພຣະເຈົ້າໄດ້ຈັດໃຫ້ຂ້ອຍເຮັດວຽກກັບອ້າຍຫວັງ, ໂດຍຫວັງວ່າພວກເຮົາຈະສາມາດທົດແທນຈຸດອ່ອນຂອງອີກຄົນ ແລະ ເຮັດໜ້າທີ່ຂອງພວກເຮົາໃຫ້ດີ. ແຕ່ຂ້ອຍພຽງແຕ່ເວົ້າ ແລະ ເຮັດຍ້ອນຄວາມອວດດີ, ໂດຍຄິດຢູ່ສະເໝີວ່າຂ້ອຍເຮັດຖືກ ແລະ ຄວນມີອຳນາດໃນການຕັດສິນ. ຂ້ອຍຕ້ອງການໃຫ້ຄົນອື່ນເຮັດຕາມຄວາມຄິດຂອງຂ້ອຍ ຄືກັບວ່າພວກມັນເປັນຄວາມຈິງໂດຍບໍ່ຍອມຮັບຄວາມຄິດຂອງຜູ້ອື່ນ. ພຣະເຈົ້າກຽດຊັງອຸປະນິໄສປະເພດນັ້ນ. ຂ້ອຍເຕັມໄປດ້ວຍຄວາມເສຍໃຈ ແລະ ຄວາມຮູ້ສຶກຜິດໃນຂະນະທີ່ຂ້ອຍຄິດກ່ຽວກັບມັນ, ສະນັ້ນ ຂ້ອຍຈຶ່ງມາຢູ່ຕໍ່ໜ້າພຣະເຈົ້າດ້ວຍຄໍາອະທິຖານນີ້: “ໂອ ພຣະເຈົ້າ, ຂ້ານ້ອຍບໍ່ສາມາດເຮັດວຽກກັບຄົນອື່ນໄດ້ດີ ເພາະຄວາມອວດດີຂອງຂ້ານ້ອຍ ແລະ ສິ່ງນີ້ໄດ້ສົ່ງຜົນກະທົບຕໍ່ໜ້າທີ່ຂອງຂ້ານ້ອຍ. ພຣະເຈົ້າ, ຂ້ານ້ອຍຕ້ອງການກັບໃຈ. ຂ້ານ້ອຍຕ້ອງການປ່ອຍວາງຕົນເອງ ແລະ ເຮັດວຽກຮ່ວມກັບອ້າຍຂອງຂ້ານ້ອຍເພື່ອເຮັດ ໜ້າທີ່ຂອງພວກເຮົາໃຫ້ດີ”.

ຫຼັງຈາກນັ້ນ ຂ້ອຍກໍ່ໄດ້ອ່ານຂໍ້ຄວາມອີກຂໍ້ໃນພຣະທຳຂອງພຣະເຈົ້າ. “ບາງເທື່ອ, ເມື່ອຮ່ວມມືກັນເພື່ອປະຕິບັດໜ້າທີ່, ສອງຄົນມີການຜິດຖຽງກັນກ່ຽວກັບເລື່ອງຫຼັກການ. ພວກເຂົາມີທັດສະນະທີ່ແຕກຕ່າງກັນ ແລະ ພວກເຂົາມີຄວາມຄິດເຫັນທີ່ແຕກຕ່າງກັນ. ມີຫຍັງທີ່ສາມາດເຮັດໄດ້ໃນກໍລະນີນັ້ນ? ນີ້ແມ່ນບັນຫາທີ່ເກີດຂຶ້ນເລື້ອຍໆບໍ? ມັນແມ່ນປະກົດການປົກກະຕິ ເຊິ່ງເກີດຈາກຄວາມແຕກຕ່າງໃນຈິດໃຈ, ຄວາມສາມາດ, ຄວາມເຂົ້າໃຈ, ອາຍຸ ແລະ ປະສົບການຂອງຜູ້ຄົນ. ມັນເປັນໄປບໍ່ໄດ້ທີ່ຫົວຂອງຄົນສອງຄົນຈະມີເນື້ອຫາດຽວກັນຢ່າງຊັດເຈນ, ສະນັ້ນ ການທີ່ສອງຄົນອາດມີຄວາມຄິດເຫັນ ແລະ ມຸມມອງທີ່ແຕກຕ່າງກັນຈຶ່ງເປັນປະກົດການທີ່ພົບເຫັນຫຼາຍ ແລະ ເກີດຂຶ້ນເລື້ອຍທີ່ສຸດ. ຢ່າຜູກມັດຕົວເອງກັບມັນເລີຍ. ຄຳຖາມທີ່ສຳຄັນຄື ເມື່ອບັນຫາດັ່ງກ່າວເກີດຂຶ້ນ, ເຈົ້າຄວນຮ່ວມມື ແລະ ສະແຫວງຫາທີ່ຈະບັນລຸຄວາມເປັນໜຶ່ງດຽວຕໍ່ໜ້າພຣະເຈົ້າ ແລະ ຄວາມເຫັນທີ່ເປັນເອກະພາບແນວໃດ. ແມ່ນຫຍັງຄືເປົ້າໝາຍຂອງການມີຄວາມເຫັນທີ່ເປັນເອກະພາບ? ມັນກໍເພື່ອການສະແຫວງຫາຫຼັກການຄວາມຈິງໃນເລື່ອງນີ້ ແລະ ບໍ່ເຮັດຕາມເຈດຕະນາຂອງເຈົ້າເອງ ຫຼື ຂອງຜູ້ອື່ນ, ແຕ່ສະແຫວງຫາເຈດຕະນາຂອງພຣະເຈົ້າຮ່ວມກັນ. ນີ້ແມ່ນເສັ້ນທາງເພື່ອບັນລຸການຮ່ວມມືທີ່ກົມກຽວກັນ. ເມື່ອເຈົ້າສະແຫວງຫາເຈດຕະນາຂອງພຣະເຈົ້າ ແລະ ຫຼັກການທີ່ພຣະອົງຮຽກຮ້ອງເທົ່ານັ້ນ ເຈົ້າຈຶ່ງຈະສາມາດບັນລຸຄວາມເປັນໜຶ່ງດຽວກັນໄດ້” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ກ່ຽວກັບການປະສານງານຢ່າງສະໝານສັນ). ຫຼັງຈາກທີ່ໄດ້ອ່ານພຣະທຳຂອງພຣະເຈົ້າ, ຂ້ອຍໄດ້ເຫັນວ່າ ເພື່ອບັນລຸການຮ່ວມມືຂອງພວກເຮົາ, ພວກເຮົາບໍ່ພຽງແຕ່ສາມາດເຮັດຕາມຄວາມຄິດຂອງຄົນໆໜຶ່ງ, ແຕ່ພວກເຮົາຕ້ອງພະຍາຍາມຕາມຫຼັກການແຫ່ງຄວາມຈິງ. ການຮ່ວມມືທີ່ກົມກຽວກັນຢ່າງແທ້ຈິງໝາຍເຖິງການສະແຫວງຫາຄວາມຈິງ ແລະ ການເຮັດວຽກຕາມຫຼັກການ. ຍ້ອນອ້າຍຫວັງ ແລະ ຂ້ອຍມີປະສົບການ, ຄວາມຮູ້ ແລະ ທັກສະດ້ານເຕັກນິກທີ່ແຕກຕ່າງກັນ, ມັນເປັນເລື່ອງປົກກະຕິທີ່ຈະມີທັດສະນະທີ່ແຕກຕ່າງກັນໃນວຽກງານຂອງພວກເຮົາ. ຂ້ອຍຕ້ອງຮຽນຮູ້ທີ່ຈະປ່ອຍວາງຕົນເອງ ແລະ ສະແຫວງຫາຫຼັກການໄປພ້ອມກັບລາວ. ພວກເຮົາຕ້ອງຍອມອ່ອນນ້ອມຕໍ່ຄວາມຈິງ ແລະ ຍຶດຖືວຽກງານໃນເຮືອນຂອງພຣະເຈົ້າ ເພື່ອວ່າພວກເຮົາສາມາດໄດ້ຮັບການຊີ້ນໍາຂອງພຣະວິນຍານບໍລິສຸດໃນໜ້າທີ່ຂອງພວກເຮົາ. ເມື່ອຮັບຮູ້ສິ່ງນີ້, ຂ້ອຍຈຶ່ງວາງແຜນທີ່ຈະເປີດໃຈກັບອ້າຍຫວັງໃນການໂອ້ລົມກັນໃນມື້ຖັດໄປ ເພື່ອວ່າພວກເຮົາຈະສາມາດຄິດຫາວິທີສ້າງອຸປະກອນປະກອບສາກຮ່ວມກັນ. ຂ້ອຍປະຫຼາດໃຈ ເມື່ອລາວມາຊອກຫາຂ້ອຍໃນຕອນເຊົ້າຂອງມື້ຕໍ່ມາ ແລະ ເວົ້າວ່າລາວຫົວດື້ເກີນໄປ ແລະ ແຜນການຂອງລາວບໍ່ດີເລີຍ. ລາວເຖິງກັບທຳລາຍເສົາທີ່ລາວສ້າງຂຶ້ນ ແລະ ພ້ອມທີ່ຈະເຮັດຕາມຄວາມຄິດຂອງຂ້ອຍ. ຂ້ອຍຮູ້ສຶກອາຍ ເມື່ອຂ້ອຍໄດ້ຍິນລາວເວົ້າແນວນີ້. ຂ້ອຍໄດ້ເປີດໃຈກັບອ້າຍຫວັງເຊັ່ນກັນ ກ່ຽວກັບສະພາວະຂອງຂ້ອຍເອງ ແລະ ຄວາມເຂົ້າໃຈຂອງຂ້ອຍ ແລະ ເມື່ອພວກເຮົາທັງສອງຄົນປະຖິ້ມຄວາມທະນົງຕົວຂອງພວກເຮົາ, ອຸປະສັກທີ່ຢູ່ລະຫວ່າງພວກເຮົາກໍ່ຫາຍໄປ. ຂ້ອຍເຫັນເຖິງຄວາມບົກຜ່ອງຂອງຂ້ອຍເອງໃນໜ້າທີ່ຂອງຂ້ອຍຫຼັງຈາກນັ້ນ. ເສົາທີ່ຂ້ອຍສ້າງຂຶ້ນກ້ຽງເກີນໄປ ແລະ ມັນບໍ່ເບິ່ງຄືກັບລຳຕົ້ນໄມ້ແທ້ໆ. ມັນຕ້ອງການໆປ່ຽນແປງອີກຮອບໜຶ່ງ. ຂ້ອຍໄປສົນທະນາກັບອ້າຍຫວັງ ແລະ ພວກເຮົາຄົ້ນພົບວິທີແກ້ໄຂຢ່າງໄວວາແທ້ໆ. ພວກເຮົາແຕ່ລະຄົນທົດແທນໃຫ້ກັບຈຸດອ່ອນຂອງອີກຄົນ ແລະ ຫຼັງຈາກນັ້ນກໍ່ສ້າງສຳເລັດສາມເສົາໃນໜຶ່ງມື້. ກ່ອນໜ້ານີ້, ພວກເຮົາໃຊ້ເວລາເກືອໝົດມື້ ເພື່ອສ້າງພຽງແຕ່ສອງເສົາເທົ່ານັ້ນ ແລະ ບໍ່ມີເສົາໃດທີ່ຖືກຕ້ອງ. ສິ່ງນີ້ມີປະສິດທິພາບຫຼາຍຂຶ້ນ. ຂ້ອຍຮູ້ວ່າມັນສໍາຄັນສໍ່າໃດທີ່ຈະປະຕິບັດຄວາມຈິງ ແລະ ຮ່ວມມືກັບອ້າຍເອື້ອຍນ້ອງໃນໜ້າທີ່ຂອງຂ້ອຍ. ແຕ່ຂ້ອຍອວດດີຫຼາຍ ແລະ ເຫັນວ່າຕົນເອງຊອບທຳ ເຊິ່ງໃນອີກບໍ່ດົນ ຂ້ອຍມີອີກບັນຫາໃນການເຮັດວຽກກັບຄົນອື່ນ.

ຄັ້ງໜຶ່ງ, ຂ້ອຍກຳລັງເຮັດວຽກກັບອ້າຍລີ່ໃນການຕິດຕັ້ງເຕັນເພື່ອບັງອ້າຍເອື້ອຍນ້ອງຈາກຝົນໃນສະຖານທີ່ຖ່າຍທຳ. ຂ້ອຍໄດ້ນຳສະເໜີວິທີການໜຶ່ງໃນການສົນທະນາຂອງພວກເຮົາເຊິ່ງລາວມັກແທ້ໆ. ໃນຊ່ວງເວລານັ້ນ ຂ້ອຍຄິດວ່າ “ຂ້ອຍເຮັດວຽກໃນການກໍ່ສ້າງມາກ່ອນ, ສະນັ້ນ ຂ້ອຍຈຶ່ງເຂົ້າໃຈເລື່ອງນີ້ດີກວ່າເຈົ້າຢ່າງແນ່ນອນ”. ແຕ່ຫຼັງຈາກນັ້ນເອງ, ລາວໄດ້ກ່າວເຖິງຄວາມກັງວົນ. ລາວເວົ້າວ່າ “ພວກເຮົາມີພຽງແຕ່ເສົາໂລຫະ 16 ຕົ້ນໃນຕອນນີ້. ພວກເຮົາມີພຽງພໍສຳລັບແຜນການນີ້ບໍ? ມັນຈະເກີດຜົນດີບໍ? ມັນຈະປອດໄພບໍ?” ຂ້ອຍຄິດວ່າ “ນີ້ແມ່ນໂຄງສ້າງສາມຫຼ່ຽມ. ເຈົ້າບໍ່ໄດ້ຮຽນຮູ້ກ່ຽວກັບສະຖຽນລະພາບຂອງໂຄງສ້າງສາມຫຼ່ຽມບໍ? ມັນຈະເກີດຜົນດີແທ້ໆ, ບໍ່ມີບັນຫາ”. ສະນັ້ນ ຂ້ອຍຈຶ່ງຕອບຢ່າງບໍ່ພໍໃຈວ່າ “ບໍ່ມີການຮັບປະກັນ 100% ວ່າຈະບໍ່ມີບັນຫາ, ແຕ່ຕາບໃດທີ່ພວກເຮົາບໍ່ໄດ້ພົບກັບພາຍຸເຮີຣິເຄນປະເພດ 10, ມັນກໍ່ຈະບໍ່ເປັນຫຍັງ”. ຫຼັງຈາກນັ້ນ ລາວຕ້ອງການໃຫ້ຂ້ອຍແຕ້ມແບບສ້າງ ແລະ ອະທິບາຍລາຍລະອຽດ ແລະ ຂ້ອຍສູນເສຍຄວາມອົດທົນຂອງຂ້ອຍ ໂດຍເວົ້າວ່າ “ບໍ່ຈຳເປັນ. ຮູບແຕ້ມຢູ່ໃນຫົວຂອງຂ້ອຍ ແລະ ຂ້ອຍຈະຮັບປະກັນວ່າມັນຖືກສ້າງຂຶ້ນຢ່າງຖືກຕ້ອງ”. ບໍ່ມີການເວົ້າຫຍັງອີກ. ຕອນສວາຍຂອງມື້ຕໍ່ມາ ເມື່ອພວກເຮົາເລີ່ມສ້າງເຕັນ, ອ້າຍອີກຄົນໜຶ່ງແນະນໍາໃຫ້ພວກເຮົາວາງເສົາໂລຫະສອງຕົ້ນກ່ອນເພື່ອຮັບໃຫ້ຫຼັງຄາໝັ້ນຄົງ, ຫຼັງຈາກນັ້ນຈຶ່ງຕັ້ງເສົາຂ້າງຂຶ້ນ. ເມື່ອຂ້ອຍໄດ້ຍິນສິ່ງນີ້ ຂ້ອຍຈຶ່ງຄິດວ່າ “ສິ່ງນັ້ນຈະໃຊ້ເວລາເພີ່ມອີກຢ່າງແນ່ນອນ. ຂ້ອຍໄດ້ຄິດກ່ຽວກັບເລື່ອງນີ້ຫຼາຍຄັ້ງແລ້ວ ແລະ ວິທີການຂອງຂ້ອຍຕ້ອງເປັນວິທີການທີ່ດີທີ່ສຸດ. ເຈົ້າເປັນຄົນໃໝ່ຢູ່ທີ່ນີ້ ແລະ ເຈົ້າບໍ່ໄດ້ມີສ່ວນຮ່ວມໃນການສົນທະນາ. ແຜນການຂອງຂ້ອຍດີກວ່າຢ່າງແນ່ນອນ”. ສະນັ້ນ ຂ້ອຍຈຶ່ງເວົ້າກັບລາວວ່າ “ສິ່ງນັ້ນຈະເຮັດໃຫ້ຊ້າເກີນໄປ. ເສົາສອງຕົ້ນເຫຼົ່ານັ້ນຈະຕ້ອງຖືກເອົາລົງໃນພາຍຫຼັງ, ສະນັ້ນ ການສ້າງມັນຈາກທາງຫຼັງແມ່ນຈະໄວກວ່າ”. ລາວບໍ່ໄດ້ເວົ້າຫຍັງອີກ ເມື່ອລາວເຫັນວ່າຂ້ອຍບໍ່ມີເຈດຕະນາທີ່ຈະຍອມຮັບຄວາມຄິດຂອງລາວ, ສະນັ້ນ ຂ້ອຍຈຶ່ງເລີ່ມສ້າງເຕັນໂດຍອີງຕາມແຜນການຂອງຂ້ອຍເອງ. ເມື່ອຂ້ອຍໄປຮອດເທິງຂັ້ນໄດ, ຂ້ອຍກໍ່ເຫັນຂໍເກາະໃນເສົາໂລຫະຫຼວມໃນທັນທີ ແລະ ເສົາກໍ່ລົ້ມລົງ. ໂຊກດີທີ່ມັນລົ້ມລົງໃສ່ເທິງຫຍ້າ, ບໍ່ໄດ້ຕົກໃສ່ຄົນ ຫຼື ສິ່ງໃດ. ຫົວໃຈຂອງຂ້ອຍເຕັ້ນໄວຫຼາຍ. “ເກີດຫຍັງຂຶ້ນ?” ຂ້ອຍສົງໄສ. “ຂ້ອຍໄດ້ຮັດໃຫ້ມັນແໜ້ນແລ້ວຢ່າງແນ່ນອນ, ສະນັ້ນ ມັນຈະສາມາດຫຼຸດອອກແບບນັ້ນໄດ້ແນວໃດ? ຄົນໃດໜຶ່ງອາດບໍ່ໄດ້ເຮັດໃຫ້ມັນຕັ້ງຊື່ ສະນັ້ນຂໍເກາະຈຶ່ງບໍ່ເກາະແໜ້ນຢ່າງຖືກຕ້ອງ”. ຄວາມຄິດຂອງຂ້ອຍງ່າຍຂະໜາດນັ້ນ ແລະ ຂ້ອຍບໍ່ໄດ້ເອົາໃຈໃສ່ມັນ. ຂ້ອຍພຽງແຕ່ສືບຕໍ່ສ້າງມັນຕາມແຜນການຂອງຂ້ອຍເອງ. ໃນເວລານັ້ນເອງ, ເສົາທີ່ຕັ້ງຂຶ້ນໄດ້ລົ້ມໃສ່ຂ້ອຍເທິງຂັ້ນໄດທີ່ຂ້ອຍຢືນຢູ່. ຂ້ອຍຕົກລົງຈາກຂັ້ນໄດຫຼາຍກວ່າຫົກຟຸດ. ໂຊກດີທີ່ຂ້ອຍບໍ່ໄດ້ຮັບບາດເຈັບ. ຫຼັງຈາກນັ້ນ, ຂ້ອຍກໍ່ຮູ້ວ່າອຸປະຕິເຫດສອງຄັ້ງເຫຼົ່ານີ້ບໍ່ໄດ້ເກີດຂຶ້ນຕາມເວນຕາມກຳ. ຖ້າມັນບໍ່ແມ່ນຍ້ອນການດູແລ ແລະ ການປົກປ້ອງຂອງພຣະເຈົ້າ, ຜົນຕາມມາຂອງການຖືກເຮັດໃຫ້ບາດເຈັບໂດຍເສົາໃດໜຶ່ງເຫຼົ່ານັ້ນກໍ່ຈະຮ້າຍແຮງ. ຂ້ອຍຮູ້ສຶກຜິດຂຶ້ນອີກ ແລະ ຢ້ານຫຼາຍ ໃນຂະນະທີ່ຂ້ອຍຄິດກ່ຽວກັບມັນ ແລະ ຂ້ອຍໄດ້ມາຢູ່ຕໍ່ໜ້າພຣະເຈົ້າເພື່ອອະທິຖານ. “ໂອ ພຣະເຈົ້າ, ສິ່ງຕ່າງໆຜິດພາດໄປໝົດໃນມື້ນີ້. ຂ້ານ້ອຍຮູ້ວ່າຄວາມປະສົງທີ່ດີຂອງພຣະອົງແມ່ນຢູ່ເບື້ອງຫຼັງເຫດການນີ້ ແລະ ມີບົດຮຽນໃຫ້ຂ້ານ້ອຍຕ້ອງຮຽນຮູ້, ແຕ່ຂ້ານ້ອຍບໍ່ຮູ້ວ່າຂ້ອຍຄວນສະແຫວງຫາຫຍັງ. ໄດ້ໂປດຊີ້ນໍາ ແລະ ສ່ອງແສງໃຫ້ແກ່ຂ້ານ້ອຍເພື່ອທີ່ຈະຮູ້ຈັກຄວາມປະສົງຂອງພຣະອົງ”. ຂ້ອຍຄິດຫາພຣະທຳຂອງພຣະເຈົ້າຫຼັງຈາກທີ່ໄດ້ອະທິຖານ: “ເມື່ອໃດກໍຕາມທີ່ເຈົ້າເຮັດບາງສິ່ງບາງຢ່າງ ມັນກໍຈະມີການຜິດພາດຢູ່ສະເໝີ ຫຼື ເຈົ້າຊົນຝາ. ນີ້ແມ່ນການລົງວິໄນຂອງພຣະເຈົ້າ. ບາງເທື່ອ ເມື່ອເຈົ້າເຮັດບາງສິ່ງທີ່ບໍ່ເຊື່ອຟັງ ແລະ ກະບົດຕໍ່ພຣະເຈົ້າ, ບໍ່ມີຜູ້ໃດອາດຮູ້ຈັກມັນໄດ້, ແຕ່ພຣະເຈົ້າຮູ້. ພຣະອົງຈະບໍ່ປ່ອຍໃຫ້ເຈົ້າໄປ ແລະ ພຣະອົງຈະລົງວິໄນເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄົນທີ່ຈະຖືກເຮັດໃຫ້ສົມບູນຕ້ອງຜ່ານການຫຼໍ່ຫຼອມ). ພຣະທຳເຫຼົ່ານີ້ຍັງວົນວຽນຢູ່ໃນຄວາມຄິດຂອງຂ້ອຍ: “ບໍ່ມີຜູ້ໃດອາດຮູ້ຈັກມັນໄດ້, ແຕ່ພຣະເຈົ້າຮູ້. ພຣະອົງຈະບໍ່ປ່ອຍໃຫ້ເຈົ້າໄປ ແລະ ພຣະອົງຈະລົງວິໄນເຈົ້າ”. ຫຼັງຈາກນັ້ນ ຂ້ອຍກໍ່ຮູ້ວ່າຂ້ອຍເມີນເສີຍຫຼາຍສໍ່າໃດຕໍ່ອ້າຍນ້ອງຂອງຂ້ອຍກ່ຽວກັບການສ້າງເຕັນ. ຂ້ອຍບໍ່ໄດ້ຮັບຟັງຂໍ້ສະເໜີຂອງພວກເຂົາເລີຍ, ແຕ່ປະຕິເສດພວກມັນໃນທັນທີ. ຂ້ອຍຄິດວ່າຂ້ອຍເວົ້າຖືກຕ້ອງ, ດັ່ງນັ້ນ ພວກເຮົາຈຶ່ງຄວນເຮັດໃນສິ່ງທີ່ຂ້ອຍຕ້ອງການ. ນັ້ນບໍ່ແມ່ນຄວາມອວດດີຂອງຂ້ອຍບໍ? ມັນບໍ່ປອດໄພແລ້ວ ເມື່ອມັນກຳລັງຖືກສ້າງຂຶ້ນ. ຖ້າມັນລົ້ມລົງໃສ່ນັກສະແດງທີ່ຢູ່ລຸ່ມມັນ, ຜົນຕາມມາແມ່ນຈະບໍ່ສາມາດຄິດອອກໄດ້. ໃນຄວາມຄິດນັ້ນ, ຂ້ອຍໄດ້ອະທິຖານຫາພຣະເຈົ້າເພື່ອຫັນຕົນເອງກັບ. ຫຼັງຈາກນັ້ນ, ຂ້ອຍກໍ່ຄິດຫາບາງສິ່ງທີ່ພຣະເຢຊູເຈົ້າເວົ້າວ່າ: “ຖ້າພວກເຈົ້າທັງສອງຄົນເຫັນດີຮ່ວມກັນເທິງແຜ່ນດິນໂລກເພື່ອຂໍສິ່ງໃດໜຶ່ງ, ມັນກໍ່ຈະຖືກເຮັດໃຫ້ສຳເລັດແກ່ພວກເຂົາໂດຍພຣະບິດາຂອງເຮົາເຊິ່ງຢູ່ໃນສະຫວັນ” (ມັດທາຍ 18:19). ພຣະທຳຂອງພຣະເຈົ້າໄດ້ປຸກຂ້ອຍຕື່ນຂຶ້ນໃນທັນທີ, ຂ້ອຍຮູ້ວ່າຂ້ອຍບໍ່ສາມາດສືບຕໍ່ເຮັດສິ່ງຕ່າງໆໃນລັກສະນະນັ້ນໄດ້ ແຕ່ຂ້ອຍຈຳເປັນຕ້ອງສົນທະນາສິ່ງຕ່າງໆ ແລະ ຮ່ວມມືກັບອ້າຍນ້ອງຂອງຂ້ອຍ. ຫຼັງຈາກນັ້ນ, ຂ້ອຍກໍ່ມີອີກຄວາມຄິດໜຶ່ງ: ຄວາມປອດໄພມາກ່ອນ. ສິ່ງທີ່ສຳຄັນທີ່ສຸດແມ່ນການກໍ່ສ້າງເຕັນໃຫ້ດີດ້ວຍວັດສະດຸທີ່ພວກເຮົາມີ. ພຽງແຕ່ເວລານັ້ນເອງ, ອ້າຍນ້ອງກໍ່ເວົ້າວ່າ ຖ້າອີງໃສ່ແຜນການເດີມຂອງຂ້ອຍ, ພວກເຮົາບໍ່ມີເສົາໂລຫະທີ່ພຽງພໍສໍາລັບການກໍ່ສ້າງທີ່ເຂັ້ມແຂງ, ແຕ່ຖ້າພວກເຮົາຕັ້ງເສົາສອງຕົ້ນຂຶ້ນຢູ່ເຄິ່ງກາງ, ຄານຫຼັງຄາກໍ່ຈະໝັ້ນຄົງ. ຂ້ອຍເຫັນດີກັບພວກເຂົາຢ່າງສົມບູນ. ແຜນການເດີມຂອງຂ້ອຍຈະສ້າງອັນຕະລາຍຫຼາຍຢ່າງຕໍ່ຄວາມປອດໄພແທ້ໆ. ສະນັ້ນ ພວກເຮົາຈຶ່ງເຫັນດີຕາມນັ້ນ ແລະ ພວກເຮົາຈຶ່ງມີແຜນການທີ່ສົມບູນພາຍໃນເວລາບໍ່ດົນ. ຍິ່ງໄປກວ່ານັ້ນ, ພວກເຮົາມີເສົາໂລຫະຢ່າງພຽງພໍ ແລະ ພວກເຮົາສໍາເລັດມັນກ່ອນທີ່ຈະຮອດຕອນຄໍ່າ.

ໃນຕອນແລງຂອງມື້ນັ້ນ, ຂ້ອຍກໍ່ຫວນຄິດກ່ຽວກັບມື້ນັ້ນ. ຄວາມອວດດີຂອງຂ້ອຍເກືອບນໍາມາສູ່ໄພພິບັດ ແລະ ຂ້ອຍບໍ່ສາມາດສະຫງົບຄວາມຮູ້ສຶກຂອງຂ້ອຍໄດ້. ຂ້ອຍຟ້າວອະທິຖານຫາພຣະເຈົ້າ, ຂໍໃຫ້ພຣະອົງຊີ້ນຳໃຫ້ຂ້ອຍຮູ້ຈັກຕົນເອງ. ຂ້ອຍຈັບໂທລະສັບຂອງຂ້ອຍມາ ແລະ ໄປທີ່ເວັບໄຊຂອງຄຣິດຕະຈັກ ເຊິ່ງເປັນບ່ອນທີ່ຂ້ອຍອ່ານພຣະທຳເຫຼົ່ານີ້ຂອງພຣະເຈົ້າ. ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ບາງຄົນບໍ່ເຄີຍສະແຫວງຫາຄວາມຈິງຈັກເທື່ອໃນຂະນະທີ່ປະຕິບັດໜ້າທີ່ຂອງພວກເຂົາ. ພວກເຂົາພຽງແຕ່ເຮັດຕາມທີ່ພວກເຂົາພໍໃຈ, ເຮັດຕາມຈິນຕະນາການຂອງພວກເຂົາເອງຢ່າງດື້ດ້ານ ແລະ ເຮັດຕາມອຳເພີໃຈ ແລະ ບໍ່ຮອບຄອບ. ‘ເຮັດຕາມອຳເພີໃຈ ແລະ ບໍ່ຮອບຄອບ’ ໝາຍຄວາມວ່າແນວໃດ? ມັນໝາຍຄວາມວ່າ, ເມື່ອເຈົ້າຜະເຊີນກັບບັນຫາ, ເຈົ້າກໍ່ເຮັດແນວໃດກໍ່ຕາມທີ່ເຈົ້າເຫັນວ່າເໝາະສົມ ໂດຍບໍ່ມີຂະບວນການຄິດຫຍັງເລີຍ, ບໍ່ເອົາໃຈໃສ່ໃນສິ່ງທີ່ຄົນອື່ນເວົ້າ. ບໍ່ມີໃຜສາມາດເຂົ້າຫາເຈົ້າໄດ້ ແລະ ບໍ່ມີໃຜສາມາດປ່ຽນໃຈເຈົ້າໄດ້, ດັ່ງນັ້ນ ເຈົ້າຈຶ່ງບໍ່ຫວັ່ນໄຫວແມ່ນແຕ່ໜ້ອຍເລີຍ; ເຈົ້າຢືນຢັດ ແລະ ແມ່ນແຕ່ເມື່ອສິ່ງທີ່ຄົນອື່ນເວົ້າມີເຫດຜົນ, ເຈົ້າກໍ່ບໍ່ຟັງ ແລະ ເຊື່ອວ່າວິທີການຂອງເຈົ້ານັ້ນຖືກຕ້ອງ. ເຖິງແມ່ນວ່າຈະເປັນແນວນັ້ນ, ເຈົ້າຄວນບໍ່ເອົາໃຈໃສ່ຕໍ່ຄໍາແນະນໍາຂອງຄົນອື່ນບໍ? ເຖິງຢ່າງໃດກໍ່ຕາມ, ເຈົ້າບໍ່ໄດ້ເອົາໃຈໃສ່. ຄົນອື່ນໆເອີ້ນເຈົ້າວ່າດື້ດ້ານ. ດື້ດ້ານແນວໃດ? ດື້ດ້ານຫຼາຍຈົນວ່າງົວສິບໂຕບໍ່ສາມາດດຶງເຈົ້າກັບຄືນມາໄດ້ ນັ້ນກໍ່ຄື ດື້ດ້ານຈົນຕາຍ, ຈອງຫອງ ແລະ ຫົວດື້ທີ່ສຸດ, ແບບທີ່ບໍ່ເຫັນຄວາມຈິງຈົນມັນຈ້ອງໜ້າເຈົ້າ. ຄວາມດື້ດ້ານດັ່ງກ່າວບໍ່ໄດ້ເພີ່ມຂຶ້ນເຖິງລະດັບຄວາມຫົວດື້ບໍ? ເຈົ້າເຮັດແມ່ນຫຍັງກໍ່ຕາມທີ່ເຈົ້າຕ້ອງການ, ສິ່ງໃດກໍ່ຕາມທີ່ເຈົ້າຄິດທີ່ຈະເຮັດ ແລະ ເຈົ້າບໍ່ຟັງໃຜເລີຍ. ຖ້າມີບາງຄົນບອກເຈົ້າວ່າສິ່ງທີ່ເຈົ້າກຳລັງເຮັດຢູ່ບໍ່ສອດຄ່ອງກັບຄວາມຈິງ, ເຈົ້າກໍ່ຈະເວົ້າວ່າ ‘ຂ້ອຍຈະເຮັດມັນ ບໍ່ວ່າມັນສອດຄ່ອງກັບຄວາມຈິງ ຫຼື ບໍ່ກໍ່ຕາມ. ຖ້າມັນບໍ່ສອດຄ່ອງກັບຄວາມຈິງ, ຂ້ອຍຈະໃຫ້ເຫດຜົນນັ້ນນີ້ກັບເຈົ້າ ຫຼື ຂໍ້ອ້າງແບບນັ້ນແບບນີ້. ຂ້ອຍຈະເຮັດໃຫ້ເຈົ້າຟັງຂ້ອຍ. ຂ້ອຍຕັ້ງໃຈໃນເລື່ອງນີ້’. ຄົນອື່ນອາດຈະເວົ້າວ່າສິ່ງທີ່ເຈົ້າກໍາລັງເຮັດແມ່ນເປັນການລົບກວນ, ມັນຈະນໍາໄປສູ່ຜົນສະທ້ອນທີ່ຮ້າຍແຮງ, ມັນເປັນຜົນເສຍຕໍ່ຜົນປະໂຫຍດຂອງເຮືອນຂອງພຣະເຈົ້າ, ແຕ່ເຈົ້າບໍ່ໃສ່ໃຈພວກມັນ, ແຕ່ສະເໜີເຫດຜົນຂອງເຈົ້າຕື່ມອີກ: ‘ນີ້ແມ່ນສິ່ງທີ່ຂ້ອຍກຳລັງເຮັດ, ບໍ່ວ່າເຈົ້າມັກມັນ ຫຼື ບໍ່ກໍ່ຕາມ. ຂ້ອຍຕ້ອງການເຮັດມັນແບບນີ້. ເຈົ້າຜິດຢ່າງສິ້ນເຊີງ ແລະ ຂ້ອຍມີເຫດຜົນຢ່າງສົມບູນ’. ບາງທີ ເຈົ້າອາດມີເຫດຜົນຢ່າງແທ້ຈິງ ແລະ ສິ່ງທີ່ເຈົ້າກຳລັງເຮັດຢູ່ອາດບໍ່ມີຜົນຕາມມາທີ່ຮ້າຍແຮງ, ແຕ່ແມ່ນຫຍັງຄືອຸປະນິໄສທີ່ເຈົ້າກຳລັງເປີດເຜີຍອອກມາ? (ຄວາມຈອງຫອງ). ທຳມະຊາດທີ່ອວດດີເຮັດໃຫ້ເຈົ້າດື້ດ້ານ. ເມື່ອຜູ້ຄົນມີອຸປະນິໄສທີ່ດື້ດ້ານນີ້, ພວກເຂົາຈະບໍ່ມີແນວໂນ້ມທີ່ຈະເຮັດຕາມອຳເພີໃຈ ແລະ ບໍ່ຮອບຄອບບໍ?” (ຄັດຈາກການສົນທະນາຂອງພຣະເຈົ້າ). “ຄວາມອວດດີເປັນສາເຫດຂອງອຸປະນິໄສທີ່ເສື່ອມຊາມຂອງມະນຸດ. ຍິ່ງຜູ້ຄົນອວດດີສໍ່າໃດ, ພວກເຂົາກໍຍິ່ງມີແນວໂນ້ມທີ່ຈະຕໍ່ຕ້ານພຣະເຈົ້າຫຼາຍສໍ່ານັ້ນ. ບັນຫານີ້ຮ້າຍແຮງສໍ່າໃດ? ບໍ່ພຽງແຕ່ວ່າຜູ້ຄົນທີ່ມີອຸປະນິໄສທີ່ອວດດີຈະຄິດວ່າທຸກຄົນຢູ່ພາຍໃຕ້ພວກເຂົາ, ແຕ່ສິ່ງທີ່ໂຫດຮ້າຍທີ່ສຸດກໍຄື ພວກເຂົາເຖິງກັບໂອ້ອວດໃສ່ພຣະເຈົ້າ. ດ້ານພາຍນອກ ເຖິງແມ່ນບາງຄົນອາດປາກົດວ່າເຊື່ອໃນພຣະເຈົ້າ ແລະ ຕິດຕາມພຣະອົງ, ພວກເຂົາບໍ່ໄດ້ປະຕິບັດຕໍ່ພຣະອົງຄືກັບພຣະເຈົ້າເລີຍ. ພວກເຂົາຮູ້ສຶກຢູ່ສະເໝີວ່າພວກເຂົາມີຄວາມຈິງ ແລະ ຄິດວ່າໂລກເປັນຂອງພວກເຂົາເອງ. ນີ້ແມ່ນແກ່ນແທ້ ແລະ ສາເຫດຂອງອຸປະນິໄສທີ່ອວດດີ ແລະ ມັນມາຈາກຊາຕານ. ສະນັ້ນ, ບັນຫາຂອງຄວາມອວດດີຕ້ອງຖືກແກ້ໄຂ. ການຮູ້ສຶກວ່າຄົນໜຶ່ງດີກວ່າຄົນອື່ນ, ນັ້ນເປັນສິ່ງທີ່ບໍ່ສຳຄັນ. ບັນຫາທີ່ຮ້າຍແຮງກໍຄືອຸປະນິໄສທີ່ອວດດີຂອງຄົນໆໜຶ່ງໄດ້ຫ້າມບໍ່ໃຫ້ເຂົາຍອມຕໍ່ພຣະເຈົ້າ, ຍອມຕໍ່ການປົກຄອງຂອງພຣະອົງ ແລະ ການຈັດແຈງຂອງພຣະອົງ; ບຸກຄົນດັ່ງກ່າວຮູ້ສຶກຢູ່ສະເໝີວ່າມັກຈະແຂ່ງຂັນກັບພຣະເຈົ້າເພື່ອເອົາອຳນາດເໜືອຄົນອື່ນ. ບຸກຄົນປະເພດນີ້ບໍ່ເຄົາລົບພຣະເຈົ້າແມ່ນແຕ່ໜ້ອຍດຽວ, ບໍ່ຕ້ອງເວົ້າເຖິງເລື່ອງການຮັກພຣະເຈົ້າ ຫຼື ການຍອມຕໍ່ພຣະອົງເລີຍ” (ຄັດຈາກການສົນທະນາຂອງພຣະເຈົ້າ). ພຣະທຳຂອງພຣະເຈົ້າເຮັດໃຫ້ຂ້ອຍເຫັນເຖິງຄວາມຂີ້ຮ້າຍຂອງຂ້ອຍເອງ. ຂ້ອຍພຽງແຕ່ຫົວແຂງ ແລະ ບໍ່ມີເຫດຜົນດັ່ງທີ່ພຣະທຳຂອງພຣະເຈົ້າໄດ້ເປີດເຜີຍ. ໃນການສ້າງເຕັນນັ້ນ, ຂ້ອຍຍຶດຕິດກັບປະສົບການຂອງຂ້ອຍເອງ ແລະ ເຮັດຢ່າງດື້ດຶງອີກຄັ້ງ. ຂ້ອຍຈະບໍ່ຟັງຂໍ້ສະເໜີຂອງອ້າຍນ້ອງຄົນອື່ນ, ແຕ່ປະຕິເສດພວກມັນໃນທັນທີເທົ່ານັ້ນ. ພວກເຂົາໄດ້ເຕືອນຂ້ອຍເພື່ອໃຫ້ແນ່ໃຈວ່າມັນມີຄວາມປອດໄພ, ຄານຫຼັງຄາມີຄວາມໝັ້ນຄົງ, ແຕ່ຂ້ອຍກໍ່ບໍ່ສົນໃຈສິ່ງເຫຼົ່ານັ້ນ. ຂ້ອຍຕ້ອງການມີອຳນາດຕັດສິນໃຈ ແລະ ໃຫ້ທຸກຄົນເຮັດຕາມສິ່ງທີ່ຂ້ອຍຕ້ອງການ. ຂ້ອຍເຫັນວ່າທຳມະຊາດທີ່ອວດດີຂອງຂ້ອຍເປັນສາຍເຫດຂອງຄວາມເມີນເສີຍ ແລະ ຄວາມຫົວດື້ຂອງຂ້ອຍ. ການເປັນຄົນອວດດີ ແລະ ການເຮັດສິ່ງຕ່າງໆຕາມທາງຂອງຂ້ອຍເອງໄດ້ສົ່ງຜົນກະທົບໃສ່ໜ້າທີ່ຂອງຂ້ອຍກ່ອນໜ້າ. ແຕ່ໃນເວລານັ້ນ, ເມື່ອຂ້ອຍເຖິງກັບບໍ່ຮັບຟັງຂໍ້ສະເໜີທີ່ສົມເຫດສົມຜົນ ແຕ່ຍຶດຕິດກັບຄວາມຄິດຂອງຂ້ອຍເອງ, ຂ້ອຍເກືອບເຮັດໃຫ້ເກີດອຸປະຕິເຫດ. ຂ້ອຍເປັນຜະເດັດການ ແລະ ຫົວດື້ໃນຄວາມອວດດີຂອງຂ້ອຍ. ຂ້ອຍບໍ່ໄດ້ເຮັດວຽກກັບຄົນອື່ນຢ່າງດີ ແລະ ພຣະເຈົ້າບໍ່ມີພື້ນທີ່ໃນໃຈຂ້ອຍ. ຂ້ອຍເຖິງກັບບໍ່ໄດ້ສົນໃຈກ່ຽວກັບວຽກງານໃນເຮືອນຂອງພຣະເຈົ້າ ຫຼື ຄວາມປອດໄພຂອງຄົນອື່ນ. ຂ້ອຍພຽງແຕ່ຕັ້ງໃຈເຮັດຕາມທາງຂອງຂ້ອຍເອງ. ຂ້ອຍໄດ້ສູນເສຍເຫດຜົນທັງໝົດໃນຄວາມອວດດີຂອງຂ້ອຍ. ຖ້າມັນບໍ່ແມ່ນຍ້ອນການດູແລ ແລະ ການປົກປ້ອງຂອງພຣະເຈົ້າ, ຂ້ອຍບໍ່ສາມາດແມ່ນແຕ່ຈະຈິນຕະນາການເຖິງຜົນຕາມມາໄດ້. ໃນທີ່ສຸດ ຂ້ອຍຮູ້ວ່າມັນອັນຕະລາຍສໍ່າໃດທີ່ຈະເຮັດສິ່ງຕ່າງໆໃນລັກສະນະນັ້ນ. ບໍ່ພຽງແຕ່ວ່າຂ້ອຍໄດ້ຖ່ວງດຶງໜ້າທີ່ຂອງພວກເຮົາ, ແຕ່ມື້ໜຶ່ງ ມັນສາມາດເຮັດໃຫ້ເກີດອຸປະຕິເຫດທີ່ຮ້າຍແຮງໄດ້ ແລະ ມັນຈະຊ້າເກີນໄປທີ່ຈະເສຍໃຈ! ຄວາມຄິດນີ້ເຮັດໃຫ້ຂ້ອຍຢ້ານແທ້ໆ. ຂ້ອຍໄດ້ຮັບຄວາມເຂົ້າໃຈບາງຢ່າງກ່ຽວກັບທຳມະຊາດທີ່ອວດດີຂອງຂ້ອຍ ແລະ ບໍ່ຕ້ອງການເຮັດໜ້າທີ່ຂອງຂ້ອຍໃນລັກສະນະນັ້ນອີກຕໍ່ໄປ.

ຫຼັງຈາກນັ້ນ, ຂ້ອຍກໍ່ຄົ້ນພົບເສັ້ນທາງແຫ່ງການປະຕິບັດໃນພຣະທຳຂອງພຣະເຈົ້າ. “ຢ່າເຮັດຄືກັບວ່າຕົນເອງດີກວ່າຄົນອື່ນ. ເຈົ້າສາມາດເຮັດວຽກຄົນດຽວໄດ້ບໍ, ເຖິງແມ່ນວ່າເຈົ້າມີຄວາມຊຳນານດ້ານວິຊາຊີບຫຼາຍທີ່ສຸດ ຫຼື ເຈົ້າຮູ້ສຶກວ່າຄຸນນະພາບຂອງເຈົ້າເປັນສິ່ງທີ່ຍິ່ງໃຫຍ່ທີ່ສຸດຢູ່ທີ່ນີ້ ຫຼື ເຈົ້າມີສະຖານະສູງສຸດບໍ? ເຈົ້າບໍ່ສາມາດເຮັດໄດ້ ຖ້າບໍ່ໄດ້ຮັບການຊ່ວຍເຫຼືອຈາກທຸກຄົນ. ເພາະສະນັ້ນ, ບໍ່ຄວນມີໃຜຈອງຫອງ ແລະ ບໍ່ຄວນໃຫ້ໃຜປາຖະໜາທີ່ຈະປະຕິບັດຝ່າຍດຽວ; ຄົນໜຶ່ງຕ້ອງກືນກິນຄວາມພາກພູມໃຈຂອງຕົນເອງ, ປ່ອຍວາງຄວາມຄິດ ແລະ ທັດສະນະຂອງຕົນເອງ ແລະ ເຮັດວຽກຢ່າງກົມກຽວກັນກັບກຸ່ມຄົນ. ຄົນເຫຼົ່ານີ້ແມ່ນຄົນທີ່ປະຕິບັດຄວາມຈິງ ແລະ ມີຄວາມເປັນມະນຸດ. ຄົນເຊັ່ນນີ້ເປັນທີ່ຮັກຂອງພຣະເຈົ້າ ແລະ ມີແຕ່ພວກເຂົາເທົ່ານັ້ນທີ່ສາມາດອຸທິດຕົນໃນການປະຕິບັດໜ້າທີ່ຂອງຕົນໄດ້. ສິ່ງດຽວນີ້ເອງເປັນການສະແດງອອກເຖິງການອຸທິດຕົນ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ການປະຕິບັດໜ້າທີ່ໆຖືກຕ້ອງຈຳເປັນຕ້ອງມີການຮ່ວມມືຢ່າງສາມັກຄີ). ພຣະທຳຂອງພຣະເຈົ້າໄດ້ສະແດງໃຫ້ຂ້ອຍເຫັນເຖິງຫຼັກການສໍາລັບການຮ່ວມມື. ບໍ່ວ່າຄວາມສາມາດ ຫຼື ຂອງຂວັນຂອງຜູ້ໃດໜຶ່ງຈະເປັນຫຍັງກໍ່ຕາມ, ພວກເຮົາທຸກຄົນມີຄວາມຂາດເຂີນ ແລະ ຈຸດອ່ອນ. ບໍ່ມີຜູ້ໃດສາມາດເຮັດໄດ້ທຸກຢ່າງ. ພວກເຮົາຕ້ອງຮຽນຮູ້ທີ່ຈະປ່ອຍວາງຕົນເອງ ແລະ ເຮັດວຽກຮ່ວມກັບຄົນອື່ນໃຫ້ດີ ເພື່ອໃຫ້ທຸກຄົນສາມາດໃຊ້ສິ່ງທີ່ພຣະເຈົ້າໄດ້ມອບໃຫ້ແກ່ພວກເຂົາເພື່ອເກີດປະໂຫຍດ ແລະ ພວກເຮົາສາມາດພະຍາຍາມເພື່ອເປົ້າໝາຍດຽວກັນ ເພື່ອເຮັດໜ້າທີ່ຂອງເຮົາໃຫ້ດີ. ເມື່ອຫວນຄິດຄືນຫາໜ້າທີ່ຂອງຂ້ອຍ, ອ້າຍເອື້ອຍນ້ອງບາງຄົນມີຈຸດແຂງທີ່ຂ້ອຍບໍ່ມີ. ຫຼັງຈາກທີ່ພວກເຂົາໃຫ້ຕົວບົ່ງຊີ້ ແລະ ຄວາມຊ່ວຍເຫຼືອບາງຢ່າງແກ່ຂ້ອຍ, ຂ້ອຍຈະເຮັດໄດ້ດີກວ່າໃນຄັ້ງທີສອງ. ບາງຄັ້ງ ພວກເຂົາມີແນວຄວາມຄິດທີ່ຂ້ອຍບໍ່ໄດ້ພິຈາລະນາເຖິງ ແລະ ການຮັບເອົາຂໍ້ສະເໜີຂອງພວກເຂົາກໍ່ຫຼົບຫຼີກຈາກບັນຫາທີ່ອາດຈະເກິດຂຶ້ນ. ການຄິດເຖິງສິ່ງນີ້ເຮັດໃຫ້ຂ້ອຍອາຍ. ຂ້ອຍບໍ່ຮູ້ຈັກຕົນເອງມາກ່ອນ. ຂ້ອຍພຽງແຕ່ເປັນຄົນອວດດີຢ່າງຫຼັບຫູຫຼັບຕາ, ແຕ່ຕອນນີ້ ຂ້ອຍໄດ້ຮຽນຮູ້ວ່າຂ້ອຍຕ້ອງການຄວາມຮ່ວມມື ແລະ ຄວາມຊ່ວຍເຫຼືອຈາກຄົນອື່ນ, ຖ້າບໍ່ດັ່ງນັ້ນ ຂ້ອຍຈະບໍ່ສາມາດເຮັດໜ້າທີ່ຂອງຂ້ອຍໄດ້ດີ. ປະສົບການຂອງຂ້ອຍສະແດງໃຫ້ຂ້ອຍເຫັນວ່າ ເມື່ອຂ້ອຍປະຕິບັດດ້ວຍຄວາມອວດດີ ແລະ ບໍ່ໄດ້ຮ່ວມມືກັບຄົນອື່ນ, ຂ້ອຍກໍ່ຫຼັງຊົນຝາຢູ່ສະເໝີ. ເມື່ອຂ້ອຍເຕັມໃຈທີ່ຈະກັບໃຈ, ປ່ອຍວາງຕົນເອງ ແລະ ເຮັດວຽກຮ່ວມກັບຄົນອື່ນ, ຂ້ອຍໄດ້ຮັບການຊີ້ນໍາ ແລະ ພອນຈາກພຣະເຈົ້າ. ຂ້ອຍສາມາດເຫັນໄດ້ວ່າພຣະເຈົ້າມັກຜູ້ທີ່ມີຄວາມເປັນມະນຸດ ຜູ້ເຊິ່ງປະຕິບັດຄວາມຈິງ. ສິ່ງນີ້ສ່ອງແສງໃຫ້ກັບຂ້ອຍແທ້ໆ ແລະ ຂ້ອຍໄດ້ຄົ້ນພົບເສັ້ນທາງແຫ່ງການປະຕິບັດ.

ໃນຕອນເຊົ້າຂອງມື້ທີສາມ, ອ້າຍຄົນໜຶ່ງໄດ້ຂໍໃຫ້ຂ້ອຍເສີມປະກອບເຕັນອີກໜ້ອຍໜຶ່ງ. ຂ້ອຍຄິດວ່າ, “ມັນຈະຖືກມ້າງລົງຫຼັງຈາກການຖ່າຍທຳຮູບເງົາໃນຕອນສວາຍຂອງມື້ນີ້. ສິ່ງນັ້ນຈຳເປັນບໍ?” ແຕ່ຫຼັງຈາກນັ້ນ ຂ້ອຍກໍ່ຄິດຫາສິ່ງນີ້ໃນພຣະທຳຂອງພຣະເຈົ້າ: “ບໍ່ຄວນມີໃຜຈອງຫອງ ແລະ ບໍ່ຄວນໃຫ້ໃຜປາຖະໜາທີ່ຈະປະຕິບັດຝ່າຍດຽວ; ຄົນໜຶ່ງຕ້ອງກືນກິນຄວາມພາກພູມໃຈຂອງຕົນເອງ, ປ່ອຍວາງຄວາມຄິດ ແລະ ທັດສະນະຂອງຕົນເອງ ແລະ ເຮັດວຽກຢ່າງກົມກຽວກັນກັບກຸ່ມຄົນ. ຄົນເຫຼົ່ານີ້ແມ່ນຄົນທີ່ປະຕິບັດຄວາມຈິງ ແລະ ມີຄວາມເປັນມະນຸດ”. ພຣະທຳຂອງພຣະເຈົ້າໄດ້ມອບເສັ້ນທາງແຫ່ງການປະຕິບັດໃຫ້ແກ່ຂ້ອຍ. ຂ້ອຍຈຳເປັນຕ້ອງປ່ອຍວາງມຸມມອງຂອງຂ້ອຍເອງ ເພື່ອຮ່ວມມືກັບອ້າຍລີ່ ແລະ ບໍ່ວ່າລາວຈະເວົ້າຖືກ ຫຼື ບໍ່ກໍ່ຕາມ, ຂ້ອຍກໍ່ຕ້ອງຍອມ ແລະ ຄົ້ນຫາກ່ອນ. ຫຼັງຈາກນັ້ນ ຂ້ອຍກໍ່ຮູ້ວ່າຍັງເຫຼືອເວລາຖ່າຍທຳອີກຫ້າ ຫຼື ຫົກຊົ່ວໂມງ ແລະ ບໍ່ສາມາດຮູ້ໄດ້ສະພາບອາກາດອາດຈະປ່ຽນແປງແນວໃດ. ການເສີມປະກອບມັນກໍ່ຈະປອດໄພກວ່າ. ສະນັ້ນ ອ້າຍຄົນໜຶ່ງ ແລະ ຂ້ອຍຈຶ່ງໄດ້ເສີມປະກອບສ້າງເຕັນ. ຫຼັງຈາກນັ້ນ ປະມານ 2 ຫຼື 3 ໂມງໃນຕອນສວາຍຂອງມື້ນັ້ນ, ມັນກໍ່ມີລົມພັດແຮງ ແລະ ຝົນຕົກ ແລະ ພາຍຸຢ່າງກະທັນຫັນ ເຊິ່ງເກີດຂຶ້ນເປັນເວລາປະມານ 40 ນາທີ. ພວກເຮົາລໍຖ້າລົມພາຍຸພາຍໃນເຕັນຢ່າງປອດໄພ. ສິ່ງນີ້ໄດ້ດົນບັນດານຂ້ອຍໃນລັກສະນະທີ່ຂ້ອຍບໍ່ສາມາດສະແດງອອກໄດ້. ຂ້ອຍໄດ້ເຫັນວ່າພຣະເຈົ້າມີລິດທານຸພາບສູງສຸດ ແລະ ມີສະຕິປັນຍາຫຼາຍສໍ່າໃດ. ບໍ່ພຽງແຕ່ວ່າຂໍ້ສະເໜີຂອງຄົນອື່ນຊ່ວຍໃຫ້ຂ້ອຍຮັບຮູ້ເຖິງອຸປະນິໄສທີ່ເສື່ອມຊາມຂອງຂ້ອຍເອງ, ແຕ່ພຣະເຈົ້າໄດ້ເຕືອນຂ້ອຍໃນລັກສະນະທີ່ອັດສະຈັນນີ້ ແລະ ປົກປ້ອງພວກເຮົາໃຫ້ຜ່ານພົ້ນຈາກພາຍຸ. ຂ້ອຍຂອບພຣະຄຸນພຣະເຈົ້າຈາກກົ້ນເລິກຂອງຫົວໃຈຂອງຂ້ອຍ!

ປະສົບການເຫຼົ່ານີ້ເຮັດໃຫ້ຂ້ອຍມີຄວາມເຂົ້າໃຈກ່ຽວກັບທຳມະຊາດທີ່ອວດດີຂອງຊາຕານໃນຕົວຂ້ອຍ ແລະ ທາງເຂົ້າບາງຢ່າງສູ່ການຮ່ວມມືທີ່ກົມກຽວກັນ. ຂ້ອຍໄດ້ເຫັນວ່າການປະຕິບັດຄວາມຈິງ ແລະ ການບໍ່ດື້ດ້ານໃນໜ້າທີ່ຂອງຂ້ອຍເປັນສິ່ງທີ່ສໍາຄັນແທ້ໆສຳລັບການເຮັດວຽກຮ່ວມກັບຄົນອື່ນໃຫ້ດີ. ສິ່ງທີ່ຂ້ອຍເຂົ້າໃຈ ແລະ ໄດ້ຮັບແມ່ນລ້ວນແລ້ວແຕ່ເປັນຍ້ອນການພິພາກສາ ແລະ ການເປີດເຜີຍຈາກພຣະຄໍາຂອງພຣະເຈົ້າ, ພ້ອມທັງການຂ້ຽນຕີ ແລະ ການລົງວິໄນຂອງພຣະອົງ. ຂອບພຣະຄຸນພຣະເຈົ້າອົງຊົງລິດທານຸພາບສູງສຸດ!


21. ໃນທີ່ສຸດ ຂ້ອຍກໍ່ເຂົ້າໃຈຄວາມໝາຍຂອງການປະຕິບັດໜ້າທີ່ຂອງຂ້ອຍ

ໂດຍ ຊຸນຈິ໋ວ, ເກົາຫຼີໃຕ້

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ໃນຄວາມເປັນຈິງແລ້ວ ການທີ່ມະນຸດປະຕິບັດໜ້າທີ່ຂອງເຂົາຄືການບັນລຸຜົນສໍາເລັດໃນທຸກສິ່ງທີ່ມີຢູ່ພາຍໃນມະນຸດ, ນັ້ນກໍຄື ສິ່ງທີ່ເປັນໄປໄດ້ສໍາລັບມະນຸດ. ຫລັງຈາກນັ້ນ ໜ້າທີ່ຂອງເຂົາກໍຈະສໍາເລັດ. ຂໍ້ບົກຜ່ອງຂອງມະນຸດໃນຊ່ວງການຮັບໃຊ້ຂອງເຂົາກໍຄ່ອຍໆຫຼຸດລົງ ໂດຍຜ່ານປະສົບການຢ່າງຕໍ່ເນື່ອງ ແລະ ຜ່ານຂະບວນການຂອງການພິພາກສາຂອງພວກເຂົາ; ສິ່ງເຫຼົ່ານັ້ນຈະບໍ່ຂັດຂວາງ ຫຼື ສົ່ງຜົນກະທົບຕໍ່ໜ້າທີ່ຂອງມະນຸດ. ຜູ້ທີ່ຢຸດໃນການຮັບໃຊ້ ຫຼື ຍ້ອມແພ້ ແລະ ທໍ້ຖອຍ ຍ້ອນຢ້ານກົວຂໍ້ບົກຜ່ອງທີ່ອາດຈະເກີດຂຶ້ນໃນການຮັບໃຊ້ຂອງພວກເຂົາ ຄືຄົນທີ່ຂີ້ຢ້ານທີ່ສຸດໃນບັນດາມະນຸດ. ຖ້າມະນຸດບໍ່ສາມາດສະແດງອອກສິ່ງທີ່ພວກເຂົາຄວນສະແດງອອກໃນຊ່ວງການຮັບໃຊ້ ຫຼື ບັນລຸຜົນສໍາເລັດໃນສິ່ງທີ່ເປັນໄປໄດ້ໃນຕົວສໍາລັບພວກເຂົາ ແຕ່ກົງກັນຂ້າມພັດພາກັນເຮັດຫຼິ້ນ ແລະ ເຮັດຢ່າງບໍ່ຕັ້ງໃຈ, ພວກເຂົາໄດ້ເສຍໜ້າທີ່ ທີ່ສິ່ງມີຊີວິດທີ່ຖືກສ້າງຂຶ້ນຄວນມີ. ຜູ້ຄົນດັ່ງກ່າວແມ່ນຜູ້ທີ່ເອີ້ນວ່າ ‘ຄົນທໍາມດາ’; ພວກເຂົາແມ່ນຂີ້ເຫຍື່ອທີ່ບໍ່ມີປະໂຫຍດ. ຜູ້ຄົນດັ່ງກ່າວນີ້ຈະຖືກເອີ້ນຢ່າງຖືກຕ້ອງວ່າ ສິ່ງມີຊີວິດທີ່ຖືກສ້າງຂຶ້ນໄດ້ແນວໃດ? ພວກເຂົາບໍ່ແມ່ນສິ່ງມີຊີວິດທີ່ເສື່ອມຊາມທີ່ເປັ່ງແສງທາງພາຍນອກ ແຕ່ທາງໃນເນົ່າເໝັນບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມແຕກຕ່າງລະຫວ່າງພັນທະກິດຂອງພຣະເຈົ້າຜູ້ບັງເກີດເປັນມະນຸດ ແລະ ໜ້າທີ່ຂອງມະນຸດ). ພຣະທຳຂອງພຣະເຈົ້າໄດ້ຊ່ວຍໃຫ້ຂ້ອຍເຂົ້າໃຈເຖິງຄວາມໝາຍຂອງການເຮັດໜ້າທີ່ຂອງພວກເຮົາແທ້ໆ. ມັນໝາຍຄວາມວ່າ ບໍ່ວ່າພວກເຮົາຈະມີພອນສະຫວັນ ຫຼື ຂອງປະທານສໍ່າໃດກໍ່ຕາມ, ພວກເຮົາຕ້ອງນໍາທຸກສິ່ງທີ່ພວກເຮົາເຂົ້າໃຈເຂົ້າສູ່ການປະຕິບັດຢ່າງສົມບູນ. ພວກເຮົາບໍ່ສາມາດເຮັດພໍເປັນພິທີ ຫຼື ພຽງແຕ່ທຳທ່າເຮັດ. ພວກເຮົາຕ້ອງພະຍາຍາມຕໍ່ໄປໂດຍອີງໃສ່ສິ່ງທີ່ພຣະເຈົ້າຮຽກຮ້ອງ. ໃນລັກສະນະນັ້ນ, ພວກເຮົາຈະສາມາດທົດແທນຈຸດອ່ອນ ຫຼື ຂໍ້ບົກຜ່ອງໃດໜຶ່ງໃນການປະຕິບັດໜ້າທີ່ຂອງພວກເຮົາ ແລະ ພວກເຮົາຈະໄດ້ຮັບຜົນທີ່ດີຂຶ້ນເລື້ອຍໆ.

ເມື່ອບໍ່ດົນມານີ້, ຄຣິດຕະຈັກຕ້ອງການຖ່າຍທຳວິດີໂອບາງຢ່າງກ່ຽວກັບເພງສັນລະເສີນທີ່ຮ້ອງດ່ຽວສຳລັບພຣະທຳຂອງພຣະເຈົ້າ. ຜູ້ນໍາທີມຂອງພວກເຮົາຕ້ອງການໃຫ້ຂ້ອຍຮ້ອງເພງນໍາຫຼັກ ແລະ ຫຼິ້ນກີຕ້າສຳລັບເພງໜຶ່ງ. ເມື່ອລາວບອກຂ້ອຍກ່ຽວກັບເລື່ອງນີ້, ຂ້ອຍກໍ່ຮູ້ສຶກກັງວົນໜ້ອຍໜຶ່ງ. ການຮ້ອງເພງ ແລະ ການຫຼິ້ນກີຕ້າແມ່ນຍາກກວ່າການຮ້ອງເພງແຕ່ຢ່າງດຽວ. ຍິ່ງໄປກວ່ານັ້ນ, ຂ້ອຍໄດ້ພະຍາຍາມຮ້ອງດ່ຽວແບບນັ້ນມາກ່ອນ, ແຕ່ໃນຂະນະທີ່ກຳລັງຮ້ອງເພງ ຂ້ອຍກໍ່ໃຫ້ຄວາມສົນໃຈກັບການສະແດງຂອງຂ້ອຍ ແລະ ລືມຄອດກີຕ້າຂອງຂ້ອຍ, ແຕ່ເມື່ອຂ້ອຍໃຫ້ຄວາມສົນໃຈກັບຄອດກີຕ້າ, ຄຳເວົ້າຂອງຂ້ອຍກໍ່ຜິດພ້ຽນໄປ. ໃນທີ່ສຸດ, ພວກເຂົາບໍ່ສາມາດນໍາໃຊ້ວິດີໂອຖ່າຍທຳໄດ້. ເມື່ອພົບກັບໜ້າວຽກເດີມ, ຂ້ອຍຕ້ອງການປະຕິເສດ, ແຕ່ຂ້ອຍບໍ່ຄິດວ່ານັ້ນຈະສອດຄ່ອງກັບຄວາມປະສົງຂອງພຣະເຈົ້າ. ອ້າຍເອື້ອຍນ້ອງທຸກຄົນຄິດວ່າຂ້ອຍເໝາະສົມດີສຳລັບເພງ, ສະນັ້ນ ຂ້ອຍຈຶ່ງຄິດວ່າຂ້ອຍຄວນເຫັນດີກັບສິ່ງນັ້ນ ແລະ ເຮັດໜ້າທີ່ຂອງຂ້ອຍ. ດັ່ງນັ້ນ, ຂ້ອຍຈຶ່ງຍອມຮັບບົດບາດດັ່ງກ່າວ. ຫຼັງຈາກທີ່ໄດ້ຝຶກຊ້ອມເປັນເວລາສອງມື້, ຂ້ອຍກໍ່ໄດ້ເຂົ້າໃຈສ່ວນຂອງການຮ້ອງເພງ ແລະ ການສະແດງຂ້ອນຂ້າງດີ. ແຕ່ຄອດກີຕ້າແມ່ນຂ້ອນຂ້າງສັບສົນ ແລະ ຈື່ໄດ້ຍາກ. ເຫຼືອພຽງແຕ່ໜຶ່ງມື້ກ່ອນທີ່ຈະຖ່າຍທຳ, ຂ້ອຍກໍ່ເລີ່ມກັງວົນແທ້ໆ. ຂ້ອຍຢ້ານວ່າ ເຖິງແມ່ນຂ້ອຍສືບຕໍ່ຝຶກຊ້ອມ, ມັນກໍ່ຈະຊ້າເກີນໄປທີ່ຈະປ່ຽນສິ່ງໃດໜຶ່ງ ແລະ ຖ້າຂ້ອຍສືບຕໍ່ຝຶກຊ້ອມ, ມືຂອງຂ້ອຍຈະບໍ່ບວມຂຶ້ນບໍ? ໂດຍບໍ່ຄໍານຶງເຖິງຄວາມບໍ່ສະບາຍ, ຂ້ອຍອາດຈະບໍ່ຈື່ມັນດ້ວຍຊໍ້າ. ໃນຄວາມຄິດນັ້ນ, ຂ້ອຍບໍ່ຕ້ອງການຈ່າຍລາຄາສຳລັບສິ່ງນັ້ນ, ສະນັ້ນ ຂ້ອຍຈຶ່ງສືບຕໍ່ພະຍາຍາມຄິດຫາວິທີແກ້ໄຂທີ່ສົມບູນສຳລັບບັນຫາທີ່ຫຍຸ້ງຍາກນີ້. ນັ້ນຄືເວລາທີ່ຂ້ອຍເກີດມີຄວາມຄິດ: ຂ້ອຍສາມາດຂໍໃຫ້ມືກ້ອງບໍ່ຖ່າຍມືຂອງຂ້ອຍຫຼາຍເກີນໄປ, ຫຼັງຈາກນັ້ນ ຂ້ອຍກໍ່ຈະບໍ່ຈໍາເປັນຕ້ອງເຮັດວຽກໜັກຫຼາຍກ່ຽວກັບຄອດກີຕ້າທີ່ເປັນຕາລໍາຄານເຫຼົ່ານີ້. ແລ້ວພວກເຮົາຍັງສາມາດຖ່າຍທຳວິດີໂອໄດ້. ມັນເບິ່ງຄືກັບວ່າເປັນຄວາມຄິດທີ່ດີ. ໃນຄວາມຈິງແລ້ວ, ຂ້ອຍບໍ່ສະບາຍໃຈໜ້ອຍໜຶ່ງ ເມື່ອຂ້ອຍມີຄວາມຄິດນີ້. ມັນຮູ້ສຶກຄືກັບວ່າຂ້ອຍບໍ່ມີຄວາມຮັບຜິດຊອບ. ຈະເກີດຫຍັງຂຶ້ນ ຖ້າມີບັນຫາກັບຄອດກີຕ້າ ແລະ ພວກເຮົາຈຳເປັນຕ້ອງຖ່າຍທຳວິດີໂອຄືນໃໝ່? ແຕ່ຫຼັງຈາກນັ້ນ ຂ້ອຍກໍ່ຄິດກັບຕົນເອງວ່າ: “ເວລາເຄັ່ງຄັດຫຼາຍ ແລະ ມັນເປັນເພງທີ່ຍາກຫຼາຍ. ມັນຈະຕ້ອງໃຊ້ຄວາມພະຍາຍາມຢ່າງຫຼາຍ ແລະ ກົດດັນຫຼາຍທີ່ຈະຫຼິ້ນເພງນັ້ນໃຫ້ອອກມາດີ. ຂ້ອຍບໍ່ສາມາດສະແດງເໜືອລະດັບຂອງຂ້ອຍ. ອີກຢ່າງ, ນີ້່ເພື່ອໃຫ້ພວກເຮົາເຜີຍແຜ່ວິດີໂອໃຫ້ໄວເທົ່າທີ່ເປັນໄປໄດ້. ທຸກຄົນຄວນເຂົ້າໃຈ”. ຫຼັງຈາກນັ້ນ, ຂ້ອຍກໍ່ໃຫ້ຄວາມສົນໃຈກັບການຮ້ອງເພງ ແລະ ການສະແດງຂອງຂ້ອຍ, ໂດຍບໍ່ໄດ້ກັງວົນຫຼາຍກ່ຽວກັບຄອດກີຕ້າ. ຂ້ອຍຄິດວ່າມັນຄວນຈະດີພໍ.

ເມື່ອມັນຮອດເວລາທີ່ຈະຖ່າຍທຳ, ຂ້ອຍກໍ່ຂໍໃຫ້ອ້າຍຄົນທີ່ຖ່າຍວິດີໂອບໍ່ຖ່າຍມືຂອງຂ້ອຍແບບໃກ້ໆຫຼາຍ. ຂ້ອຍບໍ່ຄິດວ່າຈະມີບັນຫາຫຍັງ. ແຕ່ມື້ຕໍ່ມາ, ຜູ້ກຳກັບເວົ້າວ່າຂ້ອຍຫຼິ້ນຄອດກີຕ້າບາງຄອດຜິດ ແລະ ຖາມຂ້ອຍວ່າກຳລັງເກີດຫຍັງຂຶ້ນ. ຂ້ອຍຮູ້ສຶກຜິດຫຼາຍ ແລະ ໃບໜ້າຂອງຂ້ອຍກໍ່ກາຍເປັນສີແດງຈ້າ. ຂ້ອຍຄິດວ່າ “ໂອ້ ບໍ່, ພວກເຮົາຈຳເປັນຕ້ອງຖ່າຍທຳຄືນໃໝ່ບໍ?” ຂ້ອຍຟ້າວຖາມຜູ້ຕັດຕໍ່ວ່າມີວິທີແກ້ໄຂອື່ນ ຫຼື ບໍ່. ລາວພຽງແຕ່ແກວ່ງຫົວ ແລະ ເວົ້າວ່າ “ຂ້ອຍພະຍາຍາມແລ້ວ, ມັນບໍ່ເກີດຜົນດີ”. ໃນສິ່ງນີ້, ຂ້ອຍຮູ້ວ່າພວກເຮົາຈຳເປັນຕ້ອງຖ່າຍຄືນໃໝ່. ຂ້ອຍຮູ້ສຶກບໍ່ດີທີ່ຮູ້ວ່າຂ້ອຍເປັນຕົ້ນເຫດຂອງບັນຫາ. ຕໍ່ມາ, ເມື່ອພວກເຮົາມາຢູ່ຮ່ວມກັນເພື່ອສົນທະນາກ່ຽວກັບສິ່ງທີ່ໄດ້ເກີດຂຶ້ນ, ຂ້ອຍກໍ່ບອກທຸກຄົນກ່ຽວກັບເຫດຜົນຂອງຂ້ອຍສໍາລັບການເຮັດສິ່ງທີ່ຂ້ອຍໄດ້ເຮັດ. ເອື້ອຍຄົນໜຶ່ງໄດ້ຕຳນິຂ້ອຍ ໂດຍເວົ້າວ່າ, “ເປັນຫຍັງເຈົ້າຈຶ່ງບໍ່ບອກພວກເຮົາວ່າເຈົ້າບໍ່ຈື່ຄອດກີຕ້າ? ຕອນນີ້ ພວກເຮົາຕ້ອງຖ່າຍທຳໃໝ່ທັງໝົດ ແລະ ໂຄງການທັງໝົດກໍ່ຊັກຊ້າ. ນີ້ຄືຄວາມປະໝາດ ແລະ ຄວາມບໍ່ຮັບຜິດຊອບຂອງເຈົ້າ!” ຂ້ອຍບໍ່ສາມາດຍອມຮັບສິ່ງທີ່ລາວເວົ້າແທ້ໆ. ຂ້ອຍຄິດວ່າ, “ຂ້ອຍບໍ່ໄດ້ເຮັດສຸດຄວາມສາມາດຂອງຂ້ອຍບໍ? ຂໍ້ແທ້ຈິງກໍ່ຄືຂ້ອຍບໍ່ສາມາດຫຼິ້ນຄອດກີຕ້າໄດ້ ແລະ ຂ້ອຍເຮັດແບບນັ້ນເພື່ອໃຫ້ແນ່ໃຈວິດີໂອສຳເລັດລົງຢ່າງໄວວາ. ພວກເຂົາພຽງແຕ່ບໍ່ຕ້ອງຖ່າຍມືຂອງຂ້ອຍ, ແມ່ນບໍ?” ຂ້ອຍພຽງແຕ່ຫາຂໍ້ແກ້ຕົວ, ໂດຍບໍ່ມີການໄຕ່ຕອງກ່ຽວກັບຕົນເອງ. ແຕ່ຫຼັງຈາກນັ້ນ ເອື້ອຍອີກຄົນກໍ່ບອກຂ້ອຍວ່າ “ຖ້າເຈົ້າມີບັນຫາ, ເຈົ້າກໍ່ສາມາດຝຶກຊ້ອມຫຼາຍຂຶ້ນ, ເຖິງແມ່ນວ່າຕ້ອງເລື່ອນເວລາຖ່າຍທຳໄປສອງສາມມື້. ແຕ່ເຈົ້າບໍ່ສາມາດພຽງແຕ່ເຮັດໃຫ້ແລ້ວມືແລ້ວຕີນແບບນັ້ນ. ເຈົ້າເປັນນັກຮ້ອງນໍາ, ມັນຈະເບິ່ງແນວໃດ ຖ້າພວກເຮົາບໍ່ສະແດງໃຫ້ເຫັນຕອນທີ່ເຈົ້າກຳລັງຫຼິ້ນກີຕ້າ? ເຈົ້າຊ່າງບໍ່ມີຄວາມຮັບຜິດຊອບ ແລະ ປະໝາດຫຼາຍ!” ເມື່ອໄດ້ຍິນລາວເວົ້າວ່າ “ຫຼາຍ” ແບບນັ້ນກໍ່ເຮັດໃຫ້ຂ້ອຍເປັນທຸກໃຈແທ້ໆ. ຂ້ອຍບໍ່ສາມາດເຮັດຫຍັງໄດ້ ນອກຈາກຄິດວ່າ “ຖ້າອ້າຍເອື້ອຍນ້ອງທັງໝົດຂອງຂ້ອຍຄິດວ່າຂ້ອຍປະໝາດໃນໜ້າທີ່ຂອງຂ້ອຍ, ບາງເທື່ອ ຂ້ອຍກໍ່ຜິດແທ້ໆ? ຂ້ອຍຢາກໃຫ້ການຖ່າຍທຳດຳເນີນໄປດ້ວຍດີຄືກັນ. ແຕ່ໂຄງການດັ່ງກ່າວຖືກເຮັດໃຫ້ຊັກຊ້າ ແລະ ພວກເຮົາຈຳເປັນຕ້ອງໄດ້ຖ່າຍທຳຄືນໃໝ່ ເພາະຄອດກີຕ້າຂອງຂ້ອຍຜິດ. ຂ້ອຍຕ້ອງຖືກຕຳນິຢ່າງແນ່ນອນ”. ຂ້ອຍຮູ້ສຶກບໍ່ດີໃນຄວາມຄິດນັ້ນ. ຂ້ອຍຢຸດປະທ້ວງ ແລະ ເລີ່ມໄຕ່ຕອງ.

ຕໍ່ມາ ຂ້ອຍໄດ້ຄົ້ນພົບຂໍ້ຄວາມໜຶ່ງໃນພຣະທຳຂອງພຣະເຈົ້າທີ່ດົນບັນດານຂ້ອຍແທ້ໆ. ມັນກ່າວວ່າແບບນີ້: “ແມ່ນຫຍັງຄືຜົນຂອງການປະຕິບັດໜ້າທີ່ຢ່າງປະໝາດ ແລະ ຢ່າງເລິນເລີ້ ແລະ ປະຕິບັດມັນຢ່າງຖືເບົາ? ມັນເປັນການປະຕິບັດໜ້າທີ່ທີ່ບໍ່ດີຂອງເຈົ້າ ເຖິງແມ່ນວ່າເຈົ້າສາມາດປະຕິບັດມັນໄດ້ດີ, ການປະຕິບັດຂອງເຈົ້າກໍຈະບໍ່ໄດ້ຕາມມາດຕະຖານ ແລະ ພຣະເຈົ້າຈະບໍ່ພໍໃຈກັບທັດສະນະຄະຕິຂອງເຈົ້າຕໍ່ການປະຕິບັດໜ້າທີ່ຂອງເຈົ້າ. ເດີມທີແລ້ວ, ຖ້າເຈົ້າໄດ້ສະແຫວງຫາ ແລະ ຮ່ວມມືຢ່າງເປັນປົກກະຕິ; ຖ້າເຈົ້າໄດ້ອຸທິດຄວາມຄິດທັງໝົດຂອງເຈົ້າໃຫ້ແກ່ມັນ; ຖ້າເຈົ້າມອບທັງໃຈ ແລະ ວິນຍານໃນການເຮັດມັນ ແລະ ເຮັດມັນຢ່າງເຕັມທີ່ ແລະ ອຸທິດການເຮັດວຽກຂອງເຈົ້າ, ຫົວໃຈຂອງເຈົ້າແລະ ຄວາມຄິດຂອງເຈົ້າໃຫ້ແກ່ມັນ ຫຼື ໄດ້ອຸທິດບາງເວລາໃຫ້ແກ່ການອ້າງອີງວັດຖຸຕ່າງໆ ແລະ ທຸ້ມເທທັງກາຍ ແລະ ໃຈໃຫ້ແກ່ມັນ; ຖ້າເຈົ້າສາມາດໃຫ້ການຮ່ວມມືເຊັ່ນນັ້ນໄດ້ ພຣະເຈົ້າກໍຈະນຳໜ້າເຈົ້າໄປ, ຄອງຖ້າເຈົ້າ, ເວົ້າວ່າ ‘ມາ, ນີ້ແມ່ນຜົນໄດ້ຮັບ’. ເຈົ້າບໍ່ຈຳເປັນຕ້ອງອອກເຫື່ອເທແຮງຫຼາຍ; ເມື່ອເຈົ້າບໍ່ພະຍາຍາມໃຫ້ຄວາມຮ່ວມມື, ພຣະເຈົ້າກໍຈະຈັດຕຽມທຸກຢ່າງໃຫ້ກັບເຈົ້າ. ຖ້າເຈົ້າເປັນຄົນຫຼອກລວງ ແລະ ທໍລະຍົດ ແລະ ເຮັດວຽກແບບເກິ່ງໆກາງໆ, ເຈົ້າມີການປ່ຽນໃຈ ແລະ ຫຼົງຜິດໄປ, ແລ້ວພຣະເຈົ້າກໍຈະກະທຳການຫຍັງ; ເຈົ້າຈະສູນເສຍໂອກາດນີ້ ແລະ ພຣະເຈົ້າຈະກ່າວວ່າ ‘ເຈົ້າບໍ່ດີພໍ; ເຈົ້າບໍ່ມີປະໂຫຍດ. ໄປຢືນຢູ່ທາງຂ້າງ. ເຈົ້າມັກເປັນຄົນຂີ້ຄານ, ບໍ່ແມ່ນບໍ? ເຈົ້າມັກເປັນຄົນຫຼອກລວງ ແລະ ຂີ້ຕົວະ, ບໍ່ແມ່ນບໍ? ເຈົ້າມັກການພັກຜ່ອນບໍ? ດີແລ້ວ, ເຊີນພັກຜ່ອນໄດ້ເລີຍ’. ພຣະເຈົ້າຈະປະທານຄວາມກາລຸນາ ແລະ ໂອກາດໃຫ້ຄົນຕໍ່ໄປ. ພວກເຈົ້າວ່າແນວໃດ: ນີ້ເປັນການສຸນເສຍ ຫຼື ຊະນະ? ມັນແມ່ນການສູນເສຍຢ່າງໃຫຍ່ຫຼວງ!” (ຄັດຈາກການສົນທະນາຂອງພຣະເຈົ້າ). ພຣະທຳຂອງພຣະເຈົ້າໄດ້ເປີດເຜີຍສະພາວະຂອງຂ້ອຍເອງ. ຂ້ອຍຕົກລົງທີ່ຈະຝຶກຊ້ອມເພື່ອຮັບບົດບາດຫຼັກ, ແຕ່ໃນຄວາມເປັນຈິງແລ້ວ ຂ້ອຍບໍ່ໄດ້ເຮັດໃນສິ່ງທີ່ຂ້ອຍສັນຍາໄວ້. ຂ້ອຍບໍ່ໄດ້ແກ້ໄຂຈຸດອ່ອນຂອງຂ້ອຍ ຫຼື ຊອກຫາຂໍ້ມູນເພື່ອປັບປຸງຄອດກີຕ້າຂອງຂ້ອຍ. ຂ້ອຍຂີ້ຄ້ານໃນການຝຶກຊ້ອມ ເພາະຂ້ອຍຄິດວ່າມັນຈະຍາກເກີນໄປ. ຂ້ອຍຫາຂໍ້ແກ້ຕົວວ່າຂ້ອຍບໍ່ມີເວລາ ແລະ ຂໍໃຫ້ມືກ້ອງຫຼີກເວັ້ນຈາກການຖ່າຍມືຂອງຂ້ອຍແບບໃກ້ໆ. ຂ້ອຍຄິດວ່າຂ້ອຍສາມາດລອດຕົວໄປໄດ້ຈາກເລື່ອງນີ້, ແຕ່ມັນກໍ່ຈົບລົງໂດຍການເຮັດໃຫ້ໂຄງການຊັກຊ້າ. ຂ້ອຍຊ່າງບໍ່ມີຄວາມຮັບຜິດຊອບ ແລະ ປະໝາດແທ້ໆ! ເມື່ອໜ້າທີ່ຂອງຂ້ອຍໄດ້ນໍາສະເໜີຕົວມັນເອງ, ຂ້ອຍກໍ່ບໍ່ຕ້ອງການພະຍາຍາມຫຼິ້ນເພງໃຫ້ດີ ແລະ ເປັນພະຍານໃຫ້ກັບພຣະເຈົ້າ. ກົງກັນຂ້າມ, ຂ້ອຍຮັບເອົາເສັ້ນທາງທີ່ໃຊ້ຄວາມອົດທົນໜ້ອຍກວ່າ ແລະ ໃນຕອນນີ້ ພວກເຮົາຈຳເປັນຕ້ອງເຮັດທຸກຢ່າງຄືນໃໝ່. ຂ້ອຍບໍ່ມີຄວາມຮັບຜິດຊອບແບບນັ້ນໄດ້ແນວໃດ? ພຽງແຕ່ຝຶກຊ້ອມອີກໜ້ອຍໜຶ່ງ, ພະຍາຍາມອີກໜ້ອຍໜຶ່ງ ແລະ ຂ້ອຍກໍ່ຈະບໍ່ທຳລາຍວຽກງານໃນເຮືອນຂອງພຣະເຈົ້າ. ຂ້ອຍກຽດຊັງຕົນເອງເລັກນ້ອຍຢູ່ໃນຈຸດນັ້ນ. ຂ້ອຍຄິດວ່າ, “ຖ້າຂ້ອຍໄດ້ຮັບໂອກາດອີກ, ຂ້ອຍຈະບໍ່ເຮັດພໍເປັນພິທີອີກແລ້ວ. ເຖິງແມ່ນວ່າຂ້ອຍຈະຕ້ອງເຮັດໃຫ້ຕົນເອງອິດເມື່ອຍໃນການຝຶກຊ້ອມຄອດກີຕ້າເຫຼົ່ານັ້ນ, ຂ້ອຍກໍ່ຈະເຮັດໃນສິ່ງທີ່ຈຳເປັນຕ້ອງເຮັດ”.

ຄົນອື່ນຕັດສິນໃຈທີ່ຈະໃຫ້ເວລາຂ້ອຍອີກສອງມື້ເພື່ອຝຶກຊ້ອມ. ສິ່ງນີ້ດົນບັນດານຂ້ອຍແທ້ໆ ແລະ ຂ້ອຍຂອບພຣະຄຸນພຣະເຈົ້າທີ່ໄດ້ມອບໂອກາດໃຫ້ແກ່ຂ້ອຍໄດ້ທົດແທນສຳລັບການເຮັດຜິດຂອງຂ້ອຍ. ໃນການຝຶກຊ້ອມຂອງຂ້ອຍຫຼັງຈາກນັ້ນ, ຂ້ອຍເຮັດວຽກຢ່າງໜັກເພື່ອຈື່ຄອດກີຕ້າທັງໝົດ, ແຕ່ຂ້ອຍຮູ້ສຶກກົດດັນແທ້ໆ. ຂ້ອຍຢ້ານວ່າເຕັກນິກຂອງຂ້ອຍຍັງບໍ່ເປັນທີ່ພໍໃຈ ແລະ ສອງມື້ຈະບໍ່ເປັນເວລາທີ່ພຽງພໍໃຫ້ຂ້ອຍໄດ້ປັບປຸງ. ຂ້ອຍເລີ່ມກັງວົນອີກເທື່ອຫນຶ່ງ. ແຕ່ຍິ່ງຂ້ອຍກັງວົນຫຼາຍສໍ່າໃດ, ຂ້ອຍກໍ່ລືມຫຼາຍສໍ່ານັ້ນ ແລະ ຍິ່ງຂ້ອຍລືມຫຼາຍສໍ່າໃດ, ຂ້ອຍກໍ່ຍິ່ງກັງວົນຫຼາຍສໍ່ານັ້ນ. ຕອນເຊົ້າຂອງມື້ນັ້ນໄດ້ຜ່ານໄປຢ່າງໄວວາ. ຂ້ອຍຍັງບໍ່ສາມາດຫຼິ້ນເພງໄດ້ເປັນຢ່າງດີຫຼາຍ ແລະ ມືຂອງຂ້ອຍກໍ່ປວດ. ໂດຍປົກກະຕິແລ້ວ, ຂ້ອຍພັກຜ່ອນຈາກການຝຶກຊ້ອມຫຼັງຈາກຮັບປະທານເຂົ້າສວາຍ, ແຕ່ຄັ້ງນີ້ ຂ້ອຍຮູ້ວ່າຂ້ອຍຈຳເປັນຕ້ອງຝຶກຊ້ອມຕໍ່. ຂ້ອຍຮູ້ວ່າຂ້ອຍບໍ່ສາມາດມີເວລາພັກຜ່ອນໄດ້, ແຕ່ຕ້ອງໃຊ້ທຸກຊ່ວງເວລາທີ່ຂ້ອຍມີເພື່ອຫຼິ້ນຄອດກີຕ້າໄດ້ຢ່າງຖືກຕ້ອງ. ຫຼັງຈາກທີ່ຂ້ອຍຕັ້ງໃຈຢ່າງເດັດຂາດແລ້ວ, ພຣະເຈົ້າກໍ່ຊີ້ນຳຂ້ອຍ. ໃນຕອນສວາຍຂອງມື້ນັ້ນ, ໂດຍທີ່ບໍ່ຮູ້ຕົວ, ຂ້ອຍຄິດອອກວິທີທີ່ຈະຈື່ຄອດກີຕ້າເປັນສ່ວນໆ! ມັນດີຂຶ້ນເລື້ອຍໆ. ແຕ່ຂ້ອຍໄດ້ຝຶກຊ້ອມດົນຫຼາຍຈົນມືຂອງຂ້ອຍເລີ່ມບວມ ແລະ ຂ້ອຍໄດ້ຖືກລໍ້ລວງໃຫ້ຂີ້ຄ້ານອີກຄັ້ງ. ເມື່ອຂ້ອຍພົບວ່າຕົນເອງຄິດໃນລັກສະນະນີ້ອີກ, ຂ້ອຍກໍ່ຄິດຫາບາງສິ່ງທີ່ພຣະເຈົ້າໄດ້ເວົ້າໄວ້ ແລະ ຂ້ອຍກໍ່ຟ້າວອ່ານມັນ: “ເມື່ອຜະເຊີນກັບໜ້າທີ່ໆຕ້ອງໃຊ້ຄວາມພະຍາຍາມ ແລະ ການເສຍສະຫຼະຂອງເຈົ້າ ແລະ ການຮຽກຮ້ອງໃຫ້ເຈົ້າອຸທິດຮ່າງກາຍ, ຈິດໃຈ ແລະ ເວລາຂອງເຈົ້າ, ເຈົ້າຕ້ອງບໍ່ລັງເລໃຈ, ຍຶດຕິດກັບແຜນການໃດໜຶ່ງ ຫຼື ປ່ອຍໃຫ້ມີຊ່ອງວ່າງໃດໆ. ຖ້າເຈົ້າປ່ອຍໃຫ້ມີຊ່ອງວ່າງໃດໆ, ຄິດໄລ່ ຫຼື ເປັນຄົນມານຍາ ແລະ ທໍລະຍົດ, ເຈົ້າກໍຈະກາຍເປັນຄົນເຮັດວຽກບໍ່ໄດ້ດີ. ເຈົ້າອາດເວົ້າວ່າ ‘ບໍ່ມີໃຜເຫັນຂ້ານ້ອຍເຮັດໂຕເຫຼວໄຫຼ. ຄັກແທ້!’ ນີ້ແມ່ນຄວາມຄິດແບບໃດ? ເຈົ້າຄິດວ່າເຈົ້າໄດ້ດຶງຂົນແກະປົກຕາຂອງຜູ້ຄົນ ແລະ ປົກຕາຂອງພຣະເຈົ້າ. ທີ່ຈິງແລ້ວ, ພຣະເຈົ້າຮູ້ສິ່ງທີ່ເຈົ້າໄດ້ເຮັດ ຫຼື ບໍ່? (ພຣະອົງຮູ້). ໂດຍທົ່ວໄປແລ້ວ, ຄົນທີ່ພົວພັນກັບເຈົ້າເປັນເວລາດົນນານຈະຄົ້ນພົບ ແລະ ຈະເວົ້າວ່າ ເຈົ້າແມ່ນບຸກຄົນທີ່ລື່ນໄຫຼຢູ່ສະເໝີ, ບໍ່ເຄີຍດຸໝັ່ນ ແລະ ພະຍາຍາມພຽງຫ້າສີບ ຫຼື ຫົກສິບເປີເຊັນເທົ່ານັ້ນ ຫຼື ຫຼາຍສຸດກໍແມ່ນແປດສິບເປີເຊັນ. ພວກເຂົາຈະເວົ້າວ່າເຈົ້າເຮັດທຸກສິ່ງໃນລັກສະນະທີ່ສັບສົນຫຼາຍ, ເມີນເສີຍຕໍ່ສິ່ງທີ່ເຈົ້າກຳລັງເຮັດຢູ່; ເຈົ້າບໍ່ມີຈິດສຳນຶກໃນວຽກງານຂອງເຈົ້າເລີຍ. ຖ້າເຈົ້າຖືກບັງຄັບໃຫ້ເຮັດບາງສິ່ງ, ເມື່ອນັ້ນເຈົ້າຈິ່ງຈະພະຍາຍາມເລັກນ້ອຍ; ຖ້າມີຄົນຢູ່ແຖວນັ້ນກວດເບິ່ງວ່າວຽກຂອງເຈົ້າດີພໍ ຫຼື ບໍ່, ເມື່ອນັ້ນ ເຈົ້າກໍຈະເຮັດວຽກດີຂຶ້ນເລັກນ້ອຍ, ແຕ່ຖ້າບໍ່ມີໃຜຢູ່ແຖວນັ້ນກວດເບິ່ງ, ເຈົ້າກໍຈະເຮັດຊ້າລົງເລັກນ້ອຍ. ຖ້າເຈົ້າຖືກຈັດການ, ແລ້ວເຈົ້າກໍຈະໃສ່ໃຈກັບມັນ; ບໍ່ດັ່ງນັ້ນ, ເຈົ້າກໍຈະເຊືອບຫຼັບໃນລະຫວ່າງເຮັດວຽກຕະຫຼອດ ແລະ ພະຍາຍາມໜີດ້ວຍວິທີຕ່າງໆທີ່ເຈົ້າສາມາດເຮັດໄດ້ ໂດຍຄິດວ່າຈະບໍ່ມີໃຜສັງເກດເຫັນ. ເມື່ອເວລາຜ່ານໄປ ແລະ ຜູ້ຄົນສັງເກດເຫັນ. ພວກເຂົາເວົ້າວ່າ ‘ບຸກຄົນນີ້ເພິ່ງພາບໍ່ໄດ້ ແລະ ເຊື່ອຖືບໍ່ໄດ້; ຖ້າເຈົ້າມອບໜ້າທີ່ໆສຳຄັນໃຫ້ເຂົາປະຕິບັດ, ເຂົາຈະຕ້ອງການໆຄວບຄຸມ. ເຂົາສາມາດເຮັດໜ້າວຽກທຳມະດາ ແລະ ວຽກທີ່ບໍ່ກ່ຽວຂ້ອງກັບຫຼັກການ, ແຕ່ຖ້າເຈົ້າມອບວຽກທີ່ສຳຄັນໃຫ້ເຂົາປະຕິບັດ, ເຂົາອາດຈະເຮັດບໍ່ສໍາເລັດ ແລະ ສຸດທ້າຍເຈົ້າກໍຈະຖືກຫຼອກລວງ’. ຜູ້ຄົນຈະຮູ້ຈິງເຫັນແຈ້ງຜ່ານຕົວເຂົາ ແລະ ເຂົາຈະປະຖິ້ມກຽດສັກສີ ແລະ ຄວາມຊື່ສັດທັງໝົດຢ່າງສິ້ນເຊີງ. ຖ້າບໍ່ມີໃຜສາມາເຊື່ອໃຈເຂົາໄດ້, ແລ້ວພຣະເຈົ້າຈະເຊື່ອໃຈໄດ້ແນວໃດ? ພຣະເຈົ້າຈະມອບໝາຍໜ້າທີ່ສຳຄັນໃດໜຶ່ງໃຫ້ເຂົາບໍ? ຄົນເຊັ່ນນີ້ແມ່ນເຊື່ອໃຈບໍ່ໄດ້” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ການເຂົ້າສູ່ຊີວິດເລີ່ມດ້ວຍການປະຕິບັດໜ້າທີ່).

ພຣະທຳຂອງພຣະເຈົ້າເຮັດໃຫ້ຂ້ອຍຮູ້ວ່າຂ້ອຍເຮັດພໍເປັນພິທີຫຼາຍສໍ່າໃດໃນໜ້າທີ່ຂອງຂ້ອຍ. ຂ້ອຍບໍ່ພໍໃຈໃນການຝຶກຊ້ອມຄອດກີຕ້າ ແລະ ຂ້ອຍບໍ່ໄດ້ບັນລຸມາດຕະຖານສູງສຸດ. ຂ້ອຍບໍ່ໄດ້ພະຍາຍາມຕົນຢ່າງເຕັມທີ່. ຂ້ອຍພໍເຮັດໃຫ້ຜ່ານໄປ ແລະ ເຮັດພໍແລ້ວມືແລ້ວຕີນໃນໜ້າທີ່ຂອງຂ້ອຍ. ຂ້ອຍບໍ່ມີຄວາມຊື່ສັດ. ຂ້ອຍບໍ່ເປັນຕາເຊື່ອຖື. ຂ້ອຍຄິດຢູ່ສະເໝີວ່າຕົນເອງມີຄວາມຫຼົງໄຫຼ ແລະ ເຮັດວຽກໜັກໃນໜ້າທີ່ຂອງຂ້ອຍ, ຂ້ອຍມີຄວາມຈົງຮັກພັກດີທີ່ບໍ່ສິ້ນສຸດ. ແຕ່ຕອນນີ້, ຂ້ອຍເຫັນວ່າຂ້ອຍບໍ່ໄດ້ໃຫ້ຄວາມສຳຄັນຕໍ່ຜົນຕາມມາ, ແຕ່ເຮັດພໍແລ້ວມືແລ້ວຕີນເທົ່ານັ້ນ. ນັ້ນເປັນການເຮັດໜ້າທີ່ຂອງຂ້ອຍໄດ້ແນວໃດ? ຖ້າຂ້ອຍສືບຕໍ່ເຮັດໃນລັກສະນະນັ້ນ, ຜູ້ໃດຈະກ້າໄວ້ໃຈຂ້ອຍອີກ? ຂ້ອຍຈະບໍ່ສູນເສຍຄວາມຊື່ສັດ ແລະ ກຽດສັກສີຂອງຂ້ອຍບໍ? ຂ້ອຍໄດ້ເຮັດຜິດຄັ້ງກ່ອນ. ຂ້ອຍບໍ່ຕ້ອງການເຮັດຜິດຊໍ້າອີກ. ມັນບໍ່ສຳຄັນວ່າມືຂອງຂ້ອຍບວມຂຶ້ນ ຫຼື ບໍ່ ຫຼື ຂ້ອຍເມື່ອຍ ຫຼື ບໍ່, ຄວາມຊື່ສັດ ແລະ ກຽດສັກສີຂອງຂ້ອຍສໍາຄັນຫຼາຍກວ່າ. ສະນັ້ນ, ຂ້ອຍຈຶ່ງຕັ້ງໃຈທີ່ຈະສືບຕໍ່ຝຶກຊ້ອມຄອດກີຕ້າ, ບໍ່ວ່າມັນຈະເມື່ອຍ ຫຼື ຍາກສໍ່າໃດກໍ່ຕາມ. ຫຼັງຈາກທີ່ຂ້ອຍຕັ້ງໃຈທີ່ຈະກັບໃຈແທ້ໆ, ຂ້ອຍກໍ່ໄດ້ເຫັນພອນ ແລະ ການຊີ້ນຳຈາກພຣະເຈົ້າ. ໃນມື້ນັ້ນເອງ, ຂ້ອຍໄດ້ຝຶກຊ້ອມຈົນຮອດທ່ຽງຄືນ ແລະ ສາມາດຈື່ຄອດກີຕ້າເກືອບໝົດທຸກຄອດ. ຂ້ອຍຝຶກຊ້ອມໝົດມື້ໃນມື້ຖັດໄປຈົນຂ້ອຍລຶ້ງເຄີຍກັບເພງທັງໝົດ. ໃນລະຫວ່າງການຖ່າຍທຳ, ຂ້ອຍຕັ້ງໃຈໃຫ້ຄວາມສົນໃຈກັບແຕ່ລະຂັ້ນຕອນ ແລະ ຂ້ອຍອະທິຖານຢ່າງງຽບໆ ໂດຍເພິ່ງພາພຣະເຈົ້າ. ດ້ວຍຄວາມປະຫຼາດໃຈຂອງຂ້ອຍ, ພວກເຮົາໄດ້ຖ່າຍທຳທັງໝົດໃນຄັ້ງດຽວ! ການເຫັນຜົນຕາມມາໃນລັກສະນະນີ້ເຮັດໃຫ້ຂ້ອຍມີຄວາມຮູ້ສຶກສະຫງົບສຸກ. ຂ້ອຍໄດ້ຊີມຄວາມຫວານຂອງການປະຕິບັດຄວາມຈິງ.

ຕໍ່ມາ ຂ້ອຍໄດ້ຮັບໜ້າທີ່ໃຫ້ປະພັນດົນຕີ. ຂ້ອຍບໍ່ໄດ້ປະພັນເພງເປັນເວລາດົນນານແລ້ວ, ສະນັ້ນ ຂ້ອຍຈຶ່ງຂາດການຝຶກຊ້ອມໜ້ອຍໜຶ່ງ. ໂດຍສະເພາະແລ້ວ, ພວກເຮົາກຳລັງເຮັດເພງຣັອກໃນຊ່ວງນີ້, ເຊິ່ງຂ້ອຍບໍ່ເຄີຍເຮັດມາກ່ອນ, ສະນັ້ນ ຂ້ອຍຈຶ່ງເປັນຫ່ວງໜ້ອຍໜຶ່ງ. ແຕ່ຂ້ອຍຮູ້ວ່ານີ້ແມ່ນໜ້າທີ່ໆຂ້ອຍຈຳເປັນຕ້ອງເຮັດໃຫ້ສຳເລັດ ແລະ ຂ້ອຍຕ້ອງເຮັດໃຫ້ສຸດຄວາມສາມາດຂອງຂ້ອຍ. ສະນັ້ນ, ຂ້ອຍຈຶ່ງວາງແຜນທີ່ຈະສຳເລັດສອງເພງພາຍໃນທ້າຍເດືອນ. ຂ້ອຍເຮັດວຽກເກີນເວລາເພື່ອປະພັນເພງ ແລະ ເມື່ອຂ້ອຍເມື່ອຍ ຂ້ອຍກໍ່ຂໍໃຫ້ພຣະເຈົ້າຊ່ວຍຂ້ອຍປະຖິ້ມເນື້ອໜັງ. ຂ້ອຍຄິດທຳນອງເພງອອກ ແລະ ປ່ຽນມັນໃຫ້ກາຍເປັນເພງເຕັມຢ່າງໄວວາ. ເມື່ອມັນສຳເລັດແລ້ວ, ຂ້ອຍກໍ່ໃຫ້ອ້າຍເອື້ອຍນ້ອງຂອງຂ້ອຍຟັງມັນ. ພວກເຂົາເວົ້າວ່າມັນມ່ວນດີ ແລະ ມັນມີຮູບແບບທີ່ຖືກຕ້ອງສຳລັບດົນຕີຣັອກ. ແຕ່ພາຍໃນ, ຂ້ອຍຄິດວ່າ: “ຖ້າຂ້ອຍເຮັດວຽກຫຼາຍຂຶ້ນ ແລະ ຄັດເກົາທຳນອງຊ່ວງຮ້ອງປະສານສຽງ, ເພງດັ່ງກ່າວກໍ່ຈະດີຂຶ້ນກວ່າເກົ່າດ້ວຍຊໍ້າ”. ແຕ່ຂ້ອຍກໍ່ຍັງສອງຈິດສອງໃຈ. ຂ້ອຍບໍ່ມີທິດທາງທີ່ຊັດເຈນໃນເວລານັ້ນ ແລະ ຂ້ອຍບໍ່ຕ້ອງການຮຽກຮ້ອງຫຼາຍເກີນໄປຈາກຕົນເອງ. ອີກຢ່າງ, ອ້າຍເອື້ອຍນ້ອງຂອງຂ້ອຍກໍ່ບໍ່ມີບັນຫາກັບມັນ. ມັນດີພໍ. ຍິ່ງໄປກວ່ານັ້ນ, ຂ້ອຍຫາກໍ່ຮຽນຮູ້ວິທີການປະພັນເພງປະເພດນີ້, ສະນັ້ນ ມັນຈຶ່ງເປັນເລື່ອງປົກກະຕິທີ່ມັນຈະມີຂໍ້ບົກພ່ອງ. ຂ້ອຍສົ່ງມັນໃຫ້ຜູ້ນໍາທີມ.

ສອງສາມມື້ຕໍ່ມາ, ລາວບອກຂ້ອຍວ່າຂ້ອຍຢູ່ໃນເສັ້ນທາງທີ່ຖືກຕ້ອງ, ແຕ່ທຳນອງເພງມີຄວາມຫຍາບໜ້ອຍໜຶ່ງ. ລາວແນະນຳໃຫ້ຂ້ອຍຄິດກ່ຽວກັບເນື້ອເພງຕື່ມອີກໜ້ອຍໜຶ່ງ. ຂ້ອຍຮູ້ສຶກຕໍ່ຕ້ານເລັກນ້ອຍກັບສິ່ງນີ້ ແລະ ຂ້ອຍຄິດວ່າ “ຂ້ອຍຫາກໍ່ຮຽນຮູ້ວິທີການປະພັນເພງປະເພດນີ້. ເຈົ້າຮຽກຮ້ອງຈາກຂ້ອຍຫຼາຍເກີນໄປ!” ຂ້ອຍໄດ້ໃຊ້ເວລາຫຼາຍກັບມັນແລ້ວ ແລະ ລໍຖ້າອີກສອງສາມມື້ເພື່ອຮັບຄຳຕິຊົມຈາກລາວ. ເຄິ່ງເດືອນຜ່ານແລ້ວ. ເມື່ອເຫັນວ່າບໍ່ມີຄວາມຄືບໜ້າຫຍັງເລີຍ, ຂ້ອຍຈຶ່ງກັງວົນໜ້ອຍໜຶ່ງ. ການດັດແກ້ບົດປະພັນເພງຈະໃຊ້ຄວາມພະຍາຍາມຫຼາຍແທ້ໆ ແລະ ຂ້ອຍບໍ່ຮູ້ວ່າຜົນຈະອອກມາເປັນແນວໃດ. ສະນັ້ນ, ຂ້ອຍຈຶ່ງຂຽນທຳນອງຄືນໃໝ່. ຜູ້ນໍາທີມເວົ້າວ່າມັນບໍ່ດີ ແລະ ຟັງຄືກັບເພງຂອງເດັກນ້ອຍ. ຂ້ອຍຮູ້ສຶກຜິດຫວັງແທ້ໆ. ຂ້ອຍຄິດວ່າ, “ຂ້ອຍໄດ້ທຸ້ມເທສຸດຄວາມສາມາດແລ້ວ ແຕ່ຂ້ອຍບໍ່ໄດ້ຖືກອະນຸມັດແມ່ນແຕ່ໜຶ່ງເພງເລີຍ. ຂ້ອຍຄວນເຮັດແນວໃດ?” ຕໍ່ມາ, ຂ້ອຍໄດ້ຂຽນສອງສາມທຳນອງເພີ່ມອີກ, ແຕ່ບໍ່ມີທຳນອງໃດຖືກຍອມຮັບ. ຂ້ອຍກະວົນກະວາຍຫຼາຍ. ຂ້ອຍຄິດກ່ຽວກັບວ່າຂ້ອຍໄດ້ຕັ້ງໃຈແນວໃດທີ່ຈະປະພັນສອງເພງພາຍໃນທ້າຍເດືອນ, ແຕ່ຂ້ອຍຍັງບໍ່ໄດ້ສຳເລັດແມ່ນແຕ່ເພງດຽວ. ຂ້ອຍລົ້ມເຫຼວໃນໜ້າທີ່ຂອງຂ້ອຍ. ຂ້ອຍບໍ່ມີຫຍັງດີເລີຍບໍ?

ໃນການເຕົ້າໂຮມກັນພາຍຫຼັງ, ຜູ້ນໍາທີມໄດ້ເຕືອນຂ້ອຍວ່າ, “ບົດປະພັນເພງຂອງເຈົ້າຂ້ອນຂ້າງເປັນຕົ້ນສະບັບ ແລະ ຮູບແບບກໍ່ດີ, ສະນັ້ນ ເປັນຫຍັງຈຶ່ງຍັງບໍ່ທັນມີໂຕໃດຖືກອະນຸມັດເທື່ອ? ເຈົ້າບໍ່ໄດ້ເອົາໃຈໃສ່ຕໍ່ເນື້ອເພງ, ສະນັ້ນ ຄໍາເວົ້າ ແລະ ທຳນອງຈຶ່ງບໍ່ເຂົ້າກັນ. ທຸກຄັ້ງທີ່ເຈົ້າປ່ຽນມັນ, ມັນກໍ່ຮ້າຍແຮງກວ່າເກົ່າ. ສິ່ງນີ້ຖ່ວງດຶງວຽກງານໃນເຮືອນຂອງພຣະເຈົ້າ”. ຫຼັງຈາກນັ້ນ, ອ້າຍອີກຄົນໜຶ່ງກໍ່ເວົ້າຂຶ້ນດ້ວຍສຽງດັງວ່າ: “ເຈົ້າບໍ່ໄດ້ຮ້ອງເພງເປັນຢ່າງດີໃນການບັນທຶກ. ບາງຢ່າງໃນເພງເຫຼົ່ານີ້ບໍ່ໄດ້ກົງກັນເຈ້ຍກຳກັບດົນຕີດ້ວຍຊໍ້າ. ເຈົ້າບໍ່ເອົາໃສ່ໃຈ!” ການຖືກຈັດການ ແລະ ການຕິຕຽນໂດຍອ້າຍໆເປັນຕາອັບອາຍ. ຂ້ອຍຕ້ອງການມຸດຮູໜີ. ເມື່ອຂ້ອຍກັບມາເຮືອນ, ຂ້ອຍກໍ່ອະທິຖານຫາພຣະເຈົ້າວ່າ: “ພຣະເຈົ້າ, ຂ້ານ້ອຍໄດ້ປະຕິບັດໜ້າທີ່ຂອງຂ້ານ້ອຍພໍເປັນພິທີ. ຂ້ານ້ອຍບໍ່ໄດ້ອຸທິດຕົນ, ແຕ່ຂ້ານ້ອຍບໍ່ຮູ້ວິທີແກ້ໄຂບັນຫານີ້. ໄດ້ໂປດຊ່ວຍຂ້ານ້ອຍ ແລະ ຊີ້ນໍາຂ້ານ້ອຍ”.

ຕໍ່ມາ, ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ມັນບໍ່ແມ່ນສິ່ງທີ່ຢູ່ພາຍໃນອຸປະນິໄສທີ່ເສື່ອມຊາມບໍທີ່ຈັດການກັບສິ່ງຕ່າງໆຢ່າງເສີຍຊາ ແລະ ບໍ່ມີຄວາມຮັບຜິດຊອບ? ແມ່ນຫຍັງ? ນັ້ນແມ່ນຄວາມສົກກະປົກ; ໃນທຸກເລື່ອງ ພວກເຂົາເວົ້າວ່າ ‘ນັ້ນເປັນສິ່ງທີ່ເກືອບຖືກຕ້ອງ’ ແລະ ‘ໃກ້ພຽງພໍແລ້ວ’; ມັນແມ່ນທັດສະນະທີ່ວ່າ ‘ບາງທີ’, ‘ເປັນໄປໄດ້’ ແລະ ‘ສີ່ໃນຫ້າ’; ພວກເຂົາເຮັດສິ່ງຕ່າງໆພໍເປັນພິທີ, ພໍໃຈທີ່ຈະເຮັດໃຫ້ໜ້ອຍທີ່ສຸດ ແລະ ພໍໃຈທີ່ຈະຫຍຸ້ງຢູ່ກັບສິ່ງທີ່ພວກເຂົາສາມາດເຮັດໄດ້; ພວກເຂົາບໍ່ເຫັນປະເດັນທີ່ຈະຈິງຈັງກັບເລື່ອງຕ່າງໆ ຫຼື ພະຍາຍາມໃຫ້ມີຄວາມຊັດເຈນ ແລະ ພວກເຂົາເຫັນຈຸດໜ້ອຍລົງໃນການສະແຫວງຫາຫຼັກການຕ່າງໆ. ນີ້ບໍ່ແມ່ນສິ່ງທີ່ຢູ່ພາຍໃນອຸປະນິໄສທີ່ເສື່ອມຊາມບໍ? ມັນແມ່ນການສະແດງອອກຂອງຄວາມເປັນມະນຸດປົກກະຕິບໍ? ການເອີ້ນມັນວ່າຄວາມຈອງຫອງນັ້ນຖືກຕ້ອງ ແລະ ການເອີ້ນມັນວ່າຄວາມຍິ່ງຍະໂສກໍ່ເໝາະສົມເຊັ່ນກັນ, ແຕ່ເພື່ອໃຫ້ຈັບໃຈຄວາມໄດ້ຢ່າງສົມບູນ, ຄຳດຽວທີ່ຈະໄດ້ຜົນແມ່ນ ‘ສົກກະປົກ’. ຄວາມສົກກະປົກດັ່ງກ່າວມີຢູ່ໃນຄວາມເປັນມະນຸດຂອງຄົນສ່ວນໃຫຍ່; ໃນທຸກເລື່ອງ, ພວກເຂົາປາຖະໜາທີ່ຈະເຮັດໃຫ້ໜ້ອຍທີ່ສຸດທີ່ເປັນໄປໄດ້, ເພື່ອເບິ່ງວ່າພວກເຂົາສາມາດເຮັດຫຍັງໂດຍບໍ່ຖືກຈັບໄດ້ ແລະ ມີການຫຼອກລວງໃນທຸກສິ່ງທີ່ພວກເຂົາເຮັດ. ພວກເຂົາໂກງຄົນອື່ນເມື່ອພວກເຂົາສາມາດເຮັດໄດ້, ເຮັດພໍເປັນພິທີເມື່ອພວກເຂົາສາມາດຕັດໄດ້ ແລະ ກຽດຊັງທີ່ຈະໃຊ້ເວລາຫຼາຍ ຫຼື ຄິດພິຈາລະນາເລື່ອງໃດໜຶ່ງ. ພວກເຂົາຄິດກັບຕົວເອງວ່າ ‘ຕາບໃດທີ່ຂ້ານ້ອຍສາມາດຫຼົບຫຼີກຈາກການຖືກເປີດເຜີຍ ແລະ ບໍ່ໄດ້ກໍ່ໃຫ້ເກີດບັນຫາ ແລະ ຂ້ານ້ອຍບໍ່ໄດ້ຖືກຕຳນິ, ຂ້ານ້ອຍກໍ່ສາມາດຜ່ານພົ້ນສິ່ງນີ້ໄປໄດ້. ການເຮັດວຽກໃຫ້ດີມີບັນຫາຫຼາຍກວ່າຄຸ້ມ’. ຄົນດັ່ງກ່າວບໍ່ໄດ້ຮຽນຮູ້ທີ່ຈະຊຳນານຫຍັງ ແລະ ພວກເຂົາບໍ່ໄດ້ທຸ້ມເທໃນການຮຽນຂອງພວກເຂົາ. ພວກເຂົາພຽງຕ້ອງການໂຄງຮ່າງກວ້າງໆຂອງເລື່ອງ ແລະ ແລ້ວກໍ່ເອີ້ນຕົວເອງວ່າເປັນຜູ້ຊ່ຽວຊານໃນເລື່ອງນັ້ນ ແລະ ຫຼັງຈາກນັ້ນ ກໍ່ເພິ່ງພາສິ່ງນີ້ເພື່ອເຮັດໃຫ້ເສັ້ນທາງຂອງພວກເຂົາຜ່ານໄປ. ນີ້ບໍ່ແມ່ນທັດສະນະທີ່ຜູ້ຄົນມີຕໍ່ສິ່ງຕ່າງໆບໍ? ມັນເປັນທັດສະນະທີ່ດີບໍ? ທັດສະນະແບບນີ້ທີ່ຄົນແບບນີ້ນໍາໃຊ້ຕໍ່ກັບຜູ້ຄົນ, ເຫດການ ແລະ ສິ່ງຕ່າງໆ, ເວົ້າໄດ້ສັ້ນໆວ່າ ‘ສ້າງຄວາມຫຍຸ້ງຍາກ’ ແລະ ຄວາມສົກກະປົກດັ່ງກ່າວມີຢູ່ໃນມະນຸດຊາດທີ່ເສື່ອມຊາມທັງໝົດ” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີແປດ: ພວກເຂົາພຽງແຕ່ຈະເຮັດໃຫ້ຄົນອື່ນເຊື່ອຟັງພວກເຂົາ, ບໍ່ແມ່ນຄວາມຈິງ ຫຼື ພຣະເຈົ້າ (ພາກທີສອງ)). “ຄົນໆໜຶ່ງຈະສາມາດບອກຄວາມແຕກຕ່າງລະຫວ່າງຄົນຊັ້ນສູງ ແລະ ຄົນພື້ນຖານໄດ້ແນວໃດ? ພຽງເບິ່ງທີ່ທ່າທີ ແລະ ລັກສະນະຂອງພວກເຂົາໃນການທີ່ພວກເຂົາປະຕິບັດຕໍ່ຜູ້ຄົນ, ເຫດການ ແລະ ສິ່ງຕ່າງໆ, ເບິ່ງວ່າພວກເຂົາກະທຳແນວໃດ, ພວກເຂົາຈັດການສິ່ງຕ່າງໆແນວໃດ ແລະ ພວກເຂົາປະພຶດຕົນແນວໃດເມື່ອບັນຫາເກີດຂຶ້ນ. ຄົນທີ່ມີບຸກຄະລິກ ແລະ ກຽດສັກສີເປັນຄົນຮອບຄອບ, ຈິງຈັງ ແລະ ດຸໝັ່ນໃນການກະທຳຂອງຕົນ ແລະ ພວກເຂົາເຕັມໃຈທີ່ຈະເສຍສະລະ. ຄົນທີ່ບໍ່ມີບຸກຄະລິກ ແລະ ກຽດສັກສີເປັນຄົນທີ່ບໍ່ເປັນລະບຽບ ແລະ ເລິນເລີ້ໃນການກະທຳຂອງພວກເຂົາ, ມັກມີເລ່ຫຼ່ຽມບາງຢ່າງຢູ່ສະເໝີ, ພຽງແຕ່ຕ້ອງການເຮັດໃຫ້ມັນຫຍຸ້ງຍາກຢູ່ສະເໝີ. ພວກເຂົາບໍ່ໄດ້ຮຽນຮູ້ທັກສະຄວາມຊຳນານຫຍັງເລີຍ ແລະ ບໍ່ວ່າພວກເຂົາຮຽນດົນປານໃດກໍ່ຕາມ, ພວກເຂົາຍັງຄົງສັບສົນໂດຍຄວາມບໍ່ຮູ້ໃນເລື່ອງຂອງທັກສະ ຫຼື ອາຊີບ. ຖ້າເຈົ້າບໍ່ກົດດັນພວກເຂົາເພື່ອເອົາຄຳຕອບ, ທຸກຢ່າງເບິ່ງຄືວ່າດີ, ແຕ່ທັນທີທີ່ເຈົ້າເຮັດ, ພວກເຂົາກໍ່ຕື່ນຕົກໃຈ, ເຫື່ອກໍ່ຖ້ວມຄິ້ວຂອງພວກເຂົາ ແລະ ພວກເຂົາບໍ່ມີປະຕິກິລິຍາຕອບສະໜອງ. ຄົນເຫຼົ່ານັ້ນເປັນຄົນທີ່ມີຄຸນສົມບັດຕໍ່າ” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີແປດ: ພວກເຂົາພຽງແຕ່ຈະເຮັດໃຫ້ຄົນອື່ນເຊື່ອຟັງພວກເຂົາ, ບໍ່ແມ່ນຄວາມຈິງ ຫຼື ພຣະເຈົ້າ (ພາກທີສອງ)). ພຽງແຕ່ເມື່ອຂ້ອຍໄດ້ອ່ານສິ່ງນີ້, ຂ້ອຍກໍ່ຮູ້ວ່າຂ້ອຍປະໝາດໃນໜ້າທີ່ຂອງຂ້ອຍ, ເພາະມີບາງສິ່ງທີ່ເປັນເປັນຕາລັງກຽດພາຍໃນຕົວຂ້ອຍ. ຂ້ອຍຕ້ອງການເຮັດໜ້ອຍທີ່ສຸດເທົ່າທີ່ເປັນໄປໄດ້ໃນທຸກສິ່ງ, ໂດຍບໍ່ໄດ້ກັງວົນເຖິງຄຸນນະພາບວຽກງານຂອງຂ້ອຍ. ຂ້ອຍບໍ່ຕ້ອງການສະແຫວງຫາຫຼັກການແຫ່ງຄວາມຈິງ ແລະ ເຮັດໜ້າທີ່ຂອງຂ້ອຍຕາມທີ່ພຣະເຈົ້າຮຽກຮ້ອງ. ເມື່ອຂ້ອຍຄິດເຖິງເວລານີ້, ບໍ່ວ່າມັນຈະເປັນການຖ່າຍທຳວິດີໂອ ຫຼື ການປະພັນເພງ, ເມື່ອໃດກໍ່ຕາມທີ່ຂ້ອຍປະສົບກັບບັນຫາທີ່ຕ້ອງໃຊ້ຄວາມພະຍາຍາມ, ເມື່ອໃດກໍ່ຕາມທີ່ຂ້ອຍຈຳເປັນຕ້ອງຈ່າຍລາຄາ, ຂ້ອຍຈະພຽງແຕ່ໃສ່ຄວາມພະຍາຍາມທີ່ໜ້ອຍທີ່ສຸດ. ຂ້ອຍບໍ່ໄດ້ພະຍາຍາມປັບປຸງ ຫຼື ເຮັດວຽກໜັກຂຶ້ນ. ໃນຄວາມເປັນຈິງ, ຂ້ອຍຮູ້ວ່າ ຖ້າຂ້ອຍເຮັດວຽກໜັກຂຶ້ນ ແລະ ເອົາໃຈໃສ່ຫຼາຍຂຶ້ນ, ຂ້ອຍຈະເຮັດໜ້າທີ່ຂອງຂ້ອຍໄດ້ດີກວ່າ. ແຕ່ຂ້ອຍພຽງແຕ່ເຮັດຕາມຂັ້ນຕໍ່າທີ່ສຸດ, ເຮັດຕາມໃຈຕົນເອງຢູ່ສະເໝີ. ສະນັ້ນ ຂ້ອຍບໍ່ສາມາດກ້າວໜ້າໃນວຽກງານຂອງຂ້ອຍ ຫຼື ເປັນພະຍານໃຫ້ກັບພຣະເຈົ້າຜ່ານໜ້າທີ່ຂອງຂ້ອຍ ແລະ ຜົນຕາມມາກໍ່ຄື ຂ້ອຍສືບຕໍ່ຖ່ວງດຶງວຽກງານຂອງຄຣິດຕະຈັກ. ຂ້ອຍຈະສາມາດເວົ້າວ່າຂ້ອຍເຮັດໜ້າທີ່ຂອງຂ້ອຍໄດ້ແນວໃດ? ຂ້ອຍກຳລັງຂັດຂວາງວຽກງານໃນເຮືອນຂອງພຣະເຈົ້າຢ່າງຊັດເຈນ. ນັ້ນແມ່ນເວລາທີ່ຂ້ອຍເຫັນວ່າຄວາມເປັນຕາລັງກຽດຂອງຂ້ອຍຮຸນແຮງຫຼາຍສໍ່າໃດແທ້ໆ. ຂ້ອຍເຮັດພໍແລ້ວມືແລ້ວຕີນ, ຂ້ອຍຟ້າວເຮັດ, ຂ້ອຍພະຍາຍາມຫຼອກລວງພຣະເຈົ້າ. ຂ້ອຍຂາດບຸກຄະລິກ ແລະ ກຽດສັກສີ. ພຣະເຈົ້າມັກຄົນທີ່ເຮັດໜ້າທີ່ຂອງພວກເຂົາຢ່າງຊື່ສັດ ແລະ ດຸໝັ່ນ, ຄົນທີ່ສະແຫວງຫາຫຼັກການແຫ່ງຄວາມຈິງເມື່ອຜະເຊີນກັບຄວາມຫຍຸ້ງຍາກ ແລະ ປະຕິບັດໜ້າທີ່ຂອງພວກເຂົາຕາມທີ່ພຣະເຈົ້າຮຽກຮ້ອງ. ພວກເຂົາມີກຽດສັກສີ ແລະ ຄວາມຊື່ສັດ ແລະ ມີຄ່າໃນສາຍຕາຂອງພຣະເຈົ້າ. ເມື່ອປຽບທຽບກັບພວກເຂົາ, ຂ້ອຍບໍ່ເໝາະສົມທີ່ຈະຖືກເອີ້ນວ່າມະນຸດ. ຂ້ອຍຮູ້ສຶກອັບອາຍ. ໃນຊ່ວງເວລານັ້ນ, ຂ້ອຍໄດ້ເຂົ້າໃຈ: ພຣະເຈົ້າກຳລັງຊ່ວຍຂ້ອຍໃຫ້ລອດພົ້ນຜ່ານການທີ່ອ້າຍນ້ອງຂອງຂ້ອຍລິຮານ ແລະ ຈັດການກັບຂ້ອຍ. ຖ້າບໍ່ດັ່ງນັ້ນ, ຂ້ອຍຈະພຽງແຕ່ເຮັດພໍແລ້ວມືແລ້ວຕີນໃນລັກສະນະນີ້. ຂ້ອຍຈະບໍ່ເຮັດໜ້າທີ່ຂອງຂ້ອຍໄດ້ດີຈັກເທື່ອ. ຂ້ອຍຈະຂັດຂວາງວຽກງານໃນເຮືອນຂອງພຣະເຈົ້າ ແລະ ຖືກພຣະເຈົ້າຂັບໄລ່ອອກໄປ.

ຂ້ອຍໄດ້ອ່ານພຣະທຳຂອງພຣະເຈົ້າອີກ: “ພາລະກິດຂອງພຣະເຈົ້າແມ່ນເພື່ອມະນຸດຊາດ ແລະ ການຮ່ວມມືຂອງມະນຸດແມ່ນເພື່ອການຄຸ້ມຄອງຂອງພຣະເຈົ້າ. ຫຼັງຈາກທີ່ພຣະເຈົ້າໄດ້ສຳເລັດທຸກສິ່ງທີ່ພຣະອົງຄວນປະຕິບັດ, ມະນຸດກໍຈຳເປັນຕ້ອງເຕັມໃຈໃນການປະຕິບັດຂອງເຂົາ ແລະ ຮ່ວມມືກັບພຣະເຈົ້າ. ໃນພາລະກິດຂອງພຣະເຈົ້າ, ມະນຸດບໍ່ຄວນຈໍາກັດຄວາມພະຍາຍາມຂອງເຂົາ, ຄວນຖວາຍຄວາມຊື່ສັດຂອງເຂົາ ແລະ ບໍ່ຄວນຍຶດຕິດກັບແນວຄິດຫຼາຍ ຫຼື ນັ່ງຢູ່ລ້າໆ ແລະ ລໍຖ້າຄວາມຕາຍ. ພຣະເຈົ້າສາມາດສະຫຼະພຣະອົງເອງເພື່ອມະນຸດ, ແລ້ວເປັນຫຍັງມະນຸດຈຶ່ງບໍ່ສາມາດຖວາຍຄວາມຊື່ສັດຂອງເຂົາໃຫ້ກັບພຣະເຈົ້າໄດ້? ພຣະເຈົ້າມີຫົວໃຈ ແລະ ຈິດໃຈໜຶ່ງດຽວຕໍ່ມະນຸດ, ແລ້ວເປັນຫຍັງມະນຸດຈຶ່ງບໍ່ສາມາດໃຫ້ຄວາມຮ່ວມມືແມ່ນແຕ່ໜ້ອຍດຽວ? ພຣະເຈົ້າປະຕິບັດພາລະກິດເພື່ອມະນຸດຊາດ, ແລ້ວເປັນຫຍັງມະນຸດຈຶ່ງບໍ່ສາມາດປະຕິບັດພາລະກິດບາງຢ່າງຂອງເຂົາເພື່ອການຄຸ້ມຄອງຂອງພຣະເຈົ້າ? ພາລະກິດຂອງພຣະເຈົ້າໄດ້ມາໄກເຖິງຂັ້ນນີ້ແລ້ວ, ແຕ່ເຖິງຢ່າງນັ້ນ ພວກເຈົ້າກໍຍັງໄດ້ແຕ່ເບິ່ງ ແຕ່ບໍ່ປະຕິບັດ, ພວກເຈົ້າໄດ້ແຕ່ຟັງ ແຕ່ບໍ່ເຄື່ອນໄຫວ. ແລ້ວຄົນປະເພດດັ່ງກ່າວບໍ່ແມ່ນເປົ້າໝາຍຂອງການຕົກນະຮົກບໍ? ພຣະເຈົ້າໄດ້ອຸທິດທັງໝົດຂອງພຣະອົງໃຫ້ກັບມະນຸດ, ແລ້ວເປັນຫຍັງໃນປັດຈຸບັນ ມະນຸດຈຶ່ງບໍ່ສາມາດປະຕິບັດໜ້າທີ່ຂອງເຂົາຢ່າງຈິງໃຈ? ສຳລັບພຣະເຈົ້າ, ພາລະກິດຂອງພຣະອົງແມ່ນບຸລິມະສິດທຳອິດຂອງພຣະອົງ ແລະ ພາລະກິດແຫ່ງການຄຸ້ມຄອງຂອງພຣະອົງມີຄວາມສຳຄັນທີ່ສຸດ. ສຳລັບມະນຸດ, ການນໍາພຣະທຳຂອງພຣະເຈົ້າເຂົ້າສູ່ການປະຕິບັດ ແລະ ການປະຕິບັດຕາມເງື່ອນໄຂຂອງພຣະເຈົ້າແມ່ນບຸລິມະສິດທຳອິດຂອງເຂົາ. ພວກເຈົ້າທຸກຄົນຄວນເຂົ້າໃຈໃນສິ່ງນີ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາລະກິດຂອງພຣະເຈົ້າ ແລະ ການປະຕິບັດຂອງມະນຸດ). ຂ້ອຍຖືກດົນບັນດານເມື່ອຂ້ອຍຄິດຫາພຣະທຳຂອງພຣະເຈົ້າ. ພຣະເຈົ້າມີຫົວໃຈ ແລະ ຄວາມຄິດແບບດຽວກັນກັບມະນຸດ. ພຣະອົງໄດ້ກາຍມາເປັນເນື້ອໜັງສອງຄັ້ງເພື່ອຊ່ວຍມະນຸດຊາດໃ ຜູ້ທີ່ຖືກເຮັດໃຫ້ເສື່ອມຊາມໂດຍຊາຕານຫ້ລອດພົ້ນ. ພຣະອົງຖືກເຮັດໃຫ້ອັບອາຍ, ຖືກປະຕິເສດຈາກຮຸ່ນຄົນ ແລະ ໄດ້ທົນທຸກຫຼາຍຢ່າງ. ເມື່ອຜະເຊີນໜ້າກັບຄວາມເສື່ອມຊາມທີ່ຮຸນແຮງຂອງພວກເຮົາ ແລະ ຄວາມບໍ່ສົນໃຈທີ່ໄຮ້ສຳນຶກຂອງພວກເຮົາ, ພຣະເຈົ້າບໍ່ເຄີຍປະຖິ້ມພວກເຮົາຈັກເທື່ອ. ພຣະອົງຍັງສະແດງຄວາມຈິງເພື່ອຊ່ວຍພວກເຮົາໃຫ້ລອດພົ້ນ. ຄວາມສາມາດຂອງພວກເຮົາແມ່ນຂາດເຂີນ ແລະ ພວກເຮົາກໍ່ຊ້າທີ່ຈະຍອມຮັບຄວາມຈິງ, ແຕ່ພຣະເຈົ້າໂອ້ລົມກັບພວກເຮົາຢ່າງຈິງໃຈຫຼາຍ ແລະ ຢ່າງລະອຽດ. ບາງຄັ້ງ, ພຣະອົງໃຊ້ຄໍາປຽບທຽບ ແລະ ຕົວຢ່າງ ແລະ ເລົ່າເລື່ອງຕ່າງໆເພື່ອຊີ້ນໍາພວກເຮົາຈາກທຸກມຸມ ແລະ ໃນທຸກໆດ້ານ. ສິ່ງນີ້ເປັນໄປກໍ່ເພື່ອວ່າພວກເຮົາຈະສາມາດເຂົ້າໃຈຄວາມຈິງ ແລະ ເຂົ້າສູ່ຄວາມຈິງ. ພຣະເຈົ້າຮັບຜິດຊອບຕໍ່ຊີວິດຂອງພວກເຮົາ ແລະ ພຣະອົງຈະບໍ່ພັກຜ່ອນຈົນກວ່າພຣະອົງຈະເຮັດໃຫ້ພວກເຮົາສົມບູນ. ການເຫັນເຖິງອຸປະນິໄສຂອງພຣະເຈົ້າ ແລະ ເຈດຕະນາທີ່ຈິງຈັງຂອງພຣະອົງເປັນແຮງບັນດານໃຈແທ້ໆ. ແຕ່ເມື່ອຂ້ອຍຄິດຫາວິທີທີ່ຂ້ອຍປະຕິບັດຕໍ່ພຣະເຈົ້າ ແລະ ວິທີທີ່ຂ້ອຍເຂົ້າຫາໜ້າທີ່ຂອງຂ້ອຍ, ຂ້ອຍກໍ່ເຕັມໄປດ້ວຍຄວາມເສຍໃຈ. ຂ້ອຍບໍ່ຕ້ອງການທີ່ຈະເຮັດພໍແລ້ວມືແລ້ວຕີນໃນໜ້າທີ່ຂອງຂ້ອຍອີກຕໍ່ໄປ. ຂ້ອຍໄປຢູ່ຕໍ່ໜ້າພຣະເຈົ້າ ແລະ ອະທິຖານ ໂດຍຖາມພຣະອົງວ່າຂ້ອຍຈະເຊົາເປັນຄົນປະໝາດ ແລະ ເຮັດໜ້າທີ່ຂອງຂ້ອຍໄດ້ເປັນຢ່າງດີໄດ້ແນວໃດ.

ຫຼັງຈາກນັ້ນ, ຂ້ອຍກໍ່ໄດ້ອ່ານພຣະທຳຂອງພຣະເຈົ້າ, ເຊິ່ງກ່າວວ່າ: “ໜ້າທີ່ແມ່ນຫຍັງ? ມັນແມ່ນສິ່ງທີ່ພຣະເຈົ້າຝາກຝັງໃຫ້ກັບຜູ້ຄົນ. ດັ່ງນັ້ນ ເຈົ້າຄວນປະຕິບັດໜ້າທີ່ຂອງເຈົ້າແນວໃດ? ໂດຍການກະທຳທີ່ສອດຄ່ອງກັບຄວາມຕ້ອງການ ແລະ ມາດຕະຖານຂອງພຣະເຈົ້າ ແລະ ໂດຍການປະພຶດທີ່ອີງໃສ່ຫຼັກການແຫ່ງຄວາມຈິງ ແທນທີ່ຈະອີງໃສ່ຄວາມປາດຖະໜາສ່ວນຕົວຂອງມະນຸດ. ໃນວິທີນີ້, ການປະຕິບັດໜ້າທີ່ຂອງເຈົ້າຈຶ່ງຈະໄດ້ມາດຕະຖານ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໂດຍການສະແຫວງຫາຫຼັກການແຫ່ງຄວາມຈິງເທົ່ານັ້ນ, ຄົນໆໜຶ່ງຈຶ່ງສາມາດປະຕິບັດໜ້າທີ່ຂອງຕົນໃຫ້ດີໄດ້). “ການອຸທິດຕົວເຈົ້າເອງໃຫ້ກັບບາງສິ່ງໝາຍຄວາມວ່າແນວໃດ? ມັນບໍ່ໄດ້ໝາຍຄວາມວ່າການໃຊ້ຄວາມພະຍາຍາມເລັກນ້ອຍ ຫຼື ການທົນທຸກກັບຄວາມທໍລະມານບາງຢ່າງຕໍ່ຮ່າງກາຍ. ສິ່ງທີ່ສຳຄັນກໍຄືການມີພຣະເຈົ້າໃນຫົວໃຈຂອງເຈົ້າ ແລະ ເຈົ້າມີຄວາມຮູ້ສຶກເຖິງພາລະຕໍ່ໜ້າທີ່ຂອງເຈົ້າ. ໃນຫົວໃຈຂອງເຈົ້າ, ເຈົ້າຕ້ອງຕວງຄວາມສຳຄັນຂອງໜ້າທີ່ຂອງເຈົ້າ ແລະ ຫຼັງຈາກນັ້ນກໍແບກຮັບພາລະນີ້ ແລະ ຄວາມຮັບຜິດຊອບໃນທຸກສິ່ງທີ່ເຈົ້າເຮັດ ແລະ ໃສ່ໃຈກັບມັນ. ເຈົ້າຕ້ອງເຮັດໃຫ້ຕົນເອງສົມຄວນແກ່ພາລະກິດທີ່ພຣະເຈົ້າໄດ້ມອບໃຫ້ແກ່ເຈົ້າ ພ້ອມທັງທຸກສິ່ງທີ່ພຣະເຈົ້າໄດ້ເຮັດເພື່ອເຈົ້າ ແລະ ຄວາມຫວັງຂອງພຣະອົງສຳລັບເຈົ້າ. ມີແຕ່ສິ່ງນີ້ຈຶ່ງເປັນການອຸທິດຕົນຢ່າງແທ້ຈິງ. ບໍ່ມີປະໂຫຍດທີ່ເຈົ້າຈະທຳທ່າເຮັດ; ເຈົ້າອາດຫຼອກລວງຜູ້ຄົນໄດ້, ແຕ່ເຈົ້າບໍ່ສາມາດຫຼອກລວງພຣະເຈົ້າ. ຖ້າບໍ່ມີລາຄາທີ່ແທ້ຈິງ ແລະ ບໍ່ມີຄວາມຈົງຮັກພັກດີ ເມື່ອເຈົ້າປະຕິບັດໜ້າທີ່ຂອງເຈົ້າ, ມັນກໍບໍ່ໄດ້ຕາມມາດຕະຖານ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເພື່ອປະຕິບັດໜ້າທີ່ຂອງຄົນໆໜຶ່ງໃຫ້ດີ, ຄົນນັ້ນຕ້ອງມີຄວາມສຳນຶກ ແລະ ເຫດຜົນເປັນຢ່າງໜ້ອຍ). ສິ່ງນີ້ນໍາຄວາມຊັດເຈນມາຢູ່ພາຍໃນຫົວໃຈຂອງຂ້ອຍ. ໜ້າທີ່ຂອງພວກເຮົາຖືກຝາກຝັງໃຫ້ແກ່ພວກເຮົາໂດຍພຣະເຈົ້າ. ພວກເຮົາຕ້ອງເຮັດຕາມທີ່ພຣະອົງຮຽກຮ້ອງ ແລະ ປະຕິບັດຕາມຄວາມຈິງ. ພວກເຮົາບໍ່ສາມາດເລືອກ ແລະ ຄັດເລືອກ ຫຼື ປະຕິບັດຕາມຄວາມປາຖະໜາຂອງພວກເຮົາເອງຢ່າງຫຼັບຫູຫຼັບຕາ. ພວກເຮົາຈຳເປັນຕ້ອງບັນລຸມາດຕະຖານໃດໜຶ່ງໃນໜ້າທີ່ຂອງພວກເຮົາ, ການເບິ່ງຄືກັບວ່າເຮັດວຽກໜັກບໍ່ໄດ້ບັນລຸຕາມຂໍ້ກຳນົດແທ້ໆ. ສິ່ງທີ່ສຳຄັນຄືການມີຄວາມສຳນຶກເຖິງຄວາມຮັບຜິດຊອບ, ການດຸໝັ່ນ ແລະ ຈິງຈັງ, ການສະແຫວງຫາ, ໄຕ່ຕອງ ແລະ ຄົ້ນຫາຫົນທາງຕ່າງໆເພື່ອປັບປຸງ. ຫຼັງຈາກນັ້ນ ພວກເຮົາຈະສາມາດເຮັດໜ້າທີ່ຂອງພວກເຮົາ ແລະ ເຮັດໃຫ້ພຣະເຈົ້າພໍໃຈ. ຕໍ່ມາ, ເມື່ອຂ້ອຍກຳລັງປະພັນເພງ, ຂ້ອຍໄດ້ວິເຄາະເນື້ອເພງຢ່າງລະມັດລະວັງ ແລະ ພົບເຫັນສອງສາມເພງທີ່ສະແດງເຖິງຄວາມຮູ້ສຶກທີ່ຄ້າຍຄືກັນ. ຂ້ອຍຈຶ່ງຄິດໜັກກ່ຽວກັບວ່າຄົນອື່ນໃຊ້ທຳນອງເພື່ອສະແດງຄວາມຮູ້ສຶກປະເພດນີ້ແນວໃດ. ຫຼັງຈາກທີ່ເຂົ້າໃຈເຖິງຄວາມໝາຍຂອງເນື້ອເພງ, ອາລົມ ແລະ ທິດທາງຂອງທຳນອງ, ຂ້ອຍຈຶ່ງເລີ່ມປະພັນ. ຂ້ອຍໄດ້ຂໍຄໍາແນະນໍາຈາກອ້າຍເອື້ອຍນ້ອງຂອງຂ້ອຍໃນເວລາຕໍ່ມາ, ແກ້ໄຂໃໝ່ບົດປະພັນເພງສອງຄັ້ງ ແລະ ຫຼັງຈາກນັ້ນ ມັນກໍ່ພ້ອມແລ້ວ. ມັນໃຊ້ເວລາພຽງແຕ່ໜຶ່ງອາທິດເພື່ອສຳເລັດ. ບົດປະພັນເພງອີກບົດໜຶ່ງທີ່ຂ້ອຍແກ້ໄຂໃໝ່ແລ້ວກໍ່ຖືກຍອມຮັບເຊັ່ນກັນ. ເມື່ອຂ້ອຍໄດ້ເຫັນວ່າມັນໃຊ້ເວລາໜ້ອຍສໍ່າໃດທີ່ຈະສໍາເລັດການປະພັນເພງເຫຼົ່ານັ້ນ, ຂ້ອຍກໍ່ຍິ່ງຮູ້ສຶກໂສກເສົ້າ ແລະ ເສຍໃຈຫຼາຍທີ່ພະຍາຍາມເຮັດພໍແລ້ວມືແລ້ວຕີນກ່ອນໜ້ານີ້. ຂ້ອຍໄດ້ເຫັນວ່າຊາຕານເຮັດໃຫ້ຂ້ອຍເສື່ອມຊາມຫຼາຍສໍ່າໃດ, ຄວາມເປັນຕາລັງກຽດຂອງຂ້ອຍຮຸນແຮງຫຼາຍສໍ່າໃດ ແລະ ຂ້ອຍເຮັດວຽກຢ່າງປະໝາດຫຼາຍສໍ່າໃດ. ຂອບໃຈການຈັດແຈງຂອງພຣະເຈົ້າ, ການທີ່ມີອ້າຍເອື້ອຍນ້ອງຂອງຂ້ອຍຈັດການກັບຂ້ອຍ, ໃນທີ່ສຸດ ຂ້ອຍກໍ່ສາມາດສະແຫວງຫາຄວາມຈິງເພື່ອແກ້ໄຂອຸປະນິໄສທີ່ເສື່ອມຊາມຂອງຂ້ອຍ ແລະ ປະຕິບັດໜ້າທີ່ຂອງຂ້ອຍດ້ວຍການອຸທິດຕົນ. ຂອບພຣະຄຸນພຣະເຈົ້າ!


22. ໃນທີ່ສຸດ ຂ້ານ້ອຍໄດ້ຮຽນຮູ້ວິທີການປະຕິບັດໜ້າທີ່ຂອງຂ້ານ້ອຍ

ໂດຍ ຊິ່ນເຊີງ, ອິຕາລີ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ຜ່ານຂະບວນການຂອງການປະຕິບັດໜ້າທີ່ຂອງຕົນເທົ່ານັ້ນ, ມະນຸດຈຶ່ງຈະຄ່ອຍປ່ຽນແປງ ແລະ ຜ່ານຂະບວນການນີ້ເທົ່ານັ້ນ ມະນຸດຈຶ່ງຈະສະແດງເຖິງຄວາມສັດຊື່ຂອງຕົນໄດ້. ດັ່ງນັ້ນ, ຍິ່ງເຈົ້າສາມາດປະຕິບັດໜ້າທີ່ຂອງຕົນຫຼາຍເທົ່າໃດ, ເຈົ້າກໍຍິ່ງໄດ້ຮັບຄວາມຈິງຫຼາຍເທົ່ານັ້ນ ແລະ ການສະແດງອອກຂອງເຈົ້າກໍຍິ່ງຈະກາຍເປັນຈິງຫຼາຍຂຶ້ນ. ຜູ້ທີ່ພຽງແຕ່ເຮັດໜ້າທີ່ແບບຜິວເຜີນ ແລະ ບໍ່ສະແຫວງຫາຄວາມຈິງຈະຖືກທໍາລາຍລ້າງໃນທີ່ສຸດ ເພາະວ່າມະນຸດດັ່ງກ່າວບໍ່ໄດ້ເຮັດໜ້າທີ່ຂອງຕົນໃນການປະຕິບັດຄວາມຈິງ ແລະ ບໍ່ໄດ້ປະຕິບັດຄວາມຈິງເຂົ້າໃນການປະຕິບັດໜ້າທີ່ຂອງພວກເຂົາໃຫ້ສໍາເລັດ. ພວກເຂົາແມ່ນຜູ້ຄົນທີ່ຍັງບໍ່ປ່ຽນແປງ ແລະ ຈະຖືກສາບແຊ່ງ. ບໍ່ມີພຽງແຕ່ການສະແດງອອກຂອງພວກເຂົາທີ່ບໍ່ບໍລິສຸດ, ແຕ່ທຸກສິ່ງທີ່ພວກເຂົາສະແດງອອກນັ້ນ ແມ່ນຊົ່ວຮ້າຍໝົດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມແຕກຕ່າງລະຫວ່າງພັນທະກິດຂອງພຣະເຈົ້າຜູ້ບັງເກີດເປັນມະນຸດ ແລະ ໜ້າທີ່ຂອງມະນຸດ). “ການໃສ່ໃຈຂອງເຈົ້າເຂົ້າໃນໜ້າທີ່ຂອງເຈົ້າ ແລະ ການທີ່ສາມາດຮັບເອົາຄວາມຮັບຜິດຊອບຮຽກຮ້ອງເຈົ້າຕ້ອງທົນທຸກ ແລະ ຈ່າຍລາຄາ, ມັນບໍ່ພຽງແຕ່ທີ່ຈະພຽງແຕ່ເວົ້າກ່ຽວກັບມັນ. ຖ້າເຈົ້າບໍ່ໃສ່ໃຈຂອງເຈົ້າເຂົ້າໃນໜ້າທີ່ຂອງເຈົ້າ, ກົງກັນຂ້າມ ເຈົ້າຕ້ອງການທີ່ຈະໃຊ້ຄວາມພະຍາຍາມທາງຮ່າງກາຍຢູ່ສະເໝີ ແລ້ວໜ້າທີ່ຂອງເຈົ້າຈະບໍ່ຖືກປະຕິບັດເປັນຢ່າງດີຢ່າງແນ່ນອນ. ເຈົ້າຈະພຽງແຕ່ທຳທ່າເຮັດ ແລະ ບໍ່ມີຫຍັງຫຼາຍກວ່ານີ້ ແລະ ເຈົ້າຈະບໍ່ຮູ້ວ່າເຈົ້າເຮັດໜ້າທີ່ຂອງເຈົ້າໄດ້ດີສໍ່າໃດ. ຖ້າເຈົ້າໃສ່ໃຈຂອງເຈົ້າເຂົ້າໃນມັນ, ເຈົ້າຈະມາເຂົ້າໃຈຄວາມຈິງເທື່ອລະໜ້ອຍ; ຖ້າເຈົ້າບໍ່ໃສ່ໃຈ, ເຈົ້າກໍ່ຈະບໍ່ເຂົ້າໃຈ. ເມື່ອເຈົ້າໃສ່ໃຈຂອງເຈົ້າເຂົ້າໃນການປະຕິບັດໜ້າທີ່ຂອງເຈົ້າ ແລະ ການສະແຫວງຫາຄວາມຈິງ, ແລ້ວເຈົ້າກໍ່ເລີ່ມສາມາດເຂົ້າໃຈຄວາມປະສົງຂອງພຣະເຈົ້າເທື່ອລະໜ້ອຍ, ຄົ້ນພົບຄວາມເສື່ອມຊາມ ແລະ ຂໍ້ບົກຜ່ອງຂອງເຈົ້າເອງ ແລະ ມີຄວາມຊຳນານໃນທຸກສະພາວະທີ່ຫຼາກຫຼາຍຂອງເຈົ້າ. ຖ້າເຈົ້າບໍ່ໃຊ້ຫົວໃຈຂອງເຈົ້າໃນການກວດສອບຕົນເອງ ແລະ ໃຫ້ຄວາມສໍາຄັນກັບຄວາມພະຍາຍາມພາຍນອກເທົ່ານັ້ນ, ແລ້ວເຈົ້າກໍ່ຈະບໍ່ສາມາດຄົ້ນພົບສະພາວະທີ່ແຕກຕ່າງກັນ ເຊິ່ງເກີດຂຶ້ນໃນຫົວໃຈຂອງເຈົ້າ ແລະ ປະຕິກິລິຍາທັງໝົດທີ່ເຈົ້າມີຕໍ່ສະພາບແວດລ້ອມພາຍນອກທີ່ແຕກຕ່າງກັນ; ຖ້າເຈົ້າບໍ່ໃຊ້ຫົວໃຈຂອງເຈົ້າເພື່ອກວດສອບຕົນເອງ, ແລ້ວມັນກໍ່ຈະຍາກສຳລັບເຈົ້າທີ່ຈະແກ້ໄຂບັນຫາໃນຫົວໃຈຂອງເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໂດຍການເປັນຄົນຊື່ສັດເທົ່ານັ້ນ ຄົນໆໜຶ່ງຈຶ່ງສາມາດດຳລົງຊີວິດຕາມລັກສະນະມະນຸດທີ່ແທ້ຈິງ). ພຣະທຳຂອງພຣະເຈົ້າໄດ້ສະແດງໃຫ້ພວກເຮົາເຫັນວ່າ ພວກເຮົາຕ້ອງເອົາໃຈໃສ່, ຮັບຜິດຊອບ ແລະ ຊອກຫາຄວາມຈິງໃນການປະຕິບັດໜ້າທີ່ຂອງພວກເຮົາ. ຂ້ານ້ອຍເຄີຍເປັນຄົນທີ່ບໍ່ໃສ່ໃຈ. ຂ້ານ້ອຍບໍ່ໄດ້ພະຍາຍາມຫຼາຍໃນສິ່ງໃດເລີຍ. ມັນເປັນຄືກັນຢູ່ໃນເຮືອນຂອງພຣະເຈົ້າ. ຂ້ານ້ອຍບໍ່ໄດ້ພະຍາຍາມເພື່ອໃຫ້ເກີດຜົນດີທີ່ສຸດໃນໜ້າທີ່ຂອງຂ້ານ້ອຍ. ເມື່ອໃດກໍ່ຕາມທີ່ຂ້ານ້ອຍປະສົບກັບສິ່ງທີ່ຊັບຊ້ອນເຊິ່ງຈຳເປັນຕ້ອງມີການເຮັດວຽກຢ່າງໜັກ, ຂ້ານ້ອຍປະໝາດ ແລະ ບໍ່ມີຄວາມຮັບຜິດຊອບ ສະນັ້ນຂ້ານ້ອຍຈຶ່ງເຮັດຜິດພາດໃນໜ້າທີ່ຂອງຂ້ານ້ອຍຢູ່ສະເໝີ. ຕໍ່ມາ ຂ້ານ້ອຍໄດ້ເຂົ້າໃຈໜ້ອຍໜຶ່ງກ່ຽວກັບອຸປະນິໄສທີ່ເສື່ອມຊາມຂອງຂ້ານ້ອຍເອງຈາກພຣະທຳຂອງພຣະເຈົ້າ ແລະ ວິທີການປະຕິບັດໜ້າທີ່ຂອງຂ້ານ້ອຍເພື່ອບັນລຸຄວາມປະສົງຂອງພຣະເຈົ້າ, ແລ້ວຂ້ານ້ອຍກໍ່ສາມາດປະຕິບັດໜ້າທີ່ຂອງຂ້ານ້ອຍຢ່າງມີຄວາມຮັບຜິດຊອບ ແລະ ຢ່າງໜັກແໜ້ນ.

ໜ້າທີ່ຂອງຂ້ານ້ອຍໃນເວລານັ້ນຄືການກວດການແປພາສາເປັນພາສາອິຕາລີ. ໃນຕອນທຳອິດ, ຂ້ານ້ອຍດຸໝັ່ນ ແລະ ເຕັມໃຈທີ່ຈະແກ້ໄຂຄວາມຫຍຸ້ງຍາກໃດໜຶ່ງທີ່ເກີດຂຶ້ນ. ແຕ່ເມື່ອເວລາຜ່ານໄປ, ຂ້ານ້ອຍກໍ່ປະສົບກັບບັນຫາເອກະສານຄ້າງ ແລະ ເລີ່ມບໍ່ສະບາຍໃຈໜ້ອຍໜຶ່ງ, ໂດຍສະເພາະເມື່ອຂ້ານ້ອຍເຫັນເອກະສານທີ່ມີໝາຍເຫດດ້ວຍສີທຸກປະເພດ ແລະ ກຸ່ມກ້ອນຂອງເຄື່ອງໝາຍຈໍ້າ, ເຄື່ອງໝາຍຈຸດ ແລະ ເຄື່ອງໝາຍວັກອື່ນໆ. ເຄື່ອງໝາຍແຕ່ລະອັນຈຳເປັນຕ້ອງຖືກກວດສອບສຳລັບການຈັດຮູບແບບ ແລະ ການຈັດວາງ. ຂ້ານ້ອຍບໍ່ໄດ້ພັກຜ່ອນ. ຂ້ານ້ອຍຄິດວ່າ, “ຂ້ານ້ອຍຈະຕ້ອງໃຊ້ຄວາມຄິດຫຼາຍສໍ່າໃດໃນສິ່ງນີ້? ມັນຕ້ອງໃຊ້ຄວາມພະຍາຍາມຫຼາຍເກີນໄປ”. ຫຼັງຈາກນັ້ນ, ຂ້ານ້ອຍຈະບໍ່ຕ້ອງການກວດເບິ່ງພວກເຂົາຢ່າງດຸໝັ່ນຫຼາຍອີກຕໍ່ໄປ, ແຕ່ຈະພຽງແຕ່ກວດເບິ່ງພວກມັນຄືນ ແລະ ໃຫ້ແນ່ໃຈວ່າມັນຖືກຕ້ອງພໍປະມານ. ບາງຄັ້ງ ຂ້ານ້ອຍຈໍາເປັນຕ້ອງສະຫງົບງຽບຈິດໃຈຂອງຂ້ານ້ອຍ ແລະ ຄິດກ່ຽວກັບວ່າການແປພາສາຖືກຕ້ອງແທ້ໆ, ແຕ່ເມື່ອຂ້ານ້ອຍເຫັນໂຄງສ້າງປະໂຫຍກທີ່ຊັບຊ້ອນ, ຂ້ານ້ອຍກໍ່ຈະຄຳນວນຢ່າງເຫັນແກ່ຕົວແບບນີ້: “ມັນຕ້ອງໃຊ້ຄວາມພະຍາຍາມຫຼາຍເພື່ອຄິດໃຫ້ຮອບຄອບ ແລະ ວິໄຈທຸກຖ້ອຍຄໍາ ແລະ ຖ້າຂ້ານ້ອຍລົ້ມເຫຼວ, ນັ້ນຈະບໍ່ແມ່ນການສິ້ນເປືອງກຳລັງບໍ? ລືມມັນໄປເທາະ, ຂ້ານ້ອຍຈະປ່ອຍມັນໃຫ້ຄົນອື່ນຮັບຜິດຊອບ”. ແລ້ວແບບນັ້ນເອງ, ຂ້ານ້ອຍກໍ່ທຳທ່າເຮັດໜ້າທີ່ຂອງຂ້ານ້ອຍໃຫ້ແລ້ວໆໄປຢ່າງປະໝາດ.

ເມື່ອເວລາຜ່ານໄປ, ບັນຫາເປັນປະຈຳກໍ່ໄດ້ເລີ່ມເກີດຂື້ນ. ຄົນອື່ນພົບເຫັນຂໍ້ຜິດພາດບາງຢ່າງກ່ຽວກັບການເຮັດຕົວອັກສອນໃຫຍ່ ແລະ ເຄື່ອງໝາຍວັກໃນເອກະສານທີ່ຂ້ານ້ອຍໄດ້ກວດ ແລະ ຂໍ້ຜິດພາດບາງຢ່າງກໍ່ເຖິງກັບມີບາງຄຳທີ່ຂາດຫາຍໄປຈາກການແປພາສາ. ຂ້ານ້ອຍຮູ້ສຶກບໍ່ດີແທ້ໆເມື່ອຂ້ານ້ອຍເຫັນແບບນັ້ນ. ຄົນອື່ນໄດ້ເຫັນບັນຫາເລັກນ້ອຍເຫຼົ່ານັ້ນໃນທັນທີ ແຕ່ຂ້ານ້ອຍບໍ່ເຫັນພວກມັນ ເມື່ອພວກມັນຢູ່ຕໍ່ໜ້າຂ້ານ້ອຍເລີຍ. ແລ້ວຈະສາມາດມີການລະເວັ້ນທີ່ເດັ່ນຊັດແບບນັ້ນໄດ້ແນວໃດ? ຍິ່ງຂ້ານ້ອຍຄິດກ່ຽວກັບມັນຫຼາຍສໍ່າໃດ, ຂ້ານ້ອຍກໍ່ຮູ້ສຶກບໍ່ດີຫຼາຍສໍ່ານັ້ນ. ມື້ໜຶ່ງຫຼັງຈາກທີ່ຮັບປະທານອາຫານສວາຍ, ຂ້ານ້ອຍກໍ່ໄດ້ຮັບຂໍ້ຄວາມທີ່ບອກວ່າມີຂໍ້ຜິດພາດພື້ນຖານແທ້ໆກັບເອກະພົດ ແລະ ພະຫຸພົດໃນເອກະສານທີ່ຂ້ານ້ອຍກວດ. ມັນຮູ້ສຶກຄືກັບວ່າມີມີດແທງທະລຸຫົວໃຈ. ຂ້ານ້ອຍປະໝາດແບບນັ້ນໄດ້ແນວໃດ? ຂ້ານ້ອຍເບິ່ງຂ້າມຂໍ້ຜິດພາດພື້ນຖານແບບນັ້ນໄດ້ແນວໃດ? ຂ້ານ້ອຍບໍ່ສາມາດແນ່ໃຈວ່າເອກະສານອື່ນໆທີ່ຂ້ານ້ອຍກວດມີຂໍ້ຜິດພາດຄ້າຍຄືກັນ ຫຼື ບໍ່. ວຽກງານຂອງຂ້ານ້ອຍເຕັມໄປດ້ວຍຄວາມຜິດພາດ. ຂ້ານ້ອຍຕ້ອງເຮັດແນວໃດ? ໃນຄວາມທຸກທໍລະມານຂອງຂ້ານ້ອຍ, ຂ້ານ້ອຍຟ້າວມາຢູ່ຕໍ່ໜ້າພຣະເຈົ້າ ແລະ ອະທິຖານ. ຂ້ານ້ອຍໄດ້ໄຕ່ຕອງກ່ຽວກັບສະພາວະຂອງຂ້ານ້ອຍ ແລະ ທ່າທີ່ຂອງຂ້ານ້ອຍຕໍ່ໜ້າທີ່ຂອງຂ້ານ້ອຍເມື່ອບໍ່ດົນມານີ້.

ຂ້ານ້ອຍໄດ້ອ່ານຂໍ້ຄວາມໜຶ່ງໃນພຣະທຳຂອງພຣະເຈົ້າ: “ຖ້າເຈົ້າບໍ່ໃສ່ໃຈໃນໜ້າທີ່ຂອງເຈົ້າ ແລະ ປະໝາດ, ພຽງແຕ່ເຮັດສິ່ງຕ່າງໆໃນວິທີທີ່ງ່າຍທີ່ສຸດທີ່ເຈົ້າສາມາດເຮັດໄດ້, ແລ້ວນີ້ແມ່ນຈິດໃຈແບບໃດ? ມັນເປັນການເຮັດໜຶ່ງໃນບັນດາສິ່ງຕ່າງໆໃນລັກສະນະທີ່ເຮັດພຽງພໍ່ເປັນພິທີ ໂດຍບໍ່ມີຄວາມຈົງຮັກພັກດີຕໍ່ໜ້າທີ່ຂອງເຈົ້າ, ບໍ່ມີຄວາມຮູ້ສຶກຮັບຜິດຊອບ ແລະ ບໍ່ມີຄວາມຮູ້ສຶກກ່ຽວກັບພາລະກິດ. ທຸກຄັ້ງທີ່ເຈົ້າເຮັດໜ້າທີ່ຂອງເຈົ້າ, ເຈົ້າໃຊ້ກຳລັງຂອງເຈົ້າພຽງແຕ່ເຄິ່ງໜຶ່ງເທົ່ານັ້ນ; ເຈົ້າເຮັດມັນດ້ວຍຄວາມບໍ່ເຕັມໃຈ, ບໍ່ໃສ່ໃຈກັບມັນ ແລະ ພຽງແຕ່ພະຍາຍາມເຮັດໃຫ້ມັນແລ້ວໆໄປ ໂດຍບໍ່ມີຈິດສຳນຶກແມ່ນແຕ່ໜ້ອຍເລີຍ. ເຈົ້າເຮັດມັນໃນລັກສະນະຜ່ອນຄາຍ ຄືກັບວ່າເຈົ້າກໍາລັງຫຼິ້ນຢູ່. ສິ່ງນີ້ຈະບໍ່ນໍາໄປສູ່ບັນຫາບໍ? ໃນທີ່ສຸດ, ຜູ້ຄົນຈະເວົ້າວ່າ ເຈົ້າເປັນຄົນທີ່ເຮັດໜ້າທີ່ໄດ້ບໍ່ດີຫຼາຍ ແລະ ເຈົ້າພຽງແຕ່ເຮັດພໍ່ເປັນພິທີເທົ່ານັ້ນ. ແລ້ວພຣະເຈົ້າຈະວ່າແນວໃດກ່ຽວກັບເລື່ອງນີ້? ພຣະອົງຈະເວົ້າວ່າ ເຈົ້າບໍ່ໜ້າໄວ້ວາງໃຈ. ຖ້າເຈົ້າໄດ້ຮັບມອບໝາຍໜ້າວຽກໃດໜຶ່ງ, ບໍ່ວ່າຈະເປັນວຽກທີ່ມີຄວາມຮັບຜິດຊອບຫຼັກ ຫຼື ວຽກທີ່ມີຄວາມຮັບຜິດຊອບທຳມະດາກໍຕາມ, ຖ້າເຈົ້າບໍ່ໃສ່ໃຈໃນວຽກນັ້ນ ຫຼື ປະຕິບັດຕາມຄວາມຮັບຜິດຊອບຂອງເຈົ້າ ແລະ ຖ້າເຈົ້າບໍ່ເຫັນວ່າມັນເປັນພັນທະກິດທີ່ພຣະເຈົ້າໄດ້ມອບໃຫ້ເຈົ້າ ຫຼື ເລື່ອງໃດໜຶ່ງເຊິ່ງພຣະເຈົ້າໄດ້ມອບໝາຍໃຫ້ເຈົ້າ ຫຼື ພິຈາລະນາຢ່າງເຕັມທີ່ວ່າມັນເປັນໜ້າທີ່ ແລະ ເປັນພັນທະຂອງເຈົ້າເອງ, ສິ່ງນີ້ກໍຈະເປັນບັນຫາ. ‘ບໍ່ໜ້າໄວ້ວາງໃຈ’, ຄຳເວົ້າຫ້າຄຳນີ້ຈະກຳນົດວິທີການທີ່ເຈົ້າດຳເນີນການກ່ຽວກັບໜ້າທີ່ຂອງເຈົ້າ ແລະ ພຣະເຈົ້າຈະເວົ້າວ່າບຸກຄະລິກຂອງເຈົ້າບໍ່ມີມາດຕະຖານ. ຖ້າເລື່ອງໃດໜຶ່ງໄດ້ຖືກມອບໝາຍໃຫ້ເຈົ້າ, ແຕ່ນີ້ແມ່ນທັດສະນະຂອງເຈົ້າທີ່ມີຕໍ່ມັນ ແລະ ນີ້ແມ່ນວິທີທີ່ເຈົ້າຈັດການກັບມັນ, ແລ້ວເຈົ້າຈະຖືກມອບໝາຍໜ້າທີ່ໃດອີກໃນອະນາຄົດບໍ? ເຈົ້າສາມາດຖືກມອບໝາຍໃຫ້ເຮັດສິ່ງໃດໜຶ່ງທີ່ສຳຄັນໄດ້ບໍ? ບາງເທື່ອເຈົ້າຈະສາມາດເຮັດໄດ້, ແຕ່ມັນຈະຂຶ້ນຢູ່ກັບວ່າເຈົ້າສະແດງໃຫ້ເຫັນການກັບໃຈ ຫຼື ບໍ່. ເຖິງຢ່າງໃດກໍຕາມ, ເລິກລົງໄປແລ້ວ, ພຣະເຈົ້າຈະມີຄວາມບໍ່ໄວ້ວາງໃຈຕໍ່ເຈົ້າສະໝີ, ພ້ອມທັງຄວາມບໍ່ພໍໃຈບາງຢ່າງ. ນີ້ຈະເປັນບັນຫາ, ແມ່ນບໍ?” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໃນການອ່ານພຣະທຳຂອງພຣະເຈົ້າຢູ່ເລື້ອຍໆ ແລະ ການໄຕ່ຕອງຄວາມຈິງເທົ່ານັ້ນຈຶ່ງມີຫົນທາງທີ່ຢູ່ຂ້າງໜ້າ). ພຣະເຈົ້າສັງເກດເບິ່ງຫົວໃຈຂອງມະນຸດ. ພຣະທຳທຸກຂໍ້ຂອງພຣະອົງໂຈມຕີຂໍ້ຜິດພາດທີ່ຮ້າຍແຮງຂອງຂ້ານ້ອຍ. ຫຼັງຈາກນັ້ນ ຂ້ານ້ອຍກໍ່ຮູ້ວ່າການເຮັດສິ່ງຕ່າງໆທີ່ມັກງ່າຍໃນໜ້າທີ່ຂອງຂ້ານ້ອຍເປັນທ່າທີທີ່ເຮັດພໍເປັນພິທີ. ບໍ່ມີຄວາມເອົາໃຈໃສ່ໃນເລື່ອງນີ້; ມັນເປັນພຽງການທຳທ່າເຮັດ ແລະ ບໍ່ຮັບຜິດຊອບຫຍັງເລີຍ. ເມື່ອຫວນຄິດເຖິງປະສິດທິພາບຂອງຂ້ານ້ອຍ, ເມື່ອໃດກໍ່ຕາມທີ່ບາງສິ່ງຈຳເປັນຕ້ອງໃຊ້ເວລາ ແລະ ຄວາມພະຍາຍາມ, ຂ້ານ້ອຍຈະນໍາໃຊ້ວິທີການທີ່ໄວທີ່ສຸດ, ຮຽກຮ້ອງໜ້ອຍທີ່ສຸດ ແລະ ເປັນທາງລັດ ເພື່ອເຮັດໃຫ້ມັນສຳເລັດ. ຂ້ານ້ອຍຈະເຮັດແມ່ນຫຍັງກໍ່ຕາມທີ່ງ່າຍທີ່ສຸດ, ຊ່ວຍຂ້ານ້ອຍຈາກຄວາມຫຍຸ້ງຍາກທີ່ສຸດ ຫຼື ເປັນຕາເມື່ອຍໜ້ອຍທີ່ສຸດ. ເມື່ອມີຄໍາສັບໃໝ່ຫຼາຍໆ ຫຼື ປະເດັນຫຼັກໄວຍະກອນທີ່ຫຍຸ້ງຍາກ ຫຼື ໂຄງສ້າງປະໂຫຍກ, ຂ້ານ້ອຍຈະບໍ່ພະຍາຍາມຢ່າງຈິງຈັງເພື່ອຊອກຫາພວກມັນ. ຂ້ານ້ອຍໃຊ້ເສັ້ນທາງທີ່ງ່າຍດາຍໃນການໝາຍພວກມັນ ແລະ ຖາມຄົນອື່ນ. ເມື່ອຂ້ານ້ອຍໄດ້ເຫັນການບັນທຶກທີ່ຊັບຊ້ອນ ຫຼື ຈຳເປັນຕ້ອງກວດເຄື່ອງໝາຍວັກຢ່າງລະມັດລະວັງ, ຂ້ານ້ອຍກໍ່ພຽງແຕ່ເບິ່ງພວກມັນຢ່າງຮີບດ່ວນ ແລະ ຫຼັງຈາກນັ້ນກໍ່ເບິ່ງຂ້າມບັນຫາບາງຢ່າງ. ຂ້ານ້ອຍປະໝາດ ແລະ ລະເລີຍຄວາມຮັບຜິດຊອບຕໍ່ໜ້າທີ່ຂອງຕົນ ແລະ ການມອບໝາຍຂອງພຣະເຈົ້າ. ຂ້ານ້ອຍພຽງແຕ່ຄິດກ່ຽວກັບການຫຼົບຫຼີກຈາກການທົນທຸກທາງເນື້ອໜັງ. ໃນຫົວໃຈຂອງຂ້ານ້ອຍ, ບ່ອນໃດມີພື້ນທີ່ແມ່ນແຕ່ເລັກນ້ອຍສຳລັບພຣະເຈົ້າບໍ?

ຕໍ່ມາ, ຂ້ານ້ອຍໄດ້ອ່ານພຣະທຳຂອງພຣະເຈົ້າເພີ່ມ ເຊິ່ງເວົ້າວ່າ: “ສຳລັບຄົນທີ່ມີຄວາມເປັນມະນຸດ, ການປະຕິບັດໜ້າທີ່ຂອງພວກເຂົາ ລວມທັງໃນເວລາທີ່ບໍ່ມີໃຜເຝົ້າເບິ່ງຄວນຈະເປັນເລື່ອງງ່າຍ; ນີ້ຄວນຖືກລວມຢູ່ໃນຄວາມຮັບຜິດຊອບຮ່ວມກັນຂອງພວກເຂົາ. ສຳລັບບັນດາຜູ້ທີ່ບໍ່ມີຄວາມເປັນມະນຸດ ແລະ ຜູ້ທີ່ບໍ່ສາມາດໄວ້ໃຈໄດ້, ການເຮັດໜ້າທີ່ຂອງພວກເຂົາແມ່ນຂະບວນການທີ່ຕ້ອງການແຮງກາຍແຮງໃຈຫຼາຍ. ຄົນອື່ນຕ້ອງກັງວົນກ່ຽວກັບພວກເຂົາ, ຊີ້ນໍາພວກເຂົາ ແລະ ຖາມເຖິງຄວາມຄືບໜ້າຂອງພວກເຂົາ; ຖ້າບໍ່, ສິ່ງຕ່າງໆອາດຈະບິດບ້ຽວໄປໃນຂະນະທີ່ປະຕິບັດຫນ້າທີ່ຂອງພວກເຂົາ, ສິ່ງຕ່າງໆອາດຈະຜິດພາດໄດ້ໃນຂະນະທີ່ປະຕິບັດວຽກງານ, ເຊິ່ງມັນຈະມີບັນຫາຫຼາຍກ່ວາຄຸ້ມຄ່າ. ເວົ້າສັ້ນໆຄື ຜູ້ຄົນຕ້ອງທົບທວນຕົວເອງຢູ່ສະເໝີເມື່ອປະຕິບັດໜ້າທີ່ຂອງຕົນ: ‘ຂ້ອຍໄດ້ປະຕິບັດໜ້າທີ່ນີ້ຢ່າງພຽງພໍແລ້ວບໍ? ຂ້ອຍໄດ້ໃສ່ໃຈໃນໜ້າທີ່ນັ້ນບໍ? ຫຼື ຂ້ອຍພຽງແຕ່ເຮັດພໍແລ້ວມືແລ້ວຕີນ?’ ຖ້າສິ່ງໃດໜຶ່ງໃນສິ່ງເຫຼົ່ານັ້ນເກີດຂຶ້ນກັບເຈົ້າ, ຖ້າເປັນແບບນັ້ນ ມັນອັນຕະລາຍ. ໃນແງ່ທີ່ແຄບ, ມັນໝາຍຄວາມວ່າເຈົ້າບໍ່ມີຄວາມໜ້າເຊື່ອຖື ແລະ ຄົນບໍ່ສາມາດໄວ້ວາງໃຈເຈົ້າໄດ້. ໃນແງ່ທີ່ກວ້າງອອກໄປ, ຖ້າເຈົ້າພຽງແຕ່ເຮັດພໍເປັນພິທີເມື່ອເຮັດໜ້າທີ່ຂອງເຈົ້າ ແລະ ຖ້າເຈົ້າຫຼອກລວງພຣະເຈົ້າຢູ່ສະເໝີ, ເຈົ້າກໍຢູ່ໃນອັນຕະລາຍຢ່າງຍິ່ງ! ຜົນທີ່ຕາມມາຂອງການຫຼອກລວງໂດຍເຈດຕະນາມີຫຍັງແດ່? ສິ່ງທັງໝົດນີ້ຈະບົ່ງບອກວ່າເຈົ້າມີອຸປະນິໄສທີ່ເສື່ອມຊາມ, ເຈົ້າສາມາດເຮັດຜິດ, ເຈົ້າບໍ່ກັບໃຈ ແລະ ລະເລີຍການປະຕິບັດຄວາມຈິງເຊິ່ງໝາຍຄວາມວ່າເຈົ້າມີຄວາມເປັນມະນຸດທີ່ຕ່ຳ; ຖ້າຫາກວ່າສິ່ງນີ້ຖືກສະແດງໃຫ້ເຫັນໃນຕົວເຈົ້າຕະຫຼອດ, ຖ້າເຈົ້າຫຼີກເວັ້ນຄວາມຜິດພາດອັນໃຫຍ່ຫຼວງໃດໆ ແຕ່ເຮັດຜິດເລັກໆນ້ອຍໆຢ່າງບໍ່ຢຸດເຊົາ ແລະ ບໍ່ກັບໃຈແຕ່ຕົ້ນຈົນຈົບ, ເຈົ້າກໍ່ຂາດຄວາມເປັນມະນຸດ, ເຈົ້າເປັນໜຶ່ງໃນຄົນຊົ່ວ, ຜູ້ທີ່ບໍ່ເຊື່ອ ແລະ ຄວນຖືກຊຳລະລ້າງ. ຜົນສະທ້ອນດັ່ງກ່າວແມ່ນຮ້າຍແຮງ: ການເປີດເຜີຍ ແລະ ການກຳຈັດຜູ້ທີ່ບໍ່ເຊື່ອ ແລະ ຄົນຊົ່ວຢ່າງທີ່ສຸດ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ການເຂົ້າສູ່ຊີວິດເລີ່ມດ້ວຍການປະຕິບັດໜ້າທີ່). ການໄດ້ເຫັນການທີ່ພຣະເຈົ້າເປີດເຜີຍທຳມະຊາດ ແລະ ຜົນຕາມມາຂອງຄວາມປະໝາດຂອງຂ້ານ້ອຍຢູ່ຕໍ່ໜ້າຂ້ານ້ອຍ, ຂ້ານ້ອຍບໍ່ສາມາດເຮັດຫຍັງໄດ້ ນອກຈາກຮູ້ສຶກຢ້ານກົວ. ການທຳທ່າເຮັດໃນໜ້າທີ່ຂອງຂ້ານ້ອຍ ຄືການຫຼອກລວງທັງຄົນອື່ນ ແລະ ພຣະເຈົ້າ. ທ່າທີນີ້ຖືກປະນາມໂດຍພຣະເຈົ້າ. ຖ້າຂ້ານ້ອຍບໍ່ກັບໃຈ, ບໍ່ໄວກໍ່ຊ້າ ຂ້ານ້ອຍຈະເຮັດຜິດຢ່າງຮ້າຍແຮງ ແລະ ຖືກກຳຈັດໂດຍພຣະເຈົ້າ. ເມື່ອຄຣິດຕະຈັກຈັດແຈງສຳລັບໜ້າທີ່ຂອງຂ້ານ້ອຍ, ຂ້ານ້ອຍໄດ້ປະຕິຍານຢ່າງຈິງຈັງທີ່ຈະປະຕິບັດໜ້າທີ່ຂອງຂ້ານ້ອຍຢ່າງເໝາະສົມ, ແຕ່ເມື່ອມັນຮຽກຮ້ອງໃຫ້ຂ້ານ້ອຍພະຍາຍາມແທ້ໆ, ຂ້ານ້ອຍກໍ່ໃສ່ໃຈແຕ່ພຽງເນື້ອໜັງ, ຢ້ານບັນຫາ ແລະ ການທົນທຸກ. ຂ້ານ້ອຍຟ້າວເຮັດ ແລະ ປະໝາດ ເມື່ອຂ້ານ້ອຍກວດເອກະສານ, ສະນັ້ນ ຂ້ານ້ອຍຈຶ່ງພາດແມ່ນແຕ່ຂໍ້ຜິດພາດທີ່ຈະແຈ້ງທີ່ສຸດ. ນັ້ນບໍ່ແມ່ນການຫຼອກລວງບໍ? ຄວາມຄິດເຫຼົ່ານີ້ເຮັດໃຫ້ຂ້ານ້ອຍເຕັມໄປດ້ວຍຄວາມເສຍໃຈ ແລະ ການໂທດຕົນເອງ, ສະນັ້ນ ຂ້ານ້ອຍຈຶ່ງໄດ້ອະທິຖານຫາພຣະເຈົ້າວ່າ: “ພຣະເຈົ້າອົງຊົງລິດທານຸພາບສູງສຸດ! ຂ້ານ້ອຍບໍ່ໄດ້ມີຄວາມຮັບຜິດຊອບໃນໜ້າທີ່ຂອງຂ້ານ້ອຍ, ແຕ່ໄດ້ພະຍາຍາມຫຼອກລວງພຣະອົງ. ສິ່ງນີ້ເປັນຕາລັງກຽດສຳລັບພຣະອົງ. ຂ້ານ້ອຍຂາດຄວາມສຳນຶກຫຼາຍ. ພຣະເຈົ້າ, ຂ້ານ້ອຍຕ້ອງການກັບໃຈ. ໄດ້ໂປດຊີ້ນຳຂ້ານ້ອຍ, ມອບຄວາມປະສົງທີ່ຈະອົດກັ້ນຕໍ່ຄວາມທຸກຍາກໃຫ້ແກ່ຂ້ານ້ອຍ ແລະ ຄວາມສາມາດທີ່ຈະປະຖິ້ມເນື້ອໜັງ ແລະ ປະຕິບັດໜ້າທີ່ຂອງຂ້ານ້ອຍ”.

ໃນເອກະສານທຸກສະບັບຫຼັງຈາກນັ້ນ, ຂ້ານ້ອຍຈະກວດທຸກຄຳທີ່ຂ້ານ້ອຍເຫັນເຊິ່ງຂ້ອນຂ້າງບໍ່ເໝາະສົມໃນວັດຈະນານຸກົມຫຼາຍສະບັບ. ຂ້ານ້ອຍຈະຖາມອ້າຍເອື້ອຍນ້ອງ ຫຼື ນັກແປພາສາມືອາຊີບ ເມື່ອຂ້ານ້ອຍບໍ່ສາມາດແນ່ໃຈ ຈົນກວ່າຂ້ານ້ອຍຈະເຂົ້າໃຈຢ່າງຊັດເຈນສົມບູນ. ສຳລັບເອກະສານທີ່ຍາກ ແລະ ຍາວ, ຂ້ານ້ອຍຈະບໍ່ກ້າພຽງແຕ່ທຳທ່າເຮັດ ແລະ ເຮັດພວກມັນພໍແລ້ວມືແລ້ວຕີນ, ແຕ່ຂ້ານ້ອຍຈະພິຈາລະນາແຕ່ລະປະໂຫຍກຢ່າງລະອຽດຊໍ້າແລ້ວຊໍ້າອີກ ແລະ ໃນລາຍລະອຽດ, ພະຍາຍາມສຸດຄວາມສາມາດຂອງຂ້ານ້ອຍເພື່ອເພີ່ມຄວາມຖືກຕ້ອງຂອງການແປພາສາ. ເມື່ອກຳລັງເຮັດໃຫ້ເອກະສານສົມບູນ, ຂ້ານ້ອຍຈະລະບຸລາຍລະອຽດທັງໝົດທີ່ຂ້ານ້ອຍຕ້ອງການກວດ ແລະ ເຕືອນຕົນເອງຢູ່ສະເໝີວ່າທຸກຂັ້ນຕອນຕ້ອງໄດ້ພິຈາລະນາຢ່າງຖີ່ຖ້ວນ. ຂ້ານ້ອຍຈະກວດເບິ່ງລາຍລະອຽດ ເມື່ອກຳລັງເຮັດໃຫ້ເອກະສານສົມບູນ ແລະ ພະຍາຍາມສຸດຄວາມສາມາດຂອງຂ້ານ້ອຍເພື່ອຫຼຸດຈໍານວນຂໍ້ຜິດພາດຢູ່ໃນຂັ້ນຕອນສຸດທ້າຍ. ຫຼັງຈາກຊ່ວງເວລາໜຶ່ງ, ຂ້ານ້ອຍກໍ່ໄດ້ຮັບຜົນທີ່ດີຂຶ້ນໃນໜ້າທີ່ຂອງຂ້ານ້ອຍ ແລະ ອັດຕາຄວາມຜິດພາດຂອງຂ້ານ້ອຍກໍ່ຫຼຸດລົງເຊັ່ນກັນ.

ເອື້ອຍອີກຄົນໜຶ່ງໄດ້ເຂົ້າຮ່ວມກັບທີມງານໃນເວລາຕໍ່ມາ ເຊິ່ງຊ່ວຍສ້າງມາດຕະຖານສຳລັບການຈັດຮູບແບບຂອງການແປພາສາທີ່ສຳເລັດແລ້ວ. ລາວຖາມຂ້ານ້ອຍຄັ້ງແລ້ວຄັ້ງເລົ່າວ່າ, “ເຄື່ອງໝາຍວັກນີ້ຖືກຕ້ອງບໍ? ມີບັນຫາຫຍັງກັບເຄື່ອງໝາຍວັກນັ້ນ?” ເມື່ອລາວຖາມຄຳຖາມຢ່າງຫຼວງຫຼາຍ, ຂ້ານ້ອຍກໍ່ຂ້ອນຂ້າງລຳຄານ ແລະ ຄິດວ່າ, “ມັນເປັນບັນຫາຫຼາຍເກີນໄປທີ່ຈະອະທິບາຍທຸກຢ່າງ. ພຽງແຕ່ເຮັດຕາມເອະສານທີ່ສຳເລັດແລ້ວ”. ສະນັ້ນ ຂ້ານ້ອຍຈຶ່ງພຽງແຕ່ບໍ່ສົນໃຈລາວ ແລະ ເວົ້າວ່າ: “ນີ້ແມ່ນເອກະສານທີ່ສຳເລັດແລ້ວ. ບໍ່ມີບັນຫາຫຍັງກັບເຄື່ອງໝາຍວັກ. ເຄື່ອງໝາຍວັກໃນພາສາອິຕາລີ ແລະ ພາສາອັງກິດເປັນສິ່ງດຽວກັນໂດຍພື້ນຖານ. ເຄື່ອງໝາຍວັກສ່ວນໃຫຍ່ສາມາດຖືກຮັບມືຄ້າຍຄືກັບພາສາອັງກິດ, ແຕ່ມີຂໍ້ຍົກເວັ້ນ. ເຈົ້າຕ້ອງພິຈາລະນາຄວາມໝາຍ”. ຫຼັງຈາກນັ້ນ ລາວກໍ່ຖາມຂ້ານ້ອຍວ່າ, “ໜັງສືອ້າງອີງສະບັບຫຼ້າສຸດຂອງພວກເຮົາເປັນໜັງສືທີ່ຜູ້ຊ່ຽວຊານນໍາໃຊ້. ຂ້ານ້ອຍບໍ່ເຂົ້າໃຈບາງສ່ວນ. ພວກເຮົາມີເອກະສານຫຍັງທີ່ໃຫ້ຄູ່ມືທົ່ວໄປກ່ຽວກັບເຄື່ອງໝາຍວັກໃນພາສາອິຕາລີບໍ?” ຂ້ານ້ອຍເວົ້າວ່າພວກເຮົາຍັງບໍ່ທັນມີເທື່ອ. ຫຼັງຈາກນັ້ນ, ຂ້ານ້ອຍກໍ່ຄິດວ່າຂ້ານ້ອຍຄວນສ້າງເອກະສານທີ່ສະມາຊິກໃໝ່ສາມາດໃຊ້ອ້າງອີງ, ແຕ່ມີເຄື່ອງໝາຍວັກຫຼາຍ. ນັ້ນຈະໝາຍຄວາມເຖິງການກວດໜັງສືອ້າງອີງ ແລະ ຈະເປັນຄວາມຫຍຸ້ງຍາກທີ່ຫຼາຍເກີນໄປ. ຂ້ານ້ອຍເລື່ອນມັນອອກສຳລັບເວລານີ້. ຂ້ານ້ອຍຄິດວ່ານັ້ນຈະເປັນບັນຫາສຸດທ້າຍ, ແຕ່ເມື່ອລາວຈັດການກັບເຄື່ອງໝາຍວັກໃນພາສາອິຕາລີທີ່ຄືກັບພາສາອັງກິດ ດັ່ງທີ່ຂ້ານ້ອຍບອກລາວໃນການຈັດຮູບແບບ, ລາວກໍ່ເລີ່ມຕົ້ນ ແລະ ລຶບຍະຫວ່າງທັງໝົດທີ່ຢູ່ກ່ອນໜ້າ ແລະ ຫຼັງຈາກເຄື່ອງໝາຍຂີດໃນເອກະສານທີ່ມີຄວາມຍາວຫຼາຍກວ່າ 150.000 ຄໍາ. ຂ້ານ້ອຍພຽງແຕ່ຕົກຕະລຶງເມື່ອຂ້ານ້ອຍຄົ້ນພົບ. ໃນພາສາອິຕາລີ, ຕ້ອງມີຍະຫວ່າງກ່ອນໜ້າ ແລະ ຫຼັງຈາກເຄື່ອງໝາຍຂີດ ເພື່ອຫຼີກເວັ້ນການປະສົມເຄື່ອງໝາຍຂີດກັບເຄື່ອງໝາຍຕໍ່, ເຊິ່ງແຕກຕ່າງຈາກພາສາອັງກິດ. ແຕ່ຂ້ານ້ອຍບໍ່ໄດ້ບອກລາວກ່ຽວກັບສິ່ງນັ້ນ. ບໍ່ມີຫຍັງທີ່ສາມາດເຮັດໄດ້ເພື່ອແກ້ໄຂ. ລາວຕ້ອງກັບຄືນໄປ ແລະ ແກ້ໄຂແຕ່ລະຢ່າງ. ຂ້ານ້ອຍຮູ້ສຶກບໍ່ດີ ແລະ ເສຍໃຈຫຼາຍ. ຂ້ານ້ອຍກຽດຊັງຕົນເອງ ແລະ ຄິດວ່າ, “ເປັນຫຍັງຂ້ານ້ອຍຈຶ່ງບໍ່ພະຍາຍາມໜ້ອຍດຽວຕັ້ງແຕ່ຕອນທໍາອິດ ເພື່ອສ້າງເອກະສານອ້າງອີງ? ເປັນຫຍັງຂ້ານ້ອຍຈຶ່ງຄິດຫາເນື້ອໜັງຢູ່ສະເໝີ ແລະ ຢ້ານຄວາມຫຍຸ້ງຍາກຫຼາຍ? ລາວຕ້ອງເຮັດມັນຄືນໃໝ່ທັງໝົດ ຍ້ອນຄວາມປະໝາດຂອງຂ້ານ້ອຍ. ມັນຕ້ອງຖືກກວດສອບອີກຄັ້ງເຊັ່ນກັນ. ສິ່ງນັ້ນໃຊ້ຄວາມພະຍາຍາມ ແລະ ສິ່ງທີ່ສຳຄັນແມ່ນມັນເຮັດໃຫ້ຄວາມຄືບໜ້າໃນວຽກງານຂອງພວກເຮົາຊັກຊ້າ. ສິ່ງນັ້ນບໍ່ໄດ້ຂັດຂວາງພາລະກິດໃນເຮືອນຂອງພຣະເຈົ້າບໍ?” ຄວາມຮູ້ສຶກເປັນໜີ້ບຸນຄຸນ, ການໂທດຕົນເອງ ແລະ ຄວາມເສຍໃຈເຫຼົ່ານັ້ນໄດ້ໄຫຼລົ້ນອີກຄັ້ງ. ຂ້ານ້ອຍຢາກຕົບໜ້າຕົນເອງ. ຂ້ານ້ອຍຄິດວ່າ, “ເປັນຫຍັງຂ້ານ້ອຍຈຶ່ງເຮັດໃຫ້ມັນຕ້ອງເຮັດຄືນໃໝ່? ເກີດຫຍັງຜິດປົກກະຕິກັບຂ້ານ້ອຍ?”

ຄັ້ງໜຶ່ງ ໃນການເຝົ້າດ່ຽວຂອງຂ້ານ້ອຍ, ຂ້ານ້ອຍໄດ້ພົບກັບຂໍ້ຄວາມໜຶ່ງໃນພຣະທຳຂອງພຣະເຈົ້າ: “ມັນບໍ່ແມ່ນສິ່ງທີ່ຢູ່ພາຍໃນອຸປະນິໄສທີ່ເສື່ອມຊາມບໍທີ່ຈັດການກັບສິ່ງຕ່າງໆຢ່າງເສີຍຊາ ແລະ ບໍ່ມີຄວາມຮັບຜິດຊອບ? ແມ່ນຫຍັງ? ນັ້ນແມ່ນຄວາມສົກກະປົກ; ໃນທຸກເລື່ອງ ພວກເຂົາເວົ້າວ່າ ‘ນັ້ນເປັນສິ່ງທີ່ເກືອບຖືກຕ້ອງ’ ແລະ ‘ໃກ້ພຽງພໍແລ້ວ’; ມັນແມ່ນທັດສະນະທີ່ວ່າ ‘ບາງທີ’, ‘ເປັນໄປໄດ້’ ແລະ ‘ສີ່ໃນຫ້າ’; ພວກເຂົາເຮັດສິ່ງຕ່າງໆພໍເປັນພິທີ, ພໍໃຈທີ່ຈະເຮັດໃຫ້ໜ້ອຍທີ່ສຸດ ແລະ ພໍໃຈທີ່ຈະຫຍຸ້ງຢູ່ກັບສິ່ງທີ່ພວກເຂົາສາມາດເຮັດໄດ້; ພວກເຂົາບໍ່ເຫັນປະເດັນທີ່ຈະຈິງຈັງກັບເລື່ອງຕ່າງໆ ຫຼື ພະຍາຍາມໃຫ້ມີຄວາມຊັດເຈນ ແລະ ພວກເຂົາເຫັນຈຸດໜ້ອຍລົງໃນການສະແຫວງຫາຫຼັກການຕ່າງໆ. ນີ້ບໍ່ແມ່ນສິ່ງທີ່ຢູ່ພາຍໃນອຸປະນິໄສທີ່ເສື່ອມຊາມບໍ? ມັນແມ່ນການສະແດງອອກຂອງຄວາມເປັນມະນຸດປົກກະຕິບໍ? ການເອີ້ນມັນວ່າຄວາມຈອງຫອງນັ້ນຖືກຕ້ອງ ແລະ ການເອີ້ນມັນວ່າຄວາມຍິ່ງຍະໂສກໍ່ເໝາະສົມເຊັ່ນກັນ, ແຕ່ເພື່ອໃຫ້ຈັບໃຈຄວາມໄດ້ຢ່າງສົມບູນ, ຄຳດຽວທີ່ຈະໄດ້ຜົນແມ່ນ ‘ສົກກະປົກ’. ຄວາມສົກກະປົກດັ່ງກ່າວມີຢູ່ໃນຄວາມເປັນມະນຸດຂອງຄົນສ່ວນໃຫຍ່; ໃນທຸກເລື່ອງ, ພວກເຂົາປາຖະໜາທີ່ຈະເຮັດໃຫ້ໜ້ອຍທີ່ສຸດທີ່ເປັນໄປໄດ້, ເພື່ອເບິ່ງວ່າພວກເຂົາສາມາດເຮັດຫຍັງໂດຍບໍ່ຖືກຈັບໄດ້ ແລະ ມີການຫຼອກລວງໃນທຸກສິ່ງທີ່ພວກເຂົາເຮັດ. ພວກເຂົາໂກງຄົນອື່ນເມື່ອພວກເຂົາສາມາດເຮັດໄດ້, ເຮັດພໍເປັນພິທີເມື່ອພວກເຂົາສາມາດຕັດໄດ້ ແລະ ກຽດຊັງທີ່ຈະໃຊ້ເວລາຫຼາຍ ຫຼື ຄິດພິຈາລະນາເລື່ອງໃດໜຶ່ງ. ພວກເຂົາຄິດກັບຕົວເອງວ່າ ‘ຕາບໃດທີ່ຂ້ານ້ອຍສາມາດຫຼົບຫຼີກຈາກການຖືກເປີດເຜີຍ ແລະ ບໍ່ໄດ້ກໍ່ໃຫ້ເກີດບັນຫາ ແລະ ຂ້ານ້ອຍບໍ່ໄດ້ຖືກຕຳນິ, ຂ້ານ້ອຍກໍ່ສາມາດຜ່ານພົ້ນສິ່ງນີ້ໄປໄດ້. ການເຮັດວຽກໃຫ້ດີມີບັນຫາຫຼາຍກວ່າຄຸ້ມ’. ຄົນດັ່ງກ່າວບໍ່ໄດ້ຮຽນຮູ້ທີ່ຈະຊຳນານຫຍັງ ແລະ ພວກເຂົາບໍ່ໄດ້ທຸ້ມເທໃນການຮຽນຂອງພວກເຂົາ. ພວກເຂົາພຽງຕ້ອງການໂຄງຮ່າງກວ້າງໆຂອງເລື່ອງ ແລະ ແລ້ວກໍ່ເອີ້ນຕົວເອງວ່າເປັນຜູ້ຊ່ຽວຊານໃນເລື່ອງນັ້ນ ແລະ ຫຼັງຈາກນັ້ນ ກໍ່ເພິ່ງພາສິ່ງນີ້ເພື່ອເຮັດໃຫ້ເສັ້ນທາງຂອງພວກເຂົາຜ່ານໄປ. ນີ້ບໍ່ແມ່ນທັດສະນະທີ່ຜູ້ຄົນມີຕໍ່ສິ່ງຕ່າງໆບໍ? ມັນເປັນທັດສະນະທີ່ດີບໍ? ທັດສະນະແບບນີ້ທີ່ຄົນແບບນີ້ນໍາໃຊ້ຕໍ່ກັບຜູ້ຄົນ, ເຫດການ ແລະ ສິ່ງຕ່າງໆ, ເວົ້າໄດ້ສັ້ນໆວ່າ ‘ສ້າງຄວາມຫຍຸ້ງຍາກ’ ແລະ ຄວາມສົກກະປົກດັ່ງກ່າວມີຢູ່ໃນມະນຸດຊາດທີ່ເສື່ອມຊາມທັງໝົດ” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີແປດ: ພວກເຂົາພຽງແຕ່ຈະເຮັດໃຫ້ຄົນອື່ນເຊື່ອຟັງພວກເຂົາ, ບໍ່ແມ່ນຄວາມຈິງ ຫຼື ພຣະເຈົ້າ (ພາກທີສອງ)). ພຣະທຳຂອງພຣະເຈົ້າບົ່ງຊີ້ເຖິງສາຍເຫດຂອງການທີ່ຂ້ານ້ອຍຂາດຄວາມພະຍາຍາມໃນໜ້າທີ່ຂອງຂ້ານ້ອຍຢ່າງແຫຼມຄົມ: ຄວາມເປັນຕາລັງກຽດຂອງຂ້ານ້ອຍຮ້າຍແຮງເກີນໄປ ແລະ ຂ້ານ້ອຍໄດ້ເຮັດທຸກສິ່ງໂດຍມີທ່າທີທີ່ເຮັດພໍເປັນພິທີ ແລະ ຫຼອກລວງ. ເມື່ອເອື້ອຍຄົນນັ້ນຖາມຂ້ານ້ອຍກ່ຽວກັບການໃຊ້ເຄື່ອງໝາຍວັກຢ່າງຖືກຕ້ອງ, ຂ້ານ້ອຍບໍ່ຕ້ອງການຄວາມຫຍຸ້ງຍາກ. ຂ້ານ້ອຍບໍ່ໄດ້ຈິງຈັງ ແລະ ບໍ່ຕ້ອງການໃຫ້ມີຄຳຖາມຫຼາຍເກີນໄປ, ສະນັ້ນ ຂ້ານ້ອຍຈຶ່ງພຽງແຕ່ປະຕິເສດລາວໂດຍບອກໃຫ້ລາວປະຕິບັດຕາມກົດລະບຽບທີ່ທຳມະດາ. ແລ້ວເມື່ອລາວຖາມຂ້ານ້ອຍກ່ຽວກັບເອກະສານອ້າງອີງ, ຂ້ານ້ອຍຄວນໄດ້ສ້າງໜຶ່ງສະບັບສຳລັບລາວ, ແຕ່ເມື່ອຂ້ານ້ອຍຄິດກ່ຽວກັບຕົ້ນທຶນໃນເລື່ອງການທົນທຸກຂອງຂ້ານ້ອຍເອງ, ຂ້ານ້ອຍກໍ່ຕັດສິນໃຈທີ່ຈະບໍ່ເຮັດ. ຂ້ານ້ອຍກັງວົນກ່ຽວກັບຂໍ້ຜິດພາດທີ່ຈະເກີດຂຶ້ນ, ແຕ່ຂ້ານ້ອຍຍັງຕັດສິນໃຈທີ່ຈະຫຼອກລວງດ້ວຍວິທີຂອງຂ້ານ້ອຍ. ມັນຈະເປັນການດີຫຼາຍ ຖ້າຂ້ານ້ອຍໄດ້ຮັກສາຄວາມພະຍາຍາມ ແລະ ສິ່ງຕ່າງໆຕໍ່ໄປໄດ້ດີ. ທຸກຄັ້ງທີ່ຂ້ານ້ອຍເຮັດສິ່ງຕ່າງໂດຍບໍ່ພະຍາຍາມ, ຂ້ານ້ອຍເພິ່ງພາຄວາມໂຊກດີເພື່ອເຮັດພໍແລ້ວມືແລ້ວຕີນ. ຂ້ານ້ອຍຊອກຫາເພື່ອໃຊ້ຄວາມພະຍາຍາມໃນປະລິມານໜ້ອຍທີ່ສຸດເພື່ອເອົາຕົວລອດ. ຂ້ານ້ອຍບໍ່ໄດ້ພະຍາຍາມຢ່າງແທ້ຈິງ ແລະ ຢ່າງຊື່ສັດ ເພື່ອປະຕິບັດໜ້າທີ່ຂອງຂ້ານ້ອຍໂດຍການພິຈາລະນາທຸກລາຍລະອຽດ ແລະ ເຮັດສຸດຄວາມສາມາດຂອງຂ້ານ້ອຍເພື່ອຮັບປະກັນວ່າບໍ່ມີຂໍ້ຜິດພາດ. ມັນເບິ່ງຄືກັບວ່າຂ້ານ້ອຍກໍາລັງເຮັດວຽກຢູ່ ແລະ ຂ້ານ້ອຍກໍາລັງຕອບຄໍາຖາມ, ແຕ່ໃນຄວາມເປັນຈິງແລ້ວ, ຂ້ານ້ອຍພຽງແຕ່ຕົວະເອື້ອຍຄົນນັ້ນ ແລະ ເປັນຄົນມີເລ່ຫຼ່ຽມ. ຜົນຕາມມາກໍ່ຄື ລາວໄວ້ໃຈຄຳຕອບຂອງຂ້ານ້ອຍ ແລະ ສ້າງຂໍ້ຜິດພາດບາງຢ່າງທີ່ຮ້າຍແຮງ ແລະ ເຮັດໃຫ້ຕົນເອງອິດເມື່ອຍກັບວຽກງານທີ່ບໍ່ເກີດຜົນຫຍັງເລີຍ. ລາວເຖິງກັບຕ້ອງໄດ້ເຮັດວຽກປະລິມານຫຼວງຫຼາຍຄືນໃໝ່, ເຊິ່ງເຮັດໃຫ້ຄວາມຄືບໜ້າໂດຍລວມຂອງວຽກງານຊັກຊ້າ ແລະ ນໍາຄວາມເສຍຫາຍມາສູ່ວຽກງານຂອງຄຣິດຕະຈັກ. ຫຼັກການທີ່ຢູ່ເບື້ອງຫຼັງການກະທຳຂອງຂ້ານ້ອຍ, ການເຮັດສິ່ງທີ່ງ່າຍທີ່ສຸດ, ສິ່ງທີ່ບໍ່ມີຄວາມຫຍຸ້ງຍາກທີ່ສຸດ, ແມ່ນຫຼັກການທີ່ທຳຮ້າຍຜູ້ຄົນ. ຂ້ານ້ອຍ ກຳລັງນໍາໃຊ້ກົນອຸບາຍເລັກນ້ອຍເພື່ອຊ່ວຍປະຢັດຄວາມພະຍາຍາມໃນໄລຍະສັ້ນ. ຂ້ານ້ອຍບໍ່ໄດ້ທົນທຸກທາງຮ່າງກາຍ, ແຕ່ຄວາມຜິດຂອງຂ້ານ້ອຍໃນໜ້າທີ່ຂອງຂ້ານ້ອຍບໍ່ສິ້ນສຸດ ແລະ ຂັດຂວາງວຽກງານໃນເຮືອນຂອງພຣະເຈົ້າ. ຂ້ານ້ອຍກຳລັງທຳຮ້າຍຄົນອື່ນ ແລະ ຕົວຂ້ານ້ອຍເອງ! ຂ້ານ້ອຍຖືກມອບໝາຍດ້ວຍໜ້າທີ່ໆສຳຄັນເຊັ່ນນັ້ນ, ແຕ່ຂ້ານ້ອຍຖືເບົາ ແລະ ເຮັດພໍເປັນພິທີ, ບໍ່ມີຄວາມຮັບຜິດຊອບ, ຫຼອກລວງ ແລະ ປະໝາດ ແລະ ບໍ່ສົນໃຈກັບຜົນຕາມມາ. ຂ້ານ້ອຍບໍ່ມີຄວາມສຳນຶກແມ່ນແຕ່ໜ້ອຍດຽວ. ມີແຕ່ເມື່ອນັ້ນ ຂ້ານ້ອຍຈຶ່ງໄດ້ເຫັນວ່າຄວາມເປັນຕາລັງກຽດຂອງຂ້ານ້ອຍຮ້າຍແຮງສໍ່າໃດ, ຄວາມຊື່ສັດຂອງຂ້ານ້ອຍຕໍ່າຕ້ອຍສໍ່າໃດ ແລະ ຂ້ານ້ອຍໄຮ້ຄ່າສໍ່າໃດ.

ຕໍ່ມາ ຂ້ານ້ອຍໄດ້ເບິ່ງວິດີໂອກ່ຽວກັບການອ່ານພຣະທຳຂອງພຣະເຈົ້າ. ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ຖ້າມະນຸດບໍ່ສາມາດສະແດງອອກສິ່ງທີ່ພວກເຂົາຄວນສະແດງອອກໃນຊ່ວງການຮັບໃຊ້ ຫຼື ບັນລຸຜົນສໍາເລັດໃນສິ່ງທີ່ເປັນໄປໄດ້ໃນຕົວສໍາລັບພວກເຂົາ ແຕ່ກົງກັນຂ້າມພັດພາກັນເຮັດຫຼິ້ນ ແລະ ເຮັດຢ່າງບໍ່ຕັ້ງໃຈ, ພວກເຂົາໄດ້ເສຍໜ້າທີ່ ທີ່ສິ່ງມີຊີວິດທີ່ຖືກສ້າງຂຶ້ນຄວນມີ. ຜູ້ຄົນດັ່ງກ່າວແມ່ນຜູ້ທີ່ເອີ້ນວ່າ ‘ຄົນທໍາມດາ’; ພວກເຂົາແມ່ນຂີ້ເຫຍື່ອທີ່ບໍ່ມີປະໂຫຍດ. ຜູ້ຄົນດັ່ງກ່າວນີ້ຈະຖືກເອີ້ນຢ່າງຖືກຕ້ອງວ່າ ສິ່ງມີຊີວິດທີ່ຖືກສ້າງຂຶ້ນໄດ້ແນວໃດ? ພວກເຂົາບໍ່ແມ່ນສິ່ງມີຊີວິດທີ່ເສື່ອມຊາມທີ່ເປັ່ງແສງທາງພາຍນອກ ແຕ່ທາງໃນເນົ່າເໝັນບໍ? ... ຄໍາເວົ້າ ແລະ ການກະທໍາຂອງພວກເຈົ້າຈະມີຄ່າກັບໃຜ? ເປັນໄປໄດ້ບໍວ່າ ການເສຍສະຫຼະອັນເລັກນ້ອຍຂອງພວກເຈົ້ານັ້ນຈະມີຄ່າພໍກັບທຸກສິ່ງທີ່ເຮົາໄດ້ປະທານໃຫ້ພວກເຈົ້າ? ເຮົາບໍ່ມີທາງເລືອກອື່ນ ແລະ ເຮົາໄດ້ອຸທິດຢ່າງເຕັມທີ່ເພື່ອພວກເຈົ້າ, ແຕ່ເຖິງຢ່າງນັ້ນກໍຕາມ ພວກເຈົ້າກໍຍັງເຊື່ອງຊ້ອນເຈດຕະນາທີ່ຊົ່ວຮ້າຍ ແລະ ໄດ້ອຸທິດຕົນຕໍ່ເຮົາແບບບໍ່ເຕັມໃຈ. ນີ້ຄືຂອບເຂດໜ້າທີ່ ແລະ ວຽກງານດຽວຂອງພວກເຈົ້າ. ບໍ່ແມ່ນບໍ? ພວກເຈົ້າບໍ່ຮູ້ບໍວ່າ ພວກເຈົ້າບໍ່ສາມາດປະຕິບັດໜ້າທີ່ຂອງສິ່ງມີຊີວິດທີ່ຖືກສ້າງຂຶ້ນ? ຈະສາມາດຖືວ່າ ພວກເຈົ້າແມ່ນສິ່ງມີຊີວິດທີ່ຖືກສ້າງຂຶ້ນໄດ້ແນວໃດ? ສິ່ງທີ່ພວກເຈົ້າສະແດງອອກ ແລະ ດໍາລົງຢູ່ນັ້ນບໍ່ຊັດເຈນສໍາລັບພວກເຈົ້າບໍ? ພວກເຈົ້າລົ້ມເຫຼວໃນການປະຕິບັດຕໍ່ໜ້າທີ່ຂອງຕົນ, ແຕ່ພວກເຈົ້າສະແຫວງຫາທີ່ຈະໄດ້ຮັບຄວາມອົດທົນ ແລະ ຄວາມກະລຸນາຈາກພຣະເຈົ້າ. ບໍ່ໄດ້ມີການກຽມຄວາມກະລຸນາດັ່ງກ່າວໄວ້ສໍາລັບຄົນທີ່ບໍ່ມີຄຸນຄ່າ ແລະ ຄົນຕໍ່າຊາມຄືພວກເຈົ້າ, ແຕ່ກຽມໄວ້ສໍາລັບຄົນທີ່ບໍ່ຂໍຫຍັງ ແລະ ເຕັມໃຈຍອມເສຍສະຫລະ. ຄົນຄືພວກເຈົ້າ ທີ່ທໍາມະດາ ແມ່ນບໍ່ສົມຄວນໄດ້ຮັບຄວາມກະລຸນາຈາກສະຫວັນແມ່ນແຕ່ໜ້ອຍດຽວ. ມີແຕ່ຄວາມຍາກລໍາບາກ ແລະ ການລົງໂທດທີ່ບໍ່ມີວັນສິ້ນສຸດຈະຕາມພວກເຈົ້າໄປທຸກມື້! ຖ້າພວກເຈົ້າບໍ່ສາມາດຊື່ສັດຕໍ່ເຮົາ, ຊະຕາກໍາຂອງພວກເຈົ້າເອງຈະພົບແຕ່ຄວາມທຸກທໍລະມານ. ຖ້າພວກເຈົ້າບໍ່ສາມາດຮັບເອົາພຣະທໍາ ແລະ ພາລະກິດຂອງເຮົາ, ຊີວິດພວກເຈົ້າເອງຈະຖືກລົງໂທດ. ຄວາມກະລຸນາ, ພອນ ແລະ ຊີວິດທີ່ວິເສດຂອງອານາຈັກຈະບໍ່ກ່ຽວຂ້ອງຫຍັງກັບພວກເຈົ້າ. ນີ້ຄືຈຸດຈົບທີ່ພວກເຈົ້າສົມຄວນຈະໄດ້ຮັບ ແລະ ເປັນຜົນກໍາຂອງການກະທໍາຂອງພວກເຈົ້າເອງ!” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມແຕກຕ່າງລະຫວ່າງພັນທະກິດຂອງພຣະເຈົ້າຜູ້ບັງເກີດເປັນມະນຸດ ແລະ ໜ້າທີ່ຂອງມະນຸດ). ພຣະທຳຂອງພຣະເຈົ້າເວົ້າວ່າ “ເຮົາບໍ່ມີທາງເລືອກອື່ນ ແລະ ເຮົາໄດ້ອຸທິດຢ່າງເຕັມທີ່ເພື່ອພວກເຈົ້າ, ແຕ່ເຖິງຢ່າງນັ້ນກໍຕາມ ພວກເຈົ້າກໍຍັງເຊື່ອງຊ້ອນເຈດຕະນາທີ່ຊົ່ວຮ້າຍ ແລະ ໄດ້ອຸທິດຕົນຕໍ່ເຮົາແບບບໍ່ເຕັມໃຈ, ນີ້ຄືຂອບເຂດໜ້າທີ່”. ພຣະທຳເຫຼົ່ານີ້ໄດ້ແທງທະລຸຫົວໃຈຂອງຂ້ານ້ອຍ. ພຣະເຈົ້າໃຫ້ໂອກາດຂ້ານ້ອຍເພື່ອປະຕິບັດໜ້າທີ່ຂອງຂ້ານ້ອຍ, ເພື່ອວ່າຂ້ານ້ອຍຈະສາມາດສະແຫວງຫາ ແລະ ຮັບເອົາຄວາມຈິງຜ່ານໜ້າທີ່ຂອງຂ້ານ້ອຍ, ປະຖິ້ມອຸປະນິໄສທີ່ເສື່ອມຊາມຂອງຂ້ານ້ອຍ ແລະ ໄດ້ຮັບຄວາມລອດພົ້ນຈາກພຣະເຈົ້າ. ແຕ່ແທນທີ່ຈະສະແຫວງຫາຄວາມຈິງ, ຂ້ານ້ອຍພຽງແຕ່ສົນໃຈກ່ຽວກັບເນື້ອໜັງ, ຫຼອກລໍ້ ແລະ ຫຼອກລວງພຣະເຈົ້າ. ຂ້ານ້ອຍຄິດເຖິງວ່າພຣະເຈົ້າກາຍມາເປັນເນື້ອໜັງແນວໃດເພື່ອຊ່ວຍມະນຸດຊາດໃຫ້ລອດພົ້ນ, ໂດຍອົດທົນກັບຄວາມອັບອາຍ ແລະ ຄວາມເຈັບປວດທີ່ໃຫຍ່ຫຼວງ, ຖືກຕາມລ່າ ແລະ ຂົ່ມເຫັງໂດຍລັດຖະບານ, ຖືກປະນາມ ແລະ ປະຕິເສດໂດຍຜູ້ຄົນ, ແຕ່ພຣະອົງສະແດງຄວາມຈິງຢູ່ສະເໝີ ແລະ ເຮັດວຽກເພື່ອຊ່ວຍຜູ້ຄົນໃຫ້ລອດພົ້ນ. ຄວາມສາມາດຂອງພວກເຮົາກຳລັງຂາດເຂີນ, ເພື່ອວ່າພວກເຮົາຈະເຂົ້າໃຈຄວາມຈິງຢ່າງຊ້າໆ. ບໍ່ພຽງແຕ່ວ່າພຣະເຈົ້າບໍ່ໄດ້ປະຖິ້ມພວກເຮົາ, ແຕ່ພຣະອົງໄດ້ໂອ້ລົມກັບພວກເຮົາຢ່າງຈິງຈັງຈາກທຸກມຸມ. ພຣະອົງອະທິບາຍຄວາມຈິງທັງໝົດຢ່າງລະອຽດຫຼາຍ. ພຣະອົງເລົ່າເລື່ອງ, ໃຫ້ຕົວຢ່າງ ແລະ ໃຊ້ການປຽບທຽບເພື່ອຊ່ວຍໃຫ້ພວກເຮົາເຂົ້າໃຈ. ຄວາມຈິງບາງຢ່າງແມ່ນຊັບຊ້ອນ ແລະ ກ່ຽວພັນກັບຫຼາຍສິ່ງ, ສະນັ້ນ ພຣະເຈົ້າໄດ້ທຳລາຍພວກມັນລົງ ແລະ ໃຫ້ພວກເຮົາມີໂຄງຮ່າງ. ພຣະອົງຊີ້ນໍາພວກເຮົາຢ່າງອົດທົນ ແລະ ເປັນລະບົບເພື່ອໃຫ້ເຂົ້າໃຈຄວາມຈິງເທື່ອລະເລັກເທື່ອລະນ້ອຍຜ່ານການໂອ້ລົມ. ພວກເຮົາສາມາດເຫັນໄດ້ວ່າພຣະເຈົ້າມີຄວາມຮັບຜິດຊອບຢ່າງໃຫຍ່ຫຼວງສຳລັບຊີວິດຂອງພວກເຮົາ. ແຕ່ຫຼັງຈາກນັ້ນ ຂ້ານ້ອຍຈະປະຕິບັດຕໍ່ໜ້າທີ່ຂອງຂ້ານ້ອຍເອງແນວໃດ? ຂ້ານ້ອຍຄິດວ່າການໃສ່ຄວາມຄິດ ແລະ ຄວາມພະຍາຍາມຫຼາຍຂຶ້ນແມ່ນບໍ່ຄຸ້ມຄ່າ. ຂ້ານ້ອຍບໍ່ຈິງຈັງ ຫຼື ຮັບຜິດຊອບ ເມື່ອກຳລັງກວດເອກະສານ. ຂ້ານ້ອຍຈະເດີນຕາມເສັ້ນທາງທີ່ມີຄວາມອົດທົນໜ້ອຍທີ່ສຸດ ໂດຍບໍ່ເບິ່ງຜົນໄດ້ຮັບ ຫຼື ຜົນຕາມມາ. ຂ້ານ້ອຍຖືເບົາກັບການຝາກຝັງຂອງພຣະເຈົ້າ, ພຽງແຕ່ເຮັດພໍໃຫ້ແລ້ວມືແລ້ວຕີນ. ຄວາມສຳນຶກຂອງຂ້ານ້ອຍຢູ່ໃສ? ຂ້ານ້ອຍສົມຄວນໄດ້ຮັບການລົງໂທດຈາກພຣະເຈົ້າ. ແຕ່ພຣະເຈົ້າບໍ່ເຄີຍຍອມຜ່າຍແພ້ໃນການຊ່ວຍຂ້ານ້ອຍໃຫ້ລອດພົ້ນ. ພຣະອົງໄດ້ໃຊ້ພຣະທຳຂອງພຣະອົງເພື່ອສ່ອງແສງໃຫ້ແກ່ຂ້ານ້ອຍ ແລະ ຊີ້ນໍາຂ້ານ້ອຍ, ຊ່ວຍໃຫ້ຂ້ານ້ອຍຮູ້ຈັກຕົນເອງ ແລະ ເຂົ້າໃຈເຖິງຄວາມປະສົງຂອງພຣະເຈົ້າ. ຖ້າຂ້ານ້ອຍສືບຕໍ່ຂີ້ຄ້ານ ແລະ ທຳທ່າເຮັດໃນໜ້າທີ່ຂອງຂ້ານ້ອຍ, ຂ້ານ້ອຍຈະບໍ່ສົມຄວນທີ່ຈະມີຊີວິດຢູ່ ຫຼື ຖືກເອີ້ນວ່າມະນຸດ. ດັ່ງນັ້ນ ຂ້ານ້ອຍຈຶ່ງອະທິຖານຫາພຣະເຈົ້າວ່າ: “ພຣະເຈົ້າອົງຊົງລິດທານຸພາບສູງສຸດ! ຄວາມເປັນຕາລັງກຽດຂອງຂ້ານ້ອຍຮ້າຍແຮງເກີນໄປ. ຂ້ານ້ອຍບໍ່ເຕັມໃຈທີ່ຈະດໍາເນີນຊີວິດຕໍ່ໄປໃນລັກສະນະທີ່ເປັນຕາອັບອາຍ ແລະ ໄຮ້ກຽດສັກສີແບບນີ້. ໄດ້ໂປດມອບກຳລັງໃຫ້ແກ່ຂ້ານ້ອຍໄດ້ປະຕິບັດຄວາມຈິງ ເພື່ອວ່າຂ້ານ້ອຍຈະສາມາດດຳລົງຊີວິດຕາມລັກສະນະມະນຸດທີ່ແທ້ຈິງ ແລະ ປະຕິບັດໜ້າທີ່ຂອງສິ່ງຖືກສ້າງ”.

ຕໍ່ມາ, ຂ້ານ້ອຍໄດ້ອ່ານພຣະທຳຂອງພຣະເຈົ້າ: “ໃນຖານະເປັນມະນຸດ, ເພື່ອຍອມຮັບການມອບໝາຍຂອງພຣະເຈົ້າ, ຄົນໆໜຶ່ງຕ້ອງອຸທິດຕົນ. ຄົນໆໜຶ່ງຕ້ອງອຸທິດຕົນໃຫ້ແກ່ພຣະເຈົ້າຢ່າງສົມບູນ ແລະ ບໍ່ສາມາດສອງຈິດສອງໃຈ, ບໍ່ສາມາດຮັບເອົາຄວາມຮັບຜິດຊອບ ຫຼື ກະທຳຕາມຄວາມສົນໃຈ ຫຼື ອາລົມຂອງຕົນເອງ; ນີ້ບໍ່ແມ່ນການອຸທິດຕົນ. ການອຸທິດຕົນໝາຍເຖິງຫຍັງ? ມັນໝາຍຄວາມວ່າ ໃນຂະນະທີ່ປະຕິບັດໜ້າທີ່ຂອງເຈົ້າ, ເຈົ້າບໍ່ໄດ້ຮັບອິດທິພົນ ແລະ ຖືກຈຳກັດໂດຍອາລົມ, ສະພາບແວດລ້ອມ, ຜູ້ຄົນ, ເລື່ອງລາວ ຫຼື ສິ່ງຕ່າງໆ. ‘ຂ້ອຍໄດ້ຮັບການມອບໝາຍນີ້ຈາກພຣະເຈົ້າ; ພຣະອົງໄດ້ມອບມັນໃຫ້ແກ່ຂ້ອຍ. ນີ້ແມ່ນສິ່ງທີ່ຂ້ອຍຄວນເຮັດ. ເພາະສະນັ້ນ, ຂ້ອຍຈະເຮັດມັນໂດຍຖືວ່າມັນເປັນເລື່ອງຂອງຂ້ອຍເອງ ໃນທາງໃດກໍຕາມທີ່ໃຫ້ຜົນໄດ້ຮັບທີ່ດີ ໂດຍໃຫ້ຄວາມສຳຄັນໃນການເຮັດໃຫ້ພຣະເຈົ້າພໍໃຈ’. ເມື່ອເຈົ້າມີສະພາວະນີ້, ເຈົ້າບໍ່ພຽງແຕ່ຖືກຄວບຄຸມໂດຍຈິດສຳນຶກຂອງເຈົ້າເທົ່ານັ້ນ, ແຕ່ການອຸທິດຕົນກໍຍັງມີສ່ວນຮ່ວມນຳດ້ວຍ. ຖ້າເຈົ້າພຽງແຕ່ພໍໃຈກັບການເຮັດມັນໃຫ້ສຳເລັດ ໂດຍບໍ່ໄດ້ຫວັງຜົນໃຫ້ມີປະສິດທິພາບ ແລະ ບັນລຸຜົນຮັບ ແລະ ຮູ້ສຶກວ່າພຽງແຕ່ພະຍາຍາມກໍພຽງພໍແລ້ວ, ນີ້ກໍເປັນພຽງແຕ່ມາດຕະຖານຂອງຈິດສຳນຶກເທົ່ານັ້ນ ແລະ ບໍ່ສາມາດນັບວ່າເປັນການອຸທິດຕົນໄດ້. ເມື່ອເຈົ້າອຸທິດຕົນໃຫ້ແກ່ພຣະເຈົ້າ, ມາດຕະຖານນີ້ຂ້ອນຂ້າງສູງກວ່າມາດຕະຖານຂອງຈິດສຳນຶກເລັກນ້ອຍ. ຫຼັງຈາກນັ້ນ, ນີ້ຈຶ່ງບໍ່ເປັນພຽງເລື່ອງຂອງຄວາມພະຍາຍາມອີກຕໍ່ໄປ; ເຈົ້າຍັງຕ້ອງທຸ້ມເທທັງໃຈຂອງເຈົ້າລົງໄປອີກດ້ວຍ. ເຈົ້າຕ້ອງຖືວ່າໜ້າທີ່ຂອງເຈົ້າເປັນວຽກຂອງເຈົ້າເອງທີ່ຕ້ອງເຮັດຢູ່ສະເໝີ, ແບກຮັບພາລະສໍາລັບໜ້າວຽກນີ້, ຮັບການຕໍານິຖ້າເຈົ້າເຮັດຜິດພາດເລັກນ້ອຍ ຫຼື ຖ້າເຈົ້າເລິນເລີ້ພຽງເລັກນ້ອຍ, ຮູ້ສຶກວ່າເຈົ້າບໍ່ສາມາດເປັນຄົນແບບນັ້ນ ຍ້ອນວ່າມັນເຮັດໃຫ້ເຈົ້າເປັນໜີ້ພຣະເຈົ້າຫຼາຍ. ຄົນທີ່ມີສາມັນສຳນຶກຢ່າງແທ້ຈິງປະຕິບັດໜ້າທີ່ຂອງພວກເຂົາຄືກັບວ່າພວກມັນເປັນວຽກຂອງຕົນເອງທີ່ຕ້ອງເຮັດ ບໍ່ ວ່າໃຜຈະກຳລັງຕິດຕາມຊຸກຍູ້ຢູ່ ຫຼື ບໍ່. ບໍ່ວ່າພຣະເຈົ້າຈະມີຄວາມສຸກກັບພວກເຂົາ ຫຼື ບໍ່ກໍຕາມ ແລະ ບໍ່ວ່າພຣະອົງຈະປະຕິບັດຕໍ່ພວກເຂົາແນວໃດ, ພວກເຂົາກໍມີຄວາມຮຽກຮ້ອງຕ້ອງການທີ່ເຄັ່ງຄັດຂອງຕົນ ເພື່ອປະຕິບັດໜ້າທີ່ຂອງພວກເຂົາຢູ່ສະເໝີ ແລະ ເຮັດສຳເລັດໜ້າທີ່ທີ່ພຣະເຈົ້າໄດ້ມອບໝາຍໃຫ້ພວກເຂົາ. ສິ່ງນີ້ເອີ້ນວ່າການອຸທິດຕົນ” (ຄັດຈາກບົດ “ຜູ້ຄົນສາມາດມີຄວາມສຸກໄດ້ຢ່າງແທ້ຈິງໂດຍການເປັນຄົນຊື່ສັດເທົ່ານັ້ນ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າໄດ້ສະແດງໃຫ້ຂ້ານ້ອຍເຫັນເຖິງເສັ້ນທາງແຫ່ງການປະຕິບັດ. ພວກເຮົາບໍ່ສາມາດເຮັດຕາມອາລົມ ແລະ ຄວາມມັກຂອງພວກເຮົາໃນໜ້າທີ່ຂອງພວກເຮົາ, ເຮັດແມ່ນຫຍັງກໍ່ຕາມທີ່ພວກເຮົາຕ້ອງການ. ພວກເຮົາບໍ່ສາມາດພຽງແຕ່ເຮັດພໍແລ້ວມືແລ້ວຕີນ ເມື່ອບາງສິ່ງຮຽກຮ້ອງໃຫ້ມີການເຮັດວຽກໜັກ, ແຕ່ພວກເຮົາຄວນປະຕິບັດໜ້າທີ່ຂອງພວກເຮົາຕາມການຝາກຝັງຂອງພຣະເຈົ້າ, ຕາມຄວາມຮັບຜິດຊອບຂອງພວກເຮົາເອງ. ພວກເຮົາຄວນຄິດ ແລະ ພະຍາຍາມເພື່ອໃຫ້ໄດ້ຜົນທີ່ດີທີ່ສຸດ. ບໍ່ວ່າມັນຈະຍາກສໍ່າໃດກໍ່ຕາມ, ບໍ່ວ່າພວກເຮົາຈະຖືກຕິດຕາມກວດກາ ຫຼື ບໍ່, ພວກເຮົາຄວນປະຕິບັດໜ້າທີ່ຂອງພວກເຮົາດ້ວຍສຸດໃຈ, ສຸດຄວາມຄິດ ແລະ ສຸດກໍາລັງຂອງພວກເຮົາ. ເມື່ອຂ້ານ້ອຍຮັບຮູ້ສິ່ງນີ້, ຂ້ານ້ອຍໄດ້ອະທິຖານຫາພຣະເຈົ້າ, ເຕັມໃຈທີ່ຈະກັບໃຈ ແລະ ປະຕິບັດຕາມພຣະທຳຂອງພຣະເຈົ້າ. ຫຼັງຈາກນັ້ນ, ຂ້ານ້ອຍໄດ້ໃຊ້ເວລາເພື່ອສ້າງເອກະສານກ່ຽວກັບການນໍາໃຊ້ເຄື່ອງໝາຍວັກໃນພາສາອິຕາລີ ເພື່ອໃຫ້ສະມາຊິກໃໝ່ໄດ້ອ້າງອີງ. ຫຼັງຈາກນັ້ນ, ຂ້ານ້ອຍກໍ່ສະຫຼຸບບັນຫາທົ່ວໄປທີ່ມັກພົບເຫັນໃນການແປພາສາ ແລະ ລະບຸທຸກສິ່ງທີ່ຈຳເປັນຕ້ອງເອົາໃຈໃສ່. ຂ້ານ້ອຍຈະກວດເບິ່ງສິ່ງນີ້ໃນລະຫວ່າງການກວດເອກະສານ ເພື່ອວ່າຈະບໍ່ພາດຫຍັງໄປ. ແລ້ວເມື່ອອ້າຍນ້ອງ ຫຼື ເອື້ອຍນ້ອງຖາມຄຳຖາມກັບຂ້ານ້ອຍກ່ຽວກັບໜ້າທີ່ຂອງພວກເຂົາ, ຂ້ານ້ອຍຈະບໍ່ພຽງແຕ່ເບິ່ງຢ່າງຮີບດ່ວນ ແລະ ໃຊ້ຈິນຕະນາການຂອງຂ້ານ້ອຍເພື່ອຕອບ, ແຕ່ຈະພິຈາລະນາຄໍາຖາມຂອງພວກເຂົາຢ່າງລະມັດລະວັງ, ນໍາໃຊ້ຫຼັກການ ແລະ ຊອກຫາຄວາມຮູ້ດ້ານວິຊາຊີບທີ່ຂ້ານ້ອຍສາມາດນໍາໃຊ້ເພື່ອຕອບຄໍາຖາມເຫຼົ່ານັ້ນໄດ້. ເມື່ອຂ້ານ້ອຍບໍ່ເຂົ້າໃຈບາງສິ່ງ, ຜ່ານຄວາມພະຍາຍາມຕົວຈິງບວກໃສ່ກັບແສງສະຫວ່າງ ແລະ ການຊີ້ນໍາຈາກພຣະເຈົ້າ, ຂ້ານ້ອຍຈະຄ່ອຍໆເຂົ້າໃຈມັນ. ຂ້ານ້ອຍຍັງໄດ້ໄຕ່ຕອງຫຼາຍຢ່າງກ່ຽວກັບແຮງຈູງໃຈທີ່ບໍ່ຖືກຕ້ອງໃນໜ້າທີ່ຂອງຂ້ານ້ອຍ. ເມື່ອໃດກໍ່ຕາມທີ່ຂ້ານ້ອຍພົບກັບຄວາມຫຍຸ້ງຍາກ ແລະ ຕ້ອງການຢາກເຮັດພໍແລ້ວມືແລ້ວຕີນ, ຂ້ານ້ອຍຈະອະທິຖານຫາພຣະເຈົ້າເພື່ອປະຖິ້ມເນື້ອໜັງ ເພື່ອວ່າຂ້ານ້ອຍຈະສາມາດແກ້ໄຂບັນຫາເຫຼົ່ານັ້ນດ້ວຍຄວາມພະຍາຍາມໃນປະລິມານທີ່ຈຳເປັນແທ້ໆ. ທ່າທີຂອງຂ້ານ້ອຍໃນໜ້າທີ່ຂອງຂ້ານ້ອຍຖືກແກ້ໄຂຢ່າງຫຼວງຫຼາຍເທື່ອລະໜ້ອຍ ແລະ ຂ້ານ້ອຍກໍ່ເຮັດພໍແລ້ວມືແລ້ວຕີນໜ້ອຍລົງ. ຂ້ານ້ອຍສາມາດປະຕິບັດໜ້າທີ່ຂອງຂ້ານ້ອຍໃນລັກສະນະທີ່ໝັ້ນຄົງ. ການປ່ຽນແປງນີ້ຢູ່ໃນຕົວຂ້ານ້ອຍແມ່ນເປັນຜົນມາຈາກການພິພາກສາ ແລະ ການຂ້ຽນຕີຂອງພຣະເຈົ້າທັງສິ້ນ. ຂອບພຣະຄຸນພຣະເຈົ້າ!


23. ການມອບຫົວໃຈຂອງຂ້ອຍໃຫ້ກັບພຣະເຈົ້າ

ໂດຍ ຊິນເຊີ້, ເກົາຫຼີໃຕ້

ໃນເດືອນມິຖຸນາຂອງປີ 2018, ຂ້ອຍໄດ້ເຂົ້າຮ່ວມການຝຶກຊ້ອມສໍາລັບການສະແດງປະສານສຽງເພງແຫ່ງອານາຈັກ. ເມື່ອຄິດວ່າຂ້ອຍຈະຂຶ້ນເທິງເວທີ ແລະ ຮ້ອງເພງສັນລະເສີນເພື່ອສັນລະເສີນ ແລະ ເປັນພະຍານໃຫ້ກັບພຣະເຈົ້າ, ຂ້ອຍຮູ້ສຶກເປັນກຽດ ແລະ ພູມໃຈຫຼາຍ. ຂ້ອຍຍັງໄດ້ອະທິຖານຫາພຣະເຈົ້າ, ໂດຍເວົ້າວ່າຂ້ອຍຈະເຮັດສຸດຄວາມສາມາດຂອງຂ້ອຍໃນການຝຶກຊ້ອມ ແລະ ເຮັດໜ້າທີ່ຂອງຂ້ອຍໃຫ້ດີ. ເມື່ອຂ້ອຍເລີ່ມຝຶກຊ້ອມການສະແດງອອກທາງໃບໜ້າ ແລະ ທ່າເຕັ້ນຂອງຂ້ອຍ, ຂ້ອຍກໍ່ດຸໝັ່ນແທ້ໆ ແລະ ທຸ້ມເທໃນການຝຶກຊ້ອມ, ແຕ່ເນື່ອງຈາກຂ້ອຍບໍ່ຮູ້ຫຍັງເລີຍກ່ຽວກັບການຮ້ອງເພງ ແລະ ການເຕັ້ນ ແລະ ການສະແດງອອກຂອງຂ້ອຍມີຄວາມແຂງກະດ້າງ, ມັນຈຶ່ງມີຊ່ອງວ່າງທີ່ຊັດເຈນໃນຄວາມສາມາດລະຫວ່າງຂ້ອຍ ແລະ ຄົນອື່ນ. ຄູສອນຂອງພວກເຮົາຊີ້ໃຫ້ເຫັນບັນຫາຂອງຂ້ອຍຢູ່ສະເໝີ. ຫຼັງຈາກຊ່ວງເວລາໜຶ່ງ, ຂ້ອຍກໍ່ເລີ່ມຮູ້ສຶກທໍ້ຖອຍ, ຮູ້ສຶກຄືກັບວ່າ ບໍ່ວ່າຂ້ອຍຈະເຮັດວຽກໜັກສໍ່າໃດກໍ່ຕາມ, ຂ້ອຍກໍ່ບໍ່ດີຂຶ້ນເລີຍ ແລະ ເມື່ອມີການມອບໝາຍຕໍາແໜ່ງ, ອ້າຍເອື້ອຍນ້ອງທີ່ເປັນນັກຮ້ອງ ແລະ ນັກເຕັ້ນທີ່ດີຈະຢູ່ທາງໜ້າຢ່າງແນ່ນອນ ແລະ ຂ້ອຍພຽງແຕ່ເປັນຜູ້ເຕີມເຕັມຢູ່ໃນແຖວຫຼັງ. ຂ້ອຍຫ້າວຫັນໜ້ອຍລົງເທື່ອລະໜ້ອຍໃນການຝຶກຊ້ອມ ແລະ ຂ້ອຍເລີ່ມປາກົດຕົວຊ້າເມື່ອໃດກໍ່ຕາມທີ່ຂ້ອຍສາມາດເຮັດໄດ້. ສຳລັບການຖ່າຍທຳຄັ້ງທຳອິດຂອງພວກເຮົາ, ຂ້ອຍຖືກຈັດໃຫ້ຢູ່ໃນແຖວຫຼັງສຸດ, ຫ່າງໄປດ້ານຂ້າງ. ຂ້ອຍຂ້ອນຂ້າງບໍ່ພໍໃຈ ໂດຍຄິດວ່າ, “ຂ້ອຍບໍ່ໄດ້ເກັ່ງຂະໜາດນັ້ນໃນສິ່ງນີ້ ແລະ ບໍ່ມີທາງທີ່ຂ້ອຍຈະປຽບທຽບກັບອ້າຍເອື້ອຍນ້ອງຜູ້ທີ່ສາມາດຮ້ອງເພງ ແລະ ເຕັ້ນລໍາໄດ້. ບໍ່ວ່າຂ້ອຍຈະຝຶກຊ້ອມໜັກສໍ່າໃດກໍ່ຕາມ, ຂ້ອຍຈະບໍ່ຢູ່ໃນມາດຕະຖານແຖວໜ້າຈັກເທື່ອ ແລະ ບໍ່ມີທາງທີ່ກ້ອງຈະເຫັນຂ້ອຍ. ເປັນຫຍັງຂ້ອຍຈຶ່ງຄວນທຸ້ມເທຫຼາຍໃນການຝຶກຊ້ອມ? ການເຮັດພໍແລ້ວມືແລ້ວຕີນກໍ່ຈະດີພໍແລ້ວ”. ຕັ້ງແຕ່ນັ້ນເປັນຕົ້ນມາ, ຂ້ອຍກໍ່ມີຄວາມສາມາດໜ້ອຍລົງເລື້ອຍໆທີ່ຈະຮວບຮວມແຮງຈູງໃຈໃດໜຶ່ງ. ຂ້ອຍຮູ້ວ່າຂ້ອຍບໍ່ເຕັ້ນດ້ວຍທ່າທີ່ຖືກຕ້ອງ ແຕ່ຂ້ອຍກໍ່ບໍ່ໄດ້ໃສ່ຄວາມພະຍາຍາມເຂົ້າໃນການແກ້ໄຂພວກມັນ. ບາງຄັ້ງ ຄູສອນບອກພວກເຮົາວ່າພວກເຮົາຈຳເປັນຕ້ອງເອົາໃຈໃສ່ຕື່ມ ແລະ ຖ້າການສະແດງອອກ ແລະ ການນໍາສະເໜີຂອງບຸກຄົນໜຶ່ງຜິດພ້ຽນໄປ, ມັນຈະສົ່ງຜົນຕໍ່ໂຄງການທັງໝົດ ແລະ ເຮັດໃຫ້ການຖ່າຍທຳຊັກຊ້າ. ການໄດ້ຍິນສິ່ງນັ້ນມີຜົນກະທົບຕໍ່ຂ້ອຍ ແລະ ຂ້ອຍຮູ້ສຶກວ່າຂ້ອຍຄວນຈື່ຜົນຕາມມາໂດຍລວມ, ແຕ່ຫຼັງຈາກນັ້ນ ຂ້ອຍຈະພະຍາຍາມຢ່າງໜັກໜ້ອຍໜຶ່ງ ແລະ ແລ້ວກໍ່ຈົມລົງໄປສູ່ການບໍ່ມີແຮງຈູງໃຈ. ຂ້ອຍພຽງແຕ່ຝຶກຊ້ອມເພງ ແລະ ທ່າເຕັ້ນໃນທຸກມື້ໂດຍບໍ່ມີຄວາມກະຕືລືລົ້ນ, ໂດຍບໍ່ຮູ້ສຶກເຖິງການຊີ້ນໍາຫຍັງຈາກພຣະເຈົ້າ. ມີທ່າເຕັ້ນບາງຢ່າງທີ່ຂ້ອຍຝຶກຊ້ອມເປັນເວລາດົນ, ແຕ່ກໍ່ບໍ່ສາມາດເຮັດໃຫ້ມັນຖືກຕ້ອງໄດ້. ເມື່ອທຸກຄົນໂອ້ລົມກັບກ່ຽວກັບຄວາມເຂົ້າໃຈຂອງພວກເຂົາກ່ຽວກັບເນື້ອເພງ, ຂ້ອຍບໍ່ສາມາດໂອ້ລົມດ້ວຍຄວາມເຂົ້າໃຈໃດໜຶ່ງແທ້ໆ. ຂ້ອຍບໍ່ຮູ້ສຶກວ່າໄດ້ຮັບການດົນບັນດານຫຍັງເລີຍ ເມື່ອຂ້ອຍກຳລັງຮ້ອງເພງ ແລະ ໃນວິດີໂອ ສາຍຕາຂອງຂ້ອຍບໍ່ມີຊີວິດຊີວາ ແລະ ການສະແດງອອກຂອງຂ້ອຍກໍ່ໄຮ້ຊີວິດຊີວາ. ບໍ່ມີຜູ້ໃດສາມາດມີຄວາມສຸກໃນການເບິ່ງຂ້ອຍ. ຂ້ອຍຮູ້ສຶກຫຼາຍຂຶ້ນເລື້ອຍໆວ່າການຝຶກຊ້ອມເປັນຕາເບື່ອໜ່າຍ ແລະ ຂ້ອຍບໍ່ສາມາດລໍຖ້າໃຫ້ໂຄງການນັ້ນສຳເລັດແທ້ໆ ເພື່ອວ່າຂ້ອຍຈະສາມາດໄປເຮັດໜ້າທີ່ອື່ນ.

ເມື່ອແຜນຜັງຕຳແໜ່ງເທິງເວທີອອກມາ, ຂ້ອຍເຫັນວ່າຂ້ອຍຈະບໍ່ໄດ້ຢູ່ຕໍ່ໜ້າກ້ອງໃນບາງຕໍາແໜ່ງ ແລະ ຂ້ອຍເຖິງກັບຮູ້ສຶກໝົດຫວັງຫຼາຍກວ່າເກົ່າ. ຂ້ອຍຄິດວ່າ, “ຂ້ອຍບໍ່ເກັ່ງໃນເລື່ອງນີ້ເລີຍ, ແຕ່ຂ້ອຍກໍ່ບໍ່ໄດ້ຂີ້ຮ້າຍຂະໜາດນັ້ນເຊັ່ນກັນ. ເຖິງແມ່ນວ່າຂ້ອຍບໍ່ສາມາດຢູ່ໃນແຖວໜ້າ, ຢ່າງໜ້ອຍ ຂ້ອຍບໍ່ສາມາດຢູ່ຕໍ່ໜ້າກ້ອງໃນສາກເຫຼົ່ານີ້ບໍ? ເປັນຫຍັງຂ້ອຍຈຶ່ງຖືກລະເວັ້ນ? ຕະຫຼອດເວລານີ້, ບໍ່ແມ່ນຂ້ອຍໄດ້ຝຶກຊ້ອມໂດຍບໍ່ມີຜົນຫຍັງບໍ? ຖ້າຂ້ອຍຮູ້ແບບນີ້ມາກ່ອນ, ຂ້ອຍຈະບໍ່ວຸ້ນວາຍໃນການຝຶກຊ້ອມທ່າເຕັ້ນເຫຼົ່ານີ້ທັງໝົດ”. ຫຼັງຈາກນັ້ນ, ເມື່ອໃດກໍ່ຕາມທີ່ຂ້ອຍຢູ່ຕໍ່ໜ້າມຸມກ້ອງ ຂ້ອຍກໍ່ຈະເຮັດຕາມຢ່າງມີຄວາມສຸກ, ແຕ່ຖ້າບໍ່ດັ່ງນັ້ນ, ຫົວໃຈຂອງຂ້ອຍກໍ່ບໍ່ໄດ້ຢູ່ໃນທີ່ນັ້ນ ແລະ ຂ້ອຍພຽງແຕ່ຝຶກຊ້ອມໃຫ້ແລ້ວມືແລ້ວຕີນ. ຫຼັງຈາກທີ່ການຖ່າຍທຳທັງໝົດສຳເລັດລົງ, ຂ້ອຍກໍ່ຮູ້ສຶກບໍ່ສະຫງົບສຸກ ເມື່ອຂ້ອຍໄດ້ຍິນທຸກຄົນລົມກັນຢູ່ໃນການເຕົ້າໂຮມກ່ຽວກັບສິ່ງທີ່ພວກເຂົາໄດ້ຮັບ. ຂ້ອຍໄດ້ເຮັດໜ້າທີ່ດຽວກັນ ແລະ ພວກເຂົາທຸກຄົນໄດ້ຮັບບາງສິ່ງ, ແລ້ວເປັນຫຍັງຫົວໃຈຂອງຂ້ອຍຈຶ່ງຮູ້ສຶກວ່າງເປົ່າ, ຄືກັບວ່າຂ້ອຍບໍ່ໄດ້ຮັບຫຍັງອອກສິ່ງນັ້ນ? ຂ້ອຍຮູ້ສຶກຢ້ານໜ້ອຍໜຶ່ງ, ໂດຍສົງໄສວ່າຂ້ອຍຈະຖືກພຣະເຈົ້າກຽດຊັງໃນລັກສະນະບາງຢ່າງ ຫຼື ບໍ່. ຫຼັງຈາກນັ້ນ, ຂ້ອຍກໍ່ເລີ່ມສະແຫວງຫາ ແລະ ອະທິຖານຫາພຣະເຈົ້າ, ໂດຍຂໍໃຫ້ພະອົງຊີ້ນຳຂ້ອຍໃຫ້ຮູ້ຈັກຕົນເອງ. ມື້ໜຶ່ງ, ຂ້ອຍໄດ້ອ່ານພຣະທຳເຫຼົ່ານີ້ຈາກພຣະເຈົ້າ: “ຜູ້ຄົນເວົ້າຢູ່ສະເໝີວ່າ ພຣະເຈົ້າເບິ່ງເລິກລົງໄປໃນຫົວໃຈຂອງຄົນໆໜຶ່ງ ແລະ ສັງເກດທຸກສິ່ງ. ເຖິງຢ່າງໃດກໍຕາມ, ຜູ້ຄົນບໍ່ເຄີຍຮູ້ຈັກວ່າເປັນຫຍັງບາງຄົນຈຶ່ງບໍ່ໄດ້ຮັບແສງສະຫວ່າງຈາກພຣະວິນຍານບໍລິສຸດຈັກເທື່ອ, ເປັນຫຍັງພວກເຂົາຈຶ່ງບໍ່ສາມາດໄດ້ຮັບຄວາມກະລຸນາ, ເປັນຫຍັງພວກເຂົາຈຶ່ງບໍ່ໄດ້ຮັບຄວາມປິຕິຍິນດີ, ເປັນຫຍັງພວກເຂົາຈຶ່ງຄິດລົບ ແລະ ໂສກເສົ້າຢູ່ສະເໝີ ແລະ ເປັນຫຍັງພວກເຂົາຈຶ່ງບໍ່ສາມາດຄິດບວກໄດ້. ໃຫ້ເບິ່ງທີ່ສະພາວະຂອງພວກເຂົາ. ມັນແນ່ນອນວ່າບໍ່ມີຜູ້ໃດໃນຜູ້ຄົນເຫຼົ່ານີ້ທີ່ມີຄວາມສຳນຶກທີ່ກຳລັງເຮັດວຽກ ຫຼື ຫົວໃຈທີ່ຊື່ສັດ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). “ທັງຈິດສຳນຶກ ແລະ ເຫດຜົນຄວນເປັນອົງປະກອບຂອງຄວາມເປັນມະນຸດຂອງບຸກຄົນໜຶ່ງ. ສິ່ງເຫຼົ່ານີ້ເປັນທັງສິ່ງທີ່ເປັນພື້ນຖານທີ່ສຸດ ແລະ ສຳຄັນຫຼາຍທີ່ສຸດ. ຄົນແບບໃດທີ່ຂາດຈິດສຳນຶກ ແລະ ບໍ່ມີເຫດຜົນຂອງຄວາມເປັນມະນຸດທຳມະດາ? ເວົ້າໂດຍລວມແລ້ວ, ເຂົາເປັນບຸກຄົນທີ່ຂາດຄວາມເປັນມະນຸດ, ເປັນບຸກຄົນທີ່ມີຄວາມເປັນມະນຸດທີ່ຕ່ຳຕ້ອຍທີ່ສຸດ. ຂໍໃຫ້ວິເຄາະເລື່ອງນີ້ຢ່າງໃກ້ຊິດ. ການສະແດງອອກເຖິງການສູນເສຍຄວາມເປັນມະນຸດອັນໃດທີ່ຄົນຜູ້ນີ້ສະແດງໃຫ້ເຫັນ ຈົນຜູ້ຄົນເວົ້າວ່າລາວບໍ່ມີຄວາມເປັນມະນຸດ? ຄົນເຊັ່ນນັ້ນມີຄຸນລັກສະນະໃດ? ພວກເຂົາມີການສະແດງອອກສະເພາະອັນໃດ? ຄົນເຊັ່ນນີ້ເຮັດພໍເປັນພິທີໃນການກະທຳຂອງຕົນ ແລະ ຢືນຢູ່ຫ່າງຈາກສິ່ງໃດໜຶ່ງ ທີ່ບໍ່ກ່ຽວຂ້ອງກັບພວກເຂົາເປັນການສ່ວນຕົວ. ພວກເຂົາບໍ່ໄດ້ຄຳນຶງເຖິງຜົນປະໂຫຍດໃນເຮືອນຂອງພຣະເຈົ້າ ແລະ ພວກເຂົາບໍ່ໄດ້ສະແດງການພິຈາລະນາຕໍ່ຄວາມປະສົງຂອງພຣະເຈົ້າ. ພວກເຂົາບໍ່ແບກຮັບພາລະໃດກ່ຽວກັບການເປັນພະຍານໃຫ້ພຣະເຈົ້າ ຫຼື ການປະຕິບັດໜ້າທີ່ຂອງພວກເຂົາ ແລະ ພວກເຂົາບໍ່ມີຄວາມຮູ້ສຶກເຖິງຄວາມຮັບຜິດຊອບໃດໆ. ພວກເຂົາຄິດເຖິງຫຍັງເມື່ອພວກເຂົາເຮັດບາງສິ່ງ? ການພິຈາລະນາທຳອິດຂອງພວກເຂົາແມ່ນ ‘ພຣະເຈົ້າຈະຮູ້ບໍຖ້າຂ້ອຍເຮັດສິ່ງນີ້? ຄົນອື່ນສາມາດເບິ່ງເຫັນໄດ້ບໍ? ຖ້າຄົນອື່ນບໍ່ເຫັນວ່າຂ້ອຍໃຊ້ຄວາມພະຍາຍາມທັງໝົດນີ້ ແລະ ເຮັດວຽກຢ່າງດຸໝັ່ນ ແລະ ຖ້າພຣະເຈົ້າບໍ່ເຫັນມັນເຊັ່ນກັນ, ກໍບໍ່ມີປະໂຫຍດຫຍັງທີ່ຂ້ອຍຈະພະຍາຍາມເຊັ່ນນີ້ ແລະ ທົນທຸກເພື່ອສິ່ງນີ້’. ນີ້ບໍ່ແມ່ນຄວາມເຫັນແກ່ຕົວບໍ? ໃນຂະນະດຽວກັນ, ມັນເປັນຄວາມຕັ້ງໃຈພື້ນຖານເຊັ່ນກັນ. ເມື່ອພວກເຂົາຄິດ ແລະ ກະທຳແບບນີ້, ຈິດສຳນຶກກຳລັງເຮັດບົດບາດຫຍັງຢູ່ບໍ? ມີສ່ວນໃດຂອງຈິດສຳນຶກໃນເລື່ອງນີ້ບໍ? ຍັງມີຮອດຄົນທີ່ເມື່ອເຫັນບັນຫາໃນການປະຕິບັດໜ້າທີ່ຂອງຕົນ ກໍຍັງມິດງຽບຢູ່. ພວກເຂົາເຫັນວ່າຄົນອື່ນກໍ່ໃຫ້ເກີດການກີດຂວາງ ແລະ ການລົບກວນ, ແຕ່ບໍ່ໄດ້ເຮັດຫຍັງເພື່ອຢຸດພວກເຂົາ. ພວກເຂົາບໍ່ໄດ້ຄຳນຶງເຖິງຜົນປະໂຫຍດໃນເຮືອນຂອງພຣະເຈົ້າແມ່ນແຕ່ໜ້ອຍເລີຍ ແລະ ພວກເຂົາບໍ່ໄດ້ຄິດເຖິງໜ້າທີ່ ແລະ ຄວາມຮັບຜິດຊອບຂອງພວກເຂົາເອງເລີຍ. ພວກເຂົາເວົ້າ, ກະທຳ, ໂດດເດັ່ນ, ໃຊ້ຄວາມພະຍາຍາມ ແລະ ໃຊ້ພະລັງງານພຽງເພື່ອຄວາມໄຮ້ສາລະ, ກຽດສັກສີ, ຕໍາແໜ່ງ, ຜົນປະໂຫຍດ ແລະ ກຽດຕິຍົດຂອງຕົນເອງເທົ່ານັ້ນ. ການກະທຳ ແລະ ເຈດຕະນາຂອງຄົນເຊັ່ນນັ້ນແມ່ນຊັດເຈນສຳລັບທຸກຄົນ: ພວກເຂົາໂຜ່ອອກມາເມື່ອໃດກໍຕາມທີ່ມີໂອກາດໄດ້ຮັບກຽດຕິຍົດ ຫຼື ໄດ້ຮັບພອນບາງຢ່າງ. ແຕ່ເມື່ອບໍ່ມີໂອກາດສຳລັບກຽດຕິຍົດ ຫຼື ທັນທີທີ່ມີຊ່ວງເວລາແຫ່ງການທົນທຸກ, ພວກເຂົາກໍຫາຍວັບໄປຈາກສາຍຕາຄືກັບເຕົາຫົດຫົວຂອງມັນເຂົ້າ. ຄົນແບບນີ້ມີຈິດສຳນຶກ ແລະ ເຫດຜົນບໍ? ບຸກຄົນທີ່ບໍ່ມີຈິດສຳນຶກ ແລະ ບໍ່ມີເຫດຜົນທີ່ປະພຶດຕົນແບບນີ້ຮູ້ສຶກຕຳນິຕົວເອງຢູ່ບໍ? ຈິດສຳນຶກຂອງຄົນແບບນີ້ບໍ່ມີປະໂຫຍດຫຍັງເລີຍ ແລະ ພວກເຂົາບໍ່ເຄີຍຮູ້ສຶກຕຳນິຕົວເອງຈັກເທື່ອ. ສະນັ້ນ, ພວກເຂົາສາມາດຮູ້ສຶກໄດ້ເຖິງການຕຳນິ ຫຼື ການລົງວິໄນຂອງພຣະວິນຍານບໍລິສຸດບໍ? ບໍ່, ພວກເຂົາບໍ່ຮູ້ສຶກ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ການອ່ານສິ່ງນີ້ໃນພຣະທຳຂອງພຣະເຈົ້າໄດ້ດົນບັນດານຂ້ອຍ. ຂ້ອຍຮູ້ວ່າ ຂ້ອຍຄິດລົບ ແລະ ຂີ້ຄ້ານໃນໜ້າທີ່ຂອງຂ້ອຍ ແລະ ຂ້ອຍບໍ່ສາມາດຮັບເອົາພາລະກິດຂອງພຣະວິນຍານບໍລິສຸດ ຫຼັກໆເພາະວ່າຂ້ອຍບໍ່ໄດ້ຊື່ສັດພາຍໃນຫົວໃຈຂອງຂ້ອຍ. ຂ້ອຍພຽງແຕ່ພິຈາລະນາກຽດຕິຍົດ ແລະ ສະຖານະຂອງຂ້ອຍໃນໜ້າທີ່ຂອງຂ້ອຍ ແທນທີ່ຈະພິຈາລະນາເຖິງຜົນປະໂຫຍດໃນເຮືອນຂອງພຣະເຈົ້າ ແລະ ຄວາມຮັບຜິດຊອບຂອງຂ້ອຍເອງ. ພຣະເຈົ້າກຽດຊັງທ່າທີແບບນັ້ນໃນໜ້າທີ່ຂອງຄົນໆໜຶ່ງ. ເມື່ອຫວນຄິດເຖິງການຝຶກຊ້ອມ, ເມື່ອຂ້ອຍເຫັນວ່າຂ້ອຍມີຄວາມສາມາດໜ້ອຍກວ່າຄົນອື່ນ ແລະ ເມື່ອຂ້ອຍຖືກຈັດໃຫ້ຢູ່ຫຼັງສຸດເຊິ່ງຂ້ອຍບໍ່ສາມາດສະແດງອອກໄດ້, ຂ້ອຍກໍ່ຄິດລົບ ແລະ ຂີ້ຄ້ານ ແລະ ບໍ່ຕ້ອງການພະຍາຍາມໃຫ້ຕົນເອງຝຶກຊ້ອມການສະແດງອອກ ແລະ ທ່າເຕັ້ນຂອງຂ້ອຍ. ຂ້ອຍມີຄວາມສຸກກັບ “ການເຮັດພໍແລ້ວມືແລ້ວຕີນ” ແລະ ຂ້ອຍບໍ່ໄດ້ຄິດກ່ຽວກັບວິທີການປັບປຸງເລີຍ. ເມື່ອຂ້ອຍເຫັນວ່າຂ້ອຍບໍ່ໄດ້ຢູ່ໃນບາງສາກ, ຂ້ອຍຮູ້ສຶກຢາກຈົ່ມ ແລະ ໂຕ້ຖຽງ, ໂດຍຄິດວ່າຄວາມດີ້ນລົນທັງໝົດຂອງຂ້ອຍສູນເປົ່າ ແລະ ຂ້ອຍບໍ່ຕ້ອງການຝຶກຊ້ອມອີກຕໍ່ໄປ. ໃນການຖ່າຍທຳຫຼັງຈາກນັ້ນ, ເມື່ອຂ້ອຍຢູ່ໃນໜ້າຈໍ ຂ້ອຍກໍ່ເຮັດສ່ວນຂອງຂ້ອຍ, ແຕ່ເມື່ອຂ້ອຍບໍ່ໄດ້ຢູ່ໜ້າຈໍ, ຂ້ອຍກໍ່ຈະຂີ້ຄ້ານ ແລະ ເຮັດພໍແລ້ວມືແລ້ວຕີນ. ຂ້ອຍຮູ້ສຶກຜິດ ເມື່ອຂ້ອຍຄິດກ່ຽວກັບເລື່ອງນັ້ນ. ວິດີໂອການປະສານສຽງໃນເຮືອນຂອງພຣະເຈົ້າເຮັດໜ້າທີ່ເປັນພະຍານໃຫ້ກັບພຣະເຈົ້າ, ສະນັ້ນໂອກາດຂອງຂ້ອຍທີ່ຈະມີສ່ວນຮ່ວມໃນວິດີໂອໜຶ່ງຢ່າງກໍ່ເປັນການທີ່ພຣະເຈົ້າຍົກຂ້ອຍຂຶ້ນ. ຂ້ອຍຄວນພະຍາຍາມຢ່າງສຸດຄວາມສາມາດຂອງຂ້ອຍ ແລະ ເຮັດວຽກຄຽງຄູ່ກັບຄົນອື່ນ ເພື່ອເຮັດໜ້າທີ່ຂອງຂ້ອຍເປັນຢ່າງດີ. ກົງກັນຂ້າມ, ເມື່ອບໍ່ພໍໃຈຕາມຄວາມປາຖະຫນາຂອງຂ້ອຍສໍາລັບກຽດຕິຍົດ ແລະ ສະຖານະ, ຂ້ອຍກໍ່ເຮັດຢ່າງຮີບຮ້ອນ, ຄິດລົບ ແລະ ຂີ້ຄ້ານ. ຂ້ອຍບໍ່ມີຄວາມສຳນຶກ ຫຼື ເຫດຜົນຫຍັງເລີຍແທ້ໆ. ຂ້ອຍເປັນຄົນເຫັນແກ່ຕົວ, ມີເລ່ຫຼ່ຽມ, ເປັນຕາລັງກຽດ ແລະ ບໍ່ສຳຄັນ. ພຣະເຈົ້າກວດສອບເບິ່ງສ່ວນເລິກໃນຫົວໃຈຂອງຜູ້ຄົນ, ແລ້ວພຣະເຈົ້າຈະບໍ່ລັງກຽດທ່າທີ່ຂອງຂ້ອຍຕໍ່ການຝາກຝັງຂອງພຣະອົງສຳລັບຂ້ອຍໄດ້ແນວໃດ? ການຮູ້ຈັກສິ່ງນີ້ເຮັດໃຫ້ຂ້ອຍເຕັມໄປດ້ວຍຄວາມເສຍໃຈ ແລະ ຄວາມຮູ້ສຶກຜິດ ແລະ ຂ້ອຍໄດ້ອະທິຖານແບບນີ້ຫາພຣະເຈົ້າວ່າ: “ໂອ ພຣະເຈົ້າ! ຂ້ານ້ອຍເຮັດຜິດ. ຂ້ານ້ອຍເສຍໃຈຈາກສ່ວນຂອງຂ້ານ້ອຍໃນໂຄງການນີ້ ແລະ ຕອນນີ້ ຂ້ານ້ອຍບໍ່ມີທາງທີ່ຈະທົດແທນມັນໄດ້. ຈາກນີ້ເປັນຕົ້ນໄປ, ຂ້ານ້ອຍຈະສະແຫວງຫາຄວາມຈິງ ແລະ ຢຸດຄິດກ່ຽວກັບກຽດຕິຍົດ ແລະ ສະຖານະຂອງຂ້ານ້ອຍເອງແທ້ໆ. ຂ້ານ້ອຍຕ້ອງການເຮັດໜ້າທີ່ຂອງຂ້ອຍຢ່າງແນ່ວແນ່ໃຫ້ອອກມາດີ”.

ໃນເວລານັ້ນ, ຂ້ອຍຄິດວ່າ ສິ່ງທີ່ຂ້ອຍສາມາດເຮັດໄດ້ຄືລໍຖ້າໃຫ້ໂຄງການຖືກອັບໂຫຼດ, ເຕັມໄປດ້ວຍຄວາມເສຍໃຈ, ແຕ່ດ້ວຍຄວາມປະຫຼາດໃຈຂອງຂ້ອຍ, ພວກເຮົາຈໍາເປັນຕ້ອງໄດ້ຖ່າຍທຳເພີ່ມຍ້ອນເຫດຜົນຈຳນວນໜຶ່ງ. ຄວາມຮູ້ສຶກທຸກຮູບແບບເກີດຂຶ້ນກັບຂ້ອຍ ເມື່ອຂ້ອຍໄດ້ຍິນແນວນັ້ນ. ຂ້ອຍຮູ້ສຶກວ່າມັນເປັນໂອກາດຂອງຂ້ອຍທີ່ຈະກັບໃຈ. ຂ້ອຍໄດ້ຕັ້ງໃຈວ່າຮອບນີ້ ຂ້ອຍຕ້ອງເຮັດໜ້າທີ່ຂອງຂ້ອຍໃຫ້ດີ ເພື່ອເຮັດໃຫ້ພຣະເຈົ້າພໍໃຈ. ຂ້ອຍເລີ່ມທຸ້ມເທສຸດຄວາມສາມາດຂອງຂ້ອຍເຂົ້າໃນການຝຶກຊ້ອມ ແລະ ຫຼັງຈາກນັ້ນຊົ່ວໄລຍະໜຶ່ງ ຂ້ອຍໄດ້ເຫັນຄວາມຄືບໜ້າບາງຢ່າງໃນການສະແດງອອກ ແລະ ທ່າເຕັ້ນຂອງຂ້ອຍ. ຂ້ອຍຄິດວ່າພວກເຮົາກຳລັງຈະເລີ່ມຖ່າຍທຳ, ແຕ່ຫຼັງຈາກນັ້ນ ມັນກໍ່ຈຳເປັນຕ້ອງຖືກເລື່ອນອອກໄປ ເນື່ອງຈາກສະຖານະການບາງຢ່າງທີ່ບໍ່ຄາດຄິດ. ຜູ້ກຳກັບບອກບໍ່ໃຫ້ພວກເຮົາກັງວົນ ແລະ ສືບຕໍ່ຝຶກຊ້ອມ. ໃນຕອນທຳອິດ, ຂ້ອຍສາມາດສືບຕໍ່ເຮັດວຽກຢ່າງໜັກໃນການຝຶກຊ້ອມໃນທຸກໆມື້, ແຕ່ຫຼັງຈາກນັ້ນຊົ່ວໄລຍະໜຶ່ງ ຂ້ອຍກໍ່ເລີ່ມຄິດວ່າ, “ພວກເຮົາບໍ່ຮູ້ວ່າພວກເຮົາຈະຖ່າຍທຳໃນເມື່ອໃດ ຫຼື ພວກເຮົາຈະຝຶກຊ້ອມດົນສໍ່າໃດ. ຄັ້ງກ່ອນ ຂ້ອຍບໍ່ໄດ້ຢູ່ຕໍ່ໜ້າກ້ອງໃນບາງສາກ, ສະນັ້ນ ບາງທີ ມັນກໍ່ອາດຈະເປັນແບບນັ້ນໃນຄັ້ງນີ້ເຊັ່ນກັນ. ນອກຈາກນີ້, ຂ້ອຍໄດ້ຮັບຄວາມເຂົ້າໃຈພື້ນຖານກ່ຽວກັບເພງ ແລະ ທ່າເຕັ້ນແລ້ວ, ສະນັ້ນ ຕາບໃດທີ່ຂ້ອຍສືບຕໍ່ຝຶກຊ້ອມໃນທຸກໆມື້, ນັ້ນກໍ່ຄວນຈະເປັນພຽງພໍ”. ຄູສອນໄດ້ເຕືອນພວກເຮົາຫຼາຍຄັ້ງວ່າ ພວກເຮົາບໍ່ສາມາດຫຼຸດການຝຶກຊ້ອມກ່ອນທີ່ຈະຖ່າຍທຳ ແລະ ການຈັດແຈງເວທີສາມາດປ່ຽນແປງໄດ້ໃນເວລາໃດກໍ່ໄດ້. ແຕ່ຂ້ອຍບໍ່ໄດ້ສົນໃຈກ່ຽວກັບສິ່ງນັ້ນ, ໂດຍຄິດວ່າ, “ເກືອບບໍ່ມີໂອກາດທີ່ຂ້ອຍຈະໄດ້ຢູ່ຂ້າງໜ້າ, ສະນັ້ນ ເຖິງແມ່ນວ່າຂ້ອຍຈະສືບຕໍ່ເຮັດວຽກໜັກໃນການຝຶກຊ້ອມ, ຂ້ອຍບໍ່ຈຳເປັນຕ້ອງຢູ່ໃນວິດີໂອເລີຍ. ເປັນຫຍັງຈຶ່ງຕ້ອງວຸ້ນວາຍ?” ເມື່ອຄູສອນຊີ້ໃຫ້ເຫັນເຖິງບັນຫາຂອງຂ້ອຍໃນການຝຶກຊ້ອມ, ຂ້ອຍກໍ່ບໍ່ເຕັມໃຈທີ່ຈະແກ້ໄຂບັນຫາເຫຼົ່ານັ້ນແທ້ໆ, ແຕ່ຫາຂໍ້ແກ້ຕົວເທົ່ານັ້ນ: “ອ້າຍເອື້ອຍນ້ອງທີ່ຢູ່ຂ້າງໜ້າຈະປາກົດຢູ່ໃນວິດີໂອ, ສະນັ້ນ ມັນດີທີ່ຈະໃຫ້ພວກເຂົາຝຶກຊ້ອມຫຼາຍ. ແຕ່ຂ້ອຍຈະຢູ່ທາງຫຼັງ ແລະ ຂ້ອຍຈະບໍ່ຖືກສັງເກດດ້ວຍຊໍ້າ. ບໍ່ຈຳເປັນຕ້ອງພິຖີພິຖັນຫຼາຍກ່ຽວກັບເລື່ອງນັ້ນ”. ຫຼັງຈາກນັ້ນ, ຂ້ອຍກໍ່ຮູ້ສຶກອິດເມື່ອຍກັບການຝຶກຊ້ອມ ແລະ ຄືກັບວ່າພວກມັນຕ້ອງໃຊ້ຄວາມພະຍາຍາມຢ່າງໜັກແທ້ໆ. ເປັນເວລາຫຼາຍຄັ້ງ ຂ້ອຍເຖິງກັບບໍ່ຕ້ອງການໄປ. ຂ້ອຍຮູ້ວ່າບັນຫາເດີມຂອງຂ້ອຍກໍາລັງເກີດຂຶ້ນອີກຄັ້ງ ແລະ ຂ້ອຍບໍ່ຮູ້ສຶກດີກ່ຽວກັບສິ່ງນັ້ນ. ຂ້ອຍຕ້ອງຖາມຕົນເອງວ່າ, “ເປັນຫຍັງຂ້ອຍຈຶ່ງເຮັດພໍເປັນພິທີໃນໜ້າທີ່ຂອງຂ້ອຍ? ເປັນຫຍັງຂ້ອຍຈຶ່ງບໍ່ສາມາດພະຍາຍາມຢ່າງເຕັມທີ່ເພື່ອເຮັດໃຫ້ພຣະເຈົ້າພໍໃຈ?” ຂ້ອຍໄດ້ອະທິຖານຫາພຣະເຈົ້າກ່ຽວກັບສະພາວະທີ່ແທ້ຈິງຂອງຂ້ອຍ, ໂດຍຂໍໃຫ້ພຣະອົງຊີ້ນໍາຂ້ອຍໃຫ້ຮູ້ຈັກຕົນເອງ.

ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ເປັນເວລາຫຼາຍປີ, ຄວາມຄິດທີ່ຜູ້ຄົນເພິ່ງພາສຳລັບການຢູ່ລອດຂອງພວກເຂົາໄດ້ກັດເຊາະຫົວໃຈຂອງພວກເຂົາຈົນເຖິງຈຸດທີ່ວ່າພວກເຂົາທໍລະຍົດ, ຂີ້ຢ້ານ ແລະ ຊົ່ວຊ້າ. ບໍ່ພຽງແຕ່ພວກເຂົາຂາດຄວາມຕັ້ງໃຈ ແລະ ຄວາມເດັດດ່ຽວເທົ່ານັ້ນ, ແຕ່ພວກເຂົາຍັງກາຍເປັນຄົນໂລບ, ອວດດີ ແລະ ດື້ດານອີກດ້ວຍ. ພວກເຂົາຂາດຄວາມຕັ້ງໃຈທີ່ຢູ່ເໜືອຕົນເອງຢ່າງສິ້ນເຊີງ ແລະ ຍິ່ງໄປກວ່ານັ້ນ ພວກເຂົາບໍ່ມີຄວາມກ້າຫານແມ່ນແຕ່ໜ້ອຍດຽວທີ່ຈະກຳຈັດການຄວບຄຸມຂອງອິດທິພົນດ້ານມືດເຫຼົ່ານີ້. ຄວາມຄິດ ແລະ ຊີວິດຂອງຜູ້ຄົນແມ່ນເນົ່າເປື່ອຍຫຼາຍຈົນທັດສະນະຂອງພວກເຂົາກ່ຽວກັບການເຊື່ອໃນພຣະເຈົ້າເປັນຕາລັງກຽດຢ່າງເຫຼືອທົນ ແລະ ແມ່ນແຕ່ເມື່ອພວກເຂົາເວົ້າກ່ຽວກັບທັດສະນະຂອງພວກເຂົາໃນຄວາມເຊື່ອທີ່ມີຕໍ່ພຣະເຈົ້າ ກໍເປັນສິ່ງທີ່ທົນຟັງບໍ່ໄດ້ແທ້ໆ. ຜູ້ຄົນລ້ວນແລ້ວແຕ່ຂີ້ຢ້ານ, ບໍ່ມີຄວາມສາມາດ, ຊົ່ວຊ້າ ແລະ ອ່ອນແອຫຼາຍ. ພວກເຂົາບໍ່ຮູ້ສຶກກຽດຊັງອຳນາດມືດ ແລະ ພວກເຂົາບໍ່ຮູ້ສຶກຮັກແສງສະຫວ່າງ ແລະ ຄວາມຈິງ; ກົງກັນຂ້າມ ພວກເຂົາເຮັດສຸດຄວາມສາມາດຂອງພວກເຂົາເພື່ອຂັບໄລ່ສິ່ງເຫຼົ່ານັ້ນ... ບັດນີ້ ພວກເຈົ້າເປັນຜູ້ຕິດຕາມ ແລະ ພວກເຈົ້າມີຄວາມເຂົ້າໃຈບາງຢ່າງກ່ຽວກັບພາລະກິດຂັ້ນຕອນນີ້. ເຖິງຢ່າງໃດກໍຕາມ, ພວກເຈົ້າກໍຍັງບໍ່ໄດ້ປະຖິ້ມຄວາມປາຖະໜາສຳລັບສະຖານະຂອງພວກເຈົ້າ. ເມື່ອສະຖານະຂອງພວກເຈົ້າສູງ ພວກເຈົ້າກໍສະແຫວງຫາເປັນຢ່າງດີ, ແຕ່ເມື່ອສະຖານະຂອງພວກເຈົ້າຕໍ່າ ພວກເຈົ້າກໍບໍ່ສະແຫວງຫາອີກຕໍ່ໄປ. ການໃຫ້ພອນທາງດ້ານສະຖານະແມ່ນຢູ່ໃນຄວາມຄິດຂອງພວກເຈົ້າສະເໝີ. ເປັນຫຍັງຜູ້ຄົນສ່ວນໃຫຍ່ຈຶ່ງບໍ່ສາມາດເຮັດໃຫ້ຕົນເອງໜີອອກຈາກຄວາມຄິດດ້ານລົບນີ້ໄດ້? ຄໍາຕອບທີ່ປະຕິເສດບໍ່ໄດ້ກໍຄື ມັນບໍ່ແມ່ນຍ້ອນຄວາມຄາດຫວັງທີ່ວ່າງເປົ່າບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເປັນຫຍັງເຈົ້າຈຶ່ງບໍ່ເຕັມໃຈທີ່ຈະເປັນຕົວປະກອບ?). “ຈົ່ງຢ່າໃສ່ໃຈກັບສິ່ງທີ່ຄົນເຊັ່ນນັ້ນເວົ້າ; ເຈົ້າຕ້ອງເບິ່ງວ່າລາວໃຊ້ຊີວິດແນວໃດ, ລາວເປີດເຜີຍຫຍັງ ແລະ ທັດສະນະຄະຕິຂອງລາວເປັນແນວໃດເມື່ອລາວປະຕິບັດໜ້າທີ່ຂອງລາວ ລວມເຖິງວ່າສະພາວະພາຍໃນຂອງລາວເປັນແນວໃດ ແລະ ສິ່ງທີ່ລາວຮັກ. ຖ້າຄວາມຮັກຂອງລາວຕໍ່ຊື່ສຽງ ແລະ ໂຊກລາບຂອງຕົວລາວເອງເກີນຄວາມຈົ່ງຮັກພັກດີຂອງລາວທີ່ມີຕໍ່ພຣະເຈົ້າ, ຖ້າຄວາມຮັກຂອງລາວຕໍ່ຊື່ສຽງ ແລະ ໂຊກລາບຂອງຕົວລາວເອງເກີນຜົນປະໂຫຍດຂອງພຣະເຈົ້າ ຫຼື ຖ້າຄວາມຮັກຂອງລາວຕໍ່ຊື່ສຽງ ແລະ ໂຊກລາບຂອງຕົວລາວເອງເກີນຄວາມຄໍານຶງທີ່ລາວສະແດງອອກຕໍ່ພຣະເຈົ້າ, ລາວກໍ່ບໍ່ແມ່ນຄົນທີ່ມີຄວາມເປັນມະນຸດສະທຳ. ພຶດຕິກໍາຂອງລາວສາມາດເຫັນໄດ້ໂດຍຄົນອື່ນ ແລະ ໂດຍພະເຈົ້າ; ມັນຈຶ່ງຍາກຫຼາຍສຳລັບຄົນເຊັ່ນນັ້ນທີ່ຈະໄດ້ຮັບຄວາມຈິງ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າໄດ້ເປີດເຜີຍແຮງຈູງໃຈທີ່ຝັງເລິກ ແລະ ເປັນຕາລັງກຽດຂອງຂ້ອຍຢ່າງແຫຼມຄົມ ແລະ ສະແດງໃຫ້ຂ້ອຍເຫັນວ່າ ຖ້າຂ້ອຍບໍ່ສາມາດສະແດງອອກໃນໜ້າທີ່ຂອງຂ້ອຍ ເປັນຫຍັງຂ້ອຍຈຶ່ງບໍ່ສາມາດເຮັດຫຍັງໄດ້ ນອກຈາກເຮັດມັນໃນລັກສະນະທີ່ຮີບຮ້ອນ ແລະ ເຖິງແມ່ນເມື່ອຂ້ອຍຮູ້ວ່າມັນຄືໜ້າທີ່ ແລະ ຄວາມຮັບຜິດຊອບຂອງຂ້ອຍ, ຂ້ອຍກໍ່ຍັງບໍ່ກະຕືລືລົ້ນ. ມັນເປັນເພາະຄວາມປາຖະໜາຂອງຂ້ອຍສຳລັບຊື່ສຽງ ແລະ ສະຖານະແມ່ນມີຫຼາຍເກີນໄປ. ເຖິງແມ່ນວ່າມັນບໍ່ຊັດເຈນວ່າຂ້ອຍກຳລັງສະແຫວງຫາໂອກາດເພື່ອສະແດງອອກ, ນັ້ນເປັນພຽງແຕ່ຍ້ອນຂ້ອຍບໍ່ໄດ້ມີພອນສະຫວັນໃນຕອນທຳອິດ. ມັນບໍ່ແມ່ນເພາະວ່າຂ້ອຍບໍ່ຕ້ອງການ. ເມື່ອຂ້ອຍເຫັນວ່າຂ້ອຍບໍ່ສາມາດເຮັດລື່ນຄົນອື່ນ ບໍ່ວ່າຂ້ອຍຈະເຮັດວຽກໜັກສໍ່າໃດກໍ່ຕາມ, ຂ້ອຍບໍ່ສາມາດໄປຢູ່ແຖວໜ້າໄດ້, ຂ້ອຍກໍ່ໃຊ້ວິທີການທີ່ລົບໆຕໍ່ທຸກສິ່ງ ແລະ ໃຊ້ຄວາມພະຍາຍາມເລັກນ້ອຍຫຼາຍໃນໜ້າທີ່ຂອງຂ້ອຍ. ຂ້ອຍພຽງແຕ່ທຳທ່າເຮັດໂດຍບໍ່ໄດ້ພະຍາຍາມເຮັດໃຫ້ມັນອອກມາດີ. ຂ້ອຍຄິດວ່າເນື່ອງຈາກຂ້ອຍບໍ່ສາມາດສະແດງອອກໄດ້, ຂ້ອຍກໍ່ອາດຈະບໍ່ໄດ້ທົນທຸກຫຼາຍ, ສະນັ້ນ ຢ່າງໜ້ອຍໃນລັກສະນະນັ້ນ ຂ້ອຍກໍ່ຈະບໍ່ລົ້ມເຫຼວ. ພິດຂອງຊາຕານ ເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ” ແລະ “ໃຫ້ໂດດເດັ່ນເໜືອຄົນທີ່ເຫຼືອ” ໄດ້ຝັ່ງເລິກຢູ່ໃນຕົວຂ້ອຍຢ່າງຮຸນແຮງ. ພວກມັນໄດ້ກາຍມາເປັນຫຼັກການຂອງຂ້ອຍທີ່ຄວບຄຸມທຸກການກະທຳຂອງຂ້ອຍຈົນຂ້ອຍພຽງແຕ່ຄິດເຖິງຜົນປະໂຫຍດຂອງຂ້ອຍເອງໃນທຸກສິ່ງທີ່ຂ້ອຍເຮັດ. ສໍາລັບຊື່ສຽງ ແລະ ຜົນປະໂຫຍດ, ຂ້ອຍຈະເຮັດມັນ, ແຕ່ຖ້າບໍ່ດັ່ງນັ້ນ, ຂ້ອຍກໍ່ຈະບໍ່ເຮັດ. ສິ່ງນັ້ນເຖິງກັບເປັນຈິງສຳລັບໜ້າທີ່ຂອງຂ້ອຍ. ຂ້ອຍເຮັດວຽກໜັກ ເມື່ອຂ້ອຍສາມາດສະແດງອອກໄດ້, ແຕ່ເມື່ອບໍ່ເປັນໄປຕາມຄວາມປາຖະໜາຂອງຂ້ອຍເອງ, ຂ້ອຍກໍ່ພຽງແຕ່ທຳທ່າເຮັດ, ໂດຍບໍ່ໄດ້ພິຈາລະນາເຖິງຄວາມປະສົງຂອງພຣະເຈົ້າ ຫຼື ຜົນປະໂຫຍດໃນເຮືອນຂອງພຣະເຈົ້າເລີຍ. ຂ້ອຍກຳລັງດຳລົງຊີວິດຕາມທຳມະຊາດທີ່ມີເລ່ຫຼ່ຽມຂອງຂ້ອຍ, ວາງກົນອຸບາຍສຳລັບຊື່ສຽງ ແລະ ຕຳແໜ່ງຂອງຂ້ອຍເອງຢູ່ສະເໝີ. ຂ້ອຍຂີ້ຄ້ານ ແລະ ຫຼອກລວງໃນໜ້າທີ່ຂອງຂ້ອຍ, ໂດຍບໍ່ມີຄວາມຮັບຜິດຊອບ ຫຼື ຄວາມສຳນຶກໃດໜຶ່ງ, ເຫດຜົນ ຫຼື ກຽດສັກສີແມ່ນແຕ່ເສດໜ້ອຍດຽວ. ຂ້ອຍບໍ່ສາມາດເພິ່ງພາໄດ້ແທ້ໆ. ຂ້ອຍຄິດກ່ຽວກັບວ່າ ອ້າຍເອື້ອຍນ້ອງທີ່ຂ້ອຍຮູ້ຈັກຈະບໍລິສຸດ ແລະ ຊື່ສັດຫຼາຍສໍ່ານັ້ນໄດ້ແນວໃດ, ບໍ່ວ່າພວກເຂົາຈະຢູ່ທາງໜ້າ ຫຼື ທາງຫຼັງ, ພວກເຂົາຈະພະຍາຍາມເຮັດຕາມສິ່ງທີ່ພຣະເຈົ້າຮຽກຮ້ອງ. ການຮ້ອງເພງ ແລະ ການເຕັ້ນລຳຂອງພວກເຂົາດີຂຶ້ນຕະຫຼອດເວລາ ແລະ ພວກເຂົາສາມາດເຫັນພອນ ແລະ ການຊີ້ນຳຂອງພຣະເຈົ້າ. ນອກຈາກນັ້ນ, ຍັງມີຄົນທີ່ຢູ່ເບື້ອງຫຼັງສາກ, ຜູ້ທີ່ເຮັດສ່ວນຂອງພວກເຂົາເອງຢ່າງງຽບໆ ເຖິງແມ່ນວ່າຈະບໍ່ເຫັນພວກເຂົາຈັກເທື່ອ. ພວກເຂົາເວົ້າວ່າວຽກງານທັງໝົດຂອງພວກເຂົາຄຸ້ມຄ່າທີ່ຈະເຫັນໂຄງການຢູ່ໃນອອນລາຍ. ແຕ່ເມື່ອຂ້ອຍບໍ່ສາມາດສະແດງອອກໄດ້, ຂ້ອຍບໍ່ໄດ້ເຮັດແມ່ນແຕ່ໜ້າທີ່ເລັກນ້ອຍທີ່ຂ້ອຍຄວນເຮັດ. ຂ້ອຍຂາດຄວາມເປັນມະນຸດແທ້ໆ. ອຸປະນິໄສຂອງພຣະເຈົ້າບໍລິສຸດ ແລະ ຊອບທຳ, ສະນັ້ນ ພຣະອົງພຽງແຕ່ຈະລັງກຽດ ແລະ ກຽດຊັງຄວາມເປັນມະນຸດ ແລະ ການສະແຫວງຫາແບບຂອງຂ້ອຍ. ຂ້ອຍບໍ່ສາມາດຮັບເອົາພາລະກິດຂອງພຣະວິນຍານບໍລິສຸດໃນໜ້າທີ່ຂອງຂ້ອຍ ແລະ ຂ້ອຍບໍ່ສາມາດກ້າວໜ້າໃນຊີວິດໄດ້. ຂ້ອຍຮູ້ວ່າ ຖ້າຂ້ອຍບໍ່ກັບໃຈ, ຂ້ອຍຈະບໍ່ໄດ້ຮັບຄວາມຈິງຈັກເທື່ອ ເຖິງແມ່ນວ່າຂ້ອຍເຊື່ອຈົນເຖິງທີ່ສຸດ. ຂ້ອຍພຽງແຕ່ຈະຖືກກຳຈັດໂດຍພຣະເຈົ້າ! ຂ້ອຍຮູ້ສຶກຢ້ານໜ້ອຍໜຶ່ງໃນຈຸດນີ້ໃນການໄຕ່ຕອງຂອງຂ້ອຍ ແລະ ຂ້ອຍໄດ້ອະທິຖານຫາພຣະເຈົ້າ. “ໂອ ພຣະເຈົ້າ, ຕອນນີ້ ຂ້ານ້ອຍໄດ້ເຫັນວ່າຂ້ານ້ອຍເປັນຕາອັບອາຍສໍ່າໃດ, ໂດຍດໍາລົງຊີວິດຢູ່ໃນອຸປະນິໄສທີ່ເສື່ອມຊາມຂອງຂ້ານ້ອຍ, ໂດຍບໍ່ມີຄວາມເປັນມະນຸດເລີຍ. ພຣະເຈົ້າ, ຂ້ານ້ອຍຕ້ອງການກັບໃຈ ແລະ ປ່ຽນແປງ. ໄດ້ໂປດຊີ້ນໍາໃຫ້ຂ້ານ້ອຍໂຍນຖິ້ມພັນທະນາການໃນອຸປະນິໄສແບບຊາຕານຂອງຂ້ານ້ອຍ ແລະ ເອົາໃຈໃສ່ໃນໜ້າທີ່ຂອງຂ້ານ້ອຍ”.

ຕໍ່ມາ ຂ້ອຍໄດ້ອ່ານພຣະທຳເຫຼົ່ານີ້ຈາກພຣະເຈົ້າ: “ຖ້າເຈົ້າປາຖະໜາທີ່ຈະອຸທິດຕົນໃນທຸກສິ່ງທີ່ເຈົ້າເຮັດເພື່ອບັນລຸຄວາມປະສົງຂອງພຣະເຈົ້າ, ເຈົ້າບໍ່ສາມາດພຽງແຕ່ປະຕິບັດໜ້າທີ່ໜຶ່ງເທົ່ານັ້ນ; ເຈົ້າຕ້ອງຍອມຮັບການມອບໝາຍໃດໆທີ່ພຣະເຈົ້າປະທານໃຫ້ແກ່ເຈົ້າ. ບໍ່ວ່າມັນຈະກົງກັບລົດສະນິຍົມຂອງເຈົ້າ ແລະ ຢູ່ໃນຄວາມສົນໃຈຂອງເຈົ້າ ຫຼື ແມ່ນບາງສິ່ງທີ່ເຈົ້າບໍ່ມີຄວາມສຸກນໍາ ຫຼື ບໍ່ເຄີຍເຮັດມາກ່ອນ ຫຼື ແມ່ນບາງສິ່ງທີ່ຍາກ ຫຼື ບໍ່ກໍຕາມ, ເຈົ້າກໍຍັງຄວນຍອມຮັບມັນ ແລະ ຍອມອ່ອນນ້ອມ. ເຈົ້າບໍ່ພຽງແຕ່ຕ້ອງຍອມຮັບມັນ, ແຕ່ເຈົ້າຕ້ອງໃຫ້ການຮ່ວມມືຢ່າງຫ້າວຫັນ ແລະ ຮຽນຮູ້ກ່ຽວກັບມັນ ແລະ ບັນລຸການເຂົ້າເຖິງ. ເຖິງແມ່ນວ່າເຈົ້າຈະທົນທຸກ ແລະ ຍັງບໍ່ສາມາດໂດດເດັ່ນ ແລະ ເປັ່ງປະກາຍໄດ້, ເຈົ້າຍັງຕ້ອງເຮັດການອຸທິດຕົນຂອງເຈົ້າ. ເຈົ້າຕ້ອງຖືວ່າມັນເປັນໜ້າທີ່ທີ່ເຈົ້າຕ້ອງປະຕິບັດ; ບໍ່ແມ່ນແບບເລື່ອງສ່ວນຕົວ, ແຕ່ເປັນໜ້າທີ່ຂອງເຈົ້າ. ຜູ້ຄົນຄວນເຂົ້າໃຈໜ້າທີ່ຂອງພວກເຂົາແນວໃດ? ມັນແມ່ນເມື່ອພຣະຜູ້ສ້າງ ເຊິ່ງແມ່ນພຣະເຈົ້າ ມອບໜ້າທີ່ໃຫ້ຄົນໃດໜຶ່ງເຮັດ ແລະ ໃນຈຸດນັ້ນ, ໜ້າທີ່ຂອງບຸກຄົນນັ້ນໄດ້ເກີດຂຶ້ນ. ໜ້າວຽກທີ່ພຣະເຈົ້າມອບໃຫ້ເຈົ້າ, ການມອບໝາຍທີ່ພຣະເຈົ້າມອບໃຫ້ເຈົ້າ, ສິ່ງເຫຼົ່ານີ້ແມ່ນໜ້າທີ່ຂອງເຈົ້າ. ເມື່ອເຈົ້າສະແຫວງຫາພວກມັນດັ່ງເປົ້າໝາຍຂອງເຈົ້າ ແລະ ເຈົ້າມີຫົວໃຈທີ່ຮັກພຣະເຈົ້າຢ່າງແທ້ຈິງ, ເຈົ້າຍັງສາມາດປະຕິເສດໄດ້ບໍ? ເຈົ້າບໍ່ຄວນປະຕິເສດພວກມັນ. ເຈົ້າຄວນຍອມຮັບພວກມັນ. ນີ້ແມ່ນເສັ້ນທາງແຫ່ງການປະຕິບັດ” (ຄັດຈາກບົດ “ຜູ້ຄົນສາມາດມີຄວາມສຸກໄດ້ຢ່າງແທ້ຈິງໂດຍການເປັນຄົນຊື່ສັດເທົ່ານັ້ນ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າໄດ້ສະແດງໃຫ້ຂ້ອຍເຫັນວ່າໜ້າທີ່ຂອງຂ້ອຍຄືການຝາກຝັງຂອງພຣະເຈົ້າສຳລັບຂ້ອຍ ແລະ ບໍ່ວ່າຂ້ອຍຈະເກັ່ງໃນໜ້າທີ່ນັ້ນ ຫຼື ສາມາດສະແດງອອກໄດ້ ຫຼື ບໍ່ກໍ່ຕາມ, ຂ້ອຍຄວນປະຖິ້ມແຮງຈູງໃຈ ແລະ ເປົ້າໝາຍສ່ວນຕົວຂອງຂ້ອຍ, ຮັບເອົາໜ້າທີ່ໃຫ້ເປັນຄວາມຮັບຜິດຊອບຂອງຂ້ອຍ ແລະ ເຮັດສຸດຄວາມສາມາດໃນສິ່ງທີ່ພຣະເຈົ້າຮຽກຮ້ອງ. ໃນຄວາມເປັນຈິງແລ້ວ, ໃນການຈັດວາງຕໍາແໜ່ງໃດໜຶ່ງ, ບາງຄົນຢູ່ທາງໜ້າ ແລະ ບາງຄົນຢູ່ທາງຫຼັງ ແລະ ບໍ່ວ່າພວກເຂົາຈະຢູ່ບ່ອນໃດກໍ່ຕາມ, ພວກເຂົາກໍ່ເຮັດໜ້າທີ່ຂອງພວກເຂົາ. ພຣະເຈົ້າເບິ່ງທີ່ແຮງຈູງໃຈ ແລະ ທ່າທີຂອງພວກເຮົາຕໍ່ໜ້າທີ່ຂອງພວກເຮົາ, ບໍ່ວ່າພວກເຮົາຈະໃສ່ຫົວໃຈຂອງພວກເຮົາເຂົ້າໃນໜ້າທີ່ນັ້ນ ແລະ ມີຄວາມຮັບຜິດຊອບ ຫຼື ບໍ່ ແລະ ພວກເຮົາປະຕິບັດຄວາມຈິງເພື່ອເຮັດໃຫ້ພຣະເຈົ້າພໍໃຈ ຫຼື ບໍ່. ຂ້ອຍຄິດກ່ຽວກັບວ່າເຖິງແມ່ນຂ້ອຍບໍ່ມີພອນສະຫວັນຄືກັບນັກສະແດງຄົນອື່ນໆ, ແຕ່ພຣະເຈົ້າຍັງໃຫ້ໂອກາດຂ້ອຍໃນການຝຶກຝົນ ເພື່ອວ່າຂ້ອຍຈະສາມາດກ້າວໜ້າທັງໃນທັກສະຂອງຂ້ອຍ ແລະ ທາງເຂົ້າສູ່ຊີວິດຂອງຂ້ອຍ. ນັ້ນແມ່ນຄວາມຮັກຂອງພຣະເຈົ້າສຳລັບຂ້ອຍ! ຂ້ອຍຮູ້ວ່າຂ້ອຍບໍ່ສາມາດເປັນຄົນເຫັນແກ່ຕົວ, ເປັນຕາລັງກຽດ ແລະ ບໍ່ມີຫົວໃຈຄືແຕ່ກ່ອນ, ໂດຍທຳລາຍຫົວໃຈຂອງພຣະເຈົ້າ ແລະ ເຮັດໃຫ້ພຣະອົງເສຍໃຈ. ບໍ່ວ່າຂ້ອຍຈະຢູ່ທາງໜ້າ ຫຼື ທາງຫຼັງ, ບໍ່ວ່າຂ້ອຍຈະສາມາດປາກົດຕົວຕໍ່ໜ້າກ້ອງ ຫຼື ບໍ່, ຂ້ອຍກໍ່ຈຳເປັນຕ້ອງເຮັດໜ້າທີ່ຂອງຂ້ອຍໃນຖານະສິ່ງຖືກສ້າງທີ່ເຮັດໜ້າທີ່ຂອງຂ້ອຍຢ່າງບໍລິສຸດ ແລະ ຢ່າງຊື່ສັດ ແລະ ຕອບແທນຄວາມຮັກຂອງພຣະເຈົ້າ.

ຫຼັງຈາກນັ້ນ, ຂ້ອຍໃຫ້ແນ່ໃຈວ່າໄດ້ອະທິຖານຫາພຣະເຈົ້າ ແລະ ເພິ່ງພາພຣະອົງ ແລະ ຂ້ອຍໄດ້ເຮັດວຽກໜັກເພື່ອເຮັດສ່ວນຂອງຂ້ອຍ ບໍ່ວ່າພວກເຮົາຈະຝຶກຊ້ອມຫຍັງກໍ່ຕາມ. ເມື່ອພວກເຮົາອ່ານພຣະທຳຂອງພຣະເຈົ້າຢູ່ໃນການເຕົ້າໂຮມຂອງພວກເຮົາກ່ອນການຝຶກຊ້ອມ, ຂ້ອຍຄິດໜັກກ່ຽວກັບຂໍ້ກໍານົດຂອງພຣະເຈົ້າ ແລະ ນໍາເອົາພຣະທຳຂອງພຣະອົງເຂົ້າໃນການປະຕິບັດໃນການຝຶກຊ້ອມ. ເມື່ອຄູສອນນໍາເອົາບັນຫາຂອງຂ້ອຍຂຶ້ນມາ, ຂ້ອຍຮັບຟັງຢ່າງຕັ້ງໃຈ ແລະ ປະກອບຄໍາແນະນໍາຂອງລາວໃສ່ໃນການປະຕິບັດຂອງຂ້ອຍ. ຫຼັງຈາກນັ້ນ, ຂ້ອຍກໍ່ຈະຄຳນວນຂໍ້ບົກຜ່ອງຂອງຂ້ອຍ ແລະ ໃຊ້ເວລາວ່າງຂອງຂ້ອຍເພື່ອຝຶກຊ້ອມເພີ່ມ. ຂ້ອຍຢຸດທີ່ຈະຕັ້ງເປົ້າສຳລັບມາດຕະຖານຂັ້ນຕໍ່າສຸດເທົ່ານັ້ນ. ເມື່ອຂ້ອຍເຮັດໃຫ້ແຮງຈູງໃຈຂອງຂ້ອຍຖືກຕ້ອງສຳລັບການຝຶກຊ້ອມ, ຂ້ອຍກໍ່ຮູ້ສຶກວ່າພໍໃຈແທ້ໆໃນທຸກໆມື້. ຄວາມສໍາພັນຂອງຂ້ອຍກັບພຣະເຈົ້າກໍ່ກາຍເປັນປົກກະຕິ, ຂ້ອຍສາມາດຮູ້ສຶກເຖິງການຊີ້ນໍາຂອງພຣະອົງໃນໜ້າທີ່ຂອງຂ້ອຍແທ້ໆ ແລະ ຂ້ອຍບໍ່ໄດ້ອິດເມື່ອຍຄືແຕ່ກ່ອນ. ຫຼັງຊ່ວງເວລາໃດໜຶ່ງ, ທ່າເຕັ້ນ ແລະ ການສະແດງອອກຂອງຂ້ອຍກໍ່ປັບປຸງຂຶ້ນທັງໝົດ ແລະ ເອື້ອຍນ້ອງກໍ່ເວົ້າວ່າການຮ້ອງເພງ ແລະ ການສະແດງອອກຂອງຂ້ອຍດີຂຶ້ນຫຼາຍ. ຂ້ອຍຮູ້ສຶກຢ່າງເລິກເຊິ່ງວ່າ ມັນສໍາຄັນແນວໃດທີ່ຈະເຂົ້າຫາໜ້າທີ່ຂອງຂ້ອຍດ້ວຍຫົວໃຈທີ່ຊື່ສັດ.

ຕະຫຼອດການຖ່າຍທຳ, ຂ້ອຍຍັງຖືກຈັດໃຫ້ຢູ່ທາງຫຼັງ ແລະ ບາງຄັ້ງ ຂ້ອຍກໍ່ບໍ່ຕ້ອງການເຮັດໃຫ້ດີທີ່ສຸດ ເພາະວ່າຂ້ອຍບໍ່ໄດ້ຢູ່ໃນສາກ. ສະນັ້ນ ຂ້ອຍຈະເຮັດໃຫ້ແນ່ໃຈວ່າໄດ້ອະທິຖານຫາພຣະເຈົ້າ ແລະ ຄິດກ່ຽວກັບວິທີຄຳນຶງເຖິງຄວາມປະສົງຂອງພຣະອົງ, ວິທີການລົງທຶນດ້ວຍຕົນເອງໃນທັນທີ. ມັນໃຊ້ຊົ່ວໄລຍະໜຶ່ງ, ແຕ່ແນວຄວາມຄິດຂອງຂ້ອຍກໍ່ປັບປຸງຂຶ້ນຫຼາຍ. ເມື່ອຂ້ອຍຢູ່ທາງຫຼັງ, ຂ້ອຍກໍ່ອະທິຖານສຳລັບອ້າຍເອື້ອຍນ້ອງທີ່ຢູ່ທາງໜ້າ. ເມື່ອຂ້ອຍບໍ່ຈໍາເປັນຕ້ອງຢູ່ໜ້າກ້ອງ, ຂ້ອຍກໍ່ສະເໜີທີ່ຈະຊ່ວຍເອື້ອຍນ້ອງຂອງຂ້ອຍກັບເຄື່ອງນຸ່ງ ແລະ ຜົມຂອງພວກເຂົາ, ເຮັດແມ່ນຫຍັງກໍ່ຕາມທີ່ຂ້ອຍສາມາດເຮັດໄດ້ສໍາລັບໜ້າທີ່ຂອງຂ້ອຍ. ເມື່ອຂ້ອຍເຫັນເອື້ອຍນ້ອງບາງຄົນຄິດລົບ ແລະ ອ່ອນແອ ເພາະພວກເຂົາຢູ່ຫຼັງທີ່ໄກເກີນໄປ, ຂ້ອຍກໍ່ສະເໜີການໂອ້ລົມຂອງຂ້ອຍກ່ຽວກັບຄວາມປະສົງຂອງພຣະເຈົ້າເພື່ອຊ່ວຍພວກເຂົາ. ການເຮັດໜ້າທີ່ຂອງຂ້ອຍໃນລັກສະນະນັ້ນເຮັດໃຫ້ຂ້ອຍສະບາຍໃຈແທ້ໆ ແລະ ສະພາວະຂອງຂ້ອຍກໍ່ສືບຕໍ່ປັບປຸງດີຂຶ້ນ. ການທີ່ສາມາດປະວາງກຽດຕິຍົດ ແລະ ສະຖານະຂອງຂ້ອຍ ແລະ ປະຕິບັດຄວາມຈິງໜ້ອຍໜຶ່ງແມ່ນລ້ວນແລ້ວແຕ່ມາຈາກການຊີ້ນໍາແຫ່ງພຣະທຳຂອງພຣະເຈົ້າ ແລະ ຂ້ອຍຂອບໃຈພຣະເຈົ້າທີ່ຊ່ວຍຂ້ອຍໃຫ້ລອດພົ້ນ.


24. ລາງວັນໃນການປະຕິບັດໜ້າທີ່ຂອງຄົນໆໜຶ່ງ

ໂດຍ ຢາງມິງເຈີ້ນ, ການາດາ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ການອ່ອນນ້ອມຕໍ່ພາລະກິດຂອງພຣະເຈົ້າຕ້ອງເປັນຈິງ ແລະ ຕ້ອງມີການດໍາລົງຢູ່. ການອ່ອນນ້ອມແບບຜິວເຜີນຈະບໍ່ສາມາດໄດ້ຮັບການຍົກຍ້ອງຈາກພຣະເຈົ້າ ແລະ ການເຊື່ອຟັງພຽງດ້ານຜິວເຜີນຂອງພຣະທໍາຂອງພຣະເຈົ້າ ໂດຍທີ່ປາສະຈາກການສະແຫວງຫາຄວາມປ່ຽນແປງຈິດໃຈຕົນເອງນັ້ນບໍ່ແມ່ນການສະແຫວງຫາຈິດໃຈຂອງພຣະເຈົ້າ. ການເຊື່ອຟັງພຣະເຈົ້າ ແລະ ການອ່ອນນ້ອມຕໍ່ພາລະກິດຂອງພຣະເຈົ້າແມ່ນອັນໜຶ່ງອັນດຽວກັນ. ຜູ້ທີ່ອ່ອນນ້ອມຕໍ່ພຣະເຈົ້າເທົ່ານັ້ນ ແຕ່ບໍ່ອ່ອນນ້ອມຕໍ່ພາລະກິດແມ່ນບໍ່ສາມາດຖືວ່າເປັນຜູ້ທີ່ເຊື່ອຟັງ ແລ້ວແຮງໄກສໍາລັບຜູ້ທີ່ບໍ່ອ່ອນນ້ອມຢ່າງແທ້ຈິງ ແຕ່ເປັນຄົນໜ້າຊື່ໃຈຄົດ. ຜູ້ທີ່ອ່ອນນ້ອມຕໍ່ພຣະເຈົ້າຢ່າງແທ້ຈິງຈະສາມາດໄດ້ຮັບຜົນຈາກພາລະກິດ ແລະ ບັນລຸຄວາມເຂົ້າໃຈກ່ຽວກັບອຸປະນິໄສ ແລະ ພາລະກິດຂອງພຣະເຈົ້າ. ມີແຕ່ຜູ້ຄົນດັ່ງກ່າວທີ່ອ່ອນນ້ອມຕໍ່ພຣະເຈົ້າຢ່າງແທ້ຈິງ. ຜູ້ຄົນເຫຼົ່ານັ້ນ ສາມາດໄດ້ຮັບຄວາມຮູ້ໃໝ່ ແລະ ປະສົບກັບການປ່ຽນແປງໃໝ່ຈາກພາລະກິດໃໝ່. ມີແຕ່ຜູ້ຄົນເຫຼົ່ານີ້ເທົ່ານັ້ນທີ່ໄດ້ຮັບການຍົກຍ້ອງຈາກພຣະເຈົ້າ ແລະ ມີແຕ່ຜູ້ຄົນເຫຼົ່ານີ້ເທົ່ານັ້ນທີ່ຖືກເຮັດໃຫ້ສົມບູນ ແລະ ມີແຕ່ຄົນເຫຼົ່ານີ້ເທົ່ານັ້ນທີ່ແມ່ນຜູ້ໄດ້ຮັບການປ່ຽນແປງຈິດໃຈ. ຜູ້ທີ່ໄດ້ຮັບການຍົກຍ້ອງຈາກພຣະເຈົ້າແມ່ນຜູ້ທີ່ອ່ອນນ້ອມຕໍ່ພຣະເຈົ້າດ້ວຍຄວາມຍິນດີ, ພຣະທໍາ ແລະ ພາລະກິດຂອງພຣະອົງ. ມີແຕ່ຄົນປະເພດນີ້ເທົ່ານັ້ນທີ່ຢູ່ໃນຄວາມຖືກຕ້ອງ, ມີແຕ່ຄົນປະເພດນີ້ເທົ່ານັ້ນທີ່ຕ້ອງການພຣະເຈົ້າຢ່າງຈິງໃຈ ແລະ ສະແຫວງຫາພຣະເຈົ້າຢ່າງຈິງໃຈ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຜູ້ທີ່ເຊື່ອຟັງພຣະເຈົ້າດ້ວຍໃຈຈິງ ຈະຖືກພຣະເຈົ້າຮັບເອົາຢ່າງແນ່ນອນ). ການອ່ານພຣະທໍາເຫຼົ່ານີ້ຂອງພຣະເຈົ້າໄດ້ເຮັດໃຫ້ຂ້ານ້ອຍຄິດເຖິງປະສົບການຂອງຂ້ານ້ອຍໃນການອ່ອນນ້ອມຕໍ່ພຣະເຈົ້າ.

ທັງໝົດນີ້ແມ່ນເລີ່ມຕົ້ນຂຶ້ນໃນເດືອນມີນາ 2016 ໃນຕອນທີ່ຂ້ານ້ອຍໜີອອກຈາກປະເທດຈີນ ເພື່ອໜີຈາກການຈັບໂຕ ແລະ ການຂົ່ມເຫັງຂອງພັກຄອມມູນິດຈີນ, ເພື່ອທີ່ຂ້ານ້ອຍຈະສາມາດປະຕິບັດຄວາມເຊື່ອຂອງຂ້ານ້ອຍຢ່າງອິດສະຫຼະ. ຊ່ວງໜຶ່ງຫຼັງຈາກນັ້ນ, ຜູ້ນໍາຄຣິດຕະຈັກ ກໍຄື ເອື້ອຍຊັງ ໄດ້ມາຫາຂ້ານ້ອຍ ແລະ ຖາມຂ້ານ້ອຍວ່າ: “ເຈົ້າຢາກຈະຮັບເອົາໜ້າທີ່ໃນການຫົດນໍ້າບໍ?” ຂ້ານ້ອຍຕອບໄປດ້ວຍຄວາມປຶ້ມປິຕິວ່າ: “ນັ້ນຈະເປັນສິ່ງທີ່ດີຫຼາຍ! ຂ້ານ້ອຍຈະສາມາດຊ່ວຍບັນດາອ້າຍເອື້ອຍນ້ອງໃຫ້ເຂົ້າໃຈຄວາມຈິງ ແລະ ຊ່ວຍສ້າງຮາກຖານໃນທາງທີ່ເປັນຈິງ. ນັ້ນເປັນສິ່ງທີ່ດີ!” ຂ້ານ້ອຍຄິດກັບໂຕຂ້ານ້ອຍເອງວ່າ: ຖ້າບັນດາອ້າຍເອື້ອຍນ້ອງ ຜູ້ທີ່ຮູ້ຈັກຂ້ານ້ອຍຮູ້ວ່າຂ້ານ້ອຍເຮັດໜ້າທີ່ໃນການຫົດນໍ້າ, ພວກເຂົາຈະຊົມເຊີຍຂ້ານ້ອຍແທ້ໆ ແລະ ເຄົາລົບຂ້ານ້ອຍ. ສິ່ງນີ້ຈະເຮັດໃຫ້ຂ້ານ້ອຍດູດີ. ຢ່າງໃດກໍຕາມ, ໃນຕອນທີ່ຂ້ານ້ອຍມີຄວາມຫວັງນັ້ນ, ຜູ້ນໍາກໍໄດ້ເຂົ້າມາລົມນໍາຂ້ານ້ອຍອີກເທື່ອໜຶ່ງ. ລາວເວົ້າວ່າ ເອື້ອຍນ້ອງບາງຄົນຕ້ອງໄດ້ຍ້າຍ ເນື່ອງຈາກສະພາວະສຸກເສີນ, ແຕ່ພວກເຂົາຍັງບໍ່ພົບສະຖານທີ່ເໝາະສົມ. ລາວເວົ້າວ່າ ບ້ານຂອງຂ້ານ້ອຍຈະເໝາະຫຼາຍ ແລະ ຖາມຖ້າຂ້ານ້ອຍສາມາດເຮັດໜ້າທີ່ໃນການເປັນເຈົ້າບ້ານຮັບຮອງ. ຂ້ານ້ອຍຮູ້ສຶກວຸ້ນວານພາຍໃນ ໃນຕອນທີ່ລາວເວົ້າແບບນັ້ນ. ຂ້ານ້ອຍຄິດວ່າ ຂ້ານ້ອຍກໍາລັງຈະໄດ້ເຮັດໜ້າທີ່ຫົດນໍ້າ, ແຕ່ດຽວນີ້ ມັນແມ່ນໜ້າທີ່ການເປັນເຈົ້າບ້ານຮັບຮອງ. ຂ້ານ້ອຍຈະບໍ່ໄດ້ໃຊ້ເວລາທັງໝົດໃນເຮືອນຄົວບໍ? ມັນຈະເປັນວຽກທີ່ຍາກ, ແຕ່ຍິ່ງໄປກວ່ານັ້ນ ມັນຈະເປັນສິ່ງທີ່ໜ້າອັບອາຍ! ໃນໂລກພາຍນອກ, ຂ້ານ້ອຍໄດ້ຈັດການກັບທຸລະກິດຂະໜາດໃຫຍ່ ແລະ ມີໂຮງງານຂອງຂ້ານ້ອຍເອງ. ບັນດາໝູ່ ແລະ ພີ່ນ້ອງລ້ວນແຕ່ເອີ້ນຂ້ານ້ອຍວ່າ ຜູ້ຍິງເກັ່ງ. ຢູ່ບ້ານ ຂ້ານ້ອຍມີແມ່ບ້ານເຮັດຊັກລີດ, ແຕ່ງກິນ ແລະ ເຮັດຄວາມສະອາດ. ດຽວນີ້ ຂ້ານ້ອຍຕ້ອງເຮັດບົດບາດນັ້ນ ແລະ ແຕ່ງກິນໃຫ້ຄົນອື່ນ. ຂ້ານ້ອຍບໍ່ຢາກເຮັດໜ້າທີ່ນີ້ແທ້ໆ. ແຕ່ຂ້ານ້ອຍຄິດເຫັນວ່າບັນດາເອື້ອຍນ້ອງຈະບໍ່ມີສະຖານທີ່ອາໄສ ແລະ ບໍ່ສາມາດປະຕິບັດໜ້າທີ່ຂອງພວກເຂົາຢ່າງສະຫງົບ, ພ້ອມທັງບ້ານຂອງຂ້ານ້ອຍເອງກໍເໝາະສົມໃນການຮັບຮອງ, ດັ່ງນັ້ນ ຂ້ານ້ອຍຈຶ່ງຕົກລົງຢ່າງບໍ່ເຕັມໃຈ.

ຫຼາຍມື້ຈາກນັ້ນ, ຂ້ານ້ອຍພວມປະຕິບັດໜ້າທີ່ຂອງຂ້ານ້ອຍໃນການຮັບຮອງຕາມຜີວເຜີນ, ແຕ່ພາຍໃນແລ້ວ ຂ້ານ້ອຍວຸ້ນວາຍໃຈ ແລະ ຂ້ານ້ອຍກໍໄດ້ເລີ່ມສົງໄສ. ບັນດາອ້າຍເອື້ອຍນ້ອງຂອງຂ້ານ້ອຍຄິດວ່າຂ້ານ້ອຍບໍ່ເໝາະສົມກັບໜ້າທີ່ການຫົດນໍ້າບໍ? ເປັນຫຍັງພວກເຂົາຈຶ່ງຂໍໃຫ້ຂ້ານ້ອຍເປັນເຈົ້າບ້ານຮັບຮອງ? ຖ້າພວກອ້າຍເອື້ອຍນ້ອງ ຜູ້ທີ່ຮູ້ຈັກຂ້ານ້ອຍຮູ້, ພວກເຂົາອາດຈະເວົ້າວ່າ ຂ້ານ້ອຍຂາດຄວາມຈິງທີ່ເປັນຈິງ ແລະ ຂ້ານ້ອຍບໍ່ສາມາດເຮັດໜ້າທີ່ອື່ນໆໄດ້ ນອກຈາກການຮັບເປັນເຈົ້າບ້ານຮັບຮອງບໍ? ຄວາມຄິດດັ່ງກ່າວນີ້ ຍິ່ງເຮັດໃຫ້ຂ້ານ້ອຍເສຍໃຈກວ່າເກົ່າ. ຫຼັງຈາກນັ້ນ ຂ້ານ້ອຍຄິດເຖິງປະນິທານທີ່ຂ້ານ້ອຍໄດ້ເຮັດຕໍ່ໜ້າພຣະເຈົ້າ, ບໍ່ວ່າໜ້າທີ່ໃດກໍຕາມ ທີ່ໄດ້ມອບໝາຍໃຫ້ຂ້ານ້ອຍ, ຕາບໃດທີ່ມັນເປັນປະໂຫຍດຕໍ່ວຽກງານຂອງຄຣິດຕະຈັກ, ຂ້ານ້ອຍຈະພະຍາຍາມເຮັດໃຫ້ເຖິງທີ່ສຸດ ເພື່ອທີ່ຈະເຮັດມັນໃຫ້ດີ ແລະ ເຖິງວ່າຂ້ານ້ອຍຈະບໍ່ມັກມັນກໍຕາມ, ຂ້ານ້ອຍກໍຍັງຈະອ່ອນນ້ອມ ເພື່ອເຮັດໃຫ້ພຣະເຈົ້າພໍໃຈ. ດັ່ງນັ້ນ, ເປັນຫຍັງຂ້ານ້ອຍຈຶ່ງບໍ່ສາມາດອ່ອນນ້ອມໃນຕອນນີ້ ໃນເມື່ອໄດ້ມີການຂໍໃຫ້ຂ້ານ້ອຍເຮັດໜ້າທີ່ໃນການຮັບຮອງ? ຂ້ານ້ອຍອະທິຖານຢ່າງງຽບໆເຖິງພຣະເຈົ້າ. ຂ້ານ້ອຍເວົ້າວ່າ: “ໂອ ພຣະເຈົ້າ, ພຣະອົງປົກຄອງ ແລະ ຈັດແຈງໃຫ້ຂ້ານ້ອຍເຮັດໜ້າທີ່ໃນການຮັບຮອງ, ແຕ່ຂ້ານ້ອຍມີຄວາມຮູ້ສຶກຢາກຈະກະບົດຢູ່ຕະຫຼອດເວລາ ແລະ ບໍ່ສາມາດອ່ອນນ້ອມໄດ້ເລີຍ. ກະລຸນາໃຫ້ແສງສະຫວ່າງ ແລະ ນໍາພາຂ້ານ້ອຍ ເພື່ອທີ່ຂ້ານ້ອຍຈະສາມາດເຂົ້າໃຈເຖິງຄວາມປະສົງຂອງພຣະອົງ”.

ຫຼັງຈາກນັ້ນ, ຂ້ານ້ອຍໄດ້ອ່ານສອງບົດຄວາມກ່ຽວກັບພຣະທໍາຂອງພຣະເຈົ້າ: “ໃນການວັດແທກວ່າຜູ້ຄົນສາມາດເຊື່ອຟັງພຣະເຈົ້າໄດ້ ຫຼື ບໍ່ນັ້ນ, ສິ່ງສຳຄັນທີ່ຕ້ອງເບິ່ງແມ່ນພວກເຂົາປາຖະໜາສິ່ງທີ່ຟຸມເຟືອຍໃດໆຈາກພຣະເຈົ້າ ຫຼື ບໍ່, ພວກເຂົາມີແຮງຈູງໃຈທີ່ແອບແຝງຢູ່ ຫຼື ບໍ່. ຖ້າຜູ້ຄົນຮຽກຮ້ອງຈາກພຣະເຈົ້າຢູ່ສະເໝີ, ມັນພິສູດໃຫ້ເຫັນວ່າ ພວກເຂົາບໍ່ເຊື່ອຟັງພຣະອົງ. ບໍ່ວ່າແມ່ນຫຍັງກໍຕາມເກີດຂຶ້ນກັບເຈົ້າ, ຖ້າເຈົ້າບໍ່ສາມາດໄດ້ຮັບມັນຈາກພຣະເຈົ້າ, ບໍ່ສາມາດສະແຫວງຫາຄວາມຈິງ, ເວົ້າຈາກການໃຫ້ເຫດຜົນຂອງຕົວເຈົ້າເອງສະເໝີ ແລະ ຮູ້ສຶກວ່າມີແຕ່ເຈົ້າຄົນດຽວທີ່ຖືກຢູ່ສະເໝີ ແລະ ເຖິງກັບສາມາດສົງໄສພຣະເຈົ້າໄດ້, ແລ້ວເຈົ້າກໍຈະມີບັນຫາ. ຄົນເຊັ່ນນັ້ນເປັນຄົນທີ່ອວດດີ ແລະ ກະບົດທີ່ສຸດຕໍ່ພຣະເຈົ້າ. ຜູ້ຄົນທີ່ຮຽກຮ້ອງຈາກພຣະເຈົ້າຢູ່ສະເໝີແມ່ນບໍ່ສາມາດເຊື່ອຟັງພຣະອົງໄດ້ຢ່າງແທ້ຈິງ. ຖ້າເຈົ້າຮຽກຮ້ອງຈາກພຣະເຈົ້າ, ນີ້ພິສູດວ່າເຈົ້າກຳລັງເຮັດຂໍ້ຕົກລົງກັບພຣະເຈົ້າຢູ່, ເຈົ້າກຳລັງເລືອກຄວາມຄິດຂອງຕົວເຈົ້າເອງຢູ່ ແລະ ກຳລັງປະຕິບັດຕາມຄວາມຄິດຂອງຕົວເຈົ້າເອງ. ໃນນີ້ ເຈົ້າທໍລະຍົດພຣະເຈົ້າ ແລະ ບໍ່ມີຄວາມເຊື່ອຟັງ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ຜູ້ຄົນຮຽກຮ້ອງພຣະເຈົ້າຫຼາຍເກີນໄປ).. “ແມ່ນຫຍັງຄືຄວາມອ່ອນນ້ອມທີ່ແທ້ຈິງ? ເມື່ອໃດກໍ່ຕາມທີ່ພຣະເຈົ້າເຮັດບາງສິ່ງທີ່ເປັນໄປຕາມແນວທາງຂອງເຈົ້າ ແລະ ເຈົ້າຮູ້ສຶກວ່າທຸກສິ່ງເປັນຕາເພິ່ງພໍໃຈ ແລະ ເໝາະສົມ ແລະ ເຈົ້າຖືກເຮັດໃຫ້ໂດດເດັ່ນ, ເຈົ້າຮູ້ສຶກວ່າສິ່ງນີ້ຂ້ອນຂ້າງມີສະຫງ່າລາສີ ແລະ ເຈົ້າກໍ່ເວົ້າວ່າ ‘ຂອບໃຈພຣະເຈົ້າ’ ແລະ ສາມາດຍອມອ່ອນນ້ອມຕໍ່ການປັ້ນແຕ່ງ ແລະ ການຈັດແຈງຂອງພຣະອົງ. ເຖິງແນວໃດກໍ່ຕາມ, ເມື່ອໃດກໍ່ຕາມທີ່ເຈົ້າຖືກມອບໝາຍໃຫ້ຢູ່ໃນສະຖານທີ່ໆບໍ່ໂດດເດັ່ນ ເຊິ່ງເປັນບ່ອນທີ່ເຈົ້າຈະບໍ່ມີວັນສາມາດໄດ້ໂດດເດັ່ນຈັກເທື່ອ ແລະ ໃນບ່ອນທີ່ບໍ່ມີໃຜຈະຮັບຮູ້ເຈົ້າ, ຫຼັງຈາກນັ້ນ ເຈົ້າກໍ່ເຊົາຮູ້ສຶກມີຄວາມສຸກ ແລະ ພົບວ່າມັນຍາກທີ່ຈະຍອມອ່ອນນ້ອມ... ໂດຍປົກກະຕິແລ້ວ ການຍອມອ່ອນນ້ອມໃນຂະນະທີ່ເງື່ອນໄຂເອື້ອອຳນວຍເປັນສິ່ງທີ່ງ່າຍດາຍ. ຖ້າເຈົ້າຍັງສາມາດຍອມອ່ອນນ້ອມໃນສະຖານະການທີ່ບໍ່ເພິ່ງປະສົງ ນັ້ນກໍ່ຄື ບັນດາສິ່ງຕ່າງໆບໍ່ເປັນໄປຕາມທາງຂອງເຈົ້າ ແລະ ຄວາມຮູ້ສຶກຂອງເຈົ້າເຈັບປວດ, ເຮັດໃຫ້ເຈົ້າອ່ອນແອ, ເຮັດໃຫ້ເຈົ້າທົນທຸກທາງຮ່າງກາຍ ແລະ ສ້າງຄວາມເສຍຫາຍໃຫ້ກັບຊື່ສຽງຂອງເຈົ້າ, ທີ່ບໍ່ສາມາດຕອບສະໜອງຄວາມທະນົງຕົວ ແລະ ຄວາມພາກພູມໃຈຂອງເຈົ້າໄດ້ ແລະ ທີ່ເຮັດໃຫ້ເຈົ້າປະສົບກັບຄວາມເຈັບປວດທາງຈິດໃຈ, ຫຼັງຈາກນັ້ນ ເຈົ້າຈະເຕີບໃຫຍ່ຢ່າງແທ້ຈິງ. ນີ້ບໍ່ແມ່ນເປົ້າໝາຍທີ່ພວກເຈົ້າຄວນສະແຫວງຫາບໍ? ຖ້າພວກເຈົ້າມີຄວາມເດັດດ່ຽວເຊັ່ນນີ້, ເປົ້າໝາຍເຊັ່ນນີ້, ແລ້ວກໍ່ຍັງມີຫວັງຢູ່” (ຄັດຈາກການສົນທະນາຂອງພຣະເຈົ້າ). ພຣະທໍາຂອງພຣະເຈົ້າສະແດງໃຫ້ຂ້ານ້ອຍເຫັນວ່າ ການອ່ອນນ້ອມທີ່ແທ້ຈິງ ບໍ່ແມ່ນຄວາມສໍາພັນລະຫວ່າງບຸກຄົນ ແລະ ທາງເລືອກສ່ວນບຸກຄົນບໍ່ສາມາດເກີດຂຶ້ນໄດ້. ບໍ່ວ່າຂ້ານ້ອຍຈະມັກ ຫຼື ບໍ່, ບໍ່ວ່າມັນຈະເປັນປະໂຫຍດຕໍ່ຂ້ານ້ອຍ ຫຼື ບໍ່, ແຕ່ຕາບໃດທີ່ມັນມາຈາກພຣະເຈົ້າ ແລະ ຊ່ວຍວຽກຂອງຄຣິດຕະຈັກໄດ້, ຂ້ານ້ອຍກໍຄວນອ່ອນນ້ອມຢ່າງແທ້ຈິງ. ແຕ່ກົງກັນຂ້າມ ຂ້ານ້ອຍພັດເຮັດຫຍັງ? ໃນຕອນທີ່ຂ້ານ້ອຍຖືກຮ້ອງຂໍໃຫ້ເຮັດໜ້າທີ່ໃນການຮັບຮອງ, ການຄໍານຶງເຖິງຄວາມປະສົງຂອງພຣະເຈົ້າ ຫຼື ການຍົກສູງວຽກງານຂອງຄຣິດຕະຈັກ ແມ່ນບໍ່ໄດ້ຢູ່ໃນຫົວຂອງຂ້ານ້ອຍ, ແຕ່ຂ້ານ້ອຍພັດພຽງແຕ່ຄິດວ່າ ຂ້ານ້ອຍຈະສາມາດສະແດງອອກໄດ້ ຫຼື ບໍ່ ເພື່ອເຮັດໃຫ້ຄົນອື່ນແນມເບິ່ງຂ້ານ້ອຍ ແລະ ຈະມີການຕອບສະໜອງຄວາມທະນົງຕົນຂອງຂ້ານ້ອຍ ຫຼື ບໍ່. ນັ້ນເປັນການອ່ອນນ້ອມຕໍ່ພຣະເຈົ້າໄດ້ແນວໃດ? ຂ້ານ້ອຍຄິດຄືນຫຼັງໃນຕອນທີ່ຂ້ານ້ອຍເປັນຫົວໜ້າກຸ່ມ. ຜູ້ນໍາຄຣິດຕະຈັກໄດ້ສົນທະນາກັບຂ້ານ້ອຍກ່ອນກ່ຽວກັບວຽກໃນຄຣິດຕະຈັກ. ຂ້ານ້ອຍເຄີຍຄິດວ່າ ຜູ້ນໍາຄິດວ່າຂ້ານ້ອຍສໍາຄັນ ແລະ ບັນດາອ້າຍເອື້ອຍນ້ອງເຄົາລົບຂ້ານ້ອຍ. ບໍ່ມີຄວາມພະຍາຍາມໃດທີ່ຍິ່ງໃຫຍ່ເກີນໄປໃນໜ້າທີ່ຂອງຂ້ານ້ອຍ ແລະ ບໍ່ວ່າມັນຈະໜັກ ຫຼື ເມື່ອຍເທົ່າໃດ, ຂ້ານ້ອຍກໍມີຄວາມສຸກທີ່ຈະເຮັດມັນ. ແຕ່ເມື່ອຜະເຊີນກັບໜ້າທີ່ໃນການຮັບຮອງ, ຂ້ານ້ອຍກໍເກີດມີດ້ານລົບ ໂດຍຄິດວ່າມັນເປັນເລື່ອງຕໍ່າໆ. ຍິ່ງສໍາຄັນໄປກວ່ານັ້ນ, ບໍ່ວ່າຂ້ານ້ອຍໄດ້ພະຍາຍາມໜັກເທົ່າໃດ, ຄົນອື່ນຈະບໍ່ເຫັນຄວາມພະຍາຍາມນັ້ນ. ນັ້ນຄືເຫດຜົນທີ່ຂ້ານ້ອຍຮູ້ສຶກລັງກຽດມັນ ແລະ ບໍ່ຢາກທີ່ຈະເຮັດມັນ. ເມື່ອຮອດຈຸດນັ້ນເທົ່ານັ້ນ ຂ້ານ້ອຍຈຶ່ງເຫັນວ່າ ຂ້ານ້ອຍໄດ້ທຸ້ມເທຄວາມພະຍາຍາມຢ່າງໜັກໃນໜ້າທີ່ເກົ່າຂອງຂ້ານ້ອຍ ເນືື່ອງຈາກຂ້ານ້ອຍສາມາດສະແດງອອກ ແລະ ຄົນອື່ນຈະເຄົາລົບຂ້ານ້ອຍ. ຢ່າງໃດກໍຕາມ, ໜ້າທີ່ຮັບຮອງບໍ່ສາມາດຕອບສະໜອງຄວາມທະເຍີທະຍານຂອງຂ້ານ້ອຍໄດ້, ດັ່ງນັ້ນ ຂ້ານ້ອຍຈຶ່ງບໍ່ສາມາດອ່ອນນ້ອມໄດ້. ຫຼັງຈາກນັ້ນ, ຂ້ານ້ອຍຈຶ່ງໄດ້ຮັບຮູ້ວ່າ ຂ້ານ້ອຍມີແຕ່ຄວາມມັກ ແລະ ທາງເລືອກສ່ວນຕົວໃນໜ້າທີ່ຂອງຂ້ານ້ອຍຢູ່ສະເໝີ ແລະ ສິ່ງດຽວທີ່ຂ້ານ້ອຍຄິດແມ່ນກ່ຽວກັບຊື່ສຽງຂອງຂ້ານ້ອຍ, ສະຖານະຂອງຂ້ານ້ອຍ ແລະ ວິທີທີ່ມັນໃຫ້ປະໂຫຍດແກ່ຂ້ານ້ອຍ. ຂ້ານ້ອຍບໍ່ໄດ້ສະແຫວງຫາຄວາມຈິງ ຫຼື ອ່ອນນ້ອມຕໍ່ພຣະເຈົ້າເລີຍ!

ຫຼັງຈາກນັ້ນ ຂ້ານ້ອຍໄດ້ອ່ານພຣະທໍາເຫຼົ່ານີ້ຂອງພຣະເຈົ້າ: “ຄົນທີ່ສາມາດນໍາຄວາມຈິງເຂົ້າສູ່ການປະຕິບັດ ກໍສາມາດຍອມຮັບການກວດສອບຢ່າງຖີ່ຖ້ວນຂອງພຣະເຈົ້າ ເມື່ອກຳລັງເຮັດສິ່ງຕ່າງໆ. ເມື່ອເຈົ້າຍອມຮັບການກວດສອບຢ່າງຖີ່ຖ້ວນຂອງພຣະເຈົ້າ, ຫົວໃຈຂອງເຈົ້າກໍຖືກເຮັດໃຫ້ຊື່ກົງ. ຖ້າເຈົ້າພຽງແຕ່ເຮັດສິ່ງຕ່າງໆເພື່ອໃຫ້ຄົນອື່ນເບິ່ງ ແລະ ບໍ່ຍອມຮັບການກວດສອບຢ່າງຖີ່ຖ້ວນຂອງພຣະເຈົ້າ, ແລ້ວພຣະເຈົ້າຍັງຢູ່ໃນຫົວໃຈຂອງເຈົ້າບໍ? ຄົນແບບນີ້ບໍ່ມີຄວາມເຄົາລົບຢຳເກງຕໍ່ພຣະເຈົ້າ. ຢ່າເຮັດສິ່ງຕ່າງໆເພື່ອຕົວເຈົ້າເອງຢູ່ສະເໝີ ແລະ ຢ່າພິຈາລະນາເຖິງຜົນປະໂຫຍດຂອງເຈົ້າເອງຢ່າງສະໝໍ່າສະເໝີ; ຢ່າຄຳນຶງເຖິງສະຖານະ, ກຽດຕິຍົດ ຫຼື ຊື່ສຽງຂອງເຈົ້າເອງ. ຢ່າພິຈາລະນາເຖິງຜົນປະໂຫຍດຂອງມະນຸດອີກດ້ວຍ! ກ່ອນອື່ນໝົດ ເຈົ້າຕ້ອງຄຳນຶງເຖິງຜົນປະໂຫຍດໃນເຮືອນຂອງພຣະເຈົ້າ ແລະ ເຮັດໃຫ້ຜົນປະໂຫຍດເຫຼົ່ານັ້ນເປັນບູລິມະສິດທຳອິດຂອງເຈົ້າ. ເຈົ້າຄວນຄຳນຶງເຖິງຄວາມປະສົງຂອງພຣະເຈົ້າ ແລະ ເລີ່ມຕົ້ນໂດຍການຕຶກຕອງວ່າເຈົ້າບໍ່ບໍລິສຸດໃນການປະຕິບັດໜ້າທີ່ຂອງເຈົ້າ ຫຼື ບໍ່, ເຈົ້າໄດ້ເຮັດສຸດຄວາມສາມາດຂອງເຈົ້າເພື່ອຈົງຮັກພັກດີ ຫຼື ບໍ່, ເຮັດສຸດຄວາມສາມາດຂອງເຈົ້າເພື່ອປະຕິບັດຄວາມຮັບຜິດຊອບຂອງເຈົ້າ ແລະ ມອບທັງໝົດຂອງເຈົ້າແລ້ວ ຫຼື ບໍ່, ພ້ອມທັງວ່າເຈົ້າໄດ້ໃສ່ຄວາມຄິດຂອງເຈົ້າໃສ່ໜ້າທີ່ຂອງພຣະເຈົ້າ ແລະ ພາລະກິດໃນເຮືອນຂອງພຣະເຈົ້າຢ່າງໝົດຫົວໃຈ ຫຼື ບໍ່. ເຈົ້າຕ້ອງຄຳນຶງເຖິງສິ່ງເຫຼົ່ານີ້. ໃຫ້ຄິດກ່ຽວກັບພວກມັນຢູ່ເລື້ອຍໆ ແລະ ມັນຈະງ່າຍຂຶ້ນສຳລັບເຈົ້າໃນການປະຕິບັດໜ້າທີ່ຂອງເຈົ້າເປັນຢ່າງດີ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ຂ້ານ້ອຍພົບເສັ້ນທາງແຫ່ງການປະຕິບັດໃນພຣະທໍາຂອງພຣະເຈົ້າ. ຂ້ານ້ອຍໄດ້ຍອມຮັບການກວດສອບຂອງພຣະເຈົ້າໃນໜ້າທີ່ຂອງຂ້ານ້ອຍ, ມີຫົວໃຈທີ່ຢໍາເກງພຣະເຈົ້າ, ສາມາດປ່ອຍວາງຜົນປະໂຫຍດສ່ວນຕົວ ແລະ ພຽງແຕ່ເຮັດສິ່ງໃດກໍຕາມທີ່ເປັນປະໂຫຍດຕໍ່ຄຣິດຕະຈັກ. ຫຼັງຈາກທີ່ເຂົ້າໃຈຄວາມປະສົງຂອງພຣະເຈົ້າ, ຂ້ານ້ອຍກໍໄດ້ກ່າວຄໍາອະທິຖານນີ້: “ໂອ ພຣະເຈົ້າ, ຂ້ານ້ອຍເຕັມໃຈທີ່ຈະຮັບເອົາການກວດສອບຂອງພຣະອົງ. ຂ້ານ້ອຍຈະບໍ່ສົນໃຈສິ່ງທີ່ຄົນອື່ນຄິດກ່ຽວກັບຂ້ານ້ອຍອີກຕໍ່ໄປ. ຂ້ານ້ອຍພຽງແຕ່ຕ້ອງການທີ່ຈະສາມາດອ່ອນນ້ອມຕໍ່ການຈັດແຈງຂອງພຣະອົງ ແລະ ເຮັດໜ້າທີ່ໃນການຮັບຮອງຂອງຂ້ານ້ອຍໃຫ້ດີ”. ຫຼາຍມື້ຫຼັງຈາກນີ້, ບັນດາເອື້ອຍນ້ອງໃນຄຣິດຕະຈັກຂອງຂ້ານ້ອຍຮູ້ວ່າ ຂ້ານ້ອຍຫາກໍມາຮອດປະເທດຕ່າງແດນນີ້ ແລະ ການຊື້ສິ່ງຂອງຕ່າງໆແມ່ນຍາກສໍາລັບຂ້ານ້ອຍ, ດັ່ງນັ້ນ ພວກເຂົາໄດ້ຫາເວລາໄປຊື້ເຄື່ອງທີ່ຈໍາເປັນກັບຂ້ານ້ອຍ. ພວກເຂົາຫຍຸ້ງຫຼາຍກັບໜ້າທີ່ຂອງຕົວເອງ, ແຕ່ພວກເຂົາກໍໄດ້ຊ່ວຍຂ້ານ້ອຍເຮັດວຽກເຮືອນ ໃນຕອນທີ່ພວກເຂົາສາມາດຊ່ວຍໄດ້. ເມື່ອໃດກໍຕາມທີ່ຂ້ານ້ອຍມີບັນຫາ, ພວກເຂົາກໍຈະສົນທະນາກ່ຽວກັບພຣະທໍາຂອງພຣະເຈົ້າກັບຂ້ານ້ອຍ ແລະ ສົນທະນາກ່ຽວກັບປະສົບການຂອງພວກເຂົາເອງ ເພື່ອຊ່ວຍ ແລະ ສະໜັບສະໜູນຂ້ານ້ອຍ. ບໍ່ມີເອື້ອຍນ້ອງຜູ້ໃດດູຖູກຂ້ານ້ອຍ ຫຼື ຫຼົບຫຼີກຈາກຂ້ານ້ອຍ ເນື່ອງຈາກວ່າຂ້ານ້ອຍເປັນເຈົ້າບ້ານຮັບຮອງ. ຂ້ານ້ອຍຮູ້ສຶກຍິນດີວ່າ ມັນບໍ່ມີສູງ ຫຼື ຕໍ່າແທ້ໆ ເມື່ອເວົ້າເຖິງການເຮັດໜ້າທີ່ກັບບັນດາອ້າຍເອື້ອຍນ້ອງ. ພວກເຮົາພຽງແຕ່ປະຕິບັດໜ້າທີ່ ແລະ ພັນທະຂອງພວກເຮົາ ຕໍ່ໜ້າພຣະເຈົ້າ. ຫຼັງຈາກປະສົບການນີ້, ຂ້ານ້ອຍຄິດວ່າ ຂ້ານ້ອຍສາມາດອ່ອນນ້ອມໄດ້ໜ້ອຍໜຶ່ງໃນໜ້າທີ່ຂອງຂ້ານ້ອຍ, ແຕ່ເນື່ອງຈາກວ່າ ຂ້ານ້ອຍບໍ່ມີຄວາມເຂົ້າໃຈທີ່ແທ້ຈິງກ່ຽວກັບທໍາມະຊາດ ແລະ ແກ່ນແທ້ຂອງຂ້ານ້ອຍ, ຂ້ານ້ອຍຍັງບໍ່ໄດ້ປ່ອຍວາງການສະແຫວງຫາຊື່ສຽງ ແລະ ສະຖານະໄດ້ຢ່າງບໍ່ສົມບູນ. ຂ້ານ້ອຍຖືກເປີດໂປງອີກຄັ້ງໃນຊ່ວງເວລາທີ່ສະຖານະການທີ່ຂ້ານ້ອຍບໍ່ມັກປາກົດຂຶ້ນ.

ຫຼັງຈາກນັ້ນໄລຍະໜຶ່ງ, ຜູ້ນໍາຄຣິດຕະຈັກໄດ້ໂທຫາຂ້ານ້ອຍ ກ່າວວ່າ ເອື້ອຍຊູ ຫຍຸ້ງຫຼາຍໃນການເທດສະໜາຂ່າວປະເສີດ ແລະ ລາວກໍໄດ້ຖາມຖ້າຂ້ານ້ອຍສາມາດແບ່ງເວລາເຄິ່ງມື້ ໃນທຸກໆວັນເສົາ ເພື່ອເປັນເອື້ອຍລ້ຽງໃຫ້ແກ່ລູກສາວຂອງເອື້ອຍຊູ. ຂ້ານ້ອຍຕໍ່ຕ້ານຄວາມຄິດໃນການເບິ່ງແຍງເດັກນ້ອຍນີ້ຢ່າງທັນທີ. ຂ້ານ້ອຍເຄີຍຫຍຸ້ງຫຼາຍກັບທຸລະກິດຂອງຂ້ານ້ອຍ ທີ່ເຮັດໃຫ້ຂ້ານ້ອຍບໍ່ໄດ້ເບິ່ງແຍງລູກຂອງຂ້ານ້ອຍເອງ. ການເບິ່ງແຍງລູກໆຂອງຄົນອື່ນຈະເຮັດໃຫ້ຂ້ານ້ອຍເປັນເອື້ອຍລ້ຽງແທ້ໆ. ບັນດາອ້າຍເອື້ອຍນ້ອງຜູ້ທີ່ຮູ້ຈັກຂ້ານ້ອຍຈະຄິດແນວໃດຖ້າພວກເຂົາຮູ້ກ່ຽວກັບເລື່ອງນີ້? ຂ້ານ້ອຍຈະສາມາດກ້າປະເຊີນໄດ້ແນວໃດ? ແຕ່ຂ້ານ້ອຍຄິດກ່ຽວກັບຄວາມຫຍຸ້ງຍາກທີ່ແທ້ຈິງທີ່ເອື້ອຍຊູມີ ແລະ ຂ້ານ້ອຍກໍຮູ້ວ່າ ຖ້າຂ້ານ້ອຍບໍ່ຊ່ວຍ, ມັນເປັນມະໂນທໍາຂອງຂ້ານ້ອຍ. ຂ້ານ້ອຍຄິດກ່ຽວກັບມັນຊ່ວງໜຶ່ງ ແລະ ກໍເຫັນດີ. ຕອນສວາຍວັນເສົານັ້ນ, ຂ້ານ້ອຍໄດ້ໄປເຮືອນເອື້ອຍຊູ. ຂ້ານ້ອຍເກືອບບໍ່ໄດ້ເຮັດຫຍັງເລີຍ ຈົນກະທັງ ໃນຕອນແລງນັ້ນ ທັນໃດນັ້ນ ເມື່ອເດັກນ້ອຍໄດ້ເລີ່ມສ້າງຄວາມວຸ້ນວາຍ ແລະ ຮ້ອງໄຫ້ຫາແມ່ຂອງລາວຂຶ້ນ ແລະ ຂ້ານ້ອຍບໍ່ສາມາດປອບໃຈລາວເລີຍ. ຂ້ານ້ອຍໄດ້ຟ້າວຊອກຫາເຄື່ອງຍ້ອມໃຈເພື່ອຈະເອົາໃຫ້ລາວເພື່ອເຮັດໃຫ້ລາວມີຄວາມສຸກ, ຂ້ານ້ອຍເລົ່າເລື່ອງໃຫ້ລາວຟັງ ແລະ ເປີດລາຍການກາຕູນໃຫ້ລາວເບິ່ງ ແລະ ໃນທ້າຍທີ່ສຸດ ລາວກໍເຊົາຮ້ອງໄຫ້. ໃນຕອນທີ່ຂ້ານ້ອຍເດີນທາງກັບ, ຂ້ານ້ອຍໄດ້ຍ່າງຕາມທາງ ແລະ ຄິດວ່າ: “ການເບິ່ງແຍງເດັກນ້ອຍແມ່ນຍາກແທ້. ມັນບໍ່ພຽງແຕ່ເມື່ອຍຈົນໝົດແຮງ, ແຕ່ມັນກໍຍັງເປັນວຽກຮັບໃຊ້ ແລະ ບໍ່ມີໃຜເຫັນຄຸນຄ່າເລີຍ”. ຍິ່ງຂ້ານ້ອຍຄິດຫຼາຍເທົ່າໃດ, ຂ້ານ້ອຍກໍຍິ່ງຮູ້ສຶກໂສກເສົ້າຫຼາຍເທົ່ານັ້ນ. ເມື່ອຂ້ານ້ອຍກັບຮອດບ້ານ, ຂ້ານ້ອຍເຫັນບັນດາເອື້ອຍນ້ອງຢູ່ທີ່ນັ້ນພວມສົນທະນາກ່ຽວກັບລາງວັນ ແລະ ປະສົບການຕ່າງໆທີ່ພວກເຂົາໄດ້ຮັບຈາກໜ້າທີ່ຂອງພວກເຂົາຢ່າງມີຄວາມສຸກ. ຂ້ານ້ອຍຮູ້ສຶກອິດສາ ແລະ ອຸກອັ່ງໃຈ. ຂ້ານ້ອຍຄິດວ່າ “ເມື່ອໃດຂ້ານ້ອຍຈະສາມາດເຮັດໜ້າທີ່ຫົດນໍ້າຄືເອື້ອຍນ້ອງຂອງຂ້ານ້ອຍ? ໃນໜ້າທີ່ນີ້ທີ່ຂ້ານ້ອຍກໍາລັງເຮັດຢູ່ດຽວນີ້, ຂ້ານ້ອຍເຮັດແຕ່ຂັດລ້າງໝໍ້ ແລະ ໝໍ້ຂາງ ຫຼື ຂ້ານ້ອຍເບິ່ງແຍງເດັກນ້ອຍ. ຄວາມຈິງອັນໃດທີ່ຂ້ານ້ອຍສາມາດໄດ້ຮັບຈາກການເຮັດສິ່ງນີ້? ຈະມີຄົນເວົ້າວ່າຂ້ານ້ອຍບໍ່ມີຄວາມຈິງທີ່ເປັນຈິງບໍ, ດັ່ງນັ້ນຂ້ານ້ອຍມີຄວາມອາດສາມາດພຽງແຕ່ໃຊ້ແຮງງານເປັນຄົນຮັບໃຊ້ແບບນີ້ບໍ?” ຄວາມຄິດນີ້ເຮັດໃຫ້ຂ້ານ້ອຍໂສກເສົ້າຍິ່ງຂຶ້ນ. ຄືນນັ້ນເອງ, ຂ້ານ້ອຍນອນລົງເທິງຕຽງປິ້ນໂຕໄປມາ, ບໍ່ສາມາດນອນຫຼັບຕາໄດ້, ດັ່ງນັ້ນ ຂ້ານ້ອຍຈຶ່ງໄປຢູ່ຕໍ່ໜ້າພຣະເຈົ້າເພື່ອອະທິຖານ. ຂ້ານ້ອຍ ເວົ້າວ່າ: “ໂອ ພຣະເຈົ້າ, ຂ້ານ້ອຍຮູ້ສຶກໂສກເສົ້າຫຼາຍໃນຂະນະນີ້. ຂ້ານ້ອຍຕ້ອງການເຮັດໜ້າທີ່ຕ່າງໆທີ່ເຮັດໃຫ້ຂ້ານ້ອຍໂດດເດັ່ນຕະຫຼອດເວລາ, ທີ່ເຮັດໃຫ້ຜູ້ອື່ນເຄົາລົບຂ້ານ້ອຍ. ໂອ ພຣະເຈົ້າ, ຂ້ານ້ອຍຮູ້ວ່າການໄລ່ນໍາສິ່ງນີ້ແມ່ນຂັດກັບຄວາມປະສົງຂອງພຣະອົງ, ແຕ່ຂ້ານ້ອຍພົບວ່າມັນຍາກຫຼາຍທີ່ຈະອ່ອນນ້ອມ. ພຣະເຈົ້າ, ກະລຸນາຊີ້ນໍາຂ້ານ້ອຍ ແລະ ນໍາພາຂ້ານ້ອຍ ແລະ ຊ່ວຍຂ້ານ້ອຍເພື່ອໃຫ້ຂ້ານ້ອຍຮູ້ຕົວຂອງຂ້ານ້ອຍເອງ ເພື່ອວ່າຂ້ານ້ອຍຈະສາມາດປ່ອຍວາງສະພາວະທີ່ຜິດນີ້ໄວ້ຂ້າງຫຼັງ”.

ແລ້ວຂ້ານ້ອຍກໍ່ໄດ້ອ່ານພຣະທໍາບາງຂໍ້ຂອງພຣະເຈົ້າ: “ອຸປະນິໄສທີ່ເສື່ອມຊາມຂອງມະນຸດເຊື່ອງຢູ່ພາຍໃນທຸກຄວາມຄິດ ແລະ ແນວຄິດຂອງພວກເຂົາ, ພາຍໃນແຮງຈູງໃຈທີ່ຢູ່ເບື້ອງຫຼັງທຸກການກະທຳຂອງພວກເຂົາ; ມັນເຊື່ອງຢູ່ໃນທຸກມຸມມອງທີ່ມະນຸດມີກ່ຽວກັບສິ່ງໃດກໍຕາມ ແລະ ພາຍໃນທຸກຄວາມຄິດເຫັນ, ຄວາມເຂົ້າໃຈ, ມຸມມອງ ແລະ ຄວາມປາຖະໜາທີ່ພວກເຂົາມີໃນວິທີການຂອງພວກເຂົາຕໍ່ທຸກສິ່ງທີ່ພຣະເຈົ້າເຮັດ. ມັນຖືກປິດບັງຢູ່ພາຍໃນສິ່ງເຫຼົ່ານີ້” (ຄັດຈາກບົດ “ຖ້າຫາກວ່າຄົນໆໜຶ່ງພຽງແຕ່ເຊື່ອຟັງຢ່າງແທ້ຈິງ ພວກເຂົາຈຶ່ງມີຄວາມເຊື່ອທີ່ແທ້ຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). “ອຸປະນິໄສທີ່ເສື່ອມຊາມຂອງຊາຕານຖືກຝັງຮາກລົງເລິກຫຼາຍໃນຜູ້ຄົນ; ມັນກາຍເປັນຊີວິດຂອງພວກເຂົາ. ແທ້ຈິງແລ້ວ ຜູ້ຄົນສະແຫວງຫາ ແລະ ປາດຖະໜາທີ່ຈະໄດ້ຮັບຫຍັງ? ພາຍໃຕ້ແຮງຜັກດັນຈາກອຸປະນິໄສທີ່ເສື່ອມຊາມຂອງຊາຕານ, ອຸດົມການ, ຄວາມຫວັງ, ຄວາມທະເຍີທະຍານ ແລະ ເປົ້າໝາຍ ແລະ ທິດທາງຊີວິດຂອງຄົນແມ່ນຫຍັງ? ພວກມັນບໍ່ໄດ້ສວນທາງກັນກັບສິ່ງທີ່ເປັນບວກບໍ? ຕົວຢ່າງ, ຜູ້ຄົນຕ້ອງການເປັນຄົນທີ່ມີຊື່ສຽງ ຫຼື ເປັນຄົນດັງຢູ່ສະເໝີ; ພວກເຂົາປາດຖະໜາທີ່ຈະມີຊື່ສຽງ ແລະ ກຽດສັກສີອັນຍິ່ງໃຫຍ່ ແລະ ເພື່ອນຳເອົາກຽດຕິຍົດມາສູ່ບັນພະບຸລຸດຂອງພວກເຂົາ. ສິ່ງເຫຼົ່ານີ້ແມ່ນສິ່ງທີ່ເປັນບວກບໍ? (ບໍ່.) ສິ່ງເຫຼົ່ານີ້ບໍ່ສອດຄ່ອງກັບສິ່ງທີ່ເປັນບວກເລີຍ; ຍິ່ງໄປກວ່ານັ້ນ, ພວກເຂົາແລ່ນສວນທາງກັບກົດຂອງພຣະເຈົ້າທີ່ມີສິດຄອບຄອງຊະຕາກໍາຂອງມະນຸດຊາດ. ເປັນຫຍັງເຮົາຈຶ່ງເວົ້າແບບນັ້ນ? ພຣະເຈົ້າຕ້ອງການຄົນແບບໃດ? ພຣະອົງຕ້ອງການຄົນຍິ່ງໃຫຍ່, ຄົນມີຊື່ສຽງ, ຄົນສູງສັກ ຫຼື ຄົນທີ່ເຮັດໃຫ້ໂລກສັນຄອນບໍ? (ບໍ່.) ສະນັ້ນ, ພຣະເຈົ້າຕ້ອງການຄົນແບບໃດ? ພຣະອົງຕ້ອງການຄົນທີ່ວາງຕີນຢ່າງໝັ້ນຄົງບົນພື້ນດິນ ທີ່ສະແຫວງຫາທີ່ຈະເປັນສິ່ງມີຊີວິດທີ່ມີຄຸນສົມບັດຂອງພຣະເຈົ້າ, ຜູ້ທີ່ສາມາດປະຕິບັດໜ້າທີ່ຂອງສິ່ງທີ່ມີຊີວິດໃຫ້ສຳເລັດ ແລະ ຜູ້ທີ່ສາມາດຮັກສາຕຳແໜ່ງຂອງມະນຸດໄດ້... ແລ້ວທັດສະນະຄະຕິທີ່ບໍ່ດີທີ່ຊົ່ວຊ້ຮ້າຍໄດ້ນໍາຫຍັງມາໃຫ້ແກ່ຄົນ? (ກົງກັນຂ້າມກັບພຣະເຈົ້າ.) ແມ່ນຫຍັງຂອງຄົນທີ່ກົງກັນຂ້າມກັບພຣະເຈົ້າ? (ຄວາມເຈັບປວດ.) ຄວາມເຈັບປວດ? ມັນແມ່ນການທໍາລາຍ! ຄວາມເຈັບປວດບໍ່ແມ່ນເຄິ່ງໜຶ່ງຂອງມັນ. ສິ່ງທີ່ເຈົ້າເຫັນຕໍ່ໜ້າຕໍ່ຕາຂອງເຈົ້າແມ່ນຄວາມເຈັບປວດ, ຜົນກະທົບທາງລົບ ແລະ ຄວາມອ່ອນແອ ແລະ ມັນແມ່ນການຕໍ່ຕ້ານ ແລະ ການຮ້ອງທຸກ—ຜົນໄດ້ຮັບອັນໃດທີ່ສິ່ງເຫຼົ່ານີ້ໄດ້ນໍາມາ? ການດັບສູນ! ສິ່ງນີ້ບໍ່ແມ່ນເລື່ອງເລັກນ້ອຍ ແລະ ມັນກໍບໍ່ແມ່ນເກມ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ອຸປະນິໄສທີ່ເສື່ອມຊາມສາມາດຖືກແກ້ໄຂໄດ້ໂດຍການຍອມຮັບຄວາມຈິງ ແລະ ການເພິ່ງພາພຣະເຈົ້າເທົ່ານັ້ນ). ຫຼັງຈາກນັ້ນ ຂ້ານ້ອຍໄດ້ອ່ານພຣະທໍາຂອງພຣະເຈົ້າກ່ຽວກັບການພິພາກສາ ແລະ ການເປີດເຜີຍ, ຂ້ານ້ອຍຮູ້ສຶກລະອາຍໃຈຫຼາຍ. ຂ້ານ້ອຍເລີ່ມທົບທວນໂຕເອງ: “ເປັນຫຍັງຂ້ານ້ອຍຈຶ່ງບໍ່ສາມາດອ່ອນນ້ອມກັບສະຖານະການຕ່າງໆທີ່ພຣະເຈົ້າໄດ້ຈັດແຈງໃຫ້? ເປັນຫຍັງຂ້ານ້ອຍຈຶ່ງບໍ່ເຄີຍເຕັມໃຈເລີຍທີ່ຈະເຮັດໜ້າທີ່ຕ່າງໆທີ່ເບິ່ງແລ້ວບໍ່ສໍາຄັນ? ຂ້ານ້ອຍຮູ້ສຶກວ່າຄົນອື່ນຈະດູຖູກຂ້ານ້ອຍທີ່ເຮັດໜ້າທີ່ດັ່ງກ່າວ, ປຽບກັບວ່າຂ້ານ້ອຍເປັນຄົນຕໍ່າກວ່າ. ຂ້ານ້ອຍບໍ່ສາມາດທີ່ຈະເຫງີຍໜ້າຂຶ້ນສູງໄດ້ ແລະ ຂ້ານ້ອຍກໍຮູ້ສຶກບໍ່ມີຄ່າ. ຂ້ານ້ອຍຮູ້ສຶກວ່າມີພຽງໜ້າທີ່ທີ່ສໍາຄັນເຫຼົ່ານັ້ນຈະເຮັດໃຫ້ຂ້ານ້ອຍໂດດເດັ່ນໄດ້ ແລະ ໄດ້ຮັບການຊື່ນຊົມຈາກຄົນອື່ນ ແລະ ເຮັດໃຫ້ຂ້ານ້ອຍຮູ້ສຶກມີຄ່າໃນການເຮັດມັນ”. ໃນຂະນະທີ່ຂ້ານ້ອຍໄຕ່ຕອງຄວາມຄິດເຫຼົ່ານີ້, ຂ້ານ້ອຍກໍພົບວ່າຂ້ານ້ອຍຍັງຖືກຄວບຄຸມໂດຍຄວາມປາຖະໜາຂອງຂ້ານ້ອຍເພື່ອຊື່ສຽງ ແລະ ສະຖານະ. ຂ້ານ້ອຍກໍາລັງມີຊີວິດໂດຍສານພິດຂອງຊາຕານຄືກັນກັບ “ດັ່ງຕົ້ນໄມ້ທີ່ມີຊີວິດຢູ່ເພື່ອເປືອກຂອງມັນ, ມະນຸດມີຊີວິດຢູ່ເພື່ອໜ້າຕາຂອງເຂົາ”, “ມະນຸດປະຊື່ຂອງເຂົາໄວ້ໃນບ່ອນໃດກໍຕາມທີ່ເຂົາຢູ່ ເຊັ່ນດຽວກັບຫ່ານທີ່ຮ້ອງອອກມາບ່ອນໃດກໍຕາມທີ່ມັນບິນໄປ” ແລະ “ມະນຸດດິ້ນລົນຂຶ້ນສູງ; ນໍ້າໄຫຼລົງລຸ່ມ”. ສານພິດເຫຼົ່ານີ້ໄດ້ມາດົນຍ້ອນມັນໄດ້ຢັ່ງຮາກລົງໃນຂ້ານ້ອຍ ແລະ ກາຍເປັນທໍາມະຊາດຂອງຂ້ານ້ອຍ. ພວກມັນໄດ້ເຮັດໃຫ້ຂ້ານ້ອຍຍິ່ງ ແລະ ອວດດີຫຼາຍ. ຂ້ານ້ອຍຮັກທີ່ຈະມີຄົນອື່ນເຄົາລົບຂ້ານ້ອຍ. ຂ້ານ້ອຍຮັກທີ່ຈະມີຊື່ສຽງ ແລະ ສະຖານະ ແລະ ຂ້ານ້ອຍຖືເອົາສິ່ງເຫຼົ່ານີ້ເປັນເປົ້າໝາຍຊີວິດເພື່ອທີ່ຈະໄລ່ຕາມ. ຂ້ານ້ອຍຮັບຮູ້ວ່າສິ່ງເຫຼົ່ານີ້ເປັນເປົ້າໝາຍອັນດຽວກັນກັບທີ່ຄົນອື່ນທີ່ຢູ່ໃນໂລກນີ້ໄລ່ຕາມ. ກ່ອນທີ່ຂ້ານ້ອຍເລີ່ມເຊື່ອໃນພຣະເຈົ້າ, ຂ້ານ້ອຍເຄີຍເປັນຄົນທີ່ມັກແຂ່ງຂັນຫຼາຍ. ຂ້ານ້ອຍເຮັດວຽກຈາກຮຸ່ງເຊົ້າຈົນຮອດຄໍ່າ ແລະ ເຮັດໃຫ້ຂ້ານ້ອຍເມື່ອຍກັບວຽກເພື່ອພະຍາຍາມທີ່ຈະຮັກສາໂຮງງານຂອງຂ້ານ້ອຍໃຫ້ດໍາເນີນການດ້ວຍດີ. ເມື່ອໃດກໍຕາມທີ່ຂ້ານ້ອຍຢ້ຽມຢາມບ້ານເກີດຂອງຂ້ານ້ອຍເອງ ແລະ ໝູ່ເພື່ອນຂອງຂ້ານ້ອຍ ແລະ ຍາດພີ່ນ້ອງ ໄດ້ທັກທາຍຂ້ານ້ອຍຢ່າງອົບອຸ່ນ ແລະ ເອີ້ນຂ້ານ້ອຍວ່າ ແມ່ຍິງເກັ່ງ, ຄວາມທະນົງຕົວຂອງຂ້ານ້ອຍໄດ້ເຮັດໃຫ້ຂ້ານ້ອຍຕື່ມເຕັມ ແລະ ຂ້ານ້ອຍກໍຍິນດີທີ່ຈະຈ່າຍໃນລາຄາເທົ່າໃດກໍໄດ້. ຂ້ານ້ອຍຍັງມີຊີວິດໂດຍທັດສະນະຄະຕິເຫຼົ່ານີ້ພາຍຫຼັງທີ່ໄດ້ຮັບຄວາມເຊື່ອແລ້ວ. ການເຮັດໜ້າທີ່ຂອງຂ້ານ້ອຍເພື່ອຊື່ສຽງ ແລະ ຕໍາແໜ່ງໄດ້ເຮັດໃຫ້ຂ້ານ້ອຍກັງວົນກ່ຽວກັບສິ່ງທີ່ຂ້ານ້ອຍໄດ້ມາ ແລະ ເສຍໄປ. ໂດຍຕໍາແໜ່ງທີ່ຄົນອື່ນເຄົາລົບ, ຂ້ານ້ອຍມີຄວາມສຸກ. ຖ້າປາສະຈາກຕຳແໜ່ງນັ້ນ, ເມື່ອໃດທີ່ຂ້ານ້ອຍບໍ່ສາມາດໂດດເດັ່ນໄດ້, ຂ້ານ້ອຍກໍ່ຄິດລົບ ແລະ ບໍ່ມີຄວາມສຸກ, ຂ້ານ້ອຍຕໍ່ຕ້ານພຣະເຈົ້າ ແລະ ຂ້ານ້ອຍຕໍ່ຕ້ານສະຖານະການທີ່ພຣະເຈົ້າຈັດແຈງໃຫ້. ຍິ່ງຂ້ານ້ອຍຄິດກ່ຽວກັບມັນຫຼາຍເທົ່າໃດ, ຂ້ານ້ອຍຍິ່ງຮັບຮູ້ວ່າສານພິດເຫຼົ່ານີ້ຂອງຊາຕານໄດ້ພາໃຫ້ຂ້ານ້ອຍເຈັບປວດ ແລະ ພວກມັນໄດ້ເຮັດໃຫ້ຂ້ານ້ອຍກະບົດຕໍ່ພຣະເຈົ້າ ແລະ ທ້າທາຍພຣະອົງດ້ວຍໂຕຂ້ານ້ອຍເອງຫຼາຍເທົ່ານັ້ນ. ຖ້າຂ້ານ້ອຍຍັງຄົງດໍາເນີນໄປກັບການສະແຫວງຫາແບບນີ້, ຂ້ານ້ອຍແນ່ໃຈວ່າຈະລົງເອີຍ ໂດຍການກຽດຊັງຂອງພຣະເຈົ້າ ແລະ ພຣະອົງເອງຈະກໍາຈັດຂ້ານ້ອຍ. ຍິ່ງຂ້ານ້ອຍຄິດເຖິງມັນຫຼາຍເທົ່າໃດ, ຂ້ານ້ອຍຍິ່ງຮູ້ສຶກຢ້ານ ກ່ຽວກັບຫົນທາງທີ່ຂ້ານ້ອຍພວມຕິດຕາມຫຼາຍເທົ່ານັ້ນ. ຂ້ານ້ອຍຟ້າວໄປອະທິຖານ ແລະ ກັບໃຈຕໍ່ພຣະເຈົ້າ. ຂ້ານ້ອຍບໍ່ຕ້ອງການໄລ່ຕາມຊື່ສຽງ ແລະ ສະຖານະ ຫຼື ໃຫ້ຄົນອື່ນເຄົາລົບຂ້ານ້ອຍອີກຕໍ່ໄປ, ແຕ່ຂ້ານ້ອຍຕ້ອງການທີ່ຈະສະແຫວງຫາທີ່ຈະເປັນສິ່ງມີຊີວິດທີ່ແທ້ຈິງທີ່ຖືກສ້າງຂຶ້ນຕາມພຣະທໍາຂອງພຣະເຈົ້າ. ຫຼັງຈາກນັ້ນ ຂ້ານ້ອຍກໍອະທິຖານ, ຫົວໃຈຂອງຂ້ານ້ອຍກໍເລີ່ມສະຫງົບລົງ.

ໃນລະຫວ່າງການເຝົ້າດ່ຽວຂອງຂ້ານ້ອຍໃນມື້ຕໍ່ມາ, ຂ້ານ້ອຍໄດ້ອ່ານພຣະທໍາເຫຼົ່ານີ້ຂອງພຣະເຈົ້າ: “ເຈົ້າເຊື່ອໃນພຣະເຈົ້າ ແລະ ຕິດຕາມພຣະເຈົ້າ ແລະ ດ້ວຍເຫດນັ້ນ ໃນຫົວໃຈຂອງເຈົ້າ ເຈົ້າກໍຕ້ອງຮັກພຣະເຈົ້າ. ເຈົ້າຕ້ອງປະຖິ້ມອຸປະນິໄສທີ່ເສື່ອມຊາມຂອງເຈົ້າ, ຕ້ອງສະແຫວງຫາເພື່ອປະຕິບັດຕາມຄວາມປາຖະໜາຂອງພຣະເຈົ້າ ແລະ ຕ້ອງປະຕິບັດໜ້າທີ່ຂອງສິ່ງທີ່ຖືກສ້າງຂອງພຣະເຈົ້າ. ຍ້ອນເຈົ້າເຊື່ອ ແລະ ຕິດຕາມພຣະເຈົ້າ, ເຈົ້າຄວນມອບທຸກສິ່ງໃຫ້ກັບພຣະອົງ ແລະ ບໍ່ຄວນເລືອກຕັດສິນໃຈ ຫຼື ຮຽກຮ້ອງເພື່ອສ່ວນຕົວ ແລະ ເຈົ້າຄວນບັນລຸການປະຕິບັດຕາມຄວາມປາຖະໜາຂອງພຣະເຈົ້າ. ຍ້ອນເຈົ້າຖືກສ້າງ, ເຈົ້າຈຶ່ງຄວນເຊື່ອຟັງພຣະຜູ້ເປັນເຈົ້າທີ່ສ້າງເຈົ້າ, ຍ້ອນວ່າ ໂດຍທຳມະຊາດແລ້ວ ເຈົ້າປາສະຈາກອຳນາດເໜືອຕົວເຈົ້າເອງ ແລະ ບໍ່ມີຄວາມສາມາດທີ່ຈະຄວບຄຸມຊະຕາກໍາຂອງເຈົ້າໄດ້. ຍ້ອນເຈົ້າເປັນຄົນທີ່ເຊື່ອໃນພຣະເຈົ້າ, ເຈົ້າຈຶ່ງຄວນສະແຫວງຫາຄວາມບໍລິສຸດ ແລະ ການປ່ຽນແປງ. ຍ້ອນເຈົ້າເປັນສິ່ງທີ່ຖືກສ້າງຂອງພຣະເຈົ້າ, ເຈົ້າຈຶ່ງຄວນຍຶດໝັ້ນກັບໜ້າທີ່ຂອງເຈົ້າ ແລະ ຮັກສາຕໍາແໜ່ງຂອງເຈົ້າ ແລະ ຕ້ອງບໍ່ກ້າວເກີນໜ້າທີ່ຂອງເຈົ້າ. ສິ່ງນີ້ບໍ່ແມ່ນເພື່ອຈຳກັດເຈົ້າ ຫຼື ຢັບຢັ້ງເຈົ້າຜ່ານທາງທິດສະດີ, ແຕ່ມັນຄືເສັ້ນທາງທີ່ເຮັດໃຫ້ເຈົ້າສາມາດປະຕິບັດໜ້າທີ່ຂອງເຈົ້າ ແລະ ເສັ້ນທາງທີ່ເຈົ້າສາມາດບັນລຸໄດ້ ແລະ ທຸກຄົນທີ່ເຮັດສິ່ງຊອບທຳກໍຄວນບັນລຸສິ່ງນີ້ໃຫ້ໄດ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມສຳເລັດ ຫຼື ຄວາມລົ້ມເຫຼວແມ່ນຂຶ້ນກັບເສັ້ນທາງມະນຸດຍ່າງ). ການອ່ານພຣະທໍາຂອງພະເຈົ້າເຮັດໃຫ້ຂ້ານ້ອຍເຂົ້າໃຈວ່າ ໃນຖານະທີ່ເປັນສິ່ງທີ່ມີຊີວິດທີ່ຖືກສ້າງຂຶ້ນມາ, ຂ້ານ້ອຍຄວນຈະອ່ອນນ້ອມຕໍ່ກັບການປົກຄອງ ແລະ ການຈັດແຈງຂອງພຣະເຈົ້າ. ຂ້ານ້ອຍຄວນຈະໄລ່ຕາມຄວາມຈິງ ແລະ ໄລ່ຕາມການປ່ຽນແປງໃນອຸປະນິໄສຂອງຂ້ານ້ອຍ. ອັນນີ້ແມ່ນໜ້າທີ່ຂອງຂ້ານ້ອຍ ແລະ ມັນເປັນສິ່ງທີ່ຂ້ານ້ອຍຄວນໄລ່ຕາມ. ຂ້ານ້ອຍບໍ່ມັກສະຖານະການທີ່ພຣະເຈົ້າຈັດແຈງໄວ້, ແຕ່ວ່າ ຄວາມຕັ້ງໃຈທີ່ດີຂອງພຣະເຈົ້າແມ່ນຢູ່ເບື້ອງຫຼັງມັນ. ພຣະອົງໄດ້ຈັດແຈງທຸກຢ່າງ ຢ່າງລະມັດລະວັງ ເພື່ອເຮັດໃຫ້ຂ້ານ້ອຍບໍລິສຸດ ແລະ ປ່ຽນແປງຂ້ານ້ອຍ. ຂ້ານ້ອຍບໍ່ສາມາດໄລ່ຕາມຊື່ສຽງ ແລະ ຕຳແໜ່ງໄດ້ ຫຼື ເລືອກເອົາແຕ່ໜ້າທີ່ຂອງຂ້ານ້ອຍອີກຕໍ່ໄປ. ຂ້ານ້ອຍຄວນສຸມໃສ່ການໄລ່ຕາມຄວາມຈິງ ແລະ ຍອມຮັບການພິພາກສາ ແລະ ການຕິສອນຈາກພຣະທໍາຂອງພຣະເຈົ້າເພື່ອແກ້ໄຂທັດສະນະຄະຕິທີ່ບໍ່ດີຂອງຂ້ານ້ອຍ. ຂ້ານ້ອຍຄວນຕັ້ງໃຈເຮັດໜ້າທີ່ຂອງຂ້ານ້ອຍໃຫ້ດີ.

ຫຼາຍມື້ຕໍ່ມາ, ຂ້ານ້ອຍໄດ້ຢຸດສຸມໃສ່ສິ່ງທີ່ຄົນອື່ນຄິດກ່ຽວກັບຂ້ານ້ອຍ ແຕ່ປະຕິບັດໜ້າທີ່ຂອງຂ້ານ້ອຍຕໍ່ໜ້າພຣະເຈົ້າ. ບາງເທື່ອ ເມື່ອອ້າຍເອື້ອຍນ້ອງຫຍຸ້ງກັບໜ້າທີ່ຂອງພວກເຂົາ ແລະ ບໍ່ມີເວລາເບິ່ງແຍງລູກຂອງພວກເຂົາ, ຂ້ານ້ອຍຈະສະເໜີໂຕຊ່ວຍ. ເມື່ອໃດທີ່ຂ້ານ້ອຍເຫັນອ້າຍເອື້ອຍນ້ອງກໍາລັງເທດສະໜາຂ່າວປະເສີດ ແລະ ນໍາຄົນເຂົ້າມາຢູ່ຕໍ່ໜ້າພຣະເຈົ້າຫຼາຍຂຶ້ນ, ຂ້ານ້ອຍຮູ້ສຶກດີໃຈຢູ່ໃນໃຈຂອງຂ້ານ້ອຍ. ເຖິງແມ່ນວ່າ ຂ້ານ້ອຍບໍ່ສາມາດໂດດເດັ່ນໃນໜ້າທີ່ຂອງຂ້ານ້ອຍ, ແຕ່ຂ້ານ້ອຍກໍສາມາດເຮັດໃຫ້ຈິດໃຈຂອງອ້າຍເອື້ອຍນ້ອງເປັນສຸກໄດ້ ແລະ ເຮັດສ່ວນຂອງຂ້ານ້ອຍຢ່າງສະຫງົບງຽບເພື່ອການຂະຫຍາຍຕົວຂອງອານາຈັກຂ່າວປະເສີດ. ສິ່ງນີ້ກໍມີຄວາມໝາຍຄືກັນ. ໃນຂະນະທີ່ຂ້ານ້ອຍປະຕິບັດໜ້າທີ່ການເປັນເຈົ້າບ້ານຮັບຮອງ ແລະ ຊ່ວຍເຫຼືອໃນການເບິ່ງແຍງເດັກ, ເຖິງແມ່ນວ່າ ຄວາມທະນົງຕົວ ແລະ ຄວາມປາຖະໜາຂອງຂ້ານ້ອຍຕໍ່ກັບກຽດສັກສີບໍ່ເປັນທີ່ພໍໃຈ, ຂ້ານ້ອຍພົບວ່າມັນເປັນສິ່ງທີ່ໃຫ້ລາງວັນຫຼາຍ. ຂ້ານ້ອຍຮູ້ວ່າການໄລ່ຕາມຊື່ສຽງ ແລະ ຕໍາແໜ່ງ ບໍ່ແມ່ນເສັ້ນທາງທີ່ຖືກຕ້ອງ. ການອ່ອນນ້ອມຢູ່ໃຕ້ການປົກຄອງ ແລະ ການຈັດແຈງຂອງພຣະເຈົ້າ ແລະ ການປະຕິບັດໜ້າທີ່ຂອງຂ້ານ້ອຍໃຫ້ດີທີ່ສຸດແມ່ນສິ່ງທີ່ຂ້ານ້ອຍຄວນຈະໄລ່ຕາມ. ຂ້ານ້ອຍຮູ້ຊຶ້ງຢ່າງແທ້ຈິງວ່າມັນບໍ່ມີໜ້າທີ່ໃດສູງ ຫຼື ຕໍ່າ ໃນໜ້າທີ່ໃນເຮືອນຂອງພຣະເຈົ້າ. ບໍ່ວ່າໜ້າທີ່ອັນໃດກໍຕາມທີ່ຂ້ານ້ອຍຈະເຮັດ, ມັນມີບົດຮຽນສະເໝີເພື່ອຈະຮຽນຮູ້ ແລະ ຄວາມຈິງທີ່ຂ້ານ້ອຍຄວນປະຕິບັດ ແລະ ເຂົ້າເຖິງ. ຕາບໃດທີ່ຂ້ານ້ອຍອ່ອນນ້ອມ ແລະ ສະແຫວງຫາຄວາມຈິງ, ຈາກນັ້ນຂ້ານ້ອຍກໍຈະໄດ້ຜົນປະໂຫຍດຈາກມັນ. ສິ່ງນີ້ສະແດງໃຫ້ຂ້ານ້ອຍເຫັນວ່າພຣະເຈົ້າຊອບທໍາ ແລະ ພຣະອົງບໍ່ໂປດປານຜູ້ໃດ. ການມີຄວາມເຂົ້າໃຈ ແລະ ການປ່ຽນແປງເລັກນ້ອຍນີ້ເປັນຂອງປະທານທີ່ມອບໃຫ້ກັບຊີວິດຂອງຂ້ານ້ອຍໂດຍພະເຈົ້າ. ຂອບໃຈພຣະເຈົ້າ!


25. ຄົນໆໜຶ່ງຄວນພິຈາລະນາໜ້າທີ່ຂອງຕົນເອງແນວໃດ

ໂດຍ ເຈີ້ງເຢ, ເກົາຫຼີໃຕ້

ບໍ່ດົນຫຼັງຈາກທີ່ໄດ້ກາຍມາເປັນຜູ້ເຊື່ອຖື, ຂ້ອຍສັງເກດເຫັນອ້າຍເອື້ອຍນ້ອງຜູ້ທີ່ເປັນຜູ້ນໍາຈັດການເຕົ້າໂຮມ ແລະ ໂອ້ລົມກັນກ່ຽວກັບຄວາມຈິງຢູ່ເລື້ອຍໆ ແລະ ບາງຄົນກໍ່ມີໜ້າທີ່ໆຈຳເປັນຕ້ອງມີທັກສະ ເຊັ່ນ: ການສ້າງວິດີໂອ ຫຼື ການຮ້ອງເພງ ແລະ ການເຕັ້ນລໍາ. ຂ້ອຍຊົມເຊີຍພວກເຂົາແທ້ໆ ແລະ ຄິດວ່ານັ້ນເປັນສິ່ງທີ່ເປັນຕາເຄົາລົບ. ແຕ່ສໍາລັບຄົນທີ່ດຳເນີນການຮັບຮອງເປັນເຈົ້າພາບ ຫຼື ຈັດການບັນຫາໃນຄຣິດຕະຈັກ, ໜ້າທີ່ເຫຼົ່ານັ້ນບໍ່ຕ້ອງເວົ້າເຖິງຫຼາຍ ແລະ ບໍ່ຈຳເປັນຕ້ອງມີທັກສະເລີຍ, ສະນັ້ນ ພວກເຂົາຈຶ່ງຈະບໍ່ສາມາດສ້າງຊື່ສຽງໃຫ້ຕົນເອງຈັກເທື່ອ. ຂ້ອຍຄິດວ່າ ໃນອະນາຄົດ, ຂ້ອຍຕ້ອງການໜ້າທີ່ໆສາມາດເຮັດໃຫ້ຂ້ອຍດູດີ. ສອງປີຕໍ່ມາ ຂ້ອຍໄດ້ຮັບໜ້າທີ່ໃນການດັດແກ້ເອກະສານ. ຂ້ອຍດີໃຈຫຼາຍ, ໂດຍສະເພາະເມື່ອອ້າຍເອື້ອຍນ້ອງທຸກຄົນອົບອຸ່ນຕໍ່ຂ້ອຍແທ້ໆ ແລະ ເບິ່ງຂ້ອຍດ້ວຍຄວາມຊົມເຊີຍ ໃນທຸກຄັ້ງທີ່ຂ້ອຍໄປຄຣິດຕະຈັກເພື່ອໃຫ້ການຊີ້ນໍາກ່ຽວກັບວຽກງານການດັດແກ້ເອກະສານ. ຂ້ອຍພໍໃຈກັບຕົນເອງແທ້ໆ ແລະ ຮູ້ສຶກວ່າໜ້າທີ່ຂອງຂ້ອຍໄດ້ຮັບຄວາມຊົມເຊີຍຫຼາຍກວ່າຄົນອື່ນ. ໃນປີ 2018, ຂ້ອຍຖືກສົ່ງໄປພື້ນທີ່ອື່ນເພື່ອປະຕິບັດໜ້າທີ່ຂອງຂ້ອຍ. ໃນຂະນະທີ່ຢູ່ໃນທີ່ນັ້ນ, ຄັ້ງໜຶ່ງເມື່ອອ້າຍຄົນໜຶ່ງຮູ້ວ່າໜ້າທີ່ຂອງຂ້ອຍແມ່ນຫຍັງ, ລາວກໍ່ເລີ່ມສົນທະນາກັບຂ້ອຍກ່ຽວກັບເລື່ອງນີ້. ການໄດ້ເຫັນວ່າລາວເຄົາລົບຂ້ອຍແນວໃດເຮັດໃຫ້ຂ້ອຍມີຄວາມສຸກແທ້ໆ ແລະ ຂ້ອຍຮູ້ສຶກວ່າການປະຕິບັດໜ້າທີ່ນັ້ນເປັນກຽດແທ້ໆ.

ຂ້ອຍຢູ່ໃນສະພາວະທີ່ພູມໃຈໃນຕົນເອງ ແລະ ຊົມເຊີຍຕົນເອງຢູ່ສະເໝີໃນລະຫວ່າງເວລານັ້ນ. ຂ້ອຍກຳລັງແຂ່ງຂັນເພື່ອຊື່ສຽງ ແລະ ຜົນປະໂຫຍດໃນໜ້າທີ່ຂອງຂ້ອຍ ແລະ ບໍ່ໄດ້ຈິງຈັງ. ຂ້ອຍຖືກປົດອອກສອງເດືອນຕໍ່ມາ ເພາະຂ້ອຍບໍ່ໄດ້ບັນລຸຫຍັງເລີຍ. ສິ່ງນັ້ນເຮັດໃຫ້ຂ້ອຍຮູ້ສຶກບໍ່ພໍໃຈແທ້ໆ ແລະ ຄິດລົບໜ້ອຍໜຶ່ງ, ສະນັ້ນ ຜູ້ນໍາຈຶ່ງໂອ້ລົມກັບຂ້ອຍກ່ຽວກັບຄວາມປະສົງຂອງພຣະເຈົ້າ ແລະ ເວົ້າວ່າ “ເຮືອນຂອງພຣະເຈົ້າຕ້ອງການໃຫ້ຜູ້ຄົນເຮັດວຽກເປັນເຈົ້າໜ້າທີ່ຄວບຄຸມເວທີສຳລັບຮູບເງົາຂອງພວກເຮົາ. ເຈົ້າສາມາດເຮັດໜ້າທີ່ນັ້ນ. ບໍ່ວ່າໜ້າທີ່ຂອງເຈົ້າຈະເປັນຫຍັງໃດກໍ່ຕາມ, ເຈົ້າຕ້ອງສະແຫວງຫາຄວາມຈິງ ແລະ ໃສ່ຄວາມພະຍາຍາມທັງໝົດຂອງເຈົ້າເຂົ້າໃນການເຮັດໜ້າທີ່ຂອງເຈົ້າໃຫ້ດີ”. ຂ້ອຍບໍ່ຮູ້ວ່າໜ້າທີ່ນັ້ນຈະນໍາຫຍັງມາແທ້ໆ ແຕ່ຂ້ອຍກໍ່ຄິດວ່າຂ້ອຍຄວນພຽງແຕ່ຍອມອ່ອນນ້ອມ ເພາະມັນແມ່ນສິ່ງທີ່ຜູ້ນໍາທີ່ໄດ້ຈັດແຈງ. ຫຼັງຈາກທີ່ເປັນເຈົ້າໜ້າທີ່ຄວບຄຸມເວທີເປັນເວລາຊົ່ວໄລຍະໜຶ່ງ, ຂ້ອຍກໍ່ຮູ້ວ່າວຽກສ່ວນໃຫຍ່ເປັນວຽກທີ່ຕ້ອງໃຊ້ຮ່າງກາຍຢ່າງໜັກ, ໂດຍເຄື່ອນຍ້າຍອຸປະກອນປະກອບສາກທຸກຮູບແບບໄປມາ. ມັນບໍ່ກ່ຽວຂ້ອງກັບທັກສະໃດເລີຍ. ມັນເປັນພຽງແຕ່ວຽກງານທີ່ຕ້ອງໃຊ້ຂາຫຼາຍ ແລະ ໜ້າວຽກທີ່ທຳມະດາ. ຂ້ອຍຄິດວ່າ, “ກ່ອນໜ້ານີ້, ໜ້າທີ່ການດັດແກ້ເອກະສານຂອງຂ້ອຍຮຽກຮ້ອງໃຫ້ຂ້ອຍໃຊ້ສະໝອງ. ມັນມີກຽດ ແລະ ເປັນທີ່ເຄົາລົບນັບຖືດີ. ການເຄື່ອນຍ້າຍເສດສ່ວນທີ່ປະກອບສາກທັງໝົດເຫຼົ່ານີ້ໄປມາເປັນວຽກທີ່ຕ້ອງໃຊ້ຮ່າງກາຍ. ມັນເປິເປື້ອນ ແລະ ເຮັດໃຫ້ເມື່ອຍ. ອ້າຍເອື້ອຍນ້ອງຈະດູຖູກຂ້ອຍບໍ?” ຫົວໃຈຂອງຂ້ອຍຈົມຢູ່ກັບຄວາມຄິດນີ້ ແລະ ຂ້ອຍຮູ້ສຶກວ່າຕໍ່ຕ້ານໜ້າທີ່ນີ້ໜ້ອຍໜຶ່ງ. ນັບຕັ້ງແຕ່ນັ້ນເປັນຕົ້ນມາ, ຂ້ອຍກໍ່ເຮັດວຽກຢ່າງບໍ່ເຕັມໃຈ ແລະ ປະລະໜ້າທີ່ເມື່ອຂ້ອຍສາມາດເຮັດໄດ້. ບາງຄັ້ງ ເມື່ອພວກເຮົາຂາດອຸປະກອນປະກອບສາກ ແລະ ຈຳເປັນຕ້ອງຢືມມັນຈາກອ້າຍເອື້ອຍນ້ອງ, ຂ້ອຍກໍ່ໃຫ້ຄົນອື່ນໄປຂໍ, ໂດຍຢ້ານວ່າຖ້າຂ້ອຍເປັນຄົນໄປຂໍ ອ້າຍເອື້ອຍນ້ອງທີ່ຮູ້ຈັກຂ້ອຍຈະຄົ້ນພົບວ່າຂ້ອຍໄດ້ປ່ຽນຈາກໜ້າທີ່ກ່ອນໜ້າຂອງຂ້ອຍ ແລະ ຕອນນີ້ ຂ້ອຍກໍາລັງເຮັດວຽກໃນການປະກອບສາກທີ່ຕຳ່ຕ້ອຍ. ແລ້ວພວກເຂົາຈະຄິດແນວໃດກ່ຽວກັບຂ້ອຍ? ຂ້ອຍບໍ່ຕ້ອງການທີ່ຈະພັດທະນາທັກສະທີ່ກ່ຽວຂ້ອງອີກດ້ວຍ, ໂດຍຢ້ານວ່າຖ້າຂ້ອຍຮຽນຮູ້ເພີ່ມເຕີມ, ຂ້ອຍຈະເຮັດຫນ້າທີ່ນັ້ນຕະຫຼອດໄປ ແລະ ມື້ຂອງຂ້ອຍທີ່ຈະໂດດເດັ່ນຈະບໍ່ເກີດຂຶ້ນຈັກເທື່ອ. ບາງຄັ້ງ ໃນຂະນະທີ່ພວກເຮົາກໍາລັງກະກຽມປະກອບສາກ, ຜູ້ກຳກັບຈະຂໍໃຫ້ຂ້ອຍຕິດຕັ້ງອຸປະກອນປະກອບສາກໃນລັກສະນະທີ່ສະເພາະ. ສິ່ງນີ້ເຮັດໃຫ້ຂ້ອຍອຶດອັດໃຈຢູ່ສະເໝີແທ້ໆ, ຄືກັບວ່າມັນເປັນຄວາມອັບອາຍສໍາລັບຂ້ອຍ. ຂ້ອຍຄິດກ່ຽວກັບວ່າ ໃນໜ້າທີ່ການດັດແກ້ເອກະສານຂອງຂ້ອຍໃນກ່ອນໜ້ານີ້, ຄົນອື່ນເຄົາລົບຂ້ອຍ ແລະ ປະຕິບັດຕາມການຊີ້ນໍາຂອງຂ້ອຍແນວໃດ, ແຕ່ຕອນນີ້ ຂ້ອຍເປັນຄົນທີ່ຖືກສັ່ງວ່າຕ້ອງເຮັດຫຍັງ. ມັນເປັນການຫຼຸດລະດັບແທ້ໆ. ຄັ້ງໜຶ່ງ, ອ້າຍຄົນໜຶ່ງຂໍໃຫ້ຂ້ອຍອອກໄປຂ້າງນອກເພື່ອນໍາເອົາເຟືອງເຂົ້າມາປະກອບສາກ. ຂ້ອຍບໍ່ຕ້ອງການເຮັດມັນແທ້ໆ. ຂ້ອຍຄິດວ່າ “ການອອກໄປເຮັດສິ່ງນັ້ນເປັນສິ່ງທີ່ເປັນຕາອາຍຫຼາຍ. ຖ້າອ້າຍເອື້ອຍນ້ອງເຫັນສິ່ງນັ້ນ, ພວກເຂົາຈະຄິດວ່າຂ້ານ້ອຍໝົດທາງທີ່ຈະປະສົບຄວາມສຳເລັດຢ່າງແນ່ນອນ ຍ້ອນເຮັດສິ່ງແບບນັ້ນເມື່ອອາຍຸຍັງໜຸ່ມ”. ແຕ່ຍ້ອນມັນຄືໜ້າທີ່ຂອງຂ້ອຍທີ່ຈະຕ້ອງເຮັດ, ຂ້ອຍກໍ່ພຽງແຕ່ລໍຖ້າຈົນບໍ່ມີໃຜຢູ່ແຖວນັ້ນ ແລະ ຮວບຮວມຄວາມກ້າຫານຂອງຕົນເອງເພື່ອໄປເຮັດມັນ. ຂ້ອຍເຫັນອ້າຍຄົນໜຶ່ງກຳລັງຍ່າງມາ ໃນຂະນະທີ່ຂ້ອຍກຳລັງເກັບເຟືອງເຂົ້າ. ລາວໃສ່ເກີບໜັງ ແລະ ຖົງຕີນສີຂາວ, ລາວເບິ່ງຄືສະອາດແທ້ໆ. ໃນທາງກົງກັນຂ້າມ, ຂ້ອຍເປິເປື້ອນນັບຕັ້ງແຕ່ຫົວຈົນຮອດຕີນ. ຂ້ອຍຮູ້ສຶກໝົດຫວັງ ແລະ ບໍ່ພໍໃຈໃນທັນທີ ໂດຍຄິດວ່າ “ພວກເຮົາກໍ່ອາຍຸສໍ່າກັນ, ແຕ່ລາວເຮັດໜ້າທີ່ໆດີ ແລະ ສະອາດ, ໃນຂະນະທີ່ຂ້ອຍພຽງແຕ່ສາມາດເຮັດໜ້າທີ່ໆສົກກະປົກ ເຊັ່ນ: ການເກັບເຟືອງເຂົ້າ. ມັນຊ່າງແຕກຕ່າງກັນແທ້ໆ! ຊ່າງເປັນຕາອັບອາຍແທ້ໆ! ຂ້ອຍກຳລັງຈະກັບໄປ ແລະ ບອກຜູ້ນໍາວ່າ ຂ້ອຍບໍ່ຕ້ອງການເຮັດໜ້າທີ່ນີ້ອີກຕໍ່ໄປ ແລະ ຂໍໃຫ້ລາວມອບໝາຍສິ່ງອື່ນໃຫ້ກັບຂ້ອຍ”.

ຫຼັງຈາກທີ່ກັບມາ ຂ້ອຍກໍ່ຮູ້ສຶກເຖິງການຕໍ່ສູ້ກັນພາຍໃນແທ້ໆ ໂດຍສົງໄສວ່າຂ້ອຍຄວນເວົ້າບາງສິ່ງກັບຜູ້ນໍາ ຫຼື ບໍ່. ຖ້າຂ້ອຍບໍ່ເວົ້າ, ຂ້ອຍກໍ່ຈຳເປັນຕ້ອງສືບຕໍ່ເຮັດໜ້າທີ່ນັ້ນ, ແຕ່ຖ້າຂ້ອຍເວົ້າຂຶ້ນ ແລະ ເວົ້າວ່າຂ້ອຍບໍ່ຕ້ອງການເຮັດໜ້າທີ່ນັ້ນ, ນັ້ນກໍ່ຈະເປັນການຍ່າງອອກຈາກໜ້າທີ່ຂອງຂ້ອຍ. ໃນຄວາມຄິດນີ້, ຂ້ອຍໄດ້ຂົ່ມຄວາມຮູ້ສຶກຂອງຂ້ອຍ ແລະ ບໍ່ໄດ້ເວົ້າຫຍັງ. ບໍ່ດົນຫຼັງຈາກນັ້ນ, ຜູ້ນຳກໍ່ຈັດແຈງໃຫ້ເຈົ້າໜ້າທີ່ຄວບຄຸມເວທີ ແລະ ນັກສະແດງເຂົ້າຮ່ວມການເຕົ້າໂຮມນໍາກັນ. ຂ້ອຍບໍ່ມີຄວາມສຸກກ່ຽວກັບສິ່ງນັ້ນເລີຍ. ພວກເຂົາສາມາດສ້າງຊື່ສຽງໃຫ້ກັບຕົນເອງ ແລະ ເພິ່ງພໍໃຈໃນແສງໄຟ ໃນຂະນະທີ່ຂ້ອຍເຮັດວຽກທີ່ຕໍ່າຕ້ອຍ. ພວກເຮົາບໍ່ໄດ້ຢູ່ໃນລະດັບດຽວກັນແທ້ໆ. ການເຕົ້າໂຮມກັນຈະບໍ່ພຽງແຕ່ເນັ້ນຢໍ້າຄວາມດ້ອຍຂອງຂ້ອຍບໍ? ທຸກຄົນມີສ່ວນຮ່ວມຢ່າງຫ້າວຫັນໃນການໂອ້ລົມໃນການເຕົ້າໂຮມ, ແຕ່ຂ້ອຍບໍ່ຕ້ອງການແບ່ງປັນຫຍັງເລີຍ. ໃນການເຕົ້າໂຮມກັບນັກສະແດງ, ຂ້ອຍຮູ້ສຶກຄືກັບວ່າຂ້ອຍພຽງແຕ່ເຮັດໜ້າທີ່ເພື່ອໃຫ້ພວກເຂົາດູດີຂຶ້ນ. ມັນຜິດຫວັງ. ເມື່ອເວລາຜ່ານໄປ, ຄວາມມືດມົວໃນຈິດວິນຍານຂອງຂ້ອຍກໍ່ເຕີບໃຫຍ່ຂຶ້ນ ແລະ ຂ້ອຍເຖິງກັບບໍ່ຕ້ອງການໄປການເຕົ້າໂຮມອີກຕໍ່ໄປ. ຂ້ອຍມັກນຶກເຖິງເວລາທີ່ເຮັດໜ້າທີ່ການດັດແກ້ເອກະສານຢູ່ເລື້ອຍໆ, ເມື່ອຂ້ອຍໄດ້ຮັບການທັກທາຍຢ່າງກະຕືລືລົ້ນຈາກອ້າຍເອື້ອຍນ້ອງ ແລະ ຜູ້ນໍາເຫັນຄ່າ. ນັບຕັ້ງແຕ່ຂ້ອຍຖືກປົດອອກຈາກໜ້າທີ່ນັ້ນ, ຂ້ອຍພຽງແຕ່ເຮັດໜ້າທີ່ໆທຳມະດາ ແລະ ບໍ່ມີຜູ້ໃດເຄົາລົບຂ້ອຍອີກຕໍ່ໄປ. ຂ້ອຍຮູ້ສຶກຜິດຫວັງ ແລະ ເປັນທຸກ, ຮູ້ສຶກຕ້ອຍຕໍ່າລົງເລື້ອຍໆ ແລະ ບໍ່ຢາກເຂົ້າສັງຄົມ. ຂ້ອຍໂສກເສົ້າຢູ່ສະເໝີ ແລະ ເກືອບຈະບໍ່ຮູ້ສຶກຄືກັບຕົວຂ້ອຍເອງ. ຂ້ອຍສູນເສຍນໍ້າໜັກຫຼາຍໃນເວລາທີ່ໄວແທ້ໆ. ໃນຕອນແລງຂອງມື້ໜຶ່ງ, ໃນຂະນະທີ່ຂ້ອຍຍ່າງລຳພັງ, ຂ້ອຍພຽງແຕ່ບໍ່ສາມາດເກັບຄວາມໂສກເສົ້າທີ່ຢູ່ພາຍໃນຂ້ອຍອີກຕໍ່ໄປ. ຂ້ອຍໄດ້ອະທິຖານໂດຍຮ້ອງໄຫ້ຫາພຣະເຈົ້າວ່າ “ໂອ ພຣະເຈົ້າ! ໃນອະດີດ, ຂ້ານ້ອຍຕັ້ງໃຈທີ່ຈະສະແຫວງຫາຄວາມຈິງ ແລະ ເຮັດໜ້າທີ່ຂອງຂ້ານ້ອຍເພື່ອເຮັດໃຫ້ພຣະອົງພໍໃຈ, ແຕ່ຕອນນີ້ເມື່ອບໍ່ມີໂອກາດໃຫ້ໂອ້ອວດໃນໜ້າທີ່ຂອງຂ້ານ້ອຍ, ຂ້ານ້ອຍກໍ່ຮູ້ສຶກດ້ອຍກວ່າຄົນອື່ນ. ຂ້ານ້ອຍຄິດລົບແທ້ໆ ແລະ ອ່ອນແອ ແລະ ຂ້ານ້ອຍຮູ້ສຶກຄືກັບວ່າຂ້ານ້ອຍກຳລັງຈະທໍລະຍົດພຣະເຈົ້າໃນຊ່ວງເວລາໃດໜຶ່ງ. ພຣະເຈົ້າເອີຍ, ຂ້ານ້ອຍບໍ່ຕ້ອງການສືບຕໍ່ຄິດລົບແບບນີ້, ແຕ່ຂ້ານ້ອຍບໍ່ຮູ້ວ່າຕ້ອງເຮັດແນວໃດ. ໄດ້ໂປດຊີ້ນໍາຂ້ານ້ອຍອອກຈາກສະພາວະນີ້”.

ຫຼັງຈາກນັ້ນ, ຂ້ອຍກໍ່ໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ໜ້າທີ່ເກີດຂຶ້ນໄດ້ແນວໃດ? ຖ້າຈະເວົ້າແບບກວ້າງໆ, ມັນເກີດຂຶ້ນ ໂດຍເປັນຜົນມາຈາກພາລະກິດການແຫ່ງການຄຸ້ມຄອງຂອງພຣະເຈົ້າທີ່ນໍາຄວາມລອດພົ້ນມາສູ່ມະນຸດ; ຖ້າຈະເວົ້າແບບສະເພາະເຈາະຈົງກໍ່ຄື ມັນເປັນຜົນມາຈາກການທີ່ພາລະກິດຄຸ້ມຄອງຂອງພຣະເຈົ້າເປີດເຜີຍອອກທ່າມກາງມະນຸດຊາດ, ຫຼາກຫຼາຍໜ້າທີ່ໄດ້ເກີດຂຶ້ນ ເຊິ່ງຈຳເປັນຕ້ອງເຮັດໃຫ້ສຳເລັດ ແລະ ພວກມັນຮຽກຮ້ອງໃຫ້ຜູ້ຄົນຮ່ວມມື ແລະ ເຮັດໃຫ້ໜ້າທີ່ເຫຼົ່ານັ້ນສຳເລັດ. ສິ່ງນີ້ກໍ່ໃຫ້ເກີດຄວາມຮັບຜິດຊອບ ແລະ ພາລະກິດເພື່ອໃຫ້ຜູ້ຄົນໄດ້ປະຕິບັດ ແລະ ຄວາມຮັບຜິດຊອບ ແລະ ພາລະກິດເຫຼົ່ານີ້ແມ່ນໜ້າທີ່ໆພຣະເຈົ້າປະທານໃຫ້ແກ່ມະນຸດຊາດ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ແມ່ນຫຍັງຄືການປະຕິບັດໜ້າທີ່ໃຫ້ພໍໃຊ້ໄດ້?). “ບໍ່ວ່າໜ້າທີ່ຂອງເຈົ້າຈະແມ່ນຫຍັງກໍ່ຕາມ, ຢ່າຈຳແນກລະຫວ່າງສິ່ງທີ່ສູງ ແລະ ຕໍ່າ. ສົມມຸດເຈົ້າເວົ້າວ່າ ‘ເຖິງແມ່ນໜ້າທີ່ນີ້ເປັນການຝາກຝັງຈາກພຣະເຈົ້າ ແລະ ວຽກງານໃນເຮືອນຂອງພຣະເຈົ້າ, ຖ້າຂ້ານ້ອຍເຮັດມັນ, ຜູ້ຄົນອາດດູຖູກຂ້ານ້ອຍ. ຄົນອື່ນໆໄດ້ເຮັດວຽກທີ່ເຮັດໃຫ້ພວກເຂົາໂດດເດັ່ນ. ໜ້າທີ່ນີ້ທີ່ຂ້ານ້ອຍໄດ້ຮັບ ເຊິ່ງບໍ່ເຮັດໃຫ້ຂ້ານ້ອຍໂດດເດັ່ນ ແຕ່ເຮັດໃຫ້ຂ້ານ້ອຍພະຍາຍາມຕົນເອງຢ່າງໜັກຢູ່ຫຼັງສາກ ຈະຖືກເອີ້ນວ່າໜ້າທີ່ໄດ້ແນວໃດ? ນີ້ແມ່ນໜ້າທີ່ໆຂ້ານ້ອຍບໍ່ສາມາດຍອມຮັບ; ນີ້ບໍ່ແມ່ນໜ້າທີ່ຂອງຂ້ານ້ອຍ. ໜ້າທີ່ຂອງຂ້ານ້ອຍຕ້ອງເປັນໜ້າທີ່ໆເຮັດໃຫ້ຂ້ານ້ອຍໂດດເດັ່ນຕໍ່ໜ້າຄົນອື່ນ ແລະ ເຮັດໃຫ້ຂ້ານ້ອຍສ້າງຊື່ສຽງສຳລັບຕົນເອງ ແລະ ເຖິງແມ່ນຂ້ານ້ອຍບໍ່ໄດ້ສ້າງຊື່ສຽງສຳລັບຕົນເອງ ຫຼື ໂດດເດັ່ນ, ຂ້ານ້ອຍຍັງຕ້ອງໄດ້ຮັບຜົນປະໂຫຍດຈາກມັນ ແລະ ຮູ້ສຶກສະບາຍກາຍ’. ນີ້ແມ່ນທ່າທີ່ໆສາມາດຍອມຮັບໄດ້ບໍ? ການເລືອກຫຼາຍບໍ່ແມ່ນການຍອມຮັບສິ່ງທີ່ມາຈາກພຣະເຈົ້າ; ມັນຄືການຕັດສິນໃຈຕາມຄວາມມັກຂອງເຈົ້າເອງ. ນີ້ບໍ່ແມ່ນການຍອມຮັບໜ້າທີ່ຂອງເຈົ້າ; ມັນຄືການປະຕິເສດໜ້າທີ່ຂອງເຈົ້າ, ການສະແດງອອກເຖິງຄວາມກະບົດຂອງເຈົ້າ. ການເລືອກຫຼາຍດັ່ງກ່າວຖືກປົນເປື້ອນດ້ວຍຄວາມມັກ ແລະ ຄວາມປາຖະໜາສ່ວນຕົວຂອງເຈົ້າ; ເມື່ອເຈົ້າພິຈາລະນາເຖິງຜົນປະໂຫຍດຂອງເຈົ້າ, ຊື່ສຽງຂອງເຈົ້າ ແລະ ອື່ນໆອີກ, ທ່າທີ່ຂອງເຈົ້າຕໍ່ໜ້າທີ່ຂອງເຈົ້າບໍ່ແມ່ນການຍອມອ່ອນນ້ອມ. ນີ້ແມ່ນທ່າທີ່ຕໍ່ໜ້າທີ່: ຢ່າງທຳອິດ, ເຈົ້າອາດບໍ່ວິເຄາະມັນ ຫຼື ຄິດກ່ຽວກັບວ່າຜູ້ໃດມອບໝາຍມັນໃຫ້ແກ່ເຈົ້າ; ກົງກັນຂ້າມ, ເຈົ້າຄວນຍອມຮັບມັນຈາກພຣະເຈົ້າ, ໃຫ້ເປັນໜ້າທີ່ຂອງເຈົ້າ ແລະ ໃຫ້ເປັນສິ່ງທີ່ເຈົ້າຄວນເຮັດ. ຢ່າງທີສອງ, ຢ່າຈຳແນກລະຫວ່າງສິ່ງທີ່ສູງ ແລະ ຕໍ່າ ແລະ ຢ່າເຮັດໃຫ້ຕົນເອງກັງວົນກັບທຳມະຊາດຂອງມັນ, ບໍ່ວ່າມັນຈະຖືກປະຕິບັດຕໍ່ໜ້າຜູ້ຄົນ ຫຼື ນອກສາຍຕາຂອງພວກເຂົາ, ບໍ່ວ່າມັນຈະເຮັດໃຫ້ເຈົ້າໂດດເດັ່ນ ຫຼື ບໍ່. ຢ່າພິຈາລະນາສິ່ງເຫຼົ່ານີ້” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ແມ່ນຫຍັງຄືການປະຕິບັດໜ້າທີ່ໃຫ້ພໍໃຊ້ໄດ້?). ການອ່ານສິ່ງນີ້ໄດ້ສະແດງໃຫ້ຂ້ອຍເຫັນວ່າຂ້ອຍມີທັດສະນະ ແລະ ທ່າທີທີ່ບໍ່ຖືກຕ້ອງຕໍ່ໜ້າທີ່ຂອງຂ້ອຍ. ພຣະເຈົ້າຮຽກຮ້ອງໃຫ້ພວກເຮົາປະຕິບັດໜ້າທີ່ຂອງພວກເຮົາ ແລະ ມັນຖືກຕ້ອງ ແລະ ເໝາະສົມທີ່ພວກເຮົາຈະເຮັດແບບນັ້ນ. ພວກເຮົາບໍ່ຄວນມີທາງເລືອກໃນເລື່ອງນີ້. ແຕ່ຂ້ອຍປ່ອຍໃຫ້ລຶ້ງເຄີຍກັບຄວາມມັກຂອງຂ້ອຍ, ພຽງແຕ່ຕ້ອງການໜ້າທີ່ໆໄດ້ຮັບການຍົກຍ້ອງ ແລະ ຄວາມນັບຖື. ຂ້ອຍຕໍ່ຕ້ານ ແລະ ປະຕິເສດແມ່ນຫຍັງກໍ່ຕາມທີ່ຢູ່ເບື້ອງຫຼັງສາກ ຫຼື ສິ່ງທີ່ບໍ່ໂດດເດັ່ນ. ຂ້ອຍບໍ່ຍອມຕໍ່ການປົກຄອງ ແລະ ການຈັດແຈງຂອງພຣະເຈົ້າ. ຂ້ອຍເຖິງກັບປະໝາດ, ຄິດລົບ ແລະ ປະຕິເສດທີ່ຈະເຮັດວຽກ ແລະ ຂ້ອຍກຳລັງຕໍ່ຕ້ານພຣະເຈົ້າ. ຂ້ອຍຍ້ອນຄິດຫາເວລາທີ່ຂ້ອຍມີຄວາມເຊື່ອໃໝ່ໆ. ຂ້ອຍອິດສາຜູ້ນໍາ ແລະ ອ້າຍເອື້ອຍນ້ອງທີ່ກໍາລັງເຮັດໜ້າທີ່. ຂ້ອຍຄິດວ່າໜ້າທີ່ເຫຼົ່ານັ້ນມີຄວາມສຳຄັນແທ້ໆ ແລະ ໄດ້ຮັບການຍ້ອງຍໍຊົມເຊີຍຈາກຄົນອື່ນ ແລະ ຄົນທີ່ເຮັດວຽກທີ່ບໍ່ໂດດເດັ່ນສໍ່າໃດໂດຍໃຊ້ຮ່າງກາຍແມ່ນບໍ່ມີທັກສະແທ້ໆໃຫ້ເວົ້າເຖິງ. ໜ້າທີ່ປະເພດນັ້ນແມ່ນຕໍ່າຕ້ອຍ ແລະ ຜູ້ຄົນດູຖູກມັນ. ຍ້ອນຂ້ອຍຖືກນໍາພາຢ່າງຜິດໆໃນຄວາມຄິດຂອງຂ້ອຍ, ຂ້ອຍໄດ້ຈັດປະເພດໜ້າທີ່ເປັນຊັ້ນທີ່ແຕກຕ່າງກັນ, ສະນັ້ນເມື່ອຂ້ອຍເລີ່ມເຮັດໜ້າທີ່ເປັນເຈົ້າໜ້າທີ່ຄວບຄຸມເວທີ ຂ້ອຍກໍ່ຄິດວ່າຂ້ອຍພຽງແຕ່ກໍາລັງເຮັດໜ້າວຽກທຳມະດາທີ່ບໍ່ສຳຄັນ ແລະ ມັນຈະທໍາລາຍຊື່ສຽງ ແລະ ພາບລັກຂອງຂ້ອຍ. ຂ້ອຍຕໍ່ຕ້ານມັນແທ້ໆ ແລະ ບໍ່ຕ້ອງການຍອມອ່ອນນ້ອຍຕໍ່ມັນ. ຂ້ອຍບໍ່ມີຄວາມຮັບຜິດຊອບຫຍັງສຳລັບໜ້າທີ່ຂອງຂ້ອຍ ແລະ ບໍ່ຕ້ອງການຮຽນຮູ້ທັກສະທີ່ຂ້ອຍຄວນຮຽນຮູ້. ຂ້ອຍເຖິງກັບຄິດທີ່ຈະປະລາໄຊ ແລະ ທໍລະຍົດພຣະເຈົ້າ. ຂ້ອຍເຫັນວ່າຂ້ອຍພຽງແຕ່ສົນໃຈກັບຄວາມມັກສ່ວນຕົວຂອງຂ້ອຍໃນໜ້າທີ່ຂອງຂ້ອຍ ແລະ ຂ້ອຍພຽງແຕ່ຄິດເຖິງຄວາມຫຍິ່ງຍະໂສ ແລະ ກຽດສັກສີຂອງຂ້ອຍເທົ່ານັ້ນ ແລະ ເຖິງຜົນປະໂຫຍດຂອງຂ້ອຍເອງ. ຂ້ອຍຂາດຄວາມເຊື່ອຟັງທີ່ແທ້ຈິງຢ່າງສິ້ນເຊິງ, ແຮງໄກທີ່ຂ້ອຍຈະຄຳນຶງເຖິງຄວາມປະສົງຂອງພຣະເຈົ້າ ຫຼື ປະຕິບັດໜ້າທີ່ຂອງຂ້ອຍໃຫ້ດີ. ທ່າທີຂອງຂ້ອຍເປັນຕາລັງກຽດຫຼາຍ ແລະ ເປັນທີ່ກຽດຊັງສຳລັບພຣະເຈົ້າຫຼາຍ! ການຮູ້ຈັກສິ່ງນີ້ເປັນສິ່ງທີ່ເຮັດໃຫ້ບໍ່ພໍໃຈ ແລະ ຂ້ອຍກໍ່ຕຳນິຕົນເອງ.

ຕໍ່ມາ ຂ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າ: “ມະນຸດແມ່ນສິ່ງມີຊີວິດທີ່ຖືກສ້າງ. ແມ່ນຫຍັງຄືໜ້າທີ່ຂອງສິ່ງມີຊີວິດທີ່ຖືກສ້າງ? ສິ່ງນີ້ກ່ຽວຂ້ອງກັບການປະຕິບັດ ແລະ ໜ້າທີ່ຂອງຜູ້ຄົນ. ເຈົ້າເປັນສິ່ງມີຊີວິດທີ່ຖືກສ້າງ; ພຣະເຈົ້າໄດ້ມອບຂອງຂວັນແຫ່ງສຽງເພງໃຫ້ແກ່ເຈົ້າ. ເມື່ອພຣະອົງໃຊ້ເຈົ້າໃຫ້ຮ້ອງເພງ, ເຈົ້າຄວນເຮັດຫຍັງ? ເຈົ້າຄວນຍອມຮັບໜ້າທີ່ນີ້ທີ່ພຣະອົງໄດ້ຝາກຝັງໃຫ້ແກ່ເຈົ້າ ແລະ ຮ້ອງເພງໃຫ້ດີ. ເມື່ອພຣະເຈົ້າໃຊ້ເຈົ້າໃຫ້ເຜີຍແຜ່ຂ່າວປະເສີດ, ໃນຖານະສິ່ງມີຊີວິດທີ່ຖືກສ້າງ, ເຈົ້າກາຍເປັນຫຍັງ? ເຈົ້າກາຍເປັນຜູ້ປະກາດຂ່າວປະເສີດ. ເມື່ອພຣະອົງຕ້ອງການໃຫ້ເຈົ້ານຳພາ, ເຈົ້າຄວນຮັບເອົາການຝາກຝັງນີ້; ຖ້າເຈົ້າສາມາດປະຕິບັດໜ້າທີ່ນີ້ໃຫ້ສອດຄ່ອງກັບຫຼັກການຄວາມຈິງ, ແລ້ວນີ້ກໍ່ຈະເປັນອີກໜ້າທີ່ໜຶ່ງທີ່ເຈົ້າຮັບໃຊ້. ບາງຄົນທັງບໍ່ເຂົ້າໃຈຄວາມຈິງ ແລະ ບໍ່ສະແຫວງຫາມັນ; ພວກເຂົາເຮັດໄດ້ພຽງແຕ່ໃຊ້ຄວາມພະຍາຍາມເທົ່ານັ້ນ. ສະນັ້ນ, ແມ່ນຫຍັງຄືໜ້າທີ່ຂອງສິ່ງມີຊີວິດທີ່ຖືກສ້າງເຫຼົ່ານັ້ນ? ມັນແມ່ນການໃຊ້ຄວາມພະຍາຍາມ ແລະ ການໃຫ້ບໍລິການ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໂດຍການເຂົ້າໃຈຄວາມຈິງເທົ່ານັ້ນ, ຄົນໆໜຶ່ງຈຶ່ງສາມາດຮູ້ຈັກການກະທຳຂອງພຣະເຈົ້າໄດ້). ຈາກພຣະທຳຂອງພຣະເຈົ້າ, ຂ້ອຍໄດ້ຮຽນຮູ້ວ່າ ບໍ່ວ່າຄົນໆໜຶ່ງຈະເຮັດໜ້າທີ່ຫຍັງກໍ່ຕາມໃນເຮືອນຂອງພຣະເຈົ້າ, ບໍ່ວ່າມັນຈະໂດດເດັ່ນ ຫຼື ບໍ່ກໍ່ຕາມ, ມີພຽງແຕ່ຊື່ ແລະ ໜ້າທີ່ການເຮັດວຽກທີ່ແຕກຕ່າງກັນ, ແຕ່ຄວາມຮັບຜິດຊອບສ່ວນຕົວຂອງພວກເຂົາຍັງຄືກັນ. ຕົວຕົນ ແລະ ແກ່ນແທ້ໂດຍທຳມະຊາດຂອງບຸກຄົນໜຶ່ງບໍ່ໄດ້ປ່ຽນແປງ, ພວກເຂົາຈະເປັນສິ່ງຖືກສ້າງຢູ່ສະເໝີ. ຂ້ອຍເປັນສິ່ງຖືກສ້າງໃນໜ້າທີ່ການດັດແກ້ເອກະສານຂອງຂ້ອຍ ແລະ ຂ້ອຍຍັງເປັນສິ່ງຖືກສ້າງໃນໜ້າທີ່ການຄວບຄຸມເວທີຂອງຂ້ອຍ. ບໍ່ມີລຳດັບຊັ້ນໃນໜ້າທີ່ພາຍໃນເຮືອນຂອງພຣະເຈົ້າ ແລະ ມັນລ້ວນແລ້ວແຕ່ຖືກຈັດແຈງໂດຍອີງໃສ່ຄວາມຕ້ອງການໃນວຽກງານຂອງຄຣິດຕະຈັກ ແລະ ໂດຍອີງຕາມວຸດທິພາວະ, ຄວາມສາມາດ ແລະ ຈຸດແຂງຂອງແຕ່ລະຄົນ. ບໍ່ວ່າມັນຈະເປັນໜ້າທີ່ຫຍັງກໍ່ຕາມ, ຄວາມປະສົງຂອງພຣະເຈົ້າກໍ່ຄືໃຫ້ພວກເຮົາໃສ່ຄວາມພະຍາຍາມທັງໝົດເຂົ້າໃນໜ້າທີ່ຂອງພວກເຮົາຢ່າງແທ້ຈິງ, ໃຫ້ພວກເຮົາມີພື້ນຖານໃນການສະແຫວງຫາຄວາມຈິງຂອງພວກເຮົາ, ແກ້ໄຂອຸປະນິໄສທີ່ເສື່ອມຊາມຂອງພວກເຮົາ ແລະ ເຮັດໜ້າທີ່ຂອງພວກເຮົາໃຫ້ດີ. ດັ່ງທີ່ມັນກ່າວໄວ້ໃນພຣະທຳຂອງພຣະເຈົ້າວ່າ “ໜ້າທີ່ກໍບໍ່ຄືກັນ. ມີແຕ່ຮ່າງກາຍດຽວ. ແຕ່ລະຄົນປະຕິບັດໜ້າທີ່ຂອງເຂົາ, ແຕ່ລະຄົນຢູ່ໃນທີ່ຂອງເຂົາ ແລະ ເຮັດດ້ວຍສຸດຄວາມສາມາດຂອງເຂົາ, ຍ້ອນເມັດໄຟນ້ອຍໆແຕ່ລະດວງກໍມີແສງສະຫວ່າງໜຶ່ງດວງທີ່ວາບວາວ ແລະ ສະແຫວງຫາຄວາມເຕີບໃຫຍ່ໃນຊີວິດ. ສະນັ້ນ ເຮົາຈຶ່ງຈະພໍໃຈ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 21). ຜູ້ນໍາຄຣິດຕະຈັກໄດ້ຈັດແຈງໃຫ້ຂ້ອຍເຮັດໜ້າທີ່ເປັນເຈົ້າໜ້າທີ່ຄວບຄຸມເວທີ ຍ້ອນນັ້ນຄືສິ່ງທີ່ຈຳເປັນສຳລັບວຽກງານ ແລະ ຂ້ອຍບໍ່ຄວນເລືອກເຮັດ ຫຼື ບໍ່ພໍໃຈໂດຍອີງໃສ່ຄວາມມັກຂອງຂ້ອຍເອງ, ແຕ່ຄວນຍອມຕໍ່ການປົກຄອງ ແລະ ການຈັດແຈງຂອງພຣະເຈົ້າ. ຂ້ອຍຄວນຕິດຕັ້ງອຸປະກອນປະກອບສາກຕາມຄວາມຕ້ອງການຂອງໂຄງການ ແລະ ເຮັດສ່ວນເລັກນ້ອຍຂອງຂ້ອຍສຳລັບການຖ່າຍທຳທຸກຢ່າງທີ່ເປັນພະຍານໃຫ້ກັບພຣະເຈົ້າ. ນີ້ແມ່ນໜ້າທີ່ຂອງຂ້ອຍ. ຂ້ອຍມີການປ່ຽນແປງໜ້ອຍໜຶ່ງໃນທັດສະນະຂອງຂ້ອຍ ຫຼັງຈາກທີ່ໄດ້ເຂົ້າໃຈຄວາມປະສົງຂອງພຣະເຈົ້າ ແລະ ຂ້ອຍປ່ອຍວາງສິ່ງທີ່ເປັນພາລະໃຫ້ກັບຂ້ອຍເປັນເວລາດົນນານ. ຂ້ອຍຍັງສາມາດເຂົ້າຫາໜ້າທີ່ຂອງຂ້ອຍໄດ້ຢ່າງຖືກຕ້ອງ. ຫຼັງຈາກນັ້ນເປັນຕົ້ນມາ, ຂ້ອຍກໍ່ຊອກຫາວັດສະດຸ ແລະ ຂໍ້ມູນອ້າງອີງຢ່າງດຸໝັ່ນ ເພື່ອພັດທະນາທັກສະຕ່າງໆ ແລະ ໃນການເຕົ້າໂຮມກັບນັກສະແດງ, ຂ້ອຍກໍ່ບໍ່ໄດ້ປຽບທຽບລະຫວ່າງໜ້າທີ່ຂອງພວກເຮົາອີກຕໍ່ໄປ, ແຕ່ກົງກັນຂ້າມ ຂ້ອຍເປີດໃຈກ່ຽວກັບຄວາມກະບົດ ແລະ ຄວາມເສື່ອມຊາມຂອງຂ້ອຍ. ຂ້ອຍໂອ້ລົມກ່ຽວກັບຄວາມເຂົ້າໃຈທັງໝົດທີ່ຂ້ອຍມີ. ໃນໜ້າທີ່ຂອງຂ້ອຍຫຼັງຈາກນັ້ນ, ບາງຄັ້ງ ຄວາມຢ້ານກົວຂອງຂ້ອຍທີ່ຈະຖືກດູຖູກກໍ່ປາກົດຂຶ້ນ ແລະ ຂ້ອຍຮູ້ວ່າຂ້ອຍໄດ້ຈັດລຽງລໍາດັບໜ້າທີ່ສູງ ຫຼື ຕໍ່າອີກຄັ້ງ, ສະນັ້ນ ຂ້ອຍຈຶ່ງອະທິຖານຫາພຣະເຈົ້າຢ່າງໄວວາ ແລະ ປະຖິ້ມແນວຄິດທີ່ບໍ່ຖືກຕ້ອງຂອງຂ້ອຍ, ໃສ່ໃຈກັບໜ້າທີ່ຂອງຂ້ອຍ ແລະ ວາງອັນດັບການເຮັດໃຫ້ພຣະເຈົ້າພໍໃຈເປັນສິ່ງທຳອິດ. ຂ້ອຍຮູ້ສຶກຜ່ອນຄາຍ ແລະ ສະບາຍໃຈຫຼາຍຫຼັງຈາກທີ່ໄດ້ປະຕິບັດໃນລັກສະນະນີ້ເປັນເວລາຊົ່ວໄລຍະໜຶ່ງ. ຂ້ອຍບໍ່ຮູ້ສຶກອີກຕໍ່ໄປວ່າການເຮັດວຽກກັບຈັດສາກ ແລະ ການເຄື່ອນຍ້າຍອຸປະກອນປະກອບສາກໄປມາເປັນໜ້າທີ່ໆຕໍ່າຕ້ອຍ. ກົງກັນຂ້າມ, ຂ້ອຍຮູ້ສຶກວ່າພຣະເຈົ້າໄດ້ຝາກຝັງຄວາມຮັບຜິດຊອບໃຫ້ກັບຂ້ອຍ. ຂ້ອຍເປັນກຽດ ແລະ ພູມໃຈທີ່ຈະສາມາດເຮັດໜ້າທີ່ນີ້ ແລະ ຈະເຮັດສ່ວນຂອງຂ້ອຍສໍາລັບການຖ່າຍທຳຮູບເງົາໃນເຮືອນຂອງພຣະເຈົ້າ.

ຂ້ອຍຄິດວ່າຂ້ອຍໄດ້ຮັບວຸດທິພາວະບາງຢ່າງຫຼັງຈາກທີ່ຖືກເປີດໂປງໃນລັກສະນະນັ້ນ, ຂ້ອຍສາມາດຍອມອ່ອນນ້ອມຕໍ່ການຈັດແຈງຂອງພຣະເຈົ້າໃນໜ້າທີ່ຂອງຂ້ອຍ ແລະ ຂ້ອຍຈະບໍ່ຄິດລົບ ແລະ ກະບົດອີກຕໍ່ໄປ ເພາະໜ້າທີ່ຂອງຂ້ອຍບໍ່ແມ່ນຫຍັງທີ່ພິເສດ. ແຕ່ຄັ້ງຕໍ່ໄປທີ່ຂ້ອຍຜະເຊີນໜ້າກັບສະຖານະການທີ່ຂ້ອຍບໍ່ມັກ, ບັນຫາເດີມກໍ່ປາກົດຂຶ້ນອີກຄັ້ງ.

ສອງເດືອນຕໍ່ມາເມື່ອມັນເປັນລະດູການທີ່ຫຍຸ້ງວຽກແທ້ໆສຳລັບຊາວກະສິກອນ, ມີອ້າຍເອື້ອຍນ້ອງບາງຄົນທີ່ອອກໄປເຜີຍແຜ່ຂ່າວປະເສີດ ແລະ ບໍ່ສາມາດກັບຄືນມາໄດ້ທັນເວລາສຳລັບການເກັບກ່ຽວ. ຜູ້ນຳຖາມຂ້ອຍວ່າຂ້ອຍສາມາດຊ່ວຍພວກເຂົາໃນວຽກງານກະສິກຳຂອງພວກເຂົາ ຫຼື ບໍ່. ຂ້ອຍຄິດວ່າ, “ສິ່ງນີ້ສາມາດເຮັດໃຫ້ອ້າຍເອື້ອຍນ້ອງເຫຼົ່ານັ້ນສະບາຍໃຈ ເພື່ອພວກເຂົາຈະສາມາດໃສ່ໃຈກັບວຽກງານຂ່າວປະເສີດ ແລະ ມັນຈະເປັນປະໂຫຍດສໍາລັບວຽກງານໃນເຮືອນຂອງພຣະເຈົ້າ. ຂ້ອຍຄວນຮັບເອົາວຽກນີ້”. ແຕ່ເມື່ອຂ້ອຍໄປຮອດທົ່ງນາ, ຂ້ອຍກໍ່ເຫັນວ່າອ້າຍນ້ອງຄົນອື່ນທີ່ຢູ່ໃນທີ່ນັ້ນຢູ່ໃນຊ່ວງອາຍຸ 40 ຫຼື 50 ປີ. ບໍ່ມີແມ່ນແຕ່ຄົນດຽວທີ່ຢູ່ໃນຊ່ວງອາຍຸ 20 ປີ ຄືກັບຂ້ອຍ. ຂ້ອຍບໍ່ພໍໃຈຫຼາຍ. ໃນເວລານັ້ນເອງ, ອ້າຍຄົນໜຶ່ງໄດ້ມາຫາ ແລະ ຖາມດ້ວຍຄວາມປະຫຼາດໃຈວ່າ “ນ້ອງຊາຍ, ເຈົ້າມີເວລາມາເຮັດວຽກຢູ່ໃນທົ່ງນາໄດ້ແນວໃດ? ເຈົ້າບໍ່ເຮັດໜ້າທີ່ດັດແກ້ເອກະສານຂອງເຈົ້າບໍ?” ໃບໜ້າຂອງຂ້ອຍເລີ່ມແດງຂຶ້ນໃນທັນທີ ແລະ ຂ້ອຍກໍ່ຕອບຢ່າງໄວວາວ່າ “ຂ້ອຍພຽງແຕ່ມາຊ່ວຍຊົ່ວຄາວ”. ຫຼັງຈາກທີ່ລາວຍ່າງຈາກໄປ, ຂ້ອຍກໍ່ຄິດວ່າ “ລາວຈະຄິດແນວໃດກ່ຽວກັບຂ້ອຍ? ລາວຈະຄິດບໍວ່າການມາເຮັດວຽກປະເພດນີ້ຢູ່ຊ່ວງອາຍຸຂອງຂ້ອຍໝາຍຄວາມວ່າຂ້ອຍບໍ່ມີຄວາມສາມາດ ຫຼື ພອນສະຫວັນໃດໜຶ່ງທີ່ແທ້ຈິງ ແລະ ຂ້ອຍພຽງແຕ່ຢູ່ທີ່ນີ້ ເພາະຂ້ອຍບໍ່ສາມາດຮັບໜ້າທີ່ໃດໜຶ່ງທີ່ສຳຄັນ? ນັ້ນຊ່າງເປັນການຕົກຕໍ່າແທ້ໆ!” ຂ້ອຍຮູ້ສຶກໂສກເສົ້າຫຼາຍຂຶ້ນເລື້ອຍໆ. ເຖິງແມ່ນວ່າຂ້ອຍກໍາລັງເຮັດວຽກໂດຍໃຊ້ຮ່າງກາຍ, ຈິດໃຈຂອງຂ້ອຍເຕັມໄປດ້ວຍຄວາມຄິດກ່ຽວກັບສິ່ງທີ່ອ້າຍນ້ອງຢູ່ທີ່ນັ້ນຈະຄິດກ່ຽວກັບຂ້ອຍ ແລະ ພວກເຂົາຈະດູຖູກຂ້ອຍ ຫຼື ບໍ່. ຂ້ອຍພຽງແຕ່ເຮັດໃຫ້ວຽກສຳເລັດໂດຍບໍ່ມີຄວາມຕັ້ງໃຈ. ເມື່ອຂ້ອຍມາຮອດເຮືອນ, ຂ້ອຍກໍ່ເຫັນອ້າຍຄົນອື່ນໆບາງຄົນຢູ່ຕໍ່ໜ້າຄອມພິວເຕີ ແລ້ວກຳລັງເຮັດໜ້າທີ່ຂອງພວກເຂົາ ແລະ ຂ້ອຍກໍ່ຮູ້ສຶກຄືກັບວ່າຂ້ອຍຢູ່ໃນຂັ້ນທີ່ຕໍ່າກວ່າໃນທັນທີ. ຂ້ອຍຄິດວ່າ “ໜ້າທີ່ຂອງຄົນອື່ນດີກວ່າຂອງຂ້ອຍ. ເປັນຫຍັງຂ້ອຍຕ້ອງອອກໄປຫຍຸ້ງໃນການເຮັດວຽກໃນທົ່ງນາ? ບໍ່ວ່າກໍລະນີຈະເປັນແນວໃດກໍ່ຕາມ, ຢ່າງໜ້ອຍ ຂ້ອຍກໍ່ໄດ້ເຂົ້າຮຽນວິທະຍາໄລ ແລະ ຂ້ອຍໄດ້ເຮັດວຽກໜັກໃນການສຶກສາຂອງຂ້ອຍ. ນັ້ນບໍ່ແມ່ນການຫຼົບໜີຈາກໂຊກຊະຕາຂອງຊາວກະສິກອນໃນການເຮັດວຽກໃນທົ່ງນາໝົດມື້ບໍ? ຂ້ອຍຈະບໍ່ໄປເຮັດວຽກໃນມື້ອື່ນ”. ຂ້ອຍຮູ້ວ່າຂ້ອຍບໍ່ຄວນຄິດແບບນັ້ນ, ແຕ່ຂ້ອຍກໍ່ຮູ້ສຶກຜິດຫຼາຍ ໂດຍຄິດວ່າການໃຫ້ຂ້ອຍເຮັດວຽກໃນທົ່ງນາເປັນການສິ້ນເປືອງພອນສະຫວັນຂອງຂ້ອຍ ແລະ ເປັນສິ່ງທີ່ອັບອາຍສຳລັບຂ້ອຍ. ຂ້ອຍວຸ້ນວາຍໃຈຫຼາຍຂຶ້ນເມື່ອຂ້ອຍຄິດກ່ຽວກັບມັນ, ສະນັ້ນ ຂ້ອຍຈຶ່ງອະທິຖານຫາພຣະເຈົ້າວ່າ “ພຣະເຈົ້າເອີຍ, ຂ້ານ້ອຍຮູ້ສຶກວ່າການເຮັດວຽກໜັກ ແລະ ເຫື່ອອອກໃນວຽກງານກະສິກຳເປັນໜ້າທີ່ຕ່ຳຕ້ອຍ ເຊິ່ງຄົນອື່ນຈະດູຖູກ. ຂ້ານ້ອຍບໍ່ຕ້ອງການທີ່ຈະເຮັດວຽກນັ້ນອີກຕໍ່ໄປ. ຂ້ານ້ອຍຮູ້ວ່າຄວາມຄິດຂອງຂ້ານ້ອຍກ່ຽວກັບເລື່ອງນີ້ເປັນສິ່ງທີ່ຜິດ, ແຕ່ຂ້ານ້ອຍບໍ່ສາມາດຫ້າມມັນໄດ້. ຂ້ານ້ອຍເປັນທຸກໃຈແທ້ໆ. ໄດ້ໂປດສ່ອງແສງ ແລະ ຊີ້ນໍາຂ້ານ້ອຍໃຫ້ເຂົ້າໃຈຄວາມປະສົງຂອງພຣະອົງ ແລະ ເຊື່ອຟັງດ້ວຍເທີ້ນ”.

ຫຼັງຈາກຄຳອະທິຖານຂອງຂ້ອຍ, ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ແມ່ນຫຍັງຄືຄວາມອ່ອນນ້ອມທີ່ແທ້ຈິງ? ເມື່ອໃດກໍ່ຕາມທີ່ພຣະເຈົ້າເຮັດບາງສິ່ງທີ່ເປັນໄປຕາມແນວທາງຂອງເຈົ້າ ແລະ ເຈົ້າຮູ້ສຶກວ່າທຸກສິ່ງເປັນຕາເພິ່ງພໍໃຈ ແລະ ເໝາະສົມ ແລະ ເຈົ້າຖືກເຮັດໃຫ້ໂດດເດັ່ນ, ເຈົ້າຮູ້ສຶກວ່າສິ່ງນີ້ຂ້ອນຂ້າງມີສະຫງ່າລາສີ ແລະ ເຈົ້າກໍ່ເວົ້າວ່າ ‘ຂອບໃຈພຣະເຈົ້າ’ ແລະ ສາມາດຍອມອ່ອນນ້ອມຕໍ່ການປັ້ນແຕ່ງ ແລະ ການຈັດແຈງຂອງພຣະອົງ. ເຖິງແນວໃດກໍ່ຕາມ, ເມື່ອໃດກໍ່ຕາມທີ່ເຈົ້າຖືກມອບໝາຍໃຫ້ຢູ່ໃນສະຖານທີ່ໆບໍ່ໂດດເດັ່ນ ເຊິ່ງເປັນບ່ອນທີ່ເຈົ້າຈະບໍ່ມີວັນສາມາດໄດ້ໂດດເດັ່ນຈັກເທື່ອ ແລະ ໃນບ່ອນທີ່ບໍ່ມີໃຜຈະຮັບຮູ້ເຈົ້າ, ຫຼັງຈາກນັ້ນ ເຈົ້າກໍ່ເຊົາຮູ້ສຶກມີຄວາມສຸກ ແລະ ພົບວ່າມັນຍາກທີ່ຈະຍອມອ່ອນນ້ອມ... ໂດຍປົກກະຕິແລ້ວ ການຍອມອ່ອນນ້ອມໃນຂະນະທີ່ເງື່ອນໄຂເອື້ອອຳນວຍເປັນສິ່ງທີ່ງ່າຍດາຍ. ຖ້າເຈົ້າຍັງສາມາດຍອມອ່ອນນ້ອມໃນສະຖານະການທີ່ບໍ່ເພິ່ງປະສົງ ນັ້ນກໍ່ຄື ບັນດາສິ່ງຕ່າງໆບໍ່ເປັນໄປຕາມທາງຂອງເຈົ້າ ແລະ ຄວາມຮູ້ສຶກຂອງເຈົ້າເຈັບປວດ, ເຮັດໃຫ້ເຈົ້າອ່ອນແອ, ເຮັດໃຫ້ເຈົ້າທົນທຸກທາງຮ່າງກາຍ ແລະ ສ້າງຄວາມເສຍຫາຍໃຫ້ກັບຊື່ສຽງຂອງເຈົ້າ, ທີ່ບໍ່ສາມາດຕອບສະໜອງຄວາມທະນົງຕົວ ແລະ ຄວາມພາກພູມໃຈຂອງເຈົ້າໄດ້ ແລະ ທີ່ເຮັດໃຫ້ເຈົ້າປະສົບກັບຄວາມເຈັບປວດທາງຈິດໃຈ, ຫຼັງຈາກນັ້ນ ເຈົ້າຈະເຕີບໃຫຍ່ຢ່າງແທ້ຈິງ. ນີ້ບໍ່ແມ່ນເປົ້າໝາຍທີ່ພວກເຈົ້າຄວນສະແຫວງຫາບໍ? ຖ້າພວກເຈົ້າມີຄວາມເດັດດ່ຽວເຊັ່ນນີ້, ເປົ້າໝາຍເຊັ່ນນີ້, ແລ້ວກໍ່ຍັງມີຫວັງຢູ່” (ຄັດຈາກການສົນທະນາຂອງພຣະເຈົ້າ).

ຂ້ອຍຮູ້ສຶກລະອາຍໃຈໃນຂະນະທີ່ຂ້ອຍພິຈາລະນາພຣະທຳຂອງພຣະເຈົ້າ. ພຣະທຳເຫຼົ່ານັ້ນໄດ້ເປີດເຜີຍສະພາວະທີ່ແທ້ຈິງຂອງຂ້ອຍ. ເມື່ອຂ້ອຍຄິດວ່າຂ້ອຍສາມາດໂອ້ອວດໃນຂະນະທີ່ເຮັດໜ້າທີ່ດັດແກ້ເອກະສານຂອງຂ້ອຍ, ຂ້ອຍກໍ່ດີໃຈຫຼາຍທີ່ຈະຍອມຮັບມັນ ແລະ ຍອມປະຕິບັດມັນ ແລະ ຂ້ອຍປະຕິບັດໜ້າທີ່ຂອງຂ້ອຍຢ່າງກະຕືລືລົ້ນ. ແຕ່ເມື່ອຂ້ອຍກຳລັງຊ່ວຍເຫຼືອໃນທົ່ງນາ ແລະ ຄວາມຫຍິ່ງຍະໂສ ແລະ ໜ້າຕາຂອງຂ້ອຍໄດ້ຮັບຜົນກະທົບ, ຂ້ອຍກໍ່ຮູ້ສຶກບໍ່ພໍໃຈ ແລະ ບໍ່ເຕັມໃຈທີ່ຈະເຮັດມັນ. ໂດຍສະເພາະເມື່ອຂ້ອຍເຫັນອ້າຍນ້ອງຄົນອື່ນໆທີ່ກຳລັງເຮັດວຽກກັບຄອມພິວເຕີຂອງພວກເຂົາ, ຂ້ອຍກໍ່ຮູ້ສຶກຄືກັບວ່າຂ້ອຍບໍ່ເກັ່ງສໍ່າພວກເຂົາ. ຂ້ອຍສູນເສຍຄວາມສົມດຸນຂອງຂ້ອຍ ໂດຍຄິດວ່າ ຍ້ອນຂ້ອຍມີການສຶກສາ ຂ້ອຍຄວນເຮັດໜ້າທີ່ໆມີກຽດເຊິ່ງຈຳເປັນຕ້ອງໃຊ້ທັກສະ. ຂ້ອຍຕໍ່ຕ້ານ ແລະ ຈົ່ມຕໍ່ວ່າ ແລະ ຂ້ອຍບໍ່ຕ້ອງການສືບຕໍ່ເຮັດວຽກງານກະສິກຳ. ໃນໜ້າທີ່ຂອງຂ້ອຍ, ຂ້ອຍບໍ່ໄດ້ພິຈາລະນາສິ່ງທີ່ຈະເປັນປະໂຫຍດຕໍ່ເຮືອນຂອງພຣະເຈົ້າ ຫຼື ຂ້ອຍບໍ່ໄດ້ຄຳນຶງເຖິງຄວາມປະສົງຂອງພຣະອົງ. ກົງກັນຂ້າມ, ຂ້ອຍຄິດກ່ຽວກັບຄວາມຫຍິ່ງຍະໂສຂອງຂ້ອຍເອງໃນທຸກໆຄັ້ງ. ຂ້ອຍເຫັນແກ່ຕົວ ແລະ ເປັນຕາກຽດຊັງຫຼາຍ. ຂ້ອຍບໍ່ໄດ້ເຫັນວ່າຕົນເອງເປັນສະມາຊິກໃນເຮືອນຂອງພຣະເຈົ້າເລີຍ. ຜູ້ເຊື່ອທີ່ແທ້ຈິງ ເຊິ່ງເປັນຜູ້ທີ່ຄຳນຶງເຖິງຄວາມປະສົງຂອງພຣະເຈົ້າ ແມ່ນຈະຮັບເອົາການປະຕິບັດໜ້າທີ່ຂອງພວກເຂົາເປັນຄວາມຮັບຜິດຊອບສ່ວນຕົວຂອງພວກເຂົາ, ເຂົ້າຮ່ວມບ່ອນໃດກໍ່ຕາມທີ່ຕ້ອງການພວກເຂົາ, ເຖິງແມ່ນວ່າມັນຈະຫຍຸ້ງຍາກ, ເປັນຕາເມື່ອຍ ຫຼື ຫຼຸດຊື່ສຽງ ຫຼື ຜົນປະໂຫຍດຂອງພວກເຂົາ. ຕາບໃດທີ່ມັນດີສໍາລັບວຽກງານໃນຄຣິດຕະຈັກ, ພວກເຂົາກໍ່ດຳເນີນການລິເລີ່ມເພື່ອເຮັດມັນໃຫ້ດີ. ມີພຽງແຕ່ຜູ້ຄົນແບບນັ້ນຈຶ່ງມີຄວາມເປັນມະນຸດ ແລະ ຢືນຢູ່ກັບເຮືອນຂອງພຣະເຈົ້າ. ຂ້ອຍຄິດກ່ຽວກັບວຽກງານຫຼ້າສຸດຂອງຂ້ອຍໃນການເກັບກ່ຽວໃນລະດູໃບໄມ້ຫຼົ່ນ. ອ້າຍເອື້ອຍນ້ອງບາງຄົນຕ້ອງການຄວາມຊ່ວຍເຫຼືອ ແລະ ຄົນອື່ນໆອີກຈໍານວນໜຶ່ງກໍ່ສາມາດເຮັດມັນໄດ້ເຊັ່ນກັນ, ແລ້ວເປັນຫຍັງພຣະເຈົ້າຈຶ່ງໃຫ້ໜ້າທີ່ນີ້ຕົກລົງເທິງຕັກຂອງຂ້ອຍ? ມັນບໍ່ຄືກັບວ່າຂ້ອຍໄດ້ເພີ່ມມູນຄ່າທີ່ສະເພາະເຂົ້າໃນວຽກງານນັ້ນ. ແຕ່ພຣະເຈົ້າກຳລັງເປີດໂປງທ່າທີຂອງຂ້ອຍຕໍ່ໜ້າທີ່ຂອງຂ້ອຍ ໂດຍເຮັດໃຫ້ຂ້ອຍເຮັດວຽກບາງຢ່າງທີ່ເປິເປື້ອນ ແລະ ເປັນຕາເມື່ອຍ ເພື່ອວ່າຂ້ອຍຈະສາມາດຮັບຮູ້ເຖິງຄວາມເສື່ອມຊາມ ແລະ ຄວາມບໍ່ບໍລິສຸດຂອງຂ້ອຍ ໃນຂະນະທີ່ກຳລັງເຮັດໜ້າທີ່ນັ້ນ, ແລ້ວສະແຫວງຫາຄວາມຈິງເພື່ອແກ້ໄຂອຸປະນິໄສທີ່ເສື່ອມຊາມຂອງຂ້ອຍ. ແຕ່ຂ້ອຍບໍ່ໄດ້ເຂົ້າໃຈເຈດຕະນາທີ່ກະລຸນາຂອງພຣະເຈົ້າ. ຂ້ອຍຍັງຈູ້ຈີ້ກ່ຽວກັບໜ້າທີ່ຂອງຂ້ອຍ ແລະ ມີຄວາມມັກ ແລະ ຄວາມຕ້ອງການຂອງຂ້ອຍເອງຢູ່ສະເໝີ. ຂ້ອຍບໍ່ສາມາດຍອມຕໍ່ການປັ້ນແຕ່ງ ແລະ ການຈັດແຈງຂອງພຣະເຈົ້າ, ແຕ່ໄດ້ກະບົດ ແລະ ຕໍ່ຕ້ານພຣະເຈົ້າ. ຂ້ອຍເຮັດໃຫ້ພຣະອົງເຈັບປວດແທ້ໆ! ໃນຄວາມຄິດນີ້, ຂ້ອຍເຂົ້າໃຈວ່າຄວາມປະສົງຂອງພຣະເຈົ້າຄືການເປີດໂປງ ແລະ ຊໍາລະລ້າງອຸປະນິໄສທີ່ເສື່ອມຊາມຂອງຂ້ອຍຜ່ານສະຖານະການນັ້ນ ແລະ ເພື່ອແກ້ໄຂທ່າທີຂອງຂ້ອຍຕໍ່ໜ້າທີ່ຂອງຂ້ອຍ. ນີ້ແມ່ນຄວາມຮັກຂອງພຣະເຈົ້າ. ມັນບໍ່ສໍາຄັນວ່າ ຂ້ອຍຖືກມອບໝາຍໃຫ້ຮັບວຽກທີ່ເປິເປື້ອນ, ເປັນຕາເມື່ອຍ ຫຼື ບໍ່ເປັນຕາປະທັບໃຈ ຫຼື ບໍ່. ຕາບໃດທີ່ມັນເປັນປະໂຫຍດຕໍ່ວຽກງານຂອງຄຣິດຕະຈັກ, ຂ້ອຍກໍ່ຄວນຍອມຮັບມັນໂດຍບໍ່ມີເງື່ອນໄຂ, ຍອມອ່ອນນ້ອມ ແລະ ທຸ້ມເທສຸດຄວາມສາມາດເຂົ້າໃນໜ້າທີ່ນັ້ນ. ມີພຽງແຕ່ສິ່ງນັ້ນຈຶ່ງເປັນບຸກຄົນທີ່ມີຄວາມສຳນຶກ ແລະ ມີເຫດຜົນ. ເມື່ອຂ້ອຍເລີ່ມເຂົ້າໃຈແບບນີ້, ຂ້ອຍກໍ່ຄ່ອຍໆໄດ້ຮັບຄວາມສູ້ສຶກສະຫງົບສຸກ.

ຕໍ່ມາ ຂ້ອຍບໍ່ສາມາດອົດທີ່ຈະໄຕ່ຕອງກ່ຽວກັບຕົນເອງ: ເປັນຫຍັງຂ້ອຍຈຶ່ງຕໍ່ຕ້ານ ແລະ ບໍ່ພໍໃຈຫຼາຍ ເມື່ອຂ້ອຍເຮັດໜ້າທີ່ໆບໍ່ໄດ້ໂດດເດັ່ນ? ເປັນຫຍັງຂ້ອຍຈຶ່ງບໍ່ສາມາດຍອມຮັບມັນ ແລະ ຍອມປະຕິບັດຕາມມັນຢ່າງແທ້ຈິງໄດ້? ໃນການສະແຫວງຫາຂອງຂ້ອຍ, ຂ້ອຍໄດ້ອ່ານພຣະທຳເຫຼົ່ານີ້ຈາກພຣະເຈົ້າ: “ຊາຕານເຮັດໃຫ້ຜູ້ຄົນເສື່ອມຊາມຜ່ານການສຶກສາ ແລະ ອິດທິພົນຂອງລັດຖະບານແຫ່ງຊາດ ແລະ ຂອງຄົນທີ່ມີຊື່ສຽງ ແລະ ຍິ່ງໃຫຍ່. ຄຳເວົ້າທີ່ຊົ່ວຮ້າຍຂອງພວກເຂົາໄດ້ກາຍເປັນທຳມະຊາດໃນຂອງມະນຸດ. ‘ທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’ ແມ່ນຄໍາເວົ້າຂອງຊາຕານທີ່ເປັນທີ່ຮູ້ຈັກກັນດີ ທີ່ຖືກປູກຝັງໃນທຸກຄົນ ແລະ ໄດ້ກາຍເປັນຊີວິດຂອງມະນຸດ. ມີຄໍາເວົ້າອື່ນໆກ່ຽວກັບປັດຊະຍາສໍາລັບການດໍາລົງຊີວິດທີ່ຍັງຄືກັບຄໍາເວົ້ານີ້. ຊາຕານໃຊ້ວັດທະນະທໍາທາງປະເພນີຂອງຊາດເພື່ອສຶກສາອົບຮົມ, ຫຼອກລວງ ແລະ ເຮັໃດຫ້ຜູ້ຄົນເສື່ອມຊາມ, ເຮັດໃຫ້ມະນຸດຊາດຕົກຢູ່ໃນ ແລະ ຖືກອ້ອມໄປດ້ວຍຂຸມນາຮົກແຫ່ງການທໍາລາຍລ້າງທີ່ບໍ່ມີຂອບເຂດ ແລະ ໃນທີ່ສຸດແລ້ວ ຜູ້ຄົນຈະຖືກທໍາລາຍໂດຍພຣະເຈົ້າ ຍ້ອນພວກເຂົາຮັບໃຊ້ຊາຕານ ແລະ ຕໍ່ຕ້ານພຣະເຈົ້າ... ຍັງມີພິດຂອງຊາຕານຫຼາຍໃນຊີວິດຂອງຜູ້ຄົນ ໃນການປະພຶດ ແລະ ພຶດຕິກຳ; ພວກເຂົາເກືອບບໍ່ມີຄວາມຈິງເລີຍ. ຍົກຕົວຢ່າງ: ປັດຊະຍາສໍາລັບການດໍາລົງຊີວິດຂອງພວກເຂົາ, ວິທີທາງຂອງພວກເຂົາໃນການເຮັດສິ່ງຕ່າງໆ ແລະ ຄະຕິຊີວິດຂອງພວກເຂົາແມ່ນລ້ວນແລ້ວແຕ່ເຕັມໄປດ້ວຍພິດຈາກມັງກອນແດງຜູ້ຍິ່ງໃຫຍ່ ແລະ ພວກເຂົາທຸກຄົນແມ່ນມາຈາກຊາຕານ. ສະນັ້ນ, ທຸກສິ່ງທີ່ໄຫຼຜ່ານກະດູກ ແລະ ເລືອດຂອງຜູ້ຄົນແມ່ນທຸກສິ່ງທີ່ເປັນຂອງຊາຕານ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຮູ້ຈັກທໍາມະຊາດຂອງມະນຸດ). ພຣະທຳຂອງພຣະເຈົ້າຊ່ວຍໃຫ້ຂ້ອຍເຂົ້າໃຈວ່າການທີ່ບໍ່ເຊື່ອຟັງ ແລະ ເລືອກໜ້າທີ່ຂອງຂ້ອຍແມ່ນເປັນຍ້ອນຂ້ອຍຖືກສັ່ງສອນ ແລະ ຖືກເຮັດໃຫ້ເສື່ອມຊາມໂດຍພິດຂອງຊາຕານ ເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ຄົນທີ່ເຮັດວຽກໜັກດ້ວຍຄວາມຄິດຂອງພວກເຂົາແມ່ນປົກຄອງຄົນອື່ນ ແລະ ຄົນທີ່ເຮັດວຽກໜັກດ້ວຍມືຂອງພວກເຂົາແມ່ນຖືກຄົນອື່ນປົກຄອງ” ແລະ “ມີພຽງແຕ່ຄົນສະຫຼາດທີ່ຢູ່ເທິງ ແລະ ຄົນໂງ່ຈ້າທີ່ຢູ່ລຸ່ມເຊິ່ງບໍ່ສາມາດປ່ຽນແປງໄດ້” ແລະ ເພາະຂ້ອຍສະແຫວງຫາເພື່ອທີ່ຈະໂດດເດັ່ນ, ເກັ່ງກວ່າຄົນອື່ນ. ຂ້ອຍຫວນຄິດຄືນຫຼັງຫາຕອນທີ່ຂ້ອຍຢູ່ໃນໂຮງຮຽນ. ຄູ ແລະ ພໍ່ແມ່ຂອງຂ້ອຍບອກຂ້ອຍໃຫ້ເຮັດວຽກໜັກຢູ່ສະເໝີ ເພື່ອວ່າຂ້ອຍຈະສາມາດເຂົ້າຮຽນໃນມະຫາວິທະຍາໄລທີ່ດີ ແລະ ຫຼົບໜີຈາກຊີວິດຂອງຊາວກະສິກອນ, ມັນຈະເປັນທາງດຽວທີ່ຈະກ້າວໜ້າໄດ້. ນັ້ນຄືເຫດຜົນທີ່ຂ້ອຍຮຽນຢ່າງໜັກ ຕັ້ງແຕ່ຕອນທີ່ຂ້ອຍຍັງນ້ອຍ, ໂດຍຫວັງວ່າຂ້ອຍຈະໄດ້ປະລິນຍາທີ່ດີ ແລະ ຊອກຫາວຽກທີ່ນັບໜ້າຖືຕາໃນຖານະຜູ້ຄຸມງານ ຫຼື ຜູ້ຈັດການ, ບາງສິ່ງທີ່ເປັນຕາຊົມເຊີຍ ເຊິ່ງຄົນອື່ນຈະເຄົາລົບ. ຫຼັງຈາກທີ່ໄດ້ກາຍມາເປັນຜູ້ເຊື່ອ, ຂ້ອຍຍັງປະເມີນໜ້າທີ່ໃນເຮືອນຂອງພຣະເຈົ້າດ້ວຍສາຍຕາຂອງຄົນທີ່ບໍ່ເຊື່ອ, ຈັດອັນດັບໜ້າທີ່ວ່າສູງສົ່ງ ຫຼື ຕໍ່າຕ້ອຍ. ຂ້ອຍຄິດວ່າການເປັນຜູ້ນຳ ຫຼື ການເຮັດບາງສິ່ງທີ່ອາໄສທັກສະແມ່ນສິ່ງທີ່ເປັນຕາເຄົາລົບ ແລະ ອ້າຍເອື້ອຍນ້ອງຈະນັບຖືໜ້າທີ່ດັ່ງກ່າວ, ໃນຂະນະທີ່ໜ້າທີ່ເບື້ອງຫຼັງສາກ ແລະ ໃຊ້ຮ່າງກາຍຢ່າງໜັກເປັນໜ້າທີ່ໆຕໍ່າຕ້ອຍ ແລະ ຈະຖືກດູຖູກ. ຂ້ອຍເຫັນວ່າພິດເຫຼົ່ານີ້ຂອງຊາຕານໄດ້ກາຍມາເປັນທໍາມະຊາດຂອງຂ້ອຍເອງ, ຄອບງໍາຄວາມຄິດຂອງຂ້ອຍ, ເຮັດໃຫ້ຂ້ອຍສະແຫວງຫາຊື່ສຽງ ແລະ ສະຖານະຢ່າງດື້ດ້ານ, ຕ້ອງການເປັນຄົນທີ່ພິເສດຢູ່ສະເໝີ. ເມື່ອບາງສິ່ງເປັນອັນຕະລາຍຕໍ່ກຽດຕິຍົດ ແລະ ສະຖານະຂອງຂ້ອຍ, ຂ້ອຍກໍ່ຄິດລົບ ແລະ ຕໍ່ຕ້ານ. ຂ້ອຍພຽງແຕ່ບໍ່ສາມາດຍອມຮັບຕໍາແໜ໋ງຂອງຂ້ອຍ ແລະ ເຮັດໜ້າທີ່ຂອງຂ້ອຍໃນຖານະສິ່ງຖືກສ້າງ. ຂ້ອຍຂາດຄວາມສຳນຶກ ແລະ ເຫດຜົນທຸກປະການ. ຂ້ອຍຮູ້ວ່າຖ້າຂ້ອຍສືບຕໍ່ດຳລົງຊີວິດໂດຍພິດເຫຼົ່ານີ້ຂອງຊາຕານ, ບໍ່ສະແຫວງຫາຄວາມຈິງ ແລະ ບໍ່ເຮັດໜ້າທີ່ຂອງຂ້ອຍຕາມທີ່ພຣະເຈົ້າຮຽກຮ້ອງ, ບໍ່ພຽງແຕ່ວ່າຂ້ອຍຈະບໍ່ສາມາດຮັບເອົາຄວາມຈິງ ແລະ ຊີວິດ, ແຕ່ຂ້ອຍຈະກຽດຊັງພຣະເຈົ້າ ແລະ ຖືກກຳຈັດ. ຫຼັງຈາກທີ່ຮູ້ທຸກສິ່ງເຫຼົ່ານີ້, ຂ້ອຍກໍ່ຕັດສິນໃຈທີ່ຈະປະຖິ້ມເນື້ອໜັງຂອງຂ້ອຍ ແລະ ເຮັດໃຫ້ພຣະເຈົ້າພໍໃຈ. ຂ້ອຍບໍ່ຕ້ອງການດຳລົງຊີວິດໂດຍພິດຂອງຊາຕານອີກຕໍ່ໄປ. ຂ້ອຍໄປເຮັດວຽກຢູ່ທົ່ງນາອີກຄັ້ງໃນມື້ຕໍ່ມາ.

ຕໍ່ມາ ຂ້ອຍໄດ້ອ່ານພຣະທຳບາງຂໍ້ຈາກພຣະເຈົ້າ. “ເຮົາຕັດສິນຈຸດໝາຍປາຍທາງຂອງແຕ່ລະຄົນອີງຕາມວ່າພວກເຂົາມີຄວາມຈິງ ຫຼືບໍ່ ບໍ່ແມ່ນອີງໃສ່ອາຍຸ, ລະດັບອາວຸໂສ, ລະດັບຄວາມທຸກທໍລະມານ ຫຼື ລະດັບຄວາມໜ້າສົງສານ. ບໍ່ມີທາງເລືອກອື່ນ ມີແຕ່ທາງນີ້ທາງດຽວ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ກະກຽມຄວາມດີໃຫ້ພຽງພໍສຳລັບຈຸດໝາຍປາຍທາງຂອງເຈົ້າ). “ໃນທີ່ສຸດ, ບໍ່ວ່າຜູ້ຄົນຈະສາມາດບັນລຸຄວາມລອດພົ້ນໄດ້ ຫຼື ບໍ່ນັ້ນ ບໍ່ໄດ້ຂຶ້ນຢູ່ກັບວ່າພວກເຂົາປະຕິບັດໜ້າທີ່ຫຍັງ, ແຕ່ຂຶ້ນຢູ່ກັບວ່າພວກເຂົາເຂົ້າໃຈ ແລະ ໄດ້ຮັບຄວາມຈິງ ຫຼື ບໍ່ ແລະ ຂຶ້ນຢູ່ກັບວ່າພວກເຂົາຍອມອ່ອນນ້ອມຕໍ່ການຈັດຕຽມຂອງພຣະເຈົ້າ ແລະ ເປັນສິ່ງມີຊີວິດທີ່ຖືກສ້າງຂຶ້ນ ຫຼື ບໍ່. ພຣະເຈົ້າຊອບທຳ ແລະ ນີ້ແມ່ນມາດຕະຖານທີ່ພຣະອົງໃຊ້ເພື່ອວັດແທກມະນຸດຊາດທັງປວງ. ຫຼັກການນີ້ບໍ່ສາມາດປ່ຽນແປງໄດ້ ແລະ ເຈົ້າຕ້ອງຈື່ຫຼັກການນີ້. ເພາະສະນັ້ນ, ຢ່າຄິດກ່ຽວກັບການຊອກຫາທາງອື່ນ ຫຼື ສະແຫວງຫາບາງສິ່ງທີ່ບໍ່ເປັນຈິງ. ມາດຕະຖານທີ່ພຣະເຈົ້າຮຽກຮ້ອງຈາກທຸກຄົນທີ່ບັນລຸຄວາມລອດພົ້ນແມ່ນບໍ່ປ່ຽນແປງຕະຫຼອດໄປ; ພວກມັນຍັງຄືເກົ່າ ບໍ່ວ່າເຈົ້າຈະເປັນໃຜກໍຕາມ” (ຄັດຈາກບົດ “ທັດສະນະທີ່ມະນຸດຄວນມີຕໍ່ພຣະເຈົ້າ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ຂ້ອຍສາມາດເຫັນເຖິງອຸປະນິໄສທີ່ຊອບທຳຂອງພຣະເຈົ້າພາຍໃນພຣະທຳຂອງພຣະອົງ. ພຣະເຈົ້າບໍ່ໄດ້ກຳນົດຜົນໄດ້ຮັບ ແລະ ຈຸດໝາຍປາຍທາງຂອງບຸກຄົນໜຶ່ງໂດຍອີງໃສ່ໜ້າທີ່ໆພວກເຂົາເຮັດ, ຈຳນວນວຽກງານທີ່ພວກເຂົາໄດ້ເຮັດ ຫຼື ພວກເຂົາປະກອບສ່ວນຫຼາຍສໍ່າໃດ. ພຣະອົງເບິ່ງທີ່ວ່າພວກພວກເຂົາສາມາດຍອມຕໍ່ການປົກຄອງ ແລະ ການຈັດແຈງຂອງພຣະອົງ ແລະ ເຮັດໜ້າທີ່ຂອງສິ່ງຖືກສ້າງໄດ້ ຫຼື ບໍ່ ແລະ ພວກເຂົາສາມາດຮັບເອົາຄວາມຈິງໃນທີ່ສຸດ ແລະ ປ່ຽນແປງຊີວິດ-ອຸປະນິໄສຂອງພວກເຂົາໄດ້ ຫຼື ບໍ່. ຫາກບໍ່ມີການສະແຫວງຫາຄວາມຈິງໃນຄວາມເຊື່ອຂອງຂ້ອຍ, ແລ້ວບໍ່ວ່າໜ້າທີ່ຂອງຂ້ອຍອາດເບິ່ງຄືປະຫຼາດໃຈ ຫຼື ເປັນຕາປະທັບໃຈຫຼາຍສໍ່າໃດຕໍ່ຄົນອື່ນ, ຂ້ອຍກໍ່ຈະບໍ່ສາມາດຮັບເອົາຄວາມຈິງໄດ້ຈັກເທື່ອ, ແຮງໄກທີ່ຈະຮັບເອົາການຮອງຮັບຈາກພຣະເຈົ້າ ແລະ ຄວາມລອດພົ້ນຂອງພຣະອົງ. ຂ້ອຍຄິດຫາຜູ້ຕໍ່ຕ້ານພຣະຄຣິດທີ່ຖືກຄຣິດຕະຈັກຂອງພວກເຮົາຂັບໄລ່ອອກ. ລາວໄດ້ປະຕິບັດໜ້າທີ່ບາງຢ່າງທີ່ສຳຄັນ ແລະ ເຮັດວຽກໃນຖານະຜູ້ນຳ ແລະ ສະມາຊິກໃໝ່ບາງຄົນໃນຄຣິດຕະຈັກກໍ່ເຄົາລົບນັບຖືລາວ. ແຕ່ລາວບໍ່ໄດ້ສະແຫວງຫາຄວາມຈິງ ຫຼື ການປ່ຽນແປງດ້ານອຸປະນິໄສໃນໜ້າທີ່ຂອງລາວ, ກົງກັນຂ້າມ ລາວຍາດຊິງເອົາຊື່ສຽງ ແລະ ສະຖານະ ແລະ ຍຶດຕິດກັບເສັ້ນທາງຂອງຜູ້ຕໍ່ຕ້ານພຣະຄຣິດ. ລາວເຮັດສິ່ງຊົ່ວຮ້າຍທຸກຮູບແບບ ແລະ ຂັດຂວາງວຽກງານໃນເຮືອນຂອງພຣະເຈົ້າ. ນັ້ນຄືເຫດຜົນທີ່ລາວຖືກໄລ່ອອກໃນທີ່ສຸດ. ຂ້ອຍຍັງໄດ້ເຫັນວ່າມີອ້າຍນ້ອງບາງຄົນທີ່ກຳລັງເຮັດໜ້າທີ່ປົກກະຕິ, ເຊິ່ງບໍ່ໄດ້ເບິ່ງຄືກັບວ່າພິເສດຫຍັງເລີຍ, ແຕ່ພວກເຂົາກໍ່ພຽງແຕ່ເຮັດໜ້າທີ່ຂອງພວກເຂົາຢ່າງງຽບໆໂດຍບໍ່ມີການຈົ່ມຕໍ່ວ່າ. ເມື່ອພວກເຂົາປະສົບກັບບັນຫາ, ພວກເຂົາກໍ່ຈະສະແຫວງຫາຄວາມຈິງ ແລະ ຄວາມປະສົງຂອງພຣະເຈົ້າ. ພວກເຂົາມີແສງສະຫວ່າງ ແລະ ການຊີ້ນໍາຂອງພຣະວິນຍານຍານບໍລິສຸດໃນໜ້າທີ່ຂອງພວກເຂົາ ແລະ ພວກເຂົາເຮັດໄດ້ດີຂຶ້ນເລື້ອຍໆໃນວຽກງານຂອງພວກເຂົາ. ພວກເຂົາດໍາລົງຊີວິດຕາມລັກສະນະຂອງມະນຸດຫຼາຍຂຶ້ນເລື້ອຍໆ. ສິ່ງນີ້ສະແດງໃຫ້ຂ້ອຍເຫັນວ່າ ໃນຄວາມເຊື່ອ ການຮັບເອົາຄວາມຈິງບໍ່ມີຫຍັງກ່ຽວຂ້ອງກັບວ່າໜ້າທີ່ຂອງຄົນໆໜຶ່ງແມ່ນຫຍັງ. ບໍ່ວ່າຄົນໆໜຶ່ງຈະເຮັດໜ້າທີ່ຫຍັງກໍ່ຕາມ, ການສະແຫວງຫາຄວາມຈິງ ແລະ ການປ່ຽນແປງດ້ານອຸປະນິໄສຄືສິ່ງສຳຄັນ. ນັ້ນເປັນເສັ້ນທາງດຽວທີ່ຖືກຕ້ອງທີ່ຕ້ອງຮັບເອົາ. ຕອນນີ້, ບໍ່ວ່າຜູ້ນໍາຈະໃຫ້ຂ້ອຍເຮັດວຽກເປັນເຈົ້າໜ້າທີ່ຄວບຄຸມເວທີ ຫຼື ຜູ້ຊ່ວຍຊາວກະສິກອນ, ມັນກໍ່ລ້ວນແລ້ວແຕ່ເປັນການປົກຄອງ ແລະ ການຈັດແຈງຂອງພຣະເຈົ້າ ແລະ ມັນຄືສິ່ງທີ່ຂ້ອຍຈຳເປັນຕ້ອງມີເພື່ອເຂົ້າສູ່ຊີວິດຂອງຂ້ອຍ. ຂ້ອຍຄວນຍອມຮັບເອົາມັນຢູ່ສະເໝີ ແລະ ຍອມປະຕິບັດມັນ. ໃນໜ້າທີ່ຂອງຂ້ອຍ, ຂ້ອຍຄວນຈະສະແຫວງຫາຄວາມຈິງ, ປະຕິບັດພຣະທຳຂອງພຣະເຈົ້າ ແລະ ປະຕິບັດຫຼັກການແຫ່ງຄວາມຈິງ. ມີພຽງແຕ່ສິ່ງນັ້ນທີ່ສອດຄ່ອງກັບຄວາມປະສົງຂອງພຣະເຈົ້າ. ການຮັບຮູ້ທຸກສິ່ງນີ້ເຮັດໃຫ້ຂ້ອຍມີຄວາມຮູ້ສຶກເປັນອິດສະຫຼະ. ຕໍ່ມາ ຜູ້ນຳໄດ້ມອບໝາຍໃຫ້ຂ້ອຍເຮັດໜ້າທີ່ທົ່ວໄປຫຼາຍຂຶ້ນ, ເຊິ່ງຂ້ອຍກໍ່ຍອມຮັບຢ່າງສະຫງົບສຸກ. ຂ້ອຍເຖິງກັບສະເໜີທີ່ຈະຊ່ວຍອ້າຍເອື້ອຍນ້ອງໃນວຽກເຮືອນໃນເວລາວ່າງຂອງຂ້ອຍ. ເມື່ອຂ້ອຍເຮັດໃນລັກສະນະນັ້ນ, ຂ້ອຍກໍ່ພົບວ່າ ບໍ່ວ່າຂ້ອຍຈະຊ່ວຍໃນການອະນາໄມ, ການປູກຕົ້ນໄມ້ ຫຼື ການຂຸດຄອງ, ມັນກໍ່ມີບົດຮຽນໃຫ້ຮຽນຮູ້ຢູ່ສະເໝີ. ພຣະເຈົ້າບໍ່ໄດ້ລຳອຽງຕໍ່ຂ້ອຍ ເພາະຂ້ອຍກຳລັງໃຊ້ແຮງງານຮ່າງກາຍ. ຕາບໃດທີ່ຂ້ອຍໃສ່ຫົວໃຈຂອງຂ້ອຍເຂົ້າໃນໜ້າທີ່ນັ້ນ, ສະແຫວງຫາຄວາມຈິງ ແລະ ນໍາພຣະທຳຂອງພຣະເຈົ້າເຂົ້າສູ່ການປະຕິບັດ, ຂ້ອຍກໍ່ສາມາດເກັບກ່ຽວໃນແມ່ນຫຍັງກໍ່ຕາມ.

ຫຼັງຈາກທີ່ໄດ້ຜະເຊີນກັບບັນຫານີ້, ຂ້ອຍກໍ່ຮູ້ຢ່າງແທ້ຈິງວ່າ ບໍ່ວ່າໜ້າທີ່ຂອງຂ້ອຍຈະເປັນຫຍັງກໍ່ຕາມ, ມັນຄືສິ່ງທີ່ພຣະເຈົ້າໄດ້ຈັດແຈງໃຫ້ ແລະ ມັນແມ່ນສິ່ງທີ່ຂ້ອຍຕ້ອງການສໍາລັບການເຂົ້າສູ່ຊີວິດຂອງຂ້ອຍ. ຂ້ອຍຄວນຍອມຮັບມັນ ແລະ ເຊື່ອຟັງຢູ່ສະເໝີ, ປະຕິບັດໜ້າທີ່ ແລະ ຄວາມຮັບຜິດຊອບຂອງຂ້ອຍ ແລະ ສະແຫວງຫາຄວາມຈິງ ແລະ ການປ່ຽນແປງດ້ານອຸປະນິໄສຕະຫຼອດຂະບວນການນີ້. ເຖິງແມ່ນວ່າຂ້ອຍຈັດອັນດັບໜ້າທີ່ໆແຕກຕ່າງກັນຢູ່ສະເໝີ ແລະ ຕໍ່ຕ້ານເມື່ອພົບກັບໜ້າທີ່ໆຂ້ອຍບໍ່ມັກ, ເຕັມໄປດ້ວຍຄວາມກະບົດ ແລະ ການຕໍ່ຕ້ານພຣະເຈົ້າ, ພຣະອົງກໍ່ບໍ່ໄດ້ປະຕິບັດຕໍ່ຂ້ອຍໂດຍອີງໃສ່ການເຮັດຜິດຂອງຂ້ອຍ. ກົງກັນຂ້າມ, ພຣະອົງຊີ້ນໍາຂ້ອຍເທື່ອລະບາດກ້າວດ້ວຍພຣະທຳຂອງພຣະອົງ, ເຮັດໃຫ້ຂ້ອຍເຂົ້າໃຈຄວາມຈິງ ແລະ ຮູ້ຈັກຄວາມຮັບຜິດຊອບ ແລະ ພາລະກິດຂອງສິ່ງຖືກສ້າງ. ພຣະອົງປ່ຽນທັດສະນະທີ່ຖືກນໍາພາຢ່າງຜິດໆຂອງຂ້ອຍ ເພື່ອວ່າຂ້ອຍຈະສາມາດເຂົ້າຫາໜ້າທີ່ຂອງຂ້ອຍໄດ້ຢ່າງຖືກຕ້ອງ ແລະ ເລີ່ມເຊື່ອຟັງພຣະອົງ. ນີ້ຄືຄວາມຮັກຂອງພຣະເຈົ້າ. ຂອບພຣະຄຸນພຣະເຈົ້າ!


26. ວິທີການເບິ່ງໜ້າທີ່ຂອງເຈົ້າ

ໂດຍ ຈົງເຊີງ, ຈີນ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ເງື່ອນໄຂພື້ນຖານທີ່ສຸດສຳລັບຄວາມເຊື່ອທີ່ມະນຸດມີໃນພຣະເຈົ້າກໍຄື ເຂົາມີຫົວໃຈທີ່ຊື່ສັດ ແລະ ເຂົາອຸທິດຕົນຢ່າງສົມບູນ ແລະ ເຊື່ອຟັງຢ່າງແທ້ຈິງ. ສິ່ງທີ່ຍາກສຸດສຳລັບມະນຸດແມ່ນການສະໜອງຊີວິດທັງໝົດຂອງເຂົາເພື່ອແລກປ່ຽນກັບຄວາມເຊື່ອທີ່ແທ້ຈິງ ເຊິ່ງຈະເຮັດໃຫ້ເຂົາສາມາດຮັບເອົາຄວາມຈິງທັງໝົດ ແລະ ປະຕິບັດໜ້າທີ່ຂອງເຂົາໃນຖານະທີ່ເປັນສິ່ງຖືກສ້າງຂອງພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມສຳເລັດ ຫຼື ຄວາມລົ້ມເຫຼວແມ່ນຂຶ້ນກັບເສັ້ນທາງມະນຸດຍ່າງ). “ໜ້າທີ່ແມ່ນວຽກງານທີ່ຖືກມອບໝາຍໄວ້ໃຫ້ແກ່ຜູ້ຄົນໂດຍພຣະເຈົ້າ; ພວກມັນຄືພາລະກິດເພື່ອໃຫ້ຜູ້ຄົນປະຕິບັດໃຫ້ສຳເລັດ. ເຖິງຢ່າງໃດກໍ່ຕາມ, ໜ້າທີ່ບໍ່ແມ່ນທຸລະກິດທີ່ຖືກຈັດການໂດຍເຈົ້າເອງເປັນການສ່ວນຕົວຢ່າງແນ່ນອນ ຫຼື ມັນບໍ່ແມ່ນສິ່ງທີ່ຖ່ວງດຶງເຈົ້າບໍ່ໃຫ້ໂດດເດັ່ນຈາກຝູງຊົນ. ບາງຄົນໃຊ້ໜ້າທີ່ຂອງພວກເຂົາໃຫ້ເປັນໂອກາດເພື່ອມີສ່ວນຮ່ວມໃນການຈັດການຂອງພວກເຂົາເອງ ແລະ ສ້າງພັກພວກ; ບາງຄົນໃຊ້ມັນເພື່ອຕອບສະໜອງຄວາມປາຖະໜາຂອງພວກເຂົາ; ບາງຄົນໃຊ້ມັນເພື່ອເຕີມເຕັມຊ່ອງວ່າງທີ່ພວກເຂົາຮູ້ສຶກພາຍໃນ; ແລະ ບາງຄົນໃຊ້ມັນເພື່ອຕອບສະໜອງຄວາມຄິດຂອງພວກເຂົາທີ່ເຊື່ອວ່າຄວາມໂຊກດີຈະເກີດຂຶ້ນ, ໂດຍຄິດວ່າຕາບໃດທີ່ພວກເຂົາປະຕິບັດໜ້າທີ່ຂອງພວກເຂົາ, ພວກເຂົາກໍຈະມີສ່ວນແບ່ງໃນເຮືອນຂອງພຣະເຈົ້າ ແລະ ໃນຈຸດໝາຍປາຍທາງທີ່ອັດສະຈັນທີ່ພຣະເຈົ້າຈັດແຈງໃຫ້ແກ່ມະນຸດ. ທ່າທີ່ດັ່ງກ່າວກ່ຽວກັບໜ້າທີ່ແມ່ນບໍ່ຖືກຕ້ອງ; ພວກມັນລັງກຽດພຣະເຈົ້າ ແລະ ຕ້ອງຖືກແກ້ໄຂຢ່າງຮີບດ່ວນ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ແມ່ນຫຍັງຄືການປະຕິບັດໜ້າທີ່ໃຫ້ພໍໃຊ້ໄດ້?). ພຣະທຳຂອງພຣະເຈົ້າບອກພວກເຮົາວ່າ ໜ້າທີ່ຄືການຝາກຝັງຂອງພຣະເຈົ້າສຳລັບມະນຸດຊາດ ແລະ ພວກເຮົາຕ້ອງເຂົ້າຫາໜ້າທີ່ຂອງພວກເຮົາດ້ວຍຫົວໃຈທີ່ຊື່ສັດ. ມັນເປັນສິ່ງຈຳເປັນທີ່ພວກເຮົາຈະປະຖິ້ມຜົນປະໂຫຍດຂອງພວກເຮົາເອງ ແລະ ເຮັດສຸດຄວາມສາມາດຂອງພວກເຮົາເພື່ອປະຕິບັດຄວາມຮັບຜິດຊອບຂອງພວກເຮົາ. ນີ້ແມ່ນທັດສະນະຄະຕິທີ່ພວກເຮົາຄວນມີຕໍ່ໜ້າທີ່ຂອງພວກເຮົາ. ແຕ່ໃນອະດີດ, ຂ້ານ້ອຍປະຕິບັດຕໍ່ໜ້າທີ່ຂອງຂ້ານ້ອຍຄືກັບວ່າມັນເປັນກິດຈະການຂອງຂ້ານ້ອຍເອງຢູ່ສະເໝີ ໂດຍໃຊ້ປະໂຫຍດຈາກມັນເພື່ອຊ່ວຍໃຫ້ຕົນເອງໂດດເດັ່ນ ແລະ ຮັບເອົາຄວາມຊົມເຊີຍຈາກຄົນອື່ນ. ຂ້ານ້ອຍບໍ່ໄດ້ເອົາໃຈໃສ່ກັບການນໍາຄວາມຈິງເຂົ້າສູ່ການປະຕິບັດ, ແຕ່ກົງກັນຂ້າມ ຂ້ານ້ອຍກຳລັງຄິດກ່ຽວກັບສິ່ງທີ່ຂ້ານ້ອຍຈະໄດ້ ຫຼື ເສຍ. ສິ່ງນີ້ຂັດຂວາງວຽກງານຂອງຄຣິສຕະຈັກ. ການຜະເຊີນກັບການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າເຮັດໃຫ້ຂ້ານ້ອຍມີຄວາມເຂົ້າໃຈບາງຢ່າງກ່ຽວກັບທຳມະຊາດ ແລະ ຜົນຕາມມາຂອງການປະຕິບັດໜ້າທີ່ຂອງຂ້ານ້ອຍໃນລັກສະນະນັ້ນ ແລະ ຕອນນີ້ ຂ້ານ້ອຍໄດ້ປ່ຽນທັດສະນະຂອງຂ້ານ້ອຍກ່ຽວກັບມັນ.

ໃນປີ 2017, ໜ້າທີ່ຂອງຂ້ານ້ອຍຢູ່ໃນຄຣິສຕະຈັກຄືການກວດແກ້ເອກະສານ. ຕໍ່ມາ ຜູ້ນຳຄຣິສຕະຈັກໄດ້ຈັດແຈງໃຫ້ອ້າຍລິນເຮັດວຽກກັບຂ້ານ້ອຍ ແລະ ບອກຂ້ານ້ອຍໃຫ້ແນ່ໃຈວ່າຈະຊ່ວຍລາວເຮັດວຽກແທ້ໆ. ຂ້ານ້ອຍຕົກລົງກັບສິ່ງນີ້ຢ່າງມີຄວາມສຸກ ໂດຍຄິດວ່າ “ຂ້ານ້ອຍໄດ້ຍິນວ່າອ້າຍລິນມີຄວາມສາມາດແທ້ໆ. ຖ້າລາວສາມາດເຂົ້າໃຈຫຼັກການໄດ້ໄວ, ພວກເຮົາຈະເຫັນຄວາມສໍາເລັດຫຼາຍຂຶ້ນເລື້ອຍໆໃນວຽກງານຂອງທີມພວກເຮົາຢ່າງແນ່ນອນ. ຜູ້ນຳຈະຄິດວ່າຂ້ານ້ອຍມີຄວາມສາມາດ ແລະ ໃຫ້ຄ່າແກ່ຂ້ານ້ອຍແທ້ໆ, ສະນັ້ນ ຂ້ານ້ອຍຕ້ອງຊ່ວຍລາວໃຫ້ຫຼາຍເທົ່າທີ່ຂ້ານ້ອຍສາມາດເຮັດໄດ້”. ຂ້ານ້ອຍໃຫ້ຫຼັກການທີ່ກ່ຽວຂ້ອງທັງໝົດ ເຊິ່ງຂ້ານ້ອຍໄດ້ຮວບຮວມເຂົ້າກັນ ໃຫ້ແກ່ອ້າຍລິນ ເພື່ອໃຫ້ລາວສຶກສາ, ເພື່ອວ່າລາວຈະສາມາດເຂົ້າໃຈທຸກສິ່ງທີ່ລາວຈຳເປັນຕ້ອງຮູ້ໃຫ້ໄວເທົ່າທີ່ເປັນໄປໄດ້. ເມື່ອລາວພົບກັບອຸປະສັກໃນວຽກງານຂອງລາວ, ຂ້ານ້ອຍຈະໂອ້ລົມກັບລາວຢ່າງໃຈເຢັນ ແລະ ຊ່ວຍແກ້ໄຂບັນຫາຂອງລາວ. ຫຼັງຈາກນັ້ນຊົ່ວໄລຍະໜຶ່ງ, ລາວກໍເຂົ້າໃຈຫຼັກການບາງຢ່າງ ແລະ ບັນລຸຜົນບາງຢ່າງໃນໜ້າທີ່ຂອງລາວ. ການເຫັນວ່າລາວມີຄວາມກ້າວໜ້າໄວແບບນັ້ນເຮັດໃຫ້ຂ້ານ້ອຍມີຄວາມສຸກແທ້ໆ. ລາວເຂົ້າໃຈສິ່ງຕ່າງໆໄດ້ໄວຫຼາຍ, ຂ້ານ້ອຍຄິດວ່າລາວມີສັກກະຍາພາບແທ້ໆ! ທີມຂອງພວກເຮົາເລີ່ມມີປະສິດທິພາບຫຼາຍຂຶ້ນ ແລະ ໄດ້ແບ່ງເບົາສ່ວນຂອງຂ້ານ້ອຍເອງອອກໄປຫຼາຍ. ຂ້ານ້ອຍຄິດວ່າຖ້າມີເວລາອີກໜ້ອຍໜຶ່ງເພື່ອໃຫ້ອ້າຍລິນຝຶກຝົນ, ພວກເຮົາຈະໄດ້ຮັບຜົນທີ່ດີຂຶ້ນໃນໜ້າທີ່ຂອງພວກເຮົາ.

ມື້ໜຶ່ງ, ຜູ້ນຳເວົ້າວ່າມີຄຣິສຕະຈັກແຫ່ງໜຶ່ງທີ່ຕ້ອງການຄົນໆໜຶ່ງໃຫ້ຮັບຜິດຊອບວຽກງານກວດແກ້ເອກະສານຢ່າງຮີບດ່ວນ ແລະ ເນື່ອງຈາກວ່າອ້າຍລິນເປັນຄົນເກັ່ງ ແລະ ມີຄວາມຮັບຜິດຊອບໃນວຽກງານຂອງລາວ, ລາວຈະຖືກຍົກຍ້າຍໄປຄຣິສຕະຈັກນັ້ນ ເພື່ອປະຕິບັດໜ້າທີ່ຂອງລາວ. ຂ້ານ້ອຍຕົກໃຈທີ່ໄດ້ຍິນເລື່ອງນີ້ ໂດຍຄິດວ່າ “ແມ່ນຫຍັງ? ເຈົ້າກຳລັງຍົກຍ້າຍລາວຫວາ? ເຈົ້າບໍ່ສາມາດເຮັດແບບນັ້ນໄດ້. ຂ້ານ້ອຍໄດ້ໃສ່ຄວາມພະຍາຍາມທັງໝົດນີ້ເພື່ອໃຫ້ລາວລຶ້ງເຄີຍກັບໜ້າວຽກ ແລະ ຫຼັກການ ແລະ ວຽກງານຂອງທີມພວກເຮົາຫາກໍເລີ່ມປັບປຸງຂຶ້ນ. ຖ້າລາວຖືກຍົກຍ້າຍອອກໄປໃນຕອນນີ້, ວຽກງານຂອງພວກເຮົາຈະໄດ້ຮັບຜົນກະທົບຢ່າງແນ່ນອນ. ແລ້ວຜູ້ຄົນຈະຄິດແນວໃດກັບຂ້ານ້ອຍ? ພວກເຂົາຈະເວົ້າວ່າຂ້ານ້ອຍບໍ່ເກັ່ງ”. ຂ້ານ້ອຍບໍ່ພໍໃຈຫຼາຍຂຶ້ນເມື່ອຂ້ານ້ອຍຄິດກ່ຽວກັບເລື່ອງນັ້ນ. ຜູ້ນໍາເວົ້າວ່າ ຫຼັງຈາກທີ່ອ້າຍລິນຖືກຍົກຍ້າຍ, ຂ້ານ້ອຍສາມາດຝຶກຝົນຄົນອື່ນອີກ. ຂ້ານ້ອຍບໍ່ໄດ້ເວົ້າຫຍັງຈັກຄຳ, ແຕ່ຂ້ານ້ອຍຕໍ່ຕ້ານຄວາມຄິດນັ້ນ. ຂ້ານ້ອຍຄິດວ່າ “ເຈົ້າເວົ້າຄືກັບມັນບໍ່ມີຫຍັງ. ເຈົ້າຄິດວ່າການຝຶກຝົນຄົນໆໜຶ່ງເປັນສິ່ງທີ່ງ່າຍຫຼາຍບໍ? ມັນໃຊ້ເວລາ ແລະ ຄວາມພະຍາຍາມຫຼາຍ! ນອກຈາກນັ້ນ, ຫຼັງຈາກທີ່ອ້າຍລິນຖືກຍົກຍ້າຍອອກໄປ, ຄວາມຮັບຜິດຊອບທັງໝົດຈະຕົກຢູ່ພາຍໃຕ້ຂ້ານ້ອຍອີກຄັ້ງ. ສິ່ງຕ່າງໆກໍຈະຫຍຸ້ງດັ່ງທີ່ມັນເປັນ, ສະນັ້ນ ເມື່ອມືຄູ່ໜຶ່ງທີ່ເກັ່ງຂາດຫາຍໄປ, ວຽກງານຂອງພວກເຮົາຈະປະສົບກັບຄວາມຫຍຸ້ງຍາກຢ່າງແນ່ນອນ”. ຍິ່ງຂ້ານ້ອຍຄິດຫຼາຍສໍ່າໃດ, ຂ້ານ້ອຍຍິ່ງຮູ້ສຶກຕໍ່ຕ້ານມັນສໍ່ານັ້ນ. ສອງມື້ຕໍ່ມາ, ຜູ້ນຳໄດ້ໃຫ້ຂ້ານ້ອຍຂຽນປະເມີນອ້າຍລິນ. ຂ້ານ້ອຍຄິດວ່າ “ຂ້ານ້ອຍຄວນເນັ້ນທີ່ຈຸດອ່ອນຂອງລາວ ແລະ ການທີ່ລາວສະແດງຄວາມເສື່ອມຊາມອອກ ແທນທີ່ຈະເປັນຄຸນສົມບັດທີ່ດີຂອງລາວ. ບາງເທື່ອຜູ້ນຳຈະບໍ່ຍົກຍ້າຍລາວຫຼັງຈາກນັ້ນ”. ຂ້ານ້ອຍຮູ້ສຶກຜິດໜ້ອຍໜຶ່ງຫຼັງຈາກທີ່ຂ້ານ້ອຍປະເມີນຜົນແລ້ວ ແລະ ສົງໄສວ່າຂ້ານ້ອຍກຳລັງເປັນຄົນທີ່ບໍ່ສັດຊື່ ຫຼື ບໍ່. ແຕ່ຫຼັງຈາກນັ້ນ ຂ້ານ້ອຍພຽງແຕ່ຄິດຫາວຽກງານຂອງທີມ. ສະນັ້ນ, ຂ້ານ້ອຍຈຶ່ງຍື່ນການປະເມີນຂອງຂ້ານ້ອຍໃຫ້ຜູ້ນໍາ. ສອງສາມມື້ຜ່ານໄປໂດຍບໍ່ມີຄຳຕອບຈາກຜູ້ນໍາ ແລະ ຂ້ານ້ອຍເລີ່ມຮູ້ສຶກກັງວົນ ໂດຍຄິດວ່າ “ບາງເທື່ອລາວບໍ່ໄດ້ເຫັນມັນ ແລະ ຍັງຈະຍົກຍ້າຍອ້າຍລິນຢູ່ບໍ? ບໍ່, ຂ້ານ້ອຍບໍ່ສາມາດຢູ່ຊື່ໆໄດ້. ຂ້ານ້ອຍຕ້ອງຄິດຫາວິທີທີ່ຈະເກັບຮັກສາລາວໄວ້”. ສະນັ້ນ ຂ້ານ້ອຍຈຶ່ງພະຍາຍາມເວົ້າອ້ອມໆ ໂດຍຖາມອ້າຍລິນວ່າ “ເຈົ້າຄິດແນວໃດ ຖ້າເຈົ້າຖືກຮຽກຮ້ອງໃຫ້ຮັບຜິດຊອບໜ້າທີ່ກວດແກ້ເອກະສານສຳລັບຄຣິສຕະຈັກອື່ນ?” ໂດຍບໍ່ລັງເລໃຈ, ລາວເວົ້າວ່າ “ຂ້ານ້ອຍຕ້ອງຍອມອ່ອນນ້ອມຕໍ່ການຈັດແຈງຂອງຄຣິສດຕະຈັກ. ຂ້ານ້ອຍເຕັມໃຈທີ່ຈະໄປ”. ຂ້ານ້ອຍຕອບຢ່າງໄວວ່າ “ເມື່ອຮັບຜິດຊອບວຽກງານກວດແກ້ເອກະສານ, ມັນສຳຄັນທີ່ຈະເຂົ້າໃຈຫຼັກການ ແລະ ມີຄວາມສາມາດ. ຖ້າບໍ່ມີສິ່ງດັ່ງກ່າວ, ຄວາມຄືບໜ້າຂອງວຽກງານຈະຖືກຂັດຂວາງຢ່າງແນ່ນອນ. ຂ້ານ້ອຍຮູ້ສຶກວ່າມັນດີກວ່າສຳລັບເຈົ້າທີ່ຈະສືບຕໍ່ເຮັດໜ້າທີ່ຂອງເຈົ້າຢູ່ທີ່ນີ້”. ດ້ວຍຄວາມປະຫຼາດໃຈຂອງຂ້ານ້ອຍ, ອ້າຍລິນບໍ່ກະທົບກະເທືອນເລີຍ, ພຽງແຕ່ເວົ້າຢ່າງໝັ້ນໃຈວ່າ “ຖ້າໂອກາດປາກົດຂຶ້ນເອງ, ຂ້ານ້ອຍກໍເຕັມໃຈທີ່ຈະໄປ ແລະ ເພິ່ງພາພຣະເຈົ້າ”. ຂ້ານ້ອຍຜິດຫວັງທີ່ຂ້ານ້ອຍບໍ່ໄດ້ບັນລຸເປົ້າໝາຍຂອງຂ້ານ້ອຍ ແລະ ຂ້ານ້ອຍຮູ້ສຶກໃຈຮ້າຍກັບລາວໜ້ອຍໜຶ່ງ. ຄັ້ງໜຶ່ງ ຂ້ານ້ອຍເຫັນວ່າມີບັນຫາບາງຢ່າງໃນໜ້າທີ່ຂອງລາວ ແລະ ຂ້ານ້ອຍບໍ່ສາມາດຫ້າມຕົນເອງບໍ່ໃຫ້ໃຈຮ້າຍ ແລະ ສັ່ງສອນລາວ. ໃນຊ່ວງເວລານັ້ນ, ເມື່ອໃດກໍຕາມທີ່ຂ້ານ້ອຍຄິດກ່ຽວກັບການທີ່ອ້າຍລິນຈະຖືກຍົກຍ້າຍໄປ, ຂ້ານ້ອຍກໍຮູ້ສຶກວຸ້ນວາຍແທ້ໆ. ຂ້ານ້ອຍພຽງແຕ່ບໍ່ສາມາດຄົ້ນຫາຄວາມຮູ້ສຶກສະຫງົບສຸກໃນວຽກງານຂອງຂ້ານ້ອຍ. ຂ້ານ້ອຍບໍ່ມີຄວາມເຂົ້າໃຈກ່ຽວກັບບັນຫາໃດໜຶ່ງໃນວຽກງານເຊັ່ນກັນ. ຂ້ານ້ອຍມຶນງົງຢູ່ສະເໝີ. ຂ້ານ້ອຍຮູ້ສຶກທໍລະມານແທ້ໆ. ສະນັ້ນ ຂ້ານ້ອຍຈຶ່ງອະທິຖານຫາພຣະເຈົ້າ ແລະ ຂໍໃຫ້ພຣະອົງຊີ້ນໍາໃຫ້ຂ້ານ້ອຍຮູ້ຈັກຕົນເອງ.

ຫຼັງຈາກນັ້ນ ຂ້ານ້ອຍໄດ້ອ່ານພຣະທຳເຫຼົ່ານີ້ຈາກພຣະເຈົ້າ: “ມັນສະແດງໃຫ້ເຫັນວ່າເຈົ້າບໍ່ຄ່ອຍປະຕິບັດຄວາມຈິງ, ເຈົ້າມັກຈະຫັນຫຼັງໃຫ້ກັບຄວາມຈິງ ແລະ ດໍາລົງຊີວິດຢູ່ໃນອຸປະນິໄສທີ່ເສື່ອມຊາມຂອງຊາຕານທີ່ເຫັນແກ່ຕົວ ແລະ ຊົ່ວຮ້າຍ. ມັນສະແດງໃຫ້ເຫັນວ່າເຈົ້າເບິ່ງແຍງກຽດສັກສີ, ຊື່ສຽງ, ສະຖານະ ແລະ ຜົນປະໂຫຍດຂອງເຈົ້າເອງ ແລະ ເຈົ້າບໍ່ມີຄວາມຈິງ. ເພາະສະນັ້ນ, ຄວາມທຸກທໍລະມານຂອງເຈົ້າຈຶ່ງໃຫຍ່ຫຼວງ, ຄວາມກັງວົນຂອງເຈົ້າມີຫຼາຍ ແລະ ໂສ້ລ່າມຂອງເຈົ້າກໍມີຈຳນວນຫຼວງຫຼາຍ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ການເຂົ້າສູ່ຊີວິດເລີ່ມດ້ວຍການປະຕິບັດໜ້າທີ່). “ແມ່ນຫຍັງຄືມາດຕະຖານທີ່ການກະທຳຂອງບຸກຄົນໜຶ່ງຈະຖືກຕັດສິນວ່າດີ ຫຼື ຊົ່ວຮ້າຍ? ມັນຂຶ້ນກັບວ່າ ໃນຄວາມຄິດ, ການສະແດງອອກ ແລະ ການກະທຳຂອງເຈົ້າ, ເຈົ້າມີຄຳພະຍານໃນການນໍາຄວາມຈິງເຂົ້າສູ່ການປະຕິບັດ ແລະ ການດຳລົງຊີວິດຕາມຄວາມເປັນຈິງຂອງຄວາມຈິງ ຫຼື ບໍ່. ຖ້າເຈົ້າບໍ່ມີຄວາມເປັນຈິງນີ້ ຫຼື ບໍ່ດຳລົງຊີວິດແບບນີ້, ແລ້ວເຈົ້າຈະເປັນຜູ້ເຮັດການຊົ່ວຮ້າຍໂດຍບໍ່ຕ້ອງສົງໄສ. ພຣະເຈົ້າເບິ່ງຜູ້ເຮັດການຊົ່ວຮ້າຍແນວໃດ? ຄວາມຄິດ ແລະ ການກະທຳພາຍນອກຂອງເຈົ້າບໍ່ໄດ້ເປັນພະຍານໃຫ້ແກ່ພຣະເຈົ້າ ຫຼື ພວກເຂົາບໍ່ໄດ້ເຮັດໃຫ້ຊາຕານອັບອາຍ ຫຼື ເອົາຊະນະຊາຕານ; ກົງກັນຂ້າມ, ພວກເຂົາເຮັດໃຫ້ພຣະເຈົ້າອັບອາຍ ແລະ ຖືກລະດົມຍິງດ້ວຍເຄື່ອງໝາຍທີ່ເຮັດໃຫ້ພຣະເຈົ້າອັບອາຍ. ເຈົ້າບໍ່ໄດ້ເປັນພະຍານໃຫ້ກັບພຣະເຈົ້າ, ບໍ່ໄດ້ເສຍສະຫຼະຕົນເອງເພື່ອພຣະເຈົ້າ ຫຼື ເຈົ້າບໍ່ໄດ້ກຳລັງປະຕິບັດຄວາມຮັບຜິດຊອບຂອງເຈົ້າ ແລະ ພັນທະຕໍ່ພຣະເຈົ້າ; ກົງກັນຂ້າມ, ເຈົ້າກຳລັງປະຕິບັດເພື່ອຕົວເຈົ້າເອງ. ແມ່ນຫຍັງຄືຄວາມໝາຍຂອງ ‘ເພື່ອຕົວເຈົ້າເອງ’? ເພື່ອຊາຕານ. ສະນັ້ນ ໃນທີ່ສຸດແລ້ວ ພຣະເຈົ້າຈະເວົ້າວ່າ ‘ໃຫ້ຈາກເຮົາໄປ, ພວກເຈົ້າທີ່ເຮັດວຽກດ້ວຍຄວາມຊົ່ວຊ້າ’. ໃນສາຍຕາຂອງພຣະເຈົ້າ, ເຈົ້າບໍ່ໄດ້ເຮັດການກະທຳທີ່ດີ, ແຕ່ກົງກັນຂ້າມ ພຶດຕິກຳຂອງເຈົ້າໄດ້ກາຍເປັນສິ່ງທີ່ຊົ່ວຮ້າຍ. ແທນທີ່ຈະໄດ້ຮັບການອະນຸມັດຈາກພຣະເຈົ້າ, ເຈົ້າພັດໄດ້ຮັບການປະນາມ. ຄົນທີ່ມີຄວາມເຊື່ອດັ່ງກ່າວໃນພຣະເຈົ້າແມ່ນສະແຫວງຫາທີ່ຈະໄດ້ຮັບຫຍັງ? ໃນທີ່ສຸດແລ້ວ ຄວາມເຊື່ອດັ່ງກ່າວຈະບໍ່ມີປະໂຫຍດຫຍັງບໍ?” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ໃນຂະນະທີ່ຂ້ານ້ອຍໄຕ່ຕອງພຣະທຳຂອງພຣະເຈົ້າ, ຂ້ານ້ອຍກໍຮູ້ວ່າ ພຣະເຈົ້າຕັດສິນວ່າຜູ້ຄົນກໍາລັງເຮັດດີ ຫຼື ຊົ່ວ ແມ່ນໂດຍການທີ່ພວກເຂົາສະຫຼະຕົນເອງພຽງແຕ່ຜິວເຜີນ ຫຼື ບໍ່, ພວກເຂົາປະສົບຫຼາຍສໍ່າໃດ ຫຼື ພວກເຂົາຈ່າຍລາຄາຫຼາຍສໍ່າໃດ, ແຕ່ໂດຍການເບິ່ງທີ່ແຮງຈູງໃຈຂອງຜູ້ຄົນເປັນຫຼັກ ແລະ ການກະທໍາຂອງພວກເຂົາແມ່ນສໍາລັບພຣະເຈົ້າ ຫຼື ສໍາລັບຕົນເອງ ແລະ ພວກເຂົາປະຕິບັດຄວາມຈິງ ຫຼື ບໍ່. ຂ້ານ້ອຍໄດ້ໄຕ່ຕອງສະພາວະຂອງຂ້ານ້ອຍຕະຫຼອດຊ່ວງເວລານັ້ນ ແລະ ເຫັນວ່າຄວາມພະຍາຍາມຂອງຂ້ານ້ອຍທີ່ຈະຊ່ວຍອ້າຍລິນໃຫ້ເຂົ້າໃຈຫຼັກການໄດ້ໄວບໍ່ແມ່ນສຳລັບວຽກງານຂອງຄຣິສຕະຈັກ. ຂ້ານ້ອຍພຽງແຕ່ຕ້ອງການປັບປຸງປະສິດທິພາບຂອງທີມຜ່ານລາວ, ເພື່ອວ່າຂ້ານ້ອຍຈະເບິ່ງດີ. ເມື່ອຂ້ານ້ອຍເຫັນວ່າລາວກຳລັງຈະຖືກຍົກຍ້າຍ, ຂ້ານ້ອຍກໍຢ້ານວ່າວຽກງານຂອງທີມຈະໄດ້ຮັບຜົນກະທົບ, ຊື່ສຽງ ແລະ ສະຖານະຂອງຂ້ານ້ອຍຈະໄດ້ຮັບອັນຕະລາຍ, ສະນັ້ນ ເມື່ອຂ້ານ້ອຍຂຽນການປະເມີນຂອງຂ້ານ້ອຍ, ຂ້ານ້ອຍຈຶ່ງຕັ້ງໃຈເນັ້ນໃຫ້ເຫັນເຖິງຂໍ້ບົກຜ່ອງຂອງລາວ, ພະຍາຍາມຊີ້ນໍາຜູ້ນໍາຢ່າງຜິດໆ. ຂ້ານ້ອຍເຖິງກັບເວົ້າບາງສິ່ງທີ່ບໍ່ດີເພື່ອເຮັດໃຫ້ຄວາມກະຕືລືລົ້ນຂອງລາວຕໍ່ໜ້າທີ່ຫຼຸດລົງ. ນັ້ນເປັນການປະຕິບັດຄວາມຈິງ ແລະ ການປະຕິບັດໜ້າທີ່ຂອງຂ້ານ້ອຍໄດ້ແນວໃດ? ຂ້ານ້ອຍກຳລັງເຮັດໜ້າທີ່ຂອງຂ້ານ້ອຍຢ່າງເຫັນແກ່ຕົວ, ບໍ່ໄດ້ພິຈາລະນາວຽກງານໂດຍລວມຂອງຄຣິສຕະຈັກ, ແຕ່ພິຈາລະນາພຽງແຕ່ຜົນຂອງວຽກງານທີ່ຂ້ານ້ອຍຮັບຜິດຊອບເທົ່ານັ້ນ ແລະ ຊື່ສຽງ ແລະ ສະຖານະຂອງຂ້ານ້ອຍຈະໄດ້ຮັບອັນຕະລາຍ ຫຼື ບໍ່. ຂ້ານ້ອຍຍັງຫຼອກລວງ ແລະ ຂັດຂວາງວຽກງານຂອງຄຣິສຕະຈັກທີ່ຜູ້ນໍາໄດ້ຈັດແຈງໃຫ້. ນັ້ນຄືການທີ່ຂ້ານ້ອຍຂັດຂວາງວຽກງານໃນເຮືອນຂອງພຣະເຈົ້າ, ການເຮັດຄວາມຊົ່ວ ແລະ ການຕໍ່ຕ້ານພຣະເຈົ້າ! ເມື່ອຂ້ານ້ອຍເຫັນວ່າຂ້ານ້ອຍຢູ່ໃນສະພາວະທີ່ອັນຕະລາຍແບບໃດ, ຂ້ານ້ອຍກໍກ່າວຄໍາອະທິຖານນີ້ຕໍ່ພຣະເຈົ້າວ່າ “ໂອ ພຣະເຈົ້າ, ຂ້ານ້ອຍເຫັນແກ່ຕົວ ແລະ ເປັນຕາລັງກຽດຫຼາຍ. ຂ້ານ້ອຍໄດ້ຂັດຂວາງວຽກງານໃນເຮືອນຂອງພຣະເຈົ້າເພື່ອຜົນປະໂຫຍດຂອງຂ້ານ້ອຍເອງ. ພຣະເຈົ້າ, ຂ້ານ້ອຍປາຖະໜາທີ່ຈະກັບໃຈມາຫາພຣະອົງ”.

ຫຼັງຈາກນັ້ນ ຂ້ານ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າທີ່ວ່າ: “ຢ່າເຮັດສິ່ງຕ່າງໆເພື່ອຕົວເຈົ້າເອງຢູ່ສະເໝີ ແລະ ຢ່າພິຈາລະນາເຖິງຜົນປະໂຫຍດຂອງເຈົ້າເອງຢ່າງສະໝໍ່າສະເໝີ; ຢ່າຄຳນຶງເຖິງສະຖານະ, ກຽດຕິຍົດ ຫຼື ຊື່ສຽງຂອງເຈົ້າເອງ. ຢ່າພິຈາລະນາເຖິງຜົນປະໂຫຍດຂອງມະນຸດອີກດ້ວຍ! ກ່ອນອື່ນໝົດ ເຈົ້າຕ້ອງຄຳນຶງເຖິງຜົນປະໂຫຍດໃນເຮືອນຂອງພຣະເຈົ້າ ແລະ ເຮັດໃຫ້ຜົນປະໂຫຍດເຫຼົ່ານັ້ນເປັນບູລິມະສິດທຳອິດຂອງເຈົ້າ. ເຈົ້າຄວນຄຳນຶງເຖິງຄວາມປະສົງຂອງພຣະເຈົ້າ ແລະ ເລີ່ມຕົ້ນໂດຍການຕຶກຕອງວ່າເຈົ້າບໍ່ບໍລິສຸດໃນການປະຕິບັດໜ້າທີ່ຂອງເຈົ້າ ຫຼື ບໍ່, ເຈົ້າໄດ້ເຮັດສຸດຄວາມສາມາດຂອງເຈົ້າເພື່ອຈົງຮັກພັກດີ ຫຼື ບໍ່, ເຮັດສຸດຄວາມສາມາດຂອງເຈົ້າເພື່ອປະຕິບັດຄວາມຮັບຜິດຊອບຂອງເຈົ້າ ແລະ ມອບທັງໝົດຂອງເຈົ້າແລ້ວ ຫຼື ບໍ່, ພ້ອມທັງວ່າເຈົ້າໄດ້ໃສ່ຄວາມຄິດຂອງເຈົ້າໃສ່ໜ້າທີ່ຂອງພຣະເຈົ້າ ແລະ ພາລະກິດໃນເຮືອນຂອງພຣະເຈົ້າຢ່າງໝົດຫົວໃຈ ຫຼື ບໍ່. ເຈົ້າຕ້ອງຄຳນຶງເຖິງສິ່ງເຫຼົ່ານີ້. ໃຫ້ຄິດກ່ຽວກັບພວກມັນຢູ່ເລື້ອຍໆ ແລະ ມັນຈະງ່າຍຂຶ້ນສຳລັບເຈົ້າໃນການປະຕິບັດໜ້າທີ່ຂອງເຈົ້າເປັນຢ່າງດີ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ຂ້ານ້ອຍໄດ້ພົບເສັ້ນທາງແຫ່ງການປະຕິບັດພາຍໃນພຣະທຳຂອງພຣະເຈົ້າ. ຂ້ານ້ອຍຕ້ອງແກ້ໄຂແຮງຈູງໃຈຂອງຂ້ານ້ອຍໃນໜ້າທີ່ຂອງຂ້ານ້ອຍ, ຍອມຮັບການກວດສອບຂອງພຣະເຈົ້າ, ປ່ອຍຖິ້ມຜົນປະໂຫຍດສ່ວນຕົວຂອງຂ້ານ້ອຍ ແລະ ສະໜັບສະໜູນວຽກງານໃນເຮືອນຂອງພຣະເຈົ້າ. ອ້າຍລິນມີຄວາມສາມາດທີ່ດີ ແລະ ລາວໄດ້ສະແຫວງຫາຄວາມຈິງເມື່ອປະສົບກັບບັນຫາ, ສະນັ້ນ ຖ້າລາວສາມາດຮັບວຽກງານໃນຄຣິສຕະຈັກອື່ນໄດ້, ສິ່ງນັ້ນກໍຈະເປັນປະໂຫຍດຕໍ່ວຽກງານໃນເຮືອນຂອງພຣະເຈົ້າ. ລາວຈະໄດ້ຮັບການຝຶກຝົນເພີ່ມອີກໃນລັກສະນະນັ້ນເຊັ່ນກັນ, ສະນັ້ນຂ້ານ້ອຍຄວນສະໜັບສະໜູນລາວ. ຫຼັງຈາກນັ້ນ, ຂ້ານ້ອຍກໍໄດ້ຊອກຫາຜູ້ນໍາ ແລະ ເປີດໃຈກ່ຽວກັບແຮງຈູງໃຈທີ່ເຫັນແກ່ຕົວ ແລະ ມີເລ່ຫຼ່ຽມຂອງຂ້ານ້ອຍ ແລະ ໃຫ້ການປະເມີນທີ່ບໍ່ລຳອຽງ ແລະ ຍຸຕິທໍາກ່ຽວກັບອ້າຍລິນ. ໃນທີ່ສຸດ ລາວກໍຖືກຍົກຍ້າຍໄປຄຣິສຕະຈັກອື່ນ ແລະ ໃນທີ່ສຸດ ຂ້ານ້ອຍກໍຮູ້ສຶກເຖິງຄວາມສະຫງົບສຸກບາງຢ່າງພາຍໃນ.

ໃນເວລານັ້ນ, ຂ້ານ້ອຍຄິດວ່າຂ້ານ້ອຍປ່ຽນແປງເລັກນ້ອຍ. ຂ້ານ້ອຍບໍ່ເຄີຍຈິນຕະນາການວ່າ ເມື່ອຂ້ານ້ອຍປະສົບກັບສະຖານະການທີ່ຄ້າຍຄືກັນນີ້, ທໍາມະຊາດແບບຊາຕານຂອງຂ້ານ້ອຍຈະປາກົດໂດດເດັ່ນອີກຄັ້ງ.

ໃນລະດູໜາວຂອງປີ 2018, ອ້າຍເຊິນ ແລະ ຂ້ານ້ອຍໄດ້ເຮັດວຽກຮ່ວມກັນເປັນຜູ້ນໍາທີມ. ພວກເຮົາໄດ້ທົດແທນຈຸດອ່ອນຂອງກັນ ແລະ ດ້ວຍການຊີ້ນໍາຂອງພຣະເຈົ້າ, ພວກເຮົາເຫັນຜົນທີ່ດີຂຶ້ນໃນວຽກງານຂອງພວກເຮົາ. ຂ້ານ້ອຍມີຄວາມສຸກແທ້ໆທີ່ໄດ້ເຮັດວຽກກັບອ້າຍເຊິນ. ຄັ້ງໜຶ່ງ ຫຼັງຈາກການເຕົ້າໂຮມ, ຜູ້ນໍາໄດ້ເວົ້າກັບຂ້ານ້ອຍ ແລະ ເວົ້າວ່າທີມອື່ນຕ້ອງການຄວາມຊ່ວຍເຫຼືອ ແລະ ອ້າຍເຊິນອາດຈະຖືກຍົກຍ້າຍ. ຂ້ານ້ອຍຮູ້ສຶກວ່າອ້າຍເຊິນມີຄວາມສາມາດທີ່ດີ, ລາວເຂົ້າໃຈຄວາມຈິງໄດ້ໄວ ແລະ ມີຄວາມຮັບຜິດຊອບໃນໜ້າທີ່ຂອງລາວ, ສະນັ້ນ ລາວຈຶ່ງເປັນປະໂຫຍດແທ້ໆໃນການຜັກດັນໃຫ້ວຽກງານຂອງທີມພວກເຮົາກ້າວໄປຂ້າງໜ້າ. ຖ້າລາວອອກໄປ ແລະ ວຽກຂອງພວກເຮົາໄດ້ຮັບຜົນກະທົບ, ຜູ້ນໍາຈະຄິດແນວໃດກັບຂ້ານ້ອຍ? ລາວຄິດວ່າຂ້ານ້ອຍບໍ່ເກັ່ງໃນວຽກງານຂອງຂ້ານ້ອຍບໍ? ຂ້ານ້ອຍບໍ່ຕ້ອງການເຫັນອ້າຍເຊິນຈາກໄປແທ້ໆ, ແຕ່ເມື່ອພິຈາລະນາວຽກງານຂອງຄຣິສຕະຈັກ, ຂ້ານ້ອຍກໍຕ້ອງເຫັນດີ. ດ້ວຍຄວາມປະຫຼາດໃຈຂອງຂ້ານ້ອຍ, ຫຼັງຈາກນັ້ນ ຜູ້ນຳກໍສືບຕໍ່ເວົ້າວ່າມີອີກຄວາມຕ້ອງການໜຶ່ງທີ່ຮີບດ່ວນໃນຄຣິສຕະຈັກ ແລະ ລາວຕ້ອງການໃຫ້ເອື້ອຍລູ ເຊິ່ງດປັນສະມາຊິກທີມອີກຄົນໜຶ່ງ ໃຫ້ໄປຊ່ວຍໃນເລື່ອງນີ້. ຫົວໃຈຂອງຂ້ານ້ອຍເກືອບຢຸດເຕັ້ນ ເມື່ອຂ້ານ້ອຍໄດ້ຍິນກ່ຽວກັບເລື່ອງນີ້. ຂ້ານ້ອຍຄິດວ່າ “ເຈົ້າກຳລັງຈະເອົາເອື້ອຍລູໄປບໍ? ອ້າຍເຊິນກຳລັງຖືກຍົກຍ້າຍ ແລະ ຕອນນີ້ ເອື້ອຍລູກໍຈະຈາກໄປເຊັ່ນກັນ. ສອງຄົນທີ່ເປັນຫຼັກໃນທີມຂອງພວກເຮົາຈະຈາກໄປ, ສະນັ້ນ ວຽກຂອງພວກເຮົາຈະປະສົບກັບຄວາມຫຍຸ້ງຍາກຢ່າງແນ່ນອນ. ບໍ່ມີທາງ! ຂ້ານ້ອຍບໍ່ສາມາດໃຫ້ເຈົ້າເອົາເອື້ອຍລູໄປໄດ້”. ແຕ່ຫຼັງຈາກນັ້ນ ມັນເຂົ້າມາໃນຄວາມຄິດຂອງຂ້ານ້ອຍວ່າ “ຖ້າຂ້ານ້ອຍພຽງແຕ່ປະຕິເສດໂດຍບໍ່ລັງເລ, ຜູ້ນໍາຈະບໍ່ເວົ້າວ່າຂ້ານ້ອຍເຫັນແກ່ຕົວບໍ?” ຫຼັງຈາກນັ້ນ ຂ້ານ້ອຍກໍໄດ້ແນະນຳເອື້ອຍອີກຄົນໜຶ່ງທີ່ບໍ່ມີຄວາມສາມາດຫຼາຍຂະໜາດນັ້ນ. ຫຼັງຈາກທີ່ໄດ້ທົບທວນທຸກຢ່າງ, ຜູ້ນໍາຍັງຮູ້ສຶກວ່າເອື້ອຍລູເປັນທາງເລືອກທີ່ດີກວ່າ ແລະ ຂໍໃຫ້ຂ້ານ້ອຍໂອ້ລົມກັບລາວກ່ຽວກັບການປ່ຽນແປງໜ້າທີ່ນີ້. ຂ້ານ້ອຍເວົ້າວ່າຂ້ານ້ອຍຈະໂອ້ລົມກັບລາວ, ແຕ່ໃນຫົວໃຈຂອງຂ້ານ້ອຍ, ຂ້ານ້ອຍຕໍ່ຕ້ານກັບຄວາມຄິດດັ່ງກ່າວຢ່າງເດັດຂາດ. ຫຼັງຈາກນັ້ນ, ຂ້ານ້ອຍກໍໄປຫາອ້າຍອີກຄົນໜຶ່ງ ໂດຍຈົ່ມກ່ຽວກັບການທີ່ຜູ້ນໍາບໍ່ຄຳນຶງເຖິງຄວາມຫຍຸ້ງຍາກຂອງຂ້ານ້ອຍ, ຍົກຍ້າຍສອງຄົນທີ່ສຳຄັນໃນທັນທີ. ຂ້ານ້ອຍຄວນຈະເຮັດວຽກຂອງຂ້ານ້ອຍແນວໃດໃນຖານະທີ່ເປັນຜູ້ນໍາທີມ? ຂ້ານ້ອຍເວົ້າຕໍ່ໄປເລື້ອຍໆ, ຫຼັງຈາກນັ້ນກໍຮູ້ໃນທັນທີວ່າສິ່ງທີ່ຂ້ານ້ອຍກຳລັງເວົ້າແມ່ນບໍ່ຖືກຕ້ອງ. ຂ້ານ້ອຍບໍ່ໄດ້ພະຍາຍາມເຮັດໃຫ້ອ້າຍຄົນນີ້ຢູ່ຂ້າງຂ້ານ້ອຍ ແລະ ຈົ່ມຄຳຮ້ອງທຸກຂອງຂ້ານ້ອຍບໍ? ນັ້ນຄືການເຮັດຜິດຕໍ່ພຣະເຈົ້າ. ຍິ່ງຂ້ານ້ອຍຄິດກ່ຽວກັບມັນຫຼາຍສໍ່າໃດ, ຂ້ານ້ອຍກໍຮູ້ສຶກຂີ້ຮ້າຍຫຼາຍສໍ່ານັ້ນ. ຂ້ານ້ອຍມາຢູ່ຕໍ່ໜ້າພຣະເຈົ້າຢ່າງໄວເພື່ອອະທິຖານ ແລະ ໄຕ່ຕອງກ່ຽວກັບຕົນເອງ. ຫຼັງຈາກທີ່ໄດ້ອະທິຖານ, ຂ້ານ້ອຍໄດ້ຄຸ່ນຄິດວ່າ ເປັນຫຍັງທຸກຄັ້ງທີ່ມີຄົນໃດໜຶ່ງທີ່ຢູ່ພາຍໃນຂອບເຂດຂອງຂ້ານ້ອຍກຳລັງຈະຖືກຍົກຍ້າຍອອກ, ຂ້ານ້ອຍຈຶ່ງປະຕິເສດທີ່ຈະຍອມຮັບ, ພະຍາຍາມເຮັດທຸກຢ່າງເພື່ອຢຸດກສຍຍົກຍ້າຍນັ້ນ. ແມ່ນຫຍັງຄືທຳມະຊາດທີ່ແທ້ຈິງທີ່ຢູ່ເບື້ອງຫຼັງການທີ່ຂ້ານ້ອຍເຮັດໃນລັກສະນະນັ້ນ?

ຂ້ານ້ອຍອ່ານພຣະທຳເຫຼົ່ານີ້ຂອງພຣະເຈົ້າທີ່ວ່າ: “ໜ້າທີ່ແມ່ນວຽກງານທີ່ຖືກມອບໝາຍໄວ້ໃຫ້ແກ່ຜູ້ຄົນໂດຍພຣະເຈົ້າ; ພວກມັນຄືພາລະກິດເພື່ອໃຫ້ຜູ້ຄົນປະຕິບັດໃຫ້ສຳເລັດ. ເຖິງຢ່າງໃດກໍ່ຕາມ, ໜ້າທີ່ບໍ່ແມ່ນທຸລະກິດທີ່ຖືກຈັດການໂດຍເຈົ້າເອງເປັນການສ່ວນຕົວຢ່າງແນ່ນອນ ຫຼື ມັນບໍ່ແມ່ນສິ່ງທີ່ຖ່ວງດຶງເຈົ້າບໍ່ໃຫ້ໂດດເດັ່ນຈາກຝູງຊົນ. ບາງຄົນໃຊ້ໜ້າທີ່ຂອງພວກເຂົາໃຫ້ເປັນໂອກາດເພື່ອມີສ່ວນຮ່ວມໃນການຈັດການຂອງພວກເຂົາເອງ ແລະ ສ້າງພັກພວກ; ບາງຄົນໃຊ້ມັນເພື່ອຕອບສະໜອງຄວາມປາຖະໜາຂອງພວກເຂົາ... ທ່າທີ່ດັ່ງກ່າວກ່ຽວກັບໜ້າທີ່ແມ່ນບໍ່ຖືກຕ້ອງ; ພວກມັນລັງກຽດພຣະເຈົ້າ ແລະ ຕ້ອງຖືກແກ້ໄຂຢ່າງຮີບດ່ວນ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ແມ່ນຫຍັງຄືການປະຕິບັດໜ້າທີ່ໃຫ້ພໍໃຊ້ໄດ້?). “ໃນບໍລິບົດຂອງພາລະກິດປັດຈຸບັນ, ຜູ້ຄົນຍັງຈະເຮັດສິ່ງແບບດຽວກັນ ດັ່ງທີ່ໄດ້ນໍາສະເໜີໃນພຣະທຳທີ່ວ່າ: ‘ພຣະວິຫານຍິ່ງໃຫຍ່ກວ່າພຣະເຈົ້າ’. ຕົວຢ່າງເຊັ່ນ: ຜູ້ຄົນເຫັນວ່າ ການປະຕິບັດໜ້າທີ່ຂອງພວກເຂົາຄືອາຊີບຂອງພວກເຂົາ; ພວກເຂົາເຫັນວ່າ ການເປັນພະຍານໃຫ້ແກ່ພຣະເຈົ້າ ແລະ ການສູ້ຮົບກັບມັງກອນແດງໃຫຍ່ຄືການເຄື່ອນໄຫວທາງການເມືອງເພື່ອປົກປ້ອງສິດທິມະນຸດ, ເພື່ອປະຊາທິປະໄຕ ແລະ ອິດສະຫຼະພາບ; ພວກເຂົາຫັນປ່ຽນໜ້າທີ່ຂອງພວກເຂົາເປັນທັກສະເພື່ອໃຊ້ເຂົ້າໃນອາຊີບຂອງພວກເຂົາ, ແຕ່ພວກເຂົາປະຕິບັດຕໍ່ການຢຳເກງພຣະເຈົ້າ ແລະ ການຫຼີກເວັ້ນສິ່ງຊົ່ວຮ້າຍເປັນພຽງທິດສະດີທາງສາສະໜາຢ່າງໜຶ່ງທີ່ຕ້ອງຮັກສາເທົ່ານັ້ນ; ແລະ ອື່ນໆອີກ. ພຶດຕິກຳເຫຼົ່ານີ້ບໍ່ຄືກັບຂໍ້ຄວາມທີ່ວ່າ: ‘ພຣະວິຫານຍິ່ງໃຫຍ່ກວ່າພຣະເຈົ້າ’ ບໍ? ຄວາມແຕກຕ່າງກໍຄື ສອງພັນປີທີ່ຜ່ານມາ ຜູ້ຄົນດຳເນີນທຸລະກິດສ່ວນຕົວຂອງພວກເຂົາໃນພຣະວິຫານທີ່ຈັບຕ້ອງໄດ້, ແຕ່ໃນປັດຈຸບັນ ຜູ້ຄົນປະຕິບັດທຸລະກິດສ່ວນຕົວຂອງພວກເຂົາໃນພຣະວິຫານທີ່ບໍ່ສາມາດຈັບຕ້ອງໄດ້. ຄົນທີ່ເຊີດຊູກົດລະບຽບຈະເຫັນວ່າກົດລະບຽບຍິ່ງໃຫຍ່ກວ່າພຣະເຈົ້າ, ຄົນທີ່ຮັກສະຖານະກໍຈະເຫັນວ່າສະຖານະຍິ່ງໃຫຍ່ກວ່າພຣະເຈົ້າ, ຄົນທີ່ຮັກອາຊີບຂອງພວກເຂົາກໍຈະເຫັນວ່າອາຊີບຍິ່ງໃຫຍ່ກວ່າພຣະເຈົ້າ ແລະ ອື່ນໆອີກ, ທຸກການສະແດງອອກຂອງພວກເຂົາພາໃຫ້ເຮົາກ່າວວ່າ: ‘ຜູ້ຄົນສັນລະເສີນພຣະເຈົ້າວ່າຍິ່ງໃຫຍ່ທີ່ສຸດພຽງຜ່ານຄຳເວົ້າຂອງພວກເຂົາ, ແຕ່ໃນສາຍຕາຂອງພວກເຂົາ ທຸກສິ່ງແມ່ນຍິ່ງໃຫຍ່ກວ່າພຣະເຈົ້າ’. ນີ້ກໍຍ້ອນວ່າ ທັນທີທີ່ຜູ້ຄົນຄົ້ນພົບໂອກາດຕາມເສັ້ນທາງໃນການຕິດຕາມພຣະເຈົ້າຂອງພວກເຂົາເພື່ອສະແດງພອນສະຫວັນຂອງພວກເຂົາເອງອອກມາ ຫຼື ດຳເນີນທຸລະກິດ ຫຼື ອາຊີບຂອງພວກເຂົາເອງ, ພວກເຂົາກໍຈະຫ່າງອອກຈາກພຣະເຈົ້າ ແລະ ຍຶດຕິດກັບອາຊີບອັນເປັນທີ່ຮັກຂອງພວກເຂົາ. ແຕ່ສຳລັບສິ່ງທີ່ພຣະເຈົ້າໄດ້ຝາກຝັງໄວ້ໃຫ້ແກ່ພວກເຂົາ ແລະ ຄວາມປະສົງຂອງພຣະອົງ, ສິ່ງເຫຼົ່ານີ້ໄດ້ຖືກປະຖິ້ມຕັ້ງແຕ່ດົນນານມາແລ້ວ. ແມ່ນຫຍັງຄືຄວາມແຕກຕ່າງກັນລະຫວ່າງສະພາວະຂອງຜູ້ຄົນເຫຼົ່ານີ້ ແລະ ຄົນທີ່ດຳເນີນທຸລະກິດຂອງພວກເຂົາເອງໃນພຣະວິຫານສອງພັນປີກ່ອນ?” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພາລະກິດຂອງພຣະເຈົ້າ, ອຸປະນິໄສຂອງພຣະເຈົ້າ ແລະ ພຣະເຈົ້າເອງ III).

ເມື່ອຂ້ານ້ອຍພິຈາລະນາພຣະທຳຂອງພຣະເຈົ້າ, ຂ້ານ້ອຍໄດ້ຮັບຄວາມຊັດເຈນຫຼາຍຂຶ້ນກ່ຽວກັບແກ່ນແທ້ຂອງການກະທໍາຂອງຂ້ານ້ອຍເອງ. ຂ້ານ້ອຍຕໍ່ຕ້ານ ແລະ ຂັດຂວາງທຸກຄັ້ງທີ່ຜູ້ນໍາຍົກຍ້າຍຄົນໃດໜຶ່ງຈາກທີມຂອງຂ້ານ້ອຍ, ຫຼັກໆເພາະຂ້ານ້ອຍປະຕິບັດຕໍ່ໜ້າທີ່ຂອງຂ້ານ້ອຍຄືກັບກິດຈະການສ່ວນຕົວຂອງຂ້ານ້ອຍເອງ. ຂ້ານ້ອຍຄິດວ່າອ້າຍເອື້ອຍນ້ອງເຫຼົ່ານັ້ນເປັນຄົນທີ່ຂ້ານ້ອຍໄດ້ຝຶກຝົນ, ສະນັ້ນ ພວກເຂົາຄວນເຮັດໜ້າທີ່ຂອງພວກເຂົາພາຍໃນຂອບເຂດຂອງຂ້ານ້ອຍເອງ, ຂັບເຄື່ອນວຽກງານໃນທີມຂອງຂ້ານ້ອຍໄປຂ້າງໜ້າ ແລະ ພວກເຂົາບໍ່ຄວນຖືກຍົກຍ້າຍ. ຄວາມຄິດຂອງຂ້ານ້ອຍບໍ່ສົມເຫດສົມຜົນຫຼາຍ, ໂງ່ຈ້າຫຼາຍ. ຄວາມສາມາດ ຫຼື ຈຸດແຂງຫຍັງກໍຕາມທີ່ອ້າຍເອື້ອຍນ້ອງເຫຼົ່ານັ້ນມີກໍລ້ວນແລ້ວແຕ່ຖືກກຳນົດລ່ວງໜ້າໂດຍພຣະເຈົ້າສຳລັບພາລະກິດຂອງພຣະອົງເອງ. ພວກເຂົາຄວນຈະຖືກຈັດວາງໃນບ່ອນໃດກໍຕາມໃນເຮືອນຂອງພຣະເຈົ້າ ເຊິ່ງເປັນບ່ອນທີ່ຕ້ອງການພວກເຂົາ. ມັນເປັນແນວນັ້ນແນ່ນອນ. ແຕ່ຂ້ານ້ອຍພະຍາຍາມຮັກສາພວກເຂົາໃຫ້ຢູ່ພາຍໃຕ້ການຄວບຄຸມຂອງຂ້ານ້ອຍ ໂດຍປະຕິບັດຕໍ່ພວກເຂົາຄືກັບເປັນເຄື່ອງມືເພື່ອໃຫ້ບໍລິການແກ່ຂ້ານ້ອຍ ເພື່ອເປັນແຮງງານສຳລັບຂ້ານ້ອຍ. ຂ້ານ້ອຍຕໍ່ຕ້ານຜູ້ໃດກໍຕາມທີ່ຕ້ອງການຍົກຍ້າຍອອກ ແລະ ຂ້ານ້ອຍເຖິງກັບຕັດສິນ ແລະ ພະຍາຍາມສ້າງພັກພວກຢູ່ຫຼັບຫຼັງ. ຂ້ານ້ອຍແຕກຕ່າງແນວໃດຈາກພວກຟາຣີຊາຍທີ່ຕໍ່ຕ້ານພຣະເຢຊູເຈົ້າ? ພວກຟາລິຊາຍເຫັນວ່າພຣະວິຫານເປັນຂອບເຂດອິດທິພົນຂອງພວກເຂົາເອງ ແລະ ບໍ່ຍອມໃຫ້ຜູ້ທີ່ມີຄວາມເຊື່ອອອກໄປຈາກມັນເພື່ອຕິດຕາມພຣະເຢຊູເຈົ້າ. ບໍ່ມີຫຍັງສາມາດຢຸດພວກເຂົາໄດ້ໃນການຄວບຄຸມຜູ້ທີ່ມີຄວາມເຊື່ອ ເພື່ອວ່າພວກເຂົາຈະສາມາດຮັກສາສະຖານະ ແລະ ລາຍຮັບຂອງພວກເຂົາເອງ ແລະ ກ່າວອ້າງຢ່າງບໍ່ອາຍວ່າຜູ້ທີ່ມີຄວາມເຊື່ອເປັນຂອງພວກເຂົາ. ສຳລັບຂ້ານ້ອຍແລ້ວ, ຂ້ານ້ອຍໄດ້ຮັກສາໃຫ້ອ້າຍເອື້ອຍນ້ອງຢູ່ພາຍໃຕ້ການຄວບຄຸມຂອງຂ້ານ້ອຍ, ບໍ່ຕ້ອງການໃຫ້ເຮືອນຂອງພຣະເຈົ້າຍົກຍ້າຍພວກເຂົາ. ຂ້ານ້ອຍບໍ່ໄດ້ຂະຫຍາຍຂອບເຂດອິດທິພົນຂອງຂ້ານ້ອຍເອງ ແລະ ຕໍ່ຕ້ານພຣະເຈົ້າບໍ? ຂ້ານ້ອຍກຳລັງເດີນຕາມເສັ້ນທາງຂອງຜູ້ຕໍ່ຕ້ານພຣະຄຣິດ, ຕໍ່ຕ້ານພຣະເຈົ້າ ແລະ ຂ້ານ້ອຍໄດ້ເຮັດຜິດຕໍ່ອຸປະນິໄສຂອງພຣະເຈົ້າ! ຄວາມຄິດນີ້ເຮັດໃຫ້ຂ້ານ້ອຍຢ້ານກົວ ແລະ ຂ້ານ້ອຍເລີ່ມກຽດຊັງຄວາມເຫັນແກ່ຕົວ ແລະ ຄວາມໃຈຄັບແຄບຂອງຂ້ານ້ອຍ. ຂ້ານ້ອຍຟ້າວອະທິຖານຫາພຣະເຈົ້າເພື່ອກັບໃຈ. ຫຼັງຈາກນັ້ນ ຂ້ານ້ອຍໄດ້ໄປ ແລະ ລົມກັບເອື້ອຍລູກ່ຽວກັບການຍົກຍ້າຍຂອງລາວ ແລະ ຫຼັງຈາກນັ້ນກໍໄດ້ລົມກັບອ້າຍທີ່ຂ້ານ້ອຍໄດ້ຫຼອກລວງ ໂດຍໂອ້ລົມ ແລະ ແຍກແຍະທຳມະຊາດ ແລະ ຜົນທີ່ຕາມມາຂອງສິ່ງທີ່ຂ້ານ້ອຍເວົ້າ ເພື່ອວ່າລາວຈະມີການແຍກແຍະບາງຢ່າງ. ໃນທີ່ສຸດ ຂ້ານ້ອຍໄດ້ຮັບຄວາມສະຫງົບໜ້ອຍໜຶ່ງ.

ຫຼັງຈາກທີ່ເອື້ອຍລູ ແລະ ອ້າຍເຊິນຖືກຍົກຍ້າຍ, ເອື້ອຍລີກໍເຂົ້າມາໃນທີມ. ລາວມີຄວາມສາມາດທີ່ດີ ແລະ ເຂົ້າໃຈສິ່ງຕ່າງໆໄດ້ຢ່າງໄວວາ. ບໍ່ມີການຊັກຊ້າໃນວຽກງານຂອງທີມ. ຂ້ານ້ອຍມີປະສົບການແທ້ໆວ່າ ການປະຕິບັດໜ້າທີ່ຂອງຂ້ານ້ອຍເພື່ອຜົນປະໂຫຍດຂອງເຮືອນຂອງພຣະເຈົ້າ, ບໍ່ແມ່ນເພື່ອຈຸດມຸ່ງໝາຍຂອງຂ້ານ້ອຍເອງ, ເປັນຫົນທາງທີ່ແທ້ຈິງທີ່ຈະເຫັນພອນຂອງພຣະເຈົ້າ. ພຣະເຈົ້າຈະຈັດແຈງຄົນທີ່ຖືກຕ້ອງສຳລັບໜ້າວຽກ. ພຣະອົງຈະສະໜັບສະໜູນພາລະກິດຂອງພຣະອົງເອງ. ມື້ໜຶ່ງ, ສາມເດືອນຫຼັງຈາກນັ້ນ, ເມື່ອເພື່ອນຮ່ວມງານຂອງຂ້ານ້ອຍ ເອື້ອຍລິນ ໄດ້ກັບມາຈາກການເຕົ້າໂຮມ, ລາວບອກຂ້ານ້ອຍວ່າຄຣິສຕະຈັກທີ່ຢູ່ໃກ້ຄຽງກຳລັງເຮັດວຽກງານຂ່າວປະເສີດໄດ້ດີ ແລະ ພວກເຂົາຕ້ອງການຜູ້ຄົນໃຫ້ມາລ້ຽງດູຜູ້ທີ່ມີຄວາມເຊື່ອໃໝ່ແທ້ໆ. ຜູ້ນໍາແນະນໍາໃຫ້ເອື້ອຍລີໄປຮັບໜ້າທີ່ການລ້ຽງດູ. ຂ້ານ້ອຍຮູ້ສຶກບໍ່ພໍໃຈໜ້ອຍໜຶ່ງອີກຄັ້ງ, ແຕ່ຂ້ານ້ອຍຮູ້ໃນທັນທີວ່າສະພາວະຂອງຂ້ານ້ອຍບໍ່ຖືກຕ້ອງ. ຂ້ານ້ອຍຄິດເຖິງທຸກເວລາກ່ອນໜ້ານັ້ນທີ່ຂ້ານ້ອຍຈະບໍ່ສົນໃຈຜົນປະໂຫຍດຂອງເຮືອນຂອງພຣະເຈົ້າເພື່ອຊື່ສຽງ ແລະ ສະຖານະຂອງຂ້ານ້ອຍເອງ. ຂ້ານ້ອຍຮູ້ສຶກບໍ່ດີ, ຮູ້ສຶກຜິດຫຼາຍ ແລະ ຫຼັງຈາກນັ້ນ ພຣະທຳເຫຼົ່ານີ້ຂອງພຣະເຈົ້າກໍເຂົ້າມາໃນຄວາມຄິດ: “ໜ້າທີ່ບໍ່ແມ່ນເລື່ອງສ່ວນຕົວຂອງເຈົ້າເອງ; ເຈົ້າບໍ່ໄດ້ກຳລັງເຮັດມັນເພື່ອຕົວເອງ, ເຈົ້າບໍ່ໄດ້ກຳລັງດຳເນີນການປະຕິບັດການຂອງເຈົ້າ, ມັນບໍ່ແມ່ນເລື່ອງສ່ວນຕົວຂອງເຈົ້າເອງ. ໃນເຮືອນຂອງພຣະເຈົ້າ, ບໍ່ວ່າເຈົ້າເຮັດຫຍັງກໍ່ຕາມ, ເຈົ້າບໍ່ໄດ້ເຮັດວຽກຢູ່ໃນກິດຈະການຂອງເຈົ້າເອງ; ມັນເປັນວຽກງານໃນເຮືອນຂອງພຣະເຈົ້ໍາ, ມັນແມ່ນພາລະກິດຂອງພຣະເຈົ້າ. ເຈົ້າຕ້ອງມີຄວາມຮູ້ ແລະ ຄວາມຕື່ນຕົວນີ້ຢູ່ໃນຄວາມຄິດຢູ່ສະເໝີ ແລະ ເວົ້າວ່າ ‘ນີ້ບໍ່ແມ່ນເລື່ອງຂອງຂ້ອຍເອງ; ຂ້ອຍກຳລັງເຮັດໜ້າທີ່ຂອງຂ້ອຍ ແລະ ເຮັດໜ້າທີ່ຮັບຜິດຊອບຂອງຂ້ອຍໃຫ້ສຳເລັດ. ຂ້ອຍກຳລັງປະຕິບັດວຽກໃນເຮືອນຂອງພຣະເຈົ້າ. ນີ້ແມ່ນໜ້າວຽກທີ່ພຣະເຈົ້າມອບໝາຍໃຫ້ຂ້ອຍ ແລະ ຂ້ອຍກຳລັງເຮັດມັນເພື່ອພຣະອົງ. ນີ້ບໍ່ແມ່ນເລື່ອງສ່ວນຕົວຂອງຂ້ອຍເອງ’. ຖ້າເຈົ້າຄິດວ່າມັນແມ່ນເລື່ອງສ່ວນຕົວຂອງເຈົ້າເອງ ແລະ ເຈົ້າເຮັດມັນຕາມຄວາມຕັ້ງໃຈ, ຫຼັກການ ແລະ ແຮງຈູງໃຈຂອງເຈົ້າເອງ, ແລ້ວເຈົ້າຈະປະສົບກັບບັນຫາ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ແມ່ນຫຍັງຄືການປະຕິບັດໜ້າທີ່ໃຫ້ພໍໃຊ້ໄດ້?). ພຣະທຳຂອງພຣະເຈົ້າເຮັດໃຫ້ມັນຊັດເຈນຍິ່ງຂຶ້ນວ່າ ໜ້າທີ່ຂອງຂ້ານ້ອຍຄືການຝາກຝັງຈາກພຣະເຈົ້າສຳລັບຂ້ານ້ອຍ, ບໍ່ແມ່ນກິດຈະການສ່ວນຕົວຂອງຂ້ານ້ອຍ. ຂ້ານ້ອຍບໍ່ພຽງແຕ່ສາມາດເຮັດຕາມທີ່ຂ້ານ້ອຍພໍໃຈເພື່ອຕອບສະໜອງຜົນປະໂຫຍດຂອງຂ້ານ້ອຍເອງ. ຂ້ານ້ອຍຄວນພິຈາລະນາຜົນປະໂຫຍດຂອງເຮືອນຂອງພຣະເຈົ້າ, ສະແຫວງຫາຄວາມຈິງ ແລະ ເຮັດໃນສິ່ງທີ່ພຣະເຈົ້າຮຽກຮ້ອງ. ນັ້ນຄືທັດສະນະຄະຕິ ແລະ ເຫດຜົນດຽວທີ່ສິ່ງທີ່ຖືກສ້າງຄວນມີໃນໜ້າທີ່ຂອງພວກເຂົາ. ຂ້ານ້ອຍເຄີຍຄິດກ່ຽວກັບຜົນປະໂຫຍດຂອງຕົນເອງຢູ່ສະເໝີ ແລະ ຂ້ານ້ອຍໄດ້ເຮັດຫຼາຍສິ່ງທີ່ທຳລາຍຜົນປະໂຫຍດຂອງເຮືອນຂອງພຣະເຈົ້າ ແລະ ຕໍ່ຕ້ານພຣະເຈົ້າ. ຂ້ານ້ອຍຮູ້ວ່າຂ້ານ້ອຍບໍ່ສາມາດດຳລົງຊີວິດໃນລັກສະນະນັ້ນອີກຕໍ່ໄປ. ຂ້ານ້ອຍຕ້ອງປະຖິ້ມຄວາມປາຖະໜາທີ່ເຫັນແກ່ຕົວຂອງຂ້ານ້ອຍເອງ ແລະ ປະຕິບັດຄວາມຈິງ. ໃນຄວາມຄິດນີ້, ຂ້ານ້ອຍຮູ້ສຶກໂລ່ງໃຈແທ້ໆ. ຂ້ານ້ອຍເວົ້າກັບເອື້ອຍລິນວ່າ “ຜູ້ນໍາໄດ້ຈັດແຈງສິ່ງນີ້ເພື່ອເປັນປະໂຫຍດຕໍ່ວຽກງານໃນເຮືອນຂອງພຣະເຈົ້າ. ພວກເຮົາຄວນລົມກັບເອື້ອຍລີໃນທັນທີກ່ຽວກັບການປ່ຽນແປງນີ້ໃນໜ້າທີ່ຂອງລາວ. ພວກເຮົາບໍ່ສາມາດສົ່ງຜົນກະທົບຕໍ່ວຽກງານໃນເຮືອນຂອງພຣະເຈົ້າໄດ້”.

ການຮຽນຮູ້ທີ່ຈະປ່ອຍວາງຜົນປະໂຫຍດຂອງຂ້ານ້ອຍເອງໃນໜ້າທີ່ຂອງຂ້ານ້ອຍ, ການຄິດເຖິງວຽກງານໃນເຮືອນຂອງພຣະເຈົ້າ, ການຮູ້ຕໍາແໜ່ງຂອງຂ້ານ້ອຍ ແລະ ການມີຄວາມສຳນຶກ ແລະ ເຫດຜົນໜ້ອຍໜຶ່ງແມ່ນລ້ວນແລ້ວແຕ່ມາຈາກການປະສົບກັບການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າ. ຂອບພຣະຄຸນພຣະເຈົ້າ!


27. ການແກ້ໄຂແຮງຈູງໃຈຂອງຂ້ອຍໃນໜ້າທີ່ຂອງຕົນ

ໂດຍ ເຊ້ຍຢູ, ຈີນ

ຂ້ອຍຖືກເລືອກໃຫ້ເປັນຜູ້ນຳຄຣິສຕະຈັກໃນເດືອນມິຖຸນາທີ່ຜ່ານມາ. ໃນເວລານັ້ນ, ຂ້ອຍຮູ້ສຶກຕື່ນເຕັ້ນ ແລະ ຮູ້ສຶກວ່າອ້າຍເອື້ອຍນ້ອງຕ້ອງຄິດດີກັບຂ້ອຍ ແລະ ການທີ່ຫຼາຍໆຄົນລົງຄະແນນສຽງໃຫ້ຂ້ອຍ ໝາຍຄວາມວ່າຂ້ອຍເໜືອກວ່າຄົນອື່ນ. ຂ້ອຍບອກຕົວເອງວ່າຂ້ອຍຕ້ອງເຮັດວຽກໜັກແທ້ໆເພື່ອເຮັດໜ້າທີ່ນີ້ໃຫ້ດີ, ເພື່ອວ່າອ້າຍເອື້ອຍນ້ອງຈະເຫັນວ່າຂ້ອຍມີຄວາມສາມາດສ່ຳໃດ. ຂ້ອຍບໍ່ຄຸ້ນເຄີຍກັບວຽກງານຂອງຄຣິສຕະຈັກແທ້ໆເມື່ອຂ້ອຍແບ່ງປັນ, ດັ່ງນັ້ນ ຂ້ອຍຈຶ່ງຕັ້ງໃຈຟັງແທ້ໆ ແລະ ຈື່ຈຳສິ່ງຕ່າງໆໃນຂະນະທີ່ເຮັດວຽກຄຽງຂ້າງເອື້ອຍຄົນໜຶ່ງທີ່ຂ້ອຍຈັບຄູ່ນຳ ຜູ້ເຊິ່ງມີຄວາມຄຸ້ນເຄີຍກັບໜ້າທີ່ຫຼາຍກວ່າ. ຂ້ອຍຄິດຕະຫຼອດວ່າ “ເນື່ອງຈາກວ່າຕອນນີ້ ຂ້ອຍເປັນຜູ້ນຳຄຣິສຕະຈັກ, ຂ້ອຍຕ້ອງເຮັດວຽກໃຫ້ດີ ແລະ ເຮັດບາງສິ່ງໃຫ້ສຳເລັດ, ເພື່ອດຳລົງຕຳແໜ່ງ. ຂ້ອຍບໍ່ສາມາດໄດ້ຮັບຊື່ສຽງດ້ານລົບຂອງການເປັນຄົນທີ່ບໍ່ເຮັດວຽກຕົວຈິງ, ຜູ້ທີ່ໂລບມາກຢາກໄດ້ພອນແຫ່ງສະຖານະ. ແລ້ວຂ້ອຍຈະສາມາດສະແດງໜ້າໄດ້ແນວໃດ?” ຂ້ອຍຍັງໄຕ່ຕອງວ່າຈະເຮັດໜ້າທີ່ໃຫ້ດີແທ້ໆໄດ້ແນວໃດ. ຂ້ອຍກຳລັງຜະເຊີນໜ້າກັບອ້າຍເອື້ອຍນ້ອງຂອງຄຣິສຕະຈັກທັງໝົດ, ບາງຄົນໄດ້ເຮັດໜ້າທີ່ຂອງຕົນມາຫຼາຍປີ ແລະ ເຂົ້າໃຈຫຼັກການແຫ່ງຄວາມຈິງຫຼາຍກວ່າຂ້ອຍ. ພວກເຂົາຈະຄິດແນວໃດກັບຂ້ອຍ ຖ້າຂ້ອຍພະຍາຍາມຊ່ວຍພວກເຂົາແກ້ໄຂບັນຫາຂອງພວກເຂົາ ແຕ່ຂ້ອຍບໍ່ສາມາດຄົ້ນພົບສາຍເຫດທີ່ແທ້ຈິງໄດ້ເລີຍ ແລະ ຂ້ອຍບໍ່ສາມາດແບ່ງປັນເສັ້ນທາງປະຕິບັດໃນການສົນທະນາຂອງຂ້ອຍໄດ້? ພວກເຂົາຈະບໍ່ຄິດວ່າຂ້ອຍໄຮ້ຄວາມສາມາດໂດຍສິ້ນເຊີງ, ຂ້ອຍບໍ່ເໝາະສົມກັບໜ້າທີ່ການເປັນຜູ້ນຳບໍ? ຂ້ອຍຮູ້ສຶກວ່າການສົນທະນາຢູ່ໃນລະດັບທີ່ສູງກ່ວາພວກເຂົາແມ່ນມີຄວາມສໍາຄັນໃນຖານະເປັນຜູ້ນໍາ, ດັ່ງນັ້ນ ຂ້ອຍຕ້ອງບໍ່ເສຍເວລາໃນການປະກອບຕົວເອງດ້ວຍຄວາມຈິງເພື່ອວ່າ ເມື່ອອ້າຍເອື້ອຍນ້ອງຜະເຊີນກັບບັນຫາ, ຂ້ອຍກໍ່ຈະພ້ອມທີ່ຈະຊ່ວຍແກ້ໄຂບັນຫາໃຫ້ພວກເຂົາ. ແລ້ວພວກເຂົາກໍ່ຈະເຫັນວ່າ ຂ້ອຍມີຄວາມເປັນຈິງທີ່ແທ້ຈິງເລັກນ້ອຍ ແລະ ຂ້ອຍກໍ່ເຮັດໄດ້ດີໃນຖານະຜູ້ນຳ. ດັ່ງນັ້ນ ນອກຈາກຈະຫຍຸ້ງກັບວຽກງານຂອງຄຣິສຕະຈັກທຸກໆມື້ແລ້ວ, ຂ້ອຍຍັງຈະອ່ານພຣະທຳຂອງພຣະເຈົ້າບາງຂໍ້ເມື່ອໃດກໍ່ຕາມທີ່ຂ້ອຍມີເວລາຫວ່າງ. ຕາຕະລາງເວລາຂອງຂ້ອຍເຕັມທຸກມື້ ແລະ ເຖິງແມ່ນວ່າເອື້ອຍນ້ອງຄົນອື່ນຈະເຕືອນຂ້ອຍເມື່ອພວກເຂົາກໍາລັງຈະເຂົ້ານອນວ່າ “ມັນເດິກແລ້ວ. ເຈົ້າຄວນໄປນອນໄດ້ແລ້ວ”, ຂ້ອຍບໍ່ໄດ້ຮູ້ສຶກຢາກນອນເລີຍ ແລະ ຂ້ອຍມັກຈະເຮັດວຽກຈົນເດິກໃນຕອນກາງຄືນ. ເຖິງແມ່ນວ່າຂ້ອຍໄດ້ພະຍາຍາມຫຼາຍໃນການກະກຽມເພື່ອພວກເຂົາ, ຂ້ອຍກໍ່ຍັງບໍ່ຮູ້ສຶກໝັ້ນໃຈໃນການຊຸມນຸມກັບອ້າຍເອື້ອຍນ້ອງ.

ແລງມື້ໜຶ່ງ, ເອື້ອຍນ້ອງທີ່ຂ້ອຍເຮັດວຽກນຳບອກຂ້ອຍວ່າ ມື້ຕໍ່ໄປພວກເຮົາຕ້ອງຈັດການຊຸມນຸມສຳລັບທີມຂ່າວປະເສີດ. ນີ້ເຮັດໃຫ້ຂ້ອຍຕື່ນເຕັ້ນຢ່າງບໍ່ໜ້າເຊື່ອ. ຂ້ອຍຄິດ “ອ້າຍເອື້ອຍນ້ອງໃນທີມນັ້ນໄດ້ເປັນຜູ້ທີ່ເຊື່ອໃນພຣະເຈົ້າໄດ້ໄລຍະໜຶ່ງແລ້ວ ແລະ ຂ້ອຍກໍ່ໃໝ່ກັບໜ້າທີ່ການເປັນຜູ້ນຳ. ຂ້ອຍບໍ່ເຂົ້າໃຈແທ້ໆວ່າພວກເຂົາປະສົບກັບບັນຫາ ແລະ ຄວາມຫຍຸ້ງຍາກປະເພດໃດໃນວຽກງານຂ່າວປະເສີດຂອງພວກເຂົາ. ຖ້າພວກເຂົາເວົ້າເຖິງບັນຫາທີ່ຂ້ອຍບໍ່ສາມາດແກ້ໄຂໄດ້, ພວກເຂົາຈະບໍ່ຄິດວ່າຂ້ອຍບໍ່ເກັ່ງໃນໜ້າທີ່ຂອງຂ້ອຍບໍ? ນັ້ນຈະບໍ່ທຳລາຍພາບລັກການເປັນຜູ້ນຳຂອງຂ້ອຍບໍ? ບໍ່, ການກະກຽມບາງຢ່າງໃນນາທີສຸດທ້າຍກໍ່ດີກວ່າບໍ່ກະກຽມຫຍັງເລີຍ ແລະ ຂ້ອຍຄວນໃຊ້ເວລານີ້ໃຫ້ເກີດປະໂຫຍດສູງສຸດເພື່ອໃຫ້ຕົວເອງໄດ້ຮັບຄວາມຈິງບາງຢ່າງທີ່ກ່ຽວຂ້ອງ”. ແນວໃດກໍ່ຕາມ, ເນື່ອງຈາກວ່າຂ້ອຍບໍ່ສາມາດເຂົ້າໃຈທຸກຢ່າງໄດ້ໃນຊ່ວງເວລາສັ້ນໆເຊັ່ນນີ້, ຂ້ອຍຈຶ່ງຮູ້ສຶກບໍ່ໝັ້ນຄົງ. ຂ້ອຍຫຼຽວໄປມາເບິ່ງອັນນີ້ ແລະ ອັນນັ້ນຢູ່ໃນຄອມພິວເຕີຂອງຂ້ອຍ, ເບິ່ງສິ່ງນີ້ສຳລັບໄລຍະໜຶ່ງ, ຈາກນັ້ນກໍ່ເບິ່ງອີກສິ່ງໜຶ່ງຄາວໜຶ່ງ. ຈິດໃຈຂອງຂ້ອຍມ້ວນກັນເປັນມັດ ແລະ ຂ້ອຍບໍ່ສາມາດເຂົ້າໃຈຫຍັງເລີຍ, ບໍ່ມີຫຍັງໃຫ້ອ່ານ ນອກຈາກໄປນອນ. ໃນທີ່ຊຸມນຸມໃນມື້ຕໍ່ມາ ຂ້ອຍເບິ່ງເອື້ອຍນ້ອງທີ່ຂ້ອຍເຮັດວຽກນຳສົນທະນາເຖິງຄວາມຈິງກັບພວກເຂົາທຸກຄົນ, ຊ່ວຍພວກເຂົາແກ້ໄຂບັນຫາທີ່ພວກເຂົາຜະເຊີນໂດຍການແບ່ງປັນຂ່າວປະເສີດ, ໃນຂະນະທີ່ຂ້ອຍພຽງແຕ່ນັ່ງຢູ່ທີ່ນັ້ນໂດຍບໍ່ຮູ້ວ່າຈະເວົ້າຫຍັງ. ຂ້ອຍຮູ້ສຶກອຶດອັດແທ້ໆ. ຂ້ອຍຄິດວ່າ, “ຖ້າຂ້ອຍບໍ່ເວົ້າຫຍັງເລີຍ, ພວກເຂົາຈະບໍ່ຄິດວ່າຂ້ອຍເປັນພຽງໄມ້ປະດັບໃນຖານະຜູ້ນຳບໍ? ຂ້ອຍຄວນເວົ້າອອກມາ. ເອື້ອຍນ້ອງເຫຼົ່ານີ້ບາງຄົນຮູ້ຈັກຂ້ອຍແລ້ວ ແລະ ຕອນນີ້ ຂ້ອຍເປັນຜູ້ນຳ, ຂ້ອຍຄວນສາມາດແບ່ງປັນການສົນທະນາທີ່ເລິກເຊິ່ງກວ່າບໍ? ບໍ່ດັ່ງນັ້ນ, ພວກເຂົາຈະຄິດແນວໃດກັບຂ້ອຍ? ພວກເຂົາຈະບໍ່ເວົ້າວ່າຂ້ອຍເປັນຄົນບໍ່ດີບໍ?” ຂ້ອຍໃຊ້ສະໝອງຂອງຕົນເພື່ອຄິດຫາປະສົບການບາງຢ່າງທີ່ຂ້ອຍມີທີ່ຂ້ອຍສາມາດແບ່ງປັນໄດ້, ແຕ່ຍິ່ງຂ້ອຍມີຄວາມຕື່ນເຕັ້ນຫຼາຍເທົ່າໃດ, ຂ້ອຍຍິ່ງມີຄວາມວຸ້ນວາຍໃຈຫຼາຍເທົ່ານັ້ນ. ຂ້ອຍບໍ່ຮູ້ວ່າຈະເວົ້າຫຍັງ. ດັ່ງນັ້ນ ທຸກຄົນຈະບໍ່ເຫັນວ່າຂ້ອຍບໍ່ມີຫຍັງທີ່ຈະສົນທະນາ, ຂ້ອຍໄດ້ຕັ້ງໃຈຟັງການສົນທະນາຂອງຄູ່ຮ່ວມງານຂອງຂ້ອຍ ແລະ ທັນທີທີ່ລາວສົນທະນາແລ້ວ, ຂ້ອຍກໍ່ໂດດເຂົ້າໄປສະຫຼຸບໂດຍພື້ນຖານກ່ຽວກັບສິ່ງທີ່ລາວເວົ້າ. ວິທີນັ້ນ ມັນຈະສະແດງໃຫ້ເຫັນວ່າ ການສົນທະນາ ແລະ ຄວາມເຂົ້າໃຈຂອງຂ້ອຍດີກວ່າຂອງລາວ ແລະ ທຸກຄົນຈະເຫັນວ່າ ຂ້ອຍເຮັດໄດ້ດີ, ຂ້ອຍເໝາະສົມກັບຕຳແໜ່ງຜູ້ນຳ. ຂ້ອຍຮູ້ເປັນຢ່າງດີວ່າ ທຸກສິ່ງທີ່ຂ້ອຍກຳລັງເວົ້າແມ່ນຄວາມເຂົ້າໃຈຂອງຄູ່ຮ່ວມງານຂອງຂ້ອຍທີ່ຂ້ອຍນໍາເອົາມາໃຊ້ສ່ວນຕົວ. ຂ້ອຍຮູ້ວ່າມັນເປັນວິທີກະທຳທີ່ໜ້າກຽດຊັງແທ້ໆ. ຂ້ອຍຮູ້ສຶກຫວ່າງເປົ່າໃນໃຈຂອງຕົນແທ້ໆຫຼັງຈາກການຊຸມນຸມ; ຂ້ອຍຍັງຮູ້ອີກວ່າທຸກຄົນ, ທຸກເຫດການ ແລະ ທຸກສິ່ງທີ່ຂ້ອຍຜະເຊີນທຸກໆມື້ໄດ້ຖືກພຣະເຈົ້າຈັດຕຽມໄວ້, ແຕ່ຂ້ອຍບໍ່ຮູ້ວ່າຈະປະເຊີນກັບສິ່ງເຫຼົ່ານັ້ນແນວໃດ. ຂ້ອຍບໍ່ໄດ້ຮຽນຮູ້ຫຍັງເລີຍ. ຄວາມຄິດນີ້ເຮັດໃຫ້ຂ້ອຍຮູ້ສຶກບໍ່ດີຫຼາຍ ແລະ ຂ້ອຍຍັງຮູ້ສຶກເສຍໃຈເລັກນ້ອຍທີ່ຮັບໜ້າທີ່ນັ້ນ. ສອງສາມມື້ຕໍ່ມາ, ຂ້ອຍຮູ້ສຶກວ່າມີນ້ຳໜັກທີ່ໜັກກົດເທິງຫົວຂອງຂ້ອຍ, ຂ້ອຍຮູ້ສຶກມືດມົນ ແລະ ຄືກັບວ່າຂ້ອຍບໍ່ສາມາດຫາຍໃຈເລິກໆໄດ້. ການປະເຊີນບັນຫາໃນວຽກງານຂອງຄຣິສຕະຈັກ ແລະ ບໍ່ຮູ້ຮອດວ່າຈະເລີ່ມຈາກໃສນັ້ນເຈັບປວດແທ້ໆສຳລັບຂ້ອຍ. ຂ້ອຍອະທິຖານຫາພຣະເຈົ້າ “ໂອ ພຣະເຈົ້າ, ຂ້ອຍຢາກເຮັດໜ້າທີ່ນີ້ໃຫ້ດີ, ແຕ່ຂ້ອຍຮູ້ສຶກຄືກັບວ່າຂ້ອຍບໍ່ພ້ອມເຮັດວຽກນີ້ຢູ່ສະເໝີ. ຂ້ອຍບໍ່ຮູ້ວ່າຈະຕ້ອງເຮັດຫຍັງ. ກາລຸນາຊີ້ນຳຂ້ອຍໃຫ້ຮູ້ຈັກຕົວເອງ ເພື່ອໃຫ້ຂ້ອຍສາມາດຫຼຸດພົ້ນຈາກສະພາວະນີ້ໄດ້”.

ຫຼັງຈາກນັ້ນ, ຂ້ອຍກໍ່ເປີດໃຈກັບເພື່ອຮ່ວມງານຂອງຂ້ອຍ ແລະ ບອກລາວກ່ຽວກັບສະພາວະຂອງຂ້ອຍ. ລາວເອົາບົດຄວາມໜຶ່ງຈາກພຣະທຳຂອງພຣະເຈົ້າໃຫ້ຂ້ອຍອ່ານ, ເອົາມາຈາກ “ເພື່ອແກ້ໄຂອຸປະນິໄສທີ່ເສື່ອມຊາມຂອງຄົນໆໜຶ່ງ, ຄົນນັ້ນຕ້ອງມີເສັ້ນທາງແຫ່ງການປະຕິບັດໂດຍສະເພາະ”. ມັນເວົ້າວ່າ: “ມະນຸດທີ່ເສື່ອມຊາມທຸກຄົນທົນທຸກຈາກບັນຫາທົ່ວໄປ: ເມື່ອພວກເຂົາບໍ່ມີສະຖານະ, ເມື່ອພວກເຂົາເປັນອ້າຍເອື້ອຍນ້ອງທຳມະດາ, ພວກເຂົາກໍບໍ່ທະນົງຕົວເມື່ອກຳລັງມີປະຕິສຳພັນ ຫຼື ກຳລັງເວົ້າກັບຄົນໃດໜຶ່ງ ຫຼື ພວກເຂົາບໍ່ນໍາໃຊ້ຮູບແບບ ຫຼື ນໍ້າສຽງໃດໜຶ່ງໃນການເວົ້າຂອງພວກເຂົາ; ພວກເຂົາເປັນພຽງຄົນປົກກະຕິ ແລະ ທຳມະດາ ແລະ ບໍ່ຕ້ອງການຫຸ້ມຫໍ່ຕົນເອງ. ພວກເຂົາບໍ່ຮູ້ສຶກກົດດັນທາງດ້ານຈິດຕະວິທະຍາໃດໆ ແລະ ສາມາດໂອ້ລົມກັນຢ່າງເປີດເຜີຍ ແລະ ຈາກຫົວໃຈ. ພວກເຂົາສາມາດເຂົ້າເຖິງໄດ້ ແລະ ມີປະຕິສຳພັນນໍາງ່າຍ; ຄົນອື່ນຮູ້ສຶກວ່າພວກເຂົາເປັນຄົນດີຫຼາຍ. ເຖິງຢ່າງໃດກໍຕາມ, ທັນທີທີ່ພວກເຂົາໄດ້ຮັບສະຖານະ, ພວກເຂົາກໍກາຍມາເປັນຄົນສູງສົ່ງ ແລະ ຍິ່ງໃຫຍ່, ຄືກັບວ່າບໍ່ມີຜູ້ໃດສາມາດເຂົ້າເຖິງພວກເຂົາ; ພວກເຂົາຮູ້ສຶກວ່າພວກເຂົາສົມຄວນໄດ້ຮັບຄວາມເຄົາລົບ ແລະ ພວກເຂົາ ແລະ ຄົນປົກກະຕິແມ່ນຖືກຕັດມາຈາກຜ້າແພທີ່ແຕກຕ່າງກັນ. ພວກເຂົາດູຖູກຄົນປົກກະຕິ ແລະ ຢຸດໂອ້ລົມຢ່າງເປີດເຜີຍກັບຄົນອື່ນ. ເປັນຫຍັງພວກເຂົາຈຶ່ງບໍ່ໂອ້ລົມຢ່າງເປີດເຜີຍອີກຕໍ່ໄປ? ພວກເຂົາຮູ້ສຶກວ່າ ຕອນນີ້ ພວກເຂົາມີສະຖານະ ແລະ ເປັນຜູ້ນໍາ. ພວກເຂົາຄິດວ່າຜູ້ນໍາຕ້ອງມີພາບລັກໂດຍສະເພາະ, ຂ້ອນຂ້າງສູງສົ່ງກວ່າຄົນທໍາມະດາ ແລະ ມີວຸດທິພາວະສູງກວ່າ ແລະ ສາມາດຮັບເອົາຄວາມຮັບຜິດຊອບຫຼາຍກວ່າ; ພວກເຂົາເຊື່ອວ່າ ເມື່ອທຽບໃສ່ຄົນທໍາມະດາ, ຜູ້ນໍາຕ້ອງມີຄວາມອົດທົນຫຼາຍກວ່າ, ສາມາດທົນທຸກ ແລະ ເສຍສະຫຼະໄດ້ຫຼາຍກວ່າ ແລະ ສາມາດອົດທົນຕໍ່ການລໍ້ລວງໃດໜຶ່ງ. ພວກເຂົາເຖິງກັບຄິດວ່າຜູ້ນໍາບໍ່ສາມາດຮ້ອງໄຫ້, ບໍ່ວ່າສະມາຊິກເທົ່າໃດຄົນໃນຄອບຄົວຂອງພວກເຂົາອາດຕາຍ ຫຼື ບໍ່ກໍຕາມ ແລະ ຖ້າພວກເຂົາຈະຮ້ອງໄຫ້ ພວກເຂົາກໍຕ້ອງຮ້ອງໄຫ້ຢ່າງລັບໆ ເພື່ອວ່າຈະບໍ່ມີຜູ້ໃດສາມາດເຫັນຄວາມລົ້ມເຫຼວ, ຂໍ້ບົກຜ່ອງ ຫຼື ຄວາມອ່ອນແອໃນພວກເຂົາ. ພວກເຂົາເຖິງກັບຮູ້ສຶກວ່າ ຜູ້ນໍາບໍ່ສາມາດປ່ອຍໃຫ້ຜູ້ໃດຮູ້ວ່າພວກເຂົາໄດ້ກາຍເປັນຄົນຄິດລົບແລ້ວ ຫຼື ບໍ່; ກົງກັນຂ້າມ, ພວກເຂົາຕ້ອງເຊື່ອງທຸກສິ່ງດັ່ງກ່າວໄວ້. ພວກເຂົາເຊື່ອວ່ານີ້ແມ່ນວິທີການທີ່ຄົນມີສະຖານະຄວນປະພຶດ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີການແກ້ໄຂການລໍ້ລວງ ແລະ ພັນທະນາການຂອງສະຖານະ). ການອ່ານບົດຄວາມນີ້ເປັນການສັ່ນສະເທືອນອັນໃຫຍ່ຫຼວງສໍາລັບຂ້ອຍ, ພຣະທຳຂອງພຣະເຈົ້າໄດ້ເປີດເຜີຍສະພາວະທີ່ແທ້ຈິງຂອງຂ້ອຍ! ເປັນຫຍັງຂ້ອຍຈຶ່ງຢ້ານຫຼາຍທີ່ຈະຢູ່ໃນທຸກໆການຊຸມນຸມ? ເປັນຫຍັງຂ້ອຍຈຶ່ງຮູ້ສຶກຄຽດຫຼາຍ? ມັນເປັນຍ້ອນຂ້ອຍກຳລັງພະຍາຍາມຍົກຍໍຕົວເອງຂຶ້ນ. ນັບຕັ້ງແຕ່ເປັນຜູ້ນຳມາ, ຂ້ອຍໄດ້ຮູ້ສຶກຄືກັບວ່າຂ້ອຍມີຕຳແໜ່ງ ແລະ ສະຖານະ, ສະນັ້ນ ຂ້ອຍແຕກຕ່າງຈາກເມື່ອກ່ອນ. ຕອນນີ້ ໃນຖານະຜູ້ນຳ, ຂ້ອຍຄິດວ່າຂ້ອຍຕ້ອງຮັກສາພາບລັກຂອງຜູ້ນຳໄວ້, ຂ້ອຍຄວນຈະຢູ່ໃນຂັ້ນທີ່ສູງກວ່າຄົນອື່ນ ແລະ ມີຄວາມສາມາດຫຼາຍກວ່າພວກເຂົາ. ການສົນທະນາຂອງຂ້ານ້ອງຕ້ອງມີຄວາມເຂົ້າໃຈຫຼາຍຂຶ້ນ ແລະ ຂ້ອຍຕ້ອງເຫັນແກ່ນແທ້ຂອງບັນຫາດີຂຶ້ນ ແລະ ແກ້ໄຂບັນຫາໃດໆທີ່ອ້າຍເອື້ອຍນ້ອງຜະເຊີນໃນການເຂົ້າສູ່ຊີວິດຂອງພວກເຂົາ. ຂ້ອຍຮູ້ສຶກຄືກັບວ່າຂ້ອຍຕ້ອງເປັນຄົນທີ່ໂດດເດັ່ນຈາກຝູງຊົນໃນທີ່ຊຸມນຸມ ບໍ່ວ່າຂ້ອຍຈະຢູ່ກັບທີມໃດກໍ່ຕາມ, ນັ້ນແມ່ນທາງດຽວທີ່ຈະຄູ່ຄວນກັບຕຳແໜ່ງນີ້. ດັ່ງນັ້ນ, ຫຼັງຈາກຍອມຮັບການມອບໝາຍນັ້ນ, ຂ້ອຍກໍ່ເວົ້າ ແລະ ກະທຳເພື່ອເຫັນແກ່ຕຳແໜ່ງຂອງຕົນໃນທຸກສິ່ງ. ແທ້ຈິງແລ້ວ, ຂ້ອຍຂາດແຄນໃນທຸກທຸກດ້ານ, ແຕ່ຂ້ອຍຕ້ອງການປອມຕົວ, ທຳທ່າວ່າເປັນຄົນສູງສົ່ງ ແລະ ຂ້ອຍເຖິງກັບມີສ່ວນຮ່ວມໃນພຶດຕິກຳທີ່ເຈົ້າເລ່, ພະຍາຍາມເອົາແສງສະຫວ່າງການສົນທະນາຂອງຄູ່ຮ່ວມງານຂອງຂ້ອຍໄປສ່ອງແສງຕົນເອງເພື່ອໃຫ້ຄົນອື່ນເຄົາລົບນັບຖືຂ້ອຍ. ມື້ນັ້ນ ແລະ ມື້ນີ້, ທັງໝົດທີ່ຂ້ອຍຄິດແມ່ນວິທີການຮັກສາສະຖານະຂອງຕົນ, ບໍ່ແມ່ນວິທີການປະຕິບັດໜ້າທີ່ຂອງຕົນໃຫ້ດີ, ວິທີການປະຕິບັດໜ້າທີ່ຮັບຜິດຊອບຂອງຕົນໃຫ້ສຳເລັດແມ່ນແຕ່ໜ້ອຍເລີຍ. ຂ້ອຍບໍ່ໄດ້ຈົດຈໍ່ຢູ່ກັບວຽກແທ້, ວຽກທີ່ເໝາະສົມຈາກໄລຍະໄກ. ນັ້ນຈະເປັນການສະແຫວງຫາຄວາມຈິງ ແລະ ການປະຕິບັດໜ້າທີ່ຂອງຂ້ອຍໄດ້ແນວໃດ? ນັ້ນແມ່ນການສະແຫວງຫາ ແລະ ການຖືກຄວບຄຸມໂດຍສະຖານະຢ່າງເຕັມທີ່, ມັນແມ່ນການກາຍເປັນທາດຂອງສະຖານະ. ເຖິງແມ່ນວ່າຂ້ອຍໄດ້ຖືກເລືອກເປັນຜູ້ນຳ, ຂ້ອຍບໍ່ໄດ້ມີວຸດທິພາວະທີ່ໜ້າເກງຂາມທັນທີ ຫຼື ຄວາມເປັນຈິງແຫ່ງຄວາມຈິງ, ແຕ່ຂ້ອຍຍັງເປັນຄົນເກົ່າຄົນເດີມ. ສິ່ງທີ່ແຕກຕ່າງກັນແມ່ນໜ້າທີ່ຂອງຂ້ອຍ. ພຣະເຈົ້າຕ້ອງການໃຫ້ຂ້ອຍໄດ້ຮັບການຝຶກຝົນຫຼາຍຂຶ້ນຜ່ານໜ້າທີ່ການເປັນຜູ້ນຳຂອງຂ້ອຍ, ສະແຫວງຫາຄວາມຈິງເພື່ອແກ້ໄຂບັນຫາ ແລະ ເຮັດວຽກຕົວຈິງ. ມັນບໍ່ແມ່ນເພື່ອມອບສະຖານະໃຫ້ຂ້ອຍແຕ່ຢ່າງໃດເລີຍ. ແຕ່ຂ້ອຍຍົກຍໍຕົວເອງຂຶ້ນສູ່ສະຖານະຂອງຜູ້ນຳ, ເຖິງກັບຄິດຢ່າງຜິດໆເຖິງການເປັນຜູ້ນຳວ່າເປັນຄືກັບການເຮັດໜ້າທີ່ເປັນພະນັກງານລັດຖະກອນຢູ່ໃນໂລກ, ວ່າມັນໝາຍເຖິງການມີສະຖານະ. ນັ້ນບໍ່ແມ່ນມຸມມອງຂອງຜູ້ທີ່ບໍ່ເຊື່ອບໍ? ຊ່າງໄຮ້ເຫດຜົນແທ້!

ພາຍຫຼັງຮັບຮູ້ສິ່ງທັງໝົດນີ້, ຂ້ອຍອະທິຖານຫາພຣະເຈົ້າ: “ພຣະເຈົ້າ, ຂອບໃຈສຳລັບການສ່ອງສະຫວ່າງ ແລະ ການຊີ້ນຳຂອງພຣະອົງທີ່ໄດ້ອະນຸຍາດໃຫ້ຂ້ານ້ອຍເຂົ້າໃຈວ່າ ເຫດຜົນທີ່ຢູ່ເບື້ອງຫຼັງສະພາວະທີ່ບໍ່ຖືກຕ້ອງຂອງຂ້ານ້ອຍແມ່ນຂ້ານ້ອຍກຳລັງສະແຫວງຫາສະຖານະ. ຂ້ານ້ອຍຢູ່ບົນເສັ້ນທາງທີ່ຜິດ. ພຣະເຈົ້າ, ຂ້ານ້ອຍພ້ອມແລ້ວທີ່ຈະກັບໃຈ ແລະ ສະແຫວງຫາຄວາມຈິງເພື່ອແກ້ໄຂສະພາວະນີ້ຂອງຂ້ານ້ອຍ. ກະລຸນາຊີ້ນຳຂ້ານ້ອຍ”. ຫຼັງຈາກນັ້ນ ຂ້ອຍກໍ່ອ່ານບົດຄວາມໜຶ່ງຈາກພຣະທຳຂອງພຣະເຈົ້າ ເຊິ່ງພຣະເຈົ້າອົງຊົງລິດທານຸພາບສູງສຸດກ່າວວ່າ, “ຜູ້ຄົນເອງຄືສິ່ງຂອງຈາກການເນລະມິດສ້າງ. ສິ່ງຂອງຈາກການເນລະມິດສ້າງຈະສາມາດບັນລຸອຳນາດອັນໄພສານໄດ້ບໍ? ພວກເຂົາສາມາດບັນລຸຄວາມສົມບູນແບບ ແລະ ຄວາມໄຮ້ມົນທິນໄດ້ບໍ? ພວກເຂົາສາມາດບັນລຸຄວາມຊ່ຽວຊານໃນທຸກສິ່ງ, ມາເຂົ້າໃຈທຸກສິ່ງ ແລະ ສຳເລັດທຸກສິ່ງບໍ? ພວກເຂົາບໍ່ສາມາດເຮັດໄດ້. ເຖິງຢ່າງໃດກໍຕາມ, ພາຍໃນມະນຸດແມ່ນມີຄວາມອ່ອນແອ. ທັນທີທີ່ພວກເຂົາຮຽນຮູ້ທັກສະ ຫຼື ວິຊາຊີບ, ຜູ້ຄົນກໍຈະຮູ້ສຶກວ່າພວກເຂົາມີຄວາມສາມາດ, ພວກເຂົາເປັນຄົນທີ່ມີສະຖານະ, ມີຄຸນຄ່າ ແລະ ພວກເຂົາເປັນຜູ້ຊ່ຽວຊານ. ບໍ່ວ່າພວກເຂົາຈະຄິດວ່າພວກເຂົາ ‘ມີຄວາມສາມາດ’ ສໍ່າໃດກໍຕາມ, ພວກເຂົາທຸກຄົນກໍຕ້ອງການຫຸ້ມຫໍ່ຕົນເອງຂຶ້ນ, ແອບແຝງວ່າຕົນເອງເປັນບຸກຄົນສຳຄັນທີ່ສຸດ ແລະ ປາກົດວ່າສົມບູນ ແລະ ໄຮ້ມົນທິນ, ບໍ່ມີຂໍ້ບົກຜ່ອງແມ່ນແຕ່ໜ້ອຍດຽວ; ໃນສາຍຕາຂອງຄົນອື່ນ, ພວກເຂົາປາຖະໜາທີ່ຈະຖືກພິຈາລະນາໃຫ້ເປັນຄົນທີ່ຍິ່ງໃຫຍ່, ມີລິດອຳນາດ, ມີຄວາມສາມາດຢ່າງຄົບຖ້ວນ ແລະ ສາມາດເຮັດສຳເລັດທຸກສິ່ງ... ພວກເຂົາບໍ່ປາຖະໜາທີ່ຈະເປັນຄົນປົກກະຕິ, ເປັນຄົນທຳມະດາ ຫຼື ຄົນທົ່ວໄປເທົ່ານັ້ນ. ພວກເຂົາພຽງແຕ່ຕ້ອງການເປັນສຸດຍອດມະນຸດ ຫຼື ຄົນທີ່ມີຄວາມສາມາດ ຫຼື ອຳນາດທີ່ພິເສດ. ນີ້ແມ່ນບັນຫາທີ່ໃຫຍ່ຫຼວງ! ເມື່ອເວົ້າກ່ຽວກັບຄວາມອ່ອນແອ, ຂໍ້ບົກຜ່ອງ, ຄວາມບໍ່ຮູ້, ຄວາມໂງ່ຈ້າ ແລະ ການຂາດຄວາມເຂົ້າໃຈພາຍໃນຄວາມເປັນມະນຸດທີ່ປົກກະຕິ, ພວກເຂົາຈະສະຫຼຸບມັນທັງໝົດ, ຫຸ້ມຫໍ່ມັນ ແລະ ບໍ່ປ່ອຍໃຫ້ຄົນອື່ນເຫັນມັນ ແລະ ຫຼັງຈາກນັ້ນກໍຈະສືບຕໍ່ແອບແຝງຕົນເອງ... ພວກເຂົາບໍ່ຮູ້ວ່າພວກເຂົາເອງເປັນຜູ້ໃດ ຫຼື ພວກເຂົາບໍ່ຮູ້ຈັກວິທີທີ່ຈະດຳລົງຊີວິດຕາມຄວາມເປັນມະນຸດທີ່ປົກກະຕິ. ພວກເຂົາບໍ່ເຄີຍປະພຶດຄືກັບມະນຸດທີ່ແທ້ຈິງແມ່ນແຕ່ຄັ້ງດຽວ. ໃນການປະພຶດຕົນເອງ, ຖ້າຜູ້ຄົນເລືອກເສັ້ນທາງແບບນີ້ ໂດຍແທນທີ່ຈະເອົາຕີນຕິດດິດ ແຕ່ເອົາຫົວພວກເຂົາຄາຢູ່ໃນກ້ອນເມກ ແລະ ຕ້ອງການບິນຢູ່ສະເໝີ, ແລ້ວພວກເຂົາກໍຈະປະສົບກັບບັນຫາຢ່າງແນ່ນອນ. ເສັ້ນທາງໃນຊີວິດທີ່ເຈົ້າເລືອກບໍ່ຖືກຕ້ອງ. ເວົ້າກົງໄປກົງມາກໍຄື ຖ້າເຈົ້າເຮັດແບບນີ້ ແລ້ວບໍ່ວ່າເຈົ້າເຊື່ອໃນພຣະເຈົ້າແນວໃດກໍຕາມ, ເຈົ້າກໍຈະບໍ່ເຂົ້າໃຈຄວາມຈິງ ຫຼື ເຈົ້າຈະບໍ່ສາມາດຮັບເອົາຄວາມຈິງໄດ້, ເພາະຈຸດເລີ່ມຕົ້ນຂອງເຈົ້າບໍ່ຖືກຕ້ອງ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເງື່ອນໄຂຫ້າຢ່າງທີ່ຕ້ອງບັນລຸເພື່ອເລີ່ມຕົ້ນເສັ້ນທາງທີ່ຖືກຕ້ອງແຫ່ງຄວາມເຊື່ອໃນພຣະເຈົ້າ). ການອ່ານເລື່ອງນີ້ຮູ້ສຶກຄືກັບວ່າຂ້ອຍໄດ້ປະເຊີນໜ້າກັບພຣະເຈົ້າ, ຖືກພຣະອົງຕັດສິນ. ມັນເປັນເລື່ອງທີ່ ໜ້າເສົ້າໃຈ ແລະ ເຮັດໃຫ້ຂ້ອຍເສຍໃຈຫຼາຍ, ໂດຍສະເພາະການອ່ານ “ຖ້າເຈົ້າເຮັດແບບນີ້ ແລ້ວບໍ່ວ່າເຈົ້າເຊື່ອໃນພຣະເຈົ້າແນວໃດກໍຕາມ, ເຈົ້າກໍຈະບໍ່ເຂົ້າໃຈຄວາມຈິງ ຫຼື ເຈົ້າຈະບໍ່ສາມາດຮັບເອົາຄວາມຈິງໄດ້, ເພາະຈຸດເລີ່ມຕົ້ນຂອງເຈົ້າບໍ່ຖືກຕ້ອງ”. ຂ້ອຍຮັບຮູ້ວ່າແຮງຈູງໃຈຂອງຜູ້ໃດຜູ້ໜຶ່ງ ແລະ ເສັ້ນທາງທີ່ພວກເຂົາເດີນໄປນັ້ນຢູ່ໃນໜ້າທີ່ຂອງພວກເຂົາແນວໃດ, ສິ່ງເຫຼົ່ານີ້ກຳນົດໂດຍກົງວ່າພວກເຂົາສາມາດໄດ້ຮັບຄວາມຈິງ ຫຼື ບໍ່. ຖ້າພວກເຮົາບໍ່ສະແຫວງຫາຄວາມຈິງໃນໜ້າທີ່ຂອງພວກເຮົາ, ຖ້າພວກເຮົາບໍ່ຄຳນຶງເຖິງພຣະປະສົງຂອງພຣະເຈົ້າ, ແຕ່ກັບສະໜັບສະໜູນສະຖານະຂອງພວກເຮົາເອງແທນ, ບໍ່ສຳຄັນວ່າພວກເຮົາເຮັດວຽກໜັກສ່ຳໃດ, ພວກເຮົາທົນທຸກ ແລະ ຈ່າຍລາຄາສ່ຳໃດ, ພວກເຮົາຈະບໍ່ມີວັນໄດ້ຮັບການເຫັນດີເຫັນພ້ອມຂອງພຣະເຈົ້າ, ແຕ່ພວກເຮົາຈະຖືກປະຕິເສດ, ຖືກພຣະເຈົ້າປະນາມ. ພຣະເຈົ້ົາບໍລິສຸດ ແລະ ພຣະອົງສາມາດເບິ່ງເຂົ້າໄປໃນສ່ວນເລິກຂອງຫົວໃຈ ແລະ ຈິດໃຈຂອງພວກເຮົາ. ຫຼັງຈາກທີ່ຂ້ອຍກາຍເປັນຜູ້ນຳ, ຂ້ອຍຄິດເຖິງແຕ່ພາບລັກ ແລະ ສະຖານະຂອງຂ້ອຍໃນສາຍຕາຂອງຄົນອື່ນ. ຕ້ອງການປົກປ້ອງຕຳແໜ່ງຜູ້ນຳຂອງຂ້ອຍ, ຂ້ອຍປອມຕົວຢູ່ຕະຫຼອດ, ປົກປິດຄວາມຜິດ ແລະ ຄວາມບໍ່ພຽງພໍຂອງຂ້ອຍເພື່ອວ່າຄົນອື່ນຈະເຄົາລົບນັບຖື ແລະ ຊົມເຊີຍຂ້ອຍ. ການມອບໝາຍຂອງພຣະເຈົ້າບໍ່ແມ່ນສິ່ງທີ່ຢູ່ໃນໃຈຂ້ອຍ ນັ້ນຄື ຂ້ອຍກຳລັງສະແຫວງຫາສະຖານະ, ກຳລັງຍ່າງບົນເສັ້ນທາງຂອງການຕໍ່ຕ້ານພຣະເຈົ້າ. ຂ້ອຍຈະໄດ້ຮັບພາລະກິດຂອງພຣະວິນຍານບໍລິສຸດດ້ວຍວິທີນັ້ນໄດ້ແນວໃດ? ຄວາມມືດທີ່ຂ້ອຍໄດ້ຕົກຢູ່ໃນຂະນະນັ້ນແມ່ນອຸປະນິໄສທີ່ຊອບທຳຂອງພຣະເຈົ້າທີ່ມາເຖິງຂ້ອຍ. ຖ້າຂ້ອຍຍັງບໍ່ໄດ້ກັບໃຈ, ຂ້ອຍກໍ່ຈະຖືກພຣະເຈົ້າດູໝິ່ນຢ່າງແນ່ນອນ. ຂ້ອຍຄິດເຖິງຜູ້ຕໍ່ຕ້ານພຣະຄຣິດທີ່ໄດ້ຖືກໄລ່ອອກຈາກເຮືອນຂອງພຣະເຈົ້າ. ພວກເຂົາມີສະຖານະ ແລະ ຮູ້ສຶກຢູ່ສະເໝີວ່າພວກເຂົາບໍ່ໄດ້ເປັນຄືຄົນອື່ນ; ພວກເຂົາກາຍເປັນຄົນໂລບໂລພາສຳລັບພອນແຫ່ງສະຖານະ, ຍົກຍໍຕົວເອງຂຶ້ນ ແລະ ອວດອ້າງ, ດິ້ນລົນເພື່ອຍາດຊິງຄົນຂອງພຣະເຈົ້າຈາກພຣະອົງ. ພວກເຂົາເຮັດຊົ່ວ ແລະ ຕໍ່ຕ້ານພຣະເຈົ້າ ແລະ ໃນທີ່ສຸດ ຈຸດຈົບຂອງພວກເຂົາແມ່ນຖືກເຕະອອກ, ຖືກກຳຈັດ. ເມື່ອຂ້ອຍຮັບຮູ້ສິ່ງທັງໝົດນີ້, ຂ້ອຍໄດ້ໄຕ່ຕອງເບິ່ງວ່າຂ້ອຍໄດ້ສົນທະນາແນວໃດ. ຂ້ອຍຄິດວ່າໜ້າທີ່ເປັນລຳດັບຊັ້ນ, ກຳນົດຕຳແໜ່ງໃຫ້ກັບຕົວເອງ ແລະ ຍົກຍໍຕົວເອງ. ຂ້ອຍຄິດວ່າຂ້ອຍໄດ້ບັນລຸສະຖານະ ແລະ ຂ້ອຍຕ້ອງການອວດອ້າງໂດຍການແກ້ໄຂບັນຫາຂອງຄົນອື່ນ ເພື່ອວ່າພວກເຂົາຈະນັບຖືຂ້ອຍ. ຂ້ອຍໄຮ້ຢາງອາຍ! ຄວາມຄິດນີ້ເຮັດໃບໜ້າຂອງຂ້ອຍລຸກໄໝ້ດ້ວຍຄວາມອັບອາຍ; ຂ້ອຍຮູ້ສຶກວ່າຂ້ອຍໜ້າລັງກຽດ ແລະ ການປົກປ້ອງສະຖານະຂອງຂ້ອຍໃນສາຍຕາຂອງຄົນອື່ນແບບນັ້ນເປັນການຍາດຊິງສະຖານະກັບພຣະເຈົ້າ. ມັນແມ່ນຫົນທາງຂອງພວກຕໍ່ຕ້ານພຣະຄຣິດ. ຕອນນັ້ນເອງທີ່ຂ້ອຍຮັບຮູ້ວ່າ ຊ່າງເປັນສະພາວະອັນຕະລາຍແທ້ ແລະ ຖ້າຂ້ອຍບໍ່ໄດ້ກັບໃຈ, ໃນທີ່ສຸດ ຂ້ອຍກໍ່ຄົງຈະຖືກລົງໂທດ ຄືກັບຜູ້ຕໍ່ຕ້ານພຣະຄຣິດ. 

ໃນການສະແຫວງຫາ ແລະ ການໄຕ່ຕອງຕໍ່ມາຂອງຂ້ອຍ, ຂ້ອຍອ່ານບົດຄວາມນີ້ຈາກພຣະທຳຂອງພຣະເຈົ້າ: “ເມື່ອເຈົ້າບໍ່ມີສະຖານະ, ເຈົ້າສາມາດໄຈ້ແຍກຕົນເອງຢູ່ເລື້ອຍໆ ແລະ ມາຮູ້ຈັກຕົນເອງ. ຄົນອື່ນສາມາດໄດ້ຮັບຜົນປະໂຫຍດຈາກສິ່ງນີ້. ເມື່ອເຈົ້າມີສະຖານະ, ເຈົ້າຍັງສາມາດໄຈ້ແຍກຕົນເອງຢູ່ເລື້ອຍໆ ແລະ ມາຮູ້ຈັກຕົນເອງ, ເຮັດໃຫ້ຄົນອື່ນເຫັນຄວາມເປັນຈິງຂອງຄວາມຈິງໃນຕົວເຈົ້າ ແລະ ຢັ່ງເຖິງຄວາມປະສົງຂອງພຣະເຈົ້າ. ຜູ້ຄົນສາມາດໄດ້ຮັບຜົນປະໂຫຍດຈາກສິ່ງນີ້ເຊັ່ນກັນ, ບໍ່ແມ່ນບໍ? ຖ້າເຈົ້າປະຕິບັດແບບນັ້ນ, ແລ້ວບໍ່ວ່າເຈົ້າມີສະຖານະ ຫຼື ບໍ່, ຄົນອື່ນກໍຈະໄດ້ຮັບຜົນປະໂຫຍດຈາກມັນເຊັ່ນກັນ. ສະນັ້ນ ສະຖານະໝາຍເຖິງຫຍັງສຳລັບເຈົ້າ? ໃນຄວາມເປັນຈິງແລ້ວ, ມັນແມ່ນສິ່ງທີ່ເພີ່ມເຕີມ ແລະ ເກີນ, ຄືກັບເສື້ອຜ້າຜືນໜຶ່ງ ຫຼື ໝວກໃບໜຶ່ງ; ຕາບໃດທີ່ເຈົ້າບໍ່ຖືວ່າມັນເປັນສິ່ງທີ່ຍິ່ງໃຫຍ່ເກີນໄປ, ມັນກໍບໍ່ສາມາດຄວບຄຸມເຈົ້າໄດ້. ຖ້າເຈົ້າຮັກສະຖານະ ແລະ ໃຫ້ຄວາມສຳຄັນກັບມັນເປັນພິເສດ, ເຮັດຄືກັບວ່າມັນເປັນເລື່ອງສຳຄັນຢູ່ສະເໝີ, ແລ້ວມັນກໍຈະເຮັດໃຫ້ເຈົ້າຢູ່ພາຍໃຕ້ການຄວບຄຸມຂອງມັນ; ຫຼັງຈາກນັ້ນ, ເຈົ້າຈະບໍ່ຕ້ອງການຮູ້ຈັກຕົນເອງອີກຕໍ່ໄປ ຫຼື ເຈົ້າຈະບໍ່ເຕັມໃຈທີ່ຈະເປີດໃຈ ແລະ ເປີດເຜີຍຕົນເອງ ຫຼື ປະວາງບົດບາດການເປັນຜູ້ນໍາຂອງເຈົ້າເພື່ອເວົ້າ ແລະ ປະຕິສຳພັນກັບຄົນອື່ນ ແລະ ເຮັດໜ້າທີ່ຂອງເຈົ້າ. ນີ້ແມ່ນບັນຫາແບບໃດ? ເຈົ້າບໍ່ໄດ້ຮັບເອົາສະຖານະນີ້ສຳລັບຕົນເອງບໍ? ແລ້ວຫຼັງຈາກນັ້ນ ເຈົ້າບໍ່ໄດ້ສືບຕໍ່ຄອບຄອງຕໍາແໜ່ງນັ້ນ ແລະ ບໍ່ເຕັມໃຈທີ່ຈະປະມັນໄປ ແລະ ເຖິງກັບຍາດຊິງກັບຄົນອື່ນເພື່ອປົກປ້ອງສະຖານະຂອງເຈົ້າບໍ? ເຈົ້າບໍ່ໄດ້ພຽງແຕ່ທໍລະມານກັບຕົນເອງບໍ? ຖ້າເຈົ້າຈົບລົງດ້ວຍການທໍລະມານຕົນເອງຈົນຕາຍ, ເຈົ້າຈະໂທດຜູ້ໃດ? ເມື່ອເຈົ້າມີສະຖານະ, ຖ້າເຈົ້າສາມາດຫັກຫ້າມຈາກການເຮັດໃຫ້ມັນເປັນເຈົ້ານາຍຄົນອື່ນ, ກົງກັນຂ້າມ ເຈົ້າໃຫ້ຄວາມສຳຄັນກັບວິທີການປະຕິບັດໜ້າທີ່ຂອງເຈົ້າໃຫ້ດີ, ເຮັດທຸກສິ່ງທີ່ເຈົ້າສາມາດເຮັດໄດ້ ແລະ ປະຕິບັດໜ້າທີ່ທັງໝົດທີ່ເຈົ້າຄວນເຮັດ ແລະ ຖ້າເຈົ້າເຫັນວ່າຕົນເອງເປັນອ້າຍເອື້ອຍນ້ອງທີ່ທຳມະດາ, ແລ້ວເຈົ້າຈະບໍ່ປະຖິ້ມແອກແຫ່ງສະຖານະບໍ?” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີການແກ້ໄຂການລໍ້ລວງ ແລະ ພັນທະນາການຂອງສະຖານະ). ພຣະທຳຂອງພຣະເຈົ້າເຮັດໃຫ້ຂ້ອຍມີເສັ້ນທາງປະຕິບັດ ແລະ ການເຂົ້າໄປໃນ. ບໍ່ວ່າຂ້ອຍມີສະຖານະໃດໆ ຫຼື ບໍ່ກໍ່ຕາມ, ຂ້ອຍຕ້ອງເຮັດໜ້າທີ່ຂອງຂ້ອຍເອງຢ່າງເໝາະສົມ, ສົນທະນາເຖິງສິ່ງໃດກໍ່ຕາມທີ່ຂ້ອຍເຂົ້າໃຈ ແລະ ເມື່ອຂ້ອຍຜະເຊີນບາງສິ່ງທີ່ຂ້ອຍບໍ່ເຂົ້າໃຈ, ຂ້ອຍຄວນສົນທະນາກັບອ້າຍເອື້ອຍນ້ອງຢ່າງເປີດເຜີຍເພື່ອສະແຫວງຫາຄວາມຈິງ ແລະ ແກ້ໄຂມັນຮ່ວມກັນ. ຂ້ອຍພຽງປະຕິບັດໜ້າທີ່ທີ່ແຕກຕ່າງກັນກັບຄົນອື່ນ, ແຕ່ບໍ່ມີໃຜທີ່ສູງສົ່ງກວ່າ ຫຼື ຕ່ຳຕ້ອຍກວ່າຄົນອື່ນໃດ. ຄວາມຈິງທີ່ວ່າຂ້ອຍເຮັດໜ້າທີ່ເປັນຜູ້ນຳນັ້ນ ແນ່ນອນມັນບໍ່ໄດ້ໝາຍຄວາມວ່າຂ້ອຍດີກວ່າພວກເຂົາ, ມີຄວາມສາມາດກວ່າພວກເຂົາ. ແຕ່ຂ້ອຍເຮັດໂຕຄືກັບຕົວຕະຫຼົກ, ຂາດຄວາມຮັບຮູ້ຕົນເອງຢ່າງສິ້ນເຊີງ. ຂ້ອຍຍັງມີຂໍ້ບົກຜ່ອງທຸກຮູບແບບເຊັ່ນກັນ ແລະ ຕ້ອງການຄວາມຊ່ວຍເຫຼືອຈາກອ້າຍເອື້ອຍນ້ອງ, ແຕ່ເຖິງປານນັ້ນ ຂ້ອຍກໍ່ຍັງຄິດວ່າຂ້ອຍຕ້ອງດີກວ່າພວກເຂົາ. ຊ່າງອວດດີ ແລະ ໂງ່ຈ້າແທ້! ຂ້ອຍຮູ້ສຶກວ່າ ການຍົກຕົວເອງຂຶ້ນສູງຢ່າງໜ້າຂາຍໜ້າເປັນຕາຢາກຫົວແທ້. ຂ້ອຍຂອບໃຈພຣະເຈົ້າຈາກຫົວໃຈທີ່ໄດ້ເປີດໂປງຂ້ອຍຜ່ານສະຖານະການນີ້, ອະນຸຍາດໃຫ້ຂ້ອຍເຫັນວ່າຂ້ອຍກຳລັງຍ່າງບົນເສັ້ນທາງທີ່ຜິດ. ຂ້ອຍອະທິຖານຫາພຣະເຈົ້າ “ພຣະເຈົ້າ, ຂອບໃຈພຣະອົງທີ່ໄດ້ເປີດເຜີຍຂ້ອຍ ເພື່ອໃຫ້ຂ້ອຍສາມາດເຫັນວ່າຂ້ອຍໝົກໝຸ້ນຢູ່ກັບສະຖານະແນວໃດ ແລະ ຂ້ອຍຢູ່ເສັ້ນທາງຂອງການຕໍ່ຕ້ານພຣະເຈົ້າ. ຂ້ອຍປາຖະໜາທີ່ຈະກັບໃຈ, ປ່ອຍວາງຄວາມຄິດກ່ຽວກັບສະຖານະ, ປ່ຽນແປງທັດສະນະຂອງຂ້ອຍຕໍ່ໜ້າທີ່ຂອງຕົນເອງ ແລະ ເຮັດໜ້າທີ່ຂອງຕົນໃຫ້ສອດຄ່ອງກັບຫຼັກການແຫ່ງຄວາມຈິງ”.

ຄັ້ງໜຶ່ງ, ຂ້ອຍໄປທີ່ການຊຸມນຸມຂອງກຸ່ມ ເຊິ່ງອ້າຍເອື້ອຍນ້ອງສາມຄົນໃນທີ່ນັ້ນໄດ້ເຮັດໜ້າທີ່ຂອງພວກເຂົາດົນກວ່າຂ້ອຍ ແລະ ພວກເຂົາສອງສາມຄົນໄດ້ເຮັດໜ້າທີ່ເປັນຜູ້ນຳມາແລ້ວ. ພວກເຂົາໄດ້ແບ່ງປັນການສົນທະນາກ່ຽວກັບຄວາມຈິງກັບຂ້ອຍ ແລະ ຊ່ວຍຂ້ອຍແກ້ໄຂບັນຫາໃນເມື່ອກ່ອນ. ດັ່ງນັ້ນ ຂ້ອຍຈຶ່ງຮູ້ສຶກວ່າຖືກຈຳກັດໃນທີ່ຊຸມນຸມ. ຂ້ອຍຢ້ານວ່າ ຖ້າການສົນທະນາຂອງຂ້ອຍບໍ່ດີຫຼາຍ ແລະ ຂ້ອຍບໍ່ສາມາດຊ່ວຍແກ້ໄຂບັນຫາຂອງພວກເຂົາໄດ້, ພວກເຂົາອາດຄິດວ່າຂ້ອຍຂາດຄວາມເປັນຈິງທີ່ແທ້ຈິງຢ່າງສິ້ນເຊີງ ແລະ ຂ້ອຍບໍ່ເໝາະສົມກັບພາວະການເປັນຜູ້ນຳ. ຂ້ອຍບໍ່ກ້າທີ່ຈະຖາມພວກເຂົາວ່າພວກເຂົາຢູ່ໃນສະພາວະແບບໃດ, ຢ້ານວ່າພວກເຂົາຈະເວົ້າບາງສິ່ງທີ່ຂ້ອຍບໍ່ສາມາດຈັດການໄດ້. ໃນຈຸດນັ້ນ ຂ້ອຍຮັບຮູ້ວ່າ ຂ້ອຍກຳລັງພະຍາຍາມປົກປ້ອງໜ້າຕາ ແລະ ສະຖານະຂອງຕົວເອງອີກຄັ້ງ, ດັ່ງນັ້ນ ຂ້ອຍຈຶ່ງກ່າວຄຳອະທິຖານເພື່ອປະຖິ້ມຕົວເອງ. ແລ້ວພຣະທຳເຫຼົ່ານີ້ຈາກພຣະເຈົ້າກໍ່ເຂົ້າມາໃນຄວາມຄິດ: “ເມື່ອເຈົ້າມີສະຖານະ, ຖ້າເຈົ້າສາມາດຫັກຫ້າມຈາກການເຮັດໃຫ້ມັນເປັນເຈົ້ານາຍຄົນອື່ນ, ກົງກັນຂ້າມ ເຈົ້າໃຫ້ຄວາມສຳຄັນກັບວິທີການປະຕິບັດໜ້າທີ່ຂອງເຈົ້າໃຫ້ດີ, ເຮັດທຸກສິ່ງທີ່ເຈົ້າສາມາດເຮັດໄດ້ ແລະ ປະຕິບັດໜ້າທີ່ທັງໝົດທີ່ເຈົ້າຄວນເຮັດ ແລະ ຖ້າເຈົ້າເຫັນວ່າຕົນເອງເປັນອ້າຍເອື້ອຍນ້ອງທີ່ທຳມະດາ, ແລ້ວເຈົ້າຈະບໍ່ປະຖິ້ມແອກແຫ່ງສະຖານະບໍ?” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີການແກ້ໄຂການລໍ້ລວງ ແລະ ພັນທະນາການຂອງສະຖານະ). ຂ້ອຍຮູ້ວ່າຂ້ອຍຕ້ອງປັບການປະຕິບັດຂອງຂ້ອຍໃຫ້ເຂົ້າກັບຂໍ້ກຳນົດຂອງພຣະເຈົ້າ ແລະ ເຖິງແມ່ນວ່າຄວາມເຂົ້າໃຈເຖິງຄວາມຈິງຂອງຂ້ອຍຕື້ນ, ຂ້ອຍກໍ່ເຕັມໃຈທີ່ຈະເພິ່ງພຣະເຈົ້າ ແລະ ເຮັດໜ້າທີ່ຂອງຕົນຈົນສຸດຄວາມສາມາດ. ພາຍໃຕ້ການຊີ້ນຳຈາກພຣະທຳຂອງພຣະເຈົ້າ, ຂ້ອຍຮູ້ສຶກດີຫຼາຍໃນການປົດປ່ອຍ ແລະ ບໍ່ສົນສິ່ງທີ່ຄົນອື່ນຈະຄິດກັບຂ້ອຍອີກຕໍ່ໄປ. ຂ້ອຍຕັດສິນໃຈທີ່ຈະແບ່ງປັນການສົນທະນາຕາມຄວາມເຂົ້າໃຈທີ່ຂ້ອຍມີ. ເມື່ອໄດ້ຍິນສິ່ງທີ່ຂ້ອຍຕ້ອງເວົ້າ, ອ້າຍເອື້ອຍນ້ອງບໍ່ໄດ້ດູຖຸກຂ້ອຍແມ່ນແຕ່ໜ້ອຍເລີຍ, ແຕ່ພວກເຂົາທຸກຄົນລ້ວນເວົ້າວ່າ ພວກເຂົາໄດ້ຮັບບາງສິ່ງຈາກການສົນທະນານັ້ນ. 

ໃນທີ່ຊຸມນຸມ, ຂ້ອຍອ່ານບົດຄວາມໜຶ່ງຈາກພຣະທຳຂອງພຣະເຈົ້າທີ່ປາກົດໃນ “ຫຼັກການທີ່ຄົນໆໜຶ່ງຄວນມີໃນການປະພຶດຕົນເອງ”. ພຣະທຳຂອງພຣະເຈົ້າກ່າວວ່າ, “ບໍ່ວ່າບຸກຄົນໜຶ່ງຈະປະຕິບັດໜ້າທີ່ຫຍັງກໍຕາມ, ການບັນລຸຜົນເພື່ອເຮັດໃຫ້ພຣະເຈົ້າພໍໃຈ ແລະ ການຮັບເອົາການເຫັນດີຂອງພຣະອົງ ແລະ ການປະຕິບັດໜ້າທີ່ຂອງພວກເຂົາໃຫ້ໄດ້ມາດຕະຖານແມ່ນຂຶ້ນຢູ່ກັບການກະທຳຂອງພຣະເຈົ້າ. ຖ້າເຈົ້າມີຄວາມຮັບຜິດຊອບຂອງເຈົ້າ, ຖ້າເຈົ້າເຮັດໜ້າທີ່ຂອງເຈົ້າ, ແຕ່ພຣະເຈົ້າບໍ່ໄດ້ກະທຳ ແລະ ພຣະອົງບໍ່ໄດ້ບອກເຈົ້າວ່າຕ້ອງເຮັດຫຍັງ, ແລ້ວເຈົ້າກໍຈະບໍ່ຮູ້ເສັ້ນທາງຂອງເຈົ້າ, ທິດທາງຂອງເຈົ້າ ຫຼື ເປົ້າໝາຍຂອງເຈົ້າ. ໃນທີ່ສຸດຈະເກີດຜົນຫຍັງຕາມມາ? ກໍຈະເປັນຄວາມພະຍາຍາມທີ່ສູນເປົ່າ, ເຈົ້າຈະບໍ່ໄດ້ຮັບຫຍັງເລີຍ. ສະນັ້ນ, ການເຮັດໜ້າທີ່ຂອງເຈົ້າໃຫ້ໄດ້ມາດຕະຖານ ແລະ ການທີ່ສາມາດຍຶດໝັ້ນເປັນພະຍານພາຍໃນເຮືອນຂອງພຣະເຈົ້າ, ການໃຫ້ແສງສະຫວ່າງແກ່ອ້າຍເອື້ອຍນ້ອງ ແລະ ການໄດ້ຮັບຄວາມເຫັນດີຈາກພຣະເຈົ້າຈຶ່ງຂື້ນຢູ່ກັບພຣະເຈົ້າທັງສິ້ນ! ຜູ້ຄົນພຽງແຕ່ສາມາດເຮັດສິ່ງທີ່ພວກເຂົາສາມາດເຮັດເປັນການສ່ວນຕົວເທົ່ານັ້ນ, ສິ່ງທີ່ພວກເຂົາຄວນຈະເຮັດ ແລະ ຢູ່ພາຍໃນຄວາມສາມາດຢ່າງທຳມະຊາດຂອງພວກເຂົາ, ບໍ່ມີຫຍັງນອກເໜືອໄປກວ່ານັ້ນ. ສະນັ້ນ, ໃນທີ່ສຸດ ຜົນທີ່ຖືກເກັບກ່ຽວຈາກໜ້າທີ່ຂອງເຈົ້າແມ່ນຖືກກຳນົດໂດຍການຊີ້ນໍາຂອງພຣະເຈົ້າ; ພວກມັນຖືກກຳນົດໄວ້ໂດຍເສັ້ນທາງ, ເປົ້າໝາຍ, ທິດທາງ ແລະ ຫຼັກການທີ່ພຣະເຈົ້າໄດ້ມອບໃຫ້” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ຫຼັກການທີ່ຄົນໆໜຶ່ງຄວນມີໃນການປະພຶດຕົນເອງ). ການອ່ານພຣະທຳຂອງພຣະເຈົ້າເຮັດໃຫ້ຫົວໃຈຂອງຂ້ອຍສົດໃສຂຶ້ນ. ຂ້ອຍເຫັນວ່າພາລະກິດແຫ່ງຄົວເຮືອນຂອງພຣະເຈົ້າລ້ວນສຳເລັດໄປ ແລະ ຖືກສະໜັບສະໜູນໂດຍພຣະເຈົ້າແທ້ໆ ແລະ ໃນຖານະເປັນມະນຸດ, ພວກເຮົາພຽງເຮັດໜ້າທີ່ຂອງພວກເຮົາເອງເທົ່າທີ່ພວກເຂົາສາມາດເຮັດໄດ້. ແຕ່ຖ້າປາສະຈາກພາລະກິດຂອງພຣະວິນຍານບໍລິສຸດ, ປາສະຈາກການສ່ອງສະຫວ່າງ ແລະ ການຊີ້ນຳຂອງພຣະເຈົ້າ, ພວກເຮົາຈະບໍ່ເຮັດສິ່ງໃດສຳເລັດໃນໜ້າທີ່ຂອງພວກເຂົາໄດ້ ບໍ່ວ່າພວກເຮົາຈະເຮັດວຽກໜັກສ່ຳໃດກໍ່ຕາມ. ໃນໜ້າທີ່ຂອງພວກເຮົາ, ພວກເຮົາຕ້ອງເຂົ້າໃຈສິ່ງທີ່ພຣະເຈົ້າຮຽກຮ້ອງ, ແບກຮັບພາລະໄວ້ໃນໃຈພວກເຮົາ, ສະແຫວງຫາ ແລະ ປະຕິບັດຄວາມຈິງໃນທຸກສິ່ງ ແລະ ເຮັດວຽກໃຫ້ສອດຄ່ອງກັບຫຼັກການຕ່າງໆ. ນັ້ນແມ່ນທາງດຽວທີ່ຈະໄດ້ຮັບພາລະກິດຂອງພຣະວິນຍານບໍລິສຸດ ແລະ ໄດ້ຮັບການອະນຸມັດຈາກພຣະເຈົ້າ. ຕຳແໜ່ງເປັນຜູ້ນຳຂອງຂ້ອຍ ແມ່ນເພື່ອໃຫ້ຂ້ອຍສົນທະນາເຖິງຄວມຈິງເພື່ອຊ່ວຍແກ້ໄຂຂໍ້ຫຍຸ້ງຍາກຂອງອ້າຍເອື້ອຍນ້ອງໃນໜ້າທີ່ຂອງພວກເຂົາ ແລະ ການເຂົ້າສູ່ຊີວິດຂອງພວກເຂົາ. ເຖິງແມ່ນວ່າມີບາງຄັ້ງທີ່ຂ້ອຍບໍ່ສາມາດແກ້ໄຂບັນຫາໄດ້ທັນທີ, ແຕ່ຂ້ອຍກໍ່ສາມາດບັນທຶກບັນຫານັ້ນໄວ້ສະເໝີ ແລະ ຕໍ່ມາກໍ່ຊອກຫາວິທີແກ້ໄຂບັນຫາ. ເພາະສະນັ້ນ, ຂ້ອຍສາມາດຖາມພວກເຂົາໄດ້ຢ່າງເປັນທຳມະຊາດວ່າພວກເຂົາຢູ່ໃນສະພາວະໃດ ແລະ ພວກເຂົາມີຄວາມຫຍຸ້ງຍາກອັນໃດໃນໜ້າທີ່ຂອງພວກເຂົາ. ເມື່ອພວກເຂົາແບ່ງປັນການສົນທະນາວ່າພວກເຂົາເປັນແນວໃດ, ຂ້ອຍສະຫງົບຈິດໃຈຢູ່ຕໍ່ໜ້າພຣະເຈົ້າ ແລະ ສະແຫວງຫາ ແລະ ໄຕ່ຕອງມັນຢ່າງຕັ້ງໃຈ. ວິທີນັ້ນ ຂ້ອຍສາມາດຊີ້ໃຫ້ເຫັນຄວາມຂາດແຄນ ແລະ ຄວາມບົກຜ່ອງຂອງພວກເຂົາ ແລະ ໃຊ້ພຣະທຳຂອງພຣະເຈົ້າເພື່ອແກ້ໄຂສິ່ງເຫຼົ່ານີ້ ແລະ ເຂົ້າໄປໃນ. ຂ້ອຍຮູ້ວ່ານີ້ແມ່ນການຊີ້ນຳຂອງພຣະເຈົ້າທັງໝົດ. ຂ້ອຍຕື່ນເຕັ້ນ ແລະ ໄດ້ຊິມລົດຊາດວ່າການປ່ອຍວາງສະຖານະນັ້ນເປັນອິດສະຫຼະພຽງໃດ. ປະສົບການນັ້ນສະແດງໃຫ້ຂ້ອຍເຫັນເປັນການສ່ວນຕົວວ່າ ໂດຍການແກ້ໄຂທັດສະນະຂອງຂ້ອຍໃນໜ້າທີ່ຂອງຕົນ, ຕັ້ງໃຈເຮັດວຽກຕາມການມອບໝາຍຂອງພຣະເຈົ້າ, ໄຕ່ຕອງ ແລະ ສະແຫວງຫາວິທີເຮັດໜ້າທີ່ຂອງຕົນໃຫ້ດີ ແລະ ວິທີບັນລຸຜົນຮັບທີ່ດີທີ່ສຸດ, ກ່ອນທີ່ຂ້ອຍຮູ້ຈັກມາ, ຂ້ອຍໄດ້ເປັນອິດສະຫຼະຈາກພັນທະນາການ ແລະ ຄວາມເຄັ່ງຕຶງຂອງສະຖານະ. ຂ້ອຍສາມາດເກັບກ່ຽວຄວາມເປັນຜູ້ນໍາ ແລະ ພອນຂອງພະເຈົ້າໄດ້!


28. ຂ້ອຍບໍ່ຢ້ານຄວາມຮັບຜິດຊອບອີກຕໍ່ໄປ

ໂດຍ ເຊີງນົ່ວ, ຈີນ

ມື້ໜຶ່ງໃນເດືອນພະຈິກ ປີ 2020, ຜູ້ນຳຄົນໜຶ່ງໄດ້ເຂົ້າຮ່ວມການເຕົ້າໂຮມທີມຂອງພວກເຮົາ ແລະ ຫຼັງຈາກທີ່ມັນໄດ້ສິ້ນສຸດລົງ, ເພິ່ນໄດ້ກ່າວວ່າເພິ່ນຕ້ອງການໃຫ້ພວກເຮົາເລືອກຕັ້ງຫົວໜ້າທີມ ເຊິ່ງເປັນຜູ້ທີ່ຈະດູແລວຽກງານການກວດແກ້ຂອງພວກເຮົາ. ຂ້ອຍແປກໃຈທີ່ຂ້ອຍໄດ້ຮັບຄະແນນສຽງຫຼາຍທີ່ສຸດ. ຂ້ອຍຕົກໃຈທີ່ສຸດ: ຂ້ອຍຖືກເລືອກໃຫ້ເປັນຫົວໜ້າທີມບໍ? ຂ້ອຍເກືອບຈະບໍ່ມີທາງເຂົ້າສູ່ຊີວິດໃດເລີຍ ແລະ ຂ້ອຍກໍຂາດຄວາມເປັນຈິງແຫ່ງຄວາມຈິງ. ຂ້ອຍຈະສາມາດເຮັດໜ້າທີ່ເປັນຜູ້ນຳທີມໄດ້ແທ້ບໍ? ຖ້າຫາກວ່າເກີດບັນຫາຂຶ້ນໃນການເຮັດວຽກຂອງພວກເຮົາ, ມັນຈະບໍ່ເປັນທໍາມະຊາດບໍທີ່ຈະຊອກຫາຫົວໜ້າທີມທີ່ຍອມຮັບເອົາຄວາມຮັບຜິດຊອບ? ຈະເກີດຫຍັງຂຶ້ນຖ້າຂ້ອຍບໍ່ສາມາດແກ້ໄຂພວກມັນ ແລະ ວຽກງານຂອງພວກເຂົາໄດ້ຮັບຄວາມເສຍຫາຍໂດຍເປັນຜົນຕາມມາ? ຂ້ອຍຄິດຫາປະສົບການທີ່ຜ່ານມາທີ່ຂ້ອຍໄດ້ເຮັດໜ້າທີ່ເປັນຫົວໜ້າທີມ. ຂ້ອຍພຽງແຕ່ປົກປ້ອງຕົນເອງ ໂດຍບໍ່ໄດ້ນໍາຄວາມຈິງເຂົ້າສູ່ການປະຕິບັດ. ເມື່ອຂ້ອຍເຫັນຜູ້ຄົນລົບກວນ ແລະ ຂັດຂວາງວຽກງານຂອງຄຣິດຕະຈັກ, ຂ້ອຍກໍບໍ່ໄດ້ຢຸດມັນໃນທັນທີ ເພາະຢ້ານເຮັດໃຫ້ພວກເຂົາບໍ່ພໍໃຈ. ຜົນຕາມມາກໍຄື ວຽກງານຂອງຄຣິດຕະຈັກໄດ້ຖືກປະນີປະນອມ ແລະ ຂ້ອຍກໍຖືກໄລ່ອອກ. ຂ້ອຍຮູ້ສຶກວ່າຖ້າຂ້ອຍບໍ່ປະຕິບັດໜ້າທີ່ຂອງຂ້ອຍໃຫ້ດີໃນຄັ້ງນີ້, ແຕ່ຍຶດຖືເອົາພາລະກິດໃນເຮືອນຂອງພຣະເຈົ້າ ແລະ ການເຂົ້າສູ່ຊີວິດຂອງອ້າຍເອື້ອຍນ້ອງແທນ, ນັ້ນຈະເທົ່າກັບການເຮັດຊົ່ວ. ການຖືກໄລ່ອອກຈະບໍ່ແມ່ນຄວາມກັງວົນພຽງຢ່າງດຽວຂອງຂ້ອຍ ເຊິ່ງນັ້ນກໍຄື ມັນອາດເຖິງກັບມີຄວາມເປັນໄປໄດ້ທີ່ຂ້ອຍຈະຖືກກຳຈັດ. ຂ້ອຍບໍ່ເຕັມໃຈທີ່ຈະເຫັນສິ່ງນັ້ນເກີດຂຶ້ນ ແລະ ຮູ້ສຶກວ່າຂ້ອຍບໍ່ສາມາດຮັບມືກັບມັນໄດ້. ດ້ວຍເຫດນັ້ນ, ຂ້ອຍຈຶ່ງບອກຜູ້ນໍາວ່າ ຂ້ອຍບໍ່ມີການເຂົ້າສູ່ຊີວິດຢ່າງພຽງພໍ ແລະ ຂ້ອຍບໍ່ສາມາດແກ້ໄຂບັນຫາຂອງຄົນອື່ນໄດ້, ສະນັ້ນ ຂ້ອຍຈຶ່ງບໍ່ເໝາະສົມກັບຕໍາແໜ່ງ. ຂ້ອຍມີຄໍາແກ້ຕົວຢ່າງຫຼວງຫຼາຍ. ເພິ່ນບອກຂ້ອຍວ່າຂ້ອຍຄວນຮັບເອົາໜ້າທີ່ນັ້ນ ແລະ ຍອມປະຕິບັດມັນ, ແຕ່ຂ້ອຍບໍ່ສາມາດຄົ້ນຫາຄວາມສະຫງົບກັບສິ່ງນັ້ນແທ້ໆ. ຈິດໃຈຂອງຂ້ອຍປັ່ນປວນ. ໃນຕອນນັ້ນ, ຂ້ອຍກໍເລີຍຄິດເຖິງບົດຄວາມນີ້ໃນພຣະທຳຂອງພຣະເຈົ້າໃນທັນທີ: “ເຈົ້າຄວນຍອມອ່ອນນ້ອມ ແລະ ໃຫ້ການຮ່ວມມືຢ່າງຫ້າວຫັນ. ນີ້ແມ່ນໜ້າທີ່ຂອງເຈົ້າ ແລະ ຄວາມຮັບຜິດຊອບຂອງເຈົ້າ. ບໍ່ວ່າຫົນທາງຂ້າງໜ້າຈະເປັນແນວໃດກໍ່ຕາມ, ເຈົ້າຄວນມີຫົວໃຈແຫ່ງການເຊື່ອຟັງ. ຄວາມຂີ້ຢ້ານ, ຄວາມຢ້ານກົວ, ຄວາມກົງວົນ, ຄວາມສົງໄສ, ບໍ່ມີຫຍັງໃນບັນດາສິ່ງເຫຼົ່ານີ້ຄວນເປັນທ່າທີທີ່ເຈົາປະຕິບັດໃນໜ້າທີ່ຂອງເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ແມ່ນຫຍັງຄືການປະຕິບັດໜ້າທີ່ໃຫ້ພໍໃຊ້ໄດ້?). ໃນຂະນະທີ່ຂ້ອຍໄຕ່ຕອງກ່ຽວກັບເລື່ອງນີ້, ຂ້ອຍກໍເລີ່ມຮູ້ສຶກເຖິງຄວາມສະຫງົບສຸກ ແລະ ຂ້ອຍຮູ້ວ່າ ໜ້າທີ່ນີ້ທີ່ຖືກວາງຢູ່ຕໍ່ໜ້າຂ້ອຍແມ່ນມາຈາກກົດລະບຽບ ແລະ ການຈັດແຈງຂອງພຣະເຈົ້າ. ເຖິງແມ່ນວ່າຂ້ອຍຈະບໍ່ເຂົ້າໃຈຄວາມປະສົງຂອງພຣະເຈົ້າໃນເວລານັ້ນ, ຂ້ອຍກໍເຫັນວ່າຂ້ອຍຈຳເປັນຕ້ອງຍອມໃຫ້ຕົນເອງຖືກນໍາພາໂດຍພຣະເຈົ້າ ແລະ ຍອມອ່ອນນ້ອມ.

ຫຼັງຈາກນັ້ນ, ຂ້ອຍພົບວ່າຕົນເອງກຳລັງຜະເຊີນກັບບັນຫາ ແລະ ຄວາມຫຍຸ້ງຍາກທຸກຮູບແບບໃນໜ້າທີ່ຂອງຂ້ອຍ ແລະ ຂ້ອຍບໍ່ເຫັນຄວາມຄືບໜ້າໂດຍສະເພາະໃນການເຮັດວຽກຂອງທີມຂອງພວກເຮົາ. ຄວາມກັງວົນຂອງຂ້ອຍປາກົດຂຶ້ນອີກ, ຖ້າປະສິດທິພາບຂອງພວກເຮົາບໍ່ດີຂື້ນ, ຂ້ອຍກໍບໍ່ສາມາດລະເລີຍຄວາມຮັບຜິດຊອບຂອງຂ້ອຍໃນຖານະທີ່ເປັນຫົວໜ້າທີມໄດ້. ການຄິດກ່ຽວກັບເລື່ອງນີ້ໄດ້ເຮັດໃຫ້ຂ້ອຍຕົກຢູ່ໃນສະພາວະທີ່ວຸ້ນວາຍທີ່ສຸດ. ໃນຕອນແລງຂອງມື້ໜຶ່ງເມື່ອຂ້ອຍກຳລັງລົມກັບເອື້ອຍຜູ້ທີ່ເຮັດວຽກຢ່າງໃກ້ຊິດກັບຂ້ອຍ ກ່ຽວກັບສະພາວະຂອງພວກເຮົາ, ຂ້ອຍເລີ່ມຮູ້ສຶກບໍ່ສະບາຍໃຈແທ້ໆ ຍ້ອນລາວເວົ້າກ່ຽວກັບຫົວໜ້າທີມກ່ອນໜ້ານີ້ທີ່ຖືກໄລ່ອອກ ເພາະລາວບໍ່ໄດ້ສະແຫວງຫາຄວາມຈິງ ຫຼື ພະຍາຍາມເຮັດໃຫ້ດີຂຶ້ນ. ລາວບໍ່ໄດ້ປັບປຸງຫຍັງເລີຍໃນທັກສະດ້ານວິຊາຊີບຂອງລາວ ແລະ ບໍ່ສາມາດເຮັດວຽກງານຕົວຈິງໃດໆ. ຂ້ອຍຮູ້ວ່າຂ້ອຍເຮັດໜ້າທີ່ເປັນຫົວໜ້າທີມໃຫ້ກັບທີມທີ່ປະສົບກັບຄວາມຫຍຸ້ງຍາກ ແລະ ບັນຫາຈຳນວນໜຶ່ງ, ສະນັ້ນ ຖ້າຂ້ອຍບໍ່ສາມາດຈັດການກັບບັນຫາເຫຼົ່ານັ້ນ ແລະ ເຮັດວຽກງານຕົວຈິງບາງຢ່າງໄດ້, ຂ້ອຍກໍຈະພົບກັບການຖືກໄລ່ອອກຄືກັນບໍ? ຂ້ອຍຕ້ອງການກັບໄປເປັນສະມາຊິກທີມທຳມະດາທີ່ບໍ່ມີຄວາມຮັບຜິດຊອບຫຼາຍ. ຂ້ອຍກຳລັງຄິດວ່າ ຂ້ອຍຈະເຮັດໜ້າທີ່ນີ້ໃນເວລານີ້ ເນື່ອງຈາກຂ້ອຍຫາກໍຖືກເລືອກຕັ້ງ, ຫຼັງຈາກນັ້ນ ຖ້າປາກົດວ່າຂ້ອຍບໍ່ເໝາະສົມ, ຂ້ອຍກໍຄວນລົງຈາກຕໍາແໜ່ງຢ່າງສະຫງ່າງາມໃຫ້ໄວເທົ່າທີ່ເປັນໄປໄດ້ ເພື່ອວ່າຂ້ອຍຈະບໍ່ເຮັດສິ່ງຊົ່ວຮ້າຍທີ່ສາມາດລົບກວນ ແລະ ສ້າງຄວາມເສຍຫາຍຕໍ່ວຽກງານຂອງຄຣິດຕະຈັກ ແລ້ວຖືກໄລ່ອອກ. ຖ້າສິ່ງນັ້ນເກີດຂຶ້ນ, ມັນສາມາດເຖິງໝາຍຄວາມເຖິງການສູນເສຍຈຸດໝາຍປາຍທາງສຸດທ້າຍຂອງຂ້ອຍ. ຂ້ອຍພົບວ່າຕົນເອງຕິດຢູ່ໃນສະພາວະນັ້ນ, ຢ້ານກົວວ່າຈະເຮັດໜ້າທີ່ຂອງຂ້ອຍບໍ່ໄດ້ດີ, ທີ່ຈະມີຄວາມຮັບຜິດຊອບຕໍ່ກັບບັນຫາໃດໜຶ່ງ. ເມື່ອຂ້ອຍປະສົບກັບຄວາມຫຍຸ້ງຍາກໃນວຽກງານຂອງຂ້ອຍ, ຂ້ອຍກໍພົບວ່າຕົນເອງຢ້ານເປັນພິເສດວ່າຂ້ອຍຈະບໍ່ສາມາດຈັດການກັບມັນໄດ້ ເຊິ່ງນັ້ນກໍຄື ຂ້ອຍຈຳໃຈຢູ່ຕະຫຼອດເວລາ, ຢູ່ໃນໂລກແຫ່ງຄວາມເຈັບປວດ ແລະ ຄວາມທຸກທົນທຸກ.

ແລ້ວບົດຄວາມນີ້ໃນພຣະທຳຂອງພຣະເຈົ້າທີ່ຂ້ອຍອ່ານໃນມື້ໜຶ່ງ ເຊິ່ງເປີດເຜີຍເຖິງແກ່ນແທ້ຂອງອຸປະນິໄສຂອງຜູ້ຕໍ່ຕ້ານພຣະຄຣິດ ກໍໄດ້ໃຫ້ຄວາມເຂົ້າໃຈບາງຢ່າງແກ່ຂ້ອຍກ່ຽວກັບສະພາວະຂອງຂ້ອຍເອງ: “ເມື່ອມີການປັບໜ້າທີ່ຂອງເຈົ້າແບບງ່າຍດາຍ, ໃຫ້ເຮັດຕາມທີ່ເຈົ້າຖືກບອກ ແລະ ເຮັດສິ່ງທີ່ເຈົ້າສາມາດເຮັດໄດ້ ແລະ ບໍ່ວ່າເຈົ້າຈະເຮັດຫຍັງກໍຕາມ, ເຮັດມັນເຊັ່ນດຽວກັນກັບທີ່ຢູ່ໃນອໍານາດຂອງເຈົ້າ, ດ້ວຍສຸດຫົວໃຈ ແລະ ສຸດເຫື່ອແຮງຂອງເຈົ້າ. ສິ່ງທີ່ພຣະເຈົ້າເຮັດນັ້ນບໍ່ຜິດພາດ. ແມ່ນແຕ່ຄວາມຈິງທີ່ລຽບງ່າຍເຊັ່ນນີ້ກໍບໍ່ຢູ່ໃນຫົວໃຈຂອງຜູ້ຕໍ່ຕ້ານພຣະຄຣິດ. ພວກເຂົາມີຫຍັງຢູ່ໃນໃຈຂອງພວກເຂົາບໍ? ຄວາມສົງໄສ, ຄວາມຂ້ອງໃຈ, ການຂັດຂືນ, ການລໍ້ລວງ... ເປັນເລື່ອງງ່າຍໆ ແຕ່ຜູ້ຕໍ່ຕ້ານພຣະຄຣິດຜູ້ໜຶ່ງໄດ້ເຮັດໃຫ້ມັນເປັນເລື່ອງໃຫຍ່ ແລະ ຄິດແລ້ວຄິດອີກ, ຈົນພວກເຂົານອນບໍ່ຫຼັບ. ເປັນຫຍັງພວກເຂົາຈຶ່ງຄິດແບບນີ້? ເປັນຫຍັງພວກເຂົາຈຶ່ງຄິດໃນແບບທີ່ສັບສົນຫຼາຍກ່ຽວກັບເລື່ອງງ່າຍໆ? ມີພຽງເຫດຜົນດຽວຄື: ການຈັດແຈງໃດໜຶ່ງໂດຍເຮືອນຂອງພຣະເຈົ້າທີ່ກ່ຽວຂ້ອງກັບພວກເຂົາ, ພວກເຂົາຈະຜູກມັດສິ່ງນັ້ນໃຫ້ແໜ້ນເຂົ້າກັບຄວາມຫວັງຂອງພວກເຂົາສຳລັບພອນ ແລະ ປາຍທາງໃນອະນາຄົດ. ນີ້ແມ່ນເຫດຜົນທີ່ວ່າເປັນຫຍັງພວກເຂົາຈຶ່ງຄິດວ່າ ‘ຂ້ານ້ອຍຕ້ອງລະມັດລະວັງ; ຜິດພາດພຽງແຕ່ກ້າວດຽວຈະເຮັດໃຫ້ທຸກບາດກ້າວຜິດພາດໄປໝົດ ແລະ ຂ້ານ້ອຍກໍສາມາດບອກລາຄວາມປາດຖະໜາຂອງຂ້ານ້ອຍທີ່ຈະໄດ້ຮັບພອນ ແລະ ນັ້ນຈະເປັນຈຸດຈົບຂອງຂ້ານ້ອຍ. ຂ້ານ້ອຍປະໝາດບໍ່ໄດ້! ເຮືອນຂອງພຣະເຈົ້າ, ອ້າຍເອື້ອຍນ້ອງ, ການນຳຂັ້ນເທິງ, ແມ່ນແຕ່ພຣະເຈົ້າ, ພວກເຂົາທັງໝົດແມ່ນເຊື່ອຖືບໍ່ໄດ້. ຂ້ານ້ອຍບໍ່ມອບຄວາມໄວ້ວາງໃຈຂອງຂ້ານ້ອຍໃຫ້ກັບພວກເຂົາ. ບຸກຄົນທີ່ໜ້າເຊື່ອຖືທີ່ສຸດ ແລະ ໜ້າໄວ້ວາງໃຈທີ່ສຸດແມ່ນຕົວເອງ; ຖ້າເຈົ້າບໍ່ວາງແຜນໃຫ້ກັບຕົວເຈົ້າເອງ, ແລ້ວມີໃຜອີກທີ່ຈະເບິ່ງແຍງເຈົ້າໄດ້? ມີໃຜອີກທີ່ຈະຄຳນຶງເຖິງຄວາມຄາດຫວັງຂອງເຈົ້າ ແລະ ຄຳນຶງວ່າເຈົ້າຈະໄດ້ຮັບພອນ ຫຼື ບໍ່? ສະນັ້ນ, ຂ້ານ້ອຍຕ້ອງກະກຽມຢ່າງລະມັດລະວັງ ແລະ ເຮັດວຽກໜັກທີ່ສຸດເພື່ອສ້າງແຜນການໃຫ້ຕົນເອງ; ຂ້ານ້ອຍບໍ່ສາມາດເລິນເລີ້ແມ່ນແຕ່ໜ້ອຍ, ບໍ່ດັ່ງນັ້ນ ມັນກໍຈະງ່າຍສຳລັບຜູ້ຄົນທີ່ຈະຫຼອກລວງຂ້ານ້ອຍ ແລະ ເອົາປຽບຂ້ານ້ອຍ’” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີສິບສອງ: ພວກເຂົາຕ້ອງການຖອຍ ເມື່ອບໍ່ມີຕໍາແໜ່ງ ແລະ ບໍ່ມີຫວັງທີ່ຈະໄດ້ຮັບພອນ). ຫຼັງຈາກທີ່ອ່ານພຣະທຳເຫຼົ່ານີ້ຈາກພຣະເຈົ້າເທົ່ານັ້ນ, ຂ້ອຍຈຶ່ງເຂົ້າໃຈວ່າມັນເປັນເລື່ອງປົກກະຕິຢ່າງສິ້ນເຊີງທີ່ຈະປະສົບກັບການປ່ຽນແປງໃນໜ້າທີ່ຂອງພວກເຮົາ ແລະ ຂ້ອຍຄວນເຂົ້າຫາມັນດ້ວຍທັດສະນະຄະຕິທີ່ຖືກຕ້ອງ. ຂ້ອຍຄວນເຮັດສຸດຄວາມສາມາດຂອງຂ້ອຍເພື່ອປັບປຸງໃນວຽກງານຂອງຂ້ອຍ ແລະ ປະຕິບັດຄວາມຮັບຜິດຊອບຂອງຂ້ອຍ ແລະ ຖ້າຂ້ອຍຍັງບໍ່ສາມາດເຮັດຄະແນນດ້ວຍຄວາມພະຍາຍາມທີ່ດີທີ່ສຸດຂອງຂ້ອຍ, ຂ້ອຍກໍຈຳເປັນຕ້ອງຍອມຮັບການຖືກໄລ່ອອກຢ່າງມີຄວາມສຸກ. ໜ້າທີ່ຖືກປ່ຽນໄປຕາມຄວາມຕ້ອງການໃນເຮືອນຂອງພຣະເຈົ້າ ພ້ອມທັງຄວາມສາມາດສ່ວນຕົວຂອງຜູ້ຄົນໃນການຮັບເອົາໜ້າທີ່ໆຖືກມອບໝາຍ. ມັນບໍ່ມີຫຍັງກ່ຽວຂ້ອງກັບຜົນ ແລະ ຈຸດໝາຍປາຍທາງຂອງຜູ້ຄົນ. ແຕ່ຂ້ອຍກຳລັງຂາດຄວາມເຊື່ອທີ່ແທ້ຈິງໃນພຣະເຈົ້າ ແລະ ຂ້ອຍບໍ່ສາມາດເຂົ້າໃຈເຖິງການປ່ຽນແປງທີ່ເໝາະສົມໃນໜ້າທີ່ຂອງຜູ້ຄົນພາຍໃນເຮືອນຂອງພຣະເຈົ້າຢ່າງສົມບູນ. ຂ້ອຍມີທັດສະນະຄະຕິທີ່ບິດບ້ຽວ, ຄິດວ່າໜ້າທີ່ຂອງຂ້ອຍເຊື່ອມໂຍງກັບຈຸດໝາຍປາຍທາງ ແລະ ຜົນຂອງຂ້ອຍຢ່າງຫຼີກເວັ້ນບໍ່ໄດ້, ບໍ່ວ່າຂ້ອຍຈະຈົບລົງໂດຍໄດ້ຮັບພອນ ຫຼື ບໍ່. ຂ້ອຍຄາດເດົາທຸກສິ່ງ, ກຽມພ້ອມຕໍ່ສູ້ກັບພຣະເຈົ້າ, ຢ້ານວ່າຂ້ອຍຈະຖືກເປີດໂປງ ແລະ ຖືກກໍາຈັດ ຖ້າຂ້ອຍບໍ່ສາມາດປະຕິບັດໜ້າທີ່ຂອງຂ້ອຍໄດ້ດີ ແລະ ຫຼັງຈາກນັ້ນ ຂ້ອຍກໍຈະຖືກປະໄວ້ໂດຍບໍ່ມີສະຖານະ ຫຼື ອະນາຄົດປະເພດໃດໜຶ່ງ. ຂ້ອຍຄິດຫຼາຍແທ້ໆກ່ຽວກັບເລື່ອງນັ້ນ ແລະ ມົກໝຸ່ນກັບສິ່ງຊົ່ວຮ້າຍ! ຂ້ອຍພະຍາຍາມເປັນຄົນທີ່ມີເລ່ຫຼ່ຽມ ແລະ ຫຼິ້ນເກມກັບພຣະເຈົ້າ ເພື່ອປົກປ້ອງຜົນປະໂຫຍດສ່ວນຕົວຂອງຂ້ອຍເອງ, ວາງແຜນທີ່ຈະຍອມຈຳນົນ ຖ້າຂ້ອຍບໍ່ສາມາດເຮັດວຽກອອກມາໄດ້ດີໄດ້ໃນໜ້າທີ່ຂອງຂ້ອຍ. ຂ້ອຍບໍ່ໄດ້ໃຊ້ຄວາມຄິດແມ່ນແຕ່ໜ້ອຍດຽວສຳລັບວິທີການປະຕິບັດໜ້າທີ່ຂອງຂ້ອຍໃຫ້ດີແທ້ໆ, ແຕ່ກົງກັນຂ້າມ ຂ້ອຍຕັ້ງໃຈໃສ່ກັບຄວາມຄາດຫວັງໃນອະນາຄົດຂອງຂ້ອຍເອງ. ການທີ່ພຣະເຈົ້າຍົກໃຫ້ຂ້ອຍເຮັດໜ້າທີ່ເປັນຫົວໜ້າທີມຄືການມອບໂອກາດໃຫ້ຂ້ອຍໄດ້ຝຶກຝົນຕົນເອງ ເພື່ອໃຫ້ຂ້ອຍສາມາດສ້າງຄວາມກ້າວໜ້າໃນວຽກງານຂອງຂ້ອຍ ແລະ ການເຂົ້າສູ່ຊີວິດຂອງຂ້ອຍ. ນັ້ນຄືຄວາມຮັກຂອງພຣະເຈົ້າສຳລັບຂ້ອຍ. ແຕ່ຂ້ອຍໄດ້ບິດເບືອນຄວາມຄິດຂອງຂ້ອຍກ່ຽວກັບຄວາມຮັກຂອງພຣະເຈົ້າ ໂດຍຄິດວ່າ ໃນຄວາມເປັນຈິງແລ້ວ ນັ້ນຄືການທີ່ຂ້ອຍກໍາລັງຈະຖືກເປີດໂປງ ແລະ ກໍາຈັດ. ນັ້ນບໍ່ແມ່ນການໝິ່ນປະໝາດພຣະເຈົ້າບໍ? ຂ້ອຍບໍ່ໄດ້ກຳລັງເປີດເຜີຍອຸປະນິໄສທີ່ຊົ່ວຮ້າຍຂອງຜູ້ຕໍ່ຕ້ານພຣະຄຣິດຢ່າງຊັດເຈນບໍ?

ຂ້ອຍຫວນຄິດຫາສິ່ງທີ່ຂ້ອຍໄດ້ເປີດເຜີຍໃນຊ່ວງເວລານັ້ນ: ຂ້ອຍບໍ່ໄດ້ເຂົ້າໃຈພຣະເຈົ້າແມ່ນແຕ່ໜ້ອຍດຽວ, ແຕ່ຂ້ອຍຫາກໍຖືກເອົາຊະນະດ້ວຍການຄາດເດົາ ແລະ ການລະວັງຕົວ. ຂ້ອຍຮູ້ສຶກບໍ່ພໍໃຈຢ່າງບໍ່ໜ້າເຊື່ອ ແລະ ຂ້ອຍບໍ່ສາມາດຢຸດສົງໄສວ່າເປັນຫຍັງຂ້ອຍຈຶ່ງຢູ່ໃນສະພາວະນັ້ນ ເຊິ່ງເປັນບ່ອນທີ່ເປັນຕົ້ນເຫດຂອງບັນຫາແທ້ໆ. ຕໍ່ມາ ຂ້ອຍໄດ້ອ່ານບົດຄວາມອື່ນໃນພຣະທຳຂອງພຣະເຈົ້າທີ່ເປີດໂປງເຖິງອຸປະນິໄສຂອງຜູ້ຕໍ່ຕ້ານພຣະຄຣິດ ເຊິ່ງສະທ້ອນເຖິງຂ້ອຍແທ້ໆ: “ຜູ້ຕໍ່ຕ້ານພຣະຄຣິດບໍ່ເຊື່ອວ່າມີຄວາມຈິງໃນພຣະທຳຂອງພຣະເຈົ້າ ແລະ ພວກເຂົາບໍ່ເຊື່ອໃນອຸປະນິໄສ, ຕົວຕົນ ຫຼື ແກ່ນແທ້ຂອງພຣະອົງ. ພວກເຂົາພິຈາລະນາສິ່ງທັງໝົດນີ້ດ້ວຍຄວາມຄິດຂອງມະນຸດ ແລະ ດ້ວຍມຸມມອງຂອງມະນຸດ ເພື່ອວິເຄາະ ແລະ ກວດສອບທຸກສິ່ງທີ່ເກີດຂຶ້ນອ້ອມຮອບຕົວພວກເຂົາ ແລະ ພວກເຂົາຍັງເບິ່ງວິທີການທີ່ພຣະເຈົ້າປະຕິບັດຕໍ່ຜູ້ຄົນ, ວຽກງານຕ່າງໆທີ່ພຣະເຈົ້າເຮັດໃນຜູ້ຄົນດ້ວຍມຸມມອງຂອງມະນຸດ, ຄວາມຄິດຂອງມະນຸດ ແລະ ການລໍ້ລວງຂອງມະນຸດ. ຍິ່ງໄປກວ່ານັ້ນ, ພວກເຂົາໃຊ້ຄວາມຄິດຂອງມະນຸດ ແລະ ວິທີການຂອງມະນຸດ, ໃຊ້ເຫດຜົນ ແລະ ຄວາມຄິດຂອງຊາຕານເພື່ອພິຈາລະນາອຸປະນິໄສ, ຕົວຕົນ ແລະ ແກ່ນແທ້ຂອງພຣະເຈົ້າ. ເຫັນໄດ້ຊັດເຈນວ່າ ຜູ້ຕໍ່ຕ້ານພຣະຄຣິດບໍ່ພຽງແຕ່ບໍ່ຍອມຮັບ ຫຼື ຮັບຮູ້ອຸປະນິໄສ, ຕົວຕົນ ແລະ ແກ່ນແທ້ຂອງພຣະເຈົ້າ, ແຕ່ພວກເຂົາເຕັມໄປດ້ວຍແນວຄິດ ແລະ ຄວາມຄິດທີ່ຄຸມເຄືອ, ຫວ່າງເປົ່າກ່ຽວກັບອຸປະນິໄສ, ຕົວຕົນ ແລະ ແກ່ນແທ້ຂອງພຣະເຈົ້າ. ສິ່ງດຽວທີ່ເຕັມໃນພວກເຂົາແມ່ນຄວາມເຂົ້າໃຈຂອງມະນຸດ; ພວກເຂົາບໍ່ມີຄວາມຮູ້ທີ່ແທ້ຈິງແມ່ນແຕ່ໜ້ອຍດຽວ. ເມື່ອເປັນດັ່ງນີ້, ຜູ້ຕໍ່ຕ້ານພຣະຄຣິດໃຫ້ນິຍາມອຸປະນິໄສ, ຕົວຕົນ ແລະ ແກ່ນແທ້ຂອງພຣະເຈົ້າແນວໃດ? ພວກເຂົາສາມາດຮັບຮູ້ໄດ້ບໍວ່າພຣະເຈົ້ານັ້ນຊອບທຳ ແລະ ສຳລັບມະນຸດແລ້ວ ພຣະອົງແມ່ນຄວາມຮັກ? ແນ່ນອນວ່າພວກເຂົາບໍ່ສາມາດເຮັດໄດ້. ຄໍານິຍາມຂອງຜູ້ຕໍ່ຕ້ານພຣະຄຣິດກ່ຽວກັບຄວາມຊອບທໍາ ແລະ ຄວາມຮັກຂອງພຣະເຈົ້າແມ່ນເຄື່ອງຫມາຍຄໍາຖາມ. ເປັນຄວາມໜ້າສົງໄສ. ອຸປະນິໄສຂອງພຣະເຈົ້າກໍານົດຕົວຕົນຂອງພຣະອົງ ແລະ ພວກເຂົາເຍາະເຍີ້ຍອຸປະນິໄສຂອງພຣະອົງ ແລະ ເຕັມໄປດ້ວຍຄວາມສົງໄສ ແລະ ເຕັມໄປດ້ວຍການປະຕິເສດ ແລະ ການດູຖູກຕໍ່ສິ່ງນັ້ນ, ສະນັ້ນແລ້ວ, ແມ່ນຫຍັງຄືຕົວຕົນຂອງພຣະອົງ? ອຸປະນິໄສຂອງພຣະເຈົ້າສະແດງເຖິງຕົວຕົນຂອງພຣະອົງ; ເມື່ອຖືວ່າມັນເປັນຂອງພວກເຂົາ, ມຸມມອງຂອງພວກເຂົາກ່ຽວກັບຕົວຕົນຂອງພຣະເຈົ້າຈຶ່ງເປັນຫຼັກຖານໃນຕົວຂອງມັນເອງ, ເປັນການປະຕິເສດໂດຍກົງ. ນີ້ແມ່ນແກ່ນແທ້ຂອງຜູ້ຕໍ່ຕ້ານພຣະຄຣິດ” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີສິບ: ພວກເຂົາລັງກຽດຄວາມຈິງ, ເຍາະເຍີ້ຍຫຼັກການຢ່າງເປີດເຜີຍ ແລະ ເມີນເສີຍການຈັດແຈງໃນເຮືອນຂອງພຣະເຈົ້າ (ພາກທີຫົກ))” ໃນໜັງສືການເປີດໂປງຜູ້ຕໍ່ຕ້ານພຣະຄຣິດ). ພຣະທຳຂອງພຣະເຈົ້າສະແດງໃຫ້ເຫັນວ່າ ຜູ້ຕໍ່ຕ້ານພຣະຄຣິດບໍ່ເຊື່ອວ່າພຣະທຳຂອງພຣະເຈົ້າເປັນຄວາມຈິງ, ແລ້ວແຮງໄກທີ່ຈະຮູ້ເຖິງອຸປະນິໄສທີ່ຊອບທໍາຂອງພຣະເຈົ້າ. ພວກເຂົາບໍ່ເຄີຍອີງຄວາມຄິດເຫັນຂອງພວກເຂົາກ່ຽວກັບສິ່ງຕ່າງໆໃສ່ພຣະທຳຂອງພຣະເຈົ້າ, ແຕ່ກົງກັນຂ້າມ ພວກເຂົາເຂົ້າຫາທຸກສິ່ງໂດຍອີງໃສ່ຄວາມເຂົ້າໃຈຂອງມະນຸດ ແລະ ເຫດຜົນຂອງຊາຕານ. ຂ້ອຍເຫັນວ່າຂ້ອຍຍັງມີອຸປະນິໄສແບບນັ້ນຂອງຜູ້ຕໍ່ຕ້ານພຣະຄຣິດ, ຂ້ອຍບໍ່ມີຄວາມເຂົ້າໃຈໃດເລີຍກ່ຽວກັບອຸປະນິໄສທີ່ຊອບທໍາຂອງພຣະເຈົ້າ ຍ້ອນວ່າມັນກ່ຽວຂ້ອງກັບການທີ່ຄຣິດຕະຈັກປັບຕໍາແໜ່ງ ຫຼື ປົດຕໍາແໜ່ງ ຫຼື ກຳຈັດຜູ້ຄົນ. ກົງກັນຂ້າມ, ຂ້ອຍໄດ້ເບິ່ງບັນຫາເຫຼົ່ານີ້ຜ່ານທັດສະນະຂອງເຫດຜົນແບບຊາຕານເຊັ່ນ: “ຍິ່ງພວກເຂົາຍິ່ງໃຫຍ່ເທົ່າໃດ, ພວກເຂົາກໍ່ຍິ່ງລົ້ມລົງຍາກເທົ່າໃດ”, “ຕະປູທີ່ໂພ່ຂຶ້ນຫຼາຍທີ່ສຸດຈະຖືກຄ້ອນຕີລົງ” ແລະ “ມັນໂດດດ່ຽວຢູ່ເທິງສຸດ”. ຂ້ອຍຄິດວ່າການມີສະຖານະ ແລະ ຄວາມຮັບຜິດຊອບຈະພຽງແຕ່ເປີດໂປງຂ້ອຍໃຫ້ໄວຂຶ້ນ ແລະ ຫຼັງຈາກນັ້ນກໍນໍາໄປສູ່ການທີ່ຂ້ອຍຖືກກຳຈັດ. ເຖິງແມ່ນວ່າຂ້ອຍຈະຍອມຮັບຕໍາແໜ່ງຂອງຂ້ອຍໃນຖານະຫົວໜ້າທີມຢູ່ພາຍນອກ, ນັ້ນຄືເຫດຜົນທີ່ຂ້ອຍຍັງລະວັງພຣະເຈົ້າ, ຢ້ານວ່າຈະຖືກເປີດໂປງ ແລະ ຖືກກໍາຈັດຖ້າຂ້ອຍສະດຸດລົງ, ແລ້ວໃນທີ່ສຸດແລ້ວກໍສູນເສຍຈຸດໝາຍປາຍທາງສຸດທ້າຍຂອງຂ້ອຍ. ຂ້ອຍເປັນຜູ້ເຊື່ອທີ່ອ່ານພຣະທຳຂອງພຣະເຈົ້າ, ແຕ່ທັດສະນະຄະຕິຂອງຂ້ອຍຕໍ່ກັບສິ່ງຕ່າງໆບໍ່ໄດ້ປ່ຽນແປງເລີຍ ແລະ ຂ້ອຍບໍ່ເຄີຍສະແຫວງຫາຄວາມຈິງໃນເວລາທີ່ປະສົບກັບບັນຫາ ຫຼື ເບິ່ງສິ່ງຕ່າງໆຕາມຄວາມຈິງແຫ່ງພຣະທຳຂອງພຣະເຈົ້າ, ແຕ່ກົງກັນຂ້າມ ຂ້ອຍປະເມີນພາລະກິດຂອງພຣະເຈົ້າໂດຍອີງໃສ່ແນວຄິດຂອງຊາຕານ, ຈິນຕະນາການວ່າພຣະເຈົ້າເປັນຜະເດັດການບາງຢ່າງທີ່ຈະເປີດໂປງ ແລະ ກໍາຈັດຂ້ອຍໃນເວລາທີ່ຂ້ອຍບໍ່ລະມັດລະວັງແມ່ນແຕ່ໜ້ອຍດຽວ, ນັ້ນບໍ່ແມ່ນການທີ່ຂ້ອຍປະຕິເສດອຸປະນິໄສທີ່ຊອບທໍາຂອງພຣະເຈົ້າບໍ? ນັ້ນບໍ່ແມ່ນການທີ່ຂ້ອຍໝິ່ນປະໝາດພຣະເຈົ້າບໍ? ຄວາມຈິງກໍຄືເມື່ອໃດກໍຕາມທີ່ມີບາງຄົນຖືກປົດຕໍາແໜ່ງ ຫຼື ຖືກກຳຈັດໂດຍຄຣິດຕະຈັກ, ມັນກໍອີງໃສ່ຫຼັກການ. ມັນອີງໃສ່ການພິຈາລະນາໂດຍລວມກ່ຽວກັບຄວາມສາມາດຂອງບຸກຄົນໜຶ່ງ, ບໍ່ວ່າພວກເຂົາຈະມີຄວາມເປັນມະນຸດທີ່ດີ ຫຼື ຊົ່ວຮ້າຍ, ບໍ່ວ່າພວກເຂົາຈະສະແຫວງຫາຄວາມຈິງ ຫຼື ບໍ່ ແລະ ບໍ່ວ່າພວກເຂົາຢູ່ໃນເສັ້ນທາງປະເພດໃດກໍຕາມ. ພວກເຂົາບໍ່ໄດ້ຖືກກໍານົດວ່າເປັນບຸກຄົນໜຶ່ງ ເຊິ່ງຖືກປົດຕໍາແໜ່ງ ແລະ ຖືກກໍາຈັດໂດຍອີງໃສ່ການເຮັດຜິດໃນບາງຄັ້ງບາງຄາວຂອງພວກເຂົາ ຫຼື ການສະແດງອອກພຽງຊົ່ວຄາວ​ ຫຼື ພວກເຂົາມີສະຖານະທີ່ສູງສົ່ງ ຫຼື ບໍ່. ເຮືອນຂອງພຣະເຈົ້າຈະໃຫ້ໂອກາດພິເສດແກ່ຜູ້ນຳທີ່ເສຍສະຫຼະຕົນເອງຢ່າງແທ້ຈິງໃຫ້ກັບພຣະເຈົ້າ ແລະ ສະແຫວງຫາຄວາມຈິງ, ເຖິງແມ່ນວ່າຈະມີການເຮັດຜິດໃດໜຶ່ງກໍຕາມ. ພວກເຂົາຈະຖືກລິຮານ ແລະ ຖືກຈັດການ, ຖືກກ່າວເຕືອນ ແລະ ຖືກຕັກເຕືອນ ແລະ ຜູ້ໃດກໍຕາມທີ່ສາມາດຮູ້ຈັກຕົນເອງ, ຜູ້ໃດກໍຕາມທີ່ກັບໃຈ ແລະ ປ່ຽນແປງ ຈະສືບຕໍ່ຖືກໃຊ້ປະໂຫຍດ ແລະ ຖືກປູກຝັງ. ມີຜູ້ນຳຈອມປອມບາງຄົນທີ່ບໍ່ປະຕິບັດວຽກງານຕົວຈິງ, ຜູ້ທີ່ໂລບມາກຢາກໄດ້ຄວາມສະດວກສະບາຍ, ປະຖິ້ມໜ້າທີ່ຂອງພວກເຂົາ ແລະ ຜູ້ທີ່ມີຕຳແໜ່ງເປັນຜູ້ນຳໂດຍບໍ່ຮັບພັນທະທີ່ຜູ້ນຳຄວນມີ. ບຸກຄົນປະເພດນັ້ນຈະຖືກປົດຈາກຕໍາແໜ່ງຂອງພວກເຂົາຢ່າງແນ່ນອນ, ແຕ່ຕາບໃດທີ່ພວກເຂົາບໍ່ແມ່ນຄົນຊົ່ວຮ້າຍທີ່ເຮັດການຊົ່ວທຸກຮູບແບບ, ພວກເຂົາກໍຈະບໍ່ຖືກກຳຈັດຢ່າງງ່າຍດາຍ, ຖືກເຕະອອກຈາກຄຣິດຕະຈັກ. ເຮືອນຂອງພຣະເຈົ້າຈະຈັດແຈງໜ້າທີ່ອື່ນທີ່ເໝາະສົມໃຫ້ກັບພວກເຂົາ, ໃຫ້ໂອກາດພວກເຂົາໃນການກັບໃຈ ແລະ ການໄຕ່ຕອງຕົນເອງ. ມີຜູ້ຕໍ່ຕ້ານພຣະຄຣິດທີ່ປະຕິເສດຈະຍອມຮັບຄວາມຈິງໃດໜຶ່ງ, ຜູ້ທີ່ພຽງແຕ່ເຮັດວຽກເພື່ອສະຖານະ ແລະ ອໍານາດຂອງພວກເຂົາເອງ, ຜູ້ທີ່ພຽງແຕ່ຢາກຍຶດອໍານາດເພື່ອຄວບຄຸມຄຣິດຕະຈັກ ເຊິ່ງນັ້ນກໍຄື ມີພຽງແຕ່ພວກເຂົາເທົ່ານັ້ນທີ່ຈະຖືກເປີດໂປງ ແລະ ຖືກກໍາຈັດຢ່າງສົມບູນ, ຖືກຂັບໄລ່ອອກຈາກຄຣິດຕະຈັກຢ່າງຖາວອນ. ຂ້ອຍໄດ້ເຫັນວ່າເຮືອນຂອງພຣະເຈົ້າປະຕິບັດຕໍ່ຜູ້ຄົນໃນລັກສະນະທີ່ຍຸຕິທໍາ ແລະ ທ່ຽງທຳໂດຍສິ້ນເຊີງ, ຄວາມຈິງມີອຳນາດໃນເຮືອນຂອງພຣະເຈົ້າ. ບໍ່ມີຄົນດີໆຄົນໃດທີ່ຖືກກ່າວຫາຢ່າງຜິດໆຈັກເທື່ອ ແລະ ບໍ່ມີຄົນຊົ່ວຮ້າຍຄົນໃດຈະລອດຕົວໄປຢ່າງງ່າຍດາຍ. ການທີ່ຄົນໆໜຶ່ງຈະຖືກເປີດໂປງ ແລະ ຖືກກຳຈັດແມ່ນບໍ່ມີຫຍັງກ່ຽວຂ້ອງກັບຕໍາແໜ່ງຂອງພວກເຂົາ. ສິ່ງທີ່ສຳຄັນແທ້ໆກໍຄືການທີ່ພວກເຂົາສາມາດຍອມຮັບ ແລະ ສະແຫວງຫາຄວາມຈິງໄດ້ ຫຼື ບໍ່. ສຳລັບຄົນທີ່ສະແຫວງຫາຄວາມຈິງ, ເມື່ອພວກເຂົາຮັບໜ້າທີ່ໆສຳຄັນ, ເມື່ອພວກເຂົາແບກຮັບຄວາມຮັບຜິດຊອບຫຼາຍຂຶ້ນ, ພວກເຂົາກໍໄດ້ຮັບໂອກາດຫຼາຍຂຶ້ນທີ່ຈະພັດທະນາພວກເຂົາເອງ ແລະ ສາມາດຖືກພຣະເຈົ້າເຮັດໃຫ້ສົມບູນຍິ່ງຂຶ້ນ. ແຕ່ຄົນທີ່ບໍ່ສະແຫວງຫາຄວາມຈິງ, ຄົນທີ່ບໍ່ສະແຫວງຫາຫຼັກການໃນໜ້າທີ່ຂອງພວກເຂົາ ແລະ ປະຕິເສດທີ່ຈະຍອມຮັບການຖືກພິພາກສາ, ຖືກຂ້ຽນຕີ, ຖືກລິຮານ ແລະ ຖືກຈັດການ, ຄົນທີ່ອຸປະນິໄສທີ່ເສື່ອມຊາມຂອງພວກເຂົາບໍ່ຖືກປ່ຽນແປງແມ່ນແຕ່ໜ້ອຍດຽວ, ບໍ່ວ່າສະຖານະຂອງພວກເຂົາອາດເປັນຫຍັງກໍຕາມ, ໃນທີ່ສຸດແລ້ວ ພວກເຂົາຈະຖືກກໍາຈັດ. ເມື່ອຄິດຫຼາຍຂຶ້ນອີກກ່ຽວກັບເລື່ອງນີ້, ຂ້ອຍກໍຮູ້ວ່າ ເມື່ອຂ້ອຍຖືກປົດອອກຈາກຕໍາແໜ່ງຂອງຂ້ອຍໃນຖານະຜູ້ນໍາທີມໃນເມື່ອກ່ອນ, ມັນເປັນຍ້ອນວ່າ ຂ້ອຍເຫັນແກ່ຕົວ ແລະ ມີທຳມະຊາດທີ່ເປັນຕາລັງກຽດ ແລະ ບໍ່ໄດ້ເອົາຄວາມຈິງເຂົ້າສູ່ການປະຕິບັດເລີຍ. ຂ້ອຍຢືນໃນເສັ້ນທາງຂອງວຽກງານຂອງຄຣິດຕະຈັກ. ນັ້ນຄືການທີ່ອຸປະນິໄສທີ່ຊອບທໍາຂອງພຣະເຈົ້າເກີດຂຶ້ນກັບຂ້ອຍ ແລະ ມັນເປັນການທີ່ພຣະເຈົ້າໃຫ້ໂອກາດຂ້ອຍກັບໃຈ ແລະ ປ່ຽນແປງ. ແຕ່ກົງກັນຂ້າມ ຂ້ອຍເຮັດຄືກັບຄົນທີ່ບໍ່ເຊື່ອ, ບໍ່ມີຄວາມເຊື່ອໃນຄວາມລອດພົ້ນຂອງພຣະເຈົ້າ ແລະ ເຂົ້າໃຈພຣະອົງຢ່າງຜິດໆ. ໃນຕອນນັ້ນ ຂ້ອຍຈຶ່ງຮູ້ໃນທີ່ສຸດວ່າ ປັດຊະຍາຂອງຊາຕານທີ່ວ່າ “ຍິ່ງພວກເຂົາຍິ່ງໃຫຍ່ເທົ່າໃດ, ພວກເຂົາກໍ່ຍິ່ງລົ້ມລົງຍາກເທົ່າໃດ” ໄດ້ທໍາຮ້າຍຂ້ອຍຢ່າງໂຫດຮ້າຍສໍ່າໃດ. ຂ້ອຍບໍ່ພຽງແຕ່ຖືກກືນກິນດ້ວຍຄວາມເຂົ້າໃຈຜິດ ແລະ ເຈົ້າ, ແຕ່ຂ້ອຍກາຍເປັນຄົນທີ່ມີເລ່ຫຼ່ຽມ ແລະ ຊົ່ວຫຼາຍຂຶ້ນເລື້ອຍໆ. ຂ້ອຍຮູ້ວ່າຂ້ອຍບໍ່ສາມາດສືບຕໍ່ມີຊີວິດດ້ວຍເຫດຜົນ ແລະ ກົດເກນຂອງຊາຕານແບບນັ້ນ, ແຕ່ຂ້ອຍຈຳເປັນຕ້ອງເບິ່ງ ແລະ ເຂົ້າຫາສິ່ງຕ່າງໆໂດຍອີງໃສ່ພຣະທຳຂອງພຣະເຈົ້າ. ການໄດ້ຮັບໜ້າທີ່ນີ້ໃນການເປັນຫົວໜ້າທີມຄືການຖືກຍົກຂຶ້ນໂດຍພຣະເຈົ້າ ແລະ ມັນເປັນການທີ່ພຣະເຈົ້າໃຫ້ໂອກາດຂ້ອຍໃນການຮຽນຮູ້. ຂ້ອຍຈຳເປັນຕ້ອງເຊີດຊູໂອກາດນີ້. ຂ້ອຍເຄີຍເປັນອຸປະສັກໃນໜ້າທີ່ຂອງຂ້ອຍໃນອະດີດ, ແຕ່ຄັ້ງນີ້ ຂ້ອຍຮູ້ວ່າຂ້ອຍຈຳເປັນຕ້ອງໄດ້ຈ່າຍລາຄາໃນໜ້າທີ່ຂອງຂ້ອຍ, ຊົດເຊີຍສຳລັບຄວາມລົ້ມເຫຼວໃນອະດີດຂອງຂ້ອຍ, ສະແຫວງຫາຫຼັກການແຫ່ງຄວາມຈິງຫຼາຍຂຶ້ນ ແລະ ໃສ່ທັງໝົດຂອງຂ້ອຍເຂົ້າເພື່ອເຮັດໜ້າທີ່ຂອງຂ້ອຍໃຫ້ດີ.

ການເຂົ້າໃຈສິ່ງເຫຼົ່ານີ້ໄດ້ເຮັດໃຫ້ຂ້ອຍເປັນອິດສະຫຼະຢ່າງແທ້ຈິງເຊັ່ນກັນ. ເມື່ອຂ້ອຍຫວນຄິດຄືນຫຼັງໃນຕອນນີ້ກ່ຽວກັບວ່າຂ້ອຍເຂົ້າໃຈຜິດ ແລະ ຖືກປົກປ້ອງຈາກພຣະເຈົ້າແນວໃດ, ຂ້ອຍກໍຮູ້ສຶກວ່າຂ້ອຍບໍ່ມີເຫດຜົນຫຼາຍສໍ່າໃດ, ຂ້ອຍໂງ່ຈ້າ ແລະ ຕາບອດຫຼາຍສໍ່າໃດ, ໂດຍບໍ່ມີຄວາມເຂົ້າໃຈໃດເລີຍກ່ຽວກັບພຣະເຈົ້າ. ຂ້ອຍໄດ້ອະທິຖານຢ່າງງຽບໆຫາພຣະເຈົ້າພາຍໃນໃຈຂອງຂ້ອຍວ່າ “ໂອ້ ພຣະເຈົ້າ, ຂອບພຣະຄຸນພຣະອົງສໍາລັບການຊີ້ນໍາຂອງພຣະອົງ, ຂອບພຣະຄຸນທີ່ອະນຸຍາດໃຫ້ຂ້ານ້ອຍເຫັນເຖິງຄວາມຂີ້ຮ້າຍຂອງຂ້ານ້ອຍເອງ ແລະ ທີ່ໄດ້ສະແດງໃຫ້ຂ້ານ້ອຍເຫັນວ່າແມ່ນຫຍັງຄືສິ່ງກີດຂວາງອັນໃຫຍ່ຫຼວງທີ່ແນວຄິດແບບຊາຕານເຫຼົ່ານີ້ໄດ້ສ້າງຂຶ້ນລະຫວ່າງພຣະອົງ ແລະ ຂ້ານ້ອຍ. ຂ້ານ້ອຍບໍ່ມີຄວາມຮູ້ສຶກ ແລະ ບໍ່ຮູ້, ເຂົ້າໃຈຢ່າງຜິດໆກ່ຽວກັບສິ່ງຕ່າງໆ ແລະ ກຽມພ້ອມຕໍ່ສູ້ ແລະ ຂ້ານ້ອຍບໍ່ຄຳນຶງຫຍັງເລີຍວ່າພຣະອົງຮູ້ສຶກແນວໃດ. ຂ້ານ້ອຍເປັນຄົນກະບົດຫຼາຍ ແລະ ຂ້ານ້ອຍກັບໃຈຫາເຈົ້າຢ່າງສົມບູນ”.

ມື້ໜຶ່ງ ຂ້ອຍໄດ້ອ່ານບົດຄວາມໜຶ່ງທີ່ນັກຂຽນໄດ້ສະແດງເຖິງສະພາວະສ່ວນຕົວຂອງຂ້ອຍຢ່າງສົມບູນແບບ ແລະ ໄດ້ອ້າງເຖິງພຣະທຳບາງຂໍ້ຂອງພຣະເຈົ້າ ເຊິ່ງໃຫ້ເສັ້ນທາງການປະຕິບັດແກ່ຂ້ອຍ: “ໃນຄວາມເປັນຈິງແລ້ວ ການທີ່ມະນຸດປະຕິບັດໜ້າທີ່ຂອງເຂົາຄືການບັນລຸຜົນສໍາເລັດໃນທຸກສິ່ງທີ່ມີຢູ່ພາຍໃນມະນຸດ, ນັ້ນກໍຄື ສິ່ງທີ່ເປັນໄປໄດ້ສໍາລັບມະນຸດ. ຫລັງຈາກນັ້ນ ໜ້າທີ່ຂອງເຂົາກໍຈະສໍາເລັດ. ຂໍ້ບົກຜ່ອງຂອງມະນຸດໃນຊ່ວງການຮັບໃຊ້ຂອງເຂົາກໍຄ່ອຍໆຫຼຸດລົງ ໂດຍຜ່ານປະສົບການຢ່າງຕໍ່ເນື່ອງ ແລະ ຜ່ານຂະບວນການຂອງການພິພາກສາຂອງພວກເຂົາ; ສິ່ງເຫຼົ່ານັ້ນຈະບໍ່ຂັດຂວາງ ຫຼື ສົ່ງຜົນກະທົບຕໍ່ໜ້າທີ່ຂອງມະນຸດ. ຜູ້ທີ່ຢຸດໃນການຮັບໃຊ້ ຫຼື ຍ້ອມແພ້ ແລະ ທໍ້ຖອຍ ຍ້ອນຢ້ານກົວຂໍ້ບົກຜ່ອງທີ່ອາດຈະເກີດຂຶ້ນໃນການຮັບໃຊ້ຂອງພວກເຂົາ ຄືຄົນທີ່ຂີ້ຢ້ານທີ່ສຸດໃນບັນດາມະນຸດ... ລະຫວ່າງໜ້າທີ່ຂອງມະນຸດ ແລະ ເລື່ອງທີ່ວ່າພວກເຂົາຈະໄດ້ຮັບພອນ ຫຼື ວ່າຄໍາສາບແຊ່ງນັ້ນ ແມ່ນບໍ່ກ່ຽວຂ້ອງກັນ. ໜ້າທີ່ແມ່ນສິ່ງທີ່ມະນຸດຄວນປະຕິບັດ; ມັນແມ່ນວຽກງານທີ່ສະຫວັນສົ່ງມາ ແລະ ບໍ່ຄວນອີງໃສ່ຜົນຕອບແທນ, ເງື່ອນໄຂ ແລະ ເຫດຜົນ. ເມື່ອນັ້ນເທົ່ານັ້ນ ຈຶ່ງຖືວ່າ ເຂົາໄດ້ປະຕິບັດຕໍ່ໜ້າທີ່ຂອງຕົນ. ການໄດ້ຮັບພອນແມ່ນເວລາທີ່ຄົນເຮົາຖືກເຮັດໃຫ້ສົມບູນ ແລະ ມີຄວາມສຸກກັບພອນຂອງພຣະເຈົ້າຫຼັງຈາກໄດ້ປະສົບກັບການພິພາກສາ. ການຖືກສາບແຊ່ງແມ່ນເວລາທີ່ໃຈຂອງບາງຄົນບໍ່ປ່ຽນແປງຫລັງຈາກປະສົບກັບການຂ້ຽນຕີ ແລະ ການພິພາກສາ, ມັນແມ່ນເວລາທີ່ພວກເຂົາບໍ່ໄດ້ປະສົບກັບການຖືກເຮັດໃຫ້ສົມບູນ ນອກຈາກຖືກລົງໂທດ. ແຕ່ຢ່າງໃດກໍຕາມ ບໍ່ວ່າພວກເຂົາຈະໄດ້ຮັບພອນ ຫຼື ຖືກສາບແຊ່ງກໍຕາມ, ສິ່ງມີຊີວິດທີ່ຖືກສ້າງຂຶ້ນກໍຄວນສໍາເລັດໜ້າທີ່ຂອງຕົນ, ປະຕິບັດສິ່ງທີ່ພວກເຂົາຄວນປະຕິບັດ ແລະ ເຮັດໃນສິ່ງທີ່ພວກເຂົາສາມາດເຮັດໄດ້; ນີ້ຄືສິ່ງທີ່ໜ້ອຍທີ່ສຸດທີ່ຄົນທີ່ສະແຫວງຫາພຣະເຈົ້າຄວນເຮັດ. ເຈົ້າບໍ່ຄວນປະຕິບັດໜ້າທີ່ຂອງເຈົ້າພຽງແຕ່ຢາກໄດ້ຮັບພອນ ແລະ ເຈົ້າບໍ່ຄວນປະຕິເສດທີ່ຈະກະທໍາເພາະຢ້ານຖືກສາບແຊ່ງ. ເຮົາຂໍບອກພວກເຈົ້າກ່ຽວກັບສິ່ງນີ້ວ່າ: ການປະຕິບັດໜ້າຂອງມະນຸດແມ່ນສິ່ງທີ່ເຂົາຄວນເຮັດ ແລະ ຖ້າເຂົາບໍ່ສາມາດປະຕິບັດໜ້າທີ່ຂອງຕົນໄດ້ ນັ້ນແມ່ນຄວາມກະບົດຂອງເຂົາ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມແຕກຕ່າງລະຫວ່າງພັນທະກິດຂອງພຣະເຈົ້າຜູ້ບັງເກີດເປັນມະນຸດ ແລະ ໜ້າທີ່ຂອງມະນຸດ). ເມື່ອຂ້ອຍພິຈາລະນາເລື່ອງນີ້, ຂ້ອຍກໍເຂົ້າໃຈຄວາມປະສົງຂອງພຣະເຈົ້າ. ພຣະເຈົ້າບໍ່ໄດ້ຄາດຫວັງຫຼາຍສໍ່ານັ້ນຈາກມະນຸດຊາດ. ພຣະອົງພຽງແຕ່ຕ້ອງການໃຫ້ພວກເຮົາສະແຫວງຫາຄວາມຈິງ, ເຮັດທຸກສິ່ງທີ່ພວກເຮົາສາມາດເຮັດໄດ້ເພື່ອນໍາເອົາສິ່ງທີ່ພວກເຮົາສາມາດເຂົ້າໃຈ, ສິ່ງທີ່ພວກເຮົາສາມາດເຮັດໃຫ້ສໍາເລັດໄດ້ເພື່ອປະຕິບັດ, ບໍ່ເຮັດໃຫ້ວຸ້ນວາຍ, ບໍ່ໃຫ້ມີເລ່ຫຼ່ຽມ ແລະ ຫຼອກລວງ, ແຕ່ທຸ້ມເທທຸກຢ່າງຂອງພວກເຮົາເຂົ້າໃນສິ່ງນັ້ນ ແລະ ເຮັດໃນສິ່ງທີ່ພຣະເຈົ້າຂໍຮ້ອງຈາກພວກເຮົາ. ເຖິງແມ່ນວ່າພວກເຮົາຈະປະສົບກັບຄວາມລົ້ມເຫຼວ ແລະ ຄວາມຜິດພາດບາງຢ່າງໃນຂະບວນການ, ຕາບໃດທີ່ພວກເຮົາສາມາດຍອມຮັບຄວາມຈິງ ແລະ ຍອມຮັບການຖືກລິຮານ ແລະ ການຖືກຈັດການ, ບັນຫາເຫຼົ່ານີ້ສາມາດຖືກແກ້ໄຂໄດ້. ພວກເຮົາສາມາດເຫັນຄວາມກ້າວໜ້າ ແລະ ການປ່ຽນແປງ. ນັບຕັ້ງແຕ່ໄດ້ຮັບການຝາກຝັງນັ້ນ, ຂ້ອຍກໍຂາດທັດສະນະຄະຕິຕໍ່ການຍອມຮັບ ແລະ ການອ່ອນນ້ອມຢ່າງສິ້ນເຊີງ. ຂ້ອຍຢ້ານວ່າ ດ້ວຍຄວາມຜິດພາດແມ່ນແຕ່ໜ້ອຍດຽວ, ດ້ວຍການເຮັດບໍ່ຖືກ, ຂ້ອຍຈະຖືກກໍາຈັດ, ຂ້ອຍຈະສູນເສຍຜົນ ແລະ ຈຸດໝາຍປາຍທາງສຸດທ້າຍຂອງຂ້ອຍ. ຂ້ອຍເຫັນວ່າຂ້ອຍບໍ່ມີຄວາມເຂົ້າໃຈໃດເລີຍກ່ຽວກັບຄວາມຈິງ ແລະ ຂ້ອຍບໍ່ເຂົ້າໃຈພາລະກິດຂອງພຣະເຈົ້າຢ່າງແທ້ຈິງ. ໂດຍສະເພາະແລ້ວ, ຂ້ອຍເຫັນວ່າຕະຫຼອດປີທີ່ເຊື່ອໃນພຣະເຈົ້າ ແລະ ເຮັດໜ້າທີ່ຂອງຂ້ອຍ, ມັນບໍ່ແມ່ນເພື່ອເຮັດໃຫ້ພຣະເຈົ້າພໍໃຈ, ແຕ່ມັນເປັນພຽງການພະຍາຍາມເພື່ອອະນາຄົດ ແລະ ຈຸດໝາຍປາຍທາງຂອງຂ້ອຍເອງ. ຂ້ອຍເຫັນແກ່ຕົວ ແລະ ມີເລ່ຫຼ່ຽມຫຼາຍ! ໜ້າທີ່ແມ່ນການຝາກຝັງຈາກພຣະເຈົ້າ ແລະ ມັນຄືຄວາມຮັບຜິດຊອບທີ່ທຸກສິ່ງທີ່ຖືກສ້າງຂຶ້ນຈຳເປັນຕ້ອງປະຕິບັດ. ມັນບໍ່ສຳຄັນວ່າພວກເຮົາໄດ້ຮັບພອນ ຫຼື ຖືກສາບແຊ່ງໃນທີ່ສຸດ, ພວກເຮົາທຸກຄົນຕ້ອງເຮັດໜ້າທີ່ຂອງພວກເຮົາເອງ. ຂ້ອຍບໍ່ສາມາດປະຕິເສດທີ່ຈະເຮັດໜ້າທີ່ຂອງຂ້ອຍ ພຽງແຕ່ເພາະຂ້ອຍຢ້ານການເຮັດຄວາມຊົ່ວ. ເຖິງວ່າຂ້ອຍຈະມີທາງເຂົ້າສູ່ຊີວິດໜ້ອຍດຽວ ແລະ ຂາດຄວາມເປັນຈິງແຫ່ງຄວາມຈິງ, ພຣະເຈົ້າກໍໄດ້ຍົກຂ້ອຍຂຶ້ນໃຫ້ເຮັດໜ້າທີ່ເປັນຫົວໜ້າທີມ. ມັນບໍ່ແມ່ນເພາະວ່າຂ້ອຍເໝາະສົມກັບຕຳແໜ່ງໃນຕອນນີ້, ແຕ່ມັນເພື່ອຄວາມຫວັງທີ່ວ່າ ໂດຍຜ່ານວິທີການທີ່ຂ້ອຍເຮັດໜ້າທີ່ນີ້ ຂ້ອຍຈະສາມາດສະແຫວງຫາຄວາມຈິງ, ຍອມຮັບການຖືກພິພາກສາ, ຖືກຂ້ຽນຕີ, ຖືກລິຮານ ແລະ ຖືກຈັດການ ແລະ ສືບຕໍ່ປັບປຸງຂໍ້ບົກຜ່ອງສ່ວນຕົວຂອງຂ້ອຍ. ຫວັງວ່າໃນທີ່ສຸດແລ້ວ ຂ້ອຍຈະສາມາດເຮັດໜ້າທີ່ນີ້ໄດ້ຢ່າງເໝາະສົມ. ຫຼັງຈາກທີ່ຂ້ອຍເຂົ້າໃຈຄວາມປະສົງຂອງພຣະເຈົ້າ, ຂ້ອຍກໍໄດ້ຮັບຄວາມໝັ້ນໃຈຫຼາຍຂຶ້ນໃນການຜະເຊີນ​​ໜ້າກັບບັນຫາ ແລະ ຄວາມຫຍຸ້ງຍາກຕ່າງໆທີ່ປາກົດຂຶ້ນໃນໜ້າທີ່ຂອງຂ້ອຍ ແລະ ຂ້ອຍຕັດສິນໃຈທີ່ຈະເຮັດໃຫ້ພຣະເຈົ້າພໍໃຈຜ່ານການເຮັດໜ້າທີ່ນັ້ນ.

ຂ້ອຍອ່ານສິ່ງນີ້ໃນພຣະທຳຂອງພຣະເຈົ້າຫຼັງຈາກນັ້ນ: “ແມ່ນຫຍັງຄືການສະແດງອອກຂອງຄົນຊື່ສັດ? ສິ່ງສຳຄັນກໍຄືການປະຕິບັດຄວາມຈິງໃນທຸກສິ່ງ. ຖ້າເຈົ້າເວົ້າວ່າເຈົ້າເປັນຄົນຊື່ສັດ ແຕ່ເຈົ້າກັບບໍ່ສົນໃຈພຣະທຳຂອງພຣະເຈົ້າຢູ່ສະເໝີ ແລະ ເຮັດຕາມທີ່ເຈົ້າຕ້ອງການ, ແລ້ວນີ້ແມ່ນການສະແດງອອກຂອງຄົນຊື່ສັດບໍ? ເຈົ້າເວົ້າວ່າ ‘ຄວາມສາມາດຂອງຂ້ານ້ອຍຕ່ຳ, ແຕ່ຂ້ານ້ອຍມີໃຈທີ່ຊື່ສັດ’. ແນວໃດກໍຕາມ, ເມື່ອໜ້າທີ່ຕົກຢູ່ກັບເຈົ້າ, ເຈົ້າຢ້ານທົນທຸກ ຫຼື ຢ້ານວ່າເຈົ້າບໍ່ສາມາດເຮັດມັນໄດ້ດີ, ເຈົ້າຈະຕ້ອງແບກຫາບຄວາມຮັບຜິດຊອບ, ດັ່ງນັ້ນ ເຈົ້າຈິ່ງແກ້ໂຕເພື່ອຫຼີກເວັ້ນ ແລະ ແນະນຳໃຫ້ຄົນອື່ນເຮັດມັນ. ນີ້ແມ່ນການສະແດງອອກຂອງຄົນຊື່ສັດບໍ? ຊັດເຈນວ່າບໍ. ແລ້ວຄົນຊື່ສັດຄວນປະພຶດຕົນແນວໃດ? ພວກເຈົ້າຄວນຍອມຮັບ ແລະ ເຊື່ອຟັງ, ແລ້ວອຸທິດຕົນຢ່າງເຕັມທີ່ໃນການເຮັດໜ້າທີ່ຂອງຕົນເອງຢ່າງສຸດຄວາມສາມາດ, ພະຍາຍາມບັນລຸຄວາມປະສົງຂອງພຣະເຈົ້າ. ສິ່ງນີ້ໄດ້ຖືກສະແດງອອກໃນຫຼາຍວິທີ. ວິທີໜຶ່ງແມ່ນ ເຈົ້າສາມາດຍອມຮັບໜ້າທີ່ຂອງເຈົ້າດ້ວຍຄວາມຊື່ສັດ, ບໍ່ຄິດເຖິງສິ່ງອື່ນໃດ ແລະ ບໍ່ສອງຈິດສອງໃຈກ່ຽວກັບມັນ. ບໍ່ວາງແຜນເພື່ອຜົນປະໂຫຍດຂອງຕົວເຈົ້າເອງ. ນີ້ແມ່ນການສະແດງອອກຂອງຄວາມຊື່ສັດ. ອີກວິທີໜຶ່ງແມ່ນທຸ້ມເທສຸດກຳລັງ ແລະ ສຸດໃຈຂອງເຈົ້າໃຫ້ກັບມັນ. ເຈົ້າເວົ້າວ່າ ‘ນີ້ແມ່ນທຸກສິ່ງທີ່ຂ້ານ້ອຍສາມາດເຮັດໄດ້; ຂ້ານ້ອຍຈະແນະນຳມັນທັງໝົດ ແລະ ອຸທິດໃຫ້ແກ່ພຣະເຈົ້າຢ່າງສົມບູນ’. ນີ້ແມ່ນການສະແດງອອກຂອງຄວາມຊື່ສັດບໍ? ເຈົ້າອຸທິດທັງໝົດທີ່ເຈົ້າມີ ແລະ ທັງໝົດທີ່ເຈົ້າສາມາດເຮັດໄດ້, ນີ້ແມ່ນການສະແດງອອກຂອງຄວາມຊື່ສັດ. ຖ້າເຈົ້າບໍ່ເຕັມໃຈທີ່ຈະອຸທິດທັງໝົດທີ່ເຈົ້າມີ, ຖ້າເຈົ້າເຊື່ອງຊ້ອນມັນ ແລະ ເກັບມ້ຽນໄວ້, ເລື່ອນໄຫຼໃນການກະທຳຂອງເຈົ້າ, ຫຼີກເວັ້ນໜ້າທີ່ຂອງເຈົ້າ ແລະ ໃຫ້ຄົນອື່ນເຮັດ ຍ້ອນວ່າເຈົ້າຢ້ານຈະໄດ້ຮັບຜົນຕາມມາຈາກການເຮັດມັນບໍ່ໄດ້ດີ, ແລ້ວນີ້ແມ່ນການຊື່ສັດບໍ? ບໍ່, ມັນບໍ່ແມ່ນ. ເພາະສະນັ້ນ, ການເປັນຄົນຊື່ສັດບໍ່ແມ່ນພຽງແຕ່ການມີຄວາມປາຖະໜາ. ຖ້າເຈົ້າບໍ່ນຳຄວາມຈິງໄປປະຕິບັດເມື່ອສິ່ງຕ່າງໆເກີດຂຶ້ນກັບເຈົ້າ, ເຈົ້າກໍຈະບໍ່ແມ່ນຄົນຊື່ສັດ. ເມື່ອເຈົ້າຜະເຊີນບັນຫາ, ເຈົ້າຕ້ອງປະຕິບັດຄວາມຈິງ ແລະ ມີການສະແດງອອກທີ່ແທ້ຈິງ. ນີ້ແມ່ນທາງດຽວໃນການເປັນຄົນຊື່ສັດ ແລະ ສິ່ງເຫຼົ່ານີ້ເທົ່ານັ້ນທີ່ເປັນການສະແດງອອກຂອງຫົວໃຈທີ່ຊື່ສັດ” (ຄັດຈາກບົດ “ຜູ້ຄົນສາມາດມີຄວາມສຸກໄດ້ຢ່າງແທ້ຈິງໂດຍການເປັນຄົນຊື່ສັດເທົ່ານັ້ນ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະເຈົ້າມັກຄົນທີ່ຊື່ສັດ ແລະ ຄົນທີ່ຊື່ສັດທີ່ບໍ່ມົກໝຸ່ນກັບພອນຕ່າງໆ. ພວກເຂົາບໍ່ຢ້ານທີ່ຈະຮັບເອົາຄວາມຮັບຜິດຊອບ, ແຕ່ເຕັມໃຈທີ່ຈະພະຍາຍາມເຮັດໜ້າທີ່ຂອງພວກເຂົາເປັນຢ່າງດີເພື່ອເຮັດໃຫ້ພຣະເຈົ້າພໍໃຈ. ພວກເຂົາໃສ່ທັງໝົດຂອງພວກເຂົາໃນການເຮັດສິ່ງທີ່ພວກເຂົາສາມາດເຮັດໄດ້. ການຄິດກ່ຽວກັບເລື່ອງນີ້ເຮັດໃຫ້ຂ້ອຍອາຍແທ້ໆ. ຂ້ອຍເວົ້າຢູ່ສະເໝີກ່ຽວກັບວິທີທີ່ຂ້ອຍຕ້ອງການເຮັດໃຫ້ພຣະເຈົ້າພໍໃຈ, ແຕ່ເມື່ອມັນຮອດເວລາທີ່ຂ້ອຍຕ້ອງຮັບເອົາການຝາກຝັງແທ້ໆ, ໃສ່ໃຈຂອງຂ້ອຍໃນບາງສິ່ງຢ່າງແທ້ຈິງ, ຂ້ອຍກໍບໍ່ກົງໄປກົງມາ ແລະ ຢາກອອກຈາກມັນ. ຫຼັງຈາກນັ້ນ ຂ້ອຍກໍຮູ້ວ່າຂ້ອຍພຽງແຕ່ເວົ້າບາງສິ່ງທີ່ມ່ວນຫູ, ແຕ່ໃນຄວາມຈິງແລ້ວ ຂ້ອຍພະຍາຍາມຫຼອກລວງພຣະເຈົ້າ ແລະ ໃນໃຈ ຂ້ອຍກໍບໍ່ໄດ້ຊື່ສັດຢ່າງສິ້ນເຊີງ. ເມື່ອຂ້ອຍຮູ້ເລື່ອງນີ້, ຂ້ອຍກໍຮູ້ວ່າຂ້ອຍບໍ່ສາມາດສືບຕໍ່ໃນລັກສະນະນັ້ນໄດ້. ເຖິງແມ່ນວ່າຂ້ອຍມີບັນຫາ ແລະ ຂໍ້ບົກຜ່ອງຫຼາຍຢ່າງ, ຂ້ອຍກໍຕ້ອງປະຕິບັດການເປັນຄົນສັດຊື່ໃຫ້ສອດຄ່ອງກັບຂໍ້ກຳນົດຂອງພຣະເຈົ້າ. ຂ້ອຍຕ້ອງມອບຫົວໃຈຂອງຂ້ອຍໃຫ້ກັບພຣະເຈົ້າ ແລະ ເຮັດໜ້າທີ່ຂອງຂ້ອຍໃຫ້ສຸດຄວາມສາມາດຂອງຂ້ອຍ ໂດຍທີ່ຕີນຂອງຂ້ອຍໄດ້ວາງໄວ້ເທິງພື້ນດິນຢ່າງໜັກແໜ້ນ. ບໍ່ວ່າສິ່ງຕ່າງໆຈະເປັນແນວໃດກໍຕາມ, ຂ້ອຍກໍເຕັມໃຈທີ່ຈະເຊື່ອຟັງການປັ້ນແຕ່ງ ແລະ ການຈັດແຈງຂອງພຣະເຈົ້າ. ຫຼັງຈາກນັ້ນ ຂ້ອຍກໍຜ່ອນຄາຍໄປໃນລະດັບທີ່ບໍ່ໜ້າເຊື່ອ. ເມື່ອຂ້ອຍປະສົບກັບຄວາມຫຍຸ້ງຍາກໃນໜ້າທີ່ຂອງຂ້ອຍ, ຂ້ອຍກໍອະທິຖານຫາພຣະເຈົ້າເພື່ອຄົ້ນຫາ ແລະ ແກ້ໄຂບັນຫາເຫຼົ່ານັ້ນ ແລະ ເມື່ອຂ້ອຍສັບສົນ ຂ້ອຍກໍຄົ້ນຫາສິ່ງຕ່າງໆພ້ອມກັບອ້າຍເອື້ອຍນ້ອງ, ໂດຍສະແຫວງຫາຫຼັກການແຫ່ງຄວາມຈິງ. ຕະຫຼອດເວລາ ຂ້ອຍພົບວ່າຂ້ອຍສາມາດແກ້ໄຂບັນຫາ ແລະ ຄວາມຫຍຸ້ງຍາກຫຼາຍຢ່າງໄດ້.

ປະສົບການນີ້ໄດ້ສະແດງໃຫ້ຂ້ອຍເຫັນວ່າ ການພິພາກສາ ແລະ ການຂ້ຽນຕີຂອງພຣະເຈົ້າເປັນຄວາມຮັກຂອງພຣະອົງ ແລະ ເປັນຄວາມລອດສຳລັບມະນຸດຊາດຢ່າງແທ້ຈິງ. ຂ້ອຍສູນເສຍຄວາມຢ້ານຂອງຂ້ອຍທີ່ຈະຮັບເອົາຄວາມຮັບຜິດຊອບ ແລະ ຂ້ອຍບໍ່ມີການປ້ອງກັນ ຫຼື ມີແນວໂນ້ມທີ່ຈະເຂົ້າໃຈຜິດອີກຕໍ່ໄປ. ເຖິງແມ່ນວ່າຂ້ອຍຍັງມີອຸປະນິໄສທີ່ເສື່ອມຊາມຢ່າງຫຼວງຫຼາຍ, ຂ້ອຍກໍເຕັມໃຈຍອມຮັບການຖືກພິພາກສາ, ຖືກຂ້ຽນຕີ, ຖືກລິຮານ ແລະ ຖືກຈັດການໂດຍພຣະເຈົ້າ ແລະ ສະແຫວງຫາເພື່ອຖືກຊໍາລະລ້າງ ແລະ ຖືກປ່ຽນແປງ. ຂ້ອຍຂອບພຣະຄຸນພຣະເຈົ້າ!


29. ການກັບໃຈຂອງເຈົ້າໜ້າທີ່

ໂດຍ ເຈີ່ນຊິ່ນ, ຈີນ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ຈາກການຊົງສ້າງໂລກຈົນຮອດປັດຈຸບັນ, ທຸກສິ່ງທີ່ພຣະເຈົ້າໄດ້ກະທໍາໃນພາລະກິດຂອງພຣະອົງແມ່ນຄວາມຮັກ ໂດຍບໍ່ມີຄວາມກຽດຊັງແກ່ມະນຸດ. ແມ່ນແຕ່ການຂ້ຽນຕີ ແລະ ການພິພາກສາທີ່ເຈົ້າໄດ້ເຫັນກໍຍັງແມ່ນຄວາມຮັກ, ຄວາມຮັກທີ່ເປັນຈິງຍິ່ງຂຶ້ນ ແລະ ແທ້ຈິງຍິ່ງຂຶ້ນ, ຄວາມຮັກທີ່ນໍາພາຜູ້ຄົນໄປສູ່ເສັ້ນທາງທີ່ຖືກຕ້ອງໃນຊີວິດມະນຸດ... ພາລະກິດທັງໝົດທີ່ພຣະອົງໄດ້ກະທໍາແມ່ນເພື່ອຈຸດປະສົງຂອງການນໍາພາຜູ້ຄົນໄປສູ່ເສັ້ນທາງທີ່ີຖືກຕ້ອງແຫ່ງຊີວິດມະນຸດ ເພື່ອວ່າພວກເຂົາອາດຈະມີຊີວິດດັ່ງມະນຸດທີ່ປົກກະຕິ, ຍ້ອນຜູ້ຄົນບໍ່ເຂົ້າໃຈວິທີການດໍາລົງຊີວິດ ແລະ ຫາກປາສະຈາກການນໍາພານີ້, ເຈົ້າຈະສາມາດດໍາລົງຊີວິດຢ່າງວ່າງເປົ່າເທົ່ານັ້ນ; ຊີວິດຂອງເຈົ້າປາສະຈາກຄຸນຄ່າ ຫຼື ຄວາມໝາຍ ແລະ ເຈົ້າຈະບໍ່ສາມາດເປັນຄົນທໍາມະດາຢ່າງສິ້ນເຊີງ. ນີ້ແມ່ນຄວາມສໍາຄັນທີ່ເລິກເຊິ່ງທີ່ສຸດຂອງພາລະກິດແຫ່ງການເອົາຊະນະມະນຸດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເບື້ອງຫຼັງແທ້ຈິງຂອງພາລະກິດແຫ່ງການເອົາຊະນະ (4)). ພຣະທຳເຫຼົ່ານີ້ຂອງພຣະເຈົ້າດົນບັນດານຂ້ອຍແທ້ໆ ແລະ ຂ້ອຍບໍ່ສາມາດເຮັດຫຍັງໄດ້ ນອກຈາກຄິດຫາຄວາມລອດພົ້ນຂອງພຣະອົງສຳລັບຂ້ອຍ.

ຂ້ອຍເກີດຢູ່ໃນຊົນນະບົດ. ພໍ່ແມ່ຂອງຂ້ອຍເປັນຊາວກະສິກອນທີ່ຊື່ສັດ ແລະ ເຮັດວຽກໜັກ. ຊາວບ້ານຄົນອື່ນໆດູຖູກພວກເຮົາ ແລະ ຈັບຜິດພວກເຮົາຢູ່ສະເໝີ ເພາະພວກເຮົາທຸກຍາກ. ຂ້ອຍຄິດວ່າ, “ມື້ໜຶ່ງ ຂ້ອຍຈະສະແດງໃຫ້ພວກເຂົາເຫັນ. ມື້ໜຶ່ງ ພວກເຂົາຈະເບິ່ງຂ້ອຍຢ່າງແຕກຕ່າງ”. ຂ້ອຍໄດ້ເຂົ້າຮ່ວມກອງທັບ ເມື່ອຂ້ອຍຢູ່ໃນຊ່ວງໄວໜຸ່ມຂອງຂ້ອຍ. ຂ້ອຍຈະປະຕິບັດໜ້າວຽກໃດໜຶ່ງ, ບໍ່ວ່າມັນຈະເປິເປື້ອນ ຫຼື ອິດເມື່ອຍສໍ່າໃດກໍ່ຕາມ, ໂດຍຫວັງວ່າຈະໄດ້ຮັບການເລື່ອນຕໍາແໜ່ງ. ແຕ່ເປັນເວລາຫຼາຍປີ ຂ້ອຍກໍ່ຍັງຄົງເປັນພົນທະຫານ. ຫຼັງຈາກນັ້ນ, ຂ້ອຍກໍ່ຮູ້ ມັນຄືການໃຫ້ຂອງຂວັນ ບໍ່ແມ່ນການວຽກໜັກ ທີ່ໄດ້ຮັບການປະເມີນທີ່ດີ ແລະ ໄດ້ຮັບການເລື່ອນຕໍາແໜ່ງ. ມັນເປັນຕາລັງກຽດສຳລັບຂ້ອຍ, ແຕ່ຂ້ອຍຕ້ອງການໆເລື່ອນຕໍາແໜ່ງ, ສະນັ້ນ ຂ້ອຍຈຶ່ງລະດົມຄວາມກ້າຫານຂອງຕົນເອງ ແລະ ໃຫ້ຂອງຂວັນແກ່ຜູ້ບັງຄັບບັນຊາຂອງຂ້ອຍດ້ວຍເງິນສະສົມທັງໝົດຂອງຂ້ອຍ. ແນ່ນອນ, ໃນເວລາບໍ່ດົນ ຂ້ອຍກໍ່ມີ “ຄຸນສົມບັດ” ສຳລັບໂຮງຮຽນການທະຫານ. ເມື່ອກັບຄືນມາຢູ່ໃນໜ່ວຍຂອງຂ້ອຍຫຼັງຈາກຮຽນຈົບ, ຂ້ອຍຖືກສົ່ງໄປເຮັດວຽກເປັນພໍ່ຄົວ ຍ້ອນຂ້ອຍບໍ່ມີເງິນສໍາລັບຂອງຂວັນ. ຂ້ອຍຮູ້ດີວ່າ “ເຈົ້າໜ້າທີ່ຈະບໍ່ສ້າງຄວາມຫຍຸ້ງຍາກໃຫ້ກັບຄົນທີ່ມີຂອງຂວັນໃຫ້” ແລະ “ການປະຈົບປະແຈງດີກວ່າການດ່າຮ້າຍຢູ່ສະເໝີ”. ຖ້າຂ້ອຍຕ້ອງການໄປບ່ອນໃດກໍ່ຕາມ, ຂ້ອຍຈຳເປັນຕ້ອງເຮັດແມ່ນຫຍັງກໍ່ຕາມເພື່ອຊອກຫາເງິນມາເປັນຂອງຂວັນ, ຖ້າບໍ່ດັ່ງນັ້ນ ຂ້ອຍກໍ່ຈະບໍ່ໄປຮອດໃສເລີຍ ບໍ່ວ່າຂ້ອຍຈະເກັ່ງສໍ່າໃດກໍ່ຕາມ. ຂ້ອຍຢາກກ້າວໜ້າ, ສະນັ້ນ ຂ້ອຍຈຶ່ງເຮັດທຸກສິ່ງທີ່ຂ້ອຍສາມາດເຮັດໄດ້ເພື່ອຫາເງິນ ແລະ ຂ້ອຍປະຈົບປະແຈງຜູ້ບັງຄັບບັນຊາຂອງຂ້ອຍ ແລະ ມອບສິ່ງທີ່ຂ້ອຍຮູ້ວ່າພວກເຂົາມັກໃຫ້ກັບພວກເຂົາ. ຂ້ອຍຮູ້ວ່າສິ່ງທີ່ຂ້ອຍກຳລັງເຮັດເປັນສິ່ງທີ່ຜິດກົດໝາຍ ແລະ ຂ້ອຍກໍ່ຢ້ານຖືກຈັບ ແລະ ສົ່ງເຂົ້າຄຸກ. ຂ້ອຍຢ້ານຢູ່ຕະຫຼອດເວລາ, ແຕ່ຄວາມຄິດທີ່ເປັນເຈົ້າໜ້າທີ່ໄດ້ເຮັດໃຫ້ຂ້ອຍດຳເນີນຕໍ່ໄປ. ຫຼັງຈາກຊົ່ວໄລຍະໜຶ່ງ, ໃນທີ່ສຸດ ຂ້ອຍກໍ່ຖືກແຕ່ງຕັ້ງໃຫ້ເປັນຜູ້ບັນຊາການກອງພັນທະຫານ. ເມື່ອໃດກໍ່ຕາມທີ່ຂ້ອຍກັບເມືອເຮືອນ, ຊາວບ້ານກໍ່ຈະຫຸ້ມຂ້ອຍ, ປະຈົບປະແຈງ ແລະ ລູບແຂ່ງເລຍຂາ. ສິ່ງນີ້ໄດ້ຕອບສະໜອງຕໍ່ຄວາມຫຍິ່ງຍະໂສຂອງຂ້ອຍຢ່າງຫຼວງຫຼາຍ, ໃນຂະນະທີ່ຄວາມທະເຍີທະຍານ ແລະ ຄວາມປາຖະໜາຂອງຂ້ອຍກໍ່ເພີ່ມຂຶ້ນເຊັ່ນກັນ. ດັ່ງທີ່ພວກເຂົາເວົ້າວ່າ: “ການກາຍເປັນເຈົ້າໜ້າທີ່ແມ່ນເພື່ອເຫັນແກ່ອາຫານ ແລະ ເສື້ອຜ້າດີໆ” ແລະ “ຈົ່ງໃຊ້ອຳນາດເມື່ອເຈົ້າມີມັນ ເພາະວ່າເມື່ອມັນໝົດໄປແລ້ວ, ເຈົ້າບໍ່ສາມາດໃຊ້ມັນໄດ້”. ຂ້ອຍເລີ່ມເພີດເພີນກັບສິດທິພິເສດຂອງການເປັນເຈົ້າໜ້າທີ່, ພຽງແຕ່ເອົາສິ່ງທີ່ຂ້ອຍຕ້ອງການໂດຍບໍ່ຕ້ອງເສຍຄ່າ. ໃຜກໍ່ຕາມທີ່ຕ້ອງການບາງສິ່ງຈາກຂ້ອຍຕ້ອງລ້ຽງເຂົ້າຂ້ອຍ ຫຼື ມອບຂອງຂວັນໃຫ້ຂ້ອຍ. ຂ້ອຍເຖິງກັບໃຊ້ຕໍາແໜ່ງຂອງຂ້ອຍໃນຖານະຄົນໂປດປານຂອງຜູ້ບັນຊາການ ແລະ ຫົວໜ້າກົມກອງເພື່ອເຮັດໃຫ້ຜູ້ໃຕ້ບັງຄັບບັນຊາມອບສິ່ງນີ້ ຫຼື ສິ່ງນັ້ນໃຫ້ຂ້ອຍ. ຂ້ອຍເລີ່ມຈາກການເປັນລູກຊາວນາທີ່ທຳມະດາຈົນກາຍເປັນຜູ້ຊາຍທີ່ບໍ່ຮູ້ຈັກພໍ, ມີເລ່ຫຼ່ຽມ ແລະ ຫຼອກລວງ.

ຂ້ອຍບໍ່ພຽງແຕ່ເຮັດໂຕຄືກັບທໍລະຊົນໃນໜ້າວຽກຂອງຂ້ອຍເທົ່ານັ້ນ ແຕ່ຂ້ອຍປະຕິບັດຕໍ່ເມຍຂອງຂ້ອຍຢ່າງຊົ່ວຮ້າຍເມື່ອຢູ່ເຮືອນເຊັ່ນກັນ. ຂ້ອຍໄດ້ກ່າວຫາວ່າລາວຫຼິ້ນຊູ້ໂດຍບໍ່ມີເຫດຜົນ, ເຮັດໃຫ້ເກີດຄວາມແຕກແຍກຢ່າງຮ້າຍແຮງຂຶ້ນລະຫວ່າງພວກເຮົາ. ໃນທີ່ສຸດ, ລາວເຫຼືອອົດແລ້ວ ແລະ ບອກຂ້ອຍວ່າລາວຕ້ອງການຢ່າຮ້າງ. ຄອບຄົວທີ່ມີຄວາມສຸກຂອງຂ້ອຍກຳລັງຈະແຕກສະຫຼາຍ ແລະ ລູກຊາຍຂອງພວກເຮົາກໍ່ຈະທົນທຸກເຊັ່ນກັນ. ຂ້ອຍຮູ້ສຶກບໍ່ດີຫຼາຍ ແລະ ສືບຕໍ່ຫວນຄິດເຖິງຊີວິດທີ່ຜ່ານມາຂອງຂ້ອຍ: ຂ້ອຍຕັ້ງໃຈທີ່ຈະເປັນທີ່ໂດດເດັ່ນນັບຕັ້ງແຕ່ທີ່ຂ້ອຍເປັນເດັກນ້ອຍ ເພື່ອຈະດີກວ່າຄົນອື່ນ. ທັງເມຍຂອງຂ້ອຍ ແລະ ຂ້ອຍມີອາຊີບທີ່ດີ ແລະ ພວກເຮົາໃຊ້ຊີວິດຢ່າງສະດວກສະບາຍ. ທຸກຄົນຊົມເຊີຍພວກເຮົາ, ສະນັ້ນ ຂ້ອຍຈຶ່ງຄວນຈະມີຄວາມສຸກ ແລະ ພໍໃຈ. ເປັນຫຍັງຂ້ອຍຈຶ່ງຍັງຮູ້ສຶກວ່າງເປົ່າຫຼາຍ ແລະ ດຳລົງຊີວິດກັບຄວາມເຈັບປວດດັ່ງກ່າວ? ນີ້ແມ່ນຊີວິດທີ່ຂ້ອຍຕ້ອງການບໍ? ພວກເຮົາຄວນດໍາລົງຊີວິດແນວໃດແທ້ໆ? ຂ້ອຍຮູ້ສຶກສັບສົນ ແລະ ຫຼົງທາງ, ແຕ່ຂ້ອຍບໍ່ສາມາດຊອກຫາຄໍາຕອບໄດ້. ຕໍ່ມາ ເມຍຂອງຂ້ອຍໄດ້ຍອມຮັບຂ່າວປະເສີດແຫ່ງອານາຈັກຂອງພຣະເຈົ້າອົງຊົງລິດທານຸພາບສູງສຸດ ແລະ ຈະເຕົ້າໂຮມ ແລະ ໂອ້ລົມກັບອ້າຍເອື້ອຍນ້ອງຢູ່ຕະຫຼອດເວລາ. ບໍ່ດົນ, ລາວກໍ່ກາຍເປັນຄົນທີ່ຄິດໃນແງ່ບວກຢ່າງແທ້ຈິງ. ລາວບໍ່ໂຕ້ຖຽງກັບຂ້ອຍອີກຕໍ່ໄປ ແລະ ລາວຢຸດເວົ້າກ່ຽວກັບການຢ່າຮ້າງ. ເມື່ອເຫັນເຖິງການປ່ຽນແປງຂອງເມຍຂອງຂ້ອຍ, ຂ້ອຍຈຶ່ງຄິດວ່າຄວາມເຊື່ອໃນພຣະເຈົ້າຕ້ອງເປັນສິ່ງທີ່ຍິ່ງໃຫຍ່. ຂ້ອຍຍັງໄດ້ຮັບຄວາມເຊື່ອໃນພຣະເຈົ້າອົງຊົງລິດທານຸພາບສູງສຸດໂດຍການອ່ານພຣະທຳຂອງພຣະອົງ.

ຂ້ອຍເລີ່ມດໍາລົງຊີວິດແຫ່ງຄຣິດຕະຈັກ ແລະ ຂ້ອຍພົບວ່າຄຣິດຕະຈັກຂອງພຣະເຈົ້າອົງຊົງລິດທານຸພາບສູງສຸດແຕກຕ່າງຈາກໂລກຢ່າງສິ້ນເຊີງ. ອ້າຍເອື້ອຍນ້ອງອ່ານພຣະທຳຂອງພຣະເຈົ້າ ແລະ ໂອ້ລົມກ່ຽວກັບຄວາມຈິງ. ພວກເຂົາສະແຫວງຫາເພື່ອປະພຶດຕົນຕາມພຣະທຳຂອງພຣະເຈົ້າ ແລະ ຄວາມຈິງ, ຊື່ສັດ ແລະ ເປີດເຜີຍ ແລະ ຈິງໃຈ. ມັນຮູ້ສຶກຄືກັບວ່າຂ້ອຍໄດ້ເຂົ້າມາຢູ່ໃນສະຖານທີ່ໆບໍລິສຸດ ແລະ ຂ້ອຍຮູ້ສຶກເຖິງອິດສະຫຼະພາບ ແລະ ການປົດປ່ອຍທີ່ຂ້ອຍບໍ່ເຄີຍຮູ້ສຶກມາກ່ອນ. ໂດຍການເຂົ້າຮ່ວມການເຕົ້າໂຮມ ແລະ ການອ່ານພຣະທຳຂອງພຣະເຈົ້າ, ຂ້ອຍໄດ້ຮຽນຮູ້ວ່າພຣະເຈົ້າບໍລິສຸດ ແລະ ຊອບທໍາ ແລະ ພຣະອົງກຽດຊັງຄວາມສົກກະປົກ ແລະ ຄວາມເສື່ອມຊາມຂອງມະນຸດເໜືອສິ່ງອື່ນໃດ. ຂ້ອຍໄດ້ຮັບນິໄສຫຼາຍຢ່າງທີ່ບໍ່ດີໃນກອງທັບ ແລະ ຖ້າຂອຍບໍ່ກັບໃຈ, ຂ້ອຍຮູ້ວ່າພຣະເຈົ້າຈະກຽດຊັງ ແລະ ກຳຈັດຂ້ອຍ. ຫຼັງຈາກນັ້ນ ຂ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າ: “ເນື່ອງຈາກວ່າມະນຸດເກີດຢູ່ໃນແຜ່ນດິນທີ່ສົກກະປົກ, ເຂົາໄດ້ຮັບອິດທິພົນຈາກສັງຄົມຢ່າງແຮງ, ເຂົາໄດ້ຮັບອິດທິພົນຈາກຈະລິຍະທໍາສັກດີນາ ແລະ ເຂົາໄດ້ຖືກສັ່ງສອນຈາກ ‘ສະຖາບັນແຫ່ງການສຶກສາຊັ້ນສູງ’. ຄວາມຄິດແບບຫຼ້າຫຼັງ, ສິນທຳທີ່ເສື່ອມຊາມ, ມຸມມອງຊີວິດທີ່ຊົ່ວຮ້າຍ, ປັດຊະຍາຊີວິດທີ່ໜ້າລັງກຽດ, ການມີຊີວິດຢູ່ທີ່ໄຮ້ຄຸນຄ່າ ແລະ ການດໍາລົງຊີວິດ ແລະ ປະເພນີທີ່ຕໍ່າຊ້າ ສິ່ງທັງໝົດເຫຼົ່ານີ້ລ້ວນແລ້ວແຕ່ໄດ້ບຸກລຸກເຂົ້າໄປໃນຈິດໃຈຂອງມະນຸດຢ່າງຮ້າຍແຮງ, ທັງໄດ້ທໍາລາຍ ແລະ ໂຈມຕີສາມັນສໍານຶກຂອງເຂົາຢ່າງຮຸນແຮງ. ຜົນຕາມມາກໍຄື ມະນຸດໄດ້ຫ່າງໄກຈາກພຣະເຈົ້າຫຼາຍຂຶ້ນ ແລະ ຕໍ່ຕ້ານພຣະອົງຍິ່ງຂຶ້ນ. ອຸປະນິໄສຂອງມະນຸດກໍເສື່ອມຊາມຂຶ້ນທຸກມື້ ແລະ ບໍ່ມີໃຜຈັກຄົນທີ່ຍິນດີທີ່ຈະສະຫຼະທຸກສິ່ງເພື່ອພຣະອົງ, ບໍ່ມີແມ່ນແຕ່ຄົນດຽວທີ່ຍິນດີຈະເຊື່ອຟັງພຣະອົງ ຫຼື ຍິ່ງໄປກວ່ານັ້ນ, ບໍ່ມີໃຜເລີຍທີ່ຍິນດີຈະສະແຫວງຫາການປາກົດຕົວຂອງພຣະເຈົ້າ. ໃນທາງກົງກັນຂ້າມ, ພາຍໃຕ້ອໍານາດຂອງຊາຕານ, ມະນຸດບໍ່ເຮັດຫຍັງເລີຍນອກຈາກສະແຫວງຫາຄວາມສຸກສະບາຍ, ປ່ອຍໃຫ້ຕົນເອງເສື່ອມຊາມກັບເນື້ອໜັງໃນດິນແດນແຫ່ງຂີ້ຕົມ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການບໍ່ປ່ຽນແປງອຸປະນິໄສຄືການເປັນປໍລະປັກຕໍ່ພຣະເຈົ້າ). ການອ່ານສິ່ງນີ້ໄດ້ສະແດງໃຫ້ຂ້ອຍເຫັນວ່າເປັນຫຍັງຂ້ອຍຈຶ່ງເສື່ອມຊາມຢ່າງຮຸນແຮງຫຼາຍ. ຂ້ອຍຫວນຄິດຫາຕະຫຼອດຫຼາຍປີທີ່ຂ້ອຍຢູ່ໃນກອງທັບ. ຂ້ອຍໄດ້ປະຕິບັດຕາມກົດລະບຽບທີ່ບໍ່ມີການຂຽນໄວ້ຂອງໂລກເພື່ອກ້າວໜ້າ, ເຮັດຫຼາຍສິ່ງທີ່ບໍ່ດີ ແລະ ໄດ້ຮັບຜົນປະໂຫຍດທີ່ບໍ່ດີ. ຂ້ອຍກາຍເປັນຄົນທີ່ເສື່ອມຊາມ ແລະ ຊົ່ວຊ້າຫຼາຍ, ດໍາລົງຊີວິດຢູ່ໃນຄວາມຜິດບາບໂດຍບໍ່ມີຄວາມອັບອາຍ. ພຣະທຳຂອງພຣະເຈົ້າໄດ້ສະແດງໃຫ້ຂ້ອຍເຫັນເຖິງຄວາມແຕກຕ່າງລະຫວ່າງຄວາມດີ ແລະ ຄວາມຊົ່ວຮ້າຍ ແລະ ພຣະທຳເຫຼົ່ານັ້ນເຮັດໃຫ້ຂ້ອຍເຫັນເຖິງສາຍເຫດຂອງຄວາມເສື່ອມຊາມ ແລະ ຄວາມຊົ່ວຊ້າຂອງຂ້ອຍ. ມັນກັບກາຍເປັນວ່າ ຊາຕານຢູ່ໃນກົ້ນເລິກຂອງທຸກສິ່ງ. ຊາຕານ ຜູ້ເຊິ່ງເປັນກະສັດແຫ່ງມານຮ້າຍ ໄດ້ໃຊ້ການສຶກສາ ແລະ ອິດທິພົນທຸກຮູບແບບເພື່ອເຮັດໃຫ້ສັງຄົມຂອງພວກເຮົາເສື່ອມໂຊມລົງສູ່ອ່າງຄວາມຜິດບາບທີ່ເດືອດ. ຜູ້ຄົນທີ່ມີອຳນາດມີຢ່າງແຜ່ຫຼາຍ, ກົດຂີ່ຂົ່ມເຫັງຄົນທຳມະດາ, ໃນຂະນະທີ່ຄົນປົກກະຕິ ແລະ ຊື່ສັດພຽງແຕ່ຖືກດັນໄປມາ ແລະ ບໍ່ກ້າວໜ້າຫຍັງໃນຊີວິດ. ສັງຄົມຂອງພວກເຮົາເຕັມໄປດ້ວຍການເຊື່ອຜິດໆ ແລະ ຄວາມເຫັນນອກຮີດ ເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ຄົນທີ່ເຮັດວຽກໜັກດ້ວຍຄວາມຄິດຂອງພວກເຂົາແມ່ນປົກຄອງຄົນອື່ນ ແລະ ຄົນທີ່ເຮັດວຽກໜັກດ້ວຍມືຂອງພວກເຂົາແມ່ນຖືກຄົນອື່ນປົກຄອງ”, “ໃຫ້ໂດດເດັ່ນເໜືອຄົນທີ່ເຫຼືອ ແລະ ນໍາກຽດສັກສີມາໃຫ້ບັນພະບຸລຸດຂອງເຈົ້າ”, “ມະນຸດດິ້ນລົນຂຶ້ນສູງ; ນໍ້າໄຫຼລົງລຸ່ມ”, “ເຈົ້າໜ້າທີ່ຈະບໍ່ສ້າງຄວາມຫຍຸ້ງຍາກໃຫ້ກັບຄົນທີ່ມີຂອງຂວັນໃຫ້; ການປະຈົບປະແຈງດີກວ່າການດ່າຮ້າຍຢູ່ສະເໝີ”, “ການກາຍເປັນເຈົ້າໜ້າທີ່ແມ່ນເພື່ອເຫັນແກ່ອາຫານ ແລະ ເສື້ອຜ້າດີໆ” ແລະ “ຈົ່ງໃຊ້ອຳນາດເມື່ອເຈົ້າມີມັນ ເພາະວ່າເມື່ອມັນໝົດໄປແລ້ວ, ເຈົ້າບໍ່ສາມາດໃຊ້ມັນໄດ້”. ການຖືກສິ່ງເຫຼົ່ານີ້ຄອບງຳ ແລະ ຄວາມກົດດັນທີ່ຢູ່ອ້ອມຕົວຂ້ອຍເຮັດໃຫ້ຂ້ອຍຫຼົງທາງໄປໂດຍທີ່ບໍ່ຮູ້ຕົວເລີຍ. ບໍ່ມີຫຍັງຫ້າມຂ້ອຍໄດ້ຈາກການກາຍມາເປັນເຈົ້າໜ້າທີ່, ສວຍໃຊ້ອຳນາດຂອງຂ້ອຍເພື່ອຜົນປະໂຫຍດສ່ວນຕົວຂອງຂ້ອຍເອງ. ຂ້ອຍກາຍມາເປັນມະນຸດທີ່ເສື່ອມຊາມທີ່ສຸດ, ຕັ້ງໃຈຫາຜົນກໍາໄລຢ່າງເກີນຂອບເຂດ. ຂ້ອຍເສຍໃຈກັບການກະທຳທີ່ຊົ່ວຮ້າຍຂອງຂ້ອຍແທ້ໆ. ຂອບພຣະຄຸນພຣະເຈົ້າທີ່ຊ່ວຍຂ້ອຍໃຫ້ລອດພົ້ນ, ຍ້ອນພະອົງໄດ້ໃຫ້ໂອກາດທີ່ຈະເລີ່ມຕົ້ນໃໝ່ອີກຄັ້ງໃຫ້ກັບຂ້ອຍ. ຖ້າບໍ່ດັ່ງນັ້ນ, ຂ້ອຍກໍ່ຈະຖືກສາບແຊ່ງ ແລະ ຖືກລົງໂທດຍ້ອນພຶດຕິກໍາຂອງຂ້ອຍ. ຂ້ອຍຮູ້ສຶກຂອບໃຈພຣະເຈົ້າຫຼາຍ, ຂ້ອຍຕັດສິນໃຈທີ່ຈະປ່ຽນແປງຫົນທາງຂອງຂ້ອຍ, ອອກຈາກກອງທັບ ແລະ ຊອກຫາອາຊີບໃໝ່. ແຕ່ຜູ້ບັງຄັບບັນຊາຂອງຂ້ອຍສືບຕໍ່ພະຍາຍາມເຮັດໃຫ້ຂ້ອຍຢູ່ຕໍ່ໄປ ໂດຍເວົ້າວ່າລາວຈະເລື່ອນຕໍາແໜ່ງຂ້ອຍໃຫ້ເປັນຮອງຜູ້ບັນຊາການກົມທະຫານ. ຂ້ອຍລັງເລໃຈ ໂດຍຄິດວ່າ, “ຮອງຜູ້ບັນຊາການກົມທະຫານບໍ? ນັ້ນຈະເປັນການທີ່ຄວາມຝັນກາຍເປັນຈິງ!” ເປັນຊ່ວງເວລາໜຶ່ງ ຂ້ອຍໄດ້ພະຍາຍາມທີ່ຈະປ່ອຍວາງຕໍາແໜ່ງນັ້ນ ແລະ ຂ້ອຍບໍ່ຮູ້ວ່າຈະເຮັດແນວໃດ, ສະນັ້ນ ຂ້ອຍຈຶ່ງມາຢູ່ຕໍ່ໜ້າພຣະເຈົ້າເພື່ອອະທິຖານ ແລະ ສະແຫວງຫາ. ຫຼັງຈາກນັ້ນ ຂ້ອຍກໍ່ອ່ານພຣະທຳເຫຼົ່ານີ້ຂອງພຣະເຈົ້າ: “ຖ້າເຈົ້າມີຖານະທີ່ສູງສົ່ງ, ມີຊື່ສຽງທີ່ເປັນຕາເຄົາລົບ, ປະກອບດ້ວຍຄວາມຮູ້ທີ່ເຫຼືອລົ້ນ, ເປັນເຈົ້າຂອງຊັບສິນທີ່ອຸດົມສົມບູນ ແລະ ມີໜ້າມີຕາໃນສັງຄົມ, ແຕ່ສິ່ງເຫຼົ່ານີ້ບໍ່ໄດ້ຂັດຂວາງເຈົ້າຈາກການມາຢູ່ຕໍ່ໜ້າພຣະເຈົ້າເພື່ອຮັບເອົາການຮຽກຮ້ອງຂອງພຣະອົງ ແລະ ການບັນຊາຂອງພຣະອົງເພື່ອເຮັດໃນສິ່ງທີ່ພຣະເຈົ້າຮຽກຮ້ອງຕ້ອງການ, ແລ້ວທຸກສິ່ງທີ່ເຈົ້າເຮັດກໍຈະເປັນສິ່ງທີ່ສຳຄັນທີ່ສຸດເທິງແຜ່ນດິນໂລກ ແລະ ເປັນສິ່ງທີ່ຊອບທຳທີ່ສຸດຂອງມະນຸດຊາດ. ຖ້າເຈົ້າປະຕິເສດການເອີ້ນຂອງພຣະເຈົ້າ ຍ້ອນເຫັນແກ່ຖານະ ແລະ ຈຸດປະສົງຂອງເຈົ້າເອງ, ທຸກສິ່ງທີ່ເຈົ້າເຮັດກໍຈະຖືກສາບແຊ່ງ ແລະ ຍິ່ງໄປກວ່ານັ້ນ ກໍຈະຖືກພຣະເຈົ້າກຽດຊັງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາກພະໜວກ 2: ພຣະເຈົ້າຊົງຄຸ້ມຄອງຢູ່ເໜືອຊະຕາກໍາຂອງມະນຸດຊາດທັງມວນ). “ຜູ້ຄົນມາເທິງໂລກ ແລະ ມັນກໍຫາໄດ້ຍາກທີ່ຈະພົບພໍ້ກັບເຮົາ ແລະ ມັນຍັງຫາໄດ້ຍາກທີ່ຈະມີໂອກາດສະແຫວງຫາ ແລະ ຮັບເອົາຄວາມຈິງ. ເປັນຫຍັງພວກເຈົ້າຈຶ່ງບໍ່ປະເມີນຄ່າເວລາທີ່ສວຍງາມນີ້ວ່າເປັນເສັ້ນທາງທີ່ຖືກຕ້ອງເພື່ອສະແຫວງຫາໃນຊີວິດນີ້? ແລ້ວເປັນຫຍັງພວກເຈົ້າຈຶ່ງບໍ່ໃຫ້ຄວາມສົນໃຈຕໍ່ຄວາມຈິງ ແລະ ຄວາມຍຸຕິທຳ? ເປັນຫຍັງພວກເຈົ້າຈຶ່ງຢຽບຢໍ່າ ແລະ ທຳລາຍຕົນເອງເພື່ອຄວາມບໍ່ຊອບທຳ ແລະ ຄວາມສົກກະປົກທີ່ຫຼິ້ນຕະຫຼົກກັບຜູ້ຄົນຢູ່ສະເໝີ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະທຳສຳລັບຄົນໜຸ່ມ ແລະ ຄົນເຖົ້າ). ພຣະທຳທຸກຂໍ້ຕອກຕີໃສ່ຄວາມສຳນຶກຂອງຂ້ອຍ. ຂ້ອຍຖືກປຸກໃຫ້ຕື່ນຂຶ້ນ. ຂ້ອຍຄິດວ່າ “ຄວາມໂຊກດີຂອງຂ້ອຍທີ່ຈະໄດ້ພົບກັບພຣະເຈົ້າທີ່ບັງເກີດເປັນມະນຸດ ຜູ້ທີ່ໄດ້ມາເທິງແຜ່ນດິນໂລກເພື່ອກ່າວຄວາມຈິງ ແລະ ຊ່ວຍມະນຸດໃຫ້ລອດພົ້ນ ແລະ ມີໂອກາດທີ່ຈະສະແຫວງຫາຄວາມຈິງ ແລະ ສະລະຕົນເອງເພື່ອພຣະເຈົ້າແມ່ນການຍົກຍໍ ແລະ ຄວາມກະລຸນາທີ່ຍິ່ງໃຫຍ່ຂອງພຣະເຈົ້າ!” ແມ່ນຫຍັງຈະສາມາດມີຄວາມໝາຍຫຼາຍກວ່າການສະລະຕົນເອງເພື່ອພຣະຜູ້ສ້າງ? ບໍ່ວ່າຂ້ອຍຈະມີຕໍາແໜ່ງສູງສໍ່າໃດກໍ່ຕາມ, ຂ້ອຍຈະມີຄວາມສຸກຢູ່ບໍ? ຄົນທີ່ມີອຳນາດຫຼາຍຄົນເຮັດຕາມທີ່ພວກເຂົາພໍໃຈ ແລະ ເຮັດຄວາມຊົ່ວທຸກຮູບແບບ, ແຕ່ພວກເຂົາທຸກຄົນກໍ່ໄດ້ຮັບສິ່ງທີ່ພວກເຂົາສົມຄວນໄດ້ຮັບໃນທີ່ສຸດ. ແລ້ວເຈົ້າໜ້າທີ່ລະດັບສູງຫຼາຍຄົນກໍ່ຮັ່ງມີ ແລະ ສະເຫຼີມສະຫຼອງສໍາລັບຊ່ວງເວລາໜຶ່ງ, ແຕ່ຊ່ວງເວລາທີ່ພວກເຂົາສູນເສຍໃນການຕໍ່ສູ້ເພື່ອຍາດຊິງອຳນາດ, ບາງຄົນກໍ່ຈົບລົງໃນຄຸກໂດຍທີ່ບໍ່ມີຫຍັງ ແລະ ບາງຄົນກໍ່ຂ້າຕົວຕາຍ... ສິ່ງແບບນີ້ເກີດຂຶ້ນຕະຫຼອດເວລາ. ແຕ່ສໍາລັບຂ້ອຍ, ຂ້ອຍກໍາລັງໄຕ່ຂຶ້ນຂັ້ນໄດ, ແຕ່ຂ້ອຍພຽງແຕ່ກາຍມາເປັນຄົນຈອງຫອງ, ເຫັນແກ່ຕົວ ແລະ ຫຼອກລວງ! ຕອນນີ້, ພຣະເຈົ້າໄດ້ປະທານຄວາມຈິງຫຼາຍຢ່າງໃຫ້ກັບຂ້ອຍ ແລະ ພຣະອົງໄດ້ສະແດງໃຫ້ຂ້ອຍເຫັນເສັ້ນທາງທີ່ຖືກຕ້ອງໃນຊີວິດ. ຂ້ອຍຈະສາມາດດຳເນີນຄືເກົ່າໄດ້ແນວໃດ? ຂ້ອຍຖືກຊາຕານທຳຮ້າຍ ແລະ ຕົວະຍົວະຕະຫຼອດຊີວິດຂອງຂ້ອຍຈົນຂ້ອຍເກືອບບໍ່ມີລັກສະນະຂອງມະນຸດອີກ. ຂ້ອຍຕ້ອງການດໍາລົງຊີວິດທີ່ແຕກຕ່າງນັບຈາກນັ້ນເປັນຕົ້ນໄປ, ຕິດຕາມພຣະເຈົ້າ, ປະຕິບັດຄວາມຈິງ ແລະ ປະພຶດຕົນຕາມພຣະທຳຂອງພຣະເຈົ້າ. ສະນັ້ນ ຂ້ອຍຈຶ່ງຕັດສິນໃຈປ່ຽນອາຊີບ ແລະ ຕັດສາຍພົວພັນທັງໝົດກັບກອງທັບ. ແຕ່ຍ້ອນຊາຕານໄດ້ເຮັດໃຫ້ຂ້ອຍເສື່ອມຊາມຢ່າງຮຸນແຮງຫຼາຍ, ພິດຂອງມັນທີ່ວ່າ “ໃຫ້ໂດດເດັ່ນເໜືອຄົນທີ່ເຫຼືອ ແລະ ນໍາກຽດສັກສີມາໃຫ້ບັນພະບຸລຸດຂອງເຈົ້າ” ໄດ້ກາຍມາເປັນຊີວິດຂອງຂ້ອຍແທ້ໆ. ໃນຄຣິດຕະຈັກ, ຂ້ອຍຍາດຊິງເອົາຕໍາແໜ່ງຢູ່ສະເໝີ ແລະ ມີພຽງແຕ່ການເປີດເຜີຍ ແລະ ການພິພາກສາຂອງພຣະເຈົ້າເທົ່ານັ້ນທີ່ໄດ້ແກ້ໄຂການສະແຫວງຫາຂອງຂ້ອຍ.

ຫຼັງຈາກທີ່ເຮັດໜ້າທີ່ຂອງຂ້ອຍໃນຄຣິດຕະຈັກເປັນຊົ່ວໄລຍະໜຶ່ງ, ຂ້ອຍກໍ່ເຫັນວ່າມີຜູ້ນໍາຄຣິດຕະຈັກທີ່ໜຸ່ມແທ້ໆ ແລະ ອີກຄົນທີ່ຂ້ອຍເຄີຍເປັນໝູ່ນໍາກ່ອນໜ້ານີ້. ຂ້ອຍຮູ້ສຶກບໍ່ສະຫງົບ ໂດຍຄິດວ່າ, “ພວກເຈົ້າທັງສອງຄົນຢູ່ພາຍໃຕ້ຂ້ອຍໃນໂລກ, ແຕ່ໃນທີ່ນີ້ທີ່ຄຣິດຕະຈັກ ພວກເຈົ້າເປັນຜູ້ບັງຄັບບັນຊາຂອງຂ້ອຍ. ຂ້ອຍຈະເປັນຜູ້ນຳໄດ້ດີກວ່າພວກເຈົ້າຫຼາຍ!” ຂ້ອຍເລີ່ມຕາມຫາສິ່ງນັ້ນດ້ວຍທຸກຢ່າງທີ່ຂ້ອຍມີ. ຢ່າງທຳອິດ, ຂ້ອຍໄດ້ແຕ້ມແຜນການ: ຂ້ອຍຈະຕື່ນຕອນ 5 ໂມງເຊົ້າຂອງທຸກໆມື້ ເພື່ອອ່ານພຣະທຳຂອງພຣະເຈົ້າ, ຫຼັງຈາກນັ້ນກໍ່ຈະຟັງຄຳເທດສະໜາເປັນເວລາສອງຊົ່ວໂມງ ແລະ ຮຽນຮູ້ເພງສັນລະເສີນສາມບົດເພງໃນພຣະທຳຂອງພຣະເຈົ້າຕໍ່ໜຶ່ງອາທິດ. ຂ້ອຍເລີ່ມຫ້າວຫັນຫຼາຍຂຶ້ນໃນໜ້າທີ່ຂອງຂ້ອຍ ແລະ ເຮັດໜ້າທີ່ໃນການນໍາພາໃນແມ່ນຫຍັງກໍ່ຕາມທີ່ຂ້ອຍສາມາດເຮັດໄດ້ໃນຄຣິດຕະຈັກ, ບໍ່ວ່າມັນຈະເປັນສິ່ງທີ່ຫຍຸ້ງຍາກ ຫຼື ເປັນຕາເມື່ອຍສໍ່າໃດກໍ່ຕາມ. ໃນການເຕົ້າໂຮມ, ຂ້ອຍຈະເວົ້າກ່ຽວກັບປະສົບການຂອງຂ້ອຍຢູ່ໃນກອງທັບ, ໂອ້ອວດຄວາມສາມາດຂອງຂ້ອຍ ແລະ ປະຕິເສດທີ່ຈະຍອມຮັບການໂອ້ລົມຂອງຜູ້ນໍາຄຣິດຕະຈັກ. ບາງຄັ້ງ, ຂ້ອຍດູຖູກຄວາມຄິດ ແລະ ການກະທຳຂອງພວກເຂົາຢ່າງລັບໆ ຄືກັບວ່າຂ້ອຍສາມາດເຮັດວຽກໄດ້ດີກວ່າ. ນີ້ແມ່ນວິທີການທີ່ຂ້ອຍມີຊີວິດຢູ່ພາຍໃນການດີ້ນລົນເພື່ອຊື່ສຽງ ແລະ ສະຖານະ ໂດຍຫວັງຢູ່ສະເໝີວ່າຈະກາຍມາເປັນຜູ້ນໍາຂອງຄຣິດຕະຈັກ. ຄັ້ງໜຶ່ງ, ຂ້ອຍສັງເກດເຫັນວ່າຜູ້ນຳບໍ່ໄດ້ຈັດການບາງສິ່ງຢ່າງຖືກຕ້ອງ. ຂ້ອຍຕໍານິລາວຢ່າງຮຸນແຮງທີ່ບໍ່ສາມາດຈັດການສິ່ງຕ່າງໆໄດ້ ແລະ ເວົ້າແນະນໍາໃຫ້ລາວລາອອກ. ຂ້ອຍຫວັງວ່າຈະຖືກເລືອກໃຫ້ເປັນຜູ້ນຳໃນການເລືອກຕັ້ງຄັ້ງຕໍ່ໄປ. ເມື່ອອ້າຍເອື້ອຍນ້ອງພົບເຫັນ, ພວກເຂົາກໍ່ໄດ້ວິເຄາະພຶດຕິກໍາຂອງຂ້ອຍ ໂດຍເວົ້າວ່າຂ້ອຍເປັນຄົນຫຼອກລວງ, ມີຄວາມທະເຍີທະຍານ ແລະ ຂ້ອຍຢາກຄວບຄຸມຄຣິດຕະຈັກ. ຂ້ອຍຖືກປົດອອກຈາກໜ້າທີ່ຂອງຂ້ອຍໃນຖານະຜູ້ນໍາກຸ່ມ. ສິ່ງນີ້ເຮັດໃຫ້ຂ້ອຍບໍ່ພໍໃຈແທ້ໆ ແລະ ຂ້ອຍຄິດວ່າ “ຂ້ອຍເຄີຍເປັນຜູ້ບັນຊາການກອງພັນທະຫານທີ່ມີກຽດ, ແຕ່ຕອນນີ້ ຂ້ອຍບໍ່ສາມາດເປັນແມ່ນແຕ່ຫົວໜ້າກຸ່ມໃນຄຣິດຕະຈັກໄດ້”. ຫຼັງຈາກເວລາຫຼາຍເດືອນນີ້, ຂ້ອຍບໍ່ໄດ້ກ້າວໜ້າໃນຫຍັງເລີຍ ແລະ ຂ້ອຍບໍ່ສາມາດສົບຕາກັບອ້າຍເອື້ອຍນ້ອງຂອງຂ້ອຍໄດ້. ຂ້ອຍງຽບໃນການເຕົ້າໂຮມ. ຈິດວິນຍານເລີ່ມມືດມົວ ແລະ ຂ້ອຍບໍ່ສາມາດຮູ້ສຶກເຖິງພຣະເຈົ້າອີກຕໍ່ໄປ. ມີແຕ່ຕອນນັ້ນ ຂ້ອຍຈຶ່ງເລີ່ມຮູ້ສຶກຢ້ານ, ສະນັ້ນ ຂ້ອຍຈຶ່ງຟ້າວອະທິຖານ ແລະ ຮ້ອງຫາພຣະເຈົ້າໃຫ້ນຳພາຂ້ອຍອອກຈາກຄວາມມືດມົວນີ້.

ຕໍ່ມາ ຂ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າ: “ໃນການສະແຫວງຫາຂອງພວກເຈົ້າ, ພວກເຈົ້າມີແນວຄິດ, ຄວາມຫວັງ ແລະ ອະນາຄົດສ່ວນຕົວຫຼາຍເກີນໄປ. ພາລະກິດໃນປັດຈຸບັນແມ່ນເພື່ອຈັດການກັບຄວາມປາຖະໜາຂອງພວກເຈົ້າສຳລັບສະຖານະ ແລະ ຄວາມປາຖະໜາທີ່ເກີນຂອບເຂດຂອງພວກເຈົ້າ. ຄວາມຫວັງ, ສະຖານະ ແລະ ແນວຄິດຕ່າງໆລ້ວນແລ້ວແຕ່ເປັນຕົວແທນຊັ້ນຍອດຂອງອຸປະນິໄສຂອງຊາຕານ... ບັດນີ້ ພວກເຈົ້າເປັນຜູ້ຕິດຕາມ ແລະ ພວກເຈົ້າມີຄວາມເຂົ້າໃຈບາງຢ່າງກ່ຽວກັບພາລະກິດຂັ້ນຕອນນີ້. ເຖິງຢ່າງໃດກໍຕາມ, ພວກເຈົ້າກໍຍັງບໍ່ໄດ້ປະຖິ້ມຄວາມປາຖະໜາສຳລັບສະຖານະຂອງພວກເຈົ້າ. ເມື່ອສະຖານະຂອງພວກເຈົ້າສູງ ພວກເຈົ້າກໍສະແຫວງຫາເປັນຢ່າງດີ, ແຕ່ເມື່ອສະຖານະຂອງພວກເຈົ້າຕໍ່າ ພວກເຈົ້າກໍບໍ່ສະແຫວງຫາອີກຕໍ່ໄປ. ການໃຫ້ພອນທາງດ້ານສະຖານະແມ່ນຢູ່ໃນຄວາມຄິດຂອງພວກເຈົ້າສະເໝີ... ຍິ່ງເຈົ້າສະແຫວງຫາໃນລັກສະນະນີ້ຫຼາຍສໍ່າໃດ ເຈົ້າກໍຍິ່ງຈະເກັບກ່ຽວໄດ້ໜ້ອຍສໍ່ານັ້ນ. ຍິ່ງຄວາມປາຖະໜາສຳລັບສະຖານະຂອງຜູ້ຄົນຍິ່ງໃຫຍ່ຫຼາຍສໍ່າໃດ ພວກເຂົາກໍຍິ່ງຈະຕ້ອງຖືກຈັດການຢ່າງຈິງຈັງຫຼາຍສໍ່ານັ້ນ ແລະ ພວກເຂົາກໍຍິ່ງຈະຕ້ອງຜະເຊີນກັບການຫຼໍ່ຫຼອມຫຼາຍສໍ່ານັ້ນ. ຄົນປະເພດນັ້ນໄຮ້ຄ່າຫຼາຍ! ພວກເຂົາຕ້ອງຖືກຈັດການ ແລະ ຖືກພິພາກສາຢ່າງພຽງພໍ ເພື່ອພວກເຂົາຈະປະຖິ້ມສິ່ງເຫຼົ່ານີ້ໂດຍສິ້ນເຊີງ. ຖ້າພວກເຈົ້າສະແຫວງຫາໃນລັກສະນະນີ້ຈົນເຖິງເວລາສຸດທ້າຍ, ພວກເຈົ້າກໍຈະບໍ່ໄດ້ເກັບກ່ຽວຫຍັງເລີຍ. ຄົນທີ່ບໍ່ສະແຫວງຫາຊີວິດແມ່ນບໍ່ສາມາດຖືກປ່ຽນແປງໄດ້ ແລະ ຄົນທີ່ບໍ່ກະຫາຍຫາຄວາມຈິງແມ່ນບໍ່ສາມາດໄດ້ຮັບຄວາມຈິງ. ເຈົ້າບໍ່ໃສ່ໃຈໃນການສະແຫວງຫາການປ່ຽນແປງສ່ວນຕົວ ແລະ ການເຂົ້າສູ່, ແຕ່ກົງກັນຂ້າມໃສ່ໃຈໃນຄວາມປາຖະໜາທີ່ເກີນຂອບເຂດ ແລະ ສິ່ງຕ່າງໆທີ່ຈຳກັດຄວາມຮັກຂອງເຈົ້າທີ່ມີຕໍ່ພຣະເຈົ້າ ແລະ ກີດກັ້ນເຈົ້າບໍ່ໃຫ້ຫຍັບເຂົ້າໃກ້ພຣະອົງ. ສິ່ງເຫຼົ່ານັ້ນສາມາດປ່ຽນແປງເຈົ້າໄດ້ບໍ? ສິ່ງເຫຼົ່ານັ້ນສາມາດນໍາເຈົ້າເຂົ້າສູ່ອານາຈັກໄດ້ບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເປັນຫຍັງເຈົ້າຈຶ່ງບໍ່ເຕັມໃຈທີ່ຈະເປັນຕົວປະກອບ?). ພຣະທຳຂອງພຣະເຈົ້າໄດ້ແທງທະລຸຫົວໃຈຂອງຂ້ອຍ ແລະ ຂ້ອຍຮູ້ສຶກອັບອາຍຫຼາຍ. ຂ້ອຍໄດ້ແຂ່ງຂັນເອົາຕຳແໜ່ງ, ຫຼັງຈາກນັ້ນກໍ່ຖືກເປີດໂປງ ແລະ ຖືກຈັດການໂດຍອ້າຍເອື້ອຍນ້ອງ ແລະ ຖືກປົດອອກຈາກໜ້າທີ່ຂອງຂ້ອຍ. ມັນບໍ່ແມ່ນສິ່ງທີ່ຂ້ອຍຕ້ອງການ, ແຕ່ມັນບໍ່ແມ່ນຍ້ອນວ່າມີຄົນໃດໜຶ່ງເອົາມັນໃຫ້ຂ້ອຍ. ກົງກັນຂ້າມ, ມັນຄືການພິພາກສາທີ່ຊອບທໍາຂອງພຣະເຈົ້າ ແລະ ຄວາມລອດພົ້ນທີ່ທັນເວລາ. ພາລະກິດຂອງພຣະເຈົ້າໃນຍຸກສຸດທ້າຍຄືການປ່ຽນແປງຄວາມຄິດ ແລະ ແນວຄິດເກົ່າໆຂອງພວກເຮົາ, ການຊ່ວຍໃຫ້ພວກເຮົາລອດພົ້ນຈາກອິດທິພົນຂອງຊາຕານ, ເພື່ອວ່າພວກເຮົາຈະສາມາດຮັບເອົາຄວາມຈິງ ແລະ ຊີວິດຈາກພຣະເຈົ້າ ແລະ ດໍາລົງຊີວິດຢູ່ໃນຄວາມສະຫວ່າງ. ຂ້ອຍບໍ່ໄດ້ຍ່າງໃນເສັ້ນທາງທີ່ຖືກຕ້ອງ ຫຼື ຂ້ອຍບໍ່ໄດ້ໃຫ້ຄວາມສຳຄັນກັບການສະແຫວງຫາຄວາມຈິງ, ແຕ່ສະແຫວງຫາຕໍາແໜ່ງ ແລະ ຊື່ສຽງ. ຂ້ອຍໃຊ້ກົນອຸບາຍ ແລະ ໃຊ້ວິທີການທີ່ລັບໆເພື່ອເອົາຕໍາແໜ່ງ. ສິ່ງນັ້ນບໍ່ແມ່ນສິ່ງທີ່ຂັດກັບຄວາມປະສົງຂອງພຣະເຈົ້າທີ່ຈະຊ່ວຍມະນຸດຊາດໃຫ້ລອດພົ້ນບໍ? ການສືບຕໍ່ເຮັດແນວນັ້ນຈະໝາຍຄວາມວ່າຂ້ອຍຈະບໍ່ຮັບເອົາຄວາມຈິງຈັກເທື່ອ ແລະ ຈະຖືກກໍາຈັດໄປ. ເພື່ອຫ້າມບໍ່ໃຫ້ຂ້ອຍຫຼົງທາງ ແລະ ເຮັດໃຫ້ຂ້ອຍກັບຄືນສູ່ເສັ້ນທາງ, ພຣະເຈົ້າໄດ້ລິຮານ ແລະ ຈັດການກັບຂ້ອຍຜ່ານອ້າຍເອື້ອຍນ້ອງ, ເປີດໂປງຄວາມທະເຍີທະຍານ ແລະ ຄວາມປາຖະໜາຂອງຂ້ອຍ ແລະ ເອົາຕໍາແໜ່ງຂອງຂ້ອຍໄປ ເພື່ອວ່າຂ້ອຍຈະໄຕ່ຕອງກ່ຽວກັບຕົນເອງ ແລະ ປ່ຽນແປງຫົນທາງຂອງຂ້ອຍ. ຂ້ອຍໄດ້ເຫັນວ່າພຣະເຈົ້າເບິ່ງເຂົ້າໄປໃນສ່ວນເລິກຂອງຫົວໃຈຂອງພວກເຮົາແທ້ໆ. ຂ້ອຍຍັງມີຄວາມເຂົ້າໃຈທີ່ແທ້ຈິງບາງຢ່າງກ່ຽວກັບຄວາມຊອບທໍາ, ຄວາມບໍລິສຸດ, ລິດທານຸພາບສູງສຸດ ແລະ ສະຕິປັນຍາຂອງພຣະເຈົ້າ. ຂ້ອຍບໍ່ຄິດລົບ ຫຼື ໂສກເສົ້າກ່ຽວກັບການສູນເສຍຕໍາແໜ່ງຂອງຂ້ອຍອີກຕໍ່ໄປ, ແຕ່ກົງກັນຂ້າມ ຂ້ອຍຕ້ອງການສະແຫວງຫາຄວາມຈິງ ແລະ ຍອມຕໍ່ການປັ້ນແຕ່ງ ແລະ ການຈັດແຈງຂອງພຣະເຈົ້າ.

ຫົກເດືອນຕໍ່ມາ, ຂ້ອຍໄດ້ໄປໃຊ້ຊີວິດແຫ່ງຄຣິດຕະຈັກຢູ່ໃນຄຣິດຕະຈັກແຫ່ງອື່ນ, ເຊິ່ງເປັນບ່ອນທີ່ພວກເຂົາກໍາລັງຈະເລືອກຕັ້ງຜູ້ນໍາ. ຂ້ອຍດີໃຈທີ່ໄດ້ຮຽນຮູ້ວ່າບໍ່ມີຜູ້ໃດໃນທີ່ນັ້ນທີ່ເຊື່ອໃນພຣະເຈົ້າດົນສໍ່າຂ້ອຍ, ສະນັ້ນ ຂ້ອຍຈຶ່ງຄິດວ່າຂ້ອຍມີໂອກາດ. ໃນປະສົບການຊີວິດ ແລະ ເວລາຫຼາຍປີແຫ່ງຄວາມເຊື່ອ, ຂ້ອຍໄດ້ປຽບພວກເຂົາ. ຂ້ອຍຄິດວ່າ ຂ້ອຍຄວນເປັນທາງເລືອກທີ່ຊັດເຈນສຳລັບຜູ້ນຳຄຣິດຕະຈັກ. ໃນຂະນະທີ່ຂ້ອຍກຳລັງກຽມຕົວເພື່ອດຳເນີນການສະແດງທີ່ດີສຳລັບຕົນເອງ, ເອື້ອຍຄົນໜຶ່ງຈາກຄຣິດຕະຈັກເດີມຂອງຂ້ອຍໄດ້ຫຼົບໜີມາຄຣິດຕະຈັກນີ້ ຍ້ອນລາວຖືກຕາມລ່າໂດຍພັກກອມມູນິດຈີນ. ຂ້ອຍຄິດວ່າ, “ລາວຮູ້ກ່ຽວກັບວິທີການທີ່ຂ້ອຍເຄີຍຍາດຊິງເອົາຕໍາແໜ່ງຢູ່ໃນຄຣິດຕະຈັກເດີມຂອງຂ້ອຍ. ຖ້າລາວເຫັນວ່າຂ້ອຍກໍາລັງຍາດຊິງເພື່ອເປັນຜູ້ນໍາຄຣິດຕະຈັກອີກຄັ້ງ, ລາວຈະເປີດໂປງພຶດຕິກໍາເດີມໆທີ່ເປັນຕາຂາຍໜ້າຂອງຂ້ອຍບໍ? ຊື່ສຽງຂອງຂ້ອຍຈະໄດ້ຮັບຄວາມເສຍຫາຍແທ້ໆ ຖ້າລາວເຮັດແບບນັ້ນ”. ເມື່ອບໍ່ມີທາງເລືອກ, ຂ້ອຍຈຶ່ງປະຖິ້ມແຜນການຂອງຂ້ອຍ ແລະ ຄິດໄຕ່ຕອງກ່ຽວກັບສະຖານະການຢ່າງຮອບດ້ານ: “ຢ່າງທໍາອິດ ຂ້ອຍຈະກາຍມາເປັນຫົວໜ້າກຸ່ມ ແລະ ຫຼັງຈາກນັ້ນກໍ່ຈະໄຕ່ຂັ້ນໄດຂຶ້ນຈາກທີ່ນັ້ນ”. ເຖິງຢ່າງໃດກໍ່ຕາມ, ດ້ວຍຄວາມປະຫຼາດໃຈຂອງຂ້ອຍ, ຂ້ອຍບໍ່ໄດ້ຖືກເລືອກໃຫ້ເປັນຫົວໜ້າກຸ່ມດ້ວຍຊໍ້າ. ຄຣິດຕະຈັກບໍ່ມີຄົນພຽງພໍສໍາລັບໜ້າທີ່ປະຈຳວັນບາງຢ່າງ, ສະນັ້ນ ຜູ້ນໍາຄຣິດຕະຈັກຈຶ່ງຖາມວ່າ ຂ້ອຍຢາກເຮັດໜ້າທີ່ ຫຼື ບໍ່. ຍ້ອນຂ້ອຍຢ້ານວ່າເບິ່ງຄືກັບບໍ່ເຊື່ອຟັງ, ຂ້ອຍຈຶ່ງເຫັນດີຢ່າງບໍ່ເຕັມໃຈ. ຂ້ອຍເຄີຍເປັນຜູ້ບັນຊາການກອງພັນທະຫານທີ່ມີກຽດ ແຕ່ຍັງເຮັດໜ້າທີ່ຕໍ່າຕ້ອຍແນວນັ້ນ. ມັນເຮັດໃຫ້ຂ້ອຍຮູ້ສຶກຜິດທັງໝົດ. ບໍ່ດົນ, ຕຳຫຼວດເລີ່ມເຝົ້າເບິ່ງສະຖານທີ່ເຕົ້າໂຮມຂອງພວກເຮົາ, ສະນັ້ນ ພວກເຮົາບໍ່ສາມາດເຕົ້າໂຮມກັນຢູ່ບ່ອນນັ້ນອີກຕໍ່ໄປ. ຜູ້ນຳຄຣິດຕະຈັກຈຶ່ງມອບໝາຍໃຫ້ຂ້ອຍໄປຢູ່ອີກກຸ່ມອື່ນເພື່ອເຕົ້າໂຮມກັບອ້າຍເອື້ອຍນ້ອງທີ່ເຮັດໜ້າທີ່ຮັບຮອງເປັນເຈົ້າພາບ. ສິ່ງນີ້ກໍ່ຫຼາຍເກີນໄປສໍາລັບຂ້ອຍ. ບໍ່ພຽງແຕ່ຂ້ອຍກຳລັງເຮັດໜ້າທີ່ຕ້ອຍຕໍ່າເທົ່ານັ້ນ, ແຕ່ດຽວນີ້ ຂ້ອຍຕ້ອງເຕົ້າໂຮມກັບອ້າຍເອື້ອຍນ້ອງທີ່ເຮັດໜ້າຮັບຮອງເປັນເຈົ້າພາບ. ຂ້ອຍຮູ້ສຶກວ່າສິ່ງນີ້ເປັນສິ່ງທີ່ເສື່ອມເສຍຫຼາຍ. ຂ້ອຍຕົກລົງມາໄກຂະໜາດນີ້ໄດ້ແນວໃດ? ຖ້າສິ່ງຕ່າງໆສືບຕໍ່ໃນລັກສະນະນັ້ນ, ຂ້ອຍຈະມີຄວາມຄາດຫວັງປະເພດໃດ? ຂ້ອຍຮູ້ສຶກບໍ່ພໍໃຈຫຼາຍຂຶ້ນເລື້ອຍໆ ແລະ ສິ່ງທີ່ຂ້ອຍສາມາດເຮັດໄດ້ກໍ່ຄືການອະທິຖານຫາພຣະເຈົ້າຢ່າງຮີບດ່ວນເທົ່ານັ້ນ, ໂດຍຂໍໃຫ້ພຣະອົງສ່ອງແສງ ແລະ ຊີ້ນໍາຂ້ອຍ.

ຫຼັງຈາກນັ້ນ, ຂ້ອຍກໍ່ໄດ້ອ່ານພຣະທຳເຫຼົ່ານີ້ຂອງພຣະເຈົ້າ: “ເປັນເວລາຫຼາຍປີ, ຄວາມຄິດທີ່ຜູ້ຄົນເພິ່ງພາສຳລັບການຢູ່ລອດຂອງພວກເຂົາໄດ້ກັດເຊາະຫົວໃຈຂອງພວກເຂົາຈົນເຖິງຈຸດທີ່ວ່າພວກເຂົາທໍລະຍົດ, ຂີ້ຢ້ານ ແລະ ຊົ່ວຊ້າ. ບໍ່ພຽງແຕ່ພວກເຂົາຂາດຄວາມຕັ້ງໃຈ ແລະ ຄວາມເດັດດ່ຽວເທົ່ານັ້ນ, ແຕ່ພວກເຂົາຍັງກາຍເປັນຄົນໂລບ, ອວດດີ ແລະ ດື້ດານອີກດ້ວຍ. ພວກເຂົາຂາດຄວາມຕັ້ງໃຈທີ່ຢູ່ເໜືອຕົນເອງຢ່າງສິ້ນເຊີງ ແລະ ຍິ່ງໄປກວ່ານັ້ນ ພວກເຂົາບໍ່ມີຄວາມກ້າຫານແມ່ນແຕ່ໜ້ອຍດຽວທີ່ຈະກຳຈັດການຄວບຄຸມຂອງອິດທິພົນດ້ານມືດເຫຼົ່ານີ້. ຄວາມຄິດ ແລະ ຊີວິດຂອງຜູ້ຄົນແມ່ນເນົ່າເປື່ອຍຫຼາຍຈົນທັດສະນະຂອງພວກເຂົາກ່ຽວກັບການເຊື່ອໃນພຣະເຈົ້າເປັນຕາລັງກຽດຢ່າງເຫຼືອທົນ ແລະ ແມ່ນແຕ່ເມື່ອພວກເຂົາເວົ້າກ່ຽວກັບທັດສະນະຂອງພວກເຂົາໃນຄວາມເຊື່ອທີ່ມີຕໍ່ພຣະເຈົ້າ ກໍເປັນສິ່ງທີ່ທົນຟັງບໍ່ໄດ້ແທ້ໆ. ຜູ້ຄົນລ້ວນແລ້ວແຕ່ຂີ້ຢ້ານ, ບໍ່ມີຄວາມສາມາດ, ຊົ່ວຊ້າ ແລະ ອ່ອນແອຫຼາຍ. ພວກເຂົາບໍ່ຮູ້ສຶກກຽດຊັງອຳນາດມືດ ແລະ ພວກເຂົາບໍ່ຮູ້ສຶກຮັກແສງສະຫວ່າງ ແລະ ຄວາມຈິງ; ກົງກັນຂ້າມ ພວກເຂົາເຮັດສຸດຄວາມສາມາດຂອງພວກເຂົາເພື່ອຂັບໄລ່ສິ່ງເຫຼົ່ານັ້ນ. ຄວາມຄິດ ແລະ ທັດສະນະໃນປັດຈຸບັນຂອງພວກເຈົ້າບໍ່ແມ່ນແບບນີ້ບໍ? ‘ຍ້ອນຂ້ານ້ອຍເຊື່ອໃນພຣະເຈົ້າ ຂ້ານ້ອຍຄວນໄດ້ອາບດ້ວຍພອນຢ່າງຫຼວງຫຼາຍ ແລະ ຄວນໄດ້ຮັບປະກັນວ່າ ສະຖານະຂອງຂ້ານ້ອຍຈະບໍ່ສູນເສຍໄປຈັກເທື່ອ ແລະ ມັນຈະສູງສົ່ງກວ່າຄົນທີ່ບໍ່ເຊື່ອ’. ເຈົ້າບໍ່ໄດ້ມີທັດສະນະແບບນັ້ນພາຍໃນພວກເຈົ້າພຽງແຕ່ໜຶ່ງ ຫຼື ສອງປີ, ແຕ່ເປັນເວລາຫຼາຍປີ. ແນວຄິດໃນການດຳເນີນງານຂອງພວກເຈົ້າພັດທະນາຫຼາຍເກີນໄປ. ເຖິງແມ່ນພວກເຈົ້າໄດ້ມາເຖິງຂັ້ນຕອນນີ້ໃນປັດຈຸບັນ, ພວກເຈົ້າກໍຍັງບໍ່ປະຖິ້ມສະຖານະ, ແຕ່ດີ້ນຮົນທີ່ຈະສອບຖາມກ່ຽວກັບມັນ ແລະ ສັງເກດມັນທຸກໆມື້ຢູ່ສະເໝີ ໂດຍມີຄວາມຢ້ານຢູ່ໃນສ່ວນເລິກວ່າ ມື້ໜຶ່ງ ສະຖານະຂອງພວກເຈົ້າຈະສູນເສຍໄປ ແລະ ຊື່ສຽງຂອງພວກເຈົ້າຈະຖືກທຳລາຍ. ຜູ້ຄົນບໍ່ເຄີຍປ່ອຍວາງຄວາມປາຖະໜາເພື່ອຄວາມສຸກສະບາຍຂອງພວກເຂົາ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເປັນຫຍັງເຈົ້າຈຶ່ງບໍ່ເຕັມໃຈທີ່ຈະເປັນຕົວປະກອບ?). “ໃນຂະນະທີ່ເຈົ້າຍ່າງຢູ່ເສັ້ນທາງຂອງປັດຈຸບັນ, ການສະແຫວງຫາປະເພດໃດແມ່ນເໝາະສົມທີ່ສຸດ? ໃນການສະແຫວງຫາຂອງເຈົ້າ, ຄົນປະເພດໃດທີ່ເຈົ້າເຫັນວ່າ ຕົວເອງຄວນເປັນ? ມັນຈໍາເປັນສໍາລັບເຈົ້າທີ່ຈະຮູ້ຈັກວິທີທີ່ເຈົ້າຄວນເຂົ້າຫາທຸກສິ່ງທີ່ເກີດຂຶ້ນກັບເຈົ້າໃນປັດຈຸບັນ, ບໍ່ວ່າຈະແມ່ນການທົດລອງ ຫຼື ຄວາມລໍາບາກ ຫຼື ການຂ້ຽນຕີຢ່າງໄຮ້ປານີ ແລະ ການສາບແຊ່ງ. ເມື່ອຜະເຊີນກັບທຸກສິ່ງເຫຼົ່ານີ້, ເຈົ້າກໍຄວນໄຕ່ຕອງພວກມັນຢ່າງລະມັດລະວັງໃນທຸກກໍລະນີ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຜູ້ທີ່ບໍ່ຮຽນຮູ້ ແລະ ຍັງຄົງໂງ່ຈ້າ: ພວກເຂົາບໍ່ແມ່ນສັດຮ້າຍບໍ?). ເມື່ອຕຶກຕອງໃນພຣະທຳຂອງພຣະເຈົ້າ, ຂ້ອຍກໍ່ໄຕ່ຕອງກ່ຽວກັບຕົນເອງວ່າ “ຂ້ອຍຄວນເຫັນວ່າຕົນເອງເປັນຄົນແບບໃດໃນການສະແຫວງຫາຂອງຂ້ອຍ?” ຂ້ອຍຄິດຢູ່ສະເໝີວ່າຂ້ອຍເປັນຜູ້ບັນຊາການກອງພັນທະຫານ, ຄົນທີ່ມີຖານະ. ມີພຽງແຕ່ໜ້າທີ່ໆມີລະດັບບາງຢ່າງຈຶ່ງເໝາະສົມກັບຂ້ອຍ ແລະ ມີພຽງແຕ່ຄົນທີ່ມີສະຖານະເທົ່ານັ້ນຈຶ່ງສົມຄວນມາເຕົ້າໂຮມກັບຂ້ອຍ. ຂ້ອຍດູຖູກອ້າຍເອື້ອຍນ້ອງທີ່ເຮັດໜ້າທີ່ຮັບຮອງເປັນເຈົ້າພາບ, ຄິດວ່າການຢູ່ກັບພວກເຂົາສະແດງໃຫ້ເຫັນວ່າຂ້ອຍບໍ່ມີຄວາມສຳຄັນ. ຫາກປາສະຈາກສະຖານະ, ຂ້ອຍກໍ່ກາຍເປັນຄົນຄິດລົບ ແລະ ຕໍ່ຕ້ານ ແລະ ເຖິງກັບຮູ້ສຶກວ່າຊີວິດບໍ່ມີຄວາມໝາຍ. ສະຖານະ, ຊື່ສຽງ ແລະ ຜົນປະໂຫຍດໄດ້ສ້າງຄວາມສັບສົນໃຫ້ກັບສະໝອງຂອງຂ້ອຍ ແລະ ຂ້ອຍສູນເສຍຄວາມເປັນມະນຸດຂອງຂ້ອຍ. ຂ້ອຍຊ່າງເປັນມະນຸດທີ່ເປັນຕາກຽດຊັງ ແລະ ຂີ້ຮ້າຍແທ້ໆ! ຄົນແບບຂ້ອຍຈະສາມາດຄູ່ຄວນເປັນຜູ້ນຳຄຣິດຕະຈັກໄດ້ແນວໃດ? ຄຣິດຕະຈັກບໍ່ຄືກັບສັງຄົມ. ຢູ່ໃນຄຣິດຕະຈັກ, ຄວາມຈິງມີອຳນາດ. ຜູ້ນຳຕ້ອງມີຄວາມເປັນມະນຸດທີ່ດີ ແລະ ສະແຫວງຫາຄວາມຈິງ. ແຕ່ສິ່ງທີ່ຂ້ອຍເຮັດມີພຽງແຕ່ການສະແຫວງຫາສະຖານະ ແລະ ຍາດຊິງເພື່ອກາຍມາເປັນຜູ້ນຳ. ຂ້ອຍສາມາດເປັນຄົນໄຮ້ເຫດຜົນ, ໄຮ້ຢາງອາຍແບບນີ້ໄດ້ແນວໃດ?

ຕໍ່ມາ ຂ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າ: “ເຮົາຕັດສິນຈຸດໝາຍປາຍທາງຂອງແຕ່ລະຄົນອີງຕາມວ່າພວກເຂົາມີຄວາມຈິງ ຫຼືບໍ່ ບໍ່ແມ່ນອີງໃສ່ອາຍຸ, ລະດັບອາວຸໂສ, ລະດັບຄວາມທຸກທໍລະມານ ຫຼື ລະດັບຄວາມໜ້າສົງສານ. ບໍ່ມີທາງເລືອກອື່ນ ມີແຕ່ທາງນີ້ທາງດຽວ. ພວກເຈົ້າຕ້ອງຮູ້ເອົາໄວ້ວ່າ ຄົນທັງໝົດທີ່ບໍ່ປະຕິບັດຕາມຄວາມຕັ້ງໃຈຂອງພຣະເຈົ້າຈະຖືກລົງໂທດ. ນີ້ເປັນຄວາມຈິງທີ່ບໍ່ສາມາດປ່ຽນແປງໄດ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ກະກຽມຄວາມດີໃຫ້ພຽງພໍສຳລັບຈຸດໝາຍປາຍທາງຂອງເຈົ້າ). ຂ້ອຍເຂົ້າໃຈຈາກພຣະທຳຂອງພຣະເຈົ້າວ່າ ພຣະອົງບໍ່ໄດ້ກຳນົດຈຸດໝາຍປາຍທາງຂອງພວກເຮົາໂດຍອີງຕາມສະຖານະຂອງພວກເຮົາ ຫຼື ອີງຕາມວ່າພວກເຮົາເຮັດວຽກຫຼາຍສໍ່າໃດ. ສິ່ງທີ່ສຳຄັນກໍ່ຄືວ່າພວກເຮົາໄດ້ຮັບຄວາມຈິງ ຫຼື ບໍ່ ແລະ ພວກເຮົາເຊື່ອຟັງພຣະເຈົ້າ ຫຼື ບໍ່. ຂ້ອຍໄດ້ເຫັນວ່າອຸປະນິໄສຂອງພຣະເຈົ້າຊອບທໍາກັບທຸກຄົນ ແລະ ບໍ່ວ່າພວກເຮົາຈະເຮັດໜ້າທີ່ຫຍັງກໍ່ຕາມ, ພວກເຮົາຕ້ອງສະແຫວງຫາຄວາມຈິງຢູ່ສະເໝີ. ເມື່ອມີຄວາມຈິງ, ຄົນໆໜຶ່ງກໍ່ສາມາດຖືກຊ່ວຍໃຫ້ລອດພົ້ນ ເຖິງແມ່ນວ່າຈະບໍ່ມີສະຖານະໃດກໍ່ຕາມ. ແຕ່ຫາກບໍ່ມີການສະແຫວງຫາຄວາມຈິງ, ບໍ່ມີຜູ້ໃດສາມາດຖືກຊ່ວຍໃຫ້ລອດພົ້ນໄດ້ ບໍ່ວ່າສະຖານະຂອງພວກເຂົາຈະສູງສົ່ງສໍ່າໃດກໍ່ຕາມ. ຂ້ອຍຄິດວ່າມັນໂງ່ສໍ່າໃດສໍາລັບຂ້ອຍທີ່ຈະສະແຫວງຫາສະຖານະຢ່າງສິ້ນຫວັງ. ຂ້ອຍກຽດຊັງເຈົ້າໜ້າທີ່ໃນກອງທັບທີ່ເສື່ອມຊາມເຫຼົ່ານັ້ນ, ແຕ່ເມື່ອຂ້ອຍຖືກເລື່ອນຕໍາແໜ່ງ, ຂ້ອຍເອງກໍ່ເລີ່ມເສື່ອມໂຊມຂຶ້ນ, ໂດຍກາຍມາເປັນເຈົ້າໜ້າທີ່ໆເສື່ອມຊາມຄືກັບພວກເຂົາໃນທີ່ສຸດ. ຜູ້ມີອຳນາດບາງຄົນມີຄວາມຊື່ສັດ ແລະ ຖ່ອມຕົວກ່ອນທີ່ພວກເຂົາຈະມີສະຖານະ, ແຕ່ໃນທັນທີທີ່ພວກເຂົາໄດ້ຮັບອຳນາດ ພວກເຂົາກໍ່ເລີ່ມສວຍໃຊ້ມັນ ແລະ ຄວາມຜິດບາບຂອງພວກເຂົາກໍ່ກອງຂຶ້ນ. ຂ້ອຍຄິດກ່ຽວກັບຜູ້ຕໍ່ຕ້ານພຣະຄຣິດທີ່ຖືກຂັບໄລ່ອອກຈາກຄຣິດຕະຈັກ. ເມື່ອພວກເຂົາບໍ່ມີສະຖານະ, ພວກເຂົາກໍ່ປາກົດວ່າບໍ່ໄດ້ເຮັດຫຍັງທີ່ຊົ່ວຮ້າຍ, ແຕ່ທັນທີທີ່ສິ່ງນັ້ນຖືກປ່ຽນແປງ, ພວກເຂົາກໍ່ເລີ່ມຈໍາກັດ ແລະ ເຮັດໃຫ້ຄົນອື່ນຕົກຕໍ່າລົງ, ໂດຍເວົ້າ ແລະ ເຮັດສິ່ງຕ່າງໆເພື່ອຮັກສາຕໍາແໜ່ງຂອງພວກເຂົາ, ເຮັດການຊົ່ວຮ້າຍ ແລະ ຂັດຂວາງພາລະກິດໃນເຮືອນຂອງພຣະເຈົ້າ. ສິ່ງນີ້ສະແດງໃຫ້ຂ້ອຍເຫັນວ່າ ຖ້າບໍ່ມີຄວາມຈິງ, ພວກເຮົາກໍ່ດໍາລົງຊີວິດຕາມອຸປະນິໄສທີ່ເສື່ອມຊາມຂອງພວກເຮົາຢູ່ສະເໝີ. ຊ່ວງເວລາທີ່ພວກເຮົາໄດ້ຮັບອຳນາດ ແລະ ສະຖານະ, ພວກເຮົາກໍ່ກາຍມາເປັນຄົນຜິດປົກກະຕິ ແລະ ເຮັດການຊົ່ວຮ້າຍ, ເຊິ່ງໝາຍເຖິງການລົງໂທດໃນທີ່ສຸດ! ໂດຍດີ້ນລົນ ແລະ ພະຍາຍາມໃຫ້ໄດ້ເລື່ອນຊັ້ນຢູ່ໃນກອງທັບຕະຫຼອດຫຼາຍປີເຫຼົ່ານັ້ນ, ຂ້ອຍເຕັມໄປດ້ວຍອຸປະນິໄສຂອງຊາຕານ. ຂ້ອຍເປັນຄົນຈອງຫອງ, ຫຼອກລວງ, ຊົ່ວຮ້າຍ ແລະ ຊົ່ວຊ້າ. ຖ້າຂ້ອຍພົບເຫັນຕົນເອງຢູ່ໃນຕໍາແໜ່ງທີ່ສູງສົ່ງ, ຄວາມທະເຍີທະຍານຂອງຂ້ອຍກໍ່ພຽງແຕ່ເພີ່ມຂຶ້ນຢ່າງໄວວາ, ຄືກັນກັບເມື່ອຂ້ອຍສວຍໃຊ້ອໍານາດຂອງຂ້ອຍໃນຖານະເຈົ້າໜ້າທີ່ໃນກອງທັບ. ຂ້ອຍສາມາດຈົບລົງໂດຍການເຮັດສິ່ງຊົ່ວຮ້າຍເທົ່ານັ້ນ, ເຮັດຜິດຕໍ່ອຸປະນິໄສຂອງພຣະເຈົ້າ ແລະ ຖືກລົງໂທດ. ເມື່ອຄິດເຖິງສິ່ງເຫຼົ່ານີ້, ຂ້ອຍກໍ່ທັງຮູ້ສຶກຢ້ານ ແລະ ປິຕິຍິນດີ. ພຣະເຈົ້າໄດ້ນໍາເອົາຂໍ້ບົກຜ່ອງ ແລະ ຄວາມລົ້ມເຫຼວຄັ້ງແລ້ວຄັ້ງເລົ່າ ເພື່ອບໍ່ໃຫ້ຄວາມທະເຍີທະຍານ ແລະ ຄວາມປາຖະໜາຂອງຂ້ອຍສຳເລັດລົງ. ສິ່ງນີ້ແມ່ນຄວາມລອດພົ້ນ ແລະ ການປົກປ້ອງຂອງພຣະອົງສຳລັບຂ້ອຍ! ຂອບພຣະຄຸນພຣະເຈົ້າສໍາລັບແສງສະຫວ່າງຂອງພະອົງທີ່ເຮັດໃຫ້ຂ້ອຍເຫັນເຖິງແກ່ນແທ້ ແລະ ຜົນຕາມມາຂອງການສະແຫວງຫາຊື່ສຽງ ແລະ ສະຖານະ. ຍິ່ງໄປກວ່ານັ້ນ, ໃນທີ່ສຸດ ຂ້ອຍກໍ່ໄດ້ເຫັນວ່າການສະແຫວງຫາຄວາມຈິງນັ້ນສຳຄັນສໍ່າໃດ.

ຕັ້ງແຕ່ນັ້ນເປັນຕົ້ນມາ, ຂ້ອຍໄດ້ໃຫ້ຄວາມສຳຄັນກັບການສະແຫວງຫາຄວາມຈິງເພື່ອແກ້ໄຂຄວາມເສື່ອມຊາມຂອງຂ້ອຍ. ບໍ່ວ່າຄຣິດຕະຈັກຈະໄດ້ມອບໜ້າທີ່ຫຍັງກໍ່ຕາມໃຫ້ຂ້ອຍ, ຕໍາແໜ່ງບໍ່ແມ່ນຄວາມສົນໃຈຂອງຂ້ອຍອີກຕໍ່ໄປ. ກົງກັນຂ້າມ, ຂ້ອຍໃຫ້ຄວາມສຳຄັນກັບການສະແຫວງຫາຫຼັກການແຫ່ງຄວາມຈິງ ແລະ ການເຮັດໜ້າທີ່ຂອງຂ້ອຍໃຫ້ດີ. ຂ້ອຍສາມາດຮູ້ສຶກເຖິງການສະຖິດ ແລະ ການຊີ້ນໍາຂອງພຣະເຈົ້າ ເມື່ອຂ້ອຍເລີ່ມປະຕິບັດໃນລັກສະນະນີ້ ແລະ ຂ້ອຍຮູ້ສຶກເຖິງຄວາມສະຫງົບ ແລະ ຄວາມປິຕິຍິນດີຢ່າງອະທິບາຍບໍ່ຖືກ. ຫຼັງຈາກນັ້ນໄລຍະໜຶ່ງ, ຂ້ອຍກໍ່ພົບວ່າຂ້ອຍເປັນຄົນຖ່ອມຕົນຫຼາຍເມື່ອຢູ່ອ້ອມຂ້າງຄົນອື່ນ ແລະ ຂ້ອຍບໍ່ໂອ້ອວດເຖິງການເປັນເຈົ້າໜ້າທີ່ໃນກອງທັບອີກຕໍ່ໄປ. ເມື່ອອ້າຍເອື້ອຍນ້ອງຊີ້ໃຫ້ເຫັນຂໍ້ຜິດພາດຂອງຂ້ອຍ, ຂ້ອຍກໍ່ຕັ້ງໃຈອະທິຖານຫາພຣະເຈົ້າ ແລະ ຍອມອ່ອນນ້ອມ, ຫຼັງຈາກນັ້ນກໍ່ໄຕ່ຕອງ ແລະ ພະຍາຍາມຮູ້ຈັກຕົນເອງ. ຂ້ອຍສາມາດເຂົ້າກັບຄົນອື່ນໂດຍມີຖານະເທົ່າທຽມກັນ ແລະ ບໍ່ຄິດວ່າຂ້ອຍຢູ່ເໜືອຄົນອື່ນອີກຕໍ່ໄປ. ກ່ອນທີ່ຂ້ອຍຈະຮູ້ຕົວ, ມຸມມອງຂອງຂ້ອຍກ່ຽວກັບການສະແຫວງຫາກໍ່ໄດ້ປ່ຽນແປງໄປ. ສະຖານະ, ຊື່ສຽງ ແລະ ຜົນປະໂຫຍດໄດ້ຫາຍໄປຫຼາຍສໍາລັບຂ້ອຍ. ພວກມັນບໍ່ໄດ້ດຶງຂ້ອຍໄວ້ອີກຕໍ່ໄປ. ເມື່ອຂ້ອຍເຫັນຜູ້ຄົນກາຍມາເປັນຜູ້ນຳຄຣິດຕະຈັກ ເຊິ່ງເປັນຄົນທີ່ມີຄວາມເຊື່ອເປັນເວລາໜ້ອຍກວ່າຂ້ອຍ, ຂ້ອຍກໍ່ຍັງຮູ້ສຶກອິດສາຢູ່ໜ້ອຍໜຶ່ງ, ແຕ່ໂດຍການອະທິຖານ ແລະ ການສະແຫວງຫາຄວາມຈິງ, ຂ້ອຍສາມາດປ່ອຍວາງມັນຢ່າງໄວວາ. ຕອນນີ້ ຂ້ອຍເຮັດໜ້າທີ່ຂອງຂ້ອຍຢູ່ເຮືອນກັບເມຍຂອງຂ້ອຍ. ມັນອາດບໍ່ແມ່ນຫຍັງທີ່ສຸດຸດຕາ, ແຕ່ຂ້ອຍກໍ່ພໍໃຈແທ້ໆ. ໃນຊີວິດຂອງພວກເຮົາ, ພວກເຮົາປະຕິບັດການອະນຸຍາດໃຫ້ພຣະທຳຂອງພຣະເຈົ້າມີອຳນາດ ແລະ ພວກເຮົາຮັບຟັງຜູ້ໃດກໍ່ຕາມທີ່ເວົ້າຢ່າງຖືກຕ້ອງ ແລະ ສອດຄ່ອງກັບຄວາມຈິງ. ຂ້ອຍມີປະສົບການຢ່າງແທ້ຈິງວ່າພຣະເຈົ້າອົງຊົງລິດທານຸພາບສູງສຸດໄດ້ປ່ຽນແປງຂ້ອຍ. ພຣະອົງໄດ້ຮັກສາຊີວິດການແຕ່ງດອງຂອງຂ້ອຍ, ຄອບຄົວຂອງຂ້ອຍ ແລະ ພຣະອົງໄດ້ຊ່ວຍຂ້ອຍເຊິ່ງເປັນຄົນທີ່ຊົ່ວຊ້າໃຫ້ລອດພົ້ນ. ຂ້ອຍເປັນຄົນທີ່ຈອງຫອງຫຼາຍ, ອວດດີ, ຫຼົງໄຫຼກັບສະຖານະ ແລະ ຜົນປະໂຫຍດ, ຊົ່ວຮ້າຍ ແລະ ໂລບມາກ. ຖ້າບໍ່ມີຄວາມລອດພົ້ນຂອງພຣະເຈົ້າ, ຂ້ອຍຈະບໍ່ສາມາດຍ່າງໄປໃນເສັ້ນທາງທີ່ຖືກຕ້ອງໃນຊີວິດໄດ້. ຂ້ອຍພຽງແຕ່ຈະກາຍມາເປັນຄົນທີ່ເສື່ອມຊາມ ແລະ ຊົ່ວຊ້າຫຼາຍຂຶ້ນ, ໂດຍໃນທີ່ສຸດແລ້ວກໍ່ເຮັດສິ່ງຊົ່ວຮ້າຍຫຼາຍຢ່າງ ຈົນພຣະເຈົ້າຈະສາບແຊ່ງ ແລະ ລົງໂທດຂ້ອຍ. ຂ້ອຍຮູ້ສຶກເຖິງຄວາມລອດພົ້ນ ແລະ ຄວາມຮັກຂອງພຣະເຈົ້າຢ່າງແທ້ຈິງຜ່ານປະສົບການເຫຼົ່ານີ້. ການທີ່ສາມາດປະຕິບັດຄວາມຈິງບາງຢ່າງ ແລະ ດໍາລົງຊີວິດຕາມລັກສະນະຂອງມະນຸດໜ້ອຍໜຶ່ງກໍ່ລ້ວນແລ້ວແຕ່ເປັນຍ້ອນການພິພາກສາ ແລະ ການຂ້ຽນຕີຂອງພຣະເຈົ້າ! ຂອບພຣະຄຸນພຣະເຈົ້າ!


30. ການປະຖິ້ມສະຖານະບໍ່ແມ່ນເລື່ອງງ່າຍ

ໂດຍ ຫຼີເຈີ້ງ, ຈີນ

ຂ້ອຍເກີດໃນຄອບຄົວກະສິກອນ. ເມື່ອຂ້ອຍເປັນເດັກນ້ອຍ, ຂ້ອຍໄດ້ສູນເສຍພໍ່ແມ່ໄປ, ສະນັ້ນອ້າຍຂອງຂ້ອຍ ແລະ ຂ້ອຍຕ້ອງເພິ່ງພາກັນເອງ. ພວກເຮົາທຸກຍາກຫຼາຍ ແລະ ຜູ້ຄົນກໍ່ດູຖູກພວກເຮົາ. ຂ້ອຍເຄີຍຄິດວ່າ: “ຂ້ອຍຈະໄປໂຮງຮຽນ ແລະ ມື້ໜຶ່ງ ຂ້ອຍຈະຢືນຢູ່ເໜືອຄົນທີ່ເຫຼືອ”. ເປັນຕາເສຍດາຍ, ຂ້ອຍຕ້ອງອອກຈາກໂຮງຮຽນໃນລະຫວ່າງປີທີສອງຂອງຂ້ອຍໃນໂຮງຮຽນມັດທະຍົມຕອນປາຍ ຍ້ອນພວກເຮົາບໍ່ມີເງິນ. ຄວາມຝັນຂອງຂ້ອຍທີ່ຈະຢືນຢູ່ເໜືອທຸກຄົນໄດ້ຖືກພັງທະລາຍ ແລະ ຂ້ອຍຮູ້ສຶກແຫຼກສະຫຼາຍຢ່າງສິ້ນເຊີງ.

ໃນປີ 1990, ຂ້ອຍໄດ້ພົບຄວາມເຊື່ອຂອງຂ້ອຍໃນພຣະເຢຊູເຈົ້າ. ຜູ້ເທດສະໜາໄດ້ກ່າວວ່າ ໂດຍການເຊື່ອໃນພຣະຜູ້ເປັນເຈົ້າ, ພວກເຮົາຈະບໍ່ພຽງແຕ່ຄົ້ນພົບຄວາມສະຫງົບໃນຊີວິດນີ້, ແຕ່ພວກເຮົາຈະມີຊີວິດຕະຫຼອດໄປເປັນນິດໃນຊີວິດທີ່ຈະມາເຖິງ. ລາວຍັງເວົ້າອີກວ່າ ຍິ່ງພວກເຮົາເຮັດໃຫ້ຜູ້ຄົນປ່ຽນຄວາມເຊື່ອຫຼາຍສໍ່າໃດໂດຍການເຜີຍແຜ່ຂ່າວປະເສີດ, ພວກເຮົາກໍ່ຈະໄດ້ຮັບພອນຫຼາຍສໍ່ານັ້ນ ແລະ ພວກເຮົາຈະໄດ້ຮັບລາງວັນ ແລະ ມົງກຸດຂອງພວກເຮົາ ແລະ ປົກຄອງດັ່ງກະສັດຄຽງຄູ່ກັບພຣະເຈົ້າ. ໃນເວລານັ້ນເອງ, ຂ້ອຍໄດ້ອ່ານເລື່ອງນີ້ໃນພຣະຄໍາພີ: “ເຮົາໄດ້ຕໍ່ສູ່ຢ່າງກ້າຫານ, ເຮົາໄດ້ສຳເລັດການແຂ່ງຂັນ, ເຮົາໄດ້ຕັ້ງໝັ້ນໃນຄວາມເຊື່ອ: ຈາກນີ້ເປັນຕົ້ນໄປ ມີການຈັດກຽມມົງກຸດແຫ່ງຄວາມຊອບທຳໄວ້ໃຫ້ກັບເຮົາແລ້ວ” (2 ຕີໂມທຽວ 4:7-8). ສະນັ້ນ ຂ້ອຍຈຶ່ງຕັດສິນໃຈທີ່ຈະປະຖິ້ມຄອບຄົວຂອງຂ້ອຍ ແລະ ໄປເຜີຍແຜ່ຂ່າວປະເສີດໃຫ້ກັບພຣະເຈົ້າ. ໃນຕອນນັ້ນ ຂ້ອຍເຕັມໄປດ້ວຍພະລັງ ແລະ ເປັນເວລາໜ້ອຍກວ່າໜຶ່ງປີ ຂ້ອຍໄດ້ປ່ຽນຄວາມເຊື່ອຂອງຄົນຫຼາຍຮ້ອຍຄົນ. ຍ້ອນຈໍານວນຂອງຄົນທີ່ປ່ຽນຄວາມເຊື່ອໄດ້ເພີ່ມຂຶ້ນ, ໃນປີ 1997 ພວກເຮົາໄດ້ສ້າງຕັ້ງຄຣິດຕະຈັກຫຼາຍຮ້ອຍແຫ່ງ ໂດຍມີຄົນຫຼາຍກວ່າ 30.000 ຄົນ. ຂ້ອຍມີອຳນາດເດັດຂາດໃນທຸກສິ່ງທີ່ກ່ຽວຂ້ອງກັບຄຣິດຕະຈັກ ແລະ ບໍ່ວ່າຂ້ອຍຈະໄປຄຣິດຕະຈັກໃດກໍ່ຕາມເພື່ອເຮັດວຽກ, ອ້າຍເອື້ອຍນ້ອງຢູ່ທີ່ນັ້ນກໍ່ທັກທາຍຂ້ອຍດ້ວຍຄວາມເຄົາລົບຢູ່ສະເໝີ ແລະ ຂັບລົດໃຫ້ຂ້ອຍໄປບ່ອນໃດກໍ່ຕາມທີ່ຂ້ອຍຢາກໄປ. ພວກເຂົາຈະຈັດຫາອາຫານທີ່ແຊບໃຫ້ກິນ ແລະ ສະຖານທີ່ໆດີໃຫ້ຢູ່ ແລະ ພວກເຂົາຈະຈ່າຍຄ່າເດີນທາງຂອງຂ້ອຍເຊັ່ນກັນ. ຂ້ອຍເລີ່ມມ່ວນກັບສິ່ງເຫຼົ່ານີ້.

ມື້ໜຶ່ງ, ຜູ້ນໍາຂັ້ນເທິງໄດ້ໃຫ້ພວກເຮົາເຂົ້າຮ່ວມການເຕົ້າໂຮມ ແລະ ເວົ້າວ່າຕອນນີ້ມີນິກາຍທີ່ເອີ້ນວ່າ ສາຍຟ້າແມບຈາກທິດຕາເວັນອອກ ເຊິ່ງເທດສະໜາວ່າພຣະເຢຊູເຈົ້າໄດ້ກັບຄືນມາດັ່ງພຣະເຈົ້າອົງຊົງລິດທານຸພາບສູງສຸດ ແລະ ບອກພວກເຮົາວ່າຄໍາເທດສະໜາຂອງພວກເຂົາອວດດີຫຼາຍ. ລາວເວົ້າວ່າສະມາຊິກທີ່ດີຫຼາຍຄົນໃນກຸ່ມຊຸມນຸມຂອງຄຣິດຕະຈັກກໍ່ຖືກພວກເຂົາລັກເອົາໄປ ແລະ ແມ່ນແຕ່ເພື່ອນຮ່ວມງານສອງຄົນຈາກຄຣິດຕະຈັກຂອງພວກເຮົາ, ອ້າຍຫວາງ ແລະ ອ້າຍຫວູ, ກໍ່ໄດ້ຍອມຮັບນິກາຍສາຍຟ້າແມບຈາກທິດຕາເວັນອອກ. ຜູ້ນຳຂໍໃຫ້ພວກເຮົາປະຕິເສດອ້າຍທັງສອງຄົນຢ່າງສິ້ນເຊີງ ແລະ ເວົ້າວ່າຖ້າພວກເຮົາພົບເຫັນຄົນໃດໜຶ່ງທີ່ກຳລັງຟັງຄຳເທດສະໜາຂອງນິກາຍສາຍຟ້າແມບຈາກທິດຕາເວັນອອກ, ພວກເຮົາຈະຕ້ອງຂັບໄລ່ພວກເຂົາອອກໃນທັນທີ. ຂ້ອຍປະຫຼາດໃຈກ່ຽວກັບທຸກສິ່ງນີ້. ຂ້ອຍຮູ້ຈັກອ້າຍສອງຄົນນັ້ນຂ້ອນຂ້າງດີ; ພວກເຂົາເກັ່ງກ່ຽວກັບພຣະຄຳພີ ແລະ ເຊື່ອໃນພຣະຜູ້ເປັນເຈົ້າຢ່າງຈິງໃຈ. ຂ້ອຍພຽງແຕ່ບໍ່ສາມາດເຂົ້າໃຈວ່າ ພວກເຂົາສາມາດຍອມຮັບນິກາຍສາຍຟ້າແມບຈາກທິດຕາເວັນອອກໄດ້ແນວໃດ. ເມື່ອໃກ້ຈະຮອດທ້າຍປີ, ສອງຄົນນີ້ກໍ່ມາຢ້ຽມຢາມຢູ່ທີ່ເຮືອນຂອງຂ້ອຍໂດຍບໍ່ໄດ້ບອກລ່ວງໜ້າ. ຂ້ອຍລັງເລໃຈເປັນໄລຍະເວລາດົນກ່ອນທີ່ຈະຕັດສິນໃຈເປີດປະຕູໃຫ້ກັບພວກເຂົາ, ຢ້ານວ່າພວກເຂົາມາເພື່ອຫຼອກລວງຂ້ອຍ. ແຕ່ຫຼັງຈາກນັ້ນ ຂ້ອຍກໍ່ຄິດວ່າ “ບໍ່ວ່າຈະເປັນແນວໃດກໍ່ຕາມ, ຂ້ອຍກໍ່ເຊື່ອໃນພຣະຜູ້ເປັນເຈົ້າ ແລະ ຂ້ອຍບໍ່ສາມາດຂັບໄລ່ອ້າຍສອງນີ້ອອກໄປຈາກປະຕູຂອງຂ້ອຍໄດ້”. ສະນັ້ນ ຂ້ອຍຈຶ່ງຕ້ອນຮັບພວກເຂົາເຂົ້າມາຂ້າງໃນ. ພວກເຂົາເວົ້າວ່າ ເພື່ອຕ້ອນຮັບພຣະຜູ້ເປັນເຈົ້າ, ຂ້ອຍຕ້ອງໃສ່ໃຈໃນການຮັບຟັງສຽງຂອງພຣະເຈົ້າ ແລະ ຂ້ອຍບໍ່ຄວນປະຕິເສດທີ່ຈະສະແຫວງຫາ ຫຼື ສືບຄົ້ນຫົນທາງທີ່ແທ້ຈິງ ຍ້ອນຢ້ານທີ່ຈະຖືກນໍາພາຢ່າງຜິດໆ. ຫຼັງຈາກນັ້ນ ພວກເຂົາກໍ່ໂອ້ລົມຢ່າງລະອຽດກ່ຽວກັບວ່າວິທີການເປັນຍິງສາວບໍລິສຸດທີ່ສະຫຼາດຜູ້ເຊິ່ງໄດ້ຍິນສຽງຂອງພຣະເຈົ້າ ແລະ ວິທີການແຍກແຍະຄວາມແຕກຕ່າງລະຫວ່າງຫົນທາງທີ່ແທ້ຈິງ ແລະ ຫົນທາງທີ່ຈອມປອມ. ຂ້ອຍຄິດວ່າສິ່ງທີ່ພວກເຂົາເວົ້າທັງເຮັດໃຫ້ຊື່ນໃຈ ແລະ ສ່ອງແສງສະຫວ່າງ. ຂ້ອຍໝັ້ນໃຈແທ້ໆ. ເມື່ອພວກເຂົາຈາກໄປ, ພວກເຂົາກໍ່ຍື່ນໜັງສືເຫຼັ້ມໜຶ່ງໃຫ້ຂ້ອຍ ໂດຍເວົ້າວ່າມັນປະກອບມີຖ້ອຍຄຳຂອງພຣະເຈົ້າອົງຊົງລິດທານຸພາບສູງສຸດ ແລະ ພວກເຂົາກະຕຸ້ນໃຫ້ຂ້ອຍອ່ານມັນ ແລະ ບໍ່ພາດໂອກາດຂອງຂ້ອຍທີ່ຈະຕ້ອນຮັບພຣະຜູ້ເປັນເຈົ້າ. ຫຼັງຈາກທີ່ພວກເຂົາຈາກໄປແລ້ວ, ຂ້ອຍກໍ່ເລີ່ມກັງວົນວ່າ ຂ້ອຍກຳລັງຖືກນໍາພາໃຫ້ຫຼົງທາງ ແລະ ຖ້າຜູ້ນໍາລະດັບສູງພົບວ່າຂ້ອຍຕ້ອນຮັບອ້າຍເຫຼົ່ານີ້ເຂົ້າມາໃນເຮືອນຂອງຂ້ອຍ, ຫຼັງຈາກນັ້ນ ຂ້ອຍຈະຖືກຂັບໄລ່ອອກຈາກຄຣິດຕະຈັກ. ແຕ່ຫຼັງຈາກນັ້ນ ຂ້ອຍກໍ່ຄິດວ່າ “ຖ້າພຣະເຈົ້າອົງຊົງລິດທານຸພາບສູງສຸດເປັນພຣະເຢຊູເຈົ້າທີ່ໄດ້ກັບຄືນມາ ແລະ ຂ້ອຍບໍ່ໄດ້ພິຈາລະນາເບິ່ງມັນ ຍ້ອນຢ້ານວ່າຈະຖືກຂັບໄລ່, ແລ້ວສິ່ງນັ້ນຈະບໍ່ເຮັດໃຫ້ຂ້ອຍເປັນຄົນທີ່ປະຕິເສດ ແລະ ຕໍ່ຕ້ານພຣະເຈົ້າບໍ?” ເມື່ອຄິດແນວນີ້, ຂ້ອຍຈຶ່ງຕັດສິນໃຈໃນເວລານັ້ນ ແລະ ຢູ່ທີ່ນັ້ນ ເພື່ອພິຈາລະນາເບິ່ງພາລະກິດແຫ່ງຍຸກສຸດທ້າຍຂອງພຣະເຈົ້າອົງຊົງລິດທານຸພາບສູງສຸດ.

ຫຼັງຈາກນັ້ນ, ຂ້ອຍກໍ່ໄດ້ອ່ານພຣະທຳຂອງພຣະເຈົ້າອົງຊົງລິດທານຸພາບສູງສຸດທຸກໆມື້. ໃນຂະນະດຽວກັນ, ອ້າຍສອງຄົນກໍ່ໂອ້ລົມກັບຂ້ອຍກ່ຽວກັບສາມຂັ້ນຕອນໃນພາລະກິດຂອງພຣະເຈົ້າໃນການຊ່ວຍມະນຸດຊາດໃຫ້ລອດພົ້ນ, ຄວາມລຶກລັບຂອງການບັງເກີດເປັນມະນຸດຂອງພຣະເຈົ້າ, ວິທີການທີ່ພຣະເຈົ້າປະຕິບັດພາລະກິດແຫ່ງການພິພາກສາຂອງພຣະອົງໃນຍຸກສຸດທ້າຍເພື່ອຊໍາລະລ້າງ ແລະ ຊ່ວຍມະນຸດໃຫ້ລອດພົ້ນ, ວິທີການທີ່ພຣະເຈົ້ານໍາເອົາຍຸກຕ່າງໆສູ່ຈຸດຈົບ, ວິທີການທີ່ອານາຈັກຂອງພຣະຄຣິດຖືກເຮັດໃຫ້ເປັນຈິງເທິງແຜ່ນດິນໂລກ ແລະ ອື່ນໆອີກ. ຂ້ອຍບໍ່ເຄີຍໄດ້ຍິນແມ່ນຫຍັງແບບນີ້ໃນຕະຫຼອດເວລາຫຼາຍປີທີ່ຂ້ອຍເຊື່ອໃນພຣະຜູ້ເປັນເຈົ້າ ແລະ ຍິ່ງຂ້ອຍໄດ້ຍິນຫຼາຍສໍ່າໃດ, ພຣະທຳຂອງພຣະເຈົ້າອົງຊົງລິດທານຸພາບສູງສຸດກໍ່ເບິ່ງຄືມີສິດອໍານາດ ແລະ ລິດອຳນາດສຳລັບຂ້ອຍຫຼາຍສໍ່ານັ້ນ. ຂ້ອຍຮູ້ສຶກຫຼາຍຂຶ້ນເລື້ອຍໆຄືກັບວ່າພຣະເຈົ້າອົງຊົງລິດທານຸພາບສູງສຸດສາມາດເປັນພຣະເຢຊູເຈົ້າທີ່ກັບຄືນມາແທ້ໆ ແລະ ຂ້ອຍຄວນສືບຄົ້ນກ່ຽວກັບເລື່ອງນີ້. ແຕ່ຂ້ອຍຮູ້ສຶກຂັດແຍ່ງຢູ່ພາຍໃນສະເໝີ. ສິດຍາພິບານ ແລະ ຜູ້ເຖົ້າແກ່ໄດ້ປະນາມນິກາຍສາຍຟ້າແມບຈາກທິດຕາເວັນອອກເປັນເວລາຫຼາຍປີ ແລະ ຂ້ອຍກໍ່ໄດ້ເຮັດຕາມພວກເຂົາໃນການປິດກັ້ນຄຣິດຕະຈັກໃຫ້ແໜ້ນເທົ່າທີ່ເປັນໄປໄດ້, ບໍ່ອະນຸຍາດໃຫ້ຜູ້ໃດມີການຕິດຕໍ່ໃນຮູບແບບໃດໜຶ່ງກັບນິກາຍສາຍຟ້າແມບຈາກທິດຕາເວັນອອກ ແລະ ຂັບໄລ່ຜູ້ໃດກໍ່ຕາມທີ່ຍອມຮັບຫົນທາງຂອງພວກເຂົາ. ຖ້າຂ້ອຍຍອມຮັບນິກາຍສາຍຟ້າແມບຈາກທິດຕາເວັນອອກ, ຜູ້ເຊື່ອຫຼາຍກວ່າ 30.000 ຄົນທີ່ຢູ່ພາຍໃຕ້ຂ້ອຍໃນຄຣິດຕະຈັກຈະຄິດແນວໃດ? ຖ້າພວກເຂົາທຸກຄົນຕິດຕາມຂ້ອຍ ແລະ ຍອມຮັບນິກາຍສາຍຟ້າແມບຈາກທິດຕາເວັນອອກເຊັ່ນກັນ, ແລ້ວນັ້ນກໍ່ຈະເປັນການດີ, ແຕ່ຖ້າພວກເຂົາບໍ່ເຮັດຕາມ, ແລ້ວພວກເຂົາຈະປະຕິເສດຂ້ອຍຢ່າງແນ່ນອນ. ຂ້ອຍຄິດເຖິງວິທີການທີ່ຂ້ອຍອອກໄປໃນທຸກສະພາບອາກາດ ເພື່ອເທດສະໜາ ແລະ ເຮັດວຽກທັງກາງເວັນ ແລະ ກາງຄືນ ແລະ ມີຄວາມສ່ຽງທີ່ຈະຖືກຕາມລ່າໂດຍພັກກອມມູນິດຈີນ, ສ້າງຕັ້ງຄຣິດຕະຈັກເຫຼົ່ານີ້ດ້ວຍເລືອດ, ເຫື່ອ ແລະ ນໍ້າຕາຂອງຂ້ອຍ. ມັນໄດ້ໃຊ້ເວລາຫຼາຍເພື່ອໄປຢູ່ໃນບ່ອນທີ່ຂ້ອຍຢູ່ ແລະ ໄດ້ຮັບຄວາມນັບຖືຢ່າງສູງແບບນັ້ນຈາກຫຼາຍຄົນ, ຂ້ອຍຈະສາມາດຖິ້ມມັນໄປຢ່າງງ່າຍດາຍແບບນັ້ນໄດ້ແນວໃດ? ນອກຈາກນັ້ນ, ເຖິງແມ່ນວ່າທຸກຄົນທີ່ຢູ່ພາຍໃຕ້ຂ້ອຍໃນຄຣິດຕະຈັກຍອມຮັບພຣະເຈົ້າອົງຊົງລິດທານຸພາບສູງສຸດ, ຂ້ອຍຍັງຈະສາມາດເປັນຜູ້ນໍາຂອງພວກເຂົາບໍ? ແຕ່ຫຼັງຈາກນັ້ນ ຂ້ອຍກໍ່ຄິດວ່າ “ຖ້າພຣະເຈົ້າອົງຊົງລິດທານຸພາບສູງສຸດເປັນພຣະເຢຊູເຈົ້າທີ່ໄດ້ກັບຄືນມາຢ່າງແທ້ຈິງ ແລະ ຂ້ອຍບໍ່ຍອມຮັບພຣະອົງ, ຂ້ອຍຈະບໍ່ພາດໂອກາດທີ່ຈະຕ້ອນຮັບພຣະຜູ້ເປັນເຈົ້າບໍ?” ຂ້ອຍຄຸ່ນຄິດໃນຄວາມຄິດຂອງຂ້ອຍ, ບໍ່ສາມາດຕັດສິນໃຈວ່າຈະເຮັດແນວໃດ. ໃນຕອນນັ້ນເອງ, ເມຍຂອງຂ້ອຍກໍ່ເຮັດໃຫ້ຂ້ອຍຕົກໃຈ ໂດຍຟ້າວມາຢ່າງຕື່ນເຕັ້ນ ຫຼັງຈາກທີ່ໄດ້ຟັງພຣະທຳຂອງພຣະເຈົ້າອົງຊົງລິດທານຸພາບສູງສຸດ ແລະ ເວົ້າວ່າ “ຂ້ອຍໄດ້ຟັງພຣະທຳຂອງພຣະເຈົ້າອົງຊົງລິດທານຸພາບສູງສຸດ ແລະ ຂ້ອຍເຊື່ອວ່າພຣະທຳເຫຼົ່ານັ້ນເປັນສຽງຂອງພຣະເຈົ້າ. ຖ້າພຣະເຈົ້າອົງຊົງລິດທານຸພາບສູງສຸດຄືພຣະເຢຊູເຈົ້າທີ່ໄດ້ກັບຄືນມາແທ້ໆ, ແລ້ວພວກເຮົາຕ້ອງພິຈາລະນາເບິ່ງໃນເລື່ອງນີ້ ແລະ ຍອມຮັບມັນໃຫ້ໄວເທົ່າທີ່ພວກເຮົາສາມາດເຮັດໄດ້!” ຂ້ອຍຕອບຢ່າງບໍ່ພໍໃຈວ່າ “ຂ້ອຍຮູ້ເລື່ອງນັ້ນ, ແຕ່ມັນບໍ່ໄດ້ງ່າຍປານນັ້ນ. ຜູ້ນໍາ ແລະ ເພື່ອນຮ່ວມງານໃນຄຣິດຕະຈັກຂອງພວກເຮົາໄດ້ປິດກັ້ນຄຣິດຕະຈັກ ເພື່ອບໍ່ໃຫ້ຜູ້ໃດສາມາດສືບຄົ້ນກ່ຽວກັບນິກາຍສາຍຟ້າແມບຈາກທິດຕາເວັນອອກ. ຖ້າຂ້ອຍຍອມຮັບຫົນທາງຂອງພວກເຂົາ, ແລ້ວພວກເຂົາຈະປະຕິເສດຂ້ອຍຢ່າງແນ່ນອນ”. ແຕ່ສິ່ງນີ້ພຽງແຕ່ເຮັດໃຫ້ເມຍຂອງຂ້ອຍບໍ່ສະບາຍໃຈ ແລະ ລາວເວົ້າວ່າ “ພວກເຮົາເຊື່ອໃນພຣະຜູ້ເປັນເຈົ້າມາຕະຫຼອດປີເຫຼົ່ານີ້ເພື່ອຫຍັງ? ພວກເຮົາບໍ່ໄດ້ຄອຍຖ້າການມາເຖິງຂອງພຣະຜູ້ເປັນເຈົ້າ ເພື່ອພວກເຮົາຈະສາມາດຖືກຮັບຂຶ້ນເມືອສູ່ອານາຈັກສະຫວັນບໍ? ດຽວນີ້ ພຣະຜູ້ເປັນເຈົ້າໄດ້ກັບຄືນມາແລ້ວ, ເຖິງແມ່ນວ່າເຈົ້າບໍ່ໄດ້ເປັນຜູ້ນຳ, ເຈົ້າກໍ່ຍັງຕ້ອງຍອມຮັບພາລະກິດຂອງພຣະເຈົ້າ ແລະ ຕ້ອນຮັບພຣະຜູ້ເປັນເຈົ້າ!” ຂ້ອຍເວົ້າວ່າຂ້ອຍເຫັນດີກັບລາວ, ແຕ່ພາຍໃນ ຂ້ອຍຄິດວ່າ, “ເຈົ້າເປັນພຽງແມ່ຍິງທີ່ຄິດງ່າຍໆ. ຂ້ອຍມີຫຼາຍກວ່າ 30.000 ຄົນໃຫ້ພິຈາລະນາເຖິງ. ຂ້ອຍຕ້ອງກ້າວຍ່າງຢ່າງລະມັດລະວັງ. ຂ້ອຍຈຳເປັນຕ້ອງຄິດກ່ຽວກັບມັນຕື່ມອີກ”. ຫຼາຍເດືອນຜ່ານໄປໂດຍທີ່ຂ້ອຍບໍ່ໄດ້ຍອມຮັບນິກາຍສາຍຟ້າແມບຈາກທິດຕາເວັນອອກ. ໃນລະຫວ່າງເວລານີ້, ອ້າຍເອື້ອຍນ້ອງຄຣິດຕະຈັກຂອງພຣະເຈົ້າອົງຊົງລິດທານຸພາບສູງສຸດໄດ້ມາຫາຂ້ອຍຢູ່ເລື້ອຍ. ພວກເຂົາໂອ້ລົມກັບຂ້ອຍຢ່າງອົດທົນ ແລະ ໃນຄວາມເປັນຈິງ ຂ້ອຍກໍ່ຮູ້ສຶກຢ່າງຊັດເຈນໃນຫົວໃຈຂອງຂ້ອຍວ່າ ນີ້ແມ່ນພາລະກິດຂອງພຣະເຈົ້າແທ້ໆ, ແຕ່ເພາະຂ້ອຍບໍ່ສາມາດສະລະຕໍາແໜ່ງຂອງຂ້ອຍໄດ້, ຂ້ອຍຈຶ່ງຍັງຄົງບໍ່ຍອມຮັບມັນ. ຫຼັງຈາກຊົ່ວໄລຍະໜຶ່ງ, ອ້າຍເອື້ອຍນ້ອງກໍ່ຮັບຮູ້ສະພາວະທີ່ຂ້ອຍກຳລັງພົບພໍ້. ຄັ້ງໜຶ່ງ, ເມື່ອຂ້ອຍກໍາລັງເຕົ້າໂຮມກັບອ້າຍໄບ ແລະ ອ້າຍຊົງ, ອ້າຍຊົງໄດ້ໂອ້ລົມກ່ຽວກັບປະສົບການຂອງລາວກັບຂ້ອຍ. ລາວເວົ້າວ່າລາວກໍ່ເຄີຍເປັນຜູ້ນຳຂອງຄຣິດຕະຈັກມາກ່ອນເຊັ່ນກັນ ໂດຍຮັບຜິດຊອບຄຣິດຕະຈັກຫຼາຍສິບແຫ່ງ. ຫຼັງຈາກທີ່ຜູ້ໃດຜູ້ໜຶ່ງເຜີຍແຜ່ຂ່າວປະເສີດຕໍ່ລາວ, ໂດຍການອ່ານພຣະທຳຂອງພຣະເຈົ້າອົງຊົງລິດທານຸພາບສູງສຸດ, ລາວກໍ່ເລີ່ມແນ່ໃຈວ່າ ພຣະເຈົ້າອົງຊົງລິດທານຸພາບສູງສຸດຄືພຣະເຢຊູເຈົ້າທີ່ກັບຄືນມາ. ແຕ່ເມື່ອເຖິງເວລາທີ່ຈະຍອມຮັບມັນແທ້ໆ, ລາວກໍ່ເລີ່ມສອງຈິດສອງໃຈ ໂດຍຄິດວ່າ, “ຖ້າຂ້ອຍຍອມຮັບພຣະເຈົ້າອົງຊົງລິດທານຸພາບສູງສຸດ, ຂ້ອຍຈະຍັງສາມາດເປັນຜູ້ນໍາໄດ້ບໍ? ຂ້ອຍຍັງສາມາດນຳພາຄົນຫຼາຍຄົນໄດ້ບໍ?” ຫຼັງຈາກນັ້ນ ລາວກໍ່ຈື່ຄໍາອຸປະມາຂອງພຣະເຢຊູເຈົ້າກ່ຽວກັບຊາວນາທີ່ຊົ່ວຮ້າຍຢູ່ໃນມັດທາຍບົດທີ 21, ຂໍ້ 33 ຫາ 41: “ມີເຈົ້າຂອງເຮືອນຜູ້ໜຶ່ງ ເຊິ່ງໄດ້ປູກສວນອະງຸ່ນ ແລະ ເຮັດຮົ້ວອ້ອມຮອບມັນ ແລະ ເຮັດອ່າງຄັ້ນນໍ້າເຫຼົ້າແວງຢູ່ໃນນັ້ນ ແລະ ໄດ້ສ້າງຫໍຄອຍ ແລະ ປ່ອຍມັນໃຫ້ຊາວສວນເຊົ່າ ແລະ ໄປປະເທດທີ່ແສນໄກ: ແລະ ເມື່ອເວລາເກີດໝາກຜົນໃກ້ເຂົ້າມາ, ເຂົາກໍ່ສົ່ງຜູ້ຮັບໃຊ້ຂອງເຂົາໄປຫາຊາວສວນ ເພື່ອພວກເຂົາອາດຈະໄດ້ຮັບໝາກຜົນຈາກມັນ. ແລ້ວຊາວສວນໄດ້ຈັບຄົນຮັບໃຊ້ຂອງເຂົາ ແລະ ຕີໜຶ່ງຄົນ ແລະ ຂ້າອີກໜຶ່ງຄົນ ແລະ ແກວ່ງກ້ອນຫີນໃສ່ອີກໜຶ່ງຄົນ. ອີກຄັ້ງ, ເຂົາໄດ້ສົ່ງຜູ້ຮັບໃຊ້ໄປຫຼາຍກວ່າຄັ້ງທຳອິດ: ແລະ ພວກເຂົາໄດ້ເຮັດກັບພວກເຂົາແບບດຽວກັນ. ແຕ່ຄັ້ງສຸດທ້າຍ ເຂົາໄດ້ສົ່ງລູກຊາຍຂອງເຂົາໄປຫາພວກເຂົາ ໂດຍເວົ້າວ່າ, ພວກເຂົາຈະໃຫ້ຄວາມເຄົາລົບແກ່ລູກຊາຍຂອງເຮົາ. ແຕ່ເມື່ອຊາວສວນເຫັນລູກຊາຍ, ພວກເຂົາກໍ່ເວົ້ານໍາກັນວ່າ, ນີ້ຄືຜູ້ສືບທອດ; ມາ, ໃຫ້ພວກເຮົາຂ້າລາວ ແລະ ໃຫ້ພວກເຮົາຍຶດເອົາມໍລະດົກຂອງລາວ. ແລ້ວພວກເຂົາກໍ່ຈັບລາວ ແລະ ໂຍນລາວອອກຈາກສວນອະງຸ່ນ ແລະ ຂ້າລາວຖິ້ມ. ສະນັ້ນ ເມື່ອເຈົ້າຂອງສວນອະງຸ່ນມາ, ເຂົາຈະເຮັດແນວໃດກັບຊາວສວນເຫຼົ່ານັ້ນ? ພວກເຂົາເວົ້າກັບພຣະອົງວ່າ, ພຣະອົງຈະທຳລາຍຄົນຊົ່ວຮ້າຍເຫຼົ່ານັ້ນຢ່າງໂຫດຮ້າຍ ແລະ ຈະປ່ອຍສວນອະງຸ່ນຂອງເຂົາໃຫ້ກັບຊາວສວນຄົນອື່ນ, ເຊິ່ງຈະໃຫ້ໝາກຜົນຕາມລະດູການຂອງພວກມັນແກ່ເຂົາ”. ອ້າຍຊົງເວົ້າເຖິງວ່າລາວຮູ້ສຶກແນວໃດກັບຄວາມຮູ້ສຶກທີ່ຮຸນແຮງໃນການຕຳນິຕົນເອງ. ພຣະຜູ້ເປັນເຈົ້າໄດ້ຝາກຝັງຝູງແກະຂອງພຣະອົງກັບລາວ ແລະ ຕອນນີ້ ພຣະຜູ້ເປັນເຈົ້າໄດ້ກັບຄືນມາ, ແທນທີ່ຈະນໍາພາອ້າຍເອື້ອຍນ້ອງເພື່ອຕ້ອນຮັບພຣະຜູ້ເປັນເຈົ້າ, ລາວກຳລັງພະຍາຍາມຍາດຊິງເອົາຝູງແກະຂອງພຣະຜູ້ເປັນເຈົ້າ ແລະ ປະຕິເສດພຣະຜູ້ເປັນເຈົ້າ. ລາວເວົ້າວ່າລາວເຮັດຄືກັບຊາວນາທີ່ຊົ່ວຮ້າຍເຫຼົ່ານັ້ນແທ້ໆ ແລະ ລາວເປັນຜູ້ຮັບໃຊ້ທີ່ຊົ່ວຮ້າຍຜູ້ທີ່ກຳລັງຕໍ່ຕ້ານພຣະຜູ້ເປັນເຈົ້າ. ລາວຖາມຕົນເອງວ່າ, “ຂ້ອຍເຊື່ອໃນພຣະເຈົ້າເພື່ອວ່າຂ້ອຍຈະສາມາດກາຍມາເປັນຜູ້ນໍາບໍ? ຂ້ອຍເຮັດມັນເພື່ອສະຖານະ ແລະ ຊີວິດການເປັນຢູ່ຂອງຂ້ອຍບໍ? ຂ້ອຍເປັນຜູ້ເຊື່ອໃນພຣະເຈົ້າແທ້ໆບໍ?” ລາວຮູ້ສຶກເສຍໃຈຫຼາຍ ເມື່ອລາວຄິດເຖິງສິ່ງເຫຼົ່ານີ້, ສະນັ້ນ ລາວຈຶ່ງສາລະພາບ ແລະ ກັບໃຈມາຫາພຣະເຈົ້າ ແລະ ຫຼັງຈາກນັ້ນກໍ່ຍອມຮັບພຣະເຈົ້າອົງຊົງລິດທານຸພາບສູງສຸດ. ຫຼັງຈາກນັ້ນ ລາວກໍ່ເຜີຍແຜ່ຂ່າວປະເສີດໃຫ້ກັບອ້າຍເອື້ອຍນ້ອງທັງໝົດທີ່ຢູ່ພາຍໃຕ້ລາວ. ເມື່ອຂ້ອຍໄດ້ຍິນລາວໂອ້ລົມກ່ຽວກັບເລື່ອງນີ້, ຂ້ອຍກໍ່ຮູ້ສຶກອາຍ ແລະ ເສຍໃຈຫຼາຍ. ເພື່ອປົກປ້ອງສະຖານະຂອງຂ້ອຍເອງ, ຂ້ອຍລັງເລທີ່ຈະຍອມຮັບພາລະກິດຂອງພຣະເຈົ້າອົງຊົງລິດທານຸພາບສູງສຸດ ເຖິງແມ່ນຂ້ອຍກໍ່ຮູ້ວ່າມັນເປັນພາລະກິດຂອງພຣະເຈົ້າແທ້ໆ. ຂ້ອຍຈະບໍ່ປ່ອຍໃຫ້ອ້າຍເອື້ອຍນ້ອງພິຈາລະນາເບິ່ງໃນເລື່ອງນີ້ເຊັ່ນກັນ; ຂ້ອຍກຳລັງປະຕິເສດທີ່ມອບແກະຂອງພຣະເຈົ້າໃຫ້ແກ່ພຣະອົງ. ຂ້ອຍເປັນຜູ້ຮັບໃຊ້ທີ່ຊົ່ວຮ້າຍ ແລະ ຂ້ອຍສົມຄວນທີ່ຈະຖືກສາບແຊ່ງ ແລະ ຖືກລົງໂທດ! ແຕ່ເມື່ອຂ້ອຍຄິດເຖິງວ່າຂ້ອຍໄດ້ປິດກັ້ນຄຣິດຕະຈັກໃຫ້ແໜ້ນສໍ່າໃດ ແລະ ບໍ່ມີຈັກຄົນໃນຄຣິດຕະຈັກຂອງຂ້ອຍຍອມຮັບເອົາພາລະກິດແຫ່ງຍຸກສຸດທ້າຍຂອງພຣະເຈົ້າອົງຊົງລິດທານຸພາບສູງສຸດ, ຂ້ອຍກໍ່ຄິດວ່າ “ຖ້າຂ້ອຍຍອມຮັບມັນ, ຂ້ອຍຈະບໍ່ພຽງແຕ່ກືນນໍ້າລາຍຕົນເອງບໍ? ຂ້ອຍຈະສາມາດສະເໜີໜ້າຂອງຂ້ອຍໄດ້ຢູ່ໃສ? ຖ້າຜູ້ຄົນໃນຄຣິດຕະຈັກຂອງຂ້ອຍພົບວ່າຂ້ອຍຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າຜູ້ຍິ່ງໃຫຍ່ໃນຍຸກສຸດທ້າຍ, ພວກເຂົາຈະກຽດຊັງ ແລະ ປະຕິເສດຂ້ອຍຢ່າງແນ່ນອນ, ຈາກນັ້ນຂ້ອຍຈະບໍ່ເ ຫຼື ອຫຍັງເລີຍ”. ສະນັ້ນຂ້ອຍຕັດສິນໃຈວ່າດີທີ່ສຸດທີ່ຈະບໍ່ຍອມຮັບມັນ.

ສອງສາມມື້ຕໍ່ມາ ໃນການເຕົ້າໂຮມອີກຄັ້ງກັບອ້າຍສອງຄົນນັ້ນ, ຂ້ອຍໄດ້ບອກພວກເຂົາກ່ຽວກັບຄວາມກັງວົນຂອງຂ້ອຍ. ຕອນນັ້ນ ຂ້ອຍເປັນຄົນຫຼອກລວງຫຼາຍ ແລະ ຂ້ອຍໄດ້ເວົ້າອ້ອມໆ ໂດຍຖາມພວກເຂົາວ່າ, “ຖ້າຜູ້ຄົນທີ່ຂ້ອຍນໍາພາເລີ່ມເຊື່ອໃນພຣະເຈົ້າອົງຊົງລິດທານຸພາບສູງສຸດເຊັ່ນກັນ, ຜູ້ໃດຈະນໍາພາພວກເຂົາ? ມັນຈະເປັນຜູ້ນໍາ ແລະ ເພື່ອນຮ່ວມງານຄົນດຽວກັນກັບທີ່ມີຢູ່ຕອນນີ້ບໍ?” ສິ່ງທີ່ຂ້ອຍໝາຍເຖິງໂດຍສິ່ງນີ້ກໍ່ຄື: “ຂ້ອຍຍັງຕ້ອງນໍາພາ ແລະ ຈັດການພວກເຂົາ”. ແຕ່ອ້າຍໄບເຮັດໃຫ້ຂ້ອຍປະຫຼາດໃຈໂດຍເວົ້າວ່າ “ຫຼັງຈາກທີ່ພວກເຮົາຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າອົງຊົງລິດທານຸພາບສູງສຸດ, ແມ່ນພຣະເຈົ້າເອງທີ່ນໍາພວກເຮົາ, ຫົດນໍ້າພວກເຮົາ ແລະ ລ້ຽງດູພວກເຮົາ. ໃນຄຣິດຕະຈັກຂອງພວກເຮົາ, ພຣະຄຣິດ ແລະ ຄວາມຈິງມີອຳນາດ. ຜູ້ນໍາຄຣິດຕະຈັກຖືກເລືອກຕັ້ງ, ສະນັ້ນ ຜູ້ໃດກໍ່ຕາມທີ່ເຂົ້າໃຈຄວາມຈິງ ແລະ ມີຄວາມເປັນຈິງ ແລະ ຜູ້ໃດກໍ່ຕາມທີ່ສາມາດລ້ຽງດູອ້າຍເອື້ອຍນ້ອງ ແລະ ແກ້ໄຂບັນຫາຕົວຈິງຂອງພວກເຂົາແມ່ນຜູ້ທີ່ໄດ້ຮັບຖືກເລືອກຕັ້ງ”. ລາວເວົ້າຕໍ່ວ່າ, “ຖ້າເຈົ້າສະແຫວງຫາຄວາມຈິງ ແລ້ວເຈົ້າກໍ່ສາມາດຖືກເລືອກໃຫ້ເປັນຜູ້ນໍາເຊັ່ນກັນ. ມີໜ້າທີ່ຫຼາຍປະເພດທີ່ແຕກຕ່າງກັນໃນຄຣິດຕະຈັກ: ຜູ້ນໍາ, ຜູ້ເທດສະໜາຂ່າວປະເສີດ ນັ້ນກໍ່ຄື ທຸກຄົນມີໜ້າທີ່ຂອງພວກເຂົາ. ບໍ່ມີການແຍກແຍະ ເຊັ່ນ: ສະຖານະທີ່ ‘ສຳຄັນ’ ຫຼື ‘ບໍ່ສຳຄັນ’ ຫຼື ‘ສູງສົ່ງ’ ຫຼື ‘ຕໍ່າຕ້ອຍ’ ເມື່ອເວົ້າເຖິງໜ້າທີ່ຂອງພວກເຂົາ. ນັ້ນກໍ່ຍ້ອນວ່າທຸກຄົນແມ່ນເທົ່າທຽມກັນຕໍ່ໜ້າພຣະເຈົ້າ, ເຊິ່ງແຕກຕ່າງກັນຢ່າງສິ້ນເຊີງຈາກວິທີການເຮັດວຽກໃນນິກາຍຂອງສາສະໜາ”. ຍິ່ງຂ້ອຍໄດ້ຟັງອ້າຍໄບຫຼາຍສໍ່າໃດ, ຂ້ອຍກໍ່ຍິ່ງຮູ້ສຶກຄໍຕົກຫຼາຍສໍ່ານັ້ນ ຈົນຂ້ອຍກົ້ມໜ້າລົງ. ຂ້ອຍຄິດວ່າ “ຂ້ອຍບໍ່ຄິດວ່າຂ້ອຍຈະສາມາດເປັນຜູ້ນໍາໃຫ້ກັບຄົນຈໍານວນຫຼາຍໄດ້ອີກຄັ້ງຫຼັງຈາກນີ້”.

ອ້າຍຊົງສັງເກດເຫັນວ່າຂ້ອຍກຳລັງຮູ້ສຶກແນວໃດ ແລະ ໂອ້ລົມກັບຂ້ອຍກ່ຽວກັບປະສົບການຂອງກະສັດແຫ່ງເມືອງນີນາເວ. ລາວເວົ້າວ່າ “ກະສັດແຫ່ງເມືອງນີນາເວເປັນຜູ້ປົກຄອງປະເທດຊາດ. ເມື່ອລາວໄດ້ຍິນວ່າໂຢນາກຳລັງເທດສະໜາພຣະທຳຂອງພຣະເຈົ້າ ໂດຍເວົ້າວ່າເມືອງນີນາເວຈະຖືກທໍາລາຍ, ລາວກໍ່ລົງຈາກບັນລັງຂອງລາວ ແລະ ນໍາພາເມືອງທັງໝົດໃນການສວມໃສ່ຜ້າກະສອບ ແລະ ຂີ້ເຖົ່າ ແລະ ຄຸເຂົ່າຂອງພວກເຂົາລົງ ເພື່ອສາລະພາບ ແລະ ກັບໃຈມາຫາພຣະເຈົ້າ. ພຣະເຈົ້າເມດຕາພວກເຂົາ ແລະ ເມືອງກໍ່ຖືກໄວ້ຊີວິດ”. ລາວເວົ້າຕໍ່ໄປວ່າ “ໃນຖານະທີ່ເປັນຜູ້ນໍາຂອງຄຣິດຕະຈັກ, ໃນຕອນນີ້ ເຈົ້າບໍ່ຄວນພະຍາຍາມຮຽນແບບກະສັດແຫ່ງເມືອງນີນາເວບໍ ເມື່ອເຈົ້າຜະເຊີນກັບເຫດການທີ່ຍິ່ງໃຫຍ່ດັ່ງກ່າວດັ່ງການມາເຖິງຂອງພຣະຜູ້ເປັນເຈົ້າ ແລະ ນໍາພາອ້າຍເອື້ອຍນ້ອງໃຫ້ສາລະພາບ ແລະ ກັບໃຈມາຫາພຣະເຈົ້າ?” ສິ່ງທີ່ລາວເວົ້າໄດ້ດົນບັນດານຂ້ອຍແທ້ໆ. ລາວເວົ້າຖືກ; ກະສັດແຫ່ງເມືອງນີນາເວເປັນຜູ້ປົກຄອງຂອງປະເທດຊາດ. ເມື່ອຄົນໃດໜຶ່ງທີ່ມີຕໍາແໜ່ງສູງສົ່ງດັ່ງກ່າວສາມາດຖ່ອມຕົວ ແລະ ສາລະພາບ ແລະ ກັບໃຈມາຫາພຣະເຈົ້າ, ເປັນຫຍັງຂ້ອຍຈຶ່ງບໍ່ສາມາດປະຖິ້ມສະຖານະຂອງຂ້ອຍ ແລະ ຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າ? ຫຼັງຈາກນັ້ນ, ອ້າຍຊົງກໍ່ສືບຕໍ່ເວົ້າວ່າ “ເມື່ອພຣະເຢຊູເຈົ້າປະຕິບັດພາລະກິດຂອງພຣະອົງ, ພວກຟາຣີຊາຍຕ້ອງການປົກປ້ອງຕໍາແໜ່ງ ແລະ ຊີວິດການເປັນຢູ່ຂອງພວກເຂົາ ແລະ ດ້ວຍເຫດນັ້ນ ພວກເຂົາຈຶ່ງເຮັດທຸກສິ່ງທີ່ພວກເຂົາສາມາດເຮັດໄດ້ເພື່ອຕໍ່ຕ້ານ ແລະ ປະນາມພຣະເຢຊູເຈົ້າ, ຮັກສາໃຫ້ຄົນທີ່ຊື່ສັດຢູ່ພາຍໃຕ້ການຄວບຄຸມຂອງພວກເຂົາ. ພຣະເຢຊູເຈົ້າຕຳໜິພວກເຂົາ ໂດຍກ່າວວ່າ, ‘ແຕ່ຄວາມຈິບຫາຍຈົ່ງເກີດຂຶ້ນກັບເຈົ້າ ພວກນັກທຳ ແລະ ພວກຟາລິຊາຍ ພວກໜ້າຊື່ໃຈຄົດ! ຍ້ອນເຈົ້າໄດ້ອັດອານາຈັກແຫ່ງສະຫວັນໃສ່ມະນຸດ, ຍ້ອນເຈົ້າບໍ່ເຂົ້າໄປເອງ ແລະ ເຈົ້າຍັງທໍລະມານຄົນທີ່ກຳລັງເຂົ້າໄປອີກ’ (ມັດທາຍ 23:13)”. ຫຼັງຈາກນັ້ນ ລາວໄດ້ກ່າວກັບຂ້ອຍວ່າ “ການທີ່ພຣະເຈົ້າສະແດງຄວາມຈິງ ແລະ ປະຕິບັດພາລະກິດແຫ່ງການພິພາກສາໃນຍຸກສຸດທ້າຍແມ່ນຂ່າວປະເສີດຂອງການມາເຖິງແຫ່ງອານາຈັກສະຫວັນ. ໃນຕອນທຳອິດ, ເຈົ້າເຊື່ອຄຳ ເວົ້າຕົວະທີ່ເຈົ້າຖືກບອກເລົ່າ ແລະ ເຮັດຕາມຜູ້ນຳທາງສາສະໜາໃນການປິດກັ້ນຄຣິດຕະຈັກ, ປ້ອງກັນບໍ່ໃຫ້ອ້າຍເອື້ອຍນ້ອງຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າ. ໃນການເຮັດແບບນີ້, ເຈົ້າໄດ້ທ້າທາຍພຣະເຈົ້າ. ດຽວນີ້, ເຈົ້າໄດ້ອ່ານພຣະທຳຂອງພຣະເຈົ້າອົງຊົງລິດທານຸພາບສູງສຸດ ແລະ ສະຫຼຸບວ່າພຣະອົງຄືພຣະເຢຊູເຈົ້າທີ່ໄດ້ກັບຄືນມາ. ຖ້າເຈົ້າສືບຕໍ່ປະຕິເສດຢ່າງດື້ດ້ານທີ່ຈະຍອມຮັບພາລະກິດຂອງພຣະເຈົ້າ ຫຼື ບອກໃຫ້ອ້າຍເອື້ອຍນ້ອງຮັບຮູ້ເຖິງຂ່າວການກັບຄືນມາຂອງພະຜູ້ເປັນເຈົ້າ, ເຮັດໃຫ້ພວກເຂົາບໍ່ສາມາດເຂົ້າສູ່ອານາຈັກສະຫວັນ, ແລ້ວເຈົ້າກໍ່ຈະຮູ້ຜິດໂດຍທີ່ຮູ້ຕົວ ແລະ ເຮັດຜິດອີກ”. ລາວເວົ້າວ່າ, “ນີ້ຈະເປັນການຊົ່ວຮ້າຍທີ່ໃຫຍ່ຫຼວງຕໍ່ພຣະເຈົ້າ! ຖ້າອ້າຍເອື້ອຍນ້ອງສູນເສຍໂອກາດຂອງພວກເຂົາໃນຄວາມລອດພົ້ນ ເພາະວ່າພວກເຮົາຫ້າມພວກເຂົາ, ແລ້ວສິ່ງນີ້ກໍ່ຈະເປັນໜີ້ທີ່ຕ້ອງຊໍາລະດ້ວຍເລືອດ! ພວກເຮົາຈະບໍ່ສາມາດຊໍາລະໜີ້ນີ້ໄດ້ ເຖິງແມ່ນວ່າພວກເຮົາຕາຍຊໍ້າໆ. ເຖິງຢ່າງໃດກໍ່ຕາມ, ຖ້າເຈົ້ານໍາພາອ້າຍເອື້ອຍນ້ອງຕໍ່ໜ້າພຣະເຈົ້າ, ແລ້ວພວກເຂົາຈະບໍ່ພຽງແຕ່ບໍ່ກຽດຊັງເຈົ້າ, ແຕ່ພວກເຂົາຈະຂອບໃຈເຈົ້າສໍາລັບການແບ່ງປັນຂ່າວປະເສີດແຫ່ງອານາຈັກສະຫວັນ ແລະ ຫົນທາງແຫ່ງຊີວິດຕະຫຼອດໄປເປັນນິດກັບພວກເຂົາ”.

ຫຼັງຈາກນັ້ນ ອ້າຍໄບກໍ່ອ່ານຂໍ້ຄວາມສອງສາມຂໍ້ໃນພຣະທຳຂອງພຣະເຈົ້າອົງຊົງລິດທານຸພາບສູງສຸດຕໍ່ພວກເຮົາ. “ເມື່ອພຣະເຈົ້າໄດ້ກາຍມາເປັນເນື້ອໜັງ ແລະ ເຮັດພາລະກິດໃນທ່າມກາງມະນຸດທັງຫລາຍ, ທຸກຄົນຈະເຫັນ ແລະ ໄດ້ຍິນພຣະທຳຂອງພຣະເຈົ້າ ແລະ ທຸກຄົນຈະເຫັນການປະຕິບັດຂອງພຣະເຈົ້າທີ່ຢູ່ໃນເນື້ອໜັງ. ໃນຊ່ວງເວລານັ້ນ, ແນວຄິດຂອງມະນຸດທຸກຄົນກໍກາຍເປັນຟອງນ້ຳ. ສຳລັບຜູ້ທີ່ເຫັນພຣະເຈົ້າທີ່ປາກົດຕົວເປັນເນື້ອໜັງ, ຜູ້ທີ່ມີຄວາມເຊື່ອຟັງຢູ່ໃນໃຈຂອງພວກເຂົາ ກໍຈະບໍ່ຖືກປະນາມ, ໃນຂະນະທີ່ຈະມີການຖືວ່າ ຜູ້ທີ່ເຈດຕະນາຕໍ່ຕ້ານພຣະອົງກໍແມ່ນເປັນປໍລະປັກກັບພຣະເຈົ້າ. ມະນຸດພວກນີ້ ຄືຜູ້ຕໍ່ຕ້ານພຣະຄຣິດ ແລະ ເປັນສັດຕູ ຊຶ່ງຕັ້ງໃຈຕໍ່ຕ້ານພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ທຸກຄົນທີ່ບໍ່ຮູ້ຈັກພຣະເຈົ້າຄືຄົນທີ່ຕໍ່ຕ້ານພຣະເຈົ້າ). “ບຸກຄົນໃດທີ່ອ່ານພຣະຄຳພີໄບເບີ້ນ ຢູ່ໃນໂບດໃຫຍ່ໆ ແມ່ນທ່ອງພຣະຄຳພີໄບເບີ້ນທຸກມື້, ແຕ່ກໍຍັງບໍ່ເຂົ້າໃຈຕໍ່ຈຸດປະສົງຂອງພາລະກິດຂອງພຣະເຈົ້າ. ບໍ່ມີມະນຸດຄົນໃດທີ່ສາມາດຮູ້ຈັກພຣະເຈົ້າໄດ້; ຍິ່ງກວ່ານັ້ນ, ບໍ່ມີໃຜທີ່ຈະປະຕິບັດຕາມໃຈຂອງພຣະເຈົ້າໄດ້. ພວກເຂົາລ້ວນແຕ່ເປັນຄົນໄຮ້ຄ່າ, ມະນຸດຜູ້ຊົ່ວຊ້າ ເຊິ່ງແຕ່ລະຄົນແມ່ນຢືນຢູ່ບ່ອນສູງ ເພື່ອສອນພຣະເຈົ້າ. ເຖິງແມ່ນວ່າພວກເຂົາຈະເທີດທູນ ພຣະນາມຂອງພຣະເຈົ້າ, ພວກເຂົາແມ່ນຕັ້ງໃຈທີ່ຈະຕໍ່ຕ້ານພຣະອົງ. ເຖິງແມ່ນວ່າ ພວກເຂົາຈະຈັດພວກເຂົາເອງວ່າ ເປັນຜູ້ສັດທາຕໍ່ພຣະເຈົ້າ, ພວກເຂົາກໍແມ່ນຜູ້ທີ່ກິນເນື້ອໜັງ ແລະ ດື່ມເລືອດຂອງມະນຸດ. ຜູ້ຄົນດັ່ງກ່າວລ້ວນແຕ່ແມ່ນຜີສາດທີ່ກືນກິນວິນຍານຂອງມະນຸດ, ເປັນຫົວໜ້າຜີສາດທີ່ຕັ້ງໃຈຂັດຂວາງຜູ້ທີ່ພະຍາຍາມກ້າວໄປຕາມເສັ້ນທາງທີ່ຖືກຕ້ອງ ແລະ ເປັນສິ່ງກີດຂວາງ ທີ່ຂັດຂວາງເສັ້ນທາງຂອງຜູ້ທີ່ສະແຫວງຫາພຣະເຈົ້າ. ເຖິງແມ່ນວ່າ ພວກເຂົາຈະເປັນ ‘ເນື້ອໜັງທີ່ແຂງແຮງ’ ກໍຕາມ, ບັນດາສາວົກຈະຮູ້ໄດ້ແນວໃດວ່າ ພວກເຂົາຄືຜູ້ຕໍ່ຕ້ານພຣະຄຣິດ ທີ່ນຳພາມະນຸດຕໍ່ຕ້ານພຣະເຈົ້າ? ພວກເຂົາຈະຮູ້ໄດ້ແນວໃດວ່າ ພວກເຂົາແມ່ນຜິສາດທີ່ມີຊີວິດ ທີ່ສະແຫວງຫາວິນຍານໂດຍສະເພາະ ເພື່ອກືນກິນ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ທຸກຄົນທີ່ບໍ່ຮູ້ຈັກພຣະເຈົ້າຄືຄົນທີ່ຕໍ່ຕ້ານພຣະເຈົ້າ). ຫຼັງຈາກທີ່ລາວໄດ້ອ່ານຂໍ້ຄວາມເຫຼົ່ານີ້, ຂ້ອຍກໍ່ຮູ້ສຶກໂສກເສົ້າພໍສົມຄວນ. ຂ້ອຍຮູ້ສຶກຄືກັບວ່າຂ້ອຍຖືກຕົບທົ່ວໃບໜ້າ ແລະ ໜ້າຂອງຂ້ອຍກາຍເປັນສີແດງຊໍ້າ. ຂ້ອຍຢາກໃຫ້ພື້ນດິນເປີດອອກ ແລະ ກືນກິນຂ້ອຍ. ຂ້ອຍຮູ້ດີຢ່າງສົມບູນວ່າພຣະເຢຊູເຈົ້າໄດ້ກັບຄືນມາ ແລະ ພຣະອົງໄດ້ກ່າວຄວາມຈິງຫຼາຍຢ່າງ ແລະ ປະຕິບັດພາລະກິດແຫ່ງການພິພາກສາ ແລະ ການຊໍາລະລ້າງມະນຸດ. ແຕ່ເພື່ອປົກປ້ອງຕໍາແໜ່ງ ແລະ ຊີວິດການເປັນຢູ່ຂອງຂ້ອຍ, ຂ້ອຍປະຕິເສດທີ່ຈະຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າ ແລະ ໄດ້ປິດກັ້ນຄຣິດຕະຈັກ ເພື່ອວ່າແກະຂອງພຣະເຈົ້າຈະບໍ່ສາມາດໄດ້ຍິນສຽງຂອງພຣະອົງ ແລະ ຫັນໄປຫາພຣະອົງ. ຂ້ອຍແຕກຕ່າງແນວໃດຈາກພວກຟາຣີຊາຍທີ່ຕໍ່ຕ້ານພຣະເຢຊູເຈົ້າຕະຫຼອດປີເຫຼົ່ານັ້ນ? ພຣະຜູ້ເປັນເຈົ້າເປັນຜູ້ລ້ຽງແກະຂອງພວກເຮົາ ແລະ ຕອນນີ້ ພຣະອົງໄດ້ກັບຄືນມາເພື່ອເອີ້ນແກະຂອງພຣະອົງໃຫ້ກັບຄືນມາຫາພຣະອົງ; ຂ້ອຍຕ້ອງມອບແກະຂອງພຣະເຈົ້າຄືນໃຫ້ພຣະອົງ. ໃນຕອນນີ້, ຂ້ອຍຍັງສາມາດພະຍາຍາມປົກປ້ອງຕໍາແໜ່ງຂອງຂ້ອຍໄດ້ແນວໃດ? ຂ້ອຍຕ້ອງລໍຖ້າຈົນກວ່າການລົງໂທດຂອງພຣະເຈົ້າຈະເກີດຂຶ້ນກັບຂ້ອຍບໍ? ຂ້ອຍຕັດສິນໃຈວ່າຂ້ອຍບໍ່ສາມາດທ້າທາຍພຣະເຈົ້າໄດ້ອີກຕໍ່ໄປ. ເຖິງແມ່ນວ່າຂ້ອຍບໍ່ແມ່ນຜູ້ນໍາອີກຕໍ່ໄປ ແລະ ທຸກຄົນປະຕິເສດຂ້ອຍ, ຂ້ອຍກໍ່ຍັງຕ້ອງຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າ, ນໍາພາອ້າຍເອື້ອຍນ້ອງມາຢູ່ຕໍ່ໜ້າພຣະເຈົ້າ ແລະ ສົ່ງຝູງແກະຂອງພຣະເຈົ້າຄືນໃຫ້ພຣະອົງ. ໃນຂະນະທີ່ຂ້ອຍຄິດກ່ຽວກັບເລື່ອງນີ້, ຂ້ອຍກໍ່ຕັດສິນໃຈທີ່ຈະຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າອົງຊົງລິດທານຸພາບສູງສຸດ ແລະ ເລີ່ມເທດສະໜາຂ່າວປະເສີດໃຫ້ກັບຄົນທີ່ຂ້ອຍນໍາພາ.

ບໍ່ດົນຕໍ່ມາ, ດ້ວຍການຊີ້ນໍາຂອງພຣະວິນຍານບໍລິສຸດ, ຫຼາຍກວ່າ 10.000 ຄົນໃນຄຣິດຕະຈັກຂອງຂ້ອຍໄດ້ຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າ. ຂອບພຣະຄຸນພຣະເຈົ້າ, ໃນທີ່ສຸດ ຂ້ອຍກໍ່ໄດ້ນໍາພາຝູງແກະຂອງພຣະເຈົ້າມາຢູ່ຕໍ່ໜ້າພະອົງ ແລະ ຂ້ອຍຮູ້ສຶກສະຫງົບສຸກ ແລະ ສະບາຍໃຈຫຼາຍ.

ຫົກເດືອນຕໍ່ມາ, ຜູ້ຄົນໃນພື້ນທີ່ໃຫຍ່ໆໄດ້ເຂົ້າຮ່ວມຄຣິດຕະຈັກຫຼາຍຂຶ້ນເລື້ອຍໆ, ສະນັ້ນ ຄຣິດຕະຈັກຕ່າງໆຈຶ່ງຕ້ອງຖືກແບ່ງອອກເປັນພາກພື້ນ ແລະ ຜູ້ນໍາ ແລະ ຜູ້ເຮັດວຽກກໍ່ຖືກເລືອກຕັ້ງ. ເຖິງຢ່າງໃດກໍ່ຕາມ, ຂ້ອຍອວດດີຫຼາຍ ໂດຍຄິດວ່າ “ບໍ່ວ່າເຈົ້າຈະແບ່ງຄຣິດຕະຈັກອອກເປັນແນວໃດກໍ່ຕາມ, ຂ້ອຍກໍ່ຍັງຈະເປັນຜູ້ນຳ, ເນື່ອງຈາກສັກກະຍາພາບ ແລະ ປະສົບການໃນການເຮັດວຽກຂອງຂ້ອຍ. ຂ້ອຍສາມາດຈັດການຄຣິດຕະຈັກຫຼາຍແຫ່ງ ໂດຍບໍ່ມີບັນຫາ”. ເຖິງຢ່າງໃດກໍ່ຕາມ, ສອງສາມມື້ຕໍ່ມາ, ຂ້ອຍຢູ່ໃນການເຕົ້າໂຮມກັບອ້າຍສອງຄົນ ເມື່ອຜູ້ນໍາຄຣິດຕະຈັກຄົນໜຶ່ງເຂົ້າມາ ແລະ ເວົ້າວ່າ “ຕອນນີ້ແມ່ນເວລາທີ່ຈະເຜີຍແຜ່ຂ່າວປະເສີດແຫ່ງອານາຈັກ. ພວກເຮົາຕ້ອງການອ້າຍເອື້ອຍນ້ອງບາງຄົນທີ່ມີຄວາມສາມາດດີ ເຊິ່ງເປັນຜູ້ທີ່ຮູ້ຈັກພຣະຄໍາພີເປັນຢ່າງດີ ເພື່ອໄປເຜີຍແຜ່ຂ່າວປະເສີດໃນພື້ນທີ່ອື່ນໆ. ນີ້ແມ່ນໜ້າວຽກທີ່ສຳຄັນເປັນພິເສດ. ເຈົ້າສາມຄົນເຕັມໃຈທີ່ຈະໄປບໍ?” ອ້າຍທັງສອງຄົນເວົ້າດ້ວຍຄວາມຍິນດີວ່າພວກເຂົາເຕັມໃຈ, ແຕ່ຂ້ອຍບໍ່ມີຄວາມສຸກແທ້ໆກ່ຽວກັບເລື່ອງນັ້ນ ໂດຍຄິດກັບຕົນເອງວ່າ, “ຂ້ອຍໄດ້ນໍາພາຄຣິດຕະຈັກໃນນິກາຍເດີມຂອງຂ້ອຍເປັນເວລາຫຼາຍປີ, ຈັດການຄົນຈໍານວນຫຼາຍພັນຄົນ. ຕອນນີ້ ຂ້ອຍກັບໄປເທດສະໜາຂ່າວປະເສີດອີກຄັ້ງ ໃນຂະນະທີ່ເພື່ອນຮ່ວມງານບາງຄົນທີ່ຢູ່ພາຍໃຕ້ຂ້ອຍໄດ້ກາຍມາເປັນຜູ້ນຳ. ຂ້ອຍຈະສາມາດສະເໜີໜ້າຂອງຂ້ອຍໄດ້ແນວໃດ? ມັນເປັນຕາອັບອາຍ!” ຂ້ອຍຄິດຕະຫຼອດປີເຫຼົ່ານີ້ວ່າຂ້ອຍໄດ້ເຮັດໜ້າທີ່ເປັນຜູ້ນໍາ, ໄດ້ຮັບຄວາມນັບຖືຢ່າງສູງ ແລະ ເປັນທີ່ເຄົາລົບບູຊາໃນທຸກບ່ອນທີ່ຂ້ອຍໄປ, ໄດ້ຮັບທຸກສິ່ງທີ່ຂ້ອຍຕ້ອງການ. ຕອນນີ້ ຂ້ອຍບໍ່ມີຫຍັງເລີຍ ແລະ ຂ້ອຍຕ້ອງໄປທົນທຸກໃນການເທດສະໜາຂ່າວປະເສີດອີກຄັ້ງ. ຂ້ອຍພຽງແຕ່ບໍ່ສາມາດຮັບມັນໄດ້. ແຕ່ມັນກໍ່ຈະເປັນຕາອັບອາຍເກີນໄປທີ່ຈະປະຕິເສດຕໍ່ໜ້າຄົນອື່ນ, ສະນັ້ນ ຂ້ອຍຈຶ່ງຕົກລົງຢ່າງລັງເລໃຈ. ຂ້ອຍຄິດກັບຕົນເອງວ່າ, “ຂ້ອຍຕ້ອງເທດສະໜາຂ່າວປະເສີດເປັນໃຫ້ດີ. ຕາບໃດທີ່ຂ້ອຍສາມາດປ່ຽນຄວາມເຊື່ອຂອງຫຼາຍຄົນ, ແລ້ວອ້າຍເອື້ອຍນ້ອງຈະຍັງເຄົາລົບຂ້ອຍ”. ແລ້ວເມື່ອຂ້ອຍໄປຮອດຈຸດນັ້ນ, ຂ້ອຍກໍ່ສາມາດເທດສະໜາຂ່າວປະເສີດໄດ້ເປັນຢ່າງດີ. ບໍ່ດົນເກີນໄປ, ຫຼາຍກວ່າ 400 ຄົນໄດ້ຍອມຮັບພາລະກິດໃໝ່ຂອງພຣະເຈົ້າ. ຂ້ອຍຮູ້ສຶກໃນເວລານັ້ນວ່າບໍ່ວ່າຂ້ອຍຈະໄປໃສກໍ່ຕາມ, ອ້າຍເອື້ອຍນ້ອງກໍ່ທັກທາຍຂ້ອຍຢ່າງກະຕືລືລົ້ນ ແລະ ເຄົາລົບຂ້ອຍ. ຂ້ອຍມີຊີວິດຊີວາອີກຄັ້ງໃນຄວາມປິຕິຍິນດີນັ້ນທີ່ໄດ້ມາຈາກຕໍາແໜ່ງທີ່ຂ້ອຍມີ ແລະ ຄວາມກະຕືລືລົ້ນຂອງຂ້ອຍສໍາລັບການເຜີຍແຜ່ຂ່າວປະເສີດກໍ່ເພີ່ມຂຶ້ນເທົ່ານັ້ນ.

ໃນເດືອນສິງຫາ 2000, ຂ້ອຍເດີນທາງອອກຈາກຕົວເມືອງກັບອ້າຍຫຼິວເພື່ອເຜີຍແຜ່ຂ່າວປະເສີດ. ອ້າຍຫຼິວເປັນຜູ້ເຊື່ອໃນພຣະເຈົ້າອົງຊົງລິດທານຸພາບສູງສຸດດົນກວ່າຂ້ອຍ ແລະ ໂອ້ລົມກັນຢ່າງຊັດເຈນກ່ຽວກັບຄວາມຈິງ. ຂ້ອຍມີຄວາມສຸກເຊັ່ນກັນ ໂດຍຄິດວ່າມັນຍິ່ງໃຫຍ່ສໍ່າໃດທີ່ຂ້ອຍສາມາດດຶງເອົາຈຸດແຂງຂອງລາວມາທົດແທນຈຸດດ້ອຍຂອງຂ້ອຍເອງ. ຄັ້ງໜຶ່ງ, ລາວ ແລະ ຂ້ອຍໄດ້ເທດສະໜາຂ່າວປະເສີດຕໍ່ກຸ່ມຄົນທີ່ຢູ່ໃນນິກາຍໜຶ່ງຂອງສາສະໜາ. ພວກເຂົາສະເໜີແນວຄິດບາງຢ່າງທາງສາສະໜາ ແລະ ຂ້ອຍຢາກໂອ້ລົມກັບພວກເຂົາ. ແຕ່ເພາະຄວາມເຂົ້າໃຈຂອງຂ້ອຍເອງກ່ຽວກັບຄວາມຈິງຂາດເຂີນຫຼາຍ, ຂ້ອຍຈຶ່ງກະວົນກະວາຍທີ່ຈະຊ່ວຍ ແຕ່ຂ້ອຍບໍ່ສາມາດຊ່ວຍໄດ້. ໃນທີ່ສຸດ, ອ້າຍຫຼິວກໍ່ໄດ້ໂອ້ລົມກັບພວກເຂົາຢ່າງໃຈເຢັນ ເພື່ອໂຕ້ແຍ່ງແນວຄິດຂອງພວກເຂົາ ໂດຍເວົ້າຕາມຄວາມເປັນຈິງ ແລະ ຢ່າງສົມເຫດສົມຜົນ. ຄົນເຫຼົ່ານັ້ນທີ່ພວກເຮົາກຳລັງໂອ້ລົມນໍາບໍ່ຍອມຮັບໃນຕອນທໍາອິດ, ແຕ່ເມື່ອພວກເຂົາໄດ້ຟັງ, ພວກເຂົາກໍ່ເລີ່ມແນ່ໃຈວ່າສິ່ງທີ່ອ້າຍຫຼິວກຳລັງເວົ້າເປັນຄວາມຈິງ ຈົນໃນທີ່ສຸດ ພວກເຂົາກໍງຶກຫົວໂດຍເຫັນດີ. ເມື່ອເຫັນສາກນັ້ນຈົນສຳເລັດ, ຂ້ອຍຮູ້ສຶກທັງອິດສາ ແລະ ຊົມເຊີຍອ້າຍຫຼິວ. ຂ້ອຍຄິດວ່າ: “ອ້າຍຫຼິວໂອ້ລົມຢ່າງຊັດເຈນຫຼາຍ. ຖ້າສືບຕໍ່ເປັນແບບນີ້, ບົດບາດດຽວຂອງຂ້ອຍກໍ່ຈະຄືການເຮັດໃຫ້ລາວດູດີ ແລະ ຄົນອື່ນຈະເວົ້າວ່າລາວດີກວ່າຂ້ອຍ. ມັນຈະບໍ່ເປັນແບບນັ້ນ! ຂ້ອຍຕ້ອງປະກອບຕົນເອງດ້ວຍຄວາມຈິງ ແລະ ພະຍາຍາມເອົາຊະນະອ້າຍຫຼິວ”. ຫຼັງຈາກທີ່ຂ້ອຍກັບມາເຮືອນ, ຂ້ອຍກໍ່ເລີ່ມອ່ານພຣະທຳຂອງພຣະເຈົ້າ ນັບຕັ້ງແຕ່ຮຸ່ງເຊົ້າຈົນຮອດຄໍ່າ, ປະກອບຕົນເອງດ້ວຍຄວາມຈິງໃນການເຜີຍແຜ່ຂ່າວປະເສີດ. ແມ່ນແຕ່ໃນຊ່ວງເວລາທີ່ຮັບປະທານອາຫານ, ຂ້ອຍກໍ່ຄິດກ່ຽວກັບວິທີການທີ່ອ້າຍຫຼິວໂອ້ລົມ ເພື່ອວ່າຂ້ອຍສາມາດຮູ້ຈັກເຖິງວິທີການໂອ້ລົມກັບເປົ້າໝາຍຂ່າວປະເສີດໃນຄັ້ງຖັດໄປ, ເພື່ອວ່າ ຢ່າງໜ້ອຍ ຂ້ອຍກໍ່ຈະດູດີຄືກັບອ້າຍຫຼິວ.

ເຖິງຢ່າງໃດກໍ່ຕາມ, ດ້ວຍຄວາມແປກໃຈຂອງຂ້ອຍ ຄັ້ງຕໍ່ໄປທີ່ພວກເຮົາໄປເທດສະໜາຂ່າວປະເສີດໃຫ້ແກ່ຄົນເຫຼົ່ານັ້ນ, ພວກເຂົາໄດ້ຕັ້ງຄໍາຖາມບາງຢ່າງຂຶ້ນມາໃໝ່ ແລະ ອີກຄັ້ງ ຂ້ອຍບໍ່ສາມາດໂອ້ລົມຢ່າງຊັດເຈນ. ການເຫັນວ່າພວກເຂົາບໍ່ເຂົ້າໃຈແທ້ໆກ່ຽວກັບສິ່ງທີ່ຂ້ອຍກຳລັງເວົ້າໄດ້ເຮັດໃຫ້ຂ້ອຍຮູ້ສຶກອັບອາຍຫຼາຍ. ໃນຊ່ວງເວລານັ້ນ, ອ້າຍຫຼິວໄດ້ເຂົ້າມາຮັບຕໍ່ຢ່າງໄວວາ. ພວກເຂົາຟັງລາວຢ່າງຕັ້ງໃຈ, ງຶກຫົວທຸກໆຄັ້ງ ແລະ ໃນທີ່ສຸດ ພວກເຂົາກໍ່ເຂົ້າໃຈທຸກຢ່າງເປັນຢ່າງດີ. ເຖິງຢ່າງໃດກໍ່ຕາມ, ຂ້ອຍປະສົບຜົນສໍາເລັດໃນການເຮັດໃຫ້ຕົນເອງອັບອາຍເທົ່ານັ້ນ ແລະ ຢາກໃຫ້ແຜ່ນດິນໂລກເປີດອອກ ແລະ ກືນກິນຂ້ອຍທັງໝົດ. ຂ້ອຍຄິດວ່າ: “ຂ້ອຍມາກັບອ້າຍຫຼິວ, ແຕ່ຂ້ອຍບໍ່ສາມາດໂອ້ລົມຢ່າງຊັດເຈນ ແລະ ບໍ່ມີປະໂຫຍດຫຍັງເລີຍ. ພວກເຂົາຍັງຕ້ອງການໃຫ້ລາວເຂົ້າມາ ແລະ ຊ່ວຍແກ້ໄຂບັນຫາຂອງພວກເຂົາ. ຊ່າງເປັນຕາອາຍ!” ເພື່ອກູ້ເອົາກຽດສັກສີບາງຢ່າງ, ຂ້ອຍຈື່ທີ່ຈະໃຊ້ປະໂຫຍດຈາກການຢຸດພັກໃນການໂອ້ລົມຂອງອ້າຍຫຼິວ ເພື່ອເວົ້າຄຳເວົ້າສອງສາມຄຳ. ມື້ຕໍ່ມາ, ພວກເຂົາທຸກຄົນຍອມຮັບຂ່າວປະເສີດ. ສິ່ງນີ້ເຮັດໃຫ້ຂ້ອຍມີຄວາມສຸກແທ້ໆ, ແຕ່ພາຍໃນ ຂ້ອຍຮູ້ສຶກຄໍຕົກໜ້ອຍໜຶ່ງ. ຂ້ອຍຮູ້ສຶກຄືກັບວ່າການທີ່ພວກເຂົາຍອມຮັບຂ່າວປະເສີດບໍ່ໄດ້ເປັນຍ້ອນຂ້ອຍ ແລະ ຂ້ອຍບໍ່ໄດ້ສະແດງຕົນເອງເປັນຢ່າງດີ. ຫຼັງຈາກທີ່ພວກເຮົາຮັບປະທານອາຫານຮ່ວມກັນ, ຜູ້ເຊື່ອໃໝ່ເຫຼົ່ານັ້ນກໍ່ຂໍໃຫ້ພວກເຮົາເວົ້າກ່ຽວກັບປະສົບການຂອງພວກເຮົາ. ຂ້ອຍຄິດວ່າ: “ໂດຍປົກກະຕິແລ້ວ ອ້າຍຫຼິວຈະເປັນຄົນທີ່ໂດດເດັ່ນ, ແຕ່ຄັ້ງນີ້ ຂ້ອຍຕ້ອງໃຊ້ໂອກາດເພື່ອເວົ້າກ່ຽວກັບປະສົບການຂອງຂ້ອຍເອງ ເພື່ອພວກເຂົາຈະບໍ່ຄິດວ່າຂ້ອຍເປັນຄົນທີ່ບໍ່ມີຄວາມສຳຄັນຫຍັງ”. ສະນັ້ນ ຂ້ອຍຈຶ່ງເລີ່ມເວົ້າກ່ຽວກັບວຽກງານທີ່ຂ້ອຍໄດ້ເຮັດ, ຄວາມທຸກທໍລະມານທີ່ຂ້ອຍໄດ້ອົດກັ້ນ ແລະ ວິທີການທີ່ຂ້ອຍນໍາພາຜູ້ຄົນຫຼາຍກວ່າ 10.000 ຄົນກັບຄືນມາຫາພຣະເຈົ້າ. ຂ້ອຍເວົ້າມັນເກີນຈິງແທ້ໆ. ບາງຄົນໃນອ້າຍເອື້ອຍນ້ອງເຫຼົ່ານັ້ນປະຫຼາດໃຈ, ບາງຄົນກໍ່ເບິ່ງຂ້ອຍດ້ວຍຄວາມຊົມເຊີຍ, ໃນຂະນະທີ່ຄົນອື່ນພຽງແຕ່ຕັ້ງໃຈຟັງ. ຂ້ອຍດີໃຈ. ຂ້ອຍເວົ້າກົງໄປກົງມາ ແລະ ເວົ້າດ້ວຍຄວາມໝັ້ນໃຈ.

ເມື່ອຂ້ອຍກັບມາເຮືອນໃນມື້ນັ້ນ, ຂ້ອຍກໍ່ຄິດວ່າ, “ຂ້ອຍຂາດຄວາມຈິງຫຼາຍຢ່າງ ເມື່ອເວົ້າເຖິງການເຜີຍແຜ່ຂ່າວປະເສີດ. ຂ້ອຍຄວນລົມກັບອ້າຍຫຼິວກ່ຽວກັບເລື່ອງນີ້ບໍ?” ແຕ່ຫຼັງຈາກນັ້ນ ຂ້ອຍກໍ່ຄິດວ່າ, “ຖ້າຂ້ອຍລົມເລື່ອງນີ້ກັບອ້າຍຫຼິວ, ນັ້ນຈະບໍ່ສະແດງໃຫ້ເຫັນວ່າລາວດີກວ່າຂ້ອຍບໍ? ລືມມັນໄປເທາະ, ຂ້ອຍຈະພຽງແຕ່ສືບຕໍ່ປະກອບຕົນເອງດ້ວຍຄວາມຈິງຢ່າງລັບໆ. ຂ້ອຍຈະບໍ່ຖາມລາວ”. ຕໍ່ມາ, ເມື່ອພວກເຮົາທັງສອງໄປເທດສະໜາຂ່າວປະເສີດອີກຄັ້ງ, ອ້າຍເອື້ອຍນ້ອງໄດ້ທັກທາຍອ້າຍຫຼິວຢ່າງອົບອຸ່ນຫຼາຍ. ພວກເຂົາຫຸ້ມລາວ, ແລ້ວຖາມລາວກ່ຽວກັບເລື່ອງນີ້ ແລະ ເລື່ອງນັ້ນ. ສິ່ງນີ້ເຮັດໃຫ້ຂ້ອຍບໍ່ພໍໃຈແທ້ໆ ແລະ ຂ້ອຍພຽງແຕ່ກົ້ມໜ້າລົງ ແລະ ຢືນຢູ່ຊື້ໆ, ໂດຍຄິດວ່າ, “ຈະເອົາຂ້ອຍມາທີ່ນີ້ເພື່ອຫຍັງ ເມື່ອອ້າຍຫຼິວໃຫ້ການໂອ້ລົມທີ່ດີແບບນັ້ນ? ຂ້ອຍບໍ່ໄດ້ເປັນພຽງສ່ວນເກີນໃນສາຍຕາຂອງຄົນອື່ນບໍ? ລາວເປັນຄົນທີ່ໂດດເດັ່ນຢູ່ສະເໝີ ແລະ ຖ້າມັນສືບຕໍ່ເປັນແນວນັ້ນ ແລ້ວບໍ່ມີຜູ້ໃດຈະເຄົາລົບຂ້ອຍເລີຍ”. ຄວາມຄິດທີ່ເປັນປໍລະປັກໄດ້ເກີດຂຶ້ນກັບຂ້ອຍໃນທັນທີວ່າ ຂ້ອຍບໍ່ຢາກເຮັດໜ້າທີ່ຂອງຂ້ອຍກັບອ້າຍຫຼິວອີກຕໍ່ໄປ. ຫຼັງຈາກທີ່ຂ້ອຍມີຄວາມຄິດນີ້, ເມື່ອໃດກໍ່ຕາມທີ່ອ້າຍຫຼິວ ແລະ ຂ້ອຍກໍາລັງຈະໄປເທດສະໜາຂ່າວປະເສີດ, ຂ້ອຍກໍ່ເລີ່ມຫາຂໍ້ແກ້ຕົວ ໂດຍເວົ້າວ່າຂ້ອຍຮູ້ສຶກບໍ່ສະບາຍ ແລະ ຕ້ອງການຢູ່ເບື້ອງຫຼັງ. ບາງຄັ້ງ, ເຖິງແມ່ນໃນຕອນທີ່ຂ້ອຍໄປກັບລາວ, ຂ້ອຍກໍ່ບໍ່ໄດ້ໂອ້ລົມຫຍັງ ແລະ ມີພຽງແຕ່ໃນເວລາທີ່ມີຄົນໃດໜຶ່ງຕັ້ງຄຳຖາມກັບຂ້ອຍ, ຂ້ອຍຈຶ່ງໂອ້ລົມສອງສາມຄຳໂດຍບໍ່ເຕັມໃຈ. ໂດຍພື້ນຖານແລ້ວ, ຂ້ອຍພຽງແຕ່ຈະບໍ່ເຮັດວຽກກັບລາວ. ພວກເຮົາຈົບລົງໂດຍການເຮັດວຽກຮ່ວມກັນເປັນເວລາຫຼາຍກວ່າສອງເດືອນ, ໂດຍທີ່ຂ້ອຍຕໍ່ສູ້ເພື່ອຊື່ສຽງ ແລະ ດີ້ນລົນເພື່ອຜົນປະໂຫຍດສ່ວນຕົວຂອງຂ້ອຍເອງຢູ່ສະເໝີ. ສະພາວະຂອງຂ້ອຍເລີ່ມມືດມົວຂຶ້ນເລື້ອຍໆ, ຮ້າຍແຮງລົງເລື້ອຍໆ ແລະ ການກັບໃຈບໍ່ເຄີຍເຂົ້າມາໃນຫົວຂອງຂ້ອຍເລີຍ. ມັນເປັນເວລານີ້ທີ່ພຣະເຈົ້າຂ້ຽນຕີ ແລະ ລົງວິໄນຂ້ອຍ.

ມື້ໜຶ່ງ, ຂ້ອຍຖືກສັ່ງໃຫ້ໄປພາກຕາເວັນອອກສ່ຽງເໜືອຂອງປະເທດຈີນເພື່ອເຜີຍແຜ່ຂ່າວປະເສີດຢູ່ທີ່ນັ້ນ. ເມື່ອຂ້ອຍໄດ້ຍິນສິ່ງນີ້, ຂ້ອຍກໍ່ດີໃຈຫຼາຍ, ໂດຍຄິດວ່າ, “ໃນທີ່ສຸດ, ຂ້ອຍບໍ່ຈໍາເປັນຕ້ອງເຮັດວຽກກັບອ້າຍຫຼິວອີກຕໍ່ໄປ. ນີ້ແມ່ນເວລາຂອງຂ້ອຍທີ່ຈະສ່ອງແສງ ແລະ ເມື່ອຂ້ອຍປ່ຽນຄວາມເຊື່ອຂອງຜູ້ຄົນໂດຍການເທດສະໜາຂ່າວປະເສີດໃຫ້ກັບພວກເຂົາ, ມັນກໍ່ເປັນຍ້ອນຂ້ອຍພຽງຄົນດຽວ. ອ້າຍເອື້ອຍນ້ອງຈະເຄົາລົບຂ້ອຍຢ່າງແນ່ນອນ”. ສິ່ງທີ່ຂ້ອຍບໍ່ສາມາດຮັບຮູ້ໄດ້ກໍ່ຄື ໃນລະຫວ່າງການເດີນທາງຂອງຂ້ອຍ, ຕໍາຫຼວດເຫັນວ່າຂ້ອຍບໍ່ມີບັດປະຈໍາຕົວຕິດຕົວຂອງຂ້ອຍ ແລະ ຈັບກຸມຂ້ອຍ, ໂດຍຄິດວ່າຂ້ອຍເປັນຄາດຕະກອນບາງປະເພດທີ່ກຳລັງຫຼົບໜີ. ບໍ່ວ່າຂ້ອຍຈະພະຍາຍາມອະທິບາຍແນວໃດກໍ່ຕາມ, ພວກເຂົາກໍ່ບໍ່ຟັງແທ້ໆ ແລະ ພວກເຂົາທໍລະມານຂ້ອຍເປັນເວລາສາມມື້ສາມຄືນ. ຂ້ອຍບໍ່ໄດ້ຮັບອະນຸຍາດໃຫ້ກິນຫຍັງ ຫຼື ນອນຫຼັບ ຫຼື ແມ່ນແຕ່ດື່ມນໍ້າໃຫ້ເຕັມປາກຄຳດຽວ. ພວກເຂົາຕີຂ້ອຍຈົນປາກ ແລະ ດັງຂອງຂ້ອຍມີເລືອດອອກ ແລະ ຕາຂອງຂ້ອຍໃຄ່ບວມຈົນຂ້ອຍມືນບໍ່ໄດ້. ຂ້ອຍຖືກທຸບຕີຈົນບວມ. ຂ້ອຍຈື່ໄດ້ວ່າຂ້ອຍໝົດສະຕິຫຼາຍຄັ້ງ; ຄວາມຕາຍຈະເປັນການບັນເທົາທຸກທີ່ເປັນພອນ. ຂ້ອຍຮູ້ສຶກມີຄວາມໂສກເສົ້າດັ່ງກ່າວໃນຫົວໃຈຂອງຂ້ອຍ ແລະ ຂ້ອຍກຽດຊັງມານຮ້າຍເຫຼົ່ານີ້ທີ່ຊົ່ວຮ້າຍຫຼາຍ. ພວກເຂົາບໍ່ໄດ້ດຳເນີນການສືບສວນຢ່າງລະອຽດ ແລະ ບໍ່ມີຫຼັກຖານຫຍັງເລີຍ, ແຕ່ຂ້ອຍຍັງຖືກສອບສວນຢ່າງທາລຸນ. ໃນຕອນນັ້ນ, ຂ້ອຍພຽງແຕ່ອະທິຖານຫາພຣະເຈົ້າ, ຂໍໃຫ້ພຣະອົງປົກປ້ອງ ແລະ ຊີ້ນໍາຂ້ອຍ. ຂ້ອຍຮູ້ວ່າພຣະເຈົ້າອະນຸຍາດໃຫ້ທຸກສິ່ງເຫຼົ່ານີ້ເກີດຂຶ້ນກັບຂ້ອຍ ແລະ ຂ້ອຍຕ້ອງສະແຫວງຫາຄວາມຈິງ ແລະ ຮຽນຮູ້ຈາກສິ່ງທີ່ກຳລັງເກີດຂຶ້ນ. ຫຼັງຈາກນັ້ນ ຂ້ອຍກໍ່ເລີ່ມໄຕ່ຕອງຕົນເອງ: “ເປັນຫຍັງສິ່ງນີ້ຈຶ່ງກຳລັງເກີດຂື້ນກັບຂ້ອຍ?” ໃນຕອນນັ້ນເອງ, ຂໍ້ຄວາມໃນພຣະທຳຂອງພຣະເຈົ້າກໍ່ປາກົດຂຶ້ນໃນຄວາມຄິດຂອງຂ້ອຍ: “ຍິ່ງຄວາມປາຖະໜາສຳລັບສະຖານະຂອງຜູ້ຄົນຍິ່ງໃຫຍ່ຫຼາຍສໍ່າໃດ ພວກເຂົາກໍຍິ່ງຈະຕ້ອງຖືກຈັດການຢ່າງຈິງຈັງຫຼາຍສໍ່ານັ້ນ ແລະ ພວກເຂົາກໍຍິ່ງຈະຕ້ອງຜະເຊີນກັບການຫຼໍ່ຫຼອມຫຼາຍສໍ່ານັ້ນ. ຄົນປະເພດນັ້ນໄຮ້ຄ່າຫຼາຍ! ພວກເຂົາຕ້ອງຖືກຈັດການ ແລະ ຖືກພິພາກສາຢ່າງພຽງພໍ ເພື່ອພວກເຂົາຈະປະຖິ້ມສິ່ງເຫຼົ່ານີ້ໂດຍສິ້ນເຊີງ. ຖ້າພວກເຈົ້າສະແຫວງຫາໃນລັກສະນະນີ້ຈົນເຖິງເວລາສຸດທ້າຍ, ພວກເຈົ້າກໍຈະບໍ່ໄດ້ເກັບກ່ຽວຫຍັງເລີຍ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເປັນຫຍັງເຈົ້າຈຶ່ງບໍ່ເຕັມໃຈທີ່ຈະເປັນຕົວປະກອບ?). ໃນຂະນະທີ່ຂ້ອຍຕຶກຕອງພຣະທຳຂອງພຣະເຈົ້າ, ຂ້ອຍກໍ່ຮູ້ວ່າຄວາມປາຖະໜາຂອງຂ້ອຍສຳລັບສະຖານະມີຫຼາຍສໍ່າໃດ. ຂ້ອຍຄິດເຖິງຕະຫຼອດເວລາທີ່ຂ້ອຍໃຊ້ເພື່ອເທດສະໜາຂ່າວປະເສີດກັບອ້າຍຫຼິວ. ເມື່ອຂ້ອຍເຫັນລາວໃຫ້ການໂອ້ລົມເປັນຢ່າງດີ ແລະ ທຸກຄົນເບິ່ງລາວດ້ວຍຄວາມຊື່ນຊົມ, ຂ້ອຍກໍ່ເລີ່ມອິດສາ ແລະ ຕ້ອງການແຂ່ງຂັນກັບລາວ ເພື່ອເບິ່ງວ່າຜູ້ໃດດີກວ່າກັນ. ຂ້ອຍໄດ້ເວົ້າກ່ຽວກັບປະສົບການຂອງຂ້ອຍເອງຕໍ່ໜ້າຜູ້ເຊື່ອໃໝ່ ເພື່ອເຊີດຊູຕົນເອງ ແລະ ໂອ້ອວດເພື່ອວ່າພວກເຂົາຈະເຄົາລົບ ແລະ ບູຊາຂ້ອຍ. ເມື່ອຂ້ອຍບໍ່ໄດ້ຮັບຄຳຊົມເຊີຍໃດໆຈາກອ້າຍເອື້ອຍນ້ອງ, ຂ້ອຍກໍ່ຄິດລົບ ແລະ ຕໍ່ຕ້ານ ແລະ ບໍ່ຕ້ອງເຮັດວຽກກັບອ້າຍຫຼິວອີກຕໍ່ໄປ ແລະ ໃນໜ້າທີ່ຂອງຂ້ອຍ, ຂ້ອຍພຽງແຕ່ທຳທ່າເຮັດ. ຂ້ອຍເຫັນວ່າຂ້ອຍບໍ່ໄດ້ປະຕິບັດໜ້າທີ່ຂອງຂ້ອຍເພື່ອເປັນພະຍານໃຫ້ກັບພຣະເຈົ້າ ແຕ່ໄດ້ໃຊ້ມັນເພື່ອຮັບເອົາຊື່ສຽງ ແລະ ສະຖານະເປັນການຕອບແທນ; ຂ້ອຍຊ່າງເປັນຕາລັງກຽດແທ້ໆ! ຂ້ອຍບໍ່ໄດ້ເຮັດຫຍັງເລີຍ ນອກຈາກສະແຫວງຫາຊື່ສຽງ ແລະ ຜົນປະໂຫຍດສ່ວນຕົວຂອງຂ້ອຍເອງ ແລະ ການກັບໃຈກໍ່ບໍ່ເຄີຍເຂົ້າມາໃນຄວາມຄິດຂອງຂ້ອຍຈັກເທື່ອເລີຍ, ເຖິງແມ່ນວ່າຈະຕົກສູ່ຄວາມມືດມົວຫຼາຍສໍ່າໃດກໍ່ຕາມ. ຂ້ອຍເປັນປໍລະປັກຫຼາຍ! ຍິ່ງຂ້ອຍຄິດກ່ຽວກັບມັນຫຼາຍສໍ່າໃດ, ຂ້ອຍກໍ່ຍິ່ງກຽດຊັງຕົນເອງຫຼາຍສໍ່ານັ້ນ, ສະນັ້ນ ຂ້ອຍຈຶ່ງອະທິຖານຫາພຣະເຈົ້າ. ຂ້ອຍເວົ້າວ່າ, “ຂ້າແຕ່ພຣະເຈົ້າ, ຂ້ານ້ອຍເຄີຍສະແຫວງຫາສະຖານະໃນໜ້າທີ່ຂອງຂ້ານ້ອຍ ແລະ ແຂ່ງຂັນເພື່ອຊື່ສຽງ ແລະ ຜົນປະໂຫຍດ. ພຣະອົງຕ້ອງກຽດຊັງມັນແທ້ໆ! ຕອນນີ້ ພຣະອົງກຳລັງຂ້ຽນຕີ ແລະ ລົງວິໄນຂ້ານ້ອຍ ແລະ ຂ້ານ້ອຍຕ້ອງການໄຕ່ຕອງກ່ຽວກັບຕົນເອງຢ່າງຈິງຈັງ ແລະ ເຊື່ອຟັງການຈັດແຈງ ແລະ ການປັ້ນແຕ່ງຂອງພຣະອົງ. ຖ້າຂ້ານ້ອຍດໍາລົງຊີວິດຜ່ານສິ່ງນີ້, ຂ້ານ້ອຍປາຖະໜາທີ່ຈະປະຖິ້ມສະຖານະຂອງຂ້ານ້ອຍ ແລະ ສະແຫວງຫາຄວາມຈິງຢ່າງຈິງຈັງ”. ດ້ວຍຄວາມປະຫຼາດໃຈຂອງຂ້ອຍ, ເມື່ອຂ້ອຍຍອມອ່ອນນ້ອມ ແລະ ຮຽນຮູ້ບົດຮຽນບາງຢ່າງ, ພຣະເຈົ້າໄດ້ສະແດງຄວາມເມດຕາຂອງພຣະອົງໃຫ້ກັບຂ້ອຍ. ຕຳຫຼວດສາມາດຊອກເຫັນບັດປະຈຳຕົວຂອງຂ້ອຍໃນລະບົບຂອງພວກເຂົາ ແລະ ເມື່ອຮູ້ວ່າຂ້ອຍບໍ່ໄດ້ເປັນຄາດຕະກອນ, ພວກເຂົາຈຶ່ງປ່ອຍຂ້ອຍໄປ.

ເມື່ອຂ້ອຍກັບມາເຮືອນ, ຂ້ອຍກໍ່ໄປໂຮງໝໍເພື່ອກວດສຸຂະພາບ. ຂາເບື້ອງຂວາຂອງຂ້ອຍຫັກ ເຊັ່ນດຽວກັນກັບໜຶ່ງໃນກະດູກຂ້າງຂອງຂ້ອຍ. ຕະຫຼອດໄລຍະເວລາສອງສາມເດືອນຂ້າງໜ້າ, ຂ້ອຍໄດ້ກິນ ແລະ ດື່ມພຣະທຳຂອງພຣະເຈົ້າ ແລະ ໄຕ່ຕອງກ່ຽວກັບຕົນເອງ ໃນຂະນະທີ່ພັກຟື້ນຢູ່ເຮືອນ. ມື້ຫນຶ່ງ, ຂ້ອຍໄດ້ອ່ານຂໍ້ຄວາມຈາກພຣະທຳຂອງພຣະເຈົ້າ. ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ “ໃນການສະແຫວງຫາຂອງພວກເຈົ້າ, ພວກເຈົ້າມີແນວຄິດ, ຄວາມຫວັງ ແລະ ອະນາຄົດສ່ວນຕົວຫຼາຍເກີນໄປ. ພາລະກິດໃນປັດຈຸບັນແມ່ນເພື່ອຈັດການກັບຄວາມປາຖະໜາຂອງພວກເຈົ້າສຳລັບສະຖານະ ແລະ ຄວາມປາຖະໜາທີ່ເກີນຂອບເຂດຂອງພວກເຈົ້າ. ຄວາມຫວັງ, ສະຖານະ ແລະ ແນວຄິດຕ່າງໆລ້ວນແລ້ວແຕ່ເປັນຕົວແທນຊັ້ນຍອດຂອງອຸປະນິໄສຂອງຊາຕານ. ເຫດຜົນທີ່ສິ່ງເຫຼົ່ານີ້ມີຢູ່ໃນຫົວໃຈຂອງຜູ້ຄົນ ທັງໝົດກໍຍ້ອນພິດຂອງຊາຕານກັດເຊາະຄວາມຄິດຂອງຜູ້ຄົນຢູ່ສະເໝີ ແລະ ຜູ້ຄົນກໍບໍ່ສາມາດກຳຈັດການລໍ້ລວງເຫຼົ່ານີ້ຂອງຊາຕານໄດ້ຕະຫຼອດເວລາ. ພວກເຂົາກໍາລັງດຳລົງຊີວິດທ່າມກາງຄວາມບາບ ແຕ່ບໍ່ເຊື່ອວ່າ ມັນຄືຄວາມບາບ ແລະ ພວກເຂົາຍັງຄິດວ່າ: ‘ພວກຂ້ານ້ອຍເຊື່ອໃນພຣະເຈົ້າ, ສະນັ້ນ ພຣະອົງຕ້ອງປະທານພອນມາຍັງພວກຂ້ານ້ອຍ ແລະ ຈັດແຈງທຸກສິ່ງສຳລັບພວກຂ້ານ້ອຍຢ່າງເໝາະສົມ. ພວກຂ້ານ້ອຍເຊື່ອໃນພຣະເຈົ້າ, ສະນັ້ນ ພວກຂ້ານ້ອຍຕ້ອງດີກວ່າຄົນອື່ນ ແລະ ພວກຂ້ານ້ອຍຕ້ອງມີສະຖານະທີ່ສູງກວ່າ ແລະ ອະນາຄົດທີ່ດີກວ່າຄົນອື່ນໆ. ຍ້ອນພວກຂ້ານ້ອຍເຊື່ອໃນພຣະເຈົ້າ, ພຣະອົງຕ້ອງມອບພອນຢ່າງຫຼວງຫຼາຍໃຫ້ກັບພວກຂ້ານ້ອຍ. ບໍ່ດັ່ງນັ້ນ, ສິ່ງນັ້ນກໍບໍ່ຖືກເອີ້ນວ່າເປັນການເຊື່ອໃນພຣະເຈົ້າ’. ເປັນເວລາຫຼາຍປີ, ຄວາມຄິດທີ່ຜູ້ຄົນເພິ່ງພາສຳລັບການຢູ່ລອດຂອງພວກເຂົາໄດ້ກັດເຊາະຫົວໃຈຂອງພວກເຂົາຈົນເຖິງຈຸດທີ່ວ່າພວກເຂົາທໍລະຍົດ, ຂີ້ຢ້ານ ແລະ ຊົ່ວຊ້າ. ບໍ່ພຽງແຕ່ພວກເຂົາຂາດຄວາມຕັ້ງໃຈ ແລະ ຄວາມເດັດດ່ຽວເທົ່ານັ້ນ, ແຕ່ພວກເຂົາຍັງກາຍເປັນຄົນໂລບ, ອວດດີ ແລະ ດື້ດານອີກດ້ວຍ. ພວກເຂົາຂາດຄວາມຕັ້ງໃຈທີ່ຢູ່ເໜືອຕົນເອງຢ່າງສິ້ນເຊີງ ແລະ ຍິ່ງໄປກວ່ານັ້ນ ພວກເຂົາບໍ່ມີຄວາມກ້າຫານແມ່ນແຕ່ໜ້ອຍດຽວທີ່ຈະກຳຈັດການຄວບຄຸມຂອງອິດທິພົນດ້ານມືດເຫຼົ່ານີ້. ຄວາມຄິດ ແລະ ຊີວິດຂອງຜູ້ຄົນແມ່ນເນົ່າເປື່ອຍຫຼາຍຈົນທັດສະນະຂອງພວກເຂົາກ່ຽວກັບການເຊື່ອໃນພຣະເຈົ້າເປັນຕາລັງກຽດຢ່າງເຫຼືອທົນ ແລະ ແມ່ນແຕ່ເມື່ອພວກເຂົາເວົ້າກ່ຽວກັບທັດສະນະຂອງພວກເຂົາໃນຄວາມເຊື່ອທີ່ມີຕໍ່ພຣະເຈົ້າ ກໍເປັນສິ່ງທີ່ທົນຟັງບໍ່ໄດ້ແທ້ໆ. ຜູ້ຄົນລ້ວນແລ້ວແຕ່ຂີ້ຢ້ານ, ບໍ່ມີຄວາມສາມາດ, ຊົ່ວຊ້າ ແລະ ອ່ອນແອຫຼາຍ. ພວກເຂົາບໍ່ຮູ້ສຶກກຽດຊັງອຳນາດມືດ ແລະ ພວກເຂົາບໍ່ຮູ້ສຶກຮັກແສງສະຫວ່າງ ແລະ ຄວາມຈິງ; ກົງກັນຂ້າມ ພວກເຂົາເຮັດສຸດຄວາມສາມາດຂອງພວກເຂົາເພື່ອຂັບໄລ່ສິ່ງເຫຼົ່ານັ້ນ. ຄວາມຄິດ ແລະ ທັດສະນະໃນປັດຈຸບັນຂອງພວກເຈົ້າບໍ່ແມ່ນແບບນີ້ບໍ? ‘ຍ້ອນຂ້ານ້ອຍເຊື່ອໃນພຣະເຈົ້າ ຂ້ານ້ອຍຄວນໄດ້ອາບດ້ວຍພອນຢ່າງຫຼວງຫຼາຍ ແລະ ຄວນໄດ້ຮັບປະກັນວ່າ ສະຖານະຂອງຂ້ານ້ອຍຈະບໍ່ສູນເສຍໄປຈັກເທື່ອ ແລະ ມັນຈະສູງສົ່ງກວ່າຄົນທີ່ບໍ່ເຊື່ອ’. ເຈົ້າບໍ່ໄດ້ມີທັດສະນະແບບນັ້ນພາຍໃນພວກເຈົ້າພຽງແຕ່ໜຶ່ງ ຫຼື ສອງປີ, ແຕ່ເປັນເວລາຫຼາຍປີ. ແນວຄິດໃນການດຳເນີນງານຂອງພວກເຈົ້າພັດທະນາຫຼາຍເກີນໄປ. ເຖິງແມ່ນພວກເຈົ້າໄດ້ມາເຖິງຂັ້ນຕອນນີ້ໃນປັດຈຸບັນ, ພວກເຈົ້າກໍຍັງບໍ່ປະຖິ້ມສະຖານະ, ແຕ່ດີ້ນຮົນທີ່ຈະສອບຖາມກ່ຽວກັບມັນ ແລະ ສັງເກດມັນທຸກໆມື້ຢູ່ສະເໝີ ໂດຍມີຄວາມຢ້ານຢູ່ໃນສ່ວນເລິກວ່າ ມື້ໜຶ່ງ ສະຖານະຂອງພວກເຈົ້າຈະສູນເສຍໄປ ແລະ ຊື່ສຽງຂອງພວກເຈົ້າຈະຖືກທຳລາຍ. ຜູ້ຄົນບໍ່ເຄີຍປ່ອຍວາງຄວາມປາຖະໜາເພື່ອຄວາມສຸກສະບາຍຂອງພວກເຂົາ... ມັນຍາກສໍາລັບພວກເຈົ້າທີ່ຈະປ່ອຍວາງຄວາມຄາດຫວັງ ແລະ ໂຊກຊະຕາຂອງພວກເຈົ້າ. ບັດນີ້ ພວກເຈົ້າເປັນຜູ້ຕິດຕາມ ແລະ ພວກເຈົ້າມີຄວາມເຂົ້າໃຈບາງຢ່າງກ່ຽວກັບພາລະກິດຂັ້ນຕອນນີ້. ເຖິງຢ່າງໃດກໍຕາມ, ພວກເຈົ້າກໍຍັງບໍ່ໄດ້ປະຖິ້ມຄວາມປາຖະໜາສຳລັບສະຖານະຂອງພວກເຈົ້າ. ເມື່ອສະຖານະຂອງພວກເຈົ້າສູງ ພວກເຈົ້າກໍສະແຫວງຫາເປັນຢ່າງດີ, ແຕ່ເມື່ອສະຖານະຂອງພວກເຈົ້າຕໍ່າ ພວກເຈົ້າກໍບໍ່ສະແຫວງຫາອີກຕໍ່ໄປ. ການໃຫ້ພອນທາງດ້ານສະຖານະແມ່ນຢູ່ໃນຄວາມຄິດຂອງພວກເຈົ້າສະເໝີ. ເປັນຫຍັງຜູ້ຄົນສ່ວນໃຫຍ່ຈຶ່ງບໍ່ສາມາດເຮັດໃຫ້ຕົນເອງໜີອອກຈາກຄວາມຄິດດ້ານລົບນີ້ໄດ້? ຄໍາຕອບທີ່ປະຕິເສດບໍ່ໄດ້ກໍຄື ມັນບໍ່ແມ່ນຍ້ອນຄວາມຄາດຫວັງທີ່ວ່າງເປົ່າບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເປັນຫຍັງເຈົ້າຈຶ່ງບໍ່ເຕັມໃຈທີ່ຈະເປັນຕົວປະກອບ?).

ຂ້ອຍຍັງໄດ້ຮັບຟັງເພງສັນລະເສີນໃນພຣະທຳຂອງພຣະເຈົ້າ. “ມະນຸດດຳລົງຊີວິດທ່າມກາງເນື້ອໜັງ ເຊິ່ງໝາຍຄວາມວ່າ ເຂົາດຳລົງຊີວິດໃນນະຮົກແຫ່ງມະນຸດ ແລະ ປາສະຈາກການພິພາກສາ ແລະ ການຕີສອນຂອງພຣະເຈົ້າ, ມະນຸດແມ່ນສົກກະປົກຄືກັນກັບຊາຕານ. ເປໂຕເຊື່ອວ່າ ການຕີສອນ ແລະ ການພິພາກສາຈາກພຣະເຈົ້າແມ່ນການປົກປ້ອງທີ່ດີທີ່ສຸດ ແລະ ພຣະຄຸນທີ່ຍິ່ງໃຫຍ່ສຸດຂອງມະນຸດ. ມີແຕ່ຜ່ານການຕີສອນ ແລະ ການພິພາກສາຈາກພຣະເຈົ້າເທົ່ານັ້ນ ມະນຸດຈຶ່ງຈະສາມາດຕື່ນຂຶ້ນ ແລະ ກຽດຊັງເນື້ອໜັງ ແລະ ກຽດຊັງຊາຕານ. ວິໄນທີ່ເຄັ່ງຄັດຂອງພຣະເຈົ້າໄດ້ປົດປ່ອຍມະນຸດໃຫ້ເປັນອິດສະຫຼະຈາກອິດທິພົນຂອງຊາຕານ, ມັນປົດປ່ອຍເຂົາໃຫ້ເປັນອິດສະຫຼະຈາກໂລກນ້ອຍໆຂອງເຂົາເອງ ແລະ ເຮັດໃຫ້ເຂົາດຳລົງຊີວິດຢູ່ໃນແສງສະຫວ່າງແຫ່ງການສະຖິດຂອງພຣະເຈົ້າ. ບໍ່ມີຄວາມລອດພົ້ນທີ່ດີກວ່າການຕີສອນ ແລະ ການພິພາກສາອີກແລ້ວ!” (“ການຂ້ຽນຕີ ແລະ ການພິພາກສາຂອງພຣະເຈົ້າເປັນແສງສະຫວ່າງໃນຄວາມລອດພົ້ນຂອງມະນຸດ” ໃນການຕິດຕາມລູກແກະ ແລະ ຮ້ອງເພງໃໝ່). ຂ້ອຍຮ້ອງໄຫ້ຫຼາຍເມື່ອຂ້ອຍໄດ້ຟັງເພງສັນລະເສີນນີ້. ໃນທີ່ສຸດ ຂ້ອຍກໍ່ຮູ້ວ່າພຣະເຈົ້າພິພາກສາ ແລະ ຂ້ຽນຕີບໍ່ແມ່ນເພາະພຣະອົງກຽດຊັງມະນຸດ, ແຕ່ເພາະວ່າພຣະອົງຕ້ອງການຊ່ວຍມະນຸດໃຫ້ລອດພົ້ນ. ພຣະອົງຕ້ອງການແກ້ໄຂມຸມມອງທີ່ຜິດຂອງຂ້ອຍໃນການສະແຫວງຫາຊື່ສຽງ ແລະ ສະຖານະ. ນັບຕັ້ງແຕ່ຂ້ອຍຍັງນ້ອຍ, ຂ້ອຍມີຊີວິດຢູ່ໂດຍພິດຂອງຊາຕານທີ່ວ່າ “ໃຫ້ໂດດເດັ່ນເໜືອຄົນທີ່ເຫຼືອ ແລະ ນໍາກຽດສັກສີມາໃຫ້ບັນພະບຸລຸດຂອງເຈົ້າ” ແລະ “ມະນຸດດິ້ນລົນຂຶ້ນສູງ; ນໍ້າໄຫຼລົງລຸ່ມ”. ຂ້ອຍຕ້ອງການເປັນທີ່ໂດດເດັ່ນເໜືອຄົນທີ່ເຫຼືອໃນທຸກໆໂອກາດທີ່ຂ້ອຍມີ ແລະ ຂ້ອຍເຖິງກັບຝັນຫາສິ່ງນັ້ນ. ຫຼັງຈາກທີ່ຂ້ອຍເລີ່ມເຊື່ອໃນພຣະຜູ້ເປັນເຈົ້າ, ຂ້ອຍກໍ່ໄດ້ເສຍສະລະ ແລະ ສະລະຕົນເອງພຽງແຕ່ເພື່ອໃຫ້ໄດ້ສະຖານະທີ່ສູງສົ່ງ ເພື່ອວ່າອ້າຍເອື້ອຍນ້ອງຈະເຄົາລົບຂ້ອຍ ແລະ ເຄົາລົບບູຊາຂ້ອຍ. ຂ້ອຍເຖິງກັບຕ້ອງການຢາກປົກຄອງຄືກັບກະສັດຄຽງຄູ່ກັບພຣະຄຣິດ. ຄວາມທະເຍີທະຍານຂອງຂ້ອຍບໍ່ມີຂີດຈຳກັດ! ເມື່ອຂ້ອຍໄດ້ຍິນກ່ຽວກັບຂ່າວປະເສີດຂອງພຣະເຈົ້າອົງຊົງລິດທານຸພາບສູງສຸດ, ຂ້ອຍກໍ່ຮູ້ໃນຕອນນັ້ນວ່າພຣະຜູ້ເປັນເຈົ້າໄດ້ມາເຖິງແລ້ວ, ແຕ່ເພາະຂ້ອຍບໍ່ສາມາດປະຖິ້ມຕຳແໜ່ງຂອງຂ້ອຍໃນຖານະເປັນຜູ້ນຳ, ຂ້ອຍຈຶ່ງບໍ່ຕ້ອງການຍອມຮັບມັນ ແລະ ເກືອບກາຍມາເປັນຄົນຮັບໃຊ້ທີ່ຊົ່ວຮ້າຍທີ່ຫ້າມຄົນຊື່ສັດບໍ່ໃຫ້ເຂົ້າສູ່ອານາຈັກຂອງພຣະເຈົ້າ. ຕະຫຼອດໄລຍະສອງປີທີ່ຜ່ານມານັບຕັ້ງແຕ່ທີ່ຂ້ອຍຍອມຮັບພາລະກິດຂອງພຣະເຈົ້າອົງຊົງລິດທານຸພາບສູງສຸດ, ໃນພາຍນອກ ຂ້ອຍເບິ່ງຄືກັບວ່າຂ້ອຍໄດ້ສະລະຕໍາແໜ່ງຜູ້ນໍາຂອງຂ້ອຍ, ແຕ່ຫົວໃຈຂອງຂ້ອຍຍັງຢູ່ພາຍໃຕ້ການຄວບຄຸມຂອງຊື່ສຽງ ແລະ ສະຖານະ. ເມື່ອອ້າຍເອື້ອຍນ້ອງຊົມເຊີຍ ແລະ ເຄົາລົບບູຊາຂ້ອຍ, ຂ້ອຍກໍ່ມີຄວາມສຸກ ແລະ ມີກຳລັງໃນໜ້າທີ່ຂອງຂ້ອຍ. ແຕ່ເມື່ອພວກເຂົາບໍ່ສົນໃຈຂ້ອຍ, ຂ້ອຍກໍ່ເລີ່ມສິ້ນຫວັງ ແລະ ເສຍໃຈ ແລະ ບໍ່ຕ້ອງການເຮັດໜ້າທີ່ຂອງຂ້ອຍອີກຕໍ່ໄປ. ຂ້ອຍເຫັນວ່າຂ້ອຍບໍ່ໄດ້ເຮັດໜ້າທີ່ຂອງຂ້ອຍເພື່ອສະແຫວງຫາຄວາມຈິງ ແລະ ປ່ຽນແປງອຸປະນິໄສຂອງຂ້ອຍ ຫຼື ໄດ້ຮັບການຍ້ອງຍໍຈາກພຣະເຈົ້າ, ແຕ່ເພື່ອໃຫ້ໂດດເດັ່ນເໜືອຄົນທີ່ເຫຼືອ ເພື່ອໃຫ້ຄົນອື່ນເຄົາລົບຂ້ອຍ ແລະ ເພື່ອເຮັດຕາມຄວາມທະເຍີທະຍານ ແລະ ຄວາມປາຖະຫນາຂອງຂ້ອຍເອງ. ຂ້ອຍບໍ່ໄດ້ໃຊ້ພຣະເຈົ້າຢ່າງໜ້າດ້ານ ແລະ ພະຍາຍາມສໍ້ໂກງພຣະອົງບໍ? ຂ້ອຍກຳລັງທ້າທາຍພຣະເຈົ້າ! ຂ້ອຍກຳລັງດຳລົງຊີວິດຢູ່ດ້ວຍພິດເຫຼົ່ານີ້ຂອງຊາຕານ, ຍິ່ງອວດດີຂຶ້ນເລື້ອຍໆ ໂດຍບໍ່ມີຄວາມເປັນມະນຸດ ຫຼື ເຫດຜົນແມ່ນແຕ່ເສດນ້ອຍໆ. ຖ້າມັນບໍ່ແມ່ນຍ້ອນການພິພາກສາ ແລະ ການເປີດເຜີຍຈາກພຣະທຳຂອງພຣະເຈົ້າ ແລະ ຍ້ອນການຂ້ຽນຕີ ແລະ ການລົງວິໄນຂອງພຣະອົງ, ຂ້ອຍຈະບໍ່ຮູ້ຈັກເທື່ອວ່າຊາຕານໄດ້ເຮັດໃຫ້ຂ້ອຍເສື່ອມຊາມຢ່າງຮ້າຍແຮງສໍ່າໃດ ຫຼື ຄວາມປາຖະໜາຂອງຂ້ອຍສໍາລັບສະຖານະນັ້ນມີຫຼາຍສໍ່າໃດ. ຂ້ອຍພຽງແຕ່ຢາກໄດ້ພອນຈາກສະຖານະຫຼາຍຂຶ້ນເລື້ອຍໆ ແລະ ເສື່ອມຊາມລົງເລື້ອຍໆ, ຈົນໃນທີ່ສຸດ ຂ້ອຍກໍ່ຖືກສາບແຊ່ງ ແລະ ລົງໂທດໂດຍພຣະເຈົ້າ. ໃນທີ່ສຸດ ຂ້ອຍກໍ່ເຂົ້າໃຈບໍ່ວ່າພຣະເຈົ້າຈະເຮັດຫຍັງກໍ່ຕາມ, ບໍ່ວ່າມັນຈະເປັນການພິພາກສາ, ການຕີສອນ, ການຂ້ຽນຕີ ຫຼື ການລົງວິໄນ, ມັນລ້ວນແລ້ວແຕ່ເປັນຄວາມລອດພົ້ນ ແລະ ຄວາມຮັກສຳລັບມະນຸດຊາດ.

ຫຼັງຈາກນັ້ນ ຂ້ອຍກໍ່ອ່ານສິ່ງນີ້ໃນພຣະທຳຂອງພຣະເຈົ້າ: “ມຸມມອງຂອງພຣະເຈົ້າຄືການຮຽກຮ້ອງໃຫ້ມະນຸດຟື້ນຟູໜ້າທີ່ ແລະ ສະຖານະດັ້ງເດີມຂອງພວກເຂົາ. ມະນຸດເປັນສິ່ງຖືກສ້າງຂອງພຣະເຈົ້າ ແລະ ດ້ວຍເຫດນັ້ນ ມະນຸດຈຶ່ງບໍ່ຄວນກ້າວລ່ວງຕົນເອງໂດຍຮຽກຮ້ອງຈາກພຣະເຈົ້າ ແລະ ບໍ່ຄວນເຮັດຫຍັງ ນອກຈາກປະຕິບັດໜ້າທີ່ຂອງເຂົາໃນຖານະທີ່ເປັນສິ່ງຖືກສ້າງຂອງພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມສຳເລັດ ຫຼື ຄວາມລົ້ມເຫຼວແມ່ນຂຶ້ນກັບເສັ້ນທາງມະນຸດຍ່າງ). “ມະນຸດ ໃນຖານະທີ່ເປັນສິ່ງທີ່ຖືກສ້າງຂອງພຣະເຈົ້າ ກໍຕ້ອງປະຕິບັດໜ້າທີ່ຂອງມະນຸດເຊັ່ນກັນ. ບໍ່ວ່າມະນຸດຈະເປັນເຈົ້ານາຍ ຫຼື ຜູ້ດູແລຂອງບັນດາສິ່ງທັງປວງ, ບໍ່ວ່າສະຖານະຂອງມະນຸດຈະສູງສົ່ງສໍ່າໃດກໍຕາມທ່າມກາງສິ່ງທັງປວງ, ຢ່າງໃດກໍຕາມ ພວກເຂົາກໍຍັງເປັນພຽງມະນຸດເລັກນ້ອຍທີ່ຢູ່ພາຍໃຕ້ອຳນາດຂອງພຣະເຈົ້າ ແລະ ບໍ່ໄດ້ເປັນຫຼາຍໄປກວ່າມະນຸດທີ່ບໍ່ສຳຄັນ ຫຼື ຫຼາຍກວ່າສິ່ງທີ່ຖືກສ້າງຂອງພຣະເຈົ້າ ແລະ ພວກເຂົາຈະບໍ່ຢູ່ເໜືອພຣະເຈົ້າໄດ້ຈັກເທື່ອ. ໃນຖານະທີ່ເປັນສິ່ງຖືກສ້າງຂອງພຣະເຈົ້າ, ມະນຸດຄວນສະແຫວງຫາເພື່ອປະຕິບັດໜ້າທີ່ຂອງສິ່ງທີ່ຖືກສ້າງຂອງພຣະເຈົ້າ ແລະ ສະແຫວງຫາເພື່ອຮັກພຣະເຈົ້າໂດຍບໍ່ຕັດສິນໃຈເປັນຢ່າງອື່ນ ຍ້ອນພຣະເຈົ້າສົມຄວນໄດ້ຮັບຄວາມຮັກຂອງມະນຸດ. ຄົນທີ່ສະແຫວງຫາເພື່ອຮັກພຣະເຈົ້າບໍ່ຄວນສະແຫວງຫາຜົນປະໂຫຍດສ່ວນຕົວ ຫຼື ສິ່ງທີ່ພວກເຂົາປາຖະໜາເປັນການສ່ວນຕົວ; ນີ້ຄືວິທີການສະແຫວງຫາທີ່ຖືກຕ້ອງທີ່ສຸດ. ຖ້າສິ່ງທີ່ເຈົ້າສະແຫວງຫາແມ່ນຄວາມຈິງ, ສິ່ງທີ່ເຈົ້ານໍາເຂົ້າສູ່ການປະຕິບັດກໍແມ່ນຄວາມຈິງ ແລະ ສິ່ງທີ່ເຈົ້າບັນລຸກໍຄືການປ່ຽນແປງໃນອຸປະນິໄສຂອງເຈົ້າ, ແລ້ວເສັ້ນທາງທີ່ເຈົ້າຍ່າງກໍເປັນເສັ້ນທາງທີ່ຖືກຕ້ອງ. ຖ້າສິ່ງທີ່ເຈົ້າສະແຫວງຫາຄືຄວາມສຸກທາງເນື້ອໜັງ ແລະ ສິ່ງທີ່ເຈົ້ານໍາເຂົ້າສູ່ການປະຕິບັດແມ່ນຄວາມຈິງຈາກແນວຄິດຂອງເຈົ້າເອງ ແລະ ຖ້າບໍ່ມີການປ່ຽນແປງໃນອຸປະນິໄສຂອງເຈົ້າ ແລະ ເຈົ້າບໍ່ເຊື່ອຟັງພຣະເຈົ້າທີ່ສະຖິດຢູ່ໃນເນື້ອໜັງເລີຍ ແລະ ເຈົ້າຍັງດຳລົງຊີວິດຢູ່ກັບຄວາມເລື່ອນລອຍ, ແລ້ວສິ່ງທີ່ເຈົ້າສະແຫວງຫາກໍຈະນໍາພາເຈົ້າໄປສູ່ນະຮົກຢ່າງແນ່ນອນ, ຍ້ອນວ່າເສັ້ນທາງທີ່ເຈົ້າຍ່າງນັ້ນເປັນເສັ້ນທາງແຫ່ງຄວາມລົ້ມເຫຼວ. ບໍ່ວ່າເຈົ້າຈະຖືກເຮັດໃຫ້ສົມບູນ ຫຼື ຖືກລົບລ້າງ ແມ່ນຂຶ້ນຢູ່ກັບການສະແຫວງຫາຂອງເຈົ້າເອງ ເຊິ່ງໝາຍຄວາມວ່າ ຄວາມສຳເລັດ ຫຼື ຄວາມລົ້ມເຫຼວແມ່ນຂຶ້ນຢູ່ກັບເສັ້ນທາງທີ່ມະນຸດຍ່າງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມສຳເລັດ ຫຼື ຄວາມລົ້ມເຫຼວແມ່ນຂຶ້ນກັບເສັ້ນທາງມະນຸດຍ່າງ). ຫຼັງຈາກທີ່ໄດ້ອ່ານພຣະທຳຂອງພຣະເຈົ້າ, ຂ້ອຍເຂົ້າໃຈວ່າຂ້ອຍເປັນສິ່ງຖືກສ້າງທີ່ຄວນຮັບເອົາຕໍາແໜ່ງທີ່ເໝາະສົມຂອງຂ້ອຍ, ສະແຫວງຫາເພື່ອຮັກພຣະເຈົ້າ, ເຊື່ອຟັງພຣະເຈົ້າ, ປະຖິ້ມອຸປະນິໄສທີ່ເສື່ອມຊາມຂອງຂ້ອຍ ແລະ ເຮັດໜ້າທີ່ຂອງຂ້ອຍໃນຖານະສິ່ງຖືກສ້າງໃຫ້ດີ. ນີ້ແມ່ນການສະແຫວງຫາດຽວທີ່ຖືກຕ້ອງ. ຂ້ອຍຍັງຮັບຮູ້ວ່າການທີ່ຜູ້ໃດໜຶ່ງສາມາດບັນລຸຄວາມລອດພົ້ນ ແລະ ຖືກເຮັດໃຫ້ສົມບູນ ຫຼື ບໍ່ ແມ່ນບໍ່ມີຫຍັງກ່ຽວຂ້ອງກັບວ່າພວກເຂົາມີສະຖານະ ຫຼື ບໍ່. ບໍ່ວ່າຄົນໆໜຶ່ງຈະເຮັດໜ້າທີ່ໃດກໍ່ຕາມ, ສິ່ງທີ່ພຣະເຈົ້າເບິ່ງແມ່ນຄວາມຈິງໃຈ ແລະ ຄວາມເຊື່ອຟັງຂອງພວກເຂົາ, ໂດຍເບິ່ງວ່າພວກເຂົາສະແຫວງຫາຄວາມຈິງ ຫຼື ບໍ່ ແລະ ມີການປ່ຽນແປງໃນຊີວິດ-ອຸປະນິໄສຂອງພວກເຂົາ ຫຼື ບໍ່. ເມື່ອຂ້ອຍຮູ້ເຖິງເລື່ອງນີ້, ຂ້ອຍກໍ່ໄດ້ອະທິຖານຫາພຣະເຈົ້າວ່າ: “ບໍ່ວ່າຂ້ານ້ອຍຈະເຮັດໜ້າທີ່ໃດກໍ່ຕາມໃນອະນາຄົດ, ບໍ່ວ່າຂ້ານ້ອຍຈະມີສະຖານະ ຫຼື ບໍ່ກໍ່ຕາມ, ຂ້ານ້ອຍປາຖະໜາທີ່ຈະສະແຫວງຫາຄວາມຈິງຢ່າງຈິງຈັງ ແລະ ເຮັດໜ້າທີ່ຂອງຂ້ານ້ອຍໃນຖານະສິ່ງຖືກສ້າງໃຫ້ດີ”. ມັນເປັນເວລາຫຼາຍກວ່າສອງເດືອນຕໍ່ມາທີ່ການບາດເຈັບຂອງຂ້ອຍເລີ່ມດີຂຶ້ນ ແລະ ຂ້ອຍສາມາດອອກໄປເທດສະໜາຂ່າວປະເສີດອີກຄັ້ງ. ສິ່ງທີ່ປ່ຽນແປງກໍ່ຄືຂ້ອຍບໍ່ຮູ້ສຶກວ່າຂ້ອຍບໍ່ມີສະຖານະອີກຕໍ່ໄປ ແລະ ເມື່ອເຮັດວຽກກັບຄົນອື່ນ, ຂ້ອຍບໍ່ຍາດຊິງເພື່ອເປັນຄົນທີ່ດີທີ່ສຸດອີກຕໍ່ໄປ. ຂ້ອຍຮູ້ສຶກວ່າການພຽງແຕ່ເຮັດໜ້າທີ່ຂອງຂ້ອຍໄດ້ສະແດງໃຫ້ເຫັນວ່າຂ້ອຍຖືກຍົກຂຶ້ນໂດຍພຣະເຈົ້າ.

ຫຼາຍປີໄດ້ຜ່ານໄປ ແລະ ຂ້ອຍຄິດວ່າຂ້ອຍເປັນອິດສະຫຼະຈາກພັນທະນາການ ແລະ ໂສ້ແຫ່ງສະຖານະ. ແຕ່ເມື່ອພຣະເຈົ້າຈັດແຈງສະຖານະການໃໝ່ໃຫ້ກັບຂ້ອຍ, ຄວາມປາຖະໜາຂອງຂ້ອຍສໍາລັບສະຖານະກໍ່ໂງຫົວທີ່ຂີ້ຮ້າຍຂອງມັນອີກຄັ້ງ. ມັນເປັນລະດູໜາວຂອງປີ 2012. ຕຳຫຼວດກຳລັງຈັບກຸມຄຣິດຕຽນຢ່າງບ້າປ່ວງ ແລະ ມັນເປັນເວລາທີ່ບໍ່ດີຫຼາຍ. ມື້ໜຶ່ງ, ຜູ້ນຳ ແລະ ສິດຍາພິບານໄດ້ຈັດການເຕົ້າໂຮມຢູ່ໃນບ້ານຂອງພວກເຮົາ. ໜຶ່ງໃນຜູ້ນຳເຫັນວ່າຂ້ອຍມີເວລາວ່າງ, ສະນັ້ນຈຶ່ງຂໍໃຫ້ຂ້ອຍໄປຢືນຢູ່ມຸມຂອງຖະໜົນ ແລະ ເຮັດໜ້າທີ່ເປັນຍາມ. ຂ້ອຍຮູ້ສຶກບໍ່ພໍໃຈແທ້ໆກ່ຽວກັບເລື່ອງນີ້, ແຕ່ເມື່ອພິຈາລະນາເຖິງຄວາມປອດໄພຂອງອ້າຍເອື້ອຍນ້ອງ, ຂ້ອຍກໍ່ເຫັນດີ. ຫຼັງຈາກທີ່ຜູ້ນໍາໄດ້ຈາກໄປ, ຂ້ອຍກໍ່ຄິດກັບຕົນເອງວ່າ: “ຂ້ອຍເປັນຜູ້ນໍາເປັນເວລາຫຼາຍປີ ແລະ ອອກໄປເທດສະໜາຂ່າວປະເສີດຢູ່ສະເໝີ. ມັນດີກວ່າທີ່ຈະຊອກຫາຜູ້ເຊື່ອທຳມະດາສອງສາມຄົນເພື່ອເຮັດວຽກທີ່ຕ້ອຍຕໍ່າໃນການເປັນຍາມແບບນີ້. ເປັນຫຍັງຂ້ອຍຈຶ່ງຕ້ອງເຮັດມັນ? ພວກເຈົ້າທຸກຄົນຢູ່ໃນທີ່ນັ້ນ ແລ້ວຈັດການເຕົ້າໂຮມ ໃນຂະນະທີ່ຂ້ອຍຢູ່ຂ້າງນອກໃນອາກາດທີ່ໜາວ, ສ່ຽງຕໍ່ອັນຕະລາຍ. ນີ້ບໍ່ແມ່ນເພາະວ່າຂ້ອຍບໍ່ມີສະຖານະບໍ? ຖ້າຂ້ອຍເປັນຜູ້ນຳ, ຂ້ອຍຈະບໍ່ຈຳເປັນຕ້ອງມີໜ້າທີ່ເປັນຍາມແບບນີ້”. ຂ້ອຍຮູ້ໃນທັນທີວ່າຄວາມປາຖະໜາຂອງຂ້ອຍສຳລັບສະຖານະໄດ້ເກີດຂຶ້ນຕາມກົນອຸບາຍເດີມຂອງມັນອີກແລ້ວ, ສະນັ້ນ ຂ້ອຍຈຶ່ງອະທິຖານຫາພຣະເຈົ້າຢ່າງໄວວາ ໂດຍກ່າວວ່າ “ຂ້ານແຕ່ພຣະເຈົ້າ, ຕອນນີ້ ຂ້ານ້ອຍຕ້ອງເຮັດໜ້າທີ່ໆຕ້ອຍຕໍ່ານີ້ ແລະ ຄວາມປາຖະໜາຂອງຂ້ານ້ອຍສຳລັບສະຖານະກໍ່ເກີດຂຶ້ນອີກຄັ້ງ. ໂອ ພຣະເຈົ້າ, ຂ້ານ້ອຍບໍ່ຕ້ອງການຖືກຜູກມັດດ້ວຍສະຖານະອີກຄັ້ງ. ໄດ້ໂປດຊີ້ນໍາຂ້ານ້ອຍ ເພື່ອວ່າຂ້ອຍຈະສາມາດປະຖິ້ມໂສ້ແຫ່ງສະຖານະ”. ຫຼັງຈາກນັ້ນ ຂ້ອຍກໍ່ໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ໂດຍສະເພາະແລ້ວ ບາງຄົນເຫຼື້ອມໃສໂປໂລ. ພວກເຂົາມັກອອກໄປ ແລະ ກ່າວປາໄສ ແລະ ປະຕິບັດພາລະກິດ, ພວກເຂົາມັກເຂົ້າຮ່ວມການເຕົ້າໂຮມ ແລະ ເທດສະໜາ ແລະ ພວກເຂົາມັກຜູ້ຄົນທີ່ຟັງພວກເຂົາ, ບູຊາພວກເຂົາ ແລະ ພົວພັນຢູ່ກັບພວກເຂົາ. ພວກເຂົາຕ້ອງການມີສະຖານະຢູ່ໃນຄວາມຄິດຂອງຄົນອື່ນ ແລະ ພວກເຂົາຊື່ນຊົມມັນ ເມື່ອຄົນອື່ນໃຫ້ຄຸນຄ່າແກ່ພາບລັບທີ່ພວກເຂົາສະແດງອອກ. ໃຫ້ພວກເຮົາມາວິເຄາະທຳມະຊາດຂອງພວກເຂົາຈາກພຶດຕິກຳເຫຼົ່ານີ້: ແມ່ນຫຍັງຄືທຳມະຊາດຂອງພວກເຂົາ? ຖ້າພວກເຂົາປະພຶດແບບນີ້ແທ້ໆ, ແລ້ວມັນກໍພຽງພໍທີ່ຈະສະແດງວ່າ ພວກເຂົາອວດດີ ແລະ ທະນົງຕົວ. ພວກເຂົາບໍ່ນະມັດສະການພຣະເຈົ້າເລີຍ; ພວກເຂົາສະແຫວງຫາສະຖານະທີ່ສູງສົ່ງ ແລະ ປາຖະໜາທີ່ຈະມີສິດອຳນາດເໜືອຄົນອື່ນ, ຄອບຄອງພວກເຂົາ ແລະ ມີສະຖານະໃນຄວາມຄິດຂອງພວກເຂົາ. ນີ້ແມ່ນພາບລັກຂອງຊາຕານຢ່າງແທ້ຈິງ. ລັກສະນະຂອງທຳມະຊາດຂອງພວກເຂົາທີ່ໂດດເດັ່ນຄືຄວາມອວດດີ ແລະ ຄວາມທະນົງຕົວ, ຄວາມບໍ່ເຕັມໃຈທີ່ຈະນະມັດສະການພຣະເຈົ້າ ແລະ ຄວາມປາຖະໜາຢາກໃຫ້ຄົນອື່ນບູຊາ. ພືດຕິກຳດັ່ງກ່າວສາມາດເຮັດໃຫ້ເຈົ້າເຫັນຢ່າງຊັດເຈນຫຼາຍໃນທຳມະຊາດຂອງພວກເຂົາ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຮູ້ຈັກທໍາມະຊາດຂອງມະນຸດ). ຫຼັງຈາກທີ່ໄດ້ອ່ານພຣະທຳຂອງພຣະເຈົ້າ, ຂ້ອຍກໍ່ຮູ້ວ່າຂ້ອຍຕາມຫາຕໍາແໜ່ງທີ່ສູງສົ່ງຢູ່ສະເໝີ, ຕ້ອງການໃຫ້ຄົນອື່ນເຄົາລົບຂ້ອຍ ແລະ ເຄົາລົບບູຊາຂ້ອຍ. ຂ້ອຍຕ້ອງການມີພື້ນທີ່ໃນຫົວໃຈຂອງຄົນອື່ນ ແລະ ໂດຍເນື້ອແທ້ແລ້ວ ນີ້ໝາຍຄວາມວ່າຂ້ອຍຕ້ອງການຄອບຄອງຫົວໃຈຄົນອື່ນ. ຂ້ອຍກຳລັງແຂ່ງຂັນກັບພຣະເຈົ້າເພື່ອເອົາຜູ້ຄົນ! ທຳມະຊາດຂອງຂ້ອຍຄືຄວາມອວດດີຫຼາຍ! ຂ້ອຍຄິດເຖິງວິທີການທີ່ໂປໂລໄດ້ເຊີດຊູ ແລະ ເປັນພະຍານໃຫ້ກັບຕົນເອງຢູ່ສະເໝີ, ເຮັດໃຫ້ຄົນອື່ນຊົມເຊີຍ ແລະ ເຄົາລົບບູຊາເພິ່ນ, ເຊິ່ງເປັນເຫດຜົນທີ່ເພິ່ນເວົ້າວ່າ “ສຳລັບຂ້ານ້ອຍແລ້ວ, ການມີຊີວິດຢູ່ກໍ່ຄືພຣະຄຣິດ ແລະ ການຕາຍກໍ່ຄືກຳໄລ” (ຟີລິບປອຍ 1:21). ສິ່ງນີ້ເຮັດໃຫ້ຄົນສ່ວນໃຫຍ່ຊົມເຊີຍ ແລະ ນະມັດສະການເພິ່ນຫຼາຍຈົນພື້ນທີ່ຂອງເພິ່ນໃນຫົວໃຈຂອງຜູ້ຄົນມີຫຼາຍກວ່າພື້ນທີ່ຂອງພຣະເຢຊູເຈົ້າ. ສິ່ງທີ່ຂ້ອຍກຳລັງຄິດ ແລະ ສະແຫວງຫາໃນຕອນນັ້ນບໍ່ໄດ້ເຮັດໃຫ້ຂ້ອຍເປັນຄືກັບໂປໂລບໍ? ຂ້ອຍໄດ້ຢູ່ໃນເສັ້ນທາງທີ່ຕໍ່ຕ້ານພຣະເຈົ້າຂອງຜູ້ຕໍ່ຕ້ານພຣະຄຣິດແທ້ໆ; ຂ້ອຍໄດ້ກຽດຊັງພຣະເຈົ້າ ແລະ ຜູ້ຄົນແທ້ໆ ແລະ ຂ້ອຍສົມຄວນທີ່ຈະຖືກລົງໂທດ. ໃນຍຸກສຸດທ້າຍ, ພຣະເຈົ້າກ່າວຄວາມຈິງເພື່ອຊໍາລະລ້າງ ແລະ ຊ່ວຍຜູ້ຄົນໃຫ້ລອດພົ້ນ, ແຕ່ຫຼັງຈາກຫຼາຍປີເຫຼົ່ານັ້ນແຫ່ງຄວາມເຊື່ອ, ຂ້ອຍບໍ່ໄດ້ພະຍາຍາມຫຍັງທີ່ຈະສະແຫວງຫາຄວາມຈິງ ຫຼື ບໍ່ເຄີຍຄຳນຶງເຖິງການສະແຫວງຫາເພື່ອປ່ຽນແປງຕົນເອງໃຫ້ກາຍເປັນຄົນທີ່ເຊື່ອຟັງ ແລະ ນະມັດສະການພຣະເຈົ້າ. ກົງກັນຂ້າມ, ຂ້ອຍໃຊ້ຄວາມຄິດ ແລະ ກຳລັງທັງໝົດຂອງຂ້ອຍໃນການສະແຫວງຫາສະຖານະ. ຖ້າຂ້ອຍດໍາເນີນຕໍ່ໃນລັກສະນະນັ້ນ, ຂ້ອຍຈະຖືກສາບແຊ່ງ ແລະ ຖືກລົງໂທດໂດຍພຣະເຈົ້າ. ຂ້ອຍຊ່າງໂງ່ແທ້ໆ!

ຫຼັງຈາກນັ້ນ ຂ້ອຍໄດ້ອ່ານໃນພຣະທຳຂອງພຣະເຈົ້າວ່າ: “ຜູ້ຄົນກໍເປັນສິ່ງຖືກສ້າງທີ່ບໍ່ມີຫຍັງຄູ່ຄວນໃຫ້ໂອ້ອວດເຖິງ. ຍ້ອນພວກເຈົ້າເປັນສິ່ງຖືກສ້າງຂອງພຣະເຈົ້າ, ພວກເຈົ້າຕ້ອງປະຕິບັດໜ້າທີ່ຂອງສິ່ງຖືກສ້າງ. ບໍ່ມີເງື່ອນໄຂອື່ນອີກສຳລັບພວກເຈົ້າ. ນີ້ຄືວິທີທີ່ພວກເຈົ້າຄວນອະທິຖານ: ‘ໂອ ພຣະເຈົ້າ! ບໍ່ວ່າຂ້ານ້ອຍມີສະຖານະ ຫຼື ບໍ່, ບັດນີ້ ຂ້ານ້ອຍກໍເຂົ້າໃຈຕົນເອງແລ້ວ. ຖ້າສະຖານະຂອງຂ້ານ້ອຍສູງສົ່ງ ມັນກໍຍ້ອນການຍົກຂຶ້ນຂອງພຣະອົງ ແລະ ຖ້າມັນຕໍ່າຕ້ອຍ ມັນກໍຍ້ອນການແຕ່ງຕັ້ງຂອງພຣະອົງ. ທຸກສິ່ງຢູ່ໃນມືຂອງພຣະອົງ. ຂ້ານ້ອຍບໍ່ມີທາງເລືອກ ຫຼື ການຕໍ່ວ່າໃດເລີຍ. ພຣະອົງກຳນົດວ່າ ຂ້ານ້ອຍຈະເກີດໃນປະເທດນີ້ ແລະ ທ່າມກາງຄົນເຫຼົ່ານີ້ ແລະ ສິ່ງດຽວທີ່ຂ້ານ້ອຍຄວນເຮັດກໍຄືເຊື່ອຟັງພາຍໃຕ້ອຳນາດຂອງພຣະອົງທັງໝົດ ເພາະທຸກສິ່ງຢູ່ພາຍໃນສິ່ງທີ່ພຣະອົງໄດ້ກຳນົດໄວ້ແລ້ວ. ຂ້ານ້ອຍບໍ່ໄດ້ຄິດກັບສະຖານະ; ໃນທີ່ສຸດແລ້ວ ຂ້ານ້ອຍກໍເປັນພຽງສິ່ງຖືກສ້າງ. ຖ້າພຣະອົງວາງຂ້ານ້ອຍໄວ້ໃນຂຸມເລິກທີ່ສຸດ, ໃນທະເລສາບແຫ່ງໄຟ ແລະ ມາດ, ຂ້ານ້ອຍກໍບໍ່ແມ່ນຫຍັງ ນອກຈາກສິ່ງຖືກສ້າງ. ຖ້າພຣະອົງໃຊ້ຂ້ານ້ອຍ, ຂ້ານ້ອຍກໍເປັນສິ່ງຖືກສ້າງ. ຖ້າພຣະອົງເຮັດໃຫ້ຂ້ານ້ອຍສົມບູນ, ຂ້ານ້ອຍກໍຍັງເປັນສິ່ງຖືກສ້າງ. ຖ້າພຣະອົງບໍ່ເຮັດໃຫ້ຂ້ານ້ອຍສົມບູນ, ຂ້ານ້ອຍກໍຍັງຈະຮັກພຣະອົງ ເພາະຂ້ານ້ອຍບໍ່ໄດ້ເປັນຫຼາຍໄປກວ່າສິ່ງຖືກສ້າງ. ຂ້ານ້ອຍບໍ່ໄດ້ເປັນຫຼາຍໄປກວ່າສິ່ງຖືກສ້າງເລັກນ້ອຍທີ່ຖືກເນລະມິດສ້າງຂຶ້ນໂດຍພຣະຜູ້ເປັນເຈົ້າແຫ່ງການຊົງສ້າງ, ເປັນພຽງຄົນໜຶ່ງທ່າມກາງມະນຸດທີ່ຖືກສ້າງທັງປວງ. ພຣະອົງເປັນຜູ້ສ້າງຂ້ານ້ອຍ ແລະ ບັດນີ້ ພຣະອົງໄດ້ວາງຂ້ານ້ອຍໄວ້ໃນມືຂອງພຣະອົງອີກຄັ້ງເພື່ອຈັດການກັບຂ້ານ້ອຍຕາມຄວາມປະສົງຂອງພຣະອົງ. ຂ້ານ້ອຍເຕັມໃຈທີ່ຈະເປັນເຄື່ອງມືຂອງພຣະອົງ ແລະ ຕົວປະກອບຂອງພຣະອົງ ເພາະທຸກສິ່ງແມ່ນສິ່ງທີ່ພຣະອົງໄດ້ກຳນົດໄວ້ແລ້ວ. ບໍ່ມີໃຜສາມາດປ່ຽນແປງມັນໄດ້. ທຸກສິ່ງ ແລະ ທຸກເຫດການແມ່ນຢູ່ໃນມືຂອງພຣະອົງ’. ເມື່ອເວລານັ້ນມາເຖິງ, ເຈົ້າຈະບໍ່ຄິດກັບສະຖານະອີກຕໍ່ໄປ, ແລ້ວເຈົ້າກໍຈະຫຼຸດພົ້ນຈາກມັນ. ມີແຕ່ເມື່ອນັ້ນ ເຈົ້າຈຶ່ງສາມາດສະແຫວງຫາຢ່າງໝັ້ນໃຈ ແລະ ຢ່າງກ້າຫານ ແລະ ມີແຕ່ເມື່ອນັ້ນ ຫົວໃຈຂອງເຈົ້າຈຶ່ງສາມາດເປັນອິດສະຫຼະຈາກຂໍ້ຈຳກັດຕ່າງໆ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເປັນຫຍັງເຈົ້າຈຶ່ງບໍ່ເຕັມໃຈທີ່ຈະເປັນຕົວປະກອບ?). ຫຼັງຈາກທີ່ໄດ້ອ່ານພຣະທຳຂອງພຣະເຈົ້າ, ຂ້ອຍເຂົ້າໃຈວ່າ ຖ້າຄົນໃດໜຶ່ງມີສະຖານະສູງ, ແລ້ວພຣະເຈົ້າໄດ້ຍົກພວກເຂົາຂຶ້ນ ແລະ ຖ້າຄົນໃດໜຶ່ງມີສະຖານະຕໍ່າ, ແລ້ວນີ້ແມ່ນສິ່ງທີ່ພຣະເຈົ້າໄດ້ກໍານົດໄວ້ລ່ວງໜ້າ. ບໍ່ວ່າພຣະອົງປະຕິບັດແນວໃດກໍ່ຕາມຕໍ່ຜູ້ຄົນ ແລະ ບໍ່ວ່າພຣະອົງຈະໃຫ້ພວກເຮົາຢູ່ບ່ອນໃດ, ພວກເຮົາຄວນຍອມອ່ອນນ້ອມ, ເຮັດໜ້າທີ່ຂອງພວກເຮົາເອງເປັນຢ່າງດີ ແລະ ບໍ່ຈົ່ມຕໍ່ວ່າ. ນີ້ແມ່ນສິ່ງທີ່ສົມເຫດສົມຜົນທີ່ຈະເຮັດ ແລະ ເປັນສິ່ງທີ່ສິ່ງຖືກສ້າງຂຶ້ນຢ່າງແທ້ຈິງຕ້ອງເຮັດ. ເມື່ອຂ້ອຍເຂົ້າໃຈສິ່ງນີ້, ຂ້ອຍກໍ່ເຕັມໃຈທີ່ຈະຍອມອ່ອນນ້ອມ ແລະ ປະຕິບັດຄວາມຈິງ ແລະ ຫຼັງຈາກນັ້ນເປັນຕົ້ນມາ, ຂ້ອຍກໍ່ໄດ້ອຸທິດຕົນເອງເພື່ອເປັນຍາມ. ຂ້ອຍຈະເຮັດໃຫ້ແນ່ໃຈວ່າຂ້ອຍເຝົ້າລະວັງຢູ່ ເພື່ອໃຫ້ຜູ້ນໍາ ແລະ ສິດຍາພິບານສາມາດຈັດການເຕົ້າໂຮມຂອງພວກເຂົາໄດ້ຢ່າງສະຫງົບສຸກ. ຜູ້ນຳໄດ້ຂໍໃຫ້ຂ້ອຍເຝົ້າລະວັງການເຕົ້າໂຮມອີກສອງສາມຄັ້ງຫຼັງຈາກນັ້ນ, ແຕ່ຂ້ອຍບໍ່ໄດ້ຄິດອີກຕໍ່ໄປວ່າມັນເປັນສະຖານະທີ່ສູງສົ່ງ ຫຼື ຕໍ່າຕ້ອຍ; ຂ້ອຍພຽງແຕ່ຮູ້ສຶກມີອິດສະຫຼະຫຼາຍ ແລະ ສະຫງົບສຸກ.

ຕະຫຼອດປີເຫຼົ່ານັ້ນ, ພຣະເຈົ້າໄດ້ຈັດແຈງສະຖານະການຄັ້ງແລ້ວຄັ້ງເລົ່າ ເພື່ອເປີດໂປງຂ້ອຍ ແລະ ພຣະອົງໃຊ້ພຣະທຳຂອງພະອົງເພື່ອພິພາກສາ ແລະ ຂ້ຽນຕີຂ້ອຍ ເພື່ອວ່າຂ້ອຍຈະເບິ່ງເຫັນແທ້ໆວ່າຂ້ອຍຖືກຊາຕານເຮັດໃຫ້ເສື່ອມຊາມຢ່າງຮຸນແຮງສໍ່າໃດ ແລະ ຄວາມປາຖະໜາຂອງຂ້ອຍສໍາລັບສະຖານະມີຫຼາຍສໍ່າໃດ. ຂ້ອຍຍັງໄດ້ຮັບຮູ້ຢ່າງຊັດເຈນວ່າ ສະຖານະເປັນສິ່ງທີ່ຊາຕານນໍາໃຊ້ເພື່ອເຮັດໃຫ້ຜູ້ຄົນຖືກໂສ້ມັດ: ຍິ່ງເຈົ້າສະແຫວງຫາສະຖານະຫຼາຍສໍ່າໃດ, ຊາຕານກໍ່ຍິ່ງທໍາຮ້າຍເຈົ້າຫຼາຍ ແລະ ຢອກຫຼິ້ນກັບເຈົ້າຫຼາຍສໍ່ານັ້ນ ແລະ ເຈົ້າຈະຍິ່ງບໍ່ເຊື່ອຟັງ ແລະ ຕໍ່ຕ້ານພຣະເຈົ້າຫຼາຍສໍ່ານັ້ນ. ຂ້ອຍຍັງເຂົ້າໃຈສິ່ງທີ່ຜູ້ຄົນຄວນສະແຫວງຫາໃນຄວາມເຊື່ອຂອງພວກເຂົາໃນພຣະເຈົ້າ ເພື່ອທີ່ຈະໄດ້ຮັບຄວາມລອດພົ້ນ. ການມີຄວາມປາຖະໜາອັນແຮງກ້າສຳລັບສະຖານະ ແລະ ຄວາມທະເຍີທະຍານທີ່ຍິ່ງໃຫຍ່ດັ່ງກ່າວ, ການທີ່ຂ້ອຍສາມາດປ່ຽນແປງດັ່ງທີ່ຂ້ອຍໄດ້ປ່ຽນແປງແລ້ວໃນຕອນນີ້, ການເຊື່ອຟັງການປັ້ນແຕ່ງ ແລະ ການຈັດແຈງຂອງພຣະເຈົ້າ ແລະ ການເຮັດໜ້າທີ່ຂອງຂ້ອຍຢ່າງເຊື່ອຟັງລ້ວນແລ້ວແຕ່ເປັນຍ້ອນການພິພາກສາ ແລະ ການຂ້ຽນຕີຂອງພຣະເຈົ້າ. ພຣະເຈົ້າໄດ້ພະຍາຍາມຢ່າງພາກພຽນແທນຂ້ອຍ ແລະ ຂ້ອຍຂອບພຣະຄຸນພຣະເຈົ້າອົງຊົງລິດທານຸພາບສູງສຸດທີ່ໄດ້ຊ່ວຍຂ້ອຍໃຫ້ລອດພົ້ນຈາກກົ້ນເລິກຂອງຫົວໃຈຂອງຂ້ອຍ!


31. ການຍຶດໝັ້ນໃນໜ້າທີ່ຂອງຂ້ອຍ

ໂດຍ ຢາງໝູ່, ເກົາຫຼີໃຕ້

ຂ້ອຍເຄີຍຮູ້ສຶກອິດສາຫຼາຍເມື່ອຂ້ອຍເຫັນອ້າຍເອື້ອຍນ້ອງສະແດງ, ຮ້ອງເພງ ແລະ ຟ້ອນລໍາເພື່ອສັນລະເສີນພະເຈົ້າ. ຂ້ອຍຝັນເຖິງມື້ທີ່ຂ້ອຍຂຶ້ນເທິງເວທີເພື່ອຮ້ອງເພງ ແລະ ເປັນພະຍານໃຫ້ພຣະເຈົ້າ. ຂ້ອຍຄິດວ່າມັນຄົງຈະເປັນກຽດຫຼາຍແທ້ໆ! ວັນນັ້ນມາຮອດໄວກວ່າທີ່ຂ້ອຍຄິດໄວ້.

ໃນເດືອນພຶດສະພາ 2018, ຂ້ອຍໄດ້ເຂົ້າຮ່ວມການຝຶກຊ້ອມເພງແຫ່ງອານາຈັກ ສຳລັບການສະແດງປະສານສຽງ. ຂ້ອຍບໍ່ເຄີຍເຂົ້າຮຽນຫຼັກສູດຮ້ອງເພງ ຫຼື ຟ້ອນລຳ, ທຳອິດນັ້ນ ການຝຶກຊ້ອມແມ່ນຍາກຫຼາຍສຳລັບຂ້ອຍ. ຂ້ອຍຕື່ນເຕັ້ນແທ້ໆເມື່ອຂ້ອຍຮ້ອງເພງ ແລະ ຂ້ອຍມີໃບໜ້າແຂງ ແລະ ຂ້ອຍກໍ່ເຮັດບໍ່ເຂົ້າກັນໃນຂະນະທີ່ຟ້ອນລຳ. ແຕ່ເຖິງປານນັ້ນ ຂ້ອຍກໍ່ຍັງບໍ່ເສຍກຳລັງໃຈ. ຂ້ອຍຄິດກ່ຽວກັບເພງແຫ່ງອານາຈັກວ່າເປັນປະຈັກພະຍານໃຫ້ມວນມະນຸດທັງປວງກ່ຽວກັບການສະເດັດມາຂອງພຣະເຈົ້າ ແລະ ແລະຮູ້ສຶກໄດ້ຮັບແຮງບັນດານໃຈໃນທັນທີຈົນຂ້ອຍພຽງແຕ່ສືບຕໍ່ອະທິຖານຕໍ່ໄປ. ຂ້ອຍມີຄວາມຕັ້ງໃຈທີ່ຈະທຸ້ມເທທັງໝົດທີ່ຂ້ອຍມີເຂົ້າໃນການຮ້ອງເພງ ແລະ ຟ້ອນລຳໃຫ້ອອກມາດີ. ພຣະເຈົ້າຊີ້ນຳຂ້ອຍເທື່ອລະເລັກລະນ້ອຍ ແລະ ສອງສາມເດືອນຫຼັງຈາກນັ້ນ ຂ້ອຍເລີ່ມຮູ້ສຶກສະບາຍໃຈກັບທຸກສິ່ງຫຼາຍຂຶ້ນ. ຂ້ອຍຍັງໄດ້ນຳພາອ້າຍເອື້ອຍນ້ອງໃນການຝຶກການສະແດງອອກຂອງພວກເຂົາ. ຂ້ອຍເລີ່ມຮູ້ສຶກຂ້ອນຂ້າງພໍໃຈກັບໂຕເອງ ໂດຍຄິດວ່າ “ການສະແດງອອກ ແລະ ການເຄື່ອນໄຫວຂອງຂ້ອຍໃນຕອນນີ້ເປັນຫຍັງບາງຢ່າງທີ່ດີແທ້ໆໃນຕອນນີ້. ຂ້ອຍຈະຖືກຈັດໃຫ້ຢູ່ທາງໜ້າທີ່ສຸດຢ່າງແນ່ນອນເມື່ອພວກເຮົາຖ່າຍທຳ ແລະ ເມື່ອອ້າຍເອື້ອຍນ້ອງຈາກເຮືອນເຫັນຂ້ອຍໃນນັ້ນ ພວກເຂົາກໍ່ຄົງຈະຕື່ນເຕັ້ນຫຼາຍ, ມີຄວາມສຸກຫຼາຍ. ຂ້ອຍພະນັນວ່າພວກເຂົາຈະອິດສາ ແລະ ໃຫ້ຄວາມເຄົາລົບແກ່ຂ້ອຍເຊັ່ນກັນ”. ຂ້ອຍຮູ້ສຶກດີຫຼາຍແທ້ໆທຸກຄັ້ງທີ່ຂ້ອຍຄິດເຖິງເລື່ອງນັ້ນ ແລະ ຂ້ອຍມີພະລັງທີ່ໄຮ້ຂອບເຂດສຳລັບໜ້າທີ່ຂອງຂ້ອຍ. ແມ່ນແຕ່ຕອນທີ່ພວກເຮົາຝຶກຊ້ອມຈົນຂ້ອຍຊຸ່ມໄປດ້ວຍເຫື່ອ ແລະ ຄວາມເຈັບປວດ, ຂ້ອຍກໍ່ຍັງບໍ່ໄດ້ພັກ. ຂ້ອຍຢ້ານວ່າ ຖ້າຂ້ອຍຍ່ອນຍານລົງ, ຂ້ອຍຈະບໍ່ຖືກຈັດວາງໃຫ້ຢູ່ທາງໜ້າ ແລະ ຂ້ອຍກໍຈະມີໂອກາດໜ້ອຍທີ່ຈະສະແດງຕົວເອງ. ຂ້ອຍຮູ້ວ່າຂ້ອຍຕ້ອງເຮັດໃຫ້ດີທີ່ສຸດບໍ່ວ່າມັນຈະຍາກພຽງໃດ ຫຼື ອິດເມື່ອຍພຽງໃດກໍຕາມ. ຜູ້ກຳກັບໄດ້ກຳນົດຕຳແໜ່ງຂອງພວກເຮົາຢູ່ເທິງເວທີເນື່ອງຈາກການຖ່າຍທຳໃກ້ເຂົ້າມາແລ້ວ. ດ້ວຍຄວາມຕື່ນເຕັ້ນ, ຂ້ອຍເປີດລາຍຊື່ຂອງນັກສະແດງ ແລະ ຊອກເບິ່ງຊື່ຂອງຂ້ອຍ, ແລ້ວເຫັນວ່າຂ້ອຍຢູ່ໃນແຖວທີເຈັດ. ໃນຕອນນັ້ນ ຂ້ອຍບໍ່ຢາກເຊື່ອສາຍຕາຕົວເອງ. ເປັນຫຍັງຂ້ອຍຈຶ່ງຖືກວາງໃຫ້ຢູ່ທາງຫຼັງຫຼັງ? ຜູ້ກຳກັບເຮັດຜິດບໍ? ການສະແດງອອກ ແລະ ການເຄື່ອນໄຫວຂອງຂ້ອຍກົງຈຸດ ແລະ ຂ້ອຍເຖິງກັບຊ່ວຍອ້າຍເອື້ອຍນ້ອງຝຶກຊ້ອມ. ຂ້ອຍຄິດວ່າຂ້ອຍຄວນຢູ່ໃນສອງສາມແຖວທຳອິດແທ້ໆ. ຂ້ອຍຈະສາມາດຢູ່ແຖວຫຼັງໄດ້ແນວໃດ? ຖ້າຂ້ອຍບໍ່ສາມາດຢູ່ໃນໜ້າຈໍ, ຖ້າບໍ່ມີສາກທີ່ຖ່າຍຂ້ອຍ, ຄົນອື່ນໆຈະບໍ່ເຫັນຂ້ອຍດ້ວຍຊ້ຳ. ຄວາມຄິດນັ້ນເຮັດໃຫ້ຂ້ອຍບໍ່ພໍໃຈແທ້ໆ. ໃນການຝຶກຊ້ອມຫຼັງຈາກນັ້ນ, ຂ້ອຍບໍ່ສາມາດຮວບຮວມຄວາມສຸກໃດໆໃນການຮ້ອງເພງ ຫຼື ພະລັງໃນການຟ້ອນລຳຂອງຂ້ອຍ. ຂ້ອຍຮູ້ສຶກບູດບຶ້ງຢູ່ສະເໝີ ໂດຍສະເພາະເມື່ອຂ້ານອຍເຫັນວ່າການສະແດງອອກ ແລະ ການເຄື່ອນໄຫວຂອງເອື້ອຍນ້ອງບໍ່ມີຫຍັງພິເສດ, ແຕ່ພວກເຂົາໄດ້ຢູ່ໃນສາມແຖວທຳອິດ. ຂ້ອຍບໍ່ເຂົ້າໃຈແທ້ໆ. ພວກເຂົາດີກວ່າຂ້ອຍແນວໃດ? ເປັນຫຍັງພວກເຂົາຈຶ່ງຖືກວາງໃຫ້ຢູ່ທາງໜ້າ ໃນຂະນະທີ່ຂ້ອຍຕິດຢູ່ທາງຫຼັງ? ຂ້ອຍເຕັມໄປດ້ວຍຄວາມອິດສາ ແລະ ບໍ່ສາມາດຍອມຮັບມັນໄດ້. ຂ້ອຍເຫັນວ່າ ໂດຍທົ່ວໄປແລ້ວ ອ້າຍເອື້ອຍນ້ອງບາງຄົນທີ່ຝຶກຝົນໄດ້ດີກວ່າຂ້ອຍແຮງຢູ່ໄກອອກໄປທາງດ້ານຫຼັງ, ແຕ່ພວກເຂົາເບິ່ງສະບາຍໃຈໂດຍສິ້ນເຊີງໃນລະຫວ່າງການຊ້ອມ ຄືກັບວ່າບໍ່ໄດ້ສົ່ງຜົນກະທົບຫຍັງຕໍ່ພວກເຂົາເລີຍ. ຂ້ອຍສັບສົນ: ແມ່ນແຕ່ຢູ່ທາງຫຼັງ, ພວກເຂົາກໍເຊື່ອຟັງ ແລະ ເຮັດໜ້າທີ່ຂອງພວກເຂົາຢ່າງຫ້າວຫັນ, ແລ້ວເປັນຫຍັງຈຶ່ງຍາກຫຼາຍແທ້ສຳລັບຂ້ອຍ ແລະ ເປັນຫຍັງຂ້ອຍຈຶ່ງບໍ່ສາມາດຍອມອ່ອນນ້ອມໄດ້? ຂ້ອຍເປັນຄົນບໍ່ສົມເຫດສົມຜົນແທ້ໆບໍ? ໃນຈຸດນັ້ນ ຂ້ອຍຮູ້ສຶກຕຳນິໂຕເອງ, ແຕ່ຂ້ອຍກໍ່ຍັງບໍ່ໄດ້ສະແຫວງຫາຄວາມຈິງ ຫຼື ທົບທວນໂຕເອງ. ຂ້ອຍຍັງບໍ່ສາມາດຂ້າມຜ່ານບ່ອນທີ່ຂ້ອຍຖືກຈັດວາງໃຫ້ຢູ່ໃນແຖວໄດ້. 

ສອງສາມມື້ຕໍ່ມາ ຜູ້ກຳກັບເຮັດການປ່ຽນແປງບາງຢ່າງໃນລາຍຊື່ຜູ້ສະແດງຕົວຈິງ. ຂ້ອຍຮູ້ສຶກໄດ້ເຖິງຄື້ນແຮງແຫ່ງຄວາມປິຕິຍິນດີຢ່າງລັບໆ ແລະ ສົງໄສວ່າຂ້ອຍຈະຖືກຍ້າຍໄປຂ້າງໜ້າ ຫຼື ບໍ່. ແຕ່ເມື່ອຂ້ອຍເຫັນມັນ, ຂ້ອຍຢາກຮ້ອງໄຫ້ແທ້ໆ. ຂ້ອຍຖືກວາງໃຫ້ຢູ່ແຖວສຸດທ້າຍ ແລະ ສຸດຂອບບ່ອນທີ່ກ້ອງເກືອບຈະເບິ່ງບໍ່ເຫັນຂ້ອຍ. ສິ່ງທີ່ຂ້ອຍພົບ ເຊິ່ງບໍ່ໜ້າເຊື່ອຍິ່ງຂຶ້ນຄື ເອື້ອຍນ້ອງບາງຄົນທີ່ບໍ່ໄດ້ຝຶກຊ້ອມມາດົນໄດ້ຖືກວາງໃຫ້ຢູ່ທາງໜ້າຂ້ອຍ. ຂ້ອຍສັບສົນວຸ້ນວາຍທີ່ສຸດ ແລະ ຮູ້ສຶກເສຍສົມດຸນ. ຂ້ອຍໄດ້ເຮັດວຽກຢ່າງໜັກໃນການຝຶກຊ້ອມການສະແດງອອກ ແລະ ການເຄື່ອນໄຫວຂອງຂ້ອຍ ເພື່ອວ່າຂ້ອຍຈະສາມາດຢູ່ໃນລະຄອນ, ແລ້ວເປັນຫຍັງຂ້ອຍຈຶ່ງຖືກຈັດໃຫ້ຢູ່ໃນມຸມທີ່ຄຸມເຄືອໂດຍບໍ່ມີໂອກາດສະແດງໜ້າແມ່ນແຕ່ໜ້ອຍເລີຍ? ຂ້ອຍເປັນໄດ້ພຽງຕົວປະກອບສາກ! ແມ່ນຫຍັງຄືປະເດັນໃນການຢູ່ໃນການສະແດງ? ຖ້າຂ້ອຍຮູ້ມາກ່ອນ, ຂ້ອຍຄົງຈະບໍ່ເຮັດວຽກຢ່າງໜັກໃນການຝຶກຊ້ອມ. ຂ້ອຍຮູ້ສຶກຄືກັບວ່າ ຂ້ອຍກຳລັງແຕກສະຫຼາຍ ແລະ ບໍ່ສາມາດຍອມຮັບຄວາມຈິງນີ້ໄດ້. ໃນອີກສອງສາມມື້ຂ້າງໜ້າຂອງການຝຶກຊ້ອມ, ຂ້ອຍລົງເອີຍດ້ວຍການເຮັດໃຫ້ຂໍ້ຕີນເຄັດ. ຂ້ອຍຄິດວ່າ “ຕອນນີ້ ເມື່ອຂໍ້ຕີນຂອງຂ້ອຍເຄັດ ຂ້ອຍສາມາດພັກໄດ້ແລ້ວ ແລະ ບໍ່ຈຳເປັນຕ້ອງແລ່ນໄປທົ່ວທຸກໆມື້. ຂ້ອຍຢູ່ທາງຫຼັງບ່ອນທີ່ບໍ່ມີໃຜສາມາດເຫັນຂ້ອຍໄດ້ຢູ່ແລ້ວ. ເປັນຫຍັງຕ້ອງເຮັດວຽກຢ່າງໜັກ?” ຂ້ອຍເລີ່ມມາຊ້າ ແລະ ອອກເມືອໄວ ແລະເມື່ອການຝຶກຊ້ອມໜັກຂຶ້ນ ຂ້ອຍກໍ່ພັກຢູ່ດ້ານປີກ. ເມື່ອເຫັນເຊັ່ນນີ້, ເອື້ອຍນ້ອງສອງສາມຄົນເຕືອນຂ້ອຍ “ພວກເຮົາເກືອບຈະຖ່າຍທຳແລ້ວ. ຖ້າເຈົ້າບໍ່ໃຊ້ມື້ວັນເຫຼົ່ານີ້ໃນການຝຶກຊ້ອມ, ເຈົ້າກໍຈະເຂົ້າກັບຄົນອື່ນບໍ່ໄດ້. ພວກເຮົາບໍ່ສາມາດລາກຕີນຂອງພວກເຮົາໄດ້”. ການໄດ້ຍິນແບບນີ້ກໍ່ຮູ້ສຶກບໍ່ສະບາຍໃຈເລັກນ້ອຍ ແລະ ຂ້ອຍກໍ່ຮູ້ສຶກບໍ່ດີ. ຂ້ອຍຮູ້ວ່າພວກເຮົາຈະຖືກຖ່າຍທຳໃນອີກ 20 ມື້, ດັ່ງນັ້ນ ຖ້າຂ້ອຍບໍ່ທຸ້ມເທໃນການຝຶກຊ້ອມ, ໂຄງການທັງໝົດກໍ່ຈະຊັກຊ້າ. ຂ້ອຍກຳລັງຈະກໍ່ໃຫ້ເກີດການລົບກວນ. ຂ້ອຍມີຄວາມຮູ້ສຶກຢ້ານນີ້ໃນທັນທີ. ຂ້ອຍຊົ່ວຊ້າປານນັ້ນໄດ້ແນວໃດ? ຜ່ານການທົບທວນເທົ່ານັ້ນ ຂ້ອຍຈຶ່ງໄດ້ຮັບຮູ້ວ່າຂ້ອຍໄດ້ສ້າງຂໍ້ອ້າງ ແລະ ຕໍ່ຕ້ານ ແລະ ຂ້ອຍສູນເສຍແຮງຜັກດັນຕໍ່ໜ້າທີ່ຂອງຂ້ອຍນັບຕັ້ງແຕ່ທີ່ຂ້ອຍຖືກຈັດໃຫ້ຢູ່ທາງຫຼັງ ແລະ ຈະບໍ່ມີໂອກາດທີ່ຈະສະແດງອອກ. ຂ້ອຍພຽງແຕ່ເຮັດໃນລະດັບທີ່ຕ່ຳທີ່ສຸດເທົ່ານັ້ນ, ເຮັດພໍເປັນພິທີ. ຂ້ອຍກຳລັງຕໍ່ຕ້ານພຣະເຈົ້າ ແລະ ເປັນປໍລະປັກ. ອາການຂໍ້ຕີນເຄັດຂອງຂ້ອຍຮ້າຍແຮງຂຶ້ນເລື້ອຍໆ ເຊິ່ງອາດແມ່ນການທີ່ພຣະເຈົ້າກຳລັງລົງວິໄນຂ້ອຍຢູ່. ຖ້າຂ້ອຍຍັງດື້ດ້ານຕໍ່ໄປ, ບໍ່ວ່າຂ້ອຍສາມາດສະແດງອອກໄດ້ ຫຼື ບໍ່ກໍຕາມ, ຂ້ອຍອາດບໍ່ສາມາດໄດ້ກັບຂຶ້ນເທິງເວທີ ແລະ ແລ້ວຂ້ອຍກໍຈະເຖິງກັບສູນເສຍໜ້າທີ່ຂອງຂ້ອຍ. ໃນຄວາມເຈັບປວດ ແລະ ການຕຳນິໂຕເອງຂອງຂ້ອຍ, ໃນຄືນນັ້ນ ຂ້ອຍຄຸເຂົ່າລົງ ອະທິຖານຫາພຣະເຈົ້າວ່າ “ໂອ ພຣະເຈົ້າ, ຂ້ານ້ອຍເສຍໃຈແທ້ໆນັບຕັ້ງແຕ່ທີ່ຂ້ານ້ອຍເຫັນວ່າຕົນເອງຖືກວາງໃຫ້ຢູ່ທາງຫຼັງ ແລະ ຂ້ານ້ອຍບໍ່ໄດ້ສາມາດອ່ອນນ້ອມ, ເຕັມໄປດ້ວຍການຈົ່ມຕໍ່ວ່າ ແລະ ໄດ້ເຮັດໜ້າທີ່ຂອງຂ້ານ້ອຍບໍ່ໄດ້ດີ ແລະ ປະລະໜ້າວຽກ. ຂ້ານ້ອຍເຫັນວ່າຂ້ານ້ອຍກະບົດສ່ຳໃດ, ຂ້ານ້ອຍໄດ້ເຮັດໃຫ້ພຣະອົງຜິດຫວັງສ່ຳໃດ. ພຣະເຈົ້າ, ກະລຸນານຳພາຂ້ານ້ອຍໃຫ້ອອກຈາກສະພາວະນີ້ດ້ວຍເທີ້ນ”. 

ແລ້ວຂ້ອຍກໍ່ອ່ານພຣະທຳເຫຼົ່ານີ້ຂອງພຣະເຈົ້າ: “ທັນທີທີ່ມັນສໍາຜັດກັບຕໍາແໜ່ງ, ໃບໜ້າ ຫຼື ຊື່ສຽງ, ຫົວໃຈຂອງທຸກຄົນເຕັ້ນແຮງຢ່າງຄາດບໍ່ເຖິງ ແລະ ພວກເຈົ້າແຕ່ລະຄົນກໍຢາກໂດດເດັ່ນ, ມີຊື່ສຽງ ແລະ ເປັນທີ່ຮັບຮູ້ຢູ່ສະເໝີ. ທຸກຄົນບໍ່ເຕັມໃຈທີ່ຈະຍອມແພ້, ແຕ່ກັບປາຖະໜາທີ່ຈະໂຕ້ຖຽງຢູ່ສະເໝີ. ເຖິງແມ່ນວ່າການໂຕ້ຖຽງກັນເປັນສິ່ງທີ່ໜ້າອາຍ ແລະ ບໍ່ໄດ້ຮັບອະນຸຍາດຢູ່ໃນເຮືອນຂອງພຣະເຈົ້າ. ເຖິງຢ່າງໃດກໍຕາມ, ຖ້າບໍ່ມີການໂຕ້ຖຽງກັນ, ເຈົ້າກໍຍັງບໍ່ພໍໃຈ. ເມື່ອເຈົ້າເຫັນຄົນໃດໜຶ່ງໂດດເດັ່ນ, ເຈົ້າຮູ້ສຶກອິດສາ, ກຽດຊັງ ແລະ ມັນບໍ່ຍຸຕິທຳ. ‘ເປັນຫຍັງຂ້ອຍຈຶ່ງບໍ່ສາມາດໂດດເດັ່ນໄດ້? ເປັນຫຍັງຄົນຜູ້ນັ້ນຈຶ່ງໂດດເດັ່ນສະເໝີ ແລະ ມັນບໍ່ເຄີຍເປັນທີຂອງຂ້ອຍຈັກເທື່ອ?’ ຈາກນັ້ນເຈົ້າກໍຮູ້ສຶກເຖິງຄວາມຂຸນເຄື່ອງໃຈບາງຢ່າງ. ເຈົ້າພະຍາຍາມທີ່ຈະປາບມັນ, ແຕ່ເຈົ້າເຮັດບໍ່ໄດ້. ເຈົ້າອະທິຖານຫາພຣະເຈົ້າ ແລະ ຮູ້ສຶກດີຂຶ້ນຊົ່ວໄລຍະໜຶ່ງ, ແຕ່ເມື່ອເຈົ້າຜະເຊີນໜ້າກັບສະຖານະການແບບນີ້ອີກ, ເຈົ້າກໍບໍ່ສາມາດເອົາຊະນະມັນໄດ້. ນີ້ບໍ່ໄດ້ສະແດງເຖິງວຸດທິພາວະຄວາມບໍ່ເປັນຜູ້ໃຫຍ່ບໍ? ການທີ່ຄົນໆໜຶ່ງກຳລັງຕົກຢູ່ໃນສະພາວະເຊັ່ນນີ້ເປັນກັບດັກບໍ? ສິ່ງເຫຼົ່ານີ້ເປັນໂສ້ລ່າມແຫ່ງທຳມະຊາດອັນເສື່ອມຊາມຂອງຊາຕານທີ່ຜູກມັດມະນຸດ. ຖ້າບຸກຄົນໃດໜຶ່ງປະຖິ້ມອຸປະນິໄສທີ່ເສື່ອມຊາມເຫຼົ່ານີ້, ລາວຈະບໍ່ເປັນອິດສະຫຼະ ແລະ ຖືກປົດປ່ອຍບໍ? ໃຫ້ຄິດແບບນີ້: ຫຼີກລ່ຽງທີ່ຈະຕົກລົງສູ່ສະພາວະທີ່ບັງບຽດຄົນອື່ນເພື່ອຮັບເອົາຄວາມໂດດເດັ່ນ ແລະ ກຳໄລ, ເພື່ອເຮັດໃຫ້ຕົນເອງເປັນອິດສະຫຼະຈາກສະພາວະທີ່ເສື່ອມຊາມເຫຼົ່ານີ້, ປົດປ່ອຍເຈົ້າເອງໃຫ້ຫຼຸດພົ້ນຈາກຄວາມຕຶງຄຽດ ແລະ ໂສ້ຂອງສະຖານະ ແລະ ຊື່ສຽງ, ເຈົ້າຕ້ອງເຂົ້າໃຈຄວາມຈິງອັນໃດ? ເຈົ້າຕ້ອງມີຄວາມຈິງອັນໃດເພື່ອຮັບເອົາອິດສະຫຼະພາບ ແລະ ການປົດປ່ອຍ? ກ່ອນອື່ນ, ເຈົ້າຕ້ອງເຫັນວ່າຊາຕານໃຊ້ສະຖານະ ແລະ ຊື່ສຽງເພື່ອເຮັດໃຫ້ຜູ້ຄົນເສື່ອມຊາມ, ເຮັດໃຫ້ພວກເຂົາຕິດກັບດັກ, ຂົ່ມເຫັງພວກເຂົາ, ເຮັດໃຫ້ພວກເຂົາເສື່ອມຖອຍລົງ ແລະ ຈົມລົງສູ່ຄວາມຜິດບາບ; ຍິ່ງໄປກວ່ານັ້ນ, ໂດຍການຍອມຮັບຄວາມຈິງເທົ່ານັ້ນ ຜູ້ຄົນຈຶ່ງຈະສາມາດປະຖິ້ມ, ສາມາດໂຍນຖິ້ມຊື່ສຽງໄດ້... ບໍ່ດັ່ງນັ້ນ, ຍິ່ງເຈົ້າດິ້ນຮົນຫຼາຍສ່ຳໃດ, ຄວາມມືດມົນຍິ່ງອ້ອມຮອບ ເຈົ້າຫຼາຍຂຶ້ນ ແລະ ເຈົ້າຍິ່ງຮູ້ສຶກອິດສາ ແລະ ກຽດຊັງຫຼາຍຂຶ້ນ ແລະ ຄວາມປາຖະໜາຢາກໄດ້ຂອງເຈົ້າຍິ່ງແຂງແກ່ນຂຶ້ນສ່ຳນັ້ນ. ຍິ່ງຄວາມປາຖະໜາຢາກໄດ້ຂອງເຈົ້າແຂງແກ່ນຂຶ້ນສ່ຳໃດ, ເຈົ້າຍິ່ງມີຄວາມສາມາດໜ້ອຍລົງສ່ຳນັ້ນ ແລະ ເນື່ອງຈາກເຈົ້າໄດ້ຮັບໜ້ອຍລົງ, ຄວາມກຽດຊັງຂອງເຈົ້າຈະເພີ່ມຂຶ້ນ. ເນື່ອງຈາກວ່າຄວາມກຽດຊັງຂອງເຈົ້າເພີ່ມຂຶ້ນ, ເຈົ້າຈະມືດມົນຢູ່ພາຍໃນຫຼາຍຂຶ້ນ. ຍິ່ງເຈົ້າມືດມົນຢູ່ພາຍໃນຫຼາຍຂຶ້ນສ່ຳໃດ, ເຈົ້າຍິ່ງຈະປະຕິບັດໜ້າທີ່ຂອງເຈົ້າບໍ່ໄດ້ດີຫຼາຍສ່ຳນັ້ນ; ຍິ່ງເຈົ້າປະຕິບັດໜ້າທີ່ຂອງເຈົ້າບໍ່ໄດ້ດີຫຼາຍສ່ຳໃດ, ເຈົ້າຍິ່ງເປັນປະໂຫຍດໜ້ອຍລົງສ່ຳນັ້ນ. ນີ້ແມ່ນວົງຈອນຊົ່ວຮ້າຍທີ່ເຊື່ອມໂຍງກັນ. ຖ້າເຈົ້າບໍ່ສາມາດປະຕິບັດໜ້າທີ່ຂອງເຈົ້າໄດ້ດີຈັກເທື່ອ, ເຈົ້າຈະຖືກກຳຈັດເທື່ອລະໜ້ອຍ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ສິ່ງນີ້ປຸກຂ້ອຍໃຫ້ຕື່ນຂຶ້ນເລັກນ້ອຍ. ພຣະທຳຂອງພຣະເຈົ້າເປີດເຜີຍສະພາວະຂອງຂ້ອຍເອງໄດ້ຢ່າງຊັດເຈນ. ຫຼັງຈາກທີ່ຂ້ອຍເຂົ້າຮ່ວມກຸ່ມນັກຮ້ອງປະສານສຽງ ແລະ ເຫັນວ່າຂ້ອຍຄຸ້ນເຄີຍກັບກິດຈະກຳປົກກະຕິຫຼາຍຂຶ້ນ ແລະ ຂ້ອຍກຳລັງນຳພາຄົນອື່ນເພື່ອຝຶກຝົນການສະແດງອອກຂອງພວກເຂົາ, ຂ້ອຍເລີ່ມຮູ້ສຶກວ່າຂ້ອຍສະແດງໄດ້ດີກວ່າພວກເຂົາ ແລະ ຂ້ອຍຈະໄດ້ຢູ່ທາງໜ້າສຳລັບການຖ່າຍທຳ. ຂ້ອຍເຕັມໄປດ້ວຍພະລັງໃນການເຮັດໜ້າທີ່ຂອງຂ້ອຍ ເມື່ອຂ້ອຍຄິດວ່າຂ້ອຍຈະຖືກຖ່າຍທຳ, ຂ້ອຍສາມາດສະແດງອອກໄດ້. ຂ້ອຍດີໃຈທີ່ໄດ້ເຮັດວຽກໜັກ ແລະ ເຮັດໃຫ້ໂຕເອງອິດເມື່ອຍ ແລະ ຂ້ອຍພຽງແຕ່ສຸມໃສ່ການສະແດງອອກ ແລະ ການເຄື່ອນໄຫວຂອງຂ້ອຍ. ແຕ່ເມື່ອຕຳແໜ່ງຂອງຂ້ອຍລົງເອີຍດ້ວຍການຢູ່ທາງຫຼັງຫຼາຍຂຶ້ນເລື້ອຍໆ, ຄວາມຫວັງໃນການສະແດງອອກຂອງຂ້ອຍກໍ່ໝົດດໄປ. ຂ້ອຍຕໍ່ຕ້ານຕໍ່ການຈັດແຈງຂອງຜູ້ກຳກັບ ແລະ ຂ້ອຍປະຕິເສດທີ່ຈະຍອມຮັບບັນດາຜູ້ທີ່ຢູ່ທາງໜ້າ. ຂ້ອຍອິດສາພວກເຂົາ. ຂ້ອຍເຂົ້າໃຈຜິດ ແລະ ຈົ່ມຕໍ່ວ່າ, ຂ້ອຍຮູ້ສຶກວ່າມັນບໍ່ຍຸຕິທຳ, ຂ້ອຍພະຍາຍາມຫາເຫດຜົນ ແລະ ບໍ່ເຫັນດີຢ່າງແຮງກັບພຣະເຈົ້າ, ກາຍເປັນຄົນຄິດລົບ ແລະ ປະລະໃນໜ້າທີ່ຂອງຂ້ອຍ. ຂ້ອຍເຖິງກັບເສຍດາຍຄວາມພະຍາຍາມທີ່ຂ້ອຍໄດ້ທຸ້ມເທໃຫ້ກັບການຝຶກຊ້ອມ. ເມື່ອຂ້ອຍທົບທວນແຮງຈູງໃຈ ແລະ ພຶດຕິກຳຂອງຂ້ອຍ, ຂ້ອຍເຫັນວ່າ ຂ້ອຍບໍ່ໄດ້ກຳລັງປະຕິບັດໜ້າທີ່ຂອງຂ້ອຍໂດຍຄຳນຶງເຖິງຄວາມປະສົງຂອງພຣະເຈົ້າ ຫຼື ເພື່ອເປັນພະຍານໃຫ້ແກ່ພຣະອົງ. ກົງກັນຂ້າມ, ຂ້ອຍຕ້ອງການໂອກາດນັ້ນເພື່ອເຮັດໃຫ້ຕົນເອງໂດດເດັ່ນ, ເພື່ອໃຫ້ຄົນອື່ນແນມເບິ່ງຂ້ອຍ. ຂ້ອຍບໍ່ໄດ້ກຳລັງຕໍ່ສູ້ເພື່ອຊື່ສຽງ ແລະ ສະຖານະຂອງຂ້ອຍເອງບໍ? ຂ້ອຍເຫັນແກ່ໂຕ ແລະ ໜ້າລັງກຽດຫຼາຍ! ໂອກາດທີ່ຈະເຂົ້າຮ່ວມກຸ່ມນັກຮ້ອງປະສານສຽງແມ່ນການທີ່ພຣະເຈົ້າຍົກຂ້ອຍຂຶ້ນ, ແຕ່ໂດຍປາສະຈາກຄວາມສຳນຶກ ແລະ ເຫດຜົນ, ຂ້ອຍບໍ່ໄດ້ຄິດວ່າຈະເຮັດໜ້າທີ່ຂອງຂ້ອຍໃຫ້ດີ ແລະ ເຮັດໃຫ້ພຣະເຈົ້າພໍໃຈໄດ້ແນວໃດ. ກົງກັນຂ້າມ, ຂ້ອຍພຽງແຕ່ຕໍ່ສູ້ເພື່ອໃຫ້ໄດ້ສະແດງອອກ. ຂ້ອຍອາລົມເສຍ ແລະ ຈົ່ມຕໍ່ວ່າ ເມື່ອບໍ່ສາມາດສະແດງອອກໄດ້. ຂ້ອຍຕົກຢູ່ໃນສະພາວະທີ່ມືດມົນຫຼາຍຂຶ້ນເລື້ອຍໆ. ຂ້ອຍລົງເອີຍດ້ວຍການເຮັດໜ້າທີ່ຂອງຕົນບໍ່ໄດ້ດີ ແລະ ສິ່ງນີ້ເຮັດໃຫ້ພຣະເຈົ້າກຽດຊັງ. ຂ້ອຍບໍ່ໄດ້ຕົກລົງໄປໃນເສັ້ນໃຍຂອງຊາຕານແລ້ວບໍ? ຂ້ອຍຄິດເຖິງບັນດາອ້າຍເອື້ອຍນ້ອງທັງໝົດທີ່ເຮັດໜ້າທີ່ຂອງພວກເຂົາຢູ່ຫຼັງສາກ, ຜູ້ທີ່ບໍ່ໄດ້ຂຶ້ນເທິງເວທີ, ແຕ່ພວກເຂົາເຮັດວຽກໜັກໂດຍບໍ່ໄດ້ຈົ່ມຕໍ່ວ່າ, ຍຶດໝັ້ນກັບໜ້າທີ່ຂອງພວກເຂົາຢ່າງໜັກແໜ້ນ. ຂ້ອຍບໍ່ມີຫຍັງທຽບກັບພວກເຂົາໄດ້ເລີຍ. ຂ້ອຍຮູ້ສຶກວ່າຂ້ອຍເນລະຄຸນ ແລະ ຂ້ອຍເປັນໜີ້ພຣະເຈົ້າຫຼາຍແທ້ໆ. ຂ້ອຍບໍ່ໄດ້ຕ້ອງການທີ່ຈະກະບົດຕໍ່ໄປ. ຂ້ອຍຕ້ອງການທີ່ຈະກັບໃຈມາຫາພຣະເຈົ້າ. 

ຫຼັງຈາກນັ້ນ, ຂ້ອຍອ່ານພຣະທຳເຫຼົ່ານີ້ຈາກພຣະເຈົ້າ: “ເຈົ້າຕ້ອງຮຽນຮູ້ທີ່ຈະປ່ອຍວາງ ແລະ ປະຖິ້ມສິ່ງເຫຼົ່ານີ້, ແນະນຳຄົນອື່ນ ແລະ ອະນຸຍາດໃຫ້ພວກເຂົາໂດດເດັ່ນ. ຢ່າດິ້ນຮົນ ຫຼື ຟ້າວຟັ່ງທີ່ຈະສວຍໂອກາດໃນທັນທີທີ່ເຈົ້າພົບກັບໂອກາດທີ່ຈະໂດດເດັ່ນ ຫຼື ໄດ້ຮັບຄວາມສະຫງ່າລາສີ. ເຈົ້າຕ້ອງຮຽນຮູ້ທີ່ຈະຖອຍອອກ, ແຕ່ເຈົ້າຕ້ອງບໍ່ເຮັດໃຫ້ການປະຕິບັດໜ້າທີ່ຂອງເຈົ້າຊັກຊ້າ. ຈົ່ງເປັນຄົນທີ່ເຮັດວຽກຢ່າງງຽບໆ ແລະ ຜູ້ທີ່ບໍ່ໂອ້ອວດກັບຄົນອື່ນໃນຂະນະທີ່ເຈົ້າປະຕິບັດໜ້າທີ່ຂອງເຈົ້າຢ່າງຈົ່ງຮັກພັກດີ. ຍິ່ງເຈົ້າປ່ອຍວາງສັກສີ ແລະ ສະຖານະຂອງເຈົ້າຫຼານສ່ຳໃດ ແລະ ຍິ່ງເຈົ້າປ່ອຍວາງຜົນປະໂຫຍດຂອງເຈົ້າເອງຫຼາຍສ່ຳໃດ, ເຈົ້າຍິ່ງເປັນສຸກຫຼາຍເທົ່ານັ້ນ ແລະ ພື້ນທີ່ໃນຫົວໃຈຂອງເຈົ້າຍິ່ງຈະເປີດກວ້າງຫຼາຍຂຶ້ນ ແລະ ສະພາວະຂອງເຈົ້າຍິ່ງຈະຂຶ້ນເທົ່ານັ້ນ. ຍິ່ງເຈົ້າດິ້ນຮົນ ແລະ ແຂ່ງຂັນຫຼາຍສ່ຳໃດ, ສະພາວະຂອງເຈົ້າຍິ່ງມືດມົນຫຼາຍຂຶ້ນເທົ່ານັ້ນ. ຖ້າເຈົ້າບໍ່ເຊື່ອມັນ, ກໍຈົ່ງລອງເບິ່ງ! ຖ້າເຈົ້າຢາກຫັນປ່ຽນສະພາວະແບບນີ້ ແລະ ບໍ່ຖືກຄວບຄຸມໂດຍສິ່ງເຫຼົ່ານີ້, ກ່ອນອື່ນ ເຈົ້າກໍຕ້ອງປ່ອຍວາງພວກມັນ ແລະ ສະຫຼະພວກມັນເສຍ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າມອບເສັ້ນທາງປະຕິບັດໃຫ້ແກ່ຂ້ອຍ. ເມື່ອໃດກໍຕາມທີ່ຂ້ອຍຕ້ອງການສະແດງອອກອີກ, ຂ້ອຍຕ້ອງອະທິຖານຫາພຣະເຈົ້າ ແລະ ປະຖິ້ມໂຕເອງ, ປ່ອຍວາງຄວາມປາຖະໜາຂອງຕົນເອງ ແລະ ຄິດໃຫ້ຫຼາຍຂຶ້ນວ່າຂ້ອຍຈະສາມາດປະຕິບັດໜ້າທີ່ຂອງຕົນໃຫ້ສອດຄ່ອງກັບຂໍ້ກຳນົດຂອງພຣະເຈົ້າໄດ້ແນວໃດ ແລະ ເຮັດໃຫ້ການເຄື່ອນໄຫວຂອງຂ້ອຍຖືກຕ້ອງ ແລะ ຮ້ອງເພງຂອງຕົນໃຫ້ດີ. ນີ້ແມ່ນສິ່ງທີ່ຂ້ອຍຕ້ອງເຮັດ. ຂ້ອຍຮັບຮູ້ວ່າໂອກາດຂອງຂ້ອຍທີ່ຈະມີສ່ວນໃນເພງແຫ່ງອານາຈັກແມ່ນການທີ່ຂ້ອຍຕ້ອງເຮັດໜ້າທີ່ຂອງສິ່ງຖືກສ້າງ, ບໍ່ວ່າຂ້ອຍຢູ່ທາງໜ້າ ຫຼື ທາງຫຼັງກໍຕາມ. ພຣະເຈົ້າບໍ່ໄດ້ຕັດສິນວ່າຜູ້ຄົນທຸ້ມເທກັບໜ້າທີ່ຂອງພວກເຂົາ ຫຼື ບໍ່ ໂດຍອີງໃສ່ຕຳແໜ່ງທີ່ພວກເຂົາຢືນໃນແຖວສະແດງ, ແຕ່ອີງໃສ່ຄວາມຈິງໃຈຂອງພວກເຂົາ ແລະ ບໍ່ວ່າພວກເຂົາປະຕິບັດຄວາມຈິງ ແລະ ອ່ອນນ້ອມຕໍ່ພຣະເຈົ້າ ຫຼື ບໍ່ກໍຕາມ. ຂ້ອຍຮູ້ສຶກສະບາຍໃຈຫຼາຍຂຶ້ນ ພາຍຫຼັງທີ່ເຂົ້າໃຈຄວາມປະສົງຂອງພຣະເຈົ້າ ແລະ ຂ້ອຍໄດ້ກ່າວຄຳອະທິຖານນີ້: “ພຣະເຈົ້າ, ຂ້ານ້ອຍບໍ່ຕ້ອງການທໍລະຍົດພຣະອົງອີກຕໍ່ໄປ. ບໍ່ວ່າຕຳແໜ່ງຂອງຂ້ານ້ອຍຈະຢູ່ບ່ອນໃດກໍ່ຕາມ, ເຖິງແມ່ນວ່າຈະຢູ່ຫຼັງສຸດ ບ່ອນທີ່ບໍ່ມີໃຜສາມາດເຫັນຂ້ານ້ອຍໄດ້, ຂ້ານ້ອຍຢາກເຮັດໜ້າທີ່ຂອງຕົນໃຫ້ດີເພື່ອເຮັດໃຫ້ພຣະອົງພໍໃຈ!” 

ໃນການຝຶກຊ້ອມຫຼັງຈາກນັ້ນ, ຂ້ອຍຢູ່ສອງແຖວທາງຫຼັງຢູ່ສະເໝີ. ບາງຄັ້ງມັນປາກົດໃນຄວາມຄິດຂອງຂ້ອຍວ່າຂ້ອຍຈະບໍ່ໄດ້ຢູ່ໃນສາກຈັກເທື່ອ ຖ້າຖ່າຍແບບນັ້ນ, ບໍ່ມີໃຜຈະຊື່ມຊົມຂ້ອຍ ແລະ ຂ້ອຍກໍຈະຮູ້ສຶກຜິດຫວັງເລັກນ້ອຍ. ແຕ່ໃນເວລາເຫຼົ່ານັ້ນ ຂ້ອຍຟ້າວອະທິຖານຫາພຣະເຈົ້າ ແລະ ຂໍໃຫ້ພຣະອົງສະຫງົບຈິດໃຈຂອງຂ້ອຍ, ຂ້ອຍໄດ້ໄຕ່ຕອງວິທີການສະແດງສິ່ງທີ່ພຣະເຈົ້າຕ້ອງການກັບທຸກໆແຖວຂອງເນື້ອເພງທີ່ຂ້ອຍຮ້ອງ ແລະວິທີການຟ້ອນລຳຢ່າງມີພະລັງ ໂດຍອີງຕາມການອອກແບບທ່າຟ້ອນລໍາ. ເມື່ອຂ້ອຍເລີ່ມໃສ່ໃຈສິ່ງເຫຼົ່ານີ້, ຂ້ອຍຮູ້ສຶກໃກ້ຊິດກັບພຣະເຈົ້າຫຼາຍ ແລະ ຂ້ອຍບໍ່ສົນວ່າຂ້ອຍຖືກວາງໃຫ້ຢູ່ບ່ອນໃດ. ບໍ່ໜ້າເຊື່ອ, ເມື່ອພວກເຮົາໃກ້ຈະຖ່າຍທຳ, ຂ້ອຍເລີ່ມຖືກປ່ຽນໃຫ້ມາຢູ່ທາງໜ້າ ແລະ ຂ້ອຍໄດ້ຮັບສາກນ້ອຍໆໃນການຖ່າຍທຳເຊັ່ນກັນ. ຂ້ອຍຂອບໃຈພຣະເຈົ້າທີ່ມອບໂອກາດນັ້ນໃຫ້ຂ້ອຍໄດ້ປະຕິບັດ. ໃນຊ່ວງຫຼາຍວັນຂອງການຖ່າຍທຳສາກນັ້ນ, ຂ້ອຍຍຶດໝັ້ນໃນຄວາມຮູ້ສຶກຮູ້ບຸນຄຸນຂອງຂ້ອຍ. ຂ້ອຍເນັ້ນໃສ່ໃຈໃນທຸກຕອນ, ເພື່ອວ່າຂ້ອຍຈະບໍ່ເສຍໃຈໃນໜ້າທີ່ຂອງຂ້ອຍ. ສຳລັບສາກສຸດທ້າຍ, ຂ້ອຍຖືກວາງໃຫ້ຢູ່ທາງໜ້າໂດຍມີກ້ອງຢູ່ໃກ້ໆຂ້ອຍ. ຂ້ອຍບໍ່ຢາກເຊື່ອເລີຍແທ້ໆ. ຂ້ອຍຮູ້ສຶກເປັນກຽດຫຼາຍ. ຂ້ອຍຂອບໃຈພຣະເຈົ້າຊ້ຳແລ້ວຊ້ຳອີກ ແລະ ຕັ້ງໃຈທີ່ຈະເຮັດວຽກໃຫ້ດີ. ໃນຂະນະທີ່ຂ້ອຍຍ່າງຂຶ້ນໄປແຖວທຳອິດຢ່າງມີຄວາມສຸກ, ດອກໄຟເຫຼົ່ານັ້ນທັງໝົດກໍ່ສ່ອງແສງໃສ່ຂ້ອຍ ແລະ ກ້ອງກໍເລັງມາທີ່ຂ້ອຍ. ເອື້ອຍນ້ອງຄົນໜຶ່ງຟ້າວໄປຈັດເສື້ອຜ້າໃຫ້ຂ້ອຍ, ແຕ່ງໜ້າໃຫ້ຂ້ອຍ ແລະ ແປງຜົມໃຫ້ຂ້ອຍ. ຂ້ອຍມີຄວາມຮູ້ສຶກນີ້ຂຶ້ນມາທັນທີ ຄືກັບວ່າຂ້ອຍເປັນຈຸດສົນໃຈ, ທຸກຄົນແນມເບິ່ງຂ້ອຍ ແລະ ຂ້ອຍບໍ່ສາມາດອົດກັ້ນຄວາມຕື່ນເຕັ້ນຂອງຂ້ອຍໄວ້ໄດ້. ແມ່ນແຕ່ໃນຄວາມຝັນຂອງຂ້ອຍ, ຂ້ອຍບໍ່ເຄີຍຈິນຕະນາການວ່າໄດ້ຢູ່ໃນແຖວທຳອິດ. ຖ້າການຖ່າຍທຳອອກມາດີ, ຫຼາຍຄົນຈະເຫັນຂ້ອຍ ແລະ ຂ້ອຍຈະໄດ້ສ້າງຊື່ສຽງໃຫ້ໂຕເອງແທ້ໆ. ຄວາມຄິດນີ້ເຕີບໃຫຍ່ຂຶ້ນໃນໂຕຂ້ອຍແທ້ໆ. ເປັນຄວາມຮູ້ສຶກທີ່ບໍ່ອາດບັນລະຍາຍໄດ້. ເມື່ອມີຄວາມຄິດນັ້ນ ໃນທັນໃດນັ້ນ ຂ້ອຍໄດ້ຮັບຮູ້ວ່າຂ້ອຍບໍ່ໄດ້ຢູ່ໃນສະພາວະທີ່ຖືກຕ້ອງ ແລະ ຂ້ອຍຕ້ອງການອວດອ້າງອີກຄັ້ງ. ຂ້ອຍຟ້າວອະທິຖານຫາພຣະເຈົ້າ ແລະ ປະຖິ້ມໂຕເອງ, ແຕ່ຂ້ອຍຍັງບໍ່ສາມາດຢັບຢັ້ງຄວາມຄິດທີ່ບໍ່ຖືກຕ້ອງຂອງຂ້ອຍໄດ້ ແລະ ຂ້ອຍບໍ່ສາມາດສະຫງົບລົງໄດ້. ພວກເຮົາຖ່າຍທຳສອງ ຫຼື ສາມເທື່ອຕາມໆກັນ, ແຕ່ຂ້ອຍຍັງບໍ່ສາມາດສະແດງໃຫ້ເຂົ້າກັນໄດ້. ຈາກນັ້ນຜູ້ກຳກັບໄດ້ເຕືອນພວກເຮົາໃຫ້ເຂົ້າສູ່ກອບຄວາມຄິດທີ່ຖືກຕ້ອງ. ຂ້ອຍເລີ່ມກັງວົນວ່າຜູ້ກຳກັບໄດ້ເຫັນວ່າການສະແດງອອກຂອງຂ້ອຍບໍ່ປົກກະຕິ ແລະ ຈະວາງຂ້ອຍໄວ້ທາງຫຼັງອີກຄັ້ງ. ຂ້ອຍກັງວົນວ່າ ຂ້ອຍຈະສູນເສຍໂອກາດນັ້ນເພື່ອໃຫ້ຂ້ອຍໄດ້ສະແດງອອກ. ແຕ່ຂ້ອຍຮັບຮູ້ວ່າ ຂ້ອຍບໍ່ສາມາດຄິດເຖິງຜົນປະໂຫຍດຂອງຕົນເອງຢູ່ສະເໝີ ແລະ ຂ້ອຍຕ້ອງສຸມໃສ່ວ່າຈະດັດປັບສະພາວະຂອງຂ້ອຍແນວໃດເພື່ອໃຫ້ຂ້ອຍສາມາດເຮັດໜ້າທີ່ຂອງຂ້ອຍໄດ້ດີ. ມີການຕໍ່ສູ້ພາຍໃນນີ້ເກີດຂຶ້ນລະຫວ່າງການຕ້ອງການເຮັດໜ້າທີ່ຂອງຂ້ອຍໃຫ້ດີ ແລະ ການກັງວົນກ່ຽວກັບການສູນເສຍໂອກາດຂອງຂ້ອຍເພື່ອສະແດງອອກ. ມັນເຮັດໃຫ້ຂ້ອຍຮູ້ສຶກກະວົນກະວາຍຢ່າງບໍ່ໜ້າເຊື່ອ. ພວກເຮົາຖ່າຍທຳຫ້າຄັ້ງຕິດຕໍ່ກັນ, ແຕ່ຂ້ອຍຍັງບໍ່ສາມາດເຮັດໄດ້ ແລະ ຂ້ອຍເບິ່ງແຂງແທ້ໆ. ຂ້ອຍເຫັນເອື້ອຍນ້ອງຄົນອື່ນລ້ວນລົມກັນຢ່າງຕື່ນເຕັ້ນກ່ຽວກັບສິ່ງທີ່ພວກເຂົາໄດ້ຮຽນຮູ້ຫຼັງການຖ່າຍທຳ ແລະ ບາງຄົນກໍ່ໄດ້ຮັບການດົນບັນດານໃຈຫຼາຍຈົນພວກເຂົາຮ້ອງໄຫ້, ແຕ່ຂ້ອຍຍັງບໍ່ສາມາດຟື້ນຟູຈິດໃຈຂອງຂ້ອຍໄດ້. ຂ້ອຍຮູ້ສຶກທໍ້ແທ້ຫຼາຍ ແລະ ຟ້າວອອກໄປ. 

ຕອນຍ່າງກັບ, ຂ້ອຍຮູ້ສຶກເສຍໃຈຫຼາຍທີ່ເຮັດບໍ່ໄດ້ດີໃນການຖ່າຍທຳ. ຄົນອື່ນທຸກຄົນໄດ້ມອບຫົວໃຈທີ່ຊື່ສັດຂອງພວກເຂົາໃຫ້ແກ່ພຣະເຈົ້າ ແລະ ຮອຍຍິ້ມທີ່ໄຮ້ດຽງສາ, ແຕ່ຂ້ອຍໝົກໝົ້ນຢູ່ກັບການໂອ້ອວດ. ຜົນງານຂອງຂ້ອຍບໍ່ດີພໍທີ່ຈະເປັນພະຍານໃຫ້ແກ່ພຣະເຈົ້າເລີຍ ແລະ ພຣະເຈົ້າບໍ່ສາມາດເຫັນດີກັບໜ້າທີ່ຂອງຂ້ອຍໄດ້. ໃນຈຸດນັ້ນ, ຂ້ອຍຢາກຮ້ອງໄຫ້ແທ້ໆ. ຂ້ອຍເວົ້າກັບພຣະເຈົ້າວ່າ “ພຣະເຈົ້າ, ຂ້ານ້ອຍເສຍໃຈກັບສາກສຸດທ້າຍນີ້. ຂ້ານ້ອຍບໍ່ຕ້ອງການທີ່ຈະໂອ້ອວດອີກຕໍ່ໄປແລ້ວ ແລະ ຢາກໄປຢູ່ແຖວຫຼັງຂອງເວທີ, ຢູ່ໃນມຸມທີ່ບໍ່ມີໃຜສາມາດເຫັນຂ້ານ້ອຍ, ແມ່ນແຕ່ກ້ອງກໍ່ບໍ່ເຫັນຂ້ານ້ອຍ. ຕາບໃດທີ່ຂ້ານ້ອຍມີຫົວໃຈທີ່ທຳມະດາ ແລະ ຊື່ສັດທີ່ຈະຮ້ອງເພງເພື່ອພຣະອົງຢ່າງແທ້ຈິງ. ຂ້ານ້ອຍຈະຮູ້ສຶກມີຄວາມສຸກ ແລະ ສະຫງົບສຸກ ແລະ ຂ້ານ້ອຍຈະບໍ່ຮູ້ສຶກຖືກກ່າວຫາອີກເລີຍ. ແຕ່ມັນຊ້າເກີນໄປແລ້ວ ແລະ ຂ້ານ້ອຍບໍ່ສາມາດຊົດໃຊ້ສິ່ງທີ່ຂ້ານ້ອຍເປັນໜີ້ໄດ້”. ຍິ່ງຂ້ອຍຄິດເຖິງມັນຫຼາຍເທົ່າໃດ ຂ້ອຍຍິ່ງຮູ້ສຶກເສຍໃຈຫຼາຍເທົ່ານັ້ນ, ຮູ້ສຶກເສຍໃຈໃນວິທີການທີ່ຂ້ອຍໄດ້ປະຕິບັດໜ້າທີ່ຂອງຕົນ. 

ຕໍ່ມາ, ຂ້ອຍສະຫງົບຈິດໃຈຂອງຂ້ອຍ ແລະ ເລີ່ມຄິດທົບທວນ. ເປັນຫຍັງຄວາມປາຖະໜາຂອງຂ້ອຍທີ່ຈະສະແດງອອກ ແລະ ໂດດເດັ່ນແຮງຫຼາຍຈົນການປະຖິ້ມເນື້ອໜັງ ແລະ ການປະຕິບັດຄວາມຈິງເປັນເລື່ອງທີ່ຍາກຫຼາຍ? ຂ້ອຍອ່ານຂໍ້ຄວາມນີ້ໃນພຣະທຳຂອງພຣະເຈົ້າ: “ສິ່ງທີ່ເຈົ້າມັກ, ສິ່ງທີ່ເຈົ້າໃຫ້ຄວາມສຳຄັນ, ສິ່ງທີ່ເຈົ້າບູຊາ, ສິ່ງທີ່ເຈົ້າອິດສາ ແລະ ສິ່ງທີ່ເຈົ້າຄິດເຖິງໃນຫົວໃຈຂອງເຈົ້າທຸກມື້ ແມ່ນລ້ວນແລ້ວແຕ່ເປັນຕົວແທນໃຫ້ແກ່ທຳມະຊາດຂອງເຈົ້າ. ຄວາມຫຼົງໄຫຼໃນສິ່ງທາງໂລກແມ່ນພຽງພໍທີ່ຈະພິສູດວ່າ ທຳມະຊາດຂອງເຈົ້າມັກຄວາມບໍ່ຊອບທຳ ແລະ ໃນສະຖານະການທີ່ຮ້າຍແຮງ ທຳມະຊາດຂອງເຈົ້າແມ່ນຊົ່ວຮ້າຍ ແລະ ບໍ່ສາມາດປິ່ນປົວໄດ້. ເຈົ້າຄວນວິເຄາະທຳມະຊາດຂອງເຈົ້າໃນລັກສະນະນີ້; ກວດສອບສິ່ງທີ່ເຈົ້າມັກ ແລະ ສິ່ງທີ່ເຈົ້າປະຖິ້ມໃນຊີວິດຂອງເຈົ້າ. ເຈົ້າອາດດີກັບບາງຄົນໃນຊ່ວງເວລາໃດໜຶ່ງ, ແຕ່ສິ່ງນີ້ກໍບໍ່ໄດ້ພິສູດວ່າ ເຈົ້າມັກພວກເຂົາ. ສິ່ງທີ່ເຈົ້າມັກຢ່າງແທ້ຈິງແມ່ນສິ່ງທີ່ຢູ່ໃນທຳມະຊາດຂອງເຈົ້າ; ເຖິງແມ່ນວ່າກະດູກຂອງເຈົ້າຫັກ, ເຈົ້າກໍຍັງຈະເພີດເພີນກັບມັນ ແລະ ບໍ່ສາມາດປະຖິ້ມມັນໄດ້ຈັກເທື່ອ. ສິ່ງນີ້ບໍ່ໄດ້ງ່າຍທີ່ຈະປ່ຽນແປງ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ສິ່ງທີ່ຄວນຮູ້ກ່ຽວກັບການປ່ຽນແປງອຸປະນິໄສຂອງຄົນໃດໜຶ່ງ). “ນອກຈາກການຄົ້ນພົບສິ່ງຕ່າງໆທີ່ຜູ້ຄົນຫຼົງມັກໃນທຳມະຊາດຂອງພວກເຂົາ, ລັກສະນະອື່ນໆທີ່ກ່ຽວຂ້ອງກັບທຳມະຊາດຂອງພວກເຂົາກໍ່ຍັງຈຳເປັນຕ້ອງຖືກຂຸດອອກ. ຕົວຢ່າງເຊັ່ນ: ມຸມມອງຂອງຜູ້ຄົນໃນສິ່ງຕ່າງໆ, ວິທີການ ແລະ ເປົ້າໝາຍຂອງຜູ້ຄົນໃນຊີວິດ, ຄຸນຄ່າໃນຊີວິດຂອງຜູ້ຄົນ ແລະ ມຸມມອງຕໍ່ຊີວິດ, ພ້ອມທັງມຸມມອງຕໍ່ທຸກສິ່ງທີ່ກ່ຽວຂ້ອງກັບຄວາມຈິງ. ສິ່ງເຫຼົ່ານີ້ລ້ວນແລ້ວແຕ່ເປັນສິ່ງທີ່ຝັງເລິກຢູ່ພາຍໃນຈິດວິນຍານຂອງຜູ້ຄົນ ແລະ ພວກມັນມີຄວາມສຳພັນໂດຍກົງກັບການປ່ຽນແປງອຸປະນິໄສ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ສິ່ງທີ່ຄວນຮູ້ກ່ຽວກັບການປ່ຽນແປງອຸປະນິໄສຂອງຄົນໃດໜຶ່ງ). ພຣະທຳຂອງພຣະເຈົ້າຊ່ວຍຂ້ອຍໃຫ້ເຂົ້າໃຈວ່າຄວາມຄິດຂອງມະນຸດ, ຄວາມມັກ ແລະ ການສະແຫວງຫາລ້ວນແລ້ວແຕ່ມາຈາກທຳມະຊາດຂອງພວກເຮົາ ແລະ ພວກມັນຖືກຄວບຄຸມໂດຍທຳມະຊາດຂອງພວກເຮົາເຊັ່ນກັນ. ແລ້ວຂ້ອຍກໍຖາມໂຕເອງວ່າແມ່ນຫຍັງຄືສິ່ງທີ່ຂ້ອຍໃຫ້ຄວາມສຳຄັນນໍາແທ້ໆ ແລະ ສະແຫວງຫາຢູ່ຕະຫຼອດເວລາໃນໜ້າທີ່ຂອງຂ້ອຍ. ເມື່ອຕຳແໜ່ງຂອງຂ້ອຍເທິງເວທີສືບຕໍ່ຫຍັບຂຶ້ນມາຂ້າງໜ້າ ແລະ ຂ້ອຍຖືກຖ່າຍທຳຫຼາຍຂຶ້ນເລື້ຶອຍໆ, ສິ່ງທີ່ຂ້ອຍຄິດເຖິງຫຼາຍທີ່ສຸດແມ່ນໂອກາດເພື່ອວ່າໃນທີ່ສຸດຈະໄດ້ຢູ່ທາງໜ້າ, ໂອກາດໃນການສະແດງໂຕ ແລະເປັນຈຸດສົນໃຈຂອງຄວາມອິດສາ ແລະ ຄວາມນັບຖືຂອງຄົນອື່ນ. ໂດຍສະເພາະສາກສຸດທ້າຍ ເມື່ອຂ້ອຍຖືກວາງໃຫ້ຢູ່ທາງໜ້າ, ຂ້ອຍຮູ້ສຶກຄືກັບວ່າຂ້ອຍເປັນດາລາ. ຮູ້ສຶກຄືກັບເປັນຄວາມສຳເລັດທີ່ຂ້ອຍບໍ່ສາມາດຄວບຄຸມຄວາມປາຖະໜາຂອງຂ້ອຍທີ່ຈະອວດອ້າງໄດ້, ເພື່ອສະແດງໃບໜ້າທີ່ດີທີ່ສຸດຂອງຂ້ອຍຕໍ່ກ້ອງ, ເພື່ອເຮັດໃຫ້ອ້າຍເອື້ອຍນ້ອງທີ່ຮູ້ຈັກຂ້ອຍປະຫຼາດໃຈຢ່າງຍິນດີ ແລະ ໃຫ້ຕົວເອງມີຄວາມຊົງຈຳທີ່ດີເລີດທີ່ຈະຄົງຢູ່ຕະຫຼອດການ. ຂ້ອຍເຫັນວ່າຂ້ອຍເຊີດຊູຊື່ສຽງ ແລະ ສະຖານະຂອງຂ້ອຍຫຼາຍເທົ່າໃດ ແລະ ມັນໄດ້ຝັງເລິກລົງໄປໃນໃຈຂອງຂ້ອຍ. 

ຫຼັງຈາກນັ້ນ, ຂ້ອຍກໍໄດ້ອ່ານຂໍ້ຄວາມນີ້ໃນພຣະທຳຂອງພຣະເຈົ້າ: “ອຸປະນິໄສທີ່ເສື່ອມຊາມຂອງຊາຕານຖືກຝັງຮາກລົງເລິກຫຼາຍໃນຜູ້ຄົນ; ມັນກາຍເປັນຊີວິດຂອງພວກເຂົາ. ແທ້ຈິງແລ້ວ ຜູ້ຄົນສະແຫວງຫາ ແລະ ປາດຖະໜາທີ່ຈະໄດ້ຮັບຫຍັງ? ພາຍໃຕ້ແຮງຜັກດັນຈາກອຸປະນິໄສທີ່ເສື່ອມຊາມຂອງຊາຕານ, ອຸດົມການ, ຄວາມຫວັງ, ຄວາມທະເຍີທະຍານ ແລະ ເປົ້າໝາຍ ແລະ ທິດທາງຊີວິດຂອງຄົນແມ່ນຫຍັງ? ພວກມັນບໍ່ໄດ້ສວນທາງກັນກັບສິ່ງທີ່ເປັນບວກບໍ? ຕົວຢ່າງ, ຜູ້ຄົນຕ້ອງການເປັນຄົນທີ່ມີຊື່ສຽງ ຫຼື ເປັນຄົນດັງຢູ່ສະເໝີ; ພວກເຂົາປາດຖະໜາທີ່ຈະມີຊື່ສຽງ ແລະ ກຽດສັກສີອັນຍິ່ງໃຫຍ່ ແລະ ເພື່ອນຳເອົາກຽດຕິຍົດມາສູ່ບັນພະບຸລຸດຂອງພວກເຂົາ. ສິ່ງເຫຼົ່ານີ້ແມ່ນສິ່ງທີ່ເປັນບວກບໍ? (ບໍ່.) ສິ່ງເຫຼົ່ານີ້ບໍ່ສອດຄ່ອງກັບສິ່ງທີ່ເປັນບວກເລີຍ; ຍິ່ງໄປກວ່ານັ້ນ, ພວກເຂົາແລ່ນສວນທາງກັບກົດຂອງພຣະເຈົ້າທີ່ມີສິດຄອບຄອງຊະຕາກໍາຂອງມະນຸດຊາດ. ເປັນຫຍັງເຮົາຈຶ່ງເວົ້າແບບນັ້ນ? ພຣະເຈົ້າຕ້ອງການຄົນແບບໃດ? ພຣະອົງຕ້ອງການຄົນຍິ່ງໃຫຍ່, ຄົນມີຊື່ສຽງ, ຄົນສູງສັກ ຫຼື ຄົນທີ່ເຮັດໃຫ້ໂລກສັນຄອນບໍ? (ບໍ່.) ສະນັ້ນ, ພຣະເຈົ້າຕ້ອງການຄົນແບບໃດ? ພຣະອົງຕ້ອງການຄົນທີ່ວາງຕີນຢ່າງໝັ້ນຄົງບົນພື້ນດິນ ທີ່ສະແຫວງຫາທີ່ຈະເປັນສິ່ງມີຊີວິດທີ່ມີຄຸນສົມບັດຂອງພຣະເຈົ້າ, ຜູ້ທີ່ສາມາດປະຕິບັດໜ້າທີ່ຂອງສິ່ງທີ່ມີຊີວິດໃຫ້ສຳເລັດ ແລະ ຜູ້ທີ່ສາມາດຮັກສາຕຳແໜ່ງຂອງມະນຸດໄດ້” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ອຸປະນິໄສທີ່ເສື່ອມຊາມສາມາດຖືກແກ້ໄຂໄດ້ໂດຍການຍອມຮັບຄວາມຈິງ ແລະ ການເພິ່ງພາພຣະເຈົ້າເທົ່ານັ້ນ). “ເຈົ້າສະແຫວງຫາຄວາມຍິ່ງໃຫຍ່, ຄວາມມີກຽດ ແລະ ກຽດສັກສີຢູ່ສະເໝີ; ເຈົ້າສະແຫວງຫາຄວາມສູງສົ່ງຢູ່ສະເໝີ. ພຣະເຈົ້າຮູ້ສຶກແນວໃດເມື່ອພຣະອົງເຫັນສິ່ງນີ້? ພຣະອົງກຽດຊັງມັນ ແລະ ບໍ່ຢາກແນມເບິ່ງມັນ. ຍິ່ງເຈົ້າສະແຫວງຫາສິ່ງຕ່າງໆ ເຊັ່ນ: ຄວາມຍິ່ງໃຫຍ່; ຄວາມມີກຽດ ແລະ ການຢູ່ເໜືອກວ່າຄົນອື່ນ, ມີຊື່ສຽງ, ໂດດເດັ່ນ ແລະ ເປັນທີ່ຈົດຈຳ, ພຣະເຈົ້າກໍ່ຍິ່ງພົບວ່າເຈົ້າໜ້າກຽດຊັງສ່ຳນັ້ນ. ຖ້າເຈົ້າບໍ່ໄຕ່ຕອງກ່ຽວກັບຕົວເອງ ແລະ ກັບໃຈ, ພຣະເຈົ້າກໍ່ຈະກຽດຊັງເຈົ້າ ແລະ ປະຖິ້ມເຈົ້າ. ຈົ່ງໃຫ້ແນ່ໃຈວ່າຈະບໍ່ເປັນຄົນທີ່ພຣະເຈົ້າພົບວ່າໜ້າກຽດຊັງ; ເປັນຄົນທີ່ພຣະເຈົ້າຮັກ. ແລ້ວຄົນໆໜຶ່ງຈະສາມາດບັນລຸຄວາມຮັກຂອງພຣະເຈົ້າໄດ້ແນວໃດ? ໂດຍການໄດ້ຮັບຄວາມຈິງໃນລັກສະນະທີ່ເປັນຈິງ, ໂດຍການຢືນຢູ່ໃນຕຳແໜ່ງຂອງສິ່ງມີຊີວິດທີ່ຖືກສ້າງຂຶ້ນ, ໂດຍການຍຶດໝັ້ນພຣະທຳຂອງພຣະເຈົ້າຢ່າງໜັກແໜ້ນ ເພື່ອຈະເປັນຄົນສັດຊື່ ແລະ ປະຕິບັດໜ້າທີ່ຂອງຕົນ ແລະ ໂດຍການດຳລົງຊີວິດໃຫ້ເໝືອນດັ່ງມະນຸດແທ້. ນີ້ແມ່ນພຽງພໍ. ໃຫ້ແນ່ໃຈວ່າຈະບໍ່ຖືຄວາມທະເຍີທະຍານ ຫຼື ສ້າງຄວາມບັນເທີງໃຫ້ກັບຄວາມຝັນທີ່ວ່າງເປົ່າ, ຢ່າສະແຫວງຫາຊື່ສຽງ, ຜົນປະໂຫຍດ ແລະ ສະຖານະ ຫຼື ໂດດເດັ່ນຈາກຝູງຊົນ. ຍິ່ງໄປກວ່ານັ້ນ ຢ່າພະຍາຍາມເປັນຄົນທີ່ມີຄວາມຍິ່ງໃຫຍ່ ຫຼື ຍອດມະນຸດ ຜູ້ທີ່ເໜືອກວ່າໃນບັນດາມະນຸດ ແລະ ເຮັດໃຫ້ຄົນອື່ນນະມັດສະການພວກເຂົາ. ນັ້ນແມ່ນຄວາມປາຖະໜາຂອງຄວາມເປັນມະນຸດທີ່ເສື່ອມຊາມ ແລະ ມັນແມ່ນເສັ້ນທາງຂອງຊາຕານ; ພຣະເຈົ້າບໍ່ຊ່ວຍສິ່ງມີຊີວິດທີ່ຖືກສ້າງດັ່ງກ່າວໃຫ້ລອດພົ້ນ. ຖ້າບາງຄົນຍັງສະແຫວງຫາຊື່ສຽງ, ຜົນປະໂຫຍດ ແລະ ສະຖານະ ແລະ ປະຕິເສດທີ່ຈະກັບໃຈ, ກໍ່ບໍ່ມີທາງຮັກສາພວກເຂົາໄດ້ ແລະ ກໍ່ມີຜົນຮັບດຽວເທົ່ານັ້ນສຳລັບພວກເຂົາ ນັ້ນຄືການຖືກກຳຈັດ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ການປະຕິບັດໜ້າທີ່ໆຖືກຕ້ອງຈຳເປັນຕ້ອງມີການຮ່ວມມືຢ່າງສາມັກຄີ). ພຣະທຳຂອງພຣະເຈົ້າເປັນການປຸກໃຫ້ຂ້ອຍຕື່ນຂຶ້ນຢ່າງແທ້ຈິງ. ຂ້ອຍໄດ້ທົບທວນວ່າເປັນຫຍັງຂ້ອຍຈຶ່ງຮັກທີ່ຈະອວດອ້າງຫຼາຍແທ້, ເປັນຫຍັງຂ້ອຍຈຶ່ງໄຮ້ສາລະແທ້. ທັງໝົດນີ້ແມ່ນເກີດຈາກການໄດ້ຮັບການສຶກສາ ແລະ ຖືກເຮັດໃຫ້ເສື່ອມຊາມໂດຍຊາຕານ. ພິດຂອງມັນເຊັ່ນ “ໃຫ້ໂດດເດັ່ນເໜືອຄົນທີ່ເຫຼືອ ແລະ ນໍາກຽດສັກສີມາໃຫ້ບັນພະບຸລຸດຂອງເຈົ້າ” ແລະ “ມະນຸດດິ້ນລົນຂຶ້ນສູງ; ນໍ້າໄຫຼລົງລຸ່ມ” ໄດ້ແຊກຊຶມເຂົ້າໄປໃນໂຕຂ້ອຍແທ້ໆ, ເຮັດໃຫ້ຂ້ອຍມີມຸມມອງທີ່ບໍ່ຖືກຕ້ອງໃນຊີວິດ. ຂ້ອຍແນມເບິ່ງວ່າການສະແຫວງຫາຊື່ສຽງ ແລະ ສະຖານະ ແລະ ການໃຊ້ຊີວິດທີ່ດີກວ່າຄົນອື່ນວ່າເປັນສິ່ງທີ່ດີ. ຂ້ອຍຖືເອົາພວກມັນເປັນເປົ້າໝາຍຊີວິດ. ບໍ່ວ່າຂ້ອຍເຮັດສິ່ງໃດກໍ່ຕາມ, ຂ້ອຍຕ້ອງການອວດອ້າງ ເພື່ອໃຫ້ຄົນອື່ນແນມເບິ່ງຂ້ອຍ ແລະ ອິດສາຂ້ອຍ. ຂ້ອຍຮູ້ສຶກວ່ານັ້ນຈະເປັນການໃຊ້ຊີວິດທີ່ດີກວ່າຄົນອື່ນ, ມັນຈະເປັນກຽດຍິ່ງ. ດັ່ງນັ້ນ ຂ້ອຍຈຶ່ງມີຄວາມຮັກທີ່ຍິ່ງໃຫຍ່ຕໍ່ຊື່ສຽງ ແລະ ສະຖານະ. ຂ້ອຍຄິດເຖິງວິທີການທີ່ຂ້ອຍຕ້ອງການທີ່ຈະເກັ່ງໃນໂຮງຮຽນຢູ່ສະເໝີໃນເມື່ອກ່ອນ ແລະ ໃນການປະຕິສຳພັນກັບຄົນອື່ນ. ຂ້ອຍຕ້ອງການນຳໜ້າຄົນອື່ນ, ຢູ່ໃນຈຸດສົນໃຈ. ເມື່ອໃດກໍ່ຕາມທີ່ບາງຄົນເລີ່ມສັງເກດເບິ່ງຂ້ອຍ, ຂ້ອຍກໍຈະພໍໃຈຢ່າງບໍ່ໜ້າເຊື່ອ. ເມື່ອຂ້ອຍບໍ່ຖືກສັງເກດເຫັນ ຫຼື ບໍ່ມີຜົນກັບຄົນກຸ່ມໃດເລີຍ, ຂ້ອຍກໍ່ຮັບມັນບໍ່ໄດ້. ຂ້ອຍຕ້ອງການຕໍ່ສູ້ເພື່ອຕຳແໜ່ງ ແລະ ການລົ້ມເຫຼວໃນເລື່ອງນັ້ນແມ່ນເຮັດໃຫ້ບໍ່ພໍໃຈ. ຂ້ອຍດຳລົງຊີວິດຕາມພິດແບບຊາຕານເຫຼົ່ານີ້, ຕ້ອງການໃຫ້ຄົນອື່ນແນມເບິ່ງຂ້ອຍຢູ່ສະເໝີ. ສິ່ງເຫຼົ່ານີ້ເປັນຄືກັບໂສ້ລ່າມທີ່ມັດຂ້ອຍໄວ້, ຄວບຄຸມຄວາມຄິດຂອງຂ້ອຍ, ເຮັດໃຫ້ຂ້ອຍເຫັນວ່າການຢູ່ໃນຮູບເງົາເພື່ອເປັນພະຍານຕໍ່ພຣະເຈົ້າເປັນເວທີສ່ວນຕົວຂອງຂ້ອຍເອງເພື່ອສະແດງໂຕເອງ. ຂ້ອຍກຳລັງປະຕິບັດໜ້າທີ່ຂອງຂ້ອຍຄືກັບກະດານໂດດນ້ຳເພື່ອຕອບສະໜອງຄວາມປາຖະໜາຂອງຂ້ອຍເອງ. ໃນຫົວໃຈຂອງຂ້ອຍແມ່ນບໍ່ມີຫຍັງເລີຍ ນອກຈາກວ່າຈະໂດດເດັ່ນໄດ້ແນວໃດ, ຈະເປັ່ງປະກາຍໄດ້ແນວໃດ. ຂ້ອຍບໍ່ຄິດເຖິງວິທີການປະຕິບັດໜ້າທີ່ຂອງຂ້ອຍໃຫ້ດີ ຫຼື ເຮັດໃຫ້ພຣະເຈົ້າພໍໃຈ. ຂ້ອຍເຫັນວ່າພິດ ແລະ ອຸປະນິໄສແບບຊາຕານຂອງຂ້ອຍບໍ່ໄດ້ຮັບການແກ້ໄຂ, ບໍ່ພຽງແຕ່ເປັນໄປບໍ່ໄດ້ທີ່ຂ້ອຍຈະເຮັດໜ້າທີ່ຂອງຂ້ອຍໄດ້ດີ ຫຼື ເຮັດໃຫ້ພຣະເຈົ້າພໍໃຈ, ແຕ່ທ້າຍທີ່ສຸດແລ້ວ ຂ້ອຍຈະຖືກພຣະເຈົ້າກຳຈັດ ຍ້ອນຂ້ອຍກະບົດຕໍ່ພຣະອົງ ແລະ ຕໍ່ຕ້ານພຣະອົງ. 

ຕໍ່ມາ ຂ້ອຍອ່ານຂໍ້ຄວາມນີ້ໃນພຣະທຳຂອງພຣະເຈົ້າ: “ສິ່ງທີ່ພຣະເຈົ້າຮຽກຮ້ອງຈາກຜູ້ຄົນບໍ່ແມ່ນຄວາມສາມາດໃນການເຮັດສຳເລັດໜ້າວຽກຈຳນວນໃດໜຶ່ງ ຫຼື ປະຕິບັດວຽກງານອັນຍິ່ງໃຫຍ່ໃດໜຶ່ງໃຫ້ສຳເລັດ ແລະ ພຣະອົງບໍ່ຕ້ອງການໃຫ້ພວກເຂົາເປັນຜູ້ບຸກເບີກວຽກງານອັນຍິ່ງໃຫຍ່ໃດ. ສິ່ງທີ່ພຣະເຈົ້າຕ້ອງການແມ່ນໃຫ້ຜູ້ຄົນສາມາດເຮັດທຸກຢ່າງທີ່ພວກເຂົາສາມາດເຮັດໄດ້ໃນແບບທີ່ຕິດດິນ ແລະ ດຳລົງຊີວິດໃຫ້ສອດຄ່ອງກັບພຣະທຳຂອງພຣະອົງ. ພຣະເຈົ້າບໍ່ຕ້ອງການໃຫ້ເຈົ້າເປັນຜູ້ຍິ່ງໃຫຍ່ ຫຼື ມີກຽດ ແລະ ພຣະອົງບໍ່ໄດ້ຕ້ອງການໃຫ້ເຈົ້າສ້າງປະຕິຫານໃດໆ ແລະ ພຣະອົງບໍ່ຕ້ອງການເຫັນຄວາມປະຫຼາດໃຈທີ່ໜ້າຍິນດີໃນຕົວເຈົ້າ. ພຣະອົງບໍ່ໄດ້ຕ້ອງການສິ່ງດັ່ງກ່າວ. ສິ່ງທັງໝົດທີ່ພຣະເຈົ້າຕ້ອງການແມ່ນໃຫ້ເຈົ້າຟັງພຣະທຳຂອງພຣະອົງ ແລະ ເມື່ອເຈົ້າໄດ້ຍິນພຣະທຳເຫຼົ່ານັ້ນແລ້ວ ໃຫ້ໃສ່ໃຈພວກມັນ ແລະ ເອົາໃຈໃສ່ພຣະທຳເຫຼົ່ານັ້ນໃນຂະນະທີ່ເຈົ້າປະຕິບັດໃນລັກສະນະທີ່ຕິດດິນ ເພື່ອວ່າພຣະທຳຂອງພຣະເຈົ້າອາດກາຍເປັນສິ່ງທີ່ເຈົ້າດຳລົງຊີວິດຢູ່ ແລະ ກາຍເປັນຊີວິດຂອງເຈົ້າ. ດັ່ງນັ້ນ, ພຣະເຈົ້າຈຶ່ງຈະພໍໃຈ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ການປະຕິບັດໜ້າທີ່ໆຖືກຕ້ອງຈຳເປັນຕ້ອງມີການຮ່ວມມືຢ່າງສາມັກຄີ). ຂ້ອຍເຫັນວ່າຄວາມປະສົງຂອງພຣະເຈົ້າແມ່ນໃຫ້ພວກເຮົາສະແຫວງຫາຄວາມຈິງ ແລະ ເປັນຄົນຊື່ສັດຢ່າງສິ້ນເຊີງ, ອ່ອນນ້ອມຕໍ່ກົດເກນ ແລະ ການຈັດແຈງຂອງພຣະອົງ ແລະ ທຸ້ມເທໃຫ້ກັບໜ້າທີ່ຂອງພວກເຮົາຢ່າງເຕັມທີ່. ການເຮັດວຽກສູ່ເປົ້າໝາຍເຫຼົ່ານີ້ຈະເຮັດໃຫ້ພຣະອົງພໍໃຈ. ຂ້ອຍບໍ່ເຄີຍເຂົ້າໃຈຄວາມປະສົງຂອງພຣະເຈົ້າມາກ່ອນ, ແຕ່ພຽງສະແຫວງຫາຊື່ສຽງ ແລະ ສະຖານະຢ່າງສຸດໃຈ. ຜົນທີ່ໄດ້ຄື ຂ້ອຍບໍ່ສາມາດເຮັດໜ້າທີ່ຂອງຂ້ອຍໄດ້ດີ ເຊິ່ງເຮັດໃຫ້ພຣະເຈົ້າຜິດຫວັງ. ຂ້ອຍເສື່ອມຊາມຫຼາຍ, ແຕ່ພຣະອົງກໍ່ຍັງບໍ່ຍອມປ່ອຍຂ້ອຍ. ເທື່ອແລ້ວເທື່ອອີກ, ພຣະອົງໄດ້ເປີດເຜີຍທັດສະນະທີ່ບໍ່ຖືກຕ້ອງຂອງຂ້ອຍໃນການສະແຫວງຫາໂດຍການປັບຕໍາແໜ່ງຂອງຂ້ອຍຢູ່ເທິງເວທີເພື່ອໃຫ້ຂ້ອຍສາມາດເຫັນອຸປະນິໄສທີ່ເສື່ອມຊາມແບບຊາຕານຂອງຂ້ອຍ, ຫັນປ່ຽນຈາກເສັ້ນທາງຂອງຂ້ອຍ ແລະ ປ່ຽນແປງ. ຄວາມຮັກຂອງພຣະເຈົ້າເຮັດໃຫ້ຂ້ອຍປະທັບໃຈແທ້ໆ. ຂ້ອຍກ່າວຄຳອະທິຖານນີ້ຫາພຣະອົງ: “ພຣະເຈົ້າ, ຂ້ານ້ອຍບໍ່ຕ້ອງການທີ່ຈະສະແຫວງຫາເພື່ອໂດດເດັ່ນ ຫຼື ຖືກແນມເບິ່ງອີກຕໍ່ໄປ. ການສະແຫວງຫາເຫຼົ່ານັ້ນພຽງແຕ່ນຳຄວາມເຈັບປວດມາໃຫ້ຂ້ານ້ອຍ ແລະ ເຮັດໃຫ້ຂ້ານ້ອຍບໍ່ສາມາດເຮັດໃຫ້ພຣະອົງພໍໃຈໃນໜ້າທີ່ຂອງຂ້ານ້ອຍ, ເຮັດໃຫ້ຂ້ານ້ອຍຮູ້ສຶກຜິດຫຼາຍ. ນັບຈາກນີ້ໄປ ຂ້ານ້ອຍພຽງແຕ່ປາຖະໜາທີ່ຈະປະຕິບັດຕາມພຣະທຳຂອງພຣະອົງ. ບໍ່ວ່າຂ້ານ້ອຍຈະມີຕຳແໜ່ງຫຍັງກໍ່ຕາມ, ບໍ່ວ່າຂ້ານ້ອຍສາມາດສະແດງໂຕ ຫຼື ບໍ່ກໍຕາມ, ທັງໝົດທີ່ຂ້ານ້ອຍຕ້ອງການຄືການຮ້ອງສັນລະເສີນພຣະອົງດ້ວຍຫົວໃຈແຫ່ງຄວາມອ່ອນນ້ອມທີ່ແທ້ຈິງຕໍ່ພຣະອົງ, ປະຕິບັດໜ້າທີ່ຂອງຂ້ານ້ອຍເພື່ອໃຫ້ພຣະອົງພໍໃຈ”. ໃນການຖ່າຍທຳຄືນຫຼັງຈາກນັ້ນ, ບາງຄັ້ງຂ້ອຍຖືກຍ້າຍໄປຢູ່ທາງຫຼັງ, ບາງຄັ້ງຂ້ອຍຖືກຍ້າຍໄປຢູ່ທາງໜ້າ ແລະ ບາງຄັ້ງຂ້ອຍຈຳເປັນຕ້ອງຝຶກຊ້ອມ ແຕ່ບໍ່ແມ່ນເພື່ອການຖ່າຍທຳ. ມັນສົ່ງຜົນຕໍ່ຈິດໃຈຂອງຂ້ອຍເລັກນ້ອຍ, ແຕ່ຂ້ອຍສາມາດປ່ອຍວາງຄວາມປາຖະໜາຂອງຂ້ອຍເອງໂດຍການອະທິຖານຫາພຣະເຈົ້າ ແລະ ອ່ານພຣະທຳຂອງພຣະອົງເພື່ອຈັດການຄວາມຄິດຂອງຂ້ອຍ. ບາງຄັ້ງຂ້ອຍເຫັນເອື້ອຍນ້ອງບາງຄົນໄດ້ຮັບຜົນກະທົບໂດຍການປ່ຽນບ່ອນຂອງພວກເຂົາ ແລະ ພວກເຂົາບໍ່ໄດ້ເຮັດໜ້າທີ່ຂອງຕົນໄດ້ດີ. ຂ້ອຍສາມາດຄົ້ນພົບພຣະທຳທີ່່ກ່ຽວຂ້ອງຂອງພຣະເຈົ້າບາງຂໍ້ໄດ້ທັນເວລາ ແລະ ເຊື່ອມໂຍງສິ່ງນັ້ນເຂົ້າກັບປະສົບການຂອງຂ້ອຍເພື່ອຊ່ວຍພວກເຂົາ. ການເຮັດໜ້າທີ່ຂອງຂ້ອຍແບບນັ້ນ ເຮັດໃຫ້ຂ້ອຍສະບາຍໃຈແທ້ໆ ແລະ ມັນມີຄວາມໝາຍຫຼາຍ! ຕໍ່ມາ ຜູ້ກຳກັບກໍ່ໃຫ້ຂ້ອຍກັບໄປຢູ່ແຖວໜ້າອີກຄັ້ງ, ແຕ່ຂ້ອຍບໍ່ໄດ້ພະຍາຍາມສະແດງອອກຄືແຕ່ກ່ອນ. ຂ້ອຍຮູ້ສຶກວ່າຂ້ອຍຄວນປະຕິບັດໜ້າທີ່ຂອງຂ້ອຍ ແລະ ເປັນພະຍານໃນທຸກໆສາກ. ຂ້ອຍເນັ້ນໃສ່ການຮ້ອງເພງໃຫ້ດີ ແລະ ເນັ້ນໃສ່ການເຮັດໜ້າທີ່ຂອງຂ້ອຍຕາມທີ່ຂ້ອຍຄວນເຮັດ. ຂ້ອຍຈື່ໄດ້ວ່າ ໃນສາກໜຶ່ງ ເມື່ອຂ້ອຍຢູ່ທາງຫຼັງສຸດ, ພວກເຮົາຮ້ອງປະໂຫຍກນີ້ຈາກພຣະທຳຂອງພຣະເຈົ້າ: “ຈົ່ງຍົກທຸງແຫ່ງໄຊຊະນະຂອງເຈົ້າເພື່ອສະຫຼອງໃຫ້ກັບພຣະເຈົ້າ! ຈົ່ງຮ້ອງເພງແຫ່ງໄຊຊະນະຂອງເຈົ້າ ແລະ ເຜີຍແຜ່ນາມບໍລິສຸດຂອງພຣະເຈົ້າ!” ຂ້ອຍຄິດກ່ຽວກັບວ່າຂ້ອຍຖືກຊາຕານເຮັດໃຫ້ເສື່ອມຊາມຢ່າງເລິກເຊິ່ງໄດ້ແນວໃດ, ການສະແຫວງຫາຊື່ສຽງ ແລະ ສະຖານະ ຈົນຂ້ອຍລົ້ມເຫຼວໃນການເຮັດໜ້າທີ່ຂອງຕົນໃຫ້ດີເພື່ອເຮັດໃຫ້ພຣະເຈົ້າພໍໃຈ, ຂ້ອຍຊ່າງເຮັດໃຫ້ພຣະອົງເຈັບປວດແທ້. ມື້ນັ້ນ, ຂ້ອຍຮູ້ສຶກວ່າຂ້ອຍຕ້ອງສັນລະເສີນພຣະເຈົ້າຢູ່ເທິງເວທີດ້ວຍທັດສະນະຄະຕິແບບນັ້ນ, ຂ້ອຍຮູ້ສຶກສະຫງົບສຸກ ແລະ ເພີດເພີນຢ່າງທີ່ບໍ່ເຄີຍສຳພັດມາກ່ອນ. ຂ້ອຍຍັງຮູ້ສຶກໄດ້ເຖິງຄວາມຮູ້ສຶກພາກພູມໃຈເຊັ່ນກັນ. 

“ເພງແຫ່ງອານາຈັກ” ເຊິ່ງເປັນວຽກງານຮ້ອງເພງປະສານສຽງຂະໜາດໃຫຍ່ໄດ້ເພີ່ມໃສ່ໃນອອນລາຍເມື່ອບໍ່ດົນມານີ້. ພວກເຮົາທຸກຄົນ ນັ້ນຄືອ້າຍເອື້ອຍນ້ອງ ໄດ້ເບິ່ງວີດີໂອຢ່າງຕື່ນເຕັ້ນ. ເຫັນຜູ້ຄົນທີ່ຖືກເລືອກຂອງພຣະເຈົ້າຫຼາຍຄົນຢືນຢູ່ຕໍ່ໜ້າພູໝາກກອກເທດ ໂຫ່ຮ້ອງດ້ວຍຄວາມພາກພູກໃຈວ່າ “ຜູ້ຄົນຍົກຍ້ອງພຣະເຈົ້າ; ຜູ້ຄົນສັນລະເສີນພຣະເຈົ້າ” ເຮັດໃຫ້ຂ້ອຍສັ່ນສະທ້ານແທ້ໆ ແລະ ຂ້ອຍຊາບຊຶ້ງຫຼາຍຈົນຂ້ອຍອົດບໍ່ໄດ້ທີ່ຈະຫຼັ່ງນ້ຳຕາດ້ວຍຄວາມຮູ້ບຸນຄຸນ. ຫວນຄິດເຖິງທຸກສິ່ງທີ່ເກີດຂຶ້ນ. ຂ້ອຍເຫັນວ່າຈາກການໄດ້ຮັບຜົນກະທົບຫຼາຍຈາກຕຳແໜ່ງຂອງຂ້ອຍໃນຕອນທຳອິດທີ່ຂ້ອຍບໍ່ສາມາດໃສ່ໃຈກັບໜ້າທີ່ຂອງຂ້ອຍໄດ້, ໃນທີ່ສຸດກໍບໍ່ໄດ້ຮັບຜົນກະທົບຈາກຊື່ສຽງ ແລະ ສະຖານະ ບໍ່ວ່າບ່ອນຂອງຂ້ອຍຢູ່ທາງໜ້າ ຫຼື ທາງຫຼັງກໍຕາມ, ແຕ່ພຽງແຕ່ຮັບເອົາຕຳແໜ່ງຂອງສິ່ງຖືກສ້າງ, ຮ້ອງເພງ ແລະ ເປັນພະຍານໃຫ້ແກ່ພຣະເຈົ້າຢ່າງອິດສະຫຼະ, ນັ້ນແມ່ນໝາກຜົນທັງໝົດຂອງພາລະກິດພຣະເຈົ້າໃນຕົວຂ້ອຍ. ຂໍຂອບໃຈພຣະເຈົ້າ!


32. ຈິດວິນຍານຂອງຂ້ອຍໄດ້ຮັບການປົດປ່ອຍ

ໂດຍ ມິດປູ້, ສະເປນ

“ໃນຊີວິດຂອງມະນຸດ, ຖ້າເຂົາປາຖະໜາທີ່ຈະໄດ້ຮັບການຊໍາລະລ້າງ ແລະ ບັນລຸການປ່ຽນແປງໃນນິໄສຂອງເຂົາ, ຖ້າເຂົາປາຖະໜາທີ່ຈະດຳລົງຊີວິດທີ່ມີຄວາມໝາຍ ແລະ ປະຕິບັດໜ້າທີ່ຂອງເຂົາໃນຖານະທີ່ເປັນສິ່ງຊົງສ້າງ, ແລ້ວເຂົາຕ້ອງຍອມຮັບເອົາການຕີສອນ ແລະ ການພິພາກສາຂອງພຣະເຈົ້າ ແລະ ຕ້ອງບໍ່ຍອມໃຫ້ການລົງວິໄນຂອງພຣະເຈົ້າ ແລະ ການຂ້ຽນຕີຂອງພຣະເຈົ້າອອກໄປຈາກເຂົາ, ເພື່ອວ່າ ເຂົາຈະສາມາດປົດປ່ອຍຕົນເອງອອກຈາກການໃຊ້ເລ່ລ່ຽມຫຼອກລວງ ແລະ ອິດທິພົນຂອງຊາຕານ ແລະ ດຳລົງຊີວິດຢູ່ໃນແສງສະຫວ່າງຂອງພຣະເຈົ້າ. ຈົ່ງຮູ້ວ່າ ການຕີສອນ ແລະ ການພິພາກສາຂອງພຣະເຈົ້າແມ່ນແສງສະຫວ່າງ ແລະ ເປັນແສງສະຫວ່າງແຫ່ງຄວາມລອດພົ້ນຂອງມະນຸດ ແລະ ບໍ່ມີການອວຍພອນ, ພຣະຄຸນ ຫຼື ການປົກປ້ອງທີ່ດີກວ່ານີ້ສຳລັບມະນຸດ” (ຈາກບົດເພງ “ການຂ້ຽນຕີ ແລະ ການພິພາກສາຂອງພຣະເຈົ້າເປັນແສງສະຫວ່າງໃນຄວາມລອດພົ້ນຂອງມະນຸດ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ການຮ້ອງເພງແຫ່ງພຣະທຳຂອງພຣະເຈົ້ານີ້ເຮັດໃຫ້ຂ້ອຍລະນຶກເຖິງປະສົບການທີ່ຂ້ອຍມີໃນສອງສາມປີທີ່ຜ່ານມາ.

ໃນເດືອນຕຸລາ 2016, ວີດີໂອເພງທີ່ມີການຮ້ອງເພງ ແລະ ການຟ້ອນລຳທີ່ຂ້ອຍຊ່ວຍອອກແບບທ່າຟ້ອນໄດ້ຖືກໂພສອອນໄລນ໌. ອ້າຍເອື້ອຍນ້ອງມັກມັນແທ້ໆ ແລະ ພວກເຂົາແນະນຳວ່າໃຫ້ຂ້ອຍຈັດການທີມຟ້ອນຂອງຄຣິສຕະຈັກ. ຂ້ອຍຕື່ນເຕັ້ນແທ້ໆ ແລະ ກ່າວຄຳອະທິຖານຢ່າງງຽບໆກັບພຣະເຈົ້າວ່າຂ້ອຍຈະເຮັດໜ້າທີ່ນີ້ໃຫ້ດີຢ່າງແນ່ນອນ ແລະ ສ້າງວີດີໂອໃຫ້ຫຼາຍຂຶ້ນເພື່ອເປັນພະຍານໃຫ້ແກ່ພຣະອົງ. ເມື່ອບໍ່ດົນມານີ້, ວຽກງານຂອງທີມຟ້ອນເລີ່ມດີຂຶ້ນ. ອ້າຍເອື້ອຍນ້ອງໃຫ້ຄວາມເຄົາລົບຂ້ອຍແທ້ໆ ແລະ ພວກເຂົາມາຫາຂ້ອຍເພື່ອຂໍຄວາມຊ່ວຍເຫຼືອກກ່ຽວກັບຄວາມຫຍຸ້ງຍາກຕ່າງໆທີ່ພວກເຂົາມີ. ສິ່ງນີ້ຫຼໍ່ລ້ຽງຄວາມໄຮ້ສາລະຂອງຂ້ອຍແທ້ໆ ແລະ ຂ້ອຍຮູ້ສຶກຄືກັບວ່າຂ້ອຍເປັນພອນສະຫວັນທີ່ຂາດບໍ່ໄດ້ໃນຄຣິສຕະຈັກ. ເມື່ອບໍ່ດົນມານີ້, ຜູ້ນຳຄຣິດຕະຈັກໄດ້ຈັດໃຫ້ເອື້ອຍເຢມາເຮັດວຽກກັບຂ້ອຍ. ຂ້ອຍດີໃຈຫຼາຍກ່ຽວກັບເລື່ອງນີ້, ຄິດວ່າ “ເອື້ອຍເຢມີປະສົບການດ້ານການຟ້ອນແບບມືອາຊີບເຊັ່ນກັນ ແລະ ລາວເກັ່ງໃນຮູບແບບການຟ້ອນທີ່ແຕກຕ່າງຈາກຂ້ອຍ. ພວກເຮົາສາມາດເຕີມເຕັມສິ່ງທີ່ຄົນອື່ນຂາດໄດ້. ພວກເຮົາຈະເຮັດໄດ້ດີໃນໜ້າທີ່ຂອງພວກເຮົາຢ່າງແນ່ນອນ”. ຫຼັງຈາກນັ້ນໄລຍະໜຶ່ງ, ພວກເຮົາພ້ອມທີ່ຈະຖ່າຍທຳວີດີໂອເພງອັນໜຶ່ງ ແລະ ຄວາມຄິດຂອງເອື້ອຍເຢສໍາລັບທ່າຟ້ອນໄດ້ຮັບການພັດທະນາ, ມີຄວາມເຂົ້າໃຈຫຼາຍກວ່າຄວາມຄິດຂອງຂ້ອຍ. ອ້າຍເອື້ອຍນ້ອງທັງໝົດລ້ວນມັກມັນ. ຂ້ອຍບໍ່ພໍໃຈຫຼາຍປານໃດກ່ຽວກັບເລື່ອງນີ້ ແລະ ສົງໄສວ່າ “ຄົນອື່ນຈະຄິດແນວໃດກັບຂ້ອຍ? ພວກເຂົາຈະຄິດວ່າຂ້ອຍເຂົ້າກັບເອື້ອຍເຢບໍ່ໄດ້ບໍ? ຖ້າລາວລື່ນຂ້ອຍ, ຂ້ອຍຍັງຈະສາມາດມີບົດບາດສຳຄັນໃນທີມໄດ້ບໍ?” ມັນລົບກວນຂ້ອຍເປັນພິເສດເມື່ອຂ້ອຍເຫັນຄົນອື່ນກຳລັງໄປໂອ້ລົມກັບເອື້ອຍເຢເມື່ອໃດກໍຕາມທີ່ພວກເຂົາມີບັນຫາ. ຂ້ອຍເປັນຜູ້ຮັບຜິດຊອບ, ແຕ່ພວກເຂົາຊອກຫາລາວເມື່ອພວກເຂົາມີບັນຫາ. ນັ້ນບໍ່ໄດ້ໝາຍຄວາມວ່າລາວດີກວ່າຂ້ອຍບໍ? ຂ້ອຍຮູ້ສຶກວ່າຂ້ອຍບໍ່ສາມາດຖືກລາວເອົາຊະນະໄດ້, ໃນໂຄງການຄັ້ງໜ້າຂອງພວກເຮົາ ຂ້ອຍຕ້ອງສະແດງໃຫ້ດີແທ້ໆ ເພື່ອໃຫ້ທຸກຄົນເຫັນໄດ້ວ່າ ຂ້ອຍກໍ່ດີເທົ່າກັບລາວ. 

ຕໍ່ມາເອື້ອຍເຢ ແລະ ຂ້ອຍກໍສະຫຼັບໜ້າທີ່ກັນເພື່ອຈັດວຽກໃຫ້ເໝາະສົມກັບຄວາມຕ້ອງການ. ຂ້ອຍຮັບຜິດຊອບວີດີໂອເພງ, ໃນຂະນະທີ່ລາວຮັບຜິດຊອບການສ້າງເວທີ. ຂ້ອຍພໍໃຈຢ່າງລັບໆ. ເມື່ອພວກເຮົາເຮັດວຽກຮ່ວມກັນກ່ອນໜ້ານີ້, ຂ້ອຍຮູ້ສຶກຖືກບົດບັງ, ດັ່ງນັ້ນຂ້ອຍຈຶ່ງຮູ້ສຶກວ່າຂ້ອຍຕ້ອງສ່ວຍໃຊ້ໂອກາດນັ້ນເພື່ອເຮັດໃຫ້ທຸກຄົນເຫັນວ່າຂ້ອຍມີຄວາມສາມາດຫຼາຍກວ່າລາວ. ຂ້ອຍໃຊ້ເວລາຫຼາຍຂຶ້ນໃນການວິໄຈ ແລະ ການອອກແບບທ່າຟ້ອນ ເພື່ອໃຫ້ຂ້ອຍສາມາດເຮັດໄດ້ດີຫຼາຍກ່ຽວກັບວີດີໂອເພງ, ແຕ່ເມື່ອຂ້ອຍເຫັນວ່າເອື້ອຍເຢເກືອບຈະເຮັດສຳລັບກັບການສ້າງການຟ້ອນຂອງລາວໃນຂະນະທີ່ຂ້ອຍຍັງບໍ່ທັນເຮັດສຳເລັດແມ່ນແຕ່ການອອກແບບທ່າຟ້ອນຂອງຂ້ອຍ, ຂ້ອຍກັງວົນໃຈຫຼາຍ. ພະຍາຍາມເລັ່ງຄວາມໄວ ແລະ ປັບປຸງຄຸນນະພາບ, ຂ້ອຍເລີ່ມຮຽກຮ້ອງອ້າຍນ້ອງແທ້ໆໃນການຊ້ອມຂອງພວກເຮົາ. ຄັ້ງໜຶ່ງ ຂ້ອຍຮ້າຍອ້າຍນ້ອງຄົນໜຶ່ງດ້ວຍນ້ຳສຽງທີ່ໃຈຮ້າຍເມື່ອເຫັນວ່າລາວຟ້ອນຜິດສອງສາມຈັງຫວະ ໂດຍຢ້ານວ່າ ຖ້າລາວຟ້ອນບໍ່ໄດ້ດີ, ມັນຈະສົ່ງຜົນກະທົບຕໍ່ໂຄງການ ແລະ ຂ້ອຍຈະບໍ່ລື່ນເອື້ອຍເຢ. ກ່ອນການຖ່າຍທຳ, ອ້າຍນ້ອງຄົນໜຶ່ງຊີ້ໃຫ້ເຫັນວ່າ ບໍ່ມີການຟ້ອນພຽງພໍໃນບົດນຳ. ຂ້ອຍຄິດວ່າລາວເວົ້າຖືກ, ແຕ່ໃນຕອນນັ້ນ ຂ້ອຍຄິດບໍ່ອອກວ່າຈະຕື່ມຫຍັງໃສ່, ດັ່ງນັ້ນລາວຈຶ່ງແນະນຳໃຫ້ຂ້ອຍໄປປຶກສາກັບເອື້ອຍເຢ. ຂ້ອຍບໍ່ດີໃຈແທ້ໆທີ່ໄດ້ຍິນແບບນີ້. ການໄປລົມກັບລາວໃນຊ່ວງເວລາທີ່ສໍາຄັນເຊັ່ນນີ້ຈະບໍ່ເຮັດໃຫ້ຂ້ອຍເບິ່ງຄືວ່າມີຄວາມສາມາດ ໜ້ອຍກວ່າລາວບໍ? ຖ້າເອື້ອຍເຢມີສ່ວນຮ່ວມ, ແລ້ວໃຜຈະເປັນຜູ້ໄດ້ຮັບຄວາມດີຄວາມຊອບສຸດທ້າຍ? ຂ້ອຍໃຊ້ເວລາ ແລະ ແຮງໄປກັບມັນຫຼາຍ ແລະ ຂ້ອຍເກືອບຈະເຮັດຜົນງານສຸດທ້າຍສຳເລັດ. ບໍ່ມີທາງທີ່ຂ້ອຍຈະໄປຖາມລາວ. ດັ່ງນັ້ນ ຂ້ອຍຈຶ່ງເວົ້າວ່າ “ຢ່າຟ້າວສະດຸດກັບລາຍລະອຽດເລັກໆນ້ອຍໆໃນຕອນນີ້ເລີຍ. ເມື່ອມັນຢູ່ໃນວິດີໂອພວກເຮົາສາມາດກວດເບິ່ງວ່າໂດຍລວມແລ້ວມັນອອກມາເປັນແນວໃດ”. ຕໍ່ມາ ຜູ້ນຳໄດ້ເບິ່ງວີດີໂອເພງຂອງພວກເຮົາ ແລະ ເວົ້າວ່າມັນບໍ່ໄດ້ຕາມມາດຕະຖານຂອງການເປັນພະຍານໃຫ້ແກ່ພຣະເຈົ້າ ແລະ ມັນຕ້ອງໄດ້ຖືກເຮັດໃໝ່. ຂ້ອຍເສຍໃຈຫຼາຍທີ່ໄດ້ຍິນແບບນີ້ ນັ້ນກໍ່ຄື ມັນຄືມີມີດດວງໜຶ່ງແທງຊອດຫົວໃຈຂອງຂ້ອຍ. ຂ້ອຍຄິດວ່າ “ຕອນນີ້ ຂ້ອຍຖືກເຮັດໃຫ້ອັບອ້າຍແທ້ໆ. ຄົນອື່ນໆທຸກຄົນຈະເຫັນຂ້ອຍໃນສິ່ງທີ່ຂ້ອຍເປັນ. ພວກເຂົາຈະຄິດວ່າຂ້ອຍບໍ່ເກັ່ງສ່ຳເອື້ອຍເຢຢ່າງແນ່ນອນ ແລະ ຄິດວ່າຂ້ອຍບໍ່ມີຄວາມສາມາດໃນວຽກຂອງຂ້ອຍ. ແຕ່ນີ້ໄປ ຂ້ອຍຈະຮັກສາຈຸດຢືນໃນທີມໄດ້ແນວໃດ?” ໃນຊ່ວງເວລາສອງສາມມື້ນັ້ນ, ຂ້ອຍບໍ່ສາມາດຄິດກ່ຽວກັບສິ່ງໃດໆ ນອກຈາກໜ້າຕາ ແລະ ສະຖານະຂອງຂ້ອຍ. ຍາມກາງຄືນ ຂ້ອຍກໍ່ນອນບໍ່ຫຼັບ, ຂ້ອຍເຊືອບຫຼັບໃນທີ່ຊຸມນຸມ ແລະ ຂ້ອຍບໍ່ໄດ້ໃສ່ໃຈໃນໜ້າທີ່ຂອງຂ້ອຍ. 

ມື້ໜຶ່ງ, ຜູ້ນ້ຳຂອງຂ້ອຍໄດ້ມາສົນທະນາກັບຂ້ອຍ. ເຫັນວ່າຂ້ອຍຂາດຄວາມເຂົ້າໃຈກ່ຽວກັບໂຕເອງຢ່າງສິ້ນເຊີງ, ລາວເປີດໂປງ ແລະ ຈັດການກັບຂ້ອຍ ໂດຍເວົ້າວ່າ ຂ້ອຍອິດສາພອນສະຫວັນຂອງຄົນອື່ນເພື່ອປົກປ້ອງຊື່ສຽງ ແລະ ຕຳແໜ່ງຂອງຂ້ອຍເອງ, ວ່າຂ້ອຍບໍ່ໄດ້ຄຳນຶງເຖິງພາລະກິດຂອງຄຣິດຕະຈັກເລີຍ ແລະ ຂ້ອຍເຫັນແກ່ໂຕ ແລະ ໜ້າລັງກຽດ. ລາວບອກໃຫ້ຂ້ອຍທົບທວນເບິ່ງໂຕເອງແທ້ໆ ແລະ ລາວໄດ້ອ່ານບົດຄວາມນີ້ຈາກພຣະທຳຂອງພຣະເຈົ້າແກ່ຂ້ອຍ: “ທັນທີທີ່ມັນສໍາຜັດກັບຕໍາແໜ່ງ, ໃບໜ້າ ຫຼື ຊື່ສຽງ, ຫົວໃຈຂອງທຸກຄົນເຕັ້ນແຮງຢ່າງຄາດບໍ່ເຖິງ ແລະ ພວກເຈົ້າແຕ່ລະຄົນກໍຢາກໂດດເດັ່ນ, ມີຊື່ສຽງ ແລະ ເປັນທີ່ຮັບຮູ້ຢູ່ສະເໝີ. ທຸກຄົນບໍ່ເຕັມໃຈທີ່ຈະຍອມແພ້, ແຕ່ກັບປາຖະໜາທີ່ຈະໂຕ້ຖຽງຢູ່ສະເໝີ. ເຖິງແມ່ນວ່າການໂຕ້ຖຽງກັນເປັນສິ່ງທີ່ໜ້າອາຍ ແລະ ບໍ່ໄດ້ຮັບອະນຸຍາດຢູ່ໃນເຮືອນຂອງພຣະເຈົ້າ. ເຖິງຢ່າງໃດກໍຕາມ, ຖ້າບໍ່ມີການໂຕ້ຖຽງກັນ, ເຈົ້າກໍຍັງບໍ່ພໍໃຈ. ເມື່ອເຈົ້າເຫັນຄົນໃດໜຶ່ງໂດດເດັ່ນ, ເຈົ້າຮູ້ສຶກອິດສາ, ກຽດຊັງ ແລະ ມັນບໍ່ຍຸຕິທຳ. ‘ເປັນຫຍັງຂ້ອຍຈຶ່ງບໍ່ສາມາດໂດດເດັ່ນໄດ້? ເປັນຫຍັງຄົນຜູ້ນັ້ນຈຶ່ງໂດດເດັ່ນສະເໝີ ແລະ ມັນບໍ່ເຄີຍເປັນທີຂອງຂ້ອຍຈັກເທື່ອ?’ ຈາກນັ້ນເຈົ້າກໍຮູ້ສຶກເຖິງຄວາມຂຸນເຄື່ອງໃຈບາງຢ່າງ. ເຈົ້າພະຍາຍາມທີ່ຈະປາບມັນ, ແຕ່ເຈົ້າເຮັດບໍ່ໄດ້. ເຈົ້າອະທິຖານຫາພຣະເຈົ້າ ແລະ ຮູ້ສຶກດີຂຶ້ນຊົ່ວໄລຍະໜຶ່ງ, ແຕ່ເມື່ອເຈົ້າຜະເຊີນໜ້າກັບສະຖານະການແບບນີ້ອີກ, ເຈົ້າກໍບໍ່ສາມາດເອົາຊະນະມັນໄດ້. ນີ້ບໍ່ໄດ້ສະແດງເຖິງວຸດທິພາວະຄວາມບໍ່ເປັນຜູ້ໃຫຍ່ບໍ? ການທີ່ຄົນໆໜຶ່ງກຳລັງຕົກຢູ່ໃນສະພາວະເຊັ່ນນີ້ເປັນກັບດັກບໍ? ສິ່ງເຫຼົ່ານີ້ເປັນໂສ້ລ່າມແຫ່ງທຳມະຊາດອັນເສື່ອມຊາມຂອງຊາຕານທີ່ຜູກມັດມະນຸດ... ຍິ່ງເຈົ້າດິ້ນຮົນຫຼາຍສ່ຳໃດ, ຄວາມມືດມົນຍິ່ງອ້ອມຮອບ ເຈົ້າຫຼາຍຂຶ້ນ ແລະ ເຈົ້າຍິ່ງຮູ້ສຶກອິດສາ ແລະ ກຽດຊັງຫຼາຍຂຶ້ນ ແລະ ຄວາມປາຖະໜາຢາກໄດ້ຂອງເຈົ້າຍິ່ງແຂງແກ່ນຂຶ້ນສ່ຳນັ້ນ. ຍິ່ງຄວາມປາຖະໜາຢາກໄດ້ຂອງເຈົ້າແຂງແກ່ນຂຶ້ນສ່ຳໃດ, ເຈົ້າຍິ່ງມີຄວາມສາມາດໜ້ອຍລົງສ່ຳນັ້ນ ແລະ ເນື່ອງຈາກເຈົ້າໄດ້ຮັບໜ້ອຍລົງ, ຄວາມກຽດຊັງຂອງເຈົ້າຈະເພີ່ມຂຶ້ນ. ເນື່ອງຈາກວ່າຄວາມກຽດຊັງຂອງເຈົ້າເພີ່ມຂຶ້ນ, ເຈົ້າຈະມືດມົນຢູ່ພາຍໃນຫຼາຍຂຶ້ນ. ຍິ່ງເຈົ້າມືດມົນຢູ່ພາຍໃນຫຼາຍຂຶ້ນສ່ຳໃດ, ເຈົ້າຍິ່ງຈະປະຕິບັດໜ້າທີ່ຂອງເຈົ້າບໍ່ໄດ້ດີຫຼາຍສ່ຳນັ້ນ; ຍິ່ງເຈົ້າປະຕິບັດໜ້າທີ່ຂອງເຈົ້າບໍ່ໄດ້ດີຫຼາຍສ່ຳໃດ, ເຈົ້າຍິ່ງເປັນປະໂຫຍດໜ້ອຍລົງສ່ຳນັ້ນ. ນີ້ແມ່ນວົງຈອນຊົ່ວຮ້າຍທີ່ເຊື່ອມໂຍງກັນ. ຖ້າເຈົ້າບໍ່ສາມາດປະຕິບັດໜ້າທີ່ຂອງເຈົ້າໄດ້ດີຈັກເທື່ອ, ເຈົ້າຈະຖືກກຳຈັດເທື່ອລະໜ້ອຍ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າເຫຼົ່ານີ້ແມ່ນສາຍລົມພັດເປົ່າທີ່ແທ້ຈິງສຳລັບຂ້ອຍ. ສິ່ງທີ່ພຣະເຈົ້າເປີດເຜີຍແມ່ນສະພາວະຂອງຂ້ອຍເອງຢ່າງແນ່ນອນ. ຂ້ອຍອິດສາຄວາມສາມາດຂອງເອື້ອຍເຢຕະຫຼອດມາ, ພຽງແຕ່ດິ້ນລົນເພື່ອຊື່ສຽງ ແລະ ຜົນກຳໄລ. ມັນເປັນທີ່ຂະຍະຂະແຍງຕໍ່ພຣະເຈົ້າ. ຂ້ອຍຫວນຄິດເຖິງວ່າຂ້ອຍໄດ້ອິດສາເອື້ອຍເຢພຽງໃດນັບຕັ້ງແຕ່ລາວເຂົ້າຮ່ວມກັບທີມ ແລະ ຂ້ອຍເຫັນວ່າລາວມີທັກສະສ່ຳໃດ. ຂ້ອຍຢ້ານວ່າຄົນອື່ນຈະນັບຖືລາວ ແລະ ດູຖູກຂ້ອຍ ແລະ ຕໍາແໜ່ງຂອງຂ້ອຍກໍຈະຖືກຄຸກຄາມ. ດັ່ງນັ້ນ ຂ້ອຍຈຶ່ງເລີ່ມຂັດແຍ່ງກັບລາວຢ່າງລັບໆ, ພະຍາຍາມຄິດຫາຊ່ອງທາງພິສູດໂຕເອງ. ເມື່ອຂ້ອຍເຫັນວ່າການອອກແບບທ່າຟ້ອນໃນໂຄງການຟ້ອນຂອງລາວນັ້ນຄືບໜ້າໄວກວ່າຂອງຂ້ອຍ, ຂ້ອຍຮຽກຮ້ອງອ້າຍເອື້ອຍນ້ອງເກີນໄປ ເພື່ອທີ່ວ່າຂ້ອຍຈະບໍ່ຕາມຫຼັງລາວ. ມັນຊັດເຈນຫຼາຍທີ່ວ່າມີບາງສິ່ງທີ່ເອື້ອຍເຢ ແລະ ຂ້ອຍຄວນໄດ້ສົນທະນາກັນ, ແຕ່ຂ້ອຍພົບຂໍ້ແກ້ໂຕທີ່ຈະເຮັດໃຫ້ລາວອອກຫ່າງຈາກເລື່ອງນີ້ ເພາະຢ້ານວ່າລາວຈະລັກເອົາຄວາມດີຄວາມຊອບທັງໝົດ. ຜົນທີ່ໄດ້ຄື, ບັນຫາບາງຢ່າງບໍ່ໄດ້ຖືກແກ້ໄຂທັນເວລາ ແລະ ແມ່ນແຕ່ຫຼັງຈາກທີ່ອ້າຍເອື້ອຍນ້ອງໄດ້ທຸ້ມເທເວລາ ແລະ ພະລັງງານທັງໝົດແລ້ວ, ມັນກໍ່ຍັງອອກມາບໍ່ດີພໍທີ່ຈະໃຊ້ເປັນປະຈັກພະຍານໃຫ້ແກ່ພຣະເຈົ້າໄດ້. ເມື່ອຜູ້ນຳຄຣິສຕະຈັກຈັດແຈງໃຫ້ເອື້ອຍເຢເຮັດວຽກຮ່ວມກັບຂ້ອຍໃນໜ້າທີ່ຂອງຂ້ອຍນັ້ນ ແມ່ນເພື່ອໃຫ້ພວກເຮົາສາມາດນຳເອົາຈຸດແຂງທີ່ແຕກຕ່າງກັນອອກມາເທິງໂຕ ແລະ ອອກແບບທ່າຟ້ອນໃຫ້ດີເພື່ອເປັນພະຍານໃຫ້ແກ່ພຣະເຈົ້າ, ແຕ່ຂ້ອຍບໍ່ໄດ້ຄຳນຶງເຖິງຄວາມປະສົງຂອງພຣະເຈົ້າເລີຍ. ຂ້ອຍແຂ່ງຂັນເພື່ອຊື່ສຽງ ແລະ ຜົນປະໂຫຍດຢູ່ຕະຫຼອດ ແລະ ຂັດຂວາງວຽກງານຂອງຄຣິສຕະຈັກ. ຂ້ອຍບໍ່ໄດ້ເຮັດຫຍັງເລີຍ ນອກຈາກຄວາມຊົ່ວຮ້າຍ ແລະ ຕໍ່ຕ້ານພຣະເຈົ້າ. ຄວາມຄິດນີ້ເຮັດໃຫ້ຂ້ອຍຢ້ານເລັກນ້ອຍ ແລະ ຂ້ອຍເຕັມໄປດ້ວຍຄວາມເສຍໃຈ. ຂ້ອຍອະທິຖານຫາພຣະເຈົ້າ ແລະ ບໍ່ຕ້ອງການອິດສາຄວາມສຳເລັດຂອງຄົນອື່ນ ຫຼື ແຂ່ງຂັນເພື່ອຊື່ສຽງ ແລະ ຜົນປະໂຫຍດອີກຕໍ່ໄປ. ຂ້ອຍຕ້ອງການກັບໃຈຫາພຣະເຈົ້າ, ເຮັດວຽກຢ່າງດີກັບເອື້ອຍເຢ ແລະ ເຮັດໜ້າທີ່ຂອງພວກເຮົາຢ່າງກົມກຽວກັນ. 

ໃນການອອກແບບທ່າຟ້ອນທີ່ພວກເຮົາໄດ້ເຮັດວຽກຮ່ວມກັນຫຼັງຈາກນັ້ນ, ທັດສະນະຄະຕິຂອງຂ້ອຍກໍ່ດີຂຶ້ນແດ່. ຍັງມີບາງຄັ້ງທີ່ຂ້ອຍຍັງຮູ້ສຶກອິດສາລາວ, ແຕ່ຂ້ອຍຮູ້ວ່າຂ້ອຍຄວນຍຶດໝັ້ນກັບວຽກຂອງຄຣິສຕະຈັກ, ບໍ່ແມ່ນຜົນປະໂຫຍດສ່ວນໂຕຂອງຂ້ອຍເອງ. ຂ້ອຍປະຖິ້ມເນື້ອໜັງຢ່າງມີສະຕິ ແລະ ຕັ້ງໂຕໃໝ່, ຄິດກ່ຽວກັບວ່າຈະເຮັດວຽກກັບເອື້ອຍນ້ອງຂອງຂ້ອຍແນວໃດເພື່ອປັບປຸງໂຄງການໃຫ້ດີຂຶ້ນ. ເພື່ອພວກເຮົາປະສົບກັບບັນຫາ ຫຼື ຄວາມຫຍຸ້ງຍາກ, ພວກເຮົາກໍ່ມັກຈະສົນທະນາກັນ ແລະ ພວກເຮົາເປີດໃຈກ່ຽວກັບຄວາມເສື່ອມຊາມໃດໆທີ່ພວກເຮົາສະແດງອອກ, ສະແຫວງຫາຄວາມຈິງເພື່ອແກ້ໄຂມັນຢ່າງມີສ່ວນຮ່ວມ. ຫຼັງຈາກນັ້ນ, ຂ້ອຍກໍ່ເຫັນການຊີ້ນຳ ແລະ ພຣະພອນຂອງພຣະເຈົ້າ ນັ້ນກໍຄື ການຟ້ອນໄດ້ຖືກອອກແບບໄວແທ້ໆ. ຂ້ອຍຍັງປະສົບກັບຄວາມຮູ້ສຶກສະບາຍໃຈ ແລະ ການຫຼຸດພົ້ນທີ່ມາຈາກການປະຕິບັດຄວາມຈິງ. 

ສອງສາມເດືອນຕໍ່ມາ ເອື່ອຍເຢ ແລະ ຂ້ອຍກໍ່ໄດ້ເຮັດວຽກຮ່ວມກັນອີກ ເພື່ອວາງແຜນການສະແດງເທິງເວທີ. ທຳອິດ ສິ່ງຕ່າງໆດຳເນີນໄປໂດຍໄວ ແລະ ອ້າຍເອື້ອຍນ້ອງກໍ່ມັກວິທີທີ່ພວກເຮົາອອກແບບທ່າການຟ້ອນລຳ. ຂ້ອຍຮູ້ສຶກພໍໃຈກັບໂຕເອງແທ້ໆ. ມື້ໜຶ່ງ ຜູ້ນຳຖາມວ່າການອອກແບບທ່າຟ້ອນເປັນແນວໃດ ແລະ ຂ້ອຍກໍ່ຕອບຢ່າງມີຄວາມສຸກວ່າ “ພວກເຮົາກຳລັງກ້າວໜ້າຫຼາຍ”. ແລ້ວເອື້ອຍນ້ອງຍິງຄົນໜຶ່ງກໍ່ເວົ້າຂຶ້ນມາວ່າ “ເອື້ອຍເຢມີຄວາມຄິດທີ່ດີຫຼາຍ ແລະ ໂຄງປະກອບທົ່ວໄປກໍ່ງາມດີເຊັ່ນກັນ”. ຂ້ອຍທີ່ຮູ້ສຶກລໍາຄານຄິດວ່າ “ເປັນຫຍັງເຈົ້າຈຶ່ງເວົ້າແບບນັ້ນ? ຕອນນີ້ທຸກຄົນກໍ່ຮູ້ແລ້ວວ່າຄວາມຄິດສຳລັບການຟ້ອນລຳມາຈາກເອື້ອຍເຢ ແລະ ພວກເຂົາຈະຄິດວ່າຂ້ອຍບໍ່ເກັ່ງສ່ຳກັບລາວ. ຂ້ອຍຕ້ອງຄິດຫາວິທີທີ່ຈະເຮັດບາງສິ່ງໃຫ້ສຳເລັດດ້ວຍໂຕເອງ, ບໍ່ດັ່ງນັ້ນ ຜູ້ນຳ ແລະ ອ້າຍເອື້ອຍນ້ອງຈະຄິດແນວໃດກັບຂ້ອຍ?” ຄັ້ງໜຶ່ງ, ໃນລະຫວ່າງການອອກແບບທ່າຟ້ອນ, ຂ້ອຍຄິດເຖິງນະວະນິຍາຍ, ການເຄື່ອນໄຫວກາຍຍະກໍາ. ຂ້ອຍທີ່ຕື່ນເຕັ້ນຄິດວ່າ, “ຂ້ອຍເກັ່ງດ້ານກາຍຍະສິນ. ຕາບໃດທີ່ພວກເຮົາຝຶກຊ້ອມສິ່ງນີ້ໃຫ້ດີ, ບໍ່ພຽງແຕ່ຈະເພີ່ມຈຸດທີ່ສົດໃສໃຫ້ກັບການຟ້ອນ, ແຕ່ວ່າທຸກຄົນຈະເຫັນຈຸດແຂງຂອງຂ້ອຍ. ແລ້ວທຸກຄົນກໍ່ຈະນັບຖືຂ້ອຍ”. ແຕ່ມື້ຕໍ່ມາເມື່ອຂ້ອຍກຳລັງສອນທ່າຟ້ອນນັ້ນໃຫ້ກັບອ້າຍເອື້ອຍນ້ອງ, ພວກເຂົາໃຫ້ຄຳເຫັນວ່າຈັງຫວະໄວເກີນໄປ, ມັນຍາກເກີນໄປ. ແລງມື້ນັ້ນ ເອື້ອຍນ້ອງຄົນໜຶ່ງເຕືອນຂ້ອຍວ່າ “ຜູ້ຄົນອາດເຮັດໃຫ້ໂຕເອງບາດຈັບໄດ້ງ່າຍດ້ວຍທ່າຟ້ອນນັ້ນ. ຂ້ອຍບໍ່ຄິດວ່າພວກເຮົາຄວນຝຶກຊ້ອມມັນ”. ຂ້ອຍກັງວົນແທ້ໆວ່າພວກເຂົາຈະແທນທີ່ມັນດ້ວຍທ່າຟ້ອນອື່ນ ແລະ ເມື່ອຮອດເວລາ ຂ້ອຍຈະສາມາດປຽບທຽບກັບເອື້ອຍເຢໄດ້ແນວໃດ? ດັ່ງນັ້ນ ຂ້ອຍຈຶ່ງຊຸກຍູ້ໃຫ້ທຸກຄົນຝຶກຊ້ອມມັນສອງສາມຄັ້ງ ແລະ ຂ້ອຍຍອມແພ້ກໍຕໍ່ເມື່ອເອື້ອຍນ້ອງຫຼາຍຄົນໄດ້ເຮັດໃຫ້ໂຕເອງບາດຈັບຈາກການຕົກ. ຂ້ອຍເສຍໃຈ ແລະ ຮູ້ສຶກບໍ່ດີ, ດັ່ງນັ້ນ ຂ້ອຍຈຶ່ງຂໍໂທດທີມງານ ແລະ ແກ້ໄຂທ່າຟ້ອນ, ແຕ່ຂ້ອຍຍັງບໍ່ໄດ້ໄຕ່ຕອງຕົນເອງໃນແງ່ມຸມຂອງສິ່ງນັ້ນ. ໃນອີກບໍ່ດົນ, ການຖ່າຍທຳກໍ່ຈະເລີ່ມຂຶ້ນແລ້ວ. ທັງເອື້ອຍເຢ ແລະ ຂ້ອຍກໍ່ເຂົ້າຮ່ວມໃນການສະແດງດ້ວຍ. ໃນລະຫວ່າງການຖ່າຍທຳ, ຂ້ອຍຮູ້ສຶກວ່າຂ້ອຍຟ້ອນບໍ່ໄດ້ດີໃນຕອນທີ່ຂ້ອຍຖືກຖ່າຍ, ດັ່ງນັ້ນ ຂ້ອຍຈຶ່ງຂໍໃຫ້ຜູ້ກຳກັບຖ່າຍຄືນອີກຫຼາຍໆຮອບ. ຕໍ່ມາຂ້ອຍເຫັນວ່າ ເກືອບທຸກຕອນ ເອື້ອຍເຢແມ່ນຢູ່ສ່ວນໜ້າ, ແຕ່ໄລຍະໃກ້ໜຶ່ງດຽວຂອງຂ້ອຍແມ່ນຈາກດ້ານຂ້າງ. ຂ້ອຍຄໍຕົກເລີຍ. ໃນການຖ່າຍທຳພາກຕໍ່ໆໄປ, ຂ້ອຍບໍ່ສາມາດຍິ້ມອອກໄດ້ ແລະ ການຟ້ອນລຳຂອງຂ້ອຍບໍ່ມີຊີວິດຊີວາ. ຂ້ອຍພຽງໝົກໝຸ້ນຢູ່ກັບວ່າຂ້ອຍຈະສາມາດເຕັ້ນໃຫ້ດີກວ່າເອື້ອຍເຢໄດ້ແນວໃດ. ຂ້ອຍບໍ່ມີໃຈທີ່ຈະເບິ່ງສາກການຟ້ອນລຳທີ່ຂ້ອຍຄວນກວດເບິ່ງ ແລະ ຂ້ອຍບໍ່ໄດ້ສົນວ່າການສະແດງເປັນພະຍານໃຫ້ແກ່ພຣະເຈົ້າ ຫຼື ບໍ່. ດັ່ງນັ້ນ, ເມື່ອວີດີໂອອອກມາ, ທຸກຄົນເວົ້າວ່າການຟ້ອນລຳແຂງທື້ເກີນໄປ, ຂັດກັນເກີນໄປ ແລະ ມັນບໍ່ພຽງແຕ່ບໍ່ດີພໍທີ່ຈະເຮັດໃຫ້ພຣະເຈົ້າພໍໃຈເທົ່ານັ້ນ, ແຕ່ມັນຍັງໜ້າອັບອາຍສຳລັບພຣະເຈົ້າດ້ວຍ. ຕໍ່ມາ ຜູ້ນຳເວົ້າວ່າ ຂ້ອຍຕິດຢູ່ກັບສະພາວະຂອງການແຂ່ງຂັນເພື່ອຊື່ສຽງ ແລະ ຜົນປະໂຫຍດ ແລະ ບໍ່ບັນລຸຫຍັງເລີຍໃນໜ້າທີ່ຂອງຂ້ອຍ, ດັ່ງນັ້ນ ລາວຈຶ່ງໄລ່ຂ້ອຍອອກຈາກໜ້າທີ່ຮັບຜິດຊອບຂອງຂ້ອຍ. ຂ້ອຍເສຍໃຈຫຼາຍ. ທຳອິດ, ຂ້ອຍພຽງຕ້ອງການເຮັດໜ້າທີ່ຂອງຕົນໃຫ້ດີ ແລະ ເຮັດໃຫ້ພຣະເຈົ້າພໍໃຈ, ແຕ່ເນື່ອງຈາກວ່າຂ້ອຍເຮັດວຽກເພື່ອຈຸດມຸ່ງໝາຍທີ່ເຫັນແກ່ຕົວຂອງຂ້ອຍເອງ, ບັນດາໂຄງການທີ່ຂ້າພະເຈົ້າວາງເຂົ້າກັນບໍ່ພຽງແຕ່ບໍ່ສາມາດເປັນພະຍານຕໍ່ພຣະເຈົ້າໄດ້, ແຕ່ພວກມັນເຮັດໃຫ້ພຣະອົງອັບອາຍ. ນີ້ແມ່ນການເຮັດຜິດ. ຂ້ອຍໄດ້ສູນເສຍໂອກາດໃນການເຮັດໜ້າທີ່ຂອງຕົນຜ່ານການຟ້ອນລຳ. ຂ້ອຍຮ້ອງໄຫ້ດົນຫຼາຍແທ້ໆ.

ຫຼັງຈາກນັ້ນ, ຂ້ອຍກໍສືບຕໍ່ຄິດຊ້ຳໄປຊ້ຳມາ, “ຂ້ອຍຮູ້ດີວ່າການຕໍ່ສູ້ເພື່ອຊື່ສຽງ ແລະ ຜົນປະໂຫຍດນັ້ນບໍ່ຖືກຕ້ອງ, ແລ້ວເປັນຫຍັງຂ້ອຍຈຶ່ງບໍ່ສາມາດຢຸດໂຕເອງຈາກການເຮັດຕາມສິ່ງເຫຼົ່ານັ້ນໄດ້ຊ້ຳແລ້ວຊ້ຳອີກ? ແມ່ນຫຍັງຄືເຫດຜົນທີ່ແທ້ຈິງ?” ຂ້ອຍອ່ານພຣະທຳເຫຼົ່ານີ້ຈາກພຣະເຈົ້າຄັ້ງໜຶ່ງເມື່ອຂ້ອຍກຳລັງເຮັດການເຝົ້າດ່ຽວ: “ຊາຕານໃຊ້ຊື່ສຽງ ແລະ ຜົນປະໂຫຍດເພື່ອຄວບຄຸມຄວາມຄິດຂອງມະນຸດ, ຈົນສິ່ງດຽວທີ່ຜູ້ຄົນຄິດເຖິງກໍຄືຊື່ສຽງ ແລະ ຜົນປະໂຫຍດ. ພວກເຂົາດີ້ນຮົນເພື່ອຊື່ສຽງ ແລະ ຜົນປະໂຫຍດ, ທົນທຸກກັບຄວາມລໍາບາກເພື່ອຊື່ສຽງ ແລະ ຜົນປະໂຫຍດ, ອົດທົນຕໍ່ຄວາມອັບອາຍເພື່ອຊື່ສຽງ ແລະ ຜົນປະໂຫຍດ, ເສຍສະຫຼະທຸກສິ່ງທີ່ພວກເຂົາມີເພື່ອຊື່ສຽງ ແລະ ຜົນປະໂຫຍດ ແລະ ພວກເຂົາຈະຕັດສິນໃຈ ແລະ ຕັດສິນໂດຍເຫັນແກ່ຊື່ສຽງ ແລະ ຜົນປະໂຫຍດ. ໃນລັກສະນະນີ້, ຊາຕານຜູກມັດຜູ້ຄົນດ້ວຍໂສ້ທີ່ເບິ່ງບໍ່ເຫັນ ແລະ ພວກເຂົາບໍ່ມີກຳລັງ ຫຼື ຄວາມກ້າຫານທີ່ຈະໂຍນໂສ້ເຫຼົ່ານັ້ນຖິ້ມ. ພວກເຂົາແບກຫາບໂສ້ເຫຼົ່ານີ້ໂດຍບໍ່ຮູ້ຕົວ ແລະ ຍ່າງຢ່າງອິດເມື່ອຍໄປຂ້າງໜ້າດ້ວຍຄວາມຫຍຸ້ງຍາກຫຼາຍ. ຍ້ອນເຫັນແກ່ຊື່ສຽງ ແລະ ຜົນປະໂຫຍດນີ້, ມະນຸດຊາດຈຶ່ງຫຼີກເວັ້ນພຣະເຈົ້າ ແລະ ຫັກຫຼັງພຣະອົງ ແລະ ພາກັນເປັນຄົນຊົ່ວຮ້າຍໜັກຂຶ້ນເລື້ອຍໆ. ສະນັ້ນ ໃນລັກສະນະນີ້ ມະນຸດແຕ່ລະຮຸ່ນຈຶ່ງຖືກທຳລາຍໃນທ່າມກາງຊື່ສຽງ ແລະ ຜົນປະໂຫຍດຂອງຊາຕານ. ເມື່ອເບິ່ງການກະທຳຂອງຊາຕານໃນຕອນນີ້ແລ້ວ, ແຮງຈູງໃຈໃນການກະທໍາຊົ່ວຂອງມັນບໍ່ເປັນຕາລັງກຽດທີ່ສຸດບໍ? ບາງເທື່ອ ໃນປັດຈຸບັນ ພວກເຈົ້າຍັງບໍ່ສາມາດເບິ່ງອອກເຖິງແຮງຈູງໃຈອັນຊົ່ວຊ້າຂອງຊາຕານ ຍ້ອນພວກເຈົ້າຄິດວ່າມະນຸດບໍ່ສາມາດດຳລົງຊີວິດຢູ່ໄດ້ຫາກຂາດຊື່ສຽງ ແລະ ຜົນປະໂຫຍດ. ເຈົ້າຄິດວ່າ ຖ້າຜູ້ຄົນປະຖິ້ມຊື່ສຽງ ແລະ ຜົນປະໂຫຍດໄວ້ເບື້ອງຫຼັງ, ພວກເຂົາກໍຈະບໍ່ສາມາດເຫັນຫົນທາງທີ່ຢູ່ເບື້ອງໜ້າໄດ້ອີກຕໍ່ໄປ, ບໍ່ສາມາດເຫັນເປົ້າໝາຍຂອງພວກເຂົາໄດ້ອີກຕໍ່ໄປ, ອະນາຄົດຂອງພວກເຂົາກໍຈະມືດມິດ, ມືດມົວ ແລະ ເສົ້າໝອງ. ແຕ່ມື້ໜຶ່ງ ພວກເຈົ້າທຸກຄົນຈະຄ່ອຍໆເຂົ້າໃຈວ່າ ຊື່ສຽງ ແລະ ຜົນປະໂຫຍດແມ່ນໂສ້ແຫ່ງວິບັດທີ່ຊາຕານໃຊ້ເພື່ອຜູກມັດມະນຸດ. ເມື່ອມື້ນັ້ນມາເຖິງ, ເຈົ້າກໍຈະຕໍ່ຕ້ານການຄວບຄຸມຂອງຊາຕານຢ່າງສຸດຂີດ ແລະ ຕໍ່ຕ້ານໂສ້ທີ່ຊາຕານໃຊ້ເພື່ອຜູກມັດເຈົ້າຈົນເຖິງທີ່ສຸດ. ເມື່ອເຖິງເວລາທີ່ເຈົ້າຕ້ອງການໂຍນທຸກສິ່ງທີ່ຊາຕານໄດ້ປູກຝັງໃນຕົວເຈົ້ານັ້ນອອກໄປ, ເຈົ້າກໍຈະຕັດຂາດຈາກຊາຕານຢ່າງສົມບູນ ແລະ ເຈົ້າຈະກຽດຊັງທຸກສິ່ງທີ່ຊາຕານນໍາມາໃຫ້ເຈົ້າຢ່າງແທ້ຈິງ. ພຽງແຕ່ເມື່ອນັ້ນ ມະນຸດຊາດຈຶ່ງຈະມີຄວາມຮັກ ແລະ ປາຖະໜາພຣະເຈົ້າຢ່າງແທ້ຈິງ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ VI). ພຣະທຳຂອງພຣະເຈົ້າເປີດເຜີຍກົນລະຍຸດ ແລະ ເຈດຈຳນົງຊົ່ວຮ້າຍຂອງຊາຕານໃນການເຮັດໃຫ້ມະນຸດເສື່ອມຊາມ. ມັນໃຊ້ຊື່ສຽງ ແລະ ຜົນປະໂຫຍດເພື່ອເຮັດໃຫ້ຜູ້ຄົນເສື່ອມຊາມ ແລະ ຄວບຄຸມຜູ້ຄົນເພື່ອເຮັດໃຫ້ພວກເຂົາກາຍເປັນຄົນຊົ່ວຊ້າ ແລະ ເສື່ອມຊາມຫຼາຍຂຶ້ນເລື້ອຍໆ, ເຖິງກັບເຮັດຊົ່ວ ແລະ ຕໍ່ຕ້ານພຣະເຈົ້າ. ຂ້ອຍໄດ້ຮັບການສຶກສາ ແລະ ໄດ້ຮັບອິດທິພົນຈາກຊາຕານຕັ້ງແຕ່ຂ້ອຍຍັງນ້ອຍ. “ໃຫ້ໂດດເດັ່ນເໜືອຄົນທີ່ເຫຼືອ ແລະ ນໍາກຽດສັກສີມາໃຫ້ບັນພະບຸລຸດຂອງເຈົ້າ” ແລະ “ມະນຸດປະຊື່ຂອງເຂົາໄວ້ໃນບ່ອນໃດກໍຕາມທີ່ເຂົາຢູ່ ເຊັ່ນດຽວກັບຫ່ານທີ່ຮ້ອງອອກມາບ່ອນໃດກໍຕາມທີ່ມັນບິນໄປ”. ປັດຊະຍາຂອງຊາຕານເຫຼົ່ານີ້ໄດ້ຝັງຮາກເລິກລົງໃນຕົວຂ້ອຍ. ບໍ່ວ່າຂ້ອຍຢູ່ໃນກຸ່ມໃດກໍຕາມ, ຂ້ອຍຕ້ອງການໂດດເດັ່ນ, ຕ້ອງການໄດ້ຮັບການຍົກຍ້ອງ ແລະ ສັນລະເສີນ. ການເຫັນຄົນເກັ່ງ ເຮັດໃຫ້ຂ້ອຍອິດສາ ແລະ ຂ້ອຍພະຍາຍາມຄິດທຸກສິ່ງເພື່ອທີ່ຈະເໜືອກວ່າ, ດິ້ນລົນເພື່ອຊື່ສຽງ ແລະ ຜົນປະໂຫຍດຢູ່ສະເໝີ, ເຮັດໃຫ້ທຸກໃຈຍ້ອນເລ້ກົນຂອງຊາຕານ. ອຸປະນິໄສຂອງຂ້ອຍກໍ່ອວດດີ ແລະ ຊົ່ວຮ້າຍຂຶ້ນເລື້້ອຍໆ. ເມື່ອຫວນຄິດເຖິງການອອກແບບທ່າຟ້ອນ, ຂ້ອຍຕ້ອງການເອົາຊະນະເອື້ອຍເຢດ້ວຍທັກສະດ້ານວິຊາການຂອງຂ້ອຍ, ແຕ່ຂ້ອຍບໍ່ໄດ້ສົນໃຈວ່ານັກສະແດງສາມາດຮັບມືກັບມັນໄດ້ບໍ ເຊິ່ງຈົບລົງດ້ວຍການທີ່ເອື້ອຍນ້ອງຫຼາຍຄົນໄດ້ຮັບບາດເຈັບໃນລະຫວ່າງການຝຶກຊ້ອມ. ໃນຂະນະທີ່ພວກເຮົາຖ່າຍທຳ, ຂ້ອຍຕ້ອງການໃຊ້ໄລຍະໃກ້ພຽງໜຶ່ງດຽວຂອງຂ້ອຍເພື່ອສະແດງວ່າຂ້ອຍດີກວ່າເອື້ອຍເຢ, ດັ່ງນັ້ນເມື່ອທ່າຟ້ອນຂອງຂ້ອຍເຂົ້າໄປໃນການຖ່າຍຈຶ່ງເບິ່ງວ່າບໍ່ສົມບູນແບບພໍສຳລັບຂ້ອຍ, ຂ້ອຍໄດ້ໃຫ້ຜູ້ກຳກັບຖ່າຍທຳຄືນໃໝ່ຫຼາຍຄັ້ງ, ເອົາວຽກເອົາງານແທ້ໆ. ໃນທີ່ສຸດ, ເມື່ອຂ້ອຍເຫັນວ່າມີພຽງດ້ານຂ້າງຂອງໜ້າຂ້ອຍເທົ່ານັ້ນທີ່ຖືກຖ່າຍທຳ ໃນຂະນະທີ່ເກືອບທຸກການຖ່າຍທຳຂອງເອື້ອຍເຢແມ່ນຈາກທາງໜ້າ, ຂ້ອຍກໍ່ເຕັມໄປດ້ວຍຄວາມເຄືອງໃຈ ແລະ ຢູ່ໃນສະພາວະຂອງການຄິດລົບ ແລະ ການຕໍ່ຕ້ານ ແລະ ບໍ່ມີໃຈທີ່ຈະຟ້ອນໃຫ້ດີເພື່ອເປັນພະຍານໃຫ້ພຣະເຈົ້າ. ຜົນທີ່ໄດ້ຄື ການຟ້ອນລຳຂອງຂ້ອຍເຮັດໃຫ້ພຣະເຈົ້າອັບອາຍ. ການອອກແບບທ່າຟ້ອນຂອງຂ້ອຍບໍ່ແມ່ນເພື່ອເປັນພະຍານໃຫ້ແກ່ພຣະເຈົ້າ, ແຕ່ເພື່ອອວດອ້າງ ເປັນການສ່ວນຕົວ. ການຕໍ່ສູ້ຂອງຂ້ອຍເພື່ອຊື່ສຽງ ແລະ ຜົນປະໂຫຍດ ຂັດຂວາງວຽກງານຂອງຄຣິສຕະຈັກຢ່າງຮ້າຍແຮງ ແລະ ທຳຮ້າຍອ້າຍເອື້ອຍນ້ອງຂອງຂ້ອຍດ້ວຍ. ພຶດຕິກຳຂອງຂ້ອຍໜ້າລັງກຽດຫຼາຍ, ເປັນຕາຊັງຫຼາຍສຳລັບພຣະເຈົ້າ! ແລ້ວພຣະທຳເຫຼົ່ານີ້ຂອງພຣະເຈົ້າກໍ່ເຂົ້າມາໃນຫົວຂອງຂ້ອຍ: “‘ຫົນທາງທີ່ຊົ່ວຊ້າ’ ນີ້ບໍ່ໄດ້ໝາຍເຖິງການກະທຳຊົ່ວຮ້າຍເລັກນ້ອຍ, ແຕ່ໝາຍເຖິງແຫຼ່ງທີ່ມາຂອງພຶດຕິກຳຊົ່ວຮ້າຍຂອງຜູ້ຄົນ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ II). ພຣະທຳຂອງພຣະເຈົ້າຊ່ວຍຂ້ອຍໃຫ້ຮັບຮູ້ວ່າ ຂ້ອຍບໍ່ໄດ້ຖືກຖອນອອກຈາກໜ້າທີ່ຂອງຂ້ອຍ ຍ້ອນຂ້ອຍໄດ້ເຮັດສິ່ງທີ່ບໍ່ດີບາງຢ່າງ. ມັນເກີດຂຶ້ນຈາກຮາກເຫງົ້າ, ຈຸດເລີ່ມຕົ້ນການກະທຳຂອງຂ້ອຍ ແລະ ເສັ້ນທາງທີ່ຂ້ອຍຢູ່ລ້ວນແລ້ວແຕ່ຊົ່ວຮ້າຍ. ນັບຕັ້ງແຕ່ເອື້ອຍເຢເລີ່ມເຮັດວຽກກັບຂ້ອຍ, ຂ້ອຍກໍໄດ້ອິດສາລາວ, ຕໍ່ສູ້ເພື່ອຜົນປະໂຫຍດຂອງຂ້ອຍເອງ. ຂ້ອຍເຮັດກິດຈະການສ່ວນຕົວຂອງຂ້ອຍເອງ. ຂ້ອຍພຽງເຮັດຊົ່ວ ແລະ ຕໍ່ຕ້ານພຣະເຈົ້າ. ໃນຄວາມຄິດນີ້, ຂ້ອຍກໍ່ເຕັມໄປດ້ວຍຄວາມຢ້ານ. ຂ້ອຍເຫັນວ່າການສະແຫວງຫາຊື່ສຽງ ແລະ ສະຖານະແມ່ນເສັ້ນທາງທີ່ກົງກັນຂ້າມກັບພຣະເຈົ້າ ແລະ ຖ້າຂ້ອຍບໍ່ໄດ້ກັບໃຈ, ໃນທີ່ສຸດ ຂ້ອຍກໍຈະຖືກກຳຈັດ ແລະ ຖືກລົງໂທດ. ຂ້ອຍຮູ້ສຶກເສຍໃຈຢ່າງແຮງ. ຂ້ອຍເຊັດນ້ຳຕາຢ່າງຂົມຂື່ນ ແລະ ອະທິຖານຫາພຣະເຈົ້າວ່າ “ໂອ ພຣະເຈົ້າ! ຂ້ານ້ອຍໄດ້ຖືກໄລ່ອອກຈາກໜ້າທີ່ຂອງຂ້ານ້ອຍ. ນີ້ແມ່ນອຸປະນິໄສອັນຊອບທຳຂອງພຣະອົງທີ່ໄດ້ເປີດເຜີຍແກ່ຂ້ານ້ອຍ ແລະ ມັນແມ່ນການປົກປ້ອງຂອງພຣະອົງສຳລັບຂ້ານ້ອຍ. ຂອບໃຈພຣະອົງທີ່ຈັດແຈງສະຖານະການນີ້ເພື່ອຢຸດຂ້ານ້ອຍໃນເສັ້ນທາງຊົ່ວຮ້າຍຂອງຂ້ານ້ອຍໄດ້ທັນເວລາ. ຂ້ານ້ອຍຕ້ອງການກັບໃຈຕໍ່ພຣະອົງ”. 

ໃນມື້ຕໍ່ໆມາ, ຂ້ອຍເທດສະໜາຂ່າວປະເສີດຢູ່ໃນຄຣິສຕະຈັກໃນຂະນະທີ່ເຮັດການເຝົ້າດ່ຽວ ແລະ ການໄຕ່ຕອງໂຕເອງດ້ວຍ. ທຸກເທື່ອທີ່ຂ້ອຍຄິດເຖິງການຫຼິ້ນຕະຫຼົກຂອງຂ້ອຍໃນໜ້າທີ່ຂອງຂ້ອຍພຽງເພື່ອຊື່ສຽງ ແລະ ຜົນປະໂຫຍດ, ຂ້ອຍບໍ່ຮູ້ສຶກຫຍັງເລີຍນອກຈາກຄວາມເສຍໃຈ. ຂ້ອຍກຽດຊັງໂຕເອງທີ່ບໍ່ໄດ້ເຫັນຄ່າໂອກາດທີ່ພຣະເຈົ້າໄດ້ມອບໃຫ້ຂ້ອຍໃນທີມຟ້ອນ. ເມື່ອຂ້ອຍເບິ່ງວີດີໂອເພງເຫຼົ່ານັ້ນ, ຂ້ອຍຢາກກັບໄປ ແລະ ເລີ່ມໃໝ່ແຕ່ຕົ້ນ, ແຕ່ຂ້ອຍຮູ້ວ່າມັນເປັນໄປບໍ່ໄດ້. ສິ່ງທີ່ຂ້ອຍສາມາດເຮັດໄດ້ຄືການເຮັດໜ້າທີ່ຂ່າວປະເສີດຂອງຂ້ອຍຢ່າງດຸໝັ່ນ ເພື່ອທົດແທນການລະເມີດຂອງຂ້ອຍໃນອະດີດ. ແຕ່ທີ່ເຮັດໃຫ້ຂ້ອຍປະຫຼາດໃຈ, ພຽງໜຶ່ງເດືອນຕໍ່ມາ ຜູ້ນຳຄຣິສຕະຈັກໃຫ້ຂ້ອຍເຂົ້າຮ່ວມທີມຟ້ອນອີກຄັ້ງ. ຂ້ອຍຕືນຕັ້ນໃຈຫຼາຍຈາກຂ່າວນີ້ ຈົນຂ້ອຍບໍ່ສາມາດຢຸດຮ້ອງໄຫ້ໄດ້ ແລະ ຂ້ອຍຕັ້ງໃຈທີ່ຈະຮັກສາໂອກາດນີ້ໄວ້, ເຊົາແລ່ນຕາມຊື່ສຽງ ແລະ ຜົນປະໂຫຍດ, ເຮັດວຽກຮ່ວມກັບອ້າຍເອື້ອຍນ້ອງໃຫ້ດີ ແລະ ເຮັດໜ້າທີ່ຂອງຂ້ອຍຢ່າງດີເພື່ອຕອບແທນຄວາມຮັກຂອງພຣະເຈົ້າ. 

ຫຼັງຈາກກັບເຂົ້າມາຮ່ວມທີມອີກ, ໜຶ່ງໃນການຝຶກຊ້ອມຂອງພວກເຮົາ, ເອື້ອຍເຢກ່າວວ່າ ທ່າຟ້ອນທີ່ຂ້ອຍສອນອ້າຍເອື້ອຍນ້ອງບໍ່ໄດ້ມາດຕະຖານ. ຕອນນັ້ນ ຂ້ອຍຮູ້ສຶກອັບອາຍແທ້ໆ, ຄິດວ່າ “ເຈົ້າວິຈານຂ້ອຍຕໍ່ໜ້າຄົນອື່ນແບບນັ້ນໄດ້ແນວໃດ? ຕອນນີ້ພວກເຂົາຄົງກຳລັງຄິດວ່າຂ້ອຍບໍ່ຮອດລະດັບຂອງເຈົ້າຢ່າງແນ່ນອນ. ເຈົ້າຮູ້ບໍວ່າຂ້ອຍກໍ່ເປັນມືອາຊີບເຊັ່ນກັນ ແລະ ຂ້ອຍສັງເກດເຫັນວ່າທ່າເຕັ້ນຂອງເຈົ້າກໍ່ບໍ່ສົມບູນແບບເຊັ່ນກັນ”. ຂ້ອຍຢາກຍົກເລີກທ່າເຕັ້ນທີ່ລາວໄດ້ອອກແບບ. ແລ້ວຂ້ອຍກໍ່ຮັບຮູ້ວ່າ ຂ້ອຍກຳລັງຄິດເຖິງຊື່ສຽງ ແລະ ຜົນປະໂຫຍດຂອງຂ້ອຍເອງອີກແລ້ວ, ດັ່ງນັ້ນ ຂ້ອຍຈຶ່ງອະທິຖານຫາພຣະເຈົ້າຢູ່ໃນໃຈ. ຂ້ອຍຄິດເຖິງພຣະທຳເຫຼົ່ານີ້ຂອງພຣະເຈົ້າຫຼັງຈາກຄຳອະທິຖານຂອງຂ້ອຍ: “ສາມາດອ່ອນນ້ອມກໍຫຼາຍຂຶ້ນ ແລະ ປ່ອຍວາງຄວາມສົນໃຈຕໍ່ຕົວເອງ, ຄວາມໂອຫັງ ແລະ ຄວາມພາກພູມໃຈ ແລະ ເຮັດໜ້າທີ່ຂອງພວກເຂົາຢ່າງຖືກຕ້ອງ, ເມື່ອນັ້ນເທົ່ານັ້ນ ພຣະເຈົ້າຈຶ່ງຈະຈື່ພວກເຂົາ. ສິ່ງເຫຼົ່ານັ້ນລ້ວນແລ້ວແຕ່ແມ່ນການກະທໍາທີ່ດີ! ບໍ່ວ່າຜູ້ຄົນຈະເຮັດຫຍັງ ເຊັ່ນຄວາມໂອຫັງ ແລະ ຄວາມພາກພູມໃຈຂອງພວກເຂົາ ຫຼື ຄວາມສະຫງ່າລາສີຂອງພຣະເຈົ້າ ແມ່ນຫຍັງຄືສິ່ງສໍາຄັນກວ່າ? (ຄວາມສະຫງ່າລາສີຂອງພຣະເຈົ້າ.) ແມ່ນຫຍັງທີ່ສໍາຄັນກວ່າ, ຄວາມຮັບຜິດຊອບ ຫຼື ສິດຜົນປະໂຫຍດຂອງເຈົ້າ? (ຄວາມຮັບຜິດຊອບຂອງພວກເຮົາ.) ການເຮັດໜ້າທີ່ຂອງເຈົ້າໃຫ້ສໍາເລັດແມ່ນສິ່ງທີ່ສໍາຄັນທີ່ສຸດ ແລະ ເຈົ້າຈະມີໜ້າທີ່ຕໍ່ສິ່ງເຫຼົ່ານັ້ນ... ເຈົ້າຈະມອບບູລິມະສິດທໍາອິດໃຫ້ແກ່ໜ້າທີ່ຂອງເຈົ້າ, ໃຫ້ແກ່ພຣະເຈົ້າ, ໃຫ້ແກ່ການເປັນພະຍານເພື່ອພຣະອົງ ແລະ ໃຫ້ແກ່ຄວາມຮັບຜິດຊອບຂອງຕົວເຈົ້າເອງ. ນີ້ແມ່ນວິທີທີ່ດີທີ່ສຸດໃນການເປັນພະຍານ ແລະ ມັນຈະນໍາເອົາຄວາມອັບອາຍມາໃຫ້ຊາຕານ!” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີແຕ່ການຮັບເອົາຄວາມຈິງເທົ່ານັ້ນຈຶ່ງເປັນການຮັບເອົາພຣະເຈົ້າຢ່າງແທ້ຈິງ). ມີແສງສະຫວ່າງສ່ອງເຂົ້າມາໃນໂຕຂ້ອຍ. ບໍ່ແມ່ນພຣະເຈົ້າກຳລັງທົດລອງຂ້ອຍດ້ວຍສະຖານະການນີ້ບໍ? ເມື່ອໃດກໍ່ຕາມທີ່ມີຂໍ້ຂັດແຍ່ງລະຫວ່າງຜົນປະໂຫຍດສ່ວນຕົວຂອງຂ້ອຍ ແລະ ຜົນປະໂຫຍດໃນຄົວເຮືອນຂອງພຣະເຈົ້າ, ຂ້ອຍຄວນສຸມໃສ່ການເຮັດໃຫ້ບັນລຸຄວາມປະສົງຂອງພຣະເຈົ້າ ແລະ ປະຕິບັດຄວາມຈິງເພື່ອເຮັດໃຫ້ຊາຕານອັບອາຍ. ເມື່ອຂ້ອຍສະຫງົບລົງ ແລະ ຄິດເຖິງມັນ, ຂ້ອຍເຫັນວ່າຂ້ອຍບໍ່ໄດ້ສອນທ່າຟ້ອນໃຫ້ອ້າຍເອື້ອຍນ້ອງຢ່າງຖືກຕ້ອງ. ເອື້ອຍເຢເປັນຄົນກົງໄປກົງມາໜ້ອຍໜຶ່ງ ແລະ ນັ້ນເປັນສິ່ງທີ່ໜ້າອັບອາຍສຳລັບຂ້ອຍ, ແຕ່ລາວຖືກຕ້ອງ ແລະ ຂ້ອຍຮູ້ວ່າຂ້ອຍຄວນຍອມຮັບຄຳແນະນຳຂອງລາວ. ຫຼັງຈາກປະຖິ້ມໂຕເອງ ແລະ ແກ້ໄຂແຮງຈູງໃຈຂອງຂ້ອຍໃຫ້ຖືກຕ້ອງແລ້ວ, ເອື້ອຍເຢ ແລະ ຂ້ອຍໄດ້ສຳເລັດການອອກແບບທ່າຟ້ອນຮ່ວມກັນໂດຍໄວ. ຂ້ອຍຍັງຮູ້ສຶກສະບາຍໃຈ ແລະ ສະຫງົບສຸກໂດຍການປະຕິບັດໜ້າທີ່ຂອງຂ້ອຍດ້ວຍວິທີນັ້ນ.

ປະສົບການນັ້ນສະແດງໃຫ້ຂ້ອຍເຫັນຢ່າງແທ້ຈິງວ່າ ການພິພາກສາ ແລະ ການຕິສອນຂອງພຣະເຈົ້າແມ່ນຄວາມຮັກ ແລະ ຄວາມລອດພົ້ນຂອງພຣະອົງສຳລັບຂ້ອຍ. ການພິພາກສາ ແລະ ການຕິສອນຂອງພຣະເຈົ້າປຸກຂ້ອຍໃຫ້ຕື່ນຂຶ້ນ ແລະ ເຮັດໃຫ້ຂ້ອຍເຫັນແກ່ນແທ້ ແລະ ຜົນຕາມມາທີ່ອັນຕະລາຍຂອງການແລ່ນຕາມຊື່ສຽງ ແລະ ຜົນປະໂຫຍດ. ສິ່ງນັ້ນເຮັດໃຫ້ມຸມມອງທີ່ຜິດຂອງຂ້ອຍຖືກຕ້ອງ ແລະ ຂ້ອຍເລີ່ມສະແຫວງຫາຄວາມຈິງ ແລະ ປະຕິບັດໜ້າທີ່ຂອງຕົນດ້ວຍຄວາມເປັນຈິງຢ່າງໜັກແໜ້ນ, ດຳລົງຊີວິດຄືກັບມະນຸດ. ຂໍຂອບໃຈພຣະເຈົ້າ!


33. ໂສ້ລ່າມແຫ່ງຊື່ສຽງ ແລະ ກຳໄລ

ໂດຍ ເຈຍລີ່, ສະເປນ

ໃນປີ 2015, ຂ້ອຍໄດ້ຖືກເລືອກໃຫ້ເປັນຜູ້ນຳຄຣິດຕະຈັກໃນການຄັດເລືອກປະຈຳປີ. ຂ້ອຍຕື່ນເຕັ້ນແທ້ໆ, ຄິດວ່າການຖືກເລືອກໃຫ້ເປັນຜູ້ນຳຈາກອ້າຍເອື້ອຍນ້ອງຫຼາຍສິບຄົນຕ້ອງໝາຍຄວມວ່າຂ້ອຍດີກວ່າຄົນອື່ນໆ. ໃນໜ້າທີ່ຂອງຂ້ອຍນັບແຕ່ນັ້ນມາ, ອ້າຍເອື້ອຍນ້ອງຈະມາຫາຂ້ອຍເພື່ອໂອ້ລົມເມື່ອພວກເຂົາມີຄວາມຫຍຸ້ງຍາກໃນການເຂົ້າສູ່ຊີວິດ ແລະ ທີມຜູ້ນຳຈະສົນທະນາເຖິງບັນຫາທີ່ພວກເຂົາຜະເຊີນໃນພາລະກິດຂອງຄຣິດຕະຈັກກັບຂ້ອຍ. ຂ້ອຍບໍ່ສາມາດຊ່ວຍໄດ້ ແຕ່ມີຄວາມຮູ້ສຶກເຖິງຄວາມເໜືອກວ່ານີ້. ຂ້ອຍຍ່າງໄປມາຢ່າງອວດດີ, ເອີກເດັ້ງອອກ ແລະ ຂ້ອຍກໍປ່ຽມດ້ວຍຄວາມໝັ້ນໃຈເມື່ອສົນທະນາໃນທີ່ຊຸມນຸມ. ຫຼັງຈາກນັ້ນໄລຍະໜຶ່ງ, ຂ້ອຍສັງເກດເຫັນວ່າ ເອື້ອຍຫລູ່ຍ ເຊິ່ງເປັນເພື່ອນຮ່ວມງານຄົນໜຶ່ງທີ່ມີຄວາມສາມາດດີ, ການສົນທະນາຂອງລາວກ່ຽວກັບຄວາມຈິງນັ້ນຊັດເຈນຫຼາຍ ແລະ ລາວສາມາດເຂົ້າໃຈຮາກເງົ້າບັນຫາຂອງຜູ້ຄົນເພື່ອແກ້ໄຂບັນຫາເຫຼົ່ານັ້ນ. ລາວຍັງຊີ້ໃຫ້ເຫັນເສັ້ນທາງປະຕິບັດ ແລະ ທຸກຄົນຕ້ອງການໄດ້ຍິນການສົນທະນາຂອງລາວ. ແຕ່ຂ້ອຍບໍ່ຕ້ອງການທີ່ຈະພ່າຍແພ້, ດັ່ງນັ້ນ ຂ້ອຍຈຶ່ງກະກຽມຢ່າງຮອບຄອບກ່ອນການຊຸມນຸມທຸກຄັ້ງ, ລະດົມສະໝອງຂອງຂ້ອຍ ຄິດຫາວິທີສົນທະນາທີ່ເຂົ້າໃຈໄດ້ຫຼາຍຂຶ້ນ ແລະ ມີແສງສະຫວ່າຫຼາຍຂຶ້ນເພື່ອໃຫ້ຂ້ອຍເບິ່ງຄືວ່າດີກວ່າລາວ. ເມື່ອຂ້ອຍເຫັນອ້າຍເອື້ອຍນ້ອງງຶກຫົວເຫັນດີເມື່ອຂ້ອຍຈົບການສົນທະນາ, ຂ້ອຍຮູ້ສຶກພໍໃຈກັບຕົນເອງຫຼາຍ ແລະ ມີຄວາມຮູ້ສຶກເຖິງຄວາມສຳເລັດ. ແລ້ວຕໍ່ມາ ຂ້ອຍກໍຄົ້ນພົບວ່າ ເພື່ອນຮ່ວມງານຂອງຂ້ອຍ ອ້າຍເຈງ ຂ້ອນຂ້າງມີຄວາມຮູ້ມືອາຊີບກ່ຽວກັບຮູບເງົາ ແລະ ລາວເກັ່ງດ້ານຄອມພິວເຕີ. ອ້າຍເອື້ອຍນ້ອງທີ່ເຮັດໜ້າທີ່ຖ່າຍຮູບເງົາຈະມັກສົນທະນາເລື່ອງຕ່າງໆທີ່ກ່ຽວຂ້ອງກັບລາວເລື້ອຍໆ ແລະ ໃນນາມຜູ້ນຳຄຣິດຕະຈັກ ຂ້ອຍບໍ່ມີຫຍັງຈະເພີ່ມເຕີມ. ຂ້ອຍຮູ້ສຶກຄືກັບວ່າເປັນລໍ້ທີຫ້າ ແລະ ນັ້ນເຮັດໃຫ້ຂ້ອຍບໍ່ພໍໃຈແທ້ໆ. ຂ້ອຍຄິດວ່າ ໂດຍການນຳຫາອ້າຍເຈງ ເມື່ອໃດກໍ່ຕາມທີ່ພວກເຂົາມີບັນຫາ, ພວກເຂົາຕ້ອງຄິດວ່າຂ້ອຍບໍ່ເຂົ້າກັນກັບລາວ. ຂ້ອຍຄິດວ່າຄົງຈະເປັນການດີຖ້າຂ້ອຍຮູ້ບາງສິ່ງກ່ຽວກັບຮູບເງົາເຊັ່ນກັນ, ແລ້ວອ້າຍເອື້ອຍນ້ອງຈະປຶກຫສາບັນຫາຂອງພວກເຂົາກັບຂ້ອຍ. ຂ້ອຍເລີ່ມລຸກແຕ່ເຊົ້າ ແລະ ເຂົ້ານອນຊ້າເພື່ອຄົ້ນຫາ ແລະ ຮຽນຮູ້ກ່ຽວກັບວິທີການເຮັດຮູບເງົາ ເພື່ອໃຫ້ຂ້ອຍສາມາດຮູ້ຫຼາຍຂຶ້ນ. ຂ້ອຍເພີກເສີຍຕໍ່ບັນຫາທັງໝົດໃນຄຣິດຕະຈັກ ຕະຫຼອດຮອດສະພາວະຂອງອ້າຍເອື້ອຍນ້ອງ. ຫຼັງຈາກນັ້ນຊົ່ວໄລຍະໜຶ່ງ, ບັນຫາຕ່າງໆກໍເລີ່ມປາກົດຂຶ້ນໃນວຽກງານຂອງຫຼາຍທີມທີ່ຂ້ອຍບໍ່ສາມາດແກ້ໄຂໄດ້ ບໍ່ວ່າຂ້ອຍໄດ້ສົນທະນາ ຫຼື ຈັດການຊຸມນຸມແນວໃດກໍຕາມ. ເນື່ອງຈາກວ່າສະພາວະຂອງອ້າຍເອື້ອຍນ້ອງບໍ່ໄດ້ຖືກແກ້ໄຂ, ຄວາມຄືບໜ້າຂອງການຜະລິດຮູບເງົາຖືກຂັດຂວາງ ແລະ ເກີດມີບັນຫາຕາມໆກັນມາ. ຂ້ອຍຢູ່ພາຍໃຕ້ຄວາມກົດດັນຫຼາຍ ຈົນຂ້ອຍເກືອບຫາຍໃຈບໍ່ອອກ. ຂ້ອຍຮູ້ສຶກທໍລະມານ. ຂ້ອຍກັງວົນກ່ຽວກັບສິ່ງທີ່ຄົນອື່ນຈະຄິດກັບຂ້ອຍ, ຖ້າພວກເຂົາຈະຄິດວ່າຂ້ອຍຂາດຄວາມສາມາດໃນຖານະຜູ້ນຳຢ່າງສິ້ນເຊີງ ແລະ ຂ້ອຍບໍ່ມີຄຸນສົມບັດທີ່ຈະເຮັດໜ້າທີ່ນັ້ນ. ເບິ່ງຄືກັບວ່າຂ້ອຍຈະບໍ່ສາມາດຮັກສາຕຳແໜ່ງຜູ້ນຳຂອງຂ້ອຍໄວ້ໄດ້. ຂ້ອຍຄິດລົບຫຼາຍຂຶ້ນເມື່ອຂ້ອຍຄິດກ່ຽວກັບເລື່ອງນີ້. ຂ້ອຍຮູ້ສຶກຄືກັບໝາກປູມເປົ້າແວບ ແລະ ບໍ່ມີພະລັງເທົ່າທີ່ຂ້ອຍເຄີຍມີມາກ່ອນ. ການດຳລົງຊີວິດໃນທາງລົບ ແລະ ລະເລີຍໃນໜ້າທີ່ຂອງຕົນ, ໃນທີ່ສຸດ ຂ້ອຍກໍ່ສູນເສຍພາລະກິດຂອງພຣະວິນຍານບໍລິສຸດ. ເນື່ອງຈາກວ່າຂ້ອຍບໍ່ໄດ້ບັນລຸສິ່ງໃດໃນໜ້າທີ່ຂອງຂ້ອຍ, ຂ້ອຍຈຶ່ງຖືກປ່ຽນແທນ. ໃນຂະນະນີ້, ຂ້ອຍຮູ້ສຶກວ່າຂ້ອຍໄດ້ເສຍໜ້າຢ່າງສິ້ນເຊີງ ແລະ ຂ້ອຍຢາກໃຫ້ຜືນແຜ່ນດິນກືນກິນຂ້ອຍເສຍ. ຂ້ອຍຍັງສົງໄສເຊັ່ນກັນວ່າ “ອ້າຍເອື້ອຍນ້ອງຈະເວົ້າວ່າຂ້ອຍເປັນຜູ້ນຳຈອມປອມຜູ້ທີ່ບໍ່ໄດ້ປະຕິບັດວຽກງານທີ່ແທ້ຈິງບໍ?” ຍິ່ງຂ້ອຍຄິດຫຼາຍເທົ່າໃດ ຂ້ອຍກໍ່ຍິ່ງບໍ່ສະບາຍໃຈຫຼາຍຂຶ້ນເທົ່ານັ້ນ. 

ຂ້ອຍນອນພິກໂຕໄປມາໃນຄືນນັ້ນ, ບໍ່ສາມາດນອນຫຼັບໄດ້. ຂ້ອຍຮ້ອງຫາພຣະເຈົ້າໃນຄຳອະທິຖານຊ້ຳແລ້ວຊ້ຳອີກ, ຮ້ອງຂໍໃຫ້ພຣະອົງຊີ້ນຳຂ້ອຍໃຫ້ຮູ້ຈັກສະພາວະຂອງຕົນເອງ. ແລ້ວຂ້ອຍກໍ່ອ່ານພຣະທຳເຫຼົ່ານີ້ຂອງພຣະເຈົ້າ: “ໃນການສະແຫວງຫາຂອງພວກເຈົ້າ, ພວກເຈົ້າມີແນວຄິດ, ຄວາມຫວັງ ແລະ ອະນາຄົດສ່ວນຕົວຫຼາຍເກີນໄປ. ພາລະກິດໃນປັດຈຸບັນແມ່ນເພື່ອຈັດການກັບຄວາມປາຖະໜາຂອງພວກເຈົ້າສຳລັບສະຖານະ ແລະ ຄວາມປາຖະໜາທີ່ເກີນຂອບເຂດຂອງພວກເຈົ້າ. ຄວາມຫວັງ, ສະຖານະ ແລະ ແນວຄິດຕ່າງໆລ້ວນແລ້ວແຕ່ເປັນຕົວແທນຊັ້ນຍອດຂອງອຸປະນິໄສຂອງຊາຕານ. ເຫດຜົນທີ່ສິ່ງເຫຼົ່ານີ້ມີຢູ່ໃນຫົວໃຈຂອງຜູ້ຄົນ ທັງໝົດກໍຍ້ອນພິດຂອງຊາຕານກັດເຊາະຄວາມຄິດຂອງຜູ້ຄົນຢູ່ສະເໝີ ແລະ ຜູ້ຄົນກໍບໍ່ສາມາດກຳຈັດການລໍ້ລວງເຫຼົ່ານີ້ຂອງຊາຕານໄດ້ຕະຫຼອດເວລາ. ພວກເຂົາກໍາລັງດຳລົງຊີວິດທ່າມກາງຄວາມບາບ ແຕ່ບໍ່ເຊື່ອວ່າ ມັນຄືຄວາມບາບ ແລະ ພວກເຂົາຍັງຄິດວ່າ: ‘ພວກຂ້ານ້ອຍເຊື່ອໃນພຣະເຈົ້າ, ສະນັ້ນ ພຣະອົງຕ້ອງປະທານພອນມາຍັງພວກຂ້ານ້ອຍ ແລະ ຈັດແຈງທຸກສິ່ງສຳລັບພວກຂ້ານ້ອຍຢ່າງເໝາະສົມ. ພວກຂ້ານ້ອຍເຊື່ອໃນພຣະເຈົ້າ, ສະນັ້ນ ພວກຂ້ານ້ອຍຕ້ອງດີກວ່າຄົນອື່ນ ແລະ ພວກຂ້ານ້ອຍຕ້ອງມີສະຖານະທີ່ສູງກວ່າ ແລະ ອະນາຄົດທີ່ດີກວ່າຄົນອື່ນໆ. ຍ້ອນພວກຂ້ານ້ອຍເຊື່ອໃນພຣະເຈົ້າ, ພຣະອົງຕ້ອງມອບພອນຢ່າງຫຼວງຫຼາຍໃຫ້ກັບພວກຂ້ານ້ອຍ. ບໍ່ດັ່ງນັ້ນ, ສິ່ງນັ້ນກໍບໍ່ຖືກເອີ້ນວ່າເປັນການເຊື່ອໃນພຣະເຈົ້າ’... ຍິ່ງເຈົ້າສະແຫວງຫາໃນລັກສະນະນີ້ຫຼາຍສໍ່າໃດ ເຈົ້າກໍຍິ່ງຈະເກັບກ່ຽວໄດ້ໜ້ອຍສໍ່ານັ້ນ. ຍິ່ງຄວາມປາຖະໜາສຳລັບສະຖານະຂອງຜູ້ຄົນຍິ່ງໃຫຍ່ຫຼາຍສໍ່າໃດ ພວກເຂົາກໍຍິ່ງຈະຕ້ອງຖືກຈັດການຢ່າງຈິງຈັງຫຼາຍສໍ່ານັ້ນ ແລະ ພວກເຂົາກໍຍິ່ງຈະຕ້ອງຜະເຊີນກັບການຫຼໍ່ຫຼອມຫຼາຍສໍ່ານັ້ນ. ຄົນປະເພດນັ້ນໄຮ້ຄ່າຫຼາຍ! ພວກເຂົາຕ້ອງຖືກຈັດການ ແລະ ຖືກພິພາກສາຢ່າງພຽງພໍ ເພື່ອພວກເຂົາຈະປະຖິ້ມສິ່ງເຫຼົ່ານີ້ໂດຍສິ້ນເຊີງ. ຖ້າພວກເຈົ້າສະແຫວງຫາໃນລັກສະນະນີ້ຈົນເຖິງເວລາສຸດທ້າຍ, ພວກເຈົ້າກໍຈະບໍ່ໄດ້ເກັບກ່ຽວຫຍັງເລີຍ. ຄົນທີ່ບໍ່ສະແຫວງຫາຊີວິດແມ່ນບໍ່ສາມາດຖືກປ່ຽນແປງໄດ້ ແລະ ຄົນທີ່ບໍ່ກະຫາຍຫາຄວາມຈິງແມ່ນບໍ່ສາມາດໄດ້ຮັບຄວາມຈິງ. ເຈົ້າບໍ່ໃສ່ໃຈໃນການສະແຫວງຫາການປ່ຽນແປງສ່ວນຕົວ ແລະ ການເຂົ້າສູ່, ແຕ່ກົງກັນຂ້າມໃສ່ໃຈໃນຄວາມປາຖະໜາທີ່ເກີນຂອບເຂດ ແລະ ສິ່ງຕ່າງໆທີ່ຈຳກັດຄວາມຮັກຂອງເຈົ້າທີ່ມີຕໍ່ພຣະເຈົ້າ ແລະ ກີດກັ້ນເຈົ້າບໍ່ໃຫ້ຫຍັບເຂົ້າໃກ້ພຣະອົງ. ສິ່ງເຫຼົ່ານັ້ນສາມາດປ່ຽນແປງເຈົ້າໄດ້ບໍ? ສິ່ງເຫຼົ່ານັ້ນສາມາດນໍາເຈົ້າເຂົ້າສູ່ອານາຈັກໄດ້ບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເປັນຫຍັງເຈົ້າຈຶ່ງບໍ່ເຕັມໃຈທີ່ຈະເປັນຕົວປະກອບ?). ຂ້ອຍໄຕ່ຕອງສະພາວະຫຼ້າສຸດຂອງຂ້ອຍຫຼັງຈາກອ່ານຂໍ້ຄວາມນີ້. ນັບຕັ້ງແຕ່ຮັບໜ້າທີ່ເປັນຜູ້ນຳ, ຂ້ອຍບໍ່ໄດ້ເຮັດຫຍັງເລີຍ ນອກຈາກການສະແຫວງຫາຊື່ສຽງ ແລະ ສະຖານະ ແລະ ຕ້ອງການເໜືອກວ່າຄົນອື່ນ. ເມື່ອຂ້ອຍເຫັນການສົນທະນາຂອງເອື້ອຍຫລິວກ່ຽວກັບຄວາມຈິງນັ້ນດີກວ່າຂອງຂ້ອຍ, ຂ້ອຍຢ້ານລາວຈະເອົາຊະນະຂ້ອຍ. ຂ້ອຍຄິດເຖິງວິທີການສົນທະນາໃຫ້ດີກວ່າລາວ ເພື່ອວ່າຄົນອື່ນຈະຊື່ນຊົມ ແລະ ສັນລະເສີນຂ້ອຍ. ເມື່ອຂ້ອຍເຫັນອ້າຍເຈງມີທັດສະດ້ານວິຊາຊີບ ແລະ ອ້າຍເອື້ອຍນ້ອງຫຼາຍຄົນເວົ້າກັບລາວກ່ຽວກັບບັນຫາໃນໜ້າທີ່ຂອງພວກເຂົາ. ຂ້ອຍຈຶ່ງອິດສາ ແລະ ປະຕິເສດລາວ. ຂ້ອຍເຮັດວຽກໜັກເພື່ອປະກອບໂຕເອງດ້ວຍຄວາມຮູ້ເພື່ອນຳໜ້າລາວ ແລະ ເຖິງກັບເມີນເສີຍບັນຫາຕ່າງໆພາຍໃນທີມ. ເມື່ອຂ້ອຍບໍ່ສາມາດແກ້ໄຂບັນຫາຂອງອ້າຍເອື້ອຍນ້ອງ, ຂ້ອຍບໍ່ໄດ້ເພິ່ງພຣະເຈົ້າ ຫຼື ສະແຫວງຫາຄວາມຈິງພ້ອມກັບອ້າຍເອື້ອຍນ້ອງ ເພື່ອຊອກຫາວິທີແກ້ໄຂບັນຫາຮ່ວມກັນຜ່ານການສົນທະນາ. ຂ້ອຍພຽງແຕ່ເປັນຫ່ວງການສູນເສຍສະຖານະຂອງຂ້ອຍ, ຢ້ານວ່າຂ້ອຍຈະບໍ່ສາມາດຮັກສາຕຳແໜ່ງຜູ້ນຳຂອງຂ້ອຍໄວ້ໄດ້ ຖ້າຂ້ອຍບໍ່ເຮັດໜ້າທີ່ຂອງຂ້ອຍໄດ້ດີ. ແລ້ວໃນທີ່ສຸດ ຂ້ອຍກໍ່ຮັບຮູ້ວ່າຂ້ອຍບໍ່ໄດ້ປະຕິບັດໜ້າທີ່ຂອງຄົນໂດຍຄຳນຶງເຖິງຄວາມປະສົງຂອງພຣະເຈົ້າເລີຍ, ແຕ່ເພື່ອຕອບສະໜອງຄວາມທະເຍີທະຍານອັນປ່າເຖື່ອນຂອງຂ້ອຍໃຫ້ເໜືອກວ່າຄົນອື່ນ, ເປັນນາຍເໜືອຄົນອື່ນ. ອ້າຍເອື້ອຍນ້ອງມອບຄວາມໄວ້ວາງໃຈຂອງພວກເຂົາໄວ້ກັບຂ້ອຍ ແລະ ຄັດເລືອກເອົາຂ້ອຍເປັນຜູ້ນຳຄຣິດຕະຈັກ, ແຕ່ຂ້ອຍບໍ່ໄດ້ຄຳນຶງເຖິງພາລະກິດຂອງຄຣິດຕະຈັກ ຫຼື ການເຂົ້າສູ່ຊີວິດຂອງພວກເຂົາເລີຍ. ຂ້ອຍບໍ່ໄດ້ກຳລັງແບກຮັບໜ້າທີ່ຂອງຄົນແທ້ໆ ຫຼື ມີຄວາມຮັບຜິດຊອບ ແລະ ສິ່ງນີ້ຈົບລົງດ້ວຍການທຳລາຍພາລະກິດຂອງຄຣິດຕະຈັກ. ຂ້ອຍເຫັນແກ່ຕົວ ແລະ ໜ້າລັງກຽດຫຼາຍ. ຂ້ອຍບໍ່ໄດ້ເຮັດໜ້າທີ່ຂອງຕົນເອງ ນັ້ນກໍ່ຄືຂ້ອຍເຮັດຄວາມຊົ່ວ ແລະ ຕໍ່ຕ້ານພຣະເຈົ້າ! ຂ້ອຍເສຍໃຈທີ່ບໍ່ໄດ້ຢູ່ໃນເສັ້ນທາງທີ່ຖືກຕ້ອງໃນຄວາມເຊື່ອຂອງຂ້ອຍ, ແຕ່ສູ້ຊົນເພື່ອຊື່ສຽງ ແລະ ຜົນກຳໄລຢູ່ສະເໝີ, ເຮັດໃຫ້ພຣະເຈົ້າລັງກຽດ. ການຖືກປົດອອກຈາກໜ້າທີ່ຂອງຂ້ອຍແມ່ນການພິພາກສາ ແລະ ການຕິສອນອັນຊອບທຳຂອງພຣະເຈົ້າ. ພຣະອົງບໍ່ໄດ້ສ່ອງສະຫວ່າງຂ້ອຍ, ແຕ່ເຮັດໃຫ້ຂ້ອຍຖືກແທນທີ່ ສະນັ້ນຂ້ອຍຈະຕ້ອງໄຕ່ຕອງພຶດຕິກຳຂອງຂ້ອຍ. ນັ້ນແມ່ນການທີ່ພຣະເຈົ້າປົກປ້ອງ ແລະ ຊ່ວຍຂ້ອຍໃຫ້ລອດພົ້ນ! ສະພາວະຂອງຂ້ອຍປັບປຸງຂຶ້ນເທື່ອລະເລັກລະນ້ອຍຜ່ານຊ່ວງເວລາການເຝົ້າດ່ຽວ ແລະ ການໄຕ່ຕອງ, ດັ່ງນັ້ນ ຜູ້ນຳຄຣິດຕະຈັກໄດ້ຈັດແຈງໃຫ້ຂ້ອຍຮັບໜ້າທີ່ຕາມປົກກະຕິ. ຂ້ອຍຮູ້ສຶກຂອບໃຈພຣະເຈົ້າແທ້ໆທີ່ມອບໂອກາດນັ້ນໃຫ້ຂ້ອຍ ແລະ ຂ້ອຍຕັ້ງໃຈຢ່າງງຽບໆວ່າຂ້ອຍຈະຮັກສາໜ້າທີ່ນັ້ນໄວ້ຢ່າງແນ່ນອນ ແລະ ຢຸດສະແຫວງຫາຊື່ສຽງ ແລະ ສະຖານະໃນເສັ້ນທາງທີ່ຕໍ່ຕ້ານພຣະເຈົ້າ.

ຫຼັງຈາກປະສົບການນັ້ນ, ຂ້ອຍຄິດວ່າຂ້ອຍສາມາດປ່ອຍວາງຄວາມປາຖະໜາຂອງຂ້ອຍສຳລັບຊື່ສຽງ ແລະ ສະຖານະໄດ້ເລັກນ້ອຍ, ແຕ່ຂ້ອຍຖືກເຮັດໃຫ້ເສື່ອມຊາມຢ່າງເລິກເຊິ່ງໂດຍຊາຕານ. ອຸປະນິໄສທີ່ເສື່ອມຊາມບໍ່ສາມາດຖືກແກ້ໄຂໄດ້ດ້ວຍຄວາມເຂົ້າໃຈພຽງເລັກນ້ອຍ ແລະ ການໄຕ່ຕອງ, ດັ່ງນັ້ນ ພຣະເຈົ້າຈຶ່ງກຳນົດສະຖານະການໜຶ່ງຂຶ້ນອີກຄັ້ງເພື່ອເປີດໂປງຂ້ອຍ ແລະ ຊ່ວຍຂ້ອຍໃຫ້ລອດພົ້ນ.

ມີມື້ໜຶ່ງໃນສອງສາມເດືອນຕໍ່ມາ, ຜູ້ນຳຄຣິດຕະຈັກບອກພວກເຮົາໃຫ້ຄັດເລືອກຫົວໜ້າທີມ. ທັນທີທີ່ຂ້ອຍໄດ້ຍິນເລື່ອງນີ້, ຂ້ອຍກໍ່ເລີ່ມຊັ່ງຊາເບິ່ງວ່າ: “ຂ້ອຍຈະມີໂອກາດໄດ້ຮັບເລືອກໃຫ້ເປັນຫົວໜ້າທີມບໍ? ຂ້ອຍຂ້ອນຂ້າງເປັນຄົນງານທີ່ມີຄວາມສາມາດ, ແຕ່ຂ້ອຍບໍ່ມີທັກສະດ້ານວິຊາຊີບໃດໆ, ດັ່ງນັ້ນ ໂອກາດຂອງຂ້ອຍອາດຈະບໍ່ຫຼາຍຂະໜາດນັ້ນ”. ແລ້ວຂ້ອຍກໍພິຈາລະນາອ້າຍເອື້ອຍນ້ອງຄົນອື່ນສອງສາມຄົນພາຍໃນທີມ. ອ້າຍຊາງເກັ່ງໃນທັກສະດ້ານວິຊາຊີບ ແລະ ການສົນທະນາຂອງລາວກ່ຽວກັບຄວາມຈິງນັ້ນແມ່ນສາມາດໃຊ້ໄດ້ແທ້, ບວກກັບລາວຍັງມີຄວາມຍຸຕິທຳ ແລະ ລາວສາມາດຮັກສາພາລະກິດຂອງຄຣິດຕະຈັກໄດ້. ໂດຍລວມແລ້ວ ເບິ່ງຄືກັບວ່າລາວມີໂອກາດໄດ້ຖືກເລືອກຫຼາຍກວ່າ. ຂ້ອຍຄິດກ່ຽວກັບວິທີທີ່ຂ້ອຍເຄີຍມອບໝາຍວຽກໃຫ້ອ້າຍຊາງ ເມື່ອຂ້ອຍເປັນຜູ້ນຳຄຣິດຕະຈັກ, ແຕ່ຖ້າລາວຖືກຄັດເລືອກເປັນຫົວໜ້າທີມ, ລາວຈະບອກຂ້ອຍເຖິງສິ່ງທີ່ຕ້ອງເຮັດ. ນັ້ນຈະບໍ່ເຮັດໃຫ້ຂ້ອຍເບິ່ງຕ່ຳກວ່າລາວບໍ? ຄວາມຄິດນີ້ເຮັດໃຫ້ຂ້ອຍອຶດອັດແທ້ໆ. ເມື່ອຮອດມື້ຄັດເລືອກ, ຂ້ອຍອົດບໍ່ໄດ້ທີ່ຈະກະວົນກະວາຍ ແລະ ການຕໍ່ສູ້ພາຍໃນກໍ່ເລີ່ມຂຶ້ນ: “ຂ້ອຍຄວນລົງຄະແນນສຽງໃຫ້ໃຜ? ຂ້ອຍຄວນລົງຄະແນນສຽງລົງຄະແນນສຽງໃຫ້ອ້າຍຊາງບໍ?” ຂ້ອຍຄິດກ່ຽວກັບວິທີທີ່ອ້າຍເອື້ອຍນ້ອງສ່ວນໃຫຍ່ສົນທະນາຂໍ້ຫຍຸ້ງຍາກໃດໆໃນໜ້າທີ່ຂອງພວກເຂົາກັບລາວ ແລະ ຄົນໃນທີມອື່ນກໍ່ສົນທະນາເຖິງວຽກຂອງພວກເຂົາກັບລາວຕະຫຼອດເວລາເຊັ່ນກັນ ນັ້ນກໍຄື ມັນເຮັດໃຫ້ລາວເບິ່ງດີຫຼາຍ. ຖ້າລາວກາຍເປັນຫົວໜ້າທີມ, ລາວຈະບໍ່ຢູ່ໃນລະດັບທີ່ສູງກວ່າຂ້ອຍບໍ? ຕອນນັ້ນ, ຂ້ອຍບໍ່ຕ້ອງການທີ່ຈະລົງຄະແນນສຽງໃຫ້ລາວອີກຕໍ່ໄປ, ແຕ່ຂ້ອຍຂາດຄວາມຮູ້ດ້ານວິຊາຊີບ ແລະ ຂ້ອຍບໍ່ມີຄຸນສົມບັດທີ່ຈະເປັນຫົວໜ້າທີມ. ຂ້ອຍຮູ້ສຶກທໍ້ແທ້ ແລະ ເສຍໃຈຫຼາຍ ແລະ ຊັງທີ່ຂ້ອຍບໍ່ຮູ້ກ່ຽວກັບວຽກຫຼາຍກວ່ານີ້. ທັນໃດນັ້ນ, ຄວາມຄິດທີ່ເປັນຕາຢ້ານກໍ່ຜຸດຂຶ້ນມາໃນຫົວຂອງຂ້ອຍ: “ຖ້າຂ້ອຍບໍ່ສາມາດເປັນຫົວໜ້າທີມໄດ້, ຂ້ອຍຈະເຮັດໃຫ້ແນ່ໃຈວ່າເຈົ້າກໍ່ບໍ່ໄດ້ເປັນເຊັ່ນກັນ”. ດັ່ງນັ້ນ ຂ້ອຍຈຶ່ງລົງຄະແນນສຽງໃຫ້ອ້າຍຫວູ ຜູ້ທີ່ບໍ່ມີຄວາມຮູ້ດ້ານວິຊາການຫຼາຍປານໃດ. ຂ້ອຍປະຫຼາດໃຈທີ່ອ້າຍຊາງຍັງຄົງເປັນຄົນທີ່ຖືກລົງຄະແນນສຽງໃຫ້ເຂົ້າຮອບ. ຂ້ອຍບໍ່ພໍໃຈທີ່ເຫັນສິ່ງຕ່າງໆກາຍເປັນແບບນັ້ນ ແຕ່ຂ້ອຍກໍ່ຮູ້ສຶກບໍ່ສະບາຍໃຈຂຶ້ນມາທັນທີ, ຄືກັບວ່າຂ້ອຍໄດ້ເຮັດບາງສິ່ງທີ່ໜ້າອັບອາຍ. ແລ້ວຕໍ່ມາຂ້ອຍກໍ່ໄດ້ອ່ານພຣະທຳເຫຼົ່ານີ້ຂອງພຣະເຈົ້າ: “ຖ້າພວກເຂົາເຫັນວ່າໃຜບາງຄົນດີກວ່າຕົນເອງ, ພວກເຂົາກໍ່ກົດຂີ່ຂົ່ມເຫັງພວກເຂົາ, ເລີ່ມສ້າງຂ່າວລືກ່ຽວກັບພວກເຂົາ ຫຼື ໃຊ້ວິທີການບາງຢ່າງທີ່ໄຮ້ຢາງອາຍ ເພື່ອວ່າຄົນອື່ນຈະບໍ່ໃຫ້ຄວາມເຄົາລົບແກ່ພວກເຂົາ ແລະ ເພື່ອວ່າຈະບໍ່ມີໃຜດີໄປກວ່າໃຜ, ແລ້ວນີ້ກໍ່ແມ່ນອຸປະນິໄສທີ່ເສື່ອມຊາມຂອງຄວາມຈອງຫອງ ແລະ ການຖືວ່າຕົນເອງຊອບທຳ, ພ້ອມທັງຄວາມຄົດໂກງ, ຄວາມຫຼອກລວງ ແລະ ຄວາມຮ້າຍກາດ ແລະ ຄົນເຫຼົ່ານີ້ບໍ່ຢຸດທີ່ຈະບັນລຸເປົ້າໝາຍຂອງພວກເຂົາ. ພວກເຂົາດຳລົງຊີວິດແບບນີ້ ແລະ ກໍ່ຍັງຄິດວ່າພວກເຂົາດີເລີດ ແລະ ພວກເຂົາເປັນຄົນດີ. ເຖິງແນວໃດກໍ່ຕາມ, ພວກເຂົາມີຫົວໃຈທີ່ຢຳເກງພຣະເຈົ້າບໍ? ກ່ອນອື່ນໝົດ, ເມື່ອເວົ້າຈາກມຸມມອງທຳມະຊາດຂອງເລື່ອງເຫຼົ່ານີ້, ຄົນທີ່ກະທຳແບບນີ້ບໍ່ພຽງແຕ່ຄົນທີ່ເຮັດຕາມທີ່ພວກເຂົາພໍໃຈບໍ? ພວກເຂົາຄຳນຶງເຖິງຜົນປະໂຫຍດໃນຄອບຄົວຂອງພຣະເຈົ້າບໍ? ພວກເຂົາຄິດເຖິງແຕ່ຄວາມຮູ້ສຶກຂອງຕົນເອງເທົ່ານັ້ນ ແລະ ພວກເຂົາຕ້ອງການບັນລຸເປົ້າໝາຍຂອງພວກເຂົາເອງເທົ່ານັ້ນ, ໂດຍບໍ່ໄດ້ຄຳນຶງເຖິງຄວາມສູນເສຍທີ່ເກີດຂຶ້ນກັບພາລະກິດໃນຄອບຄົວຂອງພຣະເຈົ້າ. ຄົນແບບນີ້ບໍ່ພຽງແຕ່ເປັນຄົນອວດດີ ແລະ ຄິດວ່າຕົນເອງຖືກເທົ່ານັ້ນ, ພວກເຂົາຍັງເປັນຄົນເຫັນແກ່ຕົວ ແລະ ມັກດູຖູູກ; ພວກເຂົາບໍ່ຄຳນຶງເຖິງເຈດຈຳນົງຂອງພຣະເຈົ້າຢ່າງສິ້ນເຊີງ ແລະ ຄົນແບບນີ້ບໍ່ມີຫົວໃຈທີ່ຢຳເກງພຣະເຈົ້າຢ່າງບໍ່ຕ້ອງສົງໃສແມ່ນແຕ່ໜ້ອຍດຽວ. ນີ້ແມ່ນເຫດຜົນວ່າເປັນຫຍັງພວກເຂົາຈຶ່ງເຮັດສິ່ງໃດກໍ່ຕາມທີ່ພວກເຂົາຕ້ອງການ ແລະ ກະທຳຕາມອຳເພີໃຈ ໂດຍບໍ່ມີຄວາມຮູ້ສຶກຕຳນິ, ໂດຍບໍ່ມີຄວາມກັງວົນໃຈໃດໆ, ໂດຍບໍ່ມີຄວາມຫວັ່ນໄຫວ ຫຼື ຄວາມກັງວົນໃດໆ ແລະ ໂດຍບໍ່ໄດ້ຄຳນຶງເຖິງຜົນທີ່ຈະຕາມມາ. ນີ້ແມ່ນສິ່ງທີ່ພວກເຂົາເຮັດເລື້ອຍໆ ແລະ ເປັນວິທີທີ່ພວກເຂົາປະພຶດຕົນສະເໝີມາ. ຄົນເຊັ່ນນັ້ນຈະຜະເຊີນໜ້າກັບຜົນທີ່ຕາມມາຫຍັງແດ່? ພວກເຂົາຈະເດືອດຮ້ອນ, ແມ່ນບໍ? ເວົ້າງ່າຍໆກໍ່ຄື ຄົນເຊັ່ນນີ້ຂີ້ອິດສາເກີນໄປ ແລະ ມີຄວາມປາຖະໜາຢ່າງແຮງກ້າທີ່ຈະມີຊື່ສຽງ ແລະ ສະຖານະສ່ວນຕົວ; ພວກເຂົາຫຼອກລວງ ແລະ ທໍລະຍົດເກີນໄປ. ເວົ້າໃຫ້ໜັກແໜ້ນກວ່ານີ້ກໍ່ຄື ບັນຫາທີ່ສໍາຄັນແມ່ນວ່າຫົວໃຈຂອງຄົນແບບນັ້ນບໍ່ໄດ້ຢຳເກງພຣະເຈົ້າແມ່ນແຕ່ໜ້ອຍເລີຍ. ພວກເຂົາບໍ່ຢຳເກງພຣະເຈົ້າ, ພວກເຂົາເຊື່ອວ່າຕົວເອງມີຄວາມສຳຄັນທີ່ສຸດ ແລະ ພວກເຂົາຖືວ່າທຸກແງ່ມຸມຂອງຕົວເອງສູງກວ່າພຣະເຈົ້າ ແລະ ສູງກວ່າຄວາມຈິງ. ໃນຫົວໃຈຂອງພວກເຂົາ, ພຣະເຈົ້າມີຄ່າຄວນທີ່ຈະກ່າວເຖິງ ໜ້ອຍທີ່ສຸດ ແລະ ບໍ່ມີຄວາມໝາຍທີ່ສຸດ ແລະ ພຣະເຈົ້າບໍ່ມີສະຖານະໃດເລີຍໃນຫົວໃຈຂອງພວກເຂົາ. ບັນດາຜູ້ທີ່ບໍ່ມີບ່ອນໃຫ້ພຣະເຈົ້າໃນຫົວໃຈຂອງພວກເຂົາ ແລະ ຜູ້ທີ່ບໍ່ເຄົາລົບພຣະເຈົ້າ ບັນລຸການເຂົ້າສູ່ຄວາມຈິງບໍ? (ບໍ່.) ສະນັ້ນ, ໂດຍປົກກະຕິແລ້ວເມື່ອພວກເຂົາໄປມາຢ່າງມ່ວນຊື່ນເຮັດໃຫ້ຕົນເອງບໍ່ວ່າງ ແລະ ໃຊ້ພະລັງງານຫຼາຍ, ພວກເຂົາກຳລັງເຮັດຫຍັງ? ຜູ້ຄົນດັ່ງກ່າວເຖິງກັບອ້າງວ່າໄດ້ປະຖິ້ມທຸກສິ່ງທຸກຢ່າງເພື່ອເສຍສະລະໃຫ້ແກ່ພຣະເຈົ້າ ແລະ ທົນທຸກທໍລະມານຢ່າງຫຼວງຫຼາຍ, ແຕ່ໃນຄວາມເປັນຈິງແລ້ວ ແຮງຈູງໃຈ, ຫຼັກການ ແລະ ຈຸດປະສົງຂອງການກະທຳທັງໝົດຂອງພວກເຂົາແມ່ນເພື່ອຜົນປະໂຫຍດຂອງຕົນເອງ; ພວກເຂົາກໍ່ພຽງພະຍາຍາມປົກປ້ອງຜົນປະໂຫຍດຂອງຕົນເອງທັງໝົດເທົ່ານັ້ນ. ພວກເຈົ້າ ຫຼື ເຈົ້າຈະບໍ່ເວົ້າວ່າຄົນປະເພດນີ້ເປັນຕາຢ້ານບໍ? ຄົນແບບໃດທີ່ເຊື່ອໃນພຣະເຈົ້າມາເປັນເວລາຫຼາຍປີ ແຕ່ບໍ່ມີຄວາມຢຳເກງພຣະເຈົ້າ? ຜູ້ຄົນທີ່ຈອງຫອງ. ແລ້ວສິ່ງໃດທີ່ຂາດຄວາມຢຳເກງພຣະເຈົ້າທີ່ສຸດ? ນອກຈາກສັດແລ້ວ ກໍແມ່ນຄົນຊົ່ວ, ຜູ້ຕໍ່ຕ້ານພຣະຄຣິດ, ມານຮ້າຍ ແລະ ຊາຕານ. ພວກເຂົາມີພຶດຕິກຳທີ່ຫຍາບຄາຍທີ່ຈະຕໍ່ສູ້ກັບພຣະເຈົ້າ; ພວກເຂົາຂາດຄວາມຢຳເກງພຣະເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເງື່ອນໄຂຫ້າຢ່າງທີ່ຕ້ອງບັນລຸເພື່ອເລີ່ມຕົ້ນເສັ້ນທາງທີ່ຖືກຕ້ອງແຫ່ງຄວາມເຊື່ອໃນພຣະເຈົ້າ). ພຣະທຳເຫຼົ່ານີ້ຕັດຂ້ອຍໄປໂດຍໄວ. ເມື່ອຫວນຄິດເຖິງຄວາມຄິດ ແລະ ການກະທຳຂອງຂ້ອຍໃນລະຫວ່າງຂະບວນການຄັດເລືອກ, ຂ້ອຍຮູ້ສຶກຄືກັບວ່າຂ້ອຍບໍ່ກ້າສູ້ໜ້າ. ຂ້ອຍໄດ້ລົງຄະແນນສຽງຕາມແຮງຈູງໃຈສ່ວນຕົວຂອງຂ້ອຍ ເພື່ອປົກປ້ອງຕຳແໜ່ງ ແລະ ສັກສີຂອງຂ້ອຍໄວ້ ໂດຍບໍ່ໄດ້ຍອມຮັບການກວດສອບຂອງພຣະເຈົ້າ ແລະ ໂດຍບໍ່ມີຄວາມເຄົາລົບຕໍ່ພຣະເຈົ້າເລີຍ. ຂ້ອຍຮູ້ວ່າອ້າຍເຈງເປັນຄົນມີທັກສະ, ການສົນທະນາເຖິງຄວາມຈິງຂອງລາວນັ້ນປະຕິບັດໄດ້ ແລະ ການທີ່ລາວກາຍເປັນຫົວໜ້າທີມນັ້ນຈະເປັນປະໂຫຍດແກ່ການເຂົ້າສູ່ຊີວິດຂອງທຸກຄົນ ແລະ ເປັນປະໂຫຍດແກ່ພາລະກິດຂອງຄຣິດຕະຈັກ. ແຕ່ຂ້ອຍອິດສາ, ຢ້ານວ່າລາວຈະຢູ່ເໜືອກວ່າຂ້ອຍໃນນາມຫົວໜ້າທີມ, ດັ່ງນັ້ນ ຂ້ອຍຈຶ່ງຕັ້ງໃຈບໍ່ລົງຄະແນນສຽງລົງຄະແນນສຽງໃຫ້ລາວ. ຂ້ອຍໄດ້ເຮັດຕາມຫຼັກການຂອງມັງກອນແດງໃຫຍ່ກ່ຽວກັບ “ຖ້າລະບອບຜະເດັດການລົ້ມເຫຼວ, ໃຫ້ແນ່ໃຈວ່າລະບອບປະຊາທິປະໄຕບໍ່ສາມາດປະສົບຜົນສຳເລັດໄດ້”. ວິທີການປົກກະຕິໃນການເຮັດສິ່ງຕ່າງໆຂອງມັງກອນແດງໃຫຍ່ຄື ຖ້າມັນບໍ່ສາມາດມີອຳນາດ, ກໍ່ບໍ່ມີໃຜສາມາດມີໄດ້ເຊັ່ນກັນ. ຖ້າຈຳເປັນ, ມັນຈະໃຊ້ການຕໍ່ສູ້ທີ່ຂົມຂື່ນເພື່ອທຳລາຍທັງສອງຝ່າຍ. ບໍ່ແມ່ນຂ້ອຍກໍ່ເປັນຄືກັນບໍ? ຖ້າຂ້ອຍບໍ່ສາມາດໄດ້ຕຳແໜ່ງ, ຂ້ອຍກໍ່ບໍ່ຢາກໃຫ້ອາຍຊາງໄດ້ຕຳແໜ່ງເຊັ່ນກັນ. ຂ້ອຍຢາກເຫັນຄົນຜິດເຮັດໜ້າທີ່ແທນ ແລະ ຢາກເຮັດວຽກງານຂອງຄຣິດຕະຈັກເສຍຫາຍເພື່ອປົກປ້ອງສັກສີ ແລະ ສະຖານະຂອງຂ້ອຍເອງ. ຂ້ອຍຊ່າງເຫັນແກ່ຕົວ, ໜ້າລັງກຽດ, ເຈົ້າເລ່ ແລະ ຊົ່ວຮ້າຍ ໂດຍບໍ່ມີຄວາມເຄົາລົບຕໍ່ພຣະເຈົ້າແມ່ນແຕ່ໜ້ອຍເລີຍ. ຂ້ອຍຊື່ນຊົມຄວາມຈິງຫຼາຍຢ່າງທີ່ພຣະເຈົ້າສະແດງອອກ ແລະ ການມີໂອກາດປະຕິບັດໜ້າທີ່ຂອງຂ້ອຍແມ່ນການສະແດງຄວາມກາລຸນາຂອງພຣະເຈົ້າຕໍ່ຂ້ອຍ. ແຕ່ແທນທີ່ຈະຄິດກ່ຽວກັບວິທີການຕອບແທນຄວາມຮັກຂອງພຣະເຈົ້າ, ຂ້ອຍກັບອິດສາ ແລະ ຕໍ່ສູ້ເພື່ອຊື່ສຽງ ແລະ ຜົນປະໂຫຍດ. ຂ້ອຍຮັບໃຊ້ເປັນລູກນ້ອງຂອງຊາຕານ, ຂັດຂວາງພາລະກິດໃນຄົວເຮືອນຂອງພຣະເຈົ້າ. ບໍ່ແມ່ນຂ້ອຍເປັນຄົນເສື່ອມໂຊມທີ່ຫຼອກລວງບໍ? ຂ້ອຍຄິດກ່ຽວກັບວິທີທີ່ຂ້ອຍຈະຖືກໄລ່ອອກຈາກໜ້າທີ່ຂອງຂ້ອຍໜຶ່ງປີກ່ອນ ຍ້ອນຂ້ອຍກຳລັງຕໍ່ສູ້ເພື່ອຊື່ສຽງ ແລະ ຜົນປະໂຫຍດ, ບໍ່ໄດ້ປະຕິບັດໜ້າທີ່ຂອງຂ້ອຍຢ່າງເໝາະສົມ ແລະ ບໍ່ສາມາດປະຕິບັດພາລະກິດທີ່ແທ້ຈິງ. ຕອນນີ້, ຂ້ອຍຢູ່ໃນສະຖານະການດຽວກັນ ແຕ່ຂ້ອຍກໍ່ຍັງສະແຫວງຫາຊື່ສຽງ ແລະ ຜົນປະໂຫຍດ, ບໍ່ແມ່ນສະແຫວງຫາຄວາມຈິງ. ຖ້າຂ້ອຍສືບຕໍ່ແບບນັ້ນ, ຂ້ອຍຈະຖືກປະຕິເສດຢ່າງດູຖູກ ແລະ ຖືກກຳຈັດໂດຍພຣະເຈົ້າ.

 ແລ້ວຕໍ່ມາ ຂ້ອຍໄດ້ອ່ານພຣະທຳເຫຼົ່ານີ້ຈາກພຣະເຈົ້າ: “ພວກເຈົ້າບໍ່ຮູ້ຈັກບ່ອນຂອງຕົວເອງ ແຕ່ພວກເຈົ້າກໍຍັງຕໍ່ສູ້ກັນເອງໃນກອງຂີ້ສັດ. ພວກເຈົ້າຈະໄດ້ຫຍັງຈາກການດິ້ນລົນດັ່ງກ່າວ? ຖ້າໃນໃຈຂອງພວກເຈົ້າ ພວກເຈົ້າມີຄວາມເຄົາລົບຕໍ່ເຮົາຢ່າງແທ້ຈິງ ແລ້ວພວກເຈົ້າຈະສາມາດຕໍ່ສູ້ກັນເອງຫຼັບຫຼັງເຮົາໄດ້ແນວໃດ? ເຖິງວ່າສະຖານະຂອງເຈົ້າຈະສູງສົ່ງພຽງໃດກໍຕາມ ແຕ່ເຈົ້າກໍຍັງແມ່ນໂຕໜອນທີ່ເໝັນເນົ່າໃນກອງຂີ້ສັດບໍ່ແມ່ນບໍ? ເຈົ້າຈະສາມາດມີປີກ ແລະ ກາຍເປັນນົກເຂົາໃນທ້ອງຟ້າໄດ້ແນວໃດ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອໃບໄມ້ທີ່ຫຼົ່ນໄດ້ກັບຄືນສູ່ຮາກເຫງົ້າຂອງມັນ, ເຈົ້າຈະເສຍໃຈກັບສິ່ງຊົ່ວຮ້າຍທີ່ເຈົ້າໄດ້ເຮັດ). “ເປັນຫຍັງພຣະເຈົ້າຈຶ່ງເວົ້າວ່າຄົນເປັນ ‘ໜອນ’? ໃນສາຍຕາຂອງພຣະອົງ, ມະນຸດທີ່ເສື່ອມຊາມເຫຼົ່ານີ້ແມ່ນສິ່ງມີຊີວິດທີ່ຖືກສ້າງຢ່າງຊັດເຈນ, ແຕ່ພວກເຂົາໄດ້ປະຕິບັດຄວາມຮັບຜິດຊອບ ແລະ ໜ້າທີ່ໆສິ່ງມີຊີວິດທີ່ຖືກສ້າງຄວນປະຕິບັດບໍ? ເຖິງແມ່ນວ່າຫຼາຍຄົນກຳລັງປະຕິບັດໜ້າທີ່ຂອງຕົນ, ການປະຕິບັດຂອງພວກເຂົາສະແດງອອກມາໄດ້ດີສ່ຳໃດ? ພວກເຂົາບໍ່ມີຄວາມຫ້າວຫັນໃນການປະຕິບັດໜ້າທີ່ຂອງຕົນແມ່ນແຕ່ໜ້ອຍເລີຍ; ພວກເຂົາບໍ່ຄ່ອຍຍອມຮັບຕົວເອງທີ່ຈະເຮັດແນວນັ້ນ. ຖ້າພວກເຂົາບໍ່ຖືກລິຮານ, ຖືກຈັດການ ຫຼື ຖືກລົງວິໄນ, ພວກເຂົາກໍບໍ່ເຮັດຫຍັງ. ສະນັ້ນ, ມັນຈຶ່ງຈຳເປັນສະເໝີທີ່ຈະເຕົ້າໂຮມ, ໂອ້ລົມ ແລະ ສະໜອງໃຫ້ເພື່ອໃຫ້ພວກເຂົາມີຄວາມເຊື່ອເລັກນ້ອຍ, ເພື່ອໃຫ້ຫ້າວຫັນຂຶ້ນເລັກນ້ອຍເຊັ່ນກັນ. ນີ້ບໍ່ແມ່ນຄວາມເສື່ອມຊາມຂອງມະນຸດບໍ? ... ບໍ່ມີສິ່ງໃດທີ່ພວກເຂົາຄິດໝົດມື້ທີ່ມີສ່ວນກ່ຽວຂ້ອງກັບຄວາມຈິງ ຫຼື ເປັນໄປຕາມວິທີການຂອງພຣະເຈົ້າ; ພວກເຂົາໃຊ້ເວລາໝົດມື້ໃນການຕົບແຕ່ງໃບໜ້າຂອງຕົນ ແລະ ບໍ່ໄດ້ຄິດຫຍັງເລີຍ. ເຖິງແມ່ນວ່າພວກເຂົາຈະຄິດເລັກນ້ອຍກ່ຽວກັບບາງສິ່ງ, ມັນກໍບໍ່ແມ່ນສິ່ງທີ່ສອດຄ່ອງກັບຫຼັກການຄວາມຈິງ. ມັນບໍ່ກ່ຽວຂ້ອງກັບສິ່ງທີ່ພຣະເຈົ້າຮຽກຮ້ອງຈາກມະນຸດແມ່ນແຕ່ໜ້ອຍເລີຍ. ວຽກງານທັງໝົດທີ່ພວກເຂົາເຮັດເປັນສິ່ງກີດຂວາງ ແລະ ກໍ່ກວນ ແລະ ພວກເຂົາບໍ່ໄດ້ເປັນພະຍານໃຫ້ແກ່ພຣະເຈົ້າແມ່ນແຕ່ໜ້ອຍດຽວ. ຈິດໃຈຂອງພວກເຂົາເຕັມໄປດ້ວຍຄວາມຄິດເຖິງວິທີສະແຫວງຫາສິ່ງໃດກໍ່ຕາມທີ່ີດີສຳລັບເນື້ອໜັງ, ວິທີຕໍ່ສູ້ເພື່ອສະຖານະ ແລະ ຊື່ສຽງ, ວະທີເຂົ້າກັບຄົນບາງກຸ່ມ ແລະ ວິທີໄດ້ຮັບຕຳແໜ່ງ ແລະ ມີຊື່ສຽງທີ່ດີ. ພວກເຂົາຮັບປະທານອາຫານທີ່ພຣະເຈົ້າປະທານໃຫ້ແກ່ພວກເຂົາ, ເພີດເພີນກັບທຸກສິ່ງທີ່ພຣະອົງສະໜອງໃຫ້, ແຕ່ພວກເຂົາບໍ່ເຮັດສິ່ງທີ່ມະນຸດຄວນເຮັດ. ພຣະເຈົ້າຈະສາມາດມັກຄົນເຊັ່ນນັ້ນໄດ້ບໍ? ... ເໜືອສິ່ງອື່ນໃດ, ບັນດາຜູ້ທີ່ເປັນໜອນແມນໄຮ້ຄ່າ, ໄຮ້ຢາງອາຍ ແລະ ໃນສາຍຕາຂອງພຣະເຈົ້າ, ພວກເຂົາບໍ່ມີຄ່າຫຍັງ! ເປັນຫຍັງເຮົາຈຶ່ງເວົ້າວ່າຄົນເຊັ່ນນັ້ນບໍ່ມີຄຸນຄ່າ? ພຣະເຈົ້າສ້າງເຈົ້າຂຶ້ນມາ ແລະ ມອບຊີວິດໃຫ້ແກ່ເຈົ້າ, ແຕ່ເຈົ້າບໍ່ສາມາດປະຕີບັດໜ້າທີ່ຂອງເຈົ້າ ເຊິ່ງເປັນຂັ້ນຕ່ຳທີ່ສຸດທີ່ເຈົ້າຄວນເຮັດ; ເຈົ້າເປັນພຽງຄົນສວຍໂອກາດ. ໃນສາຍຕາຂອງພຣະອົງ, ເຈົ້າບໍ່ມີດີຫຍັງເລີຍ ແລະ ບໍ່ມີປະໂຫຍດທີ່ເຈົ້າຈະມີຊີວິດຢູ່. ຄົນເຊັ່ນນັ້ນບໍ່ແມ່ນໜອນບໍ? ສະນັ້ນແລ້ວ, ຜູ້ຄົນຄວນເຮັດຫຍັງຖ້າພວກເຂົາບໍ່ຢາກເປັນໜອນ? ກ່ອນອື່ນ, ຈົ່ງຊອກຫາບ່ອນຂອງຕົວເອງ ແລະ ພະຍາຍາມທຸກວິທີທາງທີ່ເປັນໄປໄດ້ເພື່ອເຮັດໜ້າທີ່ຂອງເຈົ້າໃຫ້ສຳເລັດ ເພື່ອວ່າເຈົ້າຈະສ້າງຄວາມສຳພັນທີ່ປົກກະຕິກັບພຣະຜູ້ສ້າງ ແລະ ເຈົ້ໍາສາມາດມອບຝາກຊີວິດໄວ້ກັບພຣະເຈົ້າ. ຫຼັງຈາກນັ້ນ, ໃຫ້ພິຈາລະນາວ່າຈະບັນລຸຄວາມຈົ່ງຮັກພັກດີໃນການປະຕິບັດໜ້າທີ່ຂອງເຈົ້າແນວໃດ. ເຈົ້າບໍ່ຄວນເປັນຄົນທີ່ເຮັດພໍເປັນພິທີ ຫຼື ເຮັດພໍແລ້ວມືແລ້ວຕີນ; ກົງກັນຂ້າມ, ເຈົ້າຄວນໃສ່ໃຈທັງໝົດຂອງເຈົ້າລົງໄປ. ເຈົ້າບໍ່ຄວນພະຍາຍາມຫຼອກລວງພຣະຜູ້ສ້າງ. ເຈົ້າຄວນເຮັດສິ່ງທີ່ພຣະເຈົ້າຂໍໃຫ້ເຈົ້າເຮັດ ແລະ ເຈົ້າຄວນເອົາໃຈໃສ່ ແລະ ຍອມອ່ອນນ້ອມ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ຕົວບົ່ງຊີ້ຫົກຢ່າງຂອງການເຕີບໂຕໃນຊີວິດ).

ເມື່ອຂ້ອຍໄຕ່ຕອງພຣະທຳຂອງພຣະເຈົ້າ, ຂ້ອຍຮູ້ສຶກກະວົນກະວາຍໃຈຫຼາຍ. ຂ້ອຍຮັບຮູ້ວ່າພຣະເຈົ້າຖືວ່າການຕໍ່ສູ້ຂອງຂ້ອຍເພື່ອຊື່ສຽງ ແລະ ຜົນປະໂຫຍດເປັນສິ່ງທີ່ສົກກະປົກ ແລະ ຊົ່ວຊ້າຫຼາຍ. ການມີໂຊກລາບທີ່ດີທີ່ໄດ້ປະຕິບັດໜ້າທີ່ຂອງຂ້ອຍໃນເຮືອນຂອງພຣະເຈົ້າແມ່ນຄວາມສູງສົ່ງພິເສດຂອງພຣະເຈົ້າ, ແຕ່ຂ້ອຍບໍ່ໄດ້ປະຕິບັດຕາມພັນທະຂອງຂ້ອຍ. ກົງກັນຂ້າມ, ຂ້ອຍພຽງແຕ່ເຄີຍຄິດກ່ຽວກັບຊື່ສຽງ ແລະ ສະຖານະຂອງຂ້ອຍເອງເທົ່ານັ້ນ, ຂ້ອຍເຖິງກັບຂັດຂວາງພາລະກິດແຫ່ງຄົວເຮືອນຂອງພຣະເຈົ້າສຳລັບສິ່ງເຫຼົ່ານັ້ນ. ຂ້ອຍກຳລັງເຮັດບົດບາດທີ່ເປັນສ່ວນຂອງຊາຕານ. ນັ້ນເປັນສິ່ງທີ່ໜ້າລັງກຽດ ແລະ ໜ້າກຽດຊັງຫຼາຍຕໍ່ພຣະເຈົ້າ! ພຣະເຈົ້າຊົງກ່າວວ່າ: “ເຖິງວ່າສະຖານະຂອງເຈົ້າຈະສູງສົ່ງພຽງໃດກໍຕາມ ແຕ່ເຈົ້າກໍຍັງແມ່ນໂຕໜອນທີ່ເໝັນເນົ່າໃນກອງຂີ້ສັດບໍ່ແມ່ນບໍ?” ຂ້ອຍເຂົ້າໃຈວ່າ ຂ້ອຍເປັນສິ່ງຊົງສ້າງ, ເປັນຄົນທີ່ສົກກະປົກ ແລະ ເສື່ອມຊາມທີ່ບໍ່ມີຄວາມຄູ່ຄວນ ຫຼື ກຽດສັກສີໃຫ້ເວົ້າເຖິງ, ດັ່ງນັ້ນ ເຖິງແມ່ນວ່າຂ້ອຍໄດ້ຕຳແຫນ່ງ, ມັນກໍ່ບໍ່ສາມາດປ່ຽນແປງສິ່ງທີ່ຂ້ອຍເປັນໄດ້. ຂ້ອຍບໍ່ສາມາດແມ່ນແຕ່ເຮັດໜ້າທີ່ຂອງຕົນໃຫ້ດີ, ແຕ່ກັບຍາດຊິງກັນເພື່ອຊື່ສຽງ ແລະ ຜົນປະໂຫຍດຢູ່ສະເໝີ, ຕ້ອງການໃຫ້ຄົນອື່ນແນມມາທີ່ຂ້ອຍ. ມະໂນທຳ ແລະ ຄວາມຮູ້ສຶກຂອງຂ້ອຍຢູ່ໃສ? ຊີວິດຂອງຂ້ອຍມີຄຸນຄ່າຫຍັງ? ບໍ່ແມ່ນຂ້ອຍເປັນໜອນທີ່ໄດ້ໄຮ້ຄ່າທີ່ສຸດໂຕໜຶ່ງບໍ? ຫຼັງຈາກທີ່ໄດ້ຮັບຄວາມເຂົ້າໃຈບາງຢ່າງກ່ຽວກັບທຳມະຊາດ ແລະ ແກ່ນແທ້ຂອງຂ້ອຍຈາກສິ່ງທີ່ພຣະທຳຂອງພຣະເຈົ້າໄດ້ເປີດເຜີຍ, ຂ້ອຍກໍ່ກຽດຊັງໂຕເອງ ແລະ ເຕັມໃຈທີ່ຈະປະຖິ້ມເນື້ອໜັງ ແລະ ປະຕິບັດຄວາມຈິງ.

ຕໍ່ມາຂ້ອຍໄດ້ໄປຫາອ້າຍຊາງ ແລະ ເປີດເຜີຍກ່ຽວກັບຄວາມເສື່ອມຊາມຂອງຂ້ອຍ, ເປີດເຜີຍແຮງຈູງໃຈ ແລະ ການກະທຳທີ່ໜ້າລັງກຽດຂອງຂ້ອຍໃນການເລືອກຕັ້ງ. ລາວບໍ່ພຽງແຕ່ບໍ່ດູຖູກຂ້ອຍ, ແຕ່ລາວໄດ້ແບ່ງປັນການສົນທະນາກ່ຽວກັບປະສົບການຂອງລາວເອງເພື່ອຊ່ວຍຂ້ອຍ. ຫຼັງຈາກທີ່ໄດ້ສົນທະນາກັນ, ກຳແພງລະຫວ່າງພວກເຮົາກໍ່ສູນຫາຍໄປ ແລະ ຂ້ອຍຮູ້ສຶກເປັນອິດສະຫຼະ ແລະ ສະບາຍໃຈແທ້ໆ. ໃນໜ້າທີ່ຂອງຂ້ອຍນັບແຕ່ນັ້ນມາ, ເມື່ອໃດກໍ່ຕາມທີ່ຂ້ອຍມີຄວາມຫຍຸ້ງຍາກ ຫຼື ບໍ່ເຂົ້າໃຈບັນຫາ, ຂ້ອຍກໍ່ໄປຫາອ້າຍຊາງເພື່ອຄົ້ນຫາຄຳຕອບ ແລະ ລາວກໍ່ຕອບຄຳຖາມຂອງຂ້ອຍຜ່ານການສົນທະນາຢ່າງອົດທົນຢູ່ສະເໝີ. ຫຼັງຈາກນັ້ນບໍ່ດົນ ທັກສະດ້ານວິຊາຊີບຂອງຂ້ອຍກໍ່ປັບປຸງດີຂຶ້ນ. ເມື່ອຂ້ອຍປ່ອຍວາງຊື່ສຽງ ແລະ ສະຖານະ ແລະ ປະຕິບັດຄວາມຈິງ, ຂ້ອຍໄດ້ປະສົບກັບຄວາມສະບາຍໃຈ ແລະ ສັນຕິສຸກທີ່ມາຈາກການປະຕິບັດໜ້າທີ່ຂອງຂ້ອຍແບບນັ້ນ ແລະ ຂ້ອຍໃກ້ຊິດພຣະເຈົ້າຫຼາຍຂຶ້ນ. ຂ້ອຍໄດ້ຫຼຸດພົ້ນຈາກພັນທະນາການຂອງຊື່ສຽງ ແລະ ສະຖານະອີກຄັ້ງ ແລະ ໄດ້ຊີມລົດຊາດຄວາມລອດພົ້ນທີ່ແທ້ຈິງຂອງພຣະເຈົ້າສຳລັບຂ້ອຍ.

ການເລືອກຕັ້ງປະຈຳປີຂອງຄຣິດຕະຈັກໄດ້ເລີ່ມຂຶ້ນໃນເດືອນຕຸລາ 2017 ແລະ ຂ້ອຍໄດ້ຖືກແນະນຳໃຫ້ເປັນຜູ້ສະໝັກຄົນໜຶ່ງໂດຍອ້າຍເອື້ອຍນ້ອງ. ຂ້ອຍຮູ້ສຶກໄດ້ເຖິງບາງຢ່າງໃນໂຕຂ້ອຍ ແລະ ຂ້ອຍຄິດວ່າ “ມັນເປັນເວລາສອງປີມາແລ້ວ ນັບຕັ້ງແຕ່ຂ້ອຍຖືກຖອນອອກຈາກຕຳແໜ່ງການເປັນຜູ້ນຳຂອງຂ້ອຍ ແລະ ຂ້ອຍໄດ້ຍິນມາວ່າ ອ້າຍເອື້ອຍນ້ອງບາງຄົນມີຄຳຄິດເຫັນທີ່ດີກ່ຽວກັບຂ້ອຍ. ພວກເຂົາເວົ້າວ່າການສົນທະນາຂອງຂ້ອຍເປັນຈິງຫຼາຍຂຶ້ນ ແລະ ຂ້ອຍໄດ້ຜ່ານການປ່ຽນແປງບາງຢ່າງມາແລ້ວ. ຂ້ອຍສົງໄສວ່າຂ້ອຍຈະໄດ້ຮັບຕໍາແໜ່ງຜູ້ນໍາໃນຄັ້ງນີ້ ຫຼື ບໍ່”. ຂ້ອຍຮັບຮູ້ວ່າຂ້ອຍກຳລັງສະແຫວງຫາຊື່ສຽງ ແລະ ສະຖານະອີກ ແລະ ຄິດເຖິງວ່າໃນເມື່ອກ່ອນມັນເຈັບປວດສໍ່າໃດເມື່ອຂ້ອຍຖືກກັກຂັງ ແລະ ຖືກຈໍາກັດໂດຍສິ່ງເຫຼົ່ານັ້ນ. ຂ້ອຍຮູ້ວ່າຂ້ອຍບໍ່ສາມາດສືບຕໍ່ການສະແຫວງຫານັ້ນໄດ້, ຮູ້ວ່າຂ້ອຍຄວນປະຖິ້ມເນື້ອໜັງ ແລະ ປະຕິບັດຄວາມຈິງ. ແລ້ວຂ້ອຍກໍ່ຄິດເຖິງພຣະທຳຂອງພຣະເຈົ້າຂໍ້ຄວາມນີ້: “ເມື່ອເຈົ້າປະຖິ້ມຊື່ສຽງ ແລະ ສະຖານະທີ່ເປັນຂອງຊາຕານແລ້ວ, ເຈົ້າຈະບໍ່ຖືກຈຳກັດ ແລະ ຖືກຫຼອກລວງໂດຍແນວຄິດ ແລະ ທັດສະນະຂອງຊາຕານອີກຕໍ່ໄປ. ເຈົ້າຈະພົບກັບການປົດປ່ອຍ ແລະ ຈະຮູ້ສຶກສະບາຍໃຈຫຼາຍຂຶ້ນເລື້ອຍໆ; ເຈົ້າຈະເປັນອິດສະຫຼະ ແລະ ຖືກປົດປ່ອຍ. ເມື່ອວັນນັ້ນມາເຖິງ ທີ່ເຈົ້າເປັນອິດສະຫຼະ ແລະ ຖືກປົດປ່ອຍ, ເຈົ້າຈະຮູ້ສຶກວ່າສິ່ງຕ່າງໆທີ່ເຈົ້າໄດ້ປະຖິ້ມນັ້ນເປັນພຽງສິ່ງພົວພັນ ແລະ ສິ່ງທີ່ເຈົ້າໄດ້ຮັບຢ່າງແທ້ຈິງນັ້ນລ້ຳຄ່າຫຼາຍທີ່ສຸດສຳລັບເຈົ້າ. ເຈົ້າຈະຮູ້ສິ່ງວ່າສິ່ງເຫຼົ່ານັ້ນເປັນສິ່ງທີ່ມີຄຸນຄ່າຫຼາຍທີ່ສຸດ ແລະ ເປັນສິ່ງທີ່ຄູ່ຄວນແກ່ການຫວງແຫນໄວ້ທີ່ສຸດ. ສິ່ງເຫຼົ່ານັ້ນແມ່ນສິ່ງທີ່ເຈົ້າມັກ ເຊິ່ງນັ້ນກໍຄື ຄວາມສຸກທາງວັດຖຸ, ຊື່ສຽງ ແລະ ໂຊກລາບ, ສະຖານະ, ເງິນ, ກຽດສັກສີ ແລະ ຄວາມນັບຖືຈາກຄົນອື່ນ ຈະເບິ່ງຄືກັບວ່າໄຮ້ຄ່າສຳລັບເຈົ້າ; ສິ່ງເຫຼົ່ານັ້ນໄດ້ເຮັດໃຫ້ເຈົ້າມີຄວາມທຸກທໍລະມານຫຼາຍ ແລະ ເຈົ້າຈະບໍ່ຕ້ອງການພວກມັນອີກຕໍ່ໄປ. ເຈົ້າຈະບໍ່ຕ້ອງການພວກມັນອີກຕໍ່ໄປ ເຖິງແມ່ນວ່າເຈົ້າຈະໄດ້ຮັບຊື່ສຽງ ແລະ ສະຖານະທີ່ສູງກວ່າກໍຕາມ; ກົງກັນຂ້າມ, ເຈົ້າຈະກຽດຊັງ ແລະ ປະຕິເສດພວກມັນຈາກກົ້ນບຶ້ງຫົວໃຈຂອງເຈົ້າ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ຫົວໃຈຂອງຂ້ອຍຜ່ອງໃສ ແລະ ຂ້ອຍຮູ້ວ່າການສະແຫວງຫາຊື່ສຽງ ແລະ ສະຖານະນັ້ນບໍ່ມີຄ່າ ແລະ ການເຮັດໜ້າທີ່ຂອງສິ່ງມີຊີວິດທີ່ຖືກສ້າງຂຶ້ນແມ່ນສິ່ງທີ່ລ້ຳຄ່າທີ່ສຸດ. ຄວາມຈິງແລ້ວ, ການເຂົ້າຮ່ວມໃນການເລືອກຕັ້ງບໍ່ແມ່ນການຕໍ່ສູ້ເພື່ອຕຳແໜ່ງຜູ້ນຳ, ແຕ່ແມ່ນເພື່ອຕື່ມເຕັມຄວາມຮັບຜິດຊອບຂອງຂ້ອຍໂດຍການມີສ່ວນຮ່ວມໃນຂະບວນການດັ່ງກ່າວ. ຂ້ອຍຕ້ອງປະຖິ້ມຄວາມປາຖະໜາທີ່ແຮງກ້າຂອງຂ້ອຍຕໍ່ຊື່ສຽງ ແລະ ສະຖານະ ແລະ ລົງຄະແນນສຽງໃຫ້ຜູ້ນຳທີ່ເໝາະສົມຕາມຫຼັການແຫ່ງຄວາມຈິງ. ນັ້ນແມ່ນສິ່ງທີ່ຈະເປັນປະໂຫຍດແກ່ພາລະກິດໃນຄົວເຮືອນຂອງພຣະເຈົ້າ. ຖ້າຂ້ອຍຖືກເລືອກໃຫ້ເປັນຜູ້ນຳ, ຂ້ອຍຕ້ອງເຮັດໜ້າທີ່ຂອງຂ້ອຍໃຫ້ດີ. ຖ້າຂ້ອຍບໍ່ຖືກເລືອກ, ຂ້ອຍຈະບໍ່ໂທດພຣະເຈົ້າ, ແຕ່ຈະເຮັດໜ້າທີ່ຂອງຂ້ອຍຈົນສຸດຄວາມສາມາດ. ເມື່ອຂ້ອຍຕັ້ງແຮງຈູງຂອງຂ້ອຍໃຫ້ຊື່ກົງຕໍ່ການເລືອກຕັ້ງ, ທີ່ເຮັດໃຫ້ຂ້ອຍປະຫຼາດໃຈຄື ຂ້ອຍຖືກເລືອກໃຫ້ເຮັດໜ້າທີ່ເປັນຜູ້ນຳ. ເມື່ອເຫັນຜົນຮັບນີ້, ຂ້ອຍບໍ່ໄດ້ມີຄວາມສຸກກັບມັນຄືກັບທີ່ຜ່ານມາ ໂດຍຄິດວ່າຂ້ອຍດີກວ່າຄົນອື່ນ, ແຕ່ຂ້ອຍຮູ້ສຶກວ່າມັນແມ່ນການມອບໝາຍ ແລະ ຄວາມຮັບຜິດຊອບຂອງຂ້ອຍ ແລະ ຂ້ອຍຄວນສຸມໃສ່ການສະແຫວງຫາຄວາມຈິງ ແລະ ເຮັດໜ້າທີ່ຂອງຂ້ອຍໃຫ້ດີ ເພື່ອໃຫ້ຂ້ອຍຄູ່ຄວນກັບຄວາມຮັກ ແລະ ຄວາມລອດພົ້ນຂອງພຣະເຈົ້າ.

ຕະຫຼອດເວລານັ້ນເກືອບສາມປີ, ການພິພາກສາ ແລະ ການຕິສອນຂອງພຣະເຈົ້າໄດ້ສະແດງໃຫ້ຂ້ອຍເຫັນຢ່າງຊັດເຈນເຖິງຄວາມອັນຕະລາຍທີ່ຊື່ສຽງ ແລະ ສະຖານະເຮັດກັບຂ້ອຍ ແລະ ຂ້ອຍກໍ່ຕັ້ງໃຈຢ່າງເດັດດ່ຽວທີ່ຈະສະແຫວງຫາຄວາມຈິງ. ເຖິງແມ່ນວ່າເວລານັ້ນ ຂ້ອຍຍັງຢາກຕໍ່ສູ້ເພື່ອຊື່ສຽງ ແລະ ຜົນກຳໄລຢູ່, ຂ້ອຍກໍສາມາດອະທິຖານຫາພຣະເຈົ້າໄດ້ຢ່າງມີສະຕິ, ສຸມໃສ່ການປະຕິບັດຄວາມຈິງ ແລະ ປະຕິບັດໜ້າທີ່ຂອງຂ້ອຍໃຫ້ດີ. ຂ້ອຍບໍ່ໄດ້ຖືກຈຳກັດໂດຍອຸປະນິໄສທີ່ເສື່ອມຊາມແບບຊາຕານອີກຕໍ່ໄປ. ເມື່ອຂ້ອຍປ່ອຍວາງກ່ຽວກັບຊື່ສຽງ ແລະ ສະຖານະ. ຂ້ອຍຮູ້ສຶກວ່ານັ້ນບໍ່ແມ່ນທັງໝົດທີ່ຂ້ອຍໄດ້ປ່ອຍວາງ, ແຕ່ຂ້ອຍຍັງໄດ້ປ່ອຍວາງໂສ້ລ່າມໜັກໆທີ່ຊາຕານຜູກມັດຂ້ອຍໄວ້ອີກດ້ວຍ. ຂ້ອຍຊ່າງຮູ້ສຶກຜ່ອນຄາຍ ແລະ ເປັນອິດສະຫຼະແທ້.


34. ມັນຮູ້ສຶກດີຫຼາຍທີ່ຈະຖອດການປອມໂຕຂອງຂ້ອຍອອກ

ໂດຍ ເຊີນຢວນ, ຈີນ

ໃນເດືອນກັນຍາ 2018, ຂ້ອຍໄດ້ຖືກເລືອກເປັນຜູ້ນຳຄຣິສຕະຈັກ. ຕອນນັ້ນ ຂ້ອຍດີໃຈຫຼາຍ. ຂ້ອຍຮູ້ສຶກວ່າ ສິ່ງນີ້ຕ້ອງເກີດຂຶ້ນ ຍ້ອນວ່າຂ້ອຍດີກວ່າອ້າຍເອື້ອຍນ້ອງທັງຫຼາຍ ແລະ ຂ້ອຍຕ້ອງສະແຫວງຫາຄວາມຈິງ ແລະ ປະຕິບັດໜ້າທີ່ຂອງຕົນ. ຂ້ອຍບໍ່ຢາກໃຫ້ຄົນຄິດວ່າການນຳພາຂອງຂ້ອຍເປັນພຽງແຕ່ສັນຍາລັກ. ມີມື້ໜຶ່ງ, ຂ້ອຍໄດ້ໄປທີ່ການປະຊຸມກຸ່ມ. ເມື່ອສົນທະນາເລື່ອງວຽກ, ອ້າຍເອື້ອຍນ້ອງບາງຄົນເວົ້າເຖິງທັກສະສະເພາະທາງ. ຂ້ອຍຮູ້ສຶກວຸ້ນວາຍເລັກນ້ອຍ. ຂ້ອຍເກືອບບໍ່ຮູ້ຫຍັງກ່ຽວກັບມັນເລີຍ. ຈະເປັນແນວໃດຖ້າພວກເຂົາຕັ້ງຄຳຖາມກັບຂ້ອຍ ແລະ ຂ້ອຍບໍ່ສາມາດຕອບໄດ້? ພວກເຂົາຈະດູຖູກຂ້ອຍ ຫຼື ສົງໄສວ່າຖ້າຂ້ອຍບໍ່ເຂົ້າໃຈ ຂ້ອຍຈະສາມາດນຳພາໄດ້ແນວໃດ? ຂ້ອຍພຽງແຕ່ບໍ່ເວົ້າຫຍັງ, ແຕ່ນັ້ນຈະບໍ່ເຮັດໃຫ້ຂ້ອຍເປັນຜູ້ນຳທີ່ໄຮ້ປະໂຫຍດບໍ? ຂ້ອຍຈະສາມາດເຮັດຫຍັງໄດ້? ຂ້ອຍນັ່ງຢູ່ບ່ອນນັ້ນຄືກັບແມວຢູ່ເທິງຫລັງຄາກົ່ວທີ່ຮ້ອນ, ເຕັມໄປດ້ວຍຄວາມວິຕົກກັງວົນ. ຂ້ອຍບໍ່ສາມາດເຂົ້າໃຈສິ່ງທີ່ຄົນໃດໜຶ່ງກຳລັງເວົ້າເຖິງເລີຍ. ເມື່ອພວກເຂົາເກືອບຈະເວົ້າສຳເລັດແລ້ວ, ຂ້ານອຍກໍເວົ້າຂຶ້ນໂດຍໄວວ່າ “ຖ້າບໍ່ມີຄຳຖາມອຶ່ນອີກແລ້ວ, ພວກເຮົາກໍຈົບກອງປະຊຸມໄວ້ຕອນນີ້”. ຂ້ອຍບໍ່ສາມາດຜ່ອນຄາຍຈົນຂ້ອຍອອກຈາກທີ່ປະຊຸມ. ຂ້ອຍຄິດວ່າ “ກຸ່ມນີ້ຮຽກຮ້ອງໃຫ້ມີຄວາມຮູ້ດ້ານວິຊາຊີບຫຼາຍ ແລະ ຂ້ອຍບໍ່ຮູ້ຫຍັງກ່ຽວກັບມັນເລີຍ, ສະນັ້ນ ມັນອາດຈະດີທີ່ສຸດທີ່ຂ້ອຍບໍ່ໄປຮ່ວມປະຊຸມຫຼາຍ. ຖ້າຄົນອື່ນໆຄົ້ນພົບວ່າຂ້ອຍບໍ່ຮູ້ຫຍັງຫຼາຍກ່ຽວກັບສິ່ງຕ່າງໆດ້ານວິຊາຊີບ, ພວກເຂົາກໍຈະດູຖູກຂ້ອຍຢ່າງແນ່ນອນ. ແລ້ວຫຼັງຈາກນັ້ນ ໃຜຈະຈິງຈັງກັບຂ້ອຍ?”

ໃນອີກສອງສາມອາທິດຕໍ່ໜ້າ ຫຼື ຫຼາຍກວ່ານັ້ນ, ຂ້ອຍໄປພົບກັບກຸ່ມອື່ນໆທຸກໆມື້ ແລະ ຊ່ວຍແກ້ບັນຫາ ແລະ ຂໍ້ຫຍຸ້ງຍາກຂອງພວກເຂົາ. ຊີວິດຄຣິສຕະຈັກດີຂຶ້ນ. ທຸກຄົນສະໜັບສະໜູນຂ້ອຍ ແລະ ຂ້ອຍຕ້ອງການພົບກັບກຸ່ມເຫຼົ່ານີ້ແທ້ໆ. ແຕ່ຂ້ອຍມີບັນຫາ ເມື່ອຂ້ອຍຄິດເຖິງກຸ່ມທີ່ຕ້ອງການຄວາມຮູ້ສະເພາະທາງ. ຂ້ອຍຢ້ານວ່າຂ້ອຍຈະບໍ່ຮູ້ສິ່ງທີ່ພວກເຂົາກຳລັງເວົ້າເຖິງ, ດັ່ງນັ້ນ ຂ້ອຍຈະສ້າງຂໍ້ແກ້ໂຕ ແລະ ບໍ່ຄ່ອຍໄປ. ຄືນໜຶ່ງ, ເອື້ອຍນ້ອງທີ່ຂ້ອຍເຮັດວຽກຮ່ວມໄດ້ເວົ້າວ່າກຸ່ມມີບັນຫາບາງຢ່າງ, ດັ່ງນັ້ນລາວຈຶ່ງຂໍໃຫ້ຂ້ອຍໄປຮ່ວມກອງປະຊຸມໜຶ່ງ. ຂ້ອຍຕົກລົງຢ່າງບໍ່ເຕັມໃຈ, ແຕ່ຂ້ອຍກັງວົນໃຈ. ຂ້ອຍຄິດວ່າ “ຖ້າຂ້ານອຍບໍ່ສາມາດແກ້ບັນຫາໄດ້, ຄົນອື່ນຈະເວົ້າວ່າຂ້ອຍເປັນຜູ້ນຳທີ່ໄຮ້ຄວາມສາມາດບໍ?” ຂ້ອຍຮູ້ສຶກລຳບາກໃຈ. ມື້ຕໍ່ມາ, ຫຼັງຈາກທີ່ພວກເຮົາໄດ້ສົນທະນາກັນກ່ຽວກັບພຣະທຳຂອງພຣະເຈົ້າ, ຂ້ອຍຢ້ານຄົນອື່ນຕັ້ງຄຳຖາມກ່ຽວກັບຄວາມຮູ້ດ້ານວິຊາຊີບ ແລະ ຂ້ອຍຈະເບິ່ງວ່າໂງ່ຈ້າ ຖ້າຂ້ອຍບໍ່ສາມາດຕອບພວກເຂົາໄດ້. ດັ່ງນັ້ນ ຂ້ອຍໄດ້ປະຄອງໂຕເອງ ແລະ ໂອ້ລົມຕໍ່ໄປເພື່ອຢຸດສະຖານະການ, ແຕ່ຂ້ອຍຮູ້ສຶກບໍ່ສະບາຍໃຈ. ຂ້ອຍຈຶ່ງຖາມພວກເຂົາວ່າ “ມີບັນຫາອື່ນທີ່ຍັງບໍ່ທັນຖືກແກ້ໄຂບໍ?” ຜູ້ນຳກຸ່ມໄດ້ເວົ້າກ່ຽວກັບບັນຫາ ແລະ ວິທີແກ້ໄຂບັນຫາຂອງພວກເຂົາ. ຂ້ອຍສັບສົນເມື່ອລາວເລີ່ມໃຊ້ຄຳສັບສະເພາະທາງ. ຂ້ອຍບໍ່ແນ່ໃຈວ່າບັນຫາໄດ້ຖືກແກ້ໄຂຢ່າງຄົບຖ້ວນ ຫຼື ບໍ່. ຖ້າພວກເຂົາບໍ່ໄດ້ພົບວິທີແກ້ໄຂ, ມັນກໍຈະກະທົບຕໍ່ຄວາມກ້າວໜ້າຂອງພວກເຂົາ. ແຕ່ຖ້າຂ້ອຍຖາມຄຳຖາມແບບລະອຽດ, ພວກເຂົາຈະຕ້ອງການໄດ້ຍິນຄຳຄິດເຫັນຂອງຂ້ອຍຢ່າງແນ່ນອນ. ແຕ່ຂ້ອຍບໍ່ໄດ້ເຂົ້າໃຈຫຍັງເລີຍ ແລະ ມັນຈະເປັນເລື່ອງທີ່ໜ້າອັບອາຍ. ຫຼັງຈາກທີ່ພິຈາລະນາດົນເຕີບ, ຂ້ອຍບໍ່ໄດ້ເວົ້າຫຍັງ. ແລ້ວເອື້ອຍນ້ອງຄົນໜຶ່ງກໍເວົ້າກ່ຽວກັບຄວາມຫຍຸ້ງຍາກບາງຢ່າງທີ່ລາວປະສົບວ່າກ່ຽວຂ້ອງກັບບບາງບັນຫາດ້ານວິຊາຊີບ. ຂ້ອຍຍິ່ງສັບສົນຫຼາຍຂຶ້ນຕື່ມ. ຂ້ອຍບໍ່ກ້າຖາມລາວວ່າລາວໝາຍເຖິງຫຍັງ. ຂ້ອຍຢ້ານວ່າ ຖ້າຂ້ອຍບໍ່ສາມາດແກ້ໄຂບັນຫາຂອງລາວ, ລາວຈະຄິດວ່າຂ້ອຍບໍ່ແມ່ນຜູ້ນຳທີ່ດີ. ຂ້ອຍພຽງເວົ້າເລັກນ້ອຍ ແລະ ຫຼີກລ່ຽງບັນຫາໂດຍເວົ້າວ່າ “ຂ້ອຍຈະເບິ່ງບັນຫານີ້ຕາມພາຍລັງ”. ຫຼັງຈາກການປະຊຸມ, ຂ້ອຍອິດເມື່ອຍຫຼາຍ. ຂ້ອຍຮູ້ສຶກວ່າງເປົ່າ. ບໍ່ມີຫຍັງທີ່ຖືກແກ້ໄຂໃນກອງປະຊຸມນີ້. ບໍ່ແມ່ນຂ້ອຍກຳລັງຫຍຸ້ງຢູ່ກັບໜ້າທີ່ຂອງຂ້ອຍບໍ? ຂ້ອຍຍັງຮູ້ອີກວ່າ ອ້າຍເອື້່ອຍນ້ອງໃນກຸ່ມນີ້ບໍ່ໄດ້ບັນລຸຫຼາຍປານໃດ. ວຽກງານຂອງພວກເຂົາບໍ່ໄດ້ກ້າວໜ້າຫຼາຍປານໃດ ແລະ ຂ້ອຍຮູ້ສຶກບໍ່ດີກ່ຽວກັບມັນ. ຂ້ອຍຢ້ານພວກເຂົາຈະເວົ້າວ່າ ຂ້ອຍບໍ່ໄດ້ເຂົ້າໃຈວຽກນີ້ ແລະ ດູຖູກຂ້ອຍ. ຂ້ອຍພຽງແຕ່ເຮັດໃຫ້ວິທີການຂອງຂ້ອຍສັບສົນໃນທຸກກອງປະຊຸມ. ຂ້ອຍບໍ່ເຄີຍເຂົ້າໃຈສະຖານະການຂອງວຽກແທ້ໆ ແລະ ບໍ່ໄດ້ແກ່ໄຂບັນຫາຕົວຈິງໃດໆ. ຂ້ອຍບໍ່ໄດ້ເຮັດວຽກງານຕົວຈິງໃດໜຶ່ງຢູ່. ບໍ່ແມ່ນຂ້ອຍກຳລັງຫຼອກລວງພຣະເຈົ້າ ແລະ ຕົວະຕົ້ມອ້າຍເອື້ອຍນ້ອງຢູ່ບໍ? ຂ້ອຍຮູ້ສຶກບໍ່ສະບາຍໃຈ ແລະ ຕຳນິໂຕເອງ. ຂ້ອຍອະທິຖານໃຫ້ພຣະເຈົ້າຊ່ວຍຂ້ອຍໃຫ້ທົບທວນໂຕເອງ ແລະ ພະຍາຍາມຮູ້ຈັກໂຕເອງ.

ມື້ໜຶ່ງໃນລະຫວ່າງການເຝົ້າດ່ຽວ, ຂ້ອຍອ່ານບົດຄວາມໜຶ່ງຈາກພຣະທຳຂອງພຣະເຈົ້າ: “ມະນຸດທີ່ເສື່ອມຊາມທຸກຄົນທົນທຸກຈາກບັນຫາທົ່ວໄປ: ເມື່ອພວກເຂົາບໍ່ມີສະຖານະ, ເມື່ອພວກເຂົາເປັນອ້າຍເອື້ອຍນ້ອງທຳມະດາ, ພວກເຂົາກໍບໍ່ທະນົງຕົວເມື່ອກຳລັງມີປະຕິສຳພັນ ຫຼື ກຳລັງເວົ້າກັບຄົນໃດໜຶ່ງ ຫຼື ພວກເຂົາບໍ່ນໍາໃຊ້ຮູບແບບ ຫຼື ນໍ້າສຽງໃດໜຶ່ງໃນການເວົ້າຂອງພວກເຂົາ; ພວກເຂົາເປັນພຽງຄົນປົກກະຕິ ແລະ ທຳມະດາ ແລະ ບໍ່ຕ້ອງການຫຸ້ມຫໍ່ຕົນເອງ. ພວກເຂົາບໍ່ຮູ້ສຶກກົດດັນທາງດ້ານຈິດຕະວິທະຍາໃດໆ ແລະ ສາມາດໂອ້ລົມກັນຢ່າງເປີດເຜີຍ ແລະ ຈາກຫົວໃຈ. ພວກເຂົາສາມາດເຂົ້າເຖິງໄດ້ ແລະ ມີປະຕິສຳພັນນໍາງ່າຍ; ຄົນອື່ນຮູ້ສຶກວ່າພວກເຂົາເປັນຄົນດີຫຼາຍ. ເຖິງຢ່າງໃດກໍຕາມ, ທັນທີທີ່ພວກເຂົາໄດ້ຮັບສະຖານະ, ພວກເຂົາກໍກາຍມາເປັນຄົນສູງສົ່ງ ແລະ ຍິ່ງໃຫຍ່, ຄືກັບວ່າບໍ່ມີຜູ້ໃດສາມາດເຂົ້າເຖິງພວກເຂົາ; ພວກເຂົາຮູ້ສຶກວ່າພວກເຂົາສົມຄວນໄດ້ຮັບຄວາມເຄົາລົບ ແລະ ພວກເຂົາ ແລະ ຄົນປົກກະຕິແມ່ນຖືກຕັດມາຈາກຜ້າແພທີ່ແຕກຕ່າງກັນ. ພວກເຂົາດູຖູກຄົນປົກກະຕິ ແລະ ຢຸດໂອ້ລົມຢ່າງເປີດເຜີຍກັບຄົນອື່ນ. ເປັນຫຍັງພວກເຂົາຈຶ່ງບໍ່ໂອ້ລົມຢ່າງເປີດເຜີຍອີກຕໍ່ໄປ? ພວກເຂົາຮູ້ສຶກວ່າ ຕອນນີ້ ພວກເຂົາມີສະຖານະ ແລະ ເປັນຜູ້ນໍາ. ພວກເຂົາຄິດວ່າຜູ້ນໍາຕ້ອງມີພາບລັກໂດຍສະເພາະ, ຂ້ອນຂ້າງສູງສົ່ງກວ່າຄົນທໍາມະດາ ແລະ ມີວຸດທິພາວະສູງກວ່າ ແລະ ສາມາດຮັບເອົາຄວາມຮັບຜິດຊອບຫຼາຍກວ່າ; ພວກເຂົາເຊື່ອວ່າ ເມື່ອທຽບໃສ່ຄົນທໍາມະດາ, ຜູ້ນໍາຕ້ອງມີຄວາມອົດທົນຫຼາຍກວ່າ, ສາມາດທົນທຸກ ແລະ ເສຍສະຫຼະໄດ້ຫຼາຍກວ່າ ແລະ ສາມາດອົດທົນຕໍ່ການລໍ້ລວງໃດໜຶ່ງ. ພວກເຂົາເຖິງກັບຄິດວ່າຜູ້ນໍາບໍ່ສາມາດຮ້ອງໄຫ້, ບໍ່ວ່າສະມາຊິກເທົ່າໃດຄົນໃນຄອບຄົວຂອງພວກເຂົາອາດຕາຍ ຫຼື ບໍ່ກໍຕາມ ແລະ ຖ້າພວກເຂົາຈະຮ້ອງໄຫ້ ພວກເຂົາກໍຕ້ອງຮ້ອງໄຫ້ຢ່າງລັບໆ ເພື່ອວ່າຈະບໍ່ມີຜູ້ໃດສາມາດເຫັນຄວາມລົ້ມເຫຼວ, ຂໍ້ບົກຜ່ອງ ຫຼື ຄວາມອ່ອນແອໃນພວກເຂົາ. ພວກເຂົາເຖິງກັບຮູ້ສຶກວ່າ ຜູ້ນໍາບໍ່ສາມາດປ່ອຍໃຫ້ຜູ້ໃດຮູ້ວ່າພວກເຂົາໄດ້ກາຍເປັນຄົນຄິດລົບແລ້ວ ຫຼື ບໍ່; ກົງກັນຂ້າມ, ພວກເຂົາຕ້ອງເຊື່ອງທຸກສິ່ງດັ່ງກ່າວໄວ້. ພວກເຂົາເຊື່ອວ່ານີ້ແມ່ນວິທີການທີ່ຄົນມີສະຖານະຄວນປະພຶດ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີການແກ້ໄຂການລໍ້ລວງ ແລະ ພັນທະນາການຂອງສະຖານະ). ພຣະທຳຂອງພຣະເຈົ້າເປີດເຜີຍສະພາວະທີ່ແທ້ຈິງຂອງຂ້ອຍ. ກ່ອນຂ້ອຍເປັນຜູ້ນຳ, ຖ້າຂ້ອຍບໍ່ເຂົ້າໃຈບາງສິ່ງບາງຢ່າງ, ຂ້ອຍກໍຈະຖາມໃຜບາງຄົນ. ຂ້ອຍຈະສົນທະນາຢ່າງເປີດເຜີຍກັບຄົນອື່ນ ຖ້າຂ້ອຍມີບັນຫາ ຫຼື ຄວາມຫຍຸ້ງຍາກໃດໜຶ່ງ. ຫຼັງຈາກທີ່ຂ້ອຍກາຍເປັນຜູ້ນຳ, ຂ້ອຍຮູ້ສຶກວ່າຂ້ອຍຄວນເກັ່ງກວ່າຄົນອື່ນ. ຂ້ອຍຮູ້ສຶກວ່າ ເນື່ອງຈາກວ່າຂ້ອຍຖືກເລືອກໂດຍອ້າຍເອື້ອຍນ້ອງ, ຂ້ອຍຄວນເຮັດໂຕໃຫ້ເປັນຜູ້ນຳ. ຂ້ອຍຕ້ອງເກັ່ງກວ່າພວກເຂົາ, ຂ້ອຍຕ້ອງສາມາດເຂົ້າໃຈ ແລະ ແກ້ໄຂສິ່ງໃດໜຶ່ງໄດ້. ດັ່ງນັ້ນ, ເມື່ອຂ້ອຍໄປປະຊຸມກຸ່ມ, ຂ້ອຍຈຶ່ງຖືໂຕຢ່າງແຕກຕ່າງ. ແຕ່ຍ້ອນມີບາງສິ່ງທີ່ຂ້ອຍບໍ່ເຂົ້າໃຈ, ຂ້ອຍຈຶ່ງຢ້ານຄົນອື່ນດູຖູກຂ້ອຍ. ຂ້ອຍເລີ່ມເຮັດໂຕປອມໆ ແລະ ທຳທ່າ, ຂ້ອຍລະເລີຍໜ້າທີ່ຂອງຕົນ. ຂ້ອຍໄປຫາກຸ່ມທີ່ມີໜ້າວຽກທີ່ງ່າຍທີ່ສຸດຢູ່ບ່ອນທີ່ຂ້ອຍສາມາດສະແດງພອນສະຫວັນຂອງຂ້ອຍໄດ້ ແລະ ຂ້ອຍຫຼີກລ່ຽງການຜະເຊີນໜ້າກັບໜ້າວຽກທີ່ຍາກ ຫຼື ກ່ຽວຂ້ອງກັບຂອບເຂດທີ່ຂ້ອຍບໍ່ເຂົ້າໃຈເພື່ອບໍ່ໃຫ້ຂ້ອຍເສຍໜ້າ ຖ້າຂ້ອຍເຮັດວຽກບໍ່ໄດ້ດີ. ເຖິງວ່າຂ້າຈະນ້ອຍໄປແລ້ວ, ຂ້ອຍກໍຈະພຽງແຕ່ເວົ້າສິ່ງທີ່ບໍ່ມີຄວາມໝາຍ ແລະ ເຮັດໃຫ້ວິທີການຂອງຂ້ອຍສັບສົນ. ຂ້ອຍບໍ່ສາມາດຜະເຊີນໜ້າກັບບັນຫາຕົວ ຈິງໃນກຸ່ມເຫຼົ່ານັ້ນ. ຂ້ອຍລົງທຶນຫຼາຍເກີນໄປໃນຄວາມທະນົງໂຕ ແລະ ການເປັນຜູ້ນຳ. ເຮືອນຂອງພຣະເຈົ້າຮຽກຮ້ອງໃຫ້ຜູ້ນໍາເຈາະເລິກເຂົ້າໄປໃນແຕ່ລະວຽກ, ສື່ສານຄວາມຈິງ ແລະ ແກ້ໄຂບັນຫາທີ່ອ້າຍເອື້ອຍນ້ອງຂອງພວກເຮົາຜະເຊີນ ເພື່ອໃຫ້ພວກເຂົາສາມາດປະຕິບັດໜ້າທີ່ຂອງຄົນຕາມຫຼັກການແຫ່ງຄວາມຈິງ. ນີ້ໝາຍເຖິງການເຮັດວຽກທີ່ແທ້ຈິງ ແລະ ໃສ່ໃຈກັບຄວາມປະສົງຂອງພຣະເຈົ້າ. ຂ້ອຍຮູ້ວ່າອ້າຍເອື້ອຍນ້ອງໃນກຸ່ມນີ້ປະສົບກັບຄວາມຫຍຸ້ງຍາກ, ແຕ່ຂ້ອຍບໍ່ເຕັມໃຈທີ່ຈະຜະເຊີນກັບບັນຫາຂອງພວກເຂົາ ແລະ ສະແຫວງຫາຄວາມຈິງເພື່ອແກ້ໄຂບັນຫາເຫຼົ່ານັ້ນ. ຂ້ອຍໝົກໝຸ້ນຢູ່ກັບຄວາມທະນົງໂຕຂອງໂຕເອງ, ລະເລີຍໃນໜ້າທີ່ຂອງຕົນ ແລະ ຂ້ອຍມີຊີວິດຢູ່ເພື່ອສັກສີເທົ່ານັ້ນ. ຂ້ອຍລືມເລື່ອງວຽກງານໃນຄົວເຮືອນຂອງພຣະເຈົ້າໄປໝົດແລ້ວ. ດ້ວຍເຫດນັ້ນ, ບັນຫາໃນກຸ່ມນີ້ບໍ່ໄດ້ຖືກແກ້ໄຂ ແລະ ຄວາມກ້າວໜ້າກໍຊັກຊ້າ. ບໍ່ແມ່ນຂ້ອຍເປັນພຽງຜູ້ນຳຈອມປອມທີ່ມັກສະຖານະເປັນຜູ້ນຳໂດຍບໍ່ໄດ້ເຮັດວຽກງານຕົວຈິງບໍ? ການສະແຫວງຫາສະຖານະນັ້ນອິດເມື່ອຍຫຼາຍ ແລະ ເຮັດໃຫ້ຂ້ອຍຮູ້ສຶກບໍ່ສະບາຍໃຈໃນໃຈຂອງຂ້ອຍ. ມັນຍັງນຳເອົາການຂັດຂວາງມາສູ່ພາລະກິດແຫ່ງຄົວເຮືອນຂອງພຣະເຈົ້າດ້ວຍ, ເປັນສະຖານະການໆສູນເສຍໜຶ່ງ. ຖ້າຂ້ອຍບໍ່ກັບໃຈ, ຂ້ອຍກໍຈະເຮັດຊົ່ວ ແລະ ຕໍ່ຕ້ານພຣະເຈົ້າ ເຊິ່ງຈະເຮັດໃຫ້ພຣະເຈົ້າປະຖິ້ມຂ້ອຍ. ຂ້ອຍຈຶ່ງອະທິຖານຫາພຣະເຈົ້າໂດຍໄວ ແລະ ສະແຫວງຫາແນວທາງປະຕິບັດ.

ແລ້ວຂ້ອຍກໍອ່ານອີກບົດຄວາມໜຶ່ງຈາກພຣະທຳຂອງພຣະເຈົ້າ: “ເມື່ອເຈົ້າບໍ່ມີສະຖານະ, ເຈົ້າສາມາດໄຈ້ແຍກຕົນເອງຢູ່ເລື້ອຍໆ ແລະ ມາຮູ້ຈັກຕົນເອງ. ຄົນອື່ນສາມາດໄດ້ຮັບຜົນປະໂຫຍດຈາກສິ່ງນີ້. ເມື່ອເຈົ້າມີສະຖານະ, ເຈົ້າຍັງສາມາດໄຈ້ແຍກຕົນເອງຢູ່ເລື້ອຍໆ ແລະ ມາຮູ້ຈັກຕົນເອງ, ເຮັດໃຫ້ຄົນອື່ນເຫັນຄວາມເປັນຈິງຂອງຄວາມຈິງໃນຕົວເຈົ້າ ແລະ ຢັ່ງເຖິງຄວາມປະສົງຂອງພຣະເຈົ້າ. ຜູ້ຄົນສາມາດໄດ້ຮັບຜົນປະໂຫຍດຈາກສິ່ງນີ້ເຊັ່ນກັນ, ບໍ່ແມ່ນບໍ? ຖ້າເຈົ້າປະຕິບັດແບບນັ້ນ, ແລ້ວບໍ່ວ່າເຈົ້າມີສະຖານະ ຫຼື ບໍ່, ຄົນອື່ນກໍຈະໄດ້ຮັບຜົນປະໂຫຍດຈາກມັນເຊັ່ນກັນ. ສະນັ້ນ ສະຖານະໝາຍເຖິງຫຍັງສຳລັບເຈົ້າ? ໃນຄວາມເປັນຈິງແລ້ວ, ມັນແມ່ນສິ່ງທີ່ເພີ່ມເຕີມ ແລະ ເກີນ, ຄືກັບເສື້ອຜ້າຜືນໜຶ່ງ ຫຼື ໝວກໃບໜຶ່ງ; ຕາບໃດທີ່ເຈົ້າບໍ່ຖືວ່າມັນເປັນສິ່ງທີ່ຍິ່ງໃຫຍ່ເກີນໄປ, ມັນກໍບໍ່ສາມາດຄວບຄຸມເຈົ້າໄດ້. ຖ້າເຈົ້າຮັກສະຖານະ ແລະ ໃຫ້ຄວາມສຳຄັນກັບມັນເປັນພິເສດ, ເຮັດຄືກັບວ່າມັນເປັນເລື່ອງສຳຄັນຢູ່ສະເໝີ, ແລ້ວມັນກໍຈະເຮັດໃຫ້ເຈົ້າຢູ່ພາຍໃຕ້ການຄວບຄຸມຂອງມັນ; ຫຼັງຈາກນັ້ນ, ເຈົ້າຈະບໍ່ຕ້ອງການຮູ້ຈັກຕົນເອງອີກຕໍ່ໄປ ຫຼື ເຈົ້າຈະບໍ່ເຕັມໃຈທີ່ຈະເປີດໃຈ ແລະ ເປີດເຜີຍຕົນເອງ ຫຼື ປະວາງບົດບາດການເປັນຜູ້ນໍາຂອງເຈົ້າເພື່ອເວົ້າ ແລະ ປະຕິສຳພັນກັບຄົນອື່ນ ແລະ ເຮັດໜ້າທີ່ຂອງເຈົ້າ. ນີ້ແມ່ນບັນຫາແບບໃດ? ເຈົ້າບໍ່ໄດ້ຮັບເອົາສະຖານະນີ້ສຳລັບຕົນເອງບໍ? ແລ້ວຫຼັງຈາກນັ້ນ ເຈົ້າບໍ່ໄດ້ສືບຕໍ່ຄອບຄອງຕໍາແໜ່ງນັ້ນ ແລະ ບໍ່ເຕັມໃຈທີ່ຈະປະມັນໄປ ແລະ ເຖິງກັບຍາດຊິງກັບຄົນອື່ນເພື່ອປົກປ້ອງສະຖານະຂອງເຈົ້າບໍ? ເຈົ້າບໍ່ໄດ້ພຽງແຕ່ທໍລະມານກັບຕົນເອງບໍ? ຖ້າເຈົ້າຈົບລົງດ້ວຍການທໍລະມານຕົນເອງຈົນຕາຍ, ເຈົ້າຈະໂທດຜູ້ໃດ? ເມື່ອເຈົ້າມີສະຖານະ, ຖ້າເຈົ້າສາມາດຫັກຫ້າມຈາກການເຮັດໃຫ້ມັນເປັນເຈົ້ານາຍຄົນອື່ນ, ກົງກັນຂ້າມ ເຈົ້າໃຫ້ຄວາມສຳຄັນກັບວິທີການປະຕິບັດໜ້າທີ່ຂອງເຈົ້າໃຫ້ດີ, ເຮັດທຸກສິ່ງທີ່ເຈົ້າສາມາດເຮັດໄດ້ ແລະ ປະຕິບັດໜ້າທີ່ທັງໝົດທີ່ເຈົ້າຄວນເຮັດ ແລະ ຖ້າເຈົ້າເຫັນວ່າຕົນເອງເປັນອ້າຍເອື້ອຍນ້ອງທີ່ທຳມະດາ, ແລ້ວເຈົ້າຈະບໍ່ປະຖິ້ມແອກແຫ່ງສະຖານະບໍ?” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີການແກ້ໄຂການລໍ້ລວງ ແລະ ພັນທະນາການຂອງສະຖານະ). ຫຼັງຈາກອ່ານພຣະທຳຂອງພຣະເຈົ້າ, ຂ້ອຍເຂົ້າໃຈວ່າເມື່ອພຣະເຈົ້າເຊີດຊູຂ້ອຍໃຫ້ເຮັດໜ້າທີ່ເປັນຜູ້ນຳ, ພຣະອົງບໍ່ໄດ້ກຳລັງປະທານສະຖານະໃຫ້ຂ້ອຍ, ແຕ່ແມ່ນການມອບໝາຍ, ແມ່ນຄວາມຮັບຜິດຊອບ. ບໍ່ວ່າບັນຫາຈະຍາກພຽງໃດ, ຂ້ອຍຕ້ອງທຸ້ມເທຢ່າງເຕັມທີ່ເພື່ອແກ້ໄຂບັນຫາເຫຼົ່ານັ້ນ. ເມື່ອປະຕິສຳພັນກັບອ້າຍເອື້ອຍນ້ອງ, ຂ້ອຍບໍ່ຄວນອີງໃສ່ສະຖານະຄວາມເປັນຜູ້ນຳຂອງຂ້ອຍ. ເມື່ອໃດກໍຕາມທີ່ຂ້ອຍສະແດງອຸປະນິໄສທີ່ເສື່ອມຊາມອອກມາ ຫຼື ມີຄວາມຫຍຸ້ງຍາກ ຫຼື ຄວາມບົກຜ່ອງເກີດຂຶ້ນ, ຂ້ອຍຕ້ອງສື່ສານຢ່າງເປີດເຜີຍ ແລະ ເປັນຄົນທີ່ເວົ້າຄວາມຈິງ ແລະ ໃຫ້ຄົນອື່ນເຫັນຄວາມເສື່ອມຊາມ ແລະ ຄວາມບົກຜ່ອງຂອງຂ້ອຍ ແລະ ຮູ້ວ່າຂ້ອຍແມ່ນໃຜແທ້. ຈະຕ້ອງບໍ່ມີການປອມແປງ ຫຼື ການທໍາທ່າ. ຂ້ອຍຄວນເປັນໂຕຂອງໂຕເອງ ແລະ ສົນທະນາກ່ຽວກັບສິ່ງທີ່ຂ້ອຍເຂົ້າໃຈເທົ່ານັ້ນ. ເມື່ອຂ້ອຍບໍ່ເຂົ້າໃຈ, ຂ້ອຍຕ້ອງສະແຫວງຫາຄວາມຈິງ ແລະ ສົນທະນາກັບອ້າຍເອື້ອຍນ້ອງເພື່ອເຮັດວຽກໃຫ້ດີທີ່ສຸດເທົ່າທີ່ເປັນໄປໄດ້ຮ່ວມກັນ. ຕໍ່ມາຂ້ອຍໄດ້ໄປທີ່ການຊຸມນຸມໃນກຸ່ມນັ້ນ. ເມື່ອຂ້ອຍຜະເຊີນກັບບັນຫາທີ່ກ່ຽວຂ້ອງກັບຄວາມຊ່ຽວຊານນີ້, ຂ້ອຍກໍປ່ອຍວາງອັດຕະຂອງຂ້ອຍຢ່າງມີສະຕິ. ຂ້ອຍຖາມຄົນອື່ນຢ່າງຫ້າວຫັນກ່ຽວກັບສິ່ງທີ່ຂ້ອຍບໍ່ເຂົ້າໃຈ ແລະ ຂໍໃຫ້ພວກຂົາອະທິບາຍໃຫ້ຟັງ. ພວກເຂົາບໍ່ໄດ້ຄິດຫຍັງກັບຂ້ອຍເລີຍ. ພວກເຂົາຍັງເປີດໃຈກ່ຽວກັບບັນຫາ ແລະ ຄວາມຫຍຸ້ງຍາກໃນວຽກຂອງພວກເຂົາເຊັ່ນກັນ. ເມື່ອພວກເຂົາເວົ້າ, ຂ້ອຍກໍຟັງຢ່າງເອົາໃຈໃສ່ ແລະ ພະຍາຍາມເຂົ້າໃຈ. ນັ້ນແມ່ນເມື່ອຂ້ອຍໄດ້ຮັບການຢັ່ງຮູ້ບາງຢ່າງໃນບັນຫາຂອງພວກເຂົາ ແລະ ສົນທະນາກັບພວກເຂົາໂດຍໃຊ້ຫຼັກການແຫ່ງຄວາມຈິງ. ຂ້ອຍຍັງໄດ້ສຶກສາຄວາມຊ່ຽວຊານດ້ານນີ້ດ້ວຍໃນເວລາຂອງໂຕເອງ. ເມື່ອຜະເຊີນກັບຄວາມຍາກລຳບາກ, ຂ້ອຍຈະຊອກຫາຄຳຕອບຮ່ວມກັບພວກເຂົາ. ໂດຍການເຮັດວຽກຮ່ວມກັນ, ພວກເຮົາສາມາດເສີມສ້າງເຊິ່ງກັນ ແລະ ກັນ. ພວກເຮົາເລີ່ມແກ້ໄຂຫຼາຍໆບັນຫາໃນວຽກຂອງພວກເຮົາ ແລະ ພວກເຮົາບັນລຸຜົນຮັບທີ່ດີກວ່າໃນໜ້າທີ່ຂອງພວກເຮົາ. ຂ້ອຍຮູ້ສຶກຜ່ອນຄາຍ ແລະ ສະບາຍໃຈຫຼາຍຂຶ້ນຫຼາຍ.

ສອງສາມເດືອນຕໍ່ມາ, ຄຣິສຕະຈັກໄດ້ຂະຫຍາຍຂອບເຂດວຽກຂອງຂ້ອຍ. ຂ້ອຍຮູ້ວ່າຂ້ອຍມີຫຼາຍສິ່ງທີ່ຕ້ອງຮຽນຮູ້. ເມື່ອຂ້ອຍປະສົບກັບບັນຫາ, ຂ້ອຍມັກຈະອະທິຖານຫາພຣະເຈົ້າ ແລະ ນຳພຣະທຳຂອງພຣະເຈົ້າເຂົ້າສູ່ການປະຕິບັດ ແລະ ຂ້ອຍໄດ້ແກ້ໄຂບາງບັນຫາທີ່ແທ້ຈິງ. ອ້າຍເອື້ອຍນ້ອງເລີ່ມຍອມຮັບຂ້ອຍ ແລະ ນັບຖືຂ້ອຍ ແລະ ຂ້ອຍເລີ່ມເພີດເພີນກັບຄວາມຮູ້ສຶກນັັ້ນ. ໂດຍບໍ່ຮູ້ສຶກໂຕ, ຂ້ອຍເລີ່ມສຸມໃສ່ສະຖານະອີກຄັ້ງ. ມື້ໜຶ່ງ, ໃນລະຫວ່າງການປະຊຸມເພື່ອນຮ່ວມງານ, ຜູ້ນຳຂອງພວກເຮົາໄດ້ເວົ້າວ່າ ການປະຊຸມຂອງຄຣິສຕະຈັກບາງແຫ່ງບໍ່ໄດ້ຜົນຫຼາຍປານໃດ. ເພື່ອນຮ່ວມງານຂອງຂ້ອຍແນະນຳໃຫ້ຂ້ອຍໄປຄຣິສຕະຈັກດັ່ງກ່າວເພື່ອແກ້ໄຂບັນຫາ. ຂ້ອຍຄິດກັບໂຕເອງວ່າ “ເບິ່ງຄືວ່າຂ້ອຍມີຄວາມເປັນຈິງແຫ່ງຄວາມຈິງບາງຢ່າງ ແລະ ສາມາດຊ່ວຍແກ້ໄຂບັນຫາໄດ້. ຂ້ອຍຕ້ອງໂດດເດັ່ນໃນໝູ່ເພື່ອຮ່ວມງານ. ຂ້ອຍຈຳເປັນຕ້ອງເຮັດວຽກໜັກ ແລະ ສະແດງສິ່ງທີ່ຂ້ອຍສາມາເຮັດໄດ້ໃຫ້ພວກເຂົາເຫັນ”. ເນື່ອງຈາກເຈດຕະນາຜິດໆຂອງຂ້ອຍ, ພຣະເຈົ້າຈຶ່ງໄດ້ຈັດຕຽມສະຖານະການໜຶ່ງເພື່ອຈັດການກັບຂ້ອຍ. ມື້ໜຶ່ງ, ເອື້ອຍລີ ເຊິ່ງເປັນຫົວໜ້າກຸ່ມ ມີຄວາມຫຍຸ້ງຍາກບາງຢ່າງ ແລະ ຮູ້ສືກຄິດລົບເລັກນ້ອຍ. ຂ້ອຍພົບບົດຄວາມສອງບົດຈາກພຣະທຳຂອງພຣະເຈົ້າໂດຍໄວ ແລະ ໃຊ້ປະສົບການຂອງຂ້ອຍເພື່ອສົນທະນາກັບລາວ. ສິ່ງນີ້ດຳເນີນໄປເປັນເວລາສາມສິບນາທີ, ແຕ່ເບິ່ງຄືວ່າມັນບໍ່ມີຜົນຫຍັງກັບລາວເລີຍ. ຂ້ອຍຍັງຮູ້ສຶກໄດ້ເຊັ່ນກັນວ່າການສົນທະນາຂອງຂ້ອຍໜ້າເບື່ອ ແລະ ບໍ່ໄດ້ແກ້ໄຂບັນຫາໃດໆເລີຍ. ແລ້ວເອື້ອຍອັນກໍ່ຍົກບົດຄວາມໜຶ່ງຈາກພຣະທຳຂອງພຣະເຈົ້າຂຶ້ນມາ ແລະ ເອື້ອຍລີກໍເລີ່ມງຶກຫົວເຫັນດີ ແລະ ຍິ້ມ. ໃນຕອນນັ້ນ ຂ້ອຍຮູ້ສຶກອັບອາຍເລັກນ້ອຍ. ບົດຄວາມທີ່ເອື້່ອຍອັນອ້າງອີງເຖິງນັ້ນເໝາະສົມກວ່າ. ຂ້ອຍສົງໄສວ່າເອື້ອຍລີຈະຄິດແນວໃດກັບຂ້ອຍ. ລາວຈະເວົ້າວ່າຂ້ອຍເປັນຜູ້ນຳທີ່ບໍ່ມີຄຸນສົມບັດທີ່ຂ້ອຍບໍ່ໄດ້ຄັດບົດຄວາມທີ່ເໝາະສົມຈາກພຣະທຳຂອງພຣະເຈົ້າ ຫຼື ແກ້ໄຂບັນຫາໄດ້ດີຄືກັບເອື້ອຍອັນບໍ? ຂ້ອຍຮູ້ສຶກທໍ້ແທ້ ແລະ ບໍ່ຢາກສົນທະນາອີກຕໍ່ໄປ. ສອງສາມມື້ຕໍ່ມາ, ອ້າຍຊາງຢູ່ໃນສະພາວະທີ່ບໍ່ດີ. ຂ້ອຍໄດ້ພົບບາງບົດຄວາມທີ່ກ່ຽວຂ້ອງລ່ວງໜ້າ ແລະ ຄິດວ່າ “ຂ້ອຍຕ້ອງການໃຫ້ການສົນທະນານີ້ດຳເນີນໄປດ້ວຍດີເພື່ອຮັກສາໜ້າຕໍ່ໜ້າເອື້ອຍອັນ. ບໍ່ດັ່ງນັ້ນ, ຂ້ອຍຈະສາມາດເຮັດວຽກນີ້ໄດ້ແນວໃດ?” ເມື່ອຂ້ອຍເຫັນອ້າຍຊາງ, ຂ້ອຍກໍມີພະລັງ ແລະ ກະຕືລືລົ້ນຫຼາຍ. ຂ້ອຍພະຍາຍາມສື່ສານທຸກສິ່ງທີ່ຂ້ອຍຮູ້. ໂດຍບໍ່ຄາດຄິດ, ອ້າຍຊາງເວົ້າຢ່າງໃຈຮ້ອນໃສ່ຂ້ອຍວ່າ “ເອື້້ອຍ, ຂ້ອຍເຂົ້າໃຈສິ່ງທີ່ເຈົ້າກຳລັງເວົ້າ, ແຕ່ສະພາວະຂ້ອຍບໍ່ໄດ້ປັບປຸງຂຶ້ນເລີຍ. ຂ້ອຍຂໍຄິດເບິ່ງຕື່ມອີກ”. ຄຳເວົ້າຂອງລາວເຮັດໃຫ້ຂ້ອຍຕົກໃຈ. ຂ້ອຍນັ່ງລົງໂດຍເວົ້າຫຍັງບໍ່ອອກເລີຍ. ຂ້ອຍຢາກຈະລີ້ຢູ່ໃຕ້ໂງ່ນຫີນ. ຂ້ອຍເປັນທຸກ ແລະ ຄິດວ່າ “ມີຫຍັງຜິດປົກກະຕິກັບຂ້ອຍບໍ? ສິ່ງນີ້ບໍ່ເຄີຍເກີດຂຶ້ນເມື່ອຂ້ອຍລົມກັບອ້າຍເອື້ອຍນ້ອງຄົນອື່ນ. ເປັນຫຍັງຂ້ອຍຍັງສືບຕໍ່ເຮັດຜິດພາດຢູ່? ສິ່ງນີ້ຈະເຮັດໃຫ້ພວກເຂົາດູຖູກຂ້ອຍ. ພວກເຂົາຈະເວົ້າວ່າຂ້ອຍມີແຕ່ເວົ້າ ແລະ ຂ້ອຍບໍ່ສາມາດແກ້ໄຂບັນຫາທີ່ແທ້ຈິງໄດ້ບໍ?” ຂ້ອຍລືມວ່າການປະຊຸມຈົບລົງແນວໃດ.

ຫຼັງຈາກນັ້ນ, ເມື່ອໃດກໍຕາມທີ່ຂ້ອຍໃຊ້ເວລາຢູ່ກັບເອື້ອຍອັນ, ຂ້ອຍກໍມີສະຕິຫຼາຍ. ບາງຄັ້ງວິທີທີ່ລາວແນມເບິ່ງຂ້ອຍ ຫຼື ວິທີທີ່ລາວໂອ້ລົມຂ້ອນຂ້າງຮ້າຍແຮງເລັກນ້ອຍ. ຂ້ອຍຄິດວ່າ “ລາວມີບັນຫາຫຍັງກັບຂ້ອຍບໍ? ລາວບໍ່ເຫັນດີນຳຂ້ອຍບໍ?” ຂ້ອຍຄິດວ່າ ໃນອະນາຄົດ ຂ້ອຍຄວນຕີໂຕອອກຫ່າງ ເພື່ອວ່າຂ້ອຍຈະບໍ່ເປີດເຜີຍຂໍ້ບົກຜ່ອງໃດໆອອກມາຕື່ມອີກ. ຕໍ່ໜ້າອ້າຍເອື້ອຍນ້ອງຄົນອື່ນ, ຂ້ອຍຮັກສາພາບລັກຢ່າງຮອບຄອບເຊັ່ນກັນ. ຂ້ອຍຕັ້ງໃຈຕີໂຕອອກຫ່າງ ແລະ ບໍ່ຄ່ອຍໂອ້ລົມກັບພວກເຂົາ ຫຼື ຊ່ວຍແກ້ໄຂບັນຫາຂອງພວກເຂົາ. ຂ້ອຍຢຸດເຮັດໜ້າທີ່ຂອງຕົນຢ່າງມີຄວາມຮັບຜິດຊອບ. ຂ້ອຍເລີ່ມຄ່ອຍໆຮູ້ສຶກເຖິງຄວາມມືດມົນປົກຄຸມຫົວໃຈຂອງຂ້ອຍ. ຂ້ອຍບໍ່ສາມາດເຂົ້າໃຈ ຫຼື ແກ້ໄຂບັນຫາຂອງຄົນອື່ນໄດ້. ບາງເທື່ອຂ້ອຍກໍ່ຢ້ານທີ່ຈະພົບກັບພວກເຂົາ. ຂ້ອຍພຽງສັບສົນໃນແຕ່ລະມື້ ແລະ ຮູ້ສຶກວ່າພຣະເຈົ້າໄດ້ປະຖິ້ມຂ້ອຍແລ້ວ. ໃນທີ່ສຸດ ໃນຕອນນັ້ນເອງທີ່ຂ້ອຍໄດ້ອະທິຖານຫາພຣະເຈົ້າວ່າ “ພຣະເຈົ້າ, ຂ້ອຍພະຍາຍາມຮັກສາກຊື່ສຽງຂອງໂຕເອງຢູ່ສະເໝີ ແລະ ທຳທ່າຢູ່ສະເໝີ. ຂ້ອຍບໍ່ຮັບຜິດຊອບໃນໜ້າທີ່ຂອງຂ້ອຍອີກຕໍ່ໄປ. ພຣະອົງໄດ້ເຊື່ອງໃບໜ້າຂອງພຣະອົງຈາກຂ້ອຍ ແລະ ນັ້ນແມ່ນຄວາມຊອບທຳຂອງພຣະອົງ, ແຕ່ຂ້ອຍເຕັມໃຈກັບມາຫາພຣະອົງ ແລະ ທົບທວນໂຕເອງ”. ຫຼັງຈາກນັ້ນ ຂ້ອຍກໍອ່ານພຣະທຳຂອງພຣະເຈົ້າ: “ຜູ້ຄົນເອງຄືສິ່ງຂອງຈາກການເນລະມິດສ້າງ. ສິ່ງຂອງຈາກການເນລະມິດສ້າງຈະສາມາດບັນລຸອຳນາດອັນໄພສານໄດ້ບໍ? ພວກເຂົາສາມາດບັນລຸຄວາມສົມບູນແບບ ແລະ ຄວາມໄຮ້ມົນທິນໄດ້ບໍ? ພວກເຂົາສາມາດບັນລຸຄວາມຊ່ຽວຊານໃນທຸກສິ່ງ, ມາເຂົ້າໃຈທຸກສິ່ງ ແລະ ສຳເລັດທຸກສິ່ງບໍ? ພວກເຂົາບໍ່ສາມາດເຮັດໄດ້. ເຖິງຢ່າງໃດກໍຕາມ, ພາຍໃນມະນຸດແມ່ນມີຄວາມອ່ອນແອ. ທັນທີທີ່ພວກເຂົາຮຽນຮູ້ທັກສະ ຫຼື ວິຊາຊີບ, ຜູ້ຄົນກໍຈະຮູ້ສຶກວ່າພວກເຂົາມີຄວາມສາມາດ, ພວກເຂົາເປັນຄົນທີ່ມີສະຖານະ, ມີຄຸນຄ່າ ແລະ ພວກເຂົາເປັນຜູ້ຊ່ຽວຊານ. ບໍ່ວ່າພວກເຂົາຈະຄິດວ່າພວກເຂົາ ‘ມີຄວາມສາມາດ’ ສໍ່າໃດກໍຕາມ, ພວກເຂົາທຸກຄົນກໍຕ້ອງການຫຸ້ມຫໍ່ຕົນເອງຂຶ້ນ, ແອບແຝງວ່າຕົນເອງເປັນບຸກຄົນສຳຄັນທີ່ສຸດ ແລະ ປາກົດວ່າສົມບູນ ແລະ ໄຮ້ມົນທິນ, ບໍ່ມີຂໍ້ບົກຜ່ອງແມ່ນແຕ່ໜ້ອຍດຽວ; ໃນສາຍຕາຂອງຄົນອື່ນ, ພວກເຂົາປາຖະໜາທີ່ຈະຖືກພິຈາລະນາໃຫ້ເປັນຄົນທີ່ຍິ່ງໃຫຍ່, ມີລິດອຳນາດ, ມີຄວາມສາມາດຢ່າງຄົບຖ້ວນ ແລະ ສາມາດເຮັດສຳເລັດທຸກສິ່ງ. ພວກເຂົາຮູ້ສຶກວ່າ ຖ້າພວກເຂົາສະແຫວງຫາຄວາມຊ່ວຍເຫຼືອຈາກຄົນອື່ນໃນເລື່ອງໃດໜຶ່ງ, ພວກເຂົາຈະປາກົດວ່າບໍ່ມີຄວາມສາມາດ, ອ່ອນແອ ແລະ ດ້ອຍກວ່າ ແລະ ຜູ້ຄົນຈະດູຖູກພວກເຂົາ. ດ້ວຍເຫດຜົນນີ້, ພວກເຂົາຈຶ່ງຕ້ອງການຮັກສາເບື້ອງໜ້າຢູ່ສະເໝີ... ນີ້ແມ່ນອຸປະນິໄສປະເພດໃດ? ຜູ້ຄົນດັ່ງກ່າວອວດດີຫຼາຍ, ພວກເຂົາໄດ້ສູນເສຍຄວາມຮູ້ສຶກທັງໝົດ!” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເງື່ອນໄຂຫ້າຢ່າງທີ່ຕ້ອງບັນລຸເພື່ອເລີ່ມຕົ້ນເສັ້ນທາງທີ່ຖືກຕ້ອງແຫ່ງຄວາມເຊື່ອໃນພຣະເຈົ້າ). “ໂດຍສະເພາະແລ້ວ ບາງຄົນເຫຼື້ອມໃສໂປໂລ. ພວກເຂົາມັກອອກໄປ ແລະ ກ່າວປາໄສ ແລະ ປະຕິບັດພາລະກິດ, ພວກເຂົາມັກເຂົ້າຮ່ວມການເຕົ້າໂຮມ ແລະ ເທດສະໜາ ແລະ ພວກເຂົາມັກຜູ້ຄົນທີ່ຟັງພວກເຂົາ, ບູຊາພວກເຂົາ ແລະ ພົວພັນຢູ່ກັບພວກເຂົາ. ພວກເຂົາຕ້ອງການມີສະຖານະຢູ່ໃນຄວາມຄິດຂອງຄົນອື່ນ ແລະ ພວກເຂົາຊື່ນຊົມມັນ ເມື່ອຄົນອື່ນໃຫ້ຄຸນຄ່າແກ່ພາບລັບທີ່ພວກເຂົາສະແດງອອກ. ໃຫ້ພວກເຮົາມາວິເຄາະທຳມະຊາດຂອງພວກເຂົາຈາກພຶດຕິກຳເຫຼົ່ານີ້: ແມ່ນຫຍັງຄືທຳມະຊາດຂອງພວກເຂົາ? ຖ້າພວກເຂົາປະພຶດແບບນີ້ແທ້ໆ, ແລ້ວມັນກໍພຽງພໍທີ່ຈະສະແດງວ່າ ພວກເຂົາອວດດີ ແລະ ທະນົງຕົວ. ພວກເຂົາບໍ່ນະມັດສະການພຣະເຈົ້າເລີຍ; ພວກເຂົາສະແຫວງຫາສະຖານະທີ່ສູງສົ່ງ ແລະ ປາຖະໜາທີ່ຈະມີສິດອຳນາດເໜືອຄົນອື່ນ, ຄອບຄອງພວກເຂົາ ແລະ ມີສະຖານະໃນຄວາມຄິດຂອງພວກເຂົາ. ນີ້ແມ່ນພາບລັກຂອງຊາຕານຢ່າງແທ້ຈິງ. ລັກສະນະຂອງທຳມະຊາດຂອງພວກເຂົາທີ່ໂດດເດັ່ນຄືຄວາມອວດດີ ແລະ ຄວາມທະນົງຕົວ, ຄວາມບໍ່ເຕັມໃຈທີ່ຈະນະມັດສະການພຣະເຈົ້າ ແລະ ຄວາມປາຖະໜາຢາກໃຫ້ຄົນອື່ນບູຊາ. ພືດຕິກຳດັ່ງກ່າວສາມາດເຮັດໃຫ້ເຈົ້າເຫັນຢ່າງຊັດເຈນຫຼາຍໃນທຳມະຊາດຂອງພວກເຂົາ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຮູ້ຈັກທໍາມະຊາດຂອງມະນຸດ). ຫຼັງຈາກອ່ານພຣະທຳຂອງພຣະເຈົ້າ, ຂ້ອຍເຂົ້າໃຈວ່າຂ້ອຍເປັນພຽງໜຶ່ງໃນສິ່ງຊົງສ້າງຂອງພຣະເຈົ້າ. ມັນເປັນໄປບໍ່ໄດ້ທີ່ຂ້ອຍຈະເຂົ້າໃຈ ແລະ ເກັ່ງໃນທຸກສິ່ງ. ບໍ່ວ່າຈະກ່ຽວກັບຄວາມຈິງ ຫຼື ຄວາມຮູ້ສະເພາະທາງ, ສິ່ງທີ່ຂ້ອຍສາມາດເຂົ້າໃຈ ແລະ ຢັ່ງຮູ້ໄດ້ນັ້ນມີຂີດຈຳກັດຫຼາຍ. ມັນເປັນເລື່ອງປົກກະຕິທີ່ຈະເບິ່ງຂ້າມສິ່ງຕ່າງໆ ແລະ ເຮັດຜິດພາດ, ແຕ່ຂ້ອຍບໍ່ຮູ້ຈັກໂຕເອງແທ້ໆ ແລະ ຂ້ອຍບໍ່ຕ້ອງການຍອມຮັບຄວາມບົກຜ່ອງຂອງໂຕເອງ. ຂ້ອຍຢາກສົມບູນແບບ, ສູງສົ່ງ ແລະ ຍິ່ງໃຫຍ່ ແລະ ຂ້ອຍພຽງທຳທ່າເປັນຄົນອື່ນ ແລະ ໃສ່ໃຈກັບສິ່ງທີ່ຄົນອື່ນຄິດກັບຂ້ອຍຫຼາຍເກີນໄປ. ເມື່ອເພື່ອນຮ່ວມງານຂອງຂ້ອຍແນະນຳໃຫ້ຂ້ອຍໄປທີ່ຄຣິສຕະຈັກນັ້ນເພື່ອແກ້ໄຂບັນຫາຂອງພວກເຂົາ, ຂ້ອຍຮູ້ສຶກວ່າຂ້ອຍມີຄວາມເປັນຈິງແຫ່ງຄວາມຈິງ ແລະ ດີກວ່າພວກເຂົາ, ດັ່ງນັ້ນ ຂ້ອຍຈຶ່ງຕ້ອງການສະແດງພອນສະຫວັນຂອງຂ້ອຍ ແລະ ພິສູດໂຕເອງ. ເມື່ອຈັບຄູ່ກັບເອື້ອຍອັນ, ຂ້ອຍຮູ້ສຶກຄືກັບວ່າຂ້ອຍເປັນຜູ້ນໍາ ແລະ ຢູ່ບ່ອນນັ້ນເພື່ອແກ້ໄຂບັນຫາ, ດັ່ງນັ້ນ ຂ້ອຍຈຶ່ງຄວນເກັ່ງກວ່າລາວໃນທຸກສິ່ງ. ເມື່ອຂ້ອຍເຫັນວ່າເອື້ອຍອັນແກ້ໄຂບັນຫາຂອງຄົນອື່ນແນວໃດ ແລະ ຂ້ອຍສືບຕໍ່ເຮັດຜິດພາດ, ຂ້ອຍຮູ້ສຶກວ່າຂ້ອຍເສຍໜ້າ ແລະ ຂ້ອຍຢາກໜີໄປ, ດັ່ງນັ້ນ ຂ້ອຍຈຶ່ງຈົງໃຈເຮັດໂຕເຫີນຫ່າງຈາກຄົນອື່ນ ແລະ ເລີ່ມຫຼີກລ່ຽງໜ້າທີ່ຂອງຕົນ. ບັນຫາຕ່າງໆໃນຊີວິດຄຣິສຕະຈັກຍັງດຳເນີນຕໍ່ໄປ, ກີດກັນອ້າຍເອື້ອຍນ້ອງຈາການໄດ້ຮັບການເຂົ້າສູ່ຊີວິດ. ຂ້ອຍຮັບຮູ້ເຫດຜົນທີ່ຂ້ອຍເປັນຄົນຈອມປອມຢູ່ສະເໝີ ແມ່ນຍ້ອນຂ້ອຍຖືກເຮັດໃຫ້ເສື່ອມຊາມໂດຍພິດຂອງຊາຕານ ເຊັ່ນ: “ມະນຸດຄວນພະຍາຍາມທີ່ຈະດີກວ່າຄົນຮຸ່ນດຽວກັນຂອງພວກເຂົາຢູ່ສະເໝີ”, “ດັ່ງຕົ້ນໄມ້ທີ່ມີຊີວິດຢູ່ເພື່ອເປືອກຂອງມັນ, ມະນຸດມີຊີວິດຢູ່ເພື່ອໜ້າຕາຂອງເຂົາ” ແລະ “ມະນຸດປະຊື່ຂອງເຂົາໄວ້ໃນບ່ອນໃດກໍຕາມທີ່ເຂົາຢູ່ ເຊັ່ນດຽວກັບຫ່ານທີ່ຮ້ອງອອກມາບ່ອນໃດກໍຕາມທີ່ມັນບິນໄປ”. ບໍ່ວ່າຂ້ອຍຈະຢູ່ໃນກຸ່ມໃດກໍຕາມ, ຂ້ອຍພະຍາຍາມປອມແປງວິທີການຂອງຂ້ອຍ ແລະ ເຊື່ອງຄວາມບົກຜ່ອງຂອງຕົນໄວ້. ຂ້ອຍຕ້ອງການໃຫ້ຜູ້ຄົນເຫັນແຕ່ດ້ານດີຂອງຂ້ອຍເທົ່ານັ້ນ ແລະ ປະໄວ້ແຕ່ຄວາມປະທັບໃຈທີ່ດີເທົ່ານັ້ນໃຫ້ພວກເຂົາ. ຂ້ອຍຄິດວ່າມັນໃຫ້ຄຸນຄ່າຊີວິດ ແລະ ກຽດສັກສີແກ່ຂ້ອຍ, ແຕ່ເມື່ອຄວາມຮູ້ສຶກນັ້ນຜ່ານພົ້ນໄປ, ຂ້ອຍກໍຮູ້ສຶກເຈັບປວດ ແລະ ທໍ້ແທ້. ຂ້ອຍລະວັງໂຕ ແລະ ສົງໄສຄົນອື່ນ. ມັນອິດເມື່ອຍຫຼາຍ. ພຣະເຈົ້າຍົກໃຫ້ຂ້ອຍເຮັດໜ້າທີ່ເປັນຜູ້ນຳເພື່ອສັນລະເສີນ ແລະ ເປັນພະຍານແກ່ພຣະອົງ, ສົນທະນາເຖິງຄວາມຈິງເພື່ອແກ້ໄຂບັນຫາທີ່ແທ້ຈິງ ແລະ ນຳອ້າຍເອື້ອຍນ້ອງໄປສູ່ພຣະເຈົ້າ. ແຕ່ຂ້ອຍບໍ່ໄດ້ເຮັດສຸດຄວາມສາມາດເພື່ອສະໜັບສະໜູນວຽກງານຂອງເຮືອນຂອງພະເຈົ້າ. ກົງກັນຂ້າມ, ຂ້ອຍຖືວ່າມັນເປັນໂອກາດອວດອ້າງ ແລະ ຖືກຍົກຍໍຊົມເຊີຍ. ເມື່ອຂ້ອຍບໍ່ໄດ້ສິ່ງທີ່ຂ້ອຍຕ້ອງການ, ຂ້ອຍກໍລະເລີຍວຽກຂອງຕົນ. ຂ້ອຍເຄີຍຄິດແຕ່ການເພີ່ມຂຶ້ນ ແລະ ການຫຼຸດລົງຂອງກຽດສັກສີ ແລະ ສະຖານະພາບຂອງຂ້ອຍເທົ່ານັ້ນ ແລະ ຂ້ອຍບໍ່ໄດ້ສະແຫວງຫາຄວາມຈິງ ຫຼື ປະຕິບັດໜ້າທີ່ຮັບຜິດຊອບຂອງຕົນ. ດ້ວຍເຫດນັ້ນ, ພຣະເຈົ້າຈຶ່ງກຽດຊັງ ຂ້ອຍ ແລະ ວິນຍານຂອງຂ້ອຍກໍຢູ່ໃນຄວາມມືດມົນ. ຂ້ອຍບໍ່ພຽງແຕ່ບໍ່ສາມາດແກ້ໄຂບັນຫາທີ່ແທ້ຈິງໃດໜຶ່ງເທົ່ານັ້ນ, ຂ້ອຍບໍ່ສາມາດເຮັດໄດ້ແມ່ນແຕ່ສິ່ງຕ່າງໆທີ່ຂ້ອຍສາມາດເຮັດໄດ້ໃນເບື້ອງຕົ້ນ. ຂ້ອຍເປັນພະຍານໃຫ້ແກ່ຄວາມຊອບທຳ ແລະ ຄວາມບໍລິສຸດຂອງພຣະເຈົ້າ. ທຳມະຊາດຂອງເປົາໂລແມ່ນອວດດີ ແລະ ມັກແຂ່ງຂັນ. ລາວສະແຫວງຫາສະຖານະຢ່າງຕາບອດ ແລະ ຕ້ອງການຖືກຍົກຍໍຊົມເຊີຍ. ລາວໄດ້ນຳເອົາຜູ້ຄົນມາຢູ່ຕໍ່ໜ້າໂຕເອງ ແລະ ກ້າວເຂົ້າສູ່ເສັ້ນທາງຂອງການຕໍ່ຕ້ານພຣະເຈົ້າ. ຂ້ອຍບໍ່ໄດ້ສະແຫວງຫາຄວາມຈິງ, ແຕ່ພຽງແຕ່ສະແຫວງຫາສະຖານະຢ່າງຕາບອດ. ຂ້ອຍສົນໃຈສິ່ງທີ່ຄົນອື່ນຄິດກັບຂ້ອຍຫຼາຍເກີນໄປ ແລະ ຕ້ອງການເອົາຊະນະພວກເຂົາ ແລະ ຫຼອກລວງພວກເຂົາ. ຄືກັບເປົາໂລ, ຂ້ອຍຍ່າງໃນເສັ້ນທາງຂອງການຕໍ່ຕ້ານພຣະເຈົ້າ! ເມື່ອຂ້ອຍຮັບຮູ້ສິ່ງນີ້, ຂ້ອຍກໍຟ້າວອະທິຖານຫາພຣະເຈົ້າ ແລະ ກັບໃຈ. ຂ້ອຍບໍ່ຢາກທຳທ່າເຮັດອີກຕໍ່ໄປ ຫຼື ປົກປ້ອງສະຖານະຂອງຂ້ອຍເອງ. ຂ້ອຍຢາກປະຕິບັດຄວາມຈິງ ແລະ ເປັນຄົນຊື່ສັດ.

ເມື່ອພົບປະກັບອ້າຍເອື້ອຍນ້ອງໃນຄັ້ງຕໍ່ໄປ, ຂ້ອຍຢາກບອກພວກເຂົາວ່າຂ້ອຍຜ່ານຫຍັງມາແດ່ ເພື່ອເປີດເຜີຍຄວາມເສື່ອມຊາມຂອງຂ້ອຍເອງ, ແຕ່ຂ້ອຍບໍ່ສາມາດເວົ້າອອກໄດ້. ຂ້ອຍເປັນຜູ້ນຳຄຣິສຕະຈັກ ແລະ ຄວນຈະຕິດຕາມວຽກຂອງພວກເຂົາ. ຖ້າຂ້ອຍບອກພວກເຂົາທຸກສິ່ງ, ຍອມຮັບໃນສິ່ງທີ່ຕົນເປັນ, ພວກເຂົາກໍຈະຄິດວ່າຂ້ອຍບໍ່ແມ່ນຄົນທີ່ສະແຫວງຫາຄວາມຈິງ, ຂ້ອຍບໍ່ເໝາະສົມກັບການເປັນຜູ້ນຳບໍ? ມັນຄ້າຍຄືກັບເສິກສົງຄາມໃນໃຈຂອງຂ້ອຍ. ນັ້ນແມ່ນເມື່ອຂ້ອຍຮັບຮູ້ວ່າຂ້ອຍກຳລັງພະຍາຍາມທຳທ່າເຮັດອີກຄັ້ງ ແລະ ຮັກສາຊື່ສຽງຂອງຂ້ອຍ. ຂ້ອຍຄິດກ່ຽວກັບວິທີທີ່ຂ້ອຍສືບຕໍ່ໃຫ້ຄຸນຄ່າສະຖານະຊໍ້າແລ້ວຊໍ້າອີກ, ເຊິ່ງຂັດຂວາງວຽກງານຂອງເຮືອນຂອງພະເຈົ້າ ແລະ ເຮັດໃຫ້ຂ້ອຍເດີນໄປໃນທາງທີ່ຜິດ. ຫົວໃຈຂ້ອຍເຕັມໄປດ້ວຍຄວາມຢ້ານກົວ. ຂ້ອຍຄິດເຖິງພຣະທຳຂອງພຣະເຈົ້າ: “ເຈົ້າບໍ່ຈຳເປັນຕ້ອງປົກປິດຫຍັງ, ດັດແປງຫຍັງ ຫຼື ໃຊ້ກົນລະຍຸດອັນໃດໜຶ່ງເພື່ອເຫັນແກ່ຊື່ສຽງ, ຄວາມເຄົາລົບໂຕເອງ ແລະ ສະຖານະຂອງເຈົ້າເອງ ແລະ ສິ່ງນີ້ຍັງໃຊ້ໄດ້ກັບຄວາມຜິດພາດອັນໃດໜຶ່ງທີ່ເຈົ້າໄດ້ເຮັດ; ວຽກທີ່ບໍ່ມີຈຸດໝາຍດັ່ງກ່າວແມ່ນບໍ່ຈຳເປັນ. ຖ້າເຈົ້າບໍ່ເຮັດແນວນັ້ນ, ແລ້ວເຈົ້າຈະມີຊີວິດຢູ່ຢ່າງງ່າຍດາຍ ແລະ ບໍ່ອິດເມື່ອຍ ແລະ ຢູ່ໃນຄວາມສະຫວ່າງຢ່າງສິ້ນເຊີງ. ມີພຽງຄົນເຫຼົ່ານັ້ນເທົ່ານັ້ນທີ່ສາມາດໄດ້ຮັບຄຳສັນລະເສີນຂອງພຣະເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງແຕ່ຄົນທີ່ຍອມຕໍ່ພຣະເຈົ້າຢ່າງແທ້ຈິງເທົ່ານັ້ນຈຶ່ງມີຫົວໃຈທີ່ຢຳເກງພຣະເຈົ້າ). ພຣະທຳຂອງພຣະເຈົ້າເຮັດໃຫ້ຫົວໃຈຂອງຂ້ອຍສົດໃສ ແລະ ໃຫ້ແຮງບັນດານໃຈແກ່ຂ້ອຍ. ຂ້ອຍຮູ້ສຶກວ່າ ການຢູ່ໃນສະພາບແວດລ້ອມນີ້ແມ່ນໂອກາດປະຕິບັດຄວາມຈິງ. ຂ້ອຍບໍ່ສາມາດເຊື່ອງຕົວຕົນທີ່ແທ້ຈິງຂອງຂ້ອຍ ແລະ ປົກປ້ອງສະຖານະຂອງຂ້ອຍໄດ້ອີກຕໍ່ໄປ, ດັ່ງນັ້ນ ຂ້ອຍຈຶ່ງແບ່ງປັນຄວາມເສື່ອມຊາມທັງໝົດຂອງຂ້ອຍ ແລະ ບົດຮຽນທີ່ຂ້ອຍໄດ້ຮຽນຮູ້ກັບອ້າຍເອື້ອຍນ້ອງ. ພວກເຮົາທຸກຄົນໄດ້ຮັບບາງສິ່ງບາງຢ່າງຈາກການສົນທະນານີ້ ແລະ ໃກ້ຊິດກັນຫຼາຍຂຶ້ນ. ພວກເຮົາຍັງໂອ້ລົມກັນກ່ຽວກັບບັນຫາເລື່ອງວຽກອີກດ້ວຍ ແລະ ໂດຍການດຶງເອົາຈຸດແຂງຂອງກັນ ແລະ ກັນ, ພວກເຮົາກໍສາມາດແກ້ໄຂຂໍ້ຜິດພາດໃນໜ້າທີ່ຂອງພວກເຮົາໄດ້. ຫຼັງຈາກນັ້ນບໍ່ດົນ, ບັນຫາໃນຄຣິສຕະຈັກນີ້ກໍໄດ້ຖືກແກ້ໄຂ. ສະພາວະຂອງອ້າຍເອື້ອຍນ້ອງກໍດີຂຶ້ນເຊັ່ນກັນ ແລະ ພວກເຂົາເລີ່ມປະຕິບັດໜ້າທີ່ຂອງຕົນຢ່າງຫ້າວຫັນ. ຫຼັງຈາກນັ້ນ, ເມື່ອຂ້ອຍປະຕິບັດໜ້າທີ່ຂອງຕົນ, ເຖິງແມ່ນວ່າບາງເທື່ອຂ້ອຍຍັງຮູ້ສຶກຖືກຈຳກັດດ້ວຍຄວາມຄິດເລື່ອງສະຖານະ, ຂ້ອຍກໍສາມາດອະທິຖານຫາພຣະເຈົ້າໄດ້ຢ່າງມີສະຕິ, ປະຕິບັດຄວາມຈິງ ແລະ ຊື່ສັດ ແລະ ຂ້ອຍສາມາດເປີດເຜີຍກ່ຽວກັບຄວາມເສື່ອມຊາມຂອງຂ້ອຍໄດ້. ຂ້ອຍຄ່ອຍໆຢຸດໃຫ້ຄວາມສົນໃຈຫຼາຍກັບສະຖານະຂອງຂ້ອຍ. ນັບແຕ່ນັ້ນມາ, ຂ້ອຍກໍສາມາດເຂົ້າກັນກັບອ້າຍເອື້ອຍນ້ອງໄດ້ງ່າຍໆ ໂດຍການເປີດໃຈໂດຍບໍ່ໄດ້ທຳທ່າເຮັດອີກ. ຂ້ອຍສາມາດສະແຫວງຫາຄວາມຈິງ ແລະ ເຮັດໜ້າທີ່ຂອງຂ້ອຍໄດ້ຢ່າງມີເຫດຜົນ ໂດຍບໍ່ມີການທໍາທ່າໃດໆທັງສິ້ນ. ນີ້ແມ່ນຜົນໄດ້ຮັບຈາກການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າ! ຂໍຂອບໃຈພຣະເຈົ້າ!


35. ມື້ແຫ່ງການສະແຫວງຫາຊື່ສຽງ ແລະ ຜົນກຳໄລ

ໂດຍ ລີໝິນ, ສະເປນ

“ໃນຊີວິດຂອງມະນຸດ, ຖ້າເຂົາປາຖະໜາທີ່ຈະໄດ້ຮັບການຊໍາລະລ້າງ ແລະ ບັນລຸການປ່ຽນແປງໃນນິໄສຂອງເຂົາ, ຖ້າເຂົາປາຖະໜາທີ່ຈະດຳລົງຊີວິດທີ່ມີຄວາມໝາຍ ແລະ ປະຕິບັດໜ້າທີ່ຂອງເຂົາໃນຖານະທີ່ເປັນສິ່ງຊົງສ້າງ, ແລ້ວເຂົາຕ້ອງຍອມຮັບເອົາການຕີສອນ ແລະ ການພິພາກສາຂອງພຣະເຈົ້າ ແລະ ຕ້ອງບໍ່ຍອມໃຫ້ການລົງວິໄນຂອງພຣະເຈົ້າ ແລະ ການຂ້ຽນຕີຂອງພຣະເຈົ້າອອກໄປຈາກເຂົາ, ເພື່ອວ່າ ເຂົາຈະສາມາດປົດປ່ອຍຕົນເອງອອກຈາກການໃຊ້ເລ່ລ່ຽມຫຼອກລວງ ແລະ ອິດທິພົນຂອງຊາຕານ ແລະ ດຳລົງຊີວິດຢູ່ໃນແສງສະຫວ່າງຂອງພຣະເຈົ້າ. ຈົ່ງຮູ້ວ່າ ການຕີສອນ ແລະ ການພິພາກສາຂອງພຣະເຈົ້າແມ່ນແສງສະຫວ່າງ ແລະ ເປັນແສງສະຫວ່າງແຫ່ງຄວາມລອດພົ້ນຂອງມະນຸດ ແລະ ບໍ່ມີການອວຍພອນ, ພຣະຄຸນ ຫຼື ການປົກປ້ອງທີ່ດີກວ່ານີ້ສຳລັບມະນຸດ” (ຈາກບົດເພງ “ການຂ້ຽນຕີ ແລະ ການພິພາກສາຂອງພຣະເຈົ້າເປັນແສງສະຫວ່າງໃນຄວາມລອດພົ້ນຂອງມະນຸດ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ການຮ້ອງເພງສັນເສີນແຫ່ງພຣະທຳຂອງພຣະເຈົ້າເຮັດໃຫ້ຂ້ອຍປະທັບໃຈຢ່າງເລິກເຊິ່ງ. ຂ້ອຍເຄີຍດຳລົງຊີວິດດ້ວຍພິດຂອງຊາຕານ ເຊັ່ນ: “ໃຫ້ໂດດເດັ່ນເໜືອຄົນທີ່ເຫຼືອ ແລະ ນໍາກຽດສັກສີມາໃຫ້ບັນພະບຸລຸດຂອງເຈົ້າ” ແລະ “ມະນຸດດິ້ນລົນຂຶ້ນສູງ; ນໍ້າໄຫຼລົງລຸ່ມ”. ຂ້ອຍສະແຫວງຫາຊື່ສຽງ ແລະ ສະຖານະຢ່າງຕໍ່ເນື່ອງ, ທັງຖືກຫຼອກລໍ້ ແລະ ເຮັດໃຫ້ເສຍຫາຍໂດຍຊາຕານ, ເຮັດໃຫ້ກັງວົນຕໍ່ຜົນປະໂຫຍດ ແລະ ການສູນເສຍຊື່ສຽງ ແລະ ສະຖານະຂອງຂ້ອຍ. ມັນເປັນວິຖີຊີວິດທີ່ເຈັບປວດ. ມັນບໍ່ແມ່ນຈົນກວ່າຂ້ອຍຈະປະສົບກັບການພິພາກສາ, ການຂ້ຽນຕີ, ການບອກສອນ ແລະ ການລົງວິໄນຈາກພຣະທໍາຂອງພະເຈົ້າທີ່ຂ້ອຍເຂົ້າໃຈໜ້ອຍໜຶ່ງກ່ຽວກັບທຳມະຊາດທີ່ເສື່ອມຊາມຂອງຂ້ອຍ ແລະ ໄດ້ຮັບຄວາມກະຈາງແຈ້ງບາງຢ່າງກ່ຽວກັບແກ່ນແທ້ ແລະ ຜົນທີ່ຕາມມາຂອງການສະແຫວງຫາຊື່ສຽງ ແລະ ສະຖານະ. ໃນທີ່ສຸດ ຂ້ອຍກໍເລີ່ມຕື່ນຂຶ້ນ ແລະ ຮູ້ສຶກສຳນຶກຜິດ. ຂ້ອຍບໍ່ຕ້ອງການໃຊ້ຊີວິດແບບນັ້ນອີກຕໍ່ໄປ, ແຕ່ພຽງແຕ່ສະແຫວງຫາຄວາມຈິງ ແລະ ປະຕິບັດໜ້າທີ່ຂອງຕົນໃຫ້ດີເພື່ອເຮັດໃຫ້ພຣະເຈົ້າພໍໃຈ.

ຂ້ອຍຈື່ໄດ້ວ່າ ໃນເດືອນກັນຍາ 2016 ທີ່ຂ້ອຍເລີ່ມເຮັດໜ້າທີ່ໃນການສ້າງເພງສັນເສີນ. ຫຼັງຈາກນັ້ນບໍ່ດົນ, ຜູ້ນຳຂອງພວກເຮົາກໍມາຫາພວກເຮົາເພື່ອຫາລືກ່ຽວກັບການເລືອກຫົວໜ້າທີມ. ຂ້ອຍຮູ້ສຶກຕື່ນເຕັ້ນທັນທີທີ່ໄດ້ຍິນເລື່ອງນີ້ ແລະ ເລີ່ມຊັ່ງຊາຜູ້ສະໝັກທີ່ຄາດວັງໃນໃຈຂ້ອຍ. ອ້າຍເອື້ອຍນ້ອງຄົນອື່ນທີ່ເຮັດໜ້າທີ່ດຽວກັບຂ້ອຍຍັງໜຸ່ມເກີນໄປ ຫຼື ບໍ່ເກັ່ງພໍ. ມີພຽງແຕ່ອ້າຍລີ ເຊິ່ງການສົນທະນາຂອງລາວເຖິງຄວາມຈິງແມ່ນຂ້ອນຂ້າງປະຕິບັດໄດ້ ແລະ ລາວເຂົ້າໃຈວຽກງານບາງຢ່າງ. ແຖມລາວມີການວາງໂຕທີ່ສະຫງົບສະງ່ຽມອີກດ້ວຍ. ຂ້ອຍຄິດວ່າລາວມີໂອກາດທີ່ຈະຖືກເລືອກ, ແຕ່ການສົນທະນາຂອງຂ້ອຍກໍບໍ່ໄດ້ຂີ້ຮ້າຍຄືກັນ ແລະ ໂດຍສະເພາະແລ້ວ ຂ້ອຍເປັນນັກຮຽນຮູ້ທີ່ດີ ແລະ ໄວໃນການເຂົ້າໃຈສິ່ງໃໝ່ໆໄດ້ພໍສົມຄວນ. ຂ້ອຍຍັງເກັ່ງໃນການເບິ່ງພາບລວມອີກດ້ວຍ. ດັ່ງນັ້ນ, ຂ້ອຍຄິດວ່າໂອກາດຂອງຂ້ອຍທີ່ຈະຖືກເລືອກໜ້າຈະດີກວ່າຂອງລາວ. ແຕ່ວ່າທຸກຄົນໃນທີມແມ່ນໃໝ່ສຳລັບວຽກນັ້ນ ແລະ ພວກເຮົາບໍ່ໄດ້ເຮັດວຽກຮ່ວມກັນດົນປານໃດ, ດັ່ງນັ້ນ ພວກເຮົາຈຶ່ງຮູ້ຈັກກັນ ແລະ ກັນບໍ່ດີພໍ. ການທີ່ພວກເຂົາຈະເລືອກຂ້ອຍ ຫຼື ບໍ່ແມ່ນເປັນເລື່ອງບໍ່ຮູ້. ດັ່ງນັ້ນ ຂ້ອຍຈຶ່ງແນະນຳໃຫ້ຜູ້ນຳປະເມີນຜົນການປະຕິບັດໜ້າທີ່ຂອງພວກເຮົາແຕ່ລະຄົນວ່າໄດ້ປະຕິບັດສໍາເລັດບໍ, ແລ້ວກໍກຳນົດໃຜຄົນໜຶ່ງໃຫ້ນຳທີມຊົ່ວຄາວ. ທຸກຄົນເຫັນດີ. ຂ້ອຍມີຄວາມຍິນຢ່າງລັບໆ; ຂ້ອຍຮູ້ສຶກວ່າຂ້ອຍຂ້ອນຂ້າງມີປະຫວັດທີ່ດີໃນໜ້າທີ່, ສະນັ້ນ ຂ້ອຍອາດຊະນະການເລືອກຕັ້ງນີ້ຢ່າງງ່າຍດາຍ. ໃນມື້ຕໍ່ມາ, ຂ້ອຍໄປທີ່ການຊຸມນຸມເຕັມດ້ວຍຄວາມໝັ້ນໃຈ, ແຕ່ທີ່ເຮັດໃຫ້ຂ້ອຍປະຫຼາດໃຈຄື ໃນທີ່ສຸດ ອ້າຍລີກໍໄດ້ຖືກເລືອກ. ຕອນນັ້ນ ຂ້ອຍຜິດຫວັງແທ້ໆ, ແຕ່ເພື່ອຮັກສາໜ້າ, ຂ້ອຍທຳທ່າເຮັດເປັນບໍ່ສົນໃຈ ແລະ ເວົ້າວ່າ “ຂໍຂອບໃຈພຣະເຈົ້າ. ນັບແຕ່ນີ້ເປັນຕົ້ນໄປ, ພວກເຮົາທຸກຄົນຈົ່ງມາເຮັດວຽກຮ່ວມກັນເພື່ອເຮັດໜ້າທີ່ຂອງພວກເຮົາໃຫ້ສຳເລັດ”. ເລິກໆແລ້ວ, ຂ້ອຍບໍ່ສາມາດຍອມຮັບມັນໄດ້ເລີຍ. ຂ້ອຍຮູ້ສຶກໝົດເຫື່ອມົດແຮງເມື່ອເດີນທາງກັບບ້ານ. ຂ້ອຍພຽງອົດຄິດບໍ່ໄດ້ວ່າ: ອ້າຍລີມີຫຍັງກັບຂ້ອຍບໍ? ຂ້ອຍພຽງແຕ່ບໍ່ສາມາດຍອມຮັບມັນໄດ້. ຂ້ອຍຮູ້ສຶກວ່າ ຂ້ອຍຄວາມສາມາດພິເສດຫຼາຍຢ່າງຊັດເຈນ, ດັ່ງນັ້ນ ການບໍ່ເລືອກຂ້ອຍ ບໍ່ແມ່ນເປັນການເຮັດໃຫ້ເສຍໄປລ້າບໍ? ເພາະສະນັ້ນແລ້ວ ຂ້ອຍຮູ້ສຶກວ່າຂ້ອຍຕ້ອງພິສູດໂຕເອງຢ່າງແທ້ຈິງ ແລະ ສະແດງໃຫ້ຄົນອື່ນເຫັນວ່າຂ້ອຍຖືກສ້າງມາຈາກຫຍັງ. ຫຼັງຈາກນັ້ນ ເຖິງແມ່ນວ່າໂດຍຜິວເຜີນແລ້ວ ຂ້ອຍເບິ່ງຄືວ່າໃຈເຢັນ, ແຕ່ຂ້ອຍກຳລັງຕໍ່ສູ້ກັບອ້າຍລີຢ່າງງຽບໆ. ຂ້ອຍທຸ້ມເທໃນການສຶກສາເພື່ອປັບປຸງທັກສະຂອງໂຕເອງ ເພື່ອໃຫ້ຂ້ອຍສາມາດເອົາຊະນະລາວໄດ້. ຂ້ອຍສະຫຼອງຢ່າງງຽບໆເມື່ອຂ້ອຍເຫັນວ່າລາວເປັນຄົນຮຽນຊ້າ ໂດຍຄິດວ່າ “ແລ້ວຄວາມຈິງກໍອອກມາ! ເຈົ້າບໍ່ໄດ້ດີເລີດເລີຍ! ເມື່ອເວລາຜ່ານໄປ, ອ້າຍເອື້ອຍນ້ອງຈະເຫັນວ່າໃຜເກັ່ງກວ່າກັນ”. ຂ້ອຍເປີດເຜີຍຄວາມຜິດເລັກໆນ້ອຍໆທຸກອັນທີ່ລາວເຮັດ ໂດຍຄິດກັບໂຕເອງວ່າ “ເຈົ້າມີຄວາມສາມາດບໍ? ດຽວນີ້ເຂົາເຈົ້າຈະເຫັນເຈົ້າໃນສິ່ງທີ່ເຈົ້າເປັນ!” ການເບິ່ງອ້າຍລີແກ້ໄຂບັນຫາຂອງຄົນອື່ນນັ້ນເຮັດໃຫ້ຂ້ອຍອິດສາ. ຂ້ອຍຮູ້ສຶກວ່າຂ້ອຍກໍມີປະສົບການທີ່ເປັນຈິງນັ້ນເຊັ່ນກັນ ແລະ ຖ້າຂ້ອຍເປັນຫົວໜ້າທີມ, ຂ້ອຍຈະເກັ່ງໃນການສົນທະນາເຊັ່ນກັນ. ໂດຍສະເພາະເມື່ອພວກເຮົາລົມກັນເລື່ອງວຽກ, ບໍ່ວ່າອ້າຍລີແນະນຳຫຍັງ, ຂ້ອຍກໍພະຍາຍາມເວົ້າບາງສິ່ງທີ່ເຂົ້າໃຈໄດ້ ແລະ ເຂົ້າໃຈເລິກເຊິ່ງຫຼາຍຂຶ້ນ.

ຂ້ອຍຈື່ໄດ້ວ່າໃນກອງປະຊຸມໜຶ່ງ, ໃນຂະນະທີ່ພວກເຮົາລົມກັນເລື່ອງແນວຄິດສຳລັບເພງສັນລະເສີນ, ອ້າຍລີໄດ້ໃຫ້ຄຳແນະນຳທີ່ດີຫຼາຍແທ້ໆ. ແຕ່ຂ້ອຍຄິດວ່າ ຖ້າຂ້ອຍຍອມຮັບມັນ, ນັ້ນຈະບໍ່ເຮັດໃຫ້ລາວເບິ່ງດີກວ່າຂ້ອຍບໍ? ແລ້ວຂ້ອຍຈະເງີຍໜ້າຂຶ້ນໄດ້ແນວໃດ? ຂ້ອຍມົວແຕ່ອອກຄຳໂຕ້ແຍ້ງ ແລະ ໃຫ້ຄຳແນະນຳທີ່ແຕກຕ່າງອອກໄປ, ແຕ່ສຸດທ້າຍທີມງານກໍເຫັນດີກັບແນວຄິດຂອງລາວ. ຂ້ອຍຮູ້ສຶກຄືກັບວ່າຖືກຕົບໜ້າ. ເຫັນອ້າຍເອື້ອຍນ້ອງລົມກັນຢ່າງຟົດຟື້ນ, ຂ້ອຍແຮງຮູ້ສຶກຕໍ່ຕ້ານອ້າຍລີຫຼາຍຂຶ້ນ ແລະ ຂ້ອຍບໍ່ໄດ້ມີຄວາມສົນໃຈທີ່ຈະຟັງອີກຕໍ່ໄປ. ຂ້ອຍລະນຶກເຖິງໜ້າທີ່ທີ່ຜ່ານມາທີຂ້ອຍໄດ້ປະຕິບັດ; ແນວໃດກໍຕາມ, ຂ້ອຍໄດ້ເປັນຫົວໜ້າທີມ ແລະ ອ້າຍເອື້ອຍນ້ອງກໍໃຫ້ຄວາມເຄົາລົບແກ່ຂ້ອຍ. ແຕ່ຕອນນີ້ ຂ້ອຍບໍ່ແມ່ນຫົວໜ້າທີມອີກຕໍ່ໄປແລ້ວ ແລະ ອ້າຍລີກໍເບິ່ງດີກວ່າຂ້ອຍໃນທຸກດ້ານ. ຖ້າຂ້ອຍຮູ້ວ່າຈະເກີດເລື່ອງແບບນີ້, ຂ້ອຍຄົງຈະບໍ່ມາບ່ອນນີ້ເພື່ອປະຕິບັດໜ້າທີ່ຂອງຂ້ອຍດອກ. ຫຼັງຈາກການຊຸມນຸມ, ຄວາມຄິດຂອງຂ້ອຍກໍປັ່ນປ່ວນ ແລະ ຂ້າງໃນຂ້ອຍກໍຮູ້ສຶກມືດມົນແທ້ໆ. ເມື່ອຮູ້ໂຕວ່າຂ້ານອຍບໍ່ໄດ້ຢູ່ໃນສະພາວະທີ່ເໝາະສົມ, ຂ້ອຍອະທິຖານຫາພຣະເຈົ້າ ແລະ ບົດຄວາມນີ້ຈາກພຣະທຳຂອງພຣະອົງກໍເຂົ້າມາໃນຫົວຂອງຂ້ອຍ: “ເຮົາມີຄວາມຮູ້ທີ່ເລິກເຊິ່ງກ່ຽວກັບຄວາມບໍ່ບໍລິສຸດໃນຈິດໃຈຂອງສິ່ງທີ່ຖືກຊົງສ້າງແຕ່ລະຄົນ ແລະ ກ່ອນທີ່ເຮົາໄດ້ສ້າງພວກເຈົ້າ ເຮົາແມ່ນຮູ້ເຖິງຄວາມບໍ່ຊອບທໍາທີ່ຝັງເລິກຢູ່ໃນໃຈມະນຸດມາກ່ອນແລ້ວ ແລະ ເຮົາກໍຮູ້ເຖິງຄວາມຫຼອກລວງ ແລະ ຄວາມຄົດງໍໃນໃຈຂອງມະນຸດ. ດັ່ງນັ້ນ, ເຖິງວ່າຈະບໍ່ມີຮ່ອງຮອຍເລີຍໃນເວລາທີ່ຜູ້ຄົນເຮັດໃນສິ່ງທີ່ບໍ່ຊອບທໍາ, ເຮົາກໍຍັງຮູ້ວ່າ ຄວາມບໍ່ຊອບທໍາທີ່ຢູ່ພາຍໃນໃຈຂອງພວກເຈົ້າແມ່ນມີຫຼາຍກວ່າຄວາມອຸດົມສົມບູນຂອງທຸກສິ່ງທຸກຢ່າງທີ່ເຮົາໄດ້ຊົງສ້າງ. ພວກເຈົ້າທຸກຄົນໄດ້ຂຶ້ນໄປສູ່ຈຸດສູງສຸດຂອງຝູງຊົນ; ພວກເຈົ້າໄດ້ຂຶ້ນໄປເປັນບັນພະບຸລຸດຂອງມວນຊົນ. ພວກເຈົ້າເຮັດຕາມອໍາເພີໃຈທີ່ສຸດ ແລະ ພວກເຈົ້າແລ່ນອາລະວາດໃນທ່າມກາງໂຕໜອນ ໂດຍຊອກຫາບ່ອນທີ່ຈະຜ່ອນຄາຍ ແລະ ພະຍາຍາມກິນໜອນທີ່ນ້ອຍກວ່າພວກເຈົ້າ. ໃນຈິດໃຈຂອງພວກເຈົ້າ ພວກເຈົ້າແມ່ນມີເຈດຕະນາຮ້າຍ ແລະ ເປັນຕາຢ້ານຫຼາຍກວ່າຜີສາດ ທີ່ໄດ້ຈົມລົງໄປກົ້ນທະເລ. ພວກເຈົ້າຢູ່ໃນພື້ນຂອງກອງຂີ້ສັດ, ລົບກວນໂຕໜອນອື່ນໆແຕ່ທາງເທິງຈົນຮອດລຸ່ມ ຈົນກວ່າພວກມັນບໍ່ມີຄວາມສະຫງົບ, ຕໍ່ສູ້ກັນເອງໄລຍະໜຶ່ງ ແລະ ຫຼັງຈາກນັ້ນກໍໃຈເຢັນລົງ. ພວກເຈົ້າບໍ່ຮູ້ຈັກບ່ອນຂອງຕົວເອງ ແຕ່ພວກເຈົ້າກໍຍັງຕໍ່ສູ້ກັນເອງໃນກອງຂີ້ສັດ. ພວກເຈົ້າຈະໄດ້ຫຍັງຈາກການດິ້ນລົນດັ່ງກ່າວ? ຖ້າໃນໃຈຂອງພວກເຈົ້າ ພວກເຈົ້າມີຄວາມເຄົາລົບຕໍ່ເຮົາຢ່າງແທ້ຈິງ ແລ້ວພວກເຈົ້າຈະສາມາດຕໍ່ສູ້ກັນເອງຫຼັບຫຼັງເຮົາໄດ້ແນວໃດ? ເຖິງວ່າສະຖານະຂອງເຈົ້າຈະສູງສົ່ງພຽງໃດກໍຕາມ ແຕ່ເຈົ້າກໍຍັງແມ່ນໂຕໜອນທີ່ເໝັນເນົ່າໃນກອງຂີ້ສັດບໍ່ແມ່ນບໍ? ເຈົ້າຈະສາມາດມີປີກ ແລະ ກາຍເປັນນົກເຂົາໃນທ້ອງຟ້າໄດ້ແນວໃດ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອໃບໄມ້ທີ່ຫຼົ່ນໄດ້ກັບຄືນສູ່ຮາກເຫງົ້າຂອງມັນ, ເຈົ້າຈະເສຍໃຈກັບສິ່ງຊົ່ວຮ້າຍທີ່ເຈົ້າໄດ້ເຮັດ). ພຣະທຳຂອງພຣະເຈົ້າເປີດໂປງຄວາມຂີ້ຮ້າຍທັງໝົດຂອງການຕໍ່ສູ້ເພື່ອຊື່ສຽງ ແລະ ຜົນປະໂຫຍດຂອງຂ້ອຍ. ນັບຕັ້ງແຕ່ຂ້ອຍຍອມຮັບໜ້າທີ່ນີ້, ຂ້ອຍເຄີຍໝົກມຸ່ນຢູ່ກັບຄວາມທະເຍີທະຍານ, ຢາກຈະບັນລຸບາງສິ່ງເພື່ອໃຫ້ອ້າຍເອື້ອຍນ້ອງ ແລະ ຜູ້ນຳຄທຸກຄົນຄິດເຖິງຂ້ອຍຢ່າງສູງສົ່ງ ແລະ ຂ້ອຍສາມາດມີພື້ນຖານຢູ່ໃນທີມໄດ້. ໃນຂະບວນການຄັດເລືອກ, ຂ້ອຍໄດ້ພະຍາຍາມໃຊ້ໄຫວພິບໃຫ້ເປັນປະໂຫຍດແກ່ໂຕເອງ ໂດຍໃຫ້ຜູ້ນຳຈັດການເລືອກຕັ້ງຊົ່ວຄາວ ຕາມໜ້າທີ່ທີ່ພວກເຮົາເຄີຍເຮັດສຳເລັດໃນອະດີດ. ຂ້ອຍອິດສາເມື່ອເຫັນອ້າຍລີຖືກເລືອກ ແລະ ມີທັດສະນະທີ່ແຂ່ງຂັນກັບລາວ. ເມື່ອຂ້ອຍເຫັນບາງບັນຫາໃນວຽກຂອງລາວ, ຂ້ອຍບໍ່ໄດ້ຮັກສາຜົນປະໂຫຍດຂອງຄຣິສຕະຈັກ ຫຼື ພະຍາຍາມຊ່ວຍລາວ, ແຕ່ກັບກະຕືລືລົ້ນຢ່າງຍິ່ງເພື່ອໃຫ້ລາວຖືກປ່ຽນແທນຍ້ອນການໄຮ້ຄວາມສາມາດ ເຊິ່ງຈະເຮັດໃຫ້ຂ້ອຍມີໂອກາດເປັນຫົວໜ້າທີມ. ຂ້ອຍຕົກຢູ່ໃນສະພາວະຂອງການວາງອຸບາຍ ແລະ ການສະແຫວງຫາຊື່ສຽງ ແລະ ຜົນປະໂຫຍດ ແລະ ການກະທຳຂອງຂ້ອຍແມ່ນໄຮ້ສາມັນສໍານຶກ ແລະ ເຫດຜົນໂດຍສິ້ນເຊີງ. ມັນໜ້າລັງກຽດ ແລະ ເປັນພິດຢ່າງແທ້ຈິງ. ຂ້ອຍເສົ້າໃຈຫຼາຍ ແລະ ຕຳນິໂຕເອງແທ້ໆເມື່ອຂ້ອຍຮັບຮູ້ສິ່ງນີ້. ຂ້ອຍອະທິຖານຫາພຣະເຈົ້າ ແລະ ຂໍໃຫ້ພຣະອົງນຳພາຂ້ອຍໃຫ້ປະຕິບັດຄວາມຈິງ ເພື່ອທີ່ຂ້ອຍຈະບໍ່ຖືກຜູກມັດ ແລະ ຖືກຈຳກັດໂດຍອຸປະນິໄສທີ່ເສື່ອມຊາມຂອງຊາຕານອີກຕໍ່ໄປ.

ມື້ໜຶ່ງ, ຂ້ອຍອ່ານບົດຄວາມນີ້ຈາກພຣະທຳຂອງພຣະເຈົ້າ: “ສຳລັບທຸກຄົນທີ່ປະຕິບັດໜ້າທີ່ຂອງພວກເຂົາ, ບໍ່ວ່າຄວາມເຂົ້າໃຈຂອງພວກເຂົາກ່ຽວກັບຄວາມຈິງຈະເລິກເຊິ່ງ ຫຼື ຕື້ນພຽງໃດ, ວິທີທີ່ງ່າຍທີ່ສຸດໃນການປະຕິບັດໂດຍການເຂົ້າສູ່ຄວາມເປັນຈິງ-ຄວາມຈິງ ແມ່ນການຄິດເຖິງຜົນປະໂຫຍດຂອງເຮືອນຂອງພຣະເຈົ້າໃນທຸກສິ່ງ ແລະ ປະຖິ້ມຄວາມປາຖະໜາທີ່ເຫັນແກ່ຕົວ, ເຈດຕະນາສ່ວນຕົວ, ແຮງຈູງໃຈ, ຊື່ສຽງ ແລະ ສະຖານະ. ຈົ່ງເອົາໃຈໃສ່ຜົນປະໂຫຍດຂອງເຮືອນຂອງພຣະເຈົ້າກ່ອນ ເຊິ່ງຢ່າງໜ້ອຍທີ່ສຸດ ນີ້ກໍຄືສິ່ງທີ່ຄົນໆໜຶ່ງຄວນເຮັດ. ຖ້າບຸກຄົນໜຶ່ງທີ່ປະຕິບັດໜ້າທີ່ຂອງເຂົາບໍ່ສາມາດແມ່ນແຕ່ເຮັດສິ່ງນີ້ໄດ້ຫຼາຍ, ແລ້ວເຂົາຈະສາມາດຖືກກ່າວໄດ້ແນວໃດວ່າກຳລັງປະຕິບັດໜ້າທີ່ຂອງເຂົາຢູ່? ນີ້ບໍ່ແມ່ນການປະຕິບັດໜ້າທີ່ຂອງຄົນໆໜຶ່ງ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າຊີ້ໃຫ້ຂ້ອຍເຫັນຫຼັກການ ແລະ ທິດທາງໃນການປະຕິບັດໜ້າທີ່ຂອງຂ້ອຍ ເຊິ່ງເປັນການປ່ອຍວາງຄວາມປາຖະໜາຂອງຂ້ອຍສຳລັບຊື່ສຽງ ແລະ ສະຖານະ ແລະ ໃຫ້ວຽກຂອງຄຣິສຕະຈັກມາກ່ອນບໍ່ວ່າຫຍັງກໍຕາມ ແລະ ປະຕິບັດໜ້າທີ່ຂອງຂ້ອຍຈົນສຸດຄວາມສາມາດ. ເມື່ອນັ້ນເທົ່ານັ້ນ ຂ້ອຍຈຶ່ງຈະໄດ້ປະຕິບັດໜ້າທີ່ຂອງສິ່ງມີຊີວິດທີ່ຖືກສ້າງ ແລະ ມີຄວາມຄ້າຍຄືມະນຸດເລັກນ້ອຍ. ຖ້າຂ້ອຍສະແຫວງຫາຊື່ສຽງ ແລະ ສະຖານະ ແລະ ລະເລີຍວຽກຫຼັກຂອງຕົນ, ນັ້ນຈະບໍ່ແມ່ນການປະຕິບັດໜ້າທີ່ຂອງຂ້ອຍ; ຂ້ອຍຈະຕໍ່ຕ້ານພຣະເຈົ້າ ແລະ ເຮັດຄວາມຊົ່ວ. ຫຼັງຈາກນັ້ນ, ຂ້ອຍກໍເປີດໃຈກັບອ້າຍເອື້ອຍນ້ອງຂອງຂ້ອຍກ່ຽວກັບທັງໝົດນີ້ໃນທີ່ຊຸມນຸມ ແລະ ເປີດເຜີຍຄວາມເສື່ອມຊາມຂອງຂ້ອຍເອງ. ພວກເຂົາບໍ່ໄດ້ດູຖູກຂ້ອຍ ແລະ ກຳແພງນັ້ນລະຫວ່າງຂ້ອຍ ແລະ ອ້າຍລີກໍຫາຍໄປ. ຫຼັງຈາກນັ້ນ ຂ້ອຍກໍແບ່ງປັນ ການສົນທະນາຢ່າງຫ້າວຫັນໃນລະຫວ່າງການຊຸມນຸມທີ່ລາວອຳນວຍຄວາມສະດວກ ແລະ ຂ້ອຍບໍ່ໄດ້ເຍາະເຍີ້ຍເມື່ອຂ້ອຍເຫັນຂໍ້ບົກພ່ອງໃນການເຮັດວຽກຂອງລາວ. ກົງກັນຂ້າມ, ຂ້ອຍສະເໜີຄຳແນະນຳ ແລະ ການສະໜັບສະໜູນ ແລະ ເມື່ອໃດກໍຕາມທີ່ຂ້ອຍເຫັນລາວກຳລັງຊ່ວຍອ້າຍເອື້ອຍນ້ອງແກ້ບັນຫາຂອງພວກເຂົາ, ຂ້ອຍບໍ່ໄດ້ອິດສາຄືແຕ່ກ່ອນ, ແຕ່ກັບຮູ້ສຶກວ່າໃນເຮືອນຂອງພຣະເຈົ້າ, ມີພຽງບົດບາດຂອງພວກເຮົາທີ່ແຕກຕ່າງກັນ, ບໍ່ແມ່ນຈຸດຢືນ. ຂ້ອຍພຽງຕ້ອງການເຮັດວຽກຮ່ວມກັບລາວເພື່ອເຮັດໜ້າທີ່ຂອງພວກເຮົາໃຫ້ດີ. ຂ້ອຍຮູ້ສຶກສະບາຍໃຈຫຼາຍຂຶ້ນເມື່ອຂ້ອຍນຳສິ່ງນັ້ນເຂົ້າສູ່ການປະຕິບັດ ແລະ ຕໍ່ມາຂ້ອຍກໍໄດ້ເຫັນພອນຂອງພຣະເຈົ້າ. ເຖິງແມ່ນວ່າກ່ອນໜ້ານີ້ທີມຂອງພວກເຮົາມີພື້ນຖານດົນຕີທີ່ບໍ່ດີທີ່ສຸດ, ມັນບໍ່ໄດ້ໃຊ້ເວລາດົນກ່ອນທີ່ພວກເຮົາໄດ້ຜະລິດເພງສະເປນເພງທໍາອິດ ແລະ ມັນກໍໄດ້ຮັບການຕອບຮັບເປັນຢ່າງດີຈາກອ້າຍເອື້ອຍນ້ອງຄົນອື່ນ.

ປະມານເຄິ່ງປີຜ່ານໄປ ແລະ ຂ້ອຍຄຸ້ນເຄີຍຫຼາຍຂຶ້ນກັບວຽກ. ອ້າຍເອື້ອຍນ້ອງມີແນວໂນ້ມທີ່ຈະຍອມຮັບແນວຄິດຂອງຂ້ອຍເມື່ອພວກເຮົາລົມກັນເລື່ອງວຽກ. ໂດຍປົກກະຕິແລ້ວຂ້ອຍໄດ້ນໍາພາການແລກປ່ຽນການເຮັດວຽກເປັນທີມປະຈໍາເດືອນຂອງພວກເຮົາ. ຂ້ອຍຮູ້ສຶກວ່າຄວາມຕ້ອງການຂອງຂ້ອຍສຳລັບຊື່ສຽງ ແລະ ສະຖານະແມ່ນເປັນທີ່ພໍໃຈເປັນສ່ວນໃຫຍ່. ນອກຈາກນີ້, ໃນຊ່ວງເວລານັ້ນ ຜູ້ນຳຂອງພວກເຮົາກໍໃຫ້ຂ້ອຍເຮັດຫຼາຍຂຶ້ນເພື່ອຂັບເຄື່ອນວຽກ. ການຖືກຜູ້ນຳຄິດເຖິງຢ່າງສູງສົ່ງແບບນັ້ນເຮັດໃຫ້ຂ້ອຍຮູ້ສຶກຫຼາຍຂຶ້ນວ່າຂ້ອຍເປັນຄົນມີຄວາມສາມາດພິເສດ ທີ່ມີຄຸນຄ່າ. ຮອດຈຸດໜຶ່ງ, ພວກເຮົາຕ້ອງການໃຜຄົນໜຶ່ງເພື່ອເຮັດວຽກພິເສດ ແລະ ເຖິງແມ່ນວ່າມັນແທດເໝາະກັບຄວາມສາມາດຂອງຂ້ອຍ, ຂ້ອຍກໍໄດ້ເຮັດການຄໍານວນທາງຈິດໃຈບາງຢ່າງຄື: “ມັນຈະບໍ່ເຮັດໃຫ້ຂ້ອຍເປັນຈຸດສົນໃຈ ແລະ ຈະກິນເວລາຂອງຂ້ອຍ. ສະນັ້ນຖ້າຂ້ອຍແກ້ໄຂມັນ, ຂ້້ານ້ອຍອາດຈະສູນເສຍຄວາມສົນໃຈບາງຢ່າງທີ່ຂ້ອຍມີຕໍ່ໂຕເອງ. ແຕ່ຖ້າອ້າຍລີເຮັດມັນ, ຂ້ອຍກໍສາມາດສ້າງຊ່ອງທາງຂອງໂຕເອງອອກມາຢູ່ບ່ອນນີ້ໄດ້”. ດັ່ງນັ້ນ, ຂ້ອຍໄດ້ພົບທຸກຂໍ້ແກ້ໂຕທີ່ເປັນໄປໄດ້ເພື່ອປີ້ນເລື່ອງນີ້ ແລະ ແນະນຳໃຫ້ອ້າຍລີເຮັດມັນແທນ. ຄວາມຈິງຄືຂ້ອຍຮູ້ສຶກຜິດ ແລະ ບໍ່ໝັ້ນຄົງໃນເວລານັ້ນ, ແຕ່ຂ້ອຍກໍຍັງດື້ດ້ານ, ຕ້ອງການປົກປ້ອງຕຳແໜ່ງຂອງຂ້ອຍໄວ້. ອ້າຍລີກໍຮັບເຮັດໜ້າທີ່ທີ່ບໍ່ຄຸ້ນເຄີຍນັ້ນ. ລາວກາຍເປັນຄົນຄິດລົບ ຫຼັງຈາກທີ່ໄດ້ຜະເຊີນກັບຄວາມຫຍຸ້ງຍາກຫຼາຍຢ່າງ ເຊິ່ງສົ່ງຜົນກະທົບຕໍ່ການເຮັດວຽກຂອງລາວ. ຫຼັງຈາກໄດ້ຍິນກ່ຽວກັບເລື່ອງນີ້, ຂ້ອຍກໍຍັງບໍ່ທົບທວນໂຕເອງ. ອ້າຍລີມັກຈະບໍ່ສາມາດມີສ່ວນຮ່ວມໃນວຽກທີ່ເຮັດໂດຍທີມງານຂອງພວກເຮົາ, ດັ່ງນັ້ນ ບັນຫາສ່ວນຫຼາຍ ທັງໃຫຍ່ ແລະ ນ້ອຍຈຶ່ງຕົກມາຢູ່ທີ່ຂ້ອຍ. ດ້ວຍເຫດນັ້ນ, ຄວາມປາຖະໜາຂອງຂ້ອຍຕໍ່ຊື່ສຽງ ແລະ ສະຖານະພຽງແຕ່ບວມຂຶ້ນ. ຂ້ອຍເຫັນວ່າວຽກຂອງອ້າຍເອື້ອຍນ້ອງມີຄວາມຄາດເຄື່ອນ ແລະ ຂໍ້ບົກຜ່ອງ ເຊິ່ງຂັດຂວາງຄວາມກ້າວໜ້າຂອງພວກເຮົາ ແລະ ສິ່ງນີ້ເຮັດໃຫ້ຂ້ອຍຮູ້ສຶກກັງວົນໃຈແທ້ໆ. ຂ້ອຍຄິດວ່າ “ຂ້ອຍຮັບຜິດຊອບວຽກນີ້, ດັ່ງນັ້ນ ຖ້າມີບາງສິ່ງຜິດພາດ, ຜູ້ນຳຈະຄິດແນວໃດກັບຂ້ອຍ? ຂ້ອຍຈະບໍ່ຖືກເບິ່ງວ່າໄຮ້ຄວາມສາມາດບໍ?” ເມື່ອຄິດແບບນັ້ນແລ້ວ ຂ້ອຍກໍອົດບໍ່ໄດ້ທີ່ຈະອາລົມເສຍ ແລະ ຮ້າຍອ້າຍເອື້ອຍນ້ອງວ່າ “ພວກເຈົ້າເອີ້ນວ່ານີ້ເປັນການເຮັດໜ້າທີ່ຂອງພວກເຈົ້າໄດ້ແນວໃດ? ພວກເຈົ້າເອົາໃຈໃສ່ບໍ່ໄດ້ບໍ? ພວກເຈົ້າເຊົາເຮັດຜິດພາດອີກໄດ້ບໍ?” ດ້ວຍເຫດນັ້ນ, ພວກເຂົາທຸກຄົນລ້ວນຮູ້ສຶກຖືກຂ້ອຍບີບບັງຄັບແທ້ໆ. ອີກເທື່ອໜຶ່ງ, ຂ້ອຍບໍ່ຢູ່ສອງສາມມື້ເພື່ອປະຕິບັດໜ້າທີ່ຂອງຂ້ອຍ ແລະ ເມື່ອຂ້ອຍກັບມາ, ຂ້ອຍເຫັນເອື້ອຍນ້ອງຄົນໜຶ່ງສ້າງແຜນໂດຍທີ່ບໍ່ໄດ້ປຶກສາກັບຂ້ອຍກ່ອນ. ສິ່ງນີ້ເຮັດໃຫ້ຂ້ອຍໃຈຮ້າຍແທ້ໆ. ຂ້ອຍຄິດວ່າ “ເຮັດເກີນໄປແທ້! ເຈົ້າບໍ່ມີຄວາມເຄົາລົບຕໍ່ຂ້ອຍເລີຍ”. ຂ້ອຍຈຶ່ງລົງໃສ່ລາວທັງໝົດເລີຍ. ໃນຂະນະດຽວກັນ ບັນຫາກໍເລີ່ມເກີດຂຶ້ນໃນທີມຕາມໆກັນມາ. ຄັ້ງໜຶ່ງ, ຄວາມຄິດຂອງຂ້ອຍບໍ່ໄດ້ຖືກນໍາມາໃຊ້ໂດຍອ້າຍເອື້ອຍນ້ອງ ແລະ ພວກເຂົາແມ່ນແຕ່ໃຫ້ຄໍາຄິດເຫັນບາງຢ່າງກັບຂ້ອຍ. ຂ້ອຍຮູ້ສຶກວ່າມັນເປັນການດູຖູກ ແລະ ຂ້ອຍກໍອາລົມຂຶ້ນ. ຂ້ອຍເວົ້າວ່າ “ເນື່ອງຈາກວ່າພວກເຈົ້າທຸກຄົນເບິ່ງຄືວ່າຄິດຕ່າງອອກໄປ, ກໍຈົ່ງເຮັດຕາມທີ່ເຫັນວ່າສົມຄວນ! ແລ້ວເມື່ອເກີດເລື່ອງຂຶ້ນ, ພວກເຈົ້າຕ້ອງຮັບຜິດຊອບ!” ຫຼັາຈາກເວົ້າອອກໄປ, ຂ້ອຍຮູ້ສຶກຕື່ນຕະນົກຊະນິດທີ່ວ່າບໍ່ສາມາດອະທິບາຍໄດ້ ແລະ ມີການຕຳນິຕົນເອງບາງຢ່າງ. ຂ້ອຍຄິດກ່ຽວກັບວ່າຂ້ອຍດຳລົງຊີວິດຢູ່ໃນອຸປະນິໄສທີ່ອວດດີໄດ້ແນວໃດ, ອາລົມເສຍໃສ່ອ້າຍເອື່ອຍນ້ອງຢູ່ຕະຫຼອດ. ພຣະເຈົ້າຈະເຫັນດີນຳບໍ? ແຕ່ແລ້ວຂ້ອຍກໍຄິດວ່າ “ບໍ່ແມ່ນຂ້ອຍເຮັດແບບນັ້ນເພື່ອໜ້າທີ່ຂອງຂ້ອຍບໍ? ມີໃຜໃນພວກເຮົາທີ່ບໍ່ເຄີຍເປີດເຜີຍຄວາມເສື່ອມຊາມແດ່?” ຂ້ອຍບໍ່ໄດ້ທົບທວນໂຕເອງຢ່າງແທ້ຈິງ. ມື້ຕໍ່ມາ, ຂ້ອຍຂໍ້ຕີນມີອາການເຄັດໃນຂະນະທີ່ຫຼິ້ນບານບ້ວງ; ມັນໄຄ່ຂຶ້ນຄືໝາກປູມເປົ້າ ແລະ ເຈັບປວດຫຼາຍແທ້ໆ. ຂ້ອຍບໍ່ສາມາດຍ່າງ ແລະ ປະຕິບັດໜ້າທີ່ຂອງຕົນໄດ້. ຂ້ອຍຮັບຮູ້ແທ້ໆວ່ານີ້ແມ່ນການລົງວິໄນຂອງພຣະເຈົ້າ ແລະ ເມື່ອນັ້ນເອງຂ້ອຍຈຶ່ງເລີ່ມທົບທວນໂຕເອງ. ຕະຫຼອດເວລານັ້ນ, ຂ້ອຍສະແຫວງຫາຊື່ສຽງ ແລະ ສະຖານະ, ອວດດີ ແລະ ຮ້າຍອ້າຍເອື້ອຍນ້ອງ. ມັນຫຼິ້ນຢູ່ໃນຫົວຂ້ອຍເທື່ອລະສາກ ຄືກັບຮູບເງົາ. ຂ້ອຍກຽດຊັງໂຕເອງ ແລະ ສົງໄສວ່າ: ເປັນຫຍັງຂ້ອຍຈຶ່ງບໍ່ເຄີຍປ່ຽນ? ເປັນຫຍັງຂ້ອຍຈຶ່ງບໍ່ສາມາດປ້ອງກັນໂຕເອງຈາກການກະບົດ ແລະ ການຕໍ່ຕ້ານພຣະເຈົ້າ?

ສອງສາມມື້ຕໍ່ມາ, ອ້າຍເອື້ອຍນ້ອງບາງຄົນມາພົບຂ້ອຍ ແລະ ສົນທະນາກັບຂ້ອຍກ່ຽວກັບຄວາມປະສົງຂອງພຣະເຈົ້າ. ພວກເຂົາຍັງໄດ້ອ່ານບົດຄວາມຈາກພຣະທຳຂອງພຣະເຈົ້າທີ່ເວົ້າເຖິງສະພາວະຂອງຂ້ອຍໂດຍສະເພາະ: “ຖ້າພວກເຂົາເຫັນວ່າໃຜບາງຄົນດີກວ່າຕົນເອງ, ພວກເຂົາກໍ່ກົດຂີ່ຂົ່ມເຫັງພວກເຂົາ, ເລີ່ມສ້າງຂ່າວລືກ່ຽວກັບພວກເຂົາ ຫຼື ໃຊ້ວິທີການບາງຢ່າງທີ່ໄຮ້ຢາງອາຍ ເພື່ອວ່າຄົນອື່ນຈະບໍ່ໃຫ້ຄວາມເຄົາລົບແກ່ພວກເຂົາ ແລະ ເພື່ອວ່າຈະບໍ່ມີໃຜດີໄປກວ່າໃຜ, ແລ້ວນີ້ກໍ່ແມ່ນອຸປະນິໄສທີ່ເສື່ອມຊາມຂອງຄວາມຈອງຫອງ ແລະ ການຖືວ່າຕົນເອງຊອບທຳ, ພ້ອມທັງຄວາມຄົດໂກງ, ຄວາມຫຼອກລວງ ແລະ ຄວາມຮ້າຍກາດ ແລະ ຄົນເຫຼົ່ານີ້ບໍ່ຢຸດທີ່ຈະບັນລຸເປົ້າໝາຍຂອງພວກເຂົາ. ພວກເຂົາດຳລົງຊີວິດແບບນີ້ ແລະ ກໍ່ຍັງຄິດວ່າພວກເຂົາດີເລີດ ແລະ ພວກເຂົາເປັນຄົນດີ. ເຖິງແນວໃດກໍ່ຕາມ, ພວກເຂົາມີຫົວໃຈທີ່ຢຳເກງພຣະເຈົ້າບໍ? ກ່ອນອື່ນໝົດ, ເມື່ອເວົ້າຈາກມຸມມອງທຳມະຊາດຂອງເລື່ອງເຫຼົ່ານີ້, ຄົນທີ່ກະທຳແບບນີ້ບໍ່ພຽງແຕ່ຄົນທີ່ເຮັດຕາມທີ່ພວກເຂົາພໍໃຈບໍ? ພວກເຂົາຄຳນຶງເຖິງຜົນປະໂຫຍດໃນຄອບຄົວຂອງພຣະເຈົ້າບໍ? ພວກເຂົາຄິດເຖິງແຕ່ຄວາມຮູ້ສຶກຂອງຕົນເອງເທົ່ານັ້ນ ແລະ ພວກເຂົາຕ້ອງການບັນລຸເປົ້າໝາຍຂອງພວກເຂົາເອງເທົ່ານັ້ນ, ໂດຍບໍ່ໄດ້ຄຳນຶງເຖິງຄວາມສູນເສຍທີ່ເກີດຂຶ້ນກັບພາລະກິດໃນຄອບຄົວຂອງພຣະເຈົ້າ. ຄົນແບບນີ້ບໍ່ພຽງແຕ່ເປັນຄົນອວດດີ ແລະ ຄິດວ່າຕົນເອງຖືກເທົ່ານັ້ນ, ພວກເຂົາຍັງເປັນຄົນເຫັນແກ່ຕົວ ແລະ ມັກດູຖູູກ; ພວກເຂົາບໍ່ຄຳນຶງເຖິງເຈດຈຳນົງຂອງພຣະເຈົ້າຢ່າງສິ້ນເຊີງ ແລະ ຄົນແບບນີ້ບໍ່ມີຫົວໃຈທີ່ຢຳເກງພຣະເຈົ້າຢ່າງບໍ່ຕ້ອງສົງໃສແມ່ນແຕ່ໜ້ອຍດຽວ. ນີ້ແມ່ນເຫດຜົນວ່າເປັນຫຍັງພວກເຂົາຈຶ່ງເຮັດສິ່ງໃດກໍ່ຕາມທີ່ພວກເຂົາຕ້ອງການ ແລະ ກະທຳຕາມອຳເພີໃຈ ໂດຍບໍ່ມີຄວາມຮູ້ສຶກຕຳນິ, ໂດຍບໍ່ມີຄວາມກັງວົນໃຈໃດໆ, ໂດຍບໍ່ມີຄວາມຫວັ່ນໄຫວ ຫຼື ຄວາມກັງວົນໃດໆ ແລະ ໂດຍບໍ່ໄດ້ຄຳນຶງເຖິງຜົນທີ່ຈະຕາມມາ. ນີ້ແມ່ນສິ່ງທີ່ພວກເຂົາເຮັດເລື້ອຍໆ ແລະ ເປັນວິທີທີ່ພວກເຂົາປະພຶດຕົນສະເໝີມາ. ຄົນເຊັ່ນນັ້ນຈະຜະເຊີນໜ້າກັບຜົນທີ່ຕາມມາຫຍັງແດ່? ພວກເຂົາຈະເດືອດຮ້ອນ, ແມ່ນບໍ? ເວົ້າງ່າຍໆກໍ່ຄື ຄົນເຊັ່ນນີ້ຂີ້ອິດສາເກີນໄປ ແລະ ມີຄວາມປາຖະໜາຢ່າງແຮງກ້າທີ່ຈະມີຊື່ສຽງ ແລະ ສະຖານະສ່ວນຕົວ; ພວກເຂົາຫຼອກລວງ ແລະ ທໍລະຍົດເກີນໄປ. ເວົ້າໃຫ້ໜັກແໜ້ນກວ່ານີ້ກໍ່ຄື ບັນຫາທີ່ສໍາຄັນແມ່ນວ່າຫົວໃຈຂອງຄົນແບບນັ້ນບໍ່ໄດ້ຢຳເກງພຣະເຈົ້າແມ່ນແຕ່ໜ້ອຍເລີຍ. ພວກເຂົາບໍ່ຢຳເກງພຣະເຈົ້າ, ພວກເຂົາເຊື່ອວ່າຕົວເອງມີຄວາມສຳຄັນທີ່ສຸດ ແລະ ພວກເຂົາຖືວ່າທຸກແງ່ມຸມຂອງຕົວເອງສູງກວ່າພຣະເຈົ້າ ແລະ ສູງກວ່າຄວາມຈິງ. ໃນຫົວໃຈຂອງພວກເຂົາ, ພຣະເຈົ້າມີຄ່າຄວນທີ່ຈະກ່າວເຖິງ ໜ້ອຍທີ່ສຸດ ແລະ ບໍ່ມີຄວາມໝາຍທີ່ສຸດ ແລະ ພຣະເຈົ້າບໍ່ມີສະຖານະໃດເລີຍໃນຫົວໃຈຂອງພວກເຂົາ. ບັນດາຜູ້ທີ່ບໍ່ມີບ່ອນໃຫ້ພຣະເຈົ້າໃນຫົວໃຈຂອງພວກເຂົາ ແລະ ຜູ້ທີ່ບໍ່ເຄົາລົບພຣະເຈົ້າ ບັນລຸການເຂົ້າສູ່ຄວາມຈິງບໍ? (ບໍ່.) ສະນັ້ນ, ໂດຍປົກກະຕິແລ້ວເມື່ອພວກເຂົາໄປມາຢ່າງມ່ວນຊື່ນເຮັດໃຫ້ຕົນເອງບໍ່ວ່າງ ແລະ ໃຊ້ພະລັງງານຫຼາຍ, ພວກເຂົາກຳລັງເຮັດຫຍັງ? ຜູ້ຄົນດັ່ງກ່າວເຖິງກັບອ້າງວ່າໄດ້ປະຖິ້ມທຸກສິ່ງທຸກຢ່າງເພື່ອເສຍສະລະໃຫ້ແກ່ພຣະເຈົ້າ ແລະ ທົນທຸກທໍລະມານຢ່າງຫຼວງຫຼາຍ, ແຕ່ໃນຄວາມເປັນຈິງແລ້ວ ແຮງຈູງໃຈ, ຫຼັກການ ແລະ ຈຸດປະສົງຂອງການກະທຳທັງໝົດຂອງພວກເຂົາແມ່ນເພື່ອຜົນປະໂຫຍດຂອງຕົນເອງ; ພວກເຂົາກໍ່ພຽງພະຍາຍາມປົກປ້ອງຜົນປະໂຫຍດຂອງຕົນເອງທັງໝົດເທົ່ານັ້ນ. ພວກເຈົ້າ ຫຼື ເຈົ້າຈະບໍ່ເວົ້າວ່າຄົນປະເພດນີ້ເປັນຕາຢ້ານບໍ? ຄົນແບບໃດທີ່ເຊື່ອໃນພຣະເຈົ້າມາເປັນເວລາຫຼາຍປີ ແຕ່ບໍ່ມີຄວາມຢຳເກງພຣະເຈົ້າ? ຜູ້ຄົນທີ່ຈອງຫອງ. ແລ້ວສິ່ງໃດທີ່ຂາດຄວາມຢຳເກງພຣະເຈົ້າທີ່ສຸດ? ນອກຈາກສັດແລ້ວ ກໍແມ່ນຄົນຊົ່ວ, ຜູ້ຕໍ່ຕ້ານພຣະຄຣິດ, ມານຮ້າຍ ແລະ ຊາຕານ. ພວກເຂົາມີພຶດຕິກຳທີ່ຫຍາບຄາຍທີ່ຈະຕໍ່ສູ້ກັບພຣະເຈົ້າ; ພວກເຂົາຂາດຄວາມຢຳເກງພຣະເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເງື່ອນໄຂຫ້າຢ່າງທີ່ຕ້ອງບັນລຸເພື່ອເລີ່ມຕົ້ນເສັ້ນທາງທີ່ຖືກຕ້ອງແຫ່ງຄວາມເຊື່ອໃນພຣະເຈົ້າ). ພຣະທຳທີ່ຮຸນແຮງຂອງພະເຈົ້າເຮັດໃຫ້ຂ້ອຍເຊົາໄວແທ້. ຂ້ອຍເຫັນວ່າຂ້ອຍເຄີຍອວດດີຫຼາຍ, ເຫັນແກ່ໂຕ ແລະ ເຈົ້່າເລ່, ຂາດຄວາມເຄົາລົບຕໍ່ພຣະເຈົ້າຢ່າງສິ້ນເຊີງ. ເມື່ອມີຄົນຈຳເປັນຕ້ອງເຮັດໜ້າທີ່ພິເສດນັ້ນ, ຂ້ອຍຮູ້ດີວ່າຂ້ອຍຂ້ອນຂ້າງເໝາະສົມກັບໜ້າທີ່ນັ້ນ, ແຕ່ເພື່ອຮັກສາຊື່ສຽງ ແລະ ສະຖານະຂອງໂຕເອງ, ຂ້ອຍບໍ່ໄດ້ຄິດຫຍັງເລີຍກ່ຽວກັບການຫຼີ້ນເກມ, ເຊິ່ງເຮັດໃຫ້ວຽກງານຂອງເຮືອນຂອງພະເຈົ້າອ່ອນແອລົງ. ເມື່ອຂ້ອຍເຫັນບັນຫາກັບວຽກຂອງອ້າຍເອື້່ອຍນ້ອງທີ່ຂັດຂວາງຄວາມກ້າວໜ້າຂອງພວກເຮົາ, ຂ້ອຍກໍບໍ່ໄດ້ເຮັດວຽກຮ່ວມກັບພວກເຂົາເພື່ອແກ້ໄຂບັນຫາຕ່າງໆ; ກົງກັນຂ້າມ, ຂ້ອຍຄິດວ່າພວກເຂົາກຳລັງດຶງຂ້ອຍລົງ ແລະ ສົ່ງຜົນກະທົບຕໍ່ໂອກາດທີ່ຈະໂດດເດັ່ນຂອງຂ້ອຍ, ສະນັ້ນ ຂ້ອຍຈຶ່ງສວຍໂອກາດໃຊ້ຕຳແໜ່ງຂອງຂ້ອຍຮ້າຍພວກເຂົາ ແລະ ພວກເຂົາທຸກຄົນລ້ວນຮູ້ສຶກຖືກບີບບັງຄັບ ແລະ ຢູ່ໃນສະພາວະທົນທຸກທໍລະມານ. ຂ້ອຍບໍ່ໄດ້ຍອມຮັບຄຳແນະນຳຂອງພວກເຂົາເຊັ່ນກັນ. ຂ້ອຍບໍ່ປາກບໍ່ເວົ້າ, ອາລົມເສຍ ແລະ ລະບາຍຄວາມຫງຸດຫງິດໃນການເຮັດໜ້າທີ່ຂອງຕົນອອກມາ ໂດຍບໍ່ຄຳນຶ່ງເຖິງວ່າວຽກງານຂອງຄຣິສຕະຈັກອາດໄດ້ຮັບຜົນກະທົບແນວໃດແດ່. ແທ້ຈິງແລ້ວ, ຂ້ອຍບໍ່ມີຄວາມສາມາດພິເສດ ທີ່ແທ້ຈິງໃດໆເລີຍ; ສິ່ງທີ່ຂ້ອຍມີແມ່ນຄວາມສົນໃຈເລັກນ້ອຍໃນດົນຕີ ແລະ ຄວາມກະຕືລືລົ້ນບາງຢ່າງ, ແຕ່ພຣະເຈົ້າກໍມີຄວາມກະລຸນາພໍທີ່ຈະໃຫ້ໂອກາດນີ້ແກ່ຂ້ອຍເພື່ອທີ່ຂ້ອຍຈະສາມາດສ້າງຄວາມກ້າວໜ້າທາງວິຊາຊີບ ແລະ ໃນການສະແຫວງຫາຄວາມຈິງຂອງຂ້ອຍ. ແນວໃດກໍຕາມ, ແທນທີ່ຈະຖະນຸຖະໜອມມັນ, ແຕ່ຂ້ອຍພຽງແຕ່ດິ້ນຮົນຢ່າງດຸເດືອດເພື່ອສະຖານະ ແລະ ກຽດສັກສີ. ຂ້ອຍສະແຫວງຫາຜົນປະໂຫຍດຂອງຕົນເອງ ໃນຂະນະທີ່ໂບກທຸງແຫ່ງການເຮັດວຽກຂອງຂ້ອຍ, ໃຊ້ອ້າຍເອື້ອຍນ້ອງເປັນເຄື່ອງມືຊ່ວຍໃຫ້ຂ້ອຍກ້າວໜ້າ. ຂ້ອຍຂາດຄວາມເປັນມະນຸດຢ່າງສິ້ນເຊີງ. ໃນທຸກການກະທຳຂອງຂ້ອຍ ແມ່ນຂ້ອຍກຳລັງເຮັດຄວາມຊົ່ວຮ້າຍ ແລະ ລ່ວງເກີນອຸປະນິໄສຂອງພຣະເຈົ້າ. ມັນເປັນສິ່ງທີ່ໜ້າກຽດຊັງ ແລະ ໜ້າລັງກຽດຕໍ່ພຣະເຈົ້າ! ການຮັບຮູ້ເຊັ່ນນັ້ນເຮັດໃຫ້ຂ້ອຍຢ້ານ ແລະ ຂ້ອຍກໍຮູ້ສຶກຕຳນິໂຕເອງຫຼາຍແທ້ໆ. ຂ້ອຍອະທິຖານຫາພຣະເຈົ້າຜ່ານນ້ຳຕາຂອງຂ້ອຍວ່າ: “ໂອ ພຣະເຈົ້າ, ຂ້ານ້ອຍຜິດໄປແລ້ວ! ຂ້ານ້ອຍບໍ່ຕ້ອງການກະບົດ ແລະ ແຂ່ງຂັນກັບພຣະອົງອີກຕໍ່ໄປ ແລະ ຂ້ານ້ອຍບໍ່ຕ້ອງການຕໍ່ສູ້ເພື່ອຜົນປະໂຫຍດສ່ວນຕົວຕໍ່ໄປແລ້ວ. ຂ້ານ້ອຍພ້ອມແລ້ວທີ່ຈະກັບໃຈ”.

ຕໍ່ມາຂ້ອຍອ່ານພຣະທຳເຫຼົ່ານີ້ຈາກພຣະເຈົ້າ: “ຊາຕານໃຊ້ຫຍັງເພື່ອເຮັດໃຫ້ມະນຸດຢູ່ພາຍໃນການຄວບຄຸມຂອງມັນຢ່າງໜຽວແໜ້ນ? (ຊື່ສຽງ ແລະ ຜົນປະໂຫຍດ.) ສະນັ້ນ ຊາຕານໃຊ້ຊື່ສຽງ ແລະ ຜົນປະໂຫຍດເພື່ອຄວບຄຸມຄວາມຄິດຂອງມະນຸດ, ຈົນສິ່ງດຽວທີ່ຜູ້ຄົນຄິດເຖິງກໍຄືຊື່ສຽງ ແລະ ຜົນປະໂຫຍດ. ພວກເຂົາດີ້ນຮົນເພື່ອຊື່ສຽງ ແລະ ຜົນປະໂຫຍດ, ທົນທຸກກັບຄວາມລໍາບາກເພື່ອຊື່ສຽງ ແລະ ຜົນປະໂຫຍດ, ອົດທົນຕໍ່ຄວາມອັບອາຍເພື່ອຊື່ສຽງ ແລະ ຜົນປະໂຫຍດ, ເສຍສະຫຼະທຸກສິ່ງທີ່ພວກເຂົາມີເພື່ອຊື່ສຽງ ແລະ ຜົນປະໂຫຍດ ແລະ ພວກເຂົາຈະຕັດສິນໃຈ ແລະ ຕັດສິນໂດຍເຫັນແກ່ຊື່ສຽງ ແລະ ຜົນປະໂຫຍດ. ໃນລັກສະນະນີ້, ຊາຕານຜູກມັດຜູ້ຄົນດ້ວຍໂສ້ທີ່ເບິ່ງບໍ່ເຫັນ ແລະ ພວກເຂົາບໍ່ມີກຳລັງ ຫຼື ຄວາມກ້າຫານທີ່ຈະໂຍນໂສ້ເຫຼົ່ານັ້ນຖິ້ມ. ພວກເຂົາແບກຫາບໂສ້ເຫຼົ່ານີ້ໂດຍບໍ່ຮູ້ຕົວ ແລະ ຍ່າງຢ່າງອິດເມື່ອຍໄປຂ້າງໜ້າດ້ວຍຄວາມຫຍຸ້ງຍາກຫຼາຍ. ຍ້ອນເຫັນແກ່ຊື່ສຽງ ແລະ ຜົນປະໂຫຍດນີ້, ມະນຸດຊາດຈຶ່ງຫຼີກເວັ້ນພຣະເຈົ້າ ແລະ ຫັກຫຼັງພຣະອົງ ແລະ ພາກັນເປັນຄົນຊົ່ວຮ້າຍໜັກຂຶ້ນເລື້ອຍໆ. ສະນັ້ນ ໃນລັກສະນະນີ້ ມະນຸດແຕ່ລະຮຸ່ນຈຶ່ງຖືກທຳລາຍໃນທ່າມກາງຊື່ສຽງ ແລະ ຜົນປະໂຫຍດຂອງຊາຕານ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ VI). ການເປີດເຜີຍນີ້ຈາກພຣະທຳຂອງພຣະເຈົ້າມອບຄວາມເຂົ້າໃຈບາງຢ່າງໃຫ້ແກ່ຂ້ອຍກ່ຽວກັບກົນລະຍຸດທີ່ໜ້າກຽດຊັງ ແລະ ແຮງຈູງໃຈທີ່ຊົ່ວຮ້າຍຂອງຊາຕານໃນການໃຊ້ຊື່ສຽງ ແລະ ຜົນປະໂຫຍດເພື່ອເຮັດໃຫ້ຜູ້ຄົນເສື່ອມຊາມ. ມັນຜູກມັດ ແລະ ທຳຮ້າຍຜູ້ຄົນດ້ວຍວິທີນີ້, ເຮັດໃຫ້ພວກເຂົາທໍລະຍົດ ແລະ ຕີໂຕອອກຫ່າງຈາກພຣະເຈົ້າ. ຊື່ສຽງ ແລະ ສະຖານະແມ່ນເຄື່ອງມືທີ່ຊາຕານໃຊ້ທຳລາຍຜູ້ຄົນ. ຂ້ອຍໄດ້ຮັບອິດທິພົນ ແລະ ໄດ້ຮັບການສຶກສາຈາກຊາຕານນັບຕັ້ງແຕ່ຂ້ອຍຍັງເປັນເດັກນ້ອຍ ແລະ ຍຶດຖືຕາມຫຼັກປັດຊະຍາເຊັ່ນ “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ໃຫ້ໂດດເດັ່ນເໜືອຄົນທີ່ເຫຼືອ ແລະ ນໍາກຽດສັກສີມາໃຫ້ບັນພະບຸລຸດຂອງເຈົ້າ” ແລະ “ມະນຸດດິ້ນລົນຂຶ້ນສູງ; ນໍ້າໄຫຼລົງລຸ່ມ”. ຂ້ອຍໄດ້ຮັບເອົາພວກມັນມາເປັນຄະຕິປະຈຳຕົວຂອງຂ້ອຍເອງ. ຂ້ອຍອວດດີຂຶ້ນເລື້ອຍໆ ແລະ ໃນທຸກກຸ່ມ ຂ້ອຍຈະຕໍ່ສູ້ເພື່ອສະຖານະເພື່ອວ່າຄົນອື່ນຈະນັບຖືຂ້ອຍ. ແມ່ນແຕ່ຫຼັງຈາກທີ່ກາຍເປັນຜູ້ທີ່ເຊື່ອ, ຂ້ອຍກໍຍັງສະແຫວງຫາຊື່ສຽງ ແລະ ສະຖານະ ແທນທີ່ຈະສະແຫວງຫາຄວາມຈິງ. ຂ້ອຍໄດ້ທົນທຸກ ແລະ ໄດ້ຈ່າຍລາຄາໃນໜ້າທີ່ຂອງຕົນສຳລັບສິ່ງເຫຼົ່ານີ້, ເຮັດວຽກຢ່າງໜັກເພື່ອປັບປຸງທັກສະຂອງໂຕເອງເພື່ອແຂ່ງຂັນ ແລະ ຕໍ່ສູ້ກັບຄົນອື່ນ. ຂ້ອຍຄິດວ່າຂ້ອຍເປັນບາງສິ່ງບາງຢ່າງແທ້ໆ ທຸກເທື່ອທີ່ຂ້ອຍບັນລຸສິ່ງໃດໜຶ່ງ, ດັ່ງນັ້ນ ຂ້ອຍຈຶ່ງຮ້າຍອ້າຍເອື້ອຍນ້ອງຢ່າງຈອງຫອງ. ຂ້ອຍອວດດີ ແລະ ຖືໂຕເກີນທົນແທ້ໆ; ຂ້ອຍຂາດຄວາມຄ້າຍຄືມະນຸດໃດໆໃນວິຖີຊີວິດຂອງຂ້ອຍ. ຂ້ອຍດຳລົງຊີວິດຕາມປັດຊະຍາຊາຕານ, ທຸ້ມເທໂຕເອງໃຫ້ແກ່ການໄດ້ຮັບຊື່ສຽງ ແລະ ສະຖານະ. ຂ້ອຍບໍ່ພຽງແຕ່ທຳຮ້າຍຄົນອື່ນເທົ່ານັ້ນ, ແຕ່ຂ້ອຍຍັງເຮັດຫຼາຍສິ່ງຫຼາຍຢ່າງທີ່ໜ້າລັງກຽດສຳລັບພຣະເຈົ້າດ້ວຍ. ຂ້ອຍຍັງສົ່ງຜົນກະທົບຕໍ່ວຽກງານຂອງຄຣິສຕະຈັກດ້ວຍການລ່ວງລະເມີດ ແລະ ການກະທຳທີ່ຊົ່ວຮ້າຍຂອງຂ້ອຍດ້ວຍ. ຊື່ສຽງ ແລະ ສະຖານະເຮັດໃຫ້ຂ້ອຍເສຍຫາຍຫຼາຍ. ເມື່ອນັ້ນເອງຂ້ອຍຈຶ່ງເຫັນປັດຊະຍາຂອງຊາຕານນັ້ນ ເຊັ່ນ: “ໃຫ້ໂດດເດັ່ນເໜືອຄົນທີ່ເຫຼືອ” ແລະ “ການເກັ່ງກວ່າຄົນອື່ນ” ລ້ວນເປັນຄວາມເຂົ້າໃຈຜິດ ແລະ ການດຳລົງຊີວິດຕາມຄຳຂີ້ຕົວະເຫຼົ່ານີ້ລ້ວນນຳໄປສູ່ຄວາມເສື່ອມຊາມ ແລະ ຄວາມຊົ່ວຮ້າຍທີ່ເພີ່ມຂຶ້ນ, ເຮັດໃຫ້ຄົນໆໜຶ່ງກະບົດ ແລະ ຕໍ່ຕ້ານພຣະເຈົ້າ ແລະ ໃນທີ່ສຸດກໍຖືກພຣະອົງລົງໂທດ. ເມື່ອຂ້ອຍຮັບຮູ້ສິ່ງທັງໝົດນີ້, ຂ້ອຍຮູ້ສຶກວ່າຂ້ອຍຕາບອດ ແລະ ໂງ່ຈ້າຫຼາຍທີ່ປະຕິບັດຕໍ່ຊື່ສຽງ ແລະ ສະຖານະຄືກັບວ່າພວກມັນເປັນສາຍໃຍຊີວິດທີ່ຂ້ອຍຕ້ອງຍຶດໝັ້ນບໍ່ວ່າຈະມີຫຍັງເກີດຂຶ້ນກໍຕາມ. ຂ້ອຍຍັງເຫັນອີກວ່າ ການສະແຫວງຫາຊື່ສຽງ ແລະ ສະຖານະແມ່ນເສັ້ນທາງທີ່ກົງກັນຂ້າມກັບພຣະເຈົ້າ. ຂ້ອຍອະທິຖານ ແລະ ກັບໃຈຕໍ່ໜ້າພຣະເຈົ້າ. ຫຼັງຈາກນັ້ນ, ເມື່ອໃດກໍຕາມທີ່ຂ້ອຍຄິດກ່ຽວກັບການສະແຫວງຫາສິ່ງເຫຼົ່ານັ້ນໃນໜ້າທີ່ຂອງຂ້ອຍ, ຂ້ອຍກໍຮູ້ສຶກຢ້ານແທ້ໆ, ສະນັ້ນ ຂ້ອຍຈຶ່ງອະທິຖານຫາພຣະເຈົ້າ ແລະ ປະຖິ້ມເນື້ອໜັງ. ນອກຈາກນັ້ນ, ຂ້ອຍໄດ້ເປີດໃຈກັບອ້າຍເອື້ອຍນ້ອງ, ເປີດເຜີຍຄວາມເສື່ອມຊາມຂອງໂຕເອງ. ຜ່ານໄປໄລຍະໜຶ່ງ, ຂ້ອຍຮູ້ສຶກວ່າຂ້ອຍມີແຮງກະຕຸ້ນໜ້ອຍລົງຫຼາຍທີ່ຈະສະແຫວງຫາຊື່ສຽງ ແລະ ສະຖານະ ແລະ ຂ້ອຍເລີ່ມມີຄວາມຮູ້ສຶກສະຫງົບພາຍໃນ.

ຕໍ່ມາ, ເມື່ອຄຣິສຕະຈັກເລືອກຜູ້ນຳ, ຄວາມປາຖະໜາສຳລັບຊື່ສຽງ ແລະ ສະຖານະໄດ້ຮັບການລ້ຽງດູອີກຄັ້ງລະຫວ່າງກາລົງຄະແນນສຽງ ແລະ ການຕໍ່ສູ້ພາຍໃນກໍເກີດຂຶ້ນ: “ຂ້ານອຍຄວນລົງຄະແນນສຽງໃຫ້ອ້າຍລີບໍ ຫຼື ໃຫ້ໂຕເອງ? ສຳລັບຂ້ອຍແລ້ວ, ຂ້ອຍບໍ່ເກັ່ງໃນການແກ້ໄຂບັນຫາຜ່ານການສົນທະນາເຖິງຄວາມຈິງ. ສ່ວນລາວ, ແລ້ວໃນໂອກາດທີ່ລາວຊະນະ, ຄົນອື່ນຈະເບິ່ງຂ້ອຍແນວໃດ?” ຂ້ອຍຮັບຮູ້ໄດ້ວ່າຂ້ອຍກຳລັງສະແຫວງຫາຊື່ສຽງ ແລະ ສະຖານະອີກຄັ້ງ ແລະ ຮູ້ສຶກໄດ້ວ່າຄວາມຄິດແບບນັ້ນຂີ້ຮ້າຍຫຼາຍ. ຂ້ອຍອະທິຖານຫາພຣະເຈົ້າ, ປະຖິ້ມ ແລະ ສາບແຊ່ງຄວາມຄິດເຫຼົ່ານັ້ນ. ຕໍ່ມາ, ບົດຄວາມອື່ນຈາກພຣະທຳຂອງພຣະເຈົ້າກໍມາຢູ່ໃນຫົວ: “ຖ້າຈິດໃຈຂອງເຈົ້າເຕັມໄປດ້ວຍຄວາມຄິດວ່າຈະບັນລຸຕຳແໜ່ງທີ່ສູງສົ່ງໄດ້ແນວໃດ, ຈະກະທຳຕໍ່ໜ້າຄົນອື່ນແນວໃດ, ຈະໃຫ້ພວກເຂົາຊົມເຊີຍເຈົ້າແນວໃດ ແລ້ວເຈົ້າກໍຢູ່ໃນເສັ້ນທາງທີ່ຜິດ. ມັນໝາຍເຖິງເຈົ້າກຳລັງເຮັດສິ່ງຕ່າງໆເພື່ອຊາຕານ. ຖ້າຈິດໃຈຂອງເຈົ້າເຕັມໄປດ້ວຍຄວາມຄິດກ່ຽວກັບວິທີການປ່ຽນແປງ ເພື່ອວ່າເຈົ້າຈະເປັນຄືມະນຸດຫຼາຍຂຶ້ນເລື້ອຍໆ, ສອດຄ່ອງກັບຄວາມປະສົງຂອງພຣະເຈົ້າ, ສາມາດອ່ອນນ້ອມຕໍ່ພຣະອົງ ແລະ ເຄົາລົບນັບຖືພຣະອົງ ແລະ ສະແດງຄວາມອົດກັ້ນ ແລະ ຍອມຮັບການກວດກາຂອງພຣະອົງໃນທຸກສິ່ງທີ່ເຈົ້າເຮັດ, ແລ້ວສະພາບຂອງເຈົ້າກໍຈະດີຂຶ້ນເລື້ອຍໆ. ນີ້ແມ່ນສິ່ງທີ່ໝາຍເຖິງການເປັນຄົນທີ່ດຳລົງຊີວິດຢູ່ຕໍ່ໜ້າພຣະເຈົ້າ. ດັ່ງນັ້ນ ມັນຈິ່ງມີສອງເສັ້ນທາງຄື: ເສັ້ນທາງໜຶ່ງພຽງແຕ່ເນັ້ນໜັກເຖິງພຶດຕິກຳ, ການຕື່ມເຕັມຄວາມທະເຍີທະຍານ, ຄວາມປາຖະໜາ, ຄວາມຕັ້ງໃຈ ແລະ ແຜນການຂອງຄົນໆໜຶ່ງ; ນີ້ແມ່ນການດຳລົງຊີວິດຢູ່ຕໍ່ໜ້າຊາຕານ ແລະ ດຳລົງຊີວິດຢູ່ພາຍໃຕ້ການປົກຄອງຂອງມັນ. ອີກເສັ້ນທາງໜຶ່ງແມ່ນເນັ້ນໜັກເຖິງວິທີການປະຕິບັດຕາມຄວາມປະສົງຂອງພຣະເຈົ້າ, ເຂົ້າສູ່ຄວາມເປັນຈິງຂອງຄວາມຈິງ, ຍອມຕໍ່ພຣະເຈົ້າ ແລະ ບໍ່ມີຄວາມເຂົ້າໃຈຜິດ ຫຼື ຄວາມບໍ່ເຊື່ອຟັງຕໍ່ພຣະອົງ ເພື່ອວ່າເຈົ້າຈະເຄົາລົບນັບຖືພຣະເຈົ້າ ແລະ ປະຕິບັດໜ້າທີ່ຂອງຕົນເອງໄດ້ດີຂຶ້ນ. ນີ້ແມ່ນຄົນທີ່ດຳລົງຊີວິດຢູ່ຕໍ່ໜ້າພຣະເຈົ້າຢູ່ສະເໝີ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ພຶດຕິກຳທີ່ດີບໍ່ໄດ້ໝາຍຄວາມວ່າອຸປະນິໄສຂອງຄົນໆໜຶ່ງໄດ້ຮັບການປ່ຽນແປງແລ້ວ). ເມື່ອພິຈາລະນາພຣະທຳຂອງພຣະເຈົ້າ, ຂ້ອຍເຂົ້າໃຈວ່າສິ່ງທີ່ພຣະອົງແນມເບິ່ງແມ່ນແຮງຈູງໃຈ ແລະ ມຸມມອງຂອງຜູ້ຄົນໃນການກະທຳຂອງພວກເຂົາ ນັ້ນຄື ສິ່ງເຫຼົ່ານີ້ສຳຄັນຫຼາຍແທ້ໆ. ຖ້າແຮງຜັກດັນຂອງຂ້ອຍແມ່ນຊື່ສຽງ ແລະ ສະຖານະ ແລະ ຄວາມປາຖະໜາທີ່ຈະໃຫ້ຄົນອື່ນຄິດຢ່າງສູງກັບຂ້ອຍ, ແລ້ວນັ້ນກໍຈະເປັນເສັ້ນທາງທີ່ຕໍ່ຕ້ານພຣະເຈົ້າ ແລະ ຈະບໍ່ມີວັນນຳທາງຂ້ອຍໄປສູ່ຄວາມຈິງ ຫຼື ຖືກເຮັດໃຫ້ສົມບູນໂດຍພຣະເຈົ້າ. ຂ້ອຍເຕັມໃຈທີ່ຈະເຮັດໃຫ້ແຮງຈູງໃຈຂອງໂຕເອງໃຫ້ຖືກຕ້ອງ ແລະ ບໍ່ວ່າຂ້ອຍໄດ້ຖືກເລືອກໃຫ້ເປັນຜູ້ນຳຄຣິສຕະຈັກ ຫຼື ບໍ່ກໍຕາມ, ຂ້ອຍກໍພ້ອມທີ່ຈະອ່ອນນ້ອມຕໍ່ການຈັດຕຽມຂອງພຣະເຈົ້າ ແລະ ປະຕິບັດໜ້າທີ່ຂອງຕົນໃຫ້ດີ. ຫຼັງຈາກນັ້ນ, ເມື່ອຮອດເວລາລົງຄະແນນສຽງ, ຂ້ອຍຊັ່ງຊາຫຼັກການ ແລະ ລົງຄະແນນສຽງໃຫ້ອ້າຍລີ. ໃນທີ່ສຸດ, ລາວກໍຖືກເລືອກໃຫ້ເຮັດໜ້າທີ່ເປັນຜູ້ນຳຄຣິສຕະຈັກ. ຂ້ອຍເຫັນດີນຳ. ເຖິງແມ່ນວ່າຂ້ອຍບໍ່ໄດ້ຊະນະ, ຂ້ອຍກໍ່ບໍ່ເສຍໃຈ, ຍ້ອນວ່າ ໃນທີ່ສຸດແລ້ວ ຂ້ອຍໄດ້ນຳຄວາມຈິງເຂົ້າສູ່ການປະຕິບັດ, ດັ່ງນັ້ນຈຶ່ງປົດພັນທະນາການຂອງຊື່ສຽງ ແລະ ສະຖານະອອກໄດ້. ຂ້ອຍຍັງຮູ້ສຶກເຖິງຄວາມສະຫງົບພາຍໃນ ແລະ ຄວາມໝັ້ນຄົງຈາກການປະຕິບັດຄວາມຈິງ ແລະ ເຮັດໃຫ້ພຣະເຈົ້າພໍໃຈ ແລະ ພົບວ່າການພິພາກສາ ແລະ ການຂ້ຽນຕີຂອງພຣະເຈົ້ານັ້ນແມ່ນຄວາມລອດພົ້ນສຳລັບຂ້ອຍຢ່າງແທ້ຈິງ.


36. ຖືກປົດປ່ອຍຈາກຊື່ສຽງ ແລະ ໂຊກລາບ

ໂດຍ ສຽວໝິນ, ຈີນ

ກ່ອນກາຍເປັນຜູ້ທີ່ເຊື່ອ, ຂ້ອຍໄດ້ສະແຫວງຫາຊື່ສຽງ ແລະ ສະຖານະຢູ່ສະເໝີ ແລະ ຂ້ອຍຈະອິດສາ ແລະ ບໍ່ພໍໃຈກ່ຽວກັບມັນຖ້າມີຄົນເອົາຊະນະຂ້ອຍ. ຂ້ອຍເຮັດຫຍັງບໍ່ໄດ້ ນອກຈາກຜະເຊີນໜ້າກັບພວກເຂົາ ແລະ ປຽບທຽບຕົວເອງກັບພວກເຂົາ. ຂ້ອຍຮູ້ສຶກຄືກັບວ່າການດຳລົງຊີວິດໃນລັກສະນະນັ້ນມັນເຈັບປວດ ແລະ ອິດເມື່ອຍ, ແຕ່ຂ້ອຍຍັງຄິດວ່າ ຊື່ສຽງ ແລະ ໂຊກລາບບໍ່ແມ່ນສິ່ງທີ່ພວກເຮົາຄວນຈະຕາມຫາໃນຊີວິດບໍ? ຫຼັງຈາກນັ້ນ ຂ້ອຍກໍ່ໄດ້ຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າ ແລະ ໂດຍການຜະເຊີນກັບການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າ ໃນທີ່ສຸດຂ້ອຍກໍ່ສາມາດຫຼຸດພົ້ນຈາກພັນທະນາການຂອງຊື່ສຽງ ແລະ ໂຊກລາບໄດ້ ແລະ ດໍາລົງຊີວິດຢູ່ໃນລັກສະນະຂອງມະນຸດໜ້ອຍໜຶ່ງ.

ຂ້ອຍໄດ້ຖືກເລືອກໃຫ້ເປັນຜູ້ນຳຄຣິສຕະນັກເມື່ອໜຶ່ງປີກ່ອນ. ຂ້ອຍຮູ້ວ່ານີ້ແມ່ນຄວາມເມດຕາ ແລະ ຄວາມເອື້ອອາທອນຂອງພຣະເຈົ້າ. ຂ້ອຍຕັ້ງໃຈຢ່າງງຽບໆທີ່ຈະສະແຫວງຫາຄວາມຈິງຢ່າງຈິງຈັງ ແລະ ເຮັດໜ້າທີ່ຂອງຕົນໃຫ້ດີ. ຫຼັງຈາກນັ້ນ, ຂ້ອຍຫຍຸ້ງຢູ່ກັບວຽກຂອງຄຣິສຕະຈັກ ແລະ ເມື່ອຂ້ອຍຜະເຊີນກັບຄວາມຫຍຸ້ງຍາກ, ຂ້ອຍກໍເພິ່ງພຣະເຈົ້າ ແລະ ແນມຫາພຣະອົງ. ຂ້ອຍຍັງໄດ້ສົນທະນາເຖິງພວກມັນກັບເພື່ອນຮ່ວມງານ ແລະ ສະແຫວງຫາຄວາມຈິງເພື່ອແກ້ໄຂຄວາມຫຍຸ້ງຍາກເຫຼົ່ານັ້ນ. ຫຼັງຈາກນັ້ນໄລຍະໜຶ່ງ, ວຽກງານຂອງຄຣິສຕະຈັກໃນທຸກດ້ານເລີ່ມຄືບໜ້າ ແລະ ຂ້ອຍຂອບໃຈພຣະເຈົ້າດ້ວຍໃຈຈິງສຳລັບການຊີ້ນຳຂອງພຣະອົງ. ບໍ່ດົນ, ການເລືອກຕັ້ງໄດ້ຈັດຂຶ້ນສໍາລັບຜູ້ນໍາຄຣິສຕະຈັກອື່ນ ແລະ ສິ່ງທີ່ເຮັດໃຫ້ຂ້ອຍປະຫຼາດໃຈຄືເອື້ອຍເຊຍຜູ້ທີ່ເຮັດໜ້າທີ່ກັບຂ້ອຍເມື່ອສອງສາມປີຄືນຫຼັງໄດ້ຖືກເລືອກ. ເອື້ອຍເຊຍບໍ່ໄດ້ເຊື່ອໃນພຣະເຈົ້າມາເປັນເວລາດົນ ແລະ ປະສົບການຊີວິດຂອງລາວກໍຂ້ອນຂ້າງຜີວເຜີນ. ເມື່ອກ່ອນຕອນທີ່ພວກເຮົາເຮັດວຽກຮ່ວມກັນ, ຂ້ອຍຕ້ອງໄດ້ຊ່ວຍລາວແກ້ໄຂຂໍ້ຫຍຸ້ງຍາກ ແລະ ບັນຫາບາງຢ່າງທີ່ລາວຜະເຊີນ. ຂ້ອຍຮູ້ສຶກວ່າເວລານີ້ຢູ່ໃນວຽກຂອງພວກເຮົານໍາກັນ, ແນ່ນອນວ່າຂ້ອຍມີຄວາມສາມາດຫຼາຍກວ່າລາວ.

ຄັ້ງໜຶ່ງ, ຂ້ອຍກັບບ້ານເພື່ອຊອກຫາຂໍ້ຄວາມທີ່ເອື້ອຍເຊຍປະໄວ້ໃຫ້ຂ້ອຍ ໂດຍເວົ້າວ່າມີຫົວໜ້າກຸ່ມຄົນໜຶ່ງຢູ່ຄຣິສຕະຈັກຈຽງຊີທີ່ບໍ່ສາມາດປະຕິບັດວຽກທີ່ແທ້ຈິງ ແລະ ຕ້ອງຖືກປ່ຽນແທນ ແລະ ມີບາງບັນຫາທີ່ແທ້ຈິງອື່ນໆທີ່ຕ້ອງໄດ້ແກ້ໄຂທັນທີ່. ລາວຢາກໃຫ້ຂ້ອຍໄປຊ່ວຍ. ເມື່ອຄິດເຖິງສິ່ງນີ້, ຂ້ອຍຮູ້ສຶກວ່າລາວຕ້ອງຄິດວ່າຂ້ອຍມີຄວາມສາມາດຫຼາຍກວ່າລາວແທ້ໆ ແລະ ເນື່ອງຈາກວ່າລາວໃຫ້ຄວາມນັບຖືຂ້ອຍຫຼາຍປານນີ້, ຂ້ອຍຕ້ອງເຮັດວຽກໃຫ້ດີ ແລະ ບໍ່ເຮັດໃຫ້ໂຕເອງຂາຍໜ້າ! ຍິ່ງຂ້ອຍຄິດເຖິງມັນຫຼາຍເທົ່າໃດ, ຂ້ອຍຍິ່ງຮູ້ສຶກມີຄວາມສຸກຫຼາຍຂຶ້ນເທົ່ານັ້ນ. ເມື່ອຂ້ອຍມາຮອດທີ່ຊຸມນຸມ, ຂ້ອຍຄົ້ນພົບວ່າເອື້ອຍເຊຍມີຄວາມເຂົ້າໃຈລະອຽດກ່ຽວກັບວຽກ ແລະ ການສົນທະນາເຖິງຄວາມຈິງຂອງລາວກໍຖືກຈັດເປັນຊັ້ນ ແລະ ປະຕິບັດໄດ້. ຂ້ອຍແປກໃຈທີ່ເຫັນວ່າລາວມີຄວາມກ້າວໜ້າພໍສົມຄວນໃນສອງສາມປີທີ່ຜ່ານມາ. ຂ້ອຍໄດ້ຄິດວ່າໂຕເອງມີຄວາມສາມາດຫຼາຍກວ່າລາວ ແລະ ຂ້ອຍຈໍາເປັນຕ້ອງໃຫ້ຄໍາແນະນໍາລາວຫຼາຍກັບວຽກ, ແຕ່ເບິ່ງຄືວ່າລາວບໍ່ໄດ້ມີຄວາມສາມາດໜ້ອຍໄປກວ່າຂ້ອຍເລີຍ! ຂ້ອຍຮູ້ສຶກບໍ່ພໍໃຈແທ້ໆ ແລະ ເບິ່ງຄືວ່າລາວກຳລັງຈະເປັນຜູ້ນຳ, ສະນັ້ນ ຂ້ອຍຮູ້ສຶກວ່າຂ້ອຍຕ້ອງເຮັດໃຫ້ອ້າຍເອື້ອຍນ້ອງທຸກຄົນເຫັນວ່າຂ້ອຍມີຄວາມສາມາດຫຍັງແດ່. ຂ້ອຍບໍ່ກ້າຜ່ອນຄາຍແມ່ນແຕ່ໜ້ອຍ ແຕ່ໃຊ້ສະໝອງຂອງຂ້ອຍຄິດຫາວິທີວ່າຈະໃຫ້ການສົນທະນາຂອງຂ້ອຍດີກວ່າຂອງລາວໄດ້ແນວໃດ. ຜົນທີ່ໄດ້ຄື ການສົນທະນາຂອງຂ້ອຍກັບກາຍເປັນວ່າໜ້າເບື່ອຄືກັບຄູນ້ຳ ແລະ ແມ່ນແຕ່ຂ້ອຍເອງກໍບໍ່ມີຄວາມສຸກກັບມັນ. ຂ້ອຍຮູ້ສຶກຄືກັບວ່າຂ້ອຍສູນເສຍກຽດສັກສີ ແລະ ຮູ້ສຶກຕົກຕໍ່າແທ້ໆ.

ນັບຈາກນັ້ນມາ, ຂ້ອຍບໍ່ສາມາດມາດຢຸດແຂ່ງຂັນກັບເອື້ອຍເຊຍໄດ້. ມີຄັ້ງໜຶ່ງໃນທີ່ຊຸມນຸມ ເມື່ອລາວຮຽນຮູ້ກ່ຽວກັບສະພາວະຂອງອ້າຍເອື້ອຍນ້ອງ, ລາວພົບພຣະທຳຂອງພຣະເຈົ້າທີ່ກ່ຽວຂ້ອງ, ແລ້ວສານພວກມັນເຂົ້າກັນກັບປະສົບການຕົວຈິງຂອງລາວໃນການສົນທະນາຂອງລາວ ແລະ ຂ້ອຍເຫັນທຸກຄົນງຶກຫົວຂອງຕົນໃນຂະນະທີ່ຟັງຢູ່. ບາງຄົນເຖິງກັບຈົດບັນທຶກ ແລະ ບາງຄົນເວົ້າວ່າ “ນັບຈາກນີ້ໄປພວກເຮົາກໍມີຫົນທາງແລ້ວ”. ຂ້ອຍທັງຮູ້ສຶກຊື່ນຊົມ ແລະ ອິດສາໃນເລື່ອງນີ້, ແລ້ວຂ້ອຍກຳລັງຄິດຫຍັງຢູ່? “ຕອນນີ້ຂ້ອຍຕ້ອງຟ້າວແລກປ່ຽນການສົນທະນາບາງຢ່າງ. ບໍ່ວ່າຫຍັງກໍຕາມ, ຂ້ອຍບໍ່ສາມາດເບິ່ງຄືວ່າຂ້ອຍບໍ່ເຂົ້າກັນກັບລາວໄດ້”. ແຕ່ຍິ່ງຂ້ອຍຄິດແບບນັ້ນຫຼາຍເທົ່າໃດ, ຂ້ອຍຍິ່ງສາມາດຄິດເຖິງສິ່ງທີ່ຈະສົນທະນາໄດ້ໜ້ອຍລົງເທົ່ານັ້ນ. ຂ້ອຍເລີ່ມມີອະຄະຕິຕໍ່ເອື້ອຍເຊຍໂດຍຄິດວ່າ “ເຈົ້າຕ້ອງສົນທະນາຫຼາຍປານນັ້ນເລີຍບໍ? ເຈົ້າໄດ້ເວົ້າສິ່ງທີ່ຕ້ອງເວົ້າໄປໝົດແລ້ວ. ຂ້ອຍພຽງແຕ່ກຳລັງນັ່ງຢູ່ບ່ອນນີ້ຄືກັບຫູຂອງຄົນຫູໜວກ, ບໍ່ມີຫຍັງນອກຈາກການຕົບແຕ່ງ. ຍອມບໍ່ໄດ້ແທ້ໆ, ຂ້ອຍຕ້ອງແບ່ງປັນການສົນທະນາບາງຢ່າງເພື່ອກອບກູ້ຄວາມພາກພູກໃຈບາງຢ່າງຂອງຂ້ອຍ”. ຕອນທີ່ລາວຢຸດພັກກິນນ້ຳ, ຂ້ອຍກໍເລື່ອນຕັ່ງໄປທາງໜ້າ ແລະ ເລີ່ມສົນທະນາ. ຂ້ອຍຕ້ອງການແບ່ງປັນບາງສິ່ງທີ່ດີແທ້ໆ, ແຕ່ຂ້ອຍບໍ່ສາມາດເຮັດໃຫ້ຖືກຈຸດ. ການສົນທະນາຂອງຂ້ອຍເປັນເລື່ອງຕະຫຼົກ. ເມື່ອຂ້ອຍເຫັນອ້າຍເອື້ອຍນ້ອງເຮັດສີໜ້າແປກໆໃຫ້ຂ້ອຍ, ຂ້ອຍກໍຮັບຮູ້ໄດ້ວ່າຂ້ອຍອອກນອກຫົວຂໍ້ຢ່າງສິ້ນເຊີງ. ຂ້ອຍຮູ້ສຶກບໍ່ສະບາຍໃຈຢ່າງບໍ່ໜ້າເຊື່ອ ແລະ ຢາກຈະຫາຮູຄານເຂົ້າໄປ. ຂ້ອຍເຮັດໂຕໂງ່ຈ້າ. ຂ້ອຍພຽງຕ້ອງການເຮັດໃຫ້ໂຕເອງເບິ່ງດີ, ແຕ່ຂ້ອຍຈົບລົງດ້ວຍການເບິ່ງຄືໂຕຕະຫຼົກ. ຂ້ອຍວາງໂຕຢູ່ເທິງເວທີ ແລະ ທຸກຄົນເຫັນຂ້ອຍຕົກລົງ. ໃນໃຈຂ້ອຍ, ຂ້ອຍເລີ່ມໂທດພຣະເຈົ້າທີ່ໄດ້ໃຫ້ແສງສະຫວ່າງ່ແກ່ເອື້ອຍຂອງຂ້ອຍ, ແຕ່ບໍ່ໄດ້ໃຫ້ຂ້ອຍ ແລະ ຂ້ອຍກັງວົນວ່າຈາກນີ້ໄປອ້າຍເອື້ອຍນ້ອງຄົນອື່ນເບິ່ງຂ້ອຍແນວໃດ. ຍິ່ງຂ້ອຍຄິດຕາມທາງນີ້ຫຼາຍເທົ່າໃດ, ຂ້ານອຍຍິ່ງອາລົມເສຍຫຼາຍຂຶ້ນເທົ່ານັ້ນ. ຂ້ອຍຢາກແລ່ນໜີຈາກສະຖານະການດັ່ງກ່າວ ແລະ ບໍ່ຢາກເຮັດວຽກຮ່ວມກັບລາວອີກຕໍ່ໄປ. ຂ້ອຍຈື່ໄດ້ວ່າຄັ້ງໜຶ່ງໃນບ່ອນຊຸມນຸມ, ເອື້ອຍນ້ອງສອງສາມຄົນບໍ່ໄດ້ຢູ່ໃນສະພາວະທີ່ດີຫຼາຍ ແລະ ບໍ່ມີຫຍັງດີຂຶ້ນຫຼັງຈາກການສົນທະນາຂອງເອື້ອຍເຊຍ. ຂ້ອຍບໍ່ພຽງແຕ່ບໍ່ຊ່ວຍສົນທະນາ, ແຕ່ຂ້ອຍເຖິງກັບຄິດວ່າ “ຕອນນີ້ທຸກຄົນຈະໄດ້ເຫັນວ່າລາວບໍ່ສາາດແກ້ໄຂບັນຫາໄດ້, ດັ່ງນັ້ນ ພວກເຂົາຈະບໍ່ນັບຖືລາວໃນຂະນະທີ່ດູຖູກຂ້ອຍ”. ຕະຫຼອດໄລຍະເວລານັ້ນ, ຂ້ອຍພະຍາຍາມແຂ່ງຂັນກັບເອື້ອຍເຊຍຢູ່ຕະຫຼອດ ແລະ ສະພາວະຝ່າຍວິນຍານຂອງຂ້ອຍມືດມົນຂຶ້ນເລື້ອຍໆ. ຂ້ອຍຂາດແສງສະຫວ່າງເມື່ອສົນທະນາເຖິງພຣະທຳຂອງພຣະເຈົ້າໃນບ່ອນຊຸມນຸມ ແລະ ເມື່ອຂ້ອຍເຫັນອ້າຍເອື້ອຍນ້ອງຜະເຊີນກັບຄວາມຫຍຸ້ງຍາກ ຫຼື ບັນຫາ, ຂ້ອຍບໍ່ຮູ້ວ່າຈະແກ້ໄຂພວກມັນແນວໃດ. ຂ້ອຍເລີ່ມເຫງົານອນໄວທຸກໆຄືນ ແລະ ຂ້ອຍຕ້ອງບັງຄັງໂຕເອງເຮັດໜ້າທີ່ຂອງຕົນ. ຄວາມທຸກທໍລະມານຂອງຂ້ອຍເພີ່ມຂຶ້ນເລື້ອຍໆ. ຂ້ອຍເຮັດຫຍັງບໍ່ໄດ້ ນອກຈາກອະທິຖານຫາພຣະເຈົ້າ ແລະ ຂໍພຣະອົງຊ່ວຍຂ້ອຍໃຫ້ລອດພົ້ນ.

ມື້ໜຶ່ງ ຂ້ອຍອ່ານບົດຄວາມນີ້ຈາກພຣະທຳຂອງພຣະເຈົ້າໃນການເຝົ້າດ່ຽວຂອງຂ້ອຍ: “ທັນທີທີ່ບາງສິ່ງສໍາຜັດກັບຕໍາແໜ່ງ, ໃບໜ້າ ຫຼື ຊື່ສຽງ, ຫົວໃຈຂອງທຸກຄົນເຕັ້ນແຮງຢ່າງຄາດບໍ່ເຖິງ ແລະ ພວກເຈົ້າແຕ່ລະຄົນກໍຢາກໂດດເດັ່ນ, ມີຊື່ສຽງ ແລະ ເປັນທີ່ຮັບຮູ້ຢູ່ສະເໝີ. ທຸກຄົນບໍ່ເຕັມໃຈທີ່ຈະຍອມແພ້, ແຕ່ກັບປາຖະໜາທີ່ຈະໂຕ້ຖຽງຢູ່ສະເໝີ. ເຖິງແມ່ນວ່າການໂຕ້ຖຽງກັນເປັນສິ່ງທີ່ໜ້າອາຍ ແລະ ບໍ່ໄດ້ຮັບອະນຸຍາດຢູ່ໃນເຮືອນຂອງພຣະເຈົ້າ. ເຖິງຢ່າງໃດກໍຕາມ, ຖ້າບໍ່ມີການໂຕ້ຖຽງກັນ, ເຈົ້າກໍຍັງບໍ່ພໍໃຈ. ເມື່ອເຈົ້າເຫັນຄົນໃດໜຶ່ງໂດດເດັ່ນ, ເຈົ້າຮູ້ສຶກອິດສາ, ກຽດຊັງ ແລະ ມັນບໍ່ຍຸຕິທຳ. ‘ເປັນຫຍັງຂ້ອຍຈຶ່ງບໍ່ສາມາດໂດດເດັ່ນໄດ້? ເປັນຫຍັງຄົນຜູ້ນັ້ນຈຶ່ງໂດດເດັ່ນສະເໝີ ແລະ ມັນບໍ່ເຄີຍເປັນທີຂອງຂ້ອຍຈັກເທື່ອ?’ ຈາກນັ້ນເຈົ້າກໍຮູ້ສຶກເຖິງຄວາມຂຸນເຄື່ອງໃຈບາງຢ່າງ. ເຈົ້າພະຍາຍາມທີ່ຈະປາບມັນ, ແຕ່ເຈົ້າເຮັດບໍ່ໄດ້. ເຈົ້າອະທິຖານຫາພຣະເຈົ້າ ແລະ ຮູ້ສຶກດີຂຶ້ນຊົ່ວໄລຍະໜຶ່ງ, ແຕ່ເມື່ອເຈົ້າຜະເຊີນໜ້າກັບສະຖານະການແບບນີ້ອີກ, ເຈົ້າກໍບໍ່ສາມາດເອົາຊະນະມັນໄດ້. ນີ້ບໍ່ໄດ້ສະແດງເຖິງວຸດທິພາວະຄວາມບໍ່ເປັນຜູ້ໃຫຍ່ບໍ? ການທີ່ຄົນໆໜຶ່ງກຳລັງຕົກຢູ່ໃນສະພາວະເຊັ່ນນີ້ເປັນກັບດັກບໍ? ສິ່ງເຫຼົ່ານີ້ເປັນໂສ້ລ່າມແຫ່ງທຳມະຊາດອັນເສື່ອມຊາມຂອງຊາຕານທີ່ຜູກມັດມະນຸດ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າເປີດເຜີຍສະພາວະຂອງຂ້ອຍທັງໝົດ ແລະ ຊື່ໄປທີ່ຫົວໃຈຂອງຂ້ອຍ. ຂ້ອຍທົບທວນເບິ່ງວ່າເປັນຫຍັງຂ້ອຍຈຶ່ງດຳລົງຊີວິດໃນທາງທີ່ຍາກລຳບາກ ແລະ ອິດເມື່ອຍເຊັ່ນນີ້. ຮາກເຫງົ້າຂອງມັນຄືຄວາມປາຖະໜາຂອງຂ້ອຍສຳລັບຊື່ສຽງ ແລະ ສະຖານະນັ້ນແຮງເກີນໄປ ແລະ ອຸປະນິໄສຂອງຂ້ອຍກໍອວດດີເກີນໄປ. ຂ້ອຍຫວນຄິດເຖິງຕອນທີ່ຂ້ອຍເລີ່ມເຮັດໜ້າທີ່ນີ້. ເມື່ອຂ້ອຍມີຄວາມສຳເລັດເລັກນ້ອຍໃນວຽກຂອງຕົນ ແລະ ອ້າຍເອື້ອຍນ້ອງກໍນັບຖືຂ້ອຍ, ຂ້ອຍຊົມເຊີຍຕົວເອງແທ້ໆ ແລະ ຄິດວ່າຕົນເອງເປັນຄົນມີຄວາມສາມາດພິເສດ ການເຮັດວຽກຮ່ວມກັບເອື້ອຍເຊຍ ແລະ ເຫັນວ່າລາວເຮັດໃຫ້ໄດ້ດີກວ່າຂ້ອຍ, ຂ້ອຍກໍອິດສາ, ບໍ່ເຫັນດີ ແລະ ແຂ່ງຂັນກັບລາວມາຕະຫຼອດ. ເມື່ອຂ້ານ້ອບໍ່ສາມາດເອົາຊະນະລາວໄດ້, ຂ້ອຍກໍຄິດລົບ ແລະ ຈົ່ມວ່າ ແລະ ເຖິງກັບລະບາຍຄວາມຮູ້ສຶກຂອງຂ້ອຍໃນໜ້າທີ່ຂອງຕົນ. ເມື່ອຂ້ອຍເຫັນວ່າລາວບໍ່ສາມາດແກ້ໄຂສະພາວະຂອງເອື້ອຍນ້ອງເຫຼົ່ານັ້ນ, ຂ້ອຍບໍ່ພຽງບໍ່ຊ່ວຍດ້ວຍການສົນທະນາ, ແຕ່ຂ້ອຍຍັງປະຕິເສດທີ່ຈະບໍ່ຍື່ນມືເຂົ້າໄປຊ່ວຍ ແລະ ຂ້ອຍເປີດເຜີຍຄວາມລົ້ມເຫຼວຂອງລາວ. ຂ້ອຍຕັ້ງໃຈຢາກເຫັນລາວອັບອາຍ. ນັ້ນຈະຖືວ່າເປັນການເຮັດໜ້າທີ່ຂອງຂ້ອຍໄດ້ແນວໃດ? ໃນນາມເປັນຜູ້ນຳໃນຄຣິສຕະຈັກ, ຂ້ອຍບໍ່ມີຄວາມຮັບຜິດຊອບເລີຍ ແລະ ຂ້ອຍບໍ່ໄດ້ຄິດເຖິງວຽກຂອງຄຣິສຕະຈັກເລີຍ ຫຼື ບໍ່ວ່າບັນຫາຂອງອ້າຍເອື້້ອຍນ້ອງໄດ້ຖືກແກ້ໄຂ ຫຼື ບໍ່. ຂ້ອຍຄິດພຽງແຕ່ວ່າຂ້ອຍຈະສາມາດຢູ່ເໜືອລາວໄດ້ແນວໃດ. ຂ້ອຍເຫັນແກ່ໂຕຫຼາຍ, ໜ້າລັງກຽດ ແລະ ມີເລ່ຫຼຽມຫຼາຍ. ຊື່ສຽງ ແລະ ສະຖານະໄດ້ເຮັດໃຫ້ສະໝອງຂອງຂ້ອຍສັບສົນ. ຂ້ອຍຕັ້ງໃຈທີ່ຈະເຫັນບັນຫາຂອງອ້າຍເອື້ອຍນ້ອງບໍ່ໄດ້ຖືກແກ້ໄຂ, ເຫັນວຽກງານຂອງຄຣິສຕະຈັກເສຍຫາຍ, ຕາບໃດທີ່ຂ້ອຍສາມາດປົກປ້ອງຊື່ສຽງ ແລະ ສະຖານະຂອງຂ້ອຍໄວ້ໄດ້. ບໍ່ແມ່ນຂ້ອຍນກຳລັງກັດມືທີ່ປ້ອນອາຫານຂ້ອຍບໍ? ຂ້ອຍພຽງແຕ່ບໍ່ເໝາະສົມກັບໜ້າທີ່ທີ່ສຳຄັນເຊັ່ນນີ້. ມັນໜ້າລັງກຽດຫຼາຍ, ໜ້າກຽດຊັງຫຼາຍສຳລັບພຣະເຈົ້າ! ໃນຄວາມຄິດນີ້, ຂ້ອຍບໍ່ເສຍເວລາໃນການມາຢູ່ຕໍ່ໜ້າພຣະເຈົ້າເພື່ອອະທິຖານ ແລະ ກັບໃຈ, ຂໍໃຫ້ພຣະອົງຊີ້ນຳຂ້ອຍໃຫ້ປະຖິ້ມຫ່ວງໂສ້ຂອງຊື່ສຽງ ແລະ ສະຖານະ.

ຕໍ່ມາ ຂ້ອຍອ່ານບົດຄວາມນີ້ຈາກພຣະທຳຂອງພຣະເຈົ້າທີ່ວ່າ: “ຢ່າເຮັດສິ່ງຕ່າງໆເພື່ອຕົວເຈົ້າເອງຢູ່ສະເໝີ ແລະ ຢ່າພິຈາລະນາເຖິງຜົນປະໂຫຍດຂອງເຈົ້າເອງຢ່າງສະໝໍ່າສະເໝີ; ຢ່າຄຳນຶງເຖິງສະຖານະ, ກຽດຕິຍົດ ຫຼື ຊື່ສຽງຂອງເຈົ້າເອງ. ຢ່າພິຈາລະນາເຖິງຜົນປະໂຫຍດຂອງມະນຸດອີກດ້ວຍ! ກ່ອນອື່ນໝົດ ເຈົ້າຕ້ອງຄຳນຶງເຖິງຜົນປະໂຫຍດໃນເຮືອນຂອງພຣະເຈົ້າ ແລະ ເຮັດໃຫ້ຜົນປະໂຫຍດເຫຼົ່ານັ້ນເປັນບູລິມະສິດທຳອິດຂອງເຈົ້າ. ເຈົ້າຄວນຄຳນຶງເຖິງຄວາມປະສົງຂອງພຣະເຈົ້າ ແລະ ເລີ່ມຕົ້ນໂດຍການຕຶກຕອງວ່າເຈົ້າບໍ່ບໍລິສຸດໃນການປະຕິບັດໜ້າທີ່ຂອງເຈົ້າ ຫຼື ບໍ່, ເຈົ້າໄດ້ເຮັດສຸດຄວາມສາມາດຂອງເຈົ້າເພື່ອຈົງຮັກພັກດີ ຫຼື ບໍ່, ເຮັດສຸດຄວາມສາມາດຂອງເຈົ້າເພື່ອປະຕິບັດຄວາມຮັບຜິດຊອບຂອງເຈົ້າ ແລະ ມອບທັງໝົດຂອງເຈົ້າແລ້ວ ຫຼື ບໍ່, ພ້ອມທັງວ່າເຈົ້າໄດ້ໃສ່ຄວາມຄິດຂອງເຈົ້າໃສ່ໜ້າທີ່ຂອງພຣະເຈົ້າ ແລະ ພາລະກິດໃນເຮືອນຂອງພຣະເຈົ້າຢ່າງໝົດຫົວໃຈ ຫຼື ບໍ່. ເຈົ້າຕ້ອງຄຳນຶງເຖິງສິ່ງເຫຼົ່ານີ້. ໃຫ້ຄິດກ່ຽວກັບພວກມັນຢູ່ເລື້ອຍໆ ແລະ ມັນຈະງ່າຍຂຶ້ນສຳລັບເຈົ້າໃນການປະຕິບັດໜ້າທີ່ຂອງເຈົ້າເປັນຢ່າງດີ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ການອ່ານພຣະທຳເຫຼົ່ານີ້ຈາກພຣະເຈົ້າເຮັດໃຫ້ຫົວໃຈຂອງຂ້ອຍສົດໃສທັນທີ ແລະ ແລ້ວຂ້ອຍກໍມີເສັ້ນທາງ. ຖ້າຂ້ອຍຕ້ອງການເປັນອິດສະຫຼະຈາກພັນທະນາການຂອງຊື່ສຽງ ແລະ ສະຖານະ, ກ່ອນອື່ນຂ້ອຍຕ້ອງຕັ້ງຫົວໃຈຂອງຂ້ອຍໃຫ້ຖືກຕ້ອງ. ຂ້ອຍຕ້ອງຄິດເຖິງການມອບໝາຍຂອງພຣະເຈົ້າ ແລະ ຄຳນຶງເຖິງຄວາມປະສົງຂອງພຣະອົງ ແລະ ຂ້ອຍຕ້ອງຄິດເຖິງວິທີທີ່ຂ້ອຍສາມາດເຮັດໜ້າທີ່ຂອງຂ້ອຍໃຫ້ດີ. ດ້ວຍສິ່ງດີໆຫຼາຍຂຶ້ນທີ່ຕື່ມເຕັມຫົວໃຈຂອງຂ້ອຍ, ສິ່ງທີ່ເປັນລົບເຊັ່ນ: ຊື່ສຽງ, ສະຖານະ, ຄວາມໄຮ້ສາລະ ແລະ ສັກສີກໍຈະປ່ອຍວາງໄດ້ງ່າຍຂຶ້ນ. ຂ້ອຍຮັບຮູ້ວ່າຄົນອື່ນຄິດວ່າຂ້ອຍແມ່ນບາງສິ່ງ ບໍ່ໄດ້ໝາຍຄວາມວ່າພຣະເຈົ້າເຫັນດີເຫັນພ້ອມກັບຂ້ອຍ ແລະ ການທີ່ຄົນອື່ນຄິດວ່າຂ້ອຍບໍ່ມີຫຍັງກໍບໍ່ໄດ້ໝາຍຄວາມວ່າພຣະເຈົ້າຈະບໍ່ໍ່ຊ່ວຍຂ້ອຍໃຫ້ລອດພົ້ນ. ສິ່ງທີ່ສຳຄັນແມ່ນທັດສະນະຂອງຂ້ອຍຕໍ່ພຣະເຈົ້າ ແລະ ບໍ່ວ່າຂ້ອຍສາມາດປະຕິບັດຄວາມຈິງໄດ້ ແລະ ເຮັດໜ້າທີ່ຂອງຂ້ອຍໄດ້ດີ ຫຼື ບໍ່ກໍຕາມ. ຂ້ອຍຂອບໃຈສຳລັບແສງສະຫວ່າງຂອງພຣະເຈົ້າທີ່ຫັນຂ້ອຍກັບມາຈາກການສະແຫວງຫາທີ່ຜິດໆຂອງຂ້ອຍ. ຂ້ອຍບໍ່ໄດ້ຕ້ອງການແຂ່ງຂັນກັບເອື້ອຍເຊຍອີກຕໍ່ໄປແລ້ວ, ແຕ່ຕ້ອງການພຽງແຕ່ເຮັດໜ້າທີ່ຂອງສິ່ງມີຊີວິດທີ່ຖືກສ້າງເພື່ອເຮັດໃຫ້ພຣະເຈົ້າພໍໃຈເທົ່ານັ້ນ. ນັບແຕ່ນັ້ນມາ, ຂ້ອຍກໍອະທິຖານຫາພຣະເຈົ້າຢ່າງມີສະຕິ ແລະ ໃສ່ໃຈກັບໜ້າທີ່ຂອງຂ້ອຍ ແລະ ໃນການຊຸມນຸມຂອງຄຣິສຕະຈັກ, ຂ້ອຍຟັງການສົນທະນາຂອງອ້າຍເອື້້ອຍນ້ອງຢ່າງລະອຽດ. ເມື່ອຂ້ອຍຄົ້ນພົບບາງບັນຫາ, ຂ້ອຍກໍໄຕ່ຕອງພວກມັນຢ່າງຈິງຈັງ, ແລ້ວກໍພົບພຣະທຳທີ່ກ່ຽວຂ້ອງຂອງພຣະເຈົ້າ ແລະ ລວມພວກມັນເຂົ້າກັບປະສົບການຂອງຂ້ອຍເອງເພື່ອສົນທະນາ. ຂ້ອຍຍັງໄດ້ຮຽນຮູ້ຈຸດແຂງຈາກເອື້ອຍເຊຍເພື່ອຊົດເຊີຍຈຸດອ່ອນຂອງໂຕເອງ. ການປະຕິບັດແບບນີ້ເຮັດໃຫ້ຂ້ອຍຮູ້ສຶກຜ່ອນຄາຍ ແລະ ສະບາຍໃຈຫຼາຍຍິ່ງຂຶ້ນ ແລະ ສະພາວະຂອງຂ້ອຍກໍປັບປຸງຂຶ້ນຫຼາຍ. ຂ້ອຍຮູ້ສຶກຮູ້ບຸນຄຸນພຣະເຈົ້າຈາກກົ້ນບຶ້ງຂອງຫົວໃຈ. ແຕ່ຄວາມປາຖະໜາສຳລັບຊື່ສຽງ ແລະ ສະຖານະໄດ້ຢັ່ງຮາກເລິກຫຼາຍຢູ່ພາຍໃນໂຕຂ້ອຍຈົນທັນທີທີ່ສະຖານະການທີ່ຖືກຕ້ອງເກີດຂຶ້ນ, ທຳມະຊາດແບບຊາຕານຂອງຂ້ອຍນີ້ກໍ່ປາກົດຂຶ້ນອີກຄັ້ງ.

ຂ້ອຍຈື່ໄດ້ວ່າມີຢູ່ເທື່ອໜຶ່ງເມື່ອຂ້ອຍກຳລັງຈະໄປຈັດການກັບບາງບັນຫາໃນກຸ່ມໜຶ່ງ ແລະ ຂະນະທີ່ຂ້ອຍກຳລັງຈະອອກໄປ, ເອື້ອຍເຊຍໄດ້ເວົ້າວ່າ ບັນຫາໃນກຸ່ມນີ້ຂ້ອນຂ້າງຊັບຊ້ອນ ແລະ ລາວຢາກໄປກັບຂ້ອຍ. ການໄດ້ຍິນລາວເວົ້າແບບນີ້ແມ່ນບົດຄື້ນແຫ່ງຄວາມສຸກທີ່ຂ້ອຍກຳລັງຂີ່ຢູ່. ຂ້ອຍຄິດວ່າ “ເຈົ້າແມ່ນຄົນດຽວທີ່ສາມາດແກ້ໄຂສິ່ງຕ່າງໆໄດ້ບໍ? ເຈົ້າພຽງຕ້ອງສະແດງສິ່ງທີ່ເຈົ້າສາມາດເຮັດໄດ້ບໍ່ແມ່ນບໍ? ເຈົ້າໝາຍຄວາມວ່າແນວໃດໂດຍການເວົ້າສິ່ງນີ້ຕໍ່ໜ້າຫົວໜ້າຂອງພວກເຮົາ? ບໍ່ແມ່ນເຈົ້າຕັ້ງໃຈເຮັດໃຫ້ຂ້ອຍເບິ່ງບໍ່ດີບໍ?” ໃນຕອນນັ້ນຂ້ອຍຮູ້ສຶກບໍ່ສະບາຍໃຈແທ້ໆ. ຂ້ອຍຈົບລົງດ້ວຍການໄປຄົນດຽວ, ແຕ່ຂ້ອຍບໍ່ສາມາດລືມໄດ້ວ່າຂ້ອຍຮູ້ສຶກບໍ່ສະບາຍໃຈສ່ຳໃດ. ຂ້ອຍຈົ່ມໃຫ້ເອື້ອຍເຊຍຫຼາຍຕະຫຼອດທາງຈົນຫາບ່ອນຊຸມນຸມບໍ່ພົບ ແລະ ຕ້ອງກັບຄືນມາ. ຂ້ອຍຮູ້ສຶກບໍ່ດີຫຼາຍ. ຂ້ອຍຄິດວ່າ “ຂ້ອຍໄຮ້ປະໂຫຍດແທ້ໆບໍ? ຂ້ອຍບໍ່ສາມາດແມ່ນແຕ່ຈະຊອກຫາສະຖານທີ່ຊຸມນຸມໄດ້. ຫົວໜ້າຂອງພວກເຂົາຈະຄິດແນວໃດກັບຂ້ອຍ? ເທື່ອນີ້ຂ້ອຍເຮັດໃຫ້ໂຕເອງອັບອາຍແທ້ໆ!” ເມື່ອຂ້ອຍກັບມາຮອດ ແລະ ເຫັນເອື້ອຍນ້ອງຄົນອື່ນໆ, ຂ້ອຍບໍ່ຕ້ອງການລົມກັບພວກເຂົາ. 

ມື້ຕໍ່ມາ, ເອື້ອຍເຊຍ ແລະ ຂ້ອຍແຍກກັນມຸ້ງໜ້າໄປຄຣິສຕະຈັກເພື່ອຈັດຕັ້ງປະຕິບັດສອງສາມໜ້າວຽກ ແລະ ຂ້ອຍຖືກໂຍນເຂົ້າສູ່ຄວາມວຸ້ນວາຍທາງດ້ານອາລົມອີກຄັ້ງ. ຂ້ອຍກຳລັງຄິດວ່າ “ຂ້ອຍບໍ່ສົນວ່າເຈົ້າຄິດວ່າເຈົ້າມີຄວາມສາມາດສໍ່າໃດ, ມາເບິ່ງກັນວ່າໃຜເຮັດໄດ້ດີທີ່ສຸດ!” ຂ້ອຍມາຮອດຄຣິສຕະຈັກຢ່າງເຕັມທີ່ ແລະ ລົງມືຈັດຕັ້ງປະຕິບັດວຽກງານຕ່າງໆ, ສົນທະນາ ແລະ ມອບໝາຍໜ້າວຽກໃນເວລາດຽວກັນ. ຂ້ອຍຄິດວ່າ “ເທື່ອນີ້ຂ້ອຍໄດ້ທຸ້ມເທຫຼາຍແທ້ໆ. ມັນຈະເກີດດອກອອກຜົນຢ່າງແນ່ນອນ ແລະ ແລ້ວຂ້ອຍຈະອອກມາຢູ່ທາງໜ້າເອື້ອຍເຊຍ”. ຕໍ່ມາ ໃນກອງປະຊຸມເພື່ອນຮ່ວມງານ, ຂ້ອຍພົບວ່າຂ້ອຍບັນລຸໜ້ອຍທີ່ສຸດໃນໜ້າທີ່ຂອງຂ້ອຍ. ຂ້ອຍບໍ່ເຄີຍຝັນເລີຍວ່ານັ້ນຈະສາມາດເກີດຂຶ້ນໄດ້. ຕອນນັ້ນຂ້ອຍສິ້ນຫວັງ ແລະ ຮູ້ສຶກວ່າເຖິງແມ່ນວ່າຂ້ອຍຈະເຮັດວຽກໜັກພຽງໃດກໍຕາມ, ຂ້ອຍຈະບໍ່ມີວັນສາມາດເອົາຊະນະເອື້ອຍເຊຍໄດ້. ຕະຫຼອດຊ່ວງເວລານັ້ນ, ການເຫັນຫົວໜ້າຂອງພວກເຮົາເອົາໃຈໃສ່ເອື້ອຍເຊຍເມື່ອໃດກໍຕາມທີ່ລາວກັບມາຊ້າ, ຂ້ອຍຮູ້ສຶກຄືກັບວ່າຂ້ອຍຖືກປະໄວ້ໃນຄວາມໜາວເຢັນ. ຂ້ອຍອິດສາລາວແທ້ໆ. ເມື່ອຂ້ອຍເຫັນລາວເຮັດໄດ້ດີກວ່າຂ້ອຍໃນທຸກສິ່ງ ແລະ ຫົວໜ້າຂອງພວກເຮົາໃຫ້ຄຸນຄ່າລາວຢ່າງສູງ, ຂ້ອຍຮູ້ສຶກຄືກັບວ່າຂ້ອຍຈະບໍ່ມີມື້ຂອງຕົນໃນແສງແດດອີກຄັ້ງ. ຂ້ອຍຄິດວ່າການເປັນຫົວໜ້າກຸ່ມແມ່ນດີກວ່າການເປັນຜູ້ນຳຄຣິສຕະຈັກ. ຢ່າງໜ້ອຍອ້າຍເອື້ອຍນ້ອງກໍຈະນັບຖືຂ້ອຍ ແລະ ສະໜັບສະໜູນຂ້ອຍ. ຂ້ອຍຮູ້ສຶກວ່າຂ້ອຍຢາກເປັນປາໃຫຍ່ຢູ່ໃນໜອງນ້ອຍຫຼາຍກວ່າເປັນປານ້ອຍຢູ່ໃນໜອງໃຫຍ່. ຄວາມຄັບຂ້ອງໃຈຂອງຂ້ອຍໄຫຼອອກມາເລື້ອຍໆ. ຂ້ອຍທົນກັບການຢູ່ໃນສະພາບແວດລ້ອມນັ້ນແທ້ໆ ແລະ ບໍ່ສາມາດລໍຖ້າເພື່ອອອກຈາກບ່ອນນັ້ນໃຫ້ໄວເທົ່າທີ່ຈະໄວໄດ້. ສະພາວະຂອງຂ້ອຍຊຸດໂຊມລົງເລື້ອຍໆ. ຂ້ອຍອິດສາ ແລະ ບໍ່ພໍໃຈເອື້ອຍເຊຍ ແລະ ຂ້ອຍຮູ້ສຶກວ່າຂ້ອຍບໍ່ສາມາດໂດດເດັ່ນໄດ້ຍ້ອນລາວ. ຂ້ອຍຍັງຄິດອີກວ່າ “ຖ້າລາວພຽງແຕ່ເຮັດບາງຢ່າງຜິດພາດໃນໜ້າທີ່ຂອງລາວ ແລະ ຖືກຍົກຍ້າຍອອກໄປ, ນັ້ນຈະເປັນການດີເລີຍ”.

ໃນຂະນະທີ່ຂ້ອຍຢູ່ສະພາວະການຕໍ່ສູ້ນີ້ເພື່ອຊື່ສຽງ ແລະ ຜົນປະໂຫຍດສ່ວນຕົວ ໂດຍບໍ່ໄດ້ທົບທວນໂຕເອງເລີຍ, ບໍ່ດົນ ລະບຽບວິໄນຂອງພຣະເຈົ້າກໍມາເຖິງຂ້ອຍ. ຄັ້ງໜຶ່ງ, ຂ້ອຍຈັດໃຫ້ມີການຊຸມນຸມກັບຜູ້ນຳຄົນອື່ນສອງສາມຄົນ. ບໍ່ພຽງແຕ່ບໍ່ມີໃຜມາ, ແຕ່ລະຫວ່າງທາງກັບບ້ານ ຢ່າງລົດຂອງຂ້ອຍຮົ່ວ ແລະ ບໍ່ດົນ ຂ້ອຍກໍມີອາການເຈັບຫຼັງຢ່າງຮ້າຍແຮງ. ມີອາການຄັນ ແລະ ໃຄ່ບວມ, ຄວາມເຈັບປວດຍາກຈະທົນໄດ້. ຂ້ອຍມາເຖິງຈຸດທີ່ວ່າຂ້ອຍບໍ່ສາມາດປະຕິບັດໜ້າທີ່ຂອງຂ້ອຍໄດ້. ແລ້ວຂ້ອຍກໍຄິດເຖິງພຣະທຳຂອງພຣະເຈົ້າທີ່ວ່າ: “ໃນປັດຈຸບັນ ການຮຽກຮ້ອງໃຫ້ພວກເຈົ້າປະຕິບັດພາລະກິດຮ່ວມກັນຢ່າງປອງດອງແມ່ນຄ້າຍຄືກັບການຮັບໃຊ້ທີ່ພຣະເຢໂຮວາຮຽກຮ້ອງຈາກຊາວອິດສະຣາເອນ: ບໍ່ດັ່ງນັ້ນ ກໍໃຫ້ຢຸດການຮັບໃຊ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຮັບໃຊ້ດັ່ງທີ່ຊາວອິດສະຣາເອນເຮັດ). ສິ່ງນີ້ເຮັດໃຫ້ຂ້ອຍຢ້ານ. ເປັນໄດ້ບໍວ່າພຣະເຈົ້າຕ້ອງການດຶງຂ້ອຍອອກຈາກໂອກາດທີ່ຂ້ອຍຈະເຮັດໜ້າທີ່ຂອງຕົນ? ຕໍ່ມາ ຂ້ອຍອ່ານອີກບົດຄວາມໜຶ່ງຈາກພຣະທຳຂອງພຣະເຈົ້າທີ່ວ່າ: “ຍິ່ງເຈົ້າດິ້ນຮົນຫຼາຍສ່ຳໃດ, ຄວາມມືດມົນຍິ່ງອ້ອມຮອບ ເຈົ້າຫຼາຍຂຶ້ນ ແລະ ເຈົ້າຍິ່ງຮູ້ສຶກອິດສາ ແລະ ກຽດຊັງຫຼາຍຂຶ້ນ ແລະ ຄວາມປາຖະໜາຢາກໄດ້ຂອງເຈົ້າຍິ່ງແຂງແກ່ນຂຶ້ນສ່ຳນັ້ນ. ຍິ່ງຄວາມປາຖະໜາຢາກໄດ້ຂອງເຈົ້າແຂງແກ່ນຂຶ້ນສ່ຳໃດ, ເຈົ້າຍິ່ງມີຄວາມສາມາດໜ້ອຍລົງສ່ຳນັ້ນ ແລະ ເນື່ອງຈາກເຈົ້າໄດ້ຮັບໜ້ອຍລົງ, ຄວາມກຽດຊັງຂອງເຈົ້າຈະເພີ່ມຂຶ້ນ. ເນື່ອງຈາກວ່າຄວາມກຽດຊັງຂອງເຈົ້າເພີ່ມຂຶ້ນ, ເຈົ້າຈະມືດມົນຢູ່ພາຍໃນຫຼາຍຂຶ້ນ. ຍິ່ງເຈົ້າມືດມົນຢູ່ພາຍໃນຫຼາຍຂຶ້ນສ່ຳໃດ, ເຈົ້າຍິ່ງຈະປະຕິບັດໜ້າທີ່ຂອງເຈົ້າບໍ່ໄດ້ດີຫຼາຍສ່ຳນັ້ນ; ຍິ່ງເຈົ້າປະຕິບັດໜ້າທີ່ຂອງເຈົ້າບໍ່ໄດ້ດີຫຼາຍສ່ຳໃດ, ເຈົ້າຍິ່ງເປັນປະໂຫຍດໜ້ອຍລົງສ່ຳນັ້ນ. ນີ້ແມ່ນວົງຈອນຊົ່ວຮ້າຍທີ່ເຊື່ອມໂຍງກັນ. ຖ້າເຈົ້າບໍ່ສາມາດປະຕິບັດໜ້າທີ່ຂອງເຈົ້າໄດ້ດີຈັກເທື່ອ, ເຈົ້າຈະຖືກກຳຈັດເທື່ອລະໜ້ອຍ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳທີ່ຮຸນແຮງຂອງພະເຈົ້າເຮັດໃຫ້ຂ້ອຍຕົກໃຈ ແລະ ຕົວສັ່ນ. ຂ້ອຍສາມາດຮູ້ສຶກໄດ້ເຖິງອຸປະນິໄສທີ່ຊອບທຳຂອງພຣະເຈົ້າເຊິ່ງບໍ່ອົດທົນຕໍ່ການເຮັດຜິດ. ໂດຍສະເພາະເມື່ອຂ້ອຍອ່ານສິ່ງນີ້ຈາກພຣະທຳຂອງພຣະເຈົ້າທີ່ວ່າ: “ຖ້າເຈົ້າບໍ່ສາມາດປະຕິບັດໜ້າທີ່ຂອງເຈົ້າໄດ້ດີຈັກເທື່ອ, ເຈົ້າຈະຖືກກຳຈັດເທື່ອລະໜ້ອຍ”, ຂ້ອຍຮູ້ສຶກແທ້ໆວ່າຂ້ອຍຕົກຢູ່ໃນອັນຕະລາຍທີ່ໃກ້ເຂົ້າມາ. ບໍ່ດົນຫຼັງຈາກນັ້ນ ຂ້ອຍກໍໄດ້ຍິນເອື້ອຍເຊຍເວົ້າວ່າ “ວຽກງານຂອງຄຣິສຕະຈັກກຳລັງຕົກຕ່ຳລົງໃນທຸກໆດ້ານ...” ລາວກັງວົນຫຼາຍຈົນລາວເລີ່ມຮ້ອງໄຫ້. ແລ້ວຂ້ອຍກໍ່ລະນຶກເຖິງຫົວໜ້າຂອງພວກເຮົາທີ່ແຍກແຍະແກ່ນແທ້ຂອງຄວາມລົ້ມເຫຼວຂອງພວກເຮົາເພື່ອເຮັດວຽກຮ່ວມກັນໃຫ້ດີ ໂດຍເວົ້າວ່າມັນເປັນການລົບກວນ ແລະ ທຳລາຍພາລະກິດແຫ່ງຄົວເຮືອນຂອງພຣະເຈົ້າ. ຂ້ອຍບໍ່ກ້າສືບຕໍ່ຄິດກ່ຽວກັບເລື່ອງນັ້ນ, ແຕ່ພຽງແຕ່ຟ້າວມາຢູ່ຕໍ່ໜ້າພຣະເຈົ້າໃນຄຳອະທິຖານ ແລະ ການສະແຫວງຫາ. ຂ້ອຍຮູ້ດີຢ່າງເຕັມທີ່ວ່າການສະແຫວງຫາຊື່ສຽງ ແລະ ສະຖານະ ແລະ ການອິດສາຄົນອື່ນບໍ່ສອດຄ່ອງກັບຄວາມປະສົງຂອງພຣະເຈົ້າ, ແລ້ວເປັນຫຍັງຂ້ອຍຈຶ່ງບໍ່ສາມາດຢຸດໂຕເອງຈາກການສະແຫວງຫາສິ່ງຊົ່ວຮ້າຍເຫຼົ່ານັ້ນໄດ້?

ຕໍ່ມາ ຂ້ອຍໄດ້ອ່ານອີກບົດຄວາມໜຶ່ງຈາກພຣະທຳຂອງພຣະເຈົ້າທີ່ວ່າ: “ຊາຕານໃຊ້ຊື່ສຽງ ແລະ ຜົນປະໂຫຍດເພື່ອຄວບຄຸມຄວາມຄິດຂອງມະນຸດ, ຈົນສິ່ງດຽວທີ່ຜູ້ຄົນຄິດເຖິງກໍຄືຊື່ສຽງ ແລະ ຜົນປະໂຫຍດ. ພວກເຂົາດີ້ນຮົນເພື່ອຊື່ສຽງ ແລະ ຜົນປະໂຫຍດ, ທົນທຸກກັບຄວາມລໍາບາກເພື່ອຊື່ສຽງ ແລະ ຜົນປະໂຫຍດ, ອົດທົນຕໍ່ຄວາມອັບອາຍເພື່ອຊື່ສຽງ ແລະ ຜົນປະໂຫຍດ, ເສຍສະຫຼະທຸກສິ່ງທີ່ພວກເຂົາມີເພື່ອຊື່ສຽງ ແລະ ຜົນປະໂຫຍດ ແລະ ພວກເຂົາຈະຕັດສິນໃຈ ແລະ ຕັດສິນໂດຍເຫັນແກ່ຊື່ສຽງ ແລະ ຜົນປະໂຫຍດ. ໃນລັກສະນະນີ້, ຊາຕານຜູກມັດຜູ້ຄົນດ້ວຍໂສ້ທີ່ເບິ່ງບໍ່ເຫັນ ແລະ ພວກເຂົາບໍ່ມີກຳລັງ ຫຼື ຄວາມກ້າຫານທີ່ຈະໂຍນໂສ້ເຫຼົ່ານັ້ນຖິ້ມ. ພວກເຂົາແບກຫາບໂສ້ເຫຼົ່ານີ້ໂດຍບໍ່ຮູ້ຕົວ ແລະ ຍ່າງຢ່າງອິດເມື່ອຍໄປຂ້າງໜ້າດ້ວຍຄວາມຫຍຸ້ງຍາກຫຼາຍ. ຍ້ອນເຫັນແກ່ຊື່ສຽງ ແລະ ຜົນປະໂຫຍດນີ້, ມະນຸດຊາດຈຶ່ງຫຼີກເວັ້ນພຣະເຈົ້າ ແລະ ຫັກຫຼັງພຣະອົງ ແລະ ພາກັນເປັນຄົນຊົ່ວຮ້າຍໜັກຂຶ້ນເລື້ອຍໆ. ສະນັ້ນ ໃນລັກສະນະນີ້ ມະນຸດແຕ່ລະຮຸ່ນຈຶ່ງຖືກທຳລາຍໃນທ່າມກາງຊື່ສຽງ ແລະ ຜົນປະໂຫຍດຂອງຊາຕານ. ເມື່ອເບິ່ງການກະທຳຂອງຊາຕານໃນຕອນນີ້ແລ້ວ, ແຮງຈູງໃຈໃນການກະທໍາຊົ່ວຂອງມັນບໍ່ເປັນຕາລັງກຽດທີ່ສຸດບໍ? ບາງເທື່ອ ໃນປັດຈຸບັນ ພວກເຈົ້າຍັງບໍ່ສາມາດເບິ່ງອອກເຖິງແຮງຈູງໃຈອັນຊົ່ວຊ້າຂອງຊາຕານ ຍ້ອນພວກເຈົ້າຄິດວ່າມະນຸດບໍ່ສາມາດດຳລົງຊີວິດຢູ່ໄດ້ຫາກຂາດຊື່ສຽງ ແລະ ຜົນປະໂຫຍດ. ເຈົ້າຄິດວ່າ ຖ້າຜູ້ຄົນປະຖິ້ມຊື່ສຽງ ແລະ ຜົນປະໂຫຍດໄວ້ເບື້ອງຫຼັງ, ພວກເຂົາກໍຈະບໍ່ສາມາດເຫັນຫົນທາງທີ່ຢູ່ເບື້ອງໜ້າໄດ້ອີກຕໍ່ໄປ, ບໍ່ສາມາດເຫັນເປົ້າໝາຍຂອງພວກເຂົາໄດ້ອີກຕໍ່ໄປ, ອະນາຄົດຂອງພວກເຂົາກໍຈະມືດມິດ, ມືດມົວ ແລະ ເສົ້າໝອງ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ VI). ຂ້ອຍສາມາດພົບເຫັນຮາກເຫງົ້າຂອງບັນຫາໃນການເປີດເຜີຍພຣະທຳຂອງພຣະເຈົ້າ. ຂ້ອຍບໍ່ເຄີຍສາມາດຢຸດໂຕເອງຈາກການໄປນຳຊື່ສຽງ ແລະ ສະຖານະ ຍ້ອນຂ້ອຍໄດ້ຖືກສິດສອນຢູ່ໂຮງຮຽນ ແລະ ໄດ້ຮັບອິດທິພົນຈາກສັງຄົມນັບຕັ້ງແຕ່ຂ້ອຍຍັງເປັນເດັກນ້ອຍ. ປັດຊະຍາ ແລະ ການຫຼອກລວງຂອງຊາຕານໄດ້ຝັງເລິກຢູ່ໃນໃຈຂອງຂ້ອຍ, ຄືກັບ “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ໃຫ້ໂດດເດັ່ນເໜືອຄົນທີ່ເຫຼືອ ແລະ ນໍາກຽດສັກສີມາໃຫ້ບັນພະບຸລຸດຂອງເຈົ້າ”, “ສາມາດມີຜູ້ນໍາທີ່ເປັນຜູ້ຊາຍພຽງຄົນດຽວ”, “ມະນຸດດິ້ນລົນຂຶ້ນສູງ; ນໍ້າໄຫຼລົງລຸ່ມ” ແລະ “ມະນຸດປະຊື່ຂອງເຂົາໄວ້ໃນບ່ອນໃດກໍຕາມທີ່ເຂົາຢູ່ ເຊັ່ນດຽວກັບຫ່ານທີ່ຮ້ອງອອກມາບ່ອນໃດກໍຕາມທີ່ມັນບິນໄປ”. ຂ້ອຍໄດ້ໃຊ້ສິ່ງເຫຼົ່ານັ້ນເປັນຄຳເວົ້າເພື່ອດຳລົງຊີວິດຕາມ ແລະ ໄດ້ຕັ້ງພວກມັນໃຫ້ເປັນເປົ້າໝາຍຊີວິດທີ່ຕ້ອງສະແຫວງຫາ. ບໍ່ວ່າຈະຢູ່ໃນໂລກ ຫຼື ຢູ່ໃນເຮືອນຂອງພຣະເຈົ້າ, ຂ້ອຍພຽງແຕ່ສະແຫວງຫາຄວາມນັບຖືອັນສູງສົ່ງຈາກຄົນອື່ນ. ບໍ່ວ່າຂ້ອຍຈະຢູ່ໃນກຸ່ມໃດກໍຕາມ, ຂ້ອຍຕ້ອງການຢູ່ທາງໜ້າ ແລະ ໃຈກາງເພື່ອໃຫ້ທຸກຄົນໝຸນອ້ອມຮອບໂຕຂ້ອຍ. ຂ້ອຍຮູ້ສຶກວ່ານັ້ນແມ່ນວິທີດຽວທີ່ມີຄວາມໝາຍໃນການການດຳລົງຊີວິດ. ຄວາມສາມາດຂອງຂ້ອຍບໍ່ໄດ້ຍິ່ງໃຫຍ່ປານນັ້ນ ແລະ ຂ້ອຍບໍ່ໄດ້ເກັ່ງຫຍັງເປັນພິເສດເຊັ່ນກັນ, ແຕ່ຂ້ອຍພຽງແຕ່ບໍ່ສາມາດຢືນຢູ່ກ້ອງຄົນອື່ນໄດ້. ເມື່ອບາງຄົນເກັ່ງກວ່າຂ້ອຍ, ຂ້ອຍກໍເສຍໃຈຫຼາຍ ແລະ ຂ້ອຍບໍ່ສາມາດຢຸດໂຕເອງຈາກການຍາດຊິງ ແລະ ແຂ່ງຂັນກັບພວກເຂົາ. ຂ້ອຍຈະພະຍາຍາມຄິດຫາສິ່ງໃດໜຶ່ງເພື່ອໄປຢູ່ຂ້າງໜ້າ. ຖ້າຂ້ອຍເຮັດບໍ່ໄດ້, ຂ້ອຍກໍອິດສາ ແລະ ກຽດຊັງພວກເຂົາ ແລະ ໂທດທຸກຄົນ ຍົກເວັ້ນໂຕເອງ. ນັ້ນແມ່ນວິທີການດໍາລົງຊີວິດທີ່ຂີ້ຮ້າຍ. ໃນທີ່ສຸດ ຂ້ອຍກໍເຫັນວ່າການສະແຫວງຫາຊື່ສຽງ ແລະ ສະຖານະບໍ່ແມ່ນເສັ້ນທາງທີ່ຖືກຕ້ອງເລີຍ ແລະ ຍິ່ງຂ້ອຍເຮັດແບບນັ້ນຫຼາຍເທົ່າໃດ, ຂ້ອຍກໍຍິ່ງອວດດີ ແລະ ໃຈນ້ອຍຫຼາຍຂຶ້ນເທົ່ານັ້ນ. ຂ້ອຍກາຍເປັນຄົນເຫັນແກ່ໂຕ ແລະ ໂຫດຮ້າຍຫຼາຍຂຶ້ນໂດຍບໍ່ມີລັກສະນະໃດໆທີ່ຄ້າຍຄືກັບມະນຸດ. ແລ້ວຂ້ອຍກໍແນມເບິ່ງເອື້ອຍເຊຍ: ລາວເຮັດໜ້າທີ່ຂອງລາວຢ່າງມີສະຕິ ແລະ ຢ່າງຈິງຈັງ ແລະ ການສົນທະນາຂອງລາວມີແສງສະຫວ່າງ. ລາວຍັງສາມາດແກ້ໄຂຂໍ້ຫຍຸ້ງຍາກທີ່ແທ້ຈິງຂອງອ້າຍເອື້ອຍນ້ອງໄດ້ດ້ວຍ. ນັ້ນເປັນປະໂຫຍດສຳລັບຄົນອື່ນ ແລະ ສຳລັບວຽກງານຂອງຄຣິສຕະຈັກ. ມັນແມ່ນສິ່ງທີ່ວິເສດ ແລະ ແມ່ນບາງສິ່ງທີ່ສາມາດນຳເອົາການປອບໂຍນມາສູ່ພຣະເຈົ້າໄດ້. ອີກປະການໜຶ່ງ, ຂ້ອຍຍັງນ້ອຍ ແລະ ຂີ້ອິດສາ, ຄິດຢູ່ສະເໝີວ່າລາວກຳລັງລັກຈຸດສົນໃຈຈາກຂ້ອຍ, ດັ່ງນັ້ນຂ້ອຍຈຶ່ງລຳອຽງກັບລາວ. ຂ້ອຍກະຕືລືລົ້ນຢ່າງຍິ່ງທີ່ຈະໃຫ້ລາວເຮັດໜ້າທີ່ຂອງລາວບໍ່ໄດ້ດີ ແລະ ຖືກແທນທີ່. ຂ້ອຍເຫັນວ່າຂ້ອຍເປັນຄົນຜູກພະຍາບາດຫຼາຍພຽງໃດ! ພຣະເຈົ້າຫວັງຈະເຫັນຜູ້ຄົນຈຳນວນຫຼາຍຂຶ້ນທີ່ສະແຫວງຫາຄວາມຈິງ ແລະ ຄຳນຶງເຖິງຄວາມປະສົງຂອງພຣະອົງ ແລະ ສາມາດເຮັດໜ້າທີ່ຂອງຕົນເພື່ອເຮັດໃຫ້ພຣະອົງພໍໃຈ. ແຕ່ໃນຄວາມພະຍາຍາມຂອງຂ້ອຍເພື່ອປົກປ້ອງຊື່ສຽງ ແລະ ຕຳແໜ່ງຂອງໂຕເອງ, ຂ້ອຍບໍ່ສາມາດທົນຕໍ່ອ້າຍເອື້ອຍນ້ອງທີ່ເຮັດແບບນັ້ນໄດ້. ຂ້ອຍອິດສາ ແລະ ບໍ່ທົນຕໍ່ພວກເຂົາ. ນັ້ນບໍ່ແມ່ນການຂັດສູ້ພຣະເຈົ້າ ແລະ ຕໍ່ຕ້ານພຣະອົງບໍ? ນັ້ນບໍ່ແມ່ນການຂັດຂວາງພາລະກິດແຫ່ງຄົວເຮືອນຂອງພຣະເຈົ້າບໍ? ຂ້ອຍມີຄວາມແຕກຕ່າງຈາກມານຮ້າຍ ກໍຄືຊາຕານແນວໃດ? ບວກກັບມີພະນັກງານພັກຄອມມູນິດເຫຼົ່ານັ້ນທັງໝົດທີ່ຈັດຕັ້ງກຸ່ມ ແລະ ເຂົ້າຮ່ວມໃນການຕໍ່ສູ້ດິ້ນຮົລົນເພື່ອຊື່ສຽງ ແລະ ຕຳແໜ່ງ ແລະ ຈະບໍ່ຢຸດທີ່ຈະໂຈມຕ່ຝ່າຍກົງກັນຂ້າມ, ກຳຈັດສັດຕູຂອງພວກເຂົາ ແລະ ກົດຂີ່ປະຊາຊົນ. ບໍ່ມີໃຜບອກໄດ້ວ່າພວກເຂົາກໍ່ໃຫ້ເກີດຄວາມຊົ່ວຮ້າຍໄປຈັກຄົນ, ພວກເຂົາໄດ້ຂ້າໄປຈັກຄົນແລ້ວ! ໃນທີ່ສຸດ, ພວກເຂົາກໍນຳຄວາມພິນາດມາສູຕົວເອງ ແລະ ເມື່ອພວກເຂົາຕາຍ ພວກເຂົາກໍ່ໄປສູ່ນະລົກ ແລະ ຖືກລົງໂທດ. ແລ້ວເປັນຫຍັງພວກເຂົາຈຶ່ງຈົບລົງແບບນັ້ນ? ບໍ່ແມ່ນຍ້ອນພວກເຂົາວາງຊື່ສຽງ ແລະ ຕຳແໜ່ງໄວ້ເໜືອທຸກສິ່ງບໍ? ແລ້ວຈົ່ງເບິ່ງຄວາມປະພຶດຂອງຂ້ອຍເອງ, ເຖິງແມ່ນວ່າມັນບໍ່ໄດ້ຊົ່ວສ່ຳກັບຂອງພວກເຂົາ, ແຕ່ມັນກໍຄືກັນ. ຂ້ອຍດຳລົງຊີວິດຕາມປັດຊະຍາ ແລະ ກົດເກນຂອງຊາຕານ ແລະ ອຸປະນິໄສທີ່ຂ້ອຍເປີດເຜີຍອອກມາກໍອວດດີ, ເຈົ້າເລ່ ແລະ ໂຫດຮ້າຍ. ສິ່ງທີ່ຂ້ອຍອາໄສຢູ່ແມ່ນຜີປີສາດ ໂດຍບໍ່ມີຄວາມຄ້າຍຄືມະນຸດ. ນັ້ນຈະບໍ່ເປັນທີ່ໜ້າລັງກຽດ ແລະ ໜ້າກຽດຊັງສຳລັບພຣະເຈົ້າໄດ້ແນວໃດ? ການຖືກລົງວິໄນແບບນັ້ນແມ່ນອຸປະນິໄສທີ່ຊອບທຳຂອງພຣະເຈົ້າທີ່ມາເຖິງຂ້ອຍ ແລະ ຍິ່ງໄປກວ່ານັ້ນ, ມັນແມ່ນຄວາມລອດພົ້ນຂອງພຣະອົງສຳລັບຂ້ອຍ. ເມື່ອຮັບຮູ້ທັງໝົດນີ້, ຂ້ອຍມາຢູ່ຕໍ່ໜ້າພຣະເຈົ້າໂດຍໄວໃນຄຳອະທິຖານ. ຂ້ອຍເວົ້າວ່າ “ໂອ ພຣະເຈົ້າ, ຂ້ານ້ອຍບໍ່ໄດ້ສະແຫວງຫາຄວາມຈິງ. ຂ້ານ້ອຍພຽງແຕ່ສະແຫວງຫາຊື່ສຽງ ແລະ ສະຖານະ. ຂ້ານ້ອຍເຄີຍຖືກຊາຕານຫຼອກລວງ ແລະ ເຮັດໃຫ້ເສື່ອມຊາມ, ບໍ່ຮູ້ສຶກຄືເປັນມະນຸດເລີຍ. ເມື່ອຂ້ານ້ອຍສູນເສຍຊື່ສຽງ ແລະ ສະຖານະ, ຂ້ານ້ອຍບໍ່ຢາກເຮັດໜ້າທີ່ຂອງຕົນອີກຕໍ່ໄປ ແລະ ກຳລັງຈະທໍລະຍົດຕໍ່ພຣະອົງ. ພຣະເຈົ້າ, ຂ້ານ້ອຍປາຖະໜາທີ່ຈະກັບໃຈຫາພຣະອົງ. ຂ້ານ້ອຍເຕັມໃຈສະແຫວງຫາຄວາມຈິງ, ຮ່ວມມືກັບເອື້ອຍນ້ອງຂອງຂ້ານ້ອຍ ແລະ ເປັນພື້ນຖານໃນໜ້າທີ່ຂອງຂ້ານ້ອຍເພື່ອເຮັດໃຫ້ພຣະອົງພໍໃຈ”.

ຫຼັງຈາກນັ້ນ, ຂ້ອຍກໍເປີດໃຈກັບເອື້ອຍເຊຍ. ຂ້ອຍແຍກແຍະວິທີທີ່ຂ້ອຍຍາດຊິງເພື່ອຊື່ສຽງ ແລະ ຜົນປະໂຫຍດ ແລະ ພະຍາຍາມແຂ່ງຂັນກັບລາວ. ຂ້ອຍຍັງຂໍໃຫ້ລາວຈັບຕາເບິ່ງຂ້ອຍ ແລະ ຊ່ວຍເຫຼືອຂ້ອຍ. ຫຼັງຈາກນັ້ນ, ພວກເຮົາກໍສາມາດຮ່ວມມືກັນໃນໜ້າທີ່ຂອງພວກເຮົາຢ່າງສະດວກຫຼາຍຂຶ້ນ. ເຖິງແມ່ນວ່າໃນບາງຄັ້ງຄາວຂ້ອຍຍັງສະແດງຄວາມປາຖະໜາສຳລັບຊື່ສຽງ ແລະ ຜົນປະໂຫຍດ, ຂ້ອຍກໍສາມາດເຫັນໄດ້ໂດຍໄວວ່ານັ້ນແມ່ນອຸປະນິໄສແບບຊາຕານຂອງຂ້ອຍທີ່ກຳລັງສະແດງໂຕຂອງມັນເອງ, ຂ້ອຍຄິດເຖິງທຳມະຊາດ ແລະ ຜົນທີ່ຈະຕາມມາຂອງການສືບຕໍ່ແບບນັ້ນ ແລະ ຂ້ອຍກໍຟ້າວອະທິຖານຫາພຣະເຈົ້າ ແລະ ຮວບຮວມຄວາມຄິດຂອງຂ້ອຍຢ່າງມີສະຕິ. ຂ້ອຍໄປຟັງການສົນທະນາຂອງເອື້ອຍນ້ອງດ້ວຍໃຈຈິງ ແລະ ຮຽນຮູ້ຈາກຈຸດແຂງຂອງລາວ. ເມື່ອຂ້ອຍເຫັນວ່າລາວພາດບາງສິ່ງໃນການສົນທະນາຂອງລາວ, ຂ້ອຍກໍຮ້ອງບອກທັນທີ. ໃນຊ່ວງເວລາເຫຼົ່ານັ້ນ, ຂ້ອຍຄິດຫາວິທີວ່າຈະສົນທະນາຢ່າງຊັດເຈນໄດ້ແນວໃດ ເພື່ອໃຫ້ທຸກຄົນສາມາດໄດ້ຮັບຜົນປະໂຫຍດຈາກມັນ. ທຸກຄົນຮູ້ສຶກວ່າການເຕົ້າໂຮມກັນແບບນັ້ນເປັນການເສີມສ້າງແທ້ໆ ແລະ ຂ້ອຍກໍໄດ້ຮັບບາງສິ່ງບາງຢ່າງຈາກພວກເຂົາເຊັ່ນກັນ. ຂ້ອຍຮູ້ສຶກເປັນອິດສະຫຼະ ແລະ ສະບາຍໃຈພາຍໃນໃຈຂອງຂ້ອຍ. ມັນເປັນຄືກັບພຣະທຳຂອງພຣະເຈົ້າທີ່ເວົ້າວ່າ: “ເຈົ້າຄວນສາມາດປະຕິບັດຄວາມຮັບຜິດຊອບຂອງເຈົ້າ, ປະຕິບັດພັນທະ ແລະ ໜ້າທີ່ຂອງເຈົ້າ, ປະຖິ້ມຄວາມປາຖະໜາທີ່ເຫັນແກ່ຕົວຂອງເຈົ້າ, ປະຖິ້ມຄວາມຕັ້ງໃຈ ແລະ ແຮງຈູງໃຈຂອງເຈົ້າເອງ, ຄຳນຶງເຖິງຄວາມປະສົງຂອງພຣະເຈົ້າ, ເອົາໃຈໃສ່ຜົນປະໂຫຍດຂອງພຣະເຈົ້າ ແລະ ເຮືອນຂອງພຣະເຈົ້າກ່ອນ. ຫຼັງຈາກທີ່ປະສົບກັບສິ່ງນີ້ຊົ່ວໄລຍະໜຶ່ງ ເຈົ້າກໍຈະຮູ້ສຶກວ່ານີ້ແມ່ນວິທີທີ່ດີໃນການດຳລົງຊີວິດ. ມັນເປັນການດຳລົງຊີວິດແບບກົງໄປກົງມາ ແລະ ສັດຊື່ ໂດຍບໍ່ຕ້ອງເປັນຄົນຕໍ່າຊາມ ຫຼື ເປັນຄົນໄຮ້ປະໂຫຍດ, ດຳລົງຊີວິດຢ່າງທ່ຽງທຳ ແລະ ມີກຽດ ແທນທີ່ຈະເປັນຄົນມີຈິດໃຈຄັບແຄບ ຫຼື ໃຈໂຫດຮ້າຍ. ເຈົ້າຈະຮູ້ສຶກວ່ານີ້ແມ່ນວິທີທີ່ຄົນໆໜຶ່ງຄວນດຳລົງຊີວິດ ແລະ ປະຕິບັດ. ຄວາມປາຖະໜາພາຍໃນຫົວໃຈຂອງເຈົ້າເພື່ອຕອບສະໜອງຜົນປະໂຫຍດຂອງຕົວເຈົ້າເອງຈະຄ່ອຍໆຫຼຸດລົງ...” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ຂ້ອຍຊາບຊຶ້ງຢ່າງຍິ່ງທີ່ໄດ້ດຳເນີນຊີວິດຕາມພຣະທຳຂອງພຣະເຈົ້າ. ຂໍຂອບໃຈພຣະເຈົ້າ!


37. ພຣະທຳຂອງພຣະເຈົ້າໄດ້ປຸກສັ່ນວິນຍານຂອງຂ້ອຍໃຫ້ຕື່ນຂຶ້ນ

ໂດຍ ນານນານ, ສະຫະລັດອາເມຣິກາ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ໃນຂັ້ນຕອນປັດຈຸບັນຂອງພາລະກິດຂອງພຣະເຈົ້າ ເຊິ່ງເປັນຍຸກສຸດທ້າຍ ພຣະອົງຈະບໍ່ປະທານຄວາມກະລຸນາ ແລະ ພອນໃຫ້ແກ່ມະນຸດຄືກັບທີ່ພຣະອົງເຮັດກ່ອນໜ້ານີ້ອີກຕໍ່ໄປ ຫຼື ພຣະອົງບໍ່ຊັກຊວນໃຫ້ມະນຸດກ້າວໄປຂ້າງໜ້າອີກ. ໃນລະຫວ່າງຂັ້ນຕອນນີ້ຂອງພາລະກິດ, ມະນຸດໄດ້ເຫັນຫຍັງຈາກທຸກລັກສະນະຂອງພາລະກິດຂອງພຣະເຈົ້າທີ່ເຂົາໄດ້ຜະເຊີນແດ່? ມະນຸດໄດ້ເຫັນເຖິງຄວາມຮັກຂອງພຣະເຈົ້າ ແລະ ການພິພາກສາ ແລະ ການຂ້ຽນຕີຂອງພຣະເຈົ້າ. ໃນລະຫວ່າງຊ່ວງເວລານີ້, ພຣະເຈົ້າໄດ້ສະໜອງ, ສົ່ງເສີມ, ໃຫ້ແສງສະຫວ່າງ ແລະ ນໍາພາມະນຸດ, ເພື່ອວ່າມະນຸດຈະມາຮູ້ຈັກເຈດຕະນາຂອງພຣະອົງເທື່ອລະໜ້ອຍ, ຮູ້ຈັກພຣະທຳທີ່ພຣະອົງກ່າວ ແລະ ຄວາມຈິງທີ່ພຣະອົງໄດ້ປະທານແກ່ມະນຸດ... ການພິພາກສາ ແລະ ການຂ້ຽນຕີຂອງພຣະເຈົ້າເຮັດໃຫ້ຜູ້ຄົນມາຮູ້ຈັກຄວາມເສື່ອມຊາມຂອງມະນຸດຊາດ ແລະ ແກ່ນແທ້ທີ່ຊົ່ວຮ້າຍ. ສິ່ງທີ່ພຣະເຈົ້າສະໜອງໃຫ້, ການທີ່ພຣະອົງສ່ອງແສງສະຫວ່າງໃຫ້ແກ່ມະນຸດ ແລະ ການນໍາພາຂອງພຣະອົງລ້ວນແລ້ວແຕ່ເຮັດໃຫ້ມະນຸດຊາດຮູ້ຈັກແກ່ນແທ້ຂອງຄວາມຈິງຫຼາຍຂຶ້ນເລື້ອຍໆ ແລະ ຮູ້ຈັກສິ່ງທີ່ຜູ້ຄົນຕ້ອງການຫຼາຍຂຶ້ນ, ຫົນທາງທີ່ພວກເຂົາຄວນຍ່າງ, ສິ່ງທີ່ພວກເຂົາດຳລົງຊີວິດເພື່ອ, ຄຸນຄ່າ ແລະ ຄວາມໝາຍຂອງຊີວິດຂອງພວກເຂົາ ແລະ ວິທີການຍ່າງໃນຫົນທາງທີ່ຢູ່ເບື້ອງໜ້າ... ເມື່ອຫົວໃຈຂອງມະນຸດໄດ້ຖືກຟື້ນຟູແລ້ວ, ມະນຸດກໍບໍ່ປາຖະໜາທີ່ຈະດຳລົງຊີວິດດ້ວຍອຸປະນິໄສທີ່ເສື່ອມລົງ ແລະ ເສື່ອມຊາມ, ແຕ່ກົງກັນຂ້າມ ເຂົາຈະປາຖະໜາສະແຫວງຫາຄວາມຈິງເພື່ອເຮັດໃຫ້ພຣະເຈົ້າພໍໃຈ. ເມື່ອຫົວໃຈຂອງມະນຸດໄດ້ຖືກປຸກຂຶ້ນ, ແລ້ວມະນຸດກໍຈະສາມາດແຍກຕົນເອງອອກຈາກຊາຕານຢ່າງສົມບູນ. ເຂົາຈະບໍ່ຖືກທຳຮ້າຍໂດຍຊາຕານອີກຕໍ່ໄປ, ບໍ່ຖືກຄວບຄຸມ ຫຼື ຖືກມັນລໍ້ລວງອີກຕໍ່ໄປ. ກົງກັນຂ້າມ, ມະນຸດຈະສາມາດຮ່ວມໃນພາລະກິດຂອງພຣະເຈົ້າ ແລະ ພຣະທຳຂອງພຣະອົງຢ່າງຫ້າວຫັນ ເພື່ອເຮັດໃຫ້ພຣະເຈົ້າພໍໃຈ, ແລ້ວໃນທີ່ສຸດ ກໍບັນລຸຄວາມຢຳເກງພຣະເຈົ້າ ແລະ ຫຼີກເວັ້ນຄວາມຊົ່ວຮ້າຍ. ນີ້ແມ່ນຈຸດປະສົງເດີມຂອງພາລະກິດຂອງພຣະເຈົ້າ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ VI). ຂ້ອຍມີປະສົບການບາງຢ່າງຕໍ່ຂໍ້ຄວາມນີ້ຈາກພຣະທຳຂອງພຣະເຈົ້າ. 

ໃນເດືອນມິຖຸນາຂອງປີ 2016, ຂ້ອຍຖືກມອບໝາຍໃຫ້ເຮັດໜ້າທີ່ຂອງຕົນໃນທີມບັນຍາຍພາສາອັງກິດ ແລະ ກຳລັງຮູ້ສຶກມີຄວາມສຸກແທ້ໆ, ເພາະວ່າໃນທີ່ສຸດຂ້ອຍກໍ່ໄດ້ໃຊ້ທັກສະພາສາອັງກິດເຂົ້າໃນວຽກ. ທັກສະຂອງຂ້ອຍຈະສະແດງອອກຢ່າງເຕັມທີ່! ຂ້ອຍບໍ່ສາມາດລໍຖ້າທີ່ຈະບອກອ້າຍເອື້ອຍນ້ອງຂອງຂ້ອຍທີ່ຢູ່ເຮືອນ ແລະ ໃຫ້ພວກເຂົາຮູ້ຂ່າວດີ. ຂ້ອຍເຖິງກັບເພີ້ຝັນເຖິງຄວາມອິດສາເທິງໃບໜ້າຂອງພວກເຂົາເມື່ອພວກເຂົາຮູ້ເລື່ອງນີ້.

ຫຼັງຈາກເລີ່ມປະຕິບັດໜ້າທີ່, ຂ້ອຍສັງເກດເຫັນວ່າອ້າຍເອື້ອຍນ້ອງຄົນອື່ນອ່ານພາສາອັງກິດໄດ້ຄ່ອງແຄ້ວຫຼາຍ ແລະ ມີການອອກສຽງທີ່ດີເລີດ. ພວກເຂົາມັກຈະລົມກັນເປັນພາສາອັງກິດ ແລະ ແມ່ນແຕ່ໃນລະຫວ່າງການຊຸມນຸມ ແລະ ໃນຂະນະທີ່ປະຕິບັດໜ້າທີ່, ພວກເຂົາກໍ່ຈະສື່ສານກັນເປັນພາສາອັງກິດທັງໝົດ. ພາສາອັງກິດຂອງຂ້ອຍບໍ່ດີສ່ຳພວກເຂົາ. ຂ້ອຍຮູ້ສຶກທັງອິດສາ ແລະ ກັງວົນ, ແຕ່ຂ້ອຍເວົ້າກັບໂຕເອງວ່າ: ຕາບໃດທີ່ຂ້ອຍຮຽນຢ່າງໜັກ. ມື້ໜຶ່ງຂ້ອຍຈະເກັ່ງສ່ຳພວກເຂົາ ຫຼື ອາດເກັ່ງກວ່າພວກເຂົາ! ດັ່ງນັ້ນ ຂ້ອຍເລີ່ມຕື່ນນອນແຕ່ເຊົ້າໆ ແລະ ເຂົ້ານອນເດິກຫຼາຍຂຶ້ນເພື່ອຮຽນພາສາອັງກິດ ແລະ ທ່ອງຈຳຄຳສັບ. ຂ້ອຍຄິດຢູ່ສະເໝີກ່ຽວກັບວິທີທີ່ຂ້ອຍສາມາດປັບປຸງຜົນການເຮັດວຽກຂອງຂ້ອຍ. ເມື່ອໃດກໍ່ຕາມທີ່ຂ້ອຍໄດ້ຍິນຄົນໃດໜຶ່ງແບ່ງປັນປະສົບການເຮັດວຽກຂອງຕົນ, ຂ້ອຍຈະຈັບບິກອອກມາ ແລະ ເລີ່ມຈົດບັນທຶກ. ແຕ່ເມື່ອເວລາຫຼາຍເດືອນຜ່ານໄປ ແລະ ຂ້ອຍຍັງກ້າວໜ້າຊ້າທີ່ສຸດ ແລະ ເຮັດຜົນງານໄດ້ບໍ່ດີທີ່ສຸດໃນບັນດາທຸກຄົນໃນທີມ. ຮູ້ວ່າຂ້ອຍບໍ່ໄດ້ກຳລັງປະຕິບັດໜ້າທີ່ຂອງຕົນ ແລະ ຂ້ອຍມັກຈະຕ້ອງໄດ້ຮັບຄໍາແນະນໍາ ແລະ ການຊ່ວຍເຫຼືອຈາກອ້າຍເອື້ອຍນ້ອງຜູ້ໜຸ່ມນ້ອຍ, ບວກກັບຄວາມຈິງທີ່ວ່າຫົວໜ້າທີມມັກຈະມອບວຽກໃຫ້ຂ້ອຍເຮັດເປັນປະຈໍາ, ວຽກປົກກະຕິໃນຊ່ວງເວລານັ້ນ, ເຮັດໃຫ້ຂ້ອຍຮູ້ສຶກຄືກັບວ່າຂ້ອຍເປັນສ່ວນທີ່ບໍ່ສາມາດຂາດໄດ້ໃນທີມງານທັງໝົດ. ຂ້ອຍຮູ້ສຶກຫົດຫູ່ ແລະ ວຸ້ນວາຍໃຈແທ້ໆ. ຕໍ່ມາ, ເອື້ອຍຄົນໃໝ່ໄດ້ມາເຮັດວຽກໃນທີມຂອງພວກເຮົາ. ລາວບໍ່ຄຸ້ນເຄີຍກັບໜ້າທີ່ຂອງທີມງານພວກເຮົາ, ດັ່ງນັ້ນ ຂ້ອຍຈຶ່ງຖືກຮ້ອງຂໍທີ່ຈະຊ່ວຍລາວ. ຂ້ອຍມີຄວາມປິຕິຍິນດີຢ່າງລັບໆທີ່ຂ້ອຍບໍ່ໄດ້ເປັນຄົນທີ່ມີທັກສະໜ້ອຍທີ່ສຸດໃນທີມຂອງພວກເຮົາອີກຕໍ່ໄປ. ແຕ່ທີ່ເຮັດໃຫ້ຂ້ອຍຕົກໃຈຄືເອື້ອຍຄົນນີ້ເປັນຄົນທີ່ມີພອນສະຫວັນ ແລະ ຮຽນຮູ້ໄວ, ດັ່ງນັ້ນພາສາອັງກິດຂອງລາວຈຶ່ງປັບປຸງຂຶ້ນຢ່າງໄວ, ພາຍໃນສອງ ຫຼື ສາມເດືອນ, ລາວກໍ່ເຮັດໄດ້ດີກວ່າຂ້ອຍແລ້ວ. ສິ່ງນີ້ເຮັດໃຫ້ຂ້ອຍຕົກໃຈຢ້ານ: “ໃນອັດຕາຄວາມໄວແບບນີ້, ອີກບໍ່ດົນຂ້ອຍຈະເປັນສະມາຊິກທີ່ບໍ່ດີທີ່ສຸດໃນທີມພວກເຮົາອີກ. ສາມາດເຂົ້າໃຈໄດ້ວ່າຂ້ອຍປະຕິບັດບໍ່ໄດ້ດີສ່ຳສະມາຊິກຄົນອື່ນຜູ້ທີ່ໄດ້ເຮັດວຽກມາດົນນານມາແລ້ວ. ຕອນນີ້ ນ້ອງໃໝ່ຄົນນີ້ເຂົ້າມາແລ້ວ ແລະ ຂ້ອຍຖືກຂໍໃຫ້ຊ່ວຍລາວ, ແຕ່ໃນເວລາບໍ່ດົນ ລາວກໍ່ເກັ່ງກວ່າຂ້ອຍແລ້ວ. ໜ້າອັບອາຍແທ້ເດ!” ຂ້ອຍດຳລົງຊີວິດໃນທຸກໆມື້ແຂ່ງຂັນເພື່ອສະຖານະ ແລະ ສັກສີ ແລະ ຂ້ອຍຮູ້ສຶກບໍ່ສະບາຍໃຈຢູ່ຕະຫຼອດ. ຂ້ອຍໄດ້ຜ່ານວັນເວລາຂອງຂ້ອຍໃນຄວາມທຸກຍາກລຳບາກ. ຂ້ອຍເລີ່ມຄິດຮອດວັນເກົ່າໆຕອນທີ່ປະຕິບັດໜ້າທີ່ຢູ່ບ້ານເກີດເມືອງນອນຂອງຕົນ. ຂ້ອຍເຄີຍເປັນຜູ້ນຳພາການສົນທະນາ ແລະ ການວາງແຜນ. ອ້າຍເອື້ອຍນ້ອງຂອງຂ້ອຍລ້ວນແລ້ວແຕ່ເຫັນດີກັບມຸມມອງຂອງຂ້ອຍ ແລະ ຜູ້ນຳຄຣິດຕະຈັກກໍ່ໂປດປານຂ້ອຍຫຼາຍ. ຂ້ອຍເຄີຍເປັນຄົນສຳຄັນ, ແຕ່ຕອນນີ້ ຂ້ອຍຕົກຕ່ຳຫຼາຍ. ຍິ່ງຂ້ອຍຄິດເຖິງມັນຫຼາຍເທົ່າໃດ, ຂ້ອຍກໍ່ຍິ່ງຮູ້ສຶກໂສກເສົ້າ ແລະ ຮູ້ສຶກຜິດຫຼາຍຂຶ້ນເທົ່ານັ້ນ. ຄັ້ງໜຶ່ງ, ຂ້ອຍລົງເອີຍດ້ວຍການລີ້ຢູ່ໃນຫ້ອງອາບນ້ຳ ແລະ ຮ້ອງໄຫ້. ຄືນນັ້ນ, ຢູ່ເທິງຕຽງ ຂ້ອຍນອກພິກໂຕໄປມາ ແລະ ບໍ່ສາມາດນອນຫຼັບໄດ້. ຂ້ອຍຢຸດຄິດບໍ່ໄດ້ວ່າ “ຂ້ອຍເປັນສະມາຊິກທີ່ບໍ່ດີທີ່ສຸດນັບແຕ່ມື້ທີ່ໜຶ່ງ. ອ້າຍເອື້ອຍນ້ອງຄົນອື່ນຕ້ອງຄິດແນວໃດກ່ຽວກັບຂ້ອຍແດ່? ຂ້ອຍບໍ່ຢາກຢູ່ທີ່ນີ້”. ແຕ່ແລ້ວຂ້ອຍກໍ່ຄິດໄດ້ວ່າຂ້ອຍໄດ້ສາບານກັບພຣະເຈົ້າໄວ້ແນວໃດ, ຈະອຸທິດຕົນໃຫ້ກັບພຣະອົງເພື່ອຕອບແທນຄວາມຮັກຂອງພຣະອົງ ຕາບໃດທີ່ຂ້ອຍຍັງມີຊີວິດຢູ່. ຖ້າຂ້ອຍປະຖິ້ມໜ້າທີ່ຂອງຕົນແທ້ໆ, ຂ້ອຍຈະບໍ່ເຮັດຕາມສັນຍາຂອງຂ້ອຍບໍ? ຂ້ອຍຈະບໍ່ໂກງ ແລະ ທໍລະຍົດພຣະເຈົ້າບໍ? ຂ້ອຍຮູ້ສຶກເສົ້າໃຈຫຼາຍ, ດັ່ງນັ້ນ ຂ້ອຍຈຶ່ງອະທິຖານຫາພຣະເຈົ້າ, ຂ້ອຍເວົ້າວ່າ: “ຂ້າແຕ່ພຣະເຈົ້າ, ຂ້ານ້ອຍບໍ່ແນ່ໃຈວ່າຈະກ້າວຜ່ານສະຖານະການນີ້ໄດ້ແນວໃດ ຫຼື ແມ່ນຫຍັງທີ່ຕ້ອງຮຽນຮູ້ຈາກມັນ. ກະລຸນານຳພາ ແລະ ສ່ອງສະຫວ່າງໃຫ້ກັບຂ້ານ້ອຍດ້ວຍ”.

ຫຼັງຈາກນັ້ນ, ຂ້ອຍກໍ່ຈັບໂທລະສັບຂຶ້ນມາ ແລະ ອ່ານຂໍ້ຄວາມນີ້ຈາກພຣະທຳຂອງພຣະເຈົ້າ: “ໃນການສະແຫວງຫາຂອງພວກເຈົ້າ, ພວກເຈົ້າມີແນວຄິດ, ຄວາມຫວັງ ແລະ ອະນາຄົດສ່ວນຕົວຫຼາຍເກີນໄປ. ພາລະກິດໃນປັດຈຸບັນແມ່ນເພື່ອຈັດການກັບຄວາມປາຖະໜາຂອງພວກເຈົ້າສຳລັບສະຖານະ ແລະ ຄວາມປາຖະໜາທີ່ເກີນຂອບເຂດຂອງພວກເຈົ້າ. ຄວາມຫວັງ, ສະຖານະ ແລະ ແນວຄິດຕ່າງໆລ້ວນແລ້ວແຕ່ເປັນຕົວແທນຊັ້ນຍອດຂອງອຸປະນິໄສຂອງຊາຕານ. ເຫດຜົນທີ່ສິ່ງເຫຼົ່ານີ້ມີຢູ່ໃນຫົວໃຈຂອງຜູ້ຄົນ ທັງໝົດກໍຍ້ອນພິດຂອງຊາຕານກັດເຊາະຄວາມຄິດຂອງຜູ້ຄົນຢູ່ສະເໝີ ແລະ ຜູ້ຄົນກໍບໍ່ສາມາດກຳຈັດການລໍ້ລວງເຫຼົ່ານີ້ຂອງຊາຕານໄດ້ຕະຫຼອດເວລາ. ພວກເຂົາກໍາລັງດຳລົງຊີວິດທ່າມກາງຄວາມບາບ ແຕ່ບໍ່ເຊື່ອວ່າ ມັນຄືຄວາມບາບ ແລະ ພວກເຂົາຍັງຄິດວ່າ: ‘ພວກຂ້ານ້ອຍເຊື່ອໃນພຣະເຈົ້າ, ສະນັ້ນ ພຣະອົງຕ້ອງປະທານພອນມາຍັງພວກຂ້ານ້ອຍ ແລະ ຈັດແຈງທຸກສິ່ງສຳລັບພວກຂ້ານ້ອຍຢ່າງເໝາະສົມ. ພວກຂ້ານ້ອຍເຊື່ອໃນພຣະເຈົ້າ, ສະນັ້ນ ພວກຂ້ານ້ອຍຕ້ອງດີກວ່າຄົນອື່ນ ແລະ ພວກຂ້ານ້ອຍຕ້ອງມີສະຖານະທີ່ສູງກວ່າ ແລະ ອະນາຄົດທີ່ດີກວ່າຄົນອື່ນໆ. ຍ້ອນພວກຂ້ານ້ອຍເຊື່ອໃນພຣະເຈົ້າ, ພຣະອົງຕ້ອງມອບພອນຢ່າງຫຼວງຫຼາຍໃຫ້ກັບພວກຂ້ານ້ອຍ. ບໍ່ດັ່ງນັ້ນ, ສິ່ງນັ້ນກໍບໍ່ຖືກເອີ້ນວ່າເປັນການເຊື່ອໃນພຣະເຈົ້າ’. ເປັນເວລາຫຼາຍປີ, ຄວາມຄິດທີ່ຜູ້ຄົນເພິ່ງພາສຳລັບການຢູ່ລອດຂອງພວກເຂົາໄດ້ກັດເຊາະຫົວໃຈຂອງພວກເຂົາຈົນເຖິງຈຸດທີ່ວ່າພວກເຂົາທໍລະຍົດ, ຂີ້ຢ້ານ ແລະ ຊົ່ວຊ້າ. ບໍ່ພຽງແຕ່ພວກເຂົາຂາດຄວາມຕັ້ງໃຈ ແລະ ຄວາມເດັດດ່ຽວເທົ່ານັ້ນ, ແຕ່ພວກເຂົາຍັງກາຍເປັນຄົນໂລບ, ອວດດີ ແລະ ດື້ດານອີກດ້ວຍ. ພວກເຂົາຂາດຄວາມຕັ້ງໃຈທີ່ຢູ່ເໜືອຕົນເອງຢ່າງສິ້ນເຊີງ ແລະ ຍິ່ງໄປກວ່ານັ້ນ ພວກເຂົາບໍ່ມີຄວາມກ້າຫານແມ່ນແຕ່ໜ້ອຍດຽວທີ່ຈະກຳຈັດການຄວບຄຸມຂອງອິດທິພົນດ້ານມືດເຫຼົ່ານີ້. ຄວາມຄິດ ແລະ ຊີວິດຂອງຜູ້ຄົນແມ່ນເນົ່າເປື່ອຍຫຼາຍຈົນທັດສະນະຂອງພວກເຂົາກ່ຽວກັບການເຊື່ອໃນພຣະເຈົ້າເປັນຕາລັງກຽດຢ່າງເຫຼືອທົນ ແລະ ແມ່ນແຕ່ເມື່ອພວກເຂົາເວົ້າກ່ຽວກັບທັດສະນະຂອງພວກເຂົາໃນຄວາມເຊື່ອທີ່ມີຕໍ່ພຣະເຈົ້າ ກໍເປັນສິ່ງທີ່ທົນຟັງບໍ່ໄດ້ແທ້ໆ. ຜູ້ຄົນລ້ວນແລ້ວແຕ່ຂີ້ຢ້ານ, ບໍ່ມີຄວາມສາມາດ, ຊົ່ວຊ້າ ແລະ ອ່ອນແອຫຼາຍ. ພວກເຂົາບໍ່ຮູ້ສຶກກຽດຊັງອຳນາດມືດ ແລະ ພວກເຂົາບໍ່ຮູ້ສຶກຮັກແສງສະຫວ່າງ ແລະ ຄວາມຈິງ; ກົງກັນຂ້າມ ພວກເຂົາເຮັດສຸດຄວາມສາມາດຂອງພວກເຂົາເພື່ອຂັບໄລ່ສິ່ງເຫຼົ່ານັ້ນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເປັນຫຍັງເຈົ້າຈຶ່ງບໍ່ເຕັມໃຈທີ່ຈະເປັນຕົວປະກອບ?). ພຣະທຳຂອງພຣະເຈົ້າໄດ້ອະທິບາຍເຖິງສະຖານະການຂອງຂ້ອຍໄດ້ຢ່າງສົມບູນແບບ! ຂ້ອຍບໍ່ໄດ້ເຈັບປວດຫຼາຍ ແລະ ເຖິງກັບຕໍ່ຕ້ານການປະຕິບັດໜ້າທີ່ຂອງຕົນ ແລະ ຕ້ອງການປະຖິ້ມໜ້າທີ່ຂອງຕົນ ແລະ ທໍລະຍົດພຣະເຈົ້າ ຍ້ອນວ່າຄວາມປາຖະໜາຂອງຂ້ອຍສຳລັບສະຖານະບໍ່ໄດ້ຖືກຕອບສະໜອງບໍ? ນັບຕັ້ງແຕ່ຂ້ອຍເຂົ້າຮ່ວມທີມ, ເຫດຜົນທີ່ຂ້ອຍໄດ້ຮຽນພາສາອັງກິດຢ່າງໜັກເພື່ອປັບປຸງຜົນງານການເຮັດວຽກຂອງຂ້ອຍນັ້ນ ແມ່ນຂ້ອຍພຽງຕ້ອງການພິສູດໂຕເອງ ແລະ ເປັນທີ່ໂດດເດັ່ນໃນທີມ. ເມື່ອເຫັນເອື້ອຍຄົນໃໝ່ປັບປຸງໄດ້ໂດຍໄວ, ຂ້ອຍກັງວົນວ່າລາວຈະເຮັດໄດ້ດີກວ່າຂ້ອຍ ແລະ ຂ້ອຍຈະເປັນຜູ້ທີ່ບໍ່ດີທີ່ສຸດໃນທີມອີກຄັ້ງ. ຂ້ອຍໃຊ້ເວລາໝົດມື້ຢ່າງເຄັ່ງຄຽດກ່ຽວກັບສະຖານະ ແລະ ໃຊ້ຊີວິດຢູ່ໃນຄວາມທຸກຍາກລຳບາກທີ່ສຸດ. ເມື່ອເບິ່ງພຣະທຳຂອງພຣະເຈົ້າ “ຄວາມຄິດທີ່ຜູ້ຄົນເພິ່ງພາສຳລັບການຢູ່ລອດຂອງພວກເຂົາໄດ້ກັດເຊາະຫົວໃຈຂອງພວກເຂົາ”, ຂ້ອຍຖາມໂຕເອງວ່າ: “ເປັນຫຍັງຂ້ອຍຈຶ່ງມຸ່ງໝັ້ນເພື່ອສະຖານະ? ຄວາມຄິດໃດທີ່ເຮັດໃຫ້ເກີດຄວາມທຸກຍາກລຳບາກທັງໝົດນີ້ກັບຂ້ອຍ?” ຫຼັງຈາກທີ່ໄຕ່ຕອງພຣະທຳຂອງພຣະເຈົ້າເທົ່ານັ້ນ ຂ້ອຍຈຶ່ງຮັບຮູ້ວ່າ ຂ້ອຍໃຊ້ຊີວິດຕາມສຸພາສິດຂອງຊາຕານ ເຊັ່ນ: “ໃຫ້ໂດດເດັ່ນເໜືອຄົນທີ່ເຫຼືອ ແລະ ນໍາກຽດສັກສີມາໃຫ້ບັນພະບຸລຸດຂອງເຈົ້າ”, “ມະນຸດດິ້ນລົນຂຶ້ນສູງ; ນໍ້າໄຫຼລົງລຸ່ມ” ແລະ “ຂ້າພະເຈົ້າເປັນເຈົ້າຂອງຕົນເອງທົ່ວທັງສະຫວັນ ແລະ ແຜ່ນດິນໂລກ”. ຕັ້ງແຕ່ອາຍຸຍັງນ້ອຍ ຄູຂອງພວກເຮົາສອນໃຫ້ພວກເຮົາເກັ່ງ, ເປັນຄົນເກັ່ງທີ່ສຸດຂອງທີ່ສຸດ. ຂ້ອຍມັກຈະແນມເບິ່ງ ແລະ ອິດສາຄົນທີ່ມີກຽດຕິຍົດ ແລະ ມີຊື່ສຽງ ແລະ ຂ້ອຍພຽງແຕ່ຢາກເປັນຄືພວກເຂົາ. ບໍ່ວ່າຂ້ອຍຈະຢູ່ບ່ອນໃດ, ຂ້ອຍຢາກໃຫ້ຜູ້ຄົນອື່ນຄິດເຖິງຂ້ອຍຢ່າງສູງສົ່ງຢູ່ສະເໝີ ແລະ ຖ້າພວກເຂົາທຸກຄົນຊົມເຊີຍ, ສະໜັບສະໜູນ ແລະ ສັນລະເສີນຂ້ອຍ ນັ້ນກໍ່ຈະເປັນການດີກວ່າ. ຂ້ອຍຄິດວ່ານີ້ແມ່ນວິທີການໃຊ້ຊີວິດທີ່ສະໜຸກສະໜານ ແລະ ມີຄຸນຄ່າ. ເມື່ອຂ້ອຍບໍ່ໄດ້ຮັບການຊົມເຊີຍ ແລະ ການສັນລະເສີນຂອງຄົນອື່ນ, ຊີວິດຊ່າງໜ້າສັງເວດ ແລະ ຂ້ອຍກໍ່ຈະຮູ້ສຶກຕົກຕ່ຳຫຼາຍ. ຫຼັງຈາກທີ່ຂ້ອຍເລີ່ມປະຕິບັດໜ້າທີ່ຂອງຕົນໃນເຮືອນຂອງພຣະເຈົ້າ, ຂ້ອຍກໍ່ຍັງສະແຫວງຫາສິ່ງເຫຼົ່ານີ້ຢູ່. ແຕ່ເມື່ອຂ້ອຍບໍ່ໄດ້ເຫັນການປັບປຸງຫຼາຍປານໃດ ຫຼື ໄດ້ຮັບການສັນເສີນ ແລະ ການຊົມເຊີຍຈາກຄົນອື່ນ, ຂ້ອຍກາຍເປັນຄົນທີ່ເບິ່ງໂລກໃນແງ່ຮ້າຍ, ທໍ້ແທ້ ແລະ ທໍ້ໃຈ. ຂ້ອຍເຖິງກັບຄິດທີ່ຈະປະຖິ້ມໜ້າທີ່ຂອງຕົນ ແລະ ທໍລະຍົດພະເຈົ້າ. ຂ້ອຍຖືກກືນກິນດ້ວຍຄວາມຫຼົງໄຫຼກັບຕິຍົດຢ່າງສິ້ນເຊີງ. ຂ້ອຍຈະທົນທຸກກັບຄວາມຍາກລຳບາກໃດໜຶ່ງ ແລະ ຕໍ່ສູກທຸກຄັ້ງເພື່ອໃຫ້ໄດ້ມາ, ຈົນຮອດຈຸດທີ່ໂລກທັງໃບຂອງຂ້ອຍໝຸນຮອບສິ່ງໜຶ່ງນີ້ສິ່ງດຽວ. ເມື່ອນັ້ນເອງ ຂ້ອຍຈຶ່ງຮັບຮູ້ວ່າຂ້ອຍພະຍາຍາມເຮັດສິ່ງທີ່ຜິດ. ຂ້ອຍບໍ່ໄດ້ປະຕິບັດໜ້າທີ່ຂອງຕົນເພື່ອສະແຫວງຫາຄວາມຈິງ ແລະ ຕອບແທນຄວາມຮັກຂອງພຣະເຈົ້າ, ຂ້ອຍພຽງເຮັດເຊັ່ນນັ້ນເພື່ອຕອບສະໜອງຄວາມປາຖະໜາຂອງໂຕເອງສຳລັບກຽດຕິຍົດ ແລະ ສະຖານະ.

ການເປີດເຜີຍໃນພຣະທຳຂອງພຣະເຈົ້າສະແດງໃຫ້ຂ້ອຍເຫັນວ່າການສະແຫວງຫາຂອງຂ້ອຍຖືກຊີ້ນຳຜິດໆແນວໃດ. ຕໍ່ມາ, ຂ້ອຍອ່ານຂໍ້ຄວາມນີ້ຈາກພຣະທຳຂອງພຣະເຈົ້າ: “ສຳລັບທຸກຄົນທີ່ປະຕິບັດໜ້າທີ່ຂອງພວກເຂົາ, ບໍ່ວ່າຄວາມເຂົ້າໃຈຂອງພວກເຂົາກ່ຽວກັບຄວາມຈິງຈະເລິກເຊິ່ງ ຫຼື ຕື້ນພຽງໃດ, ວິທີທີ່ງ່າຍທີ່ສຸດໃນການປະຕິບັດໂດຍການເຂົ້າສູ່ຄວາມເປັນຈິງ-ຄວາມຈິງ ແມ່ນການຄິດເຖິງຜົນປະໂຫຍດຂອງເຮືອນຂອງພຣະເຈົ້າໃນທຸກສິ່ງ ແລະ ປະຖິ້ມຄວາມປາຖະໜາທີ່ເຫັນແກ່ຕົວ, ເຈດຕະນາສ່ວນຕົວ, ແຮງຈູງໃຈ, ຊື່ສຽງ ແລະ ສະຖານະ. ຈົ່ງເອົາໃຈໃສ່ຜົນປະໂຫຍດຂອງເຮືອນຂອງພຣະເຈົ້າກ່ອນ ເຊິ່ງຢ່າງໜ້ອຍທີ່ສຸດ ນີ້ກໍຄືສິ່ງທີ່ຄົນໆໜຶ່ງຄວນເຮັດ... ນອກຈາກນັ້ນ, ເຈົ້າຄວນສາມາດປະຕິບັດຄວາມຮັບຜິດຊອບຂອງເຈົ້າ, ປະຕິບັດພັນທະ ແລະ ໜ້າທີ່ຂອງເຈົ້າ, ປະຖິ້ມຄວາມປາຖະໜາທີ່ເຫັນແກ່ຕົວຂອງເຈົ້າ, ປະຖິ້ມຄວາມຕັ້ງໃຈ ແລະ ແຮງຈູງໃຈຂອງເຈົ້າເອງ, ຄຳນຶງເຖິງຄວາມປະສົງຂອງພຣະເຈົ້າ, ເອົາໃຈໃສ່ຜົນປະໂຫຍດຂອງພຣະເຈົ້າ ແລະ ເຮືອນຂອງພຣະເຈົ້າກ່ອນ. ຫຼັງຈາກທີ່ປະສົບກັບສິ່ງນີ້ຊົ່ວໄລຍະໜຶ່ງ ເຈົ້າກໍຈະຮູ້ສຶກວ່ານີ້ແມ່ນວິທີທີ່ດີໃນການດຳລົງຊີວິດ. ມັນເປັນການດຳລົງຊີວິດແບບກົງໄປກົງມາ ແລະ ສັດຊື່ ໂດຍບໍ່ຕ້ອງເປັນຄົນຕໍ່າຊາມ ຫຼື ເປັນຄົນໄຮ້ປະໂຫຍດ, ດຳລົງຊີວິດຢ່າງທ່ຽງທຳ ແລະ ມີກຽດ ແທນທີ່ຈະເປັນຄົນມີຈິດໃຈຄັບແຄບ ຫຼື ໃຈໂຫດຮ້າຍ. ເຈົ້າຈະຮູ້ສຶກວ່ານີ້ແມ່ນວິທີທີ່ຄົນໆໜຶ່ງຄວນດຳລົງຊີວິດ ແລະ ປະຕິບັດ. ຄວາມປາຖະໜາພາຍໃນຫົວໃຈຂອງເຈົ້າເພື່ອຕອບສະໜອງຜົນປະໂຫຍດຂອງຕົວເຈົ້າເອງຈະຄ່ອຍໆຫຼຸດລົງ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ຫຼັງຈາກອ່ານພຣະທຳຂອງພຣະເຈົ້າ, ຂ້ອຍຮັບຮູ້ວ່າ ການຖືກຍ້ອງຍໍໂດຍຄົນອື່ນນັ້ນບໍ່ສຳຄັນ. ການອ່ອນນ້ອມຕໍ່ອຳນາດອະທິປະໄຕ ແລະ ແຜນການຂອງພຣະເຈົ້າ, ສະໜັບສະໜູນວຽກງານຂອງເຮືອນຂອງພຣະເຈົ້າ, ປະຕິບັດຄວາມຈິງ ແລະ ປະຕິບັດໜ້າທີຂອງຕົນເອງ, ນີ້ແມ່ນສິ່ງທີ່ສຳຄັນແທ້ໆ ແລະ ນີ້ແມ່ນວິທີການດຳລົງຊີວິດຢ່າງເປີດເຜີຍ ແລະ ຢ່າງຊື່ສັດ. ຫຼັງຈາກທີ່ຂ້ອຍເຂົ້າໃຈຄວາມປະສົງຂອງພຣະເຈົ້າ, ຂ້ອຍຮູ້ສຶກໂລ່ງໃຈຫຼາຍ. ຂ້ອຍຍັງເປັນສະມາຊິກທີ່ປະຕິບັດໄດ້ບໍ່ດີທີ່ສຸດຂອງທີມງານພວກເຮົາ, ແຕ່ຂ້ອຍບໍ່ໄດ້ຮູ້ສຶກບໍ່ດີກັບມັນອີກຕໍ່ໄປ. ເມື່ອມີບາງສິ່ງທຳຮ້າຍກຽດຕິຍົດ ແລະ ສະຖານະຂອງຂ້ອຍ, ຂ້ອຍກໍ່ບໍ່ໄດ້ອ່ອນແອຄືແຕ່ກ່ອນ. ຂ້ອຍຈະອະທິຖານຫາພຣະເຈົ້າຢ່າງມີສະຕິ ແລະ ປະຖິ້ມແຮງຈູງໃຈຜິດໆຂອງຂ້ອຍ ແລະ ຂ້ອຍກໍ່ສາມາດຕັ້ງໂຕ ແລະ ປະຕິບັດໜ້າທີ່ຂອງຕົນໄດ້. ແຕ່ພິດຂອງຊາຕານໄດ້ຢັ່ງຮາກເລິກໃນໂຕຂ້ອຍ ແລະ ກາຍເປັນທຳມະຊາດຂອງຂ້ອຍ. ການເຂົ້າໃຈພຽງຢ່າງດຽວບໍ່ພຽງພໍທີ່ຈະຖອນຮາກມັນອອກໄດ້. ຂ້ອຍຍັງຈຳເປັນຕ້ອງປະສົບກັບການພິພາກສາ ແລະ ການຫຼໍ່ຫຼອມເພື່ອທີ່ຈະຖືກຊຳລະລ້າງ ແລະ ຖືກປ່ຽນແປງ.

ຫົວໜ້າທີມຂອງພວກເຮົາໄດ້ມອບໝາຍໃຫ້ເອື້ອຫຼິວ ແລະ ເອື້້ອຍຈາງຕິດຕາມການເຮັດວຽກຂອງພວກເຮົາ ຍ້ອນວ່າພວກເພິ່ນທັງສອງມີທັກສະດ້ານວິຊາຊີບທີ່ເຂັ້ມແຂງ. ຂ້ອຍທັງອິດສາ ແລະ ລິດສະຍາ. ມັນເບິ່ງຄືກັບເປັນເຄື່ອງໝາຍແຫ່ງກຽດຕິຍົດໃນການສັ່ງສອນອ້າຍເອື້ອຍນ້ອງຄົນອື່ນ. ເປັນຫຍັງຂ້ອຍຈື່ງບໍ່ເປັນຄືພວກເຂົາ? ສິ່ງທີ່ຂ້ອຍສາມາດເຮັດໄດ້ແມ່ນວຽກຫຍຸ້ງໆທີ່ບໍ່ຕ້ອງໃຊ້ທັກສະໃດໆ. ຕໍ່ມາ, ຂ້ອຍຖືກແນະນຳໃຫ້ເຮັດໜ້າທີ່ໃນການລ້ຽງດູໃນທີມເພື່ອຊ່ວຍຄົນອື່ນແກ້ໄຂຄວາມຫຍຸ້ງຍາກຂອງພວກເຂົາ. ແຕ່ຂ້ອຍບໍ່ໄດ້ຕື່ນເຕັ້ນກັບໂອກາດນີ້ເລີຍ ແລະ ເຖິງກັບດູຖູກໜ້າທີ່ນີ້ດ້ວຍຊ້ຳ. ສຳລັບຂ້ອຍແລ້ວ ມັນເບິ່ງຄືວ່າມີພຽງຄົນທີ່ບໍ່ມີທັກສະທີ່ແທ້ຈິງເທົ່ານັ້ນທີ່ໄດ້ຮັບມອບໝາຍໃຫ້ເຮັດໜ້າທີ່ນີ້. ຖ້າທີມຂອງພວກເຮົາປະຕິບັດໄດ້ດີ, ທຸກຄົນກໍ່ຈະເວົ້າວ່າເປັນຍ້ອນເອື້ອຍນ້ອງສອງຄົນນັ້ນລ້ວນໆ. ໃຜຈະສັງເກດເຫັນຂ້ອຍທີ່ເຮັດວຽກຢູ່ຫຼັງສາກ, ສົນທະນາເຖິງຄວາມຈິງເພື່ອແກ້ໄຂບັນຫາຕ່າງໆບໍ? ຍ້ອນຂ້ອຍມີຄວາມຄິດທີ່ຜິດ ແລະ ບໍ່ສາມາດໄດ້ຮັບພາລະກິດຂອງພຣະວິນຍານບໍລິສຸດໄດ້, ຂ້ອຍຈຶ່ງບໍ່ສາມາດຮູ້ສຶກໄດ້ຮັບແຮງຈູງໃຈເພື່ອປະຕິບັດໜ້າທີ່ຂອງຕົນແທ້ໆ ແລະ ບາງຄັ້ງກໍ່ຄິດກັບໂຕເອງວ່າ: “ເປັນຫຍັງຄວາມສາມາດຂອງຂ້ອຍຈຶ່ງບໍ່ເທົ່າກັບຄວາມສາມາດຂອງຄົນອື່ນ? ຂ້ອຍເກັ່ງດ້ານໃດ? ເມື່ອໃດຂ້ອຍຈຶ່ງຈະໄດ້ສະແດງຄວາມສາມາດຢ່າງເຕັມທີ່?” ຂ້ອຍຄ່ອຍໆຮູ້ສຶກຕໍ່ຕ້ານ ແລະ ກະວົນກະວາຍໃຈຫຼາຍຂຶ້ນເລື້ອຍໆ. ເມື່ອບໍ່ດົນມານີ້, ເມື່ອໃດກໍ່ຕາມທີ່ເອື້ອຍຈາງຂໍໃຫ້ຂ້ອຍອັດປະຕູ ຫຼື ເປີດປ່ອງຢ້ຽມ, ຂ້ອຍກໍ່ຮູ້ສຶກຄືກັບວ່າອາລົມເສຍ. ຂ້ອຍຄິດ: “ເຈົ້າເປັນຜູ້ທີ່ເຊື່ອມາດົນປານໃດແລ້ວ? ເຈົ້າກໍ່ພຽງມີທັກສະດີກວ່າເລັກນ້ອຍເທົ່ານັ້ນເອງ. ສິ່ງນັ້ນເຮັດໃຫ້ເຈົ້າມີຄຸນສົມບັດທີ່ຈະເປັນນາຍຂ້ອຍບໍ?” ໃນທີ່ສຸດ, ຂ້ອຍກໍ່ພຽງເມີນເສີຍເອື້ອຍຈາງເມື່ອລາວເວົ້າກັບຂ້ອຍ. ບາງຄັ້ງເມື່ອລາວຖາມຄຳຖາມກັບຂ້ອຍ, ຂ້ອຍຈະເຮັດຄືວ່າຂ້ອຍບໍ່ໄດ້ຍິນລາວ. ຖ້າຂ້ອຍຕອບໄປ, ຂ້ອຍກໍ່ບໍ່ໄດ້ເວົ້າດີໆ. ເມື່ອຂ້ອຍເຫັນວ່າຜົນທີ່ໄດ້ຄືລາວຮູ້ສຶກອົດກັ້ນ, ຂ້ອຍກໍ່ຮູ້ສຶກບໍ່ດີ, ແຕ່ເມື່ອເວົ້າເຖິງເລື່ອງສະຖານະ ແລະ ກຽດຕິຍົດ, ຂ້ອຍຍັງປ່ອຍໃຫ້ອາລົມຂອງຂ້ອຍຄວບຄຸມຂ້ອຍທັງໝົດ.

ເຊົ້າມື້ໜຶ່ງ, ຂ້ອຍເຫັນເອື້ອຍຫຼິວ ແລະ ເອື້ອຍຈາງອອກໄປທາງນອກເພື່ອເຮັດວຽກທີ່ໄດ້ຮັບມອບໝາຍ. ພວກເຂົາເບິ່ງມີລະດັບ ແລະ ທັນສະໄໝໃນຊຸດແຕ່ງກາຍຂອງພວກເຂົາ, ຂ້ອຍຈຶ່ງບໍ່ພໍໃຈ ແລະ ອິດສາພວກເຂົາ. ຂ້ອຍຄິດກັບໂຕເອງວ່າ “ພວກເຈົ້າໄດ້ຮັບສະຫງ່າລາສີທັງໝົດ ໃນຂະນະທີ່ຂ້ອຍຖືກປະໄວ້ໃຫ້ເຮັດວຽກຢ່າງໜັກຢູ່ທີ່ນີ້ຢ່າງໄຮ້ຄ່າຢູ່ເບື້ອງຫຼັງສາກ. ບໍ່ມີໃຜຈະຮູ້ວ່າຂ້ອຍເຮັດວຽກໜັກພຽງໃດ”. ຄືນນັ້ນ ເມື່ອເອື້ອຍນ້ອງກັບມາ, ຄົນອື່ນໆໃນທີມຂອງພວກເຮົາຟ້າວໄປທັກທາຍພວກເຂົາ ແລະ ບາງຄົນເຖິງກັບກະກຽມອາຫານຄ່ຳໄວ້ໃຫ້ພວກເຂົາ. ທຳອິດ, ຂ້ອຍກໍ່ຢາກໄປທັກທາຍພວກເຂົາເຊັ່ນກັນ ແລະ ຖາມວ່າສິ່ງຕ່າງໆດຳເນີນໄປແນວໃດກັບວຽກຂອງພວກເຂົາ, ແຕ່ເມື່ອຂ້ອຍເຫັນວ່າທຸກຄົນມີປະຕິກິລິຍາແນວໃດກັບພວກເຂົາ, ຂ້ອຍກໍ່ອິດສາອີກຄັ້ງ ແລະ ຄິດວ່າ: “ພວກເຈົ້າທັງສອງໄດ້ຮັບສະຫງ່າລາສີອີກຄັ້ງ ແລະ ຕອນນີ້ ຂ້ອຍຍິ່ງເບິ່ງໄຮ້ຄ່າຫຼາຍຂຶ້ນ”. ດ້ວຍຄວາມຄິດນັ້ນ, ຂ້ອຍຫັນໜ້າໜີ ແລະ ໄປທີ່ຫ້ອງຂອງຂ້ອຍທັນທີ. ຂ້ອຍບໍ່ສາມາດຕັ້ງໂຕໄດ້ ເພາະສະນັ້ນຂ້ອຍຈຶ່ງອະທິຖານຫາພຣະເຈົ້າ. ຂ້ອຍເວົ້າວ່າ: “ຂ້າແຕ່ພຣະເຈົ້າ, ຄວາມຫຼົງໄຫຼກັບສະຖານະຂອງຂ້ານ້ອຍໄດ້ປາກົດຫົວທີ່ຂີ້ຮ້າຍຂອງມັນຄືນມາອີກຄັ້ງ. ຂ້ານ້ອຍຢາກປ່ອຍວາງຄວາມປາຖະໜາຂອງຂ້ານ້ອຍຕໍ່ກຽດຕິຍົດ ແລະ ສະຖານະ ແຕ່ຂ້ານ້ອຍບໍ່ສາມາດປ່ອຍວາງໄດ້ແທ້ໆ. ກະລຸນາສະແດງໃຫ້ຂ້ານ້ອຍເຫັນວິທີປົດປ່ອຍໂຕເອງຈາກພັນທະນາການຂອງຊື່ສຽງ ແລະ ສະຖານະ”. 

ໃນມື້ຕໍ່ມາ, ເອື້ອຍນ້ອງຄົນໜຶ່ງເຫັນວ່າຂ້ອຍຢູ່ໃນສະພາວະທີ່ບໍ່ດີ ແລະ ອ່ານຂໍ້ຄວາມຕໍ່ໄປນີ້ໃຫ້ຂ້ອຍຟັງ: “ທັນທີທີ່ບາງສິ່ງສໍາຜັດກັບຕໍາແໜ່ງ, ໃບໜ້າ ຫຼື ຊື່ສຽງ, ຫົວໃຈຂອງທຸກຄົນເຕັ້ນແຮງຢ່າງຄາດບໍ່ເຖິງ ແລະ ພວກເຈົ້າແຕ່ລະຄົນກໍຢາກໂດດເດັ່ນ, ມີຊື່ສຽງ ແລະ ເປັນທີ່ຮັບຮູ້ຢູ່ສະເໝີ. ທຸກຄົນບໍ່ເຕັມໃຈທີ່ຈະຍອມແພ້, ແຕ່ກັບປາຖະໜາທີ່ຈະໂຕ້ຖຽງຢູ່ສະເໝີ. ເຖິງແມ່ນວ່າການໂຕ້ຖຽງກັນເປັນສິ່ງທີ່ໜ້າອາຍ ແລະ ບໍ່ໄດ້ຮັບອະນຸຍາດຢູ່ໃນເຮືອນຂອງພຣະເຈົ້າ. ເຖິງຢ່າງໃດກໍຕາມ, ຖ້າບໍ່ມີການໂຕ້ຖຽງກັນ, ເຈົ້າກໍຍັງບໍ່ພໍໃຈ. ເມື່ອເຈົ້າເຫັນຄົນໃດໜຶ່ງໂດດເດັ່ນ, ເຈົ້າຮູ້ສຶກອິດສາ, ກຽດຊັງ ແລະ ມັນບໍ່ຍຸຕິທຳ. ‘ເປັນຫຍັງຂ້ອຍຈຶ່ງບໍ່ສາມາດໂດດເດັ່ນໄດ້? ເປັນຫຍັງຄົນຜູ້ນັ້ນຈຶ່ງໂດດເດັ່ນສະເໝີ ແລະ ມັນບໍ່ເຄີຍເປັນທີຂອງຂ້ອຍຈັກເທື່ອ?’ ຈາກນັ້ນເຈົ້າກໍຮູ້ສຶກເຖິງຄວາມຂຸນເຄື່ອງໃຈບາງຢ່າງ. ເຈົ້າພະຍາຍາມທີ່ຈະປາບມັນ, ແຕ່ເຈົ້າເຮັດບໍ່ໄດ້. ເຈົ້າອະທິຖານຫາພຣະເຈົ້າ ແລະ ຮູ້ສຶກດີຂຶ້ນຊົ່ວໄລຍະໜຶ່ງ, ແຕ່ເມື່ອເຈົ້າຜະເຊີນໜ້າກັບສະຖານະການແບບນີ້ອີກ, ເຈົ້າກໍບໍ່ສາມາດເອົາຊະນະມັນໄດ້. ນີ້ບໍ່ໄດ້ສະແດງເຖິງວຸດທິພາວະຄວາມບໍ່ເປັນຜູ້ໃຫຍ່ບໍ? ການທີ່ຄົນໆໜຶ່ງກຳລັງຕົກຢູ່ໃນສະພາວະເຊັ່ນນີ້ເປັນກັບດັກບໍ? ສິ່ງເຫຼົ່ານີ້ເປັນໂສ້ລ່າມແຫ່ງທຳມະຊາດອັນເສື່ອມຊາມຂອງຊາຕານທີ່ຜູກມັດມະນຸດ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າສະແດງໃຫ້ຂ້ອຍເຫັນວ່າຂ້ອຍບໍ່ໄດ້ປ່ຽນແປງສິ່ງທີ່ຂ້ອຍສະແຫວງຫາແທ້ໆ. ຂ້ອຍຍັງສະແຫວງຫາຊື່ສຽງ, ສະຖານະ ແລະ ເພື່ອເກັ່ງເໜືອກວ່າຄົນອື່ນ. ໂດຍຖືກຄອບງຳໂດຍສິ່ງເຫຼົ່ານີ້, ຂ້ອຍຢາກໂດດເດັ່ນ ແລະ ເປັນທີ່ສັງເກດຢູ່ສະເໝີ ແລະ ເພື່ອເຮັດໜ້າທີ່ໆສຳຄັນ ຫຼື ຕ້ອງມີທັກສະ. ຂ້ອຍຄິດວ່ານີ້ແມ່ນວິທີດຽວທີຂ້ອຍຈະໄດ້ຮັບຄວາມເຄົາລົບ ແລະ ການເຊີດຊູໂດຍຄົນອື່ນ, ໄດ້ຮັບການເຫັນດີເຫັນພ້ອມ ແລະ ໃນທີ່ສຸດແມ່ນຖືກພຣະເຈົ້າອວຍພອນ. ຂ້ອຍລະເລີຍວຽກງານໃດໆທີ່ຂ້ອຍຄິດວ່າບໍ່ສຳຄັນ ແລະ ແນມເບິ່ງໜ້າທີ່ລ້ຽງດູຂອງຂ້ອຍດ້ວຍຄວາມດູຖູກ. ເມື່ອເຫັນວ່າເອື້ອຍທັງສອງໄດ້ຮັບມອບໝາຍໜ້າວຽກທີ່ສຳຄັນແນວໃດ ໃນຂະນະທີ່ຂ້ອຍພວມໄດ້ຮັບໜ້າວຽກເລັກໆນ້ອຍໆທີ່ຈະບໍ່ເຄີຍຖືກສັງເກດເຫັນ, ຂ້ອຍຈຶ່ງອິດສາ ແລະ ບໍ່ພໍໃຈ ແລະ ຈະເຖິງກັບຈົ່ມຕໍ່ວ່າ, ກ່າວໂທດພຣະເຈົ້າທີ່ບໍ່ປະທານຄວາມສາມາດ ຫຼື ທັກສະທີ່ດີກວ່າໃຫ້ຂ້ອຍ. ຂ້ອຍຊ່າງບໍ່ມີເຫດຜົນແທ້! ຍ້ອນຄວາມປາຖະໜາຂອງຂ້ອຍສຳລັບສະຖານະບໍ່ໄດ້ຖືກຕອບສະໜອງ, ຂ້ອຍບໍ່ໄດ້ພະຍາຍາມຫຼາຍໃນໜ້າທີ່ຂອງຕົນ ແລະ ເຖິງກັບລະເບີດໃສ່ເອື້ອຍນ້ອງຂອງຂ້ອຍເພື່ອລະບາຍຄວາມບໍ່ພໍໃຈຂອງຂ້ອຍ. ບໍ່ຕ້ອງສົງໄສເລີຍວ່ານີ້ເປັນການຂົ່ມໃຈ ແລະ ການທຳຮ້າຍເອື້ອຍນ້ອງຂອງຂ້ອຍ. ຍິ່ງຂ້ອຍທົບທວນເລື່ອງນີ້ຫຼາຍເທົ່າໃດ, ຂ້ອຍຍິ່ງຮູ້ສືກເສຍໃຈຫຼາຍຂຶ້ນເທົ່ານັ້ນ. ຂ້ອຍຮັບຮູ້ວ່າຂ້ອຍເຫັນແກ່ໂຕພຽງໃດ ແລະ ຂາດຄວາມເປັນມະນຸດທີ່ຂ້ອຍເຄີຍເປັນ.

ຕໍ່ມາ, ຂ້ອຍໄດ້ມາເຖິງຂໍ້ຄວາມນີ້ຈາກພຣະທຳຂອງພຣະເຈົ້າ: “ຜູ້ຄົນຕ້ອງການເປັນຄົນທີ່ມີຊື່ສຽງ ຫຼື ເປັນຄົນດັງຢູ່ສະເໝີ; ພວກເຂົາປາດຖະໜາທີ່ຈະມີຊື່ສຽງ ແລະ ກຽດສັກສີອັນຍິ່ງໃຫຍ່ ແລະ ເພື່ອນຳເອົາກຽດຕິຍົດມາສູ່ບັນພະບຸລຸດຂອງພວກເຂົາ. ສິ່ງເຫຼົ່ານີ້ແມ່ນສິ່ງທີ່ເປັນບວກບໍ? (ບໍ່.) ສິ່ງເຫຼົ່ານີ້ບໍ່ສອດຄ່ອງກັບສິ່ງທີ່ເປັນບວກເລີຍ; ຍິ່ງໄປກວ່ານັ້ນ, ພວກເຂົາແລ່ນສວນທາງກັບກົດຂອງພຣະເຈົ້າທີ່ມີສິດຄອບຄອງຊະຕາກໍາຂອງມະນຸດຊາດ. ເປັນຫຍັງເຮົາຈຶ່ງເວົ້າແບບນັ້ນ? ພຣະເຈົ້າຕ້ອງການຄົນແບບໃດ? ພຣະອົງຕ້ອງການຄົນຍິ່ງໃຫຍ່, ຄົນມີຊື່ສຽງ, ຄົນສູງສັກ ຫຼື ຄົນທີ່ເຮັດໃຫ້ໂລກສັນຄອນບໍ? (ບໍ່.) ສະນັ້ນ, ພຣະເຈົ້າຕ້ອງການຄົນແບບໃດ? ພຣະອົງຕ້ອງການຄົນທີ່ວາງຕີນຢ່າງໝັ້ນຄົງບົນພື້ນດິນ ທີ່ສະແຫວງຫາທີ່ຈະເປັນສິ່ງມີຊີວິດທີ່ມີຄຸນສົມບັດຂອງພຣະເຈົ້າ, ຜູ້ທີ່ສາມາດປະຕິບັດໜ້າທີ່ຂອງສິ່ງທີ່ມີຊີວິດໃຫ້ສຳເລັດ ແລະ ຜູ້ທີ່ສາມາດຮັກສາຕຳແໜ່ງຂອງມະນຸດໄດ້” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ອຸປະນິໄສທີ່ເສື່ອມຊາມສາມາດຖືກແກ້ໄຂໄດ້ໂດຍການຍອມຮັບຄວາມຈິງ ແລະ ການເພິ່ງພາພຣະເຈົ້າເທົ່ານັ້ນ). ເມື່ອໄຕ່ຕອງພຣະທຳຂອງພຣະເຈົ້າ, ຂ້ອຍຮັບຮູ້ວ່າພຣະເຈົ້າບໍ່ໄດ້ຕ້ອງການຄົນສູງສົ່ງ ຫຼື ພອນສະຫວັນທີ່ສະທ້ານໂລກ, ແຕ່ຕ້ອງການຄົນຕິດດິນທີ່ສາມາດປະຕິບັດໜ້າທີ່ຂອງຕົນດັ່ງສິ່ງຖືກສ້າງຂອງພຣະເຈົ້າ. ພຣະເຈົ້າບໍ່ໄດ້ຮຽກຮ້ອງໃຫ້ຂ້ອຍມີຄວາມສາມາດຍິ່ງໃຫຍ່ ຫຼື ທັກສະດ້ານວິຊາຊີບຊັ້ນຍອດ, ພຣະອົງຂໍພຽງໃຫ້ຂ້ອຍຮັກສາຕໍາແໜ່ງຂອງຂ້ອຍຕໍ່ໄປ ແລະ ເຮັດສຸດຄວາມສາມາດເພື່ອປະຕິບັດໜ້າທີ່ຂອງຂ້ອຍໃຫ້ສຳເລັດ. ນີ້ແມ່ນບາງສິ່ງທີ່ຂ້ອຍສາມາດເຮັດໄດ້. ພຣະເຈົ້າມອບຄວາມສາມາດທີ່ແຕກຕ່າງກັນ ແລະ ພອນສະຫວັນທີ່ແຕກຕ່າງກັນໃຫ້ທຸກຄົນ. ຕາບໃດທີ່ພວກເຮົາເຮັດສຸດຄວາມສາມາດ, ຊ່ວຍເຫຼືອເຊິ່ງກັນ ແລະ ກັນ ແລະ ເຮັດວຽກຮ່ວມກັນ, ພວກເຮົາກໍ່ຈະເຮັດໜ້າທີ່ຂອງຕົນໃຫ້ສຳເລັດ ແລະ ເຮັດໃຫ້ພຣະເຈົ້າພໍໃຈ.

ຂ້ອຍຍັງໄດ້ອ່ານພຣະທຳເຫຼົ່ານີ້ຂອງພຣະເຈົ້າດ້ວຍ: “ເຮົາຕັດສິນຈຸດໝາຍປາຍທາງຂອງແຕ່ລະຄົນອີງຕາມວ່າພວກເຂົາມີຄວາມຈິງ ຫຼືບໍ່ ບໍ່ແມ່ນອີງໃສ່ອາຍຸ, ລະດັບອາວຸໂສ, ລະດັບຄວາມທຸກທໍລະມານ ຫຼື ລະດັບຄວາມໜ້າສົງສານ. ບໍ່ມີທາງເລືອກອື່ນ ມີແຕ່ທາງນີ້ທາງດຽວ. ພວກເຈົ້າຕ້ອງຮູ້ເອົາໄວ້ວ່າ ຄົນທັງໝົດທີ່ບໍ່ປະຕິບັດຕາມຄວາມຕັ້ງໃຈຂອງພຣະເຈົ້າຈະຖືກລົງໂທດ. ນີ້ເປັນຄວາມຈິງທີ່ບໍ່ສາມາດປ່ຽນແປງໄດ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ກະກຽມຄວາມດີໃຫ້ພຽງພໍສຳລັບຈຸດໝາຍປາຍທາງຂອງເຈົ້າ). ພຣະເຈົ້າເປັນພຣະເຈົ້າທີ່ຊອບທຳ; ຜູ້ທີ່ພຣະເຈົ້າສັນລະເສີນ, ຈຸດຈົບ ແລະ ຈຸດໝາຍປາຍທາງທີ່ພຣະອົງຕັ້ງໄວ້ໃຫ້ແຕ່ລະຄົນບໍ່ໄດ້ອີງໃສ່ວ່າພວກເຂົາມີກຽດຕິຍົດ ຫຼື ມີຊື່ສຽງ, ມີຈັກຄົນທີ່ສະໜັບສະໜູນ ແລະ ເຫັນດີເຫັນພ້ອມກັບພວກເຂົາ ຫຼື ສິ່ງທີ່ພວກເຂົາດຶງດູດ. ກົງກັນຂ້າມ, ທັງໝົດຂຶ້ນຢູ່ກັບວ່າພວກເຂົາປະຕິບັດຄວາມຈິງ, ອ່ອນນ້ອມຕໍ່ພຣະເຈົ້າ ແລະ ປະຕິບັດໜ້າທີ່ຂອງຄົນເປັນສິ່ງຖືກສ້າງຂອງພຣະເຈົ້າ ຫຼື ບໍ່. ໃຫ້ຖືເອົາພວກຫົວໜ້າປະໂລຫິດ, ພວກທຳມະຈານ ແລະ ພວກຟາຣີຊາຍເປັນຕົວຢ່າງ. ພວກເຂົາມີສະຖານະ ແລະ ອິດທິພົນ, ຫຼາຍຄົນເຊີດຊູພວກເຂົາ ແລະ ຕິດຕາມພວກເຂົາ, ແຕ່ເມື່ອພຣະເຢຊູເຈົ້າມາປະຕິບັດພາລະກິດຂອງພຣະອົງ, ພວກເຂົາບໍ່ໄດ້ສະແຫວງຫາຄວາມຈິງ ຫຼື ຍອມຮັບພາລະກິດຂອງພຣະອົງເລີຍ. ພວກເຂົາເຖິງກັບກ່າວໂທດ ແລະ ຕໍ່ຕ້ານພຣະເຢຊູເຈົ້າຢ່າງປ່າເຖື່ອນ ເພື່ອປົກປ້ອງສະຖານະ ແລະ ລາຍໄດ້ຂອງຕົນເອງ, ໃນທີ່ສຸດກໍ່ຄຶງພຣະອົງໃສ່ໄມ້ກາງແຂນ ແລະ ທົນທຸກກັບການສາບແຊ່ງ ແລະ ການລົງໂທດຂອງພຣະເຈົ້າ. ຂ້ອຍຍັງຄິດເຖິງໂນອາ, ລາວໄດ້ສ້າງເຮືອຕາມທີ່ພຣະເຈົ້າໄດ້ສັ່ງ. ໃນເວລານັ້ນ, ທຸກຄົນຄິດວ່າລາວເປັນບ້າ, ແຕ່ຍ້ອນລາວຟັງພຣະເຈົ້າ ແລະ ເຊື່ອຟັງພຣະອົງ, ລາວໄດ້ຮັບການສັນເສີນຈາກພຣະເຈົ້າ ແລະ ລອດຊີວິດຈາກນ້ຳຖ້ວມ. ແລ້ວກໍ່ມີແມ່ໝ້າຍຜູ້ທຸກຍາກໃນພຣະຄຳພີ. ເງິນສອງຫຼຽນທີ່ລາວໃຫ້ອາດເບິ່ງຄືວ່າບໍ່ຫຼາຍສຳລັບຄົນອື່ນ, ແຕ່ພຣະເຈົ້າສັນເສີນລາວ, ຍ້ອນວ່າລາວໄດ້ມອບທຸກສິ່ງທີ່ລາວມີໃຫ້ແກ່ພຣະເຈົ້າ. ເມື່ອໄຕ່ຕອງເລື່ອງລາວເຫຼົ່ານີ້, ຂ້ອຍເຫັນວ່າພຣະເຈົ້າຊອບທຳຢ່າງແທ້ຈິງ. ພຣະເຈົ້າເຫັນຄ່າຄວາມຈິງໃຈຂອງຜູ້ຄົນ. ມີພຽງການຟັງພຣະທຳຂອງພຣະເຈົ້າ, ອ່ອນນ້ອມຕໍ່ພຣະເຈົ້າ, ປະຕິບັດພຣະທຳຂອງພຣະເຈົ້າ ແລະ ປະຕິບັດໜ້າທີ່ຂອງຕົນດັ່ງສິ່ງຖືກສ້າງຂອງພຣະເຈົ້າເທົ່ານັ້ນ ຄົນໆໜຶ່ງຈຶ່ງສາມາດໃຊ້ຊີວິດທີ່ມີຄວາມໝາຍໄດ້. ການພະຍາຍາມທີ່ຈະໄດ້ຮັບການຍ້ອງຍໍຈາກຄົນອື່ນພຽງແຕ່ຈະນໍາພວກເຮົາໃຫ້ເຮັດຄວາມຊົ່ວ, ຕໍ່ຕ້ານພຣະເຈົ້າ ແລະ ຮັບເອົາການລົງໂທດຂອງພຣະອົງ. ຂ້ອຍຮັບຮູ້ວ່າພຣະເຈົ້າບໍ່ໄດ້ຈັດແຈງໃຫ້ຂ້ອຍເຮັດໜ້າທີ່ຂອງຕົນໃນສະພາບແວດລ້ອມນັ້ນ ຍ້ອນວ່າພຣະອົງຕ້ອງການໃຫ້ຂ້ອຍທົນທຸກ ຫຼື ຖືກເຮັດໃຫ້ອັບອາຍ, ແຕ່ຍ້ອນພຣະອົງມີແຜນສຳລັບຂ້ອຍ. ຂ້ອຍພຽງຫຼົງໄຫຼກັບສະຖານະຫຼາຍເກີນໄປ, ດັ່ງນັ້ນ ຂ້ອຍຈຶ່ງຕ້ອງປະສົບກັບການຖືກເປີດໂປງ ແລະ ຖືກເຮັດໃຫ້ບໍລິສຸດເພື່ອໃຫ້ຮູ້ຈັກໂຕເອງແທ້ໆ ແລະ ເພື່ອປະຖິ້ມໂສ້ລ່າມແຫ່ງກຽດຕິຍົດ ແລະ ສະຖານະ ແລະ ດຳລົງຊີວິດທີ່ເປັນອິດສະຫຼະ ແລະ ບໍ່ຖືກຈຳກັດຢູ່ຕໍ່ໜ້າພຣະເຈົ້າ. ນີ້ເປັນວິທີທີ່ດີທີ່ສຸດເພື່ອໃຫ້ພຣະເຈົ້າປ່ຽນແປງ ແລະ ເຮັດໃຫ້ຂ້ອຍບໍລິສຸດ, ມັນແມ່ນຄວາມຮັກ ແລະ ຄວາມລອດພົ້ນຂອງພຣະເຈົ້າ. ໃນຄວາມຄິດນີ້, ຂ້ອຍອະທິຖານຫາພຣະເຈົ້າ “ໂອ ພຣະເຈົ້າ, ຂອບໃຈພຣະອົງທີ່ຈັດແຈງສະພາບແວດລ້ອມເຫຼົ່ານີ້ຢ່າງລະອຽດເພື່ອຊ່ວຍໃຫ້ລອດພົ້ນ ແລະ ເຮັດໃຫ້ຂ້ານ້ອຍບໍລິສຸດ. ຂ້ານ້ອຍບໍ່ຕ້ອງການມີຊີວິດຢູ່ເພື່ອກຽດຕິຍົດ ແລະ ສະຖານະອີກຕໍ່ໄປ, ບໍ່ວ່າຂ້ານ້ອຍໄດ້ຮັບມອບໝາຍໜ້າທີ່ໃດ, ບໍ່ວ່າມັນຕ່ຳຕ້ອຍພຽງໃດໃນສາຍຕາຂອງຄົນອື່ນ, ຂ້ານ້ອຍກໍ່ເຕັມໃຈທີ່ຈະຍອມອ່ອນນ້ອມ ແລະ ເຮັດວຽກຮ່ວມກັນກັບອ້າຍເອື້ອຍນ້ອງຂອງຂ້ານ້ອຍເພື່ອປະຕິບັດໜ້າທີ່ຂອງພວກເຮົາໃຫ້ສຳເລັດ”.

ຫຼັງຈາກນັ້ນ, ທີມຂອງຂ້ອຍຕ້ອງການບາງຄົນເພື່ອໄປຈັດການເລື່ອງຂອງຄຣິດຕະຈັກ. ເມື່ອຂ້ອຍໄດ້ຍິນກ່ຽວກັບເລື່ອງນີ້, ຄວາມປາຖະໜາກໍ່ປາກົດຂຶ້ນມາໃນຕົວຂ້ອຍອີກຄັ້ງໜຶ່ງ. ຂ້ອຍຄິດວ່າ ໃນທີ່ສຸດ ບາງທີ ຂ້ອຍອາດຈະໄດ້ໂອກາດສະແດງຕົວ. ໃນຂະນະທີ່ອ້າຍເອື້ອຍນ້ອງກຳລັງຕັດສິນໃຈວ່າໃຜຈະໄປ, ຂ້ອຍສືບຕໍ່ຫວັງວ່າຈະເປັນຜູ້ທີ່ຖືກເລືອກ, ແຕ່ສຸດທ້າຍກໍ່ຕັດສິນໃຈສົ່ງເອື້ອຍຫຼິວ ແລະ ເອື້ອຍຈາງໄປ. ຂ້ອຍຮູ້ສຶກຜິດຫວັງເລັກນ້ອຍ. ເບິ່ງຄືວ່າຂ້ອຍຈະບໍ່ມີຊ່ວງເວລາທີ່ໄດ້ຮັບຄວາມສົນໃຈໄດ້ຈັກເທື່ອ. ຂ້ອຍຮັບຮູ້ວ່າຂ້ອຍກຳລັງຍາດຊິງຊື່ສຽງອີກຄັ້ງ, ເພາະສະນັ້ນ ຂ້ອຍຈຶ່ງອະທິຖານຫາພຣະເຈົ້າ ແລະ ປ່ອຍວາງແຮງຈູງໃຈຜິດໆຂອງຂ້ອຍ. ຂ້ອຍຄິດຢູ່ຕະຫຼອດວ່າເວລານີ້ຂ້ອຍບໍ່ໄດ້ສຸມໃສ່ວຽກຂອງຂ້ອຍແນວໃດ, ແຕ່ໄດ້ເສຍເວລາ ແລະ ພາລະກຳລັງທີ່ມີຄ່າທັງໝົດນີ້ໃນການຍາດຊິງສະຖານະ ແລະ ບໍ່ໄດ້ປະຕິບັດໜ້າທີ່ຂອງຕົນແມ່ນແຕ່ໜ້ອຍເລີຍ. ຂ້ອຍຕໍ່ສູ້ເພື່ອຊື່ສຽງ ແລະ ສະຖານະທຸກໆມື້ ແລະ ມັນເປັນຄວາມຮູ້ສຶກທີ່ເປັນຕາຢ້ານ. ມັນຮູ້ສຶກຄືກັບວ່າຂ້ອຍຖືກຊາຕານຫຼອກລວງ. ສະຖານະ ແລະ ກຽດຕິຍົດສາມາດສ້າງຄວາມເສຍຫາຍໃຫ້ກັບຜູ້ຄົນໄດ້ແທ້. ແທ້ຈິງແລ້ວ, ອ້າຍເອື້ອຍນ້ອງທຸກຄົນໃນທີມຂອງພວກເຮົາລ້ວນມີທັກສະ ແລະ ຄວາມສາມາດທີ່ແຕກຕ່າງກັນ. ພຣະເຈົ້າຈັດແຈງໃຫ້ພວກເຮົາເຮັດວຽກຮ່ວມກັນ ຍ້ອນພຣະອົງຕ້ອງການໃຫ້ພວກເຮົາແຕ່ລະຄົນໃຊ້ທັກສະຂອງຕົນ, ຮຽນຮູ້ ແລະ ເຕີມເຕັມເຊິ່ງກັນ ແລະ ກັນ ແລະ ເຮັດວຽກຮ່ວມກັນໃຫ້ດີ ເພື່ອປະຕິບັດໜ້າທີ່ຂອງພວກເຮົາໃຫ້ສຳເລັດ. ພຣະເຈົ້າກຳນົດຄວາມສາມາດ ແລະ ວຸດທິພາວະຂອງຂ້ານອຍມາດົນແລ້ວ. ບົດບາດທີ່ຂ້ອຍມີໃນທີມ ແລະ ໜ້າທີ່ໆຂ້ອຍເຮັດກໍ່ຖືກພຣະເຈົ້າກຳນົດໄວ້ລ່ວງໜ້າເຊັ່ນກັນ. ດັ່ງນັ້ນ, ຂ້ອຍຄວນມີຄວາມສຸກໃນບ່ອນທີ່ຂ້ອຍຢູ່, ເຮັດສຸດຄວາມສາມາດເພື່ອປະຕິບັດໜ້າທີ່ຂອງຕົນໃຫ້ສຳເລັດ ແລະ ເປັນຄົນມີເຫດຜົນທີ່ສາມາດຍອມອ່ອນນ້ອມຕໍ່ພຣະເຈົ້າໄດ້. ພາຍຫຼັງຮັບຮູ້ສິ່ງນີ້, ຂ້ອຍກໍ່ຮູ້ສຶກຜ່ອນຄາຍຫຼາຍຂຶ້ນ. ເມື່ອໃດກໍ່ຕາມທີ່ເອື້ອຍທັງສອງອອກໄປຂ້າງນ້ອຍເພື່ອເຮັດໜ້າທີ່ຂອງພວກເຂົາ, ຂ້ອຍກໍ່ຈະອະທິຖານເພື່ອພວກເຂົາ ແລະ ເຮັດສຸດຄວາມສາມາດເພື່ອເຮັດວຽກປົກກະຕິທັງໝົດໃຫ້ສຳເລັດ ເພື່ອໃຫ້ເອື້ອຍນ້ອງຄົນອື່ນສາມາດສຸມໃສ່ການເຮັດໜ້າທີ່ຂອງຕົນເອງ. ຂ້ອຍຍັງກະຕຸ້ນໃຫ້ອ້າຍເອື້ອຍນ້ອງຂອງຂ້ອຍເຂົ້າຮ່ວມການເຝົ້າດ່ຽວຝ່າຍວິນຍານຂອງພວກເຂົາ ເພື່ອວ່າພວກເຂົາຈະພົບເວລາສຳລັບການເຂົ້າສູ່ຊີວິດຢູ່ຈຸດສູງສຸດຂອງວຽກເຊັ່ນກັນ. ເມື່ອຂ້ອຍເລີ່ມເຮັດສິ່ງຕ່າງໆຢ່າງຕັ້ງໃຈ, ຂ້ອຍຮູ້ສຶກມີພື້ນຖານ ແລະ ສະຫງົບສຸກຫຼາຍຂຶ້ນ. ຂ້ອຍບໍ່ໃຫ້ຄວາມສຳຄັນກັບກຽດຕິຍົດ ແລະ ສະຖານະຫຼາຍອີກຕໍ່ໄປ ແລະ ຂ້ອຍກໍ່ເປີດກວ້າງຫຼາຍຂຶ້ນ. ຫົວໃຈຂອງຂ້ອຍເຕັມໄປດ້ວຍຄວາມຮູ້ບຸນຄຸນຕໍ່ພຣະເຈົ້າສຳລັບການປ່ຽນແປງເລັກນ້ອຍນີ້. ມັນແມ່ນການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າທີ່ປຸກຫົວໃຈຂອງຂ້ອຍໃຫ້ຕື່ນຂຶ້ນ, ສະແດງໃຫ້ຂ້ອຍເຫັນຄວາມວ່າງເປົ່າ ແລະ ຄວາມທຸກທໍລະມານຂອງການສະແຫວງຫາຊື່ສຽງ ແລະ ສະຖານະ ແລະ ຊ່ວຍຂ້ອຍໃຫ້ເຂົ້າໃຈວ່າ ໂດຍການເຊື່ອໃນພຣະເຈົ້າ, ສະແຫວງຫາຄວາມຈິງ ແລະ ປະຕິບັດໜ້າທີ່ຂອງສິ່ງຖືກສ້າງເທົ່ານັ້ນ ພວກເຮົາຈຶ່ງສາມາດດຳລົງຊີວິດທີ່ມີຄວາມໝາຍໄດ້!


38. ການຄົ້ນພົບອິດສະຫຼະພາບຈາກສະຖານະ

ໂດຍ ຕົງເອີນ, ຝຣັ່ງ

ຂ້ອຍກາຍເປັນຜູ້ນຳຄຣິດຕະຈັກໃນປີ 2019. ຂ້ອຍເຮັດສິ່ງຕ່າງໆຕາມວິທີຂອງຂ້ອຍເອງ, ບໍ່ມີຄວາມຮັບຜິດຊອບໃນໜ້າທີ່ຂອງຂ້ອຍ ແລະ ຂ້ອຍບໍ່ໄດ້ມອບໝາຍໜ້າວຽກໃຫ້ຖືກກັບຄົນ ເຊິ່ງລ້ວນແລ້ວແຕ່ມີຜົນກະທົບຕໍ່ຊີວິດຄຣິດຕະຈັກ. ຂ້ອຍເຕັມໄປດ້ວຍຄວາມສຳນຶກຜິດ. ເພາະສະນັ້ນຂ້ອຍຈຶ່ງຕັດສິນໃຈຮັບມືກັບວຽກຄຣິດຕະຈັກໃຫ້ດີ. ໃນສະໄໝນັ້ນ, ມີຜູ້ນຳກຸ່ມສອງຄົນທີ່ຈະຖືກແຕ່ງຕັ້ງຄືນໃໝ່, ແຕ່ຂ້ອຍບໍ່ສາມາດຊອກຫາຜູ້ທີ່ເໝາະສົມມາແທນພວກເຂົາໄດ້. ຂ້ອຍຈົມຢູ່ໃນຄວາມກັງວົນ ແລະ ຄິດວ່າ “ຖ້າຂ້ອຍບໍ່ສາມາດຫາຜູ້ທີ່ເໝາະສົມກັບຕຳແໜ່ງນີ້ໄດ້, ຜູ້ນຳຂອງຂ້ອຍຈະເວົ້າວ່າຂ້ອຍບໍ່ສາມາດເຮັດວຽກທີ່ແທ້ຈິງໄດ້. ແລ້ວຖ້າຂ້ອຍຈົບລົງດ້ວຍການຖືກປ່ຽນແທນເດ?” ຂ້ອຍໃຊ້ສະໝອງໂຕເອງຢ່າງໜັກ ແລະ ແລ້ວກໍ່ຄິດເຖິງເອື້ອຍຈາງ: ລາວເປັນຄົນມີຄວາມສາມາດດີ ແລະ ເຮັດໜ້າທີ່ຂອງລາວໄດ້ດີ. ລາວຈະເປັນຫົວໜ້າກຸ່ມທີ່ດີເລີດ. ໃນຄວາມຄິດນີ້, ຂ້ອຍຖອນຫາຍໃຈດ້ວຍຄວາມໂລ່ງໃຈ. ຂ້ອຍຮູ້ສຶກຄືກັບວ່າຂ້ອຍໄດ້ພົບຄົນທີ່ຈະຮັບຕຳແໜ່ງນັ້ນ ແລະ ຕອນນີ້ວຽກຂອງຂ້ອຍກໍ່ຈະງ່າຍຂຶ້ນເມື່ອມີຄົນທີ່ຖືກກັບວຽກ.

ເຖິງແນວໃດກໍ່ຕາມ, ໃນເວລານັ້ນເອງ ເອື້ອຍລີ ຜູ້ນຳໃນອີກຄຣິດຕະຈັກໜຶ່ງ ໂທຫາຂ້ອຍ ແລະ ເວົ້າວ່າຄຣິດຕະຈັກຂອງລາວມີຜູ້ເຊື່ອໃໝ່ຫຼັ່ງໄຫຼເຂົ້າມາຢ່າງຫລວງຫລາຍໂດຍບໍ່ມີຄົນພຽງພໍທີ່ຈະລ້ຽງດູໃຫ້ພວກເຂົາ. ລາວຢາກລົມກັບຂ້ອຍກ່ຽວກັບການຄວາມເປັນໄປໄດ້ທີ່ຈະມອບໝາຍໃຫ້ເອື້ອຍຈາງໄປທີ່ຄຣິດຕະຈັກຂອງລາວເພື່ອຮັບຜິດຊອບໃນການລ້ຽງດູຜູ້ເຊື່ອໃໝ່. ຂ້ອຍຕໍ່ຕ້ານຄວາມຄິດນີ້ຢ່າງສິ້ນເຊີງ. “ແລ້ວຄຣິດຕະຈັກຂອງພວກເຮົາເດ?” ຂ້ອຍຄິດ. “ພວກເຮົາຈະເຮັດແນວໃດຖ້າເອື້ອຍຈາງຖືກມອບໄປຢູ່ບ່ອນອື່ນ? ຖ້າຂ້ານ້ອບໍ່ສາມາດຫາຄົນອື່ນມາເປັນຫົວໜ້າກຸ່ມ ແລະ ຂ້ອຍບໍ່ສາມາດຈັດການວຽກນີ້ໄດ້, ຂ້ອຍອາດຈົບລົງດ້ວຍການຖືກປ່ຽນແທນ!” ເມື່ອສັງເກດເຫັນວ່າຂ້ອຍບໍ່ໄດ້ເວົ້າຫຍັງ, ເອື້ອຍລີກໍ່ເວົ້າວ່າ “ຄົນສ່ວນໃຫຍ່ໃນຄຣິດຕະຈັກຂອງພວກເຈົ້າເປັນຜູ້ທີ່ເຊື່ອມາດົນແລ້ວ ແລະ ມີພື້ນຖານໃນຄວາມເຊື່ອຂອງພວກເຂົາ. ຖ້າເອື້ອຍຈາງຖືກຍ້າຍໄປ, ເຈົ້າກໍ່ສາມາດຝຶກຄົນອື່ນໄດ້ສະເໝີ. ວຽກຂອງພວກເຈົ້າຈະບໍ່ໄດ້ຮັບຜົນກະທົບຫຼາຍເກີນໄປ”. ຂ້ອຍບໍ່ຢາກໄດ້ຍິນສິ່ງນີ້ແທ້ໆ ແລະ ຮູ້ສືກຕໍ່ຕ້ານຫຼາຍ. ຂ້ອຍຄິດ “ເຈົ້າຖືເບົາແທ້, ເຮັດຄືວ່າການຝຶກໃຜບາງຄົນມັນງ່າຍປານນັ້ນ!” ຂ້ອຍຮູ້ວ່າຄຣິດຕະຈັກຂອງເອື້ອຍລີຕ້ອງການຄວາມຊ່ວຍເຫຼືອ, ແຕ່ຂ້ອຍຢູ່ພາຍໃຕ້ການຄວບຄຸມຂອງອຸປະນິໄສອັນເສື່ອມຊາມຂອງຂ້ອຍ. ບໍ່ວ່າລາວເວົ້າຫຍັງກໍຕາມ, ຂ້ອຍກໍ່ປະຕິເສດທີ່ຈະໃຫ້ໃນສິ່ງທີ່ລາວຕ້ອງການ. ຂ້ອຍຍັງກ່າວໂທດລາວຊ້ຳ, ຄິດວ່າລາວເຫັນແກ່ໂຕ ແລະ ຄິດເຖິງແຕ່ຄຣິດຕະຈັກຂອງລາວເອງເທົ່ານັ້ນ. ເມື່ອເຫັນວ່າຂ້ອຍຕໍ່ຕ້ານຄວາມຄິດນີ້ສ່ຳໃດ, ເອື້ອຍລີກໍ່ເຊົາຮຽກຮ້ອງ. ຫຼັງຈາກການໂທ, ຂ້ອຍຮູ້ສຶກກະວົນກະວາຍຫຼາຍ ແລະ ຂ້ອຍຕັດສິນໃຈກັບໂຕເອງວ່າຂ້ອຍຈະບໍ່ຍອມ, ຂ້ອຍຈະບໍ່ມອບເອື້ອຍຈາງໃຫ້ບໍ່ວ່າໃຜຂໍກໍ່ຕາມ. ມື້ຕໍ່ມາ, ຜູ້ນຳຂອງຂ້ອຍມາລົມກັບຂ້ອຍກ່ຽວກັບເລື່ອງນີ້. ຂ້ອຍເລົ່າຕໍ່ໄປວ່າ ຄຣິດຕະຈັກຂອງພວກເຮົາຂາດແຄນຜູ້ຄົນ ແລະ ຄວາມຫຍຸ້ງຍາກທັງໝົດທີ່ພວກເຮົາກຳລັງຜະເຊີນຢູ່. ຂ້ອຍເວົ້າແລ້ວເວົ້າອີກກ່ຽວກັບຄວາມຫຍຸ້ງຍາກຂອງພວກເຮົາເພື່ອວ່າຜູ້ນຳຈະບໍ່ມີຂໍ້ອ້າງໃດໆ. ໃນທີ່ສຸດ, ກໍ່ບໍ່ມີຫຍັງທີ່ລາວສາມາດເວົ້າໄດ້ ແລະ ລາວກໍ່ບໍ່ໄດ້ຊູຊີເວົ້າຍົກບັນຫາຂຶ້ນມາເວົ້າ. ຂ້ອຍພໍໃຈກັບເລື່ອງນີ້: ຂ້ອຍສາມາດເກັບເອື້ອຍຈາງໄວ້ໄດ້. ແລງມື້ນັ້ນ, ຂ້ອຍພົບປະກັບຜູ້ຊ່ວຍສິດຍາພິບານບາງຄົນເພື່ອປຶກສາຫາລືເລື່ອງການເລື່ອນຕໍາແໜ່ງເອື້ອຍຈາງ. ເຖິງແນວໃດກໍ່ຕາມ, ຂ້ອຍບໍ່ໄດ້ເວົ້າເຖິງຄວາມຫຍຸ້ງຍາກທີ່ເອື້ອຍລີກຳລັງຜະເຊີນໃນຄຣິດຕະຈັກຂອງລາວ ຫຼື ເລື່ອງທີ່ຜູ້ນຳຂອງພວກເຮົາເອງໄດ້ມາຂໍໃຫ້ເອື້ອຍຈາງຖືກແຕ່ງຕັ້ງຄືນ. ຍ້ອນວ່າຂ້ອຍບໍ່ໄດ້ບອກພວກເຂົາທຸກສິ່ງທີ່ເກີດຂຶ້ນ, ພວກເຂົາທຸກຄົນກໍ່ເຫັນດີທີ່ຈະໃຫ້ເອື້ອຍຈາງກາຍເປັນຜູ້ນຳກຸ່ມ. ໃນຂະນະທີ່ຂ້ອຍກຳລັງຮູ້ສຶກພໍໃຈກັບໂຕເອງ, ຜູ້ນຳຂອງພວກເຮົາກໍ່ມາຢ້ຽມຢາມດ້ວຍຄວາມປະຫຼາດໃຈເພື່ອໂອ້ລົມກັບຂ້ອຍ ແລະ ເພື່ອນຮ່ວມງານຂອງຂ້ອຍ. ໃນທີ່ສຸດ, ມັນໄດ້ຖືກຕັດສິນໃຈວ່າ ເອື້ອຍຈາງຈະຖືກແຕ່ງຕັ້ງຄືນໃໝ່ ອີງຕາມຄວາມຈຳເປັນຂອງວຽກ. ເມື່ອເຫັນທຸກຄົນເຫັນດີກັບສິ່ງນີ້ກໍ່ເຮັດໃຫ້ຂ້ອຍບໍ່ສາມາດຄັດຄ້ານໄດ້, ແຕ່ຂ້ອຍບໍ່ມີຄວາມສຸກກັບມັນແທ້ໆ; ຂ້ອຍຮູ້ສຶກຄືກັບວ່າມີໃຜບາງຄົນຕັດແຂນຂ້າງຂວາຂອງຂ້ອຍຖິ້ມ. ຕະຫຼອດໄລຍະເວລາສອງສາມວັນ, ຂ້ອຍອາລົມເສຍແທ້ໆເມື່ອຄິດເຖິງເລື່ອງທັງໝົດນີ້. ຂ້ອຍບໍ່ໄດ້ຮູ້ສຶກຄືກັບວ່າກຳລັງເຮັດໜ້າທີ່ຂອງຕົນເຊັ່ນກັນ. ຂ້ອຍນອນເທິງຕຽງ, ນອນພິກໂຕໄປມາ, ບໍ່ສາມາດນອນຫຼັບໄດ້, ຄິດເລື່ອງນີ້ກັບໄປກັບມາໃນໃຈຂອງຂ້ອຍ. ໃນທີ່ສຸດ, ຂ້ອຍກໍ່ກ່າວຄຳອະທິຖານຫາພຣະເຈົ້າ: “ຂ້າແຕ່ພຣະເຈົ້າ, ຂ້ານ້ອຍບໍ່ໄດ້ເຕັມໃຈປ່ອຍເອື້ອຍຈາງໄປພຽງເພື່ອປົກປ້ອງຕຳແໜ່ງຂອງຂ້ານ້ອຍ. ຂ້ານ້ອຍພຽງບໍ່ສາມາດປ່ອຍວາງມັນໄດ້. ຂ້າແຕ່ພຣະເຈົ້າ, ກະລຸນາຊີ້ນຳຂ້ານ້ອຍ ແລະ ນຳພາຂ້ານ້ອຍໃຫ້ຜ່ານສະຖານະການນີ້ດ້ວຍເທີ້ນ. ກະລຸນາເຮັດໃຫ້ຂ້ານ້ອຍສາມາດປ່ອຍວາງໂຕເອງ ແລະ ໃຫ້ມາຮູ້ຈັກໂຕເອງເລັກນ້ອຍດ້ວຍເທີ້ນ”.

ຫຼັງຈາກທີ່ຂ້ອຍກ່າວຄຳອະທິຖານນີ້, ຂ້ອຍກໍ່ອ່ານສິ່ງນີ້ໃນພຣະທຳຂອງພຣະເຈົ້າ: “ມັນສະແດງໃຫ້ເຫັນວ່າເຈົ້າບໍ່ຄ່ອຍປະຕິບັດຄວາມຈິງ, ເຈົ້າມັກຈະຫັນຫຼັງໃຫ້ກັບຄວາມຈິງ ແລະ ດໍາລົງຊີວິດຢູ່ໃນອຸປະນິໄສທີ່ເສື່ອມຊາມຂອງຊາຕານທີ່ເຫັນແກ່ຕົວ ແລະ ຊົ່ວຮ້າຍ. ມັນສະແດງໃຫ້ເຫັນວ່າເຈົ້າເບິ່ງແຍງກຽດສັກສີ, ຊື່ສຽງ, ສະຖານະ ແລະ ຜົນປະໂຫຍດຂອງເຈົ້າເອງ ແລະ ເຈົ້າບໍ່ມີຄວາມຈິງ. ເພາະສະນັ້ນ, ຄວາມທຸກທໍລະມານຂອງເຈົ້າຈຶ່ງໃຫຍ່ຫຼວງ, ຄວາມກັງວົນຂອງເຈົ້າມີຫຼາຍ ແລະ ໂສ້ລ່າມຂອງເຈົ້າກໍມີຈຳນວນຫຼວງຫຼາຍ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ການເຂົ້າສູ່ຊີວິດເລີ່ມດ້ວຍການປະຕິບັດໜ້າທີ່). “ມວນມະນຸດຈັ່ງແມ່ນໂຫດຮ້າຍອໍາມະຫິດ! ການຮ່ວມມືກັນຢ່າງລັບໆ ແລະ ການມີກົນອຸບາຍ, ການຕໍ່ສູ້ກັນເອງ, ການຍາດແຍ່ງຊື່ສຽງ-ໂຊກລາບ ແລະ ການຂ້າຟັນກັນເອງ. ມື້ໃດມັນຈະໝົດສິ້ນໄປ? ພຣະເຈົ້າໄດ້ເວົ້າອອກມາເປັນຮ້ອຍພັນຄໍາ ແຕ່ກໍບໍ່ມີໃຜມີສະຕິ. ພວກເຂົາກະທໍາການເພື່ອປະໂຫຍດຂອງຄອບຄົວຂອງພວກເຂົາ, ລູກຊາຍ-ລູກສາວ, ເພື່ອອາຊີບວຽກງານ, ໂອກາດ, ສະຖານະ, ຄວາມທະນົງຕົວ ແລະ ເງິນຄໍາຂອງພວກເຂົາ; ເພື່ອເຄື່ອງນູ່ງຮົ່ມ, ເພື່ອອາຫານ ແລະ ຮ່າງກາຍ. ມີການກະທໍາຂອງຜູ້ໃດທີ່ເຮັດເພື່ອປະໂຫຍດຂອງພຣະເຈົ້າຢ່າງແທ້ຈິງແດ່? ແມ່ນແຕ່ໃນຈໍານວນຄົນທີ່ກະທໍາເພື່ອປະໂຫຍດຂອງພຣະເຈົ້າ ກໍຍັງມີຄົນຈໍານວນໜ້ອຍທີ່ຮູ້ຈັກພຣະເຈົ້າ. ມີຈັກຄົນທີ່ບໍ່ກະທໍາເພື່ອປະໂຫຍດຂອງຕົວເອງ? ມີຈັກຄົນທີ່ບໍ່ກົດຂີ່ ແລະ ເລືອກປະຕິບັດກັບຄົນອື່ນ ເພື່ອປະໂຫຍດໃນການຮັກສາສະຖານະຂອງພວກເຂົາເຈົ້າເອງ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄົນຊົ່ວຈະຖືກລົງໂທດຢ່າງແນ່ນອນ). ພຣະທຳຂອງພຣະເຈົ້າໄດ້ສຽບແທງຫົວໃຈຂອງຂ້ອຍ. ພຣະເຈົ້າເປີດເຜີຍຄວາມຂີ້ຮ້າຍແຫ່ງຄວາມເສື່ອມຊາມຂອງມະນຸດຊາດໂດຍຊາຕານ, ການຕໍ່ສູ້ຂອງຜູ້ຄົນຍ້ອນເຫັນແກ່ຊື່ສຽງ ແລະ ໂຊກລາບ ເຊິ່ງນີ້ແມ່ນສະພາວະຂອງຂ້ອຍຢ່າງແນ່ນອນ. ຂ້ອຍຄິດກ່ຽວກັບສິ່ງທີ່ຂ້ອຍໄດ້ເປີດເຜີຍໃນບັນຫານີ້ຂອງເອື້ອຍຈາງ. ເພື່ອປົກປ້ອງຕຳແໜ່ງຜູ້ນຳຂອງຂ້ອຍ, ຂ້ອຍໄດ້ລະເລີຍພາລະກິດແຫ່ງຄົວເຮືອນຂອງພຣະເຈົ້າທັງໝົດ, ຢ້ານວ່າຖ້າພວກເຮົາສູນເສຍເອື້ອຍຈາງໄປ, ແລ້ວວຽກຄຣິດຕະຈັກຂອງພວກເຮົາຈະໄດ້ຮັບຜົນກະທົບ ແລະ ຂ້ອຍກໍ່ຈະເສຍຕຳແໜ່ງຜູ້ນຳຂອງຕົນ. ນັ້ນແມ່ນເຫດຜົນວ່າເປັນຫຍັງເມື່ອຜູ້ນຳຂອງຂ້ອຍມາຂໍເອື້ອຍຈາງ, ຂ້ອຍໄດ້ຫາເຫດຜົນທຸກຮູບແບບເພື່ອປະຕິເສດ. ຂ້ອຍຄວບຄຸມ ແລະ ເປັນຜູ້ນຳໃນການຈັດແຈງໜ້າທີ່ຂອງເອື້ອຍຈາງ. ຂ້ອຍພະຍາຍາມຫຼອກລວງເອື້ອຍລີ ແລະ ຜູ້ນຳຂອງຂ້ອຍ ແລະ ວາງອຸບາຍເພື່ອຫຼອກລວງຜູ້ຊ່ວຍສິດຍາພິບານທັງຫຼາຍ. ຂ້ອຍໄດ້ໃຊ້ຄວາມພະຍາຍາມຫຼາຍ ແລະ ໃຊ້ສະໝອງຂອງຂ້ອຍຢ່າງໜັກເພື່ອປົກປ້ອງຊື່ສຽງ, ໂຊກລາບ ແລະ ສະຖານະຂອງຂ້ອຍເອງ. ຂ້ອຍຊ່າງເຫັນແກ່ໂຕ, ໜ້າລັງກຽດ ແລະ ຫຼອກລວງແທ້! ສິ່ງນີ້ເຮັດໃຫ້ຂ້ອຍຄິດເຖິງສັດຮ້າຍໃນອານາຈັກສັດ. ພວກມັນຕໍ່ສູ້ ແລະ ຂ້າກັນເອງເພື່ອອານາເຂດ ແລະ ອາຫານ ແລະ ຜູ້ທີ່ແຂງແຮງທີ່ສຸດແມ່ນຂຶ້ນມາຢູ່ເທິງ. ແລ້ວກໍ່ມີຂ້ອຍ: ໂດຍການຍາດຊິງເພື່ອຄວບຄຸມຜູ້ຄົນ ແລະ ພະຍາຍາມປົກປ້ອງຕຳແໜ່ງຂອງຕົນ, ຂ້ອຍຈະກາຍເປັນຄືກັບສັດຮ້າຍໂດຍບໍ່ມີຄວາມເປັນມະນຸດຢ່າງສິ້ນເຊີງ. ຂ້ອຍຮັບຮູ້ວ່າພຶດຕິກຳຂອງຂ້ອຍນັ້ນເປັນຕາຢ້ານພຽງໃດ. ເຖິງແມ່ນຂ້ອຍເບິ່ງຄືວ່າກຳລັງແບກຮັບພາລະ ແລະ ຄຳນຶງເຖິງວຽກງານຂອງຄຣິດຕະຈັກຂອງພວກເຮົາ, ສິ່ງທີ່ຂ້ອຍຄຳນຶງເຖິງຢ່າງເລິກເຊິ່ງແທ້ໆແມ່ນຕຳແໜ່ງຂອງຂ້ອຍເອງ. ຄືກັບທີ່ພຣະທຳຂອງພຣະເຈົ້າເປີດເຜີຍ: “ມີຈັກຄົນທີ່ບໍ່ກະທໍາເພື່ອປະໂຫຍດຂອງຕົວເອງ? ມີຈັກຄົນທີ່ບໍ່ກົດຂີ່ ແລະ ເລືອກປະຕິບັດກັບຄົນອື່ນ ເພື່ອປະໂຫຍດໃນການຮັກສາສະຖານະຂອງພວກເຂົາເຈົ້າເອງ?” ແຕ່ຕົ້ນຈົນຈົບ, ຂ້ອຍໄດ້ພະຍາຍາມຄວບຄຸມເອື້ອຍຈາງ. ບໍ່ເຕັມໃຈປ່ອຍລາວໄປ. ຂ້ອຍໄດ້ຄິດເຖິງລາວວ່າເປັນສະມາຊິກຄົນໜຶ່ງຂອງຄຣິດຕະຈັກຂອງພວກເຮົາ ແລະ ພວກເຮົາຄວນມີສິດເໜືອໜ້າທີ່ຂອງລາວ. ຂ້ອຍຕ້ອງຮັບຜິດຊອບ ແລະ ບໍ່ມີໃຜໄດ້ຮັບອະນຸຍາດໃຫ້ແຊກແຊງໄດ້. ຂ້ອຍເຫັນພຽງວ່າຂ້ອຍອວດດີສ່ຳໃດ. ຂ້ອຍໄດ້ສູນເສຍຄວາມເປັນມະນຸດ ແລະ ຄວາມຮູ້ສຶກ, ທຳມະດາ ແລະ ລຽບງ່າຍ! ແລ້ວໃນຕອນນັ້ນເອງ ຂ້ອຍກໍ່ຄິດເຖິງເມື່ອຂ້ອຍເທດສອນຂ່າວປະເສີດໃຫ້ແກ່ຄົນທີ່ເຄັ່ງສາສະໜາ, ສິກຍາພິບານເຫັນວ່າສະມາຊິກຫຼາຍຄົນໃນປະຊາຄົມຂອງພວກເຂົາຍອມຮັບພາລະກິດແຫ່ງຍຸກສຸດທ້າຍພະເຈົ້າ ແລະ ຕຳແໜ່ງຂອງພວກເຂົາກໍ່ບໍ່ສາມາດຖືກປ້ອງກັນໄດ້. ພວກເຂົາເຮັດທຸກສິ່ງທີ່ສາມາດເຮັດໄດ້ເພື່ອຢຸດຜູ້ຄົນຈາການຄົ້ນຫາເສັ້ນທາງທີ່ແທ້ຈິງ. ພວກເຂົາບໍ່ພຽງແຕ່ໂຈມຕີບັນດາຜູ້ທີ່ເຜີຍແຜ່ຂ່າວປະເສີດ, ແຕ່ອ້າງຢ່າງໄຮ້ຢາງອາຍວ່າຜູ້ທີ່ເຊື່ອແມ່ນຝູງແກະຂອງພວກເຂົາເອງ ແລະ ບໍ່ມີໃຜຈະລັກພວກເຂົາໄປໄດ້. ແລ້ວຂ້ອຍກໍ່ຮັບຮູ້ວ່າໂດຍເນື້ອແທ້ແລ້ວ ພຶດຕິກຳຂອງຂ້ອຍນັ້ນບໍ່ແຕກຕ່າງຫຍັງກັບພຶດຕິກຳຂອງສິດຍາພິບານເຫຼົ່ານັ້ນ. ເພື່ອຮັກສາຕຳແໜ່ງ ແລະ ຊີວິດການເປັນຢູ່ຂອງຂ້ອຍ, ຂ້ອຍໄດ້ຕ້ອງການໃຫ້ອ້າຍເອື້ອຍນ້ອງຢູ່ພາຍໃຕ້ການຄວບຄຸມຂອງຂ້ອຍ ແລະ ຂ້ອຍຈະບໍ່ອະນຸຍາດໃຫ້ເຮືອນຂອງພຣະເຈົ້າມອບໝາຍໜ້າທີ່ຄືນໃໝ່ໃຫ້ພວກເຂົາຢູ່ບ່ອນອື່ນ. ຂ້ອຍພະຍາຍາມຍຶດແກະຂອງພະເຈົ້າ ແລ ະ ແຂ່ງຂັນກັບພະເຈົ້າເພື່ອຄົນເຫຼົ່ານີ້! ໃນຄວາມຄິດນີ້, ຂ້ອຍເລີ່ມຮູ້ສຶກຢ້ານ. ໂຕສັ່ນດ້ວຍຄວາມຢ້ານກົວ, ຂ້ອຍໄປຢູ່ຕໍ່ໜ້າພຣະເຈົ້າ ແລະ ອະທິຖານວ່າ: “ຂ້າແຕ່ພຣະເຈົ້າ, ຂ້ານ້ອຍໄດ້ເຮັດຜິດໄປແລ້ວ. ຂ້ານ້ອຍໄດ້ຕໍ່ຕ້ານພຣະອົງ ແລະ ຂ້ານ້ອຍປາຖະໜາທີ່ຈະກັບໃຈຫາພຣະອົງ”.

ຫຼັງຈາກນັ້ນບໍ່ດົນ, ພຣະເຈົ້າກໍ່ໄດ້ຈັດແຈງສະຖານະການໜຶ່ງເພື່ອທົດສອບຂ້ອຍອີກເທື່ອໜຶ່ງ. ຜູ້ນຳຄົນໜຶ່ງໃນຄຣິດຕະຈັກອື່ນໄດ້ສົ່ງຂໍ້ຄວາມຫາຂ້ອຍເພື່ອຂໍບາງຄົນທີ່ສາມາດຮັບຜິດຊອບວຽກກວດແກ້ເອກະສານໂດຍດ່ວນ. ລາວໄດ້ຍິນມາວ່າເອື້ອຍເຊິນໃນຄຣິດຕະຈັກຂອງພວກເຮົາເກັ່ງໃນດ້ານນີ້ ແລະ ມີຄວາມຮັບຜິດຊອບຕໍ່ໜ້າທີ່ຂອງຕົນ, ດັ່ງນັ້ນລາວຈຶ່ງຖາມເບິ່ງວ່າເອື້ອຍເຊິນສາມາດຮັບຕຳແໜ່ງນີ້ໄດ້ ຫຼື ບໍ່. ຂ້ອຍຮູ້ດີວ່າເອື້ອຍເຊິນຈະເປັນຄົນທີ່ເໝາະສົມທີ່ສຸດສຳລັບວຽກນີ້, ແຕ່ລາວເປັນຜູ້ປະກາດຂ່າວປະເສີດໃນຄຣິດຕະຈັກຂອງພວກເຮົາ ແລະ ລາວກໍ່ເກັ່ງຫຼາຍໃນວຽກນັ້ນເຊັ່ນກັນ. ຈະເກີດຫຍັງຂຶ້ນຖ້າເອື້ອຍເຊິນຖືກຍ້າຍໄປ ແລະ ຜົນທີ່ໄດ້ຄືວຽກງານຂ່າວປະເສີດຂອງພວກເຮົາຕ້ອງໄດ້ຮັບຜົນກະທົບ? ຈະເກີດຍັງຂຶ້ນຖ້າຂ້ອຍຖືກຈັດການໂດຍຜູ້ນຳວ່າບໍ່ສາມາດເຮັດວຽກທີ່ແທ້ຈິງໄດ້? ຂ້ອຍອາດບໍ່ສາມາດແມ່ນແຕ່ຮັກສາຕຳແໜ່ງຂອງຂ້ອຍໄວ້ໄດ້. ຂ້ອຍຈຶ່ງຕັດສິນໃຈວ່າມັນເປັນການດີກວ່າຖ້າພວກເຂົາພຽງແຕ່ຫາຄົນອື່ນ, ດັ່ງນັ້ນ ຂ້ອຍຈຶ່ງຕັ້ງໃຈເມີນເສີຍທີ່ຈະຕອບຂໍ້ຄວາມຂອງຜູ້ນຳຄົນນັ້ນ. ແລ້ວມັນກໍ່ປາກົດຂຶ້ນໃນຄວາມຄິດຂອງຂ້ອຍໃນທັນທີ “ກ່ອນໜ້ານີ້ ຂ້ອຍບໍ່ເຕັມໃຈມອບເອື້ອຍຈາງໃຫ້ເພື່ອປົກປ້ອງຕຳແໜ່ງຂອງຕົນເອງໄວ້. ເທື່ອນີ້ ຂ້ອຍບໍ່ສາມາດຂັດຂວາງແບບນີ້ໄດ້”. ແຕ່ຂ້ອຍຍັງຮູ້ສືກເຈັບປວດ ແລະ ຂັດແຍ່ງກັນແທ້ໆ. ຂ້ອຍຄິດວ່າ “ເປັນຍັງຂ້ອຍຈຶ່ງດື້ດ້ານແບບນີ້ເມື່ອໃດກໍ່ຕາມທີ່ຄົນໜຶ່ງຈຳເປັນຕ້ອງຖືກມອບໝາຍຄືນໃໝ່? ຂ້ອຍກຳລັງກັງວົນຢູ່ສະເໝີວ່າວຽກຂອງພວກເຮົາຈະໄດ້ຮັບຜົນກະທົບ ແລະ ສູນເສຍຕຳແໜ່ງຂອງຕົນ. ຂ້ອຍຈະຫຼຸດພົ້ນຈາກພັນທະນາການ ແລະ ຂໍ້ຈຳກັດຂອງຂອງຊື່ສຽງ, ໂຊກລາບ ແລະ ສະຖານະໄດ້ແນວໃດ?” ແລ້ວຂ້ອຍກໍ່ກ່າວຄຳອະທິຖານງຽບໆຫາພຣະເຈົ້າ, ຂໍໃຫ້ພຣະອົງຊີ້ນຳຂ້ອຍ ແລະ ນຳພາຂ້ອຍໃຫ້ເຂົ້າໃຈແກ່ນແທ້ຂອງການສະແຫວງຫາຊື່ສຽງຂອງຂ້ອຍ ແລະ ຊ່ວຍຂ້ອຍໃຫ້ປະຖິ້ມເນື້ອໜັງຂອງຕົນເອງ ແລະ ປະຕິບັດຄວາມຈິງ.

ໃນລະຫວ່າງການເຝົ້າດ່ຽວຂອງຂ້ອຍ, ຂ້ອຍອ່ານບົດຄວາມນີ້ຈາກພຣະທຳຂອງພຣະເຈົ້າ: “ແກ່ນແທ້ຂອງພຶດຕິກຳຂອງຜູ້ຕໍ່ຕ້ານພຣະຄຣິດແມ່ນການໃຊ້ຫຼາກຫຼາຍຮູບແບບ ແລະ ວິທີການເພື່ອບັນລຸເປົ້າໝາຍຂອງພວກເຂົາໃນການມີສະຖານະ, ການເອົາຊະນະຜູ້ຄົນ ແລະ ການເຮັດໃຫ້ຜູ້ຄົນຕິດຕາມ ແລະ ເຄົາລົບພວກເຂົາຢູ່ສະເໝີ. ມັນເປັນໄປໄດ້ທີ່ໃນສ່ວນເລິກຫົວໃຈຂອງພວກເຂົາ, ພວກເຂົາບໍ່ໄດ້ຕັ້ງໃຈຍາດຊິງມະນຸດຊາດຈາກພຣະເຈົ້າ, ແຕ່ມີສິ່ງໜຶ່ງທີ່ແນ່ນອນ: ແມ່ນແຕ່ໃນເວລາທີ່ພວກເຂົາບໍ່ໄດ້ຍາດຊິງມະນຸດຈາກພຣະເຈົ້າ, ພວກເຂົາກໍຍັງປາຖະໜາທີ່ຈະມີສະຖານະ ແລະ ອຳນາດໃນທ່າມກາງມະນຸດ. ເຖິງແມ່ນວ່າ ມື້ໜຶ່ງຈະມາເຖິງ ເມື່ອພວກເຂົາຮັບຮູ້ວ່າພວກເຂົາກຳລັງຍາດຊິງກັບພຣະເຈົ້າເພື່ອສະຖານະ ແລະ ພວກເຂົາຄວບຄຸມຕົນເອງ, ພວກເຂົາກໍຍັງໃຊ້ວິທີການອື່ນໆເພື່ອຮັບເອົາສະຖານະໃນຄຣິດຕະຈັກ, ເຊື່ອວ່າພວກເຂົາຈະໄດ້ຮັບສິດຕາມກົດໝາຍໂດຍການໄດ້ຮັບການຮັບຮອງ ແລະ ການຍອມຮັບຈາກຄົນອື່ນ. ເວົ້າສັ້ນໆກໍຄື ເຖິງແມ່ນວ່າທຸກສິ່ງທີ່ຜູ້ຕໍ່ຕ້ານພຣະຄຣິດເຮັດປາກົດຄືກັບວ່າຈະປະກອບມີການປະຕິບັດໜ້າທີ່ຂອງພວກເຂົາຢ່າງເຫຼື້ອມໃສ ແລະ ພວກເຂົາເບິ່ງຄືເປັນຜູ້ຕິດຕາມພຣະເຈົ້າຢ່າງແທ້ຈິງ, ແຕ່ຄວາມທະເຍີທະຍານຂອງພວກເຂົາໃນການຄວບຄຸມຜູ້ຄົນ ແລະ ການຮັບເອົາສະຖານະ ແລະ ອຳນາດໃນທ່າມກາງຜູ້ຄົນ ຈະບໍ່ປ່ຽນແປງຈັກເທື່ອ. ບໍ່ວ່າພຣະເຈົ້າຈະເວົ້າ ຫຼື ເຮັດຫຍັງກໍຕາມ ແລະ ບໍ່ວ່າພຣະອົງຈະຮຽກຮ້ອງຫຍັງຈາກຜູ້ຄົນ, ພວກເຂົາບໍ່ເຮັດສິ່ງທີ່ພວກເຂົາຄວນເຮັດ ຫຼື ປະຕິບັດໜ້າທີ່ຂອງພວກເຂົາໃນລັກສະນະທີ່ເໝາະສົມກັບພຣະທຳ ແລະ ເງື່ອນໄຂຂອງພຣະອົງ ຫຼື ພວກເຂົາບໍ່ປະຖິ້ມການສະແຫວງຫາອຳນາດ ແລະ ສະຖານະຂອງພວກເຂົາ ເຊິ່ງເປັນຜົນມາຈາກການເຂົ້າໃຈຖ້ອຍຄຳຂອງພຣະອົງ ແລະ ຄວາມຈິງ; ຕັ້ງແຕ່ຕົ້ນຈົນຈົບ, ຄວາມທະເຍີທະຍານຂອງພວກເຂົາກືນກິນພວກເຂົາ, ຄວບຄຸມ ແລະ ຊີ້ນໍາພຶດຕິກຳ ແລະ ຄວາມຄິດຂອງພວກເຂົາ ແລະ ກຳນົດເສັ້ນທາງທີ່ພວກເຂົາຍ່າງ. ນີ້ແມ່ນໃຈຄວາມສຳຄັນຂອງຜູ້ຕໍ່ຕ້ານພຣະຄຣິດ. ແມ່ນຫຍັງຖືກເນັ້ນຢໍ້າໃນບ່ອນນີ້? ບາງຄົນຖາມວ່າ ‘ຜູ້ຕໍ່ຕ້ານພຣະຄຣິດບໍ່ແມ່ນຄົນທີ່ຍາດຊິງກັບພຣະເຈົ້າເພື່ອຮັບເອົາຜູ້ຄົນ ແລະ ຄົນທີ່ບໍ່ຍອມຮັບພຣະອົງບໍ?’ ພວກເຂົາອາດຮັບຮູ້ພຣະເຈົ້າ, ພວກເຂົາອາດຮັບຮູ້ ແລະ ເຊື່ອໃນການເປັນຢູ່ຂອງພຣະອົງຢ່າງແທ້ຈິງ ແລະ ພວກເຂົາອາດເຕັມໃຈທີ່ຈະຕິດຕາມພຣະອົງ ແລະ ສະແຫວງຫາຄວາມຈິງ, ແຕ່ມີສິ່ງໜຶ່ງຈະບໍ່ປ່ຽນແປງຈັກເທື່ອ: ພວກເຂົາຈະບໍ່ປະຖິ້ມຄວາມທະເຍີທະຍານຂອງພວກເຂົາສຳລັບອຳນາດ ແລະ ສະຖານະ ຫຼື ພວກເຂົາຈະບໍ່ຍອມຖິ້ມການສະແຫວງຫາສິ່ງເຫຼົ່ານັ້ນຂອງພວກເຂົາ ເນື່ອງຈາກສະພາບແວດລ້ອມຂອງພວກເຂົາ ຫຼື ທັດສະນະຄະຕິຂອງພຣະເຈົ້າທີ່ມີຕໍ່ພວກເຂົາ. ສິ່ງເຫຼົ່ານີ້ແມ່ນລັກສະນະຂອງຜູ້ຕໍ່ຕ້ານພຣະຄຣິດ. ບໍ່ວ່າຄົນໜຶ່ງຈະທົນທຸກຫຼາຍສໍ່າໃດກໍຕາມ, ບໍ່ວ່າພວກເຂົາຈະເຂົ້າໃຈຄວາມຈິງຫຼາຍສໍ່າໃດກໍຕາມ, ບໍ່ວ່າພວກເຂົາໄດ້ເຂົ້າສູ່ຄວາມເປັນຈິງຂອງຄວາມຈິງຫຼາຍສໍ່າໃດກໍຕາມ ແລະ ບໍ່ວ່າພວກເຂົາຈະມີຄວາມຮູ້ກ່ຽວກັບພຣະເຈົ້າຫຼາຍສໍ່າໃດກໍຕາມ, ນອກເໜືອຈາກປາກົດການພາຍນອກເຫຼົ່ານີ້, ພວກເຂົາຈະບໍ່ຄວບຄຸມ ຫຼື ປະຖິ້ມຄວາມທະເຍີທະຍານຂອງພວກເຂົາ ແລະ ການສະແຫວງຫາສະຖານະ ແລະ ອຳນາດ ແລະ ສິ່ງນີ້ກໍກຳນົດທຳມະຊາດ ແລະ ແກ່ນແທ້ຂອງພວກເຂົາຢ່າງແທ້ຈິງ. ບໍ່ມີຄວາມຜິດພາດແມ່ນແຕ່ໜ້ອຍດຽວໃນການທີ່ພຣະເຈົ້າໃຫ້ນິຍາມຄົນດັ່ງກ່າວວ່າເປັນຜູ້ຕໍ່ຕ້ານພຣະຄຣິດ; ມັນຖືກກຳນົດໄວ້ໂດຍທຳມະຊາດ ແລະ ແກ່ນແທ້ຂອງພວກເຂົາແທ້ໆ” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີຫ້າ: ພວກເຂົາຫຼອກລວງ, ຊັກຊວນໃຫ້ເຂົ້າຮ່ວມ, ຂົ່ມຂູ່ ແລະ ຄວບຄຸມຜູ້ຄົນ). ພຣະເຈົ້າເປີດເຜີຍທຳມະຊາດ ແລະ ຄຸນລັກສະນະຂອງຜູ້ຕໍ່ຕ້ານພຣະຄຣິດວ່າເປັນຜູ້ທີ່ເຊີດຊູອຳນາດ ແລະ ສະຖານະ ແລະ ຖືເອົາສິ່ງເຫຼົ່ານັ້ນເປັນເຫດຜົນຂອງຕົນສຳລັບການດຳລົງຊີວິດ. ຮາກເຫງົ້າ ແລະ ແຮງຈູງໃຈສຳລັບທຸກໆການກະທຳຂອງພວກເຂົາແມ່ນຄວາມປາຖະໜາສຳລັບຊື່ສຽງ, ໂຊກລາບ ແລະ ສະຖານະ, ຫຼາຍເສຍຈົນພວກເຂົາຍຶດເອົາແກະຂອງພຣະເຈົ້າມາເປັນຂອງພວກເຂົາເອງ, ຕໍ່ຕ້ານພຣະເຈົ້າ ແລະ ປະຕິເສດທີ່ຈະກັບໃຈຢ່າງແນ່ນອນ, ຈົນໃນທີ່ສຸດ ພວກເຂົາກໍ່ຖືກເປີດໂປງ ແລະ ຖືກກຳຈັດ. ຂ້ອຍເລີ່ມຮູ້ສຶກຢ້ານເມື່ອຂ້ອຍຕຶກຕອງພຣະທຳຂອງພຣະເຈົ້າ. ຂ້ອຍຮັກສະຖານະຂອງຂ້ອຍແທ້ໆ. ຄັ້ງທີໜຶ່ງນັ້ນ, ຂ້ອຍໄດ້ປະຕິເສດທີ່ຈະອະນຸຍາດໃຫ້ເອື້ອຍຈາງຖືກມອບໝາຍຄືນໃໝ່ເພື່ອປົກປ້ອງຕຳແໜ່ງຂອງຂ້ອຍເອງໄວ້. ມາເທື່ອນີ້, ຂ້ອຍບໍ່ເຕັມໃຈທີ່ຈະປ່ອຍເອື້ອຍເຊິນໄປເພື່ອເຫັນແກ່ຕຳແໜ່ງຂອງຂ້ອຍເອງ. ທັງໝົດທີ່ຂ້ອຍຄິດເຖິງມີພຽງແຕ່ສະຖານະຂອງຂ້ອຍເອງ ແລະ ຂ້ອຍບໍ່ຄຳນຶງເຖິງຄວາມປະສົງຂອງພຣະເຈົ້າແຕ່ຢ່າງໃດເລີຍ, ແຮງໄກທີ່ຂ້ອຍຈະຄິດເຖິງພາລະກິດແຫ່ງຄົວເຮືອນຂອງພຣະເຈົ້າ. ຂ້ອຍຕັ້ງໃຈທີ່ຈະຮັກສາຕຳແໜ່ງຂອງຕົນໄວ້, ເຖິງແມ່ນວ່າຈະເສຍພາລະກິດແຫ່ງຄົວເຮືອນຂອງພຣະເຈົ້າ ແລະ ເຖິງກັບສາມາດຕໍ່ສູ້ກັບພຣະເຈົ້າສຳລັບຜູ້ຄົນເພື່ອເຫັນແກ່ສະຖານະຂອງຂ້ອຍເອງ. ຄວາມເຄົາລົບຂອງຂ້ອຍຕໍ່ພຣະເຈົ້າແມ່ນຢູ່ໃສ? ຄວາມເຊື່ອຂອງຂ້ອຍບໍ່ໄດ້ຢູ່ໃນພຣະເຈົ້າ; ຂ້ອຍໄດ້ວາງຄວາມເຊື່ອຂອງຂ້ອຍລົງໃນສະຖານະ ແລະ ອຳນາດ ແລະ ນັ້ນບໍ່ແມ່ນທຳມະຊາດຂອງຜູ້ຕໍ່ຕ້ານພຣະຄຣິດບໍ? ຂ້ອຍຮູ້ເປັນຢ່າງດີວ່າເອື້ອຍເຊິນເກັ່ງດ້ານການກວດແກ້ເອກະສານ ແລະ ລາວມັກວຽກແບບນັ້ນ. ແຕ່ເພື່ອປົກປ້ອງຕຳແໜ່ງຂອງຂ້ອຍເອງ, ຂ້ອຍບໍ່ໄດ້ຖາມຄວາມຄິດເຫັນຂອງລາວ ຫຼື ບໍ່ໄດ້ມອບໝາຍລາວໃສ່ໜ້າທີ່ໆເໝາະສົມເຊິ່ງກົງກັບຈຸດແຂງຂອງລາວ, ແຕ່ໄດ້ປະຕິບັດຄືກັບເຈົ້ານາຍຂອງລາວແທນ ແລະ ປະຕິເສດບໍ່ໃຫ້ລາວໄປປະຕິບັດໜ້າທີ່ຂອງລາວຢູ່ໃນຄຣິດຕະຈັກອື່ນ. ຂ້ອຍປະຕິບັດຕໍ່ຄຣິດຕະຈັກຄືກັບວ່າເປັນອານາເຂດຂອງຂ້ອຍເອງ ແລະ ບໍ່ມີໃຜຈະຖືກມອບໝາຍໃໝ່ຖ້າຂ້ອຍບໍ່ອະນຸຍາດ. ຂ້ອຍບໍ່ໄດ້ກຳລັງພະຍາຍາມກັກຂັງ ແລະ ຄວບຄຸມຜູ້ຄົນ ຄືກັບຜູ້ຕໍ່ຕ້ານພຣະຄຣິດບໍ? ເພື່ອຮັກສາຕໍາແໜ່ງຂອງຂ້ອຍໄວ້ຢ່າງໝັ້ນຄົງ, ຂ້ອຍຈຶ່ງພະຍາຍາມຮັກສາອ້າຍເອື້ອຍນ້ອງທີ່ມີຄວາມສາມາດ ແລະ ຄວາມເຂັ້ມແຂງໄວ້ຢູ່ໃນຄຣິດຕະຈັກຂອງຂ້ອຍ. ຂ້ອຍປະຕິບັດຕໍ່ພວກເຂົາຄືກັບວ່າພວກເຂົາເປັນຊັບສົມບັດຂອງຂ້ອຍເອງ ແລະ ປົກຄອງພວກເຂົາ, ຕ້ອງການໃຫ້ຫຼາຍຄົນເຮັດວຽກຢ່າງໜັກເພື່ອເຫັນແກ່ຕຳແໜ່ງຂອງຂ້ອຍເອງ. ພຣະເຈົ້າກຽດຊັງຄວາມທະເຍີທະຍານນີ້ຂອງຂ້ອຍແທ້ໆ ແລະ ຂ້ອຍສົມຄວນຖືກສາບແຊ່ງ! ຂ້ອຍເຫັນວ່າມຸມມອງຂອງຂ້ອຍກ່ຽວກັບການສະແຫວງຫາບໍ່ໄດ້ປ່ຽນແປງເລີຍຕະຫຼອດຫຼາຍປີທີ່ຂ້ອຍເຊື່ອໃນພຣະເຈົ້າ, ຂ້ອຍຖືກລ່າມໂສ້ຢ່າງແໜ້ນດ້ວຍຊື່ສຽງ, ໂຊກລາບ ແລະ ສະຖານະ, ຂ້ອຍຍ່າງບົນເສັ້ນທາງຂອງຜູ້ຕໍ່ຕ້ານພຣະຄຣິດ. ຜູ້ຕໍ່ຕ້ານພຣະຄຣິດທີ່ຂ້ອຍຮູ້ຈັກມາກ່ອນໄດ້ເຂົ້າສູ່ຈິດໃຈຂອງຂ້ອຍ. ລາວສະແຫວງຫາຊື່ສຽງ, ໂຊກລາບ ແລະ ສະຖານະຢູ່ສະເໝີ, ເມື່ອລາວກາຍມາເປັນຜູ້ນຳ, ລາວພະຍາຍາມເຮັດໃຫ້ຕຳແໜ່ງຂອງຕົນໝັ້ນຄົງຂຶ້ນໂດຍການຮັກສາຜູ້ຄົນໄວ້ໃຕ້ການຄວບຄຸມຂອງລາວ ແລະ ພະຍາຍາມສ້າງຕັ້ງເຂດແດນອິດສະຫຼະຂອງຕົນເອງຂຶ້ນມາ. ລາວບໍ່ໄດ້ຍອມຮັບຄວາມຈິງແຕ່ຢ່າງໃດເລີຍ ແລະ ເຮັດໂຕຄືກັບຜູ້ຜະເດັດການ. ລາວເຮັດໃຫ້ເກີດການລົບກວນທີ່ຮ້າຍແຮງແກ່ພາລະກິດແຫ່ງຄົວເຮືອນຂອງພຣະເຈົ້າ ແລະ ໃນທີ່ສຸດ ລາວກໍ່ຖືກເປີດໂປງ ແລະ ຖືກກຳຈັດ. ຂ້ອຍຮັບຮູ້ວ່າການສະແຫວງຫາຊື່ສຽງ, ໂຊກລາບ ແລະ ສະຖານະແມ່ນເສັ້ນທາງຂອງຜູ້ຕໍ່ຕ້ານພຣະຄຣິດທີ່ຈະນຳໄປສູ່ນະຮົກ! ພຣະເຈົ້າຈັດແຈງສະຖານະການຕ່າງໆເພື່ອເປີດໂປງຂ້ອຍຊ້ຳແລ້ວຊ້ຳອີກ ເພື່ອເຮັດໃຫ້ຂ້ອຍຮັບຮູ້ທຳມະຊາດແບບຊາຕານຂອງຂ້ອຍເອງ ແລະ ເຫັນວ່າຂ້ອຍຢູ່ໃນເສັ້ນທາງທີ່ຜິດ ເພື່ອວ່າເທື່ອນີ້ ຂ້ອຍຈະຫັນຫຼັງກັບໄດ້ທັນເວລາ. ສະຖານະການເຫຼົ່ານີ້ເປັນການພິພາກສາຕໍ່ຂ້ອຍ, ແຕ່ຍິ່ງໄປກວ່ານັ້ນ, ພວກມັນແມ່ນຄວາມຮັກອັນຍິ່ງໃຫຍ່ ແລະ ຄວາມລອດຂອງພຣະເຈົ້າ! ໃນຂະນະທີ່ຂ້ອຍໄຕ່ຕອງກ່ຽວກັບຄວາມພະຍາຍາມອັນໜັກ ໜ່ວງທີ່ພຣະເຈົ້າໄດ້ເຮັດ, ຂ້ອຍໄດ້ເລີ່ມຍອມຈຳນົນ ແລະ ຂ້ອຍບໍ່ຮູ້ສຶກຕໍ່ຕ້ານສະຖານະການດັ່ງກ່າວອີກຕໍ່ໄປ. ຂ້ອຍຮູ້ສຶກວ່າທຸກສິ່ງທີ່ພຣະເຈົ້າຈັດແຈງໄວ້ແມ່ນສິ່ງທີ່ຂ້ອຍຕ້ອງການຢ່າງແນ່ນອນ. ຂ້ອຍຕ້ອງການທີ່ຈະກັບໃຈຢ່າງແທ້ຈິງ ແລະ ປະສົບກັບສະຖານະການເຫຼົ່ານັ້ນດ້ວຍຫົວໃຈທີ່ອ່ອນນ້ອມ.

ຕໍ່ມາ ຂ້ອຍອ່ານສອງຂໍ້ຄວາມຈາກພຣະທຳຂອງພຣະເຈົ້າ: “ໜ້າທີ່ແມ່ນຫຍັງ? ເຈົ້າບໍ່ໄດ້ຈັດການໜ້າທີ່ ເຊິ່ງນັ້ນກໍຄື ມັນບໍ່ແມ່ນອາຊີບຂອງເຈົ້າເອງ ຫຼື ວຽກງານຂອງເຈົ້າເອງ; ກົງກັນຂ້າມ ມັນຄືພາລະກິດຂອງພຣະເຈົ້າ. ພາລະກິດຂອງພຣະເຈົ້າຮຽກຮ້ອງໃຫ້ເຈົ້າຮ່ວມມື, ເຊິ່ງກໍ່ໃຫ້ເກີດໜ້າທີ່ຂອງເຈົ້າ. ພາກສ່ວນໜຶ່ງໃນພາລະກິດຂອງພຣະເຈົ້າທີ່ມະນຸດຕ້ອງຮ່ວມມືແມ່ນໜ້າທີ່ຂອງເຂົາ. ໜ້າທີ່ເປັນສ່ວນໜຶ່ງໃນພາລະກິດຂອງພຣະເຈົ້າ, ມັນບໍ່ແມ່ນອາຊີບຂອງເຈົ້າ, ບໍ່ແມ່ນເລື່ອງພາຍໃນຄອບຄຸມຂອງເຈົ້າ ຫຼື ບໍ່ແມ່ນເລື່ອງສ່ວນຕົວໃນຊີວິດຂອງເຈົ້າ. ບໍ່ວ່າໜ້າທີ່ຂອງເຈົ້າຄືການຈັດການກັບເລື່ອງພາຍນອກ ຫຼື ພາຍໃນ, ມັນກໍແມ່ນພາລະກິດແຫ່ງເຮືອນຂອງພຣະເຈົ້າ, ມັນປະກອບເປັນສ່ວນໜຶ່ງໃນແຜນການຄຸ້ມຄອງຂອງພຣະເຈົ້າ ແລະ ມັນຄືການຝາກຝັງທີ່ພຣະເຈົ້າໄດ້ມອບໃຫ້ເຈົ້າ. ມັນບໍ່ແມ່ນທຸລະກິດສ່ວນຕົວຂອງເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໂດຍການສະແຫວງຫາຫຼັກການແຫ່ງຄວາມຈິງເທົ່ານັ້ນ, ຄົນໆໜຶ່ງຈຶ່ງສາມາດປະຕິບັດໜ້າທີ່ຂອງຕົນໃຫ້ດີໄດ້). “ບໍ່ວ່າໜ້າທີ່ຂອງເຈົ້າຈະແມ່ນຫຍັງກໍ່ຕາມ, ເຈົ້າຄວນປະຕິບັດມັນຕາມທີ່ພຣະເຈົ້າຮ້ອງຂໍ. ຕົວຢ່າງ: ເມື່ອເຈົ້າຖືກເລືອກໃຫ້ເປັນຜູ້ນໍາຄຣິດຕະຈັກ, ໜ້າທີ່ຂອງເຈົ້າກໍ່ຄືການນຳພາຄຣິດຕະຈັກນັ້ນ. ແລ້ວເຈົ້າຄວນເຮັດຫຍັງຫຼັງຈາກທີ່ເຈົ້າໄດ້ຮັບເອົາວຽກງານນີ້ໃຫ້ເປັນໜ້າທີ່ຂອງເຈົ້າ? ກ່ອນອື່ນ, ໃຫ້ຮູ້ວ່າມີພຽງແຕ່ການສຳເລັດວຽກງານຂອງເຈົ້າໃນຖານະຜູ້ນໍາເທົ່ານັ້ນຈຶ່ງເປັນການປະຕິບັດໜ້າທີ່ຂອງເຈົ້າ. ເຈົ້າບໍ່ໄດ້ຮັບໃຊ້ເປັນເຈົ້າໜ້າທີ່ບາງຄົນໃນໂລກພາຍນອກ; ເມື່ອໄດ້ກາຍມາເປັນຜູ້ນໍາ, ມັນກໍ່ຜີດປົກກະຕິທີ່ຈະພິຈາລະນາວ່າຕົນເອງເປັນເຈົ້າໜ້າທີ່. ແຕ່ຖ້າເຈົ້າຍັງເວົ້າວ່າ ‘ຕອນນີ້ເມື່ອຂ້ອຍໄດ້ຖືກເລືອກໃຫ້ເປັນຜູ້ນໍາ, ຂ້ອຍຕ້ອງບໍ່ດູຖຸກ, ຂ້ອຍຕ້ອງວາງຕົນເອງຢູ່ລຸ່ມຄົນອື່ນ, ຂ້ອຍຕ້ອງເຮັດໃຫ້ພວກເຂົາຢູ່ສູງກວ່າ ແລະ ສຳຄັນກວ່າຂ້ອຍ’, ແລ້ວແນວຄິດນີ້ກໍ່ຜິດເຊັ່ນກັນ; ການທຳທ່າແມ່ນໄຮ້ປະໂຫຍດ ເມື່ອເຈົ້າບໍ່ເຂົ້າໃຈຄວາມຈິງ ແລະ ບໍ່ມີຫຍັງນອກຈາກການເຂົ້າໃຈທີ່ຖືກຕ້ອງຈຶ່ງຈະເຮັດໃຫ້ເຂົ້າໃຈຄວາມຈິງໄດ້. ກ່ອນອື່ນ, ເຈົ້າຕ້ອງຊື່ນຊົມຄວາມສຳຄັນຂອງໜ້າທີ່ຂອງຜູ້ນໍາ: ຄຣິດຕະຈັກສາມາດມີສະມາຊິກຫຼາຍສິບຊາວຄົນ ແລະ ເຈົ້າຕ້ອງຄິດວິທີການນໍາພາຜູ້ຄົນເຫຼົ່ານີ້ໃຫ້ມາຢູ່ຕໍ່ໜ້າພຣະເຈົ້າ, ຈະໃຫ້ພວກເຂົາສ່ວນໃຫຍ່ໄດ້ເຂົ້າໃຈຄວາມຈິງ ແລະ ເຂົ້າສູ່ຄວາມເປັນຈິງແຫ່ງຄວາມຈິງໄດ້ແນວໃດ. ເຈົ້າຍັງຕ້ອງໃຊ້ເວລາຫຼາຍຂຶ້ນໃນການຫົດລ້ຽງ ແລະ ການສະໜັບສະໜູນຄົນທີ່ຄິດລົບ ແລະ ອ່ອນແອ, ເພື່ອຢຸດພວກເຂົາບໍ່ໃຫ້ຄິດລົບ ແລະ ອ່ອນແອ ແລະ ເຮັດໃຫ້ພວກເຂົາສາມາດປະຕິບັດໜ້າທີ່ຂອງພວກເຂົາ. ເຈົ້າຍັງຕ້ອງຊີ້ນໍາທຸກຄົນທີ່ສາມາດປະຕິບັດໜ້າທີ່ຂອງພວກເຂົາໃນການເຂົ້າໃຈຄວາມຈິງ ແລະ ເຂົ້າສູ່ຄວາມເປັນຈິງ, ປະຕິບັດຕາມຫຼັກການ ແລະ ປະຕິບັດໜ້າທີ່ຂອງພວກເຂົາຢ່າງຖືກຕ້ອງ ແລະ ໄດ້ຮັບຜົນສະທ້ອນທີ່ຍິ່ງໃຫຍ່ກວ່າ. ຍັງມີບາງຄົນທີ່ເຊື່ອໃນພຣະເຈົ້າເປັນເວລາຫຼາຍປີ ແຕ່ຍັງມີຄວາມເປັນມະນຸດທີ່ຊົ່ວຮ້າຍ, ແຊກແຊງ ແລະ ຂັດຂວາງພາລະກິດຂອງຄຣິດຕະຈັກຢູ່ສະເໝີ, ຄົນເຫຼົ່ານີ້ຄວນຖືກຈັດການ ຫຼື ຖືກຊໍາລະລ້າງຕາມຄວາມຈຳເປັນ, ຖືກຈັດການຢ່າງຖືກຕ້ອງ ແລະ ຖືກຈັດແຈງຢ່າງເໝາະສົມດັ່ງທີ່ຫຼັກການໄດ້ກຳນົດໄວ້. ຍັງມີສິ່ງທີ່ສຳຄັນທີ່ສຸດໃນບັນດາທຸກສິ່ງ: ບາງຄົນໃນຄຣິດຕະຈັກມີຄວາມເປັນມະນຸດທີ່ດີພໍສົມຄວນ ແລະ ມີຄວາມສາມາດບາງຢ່າງ ແລະ ສາມາດປະຕິບັດວຽກງານໃນລັກສະນະໃດໜຶ່ງໄດ້; ທຸກຄົນຕ້ອງໄດ້ຮັບການບຳລຸງລ້ຽງໂດຍບໍ່ຊັກຊ້າ, ໃຫ້ໄວແທນທີ່ຈະຊັກຊ້າ, ເພາະມັນຈະຝຶກຝົນພວກເຂົາໃຫ້ໄປເຖິງຄວາມສາມາດບົ່ມຊ້ອນຂອງພວກເຂົາ ແລະ ພວກເຂົາຈະບໍ່ສາມາດເຮັດຫຍັງໄດ້ດີ ຖ້າພວກເຂົາບໍ່ໄດ້ຮັບການຝຶກຝົນໃດໜຶ່ງ... ເຈົ້າຕ້ອງໃຊ້ປະໂຫຍດສູງສຸດຈາກທຸກຄົນ, ໃຊ້ປະໂຫຍດເຕັມທີ່ຈາກຄວາມສາມາດສ່ວນຕົວຂອງພວກເຂົາ ແລະ ຈັດສັນໜ້າທີ່ທີ່ເໝາະສົມໃຫ້ພວກເຂົາຕາມສິ່ງທີ່ພວກເຂົາສາມາດເຮັດໄດ້, ຄຸນນະພາບຄວາມສາມາດຂອງພວກເຂົາ, ພວກເຂົາອາຍຸຈັກປີ ແລະ ພວກເຂົາໄດ້ເຊື່ອໃນພຣະເຈົ້າມາດົນປານໃດ. ເຈົ້າຕ້ອງຄິດແຜນສະເພາະສຳລັບບຸກຄົນແຕ່ລະປະເພດ ແລະ ປ່ຽນແປງມັນໄປໃນແຕ່ລະບຸກຄົນ, ເພື່ອໃຫ້ພວກເຂົາສາມາດປະຕິບັດໜ້າທີ່ຂອງຕົນໃນເຮືອນຂອງພຣະເຈົ້າ ແລະ ປະຕິບັດໜ້າທີ່ຂອງຕົນຢ່າງເຕັມທີ່” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ແມ່ນຫຍັງຄືການປະຕິບັດໜ້າທີ່ໃຫ້ພໍໃຊ້ໄດ້?). ພຣະທຳຂອງພຣະເຈົ້າສະແດງໃຫ້ຂ້ອຍເຫັນວ່າ ໜ້າທີ່ບໍ່ແມ່ນທຸລະກິດສ່ວນຕົວຂອງຄົນໆໜຶ່ງ. ໜ້າທີ່ຂອງພວກເຮົາມາຈາກພຣະເຈົ້າ ແລະ ພວກເຮົາຄວນປະຕິບັດມັນຕາມທີ່ພຣະອົງຮຽກຮ້ອງ. ການຝຶກຄົນແມ່ນບາງສິ່ງທີ່ພຣະເຈົ້າຮຽກຮ້ອງໃຫ້ຜູ້ນຳເຮັດ. ພຣະເຈົ້າໄດ້ກະກຽມຄົນທີ່ມີທັກສະທຸກຮູບແບບສຳລັບພາລະກິດຂອງພຣະອົງ ແລະ ໃນນາມເປັນຜູ້ນຳຄຣິດຕະຈັກ, ຂ້ອຍຄວນປະຕິບັດໜ້າທີ່ຂອງຕົນຕາມຂໍ້ກຳນົດ ແລະ ຫຼັກການຂອງພຣະອົງ. ເມື່ອຂ້ອຍພົບຄົນທີ່ມີພອນສະຫວັນ, ຂ້ອຍຄວນຝຶກພວກເຂົາ ແລະ ແນະນຳພວກເຂົາ ເພື່ອໃຫ້ທຸກຄົນສາມາດສະແດງສັກກະຍາພາບຂອງຕົນອອກມາຢ່າງເຕັມທີ່ໃນບ່ອນທີ່ຖືກຕ້ອງ, ປະຕິບັດໜ້າທີ່ຂອງພວກເຂົາ ແລະ ເຮັດໜ້າທີ່ໆກ່ຽວຂ້ອງຂອງພວກເຂົາເອງເພື່ອຂະຫຍາຍວຽກງານຂ່າວປະເສີດໃຫ້ດີຂຶ້ນ. ມີພຽງສິ່ງນີ້ທີ່ສອດຄ່ອງກັບຄວາມປະສົງຂອງພຣະເຈົ້າ ແລະ ມັນແມ່ນສິ່ງທີ່ອ້າຍເອື້ອຍນ້ອງຕ້ອງການເຮັດອີກດ້ວຍ. ເມື່ອຂ້ອຍເຂົ້າໃຈຄວາມປະສົງຂອງພຣະເຈົ້າ, ຂ້ອຍກໍ່ສົ່ງຂໍ້ຄວາມຫາຜູ້ນຳຂອງຄຣິດຕະຈັກອື່ນເພື່ອຢືນຢັນວ່າຂ້ອຍກຳລັງຈະແຕ່ງຕັ້ງເອື້ອຍເຊິນຄືນ. ຫົວໃຈຂ້ອຍຮູ້ສືກສະບາຍໃຈຫຼາຍຂຶ້ນເມື່ອຂ້ອຍເລີ່ມປະຕິບັດແບບນີ້. ແລ້ວຂ້ອຍກໍ່ເຫັນພອນຂອງພຣະເຈົ້າ. ທີ່ເຮັດຂ້ອຍປະຫຼາດໃຈຫຼາຍຄືໃນເດືອນພະຈິກຂອງປີນັ້ນເອງ, ຈຳນວນຜູ້ເຊື່ອໃໝ່ທີ່ພວກເຮົາໄດ້ຮັບຈາກວຽກງານຂ່າວປະເສີດຂອງພວກເຮົາເພື່ອຂຶ້ນສາມເທົ່າຈາກເດືອນກ່ອນ. ຂ້ອຍຮູ້ວ່າສິ່ງນີ້ສຳເລັດຜ່ານພາລະກິດຂອງພຣະເຈົ້າ ແລະ ຂ້ອຍບໍ່ສາມາດຢຸດຂອບໃຈ ແລະ ສັນລະເສີນພຣະອົງໄດ້!

ເມື່ອກ່ອນ, ຂ້ອຍບໍ່ເຄີຍຮູ້ສຶກໂກດຮ້າຍຕໍ່ຄວາມເສື່ອມຊາມຂອງການຍາດຊິງເພື່ອຊື່ສຽງ ແລະ ໂຊກລາບ ຫຼື ການສະແຫວງຫາຊື່ສຽງ, ໂຊກລາບ ແລະ ສະຖານະ. ຂ້ອຍຄິດວ່າ, ເມື່ອເຫັນວ່າທຸກຄົນໄດ້ຖືກຊາຕານເຮັດໃຫ້ເສື່ອມຊາມ, ສະນັ້ນພວກເຮົາທຸກຄົນຕ້ອງມີອຸປະນິໄສອັນດຽວກັນນັ້ນ ແລະ ມັນບໍ່ແມ່ນສິ່ງທີ່ສາມາດປ່ຽນແປງໄດ້ພາຍໃນສອງສາມມື້ເທົ່ານັ້ນ. ນັ້ນເຮັດໃຫ້ຂ້ອຍບໍ່ຕ້ອງການສະແຫວງຫາຄວາມຈິງເພື່ອແກ້ໄຂບັນຫາ. ໂດຍການຜ່ານການພິພາກສາ ແລະ ການຕິສອນຈາກພຣະທຳຂອງພຣະເຈົ້າ ແລະ ໂດຍການຖືກທົດລອງ ແລະ ຖືກເປີດໂປງ, ໃນທີ່ສຸດຂ້ອຍກໍ່ໄດ້ມີການຢັ່ງເຖິງບາງຢ່າງກ່ຽວກັບແກ່ນແທ້ຂອງການສະແຫວງຫາສິ່ງເຫຼົ່ານັ້ນ. ຂ້ອຍເຫັນວ່າການສະແຫວງຫາສິ່ງດັ່ງກ່າວແມ່ນການຕໍ່ຕ້ານພຣະເຈົ້າ ແລະ ຂ້ອຍເລີ່ມກຽດຊັງໂຕເອງຈາກກົ້ນບຶ້ງຂອງຫົວໃຈຂ້ອຍ. ຂ້ອຍໄດ້ເຕັມໃຈສະແຫວງຫາຄວາມຈິງ, ກັບໃຈ ແລະ ປ່ຽນແປງ. ມັນລ້ວນແລ້ວແຕ່ເປັນຍ້ອນພາລະກິດຂອງພຣະເຈົ້າ, ຕອນນີ້ ຂ້ອຍຈຶ່ງສາມາດປະຖິ້ມເນື້ອໜັງຂອງໂຕເອງ ແລະ ນຳຄວາມຈິງບາງປະການເຂົ້າສູ່ການປະຕິບັດ. ຂໍຂອບໃຈພຣະເຈົ້າອົງຊົງລິດທານຸພາບສູງສຸດ!


39. ການດຳລົງຊີວິດທີ່ຄ້າຍຄືກັບມະນຸດໃນທີ່ສຸດ

ໂດຍ ໂຈ່ວຮົງ, ຈີນ

ເມື່ອຂ້ອຍກາຍເປັນຜູ້ນຳຄຣິດຕະຈັກໃນປີ 2018, ຂ້ອຍພົບວ່າມີເອື້ອຍຄົນໜຶ່ງຊື່ ຢາງ ຜູ້ທີ່ມີຄວາມສາມາດດີ ແລະ ສະແຫວງຫາຄວາມຈິງ. ຂ້ອຍຄິດກັບໂຕເອງວ່າ “ຖ້າຂ້ອຍສາມາດຝຶກລາວດີໆ, ມັນຈະເຮັດໃຫ້ຊີວິດຂອງຂ້ອຍງ່າຍຂຶ້ນ, ວຽກຂອງພວກເຮົາຈະປັບປຸງຂຶ້ນ ແລະ ຜູ້ນຳຂອງຂ້ອຍຈະສັນລະເສີນຂ້ອຍເຊັ່ນກັນ”. ດັ່ງນັ້ນ ຂ້ອຍຈຶ່ງທຸ້ມເທໃນການຝຶກລາວ. ຂ້ອຍໄດ້ສົນທະນາກັບລາວເມື່ອໃດກໍ່ຕາມທີ່ລາວປະສົບກັບບັນຫາໃດໆ ແລະ ຂ້ອຍມອບໝາຍໃຫ້ລາວເປັນຫົວໜ້າທີມ. ລາວສ້າງຄວາມກ້າວໜ້າໄດ້ໄວ ແລະ ເອົາໃຈໃສ່ໃນໜ້າທີ່ຂອງຕົນ. ບໍ່ດົນປານໃດ, ວຽກຂອງທີມຂອງລາວກໍ່ບັນລຸຜົນ. ຂ້ອຍຄິດວ່າ “ຖ້າຂ້ອຍມີຄົນແບບເອື້ອຍຢ່າງຈັກສອງສາມຄົນ, ແລ້ວວຽກງານທັງໝົດຂອງຄຣິດຕະຈັກຂອງພວກເຮົາກໍ່ຈະປັບປຸງຂຶ້ນຢ່າງຫຼວງຫຼາຍ. ຂ້ອຍກໍ່ຈະສາມາດຜ່ອນຄາຍໄດ້ເລັກນ້ອຍ ແລະ ພວກເຮົາຈະເຫັນຜົນຮັບທີ່ດີກວ່າ ແລະ ທຸກຄົນກໍ່ຈະເວົ້າວ່າ ຂ້ອຍເຮັດວຽກໄດ້ດີ”. ມື້ໜຶ່ງ, ພວກເຮົາຕ້ອງການໃຜບາງຄົນໂດຍດ່ວນເພື່ອຮວບຮວມເອກະສານກ່ຽວກັບການກວາດລ້າງ ແລະ ຂັບໄລ່ຜູ້ຕໍ່ຕ້ານພຣະຄຣິສ ແລະ ຜູ້ກະທຳຄວາມຊົ່ວ. ຄູ່ຮ່ວມງານຂອງຂ້ອຍ ແລະ ຂ້ອຍຕົກລົງເຫັນດີວ່າເອື້ອຍຢາງຄວນຮັບຜິດຊອບວຽກນີ້. ທີ່ເຮັດໃຫ້ຂ້ອຍຕົກໃຈຄື ບໍ່ດົນລາວກໍ່ເຂົ້າໃຈຫຼັກການ ແລະ ຜະລິດເອກະສານທີ່ມີທັງຈຸດປະສົງ ແລະ ຖືກຕ້ອງ. ໃນຊ່ວງເວລານີ້, ຜູ້ນຳຂອງຂ້ອຍມັກຖາມວ່າພວກເຮົາມີໃຜບໍທີ່ເກັ່ງດ້ານການຮ່ວມເອກະສານຕ່າງໆເຂົ້າກັນ ແລະ ຂ້ອຍຮູ້ວ່າເອື້ອຍຢາງເໝາະສົມກັບວຽກນີ້. ແຕ່ເມື່ອຂ້ອຍຄິດເລື່ອງການທີ່ລາວຖືກຍ້າຍໄປ ແລະ ຜົນກະທົບກໍ່ຈະເກີດຂຶ້ນກັບວຽກງານຂອງພວກເຮົາຢ່າງແນ່ນອນ, ຂ້ອຍບໍ່ຕ້ອງການປ່ອຍລາວໄປ ແລະ ບໍ່ໄດ້ແນະນຳລາວໃຫ້ກັບຫົວໜ້າ.

ມື້ໜຶ່ງໃນທີ່ຊຸມນຸມ, ຜູ້ນຳເວົ້າວ່າພວກເຂົາເພື່ອຮວບຮວມເອກະສານກ່ຽວກັບການກວາດລ້າງ ແລະ ຂັບໄລ່ຜູ້ຕໍ່ຕ້ານພຣະຄຣິສ ແລະ ຜູ້ກະທຳຄວາມຊົ່ວ ແລະ ຖາມພວກເຮົາວ່າພວກເຮົາສາມາດສະໜອງໃຜໃຫ້ໄດ້ບໍ. ຂ້ອຍຄິດ “ເອື້ອຍຢາງຈະເປັນຄົນທີ່ເກັ່ງໃນເລື່ອງນີ້, ແຕ່ຂ້ອຍປ່ອຍລາວໄປບໍ່ໄດ້, ຂ້ອຍຈະຕ້ອງຝຶກຄົນອື່ນ. ຕ້ອງໃຊ້ຄວາມພະຍາຍາມຫຼາຍ. ຜູ້ນຳຂອງຂ້ອຍຈະຄິດກັບຂ້ອຍແນວໃດຖ້າວຽກງານຂອງພວກເຮົາເລີ່ມຫຼຸດລົງ? ເອື້ອຍແທັງເກັ່ງໃນການຮວບຮວມເອກະສານເຊັ່ນກັນ, ແຕ່ລາວຂີ້ຄ້ານເລັກນ້ອຍໃນການເຮັດໜ້າທີ່ຂອງຕົນ ແລະ ລາວມີແນວໂນ້ມທີ່ຈະຕ້ອງການຄວາມຊ່ວຍເຫຼືອຫຼາຍ. ຂ້ອຍຈະແນະນຳລາວແທນ. ວິທີນີ້, ຂ້ອຍຈະຈັດຫາຄົນໃຫ້ວຽກນີ້ ແລະ ເອື້ອຍແທັງກໍ່ສາມາດຢູ່ໄດ້. ວຽກຂອງພວກເຮົາກໍ່ຈະບໍ່ໄດ້ຮັບຜົນກະທົບ”. ດັ່ງນັ້ນ ຂ້ອຍຈຶ່ງແນະນຳເອື້ອຍແທັງ ແລະ ເວົ້າເຖິງຈຸດແຂງຂອງລາວ ແລະ ຕັ້ງໃຈເຮັດໃຫ້ເອື້ອຍຢາງພັງເບິ່ງບໍ່ດີເທົ່າເອື້ອຍແທັງ. ສອງສາມມື້ຕໍ່ມາ, ເອື້ອຍແທັງກໍ່ຖືກເລືອກໃຫ້ເຮັດວຽກນີ້. ຕໍ່ມາ ຂ້ອຍໄດ້ຮຽນຮູ້ວ່າ ເອື້ອຍແທັງບໍ່ສາມາດຮັບມືກັບມັນໄດ້ດ້ວຍໂຕເອງ. ຂ້ອຍຄິດ “ເອື້ອຍຢາງຈະສາມາດຮັບມືກັບມັນໄດ້ຢ່າງບໍ່ມີບັນຫາ. ແຕ່ຂ້ອຍບໍ່ຢາກໃຫ້ລາວໄປ. ລາວເຮັດໜ້າທີ່ຂອງລາວໄດ້ດີຫຼາຍ, ຈະເກີດຫຍັງຂຶ້ນກັບວຽກຂອງພວກເຮົາຖ້າລາວຈາກໄປ?” ສະນັ້ນ ຂ້ອຍຈຶ່ງບໍ່ໄດ້ແນະນຳເອື້ອຍຢ່າງອີກຄັ້ງ. ຫຼັງຈາກນັ້ນສອງສາມວັນ, ຜູ້ນຳຂອງຂ້ອຍຂໍເອື້ອຍຢາງເປັນພິເສດ ແລະ ບອກໃຫ້ພວກເຮົາຫາຄົນມາແທນລາວໄວເທົ່າທີ່ຈະໄວໄດ້. ຂ້ອຍຕໍ່ຕ້ານຄວາມຄິດນີ້ແທ້ໆ. ຂ້ອຍຄິດ “ຖ້າເອື້ອຍຢາງອອກໄປ, ໃຜຈະເປັນຜູ້ຮວບຮວມເອກະສານຄຣິດຕະຈັກຂອງພວກເຮົາ? ເຖິງແມ່ນວ່າພວກເຮົາສາມາດຫາຜູ້ທີ່ເໝາະສົມ, ພວກເຂົາກໍ່ຈະເປັນພຽງເດັກໃໝ່ ແລະ ຈະບໍ່ຮູ້ຫຼັກການ. ພວກເຂົາຈະຕ້ອງການໆຝຶກອົບຮົມ. ບໍ່ພຽງແຕ່ວຽກຂອງພວກເຮົາຈະປະສົບກັບຄວາມຫຍຸ້ງຍາກເທົ່ານັ້ນ, ແຕ່ມັນຈະເປັນວຽກໜັກ ແລະ ຕ້ອງມີຄວາມພະຍາຍາມຫຼາຍໃນສ່ວນຂອງຂ້ອຍ”. ຂ້ອຍຮູ້ວ່າຂ້ອຍຜິດທີ່ຄິດແບບນີ້, ແຕ່ຂ້ອຍກໍ່ສືບຕໍ່ຫາຂໍ້ແກ້ໂຕໃຫ້ໂຕເອງ: “ຂ້ອຍຝຶກເອື້ອຍຢາງດ້ວຍໂຕເອງ. ຖ້າລາວຈາກໄປ, ພວກເຮົາຈະບໍ່ມີໃຜຢູ່ໃນທີມທີ່ສາມາດເຮັດວຽກຂອງລາວໄດ້. ມັນຈະສຳເລັດໄດ້ແນວໃດ? ບໍ່ໄດ້, ຂ້ອຍຕ້ອງປຶກສາເລື່ອງນີ້ກັບເພື່ອນຮ່ວມງານຂອງຂ້ອຍ ແລະ ຂຽນຫາຜູ້ນຳຂໍໃຫ້ລາວປ່ອຍໃຫ້ເອື້ອຍຢາງຢູ່ກັບພວກເຮົາຕື່ມອີກຈັກສອງສາມເດືອນ ຈົນກວ່າພວກເຮົາຈະຝຶກຄົນອື່ນໄດ້”. ເມື່ອຂ້ອຍແບ່ງປັນເລື່ອງນີ້ກັບຄູ່ຮ່ວມງານສອງຄົນຂອງຂ້ອຍ, ພວກເຂົາຕິຕຽນຂ້ອຍ, ໂດຍກ່າວວ່າ “ພວກເຮົາຝຶກຄົນເພື່ອໃຫ້ເຮັດພາລະກິດແຫ່ງຄົວເຮືອນຂອງພຣະເຈົ້າ. ເມື່ອເອື້ອຍຢາງໄປແລ້ວ, ພວກເຮົາກໍ່ສາມາດຝຶກຄົນອື່ນໄດ້. ບໍ່ແມ່ນເຈົ້າເຫັນແກ່ໂຕ, ພະຍາຍາມຢຸດເອື້ອຍຢາງບໍ່ໃຫ້ຈາກໄປບໍ?” ແຕ່ຂ້ອຍບໍ່ໄດ້ທົບທວນໂຕເອງ, ກົງກັນຂ້າມກັບຄິດວ່າ “ເຈົ້າຊ່າງໃຈດີແທ້. ເຈົ້າຄິດວ່າມັນງ່າຍບໍທີ່ຈະຝຶກຜູ້ຄົນ?” ຂ້ອຍຮູ້ສຶກຫງຸດຫງິດ ແລະ ຕໍ່ຕ້ານ ແລະ ຂ້ອຍບໍ່ພໍໃຈເພື່ອຮ່ວມງານຂອງຂ້ອຍທີ່ບໍ່ເຂົ້າຂ້າງຂ້ອຍ. ບໍ່ດົນຫຼັງຈາກນັ້ນ, ຂ້ອຍເລີ່ມຮູ້ສຶກຄືກັບວ່າກຳລັງຖືກເຜົາໃໝ້, ຄືກັບວ່າຂ້ອຍຢູ່ໃນໄຟ ແລະ ຂ້ອຍຮູ້ສຶກອ່ອນແອໄປທັງໂຕ. ຂ້ອຍຄິດວ່າ “ອາກາດດີ ແລະ ຂ້ອຍກໍ່ບໍ່ໄດ້ເປັນຫວັດ. ມັນແປກແທ້ໆ”. ຂ້ອຍຮັບຮູ້ວ່ານີ້ແມ່ນການທີ່ພຣະເຈົ້າກຳລັງຕິສອນ ແລະ ລົງວິໄນຂ້ອຍ. ຂ້ອຍຄິດເຖິງພຣະທຳຂອງພຣະເຈົ້າ: “ບັດນີ້ ເມື່ອເຮົາປະຕິບັດພາລະກິດໃນທ່າມກາງພວກເຈົ້າ, ພວກເຈົ້າກໍປະພຶດໃນລັກສະນະນີ້, ຖ້າມື້ໜຶ່ງມາເຖິງເມື່ອບໍ່ມີໃຜເຝົ້າເບິ່ງພວກເຈົ້າ, ພວກເຈົ້າຈະບໍ່ເປັນຄືກັບໂຈນທີ່ແຕ່ງຕັ້ງຕົນເອງເປັນກະສັດບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ບັນຫາທີ່ຮ້າຍແຮງ: ການທໍລະຍົດ (1)). ຂ້ອຍຕົກຕະລຶງເມື່ອຮັບຮູ້ວ່າພຣະທຳຂອງພຣະເຈົ້າເປີດເຜີຍສະພາວະຂອງຂ້ອຍເອງແທ້ໆ. ຂ້ອຍປະຕິບັດຕໍ່ເອື້ອຍຢາງຄືກັບວ່າລາວເປັນຊັບສິນຂອງຕົນ. ຂ້ອຍຄິດວ່າ ເນື່ອງຈາກວ່າຂ້ອຍໄດ້ຝຶກລາວ, ລາວຄວນເປັນຂອງຂ້ອຍ ແລະ ລາວຄວນຢູ່ໃນຄຣິດຕະຈັກຂອງຂ້ອຍ ແລະ ເຮັດໃຫ້ຂ້ອຍໂດດເດັ່ນ. ຂ້ອຍຈະບໍ່ປ່ອຍໃຫ້ໃຜໄດ້ລາວໄປ. ໃນຄວາມເປັນຈິງແລ້ວ, ອ້າຍເອື້ອຍນ້ອງທຸກຄົນລ້ວນເຮັດໜ້າທີ່ຂອງຕົນເອງໃນເຮືອນຂອງພຣະເຈົ້າ ແລະ ການມອບໝາຍຂອງພວກເຂົາລ້ວນມາຈາກພຣະເຈົ້າ. ພວກເຂົາເຮັດໜ້າທີ່ຂອງຕົນເມື່ອໃດກໍ່ຕາມ ແລະ ບ່ອນໃດກໍ່ຕາມທີ່ເຮືອນຂອງພຣະເຈົ້າຕ້ອງການພວກເຂົາ ແລະ ຕາມທີ່ພຣະເຈົ້າຈັດຕຽມໃຫ້. ແຕ່ຂ້ອຍຍັງຫຼອກລວງ ແລະ ໂກງຄົນອື່ນເພື່ອເຫັນແກ່ກຽດສັກສີ ແລະ ສະຖານະຂອງຂ້ອຍເອງ, ເຮັດສິ່ງທີ່ຂ້ອຍສາມາດເຮັດໄດ້ເພື່ອເກັບຮັກສາເອື້ອຍຢາງໄວ້ກັບຕົວເອງ. ບໍ່ແມ່ນຂ້ອຍເປັນໜຶ່ງໃນ “ພວກເຈົ້າຈະບໍ່ເປັນຄືກັບໂຈນທີ່ແຕ່ງຕັ້ງຕົນເອງເປັນກະສັດບໍ?” ຂ້ອຍໄດ້ພະຍາຍາມຄວບຄຸມເອື້ອຍຢາງ ແລະ ຍາດເອົາລາວຈາກພຣະເຈົ້າ. ນີ້ແມ່ນສິ່ງທີ່ຜູ້ຕໍ່ຕ້ານພຣະຄຣິດເຮັດ ແລະ ມັນແມ່ນເສັ້ນທາງສູ່ຄວາມພິນາດ. ເມື່ອຮູ້ແບບນັ້ນແລ້ວ, ຂ້ອຍກໍ່ຮູ້ສຶກສຳນຶກຜິດແທ້ໆ. ຂ້ອຍຊ່າງອວດດີ ແລະ ເຫັນແກ່ໂຕ.

ແລ້ວຂ້ອຍກໍ່ອ່ານພຣະທຳເຫຼົ່ານີ້ຂອງພຣະເຈົ້າ: “ແມ່ນຫຍັງຄືມາດຕະຖານທີ່ການກະທຳຂອງບຸກຄົນໜຶ່ງຈະຖືກຕັດສິນວ່າດີ ຫຼື ຊົ່ວຮ້າຍ? ມັນຂຶ້ນກັບວ່າ ໃນຄວາມຄິດ, ການສະແດງອອກ ແລະ ການກະທຳຂອງເຈົ້າ, ເຈົ້າມີຄຳພະຍານໃນການນໍາຄວາມຈິງເຂົ້າສູ່ການປະຕິບັດ ແລະ ການດຳລົງຊີວິດຕາມຄວາມເປັນຈິງຂອງຄວາມຈິງ ຫຼື ບໍ່. ຖ້າເຈົ້າບໍ່ມີຄວາມເປັນຈິງນີ້ ຫຼື ບໍ່ດຳລົງຊີວິດແບບນີ້, ແລ້ວເຈົ້າຈະເປັນຜູ້ເຮັດການຊົ່ວຮ້າຍໂດຍບໍ່ຕ້ອງສົງໄສ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). “ຖ້າຄົນໆໜຶ່ງເຊື່ອໃນພຣະເຈົ້າ ແຕ່ບໍ່ເອົາໃຈໃສ່ຕໍ່ພຣະທຳຂອງພຣະອົງ, ຍອມຮັບຄວາມຈິງ ຫຼື ຍອມຕໍ່ການຈັດແຈງ ແລະ ການປັ້ນແຕ່ງຂອງພຣະອົງ; ຖ້າພວກເຂົາພຽງແຕ່ສະແດງພຶດຕິກຳບາງຢ່າງທີ່ດີ, ແຕ່ບໍ່ສາມາດປະຖິ້ມເນື້ອໜັງ ແລະ ບໍ່ປະຖິ້ມຫຍັງເລີຍທີ່ເປັນຄວາມພາກພູມໃຈ ຫຼື ຜົນປະໂຫຍດຂອງພວກເຂົາ; ເຖິງແມ່ນພວກເຂົາປະຕິບັດໜ້າທີ່ຂອງພວກເຂົາຕໍ່ໜ້າທຸກຄົນ, ຖ້າພວກເຂົາຍັງດຳລົງຊິວິດຕາມອຸປະນິໄສແບບຊາຕານຂອງພວກເຂົາ ແລະ ບໍ່ໄດ້ປະຖິ້ມປັດຊະຍາ ແລະ ຮູບແບບການດຳລົງຊີວິດຂອງຊາຕານແມ່ນແຕ່ໜ້ອຍດຽວ ແລະ ບໍ່ມີການປ່ຽນແປງ, ແລ້ວພວກເຂົາຈະສາມາດເຊື່ອໃນພຣະເຈົ້າໄດ້ແນວໃດ? ນັ້ນຄືການເຊື່ອໃນສາສະໜາ. ຜູ້ຄົນດັ່ງກ່າວປະຖິ້ມສິ່ງຕ່າງໆ ແລະ ສະຫຼະຕົນເອງໃນຜິວເຜີນ, ແຕ່ເສັ້ນທາງທີ່ພວກເຂົາຍ່າງ ແລະ ຕົ້ນກຳເນີດ ແລະ ແຮງກະຕຸ້ນຂອງທຸກສິ່ງທີ່ພວກເຂົາເຮັດແມ່ນບໍ່ໄດ້ອີງໃສ່ພຣະທຳຂອງພຣະເຈົ້າ ຫຼື ຄວາມຈິງ; ກົງກັນຂ້າມ ພວກເຂົາສືບຕໍ່ປະຕິບັດຕາມຈິນຕະນາການ, ຄວາມປາຖະໜາ ແລະ ສົມມຸດຕິຖານສ່ວນຕົວຂອງພວກເຂົາເອງ ແລະ ປັດຊະຍາ ແລະ ອຸປະນິໄສຂອງຊາຕານກໍ່ສືບຕໍ່ເປັນພື້ນຖານໃຫ້ແກ່ການເປັນຢູ່ ແລະ ການກະທຳຂອງພວກເຂົາ. ໃນເລື່ອງທີ່ພວກເຂົາບໍ່ເຂົ້າໃຈຄວາມຈິງ, ພວກເຂົາກໍບໍ່ສະແຫວງຫາມັນ; ໃນເລື່ອງທີ່ພວກເຂົາບໍ່ເຂົ້າໃຈຄວາມຈິງ, ພວກເຂົາກໍບໍ່ປະຕິບັດມັນ, ບໍ່ຍົກຍ້ອງພຣະເຈົ້າໃຫ້ເປັນຜູ້ຍິ່ງໃຫຍ່ ຫຼື ເຊີດຊູຄວາມຈິງ. ເຖິງແມ່ນພວກເຂົາເປັນຜູ້ຕິດຕາມພຣະເຈົ້າໃນນາມ, ມັນກໍເປັນພຽງຄຳເວົ້າເທົ່ານັ້ນ; ທາດແທ້ຂອງການກະທຳຂອງພວກເຂົາບໍ່ໄດ້ເປັນຫຍັງເລີຍ ນອກຈາກການສະແດງອອກຂອງອຸປະນິໄສທີ່ເສື່ອມຊາມຂອງພວກເຂົາ. ບໍ່ມີສັນຍານວ່າ ແຮງຈູງໃຈ ແລະ ເຈດຕະນາຂອງພວກເຂົາຄືການປະຕິບັດຄວາມຈິງ ແລະ ການປະຕິບັດຕາມພຣະທຳຂອງພຣະເຈົ້າ. ຄົນທີ່ຖືເອົາຜົນປະໂຫຍດຂອງພວກເຂົາເອງກ່ອນສິ່ງອື່ນທັງໝົດ, ຄົນທີ່ປະຕິບັດຕາມຄວາມປາຖະໜາ ແລະ ເຈດຕະນາຂອງພວກເຂົາເອງກ່ອນ, ຄົນເຫຼົ່ານີ້ເປັນຄົນທີ່ຕິດຕາມພຣະເຈົ້າບໍ? (ບໍ່.) ແລ້ວຜູ້ຄົນທີ່ບໍ່ຕິດຕາມພຣະເຈົ້າຈະສາມາດນໍາການປ່ຽນແປງມາສູ່ອຸປະນິໄສຂອງພວກເຂົາບໍ? (ບໍ່.) ແລ້ວຖ້າພວກເຂົາບໍ່ສາມາດປ່ຽນແປງອຸປະນິໄສຂອງພວກເຂົາ, ພວກເຂົາຈະບໍ່ແມ່ນຄົນທີ່ເປັນຕາສັງເວດບໍ?” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ຄົນໆໜຶ່ງບໍ່ສາມາດໄດ້ຮັບຄວາມລອດພົ້ນໄດ້ໂດຍຄວາມເຊື່ອໃນສາສະໜາ ຫຼື ການມີສ່ວນຮ່ວມໃນພິທີກຳທາງສາສະໜາ). ຂ້ອຍຄິດເຖິງພຣະທຳຂອງພຣະເຈົ້າ ແລະ ໄຕ່ຕອງພຶດຕິກຳຂອງໂຕເອງ. ຂ້ອຍເບິ່ງຄືກັບວ່າຂ້ອຍໄດ້ຖວາຍເຄື່ອງບູຊາໃຫ້ແກ່ພຣະເຈົ້າ, ແຕ່ແຮງຈູງໃຈຂອງຂ້ອຍໃນໜ້າທີ່ຂອງຕົນແມ່ນເພື່ອຕອບສະໜອງຜົນປະໂຫຍດຂອງຕົນເອງ. ເມື່ອຜູ້ນຳຂອງຂ້ອຍຂໍໃຫ້ບາງຄົນທີ່ສາມາດປະກອບເອກະສານເຂົ້າກັນ, ຂ້ອຍຮູ້ວ່າເອື້ອຍຢາງແມ່ນຜູ້ທີ່ດີທີ່ສຸດສຳລັບວຽກນີ້. ແຕ່ຂ້ອຍຂີ້ຕົວະ ແລະ ຫຼອກລວງເພື່ອປົກປ້ອງຜົນປະໂຫຍດຂອງຕົນເອງ ແລະ ແນະນຳເອື້ອຍແທັງແທນ. ແມ່ນແຕ່ເມື່ອຂ້ອຍເຫັນວ່າເອື້ອຍແທັງກຳລັງດິ້ນລົນກັບວຽກນັ້ນ ແລະ ຮູ້ວ່າລາວຈະເຮັດໃຫ້ວຽກຊັກຊ້າ, ຂ້ອຍກໍ່ຍັງບໍ່ແນະນຳເອື້ອຍຢາງ. ຂ້ອຍບໍ່ໄດ້ຄິດເຖິງເຮືອນຂອງພຣະເຈົ້າ ຫຼື ໃສ່ໃຈຄວາມປະສົງຂອງພຣະເຈົ້າເລີຍ. ຂ້ອຍພຽງໃຊ້ອ້າຍເອື້ອຍນ້ອງເປັນເຄື່ອງມືເພື່ອປົກປ້ອງກຽດຕິຍົດ ແລະ ສະຖານະຂອງຕົນເອງ. ຂ້ອຍເປັນຄົນຊົ່ວ, ເຫັນແກ່ໂຕ ແລະ ໃຈຮ້າຍຫຼາຍ. ຂ້ອຍໄດ້ເຊື່ອໃນພຣະເຈົ້າມາເປັນເວລາຫຼາຍປີ, ແຕ່ຄວາມຄິດ ແລະ ມຸມມອງທັງໝົດຂອງຂ້ອຍແມ່ນອີງຕາມອຸປະນິໄສຊາຕານຂອງຂ້ອຍ ແລະ ຕາມກົນລະຍຸດການເອົາໂຕລອດຂອງຊາຕານ. ຂ້ອຍບໍ່ໄດ້ເຮັດຕາມພຣະທຳຂອງພຣະເຈົ້າ ແລະ ປະຕິບັດຄວາມຈິງ. ຂ້ອຍເປັນຜູ້ທີ່ບໍ່ເຊື່ອ, ຄືກັບສິ່ງທີ່ພຣະທຳຂອງພຣະເຈົ້າບັນຍາຍ. ຂ້ອຍບໍ່ສາມາດເປັນຄົນເຫັນແກ່ໂຕອີກຕໍ່ໄປແລ້ວ. ຂ້ອຍຕ້ອງສະໜອງໃຜບາງຄົນທີ່ມີພອນສະຫວັນ ແລະ ແລ້ວກໍ່ຝຶກຫຼາຍຄົນຕື່ມສຳລັບຄຣິດຕະຈັກຂອງພວກເຮົາ. ພວກເຮົາຈັດຕຽມໃຫ້ໃຜບາງຄົນຮັບຜິດຊອບວຽກຂອງເອື້ອຍຢາງໃນຄຣິດຕະຈັກຂອງພວກເຮົາ ແລະ ລາວກໍ່ຖືກຍ້າຍໄປ. ຕໍ່ມາ, ຂ້ອຍຮຽນຮູ້ວ່າເອື້ອຍຢາງໄດ້ຮວບຮວມເອກະສານກ່ຽວກັບການກວາດລ້າງ ແລະ ຂັບໄລ່ຜູ້ຄົນໂດຍໄວ. ຂ້ອຍຮູ້ສຶກບໍ່ດີເມື່ອໄດ້ຍິນເລື່ອງນີ້. ຂ້ອຍໄດ້ແນະນຳລາວໄວກວ່ານີ້ ຫຼື ປະຖິ້ມຜົນປະໂຫຍດຂອງໂຕເອງ, ວຽກນີ້ກໍ່ຄົງຈະບໍ່ຊັກຊ້າດົນປານນີ້. ສິ່ງນີ້ເກີດຂຶ້ນຍ້ອນຄວາມເຫັນແກ່ໂຕຂອງຂ້ອຍ. ຂ້ອຍໄດ້ລ່ວງລະເມີດ ແລະ ເຮັດຄວາມຊົ່ວ. ຂ້ອຍຖືເອົາເລື່ອງນີ້ເປັນເຄື່ອງເຕືອນວ່າບໍ່ໃຫ້ຈັດບຸລິມະສິດຜົນປະໂຫຍດຂອງຕົນເອງເໜືອເຮືອນຂອງພຣະເຈົ້າອີກ.

ຂ້ອຍຄິດວ່າປະສົບການນີ້ໄດ້ປ່ຽນແປງຂ້ອຍເລັກນ້ອຍ, ແຕ່ບັນຫາອັນເກົ່ານີ້ກໍ່ພຽງລໍຖ້າສະພາບທີ່ເໝາະສົມກ່ອນທີ່ຈະໂຜ່ຫົວທີ່ເປັນຕາຂີ້ດຽດຂອງມັນອອກມາອີກຄັ້ງ. ຫຼັງຈາກນັ້ນບໍ່ດົນ, ຜູ້ນຳຂອງຂ້ອຍໄດ້ຖາມຂ້ອຍກ່ຽວກັບເອື້ອຍຫຼິວ. ເພິ່ນຕ້ອງການໃຫ້ລາວໄປຊ່ວຍຫົດນ້ຳຜູ້ທີ່ເຊື່ອໃໝ່ຢູ່ຄຣິດຕະຈັກໃກ້ໆນີ້. ຂ້ອຍຮູ້ສຶກບໍ່ເຕັມໃຈ, ແຕ່ຂ້ອຍຄິດວ່າຂ້ອຍບໍ່ຄວນເຫັນແກ່ໂຕ, ຂ້ອຍຕ້ອງຍຶດຖືວຽກງານຂອງຄຣິດຕະຈັກ ແລະ ຂ້ອຍສາມາດຝຶກສອນຄົນອື່ນໄດ້ສະເໝີ. ຂ້ອຍຕົກລົງທີ່ຈະໃຫ້ເອື້ອຍຫຼິວໄປ. ແຕ່ແລ້ວລາວກໍ່ເວົ້າວ່າ ເອື້ອຍລີຜູ້ທີ່ຮັບຜິດຊອບຮ່ວມເອກະສານເຂົ້າກັນຖືກເລື່ອນຕຳແໜ່ງ ແລະ ຂໍໃຫ້ຂ້ອຍຂຽນການປະເມີນ. ນີ້ມັນຫຼາຍເກີນໄປສຳລັບຂ້ອຍ. ຖ້າເອື້ອຍລີອອກໄປແລ້ວ, ໃຜຈະຮັບຜິດຊອບໃນການຮ່ວມເອກະສານເຂົ້າກັນ? ຂ້ອຍບໍ່ຕ້ອງການໃຫ້ເອື້ອຍລີໄປ, ດັ່ງນັ້ນ ຂ້ອຍຈຶ່ງຢຸດຂຽນການປະເມີນຜົນຂອງລາວ. ຂ້ອຍຕ້ອງການເລື່ອນເວລາຂອງລາວໄປອີກສອງສາມມື້ ເພື່ອວ່າຜູ້ນຳຂອງຂ້ອຍອາດຫາຄົນອື່ນໄດ້ໃນລະຫວ່າງນີ້ ແລະ ປ່ອຍໃຫ້ເອື້ອຍລີຢູ່ຕໍ່. ເພື່ອນຮ່ວມງານຂອງຂ້ອຍສັງເກດເຫັນວ່າຂ້ອຍບໍ່ໄດ້ກຳລັງຂຽນການປະເມີນ ແລະ ບີບຄັ້ນຂ້ອຍໃຫ້ຂຽນມັນ. ຂ້ອຍຈຶ່ງດຶງມືອອກຈາກລາວ ແລະ ເວົ້າວ່າຂ້ອຍຈະເຮັດມັນໃຫ້ຖືກຕ້ອງ, ແຕ່ຂ້ອຍຍັງບໍ່ທັນໄດ້ຂຽນມັນເທື່ອ. ປະມານ 10 ມື້ຕໍ່ມາ, ເພື່ອນຮ່ວມງານຂອງຂ້ອຍເວົ້່າວ່າ “ຜູ້ນຳຂອງພວກເຮົາໄດ້ຍ້າຍເອື້ອຍລີໄປແລ້ວຫຼັງຈາກທີ່ໄດ້ຮຽນຮູ້ກ່ຽວກັບລາວຈາກຄົນອື່ນໆ”. ຂ້ອຍໃຊ້ເວລາຄາວໜຶ່ງເພື່ອດຳເນີນການເລື່ອງນີ້. ມັນເກີດຂຶ້ນໄວເກີນໄປ! ທຸກຄົນທີ່ມີຄວາມສາມາດດີໄດ້ຖືກເອົາໄປໝົດແລ້ວ. ຕອນນີ້ ພວກເຮົາຈະບໍ່ສາມາດເຮັດຫຍັງສຳເລັດໄດ້ໃນຄຣິດຕະຈັກ. ຄວາມຄິດເຫຼົ່ານີ້ເຮັດໃຫ້ຈິດໃຈຂອງຂ້ອຍລະເບີດ. ຂ້ອຍຮູ້ສຶກຄືກັບວ່າມີນ້ຳໜັກທີ່ໜັກຕັ້ງຢູ່ໃນໃຈຂ້ອຍ. ຂ້ອຍກິນເຂົ້າບໍ່ແຊບເປັນເວລາສອງສາມມື້. ຂ້ອຍພຽງຄິດວ່າຂ້ອຍຕ້ອງຫາຄົນແນວໃດ ແລະ ມີຄວາມກົດດັນຕໍ່ຂ້ອຍຫຼາຍສ່ຳໃດ. ທັງໝົດແມ່ນຈະຕ້ອງໃຊ້ຄວາມພະຍາຍາມຫຼາຍ. ຍິ່ງຂ້ອຍຄິດເຖິງມັນຫຼາຍສ່ຳໃດ, ຂ້ອຍຍິ່ງມີຄວາມກັງວົນ ແລະ ຂ້ອຍຍິ່ງອິດເມື່ອຍຫຼາຍສ່ຳນັ້ນ.

ມື້ໜຶ່ງ ຂ້ອຍມື່ນຕົກຂັ້ນໃດເມື່ອຂ້ອຍກຳລັງຍ່າງລົງຂັ້ນໄດ. ຂ້ອຍໄດ້ຍິນສຽງດັງຢູ່ໃນຕີນຂອງຂ້ອຍ, ຄືກັບກະດູກແຕກ. ຂ້ອຍຄິດວ່າ “ຂ້ອຍຈົບແລ້ວ. ຂ້ອຍບໍ່ສາມາດເຮັດໜ້າທີ່ຂອງຕົນກັບກະດູກຕີນທີ່ແຕກໄດ້”. ຂ້ອຍຮູ້ວ່ານີ້ແມ່ນການທີ່ພຣະເຈົ້າລົງວິໄນຂ້ອຍ. ຂ້ອຍຄິດກ່ຽວກັບວິທີທີ່ຂ້ອຍໄດ້ເບິ່ງຜູ້ຄົນຖືກຍ້າຍໄປເທື່ອລະຄົນ ແລະ ວິທີທີ່ຂ້ອຍໄດ້ໂຕ້ຖຽງກັບພຣະເຈົ້າຢູ່ໃນໃຈຂອງຂ້ອຍ ແລະ ຕໍ່ຕ້ານມັນທັງໝົດ. ທັດສະນະຂອງຂ້ອຍຕໍ່ໜ້າທີ່ຂອງຕົນຕ້ອງໄດ້ເຮັດໃຫ້ພຣະເຈົ້າກຽດຊັງ, ດັ່ງນັ້ນພຣະເຈົ້າຈຶ່ງຍຶດເອົາໜ້າທີ່ຂອງຂ້ອຍໄປ. ຂ້ອຍຮູ້ສຶກຢ້ານຫຼາຍໃນຄວາມຄິດນັ້ນ. ຕີນຂອງຂ້ອຍກໍ່ເຈັບປວດຫຼາຍເຊັ່ນກັນ. ຂ້ອຍສືບຕໍ່ອະທິຖານຫາພຣະເຈົ້າ, ເຕັມໃຈທີ່ຈະກັບໃຈຢ່າງແທ້ຈິງ. ທີ່ເຮັດໃຫ້ຂ້ອຍຕົກໃຈຄື ຫຼັງຈາກທ່ຽງມື້ນັ້ນ ຕີນຂອງຂ້ອຍກໍ່ເຊົາເຈັບທັນທີ, ຄືກັບວ່າຂ້ອຍບໍ່ເຄີຍເຮັດໃຫ້ມັນບາດເຈັບເລີຍ. ໃນໃຈຂ້ອຍຮູ້ວ່າ ນີ້ເປັນການເຕືອນຈາກພຣະເຈົ້າ ເພື່ອວ່າຂ້ອຍຈະໄດ້ໄຕ່ຕອງ ແລະ ຮູ້ຈັກໂຕເອງ. ຂ້ອຍສົງໄສວ່າ “ເປັນຫຍັງຂ້ອຍຈຶ່ງເອົາຜົນປະໂຫຍດຂອງໂຕເອງມາກ່ອນສະເໝີ?”

ຕໍ່ມາ ຂ້ອຍໄດ້ເບິ່ງວີດີໂອກ່ຽວກັບການອ່ານພຣະທຳຂອງພຣະເຈົ້າ. ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ຈົນກວ່າຜູ້ຄົນໄດ້ປະສົບກັບພາລະກິດຂອງພຣະເຈົ້າ ແລະ ຮັບເອົາຄວາມຈິງ, ມັນຄືທຳມະຊາດຂອງຊາຕານທີ່ເຂົ້າຄວບຄຸມ ແລະ ມີອຳນາດເໜືອພວກເຂົາຈາກພາຍໃນ. ໂດຍສະເພາະແລ້ວ ທຳມະຊາດນັ້ນນໍາໄປສູ່ຫຍັງ? ຕົວຢ່າງເຊັ່ນ: ເປັນຫຍັງເຈົ້າຈຶ່ງເຫັນແກ່ຕົວ? ເປັນຫຍັງເຈົ້າຈຶ່ງປົກປ້ອງຕໍາແໜ່ງຂອງເຈົ້າເອງ? ເປັນຫຍັງເຈົ້າຈິ່ງມີຄວາມຮູ້ສຶກທີ່ແຮງກ້າເຊັ່ນນັ້ນ? ເປັນຫຍັງເຈົ້າຈຶ່ງເພີດເພີນກັບສິ່ງທີ່ບໍ່ຊອບທຳເຫຼົ່ານັ້ນ? ເປັນຫຍັງເຈົ້າຈຶ່ງມັກຄົນທີ່ຊົ່ວຮ້າຍເຫຼົ່ານັ້ນ? ແມ່ນຫຍັງຄືພື້ນຖານທີ່ເຈົ້າມັກສິ່ງດັ່ງກ່າວ? ສິ່ງເຫຼົ່ານີ້ມາຈາກໃສ? ເປັນຫຍັງເຈົ້າຈຶ່ງມີຄວາມສຸກທີ່ຈະຍອມຮັບເອົາພວກມັນ? ຮອດຕອນນີ້, ພວກເຈົ້າກໍໄດ້ມາເຂົ້າໃຈທັງໝົດວ່າ ເຫດຜົນຫຼັກໆທີ່ຢູ່ເບື້ອງຫຼັງສິ່ງເຫຼົ່ານີ້ກໍຄືມີພິດຂອງຊາຕານຢຸ່ພາຍໃນຕົວພວກເຈົ້າ. ແຕ່ສຳລັບພິດຂອງຊາຕານແມ່ນຫຍັງນັ້ນ, ມັນສາມາດຖືກສະແດງອອກດ້ວຍຄຳເວົ້າຢ່າງສົມບູນ. ຕົວຢ່າງເຊັ່ນ: ຖ້າເຈົ້າຖາມວ່າ ‘ຜູ້ຄົນຄວນດໍາລົງຊີວິດແບບໃດ? ຜູ້ຄົນຄວນດໍາລົງຊີວິເພື່ອຫຍັງ’ ຜູ້ຄົນຈະຕອບວ່າ ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’. ວະລີໜຶ່ງຢ່າງນີ້ສຳແດງເຖິງຮາກແທ້ຂອງບັນຫາ. ປັດຊະຍາຂອງຊາຕານໄດ້ກາຍມາເປັນຊີວິດຂອງຜູ້ຄົນ. ບໍ່ວ່າຜູ້ຄົນຈະສະແຫວງຫາຫຍັງກໍ່ຕາມ, ພວກເຂົາກໍ່ເຮັດມັນເພື່ອຕົນເອງ ແລະ ດ້ວຍເຫດນັ້ນ ພວກເຂົາຈຶ່ງດໍາລົງຊີວິດເພື່ອຕົນເອງເທົ່ານັ້ນ. ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’, ນີ້ແມ່ນຊີວິດ ແລະ ປັດຊະຍາຂອງມະນຸດ ແລະ ມັນຍັງເປັນຕົວແທນໃຫ້ແກ່ທຳມະຊາດຂອງມະນຸດ. ຄຳເວົ້າເຫຼົ່ານີ້ຂອງຊາຕານແມ່ນພິດຂອງຊາຕານແທ້ໆ ແລະ ເມື່ອຜູ້ຄົນໄດ້ຊຶມຊັບມັນ, ມັນກໍກາຍມາເປັນທຳມະຊາດຂອງພວກເຂົາ. ທຳມະຊາດຂອງຊາຕານແມ່ນຖືກເປີດໂປງຜ່ານຄຳເວົ້າເຫຼົ່ານີ້; ພວກມັນເປັນຕົວແທນໃຫ້ກັບທຳມະຊາດນັ້ນຢ່າງສົມບູນ. ພິດນີ້ໄດ້ກາຍມາເປັນຊີວິດຂອງຜູ້ຄົນ ພ້ອມທັງເປັນພື້ນຖານການເປັນຢູ່ຂອງພວກເຂົາ ແລະ ມະນຸດຊາດທີ່ເສື່ອມຊາມໄດ້ຖືກຄອບງວໍາໂດຍພິດນີ້ຢ່າງສະໝໍ່າສະເໝີເປັນເວລາຫຼາຍພັນປີ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຍ່າງໃນເສັ້ນທາງຂອງເປໂຕ).

ພຣະທຳຂອງພຣະເຈົ້າກ່າວວ່າ ຫຼັງຈາກທີ່ມະນຸດໄດ້ຖຸືກເຮັດໃຫ້ເສື່ອມຊາມໂດຍຊາຕານແລ້ວ, ພິດທຸກຊະນິດຂອງຊາຕານໄດ້ຖືກປູກໃນໃຈຂອງພວກເຮົາ ແລະ ພວກມັນກາຍເປັນທຳມະຊາດຂອງພວກເຮົາ. ຕົວຢ່າງ “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”. ທຸກຄົນດຳລົງຊີວິດຕາມພິດຊາຕານນີ້, ທຸກສິ່ງທີ່ພວກເຮົາເຮັດແມ່ນເພື່ອຜົນປະໂຫຍດຂອງພວກເຮົາເອງ ແລະ ພວກເຮົາຄິດວ່າສິ່ງນີ້ືຖືກຕ້ອງ ແລະ ເໝາະສົມ, ດັ່ງນັ້ນ ພວກເຮົາຈຶ່ງເຫັນແກ່ໂຕ ແລະ ຫຼອກລວງຫຼາຍຂຶ້ນເລື້ອຍໆ. ຂ້ອຍໄດ້ທົບທວນໂຕເອງ. ເມື່ອຜູ້ນຳຍ້າຍຄົນອອກຈາກຄຣິດຕະຈັກຂອງຂ້ອຍ, ຂ້ອຍກໍ່ຕໍ່ຕ້ານ ແລະ ພະຍາຍາມຂັດຂວາງມັນ ຈົນເຖິງກັບຫຼອກລວງ. ຂ້ອຍປະຕິບັດຕໍ່ຜູ້ຄົນຄືກັບວ່າພວກເຂົາເປັນຂອງຂ້ອຍ ແລະ ປະຕິເສດທີ່ຈະໃຫ້ເຮືອນຂອງພຣະເຈົ້າໄດ້ພວກເຂົາໄປ. ຂ້ອຍຊ່າງເຫັນແກ່ໂຕ ແລະ ໜ້າລັງກຽດແທ້, ບໍ່ມີເຫດຜົນຢ່າງສິ້ນເຊີງ. ຂ້ອຍໄດ້ຂັດຂວາງພາລະກິດແຫ່ງຄົວເຮືອນຂອງພຣະເຈົ້າ! ເມື່ອອົງພຣະເຢຊູເຈົ້າມາປະຕິບັດພາລະກິດ, ພວກຟາຣີຊາຍພະຍາຍາມປົກປ້ອງສະຖານະ ແລະ ຊີວິດການເປັນຢູ່ຂອງຕົນ ໂດຍການຢຸດຜູ້ຄົນຈາກການຕິດຕາມພຣະອົງ. ພວກເຂົາປະຕິບັດຕໍ່ຜູ້ທີ່ເຊື່ອຄືກັບວ່າເປັນຂອງພວກເຂົາ ແລະ ຍາດຊິງພວກເຂົາກັບພຣະຜູ້ເປັນເຈົ້າ. ໃນທີ່ສຸດພວກເຂົາກໍ່ເຮັດຜິດອຸປະນິໄສຂອງພຣະເຈົ້າ ແລະ ພຣະອົງກໍ່ລົງໂທດພວກເຂົາ. ຂ້ອຍໄດ້ປະພຶດໂຕແຕກຕ່າງຈາກພວກຟາຣີຊາຍແນວໃດ? ອ້າຍເອື້ອຍນ້ອງແມ່ນແກະຂອງພຣະເຈົ້າ ແລະ ເຮືອນຂອງພຣະເຈົ້າມີສິດທີ່ຈະສັບຊ້ອນພວກເຂົາຕາມທີ່ມັນຕ້ອງການ. ຂ້ອຍບໍ່ມີສິດແຊກແຊງ. ໃນນາມເປັນຜູ້ນຳຄຣິດຕະຈັກ, ຂ້ອຍຄວນເຮັດໜ້າທີ່ຂອງຕົນຕາມທີ່ເຮືອນຂອງພຣະເຈົ້າຮຽກຮ້ອງ ແລະ ກົງກັບຫຼັກການ, ສົນທະນາເຖິງຄວາມຈິງເພື່ອແກ້ໄຂບັນຫາ ແລະ ຝຶກຝົນຜູ້ຄົນ. ນີ້ແມ່ນໜ້າທີ່ຂອງຂ້ອຍ, ຄວາມຮັບຜິດຊອບຂອງຂ້ອຍ. ແຕ່ຂ້ອຍບໍ່ໄດ້ຄຳນຶກງເຖິງຄວາມປະສົງຂອງພຣະເຈົ້າ ຫຼື ສັບຊ້ອນຜູ້ຄົນໃຫ້ກົງກັບຫຼັກການ. ຂ້ອຍບໍ່ໄດ້ເຕັມໃຈທີ່ຈະພະຍາຍາມຝຶກສອນຄົນອື່ນຕື່ມອີກ. ຂ້ອຍບໍ່ໄດ້ຂໍອາສາບັນດາຜູ້ທີ່ຂ້ອຍຮູ້ຈັກມີພອນສະຫວັນ, ແຕ່ໄດ້ພະຍາຍາມເກັບພວກເຂົາໄວ້ພາຍໃຕ້ການຄວບຄຸມຂອງຂ້ອຍ, ໃຫ້ພວກເຂົາເຮັດວຽກ ແລະ ຮັບໃຊ້ເພື່ອກຽດສັກສີຂອງຂ້ອຍເອງ. ບໍ່ແມ່ນຂ້ອຍກຳລັງເຮັດສິ່ງຂອງໆໂຕເອງເຊິ່ງຕໍ່ຕ້ານເຮືອນຂອງພຣະເຈົ້າບໍ? ຂ້ອຍກຳລັງທ້າທາຍພຣະເຈົ້າ ແລະ ຍ່າງບົນເສັ້ນທາງຂອງຜູ້ຕໍ່ຕ້ານພຣະຄຣິດ. ຂ້ອຍຢ້ານໃນຄວາມຄິດນີ້ ແລະ ຂ້ອຍຂອງໃຈພຣະເຈົ້າທີ່ໄດ້ລົງວິໄນຂ້ອຍ ແລະ ຢຸດຂ້ອຍຈາກການເຮັດຄວາມຊົ່ວຫຼາຍຂຶ້ນ.

ຕໍ່ມາ ຂ້ອຍໄດ້ອີກເບິ່ງວີດີໂອໜຶ່ງກ່ຽວກັບການອ່ານພຣະທຳຂອງພຣະເຈົ້າ. ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ຄວາມຮູ້ສຶກຂອງມະນຸດຊາດແມ່ນຄວາມເຫັນແກ່ຕົວ ແລະ ເປັນຂອງໂລກແຫ່ງຄວາມມືດມົວ. ສິ່ງເຫຼົ່ານັ້ນບໍ່ໄດ້ມີຢູ່ເພື່ອຜົນປະໂຫຍດແຫ່ງຄວາມປະສົງ ແຮງໄກທີ່ຈະແມ່ນເພື່ອແຜນການຂອງພຣະເຈົ້າ ແລະ ດ້ວຍເຫດນັ້ນ ມະນຸດ ແລະ ພຣະເຈົ້າບໍ່ສາມາດກ່າວເຖິງໃນລົມຫາຍໃຈດຽວກັນໄດ້. ພຣະເຈົ້າສູງສົ່ງຕະຫຼອດໄປ ແລະ ສົມຄວນໄດ້ຮັບກຽດຕະຫຼອດໄປ, ໃນຂະນະທີ່ມະນຸດຕໍ່າຊ້າຕະຫຼອດໄປ, ໄຮ້ຄ່າຕະຫຼອດໄປ. ນີ້ກໍຍ້ອນວ່າ ພຣະເຈົ້າເສຍສະຫຼະຕະຫຼອດໄປ ແລະ ອຸທິດຕົວພຣະອົງເອງໃຫ້ກັບມະນຸດ; ເຖິງຢ່າງໃດກໍຕາມ ມະນຸດມີແຕ່ຮັບເອົາ ແລະ ພຽງແຕ່ອົດສູ້ເພື່ອຕົວເຂົາເອງເທົ່ານັ້ນ. ພຣະເຈົ້າຮັບເອົາຄວາມເຈັບປວດຕະຫຼອດໄປເພື່ອຄວາມຢູ່ລອດຂອງມະນຸດຊາດ ແຕ່ມະນຸດບໍ່ເຄີຍປະກອບສ່ວນຊ່ວຍຫຍັງເລີຍເພື່ອຜົນປະໂຫຍດແຫ່ງແສງສະຫວ່າງ ຫຼື ຄວາມຊອບທຳ. ເຖິງແມ່ນມະນຸດຈະພະຍາຍາມໃນຊ່ວງເວລາໃດໜຶ່ງ ແຕ່ອ່ອນແອຫຼາຍຈຶ່ງບໍ່ສາມາດຕ້ານທານຕໍ່ການໂຈມຕີແມ່ນແຕ່ຄັ້ງດຽວ ຍ້ອນຄວາມພະຍາຍາມຂອງມະນຸດແມ່ນເພື່ອຜົນປະໂຫຍດຂອງຕົວເຂົາເອງຢູ່ສະເໝີ ແລະ ບໍ່ແມ່ນເພື່ອຄົນອື່ນ. ມະນຸດເຫັນແກ່ໂຕຢູ່ສະເໝີ ໃນຂະນະທີ່ພຣະເຈົ້າເຫັນແກ່ຄົນອື່ນຕະຫຼອດໄປ. ພຣະເຈົ້າເປັນແຫຼ່ງກຳເນີດຂອງທຸກສິ່ງທີ່ຍຸຕິທຳ, ດີ ແລະ ສວຍງາມ, ໃນຂະນະທີ່ມະນຸດເປັນຄົນທີ່ສືບສານຕໍ່ ແລະ ເຮັດຄວາມຂີ້ຮ້າຍ ແລະ ສິ່ງຊົ່ວຮ້າຍທັງໝົດປາກົດແຈ້ງ. ພຣະເຈົ້າບໍ່ມີທາງປ່ຽນແປງທາດແທ້ແຫ່ງຄວາມຊອບທຳ ແລະ ຄວາມສວຍງາມຂອງພຣະອົງ, ແຕ່ມະນຸດກໍຍັງສາມາດທໍລະຍົດຄວາມຊອບທຳຢ່າງບໍ່ຕ້ອງສົງໄສ ໃນທຸກເວລາ ແລະ ໃນທຸກສະຖານະການ ແລະ ຫຼົງທາງຫ່າງເຫີນຈາກພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ມັນເປັນເລື່ອງສຳຄັນຫຼາຍທີ່ຈະເຂົ້າໃຈອຸປະນິໄສຂອງພຣະເຈົ້າ). ພຣະທຳຂອງພຣະເຈົ້າສະແດງໃຫ້ຂ້ອຍເຫັນວ່າ ພຣະເຈົ້າບໍ່ເຫັນແກ່ໂຕ. ທຸກສິ່ງທີ່ພຣະອົງເຮັດສຳເລັດແມ່ນເພື່ອຊ່ວຍພວກເຮົາໃຫ້ລອດພົ້ນ; ມັນເປັນປະໂຫຍດແກ່ພວກເຮົາທັງໝົດ. ເຮືອນຂອງພຣະເຈົ້າສົ່ງເສີມ ແລະ ຝຶກຝົນຜູ້ຄົນເພື່ອວ່າຜູ້ສະແຫວງຫາຄວາມຈິງທີ່ມີຄວາມສາມາດທີ່ດີຈະສາມາດປະຕິບັດໄດ້ຫຼາຍຂຶ້ນ ແລະ ໃນທີ່ສຸດກໍ່ຮັບການມອບໝາຍຂອງພຣະຜູ້ເປັນເຈົ້າ. ສິ່ງນີ້ເປັນປະໂຫຍດໃຫ້ແກ່ອ້າຍເອື້ອຍນ້ອງ ແລະ ພາລະກິດແຫ່ງຄົວເຮືອນຂອງພຣະເຈົ້າ. ສ່ວນຂ້ອຍ, ຂ້ອຍໄດ້ຮັບການລ້ຽງດູ ແລະ ການຄ້ຳຈູນຈາກພຣະທຳຂອງພຣະເຈົ້າຢ່າງອິດສະຫຼະ ແລະ ໄດ້ຮັບການຝຶກຝົນຈາກເຮືອນຂອງພຣະເຈົ້າ, ແຕ່ຂ້ອຍບໍ່ໄດ້ຄິດກ່ຽວກັບການເຮັດໜ້າທີ່ຂອງໂຕເອງເພື່ອຕອບແທນຄວາມຮັກຂອງພຣະເຈົ້າ. ທັງໝົດທີ່ຂ້ອຍຄິດແມ່ນຈະເກັບຮັກສາຜູ້ຄົນໄວ້ໃຕ້ການຄວບຄຸມຂອງຂ້ອຍໄດ້ແນວໃດ. ເພື່ອກຽດຕິຍົດ ແລະ ສະຖານະຂອງຂ້ອຍເອງ, ຂ້ອຍບໍ່ໄດ້ລັງເລໃຈທີ່ຈະຂວາງທາງການຝຶກຜູ້ຄົນຂອງເຮືອນຂອງພຣະເຈົ້າ ເຊິ່ງໄດ້ຍືດຖືວຽກງານຂອງມັນໄວ້. ຂ້ອຍໄດ້ເຫັນແກ່ຕົວ ແລະ ເປັນອັນຕະລາຍຫຼາຍ, ບໍ່ເໝາະສົມທີ່ຈະດໍາລົງຊີວິດຕໍ່ໜ້າພຣະເຈົ້າ. ຂ້ອຍຮູ້ວ່າຂ້ອຍບໍ່ສາມາດດຳເນີນຕໍ່ໄປແບບນີ້ໄດ້. ຂ້ອຍຕ້ອງສະໜອງຄົນທີ່ມີພອນສະຫວັນໃຫ້ແກ່ເຮືອນຂອງພຣະເຈົ້າ ເພື່ອໃຫ້ອ້າຍເອື້ອຍນ້ອງຫຼາຍຄົນສາມາດປະຕິບັດໜ້າທີ່ໆພວກເຂົາຕ້ອງເຮັດໃນບ່ອນທີ່ຖືກຕ້ອງ. ເມື່ອຂ້ອຍເຮັດໃຈໃຫ້ຖືກຕ້ອງແລ້ວ, ຂ້ອຍກໍ່ພົບຄົນທີ່ຈະຮັບຜິດຊອບວຽກຂອງເອື້ອຍລີໄດ້ໂດຍໄວ ແລະ ຂ້ອຍໄດ້ຖວາຍຄວາມຂອບໃຈພຣະເຈົ້າ. ເຖິງແມ່ນວ່າຄົນໃໝ່ບໍ່ໄດ້ຮູ້ຫຼັກການ ແລະ ຂ້ອຍຕ້ອງເຮັດວຽກໜັກຂຶ້ນ, ຂ້ອຍກໍ່ຮູ້ສຶກສະຫງົບສຸກ ແລະ ສະບາຍໃຈ. ຂ້ອຍເຕັມໃຈທີ່ຈະເສຍສະລະເພື່ອເຮັດອັນໃດກໍ່ຕາມທີ່ຂ້ອຍສາມາດເຮັດໄດ້ ແລະ ອະທິຖານຮ່ວມກັບອ້າຍເອື້ອຍນ້ອງຂອງຂ້ອຍເພື່ອເຮັດໃຫ້ຄຣິດຕະຈັກຂອງພວກເຮົາເຮັດວຽກໄດ້ດີ.

ສອງອາທິດຕໍ່ມາ, ຜູ້ນຳຂອງຂ້ອຍເວົ້າວ່າ “ພວກເຮົາຕ້ອງການຍ້າຍເອື້ອຍຊາວ ຜູ້ທີ່ກວດແກ້ເອກະສານ ໄປຄຣິດຕະຈັກອື່ນເພື່ອປະຕິບັດໜ້າທີ່ຂອງລາວ”. ເມື່ອໄດ້ຍິນເລື່ອງນີ້, ຂ້ອຍກໍ່ຄິດວ່າ “ຂ້ອຍຕ້ອງພິຈາລະນາພາລະກິດໂດຍລວມຂອງເຮືອນຂອງພຣະເຈົ້າ. ຂ້ອຍບໍ່ສາມາດເຫັນແກ່ໂຕອີກຕໍ່ໄປ. ອີກເທື່ອໜຶ່ງ, ພວກເຮົາຫາກໍ່ເລີ່ມຝຶກນ້ອງສາວອີກຄົນໜຶ່ງ ໃຫ້ເຮັດວຽກນີ້ ແລະ ລາວບໍ່ຮູ້ຫຼັກການ. ວຽກງານຂອງພວກເຮົາຍ່ອມຕ້ອງໄດ້ທົນທຸກ. ມັນເປັນການດີກວ່າຖ້າເອື້ອຍຊາງຢູ່ບ່ອນທີ່ລາວຢູ່”. ຂ້ອຍຮັບຮູ້ວ່າ ຂ້ອຍກຳລັງຄິດເຖິງຜົນປະໂຫຍດຂອງໂຕເອງອີກຄັ້ງ. ຂ້ອຍຄິດກ່ຽວກັບວ່າຂ້ອຍໄດ້ຍ່າງບົນເສັ້ນທາງຂອງຜູ້ຕໍ່ຕ້ານພຣະຄຣິດແນວໃດ, ຂັດຂວາງວຽກຂອງຄຣິດຕະຈັກຢູ່ເລື້ອຍໆ ແລະ ເຮັດຜິດຕໍ່ອຸປະນິໄສຂອງພຣະເຈົ້າ. ຂ້ອຍຮູ້ສຶກຢ້ານຫຼາຍ. ຂ້ອຍຄິດເຖິງພຣະທຳຂອງພຣະເຈົ້າ: “ຢ່າເຮັດສິ່ງຕ່າງໆເພື່ອຕົວເຈົ້າເອງຢູ່ສະເໝີ ແລະ ຢ່າພິຈາລະນາເຖິງຜົນປະໂຫຍດຂອງເຈົ້າເອງຢ່າງສະໝໍ່າສະເໝີ; ຢ່າຄຳນຶງເຖິງສະຖານະ, ກຽດຕິຍົດ ຫຼື ຊື່ສຽງຂອງເຈົ້າເອງ. ຢ່າພິຈາລະນາເຖິງຜົນປະໂຫຍດຂອງມະນຸດອີກດ້ວຍ! ກ່ອນອື່ນໝົດ ເຈົ້າຕ້ອງຄຳນຶງເຖິງຜົນປະໂຫຍດໃນເຮືອນຂອງພຣະເຈົ້າ ແລະ ເຮັດໃຫ້ຜົນປະໂຫຍດເຫຼົ່ານັ້ນເປັນບູລິມະສິດທຳອິດຂອງເຈົ້າ. ເຈົ້າຄວນຄຳນຶງເຖິງຄວາມປະສົງຂອງພຣະເຈົ້າ ແລະ ເລີ່ມຕົ້ນໂດຍການຕຶກຕອງວ່າເຈົ້າບໍ່ບໍລິສຸດໃນການປະຕິບັດໜ້າທີ່ຂອງເຈົ້າ ຫຼື ບໍ່, ເຈົ້າໄດ້ເຮັດສຸດຄວາມສາມາດຂອງເຈົ້າເພື່ອຈົງຮັກພັກດີ ຫຼື ບໍ່, ເຮັດສຸດຄວາມສາມາດຂອງເຈົ້າເພື່ອປະຕິບັດຄວາມຮັບຜິດຊອບຂອງເຈົ້າ ແລະ ມອບທັງໝົດຂອງເຈົ້າແລ້ວ ຫຼື ບໍ່, ພ້ອມທັງວ່າເຈົ້າໄດ້ໃສ່ຄວາມຄິດຂອງເຈົ້າໃສ່ໜ້າທີ່ຂອງພຣະເຈົ້າ ແລະ ພາລະກິດໃນເຮືອນຂອງພຣະເຈົ້າຢ່າງໝົດຫົວໃຈ ຫຼື ບໍ່. ເຈົ້າຕ້ອງຄຳນຶງເຖິງສິ່ງເຫຼົ່ານີ້. ໃຫ້ຄິດກ່ຽວກັບພວກມັນຢູ່ເລື້ອຍໆ ແລະ ມັນຈະງ່າຍຂຶ້ນສຳລັບເຈົ້າໃນການປະຕິບັດໜ້າທີ່ຂອງເຈົ້າເປັນຢ່າງດີ. ຖ້າເຈົ້າມີຄວາມສາມາດຕໍ່າ, ປະສົບການຂອງເຈົ້າກໍຈະໜ້ອຍ ຫຼື ເຈົ້າບໍ່ຊຳນານໃນວຽກງານວິຊາຊີບຂອງເຈົ້າ, ແລ້ວອາດມີຂໍ້ຜິດພາດ ຫຼື ຂໍ້ບົກຜ່ອງໃນວຽກງານຂອງເຈົ້າ ແລະ ຜົນໄດ້ຮັບອາດບໍ່ດີຫຼາຍ, ແຕ່ເຈົ້າຈະໄດ້ພະຍາຍາມສຸດຄວາມສາມາດຂອງເຈົ້າ. ເມື່ອເຈົ້າບໍ່ຄິດເຖິງຄວາມປາຖະໜາທີ່ເຫັນແກ່ຕົວຂອງເຈົ້າເອງ ຫຼື ພິຈາລະນາເຖິງຜົນປະໂຫຍດຂອງເຈົ້າເອງໃນສິ່ງຕ່າງໆທີ່ເຈົ້າເຮັດ ແລະ ຄຳນຶງເຖິງວຽກງານໃນເຮືອນຂອງພຣະເຈົ້າຢ່າງສະໝໍ່າສະເໝີແທນ, ໃສ່ຜົນປະໂຫຍດນັ້ນໃນຄວາມຄິດ ແລະ ປະຕິບັດໜ້າທີ່ຂອງເຈົ້າເປັນຢ່າງດີ, ເຈົ້າກໍຈະສະສົມຄຸນງາມຄວາມດີຕໍ່ໜ້າພຣະເຈົ້າ. ຜູ້ຄົນທີ່ປະຕິບັດການກະທຳທີ່ດີເຫຼົ່ານີ້ເປັນຄົນທີ່ມີຄວາມເປັນຈິງຂອງຄວາມຈິງ; ເມື່ອເປັນດັ່ງນັ້ນ, ພວກເຂົາກໍໄດ້ເປັນພະຍານແລ້ວ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າມອບເສັ້ນທາງການປະຕິບັດໃຫ້ແກ່ຂ້ອຍ. ຂ້ອຍຕ້ອງຄໍານຶງເຖິງຄວາມປະສົງຂອງພຣະເຈົ້າ ແລະ ວຽກງານຂອງຄຣິດຕະຈັກ. ຂ້ອຍບໍ່ສາມາດເຫັນແກ່ໂຕ ແລະ ເກັບຜູ້ທີ່ມີພອນສະຫວັນໄດ້ກັບໂຕເອງ. ດັ່ງນັ້ນ ຂ້ອຍຈຶ່ງກ່າວຄຳອະທິຖານຫາພຣະເຈົ້າວ່າ: “ຂ້າແຕ່ພຣະເຈົ້າ, ຂ້ານ້ອຍໄດ້ເຫັນແກ່ໂຕ ແລະ ໃຈຮ້າຍຫຼາຍ, ຢູດເຮືອນຂອງພຣະເຈົ້າຈາກການສົ່ງເສີມຜູ້ຄົນ ແລະ ສົ່ງຜົນກະທົບຕໍ່ວຽກງານຂອງຄຣິດຕະຈັກຢູ່ສະເໝີ. ຂ້ານ້ອຍບໍ່ຕ້ອງການຕໍ່ຕ້ານພຣະອົງອີກຕໍ່ໄປ. ກະລຸນາຊີ້ນຳຂ້ານ້ອຍໃຫ້ປະຖິ້ມເນື້ອໜັງຂອງໂຕເອງ ແລະ ປະຕິບັດຄວາມຈິງດ້ວຍເທີ້ນ”. ຫຼັງຈາກອະທິຖານ, ຂ້ອຍກໍ່ໄປເວົ້າກັບເອື້ອຍຊາວກ່ຽວກັບການຍົກຍ້າຍລາວ. ເຖິງແມ່ນວ່າລາວຖືກຍົກຍ້າຍໄປ, ຂ້ອຍກໍ່ບໍ່ໄດ້ຮູ້ສຶກເສຍໃຈຄືກັບແຕ່ກ່ອນ. ກົງກັນຂ້າມ, ຂ້ອຍກັບຮູ້ສຶກວ່າມັນແມ່ນຄວາມເມດຕາ ແລະ ພອນຂອງພຣະເຈົ້າທີ່ຂ້ອຍສາມາດສະໜອງຄົນທີ່ມີພອນສະຫວັດໃຫ້ແກ່ເຮືອນຂອງພຣະເຈົ້າໄດ້. ຂ້ອຍຍັງສາມາດເຮັດໜ້າທີ່ຂອງຕົນໄດ້ ແລະ ຫົວໃຈຂອງຂ້ອຍກໍ່ເຕັມໄປດ້ວຍຄວາມສະຫງົບສຸກ ແລະ ຄວາມຊື່ນຊົມຍິນດີ. ຂໍຂອບໃຈພຣະເຈົ້າອົງຊົງລິດທານຸພາບສູງສຸດ!


40. ການປິ່ນປົວຄວາມອິດສາ

ໂດຍ ຊຸນຈິ໋ວ, ຈີນ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ເນື້ອໜັງຂອງມະນຸດແມ່ນມາຈາກຊາຕານ, ມັນເຕັມໄປດ້ວຍນິໄສກະບົດ, ມັນເປິເປື້ອນຢ່າງໜ້າເວດທະນາ ແລະ ມັນເປັນສິ່ງທີ່ບໍ່ບໍລິສຸດ. ຜູ້ຄົນຢາກໄດ້ຄວາມສຸກທາງຝ່າຍເນື້ອໜັງຫຼາຍເກີນໄປ ແລະ ສະແດງອອກເຖິງເນື້ອໜັງຫຼາຍເກີນໄປ; ນີ້ຄືເຫດຜົນທີ່ວ່າເປັນຫຍັງພຣະເຈົ້າຈຶ່ງກຽດຊັງເນື້ອໜັງຂອງມະນຸດຈົນເຖິງລະດັບໃດໜຶ່ງ. ເມື່ອຜູ້ຄົນປະຖິ້ມສິ່ງຕ່າງໆທີ່ສົກກະປົກ ແລະ ເສື່ອມຊາມຂອງຊາຕານ, ພວກເຂົາກໍໄດ້ຮັບເອົາຄວາມລອດພົ້ນຂອງພຣະເຈົ້າ. ແຕ່ຖ້າພວກເຂົາຍັງບໍ່ກຳຈັດຕົນເອງຈາກຄວາມສົກກະປົກ ແລະ ຄວາມເສື່ອມຊາມ, ແລ້ວພວກເຂົາກໍຍັງດຳລົງຊີວິດພາຍໃຕ້ອຳນາດຂອງຊາຕານ. ເລ່ລ່ຽມ, ຄວາມຫຼອກລວງ ແລະ ຄວາມບໍ່ຊື່ສັດຂອງຜູ້ຄົນເປັນທຸກສິ່ງຂອງຊາຕານ. ການທີ່ພຣະເຈົ້າຊ່ວຍເຈົ້າໃຫ້ລອດພົ້ນຄືການເຮັດໃຫ້ເຈົ້າເປັນອິດສະຫຼະຈາກສິ່ງເຫຼົ່ານີ້ຂອງຊາຕານ. ພາລະກິດຂອງພຣະເຈົ້າບໍ່ສາມາດຜິດພາດໄດ້; ມັນລ້ວນແລ້ວແຕ່ຖືກປະຕິບັດເພື່ອຊ່ວຍຜູ້ຄົນໃຫ້ລອດພົ້ນຈາກຄວາມມືດ. ເມື່ອເຈົ້າເຊື່ອຈົນເຖິງຈຸດໃດໜຶ່ງ ແລະ ສາມາດປົດປ່ອຍຕົນເອງຈາກຄວາມເສື່ອມຊາມຂອງເນື້ອໜັງ ແລະ ບໍ່ຖືກຄວາມເສື່ອມຊາມນີ້ມັດດ້ວຍໂສ້ອີກຕໍ່ໄປ, ເຈົ້າຈະບໍ່ຖືກຊ່ວຍໃຫ້ລອດພົ້ນບໍ? ເມື່ອເຈົ້າດຳລົງຊີວິດຢູ່ພາຍໃຕ້ອຳນາດຂອງຊາຕານ, ເຈົ້າກໍບໍ່ສາມາດສະແດງອອກເຖິງພຣະເຈົ້າໄດ້, ເຈົ້າເປັນສິ່ງທີ່ສົກກະປົກ ແລະ ບໍ່ສາມາດຮັບເອົາມໍລະດົກຂອງພຣະເຈົ້າໄດ້. ຫຼັງຈາກທີ່ເຈົ້າຖືກຊໍາລະລ້າງ ແລະ ຖືກເຮັດໃຫ້ສົມບູນ, ເຈົ້າຈະບໍລິສຸດ, ເຈົ້າຈະເປັນຄົນປົກກະຕິ ແລະ ເຈົ້າຈະຖືກອວຍພອນໂດຍພຣະເຈົ້າ ແລະ ມີຄວາມເບີກບານໃຈຕໍ່ພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການປະຕິບັດ (2)). ຂ້ອຍໄດ້ມາເຂົ້າໃຈຜ່ານພຣະທຳຂອງພຣະເຈົ້າວ່າພວກເຮົາມີການດີ້ນລົນທີ່ອິດສາ ແລະ ຄວາມຂັດແຍ້ງລະຫວ່າງບຸກຄົນເພາະພວກເຮົາຖືກຊາຕານເຮັດໃຫ້ເສື່ອມຊາມ ແລະ ພວກເຮົາທຸກຄົນດຳລົງຊີວິດໂດຍອຸປະນິໄສທີ່ຫຼອກລວງ ແລະ ຊົ່ວຮ້າຍຂອງພວກເຮົາ ແລະ ເຫັນແກ່ຕົວຫຼາຍ. ມີເວລາໜຶ່ງເມື່ອຂ້ອຍດຳລົງຊີວິດຢູ່ໃນສະພາວະແຫ່ງຄວາມອິດສາ, ວາງແຜນຕໍ່ຕ້ານຜູ້ຄົນຢູ່ສະເໝີ ແລະ ດີ້ນລົນຫາຊື່ສຽງ ແລະ ຜົນປະໂຫຍດ. ມັນເປັນຫົນທາງທີ່ເຈັບປວດໃນການດໍາລົງຊີວິດ, ແຕ່ຂ້ອຍພຽງແຕ່ບໍ່ສາມາດເຮັດໃຫ້ຕົນເອງເປັນອິດສະຫຼະໄດ້. ຍ້ອນການພິພາກສາ ແລະ ການຂ້ຽນຕີຂອງພຣະເຈົ້າຂ້ອຍຈິ່ງສາມາດປ່ຽນແປງເລັກນ້ອຍ ແລະ ຫຼົບໜີຈາກຄວາມເຈັບປວດນັ້ນ.

ມັນຄືເດືອນມິຖຸນາຂອງປີ 2017 ເມື່ອຂ້ອຍໄດ້ຮັບໜ້າທີ່ເປັນຜູ້ນໍາກຸ່ມໃນຄຣິດຕະຈັກ ເຊິ່ງຮັບຜິດຊອບຊີວິດຄຣິດຕະຈັກສໍາລັບສະຖານທີ່ເຕົ້າໂຮມສອງສາມແຫ່ງ. ຂ້ອຍມີຄວາມສຸກແທ້ໆທີ່ໄດ້ຮັບໜ້າທີ່ນັ້ນ ແລະ ຮູ້ສຶກວ່າພຣະເຈົ້າກຳລັງຍົກຂ້ອຍຂຶ້ນ, ຂ້ອຍຕ້ອງເຮັດມັນໃຫ້ດີເພື່ອຕອບແທນຄວາມຮັກຂອງພຣະເຈົ້າ. ຂ້ອຍມີຄວາມຫ້າວຫັນຫຼາຍໃນການໂອ້ລົມໃນການຊຸມນຸມຫຼັງຈາກນັ້ນ ແລະ ເມື່ອຂ້ອຍເຫັນວ່າອ້າຍເອື້ອຍນ້ອງກຳລັງປະສົບກັບຄວາມຫຍຸ້ງຍາກ ຫຼື ຢູ່ໃນສະພາວະທີ່ທຸກຍາກ, ຂ້ອຍກໍ່ຈະຊອກຫາພຣະທຳຂອງພຣະເຈົ້າເພື່ອໂອ້ລົມ ແລະ ແກ້ໄຂບັນຫາ. ຄົນອື່ນເຄົາລົບຂ້ອຍໃນທາງທີ່ເປັນບວກຊົ່ວໄລຍະໜຶ່ງ ແລະ ເວົ້າວ່າຂ້ອຍສາມາດແກ້ໄຂບັນຫາຕົວຈິງຜ່ານການໂອ້ລົມກັນໃນການຊຸມນຸມ, ຂ້ອຍມີຄວາມຮັບຜິດຊອບໃນໜ້າທີ່ຂອງຂ້ອຍ ແລະ ມີຄວາມຮັກຕໍ່ອ້າຍເອື້ອຍນ້ອງ. ຂ້ອຍຮູ້ສຶກພໍໃຈກັບຕົນເອງແທ້ໆ ເມື່ອຂ້ອຍໄດ້ຍິນເລື່ອງນີ້.

ຫຼັງຈາກນັ້ນບໍ່ດົນ, ຂ້ອຍໄດ້ຍິນວ່າຈະມີການເລືອກຕັ້ງຜູ້ນໍາຄຣິດຕະຈັກ ແລະ ຄິດວ່າ, “ທຸກຄົນເຄົາລົບນັບຖືຂ້ອຍ, ສະນັ້ນ ຂ້ອຍອາດມີໂອກາດທີ່ຈະຖືກເລືອກ. ຖ້າຂ້ອຍຖືກເລືອກ, ອ້າຍເອື້ອຍນ້ອງຈະເຄົາລົບຂ້ອຍຫຼາຍກວ່ານີ້ຢ່າງແນ່ນອນ”. ຕໍ່ມາ, ທັງເອື້ອຍຢາງ ແລະ ຂ້ອຍໄດ້ຖືກສະເໜີຊື່ຫຼັງຈາກການລົງຄະແນນສຽງ. ຂ້ອຍຮູ້ສຶກຢ້ານກົວໜ້ອຍໜຶ່ງ ເມື່ອຂ້ອຍເຫັນວ່າລາວໄດ້ຮັບຄະແນນສຽງຫຼາຍກວ່າຂ້ອຍໜ້ອຍໜຶ່ງ. ຂ້ອຍຄິດວ່າ, “ຂ້ອຍມີຄວາມຮັບຜິດຊອບໃນໜ້າທີ່ຂອງຂ້ອຍ ແລະ ຂ້ອຍສາມາດເຮັດວຽກງານຕົວຈິງໄດ້. ລາວຈະມີຄະແນນສຽງຫຼາຍກວ່າຂ້ອຍໄດ້ແນວໃດ?” ແຕ່ຫຼັງຈາກນັ້ນ ຂ້ອຍກໍ່ຄິດວ່າ, “ສິ່ງເຫຼົ່ານີ້ເປັນພຽງການສະເໜີຊື່, ບໍ່ແມ່ນການລົງຄະແນນສຽງຄັ້ງສຸດທ້າຍ. ຂ້ອຍຍັງມີໂອກາດຢູ່. ຂ້ອຍຈໍາເປັນຕ້ອງປະກອບຕົນເອງດ້ວຍຄວາມຈິງໃນຕອນນີ້ ແລະ ຊ່ວຍຄົນອື່ນໃນການແກ້ໄຂຄວາມຫຍຸ້ງຍາກຂອງພວກເຂົາໃນທາງເຂົ້າສູ່ຊີວິດຫຼາຍຂຶ້ນ ເພື່ອໃຫ້ພວກເຂົາທຸກຄົນສາມາດເຫັນວ່າລາວບໍ່ມີຫຍັງທີ່ຕົວຂ້ອຍມີ, ແລ້ວຂ້ອຍກໍ່ຈະຖືກເລືອກຢ່າງແນ່ນອນ!” ຂ້ອຍຄິດເຖິງບັນຫາທີ່ເອື້ອຍຫວາງໄດ້ຍົກຂຶ້ນມາໃນການເຕົ້າໂຮມຄັ້ງກ່ອນ ເຊິ່ງຍັງບໍ່ທັນໄດ້ຮັບການແກ້ໄຂເທື່ອ, ສະນັ້ນ ຂ້ອຍຈຶ່ງຟ້າວກະກຽມພຣະທຳບາງຂໍ້ຂອງພຣະເຈົ້າທີ່ກ່ຽວຂ້ອງເພື່ອໂອ້ລົມກັບລາວໃນຄັ້ງຕໍ່ໄປ. ເມື່ອມື້ແຫ່ງການເຕົ້າໂຮມມາເຖິງ, ຂ້ອຍກໍ່ໄປສະຖານທີ່ເຕົ້າໂຮມຂອງພວກເຮົາ, ແຕ່ໃນທັນທີທີ່ຂ້ອຍຍ່າງເຂົ້າໄປ ຂ້ອຍກໍ່ໄດ້ເຫັນເອື້ອຍຢາງກຳລັງໂອ້ລົມກັບເອື້ອຍຫວາງ. ຂ້ອຍຮູ້ສຶກບໍ່ພໍໃຈແທ້ໆ. ຂ້ອຍຄິດວ່າ, “ຂ້ອຍມາໃນມື້ນີ້ເພື່ອໂອ້ລົມກັບລາວເພື່ອແກ້ໄຂບັນຫາຂອງລາວ ແລະ ເຈົ້າໂດດເຂົ້າມາກ່ອນ! ຖ້າເຈົ້າຈັດການເລື່ອງນີ້ແລ້ວ, ຂ້ອຍຈະສະແດງສິ່ງທີ່ຂ້ອຍສາມາດເຮັດໄດ້ແນວໃດ?” ແນ່ນອນພໍສົມຄວນ, ຮອຍຍິ້ມປາກົດເທິງໃບໜ້າຂອງເອື້ອຍຫວາງຫຼັງຈາກການໂອ້ລົມຂອງເອື້ອຍຢາງ ແລະ ອ້າຍເອື້ອຍນ້ອງຄົນອື່ນກໍ່ງຶກຫົວເຫັນດີນໍາ. ຂ້ອຍບໍ່ມີຄວາມສຸກແທ້ໆທີ່ໄດ້ເຫັນສິ່ງນີ້. ຂ້ອຍອິດສາເອື້ອຍຢາງ, ໂດຍຄິດວ່າລາວໄດ້ລັກເອົາສະຫງ່າລາສີຂອງຂ້ອຍໄປຈາກຂ້ອຍ. ຂ້ອຍຄິດວ່າ, “ກ່ອນທີ່ເຈົ້າເຂົ້າຮ່ວມການເຕົ້າໂຮມນີ້, ຄົນອື່ນລ້ວນແລ້ວແຕ່ຕ້ອງການໄດ້ຍິນການໂອ້ລົມຂອງຂ້ອຍ. ແຕ່ຕອນນີ້ ທຸກຄົນເຄົາລົບເຈົ້າ ແລະ ບໍ່ສົນໃຈຂ້ອຍເລີຍ”. ຕອນນັ້ນ ທຸກຄົນກໍ່ໄດ້ມີສ່ວນຮ່ວມໃນການໂອ້ລົມຢ່າງມີຄວາມສຸກ, ແຕ່ຂ້ອຍບໍ່ສາມາດຮັບມັນໄດ້ ແລະ ບໍ່ສາມາດລໍຖ້າທີ່ຈະອອກໄປ.

ເມື່ອຂ້ອຍມາຮອດເຮືອນ ຂ້ອຍກໍ່ໄດ້ນັ່ງຜິດຫວັງຢູ່ເທິງຕຽງຂອງຂ້ອຍ, ໂດຍຮູ້ສຶກຜິດຫວັງຫຼາຍກວ່າເກົ່າ ເມື່ອຂ້ອຍຍິ່ງຄຸ່ນຄິດກ່ຽວກັບເລື່ອງນັ້ນ. ຂ້ອຍຄິດວ່າ, “ຖ້າມັນສືບຕໍ່ເປັນແບບນີ້, ໂອກາດຂອງຂ້ອຍໃນການເປັນຜູ້ນໍາກໍ່ຈະມີໜ້ອຍແທ້ໆ. ບໍ່ມີທາງ, ຂ້ອຍຈຳເປັນຕ້ອງຫ້າວຫັນຫຼາຍຂຶ້ນໃນການໂອ້ລົມ. ຂ້ອຍບໍ່ສາມາດຜ່າຍແພ້ໃຫ້ກັບລາວອີກຕໍ່ໄປຢ່າງແນ່ນອນ”. ຕໍ່ມາ ຂ້ອຍສັງເກດເຫັນວ່າເອື້ອຍຊຽງມີຄວາມວິຕົກກັງວົນກ່ຽວກັບການຂົ່ມເຫັງທີ່ຮຸນແຮງຂອງພັກກອມມູນິດຈີນ ແລະ ຮູ້ສຶກອຶດອັດໃຈໃນໜ້າທີ່ຂອງລາວ, ສະນັ້ນ ຂ້ອຍຈຶ່ງຊອກຫາພຣະທຳບາງຂໍ້ຂອງພຣະເຈົ້າເພື່ອໂອ້ລົມກັບລາວໂດຍໄວກ່ອນການເຕົ້າໂຮມ. ຂ້ອຍມາຮອດສະຖານທີ່ເຕົ້າໂຮມຢ່າງໄວໃນມື້ຕໍ່ໄປ, ແຕ່ດ້ວຍຄວາມປະຫຼາດຂອງຂ້ອຍ, ເອື້ອຍຢາງໄປຮອດທີ່ນັ້ນໄວກວ່າອີກ ແລະ ກຳລັງໂອ້ລົມກັບເອື້ອຍຊຽງ. ຂ້ອຍຜິດຫວັງ ແລະ ຂ້ອຍຄິດວ່າ, “ເຈົ້າສາມາດເຮັດແບບນີ້ອີກໄດ້ແນວໃດ? ຂ້ອຍຕ້ອງເບິ່ງວ່າເຈົ້າມີຄວາມເຂົ້າໃຈແບບໃດໃນການໂອ້ລົມຂອງເຈົ້າ. ຂ້ອຍບໍ່ເຊື່ອແທ້ໆວ່າມັນສາມາດຄອບຄຸມທຸກຢ່າງ”. ດ້ວຍຄວາມບໍ່ເຊື່ອ, ຂ້ອຍຈຶ່ງນັ່ງຢູ່ຂ້າງພວກເຂົາເພື່ອຟັງສິ່ງທີ່ລາວເວົ້າ. ໃນຂະນະທີ່ຂ້ອຍຟັງ, ຂ້ອຍໄດ້ຄົ້ນພົບວ່າເອື້ອຍຢາງໂອ້ລົມກ່ຽວກັບເສັ້ນທາງບາງຢ່າງແຫ່ງການປະຕິບັດໃນແສງສະຫວ່າງແຫ່ງພຣະທຳຂອງພຣະເຈົ້າ, ແຕ່ລາວບໍ່ໄດ້ກ່າວເຖິງສາຍເຫດຂອງຄວາມອ່ອນແອ ແລະ ຄວາມຄິດລົບຂອງເອື້ອຍຊຽງ. ຂ້ອຍຄິດວ່າ, “ຂ້ອຍຕ້ອງໃຊ້ປະໂຫຍດຈາກໂອກາດນີ້ໃຫ້ໄດ້ຫຼາຍທີ່ສຸດ ເພື່ອແບ່ງປັນຄວາມເຂົ້າໃຈຂອງຂ້ອຍເອງ ແລະ ຫັກໜ້າເອື້ອຍຢາງ”. ໃນເວລານີ້, ຂ້ອຍຟ້າວແບ່ງປັນການໂອ້ລົມຂອງຂ້ອຍ, ໂດຍກ່າວວ່າ, “ເອື້ອຍ, ການມີເສັ້ນທາງແຫ່ງການປະຕິບັດພຽງລຳພັງແມ່ນບໍ່ພຽງພໍທີ່ຈະແກ້ໄຂສະພາວະທີ່ບໍ່ດີໄດ້. ພວກເຮົາຍັງຈໍາເປັນຕ້ອງມີຄວາມເຂົ້າໃຈກ່ຽວກັບຄວາມຈິງທີ່ກ່ຽວຂ້ອງກັບວິທີທີ່ພຣະເຈົ້າໃຊ້ມັງກອນແດງທີ່ຍິ່ງໃຫຍ່ໃຫ້ເປັນສິ່ງປຽບທຽບເພື່ອເຮັດໃຫ້ປະຊາຊົນທີ່ຖືກເລືອກໄວ້ຂອງພຣະອົງສົມບູນ. ພຽງແຕ່ດ້ວຍຄວາມເຂົ້າໃຈກ່ຽວກັບພາລະກິດ, ລິດທານຸພາບສູງສຸດ ແລະ ສະຕິປັນຍາຂອງພຣະເຈົ້າເທົ່ານັ້ນ ພວກເຮົາຈຶ່ງສາມາດອອກມາຈາກສະພາວະທີ່ບໍ່ດີໄດ້. ໃຫ້ພວກເຮົາອ່ານພຣະທຳບາງຂໍ້ຂອງພຣະເຈົ້າຮ່ວມກັນໆເທາະ”. ເມື່ອເອື້ອຍຊຽງງຶກຫົວຂອງລາວ, ຂ້ອຍໄດ້ເຫຼືອບຕາເບິ່ງເອື້ອຍຢາງຢ່າງໄວ ແລະ ເຫັນວ່າລາວນັ່ງພິງຂ້າງຢ່າງຊ້າໆ. ຂ້ອຍຮູ້ສຶກຄືກັບວ່າຂ້ອຍຫາກໍ່ຊະນະການສູ້ຮົບ ແລະ ຄິດວ່າ, “ທຸກຄົນສາມາດເຫັນໄດ້ວ່າການໂອ້ລົມຂອງຜູ້ໃດມີປະສິດທິພາບແທ້ໆ ເມື່ອພວກເຂົາປຽບທຽບ. ຂ້ອຍສາມາດຍົກຫົວຂຶ້ນອີກຄັ້ງ ແລະ ມັນພິສູດວ່າຂ້ອຍບໍ່ໄດ້ບໍ່ດີປານນັ້ນ”. ຂ້ອຍເລີ່ມຫ້າວຫັນຫຼາຍຂຶ້ນໃນໜ້າທີ່ຂອງຂ້ອຍຫຼັງຈາກນັ້ນ. ຊ່ວງເວລາທີ່ຂ້ອຍໄດ້ຍິນວ່າມີຄົນໃດໜຶ່ງຢູ່ໃນສະພາວະທີ່ບໍ່ດີ ຫຼື ກຳລັງປະສົບກັບຄວາມຫຍຸ້ງຍາກ, ຂ້ອຍກໍ່ຟ້າວຊອກຫາພຣະທຳຂອງພຣະເຈົ້າ, ຈົດບັນທຶກ ແລະ ຫຼັງຈາກນັ້ນກໍ່ໂອ້ລົມກັບພວກເຂົາ. ເມື່ອຂ້ອຍເຫັນຄົນໃດໜຶ່ງງຶກຫົວຂອງພວກເຂົາ ຂ້ອຍກໍ່ຮູ້ສຶກຕື່ນເຕັ້ນ, ໃນຂະນະທີ່ຖ້າບໍ່ມີປະຕິກິລິຍາຕອບໂຕ້ຫຍັງ ຂ້ອຍກໍ່ເລີ່ມກັງວົນຢ່າງທົນບໍ່ໄດ້, ຫຼັງຈາກນັ້ນ ຍິ່ງຂ້ອຍກັງວົນໃຈຫຼາຍສໍ່າໃດ, ຂ້ອຍກໍ່ຍິ່ງສາມາດເຂົ້າໃຈສະພາວະຂອງຄົນ ຫຼື ແກ້ໄຂບັນຫາໜ້ອຍລົງສໍ່ານັ້ນ. ຂ້ອຍຍັງຮູ້ສຶກອິດເມື່ອຍຫຼາຍຂຶ້ນເລື້ອຍໆ ແລະ ຄິດວ່າ, “ຖ້າສິ່ງຕ່າງໆສືບຕໍ່ເປັນແບບນີ້, ອ້າຍເອື້ອຍນ້ອງຈະເວົ້າວ່າ ຂ້ອຍຂາດຄວາມເປັນຈິງແຫ່ງຄວາມຈິງຢ່າງແນ່ນອນ ແລະ ພວກເຂົາຈະບໍ່ເລືອກຂ້ອຍເປັນຜູ້ນໍາ”. ໂດຍສະເພາະເມື່ອຂ້ອຍເຫັນເອື້ອຍຢາງແບ່ງປັນການໂອ້ລົມຕົວຈິງກ່ຽວກັບຄວາມຈິງທີ່ອ້າຍເອື້ອຍນ້ອງເຫັນດີນໍາ, ຂ້ອຍກໍ່ຍິ່ງຮູ້ສຶກກະວົນກະວາຍຫຼາຍຂຶ້ນ. ຄວາມອິດສາຂອງຂ້ອຍ ແລະ ຄວາມບໍ່ສາມາດຂອງຂ້ອຍໃນການຍອມຮັບມັນເລີ່ມຊັດເຈນຂຶ້ນ. ຂ້ອຍເລີ່ມບໍ່ພໍໃຈກັບລາວ ແລະ ບໍ່ຢາກລົມກັບລາວດ້ວຍຊໍ້າ. ຂ້ອຍກຳລັງດຳລົງຊີວິດຢູ່ໃນສະພາວະແຫ່ງການຕໍ່ສູ້ເພື່ອຊື່ສຽງ ແລະ ຜົນປະໂຫຍດ. ມັນສ້າງຄວາມເຈັບປວດໃຫ້ກັບຂ້ອຍແທ້ໆ. ຂ້ອຍບໍ່ໄດ້ຮັບແສງສະຫວ່າງຫຍັງຈາກພຣະທຳຂອງພຣະເຈົ້າ ແລະ ຂ້ອຍກໍ່ພຽງແຕ່ທຳທ່າອະທິຖານ. ຂ້ອຍຮູ້ສຶກວ່າຂ້ອຍເລີ່ມອອກຫ່າງຈາກພຣະເຈົ້າຫຼາຍຂຶ້ນເລື້ອຍໆ.

ຕໍ່ມາ ຂ້ອຍໄດ້ອະທິຖານຫາພຣະເຈົ້າ ແລະ ຂໍແສງສະຫວ່າງຂອງພຣະເຈົ້າ ເພື່ອວ່າຂ້ອຍຈະສາມາດເຂົ້າໃຈອຸປະນິໄສທີ່ເສື່ອມຊາມຂອງຂ້ອຍ ແລະ ອອກມາຈາກທີ່ສະພາວະທີ່ຊົ່ວຮ້າຍນັ້ນ. ຜ່ານພຣະທຳຂອງພຣະເຈົ້າເທົ່ານັ້ນ, ຂ້ອຍຈຶ່ງໄດ້ຮັບຄວາມເຂົ້າໃຈບາງຢ່າງກ່ຽວກັບສະພາວະທີ່ເສື່ອມຊາມຂອງຂ້ອຍ. ນີ້ແມ່ນສິ່ງທີ່ພຣະທຳເຫຼົ່ານັ້ນກ່າວໄວ້: “ມີບາງຄົນທີ່ຢ້ານຢູ່ສະເໝີວ່າ ຄົນອື່ນຈະເກັ່ງກວ່າພວກເຂົາ ແລະ ສູງສົ່ງກວ່າພວກເຂົາ, ຢ້ານວ່າຄົນອື່ນຈະໄດ້ຮັບການຍ້ອງຍໍ ໃນຂະນະທີ່ພວກເຂົາເອງຖືກເມີນເສີຍ. ສິ່ງນີ້ເຮັດໃຫ້ພວກເຂົາໂຈມຕີ ແລະ ກີດກັນຄົນອື່ນ. ນີ້ບໍ່ແມ່ນກໍລະນີການອິດສາຄົນທີ່ມີຄວາມສາມາດຫຼາຍກວ່າພວກເຂົາເອງບໍ? ພຶດຕິກຳດັ່ງກ່າວບໍ່ແມ່ນການເຫັນແກ່ຕົວ ແລະ ເປັນຕາລັງກຽດບໍ? ນີ້ແມ່ນອຸປະນິໄສແບບໃດ? ມັນຄືຄວາມມຸ່ງຮ້າຍ! ການຄິດເຖິງຜົນປະໂຫຍດຂອງຕົນເອງເທົ່ານັ້ນ, ການຕອບສະໜອງຄວາມປາຖະໜາຂອງຕົນເອງເທົ່ານັ້ນ, ການບໍ່ພິຈາລະນາເຖິງໜ້າທີ່ຂອງຄົນອື່ນ ຫຼື ຜົນປະໂຫຍດໃນເຮືອນຂອງພຣະເຈົ້າ, ຄົນແບບນີ້ມີອຸປະນິໄສທີ່ບໍ່ດີ ແລະ ພຣະເຈົ້າບໍ່ມີຄວາມຮັກສຳລັບພວກເຂົາ. ຖ້າເຈົ້າສາມາດຍອມຮັບການຄຳນຶງເຖິງຄວາມປະສົງຂອງພຣະເຈົ້າຢ່າງແທ້ຈິງ, ເຈົ້າກໍຈະສາມາດປະຕິບັດຕໍ່ຄົນອື່ນຢ່າງຍຸຕິທຳ. ຖ້າເຈົ້າຊ່ວຍເຫຼືອຄົນດີ ແລະ ບໍາລຸງລ້ຽງໃຫ້ພວກເຂົາເກັ່ງ ເຊິ່ງເຮັດໃຫ້ມີອີກຄົນທີ່ມີຄວາມສາມາດພິເສດໃນເຮືອນຂອງພຣະເຈົ້າ, ແລ້ວວຽກງານຂອງເຈົ້າຈະບໍ່ງ່າຍຂຶ້ນ ບໍ? ແລ້ວເຈົ້າຈະບໍ່ໄດ້ດໍາລົງຊີວິດຕາມຄວາມຈົງຮັກພັກດີຂອງເຈົ້າໃນໜ້າທີ່ນີ້ບໍ? ນີ້ຄືການກະທຳທີ່ດີຕໍ່ໜ້າພຣະເຈົ້າ; ມັນຄືຄວາມສຳນຶກ ແລະ ເຫດຜົນຢ່າງໜ້ອຍທີ່ສຸດ ທີ່ຄົນທີ່ເປັນຜູ້ນໍາຄວນມີ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ຂ້ອຍຮູ້ສຶກລະອາຍຫຼັງຈາກທີ່ໄດ້ອ່ານພຣະທຳຂອງພຣະເຈົ້າ ແລະ ຂ້ອຍຄິດເຖິງທຸກສິ່ງທີ່ເປັນການອິດສາ, ທຸກການດີ້ນລົນຫາຊື່ສຽງ ແລະ ຜົນປະໂຫຍດທີ່ຂ້ອຍໄດ້ເຮັດ. ຂ້ອຍໄດ້ຖືກເຜົາໄໝ້ດ້ວຍຄວາມປາຖະໜາຫາມັນ ນັບຕັ້ງແຕ່ທີ່ຂ້ອຍໄດ້ຍິນວ່າຄຣິດຕະຈັກກຳລັງຈະເລືອກຕັ້ງຜູ້ນໍາ ແລະ ຫຼັງຈາກນັ້ນ ເມື່ອຂ້ອຍເຫັນວ່າເອື້ອຍຢາງໄດ້ຮັບຄະແນນສຽງຫຼາຍກວ່າຂ້ອຍໃນການສະເໜີຊື່, ຂ້ອຍກໍ່ເລີ່ມເຫັນວ່າລາວເປັນຄູ່ແຂ່ງຂອງຂ້ອຍ, ໂດຍຕໍ່ສູ້ກັບລາວ ແລະ ຍາດຊິງກັບລາວຢ່າງງຽບໆ. ການເຫັນລາວແກ້ໄຂບັນຫາຂອງອ້າຍເອື້ອຍນ້ອງຜ່ານການໂອ້ລົມກ່ຽວກັບຄວາມຈິງກໍ່ເຮັດໃຫ້ຂ້ອຍອິດສາ. ຂ້ອຍຄິດວ່າລາວໄດ້ລັກເອົາສະຫງ່າລາສີຂອງຂ້ອຍໄປ, ລາວເປັນໄພຕໍ່ໂອກາດຂອງຂ້ອຍໃນການເປັນຜູ້ນໍາ. ຂ້ອຍເຮັດໃຫ້ຕົນເອງຕໍ່ສູ້ກັບລາວຢ່າງລັບໆ, ຊອກຫາຂໍ້ຜິດພາດ ແລະ ຈັບຜິດການໂອ້ລົມຂອງລາວ. ຂ້ອຍແອບດູຖູກລາວ ໃນຂະນະທີ່ຍົກຍ້ອງຕົນເອງ ແລະ ຂ້ອຍຕ້ານຄວາມຄິດບວກຂອງລາວໃນໜ້າທີ່ຂອງລາວ. ເມື່ອຂ້ອຍເຫັນວ່າຂ້ອຍບໍ່ສາມາດເອົາຊະນະໄດ້, ຂ້ອຍກໍ່ເລີ່ມບໍ່ພໍໃຈລາວ ແລະ ບໍ່ໄດ້ແມ່ນແຕ່ຕ້ອງການຮັບຮູ້ລາວ. ຂ້ອຍດີ້ນລົນຫາຊື່ສຽງ ແລະ ຜົນປະໂຫຍດ ຂ້ອຍອິດສາໃນໜ້າທີ່ຂອງຂ້ອຍ. ຂ້ອຍໂຈມຕີລາວຢ່າງແຮງ ແລະ ກີດກັນລາວ. ຂ້ອຍບໍ່ໄດ້ເປີດເຜີຍຫຍັງ ນອກຈາກອຸປະນິໄສຂອງຊາຕານ. ຂ້ອຍເຫັນແກ່ຕົວ, ເປັນຕາລັງກຽດ ແລະ ມຸ່ງຮ້າຍຫຼາຍ! ຂ້ອຍກຳລັງອີງຊີວິດຂອງຂ້ອຍໃສ່ອຸປະນິໄສຂອງຊາຕານ, ບໍ່ພຽງແຕ່ທໍາຮ້າຍຜູ້ອື່ນ ແຕ່ດໍາລົງຊີວິດຢູ່ໃນຄວາມບໍ່ພໍໃຈ ແລະ ຄວາມເຈັບປວດ. ມັນໄດ້ເຕືອນໃຫ້ຂ້ອຍຄິດເຖິງຂອງຈິວຢີ້ໃນວັນນະກຳສາມກົກ. ລາວໃຈແຄບຫຼາຍ, ອິດສາຂົງເບັ້ງຢູ່ສະເໝີ ແລະ ກ່ອນທີ່ລາວຈະຕາຍ ລາວໄດ້ເວົ້າວ່າ, “ນັບຕັ້ງແຕ່ທີ່ຈິວຢີ້ເກີດມາ, ຈຳເປັນຫຍັງຕ້ອງມີຂົງເບັ້ງດ້ວຍ?” ລາວຈົບຊີວິດລົງດ້ວຍຄວາມໃຈຮ້າຍ. ສິ່ງເຫຼົ່ານັ້ນບໍ່ແມ່ນຜົນຕາມມາທີ່ໂຫດຮ້າຍຂອງຄວາມອິດສາບໍ? ຂ້ອຍກໍ່ຮູ້ວ່າຂ້ອຍເປັນຄືກັນ, ຂ້ອຍອິດສາໃນຄວາມພະຍາຍາມຂອງຂ້ອຍເພື່ອຮັບເອົາສະຖານະ, ບໍ່ພຽງແຕ່ຂັດຂວາງທາງເຂົ້າສູ່ຊີວິດຂອງຂ້ອຍເອງ ແຕ່ຍັງທຳຮ້າຍຄົນອື່ນອີກດ້ວຍ. ຂ້ອຍຂາດຄວາມເປັນມະນຸດແທ້ໆ. ມັນເປັນຕາລັງກຽດ ແລະ ເປັນຕາກຽດຊັງຕໍ່ພຣະເຈົ້າ. ໃນຄວາມເປັນຈິງແລ້ວ, ພຣະເຈົ້າໄດ້ຈັດແຈງໃຫ້ຂ້ອຍຢູ່ອ້ອມຮອບດ້ວຍຄົນທີ່ມີຄວາມສາມາດສູງກວ່າ, ໂດຍຫວັງວ່າຂ້ອຍຈະສາມາດຮຽນຮູ້ຈາກຈຸດແຂງຂອງລາວ ເພື່ອປັບປຸງຈຸດອ່ອນຂອງຂ້ອຍ. ແຕ່ຂ້ອຍພຽງແຕ່ຕໍ່ສູ້ ແລະ ປຽບທຽບ. ໃນທີ່ສຸດແລ້ວ ຂ້ອຍກໍ່ບໍ່ໄດ້ຮັບຫຍັງເລີຍ ແລະ ເຈັບປວດຢ່າງໂຫດຮ້າຍ. ຂ້ອຍເປັນຄົນໂງ່ຫຼາຍ. ນອກຈາກນີ້, ຄວາມຈິງມີອຳນາດໃນເຮືອນຂອງພຣະເຈົ້າ ແລະ ມີຫຼັກການສໍາລັບການຄັດເລືອກຂອງຜູ້ນໍາ. ຢ່າງໜ້ອຍທີ່ສຸດ, ພວກເຂົາກໍ່ເປັນຄົນທີ່ມີຄວາມເປັນມະນຸດທີ່ດີ ຜູ້ທີ່ສາມາດຍອມຮັບ ແລະ ປະຕິບັດຄວາມຈິງ, ແຕ່ຂ້ອຍອິດສາຢູ່ສະເໝີ, ຍາດຊິງເອົາຊື່ສຽງ ແລະ ຜົນປະໂຫຍດ ແລະ ບໍ່ໄດ້ດໍາລົງຊີວິດຕາມຄວາມເປັນມະນຸດໃດເລີຍ. ສິ່ງນັ້ນເຮັດໃຫ້ຂ້ອຍບໍ່ສົມຄວນກັບການເປັນຜູ້ນໍາ. ຂ້ອຍຮູ້ວ່າຂ້ອຍຕ້ອງຢຸດຕໍ່ສູ້, ແລ້ວໃສ່ໃຈກັບການປະຕິບັດຄວາມຈິງ ແລະ ດໍາລົງຊີວິດຕາມພຣະທຳຂອງພຣະເຈົ້າ. ນັ້ນຄືເສັ້ນທາງດຽວທີ່ເໝາະສົມ. ຂ້ອຍຮູ້ສຶກໂລ່ງໃຈແທ້ໆຫຼັງຈາກທີ່ຮັບຮູ້ທຸກສິ່ງນັ້ນ.

ຂ້ອຍກ່າວຄຳອະທິຖານນີ້ໃນມື້ທີ່ມີການເລືອກຕັ້ງ: “ໂອ ພຣະເຈົ້າ! ບໍ່ວ່າຜົນຕາມມາຈະເປັນແນວໃດກໍ່ຕາມ, ຂ້ານ້ອຍເຕັມໃຈທີ່ຈະເຊື່ອຟັງພຣະອົງ ແລະ ຂ້ານ້ອຍຈະລົງຄະແນນສຽງຢ່າງຍຸຕິທຳ”. ແຕ່ຂ້ອຍຍັງຮູ້ສຶກປັ່ນປ່ວນ ເມື່ອມັນຮອດເວລາທີ່ຈະຕ້ອງລົງຄະແນນສຽງແທ້ໆ. ຂ້ອຍຄິດວ່າ, “ຖ້າຂ້ອຍລົງຄະແນນໃຫ້ເອື້ອຍຢາງ ແລະ ລາວຖືກເລືອກໃນທີ່ສຸດ, ຄົນອື່ນຈະຄິດແນວໃດກ່ຽວກັບຂ້ອຍ? ພວກເຂົາຈະເວົ້າຢ່າງແນ່ນອນວ່າຂ້ອຍບໍ່ທຽບເທົ່າກັບລາວ”. ພຣະທຳຂອງພຣະເຈົ້າປາກົດເຂົ້າມາໃນຄວາມຄິດໃນຕອນນັ້ນເອງ: “ເຈົ້າຕ້ອງຮຽນຮູ້ທີ່ຈະປ່ອຍວາງ ແລະ ປະຖິ້ມສິ່ງເຫຼົ່ານີ້, ແນະນຳຄົນອື່ນ ແລະ ອະນຸຍາດໃຫ້ພວກເຂົາໂດດເດັ່ນ. ຢ່າດິ້ນຮົນ ຫຼື ຟ້າວຟັ່ງທີ່ຈະສວຍໂອກາດໃນທັນທີທີ່ເຈົ້າພົບກັບໂອກາດທີ່ຈະໂດດເດັ່ນ ຫຼື ໄດ້ຮັບຄວາມສະຫງ່າລາສີ. ເຈົ້າຕ້ອງຮຽນຮູ້ທີ່ຈະຖອຍອອກ, ແຕ່ເຈົ້າຕ້ອງບໍ່ເຮັດໃຫ້ການປະຕິບັດໜ້າທີ່ຂອງເຈົ້າຊັກຊ້າ. ຈົ່ງເປັນຄົນທີ່ເຮັດວຽກຢ່າງງຽບໆ ແລະ ຜູ້ທີ່ບໍ່ໂອ້ອວດກັບຄົນອື່ນໃນຂະນະທີ່ເຈົ້າປະຕິບັດໜ້າທີ່ຂອງເຈົ້າຢ່າງຈົ່ງຮັກພັກດີ. ຍິ່ງເຈົ້າປ່ອຍວາງສັກສີ ແລະ ສະຖານະຂອງເຈົ້າຫຼານສ່ຳໃດ ແລະ ຍິ່ງເຈົ້າປ່ອຍວາງຜົນປະໂຫຍດຂອງເຈົ້າເອງຫຼາຍສ່ຳໃດ, ເຈົ້າຍິ່ງເປັນສຸກຫຼາຍເທົ່ານັ້ນ ແລະ ພື້ນທີ່ໃນຫົວໃຈຂອງເຈົ້າຍິ່ງຈະເປີດກວ້າງຫຼາຍຂຶ້ນ ແລະ ສະພາວະຂອງເຈົ້າຍິ່ງຈະຂຶ້ນເທົ່ານັ້ນ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ໃນຕອນນັ້ນ, ຂ້ອຍຄິດວ່າ, “ຂ້ອຍຕ້ອງປະຕິບັດພຣະທຳຂອງພຣະເຈົ້າ. ຂ້ອຍບໍ່ສາມາດສືບຕໍ່ດໍາລົງຊີວິດສຳລັບກຽດສັກສີ ແລະ ສະຖານະຂອງຂ້ອຍ”. ຂ້ອຍຄິດກ່ຽວກັບວ່າ ເອື້ອຍຢາງມີຄວາມສາມາດທີ່ດີ ແລະ ການໂອ້ລົມຂອງລາວເປັນຈິງຫຼາຍສໍ່າໃດ, ສະນັ້ນ ການມີລາວເປັນຜູ້ນໍາຈະເປັນປະໂຫຍດຕໍ່ຄຣິດຕະຈັກ ພ້ອມທັງທາງເຂົ້າສູ່ຊີວິດຂອງອ້າຍເອື້ອຍນ້ອງ. ຂ້ອຍຕ້ອງປະຕິບັດຄວາມຈິງ ແລະ ສະໜັບສະໜູນຜົນປະໂຫຍດຂອງຄຣິດຕະຈັກ. ແລ້ວດ້ວຍເຫດນັ້ນ, ຂ້ອຍຈຶ່ງລົງຄະແນນສຽງໃຫ້ລາວ. ລາວໄດ້ຖືກລົງຄະແນນສຽງໃຫ້ເປັນຜູ້ນຳ ແລະ ຂ້ອຍກໍໍ່ສະຫງົບຫຼາຍ ແລະ ມີສັນຕິສຸກກັບສິ່ງນັ້ນ. ຂ້ອຍຮູ້ສຶກວ່າ ໃນທີ່ສຸດ ຂ້ອຍກໍ່ສາມາດປະຕິບັດຄວາມຈິງ. ຂອບພຣະຄຸນພຣະເຈົ້າ!

ຕໍ່ມາ, ໃນເດືອນເມສາຂອງປີ 2018, ຂ້ອຍໄດ້ຖືກເລືອກໃຫ້ເຮັດໜ້າທີ່ຂອງຜູ້ນໍາຄຣິດຕະຈັກ, ເຮັດວຽກຮ່ວມກັບອ້າຍເອື້ອຍນ້ອງສອງສາມຄົນທີ່ຮັບຜິດຊອບວຽກງານຂອງຄຣິດຕະຈັກ. ໃນຕອນທຳອິດ, ພວກເຮົາໄດ້ສົນທະນາກ່ຽວກັບວຽກງານທັງໝົດຂອງຄຣິດຕະຈັກ ແລະ ຮ່ວມມືກັນໂດຍບໍ່ມີອຸປະສັກແທ້ໆ. ແຕ່ຫຼັງຈາກຊົ່ວເວລາໜຶ່ງ, ຂ້ອຍສັງເກດເຫັນວ່າເອື້ອຍລີ, ຜູ້ທີ່ຮັບຜິດຊອບວຽກການຂຽນຂອງພວກເຮົາ, ມີຄວາມສາມາດດີ ແລະ ຮຽນຮູ້ສິ່ງຕ່າງໆຢ່າງໄວ. ການໂອ້ລົມຂອງລາວສ່ອງແສງສະຫວ່າງ ແລະ ສັ່ງສອນຄົນອື່ນ. ຂ້ອຍຊົມເຊີຍລາວແທ້ໆ, ແຕ່ຂ້ອຍກໍ່ຮູ້ສຶກມີຄວາມອິດສາພໍສົມຄວນ. ຂ້ອຍເລີ່ມຊອກຫາເພື່ອມີສ່ວນຮ່ວມໃນວຽກງານພາຍໃນຂອບເຂດຂອງລາວ, ຕ້ອງການຮຽນຮູ້ທັກສະ ແລະ ຫຼັກການເພີ່ມ ເພື່ອວ່າຂ້ອຍຈະບໍ່ຢູ່ຫຼັງລາວ. ມື້ໜຶ່ງ ຂ້ອຍໄດ້ຮັບຈົດໝາຍຈາກຜູ້ນໍາຂອງພວກເຮົາ ໂດຍບອກວ່າພວກເຂົາຕ້ອງການໃຫ້ຄົນໜຶ່ງຮັບໜ້າທີ່ໃນຄຣິດຕະຈັກທີ່ຢູ່ໃນພື້ນທີ່ອື່ນ ແລະ ຖາມວ່າເອື້ອຍລີຈະເໝາະສົມດີ ຫຼື ບໍ່. ລາວຖາມວ່າຂ້ອຍສາມາດເກັບກໍາການປະເມີນບາງຢ່າງກ່ຽວກັບລາວໄດ້ ຫຼື ບໍ່. ຄວາມອິດສາຂອງຂ້ອຍກໍ່ຈຸດປະກາຍຂຶ້ນໃນທັນທີ ແລະ ຂ້ອຍຄິດວ່າ, “ພວກເຂົາຕ້ອງການປູກຝັງເອື້ອຍລີ. ຄວາມສາມາດຂອງລາວແມ່ນດີ ແລະ ລາວເຂົ້າໃຈສິ່ງຕ່າງໆຢ່າງວ່ອງໄວ, ແຕ່ລາວບໍ່ໄດ້ເປັນຜູ້ເຊື່ອທີ່ດົນນານ ແລະ ທາງເຂົ້າສູ່ຊີວິດຂອງລາວແມ່ນຕື້ນ. ຂ້ອຍບໍ່ທຽບກັບລາວໃນລັກສະນະໃດ? ເປັນຫຍັງຈຶ່ງບໍ່ໃຫ້ຂ້ອຍໄປ? ຖ້າເອື້ອຍລີໄປຮັບໜ້າທີ່ນັ້ນ, ຄົນອື່ນຈະຄິດແນວໃດກ່ຽວກັບຂ້ອຍ? ພວກເຂົາຈະເວົ້າຢ່າງແນ່ນອນວ່າລາວດີກ່ວາຂ້ອຍ”. ຄວາມຄິດເຫຼົ່ານີ້ເຮັດໃຫ້ຂ້ອຍບໍ່ສະບາຍໃຈຫຼາຍຂຶ້ນເລື້ອຍໆ ແລະ ຂ້ອຍເຖິງກັບເກືອບບໍ່ຮັບຮູ້ລາວ ເມື່ອຂ້ອຍເຫັນລາວຫຼັງຈາກນັ້ນ. ການເຫັນຂ້ອຍປະພຶດຕົວແບບນັ້ນເຮັດໃຫ້ລາວບໍ່ສະບາຍໃຈ ແລະ ລາວຢຸດລົມສິ່ງຕ່າງໆກັບຂ້ອຍຄືກັບທີ່ລາວເຄີຍເຮັດມາກ່ອນ. ຂ້ອຍໄດ້ຮັບການປະເມີນຂອງອ້າຍເອື້ອຍນ້ອງກ່ຽວກັບເອື້ອຍລີສອງສາມມື້ຕໍ່ມາ ແລະ ຂ້ອຍຮູ້ສຶກອິດສາແທ້ໆ ເມື່ອຂ້ອຍເຫັນວ່າພວກເຂົາທຸກຄົນຄິດບວກ, ເຖິງກັບດີກວ່າການປະເມີນຂອງພວກເຂົາກ່ຽວກັບຂ້ອຍ. ຂ້ອຍເປັນຜູ້ນຳ, ແຕ່ຂ້ອຍບໍ່ໄດ້ທຽບກັບແມ່ນແຕ່ເພື່ອນຮ່ວມງານ. ຊ່າງເປັນຕາອັບອາຍສໍາລັບຂ້ອຍ! ຂ້ອຍເລີ່ມບໍ່ສະບາຍໃຈຫຼາຍຂຶ້ນເມື່ອຂ້ອຍຄິດກ່ຽວກັບມັນ. ຂ້ອຍຈຶ່ງຍົກປະເດັນເພື່ອເວົ້າກັບເອື້ອຍອີກຄົນໜຶ່ງວ່າ, “ເກີດຫຍັງຂຶ້ນກັບການປະເມີນຂອງເຈົ້າ? ເຈົ້າບໍ່ມີການແຍກແຍະຫຍັງເລີຍ. ເອື້ອຍລີມີຄວາມກ້າວໜ້າ, ແຕ່ທາງເຂົ້າສູ່ຊີວິດຂອງລາວແມ່ນຕື້ນ. ເຈົ້າເຮັດໃຫ້ລາວເບິ່ງຄືດີຫຼາຍ, ແຕ່ຖ້າລາວໄປຄຣິດຕະຈັກແຫ່ງອື່ນ ແລະ ເຮັດໃຫ້ວຽກງານຂອງພວກເຂົາຊັກຊ້າ ເພາະລາວບໍ່ສາມາດເຮັດວຽກງານຕົວຈິງ, ນັ້ນຈະເປັນການເຮັດຄວາມຊົ່ວໃນສ່ວນຂອງເຈົ້າ!” ການໄດ້ຍິນສິ່ງນີ້ຈາກຂ້ອຍເຮັດໃຫ້ເອື້ອຍຄົນນັ້ນຢ້ານໜ້ອຍໜຶ່ງ. ລາວເວົ້າວ່າລາວໄດ້ຂຽນມັນໂດຍອີງໃສ່ສະຖານະການຕົວຈິງ, ແຕ່ບໍ່ໄດ້ພິຈາລະນາພາບທັງໝົດ ແລະ ລາວຈະພິຈາລະນາເບິ່ງອີກຄັ້ງ. ເຖິງແມ່ນວ່າຂ້ອຍໄດ້ເຮັດໃນສິ່ງທີ່ຂ້ອຍຕັ້ງໃຈຈະເຮັດ, ແຕ່ຂ້ອຍກໍ່ພຽງແຕ່ບໍ່ສາມາດຮູ້ສຶກມີຄວາມສຸກໄດ້. ໂດຍສະເພາະເມື່ອຂ້ອຍເຫັນເອື້ອຍລີ, ຂ້ອຍມີຄວາມຮູ້ສຶກເຈັບປວດ ແລະ ຂ້ອຍຮູ້ສຶກຜິດແທ້ໆ. ຂ້ອຍໄດ້ເຮັດບາງສິ່ງທີ່ບໍ່ດີ, ບາງສິ່ງທີ່ເປັນຕາອັບອາຍ ແລະ ຂ້ອຍບໍ່ກ້າຈ້ອງເບິ່ງຕາຂອງລາວ. ເມື່ອເຫັນວ່າຂ້ອຍເບິ່ງຄືຜິດປົກກະຕິໜ້ອຍໜຶ່ງ, ລາວໄດ້ຍ່າງມາຫາ ແລະ ເວົ້າດ້ວຍຄວາມເປັນຫ່ວງວ່າ, “ມີບາງຢ່າງທີ່ບໍ່ຖືກຕ້ອງບໍ?” ຂ້ອຍຍິ່ງຮູ້ສຶກຜິດຫຼາຍກວ່າເກົ່າ ເມື່ອຂ້ອຍໄດ້ຍິນລາວເວົ້າແບບນັ້ນ, ສະນັ້ນ ຂ້ອຍຈຶ່ງພຽງແຕ່ເວົ້າຕິດອ່າງອອກໄປວ່າ “ແມ່ນ... ແມ່ນແລ້ວ”, ຫຼັງຈາກນັ້ນກໍ່ແລ່ນເຂົ້າໄປອີກຫ້ອງໜຶ່ງ ແລະ ຄຸເຂົ່າລົງອະທິຖານຫາພຣະເຈົ້າ. ຂ້ອຍເວົ້າວ່າ, “ໂອ້ ພຣະເຈົ້າ, ຂ້ານ້ອຍບໍ່ມີເຫດຜົນຫຼາຍ. ຂ້ານ້ອຍອິດສາເອື້ອຍລີ ເມື່ອຂ້ານ້ອຍເຫັນການປະເມີນຂອງທຸກຄົນ ແລະ ເຖິງກັບທຳລາຍລາວຢູ່ລັບຫຼັງລາວ. ພຣະເຈົ້າ, ຂ້ານ້ອຍຮູ້ວ່າພຣະອົງກຽດຊັງສິ່ງປະເພດນີ້, ແຕ່ຂ້ານ້ອຍຖືກຜູກມັດໂດຍອຸປະນິໄສທີ່ເສື່ອມຊາມຂອງຂ້ານ້ອຍ. ຂ້ານ້ອຍບໍ່ສາມາດຢຸດຕົນເອງໄດ້. ພຣະເຈົ້າ, ກະລຸນາສ່ອງແສງແກ່ຂ້ານ້ອຍ ເພື່ອວ່າຂ້ານ້ອຍຈະສາມາດຮູ້ຈັກຕົນເອງໄດ້ຢ່າງແທ້ຈິງ ແລະ ຢຸດດໍາລົງຊີວິດໂດຍອຸປະນິໄສທີ່ເສື່ອມຊາມຂອງຂ້ານ້ອຍ”. ເມື່ອຮູ້ສຶກສະຫງົບຂຶ້ນໜ້ອຍໜຶ່ງຫຼັງຈາກການອະທິຖານຂອງຂ້ອຍ, ຂ້ອຍຈຶ່ງໄດ້ເປີດຄອມພິວເຕີຂອງຂ້ອຍ ແລະ ອ່ານຂໍ້ຄວາມສອງສາມຂໍ້ຈາກພຣະທຳຂອງພຣະເຈົ້າ.

ພຣະເຈົ້າກ່າວວ່າ: “ຖ້າພວກເຂົາເຫັນວ່າໃຜບາງຄົນດີກວ່າຕົນເອງ, ພວກເຂົາກໍ່ກົດຂີ່ຂົ່ມເຫັງພວກເຂົາ, ເລີ່ມສ້າງຂ່າວລືກ່ຽວກັບພວກເຂົາ ຫຼື ໃຊ້ວິທີການບາງຢ່າງທີ່ໄຮ້ຢາງອາຍ ເພື່ອວ່າຄົນອື່ນຈະບໍ່ໃຫ້ຄວາມເຄົາລົບແກ່ພວກເຂົາ ແລະ ເພື່ອວ່າຈະບໍ່ມີໃຜດີໄປກວ່າໃຜ, ແລ້ວນີ້ກໍ່ແມ່ນອຸປະນິໄສທີ່ເສື່ອມຊາມຂອງຄວາມຈອງຫອງ ແລະ ການຖືວ່າຕົນເອງຊອບທຳ, ພ້ອມທັງຄວາມຄົດໂກງ, ຄວາມຫຼອກລວງ ແລະ ຄວາມຮ້າຍກາດ ແລະ ຄົນເຫຼົ່ານີ້ບໍ່ຢຸດທີ່ຈະບັນລຸເປົ້າໝາຍຂອງພວກເຂົາ. ພວກເຂົາດຳລົງຊີວິດແບບນີ້ ແລະ ກໍ່ຍັງຄິດວ່າພວກເຂົາດີເລີດ ແລະ ພວກເຂົາເປັນຄົນດີ. ເຖິງແນວໃດກໍ່ຕາມ, ພວກເຂົາມີຫົວໃຈທີ່ຢຳເກງພຣະເຈົ້າບໍ? ກ່ອນອື່ນໝົດ, ເມື່ອເວົ້າຈາກມຸມມອງທຳມະຊາດຂອງເລື່ອງເຫຼົ່ານີ້, ຄົນທີ່ກະທຳແບບນີ້ບໍ່ພຽງແຕ່ຄົນທີ່ເຮັດຕາມທີ່ພວກເຂົາພໍໃຈບໍ? ພວກເຂົາຄຳນຶງເຖິງຜົນປະໂຫຍດໃນຄອບຄົວຂອງພຣະເຈົ້າບໍ? ພວກເຂົາຄິດເຖິງແຕ່ຄວາມຮູ້ສຶກຂອງຕົນເອງເທົ່ານັ້ນ ແລະ ພວກເຂົາຕ້ອງການບັນລຸເປົ້າໝາຍຂອງພວກເຂົາເອງເທົ່ານັ້ນ, ໂດຍບໍ່ໄດ້ຄຳນຶງເຖິງຄວາມສູນເສຍທີ່ເກີດຂຶ້ນກັບພາລະກິດໃນຄອບຄົວຂອງພຣະເຈົ້າ. ຄົນແບບນີ້ບໍ່ພຽງແຕ່ເປັນຄົນອວດດີ ແລະ ຄິດວ່າຕົນເອງຖືກເທົ່ານັ້ນ, ພວກເຂົາຍັງເປັນຄົນເຫັນແກ່ຕົວ ແລະ ມັກດູຖູູກ; ພວກເຂົາບໍ່ຄຳນຶງເຖິງເຈດຈຳນົງຂອງພຣະເຈົ້າຢ່າງສິ້ນເຊີງ ແລະ ຄົນແບບນີ້ບໍ່ມີຫົວໃຈທີ່ຢຳເກງພຣະເຈົ້າຢ່າງບໍ່ຕ້ອງສົງໃສແມ່ນແຕ່ໜ້ອຍດຽວ. ນີ້ແມ່ນເຫດຜົນວ່າເປັນຫຍັງພວກເຂົາຈຶ່ງເຮັດສິ່ງໃດກໍ່ຕາມທີ່ພວກເຂົາຕ້ອງການ ແລະ ກະທຳຕາມອຳເພີໃຈ ໂດຍບໍ່ມີຄວາມຮູ້ສຶກຕຳນິ, ໂດຍບໍ່ມີຄວາມກັງວົນໃຈໃດໆ, ໂດຍບໍ່ມີຄວາມຫວັ່ນໄຫວ ຫຼື ຄວາມກັງວົນໃດໆ ແລະ ໂດຍບໍ່ໄດ້ຄຳນຶງເຖິງຜົນທີ່ຈະຕາມມາ. ນີ້ແມ່ນສິ່ງທີ່ພວກເຂົາເຮັດເລື້ອຍໆ ແລະ ເປັນວິທີທີ່ພວກເຂົາປະພຶດຕົນສະເໝີມາ. ຄົນເຊັ່ນນັ້ນຈະຜະເຊີນໜ້າກັບຜົນທີ່ຕາມມາຫຍັງແດ່? ພວກເຂົາຈະເດືອດຮ້ອນ, ແມ່ນບໍ? ເວົ້າງ່າຍໆກໍ່ຄື ຄົນເຊັ່ນນີ້ຂີ້ອິດສາເກີນໄປ ແລະ ມີຄວາມປາຖະໜາຢ່າງແຮງກ້າທີ່ຈະມີຊື່ສຽງ ແລະ ສະຖານະສ່ວນຕົວ; ພວກເຂົາຫຼອກລວງ ແລະ ທໍລະຍົດເກີນໄປ. ເວົ້າໃຫ້ໜັກແໜ້ນກວ່ານີ້ກໍ່ຄື ບັນຫາທີ່ສໍາຄັນແມ່ນວ່າຫົວໃຈຂອງຄົນແບບນັ້ນບໍ່ໄດ້ຢຳເກງພຣະເຈົ້າແມ່ນແຕ່ໜ້ອຍເລີຍ. ພວກເຂົາບໍ່ຢຳເກງພຣະເຈົ້າ, ພວກເຂົາເຊື່ອວ່າຕົວເອງມີຄວາມສຳຄັນທີ່ສຸດ ແລະ ພວກເຂົາຖືວ່າທຸກແງ່ມຸມຂອງຕົວເອງສູງກວ່າພຣະເຈົ້າ ແລະ ສູງກວ່າຄວາມຈິງ. ໃນຫົວໃຈຂອງພວກເຂົາ, ພຣະເຈົ້າມີຄ່າຄວນທີ່ຈະກ່າວເຖິງ ໜ້ອຍທີ່ສຸດ ແລະ ບໍ່ມີຄວາມໝາຍທີ່ສຸດ ແລະ ພຣະເຈົ້າບໍ່ມີສະຖານະໃດເລີຍໃນຫົວໃຈຂອງພວກເຂົາ. ບັນດາຜູ້ທີ່ບໍ່ມີບ່ອນໃຫ້ພຣະເຈົ້າໃນຫົວໃຈຂອງພວກເຂົາ ແລະ ຜູ້ທີ່ບໍ່ເຄົາລົບພຣະເຈົ້າ ບັນລຸການເຂົ້າສູ່ຄວາມຈິງບໍ? (ບໍ່.) ສະນັ້ນ, ໂດຍປົກກະຕິແລ້ວເມື່ອພວກເຂົາໄປມາຢ່າງມ່ວນຊື່ນເຮັດໃຫ້ຕົນເອງບໍ່ວ່າງ ແລະ ໃຊ້ພະລັງງານຫຼາຍ, ພວກເຂົາກຳລັງເຮັດຫຍັງ? ຜູ້ຄົນດັ່ງກ່າວເຖິງກັບອ້າງວ່າໄດ້ປະຖິ້ມທຸກສິ່ງທຸກຢ່າງເພື່ອເສຍສະລະໃຫ້ແກ່ພຣະເຈົ້າ ແລະ ທົນທຸກທໍລະມານຢ່າງຫຼວງຫຼາຍ, ແຕ່ໃນຄວາມເປັນຈິງແລ້ວ ແຮງຈູງໃຈ, ຫຼັກການ ແລະ ຈຸດປະສົງຂອງການກະທຳທັງໝົດຂອງພວກເຂົາແມ່ນເພື່ອຜົນປະໂຫຍດຂອງຕົນເອງ; ພວກເຂົາກໍ່ພຽງພະຍາຍາມປົກປ້ອງຜົນປະໂຫຍດຂອງຕົນເອງທັງໝົດເທົ່ານັ້ນ. ພວກເຈົ້າ ຫຼື ເຈົ້າຈະບໍ່ເວົ້າວ່າຄົນປະເພດນີ້ເປັນຕາຢ້ານບໍ? ຄົນແບບໃດທີ່ເຊື່ອໃນພຣະເຈົ້າມາເປັນເວລາຫຼາຍປີ ແຕ່ບໍ່ມີຄວາມຢຳເກງພຣະເຈົ້າ? ຜູ້ຄົນທີ່ຈອງຫອງ. ແລ້ວສິ່ງໃດທີ່ຂາດຄວາມຢຳເກງພຣະເຈົ້າທີ່ສຸດ? ນອກຈາກສັດແລ້ວ ກໍແມ່ນຄົນຊົ່ວ, ຜູ້ຕໍ່ຕ້ານພຣະຄຣິດ, ມານຮ້າຍ ແລະ ຊາຕານ. ພວກເຂົາມີພຶດຕິກຳທີ່ຫຍາບຄາຍທີ່ຈະຕໍ່ສູ້ກັບພຣະເຈົ້າ; ພວກເຂົາຂາດຄວາມຢຳເກງພຣະເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເງື່ອນໄຂຫ້າຢ່າງທີ່ຕ້ອງບັນລຸເພື່ອເລີ່ມຕົ້ນເສັ້ນທາງທີ່ຖືກຕ້ອງແຫ່ງຄວາມເຊື່ອໃນພຣະເຈົ້າ). “ອຸປະນິໄສທີ່ເສື່ອມຊາມຂອງມະນຸດແມ່ນເກີດຈາກການທີ່ເຂົາຖືກຊາຕານວາງຢາພິດ ແລະ ຢຽບຢໍ້າ, ຈາກໄພຊົ່ວຮ້າຍທີ່ຊາຕານວາງໃສ່ໃນຄວາມຄິດ, ສິນທໍາ, ການເຂົ້າໃຈຢ່າງເລິກເຊິ່ງ ແລະ ຄວາມຮູ້ສຶກຂອງເຂົາ. ມັນເປັນຍ້ອນເພາະວ່າສິ່ງພື້ນຖານຕ່າງໆຂອງມະນຸດໄດ້ຖືກຊາຕານເຮັດໃຫ້ເສື່ອມຊາມ ແລະ ແຕກຕ່າງຈາກການທີ່ພຣະເຈົ້າຊົງສ້າງມະນຸດໃນເບື້ອງຕົ້ນ, ມະນຸດຕໍ່ຕ້ານພຣະເຈົ້າ ແລະ ບໍ່ເຂົ້າໃຈຄວາມຈິງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການບໍ່ປ່ຽນແປງອຸປະນິໄສຄືການເປັນປໍລະປັກຕໍ່ພຣະເຈົ້າ).

ຂ້ອຍເສຍໃຈ ແລະ ທໍ້ໃຈຫຼາຍໂດຍພຣະທຳຂອງພຣະເຈົ້າ. ພຣະອົງບໍ່ໄດ້ເປີດເຜີຍສະພາວະຂອງຂ້ອຍຢ່າງຖືກຕ້ອງບໍ? ຂ້ອຍເລີ່ມອິດສາ ແລະ ມີອະຄະຕິ ເມື່ອຜູ້ນໍາຕ້ອງການຢາກປູກຝັງເອື້ອຍລີ ແລະ ຂ້ອຍເຖິງກັບທໍາລາຍ ແລະ ຕັດສິນລາວໃນລັກສະນະທີ່ເປັນຕາລັງກຽດ. ຂ້ອຍຄິດຫາທຸກສິ່ງເພື່ອບໍ່ໃຫ້ລາວໄດ້ຮັບໜ້າທີ່ນັ້ນ ໂດຍບໍ່ໄດ້ພິຈາລະນາເຖິງຜົນປະໂຫຍດຂອງຄຣິດຕະຈັກເລີຍ. ຂ້ອຍເຮັດແມ່ນຫຍັງກໍ່ຕາມທີ່ຂ້ອຍຮູ້ສຶກຢາກເຮັດເພື່ອໄດ້ຮັບສິ່ງທີ່ຂ້ອຍຕ້ອງການ. ຂ້ອຍຈອງຫອງ, ເຮັດຕາມອຳເພີໃຈ ແລະ ບໍ່ມີຄວາມເຄົາລົບນັບຖືສຳລັບພຣະເຈົ້າ. ພຣະເຈົ້າຫວັງວ່າຜູ້ຄົນອີກຫຼາຍຈະສາມາດຄຳນຶງເຖິງຄວາມປະສົງຂອງພຣະອົງ ແລະ ປະຕິບັດໜ້າທີ່ຂອງພວກເຂົາ. ຂ້ອຍຮູ້ເປັນຢ່າງດີວ່າເອື້ອຍລີມີຄວາມສາມາດທີ່ດີ ແລະ ເອົາໃຈໃສ່ໃນການສະແຫວງຫາຄວາມຈິງ, ສະນັ້ນ ດ້ວຍໂອກາດການຝຶກຝົນຫຼາຍຂຶ້ນ, ທາງເຂົ້າຊີວິດ ແລະ ທັກສະຂອງລາວຈະກ້າວໜ້າ ແລະ ສິ່ງນັ້ນຈະເປັນປະໂຫຍດຕໍ່ວຽກງານຂອງຄຣິດຕະຈັກ. ແຕ່ຂ້ອຍຖ່ວງດຶງລາວ ໂດຍພະຍາຍາມປົກປ້ອງກຽດສັກສີ ແລະ ສະຖານະຂອງຂ້ອຍເອງ, ເຖິງກັບໃຊ້ວິທີການຢ່າງລັບໆ ເພື່ອບໍ່ໃຫ້ລາວໄດ້ຮັບມອບໝາຍໜ້າທີ່ນັ້ນ. ກ່ອນທີ່ຂ້ອຍຈະຮູ້ຕົວ, ຂ້ອຍໄດ້ກາຍມາເປັນລູກນ້ອງຂອງຊາຕານ ແລະ ກຳລັງຂັດຂວາງວຽກງານຂອງຄຣິດຕະຈັກ. ຂ້ອຍບໍ່ພໍໃຈກັບຕົນເອງແທ້ໆ. ຂ້ອຍຮູ້ວ່າຄວາມອິດສາຂັດກັບຄວາມປະສົງຂອງພຣະເຈົ້າ, ແຕ່ຂ້ອຍບໍ່ເຄີຍຈິນຕະນາການວ່າມັນຈະຂັບເຄື່ອນໃຫ້ຂ້ອຍເຮັດບາງສິ່ງທີ່ບໍ່ມີມະນຸດສະທໍາແບບນີ້, ວ່າຂ້ອຍຈະຂັດຂວາງວຽກງານຂອງຄຣິດຕະຈັກ, ເຮັດຄວາມຊົ່ວ ແລະ ຕໍ່ຕ້ານພຣະເຈົ້າ. ຂ້ອຍຈື່ພຣະທຳຂອງພຣະເຈົ້າ: “ປະນິໄສທີ່ເສື່ອມຊາມຂອງມະນຸດແມ່ນເກີດຈາກການທີ່ເຂົາຖືກຊາຕານວາງຢາພິດ”. ຂ້ອຍຄິດກ່ຽວກັບວ່າຂ້ອຍອິດສາຢູ່ສະເໝີແນວໃດ ແລະ ບໍ່ສາມາດຢືນເບິ່ງຄົນອື່ນດີກວ່າຂ້ອຍ ເພາະວ່າຄວາມຄິດ ແລະ ທັດສະນະຂອງຂ້ອຍຖືກເຮັດໃຫ້ບິດບ້ຽວໂດຍພິດຂອງຊາຕານ, ຄືກັນກັບ “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ຂ້ອຍເປັນເຈົ້າຂອງຕົນເອງທົ່ວທັງສະຫວັນ ແລະ ແຜ່ນດິນໂລກ” ແລະ “ສາມາດມີຜູ້ນໍາທີ່ເປັນຜູ້ຊາຍພຽງຄົນດຽວ”. ເມື່ອດໍາລົງຊີວິດດ້ວຍພິດເຫຼົ່ານີ້, ຂ້ອຍຕ້ອງການທີ່ຈະຕໍ່ສູ້ດ້ວຍວິທີການຂອງຂ້ອຍເພື່ອໃຫ້ຢູ່ທາງໜ້າຂອງກຸ່ມໃດໜຶ່ງ, ໂດຍຄິດວ່າຂ້ອຍຄວນຢູ່ເໜືອຄົນອື່ນ ແລະ ຂ້ອຍບໍ່ສາມາດປະຕິບັດກັບໃຜຢ່າງຍຸຕິທຳໄດ້ ຖ້າຂ້ອຍຄິດວ່າພວກເຂົາມີຄວາມສາມາດຫຼາຍກວ່າຂ້ອຍ. ຂ້ອຍກໍ່ອິດສາ ແລະ ແບ່ງແຍກ, ໂດຍເຫັນພວກເຂົາເປັນໜາມທີ່ຢູ່ທາງຂ້າງຂ້ອຍ. ຂ້ອຍອິດສາ, ກີດກັນ ແລະ ເປັນສັດຕູກັບຜູ້ຄົນທີ່ຢູ່ອ້ອມຮອບຂ້ອຍ ຜູ້ທີ່ສະແຫວງຫາຄວາມຈິງ, ເຖິງກັບທໍາລາຍພວກເຂົາຢູ່ລັບຫຼັງພວກເຂົາ. ຂ້ອຍຂາດຄວາມເປັນມະນຸດຢ່າງສິ້ນເຊີງ! ຂ້ອຍຕ້ອງການສ້າງຕົວເອງຂຶ້ນຢູ່ສະເໝີ ແລະ ທຳລາຍຄົນອື່ນໃຫ້ລົ້ມລົງ, ຕໍ່ສູ້, ເອົາຊະນະ ແລະ ຂ້ອຍຈະບໍ່ຍອມຜ່າຍແພ້ໃຫ້ຜູ້ໃດໜຶ່ງ. ຂ້ອຍພຽງແຕ່ຢາກສະແດງອອກ. ຂ້ອຍບໍ່ແມ່ນຊາຕານທີ່ມີຊີວິດບໍ? ມີພຽງແຕ່ຕອນນັ້ນ, ຂ້ອຍຈຶ່ງໄດ້ເຫັນວ່າພິດເຫຼົ່ານັ້ນຂອງຊາຕານ ແລະ ກົດລະບຽບເພື່ອຄວາມຢູ່ລອດໄດ້ກາຍມາເປັນທໍາມະຊາດຂອງຂ້ອຍແທ້ໆ. ຂ້ອຍອີງໃສ່ຊີວິດຂອງຂ້ອຍອ້ອມຮອບສິ່ງເຫຼົ່ານັ້ນ, ກາຍເປັນຄົນເຫັນແກ່ຕົວ, ຈອງຫອງ ແລະ ມຸ່ງຮ້າຍຂຶ້ນເລື້ອຍໆ. ຖ້າຂ້ອຍສືບຕໍ່ປະຕິເສດທີ່ຈະກັບໃຈມາຫາພຣະເຈົ້າ, ຂ້ອຍຮູ້ວ່າຂ້ອຍຈະຖືກກຽດຊັງ ແລະ ຖືກກໍາຈັດໂດຍພຣະອົງ. ຂ້ອຍຮູ້ສຶກຢ້ານແທ້ໆ ເມື່ອຂ້ອຍຮັບຮູ້ທຸກສິ່ງນີ້. ຂ້ອຍຟ້າວອະທິຖານຫາພຣະເຈົ້າ, ບອກພຣະອົງວ່າຂ້ອຍຕ້ອງການກັບໃຈ, ຂ້ອຍຈະພະຍາຍາມປະຕິບັດຄວາມຈິງນັບຕັ້ງແຕ່ນັ້ນເປັນຕົ້ນມາ ແລະ ຢຸດດໍາລົງຊີວິດໂດຍພິດເຫຼົ່ານັ້ນຂອງຊາຕານ.

ສອງສາມມື້ຕໍ່ມາ ຂ້ອຍໄດ້ຮັບຈົດໝາຍຈາກຜູ້ນໍາ ເຊິ່ງກ່າວວ່າໂດຍລວມແລ້ວ ເອື້ອຍລີເບິ່ງຄືເໝາະສົມດີສຳລັບວຽກງານໃນຄຣິດຕະຈັກແຫ່ງອື່ນ. ຂ້ອຍຮູ້ສຶກວ່າມີບາງສິ່ງປຸກປັ່ນຢູ່ພາຍໃນຂ້ອຍ ເມື່ອຂ້ອຍອ່ານມັນ, ແຕ່ຂ້ອຍກໍ່ຮູ້ໃນທັນທີວ່າມັນຄືຄວາມອິດສາຂອງຂ້ອຍທີ່ກຳລັງບົງການຂ້ອຍອີກຄັ້ງ. ຂ້ອຍອະທິຖານຫາພຣະເຈົ້າໃນທັນທີ ແລະ ເຕັມໃຈທີ່ຈະປະຖິ້ມຕົນເອງ. ຂ້ອຍໄດ້ອ່ານຂໍ້ຄວາມອີກສອງສາມຂໍ້ຈາກພຣະທຳຂອງພຣະເຈົ້າຫຼັງຈາກການອະທິຖານຂອງຂ້ອຍ. ພຣະເຈົ້າກ່າວວ່າ: “ເມື່ອເຈົ້າເປີດເຜີຍຕົວເອງວ່າເຫັນແກ່ຕົວ ແລະ ຍິ່ງຍະໂສ ແລະ ໄດ້ຕະໜັກເຖິງສິ່ງນີ້, ເຈົ້າຄວນສະແຫວງຫາຄວາມຈິງ: ຂ້ອຍຄວນເຮັດຫຍັງເພື່ອໃຫ້ສອດຄ່ອງກັບຄວາມປະສົງຂອງພຣະເຈົ້າ? ຂ້ອຍຄວນປະຕິບັດແນວໃດເພື່ອໃຫ້ມັນເປັນປະໂຫຍດແກ່ທຸກຄົນ? ເຈົ້າຕ້ອງເລີ່ມດ້ວຍການປ່ອຍວາງຜົນປະໂຫຍດຂອງຕົວເຈົ້າເອງ, ຄ່ອຍໆປະຖິ້ມພວກມັນຕາມວຸດທິພາວະຂອງເຈົ້າເທື່ອລະໜ້ອຍ. ຫຼັງຈາກທີ່ເຈົ້າໄດ້ປະສົບກັບສິ່ງນີ້ສອງສາມຄັ້ງ, ເຈົ້າຈະໄດ້ປ່ອຍວາງພວກມັນຢ່າງສົມບູນ ແລະ ເມື່ອເຈົ້າເຮັດເຊັ່ນນັ້ນ, ເຈົ້າຈະຮູ້ສຶກໝັ້ນຄົງ ແລະ ໃນຖານະມະນຸດຄົນໜຶ່ງ, ເຈົ້າຄວນມີຈິດສຳນຶກ ແລະ ເຫດຜົນວ່າເຈົ້າຄວນເປັນຄົນທີ່ບໍ່ເຫັນແກ່ຕົວແລະ ຄຳນຶງເຖິງຄວາມປະສົງຂອງພຣະເຈົ້າ ແລະ ຜົນທີ່ໄດ້ຄືເຈົ້າຈະເປັນຄົນກົງໄປກົງມາ, ຊື່ກົງ. ການເຮັດທຸກຢ່າງເພື່ອເຮັດໃຫ້ພຣະເຈົ້າພໍໃຈເປັນສິ່ງທີ່ມີກຽດ ແລະ ນຳຄວາມໝາຍມາສູ່ຊີວິດ. ໃນການດຳລົງຊີວິດແບບນີ້ຢູ່ແຜ່ນດິນໂລກ, ເຈົ້າເປັນຄົນເປີດເຜີຍ ແລະ ຊື່ສັດ, ເຈົ້າເປັນຄົນແທ້, ເຈົ້າມີຈິດສຳນຶກທີ່ຊັດເຈນ ແລະ ຄູ່ຄວນກັບທຸກສິ່ງທີ່ພຣະເຈົ້າປະທານໃຫ້ແກ່ເຈົ້າ. ຍິ່ງເຈົ້າດຳລົງຊີວິດແບບນີ້ຫຼາຍສ່ຳໃດ, ເຈົ້າຍິ່ງຮູ້ສຶກໝັ້ນຄົງ ແລະ ສົດໃສຫຼາຍຂຶ້ນສ່ຳນັ້ນ. ເມື່ອເປັນເຊັ່ນນັ້ນ, ເຈົ້າຈະບໍ່ກ້າວໄປໃນເສັ້ນທາງທີ່ຖືກຕ້ອງບໍ?” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). “ຖ້າເຈົ້າສາມາດຍອມຮັບການຄຳນຶງເຖິງຄວາມປະສົງຂອງພຣະເຈົ້າຢ່າງແທ້ຈິງ, ເຈົ້າກໍຈະສາມາດປະຕິບັດຕໍ່ຄົນອື່ນຢ່າງຍຸຕິທຳ. ຖ້າເຈົ້າຊ່ວຍເຫຼືອຄົນດີ ແລະ ບໍາລຸງລ້ຽງໃຫ້ພວກເຂົາເກັ່ງ ເຊິ່ງເຮັດໃຫ້ມີອີກຄົນທີ່ມີຄວາມສາມາດພິເສດໃນເຮືອນຂອງພຣະເຈົ້າ, ແລ້ວວຽກງານຂອງເຈົ້າຈະບໍ່ງ່າຍຂຶ້ນ ບໍ? ແລ້ວເຈົ້າຈະບໍ່ໄດ້ດໍາລົງຊີວິດຕາມຄວາມຈົງຮັກພັກດີຂອງເຈົ້າໃນໜ້າທີ່ນີ້ບໍ? ນີ້ຄືການກະທຳທີ່ດີຕໍ່ໜ້າພຣະເຈົ້າ; ມັນຄືຄວາມສຳນຶກ ແລະ ເຫດຜົນຢ່າງໜ້ອຍທີ່ສຸດ ທີ່ຄົນທີ່ເປັນຜູ້ນໍາຄວນມີ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າລະບຸຢ່າງຊັດເຈນເຖິງເສັ້ນທາງແຫ່ງການປະຕິບັດ. ຂ້ອຍຄວນປະຖິ້ມຜົນປະໂຫຍດຂອງຂ້ອຍເອງ ແລະ ຄິດເຖິງຜົນປະໂຫຍດໃນເຮືອນຂອງພຣະເຈົ້າ. ຂ້ອຍຄວນນໍາສະເໜີຜູ້ໃດກໍ່ຕາມທີ່ເຂັ້ມແຂງກວ່າຂ້ອຍຢູ່ໃນຂົງເຂດໃດໜຶ່ງ ເພື່ອວ່າທຸກຄົນທີ່ມີພອນສະຫວັນຈະສາມາດນໍາຈຸດແຂງຂອງພວກເຂົາເຂົ້າສູ່ການປະຕິບັດໃນເຮືອນຂອງພຣະເຈົ້າ ແລະ ມີສ່ວນຮ່ວມໃນການເຜີຍແຜ່ຂ່າວປະເສີດແຫ່ງອານາຈັກ. ມີພຽງແຕ່ຄົນປະເພດນັ້ນຈຶ່ງມີຄວາມເປັນມະນຸດ ແລະ ເປັນຄົນທີ່ຄຳນຶງເຖິງຄວາມປະສົງຂອງພຣະເຈົ້າ ແລະ ສາມາດສະໜັບສະໜູນຜົນປະໂຫຍດໃນເຮືອນຂອງພຣະເຈົ້າ. ພວກເຂົາໄດ້ຮັບການຮອງຮັບຈາກພຣະເຈົ້າ ແລະ ນັ້ນຄືການກະທໍາທີ່ດີ. ຂ້ອຍໄດ້ໄປພົບກັບເອື້ອຍລີໃນຕອນແລງຂອງມື້ນັ້ນ ແລະ ຖາມລາວວ່າລາວຕ້ອງການອອກໄປເພື່ອຮັບໜ້າທີ່ນັ້ນ ຫຼື ບໍ່. ລາວເວົ້າວ່າລາວເຕັມໃຈທີ່ຈະເຮັດມັນ, ແຕ່ກັງວົນວ່າລາວຈະເຮັດບໍ່ໄດ້ດີ ຍ້ອນລາວຍັງໃໝ່ກັບຄວາມເຊື່ອ ແລະ ວຸດທິພາວະຂອງລາວກໍ່ມີໜ້ອຍ. ຫຼັງຈາກທີ່ໄດ້ຍິນຄວາມກັງວົນຂອງລາວ, ຂ້ອຍຈຶ່ງໂອ້ລົມກັບລາວກ່ຽວກັບຄວາມປະສົງຂອງພຣະເຈົ້າ, ຊຸກຍູ້ໃຫ້ລາວເພິ່ງພາ ແລະ ແນມຫາພຣະເຈົ້າ ແລະ ເອົາໃຈໃສ່ໃນການສະແຫວງຫາຫຼັກການແຫ່ງຄວາມຈິງໃນໜ້າທີ່ຂອງລາວ. ລາວຈາກໄປເພື່ອປະຕິບັດໜ້າທີ່ໃໝ່ຂອງລາວໃນສອງສາມມື້ຕໍ່ມາ. ຂ້ອຍມີຄວາມສຸກແທ້ໆ ແລະ ຮູ້ສຶກວ່າການສາມາດປະຕິບັດຄວາມຈິງ ແລະ ບໍ່ດໍາລົງຊີວິດເພື່ອກຽດຕິຍົດ ແລະ ສະຖານະຂອງຂ້ອຍເປັນວິທີດຽວທີ່ຈະດໍາລົງຊີວິດດ້ວຍຄວາມຊື່ສັດ ແລະ ກຽດສັກສີ. ຂ້ອຍມີຄວາມສະຫງົບສຸກຢູ່ໃນໃຈຂອງຂ້ອຍແທ້ໆ.

ເມື່ອຂ້ອຍເບິ່ງຄືນເວລາທີ່ຂ້ອຍດໍາລົງຊີວິດໂດຍອຸປະນິໄສທີ່ເສື່ອມຊາມຂອງຂ້ອຍ, ໂດຍອິດສາ ແລະ ຕໍ່ສູ້ເພື່ອຊື່ສຽງ ແລະ ສະຖານະຢູ່ສະເໝີ, ຖືກເຮັດໃຫ້ເສື່ອມຊາມ ແລະ ເປັນເຄື່ອງຫຼິ້ນຂອງຊາຕານ, ຂ້ອຍເຫັນວ່າມັນເປັນວິທີການດຳລົງຊີວິດທີ່ເຈັບປວດ. ພຣະເຈົ້າກຳນົດຄົນ, ສິ່ງຂອງ, ເຫດການ ແລະ ສະພາບແວດລ້ອມທຸກຮູບແບບເພື່ອເປີດໂປງຂ້ອຍ, ເພື່ອຊ່ວຍຂ້ອຍໃຫ້ລອດພົ້ນ. ພຣະອົງຍັງໃຊ້ພຣະທຳຂອງພຣະອົງເພື່ອເປີດໂປງ ແລະ ພິພາກສາຂ້ອຍ ແລະ ຫົດນໍ້າ ແລະ ບຳລຸງລ້ຽງຂ້ອຍຈົນຂ້ອຍມີຄວາມຮູ້ບາງຢ່າງກ່ຽວກັບທຳມະຊາດແບບຊາຕານຂອງຂ້ອຍໃນທີ່ສຸດ ແລະ ເຫັນເຖິງທຳມະຊາດ ແລະ ຜົນຕາມມາຂອງຄວາມອິດສາ ແລະ ການຕໍ່ສູ້ເພື່ອຊື່ສຽງ ແລະ ຜົນປະໂຫຍດ. ມີພຽງແຕ່ຕອນນັ້ນ, ຂ້ອຍຈຶ່ງສາມາດປະຕິບັດຄວາມຈິງໜ້ອຍໜຶ່ງ ແລະ ໄດ້ຮັບຄວາມສໍານຶກ ແລະ ເຫດຜົນໜ້ອຍໜຶ່ງ. ຂອບພຣະຄຸນພຣະເຈົ້າ!


41. ການແທນທີ່ຄວາມອິດສາດ້ວຍຄວາມໃຈກວ້າງ

ໂດຍ ຟູ່ຕານ, ຈີນ

ສອງສາມປີກ່ອນ, ນ້ອງສຽວເຈຍຖືກຍ້າຍເຂົ້າມາໃນຄຣິດຕະຈັກຂອງພວກເຮົາເພື່ອຊ່ວຍຂ້ອຍໃນໜ້າທີ່ການເປັນຜູ້ນໍາ. ຕະຫຼອດເວລາ ຂ້ອຍພົບວ່າ ເຖິງຈະຍັງອາຍຸນ້ອຍ ລາວກໍ່ມີຄວາມສາມາດດີ ແລະ ເກັ່ງແທ້ໆ. ລາວປະຕິບັດຄວາມຈິງ ເມື່ອເກີດມີບັນຫາ ແລະ ເອົາໃຈໃສ່ໃນການສະແຫວງຫາຫຼັກການຂອງຄວາມຈິງ. ຂ້ອຍບໍ່ທຽບເທົ່າກັບລາວໃນເລື່ອງຂອງຄວາມສາມາດ ຫຼື ຄວາມສາມາດໃນການເຮັດວຽກ. ຂ້ອຍຊື່ນຊົມລາວແທ້ໆ ແລະ ຮູ້ສຶກວ່າລາວມີພອນສະຫວັນ. ໃນການພົບປະກັນຂອງເພື່ອນຮ່ວມງານໃນຄັ້ງໜຶ່ງ, ຜູ້ນໍາຖາມຂ້ອຍວ່າມີຄົນໃນຄຣິດຕະຈັກທີ່ສະແຫວງຫາຄວາມຈິງ ແລະ ມີຄວາມສາມາດສູງ ຫຼື ບໍ່. ຂ້ອຍບອກລາວກ່ຽວກັບຈຸດແຂງຂອງນ້ອງສຽວເຈຍໂດຍບໍ່ລັງເລ. ພາຍຫຼັງບໍ່ດົນ, ຜູ້ນໍາກໍ່ເຊີນລາວໃຫ້ເຂົ້າຮ່ວມການພົບປະກັນຂອງເພື່ອນຮ່ວມງານ ແລະ ຂໍໃຫ້ລາວເຂົ້າຮ່ວມການພົບປະກັນໃນຄັ້ງຖັດໄປອີກຫຼາຍຄັ້ງເຊັ່ນກັນ. ຂ້ອຍຄ່ອຍໆເລີ່ມຮູ້ສຶກບໍ່ສະບາຍໃຈໜ້ອຍໜຶ່ງ ໂດຍຄິດວ່າ “ຂ້ອຍເປັນຄົນທີ່ເຂົ້າຮ່ວມການພົບປະກັນຢູ່ສະເໝີ ແລະ ຜູ້ນໍາກໍ່ປຶກສາຫາລືກ່ຽວກັບວຽກງານຂອງຄຣິດຕະຈັກກັບຂ້ອຍ. ຕອນນີ້ ລາວກຳລັງຂໍໃຫ້ສຽວເຈຍເຂົ້າຮ່ວມ. ມັນເບິ່ງຄືກັບວ່າລາວຕ້ອງການໃສ່ຄວາມພະຍາຍາມຂອງລາວໃນການຝຶກຝົນສຽວເຈຍ. ຖ້າຂ້ອຍຮູ້, ຂ້ອຍຈະບໍ່ກ່າວເຖິງຈຸດແຂງຂອງລາວ. ຂ້ອຍຮູ້ສຶກຄືກັບວ່າຂ້ອຍຖືກລືມ ແລະ ຖືກປະຖິ້ມໄວ້ຂ້າງຫຼັງ ເຊິ່ງລ້ວນແລ້ວແຕ່ເປັນຍ້ອນລາວ. ຂ້ອຍກຳລັງຮູ້ສຶກບໍ່ພໍໃຈຫຼາຍຂຶ້ນເລື້ອຍໆ ແລະ ຄວາມຄິດທີ່ວ່າມັນຈະດີກວ່າຖ້າຜູ້ນໍາຍ້າຍລາວອອກໄປ ກໍ່ໄດ້ກໍ່ຕົວຂຶ້ນຢ່າງງຽບໆ. ຕາບໃດທີ່ພວກເຮົາບໍ່ໄດ້ຢູ່ຮ່ວມກັນ, ຂ້ອຍຈະບໍ່ເບິ່ງຄືວ່າຂີ້ຮ້າຍກວ່າລາວ ແລະ ຫຼັງຈາກນັ້ນ ບາງເທື່ອ ຜູ້ນໍາຈະປຶກສາຫາລືສິ່ງຕ່າງໆກັບຂ້ອຍ. ແຕ່ຂ້ອຍຮູ້ວ່າ ສຽວເຈຍຈະບໍ່ຖືກຍ້າຍອີກຄັ້ງຢ່າງໄວ. ຂ້ອຍຮູ້ສຶກຄືກັບວ່າມີສິ່ງທີ່ໜັກໜ່ວງເຊິ່ງກຳລັງກົດລົງໃນຫົວໃຈຂອງຂ້ອຍ. ບໍ່ພຽງແຕ່ເທົ່ານັ້ນ, ຂ້ອຍຍັງບໍ່ເຕັມໃຈທີ່ຈະຍອມຮັບ. ຂ້ອຍໂຍນຕົນເອງເຂົ້າໃນພຣະທຳຂອງພຣະເຈົ້າຢ່າງລັບໆ, ອ່ານ, ທ່ອງຈຳ ແລະ ໄຕ່ຕອງພວກມັນຫຼາຍຂຶ້ນ ເພື່ອວ່າຂ້ອຍຈະສາມາດເກັ່ງກວ່າລາວໃນການໂອ້ລົມກ່ຽວກັບຄວາມຈິງ ເພື່ອປັບປຸງຕົນເອງ. ແຕ່ແຮງຈູງໃຈຂອງຂ້ອຍບໍ່ຖືກຕ້ອງ. ຂ້ອຍພຽງແຕ່ຍາດຊິງເອົາສະຖານະກັບລາວ ສະນັ້ນ ຂ້ອຍຈຶ່ງບໍ່ມີພາລະກິດຂອງພຣະວິນຍານບໍລິສຸດໃນໜ້າທີ່ຂອງຂ້ອຍ. ຂ້ອຍບໍ່ສາມາດເຂົ້າໃຈ ແລະ ແກ້ໄຂບັນຫາໃດໜຶ່ງໄດ້.

ຄັ້ງໜຶ່ງ, ເອື້ອຍນ້ອງສອງສາມຄົນຖືກເລືອກໃຫ້ເປັນສິດຍາພິບານຂອງຄຣິດຕະຈັກ. ພວກເຂົາກັງວົນວ່າພວກເຂົາບໍ່ເຂົ້າໃຈຄວາມຈິງຢ່າງພຽງພໍເພື່ອແກ້ໄຂບັນຫາຕົວຈິງຂອງຄົນອື່ນກ່ຽວກັບທາງເຂົ້າສູ່ຊີວິດ. ພວກເຂົາບໍ່ຕ້ອງການຮັບຕໍາແໜ່ງດັ່ງກ່າວ. ເມື່ອໄດ້ຍິນແບບນີ້, ຂ້ອຍກໍ່ຄິດວ່າ “ຂ້ອຍສາມາດໂອ້ລົມກ່ຽວກັບພຣະທຳຂໍ້ໃດຂອງພຣະເຈົ້າເພື່ອແກ້ໄຂສະພາວະຂອງພວກເຂົາ ເພື່ອທຸກຄົນຈະສາມາດເຫັນວ່ານ້ອງສຽວເຈຍບໍ່ໄດ້ດີໄປກວ່າຂ້ອຍ?” ທັນທີທີ່ເອື້ອຍນ້ອງເຫຼົ່ານີ້ເວົ້າຈົບ, ຂ້ອຍກໍ່ຟ້າວອ່ານຂໍ້ຄວາມສອງສາມຂໍ້ໃນພຣະທຳຂອງພຣະເຈົ້າ ແລະ ຫຼັງຈາກນັ້ນກໍ່ແບ່ງປັນການໂອ້ລົມ. ແຕ່ຂ້ອຍພຽງແຕ່ຕ້ອງການສະແດງອອກ ແລະ ເປັນທີ່ເຄົາລົບ, ບໍ່ແມ່ນເພື່ອເຮັດໃຫ້ຕົນເອງສະຫງົບງຽບຕໍ່ໜ້າພຣະເຈົ້າ ແລະ ສະແຫວງຫາຄວາມຈິງເພື່ອຊອກຫາສາຍເຫດຂອງບັນຫາ. ການໂອ້ລົມຂອງຂ້ອຍທຳມະດາ. ການເຫັນພວກເຂົານັ່ງຢູ່ບ່ອນນັ້ນໂດຍບໍ່ຕອບໂຕ້ຫຍັງເປັນສິ່ງທີ່ອຶດອັດແທ້ໆ. ຂ້ອຍບໍ່ຮູ້ວ່າຈະເວົ້າຫຍັງ. ຫຼັງຈາກນັ້ນ ນ້ອງສຽວເຈຍກໍ່ເລີ່ມໂອ້ລົມກ່ຽວກັບຄວາມໝາຍຂອງການເຮັດໜ້າທີ່ຂອງພວກເຮົາ ແລະ ເວົ້າກ່ຽວກັບປະສົບການ ແລະ ຄວາມເຂົ້າໃຈຂອງລາວເອງ ແລະ ກ່ຽວກັບຄວາມປະສົງຂອງພຣະເຈົ້າ. ເອື້ອຍນ້ອງເຫຼົ່ານັ້ນກໍ່ຖືກດົນບັນດານຈົນຮ້ອງໄຫ້ ແລະ ຕັດສິນໃຈທີ່ຈະຮັບເອົາໜ້າທີ່ນັ້ນ. ການເຫັນພວກເຂົາຍ້ອງຍໍສຽວເຈຍໄດ້ເຮັດໃຫ້ມີລົດຊາດທີ່ບໍ່ດີໃນປາກຂອງຂ້ອຍ. ທຸກຄົນເຫັນດີກັບຂ້ອຍກ່ອນທີ່ລາວຈະມາ, ແຕ່ລາວໄດ້ຮັບຂໍ້ໄດ້ປຽບໃນທຸກສິ່ງຢ່າງໄວຫຼາຍຫຼັງຈາກທີ່ເຂົ້າຮ່ວມຄຣິດຕະຈັກ. ຜູ້ນໍາເຊີດຊູລາວ ແລະ ອ້າຍເອື້ອຍນ້ອງກໍ່ເຄົາລົບລາວ ແລະ ຂ້ອຍບໍ່ທຽບເທົ່າ ເຖິງແມ່ນຂ້ອຍເປັນຜູ້ນໍາໄດ້ດົນກວ່າ. ຂ້ອຍກັງວົນເຖິງສິ່ງທີ່ຄົນອື່ນຈະຄິດກ່ຽວກັບຂ້ອຍ. ພວກເຂົາຈະເວົ້າວ່າຂ້ອຍຂາດຄວາມເປັນຈິງແຫ່ງຄວາມຈິງ, ຂ້ອຍຈະເຮັດໃຫ້ລາວດູດີຂຶ້ນຈາກການປຽບທຽບກັນບໍ? ຄວາມຄິດຂອງຂ້ອຍຖືກກືນກິນດ້ວຍສິ່ງນີ້ຕະຫຼອດຊ່ວງເວລານັ້ນ. ຂ້ອຍຮູ້ສຶກຄືກັບວ່ານ້ອງສຽວເຈຍກຳລັງລັກເອົາສາຍຟ້າຂອງຂ້ອຍ ແລະ ຂ້ອຍກໍ່ເລີ່ມອິດສາລາວ. ບາງຄັ້ງ ຂ້ອຍປາຖະໜາວ່າຂ້ອຍຈະສາມາດເອົາລາວອອກຈາກຄຣິດຕະຈັກດ້ວຍວິທີການບາງຢ່າງ. ຂ້ອຍໃຊ້ສະໝອງຂອງຂ້ອຍຄິດຢ່າງໜັກກ່ຽວກັບເລື່ອງນັ້ນ, ແຕ່ບໍ່ສາມາດຄິດຫຍັງອອກ. ຂ້ອຍຍັງຮູ້ສຶກວ່າຂ້ອຍເລີ່ມອອກຫ່າງຈາກພຣະເຈົ້າຫຼາຍຂຶ້ນ ແລະ ຈິດໃຈຂອງຂ້ອຍກໍ່ກຳລັງຕົກລົງສູ່ຄວາມມືດມົວ. ການໂອ້ລົມຂອງຂ້ອຍກ່ຽວກັບພຣະທຳຂອງພຣະເຈົ້າບໍ່ມີແສງສະຫວ່າງໃນພວກມັນ ແລະ ຂ້ອຍບໍ່ສາມາດຊ່ວຍເຫຼືອຄົນອື່ນກ່ຽວກັບບັນຫາຂອງພວກເຂົາ. ຂ້ອຍຍັງເຮັດໜ້າທີ່ຂອງຂ້ອຍທຸກມື້, ແຕ່ຂ້ອຍທໍລະມານ ແລະ ເຈັບປວດ. ຂ້ອຍນໍາສະພາວະຂອງຂ້ອຍມາຢູ່ຕໍ່ໜ້າພຣະເຈົ້າໃນການອະທິຖານ, ຂໍໃຫ້ພຣະອົງຊີ້ນໍາເພື່ອໃຫ້ຂ້ອຍເຂົ້າໃຈຄວາມປະສົງຂອງພຣະອົງ ແລະ ຮູ້ຈັກເຖິງຄວາມເສື່ອມຊາມຂອງຂ້ອຍເອງ.

ຕໍ່ມາ ຂ້ອຍໄດ້ອ່ານພຣະທຳເຫຼົ່ານີ້ຈາກພຣະເຈົ້າ: “ໃນຖານະຜູ້ນໍາຄຣິສຕະຈັກ, ຄົນໆໜຶ່ງບໍ່ຄວນຮຽນຮູ້ແຕ່ວິທີການນໍາໃຊ້ຄວາມຈິງເພື່ອແກ້ໄຂບັນຫາເທົ່ານັ້ນ ແຕ່ຍັງເພື່ອຄົ້ນພົບ ແລະ ປູກຝັງຄວາມສາມາດພິເສດໃຫ້ແກ່ຜູ້ຄົນ ແລະ ເປັນຜູ້ທີ່ຄົນໆໜຶ່ງຕ້ອງບໍ່ຍັບຍັ້ງ ແລະ ອິດສາ. ການປະຕິບັດໜ້າທີ່ດັ່ງກ່າວແມ່ນຕາມມາດຕະຖານ ແລະ ຜູ້ນໍາ ແລະ ຜູ້ເຮັດວຽກທີ່ເຮັດສິ່ງດັ່ງກ່າວແມ່ນມີມາດຕະຖານ. ຖ້າເຈົ້າມີຄວາມສາມາດປະຕິບັດໃນທຸກໆສິ່ງຕາມຫຼັກການ, ເຈົ້າກໍຈະສາມາດດໍາລົງຊີວິດຕາມຄວາມຈົງຮັກພັກດີຂອງເຈົ້າ. ມີບາງຄົນທີ່ຢ້ານຢູ່ສະເໝີວ່າ ຄົນອື່ນຈະເກັ່ງກວ່າພວກເຂົາ ແລະ ສູງສົ່ງກວ່າພວກເຂົາ, ຢ້ານວ່າຄົນອື່ນຈະໄດ້ຮັບການຍ້ອງຍໍ ໃນຂະນະທີ່ພວກເຂົາເອງຖືກເມີນເສີຍ. ສິ່ງນີ້ເຮັດໃຫ້ພວກເຂົາໂຈມຕີ ແລະ ກີດກັນຄົນອື່ນ. ນີ້ບໍ່ແມ່ນກໍລະນີການອິດສາຄົນທີ່ມີຄວາມສາມາດຫຼາຍກວ່າພວກເຂົາເອງບໍ? ພຶດຕິກຳດັ່ງກ່າວບໍ່ແມ່ນການເຫັນແກ່ຕົວ ແລະ ເປັນຕາລັງກຽດບໍ? ນີ້ແມ່ນອຸປະນິໄສແບບໃດ? ມັນຄືຄວາມມຸ່ງຮ້າຍ! ການຄິດເຖິງຜົນປະໂຫຍດຂອງຕົນເອງເທົ່ານັ້ນ, ການຕອບສະໜອງຄວາມປາຖະໜາຂອງຕົນເອງເທົ່ານັ້ນ, ການບໍ່ພິຈາລະນາເຖິງໜ້າທີ່ຂອງຄົນອື່ນ ຫຼື ຜົນປະໂຫຍດໃນເຮືອນຂອງພຣະເຈົ້າ, ຄົນແບບນີ້ມີອຸປະນິໄສທີ່ບໍ່ດີ ແລະ ພຣະເຈົ້າບໍ່ມີຄວາມຮັກສຳລັບພວກເຂົາ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າເຮັດໃຫ້ກັງວົນໃຈແທ້ໆ. ພວກມັນເປີດໂປງສະພາວະທີ່ແທ້ຈິງຂອງຂ້ອຍ. ເມື່ອເຫັນເຖິງຄວາມສາມາດສູງຂອງນ້ອງຂອງຂ້ອຍ ແລະ ການໂອ້ລົມທີ່ເປັນຈິງ, ຜູ້ນໍາເຊີດຊູລາວ ແລະ ຄົນອື່ນໆກໍ່ເຄົາລົບລາວ, ຂ້ອຍກໍ່ອິດສາ ແລະ ບໍ່ຍອມຮັບລາວ. ຂ້ອຍບໍ່ສາມາດລໍຖ້າໃຫ້ລາວອອກຈາກຄຣິດຕະຈັກ. ຂ້ອຍບໍ່ໄດ້ພິຈາລະນາວ່າມັນຈະສົ່ງຜົນກະທົບແນວໃດຕໍ່ວຽກງານຂອງຄຣິດຕະຈັກ ຫຼື ຜົນປະໂຫຍດໃນເຮືອນຂອງພຣະເຈົ້າ. ຂ້ອຍບໍ່ໄດ້ສະແດງໃຫ້ເຫັນຫຍັງ ນອກຈາກຄວາມຊົ່ວຮ້າຍ ແລະ ເຫັນແກ່ຕົວ ແລະ ເປັນຕາລັງກຽດໂດຍສະເພາະ. ຂ້ອຍຂາດຄວາມເປັນມະນຸດທີ່ປົກກະຕິຢ່າງສົມບູນ! ການທີ່ຂ້ອຍເຮັດໜ້າທີ່ຂອງຂ້ອຍໃນລັກສະນະນັ້ນຈະບໍ່ເຮັດໃຫ້ພຣະເຈົ້າລັງກຽດໄດ້ແນວໃດ? ຂ້ອຍສູນເສຍການຊີ້ນໍາຂອງພຣະວິນຍານບໍລິສຸດໃນໜ້າທີ່ຂອງຂ້ອຍ ແລະ ຂ້ອຍກໍ່ຕົກລົງສູ່ຄວາມມືດມົວ. ນັ້ນຄືອຸປະນິໄສທີ່ຊອບທຳຂອງພຣະເຈົ້າ. ສະນັ້ນ ຂ້ອຍຈຶ່ງອະທິຖານຫາພຣະເຈົ້າ ໂດຍຂໍໃຫ້ພຣະອົງຊີ້ນໍາຂ້ອຍໃຫ້ປະຖິ້ມສະຖານະ, ດຳລົງຊີວິດຕາມຄວາມເປັນມະນຸດທີ່ປົກກະຕິ ແລະ ເຮັດວຽກກັບນ້ອງຂອງຂ້ອຍໄດ້ເປັນຢ່າງດີ.

ຫຼັງຈາກນັ້ນ ຂ້ອຍຈຶ່ງໄດ້ອ່ານພຣະທຳເຫຼົ່ານີ້ຈາກພຣະເຈົ້າ: “ຖ້າເຈົ້າສາມາດຍອມຮັບການຄຳນຶງເຖິງຄວາມປະສົງຂອງພຣະເຈົ້າຢ່າງແທ້ຈິງ, ເຈົ້າກໍຈະສາມາດປະຕິບັດຕໍ່ຄົນອື່ນຢ່າງຍຸຕິທຳ. ຖ້າເຈົ້າຊ່ວຍເຫຼືອຄົນດີ ແລະ ບໍາລຸງລ້ຽງໃຫ້ພວກເຂົາເກັ່ງ ເຊິ່ງເຮັດໃຫ້ມີອີກຄົນທີ່ມີຄວາມສາມາດພິເສດໃນເຮືອນຂອງພຣະເຈົ້າ, ແລ້ວວຽກງານຂອງເຈົ້າຈະບໍ່ງ່າຍຂຶ້ນ ບໍ? ແລ້ວເຈົ້າຈະບໍ່ໄດ້ດໍາລົງຊີວິດຕາມຄວາມຈົງຮັກພັກດີຂອງເຈົ້າໃນໜ້າທີ່ນີ້ບໍ? ນີ້ຄືການກະທຳທີ່ດີຕໍ່ໜ້າພຣະເຈົ້າ; ມັນຄືຄວາມສຳນຶກ ແລະ ເຫດຜົນຢ່າງໜ້ອຍທີ່ສຸດ ທີ່ຄົນທີ່ເປັນຜູ້ນໍາຄວນມີ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ຂ້ອຍເຖິງກັບຮູ້ສຶກເສຍໃຈ ແລະ ຮູ້ສຶກຜິດຍິ່ງຂຶ້ນ. ພຣະເຈົ້າຕ້ອງການໃຫ້ຫຼາຍຄົນ ເຊິ່ງເປັນຜູ້ທີ່ສະແຫວງຫາຄວາມຈິງໄດ້ລຸກຂຶ້ນ ແລະ ຮ່ວມມືກັບພຣະເຈົ້າ. ຂ້ອຍເປັນຜູ້ນໍາຄຣິດຕະຈັກ ແຕ່ຂ້ອຍບໍ່ມີສິ່ງທີ່ພຣະເຈົ້າຕ້ອງການໃນຫົວໃຈ. ເມື່ອຂ້ອຍເຫັນວ່າຄົນປະເພດນັ້ນກຳລັງເຮັດວຽກໃນຄຣິດຕະຈັກ, ຂ້ອຍບໍ່ພຽງແຕ່ບໍ່ມີຄວາມສຸກ ແຕ່ຂ້ອຍຍັງອິດສາ ແລະ ກັງວົນກ່ຽວກັບສະຖານະຂອງຂ້ອຍ. ຂ້ອຍບໍ່ມີຄວາມສຳນຶກ ແລະ ເຫດຜົນທີ່ພື້ນຖານທີ່ສຸດຂອງບຸກຄົນໜຶ່ງ. ຂ້ອຍເຫັນວ່າຂ້ອຍບໍ່ເໝາະສົມທີ່ຈະເປັນຜູ້ນໍາຢ່າງສິ້ນເຊີງ ແລະ ຂ້ອຍກຽດຊັງວ່າຂ້ອຍເຫັນແກ່ຕົວສໍ່າໃດ. ນ້ອງສຽວເຈຍມີຄວາມສາມາດດີ ແລະ ການແກ້ໄຂບັນຫາຜ່ານການໂອ້ລົມກໍ່ດີສຳລັບວຽກງານຂອງຄຣິດຕະຈັກ ແລະ ຊີວິດຂອງອ້າຍເອື້ອຍນ້ອງ. ຂ້ອຍຄວນສະໜັບສະໜູນລາວ ແລະ ຮຽນຮູ້ຈາກຈຸດແຂງຂອງລາວ. ການເຮັດວຽກຮ່ວມກັບລາວໃຫ້ດີໃນໜ້າທີ່ຂອງພວກເຮົາເປັນວິທີດຽວທີ່ຈະຄຳນຶງເຖິງຄວາມປະສົງຂອງພຣະເຈົ້າ. ຫຼັງຈາກທີ່ຂ້ອຍເຂົ້າໃຈຄວາມປະສົງຂອງພຣະເຈົ້າ, ຂ້ອຍກໍ່ຍັງມີຄວາມອິດສາໜ້ອຍໜຶ່ງ ເມື່ອຂ້ອຍສັງເກດເຫັນຄົນອື່ນເຫັນດີກັບນ້ອງສຽວເຈຍ, ແຕ່ຂ້ອຍຈະອະທິຖານຫາພຣະເຈົ້າ ແລະ ປະຖິ້ມຕົນເອງ. ຂ້ອຍເອົາໃຈໃສ່ໃນການດຳລົງຊີວິດຢູ່ຕໍ່ໜ້າພຣະເຈົ້າ ເພື່ອເຮັດໜ້າທີ່ຂອງຂ້ອຍໃຫ້ດີ ແລະ ຢຸດຄິດຫຼາຍກ່ຽວກັບວ່າຜູ້ໃດຈະໄດ້ຮັບການເຄົາລົບ ແລະ ຂ້ອຍກໍ່ຮູ້ສຶກອິດສາໜ້ອຍລົງຫຼາຍ. ຂ້ອຍສາມາດສະແຫວງຫາ ແລະ ສົນທະນາກ່ຽວກັບສິ່ງຕ່າງໆກັບລາວເມື່ອປະສົບກັບບັນຫາ ແລະ ອາໄສຈຸດແຂງຂອງລາວເພື່ອທົດແທນຈຸດອ່ອນຂອງຂ້ອຍ, ສະແຫວງຫາຫຼັກການແຫ່ງຄວາມຈິງຮ່ວມກັນ. ຂ້ອຍຮູ້ສຶກເປັນອິດສະຫຼະຫຼາຍຂຶ້ນ ແລະ ສະບາຍໃຈຫຼາຍຂຶ້ນ. ຫຼັງຈາກທີ່ໄດ້ຜ່ານການປ່ຽນແປງບາງຢ່າງ, ຂ້ອຍກໍ່ຄິດວ່າທຳມະຊາດທີ່ອິດສາຂອງຂ້ອຍໄດ້ປັບປຸງດີຂຶ້ນ ແຕ່ຂ້ອຍກໍ່ປະຫຼາດໃຈ ເມື່ອຂ້ອຍຜະເຊີນກັບອີກສະຖານະການທີ່ສະແດງໃຫ້ເຫັນວ່າທຳມະຊາດແບບຊາຕານຂອງຂ້ອຍຖືກຝັງເລິກສໍ່າໃດ. ຂ້ອຍຈຳເປັນຕ້ອງຜ່ານການພິພາກສາ ແລະ ການຂຽນຕີຫຼາຍຂຶ້ນຈາກພຣະເຈົ້າເພື່ອທີ່ຈະຖືກຊໍາລະລ້າງໃຫ້ສະອາດ.

ຄັ້ງໜຶ່ງ, ສຽວເຈຍ ແລະ ຂ້ອຍໄປຮ່ວມການພົບປະກັນຂອງເພື່ອນຮ່ວມງານ ເຊິ່ງເປັນບ່ອນທີ່ຜູ້ນໍາທັກທາຍຂ້ອຍຢ່າງໄວ ແລະ ຫຼັງຈາກນັ້ນກໍ່ເລີ່ມປຶກສາຫາລືກ່ຽວກັບວຽກງານຂອງຄຣິດຕະຈັກກັບສຽວເຈຍ. ຂ້ອຍພຽງແຕ່ນັ່ງຂ້າງໆ ໂດຍຮູ້ສຶກຄືກັບວ່າເປັນສ່ວນເກີນ ແລະ ອາລົມຂອງຂ້ອຍກໍ່ຂຸ່ນເຄືອງຢ່າງໄວແທ້ໆ. ຂ້ອຍຫຼຽວເບິ່ງສຽວເຈຍດ້ວຍຄວາມບໍ່ພໍໃຈ ແລະ ບໍ່ສາມາດເຮັດຫຍັງໄດ້ ນອກຈາກຮູ້ສຶກສົງໄສ, ໂດຍຄິດວ່າ “ແລ້ວຜູ້ນໍາກໍ່ເຊີດຊູເຈົ້າຫຼາຍກວ່າຂ້ອຍ. ເຈົ້າເປັນລູກຄົນໂປດໃນຄຣິດຕະຈັກ ແລະ ໃນສາຍຕາຂອງຜູ້ນໍາ ແລະ ຂ້ອຍພຽງແຕ່ເຮັດໃຫ້ເຈົ້າດູດີຈາກການປຽບທຽບ”. ຕໍ່ມາ ຂ້ອຍໄດ້ຍິນວ່າຜູ້ນໍາຈັດແຈງໃຫ້ສຽວເຈຍເຂົ້າຮ່ວມການເທດສະໜາໃນພື້ນທີ່ອື່ນ ແລະ ຮັບການຝຶກຝົນບາງຢ່າງ. ຂ້ອຍບໍ່ມີຄວາມສຸກແທ້ໆທີ່ໄດ້ຍິນແບບນີ້. ຂ້ອຍຄິດວ່າ “ເປັນຫຍັງລາວຈຶ່ງຕ້ອງການໃຫ້ສຽວເຈຍໄປ ແລະ ບໍ່ແມ່ນຂ້ອຍ? ຂ້ອຍບໍ່ດີຂະໜາດນັ້ນແທ້ໆບໍ? ຂ້ອຍບໍ່ຄຸ້ມຄ່າກັບການຝຶກຝົນແມ່ນແຕ່ໜ້ອຍດຽວບໍ?” ຂ້ອຍຮູ້ສຶກອັບອາຍ ແລະ ຄືກັບຂ້ອຍຖືກສາດດ້ວຍນໍ້າເຢັນ. ຂ້ອຍຮູ້ສຶກວ່າບໍ່ສາມາດຍອມຮັບສິ່ງນັ້ນໄດ້ຢ່າງສົມບູນ, ຄິດວ່າຂ້ອຍກໍ່ທຸ້ມເທຫຼາຍໃນໜ້າທີ່ຂອງຂ້ອຍສໍ່າກັບລາວ, ແຕ່ຂ້ອຍຖືກປະໄວ້ຂ້າງຫຼັງ ໃນຂະນະທີ່ລາວໄປຮັບຟັງຄຳເທດສະໜາ. ຂ້ອຍຮູ້ສຶກວ່າຖືກເບິ່ງຂ້າມແທ້ໆ ແລະ ບໍ່ວ່າຂ້ອຍຈະເຮັດຫຍັງ, ຂ້ອຍກໍ່ບໍ່ທຽບເທົ່າກັບລາວໄດ້. ຂ້ອຍຮູ້ສຶກບໍ່ດີຍິ່ງຂຶ້ນເມື່ອຂ້ອຍປຽບທຽບຕົນເອງໃນລັກສະນະນັ້ນ ແລະ ຂ້ອຍເລີ່ມດຳລົງຊີວິດໃນສະພາວະທີ່ອິດສາ ແລະ ຄວາມບໍ່ພໍໃຈອີກຄັ້ງ. ຂ້ອຍຕ້ອງການຢ່າງແຮງໃຫ້ຜູ້ນໍາປ່ອຍໃຫ້ພວກເຮົາເຮັດວຽກແຍກກັນ ເພື່ອວ່າຂ້ອຍຈະສາມາດມີໂອກາດເພື່ອທີ່ຈະໂດດເດັ່ນ.

ບໍ່ດົນຫຼັງຈາກນັ້ນ, ສາມີຂອງສຽວເຈຍກໍ່ເຈັບປ່ວຍຢ່າງຮຸນແຮງ. ສິ່ງນີ້ສ້າງຄວາມລຳບາກໃຫ້ກັບລາວແທ້ໆ. ຂ້ອຍໜູນໃຈລາວ ແລະ ໃຫ້ກຳລັງໃຈລາວເພື່ອອະທິຖານ ແລະ ສະແຫວງຫາຄວາມປະສົງຂອງພຣະເຈົ້າຜ່ານການທົດລອງນີ້, ແຕ່ຂ້ອຍບໍ່ສາມາດຊ່ວຍຫຍັງໄດ້ ນອກຈາກຄິດວ່າ “ລາວຮອດຈຸດສູງສຸດຂອງລາວແທ້ໆ. ຕອນນີ້ ລາວກຳລັງຖືກຫຼໍ່ຫຼອມ ແລະ ລາວຢູ່ໃນສະພາວະທີ່ບໍ່ດີ, ສະນັ້ນ ມັນຈະເປັນໂອກາດຂອງຂ້ອຍທີ່ຈະແດງຕົນເອງ. ຖ້າສະພາວະຂອງລາວດີຂຶ້ນ ແລ້ວຂ້ອຍຈະບໍ່ມີໂອກາດນັ້ນອີກຈັກເທື່ອ. ຂ້ອຍຫວັງວ່າການຫຼໍ່ຫຼອມນີ້ຈະດົນຊົ່ວໄລຍະໜຶ່ງສຳລັບລາວ. ຫຼັງຈາກນັ້ນ ທຸກຄົນຈະເຫັນວ່າລາວໂອ້ລົມດີ ເມື່ອທຸກສິ່ງເປັນປົກກະຕິ, ແຕ່ລາວບໍ່ສາມາດດຳລົງຊີວິດຕາມຄວາມເປັນຈິງແຫ່ງພຣະທຳຂອງພຣະເຈົ້າ. ຫຼັງຈາກນັ້ນ ພວກເຂົາກໍ່ຈະບໍ່ຍົກຍ້ອງລາວຫຼາຍ. ຜູ້ນໍາອາດເບິ່ງວ່າລາວຂາດຄວາມເປັນຈິງແຫ່ງຄວາມຈິງ ແລະ ບໍ່ຝຶກຝົນລາວອີກຕໍ່ໄປ ແລະ ຫຼັງຈາກນັ້ນ ໂດຍທຳມະຊາດແລ້ວ ຄົນອື່ນໆກໍ່ຈະເຄົາລົບຂ້ອຍຢ່າງສູງ”. ຂ້ອຍບໍ່ໄດ້ຄິດກ່ຽວກັບສະພາວະຄວາມຄິດຂອງຂ້ອຍແທ້ໆ, ພຽງແຕ່ປ່ອຍໃຫ້ຄວາມຄິດເຫຼົ່ານັ້ນຜ່ານໄປ. ມື້ໜຶ່ງ, ເອື້ອຍນ້ອງສອງສາມຄົນຖາມກ່ຽວກັບສຽວເຈຍດ້ວຍຄວາມກັງວົນ ແລະ ຂ້ອຍເວົ້າວ່າລາວຢູ່ໃນສະພາວະທີ່ໂຫດຮ້າຍ ແລະ ເຖິງແມ່ນລາວມີການໂອ້ລົມທີ່ດີໂດຍປົກກະຕິ, ລາວກໍ່ຄິດລົບເມື່ອຜ່ານການທົດລອງ ແລະ ຂາດວຸດທິພາວະທີ່ແທ້ຈິງ. ຂ້ອຍຮູ້ສຶກບໍ່ສະບາຍໃຈຫຼັງຈາກທີ່ຂ້ອຍເວົ້າແບບນັ້ນ. ຂ້ອຍກຳລັງເວົ້າສິ່ງຕ່າງໆເກີນຄວາມຈິງເພື່ອຕັດສິນ ແລະ ຫຼຸດຄວາມນັບຖືຂອງລາວ. ແຕ່ເມື່ອຂ້ອຍເຫັນວ່າເອື້ອຍນ້ອງເຫຼົ່ານີ້ເຊື່ອຄຳເວົ້າຂອງຂ້ອຍ, ຂ້ອຍກໍ່ຮູ້ສຶກພໍໃຈຢ່າງລັບໆ. ຂ້ອຍຄິດວ່າພວກເຂົາຈະບໍ່ຍົກຍ້ອງສຽວເຈຍຫຼາຍອີກຕໍ່ໄປ. ແຕ່ເມື່ອຂ້ອຍເຫັນລາວໃນພາຍຫຼັງ, ເຖິງແມ່ນລາວກຳລັງທົນທຸກແທ້ໆ ແລະ ຮ້ອງໄຫ້ເມື່ອໃດກໍ່ຕາມທີ່ລາວອະທິຖານ, ລາວກໍ່ບໍ່ໄດ້ປ່ອຍໃຫ້ມັນແຊກແຊງກັບໜ້າທີ່ຂອງລາວເລີຍ. ຂ້ອຍບໍ່ສາມາດເຮັດຫຍັງໄດ້ ນອກຈາກຮູ້ສຶກຜິດໜ້ອຍໜຶ່ງ. ເມື່ອຜະເຊີນໜ້າກັບການທົດລອງນັ້ນ, ມັນກໍ່ຈະຍາກທີ່ຈະບໍ່ທົນທຸກ ແລະ ຮູ້ສຶກອ່ອນແອໃນບາງຢ່າງ. ຂ້ອຍຈະອະທິຖານເພື່ອລາວ ຖ້າຂ້ອຍມີຄວາມເປັນມະນຸດແທ້ໆ ແລະ ເຮັດທຸກສິ່ງທີ່ຂ້ອຍສາມາດເຮັດໄດ້ເພື່ອຊ່ວຍເຫຼືອ ແລະ ສະໜັບສະໜູນລາວ. ແຕ່ຂ້ອຍໄດ້ເຮັດຫຍັງ? ຂ້ອຍຮູ້ສຶກບໍ່ດີແທ້ໆກ່ຽວກັບເລື່ອງນັ້ນ. ຂ້ອຍມາຢູ່ຕໍ່ໜ້າພຣະເຈົ້າແລ້ວອະທິຖານ ໂດຍເວົ້າວ່າ “ໂອ ພຣະເຈົ້າ! ຂ້ານ້ອຍອິດສາຫຼາຍເກີນໄປ. ຂ້ານ້ອຍຕັດສິນ ແລະ ຫຼຸດຄວາມນັບຖືຂອງນ້ອງສຽວເຈຍ ເພື່ອວ່າຂ້ານ້ອຍຈະສາມາດເຮັດໄດ້ດີກວ່າລາວ. ຂ້ານ້ອຍເຖິງກັບມີຄວາມສຸກໃນຄວາມເຈັບປວດຂອງລາວ ແລະ ບໍ່ສາມາດລໍຖ້າທີ່ຈະໃຫ້ລາວຄິດລົບ ແລະ ສະດຸດລົ້ມ. ຂ້ານ້ອຍຂາດຄວາມເປັນມະນຸດຢ່າງສິ້ນເຊີງ. ພຣະເຈົ້າ, ໄດ້ໂປດຊີ້ນໍາຂ້ານ້ອຍ ແລະ ສ່ອງແສງໃຫ້ຂ້ານ້ອຍໄດ້ຮູ້ຈັກຄວາມເສື່ອມຊາມຂອງຂ້າ້ນອຍ ແລະ ໃຫ້ເປັນອິດສະຫຼະຈາກອຸປະນິໄສແບບຊາຕານຂອງຂ້ານ້ອຍ”.

ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າຫຼັງຈາກການອະທິຖານຂອງຂ້ອຍ: “ຖ້າພວກເຂົາເຫັນວ່າໃຜບາງຄົນດີກວ່າຕົນເອງ, ພວກເຂົາກໍ່ກົດຂີ່ຂົ່ມເຫັງພວກເຂົາ, ເລີ່ມສ້າງຂ່າວລືກ່ຽວກັບພວກເຂົາ ຫຼື ໃຊ້ວິທີການບາງຢ່າງທີ່ໄຮ້ຢາງອາຍ ເພື່ອວ່າຄົນອື່ນຈະບໍ່ໃຫ້ຄວາມເຄົາລົບແກ່ພວກເຂົາ ແລະ ເພື່ອວ່າຈະບໍ່ມີໃຜດີໄປກວ່າໃຜ, ແລ້ວນີ້ກໍ່ແມ່ນອຸປະນິໄສທີ່ເສື່ອມຊາມຂອງຄວາມຈອງຫອງ ແລະ ການຖືວ່າຕົນເອງຊອບທຳ, ພ້ອມທັງຄວາມຄົດໂກງ, ຄວາມຫຼອກລວງ ແລະ ຄວາມຮ້າຍກາດ ແລະ ຄົນເຫຼົ່ານີ້ບໍ່ຢຸດທີ່ຈະບັນລຸເປົ້າໝາຍຂອງພວກເຂົາ. ພວກເຂົາດຳລົງຊີວິດແບບນີ້ ແລະ ກໍ່ຍັງຄິດວ່າພວກເຂົາດີເລີດ ແລະ ພວກເຂົາເປັນຄົນດີ. ເຖິງແນວໃດກໍ່ຕາມ, ພວກເຂົາມີຫົວໃຈທີ່ຢຳເກງພຣະເຈົ້າບໍ? ກ່ອນອື່ນໝົດ, ເມື່ອເວົ້າຈາກມຸມມອງທຳມະຊາດຂອງເລື່ອງເຫຼົ່ານີ້, ຄົນທີ່ກະທຳແບບນີ້ບໍ່ພຽງແຕ່ຄົນທີ່ເຮັດຕາມທີ່ພວກເຂົາພໍໃຈບໍ? ພວກເຂົາຄຳນຶງເຖິງຜົນປະໂຫຍດໃນຄອບຄົວຂອງພຣະເຈົ້າບໍ? ພວກເຂົາຄິດເຖິງແຕ່ຄວາມຮູ້ສຶກຂອງຕົນເອງເທົ່ານັ້ນ ແລະ ພວກເຂົາຕ້ອງການບັນລຸເປົ້າໝາຍຂອງພວກເຂົາເອງເທົ່ານັ້ນ, ໂດຍບໍ່ໄດ້ຄຳນຶງເຖິງຄວາມສູນເສຍທີ່ເກີດຂຶ້ນກັບພາລະກິດໃນຄອບຄົວຂອງພຣະເຈົ້າ. ຄົນແບບນີ້ບໍ່ພຽງແຕ່ເປັນຄົນອວດດີ ແລະ ຄິດວ່າຕົນເອງຖືກເທົ່ານັ້ນ, ພວກເຂົາຍັງເປັນຄົນເຫັນແກ່ຕົວ ແລະ ມັກດູຖູູກ; ພວກເຂົາບໍ່ຄຳນຶງເຖິງເຈດຈຳນົງຂອງພຣະເຈົ້າຢ່າງສິ້ນເຊີງ ແລະ ຄົນແບບນີ້ບໍ່ມີຫົວໃຈທີ່ຢຳເກງພຣະເຈົ້າຢ່າງບໍ່ຕ້ອງສົງໃສແມ່ນແຕ່ໜ້ອຍດຽວ. ນີ້ແມ່ນເຫດຜົນວ່າເປັນຫຍັງພວກເຂົາຈຶ່ງເຮັດສິ່ງໃດກໍ່ຕາມທີ່ພວກເຂົາຕ້ອງການ ແລະ ກະທຳຕາມອຳເພີໃຈ ໂດຍບໍ່ມີຄວາມຮູ້ສຶກຕຳນິ, ໂດຍບໍ່ມີຄວາມກັງວົນໃຈໃດໆ, ໂດຍບໍ່ມີຄວາມຫວັ່ນໄຫວ ຫຼື ຄວາມກັງວົນໃດໆ ແລະ ໂດຍບໍ່ໄດ້ຄຳນຶງເຖິງຜົນທີ່ຈະຕາມມາ. ນີ້ແມ່ນສິ່ງທີ່ພວກເຂົາເຮັດເລື້ອຍໆ ແລະ ເປັນວິທີທີ່ພວກເຂົາປະພຶດຕົນສະເໝີມາ. ຄົນເຊັ່ນນັ້ນຈະຜະເຊີນໜ້າກັບຜົນທີ່ຕາມມາຫຍັງແດ່? ພວກເຂົາຈະເດືອດຮ້ອນ, ແມ່ນບໍ? ເວົ້າງ່າຍໆກໍ່ຄື ຄົນເຊັ່ນນີ້ຂີ້ອິດສາເກີນໄປ ແລະ ມີຄວາມປາຖະໜາຢ່າງແຮງກ້າທີ່ຈະມີຊື່ສຽງ ແລະ ສະຖານະສ່ວນຕົວ; ພວກເຂົາຫຼອກລວງ ແລະ ທໍລະຍົດເກີນໄປ. ເວົ້າໃຫ້ໜັກແໜ້ນກວ່ານີ້ກໍ່ຄື ບັນຫາທີ່ສໍາຄັນແມ່ນວ່າຫົວໃຈຂອງຄົນແບບນັ້ນບໍ່ໄດ້ຢຳເກງພຣະເຈົ້າແມ່ນແຕ່ໜ້ອຍເລີຍ. ພວກເຂົາບໍ່ຢຳເກງພຣະເຈົ້າ, ພວກເຂົາເຊື່ອວ່າຕົວເອງມີຄວາມສຳຄັນທີ່ສຸດ ແລະ ພວກເຂົາຖືວ່າທຸກແງ່ມຸມຂອງຕົວເອງສູງກວ່າພຣະເຈົ້າ ແລະ ສູງກວ່າຄວາມຈິງ. ໃນຫົວໃຈຂອງພວກເຂົາ, ພຣະເຈົ້າມີຄ່າຄວນທີ່ຈະກ່າວເຖິງ ໜ້ອຍທີ່ສຸດ ແລະ ບໍ່ມີຄວາມໝາຍທີ່ສຸດ ແລະ ພຣະເຈົ້າບໍ່ມີສະຖານະໃດເລີຍໃນຫົວໃຈຂອງພວກເຂົາ... ພວກເຈົ້າ ຫຼື ເຈົ້າຈະບໍ່ເວົ້າວ່າຄົນປະເພດນີ້ເປັນຕາຢ້ານບໍ? ຄົນແບບໃດທີ່ເຊື່ອໃນພຣະເຈົ້າມາເປັນເວລາຫຼາຍປີ ແຕ່ບໍ່ມີຄວາມຢຳເກງພຣະເຈົ້າ? ຜູ້ຄົນທີ່ຈອງຫອງ. ແລ້ວສິ່ງໃດທີ່ຂາດຄວາມຢຳເກງພຣະເຈົ້າທີ່ສຸດ? ນອກຈາກສັດແລ້ວ ກໍແມ່ນຄົນຊົ່ວ, ຜູ້ຕໍ່ຕ້ານພຣະຄຣິດ, ມານຮ້າຍ ແລະ ຊາຕານ. ພວກເຂົາມີພຶດຕິກຳທີ່ຫຍາບຄາຍທີ່ຈະຕໍ່ສູ້ກັບພຣະເຈົ້າ; ພວກເຂົາຂາດຄວາມຢຳເກງພຣະເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເງື່ອນໄຂຫ້າຢ່າງທີ່ຕ້ອງບັນລຸເພື່ອເລີ່ມຕົ້ນເສັ້ນທາງທີ່ຖືກຕ້ອງແຫ່ງຄວາມເຊື່ອໃນພຣະເຈົ້າ). ການອ່ານສິ່ງນີ້ໄດ້ແທງທີ່ຫົວໃຈແທ້ໆ. ນັ້ນຄືບຸກຄົນປະເພດທີ່ຂ້ອຍເປັນ. ຂ້ອຍຮູ້ວ່ານ້ອງສຽວເຈຍມີຄວາມສາມາດດີ, ສະແຫວງຫາຄວາມຈິງ ແລະ ຄຸ້ມແກ່ການຖືກຝຶກຝົນ, ແຕ່ເມື່ອຂ້ອຍເຫັນວ່າຜູ້ນໍາເຊີດຊູລາວ ແລະ ຕ້ອງການສົ່ງລາວໄປເຂົ້າຮ່ວມການເຕົ້າໂຮມ, ຂ້ອຍກໍ່ເສຍຄວາມສົມດຸນ. ຂ້ອຍຮູ້ສຶກວ່າຂ້ອຍກຳລັງຖືກເຮັດຜິດ ແລະ ຂ້ອຍບໍ່ສາມາດຍອມຮັບມັນໄດ້. ຂ້ອຍເລີ່ມອິດສາ ແລະ ບໍ່ພໍໃຈກ່ຽວກັບລາວ ແລະ ຕ້ອງການຢ່າງແຮງໃຫ້ຜູ້ນໍາຍ້າຍລາວອອກ. ເມື່ອລາວອ່ອນແອ ແລະ ເຈັບປວດຜ່ານການທົດລອງຂອງລາວ, ຂ້ອຍກໍ່ເຮັດຄືກັບວ່າຂ້ອຍຊ່ວຍເຫຼືອລາວ, ແຕ່ຂ້ອຍມີຄວາມສຸກໃນການທົນທຸກຂອງລາວ. ຂ້ອຍຕ້ອງການໃຫ້ລາວຄິດລົບ ເພື່ອວ່າຂ້ອຍຈະສາມາດໄດ້ຮັບຈຸດສົນໃຈ. ຂ້ອຍເຖິງກັບຕັດສິນ ແລະ ຫຼຸດຄວາມນັບຖືຂອງລາວຕໍ່ໜ້າຄົນອື່ນ ເພື່ອຍົກໃຫ້ຕົນເອງສູງຂຶ້ນ ພຽງແຕ່ເພື່ອໃຫ້ຂ້ອຍສາມາດໂດດເດັ່ນໄດ້. ຂ້ອຍເຊື່ອໃນພຣະເຈົ້າເປັນເວລາຫຼາຍປີ ແຕ່ບໍ່ມີຄວາມເຄົາລົບສຳລັບພຣະອົງ. ຂ້ອຍອິດສາ ແລະ ເຮັດສິ່ງທີ່ໄຮ້ຄວາມສຳນຶກພຽງແຕ່ເພື່ອປົກປ້ອງສະຖານະຂອງຂ້ອຍເອງ. ຂ້ອຍເປັນຕາກຽດຊັງ ແລະ ມຸ່ງຮ້າຍຫຼາຍ. ຂ້ອຍໃຈແຄບ, ໄຮ້ປະໂຫຍດ, ຊົ່ວຮ້າຍ ແລະ ເຫັນແກ່ຕົວ! ຂ້ອຍແຕກຕ່າງແນວໃດຈາກຊາຕານ? ມີພຽງແຕ່ຊາຕານເທົ່ານັ້ນທີ່ບໍ່ສາມາດທົນເບິ່ງສິ່ງຕ່າງໆດຳເນີນໄປໄດ້ດີ ແລະ ຕ້ອງການໃຫ້ຜູ້ຄົນຄິດລົບ, ຫ່າງອອກຈາກພຣະເຈົ້າ ແລະ ທໍລະຍົດພຣະເຈົ້າ. ຂ້ອຍກຳລັງເຮັດໜ້າທີ່ເປັນລູກນ້ອງຂອງຊາຕານຢ່າງຊັດເຈນ, ໂດຍຂັດຂວາງວຽກງານຂອງຄຣິດຕະຈັກ. ຂ້ອຍກຳລັງກັດເຊາະເຮືອນຂອງພຣະເຈົ້າ ແລະ ກຳລັງເຮັດການຊົ່ວ, ຢືນຢູ່ກັບຊາຕານເພື່ອຕໍ່ຕ້ານພຣະເຈົ້າ! ເຖິງແມ່ນແນວນັ້ນ, ຂ້ອຍກໍ່ຄິດຫຼາຍກ່ຽວກັບຕົນເອງ. ຂ້ອຍຂາດຄວາມເປັນຈິງແຫ່ງຄວາມຈິງຢ່າງຊັດເຈນ ແລະ ຄວາມສາມາດຂອງຂ້ອຍບໍ່ທຽບເທົ່າກັບຂອງນ້ອງສຽວເຈຍ. ຂ້ອຍຍາດຊິງເອົາສະຖານະຢູ່ສະເໝີ, ຕ້ອງການເອົາຊະນະລາວ. ຂ້ອຍອວດດີຫຼາຍ ແລະ ຂາດການຮູ້ຈັກຕົນເອງ! ໃນຈຸດນັ້ນ, ຂ້ອຍກຽດຊັງຕົນເອງແທ້ໆ ແລະ ຕ້ອງການເປັນອິດສະຫຼະຈາກອຸປະນິໄສແບບຊາຕານຂອງຂ້ອຍໂດຍດ່ວນ.

ຫຼັງຈາກນັ້ນ ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ແຫຼ່ງທີ່ມາຂອງການຄັດຄ້ານ ແລະ ການກະບົດຕໍ່ພຣະເຈົ້າຂອງມະນຸດແມ່ນຄວາມເສື່ອມຊາມຂອງເຂົາທີ່ເກີດຈາກຊາຕານ. ເພາະວ່າມະນຸດໄດ້ຖືກຊາຕານເຮັດໃຫ້ເສື່ອມຊາມ, ສາມັນສໍານຶກຂອງມະນຸດຈຶ່ງໄດ້ຕາຍດ້ານ, ເປັນຄົນຂາດສິນທໍາ, ແນວຄິດຂອງເຂົາກໍຕໍ່າຊາມ ແລະ ເຂົາມີທັດສະນະຄະຕິທີ່ຫຼ້າຫຼັງ. ກ່ອນທີ່ເຂົາໄດ້ຖືກຊາຕານເຮັດໃຫ້ເສື່ອມຊາມ, ໂດຍທໍາມະຊາດແລ້ວ ມະນຸດແມ່ນຕິດຕາມພຣະເຈົ້າ ແລະ ເຊື່ອຟັງພຣະທໍາຂອງພຣະອົງຫຼັງຈາກທີ່ໄດ້ຮັບຟັງພຣະທໍາເຫຼົ່ານັ້ນ. ໂດຍທໍາມະຊາດແລ້ວ ເຂົາມີຄວາມຮູ້ສຶກນຶກຄິດ ແລະ ມີສາມັນສໍານຶກທີ່ດີ ແລະ ມີຄວາມເປັນມະນຸດທີ່ປົກກະຕິ. ຫຼັງຈາກຖືກຊາຕານເຮັດໃຫ້ເສື່ອມຊາມ, ຄວາມຮູ້ສຶກນຶກຄິດ, ສາມັນສໍານຶກ ແລະ ຄວາມເປັນມະນຸດດັ່ງເດີມຂອງເຂົາກໍຕາຍດ້ານ ແລະ ຖືກຊາຕານເຮັດໃຫ້ເສື່ອມເສຍ. ດ້ວຍເຫດນັ້ນ, ເຂົາຈຶ່ງໄດ້ສູນເສຍຄວາມເຊື່ອຟັງ ແລະ ຄວາມຮັກທີ່ມີຕໍ່ພຣະເຈົ້າ. ຄວາມຮູ້ສຶກນຶກຄິດຂອງມະນຸດໄດ້ວິປະລິດ, ອຸປະນິໄສຂອງເຂົາໄດ້ກາຍເປັນດັ່ງນິໄສຂອງສັດ, ການຕໍ່ຕ້ານຂອງເຂົາຕໍ່ພຣະເຈົ້າແມ່ນເກີດຂຶ້ນເລື້ອຍໆ ແລະ ຮ້າຍແຮງຂຶ້ນຫຼາຍກວ່າເກົ່າ. ແຕ່ເຖິງປານນັ້ນ, ມະນຸດຍັງບໍ່ຮູ້ຈັກ ຫຼື ຮັບຮູ້ເຖິງສິ່ງນີ້ ແລະ ໄດ້ແຕ່ຄັດຄ້ານ ແລະ ຕໍ່ຕ້ານຢ່າງຕາບອດ. ການເປີດເຜີຍອຸປະນິໄສຂອງມະນຸດແມ່ນຖືກເປີດເຜີຍຈາກການສະແດງຄວາມຮູ້ສຶກນຶກຄິດ, ຄວາມເຂົ້າໃຈ ແລະ ສາມັນສໍານຶກຂອງເຂົາ; ຍ້ອນວ່າຄວາມຮູ້ສຶກນຶກຄິດ ແລະ ຄວາມເຂົ້າໃຈຂອງເຂົາບໍ່ໝັ້ນຄົງ ແລະ ສາມັນສໍານຶກຂອງເຂົາໄດ້ຕາຍດ້ານຫຼາຍ, ດ້ວຍເຫດນັ້ນ ອຸປະນິໄສຂອງເຂົາຈຶ່ງຕໍ່ຕ້ານພຣະເຈົ້າ. ຖ້າຄວາມຮູ້ສຶກນຶກຄິດ ແລະ ຄວາມເຂົ້າໃຈຂອງມະນຸດບໍ່ສາມາດປ່ຽນແປງໄດ້, ການປ່ຽນແປງອຸປະນິໄສຂອງເຂົາກໍຍິ່ງເປັນໄປບໍ່ໄດ້ ທີ່ຈະເປັນໄປຕາມຈຸດປະສົງຂອງພຣະເຈົ້າ. ຖ້າຄວາມຮູ້ສຶກນຶກຄິດຂອງມະນຸດບໍ່ໝັ້ນຄົງ, ເຂົາກໍບໍ່ສາມາດຈະຮັບໃຊ້ພຣະເຈົ້າໄດ້ ແລະ ບໍ່ເໝາະສົມທີ່ຈະໃຫ້ພຣະອົງໃຊ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການບໍ່ປ່ຽນແປງອຸປະນິໄສຄືການເປັນປໍລະປັກຕໍ່ພຣະເຈົ້າ). ສິ່ງນີ້ຊ່ວຍໃຫ້ຂ້ອຍເຂົ້າໃຈວ່າຂ້ອຍກຳລັງກະບົດ ແລະ ຕໍ່ຕ້ານພຣະເຈົ້າ, ດຳລົງຊີວິດຢູ່ໃນຄວາມເສື່ອມຊາມ ເພາະຂ້ອຍຖືກຊາຕານເຮັດໃຫ້ເສື່ອມຊາມ. ຂ້ອຍຖືກແຊ່ໃນຫຼັກການ ແລະ ເຫດຜົນຂອງຊາຕານ ເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ຂ້າພະເຈົ້າເປັນເຈົ້າຂອງຕົນເອງທົ່ວທັງສະຫວັນ ແລະ ແຜ່ນດິນໂລກ”, “ສາມາດມີຜູ້ນໍາທີ່ເປັນຜູ້ຊາຍພຽງຄົນດຽວ”, “ມະນຸດປະຊື່ຂອງເຂົາໄວ້ໃນບ່ອນໃດກໍຕາມທີ່ເຂົາຢູ່ ເຊັ່ນດຽວກັບຫ່ານທີ່ຮ້ອງອອກມາບ່ອນໃດກໍຕາມທີ່ມັນບິນໄປ” ແລະ ອື່ນໆອີກ. ຂ້ອຍຍອມຮັບສຸພາສິດເຫຼົ່ານີ້ຈາກຊາຕານ ແລະ ທັດສະນະ, ກົດລະບຽບສຳລັບການເອົາຕົວລອດ ແລະ ເຫດຜົນຂອງຂ້ອຍຖືກບິດເບືອນ, ເຮັດໃຫ້ຂ້ອຍອວດດີຍິ່ງຂຶ້ນ ແລະ ຊົ່ວຮ້າຍ ແລະ ປາສະຈາກຄວາມເປັນມະນຸດ. ໂດຍຖືກຄວບຄຸມໂດຍພິດເຫຼົ່ານີ້ຈາກຊາຕານ, ຂ້ອຍພຽງແຕ່ຕ້ອງການສະແຫວງຫາຊື່ສຽງ ແລະ ສະຖານະ ແລະ ການຖືກເຄົາລົບ. ຂ້ອຍຕ້ອງການໂດດເດັ່ນໃນຝູງຊົນ ແລະ ບໍ່ຕ້ອງການໃຫ້ຜູ້ໃດເກັ່ງກວ່າຂ້ອຍ ແລະ ເມື່ອໃດກໍ່ຕາມທີ່ບາງຄົນເກ່ັງກວ່າ, ຂ້ອຍກໍ່ບໍ່ສາມາດເຮັດຫຍັງໄດ້ ນອກຈາກແຂ່ງຂັນ. ຖ້າຂ້ອຍບໍ່ສາມາດເກັ່ງກວ່າຄົນອື່ນ, ຂ້ອຍກໍ່ອິດສາ ແລະ ບໍ່ພໍໃຈ ຫຼື ເຖິງກັບເຮັດສິ່ງທີ່ແອບແຝງເພື່ອບັນລຸເປົ້າໝາຍຂອງຂ້ອຍ. ຂ້ອຍບໍ່ໄດ້ສະແດງຫຍັງເລີຍນອກຈາກອຸປະນິໄສແຫ່ງຄວາມອວດດີ, ການຫຼອກລວງ ແລະ ຄວາມຊົ່ວຮ້າຍແບບຊາຕານ. ຂ້ອຍອ້າງວ່າກຳລັງເຮັດໜ້າທີ່ຂອງຂ້ອຍ, ແຕ່ໃນຄວາມເປັນຈິງ ຂ້ອຍກຳລັງເຮັດວຽກໃຫ້ກັບຕົນເອງ, ເຮັດການຊົ່ວຮ້າຍ ແລະ ຕໍ່ຕ້ານພຣະເຈົ້າ. ຂ້ອຍຄິດຫາຜູ້ຕໍ່ຕ້ານພຣະຄຣິດທີ່ຖືກຂັບໄລ່. ພວກເຂົາອິດສາ ແລະ ມີຄວາມຂົ່ມຂື່ນຕໍ່ຜູ້ໃດກໍ່ຕາມທີ່ສະແຫວງຫາຄວາມຈິງ ຫຼື ເອົາໃຈໃສ່ໃນຄວາມປະສົງຂອງພຣະເຈົ້າ ແລະ ປະຕິບັດຕໍ່ຜູ້ໃດກໍ່ຕາມທີ່ເປັນໄພຕໍ່ສະຖານະຂອງພວກເຂົາເອງຄືກັບໜາມໃນເສັ້ນທາງຂອງພວກເຂົາ. ພວກເຂົາໜັກໃຈ ແລະ ມີເຈດຕະນາຮ້າຍ ແລະ ເຖິງກັບຕ້ອງການໃຫ້ຄົນອື່ນຖືກຂັບໄລ່ອອກຈາກຄຣິດຕະຈັກ ເພື່ອວ່າພວກເຂົາຈະສາມາດປົກຄອງສູງສຸດ. ພວກເຂົາທຸກຄົນຈົບລົງດ້ວຍການຖືກເຕະອອກຈາກຄຣິດຕະຈັກຈາກການເຮັດສິ່ງຊົ່ວຮ້າຍຫຼາຍຢ່າງ. ຂ້ອຍບໍ່ໄດ້ມີເຈດຕະນາຮ້າຍ ຫຼື ກຳລັງເຮັດສິ່ງທີ່ຊົ່ວຮ້າຍຫຼາຍຄືກັບຜູ້ຕໍ່ຕ້ານພຣະຄຣິດ, ແຕ່ຂ້ອຍອິດສາ ແລະ ຖືກຄວບຄຸມໂດຍທຳມະຊາດທີ່ອວດດີ ແລະ ມຸ່ງຮ້າຍຂອງຂ້ອຍ. ຂ້ອຍເຖິງກັບໄລ່ ແລະ ຕັດສິນນ້ອງສຽວເຈຍ ເພື່ອຮັກສາສະຖານະຂອງຂ້ອຍເອງ. ຂ້ອຍຢູ່ໃນເສັ້ນທາງຂອງຜູ້ຕໍ່ຕ້ານພຣະຄຣິດ ເຊິ່ງເປັນຜູ້ທີ່ຕໍ່ຕ້ານພຣະເຈົ້າ. ອຸປະນິໄສທີ່ຊອບທຳຂອງພຣະເຈົ້າບໍ່ອົດກັ້ນຕໍ່ການເຮັດຜິດ. ຂ້ອຍຮູ້ວ່າຖ້າຂ້ອຍບໍ່ກັບໃຈ, ຂ້ອຍຈະຈົບລົງດ້ວຍການຖືກປະຕິເສດ ແລະ ຖືກກຳຈັດໂດຍພຣະເຈົ້າ. ສິ່ງນັ້ນເປັນຕາຢ້ານສຳລັບຂ້ອຍ. ຂ້ອຍຮູ້ວ່າພຣະເຈົ້າກຳລັງປົກປ້ອງຂ້ອຍດ້ວຍການພິພາກສາທີ່ຮຸນແຮງຂອງພຣະອົງ. ຖ້າບໍ່ດັ່ງນັ້ນ ຂ້ອຍຈະບໍ່ໄຕ່ຕອງກ່ຽວກັບຕົນເອງ, ແລ້ວຄວາມເສຍໃຈກໍ່ຈະມາຊ້າເກີນໄປ ເມື່ອຂ້ອຍເຮັດບາງສິ່ງທີ່ຊົ່ວຮ້າຍແທ້ໆ. ຂ້ອຍໄດ້ຮັບການດົນບັນດານແທ້ໆ ເມື່ອຂ້ອຍໄຕ່ຕອງຄວາມປະສົງຂອງພຣະເຈົ້າ. ຂ້ອຍອະທິຖານຫາພຣະເຈົ້າ, ພ້ອມທີ່ຈະກັບໃຈ ແລະ ປ່ຽນແປງ.

ຂ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າໃນການເຝົ້າດ່ຽວຂອງຂ້ອຍໃນມື້ໜຶ່ງ: “ສຳລັບທຸກຄົນທີ່ປະຕິບັດໜ້າທີ່ຂອງພວກເຂົາ, ບໍ່ວ່າຄວາມເຂົ້າໃຈຂອງພວກເຂົາກ່ຽວກັບຄວາມຈິງຈະເລິກເຊິ່ງ ຫຼື ຕື້ນພຽງໃດ, ວິທີທີ່ງ່າຍທີ່ສຸດໃນການປະຕິບັດໂດຍການເຂົ້າສູ່ຄວາມເປັນຈິງ-ຄວາມຈິງ ແມ່ນການຄິດເຖິງຜົນປະໂຫຍດຂອງເຮືອນຂອງພຣະເຈົ້າໃນທຸກສິ່ງ ແລະ ປະຖິ້ມຄວາມປາຖະໜາທີ່ເຫັນແກ່ຕົວ, ເຈດຕະນາສ່ວນຕົວ, ແຮງຈູງໃຈ, ຊື່ສຽງ ແລະ ສະຖານະ. ຈົ່ງເອົາໃຈໃສ່ຜົນປະໂຫຍດຂອງເຮືອນຂອງພຣະເຈົ້າກ່ອນ ເຊິ່ງຢ່າງໜ້ອຍທີ່ສຸດ ນີ້ກໍຄືສິ່ງທີ່ຄົນໆໜຶ່ງຄວນເຮັດ. ຖ້າບຸກຄົນໜຶ່ງທີ່ປະຕິບັດໜ້າທີ່ຂອງເຂົາບໍ່ສາມາດແມ່ນແຕ່ເຮັດສິ່ງນີ້ໄດ້ຫຼາຍ, ແລ້ວເຂົາຈະສາມາດຖືກກ່າວໄດ້ແນວໃດວ່າກຳລັງປະຕິບັດໜ້າທີ່ຂອງເຂົາຢູ່? ນີ້ບໍ່ແມ່ນການປະຕິບັດໜ້າທີ່ຂອງຄົນໆໜຶ່ງ. ກ່ອນອື່ນ ເຈົ້າຄວນຄຳນຶງເຖິງຜົນປະໂຫຍດຂອງເຮືອນພຣະເຈົ້າ, ຄຳນຶງເຖິງຜົນປະໂຫຍດຂອງພຣະເຈົ້າເອງ, ຄຳນຶງເຖິງພາລະກິດຂອງພຣະອົງ ແລະ ກ່ອນອື່ນໝົດ ໃຫ້ຄໍານຶ່ງເຖິງສິ່ງເຫຼົ່ານີ້; ຫຼັງຈາກນັ້ນເທົ່ານັ້ນ ເຈົ້າຈຶ່ງສາມາດຄິດກ່ຽວກັບຄວາມໝັ້ນຄົງຂອງສະຖານະຂອງເຈົ້າ ຫຼື ວິທີການທີ່ຄົນອື່ນເບິ່ງເຈົ້າ... ນອກຈາກນັ້ນ, ເຈົ້າຄວນສາມາດປະຕິບັດຄວາມຮັບຜິດຊອບຂອງເຈົ້າ, ປະຕິບັດພັນທະ ແລະ ໜ້າທີ່ຂອງເຈົ້າ, ປະຖິ້ມຄວາມປາຖະໜາທີ່ເຫັນແກ່ຕົວຂອງເຈົ້າ, ປະຖິ້ມຄວາມຕັ້ງໃຈ ແລະ ແຮງຈູງໃຈຂອງເຈົ້າເອງ, ຄຳນຶງເຖິງຄວາມປະສົງຂອງພຣະເຈົ້າ, ເອົາໃຈໃສ່ຜົນປະໂຫຍດຂອງພຣະເຈົ້າ ແລະ ເຮືອນຂອງພຣະເຈົ້າກ່ອນ. ຫຼັງຈາກທີ່ປະສົບກັບສິ່ງນີ້ຊົ່ວໄລຍະໜຶ່ງ ເຈົ້າກໍຈະຮູ້ສຶກວ່ານີ້ແມ່ນວິທີທີ່ດີໃນການດຳລົງຊີວິດ. ມັນເປັນການດຳລົງຊີວິດແບບກົງໄປກົງມາ ແລະ ສັດຊື່ ໂດຍບໍ່ຕ້ອງເປັນຄົນຕໍ່າຊາມ ຫຼື ເປັນຄົນໄຮ້ປະໂຫຍດ, ດຳລົງຊີວິດຢ່າງທ່ຽງທຳ ແລະ ມີກຽດ ແທນທີ່ຈະເປັນຄົນມີຈິດໃຈຄັບແຄບ ຫຼື ໃຈໂຫດຮ້າຍ. ເຈົ້າຈະຮູ້ສຶກວ່ານີ້ແມ່ນວິທີທີ່ຄົນໆໜຶ່ງຄວນດຳລົງຊີວິດ ແລະ ປະຕິບັດ. ຄວາມປາຖະໜາພາຍໃນຫົວໃຈຂອງເຈົ້າເພື່ອຕອບສະໜອງຜົນປະໂຫຍດຂອງຕົວເຈົ້າເອງຈະຄ່ອຍໆຫຼຸດລົງ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). “ໜ້າທີ່ກໍບໍ່ຄືກັນ. ມີແຕ່ຮ່າງກາຍດຽວ. ແຕ່ລະຄົນປະຕິບັດໜ້າທີ່ຂອງເຂົາ, ແຕ່ລະຄົນຢູ່ໃນທີ່ຂອງເຂົາ ແລະ ເຮັດດ້ວຍສຸດຄວາມສາມາດຂອງເຂົາ, ຍ້ອນເມັດໄຟນ້ອຍໆແຕ່ລະດວງກໍມີແສງສະຫວ່າງໜຶ່ງດວງທີ່ວາບວາວ ແລະ ສະແຫວງຫາຄວາມເຕີບໃຫຍ່ໃນຊີວິດ. ສະນັ້ນ ເຮົາຈຶ່ງຈະພໍໃຈ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 21). ຂ້ອຍເຂົ້າໃຈຈາກພຣະທຳຂອງພຣະເຈົ້າວ່າພຣະເຈົ້າກຳນົດຄວາມສາມາດຂອງທຸກຄົນລ່ວງໜ້າ ແລະ ບົດບາດທີ່ພວກເຂົາສາມາດເຕີມເຕັມ. ພວກເຮົາບໍ່ສາມາດຍາດຊິງ ຫຼື ດີ້ນລົນສຳລັບສິ່ງເຫຼົ່ານັ້ນ. ເມື່ອອີກຄົນມີຄວາມສາມາດດີກວ່າ, ເມື່ອພຣະເຈົ້າກຳນົດລ່ວງໜ້າວ່າຂ້ອຍຄວນເປັນຫຍ້າ, ບໍ່ແມ່ນຕົ້ນໄມ້, ຂ້ອຍກໍ່ຄວນເປັນໃບຫຍ້ານັ້ນ ແລະ ປະຕິບັດບົດບາດຢ່າງມີຄວາມສຸກ. ຂ້ອຍບໍ່ຕ້ອງການຍາດຊິງກັບຄົນອື່ນສຳລັບສະຖານະອີກແລ້ວ, ແຕ່ຕ້ອງການປະຖິ້ມຄວາມປາຖະໜາທີ່ເຫັນແກ່ຕົວຂອງຂ້ອຍ ແລະ ບໍ່ດຳລົງຊີວິດຕາມອຸປະນິໄສແບບຊາຕານຂອງຂ້ອຍ, ໃຫ້ຄວາມສຳຄັນກັບຜົນປະໂຫຍດໃນເຮືອນຂອງພຣະເຈົ້າກ່ອນ ແລະ ເຮັດໜ້າທີ່ຂອງຂ້ອຍໄດ້ເປັນຢ່າງດີແທ້ໆໃນລັກສະນະທີ່ມີເຫດຜົນ. ນັ້ນແມ່ນວິທີດຽວທີ່ຈະດຳລົງຊີວິດໃນແສງສະຫວ່າງ. ຂ້ອຍເປີດໃຈກັບເອື້ອຍນ້ອງກ່ຽວກັບຄວາມເສື່ອມຊາມຂອງຂ້ອຍ ແລະ ຂໍໂທດນ້ອງສຽວເຈຍ. ເມື່ອລາວຮຽນຮູ້ກ່ຽວກັບເຈດຕະນາ ແລະ ການກະທຳທີ່ມຸ່ງຮ້າຍຂອງຂ້ອຍ, ລາວບໍ່ໄດ້ກ່າວໂທດຂ້ອຍເລີຍ ແຕ່ໂອ້ລົມກ່ຽວກັບຄວາມຈິງເພື່ອຊ່ວຍເຫຼືອຂ້ອຍ. ຂ້ອຍໄດ້ຮັບການດົນບັນດານແທ້ໆ. ຂ້ອຍຍັງກຽດຊັງທີ່ຂ້ອຍຂາດຄວາມເປັນມະນຸດ ແລະ ທຳຮ້າຍລາວ. ຕໍ່ມາ ຂ້ອຍໄດ້ອະທິຖານຫາພຣະເຈົ້າເພື່ອຢຸດການວາງແຜນອຸບາຍສຳລັບສະຖານະ ແລະ ພຽງແຕ່ເຮັດໜ້າທີ່ຂອງຂ້ອຍໃຫ້ດີ.

ພາຍຫຼັງ ສຽວເຈຍກັບຄືນມາຈາກການເດີນທາງຂອງລາວຫຼາຍກວ່າໜຶ່ງເດືອນໜ້ອຍໜຶ່ງ ແລະ ແບ່ງປັນກັບຂ້ອຍກ່ຽວກັບສິ່ງທີ່ລາວໄດ້ຮຽນຮູ້ໃນການເຕົ້າໂຮມ. ການໂອ້ລົມຂອງລາວເປັນການສອນໃຈ ແລະ ເປັນປະໂຫຍດແທ້ໆ, ແຕ່ເມື່ອຂ້ອຍໄດ້ເຫັນຄົນອື່ນກຳລັງຟັງຢ່າງຕັ້ງໃຈ, ຂ້ອຍກໍ່ມີຄວາມຮູ້ສຶກທີ່ອຶດອັດນັ້ນອີກຄັ້ງ. ຂ້ອຍຮູ້ວ່າຂ້ອຍກຳລັງດີ້ນລົນເອົາສະຖານະ ແລະ ກຳລັງອິດສາອີກຄັ້ງ, ສະນັ້ນ ຂ້ອຍຈຶ່ງອະທິຖານຫາພຣະເຈົ້າໂດຍໄວເພື່ອປ່ອຍວາງຕົນເອງ. ຂ້ອຍຈື່ບາງສິ່ງທີ່ຂ້ອຍໄດ້ຍິນໃນການເທດສະໜາວ່າ ບຸກຄົນທີ່ມີເຫດຜົນເຊິ່ງຮັບໃຊ້ພຣະເຈົ້າຈະບໍ່ອິດສາ, ແຕ່ຈະຫວັງໃຫ້ຄົນອື່ນດີກວ່າພວກເຂົາເອງ ເພື່ອວ່າອີກຫຼາຍຄົນຈະສາມາດຊ່ວຍແບ່ງເບົາພາລະຂອງພຣະເຈົ້າ. ຄົນແບບນັ້ນສາມາດມີຄວາມປິຕິຍິນດີ ເມື່ອພຣະເຈົ້າໄດ້ຮັບຄົນໜຶ່ງ. ຂ້ອຍສຳນຶກວ່າລາວເຕີບໃຫຍ່ ແລະ ຮຽນຮູ້ສິ່ງຕ່າງໆຈາກການເດີນທາງຂອງລາວເພື່ອຟັງຄຳເທດສະໜາ ແລະ ລາວສາມາດລ້ຽງດູ ແລະ ຊ່ວຍເຫຼືອຄົນອື່ນ. ນັ້ນເປັນສິ່ງທີ່ດີສຳລັບຄວາມເຂົ້າໃຈກ່ຽວກັບຄວາມຈິງຂອງທຸກຄົນ ແລະ ຈະນໍາຄວາມສະບາຍໃຈມາຫາພຣະເຈົ້າ. ຂ້ອຍຈຳເປັນຕ້ອງຮຽນຮູ້ຈາກລາວ ແລະ ອາໄສຈຸດແຂງຂອງລາວໃນໜ້າທີ່ຂອງຂ້ອຍ. ນັ້ນເປັນສິ່ງທີ່ສຳຄັນຫຼາຍ. ເມື່ອຂ້ອຍອະທິຖານ ແລະ ປະຖິ້ມຕົນເອງໃນລັກສະນະນັ້ນ, ຂ້ອຍກໍ່ຮູ້ສຶກສະບາຍໃຈຫຼາຍຍິ່ງຂຶ້ນ. ບໍ່ວ່າອ້າຍເອື້ອຍນ້ອງຈະຄິດຫຍັງກໍ່ຕາມ ແລະ ບໍ່ວ່າຕໍາແໜ່ງຂອງຂ້ອຍໃນຄຣິດຕະຈັກຈະເປັນຫຍັງກໍ່ຕາມ ແມ່ນບໍ່ສຳຄັນຕໍ່ຂ້ອຍອີກຕໍ່ໄປ. ຂ້ອຍພຽງແຕ່ສະຫງົບລົງ ແລະ ຟັງການໂອ້ລົມຂອງລາວ ແລະ ຮັບເອົາແສງສະຫວ່າງ. ຂ້ອຍເຮັດວຽກກັບລາວເພື່ອສະແຫວງຫາຫຼັກການແຫ່ງຄວາມຈິງໃນວຽກງານຂອງພວກເຮົາ. ຫຼັງຈາກນັ້ນ, ເມື່ອຂ້ອຍເຫັນຜູ້ນໍາກຳລັງປຶກສາຫາລືບາງສິ່ງກັບລາວ, ຂ້ອຍກໍ່ສະບາຍໃຈກັບສິ່ງນັ້ນ ແລະ ບໍ່ໄດ້ຮູ້ສຶກອິດສາ. ນັ້ນຄືຄວາມໂລ່ງໃຈທີ່ຍິ່ງໃຫຍ່ສຳລັບຂ້ອຍ. ຂ້ອຍໄດ້ມີປະສົບການເປັນການສ່ວນຕົວວ່າ ຂ້ອຍຮູ້ສຶກສະບາຍໃຈຫຼາຍຂຶ້ນ ແລະ ຊື່ສັດເມື່ອຂ້ອຍປະຖິ້ມຄວາມອິດສາຂອງຂ້ອຍ ແລະ ເມື່ອເວລາຜ່ານໄປ ຂ້ອຍກໍ່ສາມາດດຳລົງຊີວິດຕາມລັກສະນະຂອງມະນຸດ. ຂ້ອຍມີການປ່ຽນແປງໜ້ອຍໜຶ່ງ ເຊິ່ງລ້ວນແລ້ວແຕ່ຍ້ອນການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າ. ຂ້ອຍຂອບໃຈພຣະເຈົ້າສຳລັບຄວາມລອດພົ້ນຂອງຂ້ອຍ!


42. ການຫາຍໃຈງ່າຍໂດຍບໍ່ມີຄວາມອິດສາ

ໂດຍ ອ່ານຈິ້ງ, ຈີນ

ໃນເດືອນມັງກອນຂອງປີ 2017, ຂ້ອຍໄດ້ຮັບໜ້າທີ່ໃນການພາຍໃນຄຣິດຕະຈັກ. ຂ້ອຍຊື່ນຊົມຍິນດີຫຼາຍທີີ່ພຣະເຈົ້າໃຫ້ໂອກາດຝຶກຝົນໃນໜ້າທີ່ນີ້ ແລະ ຕັດສິນໃຈທີ່ຈະເຮັດມັນຢ່າງຕັ້ງໃຈ ແລະ ໃຫ້ດີ. ຫຼັງຈາກຊົ່ວເວລາໜຶ່ງ, ຂ້ອຍບັນລຸຜົນບາງຢ່າງ, ບໍ່ວ່າຈະຢູ່ໃນການຊ່ວຍເຫຼືອອ້າຍເອື້ອຍນ້ອງແກ້ໄຂສະພາວະຂອງພວກເຂົາໃຫ້ຖືກຕ້ອງ ຫຼື ການໂອ້ລົມກັບພວກເຂົາໃນການເຕົ້າໂຮມ. ອ້າຍເອື້ອຍນ້ອງຂອງຂ້ອຍ ແລະ ຜູ້ນໍາຄຣິດຕະຈັກລ້ວນແລ້ວແຕ່ເຄົາລົບຂ້ອຍເປັນຢ່າງສູງ ແລະ ຂ້ອຍເລີ່ມຮູ້ສຶກພໍໃຈກັບຕົນເອງຫຼາຍ, ຂ້ອຍກຳລັງເຮັດໄດ້ດີ.

ໃນເດືອນມິຖຸນາ, ຜູ້ນໍາໃນຄຣິດຕະຈັກຂອງຂ້ອຍໄດ້ຈັດແຈງໃຫ້ເອື້ອຍເວີນຈິງເຮັດວຽກກັບຂ້ອຍໃນໜ້າທີ່ນີ້ ແລະ ຂໍໃຫ້ຂ້ອຍຊ່ວຍເອື້ອຍຂອງຂ້ອຍໃນກໍລະນີທີ່ລາວຕ້ອງການຄວາມຊ່ວຍເຫຼືອ ເຊິ່ງຂ້ອຍກໍ່ເຫັນດີຢ່າງມີຄວາມສຸກທີ່ຈະເຮັດ. ເມື່ອພວກເຮົາເຮັດວຽກຮ່ວມກັນ, ຂ້ອຍກໍ່ຄົ້ນພົບວ່າເອື້ອຍເວີນຈິງສະແຫວງຫາຄວາມຈິງ ແລະ ຄວາມສາມາດຂອງລາວ ແລະ ວິທີການຂອງລາວກັບຄຳເວົ້າກໍ່ລ້ວນແລ້ວແຕ່ດີພໍສົມຄວນ. ເມື່ອເຫັນແບບນີ້, ຂ້ອຍຈຶ່ງເຝົ້າຄອຍລະວັງລາວໜ້ອຍໜຶ່ງ. ຂ້ອຍເລີ່ມຄິດວ່າ: “ດ້ວຍການຝຶກຝົນອີກໜ້ອຍໜຶ່ງ, ລາວຈະເກັ່ງລື່ນຂ້ອຍ. ອ້າຍເອື້ອຍນ້ອງຂອງພວກເຮົາຈະເລີ່ມເຄົາລົບລາວຢ່າງແນ່ນອນ, ຜູ້ນໍາຈະໃຊ້ເວລາຫຼາຍຂຶ້ນໃນການບຳລຸງລ້ຽງພອນສະຫວັນຂອງລາວ ແລະ ຫຼັງຈາກນັ້ນກໍ່ຈະບໍ່ມີຜູ້ໃດເຄົາລົບຂ້ອຍອີກຕໍ່ໄປ”. ແຕ່ສິ່ງທີ່ຂ້ອຍຢ້ານກໍ່ເກີດຂຶ້ນໃນທີ່ສຸດ. ຫຼັງຈາກການເຕົ້າໂຮມໃນມື້ນີ້, ຂ້ອຍກໍ່ໄປຫາຜູ້ນໍາຄຣິດຕະຈັກເພື່ອມອບຄຳພະຍານກ່ຽວກັບປະສົບການໃຫ້ກັບລາວ, ເຊິ່ງຖືກຂຽນໂດຍຂ້ອຍເອງ ແລະ ເອື້ອຍເວີນຈິງ. ຫຼັງຈາກທີ່ໄດ້ອ່ານພວກມັນ, ຜູ້ນໍາຄຣິດຕະຈັກຂອງພວກເຮົາກໍ່ຍິ້ມ ແລະ ເວົ້າວ່າ “ບົດຄວາມຄຳພະຍານຂອງເອື້ອຍເວີນຈິງຂ້ອນຂ້າງດີ. ມີປະສົບການຕົວຈິງໃນທີ່ນີ້ ແລະ ລາວຂຽນໄດ້ເປັນຢ່າງດີ”. ເມື່ອໄດ້ຍິນລາວຍົກຍ້ອງເອື້ອຍເວີນຈິງແບບນີ້, ຂ້ອຍກໍ່ຮູ້ສຶກບໍ່ມີຄວາມສຸກຫຼາຍ. ຂ້ອຍຄິດກັບຕົນເອງວ່າ: “ເອື້ອຍເວີນຈິງມີຄວາມສາມາດດີ, ມັນເປັນຄວາມຈິງ. ແຕ່ຂ້ອຍແກ້ໄຂບັນຫາໃນວຽກງານໄດ້ຫຼາຍກວ່າທີ່ລາວແກ້ໄຂ. ຂ້ອຍຍັງດີກວ່າລາວໃນເລື່ອງນັ້ນ. ຂ້ອຍຈຳເປັນຕ້ອງເຮັດວຽກໜັກຂຶ້ນ, ຂ້ອຍບໍ່ສາມາດປ່ອຍໃຫ້ລາວລື່ນຂ້ອຍ, ຖ້າບໍ່ດັ່ງນັ້ນ ຂ້ອຍຈະສູນເສຍຕໍໍາແໜ່ງຂອງຂ້ອຍໃນທີ່ນີ້”.

ສອງສາມມື້ຕໍ່ມາ, ເອື້ອຍເວີນຈິງໄດ້ຂຽນຄຳພະຍານກ່ຽວກັບປະສົບການອີກສະບັບ. ຜູ້ນໍາຂອງພວກເຮົາໄດ້ອ່ານມັນ ແລະ ອີກຄັ້ງ ລາວກໍ່ຍົກຍ້ອງຄວາມສາມາດຂອງເອື້ອຍເວີນຈິງ ແລະ ຄວາມຄິດບວກທີ່ລາວໄດ້ຂຽນໃນບົດຄວາມຂອງລາວ ແລະ ຂໍໃຫ້ຂ້ອຍໃຊ້ເວລາເພີ່ມອີກສຳລັບບົດຄວາມຂອງຂ້ອຍ. ຂ້ອຍບໍ່ພໍໃຈໃນຄຳເວົ້າຂອງລາວ ແລະ ເລີ່ມໂທດຜູ້ນໍາ ໂດຍຄິດວ່າ: “ເຈົ້າສືບຕໍ່ເວົ້າກ່ຽວກັບຄວາມສາມາດຂອງເອື້ອຍເວີນຈິງຍິ່ງໃຫຍ່ສໍ່າໃດຢູ່ສະເໝີ. ລາວດີກວ່າຂ້ອຍໃນທຸກສິ່ງບໍ? ເອື້ອຍເວີນຈິງພຽງແຕ່ຕ້ອງເຂົ້າຮ່ວມສະຖານທີ່ການເຕົ້າໂຮມສອງສາມແຫ່ງເທົ່ານັ້ນ ເຊິ່ງເຮັດໃຫ້ລາວມີເວລາຫຼາຍທີ່ຈະຂຽນບົດຄວາມເຫຼົ່ານີ້. ຖ້າຂ້ອຍບໍ່ຫຍຸ້ງຫຼາຍກັບວຽກງານຂອງຄຣິດຕະຈັກ, ຂ້ອຍຈະມີເວລາວ່າງຫຼາຍທີ່ຈະຂຽນບົດຄວາມເຊັ່ນກັນ”. ຂ້ອຍເມື່ອຍກັບການໄດ້ຍິນລາວຖືກຍົກຍ້ອງ, ສະນັ້ນ ຂ້ອຍຈຶ່ງພຽງແຕ່ເວົ້າກັບຜູ້ນໍາຄຣິດຕະຈັກຂອງຂ້ອຍຢ່າງກົງໄປກົງມາວ່າ: “ຂ້ອຍສາມາດຂຽນໄດ້ຄືກັນ”. ໜຶ່ງອາທິດຕໍ່ມາ, ຜູ້ນໍາຄຣິດຕະຈັກອີກຄົນໜຶ່ງກໍ່ຍົກຍ້ອງຄຳພະຍານກ່ຽວກັບປະສົບການຂອງເອື້ອຍເວີນຈິງວ່າເປັນຈິງຫຼາຍ ແລະ ໜູນໃຈໃຫ້ລາວຂຽນເພີ່ມ, ໃນຂະນະທີ່ຍັງຂໍໃຫ້ຂ້ອຍຂຽນຢ່າງກະຕືລືລົ້ນຄືກັບລາວ. ຂ້ອຍບໍ່ພໍໃຈແທ້ໆ, ລາວຫາກໍ່ຢູ່ທີ່ນີ້ເປັນເວລາສັ້ນ ແລະ ຂຽນຄຳພະຍານກ່ຽວກັບປະສົບການສອງສະບັບແລ້ວ ແລະ ລາວກຳລັງຖືກຍົກຍ້ອງໂດຍຜູ້ນໍາຄຣິດຕະຈັກ. ຂ້ອຍໄດ້ເຮັດໜ້າທີ່ເປັນຊ່ວງເວລາໜຶ່ງ ແຕ່ຫາກໍ່ໄດ້ຂຽນສະບັບດຽວ, ຜູ້ນໍາຄຣິດຕະຈັກຈະຄິດແນວໃດກ່ຽວກັບຂ້ອຍ? ພວກເຂົາຈະເວົ້າວ່າຂ້ອຍບໍ່ສາມາດຈັດການເວລາຂອງຂ້ອຍ, ຂ້ອຍບໍ່ເຕັມໃຈທີ່ຈະທົນທຸກ ຫຼື ຈ່າຍລາຄາເພື່ອຂຽນຄຳພະຍານຂອງຂ້ອຍບໍ? ຂ້ອຍໄດ້ເຫັນເຖິງຄຸນນະພາບຂອງຄວາມສາມາດທີ່ເໜືອກວ່າຂອງເອື້ອຍເວີນຈິງແລ້ວ ແລະ ຕອນນີ້ ລາວກໍ່ສາມາດຂຽນບົດຄວາມເຫຼົ່ານີ້, ຜູ້ນໍາກໍ່ຄິດວ່າລາວດີກວ່າຂ້ອຍຢ່າງແນ່ນອນ. ຖ້າລາວສືບຕໍ່ຂຽນພວກມັນ, ຂ້ອຍຈະບໍ່ເບິ່ງຄືຂີ້ຮ້າຍກວ່າເກົ່າບໍ? ຂ້ອຍຕັດສິນໃຈວ່າ ສິ່ງທີ່ຂ້ອຍຕ້ອງເຮັດຄືການຊອກຫາວິທີການເພື່ອເຮັດໃຫ້ລາວຫຍຸ້ງວຽກ, ເພື່ອວ່າລາວຈະບໍ່ມີເວລາຂຽນບົດຄວາມເຫຼົ່ານີ້ ແລະ ຈະບໍ່ປາກົດວ່າມີຄວາມແຕກຕ່າງຫຼາຍລະຫວ່າງພວກເຮົາໃນສາຍຕາຂອງຜູ້ນໍາ. ເພື່ອຮັກສາສະຖານະຂອງຂ້ອຍໃນຄຣິດຕະຈັກ, ຂ້ອຍເລີ່ມສ້າງຄວາມກົດດັນໃຫ້ກັບລາວ ແລະ ມອບໝາຍກຸ່ມການພົບປະເພື່ອໂອ້ລົມກັນຫຼາຍກຸ່ມໃຫ້ກັບລາວ. ເມື່ອເຫັນວ່າລາວເລີ່ມຫຍຸ້ງໃນທຸກໆມື້ຫຼັງຈາກນີ້, ຂ້ອຍກໍ່ຄິດກ່ຽວກັບການສະເໜີເພື່ອຮັບເອົາຄວາມຮັບຜິດຊອບບາງຂອງລາວຄືນ. ແຕ່ຂ້ອຍກໍ່ຄິດກັບຕົນເອງວ່າ: “ຖ້າເຈົ້າບໍ່ຫຍຸ້ງຂະໜາດນີ້, ແລ້ວເຈົ້າກໍ່ມີເວລາຫຼາຍທີ່ຈະຂຽນບົດຄວາມເຫຼົ່ານັ້ນ. ມັນດີທີ່ສຸດທີ່ຈະເຮັດໃຫ້ເຈົ້າຫຍຸ້ງວຽກ. ໃນຕອນແລງຂອງມື້ໜຶ່ງ, ຂ້ອຍພົບວ່າລາວກຳລັງຂຽນບົດຄວາມໜຶ່ງສະບັບ ແລະ ດ້ວຍນໍ້າສຽງທີ່ເຂັ້ມງວດ ຂ້ອຍໄດ້ກົດດັນສຳລັບລາຍລະອຽດກ່ຽວກັບວຽກງານໃນທຸກກຸ່ມທີ່ລາວຮັບຜິດຊອບ ແລະ ພົບວ່າມີຜູ້ເຊື່ອໃໝ່ສອງສາມຄົນທີ່ມີບັນຫາເຊິ່ງບໍ່ທັນໄດ້ຮັບການແກ້ໄຂ. ຂ້ອຍຈຶ່ງຕໍານິລາວ, ໂດຍບອກລາວວ່າລາວບໍ່ເອົາໃຈໃສ່ໃນໜ້າທີ່ຂອງລາວ. ຫຼັງຈາກທີ່ຂ້ອຍຕໍານິລາວແລ້ວ, ລາວກໍ່ພຽງແຕ່ກົ້ມຫົວ ແລະ ບໍ່ໄດ້ເວົ້າຫຍັງ.

ໜຶ່ງເດືອນຕໍ່ມາ, ຜູ້ນໍາຄຣິດຕະຈັກເຫັນວ່າເອື້ອຍເວີນຈິງບໍ່ມີຄວາມສຳເລັດຫຼາຍກັບກຸ່ມຕ່າງໆທີ່ລາວຮັບຜິດຊອບ ແລະ ຍັງມີບາງບັນຫາທີ່ລາວປ່ອຍໃຫ້ບໍ່ມີການແກ້ໄຂ ແລະ ລາວຈຶ່ງຖາມຂ້ອຍວ່າກຳລັງເກີດຫຍັງຂຶ້ນ. ຂ້ອຍຄິດກັບຕົນເອງວ່າ: “ເຈົ້າເຄົາລົບລາວເປັນຢ່າງສູງຫຼາຍ, ແຕ່ຕອນນີ້ ເຈົ້າຮູ້ວ່າລາວບໍ່ໄດ້ປະສົບຄວາມສຳເລັດຫຼາຍໃນໜ້າທີ່ຂອງລາວ, ເຈົ້າຈະບໍ່ເຄົາລົບລາວເປັນຢ່າງສູງອີກຕໍ່ໄປ! ແຕ່ດ້ວຍຄວາມປະຫຼາດໃຈຂອງຂ້ອຍ, ລາວຍົກປະເດັນເພື່ອຂໍໃຫ້ຂ້ອຍຊ່ວຍລາວຫຼາຍຂຶ້ນອີກ! ຂ້ອຍຕໍ່ຕ້ານສິ່ງນີ້ຫຼາຍ. ຂ້ອຍຄິດວ່າ, “ເຈົ້າຮູ້ສຶກຮັກແພງແຕ່ເອື້ອຍເວີນຈິງເທົ່ານັ້ນ”. “ຄວາມສາມາດຂອງລາວດີກວ່າຂ້ອຍ. ຖ້າຂ້ອຍສືບຕໍ່ຊ່ວຍເຫຼືອລາວ, ລາວຈະແທນທີ່ຂ້ອຍໃນທີ່ສຸດ”. ຂ້ອຍເລີ່ມຫາຂໍ້ອ້າງ, ແຕ່ຜູ້ນໍາຄຣິດຕະຈັກກໍ່ເຫັນທະລຸສະພາວະຂອງຂ້ອຍ. ລາວໄດ້ເປີດໂປງຄວາມເຫັນແກ່ຕົວ ແລະ ຄວາມໃຈແຄບຂອງຂ້ອຍ ແລະ ເວົ້າວ່າຂ້ອຍບໍ່ໄດ້ສະໜັບສະໜູນວຽກງານໃນເຮືອນຂອງພຣະເຈົ້າ. ລາວຍັງເວົ້າວ່າເອື້ອຍເວີນຈິງມີຄວາມສາມາດດີ ແລະ ຄຸ້ມຕໍ່ການຝຶກຝົນ, ຂ້ອຍຕ້ອງໂອ້ລົມກັບລາວ ແລະ ຊ່ວຍເຫຼືອລາວຂຶ້ນອີກ ແລະ ຂ້ອຍບໍ່ສາມາດກັງວົນກ່ຽວກັບສະຖານະ ແລະ ຊື່ສຽງຂອງຂ້ອຍພຽງຢ່າງດຽວ. ພາຍຫຼັງຕໍ່ມາ, ຂ້ອຍບັງຄັບໃຫ້ຕົນເອງຖາມເອື້ອຍເວີນຈິງວ່າລາວມີຄວາມຫຍຸ້ງຍາກຫຍັງ ຫຼື ບໍ່ ໃນການປະຕິບັດໜ້າທີ່ຂອງລາວ. ຂ້ອຍເຫັນວ່າລາວຮູ້ສຶກອຶດອັດຈາກຂ້ອຍ ແລະ ບໍ່ຕ້ອງການເປີດໃຈໃຫ້ກັບຂ້ອຍ. ສິ່ງນັ້ນຄວນເຮັດໃຫ້ຂ້ອຍມີສາຍເຫດທີ່ຈະໄຕ່ຕອງກ່ຽວກັບຕົນເອງ, ແຕ່ຂ້ອຍບໍ່ມັກລາວ ແລະ ຄິດກັບຕົນເອງວ່າ: “ຂ້ອຍພະຍາຍາມຊ່ວຍເຫຼືອລາວ, ແຕ່ລາວບໍ່ຕ້ອງການເວົ້າຫຍັງ”. ຈິດໃຈຂອງຂ້ອຍເລີ່ມມືດມົວເທື່ອລະໜ້ອຍ. ເມື່ອກຳລັງປຶກສາຫາລືກ່ຽວກັບວຽກງານຂອງຄຣິດຕະຈັກ, ຂ້ອຍບໍ່ໄດ້ຄຳນຶງເຖິງບັນຫາທີ່ຊັດເຈນຈຳນວນໜຶ່ງທີ່ກຳລັງເກີດຂຶ້ນ. ຍິ່ງຂ້ອຍເຫັນລາວຫຼາຍສໍ່າໃດ, ຂ້ອຍກໍ່ຍິ່ງອາລົມເສຍໂດຍການປາກົດຕົວຂອງລາວຫຼາຍສໍ່ານັ້ນ. ມື້ໜຶ່ງ ຂ້ອຍເຫັນວ່າລາວກຳລັງເຮັດຂໍ້ຜິດພາດ ແລະ ຂ້ອຍໃຈຮ້າຍ ແລະ ຕໍານິລາວຢ່າງເຂັ້ມງວດ ໂດຍເວົ້າວ່າ, “ພວກເຮົາໄດ້ປຶກສາຫາລືກັນກ່ຽວກັບບັນຫານີ້ແລ້ວ ແລະ ເຈົ້າຍັງບໍ່ໄດ້ແກ້ໄຂມັນ. ເຈົ້າໃສ່ໃຈຢູ່ສະເໝີ ເມື່ອເຈົ້າກຳລັງຂຽນບົດຄວາມເຫຼົ່ານັ້ນ, ມັນຊ່າງເປັນຕາອັບອາຍທີ່ເຈົ້າບໍ່ສາມາດເຮັດໄດ້ແບບດຽວກັນ ເມື່ອເຈົ້າກຳລັງປະຕິບັດໜ້າທີ່ຂອງເຈົ້າ!” ຫຼັງຈາກນີ້, ເອື້ອຍເວີນຈິງກໍ່ຮູ້ສຶກອຶດອັດຈາກຂ້ອຍ ແລະ ບໍ່ກ້າທີ່ຈະຂຽນຄຳພະຍານອີກຕໍ່ໄປ. ຂ້ອຍຮູ້ວ່າຂ້ອຍໄດ້ທຳຮ້າຍລາວ, ແຕ່ຂ້ອຍບໍ່ສາມາດຊ່ວຍຫຍັງໄດ້, ຂ້ອຍພົບວ່າຕົນເອງໃຈຮ້າຍກັບລາວຢູ່ສະເໝີ ໂດຍທີ່ບໍ່ໄດ້ຕັ້ງໃຈ. ຂ້ອຍກຳລັງທົນທຸກໃນຫົວໃຈເຊັ່ນກັນ, ສະນັ້ນ ຂ້ອຍຈຶ່ງອະທິຖານຫາພຣະເຈົ້າ ເພື່ອໃຫ້ຊ່ວຍເຫຼືອຂ້ອຍອອກຈາກສະພາວະນີ້.

ມື້ຕໍ່ມາ, ໃນລະຫວ່າງການເຕົ້ມໂຮມ ເອື້ອຍເວີນຈິງເວົ້າວ່າ ລາວຮູ້ສຶກຄືກັບຄວາມບົກຜ່ອງຂອງລາວມີຫຼາຍເກີນໄປ, ລາວບໍ່ສົມຄວນກັບໜ້າທີ່ນີ້ ແລະ ຕ້ອງການກັບຄືນໄປເຮັດໜ້າທີ່ໆລາວເຮັດກ່ອນໜ້າ. ເມື່ອໄດ້ຍິນແບບນີ້, ຂ້ອຍກໍ່ຄິດໃນທັນທີວ່າ: “ທັງໝົດນີ້ເປັນຍ້ອນຄວາມເຈັບປວດທີ່ຂ້ອຍໄດ້ກໍ່ໃຫ້ກັບລາວບໍ? ຖ້າສິ່ງນັ້ນເປັນຈິງ, ແລ້ວຂ້ອຍໄດ້ເຮັດບາງສິ່ງທີ່ຊົ່ວຮ້າຍແທ້ໆ”. ຂ້ອຍເລີ່ມກັງວົນໃຈ ແລະ ຢ້ານໜ້ອຍໜຶ່ງ. ຂ້ອຍຖາມລາວກ່ຽວກັບເຫດຜົນທີ່ຢູ່ເບື້ອງຫຼັງທຸກສິ່ງນີ້ ແລະ ໂອ້ລົມກ່ຽວກັບຄວາມປະສົງຂອງພຣະເຈົ້າເພື່ອຊ່ວຍເຫຼືອລາວ. ຫຼັງຈາກທີ່ໄດ້ໂອ້ລົມກັບລາວ, ສະພາວະຂອງລາວກໍ່ດີຂຶ້ນຫຼາຍ ແລະ ດ້ວຍຄວາມໂລ່ງໃຈຫຼາຍຂອງຂ້ອຍ ລາວເວົ້າວ່າລາວເຕັມໃຈທີ່ຈະສືບຕໍ່ປະຕິບັດໜ້າທີ່ນີ້. ໃນເວລານັ້ນເອງ, ຜູ້ນໍາຄຣິດຕະຈັກກໍ່ເຂົ້າມາ. ເມື່ອລາວພົບວ່າຂ້ອຍໄດ້ກົດຂີ່ເອື້ອຍເວີນຈິງ ແລະ ເອື້ອຍເວີນຈິງບໍ່ຕ້ອງການເຮັດວຽກກັບຂ້ອຍຕໍ່, ລາວຈຶ່ງຈັດການກັບຂ້ອຍຢ່າງຮຸນແຮງ. ລາວເວົ້າວ່າ, “ເປັນຫຍັງເຈົ້າຈຶ່ງບໍ່ສາມາດໂອ້ລົມກັບລາວຢ່າງໃຈເຢັນ ແລະ ຊ່ວຍເຫຼືອລາວ ເມື່ອເຈົ້າເຫັນວ່າລາວເຮັດສິ່ງຕ່າງໆຜິດ? ກົງກັນຂ້າມ, ເຈົ້າຫົວຮ້ອນ ແລະ ປະຕິບັດຕໍ່ລາວຢ່າງບໍ່ດີ. ຜົນໄດ້ຮັບໃນໜ້າທີ່ຂອງເຈົ້າກໍ່ບໍ່ດີຢ່າງຊັດເຈນໃນຊ່ວງຫຼັງໆ, ເຈົ້າຈຳເປັນຕ້ອງມີການໄຕ່ຕອງບາງຢ່າງກ່ຽວກັບຕົນເອງຢ່າງຈິງຈັງ. ສິ່ງທີ່ລາວເວົ້າເຮັດໃຫ້ຂ້ອຍເຂົ້າໃຈແທ້ໆ. ນໍ້າຕາຂອງຂ້ອຍໄຫຼ ແລະ ພາຍໃນ ຂ້ອຍຮູ້ສຶກຜິດ ແລະ ເລີ່ມປະທ້ວງວ່າ: “ຖ້າສິ່ງຕ່າງໆບໍ່ໄດ້ດຳເນີນໄປດ້ວຍດີກັບວຽກງານໃນປັດຈຸບັນ, ມັນກໍ່ບໍ່ໄດ້ເປັນຍ້ອນຂ້ອຍພຽງຄົນດຽວ, ເປັນຫຍັງຈຶ່ງມີເປັນພຽງຂ້ອຍຄົນດຽວທີ່ຖືກຈັດການ?” ແຕ່ຫຼັງຈາກນັ້ນ, ຂ້ອຍກໍ່ຄິດຫາພຣະທຳຂອງພຣະເຈົ້າ: “ຖ້າເຈົ້າເຊື່ອໃນລິດທານຸພາບສູງສຸດຂອງພຣະເຈົ້າ, ເຈົ້າກໍຕ້ອງເຊື່ອເຫດການທີ່ເກີດຂຶ້ນໃນແຕ່ລະມື້ ບໍ່ວ່າຈະດີ ຫຼື ຮ້າຍ, ບໍ່ໄດ້ເກີດຂຶ້ນໂດຍບັງເອີນ. ບໍ່ແມ່ນວ່າມີຄົນເຈດຕະນາເຮັດໃຫ້ເຈົ້າຍາກລຳບາກ ຫຼື ເຮັດໃຫ້ເຈົ້າຕົກເປັນເປົ້າ; ນີ້ແມ່ນລ້ວນແລ້ວແຕ່ຖືກຈັດແຈງໂດຍພຣະເຈົ້າ. ເປັນຫຍັງພຣະເຈົ້າຈິ່ງປັ້ນແຕ່ງສິ່ງເຫຼົ່ານີ້ໄວ້? ມັນບໍ່ແມ່ນເພື່ອເປີດເຜີຍໃຫ້ເຈົ້າຮູ້ວ່າເຈົ້າແມ່ນໃຜ ຫຼື ເປີດໂປງເຈົ້າ; ການເປີດໂປງເຈົ້າບໍ່ແມ່ນເປົ້າໝາຍສຸດທ້າຍ. ເປົ້າໝາຍແມ່ນເພື່ອເຮັດໃຫ້ເຈົ້າສົມບູນ ແລະ ຊ່ວຍເຈົ້າໃຫ້ລອດພົ້ນ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເພື່ອໄດ້ຮັບຄວາມຈິງ, ຄົນໆໜຶ່ງຕ້ອງຮຽນຮູ້ຈາກຜູ້ຄົນ, ເລື່ອງຕ່າງໆ ແລະ ສິ່ງທີ່ຢູ່ອ້ອມຂ້າງ). ມັນເປັນຈິງ, ມັນຄືການອະນຸຍາດຂອງພຣະເຈົ້າທີ່ຂ້ອຍກຳລັງຜະເຊີນໜ້າກັບທຸກຄົນ, ເຫດການ ແລະ ສິ່ງຕ່າງໆເຫຼົ່ານີ້ໃນຕອນນີ້. ມັນບໍ່ແມ່ນວ່າຜູ້ນໍາຄຣິດຕະຈັກກຳລັງຕັ້ງໃຈເຮັດໃຫ້ສິ່ງຕ່າງໆຫຍຸ້ງຍາກສຳລັບຂ້ອຍ; ມັນຄືອຸປະນິໄສທີ່ເສື່ອມຊາມຂອງຂ້ອຍເອງ ເຊິ່ງຂ້ອຍຈຳເປັນຕ້ອງໄຕ່ຕອງ ແລະ ແກ້ໄຂ. ຂ້ອຍຈຳເປັນຕ້ອງຢຸດສ້າງຂໍ້ແກ້ຕົວ ແລະ ຈົ່ມຕໍ່ວ່າ, ຂ້ອຍຈຳເປັນຕ້ອງຮັກສາຫົວໃຈທີ່ເຊື່ອຟັງ ແລະ ຍອມຮັບສິ່ງທີ່ກຳລັງເກີດຂຶ້ນ. ເມື່ອຂ້ອຍຄິດຫາສິ່ງນີ້, ຂ້ອຍກໍ່ຮູ້ສຶກເສຍໃຈໜ້ອຍລົງໜ້ອຍໜຶ່ງຈາກທຸກສິ່ງທີ່ໄດ້ເກີດຂຶ້ນ.

ໃນຕອນແລງຂອງມື້ນັ້ນ, ຂ້ອຍບໍ່ສາມາດນອນຫຼັບໄດ້. ຂ້ອຍນອນເທິງຕຽງ ແລ້ວກິ້ງໄປກິ້ງມາ, ໃນຂະນະທີ່ທຸກສິ່ງທີ່ເກີດຂຶ້ນໃນມື້ນັ້ນສືບຕໍ່ປາກົດຢູ່ໃນຫົວຂອງຂ້ອຍ, ຄືກັບຮູບເງົາ. ຂ້ອຍສືບຕໍ່ຖາມຕົນເອງວ່າ: “ຖ້າພຣະເຈົ້າຈັດແຈງໃຫ້ຜູ້ນໍາຄຣິດຕະຈັກຈັດການ ແລະ ລິຮານຂ້ອຍ, ຂ້ອຍຄວນຮຽນຮູ້ຫຍັງຈາກທຸກສິ່ງນີ້? ຂ້ອຍກຳລັງປະຕິບັດຕໍ່ເອື້ອຍເວີນຈິງແນວໃດ?” ຂ້ອຍຮູ້ດີວ່າລາວມີຄວາມສາມາດດີ, ແຕ່ຂ້ອຍບໍ່ໄດ້ພະຍາຍາມຮຽນຮູ້ຈາກລາວ; ກົງກັນຂ້າມ ຂ້ອຍພະຍາຍາມແຂ່ງຂັນກັບລາວ. ລາວຕ້ອງການຂຽນບົດຄວາມເພື່ອເປັນພະຍານໃຫ້ກັບພຣະເຈົ້າ, ແຕ່ຂ້ອຍພະຍາຍາມທຳລາຍຄວາມກະຕືລືລົ້ນຂອງລາວສຳລັບການຂຽນບົດຄວາມເຫຼົ່ານີ້. ຂ້ອຍສາມາດເຮັດສິ່ງທີ່ຊົ່ວຮ້າຍຫຼາຍແບບນີ້ໄດ້ແນວໃດ? ແມ່ນຫຍັງຄືຄວາມຄິດທີ່ຢູ່ເບື້ອງຫຼັງການກະທຳແບບນັ້ນ ແລະ ມັນມາຈາກໃສ?

ມື້ຕໍ່ມາໃນລະຫວ່າງການເຝົ້າດ່ຽວຂອງຂ້ອຍ, ຂ້ອຍໄດ້ອ່ານຂໍ້ຄວາມໜຶ່ງຈາກພຣະທຳຂອງພຣະເຈົ້າ: “ມີບາງຄົນທີ່ຢ້ານຢູ່ສະເໝີວ່າ ຄົນອື່ນຈະເກັ່ງກວ່າພວກເຂົາ ແລະ ສູງສົ່ງກວ່າພວກເຂົາ, ຢ້ານວ່າຄົນອື່ນຈະໄດ້ຮັບການຍ້ອງຍໍ ໃນຂະນະທີ່ພວກເຂົາເອງຖືກເມີນເສີຍ. ສິ່ງນີ້ເຮັດໃຫ້ພວກເຂົາໂຈມຕີ ແລະ ກີດກັນຄົນອື່ນ. ນີ້ບໍ່ແມ່ນກໍລະນີການອິດສາຄົນທີ່ມີຄວາມສາມາດຫຼາຍກວ່າພວກເຂົາເອງບໍ? ພຶດຕິກຳດັ່ງກ່າວບໍ່ແມ່ນການເຫັນແກ່ຕົວ ແລະ ເປັນຕາລັງກຽດບໍ? ນີ້ແມ່ນອຸປະນິໄສແບບໃດ? ມັນຄືຄວາມມຸ່ງຮ້າຍ! ການຄິດເຖິງຜົນປະໂຫຍດຂອງຕົນເອງເທົ່ານັ້ນ, ການຕອບສະໜອງຄວາມປາຖະໜາຂອງຕົນເອງເທົ່ານັ້ນ, ການບໍ່ພິຈາລະນາເຖິງໜ້າທີ່ຂອງຄົນອື່ນ ຫຼື ຜົນປະໂຫຍດໃນເຮືອນຂອງພຣະເຈົ້າ, ຄົນແບບນີ້ມີອຸປະນິໄສທີ່ບໍ່ດີ ແລະ ພຣະເຈົ້າບໍ່ມີຄວາມຮັກສຳລັບພວກເຂົາ. ຖ້າເຈົ້າສາມາດຍອມຮັບການຄຳນຶງເຖິງຄວາມປະສົງຂອງພຣະເຈົ້າຢ່າງແທ້ຈິງ, ເຈົ້າກໍຈະສາມາດປະຕິບັດຕໍ່ຄົນອື່ນຢ່າງຍຸຕິທຳ. ຖ້າເຈົ້າຊ່ວຍເຫຼືອຄົນດີ ແລະ ບໍາລຸງລ້ຽງໃຫ້ພວກເຂົາເກັ່ງ ເຊິ່ງເຮັດໃຫ້ມີອີກຄົນທີ່ມີຄວາມສາມາດພິເສດໃນເຮືອນຂອງພຣະເຈົ້າ, ແລ້ວວຽກງານຂອງເຈົ້າຈະບໍ່ງ່າຍຂຶ້ນ ບໍ? ແລ້ວເຈົ້າຈະບໍ່ໄດ້ດໍາລົງຊີວິດຕາມຄວາມຈົງຮັກພັກດີຂອງເຈົ້າໃນໜ້າທີ່ນີ້ບໍ? ນີ້ຄືການກະທຳທີ່ດີຕໍ່ໜ້າພຣະເຈົ້າ; ມັນຄືຄວາມສຳນຶກ ແລະ ເຫດຜົນຢ່າງໜ້ອຍທີ່ສຸດ ທີ່ຄົນທີ່ເປັນຜູ້ນໍາຄວນມີ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). “ມວນມະນຸດຈັ່ງແມ່ນໂຫດຮ້າຍອໍາມະຫິດ! ການຮ່ວມມືກັນຢ່າງລັບໆ ແລະ ການມີກົນອຸບາຍ, ການຕໍ່ສູ້ກັນເອງ, ການຍາດແຍ່ງຊື່ສຽງ-ໂຊກລາບ ແລະ ການຂ້າຟັນກັນເອງ. ມື້ໃດມັນຈະໝົດສິ້ນໄປ? ພຣະເຈົ້າໄດ້ເວົ້າອອກມາເປັນຮ້ອຍພັນຄໍາ ແຕ່ກໍບໍ່ມີໃຜມີສະຕິ. ພວກເຂົາກະທໍາການເພື່ອປະໂຫຍດຂອງຄອບຄົວຂອງພວກເຂົາ, ລູກຊາຍ-ລູກສາວ, ເພື່ອອາຊີບວຽກງານ, ໂອກາດ, ສະຖານະ, ຄວາມທະນົງຕົວ ແລະ ເງິນຄໍາຂອງພວກເຂົາ; ເພື່ອເຄື່ອງນູ່ງຮົ່ມ, ເພື່ອອາຫານ ແລະ ຮ່າງກາຍ. ມີການກະທໍາຂອງຜູ້ໃດທີ່ເຮັດເພື່ອປະໂຫຍດຂອງພຣະເຈົ້າຢ່າງແທ້ຈິງແດ່? ແມ່ນແຕ່ໃນຈໍານວນຄົນທີ່ກະທໍາເພື່ອປະໂຫຍດຂອງພຣະເຈົ້າ ກໍຍັງມີຄົນຈໍານວນໜ້ອຍທີ່ຮູ້ຈັກພຣະເຈົ້າ. ມີຈັກຄົນທີ່ບໍ່ກະທໍາເພື່ອປະໂຫຍດຂອງຕົວເອງ? ມີຈັກຄົນທີ່ບໍ່ກົດຂີ່ ແລະ ເລືອກປະຕິບັດກັບຄົນອື່ນ ເພື່ອປະໂຫຍດໃນການຮັກສາສະຖານະຂອງພວກເຂົາເຈົ້າເອງ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄົນຊົ່ວຈະຖືກລົງໂທດຢ່າງແນ່ນອນ). ສິ່ງທີ່ພຣະທຳຂອງພຣະເຈົ້າໄດ້ເວົ້າແມ່ນສະພາວະຂອງຂ້ອຍເອງຢ່າງຖືກຕ້ອງ. ມັນປາກົດວ່າ ຂ້ອຍກຳລັງຍາດຊິງເອົາການຍອມຮັບ ແລະ ຊື່ສຽງກັບເອື້ອຍຂອງຂ້ອຍ. ຂ້ອຍຕິດກັບດັກຈາກຄວາມປາຖະໜາຂອງຂ້ອຍສຳລັບຊື່ສຽງ ແລະ ສະຖານະ ແລະ ຂ້ອຍບໍ່ສາມາດເຮັດໃຫ້ຕົນເອງຫຼຸດພົ້ນຈາກມັນໄດ້. ນັບຕັ້ງແຕ່ທີ່ຂ້ອຍເລີ່ມເຮັດວຽກກັບເອື້ອຍເວີນຈິງໃນໜ້າທີ່ນີ້ ແລະ ເຫັນຄວາມສາມາດທີ່ດີຂອງລາວ ແລະ ຄວາມຮັກມັກຂອງລາວສຳລັບການຂຽນຄຳພະຍານກ່ຽວກັບປະສົບການ ແລະ ການທີ່ລາວຖືກຍົກຍ້ອງໂດຍຜູ້ນໍາຄຣິດຕະຈັກ, ຂ້ອຍກໍ່ອິດສາ ແລະ ບໍ່ເຕັມໃຈທີ່ຈະຍອມຮັບມັນ. ຂ້ອຍເຮັດໃຫ້ຕົນເອງຕໍ່ສູ້ກັບລາວ, ແຂ່ງຂັນກັບລາວຢ່າງລັບໆໃນຈິດໃຈຂອງຂ້ອຍເອງ. ຂ້ອຍໃຫ້ລາວຮັບຜິດຊອບກຸ່ມການພົບປະກັນຫຼາຍກຸ່ມ ເພື່ອວ່າລາວຈະບໍ່ມີເວລາຂຽນບົດຄວາມຂອງລາວ ແລະ ເມື່ອລາວມີບັນຫາໃນໜ້າທີ່ຂອງລາວ, ຂ້ອຍບໍ່ພຽງແຕ່ບໍ່ຊ່ວຍເຫຼືອລາວ, ແຕ່ຂ້ອຍຍັງຮ້າຍດ່າລາວຈົນລາວບໍ່ຫ້າວຫັນ ແລະ ອຶດອັດ. ຂ້ອຍຮູ້ວ່າລາວມີຄວາມສາມາດດີ ແລະ ຄຸ້ມຕໍ່ການຝຶກຝົນ ແລະ ຂ້ອຍຄວນຊ່ວຍເຫຼືອລາວຫຼາຍກວ່ານີ້. ແຕ່ຂ້ອຍອິດສາຄວາມສາມາດຂອງລາວ ແລະ ຂ້ອຍບໍ່ຕ້ອງການໃຫ້ຜູ້ໃດດີກວ່າຂ້ອຍ. ເມື່ອຂ້ອຍຮູ້ວ່າລາວດີກວ່າຂ້ອຍ, ຂ້ອຍກໍ່ເລີ່ມອິດສາ ແລະ ມີເຈດຕະນາຮ້າຍ. ເພື່ອຮັກສາສະຖານະ ແລະ ຊື່ສຽງຂອງຂ້ອຍເອງ, ຂ້ອຍບໍ່ພຽງແຕ່ບໍ່ໄດ້ຊ່ວຍເຫຼືອລາວ, ແຕ່ຂ້ອຍໄດ້ກົດຂີ່ລາວ ແລະ ພະຍາຍາມທຳລາຍຄວາມກະຕືລືລົ້ນຂອງລາວໃນການຂຽນບົດຄວາມ. ຂ້ອຍຊ່າງມຸ່ງຮ້າຍ ແລະ ເປັນຕາລັງກຽດຫຼາຍ! ພຣະເຈົ້າໄດ້ມອບຄວາມກະລຸນາໃຫ້ກັບຂ້ອຍ, ຍອມໃຫ້ຂ້ອຍຝຶກຝົນໃນການປະຕິບັດໜ້າທີ່ການຫົດນ້ຳ. ຂ້ອຍບໍ່ໄດ້ປະຕິບັດໜ້າທີ່ຂອງຂ້ອຍຢ່າງເໝາະສົມເພື່ອຕອບແທນຄວາມຮັກຂອງພຣະເຈົ້າ, ແຕ່ກົງກັນຂ້າມ ຂ້ອຍອິດສາຄວາມສາມາດຂອງເອື້ອຍເວີນຈິງ ແລະ ຍາດຊິງເອົາຊື່ສຽງ ແລະ ຜົນປະໂຫຍດກັບລາວ. ຂ້ອຍບໍ່ມີຄວາມສຳນຶກ ຫຼື ເຫດຜົນແມ່ນແຕ່ເສດສ່ວນດຽວ. ຂ້ອຍຮູ້ສຶກເສົ້າໃຈ ແລະ ໂທດຕົນເອງ; ສະນັ້ນ ຂ້ອຍຈຶ່ງອະທິຖານຫາພຣະເຈົ້າ, ຂໍໃຫ້ພຣະອົງຊີ້ນໍາຂ້ອຍເພື່ອຄົ້ນຫາແຫຼ່ງທີ່ມາຂອງບັນຫານີ້.

ຫຼັງຈາກນັ້ນ ຂ້ອຍກໍ່ອ່ານພຣະທຳຂອງພຣະເຈົ້າ: “ຊາຕານໃຊ້ຊື່ສຽງ ແລະ ຜົນປະໂຫຍດເພື່ອຄວບຄຸມຄວາມຄິດຂອງມະນຸດ, ຈົນສິ່ງດຽວທີ່ຜູ້ຄົນຄິດເຖິງກໍຄືຊື່ສຽງ ແລະ ຜົນປະໂຫຍດ. ພວກເຂົາດີ້ນຮົນເພື່ອຊື່ສຽງ ແລະ ຜົນປະໂຫຍດ, ທົນທຸກກັບຄວາມລໍາບາກເພື່ອຊື່ສຽງ ແລະ ຜົນປະໂຫຍດ, ອົດທົນຕໍ່ຄວາມອັບອາຍເພື່ອຊື່ສຽງ ແລະ ຜົນປະໂຫຍດ, ເສຍສະຫຼະທຸກສິ່ງທີ່ພວກເຂົາມີເພື່ອຊື່ສຽງ ແລະ ຜົນປະໂຫຍດ ແລະ ພວກເຂົາຈະຕັດສິນໃຈ ແລະ ຕັດສິນໂດຍເຫັນແກ່ຊື່ສຽງ ແລະ ຜົນປະໂຫຍດ. ໃນລັກສະນະນີ້, ຊາຕານຜູກມັດຜູ້ຄົນດ້ວຍໂສ້ທີ່ເບິ່ງບໍ່ເຫັນ ແລະ ພວກເຂົາບໍ່ມີກຳລັງ ຫຼື ຄວາມກ້າຫານທີ່ຈະໂຍນໂສ້ເຫຼົ່ານັ້ນຖິ້ມ. ພວກເຂົາແບກຫາບໂສ້ເຫຼົ່ານີ້ໂດຍບໍ່ຮູ້ຕົວ ແລະ ຍ່າງຢ່າງອິດເມື່ອຍໄປຂ້າງໜ້າດ້ວຍຄວາມຫຍຸ້ງຍາກຫຼາຍ. ຍ້ອນເຫັນແກ່ຊື່ສຽງ ແລະ ຜົນປະໂຫຍດນີ້, ມະນຸດຊາດຈຶ່ງຫຼີກເວັ້ນພຣະເຈົ້າ ແລະ ຫັກຫຼັງພຣະອົງ ແລະ ພາກັນເປັນຄົນຊົ່ວຮ້າຍໜັກຂຶ້ນເລື້ອຍໆ. ສະນັ້ນ ໃນລັກສະນະນີ້ ມະນຸດແຕ່ລະຮຸ່ນຈຶ່ງຖືກທຳລາຍໃນທ່າມກາງຊື່ສຽງ ແລະ ຜົນປະໂຫຍດຂອງຊາຕານ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ VI). ເມື່ອຂ້ອຍໄຕ່ຕອງພຣະທຳຂອງພຣະເຈົ້າ, ຂ້ອຍກໍ່ເຂົ້າໃຈວ່າຊື່ສຽງ ແລະ ຜົນປະໂຫຍດຄືໂສ້ທີ່ຊາຕານໃຊ້ເພື່ອຜູກມັດພວກເຮົາ ແລະ ເຄື່ອງທີ່ຖືກນໍາໃຊ້ໂດຍຊາຕານເພື່ອເຮັດໃຫ້ພວກເຮົາເສື່ອມຊາມ. ຂ້ອຍບໍ່ສາມາດເຮັດໃຫ້ຕົນເອງເປັນອິດສະຫຼະຈາກໂສ້ ແລະ ຂໍ້ຈຳກັດຂອງຊື່ສຽງ ແລະ ຜົນປະໂຫຍດ ຍ້ອນເປົ້າໝາຍຊີວິດ, ແນວຄິດ ແລະ ມຸມມອງຂອງຂ້ອຍບໍ່ຖືກຕ້ອງຢູ່ສະເໝີ. ຂ້ອຍບໍ່ໄດ້ປະພຶດຕົນໂດຍອີງໃສ່ພຣະທຳຂອງພຣະເຈົ້າ ແລະ ຕາມຄວາມຕ້ອງການຂອງພຣະອົງ ນັ້ນກໍ່ຄື ຂ້ອຍໄດ້ປະພຶດຕົນຕາມກົດລະບຽບແຫ່ງການດຳລົງຊີວິດຂອງຊາຕານ ເຊິ່ງຊາຕານໄດ້ປູກຝັງໃນຕົວຂອງພວກເຮົາ ເຊິ່ງມີ “ໃຫ້ໂດດເດັ່ນເໜືອຄົນທີ່ເຫຼືອ”, “ມະນຸດດິ້ນລົນຂຶ້ນສູງ; ນໍ້າໄຫຼລົງລຸ່ມ” ແລະ “ມະນຸດຄວນພະຍາຍາມທີ່ຈະດີກວ່າຄົນຮຸ່ນດຽວກັນຂອງພວກເຂົາຢູ່ສະເໝີ”. ບໍ່ວ່າມັນຈະເປັນທີ່ໂຮງຮຽນ ຫຼື ເມື່ອກຳລັງເຮັດວຽກໃນສັງຄົມ, ຂ້ອຍດີ້ນລົນໝົດມື້ໝົດຄືນເພື່ອໄດ້ຮັບຊື່ສຽງ ແລະ ຜົນປະໂຫຍດຢູ່ສະເໝີ, ເພື່ອກາຍເປັນທີ່ໜຶ່ງ ແລະ ຕອບສະໜອງຄວາມທະເຍີທະຍານຂອງຂ້ອຍໃນການເປັນທີ່ໂດດເດັ່ນຈາກຝູງຊົນ. ຫຼັງຈາກທີ່ໄດ້ເຊື່ອໃນພຣະເຈົ້າ, ຂ້ອຍກໍ່ຍັງດຳລົງຊີວິດໃນການຕົກເປັນທາດສຳລັບຊື່ສຽງ ແລະ ສະຖານະ. ເມື່ອຂ້ອຍຖືກຍົກຍ້ອງ ແລະ ໄດ້ຮັບການເຄົາລົບເປັນຢ່າງສູງຈາກອ້າຍເອື້ອຍນ້ອງໃນໜ້າທີ່ຂອງຂ້ອຍ ແລະ ຄວາມປາຖະໜາຂອງຂ້ອຍສຳລັບຊື່ສຽງ, ຜົນປະໂຫຍດ ແລະ ສະຖານະກຳລັງຖືກບັນລຸ, ຂ້ອຍຈະເປີດເຜີຍຄວາມປິຕິຍິນດີໃນການເປັນທີ່ໂດດເດັ່ນ ແລະ ຂ້ອຍກໍ່ຮູ້ສຶກມີຄວາມສຸກຫຼາຍ. ແຕ່ເມື່ອຂ້ອຍເຫັນວ່າເອື້ອຍເວີນຈິງດີກວ່າຂ້ອຍ, ຂ້ອຍກໍ່ເລີ່ມອິດສາຄວາມສາມາດຂອງລາວ. ຂ້ອຍຢ້ານວ່າລາວຈະໂດດເດັ່ນກວ່າຂ້ອຍ ແລະ ເປັນໄພອັນຕະລາຍຕໍ່ຕໍາແໜ່ງຂອງຂ້ອຍ, ສະນັ້ນ ຂ້ອຍຈຶ່ງເຮັດທຸກສິ່ງທີ່ຂ້ອຍສາມາດເຮັດໄດ້ເພື່ອກົດຂີ່ ແລະ ຂົ່ມເຫັງລາວ ໂດຍບໍ່ຄຳນຶງເຖິງຜົນປະໂຫຍດໃນເຮືອນຂອງພຣະເຈົ້າແມ່ນແຕ່ໜ້ອຍດຽວ ຫຼື ຄວາມຮູ້ສຶກຂອງລາວ. ໃນຊ່ວງເວລານັ້ນ, ຂ້ອຍໄດ້ເຫັນຢ່າງຊັດເຈນວ່າຂ້ອຍກາຍມາເປັນທາດທີ່ອຸທິດຕົນໃຫ້ກັບຊື່ສຽງ ແລະ ສະຖານະ ແລະ ໃນການຕາມລ່າຫາສິ່ງເຫຼົ່ານີ້ ຂ້ອຍໄດ້ສູນເສຍຄວາມສຳນຶກ ແລະ ເຫດຜົນຂອງຂ້ອຍ. ຂ້ອຍມີເລ່ຫຼ່ຽມ, ມຸ່ງຮ້າຍ, ເລີ່ມເຫັນແກ່ຕົວຫຼາຍຂຶ້ນເລື້ອຍໆ ແລະ ມີຈິດໃຈທີ່ຄັບແຄບ ແລະ ຂ້ອຍບໍ່ໄດ້ດຳລົງຊີວິດຕາມຫຍັງເລີຍ ນອກຈາກພາບລັກຂອງຊາຕານທີ່ຊົ່ວຮ້າຍ. ຊື່ສຽງ, ຜົນປະໂຫຍດ ແລະ ສະຖານະໄດ້ກາຍມາເປັນເຄື່ອງມືທີ່ຊາຕານນໍາໃຊ້ເພື່ອເຮັດໃຫ້ຂ້ອຍເສື່ອມຊາມ ແລະ ເຮັດໃຫ້ຂ້ອຍຕິດກັບດັກໃນການຕໍ່ຕ້ານ ແລະ ການທໍລະຍົດພຣະເຈົ້າຢ່າງແທ້ຈິງ. ຂ້ອຍຄິດຫາຜູ້ຕໍ່ຕ້ານພຣະຄຣິດເຫຼົ່ານີ້ທີ່ຖືກຂັບໄລ່ອອກຈາກເຮືອນຂອງພຣະເຈົ້າໃນເມື່ອກ່ອນ: ພວກເຂົາປະເມີນຄ່າສະຖານະສູງກວ່າສິ່ງອື່ນໃດ. ເພື່ອເຫັນແກ່ສະຖານະ, ພວກເຂົາໄລ່ ແລະ ກົດຂີ່ອ້າຍເອື້ອຍນ້ອງຂອງພວກເຂົາ ແລະ ລົງໂທດ ແລະ ຂັບໄລ່ຜູ້ຄົນຕາມອຳເພີໃຈ. ໃນທີ່ສຸດ, ພວກເຂົາກໍ່ໄດ້ກະທຳສິ່ງທີ່ຊົ່ວຮ້າຍທຸກຮູບແບບ ແລະ ຖືກກຳຈັດ. ຂ້ອຍໄດ້ເປີດເຜີຍອຸປະນິໄສແບບຜູ້ຕໍ່ຕ້ານພຣະຄຣິດຂອງຂ້ອຍໃນລັກສະນະທີ່ຂ້ອຍປະຕິບັດ ແລະ ປະພຶດຕໍ່ເອື້ອຍເວີນຈິງ ແລະ ຂ້ອຍຮູ້ວ່າຂ້ອຍບໍ່ໄດ້ຍອມຮັບການພິພາກສາ ແລະ ການຊໍາລະລ້າງຂອງພຣະເຈົ້າ ແລະ ກັບໃຈຢ່າງຈິງຈັງ, ຫຼັງຈາກນັ້ນບໍ່ໄວກໍ່ຊ້າ ຂ້ອຍຈະຖືກກຳຈັດຄືກັບຜູ້ຕໍ່ຕ້ານພຣະຄຣິດເຫຼົ່ານັ້ນເຊັ່ນກັນ. ຂ້ອຍເຫັນວ່າຂ້ອຍຢູ່ໃນສະພາວະທີ່ອັນຕະລາຍ, ຄວາມມືດມົວໃນວິນຍານຂອງຂ້ອຍ ແລະ ຄວາມລົ້ມເຫຼວຂອງຂ້ອຍໃນໜ້າທີ່ຂອງຂ້ອຍຄືການພິພາກສາ ແລະ ການລົງວິໄນທີ່ເຂັ້ມງວດຂອງພຣະເຈົ້າ. ຄວາມປະສົງຂອງພຣະເຈົ້າກໍ່ຄືຂ້ອຍຄວນໄຕ່ຕອງກ່ຽວກັບຕົນເອງ ແລະ ຫັນຫຼັງກັບ ແລະ ອອກຈາກເສັ້ນທາງທີ່ຜິດເຊິ່ງຂ້ອຍກຳລັງຕິດຕາມ, ກ່ອນທີ່ມັນຈະຊ້າເກີນໄປ.

ດັ່ງນັ້ນ, ຂ້ອຍຈຶ່ງໄດ້ອະທິຖານຫາພຣະເຈົ້າ ແລະ ຂໍໃຫ້ພຣະອົງຊີ້ນໍາຂ້ອຍສູ່ເສັ້ນທາງແຫ່ງການປະຕິບັດ. ຫຼັງຈາກນັ້ນ ຂ້ອຍກໍ່ອ່ານສິ່ງນີ້ໃນພຣະທຳຂອງພຣະເຈົ້າ: “ໃຫ້ຄິດແບບນີ້: ຫຼີກລ່ຽງທີ່ຈະຕົກລົງສູ່ສະພາວະທີ່ບັງບຽດຄົນອື່ນເພື່ອຮັບເອົາຄວາມໂດດເດັ່ນ ແລະ ກຳໄລ, ເພື່ອເຮັດໃຫ້ຕົນເອງເປັນອິດສະຫຼະຈາກສະພາວະທີ່ເສື່ອມຊາມເຫຼົ່ານີ້, ປົດປ່ອຍເຈົ້າເອງໃຫ້ຫຼຸດພົ້ນຈາກຄວາມຕຶງຄຽດ ແລະ ໂສ້ຂອງສະຖານະ ແລະ ຊື່ສຽງ, ເຈົ້າຕ້ອງເຂົ້າໃຈຄວາມຈິງອັນໃດ? ເຈົ້າຕ້ອງມີຄວາມຈິງອັນໃດເພື່ອຮັບເອົາອິດສະຫຼະພາບ ແລະ ການປົດປ່ອຍ? ກ່ອນອື່ນ, ເຈົ້າຕ້ອງເຫັນວ່າຊາຕານໃຊ້ສະຖານະ ແລະ ຊື່ສຽງເພື່ອເຮັດໃຫ້ຜູ້ຄົນເສື່ອມຊາມ, ເຮັດໃຫ້ພວກເຂົາຕິດກັບດັກ, ຂົ່ມເຫັງພວກເຂົາ, ເຮັດໃຫ້ພວກເຂົາເສື່ອມຖອຍລົງ ແລະ ຈົມລົງສູ່ຄວາມຜິດບາບ; ຍິ່ງໄປກວ່ານັ້ນ, ໂດຍການຍອມຮັບຄວາມຈິງເທົ່ານັ້ນ ຜູ້ຄົນຈຶ່ງຈະສາມາດປະຖິ້ມ, ສາມາດໂຍນຖິ້ມຊື່ສຽງໄດ້... ເຈົ້າຕ້ອງຮຽນຮູ້ທີ່ຈະປ່ອຍວາງ ແລະ ປະຖິ້ມສິ່ງເຫຼົ່ານີ້, ແນະນຳຄົນອື່ນ ແລະ ອະນຸຍາດໃຫ້ພວກເຂົາໂດດເດັ່ນ. ຢ່າດິ້ນຮົນ ຫຼື ຟ້າວຟັ່ງທີ່ຈະສວຍໂອກາດໃນທັນທີທີ່ເຈົ້າພົບກັບໂອກາດທີ່ຈະໂດດເດັ່ນ ຫຼື ໄດ້ຮັບຄວາມສະຫງ່າລາສີ. ເຈົ້າຕ້ອງຮຽນຮູ້ທີ່ຈະຖອຍອອກ, ແຕ່ເຈົ້າຕ້ອງບໍ່ເຮັດໃຫ້ການປະຕິບັດໜ້າທີ່ຂອງເຈົ້າຊັກຊ້າ. ຈົ່ງເປັນຄົນທີ່ເຮັດວຽກຢ່າງງຽບໆ ແລະ ຜູ້ທີ່ບໍ່ໂອ້ອວດກັບຄົນອື່ນໃນຂະນະທີ່ເຈົ້າປະຕິບັດໜ້າທີ່ຂອງເຈົ້າຢ່າງຈົ່ງຮັກພັກດີ. ຍິ່ງເຈົ້າປ່ອຍວາງສັກສີ ແລະ ສະຖານະຂອງເຈົ້າຫຼານສ່ຳໃດ ແລະ ຍິ່ງເຈົ້າປ່ອຍວາງຜົນປະໂຫຍດຂອງເຈົ້າເອງຫຼາຍສ່ຳໃດ, ເຈົ້າຍິ່ງເປັນສຸກຫຼາຍເທົ່ານັ້ນ ແລະ ພື້ນທີ່ໃນຫົວໃຈຂອງເຈົ້າຍິ່ງຈະເປີດກວ້າງຫຼາຍຂຶ້ນ ແລະ ສະພາວະຂອງເຈົ້າຍິ່ງຈະຂຶ້ນເທົ່ານັ້ນ. ຍິ່ງເຈົ້າດິ້ນຮົນ ແລະ ແຂ່ງຂັນຫຼາຍສ່ຳໃດ, ສະພາວະຂອງເຈົ້າຍິ່ງມືດມົນຫຼາຍຂຶ້ນເທົ່ານັ້ນ. ຖ້າເຈົ້າບໍ່ເຊື່ອມັນ, ກໍຈົ່ງລອງເບິ່ງ! ຖ້າເຈົ້າຢາກຫັນປ່ຽນສະພາວະແບບນີ້ ແລະ ບໍ່ຖືກຄວບຄຸມໂດຍສິ່ງເຫຼົ່ານີ້, ກ່ອນອື່ນ ເຈົ້າກໍຕ້ອງປ່ອຍວາງພວກມັນ ແລະ ສະຫຼະພວກມັນເສຍ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). “ໜ້າທີ່ກໍບໍ່ຄືກັນ. ມີແຕ່ຮ່າງກາຍດຽວ. ແຕ່ລະຄົນປະຕິບັດໜ້າທີ່ຂອງເຂົາ, ແຕ່ລະຄົນຢູ່ໃນທີ່ຂອງເຂົາ ແລະ ເຮັດດ້ວຍສຸດຄວາມສາມາດຂອງເຂົາ, ຍ້ອນເມັດໄຟນ້ອຍໆແຕ່ລະດວງກໍມີແສງສະຫວ່າງໜຶ່ງດວງທີ່ວາບວາວ ແລະ ສະແຫວງຫາຄວາມເຕີບໃຫຍ່ໃນຊີວິດ. ສະນັ້ນ ເຮົາຈຶ່ງຈະພໍໃຈ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 21). ພຣະທຳຂອງພຣະເຈົ້າໄດ້ສະແດງໃຫ້ຂ້ອຍເຫັນເຖິງເສັ້ນທາງແຫ່ງການປະຕິບັດ. ພຣະທຳເຫຼົ່ານີ້ໄດ້ສະແດງໃຫ້ຂ້ອຍເຫັນວ່າ ເມື່ອຄວາມຄິດທີ່ອິດສາເກີດຂຶ້ນກັບຂ້ອຍ, ຂ້ອຍຕ້ອງອະທິຖານຫາພຣະເຈົ້າ ແລະ ປະຖິ້ມເຈດຕະນາທີ່ມີຂໍ້ບົກຜ່ອງຂອງຂ້ອຍເອງ, ໂຍນຖິ້ມຜົນປະໂຫຍດສ່ວນຕົວຂອງຂ້ອຍ, ໃຫ້ຄວາມສຳຄັນກັບວຽກງານໃນເຮືອນຂອງພຣະເຈົ້າເໜືອສິ່ງອື່ນໃດ ແລະ ຄຳນຶງເຖິງຄວາມປະສົງຂອງພຣະເຈົ້າ. ພວກເຮົາທຸກຄົນມີຈຸດແຂງ ແລະ ຈຸດອ່ອນຂອງພວກເຮົາເອງ, ແຕ່ຄວາມປະສົງຂອງພຣະເຈົ້າກໍ່ຄືໃຫ້ພວກເຮົາຮຽນຮູ້ຈາກຈຸດແຂງຂອງກັນເອງ ແລະ ທົດແທນສຳລັບຈຸດອ່ອນຂອງພວກເຮົາ, ເພື່ອວ່າທຸກຄົນຈະສາມາດຢືນໃນຕໍາແໜ່ງຂອງພວກເຂົາ ແລະ ເຮັດໜ້າທີ່ຕາມຈຸດປະສົງຂອງພວກເຂົາໃຫ້ດີທີ່ສຸດເທົ່າທີ່ພວກເຂົາສາມາດເຮັດໄດ້. ເອື້ອຍເວີນຈິງມີຄວາມສາມາດດີ, ເປັນຄົນທີ່ສະແຫວງຫາຄວາມຈິງ. ເຫດຜົນທີ່ເຮືອນຂອງພຣະເຈົ້າໄດ້ຈັດແຈງໃຫ້ລາວເຮັດວຽກກັບຂ້ອຍບໍ່ແມ່ນເພື່ອໃຫ້ຂ້ອຍອິດສາຄວາມສາມາດຂອງລາວ ແລະ ແຂ່ງຂັນກັບລາວໃນການໂອ້ອວດ, ແຕ່ເພື່ອວ່າຂ້ອຍຈະສາມາດຮຽນຮູ້ຈາກຈຸດແຂງຂອງລາວ ແລະ ທົດແທນສຳລັບຈຸດອ່ອນຂອງຂ້ອຍເອງ. ນີ້ແມ່ນຄວາມກະລຸນາຂອງພຣະເຈົ້າຕໍ່ຂ້ອຍ. ຂ້ອຍຈຳເປັນຕ້ອງແກ້ໄຂທັດສະນະຂອງຂ້ອຍ; ເອື້ອຍເວີນຈິງດີກວ່າຂ້ອຍ ແລະ ມີຈຸດແຂງຂອງລາວ, ຂ້ອຍຕ້ອງຜະເຊີນໜ້າກັບຂໍ້ແທ້ຈິງ ແລະ ຍອມຮັບຈຸດອ່ອນ ແລະ ຂໍ້ບົກຜ່ອງຂອງຂ້ອຍເອງ. ຂ້ອຍຈຳເປັນຕ້ອງຮຽນຮູ້ຈາກເອື້ອຍຂອງຂ້ອຍ. ຂ້ອຍເຮັດໜ້າທີ່ນີ້ເປັນເວລາຊົ່ວໄລຍະໜຶ່ງ ແລະ ເຂົ້າໃຈຫຼັກການຫຼາຍຂຶ້ນ. ເມື່ອເປັນດັ່ງນັ້ນ, ຂ້ອຍຈຳເປັນຕ້ອງເຮັດສິ່ງທີ່ຂ້ອຍສາມາດເຮັດໄດ້ເພື່ອຊ່ວຍເຫຼືອເອື້ອຍຂ້ອງຂ້ອຍ, ເພື່ອວ່າພວກເຮົາຈະສາມາດເຮັດໜ້າທີ່ຂອງພວກເຮົາຮ່ວມກັນຢ່າງກົມກຽວກັນ.

ຕໍ່ມາ ຂ້ອຍໄດ້ເຂົ້າຫາເອື້ອຍເວີນຈິງ ແລະ ເປີດໃຈກັບລາວກ່ຽວກັບຄວາມເສື່ອມຊາມທີ່ຂ້ອຍໄດ້ເປີດເຜີຍ. ຂ້ອຍຂໍໂທດລາວ ແລະ ລາວກໍ່ເປີດຫົວໃຈຂອງລາວໃຫ້ກັບຂ້ອຍ ແລະ ໂອ້ລົມກ່ຽວກັບສິ່ງທີ່ລາວໄດ້ຮຽນຮູ້ໃນສະຖານະການນີ້. ລາວໜູນໃຈຂ້ອຍ ແລະ ໃຫ້ກຳລັງໃຈຂ້ອຍ ແລະ ຂ້ອຍກໍ່ຮູ້ສຶກອັບອາຍ ແລະ ຜິດຫຼາຍແທ້ໆ. ຫຼັງຈາກນັ້ນ, ເມື່ອຂ້ອຍເຫັນວ່າລາວກຳລັງພົບກັບຄວາມຫຍຸ້ງຍາກໃນໜ້າທີ່ຂອງລາວ, ບາງຄັ້ງ ຂ້ອຍກໍ່ຄິດກັບຕົນເອງວ່າ: “ຖ້າຂ້ອຍຊ່ວຍລາວແກ້ໄຂບັນຫານີ້, ຜູ້ນໍາຈະພຽງແຕ່ເຫັນວ່າລາວກຳລັງເຮັດໜ້າທີ່ຂອງລາວໄດ້ດີ. ບໍ່ມີຜູ້ໃດຈະຮູ້ເຖິງສິ່ງທີ່ຂ້ອຍເຮັດເພື່ອຊ່ວຍເຫຼືອລາວ. ໂອກາດທີ່ຈະເປັນທີ່ໂດດເດັ່ນ ແລະ ສະແດງອອກກໍ່ຈະເປັນຂອງລາວຄົນດຽວ”. ດ້ວຍເຫດນີ້, ຂ້ອຍຈຶ່ງຮູ້ສຶກລັງເລໜ້ອຍໜຶ່ງທີ່ຈະຊ່ວຍເຫຼືອລາວ, ແຕ່ຂ້ອຍກໍ່ຮັບຮູ້ໂດຍໄວວ່າ ອີກຄັ້ງ ຂ້ອຍກຳລັງແຂ່ງຂັນກັບລາວເພື່ອຊື່ສຽງ ແລະ ຜົນປະໂຫຍດ ແລະ ຂ້ອຍຈະອະທິຖານສຳລັບຄວາມຊ່ວຍເຫຼືອຂອງພຣະເຈົ້າໃນການແກ້ໄຂໃຫ້ແຮງຈູງໃຈຂອງຂ້ອຍຖືກຕ້ອງ ແລະ ຈະເລີ່ມໄປຊ່ວຍເຫຼືອລາວ. ຕະຫຼອດເວລາ, ສະພາວະຂອງຂ້ອຍດີຂຶ້ນ. ຂ້ອຍບໍ່ຮູ້ສຶກເຖິງຄວາມເຈັບປວດ ແລະ ຄວາມຜິດຫວັງທີ່ຂ້ອຍເຄີຍມີໃນກົ້ນເລິກໃນຫົວໃຈຂອງຂ້ອຍ ແລະ ຄວາມສຳພັນຂອງຂ້ອຍກັບເອື້ອຍເວີນຈິງກໍ່ກົມກຽວກັນຫຼາຍຂຶ້ນ. ເອື້ອຍເວີນຈິງຈະໂອ້ລົມກັບຂ້ອຍຢ່າງເປີດໃຈກ່ຽວກັບສະພາວະຂອງຂ້ອຍ ຫຼື ສິ່ງທີ່ລາວໄດ້ຮັບ ແລະ ຫົວໃຈຂອງຂ້ອຍກໍ່ເຕັມໄປດ້ວຍຄວາມຫວານຊື່ນ ແລະ ຄວາມປິຕິຍິນດີ.

ການຜ່ານພົ້ນປະສົບການນີ້ເຮັດໃຫ້ຂ້ອຍຮັບຮູ້ເຖິງຄວາມເສື່ອມຊາມທີ່ແທ້ຈິງໃນຄວາມອິດສາຂອງຂ້ອຍ ແລະ ຄວາມເປັນມະນຸດທີ່ມຸ່ງຮ້າຍຂອງຂ້ອຍ. ມັນເຮັດໃຫ້ຂ້ອຍກຽດຊັງຕົນເອງ, ໃນຂະນະທີ່ໃນເວລາດຽວກັນກໍ່ຊ່ວຍໃຫ້ຂ້ອຍມີຄວາມເຂົ້າໃຈຕົວຈິງບາງຢ່າງກ່ຽວກັບອຸປະນິໄສທີ່ຊອບທຳຂອງພຣະເຈົ້າ. ມັນຊ່ວຍໃຫ້ຂ້ອຍຮຽນຮູ້ກ່ຽວກັບວິທີການຫຼົບຫຼີກຈາກໂສ້ ແລະ ຂໍ້ຈຳກັດໃນຄວາມອິດສາຂອງຂ້ອຍເອງ ແລະ ຂ້ອຍກໍ່ໄດ້ຊີມລົດຊາດຂອງສັນຕິສຸກ ແລະ ຄວາມໝັ້ນຄົງທີ່ມາຈາກການປະພຶດຕົນເອງຕາມພຣະທຳຂອງພຣະເຈົ້າ ເຊິ່ງເປັນຄວາມຈິງ. ມັນເຮັດໃຫ້ຂ້ອຍມີຄວາມປະສົງທີ່ຈະສະແຫວງຫາຄວາມຈິງ, ປະຖິ້ມອຸປະນິໄສທີ່ເສື່ອມຊາມຂອງຂ້ອຍ ແລະ ເຮັດໜ້າທີ່ຂອງຂ້ອຍໄດ້ເປັນຢ່າງດີ. ຂອບພຣະຄຸນຄວາມລອດພົ້ນຂອງພຣະເຈົ້າ!


43. ໃນການປະຖິ້ມຄວາມເຫັນແກ່ຕົວ, ຂ້ອຍແມ່ນເປັນອິດສະຫຼະ

ໂດຍ ສຽວເຫວີຍ, ຈີນ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ໃນອຸປະນິໄສຂອງຄົນປົກກະຕິແມ່ນບໍ່ມີຄວາມຄົດງໍ ຫຼື ຄວາມຫຼອກລວງ, ຜູ້ຄົນແມ່ນມີຄວາມສໍາພັນທີ່ປົກກະຕິຕໍ່ກັນ ແລະ ກັນ, ພວກເຂົາບໍ່ໄດ້ຢືນຢູ່ຜູ້ດຽວ ແລະ ຊີວິດຂອງພວກເຂົາບໍ່ໄດ້ທໍາມະດາ ແລະ ເສື່ອມໂຊມ. ເຊັ່ນດຽວກັນ ພຣະເຈົ້າກໍສັນລະເສີນໃນທ່າມກາງທຸກຄົນ, ພຣະທໍາຂອງພຣະອົງແມ່ນແຜ່ຂະຫຍາຍທົ່ວມະນຸດ, ຜູ້ຄົນດໍາລົງຊີວິດໃນຄວາມສະຫງົບນໍາກັນ ແລະ ພາຍໃຕ້ການເບິ່ງແຍງ ແລະ ການປົກປ້ອງຂອງພຣະເຈົ້າ, ແຜ່ນດິນໂລກແມ່ນເຕັມໄປດ້ວຍຄວາມສາມັກຄີ, ບໍ່ມີການລົບກວນຂອງຊາຕານ ແລະ ສະຫງ່າລາສີຂອງພຣະເຈົ້າແມ່ນຖືເປັນສິ່ງທີ່ສໍາຄັນທີ່ສຸດໃນທ່າມກາງມະນຸດ. ຜູ້ຄົນດັ່ງກ່າວແມ່ນຄືກັນກັບທູດສະຫວັນ: ບໍລິສຸດ, ມີຊີວິດຊີວາ, ບໍ່ເຄີຍຈົ່ມກ່ຽວກັບພຣະເຈົ້າ ແລະ ອຸທິດຄວາມພະຍາຍາມທັງໝົດຂອງພວກເຂົາ ເພື່ອລັດສະໝີຂອງພຣະເຈົ້າທີ່ຢູ່ເທິງແຜ່ນດິນໂລກເທົ່ານັ້ນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການຕີຄວາມໝາຍຄວາມລຶກລັບແຫ່ງ “ພຣະທຳຂອງພຣະເຈົ້າຕໍ່ກັບຈັກກະວານທັງໝົດ”, ບົດທີ 16). ພຣະທຳຂອງພຣະເຈົ້າສະແດງໃຫ້ພວກເຮົາເຫັນວ່າອຸປະນິໄສຂອງຄົນປົກກະຕິປະກອບມີຄວາມຄົດໂກງ, ການຫຼອກລວງ, ຄວາມເຫັນແກ່ຕົວ ແລະ ຄວາມເປັນຕາລັງກຽດ. ການຮັບເອົາການຝາກຝັງຂອງພຣະເຈົ້າຢ່າງຈິງໃຈ, ການເຮັດວຽກຢ່າງກົມກຽວກັບອ້າຍເອື້ອຍນ້ອງ ແລະ ການເຮັດທຸກສິ່ງທີ່ພວກເຂົາສາມາດເຮັດໄດ້ເພື່ອໜ້າທີ່ຂອງພວກເຂົາ ແມ່ນສິ່ງພື້ນຖານທີ່ສຸດທີ່ບຸກຄົນໜຶ່ງຄວນສາມາດເຮັດໄດ້. ຂ້ອຍເຄີຍດຳລົງຊີວິດດ້ວຍປັດຊະຢາຂອງຊາຕານ ເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ” ແລະ “ຫຼັງນັກຮຽນຄົນໜຶ່ງຮູ້ທຸກສິ່ງທີ່ອາຈານຮູ້, ອາຈານຈະສູນເສຍຊີວິດການເປັນຢູ່ຂອງລາວ”. ຂ້ອຍເຫັນແກ່ຕົວ, ເປັນຕາລັງກຽດ, ຄົດໂກງ ແລະ ມີເລ່ຫຼ່ຽມ, ຂາດລັກສະນະຂອງມະນຸດຢ່າງສິ້ນເຊີງ. ຈົນເຖິງເວລາທີ່ຂ້ອຍໄດ້ປະສົບກັບການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າ, ອຸປະນິໄສແບບຊາຕານເຫຼົ່ານີ້ຂອງຂ້ອຍຈຶ່ງເລີ່ມປ່ຽນແປງ.

ມັນເປັນເດືອນມິຖຸນາຂອງປີ 2018 ເມື່ອອ້າຍຊາງເຂົ້າຮ່ວມທີມຂອງພວກເຮົາເພື່ອຮ່ວມມືກັບຂ້ອຍໃນໜ້າທີ່ຂອງຂ້ອຍ. ໃນເວລານັ້ນ ຂ້ອຍຄິດວ່າ “ຂ້ອຍກຳລັງເຮັດໜ້າທີ່ນີ້ໄດ້ໄລຍະໜຶ່ງແລ້ວໃນຕອນນີ້, ສະນັ້ນ ຂ້ອຍກໍມີຄວາມເຂົ້າໃຈກ່ຽວກັບຫຼັກການ ແລະ ຂ້ອຍໄດ້ເຫັນຜົນໄດ້ຮັບບາງຢ່າງ. ບາງເທື່ອ ໃນບາງຊ່ວງ ຂ້ອຍຈະຈາກທີມນີ້ເພື່ອຮັບເອົາຄວາມຮັບຜິດຊອບທີ່ຫຼາຍກວ່າ. ຂ້ອຍຈຳເປັນຕ້ອງຊ່ວຍອ້າຍຊາງໃຫ້ລຸກຂຶ້ນໄວເທົ່າທີ່ເປັນໄປໄດ້ ເພື່ອວ່າລາວຈະສາມາດຮັບເອົາວຽກງານພາຍໃນທີມຂອງພວກເຮົາ”. ຂ້ອຍດຳເນີນການສັ່ງສອນລາວເຖິງທັກສະພື້ນຖານທີ່ຂ້ອຍໄດ້ຮຽນຮູ້ໃນໜ້າທີ່ຂອງຂ້ອຍ. ສາມເດືອນຕໍ່ມາ, ຂ້ອຍເຫັນວ່າ ອ້າຍຊາງມີຄວາມເຂົ້າໃຈພື້ນຖານກ່ຽວກັບທຸກສິ່ງ ແລະ ລາວກຳລັງຄືບໜ້າຢ່າງວ່ອງໄວແທ້ໆ. ໃນຈຸດນັ້ນ, ຂ້ອຍເລີ່ມຮູ້ສຶກມີໄພ ໂດຍຄິດວ່າ “ອ້າຍຊາງກຳລັງພັດທະນາໄດ້ໄວຫຼາຍໃນໜ້າທີ່ຂອງລາວ. ຖ້າມັນສືບຕໍ່ເປັນແບບນີ້, ໃນອີກບໍ່ດົນ ລາວຈະບໍ່ເກັ່ງກວ່າຂ້ອຍບໍ? ຖ້າຜູ້ນໍາຮັບຮູ້ວ່າຄວາມຄືບໜ້າຂອງລາວໄວສໍ່າໃດ, ຜູ້ນໍາຈະບໍ່ໃຫ້ຕໍາແໜ່ງທີ່ສຳຄັນແກ່ລາວບໍ?” ເມື່ອສິ່ງນີ້ພຸດຂຶ້ນມາໃນໃຈຂ້ອຍ, ຂ້ອຍກໍຄິດກັບຕົນເອງວ່າ “ບໍ່, ຂ້ອຍຈຳເປັນຕ້ອງຖ່ວງດຶງ. ຂ້ອຍບໍ່ສາມາດແບ່ງປັນທຸກສິ່ງທີ່ຂ້ອຍຮູ້ກັບລາວໄດ້ອີກ”. ຈາກນັ້ນເປັນຕົ້ນມາ ໃນວຽກງານຂອງພວກເຮົາ, ເມື່ອຂ້ອຍພົບວ່າທັກສະຂອງອ້າຍຊາງຂາດເຂີນເລັກນ້ອຍ, ຂ້ອຍກໍພຽງແຕ່ບອກລາວກ່ຽວກັບສອງສາມສິ່ງທີ່ບໍ່ສຳຄັນ ໂດຍບໍ່ແບ່ງປັນຄວາມຮູ້ຂອງຂ້ອຍຢ່າງສົມບູນ. ຂ້ອຍຮູ້ວ່າມັນບໍ່ແມ່ນສິ່ງທີ່ຖືກຕ້ອງທີ່ຈະເຮັດ, ແຕ່ຫຼັງຈາກນັ້ນ ຂ້ອຍກໍຄິດກ່ຽວກັບສຸພາສິດທີ່ວ່າ “ຫຼັງນັກຮຽນຄົນໜຶ່ງຮູ້ທຸກສິ່ງທີ່ອາຈານຮູ້, ອາຈານຈະສູນເສຍຊີວິດການເປັນຢູ່ຂອງລາວ”. ໂດຍການມີລາວຢູ່ໃນຈຸດສົນໃຈ, ຂ້ອຍຈະສາມາດສະແດງຕົນເອງໄດ້ດີແນວໃດ? ຂ້ອຍບໍ່ສາມາດປ່ອຍໃຫ້ລາວເກັ່ງກວ່າຂ້ອຍ. ເມື່ອພວກເຮົາສືບຕໍ່ເຮັດວຽກຮ່ວມກັນ, ບໍ່ວ່າອ້າຍຊາງຈະຖາມຫຍັງກໍຕາມກັບຂ້ອຍ, ຂ້ອຍຈະໃຫ້ຄຳຕອບລາວແຕ່ບາງສ່ວນ ແລະ ຮັກສາສ່ວນທີ່ເຫຼືອໄວ້ກັບຕົນເອງ.

ບໍ່ດົນຫຼັງຈາກນັ້ນ, ຜູ້ນໍາໄດ້ຊອກຫາອ້າຍຊາງເພື່ອປຶກສາຫາລືກ່ຽວກັບໜ້າວຽກທີ່ສຳຄັນ. ຫົວໃຈຂອງຂ້ອຍເຕັ້ນໄວ ເມື່ອຂ້ອຍໄດ້ຍິນກ່ຽວກັບສິ່ງນີ້. ຂ້ອຍຄິດວ່າ “ຂ້ອຍຢູ່ໃນທີມດົນກວ່າອ້າຍຊາງ. ເປັນຫຍັງຜູ້ນໍາຈຶ່ງບໍ່ຕ້ອງການລົມກັບຂ້ອຍ? ຂ້ອຍບໍ່ດີສໍ່າລາວບໍ? ຂ້ອຍເປັນຄົນທີ່ຝຶກຝົນລາວ, ແຕ່ຕອນນີ້ ລາວເປັນລູກຄົນໂປດ ແລະ ຂ້ອຍຖືກດັນອອກຂ້າງ. ລາວຢູ່ໃນຈຸດສົນໃຈ ແລະ ຂ້ອຍຖືກລືມ. ຖ້າຂ້ອຍສືບຕໍ່ສອນລາວ, ລາວຈະຍິ່ງບໍ່ຮຽນຮູ້ໄວຂຶ້ນບໍ? ຖ້າລາວໄດ້ຮັບຕໍາແໜ່ງທີ່ສຳຄັນ, ຜູ້ໃດຈະເຄົາລົບຂ້ອຍຫຼັງຈາກນັ້ນ? ສະນັ້ນ ຫຼັງຈາກນັ້ນເປັນຕົ້ນມາ ໃນວຽກງານທີ່ພວກເຮົາເຮັດຮ່ວມກັນ, ເມື່ອຂ້ອຍເຫັນອ້າຍຊາງພົບກັບບັນຫາ, ຂ້ອຍບໍ່ໄດ້ຕ້ອງການຊ່ວຍເຫຼືອລາວ. ຄວາມຄືບໜ້າຂອງພວກເຮົາໄດ້ຮັບຜົນກະທົບ ເຊິ່ງເປັນຜົນມາຈາກການບໍ່ແກ້ໄຂສິ່ງເຫຼົ່ານີ້ໄດ້ທັນເວລາ ແລະ ສິ່ງນີ້ກໍຈົບລົງດ້ວຍການຖ່ວງດຶງວຽກງານຂອງຄຣິສຕະຈັກ. ຂ້ອຍຮູ້ສຶກຜິດ ແລະ ບໍ່ສະບາຍໃຈໜ້ອຍໜຶ່ງ, ແຕ່ຂ້ອຍບໍ່ໄດ້ໄຕ່ຕອງກ່ຽວກັບຕົນເອງເລີຍ. ມື້ໜຶ່ງ ຂີ້ແຮ້ຂອງຂ້ອຍເລີ່ມຄັນໃນທັນທີ ແລະ ຂ້ອຍບໍ່ສາມາດເຊົາຄັນໄດ້ແທ້ໆ. ແມ່ນແຕ່ການທານໍ້າມັນກໍບໍ່ຊ່ວຍຫຍັງໄດ້. ມື້ຕໍ່ມາ, ແຂນຂອງຂ້ອຍເລີ່ມປວດຫຼາຍຈົນຂ້ອຍບໍ່ສາມາດຍັບມັນໄດ້. ຂ້ອຍຮູ້ວ່າອາການນີ້ບໍ່ແມ່ນເລື່ອງບັງເອີນ, ສະນັ້ນ ຂ້ອຍຈຶ່ງມາຢູ່ຕໍ່ໜ້າພຣະເຈົ້າເພື່ອອະທິຖານ ແລະ ສະແຫວງຫາ. ຂ້ອຍເວົ້າວ່າ “ໂອ ພຣະເຈົ້າ, ອາການນີ້ເລີ່ມຂຶ້ນໂດຍກະທັນຫັນ. ຂ້ານ້ອຍຮູ້ວ່າຄວາມປະສົງທີ່ດີຂອງພຣະອົງຢູ່ເບື້ອງຫຼັງສິ່ງນັ້ນ. ແຕ່ຂ້ານ້ອຍຕາຍດ້ານເກີນໄປ ແລະ ຂ້ານ້ອຍບໍ່ຮູ້ວ່າຄວາມປະສົງຂອງພຣະອົງແມ່ນຫຍັງ. ກະລຸນາສ່ອງແສງໃຫ້ແກ່ຂ້ານ້ອຍ ແລະ ຊີ້ນໍາຂ້ານ້ອຍດ້ວຍ”.

ມື້ໜຶ່ງໃນລະຫວ່າງການອຸທິດຕົນຂອງຂ້ອຍ, ພຣະທຳເຫຼົ່ານີ້ຂອງພຣະເຈົ້າໄດ້ປາກົດເຂົ້າມາໃນຈິດໃຈຂອງຂ້ອຍໃນທັນທີ: “ຖ້າເຈົ້າບໍ່ເຕັມໃຈທີ່ຈະອຸທິດທັງໝົດທີ່ເຈົ້າມີ, ຖ້າເຈົ້າເຊື່ອງຊ້ອນມັນ ແລະ ເກັບມ້ຽນໄວ້, ເລື່ອນໄຫຼໃນການກະທຳຂອງເຈົ້າ...” (ຄັດຈາກບົດ “ຜູ້ຄົນສາມາດມີຄວາມສຸກໄດ້ຢ່າງແທ້ຈິງໂດຍການເປັນຄົນຊື່ສັດເທົ່ານັ້ນ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ສິ່ງນີ້ເປັນການເຕືອນສະຕິຂ້ອຍ. ຂ້ອຍໄດ້ດຳລົງຊີວິດຢູ່ໃນສະພາວະຂອງການຍາດຊິງເອົາຊື່ສຽງ ແລະ ຜົນປະໂຫຍດ, ຢ້ານວ່າອ້າຍຄົນນີ້ຈະເກັ່ງກວ່າຂ້ອຍ, ສະນັ້ນ ຂ້ອຍຈຶ່ງບໍ່ເຄີຍເປີດເຜີຍໃນວຽກງານຂອງຂ້ອຍ ແລະ ຂ້ອຍບໍ່ຕ້ອງການແບ່ງປັນຄວາມຮູ້ຂອງຂ້ອຍກັບລາວ. ຂ້ອຍເຫັນວ່ານີ້ຄືການທີ່ພຣະເຈົ້າເຕືອນຂ້ອຍກ່ຽວກັບສະພາບການນັ້ນ, ເພື່ອວ່າຂ້ອຍຈະສາມາດໄຕ່ຕອງກ່ຽວກັບຕົນເອງ. ຕໍ່ມາ ຂ້ອຍໄດ້ອ່ານຂໍ້ຄວາມນີ້ໃນພຣະທຳຂອງພຣະເຈົ້າທີ່ວ່າ: “ຜູ້ທີ່ບໍ່ເຊື່ອມີອຸປະນິໄສທີ່ເສື່ອມຊາມບາງປະເພດ. ເມື່ອພວກເຂົາສອນສ່ວນໜຶ່ງຂອງຄວາມຮູ້ ຫຼື ທັກສະດ້ານວິຊາຊີບໃຫ້ຄົນອື່ນ, ພວກເຂົາຄິດວ່າ ‘ຫຼັງຈາກທີ່ນັກຮຽນຮູ້ທຸກສິ່ງທີ່ອາຈານຮູ້, ອາຈານຈະສູນເສຍຊີວິດການເປັນຢູ່ຂອງລາວ. ຖ້າຂ້ອຍສອນທຸກສິ່ງທີ່ຂ້ອຍຮູ້ໃຫ້ຄົນອື່ນ, ແລ້ວຈະບໍ່ມີໃຜເຄົາລົບຂ້ອຍອີກຕໍ່ໄປ ແລະ ຂ້ອຍຈະໄດ້ສູນເສຍສະຖານະຄວາມເປັນຄູທັງໝົດໄປ. ສິ່ງນີ້ແມ່ນຈະບໍ່ເກີດຜົນດີ. ຂ້ອຍບໍ່ສາມາດສອນທຸກສິ່ງທີ່ຂ້ອຍຮູ້ໃຫ້ພວກເຂົາໄດ້, ຂ້ອຍຕ້ອງກັກບາງຢ່າງໄວ້, ຂ້ອຍຈະສອນພຽງແຕ່ແປດສິບເປີເຊັນໃນສິ່ງທີ່ຂ້ອຍຮູ້ ແລະ ເຊື່ອງກົນອຸບາຍຂອງຂ້ອຍໄວ້; ນີ້ແມ່ນວິທີດຽວທີ່ຂ້ອຍສາມາດສະແດງສະຖານະການເປັນຄູຂອງຂ້ອຍໄດ້’. ກັກເກັບຂໍ້ມູນໄວ້ ແລະ ເຊື່ອງໄວ້ເປັນຄວາມລັບຂອງພວກເຂົາຢູ່ສະເໝີ, ນີ້ແມ່ນອຸປະນິໄສແບບໃດ? ມັນແມ່ນຄວາມຫຼອກລວງ... ຢ່າຄິດວ່າເຈົ້າເຮັດໄດ້ດີແລ້ວ ຫຼື ເຈົ້າບໍ່ໄດ້ກັກເກັບຄວາມຮູ້ໄວ້ໂດຍພຽງແຕ່ບອກທຸກຄົນເຖິງສິ່ງທີ່ຜິວເຜີນ ຫຼື ເປັນພື້ນຖານທີ່ສຸດ; ສິ່ງນີ້ຈະບໍ່ໄດ້ຜົນ. ບາງຄັ້ງເຈົ້າອາດຈະພຽງແຕ່ສອນທິດສະດີສອງສາມຢ່າງ ຫຼື ສິ່ງຕ່າງໆທີ່ຜູ້ຄົນສາມາດເຂົ້າໃຈໄດ້ຕາມຕົວອັກສອນ, ແຕ່ນ້ອງໃໝ່ບໍ່ສາມາດຮັບຮູ້ແກ່ນແທ້ ຫຼື ຈຸດສຳຄັນໃດເລີຍ. ເຈົ້າພຽງແຕ່ໃຫ້ພາບລວມ ໂດຍບໍ່ໄດ້ອະທິບາຍໃຫ້ລະອຽດ ຫຼື ລົງລາຍລະອຽດ, ຍັງຄິດກັບຕົວເຈົ້າເອງຢູ່ຕະຫຼອດເວລາວ່າ ‘ເອົາລະ, ແນວໃດກໍ່ຕາມ, ຂ້ອຍໄດ້ບອກເຈົ້າແລ້ວ ແລະ ຂ້ອຍບໍ່ໄດ້ຕັ້ງໃຈກັກເກັບຫຍັງໄວ້. ຖ້າເຈົ້າບໍ່ເຂົ້າໃຈ, ມັນກໍ່ຍ້ອນວ່າຄວາມສາມາດຂອງເຈົ້າຕ່ຳເກີນໄປ, ສະນັ້ນຢ່າໂທດຂ້ອຍ. ພວກເຮົາພຽງຕ້ອງເບິ່ງວ່າພຣະເຈົ້ານຳພາເຈົ້າແນວໃດໃນຕອນນີ້’. ການຕຶກຕອງດັ່ງກ່າວປະກອບດ້ວຍຄວາມຫຼອກລວງ, ບໍ່ແມ່ນບໍ? ມັນບໍ່ເຫັນແກ່ຕົວ ແລະ ຊົ່ວຮ້າຍບໍ? ເປັນຫຍັງເຈົ້າຈຶ່ງບໍ່ສາມາດສິດສອນຜູ້ຄົນກ່ຽວກັບທຸກສິ່ງທີ່ຢູ່ໃນຫົວໃຈຂອງເຈົ້າ ແລະ ທຸກສິ່ງທີ່ເຈົ້າເຂົ້າໃຈ? ເປັນຫຍັງເຈົ້າຈຶ່ງກັກເກັບຄວາມຮູ້ນັ້ນໄວ້ແທນ? ນີ້ແມ່ນບັນຫາກັບຄວາມຕັ້ງໃຈຂອງເຈົ້າ ແລະ ອຸປະນິໄສຂອງເຈົ້າ” (ຄັດຈາກບົດ “ໂດຍການສະແຫວງຫາຄວາມຈິງເທົ່ານັ້ນ ຄົນໆໜຶ່ງຈຶ່ງສາມາດເຂົ້າສູ່ຄວມເປັນຈິງ-ຄວາມເປັນຈິງໄດ້” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າໄດ້ເປີດເຜີຍເຖິງສະຖານະການຂອງຂ້ອຍເອງຢ່າງຖືກຕ້ອງ. ຂ້ອຍບໍ່ຕ້ອງການສອນທັກສະທີ່ຂ້ອຍໄດ້ຮຽນຮູ້ໃຫ້ແກ່ລາວ ຍ້ອນເຫັນແກ່ຊື່ສຽງ ແລະ ຕໍາແໜ່ງຂອງຂ້ອຍເອງ. ຂ້ອຍຢ້ານວ່າລາວຈະຮຽນຮູ້ມັນ ແລະ ເກັ່ງກວ່າຂ້ອຍໄດ້ຢ່າງງ່າຍດາຍ ໂດຍຄິດວ່າ ຫຼັງນັກຮຽນຄົນໜຶ່ງຮູ້ທຸກສິ່ງທີ່ອາຈານຮູ້, ອາຈານຈະສູນເສຍຊີວິດການເປັນຢູ່ຂອງລາວ. ໂດຍການຖ່ວງດຶງຢູ່ສະເໝີ, ຂ້ອຍບໍ່ໄດ້ເປັນຄົນທີ່ເຫັນແກ່ຕົວ, ເປັນຕາລັງກຽດ, ບໍ່ຊື່ສັດ ແລະ ຫຼອກລວງເກີນໄປບໍ? ຂ້ອຍຍັງຄິດເຖິງເວລາທີ່ອ້າຍຊາງຫາກໍເຂົ້າຮ່ວມທີມຂອງພວກເຮົາ. ແຮງກະຕຸ້ນຂອງຂ້ອຍສຳລັບການສອນລາວກໍເພື່ອວ່າລາວຈະສາມາດຮັບເອົາວຽກງານໃນທີມໃຫ້ໄວເທົ່າທີ່ເປັນໄປໄດ້. ຫຼັງຈາກນັ້ນ ຂ້ອຍຈະມີຄົນແບ່ງເບົາໜ້າທີ່ຂອງຂ້ອຍ ເພາະຂ້ອຍຫວັງທີ່ຈະຮັບຕໍາແໜ່ງທີ່ສຳຄັນກວ່າ. ແຕ່ເມື່ອຂ້ອຍເຫັນວ່າລາວຮຽນຮູ້ສິ່ງຕ່າງໆໄດ້ໄວສໍ່າໃດ ແລະ ຜູ້ນໍາເຊີດຊູລາວແທ້ໆ, ຂ້ອຍກໍເລີ່ມກັງວົນ. ຂ້ອຍກັງວົນວ່າ ຖ້າລາວສືບຕໍ່ເຮັດດີ,​ ລາວຈະເກັ່ງກວ່າຂ້ອຍໃນອີກບໍ່ຊ້າກໍ່ໄວ, ລາວຈະຍາດເອົາຕໍາແໜ່ງຂອງຂ້ອຍ. ດ້ວຍເຫດນັ້ນ, ຂ້ອຍຈຶ່ງບໍ່ຕ້ອງການແບ່ງປັນສິ່ງທີ່ຂ້ອຍຮູ້ກັບລາວ. ບາງຄັ້ງ ເມື່ອຂ້ອຍຮູ້ວ່າລາວຈະພົບກັບຄວາມຫຍຸ້ງຍາກໃນໜ້າທີ່ຂອງລາວ, ຂ້ອຍກໍບໍ່ຕ້ອງການຊ່ວຍເຫຼືອລາວ, ເຊິ່ງຈົບລົງດ້ວຍການຖ່ວງດຶງວຽກງານຂອງຄຣິສຕະຈັກ. ຂ້ອຍເຫັນວ່າຂ້ອຍກຳລັງເຮັດວຽກເພື່ອປົກປ້ອງຊື່ສຽງ ແລະ ຕໍາແໜ່ງຂອງຂ້ອຍເອງຢູ່ສະເໝີ ໂດຍບໍ່ໄດ້ຄຳນຶງເຖິງວຽກງານໃນເຮືອນຂອງພຣະເຈົ້າ. ຂ້ອຍເຫັນແກ່ຕົວ ແລະ ຫຼອກລວງຫຼາຍແທ້ໆ. ຫາກບໍ່ມີການລົງວິໄນຂອງພຣະເຈົ້າໄດ້ກົງເວລາ, ບໍ່ມີການເຮັດໃຫ້ຂ້ອຍມີພາບການນັ້ນ, ຂ້ອຍກໍຍັງຈະບໍ່ໄຕ່ຕອງກ່ຽວກັບຕົນເອງ. ຫຼັງຈາກນັ້ນ, ຂ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າທີ່ວ່າ: “ນັບຕັ້ງແຕ່ໄດ້ຮັບຄວາມເຊື່ອ, ເຈົ້າກໍ່ໄດ້ກິນ ແລະ ດື່ມພຣະທຳຂອງພຣະເຈົ້າ; ເຈົ້າໄດ້ຍອມຮັບການພິພາກສາ ແລະ ການຂ້ຽນຕີຂອງພຣະອົງ ແລະ ຍອມຮັບຄວາມລອດພົ້ນຂອງພຣະອົງ. ເຖິງແນວໃດກໍ່ຕາມ, ຖ້າຫຼັກການທີ່ເຈົ້າກະທຳ ແລະ ທິດທາງທີ່ເຈົ້າເຮັດສິ່ງຕ່າງໆ ແລະ ປະພຶດຕົນເປັນຄົນບໍ່ປ່ຽນແປງ, ຖ້າເຈົ້າເປັນຄືກັນກັບຜູ້ທີ່ບໍ່ເຊື່ອ. ພຣະເຈົ້າຈະຮັບຮູ້ເຈົ້າວ່າເປັນຄົນໜຶ່ງທີ່ມີຄວາມເຊື່ອບໍ? ພຣະອົງຈະບໍ່ຮັບຮູ້. ພຣະອົງຈະເວົ້າວ່າ ເຈົ້າຍັງຍ່າງບົນເສັ້ນທາງຂອງຜູ້ທີ່ບໍ່ເຊື່ອ. ສະນັ້ນ, ບໍ່ວ່າເຈົ້າກຳລັງປະຕິບັດໜ້າທີ່ຂອງເຈົ້າ ຫຼື ກຳລັງຮຽນຮູ້ຄວາມຮູ້ດ້ານວິຊາຊີບ, ເຈົ້າຕ້ອງຍຶດໝັ້ນໃນຫຼັກການໃນທຸກສິ່ງທີ່ເຈົ້າເຮັດ. ເຈົ້າຕ້ອງປະຕິບັດຕໍ່ທຸກສິ່ງທີເຈົ້າເຮັດໃຫ້ສອດຄ່ອງກັບຄວາມຈິງ ແລະ ປະຕິບັດໃຫ້ສອດຄ່ອງກັບຄວາມຈິງ. ເຈົ້າຕ້ອງໃຊ້ຄວາມຈິງເພື່ອແກ້ໄຂບັນຫາ, ແກ້ໄຂນິໄສອັນເສື່ອມຊາມທີ່ໄດ້ຖືກເປີດເຜີຍໃນຕົວເຈົ້າ ແລະ ແກ້ໄຂວິທີການ ແລະ ຄວາມຄິດທີ່ຜິດພາດຂອງເຈົ້າ. ເຈົ້າຕ້ອງເອົາຊະນະສິ່ງເຫຼົ່ານີ້ຢ່າງຕໍ່ເນື່ອງ. ອີກຢ່າງໜຶ່ງ, ເຈົ້າຕ້ອງກວດສອບຕົນເອງ. ເມື່ອເຈົ້າໄດ້ເຮັດແບບນັ້ນແລ້ວ, ຖ້າເຈົ້າຄົ້ນພົບນິໄສອັນເສື່ອມຊາມ, ເຈົ້າກໍຕ້ອງແກ້ໄຂມັນ, ປາບມັນ ແລະ ປະຖິ້ມມັນ. ເມື່ອເຈົ້າໄດ້ແກ້ໄຂບັນຫາເຫຼົ່ານີ້, ເມື່ອເຈົ້າບໍ່ເຮັດສິ່ງຕ່າງໆຕາມນິໄສອັນເສື່ອມຊາມຂອງເຈົ້າອີກຕໍ່ໄປ ແລະ ເມື່ອເຈົ້າສາມາດປະຖິ້ມແຮງຈູງໃຈ ແລະ ຜົນປະໂຫຍດຂອງເຈົ້າ ແລ້ວປະຕິບັດຕາມຫຼັກການຢ່າງແທ້ຈິງ, ເມື່ອນັ້ນເຈົ້າຈິ່ງຈະເຮັດໃນສິ່ງທີ່ຜູ້ຕິດຕາມພຣະເຈົ້າຢ່າງແທ້ຈິງຕ້ອງເຮັດ” (ຄັດຈາກບົດ “ໂດຍການສະແຫວງຫາຄວາມຈິງເທົ່ານັ້ນ ຄົນໆໜຶ່ງຈຶ່ງສາມາດເຂົ້າສູ່ຄວມເປັນຈິງ-ຄວາມເປັນຈິງໄດ້” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). “ເຈົ້າຕ້ອງໃຊ້ແກ່ນແທ້ ແລະ ປະເດັນຫຼັກໃນຄວາມຮູ້ດ້ານວິຊາຊີບນັ້ນ, ສິ່ງທີ່ຄົນອື່ນບໍ່ເຂົ້າໃຈ ຫຼື ຮັບຮູ້ ແລະ ບອກພວກມັນໃຫ້ແກ່ຄົນອື່ນ ເພື່ອໃຫ້ພວກເຂົາທຸກຄົນນຳເອົາຈຸດແຂງຂອງຕົນມາໃຊ້ ແລະ ຫຼັງຈາກນັ້ນກໍ່ຄົ້ນພົບສິ່ງຕ່າງໆທີ່ຫຼາກຫຼາຍ, ເລິກເຊິ່ງ ແລະ ບັນລຸນິຕິພາວະຫຼາຍຂຶ້ນ. ຖ້າເຈົ້າປະກອບສ່ວນໃນທຸກສິ່ງເຫຼົ່ານີ້, ພວກມັນຈະເປັນປະໂຫຍດແກ່ຜູ້ຄົນທີ່ກຳລັງປະຕິບັດໜ້າທີ່ນີ້ຢູ່ ພ້ອມທັງພາລະກິດໃນເຮືອນຂອງພຣະເຈົ້າ... ເມື່ອຄົນສ່ວນໃຫຍ່ຖືກແນະນຳໃຫ້ຮູ້ບາງດ້ານທີ່ສະເພາະໃນຄວາມຮູ້ດ້ານວິຊາຊີບ, ພວກເຂົາສາມາດເຂົ້າໃຈພຽງແຕ່ຄວາມໝາຍຕາມຕົວອັກສອນຂອງມັນເທົ່ານັ້ນ, ໃນຂະນະທີ່ພາກສ່ວນທີ່ກ່ຽວຂ້ອງກັບປະເດັນຫຼັກ ແລະ ເນື້ອແທ້ແມ່ນໃຊ້ການປະຕິບັດເປັນໄລຍະເວລາໜຶ່ງກ່ອນທີ່ຜູ້ຄົນຈະເຂົ້າໃຈມັນໄດ້. ຖ້າເຈົ້າເຂົ້າໃຈປະເດັນປີກຍ່ອຍເຫຼົ່ານີ້ແລ້ວ, ເຈົ້າກໍ່ຄວນບອກພວກເຂົາໂດຍກົງ; ຢ່າເຮັດໃຫ້ພວກເຂົາໃຊ້ເສັ້ນທາງທີ່ອ້ອມໄປອ້ອມມາເຊັ່ນນັ້ນ ແລະ ໃຊ້ເວລາຫຼາຍເພື່ອໄປຮອດທີ່ນັ້ນ. ນີ້ແມ່ນຄວາມຮັບຜິດຊອບຂອງເຈົ້າ; ມັນແມ່ນສິ່ງທີ່ເຈົ້າຄວນເຮັດ. ຖ້າເຈົ້າບອກພວກເຂົາສິ່ງທີ່ເຈົ້າເຊື່ອວ່າເປັນປະເດັນຫຼັກ ແລະ ແກ່ນແທ້ເທົ່ານັ້ນ ເຈົ້າຈຶ່ງຈະບໍ່ເກັບກັກສິ່ງໃດໄວ້ ແລະ ເມື່ອນັ້ນເອງ ເຈົ້າຈຶ່ງຈະບໍ່ເຫັນແກ່ຕົວ” (ຄັດຈາກບົດ “ໂດຍການສະແຫວງຫາຄວາມຈິງເທົ່ານັ້ນ ຄົນໆໜຶ່ງຈຶ່ງສາມາດເຂົ້າສູ່ຄວມເປັນຈິງ-ຄວາມເປັນຈິງໄດ້” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ຈາກພຣະທຳຂອງພຣະເຈົ້າ, ຂ້ອຍໄດ້ຮູ້ວ່າຂ້ອຍຈຳເປັນຕ້ອງເອົາໃຈໃສ່ໃນການໄຕ່ຕອງກ່ຽວກັບຕົນເອງໃນໜ້າທີ່ຂອງຂ້ອຍ ແລະ ສະແຫວງຫາຄວາມຈິງເພື່ອແກ້ໄຂອຸປະນິໄສແບບຊາຕານຂອງຂ້ອຍ. ຂ້ອຍຈຳເປັນຕ້ອງປະຖິ້ມຄວາມຄິດ ແລະ ແນວຄິດທີ່ບໍ່ຖືກຕ້ອງຂອງຂ້ອຍ ແລະ ສາມາດເຮັດວຽກຢ່າງເປັນໜຶ່ງດຽວກັນກັບອ້າຍເອື້ອຍນ້ອງໃນໜ້າທີ່ຂອງຂ້ອຍ. ຂ້ອຍຮູ້ວ່າພວກເຮົາທຸກຄົນຂາດຫຼາຍຢ່າງ, ບໍ່ວ່າຈະຢູ່ໃນຄວາມຈິງ ຫຼື ໃນວຽກງານຂອງພວກເຮົາ, ສະນັ້ນ ອ້າຍເອື້ອຍນ້ອງຈຳເປັນຕ້ອງຊ່ວຍເຫຼືອ ແລະ ສະໜັບສະໜູນກັນໃນໜ້າທີ່ຂອງພວກເຂົາ ແລະ ໂອ້ລົມກັນກ່ຽວກັບສິ່ງທີ່ພວກເຂົາເຂົ້າໃຈໂດຍບໍ່ຖ່ວງດຶງຫຍັງ. ໂດຍການທົດແທນຂໍ້ບົກຜ່ອງຂອງແຕ່ລະຄົນໃນລັກສະນະນີ້, ພວກເຮົາຍິ່ງມີແນວໂນ້ມໜ້ອຍທີ່ຈະໃຊ້ທາງອ້ອມ. ໃນຄວາມເປັນຈິງແລ້ວ, ການທີ່ຂ້ອຍມີທັກສະຫຼາຍກວ່າອ້າຍຊາງໜ້ອຍໜຶ່ງກໍເປັນຍ້ອນຄວາມກະລຸນາຂອງພຣະເຈົ້າທັງສິ້ນ. ຂ້ອຍຄວນຄຳນຶງເຖິງຄວາມປະສົງຂອງພຣະເຈົ້າ, ປະຖິ້ມຄວາມເຫັນແກ່ຕົວຂອງຂ້ອຍເອງ ແລະ ສອນລາວກ່ຽວກັບທຸກສິ່ງທີ່ຂ້ອຍຮູ້ ເພື່ອວ່າລາວຈະສາມາດປະຕິບັດໜ້າທີ່ຂອງລາວໄດ້ເປັນຢ່າງດີໃຫ້ໄວເທົ່າທີ່ເປັນໄປໄດ້. ມີແຕ່ສິ່ງນັ້ນເທົ່ານັ້ນຈຶ່ງຈະສອດຄ່ອງກັບຄວາມປະສົງຂອງພຣະເຈົ້າ. ທັນທີທີ່ຂ້ອຍຮູ້ເຖິງສິ່ງນັ້ນ, ຂ້ອຍຟ້າວມາຢູ່ຕໍ່ໜ້າພຣະເຈົ້າດ້ວຍການອະທິຖານ, ເຕັມໃຈທີ່ຈະປະຖິ້ມຄວາມຄິດທີ່ບໍ່ຖືກຕ້ອງຂອງຂ້ອຍເອງ ແລະ ບໍ່ດຳລົງຊີວິດຢູ່ໂດຍອຸປະນິໄສແບບຊາຕານຂອງຂ້ອຍອີກຕໍ່ໄປ. ຕໍ່ມາ ຂ້ອຍຊອກຫາອ້າຍຊາງເພື່ອລົມກັບລາວຢ່າງກົງໄປກົງມາກ່ຽວກັບສະພາວະທີ່ຂ້ອຍຕົກຢູ່ ແລະ ໄຈ້ແຍກອຸປະນິໄສແບບຊາຕານເຫຼົ່ານີ້ຂອງຂ້ອຍ. ຂ້ອຍຍັງໄດ້ແບ່ງປັນຈຸດທີ່ສຳຄັນໃນທັກສະນທີ່ຂ້ອຍມີກັບລາວ. ເມື່ອຂ້ອຍເລີ່ມປະຕິບັດໃນລັກສະນະນີ້, ຂ້ອຍຮູ້ສຶກສະບາຍໃຈຫຼາຍຂຶ້ນ ແລະ ບັນຫາສຸຂະພາບກໍດີຂຶ້ນ ກ່ອນທີ່ຂ້ອຍຈະຮູ້ຕົວ.

ຂ້ອຍຄິດວ່າ ຫຼັງຈາກທີ່ໄດ້ຜ່ານສິ່ງນັ້ນມາ, ຂ້ອຍກໍປ່ຽນແປງແລ້ວ, ແຕ່ອຸປະນິໄສເຫຼົ່ານີ້ຂອງຊາຕານໄດ້ຝັງເລິກຫຼາຍແທ້ໆ. ທັນທີ່ໆສະພາບການທີ່ຖືກຕ້ອງໄດ້ປາກົດຂຶ້ນມາ, ຂ້ອຍບໍ່ສາມາດເຮັດຫຍັງໄດ້ ນອກຈາກປ່ອຍໃຫ້ພິດເຫຼົ່ານີ້ປາກົດອີກຄັ້ງ.

ໃນເດືອນມີນາຂອງປີ 2019, ອ້າຍຊາງ ແລະ ຂ້ອຍຖືກເລືອກໃຫ້ເປັນຜູ້ນໍາຄຣິສຕະຈັກໃນເວລາດຽວກັນ. ໃນຕອນທຳອິດ, ພວກເຮົາເຮັດວຽກຮ່ວມກັນໄດ້ເປັນຢ່າງດີ. ບໍ່ວ່າມັນຈະເປັນບັນຫາພາຍໃນຄຣິສຕະຈັກ ຫຼື ຄວາມຫຍຸ້ງຍາກທີ່ພວກເຮົາຜະເຊີນ, ພວກເຮົາກໍສາມາດສະແຫວງຫາຄວາມຈິງຮ່ວມກັນເພື່ອແກ້ໄຂມັນ. ແຕ່ຫຼັງຈາກນັ້ນ ມື້ໜຶ່ງ ຂ້ອຍໄດ້ຍິນຄົນໜຶ່ງໃນຄຣິສຕະຈັກເວົ້າວ່າ “ການໂອ້ລົມຂອງອ້າຍຊາງກ່ຽວກັບຄວາມຈິງເປັນຈິງພໍສົມຄວນ ແລະ ລາວຮັບຜິດຊອບໃນໜ້າທີ່ຂອງລາວແທ້ໆ”. ການໄດ້ຍິນແບບນີ້ເຮັດໃຫ້ຂ້ອຍວຸ້ນວາຍຢູ່ພາຍໃນ ແລະ ຂ້ອຍຄິດວ່າ “ຖ້າອ້າຍຊາງເຮັດໄດ້ດີກວ່າຂ້ອຍ, ນັ້ນຈະບໍ່ເປັນຕາອັບອາຍບໍ?” ໃນການສົນທະນາທັງໝົດໃນວຽກງານຂອງພວກເຮົາຫຼັງຈາກນັ້ນ, ຂ້ອຍກໍພຽງແຕ່ຊີ້ໃຫ້ເຫັນເຖິງຂໍ້ຜິດພາດ ແລະ ຂໍ້ບົກຜ່ອງ ແລະ ເກັບເສັ້ນທາງແຫ່ງການປະຕິບັດເພື່ອແກ້ໄຂພວກມັນດ້ວຍຕົນເອງ. ບາງຄັ້ງ ເມື່ອລາວມາຫາຂ້ອຍເພື່ອສະແຫວງຫາ, ຂ້ອຍກໍຈະກັດແຂ້ວຂອງຂ້ອຍ ແລະ ມອບສິ່ງທີ່ບໍ່ສໍາຄັນໃຫ້ລາວໜ້ອຍໜຶ່ງ, ຢ້ານວ່າຖ້າລາວເຂົ້າໃຈຫຼາຍເກີນໄປ, ລາວພຽງແຕ່ຈະໄປແກ້ໄຂບັນຫາໂດຍບໍ່ໃຫ້ຂ້ອຍໄດ້ສະແດງອອກ. ຂ້ອຍຈື່ໄດ້ວ່າມື້ຄັ້ງໜຶ່ງທີ່ລາວກຳລັງຈະໄປໃຫ້ຄວາມຊ່ວຍເຫຼືອແກ່ອ້າຍເອື້ອຍນ້ອງສອງສາມຄົນທີ່ກຳລັງປະສົບກັບຄວາມອ່ອນແອ. ລາວຢ້ານລາວ ຖ້າບໍ່ມີການໂອ້ລົມປະເພດທີ່ຖືກຕ້ອງ ມັນຈະບໍ່ເກີດຜົນຫຍັງ, ສະນັ້ນ ລາວຈຶ່ງມາປຶກສາກັບຂ້ອຍກ່ຽວກັບຄວາມຈິງທີ່ດີທີ່ສຸດທີ່ຈິຕ້ອງເອົາໃຈໃສ່. ແຕ່ການພິຈາລະນາຂອງຂ້ອຍໃນເວລານັ້ນກໍຄື: ຖ້າຂ້ອຍບອກລາວທຸກສິ່ງທີ່ຂ້ອຍຮູ້ ແລະ ລາວໄປ ແລະ ຈັດການກັບບັນຫາດັ່ງກ່າວ, ອ້າຍເອື້ອຍນ້ອງຈະເຄົາລົບລາວຢ່າງແນ່ນອນ ແລະ ຫຼັງຈາກນັ້ນ ຂ້ອຍຈະແບ່ງປັນຫຍັງໃນການໂອ້ລົມຄັ້ງຖັດໄປ? ນັ້ນຈະບໍ່ເຮັດໃຫ້ລາວເບິ່ງດີກວ່າຂ້ອຍບໍ? ສະນັ້ນ ໃນເວລານັ້ນ ຂ້ອຍຈຶ່ງຄິດວ່າ “ບໍ່, ຂ້ອຍຕ້ອງຮັກສາບາງສິ່ງໄວ້ໃຫ້ກັບຕົນເອງ ເພື່ອໂອ້ລົມໃນຄັ້ງຖັດໄປ, ເພື່ອວ່າພວກເຂົາຈະສາມາດເຫັນວ່າຂ້ອຍເປັນຄົນທີ່ມີຄວາມສາມາດຫຼາຍກວ່າໃນການແກ້ໄຂບັນຫາ”. ຂ້ອຍພຽງແຕ່ໃຫ້ພາບລວມໂດຍສັງເຂບແກ່ອ້າຍຊາງ ແຕ່ບໍ່ໄດ້ກ່າວເຖິງລາຍລະອຽດໃດເລີຍ ຫຼື ແມ່ນຫຍັງກໍຕາມທີ່ສຳຄັນແທ້ໆ. ຍ້ອນຂ້ອຍກຳລັງມີຄວາມເຫັນແກ່ຕົວຂອງຂ້ອຍເອງ ແລະ ບໍ່ຕ້ອງການແບ່ງປັນທຸກສິ່ງທີ່ຂ້ອຍຮູ້ກັບລາວ, ຂ້ອຍຈຶ່ງຕັ້ງໃຈຫຼົບຫຼີກອ້າຍຊາງໃນການເຮັດວຽກງານຮ່ວມກັນຂອງພວກເຮົາ ແລະ ພວກເຮົາໃຊ້ເວລາໃນການສົນທະນາກ່ຽວກັບສິ່ງຕ່າງໆນໍາກັນໜ້ອຍກວ່າທີ່ພວກເຮົາເຄີຍເຮັດ. ບາງເທື່ອ ຂ້ອຍຮູ້ສຶກຜິດແທ້ໆ ແລະ ຄິດກັບຕົນເອງວ່າ “ໃນການເຮັດໜ້າທີ່ຂອງຂ້ອຍໃນລັກສະນະນີ້, ຂ້ອຍບໍ່ໄດ້ກຳລັງເຮັດວຽກຢ່າງກົມກຽວກັບອ້າຍຂອງຂ້ອຍ ແລະ ມັນບໍ່ແມ່ນສິ່ງທີ່ພຣະເຈົ້າຈະປິຕິຍິນດີ”. ແຕ່ຫຼັງຈາກນ້ນ ຂ້ອຍກໍຄິດວ່າ “ຖ້າລາວເກັ່ງກວ່າຂ້ອຍ, ທຸກຄົນກໍຈະເຄົາລົບຫຼາຍ”, ສະນັ້ນ ຂ້ອຍຈຶ່ງບໍ່ຕ້ອງການປະຕິບັດຄວາມຈິງອີກຕໍ່ໄປ. ຂ້ອຍຢູ່ໃນສະພາວະຫຍໍ້ທໍ້ດັ່ງກ່າວຢູ່ສະເໝີໃນຊ່ວງເວລານັ້ນ ແລະ ອຸປະນິໄສທີ່ຊອບທຳຂອງພຣະເຈົ້າກໍມາຫາຂ້ອຍ. ຄວາມຄິດຂອງຂ້ອຍວຸ້ນວາຍຢູ່ສະເໝີ. ການໂອ້ລົມຂອງຂ້ອຍໃນການເຕົ້າໂຮມຂາດແສງສະຫວ່າງ ແລະ ຂ້ອຍບໍ່ໄດ້ບັນລຸຫຍັງໃນໜ້າທີ່ຂອງຂ້ອຍ ແລະ ຂ້ອຍເລີ່ມນອນຫຼັບໄວແທ້ໆໃນທຸກໆຄືນ. ຂ້ອຍຍັງຮູ້ສຶກບໍ່ສະບາຍໃຈຫຼາຍຂຶ້ນເລື້ອຍໆ. ໃນຈຸດນັ້ນ ຂ້ອຍຮູ້ວ່າພຣະເຈົ້າໄດ້ຈາກຂ້ອຍໄປ ແລະ ຫຼັງຈາກນັ້ນ ຂ້ອຍກໍເລີ່ມຢ້ານ. ຂ້ອຍຟ້າວມາຢູ່ຕໍ່ໜ້າພຣະເຈົ້າ ແລະ ອະທິຖານ. “ໂອ ພຣະເຈົ້າ, ຂ້ານ້ອຍເຫັນແກ່ຕົວ ແລະ ເປັນຕາລັງກຽດເກີນໄປ. ຂ້ານ້ອຍຮູ້ວ່າສິ່ງນີ້ຈະເຮັດໃຫ້ພຣະອົງລັງກຽດ, ແຕ່ຂ້ານ້ອຍບໍ່ສາມາດຊ່ວຍເຫຼືອຕົວເອງໄດ້. ຂ້ານ້ອຍບໍ່ສາມາດເອົາຕົນເອງອອກຈາກສິ່ງເຫຼົ່ານັ້ນໄດ້. ພຣະເຈົ້າ, ກະລຸນາສ່ອງແສງໃຫ້ແກ່ຂ້ານ້ອຍ ເພື່ອວ່າຂ້ານ້ອຍອາດມາເຂົ້າໃຈເຖິງທຳມະຊາດ ແລະ ແກ່ນແທ້ຂອງຂ້ານ້ອຍເອງໄດ້ຢ່າງແທ້ຈິງຍິ່ງຂຶ້ນ”.

ຫຼັງຈາກຄຳອະທິຖານຂອງຂ້ອຍ, ຂ້ອຍໄດ້ອ່ານຂໍ້ຄວາມນີ້ໃນພຣະທຳຂອງພຣະເຈົ້າທີ່ວ່າ: “ຈົນກວ່າຜູ້ຄົນໄດ້ປະສົບກັບພາລະກິດຂອງພຣະເຈົ້າ ແລະ ຮັບເອົາຄວາມຈິງ, ມັນຄືທຳມະຊາດຂອງຊາຕານທີ່ເຂົ້າຄວບຄຸມ ແລະ ມີອຳນາດເໜືອພວກເຂົາຈາກພາຍໃນ. ໂດຍສະເພາະແລ້ວ ທຳມະຊາດນັ້ນນໍາໄປສູ່ຫຍັງ? ຕົວຢ່າງເຊັ່ນ: ເປັນຫຍັງເຈົ້າຈຶ່ງເຫັນແກ່ຕົວ? ເປັນຫຍັງເຈົ້າຈຶ່ງປົກປ້ອງຕໍາແໜ່ງຂອງເຈົ້າເອງ? ເປັນຫຍັງເຈົ້າຈິ່ງມີຄວາມຮູ້ສຶກທີ່ແຮງກ້າເຊັ່ນນັ້ນ? ເປັນຫຍັງເຈົ້າຈຶ່ງເພີດເພີນກັບສິ່ງທີ່ບໍ່ຊອບທຳເຫຼົ່ານັ້ນ? ເປັນຫຍັງເຈົ້າຈຶ່ງມັກຄົນທີ່ຊົ່ວຮ້າຍເຫຼົ່ານັ້ນ? ແມ່ນຫຍັງຄືພື້ນຖານທີ່ເຈົ້າມັກສິ່ງດັ່ງກ່າວ? ສິ່ງເຫຼົ່ານີ້ມາຈາກໃສ? ເປັນຫຍັງເຈົ້າຈຶ່ງມີຄວາມສຸກທີ່ຈະຍອມຮັບເອົາພວກມັນ? ຮອດຕອນນີ້, ພວກເຈົ້າກໍໄດ້ມາເຂົ້າໃຈທັງໝົດວ່າ ເຫດຜົນຫຼັກໆທີ່ຢູ່ເບື້ອງຫຼັງສິ່ງເຫຼົ່ານີ້ກໍຄືມີພິດຂອງຊາຕານຢຸ່ພາຍໃນຕົວພວກເຈົ້າ. ແຕ່ສຳລັບພິດຂອງຊາຕານແມ່ນຫຍັງນັ້ນ, ມັນສາມາດຖືກສະແດງອອກດ້ວຍຄຳເວົ້າຢ່າງສົມບູນ. ຕົວຢ່າງເຊັ່ນ: ຖ້າເຈົ້າຖາມວ່າ ‘ຜູ້ຄົນຄວນດໍາລົງຊີວິດແບບໃດ? ຜູ້ຄົນຄວນດໍາລົງຊີວິເພື່ອຫຍັງ’ ຜູ້ຄົນຈະຕອບວ່າ ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’. ວະລີໜຶ່ງຢ່າງນີ້ສຳແດງເຖິງຮາກແທ້ຂອງບັນຫາ. ປັດຊະຍາຂອງຊາຕານໄດ້ກາຍມາເປັນຊີວິດຂອງຜູ້ຄົນ. ບໍ່ວ່າຜູ້ຄົນຈະສະແຫວງຫາຫຍັງກໍ່ຕາມ, ພວກເຂົາກໍ່ເຮັດມັນເພື່ອຕົນເອງ ແລະ ດ້ວຍເຫດນັ້ນ ພວກເຂົາຈຶ່ງດໍາລົງຊີວິດເພື່ອຕົນເອງເທົ່ານັ້ນ. ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’, ນີ້ແມ່ນຊີວິດ ແລະ ປັດຊະຍາຂອງມະນຸດ ແລະ ມັນຍັງເປັນຕົວແທນໃຫ້ແກ່ທຳມະຊາດຂອງມະນຸດ. ຄຳເວົ້າເຫຼົ່ານີ້ຂອງຊາຕານແມ່ນພິດຂອງຊາຕານແທ້ໆ ແລະ ເມື່ອຜູ້ຄົນໄດ້ຊຶມຊັບມັນ, ມັນກໍກາຍມາເປັນທຳມະຊາດຂອງພວກເຂົາ. ທຳມະຊາດຂອງຊາຕານແມ່ນຖືກເປີດໂປງຜ່ານຄຳເວົ້າເຫຼົ່ານີ້; ພວກມັນເປັນຕົວແທນໃຫ້ກັບທຳມະຊາດນັ້ນຢ່າງສົມບູນ. ພິດນີ້ໄດ້ກາຍມາເປັນຊີວິດຂອງຜູ້ຄົນ ພ້ອມທັງເປັນພື້ນຖານການເປັນຢູ່ຂອງພວກເຂົາ ແລະ ມະນຸດຊາດທີ່ເສື່ອມຊາມໄດ້ຖືກຄອບງວໍາໂດຍພິດນີ້ຢ່າງສະໝໍ່າສະເໝີເປັນເວລາຫຼາຍພັນປີ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຍ່າງໃນເສັ້ນທາງຂອງເປໂຕ). ການອ່ານພຣະທຳຂອງພຣະເຈົ້າໄດ້ສະແດງໃຫ້ຂ້ອຍເຫັນວ່າຂ້ອຍບໍ່ສາມາດເຮັດຫຍັງໄດ້ ນອກຈາກປະພຶດຢ່າງເຫັນແກ່ຕົວ ແລະ ເປັນຕາກຽດຊັງ ເພາະພິດ ແລະ ປັດຊະຍາຂອງຊາຕານ ເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ” ໄດ້ກາຍມາເປັນທຳມະຊາດຂອງຂ້ອຍແທ້ໆ. ຂ້ອຍຖືວ່າພວກມັນເປັນສິ່ງທີ່ດີ, ເປັນກົດລະບຽບໃຫ້ດຳລົງຊີວິດຕາມ, ຄິດວ່ານັ້ນຄືວິທີການທີ່ຜູ້ຄົນຄວນໃຊ້ຊີວິດ, ມັນເປັນວິທີດຽວທີ່ຈະປົກປ້ອງຕົນເອງ. ຜົນຕາມມາກໍຄື ຂ້ອຍເລີ່ມເຫັນແກ່ຕົວ ແລະ ເປັນຕາລັງກຽດຂຶ້ນເລື້ອຍໆ ໂດຍຄິດຫາແຕ່ຕົນເອງເທົ່ານັ້ນ. ຂ້ອຍຢ້ານຢູ່ສະເໝີວ່າອ້າຍຊາງຈະດີກວ່າຂ້ອຍໃນໜ້າທີ່ໆພວກເຮົາປະຕິບັດຮ່ວມກັນ, ສະນັ້ນ ເມື່ອໃດກໍຕາມທີ່ພວກເຮົາລົມກັນກ່ຽວກັບວຽກ, ຂ້ອຍກໍພຽງແຕ່ເວົ້າບິດເບືອນສິ່ງຕ່າງໆ, ເຮັດໃຫ້ໜ້ອຍເທົ່າທີ່ເຮັດໄດ້ ໂດຍບໍ່ແບ່ງປັນທຸກສິ່ງທີ່ຂ້ອຍຮູ້. ເມື່ອອ້າຍຊາງພົບກັບບັນຫາໃນໜ້າທີ່ຂອງລາວ ແລະ ມາຫາຂ້ອຍເພື່ອສະແຫວງຫາ, ມັນບໍ່ແມ່ນວຽກງານໃນເຮືອນຂອງພຣະເຈົ້າທີ່ເປັນເລື່ອງທີ່ຂ້ອຍສົນ, ແຕ່ມັນຄື ຖ້າຂ້ອຍສອນລາວທຸກສິ່ງ, ຂ້ອຍຈະບໍ່ມີໂອກາດໃຫ້ສ່ອງປະກາຍໃນຄຣິສຕະຈັກ. ແມ່ນແຕ່ໃນເວລາທີ່ຂ້ອຍຮູ້ເປັນຢ່າງດີວ່າ ມັນບໍ່ແມ່ນວິທີການທີ່ຖືກຕ້ອງ, ຂ້ອຍກໍຍັງບໍ່ຕ້ອງການຊ່ວຍເຫຼືອລາວ. ຂ້ອຍສາມາດເຫັນໄດ້ວ່າຂ້ອຍບໍ່ໄດ້ເຮັດໜ້າທີ່ຂອງຂ້ອຍໂດຍຄຳນຶງເຖິງຄວາມປະສົງຂອງພຣະເຈົ້າ ຫຼື ສະໜັບສະໜູນວຽກງານໃນເຮືອນຂອງພຣະເຈົ້າ, ແຕ່ຂ້ອຍກຳລັງເຮັດມັນໂດຍສະແຫວງຫາຊື່ສຽງ ແລະ ສະຖານະສ່ວນຕົວ. ຂ້ອຍເຫັນແກ່ຕົວ ແລະ ມີເລ່ຫຼ່ຽມຢ່າງບໍ່ເປັນຕາເຊື່ອແທ້ໆ. ໂດຍການອາໄສພິດຂອງຊາຕານໃນໜ້າທີ່ຂອງຂ້ອຍ, ຂ້ອຍຈະສາມາດຮັບເອົາການຊີ້ນໍາ ແລະ ພອນຂອງພຣະເຈົ້າໄດ້ແນວໃດ? ຂ້ອຍຄິດວ່າໂດຍການບໍ່ສອນສິ່ງທີ່ຂ້ອຍຮູ້ໃຫ້ກັບຄົນໃດໜຶ່ງ, ຂ້ອຍຈະສາມາດເກັ່ງທີ່ສຸດໃນຄຣິສຕະຈັກ ແລະ ທຸກຄົນຈະເຄົາລົບນັບຖື, ແຕ່ໃນຄວາມເປັນຈິງແລ້ວ ມັນກັບກາຍເປັນວ່າຍິ່ງຂ້ອຍເກັບໄວ້ຫຼາຍສໍ່າໃດ, ວິນຍານຂອງຂ້ອຍຍິ່ງມືດມົວສໍ່ານັ້ນ ແລະ ຂ້ອຍຍິ່ງບໍ່ມີການຊີ້ນໍາຂອງພຣະເຈົ້າຫຼາຍສໍ່ານັ້ນ. ມັນໄປເຖິງຈຸດທີ່ຂ້ອຍບໍ່ສາມາດແມ່ນແຕ່ຈະເຮັດສິ່ງທີ່ຂ້ອຍສາມາດເຮັດໄດ້ໃນເມື່ອກ່ອນ. ຫຼັງຈາກນັ້ນ, ພຣະທຳເຫຼົ່ານີ້ຈາກພຣະເຢຊູເຈົ້າກໍປາກົດເຂົ້າມາໃນຄວາມຄິດ: “ດ້ວຍວ່າຜູ້ໃດກໍ່ຕາມທີ່ມີຢູ່ແລ້ວ ເຂົາຈະໄດ້ຮັບຕື່ມອີກ ແລະ ເຂົາຈະມີຄວາມອຸດົມສົມບູນຫຼາຍຂຶ້ນ; ແຕ່ຜູ້ໃດກໍ່ຕາມທີ່ບໍ່ມີ, ແມ່ນແຕ່ສິ່ງທີ່ເຂົາມີກໍ່ຈະຖືກນໍາໄປຈາກເຂົາ” (ມັດທາຍ 13:12). ການຜ່ານປະສົບການນັ້ນເຮັດໃຫ້ຂ້ອຍຊື່ນຊົມໃນອຸປະນິໄສທີ່ຊອບທຳຂອງພຣະເຈົ້າຢ່າງແທ້ຈິງ. ເມື່ອຂ້ອຍຄິດກ່ຽວກັບມັນເພີ່ມ, ຂ້ອຍກໍເຫັນວ່າການທີ່ສາມາດເຫັນເຖິງບັນຫາບາງຢ່າງໃນໜ້າທີ່ຂອງຂ້ອຍແມ່ນລ້ວນແລ້ວແຕ່ເປັນຍ້ອນການຊີ້ນໍາ ແລະ ການສ່ອງແສງຂອງພຣະເຈົ້າ ແລະ ຫາກປາສະຈາກການຊີ້ນໍາຈາກພຣະທຳຂອງພຣະເຈົ້າ, ຂ້ອຍກໍຈະຕາບອດ, ບໍ່ສາມາດເຂົ້າໃຈແມ່ນຫຍັງເລີຍ ແລະ ບໍ່ສາມາດແກ້ໄຂບັນຫາໃດເລີຍ. ແຕ່ຂ້ອຍຂາດການຮູ້ຈັກຕົນເອງຢ່າງສິ້ນເຊີງ ແລະ ຂ້ອຍເຂົ້າໃຈຜິດຢ່າງໄຮ້ຢາງອາຍວ່າແສງສະຫວ່າງຂອງພຣະວິນຍານບໍລິສຸດເປັນຄວາມສາມາດຂອງຂ້ອຍເອງ. ຂ້ອຍບໍ່ແມ່ນກຳລັງລັກສະຫງ່າລາສີຂອງພຣະເຈົ້າຈາກພຣະອົງບໍ? ພຣະເຈົ້າສາມາດເບິ່ງເຂົ້າໄປໃນຫົວໃຈ ແລະ ຄວາມຄິດຂອງຜູ້ຄົນ. ຂ້ອຍຮູ້ວ່າຖ້າຂ້ອຍສືບຕໍ່ເປັນຄົນເຫັນແກ່ຕົວ ແລະ ເປັນຕາລັງກຽດ, ຂ້ອຍຈະຖືກປະນາມ ແລະ ຖືກກຳຈັດໂດຍພຣະເຈົ້າຢ່າງແນ່ນອນ. ເມື່ອຄິດເຊັ່ນນັ້ນ, ຂ້ອຍກໍເລີ່ມມາຢູ່ຕໍ່ໜ້າພຣະເຈົ້າຢ່າງໄວວາເພື່ອອະທິຖານ ໂດຍເວົ້າວ່າ “ພຣະເຈົ້າ, ຂ້ານ້ອຍຈະບໍ່ສະແຫວງຫາຕົນເອງ ແລະ ເປັນຕາລັງກຽດແບບນັ້ນໃນໜ້າທີ່ຂອງຂ້ານ້ອຍອີກຕໍ່ໄປ. ຂ້ານ້ອຍຕ້ອງການເຮັດວຽກຮ່ວມກັບອ້າຍຊາງເປັນຢ່າງດີແທ້ໆ ແລະ ເຮັດໜ້າທີ່ຂອງຂ້ານ້ອຍໃຫ້ໄດ້ດີ”.

ຫຼັງຈາກນັ້ນ, ຂ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າທີ່ວ່າ: “ຢ່າເຮັດສິ່ງຕ່າງໆເພື່ອຕົວເຈົ້າເອງຢູ່ສະເໝີ ແລະ ຢ່າພິຈາລະນາເຖິງຜົນປະໂຫຍດຂອງເຈົ້າເອງຢ່າງສະໝໍ່າສະເໝີ; ຢ່າຄຳນຶງເຖິງສະຖານະ, ກຽດຕິຍົດ ຫຼື ຊື່ສຽງຂອງເຈົ້າເອງ. ຢ່າພິຈາລະນາເຖິງຜົນປະໂຫຍດຂອງມະນຸດອີກດ້ວຍ! ກ່ອນອື່ນໝົດ ເຈົ້າຕ້ອງຄຳນຶງເຖິງຜົນປະໂຫຍດໃນເຮືອນຂອງພຣະເຈົ້າ ແລະ ເຮັດໃຫ້ຜົນປະໂຫຍດເຫຼົ່ານັ້ນເປັນບູລິມະສິດທຳອິດຂອງເຈົ້າ. ເຈົ້າຄວນຄຳນຶງເຖິງຄວາມປະສົງຂອງພຣະເຈົ້າ ແລະ ເລີ່ມຕົ້ນໂດຍການຕຶກຕອງວ່າເຈົ້າບໍ່ບໍລິສຸດໃນການປະຕິບັດໜ້າທີ່ຂອງເຈົ້າ ຫຼື ບໍ່, ເຈົ້າໄດ້ເຮັດສຸດຄວາມສາມາດຂອງເຈົ້າເພື່ອຈົງຮັກພັກດີ ຫຼື ບໍ່, ເຮັດສຸດຄວາມສາມາດຂອງເຈົ້າເພື່ອປະຕິບັດຄວາມຮັບຜິດຊອບຂອງເຈົ້າ ແລະ ມອບທັງໝົດຂອງເຈົ້າແລ້ວ ຫຼື ບໍ່, ພ້ອມທັງວ່າເຈົ້າໄດ້ໃສ່ຄວາມຄິດຂອງເຈົ້າໃສ່ໜ້າທີ່ຂອງພຣະເຈົ້າ ແລະ ພາລະກິດໃນເຮືອນຂອງພຣະເຈົ້າຢ່າງໝົດຫົວໃຈ ຫຼື ບໍ່. ເຈົ້າຕ້ອງຄຳນຶງເຖິງສິ່ງເຫຼົ່ານີ້. ໃຫ້ຄິດກ່ຽວກັບພວກມັນຢູ່ເລື້ອຍໆ ແລະ ມັນຈະງ່າຍຂຶ້ນສຳລັບເຈົ້າໃນການປະຕິບັດໜ້າທີ່ຂອງເຈົ້າເປັນຢ່າງດີ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). “ເມື່ອເຈົ້າເປີດເຜີຍຕົວເອງວ່າເຫັນແກ່ຕົວ ແລະ ຍິ່ງຍະໂສ ແລະ ໄດ້ຕະໜັກເຖິງສິ່ງນີ້, ເຈົ້າຄວນສະແຫວງຫາຄວາມຈິງ: ຂ້ອຍຄວນເຮັດຫຍັງເພື່ອໃຫ້ສອດຄ່ອງກັບຄວາມປະສົງຂອງພຣະເຈົ້າ? ຂ້ອຍຄວນປະຕິບັດແນວໃດເພື່ອໃຫ້ມັນເປັນປະໂຫຍດແກ່ທຸກຄົນ? ເຈົ້າຕ້ອງເລີ່ມດ້ວຍການປ່ອຍວາງຜົນປະໂຫຍດຂອງຕົວເຈົ້າເອງ, ຄ່ອຍໆປະຖິ້ມພວກມັນຕາມວຸດທິພາວະຂອງເຈົ້າເທື່ອລະໜ້ອຍ. ຫຼັງຈາກທີ່ເຈົ້າໄດ້ປະສົບກັບສິ່ງນີ້ສອງສາມຄັ້ງ, ເຈົ້າຈະໄດ້ປ່ອຍວາງພວກມັນຢ່າງສົມບູນ ແລະ ເມື່ອເຈົ້າເຮັດເຊັ່ນນັ້ນ, ເຈົ້າຈະຮູ້ສຶກໝັ້ນຄົງ ແລະ ໃນຖານະມະນຸດຄົນໜຶ່ງ, ເຈົ້າຄວນມີຈິດສຳນຶກ ແລະ ເຫດຜົນວ່າເຈົ້າຄວນເປັນຄົນທີ່ບໍ່ເຫັນແກ່ຕົວແລະ ຄຳນຶງເຖິງຄວາມປະສົງຂອງພຣະເຈົ້າ ແລະ ຜົນທີ່ໄດ້ຄືເຈົ້າຈະເປັນຄົນກົງໄປກົງມາ, ຊື່ກົງ. ການເຮັດທຸກຢ່າງເພື່ອເຮັດໃຫ້ພຣະເຈົ້າພໍໃຈເປັນສິ່ງທີ່ມີກຽດ ແລະ ນຳຄວາມໝາຍມາສູ່ຊີວິດ. ໃນການດຳລົງຊີວິດແບບນີ້ຢູ່ແຜ່ນດິນໂລກ, ເຈົ້າເປັນຄົນເປີດເຜີຍ ແລະ ຊື່ສັດ, ເຈົ້າເປັນຄົນແທ້, ເຈົ້າມີຈິດສຳນຶກທີ່ຊັດເຈນ ແລະ ຄູ່ຄວນກັບທຸກສິ່ງທີ່ພຣະເຈົ້າປະທານໃຫ້ແກ່ເຈົ້າ. ຍິ່ງເຈົ້າດຳລົງຊີວິດແບບນີ້ຫຼາຍສ່ຳໃດ, ເຈົ້າຍິ່ງຮູ້ສຶກໝັ້ນຄົງ ແລະ ສົດໃສຫຼາຍຂຶ້ນສ່ຳນັ້ນ. ເມື່ອເປັນເຊັ່ນນັ້ນ, ເຈົ້າຈະບໍ່ກ້າວໄປໃນເສັ້ນທາງທີ່ຖືກຕ້ອງບໍ?” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ຫຼັງຈາກທີ່ໄດ້ອ່ານສິ່ງນີ້, ຂ້ອຍກໍເຂົ້າໃຈວ່າ ຖ້າຂ້ອຍຕ້ອງການເຮັດໜ້າທີ່ຂອງຂ້ອຍຢ່າງດີ, ຂ້ອຍຈຳເປັນຕ້ອງຄິດກ່ຽວກັບວິທີການສະໜັບສະໜູນວຽກງານໃນເຮືອນຂອງພຣະເຈົ້າກ່ອນ, ວິທີການທຸ້ມເທສຸດຄວາມສາມາດຂອງຂ້ອຍເຂົ້າໃນໜ້າທີ່ ແລະ ວິທີການເຮັດໜ້າທີ່ດ້ວຍຄວາມຮັບຜິດຊອບສູງສຸດ. ຄວາມສົນໃຈຂອງພຣະເຈົ້າແມ່ນຢູ່ທີ່ທັດສະນະຄະຕິຂອງພວກເຮົາໃນໜ້າທີ່ຂອງພວກເຮົາ. ຄວາມຫວັງຂອງພຣະອົງຄືໃຫ້ພວກເຮົາໄດ້ຜະເຊີນໜ້າກັບພຣະອົງດ້ວຍຫົວໃຈທີ່ແທ້ຈິງ, ໃຫ້ພວກເຮົາໄດ້ທຸ້ມເທສຸດຄວາມສາມາດຂອງພວກເຮົາເຂົ້າໃນໜ້າທີ່ຂອງພວກເຮົາເປັນຢ່າງດີ ແລະ ໃຫ້ພວກເຮົາກາຍມາເປັນຄົນທີ່ມີຄວາມສຳນຶກ ແລະ ຄວາມເປັນມະນຸດ. ຫຼັງຈາກທີ່ຂ້ອຍໄດ້ເຂົ້າໃຈເຖິງຄວາມປະສົງຂອງພຣະອົງ, ຂ້ອຍກໍກ່າວຄຳອະທິຖານຫາພຣະອົງພາຍໃນຫົວໃຈຂອງຂ້ອຍ ໂດຍບອກພຣະອົງວ່າຂ້ອຍພ້ອມແລ້ວທີ່ຈະປະຖິ້ມຄວາມເຫັນແກ່ຕົວຂອງຂ້ອຍ ແລະ ຢຸດພິຈາລະນາຜົນປະໂຫຍດຂອງຂ້ອຍເອງ ແລະ ຂ້ອຍຈະພຽງແຕ່ເຮັດແມ່ນຫຍັງກໍຕາມທີ່ເປັນປະໂຫຍດຕໍ່ຄຣິສຕະຈັກ ແລະ ຊີວິດຂອງອ້າຍເອື້ອຍນ້ອງຂອງຂ້ອຍເທົ່ານັ້ນ. ຫຼັງຈາກນັ້ນ, ຂ້ອຍກໍໄປ ແລະ ລົມກັບອ້າຍຊາງ, ບອກໃຫ້ລາວຮູ້ກ່ຽວກັບແຮງຈູງໃຈທີ່ເຫັນແກ່ຕົວ, ເປັນຕາລັງກຽດ ແລະ ຫຼອກລວງຂອງຂ້ອຍ. ພວກເຮົາຍັງສະແຫວງຫາຄວາມຈິງຮ່ວມກັນກ່ຽວກັບບັນຫາ ແລະ ຂໍ້ບົກຜ່ອງໃນວຽກງານຂອງພວກເຮົາເພື່ອແກ້ໄຂພວກມັນ ແລະ ຂ້ອຍໄດ້ແບ່ງປັນການໂອ້ລົມກ່ຽວກັບທູກສິ່ງທີ່ຂ້ອຍຮູ້ ໂດຍບໍ່ສະຫງວນຫຍັງໄວ້. ເມື່ອຂ້ອຍປະຕິບັດໃນລັກສະນະນັ້ນ, ຂ້ອຍກໍປະສົບກັບຄວາມຮູ້ສຶກທີ່ສະຫງົບສຸກຫຼາຍ. ຂ້ອຍຮູ້ວ່າມັນອັດສະຈັນສໍ່າໃດທີ່ຈະເປັນຄົນປະເພດນັ້ນ, ເປີດໃຈ ແລະ ເປີດເຜີຍ. ສະພາວະຂອງຂ້ອຍດີຂຶ້ນເທື່ອລະໜ້ອຍ ແລະ ຂ້ອຍເລີ່ມເຫັນຜົນບາງຢ່າງໃນໜ້າທີ່ຂອງຂ້ອຍ. ເຖິງແມ່ນວ່າໃນບາງຄັ້ງ ຂ້ອຍຍັງມີຄວາມຄິດທີ່ເຫັນແກ່ຕົວ ແລະ ເປັນຕາລັງກຽດຂອງຂ້ອຍ, ຊ່ວງເວລາທີ່ຂ້ອຍຄິດກ່ຽວກັບວ່າສິ່ງນັ້ນເຮັດໃຫ້ພຣະເຈົ້າກຽດຊັງສໍ່າໃດ, ຂ້ອຍກໍມາຢູ່ຕໍ່ໜ້າພຣະເຈົ້າດ້ວຍຄຳອະທິຖານ, ປະຖິ້ມຄວາມຄິດທີ່ບໍ່ຖືກຕ້ອງຂອງຂ້ອຍ ແລະ ປາຖະໜາທີ່ຈະປະຕິບັດຕາມພຣະທຳຂອງພຣະເຈົ້າ.

ເມື່ອໄດ້ຜ່ານປະສົບການນັ້ນ, ຂ້ອຍກໍຮູ້ສຶກຢ່າງແທ້ຈິງວ່າ ການທີ່ໜ້າທີ່ຂອງພວກເຮົາອີງໃສ່ອຸປະນິໄສແບບຊາຕານ ແລະ ພິດຂອງຊາຕານ ແມ່ນພຽງແຕ່ສາມາດເຮັດໃຫ້ພວກເຮົາເຫັນແກ່ຕົວ, ເປັນຕາລັງກຽດ ແລະ ຮັບໃຊ້ຕົນເອງຫຼາຍຂຶ້ນເລື້ອຍໆ. ພວກເຮົາຈະສູນເສຍລັກສະນະທັງໝົດຂອງມະນຸດ, ບໍ່ພຽງແຕ່ເຮັດໃຫ້ຕົນເອງເຈັບປວດ ແຕ່ຍັງບໍ່ສາມາດເຮັດວຽກກັບຄົນອື່ນໄດ້ດີ. ອີກຢ່າງ, ມັນບໍ່ໄດ້ເຮັດຫຍັງ ນອກຈາກຄວາມເສຍຫາຍຕໍ່ວຽກງານໃນເຮືອນຂອງພຣະເຈົ້າ. ເມື່ອຂ້ອຍປະຕິບັດຄວາມຈິງດັ່ງຄົນຊື່ສັດຕາມພຣະທຳຂອງພຣະເຈົ້າ ແລະ ບໍ່ວາງແຜນອຸບາຍເພື່ອຜົນປະໂຫຍດຂອງຂ້ອຍເອງອີກຕໍ່ໄປ, ຂ້ອຍກໍມີແສງສະຫວ່າງ ແລະ ການຊີ້ນໍາຂອງພຣະວິນຍານບໍລິສຸດໃນໜ້າທີ່ຂອງຂ້ອຍ ແລະ ຂ້ອຍກໍຮູ້ສຶກສະຫງົບສຸກຢູ່ພາຍໃນ. ຂອບພຣະຄຸນພຣະເຈົ້າ! ມັນຄືການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າທີ່ເຮັດໃຫ້ຂ້ອຍໄດ້ຮັບຄວາມເຂົ້າໃຈໜ້ອຍໜຶ່ງກ່ຽວກັບອຸປະນິໄສແບບຊາຕານຂອງຂ້ອຍ ແລະ ໃນທີ່ສຸດແລ້ວ ຂ້ອຍກໍສາມາດປະຕິບັດຄວາມຈິງໄດ້ໜ້ອຍໜຶ່ງ ແລະ ດຳລົງຊີວິດຕາມລັກສະນະບາງຢ່າງຂອງມະນຸດ.


44. ໃນທີ່ສຸດ ຂ້ອຍກໍ່ເຫັນຄວາມຈິງກ່ຽວກັບໂຕເອງ

ໂດຍ ເສີນຊິ່ນເຫວີຍ, ອິຕາລີ

ໜ້າທີ່ຂອງຂ້ອຍໃນຄຣິດຕະຈັກໃນປີ 2018 ແມ່ນການແປເອກະສານ, ການເຮັດວຽກຮ່ວມກັບເອື້ອຍຈາງ ແລະ ເອື້ອຍຫຼິວ. ພວກເຮົາເຂົ້າກັນໄດ້ດີຫຼາຍ. ໃນລະຫວ່າງການຊຸມນຸມ, ພວກເຮົາສົນທະນາເຖິງວິທີໄຈ້ແຍກຜູ້ນຳຈອມປອມ. ນີ້ແມ່ນການປະເມີນຜູ້ນຳຈອມປອມຂອງເອື້ອຍຫຼິວ: “ລາວປ່ຽນຄົນໄປມາໂດຍບໍ່ມີຫຼັກການໃດໆ. ລາວຍ້າຍເອື້ອຍຈາງອອກໄປ ແຕ່ເກັບເອື້ອຍອີກຄົນໜຶ່ງທີ່ບໍ່ເອົາໃຈໃສ່ ຫຼື ບໍ່ເຮັດວຽກຢ່າງໜັກໃນໜ້າທີ່ຂອງຕົນໄວ້ໃນທີມ”. ເມື່ອຜູ້ນຳຄົນອື່ນອ້ານຂໍ້ຄວາມນີ້ກັບອ້າຍເອື້ອຍນ້ອງ, ໃບໜ້າຂອງຂ້ອຍກໍ່ແດງແຈ້ງຂຶ້ນມາທັນທີ. ຂ້ອຍຮູ້ສຶກວ່າຄຳເວົ້າຂອງເອື້່ອຍຫຼິວນັ້ນຮຸນແຮງເປັນພິເສດ. ຂ້ອຍບັງຄັບໂຕເອງໃຫ້ຢູ່ໃນຄວາມສະຫງົບ, ແຕ່ຂ້າງໃນ ຂ້ອຍຢູ່ໃນຄວາມວຸ້ນວາຍ. ມີພຽງສາມຄົນໃນພວກເຮົາຢູ່ໃນທີມ, ຂ້ອຍແນ່ໃຈວ່າຂ້ອຍແມ່ນຜູ້ທີ່ລາວກ່າວເຖິງ. ຂ້ອຍຮູ້ສຶກຄືກັບວ່າທຸກຄົນຈະຄິດວ່າຂ້ອຍບໍ່ເອົາໃຈໃສ່ ຫຼື ບໍ່ເຮັດວຽກຢ່າງໜັກໃນໜ້າທີ່ຂອງຕົນ. ຫຼັງຈາກນັ້ນ ຂ້ອຍຈະເງີຍໜ້າຂຶ້ນໄດ້ແນວໃດ? ຂ້ອຍມີທັດສະນະທີ່ບໍ່ພໍໃຈກັບເອື້ອຍຫຼິວນັບແຕ່ນັ້ນເປັນຕົ້ນມາ ແລະ ຄວາມສຳພັນຂອງເຮົາກໍ່ຫ່າງເຫີນກັນຫຼາຍຂຶ້ນ. 

ເອື້ອຍຫຼິວໄດ້ຖືກເລືອກເປັນຫົວໜ້າທີມກ່ອນໜ້ານີ້ບໍ່ດົນ. ລາວເປັນຄົນຮອບຄອບແທ້ໆ, ກວດເບິ່ງທຸກຢ່າງທີ່ຂ້ອຍໄດ້ແປຢ່າງລະມັດລະວັງ. ທຳອິດ ຂ້ອຍຮັກສາທັດສະນະຄະຕິທີ່ເປັນບວກ, ແຕ່ຫຼັງຈາກນັ້ນບໍ່ດົນ ຂ້ອຍກໍ່ເລີ່ມຮູ້ສຶກຕໍ່ຕ້ານລາວ. ຂ້ອຍຮູ້ສຶກວ່າຂ້ອຍໄດ້ເຮັດໜ້າທີ່ນັ້ນມາໄລຍະໜຶ່ງແລ້ວ ແຕ່ລາວກໍ່ຍັງບໍ່ເຊື່ອໃຈຂ້ອຍ, ຄືກັບວ່າຂ້ອຍຂາດທັກສະ. ລາວຍັງໃຫ້ຄຳແນະນຳແກ່ຂ້ອຍເປັນບາງຄັ້ງບາງຄາວ, ດັ່ງນັ້ນ ຂ້ອຍຈຶ່ງຮູ້ສຶກວ່າລາວດູຖູກຂ້ອຍ ແລະ ເຮັດໃຫ້ສິ່ງຕ່າງໆນັ້ນຫຍຸ້ງຍາກ. ສິ່ງທີ່ຂ້ອຍຮັບບໍ່ໄດ້ແທ້ໆແມ່ນ ເມື່ອພວກເຮົາສົນທະນາກ່ຽວກັບວຽກຂອງພວກເຮົາ, ລາວຈະຍົກຂໍ້ບົກຜ່ອງຂອງຂ້ອຍຂຶ້ນມາຕໍ່ໜ້າຂອງຜູ້ທີ່ຮັບຜິດຊອບສະເໝີ. ຂ້ອຍຄິດວ່າ “ບໍ່ແມ່ນເຈົ້າພຽງພະຍາຍາມເຮັດໃຫ້ຂ້ອຍເບິ່ງບໍ່ດີຕໍ່ໜ້າລາວບໍ?” ຄວາມບໍ່ພໍໃຈຂອງຂ້ອຍທີ່ມີຕໍ່ລາວເພີ່ມຂຶ້ນເລື້ອຍໆ ແລະ ທັດສະນະທີ່ບໍ່ພໍໃຈຂອງຂ້ອຍກໍ່ໃຫຍ່ຂຶ້ນຕື່ມ. ໃນການເຮັດວຽກຮ່ວມກັນຂອງພວກເຮົາຫຼັງຈາກນັ້ນ, ຂ້ອຍພຽງກຽດຊັງສາຍຕາຂອງລາວ ແລະ ບໍ່ເຕັມໃຈທີ່ຈະຟັງລາວ. ຂ້ອຍບໍ່ມັກທີ່ລາວຕິດຕາມວຽກຂອງຂ້ອຍ ແລະ ຂ້ອຍເຮັດໜ້າບູດບຶ້ງ ເມື່ອໃດກໍ່ຕາມທີ່ລາວໃຫ້ຄຳຊີ້ນຳແກ່ຂ້ອຍ. ບາງຄັ້ງ ຂ້ອຍຈະຄິດເຖິງວິທີທີ່ຂ້ອຍສາມາດເຮັດໃຫ້ລາວເບິ່ງບໍ່ດີ ແລະ ຕັດບົດບາດລາວລົງ. ຂ້ອຍບໍ່ຢາກຊ່ວຍລາວເມື່ອຂ້ອຍເຫັນບັນຫາໃນໜ້າທີ່ຂອງລາວ, ແຕ່ກັບຄິດເຖິງລາວໜ້ອຍລົງ ແລະ ເຖິງກັບຫວັງໃຫ້ລາວພົບທາງຕັນໃນໜ້າທີ່ຂອງລາວເພື່ອສອນບົດຮຽນໃຫ້ແກ່ລາວ. ມີຄັ້ງໜຶ່ງ, ເອື້ອຍຫຼິວໄດ້ເປີດໃຈໃນທີ່ຊຸມນຸມໂດຍເວົ້າວ່າລາວຮູ້ສຶກອຶດອັດໃນການຮ່ວມມືຂອງພວກເຮົາ, ຮູ້ສຶກວ່າຂ້ອຍໃຈຮ້ອນເກີນໄປ ແລະ ລາວບໍ່ຮູ້ວ່າຈະເຮັດວຽກຮ່ວມກັບຂ້ອຍແນວໃດ. ອາລົມຂອງຂ້ອຍຮ້ອນຂຶ້ນທັນທີທີ່ລາວເວົ້າແນວນັ້ນ. ຂ້ອຍຄິດວ່າ “ເຈົ້າບໍ່ໄດ້ພຽງແຕ່ພະຍາຍາມເປີດໂປງຂ້ອຍພາຍໃຕ້ຮູບແບບຂອງການເປີດໃຈບໍ? ຕອນນີ້ທຸກຄົນຮູ້ວ່າອາລົມຂອງຂ້ອຍຮຸນແຮງສຳລັບເຈົ້າ, ພວກເຂົາຈະຄິດແນວໃດກັບຂ້ອຍ?” ຍິ່ງຂ້ອຍຄິດເຖິງມັນເທົ່າໃດ ຂ້ອຍກໍ່ຍິ່ງໃຈຮ້າຍຂຶ້ນເທົ່ານັ້ນ. ຂ້ອຍຮູ້ສຶກວ່າລາວພະຍາຍາມເຮັດໃຫ້ຂ້ອຍເບິ່ງບໍ່ດີ. ຂ້ອຍໄດ້ເລີ່ມມີຄວາມລຳອຽງຕໍ່ລາວ ແລະ ນັ່ງມິດງຽບໄປຕະຫຼອດການຊຸມນຸມ. ຫຼັງຈາກນັ້ນ, ເອື້ອຍຫຼິວສັງເກດເຫັນວ່າຂ້ອຍເບິ່ງຄືວ່າອາລົມບໍ່ດີໜ້ອຍໜຶ່ງ, ດັ່ງນັ້ນ ລາວຈຶ່ງມາເວົ້າກັບຂ້ອຍຄ່ອຍໆວ່າ “ເຈົ້າເບິ່ງອາລົມບໍ່ດີ ແລະ ເຈົ້າບໍ່ໄດ້ເວົ້າຫຍັງເລີຍໃນທີ່ຊຸມນຸມ. ຖ້າມີຫຍັງຢູ່ໃນໃຈເຈົ້າ, ຂ້ອຍຍິນດີທີ່ຈະເວົ້າເຖິງມັນ. ເຈົ້າສາມາດບອກໃຫ້ຂ້ອຍຮູ້ຂໍ້ບົກຜ່ອງໃດໆທີ່ຂ້ອຍອາດມີເຊັ່ນກັນ”. ແຕ່ຂ້ອຍບໍ່ສາມາດທົນສາຍຕາຂອງລາວໄດ້ ແລະ ບໍ່ຮູ້ສຶກຫຍັງ ນອກຈາກຄວາມກຽດຊັງຕໍ່ລາວ. ຂ້ອຍຄິດວ່າ “ເຈົ້າຈຳເປັນຕ້ອງຖາມແທ້ໆບໍ? ໃຜຈະດີໃຈທີ່ໄດ້ຍິນເຈົ້າ ‘ເປີດໃຈ’ ແບບນີ້?” ແລ້ວລາວກໍ່ນັ່ງລົງຂ້າງໆຂ້ອຍ. ຂ້ອຍແນມເບິ່ງລາວດ້ວຍສາຍຕາທີ່ເຕັມໄປດ້ວຍຄວາມລັງກຽດ ແລະ ບໍ່ສາມາດລະງັບຄວາມໂກດຮ້າຍຂອງຂ້ອຍໄດ້ເມື່ອຂ້ອຍຄິດກ່ຽວກັບການທີ່ລາວເວົ້າບໍ່ດີໃສ່ຂ້ອຍຕໍ່ໜ້າທຸກຄົນ. ຂ້ອຍປ່ອຍລາວໄປກັບຄວາມຜິດຂອງລາວ ແລະ ຄວາມເສື່ອມຊາມທີ່ລາວສະແດງອອກ ໂດຍເວົ້າວ່າລາວຂາດສະຕິປັນຍາ, ຕັ້ງໃຈເຮັດໃຫ້ຄົນອື່ນເບິ່ງບໍ່ດີ, ກັກຂັງຜູ້ຄົນ ແລະ ລາວອວດດີແທ້ໆ. ຂ້ອຍສືບຕໍ່ເວົ້າ. ຂ້ອຍຮູ້ສຶກສະຫງົບໃຈເມື່ອເຫັນລາວເບິ່ງຫົດຫູ່ພ້ອມດ້ວຍກົ້ມຫົວລົງ. ຂ້ອຍໄດ້ລະບາຍຄວາມໂກດຮ້າຍທັງໝົດທີ່ຂ້ອຍໄດ້ກັກເກັບໄວ້ອອກມາ. ແລ້ວເອື້່ອຍຫຼິວກໍ່ເວົ້າກັບຂ້ອຍວ່າ “ຂ້ອຍບໍ່ເຄີຍຄິດມາກ່ອນວ່າຂ້ອຍເຮັດໃຫ້ເຈົ້າເຈັບຫຼາຍປານນີ້. ຂ້ອຍຂໍອະໄພນຳແທ້ໆ”. ຂ້ອຍຮູ້ສຶກຜິດເມື່ອເຫັນລາວຫັນໜີຈາກຂ້ອຍ ແລະ ເຊັດນ້ຳຕາຢ່າງລັບໆ. ຂ້ອຍໄດ້ເຮັດເກີນໄປບໍ? ນີ້ຈະເຮັດໃຫ້ລາວຕົກຢູ່ໃນສະພາວະດ້ານລົບບໍ? ແຕ່ແລ້ວຂ້ອຍກໍ່ຄິດໄດ້ວ່າ “ຂ້ອຍກໍ່ພຽງແຕ່ເວົ້າກົງໄປກົງມາ. ຂ້ອຍເວົ້າສິ່ງນີ້ເພື່ອໃຫ້ລາວສາມາດຮູ້ຈັກໂຕເອງ”. ເມື່ອນັ້ນ ຄວາມຮູ້ສຶກຜິດຂອງຂ້ອຍກໍ່ຫາຍໄປ. ຫຼັງຈາກນັ້ນ ເອື້ອຍຫຼິວກໍ່ຖືກຂ້ອຍບີບບັງຄັບຫຼາຍຂຶ້ນ ແລະ ລາວບໍ່ກ້າຕິດຕາມວຽກຂ້ອງຂ້ອຍອີກຕໍ່ໄປ, ແຮງໄກທີ່ຈະໃຫ້ຄຳແນະນຳແກ່ຂ້ອຍ.

ສອງສາມມື້ຕໍ່ມາ, ຜູ້ນຳຄຣິດຕະຈັກຂອງພວກເຮົາໃຫ້ທຸກຄົນຂຽນການປະເມີນທີມຜູ້ນຳ ເພື່ອໃຫ້ລາວສາມາດປະເມີນປະສິດທິພາບຂອງພວກເຂົາຕາມຫຼັກການ. ຂ້ອຍແອບດີໃຈທີ່ໄດ້ຍິນເລື່ອງນີ້. ຂ້ອຍກະຕືລືລົ້ນທີ່ຈະເປີດໂປງຄວາມເສື່ອມຊາມທັງໝົດທີ່ເອື້ອຍຫຼິວໄດ້ເປີດເຜີຍອອກມາ ເພື່ອວ່າທຸກຄົນຈະສາມາດຮູ້ຈັກລາວສຳລັບສິ່ງທີ່ລາວເປັນ ແລະ ລາວກໍ່ຈະຖືກຫຼຸດລະດັບລົງ. ໃນຄວາມຄິດນີ້, ຂ້ອຍຮູ້ສຶກບໍ່ສະບາຍໃຈຄາວໜຶ່ງ ແລະ ຮັບຮູ້ວ່າຄວາມຄິດຂອງຂ້ອຍນັ້ນຜິດ, ຂ້ອຍຄວນມີຄວາມຍຸຕິທຳ ແລະ ເປັນກາງ ແລະ ຍອມຮັບການກວດສອບຂອງພຣະເຈົ້າ. ຂ້ອຍຕັ້ງໃຈທີ່ຈະມີຄວາມຍຸຕິທຳ ແລະ ເປັນກາງໃນການປະເມີນຂອງຂ້ອຍ, ແຕ່ເມື່ອຂ້ອຍຄິດເຖິງວິທີທີ່ເອື້ອຍຫຼິວເຮັດໃຫ້ຂ້ອຍຢູ່ໃນຈຸດນັ້ນຢູ່ສະເໝີ, ຂ້ອຍກໍ່ພຽງເຕັມໄປດ້ວຍຄວາມບໍ່ພໍໃຈ. ຂ້ອຍໃສ່ຄວາມລຳອຽງທັງໝົດຂອງຂ້ອຍທີ່ມີຕໍ່ລາວລົງໃນການປະເມີນນັ້ນ ໂດຍຫວັງວ່າ ຜູ້ນຳຈະຈັດການກັບລາວຢ່າງຈິງຈັງ ຫຼື ເຖິງຂັ້ນຍ້າຍລາວອອກໄປ. ຂ້ອຍຈະມີຄວາມສຸກ ຕາບໃດທີ່ລາວບໍ່ໄດ້ຢູ່ໃນທີມຂອງຂ້ອຍ. ເອື້ອຍຫຼິວຖືກໄລ່ອອກເມື່ອບໍ່ດົນມານີ້. ຂ່າວນີ້ເຮັດໃຫ້ຂ້ອຍຮູ້ສຶກບໍ່ສະບາຍໃຈ. ຂ້ອຍຄິດ “ເລື່ອງນັ້ນມີຫຍັງກ່ຽວຂ້ອງກັບສິ່ງທີ່ຂ້ອຍຂຽນບໍ? ຂ້ອຍພຽງແຕ່ຂຽນກ່ຽວກັບຄວາມເສື່ອມຊາມບາງຢ່າງຂອງລາວ, ແຕ່ນັ້ນບໍ່ຄວນເຮັດໃຫ້ລາວຖືກໄລ່ອອກແມ່ນບໍ?” ຫຼັງຈາກນັ້ນມາ ຂ້ອຍກໍ່ເຫັນເອື້ອຍຫຼິວຕົກຢູ່ໃນສະພາວະທີ່ເປັນລົບ ແລະ ຂ້ອຍກໍ່ມີຄວາມຮູ້ສຶກຜິດທີ່ຄຸມເຄືອ. ຂ້ອຍບໍ່ມີກຳລັງໃດໆໃນການປະຕິບັດໜ້າທີ່ຂອງຂ້ອຍ. 

ຂ້ອຍລົມກັບຜູ້ນຳກ່ຽວກັບສະພາວະຂອງຂ້ອຍໃນສອງມື້ຕໍ່ມາ, ຜູ້ເຊິ່ງບອກຂ້ອຍວ່າທີ່ເອື້ອຍຫຼິວຖືກໄລ່ອອກ ສ່ວນຫຼາຍແລ້ວແມ່ນຍ້ອນຂີດຈຳກັດຄວາມສາມາດຂອງລາວ ແລະ ລາວບໍ່ໄດ້ເໝາະສົມທີ່ຈະເປັນຫົວໜ້າທີມ. ມັນບໍ່ມີຫຍັງກ່ຽວຂ້ອງກັບການປະເມີນຂອງຂ້ອຍ. ແຕ່ລາວໄດ້ເວົ້າວ່າ ຂ້ອຍບໍ່ຢຸດຢັ້ງກ່ຽວກັບຂໍ້ບົກຜ່ອງຂອງລາວ ແລະ ບໍ່ສາມາດປະຕິບັດຕໍ່ຜູ້ຄົນໄດ້ຢ່າງຍຸຕິທຳ, ຂ້ອຍອາຄາດແຄ້ນ ແລະ ມີອຸປະນິໄສທີ່ເປັນອັນຕະລາຍ. ຫົວໃຈຂອງຂ້ອຍຕົກລົງເຂົ້າໃນທ້ອງເມື່ອຂ້ອຍໄດ້ຍິນແນວນັ້ນ. “ອາຄາດແຄ້ນ” ແລະ “ອຸປະນິໄສທີ່ເປັນອັນຕະລາຍ” ບໍ່ແມ່ນສິ່ງທີ່ພວກເຮົາເວົ້າກ່ຽວກັບຄົນຊົ່ວຮ້າຍບໍ? ເປັນເວລາສອງສາມມື້ທີ່ຂ້ອຍຖືກປະທະດ້ວຍຄື້ນແຫ່ງຄວາມທຸກ ເມື່ອໃດກໍຕາມທີ່ຂ້ອຍຄິດເຖິງສິ່ງທີ່ລາວເວົ້າ. ຂ້ອຍສົງໄສວ່າຂ້ອຍເປັນບຸກຄົນອັນຕະລາຍແທ້ໆບໍ. ຂ້ອຍມາຢູ່ຕໍ່ໜ້າພຣະເຈົ້າໃນຄຳອະທິຖານທ່າມກາງຄວາມເຈັບປວດຂອງຂ້ອຍ: “ໂອພຣະເຈົ້າ, ຜູ້ນຳເວົ້າວ່າຂ້ານ້ອຍມີອຸປະນິໄສທີ່ເປັນອັນຕະລາຍ, ແຕ່ຂ້ານ້ອຍບໍ່ສາມາດເບິ່ງເຫັນມັນໄດ້. ກະລຸນາສ່ອງສະຫວ່າງຂ້ານ້ອຍ ເພື່ອວ່າຂ້ານ້ອຍອາດຮູ້ຈັກໂຕເອງໄດ້ຢ່າງແທ້ຈິງ”. 

ຫຼັງຈາກອະທິຖານແລ້ວ ຂ້ອຍກໍ່ອ່ານຂໍ້ຄວາມນີ້ຂອງພຣະເຈົ້າ: “ເຈົ້າມີຄວາມສາມາດທີ່ຈະຄິດຫາວິທີຕ່າງໆເພື່ອລົງໂທດຜູ້ຄົນຍ້ອນວ່າພວກເຂົາບໍ່ແມ່ນຄົນທີ່ເຈົ້າມັກ ຫຼື ຍ້ອນວ່າພວກເຂົາເຂົ້າກັນກັບເຈົ້າບໍ່ໄດ້ບໍ? ພວກເຈົ້າເຄີຍເຮັດຫຍັງແບບນັ້ນມາກ່ອນບໍ? ເຈົ້າໄດ້ເຮັດມັນໄປຫຼາຍສໍ່າໃດ? ເຈົ້າບໍ່ໄດ້ມັກດູຖູກຄົນໂດຍທາງອ້ອມ, ເວົ້າປະຊົດ ແລະ ເວົ້າເຍາະເຍີ້ຍພວກເຂົາຢູ່ສະເໝີບໍ? (ແມ່ນແລ້ວ.) ພວກເຈົ້າຢູ່ໃນສະພາວະໃດເມື່ອເຈົ້າກຳລັງເຮັດສິ່ງດັ່ງກ່າວ? ໃນຕອນນັ້ນ ເຈົ້າກຳລັງລະບາຍ ແລະ ຮູ້ສຶກມີຄວາມສຸກ; ເຈົ້າໄດ້ປຽບແລ້ວ. ເຖິງແນວໃດກໍ່ຕາມ, ຫຼັງຈາກນັ້ນ ເຈົ້າກໍ່ຄິດກັບຕົວເອງວ່າ ‘ຂ້ອຍໄດ້ເຮັດສິ່ງທີ່ໜ້າລັງກຽດເຊັ່ນນັ້ນ. ຂ້ອຍບໍ່ໄດ້ຢຳເກງພຣະເຈົ້າ ແລະ ຂ້ອຍໄດ້ປະຕິບັດຕໍ່ຄົນນັ້ນຢ່າງບໍ່ເປັນທຳຫຼາຍ’. ເລິກລົງໄປແລ້ວ, ເຈົ້າໄດ້ຮູ້ສຶກເສຍໃຈບໍ? (ເສຍໃຈ.) ເຖິງແມ່ນວ່າພວກເຈົ້າບໍ່ຢຳເກງພຣະເຈົ້າ, ຢ່າງໜ້ອຍພວກເຈົ້າກໍ່ມີຄວາມຮູ້ສຶກຜິດຊອບຊົ່ວດີ. ສະນັ້ນ, ເຈົ້າຍັງສາມາດເຮັດສິ່ງຕ່າງໆແບບນີ້ໃນອະນາຄົດໄດ້ອີກບໍ? ເຈົ້າສາມາດໄຕ່ຕອງການໂຈມຕີ ແລະ ສະແຫວງເພື່ອແກ້ແຄ້ນຜູ້ຄົນ, ເຮັດໃຫ້ພວກເຂົາມີຊ່ວງເວລາທີ່ລຳບາກ ແລະ ສະແດງໃຫ້ພວກເຂົາເຫັນວ່າໃຜເປັນຫົວໜ້າເມື່ອໃດກໍ່ຕາມທີ່ເຈົ້າດູໝິ່ນພວກເຂົາ ແລະ ບໍ່ສາມາດເຂົ້າກັນກັບພວກເຂົາໄດ້ ຫຼື ເມື່ອໃດກໍ່ຕາມທີ່ພວກເຂົາບໍ່ເຊື່ອຟັງ ຫຼື ຟັງຄວາມເຈົ້າບໍ? ເຈົ້າຈະເວົ້າບໍວ່າ ‘ຖ້າເຈົ້າບໍ່ເຮັດສິ່ງທີ່ຂ້ອຍຕ້ອງການ, ຂ້ອຍຈະຫາໂອກາດລົງໂທດເຈົ້າໂດຍບໍ່ມີໃຜຮູ້. ຈະບໍ່ມີໃຜຊອກຮູ້ໄດ້, ແຕ່ຂ້ອຍຈະເຮັດໃຫ້ເຈົ້າຍອມອ່ອນນ້ອມຢູ່ຕໍ່ໜ້າຂ້ອຍ; ຂ້ອຍຈະສະແດງອຳນາດຂອງຂ້ອຍໃຫ້ເຈົ້າເຫັນ. ຫຼັງຈາກນັ້ນ, ຈະບໍ່ມີໃຜກ້າຫຍຸ້ງກັບຂ້ອຍ!’ ບອກເຮົາເບິ່ງ: ຄົນທີ່ເຮັດແບບນັ້ນມີຄວາມເປັນມະນຸດແບບໃດ? (ຄົນທີ່ມຸ່ງຮ້າຍ.) ໃນແງ່ຂອງຄວາມເປັນມະນຸດ, ລາວເປັນຄົນຊົ່ວຮ້າຍ. ເມື່ອວັດແທກກັບຄວາມຈິງແລ້ວ, ລາວບໍ່ໄດ້ເຄົາລົບນັບຖືພຣະເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເງື່ອນໄຂຫ້າຢ່າງທີ່ຕ້ອງບັນລຸເພື່ອເລີ່ມຕົ້ນເສັ້ນທາງທີ່ຖືກຕ້ອງແຫ່ງຄວາມເຊື່ອໃນພຣະເຈົ້າ). ຂ້ອຍເສຍໃຈຫຼາຍຫຼັງຈາກອ່ານຄຳພິພາກສາຂອງພຣະເຈົ້າ. ພວກມັນໄດ້ເປີດເຜີຍສະພາວະທີ່ຖືກຕ້ອງຂອງຂ້ອຍ. ເມື່ອຄິດຄືນ, ຢ່າງທຳອິດ ເອື້ອຍຫຼິວ ແລະ ຂ້ອຍເຮັດວຽກຮ່ວມກັນໄດ້ດີແທ້ໆ. ຂ້ອຍໄດ້ເລີ່ມມີຄວາມລຳອຽງຕໍ່ລາວ ເມື່ອການປະເມີນຄົນອື່ນຂອງລາວແຕະຕ້ອງຂ້ອຍ ແລະ ທຳຮ້າຍຄວາມພູມໃຈຂອງຂ້ອຍຕໍ່ໜ້າຄົນອື່ນ. ລາວເລີ່ມຍົກຂໍ້ບົກຜ່ອງຂອງຂ້ອຍຂຶ້ນມາເມື່ອລາວກາຍເປັນຫົວໜ້າທີມ. ຂ້ອຍຮູ້ສຶກຄືກັບວ່າຂ້ອຍເສຍໜ້າ ແລະ ຖືກວາງໄວ້ໃນຈຸດນັ້ນ. ລາວເລີ່ມກວນໃຈຂ້ອຍແທ້ໆ ແລະ ຂ້ອຍກໍ່ຕ້ອງການເຮັດໃຫ້ລາວເປັນຕົວຕະລົກ. ເມື່ອລາວເປີດເຜີຍສະພາວະຂອງລາວເພື່ອຊອກຫາທາງແກ້ໄຂ, ຂ້ອຍຄິດວ່າ ລາວກໍ່ພຽງເປີດໂປງຂໍ້ບົກຜ່ອງຂອງຂ້ອຍ ແລະ ເຮັດໃຫ້ຂ້ອຍອັບອາຍ, ປະນີປະນອມພາບລັກຂອງຂ້ອຍຕໍ່ໜ້າອ້າຍເອື້ອຍນ້ອງ. ຄວາມລຳອຽງຂອງຂ້ອຍທີ່ມີຕໍ່ລາວເຕີບໃຫຍ່ຂຶ້ນ ແລະ ຂ້ອຍໄດ້ຂະຫຍາຍບັນຫາຂອງລາວເພື່ອເປີດໂປງລາວ, ສະແດງອອກເຖິງຄວາມອາຄາດພະຍາບາດ ແລະ ເຮັດໃຫ້ລາວຄິດລົບ. ຂ້ອຍໃຊ້ການປະເມີນຂອງຂ້ອຍກ່ຽວກັບລາວເປັນໂອກາດໃນການແກ້ແຄ້ນ. ຂ້ອຍໄດ້ຂຽນຂໍ້ບົກຜ່ອງທັງໝົດຂອງລາວ ແລະ ຄວາມເສື່ອມຊາມຂອງລາວທີ່ຂ້ອຍໄດ້ສັງເກດເຫັນໂດຍບໍ່ໄດ້ເວົ້າເຖິງຈຸດແຂງຂອງລາວເລີຍ. ຂ້ອຍພຽງຕ້ອງການໃຫ້ຜູ້ນຳໄດ້ໄຈ້ແຍກລາວ ແລະ ຍ້າຍລາວອອກ. ເມື່ອຫວນຄິດເຖິງວິທີການທີ່ຂ້ອຍໄດ້ປະຕິບັດ ເຮັດໃຫ້ຂ້ອຍຮູ້ສຶກບໍ່ສະບາຍໃຈຫຼາຍແທ້ໆ. ຂ້ອຍຮ້ອງທຸກພຽງແຕ່ເພາະຄຳເວົ້າຂອງເອື້ອຍຫຼິວແຕະຕ້ອງໜ້າຕາ ແລະ ສະຖານະຂອງຂ້ອຍ, ດັ່ງນັ້ນ ຂ້ອຍຈຶ່ງສະແດງທ່າທີທີ່ເປັນປໍລະປັກຕໍ່ລາວ. ຂ້ອຍເຮັດແມ່ນຫຍັງກໍຕາມທີ່ຂ້ອຍຮູ້ສຶກວ່າຢາກເຮັດ. ຂ້ອຍຮັບຮູ້ວ່າຂ້ອຍຂາດຄວາມເຄົາລົບຕໍ່ພຣະເຈົ້າໂດຍສິ້ນເຊີງ ແລະ ຂ້ອຍມີທຳມະຊາດທີ່ເປັນອັນຕະລາຍແທ້ໆ! ຂ້ອຍເຄີຍຄິດວ່າ ຂ້ອຍເຂົ້າກັນໄດ້ດີແທ້ໆກັບອ້າຍເອື້ອຍນ້ອງ ແລະ ຂ້ອຍກະຕືລືລົ້ນທີ່ຈະຊ່ວຍທຸກຄົນທີ່ຜະເຊີນກັບຄວາມຫຍຸ້ງຍາກ. ຂ້ອຍຄິດວ່າຂ້ອຍເປັນຄົນດີ ຍ້ອນຂ້ອຍເຮັດສິ່ງທີ່ດີບາງຢ່າງ. ຕອນນີ້ ຂ້ອຍຮັບຮູ້ວ່າ ແມ່ນຍ້ອນບໍ່ມີໃຜປະນີປະນອມຜົນປະໂຫຍດສ່ວນຕົວຂອງຂ້ອຍເທົ່ານັ້ນ. ອຸປະນິໄສແບບຊາຕານຂອງຂ້ອຍອອກມາຢ່າງເຕັມກຳລັງ ເມື່ອຜົນປະໂຫຍດຂອງຂ້ອຍມາກ່ຽວຂ້ອງ. ຂ້ອຍອົດບໍ່ໄດ້ທີ່ຈະໂຈມຕີ ແລະ ແກ້ແຄ້ນ. ຂ້ອຍຮັບຮູ້ວ່າ ຖ້າບໍ່ໄດ້ແກ້ໄຂອຸປະນິໄສດັ່ງກ່າວນັ້ນ, ຂ້ອຍສາມາດເຮັດຄວາມຊົ່ວໄດ້ທຸກເວລາ. ນັ້ນຊ່າງອັນຕະລາຍຫຼາຍ! 

ຫຼັງຈາກນັ້ນ ຂ້ອຍກໍທົບທວນໂຕເອງ. ຖ້າຂ້ອຍສາມາດເຮັດຄວາມຊົ່ວແບບນັ້ນ, ແມ່ນຄວາມຄິດຫຍັງທີ່ກຳລັງຄວບຄຸມຂ້ອຍຢູ່? ຂ້ອຍອ່ານພຣະທຳເຫຼົ່ານີ້ຈາກພຣະເຈົ້າ: “ແຫຼ່ງທີ່ມາຂອງການຄັດຄ້ານ ແລະ ການກະບົດຕໍ່ພຣະເຈົ້າຂອງມະນຸດແມ່ນຄວາມເສື່ອມຊາມຂອງເຂົາທີ່ເກີດຈາກຊາຕານ. ເພາະວ່າມະນຸດໄດ້ຖືກຊາຕານເຮັດໃຫ້ເສື່ອມຊາມ, ສາມັນສໍານຶກຂອງມະນຸດຈຶ່ງໄດ້ຕາຍດ້ານ, ເປັນຄົນຂາດສິນທໍາ, ແນວຄິດຂອງເຂົາກໍຕໍ່າຊາມ ແລະ ເຂົາມີທັດສະນະຄະຕິທີ່ຫຼ້າຫຼັງ. ກ່ອນທີ່ເຂົາໄດ້ຖືກຊາຕານເຮັດໃຫ້ເສື່ອມຊາມ, ໂດຍທໍາມະຊາດແລ້ວ ມະນຸດແມ່ນຕິດຕາມພຣະເຈົ້າ ແລະ ເຊື່ອຟັງພຣະທໍາຂອງພຣະອົງຫຼັງຈາກທີ່ໄດ້ຮັບຟັງພຣະທໍາເຫຼົ່ານັ້ນ. ໂດຍທໍາມະຊາດແລ້ວ ເຂົາມີຄວາມຮູ້ສຶກນຶກຄິດ ແລະ ມີສາມັນສໍານຶກທີ່ດີ ແລະ ມີຄວາມເປັນມະນຸດທີ່ປົກກະຕິ. ຫຼັງຈາກຖືກຊາຕານເຮັດໃຫ້ເສື່ອມຊາມ, ຄວາມຮູ້ສຶກນຶກຄິດ, ສາມັນສໍານຶກ ແລະ ຄວາມເປັນມະນຸດດັ່ງເດີມຂອງເຂົາກໍຕາຍດ້ານ ແລະ ຖືກຊາຕານເຮັດໃຫ້ເສື່ອມເສຍ. ດ້ວຍເຫດນັ້ນ, ເຂົາຈຶ່ງໄດ້ສູນເສຍຄວາມເຊື່ອຟັງ ແລະ ຄວາມຮັກທີ່ມີຕໍ່ພຣະເຈົ້າ. ຄວາມຮູ້ສຶກນຶກຄິດຂອງມະນຸດໄດ້ວິປະລິດ, ອຸປະນິໄສຂອງເຂົາໄດ້ກາຍເປັນດັ່ງນິໄສຂອງສັດ, ການຕໍ່ຕ້ານຂອງເຂົາຕໍ່ພຣະເຈົ້າແມ່ນເກີດຂຶ້ນເລື້ອຍໆ ແລະ ຮ້າຍແຮງຂຶ້ນຫຼາຍກວ່າເກົ່າ. ແຕ່ເຖິງປານນັ້ນ, ມະນຸດຍັງບໍ່ຮູ້ຈັກ ຫຼື ຮັບຮູ້ເຖິງສິ່ງນີ້ ແລະ ໄດ້ແຕ່ຄັດຄ້ານ ແລະ ຕໍ່ຕ້ານຢ່າງຕາບອດ. ການເປີດເຜີຍອຸປະນິໄສຂອງມະນຸດແມ່ນຖືກເປີດເຜີຍຈາກການສະແດງຄວາມຮູ້ສຶກນຶກຄິດ, ຄວາມເຂົ້າໃຈ ແລະ ສາມັນສໍານຶກຂອງເຂົາ; ຍ້ອນວ່າຄວາມຮູ້ສຶກນຶກຄິດ ແລະ ຄວາມເຂົ້າໃຈຂອງເຂົາບໍ່ໝັ້ນຄົງ ແລະ ສາມັນສໍານຶກຂອງເຂົາໄດ້ຕາຍດ້ານຫຼາຍ, ດ້ວຍເຫດນັ້ນ ອຸປະນິໄສຂອງເຂົາຈຶ່ງຕໍ່ຕ້ານພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການບໍ່ປ່ຽນແປງອຸປະນິໄສຄືການເປັນປໍລະປັກຕໍ່ພຣະເຈົ້າ). “ຜູ້ຄົນຄິດແບບນີ້: ‘ຖ້າເຈົ້າຈະບໍ່ເປັນຄົນທີ່ມີຄວາມເມດຕາ, ຂ້ອຍກໍຈະບໍ່ເປັນຄົນທ່ຽງທຳ! ຖ້າເຈົ້າຫຍາບຄາຍກັບຂ້ອຍ, ຂ້ອຍກໍຈະຫຍາບຄາຍກັບເຈົ້າຄືກັນ! ຖ້າເຈົ້າບໍ່ປະຕິບັດຕໍ່ຂ້ອຍຢ່າງມີກຽດ, ເປັນຫຍັງຂ້ອຍຈະຕ້ອງປະຕິບັດຕໍ່ເຈົ້າຢ່າງມີກຽດ?’ ນີ້ແມ່ນຄວາມຄິດແບບໃດ? ມັນບໍ່ແມ່ນວິທີຄິດທີ່ອາຄາດແຄ້ນບໍ? ໃນມຸມມອງຂອງຄົນທຳມະດາ, ທັດສະນະແບບນີ້ບໍ່ສາມາດໃຊ້ໄດ້ບໍ? ‘ຕາຕໍ່ຕາ ແລະ ແຂ້ວຕໍ່ແຂ້ວ’; ‘ນີ້ແມ່ນລົດຊາດຢາຂອງເຈົ້າເອງ’. ທ່າມກາງບັນດາຜູ້ທີ່ບໍ່ມີຄວາມເຊື່ອເຊື່ອ, ສິ່ງເຫຼົ່ານີ້ລ້ວນເປັນເຫດຜົນທີ່ມີນ້ຳໜັກ ແລະ ສອດຄ່ອງກັບຄວາມຄິດຂອງມະນຸດຢ່າງສົມບູນ. ແນວໃດກໍຕາມ, ໃນຖານະເປັນຄົນທີ່ເຊື່ອໃນພຣະເຈົ້າ, ໃນຖານະເປັນຄົນທີ່ສະແຫວງຫາທີ່ຈະເຂົ້າໃຈຄວາມຈິງ ແລະ ສະແຫວງຫາການປ່ຽນແປງດ້ານອຸປະນິໄສ, ເຈົ້າຈະເວົ້າວ່າຄຳເວົ້າດັ່ງກ່າວນັ້ນຖືກຕ້ອງ ຫຼື ຜິດ? ເຈົ້າຄວນເຮັດຫຍັງເພື່ອໃຈ້ແຍກພວກມັນ? ສິ່ງດັ່ງກ່າວມາຈາກໃສ? ພວກມັນມາຈາກທຳມະຊາດທີ່ຊົ່ວຮ້າຍຂອງຊາຕານ; ພວກມັນປະກອບດ້ວຍພິດ ແລະ ພວກມັນປະກອບດ້ວຍໃບໜ້າທີ່ແທ້ຈິງຂອງຊາຕານໃນຄວາມຊົ່ວຮ້າຍ ແລະ ຄວາມຂີ້ຮ້າຍທັງໝົດຂອງມັນ. ພວກມັນປະກອບດ້ວຍແກ່ນແທ້ຂອງທຳມະຊາດນັ້ນ. ແມ່ນຫຍັງຄືທຳມະຊາດຂອງທັດສະນະຄະຕິ, ຄວາມຄິດ, ການສະແດງອອກ, ຄຳເວົ້າ ແລະ ແມ່ນແຕ່ການກະທຳທີ່ບັນຈຸແກ່ນແທ້ຂອງທຳມະຊາດນັ້ນ? ພວກມັນບໍ່ແມ່ນເປັນຂອງຊາຕານບໍ? ລັກສະນະເຫຼົ່ານີ້ຂອງຊາຕານສອດຄ່ອງກັບຄວາມເປັນມະນຸດບໍ? ພວກມັນສອດຄ່ອງກັບຄວາມຈິງ ຫຼື ກັບຄວາມຈິງ-ຄວາມແທ້ຈິງບໍ? ພວກມັນແມ່ນການກະທຳທີ່ບັນດາຜູ້ທີ່ຕິດຕາມພຣະເຈົ້າຄວນເຮັດ ແລະ ຄວາມຄິດ ແລະ ມຸມມອງທີ່ພວກເຂົາຄວນມີບໍ? (ບໍ່ແມ່ນ.)” (ຄັດຈາກ ໜັງສືບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ). ຂ້ອຍຮັບຮູ້ວ່າ ທີ່ຜູ້ຄົນເສື່ອມຊາມ ແລະ ຊົ່ວຮ້າຍກໍ່ຍ້ອນຄວາມເສື່ອມຊາມຂອງຊາຕານທັງໝົດ. ຜ່ານການສຶກສາທີ່ເປັນທາງການ ແລະ ອິດທິພົນທາງສັງຄົມ, ຊາຕານ, ມານຮ້າຍເຮັດໃຫ້ພວກເຮົາຈົມຢູ່ໃນພິດທັງໝົດຂອງມັນ, ຄືກັບວ່າ “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ຂ້າພະເຈົ້າຈະບໍ່ໂຈມຕີຈົນກວ່າຂ້າພະເຈົ້າຖືກໂຈມຕີ; ຖ້າຂ້າພະເຈົ້າຖືກໂຈມຕີ, ຂ້າພະເຈົ້າຈະໂຈມຕີກັບຢ່າງແນ່ນອນ”, “ຮັບມືກັບມະນຸດດັ່ງທີ່ເຂົາຮັບມືກັບເຈົ້າ” ແລະ “ມັນບໍ່ເຄີຍຊ້າເກີນໄປທີ່ສຸພາບບຸລຸດຈະແກ້ແຄ້ນ”. ຜູ້ຄົນຖືເອົາສິ່ງເຫຼົ່ານີ້ເປັນກົດການເອົາຊີວິດລອດຂອງພວກເຂົາໂດຍບໍ່ຮັບຮູ້ມັນ. ພວກເຂົາຍິ່ງເປັນຄົນອວດດີ, ມີເລ່ຫຼ່ຽມ, ເຫັນແກ່ຕົວ ແລະ ເປັນອັນຕະລາຍຕະຫຼອດເວລາ. ຜູ້ຄົນບໍ່ໄດ້ກຳລັງເອົາໃຈໃສ່ ຫຼື ໃຫ້ອະໄພຢ່າງແທ້ຈິງ ແລະ ບໍ່ມີຮັກແທ້. ພວກເຂົາກໍ່ພຽງແຕ່ບໍ່ພໍໃຈ ແລະ ຕີໂຕອອກຫ່າງເມື່ອສິ່ງໃດໜຶ່ງແຕະຕ້ອງຜົນປະໂຫຍດສ່ວນຕົວຂອງພວກເຂົາ. ພວກເຂົາອາດສ້າງສັດຕູ ຫຼື ແກ້ແຄ້ນ. ຜູ້ຄົນເຢັນຊາຫຼາຍຂຶ້ນ ແລະ ຫ່າງໄກກັນຫຼາຍຂຶ້ນ ແລະ ສູນເສຍຈິດສຳນຶກທັງໝົດຂອງຄວາມເປັນມະນຸດທຳມະດາ. ຂ້ອຍເຄີຍຊິນກັບຄວາມຄິດແບບນັ້ນ ແລະ ຢູ່ກັບສິ່ງເຫຼົ່ານີ້ມາແຕ່ຂ້ອຍຍັງນ້ອຍ. ເມື່ອຄົນອື່ນແຕະຕ້ອງຜົນປະໂຫຍດຂອງຂ້ອຍເອງ, ຂ້ອຍອົດບໍ່ໄດ້ທີ່ຈະກຽດຊັງພວກເຂົາ ແລະ ແກ້ແຄ້ນ. ໃນເວລາທີ່ຂ້ອຍຢູ່ກັບເອື້ອຍຫຼິວ, ລາວເວົ້າ ແລະ ເຮັດສິ່ງຕ່າງໆທີ່ປະນີປະນອມຜົນປະໂຫຍດຂອງຂ້ອຍ, ດັ່ງນັ້ນ ຂ້ອຍຈຶ່ງບໍ່ພໍໃຈ ແລະ ຟ້າວສວຍໂອກາດແກ້ແຄ້ນລາວ. ຂ້ອຍຢາກໃຫ້ລາວເຫັນສິ່ງທີ່ຂ້ອຍມີເພື່ອວ່າລາວຈະບໍ່ກ້າເຮັດຜິດໃຈຂ້ອຍອີກ. ຂ້ອຍເຖິງກັບຢາກຂັບໄລ່ລາວອອກໄປ. ພຶດຕິກໍາຂອງຂ້ອຍແຕກຕ່າງຈາກພວກຕໍ່ຕ້ານພຣະຄຣິດ ແລະ ຄົນຊົ່ວທີ່ຄຣິດຕະຈັກໄດ້ຂັບໄລ່ອອກໄປແນວໃດ? ຄົນເຫຼົ່ານັ້ນພຽງຕ້ອງການການຍອມຮັບ ແລະ ການສັນລະເສີນຈາກຄົນອື່ນ ແຕ່ບໍ່ສາມາດທົນຕໍ່ຄຳເວົ້າກົງໄປກົງມາທີ່ເປີດໂປງຄວາມເສື່ອມຊາມຂອງພວກເຂົາ. ພວກເຂົາຈະປະທ້ວງຜູ້ໃດກໍຕາມທີ່ເວົ້າ ຫຼື ເຮັດສິ່ງໃດໜຶ່ງທີ່ເຮັດໃຫ້ເຄືອງໃຈພວກເຂົາ. ດ້ວຍຄວາມຊົ່ວຂອງພວກເຂົາທັງໝົດ, ພວກເຂົາຈົບລົງດ້ວຍການເຮັດຜິດຕໍ່ອຸປະນິໄສຂອງພຣະເຈົ້າ, ພວກເຂົາເຮັດໃຫ້ຄົນອື່ນຮ້າຍ ແລະ ພວກເຂົາຖືກໄລ່ອອກຈາກຄຣິດຕະຈັກ. ພວກເຂົາສູນເສຍໂອກາດຂອງພວກເຂົາທີ່ຈະໄດ້ຮັບຄວາມລອດພົ້ນທີ່ດີ ແລະ ຂ້ອຍໄດ້ເວົ້າໃສ່ເອື້ອຍຫຼິວພຽງເພາະຄຳເວົ້າຂອງລາວທຳຮ້າຍຄວາມພາກພູມໃຈຂອງຂ້ອຍ. ຂ້ອຍບໍ່ໄດ້ເຮັດຫຍັງ ນອກຈາການທຳຮ້າຍລາວ. ຂ້ອຍໄດ້ເຮັດຄວາມຊົ່ວ! ຂ້ອຍເຫັນຄວາມເປັນມະນຸດທີ່ເປັນຕາຢ້ານທີ່ຂ້ອຍມີ, ຂ້ອຍມີທຳມະຊາດ ແລະ ແກ່ນແທ້ທີ່ຊົ່ວຮ້າຍອັນດຽວກັນກັບຜູ້ຕໍ່ຕ້ານພຣະຄຣິດ, ຜູ້ເຮັດຄວາມຊົ່ວ! ສິ່ງນີ້ເຮັດໃຫ້ຂ້ອຍຢ້ານຫຼາຍຂຶ້ນເມື່ອຂ້ອຍຄິດເຖິງມັນ. ຂ້ອຍຈຶ່ງມາຢູ່ຕໍ່ໜ້າພຣະເຈົ້າໃນຄຳອະທິຖານວ່າ: “ໂອ ພຣະເຈົ້າ, ຂ້ານ້ອຍຊ່າງຂາດຄວາມເປັນມະນຸດຫຼາຍແທ້. ຂ້ານ້ອຍດຳລົງຊີວິດໃນອຸປະນິໄສທີ່ເສື່ອມຊາມຂອງຂ້ານ້ອຍ ແລະ ຂ້ຽນຕີເອື້ອຍນ້ອງຂອງຂ້ານ້ອຍ. ຂ້ານ້ອຍບໍ່ຄືກັບມະນຸດເລີຍ. ຖ້າພຣະອົງບໍ່ສ້າງສະຖານະການນີ້ເພື່ອຈັດການກັບຂ້ານ້ອຍແລ້ວ, ຂ້ານ້ອຍກໍຄົງຈະບໍ່ໄດ້ທົບທວນໂຕເອງ. ຂ້ານ້ອຍຄົງຈະສືບຕໍ່ເຮັດຊົ່ວ ແລະ ທຳຮ້າຍລາວ. ພຣະເຈົ້າ, ຂ້ານ້ອຍຢາກກັບໃຈ. ຂ້ານ້ອຍບໍ່ຕ້ອງການໃຊ້ຊີວິດໂດຍພິດຂອງຊາຕານອີກຕໍ່ໄປ. ກະລຸນາຊີ້ນຳຂ້ານ້ອຍໃຫ້ເປັນບຸກຄົນທີ່ມີສະຕິ, ສົມເຫດສົມຜົນດ້ວຍຄວາມເປັນມະນຸດ”.

ຫຼັງຈາກນັ້ນ ຂ້ອຍກໍ່ສິ່ງນີ້ໃນພຣະທຳຂອງພຣະເຈົ້າ: “ຄວາມຮັກ ແລະ ຄວາມກຽດຊັງແມ່ນສິ່ງທີ່ຄວາມເປັນມະນຸດທຳມະດາຄວນມີ, ແຕ່ເຈົ້າຕ້ອງແຍກແຍະຄວາມແຕກຕ່າງຢ່າງຊັດເຈນລະຫວ່າງສິ່ງທີ່ເຈົ້າຮັກ ແລະ ສິ່ງທີ່ເຈົ້າຊັງ. ໃນຫົວໃຈຂອງເຈົ້າ, ເຈົ້າຄວນຮັກພຣະເຈົ້າ, ຮັກຄວາມຈິງ, ຮັກສິ່ງທີ່ດີ ແລະ ຮັກອ້າຍເອື້ອຍນ້ອງຂອງເຈົ້າ, ໃນຂະນະທີ່ເຈົ້າຄວນກຽດຊັງຊາຕານຜູ້ຊົ່ວຮ້າຍ, ຊັງສິ່ງທີ່ເປັນລົບ, ຊັງພວກຕໍ່ຕ້ານພຣະຄຣິດ ແລະ ຊັງຄົນຊົ່ວຮ້າຍ. ຖ້າເຈົ້າມີຄວາມກຽດຊັງຕໍ່ອ້າຍເອື້ອຍນ້ອງຂອງເຈົ້າ, ເຈົ້າກໍ່ຈະມີທ່າອ່ຽງທີ່ຈະກົດຂີ່ຂົ່ມເຫັງພວກເຂົາ ແລະ ແກ້ແຄ້ນພວກເຂົາ; ສິ່ງນີ້ຈະເປັນຕາຢ້ານຫຼາຍ. ບາງຄົນມີພຽງຄວາມຄິດ ແລະ ແນວຄິດທີ່ກຽດຊັງເທົ່ານັ້ນ ນັ້ນກໍ່ຄື ແນວຄິດຊົ່ວຮ້າຍ, ແຕ່ພວກເຂົາຈະບໍ່ເຮັດສິ່ງທີ່ຊົ່ວຮ້າຍຈັກເທື່ອ; ຖ້າພວກເຂົາສາມາດເຂົ້າກັບຄົນໆໜຶ່ງໄດ້, ພວກເຂົາກໍ່ຈະເຂົ້າກັບຄົນນັ້ນ ແລະ ຖ້າພວກເຂົາບໍ່ສາມາດເຂົ້າກັນໄດ້, ພວກເຂົາກໍ່ຈະເຮັດໃຫ້ຕົນເອງອອກຈາກຄົນເຫຼົ່ານັ້ນ ແລະ ສິ່ງນີ້ຈະບໍ່ມີຜົນກະທົບຕໍ່ໜ້າທີ່ຂອງພວກເຂົາ ຫຼື ມີອິດທິພົນຕໍ່ຄວາມສຳພັນລະຫວ່າງບຸກຄົນທີ່ປົກກະຕິຂອງພວກເຂົາ, ຍ້ອນວ່າພວກເຂົາມີພຣະເຈົ້າຢູ່ໃນໃຈຂອງພວກເຂົາ ແລະ ພວກເຂົາກໍ່ເຄົາລົບພຣະອົງ. ພວກເຂົາບໍ່ຕ້ອງການເຮັດໃຫ້ພຣະເຈົ້າເຄືອງໃຈ ແລະ ຢ້ານທີ່ຈະເຮັດເຊັ່ນນັ້ນ. ເຖິງແມ່ນວ່າຄົນເຫຼົ່ານີ້ອາດມີມຸມມອງບາງຢ່າງກ່ຽວກັບບາງຄົນ, ພວກເຂົາກໍ່ບໍ່ເຄີຍນຳຄວາມຄິດເຫຼົ່ານັ້ນໄປປະຕິບັດ ຫຼື ແມ່ນແຕ່ເວົ້າຄໍາດຽວທີ່ຢູ່ນອກເສັ້ນ, ບໍ່ເຕັມໃຈທີ່ຈະເຮັດໃຫ້ພຣະເຈົ້າເຄືອງໃຈ. ນີ້ແມ່ນພຶດຕິກຳແບບໃດ? ນີ້ແມ່ນຕົວຢ່າງຂອງການປະພຶດຕົນເອງ ແລະ ການຈັດການກັບສິ່ງຕ່າງໆດ້ວຍຫຼັກການ ແລະ ຄວາມບໍ່ລຳອຽງ. ເຈົ້າອາດຈະບໍ່ສາມາດເຂົ້າກັນກັບບຸກຄະລິກຂອງບາງຄົນ ແລະ ເຈົ້າອາດຈະບໍ່ມັກລາວ, ແຕ່ເມື່ອເຈົ້າເຮັດວຽກຮ່ວມກັນກັບລາວ, ເຈົ້າກໍ່ຍັງບໍ່ລຳອຽງ ແລະ ຈະບໍ່ລະບາຍຄວາມຫງຸດຫງິດໃນການເຮັດໜ້າທີ່ຂອງເຈົ້າ, ເສຍສະລະໜ້າທີ່ຂອງເຈົ້າ ຫຼື ເອົາຄວາມຫງຸດຫງິດຂອງເຈົ້າໄປໃສ່ກັບຜົນປະໂຫຍດໃນຄອບຄົວຂອງພຣະເຈົ້າ. ເຈົ້າສາມາດເຮັດສິ່ງຕ່າງໆຕາມຫຼັກການ; ຖ້າເປັນເຊັ່ນນັ້ນ, ເຈົ້າກໍ່ມີຄວາມເຄົາລົບຂັ້ນພື້ນຖານຕໍ່ພຣະເຈົ້າ. ຖ້າເຈົ້າມີຫຼາຍຂຶ້ນກວ່ານັ້ນເລັກນ້ອຍ, ແລ້ວເມື່ອເຈົ້າເຫັນວ່າໃຜບາງຄົນມີຄວາມຜິດ ຫຼື ຄວາມອ່ອນແອບາງຢ່າງ ນັ້ນກໍ່ຄື ເຖິງແມ່ນວ່າເຂົາໄດ້ເຮັດຜິດໃຈເຈົ້າ ຫຼື ທຳຮ້າຍຜົນປະໂຫຍດຂອງຕົວເຈົ້າເອງ, ເຈົ້າກໍ່ຍັງມີມັນຢູ່ໃນຕົວເຈົ້າເພື່ອຊ່ວຍເຂົາ. ນີ້ຈະໝາຍຄວາມວ່າມີຄວາມຮັກໃນຕົວເຈົ້າ; ມັນຈະໝາຍຄວາມວ່າ ເຈົ້າເປັນຄົນທີ່ມີຄວາມເປັນມະນຸດ, ຄວາມເປັນຈິງແຫ່ງຄວາມຈິງ ແລະ ຄວາມເຄົາລົບຕໍ່ພຣະເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເງື່ອນໄຂຫ້າຢ່າງທີ່ຕ້ອງບັນລຸເພື່ອເລີ່ມຕົ້ນເສັ້ນທາງທີ່ຖືກຕ້ອງແຫ່ງຄວາມເຊື່ອໃນພຣະເຈົ້າ). ຂ້ອຍເຫັນຈາກພຣະທຳຂອງພຣະເຈົ້າວ່າ ບັນດາຜູ້ທີ່ຢຳເກງພຣະເຈົ້າສາມາດປະຕິບັດຕໍ່ຄົນອື່ນຕາມຫຼັກການແຫ່ງຄວາມຈິງ. ພວກເຂົາອາດມີຄວາມລຳອຽງບາງຢ່າງຕໍ່ອ້າຍເອື້ອຍນ້ອງເປັນບາງຄັ້ງບາງຄາວ, ແຕ່ພວກເຂົາບໍ່ໄດ້ຕັ້ງໃຈໃນການໂຕ້ຕອບຂອງພວກເຂົາ ແລະ ພວກເຂົາບໍ່ເຮັດສິ່ງໃດທີ່ຜິດໃຈພຣະເຈົ້າ ຫຼື ທຳຮ້າຍຄົນອື່ນ. ຄົນທີ່ບໍ່ຢຳເກງພຣະເຈົ້າ ເຮັດສິ່ງໃດກໍຕາມທີ່ໃຈຊົ່ວຂອງພວກເຂົາປາຖະໜາ, ນັ້ນແມ່ນການເຮັດຄວາມຊົ່ວ ແລະ ນັ້ນຖືກປະນາມໂດຍພຣະເຈົ້າ. ເອື້ອຍຫຼິວຂ້ອນຂ້າງກົງໄປກົງມາ, ແຕ່ສິ່ງທີ່ລາວເວົ້າກ່ຽວກັບຂ້ອຍແມ່ນຈິງໃຈ. ມັນບໍ່ໄດ້ຕັ້ງເປົ້າໄປທີ່ຂ້ອຍ. ລາວຍັງເຮັດໜ້າທີ່ຂອງລາວຢ່າງຈິງຈັງ ແລະ ຢ່າງມີຄວາມຮັບຜິດຊອບ ແລະ ຄຳແນະນຳຂອງລາວສ່ວນໃຫຍ່ແມ່ນເປັນປະໂຫຍດແກ່ວຽກງານຂອງພວກເຮົາ. ຂ້ອຍບໍ່ຄວນຕັ້ງໃຈເຮັດໃຫ້ສິ່ງຕ່າງໆຫຍຸ້ງຍາກກັບລາວ. ຕໍ່ມາ, ຂ້ອຍເປີດໃຈກັບລາວກ່ຽວກັບຄວາມເສື່ອມຊາມຂອງຂ້ອຍ ແລະ ໄດ້ຂໍອະໄພ. ເອື້ອຍຫຼິວເວົ້າວ່າ ລາວບໍ່ໄດ້ຄິດຫຍັງກ່ຽວກັບມັນ ແລະ ລາວໄດ້ສົນທະນາຄວາມຈິງບາງຢ່າງເພື່ອຊ່ວຍຂ້ອຍ. ຂ້ອຍຮູ້ສຶກອັບອາຍ ແລະ ກຽດຊັງໂຕເອງຫຼາຍຍິ່ງຂຶ້ນ. ຂ້ອຍບໍ່ຕ້ອງການດຳລົງຊີວິດໂດຍອຸປະນິໄສທີ່ເສື່ອມຊາມຂອງຂ້ອຍອີກຕໍ່ໄປ. ຫຼັງຈາກນັ້ນ, ເມື່ອເອື້ອຍຫຼິວໃຫ້ຄຳແນະນຳແກ່ຂ້ອຍ ຫຼື ບາງສິ່ງທີ່ລາວເວົ້າ ຫຼື ເຮັດ ເຊິ່ງທຳຮ້າຍຄວາມພາກພູມໃຈຂອງຂ້ອຍ, ຂ້ອຍກໍສາມາດຈັດການມັນໄດ້ຢ່າງເໝາະສົມ ແລະ ສຸມໃສ່ການສະແຫວງຫາຄວາມຈິງ ແລະ ການທົບທວນໂຕເອງ. ພວກເຮົາສາມາດເຮັດວຽກຮ່ວມກັນໄດ້ດີອີກຄັ້ງ. ນີ້ແມ່ນຄວາມໂລ່ງໃຈອັນຍິ່ງໃຫຍ່ສຳລັບຂ້ອຍ. ຂ້ອຍຂອບໃຈການພິພາກສາຂອງພຣະເຈົ້າທີ່ໄດ້ປ່ຽນແປງຂ້ອຍໃນທາງນ້ອຍໆນີ້.


45. ການດໍາລົງຊີວິດຢູ່ຕໍ່ໜ້າພຣະເຈົ້າ

ໂດຍ ຢົງຊຸ່ຍ, ເກົາຫຼີໃຕ້

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ເພື່ອເຂົ້າສູ່ຄວາມເປັນຈິງ, ຜູ້ຄົນຕ້ອງຫັນທຸກສິ່ງມາທາງຊີວິດທີ່ເປັນຈິງ. ຖ້າການເຊື່ອໃນພຣະເຈົ້າ, ຜູ້ຄົນບໍ່ສາມາດມາຮູ້ຈັກຕົວເອງຜ່ານຫົນທາງເຂົ້າສູ່ຊີວິດທີ່ເປັນຈິງ ແລະ ຖ້າພວກເຂົາບໍ່ສາມາດດຳລົງຊີວິດຕາມຄວາມເປັນມະນຸດປົກກະຕິໃນຊີວິດຈິງ, ພວກເຂົາກໍຈະກາຍເປັນຄົນລົ້ມເຫຼວ. ຄົນທີ່ບໍ່ເຊື່ອຟັງພຣະເຈົ້າລ້ວນແລ້ວແຕ່ເປັນຄົນທີ່ບໍ່ສາມາດເຂົ້າສູ່ຊີວິດທີ່ເປັນຈິງ. ພວກເຂົາລ້ວນແລ້ວແຕ່ເປັນຄົນທີ່ເວົ້າເຖິງຄວາມເປັນມະນຸດ ແຕ່ດຳລົງຊີວິດຕາມທຳມະຊາດຂອງຜີຮ້າຍ. ພວກເຂົາລ້ວນແລ້ວແຕ່ເປັນຄົນທີ່ເວົ້າເຖິງຄວາມຈິງ ແຕ່ດຳລົງຊີວິດຕາມທິດສະດີແທນ. ຄົນທີ່ບໍ່ສາມາດຳລົງຊີວິດໃນຊີວິດທີ່ເປັນຈິງດ້ວຍຄວາມຈິງ ແມ່ນຄົນທີ່ເຊື່ອໃນພຣະເຈົ້າ ແຕ່ຖືກພຣະອົງກຽດຊັງ ແລະ ປະຕິເສດ. ເຈົ້າຕ້ອງປະຕິບັດການເຂົ້າສູ່ຊີວິດທີ່ເປັນຈິງ, ຮູ້ຈັກຂໍ້ບົກຜ່ອງ, ຄວາມບໍ່ເຊື່ອຟັງ ແລະ ຄວາມໂງ່ຈ້າຂອງເຈົ້າເອງ ແລະ ຮູ້ຈັກຄວາມເປັນມະນຸດທີ່ບໍ່ປົກກະຕິ ແລະ ຄວາມອ່ອນແອຂອງເຈົ້າ. ດ້ວຍວິທີນັ້ນ, ຄວາມຮູ້ທັງໝົດຂອງເຈົ້າຈະໄດ້ນໍາໃຊ້ເຂົ້າສູ່ສະຖານະການ ແລະ ຄວາມຫຍຸ້ງຍາກທີ່ແທ້ຈິງຂອງເຈົ້າ. ມີແຕ່ຄວາມຮູ້ປະເພດນີ້ເທົ່ານັ້ນ ທີ່ເປັນຈິງ ແລະ ສາມາດເຮັດໃຫ້ເຈົ້າເຂົ້າໃຈສະພາບຂອງເຈົ້າເອງຢ່າງແທ້ຈິງ ແລະ ບັນລຸການປ່ຽນແປງໃນອຸປະນິໄສຂອງເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການສົນທະນາກ່ຽວກັບຊີວິດຄຣິສຕະຈັກ ແລະ ຊີວິດທີ່ເປັນຈິງ). “ໃນການສະແຫວງຫາການເຂົ້າສູ່ຊີວິດ, ຄົນໆໜຶ່ງຕ້ອງກວດສອບຄຳເວົ້າ ແລະ ການກະທຳ, ຄວາມຄິດ ແລະ ແນວຄິດຂອງຕົນເອງກັບທຸກເລື່ອງທີ່ພົບໃນຊີວິດປະຈຳວັນຂອງຕົນ ແລະ ເຂົ້າໃຈສະພາວະຂອງຕົນເອງ; ຕໍ່ຈາກນັ້ນ, ຄົນໆໜຶ່ງຕ້ອງກວດສອບພວກມັນກັບຄວາມຈິງ, ສະແຫວງຫາຄວາມຈິງ ແລະ ເຂົ້າສູ່ຄວາມຈິງ-ຄວາມເປັນຈິງຂອງຄວາມຈິງທີ່ຄົນໆໜຶ່ງເຂົ້າໃຈ. ໃນລະຫວ່າງການກ້າວເຂົ້າສູ່ຄວາມຈິງ-ຄວາມເປັນຈິງ, ຄົນໆໜຶ່ງຕ້ອງເຂົ້າໃຈສະພາວະຂອງຕົນ ແລະ ມາຢູ່ຕໍ່ໜ້າພຣະເຈົ້າເພື່ອອະທິຖານຫາພຣະອົງ ແລະ ຮ້ອງຫາພຣະອົງເລື້ອຍໆ. ຄົນໆໜຶ່ງຍັງຕ້ອງໂອ້ລົມກັບອ້າຍເອື້ອຍນ້ອງເລື້ອຍໆດ້ວຍຫົວໃຈທີ່ເປີດກວ້າງ, ຊອກຫາເສັ້ນທາງຂອງການເຂົ້າສູ່ຄວາມຈິງ-ຄວາມເປັນຈິງ ແລະ ສະແຫວງຫາຫຼັກການຄວາມຈິງ. ໃນທີ່ສຸດແລ້ວ, ຄົນໆໜຶ່ງຈະຮູ້ວ່າອຸປະນິໄສໃດທີ່ຄົນເຮົາເປີດເຜີຍໃນຊີວິດປະຈຳວັນ, ບໍ່ວ່າພຣະເຈົ້າຈະມີຄວາມສຸກກັບພວກມັນ ຫຼື ບໍ່, ບໍ່ວ່າເສັ້ນທາງທີ່ຄົນໆໜຶ່ງປະຕິບັດນັ້ນຈະຖືກຕ້ອງ ຫຼື ບໍ່, ບໍ່ວ່າຄົນໆໜຶ່ງໄດ້ກວດກາສະພາວະທີ່ພົບໃນຕົນເອງຜ່ານການກວດສອບຕົນເອງກັບພຣະທຳຂອງພຣະເຈົ້າ ຫຼື ບໍ່, ບໍ່ວ່າພວກເຂົາໄດ້ກວດສອບພວກມັນຢ່າງຖືກຕ້ອງ ຫຼື ບໍ່, ບໍ່ວ່າພວກມັນສອດຄ່ອງກັບພຣະທຳຂອງພຣະເຈົ້າ ຫຼື ບໍ່ ແລະ ບໍ່ວ່າຈະມີໃຜປະສົບຜົນສຳເລັດຢ່າງແທ້ຈິງ ຫຼື ບໍ່ ແລະ ໄດ້ສ້າງທາງເຂົ້າໃນທາງບວກກ່ຽວກັບສະພາວະຕ່າງໆທີ່ສອດຄ່ອງກັບພຣະທຳຂອງພຣະເຈົ້າ. ເມື່ອເຈົ້າຢູ່ໃນສະພາວະເຫຼົ່ານີ້ເລື້ອຍໆ, ຢູ່ພາຍໃນເງື່ອນໄຂເຫຼົ່ານີ້, ເຈົ້າຈະຄ່ອຍໆມີຄວາມເຂົ້າໃຈຂັ້ນພື້ນຖານຕໍ່ຄວາມຈິງບາງຢ່າງ ແລະ ຕໍ່ສະພາວະຕົວຈິງຂອງເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ການຮູ້ຈັກອຸປະນິໄສຂອງຄົນໆໜຶ່ງ ແມ່ນຮາກຖານຂອງການປ່ຽນແປງມັນ). ພຣະທຳຂອງພຣະເຈົ້າສະແດງໃຫ້ພວກເຮົາເຫັນເຖິງເສັ້ນທາງແຫ່ງທາງເຂົ້າສູ່ຊີວິດ ເຊິ່ງເປັນການກວດສອບເບິ່ງທຸກຄວາມຄິດ ແລະ ການກະທໍາຂອງພວກເຮົາໃນທຸກສິ່ງທີ່ເກີດຂຶ້ນໃນຊີວິດຈິງ ແລະ ຫຼັງຈາກນັ້ນກໍປຽບທຽບພວກມັນໃສ່ກັບການເປີດເຜີຍພຣະທຳຂອງພຣະເຈົ້າ, ໄຕ່ຕອງ ແລະ ຮູ້ຈັກອຸປະນິໄສທີ່ເສື່ອມຊາມຂອງພວກເຮົາ ແລະ ພະຍາຍາມນໍາໃຊ້ຄວາມຈິງເພື່ອແກ້ໄຂພວກມັນ. ສິ່ງນີ້ເປັນວິທີດຽວທີ່ຈະຮູ້ຈັກຕົວເຮົາເອງແທ້ໆ ແລະ ເຂົ້າໄປສູ່ຄວາມເປັນຈິງແຫ່ງພຣະທຳຂອງພຣະເຈົ້າ.

ອ້າຍເຊິນໄດ້ແບ່ງປັນໜຶ່ງໃນປະສົບການຂອງລາວຢູ່ທີ່ການເຕົ້າໂຮມຫົກເດືອນກ່ອນ. ເມື່ອລາວເວົ້າແລ້ວ, ຂ້ອຍກໍ່ຄິດວ່າລາວຫົວດື້ໃນໜ້າທີ່ຂອງລາວ ແລະ ໄດ້ຂັດກັບຫຼັກການ ແລະ ດ້ວຍເຫດນັ້ນ ລາວຈຶ່ງໄດ້ຖືກລິຮານ ແລະ ຈັດການ. ລາວພຽງແຕ່ສາມາດຄວບຄຸມຕົນເອງໄດ້ໃນບາງລະດັບ ໂດຍບໍ່ມີຂໍ້ແກ້ຕົວ ແລະ ມັນປາກົດຄືກັບວ່າລາວຍອມອ່ອນນ້ອມ. ແຕ່ສຳລັບເຫດຜົນທີ່ລາວຫົວດື້ໃນວຽກງານຂອງລາວນັ້ນ, ອຸປະນິໄສທີ່ເສື່ອມຊາມທີ່ກຳລັງຄວບຄຸມລາວ ຫຼື ສາຍເຫດຂອງສິ່ງເຫຼົ່ານີ້, ລາວບໍ່ໄດ້ໄຕ່ຕອງ ຫຼື ພະຍາຍາມເຂົ້າໃຈສິ່ງເຫຼົ່ານີ້ແທ້ໆ ຫຼື ລາວບໍ່ໄດ້ສະແຫວງຫາຄວາມຈິງເພື່ອແກ້ໄຂບັນຫາເຫຼົ່ານັ້ນ. ຄວາມເຊື່ອຟັງຂອງລາວເປັນພຽງແຕ່ການທີ່ລາວຍຶດໝັ້ນກັບກົດລະບຽບ. ມັນບໍ່ສາມາດເອີ້ນວ່າເປັນການຍອມອ່ອນນ້ອມຢ່າງແທ້ຈິງ. ຂ້ອຍສົງໄສວ່າ, “ຂ້ອຍຄວນກ່າວເຖິງຂໍ້ບົກຜ່ອງນີ້ກັບລາວບໍ? “ ແຕ່ຫຼັງຈາກນັ້ນ ຂ້ອຍກໍ່ຄິດວ່າ “ອ້າຍເຊິນເປັນຜູ້ມີຄວາມເຊື່ອເປັນເວລາດົນກວ່າຂ້ອຍ ແລະ ຄວາມເຂົ້າໃຈ ແລະ ປະສົບການຂອງລາວກໍ່ມີຫຼາຍກວ່າຂ້ອຍ. ຖ້າຂ້ອຍສະເໜີຂໍ້ແນະນໍາໃຫ້ກັບລາວ, ຂ້ອຍຈະເປັນຄືກັບເດັກນ້ອຍທີ່ກຳລັງພະຍາຍາມເວົ້າໃຫຍ່? ມັນຈະເຮັດໃຫ້ຂ້ອຍເບິ່ງອວດດີບໍ? ຂ້ອຍຈະບໍ່ເວົ້າຫຍັງດີກວ່າ”. ເມື່ອລາວໂອ້ລົມແລ້ວ, ລາວກໍ່ໄດ້ຂໍໃຫ້ພວກເຮົາກ່າວເຖິງຂໍ້ບົກຜ່ອງຕ່າງໆທີ່ພວກເຮົາສັງເກດເຫັນກັບລາວ. ຂ້ອຍຕ້ອງການຊີ້ໃຫ້ເຫັນບັນຫາຂອງລາວ, ແຕ່ຂ້ອຍບໍ່ສາມາດເຮັດໄດ້. ຂ້ອຍຄິດວ່າ, “ລາວມີອາຍຸຫຼາຍກວ່າຂ້ອຍຫຼາຍ. ຖ້າຂ້ອຍເວົ້າວ່າລາວບໍ່ໄດ້ຍອມອ່ອນນ້ອມແທ້ໆ ແລະ ລາວພຽງແຕ່ປະຕິບັດຕາມກົດລະບຽບ, ລາວຈະເສຍໜ້າຫຼາຍ ແລະ ຂ້ອຍຈະເຮັດໃຫ້ລາວຕົກຢູ່ໃນສະຖານະການທີ່ລຳບາກ. ຖ້າລາວບໍ່ຍອມຮັບມັນ ແລະ ເວົ້າວ່າຂ້ອຍອວດດີເກີນໄປ ແລະ ບໍ່ມີປະສົບການ, ຂ້ອຍກໍ່ຈະອັບອາຍຫຼາຍ. ຂ້ອຍບໍ່ຮູ້ຈັກລາວແທ້ໆ ແລະ ມັນບໍ່ຄຸ້ມທີ່ຈະເຮັດໃຫ້ລາວມີຄວາມປະທັບໃຈທີ່ບໍ່ດີກ່ຽວກັບຂ້ອຍ”. ຂ້ອຍລັງເລຢູ່ຊົ່ວໄລຍະໜຶ່ງ ແລະ ຫຼັງຈາກນັ້ນກໍເວົ້າວ່າ “ເຈົ້າມີປະສົບການຫຼາຍຢ່າງ ແລະ ມີຄວາມເຂົ້າໃຈຕົວຈິງບາງຢ່າງ”.

ຂ້ອຍຮູ້ສຶກບໍ່ສະບາຍໃຈຫຼັງຈາກທີ່ເວົ້າແບບນີ້. ຂ້ອຍສາມາດເຫັນເຖິງບັນຫາຂອງລາວຢ່າງຊັດເຈນ ແຕ່ເວົ້າກ່ຽວກັບພວກມັນບໍ່ໄດ້ຈັກຄຳ. ກົງກັນຂ້າມ, ຂ້ອຍພຽງແຕ່ເວົ້າບາງສິ່ງທີ່ດີເຊິ່ງຂັດກັບຄວາມສຳນຶກຂອງຂ້ອຍ. ບໍ່ມີຫຍັງທີ່ຈິງໃຈ ຫຼື ຊື່ສັດກ່ຽວກັບສິ່ງນັ້ນ. ຫຼັງຈາກນັ້ນ ຂ້ອຍກໍ່ຄິດກ່ຽວກັບສິ່ງທີ່ພວກເຮົາເວົ້າເປັນປົກກະຕິໃນລະຫວ່າງການເຕົ້າໂຮມຂອງພວກເຮົາຕະຫຼອດຊ່ວງເວລານັ້ນ: ພວກເຮົາຄວນຈະໄຕ່ຕອງ ແລະ ຮູ້ຈັກຕົນເອງທຸກໆມື້ ເພື່ອເບິ່ງວ່າພວກເຮົາເວົ້າຄຳຂີ້ຕົວະ ຫຼື ຄວາມຈິງທີ່ບໍ່ມີປະສິດທິພາບຫຼາຍສໍ່າໃດ, ແມ່ນຈັກສິ່ງທີ່ພວກເຮົາເວົ້າເຊິ່ງຖືກກະຕຸ້ນໂດຍຈຸດປະສົງສ່ວນຕົວ ແລະ ພວກເຮົາເວົ້າຫຍັງ ຫຼື ເຮັດຫຍັງທີ່ຂັດກັບຄວາມຈິງ. ຂ້ອຍສຳນຶກໄດ້ວ່າຂ້ອຍບໍ່ໄດ້ເຮັດຫຍັງເລີຍ ນອກຈາກເວົ້າຕົວະອ້າຍເຊິນ. ຂ້ອຍຮູ້ວ່າ ພຣະເຈົ້າຕັກເຕືອນພວກເຮົາຄັ້ງແລ້ວຄັ້ງເລົ່າ ເພື່ອໃຫ້ມີຄວາມຊື່ສັດ, ເພື່ອເວົ້າກົງໆໂດຍບໍ່ຢ້ານທີ່ຈະເຮັດໃຫ້ອັບອາຍ, ເພື່ອເວົ້າມັນດັ່ງທີ່ມັນເປັນ. ແລ້ວເຖິງຢ່າງໃດກໍ່ຕາມ, ຂ້ອຍບໍ່ສາມາດປະຕິບັດຂໍ້ກຳນົດພື້ນຖານທີ່ສຸດນີ້. ໃນຈຸດນີ້, ຂ້ອຍເລີ່ມຮູ້ສຶກບໍ່ພໍໃຈ. ຂ້ອຍຟ້າວມາຢູ່ຕໍ່ໜ້າພຣະເຈົ້າດ້ວຍຄຳອະທິຖານ ເພື່ອຂໍໃຫ້ພຣະອົງຊີ້ນໍາໃຫ້ຂ້ອຍຮູ້ຈັກຕົນເອງ. ຫຼັງຈາກນັ້ນ ຂ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າທີ່ວ່າ: “ພວກເຈົ້າທຸກຄົນລ້ວນໄດ້ຮັບການສຶກສາທີ່ດີ. ພວກເຈົ້າທຸກຄົນເອົາໃຈໃສ່ກັບການຖືກເຮັດໃຫ້ບໍລິສຸດ ແລະ ເວົ້າໜ້ອຍເກີນໄປໃນຄຳປາໄສຂອງພວກເຈົ້າ, ພ້ອມທັງລັກສະນະທີ່ພວກເຈົ້າເວົ້າວ່າ: ເຈົ້າເປັນຄົນມີເລ່ຫຼ່ຽມ ແລະ ໄດ້ຮຽນຮູ້ທີ່ຈະບໍ່ສ້າງຄວາມເສຍຫາຍຕໍ່ຄວາມເຄົາລົບຕົນເອງ ແລະ ກຽດສັກສີຂອງຄົນອື່ນ. ໃນຄຳເວົ້າ ແລະ ການກະທຳຂອງເຈົ້າ, ເຈົ້າປ່ອຍໃຫ້ຜູ້ຄົນມີບ່ອນຫວ່າງໃນການຊ້ອມຮົບ. ເຈົ້າເຮັດທຸກສິ່ງທີ່ເຈົ້າເຮັດໄດ້ເພື່ອເຮັດໃຫ້ຜູ້ຄົນສະບາຍໃຈ. ເຈົ້າບໍ່ເປີດເຜີຍຮອຍແປ້ວ ຫຼື ຂໍ້ບົກຜ່ອງຂອງພວກເຂົາ ແລະ ເຈົ້າພະຍາຍາມບໍ່ທຳຮ້າຍພວກເຂົາ ຫຼື ເຮັດໃຫ້ພວກເຂົາອັບອາຍ. ນັ້ນແມ່ນຫຼັກການທີ່ຄົນສ່ວນໃຫຍ່ກະທຳ. ແລ້ວນີ້ແມ່ນຫຼັກການແບບໃດ? ມັນຊ່າງປະຈົບປະແຈງ, ມື່ນ, ທໍລະຍົດ ແລະ ເປັນອັນຕະລາຍ. ສິ່ງທີ່ຊຸກເຊື່ອງຢູ່ເບື້ອງຫຼັງໃບໜ້າທີ່ຍິ້ມແຍ້ມຂອງຜູ້ຄົນແມ່ນມີຫຼາຍສິ່ງທີ່ມຸ້ງຮ້າຍ, ເປັນອັນຕະລາຍ ແລະ ໜ້າລັງກຽດ. ຍົກຕົວຢ່າງ: ເມື່ອມີການປະຕິສຳພັນກັບຄົນອື່ນ, ທັນທີທີ່ພວກເຂົາເຫັນວ່າຄົນອື່ນມີສະຖານະເລັກນ້ອຍ, ບາງຄົນຈະເລີ່ມເວົ້າໃນລັກສະນະທີ່ນິ້ມນວນ, ເປັນຕາຟັງ ແລະ ປະຈົບປະແຈງ ເພື່ອເຮັດໃຫ້ຄົນອື່ນຮູ້ສຶກສະບາຍໃຈ. ແຕ່ແທ້ຈິງແລ້ວ ນັ້ນແມ່ນສິ່ງທີ່ພວກເຂົາກຳລັງຄິດຢູ່ບໍ? ແນ່ນອນວ່າພວກເຂົາປິດບັງເຈດຕະນາ ແລະ ແຮງຈູງໃຈທີ່ລີ້ລັບທີ່ສຸດໄວ້... ຄົນເຊັ່ນນີ້ມີຄວາມມືດມົນຢູ່ໃນໃຈຂອງພວກເຂົາ ແລະ ເປັນຄົນເຫັນແກ່ຕົວ ແລະ ໜ້າກຽດຊັງ. ວິທີທີ່ຄົນເຊັ່ນນີ້ປະພຶດຕົນໃນຊີວິດເປັນສິ່ງທີ່ເປັນຕາໜ່າຍ ແລະ ໜ້າລັງກຽດ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ຕົວບົ່ງຊີ້ຫົກຢ່າງຂອງການເຕີບໂຕໃນຊີວິດ). ພຣະທຳຂອງພຣະເຈົ້າໄດ້ເປີດເຜີຍສະພາວະທີ່ຂ້ອຍຕົກຢູ່ແທ້ໆ. ຂ້ອຍບໍ່ມີຄວາມຊື່ສັດໃນຄຳເວົ້າຂອງຂ້ອຍແມ່ນແຕ່ໜ້ອຍດຽວ, ແຕ່ບໍ່ມີຄວາມຈິງໃຈຢ່າງບໍ່ເປັນຕາເຊື່ອ. ຂ້ອຍເວົ້າໃນລັກສະນະທີ່ອ້ອມໄປອ້ອມມາ ເພື່ອວ່າຂ້ອຍຈະບໍ່ທໍາຮ້າຍຜູ້ຄົນ ແລະ ຂ້ອຍເວົ້າສິ່ງທີ່ດີຢູ່ສະເໝີ. ຈາກພາຍນອກ, ມັນຄືກັບວ່າຂ້ອຍກຳລັງຄິດຫາຄົນອື່ນ, ແຕ່ແຮງຈູງໃຈທີ່ແທ້ຈິງຂອງຂ້ອຍຄືການເຮັດໃຫ້ຄົນອື່ນເວົ້າດີກ່ຽວກັບຕົວຂ້ອຍ ແລະ ເພື່ອປົກປັກກຽດຕິຍົດ ແລະ ສະຖານະຂອງຂ້ອຍເອງ. ຈາກການຟັງປະສົບການຂອງລາວ, ຂ້ອຍຮູ້ດີວ່າອ້າຍເຊິນກຳລັງຍຶດໝັ້ນກັບກົດລະບຽບຫຼາຍເກີນໄປ ແລະ ຂ້ອຍຮູ້ວ່າສິ່ງນີ້ບໍ່ເປັນປະໂຫຍດຕໍ່ທາງເຂົ້າສູ່ຊີວິດຂອງລາວ. ແຕ່ຂ້ອຍຄິດວ່າການກ່າວເຖິງເລື່ອງນີ້ຈະເຮັດໃຫ້ລາວອັບອາຍ ແລະ ເຮັດໃຫ້ລາວມີຄວາມປະທັບໃຈທີ່ບໍ່ດີກ່ຽວກັບຕົວຂ້ອຍ, ສະນັ້ນ ຂ້ອຍຈຶ່ງປິດປາກ. ແມ່ນແຕ່ເມື່ອລາວຂໍຄຳແນະນໍາຈາກພວກເຮົາ, ຂ້ອຍຍັງບໍ່ໄດ້ເວົ້າຢ່າງກົງໄປກົງມາ. ກົງກັນຂ້າມ, ຂ້ອຍພຽງແຕ່ປະຈົບປະແຈງ ແລະ ຫຼອກລວງລາວ. ຂ້ອຍຊ່າງເປັນຄົນມີເລ່ຫຼ່ຽມ ແລະ ຫຼອກລວງຫຼາຍ! ອ້າຍເຊິນໄດ້ຂໍໃຫ້ພວກເຮົາຊີ້ໃຫ້ເຫັນຂໍ້ຜິດພາດຂອງລາວ ຍ້ອນວ່າລາວຕ້ອງການແກ້ໄຂຂໍ້ບົກຜ່ອງ ແລະ ຂໍ້ຜິດພາດຂອງລາວ, ແຕ່ຂ້ອຍບໍ່ພຽງແຕ່ລົ້ມເຫຼວໃນຄວາມຮັບຜິດຊອບຂອງຂ້ອຍທີ່ຈະຊ່ວຍລາວ, ຂ້ອຍຍັງຍ້ອງຍໍລາວເພື່ອຫຼອກລວງແທ້ໆ. ພຽງແຕ່ເມື່ອນັ້ນ, ຂ້ອຍຈຶ່ງສໍານຶກໄດ້ວ່າ ຂ້ອຍຟັງເບິ່ງຄືດີ ແລະ ຊ່ຽວຊານ ແລະ ບໍ່ມີຜູ້ໃດບໍ່ພໍໃຈ, ແຕ່ເມື່ອຜະເຊີນກັບບັນຫາ ຂ້ອຍກໍ່ບໍ່ໄດ້ປະຕິບັດຄວາມຈິງ. ນັ້ນບໍ່ແມ່ນການເປັນຄົນດີເລີຍແທ້ໆ, ແຕ່ເປັນການມີເລ່ຫຼ່ຽມ ແລະ ຫຼອກລວງ. ຂ້ອຍເຄີຍຄິດວ່າຂ້ອຍຍັງໜຸ່ມ ແລະ ບໍ່ມີປະສົບການ, ຂ້ອຍບໍ່ຮູ້ຈັກວິທີທາງຂອງໂລກ. ມີແຕ່ເມື່ອຂ້ອຍຖືກເປີດເຜີຍໂດຍຂໍ້ແທ້ຈິງເທົ່ານັ້ນ, ຂ້ອຍຈຶ່ງເຫັນວ່າຂ້ອຍເປັນຄົນທີ່ມີເລ່ຫຼ່ຽມຫຼາຍ ແລະ ຂ້ອຍເລີ່ມກຽດຊັງຕົນເອງ. ຂ້ອຍບໍ່ຕ້ອງການເປັນຄົນຫຼອກລວງ ແລະ ບໍ່ຊື່ສັດອີກຕໍ່ໄປ. ຫຼັງຈາກນັ້ນ ຂ້ອຍໄດ້ອະທິຖານຫາພຣະເຈົ້າ, ເຕັມໃຈທີ່ຈະກັບໃຈ, ເວົ້າຄວາມຈິງ ແລະ ເປັນຄົນຊື່ສັດຕາມທີ່ພຣະອົງຕ້ອງການ.

ຂ້ອຍວາງແຜນທີ່ຈະຂຽນບັນຫາຕ່າງໆທີ່ຂ້ອຍຄົ້ນພົບໃນອ້າຍເຊິນອອກມາ ແລະ ສົ່ງພວກມັນໃຫ້ລາວ, ແຕ່ໃນຂະນະທີ່ຂ້ອຍຂຽນ ຂ້ອຍກໍ່ລັງເລໃຈອີກຄັ້ງ. ຂ້ອຍກັງວົນວ່າຂ້ອຍຈະບໍ່ຈັດລຽນຄຳເວົ້າໄດ້ຢ່າງເໝາະສົມ, ລາວຈະບໍ່ຮັບຮູ້ໄດ້ເປັນຢ່າງດີ ແລະ ລາວຈະຄິດວ່າຂ້ອຍກຳລັງວິພາກວິຈານໂດຍໃຊ້ອາລົມ. ຍິ່ງໄປກວ່ານັ້ນ, ຍ້ອນຂ້ອຍບໍ່ໄດ້ກ່າວເຖິງມັນໃນເວລານັ້ນ, ຖ້າຂ້ອຍກ່າວເຖິງມັນໃນຕອນນີ້, ລາວຈະຄິດວ່າຂ້ອຍກຳລັງກັງວົນກັບສິ່ງທີ່ບໍ່ສຳຄັນບໍ? ຂ້ອຍຄິດວ່າ, “ບາງເທື່ອ ຂ້ອຍບໍ່ຄວນເຮັດຫຍັງໃນເວລານີ້, ແຕ່ເວົ້າໃນຄັ້ງຕໍ່ໄປ”. ແຕ່ຄວາມຄິດນັ້ນກໍ່ເຮັດໃຫ້ຂ້ອຍຮູ້ສຶກບໍ່ສະບາຍໃຈອີກ. ພຣະເຈົ້າບໍ່ໄດ້ຈັດແຈງສະຖານະການນີ້ພຽງແຕ່ເພື່ອໃຫ້ຂ້ອຍໄດ້ເຂົ້າໃຈຕົນເອງ ແລະ ບໍ່ມີຫຍັງອີກ. ພຣະອົງກຳລັງຫວັງວ່າຂ້ອຍຈະຍອມຮັບພຣະທຳຂອງພຣະອົງ ແລະ ນຳພວກມັນເຂົ້າສູ່ການປະຕິບັດ. ຖ້າຂ້ອຍພຽງແຕ່ຍອມຮັບ ແລະ ບໍ່ເຮັດຫຍັງເລີຍ, ນັ້ນຈະບໍ່ແມ່ນການຫຼອກລວງພຣະເຈົ້າບໍ? ຂ້ອຍໄດ້ອະທິຖານຫາພຣະເຈົ້າອີກເທື່ອໜຶ່ງ ໂດຍເວົ້າວ່າ, “ຂ້ານ້ອຍບໍ່ຕ້ອງການກັງວົນກ່ຽວກັບຄວາມອວດດີຂອງຂອງອ້າຍເຊິນອີກຕໍ່ໄປ ຫຼື ພິຈາລະນາວ່າຄົນອື່ນອາດຈະຄິດແນວໃດກ່ຽວກັບຂ້ານ້ອຍ. ພຣະເຈົ້າເອີຍ, ກະລຸນາຊີ້ນໍາຂ້ານ້ອຍປະຕິບັດຄວາມຈິງ”. ຫຼັງຈາກນັ້ນ, ຂ້ອຍໄດ້ຕຶກຕອງກ່ຽວກັບປະສົບການຂອງອ້າຍເຊິນ ແລະ ພົບພຣະທຳບາງຂໍ້ທີ່ກ່ຽວຂ້ອງຂອງພຣະເຈົ້າ. ຂ້ອຍໄດ້ຂຽນບັນຫາທີ່ຂ້ອຍສັງເກດເຫັນອອກ ແລະ ຄວາມເຂົ້າໃຈຂອງຂ້ອຍເອງໜ້ອຍໜຶ່ງ ແລະ ສົ່ງມັນໄປໃຫ້ອ້າຍເຊິນ. ຂ້ອຍຮູ້ສຶກສະບາຍໃຈຫຼາຍຂຶ້ນ ເມື່ອຂ້ອຍປະຕິບັດໃນລັກສະນະນັ້ນ. ຂ້ອຍໄດ້ຮັບຄຳຕອບຈາກອ້າຍເຊິນໃນມື້ຕໍ່ມາ. ລາວເວົ້າວ່າ ລາວຮູ້ສຶກໄດ້ຮັບການດົນບັນດານຫຼາຍ ເມື່ອລາວອ່ານຈົດໝາຍຂອງຂ້ອຍ ແລະ ການຂຽນຈົດໝາຍຫາລາວກ່ຽວກັບບັນຫາຂອງລາວແມ່ນມາຈາກຄວາມຮັກຂອງພຣະເຈົ້າ. ລາວຮູ້ວ່າລາວບໍ່ໄດ້ໃສ່ໃຈໃນການສະແຫວງຫາຄວາມຈິງ ເມື່ອມີບັນຫາເກີດຂຶ້ນ ແລະ ເມື່ອລາວຖືກລິຮານ ແລະ ຖືກຈັດການ, ລາວພຽງແຕ່ທຳທ່າເຮັດດ້ວຍວິທີການຂອງລາວ. ລາວຂຽນວ່າລາວພ້ອມທີ່ຈະແກ້ໄຂຂໍ້ຜິດພາດໃນລັກສະນະທີ່ລາວໄດ້ປະສົບກັບສິ່ງຕ່າງໆ. ເມື່ອຂ້ອຍອ່ານຄຳຕອບຂອງລາວຈົບ, ຂ້ອຍກໍ່ໄດ້ຮັບການດົນບັນດານຫຼາຍ. ຂ້ອຍຮູ້ສຶກວ່າຂ້ອຍບໍ່ຕ້ອງກັງວົນຫຼາຍໃນການພົວພັນຂອງຂ້ອຍກັບອ້າຍເອື້ອຍນ້ອງ. ຂ້ອຍພຽງແຕ່ຕ້ອງມີແຮງຈູງໃຈທີ່ຖືກຕ້ອງຢູ່ເບື້ອງຫຼັງການຊີ້ໃຫ້ເຫັນເຖິງບັນຫາ ແລະ ຫຼັງຈາກນັ້ນ ພວກເຂົາກໍ່ຈະເຕັມໃຈທີ່ຈະຍອມຮັບມັນ. ຄວາມກັງວົນທັງໝົດຂອງຂ້ອຍຄືຈິນຕະນາການຂອງຂ້ອຍ ແລະ ຂ້ອຍຢູ່ພາຍໃຕ້ການຄວບຄຸມຂອງອຸປະນິໄສທີ່ເສື່ອມຊາມຂອງຂ້ອຍ. ຂ້ອຍຍັງເລີ່ມເຂົ້າໃຈວ່າຄວາມສໍາພັນໃນຄຣິດຕະຈັກບໍ່ໄດ້ອີງໃສ່ປັດຊະຍາສໍາລັບການດໍາລົງຊີວິດ ຫຼື ກົນອຸບາຍທີ່ຫຼອກລວງ, ແຕ່ຖືກສ້າງຂຶ້ນໃນການນໍາເອົາພຣະທຳຂອງພຣະເຈົ້າໄປປະຕິບັດ ແລະ ຄວາມຊື່ສັດຮ່ວມກັນ.

ແຕ່ຂ້ອຍຖືກຊາຕານເຮັດໃຫ້ເສື່ອມຊາມຢ່າງໜັກຫຼາຍ ແລະ ອຸປະນິໄສທີ່ເສື່ອມຊາມຂອງຂ້ອຍກໍ່ຝັງຮາກລົງເລິກຫຼາຍຈົນເມື່ອກຽດຕິຍົດ ແລະ ຜົນປະໂຫຍດຂອງຂ້ອຍຕົກຢູ່ໃນອັນຕະລາຍ, ຂ້ອຍກໍ່ພົບວ່າມັນຍາກທີ່ຈະປະຕິບັດຄວາມຈິງໄດ້.

ໃນຊ່ວງບາງເວລາຕໍ່ມາ, ຂ້ອຍພົບວ່ານ້ອງສາວຄົນໜຶ່ງມັກອ່ານນິຍາຍໃນອອນລາຍ. ຫົວໃຈຂອງຂ້ອຍກໍ່ເລີ່ມເຕັ້ນແຮງ ແລະ ຂ້ອຍຄິດວ່າ, “ສ່ວນໃຫຍ່ຂອງນິຍາຍອອນລາຍເຫຼົ່ານີ້ເປັນພຽງນິຍາຍທີ່ມະນຸດສ້າງຂຶ້ນ. ຖ້າຫົວຂອງລາວເຕັມໄປດ້ວຍສິ່ງເຫຼົ່ານີ້, ລາວຈະບໍ່ຕ້ອງການອ່ານພຣະທໍາຂອງພຣະເຈົ້າ ຫຼື ປະຕິບັດໜ້າທີ່ຂອງລາວ. ຫຼັງຈາກນັ້ນ, ລາວຈະສູນເສຍພາລະກິດຂອງພຣະວິນຍານບໍລິສຸດ ແລະ ນັ້ນຈະເປັນການສູນເສຍອັນໃຫຍ່ຫຼວງໃນຊີວິດຂອງລາວ. ຂ້ອຍຕ້ອງຍົກບັນຫານີ້ມາລົມກັບລາວ”. ແຕ່ເມື່ອຂ້ອຍກຳລັງຈະອ້າປາກເວົ້າ, ຂ້ອຍກໍ່ລັງເລໃຈ: “ລາວຈະອອກຫ່າງ ແລະ ຄິດວ່າຂ້ອຍກຳລັງສອດຮູ້ໃນເລື່ອງທີ່ບໍ່ຄວນບໍ? ຖ້າລາວບໍ່ຍອມຮັບໃນສິ່ງທີ່ຂ້ອຍເວົ້າ, ແລ້ວມັນຈະອຶດອັດທີ່ຈະເຫັນກັນໃນທຸກໆມື້. ບາງເທື່ອ ຂ້ອຍຄວນລາຍງານເລື່ອງນີ້ໃຫ້ຜູ້ນໍາຄຣິດຕະຈັກ ແລະ ໃຫ້ຜູ້ນໍາໂອ້ລົມກ່ຽວກັບເລື່ອງນັ້ນກັບລາວ”. ແຕ່ຂ້ອຍຮູ້ວ່າຄວາມຄິດນີ້ບໍ່ຖືກຕ້ອງ. ຂ້ອຍມີຄວາມຮັບຜິດຊອບໃນການໂອ້ລົມກັບລາວກ່ຽວກັບເລື່ອງນັ້ນ ເພາະຂ້ອຍເປັນຜູ້ພົບມັນ. ຂ້ອຍບໍ່ຄວນໂຍນຄວາມຮັບຜິດຊອບໃຫ້ອີກຄົນແທ້ໆ. ຂ້ອຍຄິດກ່ຽວກັບການຍົກບັນຫາດັ່ງກ່າວຂຶ້ນມາລົມກັບລາວຫຼາຍຄັ້ງຫຼັງຈາກນັ້ນ, ແຕ່ໃນແຕ່ລະຄັ້ງ ຂ້ອຍກໍ່ບໍ່ສາມາດເວົ້າອອກມາໄດ້ ແລະ ຂ້ອຍບໍ່ຮູ້ວ່າຈະເລີ່ມຕົ້ນບ່ອນໃດ. ສິ່ງນີ້ສືບຕໍ່ເປັນແບບນີ້ມື້ແລ້ວມື້ເລົ່າ ຈົນຮອດມື້ໜຶ່ງ ຜູ້ນໍາຄຣິດຕະຈັກໄດ້ຖາມຂ້ອຍກ່ຽວກັບສະພາວະນ້ອງສາວ. ພຽງແຕ່ຕອນນັ້ນ, ຂ້ອຍຈຶ່ງໄດ້ບອກຜູ້ນຳກ່ຽວກັບເລື່ອງນີ້. ດ້ວຍຄວາມປະຫຼາດຂອງຂ້ອຍ, ຜູ້ນຳເວົ້າວ່າລາວຫຍຸ້ງຢູ່ກັບສິ່ງອື່ນ ແລະ ຂໍໃຫ້ຂ້ອຍໂອ້ລົມກັບນ້ອງສາວຄົນດັ່ງກ່າວ. ຂ້ອຍສຳນຶກໄດ້ວ່າພຣະເຈົ້າກຳລັງຈັດແຈງສະຖານະການນີ້ໃຫ້ຂ້ອຍ ເພື່ອເບິ່ງວ່າຂ້ອຍຈະປະຖິ້ມເນື້ອໜັງຂອງຂ້ອຍ ແລະ ປະຕິບັດຄວາມຈິງໄດ້ ຫຼື ບໍ່. ຂ້ອຍຄິດກ່ຽວກັບວ່າຂ້ອຍຮູ້ສຶກບໍ່ສະບາຍໃຈມາຊົ່ວໄລຍະໜຶ່ງແນວໃດ. ໂດຍສະເພາະເມື່ອຂ້ອຍເຫັນນ້ອງສາວຄົນນັ້ນ, ຂ້ອຍຖືກຫຼອກຫຼອນໂດຍການທີ່ບໍ່ໄດ້ເວົ້າກັບລາວ. ຂ້ອຍບໍ່ໄດ້ສະແດງຄວາມຮັກ ຫຼື ຄວາມຮັບຜິດຊອບຕໍ່ລາວ ແລະ ຄວາມສຳນຶກຂອງຂ້ອຍກໍ່ກຳລັງທົນທຸກ. ຂ້ອຍຮູ້ເຖິງອັນຕະລາຍໃນການຖືກຄອບງໍາໂດຍນິຍາຍອອນລາຍເປັນຢ່າງດີຫຼາຍ. ຊາຕານທີ່ຊົ່ວຮ້າຍໄດ້ນໍາໃຊ້ຄວາມນິຍົມທີ່ຊົ່ວຮ້າຍເຫຼົ່ານີ້ເພື່ອຫຼອກລວງ ແລະ ເຮັດໃຫ້ຜູ້ຄົນເສື່ອມຊາມ, ເພື່ອຄວບຄຸມຄວາມຄິດຂອງພວກເຂົາ ແລະ ເຮັດໃຫ້ພວກເຂົາຫຼີກເວັ້ນພຣະເຈົ້າ, ເພື່ອວ່າພວກເຂົາຈະຊຸດໂຊມ ແລະ ທໍ້ໃຈຫຼາຍຂຶ້ນ, ຈົນໃນທີ່ສຸດແລ້ວ ມັນຈະກືນກິນພວກເຂົາ. ຂ້ອຍບໍ່ໄດ້ຄຳນຶງແມ່ນແຕ່ໜ້ອຍດຽວກ່ຽວກັບວ່າ ຊີວິດຂອງນ້ອງສາວຄົນນັ້ນຈະສາມາດໄດ້ຮັບຄວາມເສຍຫາຍແນວໃດ ຫຼື ກ່ຽວກັບວ່າການທີ່ລາວຖືກລົບກວນໃນໜ້າທີ່ຂອງລາວສາມາດກໍ່ໃຫ້ເກີດອັນຕະລາຍຢ່າງໃຫຍ່ຫຼວງຕໍ່ວຽກງານຂອງຄຣິດຕະຈັກໄດ້ແນວໃດ. ຂ້ອຍຢ້ານທີ່ຈະຍົກມັນຂຶ້ນມາເວົ້າ ແລະ ເຮັດໃຫ້ລາວບໍ່ພໍໃຈ ແລະ ໄດ້ຈັດການເລື່ອງນັ້ນຢ່າງລະມັດລະວັງເພື່ອຮັກສາຄວາມສໍາພັນຂອງພວກເຮົາ. ຂ້ອຍຊ່າງເປັນຄົນເຫັນແກ່ຕົວ ແລະ ເປັນຕາກຽດຊັງຫຼາຍ!

ຫຼັງຈາກນັ້ນ ຂ້ອຍກໍ່ອ່ານພຣະທຳເຫຼົ່ານີ້ຂອງພຣະເຈົ້າທີ່ວ່າ: “ຫຼາຍຄົນເຊື່ອວ່າການເປັນຄົນດີນັ້ນເປັນເລື່ອງງ່າຍແທ້ໆ ແລະ ພຽງແຕ່ຕ້ອງເວົ້າໃຫ້ໜ້ອຍລົງ ແລະ ເຮັດໃຫ້ຫຼາຍຂຶ້ນ, ມີຈິດໃຈດີ ແລະ ບໍ່ມີເຈດຕະນາທີ່ບໍ່ດີໃດໆ. ພວກເຂົາເຊື່ອວ່າສິ່ງນີ້ຈະຮັບປະກັນວ່າພວກເຂົາຈະເລີນຮຸ່ງເຮືອງບໍ່ວ່າພວກເຂົາເຈົ້າຈະໄປໃສກໍຕາມ, ວ່າຜູ້ຄົນຈະມັກພວກເຂົາ ແລະ ມັນດີພໍແລ້ວທີ່ຈະເປັນພຽງຄົນແບບນັ້ນ. ພວກເຂົາຍັງໄປໄກເຖິງຂັ້ນບໍ່ຕ້ອງການສະແຫວງຫາຄວາມຈິງ; ພວກເຂົາພໍໃຈພຽງແຕ່ກັບການເປັນຄົນດີ. ພວກເຂົາຄິດວ່າບັນຫາຂອງການສະແຫວງຫາຄວາມຈິງ ແລະ ການຮັບໃຊ້ພຣະເຈົ້ານັ້ນຊັບຊ້ອນເກີນໄປ; ພວກເຂົາຄິດວ່າມັນຕ້ອງການຄວາມເຂົ້າໃຈຄວາມຈິງຫຼາຍຢ່າງ ແລະ ໃຜສາມາດເຮັດສິ່ງນັ້ນໃຫ້ສຳເລັດໄດ້? ພວກເຂົາພຽງແຕ່ຕ້ອງການເດີນຕາມເສັ້ນທາງທີ່ງ່າຍກວ່າ ເຊິ່ງນັ້ນກໍຄື ການເປັນຄົນດີ ແລະ ການປະຕິບັດໜ້າທີ່ຂອງຕົນ ແລະ ຄິດວ່າເທົ່ານັ້ນກໍຈະພຽງພໍແລ້ວ. ຕຳແໜ່ງນີ້ເໝາະສົມບໍ? ການເປັນຄົນດີແມ່ນງ່າຍແທ້ບໍ? ພວກເຈົ້າຈະພົບເຫັນຄົນດີຫຼາຍຢູ່ໃນສັງຄົມທີ່ເວົ້າໃນລັກສະນະທີ່ສູງສົ່ງຫຼາຍ ແລະ ເຖິງວ່າຕາມພາຍນອກແລ້ວ ພວກເຂົາເບິ່ງຄືວ່າບໍ່ໄດ້ເຮັດຄວາມຊົ່ວທີ່ໃຫຍ່ຫຼວງ, ແຕ່ເລິກລົງໄປແລ້ວ ພວກເຂົາຫຼອກລວງ ແລະ ເຈົ້າເລ່. ໂດຍສະເພາະແລ້ວ, ພວກເຂົາສາມາດເຫັນໄດ້ວ່າລົມພັດໄປທາງໃດ ແລະ ພວກເຂົາມີຄວາມນຸ້ມນວນ ແລະ ເປັນສາກົນໃນຄາລົມຂອງພວກເຂົາ. ຕາມທີ່ຂ້ອຍເຫັນ, ‘ຄົນດີ’ ເຊັ່ນນັ້ນເປັນຄົນຈອມປອມ, ເປັນຄົນໜ້າຊື່ໃຈຄົດ; ຄົນເຊັ່ນນັ້ນພຽງແຕ່ທຳທ່າເປັນຄົນດີ. ທຸກຄົນທີ່ຍຶດຕິດຢູ່ກັບສື່ກາງທີ່ມີຄວາມສຸກລ້ວນແຕ່ເປັນບາບທີ່ສຸດ. ພວກເຂົາພະຍາຍາມບໍ່ລ່ວງເກີນຜູ້ໃດ, ພວກເຂົາເປັນຄົນທີ່ເຮັດໃຫ້ຜູ້ຄົນພໍໃຈ, ພວກເຂົາເຂົ້າກັບສິ່ງຕ່າງໆ ແລະ ບໍ່ມີໃຜສາມາດເບິ່ງຜ່ານພວກເຂົາໄດ້. ຄົນແບບນັ້ນຄືຊາຕານທີ່ມີຊີວິດຢູ່!” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໂດຍການປະຕິບັດຄວາມຈິງເທົ່ານັ້ນ, ຄົນໆໜຶ່ງຈິ່ງສາມາດປະຖິ້ມໂສ້ລ່າມຂອງອຸປະນິໄສອັນເສື່ອມຊາມໄດ້). ພຣະທຳຂອງພຣະເຈົ້າແທງທະລຸຫົວໃຈຂອງຂ້ອຍ ເມື່ອຂ້ອຍເຫັນວ່າຂ້ອຍເປັນຄົນ “ເຫັນດີ” ທີ່ເດີນຕາມທາງສາຍກາງຢູ່ສະເໝີ, ບໍ່ເຮັດໃຫ້ຜູ້ໃດບໍ່ພໍໃຈ ແລະ ບໍ່ຊີ້ໃຫ້ເຫັນເຖິງບັນຫາຂອງຄົນອື່ນ, ຕາມສິ່ງທີ່ພຣະທຳຂອງພຣະເຈົ້າໄດ້ເປີດເຜີຍແທ້ໆ. ຖ້າຂ້ອຍເວົ້າສິ່ງໃດໜຶ່ງ, ຂ້ອຍຕ້ອງພິຈາລະນາວ່າຂ້ອຍກຳລັງເວົ້າກັບຜູ້ໃດ ແລະ ສະຖານະການ. ຂ້ອຍບໍ່ສາມາດທຳຮ້າຍມິດຕະພາບ ຫຼື ປ່ອຍໃຫ້ຜູ້ໃດຜູ້ ໜຶ່ງຄົ້ນພົບຂໍ້ຜິດພາດໃນຕົວຂ້ອຍໄດ້. ຂ້ອຍເຫັນວ່ານ້ອງສາວຄົນນີ້ມີບັນຫາ ແລະ ຂ້ອຍຕ້ອງການບອກລາວກ່ຽວກັບບັນຫານັ້ນ, ແຕ່ທັນທີທີ່ຂ້ອຍຄິດວ່າມັນອາດຈະເຮັດໃຫ້ລາວບໍ່ພໍໃຈ, ຂ້ອຍກໍ່ຫຼົບຫຼີກທີ່ຈະເວົ້າມັນຄັ້ງແລ້ວຄັ້ງເລົ່າ, ໂຍນຄວາມຮັບຜິດຊອບໃຫ້ກັບຜູ້ນໍາຄຣິດຕະຈັກແທນ. ຂ້ອຍສຳນຶກໄດ້ວ່າຂ້ອຍຄິດພຽງແຕ່ຄິດຫາຕົນຂ້ອຍເອງວ່າ, ຂ້ອຍບໍ່ເຄີຍເຮັດແມ່ນຫຍັງກໍ່ຕາມທີ່ຈະເຮັດໃຫ້ຜູ້ໃດບໍ່ພໍໃຈ ແລະ ຂ້ອຍບໍ່ຕ້ອງການໃຫ້ຜົນປະໂຫຍດຂອງຂ້ອຍເອງເສຍຫາຍໃນລັກສະນະໃດໜຶ່ງ. ນັ້ນແມ່ນວິທີການທີ່ຂ້ອຍກຳລັງປະພຶດຕົວກັບອ້າຍເອື້ອຍນ້ອງຂອງຂ້ອຍ. ບາງຄັ້ງ ເມື່ອຂ້ອຍເຫັນວ່າມີຄົນໃດໜຶ່ງຕົກຢູ່ໃນສະພາວະທີ່ບໍ່ດີ ຫຼື ກຳລັງເປີດເຜີຍຄວາມເສື່ອມຊາມ, ຂ້ອຍຈະປິດຕາຂອງຂ້ອຍ, ບໍ່ກ່າວເຖິງມັນ ຫຼື ໂອ້ລົມກ່ຽວກັບມັນ. ໃນທາງຜິວເຜີນແລ້ວ, ຂ້ອຍປາກົດຄືກັບວ່າເຂົ້າກັນໄດ້ດີກັບທຸກຄົນ. ຂ້ອຍເບິ່ງຄືວ່າຄຳນຶງເຖິງຄົນອື່ນແທ້ໆ. ແຕ່ມັນລ້ວນແລ້ວແຕ່ເປັນສິ່ງທີ່ປອມ, ເປັນການທຳທ່າທັງໝົດ. ຂ້ອຍໄດ້ເຊື່ອງຄຳເວົ້າທີ່ແທ້ຈິງ ແລະ ຈິງໃຈຂອງຂ້ອຍ, ພຽງແຕ່ຈັດສາກໜ້າ. ຂ້ອຍຊ່າງເປັນຄົນໜ້າຊື່ໃຈຄົດ! ຂ້ອຍໄດ້ຫຼອກລວງອ້າຍເອື້ອຍນ້ອງຂອງຂ້ອຍຢ່າງເປີດເຜີຍ ແຕ່ຍັງຕ້ອງການໃຫ້ພວກເຂົາຄິດດີກ່ຽວກັບຂ້ອຍ. ຂ້ອຍຊ່າງໄຮ້ຢາງອາຍຫຼາຍ! ຂ້ອຍເຫັນວ່າຂ້ອຍບໍ່ມີຫຍັງດີ ນອກຈາກເປັນຄົນຕາມທີ່ຊົ່ວຮ້າຍ ແລະ ຫຼອກລວງ ແລະ ເປັນຄົນມັກເວົ້າຕົວະ.

ຫຼັງຈາກນັ້ນ ຂ້ອຍໄດ້ອ່ານພຣະທຳຂອງພຣະເຈົ້າເພີ່ມອີກ: “ຈົນກວ່າຜູ້ຄົນໄດ້ປະສົບກັບພາລະກິດຂອງພຣະເຈົ້າ ແລະ ຮັບເອົາຄວາມຈິງ, ມັນຄືທຳມະຊາດຂອງຊາຕານທີ່ເຂົ້າຄວບຄຸມ ແລະ ມີອຳນາດເໜືອພວກເຂົາຈາກພາຍໃນ. ໂດຍສະເພາະແລ້ວ ທຳມະຊາດນັ້ນນໍາໄປສູ່ຫຍັງ? ຕົວຢ່າງເຊັ່ນ: ເປັນຫຍັງເຈົ້າຈຶ່ງເຫັນແກ່ຕົວ? ເປັນຫຍັງເຈົ້າຈຶ່ງປົກປ້ອງຕໍາແໜ່ງຂອງເຈົ້າເອງ? ເປັນຫຍັງເຈົ້າຈິ່ງມີຄວາມຮູ້ສຶກທີ່ແຮງກ້າເຊັ່ນນັ້ນ? ເປັນຫຍັງເຈົ້າຈຶ່ງເພີດເພີນກັບສິ່ງທີ່ບໍ່ຊອບທຳເຫຼົ່ານັ້ນ? ເປັນຫຍັງເຈົ້າຈຶ່ງມັກຄົນທີ່ຊົ່ວຮ້າຍເຫຼົ່ານັ້ນ? ແມ່ນຫຍັງຄືພື້ນຖານທີ່ເຈົ້າມັກສິ່ງດັ່ງກ່າວ? ສິ່ງເຫຼົ່ານີ້ມາຈາກໃສ? ເປັນຫຍັງເຈົ້າຈຶ່ງມີຄວາມສຸກທີ່ຈະຍອມຮັບເອົາພວກມັນ? ຮອດຕອນນີ້, ພວກເຈົ້າກໍໄດ້ມາເຂົ້າໃຈທັງໝົດວ່າ ເຫດຜົນຫຼັກໆທີ່ຢູ່ເບື້ອງຫຼັງສິ່ງເຫຼົ່ານີ້ກໍຄືມີພິດຂອງຊາຕານຢຸ່ພາຍໃນຕົວພວກເຈົ້າ. ແຕ່ສຳລັບພິດຂອງຊາຕານແມ່ນຫຍັງນັ້ນ, ມັນສາມາດຖືກສະແດງອອກດ້ວຍຄຳເວົ້າຢ່າງສົມບູນ. ຕົວຢ່າງເຊັ່ນ: ຖ້າເຈົ້າຖາມວ່າ ‘ຜູ້ຄົນຄວນດໍາລົງຊີວິດແບບໃດ? ຜູ້ຄົນຄວນດໍາລົງຊີວິເພື່ອຫຍັງ’ ຜູ້ຄົນຈະຕອບວ່າ ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’. ວະລີໜຶ່ງຢ່າງນີ້ສຳແດງເຖິງຮາກແທ້ຂອງບັນຫາ. ປັດຊະຍາຂອງຊາຕານໄດ້ກາຍມາເປັນຊີວິດຂອງຜູ້ຄົນ. ບໍ່ວ່າຜູ້ຄົນຈະສະແຫວງຫາຫຍັງກໍ່ຕາມ, ພວກເຂົາກໍ່ເຮັດມັນເພື່ອຕົນເອງ ແລະ ດ້ວຍເຫດນັ້ນ ພວກເຂົາຈຶ່ງດໍາລົງຊີວິດເພື່ອຕົນເອງເທົ່ານັ້ນ. ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’, ນີ້ແມ່ນຊີວິດ ແລະ ປັດຊະຍາຂອງມະນຸດ ແລະ ມັນຍັງເປັນຕົວແທນໃຫ້ແກ່ທຳມະຊາດຂອງມະນຸດ. ຄຳເວົ້າເຫຼົ່ານີ້ຂອງຊາຕານແມ່ນພິດຂອງຊາຕານແທ້ໆ ແລະ ເມື່ອຜູ້ຄົນໄດ້ຊຶມຊັບມັນ, ມັນກໍກາຍມາເປັນທຳມະຊາດຂອງພວກເຂົາ. ທຳມະຊາດຂອງຊາຕານແມ່ນຖືກເປີດໂປງຜ່ານຄຳເວົ້າເຫຼົ່ານີ້; ພວກມັນເປັນຕົວແທນໃຫ້ກັບທຳມະຊາດນັ້ນຢ່າງສົມບູນ. ພິດນີ້ໄດ້ກາຍມາເປັນຊີວິດຂອງຜູ້ຄົນ ພ້ອມທັງເປັນພື້ນຖານການເປັນຢູ່ຂອງພວກເຂົາ ແລະ ມະນຸດຊາດທີ່ເສື່ອມຊາມໄດ້ຖືກຄອບງວໍາໂດຍພິດນີ້ຢ່າງສະໝໍ່າສະເໝີເປັນເວລາຫຼາຍພັນປີ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຍ່າງໃນເສັ້ນທາງຂອງເປໂຕ). ພຣະທຳເຫຼົ່ານີ້ເຮັດໃຫ້ຂ້ອຍມີຄວາມເຂົ້າໃຈບາງຢ່າງກ່ຽວກັບສາຍເຫດຕົ້ນຕໍຂອງການເປັນຄົນຕາມ ເຊິ່ງສ່ວນໃຫຍ່ເປັນຍ້ອນວ່າປັດຊະຍາ ແລະ ພິດຂອງຊາຕານໄດ້ຝັ່ງເລິກຢູ່ພາຍໃນຕົວຂ້ອຍ. ການໄດ້ຮັບພິດຈາກສິ່ງຕ່າງໆ ເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ການຢູ່ງຽບໆບົນຂໍ້ຜິດພາດຂອງເພື່ອນທີ່ດີເຮັດໃຫ້ມິດຕະພາບຍາວນານ ແລະ ດີ” ແລະ “ກ່າວຄຳເວົ້າທີ່ດີໃຫ້ສອດຄ່ອງກັບຄວາມຮູ້ສຶກ ແລະ ເຫດຜົນຂອງຄົນອື່ນ ຍ້ອນການເວົ້າກົງເຮັດໃຫ້ຄົນອື່ນລຳຄານ”, ຂ້ອຍພຽງແຕ່ຄິດກ່ຽວກັບກຽດຕິຍົດ ແລະ ສະຖານະຂອງຂ້ອຍເອງຢູ່ສະເໝີ. ຂ້ອຍຕ້ອງການໃຫ້ຄົນອື່ນເວົ້າດີກ່ຽວກັບຂ້ອຍໃນທຸກສິ່ງທີ່ຂ້ອຍເຮັດ ແລະ ຂ້ອຍກາຍເປັນຄົນເຫັນແກ່ຕົວ, ມີເລ່ຫຼ່ຽມ ແລະ ຫຼອກລວງຫຼາຍ. ນັບຕັ້ງແຕ່ຂ້ອຍຍັງນ້ອຍ, ແມ່ ແລະ ພໍ່ຂອງຂ້ອຍບອກຂ້ອຍຢູ່ສະເໝີວ່າໃຫ້ຟັງຫຼາຍກວ່າທີ່ຂ້ອຍເວົ້າ ແລະ ຍິ່ງເວົ້າໜ້ອຍກໍ່ຍິ່ງດີກວ່າ. ພວກເຂົາບອກຂ້ອຍວ່າບໍ່ຄວນເວົ້າຢ່າງກົງໄປກົງມາກັບຄົນອື່ນຫຼາຍເກີນໄປ ເພາະພວກເຂົາຈະບໍ່ມັກມັນ. ຂ້ອຍໄດ້ດຳລົງຊີວິດຕາມປັດຊະຍາຂອງຊາຕານ ແລະ ບໍ່ຄ່ອຍຈະເປີດເຜີຍ ແລະ ຊື່ສັດຫຼາຍກັບຄົນອື່ນ. ເຖິງແມ່ນກັບໝູ່ທີ່ດີທີ່ສຸດຂອງຂ້ອຍ, ຂ້ອຍກໍ່ບໍ່ຄ່ອຍເປີດໃຈເພື່ອຊີ້ໃຫ້ເຫັນເຖິງຂໍ້ຜິດພາດຂອງພວກເຂົາ, ຢ້ານເຮັດໃຫ້ພວກເຂົາບໍ່ພໍໃຈ ແລະ ທໍາລາຍພາບລັກຂອງພວກເຂົາກ່ຽວກັບຂ້ອຍ. ກົງກັນຂ້າມ, ຂ້ອຍມັກໄປເຫັນດີພ້ອມກັບສິ່ງທີ່ພວກເຂົາຮູ້ສຶກ ແລະ ປະຈົບປະແຈງພວກເຂົາ, ແຕ່ມັນລ້ວນແລ້ວແຕ່ເປັນການເວົ້າຕົວະ, ລ້ວນແລ້ວແຕ່ເປັນການຫຼອກລວງ! ຂ້ອຍຮັບຮູ້ວ່າການດໍາລົງຊີວິດຕາມປັດຊະຍາເຫຼົ່ານີ້ຂອງຊາຕານສຳລັບຊີວິດພຽງແຕ່ສາມາດເຮັດໃຫ້ຂ້ອຍປອມ, ມີເລ່ຫຼ່ຽມ, ເຫັນແກ່ຕົວ ແລະ ຊົ່ວຮ້າຍຢ່າງບໍ່ເປັນຕາເຊື່ອ. ຂ້ອຍຄິດຫາພຽງແຕ່ຜົນປະໂຫຍດຂອງຂ້ອຍເອງ ແລະ ບໍ່ໄດ້ຄຳນຶງເຖິງຄົນອື່ນເລີຍ. ຂ້ອຍບໍ່ຈິງໃຈກັບຜູ້ຄົນ ແລະ ບໍ່ມີຄວາມຮັກສຳລັບພວກເຂົາ. ຄົນຄືຂ້ອຍບໍ່ສາມາດຊ່ວຍ ຫຼື ໃຫ້ຜົນປະໂຫຍດແກ່ຜູ້ໃດໃນລັກສະນະໃດໜຶ່ງເລີຍ ແລະ ບໍ່ສົມຄວນທີ່ຈະເຂົ້າໃກ້. ຂ້ອຍໄດ້ເຫັນວ່າປັດຊະຍາເຫຼົ່ານີ້ຂອງຊາຕານເປັນສິ່ງທີ່ໂງ່ແທ້ໆ ແລະ ພວກມັນບໍ່ຄວນເປັນຫຼັກການປະພຶດ. ຂ້ອຍເຫັນວ່າການດໍາລົງຊີວິດຕາມປັດຊະຍາເຫຼົ່ານີ້ຂອງຊາຕານສໍາລັບຊີວິດພຽງແຕ່ສາມາດເຮັດໃຫ້ພວກເຮົາເສື່ອມຊາມຫຼາຍຂຶ້ນ ແລະ ຂາດຄວາມເປັນມະນຸດຫຼາຍຂຶ້ນ. ຂ້ອຍຄິດກ່ຽວກັບວ່າທຸກຄັ້ງທີ່ຂ້ອຍສັງເກດເຫັນບັນຫາ ແລະ ບໍ່ໄດ້ເວົ້າຫຍັງ, ຂ້ອຍກໍ່ຮູ້ສຶກຜິດໃນພາຍຫຼັງ ແລະ ຄືກັບວ່າມີກ້ອນຫີນຢູ່ໃນຫົວໃຈຂອງຂ້ອຍເຊິ່ງຂ້ອຍບໍ່ສາມາດກໍາຈັດມັນໄດ້. ຂ້ອຍຮູ້ສຶກຄືກັບວ່າຂ້ອຍຮູ້ຄວາມຈິງແຕ່ບໍ່ສາມາດປະຕິບັດມັນໄດ້. ຂ້ອຍເປັນຄົນຂີ້ຢ້ານຫຼາຍ, ບໍ່ມີກຽດສັກສີ ຫຼື ຄວາມຊື່ສັດໃດເລີຍ. ຕະຫຼອດອາຍຸຂອງຂ້ອຍ, ຂ້ອຍຍັງບໍ່ສາມາດເປັນຄົນທີ່ມີກຽດ ແລະ ບໍ່ຮູ້ຈັກຫຼັກການສໍາລັບການພົວພັນຂອງມະນຸດ. ກົງກັນຂ້າມ, ຂ້ອຍກຳລັງປະຕິບັດຕາມປັດຊະຍາສຳລັບການດຳລົງຊີວິດທີ່ຖືກສອນ ແລະ ເຜີຍແຜ່ໂດຍຊາຕານ. ຂ້ອຍກຽດຊັງຕົນເອງແທ້ໆໃນຊ່ວງເວລານັ້ນ. ຂ້ອຍບໍ່ຕ້ອງການດຳລົງຊີວິດຕາມປັດຊະຍາເຫຼົ່ານີ້ຂອງຊາຕານອີກຕໍ່ໄປ. ຂ້ອຍພຽງແຕ່ຕ້ອງການປະຕິບັດ ແລະ ປະພຶດຕົນເອງໃຫ້ສອດຄ່ອງກັບພຣະທຳຂອງພຣະເຈົ້າ.

ຫຼັງຈາກນັ້ນ ຂ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າທີ່ວ່າ: “ແມ່ນຫຍັງຄືການປະຕິບັດທີ່ສຳຄັນທີ່ສຸດຂອງການເປັນຄົນຊື່ສັດ? ມັນກໍຄື ຫົວໃຈຂອງເຈົ້າຕ້ອງເປີດເຜີຍກັບພຣະເຈົ້າ. ເຮົາໝາຍຄວາມວ່າແນວໃດຈາກຄຳວ່າ ‘ເປີດເຜີຍ’? ມັນໝາຍເຖິງການໃຫ້ພຣະເຈົ້າມີທັດສະນະທີ່ຊັດເຈນກ່ຽວກັບສິ່ງທີ່ເຈົ້າຄິດ, ແມ່ນຫຍັງຄືເຈດຕະນາຂອງເຈົ້າ ແລະ ແມ່ນຫຍັງຄວບຄຸມເຈົ້າ. ສິ່ງທີ່ເຈົ້າເວົ້າແມ່ນສິ່ງທີ່ຢູ່ໃນຫົວໃຈຂອງເຈົ້າ ໂດຍບໍ່ມີຄວາມແຕກຕ່າງ ແລະ ບໍ່ມີຫຍັງປົກປິດແມ່ນແຕ່ໜ້ອຍເລີຍ, ເວົ້າໂດຍບໍ່ມີດ້ານມືດ, ໂດຍບໍ່ເຮັດໃຫ້ຜູ້ອື່ນຕ້ອງເດົາ ຫຼື ເຈາະເລິກໂດຍການຖາມຄໍາຖາມ ແລະ ໂດຍທີ່ເຈົ້າບໍ່ຈຳເປັນຕ້ອງຫຼີກລ່ຽງທີ່ຈະໃຫ້ຄຳຕອບທີ່ແນ່ນອນ; ກົງກັນຂ້າມ, ເຈົ້າພຽງແຕ່ເວົ້າສິ່ງທີ່ເຈົ້າຄິດ ໂດຍບໍ່ມີເຈດຕະນາໃດອື່ນ. ນີ້ໝາຍຄວາມວ່າຫົວໃຈຂອງເຈົ້າເປີດຢູ່. ບາງເທື່ອ ຄວາມກົງໄປກົງມາຂອງເຈົ້າອາດເຮັດໃຫ້ຄົນອື່ນເຈັບປວດ ແລະ ເຮັດໃຫ້ພວກເຂົາບໍ່ພໍໃຈ. ແນວໃດກໍຕາມ, ຈະມີໃຜເວົ້າບໍວ່າ ‘ເຈົ້າເວົ້າໃນລັກສະນະທີ່ກົງໄປກົງມາ ແລະ ເຈົ້າໄດ້ທຳຮ້າຍຂ້ອຍແທ້ໆ; ຂ້ອຍບໍ່ສາມາດຍອມຮັບຄວາມກົງໄປກົງມາຂອງເຈົ້າໄດ້’? ບໍ່ມີ; ຈະບໍ່ມີໃຜເວົ້າ. ເຖິງແມ່ນວ່າເຈົ້າອາດທຳຮ້າຍພວກເຂົາເປັນບາງຄັ້ງຄາວ, ຖ້າເຈົ້າສາມາດເປີດໃຈກັບພວກເຂົາ ແລະ ຂໍອະໄພ, ຍອມຮັບວ່າເຈົ້າໄດ້ເວົ້າໂດຍໄຮ້ສະຕິປັນຍາ ແລະ ບໍ່ໄດ້ຄຳນຶງເຖິງຄວາມອ່ອນແອຂອງພວກເຂົາ, ພວກເຂົາຈະເຫັນວ່າເຈົ້າບໍ່ມີຄວາມຮູ້ສຶກແບບຂຸ່ນເຄື່ອງ, ເຫັນວ່າເຈົ້າເປັນຄົນກົງໄປກົງມາ ແລະ ເຫັນວ່າເຈົ້າພຽງແຕ່ບໍ່ເອົາໃຈໃສ່ຫຼາຍຕໍ່ວິທີທີ່ເຈົ້າເວົ້າ ແລະ ເວົ້າກົງໄປກົງມາຫຼາຍ; ບໍ່ມີໃຜຈະຖືຊາເລື່ອງນີ້ຕໍ່ກັບເຈົ້າ... ສ່ວນທີ່ສຳຄັນທີ່ສຸດຂອງການເປັນຄົນທີ່ຊື່ສັດກໍ່ຄືຫົວໃຈຂອງເຈົ້າຕ້ອງຖືກເປີດອອກໃຫ້ແກ່ພຣະເຈົ້າ. ຫຼັງຈາກນັ້ນ, ເຈົ້າກໍ່ສາມາດຮຽນຮູ້ທີ່ຈະເປີດໃຈໃຫ້ແກ່ຄົນອື່ນ, ເວົ້າຢ່າງຊື່ສັດ ແລະ ຢ່າງເປັນຈິງ, ເວົ້າສິ່ງທີ່ຢູ່ໃນຫົວໃຈຂອງເຈົ້າ, ເປັນຄົນທີ່ມີສັກສີ, ມີຄຸນນະທຳ ແລະ ມີຄຸນລັກສະນະ ແລະ ບໍ່ເວົ້າຢ່າງໂອ້ອວດ ຫຼື ຢ່າງຜິດໆ ຫຼື ໃຊ້ຄໍາເວົ້າເພື່ອປົກປິດຕົນເອງ ຫຼື ຫຼອກລວງຄົນອື່ນ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໂດຍການເປັນຄົນຊື່ສັດເທົ່ານັ້ນ ຄົນໆໜຶ່ງຈຶ່ງສາມາດດຳລົງຊີວິດຕາມລັກສະນະມະນຸດທີ່ແທ້ຈິງ). ເມື່ອຂ້ອຍໄຕ່ຕອງພຣະທຳຂອງພຣະເຈົ້າ, ຂ້ອຍກໍ່ໄດ້ຮັບການດົນບັນດານຢ່າງບໍ່ເປັນຕາເຊື່ອ. ຂ້ອຍຮູ້ສຶກວ່າພຣະເຈົ້າໄດ້ຈັບມືຂ້ອຍເພື່ອສອນຂ້ອຍກ່ຽວກັບວິທີການປະພຶດຕົນເອງໃນຖານະມະນຸດ. ການເປັນຄົນຊື່ສັດ, ການເວົ້າ ແລະ ປະຕິບັດດ້ວຍຄວາມຊື່ສັດ, ການເປີດໃຈຂ້ອຍໃຫ້ກັບພຣະເຈົ້າຢ່າງເຕັມທີ່, ການເປີດໃຈກັບອ້າຍເອື້ອຍນ້ອງ ແລະ ບໍ່ໃຊ້ກົນລະຍຸດ ຫຼື ຫຼິ້ນກົນອຸບາຍ, ການດໍາລົງຊີວິດແບບນີ້ບໍ່ໄດ້ເຮັດໃຫ້ເມື່ອຍ. ຂ້ອຍຍົກບັນຫາຂອງນ້ອງສາວຄົນນັ້ນມາເວົ້າລາວໃນພາຍຫຼັງ ແລະ ໂອ້ລົມກັບລາວກ່ຽວກັບອັນຕະລາຍຂອງການຖືກຄອບງໍາໃນນິຍາຍອອນລາຍ. ໃນຕອນທຳອິດ, ເບິ່ງຄືວ່າລາວຂ້ອນຂ້າງບໍ່ມີຄວາມສຸກ ແລະ ມັນກໍອຶດອັດໜ້ອຍໜຶ່ງ. ແຕ່ໂດຍການເປີດໃຈ ແລະ ໂອ້ລົມກັບລາວ, ລາວໄດ້ເຂົ້າໃຈວ່າລາວຕົກຢູ່ໃນສະພາວະທີ່ອັນຕະລາຍ. ລາວເວົ້າວ່າລາວຈະບໍ່ອ່ານນິຍາຍອອນລາຍອີກຕໍ່ໄປ ແລະ ຈະເອົາໃຈໃສ່ໃນໜ້າທີ່ຂອງລາວ. ເມື່ອໄດ້ຍິນລາວເວົ້າແບບນີ້, ໃນທີ່ສຸດ ຂ້ອຍກໍ່ສາມາດຫາຍໃຈໂລ່ງ, ແຕ່ຂ້ອຍຍັງຕໍານິຕົວເອງ. ຖ້າຂ້ອຍເວົ້າອອກມາໄວກວ່ານັ້ນ ແລ້ວບາງເທື່ອ ສະພາວະຂອງລາວອາດຈະຖືກແກ້ໄຂໄວກວ່ານີ້. ມັນເປັນພຽງແຕ່ຍ້ອນຂ້ອຍຕ້ອງການຍິນດີເຮັດຕາມຢູ່ສະເໝີ, ຂ້ອຍຈຶ່ງຍອມຕໍ່ຕົນເອງ ແລະ ບໍ່ໄດ້ປະຕິບັດຄວາມຈິງ ແລະ ສິ່ງຕ່າງໆຈຶ່ງສືບຕໍ່ມາເລື້ອຍໆ. ການເປັນຄົນຍິນດີເຮັດຕາມເປັນສິ່ງທີ່ອັນຕະລາຍແທ້ໆ. ຫຼັງຈາກນັ້ນ, ເມື່ອຂ້ອຍເຫັນບັນຫາໃນໜ້າທີ່ຂອງອ້າຍເອື້ອຍນ້ອງ, ບາງຄັ້ງ ຂ້ອຍຍັງກັງວົນກ່ຽວກັບການເຮັດໃຫ້ພວກເຂົາບໍ່ພໍໃຈ, ແຕ່ໂດຍການອະທິຖານຫາພຣະເຈົ້າ, ຕັ້ງໃຈປະຕິບັດຄວາມຈິງ ແລະ ເປັນຄົນຊື່ສັດ, ຂ້ອຍກໍ່ສາມາດຊີ້ໃຫ້ເຫັນເຖິງບັນຫາຢ່າງຊື່ສັດໃນພາຍຫຼັງ. ໂດຍການຊີ້ນຳຈາກພຣະທຳຂອງພຣະເຈົ້າເທົ່ານັ້ນ, ຂ້ອຍຈຶ່ງສາມາດຮຽນຮູ້ທີ່ຈະປະພຶດຕົນເອງ ແລະ ພົວພັນກັບອ້າຍເອື້ອຍນ້ອງ. ຂ້ອຍເຂົ້າໃຈວ່າພຣະທຳຂອງພຣະເຈົ້າມີຄ່າສໍ່າໃດ. ພວກມັນເປັນຫຼັກການສໍາລັບການປະພຶດ ແລະ ການກະທໍາຂອງພວກເຮົາ. ບໍ່ວ່າຈະຢູ່ໃນໜ້າທີ່ຂອງພວກເຮົາ ຫຼື ການປະພຶດຂອງພວກເຮົາ, ພວກເຮົາຈຳເປັນຕ້ອງໃຫ້ພຣະທຳຂອງພຣະເຈົ້າຊີ້ນໍາພວກເຮົາ. ຕາບໃດທີ່ພວກເຮົາສະແຫວງຫາຄວາມຈິງເມື່ອມີບັນຫາເກີດຂຶ້ນ, ແລ້ວພວກເຮົາຈະມີເສັ້ນທາງໃຫ້ປະຕິບັດຕາມ.

ເມ່ອຫວນຄິດຄືນຫຼັງ, ຂ້ອຍເຄີຍເຫັນດີກັບທິດສະດີວ່າຂ້ອຍເປັນຄົນຫຼອກລວງ, ແຕ່ຂ້ອຍບໍ່ເຄີຍປຽບທຽບຕົນເອງໃສ່ພຣະທຳຂອງພຣະເຈົ້າຢ່າງຈິງຈັງ ເພື່ອກວດກາ ແລະ ໄຈ້ແຍກອຸປະນິໄສທີ່ເສື່ອມຊາມຂອງຂ້ອຍ. ຂ້ອຍຍັງບໍ່ຄ່ອຍຊອກຫາເສັ້ນທາງແຫ່ງການປະຕິບັດ ຫຼື ຫຼັກການຈາກພຣະທຳຂອງພຣະເຈົ້າ, ສະນັ້ນ ອຸປະນິໄສທີ່ເສື່ອມຊາມຂອງຂ້ອຍຈຶ່ງບໍ່ໄດ້ປ່ຽນແປງເລີຍ. ເຖິງແມ່ນວ່າຂ້ອຍໄດ້ປະສົບກັບບັນຫາເລັກນ້ອຍໃນຊີວິດ, ແຕ່ເມື່ອຂ້ອຍໃສ່ໃຈກັບການກວດກາຕົນເອງ ແລະ ການຊອກຫາຄວາມຈິງໃນພຣະທຳຂອງພຣະເຈົ້າ, ຂ້ອຍໄດ້ເກັບກ່ຽວ ແລະ ເລີ່ມເຂົ້າໃຈບາງຢ່າງ. ຂ້ອຍຍັງຮູ້ສຶກເຖິງຄວາມສະຫງົບສຸກພາຍໃນທີ່ແທ້ຈິງ ແລະ ໄດ້ຮັບເສັ້ນທາງແຫ່ງການເຂົ້າສູ່ຊີວິດເລັກນ້ອຍ. ການເລີ່ມເຂົ້າໃຈ ແລະ ການເກັບກ່ຽວນີ້ແມ່ນລ້ວນແລ້ວແຕ່ຍ້ອນການຊີ້ນໍາຈາກພຣະທຳຂອງພຣະເຈົ້າ! ຂອບພຣະຄຸນພຣະເຈົ້າ!


46. ຄົນທີ່ເຮັດໃຫ້ຜູ້ຄົນພໍໃຈສາມາດໄດ້ຮັບການສັນລະເສີນຂອງພຣະເຈົ້າໄດ້ບໍ?

ໂດຍ ຫຼິວຢີ່, ຈີນ

ກ່ອນທີ່ຂ້ອຍຈະເປັນຜູ້ເຊື່ອ, ຂ້ອຍລະມັດລະວັງຢູ່ສະເໝີທີ່ຈະບໍ່ເຮັດໃຫ້ຄົນອື່ນບໍ່ພໍໃຈ ແລະ ຂ້ອຍສາມາດເຂົ້າກັນໄດ້ກັບທຸກຄົນ. ຂ້ອຍຕ້ອງການຊ່ວຍເຫຼືອເມື່ອໃດກໍ່ຕາມທີ່ຂ້ອຍເຫັນຄົນໆໜຶ່ງກຳລັງຜ່ານຊ່ວງເວລາທີ່ຍາກລຳບາກ, ສະນັ້ນ ຂ້ອຍຈຶ່ງຮູ້ສຶກວ່າຂ້ອຍມີຄວາມເປັນມະນຸດທີ່ດີ ແລະ ຂ້ອຍເປັນຄົນດີ. ແມ່ນໂດຍການຜະເຊີນກັບການພິພາກສາ ແລະ ການຂ້ຽນຕີແຫ່ງພຣະທຳຂອງພຣະເຈົ້າເທົ່ານັ້ນ ຂ້ອຍຈຶ່ງຮັບຮູ້ວ່າຂ້ອຍພຽງແຕ່ປົກປ້ອງຄວາມສໍາພັນຂອງຂ້ອຍກັບຄົນອື່ນ ແລະ ຂ້ອຍບໍ່ມີຄວາມຮູ້ສຶກເຖິງຄວາມຍຸຕິທໍາ. ຂ້ອຍບໍ່ສາມາດສະໜັບສະໜູນຫຼັກການແຫ່ງຄວາມຈິງ ຫຼື ປົກປ້ອງຜົນປະໂຫຍດໃນເຮືອນຂອງພຣະເຈົ້າຈັກເທື່ອ ເມື່ອມັນພົບກັບວິກິດຫຼາຍທີ່ສຸດ. ຂ້ອຍເຫັນວ່າຂ້ອຍເປັນຄົນທີ່ເຮັດໃຫ້ຜູ້ຄົນພໍໃຈຢ່າງເຫັນແກ່ຕົວ ແລະ ຫຼອກລວງ ຜູ້ເຊິ່ງກຽດຊັງພຣະເຈົ້າ. ເມື່ອເຕັມໄປດ້ວຍຄວາມເສຍໃຈ ແລະ ການກຽດຊັງຕົວເອງ, ຂ້ອຍຈຶ່ງເລີ່ມເອົາໃຈໃສ່ໃນການປະຕິບັດຄວາມຈິງ ແລະ ຫຼັງຈາກນັ້ນ ຂ້ອຍກໍ່ເລີ່ມປ່ຽນແປງ.

ຂ້ອຍເຄີຍເຮັດວຽກກັບເອື້ອຍລີ ເມືື່ອຂ້ອຍເປັນຫົວໜ້າທີມງານຫົດນ້ຳຂອງຄຣິດຕະຈັກ. ຫຼັງຈາກຊົ່ວໄລຍະໜຶ່ງ, ຂ້ອຍກໍ່ສັງເກດເຫັນວ່າລາວບໍ່ໄດ້ແບກຮັບພາລະໃດເລີຍໃນໜ້າທີ່ຂອງລາວ ແລະ ບໍ່ໄດ້ດຸໝັ່ນໃນແມ່ນຫຍັງກໍ່ຕາມທີ່ລາວໄດ້ເຮັດ. ລາວເກືອບຈະບໍ່ເຄີຍຊ່ວຍອ້າຍເອື້ອຍນ້ອງໃນການແກ້ໄຂບັນຫາຂອງພວກເຂົາ ແລະ ບາງຄັ້ງ ລາວເຖິງກັບສັບສົນເວລາສໍາລັບການເຕົ້າໂຮມ. ຂ້ອຍຕ້ອງການນໍາເອົາສິ່ງເຫຼົ່ານີ້ຂຶ້ນມາເວົ້າ, ແຕ່ຫຼັງຈາກນັ້ນ ຂ້ອຍກໍ່ຄິດກ່ຽວກັບວ່າລາວບໍ່ໄດ້ເຮັດໜ້າທີ່ນັ້ນມາເປັນເວລາດົນສໍ່າໃດ, ສະນັ້ນ ຖ້າຂ້ອຍເວົ້າບາງຢ່າງ ລາວອາດຈະຄິດວ່າຂ້ອຍຮຽກຮ້ອງ ແລະ ເຂັ້ມງວດເກີນໄປ. ລາວມີຄວາມປະທັບໃຈທີ່ດີແທ້ໆຕໍ່ຂ້ອຍ, ສະນັ້ນ ລາວຈະປ່ຽນຄວາມຄິດເຫັນຂອງລາວກ່ຽວກັບຂ້ອຍບໍ ຖ້າຂ້ອຍກ່າວເຖິງສິ່ງເຫຼົ່ານີ້? ຂ້ອຍຕັດສິນໃຈທີ່ຈະໂອ້ລົມກັບລາວເປັນການສ່ວນຕົວ ເພື່ອວ່າລາວຈະບໍ່ເສຍໜ້າ. ໃນລະຫວ່າງການໂອ້ລົມຂອງພວກເຮົາ, ຂ້ອຍບໍ່ໄດ້ສື່ສານຄວາມຈິງເພື່ອແກ້ໄຂບັນຫາຕ່າງໆທີ່ລາວມີ, ແຕ່ກົງກັນຂ້າມ ຂ້ອຍແນະນໍາລາວຢ່າງແນບນຽນວ່າ, “ເຈົ້າບໍ່ໄດ້ເຮັດໜ້າທີ່ຂອງເຈົ້າຢ່າງມີປະສິດທິພາບເມື່ອບໍ່ດົນມານີ້. ເຈົ້າໄດ້ໄຕ່ຕອງກ່ຽວກັບສິ່ງນີ້ບໍ? ຖ້າເຈົ້າກໍາລັງດໍາລົງຊີວິດຢູ່ໃນສະພາວະທີ່ບໍ່ຖືກຕ້ອງທີ່ບໍ່ໄດ້ຮັບການດູແລ, ແລ້ວເຈົ້າຈະບໍ່ພຽງແຕ່ເຮັດໜ້າທີ່ຂອງເຈົ້າບໍ່ດີ, ແຕ່ມັນຍັງສາມາດຂວາງທາງເຂົ້າສູ່ຊີວິດຂອງເຈົ້າໄດ້”. ໃນຄວາມເປັນຈິງ, ຂ້ອຍຮູ້ວ່າລາວບໍ່ສົນໃຈ ແລະ ບໍ່ເອົາໃຈໃສ່ກັບໜ້າທີ່ຂອງລາວ ແລະ ຂ້ອຍຄວນໂອ້ລົມກ່ຽວກັບຄວາມຈິງກັບລາວ ເພື່ອໄຈ້ແຍກທຳມະຊາດຂອງບັນຫາ, ຂ້ອຍຄວນຈັດການ ແລະ ເປີດໂປງລາວ ເພື່ອວ່າລາວຈະສາມາດໄດ້ຮັບຄວາມເຂົ້າໃຈກ່ຽວກັບບັນຫາຂອງລາວ. ແຕ່ຖ້າຂ້ອຍເວົ້າແຮງເກີນໄປ ແລະ ລາວບໍ່ສາມາດຍອມຮັບມັນໄດ້, ຂ້ອຍກໍ່ກັງວົນວ່າມັນຈະທໍາລາຍຄວາມສໍາພັນຂອງພວກເຮົາ ແລະ ລາວອາດຈະບໍ່ພໍໃຈຂ້ອຍ. ດັ່ງນັ້ນ, ຂ້ອຍຈຶ່ງພຽງແຕ່ໂອ້ລົມກັບລາວຢ່າງອົດທົນ.

ຕໍ່ມາ ຂ້ອຍໄດ້ເຫັນວ່າເອື້ອຍລີມີການແຂ່ງຂັນໃນໜ້າທີ່ຂອງລາວແທ້ໆ ແລະ ພະຍາຍາມເອົາຊະນະຄົນອື່ນຢູ່ສະເໝີ. ລາວຈະຈົມລົງສູ່ຄວາມຄິດລົບ ເມື່ອລາວບໍ່ສາມາດຮັບເອົາຄວາມຊົມເຊີຍຈາກຜູ້ຄົນ. ຂ້ອຍໄດ້ແບ່ງປັນການໂອ້ລົມຕົວຕໍ່ຕົວກັບລາວສອງສາມຄັ້ງ ແລະ ລາວປາກົດວ່າຮັບມັນໄດ້ດີແທ້ໆ, ແຕ່ບໍ່ມີຫຍັງປ່ຽນແປງເລີຍ. ຂ້ອຍຄິດກ່ຽວກັບການລາຍງານສະຖານະການໃຫ້ຜູ້ນໍາ, ແຕ່ຂ້ອຍຢ້ານວ່ານັ້ນຈະເປັນການຫັກຫຼັງເອື້ອຍລີ. ພວກເຮົາຈະສາມາດເຂົ້າກັນໄດ້ແນວໃດ ຫຼັງຈາກທີ່ຂ້ອຍເຮັດໃຫ້ລາວບໍ່ພໍໃຈ? ພວກເຮົາຮູ້ຈັກກັນຕະຫຼອດເວລາ ແລະ ຂ້ອຍຮູ້ສຶກວ່າມີຂໍ້ດີໃນການຮູ້ຈັກກັນເປັນຢ່າງດີ. ຂ້ອຍຄິດວ່າຂ້ອຍຈະພະຍາຍາມຊ່ວຍລາວຕໍ່ໄປ ແລະ ຖ້າລາວຍັງສືບຕໍ່ໃນທາງນັ້ນ, ຂ້ອຍຍັງມີເວລາລົມກັບຜູ້ນໍາ.

ການປະຕິບັດງານຂອງເອື້ອຍລີໃນໜ້າທີ່ຂອງລາວສືບຕໍ່ຫຼຸດລົງ ແລະ ລາວບໍ່ສາມາດແກ້ໄຂບັນຫາອ້າຍເອື້ອຍນ້ອງ. ຄັ້ງໜຶ່ງ, ເມື່ອກຳລັງພະຍາຍາມແກ້ໄຂບັນຫາຂອງຜູ້ເຊື່ອໃໝ່ໃນການເຕົ້າໂຮມ, ລາວໄດ້ແບ່ງປັນການໂອ້ລົມທີ່ຜິດພ້ຽນ. ພວກເຮົາລົມກ່ຽວກັບເລື່ອງນັ້ນຮ່ວມກັນ, ແຕ່ຫຼັງຈາກນັ້ນຕໍ່ມາ ລາວກໍ່ແບ່ງປັນການໂອ້ລົມທີ່ຜິດໆນັ້ນອີກ ເມື່ອລາວພົບກັບບັນຫາປະເພດດຽວກັນ. ບໍ່ພຽງແຕ່ວ່າລາວລົ້ມເຫຼວທີ່ຈະແກ້ໄຂບັນຫາຂອງຜູ້ເຊື່ອໃໝ່, ແຕ່ຍິ່ງນໍາພາພວກເຂົາຢ່າງຜິດໆ. ຂ້ອຍໂທດຕົນເອງແທ້ໆ ເມື່ອຂ້ອຍຄົ້ນພົບກ່ຽວກັບສິ່ງນັ້ນ ແລະ ຂ້ອຍຕ້ອງການເປີດໂປງເອື້ອຍລີໃນການເຮັດໜ້າທີ່ຂອງລາວໃນລັກສະນະທີ່ເປັນການຂັດຂວາງ, ແຕ່ຂ້ອຍຄົ້ນພົບວ່າຕົນເອງເວົ້າຕິດຂັດໃນຊ່ວງເວລາທີ່ຂ້ອຍເຫັນລາວ. ຂ້ອຍພຽງແຕ່ບິດເບືອນມັນ, ໂດຍເວົ້າວ່າລາວໄດ້ໂອ້ລົມຢ່າງບໍ່ຖືກຕ້ອງກັບອ້າຍເອື້ອຍນ້ອງ. ຂ້ອຍເວົ້າບໍ່ຊັດເຈນ ແລະ ເວົ້າອ້ອມໄປອ້ອມມາ, ຢ້ານທີ່ຈະເຮັດໃຫ້ລາວບໍ່ພໍໃຈ ແລະ ເຮັດໃຫ້ລາວຄິດບໍ່ດີກ່ຽວກັບຂ້ອຍ ຄືກັບວ່າຂ້ອຍເຄັ່ງຄັດເກີນໄປກັບລາວ. ຜົນຕາມມາກໍ່ຄື ລາວບໍ່ໄດ້ຮັບຄວາມເຂົ້າໃຈໃດເລີຍກ່ຽວກັບຕົນເອງ. ຂ້ອຍເຫັນວ່າລາວບໍ່ມີຄວາມເຂົ້າໃຈດີກ່ຽວກັບສິ່ງຕ່າງໆ ແລະ ບໍ່ເໝາະສົມດີບກັບໜ້າທີ່ການຫົດນ້ຳ, ສະນັ້ນ ຕາມຫຼັກການແລ້ວ ລາວຄວນຈະຖືກປ່ຽນໃຫ້ໄປເຮັດໜ້າທີ່ອື່ນ ແລະ ຂ້ອຍຄວນຈະລາຍງານມັນຕໍ່ຜູ້ນໍາໃຫ້ໄວເທົ່າທີ່ຈະໄວໄດ້. ແຕ່ຂ້ອຍປ່ຽນໃຈ, ໂດຍຢ້ານວ່າຂ້ອຍຈະເຮັດໃຫ້ລາວບໍ່ພໍໃຈ ແລະ ຫຼັງຈາກເວລາທັງໝົດທີ່ເຮັດວຽກຮ່ວມກັນ, ພວກເຮົາຈະກາຍມາເປັນສັດຕູແທນທີ່ຈະເປັນໝູ່. ໃນທີ່ສຸດ, ຂ້ອຍກໍ່ບໍ່ໄດ້ຍຶດໝັ້ນຫຼັກການແຫ່ງຄວາມຈິງ ແລະ ຂ້ອຍຖ່ວງດຶງການລາຍງານລາວຕໍ່ຜູ້ນໍາ. ຂ້ອຍຈົບລົງໃນສະພາວະທີ່ຮ້າຍແຮງດ້ວຍຕົນເອງ ເພາະຂ້ອຍບໍ່ໄດ້ເອົາຄວາມຈິງເຂົ້າສູ່ການປະຕິບັດ ແລະ ຂ້ອຍຫຼັບຫູຫຼັບຕາຕໍ່ບັນຫາໃນວຽກງານຂອງຂ້ອຍ. ຂ້ອຍລຶ້ງເຄີຍກັບການປະຕິບັດງານຂອງເອື້ອຍລີ ແລະ ມີຄວາມພໍໃຈ ຕາບໃດທີ່ພວກເຮົາເຂົ້າກັນໄດ້ດີຢ່າງເຜີນໆ. ຂ້ອຍບໍ່ໄດ້ຄິດກ່ຽວກັບການສະໜັບສະໜູນວຽກງານໃນເຮືອນຂອງພຣະເຈົ້າ ແລະ ຂ້ອຍບໍ່ໄດ້ບອກຜູ້ນໍາກ່ຽວກັບສິ່ງທີ່ກໍາລັງເກີດຂຶ້ນແທ້ໆ.

ຫຼັງຈາກນັ້ນມື້ໜຶ່ງ, ເອື້ອຍລີກໍ່ຄົ້ນພົບວ່າລາວກຳລັງຖືກເຝົ້າເບິ່ງໂດຍຕຳຫຼວດຜູ້ແຈ້ງຂ່າວຂອງພັກກອມມູນິດຈີນ ແລະ ຖ້າລາວຍັງສືບຕໍ່ປະຕິບັດໜ້າທີ່ຂອງລາວ, ແລ້ວລາວກໍ່ສາມາດພາດພິງເຖິງອ້າຍເອື້ອຍນ້ອງຄົນອື່ນ. ຫົວໃຈຂອງຂ້ອຍເຕັ້ນແຮງ ເມື່ອຂ້ອຍໄດ້ຍິນຂ່າວນີ້. ການຮູ້ສິ່ງນີ້ເປັນບັນຫາທີ່ຮ້າຍແຮງແທ້ໆ, ໃນທີ່ສຸດ ຂ້ອຍກໍ່ແບ່ງປັນສະຖານະການຂອງລາວກັບຜູ້ນໍາ. ບັນດາຜູ້ນຳໄດ້ຂຽນຄຳຕອບທີ່ໜັກແໜ້ນຫຼາຍໃຫ້ກັບຂ້ອຍວ່າ: “ເອື້ອຍລີປະໝາດໃນໜ້າທີ່ຂອງລາວ ແລະ ຄວາມເຂົ້າໃຈຂອງລາວກໍ່ຖືກຊີ້ນໍາຢ່າງຜິດໆ. ສິ່ງນີ້ເປັນສິ່ງທີ່ສ້າງການຂັດຂວາງມາດົນແລ້ວ, ແຕ່ເຈົ້າບໍ່ໄດ້ລາຍງານເລື່ອງນີ້ຕັ້ງແຕ່ດົນ. ເຈົ້າພຽງແຕ່ເດີນຕາມເສັ້ນທາງສາຍກາງ ແລະ ປະຕິບັດຕາມຫຼັກການຂອງການເປັນຄົນທີ່ເຮັດໃຫ້ຜູ້ຄົນພໍໃຈ. ສິ່ງນີ້ໄດ້ຖ່ວງດຶງ ແລະ ສ້າງຄວາມເສຍຫາຍໃຫ້ກັບວຽກໃນເຮືອນຂອງພຣະເຈົ້າ. ເຈົ້າຈຳເປັນຕ້ອງໄຕ່ຕອງ ແລະ ຮູ້ຈັກຕົນເອງແທ້ໆ”. ພວກເຂົາຍັງແນບຕິດບົດຄັດຕອນຈາກຄຳເທດສະໜາຈາກເບື້ອງເທິງ: “ຄົນທີ່ເຮັດໃຫ້ຜູ້ຄົນພໍໃຈລົ້ມເຫຼວໃນການໃຊ້ການແຍກແຍະຂອງພວກເຂົາ. ພວກເຂົາຮູ້ຈັກຫຼັກການແຫ່ງຄວາມຈິງເປັນຢ່າງດີ ແຕ່ພວກເຂົາບໍ່ສະໜັບສະໜູນພວກມັນ. ໃນແມ່ນຫຍັງກໍ່ຕາມທີ່ສົ່ງຜົນກະທົບຕໍ່ຜົນປະໂຫຍດສ່ວນຕົວຂອງພວກເຂົາ, ພວກເຂົາເຖິງກັບປະຖິ້ມຫຼັກການແຫ່ງຄວາມຈິງ, ພຽງແຕ່ປົກປ້ອງຜົນປະໂຫຍດສ່ວນຕົວຂອງພວກເຂົາເອງ. ເມື່ອຄົນທີ່ເຮັດໃຫ້ຜູ້ຄົນພໍໃຈເຫັນຄົນຊົ່ວຮ້າຍທີ່ກຳລັງເຮັດການຊົ່ວ, ພວກເຂົາຮູ້ວ່າການກະທໍາເຫຼົ່ານີ້ຂັດຂວາງວຽກງານໃນເຮືອນຂອງພຣະເຈົ້າ ແລະ ລົບກວນຊີວິດແຫ່ງຄຣິດຕະຈັກ, ແຕ່ພວກເຂົາບໍ່ເວົ້າຫຍັງເລີຍ, ຢ້ານທີ່ຈະເຮັດໃຫ້ພວກເຂົາບໍ່ພໍໃຈ. ພວກເຂົາບໍ່ເປີດໂປງ ຫຼື ລາຍງານກ່ຽວກັບພວກເຂົາ. ພວກເຂົາຂາດຄວາມຮູ້ສຶກທີ່ຍຸຕິທຳ ຫຼື ຄວາມຮັບຜິດຊອບຢ່າງສົມບູນ. ຜູ້ຄົນແບບນີ້ບໍ່ເໝາະສົມທີ່ຈະປະຕິບັດໜ້າທີ່ໃດໜຶ່ງໃນຄຣິດຕະຈັກ, ພວກເຂົາບໍ່ມີຫຍັງດີເລີຍ. ຄົນທີ່ເຮັດໃຫ້ຜູ້ຄົນພໍໃຈປາກົດຄືກັບວ່າຊື່ສັດ ແລະ ຄົນອື່ນຄິດວ່າພວກເຂົາເປັນຄົນດີທີ່ມີຄວາມເປັນມະນຸດທີ່ດີ ແລະ ຜູ້ນຳ ແລະ ຜູ້ເຮັດວຽກບາງຄົນກໍ່ເຖິງກັບປູກຝັງພວກເຂົາ. ນີ້ຄືສິ່ງທີ່ໂງ່ແທ້ໆ. ຢ່າພະຍາຍາມປູກຝັງຄົນທີ່ເຮັດໃຫ້ຜູ້ຄົນພໍໃຈ ເພາະວ່າພວກເຂົາບໍ່ສາມາດສຳເລັດຫຍັງໄດ້. ໂດຍພື້ນຖານແລ້ວ, ພວກເຂົາບໍ່ຮັກຄວາມຈິງ ຫຼື ຍອມຮັບຄວາມຈິງ, ບໍ່ຕ້ອງເວົ້າເຖິງການນໍາຄວາມຈິງເຂົ້າສູ່ການປະຕິບັດເລີຍ. ນີ້ຄືເຫດຜົນທີ່ພຣະເຈົ້າກຽດຊັງຄົນທີ່ເຮັດໃຫ້ຜູ້ຄົນພໍໃຈເໜືອສິ່ງອື່ນໃດ. ຖ້າຜູ້ຄົນດັ່ງກ່າວບໍ່ກັບໃຈແທ້ໆ, ພວກເຂົາຈະຖືກກໍາຈັດ” (ຄັດຈາກການຈັດກຽມພາລະກິດ). ການທີ່ຜູ້ນໍາລິຮານ ແລະ ຈັດການຢ່າງຮຸນແຮງແບບນັ້ນເປັນສິ່ງທີ່ເຈັບປວດຫຼາຍສຳລັບຂ້ອຍ, ໂດຍສະເພາະເມື່ອຂ້ອຍເຫັນຄຳວ່າ “ຄົນທີ່ເຮັດໃຫ້ຜູ້ຄົນພໍໃຈ”. ຂ້ອຍບໍ່ສາມາດກັ້ນນໍ້າຕາຂອງຂ້ອຍໄວ້ໄດ້: ຂ້ອຍໄດ້ເປັນຄົນທີ່ເຮັດໃຫ້ຜູ້ຄົນພໍໃຈໄດ້ແນວໃດ? ພຣະເຈົ້າກຽດຊັງຄົນທີ່ເຮັດໃຫ້ຜູ້ຄົນພໍໃຈ. ພວກເຂົາບໍ່ມີຫຍັງດີ ແລະ ຈະຖືກກຳຈັດ. ຂ້ອຍຮູ້ສຶກຜິດຫວັງຢ່າງບໍ່ໜ້າເຊື່ອ ແລະ ບໍ່ສາມາດທົນຮັບຮູ້ຂໍ້ແທ້ຈິງທີ່ວ່າຂ້ອຍເປັນຄົນທີ່ເຮັດໃຫ້ຜູ້ຄົນພໍໃຈ, ເຖິງແມ່ນຂ້ອຍໄດ້ເຮັດໃນສິ່ງທີ່ຄົນທີ່ເຮັດໃຫ້ຜູ້ຄົນພໍໃຈເຮັດ. ຜ່ານນໍ້າຕາຂອງຂ້ອຍ, ຂ້ອຍກ່າວຄໍາອະທິຖານນີ້ຫາພຣະເຈົ້າວ່າ: “ໂອ ພຣະເຈົ້າ, ຂ້ານ້ອຍໄດ້ຂັດຂວາງວຽກງານໃນເຮືອນຂອງພຣະເຈົ້າໂດຍການບໍ່ປະຕິບັດຄວາມຈິງ. ຂ້ານ້ອຍໄດ້ເຮັດສິ່ງທີ່ຊົ່ວຮ້າຍ ແລະ ຜູ້ນໍາກໍ່ບໍ່ຜິດທີ່ຈັດການກັບຂ້ານ້ອຍ. ແຕ່ຂ້ານ້ອຍຍັງບໍ່ມີຄວາມເຂົ້າໃຈຢ່າງເລິກເຊິ່ງກ່ຽວກັບຕົນເອງ. ໄດ້ໂປດສ່ອງແສງໃຫ້ແກ່ຂ້ານ້ອຍ ແລະ ຊີ້ນໍາໃຫ້ຂ້ານ້ອຍຮູ້ຈັກຕົວເອງ”.

ຫຼັງຈາກທີ່ໄດ້ອະທິຖານ, ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ບາງຄົນໂອ້ອວດສະເໝີວ່າຕົນເອງມີຄວາມເປັນມະນຸດທີ່ດີ, ອ້າງວ່າບໍ່ເຄີຍເຮັດຫຍັງທີ່ບໍ່ດີຈັກເທື່ອ, ລັກຊັບສິນຂອງຄົນອື່ນ ຫຼື ໂລບເອົາສິ່ງຂອງໆຄົນອື່ນ. ພວກເຂົາຍັງໄປໄກເຖິງຂັ້ນເຮັດໃຫ້ຄົນອື່ນໄດ້ຮັບຜົນປະໂຫຍດຈາກໃຊ້ຈ່າຍຂອງພວກເຂົາເອງເມື່ອມີການຂັດແຍ່ງເລື່ອງຜົນປະໂຫຍດ, ມັກທີ່ຈະປະສົບກັບຄວາມສູນເສຍ ແລະ ພວກເຂົາບໍ່ເຄີຍເວົ້າຫຍັງບໍ່ດີກ່ຽວກັບໃຜພຽງເພື່ອໃຫ້ທຸກຄົນຄິດວ່າພວກເຂົາເປັນຄົນດີ. ແນວໃດກໍຕາມ, ເມື່ອປະຕິບັດໜ້າທີ່ຂອງພວກເຂົາໃນເຮືອນຂອງພຣະເຈົ້າ, ພວກເຂົາເຈົ້າເລ່ ແລະ ລື່ນໄຫຼ, ວາງແຜນອຸບາຍເພື່ອຕົນເອງຢູ່ສະເໝີ. ພວກເຂົາບໍ່ເຄີຍຄິດເຖິງຜົນປະໂຫຍດໃນເຮືອນຂອງພຣະເຈົ້າ, ພວກເຂົາບໍ່ເຄີຍປະຕິບັດຢ່າງຮີບດ່ວນຕໍ່ສິ່ງທີ່ພຣະເຈົ້າປະຕິບັດຢ່າງຮີບດ່ວນ ຫຼື ຄິດແບບທີ່ພຣະເຈົ້າຄິດ ແລະ ພວກເຂົາບໍ່ເຄີຍສາມາດປະຖິ້ມຜົນປະໂຫຍດຂອງພວກເຂົາເພື່ອປະຕິບັດໜ້າທີ່ຂອງຕົນໄດ້. ພວກເຂົາບໍ່ເຄີຍປະຖິ້ມຜົນປະໂຫຍດຂອງຕົນເອງຈັກເທື່ອ. ແມ່ນແຕ່ເມື່ອພວກເຂົາເຫັນຄົນຊົ່ວຊ້າກຳລັງເຮັດຄວາມຊົ່ວຢູ່, ພວກເຂົາກໍບໍ່ເປີດໂປງພວກເຂົາ; ພວກເຂົາບໍ່ມີຫຼັກການໃດເລີຍ. ນີ້ບໍ່ແມ່ນຕົວຢ່າງຂອງຄວາມເປັນມະນຸດທີ່ດີ. ຈົ່ງຢ່າໃສ່ໃຈກັບສິ່ງທີ່ຄົນເຊັ່ນນັ້ນເວົ້າ; ເຈົ້າຕ້ອງເບິ່ງວ່າລາວໃຊ້ຊີວິດແນວໃດ, ລາວເປີດເຜີຍຫຍັງ ແລະ ທັດສະນະຄະຕິຂອງລາວເປັນແນວໃດເມື່ອລາວປະຕິບັດໜ້າທີ່ຂອງລາວ ລວມເຖິງວ່າສະພາວະພາຍໃນຂອງລາວເປັນແນວໃດ ແລະ ສິ່ງທີ່ລາວຮັກ. ຖ້າຄວາມຮັກຂອງລາວຕໍ່ຊື່ສຽງ ແລະ ໂຊກລາບຂອງຕົວລາວເອງເກີນຄວາມຈົ່ງຮັກພັກດີຂອງລາວທີ່ມີຕໍ່ພຣະເຈົ້າ, ຖ້າຄວາມຮັກຂອງລາວຕໍ່ຊື່ສຽງ ແລະ ໂຊກລາບຂອງຕົວລາວເອງເກີນຜົນປະໂຫຍດຂອງພຣະເຈົ້າ ຫຼື ຖ້າຄວາມຮັກຂອງລາວຕໍ່ຊື່ສຽງ ແລະ ໂຊກລາບຂອງຕົວລາວເອງເກີນຄວາມຄໍານຶງທີ່ລາວສະແດງອອກຕໍ່ພຣະເຈົ້າ, ລາວກໍ່ບໍ່ແມ່ນຄົນທີ່ມີຄວາມເປັນມະນຸດສະທຳ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). “ຫຼາຍຄົນເຊື່ອວ່າການເປັນຄົນດີນັ້ນເປັນເລື່ອງງ່າຍແທ້ໆ ແລະ ພຽງແຕ່ຕ້ອງເວົ້າໃຫ້ໜ້ອຍລົງ ແລະ ເຮັດໃຫ້ຫຼາຍຂຶ້ນ, ມີຈິດໃຈດີ ແລະ ບໍ່ມີເຈດຕະນາທີ່ບໍ່ດີໃດໆ. ພວກເຂົາເຊື່ອວ່າສິ່ງນີ້ຈະຮັບປະກັນວ່າພວກເຂົາຈະເລີນຮຸ່ງເຮືອງບໍ່ວ່າພວກເຂົາເຈົ້າຈະໄປໃສກໍຕາມ, ວ່າຜູ້ຄົນຈະມັກພວກເຂົາ ແລະ ມັນດີພໍແລ້ວທີ່ຈະເປັນພຽງຄົນແບບນັ້ນ. ພວກເຂົາຍັງໄປໄກເຖິງຂັ້ນບໍ່ຕ້ອງການສະແຫວງຫາຄວາມຈິງ; ພວກເຂົາພໍໃຈພຽງແຕ່ກັບການເປັນຄົນດີ. ພວກເຂົາຄິດວ່າບັນຫາຂອງການສະແຫວງຫາຄວາມຈິງ ແລະ ການຮັບໃຊ້ພຣະເຈົ້ານັ້ນຊັບຊ້ອນເກີນໄປ; ພວກເຂົາຄິດວ່າມັນຕ້ອງການຄວາມເຂົ້າໃຈຄວາມຈິງຫຼາຍຢ່າງ ແລະ ໃຜສາມາດເຮັດສິ່ງນັ້ນໃຫ້ສຳເລັດໄດ້? ພວກເຂົາພຽງແຕ່ຕ້ອງການເດີນຕາມເສັ້ນທາງທີ່ງ່າຍກວ່າ ເຊິ່ງນັ້ນກໍຄື ການເປັນຄົນດີ ແລະ ການປະຕິບັດໜ້າທີ່ຂອງຕົນ ແລະ ຄິດວ່າເທົ່ານັ້ນກໍຈະພຽງພໍແລ້ວ. ຕຳແໜ່ງນີ້ເໝາະສົມບໍ? ການເປັນຄົນດີແມ່ນງ່າຍແທ້ບໍ? ພວກເຈົ້າຈະພົບເຫັນຄົນດີຫຼາຍຢູ່ໃນສັງຄົມທີ່ເວົ້າໃນລັກສະນະທີ່ສູງສົ່ງຫຼາຍ ແລະ ເຖິງວ່າຕາມພາຍນອກແລ້ວ ພວກເຂົາເບິ່ງຄືວ່າບໍ່ໄດ້ເຮັດຄວາມຊົ່ວທີ່ໃຫຍ່ຫຼວງ, ແຕ່ເລິກລົງໄປແລ້ວ ພວກເຂົາຫຼອກລວງ ແລະ ເຈົ້າເລ່. ໂດຍສະເພາະແລ້ວ, ພວກເຂົາສາມາດເຫັນໄດ້ວ່າລົມພັດໄປທາງໃດ ແລະ ພວກເຂົາມີຄວາມນຸ້ມນວນ ແລະ ເປັນສາກົນໃນຄາລົມຂອງພວກເຂົາ. ຕາມທີ່ຂ້ອຍເຫັນ, ‘ຄົນດີ’ ເຊັ່ນນັ້ນເປັນຄົນຈອມປອມ, ເປັນຄົນໜ້າຊື່ໃຈຄົດ; ຄົນເຊັ່ນນັ້ນພຽງແຕ່ທຳທ່າເປັນຄົນດີ. ທຸກຄົນທີ່ຍຶດຕິດຢູ່ກັບສື່ກາງທີ່ມີຄວາມສຸກລ້ວນແຕ່ເປັນບາບທີ່ສຸດ. ພວກເຂົາພະຍາຍາມບໍ່ລ່ວງເກີນຜູ້ໃດ, ພວກເຂົາເປັນຄົນທີ່ເຮັດໃຫ້ຜູ້ຄົນພໍໃຈ, ພວກເຂົາເຂົ້າກັບສິ່ງຕ່າງໆ ແລະ ບໍ່ມີໃຜສາມາດເບິ່ງຜ່ານພວກເຂົາໄດ້. ຄົນແບບນັ້ນຄືຊາຕານທີ່ມີຊີວິດຢູ່!” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໂດຍການປະຕິບັດຄວາມຈິງເທົ່ານັ້ນ, ຄົນໆໜຶ່ງຈິ່ງສາມາດປະຖິ້ມໂສ້ລ່າມຂອງອຸປະນິໄສອັນເສື່ອມຊາມໄດ້). ທຸກສິ່ງໃນພຣະທຳຂອງພຣະເຈົ້າໂຈມຕີຂ້ອຍໄດ້ຖືກຈຸດແທ້ໆ ແລະ ຂ້ອຍກໍ່ເຊື່ອໝັ້ນຢ່າງສຸດຂີດ. ຂ້ອຍເຫັນວ່າຂ້ອຍເປັນຄົນທີ່ເຮັດໃຫ້ຜູ້ຄົນພໍໃຈ, ເປັນ “ຄົນດີ” ໃນທຸກໆດ້ານ. ຂ້ອຍລະມັດລະວັງຫຼາຍໃນການເຮັດວຽກຂອງຂ້ອຍກັບເອື້ອຍລີ ເພື່ອປົກປ້ອງຄວາມສໍາພັນຂອງພວກເຮົາ. ເມື່ອຂ້ອຍເຫັນວ່າລາວບໍ່ໄດ້ແບກຮັບພາລະໃນຮັບໜ້າທີ່ຂອງລາວ ແລະ ເຮັດຜິດຢູ່ສະເໝີ, ລາວກຳລັງຍາດຊິງເພື່ອຊື່ສຽງ ແລະ ຜົນປະໂຫຍດຢູ່ສະເໝີ ແລະ ກຳລັງສົ່ງຜົນກະທົບຕໍ່ວຽກງານໃນເຮືອນຂອງພຣະເຈົ້າ, ຂ້ອຍກໍ່ຄວນຈະໂອ້ລົມກັບລາວ ແລະ ຊີ້ໃຫ້ເຫັນເຖິງສິ່ງນີ້ໃນທັນທີ. ແຕ່ຍ້ອນຢ້ານທີ່ຈະເຮັດໃຫ້ລາວບໍ່ພໍໃຈ, ຂ້ອຍພຽງແຕ່ບິດເບືອນບັນຫາກັບລາວ. ສິ່ງນີ້ບໍ່ໄດ້ເປັນປະໂຫຍດ ຫຼື ເປັນຄວາມຮັກສຳລັບລາວ, ມັນອັນຕະລາຍ. ຂ້ອຍຮູ້ວ່າຄວາມເຂົ້າໃຈຂອງລາວບິດບ້ຽວ ແລະ ລາວບໍ່ເໝາະສົມທີ່ຈະເຮັດໜ້າທີ່ໃນການຫົດນ້ຳ, ແຕ່ຂ້ອຍບໍ່ຕ້ອງການທໍາຮ້າຍຄວາມຮູ້ສຶກຂອງລາວ ແລະ ເຮັດໃຫ້ລາວຄິດບໍ່ດີກ່ຽວກັບຂ້ອຍ, ສະນັ້ນ ຂ້ອຍຈຶ່ງຖ່ວງດຶງການລາຍງານສິ່ງນີ້ຕໍ່ຜູ້ນໍາ. ຂ້ອຍເຮັດໃຫ້ມີຄົນທີ່ປະໝາດດ້ວຍຄວາມເຂົ້າໃຈທີ່ບິດບ້ຽວ ແລະ ມີຂໍ້ຜິດພາດ ເພື່ອປະຕິບັດໜ້າທີ່ໃນການຫົດນ້ຳ ແລະ ຂັດຂວາງວຽກງານໃນເຮືອນຂອງພຣະເຈົ້າ. ຂ້ອຍໄດ້ກາຍເປັນໜຶ່ງໃນລູກນ້ອງຂອງຊາຕານ ແລະ ຂັດຂວາງວຽກງານໃນເຮືອນຂອງພຣະເຈົ້າຢ່າງຮຸນແຮງ. ໃນຄວາມເຊື່ອຂອງຂ້ອຍ, ໃນທາງຜິວເຜີນ ຂ້ອຍໄດ້ປະຖິ້ມຄອບຄົວ ແລະ ອາຊີບຂອງຂ້ອຍໄວ້ຂ້າງຫຼັງ, ເຮັດວຽກໝົດມື້ໝົດຄືນ ແລະ ໄດ້ຈ່າຍເງິນລາຄາ, ແຕ່ເມື່ອມີບັນຫາເກີດຂຶ້ນ, ຂ້ອຍກໍ່ພຽງແຕ່ວາງແຜນເພື່ອຜົນປະໂຫຍດຂອງຂ້ອຍເອງ ແລະ ບໍ່ໄດ້ປົກປ້ອງຜົນປະໂຫຍດໃນເຮືອນຂອງພຣະເຈົ້າເລີຍ. ຂ້ອຍເຊື່ອໃນພຣະເຈົ້າ, ແຕ່ຂ້ອຍບໍ່ໄດ້ມີຫົວໃຈ ແລະ ຈິດໃຈໜຶ່ງດຽວກັບພຣະອົງ. ຂ້ອຍຈະເອີ້ນຕົນເອງວ່າຜູ້ເຊື່ອໄດ້ແນວໃດ? ຂ້ອຍບໍ່ສົມຄວນທີ່ຈະມີຊີວິດຢູ່ຕໍ່ໜ້າພຣະເຈົ້າ! ຂ້ອຍພັງທະລາຍກັບຄວາມທຸກທໍລະມານໃນຄວາມຄິດນີ້ ແລະ ເຕັມໄປດ້ວຍຄວາມເສຍໃຈທີ່ຂ້ອຍບໍ່ໄດ້ສະໜັບສະໜູນຫຼັກການແຫ່ງຄວາມຈິງ ຫຼື ປົກປ້ອງຜົນປະໂຫຍດໃນເຮືອນຂອງພຣະເຈົ້າ.

ຕໍ່ມາ ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ຊາຕານເຮັດໃຫ້ຜູ້ຄົນເສື່ອມຊາມຜ່ານການສຶກສາ ແລະ ອິດທິພົນຂອງລັດຖະບານແຫ່ງຊາດ ແລະ ຂອງຄົນທີ່ມີຊື່ສຽງ ແລະ ຍິ່ງໃຫຍ່. ຄຳເວົ້າທີ່ຊົ່ວຮ້າຍຂອງພວກເຂົາໄດ້ກາຍເປັນທຳມະຊາດໃນຂອງມະນຸດ. ‘ທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’ ແມ່ນຄໍາເວົ້າຂອງຊາຕານທີ່ເປັນທີ່ຮູ້ຈັກກັນດີ ທີ່ຖືກປູກຝັງໃນທຸກຄົນ ແລະ ໄດ້ກາຍເປັນຊີວິດຂອງມະນຸດ. ມີຄໍາເວົ້າອື່ນໆກ່ຽວກັບປັດຊະຍາສໍາລັບການດໍາລົງຊີວິດທີ່ຍັງຄືກັບຄໍາເວົ້ານີ້. ຊາຕານໃຊ້ວັດທະນະທໍາທາງປະເພນີຂອງຊາດເພື່ອສຶກສາອົບຮົມ, ຫຼອກລວງ ແລະ ເຮັໃດຫ້ຜູ້ຄົນເສື່ອມຊາມ, ເຮັດໃຫ້ມະນຸດຊາດຕົກຢູ່ໃນ ແລະ ຖືກອ້ອມໄປດ້ວຍຂຸມນາຮົກແຫ່ງການທໍາລາຍລ້າງທີ່ບໍ່ມີຂອບເຂດ ແລະ ໃນທີ່ສຸດແລ້ວ ຜູ້ຄົນຈະຖືກທໍາລາຍໂດຍພຣະເຈົ້າ ຍ້ອນພວກເຂົາຮັບໃຊ້ຊາຕານ ແລະ ຕໍ່ຕ້ານພຣະເຈົ້າ. ຈົ່ງຈິນຕະນາການວ່າ ກໍາລັງຖາມຄໍາຖາມລຸ່ມນີ້ກັບບາງຄົນທີ່ເຄື່ອນໄຫວໃນສັງຄົມເປັນທົດສະວັດ: ‘ຖ້າເຈົ້າໄດ້ດໍາລົງຊີວິດໃນໂລກເປັນເວລາດົນນານ ແລະ ໄດ້ບັນລຸຫຼາຍສິ່ງ, ຄໍາເວົ້າຫຼັກໆທີ່ມີຊື່ສຽງທີ່ເຈົ້າດໍາລົງຕາມແມ່ນຫຍັງ?’ ເຂົາອາດເວົ້າວ່າ ‘ສິ່ງທີ່ສໍາຄັນທີ່ສຸດແມ່ນ “ເຈົ້າໜ້າທີ່ຈະບໍ່ເຮັດໃຫ້ສິ່ງຕ່າງໆຫຍຸ້ງຍາກສຳລັບຜູ້ທີ່ມີຂອງປະທານ ແລະ ຜູ້ຄົນທີ່ບໍ່ປະສົບຄວາມສຳເລັດ”’. ຄໍາເວົ້າເຫຼົ່ານີ້ບໍ່ແມ່ນຕົວແທນຂອງທໍາມະຊາດຂອງບຸກຄົນນັ້ນບໍ? ການໃຊ້ວິທີການໃດກໍຕາມທີ່ໄຮ້ສິນທຳເພື່ອຮັບເອົາຕໍາແໜ່ງໄດ້ກາຍມາເປັນທໍາມະຊາດຂອງເຂົາ ຄວາມສຳເລັດທາງດ້ານການງານ ແລະ ອາຊີບແມ່ນຊີວິດຂອງເຂົາ. ຍັງມີພິດຂອງຊາຕານຫຼາຍໃນຊີວິດຂອງຜູ້ຄົນ ໃນການປະພຶດ ແລະ ພຶດຕິກຳ; ພວກເຂົາເກືອບບໍ່ມີຄວາມຈິງເລີຍ. ຍົກຕົວຢ່າງ: ປັດຊະຍາສໍາລັບການດໍາລົງຊີວິດຂອງພວກເຂົາ, ວິທີທາງຂອງພວກເຂົາໃນການເຮັດສິ່ງຕ່າງໆ ແລະ ຄະຕິຊີວິດຂອງພວກເຂົາແມ່ນລ້ວນແລ້ວແຕ່ເຕັມໄປດ້ວຍພິດຈາກມັງກອນແດງຜູ້ຍິ່ງໃຫຍ່ ແລະ ພວກເຂົາທຸກຄົນແມ່ນມາຈາກຊາຕານ. ສະນັ້ນ, ທຸກສິ່ງທີ່ໄຫຼຜ່ານກະດູກ ແລະ ເລືອດຂອງຜູ້ຄົນແມ່ນທຸກສິ່ງທີ່ເປັນຂອງຊາຕານ. ເຈົ້າໜ້າທີ່ທັງໝົດເຫຼົ່ານັ້ນ ເຊິ່ງແມ່ນຜູ້ທີ່ມີອໍານາດ ແລະ ຜູ້ທີ່ມີຄວາມສໍາເລັດທາງສັງຄົມຫຼາຍ ແມ່ນມີເສັ້ນທາງ ແລະ ຄວາມລັບແຫ່ງຄວາມສໍາເລັດຂອງພວກເຂົາເອງ. ຄວາມລັບດັ່ງກ່າວບໍ່ແມ່ນສິ່ງຕາງໜ້າຂອງທໍາມະຊາດຂອງພວກເຂົາຢ່າງຄົບຖ້ວນບໍ? ພວກເຂົາໄດ້ເຮັດສິ່ງຍິ່ງໃຫຍ່ດັ່ງກ່າວໃນໂລກ ແລະ ບໍ່ມີໃຜສາມາດເຫັນທະລຸແຜນການ ແລະ ກົນອຸບາຍທີ່ຖືກວາງຢູ່ເບື້ອງຫຼັງສິ່ງເຫຼົ່ານັ້ນເລີຍ. ນີ້ສະແດງໃຫ້ເຫັນວ່າ ທໍາມະຊາດຂອງພວກເຂົາມີເງື່ອນງໍາ ແລະ ເປັນພິດຮ້າຍແຮງສໍ່າໃດ. ມະນຸດຊາດຖືກຊາຕານເຮັດໃຫ້ເສື່ອມຊາມຢ່າງເລິກເຊິ່ງ. ພິດຂອງຊາຕານແມ່ນໄຫຼຜ່ານເລືອດຂອງທຸກຄົນ ແລະ ມັນສາມາດເຫັນໄດ້ວ່າ ທໍາມະຊາດຂອງມະນຸດເສື່ອມຊາມ, ຊົ່ວຮ້າຍ ແລະ ຕໍ່ຕ້ານການປ່ຽນແປງ, ເຕັມໄປດ້ວຍ ແລະ ຈົມຢູ່ໃນປັດຊະຍາຂອງຊາຕານ. ທັງໝົດນັ້ນແມ່ນທໍາມະຊາດທີ່ທໍລະຍົດຕໍ່ພຣະເຈົ້າ. ນີ້ຄືເຫດຜົນທີ່ຜູ້ຄົນຕໍ່ຕ້ານພຣະເຈົ້າ ແລະ ຢືນຢູ່ຝ່າຍກົງກັນຂ້າມກັບພຣະເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຮູ້ຈັກທໍາມະຊາດຂອງມະນຸດ). ສິ່ງທີ່ພຣະທຳຂອງພຣະເຈົ້າເປີດເຜີຍໄດ້ສະແດງໃຫ້ຂ້ອຍເຫັນວ່າ ໃນຖານະທີ່ເປັນຄົນທີ່ເຮັດໃຫ້ຜູ້ຄົນພໍໃຈ, ຂ້ອຍໄດ້ຖືກນໍາພາຢ່າງຜິດໆ ແລະ ຖືກຄວບຄຸມໂດຍປັດຊະຍາຂອງຊາຕານ, ເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ໝູ່ເພື່ອນອີກຄົນໜຶ່ງໝາຍເຖິງເສັ້ນທາງອີກເສັ້ນໜຶ່ງ”, “ໃບໜ້າທີ່ຄຸ້ນເຄີຍນຳເອົາຜົນປະໂຫຍດມາໃຫ້”, “ມັນເປັນການດີກວ່າທີ່ຈະເວົ້າໃຫ້ໜ້ອຍໆ ເມື່ອເຈົ້າຮູ້ວ່າມີບາງສິ່ງຜິດພາດ” ແລະ “ຢ່າຕີຜູ້ຄົນລຸ່ມສາຍແອວຈັກເທື່ອ”. ປັດຊະຍາເຫຼົ່ານີ້ຂອງຊາຕານໄດ້ຝັງເລິກຢູ່ໃນຕົວຂ້ອຍ ແລະ ຂ້ອຍດໍາລົງຊີວິດຕາມສິ່ງເຫຼົ່ານີ້. ຂ້ອຍກາຍເປັນຄົນເຫັນແກ່ຕົວ ແລະ ມີເລ່ຫຼ່ຽມຂຶ້ນເລື້ອຍໆ. ຍ້ອນກັບໄປກ່ອນທີ່ຂ້ອຍຈະເຊື່ອໃນພຣະເຈົ້າ, ຂ້ອຍບໍ່ເຄີຍເຮັດແມ່ນຫຍັງກໍ່ຕາມທີ່ຈະເຮັດຄົນໃດໜຶ່ງບໍ່ພໍໃຈ. ໃນທຸລະກິດ, ຂ້ອຍເວົ້າແມ່ນຫຍັງກໍ່ຕາມທີ່ຜູ້ຄົນຕ້ອງການໄດ້ຍິນ ແລະ ຮູ້ສຶກວ່າການດໍາເນີນໄປຕາມປັດຊະຍາເຫຼົ່ານັ້ນຂອງຊາຕານເປັນວິທີການດໍາລົງຊີວິດທີ່ສະຫຼາດ, ການປະພຶດຕົວດ້ວຍວິທີນັ້ນສະແດງໃຫ້ເຫັນຄວາມສາມາດ ແລະ ຂ້ອຍເຖິງກັບໂອ້ອວດ. ຫຼັງຈາກທີ່ກາຍມາເປັນຜູ້ເຊື່ອ, ຂ້ອຍບໍ່ໄດ້ເອົາຄວາມຈິງມາປະຕິບັດ, ແຕ່ສືບຕໍ່ດໍາລົງຊີວິດໂດຍພິດເຫຼົ່ານີ້ຂອງຊາຕານ. ຂ້ອຍເຫັນວ່າເອື້ອຍລີກຳລັງສະແດງຄວາມເສື່ອມຊາມໃນໜ້າທີ່ຂອງລາວ, ແຕ່ຂ້ອຍບໍ່ໄດ້ຊີ້ໃຫ້ລາວເຫັນເຖິງສິ່ງນີ້ໃນການໂອ້ລົມ. ໂດຍສະເພາະແລ້ວ ຂ້ອຍບໍ່ກ້າທີ່ຈະເປີດໂປງ ຫຼື ໄຈ້ແຍກຄວາມເສື່ອມຊາມຂອງລາວ, ພຽງແຕ່ກ່າວເຖິງເລື່ອງນີ້ຕໍ່ລາວເປັນບາງຄັ້ງບາງຄາວ ຍ້ອນຢ້ານຫຼາຍທີ່ຈະທໍາລາຍຄວາມສໍາພັນຂອງພວກເຮົາ ຖ້າຂ້ອຍບອກຄວາມຈິງ. ເມື່ອຂ້ອຍເຫັນລາວກຳລັງຂັດຂວາງວຽກງານໃນເຮືອນຂອງພຣະເຈົ້າ, ຂ້ອຍບໍ່ໄດ້ລາຍງານສິ່ງນີ້ຕໍ່ຜູ້ນໍາຂອງພວກເຮົາ, ແຕ່ຄິດວ່າການແບ່ງປັນສະຖານະການດັ່ງກ່າວຈະເປັນການກ່າວຟ້ອງລາວ, ແທງລາວຢູ່ທາງຫຼັງ. ຂ້ອຍຊ່າງໂງ່ຫຼາຍ! ການລາຍງານບັນຫາໜຶ່ງແມ່ນການສະໜັບສະໜູນວຽກງານໃນເຮືອນຂອງພຣະເຈົ້າ, ມັນຖືກຕ້ອງ ແລະ ເໝາະສົມ ແລະ ມັນຍຸຕິ ທຳ. ມັນຍັງຈະເຮັດໃຫ້ຄຣິດຕະຈັກມີໂອກາດທີ່ຈະຈັດແຈງໃຫ້ເອື້ອຍລີຮັບໜ້າທີ່ທີ່ເໝາະສົມກັບຄວາມສາມາດ ແລະ ວຸດທິພາວະຂອງລາວ. ສິ່ງນີ້ຈະເປັນປະໂຫຍດຕໍ່ທັງເອື້ອຍລີ ແລະ ຄຣິດຕະຈັກ, ແຕ່ຂ້ອຍຄິດວ່າມັນເປັນສິ່ງທີ່ບໍ່ດີ. ຂ້ອຍຮູ້ວ່າແມ່ນຫຍັງຄືອັນຕະລາຍທີ່ຍິ່ງໃຫຍ່ທີ່ພິດເຫຼົ່ານີ້ຂອງຊາຕານມີຕໍ່ຜູ້ຄົນ. ພວກເຂົາໄດ້ຫຼອກລວງ ແລະ ເຮັດໃຫ້ຂ້ອຍເສື່ອມຊາມຈົນເຖິງຂັ້ນທີ່ທັດສະນະຂອງຂ້ອຍຕໍ່ກັບສິ່ງຕ່າງໆໄດ້ຖືກບິດເບືອນ ແລະ ຂ້ອຍບໍ່ຮູ້ຈັກແຍກແຍະສິ່ງທີ່ຖືກຕ້ອງຈາກສິ່ງທີ່ບໍ່ຖືກຕ້ອງ, ສິ່ງທີ່ຢູ່ເທິງຈາກສິ່ງທີ່ຢູ່ລຸ່ມ. ຂ້ອຍເຫັນແກ່ຕົວ ແລະ ເປັນຕາລັງກຽດ ແລະ ພຽງແຕ່ເຮັດວຽກເພື່ອຜົນປະໂຫຍດຂອງຂ້ອຍເອງເທົ່ານັ້ນ. ຂ້ອຍໄດ້ເຮັດສິ່ງຕ່າງໆໂດຍບໍ່ມີຫຼັກການທັງສິ້ນ, ໂດຍບໍ່ມີຈຸດຢືນ. ຂ້ອຍຂາດຄວາມຮູ້ສຶກທີ່ຍຸຕິທໍາ ແລະ ບໍ່ໄດ້ດໍາລົງຊີວິດຕາມລັກສະນະຂອງມະນຸດທີ່ແທ້ຈິງແມ່ນແຕ່ໜ້ອຍດຽວ. ການຮັບຮູ້ສິ່ງນີ້ເຮັດໃຫ້ຂ້ອຍເຕັມໄປດ້ວຍຄວາມລັງກຽດ ແລະ ຄວາມກຽດຊັງສຳລັບປັດຊະຍາເຫຼົ່ານັ້ນຂອງຊາຕານ ແລະ ແນວຄິດທີ່ເຮັດໃຫ້ຜູ້ຄົນພໍໃຈຂອງຂ້ອຍເອງ. ຂ້ອຍກຽດຊັງວິທີທີ່ຂ້ອຍໄດ້ເຮັດ ແລະ ບໍ່ຕ້ອງການເປັນແບບນັ້ນອີກຕໍ່ໄປແທ້ໆ, ຈາກກົ້ນເລິກຫົວໃຈຂອງຂ້ອຍ. ຂ້ອຍບໍ່ຕ້ອງການຖືກຕົວະໃຫ້ເປັນຄົນໂງ່ຈ້າ ແລະ ຖືກທຳລາຍໂດຍຊາຕານອີກຕໍ່ໄປ. ຂ້ອຍຍັງຮູ້ສຶກວ່າການປະຕິບັດຄວາມຈິງມີຄ່າຫຼາຍສໍ່າໃດ ແລະ ດ້ວຍເຫດນີ້ ຂ້ອຍຈຶ່ງເລີ່ມສະແຫວງຫາຄວາມຈິງໃນທັນທີ ເພື່ອແກ້ໄຂບັນຫາຂອງຂ້ອຍໃນການເປັນຄົນທີ່ເຮັດໃຫ້ຜູ້ຄົນພໍໃຈ.

ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າໃນການສະແຫວງຫາຂອງຂ້ອຍ: “ຕ້ອງມີມາດຕະຖານສໍາລັບການມີຄວາມເປັນມະນຸດທີ່ດີ. ມັນບໍ່ກ່ຽວຂ້ອງກັບການຍ່າງໄປຕາມເສັ້ນທາງຂອງຄວາມພໍປະມານ, ບໍ່ຍຶດຕິດກັບຫຼັກການ, ພະຍາຍາມບໍ່ເຮັດໃຫ້ໃຜຂຸ່ນເຄືອງໃຈ, ເຮັດໃຫ້ມີຄວາມໂປດປານຢູ່ທຸກບ່ອນທີ່ເຈົ້າໄປ, ນິ້ມນວນ ແລະ ລຽບງ່າຍກັບທຸກຄົນທີ່ເຈົ້າພົບ ແລະ ເຮັດໃຫ້ທຸກຄົນຮູ້ສຶກດີ. ນີ້ບໍ່ແມ່ນມາດຕະຖານ. ແລ້ວແມ່ນຫຍັງຄືມາດຕະຖານ? ມັນລວມເຖິງການປະຕິບັດຕໍ່ພຣະເຈົ້າ, ຄົນອື່ນ ແລະ ເຫດການຕ່າງໆດ້ວຍໃຈຈິງ, ສາມາດຮັບຜິດຊອບ ແລະ ເຮັດສິ່ງທັງໝົດນີ້ໃນລັກສະນະທີ່ຊັດເຈນໃຫ້ທຸກຄົນໄດ້ເຫັນ ແລະ ຮູ້ສຶກ. ຍິ່ງໄປກວ່ານັ້ນ, ພຣະເຈົ້າຄົ້ນຫາຫົວໃຈຂອງຜູ້ຄົນ ແລະ ຮູ້ຈັກພວກເຂົາແຕ່ລະຄົນ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). “ຄົນທີ່ດີໂດຍທຳມະຊາດເປັນຄົນດີຢ່າງແທ້ຈິງບໍ? ຄົນແບບໃດທີ່ພຣະເຈົ້າເຫັນວ່າເປັນຄົນດີທີ່ມີຄວາມຈິງຢ່າງແທ້ຈິງ? ກ່ອນອື່ນໝົດ, ຄົນໆໜຶ່ງຕ້ອງເຂົ້າໃຈຄວາມປະສົງຂອງພຣະເຈົ້າ ແລະ ເຂົ້າໃຈຄວາມຈິງ. ປະການທີສອງ, ຄົນໆໜຶ່ງຕ້ອງສາມາດນຳຄວາມຈິງເຂົ້າສູ່ການປະຕິບັດ ໂດຍອີງໃສ່ຄວາມເຂົ້າໃຈຂອງຄົນໆໜຶ່ງກ່ຽວກັບສິ່ງນັ້ນ... ນັ້ນກໍຄື ໃນເວລາທີ່ຄົນນີ້ຄົ້ນພົບວ່າພວກເຂົາມີບັນຫາ, ພວກເຂົາສາມາດມາຢູ່ຕໍ່ໜ້າພຣະເຈົ້າເພື່ອຊອກຫາວິທີແກ້ໄຂ ແລະ ສາມາດຮັກສາຄວາມສຳພັນປົກກະຕິກັບພຣະອົງໄດ້. ຄົນເຊັ່ນນັ້ນອາດຈະອ່ອນແອ ແລະ ເສື່ອມຊາມ ພ້ອມທັງກະບົດ ແລະ ອາດຈະເປີດເຜີຍອຸປະນິໄສທີ່ເສື່ອມຊາມທຸກຮູບແບບ ເຊັ່ນ: ຄວາມອວດດີ, ການຖືວ່າຕົນເອງຊອບທຳ, ຄວາມຄົດໂກງ ແລະ ຄວາມຫຼອກລວງ. ແນວໃດກໍຕາມ, ເມື່ອພວກເຂົາໄດ້ທົບທວນຕົວເອງ ແລະ ຮູ້ເຫັນໃນສິ່ງເຫຼົ່ານີ້, ພວກເຂົາກໍສາມາດແກ້ໄຂພວກມັນໄດ້ທັນເວລາ ແລະ ຫັນກັບຄືນ. ນີ້ແມ່ນຄົນແບບໃດ? (ຄົນທີ່ຮັກຄວາມຈິງ). ນີ້ແມ່ນຄົນທີ່ຮັກຄວາມຈິງ ແລະ ປະຕິບັດຄວາມຈິງ; ໃນສາຍຕາຂອງພຣະເຈົ້າ, ຄົນເຊັ່ນນີ້ເປັນຄົນດີ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີແຕ່ຄົນທີ່ປະຕິບັດໜ້າທີ່ຂອງພວກເຂົາດ້ວຍສຸດຫົວໃຈ, ຈິດໃຈ ແລະ ຈິດວິນຍານເທົ່ານັ້ນຈຶ່ງເປັນຄົນທີ່ຮັກພຣະເຈົ້າ). ຫຼັງຈາກນັ້ນ, ຂ້ອຍກໍ່ຄິດຫາອີກຂໍ້ຄວາມໜຶ່ງໃນພຣະທຳຂອງພຣະເຈົ້າອົງຊົງລິດທານຸພາບສູງສຸດວ່າ: “ໃນຄຣິສຕະຈັກ ຈົ່ງຢືນເປັນພະຍານໃຫ້ເຮົາຢ່າງໝັ້ນຄົງ ແລະ ຈົ່ງຢືນຢັນດ້ວຍຄວາມຈິງ; ຖືກກໍຄືຖືກ ແລະ ຜິດກໍຄືຜິດ. ຈົ່ງຢ່າສັບສົນວ່າ ດໍາແມ່ນຂາວ. ເຈົ້າຈະຕ້ອງຕໍ່ສູ້ກັບຊາຕານ ແລະ ຕ້ອງທໍາລາຍມັນ ເພື່ອບໍ່ໃຫ້ມັນລຸກຂຶ້ນມາໄດ້ອີກຕໍ່ໄປ. ເຈົ້າຕ້ອງເສຍສະຫຼະທຸກສິ່ງເພື່ອປົກປ້ອງການເປັນພະຍານໃຫ້ແກ່ເຮົາ. ສິ່ງນີ້ຈະເປັນເປົ້າໝາຍຂອງການກະທໍາຂອງເຈົ້າ ແລະ ຈົ່ງຢ່າລືມສິ່ງນີ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 41). ຜ່ານພຣະທຳຂອງພຣະເຈົ້າ, ຂ້ອຍເລີ່ມເຂົ້າໃຈດີວ່າຄົນດີທີ່ແທ້ຈິງບໍ່ໄດ້ຮັກສາຄວາມກົມກຽວກັນທີ່ສົມບູນກັບຄົນອື່ນ ແລະ ບໍ່ເວົ້າຫຍັງເພື່ອເຮັດໃຫ້ຄົນໃດໜຶ່ງບໍ່ພໍໃຈ. ກົງກັນຂ້າມ, ຄົນດີມີຄວາມຊື່ສັດ ແລະ ຊື່ກົງ, ແຍກແຍະຄວາມຮັກຈາກຄວາມກຽດຊັງໄດ້ຢ່າງຊັດເຈນ ແລະ ສາມາດປະຖິ້ມຜົນປະໂຫຍດສ່ວນຕົວຂອງພວກເຂົາເອງ ເມື່ອຜົນປະໂຫຍດໃນເຮືອນຂອງພຣະເຈົ້າເຂົ້າມາກ່ຽວຂ້ອງ. ພວກເຂົາຍຶດຫຼັກການແຫ່ງຄວາມຈິງ, ພວກເຂົາບໍ່ຢ້ານທີ່ຈະເຮັດໃຫ້ຄົນອື່ນບໍ່ພໍໃຈ ແລະ ພວກເຂົາປົກປ້ອງຜົນປະໂຫຍດໃນເຮືອນຂອງພຣະເຈົ້າ. ມີພຽງຄົນປະເພດນັ້ນເທົ່ານັ້ນຈຶ່ງເປັນຄົນທີ່ມີຄວາມຮູ້ສຶກທີ່ຍຸຕິທໍາ, ເປັນຄົນທີ່ສາມາດໄດ້ຮັບຄໍາສັນລະເສີນຂອງພຣະເຈົ້າ. ຫຼັງຈາກທີ່ຂ້ອຍເຂົ້າໃຈຄວາມຕ້ອງການຂອງພຣະເຈົ້າ, ຂ້ອຍກໍ່ໄດ້ອະທິຖານ ແລະ ຕັດສິນໃຈວ່າ ນັບຕັ້ງແຕ່ນັ້ນເປັນຕົ້ນມາ, ຂ້ອຍຈະປະຕິບັດຄວາມຈິງ ແລະ ປົກປ້ອງຜົນປະໂຫຍດໃນເຮືອນຂອງພຣະເຈົ້າ; ຂ້ອຍຈະກ່າວລາຄົນທີ່ເຮັດໃຫ້ຜູ້ຄົນພໍໃຈເຊິ່ງເປັນຄົນເດີມໃນຕົວຂ້ອຍ ແລະ ສ້າງຕົນເອງຂຶ້ນໃໝ່.

ຕໍ່ມາ ບັນດາຜູ້ນໍາໄດ້ພິຈາລະນາເບິ່ງບັນຫາ ແລະ ຢືນຢັນວ່າເອື້ອຍລີຈຳເປັນຕ້ອງຖືກປົດອອກຈາກໜ້າທີ່ຂອງລາວ ແລະ ພວກເຂົາຂໍໃຫ້ຂ້ອຍໄປໂອ້ລົມກັບລາວ. ຂ້ອຍຄິດວ່າ, “ເປັນຫຍັງຈຶ່ງແມ່ນຂ້ອຍ? ຖ້າລາວຄົ້ນພົບວ່າຂ້ອຍເປັນຜູ້ບອກຜູ້ນໍາກ່ຽວກັບລາວ ແລະ ນັ້ນແມ່ນເຫດຜົນທີ່ລາວຖືກປ່ຽນແທນ, ລາວກໍ່ຈະບໍ່ພໍໃຈກັບຂ້ອຍຢ່າງແນ່ນອນ ແລະ ມັນຈະທໍາລາຍຄວາມສໍາພັນຂອງພວກເຮົາ”. ໃນຄວາມຄິດນີ້, ຂ້ອຍຈື່ຄວາມເສຍຫາຍທີ່ຂ້ອຍໄດ້ເຮັດຕໍ່ວຽກງານໃນເຮືອນຂອງພຣະເຈົ້າ ໂດຍການລົ້ມເຫຼວທີ່ຈະປະຕິບັດຄວາມຈິງ ແລະ ຂ້ອຍຮູ້ວ່າຂ້ອຍຕ້ອງຢຸດເປັນຄົນທີ່ເຮັດໃຫ້ຜູ້ຄົນພໍໃຈ. ການໃຫ້ຂ້ອຍແບ່ງປັນການໂອ້ລົມກັບເອື້ອຍລີເປັນການທີ່ພຣະເຈົ້າທົດສອບຂ້ອຍ, ເພື່ອເບິ່ງວ່າຂ້ອຍຈະສາມາດປະຕິບັດຄວາມຈິງ ແລະ ຈັດການເລື່ອງຕ່າງໆຕາມຫຼັກການ ຫຼື ບໍ່. ຂ້ອຍສືບຕໍ່ອະທິຖານຫາພຣະເຈົ້າຕະຫຼອດທີ່ເດີນທາງໄປທີ່ນັ້ນ, ໂດຍຂໍການຊີ້ນຳຈາກພຣະອົງ. ຂ້ອຍຍັງຮູ້ອີກວ່າ ຖ້າຂ້ອຍບໍ່ໄດ້ໂອ້ລົມກັບເອື້ອຍລີຢ່າງຈະແຈ້ງກ່ຽວກັບບັນຫາຂອງລາວ ແລະ ລາວບໍ່ເຂົ້າໃຈພວກມັນ, ແລ້ວສິ່ງນີ້ຈະບໍ່ໄດ້ຊ່ວຍຫຍັງລາວເລີຍ, ແຕ່ທຳຮ້າຍລາວ. ໃນຄວາມຄິດນີ້, ຂ້ອຍຈຶ່ງຕັ້ງໃຈທີ່ຈະບໍ່ກາຍເປັນຜູ້ທີ່ເຮັດໃຫ້ຜູ້ຄົນພໍໃຈອີກ. ແລ້ວສະນັ້ນ, ຂ້ອຍຈຶ່ງໄດ້ໂອ້ລົມກັບເອື້ອຍລີ ແລະ ໄຈ້ແຍກແຍະທຳມະຊາດ ແລະ ຜົນຕາມມາຂອງຄວາມບໍ່ເອົາໃຈໃສ່ຂອງລາວໃນໜ້າທີ່ຂອງລາວ ແລະ ຂ້ອຍໄດ້ເປີດເຜີຍພຶດຕິກຳທັງໝົດຂອງລາວເຊິ່ງໄດ້ຂັດຂວາງວຽກງານໃນເຮືອນຂອງພຣະເຈົ້າ. ເມື່ອລາວໄດ້ຍິນທຸກສິ່ງນີ້, ລາວກໍ່ເຕັມໃຈທີ່ຈະຍອມອ່ອນນ້ອມ ແລະ ໄຕ່ຕອງກ່ຽວກັບຕົນເອງ. ຂ້ອຍຮູ້ສຶກດີຂຶ້ນຫຼາຍ ແລະ ສະຫງົບລົງຫຼັງຈາກທີ່ປະຕິບັດຄວາມຈິງ.

ພຣະເຈົ້າໄດ້ຈັດອີກສະຖານະການເພື່ອທົດສອບຂ້ອຍຫຼັງຈາກນັ້ນ. ຫຼັງຈາກທີ່ໄດ້ຮູ້ຈັກນ້ອງສາວຄົນໜຶ່ງເປັນເວລາຊົ່ວໄລຍະໜຶ່ງ, ຂ້ອຍຮູ້ວ່າລາວມີອຸປະນິໄສທີ່ອວດດີ ແລະ ລັງເລທີ່ຈະຍອມຮັບຄໍາແນະນໍາຂອງເອື້ອຍນ້ອງຄົນອື່ນ, ເຊິ່ງເຮັດໃຫ້ພວກເຂົາຈໍານວນໜຶ່ງຮູ້ສຶກອຶດອັດໂດຍລາວ. ຂ້ອຍ ແລະ ເອື້ອຍຫຼິວ ເຊິ່ງເປັນເອື້ອຍອີກຄົນໜຶ່ງທີ່ເຮັດວຽກກັບຂ້ອຍ ໄດ້ໄປແບ່ງປັນການໂອ້ລົມກັບລາວ ແລະ ເປີດໂປງວິທີທີ່ລາວປະພຶດ, ແຕ່ລາວຈະບໍ່ຍອມຮັບມັນ. ລາວເຖິງກັບຖຽງກ່ຽວກັບກໍລະນີຂອງລາວ ແລະ ເຮັດໜ້າບໍ່ພໍໃຈ. ຂ້ອຍຮູ້ສຶກອົດກັ້ນໜ້ອຍໜຶ່ງໂດຍສິ່ງນີ້ ໂດຍຄິດວ່າລາວຕ້ອງມີຄວາມຄິດເຫັນທີ່ບໍ່ດີຕໍ່ຂ້ອຍ. ຂ້ອຍຈະສາມາດຜະເຊີນໜ້າກັບລາວໄດ້ແນວໃດຫຼັງຈາກນັ້ນ? ໃນທັນໃດນັ້ນກໍ່ເກີດບາງສິ່ງຂຶ້ນ, ສະນັ້ນ ພວກເຮົາຈຳເປັນຈາກໄປ. ເມື່ອເດີນທາງກັບ, ຂ້ອຍກໍາລັງຄິດກ່ຽວກັບວ່ານ້ອງສາວຄົນນີ້ຫົວດື້ ແລະ ລາວພົບວ່າມັນຍາກທີ່ຈະຍອມຮັບຄວາມຈິງ. ຖ້າບໍ່ມີການໂອ້ລົມທີ່ເໝາະສົມ, ຄວາມສຳພັນຂອງພວກເຮົາຈະກາຍເປັນຄວາມອຶດອັດຢ່າງແນ່ນອນ. ຂ້ອຍຄິດວ່າ ຄັ້ງຕໍ່ໄປ ຂ້ອຍຈະໃຫ້ຄູ່ຮ່ວມງານຂອງຂ້ອຍໂອ້ລົມກັບລາວ. ຂ້ອຍເຫັນລາວອີກຄັ້ງສອງສາມມື້ຕໍ່ມາ ແລະ ລາວເປັນມິດກັບຂ້ອຍຢ່າງສົມບູນ. ຂ້ອຍຮູ້ວ່າພວກເຮົາບໍ່ໄດ້ແກ້ໄຂບັນຫາຂອງລາວແທ້ໆຜ່ານການໂອ້ລົມກັນຄັ້ງກ່ອນ, ສະນັ້ນ ຂ້ອຍຈໍາເປັນຕ້ອງໂອ້ລົມກັບລາວອີກຄັ້ງ ແລະ ຖ້າລາວຍັງປະຕິເສດທີ່ຈະຍອມຮັບຄວາມຈິງ, ລາວຈະຕ້ອງຖືກເປີດໂປງ ແລະ ຖືກຈັດການ. ແຕ່ເມື່ອລາວເອົາຕັ່ງນັ່ງມາໃຫ້ຂ້ອຍ ແລະ ຖາມກ່ຽວກັບສຸຂະພາບຂອງຂ້ອຍ, ຂ້ອຍກໍ່ຮູ້ສຶກຄືກັບວ່າປາກຂອງຂ້ອຍຖືກປິດແໜ້ນ. ຂ້ອຍຢາກເວົ້າບາງສິ່ງໃນການໂອ້ລົມ, ແຕ່ຂ້ອຍບໍ່ສາມາດເປີດປາກໄດ້ແທ້ໆ. ຂ້ອຍຮູ້ສຶກວ່າໃນຊ່ວງເວລາທີ່ຂ້ອຍເປີດໃຈໃນການໂອ້ລົມ, ມັນຈະພຽງແຕ່ຈະທໍາລາຍຄວາມສໍາພັນຂອງພວກເຮົາ ແລະ ທໍາລາຍບັນຍາກາດທີ່ເປັນມິດນັ້ນ. ຖ້າລາວມີທ່າທີດຽວກັນຄືກັບແຕ່ກ່ອນ ແລະ ບໍ່ຍອມຮັບຄວາມຈິງ, ຂ້ອຍຈະຢູ່ໃນຕໍາແໜ໋ງທີ່ອຶດອັດໃຈແທ້ໆ. ຂ້ອຍຄິດວ່າຂ້ອຍສາມາດເລືອກຄຳເວົ້າຂອງຂ້ອຍຢ່າງສະຫຼາດ, ຫຼີກເວັ້ນຈາກການໃຊ້ຄຳເວົ້າທີ່ຮຸນແຮງ ແລະ ໃຊ້ສະຕິປັນຍາໜ້ອຍໜຶ່ງ. ໃນເວລານັ້ນເອງ, ຂ້ອຍກໍ່ຮູ້ວ່າຂ້ອຍມີຄວາມກະຕືລືລົ້ນທີ່ຈະເປັນຄົນທີ່ເຮັດໃຫ້ຜູ້ຄົນພໍໃຈອີກຄັ້ງ ແລະ ປົກປ້ອງຄວາມສໍາພັນລະຫວ່າງບຸກຄົນຂອງຂ້ອຍ. ຂ້ອຍຈຶ່ງອະທິຖານຫາພຣະເຈົ້າຢ່າງໄວ ແລະ ຂໍກຳລັງຈາກພຣະອົງ. ຂ້ອຍຄິດເຖິງຂໍ້ຄວາມນີ້ໃນພຣະທຳຂອງພຣະເຈົ້າອົງຊົງລິດທານຸພາບສູງສຸດ ຫຼັງຈາກການອະທິຖານຂອງຂ້ອຍ: “ເຈົ້າບໍ່ເຄີຍສະແຫວງຫາຄວາມຈິງ ແຮງໄກທີ່ເຈົ້າຈະປະຕິບັດຄວາມຈິງ, ເຈົ້າພຽງແຕ່ກໍ່ສືບຕໍ່ອະທິຖານ, ສ້າງຄວາມຕັ້ງໃຈຂອງເຈົ້າ, ສ້າງຄວາມເດັດດ່ຽວ ແລະ ກ່າວຄຳສາບານ. ແລ້ວມີຫຍັງອອກມາຈາກທຸກສິ່ງເຫຼົ່ານີ້ແດ່? ເຈົ້າກໍ່ຍັງເປັນຄົນທີ່ເຫັນດີກັບທຸກຢ່າງ; ເຈົ້າບໍ່ເຮັດໃຫ້ຄົນໃດໜຶ່ງໃຈຮ້າຍ ຫຼື ເຈົ້າບໍ່ເຮັດຜິດຕໍ່ຄົນໃດໜຶ່ງ. ຖ້າເລື່ອງໃດໜຶ່ງບໍ່ກ່ຽວຂ້ອງກັບເຈົ້າ,ເຈົ້າກໍ່ຈະຢູ່ຫ່າງຈາກມັນ: ‘ຂ້ານ້ອຍຈະບໍ່ເວົ້າຫຍັງກ່ຽວກັບສິ່ງຕ່າງໆທີ່ບໍ່ກ່ຽວຂ້ອງກັບຂ້ານ້ອຍ ແລະ ສິ່ງນີ້ຈະເປັນໄປໂດຍບໍ່ມີຂໍ້ຍົກເວັ້ນ. ຖ້າສິ່ງໃດໜຶ່ງສາມາດສ້າງຄວາມເສຍຫາຍຕໍ່ຜົນປະໂຫຍດຂອງຂ້ານ້ອຍເອງ, ຄວາມພາກພູມໃຈຂອງຂ້ານ້ອຍ ຫຼື ການເຄົາລົບນັບຖືຕົນເອງຂອງຂ້ານ້ອຍ, ຂ້ານ້ອຍກໍ່ຈະບໍ່ໃສ່ໃຈມັນ ແລະ ຈະຮັບມືກັບມັນທັງໝົດຢ່າງລະມັດລະວັງ; ຂ້ານ້ອຍຕ້ອງບໍ່ດຳເນີນການຢ່າງໃຈຮ້ອນ. ເລັບມືທີ່ເດອອກຈະຖືກຕໍາກ່ອນ ແລະ ຂ້ານ້ອຍບໍ່ໄດ້ໂງຂະໜາດນັ້ນ!’ ເຈົ້າຢູ່ພາຍໃຕ້ການຄວບຄຸມຂອງອຸປະນິໄສແຫ່ງຄວາມຊົ່ວຮ້າຍ, ເລ່ຫຼ່ຽມ, ຄວາມແຂງກະດ້າງ ແລະ ການກຽດຊັງຄວາມຈິງທີ່ເສື່ອມຊາມຂອງເຈົ້າແທ້ໆ. ພວກມັນເຮັດໃຫ້ເຈົ້າອິດເມື່ອຍ ແລະ ເຮັດໃຫ້ເຈົ້າລຳບາກທີ່ຈະແບກຮັບ, ລຳບາກກວ່າແມ່ນແຕ່ບ້ວງສີທອງທີ່ຫງໍຄົງສວມໃສ່. ການຢູ່ພາຍໃຕ້ອຸປະນິໄສທີ່ເສື່ອມຊາມເປັນສິ່ງທີ່ອິດເມື່ອຍ ແລະ ເຈັບປວດຫຼາຍ! ພວກເຈົ້າຈະວ່າແນວໃດກ່ຽວກັບເລື່ອງນີ້: ຖ້າພວກເຈົ້າບໍ່ສະແຫວງຫາຄວາມຈິງ, ມັນງ່າຍບໍທີ່ຈະປະຖິ້ມອຸປະນິໄສຂອງພວກເຈົ້າ? ບັນຫານີ້ສາມາດແກ້ໄຂໄດ້ບໍ? ເຮົາບອກພວກເຈົ້າວ່າ ຖ້າພວກເຈົ້າບໍ່ສະແຫວງຫາຄວາມຈິງ ແລະ ສັບສົນໃນຄວາມເຊື່ອຂອງພວກເຈົ້າ, ການຮັບຟັງຄຳເທດສະໜາບໍ່ວ່າຈະເທົ່າໃດປີກໍ່ຕາມແມ່ນຈະບໍ່ມີປະໂຫຍດຫຍັງ ແລະ ຖ້າເຈົ້າສືບຕໍ່ເຊື່ອຕໍ່ໄປຈົນເຖິງທີ່ສຸດ ແລ້ວສິ່ງທີ່ດີທີ່ສຸດກໍ່ຄືເຈົ້າຈະກາຍເປັນຄົນຫຼອກລວງສາສະໜາ ແລະ ພວກຟາຣີຊາຍ ແລະ ນັ້ນຈະເປັນຈຸດຈົບຂອງສິ່ງນັ້ນ. ຖ້າເຈົ້າຮ້າຍແຮງກວ່ານີ້, ແລ້ວອາດເກີດເຫດການທີ່ເຈົ້າຕົກຢູ່ພາຍໃຕ້ການລໍ້ລວງ ແລະ ເຈົ້າຈະສູນເສຍໜ້າທີ່ຂອງເຈົ້າ ແລະ ທໍລະຍົດພຣະເຈົ້າ. ເຈົ້າຈະຖືກທຳລາຍ. ເຈົ້າຈະຢູ່ຂອບໜ້າຜາຢູ່ສະເໝີ! ໃນກໍລະນີນີ້, ໃນຕອນນີ້, ບໍ່ມີຫຍັງສໍາຄັນກວ່າການສະແຫວງຫາຄວາມຈິງ. ບໍ່ມີຫຍັງດີໄປກວ່າການໄດ້ຮັບຄວາມຈິງ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງແຕ່ຄົນທີ່ຍອມຕໍ່ພຣະເຈົ້າຢ່າງແທ້ຈິງເທົ່ານັ້ນຈຶ່ງມີຫົວໃຈທີ່ຢຳເກງພຣະເຈົ້າ). ພຣະທຳຂອງພຣະເຈົ້າໄດ້ເປີດເຜີຍຄວາມຈິງຂອງການທີ່ຂ້ອຍເປັນຄົນທີ່ເຮັດໃຫ້ຜູ້ຄົນພໍໃຈຢ່າງສົມບູນ. ເມື່ອຂ້ອຍເຫັນນ້ອງສາວຄົນນັ້ນຂ້ອນຂ້າງຫົວດືື້ ແລະ ພົບວ່າມັນຍາກທີ່ຈະຍອມຮັບຄວາມຈິງ, ຂ້ອຍຈຶ່ງບໍ່ຕ້ອງການທີ່ຈະເປົ່າແປວໄຟ ຫຼື ລົ້ມເຫຼວໃນຄວາມພະຍາຍາມ, ພຽງແຕ່ຕ້ອງການກ້າວຜ່ານບັນຫາຢ່າງລະມັດລະວັງ. ຂ້ອຍເຖິງກັບຕ້ອງການໃຫ້ຄົນອື່ນໂອ້ລົມກັບລາວ ພຽງແຕ່ເພື່ອປົກປ້ອງຄວາມສໍາພັນຂອງຂ້ອຍກັບລາວ. ຂ້ອຍຍັງເປັນຄົນທີ່ເຮັດໃຫ້ຜູ້ຄົນພໍໃຈ! ຂ້ອຍຄິດກ່ຽວກັບຄວາມເສຍຫາຍທີ່ຂ້ອຍໄດ້ເຮັດຕໍ່ເຮືອນຂອງພຣະເຈົ້າກ່ອນໜ້ານັ້ນ ເພາະຂ້ອຍບໍ່ໄດ້ປະຕິບັດຄວາມຈິງ. ຂ້ອຍພາດໂອກາດຂອງຂ້ອຍທີ່ຈະປະຕິບັດຄວາມຈິງໃນເວລານັ້ນ ແລະ ຄັ້ງນີ້ ຂ້ອຍກໍ່ຮູ້ວ່າຂ້ອຍບໍ່ສາມາດປ່ອຍໃຫ້ມີຄວາມເສຍໃຈ. ກ່ອນທີ່ຂ້ອຍຈະຮູ້ຕົວ, ຂ້ອຍຮູ້ສຶກເຖິງກຳລັງທີ່ຍິ່ງໃຫຍ່: ການປະຕິບັດຄວາມຈິງເປັນສິ່ງສໍາຄັນທີ່ສຸດ ແລະ ຂ້ອຍບໍ່ສາມາດລົ້ມເຫຼວອີກ. ຂ້ອຍໄດ້ຮວບຮວມຄວາມກ້າຫານຂອງຂ້ອຍ ແລະ ໂອ້ລົມກັບເອື້ອຍຄົນນີ້, ໂດຍເປີດໂປງສິ່ງທີ່ລາວກຳລັງເຮັດ ແລະ ທຳມະຊາດຂອງການກະທຳຂອງລາວ. ລາວຮັບຟັງຂ້ອຍ ແລະ ຍອມຮັບມັນ ແລະ ເຕັມໃຈທີ່ຈະກັບໃຈ. ຂ້ອຍຮູ້ສຶກເຖິງຄວາມສຸກທີ່ບໍ່ສາມາດອະທິບາຍໄດ້ໃນຫົວໃຈຂອງຂ້ອຍ. ໃນທີ່ສຸດ ຂ້ອຍກໍ່ສາມາດປະຕິບັດຄວາມຈິງບາງຢ່າງໄດ້ ແລະ ຂ້ອຍຮູ້ສຶກເຖິງສັນຕິສຸກ ແລະ ຄວາມປິຕິຍິນດີໃນຈິດໃຈຂອງຂ້ອຍ. ສິ່ງນັ້ນຮູ້ສຶກຄືກັບວິທີທີ່ຖືກຕ້ອງໃນການດຳລົງຊີວິດ, ຄືກັບວ່າຂ້ອຍມີລັກສະນະຂອງມະນຸດ.

ເມື່ອຄິດຫວນຄືນຫາຫຼາຍສິ່ງເລັກນ້ອຍທີ່ພຣະເຈົ້າເຮັດເພື່ອປະຕິບັດພາລະກິດໃນຕົວຂ້ອຍ, ຂ້ອຍສາມາດເຫັນໄດ້ວ່າການພິພາກສາ ແລະ ການຂ້ຽນຕີຂອງພຣະເຈົ້າເປັນສິ່ງທີ່ຈໍາເປັນແທ້ໆ ເພື່ອປ່ຽນແປງອຸປະນິໄສທີ່ເສື່ອມຊາມຂອງຂ້ອຍ. ຖ້າພຣະອົງບໍ່ໄດ້ຈັດສະຖານະການຂຶ້ນຄັ້ງແລ້ວຄັ້ງເລົ່າເພື່ອເປີດໂປງຂ້ອຍ ແລະ ຖ້າມັນບໍ່ແມ່ນຍ້ອນການພິພາກສາ ແລະ ການເປີດເຜີຍກ່ຽວກັບພຣະທຳຂອງພຣະອົງ, ຂ້ອຍຈະບໍ່ຮູ້ເລີຍວ່າຂ້ອຍເປັນຄົນປະເພດໃດແທ້ໆ. ຂ້ອຍຈະບໍ່ຮູ້ເລີຍເຖິງຄວາມຈິງທີ່ເປັນຕາສັງເວດກ່ຽວກັບວ່າຂ້ອຍກຳລັງດຳລົງຊີວິດຕາມພິດຂອງຊາຕານແນວໃດ. ຂ້ອຍເລີ່ມເຂົ້າໃຈວ່າຄວາມລອດພົ້ນຕົວຈິງຂອງພຣະເຈົ້າ ແລະ ການປ່ຽນແປງມະນຸດຊາດເປັນແນວໃດ ແລະ ພວກມັນໄດ້ມາຍາກສໍ່າໃດ! ຄວາມສາມາດຂອງຂ້ອຍໃນການປະຕິບັດຄວາມຈິງບາງຢ່າງ ແລະ ດໍາລົງຊີວິດຕາມລັກສະນະບາງຢ່າງຂອງມະນຸດໃນມື້ນີ້ແມ່ນລ້ວນແລ້ວແຕ່ຍ້ອນການພິພາກສາ ແລະ ການຂ້ຽນຕີຂອງພຣະເຈົ້າ. ຂ້ອຍຮູ້ສຶກຂອບໃຈຫຼາຍສໍາລັບຄວາມລອດພົ້ນຂອງພຣະເຈົ້າສຳລັບຂ້ອຍ!


47. ຄົນທີ່ເຮັດໃຫ້ຜູ້ຄົນພໍໃຈສາມາດຮັບເອົາຄວາມລອດພົ້ນຂອງພຣະເຈົ້າບໍ?

ໂດຍ ຫາວເຈີ້ງ, ຈີນ

ຂ້ອຍມາຈາກໝູ່ບ້ານທຸກຍາກທີ່ຫຼ້າຫຼັງເທິງພູເຂົາ ເຊິ່ງມີປະເພນີແບບສັກດີນາ ແລະ ຄວາມສຳພັນລະຫວ່າງບຸກຄົນທີ່ຊັບຊ້ອນ. ຂ້ອຍໄດ້ຮັບອິດທິພົນຈາກສະພາບແວດລ້ອມນັ້ນແທ້ໆ ແລະ ສິ່ງຕ່າງໆທີ່ພໍ່ແມ່ຂ້ອຍເວົ້າ ເຊັ່ນ: “ຈົ່ງຄິດກ່ອນເວົ້າ ແລະ ຫຼັງຈາກນັ້ນຈົ່ງເວົ້າໂດຍມີຂໍ້ຈຳກັດ”, “ຄວາມງຽບຄືທອງຄຳ, ຄຳເວົ້າຄືເງິນ ແລະ ຄົນທີ່ເວົ້າຫຼາຍກໍເຮັດຜິດພາດຫຼາຍ”, “ການຢູ່ງຽບໆບົນຂໍ້ຜິດພາດຂອງເພື່ອນທີ່ດີເຮັດໃຫ້ມິດຕະພາບຍາວນານ ແລະ ດີ”, “ກ່າວຄຳເວົ້າທີ່ດີໃຫ້ສອດຄ່ອງກັບຄວາມຮູ້ສຶກ ແລະ ເຫດຜົນຂອງຄົນອື່ນ ຍ້ອນການເວົ້າກົງເຮັດໃຫ້ຄົນອື່ນລຳຄານ”. ປັດຊະຢາທັງໝົດເຫຼົ່ານີ້ໄດ້ກາຍມາເປັນຄຳເວົ້າແຫ່ງສະຕິປັນຍາສຳລັບຂ້ອຍໃນຊີວິດຂອງຂ້ອຍ. ແມ່ນແຕ່ກັບອ້າຍເອື້ອຍນ້ອງຂອງຂ້ອຍ, ຂ້ອຍກໍ່ສັງເກດເບິ່ງພວກເຂົາຢ່າງລະມັດລະວັງຢູ່ສະເໝີ, ພະຍາຍາມເວົ້າສິ່ງທີ່ດີ ແລະ ຍົກຍ້ອງເພື່ອເຮັດໃຫ້ພວກເຂົາມີຄວາມສຸກ. ຖ້າຄົນໜຶ່ງເຮັດບາງຢ່າງຜິດ ແລະ ພໍ່ແມ່ຂອງຂ້ອຍຖາມຂ້ອຍວ່າຜູ້ໃດເຮັດ, ຂ້ອຍກໍ່ຈະເວົ້າວ່າຂ້ອຍບໍ່ຮູ້, ສະນັ້ນ ອ້າຍເອື້ອຍນ້ອງຂອງຂ້ອຍມັກຂ້ອຍຂ້ອນຂ້າງຫຼາຍໜ້ອຍໜຶ່ງ. ແມ່ຂອງຂ້ອຍເວົ້າຢູ່ສະເໝີວ່າຂ້ອຍເປັນເດັກນ້ອຍທີ່ດີເຊັ່ນກັນ. ຫຼັງຈາກທີ່ຂ້ອຍອອກໄປສູ່ໂລກພາຍນອກ, ບໍ່ວ່າຂ້ອຍຈະຢູ່ກັບໝູ່ເພື່ອນ ຫຼື ຄົນປະເພດຕ່າງໆທີ່ຢູ່ດ້ານນອກນັ້ນ, ຂ້ອຍກໍລະມັດລະວັງຢູ່ສະເໝີເພື່ອປົກປ້ອງຄວາມສຳພັນຂອງຂ້ອຍ. ຂ້ອຍບໍ່ເຄີຍເຮັດຫຍັງທີ່ຈະເຮັດໃຫ້ຄົນໃດໜຶ່ງບໍ່ພໍໃຈ ຫຼື ໂຕ້ຖຽງກັບຜູ້ໃດ. ຖ້າຄົນອື່ນເຮັດໃຫ້ຂ້ອຍບໍ່ພໍໃຈ, ຂ້ອຍກໍໃຫ້ອະໄພຢູ່ສະເໝີ ແລະ ຈະບໍ່ແກ້ແຄ້ນ. ຂ້ອຍມັກຖືກເອົາປຽບຫຼາຍ ແລະ ຂ້ອຍກໍ່ຮູ້ສຶກເກັບກົດ ແລະ ໃຈຮ້າຍ, ແຕ່ຂ້ອຍຍຶດໝັ້ນກັບ “ຄວາມງຽບຄືທອງຄຳ ແລະ ຄົນທີ່ເວົ້າຫຼາຍກໍເຮັດຜິດພາດຫຼາຍ” ແລະ ພຽງແຕ່ເກັບຄວາມຮູ້ສຶກຂອງຂ້ອຍໄວ້. ຂ້ອຍເປັນທີ່ຮູ້ຈັກທ່າມກາງຄອບຄົວ ແລະ ໝູ່ເພື່ອນວ່າເປັນຄົນດີ. ຂ້ອຍໄດ້ຮັບການຍ້ອງຍໍ ແລະ ການສັນລະເສີນຈາກທຸກຄົນສຳລັບການເປັນຄົນແບບນັ້ນ, ແຕ່ຂ້ອຍຮູ້ສຶກເຖິງຄວາມກົດດັນ ແລະ ຄວາມເຈັບປວດນີ້ໃນຫົວໃຈຂອງຂ້ອຍຢູ່ສະເໝີ ເຊິ່ງຂ້ອຍບໍ່ສາມາດອະທິບາຍເປັນຄໍາເວົ້າໄດ້. ຂ້ອຍເຝົ້າລະວັງທຸກຄົນ ເພື່ອວ່າຂ້ອຍຈະບໍ່ເຮັດໃຫ້ຜູ້ໃດບໍ່ພໍໃຈ ແລະ ຂ້ອຍບໍ່ກ້າຈັກເທື່ອທີ່ຈະເປີດໃຈແທ້ໆກັບແມ່ນແຕ່ຄົນດຽວ. ຂ້ອຍຊັກນໍາ ແລະ ວາງສາກໜ້າທີ່ປອມເພື່ອປົກປ້ອງຜົນປະໂຫຍດຂອງຂ້ອຍເອງ. ນັ້ນຄືວິທີການດຳລົງຊີວິດທີ່ເຈັບປວດ, ເມື່ອຍ ແລະ ກົດດັນ. ຂ້ອຍເຄີຍສົງໄສຢູ່ສະເໝີວ່າ “ເມື່ອໃດການທົນທຸກຂອງຂ້ອຍຈຶ່ງຈະສິ້ນສຸດ? ຂ້ອຍຈະສາມາດມີຊີວິດທີ່ງ່າຍຂຶ້ນໄດ້ແນວໃດ?” ເມື່ອຂ້ອຍສັບສົນ ແລະ ເຈັບປວດ, ພຣະເຈົ້າອົງຊົງລິດທານຸພາບສູງສຸດກໍ່ຍື່ນມືແຫ່ງຄວາມລອດພົ້ນຂອງພຣະອົງມາໃຫ້ຂ້ອຍ.

ໃນປີ 1998, ຂ້ອຍໂຊກດີທີ່ໄດ້ຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າອົງຊົງລິດທານຸພາບສູງສຸດ. ຂ້ອຍຮຽນຮູ້ຈາກພຣະທຳຂອງພຣະເຈົ້າອົງຊົງລິດທານຸພາບສູງສຸດວ່າ ພຣະເຈົ້າໄດ້ກາຍມາເປັນເນື້ອໜັງ ແລະ ມາເພື່ອຊ່ວຍມະນຸດຊາດໃຫ້ລອດພົ້ນ ໂດຍຫຼັກໆແມ່ນເພື່ອແກ້ໄຂອຸປະນິໄສທີ່ເສື່ອມຊາມຂອງພວກເຮົາ ແລະ ປ່ອຍໃຫ້ພວກເຮົາດຳລົງຊີວິດຕາມລັກສະນະທີ່ແທ້ຈິງຂອງມະນຸດ. “ພວກເຈົ້າຄວນຮູ້ວ່າ ພຣະເຈົ້າມັກຄົນທີ່ຊື່ສັດ. ພຣະເຈົ້າມີແກ່ນສານຂອງຄວາມຊື່ສັດ ແລະ ພຣະທໍາຂອງພຣະອົງແມ່ນສາມາດເຊື່ອຖືໄດ້ ຕະຫຼອດເວລາ. ນອກຈາກນັ້ນ ການກະທໍາຂອງພຣະອົງ ບໍ່ມີຄວາມຜິດພາດ ແລະ ບໍ່ເປັນທີ່ໜ້າສົງໄສ. ນີ້ຄືເຫດຜົນທີ່ພຣະເຈົ້າມັກຄົນ ທີ່ຊື່ສັດຕໍ່ພຣະອົງ ຢ່າງແທ້ຈິງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະໂອວາດສາມຂໍ້). “ອານາຈັກຂອງເຮົາຕ້ອງການຄົນທີ່ຊື່ສັດ, ບໍ່ໜ້າຊື່ໃຈຄົດ ແລະ ບໍ່ຫຼອກລວງ. ຄົນທີ່ຈິງໃຈ ແລະ ຊື່ສັດບໍ່ແມ່ນຄົນທີ່ບໍ່ເປັນທີ່ນິຍົມໃນໂລກບໍ? ເຮົາພຽງຢູ່ກົງກັນຂ້າມ. ມັນເປັນເລື່ອງທີ່ຮັບໄດ້ທີ່ຈະໃຫ້ຄົນຊື່ສັດມາຫາເຮົາ; ເຮົາປິຕິຍິນດີໃນຄົນປະເພດນີ້ ແລະ ເຮົາກໍ່ຍັງຕ້ອງການຄົນປະເພດນີ້ດ້ວຍ. ນີ້ແມ່ນຄວາມຊອບທຳຂອງເຮົາແທ້ໆ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 33). ພຣະເຈົ້າບອກພວກເຮົາໃຫ້ຊື່ສັດ, ລຽບງ່າຍ ແລະ ເປີດໃຈ, ນັ້ນຄືວິທີດຽວທີ່ຈະເຂົ້າສູ່ອານາຈັກສະຫວັນ. ເມື່ອຂ້ອຍອ່ານສິ່ງນີ້, ຂ້ອຍກໍ່ຮູ້ສຶກຢ່າງເລິກເຊິ່ງວ່ານັ້ນຄືວິທີການດຳລົງຊີວິດທີ່ງ່າຍກວ່າ ແລະ ມີຄວາມສຸກກວ່າ ແລະ ຂ້ອຍກໍ່ປາຖະໜາທີ່ຈະເປັນຄົນຊື່ສັດຕາມທີ່ພຣະເຈົ້າຮຽກຮ້ອງ. ໃນການພົວພັນກັນ ແລະ ການເຕົ້າໂຮມກັບອ້າຍເອື້ອຍນ້ອງ, ຂ້ອຍສັງເກດວ່າພວກເຂົາທຸກຄົນຊື່ສັດ ແລະ ເວົ້າຢ່າງເປັນອິດສະຫຼະ. ພວກເຂົາຈິງໃຈ ແລະ ມີຄວາມແທ້ຈິງ. ເມື່ອພວກເຂົາມີຄວາມຄິດເຫັນກ່ຽວກັບຄົນໃດໜຶ່ງ ຫຼື ເຫັນວ່າຄົນໃດໜຶ່ງກຳລັງເປີດເຜີຍຄວາມເສື່ອມຊາມ, ພວກເຂົາກໍສາມາດຊີ້ມັນອອກເພື່ອຊ່ວຍຄົນເຫຼົ່ານັ້ນ ແລະ ພວກເຂົາສາມາດເປີດໃຈ ແລະ ລົມເລື່ອງຄວາມຮູ້ຂອງພວກເຂົາກ່ຽວກັບຕົນເອງ. ສິ່ງນີ້ເຮັດໃຫ້ຂ້ອຍປະຫຼາດໃຈແທ້ໆ, ເພາະຂ້ອຍຄິດຢູ່ສະເໝີວ່າຄວາມຄິດເຫັນຂອງຄົນໆໜຶ່ງກ່ຽບກັບຜູ້ຄົນບໍ່ສາມາດນໍາມາລົມກັນໄດ້ແທ້ໆ, ໂດຍການເປັນຄົນຊື່ສັດ, ຂ້ອຍຈະເຮັດໃຫ້ຄົນອື່ນບໍ່ພໍໃຈ ແລະ ທຳຮ້າຍຕົນເອງ. ແຕ່ຂ້ອຍບໍ່ຈຳເປັນຕ້ອງກັງວົນກ່ຽວກັບສິ່ງນັ້ນຢູ່ບ່ອນນີ້. ອ້າຍເອື້ອຍນ້ອງບໍ່ໄດ້ເວົ້າຕົວະຄືກັບຜູ້ຄົນໃນໂລກ ແລະ ພວກເຂົາຂໍໂທດເມື່ອພວກເຂົາທຳຮ້າຍຄົນອື່ນ. ພວກເຂົາຄຳນຶງເຖິງຄົນອື່ນຢູ່ສະເໝີ. ຂ້ອຍຮູ້ວ່າພວກເຂົາສາມາດປະຕິບັດຄວາມຈິງ ແລະ ດຳລົງຊີວິດກໍ່ຍ້ອນພາລະກິດ ແລະ ພຣະທຳຂອງພຣະເຈົ້າອົງຊົງລິດທານຸພາບສູງສຸດທັງສິ້ນ. ສິ່ງນັ້ນເຮັດໃຫ້ຂ້ອຍຍິ່ງແນ່ໃຈຂຶ້ນອີກວ່າພຣະທຳຂອງພຣະເຈົ້າອົງຊົງລິດທານຸພາບສູງສຸດເປັນຄວາມຈິງ, ພວກມັນສາມາດຊໍາລະລ້າງ ແລະ ປ່ຽນແປງຜູ້ຄົນ ແລະ ຂ້ອຍຕ້ອງການເປັນຄົນຊື່ສັດແທ້ໆ. ແຕ່ປັດຊະຍາຂອງຊາຕານສຳລັບການດຳລົງຊີວິດໄດ້ເຊື່ອງຢູ່ໃນຕົວຂ້ອຍມາດົນແລ້ວ, ກາຍມາເປັນກົດລະບຽບສຳລັບການເອົາຕົວລອດຂອງຂ້ອຍເອງ. ໃນການພົວພັນກັບອ້າຍເອື້ອຍນ້ອງຂອງຂ້ອຍ, ຂ້ອຍຍັງອາໄສປັດຊະຍາເຫຼົ່ານັ້ນຂອງຊາຕານ ໂດຍບໍ່ຮູ້ຕົວ. ຂ້ອຍຢ້ານທີ່ຈະເປີດໃຈ ແລະ ເວົ້າຈາກຫົວໃຈ, ຢ້ານທີ່ຈະເຮັດໃຫ້ຄົນໃດໜຶ່ງບໍ່ພໍໃຈ ຫຼື ທຳຮ້າຍຊື່ສຽງຂອງຂ້ອຍ. ຂ້ອຍສືບຕໍ່ລະມັດລະວັງເພື່ອປົກປ້ອງຄວາມສຳພັນຂອງຂ້ອຍກັບພວກເຂົາ ແລະ ຂ້ອຍຮູ້ສຶກວ່າການເປັນຄົນຊື່ສັດເປັນສິ່ງທີ່ເຮັດໄດ້ຍາກແທ້ໆ. ແລ້ວເພື່ອຊໍາລະລ້າງ ແລະ ປ່ຽນແປງຂ້ອຍ, ພຣະເຈົ້າໄດ້ຈັດແຈງສະພາບແວດລ້ອມທີ່ຖືກຕ້ອງໃຫ້ກັບຂ້ອຍຢ່າງລະມັດລະວັງ ເພື່ອເປີດເຜີຍຄວາມເສື່ອມຊາມ ແລະ ຂໍ້ບົກຜ່ອງຂອງຂ້ອຍ, ນໍາພາຂ້ອຍໄປສູ່ຄວາມເປັນຈິງຂອງການເປັນຄົນຊື່ສັດ.

ຕໍ່ມາ, ຂ້ອຍເລີ່ມເຮັດວຽກເປັນຜູ້ນໍາທີມກັບອ້າຍລີ. ພວກເຮົາເຂົ້າໄດ້ດີຫຼາຍ ແລະ ລາວກໍ່ຊ່ວຍເຫຼືອຂ້ອຍໃນຫຼາຍສິ່ງ. ແຕ່ໃນໜ້າທີ່ຂອງພວກເຮົາ, ຂ້ອຍພົບວ່າລາວອວດດີ, ເຫັນແກ່ຄວາມປະສົງຂອງຕົນເອງ ແລະ ບໍ່ດຳເນີນຕາມຫຼັກການ. ທຸກເທື່ອທີ່ຂ້ອຍຕ້ອງການເວົ້າບາງສິ່ງ, ຂ້ອຍກຳລັງຈະເປີດປາກຂອງຂ້ອຍອອກ, ແລ້ວກໍ່ຈົບລົງດ້ວຍການກືນຄຳເວົ້າຄືນ. ຂ້ອຍຄິດວ່າ “ຖ້າຂ້ອຍວິພາກວິຈານລາວ, ລາວຈະເວົ້າວ່າຂ້ອຍບໍ່ມີຄວາມສຳນຶກ, ລາວໃຈດີຫຼາຍກັບຂ້ອຍ ແຕ່ຂ້ອຍກໍ່ຊີ້ໃຫ້ເຫັນເຖິງບັນຫາຂອງລາວຢູ່ສະເໝີ. ຈະເກີດຫຍັງຂຶ້ນຖ້າລາວມີອະຄະຕິກັບຂ້ອຍ ແລະ ພວກເຮົາບໍ່ສາມາດເຮັດວຽກຮ່ວມກັນໃນໜ້າທີ່ຂອງພວກເຮົາອີກຕໍ່ໄປ?” ຂ້ອຍບໍ່ເຄີຍນໍາສິ່ງນີ້ຂຶ້ນມາເວົ້າກັບລາວ ເພື່ອວ່າຂ້ອຍຈະສາມາດປົກປ້ອງຄວາມສຳພັນຂອງພວກເຮົາ. ຕໍ່ມາ ອ້າຍລີສ້າງຜົນກະທົບຕໍ່ວຽກງານຂອງຄຣິດຕະຈັກຢ່າງແຮງ ເພາະລາວອວດດີ ແລະ ລະເລີຍໜ້າທີ່ຂອງລາວ ແລະ ລາວຖືກປ່ຽນແທນ. ເຖິງແມ່ນວ່າເຫດການນີ້ໄດ້ເກີດຂຶ້ນ, ຂ້ອຍກໍ່ຍັງບໍ່ໄດ້ໄຕ່ຕອງກ່ຽວກັບຕົນເອງ. ແຕ່ຫຼັງຈາກນັ້ນ ມື້ໜຶ່ງ ເມື່ອຂ້ອຍໄປທີ່ເຮືອນຂອງອ້າຍລີສຳລັບບາງສິ່ງ, ເມຍຂອງລາວກໍ່ເວົ້າກັບຂ້ອຍວ່າ “ເຈົ້າມີສ່ວນເຮັດໃຫ້ຜົວຂອງຂ້ອຍຖືກປ່ຽນແທນ. ຖ້າເຈົ້າສາມາດເຕືອນລາວ ແລະ ຊ່ວຍເຫຼືອລາວ, ມັນກໍ່ເປັນໄປໄດ້ທີ່ລາວຈະບໍ່ປະພຶດຢ່າງຫົວດື້ ແລະ ປະໝາດແບບນັ້ນໃນໜ້າທີ່ຂອງລາວ ແລະ ຂັດຂວາງວຽກງານຂອງຄຣິດຕະຈັກ. ເປັນຫຍັງເຈົ້າຈຶ່ງບໍ່ສາມາດສະໜັບສະໜູນວຽກງານຂອງຄຣິດຕະຈັກ? ເຈົ້າເປັນຄົນທີ່ເຮັດໃຫ້ຜູ້ຄົນພໍໃຈ, ເຈົ້າບໍ່ປະຕິບັດຄວາມຈິງ!” ການໄດ້ຍິນລາວເວົ້າແບບນີ້ເປັນຫາຍະນະສຳລັບຂ້ອຍ ແລະ ຂ້ອຍກໍ່ຮູ້ສຶກອັບອາຍຫຼາຍກວ່າສິ່ງໃດ. ຫຼັງຈາກທີ່ຈາກໄປ, ຂ້ອຍບໍ່ສາມາດຢຸດໄຫ້ໄດ້ແທ້ໆ. ຂ້ອຍອະທິຖານຫາພຣະເຈົ້າດ້ວຍຄວາມເຈັບປວດ ໂດຍເວົ້າວ່າ “ໂອ ພຣະເຈົ້າ, ພຣະອົງອະນຸຍາດໃຫ້ເອື້ອຍຄົນນີ້ຈັດການກັບຂ້ານ້ອຍ ແລະ ປະນາມຂ້ານ້ອຍໃນມື້ນີ້, ແຕ່ຂ້ອຍກໍ່ບໍ່ຮູ້ຈັກຕົນເອງແທ້ໆ. ກະລຸນາສ່ອງແສງ ແລະ ຊີ້ນໍາຂ້ານ້ອຍດ້ວຍ”. ຂ້ອຍສະຫງົບລົງເທື່ອລະໜ້ອຍຫຼັງຈາກຄຳອະທິຖານຂອງຂ້ອຍ ແລະ ເລີ່ມຄິດຫາເວລາຂອງຂ້ອຍທີ່ເຮັດວຽກກັບອ້າຍລີ. ຂ້ອຍເຫັນວ່າຂ້ອຍໄດ້ດຳລົງຊີວິດຕາມປັດຊະຍາສຳລັບການດຳລົງຊີວິດຂອງຊາຕານ. ຂ້ອຍໄດ້ເຫັນຢ່າງຊັດເຈນວ່າລາວເຮັດຂັດກັບຫຼັກການ ແຕ່ຂ້ອຍບໍ່ໄດ້ຫ້າມລາວ ຫຼື ຊ່ວຍເຫຼືອລາວ. ຂ້ອຍຢ້ານຫຼາຍທີ່ຈະເຮັດໃຫ້ລາວບໍ່ພໍໃຈ ແລະ ທຳລາຍຄວາມສຳພັນໃນການເຮັດວຽກຂອງພວກເຮົາ. ຂ້ອຍມີຄວາມຮັບຜິດຊອບທີ່ຂ້ອຍບໍ່ສາມາດຫຼົບຫຼີກໄດ້ໃນການທີ່ອ້າຍລີໄປຮອດຈຸດນັ້ນ. ຂ້ອຍຍ່ິງຮູ້ສຶກຜິດ ແລະ ເສຍໃຈຫຼາຍຂຶ້ນຕື່ມ.

ຕໍ່ມາ, ຂ້ອຍໄດ້ອ່ານຂໍ້ຄວາມໃນພຣະທຳຂອງພຣະເຈົ້າ. “ຕ້ອງມີມາດຕະຖານສໍາລັບການມີຄວາມເປັນມະນຸດທີ່ດີ. ມັນບໍ່ກ່ຽວຂ້ອງກັບການຍ່າງໄປຕາມເສັ້ນທາງຂອງຄວາມພໍປະມານ, ບໍ່ຍຶດຕິດກັບຫຼັກການ, ພະຍາຍາມບໍ່ເຮັດໃຫ້ໃຜຂຸ່ນເຄືອງໃຈ, ເຮັດໃຫ້ມີຄວາມໂປດປານຢູ່ທຸກບ່ອນທີ່ເຈົ້າໄປ, ນິ້ມນວນ ແລະ ລຽບງ່າຍກັບທຸກຄົນທີ່ເຈົ້າພົບ ແລະ ເຮັດໃຫ້ທຸກຄົນຮູ້ສຶກດີ. ນີ້ບໍ່ແມ່ນມາດຕະຖານ. ແລ້ວແມ່ນຫຍັງຄືມາດຕະຖານ? ມັນລວມເຖິງການປະຕິບັດຕໍ່ພຣະເຈົ້າ, ຄົນອື່ນ ແລະ ເຫດການຕ່າງໆດ້ວຍໃຈຈິງ, ສາມາດຮັບຜິດຊອບ ແລະ ເຮັດສິ່ງທັງໝົດນີ້ໃນລັກສະນະທີ່ຊັດເຈນໃຫ້ທຸກຄົນໄດ້ເຫັນ ແລະ ຮູ້ສຶກ. ຍິ່ງໄປກວ່ານັ້ນ, ພຣະເຈົ້າຄົ້ນຫາຫົວໃຈຂອງຜູ້ຄົນ ແລະ ຮູ້ຈັກພວກເຂົາແຕ່ລະຄົນ. ບາງຄົນໂອ້ອວດສະເໝີວ່າຕົນເອງມີຄວາມເປັນມະນຸດທີ່ດີ, ອ້າງວ່າບໍ່ເຄີຍເຮັດຫຍັງທີ່ບໍ່ດີຈັກເທື່ອ, ລັກຊັບສິນຂອງຄົນອື່ນ ຫຼື ໂລບເອົາສິ່ງຂອງໆຄົນອື່ນ. ພວກເຂົາຍັງໄປໄກເຖິງຂັ້ນເຮັດໃຫ້ຄົນອື່ນໄດ້ຮັບຜົນປະໂຫຍດຈາກໃຊ້ຈ່າຍຂອງພວກເຂົາເອງເມື່ອມີການຂັດແຍ່ງເລື່ອງຜົນປະໂຫຍດ, ມັກທີ່ຈະປະສົບກັບຄວາມສູນເສຍ ແລະ ພວກເຂົາບໍ່ເຄີຍເວົ້າຫຍັງບໍ່ດີກ່ຽວກັບໃຜພຽງເພື່ອໃຫ້ທຸກຄົນຄິດວ່າພວກເຂົາເປັນຄົນດີ. ແນວໃດກໍຕາມ, ເມື່ອປະຕິບັດໜ້າທີ່ຂອງພວກເຂົາໃນເຮືອນຂອງພຣະເຈົ້າ, ພວກເຂົາເຈົ້າເລ່ ແລະ ລື່ນໄຫຼ, ວາງແຜນອຸບາຍເພື່ອຕົນເອງຢູ່ສະເໝີ. ພວກເຂົາບໍ່ເຄີຍຄິດເຖິງຜົນປະໂຫຍດໃນເຮືອນຂອງພຣະເຈົ້າ, ພວກເຂົາບໍ່ເຄີຍປະຕິບັດຢ່າງຮີບດ່ວນຕໍ່ສິ່ງທີ່ພຣະເຈົ້າປະຕິບັດຢ່າງຮີບດ່ວນ ຫຼື ຄິດແບບທີ່ພຣະເຈົ້າຄິດ ແລະ ພວກເຂົາບໍ່ເຄີຍສາມາດປະຖິ້ມຜົນປະໂຫຍດຂອງພວກເຂົາເພື່ອປະຕິບັດໜ້າທີ່ຂອງຕົນໄດ້. ພວກເຂົາບໍ່ເຄີຍປະຖິ້ມຜົນປະໂຫຍດຂອງຕົນເອງຈັກເທື່ອ. ແມ່ນແຕ່ເມື່ອພວກເຂົາເຫັນຄົນຊົ່ວຊ້າກຳລັງເຮັດຄວາມຊົ່ວຢູ່, ພວກເຂົາກໍບໍ່ເປີດໂປງພວກເຂົາ; ພວກເຂົາບໍ່ມີຫຼັກການໃດເລີຍ. ນີ້ບໍ່ແມ່ນຕົວຢ່າງຂອງຄວາມເປັນມະນຸດທີ່ດີ. ຈົ່ງຢ່າໃສ່ໃຈກັບສິ່ງທີ່ຄົນເຊັ່ນນັ້ນເວົ້າ; ເຈົ້າຕ້ອງເບິ່ງວ່າລາວໃຊ້ຊີວິດແນວໃດ, ລາວເປີດເຜີຍຫຍັງ ແລະ ທັດສະນະຄະຕິຂອງລາວເປັນແນວໃດເມື່ອລາວປະຕິບັດໜ້າທີ່ຂອງລາວ ລວມເຖິງວ່າສະພາວະພາຍໃນຂອງລາວເປັນແນວໃດ ແລະ ສິ່ງທີ່ລາວຮັກ. ຖ້າຄວາມຮັກຂອງລາວຕໍ່ຊື່ສຽງ ແລະ ໂຊກລາບຂອງຕົວລາວເອງເກີນຄວາມຈົ່ງຮັກພັກດີຂອງລາວທີ່ມີຕໍ່ພຣະເຈົ້າ, ຖ້າຄວາມຮັກຂອງລາວຕໍ່ຊື່ສຽງ ແລະ ໂຊກລາບຂອງຕົວລາວເອງເກີນຜົນປະໂຫຍດຂອງພຣະເຈົ້າ ຫຼື ຖ້າຄວາມຮັກຂອງລາວຕໍ່ຊື່ສຽງ ແລະ ໂຊກລາບຂອງຕົວລາວເອງເກີນຄວາມຄໍານຶງທີ່ລາວສະແດງອອກຕໍ່ພຣະເຈົ້າ, ລາວກໍ່ບໍ່ແມ່ນຄົນທີ່ມີຄວາມເປັນມະນຸດສະທຳ. ພຶດຕິກໍາຂອງລາວສາມາດເຫັນໄດ້ໂດຍຄົນອື່ນ ແລະ ໂດຍພະເຈົ້າ; ມັນຈຶ່ງຍາກຫຼາຍສຳລັບຄົນເຊັ່ນນັ້ນທີ່ຈະໄດ້ຮັບຄວາມຈິງ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າໄດ້ສະແດງໃຫ້ຂ້ອຍເຫັນວ່າການເປັນຄົນດີບໍ່ແມ່ນການປະພຶດຕົວດີ. ມັນບໍ່ແມ່ນການເຂົ້າກັນໄດ້ດີກັບຜູ້ຄົນ ຫຼື ການໄດ້ຮັບການເຫັນດີຈາກພວກເຂົາ. ມັນຄືການຫັນຫົວໃຈຂອງເຈົ້າເຂົ້າຫາພຣະເຈົ້າ, ການເປັນຄົນຈົງຮັກພັກດີ, ການປະຕິບັດຄວາມຈິງເພື່ອສະໜັບສະໜູນວຽກງານໃນເຮືອນຂອງພຣະເຈົ້າ, ການເຮັດຕາມຫຼັກການແຫ່ງຄວາມຈິງ ແລະ ການຊ່ວຍເຫຼືອ ແລະ ການສະໜັບສະໜູນຜູ້ຄົນຝ່າຍວິນຍານໃນຊີວິດຂອງພວກເຂົາ. ແຕ່ເຖິງແມ່ນວ່າຂ້ອຍໄດ້ເຫັນອ້າຍລີຫົວດື ແລະ ຂັດກັບຄວາມຈິງຫຼາຍຄັ້ງ ແລະ ອວດດີຫຼາຍ ແລະ ບໍ່ຍອມຮັບຂໍ້ສະເໜີຂອງຄົນອື່ນ, ໂດຍຮູ້ວ່າສິ່ງນີ້ບໍ່ດີທັງສຳລັບລາວ ແລະ ວຽກງານໃນເຮືອນຂອງພຣະເຈົ້າ, ຂ້ອຍຍັງສືບຕໍ່ດຳລົງຕາມປັດຊະຍາຂອງຊາຕານທີ່ວ່າ “ການຢູ່ງຽບໆບົນຂໍ້ຜິດພາດຂອງເພື່ອນທີ່ດີເຮັດໃຫ້ມິດຕະພາບຍາວນານ ແລະ ດີ”. ຂ້ອຍຫຼັບຫູຫຼັບຕາ. ຂ້ອຍບໍ່ໄດ້ຊ່ວຍລາວ ຫຼື ກ່າວເຖິງເລື່ອງນີ້ຕໍ່ຜູ້ນໍາຄຣິດຕະຈັກ. ຂ້ອຍພຽງແຕ່ແນມເບິ່ງໃນຂະນະທີ່ວຽກງານຂອງຄຣິດຕະຈັກໄດ້ຮັບຄວາມເສຍຫາຍ. ຂ້ອຍພຽງແຕ່ບໍ່ສາມາດເສຍສະຫຼະກຽດຕິຍົດຂອງຂ້ອຍເພື່ອປະຕິບັດຄວາມຈິງ ແລະ ມີຄວາມຮັບຜິດຊອບ. ຂ້ອຍຊ່າງເຫັນແກ່ຕົວ, ເປັນຕາລັງກຽດ ແລະ ຫຼອກລວງຫຼາຍ! ຂ້ອຍບໍ່ໄດ້ກຳລັງເປີດທາງໃຫ້ລາວເຮັດບາບບໍ? ຂ້ອຍບໍ່ໄດ້ຢືນຢູ່ຂ້າງຊາຕານບໍ? ຂ້ອຍກາຍມາເປັນຄົນທີ່ເປັນຕາລັງກຽດ ແລະ ເຫັນແກ່ຜົນປະໂຫຍດຂອງຕົນເອງ ຍ້ອນຂ້ອຍຢ້ານທີ່ຈະເຮັດໃຫ້ຄົນໃດໜຶ່ງບໍ່ພໍໃຈ. ຂ້ອຍບໍ່ມີຄວາມຮູ້ສຶກເຖິງຄວາມຊອບທຳ. ຂ້ອຍບໍ່ແມ່ນຄົນທີ່ດີເລີຍ. ໃນການທີ່ຂ້ອຍສະແຫວງຫາເພື່ອກາຍມາເປັນຄົນດີ, ຂ້ອຍໄດ້ກາຍມາເປັນຄົນທີ່ເຮັດໃຫ້ຜູ້ຄົນພໍໃຈ ແລະ ເປັນຄົນຫຼອກລວງທີ່ພຣະເຈົ້າກຽດຊັງ. ໃນໂລກ, ມັນດີທີ່ຈະເປັນແບບນັ້ນ, ແຕ່ໃນເຮືອນຂອງພຣະເຈົ້າ ສິ່ງນັ້ນເຮັດໃຫ້ພຣະອົງລັງກຽດ. ຫຼັງຈາກນັ້ນ ຂ້ອຍກໍ່ຮູ້ວ່າການບໍ່ປະຕິບັດຄວາມຈິງ, ແຕ່ການເປັນຄົນດີເພື່ອປົກປ້ອງຄວາມສຳພັນທຳຮ້າຍຜູ້ຄົນແທ້ໆ. ເປັນຄັ້ງທຳອິດທີ່ມຸມມອງຂອງຂ້ອຍກ່ຽວກັບການເປັນຄົນດີໄດ້ຖືກສັ່ນຄອນ. ຂ້ອຍເຫັນວ່າການດຳເນີນຊີວິດຕາມປັດຊະຍາຂອງຊາຕານໃນຄວາມສຳພັນຂອງຂ້ອຍບໍ່ຖືກຕ້ອງທັງສິ້ນ ແລະ ການຖືກຈັດການໃນຄັ້ງນີ້ກໍ່ເຮັດໃຫ້ມີຄວາມຮູ້ສຶກທີ່ຮ້າຍແຮງຕໍ່ຂ້ອຍ ເຊິ່ງຂ້ອຍຈະບໍ່ລືມຈັກເທື່ອ. ຂ້ອຍຮູ້ສຶກຄືກັບວ່າອ້າຍລີໄດ້ເຮັດຜິດ, ແຕ່ສິ່ງທີ່ເຫຼືອໄວ້ກັບຂ້ອຍແມ່ນໜີ້ຊົ່ວນິດນິລັນ. ຜ່ານການພິພາກສາ ແລະ ການຂ້ຽນຕີຂອງພຣະເຈົ້າ, ຂ້ອຍໄດ້ຮັບຄວາມເຂົ້າໃຈກ່ຽວກັບການສະແຫວງຫາທີ່ຖືກຊີ້ນໍາຢ່າງຜິດໆຂອງຂ້ອຍຕະຫຼອດຫຼາຍປີ ແລະ ຂ້ອຍບໍ່ຕ້ອງການດຳລົງຊີວິດໃນລັກສະນະນັ້ນອີກຕໍ່ໄປ. ຂ້ອຍເຕັມໃຈທີ່ຈະເປັນຄົນທີ່ຊື່ສັດ ແລະ ທ່ຽງກົງຕາມທີ່ພຣະເຈົ້າຮຽກຮ້ອງ. ຂ້ອຍມີຄວາມປາຖະໜາທີ່ຈະເຮັດວຽກເພື່ອເປັນຄົນທີ່ຊື່ສັດ, ແຕ່ຍ້ອນຄວາມເສື່ອມຊາມ ແລະ ອຸປະນິໄສແບບຊາຕານຂອງຂ້ອຍຝັ່ງເລິກຫຼາຍ ແລະ ຂ້ອຍບໍ່ເຂົ້າໃຈຢ່າງສົມບູນ ແລະ ກຽດຊັງທຳມະຊາດ ແລະ ແກ່ນແທ້ຂອງຂ້ອຍໃນຖານະຄົນທີ່ເຮັດໃຫ້ຜູ້ຄົນພໍໃຈ, ຂ້ອຍບໍ່ໄດ້ປ່ຽນແປງແທ້ໆ. ຕໍ່ມາບໍ່ດົນ, ຂ້ອຍກໍ່ກັບໄປເຮັດສິ່ງເດີມໆອີກຄັ້ງ.

ຜົວເອືອຍຊາງຈາກບ້ານໃກ້ຄຽງເປັນນັກເລງທີ່ຊົ່ວຮ້າຍຫຼາຍ ເຊິ່ງຢືນຂວາງທາງຄວາມເຊື່ອຂອງລາວ. ເມື່ອໃດກໍຕາມທີ່ລາວເຫັນເອື້ອຍຄົນນັ້ນຈາກໄປເພື່ອຮ່ວມການເຕົ້າໂຮມ, ລາວກໍເລີ່ມສ້າງບັນຫາກັບອ້າຍເອື້ອຍນ້ອງຄົນອື່ນໆ ເພື່ອວ່າພວກເຂົາຈະບໍ່ພົບຄວາມສະຫງົບສຸກໃດເລີຍ. ຄັ້ງໜຶ່ງ ເມື່ອລາວຈາກໄປເພື່ອຮ່ວມການເຕົ້າໂຮມ, ຜົວຂອງລາວກໍເອົາໄມ້ທີ່ອ້າຍຄົນໜຶ່ງກຳລັງຈະໃຊ້ເພື່ອສ້າງເຮືອນ ແລະ ເຜົາມັນຖິ້ມທັງໝົດ. ຜູ້ນໍາຄຣິດຕະຈັກບອກລາວວ່າ “ຢ່າມາຮ່ວມການເຕົ້າໂຮມ, ພວກເຮົາຈຳເປັນຕ້ອງຮັກສາໃຫ້ທຸກຄົນປອດໄພ. ດຳເນີນການອຸທິດຕົນຂອງເຈົ້າ ແລະ ອ່ານພຣະທຳຂອງພຣະເຈົ້າດ້ວຍຕົນເອງຢູ່ເຮືອນ”. ແຕ່ຫຼັງຈາກຊົ່ວໄລຍະໜຶ່ງ, ລາວກໍຕ້ອງການເຂົ້າຮ່ວມການເຕົ້າໂຮມແທ້ໆ ແລະ ລາວບໍ່ສາມາດຫ້າມບໍ່ໃຫ້ຕົນເອງມາບ້ານຂອງພວກເຮົາເພື່ອພົບປະກັບເອື້ອຍວາງ. ໂດຍບໍ່ຮູ້ວ່າຈະເຮັດແນວໃດ, ເອື້ອຍວາງໄດ້ມາລົມກັບຂ້ອຍ. ຂ້ອຍຮູ້ດີຫຼາຍວ່າຜົນປະໂຫຍດຂອງຄຣິດຕະຈັກຕ້ອງມາກ່ອນ, ເອື້ອຍຊາງຄວນກັບເຮືອນ. ແຕ່ຫຼັງຈາກນັ້ນ ຂ້ອຍກໍ່ຄິດວ່າ “ຂ້ອຍບໍ່ແມ່ນຜູ້ນໍາຄຣິດຕະຈັກ. ຄົນອື່ນຈະແນວຄິດ ຖ້ານີ້ຄືການຕັດສິນໃຈທີ່ຜິດ? ນອກຈາກນັ້ນ, ຖ້າເອື້ອຍຊາງພົບວ່າຂ້ອຍຫ້າມບໍ່ໃຫ້ລາວເຂົ້າຮ່ວມການເຕົ້າໂຮມ, ລາວຈະຄິດແນວໃດກ່ຽວກັບຂ້ອຍ?” ເມື່ອຄິດແບບນີ້, ຂ້ອຍໄດ້ເວົ້າອ້ອມໆຢ່າງສຸພາບ ໂດຍເວົ້າວ່າ “ເຈົ້າຄວນລົມກັບຜູ້ນໍາຄຣິດຕະຈັກແທ້ໆກ່ຽວກັບສິ່ງນີ້. ໃຫ້ໄປຫາໜຶ່ງໃນຜູ້ນໍາເຫຼົ່ານີ້”. ໃນທີ່ສຸດ ລາວກໍບໍ່ສາມາດຊອກຫາຜູ້ນໍາ, ສະນັ້ນ ລາວຈຶ່ງປ່ອຍໃຫ້ເອື້ອຍຊາງຢູ່.

ຕອນແລງຂອງມື້ຕໍ່ມາ ໃນຂະນະທີ່ຂ້ອຍກຳລັງຢູ່ເຮືອນດຳເນີນການອຸທິດຕົນຂອງຂ້ອຍ ແລະ ຮັບຟັງເພງສັນລະເສີນແຫ່ງພຣະທຳຂອງພຣະເຈົ້າ, ຂ້ອຍກໍ່ໄດ້ຍິນຄົນເຄາະປະຕູຢ່າງແຮງ. ຊ່ວງເວລາທີ່ລູກຊາຍຂອງຂ້ອຍເປີດປະຕູ, ຜູ້ຊາຍສາມ ຫຼື ສີ່ຄົນພ້ອມກັບຄ້ອນໄມ້ໄດ້ບຸກເຂົ້າມາ ແລະ ຫຼັງຈາກນັ້ນ ອີກສີ່ ຫຼື ຫ້າຄົນກໍ່ໂດດລົງຈາກຫຼັງຄາຂອງຂ້ອຍ. ພວກເຂົາບັງຄັບໃຫ້ຂ້ອຍມອບລົງເທິງຕຽງໂດຍບໍ່ເວົ້າຫຍັງ ແລະ ຕີຂ້ອຍຢ່າງຮຸນແຮງ. ຂ້ອຍຢ້ານແທ້ໆ. ຂ້ອຍອະທິຖານ ແລະ ຮ້ອງຫາພຣະເຈົ້າໂດຍບໍ່ຢຸດ. ໃນເວລານັ້ນເອງ ຄວາມເຈັບປວດກໍ່ຮ້າຍແຮງແທ້ໆ, ໂຄງຕຽງແຕກ ແລະ ຂ້ອຍຕົກລົງພື້ນ. ອັນຕະພານເຫຼົ່ານີ້ຄິດວ່າຂ້ອຍເຈັບຢ່າງຮຸນແຮງ ແລະ ໜີໄປດ້ວຍຄວາມຕື່ນຕົກໃຈ. ຂ້ອຍຄິດຫຼັງຈາກທີ່ຖືກຕີແບບນັ້ນວ່າ ກະດູກບາງສ່ວນຂອງຂ້ອຍຕ້ອງຫັກຢ່າງແນ່ນອນ, ແຕ່ດ້ວຍຄວາມປະຫຼາດໃຈ ພວກມັນເປັນພຽງບາດແຜສົດ ໂດຍບໍ່ມີການບາດເຈັບໃນກະດູກ. ຂ້ອຍຮູ້ວ່ານັ້ນຄືການດູແລ ແລະ ການປົກປ້ອງຂອງພຣະເຈົ້າ. ໜຶ່ງມື້ຫຼັງຈາກນັ້ນ ຂ້ອຍຮູ້ວ່າຜົວຂອງເອື້ອຍຊາງຮູ້ວ່າລາວກຳລັງຈາກໄປເພື່ອເຂົ້າຮ່ວມການເຕົ້າໂຮມ ແລະ ຄິດວ່າຂ້ອຍໄດ້ຈັດແຈງມັນ, ສະນັ້ນ ລາວຈຶ່ງພາຜູ້ຊາຍເຫຼົ່ານັ້ນມາຕີຂ້ອຍ. ຂ້ອຍຮູ້ວ່າສິ່ງນັ້ນເກີດຂຶ້ນເພາະຂ້ອຍບໍ່ໄດ້ປະຕິບັດຕາມຫຼັກການ. ຖ້າຂ້ອຍປະຕິບັດ ແລະ ຂ້ອຍຢຸດບໍ່ໃຫ້ເອື້ອຍຊາງເຂົ້າຮ່ວມການເຕົ້າໂຮມ, ມັນກໍ່ຈະບໍ່ປາກົດແບບນັ້ນຂຶ້ນ. ການຖືກຕີໂດຍນັກເລງເຫຼົ່ານີ້ເປັນຍ້ອນຂ້ອຍເຫັນແກ່ຕົວ ແລະ ເປັນຕາລັງກຽດທັງສິ້ນ. ຂ້ອຍພຽງແຕ່ສົນໃຈກ່ຽວກັບຜົນປະໂຫຍດຂອງຂ້ອຍເອງ ແລະ ເປັນ “ຄົນດີ” ທີ່ບໍ່ປະຕິບັດຄວາມຈິງ. ຂ້ອຍເຮັດໃຫ້ມັນເກີດຂຶ້ນກັບຕົວຂ້ອຍເອງ.

ຕໍ່ມາ ຂ້ອຍໄດ້ມາຢູ່ຕໍ່ໜ້າພຣະເຈົ້າເພື່ອສະແຫວງຫາ ແລະ ໄຕ່ຕອງວ່າ: ເປັນຫຍັງຂ້ານ້ອຍຈຶ່ງບໍ່ສາມາດຢຸດປົກປ້ອງຜົນປະໂຫດຂອງຂ້ອຍເອງ ແລະ ການເປັນຄົນທີ່ເຮັດໃຫ້ຜູ້ຄົນພໍໃຈ? ເປັນຫຍັງຂ້ອຍຈຶ່ງບໍ່ສາມາດນໍາມັນເຂົ້າສູ່ການປະຕິບັດ ເມື່ອຂ້ອຍຮູ້ຄວາມຈິງ? ຄັ້ງໜຶ່ງ, ຂ້ອຍໄດ້ອ່ານພຣະທຳເຫຼົ່ານີ້ຈາກພຣະເຈົ້າທີ່ວ່າ: “ຊາຕານເຮັດໃຫ້ຜູ້ຄົນເສື່ອມຊາມຜ່ານການສຶກສາ ແລະ ອິດທິພົນຂອງລັດຖະບານແຫ່ງຊາດ ແລະ ຂອງຄົນທີ່ມີຊື່ສຽງ ແລະ ຍິ່ງໃຫຍ່. ຄຳເວົ້າທີ່ຊົ່ວຮ້າຍຂອງພວກເຂົາໄດ້ກາຍເປັນທຳມະຊາດໃນຂອງມະນຸດ. ‘ທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’ ແມ່ນຄໍາເວົ້າຂອງຊາຕານທີ່ເປັນທີ່ຮູ້ຈັກກັນດີ ທີ່ຖືກປູກຝັງໃນທຸກຄົນ ແລະ ໄດ້ກາຍເປັນຊີວິດຂອງມະນຸດ. ມີຄໍາເວົ້າອື່ນໆກ່ຽວກັບປັດຊະຍາສໍາລັບການດໍາລົງຊີວິດທີ່ຍັງຄືກັບຄໍາເວົ້ານີ້. ຊາຕານໃຊ້ວັດທະນະທໍາທາງປະເພນີຂອງຊາດເພື່ອສຶກສາອົບຮົມ, ຫຼອກລວງ ແລະ ເຮັໃດຫ້ຜູ້ຄົນເສື່ອມຊາມ, ເຮັດໃຫ້ມະນຸດຊາດຕົກຢູ່ໃນ ແລະ ຖືກອ້ອມໄປດ້ວຍຂຸມນາຮົກແຫ່ງການທໍາລາຍລ້າງທີ່ບໍ່ມີຂອບເຂດ ແລະ ໃນທີ່ສຸດແລ້ວ ຜູ້ຄົນຈະຖືກທໍາລາຍໂດຍພຣະເຈົ້າ ຍ້ອນພວກເຂົາຮັບໃຊ້ຊາຕານ ແລະ ຕໍ່ຕ້ານພຣະເຈົ້າ... ຍັງມີພິດຂອງຊາຕານຫຼາຍໃນຊີວິດຂອງຜູ້ຄົນ ໃນການປະພຶດ ແລະ ພຶດຕິກຳ; ພວກເຂົາເກືອບບໍ່ມີຄວາມຈິງເລີຍ. ຍົກຕົວຢ່າງ: ປັດຊະຍາສໍາລັບການດໍາລົງຊີວິດຂອງພວກເຂົາ, ວິທີທາງຂອງພວກເຂົາໃນການເຮັດສິ່ງຕ່າງໆ ແລະ ຄະຕິຊີວິດຂອງພວກເຂົາແມ່ນລ້ວນແລ້ວແຕ່ເຕັມໄປດ້ວຍພິດຈາກມັງກອນແດງຜູ້ຍິ່ງໃຫຍ່ ແລະ ພວກເຂົາທຸກຄົນແມ່ນມາຈາກຊາຕານ. ສະນັ້ນ, ທຸກສິ່ງທີ່ໄຫຼຜ່ານກະດູກ ແລະ ເລືອດຂອງຜູ້ຄົນແມ່ນທຸກສິ່ງທີ່ເປັນຂອງຊາຕານ. ເຈົ້າໜ້າທີ່ທັງໝົດເຫຼົ່ານັ້ນ ເຊິ່ງແມ່ນຜູ້ທີ່ມີອໍານາດ ແລະ ຜູ້ທີ່ມີຄວາມສໍາເລັດທາງສັງຄົມຫຼາຍ ແມ່ນມີເສັ້ນທາງ ແລະ ຄວາມລັບແຫ່ງຄວາມສໍາເລັດຂອງພວກເຂົາເອງ. ຄວາມລັບດັ່ງກ່າວບໍ່ແມ່ນສິ່ງຕາງໜ້າຂອງທໍາມະຊາດຂອງພວກເຂົາຢ່າງຄົບຖ້ວນບໍ? ພວກເຂົາໄດ້ເຮັດສິ່ງຍິ່ງໃຫຍ່ດັ່ງກ່າວໃນໂລກ ແລະ ບໍ່ມີໃຜສາມາດເຫັນທະລຸແຜນການ ແລະ ກົນອຸບາຍທີ່ຖືກວາງຢູ່ເບື້ອງຫຼັງສິ່ງເຫຼົ່ານັ້ນເລີຍ. ນີ້ສະແດງໃຫ້ເຫັນວ່າ ທໍາມະຊາດຂອງພວກເຂົາມີເງື່ອນງໍາ ແລະ ເປັນພິດຮ້າຍແຮງສໍ່າໃດ. ມະນຸດຊາດຖືກຊາຕານເຮັດໃຫ້ເສື່ອມຊາມຢ່າງເລິກເຊິ່ງ. ພິດຂອງຊາຕານແມ່ນໄຫຼຜ່ານເລືອດຂອງທຸກຄົນ ແລະ ມັນສາມາດເຫັນໄດ້ວ່າ ທໍາມະຊາດຂອງມະນຸດເສື່ອມຊາມ, ຊົ່ວຮ້າຍ ແລະ ຕໍ່ຕ້ານການປ່ຽນແປງ, ເຕັມໄປດ້ວຍ ແລະ ຈົມຢູ່ໃນປັດຊະຍາຂອງຊາຕານ. ທັງໝົດນັ້ນແມ່ນທໍາມະຊາດທີ່ທໍລະຍົດຕໍ່ພຣະເຈົ້າ. ນີ້ຄືເຫດຜົນທີ່ຜູ້ຄົນຕໍ່ຕ້ານພຣະເຈົ້າ ແລະ ຢືນຢູ່ຝ່າຍກົງກັນຂ້າມກັບພຣະເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຮູ້ຈັກທໍາມະຊາດຂອງມະນຸດ). ຂ້ອຍຄົ້ນພົບສາຍເຫດຂອງບັນຫາ ເມື່ອຂ້ອຍຄິດກ່ຽວກັບສິ່ງນີ້. ຂ້ອຍເປັນຄົນທີ່ເຮັດໃຫ້ຜູ້ຄົນພໍໃຈຢູ່ສະເໝີ ເຊິ່ງເປັນຜູ້ທີ່ບໍ່ສາມາດປະຕິບັດຄວາມຈິງ ເພາະຂ້ອຍເຕັມໄປດ້ວຍປັດຊະຍາ ແລະ ພິດຂອງຊາຕານ: “ຄວາມງຽບຄືທອງຄຳ, ຄຳເວົ້າຄືເງິນ ແລະ ຄົນທີ່ເວົ້າຫຼາຍກໍເຮັດຜິດພາດຫຼາຍ”, “ມັນເປັນການດີກວ່າທີ່ຈະເວົ້າໃຫ້ໜ້ອຍໆ ເມື່ອເຈົ້າຮູ້ວ່າມີບາງສິ່ງຜິດພາດ”, “ຄົນມີເຫດຜົນດີໃນການປົກປ້ອງຕົນເອງ, ສະແຫວງຫາພຽງທີ່ຈະບໍ່ເຮັດຜິດເທົ່ານັ້ນ”, “ຈົ່ງຄິດກ່ອນເວົ້າ ແລະ ຫຼັງຈາກນັ້ນຈົ່ງເວົ້າໂດຍມີຂໍ້ຈຳກັດ”, “ການຢູ່ງຽບໆບົນຂໍ້ຜິດພາດຂອງເພື່ອນທີ່ດີເຮັດໃຫ້ມິດຕະພາບຍາວນານ ແລະ ດີ”. ຂ້ອຍຮັບເອົາສິ່ງເຫຼົ່ານີ້ເປັນຄຳເວົ້າໃຫ້ດຳລົງຊີວິດຕາມ, ເປັນກົດລະບຽບຄວາມປະພຶດຂອງຂ້ອຍ ແລະ ຂ້ອຍເຮັດທຸກສິ່ງທີ່ຂ້ອຍສາມາດເຮັດໄດ້ເພື່ອເປັນຄົນດີ ໂດຍອີງໃສ່ສິ່ງເຫຼົ່ານີ້. ໃນການພົວພັນທັງໝົດຂອງຂ້ອຍ, ສິ່ງດຽວທີ່ຂ້ອຍຄິດຫາກໍ່ຄືການບໍ່ເຮັດໃຫ້ຜູ້ຄົນບໍ່ພໍໃຈ, ວິທີການເຮັດໃຫ້ຜູ້ຄົນຍົກຍ້ອງ ແລະ ເຄົາລົບຂ້ອຍ. ຂ້ອຍໄດ້ເຮັດໃຫ້ປັດຊະຍາທີ່ມີເລ່ຫຼ່ຽມ ແລະ ຫຼອກລວງຂອງຊາຕານສົມບູນ ແລະ ພວກມັນໄດ້ກາຍມາເປັນສິ່ງທີ່ຂ້ອຍເປີດເຜີຍໂດຍທຳມະຊາດ. ເຖິງແມ່ນຂ້ອຍເບິ່ງຄືກັບຄົນດີໃນໂລກ ແລະ ຜູ້ຄົນກໍ່ຍົກຍ້ອງຂ້ອຍວ່າເປັນຄົນດີ, ຂ້ອຍກໍ່ຫ່າງໄກຈາກຄົນດີແທ້ໆ. ຂ້ອຍໄດ້ຮັບຫຍັງແທ້ໆຈາກການດຳລົງຊີວິດຕາມພິດເຫຼົ່ານີ້ຂອງຊາຕານ? ຂ້ອຍສູນເສຍຄວາມໄຮ້ດຽງສາທີ່ເດັກນ້ອຍຄວນມີ ເມື່ອຂ້ອຍຍັງນ້ອຍ ແລະ ຂ້ອຍຈັດສາກໜ້າທີ່ປອມກັບທຸກຄົນຢ່າງສິ້ນເຊີງ. ຂ້ອຍລະມັດລະວັງຫຼາຍ ແລະ ສັງເກດຄົນອື່ນຢູ່ສະເໝີ ເມື່ອຂ້ອຍເວົ້າ ແລະ ປະພຶດ. ຂ້ອຍເຝົ້າລະວັງທຸກຄົນ. ຂ້ອຍບໍ່ເຄີຍເປີດໃຈ ແລະ ເວົ້າຈາກຫົວໃຈກັບຜູ້ໃດໜຶ່ງ. ຂ້ອຍເປັນຄົນຫຼອກລວງແມ່ນແຕ່ກັບຄອບຄົວຂອງຂ້ອຍເອງ. ຂ້ອຍຂັດກັບຄວາມສຳນຶກຂອງຂ້ອຍຫຼາຍ ແລະ ຂາຍກຽດສັກສີ ແລະ ຄວາມຊື່ສັດຂອງຂ້ອຍເອງ ເພາະຂ້ອຍຢ້ານທີ່ຈະເຮັດໃຫ້ຄົນອື່ນບໍ່ພໍໃຈ. ຂ້ອຍບໍ່ກ້າທີ່ຈະລຸກຂຶ້ນເພື່ອສິ່ງທີ່ຍຸຕິທຳ ແລະ ຂ້ອຍຫຼຸດຄວາມຊື່ສັດຂອງຂ້ອຍພຽງແຕ່ເພື່ອປົກປ້ອງພາບລັກຂອງຂ້ອຍ. ຂ້ອຍຝືນຍິ້ມ ເຖິງແມ່ນວ່າຂ້ອຍໃຈຮ້າຍ. ປັດຊະຍາເຫຼົ່ານີ້ຂອງຊາຕານບໍ່ພຽງແຕ່ຫ້າມຂ້ອຍບໍ່ໃຫ້ດຳລົງຊີວິດຕາມຄວາມເປັນມະນຸດທີ່ປົກກະຕິ, ແຕ່ຂ້ອຍຍັງເຫັນແກ່ຕົວ, ເປັນຕາລັງກຽດ ແລະ ບໍ່ຮູ້ຈັກແຍກແຍະຄວາມດີຈາກຄວາມຊົ່ວຮ້າຍ. ການດຳລົງຊີວິດຕາມປັດຊະຍາເຫຼົ່ານີ້ຂອງຊາຕານເຮັດໃຫ້ຂ້ອຍໄດ້ຮັບການສັນລະເສີນຈາກຄົນອື່ນໃນຊ່ວງເວລານີ້, ແຕ່ມັນເປັນຄືກັບການຖືໂສ້ທີ່ບໍ່ສາມາດເຫັນໄດ້, ຖືກຜູກມັດຢ່າງແໜ້ນຫຼາຍ. ຂ້ອຍບໍ່ສາມາດເວົ້າ ຫຼື ປະພຶດຢ່າງເປັນອິດສະຫຼະ. ຂ້ອຍບໍ່ມີອິດສະຫຼະພາບຫຍັງເລີຍ ແລະ ຂ້ອຍກົດດັນ ແລະ ເຈັບປວດແທ້ໆ. ຕອນນີ້ ຂ້ອຍສາມາດເຫັນວ່າການເປັນຄົນທີ່ເຮັດໃຫ້ຜູ້ຄົນພໍໃຈດັ່ງທີ່ຂ້ອຍເຄີຍພະຍາຍາມເປັນບໍ່ແມ່ນການເປັນຄົນດີແທ້ໆ, ແຕ່ເປັນຄົນທີ່ມີເລ່ຫຼ່ຽມ ແລະ ໃຈດຳທີ່ບໍ່ສະແຫວງຫາຄວາມຈິງ. ຂ້ອຍກຳລັງຕໍ່ຕ້ານ ແລະ ທໍລະຍົດພຣະເຈົ້າ. ຂ້ອຍບໍ່ເຄີຍໄດ້ຮັບຄວາມລອດພົ້ນ ຖ້າບໍ່ມີການພິພາກສາ ແລະ ການຊໍາລະລ້າງຂອງພຣະເຈົ້າ. ຫຼັງຈາກນັ້ນ ຂ້ອຍກໍ່ຮູ້ວ່າພຣະເຈົ້າອະນຸຍາດໃຫ້ນັກເລງເຫຼົ່ານີ້ຕີຂ້ອຍ. ພຣະອົງກຳລັງເຕືອນຂ້ອຍ ເພື່ອວ່າຂ້ອຍຈະມາຢູ່ຕໍ່ໜ້າພຣະເຈົ້າ ແລະ ໄຕ່ຕອງກ່ຽວກັບຕົນເອງ, ຮູ້ຈັກເຖິງແກ່ນແທ້ ແລະ ຜົນທີ່ຕາມມາຂອງການເປັນຄົນທີ່ເຮັດໃຫ້ຜູ້ຄົນພໍໃຈ ແລະ ກັບໃຈ.

ຜ່ານການອ່ານພຣະທຳຂອງພຣະເຈົ້າ, ຂ້ອຍໄດ້ເຫັນເຖິງທຳມະຊາດ ແລະ ແກ່ນແທ້ຂອງການເປັນຄົນທີ່ເຮັດໃຫ້ຜູ້ຄົນພໍໃຈ ພ້ອມທັງອັນຕະລາຍ ແລະ ຜົນທີ່ຕາມມາຂອງມັນ. ຂ້ອຍອະທິຖານຫາພຣະເຈົ້າ, ເຕັມໃຈທີ່ຈະສະແຫວງຫາຄວາມຈິງແທ້ໆ, ເປັນອິດສະຫຼະຈາກພັນທະນາການແຫ່ງປັດຊະຍາຂອງຊາຕານ ແລະ ເປັນຄົນຊື່ສັດຕາມພຣະທຳຂອງພຣະເຈົ້າ. ຄັ້ງໜຶ່ງ ຂ້ອຍພົບວ່າເອື້ອຍລິນຖືກຍ້າຍໄປຄຣິດຕະຈັກແຫ່ງໃໝ່ ແລະ ຖືກເລືອກໃຫ້ເປັນສິດຍາພິບານ. ຂ້ອຍຮູ້ວ່າລາວເປັນຄົນທີ່ຫຼອກລວງແທ້ໆ ແລະ ລາວມີເລ່ຫຼ່ຽມຢູ່ສະເໝີແທ້ໆໃນໜ້າທີ່ໃນຄຣິດຕະຈັກໃນເມື່ອກ່ອນ, ໂດຍເວົ້າສິ່ງໜຶ່ງ ແລະ ເຮັດອີກສິ່ງໜຶ່ງ. ຂ້ອຍຮູ້ວ່າຄົນທີ່ຫຼອກລວງແບບນີ້ບໍ່ຄວນເປັນສິດຍາພິບານຄຣິດຕະຈັກ ແລະ ຂ້ອຍຄວນສະໜັບສະໜູນວຽກງານຂອງຄຣິດຕະຈັກ. ຂ້ອຍຕັດສິນໃຈທີ່ຈະຂຽນຈົດໝາຍຫາຜູ້ນໍາຂອງຄຣິດຕະຈັກແຫ່ງນັ້ນ ແລ້ວອະທິບາຍເຖິງສະຖານະການ. ແຕ່ຂ້ອຍລັງເລເມື່ອຂ້ອຍຈັບປາກກາຂຶ້ນມາ ໂດຍຄິດວ່າ “ນີ້ແມ່ນເລື່ອງສຳລັບຄຣິດຕະຈັກຂອງພວກເຂົາ. ຜູ້ນໍາຂອງພວກເຂົາຈະເວົ້າວ່າຂ້ອຍກ້າວລ່ວງເກີນໄປ, ໂດຍບໍ່ສົນໃຈທຸລະຂອງຂ້ອຍເອງບໍ?” ຫຼັງຈາກນັ້ນ ຂ້ອຍກໍ່ຄິດຫາພຣະທຳບາງຂໍ້ຂອງພຣະເຈົ້າ. “ພວກເຈົ້າທຸກຄົນເວົ້າວ່າພວກເຈົ້າຄຳນຶງເຖິງພາລະຂອງພຣະເຈົ້າ ແລະ ຈະປົກປ້ອງປະຈັກພະຍານຂອງຄຣິສຕະຈັກ ເຈົ້າເປັນຄົນເຮັດຕາມຄວາມປະສົງຂອງເຮົາບໍ? ຈົ່ງຖາມຕົວເອງວ່າ: ເຈົ້າແມ່ນຄົນທີ່ໄດ້ສະແດງການພິຈາລະນາຕໍ່ພາລະຂອງພຣະອົງບໍ? ເຈົ້າສາມາດປະຕິບັດຄວາມຊອບທຳເພື່ອພຣະອົງໄດ້ບໍ? ເຈົ້າສາມາດຢືນຂຶ້ນ ແລະ ເວົ້າເພື່ອເຮົາໄດ້ບໍ? ເຈົ້າສາມາດນຳເອົາຄວາມຈິງສູ່ການປະຕິບັດໄດ້ຢ່າງເດັດດ່ຽວບໍ? ເຈົ້າກ້າພໍທີ່ຈະຕໍ່ສູ້ກັບການກະທຳທັງໝົດຂອງຊາຕານບໍ? ເຈົ້າຈະສາມາດແຍກອາລົມຂອງເຈົ້າອອກ ແລະ ເປີດໂປງຊາຕານເພື່ອຄວາມຈິງຂອງເຮົາໄດ້ບໍ? ເຈົ້າສາມາດອະນຸຍາດໃຫ້ເຈດຕະນາຂອງເຮົາຖືກຕື່ມເຕັມໃນຕົວເຈົ້າໄດ້ບໍ? ເຈົ້າໄດ້ມອບຫົວໃຈຂອງເຈົ້າໃນຊ່ວງເວລາທີ່ສຳຄັນທີ່ສຸດບໍ? ເຈົ້າແມ່ນຄົນທີ່ເຮັດຕາມຄວາມປະສົງຂອງເຮົາບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 13). ພຣະທຳທຸກຂໍ້ຂອງພຣະເຈົ້າເວົ້າກັບຫົວໃຈຂອງຂ້ອຍ ແລະ ຂ້ອຍສາມາດຮູ້ສຶກເຖິງຄວາມປະສົງອັນຮີບດ່ວນຂອງພຣະເຈົ້າ, ຫວັງໃຫ້ຜູ້ຄົນປະຕິບັດຄວາມຈິງ ແລະ ສະໜັບສະໜູນຄວາມຊອບທຳ, ກ້າທີ່ຈະເວົ້າວ່າ “ບໍ່” ຕໍ່ກອງກຳລັງຂອງຊາຕານ ແລະ ຮັບຜິດຊອບເພື່ອຈະສະໜັບສະໜູນພາລະກິດຂອງພຣະເຈົ້າ. ພຣະອົງບໍ່ໄດ້ຕ້ອງການໃຫ້ພວກເຮົາຄຳນວນຜົນປະໂຫຍດ ແລະ ຄວາມເສຍຫາຍຂອງພວກເຮົາ, ແຕ່ໃຫ້ຈັດບູລິມະສິດແກ່ຜົນປະໂຫຍດຂອງຄຣິດຕະຈັກກ່ອນ. ຫຼັງຈາກທີ່ຂ້ອຍເຂົ້າໃຈຄວາມປະສົງຂອງພຣະເຈົ້າ, ຂ້ອຍກໍ່ຄົ້ນພົບຄວາມໝັ້ນໃຈທີ່ຈະນໍາຄວາມຈິງເຂົ້າສູ່ການປະຕິບັດ, ສະນັ້ນ ຂ້ອຍຈຶ່ງຂຽນຈົດໝາຍຫາຜູ້ນໍາຂອງຄຣິດຕະຈັກແຫ່ງນັ້ນກ່ຽວກັບເອື້ອຍລິນ. ສອງສາມມື້ຕໍ່ມາ, ຜູ້ນໍາກໍ່ບອກຂ້ອຍວ່າພວກເຂົາໄດ້ພິຈາລະນາເບິ່ງສິ່ງນັ້ນ ແລະ ຢືນຢັນວ່າເອື້ອຍລິນເປັນຄົນຫຼອກລວງ, ສະນັ້ນ ພວກເຂົາຈຶ່ງປ່ຽນໜ້າທີ່ຂອງລາວ. ການເຫັນມັນກັບກາຍເປັນແບບນັ້ນເປັນສິ່ງທີ່ສະບາຍໃຈ ແລະ ເຮັດໃຫ້ຂ້ອຍສະຫງົບສຸກ. ຂ້ອຍເຫັນວ່າການຊື່ສັດເປັນສິ່ງທີ່ອັດສະຈັນ ແລະ ຂ້ອຍຕ້ອງເຮັດບາງສິ່ງທີ່ມີຄວາມໝາຍ. ຕໍ່ມາ, ອ້າຍເອື້ອຍນ້ອງບາງຄົນໄດ້ບອກຂ້ອຍວ່າການຂຽນຈົດໝາຍນັ້ນເພື່ອປົກປ້ອງຜົນປະໂຫຍດຂອງຄຣິດຕະຈັກໄດ້ສະແດງໃຫ້ເຫັນວ່າຂ້ອຍມີການປ່ຽນແປງແທ້ໆ, ຂ້ອຍໄດ້ຮັບຄວາມຮູ້ສຶກຊອບທຳ. ການໄດ້ຍິນສິ່ງນີ້ຈາກພວກເຂົາເປັນການດົນບັນດານສຳລັບຂ້ອຍຫຼາຍ. ຂ້ອຍຮູ້ໃນຫົວໃຈຂອງຂ້ອຍວ່າການປະຕິບັດຄວາມຈິງ ແລະ ການມີການປ່ຽນແປງໜ້ອຍໜຶ່ງຖືກບັນລຸໄດ້ກໍ່ຍ້ອນການພິພາກສາ ແລະ ການຂ້ຽນຕີຂອງພຣະເຈົ້າທັງສິ້ນ. ຂ້ອຍຂອບໃຈພຣະເຈົ້າອົງຊົງລິດທານຸພາບສູງສຸດສຳລັບຄວາມລອດພົ້ນຂອງຂ້ອຍ!


48. ປະຕິບັດຄວາມຈິງເພື່ອດຳລົງຊີວິດຕາມລັກສະນະຂອງມະນຸດ

ໂດຍ ມຽວສຽວ, ຈີນ

ຂ້ອຍເຄີຍຄິດວ່າ ໂດຍການເຮັດໜ້າທີ່ຂອງຂ້ອຍ, ການເຂົ້າກັນໄດ້ດີກັບອ້າຍເອື້ອຍນ້ອງ ແລະ ການບໍ່ເຮັດບາບທີ່ຈະແຈ້ງ, ຂ້ອຍກຳລັງດໍາລົງຊີວິດຕາມລັກສະນະຂອງມະນຸດ. ແຕ່ຂ້ອຍຖືກພິພາກສາ ແລະ ເປີດໂປງຄັ້ງແລ້ວຄັ້ງເລົ່າໂດຍພຣະທຳຂອງພຣະເຈົ້າ ແລະ ໃນທີ່ສຸດ ຂ້ອຍກໍ່ເຫັນວ່າການມີລັກສະນະຂອງມະນຸດບໍ່ແມ່ນພຽງແຕ່ກ່ຽວກັບພຶດຕິກໍາພາຍນອກເທົ່ານັ້ນ. ສິ່ງສຳຄັນຄືການປະຕິບັດພຣະທຳຂອງພຣະເຈົ້າ, ປະຖິ້ມປະໂຫຍດຂອງພວກເຮົາເອງ ແລະ ຍຶດຖືຫຼັກການ ເມື່ອມີບາງສິ່ງເກີດຂຶ້ນ, ສະໜັບສະໜູນພາລະກິດຂອງພຣະເຈົ້າ ແລະ ເອົາໃຈໃສ່ຄວາມປະສົງຂອງພຣະອົງ.

ໃນເດືອນກໍລະກົດຂອງປີ 2018, ເອື້ອຍຄົນໜຶ່ງໃນຄຣິດຕະຈັກຂອງພວກເຮົາຖືກຈັບກຸມໃນຂະນະທີ່ກຳລັງເຜີຍແຜ່ຂ່າວປະເສີດ. ລາວຢູ່ໃນເຮືອນຂອງຂ້ອຍ, ສະນັ້ນ ຕໍາຫຼວດຈະຮູ້ບ່ອນທີ່ຂ້ອຍຢູ່ ຖ້າພວກເຂົາສະກົດຮອຍຕາມລາວ. ພວກເຮົາຟ້າວຍ້າຍໄປບ່ອນອື່ນ. ທັນທີຫຼັງຈາກທີ່ຕັ້ງຖິ່ນຖານແລ້ວ, ຜູ້ຄວບຄຸມດູແລມາ ແລະ ເວົ້າວ່າ “ອ້າຍເອື້ອຍນ້ອງສາມຄົນຖືກຕິດຕາມ ແລະ ຖືກຈັບກຸມ. ທຸກຄົນໃນສະຖານທີ່ຕ່າງໆທີ່ພວກເຂົາເດີນທາງໄປເພື່ອການເຕົ້າໂຮມກໍຖືກຍ້າຍອອກໄປແລ້ວ. ເຈົ້າຄວນຈະລະມັດລະວັງ”. ຂ້ອຍຄິດວ່າ “ຍ້ອນຕຳຫຼວດໄດ້ຈັບກຸມອ້າຍເອື້ອຍນ້ອງບາງຄົນແລ້ວ, ຕໍາຫຼວດຕ້ອງໄດ້ຕິດຕາມພວກເຂົາມາຊົ່ວໄລຍະໜຶ່ງແລ້ວ. ພັກກອມມິວນິດຈີນກຽດຊັງພຣະເຈົ້າ ແລະ ຄວາມຈິງ. ພວກເຂົາລໍຖ້າເວລາທີ່ເໝາະສົມເພື່ອຊອກຫາຮ່ອງຮອຍ ແລະ ຈັບປາໂຕໃຫຍ່ ເພື່ອທຳລາຍຄຣິດຕະຈັກຂອງພຣະເຈົ້າ ແລະ ຈັບກຸມຜູ້ທີ່ມີຄວາມເຊື່ອ. ສະຖານທີ່ເຕົ້າໂຮມທັງໝົດຂອງພວກເຮົາສາມາດຖືກເຝົ້າເບິ່ງ ແລະ ທຸກຄົນທີ່ກຳລັງດຳລົງຊີວິດໃນສະຖານທີ່ເຫຼົ່ານັ້ນຄວນຍ້າຍອອກໄປໃຫ້ໄວເທົ່າທີ່ເປັນໄປໄດ້”. ແຕ່ຜູ້ຄວບຄຸມດູແລຫາກໍແຈ້ງກ່ຽວກັບສະຖານທີ່ຕ່າງໆທີ່ຜູ້ທີ່ຖືກຈັບກຸມໄດ້ໄປ, ບໍ່ແມ່ນສະຖານທີ່ອື່ນ. ຂ້ອຍສົງໄສວ່າຂ້ອຍຄວນເວົ້າບາງຢ່າງກັບລາວ ຫຼື ບໍ່. ຖ້າຂ້ອຍບໍ່ເວົ້າ ແລະ ມີບາງສິ່ງເກີດຂຶ້ນ, ຜູ້ໃດຮູ້ແດ່ວ່າມີຈັກຄົນທີ່ສາມາດຖືກຈັບກຸມ ແລະ ຖືກທໍລະມານ? ສິ່ງນີ້ຈະເປັນອັນຕະລາຍຕໍ່ວຽກງານຂອງຄຣິດຕະຈັກເຊັ່ນກັນ. ແຕ່ຖ້າຂ້ອຍເວົ້າອອກມາ ແລະ ລາວບໍ່ຟັງ ຫຼື ເວົ້າວ່າຂ້ອຍຂີ້ຢ້ານເກີນໄປ, ພາບລັກທີ່ດີຂອງຂ້ອຍຈະບໍ່ຖືກທໍາລາຍບໍ? ຂ້ອຍຄິດເຖິງພຣະທຳເຫຼົ່ານີ້ຈາກພຣະເຈົ້າ ໃນຂະນະທີ່ຂ້ອຍກຳລັງກັງວົນກ່ຽວກັບເລື່ອງນີ້: “ເຈົ້າຄວນປະຕິບັດສິ່ງໃດໜຶ່ງ ທີ່ເປັນປະໂຫຍດຕໍ່ພາລະກິດຂອງພຣະເຈົ້າ ແລະ ບໍ່ແມ່ນປະຕິບັດໃນສິ່ງທີ່ສ້າງຄວາມເສຍຫາຍໃຫ້ກັບປະໂຫຍດຂອງພາລະກິດຂອງພຣະເຈົ້າ. ເຈົ້າຄວນປົກປ້ອງພຣະນາມຂອງພຣະເຈົ້າ, ການເປັນພະຍານຂອງພຣະເຈົ້າ ແລະ ພາລະກິດຂອງພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ບົດບັນຍັດບໍລິຫານສິບຂໍ້ທີ່ຄົນທີ່ພຣະເຈົ້າເລືອກໄວ້ຕ້ອງເຊື່ອຟັງໃນຍຸກແຫ່ງລາຊະອານາຈັກ). ສິ່ງນີ້ໄດ້ເຕືອນຂ້ອຍໃນຖານະຜູ້ທີ່ມີຄວາມເຊື່ອວ່າຂ້ອຍຄວນຈະສະໜັບສະໜູນວຽກງານຂອງພຣະເຈົ້າ ແລະ ຜົນປະໂຫຍດຂອງຄຣິດຕະຈັກ. ສະນັ້ນ, ຂ້ອຍຈຶ່ງໄດ້ແລກປ່ຽນຄວາມຄິດ ແລະ ມຸມມອງຂອງຂ້ອຍກັບລາວ. ຂ້ອຍຍັງບໍ່ໄດ້ເວົ້າຈົບກ່ອນທີ່ລາວຈະເຮັດໜ້າບໍ່ພໍໃຈ ແລະ ເວົ້າວ່າ “ຍ້າຍບໍ? ຖ້າພວກເຮົາແລ່ນໜີຈາກສິ່ງທີ່ເລັກນ້ອຍທີ່ສຸດ, ນັ້ນຄືຄວາມເຊື່ອໃນການປົກຄອງຂອງພຣະເຈົ້າບໍ? ຂ້ອຍເຄີຍຄິດວ່າເຈົ້າມີວຸດທິພາວະ ແລະ ສາມາດຮັບບົດບາດຜູ້ນໍາໃນທີມງານ, ແຕ່ມັນກັບກາຍເປັນວ່າເຈົ້າຫົດຕົວທັນທີທີ່ເກີດບາງສິ່ງຂຶ້ນ”. ຂ້ອຍເສຍໃຈຫຼາຍທີ່ໄດ້ຍິນສິ່ງນີ້. ຄົນອື່ນຈະຄິດແນວໃດຫຼັງຈາກທີ່ລາວປະຕິບັດກັບຂ້ອຍໃນລັກສະນະນັ້ນ? ຂ້ອຍຈະສາມາດຜະເຊີນໜ້າກັບລາວໄດ້ແນວໃດຫຼັງຈາກນັ້ນ? ແຕ່ແລ້ວຂ້ອຍກໍ່ຄິດກ່ຽວກັບການສະໜັບສະໜູນວຽກງານຂອງຄຣິດຕະຈັກ ແລະ ການປົກປ້ອງຄວາມປອດໄພຂອງອ້າຍເອື້ອຍນ້ອງ, ສະນັ້ນ ຂ້ອຍຈຶ່ງຍົກມັນຂຶ້ນມາອີກ. ແຕ່ເມື່ອເຫັນວ່າລາວເດັດດ່ຽວສໍ່າໃດກໍເຮັດໃຫ້ຂ້ອຍກັງວົນ. ຖ້າຂ້ອຍສືບຕໍ່ຍົກມັນຂຶ້ນມາຫຼັງຈາກທີ່ຖືກຈັດການ, ລາວຈະເວົ້າວ່າຂ້ອຍຂາດຄວາມເປັນຈິງແຫ່ງຄວາມຈິງ ແລະ ຂ້ອຍອວດດີ ແລະ ຫົວດື້. ລາວຍັງຈະເຫັນຂ້ອຍເປັນຜູ້ສະແຫວງຫາຄວາມຈິງບໍ? ລາວເຊີດຊູຂ້ອຍຢູ່ສະເໝີ ໂດຍລວມຂ້ອຍຢູ່ໃນໜ້າທີ່ໆສຳຄັນ ແລະ ໃຫ້ຄຳປຶກສາກັບຂ້ອຍກ່ຽວກັບສິ່ງຕ່າງໆ. ຖ້າຂ້ອຍຢືນຢັນໃນຄວາມຄິດເຫັນຂອງຂ້ອຍເອງ, ລາວອາດຈະຢຸດຝຶກຝົນຂ້ອຍ ແລະ ຫຼັງຈາກນັ້ນ ຄົນອື່ນຈະດູຖູກຂ້ອຍ. ຂ້ອຍຈຶ່ງຕັດສິນໃຈປ່ອຍມັນໄປ. ຂ້ອຍກົ້ມຫົວຂອງຂ້ອຍລົງ ແລະ ບໍ່ເວົ້າຫຍັງຈັກຄຳ.

ຫຼັງຈາກລາວຈາກໄປ, ຂ້ອຍກໍ່ຮູ້ສຶກບໍ່ສະບາຍໃຈແທ້ໆ, ສະນັ້ນ ຂ້ອຍຈຶ່ງກ່າວຄໍາອະທິຖານຢ່າງງຽບໆ. ຫຼັງຈາກນັ້ນ ພຣະທຳເຫຼົ່ານີ້ຂອງພຣະເຈົ້າກໍ່ປາກົດເຂົ້າໃນຄວາມຄິດ: “ທັງຈິດສຳນຶກ ແລະ ເຫດຜົນຄວນເປັນອົງປະກອບຂອງຄວາມເປັນມະນຸດຂອງບຸກຄົນໜຶ່ງ. ສິ່ງເຫຼົ່ານີ້ເປັນທັງສິ່ງທີ່ເປັນພື້ນຖານທີ່ສຸດ ແລະ ສຳຄັນຫຼາຍທີ່ສຸດ. ຄົນແບບໃດທີ່ຂາດຈິດສຳນຶກ ແລະ ບໍ່ມີເຫດຜົນຂອງຄວາມເປັນມະນຸດທຳມະດາ? ເວົ້າໂດຍລວມແລ້ວ, ເຂົາເປັນບຸກຄົນທີ່ຂາດຄວາມເປັນມະນຸດ, ເປັນບຸກຄົນທີ່ມີຄວາມເປັນມະນຸດທີ່ຕ່ຳຕ້ອຍທີ່ສຸດ. ຂໍໃຫ້ວິເຄາະເລື່ອງນີ້ຢ່າງໃກ້ຊິດ. ການສະແດງອອກເຖິງການສູນເສຍຄວາມເປັນມະນຸດອັນໃດທີ່ຄົນຜູ້ນີ້ສະແດງໃຫ້ເຫັນ ຈົນຜູ້ຄົນເວົ້າວ່າລາວບໍ່ມີຄວາມເປັນມະນຸດ? ຄົນເຊັ່ນນັ້ນມີຄຸນລັກສະນະໃດ? ພວກເຂົາມີການສະແດງອອກສະເພາະອັນໃດ? ຄົນເຊັ່ນນີ້ເຮັດພໍເປັນພິທີໃນການກະທຳຂອງຕົນ ແລະ ຢືນຢູ່ຫ່າງຈາກສິ່ງໃດໜຶ່ງ ທີ່ບໍ່ກ່ຽວຂ້ອງກັບພວກເຂົາເປັນການສ່ວນຕົວ. ພວກເຂົາບໍ່ໄດ້ຄຳນຶງເຖິງຜົນປະໂຫຍດໃນເຮືອນຂອງພຣະເຈົ້າ ແລະ ພວກເຂົາບໍ່ໄດ້ສະແດງການພິຈາລະນາຕໍ່ຄວາມປະສົງຂອງພຣະເຈົ້າ. ພວກເຂົາບໍ່ແບກຮັບພາລະໃດກ່ຽວກັບການເປັນພະຍານໃຫ້ພຣະເຈົ້າ ຫຼື ການປະຕິບັດໜ້າທີ່ຂອງພວກເຂົາ ແລະ ພວກເຂົາບໍ່ມີຄວາມຮູ້ສຶກເຖິງຄວາມຮັບຜິດຊອບໃດໆ... ຍັງມີຮອດຄົນທີ່ເມື່ອເຫັນບັນຫາໃນການປະຕິບັດໜ້າທີ່ຂອງຕົນ ກໍຍັງມິດງຽບຢູ່. ພວກເຂົາເຫັນວ່າຄົນອື່ນກໍ່ໃຫ້ເກີດການກີດຂວາງ ແລະ ການລົບກວນ, ແຕ່ບໍ່ໄດ້ເຮັດຫຍັງເພື່ອຢຸດພວກເຂົາ. ພວກເຂົາບໍ່ໄດ້ຄຳນຶງເຖິງຜົນປະໂຫຍດໃນເຮືອນຂອງພຣະເຈົ້າແມ່ນແຕ່ໜ້ອຍເລີຍ ແລະ ພວກເຂົາບໍ່ໄດ້ຄິດເຖິງໜ້າທີ່ ແລະ ຄວາມຮັບຜິດຊອບຂອງພວກເຂົາເອງເລີຍ. ພວກເຂົາເວົ້າ, ກະທຳ, ໂດດເດັ່ນ, ໃຊ້ຄວາມພະຍາຍາມ ແລະ ໃຊ້ພະລັງງານພຽງເພື່ອຄວາມໄຮ້ສາລະ, ກຽດສັກສີ, ຕໍາແໜ່ງ, ຜົນປະໂຫຍດ ແລະ ກຽດຕິຍົດຂອງຕົນເອງເທົ່ານັ້ນ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າໄດ້ເປີດໂປງສະພາວະທີ່ແທ້ຈິງຂອງຂ້ອຍ. ຂ້ອຍຮູ້ວ່າສະຖານທີ່ເຫຼົ່ານັ້ນສາມາດຕົກຢູ່ໃນອັນຕະລາຍ ແລະ ຜູ້ຄົນໃນບ່ອນນັ້ນສາມາດຖືກຈັບກຸ່ມໄດ້ ຖ້າພວກເຂົາບໍ່ຖືກຍ້າຍ. ແຕ່ຂ້ອຍຢ້ານຜູ້ຄວບຄຸມດູແລຈະເວົ້າວ່າ ຂ້ອຍເປັນຄົນຂີ້ຢ້ານ ແລະ ຂາດຄວາມເຊື່ອ ແລະ ລາວຈະບໍ່ຍົກສູງຂ້ອຍຢ່າງສູງ. ຂ້ອຍບໍ່ກ້າຍຶດໝັ້ນກັບຫຼັກການ ແລະ ສະໜັບສະໜູນວຽກງານຂອງຄຣິດຕະຈັກ. ຂ້ອຍຮູ້ຄວາມຈິງ ແຕ່ບໍ່ໄດ້ປະຕິບັດມັນ. ຂ້ອຍອະທິຖານຫາພຣະເຈົ້າວ່າ “ໂອ ພຣະເຈົ້າ! ຄວາມເປັນຈິງໄດ້ສະແດງໃຫ້ເຫັນວ່າ ຂ້ານ້ອຍບໍ່ໄດ້ປະຕິບັດຄວາມຈິງໃນຄວາມເຊື່ອຂອງຂ້ານ້ອຍ. ຂ້ານ້ອຍບໍ່ສະໜັບສະໜູນວຽກງານຂອງພຣະເຈົ້າ. ຂ້ອຍພຽງແຕ່ຄິດເຖິງກຽດຕິຍົດ, ສະຖານະ ແລະ ຜົນປະໂຫຍດຂອງຂ້ານ້ອຍເອງ. ຂ້ານ້ອຍເຫັນແກ່ຕົວ ແລະ ເປັນຕາລັງກຽດຫຼາຍ! ພຣະເຈົ້າເອີຍ, ກະລຸນາມອບການຊີ້ນໍາຂອງພຣະອົງໃຫ້ແກ່ຂ້ານ້ອຍ. ຂ້ານ້ອຍປາຖະໜາທີ່ຈະກັບໃຈແທ້ໆ”. ຫຼັງຈາກນັ້ນ ຂ້ອຍກໍ່ຈື່ໄດ້ວ່າ ການຈັດກຽມພາລະກິດ ກຳນົດໃຫ້ພວກເຮົາຕ້ອງເອົາໃຈໃສ່ຄວາມປອດໄພໃນໜ້າທີ່ຂອງພວກເຮົາຢູ່ສະເໝີ. ດ້ວຍສະພາບແວດລ້ອມທີ່ປອດໄພ, ອ້າຍເອື້ອຍນ້ອງສາມາດເຮັດໜ້າທີ່ຂອງພວກເຂົາຢ່າງສະຫງົບ ແລະ ວຽກງານໃນເຮືອນຂອງພຣະເຈົ້າຈະບໍ່ຖືກຂັດຂວາງຢ່າງງ່າຍດາຍ. ຫຼັງຈາກນັ້ນ, ຂ້ອຍໄດ້ແລກປ່ຽນຄວາມຄິດຂອງຂ້ອຍກັບຄົນອື່ນກ່ຽວກັບທີມ ແລະ ພວກເຂົາເຫັນດີກັບຂ້ອຍວ່າ ສະຖານທີ່ອື່ນຢູ່ໃນອັນຕະລາຍ ແລະ ຄວນຖືກຍ້າຍອອກໄປ. ຂ້ອຍຕັດສິນໃຈວ່າ ຂ້ອຍຈະຍົກເລື່ອງນີ້ມາລົມກັບຜູ້ຄວບຄຸມດູແລອີກຄັ້ງ ເມື່ອຂ້ອຍເຫັນລາວ. ຂ້ອຍຍັງໄດ້ອະທິຖານຫາພຣະເຈົ້າ ແລະ ຂໍຄວາມກ້າຫານຈາກພຣະອົງເພື່ອປະຕິບັດຄວາມຈິງ.

ສອງສາມມື້ຕໍ່ມາ, ເອື້ອຍຊາງ ເຊິ່ງເປັນຜູ້ຄວບຄຸມດູແລອີກຄົນໜຶ່ງ ໄດ້ຢ້ຽມຢາມທີມຂອງພວກເຮົາ. ລາວໄດ້ຖາມພວກເຮົາວ່າພວກເຮົາໄດ້ຍິນກ່ຽວກັບການຈັບກຸມ ຫຼື ບໍ່ ແລະ ພວກເຮົາຄິດແນວໃດ. ຂ້ອຍເວົ້າຢ່າງໄວວ່າ “ຂ້ອຍຄິດວ່າສະຖານທີ່ເຕົ້າໂຮມອື່ນໆອາດບໍ່ປອດໄພເຊັ່ນກັນ. ພວກເຮົາຄວນບອກພວກເຂົາໃຫ້ຍ້າຍອອກໄປໃນທັນທີ ໃນກໍລະນີທີ່...” ກ່ອນທີ່ຂ້ອຍຈະສາມາດເວົ້າຈົບ, ເອື້ອຍຊາງກໍເວົ້າຢ່າງໜັກແໜ້ນວ່າ “ປອດໄພບໍ? ບ່ອນໃດທີ່ປອດໄພສຳລັບການເຊື່ອພຣະເຈົ້າໃນປະເທດຈີນ? ພວກເຮົາເປັນອິດສະຫຼະຈາກອັນຕະລາຍໄດ້ຢູ່ໃສ? ນີ້ແມ່ນເວລາສໍາຄັນສໍາລັບການເຜີຍແຜ່ຂ່າວປະເສີດ. ພວກເຮົາຈະປະຕິບັດໜ້າທີ່ຂອງພວກເຮົາໄດ້ແນວໃດ ຖ້າພວກເຮົາຢ້ານກົວຢູ່ທຸກຄັ້ງ? ເຈົ້າຕ້ອງການລີ້ຈົນພາລະກິດຂອງພຣະເຈົ້າຈະສໍາເລັດ ແລະ ພັກກອມມູນິດຈະລົ້ມສະຫຼາຍບໍ?” ຫຼັງຈາກທີ່ໄດ້ຍິນສິ່ງທີ່ລາວເວົ້າ, ຂ້ອຍກໍ່ຄິດວ່າ “ນັ້ນບໍ່ແມ່ນສິ່ງທີ່ຂ້ອຍໝາຍເຖິງ. ພຣະເຈົ້າບອກພວກເຮົາໃນຍຸກແຫ່ງພຣະຄຸນວ່າ ‘ເບິ່ງແມະ, ເຮົາສົ່ງເຈົ້າອອກໄປດັ່ງແກະໃນທ່າມກາງໝາປ່າ: ດັ່ງນັ້ນ ໃຫ້ສະຫຼາດຄືກັບງູ ແລະ ບໍ່ເປັນອັນຕະລາຍຄືກັບນົກກາງແກ’ (ມັດທາຍ 10:16). ‘ເມື່ອພວກເຂົາຂົ່ມເຫັງເຈົ້າຢູ່ໃນເມືອງນີ້, ໃຫ້ເຈົ້າໜີໄປເມືອງອື່ນ’ (ມັດທາຍ 10:23). ການປະຕິບັດໜ້າທີ່ຂອງພວກເຮົາຢູ່ໃນປະເທດຈີນຕ້ອງການສະຕິປັນຍາ”. ແຕ່ຈາກຄຳຕອບຂອງເອື້ອຍຊາງ, ຂ້ອຍສາມາດເຫັນໄດ້ວ່າລາວບໍ່ໄດ້ຕ້ອງການໃຫ້ຍ້າຍສະຖານທີ່ເຫຼົ່ານີ້ ແລະ ຖ້າຂ້ອຍຍັງຢືນຢັນ, ລາວອາດຈະເວົ້າວ່າຂ້ອຍຈະບໍ່ຍອມຮັບຄວາມຈິງ, ມີບາງສິ່ງຜິດພາດກັບຂ້ອຍ. ຫຼັງຈາກນັ້ນ ລາວຈະສືບຕໍ່ເວົ້າວ່າ “ຄົນຂີ້ຢ້ານບໍ່ສາມາດເຮັດໜ້າທີ່ຂອງພວກເຂົາໄດ້. ພວກເຂົາຈະກາຍເປັນຢູດາ ເມື່ອພວກເຂົາຖືກຈັບກຸມ”. ສິ່ງນີ້ເຮັດໃຫ້ຂ້ອຍຮູ້ສຶກສັບສົນແທ້ໆ. ຖ້າຂ້ອຍສືບຕໍ່ແນະນຳໃຫ້ທຸກຄົນຍ້າຍ, ຜູ້ຄວບຄຸມດູແລຈະພຽງແຕ່ເຫັນວ່າຂ້ອຍເປັນຄົນຂີ້ຢ້ານເທົ່ານັ້ນ. ພວກເຂົາອາດເຖິງກັບໄລ່ຂ້ອຍອອກ. ແລ້ວຄົນອື່ນຈະຄິດແນວໃດກ່ຽວກັບຂ້ອຍ? ດ້ວຍຄວາມກະຕືລືລົ້ນຂອງຂ້ອຍ, ພວກເຂົາມີຄວາມປະທັບໃຈທີ່ດີຕໍ່ຂ້ອຍ ແລະ ພວກເຂົາຈະຂໍໃຫ້ຂ້ອຍໂອ້ລົມກ່ຽວກັບບັນຫາຂອງພວກເຂົາ. ຖ້າພວກເຂົາຄິດວ່າຂ້ອຍເປັນຄົນຂີ້ຢ້ານ ແລະ ບໍ່ຍອມຮັບຄວາມຈິງ, ພວກເຂົາຈະບໍ່ເບິ່ງໃນລັກສະນະຄືເກົ່າ ແລະ ຂ້ອຍຈະອັບອາຍທີ່ຈະຜະເຊີນໜ້າກັບພວກເຂົາ. ຂ້ອຍຄິດຫຼາຍກ່ຽວກັບສິ່ງນັ້ນ, ແຕ່ຄວາມປາຖະໜາຂອງຂ້ອຍທີ່ຈະເຮັດສິ່ງທີ່ຖືກຕ້ອງໄດ້ສູນຫາຍໄປ. ຂ້ອຍບໍ່ຕ້ອງການສ້າງຄວາມຫຍຸ້ງຍາກກັບຜູ້ຄວບຄຸມດູແລ. ຂ້ອຍເວົ້າວ່າ “ຂ້ອຍພຽງແຕ່ແລກປ່ຽນຄວາມຄິດຂອງຂ້ອຍ. ສິ່ງທີ່ຈະເກີດຂຶ້ນແມ່ນຂຶ້ນກັບພວກເຈົ້າ”.

ໃນຕອນເຊົ້າຂອງສອງສາມມື້ຕໍ່ມາ, ເອື້ອຍຄົນໜຶ່ງໄດ້ບອກພວກເຮົາດ້ວຍຄວາມສັບສົນວຸ້ນວາຍວ່າ ຫຼັງຈາກການຈັບກຸມເຫຼົ່ານັ້ນ ສະຖານທີ່ເຕົ້າໂຮມບາງແຫ່ງບໍ່ໄດ້ຖືກຍ້າຍຢ່າງໄວພໍ. ຕຳຫຼວດກຳລັງຕິດຕາມພວກເຂົາ, ສະນັ້ນ ຜູ້ຄວບຄຸມດູແລສາມຄົນ ແລະ ບາງຄົນຈາກສະຖານທີ່ເຕົ້າໂຮມໄດ້ຖືກກັກຂັງ. ສິ່ງນີ້ເຮັດໃຫ້ຂ້ອຍເສຍໃຈຫຼາຍທີ່ໄດ້ຍິນ. ຖ້າຂ້ອຍພຽງແຕ່ຍຶດໝັ້ນກັບຫຼັກການ ແລະ ອະທິບາຍເຖິງຄວາມສຳຄັນໃນເວລານັ້ນ ຫຼື ຖ້າຂ້ອຍຕິດຕໍ່ຫາຜູ້ນຳຄຣິດຕະຈັກໂດຍກົງ, ພວກເຮົາອາດຈະບໍ່ຕົກຢູ່ໃນສະຖານະການນັ້ນ. ມີຫຼາຍຄົນຖືກຈັບ ແລະ ວຽກງານຂອງຄຣິດຕະຈັກກໍ່ຖືກຂັດຂວາງຢ່າງໜັກ. ມັນກ່ຽວຂ້ອງໂດຍກົງກັບການທີ່ຂ້ອຍບໍ່ໄດ້ຮັບຜິດຊອບ ຫຼື ດຳເນີນຕາມຫຼັກການ. ແຕ່ຕອນນີ້ ມັນຊ້າເກີນໄປແລ້ວ. ສິ່ງດຽວທີ່ຕ້ອງເຮັດກໍ່ຄືການແຈ້ງໃຫ້ທຸກຄົນທີ່ອາດຕົກຢູ່ໃນອັນຕະລາຍຮັບຊາບໃຫ້ໄວເທົ່າທີ່ເປັນໄປໄດ້ ເພື່ອວ່າພວກເຂົາຈະບໍ່ຕົກຢູ່ໃນກໍາມືທີ່ຊົ່ວຮ້າຍຂອງພັກກອມມູນິດຈີນ. ຂ້ອຍເຮັດສິ່ງນັ້ນສຳລັບອ້າຍເອື້ອຍນ້ອງໃນທັນທີ.

ຂ້ອຍໄດ້ໄຕ່ຕອງກ່ຽວກັບສິ່ງນັ້ນໃນເວລາຕໍ່ມາ. ຂ້ອຍຮູ້ວ່າຂ້ອຍຄວນປົກປ້ອງຜົນປະໂຫຍດໃນເຮືອນຂອງພຣະເຈົ້າ ແລະ ວຽກງານຂອງຄຣິດຕະຈັກ, ສະນັ້ນເປັນຫຍັງຂ້ອຍຈຶ່ງບໍ່ເຮັດແບບນັ້ນໃນການປະຕິບັດຕົວຈິງ? ເປັນຫຍັງຂ້ອຍຈຶ່ງເຫັນແກ່ຕົວຫຼາຍ, ເປັນຫຍັງຂ້ອຍຈຶ່ງປົກປ້ອງຜົນປະໂຫຍດຂອງຂ້ອຍເອງ? ຫຼັງຈາກນັ້ນ ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ຈົນກວ່າຜູ້ຄົນໄດ້ປະສົບກັບພາລະກິດຂອງພຣະເຈົ້າ ແລະ ຮັບເອົາຄວາມຈິງ, ມັນຄືທຳມະຊາດຂອງຊາຕານທີ່ເຂົ້າຄວບຄຸມ ແລະ ມີອຳນາດເໜືອພວກເຂົາຈາກພາຍໃນ. ໂດຍສະເພາະແລ້ວ ທຳມະຊາດນັ້ນນໍາໄປສູ່ຫຍັງ? ຕົວຢ່າງເຊັ່ນ: ເປັນຫຍັງເຈົ້າຈຶ່ງເຫັນແກ່ຕົວ? ເປັນຫຍັງເຈົ້າຈຶ່ງປົກປ້ອງຕໍາແໜ່ງຂອງເຈົ້າເອງ? ເປັນຫຍັງເຈົ້າຈິ່ງມີຄວາມຮູ້ສຶກທີ່ແຮງກ້າເຊັ່ນນັ້ນ? ເປັນຫຍັງເຈົ້າຈຶ່ງເພີດເພີນກັບສິ່ງທີ່ບໍ່ຊອບທຳເຫຼົ່ານັ້ນ? ເປັນຫຍັງເຈົ້າຈຶ່ງມັກຄົນທີ່ຊົ່ວຮ້າຍເຫຼົ່ານັ້ນ? ແມ່ນຫຍັງຄືພື້ນຖານທີ່ເຈົ້າມັກສິ່ງດັ່ງກ່າວ? ສິ່ງເຫຼົ່ານີ້ມາຈາກໃສ? ເປັນຫຍັງເຈົ້າຈຶ່ງມີຄວາມສຸກທີ່ຈະຍອມຮັບເອົາພວກມັນ? ຮອດຕອນນີ້, ພວກເຈົ້າກໍໄດ້ມາເຂົ້າໃຈທັງໝົດວ່າ ເຫດຜົນຫຼັກໆທີ່ຢູ່ເບື້ອງຫຼັງສິ່ງເຫຼົ່ານີ້ກໍຄືມີພິດຂອງຊາຕານຢຸ່ພາຍໃນຕົວພວກເຈົ້າ. ແຕ່ສຳລັບພິດຂອງຊາຕານແມ່ນຫຍັງນັ້ນ, ມັນສາມາດຖືກສະແດງອອກດ້ວຍຄຳເວົ້າຢ່າງສົມບູນ. ຕົວຢ່າງເຊັ່ນ: ຖ້າເຈົ້າຖາມວ່າ ‘ຜູ້ຄົນຄວນດໍາລົງຊີວິດແບບໃດ? ຜູ້ຄົນຄວນດໍາລົງຊີວິເພື່ອຫຍັງ’ ຜູ້ຄົນຈະຕອບວ່າ ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’. ວະລີໜຶ່ງຢ່າງນີ້ສຳແດງເຖິງຮາກແທ້ຂອງບັນຫາ. ປັດຊະຍາຂອງຊາຕານໄດ້ກາຍມາເປັນຊີວິດຂອງຜູ້ຄົນ. ບໍ່ວ່າຜູ້ຄົນຈະສະແຫວງຫາຫຍັງກໍ່ຕາມ, ພວກເຂົາກໍ່ເຮັດມັນເພື່ອຕົນເອງ ແລະ ດ້ວຍເຫດນັ້ນ ພວກເຂົາຈຶ່ງດໍາລົງຊີວິດເພື່ອຕົນເອງເທົ່ານັ້ນ. ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’, ນີ້ແມ່ນຊີວິດ ແລະ ປັດຊະຍາຂອງມະນຸດ ແລະ ມັນຍັງເປັນຕົວແທນໃຫ້ແກ່ທຳມະຊາດຂອງມະນຸດ. ຄຳເວົ້າເຫຼົ່ານີ້ຂອງຊາຕານແມ່ນພິດຂອງຊາຕານແທ້ໆ ແລະ ເມື່ອຜູ້ຄົນໄດ້ຊຶມຊັບມັນ, ມັນກໍກາຍມາເປັນທຳມະຊາດຂອງພວກເຂົາ. ທຳມະຊາດຂອງຊາຕານແມ່ນຖືກເປີດໂປງຜ່ານຄຳເວົ້າເຫຼົ່ານີ້; ພວກມັນເປັນຕົວແທນໃຫ້ກັບທຳມະຊາດນັ້ນຢ່າງສົມບູນ. ພິດນີ້ໄດ້ກາຍມາເປັນຊີວິດຂອງຜູ້ຄົນ ພ້ອມທັງເປັນພື້ນຖານການເປັນຢູ່ຂອງພວກເຂົາ ແລະ ມະນຸດຊາດທີ່ເສື່ອມຊາມໄດ້ຖືກຄອບງວໍາໂດຍພິດນີ້ຢ່າງສະໝໍ່າສະເໝີເປັນເວລາຫຼາຍພັນປີ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຍ່າງໃນເສັ້ນທາງຂອງເປໂຕ). ພຣະທຳຂອງພຣະເຈົ້າເປີດເຜີຍເຖິງສາຍເຫດຂອງຄວາມເຫັນແກ່ຕົວຂອງພວກເຮົາ. ພວກເຮົາດໍາລົງຊີວິດໂດຍປັດຊະຍາຂອງຊາຕານ ເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ” ແລະ “ຄົນມີເຫດຜົນດີໃນການປົກປ້ອງຕົນເອງ, ສະແຫວງຫາພຽງທີ່ຈະບໍ່ເຮັດຜິດເທົ່ານັ້ນ”. ພວກມັນກາຍມາເປັນທໍາມະຊາດຂອງພວກເຮົາແທ້ໆ. ທຸກຄົນຕໍ່ສູ້ ແລະ ມີຊີວິດເພື່ອຕົນເອງ ແລະ ຈະເຖິງກັບເສຍສະຫຼະຜົນປະໂຫຍດຂອງຄົນອື່ນເພື່ອຜົນປະໂຫຍດຂອງຕົນເອງ. ຜູ້ຄົນທີ່ເສື່ອມຊາມກໍລ້ວນແລ້ວແຕ່ດຳລົງຊີວິດໃນລັກສະນະນີ້, ຍິ່ງເຫັນແກ່ຕົວ ແລະ ຫຼອກລວງຫຼາຍຂຶ້ນ ແລະ ໂລກຈະເລີ່ມມືດມົວ ແລະ ຊົ່ວຮ້າຍຫຼາຍຂຶ້ນ. ເຖິງຈະເປັນບຸກຄົນທີ່ມີຄວາມເຊື່ອ, ພຣະທຳຂອງພຣະເຈົ້າບໍ່ໄດ້ກາຍມາເປັນຊີວິດຂອງຂ້ອຍ. ຄວາມຄິດຂອງຂ້ອຍຍັງຖືກກັດເຊາະໂດຍພິດເຫຼົ່ານີ້ຂອງຊາຕານ ເຊິ່ງເປັນເຫດຜົນທີ່ຂ້ອຍຮູ້ຈັກຄວາມຈິງ ແຕ່ບໍ່ໄດ້ປະຕິບັດມັນ. ຂ້ອຍຢ້ານການເຮັດໃຫ້ຜູ້ຄວບຄຸມດູແລບໍ່ພໍໃຈ ແລະ ທໍາລາຍຊື່ສຽງຂອງຂ້ອຍ. ມັນບໍ່ແມ່ນຄວາມຈິງ ແລະ ວຽກງານຂອງຄຣິດຕະຈັກທີ່ສໍາຄັນທີ່ສຸດ, ແຕ່ເປັນຊື່ສຽງ ແລະ ສະຖານະຂອງຂ້ອຍເອງ. ຂ້ອຍຊ່າງເຫັນແກ່ຕົວຫຼາຍ! ພຣະເຈົ້າກຳນົດໄວ້ລ່ວງໜ້າວ່າ ຂ້ອຍຕ້ອງເຮັດໜ້າທີ່ໃດ ແລະ ເມື່ອໃດ. ແຕ່ຂ້ອຍຄິດແບບໂງ່ໆວ່າໂຊກຊະຕາຂອງຂ້ອຍຢູ່ໃນກໍາມືຂອງຜູ້ຄວບຄຸມດູແລ, ສະນັ້ນ ການເຮັດໃຫ້ພວກເຂົາບໍ່ພໍໃຈຈຶ່ງຈະເປັນຈຸດຈົບຂອງໜ້າທີ່ຂອງຂ້ອຍ. ຂ້ອຍບໍ່ໄດ້ກຳລັງປະຕິເສດວ່າຄວາມຈິງ ແລະ ຄວາມຊອບທໍາມີອຳນາດໃນເຮືອນຂອງພຣະເຈົ້າບໍ? ຂ້ອຍພຽງແຕ່ເບິ່ງສິ່ງຕ່າງໆຄືກັບຜູ້ທີ່ບໍ່ມີຄວາມເຊື່ອ. ຂ້ອຍບໍ່ແມ່ນຜູ້ທີ່ມີຄວາມເຊື່ອ. ຫຼັງຈາກນັ້ນ, ຂ້ອຍໄດ້ຄິດກ່ຽວກັບສິ່ງນີ້ໃນພຣະທຳຂອງພຣະເຈົ້າທີ່ວ່າ: “ບໍ່ວ່າພາລະກິດຂອງພຣະເຈົ້າ ແລະ ຜົນປະໂຫຍດໃນຄົວເຮືອນຂອງພຣະອົງຈະສູນເສຍຫຼາຍສໍ່າໃດກໍ່ຕາມ, ເຈົ້າກໍ່ຈະບໍ່ຮູ້ສຶກເຖິງການຕໍານິຈາກຄວາມສຳນຶກຂອງເຈົ້າ ເຊິ່ງໝາຍຄວາມວ່າເຈົ້າຈະເປັນຄົນທີ່ດຳລົງຊີວິດໂດຍອຸປະນິໄສແບບຊາຕານຂອງຕົນ. ຊາຕານຄວບຄຸມເຈົ້າ ແລະ ເຮັດໃຫ້ເຈົ້າໃຊ້ຊີວິດເປັນສິ່ງທີ່ຂ້ອນຂ້າງບໍ່ແມ່ນມະນຸດ ຫຼື ຂ້ອນຂ້າງບໍ່ແມ່ນມານຮ້າຍ. ເຈົ້າກິນສິ່ງທີ່ເປັນຂອງພຣະເຈົ້າ, ດື່ມສິ່ງທີ່ເປັນຂອງພຣະເຈົ້າ ແລະ ເພີດເພີນກັບທຸກສິ່ງທີ່ມາຈາກພຣະອົງ, ແຕ່ເມື່ອວຽກງານໃນຄົວເຮືອນຂອງພຣະເຈົ້າໄດ້ຮັບຄວາມເສຍຫາຍ, ເຈົ້າກໍ່ຄິດວ່າມັນບໍ່ມີຫຍັງກ່ຽວຂ້ອງກັບເຈົ້າ ແລະ ເມື່ອເຈົ້າເຫັນມັນເກີດຂຶ້ນ ເຈົ້າເຖິງກັບ ‘ຄົດແຂນສອກຂອງເຈົ້າອອກດ້ານນອກ’[ກ] ແລະ ບໍ່ເຂົ້າຂ້າງພຣະເຈົ້າ ຫຼື ບໍ່ເຊີດຊູພາລະກິດຂອງພຣະເຈົ້າ ຫຼື ຜົນປະໂຫຍດໃນຄົວເຮືອນຂອງພຣະເຈົ້າ. ນີ້ໝາຍຄວາມວ່າ ຊາຕານມີລິດອຳນາດເໜືອເຈົ້າ, ບໍ່ແມ່ນບໍ? ຄົນດັ່ງກ່າວດຳລົງຊີວິດເປັນມະນຸດບໍ? ຊັດເຈນວ່າ ພວກເຂົາເປັນມານຮ້າຍ ບໍ່ແມ່ນມະນຸດ!” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງແຕ່ຄົນທີ່ຍອມຕໍ່ພຣະເຈົ້າຢ່າງແທ້ຈິງເທົ່ານັ້ນຈຶ່ງມີຫົວໃຈທີ່ຢຳເກງພຣະເຈົ້າ). ພຣະທຳຂອງພຣະເຈົ້າອົງຊົງລິດທານຸພາບສູງສຸດໄດ້ແທງທະລຸຫົວໃຈຂອງຂ້ອຍຄືກັບດາບ. ຂ້ອຍຫາຍໃຈດ້ວຍອາກາດ ແລະ ກິນອາຫານທີ່ພຣະເຈົ້າສ້າງຂຶ້ນ, ມີຄວາມສຸກກັບຊີວິດ ແລະ ຄວາມຈິງຈາກພຣະອົງ ໂດຍບໍ່ຄິດທີ່ຈະຕອບແທນຄວາມຮັກຂອງພຣະອົງ. ຂ້ອຍເຫັນວຽກໃນເຮືອນຂອງພຣະເຈົ້າໄດ້ຮັບຄວາມເສຍຫາຍຢ່າງໜັກ ແລະ ອ້າຍເອື້ອຍນ້ອງຕົກຢູ່ໃນອັນຕະລາຍ, ແຕ່ຂ້ອຍບໍ່ກ້າທີ່ຈະສະໜັບສະໜູນຫຼັກການ, ຢ້ານກົວສຳລັບຕົນເອງ. ນັ້ນໝາຍຄວາມວ່າຫຼາຍກວ່າ 20 ຄົນໄດ້ຖືກຈັບ, ຖືກຂັງຄຸກ ແລະ ຖືກທໍລະມານ ແລະ ວຽກງານຂ່າວປະເສີດຂອງພວກເຮົາຖືກຂັດຂວາງຢ່າງຮ້າຍແຮງ. ການດໍາລົງຊີວິດຢູ່ໃນຄວາມເສື່ອມຊາມມີຜົນຕາມມາທີ່ບໍ່ສາມາດເວົ້າເຖິງໄດ້. ຂ້ອຍພຽງແຕ່ເຮັດສິ່ງຊົ່ວຮ້າຍ. ຂ້ອຍບໍ່ເຄີຍເຂົ້າໃຈວ່າເປັນຫຍັງພຣະເຈົ້າຈຶ່ງກຽດຊັງຄົນທີ່ເຫັນແກ່ຕົວ, ເປັນຫຍັງພຣະອົງຈຶ່ງເວົ້າວ່າພວກເຂົາຂາດຄວາມເປັນມະນຸດ ແລະ ເປັນຂອງຊາຕານ. ຕອນນີ້ ຂ້ອຍເຂົ້າໃຈວ່າ ຄົນເຫັນແກ່ຕົວພຽງແຕ່ຄິດເຖິງຕົວເອງ, ບໍ່ແມ່ນຄົນອື່ນ ແລະ ເຖິງກັບປົກປ້ອງຜົນປະໂຫຍດຂອງພວກເຂົາເອງຫຼາຍກວ່າຄວາມເສຍຫາຍຕໍ່ວຽກງານຂອງຄຣິດຕະຈັກ. ສິ່ງນັ້ນມີມະນຸດສະທຳໄດ້ແນວໃດ? ແມ່ນແຕ່ສັດຍັງດີກວ່າ. ໝາຮູ້ຈັກວິທີປົກປ້ອງເຮືອນຂອງເຈົ້າຂອງຂອງພວກມັນ ແລະ ຈົງຮັກພັກດີ, ແຕ່ເຖິງແມ່ນວ່າພຣະເຈົ້າໄດ້ມອບຫຼາຍຢ່າງໃຫ້ແກ່ຂ້ອຍ, ຂ້ອຍຍັງຍັງກັດມືທີ່ລ້ຽງຂ້ອຍ. ຂ້ອຍບໍ່ໄດ້ຈົງຮັກພັກດີເລີຍ ແລະ ບໍ່ສົມຄວນທີ່ຈະຖືກເອີ້ນວ່າມະນຸດ. ຫຼັງຈາກນັ້ນ, ຂ້ອຍໄດ້ເຫັນວ່າການທີ່ພຣະເຈົ້າເອີ້ນຄົນເຫັນແກ່ຕົວວ່າເປັນຊາຕານທີ່ມີຊີວິດກໍ່ບໍ່ແມ່ນສິ່ງທີ່ເຮັດເກີນໄປເລີຍ. ຖ້າຂ້ອຍບໍ່ກັບໃຈ ແລະ ປ່ຽນແປງ ແລະ ປະຕິບັດຄວາມຈິງ, ຂ້ອຍຈະເຮັດສິ່ງຊົ່ວຮ້າຍ, ຕໍ່ຕ້ານພຣະເຈົ້າ ແລະ ຖືກລົງໂທດໂດຍພຣະອົງ. ຄວາມລົ້ມເຫຼວນີ້ສະແດງໃຫ້ຂ້ອຍເຫັນວ່າ ຫາກບໍ່ມີການສະແຫວງຫາຄວາມຈິງ ແລະ ການແກ້ໄຂອຸປະນິໄສຂອງຊາຕານ, ພວກເຮົາບໍ່ສາມາດປະຕິບັດຄວາມຈິງ ແລະ ເຊື່ອຟັງພຣະເຈົ້າໄດ້. ຫຼັງຈາກນັ້ນ ພວກເຮົາຈະບໍ່ປ່ຽນແປງອຸປະນິໄສພວກເຮົາຈັກເທື່ອ ຫຼື ຖືກຊ່ວຍໃຫ້ລອດພົ້ນ ບໍ່ວ່າພວກເຮົາຈະມີຄວາມເຊື່ອດົນສໍ່າໃດກໍຕາມ, ພວກເຮົາໄດ້ເສຍສະຫຼະ ຫຼື ທໍລະມານຫຼາຍສໍ່າໃດກໍຕາມ. ຫຼັງຈາກນັ້ນ ຂ້ອຍໄດ້ອະທິຖານຫາພຣະເຈົ້າວ່າ “ພຣະເຈົ້າອົງຊົງລິດທານຸພາບສູງສຸດ! ມີອັນຕະລາຍຫຼາຍຢ່າງໄດ້ເກີດຂຶ້ນຕໍ່ວຽກງານຂອງຄຣິດຕະຈັກ ແລະ ອ້າຍເອື້ອຍນ້ອງ ເພາະວ່າຂ້ານ້ອຍບໍ່ໄດ້ປະຕິບັດຄວາມຈິງ ຫຼື ມີຫຼັກການ. ພຣະເຈົ້າ, ຂ້ານ້ອຍໄດ້ເຮັດສິ່ງຊົ່ວຮ້າຍ. ຂ້ານ້ອຍພ້ອມທີ່ຈະກັບໃຈ ແລະ ຍອມຮັບການກວດສອບຂອງພຣະອົງ. ຖ້າຂ້ານ້ອຍຍັງບໍ່ປ່ຽນແປງ, ແຕ່ຂ້ານ້ອຍຍັງເຫັນແກ່ຕົວ ແລະ ບໍ່ສະໜັບສະໜູນວຽກງານໃນເຮືອນຂອງພຣະເຈົ້າ, ຂໍໃຫ້ພຣະອົງພິພາກສາ ແລະ ຂ້ຽນຕີຂ້ານ້ອຍ”.

ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າຫຼັງຈາກຄໍາອະທິຖານຂອງຂ້ອຍ: “ເມື່ອເຈົ້າເປີດເຜີຍຕົວເອງວ່າເຫັນແກ່ຕົວ ແລະ ຍິ່ງຍະໂສ ແລະ ໄດ້ຕະໜັກເຖິງສິ່ງນີ້, ເຈົ້າຄວນສະແຫວງຫາຄວາມຈິງ: ຂ້ອຍຄວນເຮັດຫຍັງເພື່ອໃຫ້ສອດຄ່ອງກັບຄວາມປະສົງຂອງພຣະເຈົ້າ? ຂ້ອຍຄວນປະຕິບັດແນວໃດເພື່ອໃຫ້ມັນເປັນປະໂຫຍດແກ່ທຸກຄົນ? ເຈົ້າຕ້ອງເລີ່ມດ້ວຍການປ່ອຍວາງຜົນປະໂຫຍດຂອງຕົວເຈົ້າເອງ, ຄ່ອຍໆປະຖິ້ມພວກມັນຕາມວຸດທິພາວະຂອງເຈົ້າເທື່ອລະໜ້ອຍ. ຫຼັງຈາກທີ່ເຈົ້າໄດ້ປະສົບກັບສິ່ງນີ້ສອງສາມຄັ້ງ, ເຈົ້າຈະໄດ້ປ່ອຍວາງພວກມັນຢ່າງສົມບູນ ແລະ ເມື່ອເຈົ້າເຮັດເຊັ່ນນັ້ນ, ເຈົ້າຈະຮູ້ສຶກໝັ້ນຄົງ ແລະ ໃນຖານະມະນຸດຄົນໜຶ່ງ, ເຈົ້າຄວນມີຈິດສຳນຶກ ແລະ ເຫດຜົນວ່າເຈົ້າຄວນເປັນຄົນທີ່ບໍ່ເຫັນແກ່ຕົວແລະ ຄຳນຶງເຖິງຄວາມປະສົງຂອງພຣະເຈົ້າ ແລະ ຜົນທີ່ໄດ້ຄືເຈົ້າຈະເປັນຄົນກົງໄປກົງມາ, ຊື່ກົງ. ການເຮັດທຸກຢ່າງເພື່ອເຮັດໃຫ້ພຣະເຈົ້າພໍໃຈເປັນສິ່ງທີ່ມີກຽດ ແລະ ນຳຄວາມໝາຍມາສູ່ຊີວິດ. ໃນການດຳລົງຊີວິດແບບນີ້ຢູ່ແຜ່ນດິນໂລກ, ເຈົ້າເປັນຄົນເປີດເຜີຍ ແລະ ຊື່ສັດ, ເຈົ້າເປັນຄົນແທ້, ເຈົ້າມີຈິດສຳນຶກທີ່ຊັດເຈນ ແລະ ຄູ່ຄວນກັບທຸກສິ່ງທີ່ພຣະເຈົ້າປະທານໃຫ້ແກ່ເຈົ້າ. ຍິ່ງເຈົ້າດຳລົງຊີວິດແບບນີ້ຫຼາຍສ່ຳໃດ, ເຈົ້າຍິ່ງຮູ້ສຶກໝັ້ນຄົງ ແລະ ສົດໃສຫຼາຍຂຶ້ນສ່ຳນັ້ນ. ເມື່ອເປັນເຊັ່ນນັ້ນ, ເຈົ້າຈະບໍ່ກ້າວໄປໃນເສັ້ນທາງທີ່ຖືກຕ້ອງບໍ?” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). “ຢ່າເຮັດສິ່ງຕ່າງໆເພື່ອຕົວເຈົ້າເອງຢູ່ສະເໝີ ແລະ ຢ່າພິຈາລະນາເຖິງຜົນປະໂຫຍດຂອງເຈົ້າເອງຢ່າງສະໝໍ່າສະເໝີ; ຢ່າຄຳນຶງເຖິງສະຖານະ, ກຽດຕິຍົດ ຫຼື ຊື່ສຽງຂອງເຈົ້າເອງ. ຢ່າພິຈາລະນາເຖິງຜົນປະໂຫຍດຂອງມະນຸດອີກດ້ວຍ! ກ່ອນອື່ນໝົດ ເຈົ້າຕ້ອງຄຳນຶງເຖິງຜົນປະໂຫຍດໃນເຮືອນຂອງພຣະເຈົ້າ ແລະ ເຮັດໃຫ້ຜົນປະໂຫຍດເຫຼົ່ານັ້ນເປັນບູລິມະສິດທຳອິດຂອງເຈົ້າ. ເຈົ້າຄວນຄຳນຶງເຖິງຄວາມປະສົງຂອງພຣະເຈົ້າ ແລະ ເລີ່ມຕົ້ນໂດຍການຕຶກຕອງວ່າເຈົ້າບໍ່ບໍລິສຸດໃນການປະຕິບັດໜ້າທີ່ຂອງເຈົ້າ ຫຼື ບໍ່, ເຈົ້າໄດ້ເຮັດສຸດຄວາມສາມາດຂອງເຈົ້າເພື່ອຈົງຮັກພັກດີ ຫຼື ບໍ່, ເຮັດສຸດຄວາມສາມາດຂອງເຈົ້າເພື່ອປະຕິບັດຄວາມຮັບຜິດຊອບຂອງເຈົ້າ ແລະ ມອບທັງໝົດຂອງເຈົ້າແລ້ວ ຫຼື ບໍ່, ພ້ອມທັງວ່າເຈົ້າໄດ້ໃສ່ຄວາມຄິດຂອງເຈົ້າໃສ່ໜ້າທີ່ຂອງພຣະເຈົ້າ ແລະ ພາລະກິດໃນເຮືອນຂອງພຣະເຈົ້າຢ່າງໝົດຫົວໃຈ ຫຼື ບໍ່. ເຈົ້າຕ້ອງຄຳນຶງເຖິງສິ່ງເຫຼົ່ານີ້. ໃຫ້ຄິດກ່ຽວກັບພວກມັນຢູ່ເລື້ອຍໆ ແລະ ມັນຈະງ່າຍຂຶ້ນສຳລັບເຈົ້າໃນການປະຕິບັດໜ້າທີ່ຂອງເຈົ້າເປັນຢ່າງດີ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ຫຼັງຈາກນັ້ນ ຂ້ອຍກໍ່ເຂົ້າໃຈວ່າ ໃນຖານະທີ່ເປັນຄຣິດສະຕຽນ, ວິທີດຽວທີ່ຈະດໍາລົງຊີວິດດ້ວຍຄວາມຊື່ສັດ, ກຽດສັກສີ ແລະ ຄວາມເປັນມະນຸດຄືການດໍາລົງຊີວິດຕາມພຣະທຳຂອງພຣະເຈົ້າ ແລະ ຄວາມຈິງ, ເອົາໃຈໃສ່ກັບຄວາມປະສົງຂອງພຣະອົງ, ປະຖິ້ມຜົນປະໂຫຍດຂອງພວກເຮົາ ແລະ ປົກປ້ອງພາລະກິດຂອງພຣະເຈົ້າໃນທຸກສິ່ງ. ຫຼັງຈາກນັ້ນ ພວກເຮົາຈຶ່ງຈະຮູ້ສຶກສະຫງົບສຸກ. ຂ້ອຍຮູ້ວ່າຂ້ອຍຕ້ອງປະຕິບັດພຣະທຳຂອງພຣະເຈົ້າ ແລະ ສະແຫວງຫາເພື່ອກາຍມາເປັນຄົນຊື່ກົງ.

ຄືນໜຶ່ງໃນເດືອນພະຈິກ, ມັນເປັນເວລາຫຼັງຈາກ 10 ໂມງກາງຄືນ ເມື່ອເອື້ອຍລີ ເຊິ່ງເປັນຜູ້ຄວບຄຸມດູແລຄົນໃໝ່ ໄດ້ມາຫາທີມຂອງພວກເຮົາ. ລາວເວົ້າວ່າ ເອື້ອຍຫຼິວ ເຊິ່ງເປັນຄູ່ຮ່ວມງານຂອງລາວ ໄດ້ຈາກໄປເພື່ອພົບກັບເອື້ືອຍຄົນໜຶ່ງທີ່ມາຈາກນອກເມືອງໃນສອງສາມມື້ກ່ອນ, ແຕ່ລາວບໍ່ໄດ້ກັບຄືນມາເລີຍ. ລາວຢ້ານວ່າເອື້ອຍຄົນນັ້ນຈະຖືກຈັບ. ຖ້າເປັນແນວນັ້ນ, ຄົນອື່ນຈຳເປັນຕ້ອງຖືກສັ່ງໃຫ້ຍ້າຍໃນທັນທີ. ລາວຄິດວ່າ ເອື້ອຍຫຼິວອາດຈະກັບເຮືອນດ້ວຍເຫດຜົນບາງຢ່າງ ແລະ ການຍ້າຍທຸກຄົນຈະສົ່ງຜົນກະທົບຕໍ່ໜ້າທີ່ຂອງພວກເຂົາ. ລາວບໍ່ຮູ້ວ່າຈະເຮັດແນວໃດ. ເມື່ອໄດ້ຍິນເລື່ອງນີ້, ຂ້ອຍກໍ່ຄິດວ່າ “ເອື້ອຍຫຼິວເຊື່ອໃນພຣະເຈົ້າເປັນເວລາຫຼາຍປີ ແລະ ໝັ້ນຄົງໃນໜ້າທີ່ຂອງລາວ. ລາວຈະບອກໃຫ້ພວກເຮົາຮູ້ ຖ້າລາວໄດ້ກັບເຮືອນ. ລາວອາດຈະຖືກຈັບ. ຂ້ອຍຄວນບອກຜູ້ນຳໃນທັນທີ”. ແຕ່ຫຼັງຈາກນັ້ນ ຂ້ອຍກໍຄິດວ່າ “ເອື້ອຍລີເປັນຜູ້ຄວບຄຸມດູແລ. ຖ້າລາວບໍ່ແນ່ໃຈ ແລະ ລາວຢ້ານທີ່ຈະຂັດຂວາງວຽກງານຂອງຄຣິດຕະຈັກ, ຂ້ອຍຈະສາມາດແນ່ໃຈໄດ້ແນວໃດ? ຖ້າພວກເຮົາພະຍາຍາມຍ້າຍທຸກຄົນ ແຕ່ເອື້ອຍຫຼິວບໍ່ໄດ້ຖືກຈັບກຸມ, ຜູ້ນໍາອາດຈັດການກັບພວກເຮົາ ແລະ ເວົ້າວ່າພວກເຮົາກໍາລັງຂັດຂວາງວຽກງານຂອງຄຣິດຕະຈັກ. ຂ້ອຍຄວນເວົ້າ ຫຼື ບໍ່?”

ໃນຄວາມພະຍາຍາມຂອງຂ້ອຍ, ຂ້ອຍໄດ້ອ່ານພຣະທຳຂອງພຣະເຈົ້າທີ່ວ່າ: “ເຈົ້າຄວນປະຕິບັດສິ່ງໃດໜຶ່ງ ທີ່ເປັນປະໂຫຍດຕໍ່ພາລະກິດຂອງພຣະເຈົ້າ ແລະ ບໍ່ແມ່ນປະຕິບັດໃນສິ່ງທີ່ສ້າງຄວາມເສຍຫາຍໃຫ້ກັບປະໂຫຍດຂອງພາລະກິດຂອງພຣະເຈົ້າ. ເຈົ້າຄວນປົກປ້ອງພຣະນາມຂອງພຣະເຈົ້າ, ການເປັນພະຍານຂອງພຣະເຈົ້າ ແລະ ພາລະກິດຂອງພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ບົດບັນຍັດບໍລິຫານສິບຂໍ້ທີ່ຄົນທີ່ພຣະເຈົ້າເລືອກໄວ້ຕ້ອງເຊື່ອຟັງໃນຍຸກແຫ່ງລາຊະອານາຈັກ). “ຖ້າຊ່ວງເວລາມີຄວາມສໍາຄັນຫຼາຍຂຶ້ນ, ຜູ້ຄົນທີ່ມີຄວາມສາມາດອ່ອນນ້ອມກໍຫຼາຍຂຶ້ນ ແລະ ປ່ອຍວາງຄວາມສົນໃຈຕໍ່ຕົວເອງ, ຄວາມໂອຫັງ ແລະ ຄວາມພາກພູມໃຈ ແລະ ເຮັດໜ້າທີ່ຂອງພວກເຂົາຢ່າງຖືກຕ້ອງ, ເມື່ອນັ້ນເທົ່ານັ້ນ ພຣະເຈົ້າຈຶ່ງຈະຈື່ພວກເຂົາ. ສິ່ງເຫຼົ່ານັ້ນລ້ວນແລ້ວແຕ່ແມ່ນການກະທໍາທີ່ດີ! ບໍ່ວ່າຜູ້ຄົນຈະເຮັດຫຍັງ ເຊັ່ນຄວາມໂອຫັງ ແລະ ຄວາມພາກພູມໃຈຂອງພວກເຂົາ ຫຼື ຄວາມສະຫງ່າລາສີຂອງພຣະເຈົ້າ ແມ່ນຫຍັງຄືສິ່ງສໍາຄັນກວ່າ? (ຄວາມສະຫງ່າລາສີຂອງພຣະເຈົ້າ). ແມ່ນຫຍັງທີ່ສໍາຄັນກວ່າ, ຄວາມຮັບຜິດຊອບ ຫຼື ສິດຜົນປະໂຫຍດຂອງເຈົ້າ? (ຄວາມຮັບຜິດຊອບຂອງພວກເຮົາ). ການເຮັດໜ້າທີ່ຂອງເຈົ້າໃຫ້ສໍາເລັດແມ່ນສິ່ງທີ່ສໍາຄັນທີ່ສຸດ ແລະ ເຈົ້າຈະມີໜ້າທີ່ຕໍ່ສິ່ງເຫຼົ່ານັ້ນ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີແຕ່ການຮັບເອົາຄວາມຈິງເທົ່ານັ້ນຈຶ່ງເປັນການຮັບເອົາພຣະເຈົ້າຢ່າງແທ້ຈິງ). ພຣະເຈົ້າບອກພວກເຮົາຢ່າງຊັດເຈນໃຫ້ສະໜັບສະໜູນພາລະກິດຂອງພຣະອົງ ແລະ ເຮັດໜ້າທີ່ຂອງພວກເຮົາໃຫ້ດີ. ຕອນນີ້ເມ່ືອກຳລັງຜະເຊີນກັບຄວາມຂັດແຍ່ງລະຫວ່າງຜົນປະໂຫຍດຂອງຂ້ອຍ ແລະ ຜົນປະໂຫຍດຂອງຄຣິດຕະຈັກ, ພຣະເຈົ້າກຳລັງເຝົ້າເບິ່ງຢູ່. ຖ້າຂ້ອຍເຫັນແກ່ຕົວຄືແຕ່ກ່ອນ, ນັ້ນຈະເປັນການຂາດຄວາມເປັນມະນຸດ. ຄັ້ງກ່ອນເປັນບົດຮຽນທີ່ເຈັບປວດ, ເປັນລາຄາໂຫດຮ້າຍທີ່ຕ້ອງຈ່າຍ. ຂ້ອຍບໍ່ສາມາດເຮັດຜິດພາດຊໍ້າອີກ. ຂ້ອຍເວົ້າກັບເອື້ອຍລີວ່າ “ມັນເປັນໄປໄດ້ທີ່ເອື້ອຍຫຼິວຈະກັບບ້ານ, ແຕ່ພວກເຮົາບໍ່ສາມາດແນ່ໃຈໄດ້. ພວກເຮົາຄວນວາງແຜນສໍາລັບເຫດການທີ່ຮ້າຍແຮງທີ່ສຸດ ແລະ ຍ້າຍອ້າຍເອື້ອຍນ້ອງເຫຼົ່ານັ້ນໄປ. ເຖິງແມ່ນວ່າພວກເຮົາຈະຜິດ, ມັນກໍເພື່ອວຽກງານຂອງຄຣິດຕະຈັກ ແລະ ເພື່ອຄວາມປອດໄພຂອງທຸກຄົນ. ພວກເຮົາກໍາລັງເບິ່ງພາບກວ້າງ. ຖ້າພວກເຮົາເຫັນອັນຕະລາຍ ແລະ ບໍ່ປະຕິບັດໄດ້ທັນເວລາ ແລະ ຜູ້ຄົນຖືກຈັບກຸມ, ພວກເຮົາຈະເປັນຄືກັບຢູດາ ແລະ ຄວາມກິນແໜງໃດໜຶ່ງກໍຈະຊ້າເກີນໄປ. ອັນຕະລາຍກຳລັງເພີ່ມຂື້ນໃນແຕ່ລະມື້. ໃຫ້ພວກເຮົາຈັດການກັບມັນໃນທັນທີ”. ຂ້ອຍບອກລາວກ່ຽວກັບການທີ່ສະມາຊິກບາງຄົນຂອງຄຣິດຕະຈັກຖືກຈັບກຸມໃນເມື່ອກ່ອນ ແລະ ລາວກໍເຫັນດີກັບຂ້ອຍ. ລາວໄດ້ເລີ່ມສິ່ງຕ່າງໆໃນຕອນເຊົ້າມືດຂອງມື້ຕໍ່ມາ ແລະ ຄືນຫຼັງຈາກນັ້ນ, ພວກເຮົາຍັງເກັບເຄື່ອງອອກຈາກສະຖານທີ່ຂອງພວກເຮົາ.

ໃນຂະນະທີ່ເຮັດສິ່ງນີ້, ຜູ້ຄວບຄຸມດູແລເວົ້າວ່າ “ເອື້ອຍຫຼິວ ແລະ ເອື້ອຍຄົນອື່ນໆໄດ້ຖືກຈັບກຸມ ແລະ ຕຳຫຼວດໄດ້ຈັບກຸມອີກສີ່ຄົນຈາກສະຖານທີ່ເຕົ້າໂຮມໜຶ່ງ. ພວກເຮົາຍ້າຍໄດ້ທັນເວລາ. ຖ້າພວກເຮົາລໍຖ້າ, ຜູ້ຄົນກໍຈະຖືກຈັບຫຼາຍຍິ່ງຂຶ້ນ”. ຂ້ອຍວຸ້ນວາຍເມື່ອຂ້ອຍໄດ້ຍິນສິ່ງນີ້. ພັກກອມມູນິດຊ່າງຊົ່ວຮ້າຍຫຼາຍ! ຢູ່ໃນປະເທດທີ່ໃຫຍ່ແບບປະເທດຈີນ, ບໍ່ມີບ່ອນໃດໃຫ້ຄຣິດສະຕຽນໄດ້ລີ້ໄດ້! ຂ້ອຍຍັງຮູ້ສຶກວ່າ ມັນສໍາຄັນສໍ່າໃດທີ່ຈະປົກປ້ອງຜົນປະໂຫຍດຂອງຄຣິດຕະຈັກ. ຂ້ອຍຮູ້ສຶກດີຂຶ້ນ ເພາະວ່າຄັ້ງນີ້ ຂ້ອຍສາມາດປະຕິບັດຄວາມຈິງ ແລະ ມີຄວາມຮັບຜິດຊອບ ແລ້ວກໍ່ມີຄວາມເສຍຫາຍໜ້ອຍລົງ. ຂ້ອຍຮູ້ສຶກວ່າການດໍາລົງຊີວິດຕາມພຣະທຳຂອງພຣະເຈົ້າເປັນວິທີດຽວທີ່ຈະດຳລົງຊີວິດດ້ວຍຄວາມເປັນມະນຸດ. ຂ້ອຍຍັງປະສົບດ້ວຍຕົວເອງວ່າ ຖ້າບໍ່ມີການພິພາສາຈາກພຣະທຳຂອງພຣະເຈົ້າ, ຂ້ອຍຍັງຄົງຈະຖືກຜູກມັດໂດຍປັດຊະຍາ ແລະ ອຸປະນິໄສຂອງຊາຕານ, ເຮັດສິ່ງຊົ່ວຮ້າຍ ແລະ ຕໍ່ຕ້ານພຣະເຈົ້າ. ຂ້ອຍຈະບໍ່ສາມາດປະຖິ້ມຜົນປະໂຫຍດຂອງຂ້ອຍເອງ ແລະ ຍຶດໝັ້ນຫຼັກການ ແລະ ຂ້ອຍຈະບໍ່ມີຄວາມເປັນມະນຸດຈັກເທື່ອ. ດັ່ງທີ່ພຣະທຳຂອງພຣະເຈົ້າອົງຊົງລິດທານຸພາບສູງສຸດໄດ້ກ່າວວ່າ: “ເຈົ້າຄວນສາມາດປະຕິບັດຄວາມຮັບຜິດຊອບຂອງເຈົ້າ, ປະຕິບັດພັນທະ ແລະ ໜ້າທີ່ຂອງເຈົ້າ, ປະຖິ້ມຄວາມປາຖະໜາທີ່ເຫັນແກ່ຕົວຂອງເຈົ້າ, ປະຖິ້ມຄວາມຕັ້ງໃຈ ແລະ ແຮງຈູງໃຈຂອງເຈົ້າເອງ, ຄຳນຶງເຖິງຄວາມປະສົງຂອງພຣະເຈົ້າ, ເອົາໃຈໃສ່ຜົນປະໂຫຍດຂອງພຣະເຈົ້າ ແລະ ເຮືອນຂອງພຣະເຈົ້າກ່ອນ. ຫຼັງຈາກທີ່ປະສົບກັບສິ່ງນີ້ຊົ່ວໄລຍະໜຶ່ງ ເຈົ້າກໍຈະຮູ້ສຶກວ່ານີ້ແມ່ນວິທີທີ່ດີໃນການດຳລົງຊີວິດ. ມັນເປັນການດຳລົງຊີວິດແບບກົງໄປກົງມາ ແລະ ສັດຊື່ ໂດຍບໍ່ຕ້ອງເປັນຄົນຕໍ່າຊາມ ຫຼື ເປັນຄົນໄຮ້ປະໂຫຍດ, ດຳລົງຊີວິດຢ່າງທ່ຽງທຳ ແລະ ມີກຽດ ແທນທີ່ຈະເປັນຄົນມີຈິດໃຈຄັບແຄບ ຫຼື ໃຈໂຫດຮ້າຍ. ເຈົ້າຈະຮູ້ສຶກວ່ານີ້ແມ່ນວິທີທີ່ຄົນໆໜຶ່ງຄວນດຳລົງຊີວິດ ແລະ ປະຕິບັດ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ).

ໝາຍເຫດ: 

ກ. “ຄົດແຂນສອກຂອງຄົນໆນຶ່ງອອກມາດ້ານນອກ” ແມ່ນສໍານວນພາສາຈີນທີ່ໝາຍເຖິງ ບຸກຄົນໜຶ່ງກຳລັງຊ່ວຍຄົນອື່ນໂດຍທຳຮ້າຍຄົນທີ່ຢູ່ໃກ້ຊິດກັບບຸກຄົນນັ້ນ ຕົວຢ່າງເຊັ່ນ: ພໍ່ແມ່, ລູກ, ຍາດພີ່ນ້ອງ ຫຼື ອ້າຍເອື້ອຍນ້ອງ.


49. ຫົນທາງທີ່ອັດສະຈັນໃນການດຳລົງຊີວິດ

ໂດຍ ຊຸນຈິ໋ວ, ຍີ່ປຸ່ນ

ເມື່ອຂ້ອຍຍັງນ້ອຍ, ພໍ່ແມ່ຂອງຂ້ອຍສອນຂ້ອຍບໍ່ໃຫ້ເວົ້າກົງໆກັບຄົນອື່ນ ແລະ ບໍ່ເຮັດໃຫ້ຄົນອື່ນບໍ່ພໍໃຈ ແລະ ນັ້ນຄືປັດຊະຍາສຳລັບການດຳລົງຊີວິດ. ສະນັ້ນ ຂ້ອຍຈຶ່ງດຳລົງຊີວິດໂດຍປັດຊະຍາຂອງຊາຕານຢູ່ສະເໝີ ເຊັ່ນ: “ການຢູ່ງຽບໆບົນຂໍ້ຜິດພາດຂອງເພື່ອນທີ່ດີເຮັດໃຫ້ມິດຕະພາບຍາວນານ ແລະ ດີ” ແລະ “ຢ່າຕີຜູ້ຄົນລຸ່ມສາຍແອວຈັກເທື່ອ” ກັບເພື່ອນຮ່ວມຫ້ອງ, ໝູ່ເພື່ອນ, ເພື່ອນບ້ານ ເຊິ່ງນັ້ນກໍຄື ທຸກຄົນ. ເມື່ອໃດກໍຕາມທີ່ຂ້ອຍເຫັນຄົນໃດໜຶ່ງເຮັດບາງສິ່ງທີ່ຜິດ, ຂ້ອຍບໍ່ຕ້ອງການເຮັດໃຫ້ພວກເຂົາອັບອາຍ ແລະ ພະຍາຍາມທີ່ຈະບໍ່ເປີດໂປງຂໍ້ບົກຜ່ອງຂອງພວກເຂົາ. ຜູ້ຄົນຍົກຍ້ອງຂ້ອຍຢູ່ສະເໝີສຳລັບການເຂົ້າໃຈ ແລະ ການຄຳນຶງເຖິງຄົນອື່ນ ແລະ ຂ້ອຍຄິດວ່າມັນເປັນວິທີທີ່ດີທີ່ຈະເຮັດແບບນັ້ນເຊັ່ນກັນ, ມັນຄືຫຼັກການພື້ນຖານສຳລັບການເຂົ້າກັນໄດ້ດີກັບຄົນອື່ນ. ຫຼັງຈາກທີ່ຂ້ອຍໄດ້ຮັບຄວາມເຊື່ອ ແລະ ປະສົບກັບການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າ, ຂ້ອຍກໍຮູ້ວ່ານັ້ນບໍ່ແມ່ນການເປັນຄົນດີແທ້ໆ, ແຕ່ມັນເປັນການເຮັດຕາມປັດຊະຍາຊີວິດຂອງຊາຕານ. ມັນບໍ່ໄດ້ຊ່ວຍຜູ້ໃດເລີຍ ແລະ ມັນເຖິງກັບສາມາດທຳຮ້າຍຄົນອື່ນ. ທັດສະນະຂອງຂ້ອຍກ່ຽວກັບສິ່ງຕ່າງໆຖືກປ່ຽນແປງ ແລະ ພຣະທຳຂອງພຣະເຈົ້າມອບຫຼັກການປະພຶດໃຫ້ແກ່ຂ້ອຍ.

ເມື່ອຂ້ອຍຖືກເລືອກໃຫ້ເປັນຜູ້ນໍາຄຣິດຕະຈັກໃນເດືອນສິງຫາຂອງປີ 2019, ຂ້ອຍສໍານຶກໃນບຸນຄຸນຂອງພຣະເຈົ້າຫຼາຍສຳລັບໂອກາດດັ່ງກ່າວ. ຂ້ອຍຕັດສິນໃຈທີ່ຈະແບກຮັກຄວາມຮັບຜິດຊອບຂອງໜ້າທີ່ນັ້ນຢ່າງງຽບໆ. ຫຼັງຈາກຊົ່ວໄລຍະໜຶ່ງ, ຂ້ອຍສັງເກດເຫັນບັນຫາບາງຢ່າງໃນວຽກງານຂອງອ້າຍເອື້ອຍນ້ອງ. ຕົວຢ່າງ: ພວກເຂົາບາງຄົນປະໝາດໃນໜ້າທີ່ຂອງພວກເຂົາ ເຊິ່ງນໍາໄປສູ່ບັນຫາບາງຢ່າງທີ່ຊັດເຈນກ່ຽວກັບວິດີໂອທີ່ພວກເຂົາເຮັດ. ບາງຄົນບໍ່ໄດ້ເຮັດວຽກກັບຄົນອື່ນເປັນຢ່າງດີ, ສະນັ້ນ ວຽກງານຂອງທຸກຄົນຈຶ່ງບໍ່ເຂົ້າກັນ ແລະ ປະສິດທິພາບຂອງວຽກກໍໄດ້ຮັບຜົນກະທົບ. ເມື່ອຂ້ອຍເຫັນສິ່ງນີ້, ຂ້ອຍກໍ່ຄິດວ່າ “ພວກເຂົາກຳລັງສະແດງຄວາມເສື່ອມຊາມໃນໜ້າທີ່ຂອງພວກເຂົາ. ພາລະກິດໃນເຮືອນຂອງພຣະເຈົ້າຈະໄດ້ຮັບຜົນກະທົບຢ່າງແນ່ນອນ ຖ້າມັນບໍ່ຖືກຍົກຂຶ້ນມາເວົ້າ. ຂ້ອຍຈຳເປັນຕ້ອງໂອ້ລົມກັບພວກເຂົາ ແລະ ວິເຄາະມັນ ເພື່ອວ່າພວກເຂົາຈະເຂົ້າໃຈສິ່ງນີ້ ແລະ ປ່ຽນແປງ”. ແຕ່ຫຼັງຈາກນັ້ນ ຂ້ອຍກໍ່ຄິດວ່າ “ຖ້າຂ້ອຍເປີດໂປງບັນຫາຂອງທຸກຄົນໃນທັນທີຫຼັງຈາກທີ່ຮັບເອົາໜ້າທີ່ນີ້, ພວກເຂົາຈະຄິດແນວໃດກ່ຽວກັບຂ້ອຍ? ພວກເຂົາຈະເວົ້າວ່າຂ້ອຍເຂັ້ມງວດກັບພວກເຂົາເກີນໄປ, ຂ້ອຍໂຫດຮ້າຍເກີນໄປ ແລະ ເຂົ້າກັນໄດ້ຍາກບໍ? ມັນຈະບໍ່ເຮັດໃຫ້ທຸກຄົນອອກຫ່າງບໍ ຖ້າຂ້ອຍໃຫ້ພວກເຂົາມີຄວາມຮູ້ສຶກແບບນັ້ນ? ລືມມັນໄປ. ຂ້ອຍຈະບໍ່ເວົ້າເຖິງມັນໃນຕອນນີ້. ກ່ອນອື່ນ, ຂ້ອຍຕ້ອງສ້າງຄວາມສຳພັນທີ່ດີກັບທຸກຄົນ”. ສະນັ້ນ ຂ້ອຍຈຶ່ງເວົ້າບິດເບືອນບັນຫາຂອງອ້າຍເອື້ອຍນ້ອງທຸກຄົນ ໂດຍຢ້ານຢູ່ສະເໝີທີ່ຈະເຮັດໃຫ້ຜູ້ຄົນອັບອາຍ ຫຼື ເຮັດໃຫ້ພວກເຂົາຕົກເປັນຈຸດສົນໃຈ ເຊິ່ງຈະທຳລາຍຄວາມເປັນມິດຂອງພວກເຮົາ.

ຄັ້ງໜຶ່ງ, ນ້ອງສາວຄົນໜຶ່ງບອກຂ້ອຍວ່າອ້າຍວາງຫົວດື້ແທ້ໆໃນໜ້າທີ່ຂອງລາວ ແລະ ຈະບໍ່ຮັບຂໍ້ສະເໜີຫຍັງເລີຍ ແລະ ມັນຂັດຂວາງຄວາມຄືບໜ້າຂອງວຽກງານ. ຂ້ອຍຖາມໄປທົ່ວເພື່ອຂໍຄວາມຄິດເຫັນຈາກຄົນອື່ນ ແລະ ພວກເຂົາທຸກຄົນກໍເວົ້າວ່າອ້າຍວາງອວດດີ, ຜະເດັດການ ແລະ ມັກໃຊ້ອຳນາດ ແລະ ຄົນສ່ວນໃຫຍ່ທີ່ເຮັດວຽກກັບລາວກໍຮູ້ສຶກອຶດອັດ. ເມື່ອໄດ້ຍິນຄຳຕິຊົມນີ້, ຂ້ອຍກໍຮູ້ວ່າອ້າຍວາງມີບັນຫາທີ່ຂ້ອນຂ້າງຮຸນແຮງ ແລະ ການບໍ່ຈັດການກັບມັນໃນທັນທີຈະບໍ່ເປັນຜົນດີຫຍັງສຳລັບທາງເຂົ້າສູ່ຊີວິດຂອງລາວ ຫຼື ວຽກງານໃນເຮືອນຂອງພຣະເຈົ້າ. ຂ້ອຍຈຳເປັນຕ້ອງຊອກຫາລາວເພື່ອໂອ້ລົມກັນ, ເພື່ອຊ່ວຍໃຫ້ລາວເຂົ້າໃຈຄວາມຮ້າຍແຮງຂອງບັນຫາ. ແຕ່ເມື່ອຂ້ອຍເວົ້າກັບອ້າຍວາງ, ຂ້ອຍພຽງແຕ່ຢາຫັນຫຼັງກັບແບ້ວໜີໄປ. ຂ້ອຍຄິດວ່າ “ບັນຫາທັງໝົດເຫຼົ່ານີ້ທີ່ຄົນອື່ນຍົກຂຶ້ນມາເປັນສ່ວນທີ່ຮ້າຍແຮງທີ່ສຸດຂອງອ້າຍວາງ. ຖ້າຂ້ອຍເປີດເຜີຍທຸກບັນຫາອອກ, ລາວຈະບໍ່ຮູ້ສຶກວ່າຂ້ອຍກຳລັງດູຖູກລາວຄືກັບວ່າລາວບໍ່ມີຄຸນຄວາມດີຫຍັງທັງສິ້ນບໍ? ສິ່ງນັ້ນຈະບໍ່ເປັນຕາອັບອາຍບໍ? ແລ້ວຖ້າລາວຮູ້ສຶກວ່າຂ້ອຍກຳລັງຕັ້ງເປົ້າໃສ່ລາວເປັນການສ່ວນຕົວ, ລາວຈະບໍ່ຂຸ່ນເຄື່ອງຂ້ອຍຍ້ອນສິ່ງນັ້ນບໍ? ພວກເຮົາເຫັນກັນຢູ່ສະເໝີ, ໃນການເຕົ້າໂຮມ, ເມື່ອກຳລັງເຮັດໜ້າທີ່ຂອງພວກເຮົາ. ພວກເຮົາຈະເຂົ້າກັນໄດ້ດີແນວໃດ ຖ້າເລີ່ມມີຄວາມອຶດອັດລະຫວ່າງພວກເຮົາ?” ຫຼັງຈາກນັ້ນ ຂ້ອຍກໍຄິດເຖິງການທີ່ລາວເວົ້າຢູ່ສະເໝີໃນການເຕົ້າໂຮມວ່າ ລາວມີອຸປະນິໄສທີ່ອວດດີ, ສະນັ້ນ ຖ້າຂ້ອຍບອກໄບ້ໃນສິ່ງນີ້ໂດຍບໍ່ເວົ້າເລິກລົງກ່ຽວກັບມັນແທ້ໆ ແລະ ໂຈມຕີຈຸດອ່ອນໄຫວໃດໜຶ່ງ, ນັ້ນຈະບໍ່ເປັນຄວາມອັບອາຍເກີນໄປສຳລັບລາວ ແລະ ກໍຈະບໍ່ມີຄວາມອຶດຫຼາຍລະຫວ່າງພວກເຮົາ. ສະນັ້ນ ໃນການໂອ້ລົມຂອງພວກເຮົາ, ຂ້ອຍຈຶ່ງພຽງແຕ່ຈັບຕ້ອງມັນເບົາໆ ໂດຍເວົ້າວ່າລາວອວດດີ ແລະ ໃຊ້ອຳນາດຕໍ່ຄົນອື່ນ. ລາວຮັບຟັງຂ້ອຍ ແລະ ຍອມຮັບວ່າລາວມີບັນຫາເຫຼົ່ານັ້ນ, ລາວຮູ້ພວກມັນແລ້ວ. ຂ້ອຍຮູ້ວ່າລາວບໍ່ໄດ້ສຳນຶກວ່າບັນຫາຮຸນແຮງສໍ່າໃດ, ແຕ່ຂ້ອຍກໍບໍ່ໄດ້ເວົ້າຫຍັງຕື່ມອີກ. ຍ້ອນລາວບໍ່ໄດ້ຮັບຄວາມເຂົ້າໃຈທີ່ແທ້ຈິງໃດໜຶ່ງກ່ຽວກັບຕົນເອງ, ລາວຍັງຄົງຫົວດື້ຄືແຕ່ກ່ອນໃນໜ້າທີ່ຂອງລາວ, ບໍ່ສາມາດເຮັດວຽກກັບຄົນອື່ນ ແລະ ຖ່ວງດຶງວຽກງານຂອງຄຣິດຕະຈັກ. ຕໍ່ມາ ລາວຖືກຍ້າຍອອກ. ລາວຮັບໜ້າທີ່ອື່ນ, ແຕ່ຍັງຖືກຂັດຂວາງໂດຍອຸປະນິໄສທີ່ເສື່ອມຊາມຂອງລາວ, ຢູ່ບ່ອນນັ້ນ ລາວກໍບໍ່ໄດ້ມີປະສິດທິພາບຫຼາຍເຊັ່ນກັນ. ມື້ໜຶ່ງ ຜູ້ຄວບຄຸມດູແລຂອງລາວເວົ້າກັບຂ້ອຍຢ່າງໃຈຮ້າຍ “ເຈົ້າຮູ້ບໍກ່ຽວກັບບັນຫາຂອງອ້າຍວາງ? ຖ້າຮູ້, ແລ້ວເປັນຫຍັງເຈົ້າຈຶ່ງບໍ່ໂອ້ລົມກັບລາວ? ລາວເຮັດໃຫ້ເກີດຜົນກະທົບທີ່ຮ້າຍແຮງຕໍ່ຄວາມຄືບໜ້າໃນວຽກງານຂອງພວກເຮົາ”. ຄຳເວົ້າທີ່ໜັກແໜ້ນຂອງລາວເຮັດໃຫ້ຂ້ອຍຮູ້ສຶກຄືກັບວ່າພຣະເຈົ້າກຳລັງຕຳນິຂ້ອຍຜ່ານລາວສຳລັບການບໍ່ປະຕິບັດຄວາມຈິງ. ຂ້ອຍຮູ້ສຶກບໍ່ດີແທ້ໆ, ຮູ້ສຶກຜິດແທ້ໆ. ຖ້າຂ້ອຍພຽງແຕ່ຊີ້ໃຫ້ເຫັນເຖິງບັນຫາຂອງລາວໄດ້ກົງເວລາ ແລະ ລາວໄດ້ໄຕ່ຕອງພວກມັນແທ້ໆ, ລາວກໍອາດຈະສາມາດເຮັດໜ້າທີ່ຂອງລາວຢ່າງຖືກຕ້ອງ. ແຕ່ກົງກັນຂ້າມ, ລາວບໍ່ໄດ້ມີຄວາມເຂົ້າໃຈໃດເລີຍກ່ຽວກັບທຳມະຊາດແບບຊາຕານຂອງລາວ, ສະນັ້ນ ລາວຈຶ່ງບໍ່ພຽງແຕ່ລົ້ມເຫຼວໃນໜ້າທີ່ກ່ອນໜ້າຂອງລາວ ແຕ່ຍັງບໍ່ໄດ້ປ່ຽນແປງເລີຍຫຼັງຈາກທີ່ຖືກຍ້າຍ. ລາວຍັງຂັດຂວາງວຽກງານຂອງຄຣິດຕະຈັກ. ຂ້ອຍກຳລັງທຳຮ້າຍຄົນອື່ນ ແລະ ຖ່ວງດຶງວຽກງານໃນເຮືອນຂອງພຣະເຈົ້າບໍ? ຂ້ອຍເຄີຍຄິດວ່າຂ້ອຍມີຄວາມເປັນມະນຸດທີ່ດີ, ແຕ່ຕອນນີ້ ຂ້ອຍເຫັນວ່າຂ້ອຍພຽງແຕ່ຮັກສາຄວາມສຳພັນຂອງຂ້ອຍກັບຄົນອື່ນ ເພື່ອວ່າຂ້ອຍຈະບໍ່ເຮັດໃຫ້ພວກເຂົາອັບອາຍ ແລະ ເຮັດໃຫ້ພວກເຂົາມີຄວາມຮູ້ສຶກທີ່ບໍ່ດີ. ແຕ່ສິ່ງນັ້ນບໍ່ດີຕໍ່ທາງເຂົ້າຊີວິດຂອງຄົນອື່ນ ຫຼື ວຽກງານໃນເຮືອນຂອງພຣະເຈົ້າເລີຍ. ນັ້ນຄືການມີຄວາມເປັນມະນຸດທີ່ດີບໍ?

ຕໍ່ມາ ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ຕ້ອງມີມາດຕະຖານສໍາລັບການມີຄວາມເປັນມະນຸດທີ່ດີ. ມັນບໍ່ກ່ຽວຂ້ອງກັບການຍ່າງໄປຕາມເສັ້ນທາງຂອງຄວາມພໍປະມານ, ບໍ່ຍຶດຕິດກັບຫຼັກການ, ພະຍາຍາມບໍ່ເຮັດໃຫ້ໃຜຂຸ່ນເຄືອງໃຈ, ເຮັດໃຫ້ມີຄວາມໂປດປານຢູ່ທຸກບ່ອນທີ່ເຈົ້າໄປ, ນິ້ມນວນ ແລະ ລຽບງ່າຍກັບທຸກຄົນທີ່ເຈົ້າພົບ ແລະ ເຮັດໃຫ້ທຸກຄົນຮູ້ສຶກດີ. ນີ້ບໍ່ແມ່ນມາດຕະຖານ. ແລ້ວແມ່ນຫຍັງຄືມາດຕະຖານ? ມັນລວມເຖິງການປະຕິບັດຕໍ່ພຣະເຈົ້າ, ຄົນອື່ນ ແລະ ເຫດການຕ່າງໆດ້ວຍໃຈຈິງ, ສາມາດຮັບຜິດຊອບ ແລະ ເຮັດສິ່ງທັງໝົດນີ້ໃນລັກສະນະທີ່ຊັດເຈນໃຫ້ທຸກຄົນໄດ້ເຫັນ ແລະ ຮູ້ສຶກ. ຍິ່ງໄປກວ່ານັ້ນ, ພຣະເຈົ້າຄົ້ນຫາຫົວໃຈຂອງຜູ້ຄົນ ແລະ ຮູ້ຈັກພວກເຂົາແຕ່ລະຄົນ. ບາງຄົນໂອ້ອວດສະເໝີວ່າຕົນເອງມີຄວາມເປັນມະນຸດທີ່ດີ, ອ້າງວ່າບໍ່ເຄີຍເຮັດຫຍັງທີ່ບໍ່ດີຈັກເທື່ອ, ລັກຊັບສິນຂອງຄົນອື່ນ ຫຼື ໂລບເອົາສິ່ງຂອງໆຄົນອື່ນ. ພວກເຂົາຍັງໄປໄກເຖິງຂັ້ນເຮັດໃຫ້ຄົນອື່ນໄດ້ຮັບຜົນປະໂຫຍດຈາກໃຊ້ຈ່າຍຂອງພວກເຂົາເອງເມື່ອມີການຂັດແຍ່ງເລື່ອງຜົນປະໂຫຍດ, ມັກທີ່ຈະປະສົບກັບຄວາມສູນເສຍ ແລະ ພວກເຂົາບໍ່ເຄີຍເວົ້າຫຍັງບໍ່ດີກ່ຽວກັບໃຜພຽງເພື່ອໃຫ້ທຸກຄົນຄິດວ່າພວກເຂົາເປັນຄົນດີ. ແນວໃດກໍຕາມ, ເມື່ອປະຕິບັດໜ້າທີ່ຂອງພວກເຂົາໃນເຮືອນຂອງພຣະເຈົ້າ, ພວກເຂົາເຈົ້າເລ່ ແລະ ລື່ນໄຫຼ, ວາງແຜນອຸບາຍເພື່ອຕົນເອງຢູ່ສະເໝີ. ພວກເຂົາບໍ່ເຄີຍຄິດເຖິງຜົນປະໂຫຍດໃນເຮືອນຂອງພຣະເຈົ້າ, ພວກເຂົາບໍ່ເຄີຍປະຕິບັດຢ່າງຮີບດ່ວນຕໍ່ສິ່ງທີ່ພຣະເຈົ້າປະຕິບັດຢ່າງຮີບດ່ວນ ຫຼື ຄິດແບບທີ່ພຣະເຈົ້າຄິດ ແລະ ພວກເຂົາບໍ່ເຄີຍສາມາດປະຖິ້ມຜົນປະໂຫຍດຂອງພວກເຂົາເພື່ອປະຕິບັດໜ້າທີ່ຂອງຕົນໄດ້. ພວກເຂົາບໍ່ເຄີຍປະຖິ້ມຜົນປະໂຫຍດຂອງຕົນເອງຈັກເທື່ອ. ແມ່ນແຕ່ເມື່ອພວກເຂົາເຫັນຄົນຊົ່ວຊ້າກຳລັງເຮັດຄວາມຊົ່ວຢູ່, ພວກເຂົາກໍບໍ່ເປີດໂປງພວກເຂົາ; ພວກເຂົາບໍ່ມີຫຼັກການໃດເລີຍ. ນີ້ບໍ່ແມ່ນຕົວຢ່າງຂອງຄວາມເປັນມະນຸດທີ່ດີ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າໄດ້ກຳນົດຫຼັກການໃນການປະຕິບັດ. ຄົນທີ່ດີແທ້ໆບໍ່ດຳເນີນຕາມເສັ້ນທາງສາຍກາງ ຫຼື ຢູ່ຢ່າງງຽບໆກ່ຽວກັບບັນຫາຂອງຄົນອື່ນ. ພວກເຂົາບໍ່ສະແຫວງຫາຄວາມສາມັກຄີເຊັ່ນກັນ ຫຼື ພະຍາຍາມຮັກສາຄວາມເປັນມິດຢ່າງສົມບູນກັບຄົນອື່ນ. ມາດຕະຖານສຳລັບຄົນດີແທ້ໆແມ່ນນອນຢູ່ໃນການມີຫຼັກການ ແລະ ການມີຄວາມຮູ້ສຶກເຖິງຄວາມຍຸຕິທຳ. ມັນຄືການສະໜັບສະໜູນຫຼັກການໂດຍບໍ່ຢ້ານທີ່ຈະເຮັດໃຫ້ຜູ້ຄົນບໍ່ພໍໃຈ ເພື່ອປົກປ້ອງເຮືອນຂອງພຣະເຈົ້າເມື່ອຜົນປະໂຫຍດຂອງມັນຖືກຫຼຸດລົງ. ໃນການພົວພັນຂອງຂ້ອຍກັບອ້າຍເອື້ອຍນ້ອງ, ຂ້ອຍພຽງແຕ່ໃຫ້ຄວາມສຳຄັນກັບການບໍ່ເຮັດໃຫ້ຄົນໃດໜຶ່ງອັບອາຍ ຫຼື ບໍ່ພໍໃຈ, ໂດຍຄິດວ່າທຸກຄົນຈະຄິດດີກັບຂ້ອຍ ຕາບໃດທີ່ຂ້ອຍຮັກສາຄວາມສຳພັນຂອງຂ້ອຍກັບພວກເຂົາ. ແຕ່ສິ່ງນັ້ນບໍ່ໄດ້ສອດຄ່ອງກັບຫຼັກການແຫ່ງຄວາມຈິງເລີຍ. ຂ້ອຍເຫັນຄົນອື່ນເຮັດສິ່ງຕ່າງໆຍ້ອນຄວາມເສື່ອມຊາມ ແລະ ກຳລັງຂັດຂວາງວຽກງານໃນເຮືອນຂອງພຣະເຈົ້າ, ແຕ່ຕ້ອງການປົກປ້ອງພາບລັກທີ່ດີຂອງຂ້ອຍ, ຂ້ອຍບໍ່ໄດ້ປົກປ້ອງຜົນປະໂຫຍດຂອງຄຣິດຕະຈັກ, ແຕ່ຫຼັບຫູຫຼັບຕາໃສ່. ຂ້ອຍປ່ອຍໃຫ້ບັນຫາທີ່ຂ້ອຍເຫັນຢ່າງຊັດເຈນນັ້ນຮຸນແຮງຂຶ້ນ. ໂດຍສະເພາະກັບອ້າຍວາງ, ຂ້ອຍຮູ້ວ່າບັນຫາຂອງລາວໄດ້ສົ່ງຜົນກະທົບຢ່າງຮ້າຍແຮງຕໍ່ວຽກງານໃນເຮືອນຂອງພຣະເຈົ້າແລ້ວ. ແຕ່ຂ້ອຍຢ້ານວ່າ ລາວອາດຄິດວ່າຂ້ອຍກຳລັງຕັ້ງເປົ້າໃສ່ລາວເປັນການສ່ວນຕົວ, ລາວຈະບໍ່ຍອມຮັບສິ່ງທີ່ຂ້ອຍເວົ້າ ແລະ ຈະເລີ່ມມີອະຄະຕິກັບຂ້ອຍ. ສະນັ້ນ ເມື່ອຂ້ອຍໂອ້ລົມກັບລາວ, ຂ້ອຍຈຶ່ງພຽງແຕ່ເວົ້າບິດເບືອນກ່ຽວກັບສິ່ງຕ່າງໆ, ແກ້ໄຂບັນຫາດັ່ງກ່າວຢ່າງບໍ່ເຕັມທີ່. ຜົນຕາມມາກໍ່ຄື ລາວບໍ່ໄດ້ຈິງຈັງກັບບັນຫາຂອງລາວ. ໃນທາງຜິວເຜີນ, ຂ້ອຍຮັກສາພາບລັກທີ່ດີຂອງຂ້ອຍໃນການເປັນຄົນບໍ່ມີພິດມີໄພ, ແຕ່ໃນຄວາມເປັນຈິງ ຂ້ອຍກຳລັງສ້າງຄວາມເສຍຫາຍຕໍ່ວຽກງານຂອງຄຣິດຕະຈັກ ແລະ ທາງເຂົ້າສູ່ຊີວິດຂອງອ້າຍເອື້ອຍນ້ອງ. ຂ້ອຍເຫັນວ່າຂ້ອຍເປັນພຽງ “ຄົນດີ”, ຄົນທີ່ເຮັດໃຫ້ຜູ້ຄົນພໍໃຈ, ຜູ້ຫຼອກລວງໃນທຸກສິ່ງ.

ຂ້ອຍອ່ານສິ່ງນີ້ໃນພຣະທຳຂອງພຣະເຈົ້າໃນການອຸທິດຕົນຂອງຂ້ອຍຫຼັງຈາກນັ້ນ: “ເມື່ອເຫັນບັນດາອ້າຍເອື້ອຍນ້ອງຂອງພວກເຂົາປະຕິບັດໜ້າທີ່ຂອງພວກເຂົາຢ່າງບໍ່ລະມັດລະວັງ ແລະ ບໍ່ມີປະສິດທິພາບ, ຜູ້ນຳຄຣິດຕະຈັກບາງຄົນບໍ່ໄດ້ຕຳນິພວກເຂົາ ເຖິງແມ່ນວ່າພວກເຂົາຄວນເຮັດ. ເມື່ອພວກເຂົາເຫັນບາງສິ່ງບາງຢ່າງທີ່ເປັນອັນຕະລາຍຕໍ່ຜົນປະໂຫຍດຕ່າງໆຂອງເຮືອນຂອງພຣະເຈົ້າຢ່າງຈະແຈ້ງ, ພວກເຂົາເຮັດທໍາທ່າບໍ່ເຫັນ ແລະ ບໍ່ໄດ້ສອບຖາມຫຍັງ ເພື່ອບໍ່ເຮັດໃຫ້ຄົນອື່ນຂູ່ນເຄື່ອງໃຈເປັນຢ່າງໜ້ອຍ. ຈຸດປະສົງ ແລະ ເປົ້າໝາຍທີ່ແທ້ຈິງຂອງພວກເຂົາບໍ່ແມ່ນເພື່ອສະແດງຄວາມເຫັນໃຈຕໍ່ກັບຈຸດອ່ອນຕ່າງໆຂອງຄົນອື່ນ. ພວກເຂົາຮູ້ເປັນຢ່າງດີວ່າພວກເຂົາຕັ້ງໃຈເຮັດຫຍັງ: ‘ຖ້າຂ້ອຍສືບເຮັດສິ່ງນີ້ ແລະ ບໍ່ເຮັດໃຫ້ຜູ້ໃດຂຸ່ນເຄືອງໃຈ, ພວກເຂົາຈະຄິດວ່າຂ້ອຍເປັນຜູ້ນໍາທີ່ດີ. ພວກເຂົາຈະມີຄວາມຄິດເຫັນທີ່ດີ, ສູງສົ່ງກ່ຽວກັບຂ້ອຍ. ພວກເຂົາຈະຍອມຮັບຂ້ອຍ ແລະ ມັກຂ້ອຍ’. ບໍ່ວ່າຄວາມເສຍຫາຍຕໍ່ຜົນປະໂຫຍດຕ່າງໆຂອງເຮືອນຂອງພຣະເຈົ້າຈະເກີດຂຶ້ນຫຼາຍປານໃດກໍຕາມ ແລະ ບໍ່ວ່າຜູ້ທີ່ຖືກເລືອກຂອງພຣະເຈົ້າຈະຖືກຂັດຂວາງຫຼາຍປານໃດກໍຕາມໃນການເຂົ້າສູ່ຊີວິດຂອງພວກເຂົາ ຫຼື ຊີວິດຄຣິດຕະຈັກຂອງພວກເຂົາຈະຖືກລົບກວນຫຼາຍປານໃດກໍຕາມ, ຜູ້ຄົນດັ່ງກ່າວແມ່ນຍຶດໝັ້ນຢູ່ໃນປັດຊະຍາຂອງຊາຕານຂອງພວກເຂົາ ແລະ ບໍ່ເຮັດໃຫ້ຜູ້ໃດຂຸ່ນເຄືອງໃຈ. ບໍ່ເຄີຍມີຄວາມຮູ້ສຶກເຖິງການຕຳນິຕົນເອງຢູ່ໃນໃຈຂອງພວກເຂົາເລີຍ; ຫຼາຍທີ່ສຸດ, ພວກເຂົາອາດຈະກ່າວເຖິງບາງບັນຫາແບບຜ່ານໆແບບສະບາຍໆ ແລະ ຈາກນັ້ນກໍຖືວ່າສິ້ນສຸດກັບມັນ. ພວກເຂົາບໍ່ສົນທະນາຄວາມຈິງ ແລະ ພວກເຂົາຍັງບໍ່ຊີ້ໃຫ້ເຫັນແກ່ນແທ້ຂອງບັນຫາຕ່າງໆຂອງຄົນອື່ນ ແລະ ຍິ່ງໜ້ອຍທີ່ພວກເຂົາຈະແຍກສະພາວະຂອງຜູ້ຄົນ. ພວກເຂົາບໍ່ນໍາພາຜູ້ຄົນເຂົ້າສູ່ຄວາມເປັນຈິງແຫ່ງຄວາມຈິງ ແລະ ພວກເຂົາບໍ່ເຄີຍເຜີຍແຜ່ວ່າຄວາມປະສົງຂອງພຣະເຈົ້າແມ່ນຫຍັງ ຫຼື ຄວາມຜິດຕ່າງໆທີ່ຄົນມັກຈະກະທໍາ ຫຼື ປະເພດຕ່າງໆຂອງຄວາມເສື່ອມຊາມທີ່ຜູ້ຄົນເປີດເຜີຍ. ພວກເຂົາບໍ່ແກ້ໄຂບັນຫາຕົວຈິງຕ່າງໆເຊັ່ນບັນຫາເຫຼົ່ານີ້; ກົງກັນຂ້າມ, ພວກເຂົາເຄີຍເບິ່ງຜ່ານຄວາມອ່ອນແອຕ່າງໆ ແລະ ການຄິດລົບຂອງຄົນອື່ນ ແລະ ຍັງມີຄວາມບໍ່ໃສ່ໃຈ ແລະ ຄວາມບໍ່ມີປະສິດທິພາບຂອງພວກເຂົາ. ພວກເຂົາປ່ອຍການກະທຳ ແລະ ພຶດຕິກຳເຫຼົ່ານີ້ຂອງຜູ້ຄົນໄປຢ່າງຕໍ່ເນື່ອງໂດຍບໍ່ຖືກເອີ້ນວ່າເປັນໃນສິ່ງທີ່ພວກເຂົາເປັນ ແລະ ເນື່ອງຈາກພວກເຂົາເຮັດແນວນັ້ນແທ້ໆ, ຄົນສ່ວນຫຼາຍຈຶ່ງຄິດວ່າ: ‘ຜູ້ນຳຂອງພວກເຮົາເປັນຄືກັບແມ່ສຳລັບພວກເຮົາ. ລາວຍິ່ງມີຄວາມເຂົ້າໃຈກ່ຽວກັບຈຸດອ່ອນຕ່າງໆຂອງພວກເຮົາຫຼາຍກວ່າທີ່ພຣະເຈົ້າເຂົ້າໃຈ. ວູດທິພາວະຂອງພວກເຮົາອາດຈະນ້ອຍເກີນໄປທີ່ຈະດໍາລົງຊີວິດຕາມຄວາມຕ້ອງການຂອງພຣະເຈົ້າ, ແຕ່ມັນພຽງພໍທີ່ພວກເຮົາຈະສາມາດດໍາລົງຊີວິດຕາມຄວາມຕ້ອງການຂອງຜູ້ນໍາຂອງພວກເຮົາ. ລາວເປັນຜູ້ນໍາທີ່ດີສໍາລັບພວກເຮົາ. ຖ້າມື້ໃດມື້ໜຶ່ງມາເຖິງເມື່ອເບື້ອງເທິງປ່ຽນຜູ້ນຳຂອງພວກເຮົາ, ຈາກນັ້ນພວກເຮົາຄວນເວົ້າອອກ ແລະ ສະແດງຄວາມຄິດເຫັນ ແລະ ຄວາມປາຖະໜາຕ່າງໆຂອງພວກເຮົາ. ພວກເຮົາຄວນພະຍາຍາມເຈລະຈາກັບເບື້ອງເທິງ’. ຖ້າຜູ້ຄົນມີຄວາມຄິດດັ່ງກ່າວ, ຖ້າພວກເຂົາມີຄວາມສໍາພັນປະເພດນີ້ກັບຜູ້ນໍາຂອງພວກເຂົາ ແລະ ມີຄວາມຮູ້ສຶກດັ່ງກ່າວຂອງພວກເຂົາ ແລະ ໄດ້ມີຄວາມຮູ້ສຶກເພິ່ງພາອາໄສ, ຍົກຍ້ອງ, ເຄົາລົບ ແລະ ບູຊາຕໍ່ຜູ້ນໍາຂອງພວກເຂົາໃນໃຈຂອງພວກເຂົາ, ແລ້ວຜູ້ນໍາຄວນຈະຮູ້ສຶກແນວໃດ? ໃນເລື່ອງນີ້, ຖ້າພວກເຂົາຮູ້ສຶກຕໍານິຕົນເອງໜ້ອຍໜຶ່ງ, ບໍ່ສະບາຍໃຈໜ້ອຍໜຶ່ງ ແລະ ຮູ້ສຶກເປັນໜີ້ບຸນຄຸນຕໍ່ພຣະເຈົ້າ, ພວກເຂົາກໍບໍ່ຄວນຍຶດຢູ່ກັບສະຖານະພາບຂອງພວກເຂົາ ຫຼື ຮູບພາບໃນໃຈຂອງຄົນອື່ນ. ພວກເຂົາຄວນເປັນພະຍານໃຫ້ແກ່ພຣະເຈົ້າ ແລະ ຍົກຍໍສັນລະເສີນພຣະອົງ ເພື່ອວ່າພຣະອົງຈະມີບ່ອນຢູ່ໃນໃຈຂອງຜູ້ຄົນ ແລະ ເພື່ອວ່າຜູ້ຄົນຈະເຊີດຊູພຣະເຈົ້າວ່າຍິ່ງໃຫຍ່. ດ້ວຍວິທີນີ້ເທົ່ານັ້ນ ຫົວໃຈຂອງພວກເຂົາຈະມີຄວາມສະຫງົບສຸກທີ່ແທ້ຈິງ ແລະ ຜູ້ທີ່ເຮັດແນວນັ້ນຈະແມ່ນຜູ້ທີ່ສະແຫວງຫາຄວາມຈິງ. ແນວໃດກໍຕາມ, ສິ່ງນີ້ບໍ່ແມ່ນເປົ້າໝາຍທີ່ຢູ່ເບື້ອງຫຼັງການກະທໍາຕ່າງໆຂອງຜູ້ຕໍ່ຕ້ານພຣະຄຣິດ ກົງກັນຂ້າມ ພວກເຂົາໃຊ້ວິທີການ ແລະ ເຕັກນິກເຫຼົ່ານີ້ເພື່ອຊັກຈູງຜູ້ຄົນໃຫ້ຫຼົງທາງຈາກທາງທີ່ແທ້ຈິງ ແລະ ທໍລະຍົດຄວາມຈິງ ເຖິງຂັ້ນກັບລະເລີຍໂດຍບໍ່ປ່ຽນແປງຕໍ່ການປະຕິບັດໜ້າທີ່ຂອງຜູ້ຄົນ ທີ່ບໍ່ມີຄວາມລະມັດລະວັງ, ເຮັດພໍເປັນພິທີ ແລະ ທີ່ບໍ່ມີຄວາມຮັບຜິດຊອບ ໂດຍມີເປົ້າໝາຍເພື່ອຄອບຄອງບາງບ່ອນໃນຫົວໃຈຂອງຜູ້ຄົນ ແລະ ການຊະນະເຈດຕະນາດີຂອງພວກເຂົາ. ສິ່ງນີ້ບໍ່ແມ່ນຄວາມພະຍາຍາມທີ່ຈະເອົາຊະນະຜູ້ຄົນບໍ? ສິ່ງນີ້ບໍ່ແມ່ນສິ່ງຊົ່ວຮ້າຍ ແລະ ໜ້າລັງກຽດບໍ? ມັນເປັນຕາລັງກຽດ!” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີໜຶ່ງ: ພວກເຂົາພະຍາຍາມເອົາຊະນະຜູ້ຄົນ). ພຣະທຳຂອງພຣະເຈົ້າໄດ້ເປີດເຜີຍແກ່ນແທ້ ແລະ ແຮງຈູງໃຈທີ່ຢູ່ເບື້ອງຫຼັງການກະທຳຂອງຂ້ອຍ. ນັບຕັ້ງແຕ່ທີ່ກາຍມາເປັນຜູ້ນໍາ, ຂ້ອຍພຽງແຕ່ລະມັດລະວັງເພື່ອຮັກສາຄວາມສຳພັນທີ່ດີກັບຜູ້ຄົນ. ຂ້ອຍຈະບໍ່ເປີດເຜີຍບັນຫາຂອງຜູ້ຄົນ, ພຽງແຕ່ປົກປ້ອງກຽດສັກສີຂອງພວກເຂົາ. ຂ້ອຍບໍ່ມີແມ່ນຄວາມຮູ້ສຶກຮີບດ່ວນ ເມື່ອຂ້ອຍເຫັນອ້າຍວາງກຳລັງຂັດຂວາງ ແລະ ກຳລັງກີດກັນວຽກງານໃນຄຣິດຕະຈັກ. ກົງກັນຂ້າມ, ຂ້ອຍພຽງແຕ່ເວົ້າກັບທຸກຄົນໄປທົ່ວ, ຕ້ອງການຮັກສາຕໍາແໜ່ງຂອງຂ້ອຍໃນທ່າມກາງພວກເຂົາ. ຂ້ອຍເບິ່ງຄືອ່ອນໂຍນ ແລະ ບໍ່ມີພິດມີໄພຈາກພາຍນອກ, ແຕ່ນັ້ນເປັນສາກໜ້າທີ່ນໍາພາອ້າຍເອື້ອຍນ້ອງຢ່າງຜິດໆ. ຂ້ອຍໃຊ້ສິ່ງທີ່ຜູ້ຄົນເບິ່ງວ່າເປັນພຶດຕິກຳ ແລະ ຄຳເວົ້າທີ່ດີ ເພື່ອເອົາຊະນະຜູ້ຄົນ ເພື່ອວ່າພວກເຂົາຈະມັກຂ້ອຍ ແລະ ເຄົາລົບຂ້ອຍ. ດ້ວຍວິທີນັ້ນ ຂ້ອຍຈະສາມາດເສີມສ້າງຕໍາແໜ່ງຂອງຂ້ອຍ. ຂ້ອຍຕ້ອງການເຮັດໃຫ້ເສັ້ນທາງຂອງຂ້ອຍບໍ່ມີອຸປະສັກ ແລະ ຂ້ອຍເຮັດແບບນັ້ນໂດຍສູນເສຍຜົນປະໂຫຍດໃນເຮືອນຂອງພຣະເຈົ້າ. ຂ້ອຍຂັດກັບຫຼັກການແຫ່ງຄວາມຈິງ ແລະ ທຳລາຍວຽກງານໃນເຮືອນຂອງພຣະເຈົ້າ. ຂ້ອຍກຳລັງຍ່າງໃນເສັ້ນທາງຂອງຜູ້ຕໍ່ຕ້ານພຣະຄຣິດ. ໃນຈຸດນີ້, ພຣະທຳຂອງພຣະເຈົ້າປາກົດເຂົ້າມາໃນຄວາມຄິດ: “ເຈົ້າອາດຈະຈິງໃຈ ແລະ ຊື່ສັດຕໍ່ກັບຍາດພີ່ນ້ອງ, ໝູ່ເພື່ອນ, ເມຍ (ຫຼື ຜົວ), ລູກຊາຍ ແລະ ລູກສາວ ແລະ ພໍ່ແມ່ຂອງເຈົ້າເປັນພິເສດ ແລະ ບໍ່ເຄີຍເອົາປຽບຄົນອື່ນເລີຍ; ແຕ່ຖ້າເຈົ້າບໍ່ສາມາດເຂົ້າຫາ ແລະ ພົວພັນກັບພຣະຄຣິດໄດ້, ເຖິງແມ່ນວ່າເຈົ້າຈະເສຍສະຫຼະຊັບສິນທັງໝົດຂອງເຈົ້າເພື່ອຊ່ວຍເຫຼືອເພື່ອນບ້ານຂອງເຈົ້າ ຫຼື ເອົາໃຈໃສ່ດູແລເບິ່ງແຍງພໍ່, ແມ່ ແລະ ສະມາຊິກໃນຄອບຄົວຂອງເຈົ້າ, ເຮົາຂໍບອກເຈົ້າເລີຍວ່າ ເຈົ້າຍັງຊົ່ວຮ້າຍຢູ່ ແລະ ຍິ່ງໄປກວ່ານັ້ນ ຍັງເປັນຄົນຫຼອກລວງເກັ່ງທີ່ສຸດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຜູ້ທີ່ບໍ່ສາມາດເຂົ້າກັບພຣະຄຣິດເປັນປໍລະປັກກັບພຣະເຈົ້າຢ່າງແນ່ນອນ). ເຮືອນຂອງພຣະເຈົ້າອະນຸຍາດໃຫ້ຂ້ອຍເຮັດໜ້າທີ່ດັ່ງຜູ້ນໍາເພື່ອຊີ້ນໍາຄົນອື່ນໃຫ້ປະຕິບັດຄວາມຈິງ ແລະ ເຮັດໜ້າທີ່ຂອງພວກເຂົາ, ເພື່ອສະໜັບສະໜູນວຽກງານໃນເຮືອນຂອງພຣະເຈົ້າ, ເພື່ອໂອ້ລົມກ່ຽວກັບຄວາມຈິງໃນການແກ້ໄຂບັນຫາຂອງຄົນອື່ນ ເພື່ອວ່າພວກເຂົາຈະສາມາດເຂົ້າໃຈອຸປະນິໄສທີ່ເສື່ອມຊາມຂອງພວກເຂົາ ແລະ ຮຽນຮູ້ທີ່ຈະເຮັດໜ້າທີ່ຂອງພວກເຂົາດ້ວຍຫຼັກການ. ນັ້ນຄືຄວາມຮັບຜິດຊອບຂອງຂ້ອຍ. ແຕ່ຂ້ອຍບໍ່ໄດ້ເຮັດໜ້າທີ່ຂອງຂ້ອຍຕາມທີ່ພຣະເຈົ້າຮຽກຮ້ອງ. ຂ້ອຍພຽງແຕ່ໃຫ້ຄວາມສຳຄັນກັບຄວາມສຳພັນຂອງຂ້ອຍ ແລະ ຮັກສາກຽດຕິຍົດຂອງຂ້ອຍກັບຄົນອື່ນ, ເຊິ່ງສ້າງຄວາມເສຍຫາຍແກ່ວຽກງານໃນເຮືອນຂອງພຣະເຈົ້າ ແລະ ກີດກັນທາງເຂົ້າສູ່ຊີວິດຂອງຄົນອື່ນ. ຂ້ອຍກຳລັງເຮັດໜ້າທີ່ຢູ່ຂ້າງຊາຕານ. ຂ້ອຍເຫັນວ່າຂ້ອຍເປັນສິ່ງທີ່ພຣະເຈົ້າເປີດໂປງໃນພຣະທຳຂອງພຣະອົງແທ້ໆ. ບໍ່ພຽງແຕ່ເປັນຄົນບໍ່ດີ, ແຕ່ຂ້ອຍຍັງເປັນຄົນຊົ່ວຮ້າຍທີ່ມີເລ່ຫຼ່ຽມ, ເຫັນແກ່ຕົວ, ເປັນຕາລັງກຽດ. ຖ້າຂ້ອຍບໍ່ກັບໃຈ ແລະ ປ່ຽນແປງ, ຂ້ອຍກໍ່ຈະກາຍເປັນອຸປະສັກໃຫ້ກັບທາງເຂົ້າສູ່ຊີວິດຂອງອ້າຍເອື້ອຍນ້ອງພຽງແຕ່ເທົ່ານັ້ນ. ໃນທີ່ສຸດ ຂ້ອຍກໍເຂົ້າໃຈກົດລະບຽບຂອງຂ້ອຍສຳລັບຊີວິດໃນການພົວພັນກັບຄົນອື່ນ. ຂ້ອຍເຫັນໄດ້ຢ່າງແທ້ຈິງວ່າ “ການຢູ່ງຽບໆບົນຂໍ້ຜິດພາດຂອງເພື່ອນທີ່ດີເຮັດໃຫ້ມິດຕະພາບຍາວນານ ແລະ ດີ” ແລະ “ຢ່າຕີຜູ້ຄົນລຸ່ມສາຍແອວຈັກເທື່ອ” ຄືພິດຂອງຊາຕານ, ບໍ່ແມ່ນຫຼັກການສຳລັບຄວາມປະພຶດທີ່ແທ້ຈິງ. ຂ້ອຍມາຢູ່ຕໍ່ໜ້າພຣະເຈົ້າເພື່ອອະທິຖານ, ເຕັມໃຈທີ່ຈະກັບໃຈ ແລະ ແກ້ໄຂການສະແຫວງຫາທີ່ບໍ່ຖືກຕ້ອງຂອງຂ້ອຍ.

ຕໍ່ມາ ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າທີ່ວ່າ: “ຖ້າເຈົ້າຢາກມີຄວາມສໍາພັນທີ່ປົກກະຕິກັບພຣະເຈົ້າ ໃຈຂອງເຈົ້າຕ້ອງຫັນເຂົ້າຫາພຣະອົງ ແລະ ໂດຍຖືເອົາສິ່ງນີ້ເປັນພື້ນຖານ ເຈົ້າກໍຈະມີຄວາມສໍາພັນທີ່ປົກກະຕິກັບຄົນອື່ນ. ຖ້າເຈົ້າບໍ່ມີຄວາມສໍາພັນທີ່ປົກກະຕິກັບພຣະເຈົ້າ ບໍ່ວ່າເຈົ້າຈະກະທໍາສິ່ງໃດເພື່ອຮັກສາຄວາມສໍາພັນກັບຄົນອື່ນ ເຈົ້າຈະພະຍາຍາມ ຫຼື ອອກເຫື່ອເທແຮງປານໃດກໍຕາມ ມັນກໍຍັງເປັນພຽງປັດຊະຍາແຫ່ງຊີວິດຂອງມະນຸດ. ເຈົ້າຮັກສາຕໍາແໜ່ງໜ້າຕາທ່າມກາງຜູ້ຄົນດ້ວຍທັດສະນະ ແລະ ປັດຊະຍາຂອງມະນຸດ ເພື່ອໃຫ້ຜູ້ຄົນຍົກຍໍຊົມເຊີຍເຈົ້າ, ແຕ່ເຈົ້າບໍ່ໄດ້ປະຕິບັດຕາມພຣະທຳຂອງພຣະເຈົ້າເພື່ອສ້າງຄວາມສໍາພັນທີ່ປົກກະຕິກັບຄົນອື່ນ. ຖ້າເຈົ້າບໍ່ໃສ່ໃຈຄວາມສໍາພັນກັບຄົນ ແຕ່ຮັກສາຄວາມສໍາພັນທີ່ປົກກະຕິກັບພຣະເຈົ້າ ຖ້າເຈົ້າຍິນດີມອບຫົວໃຈໃຫ້ກັບພຣະເຈົ້າ ແລະ ຮຽນຮູ້ທີ່ຈະເຊື່ອຟັງພຣະອົງ ຄວາມສໍາພັນຂອງເຈົ້າກັບທຸກຄົນກໍຈະເປັນປົກກະຕິຢ່າງທໍາມະຊາດ. ດ້ວຍວິທີນີ້ ຄວາມສໍາພັນເຫຼົ່ານີ້ຈິ່ງບໍ່ຖືກສ້າງຂຶ້ນຈາກຝ່າຍເນື້ອໜັງ ແຕ່ຖືກສ້າງຂຶ້ນບົນພື້ນຖານແຫ່ງຄວາມຮັກຂອງພຣະເຈົ້າ. ເກືອບບໍ່ມີຄວາມສໍາພັນໃດໆທາງຝ່າຍເນື້ອໜັງ ແຕ່ທາງຈິດວິນຍານມີການສາມັກຄີທໍາ ພ້ອມທັງຄວາມຮັກ, ຄວາມປອບໃຈ ແລະ ການຊ່ວຍເຫຼືອເຊິ່ງກັນແລະກັນ. ສິ່ງທັງໝົດນີ້ເກີດຂຶ້ນບົນພື້ນຖານແຫ່ງຫົວໃຈທີ່ເຮັດໃຫ້ພຣະເຈົ້າພໍໃຈ. ຄວາມສໍາພັນເຫຼົ່ານີ້ບໍ່ໄດ້ເກີດຂຶ້ນໂດຍອາໄສປັດຊະຍາແຫ່ງຊີວິດຂອງມະນຸດ ແຕ່ເກີດຂຶ້ນໂດຍຜ່ານການແບກຫາບພາລະຂອງພຣະເຈົ້າ. ມັນບໍ່ຕ້ອງການເຫື່ອແຮງຂອງມະນຸດ. ເຈົ້າຕ້ອງການພຽງແຕ່ປະຕິບັດອີງຕາມຫຼັກພຣະທໍາຂອງພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ມັນສໍາຄັນຫຼາຍທີ່ຈະສ້າງຄວາມສໍາພັນທີ່ປົກກະຕິກັບພຣະເຈົ້າ). ພຣະທຳຂອງພຣະເຈົ້າໄດ້ສະແດງໃຫ້ຂ້ອຍເຫັນວ່າຄວາມສຳພັນທີ່ເໝາະສົມລະຫວ່າງບຸກຄົນບໍ່ສາມາດຖືກສ້າງຂຶ້ນໄດ້ໂດຍນໍາໃຊ້ປັດຊະຍາທາງໂລກສຳລັບການດຳລົງຊີວິດ. ພວກເຮົາຄວນບຳລຸງລ້ຽງວິນຍານຂອງຄົນອື່ນຕາມພຣະທຳຂອງພຣະເຈົ້າ ແລະ ມີແຕ່ໃນວິທີນີ້ເທົ່ານັ້ນ ມັນຈຶ່ງຈະສົ່ງຜົນປະໂຫຍດແກ່ທຸກຄົນ. ເມື່ອຂ້ອຍເຫັນວ່າຄົນອື່ນກຳລັງເຮັດໜ້າທີ່ຂອງພວກເຂົາດ້ວຍອຸປະນິໄສທີ່ເສື່ອມຊາມ ເຊິ່ງສົ່ງຜົນກະທົບຕໍ່ວຽກງານຂອງພວກເຂົາ, ຂ້ອຍບໍ່ຄວນໃຫ້ຄວາມສຳຄັນກັບສະຖານະ ແລະ ພາບລັກຂອງຂ້ອຍເອງ. ຂ້ອຍຄວນນໍາໃຊ້ພຣະທຳຂອງພຣະເຈົ້າໃສ່ບັນຫາ ເພື່ອຊ່ວຍໃຫ້ພວກເຂົາເຂົ້າໃຈເຖິງອຸປະນິໄສທີ່ເສື່ອມຊາມຂອງພວກເຂົາ ແລະ ໂອ້ລົມກ່ຽວກັບຄວາມປະສົງຂອງພຣະເຈົ້າ ເພື່ອວ່າພວກເຂົາຈະສາມາດປະຕິບັດໜ້າທີ່ຂອງພວກເຂົາໄດ້ເປັນຢ່າງດີ. ພຣະເຈົ້າກໍຈະເຫັນດີ. ໃນການເຕົ້າໂຮມ, ອ້າຍວາງສາມາດເຂົ້າໃຈຕົນເອງໃນແສງສະຫວ່າງແຫ່ງພຣະທຳຂອງພຣະເຈົ້າຢູ່ເລື້ອຍໆ ເຊິ່ງໝາຍຄວາມວ່າລາວຕ້ອງການແກ້ໄຂບັນຫາຂອງລາວ. ມັນເປັນພຽງແຕ່ວ່າລາວບໍ່ເຂົ້າໃຈເຖິງສາຍເຫດຂອງບັນຫາ ແລະ ບໍ່ໄດ້ກຽດຊັງຕົນເອງຢ່າງແທ້ຈິງ, ສະນັ້ນ ລາວຈຶ່ງຍັງດຳລົງຊີວິດພາຍໃນອຸປະນິໄສທີ່ເສື່ອມຊາມຂອງລາວ ເມື່ອບັນຫາເກີດຂຶ້ນ. ຖ້າຂ້ອຍໃຊ້ພຣະທຳຂອງພຣະເຈົ້າເພື່ອວິເຄາະແກ່ນແທ້ຂອງບັນຫາ ເພື່ອວ່າລາວຈະສາມາດຄົ້ນຫາເສັ້ນທາງແຫ່ງການປະຕິບັດໃນພຣະທຳເຫຼົ່ານັ້ນ, ສິ່ງນີ້ກໍຈະຊ່ວຍລາວແທ້ໆ. ເມື່ອຮັບຮູ້ສິ່ງນີ້, ຂ້ອຍຕ້ອງການປ່ຽນແປງການສະແຫວງຫາທີ່ຜິດຂອງຂ້ອຍ ແລະ ເຮັດສິ່ງຕ່າງໆຕາມຂໍ້ກຳນົດຂອງພຣະເຈົ້າ. ຫຼັງຈາກນັ້ນ, ຂ້ອຍສະຫຼຸບບັນຫາຂອງອ້າຍວາງໃນໜ້າທີ່ຂອງລາວ ແລະ ລະບຸພວກມັນອອກເທື່ອລະຢ່າງ. ຂ້ອຍໂອ້ລົມກັບລາວ, ໄຈ້ແຍກພຶດຕິກຳຂອງລາວ ແລະ ວິເຄາະສາຍເຫດຂອງບັນຫາ. ຫຼັງຈາກນັ້ນ, ລາວບໍ່ໄດ້ກຽດຊັງຂ້ອຍ ຫຼື ຫຼົບຫຼີກຂ້ອຍຄືກັບທີ່ຂ້ອຍຄິດວ່າລາວຈະເຮັດ, ແຕ່ລາວຍອມຮັບການໂອ້ລົມຂອງຂ້ອຍຢ່າງແທ້ຈິງ. ລາວສົ່ງຂໍ້ຄວາມຫາຂ້ອຍໃນພາຍຫຼັງ ໂດຍເວົ້າວ່າ “ມັນດີທີ່ເຈົ້າຍົກສິ່ງນີ້ຂຶ້ນມາເວົ້າກັບຂ້ອຍ, ຖ້າບໍ່ດັ່ງນັ້ນ ຂ້ອຍຈະບໍ່ເຫັນວ່າບັນຫາຮ້າຍແຮງສໍ່າໃດ”. ຂ້ອຍຖືກດົນບັນດານແທ້ໆ. ຫຼັງຈາກທີ່ຂ້ອຍແກ້ໄຂແຮງຈູງໃຈຂອງຂ້ອຍ ແລະ ບໍ່ໄດ້ໃຫ້ຄວາມສົນໃຈກັບສິ່ງທີ່ຄົນອື່ນຄິດກ່ຽວກັບຂ້ອຍ, ແຕ່ໄດ້ປະຕິບັດພຣະທຳຂອງພຣະເຈົ້າ ແລະ ຍຶດຖືຫຼັກການ, ຂ້ອຍກໍ່ສາມາດໃຫ້ການຊ່ວຍເຫຼືອທີ່ແທ້ຈິງແກ່ຄົນທີ່ຢູ່ອ້ອມຂ້າງຂ້ອຍ. ຂ້ອຍັງຮູ້ສຶກສະບາຍໃຈ ແລະ ສະຫງົບສຸກ.

ຕໍ່ມາ, ຂ້ອຍສັງເກດເຫັນນ້ອງສາວຄົນໜຶ່ງເຮັດໜ້າທີ່ຂອງລາວແບບເຍື້ອນມື້ເວັນ ແລະ ຕາມອຳເພີໃຈ ເຊິ່ງກໍ່ໃຫ້ເກີດບັນຫາຫຼາຍຢ່າງ. ລາວເຫັນບັນຫາເຫຼົ່ານີ້ ແລະ ຄິດລົບກ່ຽວກັບມັນແທ້ໆ. ຂ້ອຍເຫັນວ່າບັນຫາເຫຼົ່ານີ້ມາຈາກທັດສະນະຄະຕິຂອງລາວຕໍ່ໜ້າທີ່ຂອງລາວເປັນສ່ວນໃຫຍ່, ສະນັ້ນ ຂ້ອຍຈຶ່ງຕ້ອງການຍົກສິ່ງນີ້ຂຶ້ນມາເວົ້າ. ແຕ່ຫຼັງຈາກນັ້ນ ຂ້ອຍກໍຄິດວ່າ “ລາວຮູ້ສຶກບໍ່ດີ ແລະ ທໍ້ໃຈແລ້ວ. ຖ້າຂ້ອຍລົມກ່ຽວກັບບັນຫາຂອງລາວ, ຂ້ອຍຈະບໍ່ໂຍນເກືອໃສ່ບາດແຜຂອງລາວບໍ? ຖ້າລາວຄິດລົບຫຼາຍກວ່າເກົ່າ, ຜູ້ຄົນອາດເວົ້າວ່າຂ້ອຍກຳລັງຂາດຄວາມເປັນມະນຸດ, ຂ້ອຍບໍ່ໃຫ້ອະໄພ ແລະ ຫຼັງຈາກນັ້ນກໍ່ຈະບໍ່ຍອມຮັບຂ້ອຍ”. ຂ້ອຍຄິດວ່າມັນຈະພຽງພໍແລ້ວ ຖ້າຂ້ອຍສາມາດຊອກຫາວິທີແກ້ໄຂບັນຫາໃນໜ້າທີ່ຂອງລາວ, ຫຼັງຈາກນັ້ນ ຂ້ອຍກໍຈະບໍ່ຈຳເປັນຕ້ອງກ່າວເຖິງບັນຫາຂອງລາວ. ແລ້ວຂ້ອຍກໍ່ຮູ້ວ່າຂ້ອຍກຳລັງປະຕິບັດຕາມປັດຊະຍາເຫຼົ່ານີ້ຂອງຊາຕານອີກຄັ້ງ ແລະ ຖ້າຂ້ອຍບໍ່ໄດ້ສະແດງໃຫ້ນ້ອງສາວຄົນນີ້ເຫັນເຖິງບັນຫາຂອງລາວ, ລາວຈະບໍ່ເຫັນອຸປະນິໄສທີ່ເສື່ອມຊາມຂອງລາວເອງ ແລະ ສິ່ງນັ້ນຈະບໍ່ຊ່ວຍລາວເຊັ່ນກັນ. ຂ້ອຍອະທິຖານຫາພຣະເຈົ້າ ແລະ ສະແຫວງຫາຄວາມຈິງທີ່ຂ້ອຍຄວນເຂົ້າຫາໃນສະຖານະການນັ້ນ. ຫຼັງຈາກນັ້ນ, ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າທີ່ວ່າ: “ພຣະເຈົ້າບໍ່ເຄີຍລັງເລ ຫຼື ບໍ່ແນ່ໃຈໃນການກະທຳຂອງພຣະອົງ; ຫຼັກການ ແລະ ຈຸດປະສົງທີ່ຢູ່ເບື້ອງຫຼັງການກະທຳຂອງພຣະອົງລ້ວນແລ້ວແຕ່ຊັດເຈນ ແລະ ໂປ່ງໃສ, ບໍລິສຸດ ແລະ ບໍ່ມີຂໍ້ບົກຜ່ອງ, ບໍ່ມີກົນອຸບາຍ ຫຼື ເລ່ກົນປະສົມຢູ່ຂ້າງໃນຢ່າງແນ່ນອນ. ເວົ້າອີກຢ່າງໜຶ່ງກໍຄື ທາດແທ້ຂອງພຣະເຈົ້າບໍ່ມີຄວາມມືດມົນ ຫຼື ຄວາມຊົ່ວຮ້າຍ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ II). “ພຣະເຈົ້າບໍ່ໄດ້ພໍປະມານ; ພຣະອົງບໍ່ໄດ້ມີມົນທິນຈາກຄວາມຄິດຂອງມະນຸດ. ສຳລັບພຣະອົງແລ້ວ, ໜຶ່ງແມ່ນໜຶ່ງ ແລະ ສອງແມ່ນສອງ; ຖືກແມ່ນຖືກ ແລະ ຜິດແມ່ນຜິດ. ບໍ່ມີຄວາມບໍ່ແນ່ນອນ” (ຄັດຈາກບົດ “ຖ້າຫາກວ່າຄົນໆໜຶ່ງພຽງແຕ່ເຊື່ອຟັງຢ່າງແທ້ຈິງ ພວກເຂົາຈຶ່ງມີຄວາມເຊື່ອທີ່ແທ້ຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ສິ່ງນີ້ໄດ້ສະແດງໃຫ້ຂ້ອຍເຫັນວ່າພຣະເຈົ້າມີຫຼັກການຫຼາຍໃນພຣະທຳ ແລະ ການກະທຳຂອງພຣະອົງ, ພຣະອົງຮູ້ຈັກສິ່ງທີ່ພຣະອົງມັກ ແລະ ບໍ່ມັກ. ພຣະເຈົ້າເຫັນດີເມື່ອຜູ້ຄົນເຮັດສິ່ງທີ່ດີ, ແຕ່ເມື່ອຜູ້ຄົນຂັດກັບຄວາມຈິງ ແລະ ທຳລາຍຜົນປະໂຫຍດໃນເຮືອນຂອງພຣະເຈົ້າ, ພຣະເຈົ້າກໍກຽດຊັງສິ່ງນີ້. ພຣະເຈົ້າຊັດເຈນແທ້ໆໃນການກະທຳຂອງພຣະອົງ ເຊິ່ງນັ້ນກໍຄື ການບໍ່ມີການຄຸມເຄືອ. ສິ່ງນີ້ເຮັດໃຫ້ຂ້ອຍຄິດເຖິງຊ່ວງກ່ອນທີ່ພຣະເຢຊູເຈົ້າຈະຖືກຄຶງທີ່ໄມ້ກາງແຂນ ເຊິ່ງເປໂຕເວົ້າວ່າ “ຂໍໃຫ້ມັນຫ່າງຈາກພຣະອົງ, ພຣະຜູ້ເປັນເຈົ້າ: ສິ່ງນີ້ຈະບໍ່ຕົກໃສ່ພຣະອົງ” (ມັດທາຍ 16:22). ແລ້ວພຣະຜູ້ເປັນເຈົ້າກໍກ່າວວ່າ “ໃຫ້ເຈົ້າອອກໄປຈາກເຮົາ, ຊາຕານ” (ມັດທາຍ 16:23). ໂດຍການເວົ້າແບບນີ້, ເປໂຕໄດ້ຂວາງທາງພາລະກິດຂອງພຣະເຈົ້າແທ້ໆ ເຊິ່ງເປັນເຫດຜົນທີ່ພຣະເຈົ້າລະບຸສິ່ງນີ້ວ່າເປັນການອອກມາຈາກຊາຕານ. ພຣະເຢຊູເຈົ້າບໍ່ໄດ້ຢັບຢັ້ງຄວາມຢ້ານທີ່ຈະທຳຮ້າຍຄວາມເຄົາລົບຕົນເອງຂອງເປໂຕ ຫຼື ເຮັດໃຫ້ລາວບໍ່ພໍໃຈ. ພຣະອົງຕັດສິນໃຈຢ່າງຊັດເຈນໂດຍອີງໃສ່ການກະທຳຂອງເປໂຕ ເພື່ອວ່າລາວຈະສາມາດເຫັນວ່າທັດສະນະຄະຕິຂອງພຣະເຈົ້າຊັດເຈນ ແລະ ຮູ້ຈັກເຖິງທຳມະຊາດຂອງການກະທຳຂອງລາວ. ທັດສະນະຄະຕິຂອງພຣະເຈົ້າຕໍ່ຜູ້ຄົນໄດ້ສະແດງໃຫ້ຂ້ອຍເຫັນເຖິງຫຼັກການໃນການປະຕິບັດ. ຄວາມອົດກັ້ນ ແລະ ຄວາມອົດທົນແມ່ນຈຳເປັນຕ້ອງມີສຳລັບບັນຫາບາງຢ່າງຂອງອ້າຍເອື້ອຍນ້ອງ, ແຕ່ຖ້າບາງສິ່ງສົ່ງຜົນກະທົບຕໍ່ໜ້າທີ່ຂອງພວກເຂົາ ຫຼື ກີດກັນວຽກງານໃນເຮືອນຂອງພຣະເຈົ້າ, ສິ່ງນີ້ກໍຈະຮຽກຮ້ອງໃຫ້ມີການໂອ້ລົມ ແລະ ການຍຶດຖືຕາມຫຼັກການແຫ່ງຄວາມຈິງ. ຂ້ອຍບໍ່ສາມາດເປັນຄົນທີ່ເຮັດໃຫ້ຜູ້ຄົນພໍໃຈໂດຍຂວາງທາງ. ຂ້ອຍຮູ້ວ່ານ້ອງສາວຄົນນັ້ນກຳລັງຄິດລົບ, ແຕ່ດ້ວຍແຮງຈູງໃຈທີ່ຖືກຕ້ອງ ໂດຍບໍ່ດູຖູກລາວ ຫຼື ຮ້າຍດ່າລາວແບບຜະເດັດການ, ແຕ່ໂອ້ລົມດ້ວຍຄວາມຮັກກ່ຽວກັບຄວາມຈິງ ເພື່ອຊ່ວຍວິເຄາະບັນຫາຂອງລາວ, ລາວກໍສາມາດເຂົ້າໃຈເຖິງອຸປະນິໄສທີ່ເສື່ອມຊາມຂອງລາວ. ຫຼັງຈາກນັ້ນ ພວກເຮົາສາມາດສະແຫວງຫາເສັ້ນທາງແຫ່ງການປະຕິບັດ ແລະ ໜ້າທີ່ຂອງຂ້ອຍກໍ່ຈະສຳເລັດຕາມຄວາມປະສົງຂອງພຣະເຈົ້າ. ຕໍ່ມາ, ຂ້ອຍໄດ້ຊອກຫາລາວເພື່ອໂອ້ລົມກ່ຽວກັບບັນຫາຂອງລາວ ແລະ ສົນທະນາກ່ຽວກັບທັດສະນະທີ່ບໍ່ຖືກຕ້ອງຂອງລາວ. ຂ້ອຍຍັງໄດ້ແບ່ງປັນປະສົບການຂອງຂ້ອຍເອງເພື່ອເປັນການຊີ້ນໍາ. ໃນຕອນທຳອິດ, ຂ້ອຍຢ້ານວ່າການໂອ້ລົມແບບນັ້ນຈະຮຸນແຮງເກີນໄປ ແລະ ລາວອາດບໍ່ສາມາດຮັບມືກັບມັນໄດ້. ແຕ່ເມື່ອຂ້ອຍເວົ້າແລ້ວ, ລາວກໍບໍ່ໄດ້ໂສກເສົ້າ ຫຼື ມີອະຄະຕິກັບຂ້ອຍຄືກັບທີ່ຂ້ອຍຄິດ, ແຕ່ລາວເວົ້າຢ່າງຈິງໃຈຫຼາຍວ່າ ລາວບໍ່ໄດ້ເຂົ້າໃຈບັນຫາຂອງລາວແທ້ໆໃນເມື່ອກ່ອນ ແລະ ລາວສາມາດຍອມຮັບການຖືກຈັດການໃນລັກສະນະນັ້ນ. ທັດສະນະຄະຕິຂອງລາວໃນໜ້າທີ່ຂອງລາວດີຂຶ້ນຫຼັງຈາກນັ້ນ ແລະ ລາວເລີ່ມສະແຫວງຫາຫຼັກການແຫ່ງຄວາມຈິງຢ່າງມີສະຕິ. ຂ້ອຍມີຄວາມສຸກຫຼາຍທີ່ໄດ້ເຫັນສິ່ງນີ້. ການປະຕິບັດຄວາມຈິງ ແລະ ການເຮັດໜ້າທີ່ຂອງຂ້ອຍຕາມຂໍ້ກຳນົດຂອງພຣະເຈົ້າເຮັດໃຫ້ມີຄວາມຮູ້ສຶກທີ່ດີຫຼາຍ.

ໃນການພົວພັນຂອງຂ້ອຍກັບຄົນອື່ນ, ຂ້ອຍຢ້ານທີ່ຈະເຮັດໃຫ້ຜູ້ຄົນອັບອາຍໂດຍການເວົ້າແຮງເກີນໄປ, ສະນັ້ນ ຂ້ອຍຈຶ່ງຈັດການກັບຄວາມສຳພັນຂອງຂ້ອຍໂດຍອີງໃສ່ປັດຊະຍາທາງໂລກ. ມັນເປັນວິທີການໃນການດຳລົງຊີວິດທີ່ອິດເມື່ອຍແທ້ໆ. ຜ່ານປະສົບການເຫຼົ່ານີ້ ແລະ ການຊີ້ນໍາຈາກພຣະທຳຂອງພຣະເຈົ້າ, ຂ້ອຍໄດ້ຮຽນຮູ້ວ່າການເປັນຄົນດີທີ່ແທ້ຈິງແມ່ນຫຍັງ. ຂ້ອຍຍັງມີປະສົບການວ່າ ມັນສຳຄັນຫຼາຍທີ່ຈະສະໜັບສະໜູນຫຼັກການແຫ່ງຄວາມຈິງ ແລະ ປະຕິບັດພຣະທຳຂອງພຣະເຈົ້າ ເມື່ອກຳລັງພົວພັນກັບຄົນອື່ນ. ນັ້ນຄືຫຼັກການທີ່ແທ້ຈິງໃນການປະພຶດທີ່ດີ. ຂໍຂອບໃຈພຣະເຈົ້າ!


50. ສິ່ງທີ່ຢູ່ເບື້ຶອງຫຼັງ “ພາບລັກຂອງພຣະເຈົ້າ”

ໂດຍ ເຫວີຍເຊີນ, ເກົາຫຼີໃຕ້

ໃນເດືອນທັນວາ 2019, ຂ້ອຍເຮັດວຽກເປັນຜູ້ຊ່ວຍສິດຍາພິບານທີ່ຮັບຜິດຊອບຂ່າວປະເສີດໃນຄຣິດຕະຈັກ. ຫຼັງຈາກນັ້ນບໍ່ດົນ, ຂ້ອຍພົບວ່າ ເມື່ອຜູ້ນຳສັງເກດບັນຫາໃນວິທີທີ່ອ້າຍເອື້ອຍນ້ອງປະຕິບັດໜ້າທີ່ຂ້ອງພວກເຂົາ, ພວກເຂົາໄດ້ຊີ້ໃຫ້ພວກເຂົາເຫັນໂດຍກົງ, ບາງຄັ້ງດ້ວຍນ້ຳສຽງທີ່ຮຸນແຮງແທ້ໆ. ຂ້ອຍຄິດວ່າມັນຖືກຕ້ອງສໍາລັບພວກເຂົາທີ່ຈະຊີ້ໃຫ້ເຫັນສິ່ງເຫຼົ່ານີ້, ແຕ່ວິທີການຂອງພວກເຂົາໜ້າອັບອາຍ ແລະ ສາມາດທຳຮ້າຍຜູ້ຄົນໄດ້ຢ່າງງ່າຍດາຍ. ຂ້ອຍບໍ່ຢາກເປັນຄືພວກເຂົາ. ສິ່ງດັ່ງກ່າວຕ້ອງຖືກກ່າວຢ່າງແນບນຽນເພື່ອສ້າງຄວາມປະທັບໃຈທີ່ດີໃຫ້ກັບຜູ້ຄົນ. ດ້ວຍວິທີນີ້ຂ້ອຍຈະໄດ້ຮັບການສະໜັບສະໜູນຈາກທຸກຄົນ ແລະ ຈະເຮັດວຽກຂອງຂ້ອຍໄດ້ງ່າຍຂຶ້ນ. ແລ້ວໃນການເລືອກຕັ້ງຄັ້ງຕໍ່ໄປ, ຂ້ອຍອາດຈະຖືກເລືອກໃຫ້ເປັນຜູ້ນຳ. ດ້ວຍຄວາມຄິດນັ້ນ, ຂ້ອຍຈຶ່ງລະມັດລະວັງຫຼາຍເຖິງວິທີການທີ່ຂ້ອຍມີປະຕິສຳພັນກັບອ້າຍເອື້ອຍນ້ອງ. ຂ້ອຍພະຍາຍາມມີໄຫວພິບແທ້ໆ ແລະ ບໍ່ທຳຮ້າຍຄວາມຮູ້ສຶກຂອງຜູ້ໃດຜູ້ໜຶ່ງ ເພື່ອວ່າທຸກສິ່ງຈະໜ້າຮັບປະທານຫຼາຍຍິ່ງຂຶ້ນ. 

ໃນຈຸດໜຶ່ງ, ຂ້ອຍສັງເກດເຫັນວ່າ ເອື້່ອຍເຊິງເລືອກວຽກທີ່ງ່າຍກວ່າ ແລະ ປະລະວຽກທີ່ຍາກ ແລະ ລາວກໍ່ພຽງແຕ່ຖອນຕົວເມື່ອໃດກໍຕາມທີ່ລາວຕ້ອງແປ່ງປັນຂ່າວປະເສີດກັບບາງຄົນທີ່ມີຫຼາຍແນວຄິດ ຫຼື ທັດສະນະຄະຕິທີ່ບໍ່ດີ. ຫຼັງຈາກນັ້ນ ລາວກໍ່ຈະບໍ່ປະກອບໂຕເອງດ້ວຍຄວາມຈິງທີ່ກ່ຽວຂ້ອງເພື່ອແກ້ໄຂແນວຄິດຂອງພວກເຂົາ. ຂ້ອຍເຫັນວ່າລາວບໍ່ມີທັດສະນະຄະຕິທີ່ຖືກຕ້ອງຕໍ່ໜ້າທີ່ຂອງລາວ ແລະ ບໍ່ມີທາງທີ່ລາວຈະສາມາດເຮັດໜ້າທີ່ຂອງຕົນໃຫ້ດີໄດ້ຖ້າລາວສືບຕໍ່ເຮັດແບບນີ້. ຂ້ອຍກຳລັງຈະເວົ້າເຖິງມັນກັບລາວ ແລະ ແບ່ງປັນການສົນທະນາ, ແຕ່ໃນຂະນະທີ່ຂ້ອຍເກືອບຈະສົ່ງຂໍ້ຄວາມຫາລາວ, ມັນກໍ່ປາກົດຂຶ້ນໃນຄວາມຄິດຂອງຂ້ອຍວ່າ ເຖິງແມ່ນວ່າລາວຖອຍຫຼັງເມື່ອຜະເຊີນກັບຄວາມຍາກລຳບາກ, ໂດຍທົ່ວໄປແລ້ວ ລາວກໍ່ເຮັດບັນລຸສິ່ງຕ່າງໆໃນໜ້າທີ່ຂອງລາວ. ຖ້າຂ້ອຍເວົ້າເຖິງບັນຫາກັບລາວ, ລາວອາດເວົ້າວ່າ ຂ້ອຍຮຽກຮ້ອງຫຼາຍເກີນໄປ ແລະ ມັນອາດປ່ຽນລາວໃຫ້ຕໍ່ຕ້ານຂ້ອຍ. ແລ້ວຂ້ອຍຈະເຮັດແນວໃດຖ້າລາວບໍ່ເຫັນພ້ອມກັບວຽກງານທີ່ຂ້ອຍໄດ້ຈັດຕຽມໄວ້ໃນອະນາຄົດ? ຖ້າຂ້ອຍບໍ່ໄດ້ເຮັດໜ້າທີ່ຂອງຕົນໄດ້ດີ, ຜູ້ນຳຈະບໍ່ເວົ້າວ່າຂ້ອຍບໍ່ມີຄວາມສາມາດສຳລັບວຽກບໍ? ດັ່ງນັ້ນ ເພື່ອບໍ່ເປັນການເຮັດຜິດໃຈລາວ, ຂ້ອຍບໍ່ໄດ້ເວົ້າຫຍັງກ່ຽວກັບບັນຫາຂອງລາວ, ແຕ່ພຽງແຕ່ສົ່ງຂໍ້ຄວາມທີ່ໃຫ້ກຳລັງໃຈຫາລາວ: “ບາງຄົນທີ່ພວກເຮົາແບ່ງປັນຂ່າວປະເສີດນຳນັ້ນມີຫຼາຍແນວຄິດ, ແຕ່ພວກເຂົາແມ່ນຜູ້ເຊື່ອທີ່ແທ້ຈິງ. ພວກເຮົາຕ້ອງມີຄວາມຮັກ ແລະ ຄວາມອົດທົນ, ອະທິຖານ ແລະ ເພິ່ງພຣະເຈົ້າຫຼາຍໃຫ້ຂຶ້ນ. ຍິ່ງພວກເຮົາຜະເຊີນກັບຄວາມຍາກລຳບາກຫຼາຍເທົ່າໃດ, ຄວາມເຊື່ອຂອງພວກເຮົາກໍ່ຍິ່ງສາມາດຖືກເຮັດໃຫ້ສົມບູນຫຼາຍຂຶ້ນເທົ່ານັ້ນ”. ລາວເຫັນດີທັນທີ ໂດຍບໍ່ມີຄວາມເຂົ້າໃຈໃດໆຕໍ່ບັນຫາຂອງລາວເລີຍ, ລາວສືບຕໍ່ຫັນໜີຈາກສິ່ງໃດກໍຕາມທີ່ຍາກ. ລາວບໍ່ໄດ້ປ່ຽນແປງເລີຍ. ແຕ່ຕອນນັ້ນ ຂ້ອຍບໍ່ຮູ້ເຖິງບັນຫາເລີຍ ແລະ ຂ້ອຍຄິດວ່າຂ້ອຍເຮັດໄດ້ດີຫຼາຍ. ທຸກຄັ້ງທີ່ຂ້ອຍຜະເຊີນບາງສິ່ງທີ່ຄ້າຍຄືກັນ, ຂ້ອຍກໍ່ຈັດການມັນແບບນັ້ນ. ຂ້ອຍບໍ່ເຄີຍຈັດການກັບຜູ້ຄົນ ຫຼື ເປີດໂປງຄວາມເສື່ອມຊາມ ຫຼື ຂໍ້ບົກຜ່ອງຂອງພວກເຂົາ, ດັ່ງນັ້ນ ອ້າຍເອື້ອຍນ້ອງທຸກຄົນຈຶ່ງມີຄວາມສຸກທີ່ໄດ້ເຮັດວຽກກັບຂ້ອຍ ແລະ ພວກເຂົາຈະມາຫາຂ້ອຍເພື່ອໂອ້ລົມກ່ຽວກັບສະພາວະຂອງພວກເຂົາ. ນັ້ນເຮັດໃຫ້ຂ້ອຍມີຄວາມໝັ້ນໃຈຫຼາຍຂຶ້ນໃນວິທີການຂອງຂ້ອຍ ແລະ ຂ້ອຍຄິດວ່າ ອ້າຍເອື້ອຍນ້ອງຄິດວ່າຂ້ອຍສູງສົ່ງ, ທຸກຄົນສະໜັບສະໜູນຂ້ອຍແທ້ໆ. 

ແລ້ວຕໍ່ມາ ຂ້ອຍກໍສັງເກດເຫັນວ່າ ເອື້ອຍເຊຍ ຂ້ອນຂ້າງອວດດີ ແລະ ຖືວ່າຕົນເອງຊອບທຳ. ລາວເປັນຄົນຫົວແຂງ ແລະ ເຮັດວຽກກັບຄົນອື່ນບໍ່ໄດ້ດີ ແລະ ສິ່ງນີ້ສົ່ງຜົນກະທົບຕໍ່ວຽກງານຂ່າວປະເສີດຂອງພວກເຮົາ. ຂ້ອຍຄິດວ່າເອື້ອຍເຊຍຊ່າງອວດດີແທ້ ແລະ ຈະບໍ່ຍອມຮັບຄຳແນະນຳຂອງຄົນອື່ນ ເຊິ່ງມັນສົ່ງຜົນກະທົບຕໍ່ໜ້າທີ່ຂອງລາວ. ຂ້ອຍຄິດວ່າຂ້ອຍຄວນຍົກມັນຂຶ້ນມາເວົ້າກັບລາວ ເພື່ອໃຫ້ລາວສາມາດປ່ຽນແປງສິ່ງຕ່າງໆໄດ້. ແຕ່ແລ້ວຂ້ອຍກໍ່ສົງໄສວ່າ ຖ້າຂ້ອຍຊີ້ໃຫ້ເຫັນ ແລະ ລາວບໍ່ຍອມຮັບມັນ, ແຕ່ກັບເຮັດໜ້າບູດບຶ້ງ, ແລ້ວຂ້ອຍຈະເຮັດແນວໃດ? ຄັ້ງໜຶ່ງໃນທີ່ຊຸມນຸມ, ຂ້ອຍໄດ້ຍິນວ່າລາວໃຫ້ການປະເມີນທີ່ຂ້ອນຂ້າງເປັນບວກກ່ຽວກັບຂ້ອຍ, ດັ່ງນັ້ນ ຂ້ອຍຈຶ່ງກັງວົນວ່າ ຖ້າຂ້ອຍເຮັດຜິດໃຈລາວ, ມັນອາດທຳລາຍພາບລັກທີ່ດີທີ່ລາວມີຕໍ່ຂ້ອຍ. ຖ້າຄວາມປະທັບໃຈຂອງລາວກ່ຽວກັບຂ້ອຍປ່ຽນໄປ, ນັ້ນອາດສົ່ງຜົນຕໍ່ໂອກາດຂອງຂ້ອຍທີ່ຈະໄດ້ເປັນຜູ້ນຳ. ຫຼັງຈາກຄິດຢ່າລະອຽດຖີ່ຖ້ວນແລ້ວ, ຂ້ອຍກໍຈົບລົງດ້ວຍການບໍ່ກ່າວເຖິງຄວາມເສື່ອມຊາມ ແລະ ຄວາມບົກຜ່ອງຂອງເອື້ອຍເຊຍ. ກົງກັນຂ້າມ ຂ້ອຍເວົ້າວ່າ “ຂ້ອຍເຂົ້າໃຈການທີ່ບໍ່ໄດ້ຮັບຜົນຮັບທີ່ດີໃນໜ້າທີ່ຂອງເຈົ້າ ແລະ ກຳລັງປະສົບກັບຄວາມຫຍຸ້ງຍາກ, ແຕ່ເຈົ້າຕ້ອງທົບທວນຕົນເອງ ແລະ ຄິດເບິ່ງວ່າເປັນຫຍັງ. ພວກເຮົາຍັງຕ້ອງເຮັດວຽກໄດ້ດີກັບອ້າຍເອື້ອຍນ້ອງອີກດ້ວຍ”. ຂ້ອຍເບິ່ງຂ້າມບັນຫາຫຼັກໆ, ພຽງແຕ່ໃຫ້ຄຳແນະນຳ ແລະ ໃຫ້ກຳລັງໃຈສອງສາມຄຳ. ສອງສາມມື້ຕໍ່ມາ ຜູ້ນຳຄົນໜຶ່ງເຂົ້າມາລົມກັບຂ້ອຍກ່ຽວກັບວຽກຂອງພວກເຮົາ ແລະ ຂ້ອຍໄດ້ເວົ້າວ່າ ເອື້ອເຊຍອວດດີ ແລະ ຖືວ່າຕົນເອງຊອບທຳ ແລະ ລາວເຮັດວຽກກັບຄົນອື່ນບໍ່ໄດ້ດີ. ແລ້ວເທື່ອຕໍ່ມາທີ່ເອື້ອຍເຊຍເຫັນຂ້ອຍ, ລາວເວົ້າວ່າ “ເມື່ອຜູ້ນຳຖາມເຈົ້າກ່ຽວກັບວຽກຂອງພວກເຮົາໃນສອງສາມມື້ກ່ອນ, ຂ້ອຍຍ່າງກາຍ ແລະ ບັງເອີນໄດ້ຍິນເຈົ້າເວົ້າວ່າ ຂ້ອຍອວດດີ ແລະ ຖືວ່າຕົນເອງຊອບທຳ ແລະ ວ່າຂ້ອຍເຮັດວຽກກັບຄົນອື່ນບໍ່ໄດ້ດີ. ເຈົ້າຮູ້ດີວ່າຂ້ອຍມີບັນຫາຮ້າຍແຮງ, ແຕ່ເຈົ້າບໍ່ໄດ້ເວົ້າສິ່ງໃດກ່ຽວກັບເລື່ອງນີ້ກັບຂ້ອຍ. ເຈົ້າຫາກໍໄດ້ຮັບການຮັບຮອງ. ຂ້ອຍໄດ້ສັງເກດໃນທີ່່ຜ່ານມາແລ້ວວ່າ ເຈົ້າບໍ່ເຄີຍອາລົມເສຍ ຫຼື ຕຳນິຜູ້ຄົນ, ແຕ່ມັກຈະປອບໃຈພວກເຂົາແທນ. ຂ້ອຍຄິດວ່າເຈົ້າເປັນຄົນດີແທ້ໆ. ຕອນນີ້ ຂ້ອຍຮັບຮູ້ແລ້ວວ່າ ເຈົ້າເປັນຄົນ ‘ມີທັກສະ’ ແທ້ໆ, ໂດຍຮັບຮູ້ວ່າເຈົ້າມີກົນລະຍຸດຂອງເຈົ້າ. ເວົ້າຢ່າງກົງໄປກົງມາກໍ່ຄື ເຈົ້າເປັນຄົນໜ້າຊື່ໃຈຄົດ”. ເມື່ອຖືກລາວເວົ້າໃຫ້ໂດຍກົງ, ໃນເວລານີ້ຂ້ອຍສາມາດຮູ້ສຶກໄດ້ວ່າໃບໜ້າຂອງຂ້ອຍແດງ. ຄຳວ່າ “ໜ້າຊື່ໃຈຄົດ” ແລະ “ກົນລະຍຸດ” ຖືກເຜົາໄໝ້ໃນສະໝອງຂອງຂ້ອຍ. ຂ້ອຍໂສກເສົ້າຫຼາຍ ແລະ ມາອະທິຖານຢູ່ຕໍ່ໜ້າພຣະເຈົ້າ, ຂໍໃຫ້ພຣະອົງຊີ້ນຳຂ້ອຍໃຫ້ເຂົ້າໃຈອຸປະນິໄສທີ່ເສື່ອມຊາມຂອງຂ້ອຍເອງ. 

ຂ້ອຍອ່ານຂໍ້ຄວາມແຫ່ງພຣະທຳຂອງພຣະເຈົ້າໃນການເຝົ້າດ່ຽວຂອງຂ້ອຍໃນມື້ຕໍ່ມາ. “ການຫຼອກລວງແມ່ນເຫັນໄດ້ຊັດເຈນທາງພາຍນອກ. ເມື່ອມີຄົນເວົ້າວ່າເຈົ້າເລ່ ແລະ ມີໄຫວພິບດ້ວຍຄຳເວົ້າ, ນັ້ນແມ່ນການຫຼອກລວງ. ແລ້ວລັກສະນະຕົ້ນຕໍຂອງຄວາມຊົ່ວຮ້າຍແມ່ນຫຍັງ? ຄວາມຊົ່ວຮ້າຍແມ່ນເມື່ອສິ່ງທີ່ຜູ້ຄົນເວົ້າຟັງສະບາຍຫູເປັນພິເສດ, ເມື່ອທຸກສິ່ງເບິ່ງຄືວ່າຖືກຕ້ອງ ແລະ ໄຮ້ຕຳນິ ແລະ ດີ ບໍ່ວ່າເຈົ້າແນມເບິ່ງມັນໃນລັກສະນະໃດກໍ່ຕາມ, ແຕ່ການກະທຳຂອງພວກເຂົາຊົ່ວຮ້າຍເປັນພິເສດ ແລະ ລີ້ລັບຫຼາຍ ແລະ ບໍ່ສາມາດແຍກແຍະໄດ້ຢ່າງງ່າຍດາຍ. ພວກເຂົາມັກໃຊ້ບາງຄຳເວົ້າທີ່ຖືກຕ້ອງ ແລະ ວະລີທີ່ຟັງເບິ່ງຄືວ່າດີ ແລະ ໃຊ້ບາງຫຼັກຄຳສອນ, ການໂຕ້ຖຽງ ແລະ ເຕັກນິກທີ່ສອດຄ່ອງກັບຄວາມຮູ້ສຶກຂອງຜູ້ຄົນເພື່ອລວງຕາຂອງພວກເຂົາ; ພວກເຂົາທຳທ່າວ່າໄປທາງໜຶ່ງ ແຕ່ຄວາມຈິງແລ້ວ ໄປອີກທາງໜຶ່ງ, ໃຊ້ການກະທຳທີ່ເບິ່ງຄືວ່າດີ ແລະ ຖືກຕ້ອງ, ສອດຄ່ອງກັບຄວາມຮູ້ສຶກຂອງຜູ້ຄົນ ແລະ ມີຫຼັກການເພື່ອບັນລຸເປົ້າໝາຍລັບຂອງພວກເຂົາ. ນີ້ແມ່ນຄວາມຊົ່ວຮ້າຍ. ໂດຍປົກກະຕິແລ້ວ ຜູ້ຄົນເຊື່ອວ່າເລື່ອງນີ້ເປັນການຫຼອກລວງ. ພວກເຂົາມີຄວາມຮູ້ໜ້ອຍກ່ຽວກັບຄວາມຊົ່ວຮ້າຍ ແລະ ແຍກແຍະມັນໄດ້ໜ້ອຍເຊັ່ນກັນ; ໃນຄວາມຈິງແລ້ວ ຄວາມຊົ່ວຮ້າຍລະບຸໄດ້ຍາກກວ່າການຫຼອກລວງ ເພາະມັນຖືກປິດບັງຫຼາຍກວ່າ ແລະ ວິທີການ ແລະ ເຕັກນິກທີ່ກ່ຽວຂ້ອງແມ່ນມີຄວາມຊັບຊ້ອນກວ່າ. ເມື່ອຜູ້ຄົນມີອຸປະນິໄສທີ່ຫຼອກລວງຢູ່ພາຍໃນຕົວພວກເຂົາ, ໂດຍປົກກະຕິແລ້ວ ມັນໃຊ້ເວລາພຽງສອງ ຫຼື ສາມມື້ກ່ອນທີ່ເຈົ້າສາມາດເຫັນໄດ້ວ່າພວກເຂົາເປັນຄົນຫຼອກລວງ ຫຼື ການກະທຳຂອງພວກເຂົາ ແລະ ປະເພດຂອງສິ່ງຕ່າງໆທີ່ພວກເຂົາເວົ້າບົ່ງບອກເຖິງອຸປະນິໄສທີ່ຫຼອກລວງ. ແຕ່ເມື່ອບາງຄົນຖືກເວົ້າວ່າເປັນຄົນຊົ່ວ, ນີ້ບໍ່ແມ່ນບາງສິ່ງທີ່ສາມາດຖືກແຍກແຍະໄດ້ພາຍໃນໜຶ່ງ ຫຼື ສອງມື້. ເພາະຖ້າບໍ່ມີຫຍັງທີ່ສຳຄັນ ຫຼື ສະເພາະເກີດຂຶ້ນໃນໄລຍະສັ້ນ, ເມື່ອຟັງພຽງຄຳເວົ້າຂອງພວກເຂົາພຽງຢ່າງດຽວ ເຈົ້າອາດຈະຄິດວ່າ ພວກເຂົາເປັນຄົນດີ, ພວກເຂົາສາມາດຍອມສະລະສິ່ງຕ່າງໆ ແລະ ເສຍສະລະຕົນເອງ, ພວກເຂົາເຂົ້າໃຈສິ່ງຕ່າງໆຝ່າຍວິນຍານ ແລະ ທຸກສິ່ງທີ່ພວກເຂົາເວົ້າລ້ວນຖືກຕ້ອງ ແລະ ເຈົ້າຈະມີຊ່ວງເວລາທີ່ຍາກລຳບາກໃນການບອກພວກເຂົາເຖິງສິ່ງທີ່ພວກເຂົາເປັນແທ້ໆ. ມີຫຼາຍຄົນທີ່ເວົ້າສິ່ງທີ່ຖືກຕ້ອງ, ເຮັດສິ່ງທີ່ຖືກຕ້ອງ ແລະ ສາມາດເຜີຍແຜ່ຫຼັກຄຳສອນຊໍ້າແລ້ວຊໍ້າອີກ. ຫຼັງຈາກຢູ່ກັບຄົນເຊັ່ນນັ້ນສອງ ຫຼື ສາມມື້, ເຈົ້າຄິດວ່າພວກເຂົາແມ່ນຄົນທີ່ເຂົ້າໃຈສິ່ງຕ່າງໆຝ່າຍວິນຍານ, ຜູ້ທີ່ມີຫົວໃຈທີ່ຮັກພຣະເຈົ້າ, ຜູ້ທີ່ກະທຳດ້ວຍຈິດສຳນຶກ ແລະ ສາມັນສຳນຶກ. ແຕ່ຫຼັງຈາກນັ້ນ ເຈົ້າກໍ່ເລີ່ມມອບໝາຍໜ້າວຽກໃຫ້ພວກເຂົາ ແລະ ບໍ່ດົນເຈົ້າກໍ່ຮັບຮູ້ວ່າພວກເຂົາບໍ່ແມ່ນຄົນສັດຊື່, ພວກເຂົາຮ້າຍກາດຍິ່ງກວ່າຄົນຫຼອກລວງອີກ, ພວກເຂົາແມ່ນບາງສິ່ງທີ່ຊົ່ວຮ້າຍ. ພວກເຂົາມັກເລືອກຄຳເວົ້າທີ່ຖືກຕ້ອງ, ຄຳເວົ້າທີ່ເຂົ້າກັບຄວາມຈິງ, ທີ່ສອດຄ່ອງກັບຄວາມຮູ້ສຶກຂອງຜູ້ຄົນ ແລະ ສອດຄ່ອງກັບຄວາມເປັນມະນຸດ, ຄຳເວົ້າທີ່ເປັນຕາຟັງ ແລະ ຫຼອກໃຊ້ຄຳເວົ້າເພື່ອສົນທະນາກັບຜູ້ຄົນ, ໃນດ້ານໜຶ່ງ ແມ່ນເພື່ອສ້າງພວກເຂົາເອງ ແລະ ໃນອີກດ້ານໜຶ່ງ ແມ່ນເພື່ອຫຼອກລວງຄົນອື່ນ ເພື່ອໃຫ້ພວກເຂົາສາມາດມີສະຖານະ ແລະ ກຽດສັກສີທ່າມກາງຜູ້ຄົນ ເຊິ່ງທັງໝົດນັ້ນສາມາດເຮັດໃຫ້ຄົນທີ່ບໍ່ຮູ້, ຄົນທີ່ມີຄວາມເຂົ້າໃຈຕື້ນໆກ່ຽວກັບຄວາມຈິງ, ຜູ້ທີ່ບໍ່ເຂົ້າໃຈສິ່ງຕ່າງໆຝ່າຍວິນຍານ ແລະ ຜູ້ຂາດຮາກຖານໃນຄວາມເຊື່ອຂອງພວກເຂົາໃນພຣະເຈົ້າຫຼົງໄຫຼໄດ້ຢ່າງງ່າຍດາຍ. ນີ້ແມ່ນສິ່ງທີ່ຜູ້ຄົນທີ່ມີອຸປະນິໄສທີ່ຊົ່ວຮ້າຍເຮັດ” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີຫ້າ: ພວກເຂົາຫຼອກລວງ, ຊັກຊວນໃຫ້ເຂົ້າຮ່ວມ, ຂົ່ມຂູ່ ແລະ ຄວບຄຸມຜູ້ຄົນ). ໂດຍຖືເອົາພຶດຕິກຳຂອງຂ້ອຍທີ່ຂັດກັບພຣະທຳຂອງພຣະເຈົ້າ, ຂ້ອຍຮັບຮູ້ໄດ້ວ່າອຸປະນິໄສທີ່ຊົ່ວຮ້າຍຂອງຂ້ອຍກຳລັງຂັບເຄື່ອນການກະທຳຂອງຂ້ອຍຢູ່. ເມື່ອຂ້ອຍເຫັນບັນຫາໃນໜ້າທີ່ຂອງອ້າຍເອື້ອຍນ້ອງທີ່ກະທົບຕໍ່ວຽກງານຂອງພວກເຂົາ, ຂ້ອຍຈະບໍ່ເປີດໂປງພວກເຂົາ ຫຼື ຍົກບັນຫາຂອງພວກເຂົາຂຶ້ນມາເວົ້າ ເພື່ອໃຫ້ພວກເຂົາທຸກຄົນເວົ້າວ່າ ຂ້ອຍເປັນຄົນດີ ແລະ ເວົ້າດີກັບຂ້ອຍ. ຂ້ອຍເຫັນໄດ້ຢ່າງຊັດເຈນວ່າເອື້ອຍເຈງບໍ່ໄດ້ມີທັດສະນະທີ່ຖືກຕ້ອງຕໍ່ໜ້າທີ່ຂອງຕົນ, ລາວເຮັດພຽງສິ່ງທີ່ງ່າຍ ແລະ ປະລະສິ່ງທີ່ຍາກ. ຂ້ອຍຍັງເຫັນວ່າເອື້ອຍເຊຍກໍອວດດີ ແລະ ຖືວ່າຕົນເອງຊອບທຳເຊັ່ນກັນ ແລະ ມັນສົ່ງຜົນກະທົບຕໍ່ວຽກຂ່າວປະເສີດຂອງຄຣິດຕະຈັກ. ຂ້ອຍຄວນເວົ້າເຖິງສິ່ງເຫຼົ່ານີ້ກັບພວກເຂົາ ແລະ ແບ່ງປັນການສົນທະນາເພື່ອຊ່ວຍພວກເຂົາ. ແຕ່ຂ້ອຍກັງວົນກ່ຽວກັບສິ່ງທີ່ພວກເຂົາຈະຄິດກັບຂ້ອຍ, ກັງວົນວ່າພວກເຂົາຈະບໍ່ສະໜັບສະໜູນຂ້ອຍໃນວຽກງານຂອງຂ້ອຍ ແລະ ແລ້ວຜູ້ນຳກໍ່ຈະຄິດບໍ່ດີກັບຂ້ອຍຖ້າຜົນງານຂອງຂ້ອຍຖືກທົນທຸກ. ດັ່ງນັ້ນຂ້ອຍຈຶ່ງເວົ້າແຕ່ສິ່ງທີ່ເປັນຕາຟັງ ແລະ ບໍ່ກົງກັບຄວາມຄິດເພື່ອໃຫ້ກຳລັງໃຈພວກເຂົາ. ດ້ວຍວິທີນີ້ ຂ້ອຍສາມາດຮັກສາຄວາມສຳພັນຂອງຂ້ອຍກັບພວກເຂົາ ແລະ ຮັກສາພາບລັກຂອງຂ້ອຍໄວ້ໄດ້ ແລະ ພວກເຂົາຈະມັກວຽກງານຂອງຂ້ອຍຕໍ່ໄປ ນັ້ນຄືການຍິງປືນນັດດຽວໄດ້ນົກສອງໂຕ. ຂ້ອຍເປັນຄົນເຈົ້າເລ່ ແລະ ມີເລ່ຫຼ່ຽມຫຼາຍ ແລະ ຂ້ອຍໄດ້ດຶງຜ້າຂົນສັດມາປິດຕາຄົນໄວ້. ຂ້ອຍໄດ້ຫຼອກລວງພວກເຂົາ, ເຮັດໃຫ້ພວກເຂົາຄິດວ່າຂ້ອຍເອົາໃຈໃສ່ ແລະ ເຂົ້າໃຈແທ້ໆ, ພວກເຂົາແນມມາຫາຂ້ອຍ ແລະ ເທີດທູນຂ້ອຍແທ້ໆ. ແລ້ວຕອນນັ້ນເອງທີ່ຂ້ອຍເຫັນວ່າຂ້ອຍມີອຸປະນິໄສທີ່ເຈົ້າເລ່ ແລະ ຊົ່ວຮ້າຍ. ຖ້າບໍ່ແມ່ນຍ້ອນເອື້ອຍເຊຍທີ່ເອີ້ນຂ້ອຍອອກມາ ແລະ ຍ້ອນການເປີດເຜີຍແຫ່ງພຣະທຳຂອງພຣະເຈົ້າ, ຂ້ອຍກໍ່ຄົງຍັງຈະບໍ່ມີຄວາມເຂົ້າໃຈໃດໆກ່ຽວກັບອຸປະນິໄສທີ່ຊົ່ວຮ້າຍຂອງຂ້ອຍ ຫຼື ມີຄວາມຄິດວ່າມັນຮ້າຍແຮງສ່ຳໃດ. ຂ້ອຍເຫັນວ່າການກະທຳຂອງຂ້ອຍນັ້ນຊົ່ວຮ້າຍ ແລະ ໜ້າກຽດຊັງພຽງໃດ, ມັນເປັນທີ່ໜ້າລັງກຽດສຳລັບພຣະເຈົ້າ ແລະ ໜ້າສະອິດສະອຽນສຳລັບຄົນອື່ນ! 

ຫຼັງຈາກນັ້ນ ຂ້ອຍກໍອ່ານສິ່ງນີ້ໃນພຣະທຳຂອງພຣະເຈົ້າ. “ເມື່ອເຫັນບັນດາອ້າຍເອື້ອຍນ້ອງຂອງພວກເຂົາປະຕິບັດໜ້າທີ່ຂອງພວກເຂົາຢ່າງບໍ່ລະມັດລະວັງ ແລະ ບໍ່ມີປະສິດທິພາບ, ຜູ້ນຳຄຣິດຕະຈັກບາງຄົນບໍ່ໄດ້ຕຳນິພວກເຂົາ ເຖິງແມ່ນວ່າພວກເຂົາຄວນເຮັດ. ເມື່ອພວກເຂົາເຫັນບາງສິ່ງບາງຢ່າງທີ່ເປັນອັນຕະລາຍຕໍ່ຜົນປະໂຫຍດຕ່າງໆຂອງເຮືອນຂອງພຣະເຈົ້າຢ່າງຈະແຈ້ງ, ພວກເຂົາເຮັດທໍາທ່າບໍ່ເຫັນ ແລະ ບໍ່ໄດ້ສອບຖາມຫຍັງ ເພື່ອບໍ່ເຮັດໃຫ້ຄົນອື່ນຂູ່ນເຄື່ອງໃຈເປັນຢ່າງໜ້ອຍ. ຈຸດປະສົງ ແລະ ເປົ້າໝາຍທີ່ແທ້ຈິງຂອງພວກເຂົາບໍ່ແມ່ນເພື່ອສະແດງຄວາມເຫັນໃຈຕໍ່ກັບຈຸດອ່ອນຕ່າງໆຂອງຄົນອື່ນ. ພວກເຂົາຮູ້ເປັນຢ່າງດີວ່າພວກເຂົາຕັ້ງໃຈເຮັດຫຍັງ: ‘ຖ້າຂ້ອຍສືບເຮັດສິ່ງນີ້ ແລະ ບໍ່ເຮັດໃຫ້ຜູ້ໃດຂຸ່ນເຄືອງໃຈ, ພວກເຂົາຈະຄິດວ່າຂ້ອຍເປັນຜູ້ນໍາທີ່ດີ. ພວກເຂົາຈະມີຄວາມຄິດເຫັນທີ່ດີ, ສູງສົ່ງກ່ຽວກັບຂ້ອຍ. ພວກເຂົາຈະຍອມຮັບຂ້ອຍ ແລະ ມັກຂ້ອຍ’. ບໍ່ວ່າຄວາມເສຍຫາຍຕໍ່ຜົນປະໂຫຍດຕ່າງໆຂອງເຮືອນຂອງພຣະເຈົ້າຈະເກີດຂຶ້ນຫຼາຍປານໃດກໍຕາມ ແລະ ບໍ່ວ່າຜູ້ທີ່ຖືກເລືອກຂອງພຣະເຈົ້າຈະຖືກຂັດຂວາງຫຼາຍປານໃດກໍຕາມໃນການເຂົ້າສູ່ຊີວິດຂອງພວກເຂົາ ຫຼື ຊີວິດຄຣິດຕະຈັກຂອງພວກເຂົາຈະຖືກລົບກວນຫຼາຍປານໃດກໍຕາມ, ຜູ້ຄົນດັ່ງກ່າວແມ່ນຍຶດໝັ້ນຢູ່ໃນປັດຊະຍາຂອງຊາຕານຂອງພວກເຂົາ ແລະ ບໍ່ເຮັດໃຫ້ຜູ້ໃດຂຸ່ນເຄືອງໃຈ. ບໍ່ເຄີຍມີຄວາມຮູ້ສຶກເຖິງການຕຳນິຕົນເອງຢູ່ໃນໃຈຂອງພວກເຂົາເລີຍ; ຫຼາຍທີ່ສຸດ, ພວກເຂົາອາດຈະກ່າວເຖິງບາງບັນຫາແບບຜ່ານໆແບບສະບາຍໆ ແລະ ຈາກນັ້ນກໍຖືວ່າສິ້ນສຸດກັບມັນ. ພວກເຂົາບໍ່ສົນທະນາຄວາມຈິງ ແລະ ພວກເຂົາຍັງບໍ່ຊີ້ໃຫ້ເຫັນແກ່ນແທ້ຂອງບັນຫາຕ່າງໆຂອງຄົນອື່ນ ແລະ ຍິ່ງໜ້ອຍທີ່ພວກເຂົາຈະແຍກສະພາວະຂອງຜູ້ຄົນ. ພວກເຂົາບໍ່ນໍາພາຜູ້ຄົນເຂົ້າສູ່ຄວາມເປັນຈິງແຫ່ງຄວາມຈິງ ແລະ ພວກເຂົາບໍ່ເຄີຍເຜີຍແຜ່ວ່າຄວາມປະສົງຂອງພຣະເຈົ້າແມ່ນຫຍັງ ຫຼື ຄວາມຜິດຕ່າງໆທີ່ຄົນມັກຈະກະທໍາ ຫຼື ປະເພດຕ່າງໆຂອງຄວາມເສື່ອມຊາມທີ່ຜູ້ຄົນເປີດເຜີຍ. ພວກເຂົາບໍ່ແກ້ໄຂບັນຫາຕົວຈິງຕ່າງໆເຊັ່ນບັນຫາເຫຼົ່ານີ້; ກົງກັນຂ້າມ, ພວກເຂົາເຄີຍເບິ່ງຜ່ານຄວາມອ່ອນແອຕ່າງໆ ແລະ ການຄິດລົບຂອງຄົນອື່ນ ແລະ ຍັງມີຄວາມບໍ່ໃສ່ໃຈ ແລະ ຄວາມບໍ່ມີປະສິດທິພາບຂອງພວກເຂົາ. ພວກເຂົາປ່ອຍການກະທຳ ແລະ ພຶດຕິກຳເຫຼົ່ານີ້ຂອງຜູ້ຄົນໄປຢ່າງຕໍ່ເນື່ອງໂດຍບໍ່ຖືກເອີ້ນວ່າເປັນໃນສິ່ງທີ່ພວກເຂົາເປັນ ແລະ ເນື່ອງຈາກພວກເຂົາເຮັດແນວນັ້ນແທ້ໆ, ຄົນສ່ວນຫຼາຍຈຶ່ງຄິດວ່າ: ‘ຜູ້ນຳຂອງພວກເຮົາເປັນຄືກັບແມ່ສຳລັບພວກເຮົາ. ລາວຍິ່ງມີຄວາມເຂົ້າໃຈກ່ຽວກັບຈຸດອ່ອນຕ່າງໆຂອງພວກເຮົາຫຼາຍກວ່າທີ່ພຣະເຈົ້າເຂົ້າໃຈ. ວູດທິພາວະຂອງພວກເຮົາອາດຈະນ້ອຍເກີນໄປທີ່ຈະດໍາລົງຊີວິດຕາມຄວາມຕ້ອງການຂອງພຣະເຈົ້າ, ແຕ່ມັນພຽງພໍທີ່ພວກເຮົາຈະສາມາດດໍາລົງຊີວິດຕາມຄວາມຕ້ອງການຂອງຜູ້ນໍາຂອງພວກເຮົາ. ລາວເປັນຜູ້ນໍາທີ່ດີສໍາລັບພວກເຮົາ. ຖ້າມື້ໃດມື້ໜຶ່ງມາເຖິງເມື່ອເບື້ອງເທິງປ່ຽນຜູ້ນຳຂອງພວກເຮົາ, ຈາກນັ້ນພວກເຮົາຄວນເວົ້າອອກ ແລະ ສະແດງຄວາມຄິດເຫັນ ແລະ ຄວາມປາຖະໜາຕ່າງໆຂອງພວກເຮົາ. ພວກເຮົາຄວນພະຍາຍາມເຈລະຈາກັບເບື້ອງເທິງ’. ຖ້າຜູ້ຄົນມີຄວາມຄິດດັ່ງກ່າວ, ຖ້າພວກເຂົາມີຄວາມສໍາພັນປະເພດນີ້ກັບຜູ້ນໍາຂອງພວກເຂົາ ແລະ ມີຄວາມຮູ້ສຶກດັ່ງກ່າວຂອງພວກເຂົາ ແລະ ໄດ້ມີຄວາມຮູ້ສຶກເພິ່ງພາອາໄສ, ຍົກຍ້ອງ, ເຄົາລົບ ແລະ ບູຊາຕໍ່ຜູ້ນໍາຂອງພວກເຂົາໃນໃຈຂອງພວກເຂົາ, ແລ້ວຜູ້ນໍາຄວນຈະຮູ້ສຶກແນວໃດ? ໃນເລື່ອງນີ້, ຖ້າພວກເຂົາຮູ້ສຶກຕໍານິຕົນເອງໜ້ອຍໜຶ່ງ, ບໍ່ສະບາຍໃຈໜ້ອຍໜຶ່ງ ແລະ ຮູ້ສຶກເປັນໜີ້ບຸນຄຸນຕໍ່ພຣະເຈົ້າ, ພວກເຂົາກໍບໍ່ຄວນຍຶດຢູ່ກັບສະຖານະພາບຂອງພວກເຂົາ ຫຼື ຮູບພາບໃນໃຈຂອງຄົນອື່ນ. ພວກເຂົາຄວນເປັນພະຍານໃຫ້ແກ່ພຣະເຈົ້າ ແລະ ຍົກຍໍສັນລະເສີນພຣະອົງ ເພື່ອວ່າພຣະອົງຈະມີບ່ອນຢູ່ໃນໃຈຂອງຜູ້ຄົນ ແລະ ເພື່ອວ່າຜູ້ຄົນຈະເຊີດຊູພຣະເຈົ້າວ່າຍິ່ງໃຫຍ່. ດ້ວຍວິທີນີ້ເທົ່ານັ້ນ ຫົວໃຈຂອງພວກເຂົາຈະມີຄວາມສະຫງົບສຸກທີ່ແທ້ຈິງ ແລະ ຜູ້ທີ່ເຮັດແນວນັ້ນຈະແມ່ນຜູ້ທີ່ສະແຫວງຫາຄວາມຈິງ. ແນວໃດກໍຕາມ, ສິ່ງນີ້ບໍ່ແມ່ນເປົ້າໝາຍທີ່ຢູ່ເບື້ອງຫຼັງການກະທໍາຕ່າງໆຂອງຜູ້ຕໍ່ຕ້ານພຣະຄຣິດ ກົງກັນຂ້າມ ພວກເຂົາໃຊ້ວິທີການ ແລະ ເຕັກນິກເຫຼົ່ານີ້ເພື່ອຊັກຈູງຜູ້ຄົນໃຫ້ຫຼົງທາງຈາກທາງທີ່ແທ້ຈິງ ແລະ ທໍລະຍົດຄວາມຈິງ ເຖິງຂັ້ນກັບລະເລີຍໂດຍບໍ່ປ່ຽນແປງຕໍ່ການປະຕິບັດໜ້າທີ່ຂອງຜູ້ຄົນ ທີ່ບໍ່ມີຄວາມລະມັດລະວັງ, ເຮັດພໍເປັນພິທີ ແລະ ທີ່ບໍ່ມີຄວາມຮັບຜິດຊອບ ໂດຍມີເປົ້າໝາຍເພື່ອຄອບຄອງບາງບ່ອນໃນຫົວໃຈຂອງຜູ້ຄົນ ແລະ ການຊະນະເຈດຕະນາດີຂອງພວກເຂົາ. ສິ່ງນີ້ບໍ່ແມ່ນຄວາມພະຍາຍາມທີ່ຈະເອົາຊະນະຜູ້ຄົນບໍ? ສິ່ງນີ້ບໍ່ແມ່ນສິ່ງຊົ່ວຮ້າຍ ແລະ ໜ້າລັງກຽດບໍ? ມັນເປັນຕາລັງກຽດ!” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີໜຶ່ງ: ພວກເຂົາພະຍາຍາມເອົາຊະນະຜູ້ຄົນ). ເມື່ອເຫັນສິ່ງທີ່ພຣະທຳຂອງພຣະເຈົ້າໄດ້ເປີດເຜີຍ, ຂ້ອຍຮັບຮູ້ວ່າ ການເຮັດຕາມອຸປະນິໄສທີ່ຊົ່ວຮ້າຍຂອງຂ້ອຍແມ່ນການຫຼອກລວງຜູ້ຄົນ ແລະ ການເອົາຊະນະພວກເຂົາໂດຍການພະຍາຍາມທີ່ຈະເປັນເຈົ້າຂອງພວກເຂົາ, ເພື່ອຄວບຄຸມພວກເຂົາ. ມັນກົງກັນຂ້າມກັບພຣະເຈົ້າ ແລະ ແມ່ນວິທີທີ່ຜູ້ຕໍ່ຕ້ານພຣະຄຣິດປະພຶດແທ້ໆ! ຂ້ອຍອົດບໍ່ໄດ້ທີ່ຈະຮູ້ສຶກຢ້ານໂດຍຄວາມຄິດນີ້. ເພື່ອປົກປ້ອງຕຳແໜ່ງທີ່ຂ້ອຍຖືຢູ່ໃນໃຈຂອງຄົນອື່ນ ແລະ ໂອກາດຂອງຂ້ອຍທີ່ຈະໄດ້ຖືກເລືອກເປັນຜູ້ນຳ, ເມື່ອຂ້ອຍເຫັນບັນຫາໃນໜ້າທີ່ຂອງອ້າຍເອື້ອຍນ້ອງ, ຂ້ອຍບໍ່ເຄີຍຊີ້ໃຫ້ເຫັນບັນຫາເຫຼົ່ານັ້ນໂດຍກົງ ຫຼື ສົນທະນາເຖິງຄວາມຈິງເພື່ອແກ້ໄຂບັນຫາເຫຼົ່ານັ້ນ. ກົງກັນຂ້າມ, ຂ້ອຍເວົ້າສິ່ງທີ່ຟັງມ່ວນຫູ ເພື່ອໃຫ້ຄົນອື່ນມັກຂ້ອຍ ແລະ ເຫັນວ່າຂ້ອຍເປັນຄົນທີ່ມີນ້ຳໃຈ ແລະ ຮັກແພງ. ໂດຍບໍ່ຮູ້ໂຕ, ຂ້ອຍກຳລັງຮວບຮວມຜູ້ຕິດຕາມ ແລະ ມັນຈົບລົງດ້ວຍການທີ່ຜູ້ຄົນທີ່ຂ້ອຍຫຼອກລວງ ບໍ່ພຽງແຕ່ບໍ່ສາມາດເຫັນບັນຫາຂອງພວກເຂົາ ແລະ ແກ້ໄຂພວກມັນເສຍ, ແຕ່ການເຂົ້າສູ່ຊີວິດຂອງພວກເຂົາໄດ້ຮັບຄວາມເສຍຫາຍ, ພວກເຂົາເຖິງກັບແຫງນໜ້າເບິ່ງຂ້ອຍ ແລະ ເທີດທູນຂ້ອຍ. ຂ້ອຍຊ່າງຊົ່ວຮ້າຍ ແລະ ໜ້າລັງກຽດແທ້! ຂ້ອຍຂາດຄວາມເຄົາລົບຕໍ່ຊີວິດຂອງອ້າຍເອື້ອຍນ້ອງໂດຍສິ້ນເຊີງ ແລະ ຕາມໃຈພວກເຂົາ ໃນຂະນະທີ່ພວກເຂົາປະຕິບັດໜ້າທີ່ຂອງຕົນໂດຍອີງໃສ່ອຸປະນິໄສທີ່ເສື່ອມຊາມຂອງພວກເຂົາ, ມີຜົນກະທົບດ້ານລົບຕໍ່ວຽກງານຂອງພວກເຮົາ. ຂ້ອຍກຳລັງເຮັດໜ້າທີ່ເປັນລູກນ້ອງຂອງຊາຕານຢ່າງເຕັມທີ່, ກຳລັງຂັດຂວາງ ແລະ ທຳລາຍພາລະກິດແຫ່ງຄົວເຮືອນຂອງພຣະເຈົ້າ. ໃນການຮັບຮູ້ນີ້, ຂ້ອຍເລີ່ມກຽດຊັງຄວາມເສື່ອມຊາມຂອງຂ້ອຍຈາກກົ້ນບຶ້ງຂອງຫົວໃຈຂ້ອຍ. ຂ້ອຍມາຢູ່ຕໍ່ໜ້າພຣະເຈົ້າເພື່ອອະທິຖານ ແລະ ກັບໃຈ. ຂ້ອຍເວົ້າວ່າ “ໂອ ພຣະເຈົ້າ, ພຣະທຳຂອງພຣະອົງໄດ້ເຮັດໃຫ້ຂ້ານ້ອຍເຫັນວ່າອຸປະນິໄສທີ່ຊົ່ວຮ້າຍຂອງຂ້ານ້ອຍຮ້າຍແຮງສ່ຳໃດ ແລະ ເຫັນວ່າຂ້ານ້ອຍກຳລັງຍ່າງບົນເສັ້ນທາງຂອງຜູ້ຕໍ່ຕ້ານພຣະຄຣິດ. ຂ້ານ້ອຍຕ້ອງການກັບໃຈ ແລະ ປະຖິ້ມແຮງຮູງໃຈສ່ວນຕົວຂອງຂ້ານ້ອຍ ແລະ ຢຸດການກະທຳໂດຍອຸປະນິໄສທີ່ຊົ່ວຮ້າຍຂອງຂ້ານ້ອຍ”.

ຂ້ອຍຄິດເຖິງພຣະທຳເຫຼົ່ານີ້ຈາກພຣະເຈົ້າຫຼັງຈາກຄຳອະທິຖານຂອງຂ້ອຍ: “‘ແລ້ວພຣະເຈົ້າເຢໂຮວາສັ່ງຫ້າມຊາຍຄົນນັ້ນວ່າ ຈາກຕົ້ນໄມ້ທຸກຕົ້ນທີ່ຢູ່ໃນສວນ ເຈົ້າສາມາດກິນໄດ້ຢ່າງຕາມໃຈຍົກເວັ້ນຕົ້ນໄມ້ແຫ່ງຄວາມຮູ້ຈັກດີ ແລະ ຊົ່ວ, ເຈົ້າບໍ່ຕ້ອງກິນຈາກຕົ້ນນັ້ນ ຍ້ອນວ່າເມື່ອໃດທີ່ເຈົ້າກິນຈາກຕົ້ນໄມ້ນັ້ນ ເມື່ອນັ້ນເຈົ້າກໍຈະມີຄວາມຕາຍຢ່າງແນ່ນອນ’... ເຈົ້າໄດ້ເຫັນອຸປະນິໄສອັນໃດແດ່ຂອງພຣະເຈົ້າໃນພຣະທໍາຫຍໍ້ໆເຫຼົ່ານີ້ທີ່ພຣະອົງໄດ້ກ່າວບໍ່? ພຣະທໍາເຫຼົ່ານີ້ຂອງພຣະເຈົ້າແມ່ນແທ້ບໍ? ມີການຫຼອກລວງໃດໆບໍ? ມີຄວາມບໍ່ເປັນຈິງບໍ? ມີການຄຸກຄາມໃດໆບໍ? (ບໍ່). ພຣະເຈົ້າບອກມະນຸດຢ່າງກົງໄປກົງມາ, ຢ່າງທ່ຽງທຳ ແລະ ຢ່າງຈິງໃຈກ່ຽວກັບສິ່ງທີ່ເຂົາສາມາດກິນໄດ້ ແລະ ສິ່ງທີ່ເຂົາບໍ່ສາມາດກິນໄດ້. ພຣະເຈົ້າກ່າວຢ່າງຊັດເຈນ ແລະ ຢ່າງເປີດເຜີຍ. ແລ້ວມີຄວາມໝາຍເລິກລັບໃນພຣະທໍາເຫຼົ່ານີ້ບໍ່? ພຣະທໍາເຫຼົ່ານີ້ກົງໄປກົງມາບໍ? ຈຳເປັນຕ້ອງຄາດເດົາບໍ? (ບໍ່). ບໍ່ຈຳເປັນຕ້ອງທວາຍ. ຄວາມໝາຍຂອງມັນຊັດເຈນ. ຫຼັງຈາກໄດ້ອ່ານພຣະທໍາເຫຼົ່ານີ້ ຜູ້ຄົນຮູ້ສຶກເຂົ້າໃຈກ່ຽວກັບຄວາມໝາຍຂອງມັນ. ນັ້ນແມ່ນສິ່ງທີ່ພຣະເຈົ້າຕ້ອງການກ່າວ ແລະ ສິ່ງທີ່ພຣະອົງຕ້ອງການສະແດງອອກມາຈາກໃຈຂອງພຣະອົງ. ສິ່ງທີ່ພຣະເຈົ້າສະແດງອອກນັ້ນບໍລິສຸດ, ກົງໄປກົງມາ ແລະ ຊັດເຈນ. ບໍ່ມີແຮງຈູງໃຈທີ່ແອບແຝງ ຫຼື ຄວາມໝາຍທີ່ລີ້ລັບ. ພຣະອົງກ່າວກັບມະນຸດໂດຍກົງ, ບອກເຂົາສິ່ງທີ່ເຂົາສາມາກິນໄດ້ ແລະ ສິ່ງທີ່ເຂົາບໍ່ສາມາດກິນໄດ້” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ IV). ຂ້ອຍອ່ານຂໍ້ຄວາມນີ້ ແລະ ຮູ້ສຶກໄດ້ເຖິງວິທີທີ່ພຣະເຈົ້າຢູ່ກັບພວກເຮົາແທ້ໆ. ເມື່ອພຣະເຈົ້າສັ່ງອາດາມ, ພຣະອົງຊັດເຈນຫຼາຍເຖິງສິ່ງທີ່ສາມາດ ແລະ ບໍ່ສາມາດກິນໄດ້ ເພື່ອໃຫ້ມະນຸດຮູ້ໄດ້ຢ່າງຊັດເຈນເຖິງສິ່ງທີ່ຕ້ອງເຮັດ. ບໍ່ມີຫຍັງສັບສົນ ຫຼື ເຮັດໃຫ້ເຂົ້າໃຈຜິດໃນພຣະທຳຂອງພຣະເຈົ້າ ແລະ ບໍ່ມີເລ່ຫຼ່ຽມ ຫຼື ການຫຼອກລວງໃດໆ. ພຣະເຈົ້າພຽງຕ້ອງການສິ່ງທີ່ດີທີ່ສຸດໃຫ້ມະນຸດ. ພຣະອົງຄິດເຖິງພວກເຮົາຢ່າງແທ້ຈິງ. ພຣະອົງກ່າວຢ່າງຈິງໃຈແທ້ໆກັບມະນຸດ. ຂ້ອຍເຫັນວ່າແກ່ນແທ້ຂອງພຣະເຈົ້ານັ້ນຈິງໃຈ, ບໍລິສຸດ, ມີເມດຕາ ແລະ ໜ້າຮັກ. ພຣະອົງສົມຄວນໄດ້ຮັບຄວາມໄວ້ວາງໄຈ ແລະ ການຊື່ມຊົມຂອງພວກເຮົາແທ້ໆ. ແຕ່ສ່ວນຂ້ອຍ, ຂ້ອຍບໍ່ໄດ້ຈິງໃຈກັບອ້າຍເອື້ອຍນ້ອງເລີຍ. ທຸກສິ່ງທີ່ຂ້ອຍເວົ້າ ແລະ ກະທຳນັ້ນເຈືອປົນດ້ວຍແຮງຈູງໃຈສ່ວນຕົວຂອງຂ້ອຍ. ຂ້ອຍເຕັມໄປດ້ວຍຄຳຂີ້ຕົວະ ແລະ ການຫຼອກລວງ. ຂ້ອຍພຽງຫຼອກລວງ ແລະ ໃຊ້ຜູ້ຄົນ ແລະ ໃນທີ່ສຸດກໍ່ທຳຮ້າຍອ້າຍເອື້ອຍນ້ອງ. ຂ້ອຍຊ່າງຊົ່ວຮ້າຍຫຼາຍແທ້! ຂ້ອຍຮູ້ສຶກຜິດຢ່າງບໍ່ໜ້າເຊື່ອ ແລະ ເຕັມໄປດ້ວຍຄວາມເສຍໃຈກັບຄວາມຄິດນີ້. ​ຫຼັງຈາກນັ້ນ, ຂ້ອຍກໍ່ໄປຊອກຫາເອື້ອຍເຊຍ ແລະ ເອື້້ອຍເຈງ ແລະ ເປີດໃຈກັບພວກເຂົາກ່ຽວກັບອຸປະນິໄສທີ່ເສື່ອມຊາມຂອງຂ້ອຍ. ຂ້ອຍຍັງໄດ້ບອກພວກເຂົາກ່ຽວກັບບັນຫາຕ່າງໆທີ່ຂ້ອຍໄດ້ເຫັນໃນໜ້າທີ່ຂອງພວກເຂົາ. ພວກເຂົາບໍ່ໄດ້ຄິດບໍ່ດີກັບຂ້ອຍເລີຍ, ແຕ່ກັບເວົ້າວ່າ ການທີ່ຂ້ອຍຊີ້ໃຫ້ເຫັນເຖິງບັນຫາຂອງພວກເຂົາຢ່າງຊັດເຈນ ຈະຊ່ວຍໃຫ້ພວກເຂົາເຂົ້າໃຈບັນຫາເຫຼົ່ານັ້ນ, ບໍ່ດັ່ງນັ້ນ ພວກເຂົາກໍ່ຈະບໍ່ໄດ້ຮັບຮູ້ວ່າບັນຫາຂອງພວກເຂົານັ້ນຮ້າຍແຮງສ່ຳໃດ. ພວກເຂົາຍັງບອກຂ້ອຍໃຫ້ຮູ້ສຶກເປັນອິດສະລະທີ່ຈະບອກໃຫ້ພວກເຂົາຮູ້ອີກ ຖ້າຂ້ອຍເຫັນບັນຫາໃນອະນາຄົດ. ຫຼັງຈາກນັ້ນຂ້ອຍກໍເຫັນການປ່ຽນແປງບາງຢ່າງໃນຕົວພວກເຂົາ ແລະ ພວກເຂົາເລີ່ມເຮັດໜ້າທີ່ຂອງພວກເຂົາໄດ້ດີຂຶ້ນ. ສິ່ງນີ້ເຮັດໃຫ້ຂ້ອຍມີຄວາມສຸກແທ້ໆ. 

ໃນການເຝົ້າດ່ຽວຂອງຂ້ອຍຫຼັງຈາກນັ້ນ, ຂ້ອຍເນັ້ນໃສ່ການຊອກຫາວິທີແກ້ໄຂອຸປະນິໄສອັນເສື່ອມຊາມຂອງຂ້ອຍໃນພຣະທຳຂອງພຣະເຈົ້າ. ຂ້ອຍອ່ານພຣະທຳຂອງພຣະເຈົ້າສອງສາມຂໍ້. “ບໍ່ວ່າຕອນນີ້ ເຈົ້າປະຕິບັດໜ້າທີ່ຂອງເຈົ້າ ຫຼື ສະແຫວງຫາໄລຍະເບື້ອງຕົ້ນໃນການປ່ຽນແປງອຸປະນິໄສ, ບໍ່ວ່າເຈົ້າຈະເປີດເຜີຍອຸປະນິໄສທີ່ເສື່ອມຊາມອັນໃດອອກມາ, ເຈົ້າຕ້ອງສະແຫວງຫາຄວາມຈິງເພື່ອແກ້ໄຂພວກມັນ... ຕົວຢ່າງ: ຖ້າເຈົ້າພະຍາຍາມປອມຕົວດ້ວຍຄຳເວົ້າທີ່ແສນດີຢູ່ສະເໝີ, ຖ້າເຈົ້າປາຖະໜາທີ່ຈະມີບ່ອນໃນໃຈຂອງຄົນອື່ນ ແລະ ເຮັດໃຫ້ຄົນອື່ນເຄົາລົບເຈົ້າ, ຖ້າເຈົ້າມີເຈດຕະນາເຫຼົ່ານີ້, ນັ້ນກໍ່ໝາຍຄວາມວ່າເຈົ້າກຳລັງຖືກຄວບຄຸມໂດຍອຸປະນິໄສຂອງເຈົ້າ. ເຈົ້າຄວນເວົ້າຄຳເວົ້າທີ່ແສນດີເຫຼົ່ານີ້ບໍ? (ບໍ່). ຖ້າເຈົ້າບໍ່ເວົ້າຄຳເວົ້າເຫຼົ່ານັ້ນ, ເຈົ້າພຽງແຕ່ຈັບພວກມັນໄວ້ເທົ່ານັ້ນບໍ? ຖ້າເຈົ້າພົບປະໂຫຍກທີ່ສະຫຼາດກວ່າ, ປະໂຫຍກທີ່ແຕກຕ່າງກັນເຊິ່ງຄົນອື່ນບໍ່ສາມາດກວດພົບເຈດຕະນາຂອງເຈົ້າໄດ້, ນີ້ກໍ່ຍັງເປັນບັນຫາກັບອຸປະນິໄສຂອງເຈົ້າຢູ່. ອຸປະນິໄສໃດ? ອຸປະນິໄສແຫ່ງຄວາມຊົ່ວ. ອຸປະນິໄສທີ່ເສື່ອມຊາມແກ້ໄຂງ່າຍບໍ? ສິ່ງນີ້ກ່ຽວຂ້ອງກັບທຳມະຊາດ ແລະ ແກ່ນແທ້ຂອງຄົນໆໜຶ່ງ. ຜູ້ຄົນມີແກ່ນແທ້ນີ້, ຮາກຂອງທຳມະຊາດນີ້ ແລະ ມັນຕ້ອງຖືກຂຸດຂຶ້ນເທື່ອລະໜ້ອຍ. ມັນຕ້ອງຖືກຂຸດອອກຈາກທຸກສະພາວະ, ຈາກເຈດຕະນາທີ່ຢູ່ເບື້ອງຫຼັງທຸກຄຳເວົ້າທີ່ເຈົ້າເວົ້າອອກມາ. ມັນຕ້ອງຖືກໄຈ້ແຍກ ແລະ ເປັນທີ່ເຂົ້າໃຈຈາກຄຳເວົ້າທີ່ເຈົ້າເວົ້າອອກມາ. ເມື່ອການຮັບຮູ້ດັ່ງກ່າວຍິ່ງຊັດເຈນຫຼາຍຂຶ້ນ ແລະ ວິນຍານຂອງເຈົ້າຫຼັກແຫຼມຍິ່ງຂຶ້ນ, ເຈົ້າກໍສາມາດບັນລຸການປ່ຽນແປງ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີແຕ່ການຮູ້ຈັກຕົນເອງເທົ່ານັ້ນຈຶ່ງຊ່ວຍໃນການສະແຫວງຫາຄວາມຈິງໄດ້). “ທັງໝົດທີ່ເຈົ້າເຮັດ, ທຸກໆການກະທຳ, ທຸກເຈດຕະນາ ແລະ ທຸກປະຕິກິລະຍາຄວນຖືກນຳມາວາງໄວ້ຕໍ່ໜ້າພຣະເຈົ້າ. ແມ່ນແຕ່ຊີວິດຝ່າຍວິນຍານປະຈຳວັນຂອງເຈົ້າ ນັ້ນກໍຄື ຄຳອະທິຖານຂອງເຈົ້າ, ຄວາມໃກ້ຊິດຂອງເຈົ້າກັບພຣະເຈົ້າ, ວິທີທີ່ເຈົ້າກິນ ແລະ ດື່ມພຣະທຳຂອງພຣະເຈົ້າ, ການສົນທະນາຂອງເຈົ້າກັບອ້າຍເອື້ອຍນ້ອງຂອງເຈົ້າ ແລະ ຊີວິດຂອງເຈົ້າພາຍໃນຄຣິສຕະຈັກ ແລະ ການຮັບໃຊ້ຂອງເຈົ້າຢ່າງຮ່ວມມືກັນແມ່ນສາມາດນຳມາວາງໄວ້ຕໍ່ໜ້າພຣະເຈົ້າໃຫ້ຖືກກວດສອບໂດຍພຣະອົງ. ມັນຄືການປະຕິບັດດັ່ງກ່າວທີ່ຈະຊ່ວຍໃຫ້ເຈົ້າບັນລຸການເຕີບໂຕຂຶ້ນໃນຊີວິດ. ຂະບວນການຍອມຮັບການກວດສອບຂອງພຣະເຈົ້າແມ່ນຂະບວນການຂອງການເຮັດໃຫ້ບໍລິສຸດ. ຍິ່ງເຈົ້າສາມາດຍອມຮັບການກວດສອບຂອງພຣະເຈົ້າຫຼາຍເທົ່າໃດ, ເຈົ້າກໍຍິ່ງຖືກເຮັດໃຫ້ບໍລິສຸດຫຼາຍສໍ່ານັ້ນ ແລະ ເຈົ້າກໍຍິ່ງສອດຄ່ອງກັບຄວາມປະສົງຂອງພຣະເຈົ້າຫຼາຍສໍ່າເທົ່ານັ້ນ, ເພື່ອວ່າເຈົ້າຈະບໍ່ຖືກດຶງເຂົ້າສູ່ຄວາມເສື່ອມຊາມ ແລະ ຫົວໃຈຂອງເຈົ້າກໍຈະດຳລົງຢູ່ຕໍ່ໜ້າຂອງພຣະອົງ. ຍິ່ງເຈົ້າຍອມຮັບການກວດສອບຂອງພຣະອົງຫຼາຍເທົ່າໃດ, ຄວາມອັບອາຍຂອງຊາຕານ ແລະ ຄວາມສາມາດຂອງເຈົ້າທີ່ຈະປະຖິ້ມເນື້ອໜັງກໍຍິ່ງຫຼາຍສໍ່ານັ້ນ. ດັ່ງນັ້ນ, ການຍອມຮັບການກວດສອບຂອງພຣະເຈົ້າແມ່ນເສັ້ນທາງການປະຕິບັດທີ່ທຸກຄົນຄວນປະຕິບັດ. ບໍ່ວ່າເຈົ້າເຮັດສິ່ງໃດ, ແມ່ນແຕ່ໃນເວລາທີ່ສື່ສານກັບອ້າຍເອື້ອຍນ້ອງຂອງເຈົ້າ, ເຈົ້າກໍສາມາດນຳເອົາການກະທຳຂອງເຈົ້າວາງໄວ້ຕໍ່ໜ້າພຣະເຈົ້າ ແລະ ສະແຫວງຫາການກວດສອບຂອງພຣະອົງ ແລະ ຕັ້ງໃຈທີ່ຈະເຊື່ອຟັງພຣະອົງເອງ; ສິ່ງນີ້ຈະເຮັດໃຫ້ສິ່ງທີ່ເຈົ້າປະຕິບັດຍິ່ງຈະຖືກຕ້ອງກວ່າເກົ່າຫຼາຍ. ພຽງແຕ່ຖ້າເຈົ້ານຳເອົາທຸກສິ່ງທີ່ເຈົ້າເຮັດມາວາງໄວ້ຕໍ່ໜ້າພຣະເຈົ້າ ແລະ ຍອມຮັບການກວດສອບຂອງພຣະອົງເທົ່ານັ້ນ ເຈົ້າຈຶ່ງຈະສາມາດເປັນຄົນໜຶ່ງທີ່ດຳລົງຢູ່ຕໍ່ໜ້າຂອງພຣະເຈົ້າໄດ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະເຈົ້າເຮັດໃຫ້ຜູ້ທີ່ຕາມໃຈພຣະອົງເອງສົມບູນ). ໃນຂະນະທີ່ຂ້ອຍພິຈາລະນາພຣະທຳຂອງພຣະເຈົ້າ, ມັນຊັດເຈນວ່າ ຕໍ່ໜ້າຂອງບັນຫາໜຶ່ງ, ຂ້ອຍຕ້ອງກວດສອບຄວາມຄິດຂອງຕົນເອງ, ທົບທວນແຮງຈູງໃຈທີ່ຢູ່ເບື້ອງຫຼັງຄຳເວົ້າ ແລະ ການກະທຳຂອງຂ້ອຍ, ນຳເອົາຄຳເວົ້າ ແລະ ການກະທຳຂອງຂ້ອຍມາຢູ່ຕໍ່ໜ້າພຣະເຈົ້າ ແລະ ຍອມຮັບການກວດສອບຂອງພຣະອົງ, ວິເຄາະ ແລະ ຮູ້ຈັກຕົວເອງເມື່ອຂ້ອຍພົບວ່າຕົນເອງກຳລັງເຜີຍອຸປະນິໄສທີ່ຊົ່ວຮ້າຍອອກມາ ແລ້ວອະທິຖານ ແລະ ປະຖິ້ມໂຕເອງໂດຍບໍ່ຊັກຊ້າ. ດ້ວຍວິທີນີ້, ຄວາມເສື່ອມຊາມຂອງຂ້ອຍໃນລັກສະນະນັ້ນຈະຖືກຊຳລະລ້າງເທື່ອລະເລັກລະນ້ອຍ. 

ຫຼັງຈາກນັ້ນ, ຂ້ອຍກໍສັງເກດເຫັນວ່າ ມີເອື້ອຍນ້ອງຄົນໜຶ່ງທີ່ເບິ່ງຄືວ່າອ່ອນແອ ແລະ ບໍ່ເຕັມໃຈທີ່ຈະປະສົບກັບຄວາມຍາກລຳບາກໃດໆ. ລາວຈະຫັນຫຼັງກັບເມື່ອໃດກໍຕາມທີ່ລາວປະສົບກັບບັນຫາໃນວຽກງານຂ່າວປະເສີດຂອງລາວ. ມັນປາກົດຂຶ້ນກັບຂ້ອຍວ່າລາວບໍ່ໄດ້ຮັບຜິດຊອບໜ້າທີ່ຂອງລາວ ແລະ ຂ້ອຍຈຳເປັນຕ້ອງສົນທະນາກັບລາວທັນທີເພື່ອຫັນປ່ຽນສິ່ງຕ່າງໆ. ແຕ່ບັນຫາຂອງຂ້ອຍກໍ່ເກີດຂຶ້ນອີກຄັ້ງ. ຂ້ອຍຄິດວ່າ ຖ້າຂ້ອຍເວົ້າເຖິງບັນຫາຂອງລາວ, ລາວອາດຄິດວ່າຂ້ອຍໂຫດຮ້າຍເກີນໄປ ແລະ ລາວອາດຕໍ່ຕ້ານ ແລະ ກຽດຊັງຂ້ອຍ. ຂ້ອຍສົງໄສວ່າຈະໃສ່ຄວາມແນວໃດເພື່ອຈະໃຫ້ມັນເປັນທີ່ຍອມຮັບໄດ້ສໍາລັບລາວ ແລະ ລາວຈະບໍ່ລຳອຽງກັບຂ້ອຍ. ໃນຄວາມຄິດນີ້, ຂ້ອຍຮັບຮູ້ວ່າ ຂ້ອຍກຳລັງປົກປ້ອງສະຖານະ ແລະ ພາບລັກຂອງຂ້ອຍທ່າມກາງອ້າຍເອື້ອຍນ້ອງອີກຄັ້ງ. ຂ້ອຍໄດ້ເວົ້າຄຳອະທິຖານນີ້ກັບພຣະເຈົ້າຢູ່ໃນໃຈຂອງຂ້ອຍ: “ໂອ ພຣະເຈົ້າ, ຂ້ານ້ອຍພ້ອມແລ້ວທີ່ຈະຍອມຮັບການກວດສອບຂອງພຣະອົງ ແລະ ປະຖິ້ມແຮງຈູງໃຈສ່ວນຕົວຂອງຂ້ານ້ອຍ. ຂ້ານ້ອຍຢາກສົນທະນາເຖິງຄວາມຈິງເພື່ອຊ່ວຍເອື້ອຍນ້ອງຂອງຂ້ານ້ອຍ ແລະ ເພື່ອປະຕິບັດໜ້າທີ່ຂອງຂ້ານ້ອຍ”. ຫຼັງຈາກນັ້ນ ຂ້ອຍກໍ່ແບ່ງປັນການສົນທະນາກັບເອື້ອຍນ້ອງຄົນນັ້ນ ໂດຍການແຍກແຍະບັນຫາຂອງລາວ. ຂ້ອຍໄດ້ຮັບຄວາມສະຫງົບພາຍໃນຫຼາຍຫຼັງຈາກເອົາສິ່ງນີ້ເຂົ້າສູ່ການປະຕິບັດ. ຕອນນີ້ ຂ້ອຍມີການຢັ່ງຮູ້ບາງຢ່າງເໜືອອຸປະນິໄສທີ່ຊົ່ວຮ້າຍຂອງຂ້ອຍ ແລະ ເມື່ອຂ້ອຍຜະເຊີນກັບບັນຫາ, ຂ້ອຍກໍສະແຫວງຫາຄວາມຈິງຢ່າງມີສະຕິ ແລະ ປະຖິ້ມແຮງຈູງໃຈທີ່ເຫັນແກ່ຕົວຂອງຂ້ອຍ. ຂ້ອຍສາມາດກະທຳຕາມພຣະທຳຂອງພຣະເຈົ້າໄດ້. ສິ່ງທັງໝົດນີ້ໄດ້ບັນລຸຜ່ານການພິພາກສາຈາກພຣະທຳຂອງພຣະເຈົ້າ. ຂ້ອຍຮູ້ສຶກຂອບໃຈຫຼາຍສຳລັບຄວາມລອດພົ້ນຂອງພຣະເຈົ້າ!


51. ຂ້ອຍໄດ້ເຫັນເຖິງຄວາມຈິງຂອງການເປັນຄົນທີ່ເຮັດໃຫ້ຜູ້ຄົນພໍໃຈ

ຂ້ອຍເຄີຍໃຊ້ຄວາມພະຍາຍາມຢ່າງຫຼວງຫຼາຍເພື່ອຮັກສາຄວາມສຳພັນສ່ວນຕົວໃນການທີ່ຂ້ອຍພົວພັນກັບໝູ່ເພື່ອນ, ຄອບຄົວ ແລະ ເພື່ອນບ້ານ. ຂ້ອຍຈະຍອມກັບແມ່ນຫຍັງກໍ່ຕາມ ແລະ ປ່ອຍໃຫ້ຜູ້ຄົນເຮັດຕາມທາງຂອງພວກເຂົາ ເພື່ອວ່າຈະບໍ່ມີຜູ້ໃດເວົ້າຄໍາເວົ້າທີ່ບໍ່ສຸພາບເວົ້າກ່ຽວກັບຂ້ອຍ. ຂ້ອຍບໍ່ເຄີຍຖຽງກັບຜູ້ໃດ. ແມ່ນແຕ່ເມື່ອຂ້ອຍສັງເກດເຫັນວ່າຄົນໜຶ່ງມີບັນຫາ, ຂ້ອຍຍັງຈະບໍ່ເວົ້າຫຍັງເລີຍ. ເມື່ອເວລາຜ່ານໄປ, ທຸກຄົນກໍ່ເລີ່ມຄິດວ່າຂ້ອຍເປັນຄົນດີ. ຂ້ອຍສືບຕໍ່ນຳໃຊ້ປັດຊະຍານີ້ເພື່ອການດຳລົງຊີວິດຢູ່ໃນເລື່ອງຕ່າງໆຂອງຂ້ອຍ ແລະ ໃນການພົວພັນຂອງຂ້ອຍກັບຄົນອື່ນ ແມ່ນແຕ່ຫຼັງຈາກທີ່ກາຍເປັນຜູ້ເຊື່ອ. ຂ້ອຍຈື່ໄດ້ວ່າ ບໍ່ດົນຫຼັງຈາກທີ່ຂ້ອຍມີຄວາມເຊື່ອ, ຂ້ອຍກໍ່ສັງເກດເຫັນວ່າອ້າຍທຽນ, ຜູ້ທີ່ຮັບຜິດຊອບສຳລັບການເຕົ້າໂຮມຂອງກຸ່ມຂອງພວກເຮົາ, ມີຄວາມອ່ອນໂຍນຫຼາຍຢູ່ສະເໝີໃນຄໍາເວົ້າຂອງລາວ ແລະ ການໂອ້ລົມຂອງລາວກ່ຽວກັບພຣະທຳຂອງພຣະເຈົ້າກໍ່ສ່ອງແສງສະຫວ່າງ. ເມື່ອໃດກໍ່ຕາມທີ່ມີບາງສິ່ງເກີດຂຶ້ນກັບຂ້ອຍ ຫຼື ຂ້ອຍມີຄວາມຫຍຸ້ງຍາກບາງຢ່າງ, ຂ້ອຍມັກຊອກຫາລາວເພື່ອຊ່ວຍຂ້ອຍໃນການແກ້ໄຂມັນ ແລະ ລາວກໍ່ມີຄວາມອົດທົນແທ້ໆໃນການໂອ້ລົມກັບຂ້ອຍ. ພວກເຮົາເຂົ້າກັນໄດ້ດີຫຼາຍ. ສອງສາມປີຕໍ່ມາ ພວກເຮົາທັງສອງໄດ້ຖືກເລືອກໃຫ້ເປັນຜູ້ນໍາຂອງຄຣິດຕະຈັກ ແລະ ຂ້ອຍກໍ່ຕື່ນເຕັ້ນຫຼາຍທີ່ມີໂອກາດໄດ້ເຮັດໜ້າທີ່ຂອງຂ້ອຍຄຽງຂ້າງລາວ. ແຕ່ຫຼັງຈາກຊົ່ວໄລຍະໜຶ່ງ, ຂ້ອຍກໍ່ສັງເກດເຫັນວ່າອ້າຍທຽນບໍ່ໄດ້ແບກຮັບພາລະແທ້ໆໃນໜ້າທີ່ຂອງລາວ ແລະ ເມື່ອອ້າຍເອື້ອຍນ້ອງຄິດລົບ ແລະ ອ່ອນແອ, ລາວກໍ່ພຽງແຕ່ທຳທ່າ ແລະ ແບ່ງປັນການໂອ້ລົມທີ່ງ່າຍໆ. ລາວບໍ່ສົນໃຈແທ້ໆວ່າມັນເກີດຜົນຫຍັງ ຫຼື ບໍ່. ຂ້ອຍຄິດວ່າ, “ລາວບໍ່ໄດ້ໃສ່ໃຈໃນໜ້າທີ່ຂອງລາວບໍ? ສິ່ງນີ້ຈະເຮັດໃຫ້ທາງເຂົ້າສູ່ຊີວິດຂອງອ້າຍເອື້ອຍນ້ອງຊັກຊ້າຢ່າງແນ່ນອນ. ຂ້ອຍຕ້ອງໂອ້ລົມກັບລາວ. ແຕ່ໃນອີກດ້ານ, ລາວເຮັດໜ້າທີ່ນີ້ດົນກວ່າຂ້ອຍ ແລະ ລາວມີປະສົບການບາງຢ່າງກັບວຽກງານນີ້. ຂ້ອຍຫາກໍ່ເລີ່ມເຮັດໜ້າທີ່ຂອງຂ້ອຍໃນຖານະຜູ້ນຳ. ລາວຈະຄິດແນວໃດກ່ຽວກັບຂ້ອຍ ຖ້າຂ້ອຍບອກລາວວ່າລາວບໍ່ໄດ້ແບກຮັບພາລະໃນວຽກງານຂອງລາວ?” ດັ່ງທີ່ພວກເຂົາເວົ້າວ່າ, “ການຢູ່ງຽບໆບົນຂໍ້ຜິດພາດຂອງເພື່ອນທີ່ດີເຮັດໃຫ້ມິດຕະພາບຍາວນານ ແລະ ດີ”. ສະນັ້ນ ເພື່ອຮັກສາຄວາມສໍາພັນຂອງພວກເຮົາໃຫ້ມັນເປັນແບບນັ້ນ, ຂ້ອຍພຽງແຕ່ເວົ້າກັບລາວ ແລະ ເວົ້າຜ່ານໆກ່ຽວກັບບັນຫາຂອງລາວ.

ໃນການເຕົ້າໂຮມໜຶ່ງຄັ້ງຂອງພວກເຮົາ, ອ້າຍເອື້ອຍນ້ອງບາງຄົນໄດ້ຍົກຄວາມຫຍຸ້ງຍາກທີ່ພວກເຂົາປະສົບໃນການແບ່ງປັນຂ່າວປະເສີດ, ໂດຍຫວັງວ່າພວກເຮົາຈະສາມາດຊ່ວຍພວກເຂົາໃນການແກ້ໄຂບັນຫາເຫຼົ່ານີ້ໄດ້. ຂ້ອຍໄດ້ລົມກັບອ້າຍທຽນກ່ຽວກັບການທີ່ພວກເຮົາໄປນຳກັນ, ແຕ່ລາວຫາຂໍ້ແກ້ຕົວວ່າວຽກງານຂ່າວປະເສີດບໍ່ແມ່ນຈຸດແຂງຂອງລາວ, ສະນັ້ນ ລາວຈຶ່ງບໍ່ຢາກໄປ. ຂ້ອຍໂອ້ລົມກັບລາວ, ໂດຍເວົ້າວ່າອ້າຍເອື້ອຍນ້ອງຂອງພວກເຮົາກຳລັງມີຄວາມຫຍຸ້ງຍາກໃນໜ້າທີ່ຂອງພວກເຂົາ, ສະນັ້ນ ພວກເຮົາຄວນເຮັດທຸກສິ່ງທຸກຢ່າງທີ່ພວກເຮົາສາມາດເຮັດໄດ້ເພື່ອຊ່ວຍພວກເຂົາ ແລະ ພວກເຮົາບໍ່ສາມາດເຮັດໜ້າທີ່ຂອງພວກເຮົາໂດຍອີງໃສ່ຄວາມມັກຂອງພວກເຮົາເທົ່ານັ້ນ. ລາວຕອບດ້ວຍຄວາມງຽບ, ສະນັ້ນ ຂ້ອຍຈຶ່ງຄິດວ່ານັ້ນແມ່ນຂໍ້ຕົກລົງໂດຍປະລິຍາຍຂອງລາວ. ດ້ວຍຄວາມແປກໃຈຂອງຂ້ອຍ, ລາວບໍ່ໄດ້ປາກົດຕົວໃນມື້ຕໍ່ມາ. ຂ້ອຍຮູ້ສຶກຜິດຫວັງກັບລາວໜ້ອຍໜຶ່ງ, ລາວບໍ່ໄດ້ກຳລັງບໍ່ມີຄວາມຮັບຜິດຊອບບໍ ໃນຖານະຜູ້ນໍາຂອງຄຣິດຕະຈັກ ທີ່ບໍ່ຢືນມືເຂົ້າໄປແກ້ໄຂບັນຫາຂອງອ້າຍເອື້ອຍນ້ອງ? ຂ້ອຍຮູ້ວ່າຂ້ອຍຕ້ອງນໍາມັນຂຶ້ນມາເວົ້າກັບລາວ.

ຂ້ອຍໄດ້ໄປລົມກັບອ້າຍທຽນໃນທັນທີຫຼັງຈາກການເຕົ້າໂຮມ ແລະ ຕະຫຼອດເວລາທີ່ເດີນທາງໄປທີ່ນັ້ນ ຂ້ອຍກຳລັງຄິດກ່ຽວກັບວິທີການໂອ້ລົມກັບລາວ. ແຕ່ລາວມີຄວາມອົບອຸ່ນ ແລະ ເປັນມິດກັບຂ້ອຍຫຼາຍ ເມື່ອຂ້ອຍໄປຮອດເຮືອນຂອງລາວ ແລະ ຂ້ອຍກໍ່ເລີ່ມຮູ້ສຶກສະຫງົບລົງໜ້ອຍໜຶ່ງ. ຂ້ອຍຄິດວ່າ, “ອ້າຍທຽນຍິ້ມແຍ້ມແຈ່ມໃສ ແລະ ເຖິງກັບເຍັ້ນຊາໃຫ້ຂ້ອຍ. ຂ້ອຍຈະສາມາດເວົ້າສິ່ງນີ້ກັບລາວໄດ້ແນວໃດ? ຖ້າຂ້ອຍເວົ້າວ່າລາວບໍ່ມີຄວາມຮັບຜິດຊອບໃນໜ້າທີ່ຂອງລາວ ແລະ ລາວຢູ່ໃນສະພາວະທີ່ອັນຕະລາຍ, ນັ້ນຈະບໍ່ເປັນຕາອັບອາຍສຳລັບລາວແທ້ໆບໍ? ດັ່ງທີ່ພວກເຂົາເວົ້າວ່າ, ‘ຢ່າຍົກມືຕ້ານໃບໜ້າທີ່ຍິ້ມແຍ້ມແຈ່ມໃສ’. ພວກເຮົາເຂົ້າກັນໄດ້ດີຢູ່ສະເໝີ. ພວກເຮົາຈະສືບຕໍ່ເຮັດວຽກຮ່ວມກັນໄດ້ແນວໃດ ຖ້າຂ້ອຍທໍາລາຍຄວາມສໍາພັນຂອງພວກເຮົາ? ພວກເຮົາເຫັນກັນຕະຫຼອດເວລາ, ສະນັ້ນ ມັນຈະເປັນພຽງແຕ່ການສ້າງຄວາມອຶດອັດແທ້ໆ!” ສະນັ້ນ ຂ້ອຍຈຶ່ງເວົ້າກັບລາວຢ່າງອ່ອນໂຍນຫຼາຍວ່າ, “ພວກເຮົາຕ້ອງພັດທະນາຄວາມຮູ້ສຶກເຖິງພາລະຕໍ່ກັບໜ້າທີ່ຂອງພວກເຮົາ. ພວກເຮົາບໍ່ສາມາດພຽງແຕ່ເຮັດສິ່ງຕ່າງໆໂດຍອີງຕາມຄວາມມັກສ່ວນຕົວຂອງພວກເຮົາ”. ເມື່ອລາວກົ້ມຫົວລົງດ້ວຍຄວາມອັບອາຍ ແລະ ບໍ່ເວົ້າຫຍັງຈັກຄຳ, ຂ້ອຍກໍ່ຮູ້ສຶກບໍ່ດີທີ່ຈະເວົ້າຫຍັງຕື່ມອີກ. ຂ້ອຍຄິດກ່ຽວກັບວ່າຂ້ອຍຫາກໍ່ເລີ່ມຕົ້ນເປັນຜູ້ນໍາຄຣິດຕະຈັກ ແລະ ຂ້ອຍຍັງບໍ່ຮູ້ວຽກງານຂອງຄຣິດຕະຈັກເປັນຢ່າງດີເທື່ອ. ມີຫຼາຍສິ່ງຫຼາຍຢ່າງທີ່ຂ້ອຍຕ້ອງການຄວາມຊ່ວຍເຫຼືອຈາກລາວ ແລະ ດັ່ງຄໍາສຸພາສິດທີ່ກ່າວວ່າ, “ຢ່າຈູດຂົວຂອງຕົນ”. ຂ້ອຍຮູ້ສຶກວ່າຂ້ອຍບໍ່ສາມາດສ້າງຄວາມລຳບາກໃຈໃຫ້ກັບລາວເກີນໄປ, ສະນັ້ນ ຂ້ອຍຈຶ່ງບໍ່ໄດ້ເວົ້າຫຍັງຕື່ມອີກ.

ຕໍ່ມາ ກໍ່ມີຂໍ້ຄວາມໜຶ່ງມາຈາກຜູ້ນໍາຂອງພວກເຮົາ ເຊິ່ງແຈ້ງໃຫ້ພວກເຮົາຮັບຊາບກ່ຽວກັບການເຕົ້າໂຮມ ແລະ ອ້າຍທຽນ ແລະ ຂ້ອຍກໍ່ຕັດສິນໃຈວ່າພວກເຮົາແຕ່ລະຄົນຈະແຈ້ງໃຫ້ອ້າຍເອື້ອຍນ້ອງບາງຄົນຮັບຊາບ. ຂ້ອຍຖາມລາວວ່າລາວໄດ້ແຈ້ງຫຍັງ ຫຼື ບໍ່ ເມື່ອພວກເຮົາເຫັນກັນໃນມື້ຕໍ່ມາ, ແຕ່ລາວເວົ້າໂດຍບໍ່ກັງວົນຫຍັງທັງສິ້ນວ່າ ລາວຫຍຸ້ງກັບການເຮັດສິ່ງອື່ນໆ ແລະ ລືມກ່ຽວກັບເລື່ອງນີ້. ເມື່ອເຫັນວ່າລາວເບິ່ງຄືເສີຍຊາ, ຂ້ອຍຈຶ່ງບໍ່ສາມາດເຮັດຫຍັງໄດ້ ນອກຈາກກ່າວຕໍານິລາວ. ຂ້ອຍເວົ້າວ່າ, “ການເຮັດໜ້າທີ່ຂອງເຈົ້າໃນລັກສະນະນີ້ແມ່ນບໍ່ມີຄວາມຮັບຜິດຊອບ ແລະ ມັນສາມາດເຮັດໃຫ້ວຽກງານຂອງຄຣິດຕະຈັກຊັກຊ້າໄດ້”. ຂ້ອຍຕົກຕະລຶງເມື່ອລາວເຮັດໜ້າບໍ່ພໍໃຈ, ຈັບກະແຈຂອງລາວ ແລະ ຈາກໄປເສີຍ. ເມື່ອເຫັນຄວາມບໍ່ພໍໃຈຂອງລາວ, ຂ້ອຍບໍ່ກ້າເວົ້າຫຍັງຕື່ມອີກ, ຍ້ອນຢ້ານມັນຈະທໍາລາຍຄວາມສໍາພັນຂອງພວກເຮົາຢ່າງສົມບູນ.

ຂ້ອຍເຫັນວ່າອ້າຍທຽນບໍ່ໄດ້ແບກຮັບພາລະໃດເລີຍໃນໜ້າທີ່ຂອງລາວ, ລາວບໍ່ໄດ້ໃສ່ໃຈ, ລາວມັກເຮັດໃຫ້ເກີດຄວາມຊັກຊ້າ ແລະ ເມື່ອຜະເຊີນໜ້າກັບບັນຫາ ລາວກໍ່ຂາດຄວາມຮູ້ກ່ຽວກັບຕົນເອງ. ເມື່ອຄົນອື່ນໂອ້ລົມ ຫຼື ຊີ້ເຖິງບັນຫາຂອງລາວອອກໃຫ້ແກ່ລາວ, ລາວກໍ່ຈະບໍ່ຍອມຮັບມັນ. ສິ່ງນັ້ນບໍ່ໄດ້ລ້ວນແລ້ວແຕ່ຊີ້ໃຫ້ເຫັນວ່າລາວກຳລັງເປັນຜູ້ນໍາຈອມປອມບໍ ເຊິ່ງບໍ່ສາມາດຍອມຮັບຄວາມຈິງ ຫຼື ເຮັດວຽກຕົວຈິງບໍ? ຖ້າລາວຮັກສາຕໍາແໜ່ງຂອງລາວໃນຖານະເປັນຜູ້ນໍາຄົນໜຶ່ງ, ມັນຈະຖ່ວງດຶງວຽກງານຂອງຄຣິດຕະຈັກ, ຂ້ອຍຮູ້ວ່າຂ້ອຍຄວນແຈ້ງໃຫ້ຜູ້ນໍາຮັບຊາບກ່ຽວກັບບັນຫາຂອງລາວ. ແຕ່ຫຼັງຈາກນັ້ນ ຂ້ອຍກໍ່ຄິດກ່ຽວກັບວ່າຜູ້ນໍາຈະລິຮານ ແລະ ຈັດການກັບລາວຢ່າງແນ່ນອນ ເມື່ອພວກເຂົາຄົ້ນພົບບກ່ຽວກັບທຸກສິ່ງນັ້ນ ແລະ ລາວອາດຈະສູນເສຍຕໍາແໜ່ງຂອງລາວ. ຖ້າອ້າຍທຽນຄົ້ນພົບວ່າຂ້ອຍເປັນຜູ້ລາຍງານເລື່ອງຂອງລາວ, ລາວຈະເວົ້າວ່າຂ້ອຍບໍ່ມີຫົວໃຈ, ຂ້ອຍທໍລະຍົດເພື່ອນເກົ່າ. ຂ້ອຍຈະຜະເຊີນໜ້າກັບລາວໄດ້ແນວໃດຫຼັງຈາກນັ້ນ? ຄວາມຄິດນີ້ເຮັດໃຫ້ຂ້ອຍບໍ່ແນ່ໃຈວ່າຕ້ອງເຮັດແນວໃດ. ຫຼັງຈາກຄິດຫຼາຍກ່ຽວກັບເລື່ອງນັ້ນ, ໃນທີ່ສຸດ ຂ້ອຍກໍ່ຕັດສິນທີ່ຈະບໍ່ລາຍງານກ່ຽວກັບລາວ. ຂ້ອຍພຽງແຕ່ເປີດໂປງບັນຫາຂອງລາວ, ບາງທີ ລາວຈະໄຕ່ຕອງ ແລະ ເຂົ້າໃຈບັນຫາຂອງລາວ ແລະ ຫຼັງຈາກນັ້ນກໍ່ກັບໃຈ. ລາວເປັນຜູ້ເຊື່ອເປັນເວລາຫຼາຍປີ ແລະ ລາວກໍ່ຂ້ອນຂ້າງມີຄວາມຮັບຜິດຊອບໃນໜ້າທີ່ຂອງລາວໃນເມື່ອກ່ອນ. ສະນັ້ນ ຂ້ອຍຈຶ່ງຕັດສິນໃຈທີ່ຈະສັງເກດສິ່ງຕ່າງໆອີກສອງສາມມື້ ແລະ ຖ້າລາວຍັງບໍ່ປ່ຽນແປງ, ຂ້ອຍກໍ່ສາມາດລາຍງານກ່ຽວກັບລາວໃນເວລານັ້ນ.

ຫຼັງຈາກນັ້ນ, ພວກເຮົາມີຄົນທີ່ອາດກາຍມາເປັນຜູ້ເຊື່ອ ເຊິ່ງມີຄວາມເປັນມະນຸດທີ່ດີ ແລະ ສົນໃຈທີ່ຈະພິຈາລະນາເບິ່ງພາລະກິດແຫ່ງຍຸກສຸດທ້າຍຂອງພຣະເຈົ້າ, ແຕ່ລາວຕ້ອງອອກໄປນອກເມືອງເພື່ອເຮັດວຽກໃນອີກສອງສາມມື້. ພວກເຮົາຈຳເປັນຕ້ອງຫາຄົນໄປແບ່ງປັນຂ່າວປະເສີດກັບລາວໃຫ້ໄວເທົ່າທີ່ເປັນໄປໄດ້. ພວກເຮົາປຶກສາຫາລືກ່ຽວກັບເລື່ອງນັ້ນ ແລະ ຕັດສິນໃຈໃຫ້ອ້າຍທຽນໄປ. ເຖິງຢ່າງໃດກໍ່ຕາມ, ໂດຍບໍ່ຄາດຄິດ ລາວສັບສົນເລື່ອງເວລາ ແລະ ບໍ່ໄດ້ໄປໃນມື້ທີ່ລາວຄວນຈະໄປ. ຂ້ອຍໃຈຮ້າຍແທ້ໆ ເມື່ອຂ້ອຍຮູ້ເລື່ອງນັ້ນ. ຂ້ອຍໄດ້ເຕືອນລາວຫຼາຍຄັ້ງ, ແຕ່ລາວບໍ່ເຄີຍປ່ຽນແປງ ແລະ ເວລານັ້ນ ລາວໄດ້ເຮັດບາງສິ່ງທີ່ສຳຄັນພາດໄປຍ້ອນຄວາມປະໝາດແທ້ໆ. ມັນປາກົດໃນຄວາມຄິດຂອງຂ້ອຍວ່າ ຂ້ອຍຮູ້ເປັນຢ່າງດີວ່າອ້າຍທຽນທຳທ່າເຮັດໜ້າທີ່ຂອງລາວເປັນເວລາຊົ່ວໄລຍະໜຶ່ງ ແລະ ລາວບໍ່ມີຄວາມຮູ້ສຶກຮັບຜິດຊອບ, ແຕ່ຂ້ອຍມົກມຸ້ນກັບຄວາມສໍາພັນຂອງພວກເຮົາ. ຂ້ອຍຢ້ານທີ່ຈະເຮັດໃຫ້ລາວບໍ່ພໍໃຈ, ສະນັ້ນ ຂ້ອຍຈຶ່ງບໍ່ໄດ້ບອກຜູ້ນໍາກ່ຽວກັບບັນຫາຂອງລາວ. ສິ່ງນັ້ນໄດ້ຖ່ວງດຶງເວລາເຮັດວຽກຂອງຄຣິດຕະຈັກຄັ້ງແລ້ວຄັ້ງເລົ່າ. ບໍ່ແມ່ນຂ້ອຍກຳລັງເຮັດສິ່ງຊົ່ວຮ້າຍບໍ? ຂ້ອຍເສຍໃຈ ແລະ ເຕັມໄປດ້ວຍການຕຳນິຕົນເອງໃນຄວາມຄິດນີ້.

ໃນຕອນແລງຂອງມືື້ນັ້ນ, ຂ້ອຍໄດ້ອະທິຖານຫາພຣະເຈົ້າ, ໂດຍຂໍໃຫ້ພຣະອົງຊີ້ນໍາຂ້ອຍໃຫ້ເຂົ້າໃຈບັນຫາຂອງຂ້ອຍເອງ. ຫຼັງຈາກນັ້ນ ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ຄົນສ່ວນໃຫຍ່ປາຖະໜາທີ່ຈະສະແຫວງຫາ ແລະ ປະຕິບັດຄວາມຈິງ, ແຕ່ສ່ວນໃຫຍ່ແລ້ວ ພວກເຂົາພຽງແຕ່ມີຄວາມເດັດດ່ຽວ ແລະ ຄວາມປາຖະໜາທີ່ຈະເຮັດເຊັ່ນນັ້ນ; ຄວາມຈິງບໍ່ໄດ້ກາຍເປັນຊີວິດຂອງພວກເຂົາ. ຜົນຕາມມາກໍ່ຄື ເມື່ອພວກເຂົາຜະເຊີນກັບກອງກຳລັງຊົ່ວຮ້າຍ ຫຼື ພົບກັບຄົນຊົ່ວຮ້າຍ ແລະ ບໍ່ດີທີ່ກຳລັງເຮັດການຊົ່ວ ຫຼື ຜູ້ນໍາຈອມປອມ ແລະ ຜູ້ຕໍ່ຕ້ານພຣະຄຣິດທີ່ກຳລັງເຮັດສິ່ງຕ່າງໆໃນລັກສະນະທີ່ລະເມີດຫຼັກການ, ແລ້ວກໍ່ໃຫ້ວຽກງານໃນຄົວເຮືອນຂອງພຣະເຈົ້າຕ້ອງໄດ້ຮັບການສູນເສຍ ແລະ ທຳຮ້າຍຄົນທີ່ພຣະເຈົ້າໄດ້ເລືອກໄວ້, ພວກເຂົາສູນເສຍຄວາມກ້າຫານທີ່ຈະລຸກຂຶ້ນ ແລະ ເວົ້າອອກ. ມັນໝາຍຄວາມວ່າແນວໃດ ເມື່ອເຈົ້າບໍ່ມີຄວາມກ້າຫານ? ມັນໝາຍຄວາມວ່າ ເຈົ້າຂີ້ຢ້ານ ຫຼື ເວົ້າບໍ່ເກັ່ງບໍ? ຫຼື ມັນແມ່ນການທີ່ເຈົ້າບໍ່ເຂົ້າໃຈຢ່າງທົ່ວເຖິງ ແລະ ດ້ວຍເຫດນັ້ນກໍ່ບໍ່ມີຄວາມໝັ້ນໃຈທີ່ເວົ້າອອກບໍ? ມັນບໍ່ແມ່ນສິ່ງເຫຼົ່ານີ້; ມັນຄືການທີ່ເຈົ້າຖືກຄວບຄຸມໂດຍອຸປະນິໄສທີ່ເສື່ອມຊາມຫຼາຍປະເພດ. ໜຶ່ງໃນອຸປະນິໄສເຫຼົ່ານີ້ກໍ່ຄືເລ່ຫຼ່ຽມ. ເຈົ້າຄິດເຖິງຕົນເອງກ່ອນ ໂດຍຄິດວ່າ ‘ຖ້າຂ້ານ້ອຍເວົ້າອອກ, ມັນຈະສົ່ງຜົນປະໂຫຍດຫຍັງຕໍ່ຂ້ານ້ອຍ? ຖ້າຂ້ານ້ອຍເວົ້າອອກ ແລະ ເຮັດໃຫ້ຄົນໃດໜຶ່ງບໍ່ພໍໃຈ, ພວກເຮົາຈະເຂົ້າກັນໄດ້ແນວໃດໃນອະນາຄົດ?’ ນີ້ຄືຄວາມຄິດທີ່ມີເລ່ຫຼ່ຽມ, ແມ່ນບໍ? ນີ້ບໍ່ແມ່ນຜົນມາຈາກອຸປະນິໄສທີ່ມີເລ່ຫຼ່ຽມບໍ? ອີກຢ່າງແມ່ນອຸປະນິໄສທີ່ເຫັນແກ່ຕົວ ແລະ ໃຈຄັບແຄບ. ເຈົ້າຄິດວ່າ ‘ຄວາມເສຍຫາຍຕໍ່ຜົນປະໂຫຍດໃນຄົວເຮືອນຂອງພຣະເຈົ້າກ່ຽວຂ້ອງຫຍັງກັບຂ້ານ້ອຍ? ເປັນຫຍັງຂ້ານ້ອຍຈຶ່ງຕ້ອງສົນໃຈ? ມັນບໍ່ມີຫຍັງກ່ຽວຂ້ອງກັບຂ້ານ້ອຍ. ເຖິງແມ່ນວ່າຂ້ານ້ອຍເຫັນມັນ ແລະ ໄດ້ຍິນມັນເກີດຂຶ້ນ, ຂ້ານ້ອຍກໍ່ບໍ່ຈຳເປັນຕ້ອງເຮັດຫຍັງ. ມັນບໍ່ແມ່ນຄວາມຮັບຜິດຊອບຂອງຂ້ານ້ອຍ, ຂ້ານ້ອຍບໍ່ແມ່ນຜູ້ນໍາ’. ສິ່ງດັ່ງກ່າວຢູ່ພາຍໃນເຈົ້າ ຄືກັບວ່າພວກມັນເກີດຂຶ້ນຈາກຈິດໃຈທີ່ໄຮ້ສຳນຶກຂອງເຈົ້າ ແລະ ຄືກັບວ່າພວກມັນຄອບຄອງຕໍາແໜ່ງຖາວອນຢູ່ໃນຫົວໃຈຂອງເຈົ້າ, ພວກມັນຄືອຸປະນິໄສທີ່ເສື່ອມຊາມແບບຊາຕານຂອງມະນຸດ. ອຸປະນິໄສທີ່ເສື່ອມຊາມເຫຼົ່ານີ້ຄວບຄຸມຄວາມຄິດຂອງເຈົ້າ ແລະ ຜູກມັດມື ແລະ ຕີນຂອງເຈົ້າ ແລະ ພວກມັນຄວບຄຸມປາກຂອງເຈົ້າ. ເມື່ອເຈົ້າຕ້ອງການເວົ້າບາງສິ່ງບາງຢ່າງໃນຫົວໃຈຂອງເຈົ້າ, ຄໍາເວົ້າໄປຮອດຮີມສົບຂອງເຈົ້າ ແຕ່ເຈົ້າບໍ່ເວົ້າພວກມັນອອກມາ ຫຼື ຖ້າເຈົ້າເວົ້າ ຄໍາເວົ້າ ຂອງເຈົ້າກໍ່ອ້ອມໄປມາ ໂດຍປ່ອຍໃຫ້ເຈົ້າມີພື້ນທີ່ໃນການຫຼົບຫຼີກ, ເຈົ້າບໍ່ເວົ້າຢ່າງຊັດເຈນເລີຍ. ຄົນອື່ນບໍ່ໄດ້ຮູ້ສຶກຫຍັງຫຼັງຈາກທີ່ໄດ້ຍິນເຈົ້າເວົ້າ ແລະ ສິ່ງທີ່ເຈົ້າເວົ້າກໍ່ບໍ່ໄດ້ແກ້ໄຂບັນຫາ. ເຈົ້າຄິດກັບຕົນເອງ: ‘ດີ, ຂ້ານ້ອຍເວົ້າອອກ. ຄວາມສຳນຶກຂອງຂ້ານ້ອຍກໍ່ສະບາຍ. ຂ້ານ້ອຍໄດ້ປະຕິບັດຄວາມຮັບຜິດຊອບຂອງຂ້ານ້ອຍ’. ໃນຄວາມເປັນຈິງ, ເຈົ້າຮູ້ໃນຫົວໃຈຂອງເຈົ້າວ່າ ເຈົ້າບໍ່ໄດ້ເວົ້າທຸກສິ່ງທີ່ເຈົ້າຄວນເວົ້າ, ສິ່ງທີ່ເຈົ້າເວົ້າບໍ່ມີຜົນຍັງ ແລະ ຄວາມເສຍຫາຍຕໍ່ວຽກງານໃນຄົວເຮືອນຂອງພຣະເຈົ້າກໍ່ຍັງຄົງຢູ່. ເຈົ້າບໍ່ໄດ້ປະຕິບັດຄວາມຮັບຜິດຊອບຂອງເຈົ້າ, ແຕ່ເຈົ້າເວົ້າຢ່າງເປີດເຜີຍວ່າເຈົ້າໄດ້ປະຕິບັດຄວາມຮັບຜິດຊອບຂອງເຈົ້າ ຫຼື ສິ່ງທີ່ກໍາລັງເກີດຂຶ້ນກໍ່ບໍ່ຊັດເຈນສຳລັບເຈົ້າ. ແລ້ວເຈົ້າບໍ່ໄດ້ຢູ່ພາຍໃຕ້ການຄວບຄຸມໂດຍອຸປະນິໄສທີ່ເສື່ອມຊາມແບບຊາຕານຂອງເຈົ້າຢ່າງສົມບູນບໍ?” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງແຕ່ຄົນທີ່ຍອມຕໍ່ພຣະເຈົ້າຢ່າງແທ້ຈິງເທົ່ານັ້ນຈຶ່ງມີຫົວໃຈທີ່ຢຳເກງພຣະເຈົ້າ). ພຣະທຳທຸກຂໍ້ຂອງພຣະເຈົ້າໄດ້ໂຈມຕີຂ້ອຍຄືກັບສາຍຟ້າແມບ, ຄືກັບວ່າຂ້ອຍໄດ້ຜະເຊີນໜ້າກັບພຣະອົງ ໃນຂະນະທີ່ພຣະອົງພິພາກສາ ແລະ ເປີດໂປງຂ້ອຍ. ຂ້ອຍຮູ້ສຶກຜິດຫຼາຍ. ຂ້ອຍໄດ້ເຫັນຢ່າງຊັດເຈນວ່າອ້າຍທຽນບໍ່ໄດ້ແບກຮັບພາລະໃດເລີຍໃນໜ້າທີ່ຂອງລາວ ແລະ ມັນໄດ້ຖ່ວງດຶງວຽກງານຂອງຄຣິດຕະຈັກ, ແຕ່ຂ້ອຍພຽງແຕ່ຫຼິ້ນບົດເປັນຄົນດີ ເພື່ອຂ້ອຍຈະສາມາດປົກປ້ອງຄວາມສໍາພັນຂອງຂ້ອຍກັບລາວ, ແລ້ວຫຼັບຫູຫຼັບຕາ. ຂ້ອຍໄດ້ຮວບຮວມຄວາມກ້າຫານບາງຢ່າງເພື່ອຊີ້ໃຫ້ເຫັນເຖິງບັນຫາຂອງລາວ, ແຕ່ເຖິງແມ່ນໃນຕອນນັ້ນ ຂ້ອຍໄດ້ອົດກັ້ນ, ບໍ່ກ້າເວົ້າກ່ຽວກັບແກ່ນແທ້ ແລະ ຜົນຕາມມາທີ່ເປັນອັນຕະລາຍຈາກການກະທໍາຂອງລາວ. ແລ້ວຂ້ອຍຕົວະຕົນເອງໃຫ້ຄິດວ່າຂ້ອຍກຳລັງນໍາຄວາມຈິງເຂົ້າສູ່ການປະຕິບັດ. ຂ້ອຍໄດ້ເຫັນເຖິງອັນຕະລາຍທີ່ຜູ້ນໍາຈອມປອມສາມາດເຮັດຕໍ່ວຽກງານໃນເຮືອນຂອງພຣະເຈົ້າ, ແຕ່ເພື່ອເຫັນແກ່ການຮັກສາຕົນເອງ, ຂ້ອຍບໍ່ໄດ້ເປີດໂປງ ແລະ ລາຍງານກ່ຽວກັບລາວ. ຂ້ອຍຍິ່ງເຕັມໃຈທີ່ຈະເຮັດຜິດຕໍ່ພຣະເຈົ້າຫຼາຍກວ່າທີ່ຈະເຮັດໃຫ້ບຸກຄົນໃດໜຶ່ງບໍ່ພໍໃຈ. ການປະຕິບັດໃນລັກສະນະນັ້ນເຮັດໃຫ້ຂ້ອຍເປັນລູກນ້ອງຂອງຊາຕານ, ຢືນຢູ່ຄຽງຂ້າງຜູ້ນໍາຈອມປອມ, ເກືອກຢູ່ໃນຂີ້ຕົມກັບລາວ, ຖ່ວງດຶງວຽກງານຂອງຄຣິດຕະຈັກ. ສິ່ງນີ້ເປັນຕາລັງກຽດ ແລະ ເປັນຕາກຽດຊັງສຳລັບພຣະເຈົ້າ. ພຣະເຈົ້າໄດ້ຍົກຂ້ອຍຂຶ້ນ, ອະນຸຍາດໃຫ້ຂ້ອຍຮັບໜ້າທີ່ຂອງຜູ້ນຳຄຣິດຕະຈັກ, ໂດຍຫວັງວ່າຂ້ອຍຈະໂອ້ລົມກ່ຽວກັບຄວາມຈິງ, ແກ້ໄຂບັນຫາຂອງອ້າຍເອື້ອຍນ້ອງ ແລະ ສະໜັບສະໜູນວຽກງານຂອງຄຣິດຕະຈັກ. ແຕ່ກົງກັນຂ້າມ, ຂ້ອຍພຽງແຕ່ປົກປ້ອງຄວາມສໍາພັນສ່ວນຕົວຂອງຂ້ອຍ ແລະ ເອົາອົກເອົາໃຈຜູ້ນໍາຈອມປອມ ໃນຂະນະທີ່ລາວຂັດຂວາງວຽກງານຂອງຄຣິດຕະຈັກ. ຂ້ອຍເຫັນວ່າຂ້ອຍຂາດການອຸທິດຕົນແທ້ໆໃນໜ້າທີ່ຂອງຂ້ອຍ. ບໍ່ພຽງແຕ່ຂ້ອຍບໍ່ສາມາດປະຕິບັດຄວາມຈິງ, ແຕ່ຂ້ອຍໄດ້ກະທຳຜິດ. ຂ້ອຍເຮັດໃຫ້ຄວາມພະຍາຍາມອັນພາກພຽນຂອງພຣະເຈົ້າຫຼຸດລົງແທ້ໆ. ໃນທີ່ສຸດ ຂ້ອຍກໍ່ໄດ້ເຫັນວ່າຄົນທີ່ເຮັດໃຫ້ຜູ້ຄົນພໍໃຈບໍ່ແມ່ນຄົນດີ, ແຕ່ພວກເຂົາເຫັນແກ່ຕົວ ແລະ ມີເລ່ຫຼ່ຽມ. ການຮັບຮູ້ສິ່ງນີ້ເຮັດໃຫ້ຂ້ອຍເສຍໃຈແທ້ໆ ແລະ ຂ້ອຍຮູ້ສຶກບໍ່ດີຫຼາຍກ່ຽວກັບຕົນເອງ. ຂ້ອຍຮູ້ວ່າຂ້ອຍບໍ່ສາມາດເປັນຄົນທີ່ເຮັດໃຫ້ຜູ້ຄົນພໍໃຈອີກຕໍ່ໄປ, ແຕ່ຂ້ອຍຈຳເປັນຕ້ອງນໍາຄວາມຈິງໄປປະຕິບັດ ແລະ ເປີດໂປງອ້າຍທຽນສຳລັບການທີ່ບໍ່ເຮັດວຽກງານຕົວຈິງ. ຂ້ອຍຕ້ອງບອກຄວາມຈິງກ່ຽວກັບບັນຫາຂອງລາວໃຫ້ແກ່ຜູ້ນໍາ ແລະ ຢຸດປົກປິດເລື່ອງຂອງລາວ.

ໃນຄືນດຽວກັນນັ້ນ ຂ້ອຍໄດ້ຂຽນຈົດໝາຍຫາຜູ້ນໍາກ່ຽວກັບການປະຕິບັດງານຂອງອ້າຍທຽນ. ຂ້ອຍຮູ້ສຶກໂລ່ງໃຈຫຼາຍ ແລະ ສະຫງົບສຸກ ຫຼັງຈາກທີ່ຂ້ອຍຂຽນຈົດໝາຍຂອງຂ້ອຍແລ້ວ ແລະ ຂ້ອຍຮູ້ສຶກຄືກັບວ່າ ໃນທີ່ສຸດ ຂ້ອຍກໍ່ເລີ່ມມີຄວາມຮູ້ສຶກຍຸຕິທຳ, ຂ້ອຍບໍ່ໄດ້ຊົ່ວຮ້າຍ ແລະ ເປັນຕາກຽດຊັງຄືກັບທີ່ຂ້ອຍເຄີຍເປັນມາກ່ອນ. ດັ່ງທີ່ພຣະເຈົ້າກ່າວວ່າ: “ເຈົ້າຄວນສາມາດປະຕິບັດຄວາມຮັບຜິດຊອບຂອງເຈົ້າ, ປະຕິບັດພັນທະ ແລະ ໜ້າທີ່ຂອງເຈົ້າ, ປະຖິ້ມຄວາມປາຖະໜາທີ່ເຫັນແກ່ຕົວຂອງເຈົ້າ, ປະຖິ້ມຄວາມຕັ້ງໃຈ ແລະ ແຮງຈູງໃຈຂອງເຈົ້າເອງ, ຄຳນຶງເຖິງຄວາມປະສົງຂອງພຣະເຈົ້າ, ເອົາໃຈໃສ່ຜົນປະໂຫຍດຂອງພຣະເຈົ້າ ແລະ ເຮືອນຂອງພຣະເຈົ້າກ່ອນ. ຫຼັງຈາກທີ່ປະສົບກັບສິ່ງນີ້ຊົ່ວໄລຍະໜຶ່ງ ເຈົ້າກໍຈະຮູ້ສຶກວ່ານີ້ແມ່ນວິທີທີ່ດີໃນການດຳລົງຊີວິດ. ມັນເປັນການດຳລົງຊີວິດແບບກົງໄປກົງມາ ແລະ ສັດຊື່ ໂດຍບໍ່ຕ້ອງເປັນຄົນຕໍ່າຊາມ ຫຼື ເປັນຄົນໄຮ້ປະໂຫຍດ, ດຳລົງຊີວິດຢ່າງທ່ຽງທຳ ແລະ ມີກຽດ ແທນທີ່ຈະເປັນຄົນມີຈິດໃຈຄັບແຄບ ຫຼື ໃຈໂຫດຮ້າຍ. ເຈົ້າຈະຮູ້ສຶກວ່ານີ້ແມ່ນວິທີທີ່ຄົນໆໜຶ່ງຄວນດຳລົງຊີວິດ ແລະ ປະຕິບັດ. ຄວາມປາຖະໜາພາຍໃນຫົວໃຈຂອງເຈົ້າເພື່ອຕອບສະໜອງຜົນປະໂຫຍດຂອງຕົວເຈົ້າເອງຈະຄ່ອຍໆຫຼຸດລົງ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ເມື່ອຂ້ອຍເຫັນອ້າຍທຽນໃນມື້ຕໍ່ມາ, ຂ້ອຍໄດ້ໂອ້ລົມກັບລາວ, ໄຈ້ແຍກບັນຫາໃນໜ້າທີ່ຂອງລາວ ແລະ ຂ້ອຍໄດ້ເວົ້າກ່ຽວກັບທຳມະຊາດ ແລະ ຜົນຕາມມາຂອງການບໍ່ເອົາໃຈໃສ່ ແລະ ເຮັດພໍເປັນພິທີ. ຫຼັງຈາກໄດ້ຍິນຂ້ອຍເວົ້າ, ລາວໄດ້ຍອມຮັບວ່າລາວມີບັນຫາ. ຕໍ່ມາ ຜູ້ນຳຂອງພວກເຮົາໄດ້ຕັດສິນຜ່ານການປະຕິບັດງານທົ່ວໄປຂອງລາວວ່າ ລາວບໍ່ໄດ້ເຮັດວຽກງານຕົວຈິງ ແລະ ລາວເປັນຜູ້ນຳຈອມປອມ ແລະ ລາວໄດ້ຖືກປົດຕໍາແໜ່ງ. ເຖິງແມ່ນວ່າລາວສູນເສຍຕໍາແໜ່ງຂອງລາວ, ຂ້ອຍຍັງມີຄວາມຮັບຜິດຊອບທີ່ບໍ່ສາມາດປະຕິເສດໄດ້ສຳລັບຄວາມເສຍຫາຍທີ່ລາວໄດ້ກໍ່ຂຶ້ນຕໍ່ວຽກງານຂອງຄຣິດຕະຈັກ. ຂ້ອຍສາບານກັບຕົວເອງວ່າ ຂ້ອຍຈະບໍ່ເປັນຄົນທີ່ເຮັດໃຫ້ຜູ້ຄົນພໍໃຈອີກຕໍ່ໄປ, ຂ້ອຍຈະບໍ່ຢືນຂວາງທາງວຽກງານຂອງຄຣິດຕະຈັກອີກຕໍ່ໄປ.

ຫຼັງຈາກນັ້ນບໍ່ດົນ, ຂ້ອຍກໍ່ເລີ່ມເຮັດວຽກຮ່ວມກັນກັບອ້າຍລີ ຜູ້ທີ່ໄດ້ກາຍມາເປັນຜູ້ນໍາຄຣິດຕະຈັກ. ພວກເຮົາໄດ້ແບ່ງປັນການໂອ້ລົມ ແລະ ປຶກສາຫາລືກ່ຽວກັບຄວາມຫຍຸ້ງຍາກໃດໜຶ່ງທີ່ພວກເຮົາປະສົບໃນວຽກງານຂອງພວກເຮົາ. ເມື່ອຂ້ອຍຢູ່ໃນສະພາວະທີ່ບໍ່ດີ, ລາວໄດ້ຊ່ວຍຂ້ອຍຜ່ານການໂອ້ລົມ. ພວກເຮົາເຂົ້າກັນໄດ້ດີແທ້ໆ. ແຕ່ຫຼັງຈາກຊົ່ວໄລຍະໜຶ່ງ, ມັນກໍ່ຊັດເຈນວ່າອ້າຍລີບໍ່ໄດ້ເຮັດວຽກຕົວຈິງໃນໜ້າທີ່ຂອງລາວ. ລາວພຽງແຕ່ທຳທ່າໃນການເຕົ້າໂຮມ, ແຕ່ລາວບໍ່ໄດ້ແກ້ໄຂຄວາມຫຍຸ້ງຍາກໃນຊີວິດຈິງຂອງອ້າຍເອື້ອຍນ້ອງ. ມັນປາກົດຂຶ້ນໃນຄວາມຄິດຂອງຂ້ອຍວ່າ ອ້າຍລີບໍ່ມີຄວາມຮັບຜິດຊອບຫຼາຍ ແລະ ຂ້ອຍຄວນຈະໂອ້ລົມກັບລາວ. ຕໍ່ມາບໍ່ດົນ, ຂ້ອຍໄດ້ຍົກເອົາບັນຫານີ້ຂຶ້ນມາເວົ້າກັບລາວ ແລະ ເປີດໂປງທຳມະຊາດ ແລະ ຜົນຕາມມາຂອງວິທີການທີ່ລາວເຮັດໜ້າທີ່ຂອງລາວ.

ຂ້ອຍສັງເກດເຫັນວ່າ ເຖິງແມ່ນເວລາໄດ້ຜ່ານໄປແລ້ວພໍສົມຄວນ, ອ້າຍລີຍັງບໍ່ໄດ້ປັບປ່ຽນທ່າທີຂອງລາວຕໍ່ໜ້າທີ່ຂອງລາວ ແລະ ນອກຈາກນັ້ນ ລາວຍັງສະແຫວງຫາຊື່ສຽງ ແລະ ສະຖານະຢູ່ສະເໝີ. ເມື່ອລາວບໍ່ໄດ້ບັນລຸຫຍັງໃນວຽກງານຂອງລາວ ແລະ ບໍ່ສາມາດໄດ້ຮັບຄວາມເຄົາລົບຈາກຄົນອື່ນ, ລາວກໍ່ຄິດລົບ ແລະ ບໍ່ໃສ່ໃຈຕໍ່ວຽກງານຂອງຄຣິດຕະຈັກ. ຂ້ອຍໄປໂອ້ລົມກັບລາວອີກຄັ້ງ ແລະ ຂໍໃຫ້ລາວໄຕ່ຕອງ ແລະ ພະຍາຍາມເຂົ້າໃຈແຮງຈູງໃຈຂອງລາວໃນໜ້າທີ່ຂອງລາວ. ໃນເວລານັ້ນ, ລາວຮັບຮູ້ວ່າທັດສະນະຂອງລາວໃນການສະແຫວງຫາຂອງລາວຖືກຊີ້ນໍາຢ່າງຜິດໆ, ແຕ່ຫຼັງຈາກນັ້ນ ສະພາວະຂອງລາວກໍ່ບໍ່ໄດ້ປ່ຽນແປງຫຍັງເລີຍ. ຂ້ອຍຮູ້ວ່າຖ້າລາວສືບຕໍ່ເຮັດໜ້າທີ່ນັ້ນ, ມັນຈະເປັນທຳລາຍວຽງານຂອງຄຣິດຕະຈັກ, ສະນັ້ນ ຂ້ອຍຈຶ່ງຕັດສິນໃຈທີ່ຈະແຈ້ງໃຫ້ຜູ້ນໍາຮັບຊາບ. ແຕ່ທັນທີທີ່ຂ້ອຍຈັບເອົາປາກກາຂອງຂ້ອຍ ແລະ ກຽມພ້ອມທີ່ຈະຂຽນຈົດໝາຍຂອງຂ້ອຍ, ຂ້ອຍກໍ່ຄິດວ່າ, “ຖ້າຜູ້ນໍາຄົ້ນພົບກ່ຽວກັບພຶດຕິກໍາຂອງອ້າຍລີ, ພວກເຂົາຈະປະຕິບັດຕາມຫຼັກການຢ່າງແນ່ນອນ ແລະ ປົດລາວຈາກຕໍາແໜ່ງ. ອ້າຍລີໃຫ້ຄວາມສຳຄັນກັບຊື່ສຽງຂອງລາວຫຼາຍ, ລາວຈະບໍ່ພໍໃຈຂ້ອຍບໍ ຖ້າລາວຖືກປົດອອກຈາກຕໍາແໜ່ງ? ເມື່ອຂ້ອຍເລີ່ມຕົ້ນເຮັດໜ້າທີ່ຂອງຂ້ອຍ, ລາວໄດ້ແບ່ງປັນການໂອ້ລົມ ແລະ ຊ່ວຍເຫຼືອຂ້ອຍຢູ່ສະເໝີ, ສະນັ້ນ ຖ້າຂ້ອຍລາຍງານກ່ຽວກັບບັນຫາລາວໃນຕອນນີ້, ລາວຈະບໍ່ຄິດວ່າຂ້ອຍບໍ່ມີຫົວໃຈບໍ? ຂ້ອຍຈະຜະເຊີນໜ້າກັບລາວໄດ້ແນວໃດຫຼັງຈາກນັ້ນ?” ຫຼັງຈາກນັ້ນ, ຂ້ອຍກໍ່ຮູ້ວ່າຂ້ອຍກຳລັງຈະກາຍເປັນຄົນທີ່ເຮັດໃຫ້ຜູ້ຄົນພໍໃຈອີກຄັ້ງ ແລະ ຂ້ອຍບໍ່ໄດ້ກຳລັງສະໜັບສະໜູນວຽກງານໃນເຮືອນຂອງພຣະເຈົ້າ. ຂ້ອຍຂ້ອນຂ້າງຮູ້ສຶກຜິດກ່ຽວກັບເລື່ອງນີ້, ສະນັ້ນ ຂ້ອຍຈຶ່ງກ່າວຄໍາອະທິຖານຢ່າງໄວວ່າ: “ພຣະເຈົ້າ, ຂ້ານ້ອຍໄດ້ເຫັນເຖິງບັນຫາຂອງອ້າຍລີ ແລະ ຂ້ານ້ອຍຕ້ອງການລາຍງານກ່ຽວກັບພວກມັນ, ແຕ່ຂ້ານ້ອຍຢ້ານທີ່ຈະເຮັດໃຫ້ລາວບໍ່ພໍໃຈ. ຂ້ານ້ອຍຮູ້ເປັນຢ່າງດີກ່ຽວກັບຄວາມຈິງ ແຕ່ຂ້ານ້ອຍບໍ່ສາມາດນໍາມັນໄປປະຕິບັດໄດ້. ນັ້ນບໍ່ແມ່ນການສະໜັບສະໜູນວຽກງານໃນເຮືອນຂອງພຣະເຈົ້າ. ໂອ ພຣະເຈົ້າ, ໄດ້ໂປດຊີ້ນໍາຂ້ານ້ອຍໃຫ້ຮູ້ຈັກຕົນເອງ ເພື່ອວ່າຂ້ານ້ອຍຈະສາມາດກັບໃຈ ແລະ ປ່ຽນແປງໄດ້”.

ຂ້ອຍອ່ານສິ່ງນີ້ໃນພຣະທຳຂອງພຣະເຈົ້າຫຼັງຈາກຄໍາອະທິຖານຂອງຂ້ອຍ: “ຊາຕານເຮັດໃຫ້ຜູ້ຄົນເສື່ອມຊາມຜ່ານການສຶກສາ ແລະ ອິດທິພົນຂອງລັດຖະບານແຫ່ງຊາດ ແລະ ຂອງຄົນທີ່ມີຊື່ສຽງ ແລະ ຍິ່ງໃຫຍ່. ຄຳເວົ້າທີ່ຊົ່ວຮ້າຍຂອງພວກເຂົາໄດ້ກາຍເປັນທຳມະຊາດໃນຂອງມະນຸດ. ‘ທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’ ແມ່ນຄໍາເວົ້າຂອງຊາຕານທີ່ເປັນທີ່ຮູ້ຈັກກັນດີ ທີ່ຖືກປູກຝັງໃນທຸກຄົນ ແລະ ໄດ້ກາຍເປັນຊີວິດຂອງມະນຸດ. ມີຄໍາເວົ້າອື່ນໆກ່ຽວກັບປັດຊະຍາສໍາລັບການດໍາລົງຊີວິດທີ່ຍັງຄືກັບຄໍາເວົ້ານີ້. ຊາຕານໃຊ້ວັດທະນະທໍາທາງປະເພນີຂອງຊາດເພື່ອສຶກສາອົບຮົມ, ຫຼອກລວງ ແລະ ເຮັໃດຫ້ຜູ້ຄົນເສື່ອມຊາມ, ເຮັດໃຫ້ມະນຸດຊາດຕົກຢູ່ໃນ ແລະ ຖືກອ້ອມໄປດ້ວຍຂຸມນາຮົກແຫ່ງການທໍາລາຍລ້າງທີ່ບໍ່ມີຂອບເຂດ ແລະ ໃນທີ່ສຸດແລ້ວ ຜູ້ຄົນຈະຖືກທໍາລາຍໂດຍພຣະເຈົ້າ ຍ້ອນພວກເຂົາຮັບໃຊ້ຊາຕານ ແລະ ຕໍ່ຕ້ານພຣະເຈົ້າ... ຍັງມີພິດຂອງຊາຕານຫຼາຍໃນຊີວິດຂອງຜູ້ຄົນ ໃນການປະພຶດ ແລະ ພຶດຕິກຳ; ພວກເຂົາເກືອບບໍ່ມີຄວາມຈິງເລີຍ. ຍົກຕົວຢ່າງ: ປັດຊະຍາສໍາລັບການດໍາລົງຊີວິດຂອງພວກເຂົາ, ວິທີທາງຂອງພວກເຂົາໃນການເຮັດສິ່ງຕ່າງໆ ແລະ ຄະຕິຊີວິດຂອງພວກເຂົາແມ່ນລ້ວນແລ້ວແຕ່ເຕັມໄປດ້ວຍພິດຈາກມັງກອນແດງຜູ້ຍິ່ງໃຫຍ່ ແລະ ພວກເຂົາທຸກຄົນແມ່ນມາຈາກຊາຕານ. ສະນັ້ນ, ທຸກສິ່ງທີ່ໄຫຼຜ່ານກະດູກ ແລະ ເລືອດຂອງຜູ້ຄົນແມ່ນທຸກສິ່ງທີ່ເປັນຂອງຊາຕານ... ມະນຸດຊາດຖືກຊາຕານເຮັດໃຫ້ເສື່ອມຊາມຢ່າງເລິກເຊິ່ງ. ພິດຂອງຊາຕານແມ່ນໄຫຼຜ່ານເລືອດຂອງທຸກຄົນ ແລະ ມັນສາມາດເຫັນໄດ້ວ່າ ທໍາມະຊາດຂອງມະນຸດເສື່ອມຊາມ, ຊົ່ວຮ້າຍ ແລະ ຕໍ່ຕ້ານການປ່ຽນແປງ, ເຕັມໄປດ້ວຍ ແລະ ຈົມຢູ່ໃນປັດຊະຍາຂອງຊາຕານ. ທັງໝົດນັ້ນແມ່ນທໍາມະຊາດທີ່ທໍລະຍົດຕໍ່ພຣະເຈົ້າ. ນີ້ຄືເຫດຜົນທີ່ຜູ້ຄົນຕໍ່ຕ້ານພຣະເຈົ້າ ແລະ ຢືນຢູ່ຝ່າຍກົງກັນຂ້າມກັບພຣະເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຮູ້ຈັກທໍາມະຊາດຂອງມະນຸດ).

ຜ່ານພຣະທຳຂອງພຣະເຈົ້າ, ຂ້ອຍສາມາດເຂົ້າໃຈວ່າການທີ່ຂ້ອຍເປັນຄົນທີ່ເຮັດໃຫ້ຜູ້ຄົນພໍໃຈມີຮາກມາຈາກການເປັນຄົນເຫັນແກ່ຕົວ, ເປັນຕາລັງກຽດ, ຄົດໂກງ ແລະ ມີເລ່ຫຼ່ຽມເກີນໄປ. ຂ້ອຍໃຫ້ຄວາມສົນໃຈຂອງຕົນເອງມາເປັນອັນດັບທໍາອິດໃນທຸກສິ່ງ. ຂ້ອຍດຳລົງຊີວິດຕາມກົດໝາຍຂອງຊາຕານເພື່ອຄວາມຢູ່ລອດ ແລະ ທັດສະນະ ເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ການຢູ່ງຽບໆບົນຂໍ້ຜິດພາດຂອງເພື່ອນທີ່ດີເຮັດໃຫ້ມິດຕະພາບຍາວນານ ແລະ ດີ”, “ຈົ່ງຄິດກ່ອນເວົ້າ ແລະ ຫຼັງຈາກນັ້ນຈົ່ງເວົ້າໂດຍມີຂໍ້ຈຳກັດ” ແລະ “ຢ່າຕີຜູ້ຄົນລຸ່ມສາຍແອວຈັກເທື່ອ”. ຂ້ອຍປິດປາກຂອງຂ້ອຍກ່ຽວກັບບັນຫາຂອງຄົນອື່ນ, ບໍ່ວ່າຂ້ອຍກຳລັງຈັດການກັບຜູ້ໃດ, ໂດຍຄິດວ່າສິ່ງນັ້ນຈະເຮັດໃຫ້ຄົນອື່ນຮັກຂ້ອຍ, ພວກເຂົາຈະມັກຂ້ອຍ. ຂ້ອຍໄດ້ປົກປ້ອງຄວາມສຳພັນລະຫວ່າງບຸກຄົນຂອງຂ້ອຍໃນທຸກຄັ້ງ; ຂ້ອຍປົກປ້ອງພາບລັກຂອງຂ້ອຍໃນສາຍຕາຂອງຄົນອື່ນ. ແຮງຈູງໃຈ ແລະ ສິ່ງເຈືອປົນຂອງຂ້ອຍເອງໄດ້ຖືກປະສົມເຂົ້າໃນທຸກສິ່ງທີ່ຂ້ອຍເຮັດ ຄືກັບແຜນການທີ່ມີເລ່ຫຼ່ຽມຂອງຊາຕານ. ຂ້ອຍຮູ້ວ່າອ້າຍທຽນບໍ່ຮູ້ສຶກເຖິງຄວາມຮັບຜິດຊອບໃດເລີຍຕໍ່ໜ້າທີ່ຂອງລາວ ແລະ ລາວຂັດຂວາງ ແລະ ເຮັດໃຫ້ວຽກງານຂອງຄຣິດຕະຈັກຊັກຊ້າຄັ້ງແລ້ວຄັ້ງເລົ່າ, ແຕ່ຂ້ອຍຍັງບໍ່ໄດ້ລົງລາຍລະອຽດກ່ຽວກັບບັນຫາຂອງລາວ ຫຼື ລາຍງານມັນຕໍ່ຜູ້ນໍາຂອງພວກເຮົາ, ຍ້ອນຢ້ານວ່າຈະເຮັດໃຫ້ລາວບໍ່ພໍໃຈ ແລະ ຫວັງວ່າຈະຮັກສາພາບລັກທີ່ລາວມີຕໍ່ຂ້ອຍ. ສິ່ງນີ້ໄດ້ສ້າງຄວາມເສຍຫາຍຕໍ່ວຽກງານຂອງຄຣິດຕະຈັກ. ແລ້ວຫຼ້າສຸດນີ້, ຂ້ອຍເຫັນວ່າອ້າຍລີຫາກໍ່ໃຫ້ຄວາມສຳຄັນກັບການສະແຫວງຫາຊື່ສຽງ ແລະ ສະຖານະໃນໜ້າທີ່ຂອງລາວ ແລະ ລາວບໍ່ມີຄວາມຮັບຜິດຊອບໃດເລີຍຕໍ່ວຽກງານຂອງຄຣິດຕະຈັກ. ຂ້ອຍຍັງຮູ້ວ່າລາວບໍ່ມີຄວາມເຂົ້າໃຈທີ່ແທ້ຈິງໃດເລີຍກ່ຽວກັບຕົນເອງ, ລາວບໍ່ເໝາະສົມດີກັບຕໍາແໜ່ງນັ້ນ ແລະ ຂ້ອຍຄວນບອກໃຫ້ຜູ້ນໍາຮັບຊາບໃນທັນທີ ເພື່ອປົກປ້ອງວຽກງານໃນເຮືອນຂອງພຣະເຈົ້າ. ເຖິງຢ່າງໃດກໍ່ຕາມ, ຂ້ອຍກັງວົນວ່າລາວຈະບໍ່ພໍໃຈກັບຂ້ອຍ ແລະ ຜົນປະໂຫຍດ ແລະ ຊື່ສຽງຂອງຂ້ອຍເອງຈະຖືກທໍາລາຍ, ສະນັ້ນ ຂ້ອຍຈຶ່ງຕ້ອງການຮັບເອົາບົດບາດຂອງຄົນທີ່ເຮັດໃຫ້ຜູ້ຄົນພໍໃຈອີກຄັ້ງ. ຂ້ອຍຮູ້ວ່າຂ້ອຍກຳລັງດຳລົງຊີວິດຕາມປັດຊະຍາຊີວິດຂອງຊາຕານໃນທຸກດ້ານ, ເຮັດໃຫ້ຄວາມສົນໃຈ ແລະ ຊື່ສຽງຂອງຂ້ອຍເອງຢູ່ເໜືອທຸກສິ່ງ ໂດຍບໍ່ໄດ້ຄຳນຶງເຖິງວຽກງານຂອງຄຣິດຕະຈັກເລີຍ. ຂ້ອຍເປັນຄົນເຫັນແກ່ຕົວ ແລະ ເປັນຕາກຽດຊັງແທ້ໆ. ຂ້ອຍໄດ້ເຫັນທຸກສິ່ງນີ້ທີ່ເກີດຂຶ້ນທັງໝົດ ກໍ່ເພາະວ່າຂ້ອຍດໍາລົງຊີວິດດັ່ງຄົນທີ່ເຮັດໃຫ້ຜູ້ຄົນພໍໃຈ ໂດຍອີງໃສ່ປັດຊະຍາຊີວິດຂອງຊາຕານ.

ຂ້ອຍເຄີຍຄິດວ່າການເຂົ້າກັນໄດ້ຢ່າງກົມກຽວກັບທຸກຄົນ ແລະ ບໍ່ເຄີຍທຳຮ້າຍຄວາມຮູ້ສຶກຂອງຜູ້ໃດເລີຍຈະເຮັດໃຫ້ຂ້ອຍກາຍເປັນຄົນດີ. ແຕ່ຄວາມເປັນຈິງໄດ້ສະແດງໃຫ້ຂ້ອຍເຫັນວ່າ ເຖິງແມ່ນຄົນທີ່ເຮັດໃຫ້ຜູ້ຄົນພໍໃຈບໍ່ເຄີຍທໍາຮ້າຍຄົນອື່ນ, ເມື່ອພວກເຂົາເຫັນຄົນໜຶ່ງດໍາລົງຊີວິດຢູ່ພາຍໃຕ້ອຸປະນິໄສທີ່ເສື່ອມຊາມຂອງພວກເຂົາ, ຖືກຊາຕານທຳຮ້າຍ ແລະ ກຳລັງສ້າງຄວາມເສຍຫາຍຕໍ່ຜົນປະໂຫຍດຂອງຄຣິດຕະຈັກ, ສິ່ງທີ່ພວກເຂົາໃສ່ໃຈເປັນພຽງການປົກປ້ອງຜົນປະໂຫຍດສ່ວນຕົວ ແລະ ຄວາມສໍາພັນສ່ວນຕົວຂອງພວກເຂົາ. ພວກເຂົາບໍ່ສາມາດຢືນໃນດ້ານຄວາມຈິງເພື່ອຊ່ວຍເຫຼືອ ແລະ ສະໜັບສະໜູນອ້າຍເອື້ອຍນ້ອງ ແລະ ສົ່ງເສີມວຽກງານຂອງຄຣິດຕະຈັກ. ຄົນທີ່ເຮັດໃຫ້ຜູ້ຄົນພໍໃຈອາດເບິ່ງຄືກັບວ່າເປັນຄົນດີທີ່ມີຄວາມຍຸຕິທໍາ ແລະ ຄວາມເຂົ້າໃຈ, ແຕ່ສິ່ງນັ້ນລ້ວນແລ້ວແຕ່ເປັນສາກໜ້າ. ເລິກໆໃນຫົວໃຈຂອງພວກເຂົາ, ພວກເຂົາພຽງແຕ່ຄິດຫາຜົນປະໂຫຍດສ່ວນຕົວຂອງຕົນເອງ. ພວກເຂົາເຖິງກັບເຮັດໂດຍບໍ່ຄຳນຶງອີກຄັ້ງ ໃນຂະນະທີ່ວຽກງານຂອງຄຣິດຕະຈັກໄດ້ຮັບຄວາມເສຍຫາຍ ແລະ ຄວາມກ້າວໜ້າໃນຊີວິດຂອງອ້າຍເອື້ອຍນ້ອງຖືກເຮັດໃຫ້ຊັກຊ້າ. ພວກເຂົາສະແຫວງຫາຜົນປະໂຫຍດສ່ວນຕົວຈາກການສູນເສຍຂອງຄົນອື່ນ. ຄວາມເປັນມະນຸດຢູ່ໃສໃນສິ່ງນັ້ນ? ມັນຊັດເຈນຫຼາຍວ່າພວກເຂົາເປັນຄົນໜ້າຊື່ໃຈຄົດທີ່ມີເລ່ຫຼ່ຽມ, ຫຼອກລວງ, ຊົ່ວຮ້າຍ ແລະ ເປັນຕາລັງກຽດ. ຂ້ອຍຮູ້ສຶກອັບອາຍຫຼາຍ ເມື່ອຂ້ອຍຮູ້ເລື່ອງນີ້. ຂ້ອຍມີຄວາມສຸກກັບທຸກສິ່ງທີ່ມາຈາກພຣະເຈົ້າ, ແຕ່ເມື່ອຜະເຊີນກັບບັນຫາ, ຂ້ອຍໄດ້ຢືນຢູ່ຂ້າງຊາຕານດັ່ງຄົນທີ່ເຮັດໃຫ້ຜູ້ຄົນພໍໃຈ. ນັ້ນເປັນການເຮັດໜ້າທີ່ຂອງຂ້ອຍແນວໃດ? ຂ້ອຍກຳລັງຊ່ວຍເຫຼືອສັດຕູ ແລະ ກັດມືທີ່ປ້ອນຂ້ອຍ. ຂ້ອຍເປັນໜຶ່ງໃນລູກມືຂອງຊາຕານ, ຂັດຂວາງວຽກງານຂອງຄຣິດຕະຈັກ, ເຮັດສິ່ງຊົ່ວຮ້າຍ ແລະ ຕໍ່ຕ້ານພຣະເຈົ້າ!

ການຮັບຮູ້ນີ້ເປັນຕາຢ້ານແທ້ໆສຳລັບຂ້ອຍ. ຂ້ອຍມາຢູ່ຕໍ່ໜ້າພຣະເຈົ້າເພື່ອອະທິຖານໃນທັນທີ: “ພຣະເຈົ້າ, ຂ້ານ້ອຍໄດ້ເຮັດສິ່ງຊົ່ວຫຼາຍຢ່າງ. ຂ້ານ້ອຍສົມຄວນໄດ້ຮັບການລົງໂທດຈາກພຣະອົງມາດົນແລ້ວ, ແຕ່ພຣະອົງຍັງໃຫ້ໂອກາດແກ່ຂ້ານ້ອຍເພື່ອເຮັດໜ້າທີ່ຂອງຂ້ອຍ. ຂ້ານ້ອຍຮູ້ສຶກຂອບຄຸນຫຼາຍສໍາລັບຄວາມເມດຕາຂອງພຣະອົງ. ໂອ ພຣະເຈົ້າ, ຂ້ານ້ອຍປາຖະໜາທີ່ຈະກັບໃຈ. ໄດ້ໂປດຊີ້ນຳ ແລະ ນຳພາຂ້ານ້ອຍ ເພື່ອວ່າຂ້ານ້ອຍຈະສາມາດຊອກຫາເສັ້ນທາງແຫ່ງການປະຕິບັດໄດ້”.

ຫຼັງຈາກນັ້ນ, ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ເມື່ອຄວາມຈິງແກວ່ງໄກວຢູ່ໃນຫົວໃຈຂອງເຈົ້າ ແລະ ກາຍມາເປັນຊີວິດຂອງເຈົ້າ, ແລ້ວເມື່ອເຈົ້າເຫັນບາງສິ່ງທີ່ບໍ່ຮ້ອນບໍ່ໜາວ, ບໍ່ດີ ຫຼື ຊົ່ວຮ້າຍກຳລັງເກີດຂຶ້ນ, ປະຕິກິລິຍາໃນຫົວໃຈຂອງເຈົ້າກໍ່ຈະແຕກຕ່າງຢ່າງສິ້ນເຊີງ. ກ່ອນອື່ນ, ເຈົ້າຈະຮູ້ສຶກເຖິງການຕໍານິ ແລະ ຮູ້ສຶກບໍ່ສະບາຍໃຈ, ແລ້ວຕາມມາດ້ວຍຄວາມຮູ້ສຶກນີ້ທັນທີ: ‘ຂ້ານ້ອຍບໍ່ສາມາດຢູ່ຊື່ໆ ແລະ ຫຼັບຫູຫຼັບຕາໄດ້. ຂ້ານ້ອຍຕ້ອງຢືນຂຶ້ນ ແລະ ເວົ້າອອກມາ, ຂ້ານ້ອຍຕ້ອງຢືນຂຶ້ນ ແລະ ຮັບຜິດຊອບ’. ແລ້ວເຈົ້າກໍ່ຢືນຂຶ້ນ ແລະ ຢຸດການກະທໍາທີ່ຊົ່ວຮ້າຍເຫຼົ່ານີ້, ເປີດໂປງພວກມັນ, ພະຍາຍາມປົກປ້ອງຜົນປະໂຫຍດໃນຄົວເຮືອນຂອງພຣະເຈົ້າ ແລະ ປ້ອງກັນພາລະກິດຂອງພຣະເຈົ້າບໍ່ໃຫ້ຖືກລົບກວນ. ເຈົ້າຈະບໍ່ພຽງແຕ່ມີຄວາມກ້າຫານ ແລະ ຄວາມເດັດດ່ຽວນີ້ ແລະ ເຈົ້າຈະສາມາດທີ່ຈະເຂົ້າໃຈເລື່ອງດັ່ງກ່າວຢ່າງສົມບູນ, ແຕ່ເຈົ້າຈະຍັງປະຕິບັດຄວາມຮັບຜິດຊອບທີ່ເຈົ້າຄວນແບກຮັບສຳລັບພາລະກິດຂອງພຣະເຈົ້າອີກດ້ວຍ ແລະ ສຳລັບຜົນປະໂຫຍດໃນຄົວເຮືອນຂອງພຣະອົງ ແລະ ແລ້ວໜ້າທີ່ຂອງເຈົ້າກໍ່ຈະສຳເລັດລົງ. ຖ້າເຈົ້າ ພິຈາລະນາການປະຕິບັດໜ້າທີ່ຂອງເຈົ້າ ວ່າເປັນຄວາມຮັບຜິດຊອບ ແລະ ພັນທະ ແລະ ເປັນການມອບໝາຍຂອງພຣະເຈົ້າ, ເປັນບາງສິ່ງທີ່ຕ້ອງເຮັດໃຫ້ສຳເລັດເປັນຢ່າງດີເພື່ອຜະເຊີນໜ້າກັບພຣະເຈົ້າ ແລະ ຈິດສຳນຶກຂອງເຈົ້າ, ແລ້ວເຈົ້າຈະບໍ່ດຳລົງຊີວິດຕາມຄວາມສຳນຶກ, ເຫດຜົນ, ຄວາມຊື່ສັດ ແລະ ສັກສີບໍ? ການກະທຳ ແລະ ພຶດຕິກຳຂອງເຈົ້າຈະເປັນ ‘ການຢຳເກງພຣະເຈົ້າ ແລະ ການຫຼີກເວັ້ນສິ່ງຊົ່ວຮ້າຍ’ ທີ່ພຣະອົງກ່າວເຖິງ. ເຈົ້າຈະປະຕິບັດແກ່ນແທ້ຂອງພຣະທຳເຫຼົ່ານີ້ ແລະ ດໍາລົງຊີວິດຕາມຄວາມເປັນຈິງຂອງພວກມັນ. ເມື່ອຄວາມຈິງກາຍມາເປັນຊີວິດຂອງບຸກຄົນໃດໜຶ່ງ, ແລ້ວພວກເຂົາກໍ່ສາມາດດຳລົງຊີວິດຕາມຄວາມເປັນຈິງນີ້” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງແຕ່ຄົນທີ່ຍອມຕໍ່ພຣະເຈົ້າຢ່າງແທ້ຈິງເທົ່ານັ້ນຈຶ່ງມີຫົວໃຈທີ່ຢຳເກງພຣະເຈົ້າ). “ໃນຄຣິສຕະຈັກ ຈົ່ງຢືນເປັນພະຍານໃຫ້ເຮົາຢ່າງໝັ້ນຄົງ ແລະ ຈົ່ງຢືນຢັນດ້ວຍຄວາມຈິງ; ຖືກກໍຄືຖືກ ແລະ ຜິດກໍຄືຜິດ. ຈົ່ງຢ່າສັບສົນວ່າ ດໍາແມ່ນຂາວ. ເຈົ້າຈະຕ້ອງຕໍ່ສູ້ກັບຊາຕານ ແລະ ຕ້ອງທໍາລາຍມັນ ເພື່ອບໍ່ໃຫ້ມັນລຸກຂຶ້ນມາໄດ້ອີກຕໍ່ໄປ. ເຈົ້າຕ້ອງເສຍສະຫຼະທຸກສິ່ງເພື່ອປົກປ້ອງການເປັນພະຍານໃຫ້ແກ່ເຮົາ. ສິ່ງນີ້ຈະເປັນເປົ້າໝາຍຂອງການກະທໍາຂອງເຈົ້າ ແລະ ຈົ່ງຢ່າລືມສິ່ງນີ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 41). ການອ່ານພຣະທຳຂອງພຣະເຈົ້າຊ່ວຍໃຫ້ຂ້ອຍເຂົ້າໃຈວ່າ ໃນໜ້າທີ່ຂອງຂ້ອຍ, ຂ້ອຍຕ້ອງຄຳນຶງເຖິງຄວາມປະສົງຂອງພຣະເຈົ້າ ແລະ ໃຫ້ຜົນປະໂຫຍດຂອງຄຣິດຕະຈັກມາກ່ອນຢູ່ສະເໝີ. ຖ້າຂ້ອຍຄົ້ນພົບສິ່ງໃດໜຶ່ງທີ່ລະເມີດຫຼັກການແຫ່ງຄວາມຈິງ, ຂ້ອຍບໍ່ສາມາດປົກປ້ອງຄວາມສໍາພັນຂອງຂ້ອຍ ຍ້ອນຄວາມຮູ້ສຶກ ແລະ ປົກປ້ອງຜົນປະໂຫຍດສ່ວນຕົວຂອງຂ້ອຍໄດ້, ແຕ່ກົງກັນຂ້າມ ຂ້ອຍຕ້ອງກ້າທີ່ຈະນໍາເອົາສິ່ງທີ່ບໍ່ດີມາເປີດເຜີຍ, ເຮັດສິ່ງຕ່າງໆໃຫ້ສອດຄ່ອງກັບຫຼັກການ ແລະ ສະໜັບສະໜູນວຽກງານໃນເຮືອນຂອງພຣະເຈົ້າ. ນີ້ແມ່ນວິທີດຽວທີ່ຈະບັນລຸໜ້າທີ່ ແລະ ຄວາມຮັບຜິດຊອບຂອງຂ້ອຍ. ອ້າຍລີເປັນຜູ້ນໍາຄຣິດຕະຈັກ, ສະນັ້ນ ຖ້າຂ້ອຍເຫັນບັນຫາໃນວິທີການທີ່ລາວເຮັດໜ້າທີ່ຂອງລາວ ແຕ່ບໍ່ຍົກພວກມັນຂຶ້ນມາເວົ້າ, ມັນບໍ່ພຽງແຕ່ຈະເປັນອັນຕະລາຍຕໍ່ວຽກງານໃນເຮືອນຂອງພຣະເຈົ້າເທົ່ານັ້ນ, ແຕ່ມັນຈະເປັນອັນຕະລາຍຕໍ່ອ້າຍລີອີກດ້ວຍ. ຂ້ອຍຮູ້ວ່າ ບໍ່ວ່າລາວອາດຄິດແນວໃດກໍ່ຕາມກ່ຽວກັບຂ້ອຍ ຫຼື ລາວອາດປະຕິບັດແນວໃດກໍ່ຕາມກັບຂ້ອຍຫຼັງຈາກນັ້ນ, ຂ້ອຍຕ້ອງຍຶດຖືຄວາມຈິງ ແລະ ລາຍງານບັນຫາຂອງລາວ. ໃນຂະນະທີ່ຂ້ອຍກຽມພ້ອມທີ່ຈະຂຽນຈົດໝາຍນັ້ນ, ຜູ້ນໍາໄດ້ຈັດແຈງການເຕົ້າໂຮມສຳລັບພວກເຮົາ. ໃນການເຕົ້າໂຮມນັ້ນ, ຂ້ອຍໄດ້ແບ່ງປັນທຸກຢ່າງກ່ຽວກັບການປະຕິບັດງານຂອງອ້າຍລີ. ຫຼັງຈາກທີ່ຜູ້ນໍາໄດ້ກວດສອບມັນທັງໝົດໃນມື້ຕໍ່ມາ ແລະ ຢືນຢັນວ່າອ້າຍລີບໍ່ສາມາດເຮັດວຽກຕົວຈິງໄດ້, ລາວກໍ່ຖືກປົດອອກຈາກໜ້າທີ່ຂອງລາວ. ການເຮັດສິ່ງນີ້ເຮັດໃຫ້ຂ້ອຍຮູ້ສຶກສະບາຍໃຈ ແລະ ສະຫງົບສຸກແທ້ໆ.

ຂ້ອຍບໍ່ເຄີຍຮູ້ຕົນເອງມາກ່ອນ. ຂ້ອຍເປັນຄົນທີ່ເຮັດໃຫ້ຜູ້ຄົນພໍໃຈຢູ່ສະເໝີ ຜູ້ເຊິ່ງດຳລົງຊີວິດໂດຍປັດຊະຍາຂອງຊາຕານໃນທຸກສິ່ງ. ຂ້ອຍປົກປ້ອງຜົນປະໂຫຍດຂອງຂ້ອຍເອງ, ຢ້ານທີ່ຈະເຮັດໃຫ້ຕົກລົ່ນ ແລະ ທໍາລາຍຄວາມສໍາພັນຂອງຂ້ອຍກັບຄົນອື່ນ. ຂ້ອຍປິດປາກຂອງຂ້ອຍ ແມ່ນແຕ່ເມື່ອຂ້ອຍຮູ້ວ່າຄົນອື່ນໄດ້ເຮັດຜິດ. ຂ້ອຍບໍ່ສາມາດສະໜັບສະໜູນຫຼັກການແຫ່ງຄວາມຈິງ ແລະ ຂ້ອຍບໍ່ໄດ້ປົກປ້ອງຜົນປະໂຫຍດໃນເຮືອນຂອງພຣະເຈົ້າ. ຂ້ອຍດຳລົງຊີວິດໂດຍບໍ່ມີກຽດສັກສີ ຫຼື ຄວາມຊື່ສັດໃດເລີຍ. ໂດຍການປະຖິ້ມຄວາມປາຖະໜາທີ່ເຫັນແກ່ຕົວຂອງຂ້ອຍ, ການມີຫົວໃຈທີ່ເຄົາລົບນັບຖືພຣະເຈົ້າໃນໜ້າທີ່ຂອງຂ້ອຍ ແລະ ການຍຶດຖືຫຼັກການ ແລະ ການປົກປ້ອງວຽກງານໃນເຮືອນຂອງພຣະເຈົ້າ, ຕອນນີ້ ຂ້ອຍຮູ້ສຶກສະຫງົບສຸກທີ່ສຸດ. ຂ້ອຍຮູ້ສຶກວ່ານີ້ຄືຫົນທາງດຽວທີ່ຈະດຳລົງຊີວິດດ້ວຍລັກສະນະຂອງມະນຸດ. ຂ້ອຍຮູ້ສຶກຂອບພຣະຄຸນຫຼາຍສໍາລັບຄວາມລອດພົ້ນຂອງພຣະເຈົ້າ!


52. ລາກ່ອນ, ຄົນທີ່ເຮັດໃຫ້ຜູ້ຄົນພໍໃຈ!

ໂດຍ ລີເຟີຍ, ສະເປນ

ເມື່ອເວົ້າເຖິງຄົນທີ່ເຮັດໃຫ້ຜູ້ຄົນພໍໃຈ, ຂ້ອຍຄິດວ່າພວກເຂົາດີຫຼາຍ ກ່ອນຂ້ອຍເຊື່ອໃນພຣະເຈົ້າ. ພວກເຂົາມີອຸປະນິໄສທີ່ອ່ອນໂຍນ, ບໍ່ເຄີຍຜິດກັບໃຜ, ທຸກຄົນມັກພວກເຂົາ ແລະ ພວກເຂົາບໍ່ເຄີຍເຮັດໃຫ້ໃຜເສຍໃຈ. ຂ້ອຍປາຖະໜາຈະເປັນຄົນປະເພດນີ້. ເພາະວ່າຕັ້ງແຕ່ຂ້ອຍຍັງນ້ອຍ, ຂ້ອຍຖືກຄອບງຳຜ່ານການສຶກສາຂອງຂ້ອຍ ແລະ ໂດຍສັງຄົມດ້ວຍສິ່ງຕ່າງໆເຊັ່ນ “ຄວາມປອງດອງຄືຊັບສົມບັດ; ຄວາມອົດທົນແມ່ນຄວາມສະຫຼາດ”, “ມັນເປັນການດີກວ່າທີ່ຈະເວົ້າໃຫ້ໜ້ອຍໆ ເມື່ອເຈົ້າຮູ້ວ່າມີບາງສິ່ງຜິດພາດ”, “ຄົນມີເຫດຜົນດີໃນການປົກປ້ອງຕົນເອງ, ສະແຫວງຫາພຽງທີ່ຈະບໍ່ເຮັດຜິດເທົ່ານັ້ນ”, “ບໍ່ຈິງຈັງກັບຫຍັງເກີນໄປ”, “ເມື່ອຄວາມບໍ່ຮູ້ຄືຄວາມສຸກ, ການທົນທຸກກັບການສູນເສຍກໍ່ຄືພອນ” ແລະ “ການຢູ່ງຽບໆບົນຂໍ້ຜິດພາດຂອງເພື່ອນທີ່ດີເຮັດໃຫ້ມິດຕະພາບຍາວນານ ແລະ ດີ”. ຂ້ອຍຖືເອົາຄວາມຄິດເຫຼົ່ານີ້ເປັນຄຳເວົ້າຂອງໂຕເອງໃນການດຳລົງຊີວິດ. ມັນບໍ່ສຳຄັນວ່າມັນແມ່ນຄອບຄົວ ແລະ ໝູ່ເພື່ອນ ຫຼື ພຽງແຕ່ຄົນຮູ້ຈັກ, ຂ້ອຍບໍ່ໄດ້ເຮັດຜິດໃຈຜູ້ໃດ ແລະ ເຮັດຕາມສິ່ງທີ່ຄົນອື່ນຕ້ອງການຢູ່ສະເໝີ. ທຸກຄົນຍ້ອງຍໍຂ້ອຍວ່າເປັນຄົນດີກັບຜູ້ຄົນ ແລະ ເຂົ້າກັນໄດ້ງ່າຍ. ຂ້ອຍຍັງຮູ້ສຶກວ່າການຢູ່ລອດໃນສັງຄົມມືດມົນ ແລະ ຊົ່ວຮ້າຍນີ້ຕ້ອງສ້າງຄວາມສໍາພັນທີ່ດີກັບຄົນອ້ອມຂ້າງເຈົ້າໃຫ້ແໜ້ນແຟ້ນ, ເພາະນັ້ນເປັນວິທີດຽວທີ່ຈະສ້າງສະຖານທີ່ສໍາລັບຕົວເຈົ້າເອງ. ຕໍ່ມາ, ຫຼັງຈາກທີ່ຂ້ອຍຍອມຮັບພາລະກິດຍຸກສຸດທ້າຍຂອງພຣະເຈົ້າອົງຊົງລິດທານຸພາບສູງສຸດ, ຜະເຊີນໜ້າກັບການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າ ແລະ ເຂົ້າໃຈຄວາມຈິງບາງຢ່າງ, ໃນທີ່ສຸດ ຂ້ອຍຈຶ່ງເຫັນວ່າຫຼັກການຄວາມຢູ່ລອດເຫຼົ່ານີ້ແມ່ນປັດຊະຍາຂອງຊາຕານ, ພິດຂອງຊາຕານ ແລະ ບໍ່ແມ່ນຫຼັກການທີ່ຜູ້ຄົນຄວນຍຶດຖື. ຂ້ອຍເຫັນວ່າ ໂດຍການໃຊ້ຊີວິດແບບນີ້, ຂ້ອຍຍິ່ງກາຍເປັນຄົນຄົດໂກງ, ຫຼອກລວງ, ເຫັນແກ່ຕົວ ແລະ ໜ້າລັງກຽດຫຼາຍຂຶ້ນເລື້ອຍໆ, ຂ້ອຍບໍ່ມີລັກສະນະຄ້າຍຄືກັບມະນຸດທຳມະດາ. ໃນທີ່ສຸດ ຂ້ອຍກໍ່ເລີ່ມກຽດຊັງໂຕເອງ ແລະ ຂ້ອຍກໍ່ກັບໃຈຫາພຣະເຈົ້າ.

ໃນປີ 2018, ຂ້ອຍໄດ້ຖືກເລືອກໃຫ້ເປັນຜູ້ນຳເມືອງ. ທຳອິດ, ຂ້ອຍບໍ່ໄດ້ຮູ້ຫຍັງຫຼາຍກ່ຽວກັບວຽກງານທັງໝົດຂອງຄຣິດຕະຈັກ. ເອື້ອຍຫຼິວ ເຊິ່ງເປັນເພື່ອນຮ່ວມງານຂອງຂ້ອຍໄດ້ເຮັດໜ້າທີ່ນີ້ມາເປັນເວລາຫຼາຍປີ ແລະ ລາວເຂົ້າໃຈແງ່ມຸມຕ່າງໆຂອງວຽກງານຄຣິດຕະຈັກ, ດັ່ງນັ້ນຂ້ອຍຈຶ່ງຖາມລາວກ່ຽວກັບບັນຫາ ຫຼື ຂໍ້ຫຍຸ້ງຍາກໃດໜຶ່ງທີ່ຂ້ອຍມີ ແລະ ລາວໄດ້ຊ່ວຍຂ້ອຍຫຼາຍຢ່າງ. ຕໍ່ມາ, ຂ້ອຍໄດ້ຍິນເອື້ອຍຫຼິວເວົ້າຫຼາຍຄັ້ງວ່າຜູ້ນຳຄຣິດຕະຈັກແຫ່ງໜຶ່ງທີ່ລາວຮັບຜິດຊອບຢູ່ ນັ້ນຄືເອື້ອຍຈາງ ເຊິ່ງເຮັດໜ້າທີ່ຂອງຕົນພໍເປັນພິທີມາໄລຍະໜຶ່ງແລ້ວ, ບໍ່ໄດ້ເຮັດວຽກຕົວຈິງ, ເວົ້າຈາຊ້ຳຊາກ ແລະ ຫຼັກຄຳສອນໃນທີ່ປະຊຸມ ແລະ ເປັນຄົນອວດດີ, ຖືວ່າຕົນເອງຊອບທຳ ແລະ ປະຕິເສດທີ່ຈະຍອມຮັບຄຳແນະນຳ ຫຼື ຄວາມຊ່ວຍເຫຼືອຂອງຄົນອື່ນ. ໃນເວລານັ້ນ, ຂ້ອຍຄິດວ່າສິ່ງເຫຼົ່ານີ້ທັງໝົດອາດແມ່ນການສຳແດງຂອງຜູ້ນຳຈອມປອມຜູ້ທີ່ບໍ່ເຮັດວຽກຕົວຈິງ ແລະ ເນື່ອງຈາກວ່າເອື້ອຍຫຼິວຮູ້ເລື່ອງນີ້ແລ້ວ, ຂ້ອຍຈຶ່ງສົງໄສວ່າ ເປັນຫຍັງລາວຈຶ່ງບໍ່ໄດ້ເຮັດການປ່ຽນແປງບາງຢ່າງ ແລະ ໄລ່ເອື້ອຍຈາງອອກເສຍ. ຂ້ອຍຢາກເວົ້າບາງສິ່ງກັບລາວ, ແຕ່ຂ້ອຍຄິດວ່າ ຂ້ອຍຫາກໍ່ເລີ່ມປະຕິບັດໜ້າທີ່ນີ້ ແລະ ຂ້ອຍບໍ່ໄດ້ຮູ້ຈັກເອື້ອຍຈາງເປັນຢ່າງດີ. ຖ້າຂ້ອຍເວົ້າຫຍັງອອກໄປໂດຍກົງ, ເອື້ອຍຫຼິວອາດວິຈານຂ້ອຍວ່າເປັນຄົນໃຈຮ້ອນ ແລະ ບໍ່ປະຕິບັດຕໍ່ຄົນອື່ນດ້ວຍຄວາມຮັກ. ດ້ວຍຄວາມຄິດນີ້, ຂ້ອຍໄດ້ແບ່ງປັນຄວາມຄິດຂອງຂ້ອຍກັບເອື້ອຍຫຼິວໂດຍທາງອ້ອມ, ແຕ່ລາວກໍ່ບໍ່ໄດ້ເຮັດຫຍັງຫຼາຍ ແລະ ຂໍໃຫ້ຂ້ອຍຊ່ວຍເອື້ອຍຈາງດ້ວຍຄວາມຮັກ. ຂ້ອຍຄິດວ່າ “ເອື້ອຍຫຼິວຕ້ອງຮູ້ຫຼັກການສຳລັບການສັບປ່ຽນຜູ້ນຳ, ດັ່ງນັ້ນ ຖ້າຂ້ອຍເວົ້າເຖິງເລື່ອງນີ້ອີກຄັ້ງ, ລາວຈະບໍ່ຄິດວ່າຂ້ອຍກຳລັງເວົ້າວ່າລາວບໍ່ໄດ້ເຮັດວຽກຕົວຈິງບໍ? ລາວຄົງຈະຄິດວ່າ ຂ້ອຍສ້າງບັນຫາຫຼາຍເກີນໄປ ແລະ ເຂົ້າກັບຂ້ອຍໄດ້ຍາກ. ຖ້າເລື່ອງນີ້ເຮັດໃຫ້ເກີດຂໍ້ຂັດແຍ່ງລະຫວ່າງພວກເຮົາ, ແລ້ວໃນອະນາຄົດພວກເຮົາຈະເຮັດໜ້າທີ່ຂອງພວກເຮົາໃນຖານະເພື່ອນຮ່ວມງານກັນໄດ້ແນວໃດ?” ໃນຈຸດນັ້ນ, ຂ້ອຍຈຶ່ງຕັດສິນໃຈບໍ່ເວົ້າຫຍັງຕື່ມອີກ.

ຂ້ອຍສົນທະນາກັບເອື້ອຍຈາງຫຼາຍເທື່ອເພື່ອເປີດເຜີຍ ແລະ ວິເຄາະບັນຫາຂອງລາວ. ລາວບໍ່ພຽງປະຕິເສດທີ່ຈະຍອມຮັບມັນ, ລາວໂຕ້ຖຽງກັບຂ້ອຍ. ຫຼັງຈາກນັ້ນບໍ່ດົນ, ອ້າຍເອື້ອຍນ້ອງບາງຄົນກໍ່ເລີ່ມລາຍງານວ່າເອື້ອຍຈາງບໍ່ໄດ້ປະຕິບັດວຽກຕົວຈິງ. ນັ້ນແມ່ນເວລາທີ່ຂ້ອຍຮັບຮູ້ວ່າບັນຫາຂອງເອື້ອຍຈາງນັ້ນຮ້າຍແຮງ ແລະ ຖ້າພວກເຮົາບໍ່ຈັດກັບມັນໄດ້ທັນເວລາ, ມັນຈະເຮັດໃຫ້ວຽກງານຂອງຄຣິດຕະຈັກ ແລະ ການເຂົ້າສູ່ຊີວິດຂອງອ້າຍເອື້ອຍນ້ອງຂອງພວກເຮົາຊັກຊ້າ. ດັ່ງນັ້ນ, ຂ້ອຍຈຶ່ງຍົກເລື່ອງການໄລ່ເອື້ອຍຈາງອອກກັບເອື້ອຍຫຼິວອີກ. ແຕ່ເອື້ອຍຫຼິວເວົ້າວ່າ “ການລາຍງານເຫຼົ່ານີ້ໄດ້ຖືກສົ່ງໄປຫາຜູ້ບັງຄັບບັນຊາຂອງພວກເຮົາແລ້ວ. ໃຫ້ຖ້າຈົນກວ່າພວກເຂົາສືບສວນເລື້ອງນີ້ຢ່າງລະອຽດກ່ອນທີ່ພວກເຮົາຈະໄລ່ລາວອອກ”. ຂ້ອຍຄິດວ່າ “ຜ່ານການລາຍງານ ແລະ ການພິຈາລະນາເບິ່ງຕາມສະຖານະການ, ພວກເຮົາສາມາດເຫັນໄດ້ວ່າ ເອື້ອຍຈາງບໍ່ໄດ້ປະຕິບັດວຽກຕົວຈິງ, ເຮັດພໍເປັນພິທີ ແລະ ພຽງແຕ່ເວົ້າເຖິງຄຳເວົ້າຊ້ຳຊາກ ແລະ ຫຼັກຄຳສອນເປັນເວລາດົນນານ. ພວກເຮົາຮູ້ແລ້ວວ່າລາວເປັນຜູ້ນຳຈອມປອມ, ດັ່ງນັ້ນ ຕາມຫຼັກການແລ້ວ, ລາວຄວນຖືກໄລ່ອອກໃຫ້ໄວເທົ່າທີ່ເປັນໄປໄດ້. ພວກເຮົາເປັນຜູ້ນຳເມືອງ ແລະ ຜູ້ນຳຈອມປອມຄົນໜຶ່ງໄດ້ປາກົດຕົວໃນຄຣິດຕະຈັກຂອງພວກເຮົາ, ແຕ່ແທນທີ່ຈະຈັດການກັບມັນໃນທັນທີ, ພວກເຮົາກຳລັງໂຍນມັນໃຫ້ແກ່ຜູ້ບັງຄັບບັນຊາຂອງພວກເຮົາ. ນີ້ບໍ່ແມ່ນການຢຸດເຊົາ ແລະ ປ່ອຍໃຫ້ຜູ້ນໍາຈອມປອມສືບຕໍ່ທໍາຮ້າຍອ້າຍເອື້ອຍນ້ອງຂອງພວກເຮົາບໍ? ນີ້ເກືອບເປັນການຢືນຢັດກັບຊາຕານ ແລະ ຕໍ່ຕ້ານພຣະເຈົ້າ! ນີ້ແມ່ນບັນຫາທີ່ຮ້າຍແຮງຫຼາຍ!” ຂ້ອຍຢາກເວົ້າເຖິງເລື່ອງນີ້ກັບເອື້ອຍຫຼິວອີກຄັ້ງ, ແຕ່ຂ້ອຍຄິດວ່າ “ເທື່ອສຸດທ້າຍທີ່ຂ້ອຍເວົ້າເຖິງເລື່ອງນີ້, ລາວບໍ່ໄດ້ຕ້ອງການປ່ຽນເອື້ອຍຈາງ ແລະ ບອກໃຫ້ຂ້ອຍປະຕິບັດຕໍ່ລາວດ້ວຍຄວາມຮັກ. ມັນເບິ່ງຄືວ່າພວກເຂົາເຂົ້າກັນໄດ້ດີແທ້ໆ, ສະນັ້ນ ຖ້າຂ້ອຍຍົກເລື່ອງການໄລ່ເອື້ອຍຈາງອອກຂຶ້ນມາອີກ, ເອື້ອຍຫຼິວອາດເວົ້າວ່າຂ້ອຍຈອງຫອງເກີນໄປ. ລາວຈະບໍ່ຄິດວ່າຂ້ອຍກໍ່ພຽງແຕ່ອວດອ້າງ ດັ່ງຄໍາເວົ້າທີ່ວ່າ ‘ຄົນທີ່ໃໝ່ໃນວຽກຕ້ອງພິສູດຄວາມກ້າຫານຂອງຕົນ’ ບໍ? ບໍ່ເວົ້າຫຍັງເລີຍຄົງຈະດີກວ່າ. ຢ່າງໜ້ອຍຜູ້ບັງຄັບບັນຊາຂອງພວກເຮົາກໍ່ກຳລັງກວດສອບ ແລະ ກວດເບິ່ງຄວາມຈິງຢູ່. ຖ້າອີກສອງສາມມື້ຄົງຈະບໍ່ເຮັດໃຫ້ເຈັບປວດ”. ດັ່ງນັ້ນ, ຂ້ອຍຈຶ່ງກັກຄຳເວົ້າໄວ້ຢູ່ປາຍລີ້ນຂອງຂ້ອຍ. ສອງສາມມື້ຕໍ່ມາ ຫຼັງຈາກທີ່ຜູ້ບັງຄັບບັນຊາຂອງພວກເຮົາກວດສອບເລື່ອງດັ່ງກ່າວ, ພວກເຂົາກໍ່ຈັດການກັບພວກເຮົາຢ່າງຮຸນແຮງທີ່ບໍ່ໄດ້ຈັດການກັບຜູ້ນຳຈອມປອມຢ່າງທັນເວລາ, ເວົ້າວ່າພວກເຮົາຂັດຂວາງ ແລະ ລົບກວນວຽກງານຂອງຄຣິດຕະຈັກ ແລະ ເຮັດໃຫ້ການເຂົ້າສູ່ຊີວິດຂອງອ້າຍເອື້ອຍນ້ອງຂອງພວກເຮົາຊັກຊ້າ. ພວກເຂົາເວົ້າວ່ານີ້ເປັນການສົມຮູ້ຮ່ວມຄິດກັບຊາຕານ ແລະ ເປັນການທຳຮ້າຍອ້າຍເອື້ອຍນ້ອງຂອງພວກເຮົາ. ເມື່ອໄດ້ຍິນດັ່ງນີ້, ຂ້ອຍກໍ່ຮູ້ສຶກໂສກເສົ້າ. ຂ້ອຍຮັບຮູ້ວ່າຂ້ອຍບໍ່ໄດ້ປະຕິບັດຄວາມຈິງທີ່ຂ້ອຍຮູ້ຈັກຢ່າງແຈ່ມແຈ້ງ ແລະ ຂ້ອຍບໍ່ໄດ້ຍຶດຖືຫຼັກການ. ຂ້ອຍໄດ້ປົກປ້ອງຜູ້ນຳຈອມປອມແທ້ໆ. ຂ້ອຍກຳລັງປົກປິດລາວ. ດັ່ງນັ້ນ, ຂ້ອຍຈຶ່ງໄລ່ລາວອອກທັນທີ. ແຕ່ຫຼັງຈາກນັ້ນ, ຂ້ອຍພຽງແຕ່ຮູ້ສຶກຕຳນິໂຕເອງ ແລະ ບໍ່ສະບາຍໃຈເລັກນ້ອຍ ແລະ ຂ້ອຍກໍ່ໍບໍ່ໄດ້ໃຊ້ໂອກາດເພື່ອທົບທວນໂຕເອງອີກຕໍ່ໄປ. ຕໍ່ມາຂ້ອຍຄົ້ນພົບວ່າເອື້ອຍຫຼິວມັກເວົ້າເລື່ອງຊ້ຳຊາກ ແລະ ຫຼັກຄຳສອນໃນທີ່ປະຊຸມຢູ່ສະເໝີ ແລະ ລາວບໍ່ສາມາດແກ້ໄຂບັນຫາ ແລະ ຂໍ້ຫຍຸ້ງຍາກຂອງອ້າຍເອື້ອຍນ້ອງໄດ້. ເມື່ອຂ້ອຍຊີ້ໃຫ້້້ເຫັນບັນຫາ ແລະ ຄວາມບົກຜ່ອງບາງຢ່າງຂອງລາວ, ລາວກໍ່ປະຕິເສດທີ່ຈະຍອມຮັບມັນ ແລະ ພະຍາຍາມໂຕ້ຖຽງ ແລະ ໂຕ້ແຍ້ງກັບຂ້ອຍ. ບໍ່ມີຫຍັງຖືກບັນລຸໃນວຽກງານທີ່ລາວຮັບຜິດຊອບ ແລະ ເມື່ອຫົວໜ້າຂອງພວກເຮົາລິຮານ ແລະ ຈັດການກັບລາວ, ລາວກໍ່ປະຕິເສດທີ່ຈະຍອມຮັບມັນ. ລາວກາຍເປັນຄົນຄິດລົບ ແລະ ລະເລີຍໃນວຽກງານຂອງຕົນ, ຕິດຢູ່ກັບການຈົ່ມຕໍ່ວ່າ ແລະ ຄວາມເຂົ້າໃຈຜິດ. ໃນເວລານັ້ນ, ຂ້ອຍຢາກເປີດໂປງສະພາວະຂອງລາວ, ແຕ່ຂ້ອຍຮັບຮູ້ວ່າ ໃນນາມເປັນເພື່ອນຮ່ວມງານຂອງລາວ, ຂ້ອຍກໍ່ມີສ່ວນຮັບຜິດຊອບເຊັ່ນກັນ ຖ້າພວກເຮົາເຮັດວຽກບໍ່ໄດ້ດີ ແລະ ຖ້າຂ້ອຍວິເຄາະບັນຫາຂອງລາວ, ລາວກໍ່ຈະເວົ້າວ່າ ຂ້ອຍບໍ່ເຂົ້າໃຈ, ດັ່ງນັ້ນ ຂ້ອຍຈຶ່ງບໍ່ກ້າ. ກົງກັນຂ້າມ, ຂ້ອຍພຽງແຕ່ພະຍາຍາມປອບໃຈລາວ ແລະ ໃຫ້ກຳລັງໃຈລາວບໍ່ໃຫ້ຄິດລົບ. ແຕ່ຫຼັງຈາກນັ້ນ, ຂ້ອຍກໍ່ຮັບຮູ້ວ່າເອື້ອຍຫຼິວຍັງບໍ່ມີການປ່ຽນແປງຫຍັງເລີຍ. ລາວບໍ່ມີການຕື່ນຕົວເລີຍ! ຖ້າສິ່ງຕ່າງໆຍັງສືບຕໍ່ເປັນແບບນີ້, ມັນຈະເຮັດໃຫ້ວຽກງານຂອງຄຣິດຕະຈັກຊັກຊ້າ ແລະ ທຳຮ້າຍອ້າຍເອື້ອຍນ້ອງເທົ່ານັ້ນ. ຂ້ອຍຮັບຮູ້ວ່າຂ້ອຍຕ້ອງລາຍງານສິ່ງເຫຼົ່ານີ້ໃຫ້ຜູ້ບັນຄັງບັນຊາຂອງພວກເຮົາຮັບຊາບໃຫ້ໄວເທົ່າທີ່ຈະໄວໄດ້. ຄຣິດຕະຈັກບັງເອີນເຮັດການສຳຫຼວດຄວາມຄິດເຫັນທົ່ວໄປ ແລະ ຜູ້ບັງຄັບບັນຊາຂອງພວກເຮົາກໍ່ຂໍໃຫ້ຂ້ອຍຂຽນການປະເມີນກ່ຽວກັບເອື້ອຍຫຼິວ. ຂ້ອຍກຽມພ້ອມທີ່ຈະຂຽນມັນ, ແຕ່ຈື່ໄດ້ວ່າອ້າຍເອື້ອຍນ້ອງສ່ວນຫຼາຍບໍ່ມີການຢັ່ງເຖິງກ່ຽວກັບລາວ ແລະ ສະໜັບສະໜູນລາວແທ້ໆ. ດັ່ງນັ້ນ, ຖ້າຂ້ອຍຍື່ນມືຂອງຂ້ອຍອອກເພື່ອລາຍງານບັນຫາຂອງເອື້ອຍຫຼິວ, ພວກເຂົາຈະບໍ່ເວົ້າບວ່າຂ້ອຍກຳລັງວາງແຜນ ແລະ ຕ້ອງການໃຫ້ລາວຖືກໂຍກຍ້າຍ, ເພື່ອວ່າຂ້ອຍຈະສາມາດເວົ້າໄດ້ທຸກຢ່າງ? ນອກຈາກນັ້ນ, ພວກເຮົາເປັນຄູ່ຮ່ວມງານໃນໜ້າທີ່ຂອງພວກເຮົາ ແລະ ລາວໄດ້ເຮັດຫຼາຍຢ່າງເພື່ອຊ່ວຍຂ້ອຍ. ຖ້າລາວຖືກໄລ່ອອກແທ້ໆ, ລາວຈະບໍ່ຊັງຂ້ອຍບໍ? ຂ້ອຍຄິດກັບໄປວົນມາ ແລະ ໃນທີ່ສຸດກໍ່ຕັດສິນໃຈວ່າຂ້ອຍຈະປົກປິດລາຍລະອຽດເລື່ອງທີ່ລາວບໍ່ໄດ້ເຮັດວຽກຕົວຈິງ ຫຼື ຍອມຮັບຄວາມຈິງ. ແຕ່ພາຍຫຼັງທີ່ໄດ້ສົ່ງການປະເມີນຂອງຂ້ອຍ, ຂ້ອຍກໍ່ບໍ່ສາມາດລະງັບຄວາມບໍ່ສະບາຍໃຈໃນຫົວໃຈຂອງຂ້ອຍໄດ້. ຂ້ອຍຮູ້ວ່າຂ້ອຍກຳລັງປົກປິດຄວາມຈິງ ແລະ ຫຼອກລວງພຣະເຈົ້າ ແລະ ຂ້ອຍຮູ້ສຶກມືດມົນທາງວິນຍານຫຼາຍຂຶ້ນເລື້ອຍໆ. ຂ້ອຍງຶກຫົວຮັບຢູ່ສະເໝີ ເມື່ອຂ້ອຍອ່ານພຣະທຳຂອງພຣະເຈົ້າ ແລະ ຂ້ອຍບໍ່ໄດ້ຮັບແສງສະຫວ່າງ ຫຼື ແສງເຍືອງທາງຈາກການສົນທະນາໃນທີ່ຊຸມນຸມ. ຂ້ອຍບໍ່ສາມາດຄົ້ນພົບບັນຫາໃດໆທີ່ອ້າຍເອື້ອຍນ້ອງຂອງຂ້ອຍມີ. ຂ້ອຍຫຍຸ້ງຢູ່ທຸກມື້ໂດຍບໍ່ມີກຳລັງແມ່ນແຕ່ໜ້ອຍເລີຍ ແລະ ຂ້ອຍຮູ້ສຶກວ່າພຣະເຈົ້າໄດ້ປະຖິ້ມຂ້ອຍແລ້ວ.

ຕໍ່ມາ ຜູ້ບັງຄັບບັນຊາຂອງພວກເຮົາໄດ້ກວດເບິ່ງສິ່ງຕ່າງ ແລະ ເອື້ອຍຫຼິວໄດ້ຖືກໄລ່ອອກ ເນື່ອງຈາກວ່າເປັນຜູ້ນໍາຈອມປອມທີ່ບໍ່ໄດ້ເຮັດວຽກຕົວຈິງ. ຕອນນັ້ນ ຂ້ອຍຮູ້ສຶກອັບອາຍຫຼາຍ ແລະ ຕຳນິໂຕເອງ, ໂດຍສະເພາະເມື່ອຂ້ອຍຄິດເຖິງພຣະທຳຂອງພຣະເຈົ້າ “ພວກເຈົ້າຈະພົບເຫັນຄົນດີຫຼາຍຢູ່ໃນສັງຄົມທີ່ເວົ້າໃນລັກສະນະທີ່ສູງສົ່ງຫຼາຍ ແລະ ເຖິງວ່າຕາມພາຍນອກແລ້ວ ພວກເຂົາເບິ່ງຄືວ່າບໍ່ໄດ້ເຮັດຄວາມຊົ່ວທີ່ໃຫຍ່ຫຼວງ, ແຕ່ເລິກລົງໄປແລ້ວ ພວກເຂົາຫຼອກລວງ ແລະ ເຈົ້າເລ່. ໂດຍສະເພາະແລ້ວ, ພວກເຂົາສາມາດເຫັນໄດ້ວ່າລົມພັດໄປທາງໃດ ແລະ ພວກເຂົາມີຄວາມນຸ້ມນວນ ແລະ ເປັນສາກົນໃນຄາລົມຂອງພວກເຂົາ. ຕາມທີ່ຂ້ອຍເຫັນ, ‘ຄົນດີ’ ເຊັ່ນນັ້ນເປັນຄົນຈອມປອມ, ເປັນຄົນໜ້າຊື່ໃຈຄົດ; ຄົນເຊັ່ນນັ້ນພຽງແຕ່ທຳທ່າເປັນຄົນດີ. ທຸກຄົນທີ່ຍຶດຕິດຢູ່ກັບສື່ກາງທີ່ມີຄວາມສຸກລ້ວນແຕ່ເປັນບາບທີ່ສຸດ. ພວກເຂົາພະຍາຍາມບໍ່ລ່ວງເກີນຜູ້ໃດ, ພວກເຂົາເປັນຄົນທີ່ເຮັດໃຫ້ຜູ້ຄົນພໍໃຈ, ພວກເຂົາເຂົ້າກັບສິ່ງຕ່າງໆ ແລະ ບໍ່ມີໃຜສາມາດເບິ່ງຜ່ານພວກເຂົາໄດ້. ຄົນແບບນັ້ນຄືຊາຕານທີ່ມີຊີວິດຢູ່!” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໂດຍການປະຕິບັດຄວາມຈິງເທົ່ານັ້ນ, ຄົນໆໜຶ່ງຈິ່ງສາມາດປະຖິ້ມໂສ້ລ່າມຂອງອຸປະນິໄສອັນເສື່ອມຊາມໄດ້). ພຣະທຳຂອງພຣະເຈົ້າເປີດເຜີຍວ່າ ຄົນທີ່ເຮັດໃຫ້ຜູ້ຄົນພໍໃຈເປັນຄົນທີ່ເປັນຕາຢ້ານ ແລະ ມີເລ່ຫຼ່ຽມຫຼາຍທີ່ສຸດ, ພວກເຂົາແມ່ນຊາຕານທີ່ມີຊີວິດຢູ່. ຂ້ອຍຮັບຮູ້ວ່າມັນແມ່ນສິ່ງທີ່ຂ້ອຍເປັນ. ຂ້ອຍຮູ້ມາໄດ້ໄລຍະໜຶ່ງແລ້ວວ່າເອື້ອຍຫຼິວເປັນຜູ້ນຳຈອມປອມ, ແຕ່ເພື່ອປົກປ້ອງຄວາມສຳພັນຂອງຂ້ອຍກັບລາວ ແລະ ປົກປ້ອງໂຕເອງ, ຂ້ອຍເລືອກທີ່ຈະເຮັດຜິດຕໍ່ພຣະເຈົ້າແທນ ແລະ ບໍ່ປະຕິບັດຄວາມຈິງ. ຂ້ອຍໄດ້ປົກປິດຜູ້ນຳຈອມປອມອີກຄັ້ງ, ເຮັດຜິດຕໍ່ອຸປະນິໄສຂອງພຣະເຈົ້າ ແລະ ລ່ວງລະເມີດ. ຂ້ອຍຮູ້ສຶກວ່າຂ້ອຍຈົບແລ້ວ, ພຣະເຈົ້າຈະບໍ່ຊ່ວຍຄົນຄືຂ້ອຍໃຫ້ລອດພົ້ນ. ຂ້ອຍຢູ່ໃນຄວາມໂສກເສົ້າ ແລະ ຄວາມຄິດລົບເປັນເວລາສອງສາມມື້. ຂ້ອຍສູນເສຍຄວາມສົນໃຈທັງໝົດໃນການເຮັດສິ່ງຕ່າງໆ. ແຕ່ຕໍ່ມາ, ຂ້ອຍໄດ້ຈື່ພຣະທຳຂອງພຣະເຈົ້າ:  “ບໍ່ວ່າເຈົ້າໄດ້ເຮັດຜິດຫຍັງກໍຕາມ, ບໍ່ວ່າເຈົ້າໄດ້ຫຼົງທາງໄປໄກສໍ່າໃດກໍຕາມ ຫຼື ເຈົ້າໄດ້ຝ່າຝືນຢ່າງຮ້າຍແຮ້ງຫຼາຍສໍ່າໃດກໍຕາມ, ຢ່າປ່ອຍໃຫ້ສິ່ງເຫຼົ່ານີ້ກາຍມາເປັນພາລະ ຫຼື ກະເປົາສ່ວນເກີນທີ່ເຈົ້າຕ້ອງແບກກັບເຈົ້າໃນການທີ່ເຈົ້າສະແຫວງຫາຄວາມເຂົ້າໃຈກ່ຽວກັບພຣະເຈົ້າ. ໃຫ້ສືບຕໍ່ກ້າວໄປຂ້າງໜ້າ. ທຸກເວລາ, ພຣະເຈົ້າກຳຄວາມລອດພົ້ນຂອງມະນຸດໄວ້ໃນຫົວໃຈຂອງພຣະອົງ; ສິ່ງນີ້ບໍ່ເຄີຍປ່ຽນແປງຈັກເທື່ອ. ນີ້ແມ່ນສ່ວນທີ່ລໍ້າຄ່າທີ່ສຸດຂອງແກ່ນແທ້ຂອງພຣະເຈົ້າ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ VI). ຂ້ອຍໄຕ່ຕອງພຣະທຳເຫຼົ່ານີ້ຂອງພຣະເຈົ້າຊ້ຳແລ້ວຊ້ຳອີກ ແລະ ຂ້ອຍຮູ້ສຶກວ່າ ພຣະທຳທຸກຂໍ້ ແລະ ທຸກແຖວມີຄວາມເມດຕາ ແລະ ຄວາມຫວັງສຳລັບຂ້ອຍ. ເຖິງແມ່ນວ່າຄວາມຊົ່ວຮ້າຍຂອງຂ້ອຍໄດ້ເຮັດຜິດອຸປະນິໄສຂອງພຣະເຈົ້າ, ພຣະເຈົ້າກໍ່ຍັງໃຊ້ພຣະທຳຂອງພຣະອົງເພື່ອປອບໃຈຂ້ອຍ, ໃຫ້ກຳລັງໃຈຂ້ອຍ ແລະ ບອກໃຫ້ຂ້ອຍກ້າວຕໍ່ໄປ. ຂ້ອຍຮູ້ສຶກຂອບໃຈເປັນຢ່າງຍິ່ງ ແລະ ບອກໂຕເອງວ່າຂ້ອຍບໍ່ສາມາດເປັນຄົນຄິດລົບອີກຕໍ່ໄປ. ເມື່ອໃດກໍ່ຕາມທີ່ຂ້ອຍລົ້ມເຫຼວ, ຂ້ອຍຕ້ອງຍົກໂຕເອງຂຶ້ນມາຈາກພື້ນ. ຂ້ອຍຄວນທົບທວນ, ເຂົ້າໃຈບັນຫາຂອງໂຕເອງ ແລະ ສະແຫວງຫາຄວາມຈິງເພື່ອແກ້ໄຂພວກມັນ.

ຕໍ່ມາຂ້ອຍກໍ່ອ່ານອີກບົດຄວາມໜຶ່ງຈາກພຣະທຳຂອງພຣະເຈົ້າ: “ພວກເຈົ້າທຸກຄົນເວົ້າວ່າພວກເຈົ້າຄຳນຶງເຖິງພາລະຂອງພຣະເຈົ້າ ແລະ ຈະປົກປ້ອງປະຈັກພະຍານຂອງຄຣິສຕະຈັກ ເຈົ້າເປັນຄົນເຮັດຕາມຄວາມປະສົງຂອງເຮົາບໍ? ຈົ່ງຖາມຕົວເອງວ່າ: ເຈົ້າແມ່ນຄົນທີ່ໄດ້ສະແດງການພິຈາລະນາຕໍ່ພາລະຂອງພຣະອົງບໍ? ເຈົ້າສາມາດປະຕິບັດຄວາມຊອບທຳເພື່ອພຣະອົງໄດ້ບໍ? ເຈົ້າສາມາດຢືນຂຶ້ນ ແລະ ເວົ້າເພື່ອເຮົາໄດ້ບໍ? ເຈົ້າສາມາດນຳເອົາຄວາມຈິງສູ່ການປະຕິບັດໄດ້ຢ່າງເດັດດ່ຽວບໍ? ເຈົ້າກ້າພໍທີ່ຈະຕໍ່ສູ້ກັບການກະທຳທັງໝົດຂອງຊາຕານບໍ? ເຈົ້າຈະສາມາດແຍກອາລົມຂອງເຈົ້າອອກ ແລະ ເປີດໂປງຊາຕານເພື່ອຄວາມຈິງຂອງເຮົາໄດ້ບໍ? ເຈົ້າສາມາດອະນຸຍາດໃຫ້ເຈດຕະນາຂອງເຮົາຖືກຕື່ມເຕັມໃນຕົວເຈົ້າໄດ້ບໍ? ເຈົ້າໄດ້ມອບຫົວໃຈຂອງເຈົ້າໃນຊ່ວງເວລາທີ່ສຳຄັນທີ່ສຸດບໍ? ເຈົ້າແມ່ນຄົນທີ່ເຮັດຕາມຄວາມປະສົງຂອງເຮົາບໍ? ຈົ່ງຕັ້ງຄຳຖາມເຫຼົ່ານີ້ກັບຕົວເຈົ້າເອງ ແລະ ຄິດເຖິງພວກມັນເລື້ອຍໆ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 13). ຫຼັງຈາກທີ່ອ່ານພຣະທຳຂອງພຣະເຈົ້າ, ຂ້ອຍກໍ່ຮູ້ສຶກເຖິງຄວາມເຈັບປວດທີ່ແທງຫົວໃຈຂອງຂ້ອຍ. ຂ້ອຍເຫັນວ່າ ຂ້ອຍເປັນພຽງຄົນທີ່ເຮັດໃຫ້ຄົນອື່ນພໍໃຈທີ່ເຈົ້າເລ່ ແລະ ມີເລ່ຫຼຽມ. ເມື່ອຜະເຊີນກັບບັນຫາ, ຂ້ອຍກໍ່ເຮັດທຸກຢ່າງທີ່ເຮັດໄດ້ເພື່ອປົກປ້ອງໂຕເອງ ແລະ ບໍ່ໄດ້ຄຳນຶງເຖິງຜົນປະໂຫຍດຂອງເຮືອນພຣະເຈົ້າ ແລະ ຂ້ອຍບໍ່ມີຄວາມຮູ້ສຶກຮັບຜິດຊອບ ຫຼື ພາລະໃດໆໃນໜ້າທີ່່ຂອງຂ້ອຍ. ຂ້ອຍຄວນຈັດການກັບມັນໃນທັນທີເມື່ອຜູ້ນຳຈອມປອມປາກົດຕົວ, ແຕ່ກົງກັນຂ້າມ ຂ້ອຍໄດ້ປົກປ້ອງຕົວເອງ ແລະ ຢ້ານເຮັດຜິດຕໍ່ເອື້ອຍຫຼິວ, ຂ້ອຍຢ້ານຫຼາຍເກີນໄປທີ່ຈະປະຕິບັດຄວາມຈິງ ຫຼື ເປີດໂປງ ແລະ ລາຍງານເລື່ອງນັ້ນ. ຂ້ອຍຕັ້ງໃຈປິດບັງຄວາມຈິງ ແລະ ປົກປິດມັນເພື່ອປົກປ້ອງລາວ. ຜົນທີ່ໄດ້ຄືວຽກງານໃນຄຣິດຕະຈັກທຸກດ້ານໄດ້ຮັບຜົນກະທົບ ແລະ ອ້າຍເອື້ອຍນ້ອງຂອງຂ້ອຍກໍ່ຂາດຊີວິດຄຣິດຕະຈັກທີ່ເປັນປົກກະຕິ. ເຮືອນຂອງພຣະເຈົ້າໄດ້ມອບໝາຍໜ້າທີ່ໆສຳຄັນເຊັ່ນນັ້ນໃຫ້ຂ້ອຍ, ແຕ່ເມື່ອຜູ້ນຳຈອມປອມປາກົດຕົວໃນຄຣິດຕະຈັກ, ຂ້ອຍກໍ່ໄດ້ທໍລະຍົດຕໍ່ຫຼັກການແຫ່ງຄວາມຈິງເພື່ອປົກປ້ອງຜົນປະໂຫຍດຂອງໂຕເອງ, ຢືນຢູ່ກັບຊາຕານ ແລະ ປົກປ້ອງພວກມັນຄັ້ງແລ້ວຄັ້ງເລົ່າ. ຂ້ອຍຮູ້ດີວ່າວຽກງານຂອງຄຣິດຕະຈັກຈະປະສົບກັບຄວາມຫຍຸ້ງຍາກ, ແຕ່ຂ້ອຍບໍ່ໄດ້ປະຕິບັດຄວາມຈິງ ຫຼື ຍຶດຖືຄວາມຊອບທໍາ. ເມື່ອໃດກໍ່ຕາມທີ່ຂ້ອຍອາດຈະເຮັດໃຫ້ບາງຄົນຂຸ່ນເຄືອງໃຈ, ຂ້ອຍກໍ່ປະຖິ້ມຫຼັກການແຫ່ງຄວາມຈິງ. ຂ້ອຍເຮັດຢ່າງເຫັນແກ່ໂຕ ເພື່ອຜົນປະໂຫຍດຂອງໂຕເອງ. ການເຮັດສິ່ງຕ່າງໆແບບນັ້ນບໍ່ແມ່ນການລົບກວນ ແລະ ການຂັດຂວາງພາລະກິດແຫ່ງຄົວເຮືອນຂອງພຣະເຈົ້າ ແລະ ການເຮັດໂຕເປັນຜູ້ສົມຮູ້ຮ່ວມຄິດກັບຊາຕານບໍ? ຂ້ອຍບໍ່ກ້າປະຕິບັດຄວາມຈິງ ຫຼື ຍຶດຖືຫຼັກການ; ຂ້ອຍບໍ່ມີຄວາມສຳນຶກເຖິງຄວາມຊອບທຳ. ຂ້ອຍເໝາະສົມທີ່ຈະເປັນຜູ້ນຳຄຣິດຕະຈັກໄດ້ແນວໃດ? ຂ້ອຍເຫັນແກ່ໂຕ, ໜ້າລັງກຽດ, ເຈົ້າເລ່, ຫຼອກລວງ ແລະ ໃຈແຄບ! ມັນເຈັບແສບເປັນພິເສດເມື່ອຂ້ອຍຄຳນຶງເຖິງພຣະທຳຂອງພຣະເຈົ້າທີ່ວ່າພຣະເຈົ້າລັງກຽດ ແລະ ກຽດຊັງຄົນທີ່ເຮັດໃຫ້ຜູ້ຄົນພໍໃຈ ແລະ ບໍ່ຊ່ວຍພວກເຂົາໃຫ້ລອດພົ້ນ ແລະ ຄຳເທດສະໜາໄດ້ເວົ້າຄັ້ງແລ້ວຄັ້ງເລົ່າວ່າເຮືອນຂອງພຣະເຈົ້າປະຕິເສດຢ່າງຈິງຈັງທີ່ຈະຍອມຮັບເອົາຄົນທີ່ເຮັດໃຫ້ຜູ້ຄົນພໍໃຈເປັນຜູ້ນຳ ຍ້ອນວ່າພວກເຂົາມີຫົວໃຈຊົ່ວຮ້າຍ ແລະ ພຽງແຕ່ສາມາດທຳຮ້າຍເຮືອນຂອງພຣະເຈົ້າ ແລະ ອ້າຍເອື້ອຍນ້ອງຂອງພວກເຂົາ. ໂດຍການປົກປ້ອງ ແລະ ປົກປິດຜູ້ນຳຈອມປອມ, ຂ້ອຍກໍ່ໄດ້ເຮັດຜິດຕໍ່ພຣະເຈົ້າ ແລະ ເຮັດຜິດຕໍ່ອຸປະນິໄສຂອງພຣະອົງແລ້ວ, ດັ່ງນັ້ນຂ້ອຍຈຶ່ງໄປຢູ່ຕໍ່ໜ້າພຣະເຈົ້າ ແລະ ອະທິຖານຫາພຣະອົງວ່າ: “ພຣະເຈົ້າ, ຂ້ານ້ອຍໄດ້ລ່ວງເກີນຄວາມປະສົງຂອງພຣະອົງຄັ້ງແລ້ວຄັ້ງເລົ່າ. ຂ້ານ້ອຍຮູ້ຈັກຄວາມຈິງຢ່າງຊັດເຈນ ແຕ່ບໍ່ໄດ້ປະຕິບັດມັນ ແລະ ເຮັດໃຫ້ວຽກງານໃນຄຣິດຕະຈັກເສຍຫາຍໃນຂະບວນການນີ້. ຂ້ານ້ອຍເຕັມໃຈທີ່ຈະຍອມຮັບການສາບແຊ່ງ ແລະ ການລົງໂທດຂອງພຣະອົງ. ບໍ່ວ່າໃນອະນາຄົດພຣະອົງຈະປະຕິບັດຕໍ່ຂ້ານ້ອຍແນວໃດກໍ່ຕາມ, ຂ້ານ້ອຍກໍ່ເຕັມໃຈທີ່ຈະເຊື່ອຟັງ ແລະ ກັບໃຈຫາພຣະອົງ”.

ຂ້ອຍເລີ່ມສົງໃສວ່າເປັນຫຍັງຂ້ອຍຈຶ່ງພະຍາຍາມເຮັດໃຫ້ຜູ້ຄົນພໍໃຈ ແລະ ບໍ່ສາມາດປະຕິບັດຄວາມຈິງໄດ້ເມື່ອສິ່ງຕ່າງໆເກີດຂຶ້ນກັບຂ້ອຍ. ແມ່ນຫຍັງທີ່ກຳລັງຄວບຄຸມຂ້ອຍຢູ່? ຕໍ່ມາ ຂ້ອຍໄດ້ອ່ານຂໍ້ຄວາມໜຶ່ງຂໍ້ຈາກພຣະທຳຂອງພຣະເຈົ້າ: “ຊາຕານເຮັດໃຫ້ຜູ້ຄົນເສື່ອມຊາມຜ່ານການສຶກສາ ແລະ ອິດທິພົນຂອງລັດຖະບານແຫ່ງຊາດ ແລະ ຂອງຄົນທີ່ມີຊື່ສຽງ ແລະ ຍິ່ງໃຫຍ່. ຄຳເວົ້າທີ່ຊົ່ວຮ້າຍຂອງພວກເຂົາໄດ້ກາຍເປັນທຳມະຊາດໃນຂອງມະນຸດ. ‘ທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’ ແມ່ນຄໍາເວົ້າຂອງຊາຕານທີ່ເປັນທີ່ຮູ້ຈັກກັນດີ ທີ່ຖືກປູກຝັງໃນທຸກຄົນ ແລະ ໄດ້ກາຍເປັນຊີວິດຂອງມະນຸດ. ມີຄໍາເວົ້າອື່ນໆກ່ຽວກັບປັດຊະຍາສໍາລັບການດໍາລົງຊີວິດທີ່ຍັງຄືກັບຄໍາເວົ້ານີ້. ຊາຕານໃຊ້ວັດທະນະທໍາທາງປະເພນີຂອງຊາດເພື່ອສຶກສາອົບຮົມ, ຫຼອກລວງ ແລະ ເຮັໃດຫ້ຜູ້ຄົນເສື່ອມຊາມ, ເຮັດໃຫ້ມະນຸດຊາດຕົກຢູ່ໃນ ແລະ ຖືກອ້ອມໄປດ້ວຍຂຸມນາຮົກແຫ່ງການທໍາລາຍລ້າງທີ່ບໍ່ມີຂອບເຂດ ແລະ ໃນທີ່ສຸດແລ້ວ ຜູ້ຄົນຈະຖືກທໍາລາຍໂດຍພຣະເຈົ້າ ຍ້ອນພວກເຂົາຮັບໃຊ້ຊາຕານ ແລະ ຕໍ່ຕ້ານພຣະເຈົ້າ... ຍັງມີພິດຂອງຊາຕານຫຼາຍໃນຊີວິດຂອງຜູ້ຄົນ ໃນການປະພຶດ ແລະ ພຶດຕິກຳ; ພວກເຂົາເກືອບບໍ່ມີຄວາມຈິງເລີຍ. ຍົກຕົວຢ່າງ: ປັດຊະຍາສໍາລັບການດໍາລົງຊີວິດຂອງພວກເຂົາ, ວິທີທາງຂອງພວກເຂົາໃນການເຮັດສິ່ງຕ່າງໆ ແລະ ຄະຕິຊີວິດຂອງພວກເຂົາແມ່ນລ້ວນແລ້ວແຕ່ເຕັມໄປດ້ວຍພິດຈາກມັງກອນແດງຜູ້ຍິ່ງໃຫຍ່ ແລະ ພວກເຂົາທຸກຄົນແມ່ນມາຈາກຊາຕານ. ສະນັ້ນ, ທຸກສິ່ງທີ່ໄຫຼຜ່ານກະດູກ ແລະ ເລືອດຂອງຜູ້ຄົນແມ່ນທຸກສິ່ງທີ່ເປັນຂອງຊາຕານ. ເຈົ້າໜ້າທີ່ທັງໝົດເຫຼົ່ານັ້ນ ເຊິ່ງແມ່ນຜູ້ທີ່ມີອໍານາດ ແລະ ຜູ້ທີ່ມີຄວາມສໍາເລັດທາງສັງຄົມຫຼາຍ ແມ່ນມີເສັ້ນທາງ ແລະ ຄວາມລັບແຫ່ງຄວາມສໍາເລັດຂອງພວກເຂົາເອງ. ຄວາມລັບດັ່ງກ່າວບໍ່ແມ່ນສິ່ງຕາງໜ້າຂອງທໍາມະຊາດຂອງພວກເຂົາຢ່າງຄົບຖ້ວນບໍ? ພວກເຂົາໄດ້ເຮັດສິ່ງຍິ່ງໃຫຍ່ດັ່ງກ່າວໃນໂລກ ແລະ ບໍ່ມີໃຜສາມາດເຫັນທະລຸແຜນການ ແລະ ກົນອຸບາຍທີ່ຖືກວາງຢູ່ເບື້ອງຫຼັງສິ່ງເຫຼົ່ານັ້ນເລີຍ. ນີ້ສະແດງໃຫ້ເຫັນວ່າ ທໍາມະຊາດຂອງພວກເຂົາມີເງື່ອນງໍາ ແລະ ເປັນພິດຮ້າຍແຮງສໍ່າໃດ. ມະນຸດຊາດຖືກຊາຕານເຮັດໃຫ້ເສື່ອມຊາມຢ່າງເລິກເຊິ່ງ. ພິດຂອງຊາຕານແມ່ນໄຫຼຜ່ານເລືອດຂອງທຸກຄົນ ແລະ ມັນສາມາດເຫັນໄດ້ວ່າ ທໍາມະຊາດຂອງມະນຸດເສື່ອມຊາມ, ຊົ່ວຮ້າຍ ແລະ ຕໍ່ຕ້ານການປ່ຽນແປງ, ເຕັມໄປດ້ວຍ ແລະ ຈົມຢູ່ໃນປັດຊະຍາຂອງຊາຕານ. ທັງໝົດນັ້ນແມ່ນທໍາມະຊາດທີ່ທໍລະຍົດຕໍ່ພຣະເຈົ້າ. ນີ້ຄືເຫດຜົນທີ່ຜູ້ຄົນຕໍ່ຕ້ານພຣະເຈົ້າ ແລະ ຢືນຢູ່ຝ່າຍກົງກັນຂ້າມກັບພຣະເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຮູ້ຈັກທໍາມະຊາດຂອງມະນຸດ). ຫຼັງຈາກທີ່ອ່ານພຣະທຳຂອງພຣະເຈົ້າ, ຂ້ອຍພົບວ່າຕົ້ນເຫດວ່າເປັນຫຍັງຂ້ອຍຈຶ່ງເຮັດໂຕຄືກັບຜູ້ທີ່ເຮັດໃຫ້ຜູ້ຄົນພໍໃຈ. ເປັນຍ້ອນວ່ານັບຕັ້ງແຕ່ຂ້ອຍຍັງໜຸ່ມ, ຂ້ອຍໄດ້ຮັບການສຶກສາຈາກພັກກອມມູນິດຈີນ ແລະ ຂ້ອຍກໍ່ເຕັມໄປດ້ວຍປັດຊະຍາ, ເຫດຜົນ ແລະ ກົດເກນທາງໂລກທຸກປະເພດ ເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ມະນຸດບໍ່ແມ່ນນັກບວດ; ພວກເຂົາຈະສາມາດປາສະຈາກຂໍ້ຜິດພາດໄດ້ແນວໃດ? ” “ມັນເປັນການດີກວ່າທີ່ຈະເວົ້າໃຫ້ໜ້ອຍໆ ເມື່ອເຈົ້າຮູ້ວ່າມີບາງສິ່ງຜິດພາດ”, “ຄົນມີເຫດຜົນດີໃນການປົກປ້ອງຕົນເອງ, ສະແຫວງຫາພຽງທີ່ຈະບໍ່ເຮັດຜິດເທົ່ານັ້ນ”, “ການຢູ່ງຽບໆບົນຂໍ້ຜິດພາດຂອງເພື່ອນທີ່ດີເຮັດໃຫ້ມິດຕະພາບຍາວນານ ແລະ ດີ” ແລະ ອື່ນໆ. ສິ່ງເຫຼົ່ານີ້ຝັງເລິກຢູ່ໃນໃຈຂ້ອຍ ແລະ ຂ້ອຍກໍ່ດຳລົງຊີວິດຕາມພວກມັນ. ຂ້ອຍຍິ່ງອວດດີ, ຖືວ່າໂຕເອງຊອບທຳ, ເຫັນແກ່ໂຕ, ໜ້າລັງກຽດ, ເຈົ້າເລ່ ແລະ ຫຼອກລວງຫຼາຍຂຶ້ນຕະຫຼອດເວລາ. ຂ້ອຍເຮັດໃຫ້ສິ່ງເຫຼົ່ານີ້ເປັນຄະຕິປະຈຳຊີວິດຂອງຂ້ອຍ. ໃນການເຂົ້າກັບຜູ້ຄົນ ຂ້ອຍສັງເກດທຸກຄຳເວົ້າ ແລະ ການສະແດງອອກຂອງຄົນອື່ນຢ່າງຮອບຄອບ ແລະ ຂ້ອຍຈັດການກັບຄວາມສຳພັນຂອງຂ້ອຍກັບທຸກຄົນຢ່າງລະມັດລະວັງ. ຂ້ອຍເປັນຜູ້ທີ່ເຮັດໃຫ້ຜູ້ຄົນພໍໃຈ, ຂ້ອຍຍ່າງບົນເສັ້ນທາງທີ່ເປັນກາງ, ຂ້ອຍບໍ່ໄດ້ເຮັດຜິດໃຈຜູ້ໃດ, ຂ້ອຍບໍ່ກ້າເວົ້າຄວາມຈິງ ຫຼື ຍຶດຖືຄວາມຊອບທຳ ແລະ ຂ້ອຍດຳລົງຊີວິດທີ່ບໍ່ມີກຽດສັກສີແມ່ນແຕ່ນ້ອຍເລີຍ. ເມື່ອຜູ້ນຳຈອມປອມປາກົດຕົວໃນຄຣິດຕະຈັກ, ຢ້ານວ່າຈະເຮັດໃຫ້ເອື້ອຍຫຼິວເຄື່ອງໃຈ, ຂ້ອຍປະຖິ້ມຫຼັກການຂອງໂຕເອງ, ເລືອກທີ່ຈະເປັນຄົນຂີ້ຢ້ານ ແລະ ປ່ອຍໃຫ້ພວກມັນທຳຮ້າຍອ້າຍເອື້ອຍນ້ອງຂອງຂ້ອຍ ແລະ ຂັດຂວາງພາລະກິດໃນຄົວເຮືອນຂອງພຣະເຈົ້າ. ຂ້ອຍຈະສາມາດເອີ້ນໂຕເອງວ່າເປັນຄົນດີໄດ້ແນວໃດ? ຂ້ອຍເປັນຄົນໃຈດຳ, ເປັນ “ຄົນດີ”, ເປັນທາດທີ່ໜ້າລັງກຽດຂອງຊາຕານ. ຂ້ອຍຂາດສຳນຶກເຖິງຄວາມກ້າຫານ ຫຼື ຄວາມຊອບທຳ. ຖ້າຂ້ອຍຊ່ວຍ ແລະ ວິເຄາະເອື້ອຍຫຼິວກ່ອນໜ້ານີ້, ລາວອາດຈະບໍ່ໄດ້ເຮັດການລ່ວງລະເມີດຫຼາຍປານນີ້, ພາລະກິດແຫ່ງຄົວເຮືອນຂອງພຣະເຈົ້າ ແລະ ການເຂົ້າສູ່ຊີວິດຂອງອ້າຍເອື້ອຍນ້ອງອາດຈະບໍ່ຖືກຂັດຂວາງ ແລະ ຂ້ອຍກໍ່ອາດຈະບໍ່ໄດ້ເຮັດຜິດຕໍ່ອຸປະນິໄສຂອງພຣະເຈົ້າ. ແລ້ວໃນທີ່ສຸດ ຂ້ອຍກໍ່ເຫັນວ່າການດຳເນີນຊີວິດຕາມປັດຊະຍາທາງໂລກຂອງຊາຕານ ແລະ ການເປັນຄົນທີ່ເຮັດໃຫ້ຜູ້ຄົນພໍໃຈມີແຕ່ທຳຮ້າຍຜູ້ຄົນ ຫຼື ທຳລາຍພວກເຂົາເທົ່ານັ້ນ ແລະ ເຮັດເຊັ່ນດຽວກັນກັບໂຕຂ້ອຍເອງ. ຈາກສິ່ງທີ່ຂໍ້ແທ້ຈິງໄດ້ເປີດເຜີຍອອກ, ໃນທີ່ສຸດຂ້ອຍກໍ່ສາມາດເຫັນໄດ້ວ່າປັດຊະຍາ, ເຫດຜົນ ແລະ ກົດເກນທາງໂລກເຫຼົ່ານີ້ຂອງຊາຕານພຽງແຕ່ສາມາດຫຼອກລວງ ແລະ ເຮັດໃຫ້ຜູ້ຄົນເສື່ອມຊາມເທົ່ານັ້ນ. ພວກມັນເປັນສັດຕູກັບພຣະທຳຂອງພຣະເຈົ້າ ແລະ ຄວາມຈິງ. ເມື່ອພວກເຮົາດຳລົງຊີວິດຕາມປັດຊະຍາທາງໂລກເຫຼົ່ານີ້ຂອງຊາຕານ, ບໍ່ວ່າພວກເຮົາຈະເບິ່ງວ່າໃຈດີ, ອ່ອນໂຍນ ຫຼື ເປັນຕາຄົບປານໃດກໍ່ຕາມ, ພວກເຮົາກໍ່ຍັງເປັນຄົນເຈົ້າເລ່, ຫຼອກລວງ, ໜ້າລັງກຽດ ແລະ ໜ້າສົມເພດ. ຖ້າພວກເຮົາບໍ່ປະຕິບັດຄວາມຈິງ, ກັບໃຈ ແລະ ປ່ຽນແປງ, ພວກເຮົາກໍ່ຈະຖືກປະຖິ້ມ ແລະ ຖືກພຣະເຈົ້າກຳຈັດຢ່າງແນ່ນອນ.

ຕໍ່ມາ ຂ້ອຍໄດ້ອ່ານພຣະທຳຂອງພຣະເຈົ້າຫຼາຍຂຶ້ນ: “ພຣະເຈົ້າມີແກ່ນສານຂອງຄວາມຊື່ສັດ ແລະ ພຣະທໍາຂອງພຣະອົງແມ່ນສາມາດເຊື່ອຖືໄດ້ ຕະຫຼອດເວລາ. ນອກຈາກນັ້ນ ການກະທໍາຂອງພຣະອົງ ບໍ່ມີຄວາມຜິດພາດ ແລະ ບໍ່ເປັນທີ່ໜ້າສົງໄສ. ນີ້ຄືເຫດຜົນທີ່ພຣະເຈົ້າມັກຄົນ ທີ່ຊື່ສັດຕໍ່ພຣະອົງ ຢ່າງແທ້ຈິງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະໂອວາດສາມຂໍ້). “ການທີ່ພຣະເຈົ້າຂໍໃຫ້ຜູ້ຄົນຊື່ສັດກໍ່ພິສູດວ່າພຣະອົງກຽດຊັງຄົນທີ່ຫຼອກລວງຢ່າງແທ້ຈິງ ແລະ ພຣະອົງບໍ່ມັກຄົນທີ່ຫຼອກລວງ. ຂໍ້ແທ້ຈິງທີ່ພຣະເຈົ້າບໍ່ມັກຄົນທີ່ຫຼອກລວງກໍ່ໝາຍຄວາມວ່າພຣະອົງບໍ່ມັກການກະທຳ, ອຸປະນິໄສ ແລະ ແຮງຈູງໃຈຂອງພວກເຂົາ; ນັ້ນກໍ່ຄື ພຣະອົງບໍ່ມັກວິທີການທີ່ພວກເຂົາເຮັດສິ່ງຕ່າງໆ. ສະນັ້ນ, ຖ້າພວກເຮົາຕ້ອງເຮັດໃຫ້ພຣະເຈົ້າພໍໃຈ, ພວກເຮົາກໍ່ຕ້ອງປ່ຽນແປງການກະທຳຂອງພວກເຮົາ ແລະ ວິທີການທີ່ພວກເຮົາເປັນຢູ່ກ່ອນ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ການປະຕິບັດທີ່ເປັນພື້ນຖານທີ່ສຸດຂອງການເປັນຄົນສັດຊື່). “ຖ້າເຈົ້າສືບຕໍ່ດຳລົງຊີວິດຕາມອຸປະນິໄສຊາຕານຂອງເຈົ້າ ແລະ ບໍ່ວ່າເຈົ້າໄດ້ເຊື່ອໃນພຣະເຈົ້າເປັນເວລາເທົ່າໃດປີກໍ່ຕາມ, ເຈົ້າກໍ່ບໍ່ແຕກຕ່າງຫຍັງຈາກຜູ້ທີ່ບໍ່ເຊື່ອ, ແລ້ວເຊື່ອໃນພຣະເຈົ້າຂອງເຈົ້າມີຄວາມໝາຍບໍ? ມັນມີຄຸນຄ່າບໍ? ເປົ້າໝາຍ ແລະ ຫຼັກການຂອງຊີວິດເຈົ້າ ແລະ ວິຖີຊີວິດຂອງເຈົ້າບໍ່ໄດ້ປ່ຽນແປງ ແລະ ສິ່ງດຽວທີ່ວາງເຈົ້າເໜືອຄົນທີ່ບໍ່ມີຄວາມເຊື່ອແມ່ນການຮັບຮູ້ຂອງເຈົ້າກ່ຽວກັບພຣະເຈົ້າ. ເບິ່ງຄືກັບວ່າເຈົ້າກຳລັງຕິດຕາມພຣະເຈົ້າ, ແຕ່ອຸປະນິໄສ-ຊີວິດຂອງເຈົ້າຍັງບໍ່ໄດ້ປ່ຽນແປງແມ່ນແຕ່ໜ້ອຍເລີຍ. ໃນທີ່ສຸດແລ້ວ, ເຈົ້າຈະບໍ່ຖືກຊ່ວຍໃຫ້ລອດພົ້ນ. ໃນກໍລະນີນີ້, ນີ້ບໍ່ແມ່ນພຽງແຕ່ຄວາມເຊື່ອທີ່ຫວ່າງເປົ່າ ແລະ ຄວາມສຸກທີ່ຫວ່າງເປົ່າບໍ?” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໂດຍການປະຕິບັດຄວາມຈິງເທົ່ານັ້ນ, ຄົນໆໜຶ່ງຈິ່ງສາມາດປະຖິ້ມໂສ້ລ່າມຂອງອຸປະນິໄສອັນເສື່ອມຊາມໄດ້). ຫຼັງຈາກທີ່ອ່ານພຣະທຳຂອງພຣະເຈົ້າ, ຂ້ອຍເຫັນວ່າພຣະເຈົ້າຊື່ສັດໂດຍແກ່ນແທ້. ພຣະເຈົ້າມັກຄົນຊື່ສັດ ແລະ ກຽດຊັງຄົນຫຼອກລວງ. ເມື່ອຂ້ອຍດຳເນີນຊີວິດຕາມປັດຊະຍາເຫຼົ່ານີ້ຂອງຊາຕານ, ມຸມມອງຂອງຂ້ອຍຕໍ່ສິ່ງຕ່າງໆ ແລະ ວິທີທີ່ຂ້ອຍປະພຶດຕົນບໍ່ໄດ້ປ່ຽນແປງເລີຍ. ຂ້ອຍກໍ່ພຽງແຕ່ເປັນຄືກັບຜູ້ທີ່ບໍ່ເຊື່ອ. ບໍ່ວ່າຂ້ອຍເຊື່ອແບບນັ້ນໃນພຣະເຈົ້າມາຈັກປີແລ້ວ, ຂ້ອຍກໍ່ຈະບໍ່ມີວັນໄດ້ຮັບຄວາມຈິງ ຫຼື ຄວາມລອດພົ້ນ. ມີພຽງຜູ້ທີ່ປະຕິບັດຄວາມຈິງ, ຜູ້ທີ່ເປັນຄົນຊື່ສັດ, ຜູ້ບໍ່ມີຄວາມຫຼອກລວງໃນໃຈຂອງພວກເຂົາ, ຜູ້ມີຄວາມກ້າຫານທີ່ຈະຍຶດຖືຫຼັກການແຫ່ງຄວາມຈິງ, ຜູ້ມີຈິດສຳນຶກເຖິງຄວາມຍຸດຕິທຳ ແລະ ຜູ້ທີ່ຢືນຢູ່ຂ້າງພຣະເຈົ້າໃນທຸກສິ່ງ ແລະ ຄຳນຶງເຖິງຄວາມປະສົງຂອງພຣະເຈົ້າແມ່ນຜູ້ທີ່ພຣະອົງຮັກ ແລະ ຜູ້ທີ່ສາມາດຖືກຊ່ວຍໃຫ້ລອດພົ້ນໄດ້ໂດຍພຣະອົງ! ຫຼັງຈາກທີ່ເຂົ້າໃຈສິ່ງທີ່ພຣະເຈົ້າຮຽກຮ້ອງ, ຂ້ອຍກໍ່ອະທິຖານຫາພຣະເຈົ້າ ແລະ ກ່າວຄຳສາບານວ່າຂ້ອຍຈະກັບໃຈ, ປະຕິບັດຄວາມຈິງ ແລະ ເປັນຄົນຊື່ສັດ.

ສອງສາມເດືອນຫຼັງຈາກນັ້ນ, ຂ້ອຍກໍ່ພົບວ່າເພື່ອນຮ່ວມງານໃໝ່ຂອງຂ້ອຍ ນັ້ນກໍ່ຄືອ້າຍລີ ມັກເວົ້າເຖິງຄຳເວົ້າຊ້ຳຊາກ ແລະ ຫຼັກຄຳສອນ ແລະ ອວດອ້າງໂຕໃນທີ່ຊຸມນຸມຢູ່ສະເໝີ. ຂ້ອຍໄດ້ສົນທະນາກັບລາວກ່ຽວກັບເລື່ອງນີ້ຫຼາຍຄັ້ງ, ແຕ່ບໍ່ເຫັນມີການປັບປຸງຫຍັງເລີຍ, ດັ່ງນັ້ນ ຂ້ອຍຈຶ່ງບອກຜູ້ບັງຄັບບັນຊາຂອງພວກເຮົາກ່ຽວກັບເລື່ອງນີ້. ແຕ່ແລ້ວ ພວກເຂົາກໍ່ຂໍໃຫ້ຂ້ອຍແຍກແຍະ ແລະ ເປີດໂປງພຶດຕິກຳຂອງລາວ ແລະ ຂ້ອຍກໍ່ເລີ່ມຮູ້ສຶກຢ້ານ. ຂ້ອຍຮູ້ສຶກວ່າລີ້ນພັນກັນກ່ຽວກັບກັບສິ່ງເຫຼົ່ານີ້, ເພາະວ່າອ້າຍລີໄດ້ປະຕິບັດໜ້າທີ່ຂອງລາວຢູ່ທີ່ນັ້ນດົນກວ່າຄົນອື່ນ. ລາວຖືກເບິ່ງເປັນຜູ້ອາວຸໂສຄົນໜຶ່ງ ແລະ ລາວໄດ້ຊ່ວຍຂ້ອຍກັບວຽກຂອງຂ້ອຍໃນອະດີດ. ຖ້າຂ້ອຍເປີດໂປງສະພາວະຂອງລາວ, ລາວຈະຄິດແນວໃດກັບຂ້ອຍ? ລາວຈະບໍ່ເຄືອງໃຈບໍ? ແລ້ວຂ້ອຍກໍ່ອ່ານຂໍ້ຄວາມນີ້ຈາກພຣະທຳຂອງພຣະເຈົ້າ: “ຖ້າເຈົ້າມີແຮງຈູງໃຈແລະທັດສະນະຂອງ ‘ຄົນດີ’, ເຈົ້າຈະລົ້ມລົງສະເໝີ ແລະ ລົ້ມເຫຼວໃນເລື່ອງດັ່ງກ່າວ. ແລ້ວເຈົ້າຄວນເຮັດຫຍັງໃນສະຖານະການເຫຼົ່ານັ້ນ? ເມື່ອຜະເຊີນໜ້າກັບສິ່ງດັ່ງກ່າວ, ເຈົ້າຕ້ອງອະທິຖານຫາພຣະເຈົ້າ. ຂໍໃຫ້ພຣະອົງປະທານຄວາມເຂັ້ມແຂງໃຫ້ແກ່ເຈົ້າ ແລະ ເຮັດໃຫ້ເຈົ້າປະຕິບັດຕາມຫຼັກການ, ເຮັດສິ່ງທີ່ເຈົ້າຄວນເຮັດ, ຈັດການສິ່ງຕ່າງໆຕາມຫຼັກການ, ຢືນຢັດ ແລະ ປ້ອງກັນອັນຕະລາຍໃດໆກັບພາລະກິດໃນເຮືອນຂອງພຣະເຈົ້າ. ຖ້າເຈົ້າສາມາດປະຖິ້ມຜົນປະໂຫຍດສ່ວນຕົວຂອງເຈົ້າ, ຊື່ສຽງ ແລະ ຈຸດຢືນຂອງ ‘ຄົນດີ’ ແລະ ຖ້າເຈົ້າເຮັດສິ່ງທີ່ເຈົ້າຄວນເຮັດດ້ວຍຫົວໃຈທີ່ຊື່ສັດ ແລະ ບໍ່ແບ່ງແຍກ, ແລ້ວເຈົ້າກໍ່ຈະໄດ້ເອົາຊະນະຊາຕານ ແລະ ຈະໄດ້ຮັບຄວາມຈິງດ້ານນີ້” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີແຕ່ການຮູ້ຈັກຕົນເອງເທົ່ານັ້ນຈຶ່ງຊ່ວຍໃນການສະແຫວງຫາຄວາມຈິງໄດ້). ການອ່ານພຣະຄຳຂອງພຣະເຈົ້າຂໍ້ນີ້ເຮັດໃຫ້ຂ້ອຍມີຄວາມແຈ່ມແຈ້ງພາຍໃນວ່າສິ່ງນີ້ເກີດຂຶ້ນກັບຂ້ອຍເພາະວ່າພຣະເຈົ້າກຳລັງທົດສອບຂ້ອຍ ແລະ ໃຫ້ໂອກາດຂ້ອຍກັບໃຈ. ພຣະເຈົ້າຕ້ອງການເບິ່ງວ່າຂ້ອຍຈະຈັດການເລື່ອງນີ້ແນວໃດ. ຂ້ອຍບໍ່ສາມາດປ່ອຍໃຫ້ໂຕເອງປົກປ້ອງຄວາມສຳພັນຂອງຕົນເອງກັບຄົນອື່ນຄືກັບທີ່ຂ້ອຍເຄີຍມີມາກ່ອນ. ຂ້ອຍຕ້ອງເອົາວຽກຂອງຄຣິດຕະຈັກມາກ່ອນ, ປະຕິບັດຄວມຈິງ ແລະ ຍຶດຖືຄວາມຊອບທຳ. ຖ້າອ້າຍລີແມ່ນຜູ້ທີ່ສະແຫວງຫາຄວາມຈິງ, ລາວກໍ່ສາມາດໃຊ້ການສົນທະນາ ແລະ ການວິເຄາະເພື່ອທົບທວນ ແລະ ເຂົ້າໃຈໂຕລາວເອງ, ເຊິ່ງຈະຊ່ວຍໃນການເຂົ້າສູ່ຊີວິດຂອງລາວ ແລະ ແລ້ວກໍ່ຫຼີກເວັ້ນການເຮັດການລ່ວງລະເມີດຫຼາຍຂຶ້ນ. ເພາະສະນັ້ນ ຂ້ອຍຈຶ່ງໄປຫາອ້າຍລີ, ເປີດເຜີຍ ແລະ ແຍກແຍະສະພາວະ ແລະ ພຶດຕິກຳຂອງລາວເທື່ອລະອັນໂດຍໃຊ້ພຣະທຳຂອງພຣະເຈົ້າ. ສິ່ງທີ່ເຮັດໃຫ້ຂ້ອຍປະຫຼາດໃຈຄື ລາວບໍ່ພຽງແຕ່ບໍ່ຄຽດໃຫ້ຂ້ອຍເທົ່ານັ້ນ, ແຕ່ຍັງເວົ້າດ້ວຍຄວາມສຳນຶກຜິດວ່າ “ຖ້າເຈົ້າບໍ່ເປີດໂປງ ແລະ ແຍກແຍະຂ້ອຍແບບນີ້, ຂ້ອຍກໍ່ຈະບໍ່ມີວັນຮູ້ເຖິງບັນຫາຂອງໂຕເອງ. ຂ້ອຍຈຳເປັນຕ້ອງທົບທວນໂຕເອງແທ້ໆ”. ການໄດ້ຍິນອ້າຍລີກ່າວຄຳເວົ້າເຫຼົ່ານັ້ນກໍ່ເຮັດໃຫ້ຂ້ອຍຕື້ນຕັນໃຈຫຼາຍ. ຂ້ອຍໄດ້ກັງວົນວ່າ ການເປີດໂປງລາວຈະເຮັດໃຫ້ລາວຄຽດໃຫ້ຂ້ອຍ, ແຕ່ສິ່ງນັ້ນລ້ວນແລ້ວແຕ່ເປັນຈິນຕະນາການຂອງຂ້ອຍເອງທັງໝົດ. ໃນເວລານັ້ນ, ຂ້ອຍໄດ້ສຳຜັດຢ່າງແທ້ຈິງວ່າ ການປະຕິບັດຄວາມຈິງ ແລະ ການເປັນຄົນຊື່ສັດນັ້ນເຮັດໃຫ້ຈິດໃຈສະຫງົບ ແລະ ເປັນສຸກ ແລະ ເຮັດໃຫ້ພວກເຮົາເຂົ້າໃກ້ພຣະເຈົ້າຫຼາຍຂຶ້ນ. ຂ້ອຍຍັງໄດ້ສຳຜັດຢ່າງແທ້ຈິງວ່າທາງດຽວທີ່ຈະປົກປ້ອງພາລະກິດແຫ່ງຄົວເຮືອນຂອງພຣະເຈົ້າໄດ້ແມ່ນຕ້ອງປະຕິບັດຄວາມຈິງ ແລະ ຮັບມືກັບສິ່ງຕ່າງໆຕາມຫຼັກການ. ນີ້ຍັງເປັນທາງດຽວທີ່ຈະຊ່ວຍອ້າຍເອື້ອຍນ້ອງຂອງພວກເຮົາໄດ້ຢ່າງແທ້ຈິງ. ຜ່ານການພິພາກສາ ແລະ ການຂ້ຽນຕີຂອງພຣະເຈົ້າ, ບາງມຸມມອງທີ່ຜິດຂອງຂ້ອຍໄດ້ຖືກປ່ຽນແປງ ແລະ ອຸປະນິໄສທີ່ເຈົ້າເລ່ ແລະ ມີເລ່ຫຼ່ຽມແບບຊາຕານຂອງຂ້ອຍກໍ່ຖືກປ່ຽນແປງເລັກນ້ອຍ. ໃນປັດຈຸບັນນີ້, ເມື່ອຂ້ອຍເຫັນອ້າຍເອື້ອຍນ້ອງສະແດງຄວາມເສື່ອມຊາມອອກມາ ຫຼື ເມື່ອສິ່ງຕ່າງໆຖືກຈັດການໃນທາງທີ່ຂັດກັບຫຼັກການແຫ່ງຄວາມຈິງ, ຂ້ອຍກໍ່ບໍ່ປົກປິດພວກເຂົາ, ປົກປ້ອງພວກເຂົາ ຫຼື ພະຍາຍາມປົກປ້ອງຄວາມສຳພັນຂອງຂ້ອຍກັບຜູ້ຄົນອີກຕໍ່ໄປ. ຂ້ອຍສາມາດປະຕິບັດຄວາມຈິງ, ສົນທະນາ, ຊ່ວຍ, ຊີ້ໃຫ້ເຫັນສິ່ງຕ່າງໆ ແລະ ເປີດໂປງສິ່ງຕ່າງໆໄດ້ຢ່າງມີສະຕິ. ເຖິງແມ່ນວ່າບາງເທື່ອຂ້ອຍຍັງລັງເລໃຈ ແລະ ຢ້ານເຮັດໃຫ້ຄົນອື່ນເຄືອງໃຈ, ຂ້ອຍກໍ່ສາມາດອະທິຖານຫາພຣະເຈົ້າ, ປະຖິ້ມໂຕເອງ, ປະຕິບັດຕາມຫຼັກການແຫ່ງຄວາມຈິງ ແລະ ບໍ່ດຳເນີນຊີວິດຕາມປັດຊະຍາຂອງຊາຕານອີກຕໍ່ໄປ. ດ້ວຍການປະຕິບັດແບບນີ້, ຂ້ອຍຮູ້ສຶກສະຫງົບ ແລະ ໝັ້ນຄົງຫຼາຍຍິ່ງຂຶ້ນ. ມັນໂລ່ງໃຈຫຼາຍ. ການບັນລຸການປ່ຽນແປງເຫຼົ່ານີ້ ແລະ ການໄດ້ຮັບສິ່ງທັງໝົດນີ້ລ້ວນແລ້ວແຕ່ເປັນຜົນຂອງການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າຢ່າງສິ້ນເຊີງ.


53. ການແກ້ຄວາມຜູກພັນທີ່ຜູກມັດອອກ

ໂດຍ ຊຸ່ຍໄປ໋, ອິຕາລີ

ພຣະທຳຂອງພຣະເຈົ້າກ່າວວ່າ “ພວກເຈົ້າຄວນສະແຫວງຫາການຖືກ ຍອມຮັບໂດຍພຣະເຈົ້າ ເພື່ອຜົນປະໂຫຍດຕໍ່ ຊາຕາກໍາຂອງພວກເຈົ້າ. ນັ້ນໝາຍຄວາມວ່າ ເມື່ອພວກເຈົ້າຮັບຮູ້ວ່າ ພວກເຈົ້າຖືກຮັບເຂົ້າຮ່ວມໃນພຣະວິຫານຂອງພຣະເຈົ້າ, ພວກເຈົ້າກໍຄວນເຮັດໃຫ້ຈິດໃຈຂອງພຣະເຈົ້າມີຄວາມສັນຕິສຸກ ແລະ ເຮັດໃຫ້ພຣະອົງເພິ່ງພໍໃຈໃນທຸກສິ່ງທຸກຢ່າງ. ເວົ້າໄດ້ອີກວ່າ ການກະທໍາຂອງເຈົ້າຕ້ອງມີສິນທໍາ ແລະ ສອດຄ່ອງກັບຄວາມຈິງ ທີ່ມີຢູ່ໃນການກະທໍານັ້ນ. ຖ້າສິ່ງດັ່ງກ່າວຫາກເກີນຄວາມສາມາດຂອງເຈົ້າ, ເຈົ້າກໍຈະຖືກກຽດຊັງ ແລະ ປະຕິເສດໂດຍພຣະເຈົ້າ ແລະ ນອກນັ້ນກໍຈະຖືກດູຖູກໂດຍມະນຸດທຸກຄົນ. ເມື່ອເຈົ້າຕົກຢູ່ໃນສະພາບການທີ່ມືດມົວດັ່ງກ່າວ ເຈົ້າກໍຈະບໍ່ສາມາດຖືກຮັບເຂົ້າຢູ່ໃນພຣະວິຫານ ຂອງພຣະເຈົ້າ. ນີ້ໝາຍຄວາມວ່າເຈົ້າຈະບໍ່ຖືກຮັບເອົາໂດຍພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະໂອວາດສາມຂໍ້). ຈາກພຣະທຳຂອງພຣະເຈົ້າ, ພວກເຮົາສາມາດເຫັນສິ່ງທີ່ພຣະອົງຮຽກຮ້ອງຈາກພວກເຮົາ: ໃຫ້ມີຫຼັກການໃນການກະທຳຂອງພວກເຮົາ ແລະ ຍຶດໝັ້ນໃນຄວາມຈິງເພື່ອວ່າພວກເຮົາອາດໄດ້ຮັບການອະນຸມັດຂອງພຣະອົງ ແລະ ເຮັດໃຫ້ພຣະອົງພໍໃຈໃນທຸກສິ່ງ. ຂ້ອຍບໍ່ປະສົບຜົນສໍາເລັດໃນການເຮັດສິ່ງນີ້ມາກ່ອນ, ສ່ວນໃຫຍ່ແມ່ນຍ້ອນວ່າຂ້ອຍຖືກຄວບຄຸມດ້ວຍອາລົມຂອງຂ້ອຍ, ດໍາລົງຊີວິດ ແລະ ປະຕິບັດຕາມຄວາມຮູ້ສຶກຂອງຂ້ອຍຢູ່ຕະຫຼອດ. ເຖິງແມ່ນມັນບໍ່ເຄີຍເບິ່ງຄືວ່າຂ້ອຍໄດ້ເຮັດຄວາມຊົ່ວໃດໆ, ແຕ່ການກະທໍາຂອງຂ້ອຍກໍ່ຂັດກັບຫຼັກການແຫ່ງຄວາມຈິງ ແລະ ສິ່ງນີ້ຂັດຂວາງວຽກງານຂອງຄຣິດຕະຈັກ. ແຕ່ພາຍຫຼັງທີ່ພຣະເຈົ້າພິພາກສາ ແລະ ຂ້ຽນຕີຂ້ອຍດ້ວຍພຣະທຳຂອງພຣະອົງ, ຂ້ອຍກໍ່ເລີ່ມເຂົ້າໃຈທຳມະຊາດ ແລະ ຜົນຮັບທີ່ຕາມມາຂອງການກະທຳແບບນີ້. ຈາກນັ້ນຂ້ອຍກໍ່ສາມາດເຂົ້າຫາສິ່ງຕ່າງໆດ້ວຍແຮງຈູງໃຈທີ່ຖືກຕ້ອງແທນທີ່ຈະອາໄສຄວາມຮູ້ສຶກ ແລະ ຂ້ອຍສາມາດນໍາເອົາພຣະຄໍາຂອງພະເຈົ້າໄປປະຕິບັດໄດ້.

ເດືອນພະຈິກທີ່ຜ່ານມາ ເມື່ອໜ້າທີ່ຂອງຂ້ອຍແມ່ນເປັນຜູ້ນຳຄຣິດຕະຈັກ, ໄດ້ມີການສຳຫຼວດຄວາມຄິດເຫັນວ່າຫົວໜ້າກຸ່ມຂອງທຸກສະຖານທີ່ຊຸມນຸມເຮັດໄດ້ດີສ່ຳໃດ. ຈາກຄຳຕອບ, ຂ້ອຍເຫັນວ່າເອື້ອຍລີຜູ້ເປັນຫົວໜ້າກຸ່ມບໍ່ມີຄວາມເອົາໃຈໃສ່ຕໍ່ໜ້າທີ່ຂອງລາວຢູ່ສະເໝີ ແລະ ຖ້າຄວາມຜິດໃດໜຶ່ງຂອງລາວຖືກຊີ້ໃຫ້ເຫັນ, ລາວບໍ່ພຽງແຕ່ຈະປະຕິເສດທີ່ຈະຍອມຮັບຄວາມຈິງ, ແຕ່ຍັງໂຕ້ແຍ້ງອີກດ້ວຍ. ເມື່ອຄົນອື່ນປະສົບກັບຄວາມຫຍຸ້ງຍາກ, ລາວຈະບໍ່ຊ່ວຍພວກເຂົາດ້ວຍການສົນທະນາເຖິງຄວາມຈິງ, ແຕ່ຈະສອນພວກເຂົາໃນທາງທີ່ຕ້ອງຍອມຮັບ ແລະ ບີບບັງຄັບພວກເຂົາແທນ... ຫຼັງຈາກທີ່ໄດ້ອ່ານທັງໝົດນີ້, ຂ້ອຍຮູ້ວ່າອີງໃສ່ຫຼັກການແລ້ວ, ລາວຕ້ອງໄດ້ຖືກປ່ຽນແທນ. ແຕ່ພວກເຮົາມີພູມລຳເນົາດຽວກັນ ແລະ ເຮັດວຽກຮ່ວມກັນໃນໜ້າທີ່ຂອງພວກເຮົາມາກ່ອນ. ພວກເຮົາໃກ້ຊິດກັນຢູ່ສະເໝີ ແລະ ລາວໄດ້ເບິ່ງແຍງຂ້ອຍຫຼາຍຢ່າງ. ຖ້າຂ້ອຍໄລ່ລາວອອກ, ລາວຈະບໍ່ຄິດວ່າຂ້ອຍບໍ່ມີນ້ຳໃຈບໍ? ສອງສາມປີກ່ອນລາວໄດ້ຖືກປົດອອກຈາກຕໍາແໜ່ງຂອງລາວໃນຖານະເປັນຜູ້ນໍາຄຣິດຕະຈັກ ແລະ ລາວເກືອບບໍ່ສາມາດດຶງຕົວເອງອອກຈາກຄວາມຄິດລົບໄດ້. ຖ້າຕຳແໜ່ງອື່ນຖືກເອົາໄປຈາກລາວອີກ, ນັ້ນຈະບໍ່ເຮັດໃຫ້ເກີດຄວາມໃຈຮ້າຍທີ່ໃຫຍ່ກວ່າເກົ່າບໍ? ລາວຈະສາມາດຮັບມືກັບມັນໄດ້ບໍ? ຂ້ອຍຄິດວ່າຂ້ອຍຈຳເປັນຕ້ອງສົນທະນາກັບລາວທັນທີເພື່ອໃຫ້ລາວສາມາດເຫັນໄດ້ວ່າສະຖານະການຂອງລາວບໍ່ປອດໄພພຽງໃດ. ຂ້ອຍຄິດວ່າຖ້າລາວສາມາດປ່ຽນແປງສິ່ງຕ່າງໆໄດ້ທັນເວລາ, ລາວກໍ່ອາດສາມາດຮັກສາຕຳແໜ່ງຂອງລາວໄວ້ໄດ້. ດັ່ງນັ້ນ, ຂ້ອຍຈິ່ງເຂົ້າຫາເອື້ອຍລີດ້ວຍການສົນທະນາເຖິງບັນຫາຂອງລາວ ແຕ່ກັບຄົ້ນພົບວ່າລາວບໍ່ໄດ້ມີຄວາມຕື່ນຕົວທີ່ແທ້ຈິງໃດໆເລີຍ. ຂ້ອຍຈິ່ງໃຫ້ທຸກສິ່ງທີ່ຂ້ອຍມີໃນການສົນທະນານັ້ນກັບລາວ ແລະ ຫຼັງຈາກນັ້ນລາວກໍ່ເຕັມໃຈທີ່ຈະປ່ຽນແປງ, ທົບທວນ ແລະ ໃນທີ່ສຸດ ຂ້ອຍກໍ່ຖອນຫາຍໃຈດ້ວຍຄວາມໂລ່ງໃຈ. ຂ້ອຍຄິດວ່າຖ້າຂ້ອຍສາມາດເວົ້າເຖິງລາວດ້ວຍຄໍາເວົ້າທີ່ສຸພາບສອງສາມຄຳກັບເພື່ອນຮ່ວມງານ, ບາງທີລາວອາດຈະສືບຕໍ່ເຮັດໜ້າທີ່ນັ້ນຕໍ່ໄປໄດ້.

ຕໍ່ມາ ໃນຂະນະທີ່ກຳລັງປຶກສາເລື່ອງວຽກ, ເພື່ອນຮ່ວມງານສອງສາມຄົນເວົ້າວ່າເອື້ອຍລີບໍ່ເຄີຍຍອມຮັບຄວາມຈິງ ແລະ ພວກເຂົາທັງໝົດເຫັນດີໃຫ້ປ່ຽນລາວອອກ. ເມື່ອໄດ້ຍິນດັ່ງນີ້ກໍ່ເຮັດໃຫ້ຂ້ອຍວຸ້ນວາຍໃຈ. ຂ້ອຍຄິດວ່າ “ເອື້ອຍລີມີບັນຫາບາງຢ່າງ, ແຕ່ລາວພ້ອມທີ່ຈະປ່ຽນແປງ, ສະນັ້ນ ພວກເຈົ້າໃຫ້ໂອກາດລາວອີກບໍ່ໄດ້ບໍ?” ໃນຕອນນັ້ນເອງເອື້ອຍຊູກໍ່ເວົ້າວ່າ “ຕອນນີ້ ເອື້ອຍລີຢູ່ໃນສະພາວະນີ້ມາໄລຍະໜຶ່ງແລ້ວ. ລາວສົນທະນາດີ, ແຕ່ລາວບໍ່ປະຕິບັດສິ່ງທີ່ລາວເວົ້າ. ບໍ່ມີຫຍັງປ່ຽນແປງຢ່າງແນ່ນອນ. ລາວບໍ່ເໝາະສົມກັບຕຳແໜ່ງນີ້”. ຂ້ອຍຟ້າວເວົ້າແຊກຂຶ້ນມາວ່າ “ເອື້ອຍລີມີຊ່ວງເວລາທີ່ຍາກລຳບາກໃນການຍອມຮັບຄວາມຈິງ, ແຕ່ລາວມີຄວາມກະຕືລືລົ້ນ ແລະ ມີຄວາມຮັບຜິດຊອບໃນໜ້າທີ່ຂອງລາວແທ້ໆ. ເມື່ອບໍ່ດົນມານີ້ອ້າຍເອື້ອຍນ້ອງບາງຄົນເສີຍເມີຍໃນໜ້າທີ່ຂອງຕົນ ແລະ ລາວໄດ້ກະຕຸ້ນພວກເຂົາ”. ເອື້ອຍໃບກໍ່ຕອບທັນທີວ່າ “ເອື້ອຍລີນັ້ນເບິ່ງຄືວ່າລາວຟ້າວຟັ່ງຢູ່ສະເໝີ, ກະຕືລືລົ້ນແທ້ໆ, ແຕ່ຄວາມຈິງແລ້ວ ທັງໝົດທີ່ລາວເຮັດແມ່ນເພື່ອການສະແດງ ແລະ ລາວບໍ່ສາມາດແກ້ໄຂບັນຫາທີ່ແທ້ຈິງໄດ້”. ສິ່ງທີ່ພວກເຂົາເວົ້າລ້ວນເປັນຄວາມຈິງທັງໝົດ ແລະ ຂ້ອຍບໍ່ສາມາດຕອບຫຍັງໄດ້ເລີຍ. ແລ້ວເອື້ອຍຈາງ ທີ່ເປັນຜູ້ນຳຄຣິດຕະຈັກແຫ່ງໜຶ່ງກໍ່ເວົ້າວ່າ “ແມ່ນແທ້ວ່າເອື້ອຍລີບໍ່ເໝາະສົມກັບທີ່ຈະເປັນຫົວໜ້າກຸ່ມ, ແຕ່ຕອນນີ້ພວກເຮົາບໍ່ມີຜູ້ສະໝັກທີ່ເໝາະສົມເພື່ອມາແທນລາວ. ຂໍໃຫ້ລາວຢູ່ໃນຕຳແໜ່ງຂອງລາວຈົນກວ່າພວກເຮົາສາມາດຊອກຫາຕົວແທນທີ່ດີໄດ້”. ນີ້ແມ່ນສິ່ງທີ່ຂ້ອຍຕ້ອງການແທ້ໆ, ດັ່ງນັ້ນ ຂ້ອຍຈິ່ງຟ້າວເວົ້າຕື່ມວ່າ “ຂ້ອຍເຫັນດີ. ຂໍປ່ຽນແທນລາວເມື່ອມີຄົນອື່ນມານໍາ”. ທີ່ເຮັດໃຫ້ຂ້ອຍປະຫຼາດໃຈຄື, ຕໍ່ມາບໍ່ຮອດອາທິດ, ເອື້ອຍຊູໄດ້ຍົກບັນຫານີ້ຂຶ້ນມາອີກ ຫຼັງຈາກທີ່ພວກເຮົາໄດ້ສຳເລັດການສົນທະນາກ່ຽວກັບວຽກຂອງຄຣິດຕະຈັກ. ລາວເວົ້າວ່າອ້າຍເຈິນແມ່ນຕົວເລືອກທີ່ດີ ແລະ ເພື່ອນຮ່ວມງານສອງສາມຄົນກໍ່ເຫັນດີນຳ. ຂ້ອຍກະວົນກະວາຍຢ່າງແຮງ. ຖ້າອ້າຍເຈິນຖືກເລືອກເປັນຫົວໜ້າກຸ່ມ, ເອື້ອຍລີກໍ່ຈະຖືກໄລ່ອອກ. ດັ່ງນັ້ນ ຂ້ອຍຈິ່ງເວົ້າບາງສິ່ງກ່ຽວກັບຄວາມເສື່ອມຊາມ ແລະ ຂໍ້ບົກຜ່ອງຂອງອ້າຍເຈິນ ແລະ ເວົ້າວ່າລາວບໍ່ເໝາະສົມກັບວຽກນີ້. ຈາກນັ້ນທຸກຄົນເລີ່ມລັງເລໃຈ ແລະ ຂ້ອຍຮູ້ສຶກບໍ່ສະບາຍໃຈເລັກນ້ອຍ, ແຕ່ຍັງບໍ່ໄດ້ສະແຫວງຫາຄວາມຈິງເທື່ອ.

ຜູ້ນຳຂອງຂ້ອຍຂໍໃຫ້ຂ້ອຍເລົ່າບົດສະຫຼຸບກ່ຽວກັບຫົວໜ້າກຸ່ມໃຫ້ລາວຟັງ ແລະ ເມື່ອຂ້ອຍໄປຮອດເອື້ອຍລີ, ຂ້ອຍບໍ່ໄດ້ທົບທວນການປະເມີນຂອງອ້າຍເອື້ອຍນ້ອງກ່ຽວກັບລາວຢ່າງຖືກຕ້ອງ. ຂ້ອຍຮູ້ສຶກມີບັນຫາບໍ່ຊັດເຈນຫຼັງຈາກທີ່ລາວອອກໄປ. ຂ້ອຍສົງໄສວ່າເປັນຫຍັງຂ້ອຍຈຶ່ງເວົ້າແທນເອື້ອຍລີ, ເປັນຫ່ວງລາວຕະຫຼອດ. ບໍ່ແມ່ນຂ້ອຍກຳລັງສະແດງຄວາມລຳອຽງຕໍ່ລາວບໍ? ແຮງຈູງໃຈແບບໃດທີ່ກຳລັງຄວບຄຸມຂ້ອຍຢູ່? ແລ້ວຂ້ອຍກໍ່ໄດ້ອ່ານພຣະທຳເຫຼົ່ານີ້ຂອງພຣະເຈົ້າ: “ຖ້າຜູ້ຄົນຂາດຄວາມເຄົາລົບຕໍ່ພຣະເຈົ້າ ແລະ ຖ້າພຣະເຈົ້າບໍ່ມີບ່ອນໃນຫົວໃຈຂອງພວກເຂົາ, ແລ້ວພວກເຂົາກໍ່ບໍ່ສາມາດປະຕິບັດຕາມຫຼັກການໄດ້ຈັກເທື່ອ ບໍ່ວ່າພວກເຂົາກຳລັງປະຕິບັດໜ້າທີ່ຫຍັງຢູ່ ຫຼື ພວກເຂົາກຳລັງຈັດການກັບບັນຫາຫຍັງຢູ່ກໍ່ຕາມ. ຄົນທີ່ດຳລົງຊີວິດຢູ່ໃນຄວາມຕັ້ງໃຈ ແລະ ຄວາມປາຖະໜາທີ່ເຫັນແກ່ຕົວຂອງພວກເຂົາບໍ່ສາມາດເຂົ້າສູ່ຄວາມເປັນຈິງຂອງຄວາມຈິງໄດ້. ດ້ວຍເຫດຜົນນີ້, ຖ້າພວກເຂົາຜະເຊີນກັບບັນຫາແລະ ພວກເຂົາບໍ່ໄດ້ກວດສອບເຈດຕະນາຂອງຕົນຢ່າງຮອບຄອບ ແລະ ບໍ່ສາມາດຮັບຮູ້ໄດ້ວ່າເຈດຕະນາຂອງພວກເຂົາຜິດພາດຢູ່ບ່ອນໃດ. ແຕ່ກົງກັນຂ້າມ, ພວກເຂົາໃຊ້ເຫດຜົນທຸກປະການເພື່ອສ້າງຄຳຂີ້ຕົວະ ແລະ ຂໍ້ແກ້ຕົວໃຫ້ກັບຕົນເອງ, ແມ່ນຫຍັງເກີດຂຶ້ນໃນທີ່ສຸດ? ພວກເຂົາເຮັດໄດ້ຂ້ອນຂ້າງດີໃນການປົກປ້ອງຜົນປະໂຫຍດຂອງຕົນເອງ, ຊື່ສຽງ ແລະ ຄວາມສຳພັນລະຫວ່າງບຸກຄົນ, ແຕ່ໃນຄວາມຈິງແລ້ວ, ພວກເຂົາໄດ້ສູນເສຍຄວາມສຳພັນປົກກະຕິຂອງພວກເຂົາກັບພຣະເຈົ້າ” (ຄັດຈາກບົດ “ທັດສະນະທີ່ມະນຸດຄວນມີຕໍ່ພຣະເຈົ້າ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ).

ພຣະທຳຂອງພຣະເຈົ້າສະແດງໃຫ້ເຫັນວ່າເມື່ອຜະເຊີນໜ້າກັບບັນຫາ, ພວກເຮົາບໍ່ສາມາດປະຕິບັດໄດ້ຢ່າງຍຸຕິທໍາຕາມຫຼັກການຂອງຄວາມຈິງ ແລະ ພວກເຮົາບໍ່ຈໍາແນກລະຫວ່າງຖືກ ແລະ ຜິດ, ໂປດປານ ແລະ ປົກປ້ອງຜູ້ທີ່ພວກເຮົາພົວພັນນຳ ຫຼື ຜູ້ທີ່ເປັນປະໂຫຍດແກ່ພວກເຮົາ. ນີ້ແມ່ນການເຮັດຕາມອາລົມ. ເມື່ອພວກເຮົາຖືກຄອບງຳດ້ວຍອາລົມ, ບໍ່ວ່າໃນໜ້າທີ່ຂອງພວກເຮົາ ຫຼື ການຈັດການບັນຫາ, ພວກເຮົາພຽງແຕ່ຄິດເຖິງຄວາມຮູ້ສຶກທາງເນື້ອໜັງ ແລະ ຜົນປະໂຫຍດສ່ວນຕົວຂອງພວກເຮົາໂດຍບໍ່ໄດ້ປະຕິບັດຄວາມຈິງ ຫຼື ເຮັດໜ້າທີ່ຂອງພວກເຮົາໃຫ້ດີເລີຍ. ນັ້ນແມ່ນສະພາວະທີ່ຂ້ອຍຢູ່. ຂ້ອຍບໍ່ຕ້ອງການໄລ່ເອື້ອຍລີອອກ ຍ້ອນຂ້ອຍເຮັດຕາມອາລົມຂອງຂ້ອຍ. ຂ້ອຍກຳລັງປົກປ້ອງຄວາມສຳພັນຂອງພວກເຮົາ ແລະ ຢ້ານວ່າລາວຈະໂກດເຄືອງຂ້ອຍ. ດັ່ງນັ້ນ ເມື່ອເພື່ອນຮ່ວມງານຕ້ອງການຍຶດຖືຫຼັກການ ແລະ ປ່ຽນແທນລາວ, ຂ້ອຍເຮັດທຸກສິ່ງທີ່ສາມາດເຮັດໄດ້ເພື່ອປົກປ້ອງລາວ ເພື່ອໃຫ້ລາວສາມາດຮັກສາຕຳແໜ່ງຂອງລາວໄວ້ໄດ້. ເມື່ອຂ້ອຍເອົາການປະເມີນຂອງຂ້ອຍກ່ຽວກັບລາວໃຫ້ຫົວໜ້າ, ຂ້ອຍເຮັດໃຫ້ມັນເບິ່ງບໍ່ສຳຄັນ, ປົກປິດລາວຈາກຄວາມລຳອຽງ ແລະ ໃຊ້ຄວັນຫຼົງ. ເມື່ອເບິ່ງກັບໄປ, ຂ້ອຍເຫັນວ່າແຮງຈູງໃຈ ແລະ ຄວາມຕັ້ງໃຈຂອງຂ້ອຍຖືກປົກຄອງດ້ວຍຄວາມຮູ້ສຶກທັງໝົດ. ຂ້ອຍດຳລົງຊີວິດຢູ່ໃນອຸປະນິໄສທີ່ເສື່ອມຊາມຂອງຄວາມເຈົ້າເລ່ ແລະ ຄວາມຫຼອກລວງ, ເຕັມໃຈທີ່ຈະປະນີປະນອມຜົນປະໂຫຍດຂອງເຮືອນຂອງພຣະເຈົ້າເພື່ອປົກປ້ອງຄວາມສໍາພັນ, ພ້ອມທີ່ຈະເຮັດໃຫ້ພຣະເຈົ້າເຄືອງໃຈກ່ອນທີ່ຈະເຮັດໃຫ້ຄົນໆໜຶ່ງເຄືອງໃຈ. ຂ້ອຍຂາດຄວາມເຄົາລົບຕໍ່ພຣະເຈົ້າໂດຍສິ້ນເຊີງ; ຂ້ອຍເຫັນແກ່ໂຕ ແລະ ໜ້າລັງກຽດຫຼາຍ! ຂ້ອຍຮູ້ສຶກເສຍໃຈຫຼາຍກັບເລື່ອງທັງໝົດນີ້, ດັ່ງນັ້ນ ຂ້ອຍຈິ່ງໄປຫາຜູ້ນຳທັນທີເພື່ອບອກຄວາມຈິງກັບລາວ. ຫຼັງຈາກນັ້ນ, ຂ້ອຍກໍ່ອະທິຖານ ແລະ ເດ່ມືຫາພຣະເຈົ້າ: “ເປັນຫຍັງຂ້ານ້ອຍຕ້ອງເຮັດຕາມອາລົມຢູ່ສະເໝີ, ບໍ່ສາມາດປະຕິບັດຄວາມຈິງໄດ້? ແມ່ນຫຍັງຄືຕົ້ນເຫດຂອງບັນຫານີ້?”

ມື້ໜຶ່ງ ໃນການເຝົ້າດ່ຽວຂອງຂ້ອຍ, ຂ້ອຍອ່ານພຣະທຳເຫຼົ່ານີ້ຈາກພຣະເຈົ້າ: “ເນື່ອງຈາກວ່າມະນຸດເກີດຢູ່ໃນແຜ່ນດິນທີ່ສົກກະປົກ, ເຂົາໄດ້ຮັບອິດທິພົນຈາກສັງຄົມຢ່າງແຮງ, ເຂົາໄດ້ຮັບອິດທິພົນຈາກຈະລິຍະທໍາສັກດີນາ ແລະ ເຂົາໄດ້ຖືກສັ່ງສອນຈາກ ‘ສະຖາບັນແຫ່ງການສຶກສາຊັ້ນສູງ’. ຄວາມຄິດແບບຫຼ້າຫຼັງ, ສິນທຳທີ່ເສື່ອມຊາມ, ມຸມມອງຊີວິດທີ່ຊົ່ວຮ້າຍ, ປັດຊະຍາຊີວິດທີ່ໜ້າລັງກຽດ, ການມີຊີວິດຢູ່ທີ່ໄຮ້ຄຸນຄ່າ ແລະ ການດໍາລົງຊີວິດ ແລະ ປະເພນີທີ່ຕໍ່າຊ້າ ສິ່ງທັງໝົດເຫຼົ່ານີ້ລ້ວນແລ້ວແຕ່ໄດ້ບຸກລຸກເຂົ້າໄປໃນຈິດໃຈຂອງມະນຸດຢ່າງຮ້າຍແຮງ, ທັງໄດ້ທໍາລາຍ ແລະ ໂຈມຕີສາມັນສໍານຶກຂອງເຂົາຢ່າງຮຸນແຮງ. ຜົນຕາມມາກໍຄື ມະນຸດໄດ້ຫ່າງໄກຈາກພຣະເຈົ້າຫຼາຍຂຶ້ນ ແລະ ຕໍ່ຕ້ານພຣະອົງຍິ່ງຂຶ້ນ. ອຸປະນິໄສຂອງມະນຸດກໍເສື່ອມຊາມຂຶ້ນທຸກມື້ ແລະ ບໍ່ມີໃຜຈັກຄົນທີ່ຍິນດີທີ່ຈະສະຫຼະທຸກສິ່ງເພື່ອພຣະອົງ, ບໍ່ມີແມ່ນແຕ່ຄົນດຽວທີ່ຍິນດີຈະເຊື່ອຟັງພຣະອົງ ຫຼື ຍິ່ງໄປກວ່ານັ້ນ, ບໍ່ມີໃຜເລີຍທີ່ຍິນດີຈະສະແຫວງຫາການປາກົດຕົວຂອງພຣະເຈົ້າ. ໃນທາງກົງກັນຂ້າມ, ພາຍໃຕ້ອໍານາດຂອງຊາຕານ, ມະນຸດບໍ່ເຮັດຫຍັງເລີຍນອກຈາກສະແຫວງຫາຄວາມສຸກສະບາຍ, ປ່ອຍໃຫ້ຕົນເອງເສື່ອມຊາມກັບເນື້ອໜັງໃນດິນແດນແຫ່ງຂີ້ຕົມ. ເຖິງແມ່ນພວກເຂົາຈະໄດ້ຍິນຄວາມຈີງ, ຜູ້ທີ່ຈົມຢູ່ໃນຄວາມມືດກໍບໍ່ຄິດທີ່ຈະນໍາເອົາຄວາມຈິງໄປປະຕິບັດ ແລະ ເຖິງແມ່ນວ່າພວກເຂົາໄດ້ເຫັນການປາກົດຕົວຂອງພຣະເຈົ້າ ພວກເຂົາກໍບໍ່ມີແນວໂນ້ມທີ່ຈະສະແຫວງຫາພຣະອົງ. ມະນຸດຊາດທີ່ຕໍ່າຊ້າຈະມີໂອກາດໄດ້ຮັບຄວາມລອດພົ້ນໄດ້ແນວໃດ? ມະນຸດຊາດທີ່ເສື່ອມໂຊມທີ່ສຸດຈະສາມາດດໍາລົງຊີວິດຢູ່ໃນແສງສະຫວ່າງໄດ້ແນວໃດ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການບໍ່ປ່ຽນແປງອຸປະນິໄສຄືການເປັນປໍລະປັກຕໍ່ພຣະເຈົ້າ). ຈາກນັ້ນຂ້ອຍກໍ່ຮັບຮູ້ວ່າການກະທຳຕາມຄວາມຮູ້ສຶກສ່ວນຫຼາຍມາຈາກການຖືກຊາຕານຫຼອກລວງ ແລະ ເຮັດໃຫ້ເສື່ອມຊາມ. ຜ່ານການສຶກສາໃນໂຮງຮຽນ ແລະ ອິດທິພົນທາງສັງຄົມ, ຊາຕານຜູ້ຊົ່ວຮ້າຍຈຸ່ມຜູ້ຄົນລົງໃນປັດຊະຍາທາງໂລກ ແລະ ກົດເກນການເອົາຊີວິດລອດທຸກຮູບແບບເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ເລືອດຂຸ້ນກວ່ານໍ້າ” ແລະ “ມະນຸດບໍ່ແມ່ນສິ່ງບໍ່ມີຊີວິດ; ເຂົາຈະປາສະຈາກຄວາມຮູ້ສຶກໄດ້ແນວໃດ?” ຂ້ອຍໄດ້ໃຊ້ຊີວິດຕາມປັດຊະຍາເຫຼົ່ານີ້, ເຫັນວ່າການປົກປ້ອງຄົນໃກ້ຊິດກັບຂ້ອຍເປັນສິ່ງທີ່ດີ ແລະ ເຫັນຄວາມເຫັນອົກເຫັນໃຈ ແລະ ຄວາມສົງສານເປັນຄວາມຮັກ. ສ່ວນເລື່ອງການທີ່ເອື້ອຍລີຖືກປ່ຽນແທນ, ຂ້ອຍຍັງຄິດວ່າພວກເຮົາມາຈາກບ່ອນດຽວກັນ ແລະ ລາວເບິ່ງແຍງຂ້ອຍສະເໝີ, ດັ່ງນັ້ນເມື່ອລາວກຳລັງຜະເຊີນກັບການຖືກໄລ່ອອກ ຂ້ອຍຈິ່ງຄິດວ່າຂ້ອຍຄວນຊ່ວຍລາວ ແລະ ເວົ້າເພື່ອລາວ. ຂ້ອຍຄິດວ່ານັ້ນແມ່ນສິ່ງທີ່ຖືກຕ້ອງທີ່ຕ້ອງເຮັດ. ຂ້ອຍຮູ້ວ່າລາວບໍ່ໄດ້ແບກຮັບພາລະໜ້າທີ່ຂອງຕົນໃນຖານະຫົວໜ້າກຸ່ມແທ້ໆ ແຕ່ມັກສິດສອນຄົນອື່ນ ແລະ ຄວບຄຸມພວກເຂົາ. ການບໍ່ປ່ຽນລາວອອກຈະເປັນການທຳຮ້າຍອ້າຍເອື້ອຍນ້ອງ ແລະ ສົ່ງຜົນກະທົບຕໍ່ວຽກຂອງຄຣິດຕະຈັກ. ແຕ່ຂ້ອຍເຮັດຂັດກັບຫຼັກການແຫ່ງຄວາມຈິງ ແລະ ລະເລີຍຜົນປະໂຫຍດແຫ່ງຄົວເຮືອນຂອງພຣະເຈົ້າ, ເຮັດທຸກສິ່ງທີ່ຂ້ອຍສາມາດເຮັດໄດ້ເພື່ອປົກປ້ອງລາວ ແລະ ຮັກສາລາວໃຫ້ຢູ່ໃນຕຳແໜ່ງຂອງລາວ. ຂ້ອຍໃຊ້ປະໂຫຍດຈາກໜ້າທີ່ຂອງຕົນໃນການຮັກສາຄວາມສຳພັນຂອງພວກເຮົາ ແລະ ໃຊ້ວຽກຂອງຄຣິດຕະຈັກເພື່ອຕອບແທນຄວາມໃຈດີຂອງລາວທີ່ມີຕໍ່ຂ້ອຍ. ຂ້ອຍໃຊ້ປະໂຫຍດຈາກອຳນາດ ແລະ ໜ້າທີ່ຂອງຕົນເພື່ອຜົນປະໂຫຍດຂອງຂ້ອຍເອງ. ໃນຖານະເປັນຜູ້ນຳ, ຂ້ອຍຄວນໄດ້ຄິດເຖິງວຽກຂອງຄຣິດຕະຈັກ ແລະ ການເຂົ້າສູ່ຊີວິດຂອງອ້າຍເອື້ອຍນ້ອງ ແລະ ປະຕິບັດຕາມຫຼັກການແຫ່ງຄວາມຈິງໃນໜ້າທີ່ຂອງຕົນ. ແຕ່ຂ້ອຍວາງອາລົມໄວ້ເໜືອສິ່ງອື່ນໃດ, ຮູ້ຄວາມຈິງດີ, ແຕ່ບໍ່ປະຕິບັດມັນ. ນັ້ນບໍ່ແມ່ນການທໍລະຍົດຄວາມຈິງ ແລະ ຫຼັກການ ແລະ ເປັນການຖືເບົາຕໍ່ວຽກຂອງຄຣິດຕະຈັກບໍ? ຂ້ອຍກຳລັງກັດມືທີ່ປ້ອນອາຫານຂ້ອຍຢູ່! ຕໍ່ມາຂ້ອຍຈິ່ງເຫັນວ່າ ບັນດາປັດຊະຍາທາງໂລກເຫຼົ່ານັ້ນແມ່ນຄວາມເຊື່ອຜິດໆທີ່ຊາຕານໃຊ້ເພື່ອເຮັດໃຫ້ເສື່ອມຊາມ ແລະ ຫຼອກລວງຜູ້ຄົນ. ການເວົ້າ ແລະ ການກະທຳແບບນັ້ນບໍ່ມີຄວາມເປັນທຳ ແລະ ຄວາມຊອບທຳຢ່າງສິ້ນເຊີງ ແລະ ບໍ່ມີຫຼັກການແຫ່ງຄວາມຈິງຢູ່ໃນເລີຍ. ນັ້ນແມ່ນປັດຊະຍາຊີວິດອັນດຽວກັນຂອງເຈົ້າໜ້າທີ່ພັກກອມມູນິດຈີນ: “ເມື່ອມະນຸດກ້າວໜ້າສູ່ຕຳແໜ່ງທີ່ສູງກວ່າ, ຄອບຄົວ ແລະ ຍາດຕິພີ່ນ້ອງຂອງເຂົາກໍ່ມີສ່ວນໃນສະຖານະຂອງເຂົາ”. ເມື່ອບາງຄົນກາຍເປັນເຈົ້າໜ້າທີ່, ຍາດພີ່ນ້ອງຂອງພວກເຂົາໄດ້ຮັບຜົນປະໂຫຍດອັນກວ້າງໄກຄືກັນ ແລະ ສາມາດເຮັດຫຍັງກໍ່ໄດ້ໂດຍບໍ່ມີໂທດ. ສັງຄົມທີ່ຄວບຄຸມໂດຍພັກຄອມມູນິດຈີນນັ້ນມືດມົນຫຼາຍ, ຊົ່ວຮ້າຍຫຼາຍ, ບໍ່ມີຄວາມເປັນທຳ ຫຼື ຄວາມຍຸດຕິທຳເລີຍ. ໃນນາມຜູ້ນຳຄຣິດຕະຈັກຄົນໜຶ່ງ, ການບໍ່ປະຕິບັດຕາມຫຼັກການ ແຕ່ກັບດຳລົງຊີວິດຕາມປັດຊະຍາເຫຼົ່ານີ້ຂອງຊາຕານ, ຂ້ອຍແຕກຕ່າງແນວໃດຈາກເຈົ້າໜ້າທີ່ຂອງພັກຄອມມູນິດຈີນ? ການບໍ່ຕ້ອງການໄລ່ເອື້ອຍລີອອກ ບໍ່ແມ່ນຍ້ອນຄວາມຮັກແທ້ ຫຼື ຄວາມເອື້ອອາທອນ, ຂ້ອຍພຽງແຕ່ຢ້ານລາວຈະເວົ້າວ່າຂ້ອຍເຢັນຊາ ແລະ ໄຮ້ຄວາມຮູ້ສຶກ ແລະ ລາວຈະບໍ່ແນມເບິ່ງຂ້ອຍແບບເກົ່າອີກຕໍ່ໄປ. ຂ້ອຍບໍ່ໄດ້ຄຳນຶງເຖິງຊີວິດຂອງລາວເລີຍ. ການປ່ຽນແທນບາງຄົນໃນເຮືອນຂອງພຣະເຈົ້າແມ່ນເພື່ອຊຸກຍູ້ການທົບທວນໂຕເອງ ເພື່ອວ່າພວກເຂົາຈະສາມາດກັບໃຈ ແລະ ປ່ຽນແປງໄດ້ທັນເວລາ. ມັນແມ່ນວິທີໜຶ່ງທີ່ພຣະເຈົ້າຊ່ວຍໃຫ້ລອດພົ້ນ ແລະ ປົກປ້ອງຜູ້ຄົນ. ຂ້ອຍໄດ້ຖືກໄລ່ອອກຈາກໜ້າທີ່ຂອງຂ້ອຍເຊັ່ນກັນ ແລະ ຂ້ອຍໄດ້ຖອດຖອນບົດຮຽນຈາກຄວາມລົ້ມເຫຼວຂອງຂ້ອຍ, ຄຣິດຕະຈັກໄດ້ຈັດຕຽມອີກໜ້າທີ່ໜຶ່ງທີ່ເໝາະສົມກັບຂ້ອຍ. ມັນແມ່ນການສະດຸດ ແລະ ການລົ້ມເທົ່ານັ້ນທີ່ເຮັດໃຫ້ຂ້ອຍຕ້ອງໄຕ່ຕອງ ແລະ ເຮັດໃຫ້ຂ້ອຍຕື່ນຕົວຢ່າງແທ້ຈິງ. ຂ້ອຍຍັງເຂົ້າໃຈຄວາມປະສົງຂອງພຣະເຈົ້າຫຼາຍຂຶ້ນໃນການຊ່ວຍມະນຸດໃຫ້ລອດພົ້ນ ແລະ ເຫັນວ່າຄວາມຮັກຂອງພຣະອົງປະກອບດ້ວຍຄວາມເມດຕາ ແລະ ຄວາມຊອບທຳ. ມີຫຼັກການຕໍ່ຄວາມຮັກຂອງພຣະເຈົ້າ; ພຣະອົງບໍ່ໄດ້ຕາມໃຈ ຫຼື ທຳຮ້າຍພວກເຮົາ. ແຕ່ຄວາມຮັກຂອງຂ້ອຍຕໍ່ຄົນອື່ນເຕັມໄປດ້ວຍປັດຊະຍາທາງໂລກຂອງຊາຕານ ແລະ ອີງຕາມຜົນປະໂຫຍດສ່ວນຕົວ. ມັນຄັບແຄບ ແລະ ເຫັນແກ່ໂຕ, ເປັນຕາລັງກຽດ ແລະ ເປັນຕາຊັງຕໍ່ພຣະເຈົ້າ. ເມື່ອນັ້ນເອງ ຂ້ອຍຈິ່ງຮັບຮູ້ວ່າມັນເປັນອັນຕະລາຍຕໍ່ຄົນອື່ນ ແລະ ຕົວເຮົາເອງເມື່ອພວກເຮົາອີງໃສ່ຄວາມຮູ້ສຶກຂອງພວກເຮົາ ແລະ ນັ້ນເປັນອຸປະສັກອັນໃຫຍ່ທີ່ສຸດຂອງຂ້ອຍໃນການປະຕິບັດຄວາມຈິງ ແລະ ເຮັດໜ້າທີ່ຂອງຂ້ອຍໃຫ້ດີ. ຖ້າປາສະຈາກການຍອມຮັບການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າ, ຖ້າບໍ່ມີການກັບໃຈທີ່ແທ້ຈິງ, ຂ້ອຍຄົງໄດ້ເຮັດຜິດຕໍ່ອຸປະນິໄສຂອງພຣະເຈົ້າ ແລະ ຖືກປະຕິເສດ, ຖືກກຽດຊັງ ແລະ ກໍາຈັດໂດຍພຣະເຈົ້າ.

ຕໍ່ມາ ຂ້ອຍກໍ່ອ່ານອີກບົດຄວາມໜຶ່ງຈາກພຣະທຳຂອງພຣະເຈົ້າ: “ຖ້າເຈົ້າຢາກມີຄວາມສໍາພັນທີ່ປົກກະຕິກັບພຣະເຈົ້າ ໃຈຂອງເຈົ້າຕ້ອງຫັນເຂົ້າຫາພຣະອົງ ແລະ ໂດຍຖືເອົາສິ່ງນີ້ເປັນພື້ນຖານ ເຈົ້າກໍຈະມີຄວາມສໍາພັນທີ່ປົກກະຕິກັບຄົນອື່ນ. ຖ້າເຈົ້າບໍ່ມີຄວາມສໍາພັນທີ່ປົກກະຕິກັບພຣະເຈົ້າ ບໍ່ວ່າເຈົ້າຈະກະທໍາສິ່ງໃດເພື່ອຮັກສາຄວາມສໍາພັນກັບຄົນອື່ນ ເຈົ້າຈະພະຍາຍາມ ຫຼື ອອກເຫື່ອເທແຮງປານໃດກໍຕາມ ມັນກໍຍັງເປັນພຽງປັດຊະຍາແຫ່ງຊີວິດຂອງມະນຸດ. ເຈົ້າຮັກສາຕໍາແໜ່ງໜ້າຕາທ່າມກາງຜູ້ຄົນດ້ວຍທັດສະນະ ແລະ ປັດຊະຍາຂອງມະນຸດ ເພື່ອໃຫ້ຜູ້ຄົນຍົກຍໍຊົມເຊີຍເຈົ້າ, ແຕ່ເຈົ້າບໍ່ໄດ້ປະຕິບັດຕາມພຣະທຳຂອງພຣະເຈົ້າເພື່ອສ້າງຄວາມສໍາພັນທີ່ປົກກະຕິກັບຄົນອື່ນ. ຖ້າເຈົ້າບໍ່ໃສ່ໃຈຄວາມສໍາພັນກັບຄົນ ແຕ່ຮັກສາຄວາມສໍາພັນທີ່ປົກກະຕິກັບພຣະເຈົ້າ ຖ້າເຈົ້າຍິນດີມອບຫົວໃຈໃຫ້ກັບພຣະເຈົ້າ ແລະ ຮຽນຮູ້ທີ່ຈະເຊື່ອຟັງພຣະອົງ ຄວາມສໍາພັນຂອງເຈົ້າກັບທຸກຄົນກໍຈະເປັນປົກກະຕິຢ່າງທໍາມະຊາດ. ດ້ວຍວິທີນີ້ ຄວາມສໍາພັນເຫຼົ່ານີ້ຈິ່ງບໍ່ຖືກສ້າງຂຶ້ນຈາກຝ່າຍເນື້ອໜັງ ແຕ່ຖືກສ້າງຂຶ້ນບົນພື້ນຖານແຫ່ງຄວາມຮັກຂອງພຣະເຈົ້າ. ເກືອບບໍ່ມີຄວາມສໍາພັນໃດໆທາງຝ່າຍເນື້ອໜັງ ແຕ່ທາງຈິດວິນຍານມີການສາມັກຄີທໍາ ພ້ອມທັງຄວາມຮັກ, ຄວາມປອບໃຈ ແລະ ການຊ່ວຍເຫຼືອເຊິ່ງກັນແລະກັນ. ສິ່ງທັງໝົດນີ້ເກີດຂຶ້ນບົນພື້ນຖານແຫ່ງຫົວໃຈທີ່ເຮັດໃຫ້ພຣະເຈົ້າພໍໃຈ. ຄວາມສໍາພັນເຫຼົ່ານີ້ບໍ່ໄດ້ເກີດຂຶ້ນໂດຍອາໄສປັດຊະຍາແຫ່ງຊີວິດຂອງມະນຸດ ແຕ່ເກີດຂຶ້ນໂດຍຜ່ານການແບກຫາບພາລະຂອງພຣະເຈົ້າ. ມັນບໍ່ຕ້ອງການເຫື່ອແຮງຂອງມະນຸດ. ເຈົ້າຕ້ອງການພຽງແຕ່ປະຕິບັດອີງຕາມຫຼັກພຣະທໍາຂອງພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ມັນສໍາຄັນຫຼາຍທີ່ຈະສ້າງຄວາມສໍາພັນທີ່ປົກກະຕິກັບພຣະເຈົ້າ).

ຫຼັງຈາກອ່ານພຣະທຳຂອງພຣະເຈົ້າ ຂ້ອຍກໍ່ເຂົ້າໃຈວ່າ ຄວາມສຳພັນກັບອ້າຍເອື້ອຍນ້ອງ ຫຼັກໆແລ້ວແມ່ນອີງໃສ່ຄວາມຮັກຂອງພຣະເຈົ້າ. ພວກມັນບໍ່ໄດ້ຖືກຮັກສາໄວ້ໂດຍປັດຊະຍາທາງໂລກຂອງຊາຕານ. ການປະຕິບັດຄວາມຈິງແມ່ນກະແຈ. ໂດຍສະເພາະ ເມື່ອເວົ້າເຖິງພາລະກິດແຫ່ງຄົວເຮືອນຂອງພຣະເຈົ້າ, ເມື່ອພວກເຮົາເຫັນບາງຄົນກຳລັງເຮັດໜ້າທີ່ຂອງພວກເຂົາຂັດກັບຄວາມຈິງ, ພວກເຮົາຕ້ອງສົນທະນາເຖິງຄວາມຈິງເພື່ອຊ່ວຍ ແລະ ສະໜັບສະໜູນພວກເຂົາ. ຖ້າພວກເຂົາຍັງບໍ່ກັບໃຈຫຼັງຈາກການສົນທະນາຈຳນວນໜຶ່ງ, ແລ້ວພວກເຂົາຈຳເປັນຕ້ອງຖືກລິຮານ ແລະ ຈັດການເມື່ອຈຳເປັນ. ແມ່ນແຕ່ກັບຄອບຄົວ ແລະ ໝູ່ເພື່ອນ, ພວກເຮົາກໍ່ບໍ່ສາມາດອີງໃສ່ອາລົມຂອງພວກເຮົາ ຫຼື ປະຕິບັດຕາມປັດຊະຍາທາງໂລກ. ພວກເຮົາຕ້ອງເຮັດສິ່ງຕ່າງໆຕາມຫຼັກການແຫ່ງພຣະທຳຂອງພຣະເຈົ້າ: ສົນທະນາເມື່ອຈຳເປັນ ແລະ ປ່ຽນແທນພວກເຂົາຖ້ານັ້ນບໍ່ໄດ້ຊ່ວຍຫຍັງ. ວຽກງານຂອງຄຣິດຕະຈັກ ແລະ ຜົນປະໂຫຍດຂອງເຮືອນພຣະເຈົ້າຕ້ອງຖືກຍຶກຖືຢູ່ສະເໝີ. ມີພຽງສິ່ງນີ້ເທົ່ານັ້ນທີ່ກົງກັບຄວາມປະສົງຂອງພຣະເຈົ້າ. ຕໍ່ມາຂ້ອຍໄດ້ສົນທະນາເລື່ອງນີ້ກັບເພື່ອນຮ່ວມງານສອງສາມຄົນ ແລະ ໄລ່ເອື້ອຍລີອອກ ໂດຍອີງໃສ່ຫຼັກການແຫ່ງຄວາມຈິງ. ຂ້ອຍຍັງໄດ້ໃຫ້ການສົນທະນາເພື່ອແຍກແຍະຜົນງານຂອງລາວໃນແສງສະຫວ່າງແຫ່ງພຣະທຳຂອງພຣະເຈົ້າ ແລະ ສົ່ງເສີມອ້າຍເຈິນໃຫ້ເປັນຜູ້ນຳກຸ່ມ. ເມື່ອນັ້ນເອງຂ້ອຍຈິ່ງຮູ້ສຶກສະບາຍຂຶ້ນໃນໃຈຂອງຂ້ອຍ. ຫຼັງຈາກນັ້ນໄລຍະໜຶ່ງ ຂ້ອຍກໍ່ອ່ານພຣະທຳຂອງພຣະເຈົ້າບາງຂໍ້ໃຫ້ເອື້ອຍລີຟັງ ແລະ ຖາມວ່າລາວເປັນແນວໃດ. ລາວເວົ້່າວ່າ “ຂໍຂອບໃຈພຣະເຈົ້າ! ທຸກສິ່ງທີ່ພຣະອົງກະທຳນັ້ນດີໝົດ. ທຳອິດຂ້ອຍຮູ້ສຶກຄິດລົບ ແລະ ທົນທຸກທໍລະມານ, ແຕ່ຜ່ານການອ່ານພຣະທຳຂອງພຣະເຈົ້າ ແລະ ຄຳອະທິຖານ, ຂ້ອຍເຂົ້າໃຈວ່າພຣະເຈົ້າກຳລັງປະຕິບັດພາລະກິດແບບນີ້ເພື່ອປ່ຽນແປງຂ້ອຍ ແລະ ຖ້າຂ້ອຍບໍ່ຖືກໄລ່ອອກ ແລະ ຊີ້ໃຫ້ເຫັນບັນຫາຂອງຂ້ອຍ, ຂ້ອຍກໍ່ຈະບໍ່ຮູ້ຈັກໂຕເອງ, ຈະບໍ່ໄດ້ປ່ຽນແປງ ແລະ ກັບໃຈຄືນໃນຕອນນີ້”. ເມື່ອໄດ້ຍິນດັ່ງນີ້, ຂ້ອຍຮູ້ສຶກວ່າການປະຖິ້ມເນື້ອໜັງ ແລະ ປະຕິບັດຄວາມຈິງຊ່າງຫວານຊື່ນພຽງໃດ. ຂ້ອຍຍັງສຳພັດວ່າ ມີພຽງການປະຕິບັດຕາມຫຼັກການແຫ່ງຄວາມຈິງ ແລະ ເຮັດຕາມຫຼັກການເທົ່ານັ້ນຈິ່ງສອດຄ່ອງກັບຄວາມປະສົງຂອງພຣະເຈົ້າ. ນັ້ນເປັນວິທີດຽວທີ່ມີກຽດ.


54. ການຕໍ່ສູ້ຝ່າຍວິນຍານ

ໂດຍ ຢາງຈີ້, ສະຫະລັດອາເມຣິກາ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ຈາກເວລາທີ່ພວກເຂົາເຊື່ອໃນພຣະເຈົ້າຈົນເຖິງປັດຈຸບັນ, ຜູ້ຄົນໄດ້ເຊື່ອງຊ້ອນແຮງຈູງໃຈທີ່ບໍ່ຖືກຕ້ອງຫຼາຍຢ່າງ. ເມື່ອເຈົ້າບໍ່ນໍາຄວາມຈິງເຂົ້າສູ່ການປະຕິບັດ, ເຈົ້າຮູ້ສຶກວ່າ ແຮງຈູງໃຈທຸກຢ່າງຂອງເຈົ້າແມ່ນຖືກຕ້ອງ ແຕ່ເມື່ອມີບາງສິ່ງບາງຢ່າງເກີດຂຶ້ນກັບເຈົ້າ, ເຈົ້າຈະເຫັນວ່າ ມີແຮງຈູງໃຈທີ່ບໍ່ຖືກຕ້ອງຫຼາຍຢ່າງພາຍໃນຕົວເຈົ້າ. ສະນັ້ນ ເມື່ອພຣະເຈົ້າເຮັດໃຫ້ຜູ້ຄົນສົມບູນແບບ, ພຣະອົງເຮັດໃຫ້ພວກເຂົາສຳນຶກວ່າ ມີແນວຄິດຫຼາຍຢ່າງພາຍໃນຕົວພວກເຂົາທີ່ກຳລັງຂັດຂວາງຄວາມຮູ້ຂອງພວກເຂົາກ່ຽວກັບພຣະເຈົ້າ. ເມື່ອເຈົ້າຮັບຮູ້ວ່າ ແຮງຈູງໃຈຂອງເຈົ້າຜິດໄປ, ຖ້າເຈົ້າສາມາດຢຸດປະຕິບັດຕາມແນວຄິດ ແລະ ແຮງຈູງໃຈຂອງເຈົ້າ ແລະ ສາມາດເປັນພະຍານໃຫ້ກັບພຣະເຈົ້າ ແລະ ຍຶດໝັ້ນໃນຕໍາແໜ່ງຂອງເຈົ້າໃນທຸກສິ່ງທຸກຢ່າງທີ່ເກີດຂຶ້ນກັບເຈົ້າ, ສິ່ງນີ້ກໍພິສູດແລ້ວວ່າ ເຈົ້າໄດ້ກໍ່ການກະບົດຕໍ່ເນື້ອໜັງແລ້ວ. ເມື່ອເຈົ້າກໍ່ການກະບົດຕໍ່ເນື້ອໜັງ ກໍຈະມີສົງຄາມເກີດຂຶ້ນພາຍໃນຕົວເຈົ້າໂດຍຫຼີກເວັ້ນບໍ່ໄດ້. ຊາຕານຈະພະຍາຍາມ ແລະ ເຮັດໃຫ້ຜູ້ຄົນປະຕິບັດຕາມມັນ, ຈະພະຍາຍາມ ແລະ ເຮັດໃຫ້ພວກເຂົາປະຕິບັດຕາມແນວຄິດແຫ່ງເນື້ອໜັງ ແລະ ປ້ອງກັນຜົນປະໂຫຍດຂອງເນື້ອໜັງ, ແຕ່ພຣະທຳຂອງພຣະເຈົ້າຈະໃຫ້ແສງສະຫວ່າງ ແລະ ເຍືອງທາງໃຫ້ກັບຜູ້ຄົນຢູ່ພາຍໃນ ແລະ ໃນເວລານີ້ ມັນກໍຂຶ້ນຢູ່ກັບເຈົ້າແລ້ວວ່າ ເຈົ້າຈະຕິດຕາມພຣະເຈົ້າ ຫຼື ຕິດຕາມຊາຕານ. ພຣະເຈົ້າຮຽກຮ້ອງໃຫ້ຜູ້ຄົນນໍາຄວາມຈິງເຂົ້າສູ່ການປະຕິບັດຫຼັກໆກໍແມ່ນເພື່ອຈັດການກັບສິ່ງຕ່າງໆທີ່ຢູ່ພາຍໃນພວກເຂົາ, ເພື່ອຈັດການກັບຄວາມຄິດ ແລະ ແນວຄິດຂອງພວກເຂົາທີ່ບໍ່ສອດຄ່ອງກັບຄວາມປະສົງຂອງພຣະເຈົ້າ. ພຣະວິນຍານບໍລິສຸດສຳຜັດຜູ້ຄົນໃນຫົວໃຈຂອງພວກເຂົາ, ໃຫ້ແສງສະຫວ່າງ ແລະ ເຍືອງທາງໃຫ້ກັບພວກເຂົາ. ສະນັ້ນ ເບື້ອງຫຼັງທຸກສິ່ງຢ່າງທີ່ເກີດຂຶ້ນແມ່ນມີການຕໍ່ສູ້ ນັ້ນກໍຄື: ທຸກຄັ້ງທີ່ຜູ້ຄົນນໍາຄວາມຈິງເຂົ້າສູ່ການປະຕິບັດ ຫຼື ນໍາຄວາມຮັກທີ່ມີຕໍ່ພຣະເຈົ້າເຂົ້າສູ່ການປະຕິບັດກໍຈະມີການຕໍ່ສູ້ຢ່າງຍິ່ງໃຫຍ່ ແລະ ເຖິງແມ່ນວ່າທຸກສິ່ງທຸກຢ່າງຈະເບິ່ງຄືປົກກະຕິກັບເນື້ອໜັງຂອງພວກເຂົາ, ໃນຄວາມຈິງແລ້ວ ການຕໍ່ສູ້ເອົາເປັນເອົາຕາຍໄດ້ດໍາເນີນຂຶ້ນໃນສ່ວນເລິກຂອງຫົວໃຈຂອງພວກເຂົາ ແລະ ພຽງແຕ່ຫຼັງຈາກການຕໍ່ສູ້ທີ່ຮຸນແຮງນີ້, ຫຼັງຈາກການໄຕ່ຕອງຢ່າງໜັກຈຶ່ງຈະສາມາດຕັດສິນໄຊຊະນະ ຫຼື ຄວາມພ່າຍແພ້ໄດ້. ຄົນໃດໜຶ່ງບໍ່ຮູ້ຈັກວ່າຈະຫົວ ຫຼື ຈະໄຫ້ດີ. ເພາະແຮງຈູງໃຈຫຼາຍຢ່າງທີ່ຢູ່ພາຍໃນຜູ້ຄົນແມ່ນບໍ່ຖືກຕ້ອງ ຫຼື ບໍ່ດັ່ງນັ້ນກໍຍ້ອນວ່າ ພາລະກິດສ່ວນຫຼາຍຂອງພຣະເຈົ້າແມ່ນບໍ່ສອດຄ່ອງກັບແນວຄິດຂອງພວກເຂົາ, ເມື່ອຜູ້ຄົນນໍາຄວາມຈິງເຂົ້າສູ່ການປະຕິບັດ ການຕໍ່ສູ້ຢ່າງຍິ່ງໃຫຍ່ແມ່ນເກີດຂຶ້ນຢູ່ເບື້ອງຫຼັງ. ເມື່ອເວລານໍາຄວາມຈິງນີ້ເຂົ້າສູ່ການປະຕິບັດ ແລະກ່ອນທີ່ຈະຕັດສິນໃຈເຮັດໃຫ້ພຣະເຈົ້າພໍໃຈໃນທີ່ສຸດ ຢູ່ເບື້ອງຫຼັງຈະມີຜູ້ຄົນລັ່ງນໍ້າຕາແຫ່ງຄວາມໂສກເສົ້າຢ່າງນັບບໍ່ຖ້ວນ. ເປັນຍ້ອນການຕໍ່ສູ້ນີ້, ຜູ້ຄົນຈຶ່ງອົດກັ້ນຕໍ່ການທົນທຸກທໍລະມານ ແລະ ການຫຼໍ່ຫຼອມ; ນີ້ແມ່ນການທົນທຸກທໍລະມານທີ່ແທ້ຈິງ. ເມື່ອການຕໍ່ສູ້ມາເຖິງເຈົ້າ, ຖ້າເຈົ້າສາມາດຢືນຢູ່ຂ້າງພຣະເຈົ້າຢ່າງແທ້ຈິງໄດ້, ເຈົ້າກໍຈະສາມາດເຮັດໃຫ້ພຣະເຈົ້າພໍໃຈໄດ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ມີພຽງແຕ່ການຮັກພຣະເຈົ້າເທົ່ານັ້ນທີ່ເປັນການເຊື່ອໃນພຣະເຈົ້າຢ່າງແທ້ຈິງ). ຫຼັງຈາກອ່ານພຣະທຳຂອງພຣະເຈົ້າ, ຂ້ອຍຮູ້ສຶກຢ່າງເລິກເຊິ່ງວ່າການປະຕິບັດຄວາມຈິງບໍ່ແມ່ນເລື່ອງງ່າຍເລີຍ ແລະ ການຕໍ່ສູ້ຝ່າຍວິນຍານກໍ່ຈຳເປັນແທ້ໆ. ເມື່ອຫຼາຍປີກ່ອນ, ນ້ອງໄພ້ຂອງຂ້ອຍຖືກເປີດເຜີຍວ່າເປັນຄົນຊົ່ວ. ຄຣິດຕະຈັກຕັ້ງໃຈຈະຂັບໄລ່ລາວ, ແຕ່ຂ້ອຍຖຸືກຈຳກັດດ້ວຍຄວາມຮູ້ສຶກຂອງຕົນ ແລະ ບໍ່ສາມາດປະຕິບັດຄວາມຈິງໄດ້. ໃນໃຈຂອງຂ້ອຍ, ຂ້ອຍໄດ້ດີ້ນລົນໄປມາ ແລະ ຂ້ອນຂ້າງເປັນທຸກ. ໃນທີ່ສຸດ, ຜ່ານການພິພາກສາ ແລະ ການເປີດເຜີຍຈາກພຣະທຳຂອງພຣະເຈົ້າ, ຂ້ອຍເຫັນຄວາມອັນຕະລາຍ ແລະ ຜົນຮັບທີ່ຕາມມາຂອງການເຮັດຕາມອາລົມໄດ້ຢ່າງຊັດເຈນ. ເມື່ອນັ້ນເອງຂ້ອຍຈິ່ງສາມາດປະຖິ້ມເນື້ອໜັງຂອງຕົວເອງໄດ້, ປ່ອຍວາງອາລົມຂອງຕົນ, ເປີດໂປງ ແລະ ປະຕິເສດຄົນຊົ່ວ ແລະ ໃນທີ່ສຸດກໍ່ຊື່ນຊົມຄວາມສະຫງົບສຸກ ແລະ ຄວາມປອດໄພທີ່ເກີດຈາກການປະຕິບັດຄວາມຈິງ.

ມັນແມ່ນໃນປີ 2017 ທີ່ຂ້ອຍກັບມາຮັບໜ້າທີ່ເປັນຜູ້ນໍາຢູ່ໃນຄຣິດຕະຈັກທ້ອງຖິ່ນຂອງຂ້ອຍ. ໃນທີ່ປະຊຸມ, ອ້າຍເອື້ອຍນ້ອງຂອງຂ້ອຍບອກຂ້ອຍວ່າໃນໄລຍະການປະຕິບັດໜ້າທີ່ຂອງລາວໃນຖານະເປັນຜູ້ນໍາຄຣິດຕະຈັກ, ໃນຂະນະທີ່ສົນທະນາໃນກອງປະຊຸມ, ຮານບິງ, ນ້ອງໄພ້ຂອງຂ້ອຍໄດ້ພະຍາຍາມອວດອ້າງດ້ວຍການກ່າວຄຳເວົ້າທີ່ຜິວເຜີນ ແລະ ຫຼັກຄຳສອນ. ທຸກບ່ອນທີ່ລາວໄປ, ລາວໄດ້ເວົ້າກ່ຽວກັບໜ້າທີ່ໆລາວໄດ້ປະຕິບັດ ແລະ ລາວໄດ້ທົນທຸກແນວໃດ, ເຊິ່ງເຮັດໃຫ້ຄົນອື່ນນະມັດສະການ ແລະ ຟັງລາວ. ຫຼັງຈາກອ້າຍເອື້ອຍນ້ອງໄດ້ເວົ້າກັບລາວກ່ຽວກັບບາງບັນຫາທີ່ມີຢູ່ໃນໜ້າທີ່ຂອງພວກເຂົາ, ລາວບໍ່ໄດ້ສົນທະນາເຖິງຄວາມຈິງເພື່ອແກ້ໄຂບັນຫາເຫຼົ່ານີ້, ແຕ່ໄດ້ສິດສອນຄົນອື່ນຢ່າງດູຖູກ. ການບັນຍາຍຂອງລາວເຮັດໃຫ້ອ້າຍເອື້ອຍນ້ອງບາງຄົນຕ້ອງຢູ່ໃນສະພາວະທີ່ຄິດລົບ ແລະ ເສຍຄວາມສົນໃຈທັງໝົດໃນໜ້າທີ່ຂອງພວກເຂົາ. ຕໍ່ມາ, ຮານບິງກໍ່ຖືກປ່ຽນແທນ. ຫຼັງຈາກນັ້ນ, ລາວໄດ້ປະຕິເສດທີ່ຈະໄຕ່ຕອງ ແລະ ມາເຂົ້າໃຈຕົວເອງ ແລະ ລາວຍັງກໍ່ໃຫ້ເກີດການຍຸແຍ່ ແລະ ການວິວາດໃນໝູ່ອ້າຍເອື້ອຍນ້ອງ, ຂັດຂວາງຊີວິດຄຣິດຕະຈັກ. ຜູ້ນຳຄຣິດຕະຈັກໄດ້ສົນທະນາກັບລາວຫຼາຍຄັ້ງ ແລະ ຍັງໄດ້ຈັດການລາວ ແລະ ວິຈານລາວ, ແຕ່ລາວກໍ່ປະຕິເສດທີ່ຈະຍອມຮັບສິ່ງໃດເລີຍ. ລາວຍັງຄົງບໍ່ເຊື່ອຟັງ ແລະ ບໍ່ພໍໃຈ ແລະ ສືບຕໍ່ກະຈາຍຄວາມຄິດລົບ, ກໍ່ໃຫ້ເກີດຄວາມເສື່ອມຊາມທີ່ຮ້າຍແຮງຕໍ່ຄຣິດຕະຈັກ... ເມື່ອຂ້ອຍໄດ້ຍິນຮານບິງກຳລັງປະພຶດຕົວແບບນີ້, ຂ້ອຍກໍ່ໃຈຮ້າຍຫຼາຍ. ຂ້ອຍລະນຶກເຖິງພຣະທຳຂອງພຣະເຈົ້າ: “ຜູ້ທີ່ລະບາຍຄໍາເວົ້າທີ່ເປັນພິດ ແລະ ເຈດຕະນາຮ້າຍຂອງພວກເຂົາພາຍໃນຄຣິສຕະຈັກ, ຜູ້ທີ່ປ່ອຍຂ່າວລື, ສ້າງຄວາມແຕກແຍກ ແລະ ສ້າງພັກສ້າງພວກໃນທ່າມກາງອ້າຍເອື້ອຍນ້ອງ, ພວກເຂົາຄວນຖືກຂັບໄລ່ອອກຈາກຄຣິສຕະຈັກ. ຢ່າງໃດກໍຕາມ, ຍ້ອນຕອນນີ້ແມ່ນຍຸກທີ່ແຕກຕ່າງກັນຂອງພາລະກິດຂອງພຣະເຈົ້າ, ຜູ້ຄົນເຫຼົ່ານີ້ຈຶງຖືກຈໍາກັດ ຍ້ອນພວກເຂົາຈະພົບພໍ້ກັບການກໍາຈັດຢ່າງແນ່ນອນ. ທຸກຄົນທີ່ຖືກຊາຕານເຮັດໃຫ້ເສື່ອມຊາມແມ່ນມີອຸປະນິໄສທີ່ເສື່ອມຊາມ. ບາງຄົນພຽງແຕ່ມີອຸປະນິໄສທີ່ເສື່ອມຊາມ, ໃນຂະນະທີ່ຄົນອື່ນແມ່ນແຕກຕ່າງ: ພວກເຂົາບໍ່ພຽງແຕ່ມີອຸປະນິໄສທີ່ເສື່ອມຊາມແບບຊາຕານ ແຕ່ທຳມະຊາດຂອງພວກເຂົາຍັງຊົ່ວຮ້າຍຫຼາຍອີກດ້ວຍ. ຄຳເວົ້າ ແລະ ການກະທຳຂອງພວກເຂົາບໍ່ພຽງແຕ່ເປີດເຜີຍອຸປະນິໄສທີ່ເສື່ອມຊາມແບບຊາຕານ; ຍິ່ງໄປກວ່ານັ້ນ ຜູ້ຄົນເຫຼົ່ານີ້ແມ່ນຊາຕານທີ່ຊົ່ວຮ້າຍຕົວຈິງ. ພຶດຕິກຳຂອງພວກເຂົາຂັດຂວາງ ແລະ ລົບກວນພາລະກິດຂອງພຣະເຈົ້າ, ມັນເຮັດໃຫ້ທາງເຂົ້າສູ່ຊີວິດຂອງອ້າຍເອື້ອຍນ້ອງອ່ອນແອລົງ ແລະ ມັນທໍາລາຍຊີວິດທີ່ປົກກະຕິໃນຄຣິສຕະຈັກ. ບໍ່ໄວກໍຊ້າ ໝາປ່າເຫຼົ່ານີ້ທີ່ສວມໃສ່ເສື້ອຜ້າຂອງແກະຈະຖືກກໍາຈັດອອກ; ທັດສະນະຄະຕິທີ່ຮຸນແຮງ ແລະ ທັດສະນະຄະຕິແຫ່ງການປະຕິເສດ ແມ່ນຄວນຖືກນໍາໃຊ້ຕໍ່ລູກສະໝຸນເຫຼົ່ານີ້ຂອງຊາຕານ. ພຽງແຕ່ສິ່ງນີ້ເທົ່ານັ້ນຈຶ່ງເປັນການຢືນຢູ່ຂ້າງພຣະເຈົ້າ ແລະ ຜູ້ທີ່ບໍ່ສາມາດເຮັດແບບນັ້ນກໍກິ້ງເກືອກຢູ່ໜອງຕົມກັບຊາຕານ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄໍາເຕືອນເຖິງຜູ້ຄົນທີ່ບໍ່ປະຕິບັດຄວາມຈິງ). ເມື່ອຂ້ອຍຈື່ຈຳບົດຄວາມນີ້ຈາກພຣະທຳຂອງພຣະເຈົ້າ, ຂ້ອຍເຂົ້າໃຈຢ່າງແຈ່ມແຈ້ງວ່າເມື່ອຖືກວັດແທກດ້ວຍພຣະທຳຂອງພຣະເຈົ້າ, ທຳມະຊາດ ແລະ ແກ່ນແທ້ຂອງຮານບິງນັ້ນ ແທ້ຈິງແລ້ວເປັນຂອງຄົນຊົ່ວຮ້າຍ. ຜູ້ນຳຄຣິດຕະຈັກ ແລະ ເພື່ອຮ່ວມງານວິເຄາະພຶດຕິກຳຂອງລາວທຽບໃສ່ພຣະທຳຂອງພຣະເຈົ້າ ແລະ ເວົ້າວ່າ ເຖິງແມ່ນວ່າລາວສາມາດເສຍສະຫຼະ ແລະ ອຸທິດຕົນ ແລະ ສາມາດທົນທຸກ ແລະ ຈ່າຍລາຄາໃນຂະນະປະຕິບັດໜ້າທີ່ຂອງລາວ, ລາວອວດດີ ແລະ ຖືວ່າຕົວເອງສຳຄັນ, ບໍ່ຍອມຮັບຄວາມຈິງເລີຍ, ເຮັດຕາມອຳເພີໃຈ ແລະ ຟ້າວຟັ່ງ, ລົບກວນຊີວິດຄຣິດຕະຈັກ ແລະ ປະຕິເສດທີ່ຈະແກ້ໄຂຂໍ້ຜິດພາດຂອງຕົນແມ່ນວ່າໄດ້ຖືກບອກແລ້ວກໍ່ຕາມ. ສິ່ງນີ້ເຮັດໃຫ້ລາວເປັນຄົນຊົ່ວ. ອີງຕາມລະບຽບການຂອງການຈັດຕຽມເຮັດວຽກຂອງເຮືອນຂອງພຣະເຈົ້າ, ຄົນເຊັ່ນນີ້ຕ້ອງຖືກຂັບໄລ່. ຫຼັງຈາກທີ່ໄດ້ຍິນອ້າຍເອື້ອຍນ້ອງຫຼາຍໆຄົນເວົ້າວ່າ ລາວຄວນຖືກຂັບໄລ່ອອກຈາກຄຣິດຕະຈັກ, ຂ້ອຍຮູ້ສຶກຂັດແຍ່ງຫຼາຍ: ຈາກການແນມເບິ່ງພຶດຕິກຳຂອງລາວ, ຂ້ອຍສາມາດເຫັນໄດ້ວ່າລາວເປັນຄົນຊົ່ວແທ້ໆ ແລະ ຄວນຖືກໄລ່ອອກ, ແຕ່ລາວເປັນນ້ອງເມຍຂອງຂ້ອຍ ແລະ ພໍ່ເຖົ້າແມ່ເຖົ້າຂອງຂ້ອຍກໍ່ປະຕິບັດຕໍ່ຂ້ອຍເປັນຢ່າງດີ ແລະ ເປັນຫ່ວງເປັນໃຍຕໍ່ຄອບຄົວຂອງຂ້ອຍຫຼາຍ. ຖ້າພວກເຂົາຮຽນຮູ້ວ່າຂ້ອຍລົງຄະແນນໃຫ້ໄລ່ຮານບິງອອກ, ແລ້ວພວກເຂົາຈະບໍ່ຄິດບໍວ່າຂ້ອຍບໍ່ມີຄວາມເມດຕາ, ບໍ່ກະຕັນຍູ ແລະ ບໍ່ຮູ້ບຸນຄຸນຕໍ່ຄອບຄົວ? ຂ້ອຍຈະສາມາດຜະເຊີນໜ້າກັບຄອບຄົວທາງເມຍຂອງຂ້ອຍຫຼັງຈາກທີ່ເຮັດສິ່ງນີ້ໄດ້ແນວໃດ? ແຕ່ໃນຖານະເປັນຜູ້ນຳຄຣິດຕະຈັກ, ຖ້າຂ້ອຍບໍ່ໄດ້ເຮັດຕາມຫຼັກການ, ຮູ້ຈັກເປັນຢ່າງດີວ່າມີຄົນຊົ່ວໃນຄຣິດຕະຈັກແຕ່ບໍ່ໄລ່ລາວອອກ ແລະ ຖ້າຂ້ອຍສືບຕໍ່ອະນຸຍາດໃຫ້ຄົນຊົ່ວລົບກວນຊີວິດຂອງຄຣິດຕະຈັກ ແລະ ທຳຮ້າຍຜູ້ຖືກເລືອກຂອງພຣະເຈົ້າ, ນັ້ນຈະບໍ່ເຮັດໃຫ້ຂ້ອຍເປັນຜູ້ສົມຮູ້ຮ່ວມຄິດຂອງຄົນຊົ່ວ ແລະ ເປັນສັດຕູຂອງພຣະເຈົ້າບໍ? ຂ້ອຍຢ້ານທີ່ຈະຄິດເຖິງເລື່ອງນີ້ໄປຫຼາຍກວ່ານີ້. ໃນເວລານັ້ນ, ຂ້ອຍຮູ້ສຶກຕິດຢູ່ລະຫວ່າງກ້ອນຫີນ ແລະ ບ່ອນແຂງ. ຂ້ອຍບໍ່ຮູ້ວ່າຕ້ອງເຮັດຫຍັງ. ເອື້ອຍຊູເຫັນວ່າຂ້ອຍກັງວົນໃຈ ແລະ ເວົ້າກັບຂ້ອຍວ່າ “ອ້າຍຢາງ, ຮານບິງໄດ້ລົບກວນຊີວິດຄຣິດຕະຈັກຊ້ຳແລ້ວຊ້ຳອີກ ແລະ ລາວບໍ່ໄດ້ສະແດງໝາຍສຳຄັນຂອງການກັບໃຈແມ່ນແຕ່ນ້ອຍເລີຍ. ຕາມຫຼັກການແລ້ວ, ລາວຄວນຖືກໄລ່ອອກຈາກຄຣິດຕະຈັກ. ນີ້ເປັນການປົກປ້ອງວຽກງານຂອງຄຣິດຕະຈັກ. ນັ້ນແມ່ນສິ່ງທີ່ສຳຄັນທີ່ສຸດ! ພວກເຮົາຕ້ອງຄຳນຶງເຖິງຄວາມປະສົງຂອງພຣະເຈົ້າ ແລະ ບໍ່ເຮັດຕາມອາລົມ ແລະ ຕາມຄວາມຮູ້ສຶກສ່ວນຕົວຂອງພວກເຮົາເອງ”. ຫຼັງຈາກຟັງລາວເວົ້າ, ຂ້ອຍຍິ່ງຮູ້ສຶກຂັດແຍ່ງຫຼາຍຂຶ້ນ.

ຕອນນັ້ນເອງ, ອ້າຍເອື້ອຍນ້ອງບາງຄົນແນະນຳວ່າ “ຮານບິງໄດ້ເຊື່ອໃນພຣະເຈົ້າມາເປັນເວລາຫຼາຍປີ, ລາວໄດ້ປະຖິ້ມຄອບຄົວ ແລະ ອາຊີບຂອງລາວເພື່ອເຮັດໜ້າທີ່ຂອງລາວ ແລະ ລາວໄດ້ທົນທຸກຫຼາຍ. ພວກເຮົາຄິດວ່າລາວຄວນໄດ້ຮັບໂອກາດເພື່ອກັບໃຈອີກ”. ເມື່ອຂ້ອຍໄດ້ຍິນຄຳເວົ້າເຫຼົ່ານັ້ນ, ຂ້ອຍຮູ້ຢ່າງຈະແຈ້ງວ່າອ້າຍເອື້ອຍນ້ອງເຫຼົ່ານີ້ພຽງແຕ່ເວົ້າແບບນັ້ນຍ້ອນພວກເຂົາຖືກຫຼອກລວງໂດຍຮູບລັກພາຍນອກຂອງຮານບິງກ່ຽວກັບການເຮັດຄວາມດີ ແລະ ຂ້ອຍຄວນສົນທະນາເຖິງຄວາມຈິງກັບພວກເຂົາເພື່ອວິເຄາະພຶດຕິກຳຂອງຮານບິງ ເພື່ອໃຫ້ພວກເຂົາສາມາດແຍກແຍະທຳມະຊາດ ແລະ ແກ່ນແທ້ຂອງລາວໄດ້. ແຕ່ແລ້ວຂ້ອຍກັບຄິດວ່າ ຮານບິງແມ່ນລູກສາວຄົນໂປດຂອງພໍ່ເຖົ້າແມ່ເຖົ້າຂ້ອຍ, ແມ່ເຖົ້າຂອງຂ້ອຍສັບສົນໃນຄວາມເຊື່ອຂອງລາວໃນພຣະເຈົ້າ ແລະ ບໍ່ມີການແຍກແຍະເລີຍ ແລະ ເມຍຂອງຂ້ອຍກໍ່ໃຊ້ອາລົມຫຼາຍເກີນໄປ. ຖ້າຂ້ອຍຕັດສິນໃຈໄລ່ຮານບິງອອກ ແລະ ເປີດໂປງ ແລະ ວິເຄາະພຶດຕິກຳຊົ່ວຂອງລາວກັບອ້າຍເອື້ອຍນ້ອງ, ແລ້ວຂ້ອຍຈະບໍ່ກະທໍາຜິດຢ່າງໂຈ່ງແຈ້ງຕໍ່ຄອບຄົວຂອງເມຍຂ້ອຍທັງໝົດບໍ? ຖ້າຂ້ອຍເອີ່ຍຄຳເວົ້າດີໆຈັກສອງສາມຄຳກ່ຽວກັບຮານບິງກັບອ້າຍເອື້ອຍນ້ອງ ແລະ ແລ້ວກໍ່ສົນທະນາກັບລາວເພື່ອຂໍໃຫ້ລາວກັບໃຈ ແລະ ບໍ່ກໍ່ໃຫ້ເກີດການລົບກວນໃດໆອີກຕໍ່ໄປ, ແລ້ວມີໂອກາດທີ່ລາວອາດຈະບໍ່ຈຳເປັນຕ້ອງຖືກໄລ່ອອກຈາກຄຣິດຕະຈັກ ແລະ ວິທີນັ້ນ ຂ້ອຍຈະບໍ່ຕ້ອງເຮັດຜິດຕໍ່ຄອບຄົວເມຍຂອງຂ້ອຍ. ຄວາມຄິດນີ້ໄດ້ບັນເທົາຄວາມກັງວົນບາງຢ່າງທີ່ຂ້ອຍກຳລັງຮູ້ສຶກຢູ່, ດັ່ງນັ້ນ ຂ້ອຍຈິ່ງເວົ້າກັບອ້າຍເອື້ອຍນ້ອງວ່າ “ຮານບິງໄດ້ເຮັດຄວາມຊົ່ວ ແລະ ໄດ້ເຮັດການລ່ວງລະເມີດໄປແລ້ວແທ້ໆ, ແຕ່ແມ່ນຄວາມປະສົງຂອງພຣະເຈົ້າທີ່ຈະຊ່ວຍຜູ້ຄົນໃຫ້ລອດພົ້ນໃນຂອບເຂດຫຼາຍທີ່ສຸດເທົ່າທີ່ຈະເປັນໄປໄດ້, ສະນັ້ນ ພວກເຮົາຄວນໃຫ້ໂອກາດລາວກັບໃຈອີກ. ຖ້າລາວເຮັດຊົ່ວອີກ, ມັນກໍ່ຈະບໍ່ສາຍເກີນໄປທີ່ຈະໄລ່ລາວອອກ ແລະ ພວກເຮົາກໍ່ສາມາດເຮັດໃຫ້ລາວຍອມຮັບມັນດ້ວຍສຸດຈິດສຸດໃຈໃຈ”. ເມື່ອເອື້ອຍຊູໄດ້ຍິນຂ້ອຍເວົ້າຄຳພິເສດເຫຼົ່ານີ້, ເບິ່ງຄືວ່າລາວຕ້ອງການເວົ້າຫຍັງບາງຢ່າງ, ແຕ່ໃນທີ່ສຸດລາວກໍ່ມິດງຽບຢູ່. ບໍ່ມີໃຜເວົ້າຫຍັງຕື່ມອີກ ແລະ ຂ້ອຍຮູ້ສຶກໄດ້ວ່າຄວາມຕຶງຄຽດບາງຢ່າງໃນໃຈຂອງຂ້ອຍໄດ້ທຸເລົາລົງ. ຂ້ອຍຄິດກັບຕົວເອງວ່າ ໃນທີ່ສຸດຂ້ອຍກໍ່ບໍ່ຈຳເປັນຕ້ອງກັງວົນກ່ຽວກັບການເຮັດຜິດຕໍ່ພໍ່ເຖົ້າແມ່ເຖົ້າຂອງຂ້ອຍອີກຕໍ່ໄປ. ແຕ່ສອງມື້ຕໍ່ມາ, ຂ້ອຍກໍ່ເກີດມີແຜໃນປາກທັງສາມອັນແບບກະທັນຫັນ. ປາກຂອງຂ້ອຍຮູ້ສຶກຄືກັບວ່າກຳລັງລຸກໄໝ້; ມັນອອກຮ້ອນແທ້ໆ. ບາງຄັ້ງມັນກໍ່ເຈັບປວດຫຼາຍຈົນຂ້ອຍບໍ່ສາມາດເວົ້າ ຫຼື ກິນໄດ້ ແລະ ຄວາມເຈັບນັ້ນຍິ່ງຮ້າຍແຮງຂຶ້ນຈົນເຮັດໃຫ້ຂ້ອຍສະດຸ້ງຕື່ນຕອນກາງຄືນ. ໃນທ່າມກາງຄວາມທຸກທໍລະມານຂອງຂ້ອຍ, ຂ້ອຍໄດ້ອະທິຖານຫາພຣະເຈົ້າວ່າ: “ພຣະເຈົ້າ, ຂ້ານ້ອຍຮູ້ວ່າບາດແຜທີ່ເຈັບປວດເຫຼົ່ານີ້ທີ່ຢູ່ໃນປາກ ແລະ ລີ້ນຂອງຂ້ານ້ອຍບໍ່ໄດ້ເກີດຂຶ້ນໂດຍບັງເອີນ; ນີ້ແມ່ນການທີ່ພຣະອົງກຳລັງຂ້ຽນຕີ ແລະ ລົງວິໄນຂ້ານ້ອຍ. ໂອ ພຣະເຈົ້າ! ຂ້ານ້ອຍປາຖະໜາທີ່ຈະກັບໃຈຫາພຣະອົງ”.

ຕໍ່ມາ, ໃນລະຫວ່າງການເຝົ້າດ່ຽວຂອງຂ້ອຍ, ຂ້ອຍເຫັນບົດຄວາມນີ້ຈາກພຣະທຳຂອງພຣະເຈົ້າ: “ຜູ້ຄົນທີ່ເຊື່ອໃນພຣະເຈົ້າຢ່າງແທ້ຈິງແມ່ນມີພຣະອົງໃນຫົວໃຈຂອງພວກເຂົາຢູ່ສະເໝີ ແລະ ພວກເຂົາມີຫົວໃຈທີ່ເຄົາລົບນັບຖືພຣະເຈົ້າ ເຊິ່ງນັ້ນກໍຄືຫົວໃຈທີ່ຮັກພຣະເຈົ້າຢູ່ພາຍໃນພວກເຂົາຢູ່ສະເໝີ. ຜູ້ທີ່ເຊື່ອໃນພຣະເຈົ້າຄວນເຮັດສິ່ງຕ່າງໆດ້ວຍຄວາມລະມັດລະວັງ ແລະ ຢ່າງຮອບຄອບ ແລະ ທຸກຢ່າງທີ່ພວກເຂົາເຮັດຄວນເປັນໄປຕາມຄວາມຕ້ອງການຂອງພຣະເຈົ້າ ແລະ ສາມາດເຮັດໃຫ້ພໍໃຈພຣະອົງໄດ້. ພວກເຂົາບໍ່ຄວນຫົວແຂງ ໂດຍເຮັດໃນສິ່ງຫຍັງກໍຕາມທີ່ພວກເຂົາພໍໃຈ; ສິ່ງນັ້ນບໍ່ເໝາະສົມກັບຄວາມເປັນນັກບຸນ. ຜູ້ຄົນຕ້ອງບໍ່ແລ່ນອາລະວາດ ໂດຍແກວ່ງທຸງຂອງພຣະເຈົ້າໄປທົ່ວທຸກບ່ອນ ໃນຂະນະທີ່ຍ່າງວາງທ່າໂອ້ອວດ ແລະ ຫຼອກລວງໄປທຸກແຫ່ງ; ນີ້ແມ່ນການປະພຶດແບບກະບົດທີ່ສຸດ. ຄອບຄົວຕ່າງໆມີກົດລະບຽບຂອງພວກເຂົາ ແລະ ປະເທດຊາດຕ່າງໆກໍມີກົດໝາຍຂອງພວກເຂົາ; ແລ້ວເຮືອນຂອງພຣະເຈົ້າຍິ່ງບໍ່ມີບໍ? ມາດຕະຖານແຮງຈະບໍ່ເຂັ້ມງວດກວ່າບໍ? ບົດບັນຍັດແຫ່ງການບໍລິຫານຍິ່ງຈະບໍ່ມີຫຼາຍກວ່າບໍ? ຜູ້ຄົນແມ່ນມີອິດສະຫຼະທີ່ຈະເຮັດຕາມສິ່ງທີ່ພວກເຂົາຕ້ອງການ, ແຕ່ບົດບັນຍັດແຫ່ງການບໍລິຫານຂອງພຣະເຈົ້າບໍ່ສາມາດປ່ຽນແປງໄດ້ຕາມອຳເພີີໃຈ. ພຣະເຈົ້າແມ່ນພຣະເຈົ້າທີ່ບໍ່ອົດທົນຕໍ່ການລ່ວງເກີນຈາກມະນຸດ; ພຣະອົງແມ່ນພຣະເຈົ້າທີ່ເຮັດໃຫ້ຄົນຕາຍໄດ້. ຜູ້ຄົນບໍ່ຮູ້ສິ່ງນີ້ແທ້ບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄໍາເຕືອນເຖິງຜູ້ຄົນທີ່ບໍ່ປະຕິບັດຄວາມຈິງ). ພຣະທຳຂອງພຣະເຈົ້າເຮັດໃຫ້ຂ້ອຍສັ່ນເຊັນດ້ວຍຄວາມຢ້ານ. ຂ້ອຍເຫັນວ່າອຸປະນິໄສຂອງພຣະອົງນັ້ນບໍລິສຸດ, ຊອບທຳ ແລະ ບໍ່ມີການກະທໍາຜິດ. ໃນເຮືອນຂອງພຣະເຈົ້າ, ພຣະຄຣິດ ແລະ ຄວາມຈິງມີອຳນາດ. ທັດສະນະຂອງພຣະເຈົ້າຕໍ່ຄົນຊົ່ວທີ່ຂັດຂວາງ ແລະ ລົບກວນວຽກງານຄຣິດຕະຈັກແມ່ນຄວາມກຽດຊັງ ແລະ ຄວາມລັງກຽດ. ສ່ວນບັນດາຜູ້ທີ່ມີການແຍກແຍະ ແຕ່ສືບຕໍ່ຍືນຢູ່ຂ້າງຄົນຊົ່ວ ແລະ ເວົ້າແທນພວກເຂົາ, ທັດສະນະຂອງພຣະເຈົ້າແມ່ນຄວາມລັງກຽດ ແລະ ໂກດແຄ້ນທີ່ສຸດ. ຮານບິງກໍ່ເປັນຄົນໜຶ່ງທີ່ປະຕິເສດທີ່ຈະປະຕິບັດຄວາມຈິງ, ເປັນຜູ້ກໍ່ໃຫ້ເກີດການຍຸແຍ່ ແລະ ການຜິດຖຽງກັນ, ເປັນຜູ້ທີ່ຂັດຂວາງ ແລະ ລົບກວນວຽກງານຂອງຄຣິດຕະຈັກ, ແມ່ນປະເພດຂອງຄົນຊົ່ວທີ່ຖືກເປີດເຜີຍໂດຍພາລະກິດຂອງພະເຈົ້າ ແລະ ແມ່ນຄົນທີ່ຄວນຖືກໄລ່ອອກ. ແຕ່ເພື່ອປົກປ້ອງຄວາມສຳພັນຂອງຂ້ອຍກັບຄອບຄົວເມຍຂອງຂ້ອຍ, ຂ້ອຍຈິ່ງເຮັດຂັດກັບຈິດສຳນຶກຂອງຕົວເອງຢ່າງໂຈ່ງແຈ້ງໂດຍການຂາຍຫຼັກການແຫ່ງຄວາມຈິງ. ຂ້ອຍໄດ້ປົກປ້ອງ ແລະ ສ້າງຂໍ້ແກ້ຕົວໃຫ້ຄົນຊົ່ວ. ຂ້ອຍຢືນຢູ່ຂ້າງຄົນຊົ່ວ ແລະ ເຮັດເພື່ອປົກປ້ອງລາວ. ນີ້ບໍ່ໄດ້ເຮັດໃຫ້ຂ້ອຍເປັນຄົນຊ່ວຍ ແລະ ເປັນຜູ້ສົມຮູ້ຮ່ວມຄິດກັບຄົນຊົ່ວບໍ? ພຣະເຈົ້າໃຫ້ກຽດຂ້ອຍໂດຍການມອບໜ້າທີ່ການເປັນຜູ້ນຳໃຫ້ຂ້ອຍ, ແຕ່ຂ້ອຍບໍ່ມີຄວາມເຄົາລົບຕໍ່ພຣະອົງເລີຍ. ຂ້ອຍເຂົ້າໃຈຄວາມຈິງຢ່າງແທ້ຈິງ, ແຕ່ບໍ່ປະຕິບັດມັນ, ກົງກັນຂ້າມກັບມີສ່ວນຮ່ວມໃນການຫຼອກລວງໂດຍເຈດຕະນາເພື່ອຮັກສາຄົນຊົ່ວຢູ່ໃນຄຣິດຕະຈັກ, ບ່ອນທີ່ລາວໄດ້ລົບກວນຊີວິດຄຣິດຕະຈັກ ແລະ ໄດ້ສ້າງຄວາມເສຍຫາຍໃຫ້ກັບອ້າຍເອື້ອຍນ້ອງຂອງຂ້ອຍ. ຂ້ອຍຮູ້ດີ ແລະ ຈົງໃຈເຮັດໃຫ້ເຄືອງໃຈອຸປະນິໄສຂອງພຣະເຈົ້າ! ການກະທຳຂອງຂ້ອຍອາດຫຼອກລວງຄົນອື່ນ, ແຕ່ພວກມັນບໍ່ສາມາດຫຼອກລວງພຣະເຈົ້າໄດ້. ພຣະເຈົ້າເຫັນສິ່ງທີ່ຢູ່ໃນໃຈຂອງພວກເຮົາ. ພຣະອົງຈະຊົງອົດທົນກັບຄົນຄືຂ້ອຍຜູ້ທີ່ໄດ້ກະທຳດ້ວຍຄວາມຫຸນຫັນຕາມອຳເພີໃຈໄດ້ແນວໃດ? ຂ້ອຍໄດ້ເຮັດການລ່ວງລະເມີດແລ້ວ ແລະ ຂ້ອຍຮູ້ວ່າຂ້ອຍບໍ່ໄດ້ກັບໃຈ, ພຣະເຈົ້າຈະກຳຈັດຂ້ອຍ. ດັ່ງນັ້ນ ຂ້ອຍຈິ່ງຟ້າວອະທິຖານຫາພຣະເຈົ້າເພື່ອກັບໃຈ. ຫຼັງຈາກທີ່ສົນທະນາເລື່ອງນີ້ກັບເພື່ອນຮ່ວມງານຫຼາຍຄົນ, ພວກເຮົາສັງລວມລາຍການໆກະທຳຊົ່ວຂອງຮານບິງ ແລະ ນຳໃຊ້ເພື່ອໃຫ້ລາວຖືກໄລ່ອອກຈາກຄຣິດຕະຈັກ. ຫຼັງຈາກທີ່ຂ້ອຍພົບຄວາມປະສົງທີ່ຈະຫັນຫຼັງກັບໄປໃນທິດທາງຂອງພຣະເຈົ້າ, ແຜໃນປາກຂອງຂ້ອຍກໍ່ຫາຍດີຢ່າງລຶກລັບ.

ສອງມື້ຕໍ່ມາ, ຂ້ອຍໄປເຮືອນແມ່ເຖົ້າຂອງຂ້ອຍເພື່ອເຮັດຫຍັງບາງຢ່າງ ແລະ ຮານບິງກໍ່ຢູ່ບ່ອນນັ້ນດ້ວຍ. ເມື່ອລາວເຫັນຂ້ອຍ, ລາວເບິ່ງຂ້ອຍແບບເຄັ່ງຂຶມ ແລະ ແລ້ວກໍ່ຫັນໜີ ແລະ ອອກໄປ. ແມ່ເຖົ້າຂອງຂ້ອຍເວົ້າໃສ່ຂ້ອຍຢ່າງໃຈຮ້າຍວ່າ “ນ້ອງໄພ້ຂອງເຈົ້າເຊື່ອໃນພຣະເຈົ້າມາເປັນເວລາຫຼາຍປີ ແລະ ໄດ້ທົນທຸກຫຼາຍເພື່ອເຜີຍແຜ່ຂ່າວປະເສີດ. ບຸກຄົນໃດທີ່ບໍ່ມີອຸປະນິໄສທີ່ເສື່ອມຊາມ? ຖ້າຄຣິດຕະຈັກໄລ່ລາວອອກ, ແລ້ວລາວຈະບໍ່ເສຍໂອກາດທີ່ຈະໄດ້ຮັບຄວາມລອດພົ້ນຂອງພຣະເຈົ້າບໍ? ເຈົ້າບໍ່ສາມາດໃຈຮ້າຍກັບລາວໄດ້ຂະໜາດນີ້!” ເມຍຂອງຂ້ອຍກໍ່ເຂົ້າມາເວົ້າແທນຮານບິງ. ເມື່ອເຫັນພວກເຂົາອາລົມຂຶ້ນປານນັ້ນ ແລະ ພວກເຂົາມີການແຍກແຍະເລັກນ້ອຍຕໍ່ກັບຮານບິງ, ຂ້ອຍຈິ່ງສົນທະນາກັບພວກເຂົາກ່ຽວກັບພຶດຕິກຳທີ່ຊົ່ວຮ້າຍຂອງລາວ. ແຕ່ແມ່ເຖົ້າຂອງຂ້ອຍບໍ່ຍອມຟັງເລີຍ. ກົງກັນຂ້າມ, ລາວຮ້ອງໃສ່ຂ້ອຍຢ່າງໂກດແຄ້ນໃນຂະນະທີ່ນ້ຳຕາໄຫຼອອກມາຈາກຕາຂອງລາວ. ເມື່ອເຫັນຄວາມໂກດຮ້າຍຂອງລາວ, ເມຍຂອງຂ້ອຍກໍ່ຢືນຂຶ້ນຕິຕຽນຂ້ອຍເຊັ່ນກັນ. ເມື່ອເຫັນສິ່ງທັງໝົດນີ້, ຂ້ອຍຮູ້ສຶກອ່ອນແອ ແລະ ເສົ້າໝອງຫຼາຍຈົນຂ້ອຍກິນບໍ່ໄດ້. ຄືນນັ້ນ, ໃນຂະນະທີ່ຂ້ອຍນອນຢູ່ເທິງຕຽງ, ຂ້ອຍນອນພິກຕົວໄປມາ, ບໍ່ສາມາດນອນຫຼັບໄດ້ບໍ່ວ່າຂ້ອຍຈະພະຍາຍາມຢ່າງໜັກກໍ່ຕາມ. ດ້ານໜຶ່ງ, ຂ້ອຍກໍ່ຕ້ອງໄລ່ຄົນຊົ່ວອອກເພື່ອປົກປ້ອງວຽກຂອງຄຣິດຕະຈັກ, ແຕ່ອີກດ້ານໜຶ່ງ, ມີການກ່າວຫາຈາກເມຍ ແລະ ແມ່ເຖົ້າຂອງຂ້ອຍ. ຂ້ອຍຕ້ອງເຮັດແນວໃດ? ຖ້າຂ້ອຍໄລ່ນ້ອງໄພ້ອອກ, ຂ້ອຍກໍ່ຈະເຮັດຜິດຕໍ່ຄອບຄົວຂອງເມຍທັງໝົດ, ເຊິ່ງອາດສົ່ງຜົນກະທົບຕໍ່ຄວາມສຳພັນຂອງຂ້ອຍກັບເມຍຂອງຂ້ອຍ ແລະ ອາດນຳໄປສູ່ການແຕກແຍກຂອງຄອບຄົວຂອງຂ້ອຍເອງ. ແຕ່ການອະນຸຍາດໃຫ້ຄົນຊົ່ວຢູ່ໃນຄຣິດຕະຈັກອາດເປັນອັນຕະລາຍແກ່ຊີວິດຄຣິດຕະຈັກ ແລະ ເປັນອັນຕະລາຍຕໍ່ຊີວິດຂອງອ້າຍເອື້ອຍນ້ອງ. ເມື່ອຄິດເຖິງເລື່ອງທັງໝົດນີ້ເຮັດໃຫ້ຂ້ອຍຮູ້ສຶກເສົ້າໝອງ ແລະ ຂັດແຍ່ງກັນຫຼາຍ. ສິ່ງທີ່ຂ້ອຍສາມາດເຮັດໄດ້ແມ່ນອະທິຖານຫາພຣະເຈົ້າຢ່າງຈິງຈັງ: “ພຣະເຈົ້າ, ຂ້ານ້ອຍຮູ້ສຶກອ່ອນແອຫຼາຍ. ກ່ຽວກັບການຂັບໄລ່ຮານບິງ, ຂ້ານ້ອຍບໍ່ປາຖະໜາທີ່ຈະເຮັດຜິດຕໍ່ພຣະອົງ, ແຕ່ຂ້ານ້ອຍຖືກຈຳກັດດ້ວຍອາລົມຂອງຂ້ານ້ອຍ ແລະ ມີບັນຫາໃນການນຳຄວາມຈິງໄປປະຕິບັດ. ຂ້ານ້ອຍຮ້ອງຂໍພຣະອົງປະທານຄວາມເຂັ້ມແຂງໃຫ້ຂ້ານ້ອຍ ແລະ ນຳທາງຂ້ານ້ອຍໃຫ້ເອົາຊະນະກອງກຳລັງແຫ່ງຄວາມມືດ, ເພື່ອວ່າຂ້ານ້ອຍອາດຢືນຢັດ ແລະ ເປັນພະຍານໃຫ້ແກ່ພຣະອົງ”.

ຫຼັງຈາກຂ້ອຍອະທິຖານ, ຂ້ອຍກໍ່ອ່ານພຣະທຳຂອງພຣະເຈົ້າຕື່ມອີກ:  “ໃນທຸກບາດກ້າວຂອງພາລະກິດທີ່ພຣະເຈົ້າປະຕິບັດໃນຜູ້ຄົນນັ້ນ, ເບິ່ງຈາກພາຍນອກ ມັນຄືກັບວ່າເປັນການປະຕິບັດຕໍ່ກັນລະຫວ່າງຜູ້ຄົນ ເໝືອນກັບວ່າມັນເກີດຈາກການຈັດແຈງຂອງມະນຸດ ຫຼື ການແຊກແຊງຂອງມະນຸດ. ແຕ່ໃນເບື້ອງຫຼັງແລ້ວ ທຸກບາດກ້າວຂອງພາລະກິດ ແລະ ທຸກສິ່ງທີ່ເກີດຂຶ້ນ ແມ່ນການເດີມພັນທີ່ຊາຕານສ້າງຂຶ້ນຕໍ່ໜ້າພຣະເຈົ້າ ແລະ ຮຽກຮ້ອງໃຫ້ຜູ້ຄົນຍຶດໝັ້ນໃນຄຳພະຍານທີ່ພວກເຂົາມີໃຫ້ກັບພຣະເຈົ້າ. ໃຫ້ສັງເກດເບິ່ງຕອນທີ່ໂຢບຖືກທົດລອງ ຕົວຢ່າງ: ໃນເບື້ອງຫຼັງແລ້ວ ຊາຕານກຳລັງເດີມພັນກັບພຣະເຈົ້າ ແລະ ສິ່ງທີ່ເກີດຂຶ້ນກັບໂຢບແມ່ນການກະທຳຂອງມະນຸດ ແລະ ການແຊກແຊງຂອງມະນຸດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ມີພຽງແຕ່ການຮັກພຣະເຈົ້າເທົ່ານັ້ນທີ່ເປັນການເຊື່ອໃນພຣະເຈົ້າຢ່າງແທ້ຈິງ). “ພວກເຈົ້າທຸກຄົນເວົ້າວ່າພວກເຈົ້າຄຳນຶງເຖິງພາລະຂອງພຣະເຈົ້າ ແລະ ຈະປົກປ້ອງປະຈັກພະຍານຂອງຄຣິສຕະຈັກ ເຈົ້າເປັນຄົນເຮັດຕາມຄວາມປະສົງຂອງເຮົາບໍ? ຈົ່ງຖາມຕົວເອງວ່າ: ເຈົ້າແມ່ນຄົນທີ່ໄດ້ສະແດງການພິຈາລະນາຕໍ່ພາລະຂອງພຣະອົງບໍ? ເຈົ້າສາມາດປະຕິບັດຄວາມຊອບທຳເພື່ອພຣະອົງໄດ້ບໍ? ເຈົ້າສາມາດຢືນຂຶ້ນ ແລະ ເວົ້າເພື່ອເຮົາໄດ້ບໍ? ເຈົ້າສາມາດນຳເອົາຄວາມຈິງສູ່ການປະຕິບັດໄດ້ຢ່າງເດັດດ່ຽວບໍ? ເຈົ້າກ້າພໍທີ່ຈະຕໍ່ສູ້ກັບການກະທຳທັງໝົດຂອງຊາຕານບໍ? ເຈົ້າຈະສາມາດແຍກອາລົມຂອງເຈົ້າອອກ ແລະ ເປີດໂປງຊາຕານເພື່ອຄວາມຈິງຂອງເຮົາໄດ້ບໍ? ເຈົ້າສາມາດອະນຸຍາດໃຫ້ເຈດຕະນາຂອງເຮົາຖືກຕື່ມເຕັມໃນຕົວເຈົ້າໄດ້ບໍ? ເຈົ້າໄດ້ມອບຫົວໃຈຂອງເຈົ້າໃນຊ່ວງເວລາທີ່ສຳຄັນທີ່ສຸດບໍ? ເຈົ້າແມ່ນຄົນທີ່ເຮັດຕາມຄວາມປະສົງຂອງເຮົາບໍ? ຈົ່ງຕັ້ງຄຳຖາມເຫຼົ່ານີ້ກັບຕົວເຈົ້າເອງ ແລະ ຄິດເຖິງພວກມັນເລື້ອຍໆ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 13). ທຸກຄຳຖາມທີ່ດູໝິ່ນຂອງພຣະທຳຂອງພຣະເຈົ້າໄດ້ສຽບແທງຫົວໃຈຂອງຂ້ອຍ. ຂ້ອຍຮູ້ສຶກໄດ້ເຖິງຄວາມປາຖະໜາ ແລະ ຂໍ້ຮຽກຮ້ອງຂອງພຣະອົງໃນພວກມັນ. ພຣະເຈົ້າຫວັງວ່າຂ້ອຍຈະຮັບມືກັບເລື່ອງການຂັບໄລ່ຄົນຊົ່ວໂດຍບໍ່ໄດ້ອີງໃສ່ອາລົມ ຫຼື ຄວາມຮູ້ສຶກສ່ວນຕົວ ແລະ ຂ້ອຍຈະຢືນຢູ່ຂ້າງພຣະເຈົ້າຢ່າງບໍ່ຫວັ່ນໄຫວ ແລະ ປະຕິບັດຄວາມຈິງເພື່ອຕອບສະໜອງຄວາມປະສົງຂອງພຣະອົງ. ຂ້ອຍຄິດເຖິງວຽກໃນລະຫວ່າງການທົດລອງ ແລະ ໃນຂະນະທີ່ໂດຍຜິວເຜີນແລ້ວຄວາມຮັ່ງມີຂອງລາວຖືກປຸ້ນໄປ, ລູກໆຂອງລາວຕາຍແນວໃດ, ຄົນຮັບໃຊ້ຂອງລາວໄດ້ຖືກຂ້າແນວໃດ, ເມຍ ແລະ ໝູ່ເພື່ອນສາມຄົນໄດ້ໂຈມຕີລາວແນວໃດ, ຢູ່ເບື້ອງຫຼັງເຫດການເຫຼົ່ານີ້ທັງໝົດແມ່ນການພະນັນຂອງຊາຕານກັບພຣະເຈົ້າ. ພວກມັນເປັນການລໍ້ລວງຂອງຊາຕານທີ່ເກີດຂຶ້ນກັບໂຢບ. ໃນທີ່ສຸດ, ໂຢບກໍ່ສາມາດຢືນຢູ່ຂ້າງພຣະເຈົ້າຍ້ອນຄວາມເຊື່ອ ແລະ ຄວາມເຄົາລົບຂອງລາວຕໍ່ພຣະເຈົ້າ. ພຣະອົງເຮັດໃຫ້ຊາຕານປະສົບກັບຄວາມອັບອາຍ ແລະ ຄວາມລົ້ມເຫຼວຢ່າງແທ້ຈິງ ແລະ ລາວໄດ້ເປັນພະຍານທີ່ເຂັ້ມແຂງ, ດັງກ້ອງສຳລັບພຣະເຈົ້າ. ໂດຍພາຍນອກ ສິ່ງທີ່ເບິ່ງຄືເປັນຄວາມກົດດັນກັບຂ້ອຍໂດຍແມ່ເຖົ້າຂອງຂ້ອຍ, ຄວາມຈິງແລ້ວແມ່ນການຕໍ່ສູ້ໃນໂລກຝ່າຍວິນຍານ. ມັນແມ່ນກົນອຸບາຍຂອງຊາຕານ. ມັນແມ່ນຄວາມພະຍາຍາມຂອງມັນທີ່ຈະຢຸດຂ້ອຍຈາກການປະຕິບັດຄວາມຈິງໂດຍການໃຊ້ປະໂຫຍດຈາກຄວາມຜູກພັນທາງອາລົມຂອງຂ້ອຍ, ເພື່ອວ່າຄົນຊົ່ວອາດຈະຄົງຢູ່ ແລະ ສືບຕໍ່ຂັດຂວາງ ແລະ ທໍາລາຍວຽກງານຂອງຄຣິດຕະຈັກ ແຕ່ພຣະເຈົ້າຍັງໃຊ້ເລື່ອງນີ້ເພື່ອທົດສອບຂ້ອຍ, ເພື່ອເບິ່ງວ່າຂ້ອຍຈະອ່ອນນ້ອມຕໍ່ຊາຕານເນື່ອງຈາກການບີບບັງຄັບຂອງເມຍ ແລະ ແມ່ເຖົ້າ ຫຼື ຂ້ອຍຈະສາມາດຍຶດຖືຄວາມຊອບທຳ, ປະຕິບັດຄວາມຈິງ ແລະ ເຮັດຕາມຫຼັກການ. ຖ້າຂ້ອຍເລືອກທີ່ຈະຕອບສະໜອງເນື້ອໜັງຂອງຕົວເອງ ແລະ ຢືນຢູ່ຂ້າງຊາຕານ, ນັ້ນຈະບໍ່ໝາຍຄວາມວ່າຂ້ອຍໄດ້ຕົກກົນອຸບາຍຂອງຊາຕານບໍ? ຖ້າຂ້ອຍເຮັດແບບນັ້ນ, ຂ້ອຍຈະສູນເສຍປະຈັກພະຍານຕໍ່ໜ້າພະເຈົ້າ.

ເມື່ອຂ້ອຍຄິດເຖິງເລື່ອງທັງໝົດນັ້ນ, ຂ້ອຍກໍ່ເລີ່ມທົບທວນຕົວເອງ: ຕະຫຼອດເວລານີ້, ໃນຂະນະທີ່ຜະເຊີນກັບທາງເລືອກນີ້, ເປັນຫຍັງຂ້ອຍຈິ່ງຮູ້ສຶກຕິດຢູ່ລະຫວ່າງກ້ອນຫີນ ແລະ ບ່ອນທີ່ແຂງ ແລະ ພົບວ່າມັນໜ້າເວດທະນາຫຼາຍບໍ? ຂ້ອຍເຂົ້າໃຈຄວາມຈຳເປັນເພື່ອປົກປ້ອງວຽກງານຂອງຄຣິດຕະຈັກຢ່າງແຈ່ມແຈ້ງ, ແຕ່ເປັນຫຍັງຂ້ອຍຈິ່ງສືບຕໍ່ເຮັດຕາມຄວາມຮູ້ສຶກຂອງຂ້ອຍ ແລະ ພົບວ່າມັນຍາກທີ່ຈະປະຕິບັດຄວາມຈິງ ແລະ ປະຕິບັດໃຫ້ສອດຄ່ອງກັບຫຼັກການ? ຫຼັງຈາກນັ້ນ, ຂ້ອຍກໍ່ອ່ານບົດຄວາມນີ້ຈາກພຣະທຳຂອງພຣະເຈົ້າ: “ເນື່ອງຈາກວ່າມະນຸດເກີດຢູ່ໃນແຜ່ນດິນທີ່ສົກກະປົກ, ເຂົາໄດ້ຮັບອິດທິພົນຈາກສັງຄົມຢ່າງແຮງ, ເຂົາໄດ້ຮັບອິດທິພົນຈາກຈະລິຍະທໍາສັກດີນາ ແລະ ເຂົາໄດ້ຖືກສັ່ງສອນຈາກ ‘ສະຖາບັນແຫ່ງການສຶກສາຊັ້ນສູງ’. ຄວາມຄິດແບບຫຼ້າຫຼັງ, ສິນທຳທີ່ເສື່ອມຊາມ, ມຸມມອງຊີວິດທີ່ຊົ່ວຮ້າຍ, ປັດຊະຍາຊີວິດທີ່ໜ້າລັງກຽດ, ການມີຊີວິດຢູ່ທີ່ໄຮ້ຄຸນຄ່າ ແລະ ການດໍາລົງຊີວິດ ແລະ ປະເພນີທີ່ຕໍ່າຊ້າ ສິ່ງທັງໝົດເຫຼົ່ານີ້ລ້ວນແລ້ວແຕ່ໄດ້ບຸກລຸກເຂົ້າໄປໃນຈິດໃຈຂອງມະນຸດຢ່າງຮ້າຍແຮງ, ທັງໄດ້ທໍາລາຍ ແລະ ໂຈມຕີສາມັນສໍານຶກຂອງເຂົາຢ່າງຮຸນແຮງ. ຜົນຕາມມາກໍຄື ມະນຸດໄດ້ຫ່າງໄກຈາກພຣະເຈົ້າຫຼາຍຂຶ້ນ ແລະ ຕໍ່ຕ້ານພຣະອົງຍິ່ງຂຶ້ນ. ອຸປະນິໄສຂອງມະນຸດກໍເສື່ອມຊາມຂຶ້ນທຸກມື້ ແລະ ບໍ່ມີໃຜຈັກຄົນທີ່ຍິນດີທີ່ຈະສະຫຼະທຸກສິ່ງເພື່ອພຣະອົງ, ບໍ່ມີແມ່ນແຕ່ຄົນດຽວທີ່ຍິນດີຈະເຊື່ອຟັງພຣະອົງ ຫຼື ຍິ່ງໄປກວ່ານັ້ນ, ບໍ່ມີໃຜເລີຍທີ່ຍິນດີຈະສະແຫວງຫາການປາກົດຕົວຂອງພຣະເຈົ້າ. ໃນທາງກົງກັນຂ້າມ, ພາຍໃຕ້ອໍານາດຂອງຊາຕານ, ມະນຸດບໍ່ເຮັດຫຍັງເລີຍນອກຈາກສະແຫວງຫາຄວາມສຸກສະບາຍ, ປ່ອຍໃຫ້ຕົນເອງເສື່ອມຊາມກັບເນື້ອໜັງໃນດິນແດນແຫ່ງຂີ້ຕົມ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການບໍ່ປ່ຽນແປງອຸປະນິໄສຄືການເປັນປໍລະປັກຕໍ່ພຣະເຈົ້າ). ຈາກພຣະທຳຂອງພຣະເຈົ້າ, ຂ້ອຍໄດ້ມາເຂົ້າໃຈວ່າ ຂ້ອຍເຮັດຕາມອາລົມຂອງຕົນ, ບໍ່ສາມາດປະຕິບັດຄວາມຈິງ ແລະ ຢູ່ໃນສະພາວະຂອງການກະບົດ ແລະ ການຕໍ່ຕ້ານພຣະເຈົ້າ, ທັງໝົດນີ້ແມ່ນຍ້ອນຂ້ອຍໄດ້ຖືກເຮັດໃຫ້ເສື່ອມຊາມໂດຍຊາຕານ. ຊາຕານ, ລາຊາແຫ່ງຄວາມຊົ່ວຮ້າຍ ໃຊ້ການສັ່ງສອນທາງສັງຄົມ ແລະ ການສຶກສາທີ່ຂ້ອຍໄດ້ຮັບຢູ່ໂຮງຮຽນເພື່ອປູກຝັງປັດຊະຍາຂອງຊາຕານເຊັ່ນ “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ເລືອດຂຸ້ນກວ່ານໍ້າ” ແລະ “ມະນຸດບໍ່ແມ່ນສິ່ງບໍ່ມີຊີວິດ; ເຂົາຈະປາສະຈາກຄວາມຮູ້ສຶກໄດ້ແນວໃດ?” ລົງໃນຕົວຂ້ອຍເພື່ອໃຫ້ຂ້ອຍເຫັນຄວາມຮູ້ສຶກທີ່ມີຕໍ່ຄົນອື່ນເປັນສິ່ງທີ່ສຳຄັນທີ່ສຸດໃນຊີວິດ, ເພື່ອເຮັດໃຫ້ຂ້ອຍຄິດວ່າການຮັກສາຄວາມສຳພັນ ແລະ ການອ່ອນໄຫວຕໍ່ຄວາມຮູ້ສຶກຂອງຜູ້ຄົນແມ່ນວິທີທີ່ຜູ້ຄົນເປັນ ແລະ ເຮັດໃຫ້ຂ້ອຍເຊື່ອວ່າການບໍ່ເຮັດເຊັ່ນນັ້ນຈະເປັນການໄຮ້ຫົວໃຈ ແລະ ໄຮ້ສັດທາ ແລະ ຂ້ອຍຈະຖືກຄົນອື່ນຕຳນິຍ້ອນເລື່ອງນີ້. ຂ້ອຍປະຕິບັດຕໍ່ປັດຊະຍາເຫຼົ່ານີ້ຂອງຊາຕານວ່າເປັນສິ່ງທີ່ດີ ແລະ ຖືວ່າພວກມັນເປັນການໃນການດຳລົງຊີວິດຕາມ ແລະ ຂ້ອຍກໍ່ດຳລົງຊີວິດຕາມປັດຊະຍາ ແລະ ກົດເກນເຫຼົ່ານີ້ຂອງຊາຕານ, ຂ້ອຍກາຍເປັນຄົນບໍ່ມີຫຼັກການ ແລະ ສັບສົນລະຫວ່າງຖືກ ແລະ ຜິດ, ເປັນຄົນເຫັນແກ່ຕົວ, ໜ້າລັງກຽດ, ເຈົ້າເລ່ ແລະ ຫຼອກລວງທີ່ສຸດ. ໃນເລື່ອງການໄລ່ຮານບິງອອກ, ຂ້ອຍຢ້ານວ່າຍາດຕິພີ່ນ້ອງຂອງຂ້ອຍຈະເວົ້າວ່າຂ້ອຍເນລະຄຸນ ແລະ ໄຮ້ຫົວໃຈ ແລະ ມັນຈະເຮັດໃຫ້ຄອບຄົວຂອງຂ້ອຍຕ້ອງແຕກແຍກ; ສິ່ງນີ້ເຮັດໃຫ້ຂ້ອຍລະເລີຍຕໍ່ວຽກງານຂອງຄຣິດຕະຈັກ ແລະ ຊີວິດຂອງອ້າຍເອື້ອຍນ້ອງ. ຂ້ອຍເຫັນແກ່ຕົວ ແລະ ໜ້າກຽດຊັງແທ້ໆ. ການປະພຶດຕົວແບບນີ້, ຂ້ອຍຊ່າງເນລະຄຸນ ແລະ ໄຮ້ຫົວໃຈຢ່າງແທ້ຈິງ. ເຫດຜົນວ່າເປັນຫຍັງສັງຄົມຂອງພວກເຮົາຈິ່ງມືດມົນ ແລະ ຊົ່ວຮ້າຍຫຼາຍ ແລະ ເປັນຫຍັງຈິ່ງບໍ່ມີຄວາມເປັນທຳ ແລະ ຄວາມຍຸດຕິທຳ ກໍ່ຍ້ອນວ່າຜູ້ຄົນລ້ວນດຳລົງຊີວິດຂອງຕົນຕາມປັດຊະຍາ ແລະ ກົດເກນເຫຼົ່ານີ້ຂອງຊາຕານ. ຜູ້ຄົນເປັນຫ່ວງພຽງແຕ່ຄວາມສຳພັນທາງດ້ານອາລົມທາງດ້ານເນື້ອໜັງເທົ່ານັ້ນ. ພວກເຂົາພຽງແຕ່ເວົ້າເພື່ອບັນດາຜູ້ທີ່ພວກເຂົາໃກ້ຊິດຫຼາຍທີ່ສຸດ. ແມ່ນແຕ່ເມື່ອຄົນເຫຼົ່ານີ້ເຮັດບາງສິ່ງທີ່ຜິດກົດໝາຍ ຫຼື ກໍ່ອາດຊະຍາກຳ, ພວກເຂົາກໍ່ຄິດຫາວິທີປົກປ້ອງ ແລະ ຊ່ວຍພວກເຂົາ ແລະ ສັບສົນລະຫວ່າງຖືກ ແລະ ຜິດໂດຍພະຍາຍາມເວົ້າແທນພວກເຂົາ. ເມື່ອນັ້ນເອງຂ້ອຍຈິ່ງເຫັນໄດ້ຢ່າງຊັດເຈນວ່າປັດຊະຍາ ແລະ ກົດເກນເຫຼົ່ານີ້ຂອງຊາຕານເບິ່ງຄືວ່າສົມເຫດສົມຜົນ ແລະ ມີສິນທຳ ແລະ ສອດຄ່ອງກັບຄວາມຄິດຂອງມະນຸດ, ແຕ່ແທ້ຈິງແລ້ວ ພວກມັນແມ່ນຄວາມເຊື່ອຜິດໆທີ່ຊາຕານໃຊ້ເພື່ອຫຼອກລວງ ແລະ ເຮັດໃຫ້ຜູ້ຄົນເສື່ອມຊາມ. ພວກມັນເປັນສັດຕູກັບຄວາມຈິງ ແລະ ກັບພຣະເຈົ້າ. ເພື່ອພວກເຮົາດຳເນີນຊີວິດຕາມສິ່ງເຫຼົ່ານີ້, ພວກເຮົາກໍ່ມີແຕ່ທໍລະຍົດ ແລະ ຕໍ່ຕ້ານພຣະເຈົ້າ, ທຳຮ້າຍຄົນອື່ນ ແລະ ດຳລົງຊີວິດຕາມທຳມະຊາດຂອງຜີປີສາດ. ໃນອະດີດ, ຂ້ອຍໄດ້ດຳລົງຊີວິດຕາມປັດຊະຍາ ແລະ ກົດເກນດັ່ງກ່າວ, ປົກປ້ອງຄົນຊົ່ວ ແລະ ມີສ່ວນໃນການເຮັດຜິດຂອງລາວ. ແຕ່ພຣະເຈົ້າບໍ່ໄດ້ຖືການລ່ວງລະເມີດໃນອະດີດຂອງຂ້ອຍເພື່ອຕໍ່ຕ້ານກັບຂ້ອຍ ແລະ ຍັງໃຫ້ໂອກາດຂ້ອຍກັບໃຈ ເຊິ່ງຂ້ອຍຮູ້ສຶກຂອບໃຈພຣະເຈົ້າຫຼາຍໆ. ດັ່ງນັ້ນ, ຂ້ອຍຈິ່ງອະທິຖານຫາພຣະເຈົ້າຢ່າງງຽບໆ ແລະ ກ່າວຄຳສາບານວ່າ: ພຣະເຈົ້າ, ຂ້ອຍບໍ່ປາຖະໜາທີ່ຈະເຮັດຕາມອາລົມຂອງຂ້ອຍອີກຕໍ່ໄປແລ້ວ. ຂ້ອຍປາຖະໜາພຽງແຕ່ຮັກສິ່ງທີ່ພຣະອົງຮັກ ແລະ ຊັງສິ່ງທີ່ພຣະອົງຊັງຕາມພຣະທຳຂອງພຣະອົງ, ຍຶດຖືຫຼັກການແຫ່ງຄວາມຈິງ ແລະ ຂັບໄລ່ຄົນຊົ່ວອອກຈາກຄຣິດຕະຈັກທັນທີ.

ມື້ຕໍ່ມາ, ໃນທີ່ປະຊຸມຜູ້ຮ່ວມງານ, ຂ້ອຍໄດ້ຍິນຈາກເພື່ອນຮ່ວມງານວ່າຮານບິງຍັງບໍ່ເຂົ້າໃຈໂຕເອງ ແລະ ສະແດງການກັບໃຈໃດໆເລີຍ ແລະ ລາວຍັງກໍ່ໃຫ້ເກີດການຍຸແຍ່, ຍຸຍົງໃຫ້ເກີດຄວາມຂັດແຍ່ງ ແລະ ພະຍາຍາມສ້າງພັກພວກ. ເມື່ອຂ້ອຍໄດ້ຍິນດັ່ງນີ້, ຂ້ອຍຍິ່ງໂທດໂຕເອງຫຼາຍຂຶ້ນອີກ. ຂ້ອຍກຽດຊັງໂຕເອງທີ່ເຮັດຕາມອາລົມຂອງຕົວເອງ ແລະ ບໍ່ໄດ້ໄລ່ລາວອອກທັນເວລາ, ອະນຸຍາດໃຫ້ລາວຂັດຂວາງຊີວິດຄຣິດຕະຈັກ. ຕໍ່ມາ, ໃນກອງປະຊຸມຄັ້ງຕໍ່ໄປ, ຂ້ອຍເລີ່ມໃຊ້ພຣະທຳຂອງພຣະເຈົ້າຢ່າງມີສະຕິເພື່ອວິເຄາະ ແລະ ແຍກແຍະພຶດຕິກຳຊົ່ວແຕ່ລະອັນຂອງຮານບິງ ແລະ ຜ່ານການສົນທະນາ, ອ້າຍເອື້ອຍນ້ອງທີ່ລາວຫຼອກລວງກໍ່ມີການແຍກແຍະ ແລະ ເລີ່ມປະຕິເສດລາວ. ຫຼັງຈາກທີ່ໄດ້ຮັບຄວາມເຂົ້າໃຈເຖິງຄວາມຈິງ, ເມຍຂ້ອຍກໍ່ໄດ້ມີການແຍກແຍະກ່ຽວກັບທຳມະຊາດ ແລະ ແກ່ນແທ້ຂອງຮານບິງ ແລະ ບໍ່ໄດ້ໂຕ້ຖຽງ ວ່າລາວໄດ້ຖືກປະຕິບັດຕໍ່ຢ່າງບໍ່ຍຸດຕິທຳອີກຕໍ່ໄປ. ຫຼັງຈາກທີ່ຮານບິງຖືກໄລ່ອອກຈາກຄຣິດຕະຈັກ, ມັນບໍ່ໄດ້ຖືກລົບກວນຈາກຄົນຊົ່ວອີກຕໍ່ໄປ, ດັ່ງນັ້ນ ອ້າຍເອື້ອຍນ້ອງຈິ່ງສາມາດເຂົ້າຮ່ວມກອງປະຊຸມ ແລະ ປະຕິບັດໜ້າທີ່ຂອງຕົນຢ່າງປົກກະຕິອີກຄັ້ງ. ພວກເຮົາທຸກຄົນສັນລະເສີນພຣະເຈົ້າສຳລັບຄວາມຊອບທຳຂອງພຣະອົງ! ເຫດການນີ້ເຮັດໃຫ້ຂ້ອຍເຫັນວ່າຢູ່ໃນເຮືອນຂອງພະເຈົ້າ, ພຣະທຳ ແລະ ຄວາມຈິງຂອງພະອົງມີອໍານາດ, ທຸກສິ່ງຖືກຈັດການຕາມຫຼັກການແຫ່ງຄວາມຈິງ ແລະ ຜູ້ທີ່ບໍ່ເຊື່ອ, ຄົນຊົ່ວ ແລະ ຜູ້ຕໍ່ຕ້ານພຣະຄຣິດບໍ່ສາມາດດຳລົງຕົນຢູ່ໃນເຮືອນຂອງພຣະເຈົ້າໄດ້. ຂ້ອຍເອງຍັງໄດ້ປະສົບດ້ວຍຕົນເອງວ່າການດໍາລົງຊີວິດຕາມປັດຊະຍາ ແລະ ກົດເກນຂອງຊາຕານສາມາດເຮັດໃຫ້ພວກເຮົາເຈັບປວດເທົ່ານັ້ນ. ມັນບໍ່ໄດ້ນຳຜົນປະໂຫຍດມາສູ່ພວກເຮົາ ຫຼື ຕໍ່ຜູ້ອື່ນ. ຜ່ານການດຳລົງຊີວິດຕາມພຣະທຳຂອງພຣະເຈົ້າເທົ່ານັ້ນ ພວກເຮົາຈິ່ງສາມາດຮູ້ສຶກປອດໄພ ແລະ ສະຫງົບສຸກຢ່າງແທ້ຈິງ. ມື້ນີ້ຂ້ອຍບໍ່ໄດ້ດໍາລົງຊີວິດໂດຍປັດຊະຍາ ແລະ ກົດເກນຂອງຊາຕານອີກຕໍ່ໄປ ແລະ ຂ້ອຍໄດ້ທໍາລາຍຂໍ້ຈໍາກັດທາງດ້ານອາລົມຂອງຂ້ອຍ, ສາມາດປະຕິບັດຄວາມຈິງບາງຢ່າງ ແລະ ສາມາດດໍາລົງຊີວິດດ້ວຍຄວາມຊອບທໍາໄດ້ເລັກນ້ອຍ; ທັງໝົດນີ້ຕ້ອງຂອບໃຈຄວາມລອດພົ້ນຂອງພຣະເຈົ້າ ແລະ ເປັນຜົນກະທົບທັງໝົດທີ່ບັນລຸໄດ້ໂດຍການພິພາກສາ ແລະ ການຕິສອນໃນພຣະທຳຂອງພຣະເຈົ້າ. ຂອບໃຈພຣະເຈົ້າອົງຊົງລິດທານຸພາບສູງສຸດ!


55. ການຫຼຸດພົ້ນຈາກພັນທະນາການຂອງຄວາມເປັນທາດ

ໂດຍ ໂຈ່ຢວນ, ຈີນ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ເວລານີ້ເປັນເວລາກໍານົດຈຸດຈົບຂອງມະນຸດແຕ່ລະຄົນ ບໍ່ແມ່ນເວລາທີ່ເຮົາເລີ່ມລົງໂທດມະນຸດເທື່ອ. ເຮົາຈະບັນທຶກທຸກຖ້ອຍຄໍາ ແລະ ການກະທໍາຂອງແຕ່ລະຄົນໄວ້ໃນປຶ້ມບັນທຶກຂອງເຮົາ ລວມທັງວິທີການທີ່ພວກເຂົາຕິດຕາມເຮົາ ນິໄສໃຈຄໍແທ້ຈິງຂອງພວກເຂົາ ແລະ ຜົນງານສຸດທ້າຍຂອງພວກເຂົາ. ດ້ວຍວິທີນີ້ຈະບໍ່ມີມະນຸດຄົນໃດລອດພົ້ນຈາກກໍາມືຂອງເຮົາໄດ້ ແລະ ຄົນທັງໝົດຈະຕົກຢູ່ຕາມກຸ່ມທີ່ເຮົາກໍານົດໄວ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ກະກຽມຄວາມດີໃຫ້ພຽງພໍສຳລັບຈຸດໝາຍປາຍທາງຂອງເຈົ້າ). “ຜົນໄດ້ຮັບຂອງແຕ່ລະຄົນແມ່ນຖືກກໍານົດຕາມທາດແທ້ທີ່ເກີດຈາກການກະທໍາຂອງພວກເຂົາ ແລະ ມັນຖືກກໍານົດຢ່າງເໝາະສົມສະເໝີ. ບໍ່ມີໃຜສາມາດແບກຮັບບາບຂອງຄົນອື່ນໄດ້; ແຮງຍິ່ງໄປກວ່ານັ້ນ, ບໍ່ມີໃຜສາມາດຮັບໂທດແທນຄົນອື່ນໄດ້. ນີ້ແມ່ນສິ່ງທີ່ແນ່ນອນທີ່ສຸດ. ການດູແລຢ່າງຖະໜອມຂອງພໍ່ແມ່ຕໍ່ລູກຂອງພວກເຂົາບໍ່ໄດ້ໝາຍຄວາມວ່າ ພວກເຂົາສາມາດປະຕິບັດສິ່ງທີ່ຊອບທໍາແທນລູກໆຂອງພວກເຂົາໄດ້ ຫຼື ຄວາມຮັກກະຕັນຍູຂອງລູກໆທີ່ມີຕໍ່ພໍ່ແມ່ຂອງພວກເຂົາ ໝາຍຄວາມວ່າ ພວກເຂົາສາມາດປະຕິບັດສິ່ງທີ່ຊອບທໍາແທນພໍ່ແມ່ຂອງພວກເຂົາໄດ້. ນີ້ຄືຄວາມໝາຍທີ່ແທ້ຈິງຂອງຂໍ້ພຣະທໍາທີ່ວ່າ: ‘ແລ້ວໃນທົ່ງນາມີຊາຍສອງຄົນ; ຄົນໜຶ່ງຈະຖືກຮັບໄປ ແລະ ອີກຄົນຈະຖືກປະຖິ້ມ. ຍິງສອງຄົນກຳລັງບົດແປ້ງຢູ່ໃນໂຮງເຮັດແປ້ງ; ຄົນໜຶ່ງຈະຖືກຮັບໄປ ແລະ ອີກຄົນຈະຖືກປະຖິ້ມ’. ຜູ້ຄົນບໍ່ສາມາດນຳເອົາລູກໆຂອງພວກເຂົາ ທີ່ເຮັດສິ່ງຊົ່ວຮ້າຍໄປສູ່ບ່ອນພັກເຊົາໄດ້ໃນບົນພື້ນຖານຄວາມຮັກອັນເລິກເຊິ່ງຂອງພວກເຂົາທີ່ມີຕໍ່ລູກໆ ແລະ ບໍ່ມີໃຜສາມາດເອົາເມຍ (ຫຼືຜົວ) ຂອງພວກເຂົາໄປສູ່ບ່ອນພັກເຊົາໄດ້ບົນພື້ນຖານການປະພຶດທີ່ຊອບທໍາຂອງຕົນເອງ. ສິ່ງນີ້ແມ່ນກົດແຫ່ງການປົກຄອງ; ບໍ່ມີຂໍ້ຍົກເວັ້ນຕໍ່ບຸກຄົນໃດໆ. ສຸດທ້າຍກໍຄື ຜູ້ທີ່ປະຕິບັດຄວາມຊອບທໍາແມ່ນຜູ້ປະຕິບັດຄວາມຊອບທໍາ ແລະ ຜູ້ທີ່ກະທໍາຄວາມຊົ່ວແມ່ນຜູ້ທີ່ກະທໍາຄວາມຊົ່ວ. ຜູ້ທີ່ປະຕິບັດຄວາມຊອບທໍາ ໃນທີ່ສຸດ ກໍຈະຖືກອະນຸຍາດໃຫ້ຢູ່ລອດ ໃນຂະນະຜູ້ທີ່ກະທໍາຄວາມຊົ່ວຈະຖືກທໍາລາຍ. ຜູ້ທີ່ບໍລິສຸດແມ່ນຜູ້ທີ່ບໍລິສຸດ; ພວກເຂົາບໍ່ສົກກະປົກ. ຜູ້ທີ່ສົກກະປົກແມ່ນຜູ້ທີ່ສົກກະປົກ ແລະ ບໍ່ມີພາກສ່ວນໃດຂອງພວກເຂົາບໍລິສຸດ. ຜູ້ຄົນທີ່ຈະຖືກທໍາລາຍແມ່ນລ້ວນແລ້ວແຕ່ເປັນຄົນຊົ່ວ ແລະ ຜູ້ຄົນທີ່ຈະມີຊີວິດລອດລ້ວນແລ້ວແຕ່ເປັນຄົນຊອບທໍາ, ແມ່ນແຕ່ ລູກໆຂອງຄົນຊົ່ວທີ່ໄດ້ເຮັດສິ່ງທີ່ຊອບທໍາ ແລະ ແມ່ນແຕ່ ພໍ່ແມ່ຂອງຄົນຊອບທໍາທີ່ໄດ້ເຮັດຄວາມຊົ່ວ. ບໍ່ມີຄວາມສໍາພັນ ລະຫວ່າງຜົວທີ່ເຊື່ອ ແລະ ເມຍທີ່ບໍ່ເຊື່ອ ແລະ ບໍ່ມີຄວາມສໍາພັນລະຫວ່າງລູກໆທີ່ເຊື່ອ ແລະ ພໍ່ແມ່ທີ່ບໍ່ເຊື່ອ; ຄົນສອງປະເພດເຫຼົ່ານີ້ແມ່ນບໍ່ກ່ຽວຂ້ອງກັນ. ກ່ອນທີ່ຈະກ້າວເຂົ້າໄປຢູ່ໃນບ່ອນພັກເຊົາ, ຄົນໃດໜຶ່ງແມ່ນມີຍາດຕິພີ່ນ້ອງເປັນຕົວຕົນ ແຕ່ເມື່ອພວກເຂົາໄດ້ເຂົ້າໄປສູ່ບ່ອນພັກເຊົາ ພວກເຂົາຈະບໍ່ມີຍາດຕິພີ່ນ້ອງທີ່ເປັນຕົວຕົນໃຫ້ກ່າວເຖິງອີກ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະເຈົ້າ ແລະ ມະນຸດຈະເຂົ້າບ່ອນພັກເຊົາພ້ອມກັນ). ພຣະທຳຂອງພຣະເຈົ້າບອກພວກເຮົາວ່າພາລະກິດໃນຍຸກສຸດທ້າຍຂອງພຣະອົງແມ່ນເພື່ອຈັດຄົນຕາມປະເພດຂອງພວກເຂົາ. ພຣະອົງກຳນົດຜົນຮັບ ແລະ ຈຸດໝາຍປາຍທາງຂອງແຕ່ລະຄົນຕາມພຶດຕິກຳຂອງພວເຂົາ ແລະ ຕາມທຳມະຊາດ ແລະ ແກ່ນແທ້ຂອງພວກເຂົາ. ມັນແມ່ນບາງສິ່ງທີ່ບໍ່ມີໃຜສາມາດປ່ຽນແປງໄດ້ ແລະ ມັນໄດ້ຖືກກຳນົດໂດຍອຸປະນິໄສທີ່ຊອບທຳຂອງພຣະເຈົ້າ. ພຣະເຈົ້າຮຽກຮ້ອງໃຫ້ພວກເຮົາປະຕິບັດຕໍ່ຄົນອື່ນຕາມພຣະທຳຂອງພຣະອົງ ແລະ ຫຼັກການແຫ່ງຄວາມຈິງ. ພວກເຮົາບໍ່ສາມາດປົກປ້ອງ ຫຼື ໂປດປານຄົນໃດໜຶ່ງຕາມອາລົມ, ບໍ່ແມ່ນແຕ່ກັບຄົນທີ່ພວກເຮົາຮັກ. ນັ້ນຈະກົງກັນຂ້າມກັບຄວາມຈິງ ແລະ ເປັນການເຮັດຜິດຕໍ່ອຸປະນິໄສຂອງພຣະເຈົ້າ.

ຄັ້ງໜຶ່ງເມື່ອປະມານສາມປີກ່ອນ, ລະຫວ່າງທີ່ການຊຸມນຸມກຳລັງຈະສິ້ນສຸດລົງ ຜູ້ນຳຄົນໜຶ່ງບອກຂ້ອຍວ່າ “ພໍ່ຂອງເຈົ້າສ້າງຂໍ້ຂັດແຍ່ງໃນອ້າຍເອື້ອຍນ້ອງ, ຂັດຂວາງຊີວິດຄຣິດຕະຈັກຢູ່ສະເໝີ. ພວກເຮົາໄດ້ສົນທະນາກັບລາວ, ແຍກແຍະເລື່ອງນີ້ ແລະ ເຕືອນລາວ, ແຕ່ລາວບໍ່ກັບໃຈ. ອ້າຍເອື້ອຍນ້ອງໄດ້ລາຍງານວ່າລາວໄດ້ເຮັດສິ່ງດຽວກັນໃນໜ້າທີ່ຂອງລາວຢູ່ບ່ອນອື່ນມາກ່ອນ. ພວກເຂົາກຳລັງຈະຮວບຮວມຂໍ້ເທັດຈິງກ່ຽວກັບການກະທຳຊົ່ວຂອງລາວ”. ຫົວໃຈຂອງຂ້ອຍເຕັ້ນໄວເມື່ອຂ້ອຍໄດ້ຍິນເລື່ອງນີ້ ແລະ ຂ້ອຍສົງໄສວ່າ “ມັນບໍ່ດີປານນັ້ນບໍ?” ແຕ່ແລ້ວໃນທີ່ຊຸມນຸມຮ່ວມກັບພໍ່ຂອງຂ້ອຍ, ຂ້ອຍຄິດວ່າລາວກໍ່ກວນຊີວິດຂອງຄຣິດຕະຈັກແທ້ໆ ແລະ ຈະບໍ່ຍອມຮັບຄວາມຈິງ. ໃນທີ່ຊຸມນຸມ ລາວຈະບໍ່ສົນທະນາກ່ຽວກັບພຣະທຳຂອງພຣະເຈົ້າ, ແຕ່ເວົ້າກ່ຽວກັບສິ່ງທີ່ບໍ່ກ່ຽວຂ້ອງກັບຄວມຈິງຢູ່ສະເໝີ, ຍຸຍົງຜູ້ຄົນໃຫ້ພວກເຂົາບໍ່ສາມາດໄຕ່ຕອງພຣະທຳຂອງພະເຈົ້າໄດ້ຢ່າງສະຫງົບ. ຂ້ອຍບອກເລື່ອງນີ້ກັບລາວແລ້ວ ແຕ່ລາວບໍ່ໄດ້ຟັງເລີຍ. ລາວມີຂໍ້ແກ້ໂຕຫຼວງຫຼາຍເພື່ອໂຍນກັບຄືນມາໃສ່ຂ້ອຍ. ຂ້ອຍບອກຜູ້ນຳຄຣິດຕະຈັກກ່ຽວກັບສະຖານະການນີ້ ຜູ້ເຊິ່ງຕໍ່ມາສົນທະນາກັບພໍ່ຂອງຂ້ອຍ, ຊ່ວຍລາວຫຼາຍໆຄັ້ງ ແລະ ອະທິບາຍແກ່ນແທ້ ແລະ ຜົນຮັບທີ່ຕາມມາຂອງພຶດຕິກຳຂອງລາວ. ແຕ່ພໍ່ຂອງຂ້ອຍປະຕິເສດທີ່ຈະຍອມຮັບມັນ. ລາວເອົາແຕ່ແກ້ໂຕ ແລະ ໂຕ້ຖຽງກັນຕໍ່ໄປ. ລາວບໍ່ໄດ້ກັບໃຈເລີຍ. ມັນຕ້ອງຮ້າຍແຮງຂຶ້ນນັບຕັ້ງແຕ່ອ້າຍເອື້ອຍນ້ອງໄດ້ລາຍງານເລື່ອງນີ້ດຽວນີ້. ຂ້ອຍຈື່ໄດ້ວ່າມີສອງສາມຄົນຢູ່ໃນໂບດທີ່ຖືວ່າເປັນຄົນຊົ່ວ ແລະ ຖືກໄລ່ອອກໄປເພາະວ່າພວກເຂົາຈະບໍ່ປະຕິບັດຄວາມຈິງ, ແຕ່ຈະລົບກວນຊີວິດຄຣິດຕະຈັກຢູ່ສະເໝີ ແລະ ຈະບໍ່ກັບໃຈ. ຖ້າພໍ່ຂອງຂ້ອຍເປັນແບບນັ້ນແທ້, ລາວຈະບໍ່ຖືກໄລ່ອອກຄືກັນບໍ? ຖ້າສິ່ງນັ້ນເກີດຂຶ້ນແທ້, ເສັ້ນທາງແຫ່ງຄວາມເຊື່ອຂອງລາວກໍ່ຈະເຖິງຈຸດຈົບ. ລາວຈະຍັງມີໂອກາດໄດ້ຮັບຄວາມລອດພົ້ນບໍ? ຂ້ອຍຕົກໃຈເພີ່ມຂຶ້ນເມື່ອຄິດເຖິງເລື່ອງນີ້ ແລະ ຂ້ອຍຮູ້ສຶກຄືກັບວ່າຫົວໃຈຂອງຂ້ອຍຖືກມັດເປັນມັດ.

ຄືນນັ້ນ ຂ້ອຍນອນພິກໄປພິກມາ, ບໍ່ສາມາດນອນຫຼັບໄດ້, ຄິດເຖິງສິ່ງທີ່ຄົນອື່ນເວົ້າກ່ຽວກັບພໍ່ຂອງຂ້ອຍ. ຂ້ອຍຮູ້ວ່າພວກເຂົາພຽງພະຍາຍາມປົກປ້ອງຊີວິດຄຣິດຕະຈັກຈາກການຂັດຂວາງ ໂດຍບໍ່ໄດ້ພິຈາລະນາການເຂົ້າສູ່ຊີວິດຂອງອ້າຍເອື້ອຍນ້ອງ ແລະ ມັນສອດຄ່ອງກັບຄວາມປະສົງຂອງພຣະເຈົ້າ. ຂ້ອຍຮູ້ກ່ຽວກັບພຶດຕິກຳຂອງພໍ່ຂ້ອຍ ແລະ ສົງໄສວ່າຂ້ອຍຄວນບອກຜູ້ນຳກ່ຽວກັບເລື່ອງນີ້ ຫຼື ບໍ່. ຂ້ອຍຄິດກ່ຽວກັບຄວາມຮັກຂອງພໍ່ຂ້ອຍຕອນທີ່ຂ້ອຍຍັງນ້ອຍ. ເມື່ອໃດກໍ່ຕາມທີ່ອ້າຍຂອງຂ້ອຍ ແລະ ຂ້ອຍຕໍ່ສູ້ກັນ, ລາວຈະປົກປ້ອງຂ້ອຍບໍ່ວ່າຂ້ອຍຜິດ ຫຼື ບໍ່ກໍ່ຕາມ; ເມື່ອມັນໜາວ ແລະ ຂ້ອຍບໍ່ມີບ່ອນນອນທີ່ອົບອຸ່ນຢູ່ໂຮງຮຽນ, ລາວໄດ້ຂີ່ລົດຖີບຂອງລາວໄກກວ່າ 60 ໄມລເພື່ອເອົາຜ້າຫົ່ມມາໃຫ້ຂ້ອຍ. ແມ່ຂອງຂ້ອຍຢູ່ໄກຈາກບ້ານເພື່ອເຮັດໜ້າທີ່ຂອງລາວຫຼາຍ, ສະນັ້ນ ໂດຍປົກກະຕິແລ້ວພໍ່ຂອງຂ້ອຍເປັນຜູ້ແຕ່ງກິນໃຫ້ຂ້ອຍ ແລະ ດູແລຂ້ອຍ. ເມື່ອຂ້ອຍສືບຕໍ່ຄິດກ່ຽວກັບມັນ, ຂ້ອຍບໍ່ສາມາດກັ້ນນ້ຳຕາໄວ້ໄດ້. ຂ້ອຍຄິດ “ພໍ່ຂອງຂ້ອຍເປັນຜູ້ທີ່ລ້ຽງຂ້ອຍມາ. ຖ້າຂ້ອຍເປີດໂປງລາວ ແລະ ລາວຮູ້ກ່ຽວກັບເລື່ອງນີ້, ລາວຈະບໍ່ເວົ້າວ່າຂ້ອຍບໍ່ມີຄວາມສໍານຶກ, ຂ້ອຍບໍ່ມີຫົວໃຈບໍ? ຫຼັງຈາກນັ້ນຂ້ອຍຈະສາມາດຜະເຊີນໜ້າກັບລາວຢູ່ເຮືອນໄດ້ແນວໃດ?” ຂ້ອຍເລີ່ມຂຽນບາງຢ່າງກ່ຽວກັບພຶດຕິກຳຂອງພໍ່ຂອງຂ້ອຍຢ່າງບໍ່ເຕັມໃຈ, ແຕ່ຂ້ອຍບໍ່ສາມາດສືບຕໍ່ໄດ້. ຂ້ອຍກຳລັງຄິດວ່າ “ຈະເປັນແນວໃດຖ້າຂ້ອຍຂຽນທຸກສິ່ງທີ່ຂ້ອຍຮູ້ ແລະ ລາວຖືກໄລ່ອອກ? ລືມມັນໄປເສຍ. ຂ້ອຍບໍ່ຄວນຂຽນເລື່ອງນີ້”. ຂ້ອຍຢາກນອນຫຼັບສະບາຍ, ຫຼັບສະໜິດເພື່ອເອົາຂ້ອຍໄປຈາກຄວາມເປັນຈິງ, ແຕ່ຂ້ອຍບໍ່ສາມາດນອນຫຼັບໄດ້ເລີຍ. ຂ້ອຍຮູ້ສຶກບໍ່ສະບາຍໃຈ ແລະ ສຳນຶກຜິດ. ເມື່ອໄວໆນີ້ ພຶດຕິກໍາຂອງລາວບໍ່ໄດ້ດີເລີດ, ແລະ ຂ້ອຍຮູ້ເລັກນ້ອຍກ່ຽວກັບການກະທໍາທີ່ຜ່ານມາຂອງລາວ. ຖ້າຂ້ອຍເກັບໄວ້ກັບໂຕເອງ, ບໍ່ແມ່ນຂ້ອຍກຳລັງປິດບັງຄວາມຈິງຢູ່ບໍ? ມັນແມ່ນການຂັດແຍ່ງພາຍໃນທີ່ແທ້ຈິງສຳລັບຂ້ອຍ. ຂ້ອຍຕ້ອງມາອະທິຖານຢູ່ຕໍ່ໜ້າພຣະເຈົ້າ. ຂ້ອຍອະທິຖານວ່າ “ໂອ ພຣະເຈົ້າ, ຂ້ອຍຮູ້ຄວາມຊົ່ວບາງຢ່າງທີ່ພໍ່ຂອງຂ້ອຍໄດ້ກະທຳ ແລະ ຂ້ອຍຮູ້ວ່າຂ້ອຍຕ້ອງສະໜັບສະໜູນ ວຽກງານຂອງຄຣິດຕະຈັກ ແລະ ຈິງໃຈກັບສິ່ງທີ່ຂ້ອຍຮູ້, ແຕ່ຂ້ອຍບໍ່ຕ້ອງການເຮັດແບບນັ້ນ ເນື່ອງຈາກຂ້ອຍຢ້ານວ່າລາວຈະຖືກໄລ່ອອກ. ພຣະເຈົ້າ, ກາລຸນາຊີ້ນຳຂ້ອຍເພື່ອໃຫ້ຂ້ອຍສາມາດປະຕິບັດຄວາມຈິງ, ເປັນຄົນຊື່ສັດ ແລະ ສະໜັບສະໜູນວຽກງານຂອງຄຣິດຕະຈັກ”. ຂ້ອຍຮູ້ສຶກສະຫງົບລົງເລັກນ້ອຍຫຼັງຈາກຄຳອະທິຖານນີ້. ແລ້ວຂ້ອຍກໍ່ອ່ານພຣະທຳເຫຼົ່ານີ້ຂອງພຣະເຈົ້າ: “ພວກເຈົ້າທຸກຄົນເວົ້າວ່າພວກເຈົ້າຄຳນຶງເຖິງພາລະຂອງພຣະເຈົ້າ ແລະ ຈະປົກປ້ອງປະຈັກພະຍານຂອງຄຣິສຕະຈັກ ເຈົ້າເປັນຄົນເຮັດຕາມຄວາມປະສົງຂອງເຮົາບໍ? ຈົ່ງຖາມຕົວເອງວ່າ: ເຈົ້າແມ່ນຄົນທີ່ໄດ້ສະແດງການພິຈາລະນາຕໍ່ພາລະຂອງພຣະອົງບໍ? ເຈົ້າສາມາດປະຕິບັດຄວາມຊອບທຳເພື່ອພຣະອົງໄດ້ບໍ? ເຈົ້າສາມາດຢືນຂຶ້ນ ແລະ ເວົ້າເພື່ອເຮົາໄດ້ບໍ? ເຈົ້າສາມາດນຳເອົາຄວາມຈິງສູ່ການປະຕິບັດໄດ້ຢ່າງເດັດດ່ຽວບໍ? ເຈົ້າກ້າພໍທີ່ຈະຕໍ່ສູ້ກັບການກະທຳທັງໝົດຂອງຊາຕານບໍ? ເຈົ້າຈະສາມາດແຍກອາລົມຂອງເຈົ້າອອກ ແລະ ເປີດໂປງຊາຕານເພື່ອຄວາມຈິງຂອງເຮົາໄດ້ບໍ? ເຈົ້າສາມາດອະນຸຍາດໃຫ້ເຈດຕະນາຂອງເຮົາຖືກຕື່ມເຕັມໃນຕົວເຈົ້າໄດ້ບໍ? ເຈົ້າໄດ້ມອບຫົວໃຈຂອງເຈົ້າໃນຊ່ວງເວລາທີ່ສຳຄັນທີ່ສຸດບໍ? ເຈົ້າແມ່ນຄົນທີ່ເຮັດຕາມຄວາມປະສົງຂອງເຮົາບໍ? ຈົ່ງຕັ້ງຄຳຖາມເຫຼົ່ານີ້ກັບຕົວເຈົ້າເອງ ແລະ ຄິດເຖິງພວກມັນເລື້ອຍໆ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 13). “ທຸກຄົນດຳລົງຊີວິດໃນຄວາມຮູ້ສຶກ ແລະ ສະນັ້ນ ພຣະເຈົ້າຈຶ່ງບໍ່ຫຼີກເວັ້ນພວກເຂົາແມ່ນແຕ່ຄົນດຽວ ແລະ ເປີດໂປງຄວາມລັບທີ່ລີ້ຢູ່ໃນຫົວໃຈຂອງມະນຸດຊາດທັງປວງ. ເປັນຫຍັງມັນຈຶ່ງຍາກທີ່ຈະໃຫ້ຜູ້ຄົນແຍກຕົນເອງອອກຈາກຄວາມຮູ້ສຶກ? ມັນສູງກວ່າມາດຕະຖານຂອງຄວາມສຳນຶກບໍ? ຄວາມສຳນຶກສາມາດເຮັດໃຫ້ຄວາມປະສົງຂອງພຣະເຈົ້າສຳເລັດບໍ? ຄວາມຮູ້ສຶກສາມາດຊ່ວຍໃຫ້ຜູ້ຄົນຜ່ານຄວາມຍາກລຳບາກໄປໄດ້ບໍ? ໃນສາຍຕາຂອງພຣະເຈົ້າ, ຄວາມຮູ້ສຶກແມ່ນສັດຕູຂອງພຣະອົງ, ສິ່ງນີ້ບໍ່ໄດ້ຖືກລະບຸຢ່າງຊັດເຈນໃນພຣະທຳຂອງພຣະເຈົ້າບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການຕີຄວາມໝາຍຄວາມລຶກລັບແຫ່ງ “ພຣະທຳຂອງພຣະເຈົ້າຕໍ່ກັບຈັກກະວານທັງໝົດ”, ບົດທີ 28). ຂ້ອຍບໍ່ມີຄຳຕອບຕໍ່ຄຳຖາມເຫຼົ່ານີ້ໃນພຣະທຳຂອງພຣະເຈົ້າ. ຂ້ອຍຮູ້ດີວ່າພໍ່ຂອງຂ້ອຍບໍ່ໄດ້ສະແຫວງຫາຄວາມຈິງ ແລະ ລາວຂັດຂວາງການຊຸມນຸມ ແລະ ການກິນ ແລະ ດື່ມພຣະທຳຂອງພຣະເຈົ້າຂອງຄົນອື່ນ. ລາວບໍ່ໄດ້ຟັງການສົນທະນາຂອງໃຜເລີຍ, ລາວມີອະຄະຕິຕໍ່ຄົນອື່ນ, ຕັດສິນຄົນອື່ນລັບຫຼັງພວກເຂົາ ແລະ ຫວ່ານຄວາມບາດໝາງກັນ. ແຕ່ດ້ວຍອາລົມທີ່ບີບຄັ້ນ, ຂ້ອຍບໍ່ໄດ້ໃສ່ໃຈວ່າການເຂົ້າສູ່ຊີວິດຂອງອ້າຍເອື້ອຍນ້ອງໄດ້ຖືກຂັດຂວາງແນວໃດ. ຂ້ອຍພຽງບໍ່ຕ້ອງການຜະເຊີນໜ້າກັບຜູ້ນຳເພື່ອປົກປ້ອງ ແລະ ປ້ອງກັນລາວ. ຂ້ອຍບໍ່ໄດ້ກຳລັງນຳຄວາມຈິງເຂົ້າສູ່ການປະຕິບັດ ຫຼື ຄຳນຶງເຖິງຄວາມປະສົງຂອງພຣະເຈົ້າ. ຂ້ອຍຄິດເຖິງຄົນຊົ່ວສອງຄົນທີ່ຄຣິດຕະຈັກໄດ້ໄລ່ອອກໃນເມື່ອກ່ອນ. ການເຫັນພວກເຂົາປະຕິເສດທີ່ຈະປະຕິບັດຄວາມຈິງ ແລະ ຂັດຂວາງຊີວິດຄຣິດຕະຈັກ ເຮັດໃຫ້ຂ້ອຍໃຈຮ້າຍຫຼາຍ ແລະ ຂ້ອຍກໍ່ເປີດໂປງພວກເຂົາຢ່າງຍຸດຕິທຳ ແລະ ຢ່າງຮຸນແຮງ. ແລ້ວເປັນຫຍັງຂ້ອຍຈິ່ງບໍ່ສາມາດເປັນຄົນຈິງໃຈເມື່ອຮອດເວລາຂຽນກ່ຽວກັບພຶດຕິກຳຂອງພໍ່ຂອງຂ້ອຍ? ຂ້ອຍເຫັນວ່າຂ້ອຍບໍ່ໄດ້ເປັນຄົນຊື່ສັດ, ຂ້ອຍຂາດຈິດສຳນຶກແຫ່ງຄວາມຍຸດຕິທຳ. ຂ້ອຍບໍ່ໄດ້ກຳລັງປະຕິບັດຄວາມຈິງ ຫຼື ສະໜັບສະໜູນວຽກງານຂອງຄຣິດຕະຈັກໃນເວລາທີ່ສຳຄັນຍິ່ງນີ້. ກົງກັນຂ້າມ, ຂ້ອຍກຳລັງປົກປ້ອງພໍ່ຂອງຂ້ອຍດ້ວຍຄວາມຮູ້ສຶກ, ປົກປິດຄວາມຊົ່ວຂອງລາວ ແລະ ຕໍ່ຕ້ານຫຼັກການແຫ່ງຄວາມຈິງ. ບໍ່ແມ່ນນັ້ນເປັນການຢືນຄຽງຂ້າງຊາຕານ ແລະ ເປັນສັດຕູຕໍ່ກັບພຣະເຈົ້າບໍ? ເມື່ອຮັບຮູ້ດັ່ງນີ້, ຂ້ອຍກໍ່ອະທິຖານ ແລະ ກັບໃຈຫາພຣະເຈົ້າ. “ຂ້ານ້ອຍບໍ່ຕ້ອງການເຮັດຕາມອາລົມຂອງຂ້ານ້ອຍອີກຕໍ່ໄປ. ຂ້ານ້ອຍຕ້ອງການທີ່ຈະຊື່ສັດກ່ຽວກັບພໍ່ຂອງຂ້ານ້ອຍ”.

ຫຼັງຈາກຄຳອະທິຖານຂອງຂ້ອຍ, ຂ້ອຍຄິດຄືນກ່ຽວກັບການກະທຳຊົ່ວບາງຢ່າງຂອງລາວ ແລະ ຂຽນພວກມັນທັງໝົດລົງໃນລາຍການເທື່ອລະອັນ. ໃນຂະນະທີ່ຮັບໃຊ້ເປັນຜູ້ຊ່ວຍສິດຍະພິບານຂ່າວປະເສີດ, ລາວກາຍເປັນຄົນມີອະຄະຕິຕໍ່ກັບຄູ່ຮ່ວມງານຂອງລາວ ນັ້ນກໍ່ຄືອ້າຍຈາງ. ລາວຕັດສິນ ແລະ ເລືອກປະຕິບັດກັບລາວຕໍ່ໜ້າອ້າຍເອື້ອຍນ້ອງຄົນອື່ນ, ເຮັດໃຫ້ອ້າຍຈາງຄຽດ ແລະ ຢູ່ໃນສະພາວະທີ່ຄິດລົບ. ຜູ້ນຳໄດ້ລິຮານ ແລະ ຈັດການກັບພໍ່ຂອງຂ້ອຍ, ແຕ່ລາວບໍ່ໄດ້ຟັງ. ເມື່ອອ້າຍເອື້ອຍນ້ອງຊີ້ໃຫ້ເຫັນບັນຫາຂອງລາວ, ລາວກໍ່ຈະບໍ່ຍອມຮັບບັນຫາໃດເລີຍ. ລາວມັກສຸມໃສ່ຄວາມລົ້ມເຫຼວຂອງຄົນອື່ນ ແລະ ໃຊ້ປະໂຫຍດຈາກຄວາມອ່ອນແອຂອງພວກເຂົາ ແລະ ລາວເວົ້າສະເໝີວ່າ “ຂ້ອຍເປັນຜູ້ທີ່ເຊື່ອມາຫຼາຍປີແລ້ວ, ຂ້ອຍເຂົ້າໃຈໝົດແລ້ວ!” ເມື່ອລາວເຫັນຂ້ອຍເຮັດໜ້າທີ່ຂອງຕົນຢ່າງຫ້າວຫັນ, ລາວໄດ້ກະຕຸ້ນຂ້ອຍໃຫ້ຊອກຫາເງິນ ແລະ ສິ່ງຂອງທາງໂລກ ແລະ ເວົ້າສິ່ງທີ່ເປັນລົບເພື່ອບັນທອນຄວາມກະຕືລືລົ້ນໃນການເຮັດໜ້າທີ່ຂອງຂ້ອຍ. ເທື່ອໜຶ່ງ ເມື່ອລາວມີອຸປະຕິເຫດທາງລົດຍົນ, ອ້າຍລິນຈາກຄຣິດຕະຈັກໄປກວດເບິ່ງລາວ ແລະ ສົນທະນາເຖິງຄວາມຈິງ ໂດຍເວົ້າວ່າລາວຕ້ອງທົບທວນໂຕເອງ ແລະ ຮຽນຮູ້ບົດຮຽນຂອງລາວ, ແຕ່ລາວບໍ່ມີອັນໃດເລີຍ. ລາວບິດເບືອນຄວາມຈິງ ແລະ ເຜີຍແຜ່ຂ່າວລືວ່າອ້າຍລິນໄດ້ມາເຍາະເຍີ້ຍລາວ. ນັ້ນເຮັດໃຫ້ອ້າຍເອື້ອຍນ້ອງບາງຄົນມີອະຄະຕິກັບອ້າຍລິນ. ການຄິດເຖິງເລື່ອງທັງໝົດນີ້ເຮັດໃຫ້ຂ້ອຍຕົກຕະລຶງ ແລະ ໃຈຮ້າຍຫຼາຍ. ຂ້ອຍສົງໄສວ່າ “ນີ້ແມ່ນພໍ່ຂອງຂ້ອຍແທ້ບໍ? ນີ້ບໍ່ແມ່ນຄົນຊົ່ວບໍ?” ຂ້ອຍຄິດມາຕະຫຼອດຫຼາຍປີເຖິງຄວາມເຊື່ອທີ່ລາວໄດ້ປະຕິບັດໜ້າທີ່ຂອງລາວ ແລະ ເຜີຍແຜ່ຂ່າວປະເສີດທີ່ລາວສາມາດທົນທຸກ ແລະ ຈ່າຍລາຄາ. ຂ້ອຍຖືກຄອບງຳໂດຍຮູບລັກພາຍນອກຂອງລາວ ໂດຍຄິດວ່າລາວເປັນຜູ້ທີ່ເຊື່ອທີ່ແທ້ຈິງ. ຂ້ອຍບໍ່ເຄີຍພະຍາຍາມແຍກແຍະພຶດຕິກຳຂອງລາວ. ຂ້ອຍຊ່າງໂງ່ຈ້າ ແລະ ຕາບອດ. ຕອນນີ້ ຂ້ອຍຮູ້ສຶກຕຳນິໂຕເອງເພາະຖືກຄວບຄຸມໂດຍອາລົມ, ປະຈົບປະແຈງ ແລະ ປົກປ້ອງລາວ. ແລ້ວຂ້ອຍກໍ່ອ່ານບົດຄວາມນີ້ໃນພຣະທຳຂອງພຣະເຈົ້າ: “ຜູ້ທີ່ລະບາຍຄໍາເວົ້າທີ່ເປັນພິດ ແລະ ເຈດຕະນາຮ້າຍຂອງພວກເຂົາພາຍໃນຄຣິສຕະຈັກ, ຜູ້ທີ່ປ່ອຍຂ່າວລື, ສ້າງຄວາມແຕກແຍກ ແລະ ສ້າງພັກສ້າງພວກໃນທ່າມກາງອ້າຍເອື້ອຍນ້ອງ, ພວກເຂົາຄວນຖືກຂັບໄລ່ອອກຈາກຄຣິສຕະຈັກ. ຢ່າງໃດກໍຕາມ, ຍ້ອນຕອນນີ້ແມ່ນຍຸກທີ່ແຕກຕ່າງກັນຂອງພາລະກິດຂອງພຣະເຈົ້າ, ຜູ້ຄົນເຫຼົ່ານີ້ຈຶ່ງຖືກຈໍາກັດ ຍ້ອນພວກເຂົາຈະພົບພໍ້ກັບການກໍາຈັດຢ່າງແນ່ນອນ. ທຸກຄົນທີ່ຖືກຊາຕານເຮັດໃຫ້ເສື່ອມຊາມແມ່ນມີອຸປະນິໄສທີ່ເສື່ອມຊາມ. ບາງຄົນພຽງແຕ່ມີອຸປະນິໄສທີ່ເສື່ອມຊາມ, ໃນຂະນະທີ່ຄົນອື່ນແມ່ນແຕກຕ່າງ: ພວກເຂົາບໍ່ພຽງແຕ່ມີອຸປະນິໄສທີ່ເສື່ອມຊາມແບບຊາຕານ ແຕ່ທຳມະຊາດຂອງພວກເຂົາຍັງຊົ່ວຮ້າຍຫຼາຍອີກດ້ວຍ. ຄຳເວົ້າ ແລະ ການກະທຳຂອງພວກເຂົາບໍ່ພຽງແຕ່ເປີດເຜີຍອຸປະນິໄສທີ່ເສື່ອມຊາມແບບຊາຕານ; ຍິ່ງໄປກວ່ານັ້ນ ຜູ້ຄົນເຫຼົ່ານີ້ແມ່ນຊາຕານທີ່ຊົ່ວຮ້າຍຕົວຈິງ. ພຶດຕິກຳຂອງພວກເຂົາຂັດຂວາງ ແລະ ລົບກວນພາລະກິດຂອງພຣະເຈົ້າ, ມັນເຮັດໃຫ້ທາງເຂົ້າສູ່ຊີວິດຂອງອ້າຍເອື້ອຍນ້ອງອ່ອນແອລົງ ແລະ ມັນທໍາລາຍຊີວິດທີ່ປົກກະຕິໃນຄຣິສຕະຈັກ. ບໍ່ໄວກໍຊ້າ ໝາປ່າເຫຼົ່ານີ້ທີ່ສວມໃສ່ເສື້ອຜ້າຂອງແກະຈະຖືກກໍາຈັດອອກ; ທັດສະນະຄະຕິທີ່ຮຸນແຮງ ແລະ ທັດສະນະຄະຕິແຫ່ງການປະຕິເສດ ແມ່ນຄວນຖືກນໍາໃຊ້ຕໍ່ລູກສະໝຸນເຫຼົ່ານີ້ຂອງຊາຕານ. ພຽງແຕ່ສິ່ງນີ້ເທົ່ານັ້ນຈຶ່ງເປັນການຢືນຢູ່ຂ້າງພຣະເຈົ້າ ແລະ ຜູ້ທີ່ບໍ່ສາມາດເຮັດແບບນັ້ນກໍກິ້ງເກືອກຢູ່ໜອງຕົມກັບຊາຕານ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄໍາເຕືອນເຖິງຜູ້ຄົນທີ່ບໍ່ປະຕິບັດຄວາມຈິງ). ເມື່ອກວດສອບພຶດຕິກຳພໍ່ຂອງຂ້ອຍທຽບໃສ່ພຣະທຳຂອງພຣະເຈົ້າ, ຂ້ອຍເຫັນວ່ານີ້ບໍ່ພຽງແຕ່ອຸປະນິໄສທີ່ເສື່ອມຊາມທີ່ລາວສະແດງອອກ, ແຕ່ແມ່ນທຳມະຊາດທີ່ເປັນອັນຕະລາຍ. ໂດຍຜິວເຜີນ ລາວເປັນຄົນກະຕືລືລົ້ນ ແລະ ສາມາດທົນທຸກສຳລັບໜ້າທີ່ຂອງຄົນ ແລະ ລາວສາມາດສືບຕໍ່ເຜີຍແຜ່ຂ່າວປະເສີດຕໍ່ໜ້າການຂົ່ມເຫັງຂອງພັກກອມມູນິດຈີນ, ແຕ່ລາວບໍ່ສາມາດຍອມຮັບຄວາມຈິງ. ລາວເຖິງກັບກຽດຊັງຄວາມຈິງ. ການກະທຳຂອງລາວເປີດເຜີຍຄວາມເຈົ້າເລ່, ທຳມະຊາດອັນໂຫດຮ້າຍຂອງລາວ. ໂດຍເນື້ອແທ້ແລ້ວລາວເປັນຄົນຊົ່ວທີ່ເປັນຂອງຊາຕານ ແລະ ລາວຄວນຖືກຂັບໄລ່ອອກໄປ. ເຖິງແມ່ນວ່າຂ້ອຍເປັນລູກສາວຂອງລາວ, ຂ້ອຍກໍ່ບໍ່ສາມາດເຮັດຕາມຄວາມຮູ້ສຶກຂອງຕົວເອງໄດ້. ຂ້ອຍຕ້ອງຢືນຢູ່ຂ້າງພຣະເຈົ້າໃນຄວາມເຊື່ອຂອງຂ້ອຍ, ເປີດໂປງ ແລະ ປະຖິ້ມຊາຕານ. ຂ້ອຍຄິດເຖິງອ້າຍເອື້ອຍນ້ອງໃນກຸ່ມທີ່ຂ້ອຍຮັບຜິດຊອບ ຜູ້ເຊິ່ງບໍ່ມີການແຍກແຍະກ່ຽວກັບລາວ. ຂ້ອຍຕ້ອງສົນທະນາກັບພວກເຂົາ ແລະ ເປີດເຜີຍຄວາມຊົ່ວຮ້າຍຂອງພໍ່ຂອງຂ້ອຍ ເພື່ອທີ່ພວກເຂົາຈະບໍ່ໄດ້ຖືກລາວຫຼອກອີກຕໍ່ໄປ. ແຕ່ແລ້ວຂ້ອຍກໍ່ກັງວົນວ່າ “ພວກເຂົາບາງຄົນໄດ້ຖືກນຳເຂົ້າສູ່ຄວາມເຊື່ອໂດຍລາວ ແລະ ເປັນກັນເອງກັບລາວໄດ້ດີ. ຖ້າຂ້ອຍເປີດໂປງລາວ, ພວກເຂົາຈະບໍ່ເວົ້າວ່າຂ້ອຍບໍ່ມີຈິດສໍານຶກ, ເປັນຄົນບໍ່ມີຫົວໃຈບໍ? ຖ້າລາວຖືກໄລ່ອອກ ແລະ ລາວເສຍໂອກາດທີ່ຈະໄດ້ຮັບຄວາມລອດພົ້ນ, ນັ້ນຈະເຈັບປວດຫຼາຍສຳລັບລາວ”. ຄວາມຄິດນີ້ເຮັດໃຫ້ຂ້ອຍເສຍໃຈແທ້ໆ ແລະ ຂ້ອຍສູນເສຍຄວາມປາຖະໜາທີ່ຈະແບ່ງປັນການສົນທະນານັ້ນ. ຄືນນັ້ນຂ້ອຍນອນບໍ່ຫລັບ, ຄິດວ່າຖ້າຂ້ອຍບໍ່ເປີດເຜີຍຄວາມຊົ່ວຂອງພໍ່ຂ້ອຍ ແລະ ອ້າຍເອື້ອຍນ້ອງຖືກຫຼອກລວງ ແລະ ຢືນຢູ່ຂ້າງລາວ, ແລ້ວພວກເຂົາກໍ່ຈະມີສ່ວນໃນຄວາມຊົ່ວຂອງລາວ. ຖ້າຂ້ອຍເຫັນພວກເຂົາຖືກຫຼອກລວງ ແຕ່ບໍ່ໄດ້ສົນທະນາກັບພວກເຂົາ, ບໍ່ແມ່ນຂ້ອຍທໍາຮ້າຍພວກເຂົາບໍ? ໃນຄວາມຄິດນັ້ນ ຂ້ອຍຮູ້ສຶກຕຳນິໂຕເອງ, ດັ່ງນັ້ນ ຂ້ອຍຈິ່ງອະທິຖານຫາພຣະເຈົ້າ: “ໂອ ພຣະເຈົ້າ, ຕອນນີ້ຂ້ານ້ອຍມີຄວາມກັງວົນຫຼາຍ. ກະລຸນາມອບຄວາມເຊື່ອ ແລະ ຄວາມເຂັ້ມແຂງໃຫ້ແກ່ຂ້ານ້ອຍ, ຊີ້ນໍາຂ້ານ້ອຍ ແລະ ນໍາຂ້ອຍໃຫ້ປະຕິບັດຄວາມຈິງ ແລະ ເປີດເຜີຍຄົນຊົ່ວຄົນນີ້”.

ຫຼັງຈາກທີ່ຂ້ອຍໄດ້ອະທິຖານ, ຂ້ອຍກໍ່ອ່ານບົດຄວາມນີ້ຈາກພຣະທຳຂອງພຣະເຈົ້າ: “ພຣະທຳຂອງພຣະເຈົ້າຂໍໃຫ້ຜູ້ຄົນປະຕິບັດຕໍ່ຄົນອື່ນດ້ວຍຫຼັກການໃດ? ຮັກສິ່ງທີ່ພຣະເຈົ້າຮັກ ແລະ ກຽດຊັງສິ່ງທີ່ພຣະເຈົ້າກຽດຊັງ: ນີ້ແມ່ນຫຼັກການທີ່ຄວນຖືກຍຶດຖື. ພຣະເຈົ້າຮັກຜູ້ທີ່ສະແຫວງຫາຄວາມຈິງ ແລະ ສາມາດປະຕິບັດຕາມຄວາມປະສົງຂອງພຣະອົງ. ຄົນເຫຼົ່ານີ້ຍັງເປັນຄົນທີ່ພວກເຮົາຄວນຮັກອີກດ້ວຍ. ບັນດາຜູ້ທີ່ບໍ່ສາມາດປະຕິບັດຕາມຄວາມປະສົງຂອງພຣະເຈົ້າ, ຜູ້ທີ່ຊັງພຣະເຈົ້າ ແລະ ທໍລິຍົດພຣະເຈົ້າ, ຄົນເຫຼົ່ານີ້ຖືກພຣະເຈົ້າກຽດຊັງ ແລະ ພວກເຮົາຄວນກຽດຊັງພວກເຂົາເຊັ່ນກັນ. ນີ້ແມ່ນສິ່ງທີ່ພຣະເຈົ້າຂໍຈາກມະນຸດ. ຖ້າພໍ່ແມ່ຂອງເຈົ້າບໍ່ເຊື່ອໃນພຣະເຈົ້າ, ແລ້ວພວກເຂົາກໍຊັງພຣະເຈົ້າ ແລະ ໂດຍທຳມະຊາດແລ້ວ ພຣະເຈົ້າກໍກຽດຊັງພວກເຂົາເຊັ່ນກັນ. ເຈົ້າສາມາດກຽດຊັງພໍ່ແມ່ເຊັ່ນນັ້ນບໍ? ບາງຄົນມີແນວໂນ້ມທີ່ຈະຕໍ່ຕ້ານພຣະເຈົ້າ ແລະ ປະນາມພຣະເຈົ້າ. ໃນກໍລະນີນັ້ນ, ພວກເຂົາໄດ້ຖືກພຣະເຈົ້າກຽດຊັງ ແລະ ຖືກສາບແຊ່ງຢ່າງແນ່ນອນ. ເຈົ້າສາມາດກຽດຊັງ ແລະ ສາບແຊ່ງພວກເຂົາໄດ້ເຊັ່ນກັນບໍ? ທັງໝົດນີ້ແມ່ນຄຳຖາມທີ່ແທ້ຈິງ. ຖ້າພໍ່ແມ່ຂອງເຈົ້າກີດກັນເຈົ້າຈາກການເຊື່ອໃນພຣະເຈົ້າ, ເຈົ້າຈະປະຕິບັດຕໍ່ພວກເຂົາແນວໃດ? ດັ່ງທີ່ຖືກຖາມໂດຍພຣະທຳຂອງພຣະເຈົ້າ, ເຈົ້າຄວນຮັກສິ່ງທີ່ພຣະເຈົ້າຮັກ ແລະ ກຽດຊັງສິ່ງທີ່ພຣະເຈົ້າກຽດຊັງ. ໃນຍຸກແຫ່ງພຣະຄຸນ, ພຣະເຢຊູເຈົ້າຊົງກ່າວວ່າ: ‘ໃຜແມ່ນແມ່ຂອງເຮົາ? ໃຜແມ່ນອ້າຍນ້ອງຂອງເຮົາ? ... ຍ້ອນວ່າຜູ້ໃດກໍຕາມທີ່ຈະເຮັດຕາມຄວາມປະສົງຂອງພຣະບິດາຂອງເຮົາຜູ້ເຊິ່ງຢູ່ເທິງສະຫວັນ, ກໍເປັນອ້າຍ, ເປັນເອື້ອຍ ແລະ ເປັນແມ່ຂອງເຮົາເຊັ່ນກັນ’. ຄຳເວົ້ານີ້ມີຢູ່ກ່ອນແລ້ວໃນຍຸກແຫ່ງພຣະຄຸນ ແລະ ປັດຈຸບັດນີ້ ພຣະທຳຂອງພຣະເຈົ້າຍິ່ງມີຄວາມເໝາະສົມກວ່າອີກ: ‘ຈົ່ງຮັກສິ່ງທີ່ພຣະເຈົ້າຮັກ ແລະ ກຽດຊັງສິ່ງທີ່ພຣະເຈົ້າກຽດຊັງ’. ພຣະທຳເຫຼົ່ານີ້ຕົງປະເດັນສຳຄັນ, ແຕ່ຜູ້ຄົນບໍ່ສາມາດເຫັນຄຸນຄ່າຄວາມໝາຍທີ່ແທ້ຈິງຂອງພຣະທຳເຫຼົ່ານັ້ນເປັນປະຈໍາ. ຖ້າຄົນໃດໜຶ່ງຖືກພຣະເຈົ້າສາບແຊ່ງ, ແຕ່ຈາກຮູບລັກສະນະພາຍນອກເບິ່ງຄືວ່າຂ້ອນຂ້າງດີ ຫຼື ເປັນພໍ່ແມ່ ຫຼື ຍາດພີ່ນ້ອງຂອງເຈົ້າ, ແລ້ວເຈົ້າອາດພົບວ່າຕົວເຈົ້າເອງບໍ່ສາມາດຊັງຄົນໆນັ້ນໄດ້ ແລະ ອາດຈະມີຄວາມສະໜິດສະໜົມ ແລະ ຄວາມສຳພັນອັນໃກ້ຊິດລະຫວ່າງພວກເຈົ້າ. ການໄດ້ຍິນວ່າພຣະເຈົ້າກຽດຊັງພວກເຂົາກໍ່ເຮັດໃຫ້ເຈົ້າເດືອດຮ້ອນ, ເຈົ້າບໍ່ສາມາດກຽດຊັງພວກເຂົາໄດ້, ເຈົ້າບໍ່ສາມາດເຮັດໃຫ້ຕົວເອງໃຈເຢັນເຊັ່ນນັ້ນໄດ້, ເຈົ້າບໍ່ສາມາດປ່ອຍພວກເຂົາໄປໄດ້. ເປັນຫຍັງຈຶ່ງເປັນແບບນີ້? ເພາະວ່າເຈົ້າຖືກຜູກມັດດ້ວຍແນວຄິດແບບດັ່ງເດີມພາຍໃນຕົວເຈົ້າ: ເຈົ້າເຊື່ອວ່າ ການກຽດຊັງພວກເຂົາຈະນຳໄປສູ່ຄວາມໂດດດ່ຽວທາງສັງຄົມ ແລະ ການກ່າວໂທດສາທາລະນະ, ແມ່ນແຕ່ຈາກສະຫວັນ ແລະ ເຈົ້າຈະຕ້ອງໄດ້ທົນທຸກກັບການລົງໂທດອັນສັກສິດ; ເຖິງແມ່ນວ່າເຈົ້າບໍ່ຕ້ອງການທີ່ຈະກຽດຊັງພວກເຂົາ, ຈິດສຳນຶກຂອງເຈົ້າກໍຈະບໍ່ປ່ອຍເຈົ້າ. ຜົນຂອງຈິດສຳນຶກນີ້ມາຈາກວິທີຄິດບາງຢ່າງທີ່ຝັງຢູ່ໃນຈິດໃຈຂອງເຈົ້າ, ການສຶກສາຈາກພໍ່ແມ່ຂອງເຈົ້າຕັ້ງແຕ່ຍັງນ້ອຍ ຫຼື ສິ່ງທີ່ປູກຝັງ ແລະ ຖ່າຍທອດໃຫ້ແກ່ເຈົ້າໂດຍວັດທະນະທຳທາງສັງຄົມ ແລະ ມັນເຮັດໃຫ້ເຈົ້າບໍ່ສາມາດປະຕິບັດພຣະທຳຂອງພຣະເຈົ້າ ແລະ ບໍ່ສາມາດປະຕິບັດຄວາມຮັກຕໍ່ສິ່ງທີ່ພຣະເຈົ້າຮັກ ແລະ ຊັງສິ່ງທີ່ພຣະເຈົ້າຊັງ. ເຖິງແມ່ນວ່າໃນໃຈຂອງເຈົ້າ ເຈົ້າຈະຮູ້ວ່າເຈົ້າຄວນກຽດຊັງ ແລະ ປະຖິ້ມພວກເຂົາ, ເພາະເຈົ້າຮູ້ວ່າຊີວິດຂອງເຈົ້າມາຈາກພຣະເຈົ້າ ແລະ ບໍ່ໄດ້ຖືກມອບໃຫ້ໂດຍພໍ່ແມ່ຂອງເຈົ້າ ແລະ ພຣະເຈົ້າແມ່ນຜູ້ທີ່ຄວນຖືກນະມັດສະການ ແລະ ເຖິງແມ່ນວ່າປາກຂອງເຈົ້າຈະເວົ້າສິ່ງເຫຼົ່ານີ້ ແລະ ນີ້ແມ່ນສິ່ງທີ່ເຈົ້າຄິດ, ເຈົ້າກໍຍັງບໍ່ສາມາດຫັນປ່ຽນມຸມນີ້ໄດ້, ເຈົ້າບໍ່ສາມາດເຮັດໃຫ້ຕົວເອງໃຈແຂງໄດ້ຫຼາຍ; ເວົ້າສັ້ນໆກໍຄື ເຈົ້າບໍ່ສາມາດນຳເອົາຄວາມຈິງໄປປະຕິບັດໄດ້. ແລ້ວແມ່ນຫຍັງຄືຮາກເຫງົ້າຂອງສິ່ງນີ້? ຊາຕານໃຊ້ສິ່ງເຫຼົ່ານີ້ເພື່ອຈຳກັດຄວາມຄິດຂອງເຈົ້າ, ຈິດໃຈຂອງເຈົ້າ ແລະ ຫົວໃຈຂອງເຈົ້າ, ເຮັດໃຫ້ເຈົ້າບໍ່ສາມາດຍອມຮັບພຣະທຳຂອງພຣະເຈົ້າໄດ້; ເຈົ້າໄດ້ຖືກຄອບງຳໂດຍສິ່ງເຫຼົ່ານີ້ ແລະ ເຮັດໃຫ້ບໍ່ສາມາດຍອມຮັບພຣະທຳຂອງພຣະເຈົ້າໄດ້. ແມ່ນແຕ່ໃນເວລາທີ່ເຈົ້າຕ້ອງການປະຕິບັດພຣະທຳຂອງພຣະເຈົ້າ, ສິ່ງເຫຼົ່ານີ້ຈະກໍ່ໃຫ້ເກີດຄວາມວຸ້ນວາຍຢູ່ພາຍໃນຕົວເຈົ້າ ແລະ ເຮັດໃຫ້ເຈົ້າຕໍ່ຕ້ານພຣະທຳຂອງພຣະເຈົ້າ ແລະ ສິ່ງທີ່ພຣະເຈົ້າຮ້ອງຂໍ ແລະ ເຈົ້າກໍບໍ່ມີອຳນາດທີ່ຈະເຮັດໃຫ້ຕົວເອງຫຼຸດພົ້ນຈາກກົດຂີ່ນີ້ໄດ້” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໂດຍການຮັບຮູ້ມຸມມອງທີ່ຖືກຊີ້ນໍາຢ່າງຜິດໆຂອງຕົນເອງເທົ່ານັ້ນ, ຄົນໆໜຶ່ງຈຶ່ງສາມາດປ່ຽນແປງໄດ້ຢ່າງແທ້ຈິງ). ແລ້ວຂ້ອຍກໍ່ເຂົ້າໃຈວ່າ ຫຼັກການທີ່ພຣະເຈົ້າຮຽກຮ້ອງໃຫ້ພວກເຮົາມີໃນການຈັດການກັບຄົນອື່ນແມ່ນຕ້ອງຮັກໃນສິ່ງທີ່ພຣະອົງຮັກ ແລະ ກຽດຊັງສິ່ງທີ່ພຣະອົງກຽດຊັງ. ຄົນທີ່ຮັກຄວາມຈິງ ແລະ ສາມາດປະຕິບັດຄວາມປະສົງຂອງພຣະເຈົ້າແມ່ນບັນດາຜູ້ທີ່ພວກເຮົາຄວນປະຕິບັດດ້ວຍຄວາມຮັກ, ໃນຂະນະທີ່ຄົນຊົ່ວທີ່ກຽດຊັງຄວາມຈິງ ແລະ ຕໍ່ຕ້ານພຣະເຈົ້າແມ່ນຜູ້ທີ່ພວກເຮົາຄວນກຽດຊັງ. ມີພຽງການປະຕິບັດນີ້ເທົ່ານັ້ນທີ່ສອດຄ່ອງກັບຄວາມປະສົງຂອງພຣະເຈົ້າ. ແຕ່ຂ້ອຍຖືກຈຳກັດດ້ວຍອາລົມສະເໝີເມື່ອເວົ້າເຖິງພໍ່ຂອງຂ້ອຍ. ຂ້ອຍປົກປ້ອງ ແລະ ປົກປິດເພື່ອລາວ. ຂ້ອຍບໍ່ສາມາດຮັກສິ່ງທີ່ພຣະອົງຮັກ ແລະ ກຽດຊັງສິ່ງທີ່ພຣະອົງກຽດຊັງໄດ້. ມັນເປັນຍ້ອນແນວຄິດເກົ່າຂອງຊາຕານກ່ຽວກັບ “ເລືອດຂຸ້ນກວ່ານໍ້າ” ແລະ “ມະນຸດບໍ່ແມ່ນສິ່ງບໍ່ມີຊີວິດ; ເຂົາຈະປາສະຈາກຄວາມຮູ້ສຶກໄດ້ແນວໃດ?” ໄດ້ຄອບຄອງຫົວໃຈຂອງຂ້ອຍ. ຂ້ອຍບໍ່ສາມາດແຍກແຍະດີຈາກຊົ່ວໄດ້ ໂດຍຄິດວ່າ ການເປີດເຜີຍພຶດຕິກຳຊົ່ວຂອງພໍ່ຂ້ອຍຮຸນແຮງ, ບໍ່ມີສະຕິ. ຂ້ອຍຢ້ານຖືກວິຈານ ແລະ ກ່າວໂທດໂດຍຄົນອື່ນ. ເພື່ອປົກປ້ອງຄວາມສໍາພັນໃນຄອບຄົວຂອງເນື້ອຫນັງ, ຂ້ອຍລົ້ມເຫຼວທີ່ຈະຍຶດໝັ້ນຄວາມຈິງ ແລະ ເປີດເຜີຍຄົນຊົ່ວ, ບໍ່ໃສ່ໃຈກັບວຽກຂອງເຮືອນຂອງພຣະເຈົ້າ ແລະ ການເຂົ້າສູ່ຊີວິດຂອງອ້າຍເອື້ອຍນ້ອງ. ນັ້ນແມ່ນສິ່ງທີ່ໄຮ້ເຫດຜົນ ແລະ ການຂາດຄວາມເປັນມະນຸດ. ຂ້ອຍໄດ້ເຫັນແນວຄິດເກົ່າເຫຼົ່ານີ້ຂອງຊາຕານທີ່ກໍາລັງຢຸດເຊົາຂ້ອຍຈາກການປະຕິບັດຄວາມຈິງ, ເຮັດໃຫ້ຂ້ອຍຢືນຢູ່ຂ້າງຊາຕານ ແລະ ຕໍ່ຕ້ານພຣະເຈົ້າໂດຍບໍ່ຕ້ອງການໃຫ້ສົ່ງຜົນກະທົບຕໍ່ຕົນເອງ ໃນຄວາມເປັນຈິງ, ພະເຈົ້າບໍ່ເຄີຍເວົ້າວ່າພວກເຮົາຄວນມີສະຕິໃນການຈັດການກັບພວກຜີປີສາດ ແລະ ຄົນຊົ່ວ, ທັງບໍ່ໄດ້ເວົ້າວ່າການປະຕິເສດຄົນຮັກທີ່ເປັນຂອງຊາຕານເປັນການຜິດສິນທໍາ. ໃນຍຸກແຫ່ງພຣະບັນຍັດ, ລູກໆທີ່ບໍ່ເຊື່ອຂອງໂຢບໄດ້ຕາຍຍ້ອນໄພພິບັດ, ແຕ່ໂຢບບໍ່ເຄີຍຈົ່ມຕໍ່ວ່າພຣະເຈົ້າສຳລັບຄວາມຕາຍຂອງລູກໆຂອງລາວດ້ວຍອາລົມ. ກົງກັນຂ້າມ, ລາວສັນລະເສີນພຣະນາມຂອງພຣະເຈົ້າ. ໃນຍຸກແຫ່ງພຣະຄຸນ, ພໍ່ແມ່ຂອງເປໂຕໄດ້ຢັບຢັ້ງ ແລະ ຂັດຂວາງຄວາມເຊື່ອຂອງລາວ, ດັ່ງນັ້ນລາວຈິ່ງປະຖິ້ມພວກເຂົາ ແລະ ອອກຈາກເຮືອນໄປ, ສະຫຼະທຸກສິ່ງເພື່ອຕິດຕາມພຣະເຈົ້າ ຈິ່ງໄດ້ຮັບການສັນລະເສີນຂອງພຣະເຈົ້າ. ເມື່ອຄິດເຖິງປະສົບການຂອງໂຢບ ແລະ ຂອງເປໂຕ, ຂ້ອຍໄດ້ຮັບຄວາມເຂົ້າໃຈບາງຢ່າງກ່ຽວກັບຂໍ້ກຳນົດຂອງພຣະເຈົ້າເພື່ອຮັກສິ່ງທີ່ພຣະອົງຮັກ ແລະ ກຽດຊັງສິ່ງທີ່ພຣະອົງກຽດຊັງ.

ແລ້ວຂ້ອຍໄດ້ອ່ານພຣະທຳຂອງພຣະເຈົ້າຫຼາຍຂຶ້ນ: “ໃຜແມ່ນຊາຕານ, ໃຜແມ່ນຜີສາດ ແລະ ໃຜແມ່ນສັດຕູຂອງພຣະເຈົ້າ ຖ້າບໍ່ແມ່ນຜູ້ຕໍ່ຕ້ານທີ່ບໍ່ເຊື່ອໃນພຣະເຈົ້າ? ພວກເຂົາບໍ່ແມ່ນຄົນທີ່ບໍ່ເຊື່ອຟັງພຣະເຈົ້າບໍ? ພວກເຂົາບໍ່ແມ່ນຜູ້ທີ່ອ້າງວ່າມີຄວາມເຊື່ອ ແຕ່ປາສະຈາກຄວາມຈິງບໍ? ພວກເຂົາບໍ່ແມ່ນຜູ້ທີ່ພຽງແຕ່ສະແຫວງຫາເພື່ອໄດ້ຮັບພອນ ໃນຂະນະທີ່ບໍ່ສາມາດເປັນພະຍານຕໍ່ພຣະເຈົ້າບໍ? ເຈົ້າຍັງຜູກພັນກັບພວກຜີສາດເຫຼົ່ານັ້ນໃນປັດຈຸບັນ ແລະ ສະແດງມະໂນທຳ ແລະ ຄວາມຮັກກັບພວກເຂົາ; ແລ້ວໃນກໍລະນີນີ້ເຈົ້າບໍ່ແມ່ນຂະຫຍາຍຄວາມຕັ້ງໃຈທີ່ດີໃຫ້ກັບຊາຕານບໍ? ເຈົ້າບໍ່ໄດ້ພົວພັນກັບພວກຜີສາດບໍ? ຖ້າຜູ້ຄົນທຸກມື້ນີ້ຍັງບໍ່ສາມາດແຍກແຍະລະຫວ່າງຄວາມດີ ແລະ ຄວາມຊົ່ວ ແລະ ສືບຕໍ່ສະແດງຄວາມຮັກ ແລະ ຄວາມເມດຕາຢ່າງຕາບອດ ໂດຍບໍ່ມີຄວາມຕັ້ງໃຈທີ່ຈະສະແຫວງຫາຄວາມປະສົງຂອງພຣະເຈົ້າ ຫຼື ບໍ່ສາມາດໃນທຸກວິທີທາງເພື່ອຮັບເອົາເຈດຕະນາຂອງພຣະເຈົ້າມາເປັນຂອງຕົວເອງ, ແລ້ວ ຈຸດຈົບຂອງພວກເຂົາກໍຈະເປັນຕາສົມເພດຍິ່ງຂຶ້ນ... ຖ້າເຈົ້າເຂົ້າກັນໄດ້ກັບຄົນທີ່ເຮົາກຽດຊັງ ແລະ ບໍ່ເຫັນດີນຳ ແລະ ຍັງສະແດງຄວາມຮັກ ຫຼື ຄວາມຮູ້ສຶກສ່ວນຕົວກັບພວກເຂົາ, ແລ້ວເຈົ້າບໍ່ແມ່ນຄົນທີ່ບໍ່ເຊື່ອຟັງບໍ? ເຈົ້າບໍ່ໄດ້ຕໍ່ຕ້ານພຣະເຈົ້າໂດຍເຈດຕະນາບໍ? ຄົນແບບນີ້ມີຄວາມຈິງບໍ? ຖ້າຄົນສະແດງມະໂນທຳຕໍ່ສັດຕູ, ສະແດງຄວາມຮັກຕໍ່ພວກຜີສາດ ແລະ ຄວາມເມດຕາຕໍ່ຊາຕານ, ແລ້ວພວກເຂົາບໍ່ໄດ້ຂັດຂວາງພາລະກິດຂອງພຣະເຈົ້າໂດຍເຈດຕະນາບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະເຈົ້າ ແລະ ມະນຸດຈະເຂົ້າບ່ອນພັກເຊົາພ້ອມກັນ). ການອ່ານບົດຄວາມນີ້ເຮັດໃຫ້ຂ້ອຍຮູ້ສຶກໂສກເສົ້າ ແລະ ຮູ້ສຶກຜິດຫຼາຍ. ຂ້ອຍຮູ້ວ່າພໍ່ຂອງຂ້ອຍກຽດຊັງຄວາມຈິງ ແລະ ໄດ້ລົບກວນຊີວິດຄຣິດຕະຈັກຢູ່ສະເໝີ ແລະ ຮູ້ວ່າທຳມະຊາດ ແລະ ແກ່ນແທ້ຂອງລາວແມ່ນຄວາມຊົ່ວ, ແຕ່ຂ້ອຍຍັງມີສະຕິແລະ ຮັກແພງລາວ, ເຖິງກັບປົກປິດລາວ ແລະ ປົກປ້ອງລາວ. ນັ້ນບໍ່ແມ່ນສິ່ງທີ່ພະເຈົ້າໝາຍເຖິງ “ຂະຫຍາຍຄວາມຕັ້ງໃຈທີ່ດີໃຫ້ກັບຊາຕານ” ແລະ “ພົວພັນກັບພວກຜີສາດ”? ບໍ່ແມ່ນຂ້ອຍກຳລັງຕໍ່ຕ້ານພຣະເຈົ້າ ແລະ ລົບກວນວຽກງານຂອງຄຣິດຕະຈັກບໍ? ໃນເຮືອນຂອງພຣະເຈົ້າ, ຄວາມຈິງ ແລະ ຄວາມຊອບທຳປົກຄອງ. ກອງກຳລັງຊົ່ວທັງໝົດຂອງຊາຕານ, ລວມເຖິງຄົນຊົ່ວທັງໝົດ ແລະ ຜູ້ຕໍ່ຕ້ານພຣະຄຣິດແມ່ນບໍ່ສາມາດຄົງຢູ່ໄດ້. ພວກເຂົາຕ້ອງຖືກເປີດໂປງ ແລະ ຖືກກຳຈັດໂດຍພຣະເຈົ້າ ແລະ ຖືກຖອນອອກຈາກຄຣິດຕະຈັກ. ສິ່ງນີ້ໄດ້ຖືກກຳນົດດ້ວຍອຸປະນິໄສອັນຊອບທຳຂອງພຣະເຈົ້າ. ແຕ່ຂ້ອຍໄດ້ປົກປິດຄົນຊົ່ວ, ພະຍາຍາມປ່ອຍລາວໃຫ້ຢູ່ໃນເຮືອນຂອງພຣະເຈົ້າ. ບໍ່ແມ່ນຂ້ອຍກຳລັງອົດທົນຕໍ່ການຂັດຂວາງຊີວິດຄຣິດຕະຈັກຂອງຄົນໆໜຶ່ງຢູ່ບໍ? ບໍ່ແມ່ນຂ້ອຍກຳລັງຊ່ວຍເຫຼືອສັດຕູທີ່ຊົ່ວຮ້າຍ ແລະ ຕໍ່ຕ້ານພຣະເຈົ້າຢູ່ບໍ? ການດໍາເນີນຕໍ່ໄປແບບນັ້ນໝາຍຄວາມເຖິງການຖືກລົງໂທດຈາກພIະເຈົ້າຄຽງຄູ່ກັບຄົນຊົ່ວ. ການຮັບຮູ້ນີ້ເຮັດໃຫ້ຂ້ອຍຢ້ານເລັກນ້ອຍ. ຂ້ອຍເຫັນວ່າອຸປະນິໄສອັນຊອບທຳຂອງພຣະເຈົ້າບໍ່ທົນຕໍ່ການເຮັດຜິດໃດໆ ແລະ ການປົກປິດຄົນຊົ່ວຮ້າຍຈາກຄວາມຮູ້ສຶກສ່ວນຕົວເປັນອັນຕະລາຍຫຼາຍ! ຂ້ອຍບໍ່ສາມາດເວົ້າ ແລະ ປະຕິບັດຄວາມຄວາມຮູ້ສຶກຂອງຕົນໄດ້ອີກຕໍ່ໄປ. ເຖິງແມ່ນວ່າລາວເປັນພໍ່ຂອງຂ້ອຍ, ຂ້ອຍກໍ່ຕ້ອງປະຕິບັດຄວາມຈິງ, ຮັກສິ່ງທີ່ພຣະອົງຮັກ, ຊັງສິ່ງທີ່ພຣະອົງຊັງ ແລະ ຮັກສາຜົນປະໂຫຍດຂອງເຮືອນຂອງພຣະເຈົ້າ.

ຕໍ່ມາ ຂ້ອຍໄປທີ່ຊຸມນຸມກັບກຸ່ມຂອງຂ້ອຍ ແລະ ເປີດເຜີຍຄວາມຈິງທັງໝົດກ່ຽວກັບພຶດຕິກຳ ແລະ ການກະທຳທີ່ຊົ່ວຮ້າຍຂອງພໍ່ຂ້ອງຂ້ອຍ. ອ້າຍເອື້ອຍນ້ອງຜູ້ທີ່ໄດ້ຖືກລາວຫຼອກເລີ່ມເຂົ້າໃຈແກ່ນແທ້ຂອງລາວ. ຕໍ່ມາ ຄຣິດຕະຈັກໄດ້ອອກໜັງສືແຈ້ງການຂັບໄລ່ພໍ່ຂອງຂ້ອຍ. ຂ້ອຍກັບເມື່ອເຮືອນ, ອ່ານມັນໃຫ້ລາວຟັງ ແລະ ລົມກ່ຽວກັບພຶດຕິກຳຊົ່ວຮ້າຍຂອງລາວ. ຂ້ອຍຕົກໃຈເມື່ອລາວເວົ້າດູຖູກວ່າ “ຂ້ອຍຮູ້ໄລຍະໜຶ່ງແລ້ວວ່າຂ້ອຍຈະຖືກໄລ່ອອກ. ຂ້ອຍເຊື່ອໃນພຣະເຈົ້າເປັນເວລາຫຼາຍປີແມ່ນລ້ວນແລ້ວແຕ່ເພື່ອພອນເທົ່ານັ້ນ, ບໍ່ດັ່ງນັ້ນ ຂ້ອຍຄົງເລີກເຊື່ອໄປດົນແລ້ວ”. ເມື່ອເຫັນວ່າລາວບໍ່ມີຄວາມຕັ້ງໃຈທີ່ຈະກັບໃຈ, ຂ້ອຍຮູ້ໄດ້ຢ່າງຊັດເຈນໃນໃຈຂອງຂ້ອຍວ່າ ແກ່ນແທ້ທີ່ຊົ່ວຮ້າຍຂອງລາວໄດຖືກເປີດເຜີຍຢ່າງເຕັມທີ່. ຫຼັງຈາກທີ່ພໍ່ຂອງຂ້ອຍຖືກໄລ່ອອກ, ກໍ່ບໍ່ມີຄົນຊົ່ວຂັດຂວາງສິ່ງຕ່າງໆໃນຄຣິດຕະຈັກ. ໃນທີ່ຊຸມນຸມ, ອ້າຍເອື້ອຍນ້ອງລ້ວນສາມາດອ່ານພຣະທຳຂອງພຣະເຈົ້າ ແລະ ສົນທະນາເຖິງຄວາມຈິງໂດຍບໍ່ມີການຂັດຂວາງໃດໆ. ພວກເຂົາໄດ້ປະຕິບັດໜ້າທີ່ຕາມທີ່ພວກເຂົາຄວນປະຕິບັດ ແລະ ຊີວິດຄຣິດຕະຈັກກໍ່ເກີດດອກອອກຜົນ. ຂ້ອຍເຫັນວ່າໃນເຮືອນພຣະເຈົ້າ, ຄວາມຈິງ ແລະ ຄວາມຊອບທຳປົກຄອງ ແລະ ເມື່ອພວກເຮົາປະຕິບັດຄວາມຈິງຕາມພຣະທຳຂອງພຣະເຈົ້າ, ພວກເຮົາເປັນພະຍານເຖິງການຊີ້ນຳ ແລະ ພອນຂອງພຣະອົງ. ກ່ຽວກັບພໍ່ຂອງຂ້ອຍ, ຂ້ອຍຄ່ອຍປົດປ່ອຍຕົວເອງຈາກຄວາມຮູ້ສຶກສ່ວນຕົວ ແລະ ໃນທີ່ສຸດຂ້ອຍກໍ່ສາມາດປະຕິບັດຄວາມຈິງໄດ້ເລັກນ້ອຍ ແລະ ສະໜັບສະໜູນວຽກງານຂອງຄຣິດຕະຈັກ. ສິ່ງທັງໝົດນີ້ສາມາດບັນລຸໄດ້ຜ່ານການພິພາກສາ ແລະ ການຕິສອນຈາກພຣະທຳຂອງພຣະເຈົ້າ!


56. ວິທີແກ້ໄຂຄວາມເຫັນແກ່ຕົວ

ໂດຍ ຈາງຈີ້ງ, ສາທາລະນະເຊັກ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ແມ່ນຫຍັງຄືມາດຕະຖານທີ່ການກະທຳຂອງບຸກຄົນໜຶ່ງຈະຖືກຕັດສິນວ່າດີ ຫຼື ຊົ່ວຮ້າຍ? ມັນຂຶ້ນກັບວ່າ ໃນຄວາມຄິດ, ການສະແດງອອກ ແລະ ການກະທຳຂອງເຈົ້າ, ເຈົ້າມີຄຳພະຍານໃນການນໍາຄວາມຈິງເຂົ້າສູ່ການປະຕິບັດ ແລະ ການດຳລົງຊີວິດຕາມຄວາມເປັນຈິງຂອງຄວາມຈິງ ຫຼື ບໍ່. ຖ້າເຈົ້າບໍ່ມີຄວາມເປັນຈິງນີ້ ຫຼື ບໍ່ດຳລົງຊີວິດແບບນີ້, ແລ້ວເຈົ້າຈະເປັນຜູ້ເຮັດການຊົ່ວຮ້າຍໂດຍບໍ່ຕ້ອງສົງໄສ. ພຣະເຈົ້າເບິ່ງຜູ້ເຮັດການຊົ່ວຮ້າຍແນວໃດ? ຄວາມຄິດ ແລະ ການກະທຳພາຍນອກຂອງເຈົ້າບໍ່ໄດ້ເປັນພະຍານໃຫ້ແກ່ພຣະເຈົ້າ ຫຼື ພວກເຂົາບໍ່ໄດ້ເຮັດໃຫ້ຊາຕານອັບອາຍ ຫຼື ເອົາຊະນະຊາຕານ; ກົງກັນຂ້າມ, ພວກເຂົາເຮັດໃຫ້ພຣະເຈົ້າອັບອາຍ ແລະ ຖືກລະດົມຍິງດ້ວຍເຄື່ອງໝາຍທີ່ເຮັດໃຫ້ພຣະເຈົ້າອັບອາຍ. ເຈົ້າບໍ່ໄດ້ເປັນພະຍານໃຫ້ກັບພຣະເຈົ້າ, ບໍ່ໄດ້ເສຍສະຫຼະຕົນເອງເພື່ອພຣະເຈົ້າ ຫຼື ເຈົ້າບໍ່ໄດ້ກຳລັງປະຕິບັດຄວາມຮັບຜິດຊອບຂອງເຈົ້າ ແລະ ພັນທະຕໍ່ພຣະເຈົ້າ; ກົງກັນຂ້າມ, ເຈົ້າກຳລັງປະຕິບັດເພື່ອຕົວເຈົ້າເອງ. ແມ່ນຫຍັງຄືຄວາມໝາຍຂອງ ‘ເພື່ອຕົວເຈົ້າເອງ’? ເພື່ອຊາຕານ. ສະນັ້ນ ໃນທີ່ສຸດແລ້ວ ພຣະເຈົ້າຈະເວົ້າວ່າ ‘ໃຫ້ຈາກເຮົາໄປ, ພວກເຈົ້າທີ່ເຮັດວຽກດ້ວຍຄວາມຊົ່ວຊ້າ’. ໃນສາຍຕາຂອງພຣະເຈົ້າ, ເຈົ້າບໍ່ໄດ້ເຮັດການກະທຳທີ່ດີ, ແຕ່ກົງກັນຂ້າມ ພຶດຕິກຳຂອງເຈົ້າໄດ້ກາຍເປັນສິ່ງທີ່ຊົ່ວຮ້າຍ. ແທນທີ່ຈະໄດ້ຮັບການອະນຸມັດຈາກພຣະເຈົ້າ, ເຈົ້າພັດໄດ້ຮັບການປະນາມ. ຄົນທີ່ມີຄວາມເຊື່ອດັ່ງກ່າວໃນພຣະເຈົ້າແມ່ນສະແຫວງຫາທີ່ຈະໄດ້ຮັບຫຍັງ? ໃນທີ່ສຸດແລ້ວ ຄວາມເຊື່ອດັ່ງກ່າວຈະບໍ່ມີປະໂຫຍດຫຍັງບໍ?” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າສະແດງໃຫ້ພວກເຮົາເຫັນວ່າ ພວກເຮົາອາດຕ້ອງເສຍສະຫຼະ ແລະ ທົນທຸກເລັກນ້ອຍເພື່ອໜ້າທີ່ຂອງພວກເຮົາ, ແຕ່ຖ້າແຮງຈູງໃຈຂອງພວກເຮົາໃນນີ້ບໍ່ແມ່ນເພື່ອເຮັດໃຫ້ພຣະເຈົ້າພໍໃຈ ແລະ ພວກເຮົາບໍ່ມີຄຳພະຍານຂອງການປະຕິບັດຄວາມຈິງ, ແຕ່ພຽງແຕ່ເຮັດໃຫ້ຕົວພວກເຮົາເອງພໍໃຈ, ແລ້ວພຣະເຈົ້າກໍ່ເຫັນວ່ານີ້ເປັນການເຮັດຄວາມຊົ່ວ. ມັນໜ້າລັງກຽດສຳລັບພຣະອົງ. ເມື່ອສອງສາມປີກ່ອນ ຂ້ອຍສັງເກດເຫັນເອື້ອຍນ້ອງຄົນໜຶ່ງຂັດຂວາງວຽກງານຂອງຄຣິດຕະຈັກ, ແຕ່ຂ້ອຍບໍ່ກ້າປະຕິບັດຄວາມຈິງ ຫຼື ຍຶດຖືຫຼັກການ. ຂ້ອຍຢ້ານເຮັດໃຫ້ລາວເຄືອງໃຈ. ຂ້ອຍບໍ່ໄດ້ເປີດໂປງ ແລະ ລາຍງານການກະທຳຂອງລາວທັນເວລາ ແລະ ສິ່ງນີ້ທຳຮ້າຍວຽກງານຂ່າວປະເສີດຂອງພວກເຮົາ. ມັນແມ່ນຄວາມຜິດໃນສ່ວນຂອງຂ້ອຍເຊັ່ນກັນ. ຂ້ອຍເຕັມໄປດ້ວຍຄວາມສໍານຶກຜິດ ແລະ ໂທດຕົນເອງທຸກຄັ້ງທີ່ຂ້ອຍຄິດເຖິງມັນ.

ໃນທ້າຍເດືອນມີນາ 2018 ເອື້ອຍເຈນເຂົ້າຮ່ວມທີມຂອງພວກເຮົາໃນຖານະຫົວໜ້າທີມ. ຫຼັງຈາກເຂົ້າຮັບຕຳແໜ່ງໄດ້ໄລຍະໜຶ່ງ, ຂ້ອຍຄົ້ນພົບວ່າລາວບໍ່ໄດ້ຮັບຜິດຊອບໜ້າທີ່ຂອງຕົນ. ບາງຄັ້ງມີບາງຄົນທີ່ພວກເຮົາໄດ້ເທດສອນຕ້ອງການກວດສອບພາລະກິດຍຸກສຸດທ້າຍຂອງພຣະເຈົ້າ ແລະ ລາວຈະບໍ່ຈັດຕຽມການສົນທະນາ ແລະ ຄຳພະຍານໃນທັນທີ. ສິ່ງນີ້ກ່ຽວຂ້ອງກັບວຽກງານຂ່າວປະເສີດ. ຂ້ອຍໄດ້ຊອກຫາລາວເພື່ອໃຫ້ການສົນທະນາກັບລາວ, ແຕ່ຂ້ອຍເກືອບບໍ່ໄດ້ເວົ້າເຖິງບັນຫາຂອງລາວເລີຍ, ຢ້ານວ່າລາວຈະຍອມຮັບມັນບໍ່ໄດ້. ລາວໄດ້ອະທິບາຍມັນທັນທີ, ເວົ້າວ່າລາວເອງກໍ່ມີໜ້າທີ່ອື່ນອີກ ແລະ ບໍ່ສາມາດເຮັດໄດ້, ແຕ່ລາວຈະເຮັດໃຫ້ດີກວ່ານີ້ໃນອະນາຄົດ. ຂ້ອຍເຫັນໄດ້ທັນທີວ່າລາວຖືເບົາກັບເລື່ອງນີ້ເກີນໄປ. ລາວບໍ່ເຫັນຄວາມຮ້າຍແຮງຂອງບັນຫາ. ຂ້ອຍຄິດວ່າຂ້ອຍຕ້ອງເວົ້າຫຍັງບາງຢ່າງຕື່ມເພື່ອວ່າມັນຈະບໍ່ເກີດຂຶ້ນອີກ ແລະ ເພື່ອຄ້ຳຊູວຽກງານຂອງຄຣິດຕະຈັກ. ແຕ່ໃນຂະນະທີ່ຂ້ອຍພວມຈະອ້າປາກເວົ້າ, ຂ້ອຍກໍ່ຄິດໄດ້ວ່າ “ລາວເປັນຜູ້ຮັບຜິດຊອບ, ຂ້ອຍເປັນພຽງສະມາຊິກຄົນໜຶ່ງ. ຖ້າຂ້ອຍຊີ້ໃຫ້ເຫັນບັນຫາຂອງລາວ, ລາວຈະບໍ່ຄິດວ່າຂ້ອຍລ້ຳເສັ້ນ, ເສືອກ ແລະ ເວົ້າວ່າຂ້ອຍເປັນຄົນອວດດີ ແລະ ບໍ່ມີເຫດຜົນບໍ? ລືມມັນໄປເສຍ. ຂ້ອຍຈະບໍ່ເວົ້າຫຍັງ. ລາວເປັນຜູ້ຮັບຜິດຊອບ, ສະນັ້ນ ລາວຄວນຮູ້ວ່າໜ້າທີ່ນີ້ສຳຄັນສ່ຳໃດ. ລາວຈະເບິ່ງແຍງສິ່ງຕ່າງໆໃນອະນາຄົດ”. ຂ້ອຍຮູ້ສຶກບໍ່ສະບາຍໃຈເລັກນ້ອຍ, ແຕ່ຂ້ອຍບໍ່ໄດ້ຍົກມັນຂຶ້ນມາເວົ້າກັບລາວອີກ.

ກ່ອນໜ້ານີ້ບໍ່ດົນ ນັກເທດຈາກຄຣິດຕະຈັກ ໂຊລາ ຟາຍ ຕ້ອງການກວດເບິ່ງວຽກງານ ໃນຍຸກສຸດທ້າຍຂອງພຣະເຈົ້າ. ເວລາບໍ່ເອື້ອອຳນວຍແທ້ໆ, ແຕ່ໃນເວລາວິກິດນີ້, ຂ້ອຍບໍ່ສາມາດຕິດຕໍ່ກັບເອື້ອຍເຈນໄດ້. ຂ້ອຍຟ້າວຫາຫົວໜ້າທີມຂ່າວປະເສີດຄົນອື່ນເພື່ອໃຫ້ການສົນທະນາ. ຫຼັງຈາກເອື້ອຍເຈນຮູ້ເລື່ອງ, ລາວກໍ່ຕຳນິຂ້ອຍຢ່າງຮຸນແຮງ, ເວົ້າວ່າ “ເປັນຫຍັງເຈົ້າຈິ່ງເອົາຫົວໜ້າທີມຄົນອື່ນເບິ່ງແຍງເລື່ອງນີ້? ມັນແມ່ນບັນຫາຂອງຂ້ອຍທີ່ຂ້ອຍບໍ່ໄດ້ເຮັດໃຫ້ມັນສຳເລັດທັນເວລາ ແລະ ບັນຫາໃດໆກໍ່ແມ່ນຄວາມຮັບຜິດຊອບຂອງຂ້ອຍ. ການນຳເອົາຄົນອື່ນເຂົ້າມາບໍ່ໄດ້ສອດຄ່ອງກັບຫຼັກການ”. ໃນເວລານັ້ນ, ຂ້ອຍຢາກເວົ້າເຖິງບັນຫາຂອງລາວໃນການສົນທະນາກັບລາວ ແຕ່ກໍ່ປ່ຽນໃຈ, ຄິດວ່າ “ຖ້າຂ້ອຍຊີ້ໃຫ້ເຫັນບັນຫາຂອງລາວທັນທີຫຼັງຈາກທີ່ລາວຈັດການ ແລະ ຮ້ອງດ່າຂ້ອຍ, ລາວຈະຄິດແນວໃດກັບຂ້ອຍ? ພວກເຮົາເຫັນກັນຕະຫຼອດເວລາ, ຖ້າພວກເຮົາຢູ່ໃນສະພາບທີ່ບໍ່ມີທາງອອກ ລາວອາດຈະສ້າງຄວາມຫຍຸ້ງຍາກໃຫ້ກັບຂ້ອຍ. ລືມມັນສາ. ມີຄວາມກັງວົນໜ້ອຍລົງອັນໜຶ່ງກໍ່ດີກວ່າ. ຂ້ອຍມີແຕ່ຈະເຮັດໜ້າທີ່ຂອງຕົວເອງໃຫ້ດີ”. ດັ່ງນັ້ນ, ຂ້ອຍຈິ່ງອົດກັ້ນສິ່ງທີ່ຂ້ອຍຢາກເວົ້າກັບລາວ.

ໜຶ່ງເດືອນຕໍ່ມາ ຫຼື ປະມານນັ້ນ, ເພື່ອນຮ່ວມງານຄົນໜຶ່ງໃນຄຣິດຕະຈັກຄຣິດຕຽນມີຄວາມສົນໃຈໃນພາລະກິດຂອງພຣະເຈົ້າອົງຊົງລິດທານຸພາບສູງສຸດ. ຂ້ອຍເຕືອນເອື້ອຍເຈນກ່ຽວກັບເລື່ອງນີ້ຫຼາຍຄັ້ງ. ຂ້ອຍເວົ້າວ່າ “ເຈົ້າຕ້ອງຈັດໃຫ້ຄົນໃດໜຶ່ງໃຫ້ການສົນທະນາກັບລາວ”. ລາວເຫັນດີໃນຕອນນັ້ນ, ແຕ່ທີ່ເຮັດໃຫ້ຂ້ອຍປະຫຼາດໃຈຄື ສອງມື້ຜ່ານໄປໂດຍທີ່ລາວບໍ່ໄດ້ແຕ່ງຕັ້ງຫຍັງເລີຍ. ຂ້ອຍໃຈຮ້າຍຫຼາຍ. ຂ້ອຍຄິດ “ຂ້ອຍບອກເຈົ້າຫຼາຍຄັ້ງແລ້ວ ແລະ ຂ້ອຍບອກເຈົ້າແລ້ວວ່າມັນດ່ວນ. ເປັນຫຍັງເຈົ້າຈິ່ງບໍ່ຈິງຈັງກັບມັນແຕ່ໄກໆ? ບໍ່, ຂ້ອຍບໍ່ສາມາດເຝົ້າເບິ່ງວຽກງານຂ່າວປະເສີດຂອງພວກເຮົາຖືກຂັດຂວາງແບບນີ້ໄດ້ອີກຕໍ່ໄປ. ຂ້ອຍຕ້ອງປຶກສາເລື່ອງນີ້ກັບອ້າຍເອື້ອຍນ້ອງໃນທີມ ແລະ ເບິ່ງວ່າພວກເຮົາສາມາດເຮັດຫຍັງໄດ້ແດ່ກ່ຽວກັບບັນຫາຂອງລາວ”. ແຕ່ຂ້ອຍຮູ້ສຶກຂັດແຍ່ງກັນອີກຄັ້ງໃນຂະນະທີ່ຂ້ອຍກຳລັງຈະພົວພັນກັບຄົນອື່ນ. ຖ້າເອື້ອຍເຈນພົບວ່າຂ້ອຍກຳລັງປຶກສາເລື່ອງນີ້ກັບທຸກຄົນ, ລາວອາດຈະຄິດວ່າຂ້ອຍຕັ້ງໃຈຕັ້ງເປົ້າໃສ່ລາວ. ຖ້າຂ້ອຍເຮັດຜິດໃຈລາວ, ລາວອາດຈະຕອບໂຕ້ ແລະ ຊອກຫາຂໍ້ອ້າງເພື່ອໄລ່ຂ້ອຍອອກຈາກໜ້າທີ່ຂອງຂ້ອຍ. ຂ້ອຍຄິດວ່າຕະປູທີ່ເດ່ອອກໄດ້ຖືກຄ້ອນຕີທຸບລົງແລ້ວ. ຂ້ອຍຕັດສິນໃຈຖ້າຈົນກວ່າຄົນອື່ນຍົກປະເດັນນີ້ຂຶ້ນມາ.

ແລງມື້ນັ້ນ, ເມື່ອຄິດເຖິງສິ່ງຕ່າງໆທີ່ເອື້ອຍເຈນປ່ອຍໃຫ້ເລື່ອນລອຍໄປ, ຂ້ອຍເລີ່ມຮູ້ສຶກກັງວົນໃຈແທ້ໆ, ແຕ່ຍັງບໍ່ກ້າເວົ້າອອກມາ. ຂ້ອຍຍັງບໍ່ໄດ້ເອົາໃຈໃສ່ຕໍ່ຄວາມຮັບຜິດຊອບຂອງຂ້ອຍແທ້ໆ. ເມື່ອຮູ້ສຶກບໍ່ສະບາຍໃຈ, ຂ້ອຍມາຢູ່ຕໍ່ໜ້າພຣະເຈົ້າໃນຄຳອະທິຖານ. ຂ້ອຍອ່ານພຣະທຳເຫຼົ່ານີ້ຈາກພຣະເຈົ້າຫຼັງຈາກອະທິຖານແລ້ວ: “ທັງຈິດສຳນຶກ ແລະ ເຫດຜົນຄວນເປັນອົງປະກອບຂອງຄວາມເປັນມະນຸດຂອງບຸກຄົນໜຶ່ງ. ສິ່ງເຫຼົ່ານີ້ເປັນທັງສິ່ງທີ່ເປັນພື້ນຖານທີ່ສຸດ ແລະ ສຳຄັນຫຼາຍທີ່ສຸດ. ຄົນແບບໃດທີ່ຂາດຈິດສຳນຶກ ແລະ ບໍ່ມີເຫດຜົນຂອງຄວາມເປັນມະນຸດທຳມະດາ? ເວົ້າໂດຍລວມແລ້ວ, ເຂົາເປັນບຸກຄົນທີ່ຂາດຄວາມເປັນມະນຸດ, ເປັນບຸກຄົນທີ່ມີຄວາມເປັນມະນຸດທີ່ຕ່ຳຕ້ອຍທີ່ສຸດ. ຂໍໃຫ້ວິເຄາະເລື່ອງນີ້ຢ່າງໃກ້ຊິດ. ການສະແດງອອກເຖິງການສູນເສຍຄວາມເປັນມະນຸດອັນໃດທີ່ຄົນຜູ້ນີ້ສະແດງໃຫ້ເຫັນ ຈົນຜູ້ຄົນເວົ້າວ່າລາວບໍ່ມີຄວາມເປັນມະນຸດ? ຄົນເຊັ່ນນັ້ນມີຄຸນລັກສະນະໃດ? ພວກເຂົາມີການສະແດງອອກສະເພາະອັນໃດ? ຄົນເຊັ່ນນີ້ເຮັດພໍເປັນພິທີໃນການກະທຳຂອງຕົນ ແລະ ຢືນຢູ່ຫ່າງຈາກສິ່ງໃດໜຶ່ງ ທີ່ບໍ່ກ່ຽວຂ້ອງກັບພວກເຂົາເປັນການສ່ວນຕົວ. ພວກເຂົາບໍ່ໄດ້ຄຳນຶງເຖິງຜົນປະໂຫຍດໃນເຮືອນຂອງພຣະເຈົ້າ ແລະ ພວກເຂົາບໍ່ໄດ້ສະແດງການພິຈາລະນາຕໍ່ຄວາມປະສົງຂອງພຣະເຈົ້າ. ພວກເຂົາບໍ່ແບກຮັບພາລະໃດກ່ຽວກັບການເປັນພະຍານໃຫ້ພຣະເຈົ້າ ຫຼື ການປະຕິບັດໜ້າທີ່ຂອງພວກເຂົາ ແລະ ພວກເຂົາບໍ່ມີຄວາມຮູ້ສຶກເຖິງຄວາມຮັບຜິດຊອບໃດໆ... ຍັງມີຮອດຄົນທີ່ເມື່ອເຫັນບັນຫາໃນການປະຕິບັດໜ້າທີ່ຂອງຕົນ ກໍຍັງມິດງຽບຢູ່. ພວກເຂົາເຫັນວ່າຄົນອື່ນກໍ່ໃຫ້ເກີດການກີດຂວາງ ແລະ ການລົບກວນ, ແຕ່ບໍ່ໄດ້ເຮັດຫຍັງເພື່ອຢຸດພວກເຂົາ. ພວກເຂົາບໍ່ໄດ້ຄຳນຶງເຖິງຜົນປະໂຫຍດໃນເຮືອນຂອງພຣະເຈົ້າແມ່ນແຕ່ໜ້ອຍເລີຍ ແລະ ພວກເຂົາບໍ່ໄດ້ຄິດເຖິງໜ້າທີ່ ແລະ ຄວາມຮັບຜິດຊອບຂອງພວກເຂົາເອງເລີຍ. ພວກເຂົາເວົ້າ, ກະທຳ, ໂດດເດັ່ນ, ໃຊ້ຄວາມພະຍາຍາມ ແລະ ໃຊ້ພະລັງງານພຽງເພື່ອຄວາມໄຮ້ສາລະ, ກຽດສັກສີ, ຕໍາແໜ່ງ, ຜົນປະໂຫຍດ ແລະ ກຽດຕິຍົດຂອງຕົນເອງເທົ່ານັ້ນ... ຄົນແບບນີ້ມີຈິດສຳນຶກ ແລະ ເຫດຜົນບໍ? ບຸກຄົນທີ່ບໍ່ມີຈິດສຳນຶກ ແລະ ບໍ່ມີເຫດຜົນທີ່ປະພຶດຕົນແບບນີ້ຮູ້ສຶກຕຳນິຕົວເອງຢູ່ບໍ? ຈິດສຳນຶກຂອງຄົນແບບນີ້ບໍ່ມີປະໂຫຍດຫຍັງເລີຍ ແລະ ພວກເຂົາບໍ່ເຄີຍຮູ້ສຶກຕຳນິຕົວເອງຈັກເທື່ອ. ສະນັ້ນ, ພວກເຂົາສາມາດຮູ້ສຶກໄດ້ເຖິງການຕຳນິ ຫຼື ການລົງວິໄນຂອງພຣະວິນຍານບໍລິສຸດບໍ? ບໍ່, ພວກເຂົາບໍ່ຮູ້ສຶກ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າກົງໄປທີ່ຫົວໃຈຂອງຂ້ອຍ. ບໍ່ແມ່ນຂ້ອຍເປັນບຸກຄົນປະເພດທີ່ພຣະເຈົ້າເປີດເຜີຍຢ່າງຊັດເຈນບໍ? ຂ້ອຍຂາດຈິດສຳນຶກ, ຄວາມເປັນມະນຸດ ແລະ ຂ້ອຍບໍ່ມີຄວາມຮັບຜິດຊອບໃນໜ້າທີ່ຂອງຕົນ. ຂ້ອຍໃຊ້ທັດສະນະທີ່ເຢັນຊາເສີຍເມີຍເພື່ອປົກປ້ອງຜົນປະໂຫຍດຂອງຕົນເອງ. ຂ້ອຍບໍ່ໄດ້ກຳລັງຄຳນຶງເຖິງຄວາມປະສົງຂອງພຣະເຈົ້າ ຫຼື ສະໜັບສະໜູນວຽກງານຂອງຄຣິດຕະຈັກ. ຂ້ອຍຮູ້ດີວ່າເອື້ອຍເຈນບໍ່ໄດ້ຈິງຈັງກັບໜ້າທີ່ຂອງລາວ ແລະ ພຽງແຕ່ເຮັດໂຕຫຍຸ້ງ, ລາວໄດ້ທຳຮ້າຍວຽກງານຂ່າວປະເສີດຂອງພວກເຮົາແລ້ວ. ຂ້ອຍຄວນໄດ້ຊີ້ໃຫ້ເຫັນສິ່ງນີ້ໃນການສົນທະນາ. ແຕ່ຂ້ອຍຢ້ານລາວເວົ້າວ່າ ຂ້ອຍຄວນສົນໃຈເລື່ອງຂອງຕົວເອງ, ດັ່ງນັ້ນ ຂ້ອຍພຽງແຕ່ເບິ່ງຂ້າມບັນຫາຂອງລາວ. ຫຼັງຈາກນັ້ນ ລາວກໍ່ບໍ່ໄດ້ປ່ຽນແປງຫຍັງເລີຍ. ຂ້ອຍຢາກເວົ້າເຖິງມັນອີກຄັ້ງ, ເພື່ອແຍກແຍະທຳມະຊາດ ແລະ ຜົນຮັບທີ່ຕາມມາຂອງການເຮັດໜ້າທີ່ຂອງລາວແບບນັ້ນ, ແຕ່ຂ້ອຍຢ້ານວ່າຂ້ອຍຈະເຮັດຜິດໃຈລາວ, ແລ້ວລາວອາດຈະເຮັດໃຫ້ສິ່ງຕ່າງໆຫຍຸ້ງຍາກສຳລັບຂ້ອຍ ແລະ ເຮັດໃຫ້ຂ້ອຍຖືກໄລ່ອອກຈາກໜ້າທີ່ຂອງຂ້ອຍ. ຂ້ອຍເຮັດຄືບໍ່ເຫັນ ແລະ ປັດມັນອອກ. ຂ້ອຍບໍ່ກ້າຢືນຂຶ້ນເພື່ອເຫັນແກ່ເຮືອນຂອງພຣະເຈົ້າ ພຽງເພື່ອປົກປ້ອງໜ້າຕາ, ສະຖານະ ແລະ ຜົນປະໂຫຍດຂອງຂ້ອຍເອງ, ໃນຂະນະທີ່ຂ້ອຍເບິ່ງຫົວໜ້າທີມເຮັດໂຕຫຍຸ້ງຢູ່ກັບໜ້າທີ່ຂອງລາວ. ຈິດສຳນຶກຂອງຂ້ອຍຢູ່ໃສ? ໄພພິບັດຮ້າຍແຮງຂຶ້ນເລື້ອຍໆ, ດັ່ງນັ້ນ ຕ້ອງມີຄົນຫຼາຍຂຶ້ນທີ່ສືບສວນເສັ້ນທາງທີ່ແທ້ຈິງ. ການເຮັດໃຫ້ຜູ້ຄົນຍອມຮັບຄວາມລອດພົ້ນຂອງພຣະເຈົ້າໃນຍຸກສຸດທ້າຍແມ່ນເປັນບູລິມະສິດອັນຮີບດ່ວນ. ແຕ່ຂ້ອຍບໍ່ໄດ້ຮັບຜິດຊອບຕໍ່ເລື່ອງນີ້. ຂ້ອຍພຽງຕ້ອງການປົກປ້ອງຕົວເອງ, ບໍ່ແມ່ນປົກປ້ອງຜົນປະໂຫຍດຂອງເຮືອນຂອງພຣະເຈົ້າ. ນັ້ນບໍ່ແມ່ນການຄຳນຶງເຖິງຄວາມປະສົງຂອງພຣະເຈົ້າ. ຂ້ອຍເຫັນແກ່ຕົວ ແລະ ໜ້າກຽດຊັງຫຼາຍ. ຄວາມຄິດເຫຼົ່ານີ້ເຮັດໃຫ້ຂ້ອຍຮູ້ສຶກວ່າ ຂ້ອຍເຮັດໃຫ້ພຣະເຈົ້າເສຍໃຈແທ້ໆ. ຂ້ອຍຄິດ “ຂ້ອຍບໍ່ສາມາດສືບຕໍ່ແບບນີ້ຕໍ່ໄປໄດ້. ຂ້ອຍຕ້ອງຫາວິທີແກ້ໄຂບັນຫານີ້”. ຕໍ່ມາ, ຂ້ອຍໄດ້ຕິດຕໍ່ຫາອ້າຍເອື້ອຍນ້ອງບາງຄົນໃນທີມເພື່ອປຶກສາຫາລືກ່ຽວກັບເລື່ອງນີ້ ແລະ ເບິ່ງວ່າພວກເຮົາຈະແກ້ໄຂບັນຫາຂອງເອື້ອຍເຈນໄດ້ແນວໃດ. ທຸກຄົນເຫັນດີເປັນເອກະພາບວ່າລາວຄວນຈະມີຄົນເຮັດວຽກກັບລາວເພື່ອແບ່ງເບົາພາລະ. ວິທີນັ້ນ ພວກເຂົາຈະສາມາດຊ່ວຍກັນ ແລະ ກັນ ແລະ ຈັບຕາເບິ່ງກັນ ແລະ ກັນ.

ຕອນບ່າຍມື້ດຽວກັນນັ້ນ, ຂ້ອຍໂທຫາເອື້ອຍເຈນ ແລະ ບອກລາວສິ່ງທີ່ພວກເຮົາໄດ້ປຶກສາຫາລືກັນ ແລະ ເວົ້າເຖິງລາຍລະອຽດກ່ຽວກັບຜົນງານການປະຕິບັດໃນປັດຈຸບັນຂອງລາວ ແລະ ຄວາມເສຍຫາຍທີ່ລາວໄດ້ເຮັດແກ່ວຽກງານຂ່າວປະເສີດ. ສິ່ງທີ່ເຮັດໃຫ້ຂ້ອຍປະຫຼາດໃຈຄື ເອື້ອຍເຈນບໍ່ໄດ້ມີຄວາມເສຍໃຈ ຫຼື ສຳນຶກຜິດແມ່ນແຕ່ໜ້ອຍເລີຍກັບການປະພຶດຂອງລາວ, ແຕ່ກັບປະຕິເສດແຜນຂອງພວກເຮົາ. ລາວເວົ້າຢ່າງດື້ດ້ານວ່າລາວບໍ່ຕ້ອງການໃຫ້ໃຜມາເຮັດວຽກກັບລາວ. ເມື່ອເຫັນວ່າລາວບໍ່ມີຄວາມຕື່ນຕົວ, ຂ້ອຍຈິ່ງສືບຕໍ່ສົນທະນາກັບລາວ, ແຕ່ກ່ອນທີ່ຂ້ອຍຈະເວົ້າຈົບ, ລາວເວົ້າວ່າລາວມີບາງຢ່າງທີ່ຕ້ອງເຮັດ ແລະ ວາງສາຍໄປ. ຂ້ອຍຄິດວ່າ “ເອື້ອຍເຈນມີສະຖານະ ແຕ່ບໍ່ໄດ້ເຮັດວຽກຕົວຈິງ ແລະ ບໍ່ຕ້ອງການຄູ່ຮ່ວມງານ. ນັ້ນບໍ່ແມ່ນການກົດຂີ່ຂູດຮີດບໍ? ຖ້າເປັນແບບນີ້ຕໍ່ໄປ, ວຽກງານແຫ່ງຄົວເຮືອນຂອງພຣະເຈົ້າກໍ່ຈະບໍ່ເກີດຂຶ້ນ. ຂ້ອຍຕ້ອງຊີ້ໃຫ້ລາວເຫັນບັນຫານີ້”. ສຳລັບສອງສາມມື້ຂ້າງໜ້າ, ຂ້ອຍສົ່ງຂໍ້ຄວາມຫາລາວຕໍ່ໄປ, ແຕ່ລາວບໍ່ເຄີຍຕອບກັບ. ຂ້ອຍພຽງແຕ່ເບິ່ງວຽກງານຂອງເຮືອນຂອງພຣະເຈົ້າຖືກຂັດຂວາງ. ຂ້ອຍຄິດວ່າຂ້ອຍຕ້ອງຟ້າວລາຍງານເລື່ອງນີ້ໃຫ້ຜູ້ນຳຄຣິດຕະຈັກຮູ້, ແຕ່ໃນຂະນະທີ່ຂ້ອຍເກືອບຈະເຮັດແບບນັ້ນ, ຂ້ອຍກໍ່ຢາກຫັນຫຼັງໃສ່ອີກຄັ້ງ. ຂ້ອຍຄິດ “ຖ້າເອື້ອຍເຈນພົບວ່າຂ້ອຍເປັນຄົນເວົ້າກັບຜູ້ນຳ, ຈະເກີດຫຍັງຂຶ້ນ? ຂ້ອຍຈະເຮັດແນວໃດຖ້າລາວຜິດໃຈ ແລະ ຫາຂໍ້ອ້າງເພື່ອໄລ່ຂ້ອຍອອກຈາກໜ້າທີ່ຂອງຂ້ອຍ? ແລ້ວຖ້າອ້າຍເອື້ອຍນ້ອງບອກວ່າຂ້ອຍຢູ່ໃນປະເດັນຂອງເອື້ອຍເຈນສະເໝີ ແລະ ຂ້ອຍບໍ່ໄດ້ປະຕິບັດຕໍ່ລາວຢ່າງເປັນທຳ?” ຂ້ອຍຮູ້ສຶກຂັດແຍ່ງຫຼາຍ. ຖ້າຂ້ອຍບໍ່ໄດ້ເວົ້າຫຍັງຈັກຢ່າງ, ຂ້ອຍກໍ່ຄົງໄດ້ແຕ່ເບິ່ງວຽກງານຂອງທີມກະຕຸກກະຕັກ. ແຕ່ຖ້າຂ້ອຍເວົ້າຫຍັງບາງຢ່າງ, ຂ້ອຍກໍ່ອາດເຮັດຜິດໃຈລາວ. ທັນໃດນັ້ນ, ເອື້ອຍເຈນກໍ່ມາຖາມຂ້ອຍວ່າ ຂ້ອຍສົນໃຈເຂົ້າຮ່ວມທີມອື່ນບໍ. ຂ້ອຍຄິດ “ການໄດ້ເຮັດໜ້າທີ່ອື່ນນັ້ນຈະດີຫຼາຍ, ແລ້ວຂ້ອຍກໍ່ສາມາດປະທີມຂອງຂ້ອຍໄວ້ທາງຫຼັງໄດ້. ຂ້ອຍຈະບໍ່ຮູ້ສຶກຜິດ ແລະ ທໍລະມານທຸກມື້”. ຕໍ່ມາ ຂ້ອຍໄດ້ແບ່ງປັນຄວາມຄິດຂອງຂ້ອຍກັບເອື້ອຍນ້ອງອີກຄົນໃນທີມ. ລາວໄດ້ຍິນຂ້ອຍເວົ້າ ແລະ ເວົ້າວ່າ “ເຈົ້າແມ່ນສະມາຊິກທີ່ອາວຸໂສທີ່ສຸດຂອງທີມພວກເຮົາ ແລະ ເຈົ້າຄຸ້ນເຄີຍກັບວຽກຫຼາຍທີ່ສຸດ. ເອື້ອຍເຈນເສີຍເມີຍຕໍ່ບັນຫາຂອງທີມພວກເຮົາ. ເຈົ້າຄິດວ່າມັນແມ່ນເວລາທີ່ເໝາະສົມທີ່ຈະຈາກໄປແທ້ບໍ?” ຂ້ອຍຮູ້ສຶກບໍ່ດີຫຼາຍເມື່ອໄດ້ຍິນລາວເວົ້າແບບນີ້. ຂ້ອຍຮັບຮູ້ວ່າ ຂ້ອຍບໍ່ໄດ້ຮູ້ຈັກວຽກຂອງທີມດີກວ່າຄົນອື່ນ ແລະ ຂ້ອຍພຽງຢູ່ຊື່ໆ ເບິ່ງວຽກຂອງເຮືອນຂອງພຣະເຈົ້າຖືກຂັດຂວາງ. ຂ້ອຍບໍ່ພຽງແຕ່ເສີຍເມີຍ ແຕ່ຍັງຕ້ອງການຫັນຫຼັງໃສ່ອີກດ້ວຍ. ນັ້ນບໍ່ແມ່ນການປົກປ້ອງຜົນປະໂຫຍດຂອງເຮືອນຂອງພຣະເຈົ້າ. ຂ້ອຍມາຢູ່ຕໍ່ໜ້າພຣະເຈົ້າໃນຄຳອະທິຖານ, ຂໍໃຫ້ພຣະອົງຊີ້ນຳຂ້ອຍ.

ຫຼັງຈາກນັ້ນ ຂ້ອຍກໍ່ອ່ານບົດຄວາມຈາກພຣະທຳຂອງພຣະເຈົ້າສອງສາມບົດໃນການເຝົ້າດ່ຽວຂອງຂ້ອຍ. ພຣະເຈົ້າຊົງກ່າວວ່າ “ເຈົ້າຕ້ອງເຂົ້າຈາກດ້ານບວກ; ຈົ່ງຫ້າວຫັນ ແລະ ບໍ່ກຽດຄ້ານ. ເຈົ້າຕ້ອງບໍ່ຫວັ່ນໄຫວກັບໃຜ ຫຼື ສິ່ງໃດ ໃນທຸກສະຖານະການ ແລະ ເຈົ້າຕ້ອງບໍ່ໄດ້ຮັບອິດທິພົນຈາກຄຳເວົ້າຂອງຜູ້ໃດ. ເຈົ້າຕ້ອງມີອຸປະນິໄສທີ່ໝັ້ນຄົງ; ບໍ່ວ່າຄົນຈະເວົ້າຫຍັງກໍຕາມ, ເຈົ້າຕ້ອງນຳສິ່ງທີ່ເຈົ້າຮູ້ວ່າເປັນຄວາມຈິງໄປປະຕິບັດທັນທີ. ເຈົ້າຕ້ອງໃຫ້ພຣະທຳຂອງເຮົາເຮັດວຽກຢູ່ຂ້າງໃນຕົວເຈົ້າຢູ່ສະເໝີ, ບໍ່ວ່າເຈົ້າອາດຈະປະເຊີນໜ້າກັບໃຜກໍຕາມ; ເຈົ້າຕ້ອງສາມາດຍຶດໝັ້ນໃນການເປັນພະຍານຂອງເຈົ້າໃຫ້ແກ່ເຮົາ ແລະ ຄຳນຶງເຖິງພາລະຂອງເຮົາ. ເຈົ້າຕ້ອງບໍ່ສັບສົນ, ເຫັນດີຢ່າງຕາບອດກັບຄົນໂດຍບໍ່ມີຄວາມຄິດເປັນຂອງຕົວເອງ; ກົງກັນຂ້າມ, ເຈົ້າຕ້ອງມີຄວາມກ້າຫານທີ່ຈະຢືນຂຶ້ນ ແລະ ຄັດຄ້ານສິ່ງເຫຼົ່ານັ້ນທີ່ບໍ່ໄດ້ມາຈາກເຮົາ. ຖ້າເຈົ້າຮູ້ຢ່າງຊັດເຈນວ່າບາງສິ່ງຜິດພາດ, ແຕ່ເຈົ້າກໍຍັງມິດງຽບຢູ່, ແລ້ວເຈົ້າກໍບໍ່ແມ່ນຜູ້ທີ່ປະຕິບັດຄວາມຈິງ. ຖ້າເຈົ້າຮູ້ວ່າບາງສິ່ງຜິດພາດ, ແຕ່ຈາກນັ້ນກໍບິດເບືອນຫົວຂໍ້ ແລະ ຖືກຊາຕານກີດກັນ, ເຮັດໃຫ້ເຈົ້າເວົ້າໂດຍບໍ່ມີຜົນຫຍັງ ແລະ ບໍ່ສາມາດອົດທົນຈົນເຖິງທີ່ສຸດ, ນີ້ໝາຍຄວາມວ່າເຈົ້າຍັງມີຄວາມຢ້ານຢູ່ໃນໃຈເຈົ້າຢູ່. ຖ້າຢ່າງນັ້ນ ຫົວໃຈຂອງເຈົ້າບໍ່ໄດ້ເຕັມໄປດ້ວຍແນວຄິດຂອງຊາຕານບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 12). “ພວກເຈົ້າທຸກຄົນເວົ້າວ່າພວກເຈົ້າຄຳນຶງເຖິງພາລະຂອງພຣະເຈົ້າ ແລະ ຈະປົກປ້ອງປະຈັກພະຍານຂອງຄຣິສຕະຈັກ ເຈົ້າເປັນຄົນເຮັດຕາມຄວາມປະສົງຂອງເຮົາບໍ? ຈົ່ງຖາມຕົວເອງວ່າ: ເຈົ້າແມ່ນຄົນທີ່ໄດ້ສະແດງການພິຈາລະນາຕໍ່ພາລະຂອງພຣະອົງບໍ? ເຈົ້າສາມາດປະຕິບັດຄວາມຊອບທຳເພື່ອພຣະອົງໄດ້ບໍ? ເຈົ້າສາມາດຢືນຂຶ້ນ ແລະ ເວົ້າເພື່ອເຮົາໄດ້ບໍ? ເຈົ້າສາມາດນຳເອົາຄວາມຈິງສູ່ການປະຕິບັດໄດ້ຢ່າງເດັດດ່ຽວບໍ? ເຈົ້າກ້າພໍທີ່ຈະຕໍ່ສູ້ກັບການກະທຳທັງໝົດຂອງຊາຕານບໍ? ເຈົ້າຈະສາມາດແຍກອາລົມຂອງເຈົ້າອອກ ແລະ ເປີດໂປງຊາຕານເພື່ອຄວາມຈິງຂອງເຮົາໄດ້ບໍ? ເຈົ້າສາມາດອະນຸຍາດໃຫ້ເຈດຕະນາຂອງເຮົາຖືກຕື່ມເຕັມໃນຕົວເຈົ້າໄດ້ບໍ? ເຈົ້າໄດ້ມອບຫົວໃຈຂອງເຈົ້າໃນຊ່ວງເວລາທີ່ສຳຄັນທີ່ສຸດບໍ? ເຈົ້າແມ່ນຄົນທີ່ເຮັດຕາມຄວາມປະສົງຂອງເຮົາບໍ? ຈົ່ງຕັ້ງຄຳຖາມເຫຼົ່ານີ້ກັບຕົວເຈົ້າເອງ ແລະ ຄິດເຖິງພວກມັນເລື້ອຍໆ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 13). ອ່ານຄຳຖາມແລ້ວຄຳຖາມອີກ, ຂ້ອຍຮູ້ສຶກຄືກັບວ່າພຣະເຈົ້າກຳລັງຢືນຢູ່ຕໍ່ໜ້າຂ້ອຍ, ສະແດງຄວາມບໍ່ພໍໃຈຢ່າງເປັນທາງການ. ທຸກພຣະຄຳແມ່ນການລະເບີດ. ຂ້ອຍກໍ່ຖາມຕົວເອງເຊັ່ນກັນວ່າ “ຂ້ອຍໄດ້ພິຈາລະນາພາລະຂອງພຣະເຈົ້າແລ້ວບໍ? ຂ້ອຍໄດ້ປະຕິບັດຄວາມຊອບທຳເພື່ອພຣະເຈົ້າແລ້ວບໍ? ຂ້ອຍໄດ້ປະຕິບັດຄວາມຈິງຢ່າງໝັ້ນຄົງແລ້ວບໍ?” ຄຳຕອບທັງໝົດແມ່ນ “ບໍ່”. ຂ້ອຍໄດ້ຖືກຍົກຂຶ້ນໃຫ້ເຮັດໜ້າທີ່ທີ່ສຳຄັນເຊັ່ນນີ້ໂດຍພຣະຄຸນຂອງພຣະເຈົ້າ, ສະນັ້ນ ຂ້ອຍຄວນຮັບຜິດຊອບ ແລະ ເຮັດວຽກຮ່ວມກັບອ້າຍເອື້ອຍນ້ອງເພື່ອເຮັດມັນໃຫ້ດີ. ຂ້ອຍເຫັນຫົວໜ້າທີມໄດ້ເຮັດໃຫ້ຫຍຸ້ງ, ຂັດຂວາງວຽກຂອງຄຣິດຕະຈັກຊ້ຳແລ້ວຊ້ຳອີກ. ລາວເປັນຜູ້ນຳຈອມປອມທີ່ບໍ່ໄດ້ປະຕິບັດວຽກຕົວຈິງ. ຂ້ອຍຄວນໄດ້ລຸກຂຶ້ນ ແລະ ລາຍງານລາວ. ແຕ່ຂ້ອຍຢ້ານເຮັດຜິດໃຈລາວ ແລະ ສູນເສຍໜ້າທີ່ຂອງຂ້ອຍ, ດັ່ງນັ້ນ ຂ້ອຍຈິ່ງຝັງຫົວຂອງຕົນໃນດິນຊາຍ ແລະ ມີແຕ່ເບິ່ງລາວຂັດຂວາງພາລະກິດແຫ່ງຄົວເຮືອນຂອງພຣະເຈົ້າ. ຂ້ອຍບໍ່ໄດ້ຢືນຢັດທີ່ຈະປົກປ້ອງມັນ. ຂ້ອຍເຫັນແກ່ຕົວ ແລະ ໜ້າກຽດຊັງຫຼາຍ. ຂ້ອຍບໍ່ມີຄວາມຮູ້ສຶກດ້ານຄວາມຍຸດຕິທຳ ຫຼື ຄວາມຮັບຜິດຊອບ! ຂ້ອຍປົກປ້ອງໜ້າຕາ ແລະ ສະຖານະຂອງຕົວເອງໃນທຸກດ້ານ. ເຖິງແມ່ນວ່າຂ້ອຍບໍ່ເຄີຍຂັດຂວາງພາລະກິດຂ່າວປະເສີດຂອງເຮືອນຂອງພຣະເຈົ້າຄືກັບເອື້ອຍເຈນ, ຂ້ອຍມິດງຽບຕໍ່ກັບບັນຫາທີ່ຂ້ອຍເຫັນ ແລະ ບໍ່ໄດ້ປະຕິບັດຄວາມຈິງ. ນັ້ນບໍ່ແມ່ນການຢືນຢູ່ຂ້າງຂອງຊາຕານ, ພຽງແຕ່ປ່ອຍໃຫ້ມັນກໍ່ວິນາດສະກຳຕໍ່ວຽກງານຂອງເຮືອນຂອງພຣະເຈົ້າບໍ? ບໍ່ແມ່ນຂ້ອຍມັກຄົນນອກທີ່ກັດມືທີ່ປ້ອນອາຫານໃຫ້ຂ້ອຍເພື່ອເຮັດໂຕເປັນຜູ້ຊ່ວຍຂອງຊາຕານບໍ? ຄວາມຄິດນັ້ນເຮັດໃຫ້ຂ້ອຍກຽດຊັງໂຕເອງແທ້ໆ. ຂ້ອຍໄດ້ເປັນຄົນເຫັນແກ່ຕົວ, ໄຮ້ມະນຸດສະທຳຂະໜາດນີ້ໄດ້ແນວໃດ? ຂ້ອຍຮູ້ວ່າຂ້ອຍບໍ່ສາມາເຮັດແບບນັ້ນຕໍ່ໄປໄດ້. ຂ້ອຍບໍ່ສາມາດສືບຕໍ່ຍ່າງເທິງເປືອກໄຂ່ໄດ້, ພຽງແຕ່ປົກປ້ອງຕົວເອງ. ຂ້ອຍຕ້ອງປະຕິບັດຄວາມຈິງ, ເປັນຄົນທີ່ມີສຳນຶກດ້ານຄວາມຍຸດຕິທຳ, ຢືນຢູ່ຂ້າງພຣະເຈົ້າ ແລະ ປົກປ້ອງຜົນປະໂຫຍດແຫ່ງຄົວເຮືອນຂອງພຣະເຈົ້າ. ຂ້ອຍຕັດສິນໃຈລາຍງານເອື້ອຍເຈນໃນເວລານັ້ນ. ຕອນນັ້ນເອງ, ຂ້ອຍໄດ້ຍິນຈາກເອື້ອຍນ້ອງວ່າຜູ້ເຊື່ອໃໝ່ບາງຄົນໄດ້ກາຍເປັນຄົນອ່ອນແອ ແລະ ເປັນຄົນຄິດລົບຫຼັງຈາກໄດ້ຍິນຂ່າວລື. ເອື້ອຍເຈນບໍ່ໄດ້ຈັດແຈງໃຫ້ຜູ້ໃດຜູ້ໜຶ່ງສົນທະນາກັບພວກເຂົາ ແລະ ແກ້ໄຂບັນຫາຂອງພວກເຂົາໄດ້ທັນເວລາ, ດັ່ງນັ້ນ ພວກເຂົາເກືອບຈະປະຖິ້ມຄວາມເຊື່ອຂອງພວກເຂົາ ຍ້ອນວ່າພວກເຂົາຖືກເຮັດໃຫ້ເຂົ້າໃຈຜິດ. ຂ້ອຍດູໝິ່ນຕົວເອງເມື່ອໄດ້ຍິນເລື່ອງນີ້. ນີ້ແມ່ນຜົນຕາມມາທີ່ເປັນຕາຢ້ານຂອງການທີ່ຂ້ອຍບໍ່ໄດ້ປະຕິບັດຄວາມຈິງ! ຫຼັງຈາກນັ້ນ, ພວກເຮົາບາງຄົນຈາກທີມງານທັງໝົດໄດ້ບອກຜູ້ນໍາຄຣິດຕະຈັກກ່ຽວກັບບັນຫາຂອງເອື້ອຍເຈນຮ່ວມກັນ. ຂ້ອຍປະຫຼາດໃຈທີ່ລາວໄດ້ກວດເບິ່ງເລື່ອງນີ້ ແລະ ໄລ່ລາວອອກໃນມື້ດຽວກັນນັ້ນ. ຕໍ່ມາ ຜູ້ນຳໄດ້ຕຳນິຂ້ອຍ, ເວົ້າວ່າ “ລາວໄດ້ຖືສິ່ງຕ່າງໆໄວ້ດົນແລ້ວ; ເປັນຫຍັງເຈົ້າຈຶ່ງບໍ່ເຄີຍເວົ້າເຖິງເລື່ອງນີ້?” ຂ້ອຍຍິ່ງຮູ້ສຶກເສຍໃຈ ແລະ ສຳນຶກຜິດຫຼາຍຍິ່ງຂຶ້ນເມື່ອໄດ້ຍິນແບບນັ້ນ.

ຕໍ່ມາ ຂ້ອຍໄດ້ທົບທວນໂຕເອງວ່າເປັນຫຍັງຂ້ອຍຈິ່ງຮູ້ວ່າເອື້ອຍເຈນບໍ່ມີຮັບຜິດຊອບໃນໜ້າທີ່ຂອງລາວ ແລະ ຖ່ວງດຶງພາລະກິດແຫ່ງຄົວເຮືອນຂອງພຣະເຈົ້າສະເໝີ, ແຕ່ບໍ່ເຄີຍຢືນຂຶ້ນເປີດໂປງ ແລະ ລາຍງານລາວ. ແມ່ນຫຍັງຄືຕົ້ນປາຍສາເຫດຂອງການທີ່ຂ້ອຍບໍ່ປະຕິບັດຄວາມຈິງ? ຂ້ອຍອ່ານພຣະທຳເຫຼົ່ານີ້ຈາກພຣະເຈົ້າ: “ຈົນກວ່າຜູ້ຄົນໄດ້ປະສົບກັບພາລະກິດຂອງພຣະເຈົ້າ ແລະ ຮັບເອົາຄວາມຈິງ, ມັນຄືທຳມະຊາດຂອງຊາຕານທີ່ເຂົ້າຄວບຄຸມ ແລະ ມີອຳນາດເໜືອພວກເຂົາຈາກພາຍໃນ. ໂດຍສະເພາະແລ້ວ ທຳມະຊາດນັ້ນນໍາໄປສູ່ຫຍັງ? ຕົວຢ່າງເຊັ່ນ: ເປັນຫຍັງເຈົ້າຈຶ່ງເຫັນແກ່ຕົວ? ເປັນຫຍັງເຈົ້າຈຶ່ງປົກປ້ອງຕໍາແໜ່ງຂອງເຈົ້າເອງ? ເປັນຫຍັງເຈົ້າຈິ່ງມີຄວາມຮູ້ສຶກທີ່ແຮງກ້າເຊັ່ນນັ້ນ? ເປັນຫຍັງເຈົ້າຈຶ່ງເພີດເພີນກັບສິ່ງທີ່ບໍ່ຊອບທຳເຫຼົ່ານັ້ນ? ເປັນຫຍັງເຈົ້າຈຶ່ງມັກຄົນທີ່ຊົ່ວຮ້າຍເຫຼົ່ານັ້ນ? ແມ່ນຫຍັງຄືພື້ນຖານທີ່ເຈົ້າມັກສິ່ງດັ່ງກ່າວ? ສິ່ງເຫຼົ່ານີ້ມາຈາກໃສ? ເປັນຫຍັງເຈົ້າຈຶ່ງມີຄວາມສຸກທີ່ຈະຍອມຮັບເອົາພວກມັນ? ຮອດຕອນນີ້, ພວກເຈົ້າກໍໄດ້ມາເຂົ້າໃຈທັງໝົດວ່າ ເຫດຜົນຫຼັກໆທີ່ຢູ່ເບື້ອງຫຼັງສິ່ງເຫຼົ່ານີ້ກໍຄືມີພິດຂອງຊາຕານຢຸ່ພາຍໃນຕົວພວກເຈົ້າ. ແຕ່ສຳລັບພິດຂອງຊາຕານແມ່ນຫຍັງນັ້ນ, ມັນສາມາດຖືກສະແດງອອກດ້ວຍຄຳເວົ້າຢ່າງສົມບູນ. ຕົວຢ່າງເຊັ່ນ: ຖ້າເຈົ້າຖາມວ່າ ‘ຜູ້ຄົນຄວນດໍາລົງຊີວິດແບບໃດ? ຜູ້ຄົນຄວນດໍາລົງຊີວິເພື່ອຫຍັງ’ ຜູ້ຄົນຈະຕອບວ່າ ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’. ວະລີໜຶ່ງຢ່າງນີ້ສຳແດງເຖິງຮາກແທ້ຂອງບັນຫາ. ປັດຊະຍາຂອງຊາຕານໄດ້ກາຍມາເປັນຊີວິດຂອງຜູ້ຄົນ. ບໍ່ວ່າຜູ້ຄົນຈະສະແຫວງຫາຫຍັງກໍ່ຕາມ, ພວກເຂົາກໍ່ເຮັດມັນເພື່ອຕົນເອງ ແລະ ດ້ວຍເຫດນັ້ນ ພວກເຂົາຈຶ່ງດໍາລົງຊີວິດເພື່ອຕົນເອງເທົ່ານັ້ນ. ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’, ນີ້ແມ່ນຊີວິດ ແລະ ປັດຊະຍາຂອງມະນຸດ ແລະ ມັນຍັງເປັນຕົວແທນໃຫ້ແກ່ທຳມະຊາດຂອງມະນຸດ. ຄຳເວົ້າເຫຼົ່ານີ້ຂອງຊາຕານແມ່ນພິດຂອງຊາຕານແທ້ໆ ແລະ ເມື່ອຜູ້ຄົນໄດ້ຊຶມຊັບມັນ, ມັນກໍກາຍມາເປັນທຳມະຊາດຂອງພວກເຂົາ. ທຳມະຊາດຂອງຊາຕານແມ່ນຖືກເປີດໂປງຜ່ານຄຳເວົ້າເຫຼົ່ານີ້; ພວກມັນເປັນຕົວແທນໃຫ້ກັບທຳມະຊາດນັ້ນຢ່າງສົມບູນ. ພິດນີ້ໄດ້ກາຍມາເປັນຊີວິດຂອງຜູ້ຄົນ ພ້ອມທັງເປັນພື້ນຖານການເປັນຢູ່ຂອງພວກເຂົາ ແລະ ມະນຸດຊາດທີ່ເສື່ອມຊາມໄດ້ຖືກຄອບງວໍາໂດຍພິດນີ້ຢ່າງສະໝໍ່າສະເໝີເປັນເວລາຫຼາຍພັນປີ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຍ່າງໃນເສັ້ນທາງຂອງເປໂຕ). ພຣະທຳຂອງພຣະເຈົ້າສະແດງໃຫ້ຂ້ອຍເຫັນເຫດຜົນທີ່ຢູ່ເບື້ອງຫຼັງການບໍ່ປະຕິບັດຄວາມຈິງຄື ຂ້ອຍເຕັມໄປດ້ວຍປັດຊະຍາການດຳລົງຊີວິດຂອງຊາຕານ, ເຊັ່ນ: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ຄົນມີເຫດຜົນດີໃນການປົກປ້ອງຕົນເອງ, ສະແຫວງຫາພຽງທີ່ຈະບໍ່ເຮັດຜິດເທົ່ານັ້ນ”, “ໃຫ້ສິ່ງຕ່າງໆລ່ອງລອຍໄປ ຖ້າພວກມັນບໍ່ໄດ້ສົ່ງຜົນກະທົບຕໍ່ຄົນໆໜຶ່ງເປັນການສ່ວນຕົວ”, “ຍິ່ງບັນຫາໜ້ອຍ ກໍຍິ່ງດີກວ່າ” ແລະ “ຕະປູທີ່ໂພ່ຂຶ້ນຫຼາຍທີ່ສຸດຈະຖືກຄ້ອນຕີລົງ”. ພວກມັນໄດ້ກາຍເປັນສ່ວນໜຶ່ງຂອງຂ້ອຍມາດົນແລ້ວ. ພວກມັນໄດ້ກາຍເປັນທຳມະຊາດຂອງຂ້ອຍ. ຂ້ອຍໄດ້ກາຍເປັນຄົນເຫັນແກ່ຕົວ, ເຈົ້າເລ່ ແລະ ສົນໃຈແຕ່ຕົວເອງ ຍ້ອນວ່າຂ້ອຍໄດ້ດຳລົງຊີວິດຕາມສິ່ງເຫຼົ່ານັ້ນ. ຂ້ອຍກໍ່ພຽງອົດບໍ່ໄດ້ທີ່ຈະປົກປ້ອງຜົນປະໂຫຍດຂອງຕົວເອງເມື່ອຜະເຊີນໜ້າກັບບັນຫາ. ກ່ອນທີ່ຂ້ອຍເປັນຜູ້ທີ່ເຊື່ອ, ໃນຊີວິດດ້ານວິຊາຊີບ ແລະ ຊີວິດສ່ວນຕົວຂອງຂ້ອຍ, ເມື່ອໃດກໍ່ຕາມທີ່ຂ້ອຍອາດເຮັດຜິດໃຈໃຜບາງຄົນໄດ້, ເຖິງແມ່ນວ່າພວກເຂົາໄດ້ເຮັດບາງສິ່ງທີ່ຜິດ, ຂ້ອຍກໍ່ຈະມິດງຽບຢູ່. ຂ້ອຍສືບຕໍ່ດຳເນີນຊີວິດຕາມປັດຊະຍາເຫຼົ່ານີ້ຂອງຊາຕານ ແມ່ນແຕ່ພາຍຫຼັງທີ່ກາຍເປັນຜູ້ທີ່ເຊື່ອແລ້ວ. ຂ້ອຍອົດບໍ່ໄດ້ທີ່ຈະປົກປ້ອງຜົນປະໂຫຍດໃນໜ້າທີ່ຂອງຕົວເອງ, ແລ້ວຂ້ອຍກໍ່ບໍ່ສາມາດປະຕິບັດຄວາມຈິງ. ເອື້ອຍເຈນແມ່ນໜຶ່ງໃນຕົວຢ່າງນັ້ນ. ຂ້ອຍເຫັນວ່າລາວບໍ່ໄດ້ປະຕິບັດວຽກງານຕົວຈິງ ແລະ ບໍ່ສາມາດຮັບເອົາຄຳຕິຊົມໄດ້, ລາວເປັນຜູ້ນຳຈອມປອມ, ດັ່ງນັ້ນ ຂ້ອຍຄວນໄດ້ຢືນຂຶ້ນ ແລະ ລາຍງານລາວ. ແຕ່ຂ້ອຍຢ້ານວ່າການລາຍງານຂອງຂ້ອຍຈະບໍ່ໄປຮອດໃສ ແລະ ຂ້ອຍຈະສູນເສຍໜ້າທີ່ຂອງຂ້ອຍ. “ຕະປູທີ່ໂພ່ຂຶ້ນຫຼາຍທີ່ສຸດຈະຖືກຄ້ອນຕີລົງ” ແລະ “ຍິ່ງບັນຫາໜ້ອຍ ກໍຍິ່ງດີກວ່າ” ແມ່ນປັດຊະຍາການດຳລົງຊີວິດຂອງຂ້ອຍ. ຂ້ອຍເປັນຄົນຂີ້ຢ້ານ. ຂ້ອຍປ່ອຍໃຫ້ຄົນບໍ່ມີຄວາມຮັບຜິດຊອບຂັດຂວາງສິ່ງຕ່າງໆໂດຍບໍ່ກ້າທີ່ຈະຢືນຂຶ້ນ. ຂ້ອຍໄດ້ເປັນຄົນທີ່ເຫັນແກ່ຕົວ ແລະ ຫຼອກລວງຫຼາຍ. ການເຮັດໜ້າທີ່ຂອງຂ້ອຍ ແລະ ການປົກປ້ອງຜົນປະໂຫຍດຂອງເຮືອນຂອງພຣະເຈົ້າແມ່ນສິ່ງທີ່ດີ ແລະ ມັນສອດຄ່ອງກັບຄວາມປະສົງຂອງພຣະເຈົ້າ. ເມື່ອບາງຄົນຂັດຂວາງພາລະກິດແຫ່ງຄົວເຮືອນຂອງພຣະເຈົ້າ, ມັນເຖິງເວລາແລ້ວທີ່ຈະຢືນຢູ່ຂ້າງພຣະເຈົ້າ ແລະ ປົກປ້ອງຜົນປະໂຫຍດຂອງເຮືອນຂອງພຣະອົງ. ພຣະເຈົ້າຮຽກຮ້ອງສິ່ງນີ້ຈາກຜູ້ທີ່ຖືກເລືອກຂອງພຣະອົງ. ມັນແມ່ນໜ້າທີ່ ແລະ ຄວາມຮັບຜິດຊອບຂອງຂ້ອຍ. ແຕ່ຂ້ອຍຢ້ານທີ່ຈະເດ່ຄໍອອກມາ, ປະນີປະນອມຜົນປະໂຫຍດຂອງຂ້ອຍ, ດັ່ງນັ້ນ ຂ້ອຍຈິ່ງບໍ່ກ້າຢືນຂຶ້ນເພື່ອພາລະກິດແຫ່ງຄົວເຮືອນຂອງພຣະເຈົ້າ. ຂ້ອຍບໍ່ໄດ້ປະຕິບັດໜ້າທີ່ ຫຼື ຄວາມຮັບຜິດຊອບຂອງຂ້ອຍ. ຂ້ອຍເປັນຄົນທີ່ເຊື່ອແບບໃດ? ຂ້ອຍບໍ່ໄດ້ເດ່ຄໍອອກມາ; ຂ້ອຍປະນີປະນອມກັບຊາຕານ ແລະ ຝັງຫົວຂອງຕົນໃນດິນຊາຍ. ຂ້ອຍປ່ອຍໃຫ້ຄົນບໍ່ມີຄວາມຮັບຜິດຊອບລົບກວນພາລະກິດແຫ່ງຄົວເຮືອນຂອງພຣະເຈົ້າ. ຂ້ອຍບໍ່ກ້າທີ່ຈະຢືນຂຶ້ນ. ຂ້ອຍບໍ່ມີກະດູກສັນຫຼັງເລີຍ. ຂ້ອຍດຳລົງຊີວິດໂດຍປາສະຈາກຄວາມຊື່ກົງ ແລະ ກຽດສັກສີໃດໆ. ຂ້ອຍເຫັນຢ່າງຊັດເຈນວ່າເອື້ອຍເຈນກຳລັງຂັດຂວາງພາລະກິດແຫ່ງຄົວເຮືອນຂອງພຣະເຈົ້າ, ແຕ່ຂ້ອຍບໍ່ພຽງແຕ່ເມີນເສີຍເທົ່ານັ້ນ ແຕ່ຍັງຕ້ອງການແລ່ນໜີຈາກເລື່ອງນີ້ອີກດ້ວຍ. ນັ້ນບໍ່ແມ່ນການຢືນຢູ່ຂ້າງຊາຕານ, ການຕໍ່ຕ້ານພຣະເຈົ້າບໍ? ນັ້ນເປັນການລ່ວງລະເມີດຄັ້ງໃຫຍ່ຕໍ່ພຣະເຈົ້າ. ເມື່ອຄິດເຖິງເລື່ອງນັ້ນແທ້ໆ, ຂ້ອຍບໍ່ສາມາດປະຕິບັດຄວາມຈິງ ແລະ ຂ້ອຍຢ້ານວ່າຂ້ອຍຈະສູນເສຍໜ້າທີ່ຂອງຕົນເອງຖ້າຂ້ອຍລາຍງານເອື້ອຍເຈນ. ແຕ່ສິ່ງທີ່ເກີດຂຶ້ນແທ້ໆແມ່ນ ພາຍຫຼັງທີ່ພວກເຮົາທຸກຄົນລາຍງານເອື້ອຍເຈນ, ລາວກໍ່ຖືກໄລ່ອອກທັນທີ. ຄວາມຈິງນີ້ເຮັດໃຫ້ຂ້ອຍຮູ້ສຶກອັບອາຍ ແລະ ມັນສະແດງໃຫ້ຂ້ອຍເຫັນວ່າໃນເຮືອນຂອງພຣະເຈົ້າ, ພຣະຄຣິດ ແລະ ຄວາມຈິງມີອຳນາດທີ່ຍິ່ງໃຫຍ່. ຜູ້ທີ່ບໍ່ປະຕິບັດຄວາມຈິງ ແລະ ຂັດຂວາງພາລະກິດແຫ່ງຄົວເຮືອນຂອງພຣະເຈົ້າ ບໍ່ສາມາດຕັ້ງຫຼັກຢູ່ທີ່ນັ້ນໄດ້. ພວກເຂົາຈະຖືກກຳຈັດບໍ່ໄວກໍ່ຊ້າຖ້າພວກເຂົາບໍ່ກັບໃຈ. ແຕ່ຂ້ອຍບໍ່ໄດ້ແນມເບິ່ງສິ່ງຕ່າງໆຕາມຫຼັກການແຫ່ງຄວາມຈິງ. ຂ້າພະເຈົ້າພຽງແຕ່ຖືກຈຳກັດດ້ວຍອຳນາດ ແລະ ສະຖານະ. ຂ້ອຍເຫັນຜູ້ຮັບຜິດຊອບເປັນຫົວໜ້າຂອງຂ້ອຍ ແລະ ຄິດວ່າ ຖ້າຂ້ອຍເຮັດຜິດໃຈລາວ, ຂ້ອຍກໍ່ຈະບໍ່ສາມາດຕັ້ງຫຼັກໃນເຮືອນຂອງພຣະເຈົ້າໄດ້. ຂ້ອຍຄິດວ່າເຮືອນຂອງພຣະເຈົ້າມືດຄືກັບໂລກ ໂດຍປາສະຈາກຄວາມເປັນທຳ ແລະ ຄວາມຍຸດຕິທຳໃດໆ. ບໍ່ແມ່ນຂ້ອຍກຳລັງໝິ່ນປະໝາດພຣະເຈົ້າຢູ່ບໍ? ຖ້າພຣະເຈົ້າບໍ່ໄດ້ເປີດໂປງຂ້ອຍໂດຍການກຳນົດສະພາບແວດລ້ອມນັ້ນ, ປາສະຈາກການພິພາກສາ ແລະ ການຂຽນຕີແຫ່ງພຣະທຳຂອງພຣະອົງ ຂ້ອຍກໍ່ຍັງຈະບໍ່ຮູ້ວ່າຜົນຕາມມາທີ່ຮ້າຍແຮງອັນໃດທີ່ມາຈາກການດຳລົງຊີວິດຕາມປັດຊະຍາຂອງຊາຕານ. ສິ່ງທີ່ຂ້ອຍໄດ້ຮຽນຮູ້ແທ້ໆຈາກເລື່ອງນີ້ຄື ໃນນາມເປັນຜູ້ທີ່ເຊື່ອ, ການດຳລົງຊີວິດຕາມພຣະທຳຂອງພຣະເຈົ້າ, ການປະຕິບັດຄວາມຈິງ ແລະ ຍຶກຖືຫຼັກການໄດ້ນຳເອົາສັນຕິສຸກ ແລະ ຄວາມສະຫງົບງຽບຢ່າງແທ້ຈິງ. ມັນຍັງເປັນສິ່ງທີ່ຊອບທໍາທີ່ຜູ້ທີ່ເຊື່ອຄວນເຮັດ. ຕໍ່ມາ, ພວກເຮົາທຸກຄົນໃນທີມໄດ້ສົນທະນາກັນເຖິງສິ່ງທີ່ພວກເຮົາໄດ້ປະສົບ ແລະ ໄດ້ຮັບ. ທຸກຄົນໄດ້ຮຽນຮູ້ບົດຮຽນໃນລະດັບແຕກຕ່າງກັນ, ໂດຍສະເພາະກ່ຽວກັບອຸປະນິໄສອັນຊອບທໍາຂອງພຣະເຈົ້າ. ວຽກງານຢູ່ໃນທີມຂອງພວກເຮົາຄ່ອຍໆຫັນໄປສູ່ທາງທີ່ດີຂຶ້ນ.

ໃນໜ້າທີ່ຂອງຂ້ອຍນັບແຕ່ນັ້ນມາ, ພາຍຫຼັງທີ່ໄດ້ປະສານງານກັນກັບເອື້ອຍຫຼິວ, ຜູ້ນຳຂອງອີກທີມໜຶ່ງ, ຂ້ອຍພົບວ່າລາວອວດດີ ແລະ ຜະເດັດການ. ລາວບໍ່ຄ່ອຍຮັບເອົາຄຳແນະນຳຂອງຄົນອື່ນ ແລະ ລາວໄດ້ຂັດຂວາງພາລະກິດແຫ່ງຄົວເຮືອນຂອງພຣະເຈົ້າແລ້ວ. ຂ້ອຍຮູ້ວ່າເທື່ອນີ້ຂ້ອຍຄວນແຈ້ງໃຫ້ຜູ້ນຳຄຣິດຕະຈັກຮັບຊາບ. ແຕ່ແລ້ວຂ້ອຍກໍ່ຄິດວ່າ “ພວກເຂົາບໍ່ໄດ້ເຮັດວຽກຮ່ວມກັນດົນປານໃດ, ດັ່ງນັ້ນ ຂ້ອຍຈິ່ງບໍ່ໄດ້ຮູ້ຈັກລາວດີປານນັ້ນ. ຂ້ອຍອາດຈະຜິດກ່ຽວກັບເລື່ອງນີ້ບໍ? ຈະເປັນແນວໃດຖ້າກວດສອບແລ້ວ ປາກົດວ່າລາວບໍ່ມີບັນຫາໃຫຍ່? ຜູ້ນຳຄຣິດຕະຈັກ ແລະ ຄົນອື່ນຈະຄິດກັບຂ້ອຍແນວໃດ? ພວກເຂົາຈະຄິດວ່າຂ້ອຍເປັນຄົນຈູ້ຈີ້ຈຸກຈິກບໍ? ແລ້ວເອື້ອຍຫຼິວຈະຄິດແນວໃດກັບຂ້ອຍ ຖ້າລາວຮູ້? ບໍ່ເປັນຫຍັງ, ຂ້ອຍບໍ່ຄວນເວົ້າຫຍັງອອກໄປ”. ຂ້ອຍກຳລັງຈະກວາດສິ່ງນີ້ໄວ້ກ້ອງຜ້າເຊັດຕີນ, ແຕ່ຂ້ອຍຮູ້ສຶກຖືກກ່າວຫາໂດຍມະໂນທຳຂອງຂ້ອຍແທ້ໆ. ຂ້ອຍຈື່ໄດ້ວ່າກ່ອນໜ້ານີ້ວຽກງານຂ່າວປະເສີດໄດ້ຖືກປະນີປະນອມແນວໃດ ຍ້ອນຂ້ອຍບໍ່ໄດ້ລາຍງານເອື້ອຍເຈນໄດ້ທັນເວລາ. ຂ້ອຍເສຍໃຈຢ່າງສຸດຊຶ້ງ. ຂ້ອຍຄິດວ່າ “ຂ້ອຍບໍ່ສາມາດດໍາລົງຊີວິດໃນທາງທີ່ເຫັນແກ່ຕົວ ແລະ ເປັນຕາລັງກຽດ. ເທື່ອນີ້ ຂ້ອຍບໍ່ສາມາດປ່ອຍໃຫ້ເສຍໃຈໄດ້”. ບົດຄວາມໜຶ່ງຈາກພຣະທຳຂອງພຣະເຈົ້າເກີດຂຶ້ນກັບຂ້ອຍໃນຕອນນັ້ນ: “ສຳລັບທຸກຄົນທີ່ປະຕິບັດໜ້າທີ່ຂອງພວກເຂົາ, ບໍ່ວ່າຄວາມເຂົ້າໃຈຂອງພວກເຂົາກ່ຽວກັບຄວາມຈິງຈະເລິກເຊິ່ງ ຫຼື ຕື້ນພຽງໃດ, ວິທີທີ່ງ່າຍທີ່ສຸດໃນການປະຕິບັດໂດຍການເຂົ້າສູ່ຄວາມເປັນຈິງ-ຄວາມຈິງ ແມ່ນການຄິດເຖິງຜົນປະໂຫຍດຂອງເຮືອນຂອງພຣະເຈົ້າໃນທຸກສິ່ງ ແລະ ປະຖິ້ມຄວາມປາຖະໜາທີ່ເຫັນແກ່ຕົວ, ເຈດຕະນາສ່ວນຕົວ, ແຮງຈູງໃຈ, ຊື່ສຽງ ແລະ ສະຖານະ. ຈົ່ງເອົາໃຈໃສ່ຜົນປະໂຫຍດຂອງເຮືອນຂອງພຣະເຈົ້າກ່ອນ ເຊິ່ງຢ່າງໜ້ອຍທີ່ສຸດ ນີ້ກໍຄືສິ່ງທີ່ຄົນໆໜຶ່ງຄວນເຮັດ. ຖ້າບຸກຄົນໜຶ່ງທີ່ປະຕິບັດໜ້າທີ່ຂອງເຂົາບໍ່ສາມາດແມ່ນແຕ່ເຮັດສິ່ງນີ້ໄດ້ຫຼາຍ, ແລ້ວເຂົາຈະສາມາດຖືກກ່າວໄດ້ແນວໃດວ່າກຳລັງປະຕິບັດໜ້າທີ່ຂອງເຂົາຢູ່? ນີ້ບໍ່ແມ່ນການປະຕິບັດໜ້າທີ່ຂອງຄົນໆໜຶ່ງ. ກ່ອນອື່ນ ເຈົ້າຄວນຄຳນຶງເຖິງຜົນປະໂຫຍດຂອງເຮືອນພຣະເຈົ້າ, ຄຳນຶງເຖິງຜົນປະໂຫຍດຂອງພຣະເຈົ້າເອງ, ຄຳນຶງເຖິງພາລະກິດຂອງພຣະອົງ ແລະ ກ່ອນອື່ນໝົດ ໃຫ້ຄໍານຶ່ງເຖິງສິ່ງເຫຼົ່ານີ້; ຫຼັງຈາກນັ້ນເທົ່ານັ້ນ ເຈົ້າຈຶ່ງສາມາດຄິດກ່ຽວກັບຄວາມໝັ້ນຄົງຂອງສະຖານະຂອງເຈົ້າ ຫຼື ວິທີການທີ່ຄົນອື່ນເບິ່ງເຈົ້າ” (ຄັດຈາກບົດ “ມອບຫົວໃຈທີ່ແທ້ຈິງຂອງເຈົ້າໃຫ້ພຣະເຈົ້າ ແລະ ເຈົ້າກໍຈະສາມາດໄດ້ຮັບຄວາມຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າມອບເສັ້ນທາງປະຕິບັດໃຫ້ຂ້ອຍ, ເຊິ່ງເຮັດໃຫ້ຜົນປະໂຫຍດຂອງເຮືອນຂອງພຣະເຈົ້າມາກ່ອນໂດຍບໍ່ໄດ້ຄຳນຶງເຖິງຕົວເອງ. ຂ້ອຍບໍ່ຄວນສົນໃຈສິ່ງທີ່ຄົນອື່ນຄິດກັບຂ້ອຍ, ແຕ່ເຮັດສິ່ງທີ່ຖືກຕ້ອງເພື່ືອພາລະກິດແຫ່ງຄົວເຮືອນຂອງພຣະເຈົ້າ. ພວກເຮົາບໍ່ໄດ້ຮູ້ຈັກກັນ ແລະ ກັນມາດົນ ແລະ ຂ້ອຍບໍ່ໄດ້ຮູ້ຈັກລາວດີປານນັ້ນ, ແຕ່ຂ້ອຍໄດ້ເຫັນແທ້ແລ້ວວ່າ ພຶດຕິກຳຂອງລາວໄດ້ຂັດຂວາງພາລະກິດແຫ່ງຄົວເຮືອນຂອງພຣະເຈົ້າ. ຂ້ອຍຮູ້ວ່າຂ້ອຍຄວນແບ່ງປັນສິ່ງທີ່ຂ້ອຍໄດ້ເຫັນ, ແກ້ໄຂແຮງຈູງໃຈຂອງໂຕເອງໃຫ້ຖືກຕ້ອງ ແລະ ປະຕິບັດໜ້າທີ່ ແລະ ຄວາມຮັບຜິດຊອບຂອງຕົນ. ຕໍ່ມາ ຂ້ອຍໄດ້ບອກຜູ້ນຳຄຣິດຕະຈັກກ່ຽວກັບບັນຫາຂອງເອຶ້ອຍຫຼິວ ແລະ ຫຼັງຈາກທີ່ກວດສອບມັນ, ລາວຖືກໄລ່ອອກຕາມຫຼັກການ. ຂ້ອຍຮູ້ສຶກໝັ້ນໃຈ ແລະ ສະບາຍໃຈເມື່ອຂ້ອຍໄດ້ຍິນຂ່າວ ແລະ ຂ້ອຍຮູ້ສຶກວ່າຂ້ອຍໄດ້ຮັກສາຜົນປະໂຫຍດຂອງເຮືອນຂອງພຣະເຈົ້າ. ຂ້ອຍຍັງມີປະສົບການແທ້ໆວ່າວິທີດຽວທີ່ຈະດໍາລົງຊີວິດຢ່າງມີຄວາມໝາຍຄືການດໍາລົງຊີວິດຕາມພຣະທຳຂອງພຣະເຈົ້າ.


57. ຈະລາຍງານ ຫຼື ບໍ່ລາຍງານ

ໂດຍ ຢາງຢີ່, ຈີນ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ພວກເຈົ້າຄວນສະແຫວງຫາການຖືກ ຍອມຮັບໂດຍພຣະເຈົ້າ ເພື່ອຜົນປະໂຫຍດຕໍ່ ຊາຕາກໍາຂອງພວກເຈົ້າ. ນັ້ນໝາຍຄວາມວ່າ ເມື່ອພວກເຈົ້າຮັບຮູ້ວ່າ ພວກເຈົ້າຖືກຮັບເຂົ້າຮ່ວມໃນພຣະວິຫານຂອງພຣະເຈົ້າ, ພວກເຈົ້າກໍຄວນເຮັດໃຫ້ຈິດໃຈຂອງພຣະເຈົ້າມີຄວາມສັນຕິສຸກ ແລະ ເຮັດໃຫ້ພຣະອົງເພິ່ງພໍໃຈໃນທຸກສິ່ງທຸກຢ່າງ. ເວົ້າໄດ້ອີກວ່າ ການກະທໍາຂອງເຈົ້າຕ້ອງມີສິນທໍາ ແລະ ສອດຄ່ອງກັບຄວາມຈິງ ທີ່ມີຢູ່ໃນການກະທໍານັ້ນ. ຖ້າສິ່ງດັ່ງກ່າວຫາກເກີນຄວາມສາມາດຂອງເຈົ້າ, ເຈົ້າກໍຈະຖືກກຽດຊັງ ແລະ ປະຕິເສດໂດຍພຣະເຈົ້າ ແລະ ນອກນັ້ນກໍຈະຖືກດູຖູກໂດຍມະນຸດທຸກຄົນ. ເມື່ອເຈົ້າຕົກຢູ່ໃນສະພາບການທີ່ມືດມົວດັ່ງກ່າວ ເຈົ້າກໍຈະບໍ່ສາມາດຖືກຮັບເຂົ້າຢູ່ໃນພຣະວິຫານ ຂອງພຣະເຈົ້າ. ນີ້ໝາຍຄວາມວ່າເຈົ້າຈະບໍ່ຖືກຮັບເອົາໂດຍພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະໂອວາດສາມຂໍ້). ພຣະເຈົ້າຮຽກຮ້ອງໃຫ້ພວກເຮົາເຮັດສິ່ງຕ່າງໆດ້ວຍຫຼັກການ ແລະ ສອດຄ່ອງກັບຄວາມຈິງ. ມັນຍັງເປັນພັນທະຂອງພວກເຮົາໃນຖານະທີ່ເປັນຜູ້ມີສັດທາ. ພວກເຮົາບໍ່ສາມາດໄດ້ຮັບການຍອມຮັບຂອງພຣະເຈົ້າໄດ້ໂດຍປາດສະຈາກການຮັກສາໄວ້ມາດຕະຖານນີ້. ໃນອະດີດ, ຂ້ານ້ອຍຖືກຖ່ວງດຶງໄວ້ຢູ່ຕະຫຼອດເວລາໂດຍອຸປະນິໄສທີ່ເຊື່ອມຊາມຂອງຂ້ານ້ອຍ. ຂ້ານ້ອຍບໍ່ໄດ້ເວົ້າ ຫຼື ເຮັດຕາມຫຼັກການ. ເມື່ອຂ້ານ້ອຍພົບຜູ້ນໍາຄຣິດຕະຈັກ ຫຼື ຄົນງານຈອມປອມ, ຂ້ານ້ອຍບໍ່ກ້າເປີດເຜີຍ ຫຼື ລາຍງານພວກເຂົາ ແລະ ສິ່ງນີ້ໄດ້ເຮັດໃຫ້ວຽກງານຂອງເຮືອນຂອງພຣະເຈົ້າຊັກຊ້າລົງ. ຂ້ານ້ອຍໄດ້ຮຽນຮູ້ຜ່ານປະສົບການວ່າມັນສຳຄັນແນວໃດທີ່ຈະເຮັດສິ່ງຕ່າງໆດ້ວຍຫຼັກການ.

ຜູ້ນຳຄຣິດຕະຈັກຂອງພວກເຮົາໄດ້ໃຫ້ຂ້ານ້ອຍເຮັດໜ້າທີ່ກວດແກ້ໃນລະດູຮ້ອນທີ່ຜ່ານມາເພື່ອໃຫ້ຂ້ານ້ອຍຊ່ວຍຫົວໜ້າທີມໃນວຽກງານຂອງທີມ. ຂ້ານ້ອຍຖືກໃຫ້ພັກວຽກຈາກໜ້າທີ່ສຸດທ້າຍຂອງຂ້ານ້ອຍສາມເດືອນກ່ອນ, ສະນັ້ນ ຂ້ານ້ອຍຈຶ່ງຂອບໃຈພຣະເຈົ້າດ້ວຍຄວາມຈິງໃຈສໍາລັບໂອກາດອີກຄັ້ງ. ຂ້ານ້ອຍໃຫ້ຄຸນຄ່າແທ້ໆສໍາລັບໂອກາດອັນນີ້ ແລະ ຕ້ອງການທີ່ຈະເພິ່ງພາພຣະເຈົ້າໃນການປະຕິບັດວຽກນີ້. ຂ້ານ້ອຍໄດ້ຮັບການແນະນໍາໂດຍຫຍໍ້ກ່ຽວກັບວຽກງານຂອງທີມໂດຍຫົວໜ້າທີມ ແລະ ຂ້ານ້ອຍກໍເຫັນວ່າພວກເຂົາບໍ່ມີແຮງງານພຽງພໍທີ່ຈະແກ້ໄຂເອກະສານຕ່າງໆ. ສິ່ງນີ້ມີຜົນກະທົບຕໍ່ຄວາມກ້າວໜ້າຂອງພວກເຂົາແທ້ໆ. ຂ້ານ້ອຍໄດ້ແນະນຳບັນດາອ້າຍເອື້ອຍນ້ອງສອງສາມຄົນ ເພື່ອທີ່ພວກເຮົາຈະສາມາດປຶກສາຫາລືກັນວ່າໃຜເໝາະສົມກັບໜ້າທີ່ນັ້ນທີ່ສຸດ. ແຕ່ຄຳຕອບຂອງລາວແມ່ນ: “ບໍ່ຟ້າວເທື່ອ. ໃຫ້ເຮັດແບບສະບາຍໆ — ເຈົ້າແກ້ໄຂເອກະສານສອງສາມສະບັບກ່ອນ, ຈາກນັ້ນພວກເຮົາຈະເບິ່ງກັນໃໝ່”. ການທີ່ເຫັນວ່າລາວບໍ່ສົນໃຈປານໃດເຮັດໃຫ້ຂ້ານ້ອຍຫງຸດຫງິດ. ບໍ່ມີຄົນພຽງພໍຢູ່ໃນທີມ ທີ່ເຂົ້າໃຈເຖິງຄວາມຈິງ ແລະ ມີຄວາມສາມາດທີ່ດີ ແລະ ສິ່ງນີ້ໄດ້ສົ່ງຜົນກະທົບຕໍ່ວຽກເປັນທີ່ຮຽບຮ້ອຍແລ້ວ. ລາວເວົ້າໄດ້ແນວໃດວ່າ: “ໃຫ້ເຮັດແບບສະບາຍໆ?” ນັ້ນບໍ່ແມ່ນຄວາມບໍ່ຮັບຜິດຊອບບໍ? ຂ້ານ້ອຍຮູ້ສຶກວ່າຂ້ານ້ອຍຕ້ອງຍົກເອົາມັນຂຶ້ນມາເວົ້າກັບລາວ. ແຕ່ຫຼັງຈາກນັ້ນ ຂ້ານ້ອຍຄິດວ່າ: “ລາວເປັນຜູ້ຮັບຜິດຊອບ. ລາວເຮັດໜ້າທີ່ນີ້ດົນກວ່າຂ້ານ້ອຍ ແລະ ລາວເຂົ້າໃຈຫຼັກການຕ່າງໆຫຼາຍກວ່າ. ລາວຄວນມີສະຕິທີ່ດີກ່ຽວກັບວິທີຈັດແຈງສິ່ງຕ່າງໆ. ຂ້ານ້ອຍຫາກໍເຂົ້າຮ່ວມທີມ ແລະ ທຸກຢ່າງແມ່ນໃໝ່ສຳລັບຂ້ານ້ອຍ. ຖ້າຂ້ານ້ອຍປາກໄວເກີນໄປ, ລາວຈະບໍ່ເວົ້າວ່າຂ້ານ້ອຍຊູຊີ ແລະ ເຮັດເກີນໜ້າທີ່ບໍ? ລືມມັນໄປສາ. ຂ້ານ້ອຍຈະລໍຖ້າ ແລະ ເບິ່ງໄປກ່ອນ”.

ຫຼັງຈາກນັ້ນບໍ່ດົນ ຂ້ານ້ອຍກໍໄດ້ຄົ້ນພົບວ່າ ລາວລະຫຼວມຫຼາຍກ່ຽວກັບການເຝິກອົບຮົມສະມາຊິກທີມ ແລະ ລາວບໍ່ມີຫຼັກການໃນການມອບໝາຍວຽກຕ່າງໆໃຫ້ກັບຄົນ. ອ້າຍເອື້ອຍນ້ອງບາງຄົນຈະເຮັດໜ້າທີ່ສະເພາະໃດໜຶ່ງ ແລະ ໂດຍປາດສະຈາກຄວາມຄິດກ່ຽວກັບສະຖານະການໂດຍລວມ, ຄວາມເຂັ້ມແຂງຕ່າງໆຂອງບຸກຄົນໃດໜຶ່ງ ຫຼື ໜ້າທີ່ປະເພດໃດທີ່ພວກເຂົາເໝາະສົມກັບ, ລາວພຽງແຕ່ມອບໝາຍມັນໃຫ້ກັບທີມອື່ນຕາມອໍາເພີໃຈ. ສິ່ງນີ້ມີຜົນກະທົບຕໍ່ວຽກງານຂອງເຮືອນຂອງພຣະເຈົ້າ ແລະ ຖ່ວງດຶງຄວາມກ້າວໜ້າຂອງພວກເຮົາ. ຂ້ານ້ອຍໄດ້ກ່າວກັບລາວວ່າການຈັດແຈງຕ່າງໆຂອງລາວແມ່ນບໍ່ມີຫຼັກການ ແລະ ບໍ່ເໝາະສົມ, ແຕ່ລາວຍັງສືບຕໍ່ເຮັດຕໍ່ໄປ. ຂ້ານ້ອຍຕ້ອງການທີ່ຈະສົນທະນາກັບລາວເພື່ອໄຈ້ແຍກ ແລະ ເປີດເຜີຍທໍາມະຊາດຂອງສິ່ງທີ່ລາວເຮັດ. ແຕ່ຫຼັງຈາກນັ້ນ ຂ້ານ້ອຍຄິດວ່າ: “ຂ້ານ້ອຍເປັນຄົນໃໝ່ໃນທີມ. ຖ້າຂ້ານ້ອຍແນະນໍາສິ່ງຕ່າງໆຢູ່ຕະຫຼອດເວລາ, ລາວຈະເວົ້າວ່າຂ້ານ້ອຍຄວບຄຸມ ແລະ ບໍ່ມີເຫດຜົນບໍ?” ເມື່ອຂ້ານ້ອຍຄິດແນວນັ້ນ, ຂ້ານ້ອຍກໍບໍ່ກ້າກ່າວເຖິງມັນອີກ.

ບໍ່ດົນ, ຂ້ານ້ອຍໄດ້ຮັບຈົດໝາຍຈາກຜູ້ນຳຄຣິດຕະຈັກຄົນໜຶ່ງ ທີ່ຖາມຂ້ານ້ອຍວ່າພວກເຮົາໄດ້ພົບເຫັນຜູ້ທີ່ແກ້ໄຂເອກະສານຕ່າງໆແລ້ວບໍ່ ແລະ ຫົວໜ້າທີມ ແລະ ຂ້ານ້ອຍເຮັດວຽກຮ່ວມກັນໄດ້ດີບໍ່. ສິ່ງນີ້ເຮັດໃຫ້ຂ້ານ້ອຍກັງວົນໜ້ອຍໜຶ່ງ. ຂ້ານ້ອຍບໍ່ຮູ້ວ່າຈະຕອບແນວໃດ. ຖ້າຫົວໜ້າທີມພົບວ່າຂ້ານ້ອຍບອກຜູ້ນໍາຄຣິດຕະຈັກວ່າລາວບໍ່ໄດ້ເຮັດວຽກຕົວຈິງ, ພວກເຮົາຈະເຮັດວຽກຮ່ວມກັນຕໍ່ໄປໄດ້ແນວໃດ? ນອກເໜືອຈາກນັ້ນ, ຂ້ານ້ອຍບໍ່ຮູ້ວ່າຄົນອື່ນໃນທີມຄິດແນວໃດກັບລາວ. ຖ້າຄວາມເຂົ້າໃຈຂອງຂ້ານ້ອຍບໍ່ຖືກ, ຜູ້ນໍາຄຣິດຕະຈັກຈະບອກວ່າຂ້ານ້ອຍຈູ້ຈີ້, ວ່າຂ້ານ້ອຍລໍາອຽງບໍ? ແຕ່ຖ້າຂ້ານ້ອຍບໍ່ເວົ້າອອກມາ, ຂ້ານ້ອຍຈະຮູ້ສຶກວ່າຂ້ານ້ອຍບໍ່ຊື່ສັດ ຫຼື ບໍ່ປົກປ້ອງຜົນປະໂຫຍດຂອງເຮືອນຂອງພຣະເຈົ້າ. ຫຼັງຈາກຄິດຢ່າງຮອບຄອບ, ຂ້ານ້ອຍກໍຕັດສິນໃຈຊອກຮູ້ວ່າຄົນອື່ນຄິດແນວໃດກັບລາວກ່ອນ. ຂ້ານ້ອຍສາມາດຕອບຈົດໝາຍໄດ້ໃນພາຍຫຼັງ.

ມື້ໜຶ່ງ, ຂ້ານ້ອຍພົບ ອ້າຍຢາງ ໃນບ່ອນຊຸມນຸມ. ລາວເວົ້າວ່າລາວຢູ່ໃນທີມເປັນເວລາຫຼາຍເດືອນແລ້ວ ແລະ ຫົວໜ້າທີມບໍ່ເຄີຍມີຄວາມຮັບຜິດຊອບຫຼາຍ. ລາວບໍ່ໄດ້ຕິດຕາມວຽກຢ່າງໃກ້ຊິດ ຫຼື ຕິດຕາມຢ່າງທັນເວລາ ແລະ ລາວບໍ່ໄດ້ແນະນຳບັນດາອ້າຍເອື້ອຍນ້ອງ ຫຼື ຊ່ວຍພວກເຂົາໃຫ້ເຂົ້າສູ່ຫຼັກການຕ່າງໆ. ນອກຈາກນັ້ນ ຍັງມີເອກະສານທີ່ຮີບດ່ວນບາງສະບັບທີ່ລາວບໍ່ໄດ້ມອບໝາຍໃຫ້ຜູ້ຄົນທັນທ່ວງທີ ແລະ ລາວຍັງເຫັນເປັນເລື່ອງທໍາມະດາແທ້ໆເມື່ອຄົນອື່ນນໍາເອົາເລື່ອງນີ້ມາເວົ້າ. ອ້າຍຢາງ ຍັງເວົ້າອີກວ່າລາວເກືອບທີ່ຈະບໍ່ເຄີຍໄດ້ຍິນລາວແບ່ງປັນບົດສົນທະນາໃນບ່ອນຊຸມນຸມກ່ຽວກັບວິທີທົບທວນ ແລະ ຮູ້ຈັກຕົນເອງເລີຍ ແລະ ວິທີປະຕິບັດພຣະທໍາຂອງພຣະເຈົ້າເມື່ອລາວມີບັນຫາ, ແຕ່ລາວພຽງແຕ່ເວົ້າຮອດຄໍາສອນບາງຄໍາເທົ່ານັ້ນ. ລາວເວົ້າວ່າ ຫົວໜ້າທີມແມ່ນເປັນຄົນທີ່ເວົ້າລ່ຽນໄຫຼ, ແຕ່ລາວບໍ່ໄດ້ເຮັດວຽກຕົວຈິງເລີຍ. ຂ້ານ້ອຍຄິດກັບຕົວເອງວ່າ: “ເບິ່ງຄືວ່າຫົວໜ້າທີມພຽງແຕ່ເຮັດໃຫ້ທຸກສິ່ງສັບສົນໂດຍທີ່ບໍ່ໄດ້ເຮັດວຽກຕົວຈິງ. ລາວບໍ່ຍອມຮັບຄວາມຈິງ ຫຼື ຄໍາແນະນໍາຕ່າງໆຈາກຄົນອື່ນ. ນັ້ນບໍ່ແມ່ນຄໍານິຍາມຂອງຜູ້ນຳຈອມປອມບໍ? ຖ້າລາວຍັງສືບຕໍ່ເຮັດໜ້າທີ່ນີ້, ຮັບຜິດຊອບວຽກສໍາຄັນດັ່ງກ່າວຢູ່ໃນເຮືອນຂອງພຣະເຈົ້າ, ນັ້ນອາດຈະເຮັດໃຫ້ວຽກງານຂອງເຮືອນຂອງພຣະເຈົ້າເສຍຫາຍໄດ້ແທ້ໆ”. ສິ່ງນີ້ເຮັດໃຫ້ຂ້ານ້ອຍຮູ້ວ່າບັນຫາດັ່ງກ່າວຮ້າຍແຮງເທົ່າໃດ ແລະ ຂ້ານ້ອຍຄວນບອກກັບຜູ້ນໍາຄຣິດຕະຈັກໂດຍບໍ່ຊັກຊ້າ. ແຕ່ຫຼັງຈາກນັ້ນ ຂ້ານ້ອຍຄິດວ່າ: “ຖ້າຂ້ານ້ອຍລາຍງານເລື່ອງນີ້ແທ້ ແລະ ລາວບໍ່ໄດ້ຖືກປ່ຽນແທນ, ລາວອາດຈະສ້າງຄວາມຫຍຸ້ງຍາກຕ່າງໆໃຫ້ຂ້ານ້ອຍໄດ້ ຫຼື ເຖິງກັບໃຫ້ຂ້ານ້ອຍອອກຈາກໜ້າທີ່ຂອງຂ້ານ້ອຍ. ຂ້ານ້ອຍໄດ້ເຮັດການເຝົ້າດ່ຽວ ແລະ ການທົບທວນຕົນເອງເປັນເວລາສາມເດືອນ. ຂ້ານ້ອຍບໍ່ໄດ້ຢູ່ໃນໜ້າທີ່ນີ້ດົນ. ຖ້າຂ້ານ້ອຍຖືກໃຫ້ພັກວຽກ, ຂ້ານ້ອຍຈະໄດ້ໜ້າທີ່ໃໝ່ອື່ນອີກບໍ? ຄຳສຸພາສິດເກົ່າເວົ້າວ່າ: ‘ຕະປູທີ່ໂພ່ຂຶ້ນຫຼາຍທີ່ສຸດຈະຖືກຄ້ອນຕີລົງ’. ຂ້ານ້ອຍບໍ່ຄວນເວົ້າຫຍັງ. ຂ້ານ້ອຍຈະລໍຖ້າຈົນກວ່າຈະມີຄົນອື່ນລາຍງານລາວ ແລະ ຈາກນັ້ນກໍຈະຮ່ວມສົ່ງສຽງນໍາ. ດ້ວຍວິທີນັ້ນ ຂ້ານ້ອຍຈະບໍ່ຕ້ອງໄດ້ສະແດງຕົວເປັນເປົ້າແບບນັ້ນ”.

ຂ້ານ້ອຍຕ້ອງການພຽງແຕ່ເຮັດແບບຜີດຖືກໆຈົນສໍາເລັດໂດຍການເປີດຕາເບື້ອງໜຶ່ງ ແລະ ຕາເບື້ອງໜຶ່ງປິດ, ແຕ່ວ່າພຣະເຈົ້າເຫັນເຂົ້າໄປໃນໃຈຂອງພວກເຮົາ. ຂ້ານ້ອຍມີຄວາມຮູ້ສຶກບໍ່ສະບາຍໃຈແທ້ໆຕອນກັບບ້ານຂອງຂ້ານ້ອຍ. ຈິດສໍານຶກຂອງຂ້ານ້ອຍຖືກສຽບແທງ. ຂ້ານ້ອຍຮູ້ສຶກວ່າເປັນພຣະວິນຍານບໍລິສຸດທີ່ຕິຕຽນຂ້ານ້ອຍ. ຂ້ານ້ອຍໄດ້ອະທິຖານຕໍ່ພຣະເຈົ້າ ແລະ ຂໍໃຫ້ພຣະອົງໃຫ້ແສງສະຫວ່າງແກ່ຂ້ານ້ອຍ ເພື່ອທີ່ວ່າຂ້ານ້ອຍຈະສາມາດຮູ້ຈັກຕົວເອງ. ຫຼັງຈາກເຮັດການອະທິຖານຂອງຂ້ານ້ອຍ, ຂ້ານ້ອຍຄິດເຖິງພຣະທໍາຂອງພຣະເຈົ້າເຫຼົ່ານີ້ທີ່ວ່າ: “ພວກເຈົ້າທຸກຄົນເວົ້າວ່າພວກເຈົ້າຄຳນຶງເຖິງພາລະຂອງພຣະເຈົ້າ ແລະ ຈະປົກປ້ອງປະຈັກພະຍານຂອງຄຣິສຕະຈັກ ເຈົ້າເປັນຄົນເຮັດຕາມຄວາມປະສົງຂອງເຮົາບໍ? ຈົ່ງຖາມຕົວເອງວ່າ: ເຈົ້າແມ່ນຄົນທີ່ໄດ້ສະແດງການພິຈາລະນາຕໍ່ພາລະຂອງພຣະອົງບໍ? ເຈົ້າສາມາດປະຕິບັດຄວາມຊອບທຳເພື່ອພຣະອົງໄດ້ບໍ? ເຈົ້າສາມາດຢືນຂຶ້ນ ແລະ ເວົ້າເພື່ອເຮົາໄດ້ບໍ? ເຈົ້າສາມາດນຳເອົາຄວາມຈິງສູ່ການປະຕິບັດໄດ້ຢ່າງເດັດດ່ຽວບໍ? ເຈົ້າກ້າພໍທີ່ຈະຕໍ່ສູ້ກັບການກະທຳທັງໝົດຂອງຊາຕານບໍ? ເຈົ້າຈະສາມາດແຍກອາລົມຂອງເຈົ້າອອກ ແລະ ເປີດໂປງຊາຕານເພື່ອຄວາມຈິງຂອງເຮົາໄດ້ບໍ? ເຈົ້າສາມາດອະນຸຍາດໃຫ້ເຈດຕະນາຂອງເຮົາຖືກຕື່ມເຕັມໃນຕົວເຈົ້າໄດ້ບໍ? ເຈົ້າໄດ້ມອບຫົວໃຈຂອງເຈົ້າໃນຊ່ວງເວລາທີ່ສຳຄັນທີ່ສຸດບໍ? ເຈົ້າແມ່ນຄົນທີ່ເຮັດຕາມຄວາມປະສົງຂອງເຮົາບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 13). ຂ້ານ້ອຍບໍ່ມີຄໍາຕອບຕໍ່ກັບເລື່ອງນີ້. ຂ້ານ້ອຍຮູ້ສຶກເສຍໃຈແທ້ໆ. ຂ້ານ້ອຍເວົ້າຢູ່ຕະຫຼອດເວລາກ່ຽວກັບການຄໍານຶງເຖິງຄວາມປະສົງຂອງພຣະເຈົ້າ ແລະ ການສະໜັບສະໜູນວຽກງານຂອງຄຣິດຕະຈັກ, ແຕ່ເມື່ອມີບາງສິ່ງບາງຢ່າງເກີດຂຶ້ນແທ້ໆ ທີ່ລະເມີດຄວາມຈິງ ແລະ ທໍາລາຍເຮືອນຂອງພຣະເຈົ້າ, ຂ້ານ້ອຍພຽງແຕ່ຍຶດຖືຜົນປະໂຫຍດສ່ວນຕົວຕ່າງໆຂອງຂ້ານ້ອຍເອງ. ຂ້ານ້ອຍຮູ້ວ່າຫົວໜ້າທີມມີຄວາມລະຫຼວມຕໍ່ໜ້າທີ່ຂອງລາວ ແລະ ບໍ່ໄດ້ເຮັດວຽກຕົວຈິງໃດໆ, ວ່າມັນໄດ້ກະທົບກັບວຽກຂອງຄຣິດຕະຈັກເປັນທີ່ຮຽບຮ້ອຍແລ້ວ ແລະ ຂ້ານ້ອຍຄວນບອກຜູ້ນໍາຄຣິດຕະຈັກ. ແຕ່ຂ້ານ້ອຍພຽງແຕ່ປົກປ້ອງຕົວເອງເທົ່ານັ້ນ ໂດຍຢ້ານວ່າລາວຈະແກ້ແຄ້ນຂ້ານ້ອຍ ຫຼື ວ່າຂ້ານ້ອຍອາດຈະເສຍໜ້າທີ່ຂອງຂ້ານ້ອຍ. ຂ້ານ້ອຍຫົດຕົວກັບຄືນໃນຊ່ວງເວລາທີ່ສຳຄັນ, ເຮັດທໍາທ່າບໍ່ເຫັນ, ທຳທ່າວ່າບໍ່ຮູ້ວ່າກຳລັງເກີດຫຍັງຂຶ້ນ. ຂ້ານ້ອຍບໍ່ໄດ້ສະໜັບສະໜູນຜົນປະໂຫຍດຂອງເຮືອນຂອງພຣະເຈົ້າຈັກໜ້ອຍໜຶ່ງ. ຂ້ານ້ອຍເຫັນແກ່ຕົວຫຼາຍ ແລະ ເປັນຕາໜ້າລັງກຽດຫຼາຍ, ໂດຍປາດສະຈາກຄວາມເປັນມະນຸດ ຫຼື ເຫດຜົນໃດເລີຍ!

ເມື່ອຂ້ານ້ອຍກັບມາຮອດເຮືອນ, ຂ້ານ້ອຍໄດ້ອະທິຖານຕໍ່ພຣະເຈົ້າໃນການສະແຫວງຫາ: “ສິ່ງໃດທີ່ເຮັດໃຫ້ຂ້ານ້ອຍບໍ່ປະຕິບັດຄວາມຈິງ ແລະ ບໍ່ສະໜັບສະໜູນວຽກງານຂອງຄຣິດຕະຈັກ?” ຕໍ່ມາ ຂ້ານ້ອຍກໍໄດ້ອ່ານບົດນີ້ຂອງພຣະທໍາຂອງພຣະເຈົ້າທີ່ວ່າ: “ຄົນສ່ວນໃຫຍ່ປາຖະໜາທີ່ຈະສະແຫວງຫາ ແລະ ປະຕິບັດຄວາມຈິງ, ແຕ່ສ່ວນໃຫຍ່ແລ້ວ ພວກເຂົາພຽງແຕ່ມີຄວາມເດັດດ່ຽວ ແລະ ຄວາມປາຖະໜາທີ່ຈະເຮັດເຊັ່ນນັ້ນ; ຄວາມຈິງບໍ່ໄດ້ກາຍເປັນຊີວິດຂອງພວກເຂົາ. ຜົນຕາມມາກໍ່ຄື ເມື່ອພວກເຂົາຜະເຊີນກັບກອງກຳລັງຊົ່ວຮ້າຍ ຫຼື ພົບກັບຄົນຊົ່ວຮ້າຍ ແລະ ບໍ່ດີທີ່ກຳລັງເຮັດການຊົ່ວ ຫຼື ຜູ້ນໍາຈອມປອມ ແລະ ຜູ້ຕໍ່ຕ້ານພຣະຄຣິດທີ່ກຳລັງເຮັດສິ່ງຕ່າງໆໃນລັກສະນະທີ່ລະເມີດຫຼັກການ, ແລ້ວກໍ່ໃຫ້ວຽກງານໃນຄົວເຮືອນຂອງພຣະເຈົ້າຕ້ອງໄດ້ຮັບການສູນເສຍ ແລະ ທຳຮ້າຍຄົນທີ່ພຣະເຈົ້າໄດ້ເລືອກໄວ້, ພວກເຂົາສູນເສຍຄວາມກ້າຫານທີ່ຈະລຸກຂຶ້ນ ແລະ ເວົ້າອອກ. ມັນໝາຍຄວາມວ່າແນວໃດ ເມື່ອເຈົ້າບໍ່ມີຄວາມກ້າຫານ? ມັນໝາຍຄວາມວ່າ ເຈົ້າຂີ້ຢ້ານ ຫຼື ເວົ້າບໍ່ເກັ່ງບໍ? ຫຼື ມັນແມ່ນການທີ່ເຈົ້າບໍ່ເຂົ້າໃຈຢ່າງທົ່ວເຖິງ ແລະ ດ້ວຍເຫດນັ້ນກໍ່ບໍ່ມີຄວາມໝັ້ນໃຈທີ່ເວົ້າອອກບໍ? ມັນບໍ່ແມ່ນສິ່ງເຫຼົ່ານີ້; ມັນຄືການທີ່ເຈົ້າຖືກຄວບຄຸມໂດຍອຸປະນິໄສທີ່ເສື່ອມຊາມຫຼາຍປະເພດ. ໜຶ່ງໃນອຸປະນິໄສເຫຼົ່ານີ້ກໍ່ຄືເລ່ຫຼ່ຽມ. ເຈົ້າຄິດເຖິງຕົນເອງກ່ອນ ໂດຍຄິດວ່າ ‘ຖ້າຂ້ານ້ອຍເວົ້າອອກ, ມັນຈະສົ່ງຜົນປະໂຫຍດຫຍັງຕໍ່ຂ້ານ້ອຍ? ຖ້າຂ້ານ້ອຍເວົ້າອອກ ແລະ ເຮັດໃຫ້ຄົນໃດໜຶ່ງບໍ່ພໍໃຈ, ພວກເຮົາຈະເຂົ້າກັນໄດ້ແນວໃດໃນອະນາຄົດ?’ ນີ້ຄືຄວາມຄິດທີ່ມີເລ່ຫຼ່ຽມ, ແມ່ນບໍ? ນີ້ບໍ່ແມ່ນຜົນມາຈາກອຸປະນິໄສທີ່ມີເລ່ຫຼ່ຽມບໍ? ອີກຢ່າງແມ່ນອຸປະນິໄສທີ່ເຫັນແກ່ຕົວ ແລະ ໃຈຄັບແຄບ. ເຈົ້າຄິດວ່າ ‘ຄວາມເສຍຫາຍຕໍ່ຜົນປະໂຫຍດໃນຄົວເຮືອນຂອງພຣະເຈົ້າກ່ຽວຂ້ອງຫຍັງກັບຂ້ານ້ອຍ? ເປັນຫຍັງຂ້ານ້ອຍຈຶ່ງຕ້ອງສົນໃຈ? ມັນບໍ່ມີຫຍັງກ່ຽວຂ້ອງກັບຂ້ານ້ອຍ. ເຖິງແມ່ນວ່າຂ້ານ້ອຍເຫັນມັນ ແລະ ໄດ້ຍິນມັນເກີດຂຶ້ນ, ຂ້ານ້ອຍກໍ່ບໍ່ຈຳເປັນຕ້ອງເຮັດຫຍັງ. ມັນບໍ່ແມ່ນຄວາມຮັບຜິດຊອບຂອງຂ້ານ້ອຍ, ຂ້ານ້ອຍບໍ່ແມ່ນຜູ້ນໍາ’. ສິ່ງດັ່ງກ່າວຢູ່ພາຍໃນເຈົ້າ ຄືກັບວ່າພວກມັນເກີດຂຶ້ນຈາກຈິດໃຈທີ່ໄຮ້ສຳນຶກຂອງເຈົ້າ ແລະ ຄືກັບວ່າພວກມັນຄອບຄອງຕໍາແໜ່ງຖາວອນຢູ່ໃນຫົວໃຈຂອງເຈົ້າ, ພວກມັນຄືອຸປະນິໄສທີ່ເສື່ອມຊາມແບບຊາຕານຂອງມະນຸດ... ເຖິງແມ່ນຖ້າສິ່ງທີ່ເຈົ້າຄິດໃນຫົວໃຈຂອງເຈົ້າ ແລະ ສິ່ງຕ່າງໆທີ່ເຈົ້າເຊື່ອວ່າຖືກຕ້ອງເປັນສິ່ງທີ່ດີ ແລະ ພວກມັນສອດຄ່ອງກັບຄວາມຈິງ, ເຈົ້າກໍ່ບໍ່ໄດ້ເປັນນາຍປາກຂອງເຈົ້າ ແລະ ສິ່ງທີ່ເຈົ້າເວົ້າກໍບໍ່ກົງກັບສິ່ງທີ່ຢູ່ໃນຫົວໃຈຂອງເຈົ້າຈັກເທື່ອ. ຄໍາເວົ້າຂອງເຈົ້າຈຳເປັນຖືກປະມວນຜ່ານຈິດໃຈຂອງເຈົ້າ ແລະ ຄວາມຄິດຂອງເຈົ້າຢູ່ສະເໝີ ກ່ອນທີ່ຈະເວົ້າອອກມາດັງໆ. ຄົນອື່ນບໍ່ສາມາດບອກຄວາມໝາຍທີ່ຢູ່ເບື້ອງຫຼັງພວກມັນ ແລະ ເຈົ້າກໍ່ຮູ້ສຶກພໍໃຈກັບຕົວເອງຫຼາຍ. ເຈົ້າບໍ່ສົນໃຈແທ້ໆວ່າວຽກສຳເລັດໄດ້ແນວໃດ, ນີ້ຄືຄວາມຄິດຂອງເຈົ້າ. ອຸປະນິໄສທີ່ເສື່ອມຊາມແບບຊາຕານຂອງເຈົ້າກຳລັງຄວບຄຸມເຈົ້າ; ເຈົ້າບໍ່ໄດ້ເປັນແມ່ນແຕ່ນາຍປາກຂອງເຈົ້າເອງ. ເຖິງແມ່ນເຈົ້າຕ້ອງການອອກສຽງດ້ວຍຄຳເວົ້າທີ່ກົງໄປກົງມາ, ເຈົ້າທັງຈະບໍ່ສາມາດ ແລະ ຢ້ານທີ່ເວົ້າພວກມັນອອກມາ. ເຈົ້າບໍ່ສາມາດເຮັດແມ່ນແຕ່ໜຶ່ງສ່ວນໝື່ນຂອງສິ່ງທີ່ເຈົ້າຄວນເຮັດ, ສິ່ງທີ່ເຈົ້າຄວນເວົ້າ ແລະ ຄວາມຮັບຜິດຊອບທີ່ເຈົ້າຄວນປະຕິບັດ; ມື ແລະ ຕີນຂອງເຈົ້າຖືກຜູກມັດດ້ວຍອຸປະນິໄສທີ່ເສື່ອມຊາມແບບຊາຕານຂອງເຈົ້າ. ເຈົ້າບໍ່ໄດ້ຮັບຜິດຊອບເລີຍ. ອຸປະນິໄສທີ່ເສື່ອມຊາມແບບຊາຕານຂອງເຈົ້າບອກເຈົ້າເຖິງວິທີການເວົ້າ ແລະ ດ້ວຍເຫດນັ້ນ ເຈົ້າກໍ່ເວົ້າໃນລັກສະນະນັ້ນ; ມັນບອກເຈົ້າວ່າຕ້ອງເຮັດຫຍັງ ແລະ ເຈົ້າກໍ່ເຮັດມັນ... ເຈົ້າບໍ່ເຄີຍສະແຫວງຫາຄວາມຈິງ ແຮງໄກທີ່ເຈົ້າຈະປະຕິບັດຄວາມຈິງ, ເຈົ້າພຽງແຕ່ກໍ່ສືບຕໍ່ອະທິຖານ, ສ້າງຄວາມຕັ້ງໃຈຂອງເຈົ້າ, ສ້າງຄວາມເດັດດ່ຽວ ແລະ ກ່າວຄຳສາບານ. ແລ້ວມີຫຍັງອອກມາຈາກທຸກສິ່ງເຫຼົ່ານີ້ແດ່? ເຈົ້າກໍ່ຍັງເປັນຄົນທີ່ເຫັນດີກັບທຸກຢ່າງ; ເຈົ້າບໍ່ເຮັດໃຫ້ຄົນໃດໜຶ່ງໃຈຮ້າຍ ຫຼື ເຈົ້າບໍ່ເຮັດຜິດຕໍ່ຄົນໃດໜຶ່ງ. ຖ້າເລື່ອງໃດໜຶ່ງບໍ່ກ່ຽວຂ້ອງກັບເຈົ້າ,ເຈົ້າກໍ່ຈະຢູ່ຫ່າງຈາກມັນ: ‘ຂ້ານ້ອຍຈະບໍ່ເວົ້າຫຍັງກ່ຽວກັບສິ່ງຕ່າງໆທີ່ບໍ່ກ່ຽວຂ້ອງກັບຂ້ານ້ອຍ ແລະ ສິ່ງນີ້ຈະເປັນໄປໂດຍບໍ່ມີຂໍ້ຍົກເວັ້ນ. ຖ້າສິ່ງໃດໜຶ່ງສາມາດສ້າງຄວາມເສຍຫາຍຕໍ່ຜົນປະໂຫຍດຂອງຂ້ານ້ອຍເອງ, ຄວາມພາກພູມໃຈຂອງຂ້ານ້ອຍ ຫຼື ການເຄົາລົບນັບຖືຕົນເອງຂອງຂ້ານ້ອຍ, ຂ້ານ້ອຍກໍ່ຈະບໍ່ໃສ່ໃຈມັນ ແລະ ຈະຮັບມືກັບມັນທັງໝົດຢ່າງລະມັດລະວັງ; ຂ້ານ້ອຍຕ້ອງບໍ່ດຳເນີນການຢ່າງໃຈຮ້ອນ. ເລັບມືທີ່ເດອອກຈະຖືກຕໍາກ່ອນ ແລະ ຂ້ານ້ອຍບໍ່ໄດ້ໂງຂະໜາດນັ້ນ!’ ເຈົ້າຢູ່ພາຍໃຕ້ການຄວບຄຸມຂອງອຸປະນິໄສແຫ່ງຄວາມຊົ່ວຮ້າຍ, ເລ່ຫຼ່ຽມ, ຄວາມແຂງກະດ້າງ ແລະ ການກຽດຊັງຄວາມຈິງທີ່ເສື່ອມຊາມຂອງເຈົ້າແທ້ໆ. ພວກມັນເຮັດໃຫ້ເຈົ້າອິດເມື່ອຍ ແລະ ເຮັດໃຫ້ເຈົ້າລຳບາກທີ່ຈະແບກຮັບ, ລຳບາກກວ່າແມ່ນແຕ່ບ້ວງສີທອງທີ່ຫງໍຄົງສວມໃສ່. ການຢູ່ພາຍໃຕ້ອຸປະນິໄສທີ່ເສື່ອມຊາມເປັນສິ່ງທີ່ອິດເມື່ອຍ ແລະ ເຈັບປວດຫຼາຍ!” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງແຕ່ຄົນທີ່ຍອມຕໍ່ພຣະເຈົ້າຢ່າງແທ້ຈິງເທົ່ານັ້ນຈຶ່ງມີຫົວໃຈທີ່ຢຳເກງພຣະເຈົ້າ). ພຣະທໍາຂອງພຣະເຈົ້າໄດ້ເປີດເຜີຍເລ່ຫຼ່ຽມ ແລະ ອຸບປະນິໄສແບບຊາຕານທີ່ຊົ່ວຮ້າຍຂອງຂ້ານ້ອຍຢ່າງພົ້ນເດັ່ນ. ໃນເບື້ອງຕົ້ນ ເມື່ອເວລາທີ່ຂ້ານ້ອຍຍົກເອົາການຂາດຄົນໃນທີມຂຶ້ນ ແລະ ເຫັນວ່າຫົວໜ້າທີມຍັງສະຫງົບ ແລະ ບໍ່ສະແດງຄວາມຮັບຜິດຊອບ, ຂ້ານ້ອຍຮູ້ດີວ່າມັນຈະມີຜົນກະທົບຕໍ່ກັບວຽກຂອງຄຣິດຕະຈັກ. ແຕ່ຂ້ານ້ອຍບໍ່ກ້າເວົ້າຕື່ມອີກ ໂດຍຢ້ານລາວເວົ້າວ່າຂ້ານ້ອຍເຮັດເກີນຂອບເຂດ ແລະ ຈະເລີ່ມບໍ່ມັກຂ້ານ້ອຍ. ຕໍ່ມາ, ຂ້ານ້ອຍເຫັນວ່າລາວສະຫຼັບປ່ຽນຄົນໄປມາໂດຍບໍ່ມີຫຼັກການໃດໆ, ເອົາເງິນຈາກຄົນໜຶ່ງເພື່ອໄປຈ່າຍໃຫ້ອີກຄົນ ແລະ ສ້າງຄວາມເສຍຫາຍໃຫ້ວຽກຂອງພວກເຮົາ. ຂ້ານ້ອຍຍັງບໍ່ຄ່ອຍໄດ້ກ່າວເຖິງມັນປານໃດ, ແຕ່ພຽງແຕ່ຊີ້ໃຫ້ເຫັນມັນເທົ່ານັ້ນ. ຂ້ານ້ອຍຮູ້ວ່າ ບໍ່ມີຜົນຫຍັງເກີດຂຶ້ນຕາມມາ, ແຕ່ຂ້ານ້ອຍຢ້ານທີ່ຈະຈັດການກັບລາວ ຫຼື ເປີດໂປງລາວ. ເມື່ອ ອ້າຍຢາງ ບອກຂ້ານ້ອຍຫຼາຍຂຶ້ນກ່ຽວກັບລາວ, ຂ້ານ້ອຍບໍ່ຕ້ອງສົງໄສເລີຍວ່າລາວບໍ່ໄດ້ເຮັດວຽກຕົວຈິງ ແລະ ຈະບໍ່ຍອມຮັບຄວາມຈິງ, ວ່າລາວເປັນຜູ້ນໍາຈອມປອມ ແລະ ຂ້ານ້ອຍຄວນຈະລາຍງານມັນໃຫ້ແກ່ຜູ້ນໍາຄຣິດຕະຈັກທັນທີ. ເຖິງຢ່າງໃດກໍຕາມ, ຂ້ານ້ອຍຢ້ານວ່າລາວຈະເອົາໜ້າທີ່ຂອງຂ້ານ້ອຍໄປຈາກຂ້ານ້ອຍ, ສະນັ້ນ ຂ້ານ້ອຍຈຶ່ງເຊື່ອງຫາງຂອງຂ້ານ້ອຍ ແລະ ແລ່ນໜີໄປອີກເທື່ອໜຶ່ງ, ເພື່ອປົກປ້ອງຕໍາແໜ່ງ ແລະ ຄວາມກ້າວໜ້າຂອງຂ້ານ້ອຍເອງເທົ່ານັ້ນ. ຂ້ານ້ອຍເຫັນແກ່ຕົວຫຼາຍ ແລະ ຫຼອກລວງ! ທຸກຄັ້ງທີ່ຂ້ານ້ອຍເຫັນບັນຫາຕ່າງໆຂອງລາວ, ຂ້ານ້ອຍບໍ່ກ້າທີ່ຈະເປີດໂປງລາວ ຫຼື ບອກຜູ້ນໍາຄຣິດຕະຈັກ. ດ້ວຍເຫດນັ້ນ, ວຽກງານຂອງເຮືອນຂອງພຣະເຈົ້າຈຶ່ງຖືກຂັດຂວາງ. ຂ້ານ້ອຍໄດ້ດຳລົງຊີວິດຢູ່ໂດຍພິດຂອງຊາຕານຄື “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ຕະປູທີ່ໂພ່ຂຶ້ນຫຼາຍທີ່ສຸດຈະຖືກຄ້ອນຕີລົງ”, “ກຳລັງເຮັດໃຫ້ຖືກຕ້ອງ”, ແລະ “ເຈົ້າໜ້າທີ່ລະດັບເຂດປົກຄອງບໍ່ສາມາດສັ່ງໃຫ້ຜູ້ຄົນເຮັດນັ້ນເຮັດນີ້ດັ່ງທີ່ເຈົ້າໜ້າທີ່ລະດັບທ້ອງຖິ່ນສາມາດເຮັດໄດ້”. ທັດສະນະຂອງຂ້ານ້ອຍແມ່ນໂງ່ຫຼາຍ ແລະ ຂ້ານ້ອຍກາຍເປັນຄົນທີ່ສົນໃຈຕົນເອງ ແລະ ຫຼອກລວງຫຼາຍຂຶ້ນ. ຂ້ານ້ອຍປ້ອງກັນ ແລະ ລະວັງທຸກບາດກ້າວໃນທຸກສິ່ງທຸກຢ່າງທີ່ຂ້ານ້ອຍໄດ້ເຮັດ, ປົກປ້ອງຜົນປະໂຫຍດຕ່າງໆຂອງຕົນເອງໃນທຸກໆເທື່ອ, ຢ້ານວ່າຈະຕ້ອງໄດ້ຮັບຜິດຊອບຕໍ່ກັບບັນຫາໃດໜຶ່ງທີ່ເກີດຂຶ້ນ. ຂ້ານ້ອຍບໍ່ສາມາດທົນກັບຄວາມຄິດກ່ຽວກັບການເວົ້າຫຍັງບໍ່ອອກ. ມັນຍາກຫຼາຍສໍາລັບຂ້ານ້ອຍທີ່ຈະເວົ້າຄໍາທີ່ແທ້ຈິງອອກມາ, ເວົ້າສິ່ງທີ່ກໍາລັງເກີດຂຶ້ນແທ້ໆ. ຂ້ານ້ອຍບໍ່ມີຄວາມກ້າທີ່ຈະລາຍງານ ແລະ ເປີດໂປງຜູ້ນຳຈອມປອມ. ຂ້ານ້ອຍຖືກຜູກມັດ ແລະ ຄວບຄຸມຢ່າງແໜ້ນໜາ ໂດຍອຸບປະນິໄສ ແລະ ພິດຂອງຊາຕານເຫຼົ່ານີ້. ຂ້ານ້ອຍບໍ່ສາມາດບອກຄວາມຈິງໄດ້ ແລະ ຂ້ານ້ອຍບໍ່ມີຄວາມຊອບທໍາເລີຍ. ມັນເປັນວິທີການດໍາລົງຊີວິດແບບຂີ້ຢ້ານ. ຂ້ານ້ອຍມີປະສົບການແທ້ຈິງວ່າສານພິດຂອງຊາຕານເຫຼົ່ານີ້ເຮັດໃຫ້ໂງ່ໄດ້ແນວໃດ ແລະ ເມື່ອດໍາລົງຊີວິດຢູ່ກັບພວກມັນ, ທຸກສິ່ງທຸກຢ່າງທີ່ຂ້ານ້ອຍເຮັດນັ້ນໄດ້ຂັດກັບຄວາມຈິງ ແລະ ຕໍ່ຕ້ານພຣະເຈົ້າ. ຂ້ານ້ອຍບໍ່ມີຄວາມຄ້າຍຄືກັບມະນຸດເລີຍ.

ຫຼັງຈາກນັ້ນ, ຄຣິດຕະຈັກໄດ້ອອກການຈັດແຈງວຽກງານ. ໄດ້ມີການບອກພວກເຮົາອີກເທື່ອໜຶ່ງວ່າຖ້າມີການພົບເຫັນຄົນຊົ່ວ ແລະ ຜູ້ຕໍ່ຕ້ານພຣະຄຣິດ ຫຼື ຜູ້ນໍາຈອມປອມ ຫຼື ຄົນງານທີ່ບໍ່ເຮັດວຽກຕົວຈິງ, ພວກເຂົາຄວນຈະຖືກລາຍງານເພື່ອປົກປ້ອງຜົນປະໂຫຍດຂອງເຮືອນຂອງພຣະເຈົ້າ. ນັ້ນແມ່ນຄວາມຮັບຜິດຊອບຂອງທຸກຄົນຂອງຜູ້ທີ່ຖືກເລືອກຂອງພຣະເຈົ້າ. ຂ້ານ້ອຍຮູ້ສຶກບໍ່ດີຫຼາຍເມື່ອຄວາມຕ້ອງການເຫຼົ່ານີ້ຈາກເຮືອນຂອງພຣະເຈົ້າໄດ້ຖືກວາງໄວ້ຕໍ່ໜ້າຂ້ານ້ອຍ. ຂ້ານ້ອຍຮູ້ດີວ່າພວກເຮົາມີຜູ້ນໍາຈອມປອມໃນທີມຂອງພວກເຮົາ, ແຕ່ຂ້ານ້ອຍບໍ່ກ້າລາຍງານລາວ. ຂ້ານ້ອຍສົມຄວນທີ່ຈະເປັນຜູ້ໜຶ່ງໃນຜູ້ທີ່ຖືກເລືອກຂອງພຣະເຈົ້າໄດ້ແນວໃດ? ຂ້ານ້ອຍຊອກຫາພຣະທໍາບາງຂໍ້ຂອງພຣະເຈົ້າທີ່ກ່ຽວຂ້ອງກັບສະພາບຂອງຂ້ານ້ອຍ ແລະ ພົບສິ່ງນີ້: “ທັດສະນະຄະຕິທີ່ຄົນຄວນມີໃນແງ່ຂອງວິທີທີ່ການປະຕິບັດຕໍ່ຜູ້ນຳ ຫຼື ຄົນງານແມ່ນຫຍັງ? ຖ້າສິ່ງທີ່ຜູ້ນໍາ ຫຼື ຄົນງານເຮັດແມ່ນຖືກຕ້ອງ, ເຈົ້າກໍສາມາດເຊື່ອຟັງພວກເຂົາ; ຖ້າສິ່ງທີ່ພວກເຂົາເຮັດນັ້ນແມ່ນບໍ່ຖືກຕ້ອງ, ເຈົ້າກໍສາມາດເປີດໂປງພວກເຂົາ ແລະ ເຖິງກັບຕໍ່ຕ້ານພວກເຂົາ ແລະ ມີຄວາມຄິດເຫັນທີ່ແຕກຕ່າງ. ຖ້າພວກເຂົາບໍ່ສາມາດເຮັດວຽກຕົວຈິງໄດ້ ແລະ ໄດ້ຖືກເປີດໂປງວ່າເປັນຜູ້ນໍາຈອມປອມ, ຄົນງານຈອມປອມ ຫຼື ເປັນຜູ້ຕໍ່ຕ້ານພຣະຄຣິດ, ເຈົ້າກໍສາມາດປະຕິເສດທີ່ຈະຍອມຮັບຄວາມເປັນຜູ້ນໍາຂອງພວກເຂົາໄດ້ ແລະ ເຈົ້າຍັງສາມາດລາຍງານ ແລະ ເປີດໂປງພວກເຂົາໄດ້ເຊັ່ນກັນ. ແນວໃດກໍຕາມ, ຜູ້ທີ່ຖືກເລືອກຂອງພຣະເຈົ້າບາງຄົນບໍ່ເຂົ້າໃຈຄວາມຈິງ ແລະ ໂດຍສະເພາະແລ້ວແມ່ນເປັນຄົນຂີ້ຢ້ານ ແລະ ສະນັ້ນ ພວກເຂົາຈຶ່ງບໍ່ກ້າທີ່ຈະເຮັດສິ່ງໃດເລີຍ. ພວກເຂົາເວົ້າວ່າ: ‘ຖ້າຜູ້ນໍາໄລ່ຂ້ອຍອອກ, ຂ້ອຍຈະຈົບສິ້ນລົງ; ຖ້າລາວໃຫ້ທຸກຄົນເປີດໂປງ ຫຼື ປະຖິ້ມຂ້ອຍ, ຂ້ອຍກໍຈະບໍ່ສາມາດເຊື່ອໃນພຣະເຈົ້າໄດ້ອີກຕໍ່ໄປ. ຖ້າຂ້ອຍອອກຈາກຄຣິດຕະຈັກ, ພຣະເຈົ້າກໍຈະບໍ່ຕ້ອງການຂ້ອຍ ແລະ ຈະບໍ່ຊ່ວຍໃຫ້ຂ້ອຍລອດພົ້ນ. ຄຣິດຕະຈັກເປັນຕົວແທນພຣະເຈົ້າ!’ ວິທີການຄິດເຫຼົ່ານີ້ບໍ່ມີຜົນກະທົບຕໍ່ທັດສະນະຄະຕິຂອງບຸກຄົນດັ່ງກ່າວຕໍ່ສິ່ງເຫຼົ່ານັ້ນບໍ? ມັນສາມາດເປັນຄວາມຈິງແທ້ບໍຖ້າວ່າຜູ້ນໍາຂັບໄລ່ເຈົ້າ, ເຈົ້າຈະບໍ່ສາມາດຖືກຊ່ວຍໃຫ້ລອດພົ້ນໄດ້ອີກບໍ? ຄຳຖາມກ່ຽວກັບການຊ່ວຍເຈົ້າໃຫ້ລອດພົ້ນຂຶ້ນຢູ່ກັບທັດສະນະຄະຕິຂອງຜູ້ນຳຂອງເຈົ້າທີ່ມີຕໍ່ກັບເຈົ້າບໍ? ເປັນຫຍັງຫຼາຍຄົນຈຶ່ງມີຄວາມຢ້ານເຖິງລະດັບດັ່ງກ່າວ? ທັນທີທີ່ຜູ້ທີ່ເປັນຜູ້ນໍາຈອມປອມ ຫຼື ຜູ້ຕໍ່ຕ້ານພຣະຄຣິດຂົ່ມຂູ່ເຈົ້າ, ຖ້າເຈົ້າບໍ່ກ້າທີ່ຈະລາຍງານໃຫ້ຂັ້ນເທິງຮູ້ ແລະ ເຖິງກັບຮັບປະກັນວ່ານັບຕັ້ງແຕ່ນັ້ນມາ, ເຈົ້າຈະເປັນນໍ້າໜຶ່ງໃຈດຽວກັບຜູ້ນໍາ, ເຈົ້າກໍຈະບໍ່ຈົບສິ້ນບໍ? ນີ້ແມ່ນປະເພດຄົນຜູ້ທີ່ສະແຫວງຫາຄວາມຈິງບໍ? ເຈົ້າບໍ່ພຽງແຕ່ບໍ່ກ້າທີ່ຈະເປີດໂປງພຶດຕິກໍາທີ່ຊົ່ວຮ້າຍດັ່ງກ່າວ ທີ່ອາດຈະຖືກກະທໍາໂດຍຜູ້ຕໍ່ຕ້ານພຣະຄຣິດຂອງຊາຕານ, ແຕ່ກົງກັນຂ້າມ, ເຈົ້າເຊື່ອຟັງພວກເຂົາ ແລະ ເຖິງກັບຖືເອົາຄໍາເວົ້າຕ່າງໆຂອງພວກເຂົາວ່າເປັນຄວາມຈິງ ທີ່ເຈົ້າອ່ອນນ້ອມຕໍ່. ນີ້ບໍ່ແມ່ນຕົວຢ່າງທີ່ດີທີ່ສຸດຂອງຄວາມໂງ່ຈ້າບໍ?” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີສາມ: ພວກເຂົາກີດກັນ ແລະ ໂຈມຕີຄົນທີ່ສະແຫວງຫາຄວາມຈິງ). ການອ່ານພຣະທໍາເຫຼົ່ານີ້ຈາກພຣະເຈົ້າເຮັດໃຫ້ຫົວໃຈຂອງຂ້ານ້ອຍສົດໃສຂຶ້ນ. ຂ້ານ້ອຍຢ້ານທີ່ຈະລາຍງານຫົວໜ້າທີມ ສ່ວນໃຫຍ່ແລ້ວເພາະຄວາມຢ້ານຂອງຂ້ານ້ອຍວ່າລາວຈະເຮັດໃຫ້ສິ່ງຕ່າງໆຫຍຸ້ງຍາກສຳລັບຂ້ານ້ອຍຖ້າຂ້ານ້ອຍລ່ວງເກີນລາວ ຫຼື ວ່າຂ້ານ້ອຍອາດຈະເສຍໜ້າທີ່ຂອງຂ້ານ້ອຍກໍໄດ້. ມັນຄືກັບວ່າລາວສາມາດກຳນົດໜ້າທີ່ ຫຼື ຊະຕາກຳ ຂອງຂ້ານ້ອຍໄດ້. ມັນເປັນວິທີທີ່ໂງ່ໃນການເບິ່ງມັນ. ບໍ່ວ່າຂ້ານ້ອຍຈະຖືກພັກວຽກ ຫຼື ຊະຕາກຳຂອງຂ້ານ້ອຍຈະເປັນເຊັ່ນໃດແມ່ນຢູ່ໃນພຣະຫັດຂອງພຣະເຈົ້າ. ບໍ່ມີມະນຸດຄົນໃດທີ່ຈະມີສິດຕັດສິນເປັນຜູ້ສຸດທ້າຍ. ບັນດາຜູ້ນຳຈອມປອມ ແລະ ຜູ້ຕໍ່ຕ້ານພຣະຄຣິດບໍ່ສາມາດຄວບຄຸມສິ່ງນັ້ນໄດ້. ເຮືອນຂອງພຣະເຈົ້າບໍ່ຄືກັບໂລກ. ຢູ່ບ່ອນນີ້, ຄວາມຈິງ ແລະ ຄວາມຊອບທຳປົກຄອງ. ບັນດາຜູ້ນໍາຈອມປອມ ແລະ ຜູ້ຕໍ່ຕ້ານພຣະຄຣິດບໍ່ສາມາດມີຈຸດຢືນຢູ່ໃນເຮືອນຂອງພຣະເຈົ້າໄດ້. ພວກເຂົາອາດຈະໄດ້ຮັບອຳນາດເປັນໄລຍະເວລາໜຶ່ງ, ແຕ່ໃນທີ່ສຸດແລ້ວ, ພວກເຂົາທັງໝົດຈະຖືກເປີດໂປງ ແລະ ກຳຈັດອອກໄປ. ຄຣິສຕະຈັກໄດ້ໄລ່ ແລະ ກຳຈັດຜູ້ນຳຈອມປອມ ແລະ ຜູ້ຕໍ່ຕ້ານພຣະຄຣິດຫຼາຍຄົນໃນອະດີດທີ່ຜ່ານມາ. ຂ້ານ້ອຍໄດ້ເຫັນສິ່ງນັ້ນຢ່າງຈະແຈ້ງ, ແຕ່ເມື່ອໜຶ່ງໃນນັ້ນປະກົດຂຶ້ນໃນວົງໂຄຈອນຂອງຂ້ານ້ອຍ ແລະ ຂ້ານ້ອຍຕ້ອງໄດ້ລາຍງານລາວເພື່ອປົກປ້ອງບັນດາຜົນປະໂຫຍດຂອງເຮືອນຂອງພຣະເຈົ້າ, ຂ້ານ້ອຍພັດຫົດຕົວຢູ່. ຂ້ານ້ອຍມັກທີ່ຈະເປັນຜູ້ຮັບໃຊ້ຕົວນ້ອຍຂອງຊາຕານ. ຂ້ານ້ອຍອ່ອນແອ ແລະ ຂີ້ຢ້ານຫຼາຍ. ຂ້ານ້ອຍບໍ່ເຂົ້າໃຈອຸບປະນິໄສອັນຊອບທໍາຂອງພຣະເຈົ້າ ແລະ ຂ້ານ້ອຍບໍ່ໄດ້ເຫັນແທ້ວ່າພຣະອົງປົກຄອງ ແລະ ເຫັນທຸກສິ່ງທຸກຢ່າງ. ຂ້ານ້ອຍຢ້ານທີ່ຈະລ່ວງດກີນຄົນ, ແຕ່ບໍ່ຢ້ານທີ່ຈະລ່ວງເກີນພຣະເຈົ້າ. ນັ້ນແມ່ນການມີສະຖານທີ່ສໍາລັບພຣະເຈົ້າຢູ່ໃນຫົວໃຈຂອງຂ້ານ້ອຍໄດ້ແນວໃດ?

ຫຼັງຈາກນັ້ນ ຂ້ານ້ອຍກໍໄດ້ອ່ານບົດອື່ນຂອງພຣະທໍາຂອງພຣະເຈົ້າ. “ຖ້າຄຣິສຕະຈັກບໍ່ມີຄົນເຕັມໃຈປະຕິບັດຄວາມຈິງ ແລະ ບໍ່ມີໃຜສາມາດຢືນເປັນພະຍານໃຫ້ແກ່ພຣະເຈົ້າໄດ້, ແລ້ວຄຣິສຕະຈັກນັ້ນຄວນແຍກອອກທັງໝົດ ແລະ ຄວາມສໍາພັນຂອງມັນກັບຄຣິສຕະຈັກອື່ນໆກໍຈະຕ້ອງຖືກຕັດຂາດ. ນີ້ແມ່ນເອີ້ນວ່າ ‘ການຝັງຄວາມຕາຍ’; ນີ້ຄືສິ່ງທີ່ໝາຍຄວາມວ່າ ການໄລ່ຊາຕານອອກໄປ. ຖ້າຄຣິສຕະຈັກມີຄົນພາຍໃນຫຼາຍຄົນທີ່ມັກຂົ່ມເຫັງຄົນອື່ນ ແລະ ພວກເຂົາກໍຖືກຕິດຕາມໂດຍ ‘ແມງວັນນ້ອຍ’ ທີ່ຂາດຄວາມສາມາດໃນການຕັດສິນທີ່ດີ ແລະ ຖ້າຜູ້ຊຸມນຸມຍັງບໍ່ສາມາດປະຕິເສດຄວາມຜູກມັດ ແລະ ການເປົ່າຫູຂອງຄົນທີ່ມັກຂົ່ມເຫັງຄົນອື່ນເຫຼົ່ານີ້ ເຖິງແມ່ນວ່າຈະໄດ້ເຫັນຄວາມຈິງແລ້ວກໍຕາມ, ຄົນໂງ່ຈ້າທັງໝົດເຫຼົ່ານັ້ນກໍຈະຕ້ອງຖືກກໍາຈັດໃນທີ່ສຸດ. ແມງວັນໂຕນ້ອຍໆເຫຼົ່ານີ້ອາດຈະບໍ່ໄດ້ເຮັດຫຍັງຮ້າຍແຮງ ແຕ່ພວກເຂົາກໍຍິ່ງຫຼອກລວງຫຼາຍກວ່າ, ຍິ່ງຊໍານານ ແລະ ຫຼົບຫຼີກເກັ່ງຫຼາຍກວ່າ ແລະ ທຸກຄົນທີ່ເປັນຄືດັ່ງນີ້ຈະຖືກກໍາຈັດ. ຈະບໍ່ຖືກຈົ່ງໄວ້ແມ່ນແຕ່ຄົນດຽວ! ຜູ້ທີ່ເປັນຄົນຂອງຊາຕານຈະຖືກສົ່ງກັບຄືນໄປຫາຊາຕານ ໃນຂະນະທີ່ຜູ້ທີ່ເປັນຄົນຂອງພຣະເຈົ້າຈະໄປຄົ້ນຫາຄວາມຈິງຢ່າງແນ່ນອນ; ສິ່ງນີ້ແມ່ນຕັດສິນໂດຍທໍາມະຊາດຂອງພວກເຂົາ. ຈົ່ງໃຫ້ຜູ້ທີ່ຕິດຕາມຊາຕານດັບສະຫຼາຍໄປ! ຈະບໍ່ມີການສະແດງຄວາມປານີປານອມຕໍ່ຜູ້ຄົນເຫຼົ່ານີ້ອີກຕໍ່ໄປ. ຈົ່ງໃຫ້ຜູ້ທີ່ຄົ້ນຫາຄວາມຈິງໄດ້ຮັບສິ່ງທີ່ຈັດກຽມໄວ້ໃຫ້ ແລະ ຂໍໃຫ້ພວກເຂົາມີຄວາມສຸກກັບພຣະທໍາຂອງພຣະເຈົ້າຢ່າງສຸດໃຈ. ພຣະເຈົ້າແມ່ນຄວາມຊອບທໍາ; ພຣະອົງບໍ່ເຂົ້າຂ້າງຜູ້ໃດ. ຖ້າເຈົ້າເປັນຜີສາດ ເຈົ້າກໍຈະບໍ່ສາມາດປະຕິບັດຄວາມຈິງ; ຖ້າເຈົ້າເປັນຄົນທີ່ຄົ້ນຫາຄວາມຈິງ ມັນກໍແນ່ຊັດຢູ່ແລ້ວວ່າເຈົ້າກໍຈະບໍ່ຖືກຊາຕານຈັບກຸມຢ່າງແນ່ນອນ. ສິ່ງດັ່ງກ່າວນີ້ແມ່ນເກີນຂໍ້ສົງໄສທັງປວງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄໍາເຕືອນເຖິງຜູ້ຄົນທີ່ບໍ່ປະຕິບັດຄວາມຈິງ). ເມື່ອອ່ານພຣະທໍາຂອງພຣະອົງ, ຂ້ານ້ອຍສາມາດຮູ້ສຶກຢ່າງແທ້ໆເຖິງຄວາມບໍລິສຸດ, ຄວາມຊອບທຳ ແລະ ອຸປະນິໄສທີ່ບໍ່ສາມາດລ່ວງເກີນໄດ້ຂອງພຣະເຈົ້າ. ພຣະອົງຈະບໍ່ທົນຕໍ່ກັບຜູ້ນໍາຈອມປອມ ແລະ ບັນດາຜູ້ຕໍ່ຕ້ານພຣະຄຣິດທີ່ຂັດຂວາງວຽກງານຂອງເຮືອນຂອງພຣະອົງ ແລະ ທໍາຮ້າຍຜູ້ທີ່ພຣະອົງຊົງເລືອກ. ພຣະອົງຍັງກຽດຊັງຜູ້ທີ່ບໍ່ປະຕິບັດຄວາມຈິງ, ຜູ້ທີ່ບໍ່ປົກປ້ອງຜົນປະໂຫຍດຕ່າງໆຂອງເຮືອນຂອງພຣະເຈົ້າເມື່ອຄົນເຫຼົ່ານັ້ນປາກົດຕົວຂຶ້ນ. ຖ້າພວກເຂົາບໍ່ກັບໃຈ, ພວກເຂົາທັງໝົດຈະຖືກກຳຈັດ ແລະ ລົງໂທດຄືກັນໃນທີ່ສຸດ. ຂ້ານ້ອຍຄິດກ່ຽວກັບວ່າຂ້ານ້ອຍຮູ້ໄດ້ແນວໃດວ່າຫົວໜ້າທີມເປັນຜູ້ນໍາຈອມປອມ, ແຕ່ຂ້ານ້ອຍບໍ່ໄດ້ປະຕິບັດຄວາມຈິງ ຫຼື ມີຄວາມກ້າຫານທີ່ຈະລາຍງານລາວ. ທັງໝົດນີ້ແມ່ນເພື່ອຜົນປະໂຫຍດສ່ວນຕົວຂອງຂ້ານ້ອຍເອງ. ຂ້ານ້ອຍໄດ້ກົ້ມຫົວຕໍ່ຊາຕານເທື່ອແລ້ວເທື່ອອີກ, ຢືນຢູ່ຄຽງຂ້າງມັນ, ເຮັດຕາມ ແລະ ປົກປ້ອງຜູ້ນໍາຈອມປອມຜູ້ນັ້ນໂດຍທໍາຮ້າຍວຽກງານຂອງເຮືອນຂອງພຣະເຈົ້າ. ຂ້ານ້ອຍມີສ່ວນໃນຄວາມຊົ່ວຊ້າດັ່ງກ່າວທີ່ລາວເຮັດ. ຂ້ານ້ອຍມ່ວນກັບຄວາມຈິງທີ່ວ່າພຣະເຈົ້າໄດ້ປະທານ ແລະ ກິນ ແລະ ດື່ມຈາກໂຕະຂອງພຣະອົງ. ແຕ່ໃນເວລາວິກິດເມື່ອຊາຕານກໍາລັງອາລະວາດໃນເຮືອນຂອງພຣະເຈົ້າ, ຂ້ານ້ອຍບໍ່ສາມາດປົກປ້ອງຜົນປະໂຫຍດຕ່າງໆຂອງເຮືອນຂອງພຣະເຈົ້າໄດ້. ກົງກັນຂ້າມ, ຂ້ານ້ອຍໄດ້ກັດພຣະຫັດທີ່ປ້ອນຂ້ານ້ອຍ ແລະ ເຂົ້າຂ້າງສັດຕູ. ນັ້ນແມ່ນການທໍລະຍົດຕໍ່ພຣະເຈົ້າ ແລະ ມັນລ່ວງເກີນອຸບປະນິໄສຂອງ ພຣະອົງຢ່າງຮ້າຍແຮງ. ການຄິດເຖິງພຣະທໍາເຫລົ່ານີ້ຂອງພຣະເຈົ້າທີ່ວ່າ “ຈົ່ງໃຫ້ຜູ້ທີ່ຕິດຕາມຊາຕານດັບສະຫຼາຍໄປ!” ເຮັດໃຫ້ຂ້ານ້ອຍຮູ້ສຶກຢ້ານແທ້ໆ. ຂ້ານ້ອຍຮູ້ວ່າຖ້າຂ້ານ້ອຍບໍ່ກັບໃຈ, ຂ້ານ້ອຍຈະຖືກພຣະເຈົ້າກໍາຈັດຢ່າງແນ່ນອນ, ພ້ອມກັບຜູ້ນໍາຈອມປອມ. ຂ້ານ້ອຍເຫັນທໍາມະຊາດ ແລະ ຜົນສະທ້ອນທີ່ຮ້າຍແຮງຂອງການບໍ່ລາຍງານຜູ້ນຳຈອມປອມ ແລະ ກໍກຽດຊັງຕົວຂ້ານ້ອຍເອງແທ້ໆທີ່ເຫັນແກ່ຕົວ ແລະ ເປັນຕາລັງກຽດຫຼາຍ. ຂ້ານ້ອຍບໍ່ໄດ້ປົກປ້ອງຜົນປະໂຫຍດຕ່າງໆຂອງເຮືອນຂອງພຣະເຈົ້າເລີຍ. ຂ້ານ້ອຍຂາດຄວາມເປັນມະນຸດຢ່າງຊິ້ນເຊີງ. ຈາກນັ້ນ ຂ້ານ້ອຍໄດ້ມາຢູ່ຕໍ່ໜ້າພຣະເຈົ້າເພື່ອອະທິຖານ. “ໂອ ພຣະເຈົ້າ, ຂ້ານ້ອຍເຫັນແກ່ຕົວ ແລະ ຄົດໂກງຫຼາຍ. ຂ້ານ້ອຍໄດ້ເຫັນຜູ້ນຳຈອມປອມຢູ່ໃນຄຣິດຕະຈັກທີ່ຂ້ານ້ອຍບໍ່ເຄີຍລາຍງານ ຫຼື ເປີດໂປງ. ຂ້ານ້ອຍໄດ້ປົກປິດໃຫ້ລາວ ແລະ ເຮັດຕາມລາວ ແລະ ເຮັດໜ້າທີ່ເປັນຜູ້ຮັບໃຊ້ຂອງຊາຕານພຽງເພື່ອຈະປົກປ້ອງຜົນປະໂຫຍດສ່ວນຕົວຕ່າງໆຂອງຂ້ານ້ອຍເອງ. ຂ້ານ້ອຍຄວນຈະຖືກລົງໂທດ. ພຣະເຈົ້າເອີຍ, ຂ້ານ້ອຍຈະບໍ່ເຮັດສິ່ງແບບເຊັ່ນນັ້ນອີກເລີຍ. ຂ້ານ້ອຍຢາກຈະກັບໃຈ. ກະລຸນາໃຫ້ພະລັງແກ່ຂ້ານ້ອຍເພື່ອທີ່ຂ້ານ້ອຍຈະສາມາດປະຕິບັດຄວາມຈິງ, ລາຍງານ ແລະ ເປີດໂປງຜູ້ນຳຈອມປອມຄົນນັ້ນ ແລະ ສະໜັບສະໜູນວຽກງານຂອງຄຣິດຕະຈັກ”.

ຂ້ານ້ອຍໄດ້ອ່ານພຣະທໍາເຫຼົ່ານີ້ຈາກພຣະເຈົ້າຕອນເຝົ້າດ່ຽວຂອງຂ້ານ້ອຍໃນມື້ຕໍ່ມາ: “ເຈົ້າຕ້ອງຮຽນຮູ້ທີ່ຈະແຍກແຍະຄວາມຄິດ ແລະ ແນວຄິດຂອງເຈົ້າ. ອັນໃດກໍ່ຕາມທີ່ເຈົ້າກຳລັງເຮັດແມ່ນຜິດ ແລະ ພຶດຕິກຳອັນໃດຂອງເຈົ້າທີ່ພຣະເຈົ້າບໍ່ມັກ, ເຈົ້າຄວນຈະສາມາດປີ້ນຄືນພວກມັນໄດ້ທັນທີ ແລະ ແກ້ໄຂໃຫ້ພວກມັນຖືກຕ້ອງ. ແມ່ນຫຍັງຄືຈຸດປະສົງຂອງການແກ້ໄຂພວກມັນໃຫ້ຖືກຕ້ອງ? ມັນເປັນການຍອມຮັບ ແລະ ຮັບເອົາຄວາມຈິງ, ໃນຂະນະທີ່ປະຕິເສດສິ່ງຕ່າງໆພາຍໃນຕົວເຈົ້າທີ່ເປັນຂອງຊາຕານ ແລະ ປ່ຽນແທນພວກມັນດ້ວຍຄວາມຈິງ. ເຈົ້າເຄີຍອີງໃສ່ທຳມະຊາດແບບຊາຕານຂອງເຈົ້າ ເຊັ່ນ: ຄວາມເຈົ້າເລ່ ແລະ ຄວາມຫຼອກລວງ, ແຕ່ຕອນນີ້ ເຈົ້າບໍ່ໄດ້ເຮັດແນວນັ້ນ; ຕອນນີ້, ເມື່ອເຈົ້າເຮັດສິ່ງຕ່າງໆ, ເຈົ້າເຮັດດ້ວຍຈິດໃຈແຫ່ງຄວາມຊື່ສັດ, ຄວາມບໍລິສຸດ ແລະ ເຊື່ອຟັງ... ເມື່ອຄວາມຈິງກາຍມາເປັນຊີວິດຂອງເຈົ້າ, ແລ້ວຖ້າບຸກຄົນໃດໜຶ່ງໝິ່ນປະໝາດພຣະເຈົ້າ, ບໍ່ມີຄວາມເຄົາລົບຕໍ່ພຣະເຈົ້າ, ບໍ່ຮອບຄອບໃນໜ້າທີ່ຂອງພວກເຂົາ, ກໍ່ໃຫ້ເກີດການຂັດຂວາງ ຫຼື ການລົບກວນຕໍ່ວຽກງານໃນຄຣິດຕະຈັກ ແລະ ເມື່ອເຈົ້າເຫັນສິ່ງນີ້ເກີດຂຶ້ນ, ແລ້ວເຈົ້າກໍ່ສາມາດແຍກແຍະມັນ ແລະ ເປີດໂປງມັນໄດ້ເມື່ອຈຳເປັນ ແລະ ຮັບມືກັບມັນຕາມຄວາມຈິງ-ຫຼັກການ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງແຕ່ຄົນທີ່ຍອມຕໍ່ພຣະເຈົ້າຢ່າງແທ້ຈິງເທົ່ານັ້ນຈຶ່ງມີຫົວໃຈທີ່ຢຳເກງພຣະເຈົ້າ). ພຣະທໍາຂອງພຣະເຈົ້າສະແດງໃຫ້ຂ້ານ້ອຍເຫັນວ່າອົງປະກອບພື້ນຖານທີ່ສຸດຂອງຄວາມສັດທາຄືການມີຫົວໃຈທີ່ຊື່ສັດ, ການປະຕິບັດຄວາມຈິງ, ການປົກປ້ອງຜົນປະໂຫຍດຕ່າງໆຂອງເຮືອນຂອງພຣະເຈົ້າ ແລະ ການເຮັດສິ່ງຕ່າງໆໂດຍຫຼັກການ. ນັ້ນແມ່ນວິທີທີ່ພວກເຮົາສາມາດນໍາຄວາມສຸກໃຫ້ພຣະເຈົ້າ. ຂ້ານ້ອຍຮູ້ວ່າຂ້ານ້ອຍຕ້ອງປະຕິບັດຄວາມຈິງ ແລະ ລາຍງານຫົວໜ້າທີມຂອງພວກເຮົາຕາມຫຼັກການ. ສະນັ້ນ, ຂ້ານ້ອຍຈຶ່ງໄດ້ຂຽນທຸກຢ່າງທີ່ລາວໄດ້ເຮັດ, ຢ່າງຖືກຕ້ອງ ແລະ ລະອຽດ, ແລະ ມອບມັນໃຫ້ຜູ້ນໍາຄຣິດຕະຈັກ. ຫຼັງຈາກກວດສອບທຸກຢ່າງແລ້ວ, ຜູ້ນໍາຄຣິດຕະຈັກໄດ້ຢືນຢັນວ່າລາວໄດ້ປະຕິບັດໜ້າທີ່ຂອງລາວເອງຢ່າງບໍ່ໄດ້ລະມັດລະວັງ ແລະ ບໍ່ໄດ້ເຮັດວຽກຕົວຈິງອັນໃດເລີຍ. ແທ້ຈິງແລ້ວ, ລາວເປັນຜູ້ນຳຈອມປອມ ແລະ ຖືກໄລ່ອອກຈາກໜ້າທີ່ຂອງລາວ. ຂ້ານ້ອຍຮູ້ສຶກສະຫງົບໃຈເມື່ອຂ້ານ້ອຍໄດ້ຮັບແຈ້ງກ່ຽວກັບເລື່ອງນັ້ນ.

ປະສົບການນັ້ນສະແດງໃຫ້ຂ້ານ້ອຍເຫັນວ່າພຣະເຈົ້າຊອບທຳແນວໃດ ແລະ ຢູ່ໃນເຮືອນຂອງພຣະອົງ, ພຣະຄຣິດ ແລະ ຄວາມຈິງປົກຄອງ. ບໍ່ວ່າຕຳແໜ່ງຂອງຜູ້ໃດຜູ້ໜຶ່ງຈະສູງປານໃດ, ຄວາມອາວຸໂສຂອງພວກເຂົາຈະຍິ່ງໃຫຍ່ຂະໜາດໃດ, ພວກເຂົາຕ້ອງອ່ອນນ້ອມໃຫ້ແກ່ຄວາມຈິງ ແລະ ໃຫ້ແກ່ພຣະທໍາຂອງພຣະເຈົ້າ. ຜູ້ທີ່ບໍ່ປະຕິບັດຄວາມຈິງຈະບໍ່ສາມາດຢືນຢູ່ຢ່າງໝັ້ນຄົງໃນເຮືອນຂອງພຣະເຈົ້າໄດ້. ພວກເຂົາຈະຖືກກຳຈັດໃນທີ່ສຸດ. ພຽງແຕ່ເປັນຄົນຊື່ສັດ, ປະຕິບັດພຣະທໍາຂອງພຣະເຈົ້າ ແລະ ເຮັດສິ່ງຕ່າງໆຕາມແນວທາງຫຼັກການແມ່ນສອດຄ່ອງກັບຄວາມປະສົງຂອງພຣະເຈົ້າ ແລະ ຈະໄດ້ຮັບການຍິນຍອມຈາກພຣະອົງ.


58. ການເປີດເຜີຍຜູ້ນຳທີ່ຈອມປອມ: ການດິ້ນລົນສ່ວນຕົວ

ໂດຍ ເຈີ້ງຢີ່, ເກົາຫຼີໃຕ້

ປີກາຍນີ້, ຂ້ານ້ອຍໄດ້ເຮັດໜ້າທີ່ຂອງຂ້ານ້ອຍຢູ່ໃນຄຣິດຕະຈັກທີ່ຢູ່ນອກເມືອງ ແຕ່ຂ້ານ້ອຍໄດ້ກັບມາບ້ານຫຼັງຈາກຖືກປ່ຽນແທນຍ້ອນບໍ່ໄດ້ເຮັດວຽກພາກປະຕິບັດຕົວຈິງ. ຫຼັງຈາກນັ້ນ, ຂ້ານ້ອຍກໍ່ພົບວ່າຜູ້ນຳຂອງພວກເຮົາ, ເອື້ອຍລີ, ບໍ່ມີຫຍັງທີ່ໃຫ້ຄວາມສະຫວ່າງເພື່ອທີ່ຈະເວົ້າກ່ຽວກັບພຣະທໍາຂອງພຣະເຈົ້າ, ແຕ່ເທດສະໜາຄໍາສອນຕາມຕົວອັກສອນເທົ່ານັ້ນ. ລາວບໍ່ເຄີຍເວົ້າກ່ຽວກັບການຮູ້ຈັກຕົວຂອງລາວເອງ ຫຼື ແບ່ງປັນປະສົບການຂອງຕົວລາວເອງ. ລາວເປັນຄົນຜະເດັດການໃນຕອນທີ່ຊ່ວຍເຫຼືອຄົນອື່ນກັບບັນຫາຂອງເຂົາເຈົ້າເອງ, ເຊັ່ນວ່າ ອາຈານສອນຄູຝຶກຫັດສອນໜັງສືຂອງພວກເຂົາ ແລະ ລາວກໍ່ບໍ່ສາມາດແກ້ໄຂບັນຫາພາກປະຕິບັດຕົວຈິງຂອງໃຜໄດ້ເລີຍ. ລາວເວົ້າຢູ່ຕະຫຼອດເວລາກ່ຽວກັບວິທີທີ່ລາວເຮັດວຽກ ແລະ ທົນທຸກໃນໜ້າທີ່ຂອງລາວ ດັ່ງນັ້ນ ລາວຈະຖືກເຄົາລົບ ແລະ ຮັກແພງ. ລາວເປັນກົດໝາຍໃນຕົນຂອງລາວເອງ. ມີເອື້ອຍນ້ອງຜູ້ໜຶ່ງ, ເປັນຜູ້ເລີ່ມສັດທາໃໝ່, ຜູ້ທີ່ຢ້ານ, ທີ່ເຫັນພັກຄອມມູນິດຈີນ ຈັບກຸມຊາວຄຣິສຕຽນ. ເອື້ອຍລີ ບໍ່ໄດ້ສົນທະນາຄວາມຈິງເພື່ອສະໜັບສະໜູນລາວ ແຕ່ໃຫ້ລາວອອກຈາກໜ້າທີ່ຂອງລາວເທົ່ານັ້ນ. ສັງຄະໜູກອນບາງຄົນ ແລະ ຂ້ານ້ອຍ ໄດ້ໃຫ້ຄໍາແນະນໍາແກ່ລາວຫຼາຍຄັ້ງ, ແຕ່ລາວພັດແກ້ຕົວ ແລະ ໂຕ້ແຍ້ງກັບພວກເຮົາເທົ່ານັ້ນ. ອີງຕາມບັນດາຫຼັກການ, ຜູ້ນໍາທີ່ບໍ່ປະຕິບັດສິ່ງຕ່າງໆ ອີງຕາມບັນດາຫຼັກການຂອງຄວາມຈິງແລ້ວ ແລະ ເປັນຜູ້ທີ່ຈະບໍ່ຍອມຮັບການຕິດຕາມກວດກາ ແລະ ການລິຮານຂອງບັນດາອ້າຍເອື້ອຍນ້ອງ, ບໍ່ແມ່ນຄົນຜູ້ທີ່ຍອມຮັບ ແລະ ເຊື່ອຟັງຄວາມຈິງ. ເອື້ອຍລີ ບໍ່ຮູ້ຈັກຕົວລາວເອງ, ລາວຂາດການເຂົ້າເຖິງຊີວິດ ແລະ ບໍ່ສາມາດແກ້ໄຂບັນຫາຕົວຈິງຕ່າງໆຂອງຄົນອື່ນໄດ້. ຜູ້ນຳຄຣິດຕະຈັກແບບນັ້ນສາມາດສ້າງຄວາມເສຍຫາຍໃຫ້ກັບວຽກງານຂອງຄຣິດຕະຈັກ ແລະ ຊີວິດຂອງບັນດາອ້າຍເອື້ອຍນ້ອງເທົ່ານັ້ນ. ຂ້ານ້ອຍແນ່ໃຈວ່າ ເອື້ອຍລີ ເປັນຜູ້ນໍາຈອມປອມ ແລະ ບໍ່ເໝາະສົມກັບວຽກງານຂອງຄຣິດຕະຈັກ ແລະ ຂ້ານ້ອຍຕ້ອງການທີ່ຈະລາຍງານລາວ. ແຕ່ຂ້ານ້ອຍຮູ້ສຶກບໍ່ສະບາຍໃຈເມື່ອຂ້ານ້ອຍພວມຂຽນຈົດໝາຍເພື່ອລາຍງານລາວ. ຂ້ານ້ອຍຫາກໍ່ຖືກໃຫ້ພັກວຽກ. ຂ້ານ້ອຍບໍ່ໄດ້ເຮັດໜ້າທີ່ຂອງຂ້ານ້ອຍ. ຖ້າຂ້ານ້ອຍລາຍງານເອື້ອຍລີ ແລະ ຄົນອື່ນບໍ່ສາມາດເຫັນສິ່ງທີ່ຂ້ານ້ອຍເຫັນ, ພວກເຂົາສາມາດຫັນມັນກັບມາຫາຂ້ານ້ອຍໄດ້: “ໂອ, ເບິ່ງນາງເຈີ້ງອີ້ຫັນ. ລາວຫາກໍ່ຖືກໃຫ້ພັກວຽກ ແຕ່ບໍ່ສາມາດເຮັດໃຫ້ລາວສໍານຶກຕົວເອງໄດ້. ລາວຄວນຈະເບິ່ງຕົວລາວເອງ, ບໍ່ແມ່ນຄົນອື່ນ. ມັນເບິ່ງຄືວ່າລາວບໍ່ມີຄວາມຮູ້ກ່ຽວກັບຕົວເອງ ຫຼື ການກັບໃຈຢ່າງແທ້ຈິງ”. ຖ້າພວກເຂົາເວົ້າແນວນັ້ນ, ຂ້ານ້ອຍຈະບໍ່ສາມາດແຫງນໜ້າເບິ່ງພວກເຂົາໄດ້ແທ້ໆ. ໃນຖານະເປັນຜູ້ນຳຈອມປອມ ຜູ້ທີ່ຖືກໃຫ້ພັກວຽກ, ຂ້ານ້ອຍຮູ້ສຶກວ່າຂ້ານ້ອຍມີໂອກາດໃນການເວົ້າໜ້ອຍທີ່ສຸດ. ໂດຍສະເພາະແລ້ວ ຂ້ານ້ອຍຍັງຄິດກ່ຽວກັບບົດລາຍງານນັ້ນທີ່ອາດຈະເຮັດໃຫ້ເອື້ອຍລີເຄືອງໃຈໄດ້ແນວໃດແດ່ ແລະ ໃນຖານະທີ່ຢູ່ໃນຄຣິດຕະຈັກດຽວກັນ ພວກເຮົາເຫັນກັນຕະຫຼອດເວລາ. ຫຼັງຈາກນັ້ນພວກເຮົາຈະສາມາດເຂົ້າກັນໄດ້ ແນວໃດ? ຈະເປັນແນວໃດຖ້າລາວຍັງຮັກສາຕໍາແໜ່ງຂອງລາວ ແລະ ເຮັດໃຫ້ສິ່ງຕ່າງໆຫຍຸ້ງຍາກສຳລັບຂ້ານ້ອຍ? ຍິ່ງຂ້ານ້ອຍຄິດກ່ຽວກັບມັນຫຼາຍເທົ່າໃດ, ຂ້ານ້ອຍກໍ່ຍິ່ງຮູ້ສຶກວ່າຖືກຍັດເຂົ້າໃນກ່ອງຢູ່ແຈມູມ. ຂ້ານ້ອຍຄິດວ່າການລາຍງານສາມາດເຮັດໃຫ້ລາວຂຸ່ນເຄືອງໃຈ ແລະ ຂ້ານ້ອຍບໍ່ຄວນເອົາຕົນເອງໄປສະແດງຕົວແບບນັ້ນ. ຂ້ານ້ອຍບໍ່ສາມາດຮັບໄດ້ໃນແງ່ຂອງສະຖານະການຂອງຂ້ານ້ອຍເອງ, ແລະ ຜູ້ນໍາຈອມປອມຢູ່ໃນຄຣິດຕະຈັກບໍ່ແມ່ນບັນຫາຢູ່ບ່າຂອງຂ້ານ້ອຍພຽງຄົນດຽວ. ໃຫ້ຄົນອື່ນເປັນຜູ້ລາຍງານລາວ. ຂ້ານ້ອຍພຽງແຕ່ຢາກສືບຕໍ່ໄປທາງໜ້າເພື່ອໂຮມຊຸມນຸມ ແລະ ຮັກສາຄວາມສະຫງົບ.

ຂ້ານ້ອຍໄດ້ຕັດສິນໃຈທີ່ຈະເອົາບັນຫານັ້ນອອກຈາກໃຈຂອງຂ້ານ້ອຍ, ແຕ່ວ່າຂ້ານ້ອຍຍັງຮູ້ສຶກບໍ່ສະບາຍໃຈຢູ່ເນື່ອງໆ. ໃນຕອນທີ່ນອນຢູ່ເທິງຕຽງໃນຕອນກາງຄືນ, ຫົວຂອງຂ້ານ້ອຍແມ່ນເຕັມໄປດ້ວຍຄວາມຄິດຕ່າງໆຂອງເອື້ອຍລີ ທີ່ໂອ້ອວດໃນການຊຸມນຸມ ແລະ ການເທດສະໜາໂດຍການບັນຍາຍຕ່າງໆ. ອັນນັ້ນຈະເປັນອັນຕະລາຍຕໍ່ບັນດາອ້າຍເອື້ອຍນ້ອງຖ້າມັນຍັງດຳເນີນຕໍ່ໄປ. ຂ້ານ້ອຍຮູ້ສຶກບໍ່ດີກ່ຽວກັບການທີ່ບໍ່ເວົ້າອອກມາ. ຕໍ່ມາ ຂ້ານ້ອຍໄດ້ອ່ານພຣະທໍາເຫຼົ່ານີ້ຈາກພຣະເຈົ້າ: “ຍົກຕົວຢ່າງ, ມີທີມງານຂອງຄົນທີ່ມີຜູ້ໜຶ່ງນໍາພາພວກເຂົາ; ຖ້າບຸກຄົນນີ້ຖືກເອີ້ນວ່າເປັນ ‘ຜູ້ນໍາ’ ຫຼື ເປັນ ‘ຄົນງານ’, ໜ້າທີ່ຂອງພວກເຂົາຢູ່ໃນທີມແມ່ນຫຍັງ? (ໜ້າທີ່ຂອງການເປັນຜູ້ນໍາ.) ຄວາມເປັນຜູ້ນໍາຂອງບຸກຄົນນີ້ມີຜົນກະທົບຫຍັງຕໍ່ຜູ້ຄົນທີ່ພວກເຂົານໍາພາ ແລະ ທີມງານທັງໝົດ? ມັນມີຜົນກະທົບຕໍ່ທິດທາງ ແລະ ເສັ້ນທາງຂອງທີມງານ. ສິ່ງນີ້ໝາຍຄວາມວ່າ ຖ້າບຸກຄົນນີ້ ທີ່ຢູ່ໃນຕໍາແໜ່ງຂອງຜູ້ນໍາ ຍ່າງຕາມເສັ້ນທາງທີ່ບໍ່ຖືກຕ້ອງ, ຢ່າງໜ້ອຍທີ່ສຸດ ມັນກໍຈະເຮັດໃຫ້ຄົນທີ່ຢູ່ພາຍໃຕ້ພວກເຂົາ ແລະ ທີມງານທັງໝົດປ່ຽນທິດທາງຈາກເສັ້ນທາງທີ່ຖືກຕ້ອງ; ນອກເໜືອຈາກນັ້ນ, ມັນອາດຈະລົບກວນ ຫຼື ທໍາລາຍທິດທາງຂອງທີມງານທັງໝົດເມື່ອພວກເຂົາກ້າວໄປຂ້າງໜ້າ ພ້ອມທັງຄວາມໄວ ແລະ ຈັງຫວະຂອງພວກເຂົາ. ສະນັ້ນ ເມື່ອເວົ້າເຖິງກຸ່ມຄົນນີ້, ເສັ້ນທາງທີ່ພວກເຂົາຕິດຕາມ ແລະ ທິດທາງຂອງເສັ້ນທາງທີ່ພວກເຂົາເລືອກ, ຂອບເຂດທີ່ພວກເຂົາເຂົ້າໃຈຄວາມຈິງ ພ້ອມທັງຄວາມເຊື່ອຂອງພວກເຂົາໃນພຣະເຈົ້າບໍ່ພຽງແຕ່ສົ່ງຜົນກະທົບຕໍ່ພວກເຂົາເອງເທົ່ານັ້ນ, ແຕ່ຍັງສົ່ງຜົນກະທົບຕໍ່ບັນດາອ້າຍເອື້ອຍນ້ອງທັງໝົດທີ່ຢູ່ໃນຂອບເຂດຂອງຄວາມເປັນຜູ້ນໍາຂອງພວກເຂົາ. ຖ້າຜູ້ນຳເປັນຄົນທີ່ຖືກຕ້ອງ, ຜູ້ທີ່ກຳລັງເດີນໄປໃນເສັ້ນທາງທີ່ຖືກຕ້ອງ ແລະ ສະແຫວງຫາ ແລະ ປະຕິບັດຄວາມຈິງ, ຄົນທີ່ພວກເຂົານຳພາກໍຈະກິນ ແລະ ດື່ມຢ່າງຖືກຕ້ອງ ແລະ ສະແຫວງຫາຢ່າງຖືກຕ້ອງ ແລະ ໃນເວລາດຽວກັນ ຄວາມກ້າວໜ້າສ່ວນຕົວຂອງຜູ້ນຳຈະປາກົດໃຫ້ຜູ້ອື່ນເຫັນໄດ້ຢູ່ສະເໝີ. ສະນັ້ນ, ເສັ້ນທາງທີ່ຖືກຕ້ອງທີ່ຜູ້ນຳຄວນຍ່າງໄປແມ່ນຫຍັງ? ມັນແມ່ນການທີ່ສາມາດນໍາພາຄົນອື່ນໄປສູ່ຄວາມເຂົ້າໃຈກ່ຽວກັບຄວາມຈິງ ແລະ ການເຂົ້າສູ່ຄວາມຈິງ ແລະ ນໍາພາຄົນອື່ນໄປຢູ່ຕໍ່ໜ້າພຣະເຈົ້າ. ເສັ້ນທາງທີ່ບໍ່ຖືກຕ້ອງແມ່ນຫຍັງ? ມັນແມ່ນການຍົກລະດັບຕົວເອງ ແລະ ເປັນພະຍານໃຫ້ຕົວເອງເລື້ອຍໆ, ສະແຫວງຫາສະຖານະພາບ, ຊື່ສຽງ ແລະ ຜົນກໍາໄລ ແລະ ບໍ່ເຄີຍເປັນພະຍານໃຫ້ພຣະເຈົ້າ. ສິ່ງນີ້ມີຜົນກະທົບໃດຕໍ່ກັບຄົນທີ່ຢູ່ພາຍໃຕ້ພວກເຂົາ? (ມັນນໍາເອົາຄົນເຫຼົ່ານັ້ນມາຢູ່ຕໍ່ໜ້າພວກເຂົາ.) ຜູ້ຄົນຈະຫຼົງທາງຫ່າງໄກຈາກພຣະເຈົ້າ ແລະ ມາຢູ່ພາຍໃຕ້ການຄວບຄຸມຂອງຜູ້ນໍາຄົນນີ້. ຖ້າເຈົ້ານໍາພາຄົນມາຢູ່ຕໍ່ໜ້າເຈົ້າ, ເຈົ້າກໍກໍາລັງນໍາພາພວກເຂົາມາຢູ່ຕໍ່ໜ້າມະນຸດຊາດທີ່ເສື່ອມຊາມ ແລະ ເຈົ້າກໍາລັງນໍາພາພວກເຂົາມາຢູ່ຕໍ່ໜ້າຊາຕານ, ບໍ່ແມ່ນພຣະເຈົ້າ. ການນໍາພາຜູ້ຄົນໃຫ້ມາຢູ່ຕໍ່ໜ້າຄວາມຈິງເທົ່ານັ້ນແມ່ນການນໍາພາພວກເຂົາໃຫ້ມາຢູ່ຕໍ່ໜ້າພຣະເຈົ້າ. ບໍ່ສຳຄັນວ່າພວກເຂົາຍ່າງບົນເສັ້ນທາງທີ່ຖືກຕ້ອງ ຫຼື ເສັ້ນທາງຜິດ, ຜູ້ນຳ ແລະ ຄົນງານມີອິດທິພົນໂດຍກົງຕໍ່ຜູ້ຄົນທີ່ຖືກເລືອກຂອງພຣະເຈົ້າ. ເສັ້ນທາງໃດທີ່ຜູ້ສັດຊື່ເລືອກ, ເສັ້ນທາງໃດທີ່ພວກເຂົາຍ່າງ ແມ່ນກ່ຽວຂ້ອງໂດຍກົງກັບເສັ້ນທາງທີ່ຜູ້ນໍາໄດ້ຍ່າງ ແລະ ສາມາດເຮັດໄດ້ໃນລະດັບທີ່ແຕກຕ່າງກັນໄປໂດຍໄດ້ຮັບອິດທິພົນຈາກຜູ້ນໍາ ແລະຄົນງານເຫຼົ່ານັ້ນ” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີໜຶ່ງ: ພວກເຂົາພະຍາຍາມເອົາຊະນະຜູ້ຄົນ). ຂ້ານ້ອຍໄດ້ເຫັນໃນພຣະທໍາຂອງພຣະເຈົ້າວ່າເສັ້ນທາງຂອງຜູ້ນໍາບໍ່ພຽງແຕ່ສົ່ງຜົນກະທົບສ່ວນຕົວຕໍ່ພວກເຂົາເທົ່ານັ້ນ, ແຕ່ມັນມີຜົນກະທົບໂດຍກົງຕໍ່ກັບການເຂົ້າເຖິງຊີວິດຂອງຄົນອື່ນ ແລະ ວຽກງານຂອງຄຣິສຕະຈັກທັງໝົດ. ເອື້ອຍລີເທດສະໜາແຕ່ຄໍາເວົ້າທີ່ຫວ່າງເປົ່າ ແລະ ບໍ່ສາມາດແກ້ໄຂຄວາມຫຍຸ້ງຍາກໃນຊີວິດຈິງຂອງບັນດາອ້າຍເອື້ອຍນ້ອງໄດ້. ລາວເປັນຄົນໂອ້ອວດຕະຫຼອດເວລາ ແລະ ເຮັດໃຫ້ຄົນເຂົ້າໃຈຜິດ ແລະ ບັນດາອ້າຍເອື້ອຍນ້ອງເຄົາລົບລາວ. ນອກເໜືອໄປຈາກນັ້ນ, ລາວເປັນຄົນຍິ່ງໂອ້ອວດ ແລະ ເປັນຜະເດັດການວາງອຳນາດ ແລະ ລາວເປັນຄົນດຽວທີ່ຕັດສິນສຸດທ້າຍໃນຫຼາຍໆວຽກຂອງຄຣິດຕະຈັກ. ລາວບໍ່ໄດ້ຊອກຫາຫຼັກການຂອງຄວາມຈິງ ຫຼື ຍອມຮັບຄໍາແນະນໍາຂອງຄົນອື່ນ ແຕ່ພັດຈັດການສິ່ງຕ່າງໆໂດຍອີງໃສ່ແນວຄິດຂອງລາວເອງ. ມັນບໍ່ມີໂອກາດຂອງລາວທີ່ຈະສະໜັບສະໜູນວຽກງານຂອງຄຣິດຕະຈັກ ນັ້ນກໍ່ຄືລາວໄດ້ຂັດຂວາງມັນຢ່າງຊັດເຈນ. ການທີ່ມີຜູ້ນໍາຈອມປອມແບບນັ້ນຢູ່ໃນຄຣິດຕະຈັກ, ບັນດາອ້າຍເອື້ອຍນ້ອງທັງຫລາຍຈະຖືກລາກດຶງລົງໄປກັບລາວ. ການເຫັນຜູ້ສັດທາຫຼາຍຄົນຖືກຫຼອກລວງໂດຍຜູ້ນໍາຈອມປອມ ແລະ ຊີວິດຂອງພວກເຂົາທຸກທໍລະມານເພາະມັນເປັນເລື່ອງທີ່ໂສກເສົ້າຫຼາຍສໍາລັບພຣະເຈົ້າ. ຂ້ານ້ອຍໄດ້ເຂົ້າໃຈແລ້ວວ່າ ເອື້ອຍລີ ເປັນຜູ້ນໍາຈອມປອມ ແລະ ຂ້ານ້ອຍໄດ້ເຫັນອັນຕະລາຍທີ່ໄດ້ຖືກກະທໍາຕໍ່ກັບບັນດາອ້າຍເອື້ອຍນ້ອງ ແລະ ຊີວິດຂອງຄຣິດຕະຈັກໂດຍການມີຜູ້ນໍາຈອມປອມ ທີ່ມີອໍານາດຮັບຜິດຊອບ. ແຕ່ຍ້ອນວ່າຂ້ານ້ອຍຢ້ານທີ່ຈະເຮັດໃຫ້ລາວເຄືອງໃຈ, ຂ້ານ້ອຍໄດ້ເບິ່ງວຽກງານຂອງຄຣິດຕະຈັກ ແລະ ການເຂົ້າເຖິງຊີວິດຂອງຄົນອື່ນ ແມ່ນຖືກທ່ວງດຶງໄວ້ດ້ວຍຕາທັງສອງທີ່ເປີດກວ້າງອອກຂອງຂ້ານ້ອຍ. ຂ້ານ້ອຍບໍ່ໄດ້ຢືນຢັດຢູ່ເພື່ອເປີດເຜີຍ ແລະ ລາຍງານລາວ. ຂ້ານ້ອຍບໍ່ໄດ້ເປັນຄົນຊອບທໍາເລີຍ ແລະ ຂ້ານ້ອຍບໍ່ໄດ້ພິຈາລະນາຄວາມປະສົງຂອງພຣະເຈົ້າ. ຂ້ານ້ອຍບໍ່ມີຄວາມຮູ້ສຶກ! ຂ້ານ້ອຍໄດ້ທຳລາຍວຽກງານຂອງຄຣິດຕະຈັກເປັນທີ່ຮຽບຮ້ອຍແລ້ວ ໂດຍການທີ່ບໍ່ເຮັດວຽກຕົວຈິງໃນໜ້າທີ່ກ່ອນໜ້ານີ້ຂອງຂ້ານ້ອຍ. ດຽວນີ້ ການເຫັນຜູ້ນໍາຈອມປອມຫຼອກລວງຜູ້ເລືອກສັນຂອງພຣະເຈົ້າ, ແຕ່ບໍ່ໄດ້ຢືນຢັດຂຶ້ນເພື່ອລາຍງານລາວ ຫຼື ສະໜັບສະໜູນຜົນປະໂຫຍດຂອງຄຣິດຕະຈັກແມ່ນບໍ່ລະອາຍແກ່ບາບສໍາລັບຂ້ານ້ອຍ! ຂ້ານ້ອຍຮູ້ສຶກຫຼາຍຂຶ້ນເລື້ອຍໆວ່າຂ້ານ້ອຍເປັນໜີ້ຕໍ່ພຣະເຈົ້າ ແລະ ໃນຖານະທີ່ເປັນສິ່ງທີ່ມີຊີວິດທີ່ຖືກສ້າງຂຶ້ນ, ຂ້ານ້ອຍຄວນມີຈຸດຢືນ, ພິຈາລະນາຄວາມປະສົງຂອງພຣະເຈົ້າ ແລະ ສະໜັບສະໜູນວຽກງານຂອງຄຣິດຕະຈັກ. ນັ້ນແມ່ນໜ້າທີ່ຂອງຂ້ານ້ອຍ ແລະ ມັນເປັນຄວາມຮັບຜິດຊອບທີ່ຂ້ານ້ອຍຕ້ອງປະຕິບັດ! ຄວາມຄິດນີ້ໄດ້ໃຫ້ຄວາມເຂັ້ມແຂງສ່ວນໜຶ່ງແກ່ຂ້ານ້ອຍ ແລະ ຂ້ານ້ອຍກໍ່ບອກຕົວເອງວ່າ, “ເພື່ອຜົນປະໂຫຍດຂອງຄຣິດຕະຈັກ ແລະ ເພື່ອໃຫ້ຄົນທີ່ຖືກເລືອກຂອງພຣະເຈົ້າສາມາດດໍາລົງຊີວິດໃນແບບຊີວິດຄຣິດຕະຈັກຢ່າງແທ້ຈິງ, ຂ້ານ້ອຍຕ້ອງປະຕິບັດຄວາມຈິງ ແລະ ເວົ້າເຖິງບັນຫາຕ່າງໆກ່ຽວກັບເອື້ອຍລີ. ຂ້ານ້ອຍບໍ່ສາມາດປ່ອຍໃຫ້ຜູ້ນໍາຈອມປອມນໍາພາບັນດາອ້າຍເອື້ອຍນ້ອງໄປໃນທາງຜິດອີກຕໍ່ໄປ!” ໃນຂະນະທີ່ຂ້ານ້ອຍກໍາລັງກະກຽມທີ່ຈະຂຽນບົດລາຍງານ, ຂ້ານ້ອຍໄດ້ຍິນວ່າເມື່ອບໍ່ດົນມານີ້, ຫຼັງຈາກທີ່ເອື້ອຍໃຫຍ່ຜູ້ໜຶ່ງຊີ້ໃຫ້ເຫັນບາງບັນຫາຂອງເອື້ອຍລີຕໍ່ກັບເອື້ອຍລີ, ເອື້ອຍລີກໍ່ຢຸດເຊົາຊຸມນຸມກັບເອື້ອຍໃຫຍ່ຜູ້ນັ້ນ. ການໄດ້ຍິນເລື່ອງນີ້ເຮັດໃຫ້ຂ້ານ້ອຍໃຈຮ້າຍຫຼາຍ. ຂ້ານ້ອຍຮູ້ສຶກວ່າລາວປະຕິເສດທີ່ຈະຍອມຮັບຄວາມຈິງແທ້ໆ. ແຕ່ໃນເວລາດຽວກັນ, ຄວາມກັງວົນຕ່າງໆຂອງຂ້ານ້ອຍໄດ້ກັບຄືນມາອີກຄັ້ງ. ລາວບໍ່ໄດ້ລວມເອົາເອື້ອຍໃຫຍ່ຜູ້ນັ້ນພຽງເພື່ອສະແດງທັດສະນະບາງຢ່າງເທົ່ານັ້ນ. ຖ້າລາວພົບວ່າຂ້ານ້ອຍໄດ້ລາຍງານລາວ, ລາວຈະຄຽດແຄ້ນໃຫ້ຂ້ານ້ອຍ ແລະ ເຮັດໃຫ້ຂ້ານ້ອຍລໍາບາກບໍ? ຖ້າລາວເລີ່ມຕັດສິນຂ້ານ້ອຍ ແລະ ກ່າວຫາຂ້ານ້ອຍວ່າທໍາຮ້າຍຜູ້ນໍາ ແລະ ຄົນງານ, ຄົນອື່ນຈະຄິດແນວໃດ? ດ້ວຍການທີ່ລາວຂົ່ມຂ້ານ້ອຍ ຂ້ານ້ອຍຈະບໍ່ມີໂອກາດໄດ້ເຮັດໜ້າທີ່ຂອງຂ້ານ້ອຍ ແລະ ນັ້ນເປັນສິ່ງທີ່ຍາກກວ່າທີ່ຈະທົນໄດ້. ແຕ່ຂ້ານ້ອຍຈະຮູ້ສຶກຜິດແທ້ໆຖ້າຂ້ານ້ອຍບໍ່ໄດ້ລາຍງານລາວ. ມັນມີການຕໍ່ສູ້ສົງຄາມພາຍໃນຕົວຂ້ານ້ອຍ-ຂ້ານ້ອຍມີຄວາມວຸ້ນວາຍໃຈ.

ດັ່ງນັ້ນ, ຂ້ານ້ອຍໄດ້ນຳມັນມາຕໍ່ໜ້າພຣະເຈົ້າໃນການພາວະນາ ແລະ ການຊອກຫາ. ຫຼັງຈາກນັ້ນ ຂ້ານ້ອຍກໍອ່ານສິ່ງນີ້ໃນພຣະທໍາຂອງພຣະເຈົ້າ: “ພວກເຈົ້າທຸກຄົນເວົ້າວ່າພວກເຈົ້າຄຳນຶງເຖິງພາລະຂອງພຣະເຈົ້າ ແລະ ຈະປົກປ້ອງປະຈັກພະຍານຂອງຄຣິສຕະຈັກ ເຈົ້າເປັນຄົນເຮັດຕາມຄວາມປະສົງຂອງເຮົາບໍ? ຈົ່ງຖາມຕົວເອງວ່າ: ເຈົ້າແມ່ນຄົນທີ່ໄດ້ສະແດງການພິຈາລະນາຕໍ່ພາລະຂອງພຣະອົງບໍ? ເຈົ້າສາມາດປະຕິບັດຄວາມຊອບທຳເພື່ອພຣະອົງໄດ້ບໍ? ເຈົ້າສາມາດຢືນຂຶ້ນ ແລະ ເວົ້າເພື່ອເຮົາໄດ້ບໍ? ເຈົ້າສາມາດນຳເອົາຄວາມຈິງສູ່ການປະຕິບັດໄດ້ຢ່າງເດັດດ່ຽວບໍ? ເຈົ້າກ້າພໍທີ່ຈະຕໍ່ສູ້ກັບການກະທຳທັງໝົດຂອງຊາຕານບໍ? ເຈົ້າຈະສາມາດແຍກອາລົມຂອງເຈົ້າອອກ ແລະ ເປີດໂປງຊາຕານເພື່ອຄວາມຈິງຂອງເຮົາໄດ້ບໍ? ເຈົ້າສາມາດອະນຸຍາດໃຫ້ເຈດຕະນາຂອງເຮົາຖືກຕື່ມເຕັມໃນຕົວເຈົ້າໄດ້ບໍ? ເຈົ້າໄດ້ມອບຫົວໃຈຂອງເຈົ້າໃນຊ່ວງເວລາທີ່ສຳຄັນທີ່ສຸດບໍ? ເຈົ້າແມ່ນຄົນທີ່ເຮັດຕາມຄວາມປະສົງຂອງເຮົາບໍ? ຈົ່ງຕັ້ງຄຳຖາມເຫຼົ່ານີ້ກັບຕົວເຈົ້າເອງ ແລະ ຄິດເຖິງພວກມັນເລື້ອຍໆ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 13). ຂ້ານ້ອຍຮູ້ສຶກວ່າທຸກຄຳ ເວົ້າໄດ້ເຄາະປະຕູຈິດສໍານຶກຂອງຂ້ານ້ອຍ, ໂດຍສະເພາະ “ພວກເຈົ້າທຸກຄົນເວົ້າວ່າພວກເຈົ້າຄຳນຶງເຖິງພາລະຂອງພຣະເຈົ້າ ແລະ ຈະປົກປ້ອງປະຈັກພະຍານຂອງຄຣິສຕະຈັກ ເຈົ້າເປັນຄົນເຮັດຕາມຄວາມປະສົງຂອງເຮົາບໍ?” ມັນຮູ້ສຶກຄືກັບວ່າພຣະເຈົ້າໄດ້ຢືນຢູ່ຂ້າງຂ້ານ້ອຍ, ຖາມຄໍາຖາມນີ້ກັບຂ້ານ້ອຍ. ຂ້ານ້ອຍຮູ້ວ່າເອື້ອຍລີ ເປັນຜູ້ນໍາຈອມປອມ ແລະ ຂ້ານ້ອຍຮູ້ວ່າມັນຈະເປັນອັນຕະລາຍຕໍ່ການເຂົ້າເຖິງຊີວິດຂອງຄົນທີ່ຖືກເລືອກຂອງພະເຈົ້າຖ້າບໍ່ໄດ້ຮັບການແກ້ໄຂໃຫ້ທັນເວລາ, ແຕ່ຂ້ານ້ອຍຢ້ານວ່າລາວຈະເຄືອງໃຈ ແລະ ຄຽດແຄ້ນໃຫ້ຂ້ານ້ອຍ, ຫຼືວ່າຂ້ານ້ອຍຈະເປັນຖືກແຍກປ່ຽວ ແລະ ຖືກໄລ່ອອກຈາກຄຣິດຕະຈັກ. ຂ້ານ້ອຍພຽງແຕ່ຍຶດຖືຜົນປະໂຫຍດຂອງຂ້ານ້ອຍເອງໃນທຸກໆດ້ານ, ບໍ່ກ້າທີ່ຈະຍຶດໝັ້ນໃນຫຼັກການຕ່າງໆ ແລະ ລາຍງານລາວ. ການຕໍ່ສູ້ທາງຈິດວິນຍານນີ້ໄດ້ຮຽກຮ້ອງໃຫ້ຂ້ານ້ອຍຕ້ອງຢືນຢັດເປັນພະຍານໃນເວລາທີ່ສໍາຄັນ, ແຕ່ຂ້ານ້ອຍໄດ້ປົກປ້ອງຜົນປະໂຫຍດສ່ວນຕົວຂອງຕົນເອງ ແລະ ເປັນຄົນທີ່ເຮັດເອົາໃຈຄົນອື່ນ, ເຮັດໃຫ້ພຣະເຈົ້າລັງກຽດ. ຂ້ານ້ອຍຊັງຕົວເອງແທ້ໆ. ຂ້ານ້ອຍບໍ່ຕ້ອງການເປັນຄົນທີ່ເຮັດເອົາໃຈຄົນອື່ນອີກຕໍ່ໄປ. ຫຼັງຈາກນັ້ນ, ຂ້ານ້ອຍໄດ້ເຮັດໃຈໃຫ້ສະຫງົບລົງ ແລະ ທົບທວນຕົວເອງ. ຂ້ານ້ອຍຮູ້ດີວ່າລາວເປັນຜູ້ນໍາຈອມປອມ ແລະ ຂ້ານ້ອຍກໍ່ເຕັມໃຈທີ່ຈະລາຍງານລາວຕາມຫຼັກການຕ່າງໆ. ແຕ່ເມື່ອຂ້ານ້ອຍໄດ້ຍິນວ່າລາວໄດ້ຍົກເວັ້ນບາງຄົນຜູ້ທີ່ໃຫ້ຄໍາແນະນໍາບາງຢ່າງແກ່ລາວ, ເປັນຫຍັງຂ້ານ້ອຍຈິ່ງເລືອກທີ່ຈະປົກປ້ອງຕົວເອງແທນທີ່ຈະຢືນຂຶ້ນເພື່ອວຽກງານຂອງຄຣິດຕະຈັກ? ເປັນຫຍັງຂ້ານ້ອຍຈິ່ງປົກປ້ອງຜົນປະໂຫຍດຂອງຕົວເອງຕະຫຼອດເວລາ? ຂ້ານ້ອຍເລີ່ມພາວະນາ ແລະ ສະແຫວງຫາກ່ຽວກັບບັນຫານີ້ໂດຍສະເພາະ.

ມີພຣະທໍາບາງຄໍາຂອງພຣະເຈົ້າທີ່ຂ້ານ້ອຍໄດ້ອ່ານໃນຕອນເຝົ້າດ່ຽວຄັ້ງໜຶ່ງ. “ຄົນສ່ວນໃຫຍ່ປາຖະໜາທີ່ຈະສະແຫວງຫາ ແລະ ປະຕິບັດຄວາມຈິງ, ແຕ່ສ່ວນໃຫຍ່ແລ້ວ ພວກເຂົາພຽງແຕ່ມີຄວາມເດັດດ່ຽວ ແລະ ຄວາມປາຖະໜາທີ່ຈະເຮັດເຊັ່ນນັ້ນ; ຄວາມຈິງບໍ່ໄດ້ກາຍເປັນຊີວິດຂອງພວກເຂົາ. ຜົນຕາມມາກໍ່ຄື ເມື່ອພວກເຂົາຜະເຊີນກັບກອງກຳລັງຊົ່ວຮ້າຍ ຫຼື ພົບກັບຄົນຊົ່ວຮ້າຍ ແລະ ບໍ່ດີທີ່ກຳລັງເຮັດການຊົ່ວ ຫຼື ຜູ້ນໍາຈອມປອມ ແລະ ຜູ້ຕໍ່ຕ້ານພຣະຄຣິດທີ່ກຳລັງເຮັດສິ່ງຕ່າງໆໃນລັກສະນະທີ່ລະເມີດຫຼັກການ, ແລ້ວກໍ່ໃຫ້ວຽກງານໃນຄົວເຮືອນຂອງພຣະເຈົ້າຕ້ອງໄດ້ຮັບການສູນເສຍ ແລະ ທຳຮ້າຍຄົນທີ່ພຣະເຈົ້າໄດ້ເລືອກໄວ້, ພວກເຂົາສູນເສຍຄວາມກ້າຫານທີ່ຈະລຸກຂຶ້ນ ແລະ ເວົ້າອອກ. ມັນໝາຍຄວາມວ່າແນວໃດ ເມື່ອເຈົ້າບໍ່ມີຄວາມກ້າຫານ? ມັນໝາຍຄວາມວ່າ ເຈົ້າຂີ້ຢ້ານ ຫຼື ເວົ້າບໍ່ເກັ່ງບໍ? ຫຼື ມັນແມ່ນການທີ່ເຈົ້າບໍ່ເຂົ້າໃຈຢ່າງທົ່ວເຖິງ ແລະ ດ້ວຍເຫດນັ້ນກໍ່ບໍ່ມີຄວາມໝັ້ນໃຈທີ່ເວົ້າອອກບໍ? ມັນບໍ່ແມ່ນສິ່ງເຫຼົ່ານີ້; ມັນຄືການທີ່ເຈົ້າຖືກຄວບຄຸມໂດຍອຸປະນິໄສທີ່ເສື່ອມຊາມຫຼາຍປະເພດ. ໜຶ່ງໃນອຸປະນິໄສເຫຼົ່ານີ້ກໍ່ຄືເລ່ຫຼ່ຽມ. ເຈົ້າຄິດເຖິງຕົນເອງກ່ອນ ໂດຍຄິດວ່າ ‘ຖ້າຂ້ານ້ອຍເວົ້າອອກ, ມັນຈະສົ່ງຜົນປະໂຫຍດຫຍັງຕໍ່ຂ້ານ້ອຍ? ຖ້າຂ້ານ້ອຍເວົ້າອອກ ແລະ ເຮັດໃຫ້ຄົນໃດໜຶ່ງບໍ່ພໍໃຈ, ພວກເຮົາຈະເຂົ້າກັນໄດ້ແນວໃດໃນອະນາຄົດ?’ ນີ້ຄືຄວາມຄິດທີ່ມີເລ່ຫຼ່ຽມ, ແມ່ນບໍ? ນີ້ບໍ່ແມ່ນຜົນມາຈາກອຸປະນິໄສທີ່ມີເລ່ຫຼ່ຽມບໍ? ອີກຢ່າງແມ່ນອຸປະນິໄສທີ່ເຫັນແກ່ຕົວ ແລະ ໃຈຄັບແຄບ. ເຈົ້າຄິດວ່າ ‘ຄວາມເສຍຫາຍຕໍ່ຜົນປະໂຫຍດໃນຄົວເຮືອນຂອງພຣະເຈົ້າກ່ຽວຂ້ອງຫຍັງກັບຂ້ານ້ອຍ? ເປັນຫຍັງຂ້ານ້ອຍຈຶ່ງຕ້ອງສົນໃຈ? ມັນບໍ່ມີຫຍັງກ່ຽວຂ້ອງກັບຂ້ານ້ອຍ. ເຖິງແມ່ນວ່າຂ້ານ້ອຍເຫັນມັນ ແລະ ໄດ້ຍິນມັນເກີດຂຶ້ນ, ຂ້ານ້ອຍກໍ່ບໍ່ຈຳເປັນຕ້ອງເຮັດຫຍັງ. ມັນບໍ່ແມ່ນຄວາມຮັບຜິດຊອບຂອງຂ້ານ້ອຍ, ຂ້ານ້ອຍບໍ່ແມ່ນຜູ້ນໍາ’. ສິ່ງດັ່ງກ່າວຢູ່ພາຍໃນເຈົ້າ ຄືກັບວ່າພວກມັນເກີດຂຶ້ນຈາກຈິດໃຈທີ່ໄຮ້ສຳນຶກຂອງເຈົ້າ ແລະ ຄືກັບວ່າພວກມັນຄອບຄອງຕໍາແໜ່ງຖາວອນຢູ່ໃນຫົວໃຈຂອງເຈົ້າ, ພວກມັນຄືອຸປະນິໄສທີ່ເສື່ອມຊາມແບບຊາຕານຂອງມະນຸດ. ອຸປະນິໄສທີ່ເສື່ອມຊາມເຫຼົ່ານີ້ຄວບຄຸມຄວາມຄິດຂອງເຈົ້າ ແລະ ຜູກມັດມື ແລະ ຕີນຂອງເຈົ້າ ແລະ ພວກມັນຄວບຄຸມປາກຂອງເຈົ້າ. ເມື່ອເຈົ້າຕ້ອງການເວົ້າບາງສິ່ງບາງຢ່າງໃນຫົວໃຈຂອງເຈົ້າ, ຄໍາເວົ້າໄປຮອດຮີມສົບຂອງເຈົ້າ ແຕ່ເຈົ້າບໍ່ເວົ້າພວກມັນອອກມາ ຫຼື ຖ້າເຈົ້າເວົ້າ ຄໍາເວົ້າ ຂອງເຈົ້າກໍ່ອ້ອມໄປມາ ໂດຍປ່ອຍໃຫ້ເຈົ້າມີພື້ນທີ່ໃນການຫຼົບຫຼີກ, ເຈົ້າບໍ່ເວົ້າຢ່າງຊັດເຈນເລີຍ. ຄົນອື່ນບໍ່ໄດ້ຮູ້ສຶກຫຍັງຫຼັງຈາກທີ່ໄດ້ຍິນເຈົ້າເວົ້າ ແລະ ສິ່ງທີ່ເຈົ້າເວົ້າກໍ່ບໍ່ໄດ້ແກ້ໄຂບັນຫາ. ເຈົ້າຄິດກັບຕົນເອງ: ‘ດີ, ຂ້ານ້ອຍເວົ້າອອກ. ຄວາມສຳນຶກຂອງຂ້ານ້ອຍກໍ່ສະບາຍ. ຂ້ານ້ອຍໄດ້ປະຕິບັດຄວາມຮັບຜິດຊອບຂອງຂ້ານ້ອຍ’. ໃນຄວາມເປັນຈິງ, ເຈົ້າຮູ້ໃນຫົວໃຈຂອງເຈົ້າວ່າ ເຈົ້າບໍ່ໄດ້ເວົ້າທຸກສິ່ງທີ່ເຈົ້າຄວນເວົ້າ, ສິ່ງທີ່ເຈົ້າເວົ້າບໍ່ມີຜົນຍັງ ແລະ ຄວາມເສຍຫາຍຕໍ່ວຽກງານໃນຄົວເຮືອນຂອງພຣະເຈົ້າກໍ່ຍັງຄົງຢູ່. ເຈົ້າບໍ່ໄດ້ປະຕິບັດຄວາມຮັບຜິດຊອບຂອງເຈົ້າ, ແຕ່ເຈົ້າເວົ້າຢ່າງເປີດເຜີຍວ່າເຈົ້າໄດ້ປະຕິບັດຄວາມຮັບຜິດຊອບຂອງເຈົ້າ ຫຼື ສິ່ງທີ່ກໍາລັງເກີດຂຶ້ນກໍ່ບໍ່ຊັດເຈນສຳລັບເຈົ້າ. ແລ້ວເຈົ້າບໍ່ໄດ້ຢູ່ພາຍໃຕ້ການຄວບຄຸມໂດຍອຸປະນິໄສທີ່ເສື່ອມຊາມແບບຊາຕານຂອງເຈົ້າຢ່າງສົມບູນບໍ?” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງແຕ່ຄົນທີ່ຍອມຕໍ່ພຣະເຈົ້າຢ່າງແທ້ຈິງເທົ່ານັ້ນຈຶ່ງມີຫົວໃຈທີ່ຢຳເກງພຣະເຈົ້າ). ຜ່ານພຣະທໍາຂອງພະເຈົ້າ, ຂ້ານ້ອຍສໍານຶກໄດ້ວ່າຂ້ານ້ອຍພຽງແຕ່ຄິດກ່ຽວກັບຕົນເອງຢູ່ຕໍ່ໜ້າບັນຫາເທົ່ານັ້ນ. ຂ້ານ້ອຍເຫັນແກ່ຕົວ ແລະ ຫຼອກລວງ. ຂ້ານ້ອຍປະຕິບັດຕາມປັດຊະຍາຂອງຊາຕານຄື: “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ຄົນມີເຫດຜົນດີໃນການປົກປ້ອງຕົນເອງ, ສະແຫວງຫາພຽງທີ່ຈະບໍ່ເຮັດຜິດເທົ່ານັ້ນ”, “ມັນເປັນການດີກວ່າທີ່ຈະເວົ້າໃຫ້ໜ້ອຍໆ ເມື່ອເຈົ້າຮູ້ວ່າມີບາງສິ່ງຜິດພາດ”, ແລະ “ຢ່າຍົກນິ້ວມື ຖ້າບໍ່ມີລາງວັນ”. ພວກມັນມີຮາກຖານຢູ່ໃນທໍາມະຊາດຂອງຂ້ານ້ອຍ, ເຮັດໃຫ້ຂ້ານ້ອຍຖືກມັດຢ່າງແໜ້ນໜາ ເພື່ອວ່າການປະຕິບັດຄວາມຈິງເປັນເລື່ອງທີ່ຍາກຫຼາຍ. ຂ້ານ້ອຍຮູ້ວ່າຂ້ານ້ອຍຄວນລາຍງານລາວໂດຍອີງຕາມຫຼັກການຕ່າງໆເພື່ອເຫັນແກ່ວຽກງານຂອງຄຣິດຕະຈັກ, ແຕ່ເມື່ອຂ້ານ້ອຍກໍາລັງຈະໄປເຮັດ, ຂ້ານ້ອຍກໍຢ້ານວ່າຈະເຮັດໃຫ້ລາວເຄືອງໃຈ ແລະ ຖືກລາວຕັດສິນ ແລະ ເຮັດພຶດຕິກໍາທີ່ບໍ່ດີໃສ່. ໃນຄວາມຄິດນັ້ນ, ຄວາມຮູ້ສຶກຂອງພັນທະ, ຄວາມຮັບຜິດຊອບ ແລະ ໜ້າ ທີ່ຂອງຂ້ານ້ອຍກໍ່ຫາຍໄປ ແລະ ຂ້ານ້ອຍຮູ້ສຶກວ່າຜູ້ນໍາຈອມປອມຢູ່ໃນຄຣິດຕະຈັກບໍ່ແມ່ນບັນຫາສ່ວນຕົວຂອງຂ້ານ້ອຍ. ຂ້ານ້ອຍບໍ່ຕ້ອງການສ້າງຄື້ນໃດໜຶ່ງ ເພື່ອທີ່ຂ້ານ້ອຍຈະສາມາດຫຼີກລ້ຽງການເຮັດໃຫ້ລາວເຄືອງໃຈ ແລະ ປົກປ້ອງຕົວຂ້ານ້ອຍເອງ. ຂ້ານ້ອຍຕໍ່ຕ້ານຄວາມສະຫວ່າງຂອງພຣະວິນຍານບໍລິສຸດເທື່ອແລ້ວເທື່ອອີກຈົນຂ້ານ້ອຍບໍ່ຮູ້ສຶກຜິດເລີຍ. ຂ້ານ້ອຍຖືກຈອງຈໍາໂດຍສິ້ນເຊີງໂດຍຄວາມເສື່ອມໂຊມຂອງຊາຕານ. ຂ້ານ້ອຍໄດ້ເຮັດການລ່ວງລະເມີດທີ່ຄ້າຍຄືກັນໃນໜ້າທີ່ຂອງຂ້ານ້ອຍມາກ່ອນ, ໂດຍອາໄສປັດຊະຍາຊີວິດຂອງຊາຕານ. ຂ້ານ້ອຍໄດ້ຄົ້ນພົບຜູ້ນຳທີ່ອວດອົ່ງທີ່ມີຄວາມເຂົ້າໃຈທີ່ບິດເບືອນຂອງຄວາມຈິງຜູ້ທີ່ຄວນຖືກໃຫ້ພັກວຽກ. ແຕ່ຫຼັງຈາກນັ້ນຂ້ານ້ອຍພົບວ່າລາວມີຄວາມສາມາດບາງຢ່າງ ແລະ ເກັ່ງເລື່ອງການເທດສະໜາຄຳສອນຕາມຕົວອັກສອນ ແລະ ຫຼອກລວງຄົນ. ການເຫັນບັນດາອ້າຍເອື້ອຍນ້ອງບໍ່ມີຄວາມເຂົ້າໃຈກ່ຽວກັບລາວ, ຂ້ານ້ອຍຢ້ານວ່າພວກເຂົາຈະຕັດສິນຂ້ານ້ອຍ ແລະ ເວົ້າວ່າຂ້ານ້ອຍບໍ່ມີຫົວໃຈຖ້າລາວຖືກປ່ຽນແທນ. ດັ່ງນັ້ນ ຂ້ານ້ອຍຈຶ່ງວາງມັນລົງເປັນເວລາຫຼາຍກວ່າສອງເດືອນກ່ອນທີ່ຈະເຮັດໃຫ້ລາວຖືກພັກວຽກ. ອັນນີ້ເປັນການລົບກວນວຽກງານຂອງຄຣິດຕະຈັກຢ່າງບໍ່ໜ້າເຊື່ອ. ຂ້ານ້ອຍໄດ້ເຫັນຜູ້ນຳຈອມປອມໃນຄຣິດຕະຈັກ ແຕ່ຂ້ານ້ອຍກໍ່ໄດ້ເຮັດຜິດອັນເກົ່າຄືກັນ. ຂ້ານ້ອຍຕ້ອງການທີ່ຈະຢູ່ຫ່າງຈາກມັນ. ວິທີການທີ່ຂ້ານ້ອຍປະຕິບັດໜ້າທີ່ຂອງຂ້ານ້ອຍສະແດງໃຫ້ເຫັນວ່າຂ້ານ້ອຍເຫັນແກ່ຕົວ ແລະ ຫຼອກລວງແທ້ໆ ແລະ ຂ້ານ້ອຍບໍ່ສາມາດປະຕິບັດຄວາມຈິງໄດ້ເມື່ອມັນກະທົບກັບຜົນປະໂຫຍດຂອງຕົວຂອງຂ້ານ້ອຍເອງ. ຂ້ານ້ອຍໄດ້ລະເມີດຄວາມຈິງຊໍ້າແລ້ວຊໍ້າອີກ ແລະ ສູນເສຍປະຈັກພະຍານຂອງຂ້ານ້ອຍເອງ. ມັນເປັນເຄື່ອງໝາຍຂອງຄວາມອັບອາຍ. ເມື່ອຮູ້ເລື່ອງນີ້, ຂ້ານ້ອຍໄດ້ກົ້ມຕົວຂ້ານ້ອຍລົງຕໍ່ໜ້າພຣະເຈົ້າ ແລະ ອະທິຖານວ່າ: “ໂອ ພຣະເຈົ້າ! ດຽວນີ້ ຂ້ານ້ອຍໄດ້ເຫັນວ່າຊາຕານໄດ້ເຮັດໃຫ້ຂ້ານ້ອຍເສື່ອມຊາມຢ່າງເລິກເຊິ່ງແນວໃດ. ຂ້ານ້ອຍເປັນຄົນທີ່ເຫັນແກ່ຕົວ, ເປັນຜູ້ທີ່ມັກເອົາໃຈຄົນອື່ນທີ່ເປັນຕາລັງກຽດ. ຂ້ານ້ອຍຕໍ່າຕ້ອຍ ແລະ ສົກກະປົກ. ພຣະເຈົ້າ, ກະລຸນາຊ່ວຍຂ້ານ້ອຍໃຫ້ພົ້ນຈາກຄວາມຜູກມັດຂອງອຸບປະນິດໄສທີ່ຊົ່ວຮ້າຍຂອງຂ້ານ້ອຍ”.

ຕໍ່ມາ ຂ້ານ້ອຍກໍ່ໄດ້ອ່ານໃນບົດສົນທະນາທີ່ຊາຕານປົກຄອງຢູ່ໃນໂລກ, ແຕ່ວ່າ ພຣະເຈົ້າ ແລະ ກົດລະບຽບຄວາມຈິງໃນຄຣິດຕະຈັກ, ພວກມັນເປັນສອງໂລກທີ່ແຕກຕ່າງກັນ ແລະ ທີ່ຢູ່ໃນເຮືອນຂອງພຣະເຈົ້າ, ເຖິງແມ່ນວ່າຄົນຊົ່ວບາງຄົນ ຫຼື ບາງຄົນທີ່ມີມະນຸດສະທໍາທີ່ບໍ່ດີໄດ້ຖືກເລືອກເປັນຜູ້ນຳ, ພວກເຂົາຈະບໍ່ຢູ່ໄດ້ດົນໂດຍປາສະຈາກຄວາມຈິງທີ່ເປັນຈິງ. ສິ່ງນີ້ພິສູດວ່າຄວາມຈິງປົກຄອງຢູ່ໃນເຮືອນຂອງພຣະເຈົ້າ. ຊາຕານເຮັດໃຫ້ໂລກຢູ່ໃນຄວາມມືດ ແລະ ຄົນຕ້ອງເວົ້າ ແລະ ປະຕິບັດໂດຍອີງຕາມປັດຊະຍາຂອງມັນ. ການເວົ້າຍົກຍ້ອງເປັນທາງດຽວທີ່ຈະກ້າວຕໍ່ໄປ. ການມີຄວາມຊື່ສັດ ແລະ ເຮັດໃຫ້ບາງຄົນເຄືອງໃຈນໍາໄປສູ່ການລົງໂທດ. ບໍ່ວ່າມັນຢູ່ໃນຄົນປົກກະຕິ ຫຼື ຜູ້ທີ່ມີອຳນາດ, ການຊື່ສັດເຮັດໃຫ້ເຈົ້າຖືກຂົ່ມເຫັງ ແລະ ບໍ່ລວມເຂົ້າກຸ່ມ, ແລະ ຫຼາຍຄົນກໍ່ຍັງເສຍຊີວິດຍ້ອນມັນ. ແຕ່ຄວາມຈິງ ແລະ ການປົກຄອງແບບຊອບທໍາໃນເຮືອນຂອງພຣະເຈົ້າ. ພຣະເຈົ້າອວຍພອນ ແລະ ມັກຜູ້ທີ່ສະແຫວງຫາຄວາມຈິງ ແລະ ຄົນທີ່ສັດຊື່ທີ່ມີຄວາມຮູ້ສຶກຍຸຕິທໍາ. ຜູ້ທີ່ປົກປ້ອງຜົນປະໂຫຍດຂອງຄຣິດຕະຈັກ ແລະ ຄົນທີ່ຖືກເລືອກຂອງພະເຈົ້າ, ຜູ້ທີ່ກ້າເປີດເຜີຍຜູ້ນໍາຈອມປອມ ແລະ ຜູ້ຕໍ່ຕ້ານພຣະຄຣິດ, ສາມາດຖືກຍອມຮັບ, ຖືກຊ່ວຍ ແລະ ຖືກເຮັດໃຫ້ສົມບູນແບບໄດ້ໂດຍພຣະເຈົ້າ. ພວກເຂົາຍັງໄດ້ຮັບການເຫັນດີ ແລະ ການສະໜັບສະໜູນຈາກຜູ້ອື່ນ. ຜູ້ທີ່ບໍ່ອ່ອນນ້ອມຕໍ່ຄວາມຈິງ, ແຕ່ໄປຕໍ່ຕ້ານມັນ, ບໍ່ວ່າຊື່ສຽງ ຫຼື ສະຖານະຂອງພວກເຂົາຈະສູງປານໃດກໍ່ຕາມ, ຈະສິ້ນສຸດລົງໂດຍການຖືກປະຖິ້ມ ແລະ ຖືກກໍາຈັດໂດຍພຣະວິນຍານບໍລິສຸດ, ຄືກັນກັບຜູ້ທີ່ຕໍ່ຕ້ານພຣະຄຣິດ ທີ່ຊື່ ຍັງ ຜູ້ທີ່ຖືກໄລ່ອອກຈາກຄຣິດຕະຈັກໃນປີກາຍນີ້. ລາວໄດ້ປາບປາມ ແລະ ບໍ່ລວມເອົາຜູ້ຄັດຄ້ານເຂົ້າໃດໆ ເມື່ອລາວເປັນຜູ້ນຳ ແລະ ໄດ້ໃຫ້ຄອບຄົວ ແລະ ໝູ່ເພື່ອນຂອງລາວຢູ່ໃນຕຳແໜ່ງທີ່ສຳຄັນຕ່າງໆ. ລາວພະຍາຍາມທີ່ຈະສ້າງອານາຈັກຂອງຕົວລາວເອງທີ່ຂັດແຍ່ງກັບພຣະເຈົ້າ ແລະ ແມ່ນແຕ່ລັກເຄື່ອງຖວາຍບູຊາ. ລາວຄິດວ່າລາວໄດ້ຖືກອ້ອມລ້ອມຕົວລາວເອງທັງໝົດໂດຍຄອບຄົວ ແລະ ໝູ່ເພື່ອນ ດັ່ງນັ້ນການກະທຳທີ່ຊົ່ວຮ້າຍຂອງລາວຈະບໍ່ຖືກເປີດເຜີຍ. ແຕ່ພຣະເຈົ້າເຫັນທຸກສິ່ງທຸກຢ່າງ ແລະ ດ້ວຍສະຕິປັນຍາຂອງພຣະອົງ, ພຣະອົງໄດ້ໃຊ້ກົນອຸບາຍຂອງຊາຕານເພື່ອຜົນປະໂຫຍດຂອງພຣະອົງ. ພຣະອົງໄດ້ສ້າງສະພາບແວດລ້ອມເພື່ອໃຫ້ຜູ້ທີ່ມີຄວາມຮູ້ສຶກຍຸຕິທໍາໄດ້ລາຍງານ ແລະ ເປີດເຜີຍຄວາມຊົ່ວຮ້າຍຂອງລາວ. ຫຼັງຈາກນັ້ນ ການສືບສວນ ແລະ ການຢັ້ງຢືນຂອງຄຣິດຕະຈັກ, ລາວບໍ່ພຽງແຕ່ຕ້ອງສົ່ງຄືນທຸກສິ່ງທຸກຢ່າງທີ່ລາວໄດ້ລັກໄປເທົ່ານັ້ນ, ແຕ່ລາວຍັງໄດ້ຖືກໄລ່ອອກຈາກຄຣິດຕະຈັກຢ່າງຖາວອນ. ອັນນີ້ສະແດງໃຫ້ເຫັນວ່າ ບໍ່ວ່າໜ້າທີ່ ຫຼື ສະຖານະຂອງຜູ້ໃດກໍ່ຕາມ, ບໍ່ມີຜູ້ໃດທີ່ເຮັດຊົ່ວ ຫຼື ບໍ່ຕິດຕາມຄວາມຈິງຈະສາມາດໜີການຕັດສິນອັນຊອບທໍາຂອງພຣະເຈົ້າໄດ້! ເຮືອນຂອງພຣະເຈົ້າບໍ່ຄືກັບໂລກ. ບໍ່ມີສິ່ງໃດທີ່ແລ່ນຂັດກັບຄວາມຈິງທີ່ສາມາດຈະເລີນຮຸ່ງເຮືອງຢູ່ໃນເຮືອນຂອງພຣະເຈົ້າໄດ້. ຜູ້ໃດກໍ່ຕາມທີ່ຄົ້ນພົບບາງສິ່ງບາງຢ່າງທີ່ຕໍ່ຕ້ານຄວາມຈິງສາມາດຢືນຂຶ້ນເພື່ອເປີດເຜີຍ ແລະ ຢຸດຢັ້ງມັນ. ອັນນີ້ສະແດງໃຫ້ເຫັນວ່າຄວາມຈິງປົກຄອງຢູ່ໃນເຮືອນຂອງພຣະເຈົ້າ. ສຳລັບການລາຍງານເອື້ອຍລີ, ຂ້ານ້ອຍບໍ່ເຂົ້າໃຈຄວາມຊອບທໍາຂອງພຣະເຈົ້າ ຫຼື ຮູ້ວ່າພຣະອົງເຫັນ ແລະ ປົກຄອງທຸກຢ່າງ. ຜູ້ນຳຈອມປອມ ແລະ ຜູ້ທີ່ຕໍ່ຕ້ານພຣະຄຣິດບໍ່ສາມາດມີຫຼັກໝັ້ນຢູ່ໃນເຮືອນຂອງພຣະເຈົ້າ. ບໍ່ວ່າຂ້ານ້ອຍມີໜ້າທີ່ທີ່ຈະເຮັດ ແລະ ຊະຕາກຳຫຍັງກໍ່ຕາມ ແລະ ຜົນຈະເປັນແນວໃດແມ່ນ ຢູ່ໃນພຣະຫັດຂອງພຣະເຈົ້າທັງໝົດ, ບໍ່ແມ່ນຂອງຜູ້ນຳຄົນໃດຄົນໜຶ່ງ. ຂ້ານ້ອຍບໍ່ສາມາດຖ່ວງຍຶດລາວໄວ້ອີກຕໍ່ໄປ. ດັ່ງນັ້ນ, ຂ້ານ້ອຍໄດ້ເຮັດບົດລາຍງານຄວາມຈິງກ່ຽວກັບບັນຫາຕ່າງໆຂອງເອື້ອຍລີ. ບໍ່ດົນຈາກນັ້ນ ຜູ້ນຳຄົນໜຶ່ງກໍ່ໄດ້ມາຄຣິດຕະຈັກຂອງພວກເຮົາເພື່ອເບິ່ງສະຖານະການ. ມັນໄດ້ຖືກກໍານົດວ່າເອື້ອຍລີເປັນຜູ້ນໍາຈອມປອມໂດຍອີງຕາມຫຼັກການຕ່າງໆ ແລະ ລາວໄດ້ຖືກພັກວຽກ. ຫຼັງຈາກນັ້ນ, ເອື້ອຍລີ ໄດ້ຮັບຄວາມຮູ້ສ່ວນຕົວບາງຢ່າງໂດຍການເຝົ້າດ່ຽວ ແລະ ການຄິດຕຶກຕອງ ແລະ ລາວຕ້ອງການທີ່ຈະກັບໃຈ ແລະ ປ່ຽນແປງ. ຜູ້ນໍາຄົນຕໍ່ໄປທີ່ຖືກເລືອກແມ່ນເອື້ອຍຜູ້ທີ່ສະແຫວງຫາຄວາມຈິງ ແລະ ວຽກງານຂອງຄຣິດຕະຈັກກໍ່ຄ່ອຍໆດີຂຶ້ນ. ຂ້ານ້ອຍໄດ້ເຫັນຄວາມຊອບທໍາຂອງພຣະເຈົ້າ ແລະ ການປົກຄອງຄວາມຈິງຢູ່ໃນເຮືອນຂອງພຣະເຈົ້າ. ພຣະເຈົ້າເປີດເຜີຍຄວາມເຫັນແກ່ຕົວ ແລະ ຄວາມຫຼອກລວງຂອງຂ້ານ້ອຍ ແລະ ຊໍາລະລ້າງຄວາມເສື່ອມໂຊມຂອງຂ້ານ້ອຍໂດຍການໃຫ້ຂ້ານ້ອຍລາຍງານຜູ້ນໍາຈອມປອມ. ອັນນີ້ແມ່ນການທີ່ພຣະເຈົ້າຊ່ວຍໃຫ້ລອດພົ້ນ ແລະ ການເຮັດໃຫ້ຂ້ານ້ອຍສົມບູນແບບ!


59. ໝາກຜົນຂອງການຂຽນບົດລາຍງານທີ່ຊື່ສັດ

ໂດຍ ຈ້າວໝິງ, ຈີນ

ໃນເດືອນເມສາປີ 2011, ຂ້ອຍຕ້ອງເຂົ້າຮັບຕຳແໜ່ງແທນຜູ້ນຳຄົນໜຶ່ງຊື່ວ່າ ຢາວຫຼານ ໃນຄຣິດຕະຈັກແຫ່ງໜຶ່ງໃນອີກພາກໜຶ່ງຂອງປະເທດ. ໃນລະຫວ່າງການມອບ-ຮັບຕຳແໜ່ງ, ໃນຂະນະທີ່ຢາວຫຼານໃຫ້ຂໍ້ສະຫຼຸບກ່ຽວກັບສະຖານະການໃນຄຣິດຕະຈັກແກ່ຂ້ອຍ, ລາວເນັ້ນວ່າ ຊຽວໝິນ ລູກສາວຂອງລາວເປັນຜູ້ຊ່ວຍສິດຍະພິບານທີ່ຮັບຜິດຊອບໃນການດູແລລ້ຽງດູ ແລະ ລາວຈະຊ່ວຍຂ້ອຍໃຫ້ຄຸ້ນເຄີຍກັບວຽກຢູ່ໃນຄຣິດຕະຈັກ. ເມື່ອໄດ້ຍິນລາວອະທິບາຍທຸກສິ່ງຢ່າງເປັນລະບຽບຮຽບຮ້ອຍ, ຂ້ອຍອົດຮູ້ສຶກຊື່ນຊົມບໍ່ໄດ້. ຢາວຫຼານ ເບິ່ງຄືວ່າຈັດການວຽກງານຂອງຄຣິດຕະຈັກໄດ້ດີຫຼາຍ ແລະ ມີຄວາມສາມາດຫຼາຍ, ດັ່ງນັ້ນຈິ່ງບໍ່ໜ້າແປກໃຈເລີຍທີ່ຕອນນີ້ລາວສາມາດຮັບຜິດຊອບວຽກທີ່ຫຼາກຫຼາຍເຊັ່ນນີ້ໄດ້. ຂ້ອຍຕັ້ງໃຈຢ່າງງຽບໆທີ່ຈະພິຈາລະນາຄວາມປະສົງຂອງພຣະເຈົ້າ ແລະ ເຮັດສຸດຄວາມສາມາດເພື່ອເຮັດວຽກຂອງຄຣິດຕະຈັກໃຫ້ດີ.

ມື້ຕໍ່ມາ, ຊຽວໝິງໄດ້ພາຂ້ອຍໄປຮ່ວມກອງປະຊຸມຜູ້ນໍາທີມ. ຫຼັງຈາກທີ່ພວກເຮົາອ່ານພຣະທຳຂອງພຣະເຈົ້າ, ຂ້ອຍແບ່ງປັນປະສົບການ ແລະ ຄວາມເຂົ້າໃຈທີ່ກ່ຽວຂ້ອງຂອງຂ້ອຍເອງເລັກນ້ອຍ. ແລ້ວເອື້ອຍເຊຍກໍ່ເວົ້າແບບບໍ່ພໍໃຈວ່າ, “ຢາວຫຼານ ຜູ້ນຳຄົນເກົ່າຂອງພວກເຮົາບໍ່ໄດ້ສົນທະນາເຖິງພຣະທຳຂອງພຣະເຈົ້າແບບນັ້ນ. ລາວຈະອະທິບາຍພຣະທຳເຫຼົ່ານັ້ນໃຫ້ພວກເຮົາເທື່ອລະແຖວ, ເວົ້າສິ່ງຕ່າງໆເຊັ່ນ ‘ນີ້ເປັນກຳລັງໃຈ’ ແລະ ‘ນີ້ເປັນການເຕືອນ’”. ອ້າຍເອື້ອຍນ້ອງຄົນອື່ນໄດ້ເວົ້າແຊກຂຶ້ນມາ, ໂດຍເວົ້າວ່າຢາວຫຼານໄດ້ສົນທະນາເຖິງຄວາມຈິງໄດ້ຊັດເຈນສ່ຳໃດ. ຂ້ອຍປະຫຼາດໃຈຫຼາຍ ແລະ ຄິດວ່າ: “ການສົນທະນາພຣະທຳຂອງພຣະເຈົ້າບໍ່ແມ່ນການເວົ້າກ່ຽວກັບປະສົບການ ແລະ ຄວາມເຂົ້າໃຈຂອງພວກເຮົາເອງໂດຍອີງໃສ່ພຣະທຳຂອງພຣະອົງບໍ? ເປັນໄປໄດ້ແນວໃດທີ່ຢາວຫຼານບໍ່ເວົ້າເຖິງວ່າລາວນຳພຣະທຳຂອງພຣະເຈົ້າໄປປະຕິບັດ ແລະ ປະສົບພຣະທຳເຫຼົ່ານັ້ນດ້ວຍຕົວເອງແນວໃດ? ເປັນຫຍັງລາວຈິ່ງອະທິບາຍພຣະທຳຂອງພຣະເຈົ້າເທື່ອລະແຖວໃຫ້ອ້າຍເອື້ອຍນ້ອງຟັງ? ການສົນທະນາແບບນັ້ນສາມາດເຮັດໃຫ້ພວກເຂົາເຂົ້າໃຈຄວາມຈິງ ແລະ ຮູ້ຈັກຕົວເອງໄດ້ບໍ?” ຂ້ອຍຢາກປຶກສາເລື່ອງຫຼັກການຂອງການສົນທະນາພຣະທຳຂອງພຣະເຈົ້າໃນທີ່ຊຸມນຸມຮ່ວມກັບພວກເຂົາ, ແຕ່ແລ້ວຂ້ອຍກໍ່ຄິດວ່າ: “ຂ້ອຍເປັນຄົນໃໝ່ຂອງຄຣິດຕະຈັກນີ້ ແລະ ຢາວຫຼານມີຄວາມຮັບຜິດຊອບຕໍ່ວຽກຂອງຂ້ອຍ. ຊຽງໝິນ ລູກສາວຂອງລາວກໍ່ຢູ່ທີ່ນັ້ນເຊັ່ນກັນ. ຖ້າຂ້ອຍເວົ້າວ່າ ວິທີການສົນທະນາພຣະທຳຂອງພຣະເຈົ້າຂອງຢາວຫຼານ ເປັນພຽງການອະທິບາຍຄວາມໝາຍຕາມຕົວອັກສອນ ແລະ ມັນກັບຄືນມາຫາລາວ, ລາວອາດຈະເວົ້າວ່າຂ້ອຍກຳລັງພະຍາຍາມຫາຄວາມຜິດຂອງລາວທັນທີທີ່ຂ້ອຍມາຮອດ ແລະ ຄິດບໍ່ດີກັບຂ້ອຍ. ມັນຈະເຮັດໃຫ້ສິ່ງຕ່າງໆອຶດອັດໃຈແທ້ໆ ຖ້າຂ້ອຍເຮັດໃຫ້ລາວເຄືອງໃຈ”. ດັ່ງນັ້ນ ຂ້ອຍຈິ່ງປິດປາກໄວ້ ແລະ ກໍ່ພຽງເທົ່ານັ້ນເອງ.

ມື້ໜຶ່ງ, ເອືອຍຊຽວຂຽນສົ່ງຈົດໝາຍຫາຂ້ອຍລັບຫຼັງຊຽວໝິນ. ຈົດໝາຍເວົ້າວ່າ ລາວໄດ້ໃຫ້ຄຳແນະນຳບາງຢ່າງແກ່ຢາວຫຼານມາກ່ອນ, ແຕ່ຢາວຫຼານບໍ່ຍອມຮັບຄຳແນະນຳເຫຼົ່ານັ້ນ. ບໍ່ພຽງແຕ່ເທົ່ານັ້ນ, ຢາວຫຼານເລີ່ມຈ່ອງດຶງລາວໄວ້ ແລະ ບໍ່ຍອມໃຫ້ລາວເຮັດໜ້າທີ່ເປັນເຈົ້າພາບຮັບຮອງອີກຕໍ່ໄປ. ຂ້ອຍຕົກຕະລຶງແທ້ໆ. ຂ້ອຍຄິດວ່າ: “ເອື້ອຍຊຽວຕ້ອງຄິດຜິດ. ຢາວຫຼານຈະກົດຂີ່ຜູ້ໃດໄດ້ແນວໃດ?” ຈາກນັ້ນຂ້ອຍກໍ່ຄົ້ນຫາຊຽວໝິນເພື່ອຮັບຮູ້ສະຖານະການ. ຊຽວໝິນເວົ້າວ່າເອື້ອຍຊຽວກະຕືລືລົ້ນຫຼາຍ, ແຕ່ມັກຈະມີສິ່ງທີ່ຜິດພາດໃນຄວາມເຂົ້າໃຈຂອງລາວ. ລາວເວົ້າຕໍ່ໄປວ່າເອື້ອຍຊຽວເປັນທີ່ຮູ້ຈັກກັນດີໃນທ້ອງຖິ່ນວ່າເປັນຜູ້ທີ່ເຊື່ອ, ເຮືອນຂອງລາວບໍ່ປອດໄພ ແລະ ລາວຂາດສະຕິປັນຍາໃນການຮັກສາສະພາບແວດລ້ອມທີ່ປອດໄພຢູ່ໃນບ້ານ. ລາວເວົ້າໃນແງ່ລົບສອງສາມຢ່າງກ່ຽວກັບເອື້ອຍຊຽວ. ຂ້ອຍຄິດກັບຕົວເອງວ່າ: “ຖ້າເລື່ອງທັງໝົດນັ້ນເປັນຄວາມຈິງ, ເອື້ອຍຊຽວກໍ່ບໍ່ເໝາະສົມແທ້ໆສຳລັບໜ້າທີ່ຮັບຮອງເປັນເຈົ້າພາບ. ແຕ່ເປັນຫຍັງລາວຈິ່ງເວົ້າວ່າຢາວຫຼານກົດຂີ່ລາວ? ບາງທີລາວອາດມີຄວາມຄັບຂ້ອງໃຈບາງຢ່າງກັບຢາວຫຼານ”. ແນວໃດກໍ່ຕາມ, ຂ້ອຍຍັງຮູ້ສຶກບໍ່ສະບາຍໃຈ, ດັ່ງນັ້ນຂ້ອຍຈິ່ງໄປຢ້ຽມຢາມເອື້ອຍຊຽວຢູ່ເຮືອນ. ຂ້ອຍຄົ້ນພົບວ່າເຮືອນຂອງລາວຂ້ອນຂ້າງເໝາະສົມສຳລັບການຮັບຮອງເປັນເຈົ້າພາບ ແລະ ລາວບໍ່ໄດ້ຂາດສະຕິປັນຍາເລີຍ, ສະນັ້ນ ຂ້ອຍເລີ່ມຮູ້ສຶກສັບສົນ. ຂ້ອຍສົງໄສວ່າ: “ສິ່ງຕ່າງໆຊ່າງແຕກຕ່າງຈາກສິ່ງທີ່ຊຽວໝິນເວົ້າໄດ້ແນວໃດ? ຢາວຫຼານໄດ້ກົດຂີ່ເອື້ອຍຊຽວແທ້ບໍ?” ເມື່ອຂ້ອຍຖາມເອື້ອຍຊຽວສຳລັບລາຍລະອຽດເພີ່ມເຕີມ, ຂ້ອຍໄດ້ຮຽນຮູ້ວ່າຢາວຫຼານໄດ້ໃຊ້ຄວາມຕ້ອງການສະພາບແວດລ້ອມທີ່ປອດໄພເປັນຂໍ້ອ້າງ, ລາວໄດ້ຢຸດຜູ້ຊ່ວຍສິດຍະພິບານຫຼາຍຄົນບໍ່ໃຫ້ປະຕິບັດໜ້າທີ່ຂອງຕົນ ແລະ ຜົນທີ່ໄດ້ຄືບໍ່ມີໃຜຮັບຜິດຊອບດູແລອ້າຍເອື້ອຍນ້ອງ. ພວກເຂົາບໍ່ໄດ້ດຳລົງຊີວິດຄຣິດຕະຈັກປົກກະຕິ. ເມື່ອເອື້ອຍຊຽວຍົກບັນຫານີ້ຂຶ້ນຫາຢາວຫຼານ ໂດຍເວົ້າວ່າ ການຈັດແຈງເຫຼົ່ານີ້ບໍ່ເໝາະສົມ, ຢາວຫຼານບໍ່ພຽງແຕ່ປະຕິເສດທີ່ຈະຍອມຮັບມັນ, ແຕ່ຢຶດເອົາໜ້າທີ່ຂອງເອື້ອຍຊຽວໄປຈາກລາວ. ລາວຍັງເກັບຈົດໝາຍຂອງເອື້ອຍຊຽວທີ່ລາຍງານບັນຫາຂອງລາວໄວ້ໃຕ້ໜ້າປົກໜັງສື. ຂ້ອຍຕົກໃຈທີ່ໄດ້ຍິນເລື່ອງນີ້. ມັນເປັນໄປໄດ້ແນວໃດ? ຢາວຫຼານເຫັນໄດ້ຊັດເຈນວ່າເຮັດຜິດ, ແຕ່ລາວບໍ່ໄດ້ຍອມຮັບສິ່ງທີ່ເອື້ອຍຊຽວເວົ້າ ແລະ ແມ່ນແຕ່ຢຽບຢໍ່າລາວ ແລະ ສະກັດກັ້ນຈົດໝາຍຂອງລາວ. ລາວບໍ່ແມ່ນຄົນທີ່ຍອມຮັບຄວາມຈິງຢ່າງແນ່ນອນ! ເລື່ອງນີ້ເຮັດໃຫ້ຄິດຄືນອີກຄັ້ງວ່າລາວບໍ່ເຄີຍເວົ້າເຖິງປະສົບການ ແລະ ຄວາມເຂົ້າໃຈຂອງຕົວເອງເມື່ອລາວໃຫ້ການສົນທະນາກ່ຽວກັບພຣະທຳຂອງພຣະເຈົ້າແນວໃດ, ກົງກັນຂ້າມ ກັບເອົາພຣະທຳຂອງພຣະເຈົ້າອອກຈາກບໍລິບົດ ແລະ ເຮັດໃຫ້ອ້ານເອື້ອຍນ້ອງເຂົ້າໃຈຜິດ. ລາວເຮັດຂັດກັບຫຼັກການຂອງການສົນທະນາພຣະທຳຂອງພຣະເຈົ້າຢ່າງສິ້ນເຊີງ. ຂ້ອຍຮັບຮູ້ວ່າ ລາວອາດມີບັນຫາທີ່ແທ້ຈິງ ແລະ ຂ້ອຍຕ້ອງລາຍການເລື່ອງນີ້ໃຫ້ຫົວໜ້າຮັບຊາບ ເພື່ອພາລະກິດແຫ່ງຄົວເຮືອນຂອງພຣະເຈົ້າຈະບໍ່ຖືກເຮັດໃຫ້ຊັກຊ້າ. ແຕ່ແລ້ວຂ້ອຍກໍ່ຄິດວ່າ: “ອີງຕາມສິ່ງທີ່ເອື້ອຍຊຽວເວົ້າ, ຢາວຫຼານຂາດຄວາມເປັນມະນຸດ. ຕອນນີ້ລາວຮັບຜິດຊອບວຽກຂອງຂ້ອຍ, ດັ່ງນັ້ນ ຖ້າລາວພົບວ່າແມ່ນຂ້ອຍເປັນຄົນລາຍງານລາວ, ລາວອາດຈະກົດຂີ່ຂ້ອຍ ແລະ ປົດຂ້ອຍອອກຈາກຕຳແໜ່ງຂອງຂ້ອຍ”. ດ້ວຍການຖອນຫາຍໃຈ, ຂ້ອຍໄດ້ຕັດສິນໃຈວ່າມັນດີທີ່ສຸດທີ່ຈະບໍ່ເວົ້າຫຍັງ, ແຕ່ຂ້ອຍຍັງຕັດສິນໃຈຈັດໃຫ້ເອື້ອຍຊຽວກັບມາຮັບໜ້າທີ່ເປັນເຈົ້າພາບຮັບຮອງອີກ.

ໂດຍບໍ່ຄາດຄິດ, ສອງສາມມື້ຕໍ່ມາ, ເອື້ອຍເຈນກໍ່ໄດ້ລາຍງານຄວາມຊົ່ວຮ້າຍບາງຢ່າງຂອງຢາວຫຼານຕໍ່ຂ້ອຍເຊັ່ນກັນ. ລາວເວົ້າວ່າອ້າຍຫວັງ ແລະ ເມຍຂອງລາວເປັນຜູ້ປ່ຽນໃຈເຊື່ອໃໝ່ ແລະ ຢ້ານກົວເລັກນ້ອຍເນື່ອງຈາກການຈັບກຸມ ແລະ ການບຽດບຽນຂອງພັກຄອມມູນິດຈີນ, ເພາະສະນັ້ນ ພວກເຂົາຈິ່ງບໍ່ກ້າຮັບໜ້າທີ່ເປັນເຈົ້າພາບຮັບຮອງ. ຢາວຫຼານບໍ່ພຽງແຕ່ບໍ່ສົນທະນາເຖິງຄວາມຈິງເພື່ອຊ່ວຍພວກເຂົາເທົ່ານັ້ນ, ແຕ່ໄດ້ຕຳນິພວກເຂົາ ແລະ ປະຕິເສດທີ່ຈະໃຫ້ຄົນອື່ນສະໜັບສະໜູນພວກເຂົາ. ໃນທີ່ສຸດ, ອ້າຍຫວັງ ແລະ ເມຍຂອງລາວກໍ່ຈົມລົງສູ່ຄວາມຄິດລົບ ແລະ ບໍ່ຕ້ອງການເຂົ້າຮ່ວມການຊຸມນຸມອີກຕໍ່ໄປ. ເມື່ອເອື້ອຍເຈນບອກຢາວຫຼານວ່ານີ້ບໍ່ແມ່ນວິທີປະຕິບັດຕໍ່ອ້າຍເອື້ອຍນ້ອງ, ລາວບໍ່ໄດ້ທົບທວນຕົວເອງເລີຍ, ແຕ່ໄດ້ສ້າງເລື່ອງບາງຢ່າງກ່ຽວກັບຄວາມປອດໄພຂອງເອື້ອຍເຈນທີ່ຖືກບຸກລຸກ. ຈາກນັ້ນ ລາວກໍ່ແຍກປ່ຽວເອື້ອຍເຈນອອກຈາກຄຣິດຕະຈັກເປັນເວລາຫຼາຍເດືອນ, ບໍ່ອະນຸຍາດໃຫ້ລາວເຂົ້າຮ່ວມໃນຊີວິດຄຣິດຕະຈັກ. ຍັງມີເອື້ອຍນ້ອງອີກຄົນໜຶ່ງຜູ້ທີ່ເຮັດໜ້າທີ່ການ ຮັບຜິດຊອບດູແລ. ໃນທີ່ຊຸມນຸມ, ລາວຈະລວມເອົາພຣະທຳຂອງພຣະເຈົ້າເຂົ້າໃນການສົນທະນາຂອງລາວ ແລະ ເປີດເຜີຍ ແລະ ຊື່ສັດຢ່າງສິ້ນເຊີງວ່າອຸປະນິໄສທີ່ເສື່ອມຊາມອັນໃດທີ່ລາວໄດ້ເປີດເຜີຍ. ຢາວຫຼານສວຍໃຊ້ໂອກາດນີ້ເພື່ອໄລ່ລາວອອກຈາກໜ້າທີ່ຂອງລາວ. ແລ້ວລາວກໍ່ເລື່ອນຕຳແໜ່ງໃຫ້ຊຽວໝິນ ລູກສາວຂອງລາວເອງ ເຮັດໜ້າທີ່ໃນການຮັບຜິດຊອບດູແລ ແລະ ບອກໃຫ້ອ້າຍເອື້ອຍນ້ອງຝຶກລູກສາວຂອງລາວໃຫ້ດີ, ເນື່ອງຈາກວ່າລາວຈະຕ້ອງຮັບໜ້າວຽກທີ່ສຳຄັນໃນເຮືອນຂອງພຣະເຈົ້າໃນອະນາຄົດ, ເມື່ອຄວາມຈິງແລ້ວລາວບໍ່ແມ່ນຜູ້ເຊື່ອທີ່ແທ້ຈິງ ແລະ ບໍ່ສາມາດສົນທະນາສິ່ງໃດທີ່ມີຄຸນຄ່າໃນທີ່ຊຸມນຸມໄດ້. ຢາວຫຼານປະຕິບັດດ້ວຍອາລົມ ແລະ ດຶງເອົາຜົວຂອງລາວເຂົ້າມາໃນຄຣິດຕະຈັກ, ແລ້ວກໍ່ແຕ່ງຕັ້ງລາວໃຫ້ເປັນຫົວໜ້າທີມ, ນີ້ເປັນການລະເມີດທີ່ຮ້າຍແຮງຕໍ່ດຳລັດວ່າດ້ວຍການບໍລິຫານ. ການເຮັດຊົ່ວຂອງລາວບໍ່ໄດ້ຢຸດຢູ່ທີ່ນັ້ນ. ຢາວຫຼານ ແລະ ລູກສາວຂອງລາວປົກຄອງຄຣິດຕະຈັກຄືກັບລາຊາ, ກົດຂີ່ ແລະ ສັ່ງອ້າຍເອື້ອຍນ້ອງຕາມໃຈ, ຈົນສາຍຕາຂອງລາວເຮັດໃຫ້ພວກເຂົາຢ້ານ ແລະ ບໍ່ມີໃຜກ້າອອກຄຳຄິດເຫັນ. ໃນຂະນະທີ່ຂ້ອຍຟັງເອື້ອຍເຈນເວົ້າ, ຂ້ອຍທັງຮູ້ສຶກຕົກໃຈ ແລະ ບໍ່ພໍໃຈ. ເມື່ອຢາວຫຼານມອບວຽກຂອງລາວໃຫ້ຂ້ອຍໃນຕອນເລີ່ມຕົ້ນ, ຂ້ອຍຮູ້ສຶກຊື່ນຊົມລາວເມື່ອລາວເວົ້າວ່າວຽກທຸກຢ່າງກຳລັງໄປໄດ້ດີ. ແຕ່ມັນເປັນຄຳຕົວະຫຼອກທັງໝົດ. ລາວບໍ່ພຽງແຕ່ຄັດເອົາພຣະທຳຂອງພຣະເຈົ້າອອກຈາກໃຈຄວາມໃນລະຫວ່າງການສົນທະນາ ແລະ ເຮັດໃຫ້ອ້າຍເອື້ອຍນ້ອງບາງຄົນເຂົ້າໃຈຜິດໂດຍການເທດສອນຕົວອັກສອນ ແລະ ຫຼັກຄຳສອນ, ລາວຍັງໄດ້ຊື່ນຊົມພອນຈາກຕຳແໜ່ງຂອງລາວ ແລະ ຂົ່ມເຫັງອ້າຍເອື້ອຍນ້ອງ. ລາວຍັງໄປໄກເຖິງກັບປົກຄອງຢ່າງຜະເດັດການ, ກົດຂີ່ຄົນອື່ນຕາມອຳເພີໃຈ ແລະ ຂັບໄລ່ຜູ້ຄົນອອກຈາກໜ້າທີ່ຂອງພວກເຂົາ. ລາວເລື່ອນຕຳແໜ່ງ ແລະ ສ້າງບັນດາຜູ້ທີ່ໃກ້ຊິດກັບລາວທີ່ສຸດ ແລະ ມີສ່ວນຮ່ວມໃນການເລືອກທີ່ຮັກມັກທີ່ຊັງ. ພຶດຕິກຳທີ່ປາເຖື່ອນ ແລະ ປະໝາດຂອງລາວ ແລະ ການກະທຳຊົ່ວຫຼາຍຢ່າງຂອງລາວສະແດງໃຫ້ເຫັນວ່າລາວເປັນຜູ້ຕໍ່ຕ້ານພຣະຄຣິດທີ່ຍ້ອມແພຂົນສັດ! ຕອນນີ້ຂອບເຂດໜ້າທີ່ຂອງລາວຍິ່ງກວ້າງຂຶ້ນ, ດັ່ງນັ້ນ ອ້າຍເອື້ອຍນ້ອງຈຳນວນຫຼາຍຈະຖືກທຳຮ້າຍຢ່າງແນ່ນອນ. ຂ້ອຍຮູ້ວ່າຂ້ອຍຕ້ອງລາຍງານລາວໃຫ້ຫົວໜ້າຮັບຊາບໄວເທົ່າທີ່ຈະໄວໄດ້ ແລະ ສະໜັບສະໜູນວຽກງານຂອງຄຣິດຕະຈັກ. ແນວໃດກໍ່ຕາມ, ເມື່ອຂ້ອຍເລີ່ມຄິດກ່ຽວກັບການລາຍງານລາວ, ຂ້ອຍກໍ່ເລີ່ມກັງວົນວ່າ: “ຢາວຫຼານຮັບຜິດຊອບວຽກຂອງຂ້ອຍ. ຖ້າລາວຮູ້ວ່າຂ້ອຍໄດ້ລາຍງານລາວ, ແລ້ວຮູ້ວ່າລາວປະພຶດແນວໃດ, ລາວຄົງຈະໄລ່ຂ້ອຍອອກຈາກຕຳແໜ່ງຜູ້ນຳຄຣິດຕະຈັກ ແລະ ສົ່ງຂ້ອຍກັບບ້ານ. ລາວອາດຈະຫາຂໍ້ອ້າງບາງຢ່າງເພື່ອກົດຂີ່ ແລະ ລົງໂທດຂ້ອຍ. ຊີວິດຂອງຂ້ອຍຈະຫຍຸ້ງຍາກຫຼາຍ. ຈະເປັນແນວໃດຖ້າຂ້ອຍຈົບລົງດ້ວຍການຖືກໄລ່ອອກຈາກຄຣິດຕະຈັກ? ແລ້ວເສັ້ນທາງແຫ່ງຄວາມເຊື່ອໃນພຣະເຈົ້າຂອງຂ້ອຍກໍ່ຈະຈົບລົງ. ຂ້ອຍຈໍາເປັນຕ້ອງຢູ່ໃນຄວາມເປັນຈິງ. ຂ້ອຍຈະຈັດລຳດັບວຽກງານຂອງຄຣິດຕະຈັກກ່ອນ ແລະ ຈາກນັ້ນຈິ່ງເບິ່ງ”. ສະນັ້ນ, ເພື່ອປົກປ້ອງຕົວເອງ, ຂ້ອຍຈິ່ງຕັດສິນໃຈບໍ່ລາຍງານ ແລະ ເປີດໂປງລາວ. ແຕ່ໃນການຊຸມນຸມຄັ້ງຕໍ່ໄປ ຂ້ອຍໄດ້ເຫັນຄວາມຄາດຫວັງຢູ່ໃນໃບໜ້າຂອງບັນດາອ້າຍເອື້ອຍນ້ອງທຸກຄົນທີ່ຖືກກົດຂີ່ຂົ່ມເຫັງ, ຂ້ອຍຮູ້ສຶກທຸກໃຈແທ້ ແລະ ຈິດສຳນຶກຂອງຂ້ອຍຖືກກ່າວຫາ. ຍິ່ງໄປກວ່ານັ້ນ, ເມື່ອຂ້ອຍໄດ້ຍິນພວກເຂົາລົມກັນເຖິງວິທີທີ່ຊຽວໝິນໄປທົ່ວຄຣິດຕະຈັກ ຍົກຍ້ອງຄວາມສາມາດຂອງຢາວຫຼານໃນການສົນທະນາເຖິງຄວາມຈິງ ແລະ ທີ່ລາວກຳລັງບັງຄັບ ແລະ ເທດສອນອ້າຍເອື້ອຍນ້ອງໃນທາງທີ່ຫຍາມຢຽດ, ຂ້ອຍຍິ່ງໃຈຮ້າຍຫຼາຍຂຶ້້ນ. ຂ້ອຍຄິດກັບຕົວເອງວ່າ: “ຂ້ອຍຕ້ອງລາຍງານຢາວຫຼານ ແລະ ການເຮັດຊົ່ວຂອງຊຽວໝິນໃຫ້ຫົວໜ້າຮັບຊາບ. ຂ້ອຍບໍ່ສາມາດອະນຸຍາດໃຫ້ພວກເຂົາເຮັດຊົ່ວ ແລະ ກົດຂີ່ອ້າຍເອື້ອຍນ້ອງຕາມອຳເພີໃຈໄດ້”. ດັ່ງນ້ນ, ຂ້ອຍຈິ່ງຂຽນທຸກສິ່ງທີ່ອ້າຍເອື້ອຍນ້ອງບອກຂ້ອຍກ່ຽວກັບພວກເຂົາ. ແນວໃດກໍ່ຕາມ, ພາຍຫຼັງການຊຸມນຸມ ຂ້ອຍກໍ່ຮູ້ສຶກຂັດແຍ່ງອີກ: ຢາວຫຼານຈະເຮັດຫຍັງເພື່ອລົງໂທດຂ້ອຍຖ້າລາວຮູ້ເລື່ອງນີ້? ແຕ່ຂ້ອຍຈະບໍ່ເຮັດຊົ່ວບໍຖ້າຂ້ອຍເລືອກທີ່ຈະປົກປ້ອງຕົວເອງ ແລະ ບໍ່ເປີດໂປງພວກເຂົາທັງສອງ? ຂ້ອຍກຳລັງຜະເຊີນໜ້າກັບສອງທາງເລືອກທີ່ອັນຕະລາຍ ແລະ ຫຍຸ້ງຍາກ ແລະ ຂ້ອຍຮູ້ສຶກວ່າຖືກມັດໄວ້, ແໜ້ນຈົນຂ້ອຍເກືອບຈະຫາຍໃຈບໍ່ໄດ້. ຂ້ອຍຄຸເຂົ່າລົງ ແລະ ອະທິຖານຫາພຣະເຈົ້າດ້ວຍນ້ຳຕາ, ເວົ້າວ່າ “ຂ້າແຕ່ພຣະເຈົ້າ, ຂ້ານ້ອຍຕ້ອງການລາຍງານຢາວຫຼານ ແລະ ລູກສາວຂອງລາວໃຫ້ຜູ້ນຳຂອງຂ້ານ້ອຍ, ແຕ່ຂ້ານ້ອຍຢ້ານວ່າພວກເຂົາຈະແກ້ແຄ້ນຂ້ານ້ອຍ. ໂອ ພຣະເຈົ້າ, ກາລຸນາຊີ້ນຳຂ້ານ້ອຍໃຫ້ຜ່ານຜ່າການກົດຂີ່ຂົ່ມເຫັງຂອງກອງກຳລັງແຫ່ງຄວາມມືດ ແລະ ເພື່ອປະຕິບັດຄວາມຈິງ ແລະ ສະໜັບສະໜູນວຽກງານຂອງຄຣິດຕະຈັກ”. 

ພາຍຫຼັງອະທິຖານແລ້ວ, ຂ້ອຍກໍ່ອ່ານບົດຄວາມນີ້ໃນພຣະທຳຂອງພຣະເຈົ້າ: “ພວກເຈົ້າທຸກຄົນເວົ້າວ່າພວກເຈົ້າຄຳນຶງເຖິງພາລະຂອງພຣະເຈົ້າ ແລະ ຈະປົກປ້ອງປະຈັກພະຍານຂອງຄຣິສຕະຈັກ ເຈົ້າເປັນຄົນເຮັດຕາມຄວາມປະສົງຂອງເຮົາບໍ? ຈົ່ງຖາມຕົວເອງວ່າ: ເຈົ້າແມ່ນຄົນທີ່ໄດ້ສະແດງການພິຈາລະນາຕໍ່ພາລະຂອງພຣະອົງບໍ? ເຈົ້າສາມາດປະຕິບັດຄວາມຊອບທຳເພື່ອພຣະອົງໄດ້ບໍ? ເຈົ້າສາມາດຢືນຂຶ້ນ ແລະ ເວົ້າເພື່ອເຮົາໄດ້ບໍ? ເຈົ້າສາມາດນຳເອົາຄວາມຈິງສູ່ການປະຕິບັດໄດ້ຢ່າງເດັດດ່ຽວບໍ? ເຈົ້າກ້າພໍທີ່ຈະຕໍ່ສູ້ກັບການກະທຳທັງໝົດຂອງຊາຕານບໍ? ເຈົ້າຈະສາມາດແຍກອາລົມຂອງເຈົ້າອອກ ແລະ ເປີດໂປງຊາຕານເພື່ອຄວາມຈິງຂອງເຮົາໄດ້ບໍ? ເຈົ້າສາມາດອະນຸຍາດໃຫ້ເຈດຕະນາຂອງເຮົາຖືກຕື່ມເຕັມໃນຕົວເຈົ້າໄດ້ບໍ? ເຈົ້າໄດ້ມອບຫົວໃຈຂອງເຈົ້າໃນຊ່ວງເວລາທີ່ສຳຄັນທີ່ສຸດບໍ? ເຈົ້າແມ່ນຄົນທີ່ເຮັດຕາມຄວາມປະສົງຂອງເຮົາບໍ? ຈົ່ງຕັ້ງຄຳຖາມເຫຼົ່ານີ້ກັບຕົວເຈົ້າເອງ ແລະ ຄິດເຖິງພວກມັນເລື້ອຍໆ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 13). ຂ້ອຍຮູ້ສຶກອັບອາຍກັບຕົວເອງເມື່ອຂ້ອຍອ່ານການເປີດເຜີຍເຫຼົ່ານີ້ໃນພຣະທຳຂອງພຣະເຈົ້າ. ຂ້ອຍເຊື່ອໃນພຣະເຈົ້າ, ແຕ່ພຣະເຈົ້າບໍ່ມີບ່ອນໃນໃຈຂອງຂ້ອຍ. ຂ້ອຍບໍ່ໄດ້ຈິງຈັງກັບການມອບໝາຍຂອງພຣະເຈົ້າ ແລະ ທັງໝົດທີ່ຂ້ອຍຄິດເມື່ອຜະເຊີນກັບບັນຫາແມ່ນຜົນປະໂຫຍດຂອງຂ້ອຍເອງ. ຂ້ອຍບໍ່ໄດ້ກຳລັງປົກປ້ອງພາລະກິດແຫ່ງຄົວເຮືອນຂອງພຣະເຈົ້າເລີຍ. ຂ້ອຍໄດ້ຄົ້ນພົບຢ່າງຊັດເຈນວ່າຢາວຫຼານກຳລັງອະທິບາຍພຣະທຳຂອງພຣະເຈົ້າໂດຍການຄັດພຣະທຳເຫຼົ່ານັ້ນອອກຈາກບໍລິບົດ, ວ່າລາວມີອຳນາດເໜືອກວ່າຢູ່ໃນຄຣິດຕະຈັກ ແລະ ລາວກຳລັງລົງໂທດ ແລະ ກົດຂີ່ຂົ່ມເຫັງອ້າຍເອື້ອຍນ້ອງຢູ່. ເພື່ອສົ່ງເສີມບັນດາຜູ້ທີ່ໃກ້ຊິດກັບລາວທີ່ສຸດ ແລະ ຮວບຮວມກອງກຳລັງຂອງລາວ, ລາວກຳລັງໄລ່ຜູ້ຄົນອອກຈາກໜ້າທີ່ຂອງພວກເຂົາຕາມອຳເພີໃຈ, ຂັດຂວາງ ແລະ ແຊກແຊງຊີວິດຂອງຄຣິດຕະຈັກຢ່າງຮ້າຍແຮງ, ຢັບຢັ້ງ ແລະ ທຳຮ້າຍອ້າຍເອື້ອຍນ້ອງ. ໂດຍສະເພາະໃນປັດຈຸບັນທີ່ຂອບເຂດວຽກງານຂອງລາວໄດ້ເພີ່ມຂຶ້ນ, ລາວຢູ່ໃນຕໍາແໜ່ງທີ່ຈະທໍາຮ້າຍອ້າຍເອື້ອຍນ້ອງຫຼາຍຂຶ້ນ. ແຕ່ຂ້ອຍຢ້ານສະຖານະ ແລະ ອິດທິພົນຂອງຢາວຫຼານ, ຢ້ານຖືກກົດຂີ່ຂົ່ມເຫັງ ແລະ ຖືກລາວໄລ່ອອກ, ຢ້ານເສຍຕຳແໜ່ງຂອງຕົນ ແລະ ໂອກາດໃນອະນາຄົດ, ຢ້ານລາວ ແລະ ລູກສາວຂອງລາວແກ້ແຄ້ນຂ້ອຍ ແລະ ທຳຮ້າຍຂ້ອຍ, ສະນັ້ນຂ້ອຍຈຶ່ງບໍ່ກ້າຍຶດຖືຫຼັກການ ພ້ອມເປີດເຜີຍ ແລະ ລາຍງານພວກເຂົາ. ສະນັ້ນ, ດ້ວຍຕາທີ່ເປີດກວ້າງ, ຂ້ອຍໄດ້ເບິ່ງຜູ້ຕໍ່ຕ້ານພຣະຄຣິດ ແລະ ຄົນຊົ່ວດໍາເນີນການໃນຄຣິດຕະຈັກ. ອ້າຍເອື້ອຍນ້ອງກຳລັງຖືກກົດຂີ່ຂົ່ມເຫັງ ແລະ ຊີວິດຂອງພວກເຂົາໄດ້ຮັບຄວາມເສຍຫາຍ, ແຕ່ຂ້ອຍຍັງບໍ່ກ້າທີ່ຈະລຸກຢືນ ແລະ ເປີດໂປງຊາຕານ. ຂ້ອຍຊ່າງເປັນຄົນຊົ່ວຊ້າ, ເຫັນແກ່ຕົວ, ໜ້າກຽດຊັງຫຼາຍແທ້! ຈາກນັ້ນຂ້ອຍໄດ້ອ່ານພຣະທຳຂອງພຣະເຈົ້າທີ່ກ່າວວ່າ: “ມະນຸດຊາດຖືກຊາຕານເຮັດໃຫ້ເສື່ອມຊາມຢ່າງເລິກເຊິ່ງ. ພິດຂອງຊາຕານແມ່ນໄຫຼຜ່ານເລືອດຂອງທຸກຄົນ ແລະ ມັນສາມາດເຫັນໄດ້ວ່າ ທໍາມະຊາດຂອງມະນຸດເສື່ອມຊາມ, ຊົ່ວຮ້າຍ ແລະ ຕໍ່ຕ້ານການປ່ຽນແປງ, ເຕັມໄປດ້ວຍ ແລະ ຈົມຢູ່ໃນປັດຊະຍາຂອງຊາຕານ. ທັງໝົດນັ້ນແມ່ນທໍາມະຊາດທີ່ທໍລະຍົດຕໍ່ພຣະເຈົ້າ. ນີ້ຄືເຫດຜົນທີ່ຜູ້ຄົນຕໍ່ຕ້ານພຣະເຈົ້າ ແລະ ຢືນຢູ່ຝ່າຍກົງກັນຂ້າມກັບພຣະເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຮູ້ຈັກທໍາມະຊາດຂອງມະນຸດ). “ແຕ່ສຳລັບພິດຂອງຊາຕານແມ່ນຫຍັງນັ້ນ, ມັນສາມາດຖືກສະແດງອອກດ້ວຍຄຳເວົ້າຢ່າງສົມບູນ. ຕົວຢ່າງເຊັ່ນ: ຖ້າເຈົ້າຖາມວ່າ ‘ຜູ້ຄົນຄວນດໍາລົງຊີວິດແບບໃດ? ຜູ້ຄົນຄວນດໍາລົງຊີວິເພື່ອຫຍັງ’ ຜູ້ຄົນຈະຕອບວ່າ ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’. ວະລີໜຶ່ງຢ່າງນີ້ສຳແດງເຖິງຮາກແທ້ຂອງບັນຫາ. ປັດຊະຍາຂອງຊາຕານໄດ້ກາຍມາເປັນຊີວິດຂອງຜູ້ຄົນ. ບໍ່ວ່າຜູ້ຄົນຈະສະແຫວງຫາຫຍັງກໍ່ຕາມ, ພວກເຂົາກໍ່ເຮັດມັນເພື່ອຕົນເອງ ແລະ ດ້ວຍເຫດນັ້ນ ພວກເຂົາຈຶ່ງດໍາລົງຊີວິດເພື່ອຕົນເອງເທົ່ານັ້ນ. ‘ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ’, ນີ້ແມ່ນຊີວິດ ແລະ ປັດຊະຍາຂອງມະນຸດ ແລະ ມັນຍັງເປັນຕົວແທນໃຫ້ແກ່ທຳມະຊາດຂອງມະນຸດ. ຄຳເວົ້າເຫຼົ່ານີ້ຂອງຊາຕານແມ່ນພິດຂອງຊາຕານແທ້ໆ ແລະ ເມື່ອຜູ້ຄົນໄດ້ຊຶມຊັບມັນ, ມັນກໍກາຍມາເປັນທຳມະຊາດຂອງພວກເຂົາ. ທຳມະຊາດຂອງຊາຕານແມ່ນຖືກເປີດໂປງຜ່ານຄຳເວົ້າເຫຼົ່ານີ້; ພວກມັນເປັນຕົວແທນໃຫ້ກັບທຳມະຊາດນັ້ນຢ່າງສົມບູນ. ພິດນີ້ໄດ້ກາຍມາເປັນຊີວິດຂອງຜູ້ຄົນ ພ້ອມທັງເປັນພື້ນຖານການເປັນຢູ່ຂອງພວກເຂົາ ແລະ ມະນຸດຊາດທີ່ເສື່ອມຊາມໄດ້ຖືກຄອບງວໍາໂດຍພິດນີ້ຢ່າງສະໝໍ່າສະເໝີເປັນເວລາຫຼາຍພັນປີ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຍ່າງໃນເສັ້ນທາງຂອງເປໂຕ). ພຣະທຳຂອງພຣະເຈົ້າສະແດງໃຫ້ຂ້ອຍເຫັນວ່າຂ້ອຍໄດ້ຖືກຊາຕານເຮັດໃຫ້ເສື່ອມຊາມ ແລະ ຢຽບຢ້ຳ, ກະດູກ ແລະ ເລືອດຂອງຂ້ອຍໄດ້ອີ່ມຕົວ ແລະ ເຕັມໄປດ້ວຍສານພິດ, ປັດຊະຍາ ແລະ ລະຫັດຂອງຊາຕານ, ຈົນຂ້ອຍເອງກາຍເປັນຄົນຊົ່ວ ແລະ ເຫັນແກ່ຕົວຫຼາຍຂຶ້ນເລື້ອຍໆ. ຂ້ອຍກຳລັງດຳລົງຊີວິດດ້ວຍສານພິດຂອງຊາຕານກ່ຽວກັບ “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”, “ມັນເປັນການດີກວ່າທີ່ຈະເວົ້າໃຫ້ໜ້ອຍໆ ເມື່ອເຈົ້າຮູ້ວ່າມີບາງສິ່ງຜິດພາດ” ແລະ “ຄົນມີເຫດຜົນດີໃນການປົກປ້ອງຕົນເອງ, ສະແຫວງຫາພຽງທີ່ຈະບໍ່ເຮັດຜິດເທົ່ານັ້ນ”. ຄວາມຄິດຂອງຂ້ອຍບິດເບືອນໄປໝົດ ແລະ ຂ້ອຍມີຄ່ານິຍົມ ແລະ ທັດສະນະຄະຕິທີ່ບໍ່ດີຕໍ່ຊີວິດ. ຂ້ອຍຖືເອົາຜົນປະໂຫຍຂອງຕົວເອງ, ໂອກາດໃນອະນາຄົດຂອງຂ້ອຍ ແລະ ຊະຕາກຳຂອງຕົນສຳຄັນກວ່າສິ່ງໃດອື່ນ. ເຫັນຢາວຫຼານ ແລະ ກຸ່ມກໍາລັງຕໍ່ຕ້ານພຣະຄຣິດທີ່ຊົ່ວຂອງລາວທໍາຮ້າຍອ້າຍເອື້ອຍນ້ອງໃນຄຣິດຕະຈັກ, ຂ້ອຍຮູ້ວ່າຂ້ອຍຕ້ອງເປີດເຜີຍ ແລະ ລາຍງານພວກເຂົາ. ແຕ່ຍ້ອນຂ້ອຍຢ້ານຖືກກົດຂີ່ຂົ່ມເຫັງ ແລະ ສູນເສຍຕຳແໜ່ງຂອງຕົນ ແລະ ໂອກາດໃນອະນາຄົດ, ຂ້ອຍຈິ່ງບໍ່ກ້າເຮັດມັນ, ບໍ່ວ່າຂ້ອຍໄດ້ດິ້ນລົນຫຼາຍປານໃດກໍ່ຕາມ. ເພາະສະນັ້ນ ຂ້ອຍຈິ່ງອະນຸຍາດໃຫ້ພວກຕໍ່ຕ້ານພຣະຄຣິດຂັດຂວາງຄຣິດຕະຈັກ ແລະ ຂ້ອຍກໍ່ເຮັດໂຕປະຈົບປະແຈງ, ບໍ່ກ້າເວົ້າຄຳໃດໜຶ່ງທີ່ບໍ່ລຳອຽງ. ຂ້ອຍຮັບຮູ້ວ່າ ຂ້ອຍຖືກມັດ ແລະ ໃສ່ໂສ້ຢ່າງແໜ້ນໜາໂດຍພິດຂອງຊາຕານຈົນຂ້ອຍກາຍເປັນຜູ້ສົມຮູ້ຮ່ວມຄິດຂອງມັນ, ເປັນໝາກພາແລ່ນຂອງມັນໄປແລ້ວ; ສິ່ງນີ້ເປັນທີ່ໜ້າລັງກຽດສຳລັບພຣະເຈົ້າ ແລະ ຂ້ອຍບໍ່ຄູ່ຄວນທີ່ຈະມີຊີວິດຢູ່ຕໍ່ໜ້າພຣະອົງ. ຂ້ອຍມີຄວາມສຸກກັບວຽກງານ ແລະ ການຊີ້ນໍາຂອງພຣະເຈົ້າມາເປັນເວລາຫຼາຍປີ ແລະ ພຣະອົງໄດ້ຍົກຂ້ອຍຂຶ້ນມາເພື່ອໃຫ້ຂ້ອຍສາມາດປະຕິບັດໜ້າທີ່ຂອງຂ້ອຍໃນຖານະເປັນຜູ້ນໍາຄຣິດຕະຈັກ. ແນວໃດກໍ່ຕາມ, ຂ້ອຍບໍ່ຮູ້ທີ່ຈະທະນຸຖະຫນອມມັນ ແລະ ບໍ່ຄິດວ່າຈະເບິ່ງແຍງອ້າຍເອື້ອຍນ້ອງ ຫຼື ສະໜັບສະໜູນວຽກງານຂອງເຮືອນຂອງພຣະເຈົ້າແນວໃດ. ຂ້ອຍໄດ້ດໍາລົງຊີວິດຢູ່ໃນຄວາມປາຖະໜາທີ່ເຫັນແກ່ຕົວຂອງຂ້ອຍເອງທັງໝົດ ໂດຍບໍ່ມີເສດໃດສ່ວນໜຶ່ງຂອງກຽດສັກສີ ຫຼື ຄວາມຊື່ສັດ. ຂ້ອຍລົ້ມເຫຼວໃນການດຳເນີນຊີວິດຕາມຄວາມໄວ້ວາງໃຈທີ່ອ້າຍເອື້ອຍນ້ອງມອບໃຫ້ຂ້ອຍ ແລະ ຍິ່ງໄປກວ່ານັ້ນ ຂ້ອຍລົ້ມເຫຼວໃນການດຳເນີນຊີວິດຕາມການມອບໝາຍທີ່ພຣະເຈົ້າປະທານໃຫ້ຂ້ອຍ. ໃນຄວາມຄິດນັ້ນ, ຂ້ອຍກຽດຊັງຕົວເອງທີ່ເຫັນແກ່ຕົວ ແລະ ໜ້າລັງກຽດ ແລະ ຂ້ອຍກ່າວຄຳອະທິຖານຫາພຣະເຈົ້າ, ເຕັມໃຈທີ່ຈະກັບໃຈ. ຂ້ອຍຂໍໃຫ້ພຣະເຈົ້າປະທານຄວາມເຂັ້ມແຂງໃຫ້ຂ້ອຍ ແລະ ຊີ້ນຳຂ້ອຍໃຫ້ຜ່ານຜ່າອິດທິພົນມືດເຫຼົ່ານີ້ ແລະ ສາມາດປະຕິບັດຄວາມຈິງໄດ້.

ຫຼັງຈາກນັ້ນ, ຂ້ອຍໄດ້ອ່ານບົດຄວາມນີ້ໃນພຣະທຳຂອງພຣະເຈົ້າ: “ອຸປະນິໄສຂອງພຣະເຈົ້າເປັນຂອງພຣະຜູ້ປົກຄອງຂອງທຸກສິ່ງ ແລະ ທຸກຢ່າງທີ່ມີຊີວິດ ເຊິ່ງເປັນຂອງພຣະຜູ້ເປັນເຈົ້າແຫ່ງການເນລະມິດສ້າງທັງໝົດ. ອຸປະນິໄສຂອງພຣະອົງສະແດງເຖິງກຽດຕິຍົດ, ລິດອຳນາດ, ຄວາມສະຫງ່າງາມ, ຄວາມຍິ່ງໃຫຍ່ ແລະ ເໜືອໄປກວ່ານັ້ນກໍຄືການມີລິດອໍານາດສູງສຸດ. ອຸປະນິໄສຂອງພຣະອົງແມ່ນສັນຍາລັກແຫ່ງສິດອຳນາດ, ສັນຍາລັກຂອງທຸກສິ່ງທີ່ຊອບທຳ, ສັນຍາລັກຂອງທຸກສິ່ງທີ່ສວຍງາມ ແລະ ດີ. ຍິ່ງໄປກວ່ານີ້ ມັນຍັງເປັນສັນຍາລັກຂອງພຣະອົງຜູ້ເຊິ່ງບໍ່ມີຄວາມມືດ ແລະ ກອງກຳລັງຂອງສັດຕູໃດທີ່ສາມາດ ເອົາຊະນະ ຫຼື ຮຸກຮານໄດ້ ພ້ອມທັງເປັນສັນຍາລັກຂອງພຣະອົງຜູ້ເຊິ່ງບໍ່ມີສິ່ງຖືກສ້າງໃດທີ່ສາມາດລ່ວງເກີນໄດ້ (ຫຼື ພຣະອົງຈະບໍ່ອົດທົນຕໍ່ການເຮັດຜິດ). ອຸປະນິໄສຂອງພຣະອົງເປັນສັນຍາລັກແຫ່ງລິດອໍານາດສູງສຸດ. ບໍ່ມີຄົນໃດ ຫຼື ກຸ່ມຄົນໃດທີ່ສາມາດ ຫຼື ອາດລົບກວນພາລະກິດຂອງພຣະອົງ ຫຼື ອຸປະນິໄສຂອງພຣະອົງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ມັນເປັນເລື່ອງສຳຄັນຫຼາຍທີ່ຈະເຂົ້າໃຈອຸປະນິໄສຂອງພຣະເຈົ້າ). ຂ້ອຍເຂົ້າໃຈຈາກພຣະທຳຂອງພຣະເຈົ້າວ່າພຣະເຈົ້າປົກຄອງທຸກສິ່ງ, ອຸປະນິໄສຂອງພຣະອົງເປັນສັນຍາລັກຂອງສິດອຳນາດສູງສຸດ ແລະ ບໍ່ມີກອງກຳລັງຂອງສັດຕູ ຫຼື ກອງກຳລັງແຫ່ງຄວາມມືດໃດທີ່ອາດລ່ວງເກີນມັນໄດ້. ພຣະເຈົ້າຈະຊົງຊຳລະລ້າງກອງກຳລັງທີ່ຊົ່ວຮ້າຍທັງໝົດຂອງຊາຕານ ແລະ ກຳຈັດພວກມັນໃຫ້ໝົດໄປຈາກຄຣິດຕະຈັກ. ນີ້ແມ່ນທິດທາງຂອງວຽກງານຂອງພຣະເຈົ້າ ແລະ ມັນເປັນຄວາມຈິງທີ່ວ່າພຣະເຈົ້າຈະເຮັດສໍາເລັດຢ່າງແນ່ນອນ. ຢາວຫຼານໄດ້ປົກຄອງຄຣິດຕະຈັກຄືກັບຜູ້ກົດຂີ່ຂູດຮີດ, ຄວບຄຸມ ແລະ ກົດຂີ່ອ້າຍເອື້ອຍນ້ອງ, ປູກຝັງຄົນທີ່ໃກ້ຊິດກັບລາວທີ່ສຸດ ແລະ ຕັ້ງອານາຈັກຂອງລາວເອງຂຶ້ນ. ລາວໄດ້ຂັດຂວາງ ແລະ ແຊກແຊງວຽກງານຂອງພຣະເຈົ້າ, ເຮັດຄວາມຊົ່ວທຸກຮູບແບບ ແລະ ໄດ້ລ່ວງເກີນອຸປະນິໄສຂອງພຣະເຈົ້າຢ່າງຮ້າຍແຮງ. ລາວເປັນຜີປີສາດທີ່ຕໍ່ຕ້ານພຣະຄຣິດຜູ້ທີ່ຈະຖືກຂັບໄລ່ອອກຈາກຄຣິດຕະຈັກບໍ່ໄວກໍຊ້າ. ຂ້ອຍໄດ້ຄິດກ່ຽວກັບວິທີທີ່ເຮືອນຂອງພຣະເຈົ້າເຄີຍຂັບໄລ່ຄົນຊົ່ວ ແລະ ຜູ້ຕໍ່ຕ້ານພຣະຄຣິດຫຼາຍຄົນມາກ່ອນ: ບໍ່ວ່າພວກເຂົາຈະໂຫດຮ້າຍສ່ຳໃດ, ພວກເຂົາກໍ່ສາມາດປະສົບຜົນສໍາເລັດໄດ້ພຽງຊົ່ວໄລຍະໜຶ່ງເທົ່ານັ້ນ ແລະ ໃນທີ່ສຸດເຂົາເຈົ້າກໍ່ບໍ່ສາມາດໜີຈາກການລົງໂທດຂອງພຣະເຈົ້າໄດ້. ນີ້ບໍ່ແມ່ນຄວາມຊອບທໍາຂອງພຣະເຈົ້າບໍ? ແຕ່ຂ້ອຍຍັງບໍ່ເຂົ້າໃຈຄວາມຊອບທໍາຂອງພຣະເຈົ້າ ແລະ ບໍ່ເຊື່ອໃນຄວາມຈິງທີ່ວ່າຢູ່ໃນເຮືອນຂອງພຣະເຈົ້າ, ຄວາມຈິງ ແລະ ຄວາມຊອບທໍາມີອິດທິພົນເໜືອກວ່າ, ວ່າພະເຈົ້າຊົງຄອງລາດ. ຂ້ອຍເບິ່ງເຮືອນຂອງພຣະເຈົ້າຄືກັບວ່າມັນຄືກັນກັບໂລກ, ຄືກັບວ່າຜູ້ໃດທີ່ມີອຳນາດ ແລະ ສະຖານະສາມາດຄວບຄຸມຊະຕາກໍາຂອງຂ້ອຍໄດ້ ແລະ ຖ້າຂ້ອຍເຂົ້າຂ້າງຜິດຄົນ ເຊັ່ນ ຢາວຫຼານ ແລະ ລູກສາວຂອງລາວ, ຂ້ອຍຄິດວ່າຂ້ອຍຈະສູນເສຍໂອກາດ ແລະ ຈຸດໝາຍປາຍທາງໃນອະນາຄົດ. ຂ້ອຍເຖິງກັບຢ້ານວ່າ ພວກເຂົາຈະແກ້ແຄ້ນຂ້ອຍ, ຂ້ອຍບໍ່ໄດ້ເຊື່ອໃນການທີ່ພຣະເຈົ້າປົກຄອງທຸກສິ່ງ. ຄວາມເຊື່ອແບບນີ້ເປັນພຽງຄວາມອັບປະຍົດຕໍ່ພຣະເຈົ້າ! ຫຼັງຈາກນັ້ນ ຂ້ອຍກໍ່ອ່ານສິ່ງນີ້ໃນພຣະທຳຂອງພຣະເຈົ້າ: “ການທີ່ມະນຸດຈະຫຼົບໜີຈາກອິດທິພົນຂອງຄວາມມືດໄດ້ແມ່ນຂຶ້ນຢູ່ກັບພຣະທໍາຂອງເຮົາ ແລະ ຖ້າມະນຸດບໍ່ສາມາດປະຕິບັດຕາມພຣະທໍາຂອງເຮົາໄດ້ ພວກເຂົາກໍຈະບໍ່ສາມາດຫຼົບໜີຈາກອິດທິພົນຂອງຄວາມມືດໄດ້. ການດໍາລົງຊີວິດຢູ່ໃນສະພາບທີ່ຖືກຕ້ອງໝາຍເຖິງການດໍາລົງຊີວິດຢູ່ພາຍໃຕ້ການຊີ້ນໍາຈາກພຣະທໍາຂອງພຣະເຈົ້າ, ດໍາລົງຊີວິດຢູ່ໃນສະພາບທີ່ຈົງຮັກພັກດີຕໍ່ພຣະເຈົ້າ, ດໍາລົງຊີວິດຢູ່ໃນສະພາບທີ່ສະແຫວງຫາຄວາມຈິງ, ດໍາລົງຊີວິດຢູ່ໃນຄວາມເປັນຈິງທີ່ຍອມເສຍສະຫຼະເພື່ອພຣະເຈົ້າ, ດໍາລົງຊີວິດຢູ່ໃນສະພາບທີ່ຮັກພຣະເຈົ້າຢ່າງແທ້ຈິງ. ບັນດາຜູ້ທີ່ດໍາລົງຊີວິດຢູ່ໃນສະພາບເຫຼົ່ານີ້ ແລະ ຢູ່ໃນຄວາມເປັນຈິງນີ້ຈະຄ່ອຍໆປ່ຽນແປງ ເມື່ອພວກເຂົາເຂົ້າສູ່ຄວາມຈິງເລິກເຊິ່ງກວ່າເກົ່າ ແລະ ພວກເຂົາຈະປ່ຽນແປງດ້ວຍພາລະກິດທີ່ເລິກເຊິ່ງກວ່າເກົ່າ ຈົນໃນທີ່ສຸດພວກເຂົາຈະຖືກຮັບເອົາໂດຍພຣະເຈົ້າ ແລະ ພວກເຂົາຈະຮັກພຣະເຈົ້າຢ່າງແທ້ຈິງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ໃຫ້ຫຼົບໜີຈາກອິດທິພົນຂອງຄວາມມືດ ແລະ ເຈົ້າຈະຖືກຮັບເອົາໂດຍພຣະເຈົ້າ). ພຣະທຳຂອງພຣະເຈົ້າສະແດງໃຫ້ຂ້ອຍເຫັນເສັ້ນທາງຍ່າງ. ຖ້າຂ້ອຍຕ້ອງການທຳລາຍໂສ້ລ່າມຂອງອິດທິພົນມືດຂອງຊາຕານ, ຂ້ອຍຕ້ອງປະຕິບັດຕາມພຣະທຳຂອງພຣະເຈົ້າ. ຂ້ອຍຕ້ອງປ່ອຍວາງຜົນປະໂຫຍດສ່ວນຕົວຂອງຂ້ອຍເອງ ແລະ ຄວາມຄິດກ່ຽວກັບອະນາຄົດຂອງຂ້ອຍ, ປະຕິບັດຄວາມຈິງ, ເປີດໂປງ ແລະ ລາຍງານບັນດາຜູ້ທີ່ຕໍ່ຕ້ານພຣະຄຣິດ ແລະ ສະໜັບສະໜູນວຽກງານຂອງເຮືອນຂອງພຣະເຈົ້າ. ເຖິງແມ່ນວ່າຂ້ອຍຖືກໄລ່ອອກຈາກໜ້າທີ່ ແລະ ສູນເສຍຕຳແໜ່ງຂອງຕົນ, ຂ້ອຍກໍ່ຕ້ອງຍຶດຕິດກັບຫຼັກການຄວາມຈິງ. ເມື່ອຂ້ອຍເຂົ້າໃຈເລື່ອງນີ້, ຂ້ອຍໄດ້ພົບຈຸດແຂງຂອງຕົວເອງແລະ ຂ້ອຍໄດ້ຂຽນຈົດໝາຍສະບັບໜຶ່ງຫາຜູ້ນຳເພື່ອລາຍງານຢາວຫຼານ ແລະ ຊຽວໝິນ. 

ອີກສອງສາມມື້ຕໍ່ມາ, ບັນດາຜູ້ນຳໄດ້ເອີ້ນອ້າຍເອື້ອຍນ້ອງທັງໝົດປະຊຸມເພື່ອເປີດເຜີຍຂໍ້ເທັດຈິງຂອງການກະທຳທີ່ຊົ່ວຮ້າຍທີ່ຢາວຫຼານ ແລະ ຊຽວໝິນໄດ້ກະທຳ. ຕາມຫຼັກການ, ຢາວຫຼານ, ຜົວຂອງລາວ ແລະ ຊຽວໝິນ ທັງໝົດຖືກໄລ່ອອກຈາກໜ້າທີ່ຂອງພວກເຂົາ. ຢາວຫຼານ ແລະ ລູກສາວຂອງລາວບໍ່ໄດ້ໄຕ່ຕອງ ຫຼື ພະຍາຍາມຮູ້ຈັກຕົວເອງ, ແຕ່ກັບໄປຢ້ຽມຢາມອ້າຍເອື້ອຍນ້ອງຢູ່ເຮືອນຂອງພວກເຂົາແທນ, ຕິເຮັດວ່າສຳນຶກຜິດ ແລະ ເຖິງກັບຮ້ອງໄຫ້ຄ້ຳຄວນວ່າພວກເຂົາໄດ້ຖືກປະຕິບັດຢ່າງຜິດໆແບບໃດເພື່ອພະຍາຍາມຫຼອກລວງອ້າຍເອື້ອຍນ້ອງ. ເຂົາເຈົ້າບໍ່ໄດ້ກັບໃຈຢ່າງສິ້ນເຊີງ ແລະໃນທີ່ສຸດ, ຍ້ອນການກະທຳທີ່ຊົ່ວຮ້າຍຂອງພວກເຂົາ, ພວກເຂົາຈິ່ງຖືກກຳນົດວ່າເປັນພວກຕໍ່ຕ້ານພຣະຄຣິດ ແລະ ເປັນຄົນຊົ່ວທີ່ໄດ້ກະທຳຄວາມຊົ່ວທຸກຮູບແບບ ແລະ ຖືກໄລ່ອອກຈາກຄຣິດຕະຈັກ. ຊີວິດຄຣິດຕະຈັກກັບຄືນເປັນປົກກະຕິ, ອ້າຍເອື້ອຍນ້ອງຕົບມືຊົມເຊີຍ ແລະ ທຸກຄົນສັນລະເສີນຄວາມຊອບທຳ ແລະ ຄວາມບໍລິສຸດຂອງພຣະເຈົ້າ. ເລື່ອງນີ້ຊ່ວຍໃຫ້ຂ້ອຍເຫັນໄດ້ຊັດເຈນຍິ່ງຂຶ້ນວ່າຄວາມຊອບທຳ ແລະ ຄວາມຈິງມີອິດທິພົນໃນເຮືອນຂອງພຣະເຈົ້າ, ວ່າພຣະຄຣິດປົກຄອງຢູ່ທີ່ນັ້ນ ແລະ ບໍ່ວ່າກອງກຳລັງຊົ່ວຮ້າຍຂອງພວກຕໍ່ຕ້ານພຣະຄຣິດຈະຊົ່ວຮ້າຍ ແລະ ແຜ່ຂະຫຍາຍຫຼາຍປານໃດ ຫຼື ພວກມັນມີອໍານາດຫຼາຍປານໃດກໍ່ຕາມ, ພວກມັນກໍ່ບໍ່ສາມາດທຽບໄດ້ກັບສິດອໍານາດຂອງພຣະເຈົ້າ ຫຼື ຂັດຂວາງພາລະກິດຂອງພຣະເຈົ້າໄດ້, ແຮງໄກທີ່ຈະຄວບຄຸມຊະຕາກໍາຂອງໃຜໄດ້. ພວກເຂົາເປັນພຽງໝາກລຸກໃນມືຂອງພຣະເຈົ້າ, ເຄື່ອງມືທີ່ໃຊ້ເພື່ອຊ່ວຍຄົນທີ່ພຣະເຈົ້າເລືອກໃຫ້ພັດທະນາການຢັ່ງຮູ້. ຜົນງານການປະຕິບັດຂອງພວກເຂົາເຮັດໃຫ້ຄົນອື່ນເຫັນຜູ້ຕໍ່ຕ້ານພຣະຄຣິດ ແລະ ຄົນຊົ່ວ ໃນສິ່ງທີ່ພວກເຂົາເປັນແທ້ໆ ເພື່ອບໍ່ໃຫ້ພວກເຂົາຖືກຫຼອກໃຫ້ຫຼົງທາງ. ຜ່ານປະສົບການຂອງການລາຍງານຜູ້ຕໍ່ຕ້ານພຣະຄຣິດພວກນີ້, ມັນແມ່ນການສ່ອງສະຫວ່າງ, ການຊີ້ນຳ ແລະ ການນຳພາແຫ່ງພຣະທຳຂອງພຣະເຈົ້າທີ່ເຮັດໃຫ້ຂ້ອຍສາມາດຕີຜ່າກອງກຳລັງແຫ່ງຄວາມມືດ ແລະ ປະຕິບັດຄວາມຈິງໄດ້. ຂ້ອຍຮູ້ສຶກສະບາຍໃຈ ແລະ ມີຄວາມສະຫງົບໃນຫົວໃຈຂອງຂ້ອຍ ແລະ ຂ້ອຍຮູ້ສຶກວ່າການປະພຶດຕົນໃນລັກສະນະນີ້ເປັນວິທີດຽວທີ່ຈະດຳເນີນຊີວິດຢ່າງມີສັກສີ ແລະ ຊື່ກົງ; ຂ້ອຍຮູ້ສຶກປົດປ່ອຍ ແລະ ເປັນອິດສະຫຼະ. ນີ້ແມ່ນໝາກຜົນຂອງການຂຽນບົດລາຍງານທີ່ຊື່ສັດ.

ສະຫງ່າລາສີທັງປວງຈົ່ງມີແດ່ພຣະເຈົ້າອົງຊົງລິດທານຸພາບສູງສຸດ! ອາແມນ! 


60. ພຣະເຈົ້າຊອບທໍາຫຼາຍ

ໂດຍ ຈາງຫຼິນ, ຍີ່ປຸ່ນ

ໃນເດືອນກັນຍາ 2012, ຂ້ອຍຮັບຜິດຊອບວຽກງານຄຣິດຕະຈັກເມື່ອຂ້ອຍພົບກັບຜູ້ນໍາຂອງຂ້ອຍ: ເອື້ອຍຍັນຊູ. ຂ້ອຍພົບວ່າລາວໄດ້ຂໍໃຫ້ບັນດາອ້າຍເອື້ອຍນ້ອງໄປເທດສະໜາຂ່າວປະເສີດຢູ່ເຮືອນຜູ້ຄົນ. ນີ້ແມ່ນການລະເມີດຫຼັກການຕ່າງໆທີ່ຮ້າຍແຮງ. ສະນັ້ນ ຄູ່ຮ່ວມງານຂ້ອຍ ແລະ ຂ້ອຍໄດ້ເວົ້າກັບລາວວ່າ: “ພວກເຮົາຕ້ອງປະຕິບັດຕາມຫຼັກການຕ່າງໆຂອງເຮືອນຂອງພຣະເຈົ້າເມື່ອມີການເຜີຍແຜ່ຂ່າວປະເສີດ. ສິ່ງທີ່ເຈົ້າກໍາລັງເຮັດຢູ່ໃນເວລານີ້ແມ່ນມີຄວາມຂັດແຍ່ງກັບຫຼັກການເຫຼົ່ານັ້ນ ແລະ ຖ້າຄົນທີ່ບໍ່ເຊື່ອ ຫຼື ຄົນຊົ່ວຮ້າຍໄດ້ເຂົ້າມາໃນຄຣິດຕະຈັກ, ນັ້ນຈະເປັນການລົບກວນວຽກງານຂອງເຮືອນຂອງພຣະເຈົ້າ. ແນວໃດກໍ່ຕາມ, ມັນເປັນອັນຕະລາຍທີ່ຈະເຜີຍແຜ່ຂ່າວປະເສີດແບບນັ້ນ. ຖ້າຜູ້ໃດຜູ້ໜຶ່ງໂທຫາຕຳຫຼວດ, ຫຼັງຈາກນັ້ນເຈົ້າຈະໂຍນບັນດາອ້າຍເອື້ອຍນ້ອງຂອງພວກເຮົາໄປໃສ່ສິງໂຕ”. ລາວບໍ່ພຽງແຕ່ບໍ່ໄດ້ສົນໃຈເທົ່ານັ້ນ ແຕ່ໄດ້ກ່າວຫາພວກເຮົາວ່າເປັນຄົນຍຶດຕິດກັບກົດລະບຽບຕ່າງໆ. ໃນການຊຸມນຸມຫຼັງຈາກນັ້ນ, ລາວມັກຈະຮ້າຍຂ້ອຍ ແລະ ຄູ່ຮ່ວມງານຂອງຂ້ອຍ, ໂດຍເວົ້າວ່າພວກເຮົາກໍາລັງຂັດຂວາງວຽກງານຂ່າວປະເສີດຂອງເຮືອນຂອງພຣະເຈົ້າ. ພວກເຮົາທັງສອງຮູ້ສຶກຖືກຈຳກັດໂດຍລາວແທ້ໆ. ໃນເດືອນທັນວາປີນັ້ນ, ບັນດາສະມາຊິກໃນພາກພື້ນຂອງພວກເຮົາໄດ້ອອກໄປເຜີຍແຜ່ຂ່າວປະເສີດຕາມທີ່ ເອື້ອຍຍັນຊູ ໄດ້ບອກພວກເຂົາ ແລະ ມີຫຼາຍກວ່າ 100 ຄົນທີ່ຖືກຈັບ. ສິ່ງນີ້ເປັນຄວາມເສຍຫາຍອັນໃຫຍ່ຫຼວງຕໍ່ວຽກເຮືອນຂອງພຣະເຈົ້າ, ແຕ່ວ່າ ເອື້ອຍຍັນຊູ ບໍ່ໄດ້ສໍານຶກຜິດເລີຍ. ຂ້ອຍບໍ່ເຄີຍເຫັນລາວຄຸ້ນຄິດ ຫຼື ທົບທວນຢ່າງຈິງຈັງກ່ຽວກັບຄວາມໂອ້ອວດ ຫຼື ຄວາມບໍ່ສຸພາບຂອງລາວ. ຮອດເດືອນພະຈິກ 2013, ຂ້ອຍຮັບຜິດຊອບການສ້າງວິດີໂອຂອງຄຣິດຕະຈັກ. ຂ້ອຍສັງເກດເຫັນວ່າລາວຍັງໂອ້ອວດຢູ່ໃນການເຮັດສິ່ງໃດກໍຕາມທີ່ລາວຕ້ອງການ. ລາວຈະຮ້າຍດ່າ ແລະ ກ່າວໂທດຜູ້ໃດກໍຕາມທີ່ສະແດງຄວາມຄິດເຫັນທີ່ແຕກຕ່າງ. ລາວໄດ້ຢັບຢັ້ງວິດີໂອທີ່ບັນດາອ້າຍເອື້ອຍນ້ອງໄດ້ສົ່ງເຂົ້າມາກວດຄືນຊ້ຳແລ້ວຊ້ຳອີກ, ເຊິ່ງໝາຍຄວາມວ່າພວກເຂົາບໍ່ສາມາດໄດ້ຮັບຄໍາແນະນໍາ ຫຼື ຄວາມຊ່ວຍເຫຼືອຈາກເຮືອນຂອງພຣະເຈົ້າໄດ້ທັນເວລາ. ຂ້ອຍໄດ້ຊີ້ໃຫ້ລາວເຫັນບາງສິ່ງທີ່ຂາດໄປໃນວິທີທີ່ລາວເຮັດໜ້າທີ່ຂອງລາວ ແລະ ໄດ້ໃຫ້ຄໍາແນະນໍາບາງຢ່າງ, ແຕ່ລາວຍັງປະຕິບັດຄືແຕ່ກ່ອນ. ລາວບໍ່ຟັງ ແລະ ເວົ້າວ່າຂ້ອຍເປັນຄົນອວດດີ. ໃນເດືອນພຶດສະພາ 2014, ລາວໄດ້ປົດຂ້ອຍອອກ ແລະ ຖືກສົ່ງກັບບ້ານ. ຫຼັງຈາກທີ່ຂ້ອຍມາຮອດເຮືອນ, ຂ້ອຍບັງເອີນຫາກໍ່ອ່ານຫຼັກການບາງຢ່າງກ່ຽວກັບການໄຈ້ແຍກບັນດາຜູ້ຕໍ່ຕ້ານພຣະຄຣິສ ແລະ ຜູ້ນໍາຈອມປອມ. ເມື່ອປຽບທຽບພຶດຕິກໍາທີ່ສະໝໍ່າສະເໝີຂອງ ເອື້ອຍຍັນຊູ ກັບພວກເຂົາ, ໃນທີ່ສຸດ ຂ້ອຍກໍ່ເຂົ້າໃຈວ່າລາວໂອ້ອວດ ແລະ ເປັນອັນຕະລາຍແນວໃດແທ້ໆ. ລາວເປັນຄົນປ່າເຖື່ອນ ແລະ ວາງອໍານາດຢູ່ໃນໜ້າທີ່ຂອງລາວຕະຫຼອດເວລາ. ລາວບໍ່ຍອມຮັບຄວາມຈິງ ຫຼື ຄໍາແນະນໍາຈາກບັນດາອ້າຍເອື້ອຍນ້ອງ, ແຕ່ກົງກັນຂ້າມ ລາວກົດຂີ່ ແລະ ປະນາມຜູ້ຄົນ. ພຶດຕິກໍາຂອງລາວບໍ່ໄດ້ສະແດງໃຫ້ລາວເປັນຜູ້ຕໍ່ຕ້ານພຣະຄຣິດຜູ້ກຽດຊັງຄວາມຈິງບໍ? ການເຫັນພຶດຕິກຳຂອງລາວວ່າມັນແມ່ນແນວໃດ, ຂ້ອຍຮູ້ສຶກຕົກໃຈ. ຕະຫຼອດສອງປີທີ່ພວກເຮົາໄດ້ເຮັດວຽກຮ່ວມກັນ, ຂ້ອຍໄດ້ເຫັນພຶດຕິກໍາ ແລະ ວິທີການຂອງລາວ, ແຕ່ຂ້ອຍຖືວ່າມັນທັງໝົດຄືການສະແດງອອກຂອງຄວາມເສື່ອມຊາມ. ຂ້ອຍບໍ່ເຄີຍໃຊ້ພຣະທໍາຂອງພຣະເຈົ້າເພື່ອແຍກແຍະທຳມະຊາດຂອງລາວ, ເນື້ອແທ້ຂອງລາວ ຫຼື ເສັ້ນທາງທີ່ລາວກໍາລັງຕິດຕາມ. ສະນັ້ນ ເມື່ອໃດກໍ່ຕາມທີ່ຂ້ອຍຢູ່ອ້ອມຂ້າງລາວ, ຂ້ອຍພຽງແຕ່ສືບຕໍ່ອົດກັ້ນ ແລະ ອົດທົນຕໍ່ໄປ, ເຊິ່ງເຮັດໃຫ້ເກີດຄວາມຊັກຊ້າ ແລະ ມີຜົນກະທົບຕໍ່ວຽກຂອງເຮືອນຂອງພຣະເຈົ້າ. ຂ້ອຍຄິດວ່າ: “ຖ້າ ເອື້ອຍຍັນຊູ ສືບຕໍ່ເປັນຜູ້ນໍາຄຣິດຕະຈັກ, ລາວຈະລົບກວນວຽກຂອງເຮືອນຂອງພຣະເຈົ້າຫຼາຍຍິ່ງຂຶ້ນ”. ຂ້ອຍຕັດສິນໃຈທີ່ຈະລາຍງານບັນຫາຕ່າງໆຂອງລາວຕໍ່ກັບເຮືອນຂອງພຣະເຈົ້າ. ຂ້ອຍອະທິຖານຕໍ່ພຣະເຈົ້າ ແລະ ຂຽນຈົດໝາຍລາຍງານລາວ. ໃນຕອນທ້າຍຂອງຈົດໝາຍ, ຂ້ອຍໄດ້ຕື່ມສິ່ງສຸດທ້າຍອັນໜຶ່ງໃສ່. ຂ້ອຍຮູ້ວ່າໃນເວລານັ້ນມີວິດີໂອທີ່ມີບັນຫາບາງອັນກັບວີດີໂອນັ້ນ, ສະນັ້ນຂ້ອຍຈຶ່ງໄດ້ຂໍໃຫ້ເຮືອນຂອງພຣະເຈົ້າເບິ່ງເລື່ອງນີ້ ແລະ ທົບທວນຄືນ.

ໃນຂະນະທີ່ຂ້ອຍກໍາລັງຈະສົ່ງຈົດໝາຍທີ່ຂຽນສໍາເລັດແລ້ວ, ຂ້ອຍເລີ່ມມີຄວາມຄິດອັນທີສອງ. ຂ້ອຍຄິດວ່າ: “ຂ້ອຍໄດ້ໃຫ້ຄໍາແນະນໍາແກ່ລາວມາກ່ອນ ແລະ ຊີ້ໃຫ້ເຫັນບັນຫາຕ່າງໆໃນໜ້າທີ່ຂອງລາວ, ແຕ່ມັນກໍ່ບໍ່ເປັນໄປໄດ້ດ້ວຍດີ ແລະ ລາວໄດ້ສົ່ງຂ້ອຍກັບບ້ານ. ດຽວນີ້ຂ້ອຍບໍ່ສາມາດເຮັດ ໜ້າທີ່ຂອງຂ້ອຍໄດ້ເລີຍ. ຖ້າຂ້ອຍສົ່ງຈົດໝາຍສະບັບນີ້ລາຍງານບັນຫາຕ່າງໆຂອງລາວ ແລະ ສຸດທ້າຍບໍ່ວ່າຈະດ້ວຍໂອກາດອັນໃດກໍ່ຕາມເຮັດໃຫ້ລາວໄດ້ອ່ານມັນ, ລາວຈະກ່າວຫາຂ້ອຍວ່າທໍາຮ້າຍຜູ້ນໍາ ແລະ ຄົນງານ, ແລ້ວຂ້ອຍຈະໄປຢູ່ໃສ? ຂ້ອຍຄວນລືມມັນໄປ. ເນື່ອງຈາກວ່າ ຂ້ອຍຢູ່ນອກປະຕູຢູ່ແລ້ວ, ຂ້ອຍອາດຈະບໍ່ຄວນຍຸຍົງສິ່ງຕ່າງໆເຊັ່ນກັນ”. ແຕ່ຫຼັງຈາກນັ້ນຂ້ອຍຄິດວ່າ: “ມື້ນີ້ພຣະເຈົ້າໄດ້ຊີ້ນໍາຂ້ອຍເພື່ອໃຫ້ເຫັນວ່າ ເອື້ອຍຍັນຊູ ໄດ້ຍ່າງໄປຕາມທາງຂອງຜູ້ຕໍ່ຕ້ານພຣະຄຣິດ. ຖ້າຂ້ອຍບໍ່ລາຍງານເລື່ອງນີ້, ມັນຈະເປັນວຽກຂອງເຮືອນຂອງພຣະເຈົ້າ ແລະ ບັນດາອ້າຍເອື້ອຍນ້ອງທີ່ປະສົບກັບຄວາມທຸກທໍລະມານ. ຈາກນັ້ນຂ້ອຍຈະບໍ່ເປັນຜູ້ຊ່ວຍຂອງຊາຕານ ແລະ ເປັນຜູ້ກໍ່ຄວາມຊົ່ວບໍ?” ຂ້ອຍຮູ້ສຶກຂັດແຍ້ງແທ້ໆກັບຜົນປະໂຫຍດຂອງເຮືອນຂອງພຣະເຈົ້າ ແລະ ບັນດາອ້າຍເອື້ອຍນ້ອງທີ່ຢູ່ດ້ານໜຶ່ງ ແລະ ໂອກາດຕ່າງໆໃນອະນາຄົດຂອງຂ້ອຍເອງໃນອີກດ້ານໜຶ່ງ. ຂ້ອຍກໍ່ບໍ່ຮູ້ວ່າຈະເຮັດແນວໃດ. ເປັນເວລາສອງສາມມື້ແລ້ວ, ຂ້ອຍມາຢູ່ຕໍ່ໜ້າພຣະເຈົ້າເລື້ອຍໆເພື່ອອະທິຖານ, ຂໍໃຫ້ພຣະອົງນໍາພາຂ້ອຍໄປສູ່ເສັ້ນທາງທີ່ຖືກຕ້ອງ. ຕໍ່ມາຂ້ອຍກໍ່ໄດ້ອ່ານບົດຄວາມຈາກພຣະທໍາຂອງພຣະເຈົ້າ: “ເຈົ້າຕ້ອງມີຄວາມປາຖະໜາ ແລະ ຄວາມກ້າຫານທີ່ຈະຖືກເຮັດໃຫ້ສົມບູນ ແລະ ບໍ່ຄວນຄິດຢູ່ສະເໝີວ່າ ຕົວເຈົ້າເອງບໍ່ມີຄວາມສາມາດ. ຄວາມຈິງມີຄວາມລໍາອຽງບໍ? ຄວາມຈິງສາມາດຕໍ່ຕ້ານຄົນໂດຍເຈດຕະນາໄດ້ບໍ? ຖ້າເຈົ້າສະແຫວງຫາຄວາມຈິງ, ມັນສາມາດເຮັດໃຫ້ເຈົ້າເກີດຄວາມໜັກໃຈໄດ້ບໍ? ຖ້າເຈົ້າຍຶດໝັ້ນເພື່ອຄວາມຍຸຕິທຳ, ມັນຈະຕີໃຫ້ເຈົ້າລົ້ມລົງບໍ? ຖ້າມັນເປັນຄວາມປາຖະໜາຂອງເຈົ້າແທ້ໆທີ່ຈະສະແຫວງຫາຊີວິດ, ຊີວິດຈະສາມາດຫຼົບຫຼີກເຈົ້າໄດ້ບໍ? ຖ້າເຈົ້າປາສະຈາກຊີວິດ, ນັ້ນບໍ່ແມ່ນຍ້ອນວ່າ ຄວາມຈິງເບິ່ງຂ້າມເຈົ້າ, ແຕ່ຍ້ອນເຈົ້າຢູ່ຫ່າງຈາກຄວາມຈິງ; ຖ້າເຈົ້າບໍ່ສາມາດຍຶດໝັ້ນໃນຄວາມຍຸຕິທຳ, ນັ້ນບໍ່ແມ່ນຍ້ອນວ່າ ມີບາງສິ່ງບາງຢ່າງຜິດປົກກະຕິກັບຄວາມຍຸຕິທຳ, ແຕ່ຍ້ອນເຈົ້າເຊື່ອວ່າ ມັນອອກນອກເສັ້ນແຫ່ງຄວາມຈິງ; ຖ້າເຈົ້າບໍ່ໄດ້ຮັບຊີວິດຫຼັງຈາກທີ່ໄດ້ສະແຫວງຫາມັນເປັນເວລາຫຼາຍປີ, ນັ້ນບໍ່ແມ່ນຍ້ອນວ່າ ຊີວິດບໍ່ມີຄວາມສຳນຶກຕໍ່ເຈົ້າ, ແຕ່ຍ້ອນວ່າ ເຈົ້າບໍ່ມີຄວາມສຳນຶກຕໍ່ຊີວິດ ແລະ ໄດ້ຂັບໄລ່ຊີວິດນັ້ນໃຫ້ອອກໄປ; ຖ້າເຈົ້າດຳລົງຊີວິດຢູ່ໃນແສງສະຫວ່າງ ແລະ ບໍ່ສາມາດຮັບເອົາແສງສະຫວ່າງ, ນັ້ນບໍ່ແມ່ນຍ້ອນວ່າ ແສງສະຫວ່າງບໍ່ສາມາດເຍືອງທາງໃຫ້ກັບເຈົ້າ, ແຕ່ຍ້ອນວ່າ ເຈົ້າບໍ່ໄດ້ສົນໃຈກັບການມີຢູ່ຈິງຂອງແສງສະຫວ່າງ ແລະ ດ້ວຍເຫດນັ້ນ ແສງສະຫວ່າງຈຶ່ງໄດ້ຈາກເຈົ້າໄປຢ່າງງຽບໆ. ຖ້າເຈົ້າບໍ່ສະແຫວງຫາ, ສາມາດເວົ້າໄດ້ພຽງແຕ່ວ່າ ເຈົ້າເປັນຂີ້ເຫຍື້ອທີ່ບໍ່ມີຄ່າ ແລະ ບໍ່ມີຄວາມກ້າຫານໃນຊີວິດຂອງເຈົ້າ ແລະ ບໍ່ມີຈິດວິນຍານທີ່ຈະຕ້ານທານກຳລັງແຫ່ງຄວາມມືດ. ເຈົ້າອ່ອນແອເກີນໄປ! ເຈົ້າບໍ່ສາມາດຫຼົບໜີຈາກກຳລັງຂອງຊາຕານທີ່ອ້ອມລ້ອມເຈົ້າ ແລະ ເຈົ້າພຽງເຕັມໃຈທີ່ຈະໃຊ້ຊີວິດປະເພດທີ່ປອດໄພ, ໝັ້ນຄົງນີ້ ແລະ ຕາຍໄປກັບຄວາມໂງ່ເທົ່ານັ້ນ. ສິ່ງທີ່ເຈົ້າຄວນບັນລຸແມ່ນການສະແຫວງຫາເພື່ອຖືກເອົາຊະນະ; ນີ້ແມ່ນໜ້າທີ່ໆຈຳເປັນຂອງເຈົ້າ. ຖ້າເຈົ້າພໍໃຈທີ່ຈະຖືກເອົາຊະນະ, ເຈົ້າແມ່ນໄດ້ຂັບໄລ່ການເປັນຢູ່ຂອງຄວາມສະຫວ່າງ. ເຈົ້າຕ້ອງທົນທຸກກັບຄວາມຍາກລຳຍາກເພື່ອຄວາມຈິງ, ເຈົ້າຕ້ອງອົດກັ້ນຕໍ່ຄວາມອັບອາຍຂາຍໜ້າເພື່ອຄວາມຈິງ ແລະ ເພື່ອທີ່ຈະຮັບເອົາຄວາມຈິງຫຼາຍຍິ່ງຂຶ້ນ ເຈົ້າຕ້ອງຜ່ານການທົນທຸກທີ່ຫຼາຍຂຶ້ນ. ນີ້ແມ່ນສິ່ງທີ່ເຈົ້າຄວນເຮັດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ປະສົບການຂອງເປໂຕ: ຄວາມຮູ້ຂອງເພິ່ນກ່ຽວກັບການຕີສອນ ແລະ ການພິພາກສາ). ການອ່ານບົດຄວາມນີ້ເຮັດໃຫ້ຂ້ອຍມີຄວາມເຊື່ອ ແລະ ຄວາມເຂັ້ມແຂງ. “ແມ່ນແລ້ວ”, ຂ້ອຍຄິດ. “ຂ້ອຍບໍ່ສາມາດປ່ອຍໃຫ້ພະລັງງານດ້ານມືດນີ້ເອົາຊະນະຂ້ອຍໄດ້”. ຂ້ອຍບໍ່ເຄີຍມີຄວາມເຂົ້າໃຈກ່ຽວກັບ ເອື້ອຍຍັນຊູ ມາກ່ອນເລີຍ. ແຕ່ດຽວນີ້ ພຣະເຈົ້າໄດ້ຈັດແຈງສິ່ງຕ່າງໆໄວ້ເພື່ອວ່າຂ້ອຍຈະສາມາດເຫັນທຳມະຊາດຂອງລາວ, ເນື້ອແທ້ຂອງລາວ ແລະ ເສັ້ນທາງທີ່ລາວເດີນໄປ. ຂ້ອຍຄວນຈະມີຈຸດຢືນ ແລະ ເປິດເຜີຍຄວາມຈິງ, ແຕ່ແທນທີ່ຈະເປັນແນວນັ້ນ ຂ້ອຍເຮັດຕາມປັດຊະຍາຂອງຊາຕານ. “ໃຫ້ສິ່ງຕ່າງໆລ່ອງລອຍໄປ ຖ້າພວກມັນບໍ່ໄດ້ສົ່ງຜົນກະທົບຕໍ່ຄົນໆໜຶ່ງເປັນການສ່ວນຕົວ” ເພື່ອໂອກາດໃນອະນາຄົດຂອງຕົວຂອງຂ້ອຍເອງ. ຂ້ອຍໄດ້ເຫັນວ່າຂ້ອຍເຫັນແກ່ຕົວແນວໃດ, ບໍ່ມີຄວາມສຳນຶກ ຫຼື ເຫດຜົນ. ຂ້ອຍຄິດວ່າຕະຫຼອດຫຼາຍປີທີ່ຂ້ອຍເຊື່ອໃນພຣະເຈົ້າ ແລະ ມັກການລ້ຽງດູ ແລະ ການບຳລຸງລ້ຽງຈາກພຣະເຈົ້າ. ເຖິງຢ່າງໃດກໍ່ຕາມໃນເວລາທີ່ສໍາຄັນນີ້, ຂ້ອຍບໍ່ສົນໃຈຄວາມສຳນຶກຂອງຂ້ອຍທີ່ຈະປົກປ້ອງຜົນປະໂຫຍດຂອງຂ້ອຍ ແລະ ຫຼັບຕາໃສ່ຜົນປະໂຫຍດຂອງເຮືອນຂອງພຣະເຈົ້າ. ຂ້ອຍເປັນຄົນທີ່ບໍ່ມີຄວາມກະຕັນຍູ, ເຫັນແກ່ໂຕ ແລະ ໜ້າກຽດຊັງຫຼາຍປານໃດ! ເມື່ອເຂົ້າໃຈເລື່ອງນີ້, ຂ້ອຍຄິດວ່າ: “ຂ້ອຍຕ້ອງປະຕິບັດດ້ວຍຄວາມສຳນຶກ ແລະ ມີຄວາມຍຸດຕິທໍາ, ປະຕິບັດຄວາມຈິງ ແລະ ປົກປ້ອງວຽກຂອງເຮືອນຂອງພຣະເຈົ້າ”. ສະນັ້ນຂ້ອຍໄດ້ມາຫາພຣະເຈົ້າອີກຫຼາຍຄັ້ງໃນຄໍາອະທິຖານ ແລະ ສຸດທ້າຍໄດ້ແກ້ໄຂບັນຫານີ້: “ບໍ່ວ່າຜົນຂອງການຂຽນຈົດໝາຍລາຍງານສະບັບນີ້ຈະເປັນແນວໃດກໍ່ຕາມ, ຂ້ອຍບໍ່ສາມາດເປັນຜູ້ຊ່ວຍໃຫ້ຊາຕານພຽງເພື່ອປົກປ້ອງຜົນປະໂຫຍດຂອງຂ້ອຍເອງ. ຂ້ອຍໄດ້ເຫັນບັນຫາຕ່າງໆຂອງ ເອື້ອຍຍັນຊູ, ສະນັ້ນຂ້ອຍຄວນມີຈຸດຢືນ, ເປີດເຜີຍການກະທໍາທີ່ຊົ່ວຮ້າຍຂອງລາວ ແລະ ປົກປ້ອງວຽກຂອງເຮືອນຂອງພຣະເຈົ້າ”. ຈາກນັ້ນ ຂ້ອຍກໍ່ໄດ້ສົ່ງລາຍງານໄປທີ່ເຮືອນຂອງພຣະເຈົ້າ. ຫຼັງຈາກນັ້ນຂ້ອຍກໍ່ຮູ້ສຶກໂລ່ງໃຈຫຼາຍ ແລະ ມີຄວາມສະຫງົບສຸກຢູ່ໃນໃຈຂອງຂ້ອຍ. ຂ້ອຍລໍຖ້າຢ່າງກະຕືລືລົ້ນທຸກໆມື້ຫຼັງຈາກນັ້ນເພື່ອທີ່ເຮືອນຂອງພຣະເຈົ້າຈະສົ່ງຄົນໄປສືບສວນສະຖານະການກັບ ເອື້ອຍຍັນຊູ ແລະ ເພື່ອໃຫ້ບັນດາອ້າຍເອື້ອຍນ້ອງເຫັນວ່າຜູ້ຕໍ່ຕ້ານພຣະຄຣິດຄືລາວໄດ້ເຮັດຫຍັງ ແລະ ປະຕິເສດລາວ. ໂຊກບໍ່ດີເລີຍ, ສະຖານະການຂອງຂ້ອຍຮ້າຍແຮງຂຶ້ນກວ່າເກົ່າເນື່ອງຈາກຈົດໝາຍສະບັບນັ້ນ.

ໃນເດືອນສິງຫາ 2014, ຄຣິດຕະຈັກໄດ້ຕົກລົງອະນຸຍາດໃຫ້ຂ້ອຍເຮັດໜ້າທີ່ຂອງຂ້ອຍໄດ້ອີກຄັ້ງ. ແຕ່ມື້ໜຶ່ງໃນກາງເດືອນຕຸລາ, ຜູ້ນຳຄົນໜຶ່ງທີ່ມີນາມສະກຸນວ່າ ລີ ໄດ້ມາເຮືອນພັກທີ່ຂ້ອຍພັກຢູ່. ດ້ວຍໃບໜ້າທີ່ເຄັ່ງຂືມຂອງລາວ, ລາວໄດ້ຖາມວ່າ: “ເຈົ້າເຄີຍຂຽນຈົດໝາຍລາຍງານມາກ່ອນບໍ?” ຂ້ອຍເວົ້າວ່າຂ້ອຍມີ. ດ້ວຍທ່າທາງທີ່ບໍ່ພໍໃຈ, ລາວເວົ້າວ່າ: “ເອື້ອຍຍັນຊູ ຮັບຜິດຊອບວຽກງານຂອງຄຣິດຕະຈັກ ແລະ ຂ້ອຍມັກຕິດຕໍ່ຫາລາວເລື້ອຍໆ. ຂ້ອຍບໍ່ເຄີຍສັງເກດເຫັນ ຫຼື ໄດ້ຍິນຕົວຊີ້ບອກໃດໆວ່າລາວປະພຶດຕົວຄືກັບຜູ້ນໍາຈອມປອມ ຫຼື ຜູ້ຕໍ່ຕ້ານພຣະຄຣິດ. ຈົດໝາຍທີ່ເຈົ້າຂຽນນັ້ນເປັນພຽງການໂຈມຕີແບບບໍ່ເຈາະຈົງໃສ່ບັນດາຜູ້ນຳ ແລະ ຄົນງານ”. ຂ້ອຍບໍ່ສາມາດເຊື່ອຫູຂອງຂ້ອຍເມື່ອໄດ້ຍິນລາວເວົ້າແນວນັ້ນ. ຂ້ອຍບໍ່ສາມາດຈິນຕະນາການຜົນໄດ້ຮັບດັ່ງກ່າວຫຼັງຈາກລໍຖ້າມາໄດ້ສີ່ເດືອນ. ຂ້ອຍຍັງຄົງສະຫງົບຢູ່ທັງທີ່ສິ່ງທີ່ລາວເວົ້າ. ຂ້ອຍຮູ້ວ່າຂ້ອຍໄດ້ຂຽນຈົດໝາຍສະບັບນັ້ນກ່ຽວກັບ ເອື້ອຍຍັນຊູ ອີງຕາມຂໍ້ເທັດຈິງ ແລະ ຫຼັກການຕ່າງໆ. ບໍ່ມີທາງທີ່ມັນເປັນການກ່າວຫາທີ່ບໍ່ຖືກຕ້ອງ. ຈາກນັ້ນຜູ້ນໍາ ລີ ໄດ້ກ່າວວ່າ: “ຈົດໝາຍລາຍງານຂອງເຈົ້າກ່າວເຖິງການກວດກາວິດີໂອບາງອັນ, ສະນັ້ນເຮືອນຂອງພຣະເຈົ້າໄດ້ໃຊ້ເວລາສອງເດືອນໃນການສືບສວນ ແລະ ທົບທວນຄືນ. ມັນໄດ້ລົບກວນວຽກຂອງເຮືອນຂອງພຣະເຈົ້າຢ່າງເລິກເຊິ່ງ ແລະ ເຮັດໃຫ້ອຸປະນິໄສຂອງພຣະເຈົ້າບໍ່ພໍໃຈ”. ລາວເວົ້າອີກວ່ານັ້ນຄືສິ່ງທີ່ບັນດາຜູ້ນໍາຂັ້ນສູງໄດ້ກ່າວໄວ້. ຄຳເວົ້າເຫຼົ່ານີ້ເຮັດໃຫ້ຂ້ອຍສັບສົນຢູ່ໃນສະພາວະຕົກໃຈ. ຂ້ອຍບໍ່ເຄີຍຄິດວ່າຈົດໝາຍຂອງຂ້ອຍຈະເປັນສາເຫດໃຫ້ເກີດການຂັດຂວາງຢ່າງຮ້າຍແຮງຕໍ່ກັບວຽກຂອງເຮືອນຂອງພຣະເຈົ້າ ແລະ ເຮັດໃຫ້ອຸປະນິໄສຂອງພຣະເຈົ້າບໍ່ພໍໃຈ. ຖ້າສິ່ງຕ່າງໆເປັນໄປຕາມທີ່ລາວເວົ້າ, ນັ້ນໝາຍວ່າຂ້ອຍໄດ້ກະທຳຄວາມຊົ່ວຮ້າຍທີ່ຍິ່ງໃຫຍ່ແທ້ໆ. ຂ້ອຍຮູ້ສຶກຖືກດູດພະລັງງານທັງໝົດຢ່າງທັນທີທັນໃດ ແລະ ບໍ່ສາມາດຢຸດຕົວເອງບໍ່ໃຫ້ຮ້ອງໄຫ້ໄດ້. ຈາກນັ້ນ ຜູ້ນຳ ລີ ໄດ້ກ່າວວ່າ: “ເກັບສິ່ງຂອງຕ່າງໆຂອງເຈົ້າ, ກັບບ້ານ ແລະ ທົບທວນໃນສິ່ງທີ່ເຈົ້າໄດ້ເຮັດ. ເມື່ອເຈົ້າສິ້ນສຸດການທົບທວນແລ້ວ, ເຈົ້າສາມາດເລີ່ມເຮັດໜ້າທີ່ຂອງເຈົ້າອີກຄັ້ງ”. ຂ້ອຍນັ່ງລົດເມກັບບ້ານດ້ວຍຈິດໃຈທີ່ປັ່ນປ່ວນ ແລະ ຫົວໃຈທີ່ໜັກອຶ້ງຂອງຂ້ອຍ. ຂ້ອຍເຊື່ອໃນພຣະເຈົ້າມາເປັນເວລາຫຼາຍປີແລ້ວ, ແຕ່ຂ້ອຍກາຍເປັນຄົນຊົ່ວຮ້າຍທີ່ໄດ້ຂັດຂວາງວຽກຂອງເຮືອນຂອງພຣະເຈົ້າຢ່າງໜັກໜ່ວງ. ຂ້ອຍຖືກການຕໍານິຕົນເອງກືນກິນ ແລະ ສຳນຶກຜິດ ແລະ ບໍ່ຮູ້ວ່າອະນາຄົດຈະເປັນແນວໃດສຳລັບຂ້ອຍ. ຂ້ອຍຮ້ອງຫາພຣະເຈົ້າ ແລະ ຂໍໃຫ້ພຣະອົງປົກປ້ອງຫົວໃຈຂອງຂ້ອຍ. ບໍ່ວ່າພຣະເຈົ້າຈັດການກັບຂ້ອຍແນວໃດ, ຂ້ອຍຈະເຊື່ອຟັງການຈັດແຈງຕ່າງໆຂອງພຣະອົງ. ຂ້ອຍບໍ່ເຄີຍໂທດພຣະເຈົ້າ. ຫຼັງຈາກການອະທິຖານ, ຂ້ອຍຄ່ອຍໆສະຫງົບລົງ. ສາມມື້ຫຼັງຈາກທີ່ຂ້ອຍມາຮອດເຮືອນ, ຂ້ອຍໄດ້ຄິດກ່ຽວກັບສິ່ງທີ່ ເອື້ອຍ ລີ ເວົ້າ ແລະ ຂ້ອຍເລີ່ມມີຄໍາຖາມບາງຢ່າງ: ພຣະຄຣິດ ແລະ ການປົກຄອງຄວາມຈິງຢູ່ໃນເຮືອນຂອງພຣະເຈົ້າ ແລະ ມີຫຼັກການຕ່າງໆຕໍ່ກັບທຸກໆສິ່ງທີ່ມັນເຮັດ, ລວມທັງວິທີການຈັດການກັບຜູ້ຄົນ. ມັນຈະບໍ່ພຽງແຕ່ເປັນໄປຕາມພຶດຕິກໍາຊົ່ວຄາວບາງຢ່າງໃນບຸກຄົນໃດໜຶ່ງ. ດັ່ງນັ້ນຫຼັກການອັນໃດທີ່ ເອື້ອຍ ລີ ແລະ ຄົນອື່ນໆປະຕິບັດຕໍ່ຂ້ອຍແບບນີ້? ສິ່ງທີ່ຜູ້ນໍາ ລີ ເວົ້າ ເປັນຄວາມຈິງແທ້ໆບໍ? ຂ້ອຍບໍ່ສາມາດຄິດອອກໄດ້, ແຕ່ຂ້ອຍຮູ້ວ່າຄວາມຈິງຈະແມ່ນອັນໃດກໍ່ຕາມ, ພຣະເຈົ້າອະນຸຍາດໃຫ້ມັນເກີດຂຶ້ນໄດ້ ສະນັ້ນຂ້ອຍຕ້ອງອ່ອນນ້ອມຕໍ່ກັບການຈັດແຈງຕ່າງໆຂອງພຣະອົງ. ມັນບໍ່ດົນກ່ອນທີ່ຜູ້ນຳຄຣິດຕະຈັກໄດ້ມອບໝາຍຂ້ອຍເຂົ້າໃນກຸ່ມເພື່ອການຊຸມນຸມ. ຫຼາຍກວ່າໜຶ່ງເດືອນຫຼັງຈາກນັ້ນ, ຂ້ອຍຖືກມອບໝາຍໃຫ້ເຂົ້າຮ່ວມການຊຸມນຸມຢູ່ເຮືອນກັບແມ່ຂອງຂ້ອຍ ແລະ ພວກເຮົາບໍ່ໄດ້ຮັບອະນຸຍາດໃຫ້ເຮັດໜ້າທີ່ຂອງພວກເຮົາອີກຕໍ່ໄປ. ຕອນນັ້ນຂ້ອຍຮູ້ວ່າພວກເຮົາຖືກເນລະເທດ. ຂ້ອຍຄິດກ່ຽວກັບວິທີທີ່ຂ້ອຍສັດທາໃນພຣະເຈົ້າຕະຫຼອດເວລານີ້, ແຕ່ດຽວນີ້ບໍ່ພຽງແຕ່ຂ້ອຍຖືກໂດດດ່ຽວຢູ່ເຮືອນ, ແຕ່ຂ້ອຍບໍ່ສາມາດເຮັດໜ້າທີ່ຂອງຂ້ອຍໄດ້ອີກຕໍ່ໄປ. ຂ້ອຍຮູ້ສຶກຖືກປະຖິ້ມ. ໃນລະຫວ່າງເວລານັ້ນ, ຂ້ອຍຝັນເກືອບທຸກຄືນກ່ຽວກັບການຊຸມນຸມ ແລະ ການເຮັດໜ້າທີ່ກັບບັນດາອ້າຍເອື້ອຍນ້ອງຂອງຂ້ອຍ. ຂ້ອຍຮູ້ເມື່ອຕອນເດິກ ແລະ ຂ້ອຍບໍ່ສາມາດກັບໄປນອນໄດ້ອີກ. ທຸກຄືນຮູ້ສຶກວ່າດົນຫຼາຍ, ຈົນທົນບໍ່ໄດ້. ແມ່ຂອງຂ້ອຍທົນທຸກທໍລະມານຄຽງຂ້າງຂ້ອຍໃນຊ່ວງນັ້ນ. ໂດຍສະເພາະແລ້ວ ເມື່ອຂ້ອຍໄດ້ຍິນລາວຮ້ອງໄຫ້ໃນຕອນກາງຄືນໃນຂະນະທີ່ລາວອະທິຖານຕໍ່ພຣະເຈົ້າ, ຂ້ອຍຈະຕໍານິຕົນເອງ ແລະ ຮູ້ສຶກຕໍ່າຕ້ອຍແທ້ໆ. ຂ້ອຍຮູ້ສຶກຄືກັບວ່າຂ້ອຍເອົາມັນມາໃຫ້ລາວ. ບັນດາມື້ເຫຼົ່ານັ້ນເປັນມື້ທີ່ເຈັບປວດທີ່ສຸດ ແລະ ຍາກທີ່ສຸດທີ່ຂ້ອຍໄດ້ປະສົບຜ່ານມາຕັ້ງແຕ່ຂ້ອຍເລີ່ມເຊື່ອໃນພຣະເຈົ້າ. ນອກຈາກການອະທິຖານຫາພຣະເຈົ້າຢູ່ຕະຫຼອດເວລາ, ຂ້ອຍບໍ່ມີທາງອື່ນທີ່ຈະບັນເທົາຄວາມເຈັບປວດໃນໃຈຂອງຂ້ອຍໄດ້. ຕໍ່ມາຂ້ອຍຖາມຜູ້ນຳຄຣິດຕະຈັກວ່າຂ້ອຍສາມາດໄປເຮັດໜ້າທີ່ຂອງຂ້ອຍໄດ້ອີກບໍ? ລາວເວົ້າວ່າ: “ເຈົ້າຍັງຢາກເຮັດໜ້າທີ່ຂອງເຈົ້າບໍ? ຖ້າເຈົ້າບໍ່ທົບທວນກ່ຽວກັບຕົວເຈົ້າເອງເທົ່າທີ່ເຈົ້າຄວນ, ເຈົ້າຈະຖືກໄລ່ອອກໄປໃນທີ່ສຸດ!” ການທີ່ໄດ້ຍິນລາວເວົ້າແນວນີ້, ຂ້ອຍຮູ້ສຶກໝົດຫວັງຢ່າງລົ້ນເຫຼືອ. ຕອນນັ້ນຂ້ອຍຮູ້ວ່າການເຮັດໜ້າທີ່ຂອງຂ້ອຍບໍ່ມີຫຍັງຫຼາຍກວ່າຄວາມຝັນທີ່ເພີ້ຝັນເທົ່ານັ້ນ. ບັນດາຜູ້ນໍາໄດ້ມາທີ່ເຮືອນຂອງພວກເຮົາເພື່ອປະຊຸມທຸກໆອາທິດ, ແຕ່ແທ້ຈິງແລ້ວ ພວກເຂົາພຽງແຕ່ມາຖາມກ່ຽວກັບຂ້ອຍເພື່ອເບິ່ງວ່າຂ້ອຍໄດ້ເຜີຍແຜ່ຄວາມຄິດລົບ ຫຼື ສ້າງກຸ່ມຕ່າງໆຂຶ້ນມາ ຫຼື ບໍ່. ສະນັ້ນທຸກໆຄັ້ງທີ່ພວກເຂົາມາຖາມກ່ຽວກັບຂ້ອຍ, ຂ້ອຍຈະຫົດຫູ່ຢ່າງບໍ່ໜ້າເຊື່ອ. ບາງຄັ້ງ ຂ້ອຍຕ້ອງການຖາມພວກເຂົາວ່າ: “ເປັນຫຍັງພວກເຈົ້າຈິ່ງປະຕິບັດຕໍ່ຂ້ອຍແບບນີ້? ຂ້ອຍລາຍງານ ເອື້ອຍຍັນຊູ ອີງຕາມຫຼັກການຕ່າງໆ. ແຕ່ແທນທີ່ຈະສືບສວນລາວ, ພວກເຈົ້າໃຫ້ຂ້ອຍຢູ່ເຮືອນ. ມີບາງສິ່ງບາງຢ່າງຜິດພາດກັບການປະຕິບັດຄວາມຈິງບໍ?” ຂ້ອຍຮູ້ສຶກເສຍໃຈແທ້ໆ. ບາງຄັ້ງ, ຂ້ອຍຈະຄິດວ່າ: “ເປັນຫຍັງການປະຕິບັດຄວາມຈິງຈຶ່ງນໍາໄປສູ່ເລື່ອງນີ້? ຂ້ອຍເຊື່ອວ່າພຣະເຈົ້າຊອບທໍາ, ແຕ່ຂ້ອຍບໍ່ສາມາດເຫັນຄວາມຊອບທໍາຂອງພຣະອົງໃນສິ່ງທີ່ກໍາລັງເກີດຂຶ້ນດຽວນີ້”. ຂ້ອຍຮູ້ສຶກສັບສົນຫຼາຍ. ຂ້ອຍພຽງແຕ່ຍຶດໃນຂັ້ນຕໍ່າສຸດ, ບໍ່ໄດ້ເວົ້າຊົ່ວຮ້າຍ ຫຼື ກ່າວໂທດພຣະເຈົ້າ. ຂ້ອຍມາຫາພຣະເຈົ້າເລື້ອຍໆເພື່ອອະທິຖານ, ຂໍໃຫ້ພຣະອົງຊີ້ນໍາຂ້ອຍໃຫ້ເຂົ້າໃຈພຣະປະສົງຂອງພຣະອົງ ແລະ ບໍ່ເຂົ້າໃຈພຣະອົງຜິດ.

ເວລາທີ່ຍາກທີ່ສຸດ, ເຈັບປວດທີ່ສຸດນັ້ນ ຂ້ອຍໄດ້ພຣະທໍາຂອງພຣະເຈົ້າບາງຂໍ້. “ແທ້ຈິງແລ້ວ ຜູ້ຄົນຄວນມາຮູ້ຈັກ ແລະ ເຂົ້າໃຈອຸປະນິໄສອັນຊອບທຳຂອງພຣະເຈົ້າແນວໃດ? ເມື່ອຄົນຊອບທຳໄດ້ຮັບພອນຂອງພຣະອົງ ແລະ ເມື່ອຄົນຊົ່ວຖືກພຣະອົງສາບແຊ່ງ, ສິ່ງເຫຼົ່ານີ້ແມ່ນຕົວຢ່າງເຖິງຄວາມຊອບທຳຂອງພຣະເຈົ້າ. ສິ່ງນີ້ຖືກຕ້ອງບໍ? ມີການກ່າວໄວ້ວ່າ ພຣະເຈົ້າໃຫ້ລາງວັນແກ່ຄົນດີ ແລະ ລົງໂທດຄົນຊົ່ວຮ້າຍ ແລະ ພຣະອົງຕອບແທນມະນຸດທຸກຄົນຕາມການກະທຳຂອງເຂົາ. ນັ້ນແມ່ນຖືກຕ້ອງ, ບໍ່ແມ່ນບໍ? ເຖິງແນວໃດກໍ່ຕາມ, ທຸກມື້ນີ້ ບັນດາຜູ້ທີ່ນະມັດສະການພຣະເຈົ້າໄດ້ຖືກຂ້າ ຫຼື ຖືກສາບແຊ່ງ ຫຼື ບໍ່ເຄີຍໄດ້ຮັບພອນ ຫຼື ເປັນທີ່ຮັບຮູ້ໂດຍພຣະອົງຈັກເທື່ອ; ບໍ່ວ່າພວກເຂົານະມັດສະການພຣະອົງຫຼາຍສ່ຳໃດກໍ່ຕາມ, ພຣະອົງກໍ່ເມີນເສີຍພວກເຂົາ. ພຣະເຈົ້າທັງບໍ່ໄດ້ອວຍພອນຄົນຊົ່ວ ແລະ ບໍ່ໄດ້ລົງໂທດພວກເຂົາ, ແຕ່ພວກເຂົາເປັນຄົນລວຍ ແລະ ມີລູກຫຼານຫຼາຍ ແລະ ທຸກສິ່ງເປັນໄປດ້ວຍດີສຳລັບພວກເຂົາ; ພວກເຂົາປະສົບຜົນສຳເລັດໃນທຸກສິ່ງ. ນີ້ແມ່ນຄວາມຊອບທຳຂອງພຣະເຈົ້າບໍ? ຜົນທີ່ໄດ້ຄື ບາງຄົນເວົ້າວ່າ ‘ພຣະເຈົ້າບໍ່ຊອບທຳ. ພວກເຮົານະມັດສະການພຣະອົງ, ແຕ່ພຣະອົງບໍ່ເຄີຍອວຍພອນພວກເຮົາ, ໃນຂະນະທີ່ໃນທຸກສິ່ງ, ຄົນຊົ່ວທີ່ຕໍ່ຕ້ານ ແລະ ບໍ່ນະມັດສະການພຣະອົງກັບໄດ້ດີກວ່າ ແລະ ມີຕຳແໜ່ງດີທີ່ສູງກວ່າພວກເຮົາ. ພຣະເຈົ້າບໍ່ຊອບທຳ!’ ສິ່ງນີ້ໄດ້ສະແດງຫຍັງໃຫ້ພວກເຈົ້າເຫັນ? ເຮົາພຽງເອົາສອງຕົວຢ່າງໃຫ້ພວກເຈົ້າ. ອັນໃດເວົ້າເຖິງຄວາມຊອບທຳຂອງພຣະເຈົ້າ? ບາງຄົນເວົ້າວ່າ ‘ພວກມັນທັງສອງແມ່ນການສະແດງອອກເຖິງຄວາມຊອບທຳຂອງພຣະເຈົ້າ!’ ເປັນຫຍັງພວກເຂົາຈຶ່ງເວົ້າແບບນີ້? ຄວາມຮູ້ຂອງຜູ້ຄົນກ່ຽວກັບອຸປະນິໄສຂອງພຣະເຈົ້ານັ້ນຜິດພາດ; ມັນມີຢູ່ທ່າມກາງຄວາມຄິດ ແລະ ມຸມມອງຂອງພວກເຂົາເອງ, ພາຍໃນທັດສະນະທາງດ້ານການປະຕິສຳພັນ ຫຼື ພາຍໃນທັດສະນະຂອງຄວາມດີ ແລະ ຄວາມຊົ່ວ, ທັດສະນະຂອງສິ່ງທີ່ຖືກ ແລະ ຜິດ ຫຼື ທັດສະນະທີ່ມີເຫດຜົນ. ການນຳເອົາທັດສະນະເຫຼົ່ານີ້າສູ່ຄວາມຮູ້ຂອງພວກເຂົາກ່ຽວກັບພຣະເຈົ້າເຮັດໃຫ້ພວກເຂົາບໍ່ສາມາດເຂົ້າກັນກັບພຣະເຈົ້າໄດ້ ແລະ ມີແນວໂນ້ມທີ່ຈະຕໍ່ຕ້ານພຣະອົງ ແລະ ຈົ່ມຕໍ່ວ່າກ່ຽວກັບພຣະອົງ” (ຄັດຈາກ ໜັງສືບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ)

“ພຣະອົງຈະເຮັດສິ່ງທີ່ພຣະອົງຄວນເຮັດ ແລະ ອຸປະນິໄສຂອງພຣະອົງແມ່ນຊອບທຳ. ຄວາມຊອບທຳບໍ່ມີທາງເປັນສິ່ງທີ່ຍຸຕິທຳ ຫຼື ສົມເຫດສົມຜົນ; ມັນບໍ່ແມ່ນຄວາມສະເໝີພາບ ຫຼື ເລື່ອງການຈັດສັນໃຫ້ກັບເຈົ້າໃນສິ່ງທີ່ເຈົ້າສົມຄວນໄດ້ຮັບຕາມປະລິມານວຽກທີ່ເຈົ້າເຮັດສຳເລັດ ຫຼື ຈ່າຍໃຫ້ກັບເຈົ້າສຳລັບວຽກຫຍັງກໍຕາມທີ່ເຈົ້າໄດ້ເຮັດ ຫຼື ມອບສິ່ງທີ່ເຈົ້າສົມຄວນໄດ້ຮັບໃຫ້ແກ່ເຈົ້າຕາມຄວາມພະຍາຍາມທີ່ເຈົ້າໄດ້ເສຍສະລະ. ນີ້ບໍ່ແມ່ນຄວາມຊອບທຳ. ສົມມຸດວ່າພຣະເຈົ້າໄດ້ກຳຈັດໂຢບຫຼັງຈາກທີ່ໂຢບເປັນພະຍານໃຫກັບພຣະອົງ. ແລ້ວພຣະເຈົ້າຈະຊອບທຳເຊັ່ນກັນບໍ? ເປັນຫຍັງສິ່ງນີ້ຈຶ່ງຖືກເອີ້ນວ່າຄວາມຊອບທຳ? ຈາກມຸມມອງຂອງມະນຸດ, ຖ້າບາງສິ່ງສອດຄ່ອງກັບແນວຄິດຂອງຜູ້ຄົນ, ແລ້ວມັນກໍງ່າຍຫຼາຍສຳລັບພວກເຂົາທີ່ຈະເວົ້າວ່າພຣະເຈົ້າຊອບທຳ; ເຖິງຢ່າງໃດກໍຕາມ, ຖ້າພວກເຂົາບໍ່ເຫັນວ່າສິ່ງນັ້ນສອດຄ່ອງກັບແນວຄິດຂອງພວກເຂົາ, ຖ້າມັນເປັນສິ່ງທີ່ພວກເຂົາບໍ່ສາມາດເຂົ້າໃຈໄດ້ ແລ້ວມັນກໍຈະຍາກສຳລັບພວກເຂົາທີ່ຈະເວົ້າວ່າພຣະເຈົ້າຊອບທຳ... ແກ່ນແທ້ຂອງພຣະເຈົ້າຄືຄວາມຊອບທຳ. ເຖິງແມ່ນວ່າມັນບໍ່ງ່າຍທີ່ຈະຢັ່ງເຖິງສິ່ງທີ່ພຣະອົງເຮັດ, ແຕ່ທຸກສິ່ງທີ່ພຣະອົງເຮັດກໍລ້ວນແລ້ວແຕ່ເປັນຄວາມຊອບທຳ; ມັນເປັນຍ້ອນຜູ້ຄົນບໍ່ເຂົ້າໃຈເທົ່ານັ້ນເອງ. ເມື່ອພຣະເຈົ້າມອບເປໂຕໃຫ້ກັບຊາຕານ, ເປໂຕຕອບແນວໃດ? ‘ມະນຸດຊາດບໍ່ສາມາດຢັ່ງເຖິງສິ່ງທີ່ພຣະອົງເຮັດ, ແຕ່ທຸກສິ່ງທີ່ພຣະອົງເຮັດແມ່ນປະກອບດ້ວຍຄວາມປະສົງທີ່ດີຂອງພຣະອົງ; ມີຄວາມຊອບທຳໃນທຸກສິ່ງນັ້ນ. ແລ້ວຂ້ານ້ອຍຈະບໍ່ກ່າວສັນລະເສີນການກະທຳຢ່າງມີສະຕິປັນຍາຂອງພຣະອົງໄດ້ແນວໃດ?’ ມື້ນີ້, ເຈົ້າຄວນເຫັນວ່າພຣະເຈົ້າບໍ່ໄດ້ທຳລາຍຊາຕານເພື່ອສະແດງໃຫ້ມະນຸດເຫັນວ່າຊາຕານເຮັດໃຫ້ພວກເຂົາເສື່ອມຊາມແນວໃດ ແລະ ພຣະເຈົ້າຊ່ວຍພວກເຂົາແນວໃດ; ໃນທີ່ສຸດແລ້ວ ເນື່ອງຈາກລະດັບທີ່ຊາຕານເຮັດໃຫ້ຜູ້ຄົນເສື່ອມຊາມ, ພວກເຂົາຄວນເບິ່ງຄວາມຜິດບາບອັນຊົ່ວຮ້າຍທີ່ຊາຕານເຮັດໃຫ້ພວກເຂົາເສື່ອມຊາມ ແລະ ເມື່ອພຣະເຈົ້າທຳລາຍຊາຕານ ພວກເຂົາກໍຈະເຫັນເຖິງຄວາມຊອບທຳຂອງພຣະເຈົ້າ ແລະ ເຫັນວ່າສິ່ງນັ້ນປະກອບດ້ວຍອຸປະນິໄສຂອງພຣະເຈົ້າ. ທຸກສິ່ງທີ່ພຣະເຈົ້າເຮັດເປັນສິ່ງທີ່ຊອບທຳ. ເຖິງແມ່ນເຈົ້າອາດບໍ່ສາມາດຢັ່ງເຖິງມັນໄດ້ກໍຕາມ, ເຈົ້າບໍ່ຄວນຕັດສິນຕາມອຳເພີໃຈ. ຖ້າບາງສິ່ງທີ່ພຣະອົງເຮັດປາກົດວ່າບໍ່ສົມເຫດສົມຜົນສຳລັບເຈົ້າ ຫຼື ຖ້າເຈົ້າມີແນວຄິດໃດໜຶ່ງກ່ຽວກັບມັນ ແລະ ນໍາພາເຈົ້າໃຫ້ເວົ້າວ່າພຣະອົງບໍ່ຊອບທຳ, ແລ້ວເຈົ້າກໍບໍ່ສົມເຫດສົມຜົນທີ່ສຸດ. ເຈົ້າໄດ້ເຫັນແລ້ວວ່າເປໂຕຄົ້ນພົບບາງສິ່ງທີ່ເປັນສິ່ງທີ່ບໍ່ສາມາດເຂົ້າໃຈໄດ້, ແຕ່ລາວກໍໝັ້ນໃຈວ່າສະຕິປັນຍາຂອງພຣະເຈົ້າຢູ່ໃນນັ້ນ ແລະ ຄວາມປະສົງດີຂອງພຣະອົງຢູ່ໃນສິ່ງເຫຼົ່ານັ້ນ. ມະນຸດບໍ່ສາມາດຢັ່ງເຖິງທຸກສິ່ງໄດ້; ມີຫຼາຍສິ່ງທີ່ພວກເຂົາບໍ່ສາມາດເຂົ້າໃຈໄດ້. ສະນັ້ນ, ການຮູ້ຈັກອຸປະນິໄສຂອງພຣະເຈົ້າບໍ່ແມ່ນສິ່ງງ່າຍເລີຍ” (ຄັດຈາກ ໜັງສືບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ) ພຣະທໍາຂອງພຣະເຈົ້າສ່ອງແສງຄືດັ່ງໂຄມໄຟຢູ່ໃນຄວາມມືດ ແລະ ຂ້ອຍກໍ່ເຂົ້າໃຈທັນທີ. ຂ້ອຍບໍ່ສາມາດເຫັນຄວາມຊອບທໍາຂອງພຣະເຈົ້າເພາະວ່າຂ້ອຍໄດ້ພະຍາຍາມເຂົ້າໃຈມັນໂດຍໃຊ້ແນວຄິດ ແລະ ຈິນຕະນາການຕ່າງໆຂອງຂ້ອຍ. ເມື່ອຂ້ອຍເຫັນບັນດາຜູ້ຕໍ່ຕ້ານພຣະຄຣິດ ແລະ ຜູ້ນໍາຈອມປອມຂັດຂວາງວຽກຂອງເຮືອນຂອງພຣະເຈົ້າ, ຂ້ອຍເຊື່ອວ່າການລາຍງານພວກເຂົາຢ່າງຈິງໃຈເປັນການກະທໍາທີ່ດີ ແລະ ຊອບທໍາເຊິ່ງຄວນໄດ້ຮັບຄວາມໂປດປານ ແລະ ການປົກປ້ອງຈາກພຣະເຈົ້າ. ຂ້ອຍຄິດວ່າພວກເຂົາຈະຖືກຈັດການທັນທີ ແລະ ນັ້ນຄືຄວາມຊອບທໍາຂອງພຣະເຈົ້າ. ແຕ່ຫຼັງຈາກທີ່ຂ້ອຍໄດ້ລາຍງານບັນຫາເຫຼົ່ານີ້, ພວກເຂົາຍັງຄົງຮັກສາຕໍາແໜ່ງຕ່າງໆຂອງພວກເຂົາ ແລະ ຍັງປະຕິບັດຕາມຢ່າງບໍ່ຫົວຊາ, ໃນຂະນະທີ່ຂ້ອຍເປັນຜູ້ທີ່ຖືກຈໍາກັດ ແລະ ຖືກເນລະເທດ. ຂ້ອຍເລີ່ມສົງໃສຄວາມຊອບທໍາຂອງພຣະເຈົ້າໃນຈຸດນັ້ນ. ຫຼັງຈາກອ່ານພຣະທໍາຂອງພຣະເຈົ້າ, ໃນທີ່ສຸດຂ້ອຍກໍ່ເຂົ້າໃຈວ່າເນື້ອແທ້ຂອງພຣະເຈົ້າແມ່ນຊອບທໍາ. ບໍ່ວ່າການກະທໍາຕ່າງໆຂອງພຣະອົງຈະເປັນໄປຕາມແນວຄິດຂອງພວກເຮົາ ຫຼື ບໍ່, ພວກມັນສະແດງເຖິງຄວາມຊອບທຳຂອງພຣະອົງຢູ່ຕະຫຼອດເວລາ. ມັນຄືກັນກັບການທົດລອງຕ່າງໆຂອງໂຢບ. ລາວເປັນມະນຸດທີ່ສົມບູນແບບໃນສາຍຕາຂອງພຣະເຈົ້າ, ແຕ່ພຣະເຈົ້າໄດ້ມອບລາວໃຫ້ກັບຊາຕານ ແລະ ເອົາຊັບສົມບັດ ແລະ ລູກໆຂອງລາວທັງໝົດໄປ. ອັນນີ້ແມ່ນຄວາມຊອບທຳຂອງພຣະເຈົ້າ. ໂຢບຢ້ານຈຽມພຣະເຈົ້າ ແລະ ຫຼີກລ່ຽງຄວາມຊົ່ວຮ້າຍ ແລະ ລາວໄດ້ອາໄສຄວາມເຊື່ອຂອງລາວເພື່ອແບກຮັບຄວາມຊື່ສັດ, ເປັນປະຈັກພະຍານທີ່ຍິ່ງໃຫຍ່ຕໍ່ພຣະເຈົ້າ. ຈາກນັ້ນພຣະເຈົ້າໄດ້ອວຍພອນໃຫ້ລາວມີອາຍຸຍືນ ແລະ ມີຄວາມຮັ່ງມີຫຼາຍຂຶ້ນ ແລະ ມີລູກທີ່ດີກວ່າເຊັ່ນກັນ. ອັນນີ້ກໍ່ແມ່ນຄວາມຊອບທໍາຂອງພຣະເຈົ້າຄືກັນ. ສົມມຸດວ່າຫຼັງຈາກທີ່ ໂຢບ ໄດ້ເປັນປະຈັກພະຍານຕໍ່ພຣະເຈົ້າ, ພຣະເຈົ້າບໍ່ໄດ້ອວຍພອນລາວ, ແຕ່ໄດ້ທໍາລາຍລາວແທນ. ນັ້ນກໍ່ຈະເປັນຄວາມຊອບທໍາຂອງພຣະເຈົ້າຄືກັນ. ເນື້ອແທ້ ແລະ ອຸປະນິໄສຂອງພຣະເຈົ້າແມ່ນມີຄວາມຊອບທໍາໂດຍທໍາມະຊາດ ສະນັ້ນທຸກໆສິ່ງທີ່ພຣະອົງເຮັດແມ່ນຊອບທໍາ. ຈາກນັ້ນຂ້ອຍໄດ້ຄິດກ່ຽວກັບ ເປໂຕ ຜູ້ທີ່ໄດ້ຜ່ານການລອງໃຈ ແລະ ການຫຼໍ່ຫຼອມຫຼາຍຮ້ອຍຄັ້ງ, ແຕ່ຍັງຍ້ອງຍໍຄວາມຊອບທໍາຂອງພຣະເຈົ້າ. ລາວບໍ່ສາມາດເຂົ້າໃຈທຸກໆສິ່ງທີ່ເກີດຂຶ້ນ, ແຕ່ລາວເຊື່ອວ່າຄວາມຊອບທໍາ ແລະ ສະຕິປັນຍາຂອງພຣະເຈົ້າຢູ່ເບື້ອງຫຼັງສິ່ງທັງໝົດ. ຫຼັງຈາກນັ້ນກໍ່ຄືຂ້ອຍ-ຂ້ອຍບໍ່ເຂົ້າໃຈຄວາມຊອບທໍາຂອງພຣະເຈົ້າຢ່າງແທ້ຈິງ ແຕ່ແທນທີ່ຈະປະເມີນມັນໂດຍວິທີທີ່ສິ່ງຕ່າງໆໄດ້ປາກົດຂຶ້ນ ແລະ ວ່າຜົນໄດ້ຮັບເປັນໄປຕາມແນວຄິດຂອງຂ້ອຍ ຫຼື ບໍ່. ເມື່ອສິ່ງທີ່ພຣະເຈົ້າເຮັດເຂົ້າກັນພໍດີກັບແນວຄິດຂອງຂ້ອຍ ແລະ ເປັນປະໂຫຍດແກ່ຂ້ອຍ, ຂ້ອຍເຊື່ອໃນຄວາມຊອບທໍາຂອງພຣະອົງ. ແຕ່ເມື່ອພຣະອົງຈັດແຈງສະຖານະການຕ່າງໆທີ່ບໍ່ເປັນປະໂຫຍດແກ່ຂ້ອຍ, ຂ້ອຍກໍ່ເລີ່ມສົງໃສຄວາມຊອບທໍາຂອງພຣະອົງ, ເຊື່ອໃນສິ່ງຕ່າງໆທີ່ພຣະອົງຈັດແຈງໃຫ້ວ່າບໍ່ຍຸດຕິທໍາ. ເຖິງແມ່ນວ່າຂ້ອຍບໍ່ເຄີຍຕໍານິພຣະເຈົ້າຢ່າງເປີດເຜີຍ, ແຕ່ຂ້ອຍໄດ້ໂຕ້ຖຽງກັບພຣະອົງຢູ່ໃນໃຈຂອງຂ້ອຍຕະຫຼອດເວລາ. ຂ້ອຍເຫັນວ່າຂ້ອຍບໍ່ມີຄວາມຮູ້ສຶກແນວໃດ. ບໍ່ແມ່ນວ່າພຣະເຈົ້າບໍ່ຊອບທໍາ. ມັນແມ່ນຂ້ອຍຜູ້ທີ່ບໍ່ເຂົ້າໃຈພຣະເຈົ້າ. ຂ້ອຍເປັນຄົນເຫັນແກ່ຕົວ ແລະ ຫຼອກລວງເກີນໄປ. ຂ້ອຍບໍ່ໄດ້ສະແຫວງຫາຄວາມຈິງ ຫຼື ຮຽນຮູ້ຈາກສະຖານະການທີ່ພຣະອົງໄດ້ຈັດແຈງໃຫ້ຂ້ອຍ. ແທນທີ່ຈະເປັນແນວນັ້ນ, ຂ້ອຍໂຕ້ຖຽງ ແລະ ຄອບງໍາອະນາຄົດ ແລະ ຜົນປະໂຫຍດຕ່າງໆຂອງຂ້ອຍເອງ, ສະນັ້ນຂ້ອຍຈະບໍ່ຮູ້ສຶກບໍ່ດີ ແລະ ຕົກຢູ່ໃນຄວາມມືດ ແລະ ຄວາມເຈັບປວດໄດ້ແນວໃດ? ສຸດທ້າຍ ຂ້ອຍເຂົ້າໃຈຄວາມປະສົງຂອງພຣະເຈົ້າ. ພຣະເຈົ້າໃຊ້ສະຖານະການນີ້ເພື່ອແກ້ໄຂທັດສະນະທີ່ຜິດຂອງຂ້ອຍ ດັ່ງນັ້ນຂ້ອຍບໍ່ໄດ້ພະຍາຍາມເຂົ້າໃຈຄວາມຊອບທໍາຂອງພຣະອົງຜ່ານແນວຄິດຂອງຂ້ອຍເອງອີກຕໍ່ໄປ. ຂ້ອຍຮູ້ສຶກວ່າໃນທີ່ສຸດຂ້ອຍກໍ່ເຂົ້າໃຈສິ່ງທີ່ເກີດຂຶ້ນ. ຂ້ອຍໄດ້ມາຢູ່ຕໍ່ໜ້າພຣະເຈົ້າໃນການອະທິຖານ, ເຕັມໃຈທີ່ຈະອ່ອນນ້ອມຕໍ່ການຈັດແຈງຂອງພຣະອົງ ແລະ ເຂົ້າໃຈພຣະອົງໃນສະຖານະການນີ້.

ຈາກນັ້ນຂ້ອຍໄດ້ອ່ານພຣະທໍາຂອງພຣະເຈົ້າ: “ຄົນສ່ວນຫຼາຍບໍ່ເຂົ້າໃຈພາລະກິດຂອງພຣະເຈົ້າ, ສະນັ້ນ, ຄວາມເຊື່ອຂອງພວກເຂົາຈຶ່ງຂາດເຂີນເກີນໄປ. ການເຂົ້າໃຈພາລະກິດຂອງພຣະເຈົ້າບໍ່ແມ່ນສິ່ງງ່າຍ; ກ່ອນອື່ນ ຄົນໆໜຶ່ງຕ້ອງຮູ້ວ່າມີແຜນການສຳລັບພາລະກິດທັງໝົດຂອງພຣະເຈົ້າ ແລະ ມັນລ້ວນແລ້ວແຕ່ສຳເລັດລົງຕາມເວລາຂອງພຣະເຈົ້າ. ມະນຸດບໍ່ສາມາດເຂົ້າໃຈໄດ້ຕະຫຼອດການວ່າພຣະເຈົ້າເຮັດພາລະກິດຫຍັງ ແລະ ເມື່ອໃດ; ພຣະເຈົ້າປະຕິບັດພາລະກິດບາງຢ່າງໃນຊ່ວງເວລາໃດໜຶ່ງ ແລະ ພຣະອົງບໍ່ໄດ້ຊັກຊ້າ; ບໍ່ມີໃຜສາມາດທຳລາຍພາລະກິດຂອງພຣະອົງໄດ້. ການປະຕິບັດພາລະກິດຕາມແຜນການຂອງພຣະອົງ ແລະ ຕາມຄວາມຕັ້ງໃຈຂອງພຣະອົງແມ່ນຫຼັກການເຊິ່ງພຣະອົງປະຕິບັດພາລະກິດຂອງພຣະອົງ ແລະ ບໍ່ມີບຸກຄົນໃດສາມາດປ່ຽນແປງສິ່ງນີ້ໄດ້. ໃນນັ້ນ ເຈົ້າຄວນເຫັນອຸປະນິໄສຂອງພຣະເຈົ້າ” (ຄັດຈາກ ໜັງສືບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ). “ທຸກສິ່ງທີ່ພຣະເຈົ້າເຮັດແມ່ນຈຳເປັນ ແລະ ມີຄວາມໝາຍພິເສດ, ຍ້ອນທຸກສິ່ງທີ່ພຣະອົງປະຕິບັດໃນມະນຸດແມ່ນກ່ຽວພັນກັບການຄຸ້ມຄອງຂອງພຣະອົງ ແລະ ຄວາມລອດພົ້ນຂອງມະນຸດຊາດ. ແນ່ນອນ ພາລະກິດທີ່ພຣະເຈົ້າປະຕິບັດໃນໂຢບກໍບໍ່ໄດ້ແຕກຕ່າງ, ເຖິງແມ່ນໂຢບສົມບູນ ແລະ ຊື່ສັດໃນສາຍຕາຂອງພຣະເຈົ້າ. ເວົ້າອີກຢ່າງໜຶ່ງກໍຄື, ບໍ່ວ່າພຣະເຈົ້າຈະເຮັດຫຍັງ ຫຼື ພຣະອົງຈະເຮັດມັນດ້ວຍວິທີໃດກໍຕາມ, ບໍ່ວ່າລາຄາຈະເທົ່າໃດກໍຕາມ, ບໍ່ວ່າຈຸດປະສົງຂອງພຣະອົງຈະແມ່ນຫຍັງກໍຕາມ, ເປົ້າໝາຍແຫ່ງການກະທຳຂອງພຣະອົງແມ່ນບໍ່ໄດ້ປ່ຽນແປງ. ເປົ້າໝາຍຂອງພຣະອົງແມ່ນເພື່ອປະຕິບັດພຣະທຳຂອງພຣະເຈົ້າໃສ່ໃນມະນຸດ, ພ້ອມທັງເງື່ອນໄຂ ແລະ ຄວາມປະສົງຂອງພຣະເຈົ້າສຳລັບມະນຸດ; ເວົ້າອີກຢ່າງໜຶ່ງກໍຄື ມັນແມ່ນເພື່ອປັ້ນມະນຸດໃນທຸກສິ່ງທີ່ພຣະເຈົ້າເຊື່ອວ່າເປັນບວກຕາມບາດກ້າວຂອງພຣະອົງ, ເຮັດໃຫ້ມະນຸດສາມາດເຂົ້າໃຈຫົວໃຈຂອງພຣະເຈົ້າ ແລະ ຢັ່ງເຖິງທາດແທ້ຂອງພຣະເຈົ້າ ແລະ ເຮັດໃຫ້ມະນຸດເຊື່ອຟັງອຳນາດການປົກຄອງສູງສຸດ ແລະ ການຈັດແຈງຂອງພຣະເຈົ້າ, ແລ້ວກໍເຮັດໃຫ້ມະນຸດບັນລຸຄວາມຢຳເກງພຣະເຈົ້າ ແລະ ການຫຼີກເວັ້ນສິ່ງຊົ່ວຮ້າຍ, ທຸກສິ່ງເຫຼົ່ານີ້ແມ່ນດ້ານໜຶ່ງຂອງເປົ້າໝາຍຂອງພຣະເຈົ້າໃນທຸກສິ່ງທີ່ພຣະອົງໄດ້ກະທຳ. ອີກດ້ານໜຶ່ງກໍຄື ຍ້ອນຊາຕານເປັນຜູ້ສ້າງຄວາມແຕກຕ່າງ ແລະ ເປົ້າໝາຍການຮັບໃຊ້ໃນພາລະກິດຂອງພຣະເຈົ້າ, ມະນຸດຈຶ່ງຖືກມອບໃຫ້ແກ່ຊາຕານຢູ່ເລື້ອຍໆ; ນີ້ຄືວິທີທີ່ພຣະເຈົ້າໃຊ້ເພື່ອເຮັດໃຫ້ຜູ້ຄົນເຫັນໃນການລໍ້ລວງຂອງຊາຕານ ແລະ ໂຈມຕີຄວາມຊົ່ວຮ້າຍ, ຄວາມຂີ້ຮ້າຍ ແລະ ຄວາມເປັນຕາລັງກຽດຂອງຊາຕານ, ໃນທີ່ສຸດກໍເຮັດໃຫ້ຜູ້ຄົນກຽດຊັງຊາຕານ ແລະ ສາມາດຮູ້ຈັກ ແລະ ເຂົ້າໃຈເຖິງສິ່ງທີ່ຢູ່ໃນດ້ານລົບ. ຂະບວນການນີ້ເຮັດໃຫ້ພວກເຂົາຖືກປົດປ່ອຍຕົນເອງເທື່ອລະໜ້ອຍຈາກການຄວບຄຸມ ແລະ ການກ່າວຫາ, ການແຊກແຊງ ແລະ ການໂຈມຕີຂອງຊາຕານ, ຈົນກວ່າ ຍ້ອນພຣະທໍາຂອງພຣະເຈົ້າ, ຄວາມຮູ້ຂອງພວກເຂົາ ແລະ ຄວາມເຊື່ອຟັງພຣະເຈົ້າ ແລະ ຄວາມເຊື່ອໃນພຣະເຈົ້າ ແລະ ຄວາມຢຳເກງພຣະເຈົ້າ, ພວກເຂົາຈຶ່ງໄດ້ເອົາຊະນະເໜືອການໂຈມຕີ ແລະ ການກ່າວຫາຂອງຊາຕານ; ມີພຽງເມື່ອນັ້ນ ພວກເຂົາຈຶ່ງຈະຖືກໄຖ່ຈາກອິດທິພົນຂອງຊາຕານຢ່າງສິ້ນເຊີງ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພາລະກິດຂອງພຣະເຈົ້າ, ອຸປະນິໄສຂອງພຣະເຈົ້າ ແລະ ພຣະເຈົ້າເອງ II). ພຣະທໍາຂອງພຣະເຈົ້າໄດ້ສະແດງໃຫ້ຂ້ອຍເຫັນວ່າພຣະອົງປະຕິບັດດ້ວຍຫຼັກການ ແລະ ຢູ່ໃນເວລາທີ່ດີຂອງພຣະອົງເອງຕະຫຼອດເວລາ ແລະ ຄວາມຊອບທໍາ ແລະ ສະຕິປັນຍາຂອງພຣະອົງແມ່ນຢູ່ເບື້ອງຫຼັງສິ່ງທັງໝົດນີ້. ຂ້ອຍຄິດວ່າຄວາມຊອບທຳຂອງພຣະເຈົ້າໝາຍເຖິງການລົງໂທດໃນທັນທີ ແລະ ຜູ້ທີ່ເຮັດຄວາມຊົ່ວຮ້າຍຄວນໄດ້ຮັບການລົງໂທດທັນທີ. ແຕ່ຖ້າສິ່ງຕ່າງໆເກີດຂຶ້ນຕາມທີ່ຂ້ອຍໄດ້ຈິນຕະນາການໄວ້, ແລ້ວພຣະເຈົ້າຈະເປີດເຜີຍຄົນທຸກປະເພດ ແລະ ອະນຸຍາດໃຫ້ຜູ້ເລືອກສັນຂອງພຣະອົງມີຄວາມເຂົ້າໃຈໄດ້ແນວໃດ? ຕົວຈິງແລ້ວ ພຣະເຈົ້າອະນຸຍາດໃຫ້ບັນດາຜູ້ຕໍ່ຕ້ານພຣະຄຣິດ ແລະ ຜູ້ນໍາຈອມປອມເກີດຂຶ້ນໃນຄຣິດຕະຈັກເພື່ອໃຊ້ຄົນເຫຼົ່ານີ້ເພື່ອຊ່ວຍໃຫ້ພວກເຮົາເຕີບໃຫຍ່ໃນຊີວິດ, ເພື່ອຊຸກຍູ້ໃຫ້ພວກເຮົາສະແຫວງຫາຄວາມຈິງ ແລະ ພັດທະນາຄວາມເຂົ້າໃຈ. ເມື່ອພວກເຮົາສາມາດໄຈ້ແຍກຄົນເຫຼົ່ານີ້ໂດຍການໃຊ້ຫຼັກການຕ່າງໆຂອງຄວາມຈິງແມ່ນເມື່ອພວກເຮົາເຂົ້າໃຈ ແລະ ເຂົ້າສູ່ຄວາມຈິງ. ເມື່ອສິ່ງນັ້ນເກີດຂຶ້ນ, ບັນດາຜູ້ຕໍ່ຕ້ານພຣະຄຣິດ ແລະ ຜູ້ນໍາຈອມປອມໄດ້ຮັບໃຊ້ຈຸດປະສົງຂອງພວກເຂົາ. ເຖິງແມ່ນວ່າຜູ້ຕໍ່ຕ້ານພຣະຄຣິດ ແລະ ຜູ້ນໍາຈອມປອມບາງຄົນຢູ່ໃນຕໍາແໜ່ງຕ່າງໆທີ່ມີອໍານາດໃນຄຣິດຕະຈັກໃນເວລານັ້ນ ແລະ ເບິ່ງຄືວ່າສາມາດຄວບຄຸມ ແລະ ຫຼອກລວງບາງຄົນໄດ້, ແຕ່ພຣະຄຣິດ ແລະ ຄວາມຈິງຍັງຄົງປົກຄອງຢູ່ໃນຄຣິດຕະຈັກ ດັ່ງນັ້ນພວກເຂົາທັງໝົດຈະຖືກເປີດເຜີຍ ແລະ ຖືກຂັບໄລ່ອອກໄປບໍ່ໄວກໍ່ຊ້າ.

ຂ້ອຍຍັງຮູ້ອີກວ່າທຳມະຊາດຂອງຜູ້ຕໍ່ຕ້ານພຣະຄຣິດທີ່ຮ້າຍກາດ ແລະ ເປັນອັນຕະລາຍຄືແນວໃດ ແລະ ພວກເຂົາບໍ່ມີຄວາມເປັນມະນຸດເລີຍ. ພວກເຂົາສົນໃຈແຕ່ກຽດສັກສີ ແລະ ສະຖານະເທົ່ານັ້ນ ແລະ ບໍ່ສົນໃຈກ່ຽວກັບຜູ້ເລືອກສັນຂອງພຣະເຈົ້າເລີຍ. ຜູ້ໃດລະເມີດຜົນປະໂຫຍດຂອງພວກເຂົາກາຍເປັນໜາມທີ່ຢູ່ຂ້າງພວກເຂົາ. ພວກເຂົາຈະໂຈມຕີ ແລະ ແກ້ແຄ້ນຜູ້ນັ້ນ, ບໍ່ຢຸດຈົນກວ່າພວກເຂົາຈະສໍາເລັດ. ພວກເຂົາປະພຶດຕົວແບບດຽວກັບທີ່ຊາຕານເຮັດ. ຈົນກ່ວາຜູ້ຕໍ່ຕ້ານພຣະຄຣິດຈະຖືກຂັບໄລ່ອອກໄປ, ຜູ້ເລືອກສັນຂອງພຣະເຈົ້າຈະບໍ່ມີເວລາພັກຜ່ອນຊົ່ວຄາວເພື່ອດໍາລົງຊີວິດຢູ່ໃນຄຣິດຕະຈັກ ຫຼື ເຮັດໜ້າທີ່ຂອງພວກເຂົາ. ພຣະເຈົ້າອະນຸຍາດໃຫ້ສິ່ງນີ້ເກີດຂຶ້ນກັບຂ້ອຍ ສະນັ້ນຂ້ອຍສາມາດເຫັນໄດ້ຈາກຄົນເຫຼົ່ານີ້ແທ້ໆວ່າພວກເຂົາຫຼອກລວງ ແລະ ທໍາຮ້າຍຄົນອື່ນແນວໃດ, ຮັບຮູ້ທຳມະຊາດ ແລະ ເນື້ອແທ້ຂອງພວກເຂົາ, ຈຳແນກຄວາມເຊື່ອຜິດໆທີ່ຜິດຈາລີດຂອງພວກເຂົາ ແລະ ໜີຈາກການຄວບຄຸມ ແລະ ການຫຼອກລວງຂອງພວກເຂົາ. ພຣະເຈົ້າຍັງຕ້ອງການໃຫ້ຂ້ອຍຮຽນຮູ້ຈາກຄວາມຜິດພາດຂອງພວກເຂົາເພື່ອຂ້ອຍຈະບໍ່ເດີນໄປໃນທາງທີ່ຜິດ. ສິ່ງທັງໝົດນີ້ສະແດງໃຫ້ຂ້ອຍເຫັນວ່າພຣະເຈົ້າຈັດແຈງສະຖານະການນີ້ເພື່ອຊ່ວຍຂ້ອຍໃຫ້ລອດພົ້ນ ແລະ ເຮັດໃຫ້ຂ້ອຍສົມບູນແບບ. ດັ່ງທີ່ພຣະທໍາຂອງພຣະເຈົ້າກ່າວວ່າ: “ດ້ວຍບໍລິການຂອງຫຼາຍສິ່ງທີ່ຂັດກັນ ແລະ ເປັນລົບ ແລະ ໂດຍການນໍາໃຊ້ການສຳແດງອອກທຸກຮູບແບບຂອງຊາຕານ, ການກະທຳຂອງມັນ, ການກ່າວໂທດຂອງມັນ, ການລົບກວນ ແລະ ການຫຼອກລວງຂອງມັນ, ພຣະເຈົ້າສະແດງໃບໜ້າທີ່ຊົ່ວຮ້າຍຂອງຊາຕານຢ່າງຊັດເຈນ ແລະ ດ້ວຍເຫດນັ້ນກໍເຮັດໃຫ້ຄວາມສາມາດຂອງເຈົ້າສົມບູນເພື່ອຈຳແນກຊາຕານ, ເພື່ອເຈົ້າອາດກຽດຊັງຊາຕານ ແລະ ປະຖິ້ມມັນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄົນທີ່ຈະຖືກເຮັດໃຫ້ສົມບູນຕ້ອງຜ່ານການຫຼໍ່ຫຼອມ). ຂ້ອຍຂອບໃຈພຣະເຈົ້າສໍາລັບການຊີ້ນໍາຂ້ອຍໃຫ້ເຂົ້າໃຈຄວາມພະຍາຍາມອັນໜັກໜ່ວງຂອງພຣະອົງ ແລະ ສໍາລັບການນໍາພາຂ້ອຍອອກຈາກຄວາມມືດ.

ໃນເດືອນມັງກອນ 2015, ຂ້ອຍໄດ້ຂຽນຈົດໝາຍອີກສະບັບໜຶ່ງລາຍງານ ເອື້ອຍຍັນຊູ. ຂ້ອຍລໍຖ້າຢ່າງກະຕືລືລົ້ນທຸກໆມື້ອີກເທື່ອສໍາລັບເຮືອນຂອງພຣະເຈົ້າທີ່ຈະສົ່ງຄົນມາສືບສວນລາວ. ແຕ່ສອງເດືອນໄດ້ຜ່ານໄປ ແລະ ຂ້ອຍຍັງລໍຖ້າໃຫ້ຄົນເຂົ້າມາກວດເບິ່ງມັນ. ຜູ້ນໍາຄຣິດຕະຈັກຂອງພວກເຮົາມາຖາມຂ້ອຍຊໍ້າແລ້ວຊໍ້າອີກວ່າ: “ເຈົ້າມີບັນຫາບາງຢ່າງກັບພຣະເຈົ້າ ຫຼື ກັບເຮືອນຂອງພຣະເຈົ້າບໍ?” ຂ້ອຍເລີ່ມຮູ້ສຶກກັງວົນເມື່ອລາວເວົ້າແນວນັ້ນ ແລະ ສົງໄສວ່າສິ່ງໃດຈະເກີດຂຶ້ນກັບຂ້ອຍຕອນນີ້ທີ່ຂ້ອຍໄດ້ຂຽນຈົດໝາຍສະບັບນັ້ນ. ຂ້ອຍຄິດວ່າ: “ຂ້ອຍຖືກໂດດດ່ຽວຢູ່ແລ້ວ, ສະນັ້ນຖ້າມີອັນໃດຕື່ມອີກທີ່ເກີດຂຶ້ນ, ຂ້ອຍຖືກບັງຄັບໃຫ້ຖືກໄລ່ອອກຈາກຄຣິດຕະຈັກ”. ຂ້ອຍຮູ້ທັນທີວ່າຂ້ອຍເລີ່ມສົງໃສຄວາມຊອບທໍາຂອງພຣະເຈົ້າອີກເທື່ອໜຶ່ງ. ຂ້ອຍຟ້າວມາຫາພຣະເຈົ້າເພື່ອອະທິຖານວ່າ: “ພຣະເຈົ້າທີ່ເຄົາລົບ, ຂ້ານ້ອຍຮັບຮູ້ຄວາມຊອບທໍາຂອງພຣະອົງໂດຍວາຈາ ແລະ ຂ້ານ້ອຍເຊື່ອພຣະຄຣິດ ແລະ ການປົກຄອງຄວາມຈິງໃນເຮືອນຂອງພຣະເຈົ້າ. ແຕ່ເມື່ອຖືກທົດສອບດ້ວຍເວລາ ແລະ ຄວາມຈິງ, ຂ້ານ້ອຍເຫັນວ່າຂ້ານ້ອຍມີຄວາມສັດທາໜ້ອຍປານໃດ ແລະ ວ່າຂ້ານ້ອຍຍັງບໍ່ເຂົ້າໃຈຄວາມຊອບທໍາຂອງພຣະອົງຢ່າງແທ້ຈິງ. ດຽວນີ້ ຂ້ານ້ອຍປາດຖະໜາທີ່ຈະປ່ອຍວາງຄວາມສົນໃຈຂອງຂ້ານ້ອຍ ແລະ ອ່ອນນ້ອມຕໍ່ການຈັດແຈງຕ່າງໆຂອງພຣະອົງ. ກະລຸນາແນະນຳຂ້ານ້ອຍໃຫ້ເຂົ້າໃຈຄວາມປະສົງຂອງພຣະອົງ”. ຈາກນັ້ນ ຂ້ອຍໄດ້ອ່ານບົດຄວາມຈາກພຣະທໍາຂອງພຣະເຈົ້າ, “ສຳລັບທຸກຄົນທີ່ສະແຫວງຫາເພື່ອຮັກພຣະເຈົ້າ, ບໍ່ມີຄວາມຈິງໃດທີ່ບໍ່ສາມາດໄດ້ມາ ແລະ ບໍ່ມີຄວາມຍຸຕິທຳໃດທີ່ພວກເຂົາບໍ່ສາມາດຍຶດໝັ້ນໄດ້. ເຈົ້າຄວນດຳລົງຊີວິດຂອງເຈົ້າແນວໃດ? ເຈົ້າຄວນຮັກພຣະເຈົ້າ ແລະ ໃຊ້ຄວາມຮັກນີ້ເພື່ອປະຕິບັດຕາມຄວາມປາຖະໜາຂອງພຣະອົງແນວໃດ? ບໍ່ມີບັນຫາໃດທີ່ຍິ່ງໃຫຍ່ກວ່າໃນຊີວິດຂອງເຈົ້າ. ເໜືອສິ່ງອື່ນໃດ, ເຈົ້າຕ້ອງມີຄວາມປາຖະໜາ ແລະ ຄວາມພາກພຽນດັ່ງກ່າວ ແລະ ບໍ່ຄວນເປັນຄືກັນກັບຄົນອ່ອນແອທີ່ບໍ່ມີຄວາມກ້າຫານ. ເຈົ້າຕ້ອງຮຽນຮູ້ຈັກວິທີປະສົບກັບຊີວິດທີ່ມີຄວາມໝາຍ ແລະ ປະສົບກັບຄວາມຈິງທີ່ມີຄວາມໝາຍ ແລະ ບໍ່ຄວນປະຕິບັດກັບຕົນເອງພຽງພໍແຕ່ເປັນພິທີໃນລັກສະນະນັ້ນ. ຊີວິດຂອງເຈົ້າກໍຈະຜ່ານເຈົ້າໄປໂດຍບໍ່ຮູ້ສຶກຕົວ; ແລ້ວຫຼັງຈາກນັ້ນ ເຈົ້າຈະມີໂອກາດທີ່ຈະຮັກພຣະເຈົ້າອີກຄັ້ງບໍ? ມະນຸດສາມາດຮັກພຣະເຈົ້າຫຼັງຈາກເຂົາໄດ້ຕາຍໄປແລ້ວບໍ? ເຈົ້າຕ້ອງມີຄວາມປາຖະໜາ ແລະ ຄວາມສຳນຶກເໝືອນກັບເປໂຕ; ຊີວິດຂອງເຈົ້າຕ້ອງມີຄວາມໝາຍ ແລະ ເຈົ້າຕ້ອງບໍ່ຫຼິ້ນເກມກັບຕົວເຈົ້າເອງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ປະສົບການຂອງເປໂຕ: ຄວາມຮູ້ຂອງເພິ່ນກ່ຽວກັບການຕີສອນ ແລະ ການພິພາກສາ). ພຣະທໍາຂອງພຣະເຈົ້າສະແດງໃຫ້ຂ້ອຍເຫັນວ່າສິ່ງທີ່ພຣະອົງເຮັດໃຫ້ສົມບູນແບບແມ່ນຄວາມປາດຖະຫນາຂອງພວກເຮົາສໍາລັບຄວາມຈິງ ແລະ ຄວາມຊອບທໍາ ແລະ ປະນິທານຂອງພວກເຮົາທີ່ຈະຮັກພຣະເຈົ້າ. ບໍ່ວ່າຄວາມລໍາບາກ, ຄວາມຫຼົ້ມເຫຼວ ຫຼື ການໂຈມຕີອັນໃດກໍ່ຕາມທີ່ພວກເຮົາພົບພໍ້, ພວກເຮົາບໍ່ສາມາດຖອຍຫຼັງໄດ້, ແຕ່ຄວນດໍາລົງຊີວິດເພື່ອພຣະເຈົ້າ ແລະ ຄວາມຈິງ. ພວກເຮົາບໍ່ສາມາດກົ້ມຫົວຕໍ່ກຳລັງອັນໃດຂອງຊາຕານ. ເມື່ອນັ້ນເອງ ພວກເຮົາສາມາດໄດ້ຮັບຄວາມຈິງ ແລະ ຖືກເຮັດໃຫ້ສົມບູນແບບ. ຂ້ອຍພຽງແຕ່ບໍ່ໄດ້ມີປະນິທານ ແລະ ຈິດຕານຸພາບແບບນັ້ນ. ເຖິງແມ່ນວ່າຂ້ອຍໄດ້ອະທິຖານ ແລະ ປະນິທານຕໍ່ພຣະເຈົ້າເພື່ອປົກປ້ອງວຽກຂອງເຮືອນຂອງພຣະອົງ ແລະ ປະຕິບັດຄວາມຈິງ, ໃນເວລາທີ່ຂ້ອຍໄດ້ເຫັນກໍາລັງທີ່ຊົ່ວຮ້າຍເກີດຂຶ້ນ, ຂ້ອຍຢ້ານທີ່ຈະຖືກຈໍາກັດ ແລະ ຖືກຈັດການ. ຂ້ອຍຮູ້ວ່າຂ້ອຍຍັງບໍ່ເຂົ້າໃຈຄວາມຊອບທໍາຂອງພຣະເຈົ້າຢ່າງແທ້ຈິງ ແລະ ຂ້ອຍພຽງແຕ່ຄິດເຖິງຕົວເອງເມື່ອສິ່ງຕ່າງໆເກີດຂຶ້ນ. ຈາກນັ້ນບາງສິ່ງທີ່ພຣະເຈົ້າໄດ້ກ່າວໄວ້ໄດ້ເຂົ້າມາຢູ່ໃນຄວາມຄິດ: “ຄົນຊົ່ວຈະຖືກລົງໂທດຢ່າງແນ່ນອນ”. ພຣະເຈົ້າໝາຍເຖິງສິ່ງທີ່ພຣະອົງເວົ້າ, ສິ່ງທີ່ພຣະອົງເວົ້າຈະຕ້ອງເຮັດສຳເລັດ ແລະ ສິ່ງທີ່ພຣະອົງເຮັດຈະຢູ່ຕະຫຼອດໄປ. ຄົນຊົ່ວທຸກຄົນຈະເຈັບປວດຈາກການລົງໂທດຈາກຄວາມຊອບທໍາຂອງພຣະເຈົ້າ. ບໍ່ວ່າມັນຈະໃຊ້ເວລາດົນປານໃດ ຫຼື ມັນເກີດຂຶ້ນແນວໃດກໍ່ຕາມ, ສິ່ງຕ່າງໆຈະກາຍເປັນດັ່ງພຣະທໍາຂອງພຣະເຈົ້າໃນທີ່ສຸດ. ສະນັ້ນຂ້ອຍຄິດວ່າ: “ຂ້ອຍຕ້ອງປ່ອຍວາງຄວາມຄິດຂອງຂ້ອຍ, ປະຖິ້ມອຸບປະນິໄສຊາຕານທີ່ຫຼອກລວງຂອງຂ້ອຍ, ໄວ້ວາງໃຈໃນພຣະທໍາຂອງພຣະເຈົ້າ ແລະ ໄວ້ວາງໃຈວ່າພຣະເຈົ້າຊອບທໍາ. ຂ້ອຍຈະບໍ່ຍອມກົ້ມຫົວຕໍ່ກໍາລັງໃດໆຂອງຊາຕານ!” ເມື່ອຂ້ອຍຮູ້ເລື່ອງນີ້ແລ້ວ, ຂ້ອຍກໍ່ຄ່ອຍໆສະຫງົບລົງ ແລະ ຢຸດກັງວົນ.

ຮອດເດືອນເມສາ 2015, ຂ້ອຍໄດ້ຮັບຈົດໝາຍຈາກຜູ້ນໍາ ລີ ແລະ ຜູ້ນໍາຄົນອື່ນ ແລະ ຄົນງານ ກ່ຽວກັບວ່າ ເອື້ອຍຍັນຊູ ໄດ້ຫຼອກລວງພວກເຂົາແນວໃດ ແລະ ພວກເຂົາເປັນສາເຫດໃຫ້ຂ້ອຍໄດ້ຮັບອັນຕະລາຍຮ້າຍແຮງແນວໃດ. ພວກເຂົາທັງໝົດໄດ້ຂໍໂທດ. ໃນຈົດໝາຍຂອງລາວ, ຜູ້ນຳ ລີ ໄດ້ຍອມຮັບວ່າ: “ມັນບໍ່ແມ່ນບັນດາຜູ້ນຳຂັ້ນສູງທີ່ກ່າວຫາເຈົ້າວ່າລົບກວນວຽກຂອງຄຣິດຕະຈັກຢ່າງຮ້າຍແຮງ, ມັນແມ່ນຍັນຊູ”. ຈາກນັ້ນຂ້ອຍຮູ້ວ່າ ເອື້ອຍຍັນຊູ ໄດ້ອ່ານຈົດໝາຍທັງສອງຂອງຂ້ອຍທີ່ລາຍງານລາວ. ເພື່ອຊ່ວຍຕົວຂອງລາວເອງ, ລາວໄດ້ກະກຽມຫຼັກຖານເພື່ອໃຫ້ຂ້ອຍຖືກໄລ່ອອກ, ແຕ່ຫຼັງຈາກນັ້ນຜູ້ນໍາ ແລະ ຄົນງານຈໍານວນໜຶ່ງໄດ້ເຫັນບັນຫາຕ່າງໆຂອງລາວ, ດັ່ງນັ້ນພວກເຂົາຈຶ່ງໄດ້ສົ່ງຈົດໝາຍຮ່ວມກັນໄປທີ່ເຮືອນຂອງພຣະເຈົ້າເພື່ອລາຍງານລາວ. ໃນຂະນະທີ່ຂ້ອຍອ່ານຈົດໝາຍທັງໝົດນີ້, ຂ້ອຍຫາຍໃຈໃຫຍ່ພ້ອມກັບຄວາມຮູ້ສຶກໂລ່ງໃຈຫຼາຍ. ຂ້ອຍໄດ້ຄຸເຂົ່າຕໍ່ໜ້າພຣະເຈົ້າ ແລະ ຮ້ອງໄຫ້. ຂ້ອຍຮູ້ສຶກເປັນໜີ້ຕໍ່ພຣະເຈົ້າຫຼາຍໃນເວລານັ້ນ. ຂ້ອຍເຊື່ອໃນພຣະເຈົ້າເປັນເວລາຫຼາຍປີແຕ່ໄດ້ເຫັນຄວາມຊອບທໍາຂອງພຣະອົງຕະຫຼອດເວລາໂດຍຜ່ານແວ່ນຕາຈິນຕະນາການຂອງຂ້ອຍ. ເມື່ອບັນຫາຕ່າງໆເກີດຂຶ້ນ, ຂ້ອຍພະຍາຍາມປັບພວກມັນໃຫ້ເຂົ້າກັບສິ່ງທີ່ຂ້ອຍຄິດ ແລະ ເມື່ອມັນບໍ່ໄດ້ຜົນ, ຂ້ອຍເຂົ້າໃຈຜິດ ແລະ ຖິ້ມໂທດໃສ່ພຣະເຈົ້າ. ແຕ່ພຣະອົງບໍ່ສົນໃຈຄວາມອ່ອນແອ ແລະ ອຸປະນິໄສຂອງຂ້ອຍ ແລະ ນໍາພາຂ້ອຍຜ່ານຊ່ວງເວລາທີ່ເຈັບປວດ ແລະ ເຫຼືອທົນທີ່ສຸດ. ປະສົບການນີ້ສະແດງໃຫ້ຂ້ອຍເຫັນວ່າພຣະເຈົ້າໄດ້ໃຊ້ການຕໍ່ສູ້ທາງວິນຍານນີ້ໃນການຈຳແນກ ແລະ ລາຍງານບັນດາຜູ້ນໍາຈອມປອມເຫຼົ່ານັ້ນເພື່ອແກ້ໄຂແນວຄິດທີ່ຜິດພາດຂອງຂ້ອຍ ແລະ ໃຫ້ຄວາມເຂົ້າໃຈທີ່ແທ້ຈິງກ່ຽວກັບຄວາມຊອບທໍາຂອງພຣະອົງແກ່ຂ້ອຍ. ຂ້ອຍຍັງເຂົ້າໃຈວ່າຂ້ອຍໄດ້ເບິ່ງທຸກໆສິ່ງທີ່ພຣະເຈົ້າເຮັດໂດຍຜ່ານມູມມອງຂອງຈິນຕະນາການຂອງຂ້ອຍ. ຕົວຈິງແລ້ວ ຂ້ອຍໄດ້ດູໝິ່ນ ແລະ ກຳນົດຂອບເຂດພຣະເຈົ້າ ແລະ ຂ້ອຍເຮັດໃຫ້ອຸປະນິໄສຂອງພຣະອົງຂຸ່ນເຄືອງ. ປະສົບການນີ້ສະແດງໃຫ້ຂ້ອຍເຫັນວ່າເນື້ອແທ້ຂອງພຣະເຈົ້າແມ່ນຊອບທໍາ. ທຸກໆສິ່ງທີ່ພຣະເຈົ້າເວົ້າ ແລະ ເຮັດ, ບໍ່ວ່າມັນຈະຖືກກັບແນວຄິດຕ່າງໆຂອງຜູ້ຄົນ ຫຼື ບໍ່ກໍ່ຕາມ, ເປັນການເປີດເຜີຍຂອງອຸປະນິໄສອັນຊອບທໍາຂອງພຣະອົງ. ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ອຸປະນິໄສທີ່ຊອບທຳຂອງພຣະເຈົ້າແມ່ນທາດແທ້ຂອງພຣະເຈົ້າເອງ. ມັນບໍ່ແມ່ນສິ່ງທີ່ຖືກຂຽນຂຶ້ນ ຫຼື ຫຼໍ່ຫຼອມໂດຍມະນຸດ. ອຸປະນິໄສທີ່ຊອບທຳຂອງພຣະອົງແມ່ນອຸປະນິໄສອັນຊອບທຳຂອງພຣະອົງ ແລະ ບໍ່ກ່ຽວຂ້ອງ ຫຼື ກ່ຽວພັນຫຍັງເລີຍກັບການເນລະມິດສ້າງ. ພຣະເຈົ້າເປັນພຣະເຈົ້າເອງ. ພຣະອົງຈະບໍ່ກາຍມາເປັນສ່ວນໜຶ່ງຂອງການເນລະມິດສ້າງຈັກເທື່ອ ແລະ ເຖິງແມ່ນພຣະອົງຈະກາຍມາເປັນສະມາຊິກຂອງສິ່ງຖືກສ້າງ, ອຸປະນິໄສ ແລະ ທາດແທ້ຕາມທຳມະຊາດຂອງພຣະອົງກໍຈະບໍ່ປ່ຽນແປງ. ສະນັ້ນ ການຮູ້ຈັກພຣະເຈົ້າບໍ່ແມ່ນສິ່ງດຽວກັບການຮູ້ຈັກວັດຖຸສິ່ງຂອງ; ການຮູ້ຈັກພຣະເຈົ້າບໍ່ແມ່ນການວິໄຈບາງສິ່ງບາງຢ່າງ ຫຼື ມັນບໍ່ແມ່ນສິ່ງດຽວກັນກັບການເຂົ້າໃຈບຸກຄົນໃດໜຶ່ງ. ຖ້າມະນຸດໃຊ້ແນວຄິດຂອງເຂົາ ຫຼື ໃຊ້ວິທີການຮູ້ຈັກວັດຖຸສິ່ງຂອງ ຫຼື ການເຂົ້າໃຈບຸກຄົນໃດໜຶ່ງເພື່ອຮູ້ຈັກພຣະເຈົ້າ, ແລ້ວເຈົ້າຈະບໍ່ສາມາດບັນລຸຄວາມເຂົ້າໃຈກ່ຽວກັບພຣະເຈົ້າໄດ້. ການຮູ້ຈັກພຣະເຈົ້າບໍ່ໄດ້ອີງຕາມປະສົບການ ຫຼື ຈິນຕະນາການ ແລະ ສະນັ້ນ ເຈົ້າຕ້ອງບໍ່ກຳນົດປະສົບການ ຫຼື ຈິນຕະນາການຂອງເຈົ້າໃສ່ພຣະເຈົ້າ; ບໍ່ວ່າປະສົບການ ແລະ ຈິນຕະນາການຂອງເຈົ້າຈະມີຫຼາຍສໍ່າໃດ, ພວກມັນກໍຍັງມີຂໍ້ຈຳກັດ. ອີກຢ່າງ, ຈິນຕະນາການຂອງເຈົ້າກໍບໍ່ສອດຄ່ອງກັບຂໍ້ແທ້ຈິງ ແລະ ແຮງໄກທີ່ຈະສອດຄ່ອງກັບຄວາມຈິງ ແລະ ມັນບໍ່ເຂົ້າກັນກັບອຸປະນິໄສ ແລະ ທາດແທ້ທີ່ແທ້ຈິງຂອງພຣະເຈົ້າ. ເຈົ້າຈະບໍ່ສຳເລັດຈັກເທື່ອ ຖ້າເຈົ້າເພິ່ງຈິນຕະນາການຂອງເຈົ້າເພື່ອເຂົ້າໃຈທາດແທ້ຂອງພຣະເຈົ້າ. ເສັ້ນທາງດຽວກໍຄື: ໃຫ້ຍອມຮັບທຸກຢ່າງທີ່ມາຈາກພຣະເຈົ້າ, ແລ້ວໃຫ້ຜະເຊີນ ແລະ ເຂົ້າໃຈສິ່ງນັ້ນເທື່ອລະໜ້ອຍ. ມີມື້ໜຶ່ງທີ່ພຣະເຈົ້າຈະໃຫ້ແສງສະຫວ່າງແກ່ເຈົ້າເພື່ອເຈົ້າຈະໄດ້ເຂົ້າໃຈ ແລະ ຮູ້ຈັກພຣະອົງຢ່າງແທ້ຈິງຫຼັງຈາກທີ່ເຈົ້າໄດ້ຮ່ວມມືກັບພຣະເຈົ້າ ແລະ ມີຄວາມຫິວ ແລະ ຄວາມກະຫາຍຫາຄວາມຈິງ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ II).

ໃນເດືອນພຶດສະພາ 2015, ຜູ້ຕໍ່ຕ້ານພຣະຄຣິດ ເອື້ອຍຍັນຊູ ໄດ້ຖືກໄລ່ອອກຈາກຄຣິດຕະຈັກຍ້ອນການເຮັດຄວາມຊົ່ວຮ້າຍອັນໃຫຍ່ຫຼວງ. ບັນດາລູກນ້ອງ ແລະ ຜູ້ສົມຮູ້ຮ່ວມຄິດຂອງລາວກໍ່ໄດ້ຖືກຈັດການ. ເມື່ອຂ້ອຍໄດ້ອ່ານແຈ້ງການຂອງການຂັບໄລ່ນັ້ນ, ຂ້ອຍຮູ້ສຶກຈາກກົ້ນບຶ້ງຂອງຫົວໃຈຂອງຂ້ອຍວ່າພຣະເຈົ້າຊອບທໍາຢ່າງແທ້ຈິງແນວໃດ! ຄວາມຈິງ ແລະ ພຣະຄຣິດການປົກຄອງຢູ່ໃນເຮືອນຂອງພຣະເຈົ້າ! ຂອບໃຈພຣະເຈົ້າ!


61. ຄວາມຈິງໄດ້ສະແດງຫົນທາງໃຫ້ແກ່ຂ້ານ້ອຍ

ໂດຍ ຊື່ຈ້າຍ, ຍີ່ປຸ່ນ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ， “ການຮັບໃຊ້ພຣະເຈົ້າບໍ່ແມ່ນເລື່ອງງ່າຍ. ຜູ້ທີ່ບໍ່ຍອມຫັນປ່ຽນຈາກນິໄສທຸດຈະລິດ ບໍ່ສາມາດຮັບໃຊ້ພຣະເຈົ້າໄດ້. ຖ້າຫາກນິໄສຂອງເຈົ້າຍັງບໍ່ໄດ້ຖືກຕັດສິນ ແລະ ລົງໂທດໂດຍພຣະທຳຂອງພຣະເຈົ້າ ນິໄສຂອງເຈົ້າກໍຍັງເປັນຕົວແທນຂອງຊາຕານຢູ່. ສິ່ງນີ້ແມ່ນພຽງພໍທີ່ຈະພິສູດວ່າການຮັບໃຊ້ພຣະເຈົ້າຂອງເຈົ້ານັ້ນແມ່ນອອກມາຈາກຄວາມຕັ້ງໃຈທີ່ດີຂອງຕົວເຈົ້າ. ມັນເປັນການຮັບໃຊ້ທີ່ອອກມາຈາກທາດແທ້ແບບຊາຕານຂອງເຈົ້າ. ເຈົ້າຮັບໃຊ້ພຣະເຈົ້າດ້ວຍບຸກຄະລິກ ທຳມະຊາດຂອງເຈົ້າ ແລະ ດ້ວຍຄວາມມັກສ່ວນຕົວຂອງເຈົ້າ; ນອກຈາກນັ້ນ, ເຈົ້າຍັງຄິດວ່າພຣະເຈົ້າປິຕິຍິນດີໃນສິ່ງທີ່ເຈົ້າຕ້ອງການຢາກເຮັດ ແລະ ກຽດຊັງໃນສິ່ງທີ່ເຈົ້າບໍ່ຕ້ອງການຢາກເຮັດ ແລະ ເຈົ້າຖືກຊີ້ນຳທັງໝົດໂດຍຄວາມມັກໃນການກະທໍາຂອງເຈົ້າເອງ. ນີ້ຈະເອີ້ນວ່າເປັນການຮັບໃຊ້ພຣະເຈົ້າໄດ້ບໍ? ໃນທີ່ສຸດ, ທັດສະນະຄະຕິກ່ຽວກັບຊີວິດຂອງເຈົ້າກໍ່ຈະບໍ່ມີການປ່ຽນແປງແມ່ນແຕ່ໜ້ອຍດຽວ, ກົງກັນຂ້າມ, ເຈົ້າຈະດື້ດ້ານຍິ່ງຂຶ້ນກວ່າເກົ່າ ຍ້ອນວ່າເຈົ້າໄດ້ຮັບໃຊ້ພຣະເຈົ້າ ແລະ ນີ້ຈະເຮັດໃຫ້ນິໄສຂອງເຈົ້າເສື່ອມໂຊມຍ່າງໜັກກວ່າເກົ່າ. ດ້ວຍວິທີນີ້, ເຈົ້າຈະສ້າງກົດເກນສ່ວນຕົວກ່ຽວກັບການຮັບໃຊ້ພຣະເຈົ້າໂດຍອີງໃສ່ບຸກຄະລິກຂອງເຈົ້າເອງເປັນຫຼັກ ແລະ ອີງຕາມປະສົບການທີ່ໄດ້ຮັບຈາກການຮັບໃຊ້ຕາມທັດສະນະຄະຕິຂອງເຈົ້າ. ສິ່ງເຫຼົ່ານີ້ແມ່ນປະສົບການ ແລະ ບົດຮຽນຂອງມະນຸດ. ມັນແມ່ນປັດຊະຍາຂອງການດໍາລົງຢູ່ໃນແຜ່ນດິນໂລກຂອງມະນຸດ. ຜູ້ຄົນເຫຼົ່ານີ້ພວກນີ້ຕົກຢູ່ໃນກຸ່ມພວກຟາຣີຊາຍ ແລະ ເຈົ້າໜ້າທີ່ທາງສາສະໜາ. ຖ້າຫາກພວກເຂົາບໍ່ເຄີຍຕື່ນຕົວ ແລະ ກັບໃຈ, ໃນທີ່ສຸດ ພວກເຂົາກໍ່ຈະຫັນໄປຫາພຣະຄຣິດທຽມ ແລະ ຜູ້ຕໍ່ຕ້ານພຣະຄຣິດຢ່າງແນ່ນອນ ຜູ້ທີ່ຫຼອກລວງຄົນໃນຍຸກສຸດທ້າຍ. ພຣະຄຣິດທຽມ ແລະ ຜູ້ຕໍ່ຕ້ານພຣະຄຣິດທີ່ຖືກກ່າວເຖິງຈະປາກົດຂຶ້ນຈາກທ່າມກາງຜູ້ຄົນດັ່ງກ່າວ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ໃຫ້ຫຼົບໜີຈາກອິດທິພົນຂອງຄວາມມືດ ແລະ ເຈົ້າຈະຖືກຮັບເອົາໂດຍພຣະເຈົ້າ). ການອ່ານບົດຄວາມນີ້ໃນພຣະທໍາຂອງພຣະເຈົ້າໄດ້ເຮັດໃຫ້ຈື່ປະສົບການທີ່ຂ້ານ້ອຍມີເມື່ອຫ້າປີກ່ອນ. ຂ້ານ້ອຍຫາກໍ່ຖືກເລືອກໃຫ້ເປັນຜູ້ນຳຄຣິດຕະຈັກ. ຂ້ານ້ອຍກະຕືລືລົ້ນແທ້ໆ ແລະ ເຮັດໜ້າທີ່ຂອງຂ້ານ້ອຍຢ່າງຈິງຈັງ. ຂ້ານ້ອຍຕັ້ງໃຈທີ່ຈະຈັດການວຽກງານຂອງຄຣິດຕະຈັກໃຫ້ດີ. ເມື່ອຂ້ານ້ອຍເລີ່ມເກັບກກກໍາສະພາບການເຮັດວຽກຕ່າງໆຂອງທີມທັງໝົດ, ຂ້ານ້ອຍກໍ່ພົບວ່າສະມາຊິກໃນທີມບາງຄົນບໍ່ເໝາະສົມກັບວຽກ ແລະ ຫົວໜ້າທີມຫຼາຍຄົນກໍ່ບໍ່ໄດ້ແກ້ໄຂບັນຫານີ້. ບາງຄົນບໍ່ເຂົ້າໃຈເຖິງຫຼັກການຕ່າງໆ ແລະ ບັນດາຜູ້ນໍາຂອງພວກເຂົາບໍ່ໄດ້ສົນທະນາ ແລະ ຊ່ວຍເຫຼືອໄດ້ໄວພໍ, ເຊິ່ງໄດ້ສົ່ງຜົນກະທົບຕໍ່ວຽກງານຂອງຄຣິດຕະຈັກ. ສິ່ງນີ້ເຮັດໃຫ້ຂ້ານ້ອຍເປັນຫ່ວງແທ້ໆ ແລະ ຂ້ານ້ອຍຄິດວ່າ: “ບັນຫາຕ່າງໆທີ່ຊັດເຈນແບບນັ້ນກໍ່ບໍ່ໄດ້ຮັບການແກ້ໄຂ. ພວກເຂົາບໍ່ມີຄວາມຮັບຜິດຊອບໃນວຽກງານຂອງພວກເຂົາຢ່າງຊັດເຈນ. ຂ້ານ້ອຍຕ້ອງໄດ້ເວົ້າກັບພວກເຂົາແທ້ໆໃນການຊຸມນຸມຄັ້ງຕໍ່ໄປ ແລະ ເຮັດໃຫ້ແນ່ໃຈວ່າພວກເຂົາຮູ້ວ່າພວກເຂົາຜິດຢູ່ບ່ອນໃດ”. ໃນການຊຸມນຸມຄັ້ງຕໍ່ໄປ, ຂ້ານ້ອຍໄດ້ຖາມບັນດາຜູ້ນໍາທີມເຫຼົ່ານັ້ນຊໍ້າແລ້ວຊໍ້າອີກກ່ຽວກັບວຽກຂອງພວກເຂົາ ແລະ ຊີ້ໃຫ້ເຫັນຄວາມຜິດຕ່າງໆ ແລະ ບັນຫາທີ່ຂ້ານ້ອຍໄດ້ເຫັນ. ເຖິງແມ່ນວ່າພວກເຂົາຮູ້ວ່າພວກເຂົາບໍ່ໄດ້ເຮັດວຽກງານຕົວຈິງ ແລະ ເຕັມໃຈທີ່ຈະປ່ຽນແປງ, ຂ້ານ້ອຍກໍ່ຍັງບໍ່ພໍໃຈ. ຂ້ານ້ອຍຄິດວ່າ ຖ້າຂ້ານ້ອຍບໍ່ເຂັ້ມງວດ, ໄຈ້ແຍກມັນແທ້ໆ ແລະ ຈັດການກັບພວກເຂົາ, ຈະບໍ່ມີຫຍັງເກີດຂຶ້ນ. ດ້ວຍນ້ຳສຽງທີ່ໃຈຮ້າຍ, ຂ້ານ້ອຍເວົ້າວ່າພວກເຂົາປະຕິບັດໜ້າທີ່ຂອງພວກເຂົາພໍເປັນພິທີ ແລະ ບໍ່ໄດ້ແກ້ໄຂບັນຫາຕົວຈິງ, ສິ່ງນີ້ເປັນການລົບກວນວຽກງານຂອງຄຣິດຕະຈັກ ແລະ ອື່ນໆອີກ. ຫຼັງຈາກທີ່ຂ້ານ້ອຍເວົ້າແລ້ວ, ຂ້ານ້ອຍບໍ່ໄດ້ຖາມພວກເຂົາວ່າພວກເຂົາຮູ້ສຶກແນວໃດ, ແຕ່ໄດ້ພຽງແຕ່ໃຫ້ກຳລັງໃຈຕົນເອງ, ຄິດວ່າຂ້ານ້ອຍພົບບັນຫາຕ່າງໆ ແລະ ແກ້ໄຂພວກມັນແລ້ວ. ແຕ່ສອງສາມມື້ຕໍ່ມາ, ເພື່ອນຮ່ວມງານຄົນໜຶ່ງເວົ້າກັບຂ້ານ້ອຍວ່າ: “ຫົວໜ້າທີມຜູ້ໜຶ່ງເວົ້າວ່າລາວຢ້ານທີ່ຈະພົບເຈົ້າ, ລາວຄິດວ່າເຈົ້າຈະຈັດການກັບລາວຖ້າເຈົ້າເຫັນບັນຫາໃນວຽກຂອງລາວ”. ການໄດ້ຍິນເລື່ອງນີ້ເຮັດໃຫ້ຂ້ານ້ອຍເສຍໃຈເລັກນ້ອຍ, ແຕ່ຂ້ານ້ອຍຄິດໃນທັນທີວ່າຂ້ານ້ອຍໄດ້ເຮັດສິ່ງທີ່ຈໍາເປັນທີ່ຕ້ອງເຮັດແລ້ວ, ມັນແມ່ນການຄົ້ນພົບບັນຫາຕ່າງໆ ແລະ ຫຼັງຈາກນັ້ນກໍ່ແກ້ໄຂພວກມັນໃຫ້ຖືກຕ້ອງ ແລະ ການຈັດການກັບພວກເຂົາ ເພື່ອໃຫ້ພວກເຂົາໄດ້ຮຽນຮູ້ບົດຮຽນ. ຂ້ານ້ອຍບໍ່ໄດ້ຄິດຫຍັງເລີຍ. ໃນການປະຊຸມຄັ້ງຕໍ່ໄປກັບບັນດາຫົວໜ້າທີມ, ຂ້ານ້ອຍສືບຕໍ່ຖາມຢ່າງຈິງຈັງກ່ຽວກັບວຽກຂອງພວກເຂົາ, ຫຼັງຈາກນັ້ນກໍ່ຈັດການກັບພວກເຂົາ ແລະ ໄຈ້ແຍກສິ່ງຕ່າງໆ ເມື່ອຂ້ານ້ອຍພົບບັນຫາ. ຂ້ານ້ອຍຍັງເວົ້າດ້ວຍຄວາມໝັ້ນໃຈໃນຕົວເອງວ່າ: “ອ້າຍເອື້ອຍນ້ອງບາງຄົນຢ້ານທີ່ຈະຖືກຖາມກ່ຽວກັບວຽກຂອງພວກເຂົາ. ມີຫຍັງໃຫ້ຢ້ານ ຖ້າພວກເຈົ້າເຮັດວຽກຕົວຈິງ? ມັນເປັນພຽງແຕ່ການຮຽນຮູ້ກ່ຽວກັບວຽກຂອງພວກເຈົ້າເທົ່ານັ້ນ ຈຶ່ງຈະສາມາດພົບບັນຫາຕ່າງໆ ແລະ ແກ້ໄຂໄດ້ທັນເວລາ”. ຫຼັງຈາກການຊຸມນຸມ, ຂ້ານ້ອຍກໍ່ໄດ້ຍິນຫົວໜ້າທີມຜູ້ໜຶ່ງເວົ້າວ່າ: “ຂ້ານ້ອຍຍັງພວມຮຽນຮູ້ວິທີເຮັດໜ້າທີ່ຂອງຂ້ານ້ອຍຢູ່ ແລະ ຂ້ານ້ອຍມີຄວາມຫຍຸ້ງຍາກຫຼາຍຢ່າງ. ຂ້ານ້ອຍຕ້ອງການໃຫ້ພວກມັນໄດ້ຮັບການແກ້ໄຂໂດຍຜ່ານການສົນທະນາໃນການຊຸມນຸມຂອງພວກເຮົາ, ແຕ່ແທນທີ່ຈະເປັນແນວນັ້ນ, ຂ້ານ້ອຍມີຄວາມກົດດັນຫຼາຍກວ່າເກົ່າ”. ການໄດ້ຍິນເລື່ອງນີ້ເຮັດໃຫ້ຂ້ານ້ອຍເສຍໃຈ ໜ້ອຍໜຶ່ງ ແລະ ຂ້ານ້ອຍກໍ່ຮູ້ສຶກວ່າສ່ວນໜຶ່ງແມ່ນຄວາມຜິດຂອງຂ້ານ້ອຍທີ່ການຊຸມນຸມບໍ່ເກີດຜົນ. ແຕ່ຂ້ານ້ອຍຄິດວ່າມັນອາດຈະເປັນເພາະວ່າວຸດທິພາວະຂອງຂ້ານ້ອຍທີ່ຍັງຕໍ່າ ແລະ ການສົນທະນາຂອງຂ້ານ້ອຍກໍ່ບໍ່ຊັດເຈນ. ມັນເປັນເລື່ອງປົກກະຕິສໍາລັບຫົວໜ້າທີມໃໝ່ຜູ້ໜຶ່ງທີ່ຈະຮູ້ສຶກວ່າມີຄວາມກົດດັນຫຼາຍ. ຂ້ານ້ອຍກໍ່ໄດ້ຕອບກັບຄືນໄປວ່າ: “ຄວາມກົດດັນເປັນແຮງຈູງໃຈ. ມັນຈະບໍ່ຖືກຕ້ອງ ຖ້າເຈົ້າບໍ່ຮູ້ສຶກແບບນັ້ນ”. ຕໍ່ມາ ເພື່ອນຮ່ວມງານຄົນໜຶ່ງກໍ່ໄດ້ຮູ້ວ່າບັນດາຫົວໜ້າທີມຢ້ານທີ່ຈະພົບຂ້ານ້ອຍ ແລະ ຖືກຈັດການໂດຍຂ້ານ້ອຍ ແລະ ເຕືອນວ່າ: “ການຈັດການກັບຜູ້ຄົນແບບນັ້ນແມ່ນເຮັດດ້ວຍອາລົມໃຈຮ້າຍ. ມັນບໍ່ແມ່ນການສັ່ງສອນບັນດາອ້າຍເອື້ອຍນ້ອງ. ພວກເຮົາຄວນສົນທະນາຄວາມຈິງຫຼາຍຂຶ້ນເພື່ອແກ້ໄຂບັນຫາ ແລະ ຄວາມຫຍຸ້ງຍາກຕ່າງໆຂອງພວກເຂົາ”. ຂ້ານ້ອຍຍັງບໍ່ໄດ້ຄິດຫຍັງເລີຍ, ເຊື່ອວ່າແຮງຈູງໃຈຂອງຂ້ານ້ອຍແມ່ນຖືກຕ້ອງ ແລະ ເຖິງແມ່ນວ່າຂ້ານ້ອຍຈະເຮັດຮຸນແຮງໜ້ອຍໜຶ່ງ, ແຕ່ຂ້ານ້ອຍເຮັດຕາມຄວາມຮັບຜິດຊອບຕໍ່ວຽກຂອງຂ້ານ້ອຍເທົ່ານັ້ນ. ສະນັ້ນ ເຖິງວ່າຈະມີຄໍາເຕືອນຈາກບັນດາເພື່ອນຮ່ວມງານຂອງຂ້ານ້ອຍຊໍ້າແລ້ວຊໍ້າອີກ, ຂ້ານ້ອຍບໍ່ເຄີຍມາຕໍ່ໜ້າພຣະເຈົ້າເພື່ອຈະທົບທວນຕົວເອງ. ຂ້ານ້ອຍຄ່ອຍໆຮູ້ສຶກເຖິງຄວາມມືດທີ່ຂະຫຍາຍຕົວຢູ່ໃນຈິດໃຈຂອງຂ້ານ້ອຍ ແລະ ຂ້ານ້ອຍບໍ່ສາມາດຮັບຮູ້ພາລະກິດຂອງພຣະວິນຍານບໍລິສຸດ. ຂ້ານ້ອຍທຸກທໍລະມານ ແລະ ເຈັບປວດ. ໃນຕອນນັ້ນເອງ ຂ້ານ້ອຍຈຶ່ງໄດ້ມາຢູ່ຕໍ່ໜ້າພຣະເຈົ້າ ແລະ ທົບທວນຕົວເອງວ່າ: “ເປັນຫຍັງຂ້ານ້ອຍຈຶ່ງບໍ່ປະສົບຜົນສໍາເລັດໃນໜ້າທີ່ຂອງຂ້ານ້ອຍ, ແຕ່ຂ້ານ້ອຍພົບກັບທາງຕັນຢູ່ຕະຫຼອດເວລາ? ເປັນຫຍັງບັນດາອ້າຍເອື້ອຍນ້ອງຈຶ່ງເວົ້າວ່າພວກເຂົາຖືກບັງຄັບໂດຍຂ້ານ້ອຍຢູ່ຕະຫຼອດເວລາ? ມັນຄືກັບສິ່ງທີ່ເພື່ອນຮ່ວມງານຂອງຂ້ານ້ອຍເວົ້າແທ້ໆບໍວ່າຂ້ານ້ອຍປະຕິບັດກັບຜູ້ຄົນດ້ວຍອາລົມ? ແຕ່ວ່າ ຂ້ານ້ອຍພຽງແຕ່ເວົ້າສິ່ງຕ່າງໆຢ່າງເຂັ້ມງວດ ເພື່ອວ່າວຽກງານຂອງຄຣິດຕະຈັກຈະສໍາເລັດດ້ວຍດີ. ຖ້າຂ້ານ້ອຍບໍ່ເຂັ້ມງວດ, ບັນດາອ້າຍເອື້ອຍນ້ອງຈະຮູ້ບໍວ່າບັນຫາເຫຼົ່ານີ້ຮ້າຍແຮງສໍ່າໃດ?” ເຖິງແມ່ນວ່າໂດຍຜ່ານຄວາມທໍລະມານນີ້, ຂ້ານ້ອຍກຳລັງພະຍາຍາມທີ່ຈະແກ້ຕົວເອງຢູ່. ຂ້ານ້ອຍທຸກທໍລະມານແທ້ໆ.

ຫຼັງຈາກການອະທິຖານ, ຂ້ານ້ອຍກໍ່ໄດ້ອ່ານພຣະທໍາເຫຼົ່ານີ້ຂອງພຣະເຈົ້າ: “ໃນຖານະຜູ້ນຳ ແລະ ຜູ້ປະຕະບັດງານໃນຄຣິສຕະຈັກ, ຖ້າເຈົ້າຕ້ອງການທີ່ຈະນຳພາຜູ້ຄົນທີ່ຖືກເລືອກຂອງພຣະເຈົ້າສູ່ຄວາມເປັນຈິງທີ່ແທ້ຈິງ ແລະ ເຮັດໜ້າທີເປັນພະຍານຂອງພຣະເຈົ້າ, ສຳຄັນທີ່ສຸດຄື ເຈົ້າຕ້ອງມີຄວາມເຂົ້າໃຈທີ່ເລິກເຊິ່ງກ່ຽວກັບເປົ້າໝາຍຂອງພຣະເຈົ້າໃນການຊ່ວຍຜູ້ຄົນໃຫ້ລອດພົ້ນ ແລະ ຈຸດປະສົງແຫ່ງພາລະກິດຂອງພຣະອົງ. ເຈົ້າຕ້ອງເຂົ້າໃຈຄວາມປະສົງຂອງພຣະເຈົ້າ ແລະ ຂໍ້ຮຽກຮ້ອງຕ່າງໆຂອງພຣະເຈົ້າຈາກຜູ້ຄົນ. ເຈົ້າຕ້ອງປະຕິບັດຈິງແທ້ໃນຄວາມພະຍາຍາມຂອງເຈົ້າ; ປະຕິບັດເທົ່າທີ່ເຈົ້າເຂົ້າໃຈ ແລະ ສື່ສານສະເພາະສິ່ງທີ່ເຈົ້າຮູ້ເທົ່ານັ້ນ. ຢ່າໂອ້ອວດ, ຢ່າເວົ້າເກີນຈິງ ແລະ ຢ່າເວົ້າຈາຢ່າງໄຮ້ຄວາມຮັບຜິດຊອບ. ຖ້າເຈົ້າເວົ້າເກີນຄວາມຈິງ, ຜູ້ຄົນກໍຈະກຽດຊັງເຈົ້າ ແລະ ຫຼັງຈາກນັ້ນ ເຈົ້າກໍຈະຮູ້ສຶກຖືກຕຳນິ; ນີ້ແມ່ນບໍ່ເໝາະສົມເກີນໄປ. ເມື່ອເຈົ້າສະໜອງຄວາມຈິງໃຫ້ແກ່ຄົນອື່ນ, ເຈົ້າບໍ່ຈຳເປັນຕ້ອງຈັດການພວກເຂົາ ແລະ ຮ້າຍພວກເຂົາ ເພື່ອໃຫ້ພວກເຂົາໄດ້ຮັບຄວາມຈິງ. ຖ້າຕົວເຈົ້າເອງບໍ່ມີຄວາມຈິງ ແລະ ມີແຕ່ຈັດການ ແລະ ຮ້າຍຄົນອື່ນ, ພວກເຂົາກໍຈະຢ້ານເຈົ້າ, ແຕ່ນັ້ນບໍ່ໄດ້ໝາຍຄວາມວ່າພວກເຂົາເຂົ້າໃຈຄວາມຈິງ. ໃນບາງວຽກງານບໍລິຫານ, ມັນເປັນການດີທີ່ເຈົ້າຈະຈັດການ ແລະ ລິຮານຄົນອື່ນ ແລະ ລົງວິໄນພວກເຂົາຈົນເຖິງລະດັບໃດໜຶ່ງ. ແຕ່ຖ້າເຈົ້າບໍ່ສະໜອງຄວາມຈິງ ແລະ ຮູ້ພຽງແຕ່ວິທີຍົກຕົນຂົ່ມເພິ່ນ ແລະ ເຍາະເຍີ້ຍຄົນອື່ນ, ຄວາມເສື່ອມຊາມ ແລະ ຄວາມໜ້າກຽດຂອງເຈົ້າກໍຈະຖືກເປີດເຜີຍ. ເມື່ອເວລາຜ່ານໄປ, ເນື່ອງຈາກຜູ້ຄົນບໍ່ສາມາດໄດ້ຮັບການສະໜອງຊີວິດ ຫຼື ສິ່ງທີ່ເປັນຈິງຈາກເຈົ້າ, ພວກເຂົາກໍຈະກຽດຊັງເຈົ້າ ແລະ ຮູ້ສຶກລັງກຽດເຈົ້າ. ບັນດາຜູ້ທີ່ຂາດການແຍກແຍະຈະຮຽນຮູ້ສິ່ງຕ່າງໆດ້ານລົບຈາກເຈົ້າ; ພວກເຂົາຈະຮຽນຮູ້ທີ່ຈະຈັດການ ແລະ ລິຮານຄົນອື່ນ, ຢາກຮ້າຍ ແລະ ອາລົມເສຍ. ນັ້ນບໍ່ແມ່ນເທົ່າກັບການນຳຄົນອື່ນເຂົ້າສູ່ເສັ້ນທາງຂອງໂປໂລບໍ, ເຂົ້າສູ່ເສັ້ນທາງແຫ່ງຄວາມພິນາດບໍ? ນັ້ນບໍ່ແມ່ນການເຮັດຊົ່ວບໍ? ພາລະກິດຂອງເຈົ້າຄວນສຸມໃສ່ການສົນທະນາຄວາມຈິງ ແລະ ການສະໜອງຊີວິດໃຫ້ແກ່ຄົນອື່ນ. ຖ້າທັງໝົດທີ່ເຈົ້າເຮັດເປັນການຈັດການ ແລະ ສອນຄົນອື່ນຢ່າງຕາບອດ, ແລ້ວພວກເຂົາຈະເຂົ້າໃຈຄວາມຈິງໄດ້ແນວໃດ? ເມື່ອເວລາຜ່ານໄປ, ຜູ້ຄົນຈະເຫັນວ່າເຈົ້າແມ່ນໃຜກັນແທ້ ແລະ ພວກເຂົາຈະປະຖິ້ມເຈົ້າ. ເຈົ້າຄາດຫວັງທີ່ຈະນຳຄົນອື່ນມາຢູ່ຕໍ່ໜ້າພຣະເຈົ້າດ້ວຍວິທີນີ້ໄດ້ແນວໃດ? ນີ້ແມ່ນເປັນການເຮັດວຽກແບບໃດ? ເຈົ້າຈະສູນເສຍທຸກຄົນ ຖ້າເຈົ້າສືບຕໍ່ເຮັດວຽກດ້ວຍວິທີນີ້. ແລ້ວແມ່ນຫຍັງທີ່ເຈົ້າຫວັງຈະເຮັດໃຫ້ສຳເລັດໃຫ້ໄດ້? ຜູ້ນຳບາງຄົນບໍ່ສາມາດສື່ສານຄວາມຈິງເພື່ອແກ້ໄຂບັນຫາໄດ້. ກົງກັນຂ້າມ, ພວກເຂົາພຽງແຕ່ຈັດການຄົນອື່ນຢ່າງຕາບອດ ແລະ ອວດອ້າງອຳນາດຂອງຕົນເພື່ອໃຫ້ຄົນອື່ນຢ້ານພວກເຂົາ ແລະ ເຊື່ອຟັງພວກເຂົາ, ຄົນເຊັ່ນນີ້ເປັນຜູ້ນຳຈອມປອມ ແລະ ຜູ້ຕໍ່ຕ້ານພຣະຄຣິດ. ຜູ້ທີ່ມີອຸປະນິໄສບໍ່ປ່ຽນແປງແມ່ນບໍ່ສາມາດປະຕິບັດພາລະກິດຂອງຄຣິສຕະຈັກ ແລະ ບໍ່ສາມາດຮັບໃຊ້ພຣະເຈົ້າໄດ້” (ຄັດຈາກບົດ “ມີພຽງແຕ່ຄົນທີ່ມີຄວາມເປັນຈິງແຫ່ງຄວາມຈິງເທົ່ານັ້ນຈຶ່ງສາມາດນໍາພາໄດ້” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທໍາຂອງພຣະເຈົ້າໄດ້ເປີດເຜີຍສະພາບຂອງຂ້ານ້ອຍເອງຢ່າງສົມບູນ. ນັ້ນແມ່ນວິທີທີ່ຂ້ານ້ອຍປະຕິບັດໜ້າທີ່ຂອງຂ້ານ້ອຍແທ້ໆ. ແທນທີ່ຈະສຸມໃສ່ການສົນທະນາກ່ຽວກັບຄວາມຈິງເພື່ອຈັດການກັບບັນຫາຕ່າງໆ, ຂ້ານ້ອຍໄດ້ຈັດການ, ເວົ້າຮ້າຍ ແລະ ກ່າວໂທດຜູ້ອື່ນດ້ວຍອາລົມບໍ່ດີ. ຜົນກໍ່ຄືພວກເຂົາຖືກຝືນໃຈ, ຢ້ານ ແລະ ພວກເຂົາຫຼົບຫຼີກຂ້ານ້ອຍ. ຂ້ານ້ອຍຍັງລັງກຽດພຣະເຈົ້າເພາະວ່າຂ້ານ້ອຍກຳລັງດໍາລົງຊີວິດຢູ່ພາຍໃນອຸບປະນິໄສທີ່ເສື່ອມໂຊມຂອງຂ້ານ້ອຍ. ຂ້ານ້ອຍໄດ້ສູນເສຍພາລະກິດຂອງພຣະວິນຍານບໍລິສຸດ ແລະ ຈົມຢູ່ໃນຄວາມມືດມິດ. ເມື່ອຄິດຍ້ອນຄືນຫຼັງໄປໃນເວລານັ້ນ, ເມື່ອຂ້ານ້ອຍພົບບັນຫາຕ່າງໆໃນໜ້າທີ່ຂອງບັນດາອ້າຍເອື້ອຍນ້ອງ, ຂ້ານ້ອຍບໍ່ຄ່ອຍສະແຫວງຫາຄວາມຈິງ ຫຼື ຄົ້ນຫາພຣະທໍາຂອງພຣະເຈົ້າສໍາລັບການສົນທະນາທີ່ສະເພາະ ແລະ ຂ້ານ້ອຍກໍ່ບໍ່ໄດ້ຊີ້ນໍາພວກເຂົາໄປສູ່ເສັ້ນທາງການປະຕິບັດ. ຂ້ານ້ອຍພຽງແຕ່ຮ້າຍພວກເຂົາ ແລະ ຕິຕຽນພວກເຂົາດ້ວຍອຸປະນິໄສທີ່ຈອງຫອງຂອງຂ້ານ້ອຍ. ເມື່ອຂ້ານ້ອຍເຫັນວ່າພວກເຂົາຮູ້ສຶກຖືກກີດກັ້ນໂດຍຂ້ານ້ອຍ, ຂ້ານ້ອຍຍັງບໍ່ໄດ້ຄິດທີ່ຈະທົບທວນຕົວເອງ. ຂ້ານ້ອຍຄິດວ່າຂ້ານ້ອຍກໍາລັງມີຄວາມຮັບຜິດຊອບໃນໜ້າທີ່ຂອງຂ້ານ້ອຍ, ທີ່ຂ້ານ້ອຍໄດ້ຄໍານຶງເຖິງຄວາມປະສົງຂອງພຣະເຈົ້າ ແລະ ແກ້ໄຂບັນຫາຕົວຈິງ. ພຣະເຈົ້າໄດ້ເຕືອນຂ້ານ້ອຍໂດຍຜ່ານເພື່ອນຮ່ວມງານຂອງຂ້ານ້ອຍຫຼາຍຄົນວ່າບໍ່ໃຫ້ຈັດການກັບຜູ້ຄົນໂດຍອາລົມທີ່ບໍ່ດີຕາມອຳເພີໃຈ, ແຕ່ຂ້ານ້ອຍກໍ່ບໍ່ສົນໃຈເລື່ອງນັ້ນ. ຜົນກໍ່ຄື, ອ້າຍເອື້ອຍນ້ອງບາງຄົນກາຍເປັນຄົນຄິດລົບ. ພວກເຂົາຢ້ານຂ້ານ້ອຍ ແລະ ຫຼົບຫຼີກຂ້ານ້ອຍ. ວຽກງານຂອງຄຣິດຕະຈັກກໍ່ບໍ່ດຳເນີນໄປໄດ້ດ້ວຍດີຄືກັນ. ພຣະເຈົ້າຮຽກຮ້ອງຢ່າງຊັດເຈນໃຫ້ບັນດາຜູ້ນໍາ ແລະ ຄົນງານຕ້ອງເຮັດວຽກຂອງພວກເຂົາຜ່ານການສົນທະນາກ່ຽວກັບຄວາມຈິງເປັນຫຼັກ. ບັນດາອ້າຍເອື້ອຍນ້ອງຕ້ອງເຂົ້າໃຈຄວາມຈິງກ່ອນທີ່ພວກເຂົາຈະສາມາດຮັບຮູ້ອຸບປະນິໄສທີ່ເສື່ອມຊາມຂອງພວກເຂົາ ແລະ ຄວາມຈິງກ່ຽວກັບຄວາມເສື່ອມຊາມຂອງພວກເຂົາ ແລະ ມີແຕ່ໃນເມື່ອນັ້ນ ພວກເຂົາຈຶ່ງຖືກຂັບເຄື່ອນໃຫ້ປະຕິບັດພຣະທໍາຂອງພຣະເຈົ້າ ແລະ ເຮັດໜ້າທີ່ຕ່າງໆຂອງພວກເຂົາໄດ້ດີ. ແຕ່ຂ້ານ້ອຍຄິດວ່າຂ້ານ້ອຍຕ້ອງມີຄວາມຮຸນແຮງໃນການເຮັດວຽກຂອງຂ້ານ້ອຍ, ເມື່ອຂ້ານ້ອຍຄົ້ນພົບບັນຫາຕ່າງໆ ຂ້ານ້ອຍຕ້ອງໄດ້ຮ້າຍດ່າ ແລະ ຕໍານິພວກເຂົາຢ່າງບໍ່ຢຸດຢັ້ງ ແລະ ນັ້ນຈະເປັນວິທີດຽວສໍາລັບພວກເຂົາທີ່ຈະເຫັນບັນຫາຕ່າງໆຂອງພວກເຂົາ ແລະ ແກ້ໄຂພວກມັນໃຫ້ຖືກຕ້ອງ. ຂ້ານ້ອຍຄິດວ່າມັນເປັນວິທີທາງດຽວທີ່ຈະບັນລຸຜົນໄດ້ຮັບ. ໃນຕອນນັ້ນ ຂ້ານ້ອຍໄດ້ເຫັນວ່າທັດສະນະທີ່ໂງ່ເປັນແນວໃດແທ້ໆ! ໂດຍການເຮັດວຽກແບບນັ້ນ, ຂ້ານ້ອຍສວຍໃຊ້ຕໍາແໜ່ງຂອງຂ້ອຍ ແລະ ຮ້າຍດ່າ ແລະ ຕໍານິຄົນອື່ນຢ່າງໂອ້ອວດ. ຂ້ານ້ອຍບໍ່ໄດ້ແກ້ໄຂບັນຫາຕ່າງໆຂອງຄົນອື່ນດ້ວຍການສົນທະນາກ່ຽວກັບຄວາມຈິງ. ພຣະເຈົ້າຮຽກຮ້ອງໃຫ້ບັນດາຜູ້ນໍາໃຊ້ການສົນທະນາກ່ຽວກັບຄວາມຈິງເພື່ອແກ້ໄຂບັນຫາຕ່າງໆຂອງບັນດາອ້າຍເອື້ອຍນ້ອງ, ໃຫ້ພວກເຂົາມີຄວາມເທົ່າທຽມກັນກັບທຸກຄົນ, ໃຫ້ພວກເຂົາສົນທະນາກ່ຽວກັບພຣະທໍາຂອງພຣະເຈົ້າໂດຍອີງໃສ່ຄວາມຫຍຸ້ງຍາກຕົວຈິງຕ່າງໆຂອງຄົນ ແລະ ແລກປ່ຽນການສົນທະນາກ່ຽວກັບປະສົບການ ແລະ ຄວາມເຂົ້າໃຈຂອງພວກເຂົາເອງ ເພື່ອຊີ້ນໍາ ແລະ ຊ່ວຍເຫຼືອຄົນອື່ນ. ຖ້າພວກເຂົາຈັດການ ຫຼື ເປີດເຜີຍຄົນໃດໜຶ່ງ, ມັນຈະຕ້ອງຢູ່ບົນພື້ນຖານຂອງການສົນທະນາກ່ຽວກັບຄວາມຈິງ ແລະ ພວກເຂົາຕ້ອງເນັ້ນໃຫ້ເຫັນເຖິງແກ່ນແທ້ ແລະ ຈຸດສໍາຄັນຕ່າງໆຂອງບັນຫາເພື່ອໃຫ້ຄົນເຂົ້າໃຈສິ່ງທີ່ພຣະເຈົ້າຕ້ອງການ, ເພື່ອວ່າພວກເຂົາຈະສາມາດເຫັນບັນຫາຕ່າງໆຂອງພວກເຂົາເອງຢ່າງຈະແຈ້ງ, ລັກສະນະຂອງບັນຫາຕ່າງໆຂອງພວກເຂົາ, ຜົນສະທ້ອນທີ່ອັນຕະລາຍຂອງບັນຫາຕ່າງໆຂອງພວກເຂົາ ແລະ ເພື່ອວ່າພວກເຂົາຈະຮູ້ວ່າແມ່ນຫຍັງທີ່ຈະຕ້ອງເຮັດເພື່ອໃຫ້ສອດຄ່ອງກັບຄວາມຈິງ ແລະ ວິທີທີ່ຈະເຮັດໜ້າທີ່ຂອງພວກເຂົາຕາມທີ່ພຣະເຈົ້າຮຽກຮ້ອງ. ແຕ່ຂ້ານ້ອຍບໍ່ໄດ້ເຮັດໜ້າທີ່ຂອງຂ້ານ້ອຍຕາມທີ່ພຣະເຈົ້າຮຽກຮ້ອງ. ຂ້ານ້ອຍບໍ່ໄດ້ຟັງຄໍາເຕືອນຕ່າງໆຂອງເພື່ອນຮ່ວມງານຂອງຂ້ານ້ອຍ, ແຮງໄກທີ່ຈະທົບທວນເລັກໜ້ອຍກ່ຽວກັບລັກສະນະ ແລະ ຜົນສະທ້ອນຕ່າງໆຂອງການທີ່ຂ້ານ້ອຍຮ້າຍດ່າຄົນໂດຍອີງໃສ່ອຸປະນິໄສແບບຊາຕານຂອງຂ້ານ້ອຍໃນໜ້າທີ່ຂອງຂ້ານ້ອຍ. ຂ້ານ້ອຍຫາຂໍ້ອ້າງໃຫ້ກັບຕົວຂ້ານ້ອຍເອງ, ໂດຍເວົ້າວ່າມັນເປັນຜົນດີສໍາລັບພວກເຂົາເອງ ແລະ ສໍາລັບວຽກງານຂອງຄຣິດຕະຈັກ. ຂ້ານ້ອຍບໍ່ໄດ້ຢູ່ໃນເສັ້ນທາງທີ່ຖືກຕ້ອງໃນໜ້າທີ່ຂອງຂ້ານ້ອຍ ແລະ ບໍ່ພຽງແຕ່ຂ້ານ້ອຍບໍ່ໄດ້ເປັນປະໂຫຍດຫຍັງກັບຄົນອື່ນເລີຍ, ແຕ່ໃນຄວາມເປັນຈິງແລ້ວ ຂ້ານ້ອຍກໍາລັງຝືນໃຈພວກເຂົາ. ພວກເຂົາທຸກທໍລະມານ ແລະ ອົດກັ້ນ. ຂ້ານ້ອຍບໍ່ໄດ້ທໍາຮ້າຍພວກເຂົາບໍ? ຂ້ານ້ອຍໄດ້ເຮັດຄວາມຊົ່ວ! ຂ້ານ້ອຍບໍ່ເຄີຍຄິດວ່າການເຮັດໜ້າທີ່ຂອງຂ້ານ້ອຍໂດຍອີງໃສ່ອຸປະນິໄສແບບຊາຕານຂອງຂ້ານ້ອຍຈະມີຜົນກະທົບຮ້າຍແຮງດັ່ງກ່າວ. ຂ້ານ້ອຍເສຍໃຈແທ້ໆທີ່ຈັດການກັບພວກເຂົາ ແລະ ຮ້າຍດ່າພວກເຂົາແບບນັ້ນ. ຂ້ານ້ອຍໄດ້ເຂົ້າໄປຫາພຣະເຈົ້າໃນທັນທີເພື່ອອະທິຖານ ແລະ ສະແຫວງຫາ ແລະ ຄິດວ່າ: ແມ່ນຫຍັງທີ່ເຮັດໃຫ້ຂ້ານ້ອຍເຮັດຄວາມຊົ່ວໂດຍບໍ່ຮູ້ຕົວແທ້ໆ?

ຫຼັງຈາກນັ້ນ, ຂ້ານ້ອຍກໍ່ໄດ້ອ່ານສິ່ງນີ້ໃນພຣະທໍາຂອງພຣະເຈົ້າ: “ຖ້າເຈົ້າມີຄວາມຈິງຢູ່ໃນຕົວເຈົ້າຈິງແທ້, ເສັ້ນທາງທີ່ເຈົ້າຍ່າງກໍຈະເປັນເສັ້ນທາງທີ່ຖືກຕ້ອງໂດຍທໍາມະຊາດ. ປາດສະຈາກຄວາມຈິງແລ້ວ, ມັນງ່າຍທີ່ຈະເຮັດຊົ່ວ ແລະ ເຈົ້າກໍຈະເຮັດມັນ ເຖິງແມ່ນວ່າຈະເປັນຕົວເຈົ້າເອງ. ຕົວຢ່າງ: ຖ້າເຈົ້າມີຄວາມອວດດີ ແລະ ຄວາມທະນົງຕົວ, ເຈົ້າຈະເຫັນວ່າມັນເປັນໄປບໍ່ໄດ້ທີ່ຈະຫຼີກເວັ້ນການທ້າທາຍພຣະເຈົ້າ; ເຈົ້າຈະຮູ້ສຶກຖືກບີບບັງຄັບໃຫ້ທ້າທາຍພຣະອົງ. ເຈົ້າຈະບໍ່ເຮັດມັນຢ່າງຕັ້ງໃຈ; ແຕ່ເຈົ້າຈະເຮັດມັນພາຍໃຕ້ການຄອບງຳຂອງທຳມະຊາດທີ່ອວດດີ ແລະ ທະນົງຕົວຂອງເຈົ້າ. ຄວາມອວດດີ ແລະ ຄວາມທະນົງຕົວຂອງເຈົ້າຈະເຮັດໃຫ້ເຈົ້າໝິ່ນປະມາດພຣະເຈົ້າ ແລະ ເຫັນພຣະອົງເປັນພຽງສິ່ງມີຊີວິດທີ່ບໍ່ມີຄວາມໝາຍຫຍັງເລີຍ; ພວກມັນຈະເຮັດໃຫ້ເຈົ້າສັນລະເສີນຕົວເອງ, ເຮັດໃຫ້ເຈົ້າສະແດງຕົນຢູ່ສະເໝີ ແລະ ໃນທີ່ສຸດກໍນັ່ງຢູ່ບ່ອນຂອງພຣະເຈົ້າ ແລະ ເປັນປະຈັກພະຍານໃຫ້ຕົວເອງ. ເຈົ້າກໍຈະຫັນປ່ຽນແນວຄິດຂອງເຈົ້າເອງ, ຄວາມຄິດຂອງເຈົ້າເອງ ແລະ ແນວຄວາມຄິດຂອງເຈົ້າໃຫ້ເປັນຄວາມຈິງເພື່ອໃຫ້ໄດ້ຮັບການບູຊາ. ເຫັນບໍ່ວ່າ ພາຍໃຕ້ການຄອບງຳຂອງທຳມະຊາດອັນອວດດີ ແລະ ທະນົງຕົວຂອງພວກເຂົາ, ຜູ້ຄົນໄດ້ເຮັດຊົ່ວຫຼາຍປານໃດ!” (ຄັດຈາກໜັງສືພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງການສະແຫວງຫາຄວາມຈິງເທົ່ານັ້ນ ຄົນໃດໜຶ່ງຈຶ່ງຈະສາມາດບັນລຸການປ່ຽນແປງໃນອຸປະນິໄສ). ພຣະທໍາຂອງພຣະເຈົ້າໄດ້ເປີດເຜີຍຮາກເຫງົ້າຂອງການເຮັດສິ່ງຊົ່ວຮ້າຍຂອງຂ້ອຍ: ຂ້ອຍຖືກຄວບຄຸມໂດຍທໍາມະຊາດທີ່ໂອ້ອວດ ແລະ ທະນົງຕົນຂອງຂ້ອຍ. ເນື່ອງຈາກທຳມະຊາດທີ່ໂອ້ອວດ ແລະ ທະນົງຕົນຂອງຂ້ານ້ອຍ, ຂ້ານ້ອຍຄິດຢູ່ຕະຫຼອດເວລາວ່າຂ້ານ້ອຍມີຄວາມຮັບຜິດຊອບຫຼາຍກວ່າຄົນອື່ນໆ, ສະນັ້ນ ຂ້ານ້ອຍຈຶ່ງວາງອຳນາດເໜືອພວກເຂົາ. ເມື່ອມີຄວາມຜິດພາດ ຫຼື ການເບິ່ງຂ້າມໃນວຽກຂອງບັນດາອ້າຍເອື້ອຍນ້ອງ, ຂ້ານ້ອຍໄດ້ດູຖູກພວກເຂົາ, ໂດຍໃຊ້ຕໍາແໜ່ງຂອງຂ້ານ້ອຍເພື່ອຮ້າຍດ່າ ແລະ ຈັດການກັບພວກເຂົາ. ຂ້ານ້ອຍບໍ່ເຂົ້າໃຈ ຫຼື ເຫັນອົກເຫັນໃຈ. ໂດຍການຄວບຄຸມດ້ວຍລັກສະນະໂອ້ອວດນີ້, ຂ້ານ້ອຍຍັງມີຄວາມໝັ້ນໃຈໃນຕົວເອງຢ່າງເຕັມທີ່, ຄິດວ່າວິທີດຽວທີ່ຈະແກ້ໄຂບັນຫາຕ່າງໆແມ່ນການຈັດການກັບຜູ້ຄົນຢ່າງຈິງຈັງ. ຂ້ານ້ອຍໄດ້ນໍາສະເໜີໃຫ້ແນວຄິດ ແລະ ຈິນຕະນາການຂອງຂ້ານ້ອຍເອງເປັນຄືກັບຄວາມຈິງ. ເຖິງແມ່ນເມື່ອຂ້ານ້ອຍເຫັນວິທີການທີ່ຂ້ານ້ອຍເຮັດວຽກກຳລັງຂັດຂວາງຄົນອື່ນ, ຂ້ານ້ອຍຍັງຍຶດໝັ້ນຢູ່ໃນວິທີການຂອງຂ້ານ້ອຍເອງ, ບໍ່ເຕັມໃຈທີ່ຈະຟັງບັນດາອ້າຍເອື້ອຍນ້ອງ. ເຖິງແມ່ນເມື່ອເພື່ອນຮ່ວມງານຫຼາຍຄົນເຕືອນຂ້ານ້ອຍ, ຂ້ານ້ອຍກໍ່ຍັງບໍ່ທົບທວນຕົວຂ້ານ້ອຍເອງ. ຂ້ານ້ອຍຄິດວ່າຂ້ານ້ອຍພຽງແຕ່ໃຊ້ສຽງທີ່ຮຸນແຮງເລັກນ້ອຍ ແລະ ພວກເຂົາບໍ່ສາມາດຮັບມືກັບການຖືກຈັດການ. ຂ້ານ້ອຍໄດ້ເຮັດໜ້າທີ່ຂອງຂ້ານ້ອຍອີງຕາມອຸປະນິໄສທີ່ໂອ້ອວດ ແລະ ແບບຊາຕານຂອງຂ້ານ້ອຍ, ທໍາຮ້າຍບັນດາອ້າຍເອື້ອຍນ້ອງ ແລະ ເຮັດໃຫ້ວຽກງານຂອງຄຣິດຕະຈັກຊັກຊ້າ. ທັງໝົດທີ່ຂ້ານ້ອຍເຮັດແມ່ນຄວາມຊົ່ວຮ້າຍຂອງການຕໍ່ຕ້ານພຣະເຈົ້າ!

ຕໍ່ມາ ຂ້ານ້ອຍກໍ່ໄດ້ອ່ານພຣະທໍາເຫຼົ່ານີ້ຈາກພຣະເຈົ້າ: “ເຈົ້າຮັບໃຊ້ພຣະເຈົ້າດ້ວຍບຸກຄະລິກ ທຳມະຊາດຂອງເຈົ້າ ແລະ ດ້ວຍຄວາມມັກສ່ວນຕົວຂອງເຈົ້າ; ນອກຈາກນັ້ນ, ເຈົ້າຍັງຄິດວ່າພຣະເຈົ້າປິຕິຍິນດີໃນສິ່ງທີ່ເຈົ້າຕ້ອງການຢາກເຮັດ ແລະ ກຽດຊັງໃນສິ່ງທີ່ເຈົ້າບໍ່ຕ້ອງການຢາກເຮັດ ແລະ ເຈົ້າຖືກຊີ້ນຳທັງໝົດໂດຍຄວາມມັກໃນການກະທໍາຂອງເຈົ້າເອງ. ນີ້ຈະເອີ້ນວ່າເປັນການຮັບໃຊ້ພຣະເຈົ້າໄດ້ບໍ? ໃນທີ່ສຸດ, ທັດສະນະຄະຕິກ່ຽວກັບຊີວິດຂອງເຈົ້າກໍ່ຈະບໍ່ມີການປ່ຽນແປງແມ່ນແຕ່ໜ້ອຍດຽວ, ກົງກັນຂ້າມ, ເຈົ້າຈະດື້ດ້ານຍິ່ງຂຶ້ນກວ່າເກົ່າ ຍ້ອນວ່າເຈົ້າໄດ້ຮັບໃຊ້ພຣະເຈົ້າ ແລະ ນີ້ຈະເຮັດໃຫ້ນິໄສຂອງເຈົ້າເສື່ອມໂຊມຍ່າງໜັກກວ່າເກົ່າ. ດ້ວຍວິທີນີ້, ເຈົ້າຈະສ້າງກົດເກນສ່ວນຕົວກ່ຽວກັບການຮັບໃຊ້ພຣະເຈົ້າໂດຍອີງໃສ່ບຸກຄະລິກຂອງເຈົ້າເອງເປັນຫຼັກ ແລະ ອີງຕາມປະສົບການທີ່ໄດ້ຮັບຈາກການຮັບໃຊ້ຕາມທັດສະນະຄະຕິຂອງເຈົ້າ. ສິ່ງເຫຼົ່ານີ້ແມ່ນປະສົບການ ແລະ ບົດຮຽນຂອງມະນຸດ. ມັນແມ່ນປັດຊະຍາຂອງການດໍາລົງຢູ່ໃນແຜ່ນດິນໂລກຂອງມະນຸດ. ຜູ້ຄົນເຫຼົ່ານີ້ພວກນີ້ຕົກຢູ່ໃນກຸ່ມພວກຟາຣີຊາຍ ແລະ ເຈົ້າໜ້າທີ່ທາງສາສະໜາ. ຖ້າຫາກພວກເຂົາບໍ່ເຄີຍຕື່ນຕົວ ແລະ ກັບໃຈ, ໃນທີ່ສຸດ ພວກເຂົາກໍ່ຈະຫັນໄປຫາພຣະຄຣິດທຽມ ແລະ ຜູ້ຕໍ່ຕ້ານພຣະຄຣິດຢ່າງແນ່ນອນ ຜູ້ທີ່ຫຼອກລວງຄົນໃນຍຸກສຸດທ້າຍ. ພຣະຄຣິດທຽມ ແລະ ຜູ້ຕໍ່ຕ້ານພຣະຄຣິດທີ່ຖືກກ່າວເຖິງຈະປາກົດຂຶ້ນຈາກທ່າມກາງຜູ້ຄົນດັ່ງກ່າວ. ຖ້າຜູ້ທີ່ຮັບໃຊ້ພຣະເຈົ້າເຮັດຕາມນິໄສຂອງພວກເຂົາ ແລະ ກະທໍາຕາມຄວາມປະສົງສ່ວນຕົວຂອງພວກເຂົາແລ້ວ, ພວກເຂົາແມ່ນຕົກຢູ່ໃນອັນຕະລາຍທີ່ຈະຖືກຂັບໄລ່ອອກທຸກເວລາ. ຜູ້ທີ່ໃຊ້ປະສົບການຫຼາຍປີໃນການຮັບໃຊ້ພຣະເຈົ້າເພື່ອຊະນະໃຈຄົນອື່ນ, ສັ່ງສອນພວກເຂົາ ແລະ ເປັນເຈົ້ານາຍຢູ່ເໜືອພວກເຂົາ; ຢືນຢູ່ທີ່ສູງສົ່ງ ແລະ ເປັນຜູ້ທີ່ບໍ່ເຄີຍກັບໃຈ, ບໍ່ເຄີຍສາລະພາບບາບຂອງພວກເຂົາ ແລະ ບໍ່ເຄີຍປ່ອຍວາງຜົນປະໂຫຍດຈາກຕຳແໜ່ງ ເຊິ່ງຜູ້ຄົນເຫຼົ່ານີ້ຈະລົ້ມລົງຕໍ່ໜ້າພຣະເຈົ້າ. ພວກເຂົາເປັນບຸກຄົນປະເພດດຽວກັບໂປໂລ ທີ່ອວດອ້າງຄວາມເປັນອາວຸໂສຂອງພວກເຂົາ ແລະ ໂອ້ອວດຄຸນວຸດທິຂອງພວກເຂົາ. ພຣະເຈົ້າຈະບໍ່ນໍາເອົາຄົນປະເພດນີ້ໄປສູ່ຄວາມສົມບູນ. ການຮັບໃຊ້ແບບນີ້ລົບກວນພາລະກິດຂອງພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ໃຫ້ຫຼົບໜີຈາກອິດທິພົນຂອງຄວາມມືດ ແລະ ເຈົ້າຈະຖືກຮັບເອົາໂດຍພຣະເຈົ້າ). ພຣະທຳເຫຼົ່ານີ້ແທງທະລຸຂ້ານ້ອຍໃນທັນທີ ແລະ ຂ້ານ້ອຍກໍ່ສາມາດຮູ້ສຶກວ່າອຸປະນິໄສຂອງພຣະເຈົ້າທົນຕໍ່ການກະທໍາຜິດບໍ່ໄດ້. ຂ້ານ້ອຍເຫັນວ່າໃນຫຼາຍປີຂອງຄວາມສັດທາຂອງຂ້ານ້ອຍ, ຂ້ານ້ອຍບໍ່ໄດ້ສຸມໃສ່ການສະແຫວງຫາຫຼັກການແຫ່ງຄວາມຈິງ, ແຕ່ຂ້ານ້ອຍພຽງແຕ່ເຮັດໜ້າທີ່ຂອງຂ້ານ້ອຍຕາມແນວທາງຂອງຂ້ານ້ອຍເທົ່ານັ້ນ. ຂ້ານ້ອຍບໍ່ຮູ້ຈັກຢັບຢັ້ງອຸປະນິໄສທີ່ໂອ້ອວດຂອງຂ້ານ້ອຍ, ຮ້າຍດ່າ ແລະ ຂັດຂວາງຜູ້ຄົນຈາກຕຳແໜ່ງທີ່ມີອຳນາດຂອງຂ້ານ້ອຍ ແລະ ຂ້ານ້ອຍກໍ່ຈົບລົງດ້ວຍການຂັດຂວາງບັນດາອ້າຍເອື້ອຍນ້ອງຂອງຂ້ານ້ອຍ. ພວກເຂົາຝືນໃຈ ແລະ ເຈັບປວດ. ຂ້ານ້ອຍຂາດຄວາມເປັນມະນຸດຫຼາຍແທ້. ຂ້ານ້ອຍບໍ່ພຽງແຕ່ບໍ່ສາມາດແກ້ໄຂບັນຫາຕົວຈິງຕ່າງໆຂອງບັນດາອ້າຍເອື້ອຍນ້ອງໄດ້, ແຕ່ຂ້ານ້ອຍໄດ້ຂັດຂວາງການເຂົ້າເຖິງຊີວິດຂອງພວກເຂົາ ແລະ ຖ່ວງດຶງວຽກງານຂອງຄຣິດຕະຈັກ. ນັ້ນແມ່ນການເຮັດໜ້າທີ່ຂອງຂ້ານ້ອຍແນວໃດ? ຂ້ອຍບໍ່ໄດ້ເຮັດໜ້າທີ່ເປັນຄົນຮັບໃຊ້ຂອງຊາຕານບໍ? ຂ້ານ້ອຍເຄີຍຄິດຕະຫຼອດວ່າແຮງຈູງໃຈຂອງຂ້ານ້ອຍແມ່ນຖືກຕ້ອງ, ຂ້ານ້ອຍເປັນຫ່ວງກ່ຽວກັບວຽກງານຂອງຄຣິດຕະຈັກ, ແຕ່ຫຼັງຈາກນັ້ນ ຂ້ານ້ອຍກໍ່ເຫັນວ່າການມີຄວາມກະຕືລືລົ້ນເລັກນ້ອຍ ແລະ ການຮູ້ຈັກຄໍາສອນເລັກນ້ອຍບໍ່ພຽງພໍເລີຍທີ່ຈະເຮັດໃຫ້ພຣະເຈົ້າພໍໃຈກັບໜ້າທີ່ຂອງຂ້ານ້ອຍ. ໂດຍປາສະຈາກການຍອມຮັບການພິພາກສາ ແລະ ການລົງໂທດຈາກພຣະທໍາຂອງພຣະເຈົ້າ, ອຸປະນິໄສຊາຕານຂອງຂ້ານ້ອຍບໍ່ສາມາດປ່ຽນແປງໄດ້ ແລະ ຫຼັງຈາກນັ້ນ ໜ້າທີ່ຂອງຂ້ານ້ອຍຈະບໍ່ສອດຄ່ອງກັບຄວາມປະສົງຂອງພຣະເຈົ້າ. ຂ້ານ້ອຍພຽງແຕ່ເຮັດຄວາມຊົ່ວ ແລະ ຕໍ່ຕ້ານພຣະເຈົ້າໂດຍບໍ່ໃຫ້ຕົນເອງໄດ້ຮັບຜົນກະທົບ. ຂ້ານ້ອຍຄິດເຖິງບັນດາຜູ້ນຳຈອມປອມ ແລະ ຜູ້ຕໍ່ຕ້ານພຣະຄຣິດຜູ້ທີ່ຖືກກຳຈັດອອກໄປ. ພວກເຂົາບໍ່ຍອມຮັບຄໍາຕັດສິນ ແລະ ການລົງໂທດຈາກພຣະທໍາຂອງພຣະເຈົ້າ ຫຼື ປະຕິບັດຄວາມຈິງ, ແຕ່ໄດ້ປະຕິບັດໜ້າທີ່ຂອງພວກເຂົາດ້ວຍອຸປະນິໄສຊາຕານຂອງພວກເຂົາ, ໂອ້ອວດ, ທະນົງຕົນ ແລະ ຈອງຫອງຫຼາຍ, ຈັດການ ແລະ ຮ້າຍດ່າຄົນຕາມອຳເພີໃຈ, ຢືນຢູ່ສູງ, ເປັນພະເດັດການ. ຜົນກະທົບຂອງມັນຕໍ່ກັບຄົນອື່ນແມ່ນບໍ່ມີຫຍັງນອກຈາກເປັນອັນຕະລາຍ ແລະ ພວກເຂົາບໍ່ໄດ້ເຮັດຫຍັງນອກຈາກທໍາລາຍ ແລະ ຂັດຂວາງວຽກງານຂອງຄຣິດຕະຈັກ. ວຽກງານຂອງພວກເຂົາແມ່ນບໍ່ມີຫຍັງ ມີແຕ່ເຮັດຄວາມຊົ່ວ ແລະ ຕໍ່ຕ້ານພຣະເຈົ້າ! ມັນເປັນດັ່ງທີ່ພຣະເຢຊູເຈົ້າກ່າວວ່າ: “ໃນມື້ນັ້ນ ຫຼາຍຄົນຈະເວົ້າກັບເຮົາວ່າ ພຣະຜູ້ເປັນເຈົ້າ, ພຣະຜູ້ເປັນເຈົ້າ, ພວກຂ້າພຣະເຈົ້າບໍ່ໄດ້ທຳນາຍດ້ວຍນາມຂອງພຣະອົງບໍ? ແລະ ໃນນາມຂອງພຣະອົງ ໄດ້ຂັບໄລ່ມານຮ້າຍອອກໄປບໍ? ແລະ ໃນນາມຂອງພຣະອົງ ໄດ້ປະຕິບັດພາລະກິດທີ່ໜ້າອັດສະຈັນຫຼາຍຢ່າງບໍ? ແລະ ຫຼັງຈາກນັ້ນ ເຮົາຈະປະກາດຕໍ່ພວກເຂົາວ່າ, ເຮົາບໍ່ເຄີຍຮູ້ຈັກພວກເຈົ້າ: ຈົ່ງໄປຈາກເຮົາເສຍ, ພວກເຈົ້າທີ່ກະທຳການຊົ່ວຊ້າເອີຍ” (ມັດທາຍ 7:22-23). ສິ່ງນີ້ເຮັດໃຫ້ຂ້ານ້ອຍຮູ້ສຶກຢ້ານໜ້ອຍໜຶ່ງ. ຖ້າຂ້ານ້ອຍສືບຕໍ່ປະຕິບັດໜ້າທີ່ຂອງຂ້ານ້ອຍໂດຍອາໄສອຸປະນິໄສຊາຕານຂອງຂ້ານ້ອຍ, ຫຼັງຈາກນັ້ນ ຂ້ານ້ອຍຈະຂັດຂວາງວຽກງານຂອງຄຣິດຕະຈັກເທົ່ານັ້ນ ແລະ ຖືກກ່າວໂທດ ແລະ ຖືກກໍາຈັດໂດຍພຣະເຈົ້າ, ຄືກັນກັບຄົນຊົ່ວຮ້າຍຄົນອື່ນຜູ້ທີ່ຕໍ່ຕ້ານພຣະເຈົ້າ. ຫຼັງຈາກນັ້ນ ຂ້ານ້ອຍກໍ່ຮູ້ວ່າການທີ່ຊີວິດຄຣິດຕະຈັກ ແລະ ໜ້າທີ່ຂອງຂ້ານ້ອຍບໍ່ເກີດຜົນເປັນການທີ່ພຣະເຈົ້າເປີດເຜີຍຂ້ານ້ອຍ ແລະ ຂ້ານ້ອຍຄວນມາຢູ່ຕໍ່ໜ້າພຣະເຈົ້າເພື່ອທົບທວນຕົວຂ້ານ້ອຍເອງ ແລະ ກັບໃຈມາຫາພຣະອົງ. ຂ້ານ້ອຍໂອ້ອວດຫຼາຍ ແລະ ໂດຍປາສະຈາກການພິພາກສາ ແລະ ການເປີດເຜີຍຈາກພຣະທໍາຂອງພຣະເຈົ້າ ແລະ ສິ່ງທີ່ຂໍ້ແທ້ຈິງເປີດເຜີຍ, ຂ້ານ້ອຍບໍ່ສາມາດອ່ອນນ້ອມໄດ້. ຂ້ານ້ອຍຈະບໍ່ເຄີຍເຫັນຜົນສະທ້ອນທີ່ເປັນອັນຕະລາຍຕ່າງໆຂອງການເຮັດໜ້າທີ່ຂອງຂ້ານ້ອຍໂດຍອຸປະນິໄສຊາຕານຂອງຂ້ານ້ອຍ. ພຽງແຕ່ຫຼັງຈາກນັ້ນ ຂ້ານ້ອຍກໍ່ໄດ້ຖືກຍ້າຍແທ້ໆ ແລະ ຂ້ານ້ອຍກໍ່ຮູ້ສຶກວ່າຂ້ານ້ອຍບໍ່ສາມາດດໍາເນີນຕໍ່ໄປໄດ້ຄືແນວນັ້ນ. ຂ້ານ້ອຍຕ້ອງຊອກຫາຄວາມຈິງເພື່ອແກ້ໄຂການເສື່ອມຊາມຂອງຂ້ານ້ອຍ.

ຫຼັງຈາກນັ້ນ ຂ້ານ້ອຍກໍ່ໄດ້ອ່ານສິ່ງນີ້ໃນພຣະທໍາຂອງພະເຈົ້າ: “ເມື່ອບັນຫາເກີດຂຶ້ນກັບເຈົ້າ, ເຈົ້າຕ້ອງໃຈເຢັນ ແລະ ມີວິທີການທີ່ຖືກຕ້ອງ ແລະ ເຈົ້າຕ້ອງເລືອກ. ພວກເຈົ້າຄວນຮຽນຮູ້ທີ່ຈະໃຊ້ຄວາມຈິງເພື່ອແກ້ໄຂບັນຫາ. ໃນເວລາປົກກະຕິ, ແມ່ນຫຍັງຄືຈຸດປະສົງສຳລັບການເຂົ້າໃຈຄວາມຈິງ? ມັນບໍ່ແມ່ນເພື່ອເຮັດໃຫ້ທ້ອງຂອງເຈົ້າອີ່ມ ແລະ ມັນບໍ່ພຽງແຕ່ເປັນການມີບາງສິ່ງໃຫ້ເຈົ້າໄດ້ເວົ້າ ຫຼື ມັນບໍ່ແມ່ນເພື່ອແກ້ໄຂບັນຫາຂອງຄົນອື່ນ. ທີ່ສຳຄັນໄປກວ່ານັ້ນ ຈຸດປະສົງຂອງມັນແມ່ນເພື່ອແກ້ໄຂບັນຫາຂອງເຈົ້າເອງ, ຄວາມຫຍຸ້ງຍາກຂອງເຈົ້າເອງ, ຫຼັງຈາກທີ່ເຈົ້າແກ້ໄຂຄວາມຫຍຸ້ງຍາກຂອງເຈົ້າເອງເທົ່ານັ້ນ ເຈົ້າຈຶ່ງສາມາດແກ້ໄຂຄວາມຫຍຸ້ງຍາກຂອງຄົນອື່ນໄດ້” (ຄັດຈາກບົດ “ຜູ້ຄົນທີ່ສັບສົນບໍ່ສາມາດຖືກຊ່ວຍໃຫ້ລອດພົ້ນໄດ້” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). “ເຈົ້າຕ້ອງມີຄວາມເຂົ້າໃຈກ່ຽວກັບຄົນທີ່ເຈົ້າສົນທະນານຳ ແລະ ເຈົ້າຕ້ອງສົນທະນາກ່ຽວກັບເລື່ອງຝ່າຍວິນຍານໃນຊີວິດ; ເມື່ອນັ້ນເທົ່ານັ້ນເຈົ້າຈຶ່ງຈະສາມາດສະໜອງຊີວິດໃຫ້ແກ່ຄົນອື່ນ ແລະ ຕອບສະໜອງຄວາມຂາດເຂີນຂອງພວກເຂົາໄດ້. ເຈົ້າບໍ່ຄວນເວົ້າກັບພວກເຂົາດ້ວຍນ້ຳສຽງການບັນຍາຍ; ໂດຍພື້ນຖານແລ້ວ, ນັ້ນແມ່ນຕຳແໜ່ງທີ່ຜິດທີ່ມີ. ໃນການສົນທະນາ, ເຈົ້າຕ້ອງມີຄວາມເຂົ້າໃຈກ່ຽວກັບເລື່ອງຝ່າຍວິນຍານ, ເຈົ້າຕ້ອງມີສະຕິປັນຍາ ແລະ ເຈົ້າຕ້ອງສາມາດເຂົ້າໃຈສິ່ງທີ່ຢູ່ໃນໃຈຂອງຄົນ. ຖ້າເຈົ້າຕ້ອງຮັບໃຊ້ຄົນອື່ນ, ເຈົ້າກໍຕ້ອງເປັນຄົນປະເພດທີ່ຖືກຕ້ອງ ແລະ ເຈົ້າຕ້ອງສົນທະນາດ້ວຍທຸກສິ່ງທີ່ເຈົ້າມີ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 13). ໂດຍຜ່ານພຣະທໍາຂອງພຣະເຈົ້າ ຂ້ານ້ອຍເຂົ້າໃຈວ່າ ເພື່ອແກ້ໄຂບັນຫາຕ່າງໆຂອງຄົນອື່ນ, ພວກເຮົາຕ້ອງປະຕິບັດ ແລະ ເຂົ້າໄປໃນພຣະທໍາຂອງພຣະເຈົ້າກ່ອນ. ພວກເຮົາຕ້ອງຊອກຫາຄວາມຈິງ ແລະ ແກ້ໄຂການເສື່ອມໂຊມຂອງພວກເຮົາເອງ. ນັ້ນແມ່ນສິ່ງທີ່ສຳຄັນທີ່ສຸດ. ມັນເປັນສິ່ງສຳຄັນທີ່ຈະຕ້ອງມີຄວາມເຂົ້າໃຈກ່ຽວກັບອຸປະນີໄສທີ່ເສື່ອມໂຊມຂອງພວກເຮົາ, ສະນັ້ນ ເມື່ອຜູ້ອື່ນເປີດເຜີຍຄວາມເສື່ອມໂຊມປະເພດນັ້ນ, ພວກເຮົາຈະຮູ້ວິທີຊ່ວຍພວກເຂົາ, ວິທີທີ່ຈະສົນທະນາກ່ຽວກັບປະສົບການ ແລະ ຄວາມເຂົ້າໃຈຂອງພວກເຮົາເອງ ເພື່ອສະແດງໃຫ້ພວກເຂົາເຫັນເຖິງເສັ້ນທາງແຫ່ງການປະຕິບັດ. ພວກເຮົາຍັງຈະສາມາດເຂົ້າຫາຜູ້ອື່ນຢ່າງຖືກຕ້ອງ ແລະ ເຫັນວ່າພວກເຮົາມີການເສື່ອມໂຊມແບບດຽວກັນທີ່ພວກເຮົາເຫັນຢູ່ໃນຜູ້ອື່ນ, ມັນແມ່ນສິ່ງທີ່ຄືກັນທັງໝົດ. ຫຼັງຈາກນັ້ນ, ພວກເຮົາຈະບໍ່ຄິດວ່າພວກເຮົາດີກ່ວາຄົນອື່ນ, ແຕ່ພວກເຮົາສາມາດສົນທະນາໃນລະດັບທີ່ເທົ່າທຽມກັນ. ນັ້ນເປັນວິທີດຽວທີ່ຈະສົນທະນາເຊິ່ງຈະເປັນຜົນປະໂຫຍດແກ່ຄົນອື່ນ. ແຕ່ຂ້ານ້ອຍກໍາລັງເຮັດຫຍັງແທນ? ຂ້ານ້ອຍບໍ່ໄດ້ສຸມໃສ່ການເຂົ້າເຖິງຂອງຂ້ານ້ອຍເອງ ຫຼື ທົບທວນກ່ຽວກັບບັນຫາຕ່າງໆຂອງຂ້ານ້ອຍໃນໜ້າທີ່ຂອງຂ້ານ້ອຍ. ກົງກັນຂ້າມ, ຂ້ານ້ອຍພຽງແຕ່ເຮັດວຽກເພື່ອປະໂຫຍດຂອງການເຮັດວຽກເທົ່ານັ້ນ, ຄືກັບວ່າຂ້ານ້ອຍບໍ່ມີການເສື່ອມໂຊມ. ຂ້ານ້ອຍຫຍຸ້ງຢູ່ກັບການແກ້ໄຂບັນຫາຕ່າງໆຂອງຄົນອື່ນ ແລະ ເມື່ອການສົນທະນາຂອງຂ້ານ້ອຍຊ່ວຍບໍ່ໄດ້, ຂ້ານ້ອຍໄດ້ຮ້າຍດ່າພວກເຂົາຢ່າງບໍ່ລົດລະ. ຂ້ານ້ອຍບໍ່ໄດ້ດຳລົງຊີວິດຕາມລັກສະນະຂອງມະນຸດ. ຂ້ານ້ອຍເປັນຄືກັບມານຮ້າຍ. ຂ້ານ້ອຍເປັນຕາລັງກຽດ ແລະ ກຽດຊັງພຣະເຈົ້າ ແລະ ກຽດຊັງຄົນອື່ນ. ຄວາມຈິງກໍ່ຄືອ້າຍເອື້ອຍນ້ອງເຫຼົ່ານັ້ນຕ້ອງການເຮັດໜ້າທີ່ຂອງພວກເຂົາໃຫ້ດີ, ແຕ່ພວກເຂົາບໍ່ຮູ້ວ່າຈະເຮັດແນວໃດເພາະວ່າພວກເຂົາບໍ່ເຂົ້າໃຈຫຼັກການຕ່າງໆຢ່າງເຕັມທີ່. ເມື່ອມີຂໍ້ຜິດພາດ ຫຼື ການລະເລີຍໃນວຽກງານ, ພວກເຮົາຄວນເຂົ້າໃຈ ແລະ ໃຫ້ອະໄພ, ຊີ້ນໍາ ແລະ ຊ່ວຍເຫຼືອໃນທາງບວກຫຼາຍຂຶ້ນ, ເພື່ອວ່າພວກເຮົາຈະສາມາດຊອກຫາຄວາມຈິງ ແລະ ແກ້ໄຂສິ່ງຕ່າງໆຮ່ວມກັນ. ພວກເຮົາພຽງແຕ່ຄວນຕິຕຽນ ແລະ ເຕືອນຄົນຜູ້ທີ່ຕັ້ງໃຈປະຕິເສດໜ້າທີ່ຂອງພວກເຂົາ. ພວກເຮົາບໍ່ຄວນໃຊ້ວິທີການອັນດຽວກັນສໍາລັບທຸກໆສະຖານະການ. ຫົວໃຈຂອງຂ້ານ້ອຍສະຫວ່າງຂຶ້ນຫຼັງຈາກເຂົ້າໃຈເລື່ອງນີ້ ແລະ ຂ້ານ້ອຍຮູ້ວ່າຂ້ານ້ອຍຄວນເຮັດໜ້າທີ່ຂອງຂ້ານ້ອຍແນວໃດຫຼັງຈາກນັ້ນ.

ບໍ່ດົນຫຼັງຈາກນັ້ນ, ຂ້ານ້ອຍກໍ່ໄດ້ຍິນວ່າມີຫົວໜ້າທີມຜູ້ໜຶ່ງທີ່ມີຄວາມສາມາດທີ່ດີທີ່ມີຄວາມເຂົ້າໃຈອັນບໍລິສຸດຂອງຄວາມຈິງ, ຜູ້ທີ່ສາມາດແກ້ໄຂບັນຫາຕົວຈິງບາງຢ່າງໂດຍຜ່ານການສົນທະນາກ່ຽວກັບຄວາມຈິງ, ແຕ່ມີຄວາມອ່ອນແອໜ້ອຍໜຶ່ງ, ຖອຍຫຼັງຕໍ່ໜ້າບັນຫາ ແລະ ຄວາມຫຍຸ້ງຍາກຕ່າງໆ. ຂ້ານ້ອຍເກືອບສະແດງອອກອີກເທື່ອໜຶ່ງ ເມື່ອຂ້ານ້ອຍໄດ້ຍິນກ່ຽວກັບເລື່ອງນີ້, ຄິດວ່ານາງບໍ່ໄດ້ປະຕິບັດໜ້າທີ່ຂອງນາງຢ່າງຈິງຈັງ ແລະ ຂ້ານ້ອຍຕ້ອງຈັດການກັບນາງຢ່າງຮຸນແຮງ. ຂ້ານ້ອຍຮູ້ທັນທີວ່າຂ້ານ້ອຍປະພຶດແບບຕາບອດອີກຄັ້ງກ່ຽວກັບອຸປະນິໄສທີ່ໂອ້ອວດຂອງຂ້ານ້ອຍ. ຂ້ານ້ອຍໄດ້ອະທິຖານຫາພຣະເຈົ້າຢ່າງໄວວາ ແລະ ຕັ້ງໃຈຈະປະຕິບັດຕາມພຣະທໍາຂອງພຣະອົງໃນຄັ້ງນີ້. ຫຼັງຈາກນັ້ນ ຂ້ານ້ອຍກໍ່ໄດ້ຊອກຫາຫົວໜ້າທີມຄົນນັ້ນ ແລະ ໄດ້ລົມກັບນາງຢ່າງເປີດໃຈ ເພື່ອວ່າຂ້ານ້ອຍຈະສາມາດເຂົ້າໃຈສະພາວະ ແລະ ຄວາມຫຍຸ້ງຍາກຂອງນາງ. ຂ້ານ້ອຍໄດ້ພົບພຣະທໍາທີ່ກ່ຽວຂ້ອງຈາກພຣະເຈົ້າ ແລະ ໃຊ້ປະສົບການສ່ວນຕົວຂອງຂ້ານ້ອຍໃນການສົົນທະນາ. ນາງເຂົ້າໃຈວ່ານາງບໍ່ໄດ້ອຸທິດຕົນໃຫ້ແກ່ການຝາກຝັງຂອງພຣະເຈົ້າ ແລະ ນາງຕ້ອງການທີ່ຈະປ່ຽນແປງ. ມັນເປັນການດົນບັນດານສໍາລັບຂ້ານ້ອຍແທ້ໆທີ່ໄດ້ເຫັນເອື້ອຍຂອງຂ້ານ້ອຍສາມາດທົບທວນກ່ຽວກັບຕົນເອງ ແລະ ເຕັມໃຈທີ່ຈະປ່ຽນແປງ. ຂ້ານ້ອຍເຂົ້າໃຈແທ້ໆວ່າຜູ້ນຳຄຣິດຕະຈັກຕ້ອງໄດ້ສຸມໃສ່ການສົນທະນາກ່ຽວກັບຄວາມຈິງເພື່ອເສີມສ້າງຄົນອື່ນຢ່າງແທ້ຈິງ. ມັນເປັນວິທີທາງດຽວທີ່ຈະເປັນຜົນປະໂຫຍດຕໍ່ຊີວິດຂອງຜູ້ຄົນ.


62. ການລຸກຂຶ້ນໃນຊ່ວງຂອງຄວາມລົ້ມເຫຼວ

ໂດຍ ເຟີນຈີ້, ເກົາຫຼີໃຕ້

ກ່ອນທີ່ຂ້ອຍຈະເຊື່ອໃນພຣະເຈົ້າ, ຂ້ອຍໄດ້ຮັບການສຶກສາຈາກພັກຄອມມູນິດຈີນ ແລະ ຂ້ອຍບໍ່ຄິດຫຍັງເລີຍນອກຈາກຈະເຮັດແນວໃດເພື່ອສ້າງບາງສິ່ງບາງຢ່າງໃຫ້ກັບຕົວເອງ ແລະ ນໍາກຽດສັກສີມາສູ່ຄອບຄົວຂອງຂ້ອຍ. ຕໍ່ມາ, ຂ້ອຍໄດ້ສອບເສັງເຂົ້າວິທະຍາໄລ ແລະ ຈາກນັ້ນກໍ່ໄດ້ກາຍເປັນທະນາຍຄວາມ. ຂ້ອຍຮູ້ສຶກຕະຫຼອດເວລາວ່າຂ້ອຍຢືນສະຫງ່າເດັ່ນກວ່າຄົນອື່ນໆ. ສະນັ້ນ, ບໍ່ວ່າຂ້ອຍຈະໄປໃສກໍ່ຕາມ, ຂ້ອຍພະຍາຍາມສະແດງອອກຢູ່ຕະຫຼອດເວລາ, ຄາດຫວັງວ່າຄົນອື່ນໆຈະເຫັນທຸກໆຢ່າງໃນທາງຂອງຂ້ອຍ ແລະ ເຮັດສິ່ງຕ່າງໆອີງຕາມສິ່ງທີ່ຂ້ອຍເວົ້າ. ໃນຄາວນັ້ນ, ຂ້ອຍບໍ່ຮູ້ວ່າສິ່ງນີ້ເປັນອຸປະນິໄສທີ່ໂອ້ອວດປະເພດໜຶ່ງ. ຂ້ອຍຮູ້ສຶກວ່າຕົວຈິງແລ້ວຂ້ອຍເປັນຄົນຍິ່ງໃຫຍ່ຫຼາຍ. ຫຼັງຈາກທີ່ຂ້ອຍເລີ່ມເຊື່ອໃນພຣະເຈົ້າ, ໂດຍຜ່ານການອ່ານພຣະທໍາຂອງພຣະເຈົ້າອົງຊົງລິດທານຸພາບສູງສຸດ, ໃນທີ່ສຸດ ຂ້ອຍໄດ້ຮັບຮູ້ເຖິງອຸປະນິໄສທີ່ໂອ້ອວດຂອງຕົວຂ້ອຍເອງ ແລະ ເຫັນວ່າຂ້ອຍບໍ່ພຽງແຕ່ມີຄວາມທະເຍີທະຍານ ແລະ ຄວາມປາດຖະໜາຕ່າງໆເທົ່ານັ້ນ, ແຕ່ຍັງຖືວ່າຕົວເອງສຳຄັນ ແລະ ຖືວ່າຕົວເອງຊອບທຳຫຼາຍ. ບາງຄັ້ງ, ເມື່ອຂ້ອຍເວົ້າ ຫຼື ເຮັດສິ່ງຕ່າງໆ, ຂ້ອຍບໍ່ໄດ້ສົນທະນາເລື່ອງເຫຼົ່ານັ້ນກັບຄົນອື່ນ ແລະ ຢືນຢັນທີ່ຈະເຮັດຕາມທາງຂອງຂ້ອຍເອງ. ເຖິງແມ່ນວ່າຂ້ອຍໄດ້ຮັບຄວາມເຂົ້າໃຈບາງຢ່າງກ່ຽວກັບຂ້ອຍເອງ, ຂ້ອຍຮູ້ສຶກວ່າສິ່ງເຫຼົ່ານີ້ບໍ່ແມ່ນບັນຫາໃຫຍ່. ຂ້ອຍຈື່ຄັ້ງໜຶ່ງໃນພຣະທໍາຂອງພຣະເຈົ້າທີ່ຂ້ອຍອ່ານ, “ການບໍ່ປ່ຽນແປງອຸປະນິໄສຄືການເປັນປໍລະປັກຕໍ່ພຣະເຈົ້າ” ແລະ “ຜູ້ທີ່ບໍ່ສາມາດເຂົ້າກັບພຣະຄຣິດເປັນປໍລະປັກກັບພຣະເຈົ້າຢ່າງແນ່ນອນ”. ຂ້ອຍໄດ້ພິຈາລະນາພຣະທໍາເຫຼົ່ານີ້, “ການບໍ່ປ່ຽນແປງອຸປະນິໄສຄືການເປັນປໍລະປັກຕໍ່ພຣະເຈົ້າ”. ແລ້ວຄົນທີ່ມີມະນຸດສະທຳດີເດ? ຫຼື ຄົນຜູ້ທີ່ເຊື່ອຟັງພຣະເຈົ້າບໍ? ອຸປະນິໄສຂອງພວກເຂົາຍັງຕ້ອງປ່ຽນແປງບໍ? ອຸປະນິໄສທີ່ປ່ຽນແປງໝາຍຄວາມວ່າແນວໃດ? ຂ້ອຍຄິດວ່າຂ້ອຍເຊື່ອໃນພຣະຄຣິດ ແລະ ພຣະຄຣິດເປັນພຣະເຈົ້າທີ່ແທ້ຈິງ, ສະນັ້ນການເຊື່ອໃນພຣະຄຣິດບໍ່ຄວນໝາຍເຖິງການເຊື່ອຟັງພຣະຄຣິດບໍ? ສະນັ້ນ, ການເຊື່ອຟັງພຣະຄຣິດໝາຍເຖິງເຂົ້າກັນໄດ້ກັບພຣະຄຣິດ. ໂດຍສະເພາະເມື່ອຂ້ອຍຄິດເຖິງວິທີທີ່ຂ້ອຍປະຖິ້ມອາຊີບຂອງຂ້ອຍ ແລະ ປະລະຄອບຄົວຂອງຂ້ອຍ, ເຊິ່ງແມ່ນຂ້ອຍເລືອກທີ່ຈະເສຍສະຫຼະເພື່ອພຣະເຈົ້າ, ຂ້ອຍຄິດວ່າ, ນີ້ບໍ່ແມ່ນສັນຍານຂອງຂ້ອຍໃນການເຊື່ອໃນພຣະຄຣິດ ແລະ ການເຂົ້າກັນໄດ້ກັບພຣະຄຣິດບໍ? ແຕ່ໃນເວລານັ້ນ, ຂ້ອຍບໍ່ຮູ້ວ່າຂ້ອຍຕ້ອງບັນລຸການປ່ຽນແປງໃນອຸປະນິໄສຊີວິດຂອງຂ້ອຍເພື່ອໃຫ້ເຂົ້າກັນໄດ້ກັບພຣະຄຣິດ, ສະນັ້ນ ຂ້ອຍຈຶ່ງປະຕິບັດໜ້າທີ່ຂອງຂ້ອຍດ້ວຍຄວາມກະຕືລືລົ້ນຢ່າງບໍລິສຸດໃຈ. ຂ້ອຍຍັງບໍ່ຮູ້ວ່າການເຂົ້າເຖິງຊີວິດແມ່ນຫຍັງ ແລະ ບໍ່ຮູ້ວ່າການປ່ຽນແປງທາງດ້ານອຸປະນິໄສແມ່ນຫຍັງ. ເຈົ້າສາມາດເວົ້າໄດ້ວ່າຂ້ອຍບໍ່ມີປະສົບການຊີວິດເລີຍ. ທ້າຍທີ່ສຸດແລ້ວ ເມື່ອໃດທີ່ຂ້ອຍໄດ້ມາຮັບເອົາຄວາມເຂົ້າໃຈທີ່ແທ້ຈິງ? ມັນແມ່ນຫຼັງຈາກທີ່ຂ້ອຍປະສົບກັບການລິຮານ ແລະ ການຈັດການທີ່ຮຸນແຮງຫຼາຍທີ່ຂ້ອຍໄດ້ທົບທວນກ່ຽວກັບຕົວເອງ ແລະ ເຫັນວ່າທໍາມະຊາດຂອງຕົວຂ້ອຍເອງແມ່ນໂອ້ອວດຫຼາຍ. ຂ້ອຍບໍ່ຮູ້ທີ່ຈະສະແຫວງຫາຄວາມຈິງ ຫຼື ສຸມໃສ່ການປະຕິບັດພຣະທໍາຂອງພຣະເຈົ້າເມື່ອສິ່ງຕ່າງໆເກີດຂຶ້ນກັບຂ້ອຍ ແລະ ຂ້ອຍບໍ່ມີການເຊື່ອຟັງຕໍ່ພຣະເຈົ້າເລີຍ. ເຈົ້າສາມາດເວົ້າໄດ້ວ່າ, ໂດຍພື້ນຖານແລ້ວ, ຂ້ອຍບໍ່ແມ່ນຄົນທີ່ເຂົ້າກັນໄດ້ກັບພຣະຄຣິດ. ຫຼັງຈາກປະສົບກັບການລິຮານ ແລະ ການຈັດການນັ້ນ, ໃນທີ່ສຸດຂ້ອຍກໍ່ໄດ້ຮັບການຊື່ນຊົມຢ່າງແທ້ຈິງຂອງສິ່ງທີ່ພຣະເຈົ້າໝາຍເຖິງເມື່ອພຣະອົງເວົ້າວ່າ: “ການບໍ່ປ່ຽນແປງອຸປະນິໄສຄືການເປັນປໍລະປັກຕໍ່ພຣະເຈົ້າ”.

ເນື່ອງຈາກຂ້ອຍເຊື່ອໃນພຣະເຈົ້າ, ຂ້ອຍຖືກລັດຖະບານພັກຄອມມູນິດຈີນຂົ່ມເຫັງ ແລະ ດັ່ງນັ້ນຂ້ອຍຈຶ່ງຖືກບັງຄັບໃຫ້ໜີໄປຕ່າງປະເທດໃນປີ 2014. ຫຼັງຈາກຂ້ອຍມາຮອດຕ່າງປະເທດ, ບັນດາອ້າຍເອື້ອຍນ້ອງຂອງຂ້ອຍເຫັນວ່າຂ້ອຍໄດ້ອຸທິດຕົນຢ່າງກະຕືລືລົ້ນ ແລະ ມີຄວາມສາມາດດີ, ສະນັ້ນ ພວກເຂົາຈຶ່ງເລືອກຂ້ອຍເປັນຜູ້ນໍາຄຣິດຕະຈັກ ແລະ ມັກແນະນໍາຂ້ອຍໃຫ້ເຂົ້າຮ່ວມໃນເຫດການບາງຢ່າງ ແລະ ໃຫ້ການສໍາພາດກັບສື່. ແຕ່ສິ່ງເຫຼົ່ານີ້ກາຍເປັນທຶນຮອນຂອງຂ້ອຍ. ຂ້ອຍເຄີຍເປັນຄົນໂອ້ອວດຢູ່ແລ້ວ ແລະ ດ້ວຍທຶນຮອນນີ້, ຂ້ອຍກາຍເປັນຄົນໂອ້ອວດທີ່ເປັນໄປບໍ່ໄດ້. ຂ້ອຍຮູ້ສຶກວ່າຄຣິດຕະຈັກບໍ່ສາມາດປະຕິບັດໜ້າທີ່ໄດ້ໂດຍປາດສະຈາກຂ້ອຍ ແລະ ນັ້ນຂ້ອຍກຳລັງເຮັດວຽກທີ່ສໍາຄັນຢູ່. ເມື່ອບັນດາອ້າຍເອື້ອຍນ້ອງຂອງຂ້ອຍຕ້ອງການທີ່ຈະສົນທະນາເລື່ອງຕ່າງໆກັບຂ້ອຍທີ່ຂ້ອຍເຫັນວ່າເປັນເລື່ອງເລັກນ້ອຍເກີນໄປ, ຂ້ອຍບໍ່ຕ້ອງການຫຍຸ້ງກັບມັນ ແລະ ຄິດວ່າພວກເຂົາສ້າງຄວາມວຸ້ນວາຍກັບສິ່ງທີ່ບໍ່ມີຫຍັງເລີຍ. ຖ້າພວກເຂົາສືບຕໍ່ຖາມຂ້ອຍກ່ຽວກັບມັນ, ຂ້ອຍຈະຮູ້ສຶກລໍາຄານ, ຄິດວ່າ: “ເປັນຫຍັງເຈົ້າຖາມຂ້ອຍກ່ຽວກັບສິ່ງເລັກນ້ອຍແບບນີ້? ອັນນີ້ຄຸ້ມຄ່າກັບເວລາຂອງຂ້ອຍບໍ? ພຽງແຕ່ຈັດການກັບມັນດ້ວຍຕົວເຈົ້າເອງ”. ຖ້າພວກເຂົາຖາມຕື່ມອີກ, ຫຼັງຈາກນັ້ນ, ນໍ້າສຽງຂອງຂ້ອຍກໍ່ກາຍເປັນຄໍາຖາມ ແລະ ວິຈານໃນທັນທີ, ແລະຂ້ອຍຍັງໄດ້ສັ່ງສອນພວກເຂົາຄືກັບວ່າຂ້ອຍເປັນຜູ້ບັງຄັບບັນຊາ. ຕົວຈິງແລ້ວ, ເມື່ອຂ້ອຍປະຕິບັດຕໍ່ບັນດາອ້າຍເອື້ອຍນ້ອງຂອງຂ້ອຍແບບນີ້, ແມ່ນແຕ່ຂ້ອຍຍັງຮູ້ສຶກວ່າມັນບໍ່ເໝາະສົມ. ຂ້ອຍຮູ້ສຶກວ່າມັນເຮັດໃຫ້ພວກເຂົາເຈັບປວດໃນທາງໃດທາງໜຶ່ງ. ແຕ່ໃນລະຫວ່າງໄລຍະເວລານັ້ນ, ຂ້ອຍກໍາລັງດໍາລົງຊີວິດຢູ່ພາຍໃນອຸປະນິໄສທີ່ໂອ້ອວດນັ້ນ ແລະ ໄດ້ສູນເສຍຄວາມເປັນມະນຸດສະທໍາທັງໝົດ. ແມ່ນແຕ່ເສດສ່ວນຂອງການຕຳນິຕິຕຽນຕົນເອງກໍ່ຫາຍໄປ. ນີ້ແມ່ນວິທີທີ່ຂ້ອຍປະຕິບັດຢູ່ບ່ອນເຮັດວຽກ ແລະ ໃນຊີວິດ. ໃນທຸກສິ່ງທຸກຢ່າງທີ່ຂ້ອຍໄດ້ເຮັດໃນໄລຍະການປະຕິບັດໜ້າທີ່ຂອງຂ້ອຍ, ຂ້ອຍຕ້ອງການທີ່ຈະມີອຳນາດຕັດສິນໃຈ. ເມື່ອຂ້ອຍສົນທະນາສິ່ງຕ່າງໆກັບບັນດາອ້າຍເອື້ອຍນ້ອງຂອງຂ້ອຍ ແລະ ຂ້ອຍໄດ້ຍິນຄວາມຄິດເຫັນ ຫຼື ຄໍາແນະນໍາຕ່າງໆທີ່ຂ້ອຍບໍ່ມັກ, ຂ້ອຍຕໍານິພວກເຂົາທັນທີໂດຍປາດສະຈາກການຄິດ ແລະ ດູຖູກຄວາມຄິດເຫັນຂອງພວກເຂົາຄືກັບວ່າພວກເຂົາບໍ່ມີຄ່າ. ຂ້ອຍຕ້ອງການໃຫ້ທຸກໆຢ່າງເປັນໄປຕາມທີ່ຂ້ອຍຕ້ອງການຢ່າງແນ່ນອນ. ຂ້ອຍຍັງບໍ່ຄ່ອຍໄດ້ຍົກບັນຫາຕ່າງໆຢູ່ບ່ອນເຮັດວຽກກັບເພື່ອນຮ່ວມງານຂອງຂ້ອຍເພື່ອສົນທະນາ ແລະ ສະແຫວງຫາເພາະວ່າຂ້ອຍຄິດວ່າຫຼັງຈາກການເຮັດໜ້າທີ່ຂອງຂ້ອຍເປັນໄລຍະເວລາໃດໜຶ່ງ, ຂ້ອຍໄດ້ຮັບປະສົບການພຽງພໍທີ່ຈະສາມາດແກ້ໄຂບັນຫາຕ່າງໆໄດ້ໂດຍການວິເຄາະ ແລະ ສຶກສາພວກມັນ ແລະ ວ່າເພື່ອນຮ່ວມງານຂອງຂ້ອຍບໍ່ຄຸ້ນເຄີຍກັບວຽກ, ດັ່ງນັ້ນ ພວກເຂົາບໍ່ຄ່ອຍເຂົ້າໃຈ. ຂ້ອຍຄິດວ່າ, ຖ້າຂ້ອຍລົມກັບພວກເຂົາ, ພວກເຂົາຈະບໍ່ສາມາດເພີ່ມອັນໃດໄດ້ອີກ ແລະ ບໍ່ເຂົ້າໃຈສິ່ງຕ່າງໆໄດ້ດີກ່ວາຂ້ອຍ. ຂ້ອຍຄິດວ່າການໄປຜ່ານຂະບວນການຂອງການສົນທະນາແມ່ນພຽງເສຍເວລາຢ່າງງ່າຍດາຍ, ວ່າມັນພຽງແຕ່ການເຮັດພໍເປັນພິທີ ສະນັ້ນ ຂ້ອຍຄ່ອຍໆຢຸດເຊົາຕ້ອງການທີ່ຈະເຮັດວຽກກັບພວກເຂົາ. ເມື່ອບັນດາຜູ້ນໍາຂອງຂ້ອຍມາຊອກຮູ້ກ່ຽວກັບວຽກຂອງຂ້ອຍ, ຂ້ອຍກໍ່ຮູ້ສຶກລຳຄານຫຼາຍ ແລະ ຂ້ອຍບໍ່ຕ້ອງການທີ່ຈະຍອມຮັບການຊີ້ນຳ ຫຼື ການກະຕຸ້ນຂອງຄົນອື່ນ. ໃນເວລານັ້ນ, ໃນຕົວຈິງແລ້ວ ຂ້ອຍຮູ້ສຶກວ່າສະຖານະຂອງຂ້ອຍບໍ່ຖືກຕ້ອງ. ບັນດາອ້າຍເອື້ອຍນ້ອງຂອງຂ້ອຍຍັງໄດ້ເຕືອນຂ້ອຍ, ໂດຍກ່າວວ່າ: “ເຈົ້າເປັນຄົນໂອ້ອວດ ແລະ ຖືວ່າຕົວເອງຊອບທໍາຫຼາຍເກີນໄປ ແລະ ເຈົ້າບໍ່ຕ້ອງການທີ່ຈະເຮັດວຽກກັບໃຜ. ເຈົ້າປະຕິເສດທີ່ຈະຍອມຮັບການຊີ້ນໍາ ແລະ ການກະຕຸ້ນຂອງຄົນອື່ນໃນໜ້າທີ່ ແລະ ວຽກຂອງເຈົ້າ ແລະ ເຈົ້າບໍ່ຕ້ອງການໃຫ້ໃຜມາແຊກແຊງວຽກຂອງເຈົ້າ”. ຄໍາເຕືອນເຫຼົ່ານີ້ ແລະ ການຊ່ວຍເຫຼືອຈາກເພື່ອນຮ່ວມງານຂອງຂ້ອຍໃນຄັ້ງນີ້ ໃນຕົວຈິງແມ່ນການລິຮານ ແລະ ຈັດການປະເພດໜຶ່ງ, ແຕ່ຂ້ອຍບໍ່ສົນໃຈມັນ. ສິ່ງທີ່ຂ້ອຍຮູ້ສຶກແມ່ນ, ເຖິງແມ່ນວ່າຂ້ອຍເປັນຄົນໂອ້ອວດ, ບໍ່ໄດ້ບັນລຸການເຂົ້າເຖິງຊີວິດຫຼາຍປານໃດ ແລະ ບໍ່ໄດ້ບັນລຸການປ່ຽນແປງ, ຂ້ອຍຍັງປະຕິບັດໜ້າທີ່ຂອງຂ້ອຍຢູ່, ສະນັ້ນ ສິ່ງນີ້ບໍ່ແມ່ນບັນຫາໃຫຍ່. ຂ້ອຍບໍ່ໄດ້ຮັບເອົາການຊ່ວຍເຫຼືອ ແລະ ຄຳຕັກເຕືອນຂອງບັນດາອ້າຍເອື້ອຍນ້ອງຂອງຂ້ອຍຢ່າງຈິງຈັງ. ຂ້ອຍບໍ່ໄດ້ຄິດຫຍັງຫຼາຍກັບມັນ. ຂ້ອຍຄິດວ່າອຸປະນິໄສທີ່ໂອ້ອວດຂອງຂ້ອຍ ຫຼື ທຳມະຊາດຊາຕານຂອງຂ້ອຍ, ບໍ່ແມ່ນສິ່ງທີ່ຂ້ອຍຈະສາມາດປ່ຽນແປງໄດ້ຊົ່ວຂ້າມຄືນ. ສະນັ້ນ, ຂ້ອຍຄິດວ່າ, ສິ່ງນີ້ແມ່ນຂັ້ນຕອນໄລຍະຍາວ ແລະ ໃນຕອນນີ້ຂ້ອຍຄວນຈັດການກັບວຽກຂອງຂ້ອຍ ແລະ ປະຕິບັດໜ້າທີ່ຂອງຂ້ອຍໃຫ້ດີ.

ເມື່ອຂ້ອຍມີຊີວິດຢູ່ພາຍໃນອຸປະນິໄສທີ່ໂອ້ອວດເຊັ່ນນັ້ນ, ມັນບໍ່ໄດ້ໝາຍຄວາມວ່າຂ້ອຍບໍ່ຮູ້ສຶກຫຍັງເລີຍ. ຄວາມຈິງແລ້ວ, ຫົວໃຈຂອງຂ້ອຍຮູ້ສຶກວ່າງເປົ່າຫຼາຍໃນເວລານັ້ນ. ບາງຄັ້ງ, ຫຼັງຈາກຂ້ອຍເຮັດສຳເລັດໜ້າວຽກ, ຂ້ອຍຈະທົບທວນ ແລະ ຖາມຕົວເອງວ່າ: “ໃນຂະນະທີ່ຂ້ອຍເຮັດມັນ ຫຼື ຫຼັງຈາກມັນສຳເລັດແລ້ວ, ຂ້ອຍໄດ້ຮັບຄວາມຈິງອັນໃດ? ຂ້ອຍໄດ້ເຂົ້າສູ່ຫຼັກການອັນໃດ? ອຸປະນິໄສໃນຊີວິດຂອງຂ້ອຍໄດ້ປ່ຽນໄປໃນທາງໃດໜຶ່ງບໍ?” ແຕ່ຂ້ອຍບໍ່ເຄີຍເຮັດຫຍັງສໍາເລັດເລີຍ. ທຸກໆມື້ ຂ້ອຍໄດ້ແຂ່ງຂັນ ແລະ ເຮັດໃຫ້ຕົວເອງເມື່ອຍເພື່ອໃຫ້ສໍາເລັດວຽກຂອງຂ້ອຍ ແລະ ເມື່ອໃດກໍ່ຕາມທີ່ຂ້ອຍມີວຽກທີ່ຈະເຮັດຫຼາຍເກີນໄປ, ຂ້ອຍກໍ່ເຕັມໄປດ້ວຍຄວາມຫງຸດຫງິດ ແລະ ຄວາມໃຈຮ້າຍ. ມັນຄືກັບວ່າສິ່ງດຽວສາມາດເຮັດໃຫ້ຂ້ອຍເກີດປະກາຍໄຟກາຍເປັນຄົນທີ່ບໍ່ສາມາດຄວບຄຸມຕົວເອງໄດ້ທັງໝົດ. ເມື່ອຂ້ອຍອະທິຖານຕໍ່ພຣະເຈົ້າ, ຂ້ອຍກໍ່ເຮັດພໍເປັນພິທີ. ຂ້ອຍບໍ່ມີຫຍັງທີ່ຈະເວົ້າກັບພຣະເຈົ້າຈາກຫົວໃຈ. ຂ້ອຍບໍ່ໄດ້ຮັບແສງສະຫວ່າງ ຫຼື ຄວາມສະຫວ່າງຈາກການກິນ ແລະ ດື່ມພຣະທໍາຂອງພຣະເຈົ້າ. ໃນເວລານັ້ນຂ້ອຍຮູ້ສຶກວ່າງເປົ່າ ແລະ ກັງວົນຫຼາຍ. ຍິ່ງຂ້ອຍປະຕິບັດໜ້າທີ່ຕ່າງໆຂອງຂ້ອຍຫຼາຍເທົ່າໃດ, ຂ້ອຍຍິ່ງຢູ່ໄກຈາກພຣະເຈົ້າຫຼາຍຂຶ້ນເທົ່ານັ້ນ ແລະ ຂ້ອຍບໍ່ສາມາດຮູ້ສຶກວ່າມີພຣະເຈົ້າຢູ່ໃນໃຈ. ຂ້ອຍຢ້ານຖືກພຣະເຈົ້າປະຖິ້ມ. ສະນັ້ນ, ຂ້ອຍໄດ້ໄປຢູ່ຕໍ່ໜ້າພຣະເຈົ້າຢ່າງຮີບດ່ວນ ແລະ ອະທິຖານວ່າ: “ພຣະເຈົ້າ! ຂ້ານ້ອຍບໍ່ສາມາດຊ່ວຍຕົວເອງໄດ້ ແລະ ຂ້ານ້ອຍບໍ່ສາມາດຄວບຄຸມຕົວເອງໄດ້, ສະນັ້ນຂ້ານ້ອຍຂໍໃຫ້ພຣະອົງຊ່ວຍຂ້ານ້ອຍແດ່”. ບໍ່ດົນຈາກນັ້ນ, ການລິຮານ ແລະ ການຈັດການຢ່າງກະທັນຫັນກໍ່ໄດ້ມາຫາຂ້ອຍ.

ຄັ້ງໜຶ່ງ, ເມື່ອໜຶ່ງຂອງບັນດາຜູ້ນຳຂອງຂ້ອຍສອບຖາມກ່ຽວກັບວຽກຂອງຂ້ອຍ, ລາວໄດ້ຄົ້ນພົບບັນຫາໃນວິທີທີ່ຂ້ອຍຈັດການກັບການໃຊ້ຈ່າຍເງິນຂອງຄຣິດຕະຈັກ. ລາວພົບວ່າເມື່ອຂ້ອຍໄດ້ຕັດສິນໃຈວ່າຈະໃຊ້ເງິນນີ້ແນວໃດ, ຂ້ອຍບໍ່ໄດ້ສົນທະນາມັນກັບເພື່ອນຮ່ວມງານ ຫຼື ຜູ້ນໍາຂອງຂ້ອຍ. ລາວເວົ້າກັບຂ້ອຍວ່າ: “ອັນນີ້ເປັນເລື່ອງຂອງຄ່າໃຊ້ຈ່າຍຄຣິດຕະຈັກ, ເປັນຫຍັງເຈົ້າຈຶ່ງບໍ່ປຶກສາມັນກັບເພື່ອນຮ່ວມງານ ຫຼື ຜູ້ນໍາຂອງເຈົ້າ? ສິ່ງນີ້ເປັນປະເພດຂອງການຕັດສິນໃຈທີ່ເຈົ້າສາມາດເຮັດໄດ້ດ້ວຍຕົວເຈົ້າເອງບໍ?” ຂ້ອຍຮູ້ສຶກວ່າມັນບໍ່ມີອັນໃດທີ່ຂ້ອຍສາມາດເວົ້າໃນການຕອບຄໍາຖາມຂອງລາວ. ໃນເວລານັ້ນ, ຂ້ອຍບໍ່ຮູ້ຈະຕອບລາວແນວໃດແທ້ໆ. ຂ້ອຍບໍ່ຮູ້ວ່າເປັນຫຍັງທັງໝົດ, ເພາະວ່າຂ້ອຍບໍ່ເຄີຍຄິດກ່ຽວກັບມັນເລີຍ. ຫຼັງຈາກນັ້ນ, ຂ້ອຍເລີ່ມຄິດຄືນຫຼັງ. ໃນລະຫວ່າງໄລຍະເວລານັ້ນ, ເນື່ອງຈາກວ່າຂ້ອຍດໍາລົງຊີວິດຢູ່ໃນລັກສະນະໂອ້ອວດຂອງຂ້ອຍ, ຂ້ອຍບໍ່ມີຄວາມຮູ້ສຶກແບບປົກກະຕິຫຍັງເລີຍ, ຂ້ອຍບໍ່ຮູ້ວ່າໜ້າທີ່ຂອງຂ້ອຍແມ່ນການຝາກຝັງຂອງພຣະເຈົ້າຕໍ່ຂ້ອຍ ແລະ ວ່າຂ້ອຍຄວນຈະປະຕິບັດມັນຕາມຫຼັກການຕ່າງໆ ແລະ ສະແຫວງຫາຄວາມຈິງ. ຂ້ອຍບໍ່ຮູ້ວ່າຂ້ອຍຄວນຈະສົນທະນາ ແລະ ຕັດສິນໃຈເລື່ອງຕ່າງໆ ຮ່ວມກັບເພື່ອນຮ່ວມງານ ແລະ ຜູ້ນໍາຂອງຂ້ອຍ. ຂ້ອຍຂາດຄວາມຮູ້ສຶກນັ້ນເພາະວ່າຂ້ອຍມີຊີວິດຢູ່ພາຍໃນອຸປະນິໄສທີ່ໂອ້ອວດຂອງຂ້ອຍ. ຂ້ອຍກໍ່ບໍ່ຮູ້ຕົວເລີຍ. ຂ້ອຍເຄີຍຄິດວ່າອັນນີ້ເປັນສິ່ງທີ່ຂ້ອຍເຂົ້າໃຈ ແລະ ວ່າຂ້ອຍບໍ່ໄດ້ຕ້ອງການທີ່ຈະສະແຫວງຫາ ຫຼື ກວດເບິ່ງມັນ. ຜູ້ນໍາຂອງຂ້ອຍໄດ້ຈັດການກັບຂ້ອຍໂດຍເວົ້າວ່າ: “ເຈົ້າເປັນຄົນໂອ້ອວດ ແລະ ຖືວ່າຕົວເອງຊອບທໍາ ແລະ ເຈົ້າຂາດສະຕິ. ເຄື່ອງຖວາຍເຫຼົ່ານີ້ແມ່ນໄດ້ຖືກມອບໃຫ້ແກ່ພຣະເຈົ້າໂດຍຜູ້ເລືອກສັນຂອງພຣະອົງ ແລະ ພວກເຂົາຄວນໄດ້ໃຊ້ຈ່າຍຢ່າງສົມເຫດສົມຜົນຕາມຫຼັກການ. ດຽວນີ້ ເຄື່ອງຖວາຍໄດ້ເສຍຫາຍໄປ, ສະນັ້ນພວກເຮົາຕ້ອງມອບໝາຍຄວາມຮັບຜິດຊອບຕາມຫຼັກການ”. ຂ້ອຍບໍ່ໄດ້ເວົ້າຫຍັງຕອບກັບລາວ, ແຕ່ພາຍໃນແລ້ວ, ຂ້ອຍຍັງຮູ້ສຶກວ່າຂ້ອຍຖືກ. ຂ້ອຍບໍ່ໄດ້ລັກເຄື່ອງຖວາຍ, ຂ້ອຍໄດ້ໃຊ້ມັນໃນຂະບວນການເຮັດວຽກຄຣິດຕະຈັກ, ສະນັ້ນ ເປັນຫຍັງຂ້ອຍຄວນແບກຮັບຄວາມຮັບຜິດຊອບອັນໃດໜຶ່ງ?

ຫຼັງຈາກນັ້ນ, ບັນດາຜູ້ນໍາຂອງຂ້ອຍໄດ້ມາຄຣິດຕະຈັກເພື່ອພົບກັບພວກເຮົາ ແລະ ພວກເຂົາໄດ້ສົນທະນາ ແລະ ວິເຄາະບັນຫາຂອງຂ້ອຍໂດຍໃຊ້ພຣະທໍາຂອງພຣະເຈົ້າ. ໃນເວລານັ້ນ, ຂ້ອຍຍັງໃຊ້ພຣະທໍາຂອງພຣະເຈົ້າເພື່ອອະທິບາຍຄວາມເຂົ້າໃຈຂອງຂ້ອຍກ່ຽວກັບຕົວຂ້ອຍເອງ, ແຕ່ໃນໃຈຂອງຂ້ອຍແລ້ວ, ຂ້ອຍຮູ້ວ່າຂ້ອຍກໍາລັງໃຊ້ການສົນທະນານີ້ກ່ຽວກັບພຣະທໍາຂອງພຣະເຈົ້າເພື່ອພຽງແຕ່ປົດປ່ອຍການຕໍ່ຕ້ານ, ຄວາມບໍ່ພໍໃຈ ແລະ ການຂາດຄວາມເຂົ້າໃຈທີ່ໄດ້ກໍ່ຕົວຂຶ້ນໃນຫົວໃຈຂອງຂ້ອຍ. ຂ້ອຍຮູ້ສຶກວ່າຂ້ອຍເຮັດວຽກໜັກເຖິງແມ່ນວ່າຈະບໍ່ໄດ້ຮັບການຍອມຮັບອັນໃດກໍ່ຕາມ. ບັນດາຜູ້ນຳຂອງຂ້ອຍເຫັນວ່າຂ້ອຍບໍ່ມີຄວາມເຂົ້າໃຈແທ້ຈິງຂອງທຳມະຊາດຂອງຕົວຂ້ອຍເອງ, ສະນັ້ນຫຼັງຈາກສະແຫວງຫາຂໍ້ຕົກລົງຂອງບັນດາອ້າຍເອື້ອຍນ້ອງຂອງຂ້ອຍ, ພວກເຂົາໄດ້ໄລ່ຂ້ອຍອອກຈາກຕຳແໜ່ງຜູ້ນໍາຄຣິດຕະຈັກຂອງຂ້ອຍ. ຕົວຈິງແລ້ວຂ້ອຍບໍ່ຮູ້ສຶກເສຍໃຈຫຼາຍໃນເວລານັ້ນ. ແຕ່ຫຼັງຈາກນັ້ນ, ບັນດາຜູ້ນໍາໄດ້ເລີ່ມກວດກາລາຍລະອຽດຕ່າງໆຂອງທຸກໆຄ່າໃຊ້ຈ່າຍ ແລະ ໃນລະຫວ່າງຂັ້ນຕອນນັ້ນ, ໃນທີ່ສຸດຂ້ອຍກໍ່ຮູ້ວ່າມີບັນຫາບາງຢ່າງແທ້ໆ. ເມື່ອຜົນເສຍຫາຍເພີ່ມຂຶ້ນ ແລະ ຈຳນວນໃຫຍ່ຂຶ້ນ, ມັນກາຍຜ່ານເກີນກວ່າທີ່ຂ້ອຍຈະສາມາດຈ່າຍຄືນໄດ້ ແລະ ຂ້ອຍເລີ່ມຮູ້ສຶກຢ້ານ. ຂ້ອຍເລີ່ມຄິດຄືນກ່ຽວກັບການຕັດສິນໃຈຕ່າງໆຂອງຂ້ອຍທີ່ໃຊ້ເງິນນັ້ນ ແລະ ທັດສະນະທີ່ເມີນເສີຍ, ທີ່ບໍ່ສົນໃຈຂອງຂ້ອຍ ແລະ ຂ້ອຍເລີ່ມຮູ້ສຶກເສຍໃຈແທ້ໆ ແລະ ກຽດຊັງຕົວເອງ. ຂ້ອຍບໍ່ເຄີຍຈິນຕະນາການມາກ່ອນວ່າການເພິ່ງພາອາໄສລັກສະນະຊາຕານຂອງຕົວຂ້ອຍເອງໃນໜ້າທີ່ຂອງຂ້ອຍສາມາດເປັນສາຍເຫດການສູນເສຍດັ່ງກ່າວໃຫ້ຄຣິດຕະຈັກ. ປະເຊີນໜ້າກັບຂໍ້ເທັດຈິງຕ່າງໆ, ຂ້ອຍບໍ່ສາມາດເຮັດຫຍັງໄດ້ ນອກຈາກກົ້ມຫົວຂອງຂ້ອຍລົງ, ເຊິ່ງຂ້ອຍເຄີຍພູມໃຈຫຼາຍທີ່ຍົກຫົວຂຶ້ນສູງ, ຂ້ອຍບໍ່ຕ້ອງການຫຍັງຫຼາຍກວ່າການຕົບໜ້າຂອງຕົວຂ້ອຍເອງ. ຂ້ອຍບໍ່ເຊື່ອວ່າສິ່ງເຫຼົ່ານີ້ເປັນສິ່ງທີ່ຂ້ອຍໄດ້ເຮັດແທ້ໆ.

ຫຼັງຈາກນັ້ນ, ຂ້ອຍໄດ້ຟັງຄໍາເທດສະໜາວ່າ: “ມື້ນີ້, ມີຜູ້ນຳ ແລະ ຜູ້ເຮັດວຽກບາງຄົນທີ່ເຊື່ອໃນພຣະເຈົ້າເປັນເວລາ 10 ຫຼື 20 ປີ, ແຕ່ເປັນຫຍັງພວກເຂົາຈຶ່ງບໍ່ປະຕິບັດຄວາມຈິງແມ່ນແຕ່ໜ້ອຍເລີຍ ແລະ ກົງກັນຂ້າມກັບເຮັດສິ່ງຕ່າງໆຕາມຄວາມປະສົງຂອງພວກເຂົາເອງ? ພວກເຂົາບໍ່ຮັບຮູ້ບໍວ່າ ແນວຄວາມຄິດ ແລະ ຈິນຕະນາການຂອງພວກເຂົາບໍ່ແມ່ນຄວາມຈິງ? ເປັນຫຍັງພວກເຂົາຈຶ່ງບໍ່ສາມາດສະແຫວງຫາຄວາມຈິງໄດ້? ພວກເຂົາເສຍສະລະຕົວເອງຢ່າງບໍ່ຮູ້ອິດເມື່ອຍ, ປະຕິບັດໜ້າທີ່ຂອງພວກເຂົາແຕ່ຮຸ່ງເຊົ້າຈົນຮອດຄ່ຳໂດຍບໍ່ຢ້ານກົວວຽກໜັກ ຫຼື ຄວາມອິດເມື່ອຍ, ແຕ່ເປັນຫຍັງພວກເຂົາຍັງຂາດຫຼັກການພາຍຫຼັງທີ່ເຊື່ອໃນພຣະເຈົ້າມາເປັນເວລາຫຼາຍປີແລ້ວ? ພວກເຂົາປະຕິບັດໜ້າທີ່ຂອງພວກເຂົາຕາມແນວຄິດຂອງພວກເຂົາເອງ, ເຮັດແມ່ນຫຍັງກໍ່ຕາມທີ່ພວກເຂົາຕ້ອງການ. ບາງຄັ້ງຂ້ອຍກໍ່ຕົກໃຈເມື່ອເຫັນຂ້ອຍເຫັນສິ່ງທີ່ພວກເຂົາເຮັດ. ໂດຍປົກກະຕິແລ້ວ ພວກເຂົາປາກົດວ່າຂ້ອນຂ້າງເປັນຄົນດີ. ພວກເຂົາບໍ່ແມ່ນຄົນເຮັດຊົ່ວ ແລະ ພວກເຂົາເວົ້າໄດ້ດີ. ມັນເປັນການຍາກທີ່ຈະຈິນຕະນາການວ່າພວກເຂົາສາມາດເຮັດສິ່ງທີ່ເປັນຕາຫົວແບບນັ້ນ. ໃນເລື່ອງທີ່ສໍາຄັນເຊັ່ນນັ້ນ, ເປັນຫຍັງພວກເຂົາຈຶ່ງບໍ່ສະແຫວງຫາ ຫຼື ຂໍຄໍາແນະນໍາ? ເປັນຫຍັງພວກເຂົາຈຶ່ງຢືນຢັນທີ່ຈະເຮັດຕາມວິທີການຂອງຕົນ ແລະ ມີສິດຕັດສິນໃຈໃນສິ່ງຕ່າງໆ? ນີ້ບໍ່ແມ່ນອຸປະນິໄສຂອງຊາຕານບໍ? ເມື່ອຂ້ອຍຈັດການສິ່ງຕ່າງໆທີ່ສຳຄັນ, ຂ້ອຍມັກເວົ້າກັບພຣະເຈົ້າ, ສະແຫວງຫາ ແລະ ຂໍຄວາມຊ່ວຍເຫຼືອຈາກພຣະອົງ. ບາງຄັ້ງ ພຣະເຈົ້າເວົ້າສິ່ງທີ່ຂັດກັບຈິນຕະນາການຂອງຂ້ອຍ, ແຕ່ຂ້ອຍຕ້ອງເຊື່ອຟັງ ແລະ ເຮັດສິ່ງຕ່າງໆຕາມທາງຂອງພຣະເຈົ້າ. ໃນເລື່ອງທີ່ສຳຄັນ, ຂ້ອຍບໍ່ກ້າທີ່ຈະເຮັດຕາມແນວຄິດຂອງຂ້ອຍເອງ. ຈະເກີດຫຍັງຂຶ້ນຖ້າຂ້ອຍເຮັດຜິດພາດ? ດີທີ່ສຸດກໍ່ຄືປ່ອຍໃຫ້ພຣະເຈົ້າກຳນົດສິ່ງຕ່າງໆ. ຄວາມເຄົາລົບລະດັບພື້ນຖານນີ້ຕໍ່ພຣະເຈົ້າແມ່ນບາງສິ່ງທີ່ຜູ້ນຳທຸກຄົນ ແລະ ຜູ້ເຮັດວຽກຄວນມີ. ແຕ່ຂ້ອຍໄດ້ຄົ້ນພົບວ່າ ຜູ້ນຳ ແລະ ຜູ້ເຮັດວຽກບາງຄົນນັ້ນຫຍາບຄາຍຫຼາຍ. ພວກເຂົາຕ້ອງການມີທາງຂອງພວກເຂົາໃນທຸກສິ່ງ. ມີບັນຫາຫຍັງຢູ່ບ່ອນນີ້? ມັນອັນຕະລາຍແທ້ໆເມື່ອອຸປະນິໄສຂອງພວກເຮົາບໍ່ໄດ້ປ່ຽນແປງ... ເປັນຫຍັງເຮືອນຂອງພຣະເຈົ້າຈຶ່ງສ້າງຕັ້ງກຸ່ມຕັດສິນໃຈຂຶ້ນ? ກຸ່ມຕັດສິນໃຈແມ່ນຫຼາຍຄົນທີ່ສົນທະນາ, ສືບສວນ ແລະ ຕັດສິນບັນຫາຮ່ວມກັນເພື່ອຫຼີກເວັ້ນຄວາມຜິດພາດ ຫຼື ການສູນເສຍອັນໃຫຍ່ຫຼວງ. ແຕ່ບາງຄົນຫຼີກເວັ້ນກຸ່ມຕັດສິນໃຈ ແລະ ເຮັດສິ່ງຕ່າງໆຕາມທາງຂອງຕົນເອງ. ພວກເຂົາບໍ່ໄດ້ເປັນຊາຕານທີ່ຊົ່ວຮ້າຍບໍ? ຜູ້ໃດກໍ່ຕາມທີ່ຂ້າມກຸ່ມຕັດສິນໃຈ ແລະ ເຮັດສິ່ງຕ່າງໆຕາມວິທີການຂອງຕົນເອງແມ່ນຊາຕານທີ່ຊົ່ວຮ້າຍ. ບໍ່ວ່າພວກເຂົາເປັນຜູ້ນຳລະດັບໃດ, ຖ້າພວກເຂົາຂ້າມກຸ່ມຕັດສິນໃຈ, ບໍ່ສົ່ງແຜນການເພື່ອຂໍອະນຸມັດ ແລະ ດຳເນີນການດ້ວຍຕົວເອງ, ແລ້ວພວກເຂົາກໍ່ເປັນຊາຕານທີ່ຊົ່ວຮ້າຍ ແລະ ຕ້ອງຖືກກຳຈັດ ແລະ ຖືກຂັບໄລ່ອອກໄປ” (ຄັດຈາກໜັງສືການເທດສະໜາ ແລະ ການສົນທະນາກ່ຽວກັບທາງເຂົ້າສູ່ຊີວິດ). ແຕ່ລະຄຳຂອງການເທດສະໜາໄດ້ສຽບແທງຫົວໃຈຂອງຂ້ອຍ. ຄຳເທດສະໜາເຫຼົ່ານັ້ນໄດ້ເປີດເຜີຍສະພາບຂອງຂ້ອຍຢ່າງສົມບູນ. ໂດຍສະເພາະເມື່ອຂ້ອຍໄດ້ຍິນຢູ່ໃນຄໍາເທດສະໜາວ່າຄົນຄືແບບນີ້ແມ່ນຊາຕານທີ່ຊົ່ວຮ້າຍຜູ້ທີ່ຕ້ອງຖືກກໍາຈັດ ແລະ ຂັບໄລ່ອອກໄປ, ຂ້ອຍຮູ້ສຶກຕົກໃຈຢ່າງທັນທີທັນໃດ. ຂ້ອຍຮູ້ສຶກຄືກັບວ່າຂ້ອຍຫາກໍ່ຖືກຕັດສິນປະຫານຊີວິດ. ຂ້ອຍຄິດວ່າ: “ຂ້ອຍຈົບແລ້ວ. ດຽວນີ້ຂ້ອຍຈະບໍ່ໄດ້ຮັບການຊ່ວຍຊີວິດ, ນີ້ແມ່ນຈຸດຈົບຂອງຊີວິດຂ້ອຍຂອງການເຊື່ອໃນພຣະເຈົ້າ ນັ້ນກໍ່ຄື ຄວາມເຊື່ອຂອງຂ້ອຍໃນພຣະເຈົ້າແມ່ນຈົບແລ້ວ”. ໃນເວລານັ້ນ, ຂ້ອຍຢ້ານຫຼາຍ. ຂ້ອຍຮູ້ສຶກຢູ່ຕະຫຼອດເວລາວ່າພຣະເຈົ້າດູແລຂ້ອຍດີຫຼາຍ. ຂ້ອຍມີການສຶກສາ ແລະ ວຽກທີ່ດີ, ໜ້າທີ່ທີ່ຂ້ອຍໄດ້ປະຕິບັດຢູ່ໃນເຮືອນຂອງພຣະເຈົ້າແມ່ນມີຄວາມສໍາຄັນຫຼາຍ ແລະ ບັນດາອ້າຍເອື້ອຍນ້ອງຂອງຂ້ອຍກໍ່ເຄົາລົບຂ້ອຍ, ສະນັ້ນຂ້ອຍເບິ່ງຕົວເອງຢູ່ຕະຫຼອດເວລາວ່າເປັນຄົນພິເສດຫຼາຍຕໍ່ພຣະເຈົ້າ. ຂ້ອຍຄິດວ່າຂ້ອຍເປັນຄົນສຳຄັນທີ່ໄດ້ຮັບການເຝຶກຝົນຢູ່ໃນເຮືອນຂອງພຣະເຈົ້າ. ຂ້ອຍບໍ່ເຄີຍຈິນຕະນາການວ່າຂ້ອຍຈະຖືກກຽດຊັງ ແລະ ຖືກກໍາຈັດໂດຍພຣະເຈົ້າເພາະວ່າຂ້ອຍເຮັດຜິດຕໍ່ອຸປະນິໄສຂອງພຣະເຈົ້າ. ຈາກເວລານັ້ນ, ຂ້ອຍກໍ່ເລີ່ມຮູ້ສຶກວ່າອຸປະນິໄສຂອງພຣະເຈົ້າແມ່ນຊອບທໍາ ແລະ ບໍ່ທົນຕໍ່ການກະທໍາຜິດ, ວ່າເຮືອນຂອງພຣະເຈົ້າຖືກປົກຄອງດ້ວຍຄວາມຈິງ ແລະ ຄວາມຊອບທໍາ ແລະ ມັນບໍ່ເຄີຍອະນຸຍາດໃຫ້ຜູ້ໃດມີສ່ວນຮ່ວມໃນການປະພຶດທີ່ບໍ່ຖືກຕ້ອງ. ຢູ່ໃນຄຣິດຕະຈັກ, ພວກເຮົາຄວນປະຕິບັດໜ້າທີ່ຂອງພວກເຮົາຕາມຫຼັກການ ແລະ ສະແຫວງຫາຄວາມຈິງ, ບໍ່ແມ່ນແຕ່ເຮັດໃນສິ່ງທີ່ພວກເຮົາຕ້ອງການ ຫຼື ປະຕິບັດຕາມທີ່ພວກເຮົາມັກ. ຂ້ອຍຄິດວ່າ, ເນື່ອງຈາກວ່າຂ້ອຍໄດ້ເຮັດໃຫ້ເກີດໄພພິບັດ ແລະ ໄດ້ໃຊ້ເຄື່ອງຖວາຍຂອງຄຣິດຕະຈັກໂດຍບໍ່ລະມັດລະວັງ, ຂ້ອຍໄດ້ເຮັດໃຫ້ເຄືອງອຸປະນິໄສຂອງພຣະເຈົ້າຂຸ່ນເຄືອງ ແລະ ບໍ່ມີໃຜສາມາດຊ່ວຍຂ້ອຍໃຫ້ລອດພົ້ນໄດ້. ຂ້ອຍພຽງແຕ່ຕ້ອງລໍຖ້າທີ່ຈະຖືກກໍາຈັດໂດຍເຮືອນຂອງພຣະເຈົ້າ.

ໃນມື້ຕໍ່ມາ, ທຸກໆຕອນເຊົ້າທີ່ຂ້ອຍເປີດຕາຂອງຂ້ອຍ, ຂ້ອຍຮູ້ສຶກວ່າເປັນເວລາຂອງຄວາມຢ້ານກົວ ແລະ ຂ້ອຍຮູ້ສຶກທໍ້ແທ້ຫຼາຍຈົນບໍ່ມີແຮງທີ່ຈະລຸກອອກຈາກຕຽງໄດ້. ຂ້ອຍຮູ້ສຶກວ່າຂ້ອຍບໍ່ຮູ້ວ່າຂ້ອຍຈະຢູ່ບ່ອນໃດຕໍ່ໄປ, ຄວາມຜິດພາດທີ່ຂ້ອຍໄດ້ເຮັດນັ້ນແມ່ນຍິ່ງໃຫຍ່ເກີນໄປ ແລະ ບໍ່ມີໃຜສາມາດຊ່ວຍຂ້ອຍໄດ້. ຂ້ອຍເຮັດໄດ້ພຽງໄປຢູ່ຕໍ່ໜ້າພຣະເຈົ້າເທົ່ານັ້ນ, ອະທິຖານຫາພຣະເຈົ້າ ແລະ ບອກພຣະອົງສິ່ງທີ່ຢູ່ໃນຫົວໃຈຂອງຂ້ອຍ. ຂ້ອຍເວົ້າກັບພຣະເຈົ້າວ່າ: “ພຣະເຈົ້າ, ຂ້ານ້ອຍຜິດໄປແລ້ວ. ຂ້ານ້ອຍບໍ່ເຄີຍຄິດວ່າສິ່ງຕ່າງໆຈະຈົບລົງດ້ວຍວິທີນີ້. ໃນອະດີດ ຂ້ານ້ອຍບໍ່ຮູ້ຈັກພຣະອົງ ແລະ ຂ້ານ້ອຍບໍ່ໄດ້ເຄົາລົບພຣະອົງຢູ່ໃນໃຈຂອງຂ້ານ້ອຍ. ໃນການມີຢູ່ຂອງພຣະອົງ, ຂ້ານ້ອຍເປັນຄົນໂອ້ອວດ ແລະ ຖືວ່າຕົວເອງຊອບທຳ, ຂ້ານ້ອຍມີສ່ວນຮ່ວມໃນການປະພຶດຜິດ ແລະ ບໍ່ມີຄວາມຮູ້ສຶກຢ່າງສົມບູນ ແລະ ສະນັ້ນມື້ນີ້ຂ້ານ້ອຍກຳລັງຖືກລິຮານ, ຈັດການ, ລົງໂທດ ແລະ ຕັດສິນ. ຂ້ານ້ອຍເຫັນອຸປະນິໄສອັນຊອບທຳຂອງພຣະອົງ. ຂ້ານ້ອຍປາດຖະໜາທີ່ຈະເຊື່ອຟັງ ແລະ ຖອດຖອນບົດຮຽນຕ່າງໆຈາກສະຖານະການນີ້. ຂ້ານ້ອຍຂໍຮ້ອງພຣະອົງ, ພຣະເຈົ້າ, ຢ່າປ່ອຍຂ້ານ້ອຍໄປ, ເພາະວ່າຂ້ານ້ອຍບໍ່ສາມາດຢູ່ໄດ້ໂດຍປາດສະຈາກພຣະອົງ”. ໃນມື້ຕໍ່ມາ, ຂ້ອຍສືບຕໍ່ອະທິຖານແບບນີ້. ເຊົ້າມື້ໜຶ່ງ, ຂ້ອຍໄດ້ຍິນເພງສັນລະເສີນເພງໜຶ່ງໃນພຣະທໍາຂອງພຣະເຈົ້າ: “ເຈົ້າຕ້ອງມີຄວາມເຂົ້າໃຈແບບນີ້ ບໍ່ວ່າສິ່ງໃດໜຶ່ງຈະເກີດຂຶ້ນໃນເມື່ອໃດກໍຕາມ ‘ບໍ່ວ່າແມ່ນຫຍັງຈະເກີດຂຶ້ນກໍຕາມ, ມັນກໍລ້ວນແລ້ວແຕ່ເປັນສ່ວນໜຶ່ງຂອງການບັນລຸເປົ້າໝາຍຂອງຂ້ອຍ ແລະ ມັນເປັນການກະທຳຂອງພຣະເຈົ້າ. ມີຄວາມອ່ອນແອໃນຕົວຂ້ອຍ, ແຕ່ຂ້ອຍຈະບໍ່ຄິດລົບ. ຂ້ອຍຂອບຄຸນພຣະເຈົ້າສຳລັບຄວາມຮັກທີ່ພຣະອົງໄດ້ປະທານໃຫ້ແກ່ຂ້ອຍ ແລະ ທີ່ໄດ້ຈັດແຈງສະພາບແວດລ້ອມດັ່ງກ່າວສຳລັບຂ້ອຍ. ຂ້ອຍຕ້ອງບໍ່ປະຖິ້ມຄວາມປາຖະໜາຂອງຂ້ອຍ ແລະ ຄວາມຕັ້ງໃຈຂອງຂ້ອຍ; ການສະລະຖິ້ມຈະເທົ່າກັບວ່າເປັນການປະນີປະນອມກັບຊາຕານ, ເທົ່າກັບການທຳລາຍຕົນເອງ ແລະ ເທົ່າກັບການທໍລະຍົດຕໍ່ພຣະເຈົ້າ’. ນີ້ຄືປະເພດແນວຄວາມຄິດທີ່ເຈົ້າຕ້ອງມີ. ບໍ່ວ່າຄົນອື່ນຈະເວົ້າແນວໃດກໍຕາມ ຫຼື ພວກເຂົາຈະປະພຶດແບບໃດກໍຕາມ ແລະ ບໍ່ວ່າພຣະເຈົ້າຈະປະຕິບັດແນວໃດກໍຕາມກັບເຈົ້າ, ຄວາມຕັ້ງໃຈຂອງເຈົ້າຕ້ອງບໍ່ຫວັ່ນໄຫວ” (ຈາກບົດເພງ “ຄວາມຕັ້ງໃຈທີ່ຈຳເປັນເພື່ອສະແຫວງຫາຄວາມຈິງ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ເມື່ອຂ້ອຍໄດ້ຍິນເພງສັນລະເສີນນີ້ໃນພຣະທໍາຂອງພຣະເຈົ້າ, ຂ້ອຍຮູ້ສຶກວ່າຂ້ອຍພົບຄວາມຫວັງຂອງການຊ່ວຍຕົວຂ້ອຍໃຫ້ລອດ. ຂ້ອຍຮ້ອງເພງເທື່ອແລ້ວເທື່ອເລົ່າ ແລະ ຍິ່ງຂ້ອຍຮ້ອງເພງຫຼາຍເທົ່າໃດ, ຂ້ອຍຍິ່ງຮູ້ສຶກມີຄວາມເຂັ້ມແຂງໃນໃຈຂອງຂ້ອຍຫຼາຍຂຶ້ນເທົ່ານັ້ນ. ຂ້ອຍຮູ້ວ່າຂ້ອຍຖືກເປີດເຜີຍ, ລິຮານ ແລະ ຈັດການດ້ວຍວິທີນີ້ເພາະວ່າພຣະເຈົ້າຕ້ອງການໃຫ້ຂ້ອຍຮູ້ຈັກຕົວເອງເພື່ອວ່າຂ້ອຍຈະສາມາດກັບໃຈ ແລະ ປ່ຽນແປງໄດ້, ບໍ່ແມ່ນເພາະວ່າພຣະເຈົ້າຕ້ອງການຂັບໄລ່ ແລະ ກໍາຈັດຂ້ອຍ. ແຕ່ຂ້ອຍບໍ່ຮູ້ຈັກພຣະເຈົ້າ, ຂ້ອຍເຂົ້າໃຈພຣະເຈົ້າຜິດ ແລະ ປ້ອງກັນຕົນເອງຈາກພຣະເຈົ້າ ແລະ ດັ່ງນັ້ນຂ້ອຍຈຶ່ງດໍາລົງຊີວິດຢູ່ໃນສະພາວະທີ່ຄິດລົບຂອງຄວາມສິ້ນຫວັງທັງໝົດເພາະຂ້ອຍຄິດວ່າພຣະເຈົ້າບໍ່ຕ້ອງການຂ້ອຍ. ແຕ່ມື້ນັ້ນຂ້ອຍໄດ້ເຫັນພຣະທໍາຂອງພຣະເຈົ້າ ແລະ ຮູ້ວ່າຄວາມປະສົງຂອງພຣະເຈົ້າບໍ່ໄດ້ເປັນໄປຕາມທີ່ຂ້ອຍໄດ້ຈິນຕະນາການເລີຍ. ພຣະເຈົ້າຮູ້ວ່າວູດທິພາວະທາງຈິດວິນຍານຂອງຂ້ອຍແມ່ນຍັງບໍ່ບັນລຸນິຕິພາວະເກີນໄປ ແລະ ພຣະອົງຮູ້ວ່າຂ້ອຍຈະກາຍເປັນຄົນຄິດລົບ ແລະ ອ່ອນແອໃນສະພາບການເຫຼົ່ານີ້ ແລະ ແມ່ນແຕ່ປະຖິ້ມຄວາມຕັ້ງໃຈຂອງຂ້ອຍເພື່ອສະແຫວງຫາຄວາມຈິງ. ເພາະສະນັ້ນ ພຣະເຈົ້າໄດ້ໃຊ້ພຣະທໍາຂອງພຣະອົງເພື່ອປອບໃຈ ແລະ ໃຫ້ກຳລັງໃຈຂ້ອຍ ແລະ ເຮັດໃຫ້ຂ້ອຍຮູ້ວ່າຜູ້ຄົນຕ້ອງການສະແຫວງຫາຄວາມຈິງຢູ່ຕະຫຼອດເວລາ, ບໍ່ວ່າສະພາບການໃດກໍ່ຕາມ. ເມື່ອພວກເຮົາລົ້ມເຫຼວ ແລະ ລົ້ມລົງ, ຫຼື ເມື່ອພວກເຮົາຖືກລິຮານ ແລະ ຈັດການ, ສິ່ງເຫຼົ່ານີ້ແມ່ນຂັ້ນຕອນທີ່ຈໍາເປັນທັງໝົດໃນຂະບວນການຂອງການຖືກຊ່ວຍໃຫ້ລອດ. ຕາບໃດທີ່ພວກເຮົາສາມາດທົບທວນ ແລະ ຮູ້ຈັກຕົວພວກເຮົາເອງ ແລະ ສາມາດກັບໃຈ ແລະ ປ່ຽນແປງໄດ້, ແລ້ວຫຼັງຈາກທີ່ພວກເຮົາປະສົບກັບຂັ້ນຕອນເຫຼົ່ານີ້, ພວກເຮົາຈະປະສົບກັບການເຕີບໂຕໃນຊີວິດ. ເມື່ອຂ້ອຍເຂົ້າໃຈເລື່ອງນີ້, ຂ້ອຍບໍ່ໄດ້ເຂົ້າໃຈພຣະເຈົ້າຜິດອີກຕໍ່ໄປ ແລະ ຂ້ອຍບໍ່ໄດ້ຖືກປ້ອງກັນຈາກພຣະເຈົ້າ. ຂ້ອຍຮູ້ສຶກວ່າບໍ່ວ່າພຣະເຈົ້າວາງແຜນ ແລະ ຈັດແຈງອັນໃດກໍ່ຕາມ, ແນ່ນອນມັນເປັນປະໂຫຍດທັງໝົດຕໍ່ຂ້ອຍ ແລະ ວ່າພຣະເຈົ້າຮັບຜິດຊອບຕໍ່ຊີວິດຂອງຂ້ອຍ. ສະນັ້ນ, ຂ້ອຍໄດ້ຮວບຮວມຄວາມກ້າຫານຂອງຂ້ອຍ ແລະ ກຽມພ້ອມທີ່ຈະປະເຊີນກັບສິ່ງໃດກໍ່ຕາມທີ່ຈະເກີດຂຶ້ນໃນຕໍ່ໜ້າ.

ຫຼັງຈາກນັ້ນ, ຂ້ອຍຍັງເຮັດໃຫ້ຕົວເອງສະຫງົບລົງ ແລະ ທົບທວນຄືນອີກ. ເປັນຫຍັງຂ້ອຍຈຶ່ງລົ້ມເຫຼວ ແລະ ລົ້ມລົງຢ່າງຮຸນແຮງ? ແມ່ນຫຍັງຄືສາຍເຫດຂອງຄວາມລົ້ມເຫຼວຂອງຂ້ອຍ? ຫຼັງຈາກທີ່ຂ້ອຍໄດ້ອ່ານພຣະທໍາຂອງພຣະເຈົ້າເທົ່ານັ້ນ, ຂ້ອຍຈຶ່ງເຂົ້າໃຈໃນທີ່ສຸດ. ພຣະທໍາຂອງພຣະເຈົ້າກ່າວວ່າ, “ຖ້າເຈົ້າມີຄວາມຈິງຢູ່ໃນຕົວເຈົ້າຈິງແທ້, ເສັ້ນທາງທີ່ເຈົ້າຍ່າງກໍຈະເປັນເສັ້ນທາງທີ່ຖືກຕ້ອງໂດຍທໍາມະຊາດ. ປາດສະຈາກຄວາມຈິງແລ້ວ, ມັນງ່າຍທີ່ຈະເຮັດຊົ່ວ ແລະ ເຈົ້າກໍຈະເຮັດມັນ ເຖິງແມ່ນວ່າຈະເປັນຕົວເຈົ້າເອງ. ຕົວຢ່າງ: ຖ້າເຈົ້າມີຄວາມອວດດີ ແລະ ຄວາມທະນົງຕົວ, ເຈົ້າຈະເຫັນວ່າມັນເປັນໄປບໍ່ໄດ້ທີ່ຈະຫຼີກເວັ້ນການທ້າທາຍພຣະເຈົ້າ; ເຈົ້າຈະຮູ້ສຶກຖືກບີບບັງຄັບໃຫ້ທ້າທາຍພຣະອົງ. ເຈົ້າຈະບໍ່ເຮັດມັນຢ່າງຕັ້ງໃຈ; ແຕ່ເຈົ້າຈະເຮັດມັນພາຍໃຕ້ການຄອບງຳຂອງທຳມະຊາດທີ່ອວດດີ ແລະ ທະນົງຕົວຂອງເຈົ້າ. ຄວາມອວດດີ ແລະ ຄວາມທະນົງຕົວຂອງເຈົ້າຈະເຮັດໃຫ້ເຈົ້າໝິ່ນປະມາດພຣະເຈົ້າ ແລະ ເຫັນພຣະອົງເປັນພຽງສິ່ງມີຊີວິດທີ່ບໍ່ມີຄວາມໝາຍຫຍັງເລີຍ; ພວກມັນຈະເຮັດໃຫ້ເຈົ້າສັນລະເສີນຕົວເອງ, ເຮັດໃຫ້ເຈົ້າສະແດງຕົນຢູ່ສະເໝີ ແລະ ໃນທີ່ສຸດກໍນັ່ງຢູ່ບ່ອນຂອງພຣະເຈົ້າ ແລະ ເປັນປະຈັກພະຍານໃຫ້ຕົວເອງ. ເຈົ້າກໍຈະຫັນປ່ຽນແນວຄິດຂອງເຈົ້າເອງ, ຄວາມຄິດຂອງເຈົ້າເອງ ແລະ ແນວຄວາມຄິດຂອງເຈົ້າໃຫ້ເປັນຄວາມຈິງເພື່ອໃຫ້ໄດ້ຮັບການບູຊາ. ເຫັນບໍ່ວ່າ ພາຍໃຕ້ການຄອບງຳຂອງທຳມະຊາດອັນອວດດີ ແລະ ທະນົງຕົວຂອງພວກເຂົາ, ຜູ້ຄົນໄດ້ເຮັດຊົ່ວຫຼາຍປານໃດ! ເພື່ອແກ້ໄຂການກະທຳທີ່ຊົ່ວຮ້າຍຂອງຕົນ, ກ່ອນອື່ນ ພວກເຂົາຕ້ອງແກ່ໄຂບັນຫາກ່ຽວກັບທຳມະຊາດຂອງພວກເຂົາເສຍກ່ອນ. ໂດຍບໍ່ມີການປ່ຽນແປງໃນອຸປະນິໄສແລ້ວ, ມັນກໍຈະເປັນໄປບໍ່ໄດ້ທີ່ຈະນຳເອົາວິທີແກ້ໄຂບັນຫາເບື້ອງຕົ້ນມາແກ້ໄຂບັນຫານີ້ໄດ້” (ຄັດຈາກໜັງສືພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງການສະແຫວງຫາຄວາມຈິງເທົ່ານັ້ນ ຄົນໃດໜຶ່ງຈຶ່ງຈະສາມາດບັນລຸການປ່ຽນແປງໃນອຸປະນິໄສ). ໃນອະດີດ, ຂ້ອຍຍອມຮັບຄວາມໂອ້ອວດຂອງຂ້ອຍເອງທາງທິດສະດີ, ແຕ່ຂ້ອຍບໍ່ມີຄວາມເຂົ້າໃຈອັນແທ້ຈິງກ່ຽວກັບທຳມະຊາດຂອງຕົວຂ້ອຍເອງ, ສະນັ້ນຂ້ອຍຍັງຍ້ອງຍໍຕົວເອງ, ດໍາລົງຊີວິດຢູ່ພາຍໃນແນວຄິດ ແລະ ຈິນຕະນາການຕ່າງໆຂອງຕົວຂ້ອຍເອງ. ຂ້ອຍຮູ້ສຶກວ່າຂ້ອຍໂອ້ອວດເພາະວ່າຂ້ອຍມີຄຸນສົມບັດທີ່ຈະເປັນ, ນັ້ນຄືເຫດຜົນວ່າເປັນຫຍັງ, ເມື່ອບັນດາອ້າຍເອື້ອຍນ້ອງຂອງຂ້ອຍລິຮານ ແລະ ຈັດການກັບຂ້ອຍ ແລະ ພະຍາຍາມທີ່ຈະຊ່ວຍຂ້ອຍ, ຂ້ອຍຈຶ່ງບໍ່ສົນໃຈມັນ. ຂ້ອຍລະເລີຍມັນຢ່າງສິ້ນເຊີງ. ແຕ່ເມື່ອຂ້ອຍໄດ້ອ່ານພຣະທໍາເຫຼົ່ານີ້ຂອງພຣະເຈົ້າ, ໃນທີ່ສຸດຂ້ອຍກໍ່ເຂົ້າໃຈວ່າຄວາມໂອ້ອວດ, ທໍາມະຊາດທີ່ອວດອົ່ງຂອງຂ້ອຍແມ່ນຕົ້ນເຫດຂອງການກະບົດ ແລະ ການຕໍ່ຕ້ານຕໍ່ພຣະເຈົ້າ. ມັນເປັນອຸປະນິໄສຊາຕານແບບຄລາສສິກ. ເມື່ອຜູ້ຄົນອາໄສຢູ່ພາຍໃນທຳມະຊາດທີ່ໂອ້ອວດ, ອວດອົ່ງດັ່ງກ່າວ, ການເຮັດຄວາມຊົ່ວຮ້າຍ ແລະ ການຕໍ່ຕ້ານພຣະເຈົ້າກາຍເປັນຄວາມບໍ່ສະມັກໃຈ. ຂ້ອຍຄິດຄືນກ່ຽວກັບວິທີທີ່ຂ້ອຍຄິດເຖິງແຕ່ຕົວຂ້ອຍເອງຢູ່ຕະຫຼອດເວລາຕັ້ງແຕ່ຂ້ອຍເລີ່ມປະຕິບັດໜ້າທີ່ຂອງຜູ້ນຳຄີີຣິດຕະຈັກ. ຂ້ອຍຄິດວ່າຂ້ອຍສາມາດເຮັດຫຍັງກໍ່ໄດ້, ວ່າຂ້ອຍດີກ່ວາທຸກຄົນ ແລະ ຂ້ອຍຕ້ອງການທີ່ຈະໃຫ້ທຸກສິ່ງທຸກຢ່າງເປັນໄປຕາມທາງຂອງຂ້ອຍ. ບໍ່ພຽງແຕ່ເທົ່ານັ້ນ, ແຕ່ຂ້ອຍຕ້ອງການຄວບຄຸມ ແລະ ນໍາພາວຽກຂອງກຸ່ມທັງໝົດຂອງຂ້ອຍ ແລະ ເຮັດໃຫ້ບັນດາອ້າຍເອື້ອຍນ້ອງຂອງຂ້ອຍເຮັດໃນສິ່ງທີ່ຂ້ອຍຕ້ອງການ. ຂ້ອຍບໍ່ເຄີຍຄິດເລີຍວ່າຄວາມຄິດ ແລະ ການຕັດສິນໃຈຕ່າງໆຂອງຂ້ອຍຖືກຕ້ອງ ຫຼື ບໍ່ ຫຼືວ່າ ພວກມັນມີຄວາມລໍາອຽງ ຫຼື ບໍ່ ຫຼືວ່າ ພວກມັນຈະເປັນສາເຫດການສູນເສຍຕໍ່ວຽກຄຣິດຕະຈັກຈົນຂ້ອຍໄດ້ຍິນອ້າຍນ້ອງຜູ້ໜຶ່ງຈາກເບື້ອງເທິງເວົ້າໃນຄໍາເທດສະໜາຂອງລາວວ່າເມື່ອສິ່ງຕ່າງໆເກີດຂຶ້ນກັບລາວ, ລາວຈະຖາມພຣະເຈົ້າ, ເພາະວ່າລາວຢ້ານທີ່ຈະເຮັດສິ່ງທີ່ຜິດພາດ ແລະ ວ່າລາວຈະກະທໍາຫຼັງຈາກໄດ້ຮັບຄໍາຕອບທີ່ຊັດເຈນຈາກພຣະເຈົ້າເທົ່ານັ້ນ. ອ້າຍນ້ອງທີ່ເວົ້າເຖິງຂ້າງເທິງແມ່ນຜູ້ທີ່ມີຄວາມຈິງ, ຜູ້ທີ່ມີຫົວໃຈຢຳເກງພຣະເຈົ້າ ແລະ ເຮັດສິ່ງຕ່າງໆຕາມຫຼັກການ. ຢ່າງໃດກໍ່ຕາມ, ລາວຍັງບໍ່ກ້າທີ່ຈະເຊື່ອໝັ້ນຕົວລາວເອງທັງໝົດ. ເມື່ອສິ່ງຕ່າງໆເກີດຂຶ້ນກັບລາວ, ລາວຖາມຫາພຣະເຈົ້າ ແລະ ອະນຸຍາດໃຫ້ພຣະເຈົ້າຕັດສິນໃຈ. ຜູ້ນຳຄຣິດຕະຈັກຜູ້ໜຶ່ງ ຕ້ອງການທີ່ຈະສະແຫວງຫາຄວາມຈິງໃນທຸກໆສິ່ງຫຼາຍກວ່າຄົນອື່ນ. ແຕ່ຂ້ອຍບໍ່ໄດ້ຊອກຫາພຣະເຈົ້າ ຫຼື ມີຫົວໃຈທີ່ຢໍາເກງພຣະເຈົ້າເລີຍ. ເມື່ອໃດກໍ່ຕາມທີ່ສິ່ງຕ່າງໆເກີດຂຶ້ນກັບຂ້ອຍ, ຂ້ອຍໄດ້ອີງໃສ່ແນວຄິດ ແລະ ຈິນຕະນາການຕ່າງໆຂອງຂ້ອຍເພື່ອຊີ້ນໍາຂ້ອຍ ແລະ ເຮັດຄືວ່າແນວຄວາມຄິດຕ່າງໆຂອງຕົວຂ້ອຍເອງວ່າເປັນຄວາມຈິງ. ຂ້ອຍຖືວ່າຕົວເອງສູງສົ່ງ ແລະ ສຳຄັນ. ນັ້ນບໍ່ແມ່ນອຸປະນິໄສຊາຕານແບບຄລາສສິກບໍ? ຂ້ອຍເປັນຄືກັບເທວະທູດຜູ້ທີ່ຕ້ອງການນັ່ງເທົ່າທຽມກັບພຣະເຈົ້າ. ນັ້ນເປັນສິ່ງທີ່ເຮັດໃຫ້ເຄືອງໃຈອຸປະນິໄສຂອງພຣະເຈົ້າຢ່າງຮຸນແຮງ! ເມື່ອຂ້ອຍເຂົ້າໃຈສິ່ງເຫຼົ່ານີ້ໃນທີ່ສຸດ, ຂ້ອຍຮູ້ສຶກວ່າທຳມະຊາດທີ່ໂອ້ອວດ, ອວດອົ່ງຂອງຂ້ອຍແມ່ນເປັນຕາຢ້ານກົວ. ມັນເຮັດໃຫ້ຂ້ອຍດໍາລົງຊີວິດໂດຍປາດສະຈາກຄວາມຮູ້ສຶກ, ເຮັດໃຫ້ຂ້ອຍເຮັດຫຼາຍສິ່ງທີ່ທໍາຮ້າຍຜູ້ຄົນ ແລະ ເຮັດໃຫ້ພຣະເຈົ້າບໍ່ພໍໃຈ ແລະ ມັນເຮັດໃຫ້ຂ້ອຍດໍາລົງຊີວິດຄືກັບສັດປະຫຼາດ. ແຕ່ພຣະເຈົ້າຊອບທໍາ. ພຣະເຈົ້າສາມາດອະນຸຍາດໃຫ້ຜູ້ໃດຜູ້ໜຶ່ງຄືກັບຂ້ອຍ, ຜູ້ທີ່ເຕັມໄປດ້ວຍອຸປະນິໄສຊາຕານດໍາເນີນການອາລະວາດ ແລະ ຂັດຂວາງວຽກຂອງເຮືອນຂອງພຣະເຈົ້າໄດ້ແນວໃດ? ສະນັ້ນ, ຂ້ອຍສົມຄວນທີ່ຈະຖືກໄລ່ອອກຈາກໜ້າທີ່ການເປັນຜູ້ນຳຂອງຂ້ອຍ, ຂ້ອຍໄດ້ເຮັດສິ່ງນີ້ໃສ່ກັບຕົວຂ້ອຍເອງ. ຂ້ອຍສໍານຶກໄດ້ວ່າຕະຫຼອດເວລາຫຼາຍປີທີ່ຂ້ອຍເຊື່ອໃນພຣະເຈົ້າ, ຂ້ອຍອາໄສພອນສະຫວັນຂອງຂ້ອຍ ແລະ ຄວາມຄິດ ແລະ ຈິນຕະນາການຕ່າງໆຂອງຂ້ອຍເພື່ອເຮັດວຽກຂອງຂ້ອຍ ແລະ ບໍ່ຄ່ອຍໄດ້ສະແຫວງຫາຄວາມຈິງ. ສະນັ້ນ ຫຼັງຈາກເວລາທັງໝົດນັ້ນ, ດຽວນີ້ຂ້ອຍເກືອບບໍ່ມີຄວາມຈິງທີ່ເປັນຈິງ ແລະ ໃນຕົວຈິງແລ້ວຂ້ອຍທຸກຍາກທາງດ້ານຈິດວິນຍານ ແລະ ໜ້າສົງສານ. ຂ້ອຍຄິດວ່າ, ເປັນຫຍັງຂ້ອຍຈຶ່ງບໍ່ສາມາດສະແຫວງຫາຄວາມຈິງໄດ້? ເປັນຫຍັງຂ້ອຍຈຶ່ງຄິດຢູ່ຕະຫຼອດເວລາວ່າຄວາມຄິດ ແລະ ການຕັດສິນໃຈຕ່າງໆຂອງຂ້ອຍເອງແມ່ນຖືກຕ້ອງ? ໃນຕົວຈິງແລ້ວ ສິ່ງນີ້ພິສູດໄດ້ວ່າຂ້ອຍບໍ່ມີບ່ອນສໍາລັບພຣະເຈົ້າຢູ່ໃນຫົວໃຈຂອງຂ້ອຍເລີຍ, ແຮງໄກທີ່ຂ້ອຍຈະມີຫົວໃຈທີ່ຢໍາເກງພຣະເຈົ້າ. ທີ່ຂ້ອຍໄດ້ຖືກເປີດເຜີຍໂດຍພຣະເຈົ້າໃນໜ້າທີ່ຂອງຂ້ອຍໃນມື້ນີ້ ທີ່ຈິງແລ້ວແມ່ນການຕັກເຕືອນ ແລະ ຄໍາເຕືອນຂອງພຣະເຈົ້າສໍາລັບຂ້ອຍ ແລະ ຖ້າຂ້ອຍບໍ່ຫັນກັບມາ, ຈຸດຈົບຂອງຂ້ອຍແມ່ນຈະຖືກກໍາຈັດ ແລະ ຖືກສົ່ງໄປນະລົກ. ເມື່ອຂ້ອຍເຂົ້າໃຈສິ່ງເຫຼົ່ານີ້, ຂ້ອຍຮູ້ສຶກວ່າການຕັດສິນ, ການລົງໂທດ, ການລິຮານ ແລະ ການຈັດການຂອງພຣະເຈົ້າທີ່ຈິງແລ້ວແມ່ນຄວາມຮັກ ແລະ ການປົກປ້ອງຂອງພຣະເຈົ້າຕໍ່ຜູ້ຄົນ ແລະ ຄວາມຕັ້ງໃຈທີ່ດີຂອງພຣະເຈົ້າແມ່ນຢູ່ເບື້ອງຫຼັງມັນທັງໝົດ. ພຣະເຈົ້າຕັດສິນ ແລະ ຂ້ຽນຕີຜູ້ຄົນບໍ່ແມ່ນເພາະວ່າພຣະອົງກຽດຊັງພວກເຂົາ, ແຕ່ເພື່ອຊ່ວຍພວກເຂົາໃຫ້ລອດພົ້ນຈາກອິດທິພົນຂອງຊາຕານ ແລະ ອຸປະນິແບບໄສຊາຕານຂອງພວກເຂົາ. ເມື່ອຂ້ອຍເຂົ້າໃຈເລື່ອງນີ້, ຂ້ອຍຮູ້ສຶກວ່າຂ້ອຍມີຄວາມເຂົ້າໃຈຜິດພຣະເຈົ້າໜ້ອຍລົງ ແລະ ມີການປ້ອງກັນຈາກພຣະເຈົ້າໜ້ອຍລົງ. ຂ້ອຍຍັງຮູ້ສຶກວ່າບໍ່ວ່າສະຖານະການອັນໃດກໍ່ຕາມທີ່ພຣະເຈົ້າຈັດແຈງໃຫ້ກັບຂ້ອຍໃນວັນຂ້າງໜ້າທີ່ຈະມາເຖິງ, ອຳນາດອະທິປະໄຕ ແລະ ການຈັດແຈງຕ່າງໆຂອງພຣະເຈົ້າຈະຢູ່ເບື້ອງຫຼັງສິ່ງທັງໝົດ ແລະ ຂ້ອຍປາຖະໜາທີ່ຈະເຊື່ອຟັງພວກມັນ.

ໜ້າທີ່ຕ່າງໆຂອງຂ້ອຍວຽກຕິດຕາມບາງຢ່າງທີ່ຂ້ອຍຕ້ອງເຮັດໃຫ້ສຳເລັດ ແລະ ຂ້ອຍຮູ້ສຶກວ່ານີ້ແມ່ນພຣະເຈົ້າໃຫ້ໂອກາດຂ້ອຍກັບໃຈ, ສະນັ້ນຂ້ອຍຕັ້ງໃຈທີ່ຈະປະຕິບັດໜ້າທີ່ສຸດທ້າຍນີ້ເປັນຢ່າງດີ. ຫຼັງຈາກນັ້ນ, ໃນໄລຍະການປະຕິບັດໜ້າທີ່ຂອງຂ້ອຍ, ເມື່ອຂ້ອຍປຶກສາຫາລືວຽກກັບບັນດາອ້າຍເອື້ອຍນ້ອງຂອງຂ້ອຍ, ຂ້ອຍບໍ່ກ້າອີກເລີຍທີ່ຈະອີງໃສ່ອຸປະນິໄສທີ່ໂອ້ອວດຂອງຂ້ອຍ ຄິດວ່າຕົວຂ້ອຍເອງຖືກຕ້ອງ ແລະ ເຮັດໃຫ້ຄົນອື່ນຟັງຂ້ອຍ. ແທນທີ່ຈະເປັນແນວນັ້ນ, ຂ້ອຍອະນຸຍາດໃຫ້ບັນດາອ້າຍເອື້ອຍນ້ອງຂອງຂ້ອຍສະແດງຄວາມຄິດເຫັນຕ່າງໆຂອງພວກເຂົາ ແລະ ສຸດທ້າຍໄດ້ຕັດສິນໃຈວ່າຈະເຮັດສິ່ງໃດໂດຍການຊັ່ງຊາຄວາມຄິດຂອງທຸກຄົນ. ແນ່ນອນ, ເມື່ອທັດສະນະຂອງພວກເຮົາແຕກຕ່າງກັນ, ຂ້ອຍຍັງສາມາດໂອ້ອວດ ແລະ ຖືວ່າຕົນເອງຊອບທໍາ, ຍຶດຖືທັດສະນະຕ່າງໆຂອງຕົວຂ້ອຍເອງ ແລະ ບໍ່ເຕັມໃຈທີ່ຈະຍອມຮັບຄວາມຄິດເຫັນ ແລະ ຄໍາແນະນໍາອື່ນໆຂອງຄົນອື່ນ. ແຕ່ຂ້ອຍຈະຈື່ໄດ້ວ່າຂ້ອຍລົ້ມເຫຼວ, ລົ້ມລົງ ແລະ ຖືກລິຮານ ແລະ ຖືກຈັດການແນວໃດ ແລະ ຂ້ອຍຈະຮູ້ສຶກຢ້ານ ແລະ ຈາກນັ້ນຂ້ອຍຈະໄປຢູ່ຕໍ່ໜ້າພຣະເຈົ້າເພື່ອອະທິຖານ. ຂ້ອຍຈະປະຖິ້ມຕົວເອງຢ່າງມີສະຕິ, ຫຼັງຈາກນັ້ນຂ້ອຍໄດ້ສະແຫວງຫາຄວາມຈິງ ແລະ ຫຼັກການຕ່າງໆດ້ວຍຫົວໃຈທີ່ຢໍາເກງພຣະເຈົ້າພ້ອມກັບບັນດາອ້າຍເອື້ອຍນ້ອງຂອງຂ້ອຍ. ຂ້ອຍຮູ້ສຶກປອດໄພຫຼາຍໃນການປະຕິບັດໜ້າທີ່ຂອງຂ້ອຍດ້ວຍວິທີນີ້ ແລະ ການຕັດສິນໃຈຕ່າງໆຂອງພວກເຮົາສາມາດຕ້ານທານກັບກວດສອບໄດ້. ເມື່ອຂ້ອຍໄດ້ເປັນຄູ່ຮ່ວມງານກັບບັນດາອ້າຍເອື້ອຍນ້ອງຂອງຂ້ອຍ, ຂ້ອຍຮູ້ວ່າບາງແນວຄວາມຄິດຂອງຂ້ອຍແທ້ຈິງເປັນໄປໃນແງ່ດຽວ. ການໂອ້ລົມກັບບັນດາອ້າຍເອື້ອຍນ້ອງຂອງຂ້ອຍ ແລະ ຈາກນັ້ນກໍ່ເຈາະເລິກເຂົ້າໄປໃນສິ່ງຕ່າງໆ, ຢ່າງໜ້ອຍກັບຂ້ອຍ, ໃນເລື່ອງຂອງຄວາມຈິງ, ຂອງຫຼັກການ ແລະ ຂອງຄວາມເຂົ້າໃຈຢ່າງເລິກເຊິ່ງ, ເປັນປະໂຫຍດຢ່າງດີເລີດ. ໂດຍສະເພາະເມື່ອຂ້ອຍເຫັນເມື່ອສິ່ງຕ່າງໆເກີດຂຶ້ນກັບບັນດາອ້າຍເອື້ອຍນ້ອງຂອງຂ້ອຍແນວໃດ, ພວກເຂົາຈະອະທິຖານຫາພຣະເຈົ້າ, ສະແຫວງຫາ ແລະ ໂອ້ລົມກັນ ແລະ ພວກເຂົາບໍ່ເຊື່ອໝັ້ນໃນຕົວພວກເຂົາເອງຜິວເຜີນ, ຂ້ອຍສົງໄສວ່າເປັນຫຍັງຂ້ອຍຈຶ່ງບໍ່ສະແຫວງຫາຄວາມຈິງ ແຕ່ກັບເຊື່ອໝັ້ນຕົນເອງຢ່າງງ່າຍດາຍ. ຂ້ອຍເຫັນວ່າຄວາມໂອ້ອວດ ແລະ ອວດອົ່ງຂອງຂ້ອຍເຮັດໃຫ້ຂ້ອຍມີຄວາມສາມາດເຮັດອັນໃດກໍ່ໄດ້. ຂ້ອຍຖືກເຮັດໃຫ້ເສີື່ອມໂຊມຫຼາຍໂດຍຊາຕານ ແລະ ບໍ່ໄດ້ດີໄປກວ່າບັນດາອ້າຍເອື້ອຍນ້ອງຂອງຂ້ອຍ. ມັນເປັນພຽງແຕ່ຫຼັງຈາກນັ້ນທີ່ຂ້ອຍຮູ້ວ່າຂ້ອຍອາດຈະມີຄວາມຮູ້ຫຼາຍກວ່າບັນດາອ້າຍເອື້ອຍນ້ອງຂອງຂ້ອຍໜ້ອຍໜຶ່ງ, ແຕ່ໃນຈິດໃຈສ່ວນເລິກຂອງຂ້ອຍ, ຂ້ອຍບໍ່ສາມາດປຽບທຽບກັບພວກເຂົາໄດ້ເລີຍ. ຂ້ອຍມີຫົວໃຈຢໍາເກງພຣະເຈົ້າໜ້ອຍກວ່າພວກເຂົາ. ໃນເລື່ອງນີ້, ບັນດາອ້າຍເອື້ອຍນ້ອງຂອງຂ້ອຍຢູ່ໄກກວ່າຂ້ອຍຫຼາຍ. ເມື່ອຂ້ອຍເຫັນສິ່ງນັ້ນ, ຂ້ອຍຮູ້ວ່າບັນດາອ້າຍເອື້ອຍນ້ອງຂອງຂ້ອຍແຕ່ລະຄົນມີຄວາມເຂັ້ມແຂງສະເພາະ, ເຊິ່ງແຕກຕ່າງຈາກວິທີທີ່ຂ້ອຍເຫັນບັນດາອ້າຍເອື້ອຍນ້ອງຂອງຂ້ອຍໃນອະດີດ. ຂ້ອຍຮູ້ສຶກວ່າຕົວຈິງແລ້ວບັນດາອ້າຍເອື້ອຍນ້ອງຂອງຂ້ອຍດີກວ່າຂ້ອຍ ແລະ ຂ້ອຍບໍ່ມີຫຍັງທີ່ຈະໂອ້ອວດ, ສະນັ້ນຂ້ອຍເລີ່ມທີ່ຈະເອົາຫົວລົງ ແລະ ຂ້ອຍສາມາດເຂົ້າກັບບັນດາອ້າຍເອື້ອຍນ້ອງຂອງຂ້ອຍ ແລະ ເຮັດວຽກໄດ້ດີກັບພວກເຂົາ. ເມື່ອຂ້ອຍເຮັດສໍາເລັດວຽກທີ່ຕ້ອງຕິດຕາມ, ຂ້ອຍໄດ້ລໍຖ້າຢ່າງສະຫງົບສໍາລັບການຕັດສິນໃຈຂອງຄຣິດຕະຈັກກ່ຽວກັບວິທີຈັດການກັບຂ້ອຍ. ຂ້ອຍບໍ່ເຄີຍຄາດຫວັງວ່າຜູ້ນໍາຈະບອກຂ້ອຍວ່າຂ້ອຍສາມາດສືບຕໍ່ເຮັດໜ້າທີ່ຂອງຂ້ອຍໄດ້ເພາະວ່າຂ້ອຍຍັງສາມາດດໍາເນີນສິ່ງຕ່າງໆຕໍ່ໄປໄດ້ ແລະ ປະຕິບັດໜ້າທີ່ຂອງຂ້ອຍຫຼັງຈາກຖືກລິຮານ ແລະ ຈັດການ ແລະ ໄດ້ຮັບຄວາມເຂົ້າໃຈບາງຢ່າງກ່ຽວກັບຕົວເອງ. ລາວຍັງຊີ້ໃຫ້ເຫັນບັນຫາບາງຢ່າງໃນການປະຕິບັດໜ້າທີ່ຂອງຂ້ອຍ. ເມື່ອຂ້ອຍໄດ້ຍິນລາວເວົ້າຂ້ອຍຈະໄດ້ຮັບອະນຸຍາດໃຫ້ສືບຕໍ່ເຮັດໜ້າທີ່ຕ່າງໆຂອງຂ້ອຍ, ໃນເວລານັ້ນ, ບໍ່ມີອັນໃດທີ່ຂ້ອຍສາມາດເວົ້າໄດ້ນອກຈາກການຂອບໃຈພຣະເຈົ້າ. ຂ້ອຍຮູ້ສຶກວ່າຫຼັງຈາກປະສົບກັບເລື່ອງນີ້, ຫຼັງຈາກທີ່ໄດ້ຜ່ານການເປີດເຜີຍ, ຫຼັງຈາກປະສົບກັບການລິຮານ ແລະ ຈັດການທີ່ຕັດຊື່ເຂົ້າກະດູກ, ສຸດທ້າຍຂ້ອຍມີຄວາມເຂົ້າໃຈບາງຢ່າງກ່ຽວກັບທຳມະຊາດຊາຕານຂອງຂ້ອຍ. ແຕ່ລາຄາແມ່ນສູງຫຼາຍ. ເນື່ອງຈາກວ່າຂ້ອຍໄດ້ເພິ່ງພາອຸປະນິໄສຊາຕານທີ່ເສື່ອມໂຊມໃນໜ້າທີ່ຂອງຂ້ອຍ, ຂ້ອຍເປັນສາເຫດຄວາມສູນເສຍຕໍ່ກັບຄຣິດຕະຈັກ ແລະອີງຕາມຫຼັກການຕ່າງໆ, ຂ້ອຍຄວນຈະຖືກລົງໂທດ. ແຕ່ພຣະເຈົ້າບໍ່ໄດ້ປະຕິບັດຕໍ່ຂ້ອຍອີງຕາມການລ່ວງລະເມີດຂອງຂ້ອຍ, ແຕ່ກົງກັນຂ້າມ ກັບໃຫ້ຂ້ອຍມີໂອກາດສືບຕໍ່ເຮັດໜ້າທີ່ຂອງຂ້ອຍ. ຂ້ອຍໄດ້ປະສົບກັບຄວາມເມດຕາ ແລະ ຄວາມອົດທົນທີ່ບໍ່ໜ້າເຊື່ອຂອງພຣະເຈົ້າເປັນການສ່ວນຕົວ!

ແຕ່ລະຄັ້ງທີ່ຂ້ອຍຄິດຄືນກ່ຽວກັບປະສົບການນີ້, ຂ້ອຍຮູ້ສຶກເສຍໃຈສໍາລັບການສູນເສຍຕ່າງໆທີ່ຂ້ອຍເປັນສາເຫດຕໍ່ກັບຄຣິດຕະຈັກເນື່ອງຈາກການອາໄສທຳມະຊາດແບບຊາຕານຂອງຂ້ອຍໃນໜ້າທີ່ຂອງຂ້ອຍ. ຂ້ອຍຍັງເຫັນດີກັບພຣະທໍາຂອງພຣະເຈົ້າທັງໝົດທີ່ວ່າ, “ການບໍ່ປ່ຽນແປງອຸປະນິໄສຄືການເປັນປໍລະປັກຕໍ່ພຣະເຈົ້າ”. ແຕ່ຍິ່ງໄປກວ່ານັ້ນ, ຂ້ອຍຮູ້ສຶກວ່າການຂ້ຽນຕີ, ການພິພາກສາ, ການລິຮານ ແລະ ການຈັດການຂອງພຣະເຈົ້າແມ່ນການປົກປ້ອງອັນຍິ່ງໃຫຍ່ທີ່ສຸດຂອງພຣະເຈົ້າ ແລະ ແມ່ນຄວາມຮັກທີ່ຈິງໃຈທີ່ສຸດຕໍ່ມະນຸດຊາດທີ່ເສື່ອມຊາມ!


63. ໃຜເວົ້າວ່າອຸປະນິໄສທີ່ໂອ້ອວດບໍ່ສາມາດປ່ຽນແປງໄດ້?

ໂດຍ ຈ້າວຟານ, ຈີນ

ພຣະທໍາຂອງພຣະເຈົ້າກ່າວວ່າ: “ຜູ້ຄົນບໍ່ສາມາດປ່ຽນແປງອຸປະນິໄສຂອງພວກເຂົາເອງ; ພວກເຂົາຕ້ອງໄດ້ຜ່ານການພິພາກສາ ແລະ ການຂ້ຽນຕີ ແລະ ການທົນທຸກ ແລະ ການຫຼໍ່ຫຼອມແຫ່ງພຣະທຳຂອງພຣະເຈົ້າ ຫຼື ການຈັດການ, ການລົງວິໄນ ແລະ ການລິຮານໂດຍພຣະທຳຂອງພຣະອົງ. ເມື່ອນັ້ນ ພວກເຂົາຈຶ່ງຈະສາມາດບັນລຸຄວາມເຊື່ອຟັງ ແລະ ຄວາມຊື່ສັດຕໍ່ພຣະເຈົ້າ ແລະ ບໍ່ເຮັດພໍເປັນພິທີຕໍ່ພຣະອົງອີກຕໍ່ໄປ. ມັນແມ່ນພາຍໃຕ້ການຫຼໍ່ຫຼອມແຫ່ງພຣະທຳຂອງພຣະເຈົ້າທີ່ເຮັດໃຫ້ອຸປະນິໄສຂອງຜູ້ຄົນປ່ຽນແປງ. ຜ່ານການເປີດໂປງ, ການພິພາກສາ, ການລົງວິໄນ ແລະ ການຈັດການຈາກພຣະທຳຂອງພຣະອົງເທົ່ານັ້ນ ພວກເຂົາຈຶ່ງຈະບໍ່ກ້າປະພຶດຢ່າງໃຈຮ້ອນອີກຕໍ່ໄປ ແຕ່ກົງກັນຂ້າມ ພວກເຂົາຈະເລີ່ມໝັ້ນຄົງ ແລະ ສະຫງົບໃຈ. ຈຸດສຳຄັນທີ່ສຸດກໍຄືພວກເຂົາສາມາດຍອມຢູ່ພາຍໃຕ້ພຣະທຳໃນປັດຈຸບັນຂອງພຣະເຈົ້າ ແລະ ພາຍໃຕ້ພາລະກິດຂອງພຣະອົງ, ເຖິງແມ່ນມັນຈະບໍ່ສອດຄ່ອງກັບແນວຄິດຂອງມະນຸດ, ພວກເຂົາກໍສາມາດປະຖິ້ມແນວຄິດເຫຼົ່ານີ້ ແລະ ເຕັມໃຈທີ່ຈະຍອມຮັບ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຜູ້ຄົນທີ່ປ່ຽນແປງອຸປະນິໄສແມ່ນຄົນທີ່ໄດ້ເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ). ພຣະທໍາຂອງພຣະເຈົ້າໃຊ້ໄດ້ແທ້! ຖ້າບໍ່ມີການພິພາກສາ ແລະ ການຂ້ຽນຕີຂອງພຣະທຳເຫຼົ່ານັ້ນ ແລະ ການລິຮານຂອງພຣະທຳເຫຼົ່ານັ້ນ ແລະ ການຈັດການກັບພວກເຮົາ, ພວກເຮົາກໍ່ບໍ່ສາມາດຫັນປ່ຽນອຸປະນິໄສຂອງຊາຕານຂອງພວກເຮົາ ຫຼື ດໍາລົງຊີວິດເປັນມະນຸດປົກກະຕິໄດ້. ຂ້ອຍເຄີຍເປັນຄົນຍິ່ງໂອ້ອວດແທ້ໆ. ຢູ່ບ່ອນເຮັດວຽກ, ຂ້ອຍຮູ້ສຶກວ່າມີຄວາມສາມາດ ແລະ ດີກ່ວາຄົນອື່ນຢູ່ສະເໝີ, ສະນັ້ນ ຂ້ອຍຄິດວ່າພວກເຂົາທຸກຄົນຄວນຟັງຂ້ອຍ. ຫຼັງຈາກໄດ້ຮັບຄວາມສັດທາຂອງຂ້ອຍແລ້ວ, ຂ້ອຍຍັງເປີດເຜີຍອຸປະນິໄສທີ່ໂອ້ອວດຢູ່ເລື້ອຍໆ. ຂ້ອຍຕ້ອງການມີອຳນາດຕັດສິນໃຈໃນທຸກສິ່ງທຸກຢ່າງສະເໝີ ແລະ ໄດ້ໃຫ້ໂອວາດ ແລະ ບັງຄັບຄົນອື່ນຢ່າງດູຖູກ. ອັນນີ້ເປັນການຂັດຂວາງ ແລະ ເປັນອັນຕະລາຍຕໍ່ກັບບັນດາອ້າຍເອື້ອຍນ້ອງຂອງຂ້ອຍ. ມັນເປັນພຽງແຕ່ຜ່ານການພິພາກສາ ແລະ ການຂ້ຽນຕີ ແລະ ການລິຮານ ແລະຈັດການຂອງພຣະເຈົ້າກັບຂ້ອຍເທົ່ານັ້ນທີ່ຂ້ອຍໄດ້ຮັບຄວາມເຂົ້າໃຈບາງຢ່າງກ່ຽວກັບທຳມະຊາດທີ່ໂອ້ອວດຂອງຂ້ອຍ ແລະ ສາມາດກັບໃຈ ແລະ ກຽດຊັງຕົວຂ້ອຍເອງ. ຕໍ່ມາ, ຂ້ອຍເລີ່ມເຮັດໃຫ້ປະຫວັດຂອງຂ້ອຍຕໍ່າລົງໃນການປະຕິສໍາພັນຂອງຂ້ອຍ ແລະ ເມື່ອປະສານງານກັບຄົນອື່ນເພື່ອເຮັດໜ້າທີ່ຂອງພວກເຮົາ. ຂ້ອຍຮຽນຮູ້ທີ່ຈະຊອກຫາຄວາມຈິງຢ່າງມີສະຕິ ແລະ ຮັບເອົາຄໍາແນະນໍາຕ່າງໆຂອງຜູ້ຄົນມາຕຶກຕອງ. ຫຼັງຈາກນັ້ນ ຂ້ອຍກໍ່ໄດ້ມີຊີວິດທີ່ຄ້າຍຄືກັບມະນຸດໜ້ອຍໜຶ່ງ.

ໃນປີ 2015, ຂ້ອຍໄດ້ຖືກເລືອກໃຫ້ຮັບໃຊ້ເປັນຜູ້ນໍາຄຣິດຕະຈັກ. ໃນເວລານັ້ນ, ຂ້ອຍຮູ້ສຶກມີຄວາມສຸກແທ້ໆ. ຂ້ອຍຄິດກັບຕົວເອງວ່າ: “ມີຫຼາຍຄົນຢູ່ໃນຄຣິດຕະຈັກໄດ້ລົງຄະແນນສຽງໃຫ້ຂ້ອຍເຊິ່ງສະແດງໃຫ້ເຫັນວ່າຂ້ອຍເປັນຄົນດີທີ່ສຸດຢູ່ທີ່ນີ້. ຂ້ອຍຈະຕ້ອງເຮັດວຽກໜັກເພື່ອໃຫ້ສໍາເລັດໜ້າທີ່ນີ້ ເພື່ອໃຫ້ບັນດາອ້າຍເອື້ອຍນ້ອງເຫັນວ່າພວກເຂົາບໍ່ໄດ້ເລືອກຄົນຜິດ”. ຫຼັງຈາກນັ້ນ, ຂ້ອຍກໍ່ເຮັດໃຫ້ຕົນເອງຫຍຸ້ງທຸກໆມື້; ເມື່ອໃດກໍ່ຕາມທີ່ຂ້ອຍເຫັນອ້າຍເອື້ອຍນ້ອງມີບັນຫາບາງຢ່າງ, ຂ້ອຍຈະຄົ້ນຫາບົດຄວາມຕ່າງໆທີ່ກ່ຽວຂ້ອງຢ່າງໄວວາຈາກພຣະທໍາຂອງພະເຈົ້າ ແລະ ຈາກນັ້ນກໍ່ສົນທະນາກັບພວກເຂົາເພື່ອແກ້ໄຂບັນຫາ. ຫຼັງຈາກເວລາຜ່ານໄປຊ່ວງໜຶ່ງ ແລະ ຊີວິດຄຣິດຕະຈັກຂອງພວກເຮົາດີຂຶ້ນເລັກນ້ອຍ. ມີວຽກງານຂອງຄຣິດຕະຈັກຫຼາຍອັນທີ່ຈະຕ້ອງເຮັດໃຫ້ສໍາເລັດ, ແຕ່ຂ້ອຍສາມາດຈັດການທຸກສ່ວນຂອງມັນໄດ້ຢ່າງເປັນລະບຽບ ແລະ ຮຽບຮ້ອຍ. ເມື່ອຂ້ອຍເຫັນວ່າຊີວິດໃນຄຣິດຕະຈັກຂອງພວກເຮົາດີກວ່າຢູ່ໃນຄຣິດຕະຈັກອື່ນໜ້ອຍໜຶ່ງ, ຂ້ອຍກໍ່ດີໃຈເປັນພິເສດ. ຕໍ່ມາບັນດາຜູ້ນໍາໄດ້ເຫັນວ່າວຽກງານຂອງຄຣິດຕະຈັກຂອງພວກເຮົາດຳເນີນໄປໄດ້ດີ, ພວກເຂົາຍັງໄດ້ໃຫ້ຄຣິດຕະຈັກອື່ນໆຢືມຈາກປຶ້ມຫຼິ້ນຂອງພວກເຮົາ. ຍິ່ງໄປກວ່ານັ້ນ, ຄຣິດຕະຈັກມີວຽກສຳຄັນບາງອັນທີ່ພວກເຂົາຕ້ອງການໃຫ້ຂ້ອຍມີສ່ວນຮ່ວມ. ຂ້ອຍຄິດວ່າ: “ເຖິງແມ່ນວ່າບັນດາຜູ້ນໍາຄິດເຖິງຂ້ອຍຫຼາຍ ແລະ ຍ້ອງຍໍຄວາມອາດສາມາດຂອງຂ້ອຍ; ມັນເບິ່ງຄືວ່າຄວາມສາມາດຂອງຂ້ອຍກໍ່ບໍ່ແມ່ນສິ່ງທີ່ບໍ່ດີປານນັ້ນ ແລະ ແນ່ນອນວ່າດີກ່ວາຫຼາຍຄົນ!” ກ່ອນທີ່ຂ້ອຍຈະຮູ້ມັນ, ຂ້ອຍຖືກວ່າຕົວເອງສຳຄັນ. ຂ້ອຍຮູ້ສຶກວ່າຂ້ອຍສາມາດເຮັດມັນໄດ້ທັງໝົດ ແລະ ເຂົ້າໃຈທຸກຢ່າງ. ນອກຈາກນັ້ນ, ຖ້າເພື່ອນຮ່ວມງານຂອງຂ້ອຍໄດ້ໃຫ້ຄໍາແນະນໍາອັນໃດອັນໜຶ່ງ, ຂ້ອຍບໍ່ຄ່ອຍເອົາໃຈໃສ່ຄຳແນະນຳເຫຼົ່ານັ້ນ; ຂ້ອຍຮູ້ສຶກຕະຫຼອດເວລາວ່າຂ້ອຍເໜືອກວ່າພວກເຂົາຫຼາຍ ແລະ ຈະອອກຄຳສັ່ງພວກເຂົາໄປທົ່ວ. ເມື່ອພວກເຂົາບໍ່ເຮັດໃນສິ່ງທີ່ຂ້ອຍຕ້ອງການ, ຂ້ອຍບໍ່ສາມາດຈະລະວາງຈາກການວິຈານ ແລະ ໃຫ້ໂອວາດແກ່ພວກເຂົາໄດ້. ຄັ້ງໜຶ່ງ, ເອື້ອຍນ້ອງຄົນໜຶ່ງທີ່ຂ້ອຍກໍາລັງປະສານງານນໍາກໍາລັງຈະຕອບຄໍາຖາມ. ຫຼັງຈາກມີຄວາມຫຍຸ້ງຍາກບາງຢ່າງ, ລາວຕ້ອງການປຶກສາມັນກັບຂ້ອຍ. ຂ້ອຍຄິດກັບຕົວເອງວ່າ: “ມີຫຍັງທີ່ຈະປຶກສາຫາລື? ນີ້ບໍ່ແມ່ນຄໍາຖາມທີ່ຍາກ; ນັ້ນແມ່ນເຫດຜົນທີ່ຂ້ອຍໃຫ້ເຈົ້າເຝິກການຕອບ. ຖ້າເຈົ້າບໍ່ສາມາດແກ້ໄຂບັນຫາເລັກນ້ອຍດັ່ງກ່າວໄດ້, ຫຼັງຈາກນັ້ນ ເຈົ້າກໍ່ບໍ່ເໝາະສົມກັບວຽກ. ຖ້າມັນແມ່ນຂ້ອຍ, ຂ້ອຍຈະແກ້ໄຂມັນໄດ້ຢ່າງງ່າຍດາຍ”. ເພາະສະນັ້ນ, ຂ້ອຍໄດ້ເວົ້າດ້ວຍສຽງອວດອົ່ງວ່າ: “ຢ່າເຮັດໃຫ້ຕົວເອງກັງວົນໄປເລີຍ; ຂ້ອຍຈະຕອບມັນ”. ຜົນກໍຄື, ເອື້ອຍຄົນນີ້ຮູ້ສຶກວ່າຂ້ອຍກີດກັ້ນ ແລະ ທຸກຄັ້ງທີ່ລາວປະສົບກັບບັນຫາຕື່ມອີກ, ລາວບໍ່ກ້າມາຫາຂ້ອຍເພື່ອຂໍຄວາມຊ່ວຍເຫຼືອ. ມີອີກເທື່ອໜຶ່ງທີ່ຂ້ອຍແນະນໍາໃຫ້ເອື້ອຍວັງສໍາລັບໜ້າທີ່ໃດໜຶ່ງ. ເອື້ອຍເຈັງແນະນໍາວ່າ: “ໜ້າທີ່ນີ້ສໍາຄັນຫຼາຍ; ພວກເຮົາຕ້ອງການແນວຄວາມຄິດທີ່ຈະແຈ້ງວ່າເອື້ອຍວັງມີພຶດຕິກໍາປົກກະຕິແນວໃດກ່ອນທີ່ພວກເຮົາຈະແນ່ໃຈໄດ້”. ຂ້ອຍຮູ້ສຶກເຄືອງໃຈກັບເລື່ອງນີ້. ຂ້ອຍຄິດວ່າ: “ຂ້ອຍໄດ້ຈັດການກັບວຽກປະເພດນີ້ຫຼາຍອັນໃນອະດີດ ແລະ ເຈົ້າຄິດວ່າຂ້ອຍບໍ່ເຂົ້າໃຈວຽກບໍ? ນອກຈາກນັ້ນ, ຂ້ອຍຍັງຕິດຕໍ່ຫາລາວຢູ່ຕະຫຼອດເວລາ, ສະນັ້ນເຈົ້າສາມາດເວົ້າໄດ້ແນວໃດວ່າຂ້ອຍບໍ່ເຂົ້າໃຈລາວ? ເຈົ້າຕ້ອງການໃຫ້ຂ້ອຍຖາມທຸກຄົນກ່ຽວກັບລາວ, ແຕ່ມັນຈະບໍ່ເຮັດໃຫ້ສິ່ງຕ່າງໆຊັກຊ້າບໍ?” ຂ້ອຍເວົ້າກັບລາວງຢ່າງໜັກແໜ້ນວ່າ: “ຢຸດການເສຍເວລາໄດ້ແລ້ວ. ຂໍໃຫ້ກ້າວໄປຂ້າງໜ້າເທົ່ານັ້ນ”. ເມື່ອເຫັນວ່າຂ້ອຍບໍ່ປ່ຽນທ່າທີແນວໃດ, ເອື້ອຍເຈັງກໍ່ມິດງຽບຢູ່. ຂ້ອຍເຫັນວ່າລາວຖືກກີດກັ້ນເລັກນ້ອຍໃນເວລານັ້ນ, ແຕ່ຂ້ອຍກໍ່ບໍ່ສົນໃຈເລີຍ. ຕັ້ງແຕ່ນັ້ນມາ, ທຸກຄັ້ງທີ່ອ້າຍ ຫຼື ເອື້ອຍນ້ອງໃຫ້ຄຳແນະນຳ, ຂ້ອຍຮູ້ສຶກສະເໝີວ່າພວກເຂົາບໍ່ດີພໍ ຫຼື ບໍ່ເປັນຜູ້ໃຫຍ່ພໍ, ສະນັ້ນ ຂ້ອຍຈະໃຊ້ຂໍ້ແກ້ຕົວທຸກຮູບແບບເພື່ອປະຕິເສດທັດສະນະຂອງພວກເຂົາ ແລະ ຈາກນັ້ນກໍ່ສະແດງສິ່ງທີ່ຂ້ອຍຖືວ່າເປັນບາງແນວຄວາມຄິດທີ່ສະຫຼາດ ແລະ ພະຍາຍາມເຮັດໃຫ້ທຸກຄົນເຮັດຕາມສິ່ງທີ່ຂ້ອຍເວົ້າ. ເມື່ອເວລາຜ່ານໄປ, ພວກເຂົາທັງໝົດຖືກກີດກັ້ນໂດຍຂ້ອຍ ແລະ ໃນຂະນະທີ່ສົນທະນາກ່ຽວກັບວຽກ, ພວກເຂົາມັກຈະມິດງຽບຢູ່. ຕໍ່ມາ, ຂ້ອຍເກືອບຈະບໍ່ສົນທະນາເລື່ອງຕ່າງໆກັບພວກເຂົາເລີຍ, ຮູ້ສຶກວ່າມັນເປັນພຽງແຕ່ທາງການ ແລະ ເສຍເວລາເທົ່ານັ້ນ. ເພາະສະນັ້ນ, ຂ້ອຍຈຶ່ງໄດ້ປະຕິບັດໜ້າທີ່ຂອງຂ້ອຍດ້ວຍອຸປະນິໄສໂອ້ອວດຂອງຂ້ອຍ ແລະ ຍິ່ງຍະໂສຫຼາຍຂຶ້ນເລື້ອຍໆ ພ້ອມກັບຄວາມຜະເດັດການ.

ຄັ້ງໜຶ່ງ, ເມື່ອຂ້ອຍເຫັນວ່າມີຫົວໜ້າທີມທີ່ບໍ່ປະສົບຜົນສໍາເລັດໃນໜ້າທີ່ຂອງລາວ, ຂ້ອຍຄິດວ່າລາວຕ້ອງບໍ່ສາມາດເຮັດວຽກຕົວຈິງໄດ້ ແລະ ຕ້ອງຖືກປ່ຽນອອກ. ການສົນທະນາເລື່ອງນີ້ກັບເພື່ອນຮ່ວມງານຂອງຂ້ອຍຈະສົມເຫດສົມຜົນ, ແຕ່ຂ້ອຍມີຄວາມຄິດອັນທີສອງ: “ທີ່ຈິງແລ້ວ, ລືມມັນໄປ. ເຖິງແມ່ນວ່າຫຼັງຈາກທີ່ໄດ້ລົມກັບພວກເຂົາແລ້ວ, ພວກເຂົາຈະຕົກລົງເຫັນດີກັບຂ້ອຍຢູ່ແລ້ວ”. ດັ່ງນັ້ນ, ຂ້ອຍກໍ່ປ່ຽນແທນຫົວໜ້າທີມຄົນນັ້ນໂດຍກົງເທົ່ານັ້ນ. ຫຼັງຈາກກັບໄປ, ຂ້ອຍໄດ້ບອກກັບເພື່ອນຮ່ວມງານວ່າຂ້ອຍໄດ້ຈັດການກັບສິ່ງຕ່າງໆແນວໃດ. ດ້ວຍຄວາມຕົກໃຈ, ເອື້ອຍເຈັງເວົ້າວ່າ: “ມີບັນຫາບາງຢ່າງກັບວຽກຂອງຫົວໜ້າທີມຄົນນັ້ນ, ແຕ່ລາວເປັນຄົນທີ່ສະແຫວງຫາຄວາມຈິງ; ມັນເປັນພຽງແຕ່ວ່າລາວບໍ່ໄດ້ເປັນຜູ້ເຊື່ອຖືເປັນເວລາດົນນານ, ສະນັ້ນລາວຈຶ່ງມີຄວາມເຂົ້າໃຈກ່ຽວກັບຄວາມຈິງແບບຜິວເຜີນຫຼາຍກວ່າ ແລະ ມີຂໍ້ບົກຜ່ອງ ແລະ ຄວາມລະເລີຍເລັກນ້ອຍໃນໜ້າທີ່ຂອງລາວ, ແຕ່ນີ້ແມ່ນເລື່ອງປົກກະຕິ. ພວກເຮົາຄວນຊ່ວຍລາວໂດຍການສົນທະນາກ່ຽວກັບຄວາມຈິງຫຼາຍຂຶ້ນ. ການປ່ຽນແທນລາວໃນເວລານີ້ແບບນັ້ນຈະບໍ່ສອດຄ່ອງກັບຫຼັກການຕ່າງໆ”. ບໍ່ໜ້າເຊື່ອແທ້ໆ, ຂ້ອຍກັບມາດ້ວຍ “ຂ້ອຍປ່ຽນແທນລາວເພາະວ່າຂ້ອຍພົບວ່າລາວບໍ່ສາມາດເຮັດວຽກພາກປະຕິບັດໃດໆໄດ້ເທົ່ານັ້ນ. ຂ້ອຍເຄີຍຈັດການກັບສິ່ງນີ້ມາກ່ອນ. ເຈົ້າກໍາລັງເວົ້າວ່າຂ້ອຍບໍ່ເຂົ້າໃຈບໍ?” ເມື່ອເຫັນວ່າຂ້ອຍຈະບໍ່ເຄື່ອນໄຫວ, ເອື້ອຍ ເຈັງບໍ່ໄດ້ເວົ້າຫຍັງອີກ. ຕໍ່ມາເພື່ອນຮ່ວມງານຂອງຂ້ອຍໄດ້ໄປປະເມີນ ແລະ ເຂົ້າໃຈບັນຫາ. ພວກເຂົາຕັດສິນໃຈວ່າຂ້ອຍບໍ່ໄດ້ຈັດການກັບມັນຕາມຫຼັກການ ແລະ ໄດ້ມອບຄືນໜ້າທີ່ຂອງຫົວໜ້າທີມຄົນນັ້ນ. ວຽກຂອງທີມໄດ້ຖືກຂັດຂວາງຈາກການທີ່ໜ້າທີ່ທີ່ໄດ້ຖືກສົ່ງກັບຄືນໄປມາ ແລະ ຂ້ອຍຮູ້ສຶກເປັນຫ່ວງເລັກນ້ອຍຢູ່ໃນຈຸດນັ້ນ. ຂ້ອຍສາມາດເຫັນໄດ້ວ່າຂ້ອຍເປັນຄົນໂອ້ອວດ ແລະ ບໍ່ໄດ້ເຮັດຕາມຫຼັກການ, ແຕ່ຂ້ອຍກໍ່ຍັງບໍ່ໄດ້ສະແຫວງຫາຄວາມຈິງ ຫຼື ເຂົ້າຮ່ວມໃນການທົບທວນຕົນເອງເທື່ອ.

ໜຶ່ງເດືອນຕໍ່ມາ, ຄຣິດຕະຈັກມີວຽກສຳຄັນ ແລະ ມີຄົນທີ່ເໝາະສົມຈະຖືກເລືອກຈາກກຸ່ມເພື່ອນຮ່ວມງານຂອງພວກເຮົາ. ໃນເວລານັ້ນ ຂ້ອຍຂ້ອນຂ້າງດີໃຈ; ຮູ້ສຶກວ່າໃນແງ່ຂອງຄວາມສາມາດ ແລະ ປະສົບການໃນການເຮັດວຽກ, ຂ້ອຍດີກວ່າຄົນອື່ນ, ຂ້ອຍຄິດວ່າພວກເຂົາຈະລົງຄະແນນສຽງໃຫ້ຂ້ອຍ. ດ້ວຍຄວາມແປກໃຈຂອງຂ້ອຍ, ເມື່ອຜົນການປະກາດອອກມາ, ຂ້ອຍບໍ່ໄດ້ຖືກເລືອກ. ຂ້ອຍບໍ່ໄດ້ຮັບຄະແນນສຽງແມ່ນແຕ່ສຽງດຽວ. ຫົວໃຈຂອງຂ້ອຍຈົມລົງດ້ວຍ “ສຽງດັງ” ແລະ ທັນໃດນັ້ນເອງ ຂ້ອຍຮູ້ສຶກວ່າໂລກຂອງຂ້ອຍປີ້ນຫົວ. ເລື່ອງນີ້ສາມາດເກີດຂຶ້ນໄດ້ແນວໃດ? ເປັນຫຍັງຈຶ່ງບໍ່ມີໃຜລົງຄະແນນໃຫ້ຂ້ອຍ? ມັນແມ່ນການທີ່ພວກເຂົາຂາດຄວາມເຂົ້າໃຈບໍ? ເບິ່ງເລິກລົງໄປແລ້ວນັ້ນ, ຂ້ອຍຕ້ອງການຮູ້ແທ້ໆວ່າເປັນຫຍັງ, ສະນັ້ນ ຂ້ອຍຖາມພວກເຂົາໃຫ້ບອກຂ້ອຍວ່າຂໍ້ບົກຜ່ອງຂອງຂ້ອຍແມ່ນຫຍັງ. ເມື່ອຂ້ອຍເຫັນເອື້ອຍໂຈວຕ້ອງການທີ່ຈະເວົ້າບາງສິ່ງແຕ່ລັງເລໃຈ, ຂ້ອຍເວົ້າກັບພວກເຂົາວ່າ: “ຖ້າເຈົ້າເຫັນຂ້ອຍບົກຜ່ອງຢູ່ບ່ອນໃດບ່ອນໜຶ່ງ, ໃຫ້ເວົ້າອອກມາ; ຂໍໃຫ້ທຸກຄົນລົມກັນຢ່າງເປີດເຜີຍ”. ເມື່ອໄດ້ຍິນແນວນັ້ນ ນາງຈຶ່ງກ້າທີ່ຈະເວົ້າວ່າ: “ຂ້ອຍຮູ້ສຶກວ່າເຈົ້າເປັນຄົນໂອ້ອວດ ແລະ ຖືວ່າຕົວເອງເປັນຄົນຊອບທໍາ ແລະ ເຈົ້າຈະບໍ່ຍອມຮັບຄໍາແນະນໍາຂອງຄົນອື່ນ. ອີກຢ່າງໜຶ່ງ, ເຈົ້າກຳລັງເຮັດໂຕເໜືອພວກເຮົາຢູ່ຕະຫຼອດເວລາ ແລະ ທຸກຄັ້ງທີ່ຂ້ອຍຢູ່ກັບເຈົ້າຂ້ອຍຮູ້ສຶກຢ້ານ ແລະ ຖືກກີດຂວາງໂດຍເຈົ້າ”. ເອື້ອຍນ້ອງອີກຄົນໜຶ່ງໄດ້ງຶກຫົວຂອງລາວ ແລະ ເວົ້າວ່າ: “ຂ້ອຍກໍ່ຖືກຈໍາກັດຄືກັນໂດຍເຈົ້າ. ຂ້ອຍຮູ້ສຶກຄືກັບວ່າເຈົ້າໂອ້ອວດແທ້ໆ, ຄືກັບວ່າເຈົ້າດູຖູກທຸກຄົນ. ມັນຄືກັບວ່າເຈົ້າເປັນຜູ້ດຽວເທົ່ານັ້ນທີ່ສາມາດປະຕິບັດວຽກງານຂອງຄຣິດຕະຈັກໄດ້, ຄືກັບວ່າເຈົ້າສາມາດເຮັດອັນໃດກໍ່ໄດ້ ແລະ ເຈົ້າຄິດວ່າບໍ່ມີໃຜອີກແລ້ວທີ່ມີຄວາມສາມາດແມ່ນແຕ່ໜ້ອຍເລີຍ...” ຈາກນັ້ນເອື້ອຍເຈັງກ່າວຕື່ມວ່າ: “ຂ້ອຍຮູ້ສຶກວ່າເຈົ້າເປັນຄົນຂ້ອນຂ້າງໂອ້ອວດ ແລະ ເຈົ້າບໍ່ສະແຫວງຫາຄວາມຈິງ ຫຼື ຫຼັກການຕ່າງໆໃນວຽກຂອງເຈົ້າ. ເຈົ້າຍັງຈະບໍ່ຍອມຮັບຄວາມຄິດເຫັນຂອງຜູ້ອື່ນອີກ ແລະ ເຈົ້າຄິດວ່າເຈົ້າຄວນຈະໄດ້ມີອຳນາດຕັດສິນໃຈໃນທຸກໆຢ່າງ. ເຈົ້າມັກຕັດສິນໃຈສິ່ງຕ່າງໆຕາມທີ່ຕົນເອງມັກ, ທັງໝົດດ້ວຍຕົວເຈົ້າເອງ...” ເທື່ອລະຄົນ, ບັນດາເອື້ອຍນ້ອງທັງໝົດທີ່ຂ້ອຍເຮັດວຽກນໍາເວົ້າວ່າຂ້ອຍໂອ້ອວດ ແລະ ວ່າພວກເຂົາຖືກຈໍາກັດໂດຍຂ້ອຍ. ໂດຍບໍ່ເຕັມໃຈທີ່ຈະຍອມຮັບເລື່ອງນີ້, ຂ້ອຍຄິດວ່າ: “ພວກເຈົ້າທຸກຄົນເວົ້າວ່າຂ້ອຍເປັນຄົນໂອ້ອວດ ແລະ ວ່າຂ້ອຍຈໍາກັດພວກເຈົ້າ; ດີຫຼາຍ, ແລ້ວເປັນຫຍັງພວກເຈົ້າບໍ່ຍອມຮັບວ່າພວກເຈົ້າບໍ່ໄດ້ຮັບຜິດຊອບໜ້າທີ່ຂອງພວກເຈົ້າເອງ? ບໍ່ເປັນຫຍັງຄັນຊັ້ນ. ຈາກນີ້ໄປ, ອັນໃດກໍ່ຕາມທີ່ເກີດຂຶ້ນ, ຂ້ອຍຈະປິດປາກຂອງຂ້ອຍ. ພວກເຈົ້າພຽງແຕ່ເຮັດໃນສິ່ງທີ່ພວກເຈົ້າຕ້ອງການ”. ໃນຕອນແລງມື້ນັ້ນ, ຂ້ອຍນອນຢູ່ເທິງຕຽງນອນ ແລະ ປິ້ນຕົວໄປມາ, ບໍ່ສາມາດນອນຫຼັບໄດ້. ຂ້ອຍຄິດຢູ່ຕະຫຼອດເວລາວ່າຕົນເອງມີຄວາມສາມາດ ແລະ ເປັນຄົນງານທີ່ມີຄວາມອາດສາມາດ, ສະນັ້ນການເປັນຄົນໂອ້ອວດເລັກນ້ອຍຈຶ່ງເປັນເລື່ອງປົກກະຕິ. ບັນດາອ້າຍເອື້ອຍນ້ອງຂອງຂ້ອຍຄວນຄິດວ່າຂ້ອຍບໍ່ໄດ້ຊົ່ວ. ຂ້ອຍບໍ່ເຄີຍຄິດເລີຍວ່າພວກເຂົາຈະຄິດກັບຂ້ອຍແບບນັ້ນ ນັ້ນກໍ່ຄືເປັນຄົນໂອ້ອວດ ແລະ ຂາດເຫດຜົນທັງໝົດ. ຂ້ອຍບໍ່ເຄີຍຄິດວ່າພວກເຂົາຈະຮູ້ສຶກຖືກຈໍາກັດ ແລະ ເຈັບປວດຫຼາຍ. ຍິ່ງຂ້ອຍຄິດກ່ຽວກັບມັນຫຼາຍເທົ່າໃດ, ຂ້ອຍກໍ່ຍິ່ງຮູ້ສຶກເສຍໃຈຫຼາຍເທົ່ານັ້ນ. ບັນດາອ້າຍເອື້ອຍນ້ອງຂອງຂ້ອຍມີຄວາມບໍ່ພໍໃຈ ແລະ ກຽດຊັງຂ້ອຍຫຼາຍ, ຂ້ອຍຮູ້ສຶກຄືກັບໜູຕາມຖະໜົນ, ຖືກຄົນອື່ນກຽດຊັງ ແລະ ປະຕິເສດ. ບໍ່ມີທາງທີ່ພຣະເຈົ້າຈະຊ່ວຍຄົນຄືຂ້ອຍ. ຂ້ອຍເລີ່ມຄິດລົບຫຼາຍ. ໃນຄວາມເຈັບປວດຂອງຂ້ອຍ, ຂ້ອຍໄດ້ອະທິຖານຫາພຣະເຈົ້າບໍ່ຢຸດ. ຂ້ອຍເວົ້າວ່າ: “ພຣະເຈົ້າ, ຂ້ານ້ອຍເຈັບປວດຫຼາຍ ແລະ ຂ້ານ້ອຍບໍ່ຮູ້ວ່າຈະຜະເຊີນກັບບັນຫານີ້ແນວໃດ. ກະລຸນາໃຫ້ແສງສະຫວ່າງຂ້ານ້ອຍເພື່ອຂາ້ນ້ອຍຈະສາມາດເຂົ້າໃຈຄວາມປະສົງຂອງພຣະອົງ...”

ໃນຕອນເຊົ້າມື້ຕໍ່ມາ, ຂ້ອຍໄດ້ເປີດຄອມພິວເຕີຂອງຂ້ອຍ ແລະ ຟັງການອ່ານພຣະທໍາຂອງພຣະເຈົ້າ: “ການລົ້ມເຫຼວ ແລະ ລົ້ມລົງຫຼາຍຄັ້ງບໍ່ແມ່ນສິ່ງທີ່ບໍ່ດີ ແລະ ບໍ່ໄດ້ຖືກເປີດໂປງ. ບໍ່ວ່າເຈົ້າໄດ້ຖືກຈັດການ, ລິຮານ ຫຼື ຖືກເປີດໂປງ, ເຈົ້າຕ້ອງຈື່ສິ່ງນີ້ໄວ້ຕະຫຼອດເວລາ: ການຖືກເປີດໂປງບໍ່ໄດ້ໝາຍຄວາມວ່າເຈົ້າຖືກປະນາມ. ການຖືກເປີດໂປງແມ່ນສິ່ງທີ່ດີ; ມັນແມ່ນໂອກາດທີ່ດີທີ່ສຸດສຳລັບເຈົ້າທີ່ຈະໄດ້ຮູ້ຈັກຕົວເຈົ້າເອງ. ມັນສາມາດເຮັດໃຫ້ປະສົບການຊີວິດຂອງເຈົ້າປ່ຽນເກຍໄດ້. ຖ້າປາສະຈາກມັນ, ເຈົ້າຈະບໍ່ມີທັງໂອກາດ, ເງື່ອນໄຂ ຫຼື ບໍລິບົດທີ່ຈະສາມາດບັນລຸຄວາມເຂົ້າໃຈກ່ຽວກັບຄວາມຈິງແຫ່ງຄວາມເສື່ອມຊາມຂອງເຈົ້າໄດ້. ຖ້າເຈົ້າສາມາດມາຮູ້ຈັກສິ່ງຕ່າງໆພາຍໃນຕົວເຈົ້າ, ຮູ້ທຸກດ້ານທີ່ເຊື່ອງຊ້ອນຢູ່ເລິກພາຍໃນເຈົ້າທີ່ຍາກຈະຮັບຮູ້ໄດ້ ແລະ ຍາກທີ່ຈະຄົ້ນພົບໄດ້, ແລ້ວສິ່ງນີ້ກໍແມ່ນສິ່ງທີ່ດີ. ການສາມາດຮູ້ຈັກຕົວເຈົ້າເອງໄດ້ຢ່າງແທ້ຈິງແມ່ນໂອກາດທີ່ດີທີ່ສຸດສຳລັບເຈົ້າທີ່ຈະແກ້ໄຂວິທີການຂອງເຈົ້າ ແລະ ກາຍເປັນຄົນໃໝ່; ມັນແມ່ນໂອກາດທີ່ດີທີ່ສຸດສຳລັບເຈົ້າທີ່ຈະໄດ້ຮັບຊີວິດໃໝ່. ເມື່ອເຈົ້າຮູ້ຈັກຕົນເອງຢ່າງແທ້ຈິງແລ້ວ, ເຈົ້າຈະສາມາດເຫັນໄດ້ວ່າ ເມື່ອຄວາມຈິງກາຍເປັນຊີວິດຂອງຄົນໆໜຶ່ງ, ມັນແມ່ນສິ່ງທີ່ມີຄຸນຄ່າແທ້ໆ ແລະ ເຈົ້າຈະກະຫາຍຄວາມຈິງ ແລະ ເຂົ້າສູ່ຄວາມເປັນຈິງ. ນີ້ແມ່ນສິ່ງທີ່ຍິ່ງໃຫຍ່ຢ່າງແທ້ຈິງ! ຖ້າເຈົ້າສາມາດຄວ້າເອົາໂອກາດນີ້ ແລະ ໄຕ່ຕອງຕົວເຈົ້າເອງຢ່າງຈິງໃຈ ແລະ ໄດ້ຮັບຄວາມຮູ້ທີ່ແທ້ຈິງກ່ຽວກັບຕົວເຈົ້າເອງເມື່ອໃດກໍຕາມທີ່ເຈົ້າລົ້ມເຫຼວ ຫຼື ລົ້ມລົງ, ແລ້ວທ່າມກາງຄວາມບໍ່ດີ ແລະ ຄວາມອ່ອນແອ, ເຈົ້າຈະສາມາດລຸກຢືນຂຶ້ນສູ້ໄດ້. ເມື່ອເຈົ້າຜ່ານປະຕູນີ້ແລ້ວ, ເຈົ້າກໍຈະສາມາດກ້າວໄປຂ້າງໜ້າ ແລະ ເຂົ້າສູ່ຄວາມເປັນຈິງທີ່ແທ້ຈິງໄດ້” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເພື່ອໄດ້ຮັບຄວາມຈິງ, ຄົນໆໜຶ່ງຕ້ອງຮຽນຮູ້ຈາກຜູ້ຄົນ, ເລື່ອງຕ່າງໆ ແລະ ສິ່ງທີ່ຢູ່ອ້ອມຂ້າງ). ຂ້ອຍຮູ້ສຶກຖືກດົນບັນດານຫຼາຍເມື່ອຂ້ອຍໄດ້ໄຕ່ຕອງພຣະທໍາຂອງພະເຈົ້າ ແລະ ນໍ້າຕາຂອງຂ້ອຍຍັງໄຫຼອອກບໍ່ຂາດສາຍ. ຂ້ອຍຮູ້ສຶກວ່າໂດຍການເຮັດສະພາບແວດລ້ອມແບບນີ້, ເຊິ່ງບັນດາອ້າຍເອື້ອຍນ້ອງຂອງຂ້ອຍໄດ້ລິຮານ ແລະ ຈັດການກັບຂ້ອຍຢ່າງໂຫດຮ້າຍ, ພຣະເຈົ້າບໍ່ໄດ້ກໍາຈັດຂ້ອຍ ຫຼື ເຮັດໃຫ້ຂ້ອຍອັບອາຍໂດຍເຈດຕະນາ. ແທນທີ່ຈະເປັນແນວນັ້ນ, ເນື່ອງຈາກວ່າຂ້ອຍເປັນຄົນໂອ້ອວດ ແລະ ຫົວແຂງແທ້ໆ, ພຣະເຈົ້າຕ້ອງການທີ່ຈະໃຊ້ສິ່ງນີ້ເປັນການຂ້ຽນຕີປະເພດໜຶ່ງເພື່ອປຸກຂ້ອຍໃຫ້ຕື່ນ ແລະ ບັງຄັບໃຫ້ຂ້ອຍຄິດທົບທວນຕົວເອງໃນເວລາອັນສັ້ນ, ເພື່ອຈະສາມາດກັບໃຈ ແລະ ປ່ຽນແປງໄດ້. ນີ້ແມ່ນການທີ່ພຣະເຈົ້າກໍາລັງຊ່ວຍຂ້ອຍໃຫ້ລອດພົ້ນ. ເມື່ອຮູ້ເລື່ອງນີ້, ຂ້ອຍຮູ້ສຶກໄດ້ຮັບການປົດປ່ອຍແທ້ໆ ແລະ ຂ້ອຍກໍ່ບໍ່ເຂົ້າໃຈພຣະເຈົ້າຜິດອີກຕໍ່ໄປ. ຂ້ອຍອະທິຖານຫາພຣະອົງ, ເຕັມໃຈທີ່ຈະໃຊ້ໂອກາດນີ້ເພື່ອທົບທວນຕົນເອງ ແລະ ມາຮູ້ຈັກກັບຕົວເອງ.

ຈາກນັ້ນ ຂ້ອຍກໍ່ໄດ້ຄົ້ນຫາພຣະທໍາຂອງພຣະເຈົ້າບາງຂໍ້ທີ່ພຣະອົງໄດ້ເວົ້າກ່ຽວກັບອຸປະນິໄສທີ່ໂອ້ອວດຂອງມະນຸດ. ພຣະເຈົ້າຊົງກ່າວວ່າ: “ຖ້າເຈົ້າມີຄວາມຈິງຢູ່ໃນຕົວເຈົ້າຈິງແທ້, ເສັ້ນທາງທີ່ເຈົ້າຍ່າງກໍຈະເປັນເສັ້ນທາງທີ່ຖືກຕ້ອງໂດຍທໍາມະຊາດ. ປາດສະຈາກຄວາມຈິງແລ້ວ, ມັນງ່າຍທີ່ຈະເຮັດຊົ່ວ ແລະ ເຈົ້າກໍຈະເຮັດມັນ ເຖິງແມ່ນວ່າຈະເປັນຕົວເຈົ້າເອງ. ຕົວຢ່າງ: ຖ້າເຈົ້າມີຄວາມອວດດີ ແລະ ຄວາມທະນົງຕົວ, ເຈົ້າຈະເຫັນວ່າມັນເປັນໄປບໍ່ໄດ້ທີ່ຈະຫຼີກເວັ້ນການທ້າທາຍພຣະເຈົ້າ; ເຈົ້າຈະຮູ້ສຶກຖືກບີບບັງຄັບໃຫ້ທ້າທາຍພຣະອົງ. ເຈົ້າຈະບໍ່ເຮັດມັນຢ່າງຕັ້ງໃຈ; ແຕ່ເຈົ້າຈະເຮັດມັນພາຍໃຕ້ການຄອບງຳຂອງທຳມະຊາດທີ່ອວດດີ ແລະ ທະນົງຕົວຂອງເຈົ້າ. ຄວາມອວດດີ ແລະ ຄວາມທະນົງຕົວຂອງເຈົ້າຈະເຮັດໃຫ້ເຈົ້າໝິ່ນປະມາດພຣະເຈົ້າ ແລະ ເຫັນພຣະອົງເປັນພຽງສິ່ງມີຊີວິດທີ່ບໍ່ມີຄວາມໝາຍຫຍັງເລີຍ; ພວກມັນຈະເຮັດໃຫ້ເຈົ້າສັນລະເສີນຕົວເອງ, ເຮັດໃຫ້ເຈົ້າສະແດງຕົນຢູ່ສະເໝີ ແລະ ໃນທີ່ສຸດກໍນັ່ງຢູ່ບ່ອນຂອງພຣະເຈົ້າ ແລະ ເປັນປະຈັກພະຍານໃຫ້ຕົວເອງ. ເຈົ້າກໍຈະຫັນປ່ຽນແນວຄິດຂອງເຈົ້າເອງ, ຄວາມຄິດຂອງເຈົ້າເອງ ແລະ ແນວຄວາມຄິດຂອງເຈົ້າໃຫ້ເປັນຄວາມຈິງເພື່ອໃຫ້ໄດ້ຮັບການບູຊາ. ເຫັນບໍ່ວ່າ ພາຍໃຕ້ການຄອບງຳຂອງທຳມະຊາດອັນອວດດີ ແລະ ທະນົງຕົວຂອງພວກເຂົາ, ຜູ້ຄົນໄດ້ເຮັດຊົ່ວຫຼາຍປານໃດ!” (ຄັດຈາກໜັງສືພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງການສະແຫວງຫາຄວາມຈິງເທົ່ານັ້ນ ຄົນໃດໜຶ່ງຈຶ່ງຈະສາມາດບັນລຸການປ່ຽນແປງໃນອຸປະນິໄສ). “ຄວາມອວດດີເປັນສາເຫດຂອງອຸປະນິໄສທີ່ເສື່ອມຊາມຂອງມະນຸດ. ຍິ່ງຜູ້ຄົນອວດດີສໍ່າໃດ, ພວກເຂົາກໍຍິ່ງມີແນວໂນ້ມທີ່ຈະຕໍ່ຕ້ານພຣະເຈົ້າຫຼາຍສໍ່ານັ້ນ. ບັນຫານີ້ຮ້າຍແຮງສໍ່າໃດ? ບໍ່ພຽງແຕ່ວ່າຜູ້ຄົນທີ່ມີອຸປະນິໄສທີ່ອວດດີຈະຄິດວ່າທຸກຄົນຢູ່ພາຍໃຕ້ພວກເຂົາ, ແຕ່ສິ່ງທີ່ໂຫດຮ້າຍທີ່ສຸດກໍຄື ພວກເຂົາເຖິງກັບໂອ້ອວດໃສ່ພຣະເຈົ້າ. ດ້ານພາຍນອກ ເຖິງແມ່ນບາງຄົນອາດປາກົດວ່າເຊື່ອໃນພຣະເຈົ້າ ແລະ ຕິດຕາມພຣະອົງ, ພວກເຂົາບໍ່ໄດ້ປະຕິບັດຕໍ່ພຣະອົງຄືກັບພຣະເຈົ້າເລີຍ. ພວກເຂົາຮູ້ສຶກຢູ່ສະເໝີວ່າພວກເຂົາມີຄວາມຈິງ ແລະ ຄິດວ່າໂລກເປັນຂອງພວກເຂົາເອງ. ນີ້ແມ່ນແກ່ນແທ້ ແລະ ສາເຫດຂອງອຸປະນິໄສທີ່ອວດດີ ແລະ ມັນມາຈາກຊາຕານ. ສະນັ້ນ, ບັນຫາຂອງຄວາມອວດດີຕ້ອງຖືກແກ້ໄຂ. ການຮູ້ສຶກວ່າຄົນໜຶ່ງດີກວ່າຄົນອື່ນ, ນັ້ນເປັນສິ່ງທີ່ບໍ່ສຳຄັນ. ບັນຫາທີ່ຮ້າຍແຮງກໍຄືອຸປະນິໄສທີ່ອວດດີຂອງຄົນໆໜຶ່ງໄດ້ຫ້າມບໍ່ໃຫ້ເຂົາຍອມຕໍ່ພຣະເຈົ້າ, ຍອມຕໍ່ການປົກຄອງຂອງພຣະອົງ ແລະ ການຈັດແຈງຂອງພຣະອົງ; ບຸກຄົນດັ່ງກ່າວຮູ້ສຶກຢູ່ສະເໝີວ່າມັກຈະແຂ່ງຂັນກັບພຣະເຈົ້າເພື່ອເອົາອຳນາດເໜືອຄົນອື່ນ. ບຸກຄົນປະເພດນີ້ບໍ່ເຄົາລົບພຣະເຈົ້າແມ່ນແຕ່ໜ້ອຍດຽວ, ບໍ່ຕ້ອງເວົ້າເຖິງເລື່ອງການຮັກພຣະເຈົ້າ ຫຼື ການຍອມຕໍ່ພຣະອົງເລີຍ” (ຄັດຈາກການສົນທະນາຂອງພຣະເຈົ້າ). ໃນຂະນະທີ່ອ່ານພຣະທໍາຂອງພຣະເຈົ້າ, ຂ້ອຍຮູ້ສຶກທຸກໃຈ ແລະ ບໍ່ສະບາຍໃຈທີ່ສຸດ ແລະ ມີຄວາມຢ້ານກົວເລັກນ້ອຍ. ຂ້ອຍໄດ້ເຫັນວິທີການດໍາລົງຊີວິດຂອງຂ້ອຍດ້ວຍອຸປະນິໄສທີ່ໂອ້ອວດຂອງຂ້ອຍ, ບໍ່ພຽງແຕ່ຈໍາກັດ ແລະ ທໍາຮ້າຍຜູ້ຄົນ ແລະ ບໍ່ສາມາດປະຕິສໍາພັນກັບພວກເຂົາໄດ້ຢ່າງເໝາະສົມ, ແຕ່ທໍາອິດ ແລະ ສໍາຄັນທີ່ສຸດ, ບໍ່ມີບ່ອນສໍາລັບພຣະເຈົ້າຢູ່ໃນໃຈຂອງຂ້ອຍ ແລະ ຂ້ອຍກໍ່ບໍ່ໄດ້ເຄົາລົບນັບຖືພຣະອົງ. ຂ້ອຍມັກຈະເຮັດຄວາມຊົ່ວ ແລະ ຕໍ່ຕ້ານພຣະອົງໃນທຸກເວລາ. ຂ້ອຍຄິດກ່ຽວກັບວິທີ, ນັບຕັ້ງແຕ່ຂ້ອຍໄດ້ເຮັດໜ້າທີ່ຂອງຂ້ອຍໃນຖານະເປັນຜູ້ນໍາ, ຂ້ອຍຄິດວ່າຂ້ອຍມີຄວາມສາມາດບາງອັນ, ມີຄວາມອາດສາມາດເຮັດວຽກບາງຢ່າງໃຫ້ສໍາເລັດໄດ້ ແລະ ສະນັ້ນຄິດເຖິງຕົວເອງສູງຫຼາຍ. ເມື່ອເຮັດວຽກຄຽງຄູ່ກັບຄົນອື່ນໆ, ຂ້ອຍຄິດສະເໝີວ່າຂ້ອຍເໜືອກວ່າພວກເຂົາ, ສັ່ງພວກເຂົາໄປທົ່ວ ແລະ ຈຳກັດພວກເຂົາ. ເມື່ອບັນດາເພື່ອນຮ່ວມງານຂອງຂ້ອຍແນະນໍາບາງສິ່ງທີ່ແຕກຕ່າງ, ຂ້ອຍກໍ່ບໍ່ເຄີຍຊອກຫາຫຼັກການຕ່າງໆແຫ່ງຄວາມຈິງ. ຂ້ອຍພຽງແຕ່ຄິດວ່າເນື່ອງຈາກວ່າຂ້ອຍມີປະສົບການ ແລະ ມີສາຍຕາທີ່ດີໃນການເບິ່ງສິ່ງຕ່າງໆ, ຂ້ອຍສາມາດບັງຄັບໃຫ້ຄົນເຮັດໃນສິ່ງທີ່ຂ້ອຍເວົ້າໄດ້. ມັນຄ້າຍຄືກັບວ່າຂ້ອຍໄດ້ເຫັນທັດສະນະຂອງຂ້ອຍວ່າເປັນຄວາມຈິງ, ເປັນມາດຕະຖານ, ດັ່ງນັ້ນທຸກຄົນຕ້ອງເຊື່ອຟັງຂ້ອຍ. ທີ່ເປັນຕາຢ້ານກວ່າແມ່ນວິທີທີ່ຂ້ອຍຈໍາກັດຄົນອື່ນຈົນເຖິງຈຸດທີ່ພວກເຂົາບໍ່ກ້າສະແດງທັດສະນະຕ່າງໆຂອງຕົນເອງ. ແຕ່ຂ້ອຍກໍ່ບໍ່ຮູ້ເມື່ອຍັງເລີຍ, ຍັງພັດຄິດວ່າຄົນອື່ນເຫັນດີກັບຂ້ອຍ. ຄວາມຄິດເຫັນອັນສູງກ່ຽວກັບຕົວຂ້ອຍເອງ ແລະ ຄວາມອາດສາມາດຕ່າງໆຂອງຂ້ອຍໄດ້ເຮັດໃຫ້ຂ້ອຍວາງຕົວເອງເໜືອກວ່າບັນດາອ້າຍເອື້ອຍນ້ອງຂອງຂ້ອຍແບບບໍ່ຕັ້ງໃຈ, ຈົນເຖິງຂັ້ນທີ່ຂ້ອຍໄດ້ປ່ຽນຫົວໜ້າທີມໂດຍປາດສະຈາກການສົນທະນາມັນກັບບັນດາເພື່ອນຮ່ວມງານຂອງຂ້ອຍເລີຍ. ເມື່ອເອື້ອຍຂອງຂ້ອຍເອົາເລື່ອງນີ້ຂຶ້ນມາເວົ້າ, ຂ້ອຍໄດ້ປະຕິເສດມັນ ແລະ ຖຽງກັນ. ຂ້ອຍເຫັນວ່າຂ້ອຍເປັນຄົນໂອ້ອວດທີ່ສຸດແທ້ໆ. ຂ້ອຍບໍ່ມີຄວາມເຄົາລົບ ຫຼື ການອ່ອນນ້ອມຕໍ່ພຣະເຈົ້າຈັກໜ້ອຍເລີຍ ແລະ ຂ້ອຍກໍ່ບໍ່ໄດ້ພິຈາລະນາມັນເລີຍວ່າມັນຈະມີຜົນປະໂຫຍດກັບວຽກງານຂອງເຮືອນຂອງພຣະເຈົ້າ ຫຼື ບໍ່. ຂ້ອຍພຽງແຕ່ເຮັດໄປຕາມໃຈຂ້ອຍພຽງຝ່າຍດຽວ ແລະ ເຮັດຕາມອຳເພີໃຈໂດຍອີງຕາມອຸປະນິໄສໂອ້ອວດຂອງຂ້ອຍ, ເຊິ່ງເປັນການລົບກວນວຽກງານຂອງເຮືອນຂອງພຣະເຈົ້າ ແລະ ເປັນການທໍາຮ້າຍຫຼາຍຕໍ່ກັບບັນດາອ້າຍເອື້ອຍນ້ອງຂອງຂ້ອຍ. ອັນນັ້ນເປັນການບັນລຸໜ້າທີ່ຂອງຂ້ອຍໄດ້ແນວໃດ? ຂ້ອຍຄິດວ່າຂ້ອຍມີຄວາມຮັບຜິດຊອບໃນວຽກຂອງຂ້ອຍ, ແຕ່ຕົວຈິງແລ້ວຂ້ອຍເປັນພຽງຜະເດັດການທີ່ໂອ້ອວດທີ່ພະຍາຍາມຕື່ມເຕັມຄວາມໂລບມາກຂອງຂ້ອຍເພື່ອອໍານາດ. ຂ້ອຍກໍາລັງເຮັດຄວາມຊົ່ວ ແລະ ຕໍ່ຕ້ານພຣະເຈົ້າ! ຕໍ່ມາ, ຂ້ອຍຖາມຕົນເອງຊໍ້າແລ້ວຊໍ້າອີກວ່າ: ຂ້ອຍມີຄວາມອາດສາມາດກັບຄວາມໂອ້ອວດແບບດື້ດ້ານທີ່ຂ້ອຍໄດ້ກ້າວໄປສູ່ເສັ້ນທາງຂອງການເຮັດຄວາມຊົ່ວ ແລະ ຕໍ່ຕ້ານພຣະເຈົ້າໄດ້ແນວໃດ? ພຽງແຕ່ໃນຂະນະທີ່ທົບທວນຕົວເອງ ຂ້ອຍຈຶ່ງຮູ້ວ່າຂ້ອຍຖືກຄອບງໍາໂດຍສານພິດຂອງຊາຕານ ເຊັ່ນ: “ຂ້າພະເຈົ້າເປັນເຈົ້າຂອງຕົນເອງທົ່ວທັງສະຫວັນ ແລະ ແຜ່ນດິນໂລກ” ແລະ “ໃຫ້ໂດດເດັ່ນເໜືອຄົນທີ່ເຫຼືອ ແລະ ນໍາກຽດສັກສີມາໃຫ້ບັນພະບຸລຸດຂອງເຈົ້າ”, ເຖິງຈຸດທີ່ວ່າ ຕັ້ງແຕ່ຂ້ອຍຍັງນ້ອຍ, ຂ້ອຍມັກວາງອໍານາດກັບຄົນອື່ນຢູ່ສະເໝີ ແລະ ໃນທຸກສິ່ງທີ່ຂ້ອຍເຮັດ, ຂ້ອຍພະຍາຍາມໃຫ້ຄົນອື່ນຟັງຂ້ອຍ ແລະ ໝູນອ້ອມຂ້ອຍ, ສຸມໃສ່ຂ້ອຍ. ມັນຄືກັບວ່າມັນເປັນວິທີດຽວທີ່ສະແດງໃຫ້ເຫັນວ່າຂ້ອຍມີຄວາມອາດສາມາດ ແລະ ນັ້ນເປັນວິທີດຽວທີ່ມີຄຸນຄ່າ ແລະ ມີຄວາມໝາຍໃນການດໍາລົງຊີວິດ. ດຽວນີ້ ໃນທີ່ສຸດຂ້ອຍກໍ່ໄດ້ຄົ້ນພົບວ່າມັນເປັນເພາະວ່າຂ້ອຍດຳລົງຊີວິດຕາມສານພິດຂອງຊາຕານເຫຼົ່ານີ້ທີ່ທໍາມະຊາດໂອ້ອວດຂອງຂ້ອຍບໍ່ສາມາດຄວບຄຸມໄດ້ຢູ່ສະເໝີ ແລະ ຂ້ອຍດໍາລົງຊີວິດໂດຍບໍ່ມີຄວາມເປັນມະນຸດແມ່ນແຕ່ໜ້ອຍເລີຍ. ຂ້ອຍບໍ່ພຽງແຕ່ຈຳກັດ ແລະ ທໍາຮ້າຍຄົນຫຼາຍເທົ່ານັ້ນ, ແຕ່ຂ້ອຍຍັງໄດ້ລົບກວນວຽກງານຂອງຄຣິດຕະຈັກອີກ. ພຽງແຕ່ຕອນນັ້ນຂ້ອຍຮູ້ແທ້ໆວ່າ “ຂ້າພະເຈົ້າເປັນເຈົ້າຂອງຕົນເອງທົ່ວທັງສະຫວັນ ແລະ ແຜ່ນດິນໂລກ” ແລະ “ໃຫ້ໂດດເດັ່ນເໜືອຄົນທີ່ເຫຼືອ ແລະ ນໍາກຽດສັກສີມາໃຫ້ບັນພະບຸລຸດຂອງເຈົ້າ”, ສານພິດຂອງຊາຕານເຫຼົ່ານັ້ນແມ່ນຄວາມເຊື່ອຜິດໆ. ພວກມັນບໍ່ມີເຫດຜົນ ແລະ ຊົ່ວ ແລະ ສາມາດເຮັດໃຫ້ຄົນເສື່ອມຊາມ ແລະ ສ້າງຄວາມເສຍຫາຍໃຫ້ແກ່ຜູ້ຄົນເທົ່ານັ້ນ. ຂ້ອຍເຄີຍຄິດຢູ່ຕະຫຼອດເວລາວ່າການເປັນຄົນທີ່ເໜືອກວ່າ ແລະ ການທີ່ມີຄົນຢູ່ອ້ອມຮອບຂ້ອຍແມ່ນສິ່ງທີ່ມີຄວາມສຸກ. ພາຍຫຼັງ ໃນທີ່ສຸດຂ້ອຍກໍ່ພົບວ່າການດໍາລົງຊີວິດແບບນັ້ນໂດຍສານພິດເຫຼົ່ານີ້ຂອງຊາຕານແມ່ນການດໍາລົງຊີວິດແບບຜີ. ບໍ່ມີໃຜຕ້ອງການຈະມາໃກ້ຂ້ອຍ. ຂ້ອຍເຮັດໃຫ້ຄົນອືື່ນຫງຸດຫງິດ ແລະ ພຣະເຈົ້າດູຖູກຂ້ອຍຫຼາຍຍິ່ງຂຶ້ນ. ສິ່ງເຫຼົ່ານີ້ເປັນໝາກຜົນອັນຂົມຂື່ນຂອງການດຳລົງຊີວິດໂດຍສານພິດຂອງຊາຕານ! ໃນເບື້ອງຕົ້ນ, ຂ້ອຍໄດ້ຄິດກ່ຽວກັບວິທີການທີ່ເທວະທູດໄດ້ໂອ້ອວດທີ່ສຸດ ແລະ ມີຄວາມພະຍາຍາມທີ່ຈະມີຄວາມເທົ່າທຽມກັນກັບພຣະເຈົ້າ, ມັນໄດ້ພະຍາຍາມຍາດເອົາການຄວບຄຸມທຸກໆຢ່າງ. ໃນທີ່ສຸດ, ມັນເຮັດໃຫ້ອຸປະນິໄສຂອງພຣະເຈົ້າຕ້ອງຂຸ່ນເຄືອງ, ຖືກສາບແຊ່ງໂດຍພຣະອົງ ແລະ ຖືກໂຍນລົງກາງອາກາດ. ສະນັ້ນ ຈຶ່ງຈຳ ກັດບັນດາອ້າຍເອື້ອຍນ້ອງຂອງຂ້ອຍຢ່າງໂອ້ອວດ, ຄິດຢູ່ຕະຫຼອດເວລາວ່າຄົນອື່ນຄວນຟັງຂ້ອຍ, ບໍ່ແມ່ນອຸປະນິໄສອັນນີ້ອັນດຽວຂອງຂ້ອຍ ແລະ ຂອງເທວະທູດຄືກັນບໍ? ໃນຄວາມຄິດນັ້ນເອງ ໃນທີ່ສຸດ ຂ້ອຍກໍ່ຮູ້ວ່າມັນເປັນຕາຢ້ານຫຼາຍປານໃດທີ່ຈະດໍາລົງຊີວິດດ້ວຍອຸປະນິໄສທີ່ໂອ້ອວດ. ຖ້າບໍ່ມີພຣະເຈົ້າທີ່ສ້າງສະພາບແວດລ້ອມປະເພດນີ້ໃຫ້ກັບຂ້ອຍ, ຂ້ອຍຈະຍັງຄົງປະຕິບັດໜ້າທີ່ຂອງຂ້ອຍໂດຍອີງຕາມຄວາມໂອ້ອວດຂອງຂ້ອຍ ແລະ ບໍ່ມີການບອກວ່າຂ້ອຍໄດ້ເຮັດຄວາມຊົ່ວຫຼາຍປານໃດແລ້ວ, ໃນທີ່ສຸດກໍ່ເຮັດຜິດຕໍ່ອຸປະນິໄສຂອງພຣະເຈົ້າ ແລະ ຖືກລົງໂທດ. ຫຼັງຈາກທີ່ຂ້ອຍເຂົ້າໃຈເລື່ອງນີ້, ຂ້ອຍໄດ້ອະທິຖານຫາພຣະເຈົ້າວ່າ: “ພຣະເຈົ້າ, ຂ້ານ້ອຍບໍ່ປາຖະໜາທີ່ຈະມີຊີວິດຢູ່ຕໍ່ໄປໂດຍມີອຸປະນິໄສທີ່ໂອ້ອວດໃນການຕໍ່ຕ້ານພຣະອົງ. ຂ້ານ້ອຍປາຖະໜາທີ່ຈະສະແຫວງຫາຄວາມຈິງເພື່ອແກ້ໄຂຄວາມໂອ້ອວດຂອງຂ້ານ້ອຍ ແລະ ກັບໃຈຢ່າງແທ້ຈິງຕໍ່ກັບພຣະອົງ”.

ຂ້ອຍໄດ້ອ່ານບົດຄວາມຈາກພຣະທໍາຂອງພຣະເຈົ້າທີ່ເວົ້າວ່າ, “ທຳມະຊາດທີ່ອວດດີເຮັດໃຫ້ເຈົ້າດື້ດ້ານ. ເມື່ອຜູ້ຄົນມີອຸປະນິໄສທີ່ດື້ດ້ານນີ້, ພວກເຂົາຈະບໍ່ມີແນວໂນ້ມທີ່ຈະເຮັດຕາມອຳເພີໃຈ ແລະ ບໍ່ຮອບຄອບບໍ? ແລ້ວເຈົ້າຈະແກ້ໄຂການເຮັດຕາມອຳເພີໃຈ ແລະ ຄວາມບໍ່ຮອບຄອບຂອງເຈົ້າໄດ້ແນວໃດ? ເມື່ອເຈົ້າມີແນວຄິດ, ເຈົ້າກໍບອກມັນກັບຄົນອື່ນ ແລະ ເວົ້າສິ່ງທີ່ເຈົ້າຄິດ ແລະ ເຊື່ອກ່ຽວກັບເລື່ອງນີ້ ແລະ ຫຼັງຈາກນັ້ນ ເຈົ້າກໍສື່ສານກັບທຸກຄົນກ່ຽວກັບມັນ. ຢ່າງທຳອິດ, ເຈົ້າສາມາດໃຫ້ແສງສະຫວ່າງໃນມຸມມອງຂອງເຈົ້າ ແລະ ສະແຫວງຫາຄວາມຈິງ; ນີ້ແມ່ນບາດກ້າວທຳອິດທີ່ເຈົ້ານໍາເຂົ້າສູ່ການປະຕິບັດເພື່ອເອົາຊະນະອຸປະນິໄສທີ່ເຮັດຕາມອຳເພີໃຈ ແລະ ບໍ່ຮອບຄອບນີ້. ບາດກ້າວທີ່ສອງເກີດຂຶ້ນ ເມື່ອຄົນອື່ນສະແດງຄຳຄິດເຫັນທີ່ກົງກັນຂ້າມ, ເຈົ້າສາມາດປະຕິບັດຫຍັງເພື່ອເຮັດໃຫ້ພວກເຂົາບໍ່ເຮັດຕາມອຳເພີໃຈ ແລະ ບໍ່ຮອບຄອບ? ກ່ອນອື່ນ ເຈົ້າຕ້ອງມີທ່າທີທີ່ຖ່ອມຕົວ, ປະຖິ້ມສິ່ງທີ່ເຈົ້າເຊື່ອວ່າຖືກຕ້ອງ ແລະ ປ່ອຍໃຫ້ທຸກຄົນມີການໂອ້ລົມ. ເຖິງແມ່ນເຈົ້າເຊື່ອວ່າຫົນທາງຂອງເຈົ້າຖືກຕ້ອງ, ເຈົ້າບໍ່ຄວນສືບຕໍ່ເຮັດມັນ. ກ່ອນອື່ນໝົດ, ນັ້ນເປັນບາດກ້າວໄປຂ້າງໜ້າປະເພດໜຶ່ງ; ມັນສະແດງເຖິງທ່າທີຂອງການສະແຫວງຫາຄວາມຈິງ, ການປະຕິເສດຕົນເອງ ແລະ ການປະຕິບັດຕາມຄວາມປະສົງຂອງພຣະເຈົ້າ. ຫຼັງຈາກທີ່ເຈົ້າມີທ່າທີນີ້, ໃນເວລາດຽວກັນທີ່ເຈົ້າບໍ່ຍຶດຕິດກັບຄວາມຄິດເຫັນຂອງເຈົ້າເອງ, ເຈົ້າກໍອະທິຖານ. ຍ້ອນວ່າເຈົ້າບໍ່ສາມາດແຍກແຍະສິ່ງທີ່ຖືກຈາກສິ່ງທີ່ຜິດ, ເຈົ້າຈຶ່ງປ່ອຍໃຫ້ພຣະເຈົ້າເປີດເຜີຍ ແລະ ບອກເຈົ້າກ່ຽວກັບສິ່ງທີ່ດີທີ່ສຸດ ແລະ ສິ່ງເໝາະສົມທີ່ສຸດທີ່ຈະເຮັດ. ຍ້ອນທຸກຄົນເຂົ້າຮ່ວມການໂອ້ລົມ, ພຣະວິນຍານບໍລິສຸດຈຶ່ງນໍາແສງສະຫວ່າງທັງໝົດມາໃຫ້ກັບເຈົ້າ” (ຄັດຈາກການສົນທະນາຂອງພຣະເຈົ້າ). ໃນພຣະທໍາຂອງພຣະເຈົ້າ ຂ້ອຍໄດ້ພົບເສັ້ນທາງຂອງການປະຕິບັດ: ບໍ່ວ່າຂ້ອຍຈະປະສົບກັບສະຖານະການໃດກໍ່ຕາມ, ຂ້ອຍຕ້ອງຮັກສາຄວາມເຄົາລົບ ແລະ ການອ່ອນນ້ອມຕໍ່ໜ້າພຣະເຈົ້າ. ກ່ອນອື່ນ, ຂ້ອຍຕ້ອງອະທິຖານຫາພຣະເຈົ້າ ແລະ ສະແຫວງຫາຄວາມຈິງ ແລະ ຈາກນັ້ນກໍ່ວາງແນວຄວາມຄິດຂອງຂ້ອຍຕໍ່ໜ້າບັນດາອ້າຍເອື້ອຍນ້ອງຂອງຂ້ອຍເພື່ອໃຫ້ພວກເຮົາທຸກຄົນສາມາດຊອກຫາ ແລະ ສົນທະນາຮ່ວມກັນ. ເຖິງແມ່ນວ່າຂ້ອຍຄິດວ່າຂ້ອຍເວົ້າຖືກ, ຂ້ອຍຕ້ອງປະຕິເສດຢ່າງມີສະຕິ ແລະ ປະຖິ້ມຕົວເອງ, ຟັງຄວາມຄິດເຫັນຂອງບັນດາອ້າຍເອື້ອຍນ້ອງຂອງຂ້ອຍຫຼາຍຂຶ້ນ ແລະ ເບິ່ງວ່າອັນໃດຈະສອດຄ່ອງທີ່ສຸດກັບຄວາມຈິງ ແລະ ເປັນປະໂຫຍດຕໍ່ວຽກງານຂອງຄຣິດຕະຈັກ. ໃນການຊຸມນຸມຫຼັງຈາກນັ້ນ, ຂ້ອຍໄດ້ເປີດໃຈຕົວເອງໃຫ້ກັບບັນດາອ້າຍເອື້ອຍນ້ອງຂອງຂ້ອຍ, ເປີດເຜີຍຄວາມເສື່ອມຊາມຂອງຂ້ອຍ ແລະ ຂໍໂທດສໍາລັບວິທີທີ່ຂ້ອຍໄດ້ທໍາຮ້າຍ ແລະ ບັງຄັບພວກເຂົາ. ພວກເຂົາບໍ່ໄດ້ສ້າງຄວາມວຸ້ນວາຍກ່ຽວກັບເລື່ອງນັ້ນ. ພວກເຂົາທັງໝົດເປີດໃຈ ແລະ ສົນທະນາກັບຂ້ອຍ ແລະ ຂ້ອຍຮູ້ສຶກວ່ານໍ້າໜັກຢູ່ໃນເອິກຂອງຂ້ອຍໄດ້ຖືກຍົກອອກ. ໃນການສົນທະນາວຽກຫຼັງຈາກນັ້ນ, ຂ້ອຍຈະຖາມຜູ້ອື່ນຢ່າງຈິງຈັງເພື່ອໃຫ້ສະແດງທັດສະນະຂອງພວກເຂົາ ແລະ ເມື່ອມີຄໍາແນະນໍາທີ່ແຕກຕ່າງອອກມາ, ພວກເຮົາຈະສະແຫວງຫາ ແລະ ສົນທະນາຮ່ວມກັນຈົນກວ່າພວກເຮົາຈະບັນລຸຄວາມເປັນເອກະສັນກັນ. ຄ່ອຍໆເປັນໄປ, ບັນດາອ້າຍເອື້ອຍນ້ອງຂອງຂ້ອຍຢຸດເຊົາຮູ້ສຶກຖືກບັງຄັບຈາກຂ້ອຍ ແລະ ບັນຍາກາດໃນການຮ່ວມມືຂອງພວກເຮົາກໍ່ກາຍເປັນຄວາມກົມກຽວກັນຫຼາຍຂຶ້ນ.

ມື້ໜຶ່ງ, ຂ້ອຍກຳລັງສົນທະນາວຽກກັບເອື້ອຍຜູ້ໜຶ່ງທີ່ຂ້ອຍໄດ້ຖືກຈັບຄູ່. ລາວເວົ້າວ່າລາວໄດ້ຂຽນຈົດໝາຍໃຫ້ບັນດາຜູ້ນຳກ່ຽວກັບບາງບັນຫາຢູ່ພາຍໃນຄຣິດຕະຈັກ, ບອກພວກເຂົາກ່ຽວກັບຄວາມຫຍຸ້ງຍາກທີ່ພວກເຮົາມີຢູ່ໃນໜ້າທີ່ຂອງພວກເຮົາ ແລະ ວິທີທີ່ພວກເຮົາປະສົບກັບພວກມັນ. ໃນຈຸດນີ້ເອງ, ອຸປະນິໄສທີ່ໂອ້ອວດຂອງຂ້ອຍໄດ້ໂຜ່ຫົວທີ່ເປັນຕາຂີ້ດຽດຂອງມັນອອກມາອີກເທື່ອໜຶ່ງ. ຂ້ອຍຄິດວ່າ: “ມັນພຽງພໍແລ້ວທີ່ພວກເຮົາຈະລົມກັນກ່ຽວກັບເລື່ອງນີ້ໃນການຊຸມນຸມທີ່ຜ່ານມາຂອງພວກເຮົາ. ບໍ່ຈໍາເປັນທີ່ຕ້ອງຂຽນຈົດໝາຍ”. ໃນຂະນະທີ່ຂ້ອຍກຳລັງຈະປະຕິເສດລາວ, ຂ້ອຍຈື່ໄດ້ວ່າຂ້ອຍເຄີຍເປັນຄົນໂອ້ອວດປານໃດຢ່າງບໍ່ໜ້າເຊື່ອໃນອະດີດ. ຂ້ອຍຕ້ອງການໃຫ້ຄົນອື່ນຟັງຂ້ອຍໃນທຸກສິ່ງທຸກຢ່າງຢູ່ຕະຫຼອດເວລາ, ສະນັ້ນ ບັນດາອ້າຍເອື້ອຍນ້ອງທັງໝົດຂອງຂ້ອຍຈຶ່ງຮູ້ສຶກຖືກຈຳກັດໂດຍຂ້ອຍ ແລະ ຂ້ອຍບໍ່ໄດ້ດຳລົງຊີວິດທີ່ຄ້າຍຄືກັບມະນຸດເລີຍ. ສະນັ້ນ ຂ້ອຍໄດ້ອະທິຖານຫາພຣະເຈົ້າຢ່າງງຽບໆ, ຫັນຫຼັງໃຫ້ກັບຕົວເອງ, ບໍ່ຕ້ອງການທີ່ຈະດໍາລົງຊີວິດດ້ວຍອຸປະນິໄສທີ່ໂອ້ອວດຂອງຂ້ອຍອີກຕໍ່ໄປ. ຂ້ອຍຕ້ອງປະຕິບັດຄວາມຈິງ. ຫຼັງຈາກນັ້ນ, ຂ້ອຍສຳນຶກວ່າມັນຍິ່ງໃຫຍ່ຂະໜາດໃດທີ່ເອື້ອຍຄົນນີ້ມີຄວາມຮັບຜິດຊອບໃນການສື່ສານກ່ຽວກັບວຽກງານກັບບັນດາຜູ້ນຳຂອງພວກເຮົາ, ສະນັ້ນ ຂ້ອຍບໍ່ຄວນຄວບຄຸມລາວອີກ. ຂ້ອຍຄວນຊ່ວຍລາວຂຽນຈົດໝາຍນັ້ນໃຫ້ດີ. ເມື່ອຂ້ອຍຮັບຮູ້ເລື່ອງນີ້, ສຽງຂອງຂ້ອຍກໍ່ອ່ອນລົງ ແລະ ຂ້ອຍສາມາດສື່ສານກັບລາວດ້ວຍຄວາມອົດທົນກ່ຽວກັບບັນຫາຕ່າງໆໃນວຽກຂອງພວກເຮົາ ແລະ ຟັງທັດສະນະຂອງລາວຫຼາຍຂຶ້ນ. ຢູ່ໃນບາງບ່ອນ ຂ້ອຍຄິດວ່າລາວເປັນຄົນອອກນອກຖານເລັກນ້ອຍ, ແຕ່ຂ້ອຍຫຼີກລ່ຽງຈາກການຕັດສິນຕ່າງໆແບບບໍ່ລືມຕາ. ຂ້ອຍຄິດວ່າຂ້ອຍຄວນຊອກຫາກ່ອນທີ່ຂ້ອຍຈະເວົ້າ. ຕອນນັ້ນເອງ ຂ້ອຍໄດ້ຄົ້ນພົບວ່າບາງສິ່ງທີ່ລາວໄດ້ຍົກຂຶ້ນມາແມ່ນສິ່ງທີ່ຂ້ອຍບໍ່ເຄີຍຄິດມາກ່ອນ. ຂ້ອຍຮູ້ສຶກອາຍເລັກນ້ອຍ. ຂ້ອຍເຫັນວ່າຂ້ອຍເປັນຄົນໂອ້ອວດຢ່າງບໍ່ໜ້າເຊື່ອແບບໃດ, ຂ້ອຍໄດ້ຂັດຂວາງບັນດາອ້າຍເອື້ອຍນ້ອງຕະຫຼອດເວລາ ສະນັ້ນ ພວກເຂົາບໍ່ສາມາດສະແດງບົດບາດຕ່າງໆຂອງຕົວພວກເຂົາເອງໃນໜ້າທີ່ຂອງພວກເຂົາໄດ້. ໃນຄວາມເປັນຈິງແລ້ວ, ພວກເຂົາທັງໝົດມີຈຸດແຂງ. ຖ້າພວກເຂົາບໍ່ໄດ້ຢູ່ບ່ອນນັ້ນເຮັດວຽກກັບຂ້ອຍ, ຂ້ອຍຈະບໍ່ສາມາດເຮັດໜ້າທີ່ໄດ້ດ້ວຍຕົວເອງເລີຍ. ຫຼັງຈາກນັ້ນ, ພວກເຮົາໄດ້ສະຫຼຸບບັນຫາຕ່າງໆຮ່ວມກັນ ແລະ ຫຼັງຈາກດັດແກ້ຈົດໝາຍແລ້ວ, ພວກເຮົາກໍ່ໄດ້ສົ່ງມັນອອກໄປ. ໃນການປະຕິບັດໜ້າທີ່ຂອງພວກເຮົາຫຼັງຈາກນັ້ນ, ເມື່ອໃດກໍ່ຕາມທີ່ທຳມະຊາດໂອ້ອວດຂອງຂ້ອຍສະແດງອອກມາອີກເທື່ອໜຶ່ງ, ຂ້ອຍຈະຕັ້ງໃຈອະທິຖານຫາພຣະເຈົ້າ ແລະ ປະຖິ້ມຕົນເອງ, ປຶກສາຫາລື ແລະ ສົນທະນາກັບຄົນອື່ນຫຼາຍຂຶ້ນ. ການຮ່ວມມືຂອງພວກເຮົາດີຂຶ້ນຫຼາຍ ແລະ ຂ້ອຍຮູ້ສຶກສະບາຍໃຈ ແລະ ໂລ່ງໃຈເປັນພິເສດ. ຂ້ອຍຮູ້ສຶກວ່າການເຮັດໜ້າທີ່ຂອງຂ້ອຍແບບນັ້ນແມ່ນດີຫຼາຍແທ້ໆ. ການທີ່ຄົນທີ່ໂອ້ອວດເຊັ່ນຂ້ອຍປ່ຽນແປງຕົວເອງເລັກນ້ອຍແມ່ນໝາກຜົນຂອງການປະສົບກັບການພິພາກສາ ແລະ ການຂ້ຽນຕີຈາກພຣະທໍາຂອງພະເຈົ້າ.


64. ຄວາມອວດດີໄປກ່ອນການລົ້ມສະຫຼາຍ

ໂດຍ ຊິນເຈຍ, ຈີນ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ, “ຄວາມອວດດີເປັນສາເຫດຂອງອຸປະນິໄສທີ່ເສື່ອມຊາມຂອງມະນຸດ. ຍິ່ງຜູ້ຄົນອວດດີສໍ່າໃດ, ພວກເຂົາກໍຍິ່ງມີແນວໂນ້ມທີ່ຈະຕໍ່ຕ້ານພຣະເຈົ້າຫຼາຍສໍ່ານັ້ນ. ບັນຫານີ້ຮ້າຍແຮງສໍ່າໃດ? ບໍ່ພຽງແຕ່ວ່າຜູ້ຄົນທີ່ມີອຸປະນິໄສທີ່ອວດດີຈະຄິດວ່າທຸກຄົນຢູ່ພາຍໃຕ້ພວກເຂົາ, ແຕ່ສິ່ງທີ່ໂຫດຮ້າຍທີ່ສຸດກໍຄື ພວກເຂົາເຖິງກັບໂອ້ອວດໃສ່ພຣະເຈົ້າ. ດ້ານພາຍນອກ ເຖິງແມ່ນບາງຄົນອາດປາກົດວ່າເຊື່ອໃນພຣະເຈົ້າ ແລະ ຕິດຕາມພຣະອົງ, ພວກເຂົາບໍ່ໄດ້ປະຕິບັດຕໍ່ພຣະອົງຄືກັບພຣະເຈົ້າເລີຍ. ພວກເຂົາຮູ້ສຶກຢູ່ສະເໝີວ່າພວກເຂົາມີຄວາມຈິງ ແລະ ຄິດວ່າໂລກເປັນຂອງພວກເຂົາເອງ. ນີ້ແມ່ນແກ່ນແທ້ ແລະ ສາເຫດຂອງອຸປະນິໄສທີ່ອວດດີ ແລະ ມັນມາຈາກຊາຕານ. ສະນັ້ນ, ບັນຫາຂອງຄວາມອວດດີຕ້ອງຖືກແກ້ໄຂ. ການຮູ້ສຶກວ່າຄົນໜຶ່ງດີກວ່າຄົນອື່ນ, ນັ້ນເປັນສິ່ງທີ່ບໍ່ສຳຄັນ. ບັນຫາທີ່ຮ້າຍແຮງກໍຄືອຸປະນິໄສທີ່ອວດດີຂອງຄົນໆໜຶ່ງໄດ້ຫ້າມບໍ່ໃຫ້ເຂົາຍອມຕໍ່ພຣະເຈົ້າ, ຍອມຕໍ່ການປົກຄອງຂອງພຣະອົງ ແລະ ການຈັດແຈງຂອງພຣະອົງ; ບຸກຄົນດັ່ງກ່າວຮູ້ສຶກຢູ່ສະເໝີວ່າມັກຈະແຂ່ງຂັນກັບພຣະເຈົ້າເພື່ອເອົາອຳນາດເໜືອຄົນອື່ນ. ບຸກຄົນປະເພດນີ້ບໍ່ເຄົາລົບພຣະເຈົ້າແມ່ນແຕ່ໜ້ອຍດຽວ, ບໍ່ຕ້ອງເວົ້າເຖິງເລື່ອງການຮັກພຣະເຈົ້າ ຫຼື ການຍອມຕໍ່ພຣະອົງເລີຍ” (ຄັດຈາກການສົນທະນາຂອງພຣະເຈົ້າ). ການອ່ານພຣະທຳເຫຼົ່ານີ້ຂອງພຣະເຈົ້າເຕືອນຂ້ອຍກ່ຽວກັບບາງສິ່ງບາງຢ່າງທີ່ຂ້ອຍໄດ້ປະສົບມາກ່ອນໜ້ານີ້. ໃນຄາວນັ້ນ, ຂ້ອຍອວດດີ ແລະ ຖືວ່າຕົວເອງຊອບທຳແທ້ໆ. ຂ້ອຍເປັນຜູ້ນຳຄຣິດຕະຈັກມາຫຼາຍປີ, ຂ້ອຍໄດ້ເຮັດວຽກບາງອັນ ແລະ ໄດ້ທົນທຸກເລັກນ້ອຍ ແລະ ສາມາດແກ້ໄຂບັນຫາຕົວຈິງບາງອັນໃນໜ້າທີ່ຂອງຂ້ອຍ. ດັ່ງນັ້ນ ຂ້ອຍໃຊ້ສິ່ງທັງໝົດນີ້ເພື່ອຄວາມໄດ້ປຽບຂອງຂ້ອຍ ແລະ ບໍ່ສົນໃຈໃຜເລີຍ. ແລ້ວຂ້ອຍກໍ່ຖືກຈັດການ ແລະ ຖືກລົງວິໄນ, ຜ່ານການພິພາກສາ ແລະ ການເປີດເຜີຍແຫ່ງພຣະທຳຂອງພຣະເຈົ້າ, ໃນທີ່ສຸດ ຂ້ອຍກໍ່ໄດ້ຮັບຄວາມເຂົ້າໃຈບາງຢ່າງກ່ຽວກັບທຳມະຊາດທີ່ອວດດີຂອງຕົວເອງ. ຂ້ອຍຮູ້ສຶກສຳນຶກຜິດ ແລະ ກຽດຊັງຕົວເອງ. ຂ້ອຍເລີ່ມສຸມໃສ່ການປະຕິບັດຄວາມຈິງ ແລະ ຂ້ອຍໄດ້ມີການປ່ຽນແປງບາງຢ່າງ.

ຂ້ອຍເຂົ້າຮັບຕຳແໜ່ງຜູ້ນຳໃນຄຣິດຕະຈັກໃນປີ 2015. ເອື້ອຍລີເຮັດວຽກຮ່ວມກັບຂ້ອຍ ແລະ ລາວຫາກໍ່ເລີ່ມຮັບໃຊ້ເປັນຜູ້ນຳ. ຜູ້ຊ່ວຍສິດຍະພິບານຄຣິດຕະຈັກ ແລະ ຜູ້ນຳກຸ່ມຂ້ອນຂ້າງໃໝ່ກັບຄວາມເຊື່ອ, ດັ່ງນັ້ນ ການສົນທະນາເຖິງຄວາມຈິງຂອງພວກເຂົາຈິ່ງຕື້ນເລັກນ້ອຍ. ຂ້ອຍຄິດວ່າ “ຂ້ອຍເປັນຜູ້ທີ່ເຊື່ອມາດົນກວ່າພວກເຈົ້າທຸກຄົນ ແລະ ຂ້ອຍໄດ້ເປັນຜູ້ນຳມາໄລຍະໜຶ່ງແລ້ວ. ຂ້ອຍກຳລັງຈະມີບົດບາດສຳຄັນຢູ່ທີ່ນີ້ ແລະ ເຮັດໃຫ້ທຸກຄົນເຫັນຄວາມແຕກຕ່າງທີ່ເກີດຂຶ້ນຈາກປະສົບການ”. ດັ່ງນັ້ນ, ຂ້ອຍຈະຮັບຜິດຊອບຕໍ່ໜ້າຕໍ່ກັບບັນຫາໃດໜຶ່ງ ແລະ ທຸກຄັ້ງທີ່ອ້າຍ ຫຼື ເອື້ອຍນ້ອງຄົນໃດໜຶ່ງອ່ອນແອ ຫຼື ມີຄວາມຫຍຸ້ງຍາກໃນໜ້າທີ່ຂອງພວກເຂົາ, ເມື່ອໃດກໍ່ຕາມທີ່ມີການຢຸດຊະງັກໃນວຽກຂອງຄຣິດຕະຈັກ, ໃນບັນຫາໃດທີ່ຍຸ້ງຍາກທີ່ສຸດ ຫຼື ສິ່ງຕ່າງໆທີ່ຄູ່ຮ່ວມງານ ຫຼື ເພື່ອນຮ່ວມງານຂອງຂ້ອຍບໍ່ສາດແກ້ໄຂໄດ້, ຂ້ອຍກໍ່ກ້າວອອກມາຂ້າງໜ້າເພື່ອຈັດການກັບມັນທັງໝົດ. ຫຼັງຈາກນັ້ນບໍ່ດົນ ວຽກງານຂອງຄຣິດຕະຈັກກໍ່ເລີ່ມດີຂຶ້ນ ແລະ ສະພາວະຂອງອ້າຍເອື້ອຍນ້ອງກໍ່ປ່ຽນໄປ. ພວກເຂົາທຸກຄົນສາມາດເຮັດໜ້າທີ່ຂອງຕົນໄດ້ຢ່າງເໝາະສົມ. ພວກເຂົາຍັງມັກມາຫາຂ້ອຍເພື່ອສົນທະນາກ່ຽວກັບບັນຫາຂອງພວກເຂົາ ແລະ ຂໍຄຳຄິດເຫັນຈາກຂ້ອຍ. ຂ້ອຍພໍໃຈກັບຕົວເອງຫຼາຍ ແລະ ອົດບໍ່ໄດ້ທີ່ຈະຮວບຮວມວຽກທັງໝົດທີ່ຂ້ອຍໄດ້ເຮັດ, ຄິດວ່າ: “ຖ້າບໍ່ມີຂ້ອຍເປັນຫົວໜ້າສາຍງານ, ບໍ່ມີທາງທີ່ວຽກງານຂອງຄຣິດຕະຈັກຈະມີຄວາມຄືບໜ້າໄດ້ດີຂະໜາດນີ້. ຖ້າບໍ່ແມ່ນຍ້ອນການສົນທະນາຂອງຂ້ອຍ, ສະພາວະຂອງຄົນອື່ນຄົງຈະບໍ່ມີການປັບປຸງຫຼາຍປານໃດ. ເບິ່ງຄືວ່າຂ້ອຍມີຄວາມເປັນຈິງແຫ່ງຄວາມຈິງແທ້ໆ ແລະ ຂ້ອຍສາມາດເຮັດວຽກຕົວຈິງໄດ້”. ຕໍ່ມາ ເອື້ອຍລີຈຳເປັນຕ້ອງກັບບ້ານເພື່ອຈັກການບາງຢ່າງ, ດັ່ງນັ້ນ ຂ້ອຍຕ້ອງຮັບຜິດຊອບວຽກຂອງຄຣິດຕະຈັກດ້ວຍຕົວເອງ. ທຳອິດ, ຂ້ອຍຮູ້ສຶກກົດດັນເລັກນ້ອຍ ແລະ ເກັບຮັກສາພຣະເຈົ້າໄວ້ໃນໃຈຕະຫຼອດເວລາ. ຫຼັງຈາກການຊຸມນຸມທຸກຄັ້ງ, ຂ້ອຍເບິ່ງວ່າມັນດຳເນີນໄປແນວໃດ ແລະ ຂ້ອຍກໍ່ຟ້າວສະເໜີການຊ່ວຍເຫຼືອແກ່ຜູ້ທີ່ຮູ້ສຶກອ່ອນແອ ຫຼື ຄິດລົບ. ຜ່ານໄປໄລຍະໜຶ່ງ, ຂ້ອຍເຫັນວ່າທຸກຄົນກຳລັງຮວບຮວມ ແລະ ເຮັດໜ້າທີ່ຂອງຕົນຕາມທີ່ພວກເຂົາຄວນເຮັດ ແລະ ວຽກງານທັງໝົດຂອງຄຣິດຕະຈັກກໍ່ດຳເນີນໄປຢ່າງລາບລື້ນ. ຂ້ອຍຖອນຫາຍໃຈດ້ວຍຄວາມໂລ່ງໃຈ ແລະ ອົດບໍ່ໄດ້ທີ່ຈະຮູ້ສຶກພໍໃຈຫຼາຍກັບຕົວເອງ. ຂ້ອຍຮູ້ສຶກຄືກັບວ່າຂ້ອຍໄດ້ພິສູດຕົວເອງຕະຫຼອດຫຼາຍປີຂອງການເຮັດໜ້າທີ່ເປັນຜູ້ນຳ. ຂ້ອຍໄດ້ເຫັນ ແລະ ຈັດການກັບຫຼາຍໆບັນຫາ; ຂ້ອຍມີປະສົບການເຮັດວຽກທີ່ຫຼາກຫຼາຍ ແລະ ສາມາດດູແລສິ່ງຕ່າງໆດ້ວຍຕົວຂ້ອຍເອງ. ຂ້ອຍຄິດວ່າຂ້ອຍເປັນເສົາຫຼັກຂອງຄຣິດຕະຈັກແທ້ໆ. ໂດຍສະເພາະໃນໄລຍະນັ້ນ, ເມື່ອຂ້ອຍຕື່ນແຕ່ເຊົ້າ ແລະ ເຮັດວຽກຈົນເດິກໂດຍບໍ່ໄດ້ຈົ່ມວ່າກ່ຽວກັບຄວາມອິດເມື່ອຍ ຫຼື ຄວາມຫຍຸ້ງຍາກ, ຂ້ອຍຮູ້ສຶກວ່າຂ້ອຍສົມຄວນໄດ້ຮັບຄວາມດີຄວາມຊອບບາງຢ່າງ. ກ່ອນທີ່ຂ້ອຍຮູ້ມັນ, ຂ້ອຍດຳລົງຊີວິດໃນສະພາວະທີ່ພໍໃຈໃນຕົວເອງຫຼາຍ ແລະ ເມື່ອໃດກໍ່ຕາມທີ່ຂ້ອຍອ່ານພຣະທຳຂອງພຣະເຈົ້າທີ່ພິພາກສາ ແລະ ເປີດໂປງມະນຸດຊາດ, ຂ້ອຍບໍ່ໄດ້ໃຊ້ພຣະທຳເຫຼົ່ານັ້ນກັບຕົວເອງ. ເມື່ອອ້າຍເອື້ອຍນ້ອງຢູ່ໃນສະພາວະທີ່ບໍ່ດີ, ຂ້ອຍບໍ່ໄດ້ສົນທະນາເຖິງຄວາມຈິງກັບພວກເຂົາ, ແຕ່ກັບປະຕິເສດພວກເຂົາ ແລະ ມັກຈະປ້ອຍດ່າພວກເຂົາ, ເວົ້າວ່າ “ເຈົ້າເປັນຜູ້ເຊື່ອມາດົນແລ້ວ, ແຕ່ເຈົ້າຍັງບໍ່ສະແຫວງຫາຄວາມຈິງ. ເຈົ້າຈະບໍ່ປ່ຽນແປງຈັກນ້ອຍໄດ້ແນວໃດ?” ບາງຄັ້ງ ຫຼັງຈາກທີ່ສົນທະນາກ່ຽວກັບບາງສິ່ງ, ອ້າຍເອື້ອຍນ້ອງເວົ້າວ່າພວກເຂົາຍັງບໍ່ຮູ້ວ່າຕ້ອງເຮັດຫຍັງ. ໂດຍບໍ່ໄດ້ຖາມຫາເຫດຜົນວ່າເປັນຫຍັງ, ຂ້ອຍກໍ່ມີແຕ່ຕຳນິພວກເຂົາ, ເວົ້າວ່າ “ບໍ່ແມ່ນວ່າພວກເຈົ້າບໍ່ຮູ້, ແຕ່ແມ່ນພວກເຈົ້າບໍ່ຢາກເອົາໄປປະຕິບັດຕາມ!” ພວກເຂົາທຸກຄົນຮູ້ສຶກວ່າຖືກຂ້ອຍບັງຄັບ ແລະ ບໍ່ກ້າໂອ້ລົມບັນຫາຂອງພວກເຂົາກັບຂ້ອຍອີກຕໍ່ໄປ.

ຕໍ່ມາເອື້ອຍຫຼິວໄດ້ຖືກເລືອກເປັນຜູ້ນຳເພື່ອເຮັດວຽກຄຽງຄູ່ກັບຂ້ອຍ. ຂ້ອຍຄິດວ່າລາວບໍ່ໄດ້ຢູ່ໃນຄວາມເຊື່ອດົນປານໃດ ແລະ ລາວອາດຈະບໍ່ເຂົ້າໃຈບາງສິ່ງບາງຢ່າງແມ້ແຕ່ຫຼັງຈາກທີ່ສົນທະນາກັນ, ສະນັ້ນຂ້ອຍຕ້ອງເປັນຜູ້ຕັດສິນເລື່ອງສ່ວນໃຫຍ່ໃນຄຣິດຕະຈັກ, ທັງເລື່ອງໃຫຍ່ ແລະ ເລື່ອງນ້ອຍ. ບາງຄັ້ງ ຂ້ອຍຈະຕັດສິນໃຈ ແລ້ວສົ່ງເອື້ອຍຫຼິວອອກໄປດຳເນີນການ. ຄັ້ງໜຶ່ງ ພວກເຮົາໄດ້ຮັບຈົດໝາຍຈາກຜູ້ນຳຂອງພວກເຮົາ ຂໍໃຫ້ພວກເຂົາແນະນຳຄົນໃດໜຶ່ງສຳລັບໜ້າທີ່ໃດໜຶ່ງ. ຂ້ອຍຮູ້ວ່າເລື່ອງນີ້ກ່ຽວຂ້ອງກັບວຽກງານຂອງເຮືອນຂອງພຣະເຈົ້າ, ສະນັ້ນ ມັນຮຽກຮ້ອງໃຫ້ມີການສົນທະນາກັບຄູ່ຮ່ວມງານ ແລະ ເພື່ອນຮ່ວມງານຂອງຂ້ອຍ, ແຕ່ຕໍ່ມາຂ້ອຍຄິດວ່າ “ຂ້ອຍໄດ້ເຮັດໜ້າທີ່ຂອງຕົນໃນຄຣິດຕະຈັກມາດົນແລ້ວ. ຂ້ອຍຮູ້ທັງໝົດກ່ຽວກັບອ້າຍເອື້ອຍນ້ອງ, ສະນັ້ນມັນຄວນຈະບໍ່ເປັນຫຍັງຖ້າຂ້ອຍຈະໂທໄປ”. ດັ່ງນັ້ນ, ຂ້ອຍຈິ່ງຕັດສິນໃຈໂດຍບໍ່ໄດ້ປຶກສາກັບເອື້ອຍຫຼິວ ແລະ ໃຫ້ລາວໄປຈັດການສິ່ງຕ່າງໆ. ເຖິງແມ່ນວ່າພວກເຮົາເຮັດໜ້າທີ່ເປັນຜູ້ນຳຮ່ວມກັນ, ຂ້ອຍປະຕິບັດຕໍ່ລາວຄືກັບລູກນ້ອງ. ບາງຄັ້ງ ເມື່ອລາຍບໍ່ໄດ້ເບິ່ງແຍງບາງສິ່ງໃຫ້ດີ, ຂ້ອຍກໍ່ຈະໃຈຮ້າຍໃຫ້ລາວ. ລາວໄດ້ດໍາລົງຊີວິດຢູ່ໃນຄວາມຄິດລົບ ແລະ ຮູ້ສຶກຄືກັບວ່າລາວບໍ່ສາມາດເຂົ້າໃຈສິ່ງໃດໄດ້ ຫຼື ເຮັດໜ້າທີ່ຂອງລາວໄດ້ດີ. ລາວມາຮອດຈຸດນີ້ເນື່ອງຈາກຂ້ອຍໄດ້ກັກຂັງລາວໄວ້, ແຕ່ຂ້ອຍຍັງບໍ່ໄດ້ທົບທວນຕົວເອງ. ກົງກັນຂ້າມ, ຂ້ອຍຍິ່ງຮູ້ສຶກວ່າຂ້ອຍມີຄວາມເປັນຈິງແຫ່ງຄວາມຈິງ ແລະ ຂ້ອຍມີຄວາມສາມາດໃນວຽກຂອງຕົນ, ດັ່ງນັ້ນ ຂ້ອຍຕ້ອງຄຸ້ມຄອງວຽກງານຂອງຄຣິດຕະຈັກ. ຂ້ອຍຍິ່ງທະນົງຕົວ ແລະ ອວດດີຂຶ້ນໄປອີກ. ເພື່ອເພື່ອນຮ່ວມງານສະເໜີຄຳແນະນຳຕ່າງໆໃນລະຫວ່າງການສົນທະນາເລື່ອງວຽກ, ມີຫຼາຍຄັ້ງທີ່ຂ້ອຍບໍ່ໄດ້ສະແຫວງຫາເລີຍ, ແຕ່ພຽງແຕ່ປະຕິເສດຢ່າງສຸດຂີດ. ຂ້ອຍຄິດວ່າ “ແລ້ວເຈົ້າຮູ້ຫຍັງແດ່? ບໍ່ແມ່ນຂ້ອຍຮູ້ດີກວ່າຫຼັງຈາກຫຼາຍປີທີ່ເປັນຜູ້ນຳບໍ?” ຂ້ອຍລົງເອີຍດ້ວຍການເປັນຜູ້ຕັດສິນໃຈໃນທຸກສິ່ງໃນວຽກງານຂອງຄຣິດຕະຈັກ. ຕໍ່ມາພຣະເຈົ້າອະນຸຍາດໃຫ້ບາງສະຖານະການເກີດຂຶ້ນເພື່ອຈັດການກັບຂ້ອຍ. ຂ້ອຍມາຮອດທາງຕັນໃນໜ້າທີ່ຂອງຂ້ອຍ: ຂ້ອຍພາດການນັດໝາຍກັບຜູ້ຄົນ ແລະ ແຕ່ງຕັ້ງຄົນທີ່ບໍ່ສອດຄ່ອງກັບຫຼັກການ. ທ່ານຜູ້ນຳຊີ້ໃຫ້ຂ້ອຍເຫັນຂໍ້ຜິດພາດໃນວຽກຂອງຂ້ອຍ ແລະ ໄດ້ຈັດການ ແລະ ລິຮານຂ້ອຍ. ເຖິງແມ່ນວ່າຈະປະເຊີນໜ້າກັບສິ່ງນີ້, ຂ້ອຍກໍ່ຍັງບໍ່ໄດ້ທົບທວນຕົວເອງ. ຂ້ອຍຄິດວ່າຂ້ອຍກໍ່ພຽງຕ້ອງໃສ່ໃຈຫຼາຍຂຶ້ນເທົ່ານັ້ນ. ເພື່ອນຮ່ວມງານຄົນໜຶ່ງເຕືອນຂ້ອຍວ່າ “ເຈົ້າບໍ່ຄວນທົບທວນໂຕເອງບໍວ່າເປັນຫຍັງບັນຫາເຫຼົ່ານີ້ຈິ່ງເກີດຂຶ້ນ?” ຂ້ອຍເວົ້າຢ່າງຢຽດຫຍາມວ່າ “ບໍ່ມີໃຜສົມບູນແບບ ແລະ ທຸກຄົນຜິດພາດກັນໄດ້. ບໍ່ຈຳເປັນຕ້ອງທົບທວນທຸກສິ່ງ”. ອ້າຍເອື້ອຍນ້ອງບາງຄົນຖາມຂ້ອຍວ່າຂ້ອຍສະບາຍດີບໍ ແລະ ຂ້ອຍເວົ້າວ່າຂ້ອຍສະບາຍດີ, ແຕ່ຂ້າງໃນຂ້ອຍກຳລັງຄິດວ່າ “ເປັນຫຍັງບາງສິ່ງຈິ່ງຜິດພາດ? ເຖິງແມ່ນວ່າຂ້ອຍຢູ່ໃນສະພາວະທີ່ບໍ່ດີ, ຂ້ອຍກໍ່ສາມາດຈັດການມັນໄດ້ດ້ວຍຕົວເອງ. ເຈົ້າບໍ່ຕ້ອງເປັນຫ່ວງ. ຂ້ອຍໄດ້ເປັນຜູ້ນຳມາດົນປານນີ້, ສະນັ້ນ ຂ້ອຍບໍ່ເຂົ້າໃຈຄວາມຈິງດີກວ່າເຈົ້າບໍ?” ບໍ່ວ່າພວກເຂົາເຕືອນຂ້ອຍແນວໃດ, ຂ້ອຍກໍ່ຈະບໍ່ຟັງ. ຂ້ອຍກຳລັງດຳລົງຊີວິດຢູ່ໃນອຸປະນິໄສທີ່ເສື່ອມຊາມຂອງຂ້ອຍຢ່າງສິ້ນເຊີງ ແລະ ວິນຍານຂອງຂ້ອຍກໍ່ກຳລັງມືດມົນລົງ. ຂ້ອຍເລີ່ມງຶກຫົວເມື່ອຂ້ອຍອ່ານພຣະທຳຂອງພຣະເຈົ້າ ແລະ ບໍ່ມີຫຍັງເວົ້າໃນຄຳອະທິຖານ. ບັນຫາເລີ່ມເກີດຂຶ້ນໃນຄຣິດຕະຈັກຫຼາຍຂຶ້ນເລື້ອຍໆ. ຂ້ອຍຕາບອດຢ່າງສິ້ນເຊີງ. ຂ້ອຍຂາດການຢັ່ງຮູ້ໃນຫຼາຍບັນຫາ ແລະ ບໍ່ຮູ້ວິທີຈັດການກັບບັນຫາເຫຼົ່ານັ້ນ. ກ່ອນໜ້ານີ້ບໍ່ດົນ, ການສໍາຫຼວດຄວາມຄິດເຫັນທົ່ວໄປໄດ້ດໍາເນີນຢູ່ໃນຄຣິດຕະຈັກ ແລະ ອ້າຍເອື້ອຍນ້ອງທຸກຄົນເວົ້າວ່າຂ້ອຍອວດດີຫຼາຍ ແລະ ບໍ່ຍອມຮັບຄວາມຈິງ. ພວກເຂົາເວົ້າວ່າຂ້ອຍຜະເດັດການ, ວ່າຂ້ອຍປ້ອຍດ່າຜູ້ຄົນ ແລະ ບັງຄັບພວກເຂົາ. ຂ້ອຍຈົບລົງດ້ວຍການຖືກປົດຈາກຕຳແໜ່ງຂອງຕົນ. ໃນມື້ນັ້ນ, ຜູ້ນຳແບ່ງປັນການປະເມີນຜົນຂອງທຸກຄົນກັບຂ້ອຍ. ຂ້ອຍສາມາດຮູ້ສຶກໄດ້ວ່າພຣະເຈົ້າກຳລັງລະບາຍຄວາມໂກດຮ້າຍໃສ່ຂ້ອຍຜ່ານການທີ່ອ້າຍເອື້ອຍນ້ອງເປີດໂປງ ແລະ ຈັດການກັບຂ້ອຍ. ຂ້ອຍຮູ້ສຶກຄືກັບໜູຕາມຖະໜົນທີ່ເຮັດໃຫ້ທຸກຄົນລັງກຽດ ແລະ ແມ່ນແຕ່ຖືກພຣະເຈົ້າປະຕິເສດ. ຂ້ອຍບໍ່ເຂົ້າໃຈວ່າຕົວເອງຈົມລົງໄປໄດ້ແນວໃດ. ໃນຄວາມເຈັບປວດຂອງຂ້ອຍ, ຂ້ອຍມາຢູ່ຕໍ່ໜ້າພຣະເຈົ້າ ໂດຍສະແຫວງຫາວ່າ: “ໂອ ພຣະເຈົ້າ, ຂ້ານ້ອຍຄິດຢູ່ສະເໝີວ່າຕົວເອງເປັນຄົນມີຄວາມຮັບຜິດຊອບໃນວຽກງານຂອງຕົນໃນຄຣິດຕະຈັກ ຄືກັບວ່າມີຄວາມເປັນຈິງຂອງຄວາມຈິງບາງຢ່າງ. ຂ້ານ້ອຍບໍ່ເຄີຍຄິດວ່າຂ້ານ້ອຍຈະມີບັນຫາຫຼາຍຄືກັບທີ່ຂ້ານ້ອຍມີໃນປັດຈຸບັນນີ້. ໃນສາຍຕາຄົນອື່ນ, ຂ້ານ້ອຍເປັນຄົນອວດດີທີ່ບໍ່ຍອມຮັບຄວາມຈິງ. ພຣະເຈົ້າ, ຂ້ານ້ອຍບໍ່ຮູ້ວ່າຂ້ານ້ອຍເປັນແບບນີ້ໄດ້ແນວໃດ. ກາລຸນາສ່ອງສະຫວ່າງ ແລະ ຊີ້ນຳຂ້ານ້ອຍໃຫ້ຮູ້ຈັກຕົວເອງ ແລະ ເຂົ້າໃຈຄວາມປະສົງຂອງພຣະອົງດ້ວຍເທີ້ນ”.

ແລ້ວຂ້ອຍກໍ່ອ່ານພຣະທຳເຫຼົ່ານີ້ຈາກພຣະເຈົ້າ: “ມັນຈະເປັນການດີທີ່ສຸດສຳລັບພວກເຈົ້າໃນການອຸທິດຄວາມພະຍາຍາມຫຼາຍກວ່ານີ້ຕໍ່ກັບຄວາມຈິງໃນການຮູ້ຈັກຕົນເອງ. ເປັນຫຍັງພວກເຈົ້າຈິ່ງບໍ່ໄດ້ຮັບຄວາມກະລຸນາຈາກພຣະເຈົ້າ? ເປັນຫຍັງນິໄສຂອງພວກເຈົ້າຈິ່ງເປັນໜ້າລັງກຽດຕໍ່ພຣະອົງ? ເປັນຫຍັງຄຳເວົ້າຂອງພວກເຈົ້າຈິ່ງເຮັດໃຫ້ພຣະອົງກຽດຊັງ? ທັນທີທີ່ພວກເຈົ້າໄດ້ສະແດງຄວາມຈົງຮັກພັກດີພຽງເລັກນ້ອຍ, ພວກເຈົ້າກໍຮ້ອງເພງສັນລະເສີນຕົນເອງ ແລະ ພວກເຈົ້າຮຽກຮ້ອງຂໍລາງວັນຈາກການປະກອບສ່ວນພຽງເລັກນ້ອຍ; ພວກເຈົ້າດູຖູກຄົນອື່ນໃນເວລາທີ່ພວກເຈົ້າສະແດງຄວາມເຊື່ອພຽງເລັກນ້ອຍ ແລະ ກາຍເປັນການດູໝິ່ນພຣະເຈົ້າຫຼັງຈາກໄດ້ສໍາເລັດໜ້າທີ່ພຽງເລັກນ້ອຍ... ຜູ້ທີ່ເຮັດໜ້າທີ່ຂອງພວກເຂົາ ແລະ ຜູ້ທີ່ບໍ່ເຮັດ; ຜູ້ທີ່ນຳພາ ແລະ ຜູ້ທີ່ປະຕິບັດຕາມ; ຜູ້ທີ່ຮັບເອົາພຣະເຈົ້າ ແລະ ຜູ້ທີ່ບໍ່ຍອມຮັບ; ຜູ້ທີ່ບໍລິຈາກ ແລະ ຜູ້ທີ່ບໍ່ເຮັດ; ຜູ້ທີ່ສອນພຣະທໍາ ແລະ ຜູ້ທີ່ຮັບເອົາພຣະທໍາ ແລະ ອື່ນໆ: ທັງໝົດນີ້ແມ່ນມະນຸດສັນລະເສີນຕົນເອງ. ພວກເຈົ້າບໍ່ເຫັນສິ່ງທັງໝົດນີ້ເປັນຕາຢາກຫົວບໍ? ຮູ້ດີຢູ່ແລ້ວວ່າເຈົ້າເຊື່ອໃນພຣະເຈົ້າ ແຕ່ເຈົ້າບໍ່ສາມາດເຂົ້າກັບພຣະເຈົ້າໄດ້. ຮູ້ດີຢູ່ແລ້ວວ່າ ພວກເຈົ້າແມ່ນບໍ່ມີກຸສົນຫຍັງທັງສິ້ນ ແຕ່ເຈົ້າກໍຍັງຢາກໂອ້ອວດ. ພວກເຈົ້າບໍ່ຮູ້ສຶກເລີຍບໍວ່າ ຄວາມສໍານຶກຂອງພວກເຈົ້ານັ້ນເສື່ອມໂຊມເຖິງຈຸດທີ່ເຈົ້າບໍ່ສາມາດຄວບຄຸມຕົນເອງໄດ້ແລ້ວ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຜູ້ທີ່ບໍ່ສາມາດເຂົ້າກັບພຣະຄຣິດເປັນປໍລະປັກກັບພຣະເຈົ້າຢ່າງແນ່ນອນ). “ຢ່າຄິດວ່າເຈົ້າເຂົ້າໃຈທຸກສິ່ງ. ເຮົາຂໍບອກເຈົ້າວ່າ ທັງໝົດທີ່ເຈົ້າໄດ້ເຫັນ ແລະ ຜະເຊີນ ແມ່ນບໍ່ພຽງພໍສໍາລັບເຈົ້າທີ່ຈະເຂົ້າໃຈແມ່ນແຕ່ໜຶ່ງສ່ວນພັນຂອງແຜນການຄຸ້ມຄອງຂອງເຮົາ. ສະນັ້ນ ເຫດໃດເຈົ້າຈຶ່ງປະພຶດຢ່າງທະນົງຕົວແບບນີ້? ພອນສະຫວັນອັນເລັກນ້ອຍ ແລະ ຄວາມຮູ້ອັນເລັກນ້ອຍຂອງເຈົ້າບໍ່ພຽງພໍສໍາລັບພຣະເຢຊູທີ່ຈະນໍາໃຊ້ເຂົ້າໃນພາລະກິດຂອງພຣະອົງແມ່ນແຕ່ວິນາທີດຽວ. ແທ້ຈິງແລ້ວ ເຈົ້າມີປະສົບການຫຼາຍປານໃດ? ສິ່ງທີ່ເຈົ້າເຫັນ ແລະ ສິ່ງທັງໝົດທີ່ເຈົ້າໄດ້ຍິນຕະຫຼອດຊີວິດຂອງເຈົ້າ ແລະ ສິ່ງທີ່ເຈົ້າໄດ້ຈິນຕະນາການໄວ້ ແມ່ນນ້ອຍກວ່າພາລະກິດທີ່ເຮົາເຮັດໃນຊ່ວງເວລາດຽວອີກ! ທາງທີ່ດີ ເຈົ້າບໍ່ຄວນຫາເລື່ອງ ແລະ ຈັບຜິດ. ເຈົ້າສາມາດອວດດີສໍ່າທີ່ເຈົ້າຕ້ອງການ, ແຕ່ເຈົ້າກໍເປັນພຽງສິ່ງທີ່ມີຊີວິດ ເຊິ່ງບໍ່ແມ່ນແຕ່ທຽບເທົ່າກັບໂຕມົດ! ທັງໝົດທີ່ເຈົ້າມີຢູ່ໃນທ້ອງຂອງເຈົ້າແມ່ນນ້ອຍກວ່າສິ່ງທີ່ໂຕມົດມີຢູ່ໃນຕົວມັນອີກ! ຢ່າຄິດວ່າ ຍ້ອນເຈົ້າໄດ້ຮັບປະສົບການບາງຢ່າງ ແລະ ໄດ້ເປັນຜູ້ອາວຸໂສ ສະນັ້ນເຈົ້າຈຶ່ງມີສິດຊີ້ຕີນຊີ້ມື ແລະ ເວົ້າໃຫຍ່ໄດ້ຢ່າງຕາມໃຈ. ປະສົບການຂອງເຈົ້າ ແລະ ຄວາມອາວຸໂສຂອງເຈົ້າບໍ່ແມ່ນຜົນຮັບມາຈາກພຣະທໍາທີ່ເຮົາກ່າວບໍ? ເຈົ້າເຊື່ອວ່າເຈົ້າຊື້ພຣະທໍາເຫຼົ່ານັ້ນດ້ວຍເຫື່ອແຮງ ແລະ ເລືອດເນື້ອຂອງເຈົ້າເອງບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການບັງເກີດເປັນມະນຸດທັງສອງຄັ້ງໄດ້ເຮັດໃຫ້ຄວາມສຳຄັນຂອງການບັງເກີດເປັນມະນຸດສຳເລັດ). ສິ່ງທີ່ພຣະທຳຂອງພຣະເຈົ້າເປີດເຜີຍແມ່ນສະພາວະຂອງຂ້ອຍຢ່າງແນ່ນອນ. ຂ້ອຍເສຍໃຈ ແລະ ຈາກນັ້ນກໍ່ເລີ່ມທົບທວນຕົວເອງ. ຫຼັງຈາກທີ່ເຮັດໜ້າທີ່ເປັນຜູ້ນຳເປັນເວລາສອງສາມປີ, ຂ້ອຍຄິດວ່າ ເນື່ອງຈາກວ່າຂ້ອຍໄດ້ຢູ່ໃນຕຳແໜ່ງນັ້ນມາໄລຍະໜຶ່ງແລ້ວ, ຂ້ອຍເຂົ້າໃຈຄວາມຈິງຫຼາຍຢ່າງ ແລະ ມີຄວາມສາມາດຫຼາຍກວ່າຄົນອື່ນ, ວ່າຂ້ອຍເປັນເສົາຄ້ຳຂອງຄຣິດຕະຈັກ ແລະ ຄຣິດຕະຈັກຂາດຂ້ອຍບໍ່ໄດ້. ເມື່ອຂ້ອຍບັນລຸໄດ້ເລັກນ້ອຍໃນໜ້າທີ່ຂອງຕົນ, ຂ້ອຍຄິດວ່າຂ້ອຍເຂົ້າໃຈທຸກສິ່ງ, ວ່າຂ້ອຍມີຄວາມເປັນຈິງແຫ່ງຄວາມຈິງ, ວ່າຂ້ອຍດີກວ່າທຸກຄົນ. ຂ້ອຍຄິດວ່າການມີຄວາມເຊື່ອມາໄລຍະໜຶ່ງແລ້ວ, ການມີປະສົບການບາງຢ່າງແມ່ນວິທີການບັນລຸການອວດດີ ແລະ ຄິດວ່າຂ້ອຍຢູ່ໃນລະດັບທີ່ສູງກວ່າຄົນອື່ນ. ຂ້ອຍບໍ່ໄດ້ໃສ່ໃຈຄຳແນະນຳຂອງອ້າຍເອື້ອຍນ້ອງເລີຍ, ແຮງໄກທີ່ຈະສະແຫວງຫາ ແລະ ຍອມຮັບຄຳແນະນຳເຫຼົ່ານັ້ນ. ແມ່ນແຕ່ເມື່ອພວກເຂົາເອົາໃຈໃສ່ຂ້ອຍ ແລະ ຖາມກ່ຽວກັບສະພາວະຂອງຂ້ອຍ, ຂ້ອຍຮູ້ສຶກວ່າຂ້ອຍມີວຸດທິພາວະຫຼາຍກວ່າພວກເຂົາ, ດັ່ງນັ້ນ ຂ້ອຍສາມາດເບິ່ງແຍງມັນໄດ້ ແລະ ບໍ່ຕ້ອງການຄວາມຊ່ວຍເຫຼືອຂອງພວກເຂົາ. ເມື່ອຂ້ອຍຄົ້ນພົບຄວາມຜິດ ແລະ ຄວາມຫຍຸ້ງຍາກຂອງພວກເຂົາ, ຂ້ອຍກໍ່ບໍ່ໄດ້ສົນທະນາເຖິງຄວາມຈິງເພື່ອຊ່ວຍພວກເຂົາ, ແຕ່ກັບດູໝິ່ນພວກເຂົາ. ພວກເຂົາກໍ່ພຽງບໍ່ສາມາດເຮັດສິ່ງທີ່ຖືກຕ້ອງໃນສາຍຕາຂອງຂ້ອຍ ແລະ ຂ້ອຍໄດ້ຂົ່ມຂູ່ພວກເຂົາຢ່າງໂຫດຮ້າຍ. ຜົນທີ່ໄດ້ຄື ອ້າຍເອື້ອຍນ້ອງຖືກຂ້ອຍບີບບັງຄັບ ແລະ ມີຊີວິດຢູ່ໃນຄວາມຄິດລົບ. ນັ້ນເປັນການເຮັດໜ້າທີ່ຂອງຂ້ອຍໄດ້ແນວໃດ? ຂ້ອຍກຳລັງເຮັດຄວາມຊົ່ວຢ່າງຊັດເຈນ. ຂ້ອຍບໍ່ໄດ້ເປີດເຜີຍຫຍັງ ນອກຈາກອຸປະນິໄສທີ່ອວດດີ, ຫຼອກລວງຂອງຊາຕານ. ເມື່ອພຣະເຈົ້າກາຍເປັນມະນຸດໃນຍຸກສຸດທ້າຍ, ສຳແດງຄວາມຈິງ ແລະ ປະຕິບັດພາລະກິດເພື່ອຊ່ວຍມະນຸດໃຫ້ລອດພົ້ນ, ພຣະອົງຊົງກະທຳພາລະກິດທີ່ຍິ່ງໃຫຍ່ເຊັ່ນນັ້ນ, ແຕ່ພຣະອົງບໍ່ເຄີຍອວດອ້າງ ແລະ ພຣະອົງບໍ່ໄດ້ສະເໜີພຣະອົງເອງວ່າເປັນພຣະເຈົ້າ. ກົງກັນຂ້າມ, ພຣະອົງຖ່ອມຕົນ ແລະ ເຊື່ອງຊ້ອນ, ປະຕິບັດວຽກງານແຫ່ງຄວາມລອດພົ້ນຢ່າງງຽບໆ. ຂ້ອຍເຫັນວ່າພຣະເຈົ້ານັ້ນຖ່ອມຕົວ ແລະ ໜ້າຮັກຫຼາຍ, ແຕ່ຂ້ອຍຖືກຊາຕານເຮັດໃຫ້ເສື່ອມຊາມຢ່າງເລິກເຊິ່ງ ແລະ ເຕັມໄປດ້ວຍອຸປະນິໄສທີ່ເສື່ອມຊາມຂອງຊາຕານ, ຄິດເຖິງຕົວເອງ ແລະ ຄວາມສາມາດຂອງຂ້ອຍຫຼາຍ ພຽງເພາະວ່າຂ້ອຍມີຄວາມເຊື່ອມາໄລຍະໜຶ່ງ ແລະ ຂ້ອຍເຂົ້າໃຈຫຼັກຄໍາສອນຫຼາຍຂຶ້ນ ແລະ ມີປະສົບການເຮັດວຽກມາກ່ອນ. ຂ້ອຍໄດ້ຂຶ້ນເທິງແທ່ນຂອງຂ້ອຍ ແລະ ຈະບໍ່ລົງມາ. ຂ້ອຍຂາດຄວາມຮູ້ກ່ຽວກັບຕົວເອງຢ່າງສິ້້ນເຊີງ, ຂ້ອຍບໍ່ຮູ້ຫຍັງກ່ຽວກັບຕົວເອງເລີຍ ແລະ ຂ້ອຍອວດດີເກີນເຫດ. ຂ້ອຍໜ້າລັງກຽດ. ພາຍຫຼັງທີ່ຖືກພຣະເຈົ້າເປີດໂປງ, ໃນທີ່ສຸດຂ້ອຍກໍ່ເຫັນວຸທິພາວະທີ່ແທ້ຈິງຂອງຕົວເອງ. ຂ້ອຍສາມາດແກ້ໄຂບັນຫາບາງຢ່າງໃນໜ້າທີ່ຂອງຂ້ອຍກໍ່ຍ້ອນວຽກງານຂອງພຣະວິນຍານບໍລິສຸດເທົ່ານັ້ນ. ຖ້າບໍ່ມີວຽກງານ ແລະ ການຊີ້ນຳຂອງພຣະອົງ, ຂ້ອຍຄົງຈະຕາບອດຢ່າງສິ້ນເຊີງ ແລະ ບໍ່ເຂົ້າໃຈຫຍັງເລີຍ. ຂ້ອຍບໍ່ສາມາດເບິ່ງແຍງບັນຫາຂອງຕົວເອງໄດ້, ແຮງໄກທີ່ຈະສາມາດເບິ່ງແຍງບັນຫາຂອງຄົນອື່ນ. ເຖິງປານນັ້ນ, ຂ້ອຍກໍ່ເອົາແຕ່ຖືຕົວ. ຂ້ອຍອວດດີແທ້ໆ. ໃນຈຸດນັ້ນ ຂ້ອຍຮູ້ສຶກອັບອາຍກັບພຶດຕິກຳຂອງຕົວເອງ.

ແລ້ວຂ້ອຍກໍ່ອ່ານພຣະທຳເຫຼົ່ານີ້ຈາກພຣະເຈົ້າ: “ຖ້າເຈົ້າມີຄວາມຈິງຢູ່ໃນຕົວເຈົ້າຈິງແທ້, ເສັ້ນທາງທີ່ເຈົ້າຍ່າງກໍຈະເປັນເສັ້ນທາງທີ່ຖືກຕ້ອງໂດຍທໍາມະຊາດ. ປາດສະຈາກຄວາມຈິງແລ້ວ, ມັນງ່າຍທີ່ຈະເຮັດຊົ່ວ ແລະ ເຈົ້າກໍຈະເຮັດມັນ ເຖິງແມ່ນວ່າຈະເປັນຕົວເຈົ້າເອງ. ຕົວຢ່າງ: ຖ້າເຈົ້າມີຄວາມອວດດີ ແລະ ຄວາມທະນົງຕົວ, ເຈົ້າຈະເຫັນວ່າມັນເປັນໄປບໍ່ໄດ້ທີ່ຈະຫຼີກເວັ້ນການທ້າທາຍພຣະເຈົ້າ; ເຈົ້າຈະຮູ້ສຶກຖືກບີບບັງຄັບໃຫ້ທ້າທາຍພຣະອົງ. ເຈົ້າຈະບໍ່ເຮັດມັນຢ່າງຕັ້ງໃຈ; ແຕ່ເຈົ້າຈະເຮັດມັນພາຍໃຕ້ການຄອບງຳຂອງທຳມະຊາດທີ່ອວດດີ ແລະ ທະນົງຕົວຂອງເຈົ້າ. ຄວາມອວດດີ ແລະ ຄວາມທະນົງຕົວຂອງເຈົ້າຈະເຮັດໃຫ້ເຈົ້າໝິ່ນປະມາດພຣະເຈົ້າ ແລະ ເຫັນພຣະອົງເປັນພຽງສິ່ງມີຊີວິດທີ່ບໍ່ມີຄວາມໝາຍຫຍັງເລີຍ; ພວກມັນຈະເຮັດໃຫ້ເຈົ້າສັນລະເສີນຕົວເອງ, ເຮັດໃຫ້ເຈົ້າສະແດງຕົນຢູ່ສະເໝີ ແລະ ໃນທີ່ສຸດກໍນັ່ງຢູ່ບ່ອນຂອງພຣະເຈົ້າ ແລະ ເປັນປະຈັກພະຍານໃຫ້ຕົວເອງ. ເຈົ້າກໍຈະຫັນປ່ຽນແນວຄິດຂອງເຈົ້າເອງ, ຄວາມຄິດຂອງເຈົ້າເອງ ແລະ ແນວຄວາມຄິດຂອງເຈົ້າໃຫ້ເປັນຄວາມຈິງເພື່ອໃຫ້ໄດ້ຮັບການບູຊາ. ເຫັນບໍ່ວ່າ ພາຍໃຕ້ການຄອບງຳຂອງທຳມະຊາດອັນອວດດີ ແລະ ທະນົງຕົວຂອງພວກເຂົາ, ຜູ້ຄົນໄດ້ເຮັດຊົ່ວຫຼາຍປານໃດ! ເພື່ອແກ້ໄຂການກະທຳທີ່ຊົ່ວຮ້າຍຂອງຕົນ, ກ່ອນອື່ນ ພວກເຂົາຕ້ອງແກ່ໄຂບັນຫາກ່ຽວກັບທຳມະຊາດຂອງພວກເຂົາເສຍກ່ອນ. ໂດຍບໍ່ມີການປ່ຽນແປງໃນອຸປະນິໄສແລ້ວ, ມັນກໍຈະເປັນໄປບໍ່ໄດ້ທີ່ຈະນຳເອົາວິທີແກ້ໄຂບັນຫາເບື້ອງຕົ້ນມາແກ້ໄຂບັນຫານີ້ໄດ້” (ຄັດຈາກໜັງສືພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງການສະແຫວງຫາຄວາມຈິງເທົ່ານັ້ນ ຄົນໃດໜຶ່ງຈຶ່ງຈະສາມາດບັນລຸການປ່ຽນແປງໃນອຸປະນິໄສ). ຫຼັງຈາກອ່ານພຣະທຳຂອງພຣະເຈົ້າ ຂ້ອຍຮັບຮູ້ວ່າທຳມະຊາດທີ່ອວດດີຂອງຂ້ອຍແມ່ນຮາກເຫງົ້າຂອງການທີ່ຂ້ອຍເຮັດຊົ່ວ ແລະ ຕໍ່ຕ້ານພຣະເຈົ້າ. ຖືກຂັບເຄື່ອນໂດຍທຳມະຊາດທີ່ອວດດີຂອງຂ້ອຍ, ຂ້ອຍຍົກຄວາມດີຄວາມຊອບໃຫ້ຜົນການເຮັດວຽກຂອງພຣະວິນຍານບໍລິສຸດເມື່ອຂ້ອຍປະສົບຜົນສຳເລັດເລັກນ້ອຍໃນໜ້າທີ່ຂອງຂ້ອຍ, ຈັດຂະບວນຕົວເອງເປັນລູກທີ່ໂປດປານຂອງຄຣິດຕະຈັກ. ຂ້ອຍເຊື່ອຢ່າງໄຮ້ຢາງອາຍວ່າຕົວເອງເປັນຜູ້ທີ່ໄດ້ຮັບຄວາມລອດພົ້ນຂອງພຣະເຈົ້າ, ແຕ່ຂ້ອຍບໍ່ມີຄວາມຮູ້ໃນຕົວເອງເລີຍ. ໃນໜ້າທີ່ຂອງຂ້ອຍ, ຂ້ອຍໄດ້ອວດອ້າງຄວາມອາວຸໂສຂອງຂ້ອຍຢູ່ຕະຫຼອດ, ຄິດວ່າຕົວເອງດີກວ່າ ແລະ ສູງສົ່ງກວ່າຄົນໃດອື່ນ, ປົກຄອງຄົນອື່ນສະເໝີ. ຂ້ອຍເຖິງກັບໃຊ້ພຣະທຳຂອງພຣະເຈົ້າເພື່ອຕັກເຕືອນອ້າຍເອື້ອຍນ້ອງ ແລະ ເມື່ອຈັດແຈງວຽກ ຂ້ອຍບໍ່ໄດ້ລົມເລື່ອງຕ່າງໆກັບເອື້ອຍທີ່ເຮັດວຽກກັບຂ້ອຍ. ກົງກັນຂ້າມ, ຂ້ອຍປະຕິບັດຢ່າງຜະເດັດການ ແລະ ມີຄຳເວົ້າສຸດທ້າຍ. ຂ້ອຍໄດ້ຕັດສິນໃຈແຕ່ຝ່າຍດຽວໃນເລື່ອງທີ່ສໍາຄັນສໍາລັບວຽກງານຂອງເຮືອນຂອງພຣະເຈົ້າ. ຂ້ອຍເຮັດໃຫ້ເອື້ອຍນ້ອງຄົນນັ້ນບໍ່ມີຫຍັງເລີຍນອກຈາກເປັນຫຸ່ນເຊີດ ແລະ ສ້າງອານາຈັກຂອງຕົວເອງໃນຄຣິດຕະຈັກ. ຍ້ອນທຳມະຊາດທີ່ອວດດີຂອງຂ້ອຍ, ຂ້ອຍບໍ່ໃສ່ໃຈຄົນອື່ນ ແລະ ບໍ່ໄດ້ຮັກສາພຣະເຈົ້າໄວ້ໃນໃຈຂອງຂ້ອຍ. ຂ້ອຍບໍ່ໄດ້ສະແຫວງຫາຫຼັກການແຫ່ງຄວາມຈິງ ເມື່ອຜະເຊີນກັບບັນຫາ ແລະ ຂ້ອຍເຖິງກັບເອົາຄວາມຄິດຂອງຕົວເອງເປັນຄວາມຈິງ, ເຮັດໃຫ້ຄົນອື່ນຟັງ ແລະ ເຊື່ອຟັງຂ້ອຍ. ມັນເຕືອນຂ້ອຍວ່າພຣະເຈົ້າໄດ້ປະທານອຳນາດບາງຢ່າງໃຫ້ທູດສະຫວັນເພື່ອມັນໃຫ້ມັນຄຸ້ມຄອງທູດສະຫວັນອົງອື່ນໃນສະຫວັນ, ແຕ່ມັນໄດ້ສູນເສຍເຫດຜົນທັງໝົດໄປໃນຄວາມຈອງຫອງຂອງມັນ, ຮູ້ສຶກວ່າມັນເປັນສິ່ງທີ່ພິເສດ ແລະ ຕ້ອງການຈະເທົ່າທຽມກັບພຣະເຈົ້າ. ຜົນທີ່ໄດ້ຄື ມັນໄດ້ເຮັດໃຫ້ອຸປະນິໄສຂອງພຣະເຈົ້າຂຸ່ນເຄືອງ ແລະ ພຣະເຈົ້າໄດ້ສາບແຊ່ງມັນ ແລະ ໄລ່ມັນລົງມາຈາກສະຫວັນ. ປັດຈຸບັນນີ້, ພຣະເຈົ້າໄດ້ຍົກຂ້ອຍຂຶ້ນເຮັດວຽກເປັນຜູ້ນຳ ເພື່ອວ່າຂ້ອຍຈະສັນລະເສີນ ແລະ ເປັນພະຍານໃຫ້ພຣະອົງໃນທຸກສິ່ງ, ດັ່ງນັ້ນ ຂ້ອຍຈິ່ງສາມາດສົນທະນາເຖິງຄວາມຈິງເພື່ອແກ້ໄຂບັນຫາຕົວຈິງ, ຊ່ວຍຄົນອື່ນໃຫ້ເຂົ້າໃຈຄວາມຈິງ ແລະ ອ່ອນນ້ອມຕໍ່ພຣະເຈົ້າ. ແຕ່ຂ້ອຍບໍ່ໄດ້ສະແຫວງຫາຄວາມຈິງ ຫຼື ເຮັດໜ້າທີ່ຂອງຕົນຕາມຂໍ້ກຳນົດຂອງພຣະເຈົ້າ. ກົງກັນຂ້າມ ຂ້ອຍກັບຍຶດອຳນາດ, ເອົາຕົວເອງເປັນສູນກາງ ແລະ ໃຫ້ທຸກຄົນຟັງ ແລະ ເຊື່ອຟັງຂ້ອຍ. ຂ້ອຍຈະຕ່າງຫຍັງຈາກທູດສະຫວັນບໍ? ພຣະເຈົ້າໄດ້ຈັດແຈງສະຖານະການເພື່ອຂວາງທາງຂ້ອຍ ແລະ ຈາກນັ້ນກໍ່ໄດ້ເຕືອນຂ້ອຍຜ່ານທາງອ້າຍເອື້ອຍນ້ອງ, ແຕ່ຂ້ອຍບໍ່ຍອມຮັບສິ່ງນັ້ນ ຫຼື ທົບທວນຕົວເອງເລີຍ. ຂ້ອຍແຂງກະດ້າງ ແລະ ກະບົດຫຼາຍ! ຂ້ອຍໄດ້ປະຕິບັດໜ້າທີ່ຂອງຕົນດ້ວຍອຸປະນິໄສທີ່ອວດດີຂອງຂ້ອຍ, ຂັດຂວາງອ້າຍເອື້ອຍນ້ອງ, ສົ່ງຜົນໃຫ້ພວກເຂົາດໍາລົງຊີວິດຢູ່ໃນທາງລົບ ແລະ ບໍ່ສາມາດແກ້ໄຂຄວາມຫຍຸ້ງຍາກຂອງພວກເຂົາໄດ້. ບໍ່ມີຄວາມກ້າວ ໜ້າໃນວຽກງານຂອງຄຣິດຕະຈັກຄືກັນ. ນັ້ນແມ່ນຄວາມຊົ່ວທັງໝົດທີ່ຂ້ອຍໄດ້ເຮັດຈາກການຖືກຄວບຄຸມໂດຍຄວາມອວດດີຂອງຂ້ອຍ! ຂ້ອຍມີທຳມະຊາດທີ່ດື້ດ້ານ, ອວດດີ. ຖ້າບໍ່ມີພຣະເຈົ້າເປີດໂປງ ແລະ ຈັດການຂ້ອຍຢ່າງຮຸນແຮງໂດຍຜ່ານອ້າຍເອື້ອຍນ້ອງ ແລະ ປົດຂ້ອຍອອກຈາກໜ້າທີ່ຂອງຂ້ອຍແລ້ວ, ຂ້ອຍຄົງຈະບໍ່ມີວັນພິຈາລະນາຕົວເອງເລີຍ. ຖ້າສິ່ງນັ້ນໄດ້ດຳເນີນຕໍ່ໄປ, ຂ້ອຍມີແຕ່ຈະໄດ້ເຮັດຊົ່ວຫຼາຍຂຶ້ນເທົ່ານັ້ນ. ຂ້ອຍຄົງຈະໄດ້ເຮັດໃຫ້ອຸປະນິໄສຂອງພຣະເຈົ້າຂຸ່ນເຄືອງ, ແລ້ວກໍ່ຖືກພຣະເຈົ້າສາບແຊ່ງ ແລະ ລົງໂທດ ຄືກັນກັບທູດສະຫວັນ. ຮອດຈຸດນັ້ນ ຂ້ອຍໄດ້ຮັບຄວາມເຂົ້າໃຈບາງຢ່າງກ່ຽວກັບເຈດຕະນາດີຂອງພຣະເຈົ້າ. ພຣະອົງກຳລັງເຮັດສິ່ງນີ້ເພື່ອຢຸດຂ້ອຍໃນທາງທີ່ຊົ່ວຂອງຂ້ອຍ ແລະ ໃຫ້ໂອກາດຂ້ອຍກັບໃຈ. ນີ້ແມ່ນການທີ່ພຣະເຈົ້າປົກປ້ອງ ແລະຊ່ວຍຂ້ອຍໃຫ້ລອດພົ້ນ. ຂ້ອຍຂອບໃຈພຣະເຈົ້າຈາກໃຈຂອງຂ້ອຍ.

ຫຼັງຈາກທີ່ຂ້ອຍຖືກປ່ຽນແທນ, ເອື້ອຍຫຼິວກໍ່ສາມາດປະຕິບັດໜ້າທີ່ຂອງລາວໄດ້ປົກກະຕິ ແລະ ຈາກສິ່ງທີ່ຄົນອື່ນເວົ້າ, ເຖິງແມ່ນວ່າຜູ້ນໍາທີ່ຖືກເລືອກໃໝ່ ແລະ ສິດຍະພິບານບໍ່ໄດ້ເປັນຜູ້ທີ່ເຊື່ອມາດົນແລ້ວ, ເມື່ອສົນທະນາກ່ຽວກັບວຽກງານບໍ່ມີໃຜຍຶດຕິດກັບແນວຄວາມຄິດຂອງຕົນເອງ, ແຕ່ໄດ້ອະທິຖານ ແລະອີງໃສ່ພະເຈົ້າແທນ, ສະແຫວງຫາຫຼັກການຂອງຄວາມຈິງຮ່ວມກັນ. ທຸກຄົນເຮັດວຽກຮ່ວມກັນ ແລະ ວຽກງານຂອງຄຣິດຕະຈັກຄ່ອຍໆດີຂຶ້ນອີກຄັ້ງ. ຂ້ອຍອັບອາຍແທ້ໆທີ່ໄດ້ຍິນແບບນີ້. ຂ້ອຍຄິດຢູ່ສະເໝີວ່າວຽກງານຂອງຄຣິດຕະຈັກບໍ່ສາມາດດຳເນີນຕໍ່ໄປໄດ້ຖ້າບໍ່ມີຂ້ອຍ, ແຕ່ເມື່ອຜະເຊີນກັບຄວາມຈິງ, ຂ້ອຍເຫັນວ່າວຽກງານຂອງເຮືອນຂອງພຣະເຈົ້າລ້ວນສຳເລັດໄປ ແລະ ໄດ້ຮັບການສະໜັບສະໜູນຈາກພຣະວິນຍານບໍລິສຸດ ແລະ ມັນບໍ່ແມ່ນສິ່ງໃດໜຶ່ງທີ່ຄົນໃດກໍ່ສາມາດເຮັດໄດ້. ຜູ້ຄົນກໍ່ພຽງແຕ່ປະຕິບັດໜ້າທີ່ຂອງຕົນເອງ. ບໍ່ວ່າພວກເຮົາໄດ້ເຊື່ອໃນພຣະເຈົ້າມາດົນປານໃດກໍ່ຕາມ, ຕາບໃດທີ່ພວກເຮົາເພິ່ງພາພຣະເຈົ້າເພື່ອສະແຫວງຫາ ແລະ ປະຕິບັດຄວາມຈິງໃນໜ້າທີ່ຂອງພວກເຮົາ, ພວກເຮົາຈະໄດ້ຮັບການຊີ້ນຳ ແລະ ພອນຂອງພຣະເຈົ້າ. ການເຮັດໜ້າທີ່ຂອງຂ້ອຍໂດຍບໍ່ໄດ້ສະແຫວງຫາຄວາມຈິງ, ແຕ່ເຮັດສິ່ງທີ່ຂ້ອຍຕ້ອງການຢ່າງອວດດີ ແລະ ເປັນຄົນຜະເດັດການ ເປັນທີ່ໜ້າລັງກຽດຕໍ່ພຣະເຈົ້າ. ປາສະຈາກການຊີ້ນຳຂອງພຣະເຈົ້າ, ຂ້ອຍສູນເສຍພາລະກິດຂອງພຣະວິນຍານບໍລິສຸດ ແລະ ກາຍເປັນຄົນໄຮ້ຄ່າ. ຂ້ອຍບໍ່ສາມາດເຮັດຫຍັງໄດ້. ຂ້ອຍເຄີຍອວດດີຢ່າງຕາບອດ, ອາລະວາດໄປທົ່ວ, ສັ່ງຄົນອ້ອມຂ້າງຢ່າງຍິ່ງຍະໂສ, ບີບບັງຄັບ ແລະ ທຳຮ້າຍອ້າຍເອື້ອຍນ້ອງ ແລະ ຂ້ອຍໄດ້ຂັດຂວາງວຽກງານຂອງຄຣິດຕະຈັກ. ຂ້ອຍຮູ້ສຶກຜິດຫຼາຍ ແລະ ໄດ້ຕຳນິຕົວເອງຫຼາຍ. ຂ້ອຍອະທິຖານຫາພຣະເຈົ້າ: “ພຣະເຈົ້າ, ຂ້ານ້ອຍຕາບອດແທ້. ຂ້ານ້ອຍບໍ່ໄດ້ຮູ້ຈັກຕົວເອງ, ຄິດຢູ່ສະເໝີວ່າຂ້ານ້ອຍເຂົ້າໃຈຫຼາຍຂຶ້ນຍ້ອນຂ້ານ້ອຍໄດ້ເປັນຜູ້ນຳມາດົນແລ້ວ, ສະນັ້ນ ຂ້ານ້ອຍດີກວ່າຄົນອື່ນ. ຄວາມອວດດີຂອງຂ້ານ້ອຍນຳ ຂ້ານ້ອຍໄປສູ່ໜ້າທີ່ຂອງຂ້ານ້ອຍ ແລະ ສິ່ງນີ້ໄດ້ລົບກວນວຽກເຮືອນຂອງພຣະອົງ. ໂອ ພຣະເຈົ້າ, ຂ້ານ້ອຍບໍ່ຕ້ອງການຕໍ່ຕ້ານພຣະອົງອີກຕໍ່ໄປ ແລະ ຂ້ານ້ອຍປາຖະໜາທີ່ຈະກັບໃຈຢ່າງແທ້ຈິງ”.

ແລ້ວຂ້ອຍກໍ່ອ່ານບົດຄວາມນີ້ໃນທຳຂອງພຣະເຈົ້າ: “ເຈົ້າຕ້ອງຮູ້ຈັກວ່າ ເຮົາປາຖະໜາຄົນປະເພດໃດ; ຄົນທີ່ບໍ່ບໍລິສຸດບໍ່ໄດ້ຮັບອະນຸຍາດໃຫ້ເຂົ້າໃນອານາຈັກ, ຄົນທີ່ບໍ່ບໍລິສຸດບໍ່ໄດ້ຮັບອະນຸຍາດໃຫ້ເຮັດພື້ນດິນທີ່ສັກສິດຂອງເຮົາເປິເປື້ອນ. ເຖິງແມ່ນວ່າ ເຈົ້າອາດຈະປະຕິບັດພາລະກິດຫຼາຍຢ່າງ ແລະ ໄດ້ປະຕິບັດພາລະກິດຫຼາຍປີ, ໃນທີ່ສຸດແລ້ວ ຖ້າເຈົ້າຍັງເປິເປື້ອນຢ່າງໜ້າລັງກຽດ, ມັນກໍເຫຼືອທົນຕໍ່ກົດເກນແຫ່ງສະຫວັນທີ່ຈະປ່ອຍໃຫ້ເຈົ້າເຂົ້າສູ່ອານາຈັກຂອງເຮົາ! ຕັ້ງແຕ່ປະຖົມມະການຂອງໂລກຈົນເຖິງປັດຈຸບັນ, ເຮົາບໍ່ເຄີຍເຮັດໃຫ້ຄົນທີ່ປະຈົບປະແຈງເຂົ້າສູ່ອານາຈັກຂອງເຮົາຢ່າງງ່າຍດາຍຈັກເທື່ອ. ນີ້ຄືກົດເກນແຫ່ງສະຫວັນ ແລະ ບໍ່ມີໃຜສາມາດທຳລາຍມັນໄດ້! ເຈົ້າຕ້ອງສະແຫວງຫາຊີວິດ. ໃນປັດຈຸບັນ, ຄົນທີ່ຈະຖືກເຮັດໃຫ້ສົມບູນກໍເປັນຄົນປະເພດດຽວກັນກັບເປໂຕ: ພວກເຂົາເປັນຄົນທີ່ສະແຫວງຫາການປ່ຽນແປງໃນອຸປະນິໄສຂອງພວກເຂົາ ແລະ ເຕັມໃຈທີ່ຈະເປັນພະຍານໃຫ້ກັບພຣະເຈົ້າ ແລະ ປະຕິບັດໜ້າທີ່ໃນຖານະເປັນສິ່ງທີ່ຖືກສ້າງຂອງພຣະເຈົ້າ. ມີພຽງແຕ່ຄົນແບບນີ້ເທົ່ານັ້ນທີ່ຈະຖືກເຮັດໃຫ້ສົມບູນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມສຳເລັດ ຫຼື ຄວາມລົ້ມເຫຼວແມ່ນຂຶ້ນກັບເສັ້ນທາງມະນຸດຍ່າງ). “ເຮົາຕັດສິນຈຸດໝາຍປາຍທາງຂອງແຕ່ລະຄົນອີງຕາມວ່າພວກເຂົາມີຄວາມຈິງ ຫຼືບໍ່ ບໍ່ແມ່ນອີງໃສ່ອາຍຸ, ລະດັບອາວຸໂສ, ລະດັບຄວາມທຸກທໍລະມານ ຫຼື ລະດັບຄວາມໜ້າສົງສານ. ບໍ່ມີທາງເລືອກອື່ນ ມີແຕ່ທາງນີ້ທາງດຽວ. ພວກເຈົ້າຕ້ອງຮູ້ເອົາໄວ້ວ່າ ຄົນທັງໝົດທີ່ບໍ່ປະຕິບັດຕາມຄວາມຕັ້ງໃຈຂອງພຣະເຈົ້າຈະຖືກລົງໂທດ. ນີ້ເປັນຄວາມຈິງທີ່ບໍ່ສາມາດປ່ຽນແປງໄດ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ກະກຽມຄວາມດີໃຫ້ພຽງພໍສຳລັບຈຸດໝາຍປາຍທາງຂອງເຈົ້າ). ພຣະທຳຂອງພຣະເຈົ້າຊັດເຈນຢ່າງສົມບູນ. ພຣະເຈົ້າກຳນົດຜົນໄດ້ຮັບຂອງຜູ້ຄົນ ບໍ່ແມ່ນໂດຍວ່າພວກເຂົາເຊື່ອມາດົນປານໃດ, ພວກເຂົາສາມາດເທດສອນໄດ້ຫຼາຍປານໃດ ຫຼື ພວກເຂົາໄດ້ເຮັດວຽກຫຼາຍປານໃດ, ແຕ່ໂດຍການທີ່ວ່າພວກເຂົາສະແຫວງຫາຄວາມຈິງບໍ, ພວກເຂົາໄດ້ປ່ຽນແປງອຸປະນິໄສທີ່ເສື່ອມຊາມຂອງພວກເຂົາບໍ ແລະ ພວກເຂົາສາມາດເຮັດໜ້າທີ່ຂອງສິ່ງມີຊີວິດທີ່ຖືກສ້າງຂຶ້ນ ຫຼື ບໍ່. ສິ່ງເຫຼົ່ານີ້ແມ່ນສິ່ງທີ່ສຳຄັນທີ່ສຸດ. ເມື່ອກ່ອນ, ຂ້ອຍບໍ່ເຄີຍຮູ້ຈັກອຸປະນິໄສອັນຊອບທຳຂອງພຣະເຈົ້າ. ຂ້ອຍໄດ້ເຊື່ອມາໄດ້ໄລຍະໜຶ່ງ, ຂ້ອຍມີປະສົບການເປັນຜູ້ນຳສອງສາມປີ ແລະ ຂ້ອຍມີຄວາມສຳເລັດບາງຢ່າງໃນໜ້າທີ່ຂອງຂ້ອຍ. ຂ້ອຍໃຊ້ທັງໝົດນີ້ເພື່ອປະໂຫຍດຂອງຂ້ອຍ. ຂ້ອຍຄິດ ຖ້າຂ້ອຍສະແຫວງຫາແບບນັ້ນຕໍ່ໄປ, ຂ້ອຍຈະຖືກພຣະເຈົ້າຊ່ວຍໃຫ້ລອດພົ້ນ, ດັ່ງນັ້ນ ຂ້ອຍຈິ່ງບໍ່ໄດ້ສຸມໃສ່ການປະສົບກັບການຖືກພິພາກສາ, ຖືກຂ້ຽນຕີ, ຖືກຈັດການ ແລະ ຖືກລິຮານໂດຍພຣະເຈົ້າ. ໂດຍສະເພາະແລ້ວຂ້ອຍບໍ່ໃສ່ໃຈໃນການສະແຫວງຫາຄວາມຈິງໃນ ໜ້າທີ່ຂອງຂ້ອຍເພື່ອແກ້ໄຂບັນອຸປະນິໄສທີ່ເສື່ອມຊາມຂອງຂ້ອຍ. ຜົນທີ່ໄດ້ຄື ອຸປະນິໄສຊີວິດຂອງຂ້ອຍເກືອບບໍ່ໄດ້ປ່ຽນແປງເລີຍຫຼັງຈາກຫຼາຍປີທີ່ມີຄວາມເຊື່ອໃນພຣະເຈົ້າ ແລະ ຂ້ອຍຍັງດຳລົງຊີວິດຕາມທຳມະຊາດທີ່ອວດດີຂອງຊາຕານ, ເຮັດຊົ່ວ ແລະ ຕໍ່ຕ້ານພຣະເຈົ້າ. ຂ້ອຍເຫັນວ່າພວກເຮົາບໍ່ສາມາດຮູ້ຈັກຕົວເອງ ຫຼື ກັບໃຈຫາພຣະເຈົ້າໄດ້ຢ່າງແທ້ຈິງ ຖ້າພວກເຮົາບໍ່ສະແຫວງຫາຄວາມຈິງໃນຄວາມເຊື່ອຂອງພວກເຮົາ. ບໍ່ວ່າພວກເຮົາໄດ້ເຮັດວຽກສຳເລັດມາຫຼາຍປານໃດ, ພວກເຮົາໄດ້ເທດສອນຫຼາຍປານໃດ, ຖ້າບໍ່ມີການປ່ຽນແປງໃນອຸປະນິໄສຊີວິດຂອງພວກເຮົາ, ພວກເຮົາກໍ່ຍັງຈະຖືກກ່າວໂທດ ແລະ ກຳຈັດໂດຍພຣະເຈົ້າ. ສິ່ງນີ້ໄດ້ຖືກກຳນົດໄວ້ໂດຍອຸປະນິໄສອັນຊອບທຳຂອງພຣະເຈົ້າ ແລະ ແກ່ນແທ້ອັນບໍລິສຸດ. ຫຼັງຈາກທີ່ເຂົ້າໃຈຄວາມປະສົງຂອງພຣະເຈົ້າ ຂ້ານ້ອຍກໍ່ບໍ່ໃຊ້ປະໂຫຍດຈາກສ່ວນທີ່ວ່າຂ້ອຍເຊື່ອມາດົນປານໃດແລ້ວ ຫຼື ຂ້ອຍໄດ້ເຮັດວຽກສຳເລັດຫຼາຍປານໃດ, ແຕ່ເລີ່ມສຸມໃສ່ການພະຍາຍາມໃນພຣະທຳຂອງພຣະເຈົ້າ, ໄຕ່ຕອງ ແລະ ຮູ້ຈັກຕົວເອງ ແລະ ສະແຫວງຫາການປ່ຽນແປງອຸປະນິໄສແບບຊາຕານຂອງຂ້ອຍ. 

ຫຼັງຈາກນັ້ນ, ຂ້ອຍກໍ່ໄດ້ຮັບມອບໝາຍອີກໜ້າທີ່ໜຶ່ງໃນຄຣິດຕະຈັກ. ເມື່ອເຮັດວຽກຮ່ວມກັບອ້າຍເອື້ອຍນ້ອງ, ຂ້ອຍຖ່ອມຕົວຫຼາຍຂຶ້ນ ແລະ ເມື່ອພວກເຂົາສະເໜີມຸມມອງທີ່ແຕກຕ່າງກັນ, ບາງຄັ້ງຂ້ອຍຮູ້ສຶກວ່າຕົວເອງຖືກ ແລະ ຕ້ອງການໃຫ້ພວກເຂົາຟັງຂ້ອຍ, ແຕ່ຂ້ອຍກໍ່ຮັບຮູ້ໂດຍໄວວ່າ ຂ້ອຍກຳລັງສະແດງອຸປະນິໄສທີ່ອວດດີຂອງຂ້ອຍອີກແລ້ວ, ດັ່ງນັ້ນ ຂ້ອຍຈິ່ງອະທິຖານຫາພຣະເຈົ້າ ແລະ ປ່ອຍວາງຕົວເອງເພື່ອສະແຫວງຫາຄວາມຈິງຄຽງຄູ່ກັບອ້າຍເອື້ອຍນ້ອງ ແລະ ແກ້ໄຂສິ່ງຕ່າງໆຜ່ານການປຶກສາຫາລືກັນ. ອ້າຍເອື້ອຍນ້ອງທຸກຄົນລ້ວນເວົ້າວ່າຂ້ອຍບໍ່ໄດ້ອວດດີຄືເມື່ອກ່ອນ, ວ່າຂ້ອຍເປັນຜູ້ໃຫຍ່ຫຼາຍຂຶ້ນ. ເມື່ອໄດ້ຍິນການປະເມີນນີ້ຈາກພວກເຂົາເຮັດໃຫ້ຂ້ອຍປະທັບໃຈຫຼາຍ. ຂ້ອຍຮູ້ວ່າສິ່ງນີ້ບັນລຸໄດ້ກໍ່ຍ້ອນການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າ. ເຖິງແມ່ນວ່າຂ້ອຍຍັງບໍ່ໄດ້ກຳຈັດອຸປະນິໄສທີ່ເສື່ອມຊາມຂອງຂ້ອຍໄດ້ທັງໝົດ ແລະ ຂ້ອຍຍັງຫ່າງໄກຈາກມາດຕະຖານທີ່ພຣະເຈົ້າຕ້ອງການ, ຂ້ອຍກໍ່ໄດ້ເຫັນຄວາມຮັກ ແລະ ຄວາມລອດພົ້ນຂອງພຣະເຈົ້າແລ້ວ. ຂ້ອຍໄດ້ເຫັນວ່າພາລະກິດ ແລະ ພຣະທຳຂອງພຣະເຈົ້າສາມາດປ່ຽນແປງ ແລະ ເຮັດໃຫ້ຜູ້ຄົນບໍລິສຸດໄດ້ຢ່າງແທ້ຈິງ.


65. ຄວາມຄ້າຍຄືມະສຸດສາມາດບັນລຸໄດ້ໂດຍການແກ້ໄຂຄວາມອວດດີ

ໂດຍ ເຈີນຊິນ, ສະຫະລັດອາເມຣິກາ

ໃນເດືອນມີນາ 2017, ຂ້ອຍເລີ່ມເຮັດວຽກອອກແບບກຣາບຟິກໃຫ້ຄຣິດຕະຈັກ ຫຼັກໆແລ້ວແມ່ນສຳລັບໂພສເຕີພາບພະຍົນ ແລະ ພາບອະທິບາຍໂດຍຫຍໍ້. ທຳອິດ, ຂ້ອຍບໍ່ໄດ້ຮູ້ຫຍັງຫຼາຍກ່ຽວກັບດ້ານວິຊາການ, ດັ່ງນັ້ນ ຂ້ອຍຈິ່ງຮຽນຮູ້ຫຼັກການ ແລະ ທັກສະດ້ານວິຊາການຢູ່ຕະຫຼອດ. ຂ້ອຍຂໍຄວາມຊ່ວຍເຫຼືອຈາກອ້າຍເອື້ອຍນ້ອງຢ່າງສຸພາບ ແລະ ຂ້ອຍລະມັດລະວັງທີ່ຈະຮັບເອົາຄໍາແນະນໍາຂອງຄົນອື່ນໃສ່ໃນແບບຂອງຂ້ອຍ. ຫຼັງຈາກນັ້ນໄລຍະໜຶ່ງ, ຂ້ອຍກໍ່ເລີ່ມຈັດການທັກສະດ້ານວິຊາການທີ່ຂ້ອຍຕ້ອງການສຳລັບໜ້າທີ່ໄດ້. ພາບອະທິບາຍໂດຍຫຍໍ້ຂອງຂ້ອຍຖືກວາງອອນໄລນ໌ ແລະ ອັດຕາການກົດຜ່ານກໍ່ຂ້ອນຂ້າງດີ. ມີໂພສເຕີໜຶ່ງໂດຍສະເພາະສຳລັບສາລະຄະດີທີ່ອ້າຍເອື້ອຍນ້ອງຫຼາຍຄົນຍົກຍ້ອງ. ຄົນອື່ນໆໄດ້ປຶກສາກັບຂ້ອຍຫຼາຍຢ່າງກ່ຽວກັບບັນຫາດ້ານວິຊາການ, ດັ່ງນັ້ນ ຂ້ອຍຮູ້ສຶກຄືກັບວ່າຂ້ອຍມີພອນສະຫວັນອັນແທ້ຈິງໃນດ້ານການອອກແບບກຣາບຟິກ. ຂ້ອຍກາຍເປັນຄົນອວດດີໂດຍບໍ່ຮູ້ຕົວ. 

ຕໍ່ມາ, ເມື່ອຂ້ອຍກຳລັງອອກແບບພາບອະທິບາຍໂດຍຫຍໍ້ທີ່ງ່າຍກວ່າໂພສເຕີພາບພະຍົນ, ຂ້ອຍຮູ້ສຶກວ່າຂ້ອຍມີທັກສະພໍທີ່ຈະເຮັດພວກມັນໃຫ້ສຳເລັດໄດ້ໂດຍໄວແທ້ໆ. ດັ່ງນັ້ນ ຂ້ອຍຈິ່ງເຮັດພວກມັນຕາມທັກສະດ້ານວິຊາການທີ່ຂ້ອຍມີໂດຍບໍ່ໄດ້ຄິດຫຼາຍ ຫຼື ສະແຫວງຫາຫຼັກການ. ຜົນທີ່ໄດ້ຄື ຂ້ອຍໄດ້ຮັບຄຳຄິດເຫັນຈາກອ້າຍເອື້ອຍນ້ອງ, ເວົ້າວ່າທັງແສງ ແລະ ສີແມ່ນບໍ່ເຂົ້າກັບຫົວຂໍ້. ຂ້ອຍບໍ່ໄດ້ພິຈາລະນາຄຳຄິດເຫັນຂອງພວກເຂົາ ຫຼື ຍອມຮັບມັນ, ແຕ່ກັບຄິດວ່າ “ພວກເຈົ້າບໍ່ມີລົດສະນິຍົມຫຍັງບໍ? ນີ້ແມ່ນຄວາມຄິດສ້າງສັນທີ່ກ້າຫານ. ຂ້ອຍໄດ້ພິຈາລະນາເບິ່ງທັງໝົດນີ້ ແລະ ມັນບໍ່ແມ່ນບັນຫາ. ເຈົ້າກຳລັງແນະນຳສິ່ງຕ່າງໆດ້ວຍຄວາມບໍ່ຮູ້”. ຂ້ອຍປະຕິເສດທີ່ຈະປ່ຽນແປງ ແລະ ອາລົມຂອງຂ້ອຍກໍ່ລຸກເປັນໄຟ. ຂ້ອຍປະຕິເສດທີ່ຈະເຮັດການດັດແກ້ໃດໆ. ຜົນທີ່ໄດ້ຄື ພາບອະທິບາຍໂດຍຫຍໍ້ບາງອັນຂອງຂ້ອຍຖືກປະຕິເສດ ຍ້ອນບັນຫາດ້ານຮູບພາບ. ຕໍ່ມາ ຂ້ອຍໄດ້ຍິນວ່າ ເອື້ອຍນ້ອງຄົນໜຶ່ງຮູ້ສືກຖຶກຂ້ອຍບີບບັງຄັບ ແລະ ຢ້ານທີ່ຈະໃຫ້ຄຳແນະນຳແກ່ຂ້ອຍຫຼາຍຂຶ້ນ. ຂ້ອຍຮູ້ສຶກບໍ່ດີເລີຍເມື່ອໄດ້ຍິນເລື່ອງນີ້, ແຕ່ຂ້ອຍບໍ່ໄດ້ທົບທວນຕົວເອງໃນແງ່ຂອງສິ່ງທີ່ໄດ້ເກີດຂຶ້ນ.

ຂ້ອຍໄດ້ເຮັດການອອກແບບສຳລັບໂພສເຕີພາບພະຍົນອີກເລື່ອງໜຶ່ງເມື່ອບໍ່ດົນມານີ້. ເປັນພາບພະຍົນກ່ຽວກັບຜູ້ທີ່ເຊື່ອຄົນໜຶ່ງທີ່ຖືກເຮັດໃຫ້ເຂົ້າໃຈຜິດ ແລະ ຖືກຄວບຄຸມໂດຍສິດຍາພິບານ ແລະ ຜູ້ອາວຸໂສ ແລະ ຖືກຈຳກັດໂດຍແນວຄິດທາງສາສະໜາ, ສະນັ້ນ ລາວຈະບໍ່ຍອມຮັບເອົາວຽກໃໝ່ຂອງພຣະເຈົ້າ. ໃນທີ່ສຸດລາວກໍ່ຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າອົງຊົງລິດທານຸພາບສູງສຸດຫຼັງຈາກທີ່ສະແຫວງຫາຄວາມຈິງ ແລະ ມາຢູ່ໃນຄວາມສະຫວ່າງຂອງພຣະເຈົ້າ. ຂ້ອຍພິຈາລະນາຫົວຂໍ້ນີ້ ແລະ ຄິດວ່າ “ໂພສເຕີຄວນໃຊ້ສີທີ່ບາງຕາຈາກມືດຫາສະຫວ່າງ, ບໍ່ມີຄວາມຄິດດີກວ່ານີ້ອີກແລ້ວ”. ຂ້ອຍໃຊ້ເວລາດົນຊອກຫາໂພສເຕີພາບພະຍົນທີ່ຄ້າຍຄືກັນເພື່ອໃຊ້ເປັນບ່ອນອ້າງອີງ. ເມື່ອຂ້ອຍເບິ່ງຮູບພາບສຸດທ້າຍຂອງຂ້ອຍ, ຂ້ອຍຄິດວ່າພາບນີ້ດີຫຼາຍ, ມັນເບິ່ງຄືກັບໂພສເຕີພາບພະຍົນເລື່ອງດັງໆ. ຂ້ອຍຍົກຍ້ອງຕົວເອງແທ້ໆ. ຈາກນັ້ນ ເອື້ອຍນ້ອງຄົນໜຶ່ງເຫັນໂພສເຕີຂອງຂ້ອຍ ແລະ ໃຫ້ຄຳແນະນຳແກ່ຂ້ອຍວ່າ: “ມັນມືດເກີນໄປຢູ່ບ່ອນນີ້. ບໍ່ມີລາຍລະອຽດ ແລະ ມັນຈືດເກີນໄປ”. ເອື້ອຍນ້ອງອີກຄົນໜຶ່ງມີຄໍາແນະນໍານີ້ວ່າ: “ໂດຍລວມແລ້ວມັນມືດເກີນໄປ, ມັນບໍ່ຈະແຈ້ງ. ມັນເບິ່ງຄືວ່າມືດມົວ. ພາບພະຍົນເລື່ອງນີ້ເປັນພະຍານຕໍ່ພຣະເຈົ້າ, ສະນັ້ນຮູບພາບບໍ່ຄວນຈະມືດເກີນໄປ”. ຂ້ອຍຮູ້ສຶກຕ້ານທານກັບສິ່ງທີ່ພວກເຂົາໄດ້ເວົ້າແທ້ໆ. ຂ້ອຍຄິດວ່າ “ຂ້ອຍຄິດວ່າອັນນີ້ດີຫຼາຍ. ເຈົ້າບໍ່ຮູ້ວິທີຈັດການກັບເງົາສະທ້ອນ, ແຕ່ເຈົ້າກຳລັງບອກຂ້ອຍວ່າຕ້ອງເຮັດແນວໃດ. ບໍ່ແມ່ນເຈົ້າພຽງຈູ້ຈີ້ຈຸກຈິກບໍ?” ສິ່ງທີ່ຂ້ອຍເວົ້າຄື “ນີ້ບໍ່ແມ່ນການແລເງົາທີ່ຖືກຕ້ອງບໍ? ຕ້ອງມີຄວາມແຕກຕ່າງລະຫວ່າງຄວາມສະຫວ່າງ ແລະ ຄວາມມືດ. ນອກຈາກນັ້ນ, ມັນແມ່ນສໍາລັບໂປສເຕີໃນພາບພະຍົນ, ສະນັ້ນ ປະເດັນຄືຕ້ອງເຮັດເລື່ອງການແລເງົາ. ນັ້ນແມ່ນວິທີການເຮັດໂປສເຕີໃນຮູບເງົາເລື່ອງອື່ນ. ບໍ່ມີຫຍັງຜິດປົກກະຕິກັບມັນ”. ຈາກນັ້ນຂ້ອຍສົ່ງສໍາເນົາຂອງໂປສເຕີພາບພະຍົນທີ່ຂ້ອຍອ້າງອີງເຖິງໃຫ້ພວກເຂົາ. ຂ້ອຍປະຫຼາດໃຈທີ່ພວກເຂົາເວົ້າວ່າ ໂພສເຕີຂອງຂ້ອຍມີພື້ນທີ່ມືດຫຼາຍເກີນໄປ ແລະ ມັນບໍ່ໄດ້ເບິ່ງງາມຄືກັບອີກອັນ. ຂ້ອຍຮູ້ສຶກລຳຄານແທ້ໆເມື່ອພວກເຂົາເວົ້າແນວນັ້ນ ແລະ ຄິດວ່າ “ເຈົ້າລືມໄປແລ້ວບໍວ່າເຈົ້າຂໍຄຳແນະນຳຈາກຂ້ອຍກ່ຽວກັບການແລເງົາຢູ່ສະເໝີ. ເຈົ້າບໍ່ມີພື້ນຖານຈັດການກັບເລື່ອງນີ້, ແຕ່ເຈົ້າກໍາລັງບອກຂ້ອຍວ່າຕ້ອງເຮັດແນວໃດ. ເຈົ້າບໍ່ກຳລັງພະຍາຍາມສອນປາລອຍນ້ຳບໍ?” ເພື່ອພິສູດວ່າ ຂ້ອຍຖືກ, ຂ້ອຍຈິ່ງສົ່ງຮູບພາບທີ່ຂ້ອຍໄດ້ອອກແບບໃຫ້ອ້າຍເອື້ອຍນ້ອງຄົນອື່ນເບິ່ງ, ແຕ່ພວກເຂົາກໍ່ບອກຂ້ອຍເຊັ່ນກັນວ່າມັນມືດເກີນໄປ. ຂ້ອຍກໍ່ພຽງແຕ່ຕ້ອງຕັດສິນໃຈເຮັດສິ່ງທີ່ຍາກ ແລະ ປ່ຽນແປງມັນ. ຂ້ອຍຍັງຄິດວ່າຂ້ອຍມີຄວາມຄິດທີ່ຖືກຕ້ອງ ແລະ ມັນສອດຄ່ອງກັບຫຼັກການໃນການແລເງົາ, ດັ່ງນັ້ນ ຂ້ອຍຈິ່ງປັບປ່ຽນເລັກນ້ອຍ, ແຕ່ມັນຍັງບໍ່ຖືກຍອມຮັບເທື່ອ. ຜົນທີ່ໄດ້ຄື ຂ້ອຍກຳລັງເຮັດວຽກກັບຮູບພາບທີ່ຄວນໃຊເວລາໜຶ່ງອາທິດເປັນເວລາເກືອບໜຶ່ງເດືອນ. ໃນທີ່ສຸດມັນຖືກໂຍນຖິ້ມເພາະບັນຫາການອອກແບບ. ນັ້ນເປັນຄືກັບການຕົບໜ້າຂ້ອຍ. ຂ້ອຍຮູ້ສຶກທໍ້ແທ້ ແລະ ໝົດກຳລັງໃຈ ແລະ ຂ້ອຍບໍ່ຕ້ອງການເປີດໃຈໃນການສົນທະນາກັບຄົນອື່ນ. ຂ້ອຍຢູ່ໃນບ່ອນມືດທີ່ເຈັບປວດ. ຈາກນັ້ນຫົວໜ້າທີມໄດ້ເຕືອນຂ້ອຍວ່າການອອກແບບເມື່ອບໍ່ດົນມານີ້ຂອງຂ້ອຍປະສົບຜົນສໍາເລັດ ແລະ ຂ້ອຍຈໍາເປັນຕ້ອງໄຕ່ຕອງຕົວເອງຕໍ່ໜ້າພຣະເຈົ້າທັນທີ. ເມື່ອນັ້ນເອງທີ່ຂ້ອຍມາໄຕ່ຕອງຢູ່ຕໍ່ໜ້າພຣະເຈົ້າ ແລະ ຂ້ອຍພົບພຣະທຳບາງຂໍ້ຂອງພຣະເຈົ້າທີ່ກ່ຽວຂ້ອງ. 

ຂ້ອຍໄດ້ອ່ານສິ່ງນີ້ໃນການເຝົ້າດ່ຽວຂອງຂ້ອຍມື້ໜຶ່ງ: “ເມື່ອບັນຫາເກີດຂຶ້ນກັບເຈົ້າ, ເຈົ້າຕ້ອງບໍ່ອວດເກັ່ງ ໂດຍຄິດວ່າ ‘ຂ້ອຍເຂົ້າໃຈຫຼັກການ ແລະ ຂ້ອຍມີສິດຕັດສິນໃຈ. ພວກເຈົ້າບໍ່ມີຄຸນສົມບັດທີ່ຈະເວົ້າ. ພວກເຈົ້າຮູ້ຈັກຫຍັງ? ພວກເຈົ້າບໍ່ເຂົ້າໃຈ; ຂ້ອຍເຂົ້າໃຈ!’ ນີ້ຄືການເປັນຄົນອວດເກັ່ງ. ການເປັນຄົນອວດເກັ່ງແມ່ນອຸປະນິໄສທີ່ເສື່ອມຊາມ ແລະ ຊົ່ວຮ້າຍ; ມັນບໍ່ແມ່ນສິ່ງທີ່ຢູ່ພາຍໃນຄວາມເປັນມະນຸດທີ່ປົກກະຕິ”. “ບາງຄົນອວດເກັ່ງຢູ່ສະເໝີ ແລະ ຢືນຢັນໃນວິທີທາງຂອງພວກເຂົາເອງ ໂດຍເວົ້າວ່າ ‘ຂ້ອຍຈະບໍ່ຟັງຜູ້ໃດ. ເຖິງແມ່ນວ່າຂ້ອຍຟັງ, ມັນກໍຈະເປັນພຽງພາບລັກພາຍນອກ, ຂ້ອຍຈະບໍ່ປ່ຽນແປງຫຍັງ. ຂ້ອຍຈະເຮັດສິ່ງຕ່າງໆດ້ວຍວິທີຂອງຂ້ອຍ; ຂ້ອຍຮູ້ສຶກວ່າຂ້ອຍຖືກຕ້ອງ ແລະ ມີເຫດຜົນຢ່າງສົມບູນ’ ເຈົ້າອາດມີເຫດຜົນ ແລະ ອາດບໍ່ມີຄວາມຜິດພາດອັນໃຫຍ່ຫຼວງໃນສິ່ງທີ່ເຈົ້າເຮັດ; ເຈົ້າອາດບໍ່ເຮັດຫຍັງຜິດ ແລະ ເຈົ້າອາດມີຄວາມເຂົ້າໃຈທີ່ດີກ່ຽວກັບລັກສະນະທາງເຕັກນິກຂອງບັນຫາຫຼາຍກວ່າຄົນອື່ນ, ແຕ່ຫຼັງຈາກທີ່ເຈົ້າປະພຶດ ແລະ ປະຕິບັດໃນວິທີນີ້, ຄົນອື່ນກໍຈະເຫັນ ແລະ ພວກເຂົາຈະເວົ້າວ່າ: ‘ນິໄສຂອງບຸກຄົນນີ້ບໍ່ດີ! ເມື່ອບັນຫາເກີດຂຶ້ນກັບພວກເຂົາ, ພວກເຂົາກໍບໍ່ຍອມຮັບໃນສິ່ງທີ່ຄົນອື່ນເວົ້າ, ບໍ່ວ່າຖືກ ຫຼື ຜິດ. ມັນລ້ວນແລ້ວແຕ່ເປັນການຕໍ່ຕ້ານ. ບຸກຄົນນີ້ບໍ່ຍອມຮັບຄວາມຈິງ’. ແລ້ວຖ້າຜູ້ຄົນເວົ້າວ່າເຈົ້າບໍ່ຍອມຮັບຄວາມຈິງ, ພຣະເຈົ້າຕ້ອງຄິດແນວໃດ? ພຣະເຈົ້າສາມາດເຫັນການສະແດງອອກເຫຼົ່ານີ້ຂອງເຈົ້າບໍ? ພຣະເຈົ້າສາມາດເບິ່ງເຫັນພວກມັນທັງໝົດຢ່າງຊັດເຈນ. ພຣະເຈົ້າບໍ່ພຽງແຕ່ຄົ້ນຫາໃນຫົວໃຈສ່ວນເລິກທີ່ສຸດຂອງມະນຸດ, ແຕ່ຍັງເຝົ້າເບິ່ງທຸກສິ່ງທີ່ເຈົ້າເວົ້າ ແລະ ເຮັດຕະຫຼອດເວລາ, ໃນທຸກຫົນແຫ່ງ. ແລ້ວເມື່ອພຣະອົງເຫັນສິ່ງເຫຼົ່ານີ້, ພຣະອົງຈະເຮັດແນວໃດ? ພຣະອົງເວົ້າວ່າ: ‘ເຈົ້າດື້ດ້ານ. ສະນັ້ນ ເຈົ້າຈຶ່ງຕົກຢູ່ໃນກໍລະນີທີ່ເຈົ້າຖືກຕ້ອງ ແລະ ເຈົ້າກໍຕົກຢູ່ໃນກໍລະນີທີ່ເຈົ້າຜິດເຊັ່ນກັນ. ໃນທຸກກໍລະນີ, ການເປີດເຜີຍ ແລະ ການສະແດງອອກທັງໝົດຂອງເຈົ້າເປັນສິ່ງທີ່ຄັດແຍ້ງກັນ ແລະ ຕໍ່ຕ້ານກັນ. ເຈົ້າບໍ່ຍອມຮັບແນວຄິດ ຫຼື ຂໍ້ສະເໜີຂອງຄົນອື່ນ. ທຸກສິ່ງທີ່ຢູ່ພາຍໃນຫົວໃຈຂອງເຈົ້າເປັນການຂັດແຍ້ງ, ການປິດລ້ອມ ແລະ ການປະຕິເສດ. ເຈົ້າລຳບາກຫຼາຍ!’” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໂດຍການມີຊີວິດຢູ່ຕໍ່ໜ້າພຣະເຈົ້າຢູ່ເລື້ອຍໆເທົ່ານັ້ນ, ຄົນໆໜຶ່ງຈຶ່ງສາມາດມີຄວາມສຳພັນທີ່ເປັນປົກກະຕິກັບພຣະອົງ). ພຣະເຈົ້າເບິ່ງເຂົ້າໄປໃນຫົວໃຈ ແລະ ຈິດໃຈຂອງພວກເຮົາແທ້ໆ. ສິ່ງນີ້ເປີດໂປງສະພາວະຂອງຂ້ອຍຢ່າງສິ້ນເຊີງ. ຂ້ອຍໄດ້ເປີດເຜີຍອຸປະນິໃສແຫ່ງຄວາມອວດດີຂອງຊາຕານ. ເມື່ອໂພສເຕີຂອງຂ້ອຍເປັນທີ່ຍອມຮັບ ແລະ ໄດ້ຮັບການຍົກຍ້ອງຈາກອ້າຍເອື້ອຍນ້ອງ, ຂ້ອຍຄິດວ່າເປັນຍ້ອນທັກສະຂອງຂ້ອຍເອງ ແລະ ບໍ່ມີໃຜທຽບໄດ້ກັບການອອກແບບ ແລະ ຄວາມຮູ້ດ້ານວິຊາການຂອງຂ້ອຍ. ເມື່ອຄົນອື່ນໃຫ້ຄຳແນະນຳແກ່ຂ້ອຍ, ຂ້ອຍກໍ່ປະຕິເສດທີ່ຈະຍອມຮັບພວກມັນ, ຄິດວ່າພວກເຂົາບໍ່ເຂົ້າໃຈ. ແມ່ແຕ່ເມື່ອຫຼາຍຄົນໃຫ້ຄຳແນະນຳອັນດຽວກັນ, ຂ້ອຍກໍ່ດື້ດ້ານແທ້ໆ. ຂ້ອຍທຳທ່າວ່າຍອມຮັບສິ່ງທີ່ພວກເຂົາເວົ້າ, ແຕ່ທີ່ຈິງແລ້ວ ຂ້ອຍຍຶດຕິດກັບຄວາມຄິດຂອງຂ້ອຍເອງ. ຂ້ອຍປ່ຽນສະເພາະສິ່ງທີ່ເໝາະສົມກັບຂ້ອຍເທົ່ານັ້ນ ແລະ ປະຕິເສດທີ່ຈະປ່ຽນສິ່ງທີ່ຂ້ອຍບໍ່ເຫັນດີນຳ. ຂ້ອຍຫາຂໍ້ແກ້ຕົວທຸກຮູບແບບເພື່ອໂຕ້ຖຽງກັບຜູ້ຄົນ ແລະ ເຖິງຂັ້ນອາລົມເສຍ. ຂ້ອຍລົງເອີຍດ້ວຍການຢັບຢັ້ງເອື້ອຍນ້ອງຄົນໜຶ່ງແບບນັ້ນ. ຂ້ອຍຮັບຮູ້ວ່າຂ້ອຍອວດດີເກີນຄວາມຮູ້ສຶກທັງໝົດ. ຂ້ອຍບໍ່ມີເຫດຜົນໂດຍສິ້ນເຊີງ! ຂ້ອຍອວດດີຫຼາຍ ແລະ ຖືວ່າຕົວເອງຊອບທຳຈົນຂ້ອຍບໍ່ຕ້ອງການຍອມຮັບຄຳແນະນຳຂອງຄົນອື່ນ. ບໍ່ສະເພາະແຕ່ຮູບພາບຂອງຂ້ອຍເທົ່ານັ້ນທີ່ຕ້ອງຖືກກວດແກ້ຊ້ຳແລ້ວຊ້ຳອີກ, ເຮັດໃຫ້ວຽກຂອງພວກເຮົາບໍ່ດີຂຶ້ນ, ແຕ່ສະພາວະຂອງຂ້ອຍເອງກໍ່ຍັງຊຸດໂຊມລົງ. ຖ້າບໍ່ຜະເຊີນກັບຄວາມລົ້ມເຫຼວ ແລະ ຄວາມພ່າຍແພ້ເຫຼົ່ານັ້ນ, ຂ້ອຍຄົງຈະບໍ່ໄດ້ມາຢູ່ຕໍ່ໜ້າພຣະເຈົ້າເພື່ອໄຕ່ຕອງ ແລະ ຮູ້ຈັກຕົວເອງ. ຖ້າຂ້ອຍບໍ່ຫວນກັບຄືນ, ແຕ່ດຳເນີນຊີວິດຕາມອຸປະນິໄສທີ່ອວດດີຂອງຂ້ອຍຕໍ່ໄປ, ຄົນອື່ນໆຄົງຈະປະຕິເສດຂ້ອຍ ແລະ ພຣະເຈົ້າຄົງຈະລັງກຽດຂ້ອຍ. ຂ້ອຍຮູ້ສຶກເສຍໃຈ ແລະ ຮູ້ສຶກຢ້ານເລັກນ້ອຍກັບຄວາມຄິດນັ້ນ. ຂ້ອຍມາຢູ່ຕໍ່ໜ້າພຣະເຈົ້າທັນທີໃນຄຳອະທິຖານ, ເຕັມໃຈທີ່ຈະກັບໃຈ.

ຫຼັງຈາກນັ້ນ, ຂ້ອຍກໍ່ເປີດໃຈກັບເອື້ອຍນ້ອງໃນທີມກ່ຽວກັບອຸປະນິໄສທີ່ຂ້ອຍໄດ້ເຜີຍອອກມາ ແລະ ບອກພວກເຂົາວ່າຂ້ອຍເຕັມໃຈທີ່ຈະຍອມຮັບຄຳແນະນຳຕ່າງໆ ແລະ ຖືກຈັດການ. ໃນໜ້າທີ່ຂອງຂ້ອຍນັບແຕ່ນັ້ນເປັນຕົ້ນມາ, ອ້າຍເອື້ອຍນ້ອງໃຫ້ຄຳແນະນຳແກ່ຂ້ອຍຫຼາຍຂໍ້ ແລະ ຕອນທຳອິດມັນຂ້ອນຂ້າງຍາກສຳລັບຂ້ອຍທີ່ຈະຍອມຮັບຄຳແນະນຳເຫຼົ່ານັ້ນ. ແຕ່ເມື່ອຂ້ອຍຈື່ຄວາມລົ້ມເຫຼວເມື່ອບໍ່ດົນມານີ້ຂອງຂ້ອຍ, ຂ້ອຍກໍ່ຈະອະທິຖານ ແລະ ປະຖິ້ມຕົວເອງ. ຂ້ອຍຄິດເຖິງວ່າເປັນຫຍັງພວກເຂົາຈິ່ງໃຫ້ຄຳແນະນຳແບບນັ້ນ, ແມ່ນຫຍັງທີ່ສາມາດບັນລຸໄດ້ໂດຍການປະຕິບັດຕາມຄຳແນະນຳນັ້ນ ແລະ ບັນຫາຢູ່ບ່ອນໃດ. ແລ້ວຂ້ອຍກໍ່ພິຈາລະນາມັນໂດຍອີງໃສ່ຫຼັກການ. ດ້ວຍວິທີນັ້ນ ມັນງ່າຍຂຶ້ນທີ່ຈະເຂົ້າໃຈ ແລະ ຍອມຮັບຄຳແນະນຳຂອງຄົນອື່ນ ແລະ ການກວດແກ້ຂອງຂ້ອຍກໍ່ໄດ້ຮັບການຕອບຮັບທີ່ດີຂຶ້ນຫຼາຍ. ຂ້ອຍຍັງເຫັນເຊັ່ນກັນວ່າການປະຕິບັດຄວາມຈິງນັ້ນມະຫັດສະຈັນສ່ຳໃດ. ແຕ່ອຸປະນິໄສທີ່ອວດດີຂອງຂ້ອຍຝັງແໜ້ນໃນຕົວຂ້ອຍແທ້ໆ, ດັ່ງນັ້ນຂ້ອຍຈິ່່ງບໍ່ສາມາດຖອນຮາກຂອງມັນໄດ້ດ້ວຍປະສົບການຄວາມລົ້ມເຫຼວພຽງຄັ້ງດຽວໄດ້.

ຂ້ອຍຈົມລົງໃນຄວາມອວດດີໄລຍະໜຶ່ງຕໍ່ມາ. ມີຄັ້ງໜຶ່ງ ຂ້ອຍອອກແບບພາບອະທິບາຍໂດຍຫຍໍ້ສຳລັບເພງສັນລະເສີນຄຣິດຕະຈັກ. ຂ້ອຍຄິດວ່າເນື່ອງຈາກວ່າພວກມັນແມ່ນການທີ່ອ້າຍເອື້ອຍນ້ອງສະແດງການຍ້ອງຍໍພຣະເຈົ້າຫຼັງຈາກທີ່ໄດ້ປະສົບກັບພາລະກິດຂອງພຣະອົງ, ມັນຄວນຈະມີຄວາມຮູ້ສຶກທີ່ອົບອຸ່ນ, ໂຣແມນຕິກ, ສວຍງາມ. ຂ້ອຍຄິດກ່ຽວກັບທິດສະດີສີບາງອັນທີ່ຂ້ອຍໄດ້ຮຽນຮູ້ທີ່ເວົ້າວ່າສີມ່ວງປະກອບດ້ວຍຄວາມຮູ້ສຶກນັ້ນ ແລະ ມີຄວາມໝາຍທີ່ມີກຽດ ແລະ ສະຫງ່າງາມ. ຂ້ອຍຮູ້ສຶກວ່າຂ້ອຍບໍ່ສາມາດຜິດໄດ້ໂດຍການໃຊ້ສີມ່ວງເປັນສີຫຼັກ. ເມື່ອຂ້ອຍເຮັດແລ້ວ, ອ້າຍເອື້ອຍນ້ອງບາງຄົນເວົ້າວ່າພວກເຂົາມັກຄວາມຄິດຂອງຂ້ອຍໃນນັ້ນ ແລະ ສີກໍ່ງາມ. ຂ້ອຍພໍໃຈກັບຕົວເອງຫຼາຍ ແລະ ຄິດວ່າ ສະຫຼຸບແລ້ວຂ້ອຍກໍ່ມີຄວາມສາມາດບາງຢ່າງ ແລະ ຂີດຄວາມສາມາດໃນການອອກແບບ. ຂ້ອຍປະຫຼາດໃຈເມື່ອເອື້ອຍນ້ອງຄົນໜຶ່ງທີ່ຫາກໍ່ເລີ່ມໃນການອອກແບບສົ່ງຄຳແນະນຳໃຫ້ຂ້ອຍ, ເວົ້າວ່າ “ເພງສັນລະເສີນຂອງຄຣິດຕະຈັກແມ່ນປະສົບການ ແລະ ຄວາມເຂົ້າໃຈຕົວຈິງຈາກອ້າຍເອື້ອຍນ້ອງ. ການໃຊ້ສີມ່ວງເປັນຄືຝັນຫຼາຍເກີນໄປ ແລະ ມັນບໍ່ເຂົ້າກັບອາລົມຂອງເພງສັນລະເສີນ. ມັນເບິ່ງບໍ່ສະບາຍຕາປານໃດ. ຂ້ອຍຂໍແນະນຳໃຫ້ປ່ຽນ”. ຂ້ອຍອ່ານຄຳແນະນຳຂອງລາວ ແຕ່ຮູ້ສຶກມີການຕໍ່ຕ້ານທີ່ແທ້ຈິງຢູ່ພາຍໃນ. ຂ້ອຍຄິດວ່າ “ຂ້ອຍໄດ້ຜ່ານຫຼາຍໆການຝຶກອົບຮົມການໃຊ້ອຸປະກອນທີ່ບົ່ງບອກວ່າສີມ່ວງມີຄວາມຮູ້ສຶກອົບອຸ່ນດີ. ນອກຈາກນັ້ນ, ຍັງມີຫຼາຍແບບອື່ນທາງອອນລາຍທີ່ໃຊ້ສີມ່ວງແບບນີ້. ເປັນຫຍັງເຈົ້າຈິ່ງເວົ້າວ່າມັນເບິ່ງບໍ່ສະບາຍຕາ? ຍິ່ງໄປກວ່ານັ້ນ, ເຈົ້າຫາກໍ່ເລີ່ມເຮັດບາງສິ່ງທີ່ໃໝ່ ແລະ ບໍ່ໄດ້ອອກແບບຫຍັງດ້ວຍຕົວເຈົ້າເອງ, ແຕ່ເຈົ້າໃຫ້ຄໍາແນະນໍາຂ້ອຍ. ເຈົ້າບໍ່ຮູ້ຂີດຈຳກັດຂອງຕົວເຈົ້າເອງ”. ແຕ່ຂ້ອຍຍັງຮູ້ສຶກບໍ່ສະບາຍໃຈທີ່ຈະປະຕິເສດລາວຢ່າງກົງໄປກົງມາ, ສະນັ້ນ ຂ້ອຍຈິ່ງເລີກຫຍຸ້ງກັບລາວ ໂດຍເວົ້າວ່າຂ້ອຍຈະກວດເບິ່ງຄໍາແນະນໍາຂອງອ້າຍເອື້ອຍນ້ອງຄົນອື່ນ. ຂ້ອຍບໍ່ເຄີຍໄປຂໍຄວາມຄິດເຫັນຈາກຜູ້ອື່ນ, ແຕ່ພຽງແຕ່ປັດມັນຖິ້ມໄປ.

ສອງສາມມື້ຕໍ່ມາ, ເອື້ອຍນ້ອງອີກຄົນໃຫ້ຄຳຄິດເຫັນແບບດຽວກັນແກ່ຂ້ອຍ ແລະ ເວົ້າວ່າສີທີ່ຂ້ອຍໃຊ້ນັ້ນໜ້າຫົດຫູ່. ລາວແນະນຳໃຫ້ຂ້ອຍປ່ຽນສີ. ຫົວໜ້າທີມເຕືອນຂ້ອຍບໍ່ໃຫ້ດື້ດ້ານ ແລະ ຂ້ອຍຄວນເຮັດການປ່ຽນແປງເພື່ອກວດຄືນຕໍ່ໄປ. ໃນຈຸດນັ້ນ ຂ້ອຍບໍ່ກ້າປະຕິເສດທີ່ຈະປ່ຽນມັນ, ດັ່ງນັ້ນ ຂ້ອຍຈິ່ງພະຍາຍາມເຮັດການປ່ຽນແປງບາງຢ່າງ. ແຕ່ຂ້ອຍບໍ່ໄດ້ເຕັມໃຈປ່ອຍວາງແບບສີມ່ວງນັ້ນ. ຂ້ອຍຄິດວ່າ “ການອອກແບບຂອງຂ້ອຍດ້ວຍສີນີ້ບໍ່ໄດ້ຂີ້ຮ້າຍປານນັ້ນ. ບາງຄົນກໍ່ມັກມັນ, ສະນັ້ນ ເປັນຫຍັງຂ້ອຍຕ້ອງປ່ຽນມັນ?” ດັ່ງນັ້ນ ຂ້ອຍຈິ່ງດິ້ນລົນທີ່ຈະປ່ຽນມັນເມື່ອຂ້ອຍຄິດເຖິງມັນແບບນັ້ນ. ມັນຍັງເບິ່ງຄືວ່າບໍ່ງາມປານໃດຫຼັງຈາກທີ່ພະຍາຍາມແລ້ວສອງສາມຄັ້ງ. ແລ້ວກໍ່ເກີດມີຂໍ້ບົກຜ່ອງເກີດຂຶ້ນໃນຮູບພາບໃນການດັດແກ້ໜຶ່ງ ເຊິ່ງຂ້ອຍໃຊ້ເວລາເປັນຊົ່ວໂມງໆແຕ່ກໍ່ບໍ່ສາມາດຫາວິທີແກ້ມັນໄດ້. ຂ້ອຍຮູ້ສຶກທໍ້ແທ້ຢ່າງບໍ່ໜ້າເຊື່ອ ແລະ ໝົດປັນຍາ ແລະ ເຖິງກັບຢາກຍອມແພ້. ຂ້ອຍຄິດກ່ຽວກັບວ່າຂ້ອຍໃຊ້ເວລາໜຶ່ງເດືອນແນວໃດກັບຮູບພາບໜຶ່ງໃນການດັດແກ້ມັນຫົກເທື່ອ ແລະ ຄົນອື່ນໆໄດ້ໃຫ້ຄຳແນະນຳຫຼາຍຢ່າງແກ່ຂ້ອຍ. ຂ້ອຍຍັງເຮັດມັນບໍ່ສຳເລັດ ແລະ ມັນເຮັດໃຫ້ວຽກຂອງພວກເຮົາຢຸດຊະງັກ. ຂ້ອຍອາລົມເສຍແທ້ໆ. ຂ້ອຍຈື່ໄດ້ວ່າຂ້ອຍຂັດຂວາງການເຮັດວຽກຂອງພວກເຮົາມາກ່ອນແນວໃດເພາະວ່າຂ້ອຍເປັນຄົນອວດດີ ແລະ ບໍ່ສາມາດຮັບເອົາຄໍາຕິຊົມໄດ້. ຕອນນີ້ ຂ້ອຍອວດດີອີກຄັ້ງ ແລະ ປະຕິເສດຄຳແນະນຳຂອງຄົນອື່ນ. ນັ້ນບໍ່ແມ່ນບັນຫາເກົ່າໆເດີມໆບໍ? ຂ້ອຍມາອະທິຖານຕໍ່ໜ້າພຣະເຈົ້າໂດຍໄວວ່າ “ໂອ ພຣະເຈົ້າ, ອຸປະນິໄສທີ່ອວດດີຂອງຂ້ານ້ອຍນັ້ນຮ້າຍແຮງແທ້. ຂ້ານ້ອຍບໍ່ສາມາດອ່ອນນ້ອມໃນສະຖານະການນີ້. ກາລຸນາສ່ອງສະຫວ່າງ ແລະ ຊີ້ນຳຂ້ານ້ອຍ ເພື່ອໃຫ້ຂ້ານ້ອຍສາມາດເຂົ້າໃຈຄວາມປະສົງຂອງພຣະອົງ, ຮູ້ຈັກຕົວເອງຢ່າງແທ້ຈິງ ແລະ ອອກມາຈາກສະພາວະນີ້”. 

ຕໍ່ມາ ຂ້ອຍໄດ້ອ່ານບົດຄວາມນີ້ຈາກພຣະທຳຂອງພຣະເຈົ້າ: “ຄວາມອວດດີເປັນສາເຫດຂອງອຸປະນິໄສທີ່ເສື່ອມຊາມຂອງມະນຸດ. ຍິ່ງຜູ້ຄົນອວດດີສໍ່າໃດ, ພວກເຂົາກໍຍິ່ງມີແນວໂນ້ມທີ່ຈະຕໍ່ຕ້ານພຣະເຈົ້າຫຼາຍສໍ່ານັ້ນ. ບັນຫານີ້ຮ້າຍແຮງສໍ່າໃດ? ບໍ່ພຽງແຕ່ວ່າຜູ້ຄົນທີ່ມີອຸປະນິໄສທີ່ອວດດີຈະຄິດວ່າທຸກຄົນຢູ່ພາຍໃຕ້ພວກເຂົາ, ແຕ່ສິ່ງທີ່ໂຫດຮ້າຍທີ່ສຸດກໍຄື ພວກເຂົາເຖິງກັບໂອ້ອວດໃສ່ພຣະເຈົ້າ. ດ້ານພາຍນອກ ເຖິງແມ່ນບາງຄົນອາດປາກົດວ່າເຊື່ອໃນພຣະເຈົ້າ ແລະ ຕິດຕາມພຣະອົງ, ພວກເຂົາບໍ່ໄດ້ປະຕິບັດຕໍ່ພຣະອົງຄືກັບພຣະເຈົ້າເລີຍ. ພວກເຂົາຮູ້ສຶກຢູ່ສະເໝີວ່າພວກເຂົາມີຄວາມຈິງ ແລະ ຄິດວ່າໂລກເປັນຂອງພວກເຂົາເອງ. ນີ້ແມ່ນແກ່ນແທ້ ແລະ ສາເຫດຂອງອຸປະນິໄສທີ່ອວດດີ ແລະ ມັນມາຈາກຊາຕານ. ສະນັ້ນ, ບັນຫາຂອງຄວາມອວດດີຕ້ອງຖືກແກ້ໄຂ. ການຮູ້ສຶກວ່າຄົນໜຶ່ງດີກວ່າຄົນອື່ນ, ນັ້ນເປັນສິ່ງທີ່ບໍ່ສຳຄັນ. ບັນຫາທີ່ຮ້າຍແຮງກໍຄືອຸປະນິໄສທີ່ອວດດີຂອງຄົນໆໜຶ່ງໄດ້ຫ້າມບໍ່ໃຫ້ເຂົາຍອມຕໍ່ພຣະເຈົ້າ, ຍອມຕໍ່ການປົກຄອງຂອງພຣະອົງ ແລະ ການຈັດແຈງຂອງພຣະອົງ; ບຸກຄົນດັ່ງກ່າວຮູ້ສຶກຢູ່ສະເໝີວ່າມັກຈະແຂ່ງຂັນກັບພຣະເຈົ້າເພື່ອເອົາອຳນາດເໜືອຄົນອື່ນ. ບຸກຄົນປະເພດນີ້ບໍ່ເຄົາລົບພຣະເຈົ້າແມ່ນແຕ່ໜ້ອຍດຽວ, ບໍ່ຕ້ອງເວົ້າເຖິງເລື່ອງການຮັກພຣະເຈົ້າ ຫຼື ການຍອມຕໍ່ພຣະອົງເລີຍ. ຜູ້ຄົນທີ່ອວດດີ ແລະ ຫຼອກລວງ ໂດຍສະເພາະແມ່ນຄົນທີ່ອວດດີຫຼາຍຈົນສູນເສຍສະຕິຂອງພວກເຂົາ ແມ່ນບໍ່ສາມາດຍອມຕໍ່ພຣະເຈົ້າໃນຄວາມເຊື່ອຂອງພວກເຂົາໃນພຣະອົງ ແລະ ເຖິງກັບຍົກຍ້ອງ ແລະ ເປັນພະຍານໃຫ້ກັບຕົນເອງ. ຜູ້ຄົນດັ່ງກ່າວຕໍ່ຕ້ານພຣະເຈົ້າທີ່ສຸດ. ຖ້າຜູ້ຄົນປາຖະໜາທີ່ຈະໄປເຖິງຈຸດທີ່ພວກເຂົາເຄົາລົບພຣະເຈົ້າ, ແລ້ວພວກເຂົາຕ້ອງແກ້ໄຂອຸປະນິໄສທີ່ອວດດີຂອງພວກເຂົາກ່ອນ. ຍິ່ງເຈົ້າແກ້ໄຂອຸປະນິໄສທີ່ອວດດີຂອງເຈົ້າຢ່າງລະອຽດຫຼາຍສໍ່າໃດ, ເຈົ້າກໍຍິ່ງຈະມີຄວາມເຄົາລົບສຳລັບພຣະເຈົ້າຫຼາຍສໍ່ານັ້ນ ແລະ ມີແຕ່ເມື່ອນັ້ນ ເຈົ້າຈຶ່ງສາມາດຍອມຕໍ່ພຣະອົງ ແລະ ສາມາດຮັບເອົາຄວາມຈິງ ແລະ ຮູ້ຈັກພຣະອົງໄດ້” (ຄັດຈາກການສົນທະນາຂອງພຣະເຈົ້າ). ສິ່ງນີ້ຊ່ວຍໃຫ້ຂ້ອຍເຂົ້າໃຈວ່າຄວາມອວດດີແມ່ນຮາກເຫງົ້າຂອງການຕໍ່ຕ້ານພຣະເຈົ້າ. ການຖືກຄວບຄຸມໂດຍອຸປະນິໄສທີ່ອວດດີຂອງຂ້ອຍ, ຂ້ອຍຄິດວ່າຂ້ອຍຖືກຢູ່ສະເໝີ, ຄືກັບວ່າມຸມມອງຂອງຂ້ອຍເປັນຄວາມຈິງ, ຄືກັບວ່າພວກມັນມີສິດອຳນາດ. ຂ້ອຍບໍ່ມີຄວາມປາຖະໜາທີ່ຈະສະແຫວງຫາຄວາມຈິງ ແລະ ອ່ອນນ້ອມຕໍ່ພຣະເຈົ້າ. ຂ້ອຍຈະບໍ່ຍອມຮັບເອົາຄຳແນະນຳຂອງຜູ້ໃດເລີຍ. ໂດຍສະເພາະໃນເວລາທີ່ບາງຄົນຜູ້ທີ່ບໍ່ຊໍານິຊໍານານທາງດ້ານເຕັກນິກ ຫຼື ບໍ່ເຂົ້າໃຈດ້ານວິຊາການສະເພາະໃດໜຶ່ງໄດ້ໃຫ້ຄໍາແນະນໍາຂອງພວກເຂົາແກ່ຂ້ອຍ, ຂ້ອຍຕໍ່ຕ້ານແທ້ໆ. ຂ້ອຍເຮັດຄືກັບວ່າຂ້ອຍຍອມຮັບພວກເຂົາ, ແຕ່ໃນຄວາມຈິງແລ້ວ ຂ້ອຍບໍ່ໄດ້ຮັບເອົາຄຳແນະນຳຂອງພວກເຂົາຢ່າງຈິງຈັງ. ພຣະເຈົ້າເຕືອນຂ້ອຍຫຼາຍຄັ້ງຜ່ານຄົນອື່ນໆໃຫ້ປະຖິ້ມຄວາມປະສົງຂອງຂ້ອຍ, ສຸມໃສ່ສິ່ງທີ່ເປັນປະໂຫຍດແກ່ເຮືອນຂອງພຣະເຈົ້າ, ສະແຫວງຫາ, ພະຍາຍາມ ແລະ ສ້າງວິໄສທັດທີ່ດີທີ່ສຸດ. ແຕ່ຂ້ອຍດື້ດ້ານ ແລະ ຍິ່ງຍະໂສຢ່າງບໍ່ໜ້າເຊື່ອ. ຂ້ອຍຖືເອົາຄວາມຄິດ ແລະ ປະສົບການຂອງຂ້ອຍເອງເປັນຄວາມຈິງ ແລະ ຂ້ອຍຂຸດສົ້ນຕີນຂອງຕົນເມື່ອຄຳແນະນຳຂອງຄົນອື່ນບໍ່ໄດ້ຜ່ານການລວມຕົວກັບຂ້ອຍ. ສິ່ງນີ້ຂັດຂວາງວຽກງານຂອງເຮືອນຂອງພຣະເຈົ້າ. ແລ້ວໃນທີ່ສຸດ ຂ້ອຍກໍ່ເລີ່ມເຂົ້າໃຈພຣະທຳເຫຼົ່ານີ້ຂອງພຣະເຈົ້າ: “ບໍ່ພຽງແຕ່ວ່າຜູ້ຄົນທີ່ມີອຸປະນິໄສທີ່ອວດດີຈະຄິດວ່າທຸກຄົນຢູ່ພາຍໃຕ້ພວກເຂົາ, ແຕ່ສິ່ງທີ່ໂຫດຮ້າຍທີ່ສຸດກໍຄື ພວກເຂົາເຖິງກັບໂອ້ອວດໃສ່ພຣະເຈົ້າ”. “ຍິ່ງຜູ້ຄົນອວດດີສໍ່າໃດ, ພວກເຂົາກໍຍິ່ງມີແນວໂນ້ມທີ່ຈະຕໍ່ຕ້ານພຣະເຈົ້າຫຼາຍສໍ່ານັ້ນ”. ຂ້ອຍເຊື່ອໝັ້ນໃນຕົວພວກເຂົາຢ່າງສິ້ນເຊີງ. ຂ້ອຍຍັງຮູ້ສຶກຢ້ານເລັກນ້ອຍ. ມັນເຕືອນຂ້ອຍກ່ຽວກັບພວກຕໍ່ຕ້ານພຣະຄຣິດໃນຄຣິດຕະຈັກ. ພວກເຂົາອວດດີ ແລະ ຜະເດັດການແທ້ໆ ແລະ ບໍ່ເຄີຍຟັງຄຳແນະນຳຂອງຄົນອື່ນ. ພວກເຂົາເຖິງກັບຂ້ຽນຕີ ແລະ ກີດກັນຄົນທີ່ໃຫ້ຄໍາຕິຊົມ ແລະ ສິ່ງນັ້ນໄດ້ລົບກວນວຽກງານຂອງເຮືອນຂອງພຣະເຈົ້າແທ້ໆ ແລະ ເຮັດຜິດໃຈອຸປະນິໄສຂອງພຣະເຈົ້າ. ພວກເຂົາທຸກຄົນຖືກກຳຈັດໂດຍພຣະເຈົ້າ. ຂ້ອຍບໍ່ໄດ້ເຮັດຊົ່ວແບບທີ່ພວກຕໍ່ຕ້ານພຣະຄຣິດເຮັດ, ແຕ່ອຸປະນິໄສທີ່ຂ້ອຍເປີດເຜີຍແຕກຕ່າງກັນແນວໃດກັບອຸປະນິໄສຂອງພວກເຂົາ? ຕອນນັ້ນເອງຂ້ອຍຈິ່ງຮັບຮູ້ວ່າຜົນຮັບທີ່ຕາມມາຈະຮ້າຍແຮງສ່ຳໃດຖ້າຄວາມອວດດີຂອງຂ້ອຍບໍ່ຖືກແກ້ໄຂ. ຂ້ອຍມາອະທິຖານຢູ່ຕໍ່ໜ້າພຣະເຈົ້າທັນທີ, ເຕັມໃຈທີ່ຈະກັບໃຈ. 

ຫຼັງຈາກນັ້ນ, ຂ້ອຍກໍ່ອ່ານບົດຄວາມນີ້ຈາກພຣະທຳຂອງພຣະເຈົ້າ: “ເມື່ອຫຼຽວເບິ່ງມັນຕອນນີ້, ມັນຍາກບໍທີ່ຈະປະຕິບັດໜ້າທີ່ຂອງຄົນໆໜຶ່ງໃຫ້ພໍໃຊ້ໄດ້? ໃນຄວາມເປັນຈິງແລ້ວ, ມັນບໍ່ຍາກ; ຜູ້ຄົນຕ້ອງສາມາດມີທ່າທີຖ່ອມຕົວເທົ່ານັ້ນ, ມີຄວາມສຳນຶກເລັກນ້ອຍ ແລະ ມີຕໍາແໜ່ງທີ່ເໝາະສົມ. ບໍ່ວ່າເຈົ້າຄິດວ່າເຈົ້າມີການສຶກສາຫຼາຍສໍ່າໃດກໍ່ຕາມ, ເຈົ້າໄດ້ຮັບລາງວັນຫຍັງ ຫຼື ເຈົ້າໄດ້ບັນລຸຫຼາຍສໍ່າໃດ ແລະ ບໍ່ວ່າເຈົ້າຈະເຊື່ອວ່າຄວາມສາມາດ ແລະ ຊັ້ນຂອງເຈົ້າອາດມີສູງຫຼາຍສໍ່າໃດກໍ່ຕາມ, ເຈົ້າຕ້ອງເລີ່ມຕົ້ນດ້ວຍການປ່ອຍທຸກສິ່ງເຫຼົ່ານີ້, ພວກມັນບໍ່ໄດ້ສຳຄັນຫຍັງ. ໃນເຮືອນຂອງພຣະເຈົ້າ, ບໍ່ວ່າສິ່ງເຫຼົ່ານີ້ຈະຍິ່ງໃຫຍ່ ຫຼື ດີສໍ່າໃດກໍ່ຕາມ, ພວກມັນບໍ່ສາມາດຢູ່ສູງກວ່າຄວາມຈິງໄດ້; ພວກມັນບໍ່ແມ່ນຄວາມຈິງ ແລະ ບໍ່ສາມາດແທນທີ່ຄວາມຈິງໄດ້. ນີ້ຄືເຫດຜົນທີ່ວ່າເປັນຫຍັງເຈົ້າຈຶ່ງຕ້ອງມີສິ່ງນີ້ທີ່ເອີ້ນວ່າ ຄວາມສຳນຶກ. ຖ້າເຈົ້າເວົ້າວ່າ ‘ຂ້ານ້ອຍມີພອນສະຫວັນຫຼາຍ, ຂ້ານ້ອຍມີຄວາມຄິດທີ່ສະຫຼາດຫຼາຍ, ຂ້ານ້ອຍມີການຕອບໂຕ້ທີ່ໄວ, ຂ້ານ້ອຍເປັນຜູ້ຮຽນຮູ້ທີ່ໄວ ແລະ ຂ້ານ້ອຍມີຄວາມຊົງຈຳທີ່ດີຢ່າງມະຫາສານ’ ແລະ ເຈົ້າກໍ່ໃຊ້ສິ່ງເຫຼົ່ານີ້ໃຫ້ເປັນທຶນຢູ່ສະເໝີ, ແລ້ວສິ່ງນີ້ຈະສ້າງບັນຫາ. ຖ້າເຈົ້າເບິ່ງວ່າສິ່ງເຫຼົ່ານີ້ເປັນຄວາມຈິງ ຫຼື ເປັນສິ່ງທີ່ຢູ່ສູງກວ່າຄວາມຈິງ, ແລ້ວມັນກໍ່ຈະຍາກສຳລັບເຈົ້າທີ່ຈະຍອມຮັບຄວາມຈິງ ແລະ ນໍາມັນເຂົ້າສູ່ການປະຕິບັດ. ຄົນທີ່ຖືຕົວ ແລະ ອວດດີ ຜູ້ທີ່ປະພຶດຕົວຢູ່ເໜືອຢູ່ສະເໝີ ມີເວລາທີ່ລໍາບາກທີ່ສຸດໃນການຍອມຮັບຄວາມຈິງ ແລະ ມີແນວໂນ້ມທີ່ຈະລົ້ມເຫຼວຫຼາຍທີ່ສຸດ. ຖ້າຄົນໆໜຶ່ງສາມາດແກ້ໄຂບັນຫາຂອງຄວາມອວດດີຂອງຄົນໆໜຶ່ງໄດ້, ແລ້ວມັນກໍ່ງ່າຍທີ່ຈະນໍາຄວາມຈິງເຂົ້າສູ່ການປະຕິບັດ. ສະນັ້ນ, ເຈົ້າຕ້ອງປ່ອຍວາງ ແລະ ປະຕິເສດສິ່ງເຫຼົ່ານັ້ນກ່ອນ ເຊິ່ງເບິ່ງຄືດີໃນທາງຜິວເຜີນ ແລະ ສູງສົ່ງ ແລະ ເຮັດໃຫ້ຄົນອື່ນອິດສາ. ສິ່ງເຫຼົ່ານີ້ບໍ່ແມ່ນຄວາມຈິງ; ກົງກັນຂ້າມ, ພວກມັນສາມາດປິດກັ້ນເຈົ້າບໍ່ໃຫ້ເຂົ້າສູ່ຄວາມຈິງ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ແມ່ນຫຍັງຄືການປະຕິບັດໜ້າທີ່ໃຫ້ພໍໃຊ້ໄດ້?). ແລ້ວຂ້ອຍກໍ່ເຂົ້າໃຈວ່າ ຂ້ອຍຕ້ອງປະຖິ້ມຕົວເອງ ແລະ ປະຕິເສດຕົວເອງເພື່ອແກ້ໄຂອຸປະນິໄສທີ່ອວດດີຂອງຂ້ອຍ. ທັກສະ, ຄວາມສາມາດ, ປະສົບການ ແລະ ຂອງປະທານຂອງມະນຸດບໍ່ແມ່ນຄວາມຈິງ, ບໍ່ວ່າພວກມັນຈະເປັນຕາງຶດພຽງໃດກໍ່ຕາມ. ພວກມັນເປັນພຽງເຄື່ອງມືເພື່ອຊ່ວຍພວກເຮົາເຮັດໜ້າທີ່ຂອງພວກເຮົາ. ພວກເຂົາບໍ່ຄວນພະຍາຍາມໃຊ້ປະໂຫຍດຈາກພວກມັນ. ການສະແຫວງຫາຄວາມຈິງ, ການເຮັດສິ່ງຕ່າງໆຕາມຫຼັກການ, ການເຮັດວຽກໃຫ້ດີກັບຄົນອື່ນ ແລະ ການຮຽນຮູ້ລ້ວນເປັນກຸນແຈສຳຄັນ. ນັ້ນແມ່ນທາງດຽວທີ່ຈະເຮັດໜ້າທີ່ຂອງພວກເຮົາໃຫ້ດີ. ແລ້ວຂ້ອຍກໍ່ເບິ່ງຜ່ານບາງໂພສເຕີທີ່ດີກວ່າທີ່ຂ້ອຍໄດ້ອອກແບບ ແລະ ພົບວ່າມີບັນຫາທີ່ເຫັນໄດ້ຊັດເຈນກັບແນວຄິດ, ການແລເງົາ, ການລົງສີ ແລະ ອົງປະກອບໃນຮູບພາບຕົ້ນສະບັບຂອງຂ້ອຍ. ແຕ່ຫຼັງຈາກທີ່ດັດແກ້ພວກມັນໂດຍອີງໃສ່ຄຳຄິດເຫັນຂອງອ້າຍເອື້ອຍນ້ອງ, ພວກມັນປັບປຸງຂຶ້ນຫຼາຍ ແລະ ບາງອັນໄດ້ມີການປ່ຽນແປງທັງໝົດ. ຂ້ອຍລະອາຍໃຈທີ່ເຫັນແບບນີ້. ຂ້ອຍຄິດວ່າຂ້ອຍໄດ້ມີຄວາມສຳເລັດບາງຢ່າງໃນວຽກຂອງຕົນ ແລະ ຂ້ອຍໄດ້ຮັບການຍ້ອງຍໍບາງປະການຈາກຄົນອື່ນຍ້ອນຂ້ອຍມີທັກສະດ້ານວິຊາການທີ່ດີກວ່າ ແລະ ມີປະສົບການຫຼາຍກວ່າພວກເຂົາ. ຂ້ອຍໃຊ້ປະໂຫຍດໃນສິ່ງນີ້, ປະຕິເສດທີ່ຈະຟັງຄົນອື່ນ. ແຕ່ຄວາມຈິງຄືການອອກແບບຂອງຂ້ອຍປະສົບຜົນສຳເລັດກໍ່ຍ້ອນຂ້ອຍໄດ້ດຳເນີນຕາມຫຼັກການແຫ່ງຄວາມຈິງ ແລະ ຍອມຮັບຄຳແນະນຳຂອງຄົນອື່ນ. ພວກມັນໄດ້ຖືກສ້າງດ້ວຍການຊີ້ນຳ ແລະ ການສ່ອງສະຫວ່າງຂອງພຣະເຈົ້າ ແລະ ຜ່ານການເຮັດວຽກຢ່າງກົມກຽວກັນກັບອ້າຍເອື້ອຍນ້ອງ. ເມື່ອຂ້ອຍພຽງແຕ່ອີງໃສ່ທັກສະດ້ານວິຊາການຂອງຕົນໂດຍບໍ່ໄດ້ສະແຫວງຫາຫຼັກການແຫ່ງຄວາມຈິງ ຫຼື ຮັບເອົາຄຳຄິດເຫັນຂອງຄົນອື່ນ, ຮູບພາບຂອງຂ້ອຍບໍ່ດີ ແລະ ສິ່ງນີ້ກີດຂວາງວຽກງານຂອງຄຣິດຕະຈັກແທ້ໆ. ຂ້ອຍລະອາຍໃຈຫຼາຍເມື່ອຂ້ອຍຄິດຄືນວ່າຂ້ອຍໄດ້ເປັນຄົນອວດດີ ແລະ ຖືວ່າຕົວເອງຊອບທຳແນວໃດໃນວິທີການຂອງຂ້ອຍ. ຂ້ອຍບໍ່ມີຫຍັງພິເສດຢ່າງຊັດເຈນ. ຂ້ອຍຫາກໍ່ຈັບສ່ວນປາຍຂອງພູເຂົານ້ຳແຂງໃນການອອກແບບ ແລະ ຂ້ອຍກໍ່ຫ່າງໄກຈາກຄວາມເປັນມືອາຊີບຢ່າງແທ້ຈິງ. ແຕ່ຂ້ອຍຍັງເປັນຄົນທີ່ໝັ້ນໃຈໃນຕົວເອງ ແລະ ອວດດີຫຼາຍ. ຂ້ອຍໜ້າດ້ານຫຼາຍ. ເມື່ອຄິດໄດ້ເຊັ່ນນີ້, ຂ້ອຍກໍ່ກ່າວຄຳອະທິຖານ ແລະ ປ່ອຍວາງມຸມມອງຂອງຂ້ອຍ. ຂ້ອຍເຮັດຕາມຄຳຄິດເຫັນຂອງຄົນອື່ນ ແລະ ຄິດແທ້ໆກ່ຽວກັບວິທີທີ່ເຮັດການກວດແກ້ເພື່ອຜົນຮັບທີ່ດີກວ່າ. ບໍ່ພຽງແຕ່ບັນຫາໄດ້ຮັບການແກ້ໄຂເທົ່ານັ້ນ ແຕ່ຂ້ອຍຍັງພົບສີທີ່ດີກວ່າອີກດ້ວຍ. ຂ້ອຍໄດ້ແກ້ໄຂຮູບພາບຢ່າງໄວ ແລະ ອ້າຍເອື້ອຍນ້ອງທັງຫຼາຍເວົ້າວ່າມັນເບິ່ງງາມຂຶ້ນຫຼັງຈາກການປ່ຽນແປງເຫຼົ່ານັ້ນ. ຂ້ອຍຮູ້ສຶກອັບອາຍຫຼາຍທີ່ເຫັນສິ່ງນີ້. ພວກເຮົາໄດ້ແກ້ໄຂຮູບພາບນັ້ນຫຼາຍຄັ້ງກໍ່ຍ້ອນຄວາມອວດດີຂອງຂ້ອຍຢ່າງສິ້ນເຊີງ, ເສຍເວລາທີ່ມີຄ່າຫຼາຍ ແລະ ເຮັດໃຫ້ຄົນອື່ນບໍ່ສະດວກ. ມັນໄດ້ຂັດຂວາງວຽກງານຂອງເຮືອນຂອງພຣະເຈົ້າຢ່າງຮຸນແຮງ. ບໍ່ພຽງແຕ່ທັກສະຂອງຂ້ອຍຢຸດຊະຫງັກເທົ່ານັ້ນ, ແຕ່ການເຂົ້າສູ່ຊີວິດຂອງຂ້ອຍກໍ່ປະສົບກັບຄວາມຫຍຸ້ງຍາກ. ຂ້ອຍເຫັນວ່າການດຳລົງຊີວິດຕາມອຸປະນິໄສທີ່ອວດດີຂອງຂ້ອຍບໍ່ມີຫຍັງນອກຈາກອັນຕະລາຍ. ຂ້ອຍເສຍໃຈຫຼາຍ ແລະ ຂ້ອຍຕັ້ງໃຈຢ່າງງຽບໆວ່າ: “ບໍ່ວ່າຂ້ອຍຈະໄດ້ຮັບຄຳຄິດເຫັນໃດກໍ່ຕາມໃນອະນາຄົດ, ຂ້ອຍຈະຮຽນຮູ້ທີ່ຈະປະຖິ້ມຕົວເອງ, ສະແຫວງຫາຄວາມຈິງ ແລະ ຜົນປະໂຫຍດຂອງເຮືອນຂອງພຣະເຈົ້າຕ້ອງມາກ່ອນ. ຂ້ອຍບໍ່ສາມາດດຳລົງຊີວິດດ້ວຍຄວາມອວດດີໄດ້”.

ເມື່ອບໍ່ດົນມານີ້ຂ້ອຍໄດ້ອອກແບບຮູບຕົວຢ່າງສໍາລັບວິດີໂອການອ່ານພຣະທຳຂອງພຣະເຈົ້າ ແລະ ເມື່ອຂ້ອຍສະແດງຮ່າງທໍາອິດຂອງຂ້ອຍໃຫ້ກັບອ້າຍເອື້ອຍນ້ອງທີ່ອ່ານພຣະທຳຂອງພຣະເຈົ້າ, ເຂົາເຈົ້າເວົ້າວ່າຮູບຂອງໂລກໃຫຍ່ເກີນໄປ ແລະ ເບິ່ງຄືວ່າແອອັດຢູ່ໃນໃຈກາງ, ສະນັ້ນ ພື້ນທີ່ການເບິ່ງເຫັນແມ່ນບໍ່ເປີດກວ້າງພໍ. ພວກເຂົາສົ່ງບາງຮູບໃຫ້ຂ້ອຍເພື່ອເປັນບ່ອນອີງເພື່ອຊ່ວຍຂ້ອຍເຮັດການປັບປຸງ. ຂ້ອຍຄິດວ່າ “ໂລກຕ້ອງໃຫຍ່ຂະໜາດນັ້ນເພື່ອໃຫ້ມີປະສິດທິພາບທີ່ເໝາະສົມ ແລະ ເຈົ້າບໍ່ມີປະສົບການການອອກແບບກຣາບຟິກແບບມືອາຊີບ ຫຼື ການຝຶກອົບຮົມພາກປະຕິບັດໃດໆ. ຂ້ອຍຊຳນານຫຼາຍກວ່າໃນຂອບເຂດນີ້. ບໍ່ມີຫຍັງທີ່ຂ້ອຍຈະໄດ້ຮັບຈາກຄຳຄິດເຫັນຂອງພວກເຈົ້າ”. ດັ່ງນັ້ນຂ້ອຍຈິ່ງສະແກນຜ່ານຄຳຄິດເຫັນຂອງພວກເຂົາໂດຍບໍ່ໄດ້ຕັ້ງໃຈ ແລະ ຕ້ອງການແກ້ໄຂຮູບພາບໂດຍອີງໃສ່ແນວຄິດຂອງຂ້ອຍເອງ. ຂ້ອຍຮັບຮູ້ວ່າຂ້ອຍກຳລັງສະແດງຄວາມອວດດີຂອງຂ້ອຍອີກຄັ້ງ, ວ່າຂ້ອຍບໍ່ໄດ້ພິຈາລະນາຄຳຄິດເຫັນ ຫຼື ຜົນຮັບສຸດທ້າຍຢ່າງໃຈເຢັນ. ຂ້ອຍໄດ້ຕັດສິນຢ່າງຕາບອດ ແລະ ນັ້ນຂັດກັບຄວາມປະສົງຂອງພຣະເຈົ້າ. ຂ້ອຍກ່າວຄຳອະທິຖານທັນທີ ຂໍພຣະເຈົ້າໃຫ້ສະຫງົບຫົວໃຈຂອງຂ້ອຍເພື່ອໃຫ້ຂ້ອຍສາມາດປະຕິບັດຄວາມຈິງ ແລະ ປະຖິ້ມເນື້ອໜັງຂອງຂ້ອຍ. ຫຼັງຈາກນັ້ນ ຂ້ອຍກໍ່ອ່ານບົດຄວາມນີ້ຈາກພຣະທຳຂອງພຣະເຈົ້າ: “ກ່ອນອື່ນ ເຈົ້າຕ້ອງມີທ່າທີທີ່ຖ່ອມຕົວ, ປະຖິ້ມສິ່ງທີ່ເຈົ້າເຊື່ອວ່າຖືກຕ້ອງ ແລະ ປ່ອຍໃຫ້ທຸກຄົນມີການໂອ້ລົມ. ເຖິງແມ່ນເຈົ້າເຊື່ອວ່າຫົນທາງຂອງເຈົ້າຖືກຕ້ອງ, ເຈົ້າບໍ່ຄວນສືບຕໍ່ເຮັດມັນ. ກ່ອນອື່ນໝົດ, ນັ້ນເປັນບາດກ້າວໄປຂ້າງໜ້າປະເພດໜຶ່ງ; ມັນສະແດງເຖິງທ່າທີຂອງການສະແຫວງຫາຄວາມຈິງ, ການປະຕິເສດຕົນເອງ ແລະ ການປະຕິບັດຕາມຄວາມປະສົງຂອງພຣະເຈົ້າ. ຫຼັງຈາກທີ່ເຈົ້າມີທ່າທີນີ້, ໃນເວລາດຽວກັນທີ່ເຈົ້າບໍ່ຍຶດຕິດກັບຄວາມຄິດເຫັນຂອງເຈົ້າເອງ, ເຈົ້າກໍອະທິຖານ. ຍ້ອນວ່າເຈົ້າບໍ່ສາມາດແຍກແຍະສິ່ງທີ່ຖືກຈາກສິ່ງທີ່ຜິດ, ເຈົ້າຈຶ່ງປ່ອຍໃຫ້ພຣະເຈົ້າເປີດເຜີຍ ແລະ ບອກເຈົ້າກ່ຽວກັບສິ່ງທີ່ດີທີ່ສຸດ ແລະ ສິ່ງເໝາະສົມທີ່ສຸດທີ່ຈະເຮັດ. ຍ້ອນທຸກຄົນເຂົ້າຮ່ວມການໂອ້ລົມ, ພຣະວິນຍານບໍລິສຸດຈຶ່ງນໍາແສງສະຫວ່າງທັງໝົດມາໃຫ້ກັບເຈົ້າ. ພຣະເຈົ້າສ່ອງແສງໃຫ້ກັບທຸກຄົນຕາມຂະບວນການ ເຊິ່ງບາງຄັ້ງກໍພຽງແຕ່ປະເມີນທ່າທີຂອງເຈົ້າໂດຍລວມ. ຖ້າທ່າທີຂອງເຈົ້າຄືການໂອ້ອວດຕົນເອງຢ່າງດື້ດ້ານ, ພຣະເຈົ້າກໍຈະເຊື່ອງໃບໜ້າຂອງພຣະອົງຈາກເຈົ້າ ແລະ ປົກປິດພຣະອົງເອງຈາກເຈົ້າ; ພຣະອົງຈະເປີດໂປງເຈົ້າ ແລະ ເຮັດໃຫ້ເຈົ້າຊົນກຳແພງຢ່າງແນ່ນອນ. ໃນອີກດ້ານໜຶ່ງ, ຖ້າທ່າທີຂອງເຈົ້າຖືກຕ້ອງ, ບໍ່ດື້ດືງໃນຫົນທາງຂອງເຈົ້າເອງ ຫຼື ບໍ່ຖືວ່າຕົນເອງຊອບທຳ ຫຼື ບໍ່ເຮັດຕາມອຳເພີໃຈ ແລະ ຢ່າງບໍ່ຮອບຄອບ, ແຕ່ເປັນທ່າທີທີ່ສະແຫວງຫາ ແລະ ຍອມຮັບຄວາມຈິງ, ແລ້ວເມື່ອເຈົ້າໂອ້ລົມກັບກຸ່ມຄົນ ແລະ ພຣະວິນຍານບໍລິສຸດປະຕິບັດວຽກງານທ່າມກາງເຈົ້າ, ບາງທີ່ ພຣະອົງຈະນໍາພາເຈົ້າໃຫ້ເຂົ້າໃຈດ້ວຍວິທີການເວົ້າຂອງຄົນໃດໜຶ່ງ” (ຄັດຈາກການສົນທະນາຂອງພຣະເຈົ້າ). ແລ້ວຂ້ອຍກໍ່ເຂົ້າໃຈວ່າ ເມື່ອຂ້ອຍຜະເຊີນກັບຄວາມຄິດທີ່ແຕກຕ່າງກັນຈາກຄົນອື່ນໃນໜ້າທີ່ຂອງຂ້ອຍ, ນັ້ນແມ່ນບາງສິ່ງທີ່ພຣະເຈົ້າອະນຸຍາດ. ພຣະເຈົ້າເບິ່ງທຸກຄວາມຄິດ ແລະ ການກະທຳຂອງພວກເຮົາ, ດັ່ງນັ້ ຂ້ອຍຄວນປະຕິບັດຄວາມຈິງ ແລະ ຍອມຮັບການກວດສອບຂອງພຣະເຈົ້າ. ຂ້ອຍບໍ່ສາມາດພຽງແຕ່ເອົາສິ່ງຕ່າງໆທີ່ມີຄ່າຕາມໜ້າຕາ ແລະ ຕັດສິນຄວາມເປັນມືອາຊີບຂອງຄົນອື່ນ. ເຖິງແມ່ນວ່າຂ້ອຍມີຄວາມຮູ້ຫຼາຍກວ່າ, ບໍ່ວ່າຂ້ອຍຄິດວ່າແນວຄິດຂອງຂ້ອຍສົມເຫດສົມຜົນພຽງໃດກໍ່ຕາມ, ຂ້ອຍຄວນເຊົາຄິດວ່າຕົວເອງຊອບທຳ, ປະຖິ້ມຈິນຕະນາການຂອງຕົວເອງ, ສະແຫວງຫາຫຼັກການແຫ່ງຄວາມຈິງ ແລະ ເຮັດຫຍັງກໍ່ຕາມທີ່ຈະມີປະສິດທິພາບທີ່ສຸດ. ເຖິງແມ່ນວ່າໃນທີ່ສຸດ ຂ້ອຍຈະກາຍເປັນຝ່າຍຖືກ, ຢ່າງໜ້ອຍຂ້ອຍກໍ່ໄດ້ສະແຫວງຫາ ແລະ ປະຕິບັດຄວາມຈິງ. ນັ້ນແມ່ນລ້ຳຄ່າ. ພຣະເຈົ້າກຽດຊັງອຸປະນິໃສແບບຊາຕານຂອງຂ້ອຍທີ່ເປັນສັດຕູກັບພຣະອົງ, ດັ່ງນັ້ນ ການສະແດງຄວາມອວດດີຂອງຂ້ອຍຈິ່ງຮ້າຍແຮງກວ່າການເຮັດຜິດ. ຂ້ອຍຄິດເຖິງວ່າຄວາມອວດດີຂອງຂ້ອຍໄດ້ລົບການວຽກງານຂອງເຮືອນຂອງພຣະເຈົ້າແທ້ໆແນວໃດ ແລະ ຮູ້ສຶກແທ້ໆວ່າຂ້ອຍບໍ່ສາມາດເອົາແຕ່ໃຈໄດ້ອີກຕໍ່ໄປ. ຂ້ອຍຕ້ອງເຂົ້າຫາຄຳແນະນຳເພື່ອແກ້ໄຂຢ່າງໃຈເຢັນ ແລະ ພະຍາຍາມເຮັດໃຫ້ຮູບພາບດີຂຶ້ນ. ຫຼັງຈາກນັ້ນ, ຂ້ອຍປະຕິບັດຕາມຄຳແນະນຳຂອງຄົນອື່ນຢ່າງຈິງຈັງ ແລະ ພົບວ່າຮູບພາບອ້າງອີງຮູບໜຶ່ງນັ້ນມີຄວາມທັນສະໄໝແທ້ໆ ແລະ ຂ້ອຍສາມາດຮຽນຮູ້ຈາກມັນໄດ້. ຂ້ອຍປຶກສາມັນກັບສະມາຊິກທີມຄົນອື່ນ ແລະ ທຸກຄົນກໍ່ເຫັນດີວ່າຄວນແກ້ໄຂຕາມທີ່ໄດ້ແນະນຳໄວ້. ຂ້ອຍປັບໂຄງຮ່າງ ແລະ ລັກສະນະອື່ນໆອີກ ແລະ ມັນໄດ້ສໍາເລັດໂດຍທີ່ຂ້ອຍບໍ່ຮູ້ຕົວ. ຂ້ອຍຮູ້ສຶກວ່າສິ່ງນີ້ບັນລຸໄດ້ທັງໝົດຜ່ານການສ່ອງສະຫວ່າງ ແລະ ການຊີ້ນຳຂອງພຣະເຈົ້າ. ເຖິງແມ່ນວ່າຂ້ອຍໄດ້ຮັບຄຳແນະນຳເພີ່ມເຕີມອີກສອງສາມອັນ, ຂ້ອຍກໍ່ຮັບມືກັບມັນໄດ້ຢ່າງເໝາະສົມ ແລະ ບໍ່ໄດ້ຮູ້ສຶກຕໍ່ຕ້ານຫຼາຍປານໃດ. ຂ້ອຍດີໃຈທີ່ຈະປັບປ່ຽນມັນຫຼາຍຄັ້ງຕາມຄວາມຈຳເປັນເພື່ອເປັນພະຍານໃຫ້ພຣະເຈົ້າ. ຫຼັງຈາກການດັດແກ້ສອງສາມຮອບ, ທຸກຄົນເວົ້າວ່າມັນດີຫຼາຍ ແລະ ພວກເຂົາບໍ່ມີຄໍາແນະນໍາອີກຕໍ່ໄປ. ຂ້ອຍໄດ້ເຫັນວ່າມັນປະເສີດແທ້ທີ່ໄດ້ປະຕິບັດໜ້າທີ່ຂອງຂ້ອຍແບບນັ້ນ.

ຫຼັງຈາກທີ່ຖືກລົງວິໄນ ແລະ ຖືກເປີດໂປງ ແລະ ໂດຍການອ່ານພຣະທຳຂອງພຣະເຈົ້າ, ໃນທີ່ສຸດ ຂ້ອຍກໍ່ເຂົ້າໃຈ ແລະ ກຽດຊັງອຸປະນິໄສທີ່ອວດດີແບບຊາຕານຂອງຂ້ອຍ ແລະ ຂ້ອຍເຫັນວ່າມັນສຳຄັນແນວໃດທີ່ຈະສະແຫວງຫາ ແລະ ຍອມຮັບຄວາມຈິງໃນທຸກສິ່ງ. ຂ້ອຍບໍ່ໄດ້ອວດດີຄືແຕ່ກ່ອນ ແລະ ຂ້ອຍສາມາດຮັບເອົາຄຳແນະນຳຈາກຄົນອື່ນ. ຂ້ອຍໄດ້ປ່ຽນແປງແບບນີ້ໂດຍສິ້ນເຊີງ ກໍ່ຍ້ອນການພິພາກສາ, ການຂ້ຽນຕີ ແລະ ການລົງວິໄນຂອງພຣະເຈົ້າ.


66. ວິທີທີ່ຂ້ອຍປ່ຽນແປງຄວາມອວດດີຂອງຕົວເອງ

ໂດຍ ຈິ້ງເຫວີຍ, ສະຫະລັດອາເມຣິກາ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ທຸກບາດກ້າວຂອງພາລະກິດຂອງພຣະເຈົ້າ ບໍ່ວ່າຈະເປັນພຣະທຳທີ່ໂຫດຮ້າຍ ຫຼື ການພິພາກສາ ຫຼື ການຂ້ຽນຕີແມ່ນເພື່ອເຮັດໃຫ້ມະນຸດສົມບູນ ແລະ ເໝາະສົມທີ່ສຸດ. ພຣະເຈົ້າບໍ່ເຄີຍປະຕິບັດພາລະກິດດັ່ງກ່າວທົ່ວຍຸກຕ່າງໆແບບນີ້; ໃນປັດຈຸບັນ, ພຣະອົງປະຕິບັດພາລະກິດຢູ່ພາຍໃນພວກເຈົ້າ ເພື່ອພວກເຈົ້າຈະເຫັນຄຸນຄ່າເຖິງສະຕິປັນຍາຂອງພຣະອົງ. ເຖິງແມ່ນວ່າພວກເຈົ້າໄດ້ທົນທຸກກັບຄວາມເຈັບປວດບາງຢ່າງພາຍໃນຕົວພວກເຈົ້າ, ຫົວໃຈຂອງພວກເຈົ້າກໍໝັ້ນຄົງ ແລະ ມີຄວາມສະຫງົບສຸກ; ມັນຄືພອນຂອງເຈົ້າທີ່ສາມາດໄດ້ຮັບຈາກຂັ້ນຕອນນີ້ຂອງພາລະກິດຂອງພຣະເຈົ້າ. ບໍ່ວ່າພວກເຈົ້າຈະໄດ້ຮັບຫຍັງກໍຕາມໃນອະນາຄົດ, ທຸກສິ່ງທີ່ພວກເຈົ້າເຫັນກ່ຽວກັບພາລະກິດຂອງພຣະເຈົ້າທີ່ຢູ່ໃນຕົວພວກເຈົ້າໃນປັດຈຸບັນຄືຄວາມຮັກ. ຖ້າມະນຸດບໍ່ໄດ້ຜະເຊີນກັບການພິພາກສາ ແລະ ການຫຼໍ່ຫຼອມຂອງພຣະເຈົ້າ, ການກະທຳ ແລະ ຄວາມຈິງໃຈຂອງເຂົາກໍຈະຍັງຢູ່ໃນລະດັບພາຍນອກສະເໝີ ແລະ ອຸປະນິໄສຂອງເຂົາກໍຈະຍັງຄົງບໍ່ປ່ຽນແປງຢູ່ສະເໝີ. ສິ່ງນີ້ຖືວ່າເປັນການຖືກຮັບເອົາໂດຍພຣະເຈົ້າບໍ? ໃນປັດຈຸບັນ, ເຖິງແມ່ນວ່າຍັງມີຫຼາຍຢ່າງພາຍໃນມະນຸດທີ່ຍັງອວດດີ ແລະ ທະນົງຕົວ, ອຸປະນິໄສຂອງມະນຸດກໍໝັ້ນຄັ້ງກວ່າແຕ່ກ່ອນຫຼາຍ. ການທີ່ພຣະເຈົ້າຈັດການກັບເຈົ້າກໍແມ່ນເພື່ອຊ່ວຍເຈົ້າໃຫ້ລອດພົ້ນ ແລະ ເຖິງແມ່ນວ່າເຈົ້າອາດຮູ້ສຶກເຈັບປວດບາງຢ່າງໃນເວລານັ້ນ, ມື້ທີ່ເກີດມີການປ່ຽນແປງໃນອຸປະນິໄສຂອງເຈົ້າກໍຈະມາເຖິງ. ໃນເວລານັ້ນ, ເຈົ້າຈະຫຼຽວຄືນຫຼັງ ແລະ ເຫັນວ່າພາລະກິດຂອງພຣະເຈົ້າມີສະຕິປັນຍາຫຼາຍສໍ່າໃດ ແລະ ໃນເວລານັ້ນເຈົ້າກໍຈະສາມາດເຂົ້າໃຈຄວາມປະສົງຂອງພຣະເຈົ້າຢ່າງແທ້ຈິງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອເຈົ້າປະສົບກັບການທົດລອງທີ່ເຈັບປວດເທົ່ານັ້ນ ເຈົ້າຈຶ່ງສາມາດຮູ້ຈັກຄວາມເປັນຕາຮັກຂອງພຣະເຈົ້າ). ຂ້ອຍເຄີຍຄິດວ່າພຽງແຕ່ຄວາມກະຕືລືລົ້ນ ແລະ ຄວາມເຕັມໃຈທີ່ຈະຈ່າຍລາຄາໃນໜ້າທີ່ຂອງຂ້ອຍກໍ່ສາມາດໄດ້ຮັບຄວາມພໍໃຈຈາກພະເຈົ້າ. ຂ້ອຍບໍ່ໄດ້ແນໃສ່ການຍອມຮັບການພິພາກສາ ແລະ ການຂ້ຽນຕີແຫ່ງພຣະທຳຂອງພຣະເຈົ້າ ຫຼື ສະແຫວງຫາການປ່ຽນແປງອຸປະນິໄສ. ຂ້ອຍບີບບັງຄັບ ແລະ ທຳຮ້າຍອ້າຍເອື້ອຍນ້ອງ ແລະ ສ້າງຄວາມເສຍຫາຍແກ່ວຽກງານຂອງຄຣິດຕະຈັກ. ໃນທີ່ສຸດຂ້ອຍກໍ່ໄດ້ເຫັນວ່າ ຖ້າບໍ່ມີການພິພາກສາ ແລະ ການຂ້ຽນຕີຂອງພຣະເຈົ້າ, ອຸປະນິໄສທີ່ເສື່ອມຊາມຂອງຂ້ອຍບໍ່ສາມາດຖືກຊໍາລະລ້າງ ແລະ ປ່ຽນແປງໄດ້ ແລະ ຂ້ອຍບໍ່ເຄີຍເຮັດໜ້າທີ່ຂອງຂ້ອຍໃຫ້ດີເພື່ອເຮັດໃຫ້ພຣະເຈົ້າພໍໃຈໄດ້ເລີຍ. ຂ້ອຍໄດ້ປະສົບຢ່າງແທ້ຈິງວ່າການພິພາກສາ ແລະ ການຂ້ຽນຕີຂອງພຣະເຈົ້າເປັນຄວາມລອດພົ້ນຂອງພວກເຮົາ.

ໃນປີ 2016 ຂ້ອຍໄດ້ຮັບໜ້າທີ່ເປັນຜູ້ອອກແບບສາກ. ຂ້ອຍຮູ້ສຶກຕື່ນເຕັ້ນ, ຄິດວ່າ, “ຂ້ອຍໄດ້ສຶກສາການອອກແບບພາຍໃນ ແລະ ມີປະສົບການຫຼາຍກວ່າສີ່ປີຢູ່ພາກສະໜາມ. ຂ້ອຍຈະຕ້ອງໃຊ້ທັກສະວິຊາຊີບຂອງຂ້ອຍໃຫ້ເຕັມທີ່ເພື່ອເຮັດສິ່ງນີ້ໃຫ້ດີ ແລະ ເຮັດໃຫ້ພຣະເຈົ້າພໍໃຈ”. ຫຼັງຈາກນັ້ນ, ຂ້ອຍໄດ້ຮຽນຮູ້ທັກສະກັບອ້າຍເອື້ອຍນ້ອງ ແລະ ພວກເຮົາໄດ້ສົນທະນາກັນເຖິງຫຼັກການ. ຫຼັງຈາກນັ້ນບໍ່ດົນ ຂ້ອຍກໍ່ເລີ່ມເຫັນຜົນຮັບບາງຢ່າງໃນໜ້າທີ່ຂອງຂ້ອຍ. ເມື່ອຂ້ອຍໄດ້ຍິນບາງຄົນເວົ້າວ່າ “ພວກເຈົ້າເຮັດໄດ້ດີຫຼາຍໃນສາກນີ້. ມັນສົມຈິງແທ້ໆ”, ເຖິງແມ່ນຂ້ອຍຕອບວ່າມັນເປັນການຊີ້ນໍາຂອງພຣະເຈົ້າ, ສິ່ງທີ່ຂ້ອຍຄິດວ່າແມ່ນ “ແນ່ນອນ, ເຈົ້າບໍ່ຮູ້ບໍວ່າໃຜອອກແບບມັນ? ຂ້ອຍເປັນມືອາຊີບ!” ຂ້ອຍເລີ່ມຍ່າງໂດຍເງີຍໜ້າຂຶ້ນ ແລະ ຂ້ອຍກໍ່ເວົ້າສຽງດັງຂຶ້ນ. ເມື່ອຂ້ອຍເຫັນຂໍ້ຜິດພາດໃນໜ້າທີ່ຂອງສະມາຊິກທີມງານຄົນອື່ນ, ຂ້ອຍກໍ່ດູຖູກພວກເຂົາ. ຂ້ອຍເຊົາສົນທະນາເລື່ອງການຈັດສາກກັບພວກເຂົາ. ຂ້ອຍຄິດວ່າເນື່ອງຈາກວ່າຂ້ອຍໄດ້ສຶກສາການອອກແບບ, ບໍ່ຈຳເປັນຕ້ອງເສຍເວລາ ເນື່ອງຈາກວ່າພວກເຂົາຈະດໍາເນີນໄປຕາມແນວຄວາມຄິດຂອງຂ້ອຍຢູ່ດີ. ຂ້ອຍຈະເຮັດວຽກການອອກແບບດ້ວຍຕົວເອງ ແລະ ຈາກນັ້ນກໍ່ໄປປຶກສາກັບຜູ້ກຳກັບ.

ຫຼັງຈາກທີ່ຂ້ອຍຖືກເລື່ອນຕຳແໜ່ງເປັນຫົວໜ້າທີມ, ຂ້ອຍຍິ່ງດູຖູກອ້າຍເອື້ອຍນ້ອງຫຼາຍຂຶ້ນໄປອີກ. ຄັ້ງໜຶ່ງ ເມື່ອພວກເຂົາກຳລັງຈັດສາກຮ້ານອາຫານ, ອ້າຍຈາງ ໃນທີມເວົ້າວ່າ “ປະຕູໜ້າບໍ່ສູງພໍ, ມັນເບິ່ງບໍ່ງາມ”. ຂ້ອຍບໍ່ໄດ້ສົນໃຈຫຍັງເລີຍ. ຂ້ອຍຄິດ “ຂ້ອຍໄດ້ອອກແບບສາກຮ້ານອາຫານມາຫຼາຍແລ້ວ, ເຈົ້າຄິດແທ້ບໍວ່າຂ້ອຍບໍ່ຮູ້ວ່າປະຕູຄວນສູງເທົ່າໃດ? ເຈົ້າບໍ່ໄດ້ຈັດສາກມາຫຼາຍ, ສຶກສາການອອກແບບ ຫຼື ມີປະສົບການຕົວຈິງຫຼາຍ, ແຕ່ເຈົ້າຕ້ອງການສອນປາລອຍນ້ຳ”. ຂ້ອຍຟ້າວປິດຄຳແນະນຳຂອງລາວ ແລະ ໃຫ້ທຸກຄົນຮັກສາໄວ້ແບບທີ່ຂ້ອຍຕ້ອງການ. ເມື່ອມືກ້ອງເຫັນ, ລາວເວົ້າວ່າປະຕູຕ່ຳເກີນໄປ ແລະ ຈະບັງການຖ່າຍ. ລາວບໍ່ສາມາດຖ່າຍມັນແບບນັ້ນໄດ້. ພວກເຮົາບໍ່ມີທາງເລືອກນອກຈາກເຮັດປະຕູໃໝ່. ຕໍ່ມາ, ພວກເຮົາຈຳເປັນຕ້ອງເຮັດຕູ້, ສະນັ້ນ ຂ້ອຍຈິ່ງບອກໃຫ້ອ້າຍເຈິນເຮັດຂຶ້ນມາອັນໜຶ່ງຕາມຮູບທີ່ຂ້ອຍໄດ້ແຕ້ມ. ລາວເວົ້າວ່າ “ສ່ວນກາງກວ້າງເກີນໄປ, ມັນເບິ່ງບໍ່ງາມ. ເຮັດໃຫ້ມັນແຄບລົງໜ້ອຍໜຶ່ງໄດ້ບໍ?” ຂ້ອຍຄິດ “ຂ້ອຍເບິ່ງສື່ອອນລາຍທຸກປະເພດ ແລະ ນີ້ເປັນສັດສ່ວນທີ່ຖືກຕ້ອງ. ຈົ່ງເຮັດຕາມທີ່ຂ້ອຍເວົ້າ ແລະ ເຈົ້າຕ້ອງບໍ່ເຮັດຜິດພາດ”. ປະຕິເສດທີ່ຈະປ່ຽນ, ຂ້ອຍເວົ້າວ່າ “ເຈົ້າກຳລັງເວົ້າເຖິງຫຍັງ? ຈົ່ງເຮັດມັນໃຫ້ຄືກັບທີ່ຂ້ອຍແຕ້ມ!” ໃນທີ່ສຸດ, ທຸກຄົນກໍ່ເວົ້າວ່າສ່ວນກາງກວ້າງເກີນໄປ ແລະ ເບິ່ງບໍ່ງາມເລີຍ. ອ້າຍເຈິນຕ້ອງໃຊ້ເວລາຫຼາຍຂຶ້ນໃນການແກ້ໄຂມັນ ເຊິ່ງຖ່ວງດຶງຄວາມຄືບໜ້າໃນການຖ່າຍທຳ. ຂ້ອຍຍັງບໍ່ໄດ້ໄຕ່ຕອງ ຫຼື ພະຍາຍາມຮູ້ຈັກຕົວເອງ, ແຕ່ບໍ່ໄດ້ຄິດຫຍັງກັບມັນເລີຍ. ຂ້ອຍຄິດວ່າ “ມີໃຜແດ່ທີ່ບໍ່ເຮັດຜິດພາດເປັນບາງຄັ້ງຄາວ? ພຽງແຕ່ໃຊ້ເວລາຄາວດຽວ ແລະ ອຸປະກອນເລັກນ້ອຍໃນການແກ້ໄຂມັນ ບໍ່ແມ່ນເລື່ອງໃຫຍ່”. 

ຄັ້ງໜຶ່ງ ຫຼັງຈາກການຊຸມນຸມ, ອ້າຍຈາງໃຫ້ຄຳຄິດເຫັນນີ້ແກ່ຂ້ອຍ: “ຂ້ອຍສັງເກດເຫັນວ່າເຈົ້າຂ້ອນຂ້າງເອົາແຕ່ໃຈໃນເວລາທີ່ເຮັດວຽກກັບຄົນອື່ນຫວ່າງບໍ່ດົນມານີ້. ເຈົ້າບໍ່ໄດ້ຟັງຄຳແນະນຳຂອງພວກເຮົາ ແລະ ເຈົ້າໄດ້ຕັດບາງສ່ວນທີ່ເຮັດວຽກໄດ້ຢ່າງສົມບູນອອກ. ເຈົ້າເວົ້າຢ່າງດູຖູກ ແລະ ບີບຄັ້ນຜູ້ຄົນ, ຢືນຢັນໃຫ້ພວກເຮົາເຮັດສິ່ງຕ່າງໆຕາມທາງຂອງເຈົ້າ. ທັງໝົດນີ້ແມ່ນການສະແດງອອກຂອງອຸປະນິໄສທີ່ອວດດີ”. ຂ້ອຍຍອມຮັບເລື່ອງນີ້ດ້ວຍວາຈາ ແຕ່ກຳລັງຄິດວ່າ “ຂ້ອຍອວດດີ, ແຕ່ມັນບໍ່ແມ່ນບັນຫາໃຫຍ່”. ສອງສາມມື້ຕໍ່ມາ, ອ້າຍຫຼິວກໍ່ຈັດການກັບຂ້ອຍເຊັ່ນກັນທີ່ເປັນຄົນອວດດີ, ເວົ້າວ່າ ຂ້ອຍຈະບໍ່ຟັງຄົນອື່ນ ແລະ ບີບຄັ້ນພວກເຂົາ. ອຸປະສັກຂອງຂ້ອຍເພີ່ມຂຶ້ນກ່ອນທີ່ລາວຈະເຮັດສຳເລັດ. ຂ້ອຍຄິດ “ບໍ່ມີໃຜດີສໍ່າຂ້ອຍ. ກ້າດີແນວໃດມາຈັດການຂ້ອຍ?” ຍິ່ງຂ້ອຍຄິດເລື່ອງນີ້ຫຼາຍເທົ່າໃດ, ຂ້ອຍຍິ່ງຍອມຮັບມັນໄດ້ໜ້ອຍລົງເທົ່ານັ້ນ. ຂ້ອຍແມ່ນແຕ່ຫາຂໍ້ແກ້ຕົວໃນຄຳອະທິຖານຂອງຂ້ອຍຫາພຣະເຈົ້າ. ຍິ່ງຂ້ອຍເຮັດແບບນັ້ນຫຼາຍເທົ່າໃດ, ວິນຍານຂອງຂ້ອຍຍິ່ງມືດມົນ ແລະ ຫົດຫູ່ຫຼາຍຂຶ້ນເທົ່ານັ້ນ. ຂ້ອຍບໍ່ມີທິດທາງຫຼາຍປານໃດໃນການອອກແບບສາກຂອງຂ້ອຍ, ແຕ່ຂ້ອຍຍັງບໍ່ໄດ້ທົບທວນຕົວເອງ. ມື້ໜຶ່ງ ຂ້ອຍກະແທກຂາຂອງຂ້ອຍກັບໂຄງຕັ່ງເຫຼັກ ເຮັດໃຫ້ເກີດແຜຈີກເລິກຍາວແທ້ໆ. ຂ້ອຍໄດ້ຫຍິບເຈັດເຂັມຢູ່ໂຮງໝໍ. ຂ້ອຍຮູ້ຕົວດີວ່ານີ້ບໍ່ແມ່ນອຸປະຕິເສດ, ແຕ່ພຣະປະສົງຂອງພຣະເຈົ້າຢູ່ເບື້ອງຫຼັງຢ່າງແນ່ນອນ. ໃນທີ່ສຸດ ຂ້ອຍກໍ່ສະຫງົບຈິດໃຈຂອງຕົນ ແລະ ໄຕ່ຕອງເບິ່ງແທ້ໆ. ເມື່ອໃດກໍ່ຕາມອ້າຍເອື້ອຍນ້ອງມີຂໍ້ສະເໜີ ຫຼື ຄຳແນະນຳທີ່ເປັນປະໂຫຍດ, ຂ້ອຍກໍ່ບໍ່ເຊື່ອໝັ້ນ ແລະ ຕໍ່ຕ້ານ. ຂ້ອຍບໍ່ໄດ້ຍອມຮັບ ຫຼື ອ່ອນນ້ອມເລີຍ. ຂ້ອຍແຂງກະດ້າງຢ່າງບໍ່ໜ້າເຊື່ອ. ໃນຄວາມຄິດນີ້, ຂ້ອຍໄດ້ອະທິຖານຫາພຣະເຈົ້າ, ທູນຂໍໃຫ້ພຣະອົງຊີ້ນຳຂ້ອຍໃຫ້ຮູ້ຈັກອຸປະນິໄສທີ່ເສື່ອມຊາມຂອງຕົນເອງ.

ຂ້ອຍອ່ານພຣະທຳເຫຼົ່ານີ້ຂອງພຣະເຈົ້າໃນການເຝົ້າດ່ຽວຕອນເຊົ້າຂອງຂ້ອຍ: “ຖ້າເຈົ້າຖືວ່າ ຜູ້ອື່ນຕໍ່າຕ້ອຍກວ່າເຈົ້າ, ເຈົ້າກໍຈະເປັນຄົນທີ່ຄິດວ່າຕົນເອງທ່ຽງທໍາ, ອວດດີ ແລະ ບໍ່ເປັນປະໂຫຍດໃຫ້ແກ່ຜູ້ໃດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 22). “ຈົ່ງຢ່າຄິດວ່າ ເຈົ້າແມ່ນອັດສະລິຍະຕັ້ງແຕ່ເກີດ ທີ່ຕໍ່າກວ່າສະຫວັນໜ້ອຍໜຶ່ງ ແຕ່ສູງກວ່າແຜ່ນດິນໂລກຫຼາຍ. ເຈົ້າບໍ່ໄດ້ສະຫຼາດໄປກວ່າຄົນອື່ນ ແລະ ສາມາດເວົ້າໄດ້ວ່າ ມັນເປັນພຽງສິ່ງທີ່ໜ້າຮັກເທົ່ານັ້ນ ທີ່ເຈົ້າບ້າຫຼາຍສໍ່າໃດໄປກວ່າຄົນຢູ່ເທິງແຜ່ນດິນໂລກທີ່ມີເຫດຜົນ ເພາະວ່າ ເຈົ້າຄິດວ່າ ຕົວເອງສູງສົ່ງຫຼາຍ ແລະ ບໍ່ເຄີຍມີຄວາມຮູ້ສຶກດ້ອຍ ຄືກັບວ່າ ເຈົ້າສາມາດເຫັນທະລຸການກະທໍາຂອງເຮົາຢ່າງລາຍລະອຽດທີ່ສຸດ. ທີ່ຈິງແລ້ວ, ເຈົ້າແມ່ນຄົນທີ່ຂາດເຫດຜົນຫຼາຍ ຍ້ອນວ່າ ເຈົ້າບໍ່ມີຄວາມຄິດ ກ່ຽວກັບສິ່ງທີ່ເຮົາຕ້ອງການປະຕິບັດ ແລະ ເຈົ້າເຖິງກັບບໍ່ຮູ້ສຶກເຖິງສິ່ງທີ່ເຮົາກໍາລັງປະຕິບັດໃນຕອນນີ້. ສະນັ້ນ ເຮົາຈຶ່ງກ່າວວ່າ ເຈົ້າແມ່ນບໍ່ສາມາດປຽບທຽບແມ່ນແຕ່ກັບຊາວນາເຖົ້າ ທີ່ເຮັດວຽກໜັກ, ເຊິ່ງເປັນຊາວນາທີ່ບໍ່ມີຄວາມເຂົ້າໃຈກ່ຽວກັບຊີວິດມະນຸດແມ່ນແຕ່ໜ້ອຍດຽວ ແຕ່ຍັງມອບຄວາມໄວ້ວາງໃຈທັງໝົດຂອງລາວໄວ້ກັບພອນຂອງສະຫວັນ ໃນຂະນະທີ່ລາວປູກຝັງຢູ່ໃນດິນ. ເຈົ້າບໍ່ຄິດກ່ຽວກັບຊີວິດຂອງເຈົ້າເລີຍ, ເຈົ້າບໍ່ຮູ້ຈັກສິ່ງທີ່ມີຊື່ສຽງ ແລ້ວແຮງໄກທີ່ເຈົ້າຈະມີຄວາມຮູ້ກ່ຽວກັບຕົວເອງ. ເຈົ້າຈັ່ງແມ່ນ ‘ເໜືອທຸກສິ່ງ’!” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຜູ້ທີ່ບໍ່ຮຽນຮູ້ ແລະ ຍັງຄົງໂງ່ຈ້າ: ພວກເຂົາບໍ່ແມ່ນສັດຮ້າຍບໍ?). ຂ້ອຍຮູ້ສຶກຕື້ນຕັນໃຈຫຼັງຈາກອ່ານເລື່ອງນີ້. ຂ້ອຍຮູ້ສຶກຄືກັບວ່າຂ້ອຍກຳລັງຖືກເປີດໂປງດ້ວຍທຸກຄຳ. ນັບຕັ້ງແຕ່ຂ້ອຍເປັນຜູ້ອອກແບບສາກ, ຂ້ອຍຄິດວ່າ ຂ້ອຍເປັນຄົນມີພອນສະຫວັນທີ່ຂາດບໍ່ໄດ້ເນື່ອງຈາກວ່າຂ້ອຍຮູ້ຈັກອຸດສາຫະກໍາ ແລະ ມີປະສົບການ. ຂ້ອຍຈອງຫອງກັບອ້າຍເອື້ອຍນ້ອງ, ຄິດວ່າຂ້ອຍເປັນມືອາຊີບ, ສະນັ້ນ ບໍ່ມີໃຜອີກທີ່ຄຸ້ມຄ່າກັບເວລາຂອງຂ້ອຍ. ຂ້ອຍເປັນຜູ້ມີສິດຕັດສິນໃຈສະເໝີ ແລະ ບໍ່ຢາກປຶກສາວຽກກັບຄົນອື່ນ. ຂ້ອຍຄິດວ່າມັນເປັນການເສຍເວລາເນື່ອງຈາກວ່າພວກເຂົາບໍ່ມີຄວາມຮູ້ໃດໆດ້ານການອອກແບບ. ເມື່ອຂ້ອຍປຶກສາຫາລືບາງຢ່າງຢ່າງບໍ່ເຕັມໃຈ, ຂ້ອຍຄິດວ່າຂ້ອຍເປັນຄົນຮອບຮູ້ຫຼາຍກວ່າ ສະນັ້ນ ຂ້ອຍສາມາດເຫັນສິ່ງຕ່າງໆໄດ້ຢ່າງທົ່ວເຖິງຫຼາຍຂຶ້ນ. ຂ້ອຍບໍ່ເຄີຍສຳຫຼວດສິ່ງທີ່ພວກເຂົາແນະນຳ, ພຽງແຕ່ປະຕິເສດພວກເຂົາ. ຂ້ອຍບໍ່ມີແມ່ນແຕ່ຄວາມເຄົາລົບຂັ້ນພື້ນຖານທີ່ສຸດຕໍ່ຄົນອື່ນ. ເມື່ອອ້າຍເອື້ອຍນ້ອງເວົ້າວ່າຂ້ອຍເປັນຄົນອວດດີ ແລະ ຊຸກຍູ້ໃຫ້ຂ້ອຍໄຕ່ຕອງ, ຂ້ອຍກໍ່ບໍ່ໄດ້ຍອມຮັບເລື່ອງນັ້ນເຊັ່ນກັນ, ແຕ່ຍັງຄົງຕໍ່ຕ້ານ. ຂ້ອຍເຫັນວ່າ ຂ້ອຍບໍ່ໄດ້ເປີດເຜີຍຫຍັງອອກມາ ນອກຈາກຄວາມອວດດີ. ການດຳລົງຊີວິດຕາມອຸປະນິໄສທີ່ອວດດີຂອງຂ້ອຍ, ຂ້ອຍມີແຕ່ດູຖູກຄົນອື່ນ ແລະ ບໍ່ໄດ້ເຮັດຫຍັງນອກຈາກບີບຄັ້ນ ແລະ ທຳຮ້າຍອ້າຍເອື້ອຍນ້ອງ. ຂ້ອຍເປັນຄົນອວດດີ ແລະ ຜະເດັດການໃນວຽກຂອງຂ້ອຍ, ບັງຄັບຄົນອື່ນໃຫ້ຟັງຂ້ອຍ, ເຮັດໃຫ້ພວກເຂົາຕ້ອງເຮັດສິ່ງຕ່າງໆຄືນໃໝ່ຊ້ຳແລ້ວຊ້ຳອີກ ແລະ ຂັດຂວາງວຽກງານຂອງຄຣິດຕະຈັກ. ຂ້ອຍກຳລັງເຮັດຄວາມຊົ່ວແທ້ໆ! ເມື່ອຮັບຮູ້ສິ່ງທັງໝົດນີ້, ຂ້ອຍຮູ້ສຶກຢ້ານເລັກນ້ອຍ. ຂ້ອຍອະທິຖານ ແລະ ກັບໃຈຫາພຣະເຈົ້າ. ຂ້ອຍບໍ່ຕ້ອງການເຮັດສິ່ງຕ່າງໆດ້ວຍຄວາມອວດດີອີກຕໍ່ໄປ. 

ໃນໜ້າທີ່ຂອງຂ້ອຍຫຼັງຈາກນັ້ນ, ຂ້ອຍປະຖິ້ມຕົວເອງ ແລະ ຟັງຄຳແນະນຳຂອງຄົນອື່ນຢ່າງມີສະຕິຫຼາຍຂຶ້ນເພື່ອຊົດເຊີຍຂໍ້ບົກຜ່ອງຂອງຂ້ອຍ. ບາງຄັ້ງ ຂ້ອຍໄດ້ແຕ້ມແບບ ແລະ ອ້າຍເອື້ອຍນ້ອງຈະມີຄຳແນະນຳຫຼາຍຢ່າງທີ່ແຕກຕ່າງຈາກຄວາມຄິດຂອງຂ້ອຍ. ຂ້ອຍເກືອບຈະໄລ່ພວກເຂົາອອກ, ແລ້ວຂ້ອຍກໍ່ຮູ້ຕົວວ່າຂ້ອຍກຳລັງອວດດີອີກແລ້ວ. ຂ້ອຍອະທິຖານຫາພຣະເຈົ້າຢູ່ໃນໃຈ, ຂໍໃຫ້ພຣະອົງຊີ້ນຳຂ້ອຍໃຫ້ປະຖິ້ມຕົວເອງ ແລະ ບໍ່ດຳລົງຊີວິດຕາມອຸປະນິໄສທີ່ເສື່ອມຊາມອີກຕໍ່ໄປ. ຂ້ອຍຕ້ອງການເຮັດຕາມຄຳແນະນຳຂອງໃຜກໍ່ຕາມທີ່ຈະເປັນປະໂຫຍດຫຼາຍທີ່ສຸດແກ່ວຽກງານຂອງເຮືອນຂອງພຣະເຈົ້າ. ຫຼັງຈາກທີ່ຂ້ອຍເລີ່ມຍອມຮັບແນວຄິດຂອງຄົນອື່ນ, ຂ້ອຍພົບວ່າອຸປະກອນປະກອບສາກຂອງພວກເຮົາໄດ້ຜົນດີຂຶ້ນ, ພວກມັນໃຊ້ງານໄດ້ຫຼາຍຂຶ້ນ, ປະຕິບັດໄດ້ຫຼາຍຂຶ້ນ ແລະ ສາມາດເຮັດໄດ້ໄວຂຶ້ນ. ຂ້ອຍໄດ້ຊິມລົດຊາດຄວາມຫວານຂອງການປະຕິບັດພຣະທຳຂອງພຣະເຈົ້າ. ແຕ່ຂ້ອຍບໍ່ໄດ້ເຂົ້າໃຈທຳມະຊາດທີ່ອວດດີຂອງຂ້ອຍໄດ້ຢ່າງແທ້ຈິງ ແລະ ຂ້ອຍຂາດຈິດສຳນຶກ. ສອງສາມເດືອນຕໍ່ມາ, ຂ້ອຍເຫັນວ່າສາກຂອງພວກເຮົາໄດ້ຮັບການຕອບຮັບເປັນຢ່າງດີຈາກທຸກຄົນ ແລະ ຂ້ອຍກໍ່ປະສົບຜົນ ສຳເລັດໃນໜ້າທີ່ຂອງຂ້ອຍ. ໂດຍບໍ່ຮູ້ເມື່ອຕົວ, ອຸປະນິໄສທີ່ອວດດີຂອງຂ້ອຍກໍ່ເກີດຂຶ້ນອີກຄັ້ງ. 

ຄັ້ງໜຶ່ງເມື່ອພວກເຮົາກຳລັງຈັດສາກເຮືອນຂອງຄົນລວຍ, ຂ້ອຍຄິດ “ຄົນແບບນັ້ນຈະຕ້ອງມີສິ່ງຂອງຊັ້ນສູງເພື່ອສະທ້ອນເຖິງສະຖານະຂອງພວກເຂົາ”. ຂ້ອຍໃຫ້ອ້າຍເອື້ອຍນ້ອງຈັດສາກຕາມແບບທີ່ຂ້ອຍຕ້ອງການ. ອ້າຍເອື້ອຍນ້ອງຊີ້ໃຫ້ເຫັນວ່າມັນທັນສະໄໝເກີນໄປ ແລະ ບໍ່ເຂົ້າກັບລຸ້ນຂອງຕົວລະຄອນຫຼັກ. ຂ້ອຍບໍ່ພໍໃຈຫຼາຍທີ່ໄດ້ຍິນແນວນັ້ນ. ຂ້ອຍຄິດ “ເຈົ້າຮູ້ຫຍັງແດ່? ອັນນີ້ເອີ້ນວ່າມີຄວາມຍືດຍຸ່ນ. ພວກເຮົາຕ້ອງອອກແບບມັນຕາມສະຖານະຂອງລາວໂດຍບໍ່ຈໍາກັດໄລຍະເວລາໃດໜຶ່ງ. ຕາມທີ່ຂ້ອຍເຫັນ, ເຈົ້າກໍ່ພຽງຄິດບໍ່ອອກວ່າເຮືອນເຫຼົ່ານີ້ຄວນມີຮູບແບບປະເພດໃດ. ຄວາມຄິດຂອງເຈົ້າຊ່າງເກົ່າແທ້”. ສິ່ງທີ່ຂ້ອຍເວົ້າກັບລາວແມ່ນ “ຂ້ອຍມີຄວາມຮູ້ສຶກກ່ຽວກັບຊ່ວງເວລານັ້ນ. ຂໍໃຫ້ເຊື່ອໝັ້ນຂ້ອຍໃນເລື່ອງນີ້”. ບໍ່ດົນ ອ້າຍເຈິນກໍ່ເວົ້າເຊັ່ນກັນວ່າປ່ອງຢ້ຽມທັນສະໄໝເກີນໄປ. ຂ້ອຍຫງຸດຫງິດຫຼາຍ, ສົງໄສວ່າເປັນຫຍັງພວກເຂົາຈິ່່ງຫຼ້າຫຼັງ ແລະ ບໍ່ຍືດຍຸ່ນ. ຂ້ອຍລະງັບອາລົມ ແລະ ຢືນຢັນມຸມມອງຂອງຂ້ອຍ. ອ້າຍເຈິນບໍ່ໄດ້ເວົ້າຫຍັງຕື່ມອີກ. ເມື່ອການຈັດສາກສຳເລັດແລ້ວ, ຂ້ອຍຕົກໃຈເມື່ອຜູ້ກຳກັບເວົ້າວ່າການອອກແບບຂອງພວກເຮົາບໍ່ສົມຈິງ, ວ່າມັນທັນສະໄໝເກີນໄປ ແລະ ບໍ່ເໝາະສົມກັບລຸ້ນຂອງຕົວລະຄອນຫຼັກ. ພວກເຮົາຕ້ອງໄດ້ເຮັດມັນຄືນໃໝ່. ເຖິງປານນັ້ນ ຂ້ອຍກໍ່ຍັງບໍ່ເຂົ້າໃຈມັນ. ຂ້ອຍຮູ້ສຶກວ່າ ພວກເຂົາພຽງບໍ່ສາມາດຮູ້ຄຸນຄ່າມັນໄດ້. ແຕ່ເນື່ອງຈາກທຸກຄົນເວົ້າວ່າ ມັນໃຊ້ການບໍ່ໄດ້, ຂ້ອຍກໍ່ເຫັນດີທີ່ຈະຈັດສາກໃໝ່ຢ່າງບໍ່ເຕັມໃຈ.

ເມື່ອຮອດຈຸດຕໍ່ມາ ພວກເຮົາຕ້ອງການຕຽງກັງແບບຍຸກ 80 ຊຸດໜຶ່ງ. ຂ້ອຍຄິດວ່າພວກເຮົາຈະຕ້ອງໃຊ້ງົບປະມານຫຼາຍສຳລັບເລື່ອງນີ້, ແຕ່ອ້າຍຈາງເວົ້າວ່າພວກເຮົາສາມາດປະຢັດເງິນໄດ້ຫຼາຍຖ້າພວກເຮົາເຮັດມັນຂຶ້້ນມາດ້ວຍຕົວພວກເຮົາເອງ ແລະ ລາວມີແຜນລະອຽດໃນຫົວແລ້ວ. ແຕ່ຂ້ອຍບໍ່ມີຫຍັງນອກຈາກດູຖູກຄວາມຄິດນັ້ນ. ພວກເຮົາສາມາດເຮັດດ້ວຍຕົນເອງດ້ວຍຄ່າໃຊ້ຈ່າຍທີ່ໜ້ອຍກວ່າ, ແຕ່ມັນຈະບໍ່ທົນທານຫຼາຍ. ມັນຈະບໍ່ເປັນການສູນເສຍຄວາມພະຍາຍາມບໍ? ຂ້ອຍຍັງບອກຜູ້ກຳກັບວ່າຄວາມຄິດຂອງອ້າຍຈາງຈະໃຊ້ການບໍ່ໄດ້. ຜູ້ກຳກັບເວົ້າວ່າງົບປະມານຂອງຂ້ອຍສູງເກີນໄປ, ສະນັ້ນ ລາວຈິ່ງຕັດສາກກັບຕຽງກັງອອກ. ຕໍ່ມາອ້າຍຈາງໄດ້ສະເໜີຄໍາແນະນໍາອີກອັນໜຶ່ງ ແລະ ຂ້ອຍໄດ້ສັ່ງສອນລາວ, ຄິດວ່າລາວບໍ່ເຂົ້າໃຈ ແລະ ກໍາລັງດື້ດ້ານ. ເອື້ອຍນ້ອງອີກຄົນເຫັນວ່າລາວກຳລັງຖືກຂ້ອຍບີບບັງຄັບ ແລະ ເວົ້າວ່າຂ້ອຍອວດດີ. ຂ້ອຍປະຕິເສດທີ່ຈະຍອມຮັບມັນ. ແມ່ນແຕ່ເມື່ອສົນທະນາເຖິງການຈັດສາກກັບຜູ້ກຳກັບ, ຂ້ອຍກໍ່ຍັງອວດດີ ແລະ ບໍ່ຍອມແພ້. ຜົນທີ່ໄດ້ຄື ບາງຄັ້ງສາກຕ່າງບໍ່ແມ່ນສິ່ງທີ່ພວກເຮົາຕ້ອງການ ແລະ ເຖິງກັບຕ້ອງໄດ້ເຮັດຄືນໃໝ່. ສິ່ງນີ້ເຮັດໃຫ້ການຖ່າຍທຳຢຸດຊະຫງັກ. 

ຂ້ອຍໄດ້ຖືກປົດອອກຈາກຈາກໜ້າທີ່ນັ້ນເມື່ອບໍ່ດົນມານີ້. ທ່ານຜູ້ນຳບອກຂ້ອຍວ່າ “ອ້າຍເອື້ອຍນ້ອງໄດ້ເວົ້າວ່າເຈົ້າອວດດີ, ເຈົ້າເຮັດສິ່ງຕ່າງໆຕາມວິທີຂອງເຈົ້າເອງ ແລະ ເປັນຜູ້ມີສິດຕັດສິນໃຈສະເໝີ. ເຈົ້າສັ່ງສອນຜູ້ຄົນຢ່າງດູຖູກຢຽດຫຍາມ. ເຈົ້າເຮັດໂຕຄືວ່າເຈົ້າເປັນເຈົ້ານາຍ ແລະ ພວກເຂົາເປັນລູກນ້ອງຂອງເຈົ້າ. ທຸກຄົນຮູ້ສຶກອຶດອັດກັບເຈົ້າ”. ຂ້ອຍຕົກຕະລຶງເມື່ອຂ້ອຍໄດ້ຍິນເລື່ອງນີ້. ຂ້ອຍບໍ່ເຄີຍຄິດມາກ່ອນເລີຍວ່າຂ້ອຍເບິ່ງອວດດີ ແລະ ໄຮ້ເຫດຜົນກັບຄົນອື່ນປານນັ້ນ. ຂ້ອຍເສຍໃຈຫຼາຍຈົນຂ້ອຍບໍ່ໄດ້ຍິນສິ່ງໃດອື່ນທີ່ຜູ້ນໍາເວົ້າ. ຂ້ອຍໂສກເສົ້າເປັນເວລາສອງສາມມື້. ຂ້ອຍບໍ່ສາມາດກິນ ຫຼື ນອນຫຼັບໄດ້ດີ. ພຣະທຳຂອງພຣະເຈົ້າແຖວໜຶ່ງເຂົ້າມາໃນຫົວໃນລະຫວ່າງການໄຕ່ຕອງຂອງຂ້ອຍ: “ພວກເຈົ້າທຸກຄົນຄວນກວດສອບຊີວິດຂອງພວກເຈົ້າໃໝ່ ໃນການເຊື່ອໃນພຣະເຈົ້າ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ຄໍານໍາ). ຂ້ອຍໄຕ່ຕອງເລື່ອງນີ້, ຄິດວ່າ “ຕອນນີ້ ຂ້ອຍໄດ້ເຊື່ອໃນພຣະເຈົ້າມາເປັນເວລາຫ້າປີແລ້ວ, ແຕ່ຂ້ອຍບໍ່ເຄີຍໄຕ່ຕອງ ຫຼື ຮູ້ຈັກຕົວເອງຢ່າງແທ້ຈິງ. ຂ້ອຍໄດ້ເປີດເຜີຍຄວາມອວດດີຫຼາຍປານໃດໂດຍບໍ່ຮູ້ຕົວ. ຂ້ອຍຕ້ອງທົບທວນຕົວເອງຢ່າງຈິງຈັງ ແລະ ຢ່າງແທ້ຈິງ”. ຂ້ອຍກ່າວຄຳອະທິຖານນີ້ຫາພຣະເຈົ້າວ່າ: “ໂອ ພຣະເຈົ້າ, ກາລຸນາຊີ້ນຳ ແລະ ສ່ອງສະຫວ່າງຂ້ອຍເພື່ອວ່າຂ້ອຍອາດຈະຮູ້ຈັກອຸປະນິໄສທີ່ເສື່ອມຊາມຂອງຕົວເອງ ແລະ ສາມາດກຽດຊັງ ແລະ ປະຖິ້ມຕົວເອງໄດ້. ຂ້ອຍເຕັມໃຈທີ່ຈະກັບໃຈ”. ມື້ໜຶ່ງ ຂ້ອຍໄປທີ່ສະຖານທີ່ຖ່າຍທໍາເພື່ອເຮັດທຸລະບ່ອນທີ່ຂ້ອຍເຫັນຕຽງກັງຍຸກ 80 ທີ່ໄດ້ຖືກເຮັດຂຶ້ນມາຕາມທີ່ອ້າຍຈາງແນະນຳ. ມັນມີຄ່າໃຊ້ຈ່າຍໜ້ອຍກວ່າເຄິ່ງຂອງງົບປະມານເບື້ອງຕົ້ນທີ່ຂ້ອຍໄດ້ຂຶ້ນໄວ້. ອ້າຍຈາງ ແລະ ຄົນອື່ນໆຍັງໄດ້ເຮັດອຸປະກອນປະກອບສາກອີກຫຼາຍອັນຈາກເຈ້ຍແຂງ. ພວກມັນອອກມາດີ, ປະຫຍັດເວລາ ແລະ ພະລັງງານ ແລະ ໃຊ້ອຸປະກອນໜ້ອຍກວ່າ. ຂ້ອຍຮູ້ສຶກອັບອາຍທີ່ເຫັນສິ່ງນີ້. ຂ້ອຍເຫັນວ່າຕົວເອງອວດດີພຽງໃດ ແລະ ຂ້ອຍໄດ້ເຮັດໃຫ້ວຽກຖ່າຍທຳຂອງພວກເຮົາຊັກຊ້າຢ່າງຮ້າຍແຮງພຽງໃດ. ຂ້ອຍເລີ່ມຖາມຕົວເອງວ່າ “ເປັນຫຍັງຂ້ອຍຈິ່ງອວດດີແທ້, ເຮັດໃຫ້ຄົນອື່ນຟັງຂ້ອຍສະເໝີ? ແມ່ນຫຍັງຄືຮາກເຫງົ້າທີ່ແທ້ຈິງຂອງສິ່ງນີ້?”

ໃນການເຝົ້າດ່ຽວຂອງຂ້ອຍເຊົ້າມື້ໜຶ່ງ, ຂ້ອຍອ່ານສິ່ງນີ້ໃນພຣະທຳຂອງພຣະເຈົ້າ: “ຖ້າເຈົ້າມີຄວາມຈິງຢູ່ໃນຕົວເຈົ້າຈິງແທ້, ເສັ້ນທາງທີ່ເຈົ້າຍ່າງກໍຈະເປັນເສັ້ນທາງທີ່ຖືກຕ້ອງໂດຍທໍາມະຊາດ. ປາດສະຈາກຄວາມຈິງແລ້ວ, ມັນງ່າຍທີ່ຈະເຮັດຊົ່ວ ແລະ ເຈົ້າກໍຈະເຮັດມັນ ເຖິງແມ່ນວ່າຈະເປັນຕົວເຈົ້າເອງ. ຕົວຢ່າງ: ຖ້າເຈົ້າມີຄວາມອວດດີ ແລະ ຄວາມທະນົງຕົວ, ເຈົ້າຈະເຫັນວ່າມັນເປັນໄປບໍ່ໄດ້ທີ່ຈະຫຼີກເວັ້ນການທ້າທາຍພຣະເຈົ້າ; ເຈົ້າຈະຮູ້ສຶກຖືກບີບບັງຄັບໃຫ້ທ້າທາຍພຣະອົງ. ເຈົ້າຈະບໍ່ເຮັດມັນຢ່າງຕັ້ງໃຈ; ແຕ່ເຈົ້າຈະເຮັດມັນພາຍໃຕ້ການຄອບງຳຂອງທຳມະຊາດທີ່ອວດດີ ແລະ ທະນົງຕົວຂອງເຈົ້າ. ຄວາມອວດດີ ແລະ ຄວາມທະນົງຕົວຂອງເຈົ້າຈະເຮັດໃຫ້ເຈົ້າໝິ່ນປະມາດພຣະເຈົ້າ ແລະ ເຫັນພຣະອົງເປັນພຽງສິ່ງມີຊີວິດທີ່ບໍ່ມີຄວາມໝາຍຫຍັງເລີຍ; ພວກມັນຈະເຮັດໃຫ້ເຈົ້າສັນລະເສີນຕົວເອງ, ເຮັດໃຫ້ເຈົ້າສະແດງຕົນຢູ່ສະເໝີ ແລະ ໃນທີ່ສຸດກໍນັ່ງຢູ່ບ່ອນຂອງພຣະເຈົ້າ ແລະ ເປັນປະຈັກພະຍານໃຫ້ຕົວເອງ. ເຈົ້າກໍຈະຫັນປ່ຽນແນວຄິດຂອງເຈົ້າເອງ, ຄວາມຄິດຂອງເຈົ້າເອງ ແລະ ແນວຄວາມຄິດຂອງເຈົ້າໃຫ້ເປັນຄວາມຈິງເພື່ອໃຫ້ໄດ້ຮັບການບູຊາ. ເຫັນບໍ່ວ່າ ພາຍໃຕ້ການຄອບງຳຂອງທຳມະຊາດອັນອວດດີ ແລະ ທະນົງຕົວຂອງພວກເຂົາ, ຜູ້ຄົນໄດ້ເຮັດຊົ່ວຫຼາຍປານໃດ!” (ຄັດຈາກໜັງສືພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງການສະແຫວງຫາຄວາມຈິງເທົ່ານັ້ນ ຄົນໃດໜຶ່ງຈຶ່ງຈະສາມາດບັນລຸການປ່ຽນແປງໃນອຸປະນິໄສ). ຂ້ອຍຮູ້ສຶກຜິດເມື່ອຂ້ອຍອ່ານເລື່ອງນີ້. ຂ້ອຍເຄີຍຮູ້ກ່ຽວກັບອຸປະນິໄສທີ່ອວດດີຂອງຂ້ອຍແຕ່ບໍ່ຮູ້ຫຍັງກ່ຽວກັບຜົນສະທ້ອນຂອງຄວາມອວດດີ. ໃນທີ່ສຸດຂ້ອຍກໍ່ເຫັນຈາກສິ່ງທີ່ພຣະທຳຂອງພຣະເຈົ້າເປີດເຜີຍ ແລະ ໂດຍການໄຕ່ຕອງຄຳເວົ້າ ແລະ ການກະທຳຂອງຕົວເອງທີ່ມັນຜັກດັນໃຫ້ຂ້ອຍເຮັດຊົ່ວ ແລະ ຕໍ່ຕ້ານພຣະເຈົ້າ. ທຳມະຊາດທີ່ອວດດີຂອງຂ້ອຍຜັກດັນໃຫ້ຂ້ອຍຄິດເຖິງຕົວເອງຫຼາຍໆ, ດັ່ງນັ້ນ ຂ້ອຍຈິ່ງບໍ່ຄິດຫຍັງເຖິງຄົນອື່ນຍ້ອນວ່າຂ້ອຍມີທັກສະເລັກນ້ອຍ. ຂ້ອຍຄິດວ່າສິ່ງທີ່ຂ້ອຍເຮັດນັ້ນຖືກຕ້ອງສະເໝີ ແລະ ບໍ່ມີໃຜເທົ່າທຽມຂ້ອຍໄດ້, ພວກເຂົາຕ້ອງເຮັດຕາມທີ່ຂ້ອຍເວົ້າ. ຖ້າຂ້ອຍເວົ້າວ່າ “ຊ້າຍ”, ບໍ່ມີໃຜສາມາດໄປຂວາໄດ້ ແລະ ບໍ່ມີໃຜສາມາດແນະນຳເປັນຢ່າງອື່ນໄດ້. ຂ້ອຍດ່າທຸກຄົນທີ່ບໍ່ຟັງຂ້ອຍ ແລະ ຂ້ອຍເອົາແຕ່ໃຈຕົວເອງ ແລະ ຜະເດັດການ. ຂ້ອຍກຳລັງຖືກຄວບຄຸມ ແລະ ກຳລັງຍ່າງບົນເສັ້ນທາງຂອງຜູ້ຕໍ່ຕ້ານພຣະຄຣິດ. ພຣະທຳເຫຼົ່ານີ້ຈາກພຣະເຈົ້າ “ຄວາມອວດດີ ແລະ ຄວາມທະນົງຕົວຂອງເຈົ້າຈະເຮັດໃຫ້ເຈົ້າໝິ່ນປະມາດພຣະເຈົ້າ ແລະ ເຫັນພຣະອົງເປັນພຽງສິ່ງມີຊີວິດທີ່ບໍ່ມີຄວາມໝາຍຫຍັງເລີຍ”, ເຮັດໃຫ້ຂ້ອຍຄິດເຖິງວິທີທີ່ຂ້ອຍໄດ້ອວດອ້າງໃນໜ້າທີ່ຂອງຂ້ອຍເປັນພິເສດ. ຂ້ອຍບໍ່ເຄີຍສະແຫວງຫາພຣະປະສົງຂອງພຣະເຈົ້າ ຫຼື ຫຼັກການແຫ່ງຄວາມຈິງ. ເມື່ອຄົນອື່ນມີຄຳແນະນຳ, ຂ້ອຍບໍ່ເຄີຍຄຳນຶງວ່າມັນມາຈາກພຣະເຈົ້າ, ວ່າມັນແມ່ນການຊີ້ນຳຂອງພຣະເຈົ້າ ຫຼື ບໍ່. ຖ້າມັນບໍ່ແມ່ນຄວາມຄິດຂອງຂ້ອຍ ຂ້ອຍກໍ່ພຽງແຕ່ບໍ່ຟັງມັນ. ຂ້ອຍເຫັນວ່າຂ້ອຍບໍ່ມີຄວາມເຄົາລົບໃດໆຕໍ່ພຣະເຈົ້າເລີຍ. ຂ້ອຍອວດດີຫຼາຍຈົນຂ້ອຍປະຕິບັດຕໍ່ຄົນອື່ນດ້ວຍຄວາມດູໝິ່ນ ແລະ ບໍ່ມີບ່ອນໃຫ້ພຣະເຈົ້າໃນໃຈຂອງຂ້ອຍ. ໃນຄວາມເຊື່ອ, ຂ້ອຍຄວນອ່ອນນ້ອມຕໍ່ຄວາມຈິງ ແລະ ພາລະກິດຂອງພຣະວິນຍານບໍລິສຸດ. ບໍ່ວ່າອ້າຍເອື້ອຍນ້ອງມີຄຳແນະນຳຫຍັງກໍ່ຕາມ, ບໍ່ວ່າມັນເຂົ້າກັບຄວາມຄິດຂອງຂ້ອຍ ຫຼື ບໍ່, ເປັນໄປໄດ້ວ່າມັນມາຈາກພຣະວິນຍານບໍລິສຸດ. ຂ້ອຍຄວນຍອມຮັບມັນ ແລະ ສຳຫຼວດມັນດ້ວຍຫົວໃຈແຫ່ງຄວາມອ່ອນນ້ອມທີ່ຢຳເກງພຣະເຈົ້າ. ຖ້າມັນສອດຄ່ອງກັບຄວາມຈິງ ແລະ ຈະເປັນປະໂຫຍດແກ່ພາລະກິດແຫ່ງຄົວເຮືອນຂອງພຣະເຈົ້າ. ຂ້ອຍກໍ່ຄວນເຊື່ອຟັງ ແລະ ຈັດຕັ້ງປະຕິບັດມັນ. ຖ້າຂ້ອຍປະຕິເສດບາງສິ່ງຈາກການສ່ອງສະຫວ່າງ ແລະ ການຊີ້ນຳຂອງພຣະວິນຍານບໍລິສຸດ, ນັ້ນເປັນການຂັດຂວາງພາລະກິດຂອງພຣະວິນຍານ ແລະ ເປັນການຕໍ່ຕ້ານພຣະເຈົ້າ. ສິ່ງນັ້ນເຮັດໃຫ້ເຄືອງໃຈອຸປະນິໄສຂອງພຣະເຈົ້າ. ຂ້ອຍໄດ້ປະຕິບັດໜ້າທີ່ຂອງຂ້ອຍດ້ວຍຄວາມອວດດີ ແລະ ຂ້ອຍເປັນຄົນຜະເດັດການ, ກີດຂວາງອ້າຍເອື້ອຍນ້ອງ ແລະ ເກັບເອົາຄວາມຄິດດີໆເຂົ້າລີ້ນຊັກຢ່າງສົມບູນ. ສິ່ງນີ້ຂັດຂວາງວຽກງານຂອງຄຣິດຕະຈັກ. ການຖືກໄລ່ອອກແມ່ນອຸປະນິໄສທີ່ຊອບທຳຂອງພຣະເຈົ້າທີ່ມາເຖິງຂ້ອຍ. ເມື່ອຄິດເຖິງຄວາມເສຍຫາຍທັງໝົດທີ່ຂ້ອຍໄດ້ເຮັດແກ່ອ້າຍເອື້ອຍນ້ອງ ແລະ ຄວາມສູນເສຍທີ່ຂ້ອຍໄດ້ກໍ່ໃຫ້ເກີດແກ່ວຽກງານຂອງຄຣິດຕະຈັກ, ຂ້ອຍຮູ້ສຶກເສຍໃຈ ແລະ ຮູ້ສຶກຜິດຫຼາຍ. ຂ້ອຍກຽດຊັງອຸປະນິໄສຂອງຕົວເອງແທ້ໆ. ໃນເວລາດຽວກັນ, ຂ້ອຍກໍ່ເຕັມໄປດ້ວຍຄວາມຮູ້ບຸນຄຸນຕໍ່ພຣະເຈົ້າ, ເພາະວ່າຖ້າຂ້ອຍບໍ່ໄດ້ຖືກຕັດສິນຢ່າງໂຫດຮ້າຍ ແລະ ຖືກຂ້ຽນຕີເພາະຄວາມອວດດີ ແລະ ຄວາມດື້ດ້ານຂອງຂ້ອຍ, ຂ້ອຍຄົງຈະບໍ່ມີວັນຮູ້ຈັກຕົວເອງເລີຍ. ຂ້ອຍຄົງຈະຕໍ່ຕ້ານພຣະເຈົ້າຕໍ່ໄປ.

ຕໍ່ມາຂ້ອຍກໍ່ອ່ານອີກບົດຄວາມໜຶ່ງຈາກພຣະທຳຂອງພຣະເຈົ້າ: “ເວລາສ່ວນໃຫຍ່ແລ້ວ ຄວາມຄິດ, ການກະທຳ ແລະ ແນວຄິດຂອງຜູ້ຄົນທີ່ມີພອນສະຫວັນ ແລະ ເກັ່ງແມ່ນຂັດກັບຄວາມຈິງ, ແຕ່ພວກເຂົາເອງແມ່ນບໍ່ຮູ້ເຖິງສິ່ງນີ້. ພວກເຂົາຍັງຄິດວ່າ ‘ເບິ່ງແມະຂ້ອຍສະຫຼາດສໍ່າໃດ; ຂ້ອຍໄດ້ເລືອກເອົາສິ່ງນັ້ນຢ່າງສະຫຼາດ! ຊ່າງເປັນການຕັດສິນໃຈຢ່າງມີສະຕິປັນຍາ; ພວກເຈົ້າບໍ່ມີຜູ້ໃດສາມາດນໍາຂ້ອຍທັນໄດ້’. ພວກເຂົາຈະດຳລົງຊີວິດຢູ່ໃນສະພາວະທີ່ຫຼົງຕົນເອງ ແລະ ການຊື່ນຊົມຕົນເອງຢູ່ຕະຫຼອດໄປ. ມັນຍາກສຳລັບພວກເຂົາທີ່ຈະເຮັດໃຫ້ຫົວໃຈຂອງພວກເຂົາສະຫງົບລົງ ແລະ ຕຶກຕອງສິ່ງທີ່ພຣະເຈົ້າຮ້ອງຂໍຈາກພວກເຂົາ, ຕຶກຕອງສິ່ງທີ່ເປັນຄວາມຈິງ ແລະ ສິ່ງທີ່ເປັນຫຼັກການແຫ່ງຄວາມຈິງ. ມັນຍາກສຳລັບພວກເຂົາທີ່ຈະເຂົ້າສູ່ຄວາມຈິງ ແລະ ພຣະທຳຂອງພຣະເຈົ້າ ແລະ ມັນຍາກສຳລັບພວກເຂົາທີ່ຈະຄົ້ນຫາ ຫຼື ເຂົ້າໃຈຫຼັກການໃນການນໍາຄວາມຈິງເຂົ້າສູ່ການປະຕິບັດ ແລະ ເພື່ອເຂົ້າສູ່ຄວາມເປັນຈິງແຫ່ງຄວາມຈິງ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມັນແມ່ນຫຍັງແທ້ໆທີ່ຜູ້ຄົນເພິ່ງພາເພື່ອມີຊີວິດຢູ່?). ພຣະທຳຂອງພຣະເຈົ້າສະແດງໃຫ້ຂ້ອຍເຫັນວ່າ ຖ້າພວກເຮົາເພິ່ງພາຂອງປະທານຂອງພວກເຮົາ ແລະ ຈຸດແຂງໃນຊີວິດ, ພວກເຮົາຈະຍິ່ງອວດດີຫຼາຍຂຶ້ນ ແລະ ພໍໃຈໃນຕົວເອງ ແລະ ຄິດວ່າສິ່ງເຫຼົ່ານັ້ນແມ່ນຄວາມຈິງໂດຍບໍ່ໄດ້ສະແຫວງຫາຫຼັກການແຫ່ງຄວາມຈິງ. ຂ້ອຍເຄີຍຄິດວ່າຂ້ອຍມີພອນສະຫວັນບາງຢ່າງ, ສະນັ້ນ ອ້າຍເອື້ອຍນ້ອງບໍ່ສາມາດເຮັດໄດ້ໂດຍບໍ່ມີຂ້ອຍເພື່ອຈັດສາກການອອກແບບ ແລະ ອຸປະກອນປະກອບສາກ, ແຕ່ໃນຄວາມເປັນຈິງ, ພວກເຂົາບາງຄົນເຮັດໜ້າທີ່ຂອງຕົນໄດ້ດີຫຼາຍໂດຍບໍ່ຕ້ອງມີປະສົບການດ້ານວິຊາຊີບໃດໆ, ແມ່ນແຕ່ສາມາດເຮັດອຸປະກອນປະກອບສາກໄດ້ດີກວ່າຂ້ອຍເຮັດອີກ. ຂ້ອຍຄິດວ່າຂ້ອຍມີຄວາມເຂົ້າໃຈ, ຊໍານິຊໍານານ ແລະ ມີແນວຄວາມຄິດທີ່ດີ, ແຕ່ຂ້ອຍໄດ້ສ້າງສິ່ງທີ່ສັບສົນ. ສິ່ງທີ່ຂ້ອຍເຮັດບໍ່ມີປະໂຫຍດ ແລະ ມັກຈະຕ້ອງໄດ້ເຮັດຄືນໃໝ່, ເສຍເວລາ, ພະລັງງານ ແລະ ເງິນ. ຂ້ອຍເຫັນວ່າໂດຍການເພິ່ງພາຂອງປະທານ ແລະ ຄວາມເຂັ້ມແຂງຂອງຂ້ອຍໂດຍບໍ່ສະແຫວງຫາຫຼັກການແຫ່ງຄວາມຈິງ, ຂ້ອຍຂາດພາລະກິດຂອງພຣະວິນຍານບໍລິສຸດ, ດັ່ງນັ້ນ ຂ້ອຍຈິ່ງບໍ່ສາມາດເຮັດໜ້າທີ່ຂອງຂ້ອຍໄດ້ດີ. ຖ້າຫົວໃຈຂອງໃຜບາງຄົນຢູ່ໃນບ່ອນທີ່ຖືກຕ້ອງ, ພຣະເຈົ້າຈະສ່ອງສະຫວ່າງ ແລະ ຊີ້ນຳພວກເຂົາ. ພຣະເຈົ້າປະທານສະຕິປັນຍາທີ່ບໍ່ມີມະນຸດຄົນໃດສາມາດຈິນຕະນາການໄດ້. ຂ້ອຍຮັບຮູ້ວ່າຂອງປະທານ ແລະ ພອນສະຫວັນເຫຼົ່ານັ້ນທີ່ຂ້ອຍພູມໃຈຫຼາຍແມ່ນໄຮ້ຄ່າ. ການເອົາສິ່ງເຫຼົ່ານັ້ນມາເປັນທຶນຂອງຂ້ອຍແມ່ນເປັນຄວາມອວດດີ ແລະ ບໍ່ມີເຫດຜົນແທ້ໆ. ຂ້ອຍຮູ້ສຶກລະອາຍໃຈຫຼາຍເມື່ອຄິດກ່ຽວກັບເລື່ອງນີ້. ແລ້ວຂ້ອຍໄດ້ກ່າວຄຳອະທິຖານນີ້ຫາພຣະເຈົ້າວ່າ: “ຂ້ອຍບໍ່ຕ້ອງການດຳລົງຊີວິດຕາມອຸປະນິໄສທີ່ອວດດີຂອງຂ້ອຍອີກຕໍ່ໄປ. ຂ້ອຍປາຖະໜາທີ່ຈະສະແຫວງຫາ ແລະ ປະຕິບັດຄວາມຈິງຢ່າງໜັກແໜ້ນ ແລະ ເຮັດໜ້າທີ່ຂອງຂ້ອຍໃຫ້ດີ”. 

ຕໍ່ມາຂ້ອຍໄດ້ເຮັດໜ້າທີ່ລ້ຽງດູເບິ່ງແຍງຜູ້ທີ່ເຊື່ອໄໝ່ ແລະ ຮັກສາລະດັບທີ່ຕ່ຳກວ່າເມື່ອເຮັດວຽກຮ່ວມກັບຄົນອື່ນ. ຂ້ອຍສະແຫວງຫາພຣະປະສົງຂອງພຣະເຈົ້າຢ່າງມີສະຕິເມື່ອໃດກໍ່ຕາມທີ່ມີບາງສິ່ງເກີດຂຶ້ນ ແລະ ຟັງຄຳແນະນຳຂອງຄົນອື່ນຫຼາຍຂຶ້ນ. ມື້ໜຶ່ງ ອ້າຍນ້ອງຄົນໜຶ່ງໃນທີມເວົ້າກັບຂ້ອຍວ່າ “ຮູບແບບການລ້ຽງດູເບິ່ງແຍງຂອງເຈົ້າ ແລະ ການສະໜັບສະໜູນອ້າຍເອື້ອຍນ້ອງຂ້ອນຂ້າງເຂັ້ມງວດເລັກນ້ອຍ. ມັນບໍ່ໄດ້ຜົນປານໃດ. ມັນຈະດີກວ່າຖ້າເຈົ້າສາມາດສຸມການລ້ຽງດູເບິ່ງແຍງຂອງເຈົ້າໃສ່ຈຸດອ່ອນສ່ວນບຸກຄົນຂອງຄົນໄດ້”. ຂ້ອຍບໍ່ໄດ້ເຊື່ອໝັ້ນຫຼາຍປານໃດ. ຂ້ອຍຮູ້ສຶກວ່າ ຂ້ອຍໄດ້ນໍາເອົາປະສົບການທັງໝົດຂອງຂ້ອຍມາຮັບຜິດຊອບ, ສະນັ້ນ ຂ້ອຍຈະເຮັດຫຍັງຜິດໄດ້ແນວໃດ? ຂ້ອຍເກືອບຈະໄລ່ລາວໜີຕອນທີ່ຂ້ອຍຮູ້ຕົວວ່າຄວາມອວດດີຂອງຂ້ອຍໄດ້ໂຜ່ຫົວຂອງມັນຂຶ້ນມາອີກຄັ້ງ. ຂ້ອຍກ່າວຄຳອະທິຖານງຽບຫາພຣະເຈົ້າ, ແລ້ວບົດຄວາມນີ້ຈາກພຣະທຳຂອງພຣະອົງກໍ່ເຂົ້າມາໃນໃຈ: “ເມື່ອຄົນອື່ນສະແດງຄຳຄິດເຫັນທີ່ກົງກັນຂ້າມ, ເຈົ້າສາມາດປະຕິບັດຫຍັງເພື່ອເຮັດໃຫ້ພວກເຂົາບໍ່ເຮັດຕາມອຳເພີໃຈ ແລະ ບໍ່ຮອບຄອບ? ກ່ອນອື່ນ ເຈົ້າຕ້ອງມີທ່າທີທີ່ຖ່ອມຕົວ, ປະຖິ້ມສິ່ງທີ່ເຈົ້າເຊື່ອວ່າຖືກຕ້ອງ ແລະ ປ່ອຍໃຫ້ທຸກຄົນມີການໂອ້ລົມ. ເຖິງແມ່ນເຈົ້າເຊື່ອວ່າຫົນທາງຂອງເຈົ້າຖືກຕ້ອງ, ເຈົ້າບໍ່ຄວນສືບຕໍ່ເຮັດມັນ. ກ່ອນອື່ນໝົດ, ນັ້ນເປັນບາດກ້າວໄປຂ້າງໜ້າປະເພດໜຶ່ງ; ມັນສະແດງເຖິງທ່າທີຂອງການສະແຫວງຫາຄວາມຈິງ, ການປະຕິເສດຕົນເອງ ແລະ ການປະຕິບັດຕາມຄວາມປະສົງຂອງພຣະເຈົ້າ. ຫຼັງຈາກທີ່ເຈົ້າມີທ່າທີນີ້, ໃນເວລາດຽວກັນທີ່ເຈົ້າບໍ່ຍຶດຕິດກັບຄວາມຄິດເຫັນຂອງເຈົ້າເອງ, ເຈົ້າກໍອະທິຖານ. ຍ້ອນວ່າເຈົ້າບໍ່ສາມາດແຍກແຍະສິ່ງທີ່ຖືກຈາກສິ່ງທີ່ຜິດ, ເຈົ້າຈຶ່ງປ່ອຍໃຫ້ພຣະເຈົ້າເປີດເຜີຍ ແລະ ບອກເຈົ້າກ່ຽວກັບສິ່ງທີ່ດີທີ່ສຸດ ແລະ ສິ່ງເໝາະສົມທີ່ສຸດທີ່ຈະເຮັດ. ຍ້ອນທຸກຄົນເຂົ້າຮ່ວມການໂອ້ລົມ, ພຣະວິນຍານບໍລິສຸດຈຶ່ງນໍາແສງສະຫວ່າງທັງໝົດມາໃຫ້ກັບເຈົ້າ” (ຄັດຈາກການສົນທະນາຂອງພຣະເຈົ້າ). ໃນອາດີດ ຂ້ອຍໄດ້ເປັນຄົນອວດດີ ແລະ ດື້ດ້ານຫຼາຍເກີນໄປ, ບີບຄັ້ນຄົນອື່ນ ແລະ ຂັດຂວາງວຽກງານແຫ່ງຄົວເຮືອນຂອງພຣະເຈົ້າ. ຂ້ອຍຮູ້ວ່າຂ້ອຍບໍ່ສາມາດເຮັດແບບນີ້ຕໍ່ໄປໄດ້, ບີບຄັ້ນຜູ້ຄົນ, ຕໍ່ຕ້ານພຣະເຈົ້າ, ແຕ່ຕ້ອງຟັງຄຳແນະນຳຂອງຄົນອື່ນ. ຂ້ອຍຄວນຍອມຮັບມັນ ແລະ ອ່ອນນ້ອມເສຍກ່ອນ, ຈາກນັ້ນຈິ່ງສະແຫວງຫາພຣະປະສົງຂອງພຣະເຈົ້າ. ນັ້ນແມ່ນວິທີດຽວທີ່ຈະໄດ້ຮັບການຊີ້ນຳຂອງພຣະເຈົ້າ. ສະນັ້ນ, ຂ້ອຍຈິ່ງຟັງອ້າຍນ້ອງຄົນນີ້ຢ່າງອົດທົນ ແລະ ຮູ້ວ່າມີບ່ອນທີ່ຕ້ອງປັບປຸງໃນວິທີການຂອງຂ້ອຍ. ວິທີການທີ່ລາວແນະນຳແມ່ນມີຄວາມຍືດຍຸ່ນ ແລະ ສາມາດປັບປ່ຽນໄດ້ຫຼາຍຂຶ້ນ. ຂ້ອຍເອົາໄປປະຕິບັດ ແລະ ຄົ້ນພົບວ່າມັນໄດ້ຜົນແທ້ໆ. ເມື່ອອ້າຍເອື້ອຍນ້ອງໃຫ້ຄຳຊີ້ແນະແກ່ຂ້ອຍຫຼັງຈາກນັ້ນ, ຂ້ອຍບໍ່ໄດ້ຕໍ່ຕ້ານອີກຕໍ່ໄປ, ແຕ່ຍອມຮັບພວກມັນ ແລະ ສຳຫຼວດພວກມັນ ແລະ ປຶກສາສິ່ງຕ່າງໆກັບຄົນອື່ນເພື່ອຫາແນວທາງປະຕິບັດທີ່ດີຂຶ້ນ. ຕໍ່ມາທຸກຄົນເວົ້າວ່າ ພວກເຂົາໄດ້ຮັບຫຼາຍຢ່າງຈາກການຫົດນ້ຳແບບນັ້ນ. ຂ້ອຍຮູ້ສຶກສະຫງົບສຸກແທ້. ຂ້ອຍຮູ້ວ່ານີ້ແມ່ນການຊີ້ນຳຂອງພຣະເຈົ້າ ແລະ ເຮັດໄດ້ພຽງຂອບໃຈ ແລະ ສັນລະເສີນພຣະອົງເທົ່ານັ້ນ. ຂ້ອຍຍັງປະສົບກັບພອນຂອງພຣະເຈົ້າທີ່ມາຈາກການປະຕິບັດຫຼັກການແຫ່ງຄວາມຈິງ ແທນທີ່ຈະເຮັດໜ້າທີ່ຂອງຂ້ອຍຢ່າງອວດດີ.


67. ການດໍາເນີນຊີວິດທີ່ເປັນຄ້າຍຄືມະນຸດເລັກນ້ອຍແນ່ນອນວ່າຍິ່ງໃຫຍ່

ໂດຍ ທາຊື່, ການາດາ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ຈົນກວ່າແຜນການຄຸ້ມຄອງ 6.000 ປີຂອງພຣະອົງຈະຈົບສິ້ນລົງ ກ່ອນທີ່ພຣະອົງຈະເປີດເຜີດຜົນສະຫຼຸບແຕ່ລະປະເພດຂອງມະນຸດ ພາລະກິດຂອງພຣະເຈົ້າເທິງແຜ່ນດິນໂລກແມ່ນເພື່ອຄວາມລອດພົ້ນ; ຈຸດປະສົງຂອງມັນກໍ່ເພື່ອເຮັດໃຫ້ຜູ້ທີ່ຮັກພຣະອົງຢ່າງແທ້ຈິງສົມບູນທັງໝົດ ແລະ ເຮັດໃຫ້ພວກເຂົາຍອມຢູ່ພາຍໃຕ້ການປົກຄອງຂອງພຣະອົງ. ບໍ່ວ່າພຣະເຈົ້າຈະຊ່ວຍມະນຸດໃຫ້ລອດພົ້ນດ້ວຍວິທີໃດກໍຕາມ, ທັງໝົດແມ່ນເພື່ອເຮັດໃຫ້ພວກເຂົາຫຼຸດພົ້ນອອກຈາກທຳມະຊາດທີ່ຊົ່ວຮ້າຍດັ່ງເດີມຂອງພວກເຂົາ; ນັ້ນກໍ່ຄື ພຣະອົງຊ່ວຍພວກເຂົາໃຫ້ລອດພົ້ນໂດຍເຮັດໃຫ້ພວກເຂົາສະແຫວງຫາຊີວິດ. ຖ້າພວກເຂົາບໍ່ສະແຫວງຫາຊີວິດດັ່ງກ່າວ ພວກເຂົາກໍ່ຈະບໍ່ມີທາງທີ່ຈະຮັບເອົາການໄຖ່ບາບຂອງພຣະເຈົ້າໄດ້... ໃນອະດີດ, ຫົນທາງແຫ່ງການລອດພົ້ນຂອງພຣະອົງປະກອບດ້ວຍການສະແດງເຖິງຄວາມຮັກ ແລະ ຄວາມເມດຕາຢ່າງໃຫຍ່ຫຼວງ, ເຊັ່ນ: ພຣະອົງມອບທຸກສິ່ງໃຫ້ກັບຊາຕານເພື່ອແລກປ່ຽນກັບມະນຸດຊາດທັງໝົດ. ປັດຈຸບັນແມ່ນບໍ່ຄືອະດີດ: ຄວາມລອດພົ້ນທີ່ໄດ້ປະທານໃຫ້ກັບພວກເຈົ້າໃນປັດຈຸບັນເກີດຂຶ້ນໃນເວລາຍຸກສຸດທ້າຍ ໃນລະຫວ່າງການຈັດແບ່ງຜູ້ຄົນຕາມປະເພດຂອງພວກເຂົາ; ວິທີທາງແຫ່ງການລອດພົ້ນຂອງພວກເຈົ້າບໍ່ແມ່ນຄວາມຮັກ ຫຼື ຄວາມເມດຕາ, ແຕ່ແມ່ນການຂ້ຽນຕີ ແລະ ການພິພາກສາ ເພື່ອວ່າມະນຸດອາດຈະຖືກຊ່ວຍໃຫ້ລອດພົ້ນໄດ້ຢ່າງສົມບູນ. ດັ່ງນັ້ນ, ສິ່ງດຽວທີ່ພວກເຈົ້າຈະໄດ້ຮັບກໍຄືການຕີສອນ, ການພິພາກສາ ແລະ ການຂ້ຽນຕີຢ່າງໄຮ້ຄວາມປານີ, ແຕ່ຮູ້ໄວ້ວ່າ ໃນການຂ້ຽນຕີຢ່າງໄຮ້ຄວາມປານີນີ້ ບໍ່ແມ່ນການລົງໂທດແມ່ນແຕ່ໜ້ອຍດຽວເລີຍ. ບໍ່ວ່າພຣະທຳຂອງເຮົາຈະຮຸນແຮງພຽງໃດກໍຕາມ ຫຼື ພຣະທໍາເລັກນ້ອຍທີ່ພວກເຈົ້າໄດ້ຮັບ ປາກົດວ່າຈະໄຮ້ຄວາມເມດຕາທີ່ສຸດສໍາລັບພວກເຈົ້າ ແລະ ບໍ່ວ່າເຮົາຈະໂກດຮ້າຍພຽງໃດກໍຕາມ, ສິ່ງທີ່ເກີດຂຶ້ນກັບພວກເຈົ້າກໍ່ຄືພຣະທຳແຫ່ງການສິດສອນ ແລະ ເຮົາບໍ່ໄດ້ຕັ້ງໃຈທີ່ຈະທຳຮ້າຍພວກເຈົ້າ ຫຼື ເຮັດໃຫ້ພວກເຈົ້າເຖິງແກ່ຄວາມຕາຍ. ນີ້ບໍ່ແມ່ນຂໍ້ເທັດຈິງທັງໝົດບໍ? ຮູ້ໄວ້ວ່າ ທຸກມື້ນີ້, ບໍ່ວ່າຈະເປັນການພິພາກສາຢ່າງຊອບທຳ ຫຼື ການຫຼໍ່ຫຼອມ ແລະ ການຂ້ຽນຕີຢ່າງໄຮ້ຄວາມປານີ, ທັງໝົດນີ້ແມ່ນເພື່ອຄວາມລອດພົ້ນຂອງມວນມະນຸດ. ບໍ່ວ່າໃນປັດຈຸບັນນີ້ຈະມີການຈັດແບ່ງຄົນຕາມປະເພດຂອງພວກເຂົາແບບໃດ ຫຼື ປະເພດຂອງມະນຸດຈະຖືກຈັດວາງອອກແບບໃດກໍຕາມ, ຈຸດປະສົງຂອງພຣະທໍາ ແລະ ພາລະກິດທັງໝົດຂອງພຣະເຈົ້າແມ່ນເພື່ອຊ່ວຍບັນດາຜູ້ທີ່ຮັກພຣະອົງຢ່າງແທ້ຈິງໃຫ້ລອດພົ້ນ. ການພິພາກສາຢ່າງຊອບທຳກໍ່ເພື່ອເຮັດໃຫ້ມະນຸດບໍລິສຸດ, ການຫຼໍ່ຫຼອມຢ່າງໄຮ້ຄວາມເມດຕາກໍ່ເພື່ອຊຳລະລ້າງພວກເຂົາ, ພຣະທຳ ຫຼື ການຂ້ຽນຕີຢ່າງຮຸນແຮງກໍ່ເພື່ອເຮັດໃຫ້ບໍລິສຸດ ແລະ ເພື່ອຄວາມລອດພົ້ນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພວກເຈົ້າຄວນວາງພອນທາງດ້ານສະຖານະໄວ້ທາງຂ້າງ ແລະ ເຂົ້າໃຈຄວາມປະສົງຂອງພຣະເຈົ້າເພື່ອນໍາຄວາມລອດພົ້ນມາສູ່ມະນຸດ). ຂ້ອຍເຄີຍຄິດວ່າພຣະເຈົ້າສະແດງຄວາມຮັກຂອງພຣະອົງໂດຍການປະທານພຣະຄຸນ ແລະ ພອນຕ່າງໆໃຫ້ກັບຜູ້ຄົນ. ຂ້ອຍບໍ່ເຂົ້າໃຈວ່າເປັນຫຍັງພຣະເຈົ້າຈຶ່ງເວົ້າວ່າການຕັດສິນ ແລະ ການລົງໂທດຂອງພຣະອົງກໍ່ເປັນຄວາມຮັກຄືກັນ. ແຕ່ຫຼັງຈາກນັ້ນ, ຂ້ອຍໄດ້ຜ່ານການຖືກຕັດສິນ, ເປີດເຜີຍ, ຈັດການ ແລະ ຊໍາລະລ້າງໂດຍພຣະທໍາຂອງພຣະເຈົ້າ ແລະ ໄດ້ຮັບຄວາມເຂົ້າໃຈບາງຢ່າງຂອງລັກສະນະຂອງຊາຕານທີ່ສໍາຄັນສ່ວນຕົວ, ໂອ້ອວດຂອງຂ້ອຍ. ຂ້ອຍກາຍເປັນຄົນອວດດີໜ້ອຍລົງ ແລະ ກາຍເປັນຄົນທີ່ສາມາດຕັ້ງສະຕິອະທິຖານຫາພຣະເຈົ້າໄດ້ ແລະ ສະແຫວງຫາຄວາມຈິງໃນເວລາພົບກັບບັນຫາ; ຂ້ອຍຍັງກາຍເປັນຄົນທີ່ສາມາດຟັງຄໍາແນະນໍາຕ່າງໆຂອງຄົນອື່ນ ແລະ ດໍາເນີນຊີວິດທີ່ເປັນຄ້າຍຄືມະນຸດເລັກນ້ອຍໄດ້. ນີ້ແມ່ນວິທີທີ່ຂ້ອຍມີປະສົບການແທ້ໆທີ່ການຕັດສິນ ແລະ ການຂ້ຽນຕີຂອງພຣະເຈົ້າແມ່ນການຊ່ວຍໃຫ້ພົ້ນບາບຂອງພຣະອົງສໍາລັບມະນຸດ, ວ່າພວກມັນເປັນປະເພດຂອງຄວາມຮັກທີ່ແທ້ຈິງທີ່ສຸດ.

ຄຣິດຕະຈັກໄດ້ກໍາລັງກະກຽມສາຍຮູບເງົາປີກາຍນີ້ ແລະ ບັນດາອ້າຍເອື້ອຍນ້ອງແນະນໍາໃຫ້ຂ້ອຍຮັບຜິດຊອບໜ້າທີ່ຂອງຜູ້ກໍາກັບການສະແດງ. ຂ້ອຍຈື່ຕອນທີ່ຂ້ອຍເລີ່ມເຮັດໜ້າທີ່ນັ້ນທໍາອິດ, ຂ້ອຍຮູ້ສຶກຫງຸດຫງິດເລັກນ້ອຍ, ແຕ່ຂ້ອຍໄດ້ອະທິຖານຕະຫຼອດເວລາຕໍ່ກັບພຣະເຈົ້າ ແລະ ຄ່ອຍໆເຮັດໃຫ້ເສັ້ນປະສາດຕ່າງໆຂອງຂ້ອຍສະຫງົບລົງ ແລະ ຂ້ອຍສາມາດເຮັດໃຫ້ຕີນຂອງຂ້ອຍປຽກໄດ້. ຂ້ອຍຮຽນໜັກ, ຮຽນຮູ້ວິທີການສ້າງຮູບເງົາ ແລະ ຄ່ອຍໆເຂົ້າໃຈທັກສະບາງອັນເຫຼົ່ານັ້ນ. ຈາກນັ້ນ, ບັນດາອ້າຍເອື້ອຍນ້ອງສືບຕໍ່ຮັບເອົາແນວຄວາມຄິດຂອງຂ້ອຍ. ຫຼັງຈາກໄດ້ເຫັນຮູບເງົາທີ່ຂ້ອຍກຳກັບ, ພວກເຂົາຄິດຮອດມັນຫຼາຍ. ຜູ້ນໍາຍັງກ່າວອີກວ່າຂ້ອຍໄດ້ຖືກຕັດອອກເພື່ອເປັນຜູ້ກໍາກັບ. ຂ້ອຍດີໃຈຫຼາຍທີ່ໄດ້ຍິນແນວນັ້ນ ແລະ ຄິດກັບຕົວເອງວ່າ: “ດ້ວຍການເຝິກຕື່ມອີກໜ້ອຍໜຶ່ງ, ຂ້ອຍຈະກາຍເປັນຄົນທີ່ມີຄວາມສາມາດ, ໂດຍບໍ່ຕ້ອງສົງໃສເລີຍ”. ເມື່ອເຮັດວຽກກັບບັນດາອ້າຍເອື້ອຍນ້ອງຕັ້ງແຕ່ນັ້ນມາ, ຂ້ອຍບໍ່ໄດ້ຈຽມຕົວຄືກັບທີ່ຂ້ອຍເຄີຍເປັນ, ແຕ່ໄດ້ເວົ້າດ້ວຍຄວາມໝັ້ນໃຈ ແລະ ຂ້ອຍກໍ່ຍົກຫົວຂອງຂ້ອຍຂຶ້ນສູງ. ຂ້ອຍຍັງຕ້ອງການທີ່ຈະມີຄໍາເວົ້າສຸດທ້າຍໃນທຸກຢ່າງ ແລະ ບໍ່ໄດ້ຄິດຫຍັງກ່ຽວກັບຄົນອື່ນເລີຍ. ເມື່ອມີຄົນສອບຖາມຄວາມຄິດຂອງຂ້ອຍ ຫຼື ໃຫ້ຄໍາແນະນໍາອັນອື່ນ, ຂ້ອຍກໍ່ບໍ່ຍອມແພ້, ບໍ່ອົດທົນ ແລະ ດູຖູກພວກເຂົາ. ຂ້ອຍຮູ້ສຶກວ່າຂ້ອຍໄດ້ລື່ນກາຍພວກເຂົາໃນທຸກໆດ້ານ, ວ່າພວກເຂົາຄວນຈະເຮັດໃນສິ່ງທີ່ຂ້ອຍເວົ້າແທນທີ່ຈະເຮັດໃຫ້ເກີດຄວາມວຸ່ນວາຍ. ແລະໃນສາຍຕາຂອງຂ້ອຍ, ພວກເຂົາພຽງແຕ່ນໍາເອົາສິ່ງເລັກນ້ອຍແທ້ໆທີ່ບໍ່ມີຄຸນຄ່າມາສົນທະນາ. ສະນັ້ນ ຂ້ອຍຈຶ່ງຖາມຢູ່ຕະຫຼອດເວລາວ່າ “ນີ້ແມ່ນຄຳຖາມຂອງຫຼັກການບໍ?” ເພື່ອປິດກັ້ນພວກເຂົາ. ຄັ້ງໜຶ່ງ, ເອື້ອຍຊັງ, ຕົວລະຄອນຫຼັກ, ໃຫ້ຂ້ອຍເບິ່ງເຄື່ອງແຕ່ງໂຕທີ່ລາວເລືອກ. ຂ້ອຍຄິດວ່າ: “ເຈົ້າມີສາຍຕາໃນການເລືອກທີ່ເປັນບໍ່ໄດ້ເລື່ອງໄດ້ແນວໃດ?” ຂ້ອຍໃຫ້ລາວເລືອກໃໝ່ທັງໝົດ. ຂ້ອຍບໍ່ເອົາຕົວເລືອກເສື້ອຜ້າຂອງລາວເລືອກຫຼາຍອັນ. ຂ້ອຍເຕັມໄປດ້ວຍຄວາມຄິດຂອງການເປັນຜູ້ກຳກັບ, ສະນັ້ນ ຂ້ອຍຄິດວ່າຄວາມຮູ້ສຶກຂອງຂ້ອຍຖືກຕ້ອງ ແລະ ພວກເຂົາຄວນຟັງຂ້ອຍ. ບັນດາອ້າຍເອື້ອຍນ້ອງຮູ້ສຶກຖືກຈໍາກັດໂດຍຂ້ອຍ ແລະ ບໍ່ຕ້ອງການໃຫ້ຄຳແນະນຳຕ່າງໆອີກຕໍ່ໄປ. ຕົວຈິງແລ້ວ ຂ້ອຍຮູ້ສຶກບໍ່ດີເມື່ອຂ້ອຍໄດ້ເຫັນສິ່ງນີ້, ແຕ່ຈາກນັ້ນຂ້ອຍຄິດວ່າ: “ຂ້ອຍພຽງແຕ່ພິຈາລະນາວຽກຂອງພວກເຮົາ ແລະ ຂ້ອຍບໍ່ສາມາດເຮັດວຽກນີ້ໜັກເກີນໄປ”. ສະນັ້ນ, ຂ້ອຍບໍ່ໄດ້ຄິດຫຍັງຫຼາຍ. ໃນລະຫວ່າງເວລານັ້ນເອງ, ຜູ້ນໍາຂອງຂ້ອຍໄດ້ສົນທະນາ ແລະ ເປີດເຜີຍຂ້ອຍ, ເວົ້າວ່າຂ້ອຍໂອ້ອວດເກີນໄປ ແລະ ວ່າຂ້ອຍມັກຄວບຄຸມຜູ້ຄົນ ແລະ ເຕືອນຂ້ອຍບໍ່ໃຫ້ຈ້ອງສາຍຕາຂອງຂ້ອຍໃສ່ຄົນອື່ນໆ, ແຕ່ໃຫ້ທົບທວນຕົວເອງ ແລະ ປະຕິບັດຄວາມຈິງເພື່ອແກ້ໄຂບັນຫາຕ່າງໆຂອງຕົວຂ້ອຍເອງ. ແຕ່ຕອນນັ້ນ ຂ້ອຍບໍ່ເຂົ້າໃຈທຳມະຊາດຂອງຕົວຂ້ອຍເອງ. ຂ້ອຍຮູ້ສຶກວ່າຂ້ອຍມີຄວາມຮັບຜິດຊອບແທ້ໆໃນວຽກຂອງຂ້ອຍ. ຂ້ອຍພຽງແຕ່ຮັກສາການດໍາລົງຊີວິດຢູ່ໃນສະພາບທີ່ຕໍ່ຕ້ານ, ແຂງກະດ້າງແບບນັ້ນ ແລະ ຂ້ອຍກໍ່ບໍ່ສາມາດເຮັດວຽກໄດ້ດີກັບບັນດາອ້າຍເອື້ອຍນ້ອງອີກຕໍ່ໄປ. ເມື່ອເວລາຜ່ານໄປ, ບັນຫາຕ່າງໆຍັງສືບຕໍ່ຂະຫຍາຍຕົວຢູ່ໃນວຽກຂອງພວກເຮົາ, ເຊິ່ງກີດຂວາງຄວາມກ້າວໜ້າຂອງພວກເຮົາ.

ມື້ໜຶ່ງ, ຂ້ອຍໄດ້ຍິນຫົວໜ້າທີມທີ່ຂ້ອຍຮູ້ວ່າຖືກໄລ່ອອກຈາກວຽກຍ້ອນການເຮັດໃຫ້ວຽກຊັກຊ້າຈາກຄວາມໂອ້ອວດ, ບໍ່ສາມາດຍອມຮັບຄວາມຈິງ ແລະ ຈໍາກັດບັນດາອ້າຍເອື້ອຍນ້ອງ. ນັ້ນເຮັດໃຫ້ຂ້ອຍຮູ້ສຶກຢ້ານໜ້ອຍໜຶ່ງ. ຂ້ອຍຮູ້ວ່າຂ້ອຍປະພຶດຕົວຄືກັບຫົວໜ້າທີມຄົນນັ້ນ. ຂ້ອຍຄິດວ່າພຣະເຈົ້າໃຫ້ຄໍາເຕືອນແກ່ຂ້ອຍ, ສະນັ້ນ ຂ້ອຍຕັດສິນໃຈວ່າຂ້ອຍບໍ່ສາມາດສືບຕໍ່ຖິ້ມນໍ້າໜັກຂອງຂ້ອຍໄປແບບນັ້ນໄດ້. ແທນທີ່ຈະເປັນແນວນັ້ນ, ຂ້ອຍຄວນຄວບຄຸມຕົວເອງ, ເວົ້າດ້ວຍຄວາມກະລຸນາຫຼາຍຂຶ້ນ ແລະ ເຮັດສຸດຄວາມສາມາດເພື່ອສື່ສານ ແລະ ສົນທະນາວຽກກັບຄົນອື່ນ. ແຕ່ຂ້ອຍຍັງບໍ່ເຂົ້າໃຈທຳມະຊາດຂອງຕົວຂ້ອຍເອງ, ສະນັ້ນ ຂ້ອຍບໍ່ໄດ້ຊອກຫາຄວາມຈິງເພື່ອແກ້ໄຂມັນ.

ຫຼັງຈາກໄລຍະໜຶ່ງ, ເນື່ອງຈາກຄວາມຄືບໜ້າໃນທີມຂອງພວກເຮົາຊ້າຫຼາຍ, ຜູ້ນໍາໄດ້ຈັດແຈງໃຫ້ເອື້ອຍຫຼິວເຮັດວຽກກັບຂ້ອຍ. ທຳອິດ ຂ້ອຍບໍ່ສາມາດຍອມຮັບມັນໄດ້. ຂ້ອຍຄິດວ່າຜູ້ນໍາຕ້ອງສົງໃສຄວາມສາມາດຂອງຂ້ອຍ, ແຕ່ເນື່ອງຈາກມັນໄດ້ຖືກຈັດແຈງໄວ້ແລ້ວ, ຂ້ອຍໄດ້ຮັບເອົາລູກປືນນັ້ນຢ່າງບໍ່ເຕັມໃຈ. ໃນການສົນທະນາວຽກຕັ້ງແຕ່ນັ້ນມາ, ຂ້ອຍພົບວ່າຜູ້ນໍາໄດ້ຂໍຄໍາແນະນໍາຈາກເອື້ອຍຫຼິວຢູ່ຕະຫຼອດເວລາ. ຂ້ອຍບໍ່ສະບາຍໃຈແທ້ໆ ແລະ ຮູ້ສຶກວ່າຜູ້ນຳບໍ່ໄດ້ຄິດຫຍັງຫຼາຍກັບຂ້ອຍ. ຂ້ອຍເລີ່ມບໍ່ພໍໃຈກັບລາວ. ແຕ່ຍິ່ງໄປກວ່ານັ້ນ, ຂ້ອຍຕໍ່ຕ້ານເອື້ອຍຫຼິວ. ຂ້ອຍບໍ່ສາມາດຮັບເອົາລາວໄດ້. ສະນັ້ນ ເມື່ອໃດທີ່ພວກເຮົາສົນທະນາກ່ຽວກັບວຽກຂອງພວກເຮົາ, ຂ້ອຍພຽງແຕ່ນັ່ງຢູ່ບ່ອນນັ້ນກວດສາຍຕາໄປມາໃນຄວາມງຽບ. ຄັ້ງໜຶ່ງ, ລາວພົບກັບບັນຫາບາງຢ່າງກັບວຽກຂອງທີມ ແລະ ໄດ້ໃຫ້ຄໍາແນະນໍາບາງຢ່າງທີ່ບັນດາອ້າຍເອື້ອຍນ້ອງຂອງພວກເຮົາທຸກຄົນມັກແທ້ໆ, ແຕ່ຂ້ອຍບໍ່ມີຫຍັງເລີຍ. ຂ້ອຍປະຕິເສດທີ່ຈະຮັບຟັງຄໍາແນະນໍາໃດໆຂອງລາວ. ເມື່ອທຸກຄົນຖາມຫາຄວາມຄິດເຫັນຂອງຂ້ອຍ, ຂ້ອຍລະເບີດຄວາມໃຈຮ້າຍຂອງຂ້ອຍ ແລະ ເວົ້າວ່າ: “ອັນໃດກໍ່ໄດ້”. ຈາກນັ້ນ ຜູ້ນຳໄດ້ຈັດການກັບຂ້ອຍ, ໂດຍເວົ້າວ່າຂ້ອຍບໍ່ໄດ້ສະໜັບສະໜູນວຽກຂອງເຮືອນຂອງພຣະເຈົ້າ. ຕົວຈິງແລ້ວຂ້ອຍຮູ້ສຶກບໍ່ດີ ແລະ ຂ້ອຍຮູ້ວ່າບໍ່ວ່າຈະເປັນອັນໃດກໍ່ຕາມ, ຂ້ອຍບໍ່ສາມາດສືບຕໍ່ສະແດງຄວາມຜິດຫວັງຂອງຂ້ອຍອອກໄປໃນວຽກງານຂອງເຮືອນຂອງພຣະເຈົ້າໄດ້. ແຕ່ຂ້ອຍບໍ່ສາມາດກືນມັນໄດ້ແທ້ໆ. ຂ້ອຍຄິດວ່າ: “ຖ້າເຈົ້າພຽງແຕ່ຟັງເອື້ອຍຫຼິວຕະຫຼອດເວລາ, ມີຫຍັງທີ່ຈະຕ້ອງປຶກສາຫາລື?” ຂ້ອຍຄິດຢູ່ສະເໝີວ່າຂ້ອຍຖືກຕ້ອງໃນທຸກໆຢ່າງ, ສະນັ້ນ ໃນການສົນທະນາວຽກສອງສາມຄັ້ງຕໍ່ໄປ ຂ້ອຍຍຶດຕິດກັບຄວາມຄິດເຫັນຂອງຂ້ອຍເອງ ແລະ ຂ້ອຍບໍ່ເຫັນດີກັບເອື້ອຍຫຼິວເຖິງແມ່ນວ່າຄໍາແນະນໍາຕ່າງໆຂອງລາວມີເຫດຜົນ. ຂ້ອຍຄິດວ່າລາວກໍາລັງສະແດງອອກ. ມີຄັ້ງໜຶ່ງລາວໄດ້ແນະນຳນັກສະແດງຜູ້ໜຶ່ງ ແລະ ຂ້ອຍໄດ້ຍົກບັນຫາທຸກຢ່າງຂຶ້ນມາກ່ຽວກັບນັກສະແດງຄົນນັ້ນ ແລະ ເຮັດໃຫ້ຄຳແນະນຳຂອງລາວຕົກໄປ. ຂ້ອຍພຽງແຕ່ບໍ່ເຕັມໃຈທີ່ຈະຟັງລາວ. ຂ້ອຍຕ້ອງການເປັນຜູ້ຮັບຜິດຊອບວຽກທັງໝົດ. ສຸດທ້າຍເອື້ອຍຫຼິວກໍ່ຮູ້ສຶກຖືກຈໍາກັດໂດຍຂ້ອຍ ແລະ ຈະບໍ່ໃຫ້ຄໍາແນະນໍາອື່ນໆອີກຕໍ່ໄປ. ໃນລະຫວ່າງເວລານັ້ນ, ເນື່ອງຈາກວ່າຂ້ອຍກໍາລັງດໍາລົງຊີວິດຢູ່ພາຍໃຕ້ຄວາມໂອ້ອວດ, ອຸບປະນິໄສຊອບທໍາໃນຕົວເອງ ແລະ ບໍ່ໄດ້ຊອກຫາຄວາມຈິງ, ຈິດໃຈຂອງຂ້ອຍຄ່ອຍໆຕົກລົງສູ່ຄວາມມືດ. ຂ້ອຍຮູ້ສຶກຊຶມເສົ້າທຸກໆມື້ ແລະ ມັນເບິ່ງຄືວ່າພຣະເຈົ້າໄດ້ເຊື່ອງພຣະອົງຈາກຂ້ອຍ. ຂ້ອຍບໍ່ມີຫຍັງທີ່ຈະເວົ້າກັບພຣະເຈົ້າໃນຄໍາອະທິຖານ ແລະ ພຣະທໍາຂອງພຣະເຈົ້າບໍ່ໄດ້ຈົມລົງໃນເວລາທີ່ຂ້ອຍອ່ານມັນ. ຈິດໃຈຂອງຂ້ອຍຫວ່າງເປົ່າ ແລະ ຂ້ອຍສັບສົນໃນໜ້າທີ່ຂອງຂ້ອຍ. ຂ້ອຍບໍ່ສາມາດເຫັນບັນຫາໃດໆ. ຂ້ອຍກໍາລັງອາໄສຢູ່ໃນສະພາບທີ່ມີຄວາມວິຕົກກັງວົນ ແລະ ສືບຕໍ່ຮູ້ສຶກຄືກັບວ່າບາງສິ່ງບາງຢ່າງກໍາລັງຈະເກີດຂຶ້ນ.

ສອງສາມມື້ຕໍ່ມາ, ຜູ້ນຳຂອງພວກເຮົາໄດ້ມາຈັດງານຊຸມນຸມກັບພວກເຮົາ. ລາວໄດ້ເປີດເຜີຍອຸປະນິໄສຂອງຂ້ອຍ ແລະ ເວົ້າວ່າຂ້ອຍເປັນຄົນໂອ້ອວດເກີນໄປ, ວ່າຂ້ອຍເປັນຜະເດັດການ ແລະ ເຮັດໜ້າທີ່ຂອງຂ້ອຍຢ່າງພະລະການ ແລະ ຂ້ອຍກໍ່ຂັດຂວາງວຽກງານຂອງພວກເຮົາແທ້ໆ. ລາວບອກຂ້ອຍໃຫ້ກັບບ້ານເພື່ອເຮັດການເຝົ້າດ່ຽວ ແລະ ການທົບທວນຕົນເອງຢ່າງຈິງຈັງ. ຂ້ອຍຕົກໃຈທີ່ໄດ້ຍິນແນວນັ້ນ, ແຕ່ຂ້ອຍໄດ້ອະທິຖານຫາພຣະເຈົ້າດ້ວຍຄວາມຈິງໃຈວ່າ: “ໂອ ພຣະເຈົ້າ, ບໍ່ວ່າຂ້ອຍຈະປະສົບກັບສະຖານະການອັນໃດກໍ່ຕາມ, ຂ້ອຍເຊື່ອວ່າມັນເຮັດຂຶ້ນໂດຍພຣະອົງ ແລະ ຂ້ອຍເຕັມໃຈທີ່ຈະອ່ອນນ້ອມ”. ຂ້ອຍບໍ່ສາມາດນອນຫຼັບໄດ້ໃນຄືນນັ້ນ. ຂ້ອຍກຳລັງຄິດກ່ຽວກັບວ່າຂ້ອຍເປັນຜູ້ກຳ ກັບດົນປານໃດ, ແຕ່ມື້ອື່ນຂ້ອຍຕ້ອງອອກຈາກບ່ອນນັ້ນ. ຂ້ອຍບໍ່ສາມາດປ່ອຍມັນໄປໄດ້ ແລະ ຂ້ອຍເສຍໃຈແທ້ໆ, ຂ້ອຍບໍ່ສາມາດກັ້ນນໍ້າຕາຂອງຂ້ອຍໄວ້ໄດ້. ຂ້ອຍຕ້ອງການໃຊ້ໂອກາດນັ້ນເພື່ອເຮັດວຽກກ່ຽວກັບການເຝົ້າດ່ຽວຂອງຂ້ອຍ ແລະ ທົບທວນຕົວຂ້ອຍເອງ, ສະນັ້ນຂ້ອຍສາມາດເລືອກຕົວເອງໃຫ້ກັບຄືນບ່ອນທີ່ຂ້ອຍສະດຸດ. ແຕ່ກັບມາບ້ານ ຂ້ອຍບໍ່ສາມາດສຸມໃສ່ພຣະທໍາຂອງພຣະເຈົ້າໄດ້ ແລະ ຂ້ອຍກໍ່ມີຄວາມຫຍຸ້ງຍາກແທ້ໆ. ສິ່ງທີ່ຂ້ອຍສາມາດເຮັດໄດ້ແມ່ນມາຢູ່ຕໍ່ໜ້າພຣະເຈົ້າ ແລະ ຮ້ອງຫາພຣະອົງເທື່ອແລ້ວເທື່ອອີກ. ຂ້ອຍເວົ້າວ່າ: “ພຣະເຈົ້າ, ຂ້ອຍເຈັບປວດຫຼາຍ. ກະລຸນາຊ່ວຍຂ້ອຍ ແລະ ປົກປ້ອງຫົວໃຈຂອງຂ້ອຍເພື່ອໃຫ້ຂ້ອຍສາມາດເຂົ້າໃຈຄວາມປະສົງຂອງພຣະອົງໃນສະຖານະການນີ້ ແລະ ຮູ້ຕົວເອງ”: ໂດຍການອະທິຖານຫາພຣະເຈົ້າຢູ່ຕະຫຼອດເວລາ, ໃນທີ່ສຸດຂ້ອຍກໍ່ສາມາດຮູ້ສຶກສະຫງົບໄດ້.

ອ້າຍເອື້ອຍນ້ອງສອງສາມຄົນໄດ້ມາກວດເບິ່ງຂ້ອຍໃນມື້ຕໍ່ມາ, ເພື່ອສົນທະນາ ແລະ ຊ່ວຍຂ້ອຍ ແລະ ພວກເຂົາໄດ້ກ່າວເຖິງບາງບັນຫາຂອງຂ້ອຍ. ຂ້ອຍຈື່ໄດ້ວ່າເອື້ອຍນ້ອງຄົນໜຶ່ງ ເວົ້າວ່າ: “ເຈົ້າກາຍເປັນຄົນໂອ້ອວດຫຼັງຈາກປະສົບຜົນສໍາເລັດໃນໝາກຜົນບາງຢ່າງໃນໜ້າທີ່ຂອງເຈົ້າ ແລະ ເຈົ້າຕ້ອງການທີ່ຈະມີຄໍາເວົ້າສຸດທ້າຍໃນທຸກໆສິ່ງ. ເຈົ້າກໍາລັງຄວບຄຸມແທ້ໆ ແລະ ບໍ່ມີທາງທີ່ຈະເຮັດວຽກກັບເຈົ້າໄດ້”. ອ້າຍຄົນໜຶ່ງເວົ້າວ່າ: “ໃນການສົນທະນາວຽກ, ພວກເຮົາທຸກຄົນຜ່ອນຄາຍເວລາທີ່ເຈົ້າບໍ່ຢູ່, ແຕ່ທັນທີທີ່ເຈົ້າສະແດງຕົວໃຫ້ເຫັນ ພວກເຮົາທຸກຄົນລ້ວນແຕ່ຖືກຍູ້ໃສ່ຂອບມູມ, ຢ້ານວ່າເຈົ້າຈະຈັດການກັບຄວາມຄິດ ແລະ ແນວຄວາມຄິດຂອງພວກເຮົາລົງ”. ທຸກໆຄໍາເວົ້າທີ່ອອກຈາກປາກຂອງພວກເຂົາຄືກັບມີດດວງໜຶ່ງທີ່ຢູ່ໃນໃຈຂອງຂ້ອຍ. ຂ້ອຍມີຄວາມລະອາຍໃຈທີ່ຈະປະເຊີນໜ້າກັບພວກເຂົາ ແລະ ຂ້ອຍຮູ້ສຶກເປັນຕາຢ້ານຫຼາຍ. ໃນຊີວິດທັງໝົດຂອງຂ້ອຍ, ຂ້ອຍບໍ່ເຄີຍຮູ້ສຶກຄືກັບລົ້ມເຫຼວຂອງຄົນຜູ້ໜຶ່ງ. ມັນຮ້າຍແຮງຫຼາຍທີ່ບັນດາອ້າຍເອື້ອຍນ້ອງບໍ່ກ້າເຂົ້າຫາຂ້ອຍ ແລະ ຢ້ານເມື່ອພວກເຂົາເຫັນຂ້ອຍ. ຂ້ອຍຄິດວ່າ: “ຂ້ອຍຍັງເປັນຄົນທີ່ປົກກະຕິຢູ່ບໍ? ຂ້ອຍເປັນຄົນທີ່ບໍ່ມີຄວາມຮູ້ສຶກອ່ອນໄຫວໄດ້ແນວໃດ?” ຂ້ອຍບໍ່ເຄີຍຮູ້ເລີຍວ່າອຸບປະນິໄສທີ່ໂອ້ອວດຂອງຂ້ອຍຈະສາມາດຂັດຂວາງ ແລະ ເຮັດອັນຕະລາຍຕໍ່ຄົນອື່ນໄດ້. ຂ້ອຍຮູ້ຢູ່ແລ້ວວ່າຂ້ອຍເປັນຄົນໂອ້ອວດ ແລະ ຜູ້ນໍາໄດ້ສົນທະນາກັບຂ້ອຍເລື້ອຍໆ, ແຕ່ຂ້ອຍບໍ່ເຄີຍຄິດຫຍັງຫຼາຍກ່ຽວກັບມັນ. ແທນທີ່ຈະເປັນແນວນັ້ນ, ຂ້ອຍຄິດວ່າຄວາມໂອ້ອວດຂອງຂ້ອຍມາຈາກການມີຄວາມສາມາດສູງກວ່າ. ມີໃຜແດ່ທີ່ບໍ່ເຄີຍໂອ້ອວດຖ້າພວກເຂົາມີພອນສະຫວັນ ແລະ ມີຄວາມສາມາດສູງ? ນັ້ນແມ່ນເຫດຜົນເປັນຫຍັງຂ້ອຍບໍ່ເຄີຍຊອກຫາຄວາມຈິງເພື່ອແກ້ໄຂມັນ. ແຕ່ຜ່ານການຊ່ວຍເຫຼືອ ແລະ ການສົນທະນາຂອງບັນດາອ້າຍເອື້ອຍນ້ອງ, ໃນທີ່ສຸດຂ້ອຍກໍ່ພົບຄວາມສະຫງົບສຸກໃນຫົວໃຈຂອງຂ້ອຍ ແລະ ສາມາດເຮັດໃຫ້ຕົວເອງມິດງຽບໄດ້ເພື່ອທົບທວນເຖິງພຶດຕິກໍາຂອງຂ້ອຍ.

ໃນຂະນະທີ່ຂ້ອຍທົບທວນນັ້ນ, ຂ້ອຍໄດ້ອ່ານສອງບົດຂອງພຣະທໍາຂອງພະເຈົ້າ. ພຣະເຈົ້າຊົງກ່າວວ່າ: “ຖ້າເຈົ້າມີຄວາມຈິງຢູ່ໃນຕົວເຈົ້າຈິງແທ້, ເສັ້ນທາງທີ່ເຈົ້າຍ່າງກໍຈະເປັນເສັ້ນທາງທີ່ຖືກຕ້ອງໂດຍທໍາມະຊາດ. ປາດສະຈາກຄວາມຈິງແລ້ວ, ມັນງ່າຍທີ່ຈະເຮັດຊົ່ວ ແລະ ເຈົ້າກໍຈະເຮັດມັນ ເຖິງແມ່ນວ່າຈະເປັນຕົວເຈົ້າເອງ. ຕົວຢ່າງ: ຖ້າເຈົ້າມີຄວາມອວດດີ ແລະ ຄວາມທະນົງຕົວ, ເຈົ້າຈະເຫັນວ່າມັນເປັນໄປບໍ່ໄດ້ທີ່ຈະຫຼີກເວັ້ນການທ້າທາຍພຣະເຈົ້າ; ເຈົ້າຈະຮູ້ສຶກຖືກບີບບັງຄັບໃຫ້ທ້າທາຍພຣະອົງ. ເຈົ້າຈະບໍ່ເຮັດມັນຢ່າງຕັ້ງໃຈ; ແຕ່ເຈົ້າຈະເຮັດມັນພາຍໃຕ້ການຄອບງຳຂອງທຳມະຊາດທີ່ອວດດີ ແລະ ທະນົງຕົວຂອງເຈົ້າ. ຄວາມອວດດີ ແລະ ຄວາມທະນົງຕົວຂອງເຈົ້າຈະເຮັດໃຫ້ເຈົ້າໝິ່ນປະມາດພຣະເຈົ້າ ແລະ ເຫັນພຣະອົງເປັນພຽງສິ່ງມີຊີວິດທີ່ບໍ່ມີຄວາມໝາຍຫຍັງເລີຍ; ພວກມັນຈະເຮັດໃຫ້ເຈົ້າສັນລະເສີນຕົວເອງ, ເຮັດໃຫ້ເຈົ້າສະແດງຕົນຢູ່ສະເໝີ ແລະ ໃນທີ່ສຸດກໍນັ່ງຢູ່ບ່ອນຂອງພຣະເຈົ້າ ແລະ ເປັນປະຈັກພະຍານໃຫ້ຕົວເອງ. ເຈົ້າກໍຈະຫັນປ່ຽນແນວຄິດຂອງເຈົ້າເອງ, ຄວາມຄິດຂອງເຈົ້າເອງ ແລະ ແນວຄວາມຄິດຂອງເຈົ້າໃຫ້ເປັນຄວາມຈິງເພື່ອໃຫ້ໄດ້ຮັບການບູຊາ. ເຫັນບໍ່ວ່າ ພາຍໃຕ້ການຄອບງຳຂອງທຳມະຊາດອັນອວດດີ ແລະ ທະນົງຕົວຂອງພວກເຂົາ, ຜູ້ຄົນໄດ້ເຮັດຊົ່ວຫຼາຍປານໃດ!” (ຄັດຈາກໜັງສືພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງການສະແຫວງຫາຄວາມຈິງເທົ່ານັ້ນ ຄົນໃດໜຶ່ງຈຶ່ງຈະສາມາດບັນລຸການປ່ຽນແປງໃນອຸປະນິໄສ). “ຄວາມອວດດີເປັນສາເຫດຂອງອຸປະນິໄສທີ່ເສື່ອມຊາມຂອງມະນຸດ. ຍິ່ງຜູ້ຄົນອວດດີສໍ່າໃດ, ພວກເຂົາກໍຍິ່ງມີແນວໂນ້ມທີ່ຈະຕໍ່ຕ້ານພຣະເຈົ້າຫຼາຍສໍ່ານັ້ນ. ບັນຫານີ້ຮ້າຍແຮງສໍ່າໃດ? ບໍ່ພຽງແຕ່ວ່າຜູ້ຄົນທີ່ມີອຸປະນິໄສທີ່ອວດດີຈະຄິດວ່າທຸກຄົນຢູ່ພາຍໃຕ້ພວກເຂົາ, ແຕ່ສິ່ງທີ່ໂຫດຮ້າຍທີ່ສຸດກໍຄື ພວກເຂົາເຖິງກັບໂອ້ອວດໃສ່ພຣະເຈົ້າ. ດ້ານພາຍນອກ ເຖິງແມ່ນບາງຄົນອາດປາກົດວ່າເຊື່ອໃນພຣະເຈົ້າ ແລະ ຕິດຕາມພຣະອົງ, ພວກເຂົາບໍ່ໄດ້ປະຕິບັດຕໍ່ພຣະອົງຄືກັບພຣະເຈົ້າເລີຍ. ພວກເຂົາຮູ້ສຶກຢູ່ສະເໝີວ່າພວກເຂົາມີຄວາມຈິງ ແລະ ຄິດວ່າໂລກເປັນຂອງພວກເຂົາເອງ. ນີ້ແມ່ນແກ່ນແທ້ ແລະ ສາເຫດຂອງອຸປະນິໄສທີ່ອວດດີ ແລະ ມັນມາຈາກຊາຕານ. ສະນັ້ນ, ບັນຫາຂອງຄວາມອວດດີຕ້ອງຖືກແກ້ໄຂ. ການຮູ້ສຶກວ່າຄົນໜຶ່ງດີກວ່າຄົນອື່ນ, ນັ້ນເປັນສິ່ງທີ່ບໍ່ສຳຄັນ. ບັນຫາທີ່ຮ້າຍແຮງກໍຄືອຸປະນິໄສທີ່ອວດດີຂອງຄົນໆໜຶ່ງໄດ້ຫ້າມບໍ່ໃຫ້ເຂົາຍອມຕໍ່ພຣະເຈົ້າ, ຍອມຕໍ່ການປົກຄອງຂອງພຣະອົງ ແລະ ການຈັດແຈງຂອງພຣະອົງ; ບຸກຄົນດັ່ງກ່າວຮູ້ສຶກຢູ່ສະເໝີວ່າມັກຈະແຂ່ງຂັນກັບພຣະເຈົ້າເພື່ອເອົາອຳນາດເໜືອຄົນອື່ນ. ບຸກຄົນປະເພດນີ້ບໍ່ເຄົາລົບພຣະເຈົ້າແມ່ນແຕ່ໜ້ອຍດຽວ, ບໍ່ຕ້ອງເວົ້າເຖິງເລື່ອງການຮັກພຣະເຈົ້າ ຫຼື ການຍອມຕໍ່ພຣະອົງເລີຍ” (ຄັດຈາກການສົນທະນາຂອງພຣະເຈົ້າ). ຂ້ອຍຮູ້ຈາກພຣະທໍາຂອງພຣະເຈົ້າວ່າຄວາມໂອ້ອວດ ແລະ ຄວາມອວດດີຂອງຂ້ອຍເຮັດໃຫ້ຂ້ອຍກະບົດ ແລະ ຕໍ່ຕ້ານພຣະເຈົ້າ. ເນື່ອງຈາກວ່າຂ້ອຍໄດ້ເຮັດໜ້າທີ່ເປັນຜູ້ກໍາກັບ, ເມື່ອຂ້ອຍປະສົບຜົນສຳເລັດບາງຢ່າງ, ຂ້ອຍຄິດວ່າ ມັນເປັນຍ້ອນການເຮັດວຽກໜັກຂອງຕົວຂ້ອຍເອງ, ວ່າຂ້ອຍດີກ່ວາຄົນອື່ນໆ. ຂ້ອຍເລີ່ມບໍ່ເຄົາລົບຄົນອື່ນໆ ແລະ ຍຶດຖືກັບຕົວເອງຢ່າງຫົວແຂງ, ຕ້ອງການມີຄຳເວົ້າສຸດທ້າຍໃນທຸກໆຢ່າງ. ເມື່ອຂ້ອຍບໍ່ປະສົບຜົນສຳເລັດໃນໜ້າທີ່ຂອງຂ້ອຍ, ຂ້ອຍບໍ່ເຄີຍທົບທວນເລີຍວ່າບັນຫາຢູ່ກັບຂ້ອຍ, ແຕ່ພຽງແຕ່ສຸມໃສ່ບັນດາອ້າຍເອື້ອຍນ້ອງຂອງຂ້ອຍ. ຂ້ອຍຈັດການ ແລະ ໃຫ້ໂອວາດກັບສອນຄົນອື່ນຢ່າງອວດອົ່ງ. ຂ້ອຍເບິ່ງທຸກຄົນຕໍ່າດ້ວຍຄວາມໂອ້ອວດ ແລະ ຄວາມອວດດີ. ຂ້ອຍບໍ່ສາມາດເຫັນຈຸດແຂງຕ່າງໆຂອງຜູ້ໃດອີກເລີຍ ແລະ ຄິດວ່າແນວຄວາມຄິດຂອງຂ້ອຍແມ່ນດີທີ່ສຸດ. ຂ້ອຍກໍາຈັດກັບຄໍາແນະນໍາຕ່າງໆຂອງທຸກໆຄົນໃນແຕ່ລະເທື່ອ ແລະ ຄວບຄຸມ. ຂ້ອຍຜິດພາດທີ່ບໍ່ຮູ້ຕົວເອງຍ້ອນຄວາມໂອ້ອວດ ແລະ ຄວາມອວດດີຂອງຂ້ອຍ ແລະ ເຖິງແມ່ນວ່າຫຼັງຈາກຖືກລິຮານ ແລະ ຈັດການຫຼາຍຄັ້ງ, ຂ້ອຍກໍ່ຈະບໍ່ຍອມຮັບມັນ ຫຼື ທົບທວນຕົວຂ້ອຍເອງ. ຂ້ອຍບໍ່ມີຄວາມປາຖະໜາທີ່ຈະສະແຫວງຫາ. ເມື່ອຄວາມຄືບໜ້າວຽກຂອງຂ້ອຍຊ້າລົງ ແລະ ມັນຊັດເຈນວ່າຂ້ອຍບໍ່ສາມາດຈັດການວຽກໄດ້, ຂ້ອຍຍັງບໍ່ຕ້ອງການເຮັດວຽກກັບຄົນອື່ນ ຫຼື ໃຫ້ພວກເຂົາເຂົ້າມາແຊກແຊງວຽກຂອງຂ້ອຍ. ຂ້ອຍຮູ້ສຶກວ່າມັນຈະປະນີປະນອມສິດອໍານາດຂອງຂ້ອຍ ແລະ ຂົ່ມຂູ່ຊື່ສຽງ ແລະ ຕໍາແໜ່ງຂອງຂ້ອຍ. ຂ້ອຍຕ້ອງການເປັນຜູ້ຮັບຜິດຊອບທັງໝົດ ແລະ ຂ້ອຍຕ້ອງການມີຄໍາເວົ້າສຸດທ້າຍ. ບໍ່ແມ່ນຂ້ອຍຍ່າງໄປຕາມເສັ້ນທາງຂອງການຕໍ່ຕ້ານກັບພຣະເຈົ້າບໍ? ເມື່ອເອື້ອຍຫຼິວປະສົບຜົນສໍາເລັດບາງຢ່າງໃນໜ້າທີ່ຂອງລາວທີ່ຂົ່ມຂູ່ຕໍາແໜ່ງຂອງຂ້ອຍ, ຂ້ອຍຮູ້ດີວ່າລາວເວົ້າຖືກ ແລະ ສິ່ງທີ່ລາວແນະນໍາຈະເປັນປະໂຫຍດຕໍ່ວຽກງານຂອງເຮືອນຂອງພຣະເຈົ້າ, ແຕ່ຂ້ອຍບໍ່ຍອມຮັບມັນ. ແທນທີ່ຂ້ອຍຈະເຮັດໃຫ້ປັ່ນປ່ວນ ແລະ ເມື່ອຂ້ອຍເຫັນບັນດາອ້າຍເອື້ອຍນ້ອງຂອງພວກເຮົາເຫັນດີກັບລາວ, ຂ້ອຍບໍ່ສາມາດຮັບເອົາມັນໄດ້ ແລະ ເອົາຄວາມອຸກອັ່ງຂອງຂ້ອຍອອກໃສ່ໃນວຽກງານຄຣິດຕະຈັກ. ຂ້ອຍພ້ອມແລ້ວທີ່ຈະເຫັນວຽກຂອງເຮືອນຂອງພຣະເຈົ້າທົນທຸກເພື່ອປົກປ້ອງຊື່ສຽງ ແລະ ສະຖານະພາບຂອງຂ້ອຍເອງ. ການເຄົາລົບຂອງຂ້ອຍສໍາລັບພຣະເຈົ້າຢູ່ໃສ? ຈິດສໍານຶກ ແລະ ເຫດຜົນຂອງຂ້ອຍຢູ່ໃສ? ຂ້ອຍເຫັນວ່າຂ້ອຍໄດ້ດໍາລົງຊີວິດໂດຍອຸປະນິໄສຂອງຊາຕານທີ່ໂອ້ອວດ ແລະ ອວດອົ່ງຂອງຂ້ອຍ, ບັງຄັບເອົາຄວາມຄິດ ແລະ ຄວາມຄິດເຫັນຂອງຂ້ອຍເອງໃສ່ຍັງບັນດາອ້າຍເອື້ອຍນ້ອງຄືກັບວ່າພວກມັນເປັນຄວາມຈິງ, ເຮັດໃຫ້ຄົນຟັງຂ້ອຍໃນທຸກສິ່ງທຸກຢ່າງ. ນັ້ນບໍ່ແມ່ນບໍທີ່ຕ້ອງການຈະທຽບເທົ່າກັບພຣະເຈົ້າ ແລະ ຕ້ອງການຄວບຄຸມຄົນອື່ນ? ດົນນານມາແລ້ວທີ່ຂ້ອຍໄດ້ລະເມີດດໍາລັດວ່າດ້ວຍການບໍລິຫານຂອງພຣະເຈົ້າ: “ມະນຸດບໍ່ຄວນສັນລະເສີນຕົວເອງ ຫຼື ຍົກຍ້ອງຕົວເອງ. ມະນຸດຄວນບູຊາ ແລະ ສັນລະເສີນຕໍ່ພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ບົດບັນຍັດບໍລິຫານສິບຂໍ້ທີ່ຄົນທີ່ພຣະເຈົ້າເລືອກໄວ້ຕ້ອງເຊື່ອຟັງໃນຍຸກແຫ່ງລາຊະອານາຈັກ). ໃນທີ່ສຸດ ຂ້ອຍກໍ່ຮູ້ວ່າຂ້ອຍຢູ່ໃນຕຳແໜ່ງທີ່ບໍ່ແນ່ນອນ. ມັນເບິ່ງຄືວ່າຂ້ອຍກໍາລັງເຮັດໜ້າທີ່ຂອງຂ້ອຍທຸກໆມື້, ວ່າຂ້ອຍມີຄວາມກະຕືລືລົ້ນກ່ຽວກັບການໃຊ້ຈ່າຍຕົວເອງ, ແຕ່ຂ້ອຍໄດ້ເປີດເຜີຍອຸປະນິໄສຂອງຊາຕານໃນທຸກໆດ້ານ. ການກະທຳຕ່າງໆຂອງຂ້ອຍລ້ວນແຕ່ຂັດກັບຄວາມຈິງ, ຂ້ອຍໄດ້ລົບກວນວຽກງານຂອງຄຣິດຕະຈັກ. ຂ້ອຍໄດ້ເຮັດຄວາມຊົ່ວ, ຕໍ່ຕ້ານພຣະເຈົ້າ ແລະ ກະທໍາຜິດຕໍ່ອຸປະນິໄສຂອງພຣະອົງ! ຂ້ອຍສົງໄສວ່າຂ້ອຍໄປຮອດຈຸດນັ້ນໄດ້ແນວໃດ. ມັນເປັນຍ້ອນວ່າຂ້ອຍມີລັກສະນະໂອ້ອວດ, ແຂງກະດ້າງດັ່ງກ່າວ. ຂ້ອຍບໍ່ເຄີຍຍອມຮັບຄວາມຈິງ, ສະນັ້ນຂ້ອຍຈົບລົງດ້ວຍການນໍາໂທສະຂອງພຣະເຈົ້າມາໃຫ້ຂ້ອຍ. ຂ້ອຍເຫັນວ່າຂ້ອຍໄດ້ຮັບຄວາມເສື່ອມໂຊມຢ່າງໜັກຈາກຊາຕານ, ວ່າຂ້ອຍຂາດຄວາມເປັນຈິງຂອງຄວາມຈິງທັງໝົດ. ການສາມາດປະຕິບັດໜ້າທີ່ອັນສໍາຄັນຄືພຣະເຈົ້າໄດ້ຍົກລະດັບຂ້ອຍຂຶ້ນ ແລະ ການປະສົບຜົນສຳເລັດບາງຢ່າງໃນໜ້າທີ່ຂອງຂ້ອຍແມ່ນຂຶ້ນກັບວຽກງານຂອງພຣະວິນຍານບໍລິສຸດທັງໝົດ, ບໍ່ແມ່ນເພາະວ່າຂ້ອຍມີຄວາມສາມາດທັງນັ້ນ. ຂ້ອຍເຫັນວ່າເມື່ອຂ້ອຍເພິ່ງພາອາໄສຄວາມໂອ້ອວດຂອງຂ້ອຍໃນໜ້າທີ່ຂອງຂ້ອຍ, ພຣະວິນຍານບໍລິສຸດໄດ້ຢຸດການເຮັດວຽກ ແລະ ຂ້ອຍກໍ່ບໍ່ສາມາດແກ້ໄຂບັນຫາ ຫຼື ແກ້ໄຂອັນໃດໄດ້ເລີຍ. ແຕ່ເຖິງປານນັ້ນ, ຂ້ອຍຍັງຮູ້ສຶກຄືກັບວ່າຂ້ອຍບໍ່ເປັນຫຍັງ. ຂ້ອຍເປັນຄົນໂອ້ອວດເກີນເຫດຜົນ, ໂດຍປາດສະຈາກຄວາມຮູ້ສຶກຕົວເອງ. ພຽງແຕ່ຕອນນັ້ນຂ້ອຍເລີ່ມຮູ້ສຶກເບື່ອໜ່າຍ ແລະ ກຽດຊັງຕໍ່ກັບລັກສະນະທີ່ໂອ້ອວດຂອງຂ້ອຍ.

ຕໍ່ມາຂ້ອຍໄດ້ອ່ານພຣະທໍາເຫຼົ່ານີ້ຈາກພຣະເຈົ້າ: “ພວກເຈົ້າທຸກຄົນດໍາລົງຊີວິດຢູ່ໃນດິນແດນແຫ່ງຄວາມບາບ ແລະ ຄວາມຜິດສິນທໍາ ແລະ ພວກເຈົ້າທຸກຄົນແມ່ນຄົນທີ່ຜິດສິນທໍາ ແລະ ເປັນຄົນບາບ. ໃນປັດຈຸບັນ ພວກເຈົ້າບໍ່ພຽງແຕ່ຈະໄດ້ເຝົ້າເບິ່ງພຣະເຈົ້າ, ແຕ່ສໍາຄັນໄປກວ່ານັ້ນ ພວກເຈົ້າໄດ້ຮັບການຂ້ຽນຕີ ແລະ ການພິພາກສາ, ພວກເຈົ້າໄດ້ຮັບຄວາມລອດພົ້ນຢ່າງເລິກເຊິ່ງແທ້ໆ ນັ້ນໝາຍຄວາມວ່າ ພວກເຈົ້າໄດ້ຮັບຄວາມຮັກທີ່ຍິ່ງໃຫຍ່ຂອງພຣະເຈົ້າ. ໃນທຸກສິ່ງທີ່ພຣະເຈົ້າເຮັດ, ພຣະເຈົ້າຮັກພວກເຈົ້າຢ່າງແທ້ຈິງ. ພຣະອົງບໍ່ໄດ້ມີເຈດຕະນາຮ້າຍ. ມັນເປັນຍ້ອນຄວາມຜິດບາບຂອງພວກເຈົ້າ, ພຣະອົງພິພາກສາພວກເຈົ້າ ເພື່ອວ່າພວກເຈົ້າຈະກວດສອບຕົນເອງ ແລະ ຮັບຄວາມລອດພົ້ນທີ່ຍິ່ງໃຫຍ່ນີ້. ທັງໝົດນີ້ກໍເພື່ອຈຸດປະສົງໃນການເຮັດມະນຸດໃຫ້ສົມບູນ. ຕັ້ງແຕ່ຕົ້ນຈົນຈົບ, ພຣະເຈົ້າໄດ້ກະທໍາຢ່າງສຸດຄວາມສາມາດຂອງພຣະອົງ ເພື່ອຊ່ວຍໃຫ້ມະນຸດລອດພົ້ນ ແລະ ບໍ່ມີຄວາມປາຖະໜາທີ່ຈະທຳລາຍມະນຸດທີ່ພຣະອົງສ້າງຂຶ້ນມາດ້ວຍມືຂອງພຣະອົງຢ່າງສິ້ນເຊີງ. ຕອນນີ້ ພຣະອົງໄດ້ມາຢູ່ທ່າມກາງພວກເຈົ້າເພື່ອປະຕິບັດພາລະກິດ ແລະ ຄວາມລອດພົ້ນຍິ່ງບໍ່ແມ່ນຄວາມລອດພົ້ນຫຼາຍກວ່າເກົ່າບໍ? ຖ້າພຣະອົງກຽດຊັງພວກເຈົ້າ, ພຣະອົງຍັງຈະປະຕິບັດພາລະກິດທີ່ສໍາຄັນດັ່ງນັ້ນເພື່ອນໍາພາພວກເຈົ້າດ້ວຍຕົວພຣະອົງເອງບໍ? ເປັນຫຍັງພຣະອົງຈຶ່ງຕ້ອງທົນທຸກແບບນັ້ນ? ພຣະເຈົ້າບໍ່ໄດ້ກຽດຊັງພວກເຈົ້າ ຫຼື ມີເຈດຕະນາຮ້າຍຕໍ່ພວກເຈົ້າ. ພວກເຈົ້າຄວນຮູ້ວ່າ ຄວາມຮັກຂອງພຣະເຈົ້າ ແມ່ນຄວາມຮັກທີ່ແທ້ຈິງທີ່ສຸດ. ມັນເປັນຍ້ອນຜູ້ຄົນບໍ່ເຊື່ອຟັງ ພຣະອົງຈຶ່ງຕ້ອງໄດ້ຊ່ວຍພວກເຂົາໃຫ້ລອດພົ້ນຜ່ານການພິພາກສາ; ຖ້າບໍ່ສະນັ້ນ, ການຊ່ວຍພວກເຂົາໃຫ້ລອດພ້ົນກໍເປັນໄປບໍ່ໄດ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເບື້ອງຫຼັງແທ້ຈິງຂອງພາລະກິດແຫ່ງການເອົາຊະນະ (4)). ຂ້ອຍໄດ້ອ່ານພຣະທໍາຂອງພຣະເຈົ້າຫຼາຍເທື່ອຊໍ້າໄປຊໍ້າມາ. ຂ້ອຍມີຄວາມຮູ້ສຶກອົບອຸ່ນ ແລະ ຂ້ອຍຮູ້ສຶກຕື່ນເຕັ້ນຫຼາຍ. ຂ້ອຍໄດ້ເຫັນສິ່ງນັ້ນ, ໂດຍການເປີດເຜີຍຂ້ອຍແບບນັ້ນ, ພຣະເຈົ້າບໍ່ໄດ້ກ່າວໂທດ ຫຼື ກໍາຈັດຂ້ອຍ ແລະ ພຣະອົງບໍ່ໄດ້ເຮັດສິ່ງຕ່າງໆທີ່ຫຍຸ້ງຍາກສໍາລັບຂ້ອຍໂດຍຄວາມຕັ້ງໃຈ. ພຣະອົງໄດ້ເຮັດມັນແທ້ໆເພື່ອຄວາມຢູ່ລອດຂອງຂ້ອຍ. ຂ້ອຍມີລັກສະນະໂອ້ອວດ, ແຂງກະດ້າງ ແລະ ພຣະເຈົ້າຮູ້ສິ່ງທີ່ຂ້ອຍຕ້ອງການ. ໂດຍການສູນເສຍໜ້າທີ່ຂອງຂ້ອຍ ແລະ ຖືກລິຮານ ແລະ ຈັດການໂດຍບັນດາອ້າຍເອື້ອຍນ້ອງ, ຂ້ອຍໄດ້ມາຮູ້ຈັກກັບອຸປະນິໄສທີ່ໂອ້ອວດຂອງຕົວຂ້ອຍເອງ ແລະ ສາມາດທົບທວນກ່ຽວກັບເສັ້ນທາງທີ່ຂ້ອຍໄດ້ເດີນໄປ ແລະ ກັບໃຈແທ້ໆ ຕໍ່ພຣະເຈົ້າ ສະນັ້ນຂ້ອຍຈະບໍ່ກະບົດ ແລະ ຕໍ່ຕ້ານພຣະອົງອີກຕໍ່ໄປ. ເຖິງແມ່ນວ່າ ຂ້ອຍປະສົບກັບຄວາມເຈັບປວດ ແລະ ການກະທົບໃນແງ່ລົບ ໂດຍຜ່ານຂະບວນການນັ້ນ, ໂດຍປາສະຈາກການຕັດສິນ ແລະ ການລົງໂທດແບບນັ້ນ, ຫົວໃຈທີ່ມືນຊາຂອງຂ້ອຍຍັງບໍ່ສາມາດຖືກປຸກຂຶ້ນມາໄດ້. ຂ້ອຍບໍ່ສາມາດທົບທວນພຶດຕິກໍາຂອງຂ້ອຍ ຫຼື ມາຮູ້ຈັກອຸປະນິໄສອັນຊອບທໍາຂອງພຣະເຈົ້າ. ຂ້ອຍບໍ່ສາມາດກັບໃຈຢ່າງແທ້ຈິງຕໍ່ພຣະເຈົ້າ, ແຕ່ມີພຽງແຕ່ຈະຕໍ່ຕ້ານພຣະອົງເທົ່ານັ້ນ, ໃນທີ່ສຸດກໍ່ກະທໍາຜິດຕໍ່ອຸປະນິໄສຂອງພຣະອົງ ແລະ ຖືກລົງໂທດ. ໃນທີ່ສຸດ ຂ້ອຍໄດ້ປະສົບກັບຕົວເອງວ່າການຕັດສິນ ແລະ ການເປີດເຜີຍພຣະທໍາຂອງພຣະເຈົ້າເປັນການປົກປ້ອງຂອງພຣະອົງສໍາລັບຂ້ອຍ ແລະ ເປັນຄວາມຮັກທີ່ແທ້ຈິງ. ຂ້ອຍຂອບໃຈພຣະເຈົ້າເມື່ອຂ້ອຍສໍານຶກໃນເລື່ອງນີ້ ແລະ ຮູ້ສຶກວ່າຂ້ອຍຄວນໄລ່ຕາມຄວາມຈິງຢ່າງຈິງຈັງໃນອະນາຄົດເພື່ອຂ້ອຍຈະສາມາດປະລະອຸປະນິໄສທີ່ເສື່ອມໂຊມຂອງຂ້ອຍ ແລະ ດໍາເນີນຊີວິດທີ່ເປັນຄ້າຍຄືມະນຸດໃນໄວໆນີ້.

ຫຼັງຈາກນັ້ນ ຂ້ອຍຍັງສືບຕໍ່ອະທິຖານ ແລະ ສະແຫວງຫາ. ຂ້ອຍສົງໄສວ່າຂ້ອຍຈະຢຸດການດໍາລົງຊີວິດໂດຍອຸປະນິໄສທີ່ໂອ້ອວດຂອງຂ້ອຍ ແລະ ຢຸດການຕໍ່ຕ້ານພຣະເຈົ້າໄດ້ແນວໃດ. ໃນຂະນະທີ່ກໍາລັງສະແຫວງຫາ, ຂ້ອຍກໍໄດ້ອ່ານພຣະທໍາເຫຼົ່ານີ້ຈາກພຣະເຈົ້າ: “ທຳມະຊາດທີ່ອວດດີເຮັດໃຫ້ເຈົ້າດື້ດ້ານ. ເມື່ອຜູ້ຄົນມີອຸປະນິໄສທີ່ດື້ດ້ານນີ້, ພວກເຂົາຈະບໍ່ມີແນວໂນ້ມທີ່ຈະເຮັດຕາມອຳເພີໃຈ ແລະ ບໍ່ຮອບຄອບບໍ? ແລ້ວເຈົ້າຈະແກ້ໄຂການເຮັດຕາມອຳເພີໃຈ ແລະ ຄວາມບໍ່ຮອບຄອບຂອງເຈົ້າໄດ້ແນວໃດ? ເມື່ອເຈົ້າມີແນວຄິດ, ເຈົ້າກໍບອກມັນກັບຄົນອື່ນ ແລະ ເວົ້າສິ່ງທີ່ເຈົ້າຄິດ ແລະ ເຊື່ອກ່ຽວກັບເລື່ອງນີ້ ແລະ ຫຼັງຈາກນັ້ນ ເຈົ້າກໍສື່ສານກັບທຸກຄົນກ່ຽວກັບມັນ. ຢ່າງທຳອິດ, ເຈົ້າສາມາດໃຫ້ແສງສະຫວ່າງໃນມຸມມອງຂອງເຈົ້າ ແລະ ສະແຫວງຫາຄວາມຈິງ; ນີ້ແມ່ນບາດກ້າວທຳອິດທີ່ເຈົ້ານໍາເຂົ້າສູ່ການປະຕິບັດເພື່ອເອົາຊະນະອຸປະນິໄສທີ່ເຮັດຕາມອຳເພີໃຈ ແລະ ບໍ່ຮອບຄອບນີ້. ບາດກ້າວທີ່ສອງເກີດຂຶ້ນ ເມື່ອຄົນອື່ນສະແດງຄຳຄິດເຫັນທີ່ກົງກັນຂ້າມ, ເຈົ້າສາມາດປະຕິບັດຫຍັງເພື່ອເຮັດໃຫ້ພວກເຂົາບໍ່ເຮັດຕາມອຳເພີໃຈ ແລະ ບໍ່ຮອບຄອບ? ກ່ອນອື່ນ ເຈົ້າຕ້ອງມີທ່າທີທີ່ຖ່ອມຕົວ, ປະຖິ້ມສິ່ງທີ່ເຈົ້າເຊື່ອວ່າຖືກຕ້ອງ ແລະ ປ່ອຍໃຫ້ທຸກຄົນມີການໂອ້ລົມ. ເຖິງແມ່ນເຈົ້າເຊື່ອວ່າຫົນທາງຂອງເຈົ້າຖືກຕ້ອງ, ເຈົ້າບໍ່ຄວນສືບຕໍ່ເຮັດມັນ. ກ່ອນອື່ນໝົດ, ນັ້ນເປັນບາດກ້າວໄປຂ້າງໜ້າປະເພດໜຶ່ງ; ມັນສະແດງເຖິງທ່າທີຂອງການສະແຫວງຫາຄວາມຈິງ, ການປະຕິເສດຕົນເອງ ແລະ ການປະຕິບັດຕາມຄວາມປະສົງຂອງພຣະເຈົ້າ. ຫຼັງຈາກທີ່ເຈົ້າມີທ່າທີນີ້, ໃນເວລາດຽວກັນທີ່ເຈົ້າບໍ່ຍຶດຕິດກັບຄວາມຄິດເຫັນຂອງເຈົ້າເອງ, ເຈົ້າກໍອະທິຖານ. ຍ້ອນວ່າເຈົ້າບໍ່ສາມາດແຍກແຍະສິ່ງທີ່ຖືກຈາກສິ່ງທີ່ຜິດ, ເຈົ້າຈຶ່ງປ່ອຍໃຫ້ພຣະເຈົ້າເປີດເຜີຍ ແລະ ບອກເຈົ້າກ່ຽວກັບສິ່ງທີ່ດີທີ່ສຸດ ແລະ ສິ່ງເໝາະສົມທີ່ສຸດທີ່ຈະເຮັດ. ຍ້ອນທຸກຄົນເຂົ້າຮ່ວມການໂອ້ລົມ, ພຣະວິນຍານບໍລິສຸດຈຶ່ງນໍາແສງສະຫວ່າງທັງໝົດມາໃຫ້ກັບເຈົ້າ” (ຄັດຈາກການສົນທະນາຂອງພຣະເຈົ້າ). ຂ້ອຍພົບເສັ້ນທາງການປະຕິບັດຈາກພຣະທໍາຂອງພຣະເຈົ້າ. ຖ້າຂ້ອຍບໍ່ຕ້ອງການດໍາລົງຊີວິດດ້ວຍຄວາມໂອ້ອວດ ຫຼື ເປັນຕົວເອງຢູ່ໃນໜ້າທີ່ຂອງຂ້ອຍເອງ, ຂ້ອຍຕ້ອງມີຫົວໃຈແຫ່ງການສະແຫວງຫາຄວາມຈິງ ແລະ ເຄົາລົບຕໍ່ພຣະເຈົ້າ. ຂ້ອຍຕ້ອງຮ່ວມມືກັບບັນດາອ້າຍເອື້ອຍນ້ອງ ແລະ ເມື່ອມີຄວາມເຫັນທີ່ແຕກຕ່າງກັນ, ຂ້ອຍຄວນຈະສາມາດປະຕິເສດຕົນເອງ ແລະ ປະລະຄວາມເປັນຕົວຕົນຂອງຂ້ອຍໄປ, ອະທິຖານຫາພຣະເຈົ້າ ແລະ ສະແຫວງຫາຄວາມຈິງ. ພຽງແຕ່ມີແນວຄິດຄືແນວນັ້ນ ຂ້ອຍຈະໄດ້ຮັບຄວາມສະຫວ່າງຈາກພຣະວິນຍານບໍລິສຸດໄດ້ງ່າຍຂຶ້ນ ແລະ ຂ້ອຍບໍ່ເຄີຍໄປຈົນກະທັ້ງຂັດຂືນ ແລະ ຕໍ່ຕ້ານພຣະເຈົ້າ ແລະ ທໍາລາຍວຽກງານຂອງເຮືອນຂອງພຣະເຈົ້າສໍາລັບການຍຶດຕິດກັບແນວຄວາມຄິດຂອງຂ້ອຍເອງ. ການຮັບຮູ້ສິ່ງທັງໝົດນີ້ເປັນຄືກັບແສງສະຫວ່າງທີ່ສ່ອງແສງຢູ່ໃນຫົວໃຈຂອງຂ້ອຍ. ຂ້ອຍໄດ້ອະທິຖານວ່າ: “ພຣະເຈົ້າ, ນັບແຕ່ນີ້ໄປ, ຂ້ອຍຫວັງຈະເຮັດວຽກຮ່ວມກັນກັບບັນດາອ້າຍເອື້ອຍນ້ອງຢ່າງກົມກຽວເພື່ອວ່າພວກເຮົາຈະສາມາດສະແຫວງຫາຄວາມຈິງຮ່ວມກັນ ແລະ ເຮັດໜ້າທີ່ຂອງພວກເຮົາອີງຕາມຫຼັກການຕ່າງໆ”.

ຫຼັງຈາກນັ້ນບໍ່ດົນ ຂ້ອຍໄດ້ຖືກຂໍໃຫ້ຂຽນຕົວອັກສອນດ້ວຍມືເປັນສອງສາມແຖວສໍາລັບໜ້າທີ່ຂອງຂ້ອຍ. ເມື່ອຂ້ອຍໄດ້ຍິນເລື່ອງນີ້, ຂ້ອຍຄິດວ່າ: “ຕົວອັກສອນສອງສາມຕົວຂອງການຂຽນຕົວອັກສອນແມ່ນບໍ່ມີຫຍັງເລີຍ. ຂ້ອຍໄດ້ສຶກສາການຂຽນ ໜັງສື, ສະນັ້ນ ຂ້ອຍຈຶ່ງໝັ້ນໃຈຫຼາຍກ່ຽວກັບການເຮັດອັນນີ້”. ຂ້ອຍໄດ້ຂຽນສອງສາມແບບອອກມາ ແລະ ຫຼັງຈາກເບິ່ງພວກມັນແລ້ວ, ເອື້ອຍຫຼິວເວົ້າວ່າ: “ຂ້ອຍເດົາວ່າມັນບໍ່ຂີ້ຮ້າຍເລີຍ”. ຂ້ອຍຮູ້ສຶກລັງກຽດຕໍ່ລາວອີກເທື່ອໜຶ່ງ ແລະ ຄິດວ່າ: “ເຈົ້າເວົ້າແບບນັ້ນຢ່າງບໍ່ເຕັມໃຈ. ການຂຽນອັກສອນຂອງຂ້ອຍແມ່ນບໍ່ດີແທ້ໆບໍ? ຂ້ອຍໄດ້ສຶກສາອັນນີ້, ມັນເປັນສິ່ງທີ່ຂ້ອຍເກັ່ງ. ຂ້ອຍບໍ່ຮູ້ກ່ຽວກັບມັນຫຼາຍກວ່າເຈົ້າບໍ? ຂ້ອຍສາມາດບອກໄດ້ວ່າເຈົ້າບໍ່ມີສາຍຕາຕໍ່ກັບເລື່ອງແບບນີ້ ແລະ ເຈົ້າຕັ້ງໃຈຫຼອກລວງຢູ່”. ແຕ່ໃນຂະນະທີ່ຄວາມຄິດເຫຼົ່ານັ້ນແລ່ນຜ່ານຈິດໃຈຂອງຂ້ອຍ, ຂ້ອຍຮູ້ທັນທີວ່າຂ້ອຍຜິດ. ນັ້ນບໍ່ໄດ້ເປີດເຜີຍອຸປະນິໄສທີ່ໂອ້ອວດອີກເທື່ອບໍ? ຂ້ອຍບໍ່ສູນເສຍເວລາໃນການມາຫາພຣະເຈົ້າໃນການອະທິຖານວ່າ: “ໂອ ພຣະເຈົ້າ, ຂ້ອຍຕ້ອງການມີທັດສະນະທີ່ສະແຫວງຫາ ແລະ ເຊື່ອຟັງ, ເພື່ອໃຫ້ຕົນເອງຢູ່ຫ່າງໄກ, ແລະ ໃຫ້ທຸກສິ່ງທຸກຢ່າງຂອງຂ້ອຍເພື່ອໜ້າທີ່ຂອງຂ້ອຍ”. ຂ້ອຍຂຽນອີກສະບັບໜຶ່ງທີ່ມີແນວຄິດຄືແນວນັ້ນ ແລະ ເມື່ອເອື້ອຍຫຼິວເຫັນມັນ, ລາວໄດ້ໃຫ້ຄໍາແນະນໍາຕ່າງໆເພີ່ມເຕີມ, ຖາມວ່າຂ້ອຍສາມາດເຮັດໃຫ້ມັນປານີດກວ່ານີ້ໄດ້ບໍ. ຕົວຈິງແລ້ວ, ອ້າຍເອື້ອຍນ້ອງຈຳນວນໜຶ່ງເວົ້າວ່າມັນເບິ່ງຄືວ່າດີແລ້ວ. ອີງຕາມວິທີທີ່ຂ້ອຍເຄີຍເປັນມາກ່ອນ, ຖ້າຂ້ອຍຄິດວ່າຂ້ອຍຖືກ ແລະ ຄົນອື່ນເຫັນດີນໍາຂ້ອຍຄືກັນ, ມັນບໍ່ມີຫຍັງຈະຕ້ອງໄດ້ເວົ້າອີກ ແລະ ຂ້ອຍຈະຂຸດສົ້ນຂອງຂ້ອຍຕື່ມອີກ. ແຕ່ນັ້ນບໍ່ແມ່ນຄວາມຄິດຂອງຂ້ອຍໃນເວລານັ້ນ. ຂ້ອຍຄິດວ່າ: “ບັນດາອ້າຍເອື້ອຍນ້ອງກໍາລັງສະເໜີທັດສະນະທີ່ແຕກຕ່າງກັນໃນຂະນະທີ່ພວກເຂົາຄິດກ່ຽວກັບໜ້າທີ່ຂອງພວກເຮົາ. ບໍ່ມີໃຜເຮັດມັນເພື່ອສ້າງຄວາມຫຍຸ້ງຍາກໃຫ້ກັບໃຜ. ແນວຄວາມຄິດຂອງຂ້ອຍບໍ່ຈໍາເປັນຕ້ອງຖືກຕ້ອງ. ໃນທີ່ສຸດ, ພວກເຮົາຕ້ອງຕັດສິນໃຈວ່າອັນໃດຈະບັນລຸຜົນດີທີ່ສຸດໃນໜ້າທີ່ຂອງພວກເຮົາ”. ດ້ວຍຄວາມຄິດນີ້, ຂ້ອຍໄດ້ລິເລີ່ມ ແລະ ເວົ້າວ່າ: “ຈະເປັນແນວໃດຖ້າຂ້ອຍຈະແຕ້ມຂຶ້ນອີກແບບ ແລະ ພວກເຈົ້າສາມາດຕັດສິນໃຈວ່າອັນໃດແມ່ນດີທີ່ສຸດ. ໃຊ້ອັນໃດກໍ່ຕາມທີ່ເຈົ້າມັກຫຼາຍກວ່າ”. ເມື່ອຂຽນດ້ວຍແນວຄິດຄືແນວນັ້ນ, ຂ້ອຍຮູ້ສຶກໃຈເຢັນ ແລະ ສະຫງົບໃຈຫຼາຍ ແລະ ການເສຍໜ້າກໍ່ບໍ່ໄດ້ເກີດຂຶ້ນກັບຂ້ອຍອີກ. ຫຼັງຈາກທີ່ຂ້ອຍເຮັດສຳເລັດ, ຂ້ອຍໄດ້ຖາມພວກເຂົາເພື່ອຄຳຕິຊົມເພີ່ມເຕີມ ແລະ ບັນດາອ້າຍເອື້ອຍນ້ອງໄດ້ໃຫ້ຄຳແນະນຳທີ່ຫຼາກຫຼາຍແກ່ຂ້ອຍ. ພວກມັນທັງໝົດແມ່ນສົມເຫດສົມຜົນ. ສິ່ງທີ່ຂ້ອຍຮູ້ສຶກຕອນນັ້ນແມ່ນວ່າຕົວຈິງແລ້ວຂ້ອຍມີຄວາມຜິດຫຼາຍຢ່າງ ແລະ ບັນດາອ້າຍເອື້ອຍນ້ອງມີຈຸດແຂງຫຼາຍບ່ອນທີ່ຂ້ອຍບໍ່ມີ. ແນວຄວາມຄິດ ແລະ ຄໍາແນະນໍາຂອງພວກເຂົາຫຼາຍອັນໄດ້ແກ້ໄຂຈຸດອ່ອນຂອງຂ້ອຍ. ສະນັ້ນຜ່ານການຊ່ວຍເຫຼືອຂອງທຸກຄົນ, ຜ່ານການແກ້ໄຂຈຸດອ່ອນຂອງກັນແລະກັນ, ພວກເຮົາປະສົບຜົນສໍາເລັດຫຼາຍຂຶ້ນໃນໜ້າທີ່ຂອງພວກເຮົາໃນທີ່ສຸດ. ຫຼັງຈາກເຮັດວຽກຮ່ວມກັບບັນດາອ້າຍເອື້ອຍນ້ອງດ້ວຍວິທີນີ້ມາໄລຍະໜຶ່ງ ຂ້ອຍເລີ່ມຮູ້ສຶກສະຫງົບສຸກແທ້ໆ ແລະ ໃກ້ຊິດກັບຄົນອື່ນຫຼາຍຂຶ້ນ. ຂ້ອຍບໍ່ໄດ້ເປັນຄົນອວດອົ່ງ ຫຼື ສູງສົ່ງ ແລະ ແຂງແຮງຄືແຕ່ກ່ອນ ແລະ ຂ້ອຍກໍ່ບໍ່ຍາກເມື່ອຄົນອື່ນມາໃກ້ຂ້ອຍ. ຂ້ອຍຍັງພົບວ່າມັນບໍ່ຍາກເລີຍທີ່ຈະຍອມຮັບຄໍາແນະນໍາຕ່າງໆຂອງບັນດາອ້າຍເອື້ອຍນ້ອງ ແລະ ຂ້ອຍສາມາດຮັບເອົາສິ່ງທີ່ພວກເຂົາບອກຂ້ອຍກ່ຽວກັບຂໍ້ບົກພ່ອງຕ່າງໆຂອງຂ້ອຍໃນທາງທີ່ຖືກຕ້ອງ. ບາງສິ່ງເກີດຂຶ້ນທີ່ຂ້ອຍບໍ່ມັກ ແລະ ຂ້ອຍໄດ້ເປີດເຜີຍຄວາມໂອ້ອວດບາງຢ່າງ, ແຕ່ດ້ວຍຄໍາເຕືອນຂອງບັນດາອ້າຍເອື້ອຍນ້ອງ ຂ້ອຍສາມາດເຂົ້າໄປຫາພຣະເຈົ້າໄດ້ທັນທີ. ຂ້ອຍເຕັມໃຈທີ່ຈະປະລະຕົວຂ້ອຍເອງ, ສະແຫວງຫາຄວາມຈິງ ແລະ ປະຕິບັດໜ້າທີ່ຂອງຂ້ອຍດ້ວຍຫຼັກການຕ່າງໆ. ຫຼັງຈາກທີ່ໄດ້ຜ່ານສິ່ງທັງໝົດນີ້, ສິ່ງທີ່ຂ້ອຍປະສົບແທ້ໆຈາກຫົວໃຈຂອງຂ້ອຍກໍ່ຄືຄວາມຮູ້ສຶກຂອງຄວາມສຸກທີ່ແທ້ຈິງ. ຂ້ອຍເຫັນວ່າໃນທີ່ສຸດຂ້ອຍສາມາດເອົາພຣະທໍາຂອງພະເຈົ້າບາງອັນມາປະຕິບັດໄດ້, ເຊິ່ງມັນຍາກສໍາລັບຂ້ອຍມາກ່ອນ. ການປະລະຕົວຂ້ອຍເອງ ແລະ ຍອມຮັບຄຳແນະນຳຕ່າງໆຂອງຄົນອື່ນແມ່ນຍາກຫຼາຍ, ແຕ່ດຽວນີ້ຂ້ອຍສາມາດປະຕິບັດພຣະທໍາຂອງພຣະເຈົ້າໄດ້ໜ້ອຍໜຶ່ງ. ໃນທີ່ສຸດ ຂ້ອຍກໍ່ສາມາດດໍາເນີນຊີວິດເປັນຄ້າຍຄືມະນຸດຢູ່ໄດ້ໜ້ອຍໜຶ່ງ. ຂ້ອຍບໍ່ອວດອົ່ງຄືກັບທີ່ຂ້ອຍເຄີຍເປັນມາກ່ອນ, ຂ້ອຍບໍ່ໄດ້ເປັນຕາລັງກຽດຫຼາຍຕໍ່ພຣະເຈົ້າ ແລະ ຂ້ອຍກໍ່ບໍ່ໄດ້ຈໍາກັດຄົນອື່ນຄືກັບທີ່ຂ້ອຍເຄີຍເຮັດມາກ່ອນ. ເມື່ອໃດກໍ່ຕາມທີ່ຂ້ອຍຄິດເຖິງສິ່ງທັງໝົດນັ້ນ, ຂ້ອຍຮູ້ສຶກຂອບໃຈພຣະເຈົ້າຫຼາຍ. ຖ້າມັນບໍ່ແມ່ນເພື່ອພຣະເຈົ້າທີ່ຈັດການກັບຂ້ອຍ ແລະ ລິຮານຂ້ອຍ, ໂດຍປາສະຈາກການຕັດສິນ ແລະ ການເປີດເຜີຍພຣະທໍາຂອງພຣະອົງ, ຂ້ອຍບໍ່ຮູ້ວ່າຂ້ອຍຈະໂອ້ອວດ ຫຼື ເສື່ອມໂຊມຫຼາຍປານໃດຕອນນີ້. ຄວາມເຂົ້າໃຈເລັກນ້ອຍ ແລະ ການປ່ຽນແປງທີ່ຂ້ອຍບັນລຸໄດ້ໃນມື້ນີ້ແມ່ນຂຶ້ນກັບການຕັດສິນ ແລະ ການລົງໂທດຂອງພຣະທໍາຂອງພຣະເຈົ້າທັງໝົດ.


68. ການເກັບກ່ຽວຜົນຈາກການລິຮານ ແລະ ຈັດການ

ໂດຍ ໂຢຊິ່ນ, ເກົາຫຼີໃຕ້

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ຜູ້ຄົນບໍ່ສາມາດປ່ຽນແປງອຸປະນິໄສຂອງພວກເຂົາເອງ; ພວກເຂົາຕ້ອງໄດ້ຜ່ານການພິພາກສາ ແລະ ການຂ້ຽນຕີ ແລະ ການທົນທຸກ ແລະ ການຫຼໍ່ຫຼອມແຫ່ງພຣະທຳຂອງພຣະເຈົ້າ ຫຼື ການຈັດການ, ການລົງວິໄນ ແລະ ການລິຮານໂດຍພຣະທຳຂອງພຣະອົງ. ເມື່ອນັ້ນ ພວກເຂົາຈຶ່ງຈະສາມາດບັນລຸຄວາມເຊື່ອຟັງ ແລະ ຄວາມຊື່ສັດຕໍ່ພຣະເຈົ້າ ແລະ ບໍ່ເຮັດພໍເປັນພິທີຕໍ່ພຣະອົງອີກຕໍ່ໄປ. ມັນແມ່ນພາຍໃຕ້ການຫຼໍ່ຫຼອມແຫ່ງພຣະທຳຂອງພຣະເຈົ້າທີ່ເຮັດໃຫ້ອຸປະນິໄສຂອງຜູ້ຄົນປ່ຽນແປງ. ຜ່ານການເປີດໂປງ, ການພິພາກສາ, ການລົງວິໄນ ແລະ ການຈັດການຈາກພຣະທຳຂອງພຣະອົງເທົ່ານັ້ນ ພວກເຂົາຈຶ່ງຈະບໍ່ກ້າປະພຶດຢ່າງໃຈຮ້ອນອີກຕໍ່ໄປ ແຕ່ກົງກັນຂ້າມ ພວກເຂົາຈະເລີ່ມໝັ້ນຄົງ ແລະ ສະຫງົບໃຈ. ຈຸດສຳຄັນທີ່ສຸດກໍຄືພວກເຂົາສາມາດຍອມຢູ່ພາຍໃຕ້ພຣະທຳໃນປັດຈຸບັນຂອງພຣະເຈົ້າ ແລະ ພາຍໃຕ້ພາລະກິດຂອງພຣະອົງ, ເຖິງແມ່ນມັນຈະບໍ່ສອດຄ່ອງກັບແນວຄິດຂອງມະນຸດ, ພວກເຂົາກໍສາມາດປະຖິ້ມແນວຄິດເຫຼົ່ານີ້ ແລະ ເຕັມໃຈທີ່ຈະຍອມຮັບ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຜູ້ຄົນທີ່ປ່ຽນແປງອຸປະນິໄສແມ່ນຄົນທີ່ໄດ້ເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ). ເມື່ອຂ້ອຍໄດ້ອ່ານພຣະທໍາຂອງພຣະເຈົ້າເຫຼົ່ານີ້ມາກ່ອນ, “ຜູ້ຄົນບໍ່ສາມາດປ່ຽນແປງອຸປະນິໄສຂອງພວກເຂົາເອງ; ພວກເຂົາຕ້ອງໄດ້ຜ່ານການພິພາກສາ ແລະ ການຂ້ຽນຕີ ແລະ ການທົນທຸກ ແລະ ການຫຼໍ່ຫຼອມແຫ່ງພຣະທຳຂອງພຣະເຈົ້າ ຫຼື ການຈັດການ, ການລົງວິໄນ ແລະ ການລິຮານໂດຍພຣະທຳຂອງພຣະອົງ. ເມື່ອນັ້ນ ພວກເຂົາຈຶ່ງຈະສາມາດບັນລຸຄວາມເຊື່ອຟັງ ແລະ ຄວາມຊື່ສັດຕໍ່ພຣະເຈົ້າ ແລະ ບໍ່ເຮັດພໍເປັນພິທີຕໍ່ພຣະອົງອີກຕໍ່ໄປ”, ຂ້ອຍຂ້ອນຂ້າງບໍ່ເຂົ້າໃຈວ່າເປັນຫຍັງຜູ້ຄົນຈຶ່ງບໍ່ສາມາດປ່ຽນແປງອຸປະນິໄສຕ່າງໆຂອງຕົນເອງໄດ້. ຂ້ອຍໄດ້ອ່ານພຣະທໍາຂອງພຣະເຈົ້າຢ່າງຈິງຈັງທຸກໆມື້, ຂ້ອຍເຂົ້າຮ່ວມການຊຸມນຸມຕາມເວລາສະເໝີ ແລະ ຂ້ອຍກໍ່ອ່ອນນ້ອມຕໍ່ກັບໜ້າທີ່ຫຍັງກໍ່ຕາມທີ່ຂ້ອຍໄດ້ຮັບມອບໝາຍຈາກຄຣິດຕະຈັກ. ຂ້ອຍຄິດວ່າຕາບໃດທີ່ຂ້ອຍບໍ່ໄດ້ເຮັດບາບ, ເຮັດໜ້າທີ່ຂອງຂ້ອຍໄດ້ດີ, ເປັນຜູ້ເຊື່ອມາຫຼາຍປີ ແລະ ໄດ້ອ່ານພຣະທໍາຂອງພຣະເຈົ້າຫຼາຍ, ແລ້ວແນ່ນອນວ່າອຸປະນິໄສທີ່ເສື່ອມຊາມຂອງຂ້ອຍຈະປ່ຽນໄປ. ເປັນຫຍັງຂ້ອຍຈິ່ງຍັງຕ້ອງຖືກພິພາກສາ ແລະ ລົງໂທດ ແລະ ຖືກລິຮານ ແລະ ຖືກຈັດການໂດຍພຣະເຈົ້າ? ຂ້ອຍບໍ່ເຄີຍເຂົ້າໃຈພຣະທໍາຂອງພຣະເຈົ້າເຫຼົ່ານີ້ຢ່າງແທ້ຈິງ ຈົນພາຍຫຼັງທີ່ຂ້ອຍຖືກລິຮານ ແລະ ຖືກຈັດການຢ່າງຮຸນແຮງສອງສາມຄັ້ງ ແລະ ທົບທວນກ່ຽວກັບຕົວເອງ. ພຽງແຕ່ຕອນນັ້ນຂ້ອຍໄດ້ເຫັນວ່າຂ້ອຍຖືກເຮັດໃຫ້ເສື່ອມຊາມໃຫ້ຮຸນແຮງໂດຍຊາຕານຫຼາຍສໍ່າໃດ, ທໍາມະຊາດຂອງຊາຕານທີ່ໂອ້ອວດ ແລະ ອວດດີຂອງຂ້ອຍໄດ້ຖືກຢັ່ງຮາກລົງເລິກຢູ່ໃນຕົວຂ້ອຍ ແລະ ໂດຍປາສະຈາກການຖືກພິພາກສາ ແລະ ລົງໂທດ ແລະ ຖືກລິຮານ ແລະ ຖືກຈັດການໂດຍພຣະເຈົ້າ, ຂ້ອຍບໍ່ເຄີຍຮູ້ຈັກຕົວເອງເລີຍ, ແຮງໄກທີ່ຈະຖືກເຮັດໃຫ້ບໍລິສຸດ ຫຼື ປ່ຽນແປງ.

ໃນຕົ້ນປີ 2016 ຂ້ອຍໄດ້ເຮັດໜ້າທີ່ຂອງຜູ້ນໍາຄຣິດຕະຈັກ. ເມື່ອຂ້ອຍເລີ່ມຕົ້ນເທື່ອທໍາອິດ, ຂ້ອຍຮູ້ສຶກວ່າຂ້ອຍຂາດເຂີນຫຼາຍແທ້ໆ, ສະນັ້ນ ຂ້ອຍໄດ້ອະທິຖານຫາພຣະເຈົ້າຢູ່ຕະຫຼອດເວລາ ແລະ ເພິ່ງພາພຣະອົງໃນໜ້າທີ່ຂອງຂ້ອຍ. ຂ້ອຍຈະສະແຫວງຫາ ແລະ ສົນທະນາກັບເພື່ອນຮ່ວມງານເມື່ອຂ້ອຍພົບກັບບັນຫາທີ່ຂ້ອຍບໍ່ເຂົ້າໃຈ ແລະ ຂ້ອຍກໍ່ສາມາດຍອມຮັບຄໍາແນະນໍາຕ່າງໆຂອງຄົນອື່ນໄດ້. ຂ້ອຍຂ້ອນຂ້າງຖ່ອມຕົວ. ຫຼັງຈາກການປະຕິບັດຫຼາຍກວ່າຫົກເດືອນ, ຂ້ອຍກໍ່ເຂົ້າໃຈຫຼັກການບາງຢ່າງ ແລະ ຂ້ອຍສາມາດຊ່ວຍແກ້ໄຂຄວາມຫຍຸ້ງຍາກຕ່າງໆຂອງອ້າຍເອື້ອຍນ້ອງບາງຄົນໂດຍການສົນທະນາກ່ຽວກັບຄວາມຈິງ. ຂ້ອຍຄ່ອຍໆເລີ່ມມີຄວາມພໍໃຈ, ຄິດວ່າ: “ເຖິງແມ່ນວ່າຂ້ອຍບໍ່ເຄີຍເປັນຜູ້ນໍາຄຣິດຕະຈັກມາກ່ອນ, ຂ້ອຍມີຄວາມສາມາດທີ່ດີ ແລະ ຂ້ອຍເຂົ້າໃຈພຣະທໍາຂອງພຣະເຈົ້າໄດ້ໄວ. ຫຼັງຈາກການປະຕິບັດຫຼາຍຂຶ້ນ ຂ້ອຍແນ່ໃຈວ່າຂ້ອຍຈະດີຂຶ້ນກວ່າເກົ່າ”. ຕໍ່ມາ ຂ້ອຍໄດ້ຮັບຄວາມຮັບຜິດຊອບໃນໜ້າທີ່ສຳຄັນ ແລະ ກາຍເປັນຄົນທີ່ພໍໃຈໃນຕົວເອງຫຼາຍຂຶ້ນກວ່າເກົ່າ. ຂ້ອຍເປັນຄົນທີ່ມີອາຍຸໜ້ອຍທີ່ສຸດໃນເພື່ອນຮ່ວມງານຂອງຂ້ອຍ ແລະ ຂ້ອຍກໍ່ມີຄວາມເຊື່ອເປັນເວລາໜ້ອຍກວ່າໝູ່, ແຕ່ຂ້ອຍຮູ້ສຶກວ່າເພື່ອຈະສາມາດຮັບເອົາບາງສິ່ງບາງຢ່າງທີ່ສໍາຄັນຫຼາຍ, ຂ້ອຍຕ້ອງມີພອນສະຫວັນແທ້ໆ! ເປັນໄລຍະໜຶ່ງມາແລ້ວ, ຂ້ອຍເຊີດໜ້າຊູຕາເມື່ອຂ້ອຍກໍາລັງຍ່າງຢູ່, ຮູ້ສຶກຄືກັບວ່າຂ້ອຍມີໜ້າທີ່ສໍາຄັນທີ່ສຸດຈາກທຸກຄົນ, ຄືກັບວ່າບໍ່ມີໃຜສາມາດທຽບເທົ່າຂ້ອຍໄດ້. ເມື່ອເວລາຜ່ານໄປ, ຂ້ອຍກາຍເປັນຄົນໂອ້ອວດຫຼາຍກວ່າເກົ່າ. ໃນການສົນທະນາຕ່າງໆກ່ຽວກັບວຽກຄຣິດຕະຈັກ, ເມື່ອເພື່ອນຮ່ວມງານຫຼາຍຄົນໄດ້ໃຫ້ຄໍາແນະນໍາ, ຂ້ອຍຈະຍຶດຢູ່ກັບແນວຄວາມຄິດຕ່າງໆຂອງຂ້ອຍເອງ, ໂດຍຄິດວ່າ: “ມັນເປັນແບບທີ່ເຈົ້າກໍາລັງອະທິບາຍແທ້ໆບໍ? ຂ້ອຍເຄີຍຈັດການກັບສິ່ງຕ່າງໆເຊັ່ນນີ້ມາກ່ອນ, ສະນັ້ນຂ້ອຍຈຶ່ງບໍ່ມີຄວາມເຂົ້າໃຈຂອງຫຼັກການຕ່າງໆດີກວ່າບໍ? ຂ້ອຍຮູ້ວິທີທີ່ດີທີ່ສຸດເພື່ອຈັດການກັບເລື່ອງນີ້”. ບາງຄັ້ງເມື່ອເອື້ອຍທີ່ຂ້ອຍເຮັດວຽກນໍາເຮັດເລື່ອງນ້ອຍໃຫ້ເປັນເລື່ອງໃຫຍ່ເກີນໄປ, ຂ້ອຍຈະສູນເສຍຄວາມອົດທົນ, ຄິດວ່າເລື່ອງງ່າຍໆແບບນີ້ຈັດການໄດ້ງ່າຍ ແລະ ບໍ່ຈໍາເປັນຕ້ອງສົນທະນາ ແລະ ສະແຫວງຫາຊໍ້າແລ້ວຊໍ້າອີກ. ບາງຄັ້ງໃນການປະຊຸມຕ່າງໆຂອງເພື່ອນຮ່ວມງານ, ຂ້ອຍເຫັນຄໍາແນະນໍາຂອງລາວບໍ່ໄດ້ຖືກຮັບໄປປະຕິບັດໂດຍບັນດາອ້າຍເອື້ອຍນ້ອງຄົນອື່ນ ແລະ ຂ້ອຍເລີ່ມດູຖູກລາວ. ຂ້ອຍຄິດວ່າ: “ເຖິງແມ່ນວ່າເຈົ້າເປັນຜູ້ນໍາທີ່ດົນນານກວ່າຂ້ອຍ, ແຕ່ເຈົ້າບໍ່ມີຫຍັງຕໍ່ກັບຂ້ອຍເລີຍ”. ຄັ້ງໜຶ່ງ ລາວບອກຂ້ອຍວ່າຂ້ອຍຖ່ວງດຶງໃນໜ້າທີ່ຂອງຂ້ອຍ, ຄວາມຄືບໜ້າຂອງຂ້ອຍແມ່ນຊັກຊ້າ. ຂ້ອຍບໍ່ສາມາດຍອມຮັບມັນ ແລະ ຕອບຄືນວ່າ: “ຂ້ອຍບໍ່ສາມາດຍອມຮັບການສົນທະນານີ້ຈາກເຈົ້າໄດ້. ເຈົ້າບໍ່ໄດ້ມີສ່ວນຮ່ວມໃນວຽກນີ້ຄືກັນບໍ? ເຈົ້າບໍ່ຮັບຜິດຊອບມັນຄືກັນບໍ? ເຈົ້າຈະຂາດການຮັບຮູ້ຕົນເອງ ແລະ ພຽງແຕ່ໂຍນທຸກສິ່ງທຸກຢ່າງໃສ່ຂ້ອຍໄດ້ແນວໃດ?” ໃນເວລານັ້ນ, ຂ້ອຍລຸກຂຶ້ນ ແລະ ຍ່າງອອກໄປ. ຕໍ່ມາຜູ້ນຳໄດ້ຮຽນຮູ້ກ່ຽວກັບພຶດຕິກຳຂອງຂ້ອຍ ແລະ ຈັດການກັບຂ້ອຍ, ໂດຍເວົ້າວ່າຂ້ອຍໂອ້ອວດເກີນໄປ. ຂ້ອຍພຽງແຕ່ຮັບຮູ້ດ້ວຍວາຈາ, ໂດຍກ່າວວ່າ: “ຂ້ອຍອວດດີເກີນໄປ ແລະ ຂ້ອຍບໍ່ຍອມຮັບຄວາມຈິງ”. ຂ້ອຍບໍ່ໄດ້ທົບທວນ ຫຼື ພະຍາຍາມທີ່ຈະເຂົ້າໃຈທຳມະຊາດ ແລະ ເນື້ອແທ້ຂອງຂ້ອຍ ແລະ ໃນໜ້າທີ່ຂອງຂ້ອຍ ຂ້ອຍສືບຕໍ່ໂອ້ອວດ, ເຮັດສິ່ງຕ່າງໆໃນທາງຂອງຂ້ອຍເອງ. ຂ້ອຍມີເພື່ອນຮ່ວມງານບາງຄົນໃນເວລານັ້ນທີ່ຖືກປ່ຽນແທນເພາະວ່າພວກເຂົາຂາດຄວາມສາມາດ ແລະ ພວກເຂົາບໍ່ສາມາດປະຕິບັດວຽກຕົວຈິງໄດ້. ແຕ່ຂ້ອຍບໍ່ເຄີຍເປັນຫ່ວງກ່ຽວກັບການຖືກປ່ຽນແທນເລີຍ. ຂ້ອຍຄິດວ່າ: “ຂ້ອຍເປັນຄົນທີ່ມີພອນສະຫວັນທີ່ແທ້ຈິງຢູ່ໃນຄຣິດຕະຈັກດຽວນີ້ ແລະ ຂ້ອຍຮັບຜິດຊອບວຽກງານຫຼາຍຢ່າງພໍສົມຄວນ. ຖ້າບໍ່ມີຂ້ອຍ, ພວກເຂົາຈະສາມາດຊອກຫາຄົນທີ່ເໝາະສົມອີກຄົນໄດ້ບໍໂດຍການແຈ້ງໃນໄລຍະສັ້ນໆ?” ຄືກັບວ່າຂ້ອຍກາຍເປັນຄົນໂອ້ອວດທີ່ບໍ່ມີຄວາມຮູ້ສຶກ, ຂ້ອຍເລີຍຖືກລິຮານ ແລະ ຈັດການຢ່າງຮຸນແຮງ.

ຄັ້ງໜຶ່ງ, ຂ້ອຍໄດ້ອ່ານບົດຄວາມບາງຢ່າງກ່ຽວກັບປະສົບການ ແລະ ຄຳພະຍານໂດຍບັນດາອ້າຍເອື້ອຍນ້ອງທີ່ຂ້ອຍຮູ້ສຶກວ່າມັນເປັນແບບຜິວເຜີນໜ້ອຍໜຶ່ງ. ຂ້ອຍປະຕິເສດພວກເຂົາໂດຍບໍ່ໄດ້ສົນທະນາເລື່ອງນີ້ກັບໃຜເລີຍ. ຜູ້ນໍາຮູ້ສຶກໃຈຮ້າຍແທ້ໆເມື່ອລາວຮູ້ກ່ຽວກັບເລື່ອງນີ້. ລາວຖາມຂ້ອຍວ່າ: “ເປັນຫຍັງເຈົ້າຈຶ່ງປະຕິເສດບົດຄວາມດີໆແບບນີ້? ເຈົ້າໄດ້ລົມເລື່ອງນີ້ກັບເພື່ອນຮ່ວມງານບໍ?” ຂ້ອຍເວົ້າວ່າ: “ບໍ່, ໃນເວລານັ້ນ ຂ້ອຍພຽງແຕ່ຮູ້ສຶກວ່າພວກມັນເປັນຫຍັງທີ່ຜິວເຜີນ”. ທັນທີທີ່ຂ້ອຍເວົ້າສິ່ງນີ້ໄປ, ຜູ້ນໍາທີ່ຈັດການຂ້ອຍຢ່າງເຄັ່ງຄັດ, ໂດຍກ່າວວ່າ: “ເຖິງແມ່ນວ່າບົດຄວາມເຫຼົ່ານີ້ອາດຈະຜິວເຜີນເລັກນ້ອຍ, ແຕ່ປະສົບການຂອງພວກເຂົາເປັນຄວາມຈິງ ແລະ ພວກເຂົາໄດ້ສະແດງຄວາມເຂົ້າໃຈຕົວຈິງ. ພວກເຂົາກໍາລັງສັ່ງສອນຄົນ. ນັ້ນແມ່ນສິ່ງທີ່ເຮັດໃຫ້ເປັນຄຳພະຍານປະສົບການສ່ວນຕົວທີ່ດີ. ເຈົ້າບໍ່ສະແຫວງຫາຄວາມຈິງໃນໜ້າທີ່ຂອງເຈົ້າ ແລະ ເຈົ້າເຮັດຕາມອຳເພີໃຈ ແລະ ໂອ້ອວດ. ເຈົ້າບໍ່ເຂົ້າໃຈຄວາມຈິງ ຫຼື ສົນທະນາສິ່ງຕ່າງໆກັບຄົນອື່ນ. ພຽງແຕ່ໂຍນບົດຄວາມທີ່ດີເລີດຖິ້ມ, ຢັບຢັ້ງຄຳພະຍານກ່ຽວກັບປະສົບການໃນວຽກງານຂອງພຣະເຈົ້າ, ນັ້ນບໍ່ແມ່ນເລື່ອງໂງ່ບໍ? ນັ້ນບໍ່ແມ່ນສິ່ງທີ່ຊາຕານຈະເຮັດບໍ? ເຈົ້າພຽງແຕ່ເປັນອຸປະສັກ!” ຂ້ອຍເຄີຍຖືກລິຮານ ແລະ ຈັດການມາກ່ອນ, ແຕ່ບໍ່ເຄີຍຮຸນແຮງເທື່ອ. ຄຳວ່າ “ໂງ່”, “ຊາຕານ”, “ອຸປະສັກ”, “ເຮັດຕາມອຳເພີໃຈ ແລະ ໂອ້ອວດ” ຍັງສືບຕໍ່ສະທ້ອນຢູ່ໃນຫົວຂອງຂ້ອຍຊໍ້າແລ້ວຊໍ້າອີກ ແລະ ຂ້ອຍບໍ່ສາມາດກັ້ນນໍ້າຕາໄວ້ໄດ້. ຂ້ອຍຮູ້ສຶກຄືກັບວ່າຂ້ອຍຫາຍໃຈຍາກ. ແຕ່ຂ້ອຍຍັງຮູ້ສຶກຜິດຢູ່. ເຖິງແມ່ນວ່າຂ້ອຍບໍ່ໄດ້ສົນທະນາມັນກັບເພື່ອນຮ່ວມງານຂອງຂ້ອຍໃນເວລານັ້ນ, ຂ້ອຍບໍ່ໄດ້ບອກພວກເຂົາກ່ຽວກັບມັນໃນພາຍຫຼັງບໍ? ພຣະເຈົ້າເບິ່ງເຫັນເຂົ້າໄປໃນຫົວໃຈພາຍໃນສຸດຂອງພວກເຮົາແທ້ໆ. ຄືກັບທີ່ຂ້ອຍກຳລັງຄິດຫາຂໍ້ແກ້ຕົວຢູ່, ຜູ້ນຳ ໄດ້ເວົ້າຢ່າງໜັກແໜ້ນວ່າ: “ເຈົ້າເປັນກົດໝາຍໃຫ້ກັບຕົວເຈົ້າເອງໃນທຸກໆການກະທຳຂອງເຈົ້າ. ເຈົ້າສາມາດຖາມເມື່ອເຈົ້າບໍ່ເຂົ້າໃຈບາງອັນ ຫຼື ສົນທະນາມັນກັບຄົນອື່ນ, ແຕ່ເຈົ້າກໍ່ບໍ່ໄດ້ເຮັດແນວນັ້ນ. ເຈົ້າເປັນຄົນໂອ້ອວດ ແລະ ຂາດຫົວໃຈທີ່ຢ້ານກົວຕໍ່ພຣະເຈົ້າທັງໝົດ!” ໃນເລື່ອງນີ້, ຂ້ອຍໄດ້ອ່ອນນ້ອມຢ່າງບໍ່ເຕັມໃຈ. ຖ້າຂ້ອຍມີຫົວໃຈທີ່ຢ້ານກົວຕໍ່ພຣະເຈົ້າໜ້ອຍໜຶ່ງແທ້ໆ, ຂ້ອຍຈະໄດ້ສະແຫວງຫາບາງຢ່າງກ່ອນທີ່ຈະດໍາເນີນການ, ແຕ່ກົງກັນຂ້າມ ຂ້ອຍພຽງແຕ່ເຮັດສິ່ງຕ່າງໆຕາມທີ່ຂ້ອຍຕ້ອງການໂດຍບໍ່ຖາມຄວາມຄິດເຫັນຕ່າງໆຂອງຄົນອື່ນ. ຂ້ອຍເປັນຄົນໂອ້ອວດ ແລະ ຖືວ່າຕົນເອງຊອບທຳແທ້ໆ.

ຜູ້ນຳໄດ້ສອບຖາມຂ້ອຍ ແລະ ພົບວ່າຂ້ອຍໂອ້ອວດເກີນໄປ, ວ່າຂ້ອຍບໍ່ເຂົ້າໃຈຄວາມຈິງ ແລະ ວ່າຂ້ອຍບໍ່ເໝາະສົມກັບໜ້າທີ່ອັນສຳຄັນເຊັ່ນນັ້ນ ແລະ ສະນັ້ນ ຂ້ອຍຈຶ່ງຖືກປ່ຽນແທນ. ຂ້ອຍຕົກຢູ່ໃນສະພາບທີ່ຄິດລົບແທ້ໆ. ຂ້ອຍຮູ້ສຶກວ່າຜູ້ນໍາໄດ້ເຫັນບັນຫານີ້ໂດຍຜ່ານຂ້ອຍ ແລະ ຄິດວ່າຂ້ອຍບໍ່ແມ່ນຄົນທີ່ຕິດຕາມຄວາມຈິງ, ວ່າຂ້ອຍເປັນຄົນໂອ້ອວດຢ່າງບໍ່ໜ້າເຊື່ອ ແລະ ບໍ່ມີຄ່າທີ່ຄວນຈະເຝິກຝົນເລີຍ. ຂ້ອຍຄິດວ່າຂ້ອຍບໍ່ມີໂອກາດໃດໆຢູ່ໃນເຮືອນຂອງພຣະເຈົ້າອີກຕໍ່ໄປ. ຂ້ອຍກາຍເປັນຄົນຄິດລົບຫຼາຍຂຶ້ນເລື້ອຍໆ ແລະ ຂ້ອຍແມ່ນເຕັມໄປດ້ວຍຄວາມເຂົ້າໃຈຜິດ. ຂ້ອຍຮູ້ສຶກຄືກັບວ່າຂ້ອຍກາຍເປັນຊາຕານ. ຂ້ອຍຈະຖືກຊ່ວຍໃຫ້ລອດພົ້ນໄດ້ແນວໃດ? ຂ້ອຍຄິດວ່າບັນດາອ້າຍເອື້ອຍນ້ອງຄິດວ່າຂ້ອຍບໍ່ແມ່ນຄົນທີ່ຖືກຕ້ອງຢ່າງແນ່ນອນ, ສະນັ້ນມັນຈະເປັນການດີແນວໃດທີ່ຈະສືບຕໍ່ຊອກຫາ? ໃນລະຫວ່າງເວລານັ້ນເອງ, ເຖິງແມ່ນວ່າຂ້ອຍປາກົດຕົວຢ່າງບໍ່ເຕັມໃຈທີ່ຈະເຮັດໜ້າທີ່ບາງຢ່າງ, ແຕ່ຂ້ອຍບໍ່ຢາກຊອກຫາຄວາມຈິງ. ຜູ້ຮັບຜິດຊອບໄດ້ສົນທະນາກັບຂ້ອຍກ່ຽວກັບຄວາມປະສົງຂອງພຣະເຈົ້າໃນຫຼາຍເທື່ອ, ແຕ່ຂ້ອຍກໍ່ບໍ່ໄດ້ຫັນກັບມາ. ຫຼັງຈາກນັ້ນລາວກໍ່ລິຮານ ແລະ ຈັດການກັບຂ້ອຍ, ໂດຍກ່າວວ່າຂ້ອຍຕັ້ງໃຈເຮັດໃຫ້ໜ້າທີ່ຂອງຂ້ອຍຫຍຸ້ງຍາກ, ມີຄວາມຄິດລົບຢູ່ຕະຫຼອດເວລາ, ຂ້ອຍຕໍ່ຕ້ານພຣະເຈົ້າ ແລະ ຖ້າຂ້ອຍບໍ່ເຮັດການປ່ຽນແປງ, ຂ້ອຍຈະຖືກພຣະເຈົ້າກໍາຈັດໃນໄວໆນີ້. ການໄດ້ຍິນເລື່ອງແບບນີ້ເຮັດໃຫ້ຂ້ອຍຕົກໃຈ ແລະ ຂ້ອຍຮູ້ເຖິງແຮງໂນ້ມຖ່ວງຂອງສະຖານະການດັ່ງກ່າວ. ຂ້ອຍຮີບຟ້າວມາຫາພຣະເຈົ້າເພື່ອອະທິຖານ ແລະ ສະແຫວງຫາ ແລະ ເພື່ອທົບທວນຕົນເອງ. ຕະຫຼອດໄລຍະຫົກເດືອນນັ້ນ, ເປັນຫຍັງຂ້ອຍບໍ່ສາມາດຮັບມືກັບການຖືກລິຮານ ແລະ ການຖືກຈັດການໄດ້ຢ່າງເໝາະສົມ? ໃນຂະນະທີ່ຂ້ອຍທົບທວນ, ຂ້ອຍກໍໄດ້ອ່ານພຣະທໍາເຫຼົ່ານີ້ຂອງພຣະເຈົ້າ: “ບາງຄົນຂີ້ຄ້ານຫຼັງຈາກທີ່ຖືກລິຮານ ແລະ ຖືກຈັດການ; ພວກເຂົາສູນເສຍກຳລັງທັງໝົດໃນການປະຕິບັດໜ້າທີ່ຂອງພວກເຂົາ ແລະ ຈົບລົງດ້ວຍການສູນເສຍຄວາມຈົງຮັກພັກດີຂອງພວກເຂົາເຊັ່ນກັນ. ເປັນຫຍັງຈຶ່ງເປັນແບບນີ້? ໃນສ່ວນໜຶ່ງ ມັນກໍເນື່ອງມາຈາກພວກເຂົາຂາດຄວາມສຳນຶກກ່ຽວກັບແກ່ນແທ້ໃນການກະທຳຂອງພວກເຂົາ ແລະ ສິ່ງນີ້ເຮັດໃຫ້ພວກເຂົາບໍ່ສາມາດຍອມຮັບການຖືກລິຮານ ແລະ ການຖືກຈັດການ. ສິ່ງນີ້ຖືກກຳນົດໂດຍທຳມະຊາດທີ່ອວດດີ ແລະ ຫຼອກລວງ ແລະ ສິ່ງນັ້ນບໍ່ມີຄວາມຮັກສຳລັບຄວາມຈິງ. ໃນສ່ວນໜຶ່ງ ມັນກໍເນື່ອງມາຈາກພວກເຂົາບໍ່ເຂົ້າໃຈຄວາມໝາຍຂອງການຖືກລິຮານ ແລະ ການຖືກຈັດການອີກດ້ວຍ. ທຸກຄົນເຊື່ອວ່າການຖືກລິຮານ ແລະ ການຖືກຈັດການໝາຍຄວາມວ່າຜົນໄດ້ຮັບຂອງພວກເຂົາຖືກກຳນົດໄວ້ແລ້ວ. ຜົນຕາມມາກໍຄື ພວກເຂົາເຊື່ອຢ່າງຜິດໆວ່າຖ້າພວກເຂົາປະຖິ້ມຄອບຄົວຂອງພວກເຂົາ, ເສຍສະລະຕົວເອງໃຫ້ພຣະເຈົ້າ ແລະ ມີຄວາມຈົງຮັກພັກດີບາງຢ່າງສຳລັບພຣະເຈົ້າ, ແລ້ວພວກເຂົາກໍບໍ່ຄວນຖືກຈັດການ ແລະ ຖືກລິຮານ; ແລະ ຖ້າພວກເຂົາຖືກຈັດການ, ແລ້ວນີ້ກໍບໍ່ແມ່ນການບົ່ງບອກເຖິງຄວາມຮັກ ແລະ ຄວາມຊອບທຳຂອງພຣະເຈົ້າ. ຄວາມເຂົ້າໃຈຜິດດັ່ງກ່າວເຮັດໃຫ້ຫຼາຍຄົນບໍ່ກ້າ ‘ຈົງຮັກພັກດີ’ ຕໍ່ພຣະເຈົ້າ. ໃນຄວາມເປັນຈິງແລ້ວ, ເມື່ອພິຈາລະນາເບິ່ງທຸກຢ່າງແລ້ວ ມັນກໍເປັນຍ້ອນພວກເຂົາຫຼອກລວງເກີນໄປ; ພວກເຂົາບໍ່ຕ້ອງການທົນທຸກກັບຄວາມລຳບາກ. ພວກເຂົາພຽງແຕ່ຕ້ອງການຮັບເອົາພອນດ້ວຍວິທີງ່າຍໆ. ຜູ້ຄົນບໍ່ເຂົ້າໃຈອຸປະນິໄສທີ່ຊອບທຳຂອງພຣະເຈົ້າເລີຍ. ມັນບໍ່ແມ່ນວ່າພຣະອົງບໍ່ໄດ້ເຮັດຫຍັງທີ່ຊອບທຳ ຫຼື ພຣະອົງບໍ່ໄດ້ກຳລັງເຮັດຫຍັງທີ່ຊອບທຳ; ມັນເປັນເພາະວ່າຜູ້ຄົນບໍ່ເຄີຍເຊື່ອຈັກເທື່ອວ່າທຸກສິ່ງທີ່ພຣະເຈົ້າເຮັດຄືສິ່ງທີ່ຊອບທຳ. ໃນສາຍຕາຂອງມະນຸດ, ຖ້າພາລະກິດຂອງພຣະເຈົ້າບໍ່ສອດຄ່ອງກັບຄວາມປາຖະໜາມະນຸດຂອງພວກເຂົາ ຫຼື ຖ້າມັນບໍ່ສອດຄ່ອງກັບສິ່ງທີ່ພວກເຂົາຄາດຫວັງ, ແລ້ວພຣະອົງກໍຕ້ອງບໍ່ແມ່ນຊອບທຳ. ເຖິງຢ່າງໃດກໍຕາມ, ຜູ້ຄົນບໍ່ເຄີຍຮູ້ຈັກວ່າການກະທຳຂອງພວກເຂົາສອດຄ່ອງກັບຄວາມຈິງ ຫຼື ບໍ່ ຫຼື ພວກເຂົາບໍ່ເຄີຍຮູ້ວ່າການກະທຳຂອງພວກເຂົານັ້ນຕໍ່ຕ້ານພຣະເຈົ້າ” (ຄັດຈາກບົດ “ຄວາມໝາຍໃນການກຳນົດຂອງພຣະເຈົ້າກ່ຽວກັບຜົນໄດ້ຮັບຂອງຜູ້ຄົນຕາມຜົນງານ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ຫຼັງຈາກການອ່ານການເປີດເຜີຍນີ້ໃນພຣະທໍາຂອງພຣະເຈົ້າ, ໃນທີ່ສຸດ ຂ້ອຍກໍ່ເຂົ້າໃຈວ່າເຫດຜົນທີ່ຂ້ອຍເປັນຄົນຄິດລົບຫຼາຍນັ້ນແມ່ນຍ້ອນວ່າຂ້ອຍເປັນຄົນໂອ້ອວດ ແລະ ອວດດີເກີນໄປ ແລະ ບໍ່ຮັບຮູ້ລັກສະນະພຶດຕິກໍາຂອງຂ້ອຍເອງ. ຂ້ອຍຄິດວ່າຂ້ອຍຫາກໍ່ເຮັດຜິດພາດ, ການຈັດການກັບຂ້ອຍຄືກັບແບບນັ້ນຖືວ່າເກີນໄປ. ນັ້ນແມ່ນເຫດຜົນທີ່ຂ້ອຍຍັງຕິດຢູ່ໃນຄວາມຄິດລົບ, ເຂົ້າໃຈຜິດຕໍ່ພຣະເຈົ້າ ແລະ ປ້ອງກັນຕົວ. ໃນຂະນະທີ່ອ່ານພຣະທໍາຂອງພຣະເຈົ້າ ຂ້ອຍຖາມຕົວເອງວ່າການທີ່ຂ້ອຍຖືກລິຮານ ແລະ ຖືກຈັດການຢ່າງຮຸນແຮງແມ່ນສິ່ງທີ່ເກີນໄປ ຫຼື ບໍ່ ສໍາລັບຂໍ້ຜິດພາດພຽງເທື່ອດຽວ. ມີຫຼັກການຕ່າງໆໃນວິທີທີ່ເຮືອນຂອງພຣະເຈົ້າຈັດການກັບຄົນ. ທັງໝົດນັ້ນແມ່ນອີງໃສ່ທຳມະຊາດ ແລະ ເນື້ອແທ້ຂອງຄົນ ແລະ ພຶດຕິກຳທົ່ວໄປຂອງພວກເຂົາ. ຜູ້ນໍາບໍ່ໄດ້ຈັດການກັບຂ້ອຍໂດຍທີ່ບໍ່ມີເຫດຜົນດີ. ດັ່ງນັ້ນ, ບັນຫາອັນໃດແທ້ໆທີ່ຢູ່ພາຍໃນຕົວຂ້ອຍທີ່ສົ່ງຜົນເຮັດໃຫ້ຂ້ອຍຖືກລິຮານ ແລະ ຖືກຈັດການຢ່າງເຄັ່ງຄັດແບບນັ້ນ?

ຕໍ່ມາ ຂ້ອຍກໍ່ໄດ້ອ່ານພຣະທໍາເຫຼົ່ານີ້ຂອງພຣະເຈົ້າ: “ຖ້າເຈົ້າມີຄວາມຈິງຢູ່ໃນຕົວເຈົ້າຈິງແທ້, ເສັ້ນທາງທີ່ເຈົ້າຍ່າງກໍຈະເປັນເສັ້ນທາງທີ່ຖືກຕ້ອງໂດຍທໍາມະຊາດ. ປາດສະຈາກຄວາມຈິງແລ້ວ, ມັນງ່າຍທີ່ຈະເຮັດຊົ່ວ ແລະ ເຈົ້າກໍຈະເຮັດມັນ ເຖິງແມ່ນວ່າຈະເປັນຕົວເຈົ້າເອງ. ຕົວຢ່າງ: ຖ້າເຈົ້າມີຄວາມອວດດີ ແລະ ຄວາມທະນົງຕົວ, ເຈົ້າຈະເຫັນວ່າມັນເປັນໄປບໍ່ໄດ້ທີ່ຈະຫຼີກເວັ້ນການທ້າທາຍພຣະເຈົ້າ; ເຈົ້າຈະຮູ້ສຶກຖືກບີບບັງຄັບໃຫ້ທ້າທາຍພຣະອົງ. ເຈົ້າຈະບໍ່ເຮັດມັນຢ່າງຕັ້ງໃຈ; ແຕ່ເຈົ້າຈະເຮັດມັນພາຍໃຕ້ການຄອບງຳຂອງທຳມະຊາດທີ່ອວດດີ ແລະ ທະນົງຕົວຂອງເຈົ້າ. ຄວາມອວດດີ ແລະ ຄວາມທະນົງຕົວຂອງເຈົ້າຈະເຮັດໃຫ້ເຈົ້າໝິ່ນປະມາດພຣະເຈົ້າ ແລະ ເຫັນພຣະອົງເປັນພຽງສິ່ງມີຊີວິດທີ່ບໍ່ມີຄວາມໝາຍຫຍັງເລີຍ; ພວກມັນຈະເຮັດໃຫ້ເຈົ້າສັນລະເສີນຕົວເອງ, ເຮັດໃຫ້ເຈົ້າສະແດງຕົນຢູ່ສະເໝີ ແລະ ໃນທີ່ສຸດກໍນັ່ງຢູ່ບ່ອນຂອງພຣະເຈົ້າ ແລະ ເປັນປະຈັກພະຍານໃຫ້ຕົວເອງ. ເຈົ້າກໍຈະຫັນປ່ຽນແນວຄິດຂອງເຈົ້າເອງ, ຄວາມຄິດຂອງເຈົ້າເອງ ແລະ ແນວຄວາມຄິດຂອງເຈົ້າໃຫ້ເປັນຄວາມຈິງເພື່ອໃຫ້ໄດ້ຮັບການບູຊາ. ເຫັນບໍ່ວ່າ ພາຍໃຕ້ການຄອບງຳຂອງທຳມະຊາດອັນອວດດີ ແລະ ທະນົງຕົວຂອງພວກເຂົາ, ຜູ້ຄົນໄດ້ເຮັດຊົ່ວຫຼາຍປານໃດ! ເພື່ອແກ້ໄຂການກະທຳທີ່ຊົ່ວຮ້າຍຂອງຕົນ, ກ່ອນອື່ນ ພວກເຂົາຕ້ອງແກ່ໄຂບັນຫາກ່ຽວກັບທຳມະຊາດຂອງພວກເຂົາເສຍກ່ອນ. ໂດຍບໍ່ມີການປ່ຽນແປງໃນອຸປະນິໄສແລ້ວ, ມັນກໍຈະເປັນໄປບໍ່ໄດ້ທີ່ຈະນຳເອົາວິທີແກ້ໄຂບັນຫາເບື້ອງຕົ້ນມາແກ້ໄຂບັນຫານີ້ໄດ້” (ຄັດຈາກໜັງສືພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງການສະແຫວງຫາຄວາມຈິງເທົ່ານັ້ນ ຄົນໃດໜຶ່ງຈຶ່ງຈະສາມາດບັນລຸການປ່ຽນແປງໃນອຸປະນິໄສ). ຍັງມີຄຳເທດສະໜາຕ່າງໆທີ່ກ່າວເຖິງວ່າເມື່ອບາງຄົນມີພອນສະຫວັນພິເສດບາງຢ່າງ ຫຼື ມີຄວາມສາມາດບາງຢ່າງ, ພວກເຂົາດູຖູກຄົນອື່ນ. ພວກເຂົາບໍ່ຕ້ອງການຟັງຜູ້ອື່ນອີກ, ຄິດວ່າພວກເຂົາດີກ່ວາຄົນອື່ນໆ. ຄົນປະເພດນັ້ນເປັນຄົນໂອ້ອວດ, ອວດດີ ແລະ ຖືວ່າຕົນເອງຊອບທຳ. ຂ້ອຍຄິດກ່ຽວກັບວ່າຕັ້ງແຕ່ຂ້ອຍເປັນຜູ້ເຊື່ອ, ຂ້ອຍບໍ່ໄດ້ສຸມໃສ່ການສະແຫວງຫາຄວາມຈິງ, ແຕ່ໄດ້ເຮັດໜ້າທີ່ຂອງຂ້ອຍໂດຍອາໄສຄວາມສາມາດຂອງຂ້ອຍ ແລະ ອຸບປະນິໄສທີ່ໂອ້ອວດຂອງຂ້ອຍ. ຂ້ອຍຮູ້ສຶກວ່າຂ້ອຍເວົ້າໄດ້ດີ ແລະ ມີຄວາມສໍາເລັດເລັກນ້ອຍບາງຢ່າງໃນໜ້າທີ່ຂອງຂ້ອຍ, ສະນັ້ນ ຜູ້ນໍາເຫັນຄຸນຄ່າໃນຕົວຂ້ອຍແທ້ໆ. ຂ້ອຍຄິດວ່າຂ້ອຍເກັ່ງ ແລະ ມີຄວາມສາມາດໃນວຽກງານ, ຫຼາຍກວ່າຄົນອື່ນຫຼາຍ, ສະນັ້ນ ຂ້ອຍຈຶ່ງບໍ່ໄດ້ຄິດຫຼາຍເຖິງບັນດາອ້າຍເອື້ອຍນ້ອງທີ່ຂ້ອຍໄດ້ເຮັດວຽກນໍາ. ຂ້ອຍຢືນຢັນທີ່ຈະເຮັດສິ່ງຕ່າງໆຕາມວິທີຂອງຂ້ອຍເອງ ແລະ ອຸບປະນິໄສທີ່ໂອ້ອວດຂອງຂ້ອຍກໍ່ໄດ້ເຕີບໃຫຍ່ຂຶ້ນເລື້ອຍໆ. ຕໍ່ມາ, ຂ້ອຍໄດ້ພັດທະນາທັດສະນະຄະຕິຕາມອຳເພີໃຈແທ້ໆຕໍ່ກັບວຽກຂອງຄຣິດຕະຈັກ. ຂ້ອຍບໍ່ເຄີຍສະແຫວງຫາຫຼັກການຕ່າງໆຂອງຄວາມຈິງ ຫຼື ໄປສະແຫວງຫາ ຫຼື ສົນທະນາກັບຄົນອື່ນ. ກົງກັນຂ້າມ, ຂ້ອຍໄດ້ເຮັດສິ່ງຕ່າງໆຕາມອຳເພີໃຈ, ແນວໃດກໍ່ຕາມທີ່ຂ້ອຍຕ້ອງການ ແລະ ຈົບລົງໂດຍເຮັດໃຫ້ວຽກງານຂອງຄຣິດຕະຈັກຖືກຂັດຂວາງ. ຂ້ອຍຮູ້ສຶກຢູ່ຕະຫຼອດເວລາວ່າຂ້ອຍມີຄວາມສາມາດທີ່ດີ ແລະ ວ່າຂ້ອຍເຂົ້າໃຈຄວາມຈິງບາງຢ່າງ, ແຕ່ຫຼັງຈາກທີ່ຂ້ອຍໄດ້ຮັບການເປີດເຜີຍເທົ່ານັ້ນ, ໃນທີ່ສຸດຂ້ອຍກໍ່ເຫັນວ່າສິ່ງທີ່ຂ້ອຍເຂົ້າໃຈເປັນພຽງແຕ່ຄຳສອນເລັກນ້ອຍເທົ່ານັ້ນ, ວ່າຂ້ອຍບໍ່ມີສ່ວນໜຶ່ງຂອງຄວາມຈິງທີ່ເປັນຈິງເລີຍ ຫຼື ຂ້ອຍບໍ່ສາມາດສົນທະນາກ່ຽວກັບຄວາມຈິງເພື່ອແກ້ໄຂບັນຫາຕົວຈິງຕ່າງໆ. ເຖິງວ່າຈະເປັນແນວນີ້ກໍ່ຕາມ, ຂ້ອຍຍັງເປັນຄົນໂອ້ອວດຢ່າງບໍ່ໜ້າເຊື່ອ ແລະ ປະຕິບັດໃນທຸກສິ່ງທຸກຢ່າງໂດຍທີ່ເຫັນດີແຕ່ຝ່າຍດຽວ. ຂ້ອຍໂອ້ອວດຈົນເຖິງຈຸດທີ່ຂ້ອຍສູນເສຍເຫດຜົນທັງໝົດ ແລະ ສູນເສຍການເບິ່ງເຫັນຂອງພຣະເຈົ້າ. ບັນຫາຂອງຂ້ອຍຖືກເປີດເຜີຍເມື່ອຜູ້ນຳມາທົບທວນວຽກຂອງຂ້ອຍເທົ່ານັ້ນ. ຂ້ອຍຄິດກ່ຽວກັບວິທີທີ່ຂ້ອຍໄດ້ເຮັດໜ້າທີ່ຂອງຂ້ອຍແບບນັ້ນຕະຫຼອດມາ. ບໍ່ພຽງແຕ່ຂ້ອຍບໍ່ໄດ້ຊ່ວຍ ຫຼື ໃຫ້ຜົນປະໂຫຍດແກ່ບັນດາອ້າຍເອື້ອຍນ້ອງຂອງຂ້ອຍເທົ່ານັ້ນ, ແຕ່ຂ້ອຍຍັງໄດ້ເປີດເຜີຍອຸປະນິໄສທີ່ເສື່ອມຊາມຫຼາຍອັນທີ່ຂັດຂວາງພວກເຂົາ. ຂ້ອຍບໍ່ໄດ້ເຮັດໜ້າທີ່ຂອງຂ້ອຍ, ຂ້ອຍພຽງແຕ່ເຮັດຄວາມຊົ່ວຊ້າ! ຍິ່ງຂ້ອຍຄິດກ່ຽວກັບມັນຫຼາຍເທົ່າໃດ, ຂ້ອຍກໍ່ຕົກໃຈຫຼາຍເທົ່ານັ້ນ. ຂ້ອຍຮູ້ວ່າເມື່ອບາງຄົນປະຕິບັດດ້ວຍຄວາມໂອ້ອວດ, ມັນເປັນໄປບໍ່ໄດ້ສໍາລັບພວກເຂົາທີ່ຈະຫຼົບຫຼີກຈາກການຕໍ່ຕ້ານພຣະເຈົ້າ ແລະ ເຮັດຄວາມຊົ່ວ. ຂ້ອຍຄິດກ່ຽວກັບອ້າຍເອື້ອຍນ້ອງບາງຄົນທີ່ເບິ່ງຄືວ່າມີຄວາມສາມາດຕໍ່າກວ່າຂ້ອຍ, ແຕ່ພວກເຂົາລະມັດລະວັງ ແລະ ເອົາໃຈໃສ່ໃນໜ້າທີ່ວຽກງານຂອງພວກເຂົາ. ພວກເຂົາຮູ້ວິທີສະແຫວງຫາຄວາມຈິງ ແລະ ຍອມຮັບທັດສະນະຕ່າງໆຂອງຄົນອື່ນ, ໃນຂະນະທີ່ຂ້ອຍໂອ້ອວດຫຼາຍຈົນວ່າຂ້ອຍຂາດຄວາມຮັບຮູ້ກ່ຽວກັບຕົນເອງຢ່າງສິ້ນເຊີງ. ຂ້ອຍບໍ່ມີການຮັບຮູ້ກ່ຽວກັບວິທີສະແຫວງຫາຄວາມຈິງແທ້ໆ. ຍິ່ງຂ້ອຍທົບທວນຫຼາຍເທົ່າໃດ, ຂ້ອຍກໍ່ຮູ້ສຶກວ່າເສັ້ນທາງຂອງຂ້ອຍບໍ່ແມ່ນເສັ້ນທາງແຫ່ງການສະແຫວງຫາຄວາມຈິງ. ຂ້ອຍເຄີຍໂອ້ອວດຫຼາຍ ແລະ ບໍ່ໄດ້ຄິດຫຍັງກ່ຽວກັບພຣະເຈົ້າ, ສະນັ້ນເມື່ອຂ້ອຍຖືກລິຮານ ແລະ ຖຶກຈັດການ ແລະ ຖືກໄລ່ອອກຈາກໜ້າທີ່ຂອງຂ້ອຍ, ອັນທີ່ຈິງແລ້ວມັນແມ່ນການທີ່ພຣະເຈົ້າກໍາລັງປົກປ້ອງ ແລະ ຊ່ວຍຂ້ອຍໃຫ້ລອດພົ້ນ. ຖ້າບໍ່ມີສິ່ງນັ້ນ, ໃຜຈະຮູ້ວ່າຂ້ອຍອາດຈະເຮັດຄວາມຊົ່ວຫຼາຍປານໃດ. ຂ້ອຍຍັງບໍ່ໄດ້ໄປຮອດຈຸດທີ່ບໍ່ສາມາດຫັນກັບຄືນ ແລະ ຜະເຊີນກັບການຖືກຂັບໄລ່ອອກ. ຫຼັງຈາກນັ້ນມັນຈະຊ້າເກີນໄປທີ່ຈະເສຍໃຈ. ຫຼັງຈາກການເຂົ້າໃຈເຈດຕະນາທີ່ດີຂອງພຣະເຈົ້າ, ຂ້ອຍແມ່ນເຕັມໄປດ້ວຍຄວາມສໍານຶກຜິດ. ສຳລັບເວລາຫົກເດືອນທີ່ຜ່ານມາ, ຂ້ອຍເຂົ້າໃຈຜິດ ແລະ ກ່າວໂທດພຣະເຈົ້າ, ເປັນຄົນຄິດລົບ ແລະ ຂີ້ຄ້ານໃນບ່ອນເຮັດວຽກ. ຂ້ອຍບໍ່ສາມາດຫາເຫດຜົນກັບມັນໄດ້! ນັບຕັ້ງແຕ່ນັ້ນມາ, ຂ້ອຍພຽງແຕ່ຕ້ອງການເຮັດໜ້າທີ່ຂອງຂ້ອຍໃຫ້ດີເພື່ອທົດແທນຄວາມຜິດທີ່ຜ່ານມາຂອງຂ້ອຍ.

ຫົກເດືອນຕໍ່ມາ, ຂ້ອຍໄດ້ຖືກເລືອກໃຫ້ເປັນຫົວໜ້າທີມ. ໃນເວລານັ້ນ, ຂ້ອຍຢ້ານແທ້ໆວ່າຂ້ອຍຈະສະດຸດລົ້ມ ແລະ ລົ້ມເຫຼວອີກຄັ້ງຍ້ອນທໍາມະຊາດທີ່ໂອ້ອວດຂອງຂ້ອຍ. ເມື່ອມີບັນຫາຕ່າງໆເກີດຂຶ້ນໃນໜ້າທີ່ຂອງຂ້ອຍ, ຂ້ອຍມີຄວາມລະມັດລະວັງຫຼາຍ ແລະ ຂ້ອຍມັກຈະສົນທະນາ ແລະ ໂອ້ລົມກັບບັນດາອ້າຍເອື້ອຍນ້ອງຜູ້ທີ່ເຮັດວຽກກັບຂ້ອຍ, ສະແຫວງຫາຄວາມຈິງເພື່ອແກ້ໄຂບັນຫາຕ່າງໆພາຍໃນຄຣິດຕະຈັກ. ຂ້ອຍຮູ້ສຶກສະບາຍໃຈຫຼາຍຂຶ້ນເມື່ອຂ້ອຍເຮັດໜ້າທີ່ຂອງຂ້ອຍແບບນັ້ນ ແລະ ຂ້ອຍກໍ່ເຂົ້າກັນໄດ້ດີຂຶ້ນກວ່າເກົ່າກັບອ້າຍເອື້ອຍນ້ອງ. ສອງສາມເດືອນຕໍ່ມາ ຂ້ອຍໄດ້ເຫັນຄວາມສໍາເລັດບາງຢ່າງໃນໜ້າ ທີ່ຂອງຂ້ອຍ ແລະ ເລີ່ມຮູ້ສຶກດີໃຈອີກຄັ້ງຢ່າງລັບໆ, ຄິດວ່າຂ້ອຍຕ້ອງມີພອນສະຫວັນແທ້ໆ ແລະ ບໍ່ວ່າຂ້ອຍຈະເຮັດໜ້າ ທີ່ອັນໃດກໍ່ຕາມ, ຂ້ອຍສາມາດເຮັດໃຫ້ສິ່ງຕ່າງໆດໍາເນີນໄປໄດ້ຢ່າງວ່ອງໄວ. ເມື່ອເວລາຜ່ານໄປ, ອຸປະນິໄສທີ່ໂອ້ອວດຂອງຂ້ອຍເລີ່ມຍົກຄໍຂອງມັນຂຶ້ນອີກເທື່ອໜຶ່ງ. ບາງຄັ້ງເມື່ອບັນດາອ້າຍເອື້ອຍນ້ອງມີບັນຫາຕ່າງໆ ພວກເຂົາຕ້ອງການຊອກຫາກັບຜູ້ນຳ, ຂ້ອຍຈະສູນເສຍຄວາມອົດທົນກັບພວກເຂົາ. ຂ້ອຍຈະຄິດວ່າ: “ພວກເຮົາບໍ່ເຄີຍຄົ້ນຫາກ່ຽວກັບເລື່ອງນີ້ມາກ່ອນບໍ? ເປັນຫຍັງເຈົ້າຕ້ອງຊອກຫາຕື່ມ? ຂ້ອຍຮູ້ຫຼັກການຕ່າງໆ, ສະນັ້ນການສົນທະນາຂອງຂ້ອຍຄວນຈະພຽງພໍ”. ໂດຍປາດສະຈາກການຄິດສິ່ງຕ່າງໆຄືນອີກ, ຂ້ອຍຈະແບ່ງປັນຄວາມເຂົ້າໃຈຂອງຂ້ອຍກັບບັນດາອ້າຍເອື້ອຍນ້ອງ ແລະ ຕ້ອງການໃຫ້ພວກເຂົາຍອມຮັບມັນ, ແຕ່ພວກເຂົາຮູ້ສຶກບໍ່ສະບາຍໃຈ ແລະ ຈາກນັ້ນໄດ້ຊອກຫາບັນຫາກັບຜູ້ນໍາ. ຕໍ່ມາຜູ້ນຳໄດ້ສົນທະນາກັບພວກເຮົາກ່ຽວກັບຫຼັກການຕ່າງໆຂອງການປະຕິບັດ, ເຊິ່ງແຕກຕ່າງຈາກສິ່ງທີ່ຂ້ອຍເຂົ້າໃຈມາກ່ອນ. ຂ້ອຍຕົກຕະລຶງ ແລະ ຂ້ອຍຄິດວ່າ: “ຂອບໃຈຄວາມດີສໍາລັບການຊອກຫາ, ຖ້າບໍ່ດັ່ງນັ້ນ ໜ້າທີ່ຂອງພວກເຮົາຈະໄດ້ຮັບຜົນກະທົບ”. ແຕ່ຫຼັງຈາກຄວາມຈິງແລ້ວ, ຂ້ອຍບໍ່ໄດ້ທົບທວນກ່ຽວກັບ ຫຼື ພະຍາຍາມທີ່ຈະຮູ້ຈັກຕົວເອງ. ຂ້ອຍຍັງໂອ້ອວດ ແລະ ບໍ່ມີເຫດຜົນຢູ່. ເມື່ອຂ້ອຍເຫັນຄວາມຜິດພາດຕ່າງໆໃນໜ້າທີ່ຂອງບັນດາອ້າຍເອື້ອຍນ້ອງ, ຂ້ອຍໄດ້ຕໍານິພວກເຂົາຢ່າງເດັດຂາດ, ຄິດວ່າ: “ຖ້າເຈົ້າບໍ່ສາມາດເຮັດໃຫ້ສິ່ງເລັກນ້ອຍນີ້ຖືກຕ້ອງໄດ້, ເຈົ້າຈະສາມາດເຮັດຫຍັງໄດ້? ຂ້ອຍບໍ່ຄິດວ່າເຈົ້າເອົາໃຈໃສ່ກັບມັນ”. ເມື່ອເວລາຜ່ານໄປ, ຄົນອື່ນໆເລີ່ມຮູ້ສຶກຖືກຈຳກັດໂດຍຂ້ອຍ ແລະ ເລີ່ມເຮັດໃຫ້ພວກເຂົາຫ່າງໄກອອກໄປ. ຂ້ອຍຈໍາກັດເອື້ອຍນ້ອງຄົນໜຶ່ງຫຼາຍຈົນວ່າລາວບໍ່ຕ້ອງການທີ່ຈະເຮັດໜ້າທີ່ຂອງຕົນອີກຕໍ່ໄປ. ຂ້ອຍຮູ້ວ່າຂ້ອຍຢູ່ໃນຄວາມຜິດ, ແຕ່ເມື່ອໃດກໍ່ຕາມທີ່ມີບາງສິ່ງບາງຢ່າງເກີດຂຶ້ນ, ຂ້ອຍບໍ່ສາມາດຊ່ວຍໄດ້ແຕ່ເປີດເຜີຍອຸປະນິໄສທີ່ໂອ້ອວດຂອງຂ້ອຍ. ການຄິດເຖິງວິທີທີ່ຂ້ອຍຈະສະດຸດລົ້ມ ແລະ ລົ້ມເຫຼວມາກ່ອນ, ຂ້ອຍຮູ້ສຶກມີຄວາມສໍາພັດຂອງຄວາມຢ້ານກົວເລັກນ້ອຍ, ແຕ່ໃນເວລານັ້ນຂ້ອຍບໍ່ໄດ້ສະແຫວງຫາຄວາມຈິງເພື່ອແກ້ໄຂບັນຫາ.

ຕໍ່ມາ ຂ້ອຍໄດ້ຕັດສິນໃຈພຽງຝ່າຍດຽວເພື່ອໃຫ້ເອື້ອຍນ້ອງຜູ້ໜຶ່ງຮັບໜ້າທີ່ອັນສຳຄັນ. ອ້າຍນ້ອງຄົນໜຶ່ງເຕືອນຂ້ອຍວ່າລາວຫຼອກລວງ, ວ່າລາວບໍ່ເໝາະສົມກັບໜ້າທີ່ສໍາຄັນ. ຂ້ອຍຄິດວ່າ: “ລາວມີບັນຫາເລັກນ້ອຍ, ແຕ່ມັນບໍ່ຮ້າຍແຮງຄືກັບທີ່ເຈົ້າເວົ້າ. ໃຜບໍ່ມີຄວາມເສື່ອມຊາມ ແລະ ຂໍ້ບົກຜ່ອງ?” ຂ້ອຍບໍ່ໄດ້ເອົາຄໍາແນະນໍາຂອງອ້າຍນ້ອງຄົນນີ້ຢ່າງຈິງຈັງເລີຍ, ແຕ່ພຽງແຕ່ຊອກຫາເອື້ອຍນ້ອງເພື່ອສົນທະນາ ແລະ ຢໍ້າເຕືອນລາວກ່ຽວກັບບັນຫາຕ່າງໆຂອງລາວ. ຕໍ່ມາ ຂ້ອຍກໍ່ຕົກໃຈເມື່ອລາວກາຍເປັນຄົນສອງໜ້າ ແລະ ບໍ່ເອົາໃຈໃສ່ໃນໜ້າທີ່ຂອງລາວ. ອັນນີ້ເປັນສາເຫດທີ່ເຮັດໃຫ້ສູນເສຍວຽກງານຂອງເຮືອນຂອງພຣະເຈົ້າຢ່າງໜັກໜ່ວງ. ເມື່ອຜູ້ນຳໄດ້ຮູ້ກ່ຽວກັບເລື່ອງນີ້, ລາວໄດ້ຈັດການກັບຂ້ອຍຢ່າງຈິງຈັງ, ໂດຍກ່າວວ່າ: “ເຈົ້າພຽງແຕ່ເຮັດຕາມທາງຂອງເຈົ້າເອງ, ສົ່ງເສີມຄົນຫຼອກລວງ. ອ້າຍນ້ອງຄົນໜຶ່ງໄດ້ເຕືອນເຈົ້າແລ້ວ, ແຕ່ເຈົ້າກໍ່ບໍ່ໄດ້ຟັງລາວ ຫຼື ກວດເບິ່ງມັນດ້ວຍຕົວເຈົ້າເອງ. ຕອນນີ້ ມັນໄດ້ສົ່ງຜົນສະທ້ອນຕ່າງໆທີ່ຮ້າຍແຮງແທ້ໆ ແລະ ສ້າງຄວາມວຸ້ນວາຍຂະໜາດໃຫຍ່ດັ່ງກ່າວ. ອັນນີ້ແມ່ນຍ້ອນການຂາດຄວາມຮັບຜິດຊອບຂອງເຈົ້າໃນໜ້າທີ່ຂອງເຈົ້າ. ເຈົ້າບໍ່ເຂົ້າໃຈຄວາມຈິງ ແລະ ເຈົ້າເປັນຄົນໂອ້ອວດ. ເຈົ້າຕ້ອງຖືກປ່ຽນແທນ!” ການຖືກລິຮານ ແລະ ຈັດການຢ່າງໜັກໜ່ວງຮຸນແຮງແມ່ນເຈັບປວດສຳລັບຂ້ອຍ. ຂ້ອຍຖືກໄລ່ອອກຈາກໜ້າທີ່ຂອງຂ້ອຍຕໍ່ໜ້າບັນດາອ້າຍເອື້ອຍນ້ອງຄົນອື່ນຫຼາຍຄົນ ແລະ ຜູ້ນຳໄດ້ເນັ້ນໜັກເຖິງການຂັດຂວາງທີ່ຂ້ອຍໄດ້ກໍ່ຂຶ້ນ ແລະ ວ່າຂ້ອຍຕ້ອງຖືກປ່ຽນແທນ. ຂ້ອຍຮູ້ສຶກຄືກັບວ່ານັ້ນແມ່ນສໍາລັບຂ້ອຍ, ວ່າຂ້ອຍຈະຖືກກໍາຈັດຢ່າງແນ່ນອນ ແລະ ການສະແຫວງຫາຕໍ່ໄປແມ່ນບໍ່ມີປະໂຫຍດຫຍັງ. ຂ້ອຍກາຍເປັນຄົນຄິດລົບແທ້ໆຫຼັງຈາກທີ່ຂ້ອຍຖືກປ່ຽນແທນ. ຂ້ອຍຄິດກ່ຽວກັບສິ່ງທີ່ໄດ້ເກີດຂຶ້ນຢູ່ເທິງຕຽງທຸກໆຄືນ ແລະ ເລີ່ມຮ້ອງໄຫ້. ຂ້ອຍຮູ້ສຶກອາຍເກີນໄປທີ່ຈະພົບຜູ້ອື່ນອີກມາໄດ້ໄລຍະໜຶ່ງແລ້ວ. ຂ້ອຍເຫັນວ່າບັນດາອ້າຍເອື້ອຍນ້ອງທັງໝົດມີຄວາມສຸກໃນການປະຕິບັດໜ້າທີ່ຕ່າງໆຂອງພວກເຂົາ ແລະ ຮູ້ສຶກຄືກັບວ່າຂ້ອຍບໍ່ມີຫຍັງຄ້າຍຄືກັບພວກເຂົາເພາະທໍາມະຊາດທີ່ໂອ້ອວດຂອງຂ້ອຍ. ໂດຍປາສະຈາກການສົນທະນາມັນກັບຜູ້ໃດ ຫຼື ການຮັບເອົາຄໍາແນະນໍາ, ຂ້ອຍໄດ້ສົ່ງເສີມຄົນຫຼອກລວງ, ຂັດຂວາງວຽກງານຂອງຄຣິດຕະຈັກຢ່າງຮ້າຍແຮງ. ຂ້ອຍຍັງຈະສາມາດໄດ້ຮັບຄວາມລອດພົ້ນຈາກພຣະເຈົ້າຢູ່ບໍ? ຂ້ອຍບໍ່ເຄີຍຄິດເລີຍວ່າເສັ້ນທາງແຫ່ງຄວາມເຊື່ອຂອງຂ້ອຍຈະຈົບລົງຕອນຍັງໜຸ່ມແບບນີ້. ຂ້ອຍໄດ້ເລີ່ມສົງໄສວ່າເມື່ອພຣະເຈົ້າບອກວ່າຖືກລິຮານ ແລະ ຖືກຈັດການແມ່ນການຊ່ວຍໃຫ້ພົ້ນບາບ, ບໍ່ແມ່ນການກໍາຈັດ, ນັ້ນບໍ່ໄດ້ໃຊ້ກັບຂ້ອຍ. ຫົວໃຈຂອງຂ້ອຍແມ່ນເຕັມໄປດ້ວຍຄວາມເຂົ້າໃຈຜິດຕ່າງໆ. ຄັ້ງໜຶ່ງເມື່ອຜູ້ນຳເຂົ້າມາສົນທະນາກ່ຽວກັບວຽກກັບພວກເຮົາ, ຂ້ອຍລີ້ຢູ່ໃນມູມທີ່ໄກທີ່ສຸດ. ຂ້ອຍຕົກຕະລຶງແທ້ໆເມື່ອລາວເອີ້ນຊື່ຂອງຂ້ອຍຢ່າງກະທັນຫັນ ແລະ ຖາມຂ້ອຍວ່າຂ້ອຍມີຄວາມຄືບໜ້າຫຍັງແດ່ໃນບໍ່ດົນມານີ້. ລາວສືບຕໍ່ຖາມວ່າຂ້ອຍຈະກາຍເປັນຄົນຄິດລົບ ຫຼື ບໍ່ ຫຼັງຈາກທີ່ຖືກລິຮານ ແລະ ຖືກຈັດການ ແລະ ຫຼັງຈາກນັ້ນລາວໄດ້ສົນທະນາກັບຂ້ອຍຢ່າງຈິງຈັງ ແລະ ຕັກເຕືອນຂ້ອຍ, ໂດຍກ່າວວ່າ: “ເຈົ້າຍັງໜຸ່ມຢູ່. ເຈົ້າຄວນສະແຫວງຫາຄວາມຈິງ ແລະ ສຸມໃສ່ການປ່ຽນແປງທາງດ້ານອຸປະນິໄສ”. ການໄດ້ຍິນຄໍາເວົ້າທີ່ຈິງໃຈເຫຼົ່ານີ້ຈາກຜູ້ນໍາແມ່ນເປັນການປອບໂຍນ ແລະ ໃຫ້ກໍາລັງໃຈຂ້ອຍຫຼາຍຈົນຂ້ອຍບໍ່ສາມາດຢຸດຮ້ອງໄຫ້ໄດ້. ຂ້ອຍເປັນຄົນໂອ້ອວດ ແລະ ອວດອົ່ງຫຼາຍ, ບໍ່ມີຄວາມຮັບຜິດຊອບ ແລະ ຖືເບົາໃນໜ້າທີ່ຂອງຂ້ອຍ ແລະ ໄດ້ທໍາຮ້າຍວຽກງານຂອງຄຣິດຕະຈັກຢ່າງຮ້າຍແຮງ. ຜູ້ນໍາມີສິດທີ່ຈະປ່ຽນແທນຂ້ອຍ ແລະ ລິຮານ ແລະ ຈັດການກັບຂ້ອຍ, ແຕ່ຂ້ອຍບໍ່ເຄີຍຈິນຕະນາການເລີຍວ່າລາວຈະໃຫ້ກຳລັງໃຈຂ້ອຍຄືກັນ. ຂ້ອຍຂອບໃຈພຣະເຈົ້າຈາກໃຈຂອງຂ້ອຍສໍາລັບຄວາມເມດຕາຂອງພຣະອົງ. ໃນຄືນນັ້ນ, ຂ້ອຍໄດ້ອະທິຖານຫາພຣະເຈົ້າຜ່ານນໍ້າຕາຂອງຂ້ອຍ ແລະ ຕັ້ງໃຈທີ່ຈະທົບທວນກ່ຽວກັບຕົວຂ້ອຍເອງຢ່າງແທ້ຈິງ ແລະ ຈິງໃຈ ແລະ ສະແຫວງຫາຄວາມຈິງເພື່ອແກ້ໄຂອຸປະນິໄສທີ່ໂອ້ອວດຂອງຂ້ອຍ.

ຕໍ່ມາ ຂ້ອຍໄດ້ອ່ານພຣະທໍາຂອງພຣະເຈົ້າບົດນີ້: “ຄວາມອວດດີເປັນສາເຫດຂອງອຸປະນິໄສທີ່ເສື່ອມຊາມຂອງມະນຸດ. ຍິ່ງຜູ້ຄົນອວດດີສໍ່າໃດ, ພວກເຂົາກໍຍິ່ງມີແນວໂນ້ມທີ່ຈະຕໍ່ຕ້ານພຣະເຈົ້າຫຼາຍສໍ່ານັ້ນ. ບັນຫານີ້ຮ້າຍແຮງສໍ່າໃດ? ບໍ່ພຽງແຕ່ວ່າຜູ້ຄົນທີ່ມີອຸປະນິໄສທີ່ອວດດີຈະຄິດວ່າທຸກຄົນຢູ່ພາຍໃຕ້ພວກເຂົາ, ແຕ່ສິ່ງທີ່ໂຫດຮ້າຍທີ່ສຸດກໍຄື ພວກເຂົາເຖິງກັບໂອ້ອວດໃສ່ພຣະເຈົ້າ. ດ້ານພາຍນອກ ເຖິງແມ່ນບາງຄົນອາດປາກົດວ່າເຊື່ອໃນພຣະເຈົ້າ ແລະ ຕິດຕາມພຣະອົງ, ພວກເຂົາບໍ່ໄດ້ປະຕິບັດຕໍ່ພຣະອົງຄືກັບພຣະເຈົ້າເລີຍ. ພວກເຂົາຮູ້ສຶກຢູ່ສະເໝີວ່າພວກເຂົາມີຄວາມຈິງ ແລະ ຄິດວ່າໂລກເປັນຂອງພວກເຂົາເອງ. ນີ້ແມ່ນແກ່ນແທ້ ແລະ ສາເຫດຂອງອຸປະນິໄສທີ່ອວດດີ ແລະ ມັນມາຈາກຊາຕານ. ສະນັ້ນ, ບັນຫາຂອງຄວາມອວດດີຕ້ອງຖືກແກ້ໄຂ. ການຮູ້ສຶກວ່າຄົນໜຶ່ງດີກວ່າຄົນອື່ນ, ນັ້ນເປັນສິ່ງທີ່ບໍ່ສຳຄັນ. ບັນຫາທີ່ຮ້າຍແຮງກໍຄືອຸປະນິໄສທີ່ອວດດີຂອງຄົນໆໜຶ່ງໄດ້ຫ້າມບໍ່ໃຫ້ເຂົາຍອມຕໍ່ພຣະເຈົ້າ, ຍອມຕໍ່ການປົກຄອງຂອງພຣະອົງ ແລະ ການຈັດແຈງຂອງພຣະອົງ; ບຸກຄົນດັ່ງກ່າວຮູ້ສຶກຢູ່ສະເໝີວ່າມັກຈະແຂ່ງຂັນກັບພຣະເຈົ້າເພື່ອເອົາອຳນາດເໜືອຄົນອື່ນ. ບຸກຄົນປະເພດນີ້ບໍ່ເຄົາລົບພຣະເຈົ້າແມ່ນແຕ່ໜ້ອຍດຽວ, ບໍ່ຕ້ອງເວົ້າເຖິງເລື່ອງການຮັກພຣະເຈົ້າ ຫຼື ການຍອມຕໍ່ພຣະອົງເລີຍ. ຜູ້ຄົນທີ່ອວດດີ ແລະ ຫຼອກລວງ ໂດຍສະເພາະແມ່ນຄົນທີ່ອວດດີຫຼາຍຈົນສູນເສຍສະຕິຂອງພວກເຂົາ ແມ່ນບໍ່ສາມາດຍອມຕໍ່ພຣະເຈົ້າໃນຄວາມເຊື່ອຂອງພວກເຂົາໃນພຣະອົງ ແລະ ເຖິງກັບຍົກຍ້ອງ ແລະ ເປັນພະຍານໃຫ້ກັບຕົນເອງ. ຜູ້ຄົນດັ່ງກ່າວຕໍ່ຕ້ານພຣະເຈົ້າທີ່ສຸດ. ຖ້າຜູ້ຄົນປາຖະໜາທີ່ຈະໄປເຖິງຈຸດທີ່ພວກເຂົາເຄົາລົບພຣະເຈົ້າ, ແລ້ວພວກເຂົາຕ້ອງແກ້ໄຂອຸປະນິໄສທີ່ອວດດີຂອງພວກເຂົາກ່ອນ. ຍິ່ງເຈົ້າແກ້ໄຂອຸປະນິໄສທີ່ອວດດີຂອງເຈົ້າຢ່າງລະອຽດຫຼາຍສໍ່າໃດ, ເຈົ້າກໍຍິ່ງຈະມີຄວາມເຄົາລົບສຳລັບພຣະເຈົ້າຫຼາຍສໍ່ານັ້ນ ແລະ ມີແຕ່ເມື່ອນັ້ນ ເຈົ້າຈຶ່ງສາມາດຍອມຕໍ່ພຣະອົງ ແລະ ສາມາດຮັບເອົາຄວາມຈິງ ແລະ ຮູ້ຈັກພຣະອົງໄດ້” (ຄັດຈາກການສົນທະນາຂອງພຣະເຈົ້າ). ພຽງແຕ່ຜ່ານການເປີດເຜີຍຂອງພຣະທໍາຂອງພຣະເຈົ້າ, ຂ້ອຍຈຶ່ງເຫັນວ່າການສະແດງໂດຍອີງຕາມທໍາມະຊາດທີ່ໂອ້ອວດຂອງຂ້ອຍບໍ່ພຽງແຕ່ເປັນບັນຫາຂອງການເປີດເຜີຍການເສື່ອມຊາມເລັກນ້ອຍເທົ່ານັ້ນ, ແຕ່ສ່ວນໃຫຍ່ມັນເຮັດໃຫ້ຂ້ອຍບໍ່ເຄົາລົບຄົນອື່ນເລີຍ ແລະ ແມ່ນແຕ່ພຣະເຈົ້າ. ມັນໄດ້ນໍາພາຂ້ອຍໃຫ້ກະບົດ ແລະ ຕໍ່ຕ້ານພຣະເຈົ້າໂດຍບໍ່ໃຫ້ສົ່ງຜົນກະທົບຕໍ່ຂ້ອຍເອງ. ເມື່ອຫວນຄິດຄືນຫຼັງເມື່ອຂ້ອຍໄດ້ເຮັດໜ້າທີ່ຂອງຂ້ອຍ, ຂ້ອຍຮູ້ສຶກຢູ່ຕະຫຼອດເວລາວ່າຂ້ອຍເປັນຄົນສະຫຼາດ ແລະ ມີຄວາມສາມາດທີ່ດີ, ສະນັ້ນຂ້ອຍອາໄສພອນສະຫວັນ ແລະ ຄວາມສາມາດຂອງຂ້ອຍເພື່ອເຮັດໜ້າທີ່ຂອງຂ້ອຍ. ຂ້ອຍມີຄວາມໝັ້ນໃຈຫຼາຍໃນຕົວເອງຈົນຂ້ອຍບໍ່ເຄີຍອະທິຖານຫາພຣະເຈົ້າ ຫຼື ສະແຫວງຫາຫຼັກການຕ່າງໆຂອງຄວາມຈິງເລີຍ. ບໍ່ມີບ່ອນສໍາລັບພຣະເຈົ້າຢູ່ໃນໃຈຂ້ອຍເລີຍ. ເມື່ອໜ້າທີ່ຂອງຂ້ອຍບໍ່ເກີດໝາກຜົນ, ຂ້ອຍປະພຶດຕົວດີຂຶ້ນ, ແຕ່ເມື່ອຂ້ອຍເຂົ້າໃຈຫຼັກການຕ່າງໆເລັກນ້ອຍ ແລະ ປະສົບຜົນສຳເລັດໜ້ອຍໜຶ່ງ, ຂ້ອຍໄດ້ໃຊ້ສິ່ງນັ້ນເປັນທຶນຂອງຂ້ອຍ. ຂ້ອຍຮູ້ສຶກວ່າອັນໃດທີ່ຂ້ອຍເຮັດແມ່ນຈະດີ, ຂ້ອຍສາມາດເຮັດຫຍັງກໍ່ໄດ້, ທີ່ຂ້ອຍສາມາດປະເມີນຄົນ ແລະ ສະຖານະການຕ່າງໆ ແລະ ສະນັ້ນຂ້ອຍຍິ່ງກາຍເປັນຄົນໂອ້ອວດ, ອວດອົ່ງ ແລະ ເຫັນວ່າຕົນເອງຊອບທໍາ, ໄປໃນທາງຂອງຕົວຂ້ອຍເອງໃນທຸກສິ່ງທຸກຢ່າງ, ເປັນເຈົ້າຕົນເອງ. ຂ້ອຍຍັງຢືນຂວາງທາງຂອງບັນດາອ້າຍເອື້ອຍນ້ອງໃນການສະແຫວງຫາຄວາມຈິງກັບຜູ້ນໍາ ແລະ ບັງຄັບຄວາມຄິດຂອງຂ້ອຍໃສ່ໃຫ້ແກ່ພວກເຂົາ, ຄືກັບວ່າມັນເປັນຄວາມຈິງ, ເຮັດໃຫ້ພວກເຂົາຍອມຮັບມັນ ແລະ ອ່ອນນ້ອມຕໍ່ມັນ. ຂໍ້ແທ້ຈິງໄດ້ສະແດງໃຫ້ຂ້ອຍເຫັນວ່າຂ້ອຍປະຕິບັດຕາມລັກສະນະທີ່ໂອ້ອວດຂອງຂ້ອຍ, ວ່າຂ້ອຍບໍ່ໄດ້ເຮັດຫຍັງນອກຈາກຈໍາກັດ ແລະ ທໍາຮ້າຍບັນດາອ້າຍເອື້ອຍນ້ອງ ແລະ ຂັດຂວາງວຽກງານຂອງຄຣິດຕະຈັກຢ່າງຮ້າຍແຮງ. ຂ້ອຍເຖິງກັບສະແດງບົດບາດຂອງຄົນຮັບໃຊ້ຂອງຊາຕານ. ການທີ່ຜູ້ນໍາຈັດການກັບຂ້ອຍ, ຮຽກຮ້ອງການຂັດຂວາງອັນຮ້າຍແຮງນີ້ ແມ່ນຖືກຕ້ອງທັງໝົດ. ການຖືກໄລ່ອອກຈາກໜ້າທີ່ຂອງຂ້ອຍສະແດງເຖິງຄວາມຊອບທຳຂອງພຣະເຈົ້າຢ່າງສົມບູນ. ໃນທີ່ສຸດ ຂ້ອຍກໍ່ໄດ້ເຫັນວ່າ ທຳມະຊາດທີ່ໂອ້ອວດແບບນັ້ນເປັນຕາຢ້ານສໍ່າໃດ, ໂຫດຮ້າຍສໍ່າໃດ. ຖ້າມັນບໍ່ໄດ້ຮັບການແກ້ໄຂ, ຂ້ອຍສາມາດມີແນວໂນ້ມທີ່ຈະເຮັດຄວາມຊົ່ວ ແລະ ຕໍ່ຕ້ານພຣະເຈົ້າໃນເວລາໃດກໍ່ຕາມ ແລະ ຂ້ອຍສາມາດຂັດຂວາງວຽກງານຂອງເຮືອນຂອງພຣະເຈົ້າ, ເຮັດຜິດຕໍ່ອຸປະນິໄສຂອງພຣະເຈົ້າ ແລະ ຖືກກໍາຈັດ ແລະ ຖືກລົງໂທດ. ຫຼັງຈາກທີ່ຂ້ອຍຖືກປ່ຽນແທນ, ບັນຫາອື່ນໆໃນໜ້າທີ່ຂອງຂ້ອຍໄດ້ປາກົດອອກມາ. ເມື່ອຜະເຊີນໜ້າກັບການຕຳນິຕິຕຽນຂອງບັນດາອ້າຍເອື້ອຍນ້ອງ ແລະ ບັນຫາຕ່າງໆທີ່ຖືກເປີດໂປງໃນວຽກງານຂອງຂ້ອຍ, ຂ້ອຍຮູ້ສຶກເສຍໃຈຫຼາຍ ແລະ ຕໍານິຕົນເອງ. ຂ້ອຍຊັງຕົວເອງແທ້ໆ. ເປັນຫຍັງຂ້ອຍຈຶ່ງໂອ້ອວດຫຼາຍ? ຂ້ອຍຮູ້ສຶກຢູ່ຕະຫຼອດເວລາຄືກັບວ່າຂ້ອຍມີພອນສະຫວັນ, ທຸກສິ່ງທຸກຢ່າງທີ່ຂ້ອຍເຮັດແມ່ນດີ, ແຕ່ຂ້ອຍໄດ້ເຮັດສິ່ງເລັກນ້ອຍໃດທີ່ເຮັດໃຫ້ພຣະເຈົ້າພໍໃຈແລ້ວບໍ? ໜ້າທີ່ທີ່ຂ້ອຍໄດ້ປະຕິບັດນັ້ນແມ່ນຄວາມສັບສົນວຸ້ນວາຍ ແລະ ຂ້ອຍບໍ່ເຮັດຫຍັງນອກຈາກເປັນອຸປະສັກ. ຖ້າຂ້ອຍມີຄວາມເຄົາລົບຕໍ່ພຣະເຈົ້າພຽງເລັກນ້ອຍ, ຖ້າຂ້ອຍອະທິຖານ ຫຼື ສະແຫວງຫາເພີ່ມຕື່ມ, ຫຼື ຖ້າຂ້ອຍສົນທະນາ ແລະ ໂອ້ລົມເລື່ອງຕ່າງໆກັບຄົນອື່ນ, ຖ້າຂ້ອຍມີຄວາມລະມັດລະວັງຫຼາຍກວ່ານີ້ໜ້ອຍໜຶ່ງ, ຂ້ອຍຈະບໍ່ມາຮອດຈຸດທີ່ຂ້ອຍເຮັດຫຼາຍຢ່າງໃນການຕໍ່ຕ້ານພຣະເຈົ້າ.

ໃນຄວາມພະຍາຍາມຂອງຂ້ອຍເພື່ອແກ້ໄຂທໍາມະຊາດທີ່ໂອ້ອວດຂອງຂ້ອຍ, ຕໍ່ມາຂ້ອຍໄດ້ອ່ານພຣະທໍາບາງອັນຂອງພຣະເຈົ້າ, “ຜູ້ຄົນບໍ່ສາມາດປ່ຽນແປງອຸປະນິໄສຂອງພວກເຂົາເອງ; ພວກເຂົາຕ້ອງໄດ້ຜ່ານການພິພາກສາ ແລະ ການຂ້ຽນຕີ ແລະ ການທົນທຸກ ແລະ ການຫຼໍ່ຫຼອມແຫ່ງພຣະທຳຂອງພຣະເຈົ້າ ຫຼື ການຈັດການ, ການລົງວິໄນ ແລະ ການລິຮານໂດຍພຣະທຳຂອງພຣະອົງ. ເມື່ອນັ້ນ ພວກເຂົາຈຶ່ງຈະສາມາດບັນລຸຄວາມເຊື່ອຟັງ ແລະ ຄວາມຊື່ສັດຕໍ່ພຣະເຈົ້າ ແລະ ບໍ່ເຮັດພໍເປັນພິທີຕໍ່ພຣະອົງອີກຕໍ່ໄປ. ມັນແມ່ນພາຍໃຕ້ການຫຼໍ່ຫຼອມແຫ່ງພຣະທຳຂອງພຣະເຈົ້າທີ່ເຮັດໃຫ້ອຸປະນິໄສຂອງຜູ້ຄົນປ່ຽນແປງ. ຜ່ານການເປີດໂປງ, ການພິພາກສາ, ການລົງວິໄນ ແລະ ການຈັດການຈາກພຣະທຳຂອງພຣະອົງເທົ່ານັ້ນ ພວກເຂົາຈຶ່ງຈະບໍ່ກ້າປະພຶດຢ່າງໃຈຮ້ອນອີກຕໍ່ໄປ ແຕ່ກົງກັນຂ້າມ ພວກເຂົາຈະເລີ່ມໝັ້ນຄົງ ແລະ ສະຫງົບໃຈ. ຈຸດສຳຄັນທີ່ສຸດກໍຄືພວກເຂົາສາມາດຍອມຢູ່ພາຍໃຕ້ພຣະທຳໃນປັດຈຸບັນຂອງພຣະເຈົ້າ ແລະ ພາຍໃຕ້ພາລະກິດຂອງພຣະອົງ, ເຖິງແມ່ນມັນຈະບໍ່ສອດຄ່ອງກັບແນວຄິດຂອງມະນຸດ, ພວກເຂົາກໍສາມາດປະຖິ້ມແນວຄິດເຫຼົ່ານີ້ ແລະ ເຕັມໃຈທີ່ຈະຍອມຮັບ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຜູ້ຄົນທີ່ປ່ຽນແປງອຸປະນິໄສແມ່ນຄົນທີ່ໄດ້ເຂົ້າສູ່ຄວາມເປັນຈິງແຫ່ງພຣະທຳຂອງພຣະເຈົ້າ). ເມື່ອອ່ານບົດຄວາມນີ້ອີກເທື່ອໜຶ່ງ, ຂ້ອຍຮູ້ສຶກຂອບໃຈແທ້ໆວ່າເສັ້ນທາງດຽວທີ່ຈະແກ້ໄຂລັກສະນະທີ່ໂອ້ອວດຂອງບຸກຄົນໜຶ່ງແມ່ນເພື່ອຍອມຮັບການຖືກຕັດສິນ, ຖືກລົງໂທດ, ຖືກລິຮານ ແລະ ຖືກຈັດການໂດຍພຣະເຈົ້າ. ຄວາມເສື່ອມຊາມຂອງພວກເຮົາໂດຍຊາຕານນັ້ນແມ່ນຢັ່ງລົງເລິກຫຼາຍ, ດັ່ງນັ້ນຖ້າພວກເຮົາພຽງແຕ່ອີງໃສ່ການອ່ານພຣະທໍາຂອງພຣະເຈົ້າ ແລະ ການທົບທວນສ່ວນຕົວ, ຄວາມເຂົ້າໃຈຂອງພວກເຮົາຕໍ່ຕົວພວກເຮົາເອງຈະເປັນແບບຜິວເຜີນ ແລະ ອຸປະນິໄສເສື່ອມຊາມຕ່າງໆຂອງພວກເຮົາຈະບໍ່ປ່ຽນແປງ. ຖ້າປາສະຈາກການທີ່ພຣະເຈົ້າເປີດໂປງ, ລິຮານ ແລະ ຈັດການກັບຂ້ອຍເທື່ອແລ້ວເທື່ອອີກ, ຂ້ອຍຍັງໝັ້ນໃຈຫຼາຍເກີນໄປ ແລະ ຄິດວ່າຂ້ອຍເປັນຄົນສຳຄັນແທ້ໆ. ຂ້ອຍຈະບໍ່ຮູ້ຈັກຕົວເອງເລີຍ. ຂ້ອຍຈະບໍ່ຮູ້ແທ້ໆວ່າຂ້ອຍເປັນຄົນໂອ້ອວດແບບໃດ ຫຼື ອຸປະນິໄສແບບຊາຕານຂອງຂ້ອຍຮ້າຍແຮງສໍ່າໃດ. ດຽວນີ້, ເມື່ອຂ້ອຍຫວນຄິດຄືນຫຼັງກ່ຽວກັບທຸກສິ່ງທີ່ຂ້ອຍໄດ້ເຮັດ, ຂ້ອຍຮູ້ສຶກລະອາຍຫຼາຍ ແລະ ເຕັມໄປດ້ວຍຄວາມເສຍໃຈ. ຂ້ອຍບໍ່ຢາກຄິດຮອດມັນ ແລະ ເຖິງກັບບໍ່ສາມາດຍົກຫົວຂອງຂ້ອຍຂຶ້ນໄດ້. ແຕ່ມັນເປັນຍ້ອນບົດຮຽນທີ່ເຈັບປວດປະເພດນີ້ແທ້ໆທີ່ເຮັດໃຫ້ຂ້ອຍເຂົ້າໃຈເລັກນ້ອຍກ່ຽວກັບທຳມະຊາດທີ່ໂອ້ອວດຂອງຂ້ອຍ ແລະ ຮູ້ບ່ອນທີ່ຂ້ອຍອາດຈະສະດຸດ ແລະ ລົ້ມເຫຼວ. ມັນຍັງເຮັດໃຫ້ຂ້ອຍມີຄວາມເຄົາລົບຕໍ່ພຣະເຈົ້າໃນລະດັບໜຶ່ງ. ຂ້ອຍຍັງເຫັນວ່າຂ້ອຍຂາດທັງຄວາມຈິງທີ່ເປັນຈິງ ແລະ ຫົວໃຈທີ່ສະແຫວງຫາຄວາມຈິງໃນໜ້າທີ່ຂອງຂ້ອຍ. ຂ້ອຍເປັນຄົນທະນົງຕົນ, ເຮັດຕາມໃຈຕົນເອງ ແລະ ກໍ່ກວນ. ຂ້ອຍຍັງຂາດຄວາມສາມາດທີ່ປົກກະຕິຂອງບັນດາອ້າຍເອື້ອຍນ້ອງເຫຼົ່ານັ້ນ, ແຕ່ຜູ້ທີ່ເຮັດໜ້າທີ່ຂອງພວກເຂົາຢ່າງມີສະຕິ. ຄວາມໂອ້ອວດຂອງຂ້ອຍແມ່ນບໍ່ມີພື້ນຖານ. ຫຼັງຈາກຮັບຮູ້ສິ່ງທັງໝົດນີ້, ຂ້ອຍມີຄວາມຖ່ອມຕົວຫຼາຍຂຶ້ນໃນໜ້າທີ່ຂອງຂ້ອຍ ແລະ ບໍ່ມີຄວາມໝັ້ນໃຈເກີນຕົວອີກຕໍ່ໄປ. ຂ້ອຍໄດ້ປະຕິບັດການປ່ອຍວາງຕົວເອງ ແລະ ປະຕິເສດຕົນເອງຢ່າງມີສະຕິ, ຂ້ອຍສະແຫວງຫາຫຼັກການຕ່າງໆຂອງຄວາມຈິງຫຼາຍຂຶ້ນ ແລະ ຟັງບັນດາອ້າຍເອື້ອຍນ້ອງຫຼາຍຂຶ້ນ. ຂ້ອຍເລີ່ມມີການສົນທະນາແບບເປີດເຜີຍເພື່ອແກ້ໄຂບັນຫາໃດໜຶ່ງໃນຄຣິດຕະຈັກ. ບາງຄັ້ງເມື່ອຂ້ອຍສະແດງຄວາມໂອ້ອວດຂອງຂ້ອຍອີກເທື່ອໜຶ່ງ ຫຼື ລະເມີດຫຼັກການຕ່າງໆໃນໜ້າທີ່ຂອງຂ້ອຍ, ຂ້ອຍຈະປະຕິບັດການປ່ອຍວາງຕົນເອງ ແລະ ຍອມຮັບການຖືກລິຮານ ແລະ ຖືກຈັດການ, ພ້ອມທັງຄໍາແນະນໍາ ແລະ ຄວາມຊ່ວຍເຫຼືອຂອງຄົນອື່ນ. ເມື່ອເວລາຜ່ານໄປ, ຂ້ອຍຮູ້ສຶກວ່າການປະຕິບັດວິທີນັ້ນເປັນປະໂຫຍດແທ້ໆ. ເນື່ອງຈາກຄວາມເຂົ້າໃຈຂອງຄວາມຈິງຂອງຂ້ອຍແມ່ນຕື້ນ ແລະ ຂ້ອຍຂາດຄວາມເຂົ້າໃຈອັນລະອຽດໃນຫຼາຍສິ່ງຫຼາຍຢ່າງ, ໂດຍການເຮັດວຽກກັບບັນດາອ້າຍເອື້ອຍນ້ອງ ແລະ ການເຮັດໃຫ້ທັດສະນະຕ່າງໆຂອງທຸກຄົນສອດຄ່ອງກັນ, ຂ້ອຍສາມາດຮັບເອົາຄວາມເຂົ້າໃຈກ່ຽວກັບສິ່ງຕ່າງໆຫຼາຍຂຶ້ນ. ໂດຍການເຮັດໜ້າທີ່ຂອງຂ້ອຍແບບນັ້ນ, ກ່ອນທີ່ຂ້ອຍຈະຮູ້ຕົວ ຂ້ອຍໄດ້ຮັບການປົກປ້ອງຈາກພຣະເຈົ້າ. ຂ້ອຍບໍ່ໄດ້ເຮັດຄວາມຜິດພາດອັນໃຫຍ່ຫຼວງ ຫຼື ມີບັນຫາໃຫຍ່ໆອີກຕໍ່ໄປ ແລະ ພາຍໃຕ້ການຄວບຄຸມດູແລຂອງບັນດາອ້າຍເອື້ອຍນ້ອງ, ທຳມະຊາດທີ່ໂອ້ອວດຂອງຂ້ອຍແມ່ນໄດ້ຖືກຄວບຄຸມເລັກນ້ອຍ. ການເອົາສິ່ງນີ້ໄປປະຕິບັດເຮັດໃຫ້ຂ້ອຍມີສັນຕິສຸກ ແລະ ສະຫງົບລົງ ແລະ ຂ້ອຍກໍ່ຄ່ອຍໆປະພຶດດ້ວຍຄວາມໂອ້ອວດໜ້ອຍລົງເທື່ອລະກ້າວ. ຄັ້ງໜຶ່ງ, ເອື້ອຍທີ່ເຮັດວຽກຄຽງຂ້າງຂ້ອຍເວົ້າວ່າ: “ຂ້ອຍຮູ້ຈັກເຈົ້າມາໄດ້ເກືອບສອງປີແລ້ວ. ເຈົ້າເຄີຍເປັນຄົນທີ່ໂອ້ອວດຫຼາຍ ແລະ ຄົນອື່ນຮູ້ສຶກບໍ່ສະບາຍໃຈຍ້ອນເຈົ້າຢູ່ຕະຫຼອດເວລາ, ແຕ່ດຽວນີ້ເຈົ້າປ່ຽນໄປແທ້ໆ”. ໃນຈຸດນັ້ນ ຂ້ອຍຮູ້ສຶກຄືກັບວ່າຂ້ອຍກໍາລັງຈະຮ້ອງໄຫ້. ຂ້ອຍເຄີຍເປັນຄົນທີ່ໂອ້ອວດຢ່າງບໍ່ໜ້າເຊື່ອຫຼາຍ. ການປ່ຽນແປງແມ່ນແຕ່ສິ່ງເລັກນ້ອຍນີ້ບໍ່ໄດ້ມາຢ່າງງ່າຍໆ. ເມື່ອຫວນຄິດຄືນຍ້ອນຫຼັງໃນສອງສາມປີຜ່ານມາ, ທັງສອງຊ່ວງເວລາທີ່ລືມບໍ່ໄດ້ຂອງການຖືກລິຮານ ແລະ ຖືກຈັດການເປັນປະໂຫຍດ ແລະ ຊ່ວຍເຫຼືອສໍາລັບຂ້ອຍທີ່ສຸດ. ຖ້າຂ້ອຍບໍ່ໄດ້ຜ່ານເລື່ອງນັ້ນ, ແມ່ນແຕ່ຕອນນີ້ຂ້ອຍຍັງໝັ້ນໃຈວ່າຂ້ອຍຈະບໍ່ມີຄວາມເປັນມະນຸດປົກກະຕິ, ທີ່ຂ້ອຍຈະບໍ່ຄິດເຖິງພຣະເຈົ້າເລີຍ. ຂ້ອຍຈະຢູ່ໃນຈຸດທີ່ພ້ອມຈະຕໍ່ຕ້ານພຣະເຈົ້າໄດ້ທຸກເວລາ. ດຽວນີ້ຂ້ອຍຮູ້ແທ້ໆວ່າການຖືກລິຮານ ແລະ ຖືກຈັດການແມ່ນການປົກປ້ອງ ແລະ ຄວາມລອດພົ້ນຂອງພຣະເຈົ້າສໍາລັບຂ້ອຍ.


69. ການກັບຄືນສູ່ເສັ້ນທາງທີ່ຖືກຕ້ອງ

ໂດຍ ເຊີນກວງ, ສະຫະລັດອາເມຣິກາ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ການຮັບໃຊ້ພຣະເຈົ້າບໍ່ແມ່ນເລື່ອງງ່າຍ. ຜູ້ທີ່ບໍ່ຍອມຫັນປ່ຽນຈາກນິໄສທຸດຈະລິດ ບໍ່ສາມາດຮັບໃຊ້ພຣະເຈົ້າໄດ້. ຖ້າຫາກນິໄສຂອງເຈົ້າຍັງບໍ່ໄດ້ຖືກຕັດສິນ ແລະ ລົງໂທດໂດຍພຣະທຳຂອງພຣະເຈົ້າ ນິໄສຂອງເຈົ້າກໍຍັງເປັນຕົວແທນຂອງຊາຕານຢູ່. ສິ່ງນີ້ແມ່ນພຽງພໍທີ່ຈະພິສູດວ່າການຮັບໃຊ້ພຣະເຈົ້າຂອງເຈົ້ານັ້ນແມ່ນອອກມາຈາກຄວາມຕັ້ງໃຈທີ່ດີຂອງຕົວເຈົ້າ. ມັນເປັນການຮັບໃຊ້ທີ່ອອກມາຈາກທາດແທ້ແບບຊາຕານຂອງເຈົ້າ. ເຈົ້າຮັບໃຊ້ພຣະເຈົ້າດ້ວຍບຸກຄະລິກ ທຳມະຊາດຂອງເຈົ້າ ແລະ ດ້ວຍຄວາມມັກສ່ວນຕົວຂອງເຈົ້າ; ນອກຈາກນັ້ນ, ເຈົ້າຍັງຄິດວ່າພຣະເຈົ້າປິຕິຍິນດີໃນສິ່ງທີ່ເຈົ້າຕ້ອງການຢາກເຮັດ ແລະ ກຽດຊັງໃນສິ່ງທີ່ເຈົ້າບໍ່ຕ້ອງການຢາກເຮັດ ແລະ ເຈົ້າຖືກຊີ້ນຳທັງໝົດໂດຍຄວາມມັກໃນການກະທໍາຂອງເຈົ້າເອງ. ນີ້ຈະເອີ້ນວ່າເປັນການຮັບໃຊ້ພຣະເຈົ້າໄດ້ບໍ? ໃນທີ່ສຸດ, ທັດສະນະຄະຕິກ່ຽວກັບຊີວິດຂອງເຈົ້າກໍ່ຈະບໍ່ມີການປ່ຽນແປງແມ່ນແຕ່ໜ້ອຍດຽວ, ກົງກັນຂ້າມ, ເຈົ້າຈະດື້ດ້ານຍິ່ງຂຶ້ນກວ່າເກົ່າ ຍ້ອນວ່າເຈົ້າໄດ້ຮັບໃຊ້ພຣະເຈົ້າ ແລະ ນີ້ຈະເຮັດໃຫ້ນິໄສຂອງເຈົ້າເສື່ອມໂຊມຍ່າງໜັກກວ່າເກົ່າ. ດ້ວຍວິທີນີ້, ເຈົ້າຈະສ້າງກົດເກນສ່ວນຕົວກ່ຽວກັບການຮັບໃຊ້ພຣະເຈົ້າໂດຍອີງໃສ່ບຸກຄະລິກຂອງເຈົ້າເອງເປັນຫຼັກ ແລະ ອີງຕາມປະສົບການທີ່ໄດ້ຮັບຈາກການຮັບໃຊ້ຕາມທັດສະນະຄະຕິຂອງເຈົ້າ. ສິ່ງເຫຼົ່ານີ້ແມ່ນປະສົບການ ແລະ ບົດຮຽນຂອງມະນຸດ. ມັນແມ່ນປັດຊະຍາຂອງການດໍາລົງຢູ່ໃນແຜ່ນດິນໂລກຂອງມະນຸດ. ຜູ້ຄົນເຫຼົ່ານີ້ພວກນີ້ຕົກຢູ່ໃນກຸ່ມພວກຟາຣີຊາຍ ແລະ ເຈົ້າໜ້າທີ່ທາງສາສະໜາ. ຖ້າຫາກພວກເຂົາບໍ່ເຄີຍຕື່ນຕົວ ແລະ ກັບໃຈ, ໃນທີ່ສຸດ ພວກເຂົາກໍ່ຈະຫັນໄປຫາພຣະຄຣິດທຽມ ແລະ ຜູ້ຕໍ່ຕ້ານພຣະຄຣິດຢ່າງແນ່ນອນ ຜູ້ທີ່ຫຼອກລວງຄົນໃນຍຸກສຸດທ້າຍ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ໃຫ້ຫຼົບໜີຈາກອິດທິພົນຂອງຄວາມມືດ ແລະ ເຈົ້າຈະຖືກຮັບເອົາໂດຍພຣະເຈົ້າ). ເມື່ອຂ້ອຍໄດ້ອ່ານບົດຄວາມນີ້: “ການຮັບໃຊ້ພຣະເຈົ້າບໍ່ແມ່ນເລື່ອງງ່າຍ. ຜູ້ທີ່ບໍ່ຍອມຫັນປ່ຽນຈາກນິໄສທຸດຈະລິດ ບໍ່ສາມາດຮັບໃຊ້ພຣະເຈົ້າໄດ້. ຖ້າຫາກນິໄສຂອງເຈົ້າຍັງບໍ່ໄດ້ຖືກຕັດສິນ ແລະ ລົງໂທດໂດຍພຣະທຳຂອງພຣະເຈົ້າ ນິໄສຂອງເຈົ້າກໍຍັງເປັນຕົວແທນຂອງຊາຕານຢູ່”. ຂ້ອຍຮູ້ສຶກຕື່ນເຕັ້ນຢ່າງເລິກເຊິ່ງ. ຂ້ອຍປະສົບກັບຄວາມລົ້ມເຫຼວໃນອະດີດ. ໃນເວລານັ້ນ, ຂ້ອຍໄດ້ເຮັດຕາມໜ້າທີ່ຂອງຂ້ອຍໂດຍອີງໃສ່ອຸປະນິໄສທີ່ໂອ້ອວດ ແລະ ຂີ້ໂມ້ຫຼາຍ. ຂ້ອຍໄດ້ໂອ້ອວດ, ເທດສະໜາພຣະທໍາ ແລະ ຄໍາສອນຕ່າງໆແບບຜິວເຜີນ ເພື່ອເຮັດໃຫ້ຄົນເຄົາລົບ ແລະ ນັບຖືຂ້ອຍຢ່າງສູງ ແລະ ໂດຍທີ່ບໍ່ຮູ້ຕົວເລີຍ, ຂ້ອຍໄດ້ກ້າວໄປສູ່ເສັ້ນທາງຂອງການຕໍ່ຕ້ານພຣະເຈົ້າ. ຫຼັງຈາກນັ້ນເອງ ໂດຍການວິທີການພິພາກສາ ແລະ ການເປີດເຜີຍຈາກພຣະທໍາຂອງພຣະເຈົ້າ, ຂ້ອຍຈຶ່ງມາຮັບຮູ້ແຫຼ່ງທີ່ມາຂອງການທີ່ຂ້ອຍຕໍ່ຕ້ານພຣະເຈົ້າ ແລະ ທໍາມະຊາດຊາຕານຂອງຂ້ອຍ ແລະ ເລີ່ມກັບໃຈກັບມາຫາພຣະເຈົ້າ.

ໃນປີ 2013 ທີ່ຂ້ອຍໄດ້ຖືກເລືອກໃຫ້ເປັນຜູ້ນໍາຄຣິດຕະຈັກ. ໃນເວລານັ້ນ ຂ້ອຍຂ້ອນຂ້າງກະຕືລືລົ້ນ. ເມື່ອໃດກໍ່ຕາມທີ່ຂ້ອຍເຫັນບັນດາອ້າຍເອື້ອຍນ້ອງຂອງຂ້ອຍຕົກຢູ່ໃນສະຖານະການທີ່ຫຍຸ້ງຍາກ, ຂ້ອຍຈະສົນທະນາກັບພວກເຂົາກ່ຽວກັບພຣະທໍາຂອງພຣະເຈົ້າເພື່ອຊ່ວຍພວກເຂົາແກ້ໄຂບັນຫາຕ່າງໆຂອງພວກເຂົາ. ເມື່ອຄວາມຫຍຸ້ງຍາກຕ່າງໆຂອງທຸກຄົນໄດ້ຮັບການແກ້ໄຂແລ້ວ, ພວກເຂົາສາມາດປະຕິບັດໜ້າທີ່ຂອງພວກເຂົາໄດ້ຕາມປົກກະຕິ. ຫຼັງຈາກນັ້ນສອງສາມເດືອນ, ຜູ້ນຳຂອງຂ້ອຍໄດ້ເວົ້າກັບຂ້ອຍວ່າ: “ມີຄຣິດຕະຈັກແຫ່ງໜຶ່ງທີ່ມີບັນດາອ້າຍເອື້ອຍນ້ອງທີ່ເຂົ້າຮ່ວມໃໝ່ເປັນຈຳນວນຫຼວງຫຼາຍ ແລະ ເພື່ອນຮ່ວມງານຂອງເຈົ້າໄດ້ແນະນຳໃຫ້ເຈົ້າໄປທີ່ນັ້ນ ແລະ ຮັບໃຊ້ເປັນຜູ້ນຳ”. ດ້ວຍຄວາມໝັ້ນໃຈທີ່ເຕັມປ່ຽມ, ຂ້ອຍໄດ້ຍອມຮັບ. ຂ້ອຍພຽງແຕ່ຄິດວ່າຂ້ອຍຕ້ອງເຮັດວຽກທີ່ດີໃນການລ້ຽງດູບັນດາອ້າຍເອື້ອຍນ້ອງເຫຼົ່ານັ້ນ ເພື່ອວ່າພວກເຂົາຈະສາມາດເຂົ້າໃຈຄວາມຈິງໄດ້ໄວທີ່ສຸດເທົ່າທີ່ຈະເປັນໄປໄດ້ ແລະ ວາງພື້ນຖານຕ່າງໆໃນທາງທີ່ແທ້ຈິງ. ຫຼັງຈາກທີ່ຂ້ອຍມາຮອດຄຣິດຕະຈັກ, ຂ້ອຍໄດ້ເຂົ້າໃຈສະຖານະການໂດຍລວມຢູ່ທີ່ນັ້ນ ແລະ ຂ້ອຍຍັງໄດ້ເຮັດຂໍ້ບັນທຶກຕ່າງໆກ່ຽວກັບບັນຫາ ແລະ ຄວາມຫຍຸ້ງຍາກຕ່າງໆຂອງບັນດາອ້າຍເອື້ອຍນ້ອງ, ວາງແຜນທີ່ຈະຊອກຫາຂໍ້ຄວາມຕ່າງໆທີ່ກ່ຽວຂ້ອງໃນພຣະທໍາຂອງພຣະເຈົ້າເພື່ອສົນທະນາ ແລະ ແກ້ໄຂບັນຫາຕ່າງໆຂອງພວກເຂົາໃນພາຍຫຼັງ. ຂ້ອຍພຽງແຕ່ຮູ້ສຶກວ່າເພາະວ່າຂ້ອຍເປັນຄົນໃໝ່ຢູ່ໃນສະຖານທີ່ນັ້ນ, ອ້າຍເອື້ອຍນ້ອງຫຼາຍຄົນບໍ່ຮູ້ຈັກຂ້ອຍ, ສະນັ້ນຂ້ອຍຕ້ອງໄດ້ໃຊ້ຄວາມພະຍາຍາມ ແລະ ເຕົ້າໂຮມກັບພວກເຂົາເພື່ອສົນທະນາຫຼາຍຂຶ້ນ. ຖ້າຂ້ອຍສາມາດປະຕິບັດວຽກງານທີ່ດີກ່ຽວກັບວຽກງານຂອງຄຣິດຕະຈັກພາຍໃນໄລຍະເວລາອັນສັ້ນ, ອ້າຍເອື້ອຍນ້ອງເຫຼົ່ານີ້ຈະຮູ້ສຶກວ່າຂ້ອຍມີຄວາມຈິງທີ່ເປັນຈິງຢ່າງແນ່ນອນ ແລະ ມີຄວາມສາມາດໃນວຽກຂອງຂ້ອຍ, ແລ້ວເມື່ອສິ່ງນັ້ນເກີດຂຶ້ນ, ຫຼັງຈາກນັ້ນບັນດາຜູ້ນຳຂອງຂ້ອຍກໍ່ຈະເຄົາລົບຂ້ອຍເປັນຢ່າງສູງເຊັ່ນກັນ. ຫຼັງຈາກນັ້ນ ຄຣິດຕະຈັກໄດ້ອອກແຈ້ງການກ່ຽວກັບຄວາມຈິງຕ່າງໆທີ່ຈະເອົາເຂົ້າໃນຂັ້ນຕອນນັ້ນ ແລະ ພວກເຮົາຕ້ອງຊອກຫາຂໍ້ຄວາມຕ່າງໆທີ່ກ່ຽວຂ້ອງຂອງພຣະທໍາຂອງພຣະເຈົ້າເພື່ອສົນທະນາ. ຂ້ອຍຂ້ອນຂ້າງຮູ້ສຶກດີໃຈຫຼາຍເພາະວ່ານີ້ເປັນໂອກາດທີ່ສົມບູນແບບທີ່ຈະພິສູດຕົວຂ້ອຍເອງ. ສະນັ້ນຂ້ອຍໄດ້ພົບຖ້ອຍຄຳບາງຂໍ້ຂອງພຣະເຈົ້າທີ່ກ່ຽວຂ້ອງກັບດ້ານຕ່າງໆທັງໝົດເຫຼົ່ານີ້ຂອງຄວາມຈິງ ແລະ ຫຼັງຈາກນັ້ນໄດ້ເອົາໃຈໃສ່ເປັນພິເສດໃນການຈັດລະບຽບພວກມັນ, ໂດຍຄິດຢູ່ຕະຫຼອດເວລາວ່າ: “ມັນຈະມີການຊຸມນຸມເພື່ອນຮ່ວມງານກໍາລັງຈະດໍາເນີນຂຶ້ນໃນມື້ອື່ນ. ບັນດາເພື່ອນຮ່ວມງານຂອງຂ້ອຍຈະເຫັນວ່າຂ້ອຍໄດ້ໃຊ້ເວລາໝົດຄືນຊອກຫາພຣະທໍາຂອງພຣະເຈົ້າເຫຼົ່ານີ້ ແລະ ແນ່ນອນວ່າພວກເຂົາຈະເວົ້າວ່າຂ້ອຍມີສະຕິ ແລະ ມີຄວາມຮັບຜິດຊອບຕໍ່ໜ້າທີ່ຂອງຂ້ອຍ”. ແລ້ວສະນັ້ນ, ມັນເກືອບເປັນຕອນເຊົ້າກ່ອນທີ່ຂ້ອຍຈະກະກຽມສໍາເລັດ. ແນ່ນອນແລ້ວວ່າ ໃນລະຫວ່າງການຊຸມນຸມ, ຫຼັງຈາກໄດ້ເຫັນພຣະທໍາຂອງພຣະເຈົ້າທີ່ຂ້ອຍໄດ້ຊອກຫາ, ເພື່ອນຮ່ວມງານທັງໝົດຂອງຂ້ອຍໄດ້ເບິ່ງຂ້ອຍດ້ວຍຄວາມຊົມເຊີຍ. ບາງຄົນເວົ້າວ່າ: “ອ້າຍເຊິນມີສະຕິດີຫຼາຍ. ລາວໃຊ້ເວລາໝົດຄືນຊອກຫາບົດຄວາມຕ່າງໆທີ່ກ່ຽວຂ້ອງເຫຼົ່ານີ້ທັງໝົດຂອງພຣະ ທໍາຂອງພຣະເຈົ້າ”. ບາງຄົນເວົ້າວ່າ: “ເປັນຈິງແທ້ໆ! ມັນເບິ່ງຄືວ່າອ້າຍເຊິນໄດ້ອ່ານພຣະທໍາຂອງພຣະເຈົ້າຫຼາຍ”. ອ້າຍນ້ອງອີກຄົນໜຶ່ງກໍ່ເວົ້າດ້ວຍຄວາມເປັນຫ່ວງວ່າ: “ອ້າຍເຊິນ, ເຈົ້າຕ້ອງໄດ້ຢູ່ເດິກປານໃດກ່ອນທີ່ເຈົ້າຈະພົບເຫັນບົດຄວາມຕ່າງໆເຫຼົ່ານີ້ທັງໝົດໃນພຣະທໍາຂອງພຣະເຈົ້າ?” ການໄດ້ຍິນສິ່ງນີ້ທັງໝົດເຮັດໃຫ້ຂ້ອຍຮູ້ສຶກສະບາຍໃຈ. ການທີ່ຂ້ອຍຢູ່ຈົນຮອດຮຸ່ງເຊົ້າບໍ່ໄດ້ໄຮ້ປະໂຫຍດ ແລະ ບັນດາອ້າຍເອື້ອຍນ້ອງຂອງຂ້ອຍສາມາດເຫັນໄດ້ວ່າຂ້ອຍໄດ້ທຸ້ມເທຄວາມພະຍາຍາມຫຼາຍປານໃດ. ໂດຍທີ່ປົກປິດຄວາມຕື່ນເຕັ້ນທີ່ຂ້ອຍຮູ້ສຶກຂ້າງໃນ, ຂ້ອຍເວົ້າວ່າ: “ມັນເກືອບຈະເປັນຕອນຮຸ່ງເຊົ້າແລ້ວເມື່ອຂ້ອຍຊອກຫາພວກມັນຈົນໝົດ. ຂ້ອຍມັກຈະຢູ່ເດິກທຸກຄືນເພື່ອປະຕິບັດໜ້າທີ່ຂອງຂ້ອຍ, ຄືກັບທີ່ມັນຄວນຈະເປັນ. ມັນບໍ່ມີຫຍັງຈະອວດອ້າງ. ຂ້ອຍຕ້ອງແນ່ໃຈວ່າບັນດາອ້າຍເອື້ອຍນ້ອງຂອງຂ້ອຍບໍ່ໄດ້ຖືກຂັດຂວາງຈາກການທີ່ສາມາດສົນທະນາໃນການຊຸມນຸມ”. ຫຼັງຈາກນັ້ນລາວເວົ້າວ່າຂ້ອຍມີສະຕິໃນໜ້າທີ່ຂອງຂ້ອຍ ແລະ ຂ້ອຍສາມາດຢູ່ເດິກທຸກຄືນ ແລະ ອົດທົນກັບຄວາມຍາກລໍາບາກໄດ້. ຫົວໃຈຂອງຂ້ອຍເຕັມໄປດ້ວຍຄວາມສຸກທີ່ຫຼັ່ງໄຫຼ. ຂ້ອຍຕ້ອງສືບຕໍ່ເຮັດວຽກຢ່າງໜັກເພື່ອວ່າບັນດາອ້າຍເອື້ອຍນ້ອງທັງໝົດຂອງຂ້ອຍຈະເວົ້າວ່າຂ້ອຍເປັນຜູ້ນຳທີ່ມີຄວາມສາມາດ.

ຕໍ່ມາ, ເມື່ອວຽກງານຂອງການເຜີຍແຜ່ຂ່າວປະເສີດມີຄວາມກ້າວໜ້າ, ພວກເຮົາໄດ້ສ້າງຄຣິດຕະຈັກອີກສອງສາມແຫ່ງ. ທຸກໆມື້, ຂ້ອຍເຮັດວຽກຕັ້ງແຕ່ຮຸ່ງເຊົ້າຈົນຄໍ່າ, ໄປທຸກໆຄຣິດຕະຈັກເພື່ອລ້ຽງດູບັນດາອ້າຍເອື້ອຍນ້ອງຂອງຂ້ອຍ. ຂ້ອຍຈະອ່ານພຣະທໍາຂອງພຣະເຈົ້າໃຫ້ກັບທຸກໆຄົນທີ່ມີຄວາມຫຍຸ້ງຍາກ, ສົນທະນາຢ່າງອົດທົນເພື່ອແກ້ໄຂບັນຫາຕ່າງໆຂອງພວກເຂົາ ແລະ ຄວາມຄິດເຫັນຂອງຜູ້ຄົນຕໍ່ກັບຂ້ອຍກໍ່ຍິ່ງສູງຂຶ້ນ. ຄັ້ງໜຶ່ງ, ອ້າຍເອື້ອຍນ້ອງສອງສາມຄົນປະສົບກັບບັນຫາໃນຂະນະທີ່ເຜີຍແຜ່ຂ່າວປະເສີດ ແລະ ບໍ່ສາມາດແກ້ໄຂມັນໄດ້. ພວກເຂົາເລີ່ມຄິດລົບ ແລະ ອ່ອນແອ, ສະນັ້ນພວກເຂົາໄດ້ມາຫາຂ້ອຍເພື່ອສົນທະນາກ່ຽວກັບມັນ. ຂ້ອຍໄດ້ແບ່ງປັນປະສົບການຂອງຂ້ອຍກັບພວກເຂົາໃນການເຜີຍແຜ່ຂ່າວປະເສີດໃນອະດີດ. ຂ້ອຍເວົ້າວ່າ: “ຄົນທີ່ຂ້ອຍເຜີຍແຜ່ຂ່າວປະເສີດມີແນວຄິດ ແລະ ຈະບໍ່ຍອມຮັບມັນ. ພວກເຂົາບາງຄົນໄດ້ໄລ່ຂ້ອຍອອກຈາກເຮືອນຂອງພວກເຂົາ. ໃນເວລານັ້ນ, ຂ້ອຍຄິດວ່າມັນຍາກຄືກັນແທ້ໆ, ສະນັ້ນຂ້ອຍໄດ້ອະທິຖານຫາພຣະເຈົ້າຢູ່ຕະຫຼອດເວລາ. ຂ້ອຍຢູ່ເດິກທຸກຄືນເພື່ອຊອກຫາບົດຄວາມຕ່າງໆທີ່ກ່ຽວຂ້ອງໃນພຣະທໍາຂອງພຣະອົງ ແລະ ເທື່ອແລ້ວເທື່ອອີກ ຂ້ອຍໄດ້ໄປສົນທະນາກັບຄົນເຫຼົ່ານັ້ນເພື່ອແກ້ໄຂບັນຫາຂອງພວກເຂົາ. ຂ້ອຍໄດ້ເຮັດມັນເພື່ອທີ່ພວກເຂົາຈະສາມາດໄດ້ຍິນສຽງຂອງພຣະເຈົ້າ ແລະ ໄດ້ຮັບການຊ່ວຍຊີວິດຂອງພຣະອົງໃນມື້ສຸດທ້າຍ. ບໍ່ວ່າຂ້ອຍຈະປະສົບກັບຄວາມອັບອາຍ ແລະ ຄວາມຫຍຸ້ງຍາກຫຼາຍປານໃດກໍ່ຕາມ, ຂ້ອຍປະຕິເສດທີ່ຈະຍອມຈຳນົນ. ໃນທີ່ສຸດ, ຂ້ອຍໄດ້ນໍາພວກເຂົາທັງໝົດເຂົ້າມາໃນຄວາມເຂົ້າໃຈ...” ເມື່ອຂ້ອຍເວົ້າຈົບແລ້ວ, ອ້າຍນ້ອງຄົນໜຶ່ງເວົ້າດ້ວຍຄວາມຊື່ນຊົມວ່າ: “ອ້າຍເຊິນສາມາດອົດທົນກັບຄວາມຍາກລຳບາກໄດ້ແທ້ໆ. ລາວແບກພາລະໜັກແທ້ໆ”. ບາງຄົນເວົ້າວ່າ: “ພວກເຮົາທຸກຄົນຄວນເຜີຍແຜ່ຂ່າວປະເສີດໃນແບບທີ່ອ້າຍເຊິນເຮັດ”. ເມື່ອຂ້ອຍເຫັນຄວາມຄິດເຫັນອັນສູງສົ່ງທີ່ບັນດາອ້າຍເອື້ອຍນ້ອງເຫຼົ່ານີ້ມີຕໍ່ຂ້ອຍ, ຂ້ອຍຮູ້ສຶກຄືກັບວ່າຂ້ອຍມີປິຕິຍິນດີຢ່າງເຫຼືອລົ້ນ. ຫຼັງຈາກນັ້ນ, ຄົນອື່ນຜູ້ທີ່ປະສົບກັບຄວາມຫຍຸ້ງຍາກຕ່າງໆໃນໜ້າທີ່ຂອງພວກເຂົາຈະມາຊອກຫາຂ້ອຍເພື່ອຂໍຄວາມຊ່ວຍເຫຼືອ ແລະ ມີຄົນຈໍານວນໜ້ອຍທີ່ໄປຫາອ້າຍນ້ອງທີ່ຂ້ອຍເຮັດວຽກນໍາ. ໃນຂະນະທີ່ເຮັດໜ້າທີ່ຂອງພວກເຂົາ, ບັນດາອ້າຍເອື້ອຍນ້ອງຈະເຮັດອັນໃດອັນໜຶ່ງທີ່ຂ້ອຍຂໍໃຫ້ພວກເຂົາເຮັດຢ່າງຫ້າວຫັນ. ເມື່ອເຫັນວ່າພວກເຂົາເຄົາລົບຂ້ອຍຫຼາຍສໍ່າໃດ, ຂ້ອຍກໍ່ເຊີດຊູຕົວເອງຫຼາຍຂຶ້ນເລື້ອຍໆ; ຂ້ອຍຮູ້ສຶກຄືກັບວ່າຂ້ອຍໄດ້ກາຍເປັນເສົາຄໍ້າຂອງຄຣິດຕະຈັກ.

ໃນລະຫວ່າງການຊຸມນຸມຄັ້ງໜຶ່ງ, ຂ້ອຍໄດ້ສືບຕໍ່ໄປເລື້ອຍໆ ກ່ຽວກັບວ່າຂ້ອຍໄດ້ທົນທຸກທໍລະມານຫຼາຍປານໃດ ແລະ ລາຄາໃດທີ່ຂ້ອຍໄດ້ຈ່າຍໃນໜ້າທີ່ຂອງຂ້ອຍ ແລະ ຜົນໄດ້ຮັບອັນໃດທີ່ຂ້ອຍໄດ້ບັນລຸ. ເອື້ອຍນ້ອງຄົນໜຶ່ງເວົ້າກັບຂ້ອຍຢ່າງກະທັນຫັນວ່າ: “ອ້າຍເຊິນ, ສິ່ງທີ່ຂ້ອຍໄດ້ຍິນເຈົ້າເວົ້າເກືອບທັງໝົດແມ່ນກ່ຽວກັບວ່າເຈົ້າທົນທຸກ ແລະ ເສຍສະລະຫຼາຍສໍ່າໃດໃນຂະນະທີ່ປະຕິບັດໜ້າທີ່ຂອງເຈົ້າ, ແຕ່ເຈົ້າຍັງບໍ່ໄດ້ເວົ້າກ່ຽວກັບສິ່ງທີ່ເປັນຈຸດອ່ອນຕ່າງໆທີ່ເຈົ້າມີໃນເວລາທີ່ເຈົ້າປະສົບກັບຄວາມຍາກລຳບາກ ຫຼື ອັນໃດຄືອຸປະນິໄສທີ່ເສື່ອມຊາມທີ່ເຈົ້າເປີດເຜີຍ ຫຼື ຄວາມຮູ້ອັນໃດທີ່ເຈົ້າໄດ້ຮັບຈາກຕົວເຈົ້າເອງ ຫຼື ວິທີທີ່ເຈົ້າສະແຫວງຫາຄວາມຈິງເພື່ອແກ້ໄຂຄວາມຫຍຸ້ງຍາກຕ່າງໆຂອງເຈົ້າ. ມັນເຮັດໃຫ້ເບິ່ງຄືວ່າເຈົ້າບໍ່ມີການເສື່ອມໂຊມອັນໃດເລີຍ...” ຫຼັງຈາກທີ່ລາວເວົ້າສິ່ງນີ້ຈົບແລ້ວ, ຄົນອື່ນທັງໝົດພຽງແຕ່ເບິ່ງມາຍັງຂ້ອຍ. ຂ້ອຍຕົກໃຈ. ຂ້ອຍຮູ້ສຶກຖືກວາງເປັນເປົ້າ ແລະ ໃບໜ້າຂອງຂ້ອຍກໍ່ແດງຂຶ້ນ. ໃນໃຈແລ້ວ, ຂ້ອຍຄິດວ່າ: “ການເວົ້າກັບຂ້ອຍແບບນັ້ນໄດ້ເຮັດໃຫ້ຂ້ອຍເບິ່ງບໍ່ດີໃນຕໍ່ໜ້າອ້າຍເອື້ອຍນ້ອງທັງໝົດເຫຼົ່ານີ້. ພວກເຂົາຈະຄິດຫຍັງກັບຂ້ອຍ?” ໃນຄວາມພະຍາຍາມທີ່ຈະດຶງເອົາຄວາມພາກພູມໃຈບາງອັນຄືນກັບມາ, ຂ້ອຍເວົ້າຢ່າງໄວວາວ່າ: “ເອື້ອຍ, ສິ່ງທີ່ເຈົ້າສົນທະນານັ້ນແມ່ນຖືກຕ້ອງ ແລະ ຂ້ອຍສາມາດຍອມຮັບມັນໄດ້. ແນວໃດກໍ່ຕາມ, ບັນດາອ້າຍເອື້ອຍນ້ອງຂອງພວກເຮົາກໍາລັງປະສົບກັບຄວາມຫຍຸ້ງຍາກຕ່າງໆໃນໜ້າທີ່ຂອງພວກເຂົາ ແລະ ພວກເຂົາເລີ່ມມີແນວຄິດລົບ ແລະ ອ່ອນແອ. ພວກເຮົາບໍ່ຄວນພຽງແຕ່ເວົ້າກ່ຽວກັບການເສື່ອມຊາມຂອງພວກເຮົາ. ພວກເຮົາຕ້ອງສົນທະນາກັນຫຼາຍຂຶ້ນກ່ຽວກັບການປະຕິບັດໃນທາງບວກ; ນີ້ເປັນວິທີທາງດຽວທີ່ບັນດາອ້າຍເອື້ອຍນ້ອງຂອງພວກເຮົາສາມາດມີເສັ້ນທາງກ້າວຕໍ່ໄປຂ້າງໜ້າ ແລະ ຊອກຫາຄວາມເຊື່ອຂອງພວກເຂົາ...” ຕໍ່ມາ, ອ້າຍເອື້ອຍນ້ອງຄົນອື່ນບາງຄົນໄດ້ບອກຂ້ອຍວ່າເມື່ອເວົ້າເຖິງປະສົບການ ແລະ ຄວາມຮູ້ຂອງຂ້ອຍ, ຂ້ອຍໄດ້ຂ້າມຄວາມເສື່ອມຊາມເກືອບທັງໝົດທີ່ໄດ້ຖືກເປີດເຜີຍໃນຕົວຂ້ອຍ ແລະ ເນື່ອງຈາກວ່າຂ້ອຍໄດ້ເວົ້າຫຼາຍກ່ຽວກັບວ່າຂ້ອຍໄດ້ຮັບຄວາມທຸກທໍລະມານແນວໃດ, ລາຄາອັນໃດທີ່ຂ້ອຍໄດ້ຈ່າຍ ແລະ ວິທີທີ່ຂ້ອຍປະລະເນື້ອໜັງຂອງຂ້ອຍໃນໜ້າທີ່ຂອງຂ້ອຍ, ມັນເຮັດໃຫ້ຂ້ອຍເບິ່ງຄືວ່າມີຄວາມຊໍານານໃນການປະຕິບັດຄວາມຈິງ. ເມື່ອຜະເຊີນໜ້າກັບຄຳເຕືອນເຫຼົ່ານີ້ຈາກບັນດາອ້າຍເອື້ອຍນ້ອງຂອງຂ້ອຍ, ຂ້ອຍຮູ້ສຶກບໍ່ສະບາຍໃຈ ແລະ ຄິດວ່າ: “ສິ່ງເຫຼົ່ານີ້ທີ່ຂ້ອຍໄດ້ສົນທະນາບໍ່ເໝາະສົມແທ້ໆບໍ? ບາງຄັ້ງຂ້ອຍໄດ້ສົນທະນາກ່ຽວກັບວິທີທີ່ຂ້ອຍໂອ້ອວດ ແລະ ເຫັນແກ່ຕົວ. ຍິ່ງໄປກວ່ານັ້ນ, ຂ້ອຍຍັງປະສົບຜົນສໍາເລັດທີ່ມີຜົນດີຫຼາຍຢູ່ຕະຫຼອດເວລາໃນໜ້າທີ່ຂອງຂ້ອຍ ແລະ ບໍ່ໄດ້ຂັດຂວາງວຽກງານຂອງຄຣິດຕະຈັກ. ສະນັ້ນມັນໝາຍຄວາມວ່າມັນບໍ່ຄວນມີຫຍັງຜິດພາດກັບວິທີທີ່ຂ້ອຍໄດ້ສົນທະນາ”. ແລ້ວດັ່ງນັ້ນ, ຂ້ອຍບໍ່ໄດ້ທົບທວນກ່ຽວກັບຕົວຂ້ອຍເອງຢ່າງຈິງຈັງ.

ຕໍ່ມາ, ເນື່ອງຈາກຄວາມຕ້ອງການຂອງວຽກງານຄຣິດຕະຈັກ, ຂ້ອຍໄດ້ຖືກຍ້າຍໄປຄຣິດຕະຈັກອື່ນເພື່ອສືບຕໍ່ໜ້າທີ່ຂອງຂ້ອຍ. ໃນລະຫວ່າງການຊຸມນຸມກັບເພື່ອນຮ່ວມງານຂອງຂ້ອຍ, ອ້າຍຊາງເວົ້າກັບຂ້ອຍດ້ວຍນໍ້າສຽງທີ່ໜັກແໜ້ນວ່າ: “ອ້າຍເຊິນ, ຕັ້ງແຕ່ເຈົ້າອອກຈາກຄຣິດຕະຈັກອື່ນນັ້ນ, ອ້າຍເອື້ອຍນ້ອງບາງຄົນຢູ່ທີ່ນັ້ນໄດ້ສູນເສຍຄວາມສົນໃຈໃນການເຮັດໜ້າທີ່ຂອງພວກເຂົາ. ເມື່ອໃດກໍ່ຕາມທີ່ພວກເຂົາປະສົບກັບຄວາມຫຍຸ້ງຍາກບາງຢ່າງ, ພວກເຂົາບໍ່ອ່ານພຣະທໍາຂອງພຣະເຈົ້າ ຫຼື ສະແຫວງຫາຄວາມຈິງ; ພວກເຂົາພຽງແຕ່ຕ້ອງການເຈົ້າໃຫ້ແກ້ໄຂບັນຫາຕ່າງໆຂອງພວກເຂົາ. ບາງຄົນເຖິງຂັ້ນເຊົາທີ່ຕ້ອງການເຂົ້າຮ່ວມການຊຸມນຸມຕ່າງໆ. ອັນນີ້ສະແດງໃຫ້ເຫັນວ່າເຈົ້າບໍ່ໄດ້ເຊີດຊູພຣະເຈົ້າ ຫຼື ເປັນພະຍານສໍາລັບພຣະອົງໃນໜ້າທີ່ຂອງເຈົ້າ. ເຈົ້າພຽງແຕ່ສະແດງອອກເພື່ອໃຫ້ຄົນອື່ນຄິດເຖິງເຈົ້າຫຼາຍ ແລະ ຊົມເຊີຍເຈົ້າເທົ່ານັ້ນ. ນີ້ແມ່ນການກະທຳທີ່ຊົ່ວຮ້າຍ ແລະ ເຈົ້າຈຳເປັນຕ້ອງໃຊ້ເວລາຈັກໜ້ອຍເພື່ອທົບທວນກ່ຽວກັບຕົວເຈົ້າເອງ!” ຫຼັງຈາກໄດ້ຍິນສິ່ງທີ່ລາວຕ້ອງໄດ້ເວົ້າ, ຂ້ອຍກໍ່ຕົກໃຈ ແລະ ຄິດວ່າ: “ເຫດການນີ້ເກີດຂຶ້ນໄດ້ແນວໃດ? ອ້າຍເອື້ອຍນ້ອງທັງໝົດຂອງຂ້ອຍຮັກຂ້ອຍບໍ? ນີ້ເປັນບັນຫາທີ່ຮ້າຍແຮງ!” ຂ້ອຍຮູ້ສຶກເປັນຫ່ວງຫຼາຍ. ຫຼັງຈາກນັ້ນ, ຂ້ອຍກໍ່ບໍ່ໄດ້ຍິນອັນໃດທີ່ຖືກສົນທະນາໃນລະຫວ່າງການຊຸມນຸມ; ຫົວຂອງຂ້ອຍສັບສົນໄປໝົດ. ຂ້ອຍບໍ່ມີແນວຄວາມຄິດວ່າຂ້ອຍຈະຜ່ານສະຖານະການນີ້ແນວໃດ. ຫຼັງຈາກຂ້ອຍມາຮອດເຮືອນ, ຂ້ອຍຍັງສືບຕໍ່ຄົ້ນຄິດກ່ຽວກັບຄໍາເວົ້າຂອງອ້າຍຊາງ. ໃນເບື້ອງຕົ້ນ, ຂ້ອຍຄິດວ່າ ໜ້າທີ່ຂອງຂ້ອຍໄດ້ອອກຜົນໄດ້ຮັບບາງຢ່າງ ແລະ ວ່າຂ້ອຍສາມາດສົນທະນາກ່ຽວກັບຄວາມຈິງເພື່ອແກ້ໄຂບາງບັນຫາຕ່າງໆ. ຂ້ອຍບໍ່ເຄີຍຄິດຈັກເທື່ອວ່າມັນຈະມີຜົນສະທ້ອນແບບນີ້ໃນ. ໃນຄວາມຈິງແລ້ວ, ສິ່ງນີ້ໄດ້ເຮັດໃຫ້ຂ້ອຍເສຍໃຈຫຼາຍ. ໃນຄວາມສິ້ນຫວັງຂອງຂ້ອຍ, ຂ້ອຍໄດ້ອະທິຖານຫາພຣະເຈົ້າ. ຂ້ອຍເວົ້າວ່າ: “ພຣະເຈົ້າ, ກະລຸນາໃຫ້ແສງສະຫວ່າງແກ່ຂ້ອຍເພື່ອວ່າຂ້ອຍຈະສາມາດຊອກຫາຕົ້ນເຫດຂອງບັນຫາຂອງຂ້ອຍ ແລະ ມີຄວາມເຂົ້າໃຈຕົວເອງແທ້ໆ”.

ຕໍ່ມາ, ຂ້ອຍໄດ້ເຫັນພຣະທໍາບາງຂໍ້ຂອງພຣະເຈົ້າ, “ທຸກຄົນທີ່ລົງເຫວຈະຍົກຍ້ອງຕົນເອງ ແລະ ເປັນພະຍານໃຫ້ກັບຕົນເອງ. ພວກເຂົາຈະໄປໆມາໆເພື່ອໂອ້ອວດຕົນເອງ ແລະ ເວົ້າໂມ້ກ່ຽວກັບຕົນເອງ ແລະ ພວກເຂົາບໍ່ໄດ້ເອົາພຣະເຈົ້າໃສ່ຫົວໃຈເລີຍ. ພວກເຈົ້າມີປະສົບການໃດໜຶ່ງກ່ຽວກັບສິ່ງທີ່ເຮົາກຳລັງເວົ້າບໍ? ຫຼາຍຄົນເປັນພະຍານໃຫ້ກັບຕົນເອງຢູ່ເລື້ອຍໆວ່າ: ‘ຂ້ອຍໄດ້ທົນທຸກໃນລັກສະນະນີ້ ແລະ ນັ້ນ; ຂ້ອຍໄດ້ເຮັດວຽກງານນີ້ ແລະ ນັ້ນ; ພຣະເຈົ້າໄດ້ປະຕິບັດຕໍ່ຂ້ອຍໃນລັກສະນະນີ້ ແລະ ນັ້ນ, ພຣະອົງຂໍໃຫ້ຂ້ອຍເຮັດນັ້ນ ແລະ ນີ້; ພຣະອົງຄິດຫາຂ້ອຍຫຼາຍເປັນພິເສດ; ຕອນນີ້ ຂ້ອຍເປັນແບບນີ້ ແລະ ນັ້ນ’. ພວກເຂົາຕັ້ງໃຈເວົ້າດ້ວຍນໍ້າສຽງໃດໜຶ່ງ ແລະ ນໍາໃຊ້ທ່າທາງໃດໜຶ່ງ. ໃນທີ່ສຸດແລ້ວ, ບາງຄົນກໍເລີຍຄິດວ່າຜູ້ຄົນເຫຼົ່ານີ້ເປັນພຣະເຈົ້າ. ເມື່ອພວກເຂົາໄດ້ໄປຮອດຈຸດນັ້ນ, ພຣະວິນຍານບໍລິສຸດກໍໄດ້ປະຖິ້ມພວກເຂົາຕັ້ງແຕ່ດົນແລ້ວ. ແຕ່ວ່າໃນຕອນນີ້, ພວກເຂົາຖືກເມີນເສີຍ ແລະ ບໍ່ໄດ້ຖືກຂັບໄລ່, ໂຊກຊະຕາຂອງພວກເຂົາແມ່ນຖືກກຳນົດໄວ້ແລ້ວ ແລະ ສິ່ງທີ່ພວກເຂົາສາມາດເຮັດໄດ້ກໍຄືການລໍຖ້າການລົງໂທດຂອງພວກເຂົາ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ຜູ້ຄົນຮຽກຮ້ອງພຣະເຈົ້າຫຼາຍເກີນໄປ).. “ບາງຄົນໃຊ້ຕຳແໜ່ງຂອງພວກເຂົາເພື່ອເປັນພະຍານໃຫ້ຕົວເອງ, ແຜ່ອຳນາດໃຫ້ກັບຕົວເອງ ແລະ ຕໍ່ສູ້ກັບພຣະເຈົ້າເພື່ອຜູ້ຄົນ ແລະ ສະຖານະ. ພວກເຂົາໃຊ້ຫຼາກຫຼາຍວິທີການ ແລະ ມາດຕະການຕ່າງໆເພື່ອໃຫ້ຄົນນະມັດສະການພວກເຂົາ, ພະຍາຍາມເອົາຊະນະຜູ້ຄົນ ແລະ ຄວບຄຸມພວກເຂົາຢ່າງຕໍ່ເນື່ອງ. ບາງຄົນເຖິງຂັ້ນຕັ້ງໃຈເຮັດໃຫ້ຄົນເຂົ້າໃຈຜິດຄິດວ່າພວກເຂົາເປັນພຣະເຈົ້າເພື່ອວ່າພວກເຂົາຈະໄດ້ຖືກປະຕິບັດຄືກັບພຣະເຈົ້າ. ພວກເຂົາຈະບໍ່ມີວັນບອກໃຜວ່າພວກເຂົາໄດ້ເຮັດຜິດ, ວ່າພວກເຂົາກໍເສື່ອມຊາມ ແລະ ໂອ້ອວດເຊັ່ນກັນ, ບໍ່ຄວນນະມັດສະການພວກເຂົາ, ແນວໃດກໍຕາມ, ບໍ່ວ່າພວກເຂົາເຮັດດີປານໃດ, ທັງໝົດແມ່ນຍ້ອນຄວາມປິຕິຍັນດີຂອງພຣະເຈົ້າ ແລະ ພວກເຂົາກຳລັງເຮັດສິ່ງທີ່ພວກເຂົາຄວນເຮັດ. ເປັນຫຍັງພວກເຂົາຈິ່ງບໍ່ເວົ້າສິ່ງເຫຼົ່ານີ້? ຍ້ອນວ່າພວກເຂົາຢ້ານທີ່ສຸດທີ່ຈະສູນເສຍຕຳແໜ່ງຂອງພວກເຂົາທີ່ຢູ່ໃນຫົວໃຈຂອງຜູ້ຄົນ. ນີ້ແມ່ນເຫດຜົນ ທີ່ຄົນປະເພດນີ້ບໍ່ເຄີຍສັນລະເສີນພຣະເຈົ້າ ແລະ ບໍ່ເຄີຍເປັນພະຍານໃຫ້ກັບພຣະເຈົ້າ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພາລະກິດຂອງພຣະເຈົ້າ, ອຸປະນິໄສຂອງພຣະເຈົ້າ ແລະ ພຣະເຈົ້າເອງ I). ຫຼັງຈາກການອ່ານພຣະທໍາຂອງພຣະເຈົ້າ, ຂ້ອຍຮູ້ສຶກເປັນທຸກຫຼາຍ. ພຽງແຕ່ຫຼັງຈາກທີ່ໄດ້ທົບທວນຕົວຂ້ອຍເອງ ຂ້ອຍເຫັນວ່າໃນຂະນະທີ່ຢູ່ຂ້າງນອກ ຂ້ອຍໄດ້ສະແດງລັກສະນະທີ່ທົນທຸກ ແລະ ຈ່າຍລາຄາ ແລະ ໄດ້ສົນທະນາກັບບັນດາອ້າຍເອື້ອຍນ້ອງຂອງຂ້ອຍກ່ຽວກັບພຣະທໍາຂອງພຣະເຈົ້າເພື່ອແກ້ໄຂບັນຫາຕ່າງໆຂອງພວກເຂົາ, ໃນຄວາມເປັນຈິງແລ້ວຂ້ອຍຫາກໍ່ເຮັດມັນເພື່ອເຮັດໃຫ້ຕົວຂ້ອຍເອງໂດດເດັ່ນ ແລະ ສະແດງອອກເພື່ອໃຫ້ຄົນອື່ນເຄົາລົບຂ້ອຍຫຼາຍ ແລະ ນັບຖືຂ້ອຍ. ເມື່ອຫວນຄິດຄືນຫຼັງເມື່ອບັນດາເພື່ອນຮ່ວມງານຂອງຂ້ອຍໄດ້ແນະນຳໃຫ້ຂ້ອຍເປັນຜູ້ນຳຢູ່ຄຣິດຕະຈັກທີ່ມີສະມາຊິກໃໝ່, ຂ້ອຍຮູ້ວ່າທຸກສິ່ງທີ່ຂ້ອຍຄິດແມ່ນວິທີທີ່ຂ້ອຍຈະສາມາດສະສົມຜົນສຳເລັດບາງອັນທີ່ຈະເຮັດໃຫ້ບັນດາອ້າຍເອື້ອຍນ້ອງຄິດເຖິງຂ້ອຍຫຼາຍ ແລະ ຜູ້ນຳຂອງຂ້ອຍມີຄວາມຄິດເຫັນສູງຕໍ່ຂ້ອຍ. ເພື່ອຈຸດປະສົງນີ້, ຂ້ອຍໄດ້ເຮັດວຽກລ່ວງເວລາ, ຢູ່ເດິກທຸກຄືນເພື່ອຊອກຫາບົດຄວາມຕ່າງໆທີ່ກ່ຽວຂ້ອງຂອງພຣະທໍາຂອງພຣະເຈົ້າ ແລະ ຈັດລະບຽບສິ່ງທີ່ພວກເຮົາຈະສົນທະນາໃນການຊຸມນຸມຕ່າງໆ. ເມື່ອບັນດາອ້າຍເອື້ອຍນ້ອງຂອງຂ້ອຍປະສົບກັບຄວາມຫຍຸ້ງຍາກໃນຂະນະທີ່ເຜີຍແຜ່ຂ່າວປະເສີດ, ຂ້ອຍບໍ່ໄດ້ສົນທະນາກັບພວກເຂົາກ່ຽວກັບຄວາມປະສົງຂອງພຣະເຈົ້າທີ່ຈະນໍາພາພວກເຂົາເຂົ້າໄປໃນຫຼັກການຕ່າງໆຂອງຄວາມຈິງ, ແຕ່ແທນທີ່ຈະອວດອົ່ງ ແລະ ສະແດງອອກກ່ຽວກັບວ່າຂ້ອຍທົນທຸກທໍລະມານຫຼາຍປານໃດ ແລະ ລາຄາໃດທີ່ຂ້ອຍໄດ້ຈ່າຍໃນຂະນະທີ່ເຜີຍແຜ່ຂ່າວປະເສີດ. ຍ້ອນວ່າວຽກຂອງຂ້ອຍດີຂຶ້ນ, ບັນດາອ້າຍເອື້ອຍນ້ອງຂອງຂ້ອຍໄດ້ສັນລະເສີນຂ້ອຍ. ຂ້ອຍມີຄວາມສຸກກັບສິ່ງນີ້ ແລະ ໄດ້ຮັບກຽດຕິຍົດສ່ວນຕົວສໍາລັບຜົນຕ່າງໆທີ່ບັນລຸໂດຍວຽກງານຂອງພຣະວິນຍານບໍລິສຸດ, ໂອ້ອວດຢ່າງໄຮ້ຢາງອາຍຄືກັບພວກມັນເປັນຜົນສໍາເລັດຕ່າງໆຂອງຕົວຂ້ອຍເອງ. ໃນຂະນະທີ່ສົນທະນາໃນການຊຸມນຸມ, ຂ້ອຍມັກຈະເຮັດໃຫ້ຕົວເອງຢູ່ໃນຈຸດສົນໃຈ, ພຽງແຕ່ສົນທະນາການປະຕິບັດໃນທາງບວກໃນຂະນະທີ່ຫຼົບຫຼີກຈາກການກ່າວເຖິງໃດໆຂອງອຸປະນິໄສຕ່າງໆທີ່ເສື່ອມຊາມທີ່ຂ້ອຍໄດ້ເປີດເຜີຍ. ຖ້າເລື່ອງນັ້ນໄດ້ຖືກຍົກຂຶ້ນມາ, ຂ້ອຍພຽງແຕ່ຊີ້ໃຫ້ເຫັນເລື່ອງນັ້ນແບບຜ່ານໆ. ສຳລັບແຮງຈູງໃຈແບບໂງ່ເຂົາຂອງຕົວຂ້ອຍເອງສໍາລັບການປະຕິບັດໜ້າທີ່ຂອງຂ້ອຍ, ຂ້ອຍຍິ່ງລັງເລໃຈທີ່ຈະໄຈ້ແຍກພວກມັນ ຫຼື ເປີດເຜີຍພວກມັນ. ເທື່ອແລ້ວເທື່ອອີກ, ພຣະເຈົ້າໄດ້ໃຊ້ບັນດາອ້າຍເອື້ອຍນ້ອງຂອງຂ້ອຍເພື່ອກ່າວເຖິງບັນຫາຕ່າງໆຂອງຂ້ອຍ, ແຕ່ເພື່ອປົກປ້ອງຕໍາແໜ່ງ ແລະ ພາບລັກຂອງຂ້ອຍ, ຂ້ອຍພຽງແຕ່ເວົ້າດ້ວຍຄໍາເວົ້າເທົ່ານັ້ນວ່າຂ້ອຍຍອມຮັບປະເດັນຕ່າງໆຂອງພວກເຂົາ, ໃນເວລາທີ່ຂ້ອຍບໍ່ໄດ້ທົບທວນຕົວຈິງກ່ຽວກັບຕົວຂ້ອຍເອງເປັນຢ່າງໜ້ອຍທີ່ສຸດ. ໃນລະຫວ່າງການສົນທະນາຂ້ອຍພຽງແຕ່ສືບຕໍ່ເວົ້າສຽງດັງເພື່ອຫຼອກລວງບັນດາອ້າຍເອື້ອຍນ້ອງຂອງຂ້ອຍ. ດ້ວຍວິທີນີ້, ຂ້ອຍເຊື່ອວ່າຂ້ອຍມີຄວາມຮັບຜິດຊອບໃນໜ້າທີ່ຂອງຂ້ອຍ ແລະ ສາມາດທົນກັບຄວາມຍາກລໍາບາກ ແລະ ຈ່າຍລາຄາໄດ້. ບໍ່ວ່າຄຣິດຕະຈັກມີບັນຫາ ຫຼື ຄວາມຫຍຸ້ງຍາກອັນໃດ ຫຼື ສະຖານະໃດກໍ່ຕາມທີ່ບັນດາອ້າຍເອື້ອຍນ້ອງຂອງຂ້ອຍພົບພໍ້ວ່າພວກເຂົາຕ້ອງປະເຊີນ, ຂ້ອຍຈະບໍ່ຖອຍຫຼັງ, ແຕ່ຈະຊ່ວຍພວກເຂົາຊອກຫາວິທີແກ້ໄຂຢູ່ຕະຫຼອດເວລາ. ເມື່ອຖືກເປີດເຜີຍໂດຍຂໍ້ແທ້ຈິງ, ຂ້ອຍເຫັນວ່າເມື່ອເຮັດໜ້າທີ່ຂອງຂ້ອຍ, ຂ້ອຍບໍ່ໄດ້ປະຕິບັດຄວາມຈິງເລີຍ ຫຼື ຂ້ອຍກໍ່ບໍ່ໄດ້ພິຈາລະນາຂອງຄວາມປະສົງຂອງພຣະເຈົ້າເລີຍ. ຂ້ອຍໄດ້ສວຍເອົາໂອກາດທີ່ຈັດໃຫ້ໃຫ້ໂດຍການປະຕິບັດໜ້າທີ່ຂອງຂ້ອຍເພື່ອໂອ້ອວດ ເພື່ອໃຫ້ຄົນອື່ນເຄົາລົບຂ້ອຍ, ແລ້ວຕອບສະໜອງຄວາມປາຖະໜາ ຂອງຂ້ອຍສຳລັບຊື່ສຽງ ແລະ ຕຳແໜ່ງ. ໃນການເຮັດສິ່ງນີ້, ຂ້ອຍບໍ່ໄດ້ເອົາບັນດາອ້າຍເອື້ອຍນ້ອງຂອງຂ້ອຍມາຢູ່ຕໍ່ໜ້າພຣະເຈົ້າ; ແທນທີ່ຈະເປັນແນວນັ້ນ, ຂ້ອຍໄດ້ໃຫ້ພວກເຂົາມາບູຊາຂ້ອຍແທນ. ນີ້ໝາຍຄວາມວ່າຂ້ອຍໄດ້ຕໍ່ສູ້ກັບພຣະເຈົ້າສຳລັບຜູ້ຄົນ ແລະ ຕຳແໜ່ງ. ພຽງແຕ່ຕອນນັ້ນຂ້ອຍໄດ້ສໍານຶກຢ່າງມີສະຕິເຖິງຄວາມຈິງທີ່ວ່າຂ້ອຍໄດ້ກ້າວໄປສູ່ເສັ້ນທາງຕໍ່ຕ້ານພຣະເຈົ້າ ແລະ ໄດ້ກະທໍາການລ່ວງລະເມີດທີ່ຮ້າຍແຮງ. ຂ້ອຍຢ້ານ ແລະ ຮູ້ສຶກຜິດແທ້ໆ. ຫຼັງຈາກນັ້ນ, ຂ້ອຍໄດ້ຖາມຕົວເອງວ່າ: ຂ້ອຍ, ໂດຍທີ່ບໍ່ຮູ້ຕົວ, ຂ້ອຍກ້າວໄປສູ່ເສັ້ນທາງຂອງການຕໍ່ຕ້ານພຣະເຈົ້າໄດ້ແນວໃດ?

ຕໍ່ມາ, ຂ້ອຍໄດ້ອ່ານບົດຄວາມຂອງພຣະທໍາຂອງພຣະເຈົ້າ: “ຍ້ອນຄວາມເສື່ອມຊາມຂອງມະນຸດຊາດທີ່ຊາຕານເຮັດ, ທຳມະຊາດຂອງຜູ້ຄົນຈຶ່ງໄດ້ເລີ່ມເສື່ອມສະພາບ ແລະ ພວກເຂົາກໍໄດ້ຄ່ອຍໆສູນເສຍຄວາມຮູ້ສຶກທີ່ມີເຫດຜົນຂອງຜູ້ຄົນປົກກະຕິ. ຕອນນີ້, ພວກເຂົາບໍ່ເຮັດໜ້າທີ່ເປັນມະນຸດໃນຕໍາແໜ່ງຂອງມະນຸດອີກຕໍ່ໄປ, ແຕ່ເຕັມໄປດ້ວຍຄວາມປາຖະໜາທີ່ບ້າປ່ວງ; ພວກເຂົາໄດ້ຢູ່ເກີນສະຖານະຂອງມະນຸດ ແຕ່ຍັງຕ້ອງການທີ່ຈະຂຶ້ນໄປໃຫ້ສູງສົ່ງກວ່າອີກ. ຄຳວ່າ “ສູງກວ່າ” ນີ້ໝາຍເຖິງຫຍັງ? ພວກເຂົາປາຖະໜາຢູ່ເໜືອພຣະເຈົ້າ, ຢູ່ເໜືອສະຫວັນ ແລະ ຢູ່ເໜືອທຸກສິ່ງ. ແມ່ນຫຍັງຄືສາຍເຫດຂອງເຫດຜົນທີ່ຜູ້ຄົນເປັນແບບນີ້? ເມື່ອພິຈາລະນາເບິ່ງທຸກຢ່າງແລ້ວ, ທຳມະຊາດຂອງມະນຸດແມ່ນຈອງຫອງເກີນໄປ... ຫຼັງຈາກທີ່ຜູ້ຄົນເລີ່ມມີທຳມະຊາດ ແລະ ແກ່ນແທ້ທີ່ຈອງຫອງ, ພວກເຂົາມັກຈະບໍ່ເຊື່ອຟັງ ແລະ ຕໍ່ຕ້ານພຣະເຈົ້າ, ບໍ່ໃສ່ໃຈພຣະທຳຂອງພຣະອົງ, ສ້າງແນວຄິດກ່ຽວກັບພຣະອົງ, ເຮັດສິ່ງທີ່ທໍລະຍົດພຣະອົງ ແລະ ສິ່ງທີ່ຍົກຍ້ອງ ແລະ ເປັນພະຍານໃຫ້ກັບຕົນເອງ. ເຈົ້າເວົ້າວ່າເຈົ້າບໍ່ຈອງຫອງ, ແຕ່ສົມມຸດວ່າ ເຈົ້າໄດ້ຮັບຄຣິດຕະຈັກ ແລະ ໄດ້ຮັບອະນຸຍາດໃຫ້ນໍາພາຄຣິດຕະຈັກນັ້ນ; ສົມມຸດວ່າເຮົາບໍ່ໄດ້ຈັດການກັບເຈົ້າ ແລະ ບໍ່ມີຜູ້ໃດໃນຄອບຄົວຂອງພຣະເຈົ້າລິຮານເຈົ້າ: ຫຼັງຈາກທີ່ນໍາພາຄຣິດຕະຈັກນັ້ນຊົ່ວໄລຍະໜຶ່ງ, ເຈົ້າກໍຈະເຮັດໃຫ້ຜູ້ຄົນກົ້ມລົງໃສ່ຕີນຂອງເຈົ້າ ແລະ ເຮັດໃຫ້ພວກເຂົາຍອມຢູ່ຕໍ່ໜ້າເຈົ້າ. ແລ້ວເປັນຫຍັງເຈົ້າຈຶ່ງເຮັດແບບນັ້ນ? ສິ່ງນີ້ແມ່ນຖືກກຳນົດໂດຍທຳມະຊາດຂອງເຈົ້າ; ມັນບໍ່ແມ່ນສິ່ງໃດອື່ນນອກຈາກການເປີດເຜີຍໂດຍທຳມະຊາດ. ເຈົ້າບໍ່ມີຄວາມຈຳເປັນຕ້ອງຮຽນຮູ້ສິ່ງນີ້ຈາກຄົນອື່ນ ຫຼື ບໍ່ມີຄວາມຈຳເປັນໃດໆທີ່ພວກເຂົາຕ້ອງສັ່ງສອນມັນກັບເຈົ້າເປັນພິເສດ. ເຈົ້າບໍ່ຈຳເປັນຕ້ອງໃຫ້ຄົນອື່ນແນະນຳ ຫຼື ບັງຄັບໃຫ້ເຈົ້າເຮັດສິ່ງນີ້; ສະຖານະການແບບນີ້ຈະເກີດຂຶ້ນໂດຍທຳມະຊາດ: ທຸກສິ່ງທີ່ເຈົ້າເຮັດເປັນການເຮັດໃຫ້ຜູ້ຄົນຍອມຢູ່ຕໍ່ໜ້າເຈົ້າ, ນະມັດສະການເຈົ້າ, ຍົກຍ້ອງເຈົ້າ, ເປັນພະຍານກ່ຽວກັບເຈົ້າ ແລະ ຮັບຟັງເຈົ້າໃນທຸກສິ່ງ. ການອະນຸຍາດໃຫ້ເຈົ້າເປັນຜູ້ນຳໂດຍທຳມະຊາດເຮັດໃຫ້ເກີດມີສະຖານະການນີ້ ແລະ ບໍ່ສາມາດປ່ຽນແປງໄດ້. ແລ້ວສະຖານະການນີ້ເກີດຂຶ້ນໄດ້ແນວໃດ? ມັນໄດ້ຖືກກຳນົດໂດຍທຳມະຊາດທີ່ຈອງຫອງຂອງມະນຸດ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ທຳມະຊາດທີ່ຈອງຫອງແມ່ນຢູ່ທີ່ຮາກເຫງົ້າແຫ່ງການຕໍ່ຕ້ານພຣະເຈົ້າຂອງມະສຸດ). ການອ່ານພຣະທໍາຂອງພຣະເຈົ້າເຮັດໃຫ້ຂ້ອຍເຂົ້າໃຈເຫດຜົນທີ່ຂ້ອຍຕ້ອງການເພື່ອເຮັດໃຫ້ພຣະເຈົ້າພໍໃຈໃນໜ້າທີ່ຂອງຂ້ອຍແຕ່ໄດ້ກ້າວໄປສູ່ເສັ້ນທາງຂອງການຕໍ່ຕ້ານພຣະອົງໂດຍບໍ່ຕັ້ງໃຈ. ແຫຼ່ງທີ່ມາຂອງສິ່ງນີ້ແມ່ນລັກສະນະຊາຕານທີ່ໂອ້ອວດພາຍໃນຂອງຂ້ອຍ. ພາຍໃຕ້ການຄວບຄຸມຂອງທໍາມະຊາດທີ່ໂອ້ອວດຂອງຂ້ອຍ, ຂ້ອຍມີຄວາມຄິດເຫັນຂອງຕົວເອງສູງຫຼາຍ ແລະ ມັກຈະພະຍາຍາມສະແດງອອກທັງໃນຄໍາເວົ້າ ແລະ ການກະທໍາເພື່ອໃຫ້ຄົນອື່ນຄິດສູງກັບຂ້ອຍ ແລະ ນັບຖືຂ້ອຍ. ເມື່ອບັນດາອ້າຍເອື້ອຍນ້ອງຂອງຂ້ອຍປະສົບກັບບັນຫາຕ່າງໆໃນຂະນະທີ່ປະຕິບັດໜ້າທີ່ຂອງພວກເຂົາ, ຂ້ອຍບໍ່ໄດ້ສົນທະນາກ່ຽວກັບຫຼັກການຕ່າງໆຂອງຄວາມຈິງເພື່ອໃຫ້ພວກເຂົາເຂົ້າໃຈຄວາມຈິງ ແລະ ມີເສັ້ນທາງເພື່ອປະຕິບັດ, ແຕ່ພຽງໄດ້ເວົ້າເປັນຄໍາເວົ້າ ແລະ ຄໍາສອນແບບຜິວເຜີນເພື່ອເຮັດໃຫ້ຕົວຂ້ອຍເອງເບິ່ງດີ ແລະ ແມ່ນແຕ່ໄດ້ໃຊ້ປະສົບການຕ່າງໆຂອງຕົນເອງກ່ຽວກັບຄວາມທຸກທໍລະມານ ແລະ ໃຊ້ເປັນທຶນເພື່ອສະແດງອອກ. ສິ່ງນີ້ໄດ້ພາໃຫ້ບັນດາອ້າຍເອື້ອຍນ້ອງຂອງຂ້ອຍເຄົາລົບຂ້ອຍ ແລະ ເຊື່ອວ່າຂ້ອຍເຂົ້າໃຈຄວາມຈິງ ແລະ ສາມາດແກ້ໄຂບັນຫາຕ່າງໆຂອງພວກເຂົາ. ເມື່ອໃດກໍ່ຕາມທີ່ພວກເຂົາປະສົບກັບຄວາມຫຍຸ້ງຍາກອັນໃດກໍ່ຕາມ, ພວກເຂົາມາຫາຂ້ອຍຢູ່ຕະຫຼອດເວລາ, ໂດຍທີ່ບໍ່ຮູ້ຕົວວ່າພວກເຂົາຄວນຈະເພິ່ງພາພຣະເຈົ້າ ແລະ ສະແຫວງຫາຄວາມຈິງເພື່ອແກ້ໄຂບັນຫາຕ່າງໆຂອງພວກເຂົາ. ພວກເຂົາບໍ່ມີບ່ອນສຳລັບພຣະເຈົ້າຢູ່ໃນໃຈຂອງພວກເຂົາ. ມັນເຖິງກັບໄປຮອດຈຸດທີ່ຫຼັງຈາກທີ່ຂ້ອຍຖືກຍ້າຍໄປ, ອ້າຍເອື້ອຍນ້ອງບາງຄົນບໍ່ຕ້ອງການເຂົ້າຮ່ວມການຊຸມນຸມອີກຕໍ່ໄປ. ສິ່ງນັ້ນຈະເອີ້ນໄດ້ວ່າການປະຕິບັດໜ້າທີ່ຂອງຂ້ອຍໄດ້ແນວໃດ? ຂ້ອຍພຽງແຕ່ເຮັດຄວາມຊົ່ວ ແລະ ຕໍ່ຕ້ານພຣະເຈົ້າ! ການທີ່ຂ້ອຍມີຄວາມສາມາດຂອງຄວາມຊົ່ວຮ້າຍດັ່ງກ່າວລ້ວນແລ້ວແຕ່ເປັນຍ້ອນຄວາມໂອ້ອວດ ແລະ ຄວາມທະນົງຕົວຂອງຂ້ອຍ. ທັງໝົດທີ່ຂ້ອຍຕ້ອງການແມ່ນເພື່ອເປັນເຈົ້ານາຍເໜືອຜູ້ຄົນໃນຂະນະທີ່ປົກປ້ອງສະຖານະ ແລະ ພາບລັກຂອງຂ້ອຍ, ເຮັດໃຫ້ບັນດາອ້າຍເອື້ອຍນ້ອງທັງໝົດຂອງຂ້ອຍນັບຖືຂ້ອຍ ແລະ ເອົາຂ້ອຍເປັນສູນກາງ. ຂ້ອຍມັກພອນຈາກສະຖານະຂອງຂ້ອຍຫຼາຍແທ້ໆ. ຂ້ອຍສາມາດເຫັນໄດ້ວ່າເລິກລົງໄປນັ້ນ, ຂ້ອຍບໍ່ມີຄວາມເຄົາລົບຢໍາເກງຈັກໜ້ອຍຕໍ່ພຣະເຈົ້າ. ໃນເວລາທີ່ຜູ້ຄົນດໍາລົງຊີວິດໂດຍລັກສະນະທີ່ໂອ້ອວດ, ການຕໍ່ຕ້ານພຣະເຈົ້າເກີດຂຶ້ນຢ່າງບໍ່ຕັ້ງໃຈ. ມັນເປັນອັນຕະລາຍຫຼາຍແທ້ໆ. ຂ້ອຍຄິດຮອດສິດຍາພິບານ ແລະ ຜູ້ເຖົ້າແກ່ໃນໂລກທາງສາສະໜາ. ພວກເຂົາບໍ່ຍົກຍໍພຣະເຈົ້າ ຫຼື ເປັນພະຍານໃຫ້ກັບພຣະອົງ ຫຼື ພວກເຂົາບໍ່ໄດ້ນໍາພາຜູ້ເຊື່ອໃນການນໍາເອົາພຣະທໍາຂອງພຣະເຈົ້າໄປປະຕິບັດ. ແທນທີ່ຈະເປັນແນວນັ້ນ, ພວກເຂົາໄດ້ອະທິບາຍຄວາມຮູ້ໃນພຣະຄໍາພີ ແລະ ທິດສະດີທາງສາສະໜາຢ່າງມືດບອດເພື່ອຫຼອກລວງຜູ້ເຊື່ອ ແລະ ສະແດງອອກໃຫ້ເຫັນກ່ຽວກັບວ່າພວກເຂົາໄດ້ທົນທຸກທໍລະມານຫຼາຍປານໃດ, ພວກເຂົາໄດ້ປ່ຽນໃຈເຫຼຶ້ອມໃສຄົນໄດ້ຫຼາຍປານໃດ ແລະ ມີຈັກຄຣິດຕະຈັກທີ່ພວກເຂົາໄດ້ສ້າງຕັ້ງຂຶ້ນ. ສິ່ງນີ້ເປັນສາເຫດໃຫ້ຜູ້ເຊື່ອບູຊາພວກເຂົາ, ເຄົາລົບພວກເຂົາ ແລະ ເຮັດສິ່ງໃດກໍ່ຕາມທີ່ພວກເຂົາເວົ້າ. ບາງຄົນໄດ້ອ່ານພຣະທໍາຂອງພຣະເຈົ້າອົງຊົງລິດທານຸພາບສູງສຸດ ແລະ ໄດ້ຍິນສຽງຂອງພຣະເຈົ້າ, ແຕ່ເຖິງປານນັ້ນ, ພວກເຂົາໄປຖາມສິດຍາພິບານ ແລະ ຜູ້ເຖົ້າແກ່ ແລະ ກວດເບິ່ງກັບພວກເຂົາ. ໂດຍປາສະຈາກການເຫັນດີຂອງສິດຍາພິບານ, ພວກເຂົາບໍ່ກ້າຍອມຮັບວຽກງານຂອງພຣະເຈົ້າອົງຊົງລິດທານຸພາບສູງສຸດ ເຖິງແມ່ນວ່າພວກເຂົາຮູ້ວ່າມັນເປັນວິທີທີ່ແທ້ຈິງ. ສິດຍາພິບານ ແລະ ຜູ້ເຖົ້າແກ່ໃນໂລກທາງສາສະໜາມີຜູ້ຄົນທີ່ຢູ່ພາຍໃຕ້ການຄວບຄຸມຂອງພວກເຂົາຢ່າງໜັກແໜ້ນ. ພວກເຂົາຍ່າງໄປຕາມເສັ້ນທາງທີ່ຕໍ່ຕ້ານພຣະເຈົ້າຂອງຜູ້ຕໍ່ຕ້ານພຣະຄຣິດ ແລະ ພະຍາຍາມສ້າງອານາຈັກທີ່ເປັນເອກະລາດ! ຂ້ອຍມັກຈະພະຍາຍາມສະແດງອອກໃນໜ້າທີ່ຂອງຂ້ອຍເພື່ອວ່າຜູ້ຄົນຈະເຄົາລົບຂ້ອຍຢ່າງສູງ ແລະ ນັບຖືຂ້ອຍ. ຂ້ອຍແຕກຕ່າງຈາກສິດຍາພິບານ ແລະ ຜູ້ເຖົ້າແກ່ແນວໃດ? ຂ້ອຍຄິດກ່ຽວກັບບັນດາອ້າຍເອື້ອຍນ້ອງຢູ່ໃນຄຣິດຕະຈັກນັ້ນກັບບັນດາສະມາຊິກໃໝ່: ພວກເຂົາຫາກໍ່ຍອມຮັບວຽກງານຂອງພຣະເຈົ້າຂອງຍຸກສຸດທ້າຍ ແລະ ຍັງມີຄວາມຈິງຫຼາຍຢ່າງທີ່ພວກເຂົາຍັງບໍ່ທັນເຂົ້າໃຈ. ພຣະເຈົ້າໄດ້ຍົກຂ້ອຍຂຶ້ນມາເພື່ອປະຕິບັດໜ້າທີ່ຂອງການນໍາພາຄຣິດຕະຈັກ, ດັ່ງນັ້ນຂ້ອຍຄວນຈະສົນທະນາກັບພວກເຂົາຫຼາຍຂຶ້ນກ່ຽວກັບພຣະທໍາຂອງພຣະເຈົ້າ ແລະ ເປັນພະຍານຫຼາຍຂຶ້ນສຳລັບວຽກງານຂອງພຣະອົງ ເພື່ອວ່າພວກເຂົາຈະເຂົ້າໃຈຄວາມຈິງ ແລະ ໄດ້ຮັບຄວາມຮູ້ຂອງພຣະເຈົ້າ ແລະ ວາງພື້ນຖານຕ່າງໆກ່ຽວກັບວິທີທີ່ແທ້ຈິງ. ແຕ່ຂ້ອຍໄດ້ເຮັດຫຍັງ? ແມ່ນຫຍັງຄືຄວາມພະຍາຍາມຂອງຂ້ອຍທີ່ຈະເຮັດໜ້າທີ່ນັ້ນ? ຂ້ອຍເຮັດໃຫ້ທຸກຄົນບູຊາຂ້ອຍ ແລະ ເຮັດໃຫ້ພວກເຂົາບໍ່ມີຄວາມຮູ້ຫຍັງຂອງພຣະເຈົ້າ. ໃນການເຮັດສິ່ງນີ້, ຂ້ອຍໄດ້ທໍາຮ້າຍບັນດາອ້າຍເອື້ອຍນ້ອງຂອງຂ້ອຍ ແລະ ຂັດຂວາງ ແລະ ລົບກວນວຽກງານຂອງຄຣິດຕະຈັກ. ເສັ້ນທາງທີ່ຂ້ອຍກຳລັງຍ່າງບໍ່ແມ່ນອັນອື່ນນອກເໜືອຈາກເສັ້ນທາງຕໍ່ຕ້ານພຣະເຈົ້າຂອງຜູ້ຕໍ່ຕ້ານພຣະຄຣິດ! ຍິ່ງຂ້ອຍຄິດກ່ຽວກັບມັນຫຼາຍເທົ່າໃດ, ຂ້ອຍກໍ່ຍິ່ງຮູ້ສຶກເປັນຫ່ວງ ແລະ ບໍ່ສະຫງົບໃຈຫຼາຍເທົ່ານັ້ນ. ຂ້ອຍສາມາດເຫັນໄດ້ວ່າຂ້ອຍເປັນຄົນໂອ້ອວດແນວໃດ, ຂາດຄວາມເຄົາລົບສໍາລັບພຣະເຈົ້າຢ່າງສິ້ນເຊິງແນວໃດ ແລະ ການກະທໍາຕ່າງໆຂອງຂ້ອຍໄດ້ສ້າງຄວາມເຄືອງໃຈຕໍ່ອຸບປະນິໄສຂອງພຣະອົງເປັນເວລາດົນນານແລ້ວ. ຖ້າພຣະອົງບໍ່ໃຊ້ບັນດາອ້າຍເອື້ອຍນ້ອງຂອງຂ້ອຍເພື່ອລິຮານ ແລະ ຈັດການກັບຂ້ອຍແບບນັ້ນ, ຂ້ອຍຈະບໍ່ຮູ້ທີ່ຈະທົບທວນກ່ຽວກັບການກະທໍາຕ່າງໆຂອງຂ້ອຍ. ຖ້າຂ້ອຍສືບຕໍ່ໄປຕາມເສັ້ນທາງນັ້ນ, ບໍ່ມີການບອກໄດ້ວ່າຂ້ອຍຈະເຮັດຄວາມຊົ່ວຫຼາຍປານໃດເພື່ອໃຫ້ພຣະເຈົ້າສາບແຊ່ງ ແລະ ລົງໂທດ. ເມື່ອຮູ້ສຶກເຖິງຄວາມຢ້ານກົວທີ່ຍັງຄົງຄ້າງຢູ່, ຂ້ອຍໄດ້ກົ້ມຂາບລົງຕໍ່ໜ້າພຣະເຈົ້າ ແລະ ອະທິຖານ. ຂ້ອຍເວົ້າວ່າ: “ພຣະເຈົ້າ! ຂ້ອຍເປັນຄົນໂອ້ອວດຫຼາຍ. ຂ້ອຍສະແດງອອກໃນໜ້າທີ່ຂອງຂ້ອຍຢູ່ຕະຫຼອດເວລາ ແລະ ສິ່ງນີ້ໄດ້ພາໃຫ້ບັນດາອ້າຍເອື້ອຍນ້ອງຂອງຂ້ອຍຮັກຂ້ອຍ ແລະ ບໍ່ມີບ່ອນໃຫ້ພຣະອົງຢູ່ໃນໃຈຂອງພວກເຂົາ. ຂ້ອຍໄດ້ເຮັດຄວາມຊົ່ວ ແລະ ຕໍ່ຕ້ານພຣະອົງ. ຂ້ອຍສົມຄວນໄດ້ຮັບການລົງໂທດຂອງພຣະອົງ. ພຣະເຈົ້າ! ຂ້ອຍປາຖະໜາທີ່ຈະກັບໃຈຕໍ່ໜ້າພຣະອົງ, ສະແຫວງຄວາມຈິງຢ່າງຈິງຈັງ ແລະ ເລີ່ມຕົ້ນໃໝ່”.

ຫຼັງຈາກນັ້ນ, ຂ້ອຍໄດ້ອ່ານພຣະທໍາເຫຼົ່ານີ້ຂອງພຣະເຈົ້າ: “ໃນຖານະທີ່ເປັນໜຶ່ງໃນສິ່ງຖືກສ້າງ, ມະນຸດຕ້ອງຮັກສາຕໍາແໜ່ງຂອງເຂົາເອງ ແລະ ປະພຶດຢ່າງຕັ້ງໃຈ. ເຝົ້າຮັກສາສິ່ງທີ່ພຣະຜູ້ສ້າງມອບໝາຍໃຫ້ກັບເຈົ້າຢ່າງເຊື່ອຟັງ. ບໍ່ປະຕິບັດນອກເສັ້ນ ຫຼື ເຮັດສິ່ງຕ່າງໆທີ່ຢູ່ນອກເໜືອຂອບເຂດຄວາມສາມາດຂອງເຈົ້າ ຫຼື ເຮັດສິ່ງຕ່າງໆທີ່ເປັນຕາລັງກຽດຕໍ່ພຣະເຈົ້າ. ຢ່າພະຍາຍາມເປັນຄົນຍິ່ງໃຫຍ່ ຫຼື ກາຍເປັນຍອດມະນຸດ ຫຼື ຢູ່ເໜືອຄົນອື່ນ ຫຼື ສະແຫວງຫາທີ່ຈະກາຍເປັນພຣະເຈົ້າ. ນີ້ຄືສິ່ງທີ່ຜູ້ຄົນບໍ່ຄວນປາຖະໜາທີ່ຈະເປັນ. ການສະແຫວງຫາເພື່ອຄວາມຍິ່ງໃຫຍ່ ແລະ ເປັນຍອດມະນຸດແມ່ນສິ່ງທີ່ໂງ່ຈ້າ. ການສະແຫວງຫາເພື່ອກາຍເປັນພຣະເຈົ້າຍິ່ງເປັນສິ່ງທີ່ອັບອາຍທີ່ສຸດ; ມັນເປັນສິ່ງທີ່ເປັນຕາໜ່າຍ ແລະ ເປັນຕາລັງກຽດທີ່ສຸດ. ສິ່ງທີ່ເປັນຕາຍົກຍ້ອງ ແລະ ສິ່ງທີ່ສິ່ງຖືກສ້າງຄວນຍຶດຖືເໜືອສິ່ງໃດກໍຄື ການເປັນສິ່ງຖືກສ້າງທີ່ແທ້ຈິງ; ນີ້ແມ່ນເປົ້າໝາຍດຽວທີ່ທຸກຄົນຄວນສະແຫວງຫາ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ I). “ບໍ່ວ່າມະນຸດຈະສະແຫວງຫາຫຍັງກໍຕາມ ຫຼື ພວກເຂົາປາຖະໜາຫຍັງກໍຕາມ, ມີພຽງແຕ່ຄົນທີ່ກັບຄືນມາຢູ່ຕໍ່ໜ້າພຣະຜູ້ສ້າງ ແລະ ປະຕິບັດຕາມໜ້າທີ່ ແລະ ເຮັດສິ່ງທີ່ພວກເຂົາຄວນເຮັດ ແລະ ສິ່ງທີ່ຖືກຝາກຝັງໃຫ້ກັບພວກເຂົາເທົ່ານັ້ນຈຶ່ງຈະດຳລົງຊີວິດດ້ວຍຄວາມສຳນຶກທີ່ສະບາຍ ແລະ ໃນຫົນທາງທີ່ຖືກຕ້ອງ ແລະ ເໝາະສົມ ໂດຍບໍ່ມີການທົນທຸກ. ນີ້ແມ່ນຄວາມໝາຍ ແລະ ຄຸນຄ່າຂອງການດຳລົງຊີວິດ” (ຄັດຈາກການສົນທະນາຂອງພຣະເຈົ້າ). ຫຼັງຈາກທີ່ໄດ້ອ່ານພຣະທໍາຂອງພຣະເຈົ້າ, ຂ້ອຍເຂົ້າໃຈວ່າພຣະອົງເປັນພຣະຜູ້ເປັນເຈົ້າຂອງການສ້າງ ແລະ ມັນເປັນສິ່ງດຽວທີ່ຖືກຕ້ອງ ແລະ ເໝາະສົມ, ເປັນສິ່ງດຽວທີ່ເປັນທໍາມະຊາດ ເຊິ່ງມະນຸດຄວນຈະບູຊາພຣະອົງ ແລະ ອ່ອນນ້ອມຕໍ່ພຣະອົງ. ຍິ່ງໄປກວ່ານັ້ນ, ຂ້ອຍຮູ້ວ່າຂ້ອຍເປັນພຽງສິ່ງເລັກນ້ອຍທີ່ຖືກສ້າງຂຶ້ນມາ, ເປັນມະນຸດທີ່ເສື່ອມຊາມ. ຂ້ອຍເຕັມໄປດ້ວຍອຸປະນິໄສຊາຕານ ນັ້ນກໍ່ຄື ຂ້ອຍເປັນຄົນໂອ້ອວດ, ຫຼອກລວງ ແລະ ຊົ່ວຮ້າຍ. ເຖິງປານນັ້ນ, ຂ້ອຍພະຍາຍາມສະແດງອອກ ແລະ ເອົາຕໍາແໜ່ງຂອງຂ້ອຍຢູ່ໃນໃຈຂອງຜູ້ຄົນຢູ່ຕະຫຼອດເວລາ. ຂ້ອຍຮູ້ແທ້ໆວ່າບໍ່ມີຄວາມອັບອາຍ ແລະ ໂອ້ອວດເກີນເຫດຜົນທັງໝົດ! ຍິ່ງຂ້ອຍຄິດກ່ຽວກັບມັນຫຼາຍເທົ່າໃດ, ຂ້ອຍກໍ່ຮູ້ສຶກອາຍຫຼາຍເທົ່ານັ້ນ. ຂ້ອຍກຽດຊັງຕົວເອງທີ່ຕາບອດ ແລະ ບໍ່ຮູ້ຈັກພຣະເຈົ້າ. ຂ້ອຍບໍ່ຮູ້ວ່າຂ້ອຍແມ່ນໃຜ. ການທີ່ຂ້ອຍສາມາດຢູ່ທີ່ນີ້ມື້ນີ້ເພື່ອປະຕິບັດ ໜ້າທີ່ຂອງຂ້ອຍແມ່ນຍ້ອນຄວາມກະລຸນາ ແລະ ການທີ່ພຣະເຈົ້າຍົກຂ້ອຍໃຫ້ສູງຂຶ້ນ. ຂ້ອຍຄວນເອົາຕໍາແໜ່ງທີ່ເໝາະສົມຂອງຂ້ອຍເຊິ່ງເປັນສິ່ງທີ່ຖືກສ້າງຂຶ້ນ ແລະ ເປັນຄົນຊື່ສັດ, ຜູ້ທີ່ຊື່ຕົງຜູ້ທີ່ສຸມໃສ່ການສະແຫວງຫາຄວາມຈິງ, ຍົກຍ້ອງພຣະເຈົ້າ ແລະ ເປັນພະຍານສໍາລັບພຣະອົງ ແລະ ປະຕິບັດໜ້າທີ່ຕ່າງໆເປັນຢ່າງດີ, ມີແຕ່ພຽງເມື່ອນັ້ນ, ຂ້ອຍຈຶ່ງມີສະຕິຮູ້ສຶກຜິດຊອບ ແລະ ມີຄວາມຮູ້ສຶກຄືກັບສິ່ງທີ່ຖືກສ້າງຂຶ້ນມາຄວນຈະມີ.

ຕໍ່ມາ, ຂ້ອຍໄດ້ຊອກຫາເສັ້ນທາງເພື່ອປະຕິບັດ ແລະ ເຂົ້າຜ່ານພຣະທໍາຂອງພຣະເຈົ້າ. ຂ້ອຍໄດ້ອ່ານພຣະທໍາບາງອັນຂອງພຣະເຈົ້າທີ່ເວົ້າວ່າ, “ເມື່ອເປັນພະຍານໃຫ້ກັບພຣະເຈົ້າ, ຫຼັກໆແລ້ວເຈົ້າກໍຄວນເວົ້າກ່ຽວກັບວິທີທີ່ພຣະເຈົ້າພິພາກສາ ແລະ ຂ້ຽນຕີຜູ້ຄົນ, ແມ່ນຫຍັງທີ່ພຣະອົງໃຊ້ໃນການທົດລອງເພື່ອຫຼໍ່ຫຼອມຜູ້ຄົນ ແລະ ປ່ຽນແປງອຸປະນິໄສຂອງພວກເຂົາ. ພ້ອມນັ້ນ ເຈົ້າຄວນເວົ້າກ່ຽວກັບຄວາມເສື່ອມຊາມວ່າຖືກເປີດເຜີຍໃນປະສົບການຂອງພວກເຈົ້າຫຼາຍສໍ່າໃດ, ພວກເຈົ້າໄດ້ທົນທຸກຫຼາຍສໍ່າໃດ ແລະ ພວກເຈົ້າຖືກເອົາຊະນະໂດຍພຣະເຈົ້າໄດ້ແນວໃດໃນທີ່ສຸດ; ເວົ້າກ່ຽວກັບເຈົ້າມີຄວາມຮູ້ທີ່ແທ້ຈິງກ່ຽວກັບພາລະກິດຂອງພຣະເຈົ້າຫຼາຍສໍ່າໃດ ແລະ ເຈົ້າຄວນເປັນພະຍານໃຫ້ກັບພຣະເຈົ້າ ແລະ ຕອບແທນພຣະອົງສຳລັບຄວາມຮັກຂອງພຣະອົງແນວໃດ. ພວກເຈົ້າຄວນໃສ່ເນື້ອຫາເຂົ້າໃນພາສາປະເພດນີ້ ໃນຂະນະທີ່ເວົ້າມັນອອກໃນລັກສະນະທີ່ງ່າຍໆ. ຢ່າເວົ້າກ່ຽວກັບທິດສະດີທີ່ວ່າງເປົ່າ. ໃຫ້ເວົ້າກ່ຽວກັບສິ່ງທີ່ເປັນຈິງຫຼາຍຂຶ້ນ; ໃຫ້ເວົ້າຈາກຫົວໃຈ. ນີ້ແມ່ນວິທີທີ່ເຈົ້າຄວນຜະເຊີນ. ຢ່າປະກອບຕົນເອງດ້ວຍທິດສະດີທີ່ເບິ່ງຄືເລິກເຊິ່ງ ແລະ ວ່າງເປົ່າ ເພື່ອພະຍາຍາມໂອ້ອວດ; ການເຮັດແບບນັ້ນຈະເຮັດໃຫ້ເຈົ້າປາກົດວ່າອວດດີ ແລະ ຂາດຄວາມຮູ້ສຶກພໍສົມຄວນ. ເຈົ້າຄວນເວົ້າກ່ຽວກັບສິ່ງທີ່ເປັນຈິງຈາກປະສົບການຕົວຈິງຂອງເຈົ້າຫຼາຍຂຶ້ນ ທີ່ມັນເປັນຈິງ ແລະ ມາຈາກຫົວໃຈ; ສິ່ງນີ້ເປັນປະໂຫຍດທີ່ສຸດຕໍ່ຄົນອື່ນ ແລະ ເໝາະສົມທີ່ສຸດໃຫ້ພວກເຂົາໄດ້ເຫັນ” (ຄັດຈາກໜັງສືພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງການສະແຫວງຫາຄວາມຈິງເທົ່ານັ້ນ ຄົນໃດໜຶ່ງຈຶ່ງຈະສາມາດບັນລຸການປ່ຽນແປງໃນອຸປະນິໄສ). ຫຼັງຈາກການອ່ານພຣະທໍາຂອງພຣະເຈົ້າ, ຂ້ອຍເຂົ້າໃຈເລັກນ້ອຍກ່ຽວກັບວິທີທີ່ຂ້ອຍຄວນປະຕິບັດການຍົກຍ້ອງພຣະເຈົ້າ ແລະ ເປັນພະຍານສໍາລັບພຣະອົງໃນໜ້າທີ່ຂອງຂ້ອຍ. ໃນການເປັນພະຍານສໍາລັບພຣະເຈົ້າ, ຂ້ອຍຄວນເວົ້າຕື່ມອີກກ່ຽວກັບວິທີທີ່ຂ້ອຍໄດ້ປະສົບກັບວຽກງານຂອງພຣະອົງ, ເຊິ່ງອຸປະນິໄສທີ່ເສື່ອມໂຊມໄດ້ຖືກເປີດເຜີຍໃນຕົວຂ້ອຍ, ວິທີທີ່ຂ້ອຍໄດ້ກະບົດ ແລະ ຕໍ່ຕ້ານພຣະອົງ, ວິທີທີ່ຂ້ອຍໄດ້ທົບທວນ ແລະ ຮູ້ຈັກຕົວຂ້ອຍເອງໂດຍການປຽບທຽບຕົນເອງກັບພຣະທໍາຂອງພຣະອົງ ແລະ ວິທີທີ່ຂ້ອຍໄດ້ກັບໃຈ ແລະ ປ່ຽນແປງ. ຜ່ານການສົນທະນາກ່ຽວກັບຄວາມຈິງ, ຂ້ອຍຄວນຊ່ວຍໃຫ້ຜູ້ຄົນເຂົ້າໃຈຄວາມປະສົງຂອງພຣະເຈົ້າ ແລະ ຄວາມຮຽກຮ້ອງຕ້ອງການຂອງພຣະອົງ, ຊ່ວຍພວກເຂົາໃຫ້ເຂົ້າໃຈວຽກງານທີ່ພຣະອົົງເຮັດເພື່ອຊ່ວຍຊີວິດຜູ້ຄົນ, ພ້ອມທັງອຸບປະນິໄສຂອງພຣະອົງ ແລະ ສາມາດເຄົາລົບ ແລະ ອ່ອນນ້ອມຕໍ່ພຣະເຈົ້າ ແລະ ປະຕິບັດໜ້າທີ່ຂອງມະນຸດທີ່ໄດ້ຖືກສ້າງຂຶ້ນ. ພຽງແຕ່ໂດຍການເຮັດສິ່ງນີ້ເທົ່ານັ້ນ ຂ້ອຍຈຶ່ງສາມາດຍົກຍ້ອງພຣະເຈົ້າໄດ້ຢ່າງແທ້ຈິງ ແລະ ເປັນພະຍານສໍາລັບພຣະອົງ. ຂ້ອຍຄິດກ່ຽວກັບຕອນທີ່ຂ້ອຍເຄີຍສົນທະນາກັບບັນດາອ້າຍເອື້ອຍນ້ອງຂອງຂ້ອຍ. ເວລາສ່ວນໃຫຍ່ແລ້ວຂ້ອຍພຽງແຕ່ເວົ້າກ່ຽວກັບວ່າຂ້ອຍໄດ້ທົນທຸກທໍລະມານຫຼາຍປານໃດ ແລະ ລາຄາໃດທີ່ຂ້ອຍໄດ້ຈ່າຍ ແລະ ຂ້ອຍໄດ້ເປັນພະຍານເຖິງການກະທໍາຂອງພຣະເຈົ້າແນວໃດ ແລະ ໄດ້ຮັບພອນຈາກພຣະເຈົ້າແນວໃດ. ເມື່ອເວົ້າເຖິງອຸປະນິໄສທີ່ເສື່ອມໂຊມອັນໃດທີ່ໄດ້ຖືກເປີດເຜີຍໃນຕົວຂ້ອຍ ຫຼື ແຮງຈູງໃຈປະເພດໂງ່ຈ້າທີ່ຂ້ອຍມີ, ຂ້ອຍປົກປິດພວກມັນຢູ່ຕະຫຼອດເວລາ ແລະ ບໍ່ຄ່ອຍໄດ້ກ່າວເຖິງມັນ. ຂ້ອຍຢ້ານວ່າຖ້າບັນດາອ້າຍເອື້ອຍນ້ອງຂອງຂ້ອຍເຫັນການເສື່ອມໂຊມຂອງຂ້ອຍ, ຄວາມຄິດເຫັນຂອງພວກເຂົາຕໍ່ຂ້ອຍຈະຫຼຸດລົງ. ຂ້ອຍມີລັກສະນະທີ່ຫຼອກລວງແທ້ໆ. ຫຼັງຈາກຮັບຮູ້ສິ່ງເຫຼົ່ານີ້, ຂ້ອຍໄດ້ຊອກຫາອ້າຍຊາງ ແລະ ເປີດເຜີຍໃຫ້ລາວຮູ້ກ່ຽວກັບການກະທໍາທີ່ຊົ່ວຮ້າຍຂອງຂ້ອຍຂອງການສະແດງອອກຕົວເອງເພື່ອຫຼອກລວງຜູ້ຄົນ. ຂ້ອຍຍັງໄດ້ຂໍໃຫ້ອ້າຍຊາງໄປຄຣິດຕະຈັກທີ່ຂ້ອຍເຄີຍຮັບໃຊ້ມາກ່ອນ ແລະ ໄຈ້ແຍກພຶດຕິກໍາຂອງຂ້ອຍກັບອ້າຍເອື້ອຍນ້ອງຢູ່ທີ່ນັ້ນ, ເພື່ອອະນຸຍາດໃຫ້ທຸກຄົນມີຄວາມເຂົ້າໃຈຫຼາຍຂຶ້ນ. ໃນລະຫວ່າງການຊຸມນຸມ, ຂ້ອຍຍັງເປີດເຜີຍໃຫ້ບັນດາອ້າຍເອື້ອຍນ້ອງຂອງຂ້ອຍກ່ຽວກັບພຶດຕິກຳທີ່ຊົ່ວຮ້າຍຂອງຂ້ອຍ, ເປັນພະຍານເພື່ອອຸປະນິໄສອັນຊອບທຳຂອງພຣະເຈົ້າ ແລະ ບອກໃຫ້ທຸກຄົນໃຊ້ຂ້ອຍເປັນຕົວຢ່າງເພື່ອຮຽນຮູ້ສິ່ງທີ່ບໍ່ຄວນເຮັດເພື່ອທີ່ພວກເຂົາຈະບໍ່ຍ່າງໄປຕາມເສັ້ນທາງຂອງການຕໍ່ຕ້ານພຣະເຈົ້າຄືດັ່ງວິທີທີ່ຂ້ອຍໄດ້ເຮັດ.

ໃນໜ້າທີ່ຂອງຂ້ອຍຫຼັງຈາກນັ້ນ, ຂ້ອຍຍົກຍ້ອງຢ່າງມີສະຕິ ແລະ ເປັນພະຍານຕໍ່ພຣະເຈົ້າ ແລະ ສົນທະນາຕາມຄວາມປະສົງຂອງພຣະອົງ, ຄວາມຕ້ອງການຂອງພຣະອົງ ແລະ ຄວາມຮັກຂອງພຣະອົງສໍາລັບມະນຸດ. ຂ້ອຍໄດ້ເປີດເຜີຍການເສື່ອມໂຊມຂອງຕົວຂ້ອຍເອງ, ຄວາມຂີ້ລ້າຍຂອງຂ້ອຍ ແລະ ແຮງຈູງໃຈທີ່ຢູ່ເບື້ອງຫຼັງການກະທໍາຂອງຂ້ອຍ. ຂ້ອຍເປີດໃຈ ແລະ ສົນທະນາກ່ຽວກັບວິທີທີ່ພຣະທໍາຂອງພຣະເຈົ້າໄດ້ຊີ້ນຳຂ້ອຍໃຫ້ຮູ້ຈັກຕົວເອງ ແລະ ປະຕິບັດຄວາມຈິງ. ດ້ວຍວິທີນີ້, ອ້າຍເອື້ອຍນ້ອງຂອງຂ້ອຍຫຼາຍຄົນຈະຮູ້ວ່າຂ້ອຍເສື່ອມໂຊມຄືກັນ. ເມື່ອແກ້ໄຂບັນຫາຕ່າງໆຂອງຄົນອື່ນ, ບາງຄັ້ງຂ້ອຍຍັງຕ້ອງການອວດອົ່ງກ່ຽວກັບຜົນສໍາເລັດຕ່າງໆໃນອະດີດທີ່ຜ່ານມາຂອງຂ້ອຍ, ແຕ່ຂ້ອຍ ອະທິຖານຫາພຣະເຈົ້າທັນທີ ແລະ ປະຖິ້ມຕົວເອງ. ຂ້ອຍສະແຫວງຫາຄວາມຈິງກັບພວກເຂົາ ແລະ ສົນທະນາກ່ຽວກັບຫຼັກການຕ່າງໆຂອງການປະຕິບັດ. ການປະຕິບັດປະເພດນີ້ເຮັດໃຫ້ຂ້ອຍມີຄວາມສະຫງົບໃນໃຈຂອງຂ້ອຍ. ການປະຕິບັດໃຫ້ສອດຄ່ອງກັບພຣະທໍາຂອງພຣະເຈົ້າຮູ້ສຶກວິເສດ. ການທີ່ສາມາດປ່ຽນແປງ ແລະ ກັບຄືນສູ່ເສັ້ນທາງທີ່ຖືກຕ້ອງໄດ້ແມ່ນທັງໝົດຕ້ອງຂອບໃຈການຖືກພິພາກສາ, ລົງໂທດ ແລະ ລິຮານ ແລະ ຈັດການໂດຍພຣະເຈົ້າ. ຂອບໃຈພຣະເຈົ້າອົງຊົງລິດທານຸພາບສູງສຸດ!


70. ບໍ່ມີການໂອ້ອວດອີກຕໍ່ໄປ

ໂດຍ ໂມ່ເຫວີນ, ສະເປນ

ຂ້ານ້ອຍຈື່ໄດ້ວ່າຍ້ອນກັບໄປໃນປີ 2018, ຂ້ານ້ອຍເຮັດໜ້າທີ່ປະກາດຂ່າວປະເສີດໃນຄຣິດຕະຈັກ ແລະ ຕໍ່ມາ ຂ້ານ້ອຍໄດ້ຮັບຜິດຊອບວຽກງານນັ້ນ. ຂ້ານ້ອຍສາມາດເຫັນເຖິງບັນຫາ ແລະ ຂໍ້ຜິດພາດໃນໜ້າທີ່ຂອງອ້າຍເອື້ອຍນ້ອງຂອງຂ້ານ້ອຍ ແລະ ສາມາດແກ້ໄຂພວກມັນໄດ້ຜ່ານການໂອ້ລົມ, ສະນັ້ນ ທຸກຄົນຈຶ່ງມີຄວາມສຸກກັບຂ້ານ້ອຍ ແລະ ຂ້ານ້ອຍມີຄວາມຮູ້ສຶກສຳເລັດ. ຂ້ານ້ອຍເລີ່ມຮູ້ສຶກພໍໃຈກັບຕົນເອງຫຼາຍ ແລະ ຂ້ານ້ອຍດີກວ່າຄົນອື່ນໆ. ຂ້ານ້ອຍອົດບໍ່ໄດ້ທີ່ຈະໂອ້ອວດ. ຂ້ານ້ອຍຄິດວ່າ “ຂ້ານ້ອຍໄດ້ເຮັດຂໍ້ສະເໜີ ແລະ ແກ້ໄຂບັນຫາຂອງຜູ້ຄົນ ແລະ ທຸກຄົນກໍ່ປະທັບໃຈຂ້ານ້ອຍດີ. ຖ້າຂ້ານ້ອຍຊ່ວຍພວກເຂົາຫຼາຍກວ່າເກົ່າ, ຂ້ານ້ອຍກໍ່ຈະເຖິງກັບເຮັດໃຫ້ຕົນເອງເບິ່ງຄືກັບວ່າມີຄວາມສາມາດຫຼາຍກວ່າພວກເຂົາ. ຫຼັງຈາກນັ້ນ ພວກເຂົາກໍ່ເຄົາລົບຂ້ານ້ອຍເປັນຢ່າງສູງ”. ໃນການເຕົ້າໂຮມຂອງມື້ໜຶ່ງ, ອ້າຍລູເວົ້າວ່າລາວໄດ້ພົບກັບເພື່ອນຮ່ວມງານທາງສາສະໜາຄົນໜຶ່ງ ໃນຂະນະທີ່ກຳລັງເຜີຍແຜ່ຂ່າວປະເສີດ. ຜູ້ຊາຍຄົນນັ້ນເປັນນັກເທດສະໜາເປັນເວລາຫຼາຍກວ່າ 20 ປີ ແລະ ເປັນຜູ້ເຊື່ອທີ່ແທ້ຈິງ, ແຕ່ລາວມີແນວຄິດທາງສາສະໜາທີ່ໜັກແໜ້ນ. ອ້າຍລູໂອ້ລົມກັບລາວ, ແຕ່ລາວຈະບໍ່ຍອມຮັບຂ່າວປະເສີດ ແລະ ອ້າຍລູກໍ່ບໍ່ຮູ້ວ່າຈະເຮັດແນວໃດໃນຕອນນີ້. ຂ້ານ້ອຍຄິດກັບຕົນເອງວ່າ “ຜູ້ຊາຍຄົນນີ້ເປັນຜູ້ເຊື່ອທີ່ແທ້ຈິງ ແລະ ຕ້ອງການໄດ້ຍິນການໂອ້ລົມ. ເຈົ້າລົ້ມເຫຼວທີ່ຈະເຮັດໃຫ້ລາວປ່ຽນຄວາມເຊື່ອ ເພາະເຈົ້າບໍ່ໄດ້ໂອ້ລົມກ່ຽວກັບຄວາມຈິງໃຫ້ຊັດເຈນພໍ. ຂ້ານ້ອຍເຄີຍພົບກັບສິ່ງແບບນີ້ມາກ່ອນ, ສະນັ້ນ ນີ້ຈຶ່ງເປັນໂອກາດຂອງຂ້ານ້ອຍທີ່ຈະບອກເຈົ້າກ່ຽວກັບມັນທັງໝົດ”. ຂ້ານ້ອຍເວົ້າກັບພວກເຂົາວ່າ “ຂ້ານ້ອຍບໍ່ເຫັນວ່າມີຫຍັງຫຍຸ້ງຍາກໃນທີ່ນີ້. ເຈົ້າຕ້ອງສຸມໃສ່ປະເດັນຫຼັກ ແລະ ໂອ້ລົມຢ່າງຊັດເຈນ. ຖ້າລາວເຕັມໃຈທີ່ຈະຮັບຟັງ ແລະ ເຈົ້າແກ້ໄຂບັນຫາຂອງລາວ, ລາວຈະບໍ່ຍອມຮັບມັນໄດ້ແນວໃດ? ເພື່ອນຮ່ວມງານຊາງເຄີຍມີແນວຄິດຫຼາຍ ສະນັ້ນ ຂ້ານ້ອຍຈຶ່ງໂຕ້ແຍ້ງແນວຄິດທີ່ໜັກແໜ້ນທີ່ສຸດຂອງລາວຜ່ານການໂອ້ລົມ ແລະ ຫຼັງຈາກນັ້ນກໍ່ດຳເນີນການຕໍ່ກັບແນວຄິດຕໍ່ໄປ. ລາວຍອມຮັບຂ່າວປະເສີດໃນທີ່ສຸດ. ເຈົ້າຕ້ອງໂອ້ລົມຢ່າງຊັດເຈນ ເມື່ອກຳລັງເປັນພະຍານກ່ຽວກັບພາລະກິດຂອງພຣະເຈົ້າ”. ຫຼັງຈາກນັ້ນ, ຂ້ານ້ອຍກໍ່ບອກພວກເຂົາກ່ຽວກັບບັນຫາທັງໝົດທີ່ຜູ້ຄົນທີ່ຂ້ານ້ອຍເທດສະໜາໃຫ້ມີ, ຂ້ານ້ອຍໂອ້ລົມແນວໃດເພື່ອແກ້ໄຂບັນຫາເຫຼົ່ານັ້ນ ແລະ ພວກເຂົາຍອມຮັບຂ່າວປະເສີດແນວໃດ. ຂ້ານ້ອຍເລົ່າປະສົບການເຫຼົ່ານີ້ຢ່າງລະອຽດຫຼາຍ ໂດຍແນ່ໃຈວ່າໄດ້ລະບຸທຸກສິ່ງ, ເພື່ອວ່າພວກເຂົາທຸກຄົນຈະເຫັນວ່າຂ້ານ້ອຍມີຄວາມສາມາດສໍ່າໃດ. ຫຼັງຈາກນັ້ນ, ທຸກຄົນກໍ່ຍົກຍ້ອງຂ້ານ້ອຍ ແລະ ເອື້ອຍຄົນໜຶ່ງໄດ້ເວົ້າວ່າ “ເຈົ້າເວົ້າໄດ້ກົງປະເດັນແທ້ໆ. ເປັນຫຍັງຂ້ານ້ອຍຈຶ່ງບໍ່ສາມາດເຫັນແບບນີ້ໄດ້?” ຂ້ານ້ອຍເວົ້າວ່າມັນລ້ວນແລ້ວແຕ່ເປັນການຊີ້ນໍາຂອງພຣະເຈົ້າ, ແຕ່ພາຍໃນ ຂ້ານ້ອຍກໍ່ຮູ້ສຶກຊື່ນຊົມຍິນດີ. ບາງຄັ້ງ ເມື່ອພວກເຮົາກຳລັງສົນທະນາກ່ຽວກັບວຽກງານ, ຂ້ານ້ອຍກໍ່ຈະພິຈາລະນາສິ່ງທີ່ຈະເວົ້າເພ່ືອເຮັດໃຫ້ທຸກຄົນຄິດວ່າຂ້ານ້ອຍກຳລັງພິຈາລະນາ ແລະ ວິເຄາະລາຍລະອຽດທຸກຢ່າງ, ຂ້ານ້ອຍມີຄວາມສາມາດ, ສະຫຼາດ ແລະ ດີກວ່າຄົນອື່ນ. ເມື່ອມັນຮອດຜຽນທີ່ຂ້ານ້ອຍຕ້ອງຄິດພິຈາລະນາ, ຂ້ານ້ອຍກໍ່ຈະສືບຕໍ່ໄປເລື້ອຍໆ ແລະ ຄຳວ່າ “ຂ້ານ້ອຍ” ຈະຢູ່ໃນຮີມສົບຂອງຂ້ານ້ອຍຢູ່ສະເໝີ. “ຂ້ານ້ອຍຄິດວ່ານີ້” ແລະ “ຂ້ານ້ອຍແກ້ໄຂນັ້ນ”. “ຂ້ານ້ອຍ, ຂ້ານ້ອຍ, ຂ້ານ້ອຍ...”. ຂ້ານ້ອຍລະບຸທິດສະດີ ແລະ ແນວຄິດຂອງຂ້ານ້ອຍ ແລະ ວິເຄາະພວກມັນທັງໝົດຢ່າງລະອຽດ. ເມື່ອເວລາຜ່ານໄປ, ຄົນອື່ນກໍ່ເລີ່ມເພິ່ງພາຂ້ານ້ອຍ, ສະນັ້ນ ພວກເຂົາຈຶ່ງບໍ່ຮູ້ຈັກທີ່ຈະສະແຫວງຫາຫຼັກການ ເມື່ອເກີດບັນຫາຂຶ້ນ. ເມື່ອກຳລັງສົນທະນາກ່ຽວກັບວຽກງານ, ບາງຄັ້ງ ພວກເຂົາກໍ່ຈະຂໍໃຫ້ຂ້ານ້ອຍເວົ້າກ່ອນ, ກ່ອນທີ່ຈະເພີ່ມບາງສິ່ງດ້ວຍຕົວພວກເຂົາເອງ. ບາງຄັ້ງ ຄວາມຄິດໜຶ່ງຈະປາກົດຂຶ້ນຢ່າງໄວຜ່ານຄວາມຄິດຂອງຂ້ານ້ອຍ: “ຖ້າຂ້ານ້ອຍສືບຕໍ່ແບບນີ້, ຜູ້ຄົນຈະຈົບລົງດ້ວຍການບູຊາຂ້ານ້ອຍບໍ?” ແຕ່ຫຼັງຈາກນັ້ນ ຂ້ານ້ອຍກໍ່ຄິດວ່າ “ຂ້ານ້ອຍບໍ່ໄດ້ບັງຄັບໃຫ້ຜູ້ໃດມາຮັບຟັງຂ້ານ້ອຍ. ຂ້ານ້ອຍພຽງແຕ່ລະບຸມຸມມອງຂອງຂ້ານ້ອຍ. ອີກຢ່າງ, ການມີຄວາມຫ້າວຫັນເປັນວິທີການທີ່ດີ ແລະ ມີຄວາມຮັບຜິດຊອບ”. ຂ້ານ້ອຍບໍ່ໄດ້ຄິດຫຼາຍກ່ຽວກັບເລື່ອງນັ້ນ ແລະ ພຽງແຕ່ດຳເນີນການຕໍ່.

ຕໍ່ມາ ພວກເຮົາໄດ້ພົບກັບຄວາມຫຍຸ້ງຍາກຫຼາຍຢ່າງໃນການເຜີຍແຜ່ຂ່າວປະເສີດ ແລະ ອ້າຍເອື້ອຍນ້ອງກໍ່ທໍ້ໃຈພໍສົມຄວນ. ຂ້ານ້ອຍກໍ່ຮູ້ສຶກແບບດຽວກັນ. ຂ້ານ້ອຍຕ້ອງການເປີດໃຈກັບທຸກຄົນວ່າຂ້ານ້ອຍຮູ້ສຶກແນວໃດ, ແຕ່ຂ້ານ້ອຍເປັນຄົນທີ່ຮັບຜິດຊອບ, ສະນັ້ນ ຖ້າຂ້ານ້ອຍຄິດລົບງ່າຍແບບນີ້, ຂ້ານ້ອຍຈະບໍ່ປາກົດວ່າອ່ອນແອບໍ? ຄົນອື່ນຈະຄິດແນວໃດກ່ຽວກັບຂ້ານ້ອຍ ຖ້າພວກເຂົາຮູ້ວ່າວຸດທິພາວະຂອງຂ້ານ້ອຍມີໜ້ອຍຫຼາຍ? ຄວາມປະທັບໃຈທີ່ດີຂອງພວກເຂົາສຳລັບຂ້ານ້ອຍຈະບໍ່ຖືກທຳລາຍບໍ? ຂ້ານ້ອຍສົງໄສວ່າ “ຖ້າຂ້ານ້ອຍເວົ້າກ່ຽວກັບທາງເຂົ້າທີ່ດີ ແລະ ນໍາພາທຸກຄົນໃນທາງທີ່ດີ, ສິ່ງນັ້ນຈະບໍ່ເຮັດໃຫ້ທຸກຄົນໄດ້ຮັບແຮງຜັກດັນບໍ?” ສະນັ້ນ ໃນການໂອ້ລົມທຸກຄັ້ງ ຂ້ານ້ອຍຈຶ່ງໃຫ້ຄວາມສຳຄັນກັບວິທີການທີ່ຂ້ານ້ອຍຜະເຊີນໜ້າຢ່າງຄິດບວກ ເມື່ອຂ້ານ້ອຍປະສົບບັນຫາ, ຂ້ານ້ອຍເພິ່ງພາພຣະເຈົ້າແນວໃດຜ່ານຄວາມຍາກລຳບາກ ແລະ ຂ້ານ້ອຍລຸກຂຶ້ນເພື່ອຜະເຊີນໜ້າກັບຄວາມທ້າທາຍແນວໃດ. ທຸກຄົນຄິດວ່າຂ້ານ້ອຍມີວຸດທິພາວະ ແລະ ສາມາດຈັດການກັບສິ່ງຕ່າງໆ. ພວກເຂົາທຸກຄົນຊື່ນຊົມຂ້ານ້ອຍ. ບາງຄັ້ງ ເມື່ອກຳລັງສົນທະນາວຽກງານກັບຄົນອື່ນ, ຂ້ານ້ອຍກໍ່ຈະເປີດເຜີຍວ່າຂ້ານ້ອຍຢູ່ພາຍໃຕ້ຄວາມກົດດັນໃນໜ້າທີ່ຂອງຂ້ານ້ອຍ, ຂ້ານ້ອຍຫຍຸ້ງວຽກຫຼາຍຈົນຂ້ານ້ອຍເກືອບບໍ່ມີເວລາກິນເຂົ້າ ຫຼື ພັກຜ່ອນ ເພື່ອວ່າພວກເຂົາຈະຮູ້ວ່າຂ້ານ້ອຍທົນທຸກຫຼາຍສໍ່າໃດ. ໃນການເຕົ້າໂຮມ, ຂ້ານ້ອຍບໍ່ໄດ້ຕຶກຕອງພຣະທຳຂອງພຣະເຈົ້າ ຫຼື ໄຕ່ຕອງກ່ຽວກັບຕົນເອງ, ແຕ່ຄິດພຽງແຕ່ກ່ຽວກັບວິທີການເຮັດໃຫ້ທຸກຄົນຄິດວ່າການໂອ້ລົມຂອງຂ້ານ້ອຍເລິກເຊິ່ງ ແລະ ມີນໍ້າໜັກ. ໂດຍບໍ່ຮູ້ຕົວ, ຂ້ານ້ອຍຈະເທດສະໜາຄຳສັ່ງສອນບາງຢ່າງທີ່ອວດດີ ແລະ ຂ້ານ້ອຍຊື່ນຊົມແທ້ໆທີ່ໄດ້ເຫັນຄົນອື່ນເຮັດທ່າທາງເຫັນດີນໍາ. ຕະຫຼອດເວລາ, ບາງຄົນໄດ້ເລີ່ມຖາມຂ້ານ້ອຍກ່ອນເມື່ອໃດກໍ່ຕາມທີ່ພວກເຂົາມີບັນຫາໃນໜ້າທີ່ຂອງພວກເຂົາ. ແມ່ນແຕ່ເມື່ອພວກເຂົາສາມາດແກ້ໄຂມັນດ້ວຍຕົວພວກເຂົາເອງດ້ວຍຄວາມຄິດທີ່ເລັກນ້ອຍ, ພວກເຂົາກໍ່ຍັງສະແຫວງຫາຄຳຄິດເຫັນຂອງຂ້ານ້ອຍກ່ອນ. ພວກເຂົາບອກຂ້ານ້ອຍກ່ຽວກັບສະພາວະຂອງພວກເຂົາ ແລະ ຄວາມຄິດທີ່ຢູ່ໃນສ່ວນເລິກທີ່ສຸດຂອງພວກເຂົາ ແລະ ຂ້ານ້ອຍພໍໃຈຫຼາຍທີ່ໄດ້ຮູ້ວ່າພວກເຂົາໄວ້ວາງໃຈຂ້ານ້ອຍ. ເມື່ອເວລາຜ່ານໄປ, ຂ້ານ້ອຍກໍ່ປາກົດວ່າຫຍຸ້ງວຽກຫຼາຍ ແຕ່ຂ້ານ້ອຍບໍ່ສາມາດຮູ້ສຶກເຖິງແສງສະຫວ່າງຫຍັງຈາກພຣະວິນຍານບໍລິສຸດ ເມື່ອກຳລັງອ່ານພຣະທຳຂອງພຣະເຈົ້າ. ເມື່ອກຳລັງສົນທະນາວຽກງານກັບຄົນອື່ນ, ຂໍ້ສະເໜີທັງໝົດຂອງຂ້ານ້ອຍນັ້ນໄຮ້ຄ່າ ແລະ ຂ້ານ້ອຍບໍ່ສາມາດເຫັນແມ່ນແຕ່ບັນຫາທີ່ຊັດເຈນທີ່ສຸດໃນວຽກງານຂອງພວກເຮົາ. ໃນທີ່ສຸດ ຂ້ານ້ອຍກໍ່ຮູ້ວ່າຂ້ານ້ອຍຢູ່ໃນສະພາວະທີ່ຮ້າຍແຮງ. ຄວາມອວດດີຂອງຂ້ານ້ອຍໄດ້ຫາຍໄປທັງໝົດ. ຂ້ານ້ອຍເຄີຍຄິດວ່າຂ້ານ້ອຍໜ້າຊື່ນຊົມເປັນຢ່າງຍິ່ງ, ແຕ່ໃນທັນໃດນັ້ນ ຂ້ານ້ອຍກໍ່ຮູ້ສຶກຄືກັບຄົນປັນຍາອ່ອນຢ່າງສິ້ນເຊີງ ໂດຍບໍ່ມີຫຍັງໃຫ້ໂອ້ອວດ. ມີຄວາມມືດມົວ ແລະ ຄວາມເຈັບປວດຫຼາຍຢ່າງໃນວິນຍານຂອງຂ້ານ້ອຍ.

ມື້ໜຶ່ງ ຂ້ານ້ອຍກຳລັງລົມກັບອ້າຍນ້ອງສອງຄົນ ເມື່ອອ້າຍຊູເວົ້າວ່າ “ຂ້ານ້ອຍຮູ້ຈັກເຈົ້າເປັນຊົ່ວໄລຍະໜຶ່ງແລ້ວໃນຕອນນີ້ ແລະ ເຈົ້າກໍ່ຍົກຍ້ອງ ແລະ ໂອ້ອວດຕົນເອງຢູ່ສະເໝີ. ເຈົ້າເກືອບບໍ່ກ່າວເຖິງຄວາມເສື່ອມຊາມ ຫຼື ຂໍ້ຜິດພາດຂອງເຈົ້າໃນການໂອ້ລົມ ແຕ່ເວົ້າກ່ຽວກັບຈຸດດີຂອງເຈົ້າເປັນສ່ວນໃຫຍ່ ເຊິ່ງເຮັດໃຫ້ຂ້ານ້ອຍຄິດວ່າເຈົ້າເກັ່ງ ແລະ ເຄົາລົບເຈົ້າ. ເມື່ອມີບັນຫາໃນວຽກງານຂອງຂ້ານ້ອຍ, ເຈົ້າກໍ່ບໍ່ໂອ້ລົມກ່ຽວກັບຫຼັກການແຫ່ງຄວາມຈິງ, ແຕ່ພຽງແຕ່ເວົ້າກ່ຽວກັບສິ່ງທີ່ເຈົ້າໄດ້ເຮັດ ແລະ ວິທີທີ່ເຈົ້າແກ້ໄຂບັນຫາ, ສະນັ້ນ ຂ້ານ້ອຍຈຶ່ງຄິດວ່າເຈົ້າອັດສະຈັນ ແລະ ດີກວ່າພວກເຮົາທີ່ເຫຼືອ...” ຂ້ານ້ອຍບໍ່ເຕັມໃຈແທ້ໆທີ່ຈະຍອມຮັບສິ່ງນີ້ຈາກອ້າຍຊູ ໂດຍສະເພາະເມື່ອລາວເວົ້າວ່າຂ້ານ້ອຍຍົກຍ້ອງຕົນເອງ ແລະ ໂອ້ອວດຢູ່ສະເໝີ. ຄຳເວົ້າເຫຼົ່ານີ້ກ້ອງຢູ່ໃນຫົວຂອງຂ້ານ້ອຍ. ເຖິງແມ່ນຂ້ານ້ອຍບໍ່ໄດ້ໂຕ້ຖຽງ, ຂ້ານ້ອຍກໍ່ຮູ້ສຶກຕໍ່ຕ້ານຫຼາຍໃນສິ່ງທີ່ລາວເວົ້າ. “ຂ້ານ້ອຍບໍ່ເຄີຍຂໍໃຫ້ເຈົ້າເທີດທູນຂ້ານ້ອຍ. ຂ້ານ້ອຍຊົ່ວຄືກັບທີ່ເຈົ້າເວົ້າແທ້ໆບໍ?” ຂ້ານ້ອຍຄິດ. ຂ້ານ້ອຍບໍ່ສາມາດຍອມຮັບມັນໄດ້ແທ້ໆ, ສະນັ້ນ ຂ້ານ້ອຍຈຶ່ງຖາມນ້ອງອີກຄົນໜຶ່ງວ່າລາວຄິດແນວໃດ. ດ້ວຍຄວາມປະຫຼາດໃຈຂອງຂ້ານ້ອຍ, ລາວກໍ່ເວົ້າວ່າ “ເຈົ້າບໍ່ເຄີຍເວົ້າກ່ຽວກັບຄວາມເສື່ອມຊາມ ຫຼື ຂໍ້ຜິດພາດຂອງເຈົ້າ. ຂ້ານ້ອຍບໍ່ເຂົ້າໃຈເຈົ້າອີກຕໍ່ໄປ”. ສິ່ງນີ້ເຮັດໃຫ້ຂ້ານ້ອຍຮູ້ສຶກບໍ່ດີຍິ່ງຂຶ້ນ. “ລາວສາມາດເວົ້າໄດ້ແນວໃດວ່າລາວບໍ່ເຂົ້າໃຈຂ້ານ້ອຍອີກຕໍ່ໄປ? ຂ້ານ້ອຍຍາກທີ່ຈະເຂົ້າໃຈຂະໜາດນັ້ນບໍ?” ຂ້ານ້ອຍຕ້ອງການເວົ້າບາງສິ່ງທີ່ຮັບເອົາກຽດສັກສີບາງຢ່າງຂອງຂ້ານ້ອຍຄືນແທ້ໆ, ແຕ່ເມື່ອເຫັນພວກເຂົາທັງສອງຄົນໄດ້ລິຮານ ແລະ ຈັດການກັບຂ້ານ້ອຍແບບນັ້ນ ຂ້ານ້ອຍກໍ່ຮູ້ວ່າຕ້ອງມີເຫດຜົນ. ຖ້າສິ່ງທີ່ພວກເຂົາເວົ້າເປັນຄວາມຈິງ, ແລ້ວຂ້ານ້ອຍກໍ່ມີບັນຫາແທ້ໆ!

ຂ້ານ້ອຍບໍ່ເສຍເວລາທີ່ຈະຊອກຫາພຣະທຳບາງຂໍ້ຂອງພຣະເຈົ້າທີ່ເປີດໂປງຜູ້ຄົນທີ່ຍົກຍ້ອງ ແລະ ເປັນພະຍານໃຫ້ກັບພວກເຂົາເອງ. ຂ້ານ້ອຍໄດ້ອ່ານສິ່ງນີ້: “ການຍົກຍ້ອງ ແລະ ການເປັນພະຍານໃຫ້ກັບຕົນເອງ, ການໂອ້ອວດຕົນເອງ, ການພະຍາຍາມເຮັດໃຫ້ຜູ້ຄົນເຄົາລົບພວກເຂົາຢ່າງສູງ, ມະນຸດຊາດທີ່ເສື່ອມຊາມສາມາດເຮັດສິ່ງເຫຼົ່ານີ້. ນີ້ແມ່ນວິທີທີ່ຜູ້ຄົນມີປະຕິກິລິຍາໂດຍສັນຊາດຕະຍານ ເມື່ອພວກເຂົາຖືກປົກຄອງໂດຍທຳມະຊາດຊາຕານຂອງພວກເຂົາ ແລະ ມັນເປັນສິ່ງປົກກະຕິສຳລັບມະນຸດຊາດທີ່ເສື່ອມຊາມທັງປວງ. ຜູ້ຄົນຍົກຍ້ອງ ແລະ ເປັນພະຍານໃຫ້ກັບຕົນເອງແນວໃດ? ພວກເຂົາບັນລຸຈຸດປະສົງນີ້ແນວໃດ? ວິທີໜຶ່ງຄືການເປັນພະຍານວ່າພວກເຂົາໄດ້ທົນທຸກຫຼາຍສໍ່າໃດ, ພວກເຂົາໄດ້ເຮັດວຽກຫຼາຍສໍ່າໃດ ແລະ ພວກເຂົາໄດ້ເສຍສະລະຕົນເອງຫຼາຍສໍ່າໃດ. ພວກເຂົາເວົ້າກ່ຽວກັບສິ່ງເຫຼົ່ານີ້ໃນຮູບແບບຂອງທຶນສ່ວນຕົວ. ນັ້ນກໍຄື ພວກເຂົາໃຊ້ສິ່ງເຫຼົ່ານີ້ເພື່ອເປັນທຶນທີ່ພວກເຂົາຍົກຍ້ອງຕົນເອງ, ເຊິ່ງເຮັດໃຫ້ພວກເຂົາມີຕຳແໜ່ງທີ່ສູງກວ່າ, ໜັກແໜ້ນກວ່າ, ໝັ້ນຄົງກວ່າໃນຄວາມຄິດຂອງຜູ້ຄົນ ເພື່ອວ່າອີກຫຼາຍຄົນຈະນັບຖື, ຊົມເຊີຍ, ເຄົາລົບ ແລະ ເຖິງກັບເຫຼື້ອມໃສ, ບູຊາ ແລະ ຕິດຕາມພວກເຂົາ. ນີ້ແມ່ນຜົນສຸດທ້າຍ. ສິ່ງຕ່າງໆທີ່ພວກເຂົາເຮັດເພື່ອບັນລຸຈຸດປະສົງນີ້ ນັ້ນກໍຄື ການທີ່ພວກເຂົາຍົກຍ້ອງ ແລະ ເປັນພະຍານໃຫ້ກັບຕົນເອງ ແມ່ນສົມເຫດສົມຜົນບໍ? ພວກມັນບໍ່ສົມເຫດສົມຜົນ. ພວກມັນຢູ່ເໜືອຂອບເຂດຄວາມສົມເຫດສົມຜົນ. ຄົນເຫຼົ່ານີ້ບໍ່ມີຢາງອາຍ: ພວກເຂົາເປັນພະຍານໂດຍໄຮ້ຢາງອາຍກ່ຽວກັບສິ່ງທີ່ພວກເຂົາໄດ້ເຮັດສຳລັບພຣະເຈົ້າ ແລະ ພວກເຂົາໄດ້ທົນທຸກຫຼາຍສໍ່າໃດສຳລັບພຣະອົງ. ພວກເຂົາເຖິງກັບໂອ້ອວດພອນສະຫວັນ, ຄວາມສາມາດ, ປະສົບການ ແລະ ທັກສະທີ່ພິເສດ ຫຼື ເຕັກນິກທີ່ສະຫຼາດຂອງພວກເຂົາໃນການປະພຶດຕົນ ແລະ ວິທີການທີ່ພວກເຂົາໃຊ້ເພື່ອລໍ້ຫຼິ້ນກັບຜູ້ຄົນ. ວິທີການທີ່ພວກເຂົາຍົກຍ້ອງ ແລະ ເປັນພະຍານໃຫ້ກັບຕົນເອງແມ່ນເພື່ອໂອ້ອວດຕົນເອງ ແລະ ດູຖູກຄົນອື່ນ. ພວກເຂົາຍັງປິດບັງ ແລະ ປົກປິດຕົນເອງ, ເຊື່ອງຄວາມອ່ອນແອ, ຂໍ້ບົກຜ່ອງ ແລະ ຄວາມລົ້ມເຫຼວຂອງພວກເຂົາຈາກຜູ້ຄົນ ເພື່ອວ່າຜູ້ຄົນເຫຼົ່ານັ້ນຈະເຫັນພຽງຄວາມສະຫຼາດຂອງພວກເຂົາ. ພວກເຂົາເຖິງກັບບໍ່ກ້າບອກຄົນອື່ນ ເມື່ອພວກເຂົາຮູ້ສຶກຄິດລົບ; ພວກເຂົາຂາດຄວາມກ້າຫານທີ່ຈະເປີດໃຈ ແລະ ໂອ້ລົມກັບຄົນເຫຼົ່ານັ້ນ ແລະ ເມື່ອພວກເຂົາເຮັດບາງສິ່ງທີ່ບໍ່ຖືກຕ້ອງ, ພວກເຂົາກໍຈະເຮັດສຸດຄວາມສາມາດຂອງພວກເຂົາເພື່ອປິດບັງມັນ ແລະ ປົກປິດມັນ. ພວກເຂົາບໍ່ເຄີຍກ່າວເຖິງອັນຕະລາຍທີ່ພວກເຂົາສ້າງຕໍ່ເຮືອນຂອງພຣະເຈົ້າໃນຊ່ວງທີ່ປະຕິບັດໜ້າທີ່ຂອງພວກເຂົາ. ເຖິງຢ່າງໃດກໍຕາມ, ເມື່ອພວກເຂົາໄດ້ປະກອບສ່ວນບາງຢ່າງທີ່ເລັກນ້ອຍ ຫຼື ບັນລຸຄວາມສຳເລັດບາງຢ່າງທີ່ເລັກນ້ອຍ, ພວກເຂົາກໍຟ້າວໂອ້ອວດ. ພວກເຂົາບໍ່ສາມາດລໍຖ້າທີ່ຈະໃຫ້ໂລກທັງປວງຮູ້ຈັກວ່າພວກເຂົາມີຄວາມສາມາດຫຼາຍສໍ່າໃດ, ຄວາມສາມາດຂອງພວກເຂົາມີສູງສໍ່າໃດ, ພວກເຂົາເກັ່ງສໍ່າໃດ ແລະ ພວກເຂົາດີກວ່າຄົນທໍາມະດາສໍ່າໃດ. ນີ້ບໍ່ແມ່ນວິທີການຍົກຍ້ອງ ແລະ ເປັນພະຍານໃຫ້ກັບຕົນເອງບໍ? ການຍົກຍ້ອງ ແລະ ການເປັນພະຍານໃຫ້ກັບຕົນເອງນີ້ແມ່ນຢູ່ພາຍໃນຂອບເຂດທີ່ສົມເຫດສົມຜົນຂອງຄວາມເປັນມະນຸດທີ່ປົກກະຕິບໍ? ມັນບໍ່ແມ່ນ. ສະນັ້ນ ເມື່ອຜູ້ຄົນເຮັດແບບນີ້, ໂດຍທົ່ວໄປແລ້ວ ອຸປະນິໄສແບບໃດທີ່ກຳລັງຖືກສຳແດງອອກ? ອຸປະນິໄສທີ່ອວດດີແມ່ນໜຶ່ງໃນການສຳແດງອອກຫຼັກ, ຕາມມາດ້ວຍຄວາມຫຼອກລວງ ເຊິ່ງກ່ຽວຂ້ອງກັບການເຮັດທຸກສິ່ງທີ່ສາມາດເຮັດໄດ້ເພື່ອໃຫ້ຜູ້ຄົນເຄົາລົບນັບຖືພວກເຂົາຢ່າງສູງ. ເລື່ອງລາວຂອງພວກເຂົາແມ່ນຮັດກຸມຢ່າງສິ້ນເຊີງ; ຄຳເວົ້າຂອງພວກເຂົາປະກອບມີແຮງຜັກດັນ ແລະ ແຜນອຸບາຍຢ່າງຊັດເຈນ ແລະ ພວກເຂົາໄດ້ຄົ້ນພົບວິທີທາງທີ່ຈະເຊື່ອງຂໍ້ແທ້ຈິງຂອງການໂອ້ອວດຂອງພວກເຂົາ, ແຕ່ຜົນຕາມມາຈາກສິ່ງທີ່ພວກເຂົາເວົ້າກໍຄືຜູ້ຄົນຍັງຖືກເຮັດໃຫ້ຮູ້ສຶກວ່າພວກເຂົາດີກວ່າຄົນອື່ນ, ບໍ່ມີຜູ້ໃດທຽບເທົ່າກັບພວກເຂົາ, ທຸກຄົນດ້ອຍກວ່າພວກເຂົາ. ແລ້ວຜົນຕາມມານີ້ບໍ່ໄດ້ຖືກບັນລຸຜ່ານວິທີການປົກປິດບໍ? ອຸປະນິໄສແບບໃດຢູ່ໃນໃຈກາງຂອງວິທີການດັ່ງກ່າວ? ແລ້ວມີອົງປະກອບໃດໃນຄວາມຊົ່ວຮ້າຍບໍ? ນີ້ແມ່ນປະເພດຂອງອຸປະນິໄສທີ່ຊົ່ວຮ້າຍ. ມັນສາມາດເຫັນໄດ້ວ່າວິທີການເຫຼົ່ານີ້ທີ່ພວກເຂົານໍາໃຊ້ແມ່ນຖືກຊີ້ນໍາໂດຍອຸປະນິໄສທີ່ຫຼອກລວງ, ແລ້ວເປັນຫຍັງເຮົາຈຶ່ງເວົ້າວ່າມັນຊົ່ວຮ້າຍ? ສິ່ງນີ້ມີຄວາມເຊື່ອມໂຍງຫຍັງກັບຄວາມຊົ່ວຮ້າຍ? ພວກເຈົ້າຄິດວ່າແນວໃດ: ພວກເຂົາສາມາດເປີດໃຈກ່ຽວກັບຈຸດປະສົງຂອງພວກເຂົາໃນການຍົກຍ້ອງ ແລະ ການເປັນພະຍານໃຫ້ກັບຕົນເອງບໍ? ບໍ່. ມີຄວາມປາຖະໜາໃນສ່ວນເລິກໃນຫົວໃຈຂອງພວກເຂົາຢູ່ສະເໝີ ແລະ ສິ່ງທີ່ພວກເຂົາເວົ້າ ແລະ ເຮັດກໍເປັນການຊ່ວຍເຫຼືອຄວາມປາຖະໜານັ້ນ ແລະ ດ້ວຍເຫດນັ້ນ ຈຸດປະສົງ ແລະ ແຮງຜັກດັນໃນສ່ວນເລິກໃນຫົວໃຈຂອງພວກເຂົາກ່ຽວກັບສິ່ງທີ່ພວກເຂົາເວົ້າ ແລະ ເຮັດຈຶ່ງຖືກເກັບໄວ້ເປັນຄວາມລັບແທ້ໆ. ຕົວຢ່າງ: ພວກເຂົາຈະໃຊ້ການຊີ້ນໍາຢ່າງຜິດໆ ຫຼື ກົນລະຍຸດທີ່ຄຸມເຄືອເພື່ອບັນລຸຈຸດປະສົງເຫຼົ່ານີ້. ຄວາມລັບດັ່ງກ່າວບໍ່ແມ່ນເລ້ຫຼ່ຽມໂດຍທຳມະຊາດບໍ? ແລ້ວການມີເລ້ຫຼ່ຽມດັ່ງກ່າວຈະບໍ່ຖືກເອີ້ນວ່າຊົ່ວຮ້າຍບໍ? (ແມ່ນແລ້ວ.) ແນ່ນອນ ມັນສາມາດຖືກເອີ້ນວ່າຊົ່ວຮ້າຍ ແລະ ມັນຝັງເລິກກວ່າການຫຼອກລວງ” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີສີ່: ພວກເຂົາເຊີດຊູ ແລະ ເປັນພະຍານກ່ຽວກັບພວກເຂົາເອງ). ຂ້ານ້ອຍຄິດວ່າຂ້ານ້ອຍໄດ້ປະພຶດແນວໃດໃນໜ້າທີ່ຂອງຂ້ານ້ອຍ: ເມື່ອອ້າຍເອື້ອຍນ້ອງມີບັນຫາ, ຂ້ານ້ອຍກໍ່ເຮັດຄືກັບວ່າຂ້ານ້ອຍກຳລັງໂອ້ລົມ ແລະ ຊ່ວຍເຫຼືອພວກເຂົາ, ເວົ້າກ່ຽວກັບວິທີການແກ້ໄຂບັນຫາເພື່ອໂອ້ອວດຄວາມສາມາດຂອງຂ້ານ້ອຍໃນວຽກງານ ແລະ ເຮັດໃຫ້ທຸກຄົນຄິດວ່າຂ້ານ້ອຍມີຄວາມສາມາດຫຼາຍກວ່າພວກເຂົາ. ເມື່ອກຳລັງສົນທະນາວຽກງານ, ຄຳທຳອິດທີ່ອອກມາຈາກປາກຂອງຂ້ານ້ອຍກໍ່ຄື “ຂ້ານ້ອຍ” ເພື່ອເຮັດໃຫ້ຕົນເອງໄດ້ສະແດງອອກ, ເຮັດໃຫ້ຜູ້ຄົນຄິດວ່າຂ້ານ້ອຍຮູ້ມັນທັງໝົດ ເພື່ອວ່າພວກເຂົາຈະເທີດທູນຂ້ານ້ອຍ. ຂ້ານ້ອຍເຊື່ອງຄວາມຄິດລົບ ແລະ ຄວາມເສື່ອມຊາມຂອງຂ້ານ້ອຍໄວ້ຈາກຄົນອື່ນ. ຂ້ານ້ອຍບໍ່ເຄີຍສົນທະນາກ່ຽວກັບຄວາມຫຍຸ້ງຍາກຂອງຂ້ານ້ອຍເອງ, ແຮງໄກທີ່ຈະໄຈ້ແຍກອຸປະນິໄສທີ່ເສື່ອມຊາມຂອງຂ້ານ້ອຍ. ກົງກັນຂ້າມ, ຂ້ານ້ອຍເວົ້າກ່ຽວກັບທາງເຂົ້າທີ່ດີເພື່ອເຊື່ອງຂໍ້ຜິດພາດຂອງຂ້ານ້ອຍ, ເພື່ອເຮັດໃຫ້ຄົນອື່ນຄິດວ່າຂ້ານ້ອຍມີວຸດທິພາວະ ແລະ ເຄົາລົບຂ້ານ້ອຍ. ຂ້ານ້ອຍລົມກ່ຽວກັບວ່າຂ້ານ້ອຍທົນທຸກແນວໃດໃນໜ້າທີ່ຂອງຂ້ານ້ອຍ ແລະ ມັນຍາກສໍ່າໃດຢູ່ສະເໝີ ເພື່ອວ່າພວກເຂົາຈະເຫັນວ່າຂ້ານ້ອຍອຸທິດຫຼາຍສໍ່າໃດໃນໜ້າທີ່ຂອງຂ້ານ້ອຍ. ແລ້ວໃນການເຕົ້າໂຮມ ມັນກໍ່ຊັດເຈນວ່າຂ້ານ້ອຍບໍ່ມີຄວາມເຂົ້າໃຈຫຍັງກ່ຽວກັບພຣະທຳຂອງພຣະເຈົ້າ ຫຼື ຕົນເອງ, ແຕ່ຂ້ານ້ອຍພຽງແຕ່ເວົ້າຕໍ່ໄປເລື້ອຍໆ, ປັ້ນແຕ່ງນິຍາຍທີ່ຂ້ານ້ອຍຮູ້ຄົນດຽວ ເພື່ອວ່າຄົນອື່ນຈະເຄົາລົບຂ້ານ້ອຍຫຼາຍກວ່າເກົ່າ. ເພື່ອສືບຕໍ່ມີຄວາມສຸກກັບການເຄົາລົບ ແລະ ການເຫຼື້ອມໃສຂອງພວກເຂົາ, ຂ້ານ້ອຍສືບຕໍ່ເວົ້າ ແລະ ເຮັດສິ່ງຕ່າງໆທີ່ເບິ່ງຄືກັບວ່າຖືກຕ້ອງ ເມື່ອໃນຄວາມເປັນຈິງ ຂ້ານ້ອຍກຳລັງໂອ້ອວດຕົນເອງ ແລະ ກຳລັງສະແດງອອກ, ເຮັດໃຫ້ຫົວໃຈຂອງຄົນອື່ນເລີ່ມຫ່າງອອກຈາກພຣະເຈົ້າ. ພຶດຕິກຳຂອງຂ້ານ້ອຍບໍ່ໄດ້ກໍ່ຂຶ້ນໂດຍອຸປະນິໄສທີ່ເສື່ອມຊາມດັ່ງທີ່ຖືກເປີດເຜີຍໃນພຣະທຳຂອງພຣະເຈົ້າບໍ? ບໍ່ວ່າຂ້ານ້ອຍຈະເຮັດຫຍັງກໍ່ຕາມ ຫຼື ຂ້ານ້ອຍຈະປາກົດວ່າເສຍສະລະແນວໃດກໍ່ຕາມ, ເປົ້າໝາຍຂອງຂ້ານ້ອຍບໍ່ແມ່ນການເຮັດໜ້າທີ່ຂອງຂ້ານ້ອຍເປັນຢ່າງດີ. ຂ້ານ້ອຍເຮັດທຸກສິ່ງທີ່ຂ້ານ້ອຍສາມາດເຮັດໄດ້ເພື່ອຮວບຮວມເອົາຕໍາແໜ່ງຂອງຂ້ານ້ອຍ, ເຮັດໃຫ້ຄົນອື່ນເທີດທູນຂ້ານ້ອຍ. ຂ້ານ້ອຍກຳລັງຍ່າງໃນເສັ້ນທາງຂອງຜູ້ຕໍ່ຕ້ານພຣະຄຣິດ. ໃນທີ່ສຸດ, ຂ້ານ້ອຍກໍ່ຮູ້ອັນຕະລາຍຂອງຂ້ານ້ອຍເອງ ສະນັ້ນ ຂ້ານ້ອຍຈຶ່ງຟ້າວອະທິຖານຫາພຣະເຈົ້າ, ປາຖະໜາທີ່ຈະກັບໃຈ.

ພຣະທຳຂອງພຣະເຈົ້າໄດ້ປາກົດເຂົ້າມາໃນຄວາມຄິດໃນທັນທີ: “ຖ້າຄົນໆໜຶ່ງຕ້ອງດຳລົງຊີວິດຕາມຄວາມເປັນມະນຸດທີ່ປົກກະຕິ, ພວກເຂົາຄວນເປີດໃຈຕົນເອງ ແລະ ເປີດເຜີຍຕົນເອງແນວໃດ? ສິ່ງນີ້ແມ່ນສຳເລັດໄດ້ໂດຍການເປີດໃຈຕົນເອງ ແລະ ການສະແດງໃຫ້ຄົນອື່ນເຫັນຢ່າງຊັດເຈນເຖິງຄວາມຮູ້ສຶກທີ່ແທ້ຈິງຈາກກົ້ນເລິກໃນຫົວໃຈຂອງຕົນເອງ, ໂດຍການທີ່ສາມາດປະຕິບັດຄວາມຈິງຢ່າງງ່າຍດາຍ ແລະ ຢ່າງບໍລິສຸດ. ຖ້າຄົນໆໜຶ່ງເປີດເຜີຍຄວາມເສື່ອມຊາມຂອງພວກເຂົາ, ພວກເຂົາຕ້ອງສາມາດຮູ້ຈັກແກ່ນແທ້ຂອງບັນຫາ ແລະ ກຽດຊັງ ແລະ ລັງກຽດຕົນເອງຈາກກົ້ນເລິກຫົວໃຈຂອງພວກເຂົາ. ເມື່ອພວກເຂົາເປີດເຜີຍຕົນເອງ, ພວກເຂົາຈະບໍ່ພະຍາຍາມໃຫ້ເຫດຜົນຕໍ່ພຶດຕິກຳຂອງພວກເຂົາ ຫຼື ພວກເຂົາຈະບໍ່ພະຍາຍາມປົກປ້ອງຕົນເອງ... ຢ່າງທຳອິດ, ຄົນໆໜຶ່ງຕ້ອງເຂົ້າໃຈບັນຫາຂອງພວກເຂົາໃນລະດັບທີ່ຈຳເປັນ, ໄຈ້ແຍກຕົນເອງ ແລະ ເປີດເຜີຍຕົນເອງ. ພວກເຂົາຕ້ອງມີຫົວໃຈທີ່ຊື່ສັດ ແລະ ທ່າທີທີ່ຈິງໃຈ ແລະ ເວົ້າກ່ຽວກັບສິ່ງທີ່ພວກເຂົາສາມາດເຂົ້າໃຈບັນຫາໃນອຸປະນິໄສຂອງພວກເຂົາ. ຢ່າງທີສອງ, ຖ້າຄົນໆໜຶ່ງຮູ້ສຶກວ່າອຸປະນິໄສຂອງພວກເຂົາຮ້າຍແຮງໂດຍສະເພາະ, ພວກເຂົາຕ້ອງເວົ້າກັບທຸກຄົນວ່າ ‘ຖ້າຂ້ອຍເປີດເຜີຍອຸປະນິໄສທີ່ເສື່ອມຊາມດັ່ງກ່າວອີກຄັ້ງ ແລະ ປາກົດຂຶ້ນ, ພວກເຈົ້າທຸກຄົນ ຂໍໃຫ້ຈັດການກັບຂ້ອຍ ແລະ ຊີ້ໃຫ້ຂ້ອຍເຫັນມັນ. ຢ່າຢັບຢັ້ງຄຳເວົ້າຂອງເຈົ້າ. ຂ້ອຍອາດບໍ່ສາມາດຍອມຮັບມັນໄດ້ໃນເວລານັ້ນ, ແຕ່ຢ່າໃສ່ໃຈກັບສິ່ງນັ້ນເລີຍ. ເຮັດວຽກຮ່ວມກັນເພື່ອຈັບຕາເບິ່ງຂ້ອຍ. ຖ້າອຸປະນິໄສທີ່ເສື່ອມຊາມນີ້ຈຸດປະກາຍຂຶ້ນຢ່າງຮ້າຍແຮງ ແລະ ປາກົດຂຶ້ນ, ທຸກຄົນ ຂໍໃຫ້ເປີດໂປງຂ້ອຍ ແລະ ຈັດການກັບຂ້ອຍ. ຂ້ອຍຫວັງຢ່າງຈິງໃຈວ່າທຸກຄົນຈະຈັບຕາເບິ່ງຂ້ອຍ, ຊ່ວຍເຫຼືອຂ້ອຍ ແລະ ຫ້າມບໍ່ໃຫ້ຂ້ອຍຫຼົງທາງ’. ນັ້ນຄືທ່າທີທີ່ຄົນໆໜຶ່ງປະຕິບັດຄວາມຈິງ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ກ່ຽວກັບການປະສານງານຢ່າງສະໝານສັນ). ພຣະທຳຂອງພຣະເຈົ້າໄດ້ສະແດງທິດທາງຂອງຂ້ານ້ອຍໃຫ້ຂ້ານ້ອຍເຫັນ. ບໍ່ວ່າຂ້ານ້ອຍຈະເຂົ້າໃຈບັນຫາຂອງຂ້ານ້ອຍໄດ້ຫຼາຍສໍ່າໃດກໍ່ຕາມ, ຂ້ານ້ອຍກໍ່ຮູ້ວ່າຂ້ານ້ອຍບໍ່ສາມາດສືບຕໍ່ເຮັດແບບນັ້ນໄດ້. ຂ້ານ້ອຍຕ້ອງຊື່ສັດ ແລະ ເປີດເຜີຍຕົນເອງເພື່ອສະແດງໃຫ້ທຸກຄົນເຫັນເຖິງແຮງຈູງໃຈທີ່ຢູ່ເບື້ອງຫຼັງການກະທຳຂອງຂ້ານ້ອຍ ເພື່ອວ່າພວກເຂົາຈະສາມາດເຫັນວ່າຂ້ານ້ອຍກຳລັງຍົກຍ້ອງຕົນເອງ, ໂອ້ອວດ ແລະ ກຳລັງຍ່າງໃນເສັ້ນທາງຂອງຜູ້ຕໍ່ຕ້ານພຣະຄຣິດ. ນີ້ເປັນສິ່ງສຳຄັນທີ່ສຸດ.

ໃນການເຕົ້າໂຮມຄັ້ງຕໍ່ໄປ, ຂ້ານ້ອຍສາລະພາບຢ່າງໝົດສິ້ນຢູ່ທີ່ນັ້ນຢູ່ຕໍ່ໜ້າອ້າຍເອື້ອຍນ້ອງ ແລະ ຂໍຄວາມຊ່ວຍເຫຼືອ ແລະ ຄຳແນະນໍາຂອງພວກເຂົາ. ຫຼັງຈາກທີ່ໄດ້ເປີດໃຈຢ່າງສົມບູນ, ຂ້ານ້ອຍກໍ່ຮູ້ສຶກສະບາຍໃຈຂຶ້ນຫຼາຍ. ຄົນອື່ນໄດ້ໃຊ້ເວລາສອງສາມມື້ຕໍ່ມາເພື່ອສົ່ງຂໍ້ຄວາມຫາຂ້ານ້ອຍ ແລ້ວຊີ້ໃຫ້ເຫັນບັນຫາຂອງຂ້ານ້ອຍ ໂດຍເວົ້າວ່າ “ເຈົ້າໂອ້ອວດໃນໜ້າທີ່ຂອງເຈົ້າຢູ່ສະເໝີ. ຂ້ານ້ອຍບໍ່ຕ້ອງການສະແຫວງຫາຫຼັກການໃນໜ້າທີ່ຂອງຂ້ານ້ອຍອີກຕໍ່ໄປ, ແຕ່ເພ່ິງພາເຈົ້າເທົ່ານັ້ນ. ຂ້ານ້ອຍຄິດວ່າເຈົ້າຮູ້ທຸກສິ່ງ ແລະ ມັນກໍ່ງ່າຍກວ່າທີ່ຈະຖາມເຈົ້າ”. ພວກເຂົາບາງຄົນເວົ້າວ່າ “ຂ້ານ້ອຍບໍ່ໄດ້ຮຽນຮູ້ຫຍັງກ່ຽວກັບພຣະເຈົ້າໃນເມື່ອບໍ່ດົນມານີ້, ແຕ່ຮຽນຮູ້ທີ່ຈະເທີດທູນເຈົ້າຫຼາຍຂຶ້ນ ໂດຍຄິດວ່າເຈົ້າທັງມີຄວາມສາມາດໃນການເຮັດວຽກ ແລະ ມີຄວາມຮັບຜິດຊອບໃນໜ້າທີ່ຂອງເຈົ້າ. ຂ້ານ້ອຍເຄົາລົບເຈົ້າແທ້ໆ”. ການໄດ້ຍິນທຸກສິ່ງແບບນີ້ເປັນສິ່ງທີ່ບໍ່ສະບາຍໃຈແທ້ໆສຳລັບຂ້ານ້ອຍ. ຂ້ານ້ອຍພຽງແຕ່ບໍ່ສາມາດເຊື່ອໄດ້ວ່ານີ້ຄືສິ່ງທີ່ອອກມາຈາກການເຮັດໜ້າທີ່ຂອງຂ້ານ້ອຍຕະຫຼອດເດືອນເຫຼົ່ານີ້. ຂ້ານ້ອຍຮູ້ສຶກໂສກເສົ້າ ແລະ ບໍ່ມີຄວາມສຸກ ໂດຍຄິດວ່າພຣະເຈົ້າຕ້ອງກຽດຊັງຂ້ານ້ອຍຢ່າງແນ່ນອນ. ຂ້ານ້ອຍຈົມລົງສູ່ຄວາມຄິດລົບແທ້ໆ. ແຕ່ຜ່ານການອະທິຖານຫາພຣະເຈົ້າຢ່າງສະໝໍ່າສະເໝີ ແລະ ດ້ວຍຄວາມຊ່ວຍເຫຼືອ ແລະ ການສະໜັບສະໜູນຈາກຄົນອື່ນ, ໃນທີ່ສຸດ ຂ້ານ້ອຍກໍ່ຮູ້ວ່າພຣະເຈົ້າບໍ່ໄດ້ເຮັດສິ່ງນີ້ເພື່ອກຳຈັດຂ້ານ້ອຍ ແຕ່ເພື່ອຊໍາລະລ້າງ ແລະ ປ່ຽນແປງຂ້ານ້ອຍ. ຖ້າສິ່ງນີ້ບໍ່ໄດ້ເກີດຂຶ້ນ, ຂ້ານ້ອຍກໍ່ຈະບໍ່ເຫັນວ່າຂ້ານ້ອຍຢູ່ໃນເສັ້ນທາງທີ່ບໍ່ຖືກຕ້ອງ. ນີ້ຄືຄວາມລອດພົ້ນທີ່ຍິ່ງໃຫຍ່ຂອງພຣະເຈົ້າສຳລັບຂ້ານ້ອຍ! ຫຼັງຈາກທີ່ຂ້ານ້ອຍເຂົ້າໃຈຄວາມປະສົງຂອງພຣະເຈົ້າ, ຂ້ານ້ອຍກໍ່ຕັ້ງໃຈທີ່ຈະໄຕ່ຕອງກ່ຽວກັບຕົນເອງ ແລະ ກັບໃຈຢ່າງແທ້ຈິງ.

ຂ້ານ້ອຍໄດ້ອ່ານພຣະທຳບາງຂໍ້ຂອງພຣະເຈົ້າ: “ໂດຍສະເພາະແລ້ວ ບາງຄົນເຫຼື້ອມໃສໂປໂລ. ພວກເຂົາມັກອອກໄປ ແລະ ກ່າວປາໄສ ແລະ ປະຕິບັດພາລະກິດ, ພວກເຂົາມັກເຂົ້າຮ່ວມການເຕົ້າໂຮມ ແລະ ເທດສະໜາ ແລະ ພວກເຂົາມັກຜູ້ຄົນທີ່ຟັງພວກເຂົາ, ບູຊາພວກເຂົາ ແລະ ພົວພັນຢູ່ກັບພວກເຂົາ. ພວກເຂົາຕ້ອງການມີສະຖານະຢູ່ໃນຄວາມຄິດຂອງຄົນອື່ນ ແລະ ພວກເຂົາຊື່ນຊົມມັນ ເມື່ອຄົນອື່ນໃຫ້ຄຸນຄ່າແກ່ພາບລັບທີ່ພວກເຂົາສະແດງອອກ. ໃຫ້ພວກເຮົາມາວິເຄາະທຳມະຊາດຂອງພວກເຂົາຈາກພຶດຕິກຳເຫຼົ່ານີ້: ແມ່ນຫຍັງຄືທຳມະຊາດຂອງພວກເຂົາ? ຖ້າພວກເຂົາປະພຶດແບບນີ້ແທ້ໆ, ແລ້ວມັນກໍພຽງພໍທີ່ຈະສະແດງວ່າ ພວກເຂົາອວດດີ ແລະ ທະນົງຕົວ. ພວກເຂົາບໍ່ນະມັດສະການພຣະເຈົ້າເລີຍ; ພວກເຂົາສະແຫວງຫາສະຖານະທີ່ສູງສົ່ງ ແລະ ປາຖະໜາທີ່ຈະມີສິດອຳນາດເໜືອຄົນອື່ນ, ຄອບຄອງພວກເຂົາ ແລະ ມີສະຖານະໃນຄວາມຄິດຂອງພວກເຂົາ. ນີ້ແມ່ນພາບລັກຂອງຊາຕານຢ່າງແທ້ຈິງ. ລັກສະນະຂອງທຳມະຊາດຂອງພວກເຂົາທີ່ໂດດເດັ່ນຄືຄວາມອວດດີ ແລະ ຄວາມທະນົງຕົວ, ຄວາມບໍ່ເຕັມໃຈທີ່ຈະນະມັດສະການພຣະເຈົ້າ ແລະ ຄວາມປາຖະໜາຢາກໃຫ້ຄົນອື່ນບູຊາ. ພືດຕິກຳດັ່ງກ່າວສາມາດເຮັດໃຫ້ເຈົ້າເຫັນຢ່າງຊັດເຈນຫຼາຍໃນທຳມະຊາດຂອງພວກເຂົາ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຮູ້ຈັກທໍາມະຊາດຂອງມະນຸດ). “ຕົວຢ່າງ: ຖ້າເຈົ້າມີຄວາມອວດດີ ແລະ ຄວາມທະນົງຕົວ, ເຈົ້າຈະເຫັນວ່າມັນເປັນໄປບໍ່ໄດ້ທີ່ຈະຫຼີກເວັ້ນການທ້າທາຍພຣະເຈົ້າ; ເຈົ້າຈະຮູ້ສຶກຖືກບີບບັງຄັບໃຫ້ທ້າທາຍພຣະອົງ. ເຈົ້າຈະບໍ່ເຮັດມັນຢ່າງຕັ້ງໃຈ; ແຕ່ເຈົ້າຈະເຮັດມັນພາຍໃຕ້ການຄອບງຳຂອງທຳມະຊາດທີ່ອວດດີ ແລະ ທະນົງຕົວຂອງເຈົ້າ. ຄວາມອວດດີ ແລະ ຄວາມທະນົງຕົວຂອງເຈົ້າຈະເຮັດໃຫ້ເຈົ້າໝິ່ນປະມາດພຣະເຈົ້າ ແລະ ເຫັນພຣະອົງເປັນພຽງສິ່ງມີຊີວິດທີ່ບໍ່ມີຄວາມໝາຍຫຍັງເລີຍ; ພວກມັນຈະເຮັດໃຫ້ເຈົ້າສັນລະເສີນຕົວເອງ, ເຮັດໃຫ້ເຈົ້າສະແດງຕົນຢູ່ສະເໝີ ແລະ ໃນທີ່ສຸດກໍນັ່ງຢູ່ບ່ອນຂອງພຣະເຈົ້າ ແລະ ເປັນປະຈັກພະຍານໃຫ້ຕົວເອງ. ເຈົ້າກໍຈະຫັນປ່ຽນແນວຄິດຂອງເຈົ້າເອງ, ຄວາມຄິດຂອງເຈົ້າເອງ ແລະ ແນວຄວາມຄິດຂອງເຈົ້າໃຫ້ເປັນຄວາມຈິງເພື່ອໃຫ້ໄດ້ຮັບການບູຊາ. ເຫັນບໍ່ວ່າ ພາຍໃຕ້ການຄອບງຳຂອງທຳມະຊາດອັນອວດດີ ແລະ ທະນົງຕົວຂອງພວກເຂົາ, ຜູ້ຄົນໄດ້ເຮັດຊົ່ວຫຼາຍປານໃດ!” (ຄັດຈາກໜັງສືພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງການສະແຫວງຫາຄວາມຈິງເທົ່ານັ້ນ ຄົນໃດໜຶ່ງຈຶ່ງຈະສາມາດບັນລຸການປ່ຽນແປງໃນອຸປະນິໄສ). ການເປີດເຜີຍໃນພຣະທຳຂອງພຣະເຈົ້າໄດ້ສະແດງໃຫ້ຂ້ານ້ອຍເຫັນວ່າ ມັນຄືທຳມະຊາດທີ່ອວດດີຂອງຂ້ານ້ອຍທີ່ໄດ້ຂັບເຄື່ອນຂ້ານ້ອຍໃຫ້ສະແຫວງຫາສະຖານະທີ່ສູງສົ່ງໃນຫົວໃຈຂອງຜູ້ຄົນ ແລະ ຂ້ານ້ອຍກຳລັງຕໍ່ຕ້ານພຣະເຈົ້າ. ໂດຍຖືກຄວບຄຸມໂດຍທຳມະຊາດທີ່ອວດດີນີ້, ຂ້ານ້ອຍໄດ້ເລີ່ມຮູ້ສຶກພໍໃຈກັບຕົນເອງ ເມື່ອຂ້ານ້ອຍເຫັນຜົນຕາມມາໃນໜ້າທີ່ຂອງຂ້ານ້ອຍ ແລະ ຂ້ານ້ອຍຍົກຍ້ອງຕົນເອງ ແລະ ໂອ້ອວດໃນລັກສະນະໃດກໍ່ຕາມທີ່ຂ້ານ້ອຍສາມາດເຮັດໄດ້. ຂ້ານ້ອຍເວົ້າ ແລະ ເຮັດພຽງແຕ່ເພື່ອໃຫ້ໂດດເດັ່ນ, ສະແດງພອນສະຫວັນ ແລະ ຄວາມສາມາດຂອງຂ້ານ້ອຍ. ຂ້ານ້ອຍໂອ້ອວດຢ່າງບໍ່ມີຢາງອາຍກ່ຽວກັບວ່າຂ້ານ້ອຍທົນທຸກສຳລັບໜ້າທີ່ຂອງຂ້ານ້ອຍແນວໃດ, ມັນອິດເມື່ອຍສໍ່າໃດ, ຂ້ານ້ອຍແກ້ໄຂບັນຫາແນວໃດ, ທັງໝົດແມ່ນເພື່ອເຮັດໃຫ້ຄົນອື່ນຄິດວ່າຂ້ານ້ອຍດີກວ່າພວກເຂົາ, ຂ້ານ້ອຍພິເສດ. ຂ້ານ້ອຍພຽງແຕ່ຕ້ອງມີຄົນເຄົາລົບຂ້ານ້ອຍ ແລະ ຊື່ນຊົມຂ້ານ້ອຍ. ນີ້ບໍ່ແມ່ນອຸປະນິໄສຂອງຜູ້ຕໍ່ຕ້ານພຣະຄຣິດບໍ? ໂປໂລກໍ່ເປັນຄືກັນ. ລາວສະແດງຄວາມຮູ້ ແລະ ພອນສະຫວັນຂອງລາວຢ່າງສະໝໍ່າສະເໝີຜ່ານການເທດສະໜາ ແລະ ວຽກງານຂອງລາວ ໂດຍໂອ້ອວດເພື່ອເຮັດໃຫ້ຄົນອື່ນຊື່ນຊົມລາວ. ລາວຂຽນຈົດໝາຍໄປຫາຄຣິດຕະຈັກຢູ່ສະເໝີເພື່ອໂອ້ອວດກ່ຽວກັບວ່າລາວເຮັດວຽກ ແລະ ທົນທຸກຫຼາຍສໍ່າໃດສຳລັບພຣະຜູ້ເປັນເຈົ້າ ເພື່ອເອົາຊະນະຫົວໃຈຂອງຜູ້ຄົນ. ລາວເຮັດວຽກ ແລະ ເຮັດວຽກໜັກບໍ່ແມ່ນເພື່ອເຮັດໜ້າທີ່ຂອງລາວໃຫ້ດີ ຫຼື ເປັນພະຍານໃຫ້ກັບພຣະຄຣິດທີ່ບັງເກີດເປັນມະນຸດ, ແຕ່ເພື່ອບັນລຸຄວາມທະເຍີທະຍານ ແລະ ຄວາມປາຖະໜາຂອງລາວເອງ. ບໍ່ວ່າລາວເຮັດວຽກ ຫຼື ທົນທຸກຫຼາຍສໍ່າໃດກໍ່ຕາມ ຫຼື ມີຄົນເທີດທູນລາວຫຼາຍສໍ່າໃດກໍ່ຕາມ, ເນື່ອງຈາກວ່າລາວບໍ່ໄດ້ສະແຫວງຫາຄວາມຈິງ ແລະ ຫົວຂອງລາວພຽງແຕ່ໃຫຍ່ຂຶ້ນເລື້ອຍໆ, ໃນທີ່ສຸດແລ້ວ ລາວກໍ່ເປັນພະຍານຢ່າງໜ້າດ້ານວ່າລາວເອງເປັນພຣະຄຣິດ. ສິ່ງນີ້ເຮັດຜິດຕໍ່ອຸປະນິໄສຂອງພຣະເຈົ້າຢ່າງຮ້າຍແຮງ ແລະ ພຣະເຈົ້າລົງໂທດລາວສຳລັບສິ່ງນັ້ນ. ຂ້ານ້ອຍກໍ່ມີທຳມະຊາດແບບດຽວກັນກັບໂປໂລ. ຂ້ານ້ອຍອວດດີ ແລະ ຫຼອກລວງ, ຮັກສະຖານະ, ຍົກຍ້ອງຕົນເອງ ແລະ ໂອ້ອວດຢູ່ສະເໝີ ເພື່ອວ່າທຸກຄົນຈະເທີດທູນຂ້ານ້ອຍ, ບໍ່ມີພື້ນທີ່ສຳລັບພຣະເຈົ້າໃນຫົວໃຈຂອງພວກເຂົາ ແລະ ພວກເຂົາຈະບໍ່ເພິ່ງພາພຣະເຈົ້າ ຫຼື ສະແຫວງຫາຄວາມຈິງ ເມື່ອເກີດບັນຫາຂຶ້ນ. ການເຮັດໜ້າທີ່ຂອງຂ້ານ້ອຍໃນລັກສະນະນີ້ເປັນການຕໍ່ຕ້ານພຣະເຈົ້າ ແລະ ການທຳຮ້າຍອ້າຍເອື້ອຍນ້ອງຂອງຂ້ານ້ອຍ. ຂ້ານ້ອຍບໍ່ເຄີຍຄິດວ່າຄວາມຊົ່ວຮ້າຍ ແລະ ການຕໍ່ຕ້ານພຣະເຈົ້າແບບນັ້ນຈະສາມາດມາຈາກການດຳລົງຊີວິດຕາມທຳມະຊາດທີ່ອວດດີຂອງຂ້ານ້ອຍ. ຖ້າຂ້ານ້ອຍບໍ່ກັບໃຈ, ບໍ່ໄວກໍ່ຊ້າ ຂ້ານ້ອຍຈະກະຕຸ້ນຄວາມໂກດຮ້າຍຂອງພຣະເຈົ້າ ແລະ ຖືກລົງໂທດ. ຖ້າບໍ່ມີການລົງວິໄນຂອງພຣະເຈົ້າ ແລະ ຄວາມຊ່ວຍເຫຼືອ ແລະ ການສະໜັບສະໜູນຈາກອ້າຍເອື້ອຍນ້ອງ, ຂ້ານ້ອຍກໍ່ຈະບໍ່ໄດ້ທົບທວນຕົນເອງ. ມັນຄືອຸປະນິໄສທີ່ຊອບທຳຂອງພຣະເຈົ້າ ແລະ ຄວາມລອດພົ້ນທີ່ຍິ່ງໃຫຍ່ທີ່ເຮັດໃຫ້ຂ້ານ້ອຍຖືກເປີດໂປງແບບນັ້ນ.

ໂດຍຄິດກ່ຽວກັບສິ່ງນັ້ນ, ເມື່ອຂ້ານ້ອຍບັນລຸສິ່ງຕ່າງໆໃນໜ້າທີ່ຂອງຂ້ານ້ອຍ ແລະ ຄົ້ນພົບບັນຫາ, ມັນກໍ່ລ້ວນແລ້ວແຕ່ມາຈາກແສງສະຫວ່າງ ແລະ ການຊີ້ນໍາຂອງພຣະເຈົ້າ. ຖ້າບໍ່ມີພາລະກິດຂອງພຣະວິນຍານບໍລິສຸດ, ຂ້ານ້ອຍກໍ່ເປັນຄົນໂງ່ທີ່ບໍ່ສາມາດເຂົ້າໃຈຫຍັງໄດ້ເລີຍ. ຂ້ານ້ອຍບໍ່ມີຄວາມເປັນຈິງແຫ່ງຄວາມຈິງເລີຍ, ແຕ່ຂ້ານ້ອຍກໍ່ຍັງອວດດີ ແລະ ໂອ້ອວດ, ຍາດຊິງເອົາຕໍາແໜ່ງຂອງພຣະເຈົ້າຢ່າງບໍ່ມີຢາງອາຍ. ຂ້ານ້ອຍຊ່າງໄຮ້ຢາງອາຍຫຼາຍ! ຂ້ານ້ອຍບໍ່ໄດ້ໂອ້ລົມກ່ຽວກັບຄວາມຈິງ ຫຼື ເປັນພະຍານໃຫ້ກັບພຣະເຈົ້າໃນໜ້າທີ່ຂອງຂ້ານ້ອຍ, ແຕ່ພຽງແຕ່ໂອ້ອວດ ແລະ ນໍາພາຜູ້ຄົນຢ່າງຜິດໆ, ມັນຊ່າງເປັນສິ່ງຊົ່ວຮ້າຍທີ່ເຮັດແບບນັ້ນ! ຫຼັງຈາກນັ້ນ ຂ້ານ້ອຍກໍ່ເລີ່ມກຽດຊັງຕົນເອງແທ້ໆ! ຂ້ານ້ອຍບໍ່ຕ້ອງການສືບຕໍ່ໃນລັກສະນະນັ້ນ, ສະນັ້ນ ຂ້ານ້ອຍຈຶ່ງກ່າວຄຳອະທິຖານຫາພຣະເຈົ້າ: “ໂອ ພຣະເຈົ້າ, ຂ້ານ້ອຍໄດ້ເຮັດຜິດຫຼາຍ! ຂ້ານ້ອຍເຫັນວ່າຂ້ານ້ອຍອວດດີ ແລະ ໄຮ້ເຫດຜົນສໍ່າໃດ. ຂອບໃຈພຣະອົງທີ່ມອບໂອກາດໃຫ້ຂ້ານ້ອຍໄດ້ກັບໃຈ. ຂ້ານ້ອຍຈະປະຕິບັດຄວາມຈິງຢ່າງຈິງຈັງນັບຕັ້ງແຕ່ນີ້ເປັນຕົ້ນໄປ ແລະ ດຳເນີນໃນເສັ້ນທາງທີ່ຖືກຕ້ອງ. ໄດ້ໂປດຊີ້ນໍາຂ້ານ້ອຍດ້ວຍ”.

ຫຼັງຈາກນັ້ນ ຂ້ານ້ອຍກໍ່ໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ຄົນໆໜຶ່ງຄວນເຮັດແນວໃດເພື່ອທີ່ຈະບໍ່ຍົກຍ້ອງ ແລະ ເປັນພະຍານໃຫ້ກັບຕົນເອງ? ໃນເລື່ອງດຽວກັນ, ຖ້າເຈົ້າໂອ້ອວດຕົນເອງ, ເຈົ້າຈະບັນລຸເປົ້າໝາຍໃນການຍົກຍ້ອງ ແລະ ການເປັນພະຍານໃຫ້ກັບຕົນເອງ ແລະ ການກະຕຸ້ນຄວາມເຄົາລົບໃນຄົນອື່ນ, ແຕ່ຖ້າເຈົ້າເປີດໃຈ ແລະ ເປີດຕົວຕົນທີ່ແທ້ຈິງຂອງເຈົ້າເອງ, ແກ່ນແທ້ແມ່ນແຕກຕ່າງກັນ. ນີ້ເປັນສິ່ງທີ່ສຳຄັນທີ່ສຸດ, ບໍ່ແມ່ນບໍ? ຕົວຢ່າງ: ເມື່ອເຈົ້າເປີດເຜີຍແຮງຈູງໃຈ ແລະ ການພິຈາລະນາຂອງເຈົ້າ, ເຈົ້າຕ້ອງສາມາດແຍກແຍະລະຫວ່າງການສ້າງວະລີ ແລະ ວິທີການສະແດງຕົນເອງທີ່ເປັນການຮູ້ຈັກຕົນເອງ ແລະ ວິທີການໂອ້ອວດຕົນເອງເພື່ອວ່າຄົນອື່ນຈະເຄົາລົບເຈົ້າ, ເຊິ່ງປະກອບສ້າງໃຫ້ເປັນການຍົກຍ້ອງ ແລະ ການເປັນພະຍານໃຫ້ກັບຕົວເຈົ້າເອງ. ຖ້າເຈົ້າທົບທວນວ່າເຈົ້າໄດ້ອະທິຖານ ແລະ ສະແຫວງຫາຄວາມຈິງແນວໃດ, ຢືນເປັນພະຍານຜ່ານການທົດລອງ, ແລ້ວນີ້ກໍ່ເປັນການຍົກຍ້ອງ ແລະ ການເປັນພະຍານໃຫ້ກັບພຣະເຈົ້າ. ການປະຕິບັດດັ່ງກ່າວບໍ່ແມ່ນການໂອ້ອວດຕົວເຈົ້າເອງ ແລະ ການເປັນພະຍານໃຫ້ກັບຕົວເຈົ້າເອງຢ່າງແນ່ນອນ. ບໍ່ວ່າເຈົ້າກຳລັງໂອ້ອວດຕົນເອງ ແລະ ກຳລັງເປັນພະຍານໃຫ້ກັບຕົນເອງ ຫຼື ບໍ່ ແມ່ນຂຶ້ນກັບວ່າເຈົ້າມີປະສົບການກັບສິ່ງທີ່ເຈົ້າເວົ້າຢ່າງແທ້ຈິງ ຫຼື ບໍ່ ແລະ ໄດ້ບັນລຸຜົນສະທ້ອນຈາກຄຳພະຍານຕໍ່ພຣະເຈົ້າ ຫຼື ບໍ່; ດ້ວຍເຫດນັ້ນ ມັນຈຶ່ງຈຳເປັນທີ່ຈະເບິ່ງເຈດຕະນາ ແລະ ເປົ້າໝາຍຂອງເຈົ້າເຊັ່ນກັນ ເມື່ອເຈົ້າເວົ້າເຖິງປະສົບການ ແລະ ຄຳພະຍານຂອງເຈົ້າ. ທຸກສິ່ງເຫຼົ່ານີ້ເຮັດໃຫ້ມັນງ່າຍທີ່ຈະແຍກແຍະຄວາມແຕກຕ່າງ. ເຈດຕະນາຂອງເຈົ້າຍັງມີສ່ວນ ເມື່ອເຈົ້າເປີດໂປງ ແລະ ໄຈ້ແຍກຕົນເອງ. ຖ້າເຈດຕະນາຂອງເຈົ້າແມ່ນເພື່ອສະແດງໃຫ້ທຸກຄົນເຫັນວ່າມີຫຼັກຖານແນວໃດສຳລັບຄວາມເສື່ອມຊາມຂອງເຈົ້າ, ເຈົ້າໄດ້ປ່ຽນແປງແນວໃດ ແລະ ອະນຸຍາດໃຫ້ຄົນອື່ນໄດ້ຮັບຜົນປະໂຫຍດຈາກສິ່ງນີ້, ແລ້ວຄຳເວົ້າຂອງເຈົ້າກໍ່ຈິງໃຈ ແລະ ເປັນຈິງ ແລະ ສອດຄ່ອງກັບຂໍ້ແທ້ຈິງ. ເຈດຕະນາດັ່ງກ່າວແມ່ນຖືກຕ້ອງ ແລະ ເຈົ້າບໍ່ໄດ້ກຳລັງໂອ້ອວດຕົນເອງ ຫຼື ເປັນພະຍານໃຫ້ກັບຕົນເອງ. ຖ້າເຈດຕະນາຂອງເຈົ້າແມ່ນເພື່ອສະແດງໃຫ້ທຸກຄົນເຫັນວ່າເຈົ້າມີປະສົບການຫຍັງແທ້ໆ ແລະ ເຈົ້າໄດ້ປ່ຽນແປງ ແລະ ມີຄວາມເປັນຈິງແຫ່ງຄວາມຈິງ ແລະ ດ້ວຍເຫດນັ້ນກໍ່ຮັບເອົາການຊົມເຊີຍ ແລະ ການເຄົາລົບຂອງພວກເຂົາ, ແລ້ວເຈດຕະນາເຫຼົ່ານີ້ກໍ່ບໍ່ເປັນຈິງ ແລະ ຄວນຖືກເປີດເຜີຍອອກເຊັ່ນກັນ. ຖ້າປະສົບການ ແລະ ຄຳພະຍານທີ່ເຈົ້າເວົ້າເຖິງບໍ່ແມ່ນຄວາມຈິງ, ຖ້າພວກມັນຖືກປັບແຕ່ງຂຶ້ນ ແລະ ຖືກອອກແບບໃຫ້ນໍາພາຜູ້ຄົນຢ່າງຜິດໆ, ເພື່ອຫ້າມພວກເຂົາບໍ່ໃຫ້ເຫັນດ້ານທີ່ແທ້ຈິງຂອງເຈົ້າ, ເພື່ອປ້ອງກັນເຈດຕະນາ, ຄວາມເສື່ອມຊາມ, ຄວາມອ່ອນແອ ຫຼື ຄວາມຄິດລົບຂອງເຈົ້າຈາກການຖືກເປີດເຜີຍຕໍ່ຄົນອື່ນ, ແລ້ວຄຳເວົ້າດັ່ງກ່າວກໍ່ເປັນການຫຼອກລວງ ແລະ ຄວາມບໍ່ກົງໄປກົງມາ; ນີ້ຄືຄຳພະຍານປອມ ແລະ ນີ້ຄືການຫຼອກລວງພຣະເຈົ້າ, ມັນນໍາຄວາມອັບອາຍມາສູ່ພຣະເຈົ້າ ແລະ ມັນເປັນສິ່ງທີ່ພຣະເຈົ້າລັງກຽດທີ່ສຸດເລີຍ. ມີຄວາມແຕກຕ່າງກັນຢ່າງຊັດເຈນລະຫວ່າງສະພາວະເຫຼົ່ານີ້, ເຊິ່ງຖືກແຍກແຍະໂດຍອີງໃສ່ແຮງຈູງໃຈ” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີສີ່: ພວກເຂົາເຊີດຊູ ແລະ ເປັນພະຍານກ່ຽວກັບພວກເຂົາເອງ). “ເມື່ອເປັນພະຍານໃຫ້ກັບພຣະເຈົ້າ, ຫຼັກໆແລ້ວເຈົ້າກໍຄວນເວົ້າກ່ຽວກັບວິທີທີ່ພຣະເຈົ້າພິພາກສາ ແລະ ຂ້ຽນຕີຜູ້ຄົນ, ແມ່ນຫຍັງທີ່ພຣະອົງໃຊ້ໃນການທົດລອງເພື່ອຫຼໍ່ຫຼອມຜູ້ຄົນ ແລະ ປ່ຽນແປງອຸປະນິໄສຂອງພວກເຂົາ. ພ້ອມນັ້ນ ເຈົ້າຄວນເວົ້າກ່ຽວກັບຄວາມເສື່ອມຊາມວ່າຖືກເປີດເຜີຍໃນປະສົບການຂອງພວກເຈົ້າຫຼາຍສໍ່າໃດ, ພວກເຈົ້າໄດ້ທົນທຸກຫຼາຍສໍ່າໃດ ແລະ ພວກເຈົ້າຖືກເອົາຊະນະໂດຍພຣະເຈົ້າໄດ້ແນວໃດໃນທີ່ສຸດ; ເວົ້າກ່ຽວກັບເຈົ້າມີຄວາມຮູ້ທີ່ແທ້ຈິງກ່ຽວກັບພາລະກິດຂອງພຣະເຈົ້າຫຼາຍສໍ່າໃດ ແລະ ເຈົ້າຄວນເປັນພະຍານໃຫ້ກັບພຣະເຈົ້າ ແລະ ຕອບແທນພຣະອົງສຳລັບຄວາມຮັກຂອງພຣະອົງແນວໃດ. ພວກເຈົ້າຄວນໃສ່ເນື້ອຫາເຂົ້າໃນພາສາປະເພດນີ້ ໃນຂະນະທີ່ເວົ້າມັນອອກໃນລັກສະນະທີ່ງ່າຍໆ. ຢ່າເວົ້າກ່ຽວກັບທິດສະດີທີ່ວ່າງເປົ່າ. ໃຫ້ເວົ້າກ່ຽວກັບສິ່ງທີ່ເປັນຈິງຫຼາຍຂຶ້ນ; ໃຫ້ເວົ້າຈາກຫົວໃຈ. ນີ້ແມ່ນວິທີທີ່ເຈົ້າຄວນຜະເຊີນ. ຢ່າປະກອບຕົນເອງດ້ວຍທິດສະດີທີ່ເບິ່ງຄືເລິກເຊິ່ງ ແລະ ວ່າງເປົ່າ ເພື່ອພະຍາຍາມໂອ້ອວດ; ການເຮັດແບບນັ້ນຈະເຮັດໃຫ້ເຈົ້າປາກົດວ່າອວດດີ ແລະ ຂາດຄວາມຮູ້ສຶກພໍສົມຄວນ. ເຈົ້າຄວນເວົ້າກ່ຽວກັບສິ່ງທີ່ເປັນຈິງຈາກປະສົບການຕົວຈິງຂອງເຈົ້າຫຼາຍຂຶ້ນ ທີ່ມັນເປັນຈິງ ແລະ ມາຈາກຫົວໃຈ; ສິ່ງນີ້ເປັນປະໂຫຍດທີ່ສຸດຕໍ່ຄົນອື່ນ ແລະ ເໝາະສົມທີ່ສຸດໃຫ້ພວກເຂົາໄດ້ເຫັນ” (ຄັດຈາກໜັງສືພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງການສະແຫວງຫາຄວາມຈິງເທົ່ານັ້ນ ຄົນໃດໜຶ່ງຈຶ່ງຈະສາມາດບັນລຸການປ່ຽນແປງໃນອຸປະນິໄສ). ພຣະທຳຂອງພຣະເຈົ້າໄດ້ສະແດງໃຫ້ຂ້ານ້ອຍເຫັນວ່າຂ້ານ້ອຍຈຳເປັນຕ້ອງເອົາໃຈໃສ່ໃນການໄຕ່ຕອງ ແລະ ຮູ້ຈັກຕົນເອງຜ່ານປະສົບການເພື່ອແກ້ໄຂບັນຫາຂອງຂ້ານ້ອຍທີ່ຍົກຍ້ອງຕົນເອງ ແລະ ໂອ້ອວດ. ຂ້ານ້ອຍຈຳເປັນຕ້ອງເຮັດໃຫ້ແຮງຈູງໃຈຂອງຂ້ານ້ອຍຖືກຕ້ອງ ເມື່ອກຳລັງໂອ້ລົມ ແລະ ສົນທະນາຫຼາຍຂຶ້ນກ່ຽວກັບຄວາມເສື່ອມຊາມທີ່ຂ້ານ້ອຍໄດ້ສະແດງອອກ, ໄຈ້ແຍກແຮງຈູງໃຈ ແລະ ຄວາມບໍ່ບໍລິສຸດຂອງຂ້ານ້ອຍ, ລົມກ່ຽວກັບວ່າຂ້ານ້ອຍຜະເຊີນກັບການຖືກພິພາກສາໂດຍພຣະທຳຂອງພຣະເຈົ້າແນວໃດ, ຂ້ານ້ອຍເຂົ້າໃຈຫຍັງແທ້ໆກ່ຽວກັບຕົນເອງ, ຂ້ານ້ອຍເຂົ້າໃຈຫຍັງກ່ຽວກັບອຸປະນິໄສຂອງພຣະເຈົ້າ ແລະ ຄວາມຮັກຂອງພຣະອົງ ແລະ ໃຊ້ປະສົບການຕົວຈິງຂອງຂ້ານ້ອຍເພື່ອຍົກຍ້ອງ ແລະ ເປັນພະຍານໃຫ້ກັບພຣະເຈົ້າ. ນັ້ນຄືການເຮັດໜ້າທີ່ຂອງຂ້ານ້ອຍຢ່າງແທ້ຈິງ. ໃນການເຕົ້າໂຮມກັນຄັ້ງຖັດໄປ, ຂ້ານ້ອຍຕັ້ງໃຈໄຈ້ແຍກວ່າຂ້ານ້ອຍວາງແຜນ ແລະ ໂອ້ອວດແນວໃດເພື່ອເຫັນແກ່ສະຖານະ ແລະ ພຣະເຈົ້າໄດ້ຈັດແຈງສະຖານະການເພື່ອຈັດການກັບຂ້ານ້ອຍ ແລະ ເຮັດໃຫ້ຂ້ານ້ອຍເຫັນເຖິງຄວາມຂີ້ຮ້າຍຂອງຂ້ານ້ອຍແນວໃດ. ຫຼັງຈາກນັ້ນ ອ້າຍຄົນໜຶ່ງກໍ່ເວົ້າກັບຂ້ານ້ອຍວ່າ “ປະສົບການຂອງເຈົ້າໄດ້ສະແດງໃຫ້ຂ້ານ້ອຍເຫັນວ່າ ເຖິງແມ່ນພວກເຮົາມີອຸປະນິໄສທີ່ເສື່ອມຊາມ ພວກເຮົາກໍ່ພຽງແຕ່ຕ້ອງຍອມຮັບການຖືກພິພາກສາ ແລະ ການຖືກຈັດການໂດຍພຣະທຳຂອງພຣະເຈົ້າ, ປະຕິບັດຄວາມຈິງ ແລະ ປະຖິ້ມເນື້ອໜັງຂອງພວກເຮົາ ແລະ ພວກເຮົາຈະຖືກປ່ຽນແປງ. ຂ້ານ້ອຍຍັງເຫັນວ່າທຸກສິ່ງທີ່ພຣະເຈົ້າເຮັດນັ້ນແມ່ນເພື່ອຊ່ວຍມະນຸດໃຫ້ລອດພົ້ນ”. ຂ້ານ້ອຍເຕັມໄປດ້ວຍຄວາມຂອບຄຸນພຣະເຈົ້າ ເມື່ອຂ້ານ້ອຍໄດ້ຍິນສິ່ງນີ້. ການໄດ້ຮັບຄວາມເຂົ້າແບບນີ້ກ່ຽວກັບຕົນເອງກໍ່ລ້ວນແລ້ວແຕ່ຂຶ້ນຢູ່ການຖືກພິພາກສາ ແລະ ການຖືກຂ້ຽນຕີໂດຍພຣະທຳຂອງພຣະເຈົ້າ.

ຫຼັງຈາກນັ້ນ ຂ້ານ້ອຍເລີ່ມເຂົ້າໃຈສິ່ງນີ້ຢ່າງມີສະຕິໃນໜ້າທີ່ຂອງຂ້ານ້ອຍ. ເມື່ອຂ້ານ້ອຍຄົ້ນພົບຂໍ້ຜິດພາດໃນໜ້າທີ່ຂອງຂ້ານ້ອຍ, ຂ້ານ້ອຍກໍ່ຈະອະທິຖານຫາພຣະເຈົ້າ, ກຳນົດແຮງຈູງໃຈຂອງຂ້ານ້ອຍໃຫ້ຊັດເຈນ ແລະ ສະແດງມຸມມອງຂອງຂ້ານ້ອຍຢ່າງກົງໄປກົງມາ. ຂ້ານ້ອຍບໍ່ໄດ້ໂອ້ອວດຄືແຕ່ກ່ອນ. ຂ້ານ້ອຍຍັງຄົ້ນພົບຫຼັກການບາງຢ່າງກ່ຽວກັບຄວາມຈິງເພື່ອແບ່ງປັນກັບອ້າຍເອື້ອຍນ້ອງ. ໃນການເຕົ້າໂຮມກັນ, ຂ້ານ້ອຍຈະໄຈ້ແຍກແຮງຈູງໃຈ ແລະ ມົນທິນທີ່ຢູ່ໃນການກະທຳຂອງຂ້ານ້ອຍ ແລະ ອຸປະນິໄສທີ່ເສື່ອມຊາມທີ່ຂ້ານ້ອຍໄດ້ເປີດເຜີຍ ເພື່ອວ່າຄົນອື່ນຈະຮູ້ຈັກຕົວຕົນທີ່ແທ້ຈິງຂອງຂ້ານ້ອຍ. ໂດຍການປະຕິບັດໃນລັກສະນະນີ້, ຂ້ານ້ອຍກໍ່ຮູ້ສຶກເຖິງຄວາມສະຫງົບສຸກໃນຫົວໃຈຂອງຂ້ານ້ອຍ ແລະ ຄວາມສຳພັນຂອງຂ້ານ້ອຍກັບພຣະເຈົ້າກໍ່ກາຍເປັນປົກກະຕິ. ໃນຊ່ວງເວລາຕໍ່ມາ, ຂ້ານ້ອຍຮູ້ສຶກວ່າຄົນອື່ນກຳລັງປະຕິບັດຕໍ່ຂ້ານ້ອຍໃນລັກສະນະທີ່ຖືກຕ້ອງ ແລະ ບໍ່ໄດ້ເຄົາລົບຂ້ານ້ອຍຄືກັບທີ່ພວກເຂົາເຄີຍເຮັດກ່ອນໜ້າ. ເມື່ອຂ້ານ້ອຍເວົ້າ ຫຼື ເຮັດໂດຍຂັດກັບຫຼັກການແຫ່ງຄວາມຈິງ, ພວກເຂົາກໍ່ຊີ້ໃຫ້ຂ້ານ້ອຍເຫັນ ເພື່ອວ່າຂ້ານ້ອຍຈະສາມາດເຮັດໃຫ້ສິ່ງຕ່າງໆກົງໄປກົງມາ. ການມີປະຕິສຳພັນກັບຄົນອື່ນໃນລັກສະນະນີ້ເປັນສິ່ງທີ່ເປັນອິດສະຫຼະແທ້ໆ. ຂ້ານ້ອຍຂອບໃຈພຣະເຈົ້າຢ່າງແທ້ຈິງທີ່ໄດ້ຈັດແຈງສະຖານະການນີ້ເພື່ອຊໍາລະລ້າງ ແລະ ປ່ຽນແປງຂ້ານ້ອຍ!


71. ອັນຕະລາຍທີ່ເກີດຂຶ້ນໂດຍການໂອ້ອວດ

ໂດຍ ນົ່ວຢູ, ສະເປນ

ສອງສາມປີກ່ອນ, ຂ້ອຍກຳລັງເຮັດໜ້າທີ່ລ້ຽງດູກັບອ້າຍເອື້ອຍນ້ອງບາງຄົນທີ່ມີອາຍຸຄ້າຍຄືກັນ. ພວກເຂົາກະຕືລືລົ້ນ ແລະ ມີຄວາມຮັບຜິດຊອບຫຼາຍ. ພວກເຂົາມັກຖືກຍົກຍ້ອງໂດຍຄົນອື່ນ ເຊິ່ງເຮັດໃຫ້ຂ້ອຍຊື່ນຊົມພວກເຂົາຫຼາຍ. ຂ້ອຍຫວັງວ່າຈະເປັນຄືກັບພວກເຂົາໃນມື້ໜຶ່ງ ແລະ ຮັບການເຄົາລົບຈາກຄົນອື່ນ. ຕໍ່ມາ, ຂ້ອຍຖືກຍ້າຍໄປຄຣິດຕະຈັກອື່ນ. ມັນບໍ່ໄດ້ດົນກ່ອນທີ່ຜູ້ນໍາໃນທີ່ນັ້ນຖືກລະບຸວ່າເປັນຜູ້ນໍາປອມ ແລະ ຖືກແທນທີ່ຍ້ອນບໍ່ເຮັດວຽກງານຕົວຈິງ ແລະ ຂ້ອຍຖືກເລືອກຕັ້ງໃຫ້ເປັນຜູ້ນໍາຄຣິດຕະຈັກແທນທີ່ຂອງພວກເຂົາ. ອ້າຍເອື້ອຍນ້ອງທີ່ຮູ້ຈັກຂ້ອຍກໍ່ໜູນໃຈຂ້ອຍ ໂດຍເວົ້າວ່າ “ພຣະເຈົ້າກຳລັງຍົກເຈົ້າຂຶ້ນ, ເຈົ້າຄວນທະນຸຖະໜອມມັນໃຫ້ດີທີ່ສຸດ”. ຂ້ອຍຮູ້ວ່າໜ້າທີ່ນີ້ຈະເປັນຄວາມຮັບຜິດຊອບທີ່ຍິ່ງໃຫຍ່ ແລະ ຂ້ອຍຮູ້ສຶກວ່າສິ່ງນີ້ຈະເປັນໂອກາດທີ່ດີທີ່ຈະພິສູດຕົນເອງ. ຖ້າຂ້ອຍເຮັດດີ, ຂ້ອຍກໍ່ຈະໄດ້ຮັບການເຄົາລົບຈາກອ້າຍເອື້ອຍນ້ອງ. ຂ້ອຍຕັ້ງໃຈທີ່ຈະເຮັດໜ້າທີ່ນີ້ໃຫ້ດີດ້ວຍສຸດຄວາມສາມາດຂອງຂ້ອຍຢ່າງງຽບໆ.

ໃນການເຕົ້າໂຮມກຸ່ມທຸກຄັ້ງຫຼັງຈາກນັ້ນ, ຂ້ອຍໄດ້ໄຈ້ແຍກໃຫ້ເຫັນວ່າຜູ້ນໍາທີ່ຜ່ານມາບໍ່ໄດ້ເຮັດວຽກງານຕົວຈິງ ແລະ ມັກເວົ້າຢ່າງລົບໆ ແລະ ທຸກຄົນກໍ່ຮູ້ສຶກໃຈຮ້າຍກັບພວກເຂົາແທ້ໆ. ເມື່ອເຫັນແບບນີ້, ຂ້ອຍກໍ່ມັກເຕືອນຕົນເອງວ່າ ຕອນນີ້ ອ້າຍເອື້ອຍນ້ອງສາມາດແຍກແຍະຜູ້ນໍາຈອມປອມ ແລະ ກຳລັງຄາດຫວັງໃຫ້ຂ້ອຍເຮັດວຽກງານຕົວຈິງ. ຂ້ອຍຕ້ອງເຮັດວຽກໜັກ ແລະ ດີ້ນລົນເພື່ອຮັບເອົາການເຫັນດີຂອງພວກເຂົາ. ໃນຖານະຜູ້ນໍາຄຣິດຕະຈັກ, ຂ້ອຍຕ້ອງຫ້າວຫັນທີ່ສຸດໃນຄຣິດຕະຈັກ ແລະ ເຕັມໃຈທີ່ຈະທົນທຸກຫຼາຍກວ່າຄົນອື່ນ ແລະ ສາມາດເສຍສະລະຫຼາຍກວ່າຄົນອື່ນເຊັ່ນກັນ. ຂ້ອຍຕ້ອງມີຄວາມເຊື່ອຫຼາຍກວ່າຄົນອື່ນ ເມື່ອການທົດລອງປາກົດຂຶ້ນ ແລະ ບໍ່ຄິດລົບເມື່ອພວກເຂົາຄິດລົບ. ຂ້ອຍຕ້ອງດີກວ່າຄົນອື່ນໃນຄຣິດຕະຈັກໃນທຸກດ້ານ ເພື່ອວ່າທຸກຄົນຈະຮ້ອງສັນລະເສີນຂ້ອຍຢ່າງສະໝໍ່າສະເໝີ. ເມື່ອໝົກໝົ້ນກັບຄວາມຄິດດັ່ງກ່າວ, ຂ້ອຍໄດ້ເຮັດໃຫ້ຕົນເອງຫຍຸ້ງກັບການເຕົ້າໂຮມກຸ່ມ ແລະ ເຂົ້ານອນເດິກໃນແຕ່ລະມື້. ໃນບາງຄັ້ງ ເມື່ອກຳລັງລົມກັບຄົນອື່ນ ຂ້ອຍກໍ່ຈະຕັ້ງຫຼົງເວົ້າອອກວ່າຂ້ອຍຫຍຸ້ງສໍ່າໃດກັບວຽກງານຄຣິດຕະຈັກ ແລະ ຂ້ອຍເຂົ້ານອນເດິກສໍ່າໃດ. ເມື່ອພວກເຂົາໄດ້ຍິນແບບນີ້, ພວກເຂົາກໍ່ຄິດວ່າຂ້ອຍມີຄວາມຮັບຜິດຊອບ ແລະ ເຕັມໃຈຫຼາຍທີ່ຈະທົນທຸກ ແລະ ບອກໃຫ້ຂ້ອຍດູແລຕົນເອງຢູ່ສະເໝີ. ພວກເຂົາຈະໃຫ້ຂອງຂວັນກັບຂ້ອຍເປັນອາຫານແຊບ ແລະ ເຄື່ອງດື່ມຈາກເຮືອນຂອງພວກເຂົາ. ເມື່ອໃດກໍ່ຕາມທີ່ໜຶ່ງໃນພວກເຂົາຢູ່ໃນສະພາວະທີ່ບໍ່ດີ, ຂ້ອຍກໍ່ຈະຟ້າວໄປຫາເພື່ອສະໜັບສະໜູນພວກເຂົາ ບໍ່ວ່າສະພາບອາກາດຈະເປັນແນວໃດກໍ່ຕາມ. ໃນການເຕົ້າໂຮມ, ຂ້ອຍບອກອ້າຍເອື້ອຍນ້ອງກ່ຽວກັບຄົນນັ້ນຄົນນີ້ທີ່ຮູ້ສຶກບໍ່ດີເປັນເວລາດົນ, ແຕ່ຄິດບວກອີກຄັ້ງເມື່ອຂ້ອຍໂອ້ລົມກັບພວກເຂົາ. ແລ້ວທຸກຄົນກໍ່ຄິດວ່າຂ້ອຍເປັນຕາຮັກ ແລະ ອົດທົນ ເຖິງແມ່ນວ່າຂ້ອຍຈະຍັງໜຸ່ມ. ເພື່ອຈັດການວຽກງານຄຣິດຕະຈັກ, ຊ່ວງເວລາທີ່ຄົນທີ່ອາດກັບໃຈໄດ້ປາກົດຂຶ້ນ, ຂ້ອຍກໍ່ຈະຟ້າວໄປຂໍສິດຍາພິບານທີ່ຮັບຜິດຊອບຂ່າວປະເສີດເພື່ອໄປໂອ້ລົມກັບພວກເຂົາ ແລະ ໃນບາງຄັ້ງ ຂ້ອຍກໍ່ຈະເຖິງກັບໄປດ້ວຍຕົນເອງເພື່ອແບ່ງປັນຄຳພະຍານກັບພວກເຂົາ. ຕໍ່ມາ, ວຽກງານຂ່າວປະເສີດກໍ່ເລີ່ມກ້າວໜ້າ ແລະ ໃນການເຕົ້າໂຮມ ຂ້ອຍກໍ່ບອກຄົນອື່ນວ່າ: “ເຫັນບໍ? ວຽກງານຂ່າວປະເສີດຂອງພວກເຮົາບໍ່ໄດ້ຍິ່ງໃຫຍ່ກ່ອນໜ້ານີ້, ແຕ່ຕອນນີ້ ພວກເຮົາມີຄົນທີ່ຍອມຮັບພາລະກິດຂອງພຣະເຈົ້າທຸກໆເດືອນ. ພວກເຮົາຈຳເປັນຕ້ອງພະຍາຍາມຫຼາຍຂຶ້ນ”. ຫຼັງຈາກນັ້ນ ອ້າຍເອື້ອຍນ້ອງກໍ່ຮູ້ສຶກວ່າວຽກງານຂ່າວປະເສີດຢູ່ໃນການຄວບຄຸມຕັ້ງແຕ່ທີ່ຂ້ອຍມາເຖິງ ແລະ ພວກເຂົາກໍ່ເຄົາລົບຂ້ອຍ ແລະ ບູຊາຂ້ອຍຫຼາຍຍິ່ງຂຶ້ນ. ເມື່ອຂ້ອຍໂອ້ລົມກ່ຽວກັບປະສົບການຂອງຂ້ອຍໃນການເຕົ້າໂຮມ, ຂ້ອຍກໍ່ເນັ້ນຢໍ້າກໍລະນີບາງຢ່າງກ່ຽວກັບທາງເຂົ້າທີ່ດີຢ່າງໃຫຍ່ໂຕ. ຂ້ອຍຢ້ານວ່າ ຖ້າຂ້ອຍເວົ້າຫຼາຍເກີນໄປກ່ຽວກັບຄວາມເສື່ອມຊາມຂອງຂ້ອຍ, ແລ້ວຄົນອື່ນຈະຄິດວ່າຂ້ອຍອ່ອນແອ ເມື່ອບັນຫາເກີດຂຶ້ນ ແລະ ຂ້ອຍມີວຸດທິພາວະທີ່ເລັກນ້ອຍ ແລະ ບໍ່ເຄົາລົບຂ້ອຍອີກຕໍ່ໄປ. ສະນັ້ນ ຂ້ອຍຈຶ່ງໃສ່ໃຈທີ່ຈະເວົ້າໜ້ອຍຫຼາຍກ່ຽວກັບວ່າຂ້ອຍຄິດລົບ ຫຼື ອ່ອນແອແນວໃດ ຫຼື ຂ້ອຍເປີດເຜີຍຄວາມເສື່ອມຊາມຂອງຂ້ອຍແນວໃດ. ແຕ່ສຳລັບວິທີທີ່ຂ້ອຍສະແຫວງຫາຄວາມຈິງ, ປະຕິບັດພຣະທຳຂອງພຣະເຈົ້າ ແລະ ວິທີທີ່ຂ້ອຍເຮັດໜ້າທີ່ຂອງຂ້ອຍດ້ວຍຄວາມເຊື່ອ ແລະ ເຫັນການຊີ້ນໍາຂອງພຣະເຈົ້າ, ຂ້ອຍເວົ້າກ່ຽວກັບມັນທັງໝົດ ໂດຍໃຫ້ແນ່ໃຈວ່າຂ້ອຍໄດ້ນັບຄືນທຸກລາຍລະອຽດເລັກນ້ອຍ. ເພາະຂ້ອຍໂອ້ລົມແບບນີ້ເປັນເວລາດົນ, ຄົນອື່ນກໍ່ຄິດວ່າຂ້ອຍເກັ່ງໃນການສະແຫວງຫາຄວາມຈິງ ແລະ ຂ້ອຍສາມາດຊອກຫາເສັ້ນທາງແຫ່ງການປະຕິບັດຢູ່ສະເໝີ. ພວກເຂົາຊອກຫາຂ້ອຍເພື່ອໂອ້ລົມກັນ ເມື່ອພວກເຂົາພົບກັບຄວາມຫຍຸ້ງຍາກ.

ຫຼັງຈາກຊົ່ວໄລຍະໜຶ່ງ, ວຽກງານທຸກດ້ານໃນຄຣິດຕະຈັກກໍ່ເລີ່ມກ້າວໜ້າ. ຄວາມເຊື່ອຂອງຜູ້ຄົນເຕີບໃຫຍ່ ແລະ ອີກຫຼາຍໆຄົນຕ້ອງການເຮັດໜ້າທີ່ຂອງພວກເຂົາ. ເມື່ອເຫັນຄວາມສຳເລັດຂອງພວກເຂົາ, ຂ້ອຍກໍ່ຍິ່ງຮູ້ສຶກຄືກັບວ່າຂ້ອຍເປັນເສົາຂອງຄຣິດຕະຈັກ. ຂ້ອຍໝັ້ນໃຈໃນຕົນເອງ ແລະ ເວົ້າຢ່າງກ້າຫານຫຼາຍຂຶ້ນຢູ່ບ່ອນໃດກໍ່ຕາມທີ່ຂ້ອຍໄປ. ຂ້ອຍຄິດວ່າຂ້ອຍກຳລັງເຮັດໄດ້ດີໃນການເປັນຜູ້ນໍາຄຣິດຕະຈັກ ແລະ ຕໍາແໜ່ງຂອງຂ້ອຍກໍ່ເປັນສິ່ງທີ່ສົມຄວນໄດ້ຮັບ. ເມື່ອກຳລັງເຮັດວຽກກັບຄົນອື່ນ, ຂ້ອຍກໍ່ນໍາພາຢູ່ສະເໝີ. ຂ້ອຍໂອ້ອວດຄືກັບຂ້ອຍດີກວ່າພວກເຂົາ ເພື່ອວ່າພວກເຂົາຈະຊື່ນຊົມຂ້ອຍ ແລະ ເຮັດຕາມສິ່ງທີ່ຂ້ອຍເວົ້າ. ມີຄັ້ງໜຶ່ງ, ພວກເຮົາໄປເຊົ່າເຮືອນເພື່ອເຕົ້າໂຮມກັນ. ສິດຍາພິບານ ແລະ ອ້າຍຄົນໜຶ່ງທີ່ເປັນເພື່ອນຮ່ວມງານຂອງຂ້ອຍໄປກວດເຮືອນຫຼັງດັ່ງກ່າວ. ຂ້ອຍຄິດວ່າ: “ຂ້ອຍຄວນມີສິດຕັດສິນໃຈກັບເລື່ອງທີ່ສຳຄັນແບບນີ້. ເຈົ້າບໍ່ສາມາດອະນຸມັດມັນໂດຍບໍ່ມີຂ້ອຍ ເຖິງວ່າຈະໄດ້ເຫັນມັນດ້ວຍຕົວຂ້ອຍເອງ”. ໃນຄວາມເປັນຈິງ, ຂ້ອຍຮູ້ໃນຫົວໃຈຂອງຂ້ອຍວ່າອ້າຍຄົນນີ້ມີອາຍຸສູງກວ່າ ແລະ ມີປະສົບການຫຼາຍກວ່າຂ້ອຍ ແລະ ລາວຮູ້ດີກວ່າຂ້ອຍ ບໍ່ວ່າເຮືອນຈະເໝາະສົມ ຫຼື ບໍ່. ແຕ່ຂ້ອຍໃຊ້ສະໝອງຄິດຢ່າງໜັກກ່ຽວກັບວ່າຂ້ອຍຈະສາມາດສະແດງໃຫ້ເຫັນວ່າຂ້ອຍສະຫຼາດໄດ້ແນວໃດ ໂດຍຄິດວ່າ: “ພວກເຮົາຄວນພິຈາລະນາລາຍລະອຽດ ແລະ ບັນຫາອື່ນໆຫຍັງແດ່ ເມື່ອກຳລັງເຊົ່າເຮືອນ?” ສະນັ້ນ ຂ້ອຍຈຶ່ງຍົກຄຳຖາມບາງຢ່າງ ແລະ ໃຫ້ພວກເຂົາສອບຖາມເພີ່ມເຕີມ. ໃນທີ່ສຸດກໍ່ຄົ້ນພົບບັນຫາບາງຢ່າງກັບເຮືອນຫຼັງນັ້ນ ແລະ ເມື່ອເພື່ອນຮ່ວມງານຂອງຂ້ອຍຮູ້ ພວກເຂົາກໍ່ເວົ້າວ່າ “ພວກເຮົາລະອາຍໃຈຫຼາຍ. ພວກເຮົາອາຍຸສູງກວ່າເຈົ້າ, ແຕ່ພວກເຮົາບໍ່ໄດ້ພິຈາລະນາສິ່ງຕ່າງໆຢ່າງລະມັດລະວັງຄືກັບທີ່ເຈົ້າພິຈາລະນາ”. ຂ້ອຍຮູ້ສຶກພໍໃຈກັບຕົນເອງຫຼາຍ ເມື່ອຂ້ອຍໄດ້ຍິນແບບນີ້. ນັບຕັ້ງແຕ່ນັ້ນມາ, ທຸກຄົນໄດ້ມາຫາຂ້ອຍເພື່ອຊອກຫາຄຳຕອບ ແລະ ສົນທະນາກ່ຽວກັບສິ່ງຕ່າງໆ. ເມື່ອເວລາຜ່ານໄປ, ຄົນທີ່ເຮັດວຽກນໍາກໍ່ຂີ້ຄ້ານໜ້ອຍໜຶ່ງ ໂດຍລໍຖ້າໃຫ້ຂ້ອຍສະແດງຄຳຄິດເຫັນຂອງຂ້ອຍກ່ຽວກັບທຸກສິ່ງ. ພວກເຂົາເລີ່ມເພິ່ງພາຂ້ອຍຫຼາຍຂຶ້ນເລື້ອຍໆ.

ຂ້ອຍພົບວ່າກຽດຕິຍົດຂອງຂ້ອຍທ່າມກາງເພື່ອນຮ່ວມງານໄດ້ສ້າງຖານຂຶ້ນຈົນແໜ້ນເທື່ອລະໜ້ອຍ ແລະ ຂ້ອຍຕ້ອງຕັດສິນໃຈໃນທຸກເລື່ອງຂອງຄຣິດຕະຈັກ ບໍ່ວ່າຈະໃຫຍ່ ຫຼື ນ້ອຍ. ອ້າຍເອື້ອຍນ້ອງຊອກຫາຂ້ອຍເພື່ອໃຫ້ການໂອ້ລົມກັບພວກເຂົາກ່ຽວກັບຄວາມຫຍຸ້ງຍາກທຸກຢ່າງ. ຂ້ອຍຮູ້ສຶກວ່າຕົນເອງແຍກຂາດບໍ່ໄດ້ຈາກຄຣິດຕະຈັກ ແລະ ຂ້ອຍມັກຮູ້ສຶກພໍໃຈກັບຕົນເອງຫຼາຍ. ບາງຄັ້ງ ຂ້ອຍຈະຄິດວ່າຄວາມໂຊກຮ້າຍຈະມາຫາຄົນທີ່ໄດ້ຮັບການເຄົາລົບ ແລະ ຂ້ອຍຮູ້ສຶກບໍ່ສະບາຍໃຈ ແລະ ຖາມຕົນເອງວ່າ: “ທຸກຄົນເຄົາລົບຂ້ອຍຫຼາຍ, ຂ້ອຍຈະຫຼົງທາງໄດ້ແນວໃດ?” ແຕ່ຫຼັງຈາກນັ້ນ ຂ້ອຍກໍ່ຄິດວ່າ: “ຂ້ອຍເປັນຜູ້ນໍາ. ອ້າຍເອື້ອຍນ້ອງຄວນມາຫາຂ້ອຍພ້ອມກັບບັນຫາຂອງພວກເຂົາ. ແລ້ວມີບັນຫາບາງຢ່າງທີ່ພວກເຂົາມີເຊິ່ງຂ້ອຍສາມາດຊ່ວຍພວກເຂົາແກ້ໄຂໄດ້. ມັນເປັນເລື່ອງປົກກະຕິສຳລັບພວກເຂົາທີ່ຈະເພີ່ງພາຂ້ອຍ. ຜູ້ໃດບໍ່ມັກຢູ່ກັບຄົນທີ່ຊ່ວຍເຫຼືອພວກເຂົາໄດ້?” ແລ້ວດ້ວຍເຫດນັ້ນ ຂ້ອຍຈຶ່ງບໍ່ສົນໃຈການຕຳນິ ແລະ ຄຳເຕືອນຂອງພຣະວິນຍານບໍລິສຸດ ແລະ ບໍ່ໄດ້ກວດສອບສະພາວະຂອງຕົນເອງ ຫຼື ເສັ້ນທາງທີ່ຂ້ອຍຍ່າງ. ກົງກັນຂ້າມ, ຂ້ອຍພຽງແຕ່ເຮັດຕາມເສັ້ນທາງເດີມທີ່ຜິດໆ. ມີແຕ່ເມື່ອພຣະເຈົ້າໄດ້ຂ້ຽນຕີ ແລະ ລົງວິໄນຂ້ອຍ, ຫົວໃຈທີ່ດ້ານຊາຂອງຂ້ອຍຈຶ່ງເລີ່ມຮູ້ຕົວ.

ເມື່ອຂ້ອຍຕື່ນຂຶ້ນໃນຕອນເຊົ້າຂອງມື້ໜຶ່ງ, ຂ້ອຍກໍ່ພົບວ່າຕາເບື້ອງຊ້າຍຂອງຂ້ອຍເຈັບປວດແທ້ໆ. ມັນເຮັດໃຫ້ນໍ້າຕາໄຫຼ ແລະ ເມື່ອຂ້ອຍເບິ່ງໃນແວ່ນ, ຂ້ອຍກໍ່ພົບວ່າເບື້ອງຊ້າຍທັງໝົດໃນໃບໜ້າຂອງຂ້ອຍແຂງ. ຂ້ອຍບໍ່ສາມາດຫຼັບຕາຂອງຂ້ອຍ ຫຼື ຍັບປາກຂອງຂ້ອຍ. ຂ້ອຍບໍ່ຮູ້ວ່າເກີດຫຍັງຂຶ້ນ. ໃນການເຕົ້າໂຮມກັນໃນຕອນສວຍຂອງມື້ນັ້ນ, ເອື້ອຍຄົນໜຶ່ງຕົກໃຈທີ່ໄດ້ເຫັນຂ້ອຍ ແລະ ເວົ້າວ່ານີ້ຄືໂຣກໃບໜ້າອຳມະພາດ ແລະ ຂ້ອຍຕ້ອງໄດ້ຮັບການປິ່ນປົວໃນທັນທີ. ລາວເວົ້າວ່າ ຖ້າຂ້ອຍຊັກຊ້າ ໃບໜ້າຂອງຂ້ອຍຈະບໍ່ກັບຄືນເປັນປົກກະຕິຈັກເທື່ອ. ສິ່ງນີ້ເປັນການໂຈມຕີແທ້ໆ ແລະ ຈິດໃຈຂອງຂ້ອຍວ່າງເປົ້າຢ່າງສິ້ນເຊີງ. ຂ້ອຍຈະມີຄວາມເຈັບປ່ວຍແບບນີ້ໃນອາຍຸທີ່ໜຸ່ມແບບນີ້ໄດ້ແນວໃດ? ຖ້າສິ່ງທີ່ລາວເວົ້າເປັນຈິງ ແລະ ໃບໜ້າຂອງຂ້ອຍຈະຈົບລົງດ້ວຍຮູບຮ່າງທີ່ຜິດແປກແບບນີ້, ແລ້ວຂ້ອຍຈະເຮັດໜ້າທີ່ຂອງຂ້ອຍແນວໃດ? ຂ້ອຍຈະຜະເຊີນໜ້າກັບຜູ້ຄົນໄດ້ແນວໃດ? ຂ້ອຍຮູ້ສຶກມຶນງົງແທ້ໆ ແລະ ຫຼັງຈາກນັ້ນ ຂ້ອຍກໍ່ເລີ່ມອ່ອນແອລົງໃນຫົວໃຈຂອງຂ້ອຍ. ຄົນອື່ນໆກໍ່ລ້ວນແລ້ວແຕ່ສົນທະນາກ່ຽວກັບຄວາມເຈັບປ່ວຍຂອງຂ້ອຍ ແຕ່ໃນຫົວຂອງຂ້ອຍ, ຂ້ອຍສັບສົນແທ້ໆ. ຂ້ອຍບໍ່ມີກຳລັງເຫຼືອເລີຍ.

ການເດີນທາງກັບເຮືອນຂອງຂ້ອຍໃນມື້ນັ້ນຊຶມໆ. ຂ້ອຍຕ້ອງການອະທິຖານຫາພຣະເຈົ້າ ແຕ່ບໍ່ຮູ້ວ່າຈະເວົ້າຫຍັງ. ສິ່ງທີ່ຂ້ອຍສາມາດເຮັດໄດ້ກໍ່ຄືການສືບຕໍ່ຂໍໃຫ້ພຣະເຈົ້າຊີ້ນໍາຂ້ອຍເພື່ອສະຫງົບຫົວໃຈຂອງຂ້ອຍລົງ ແລະ ສະແຫວງຫາຄວາມປະສົງຂອງພຣະອົງ. ໃນທັນໃດນັ້ນ ຂ້ອຍກໍ່ຄິດຫາເພງສັນລະເສີນໃນພຣະທຳຂອງພຣະເຈົ້າ: “ການເລີ່ມຕົ້ນຂອງຄວາມເຈັບປ່ວຍຄວນມີປະສົບການແນວໃດ? ເຈົ້າຄວນມາຢູ່ຕໍ່ໜ້າພຣະເຈົ້າເພື່ອອະທິຖານ ແລະ ສະແຫວງຫາທີ່ຈະເຂົ້າໃຈຄວາມປະສົງຂອງພຣະອົງ ແລະ ພຽງກວດເບິ່ງວ່າສິ່ງໃດທີ່ເຈົ້າໄດ້ເຮັດຜິດ ແລະ ອຸປະນິໄສໃດທີ່ມີຢູ່ພາຍໃນຕົວເຈົ້າທີ່ຍັງບໍ່ທັນໄດ້ຖືກແກ້ໄຂເທື່ອ. ເຈົ້າບໍ່ສາມາດແກ້ໄຂອຸປະນິໄສທີ່ເສື່ອມຊາມຕ່າງໆຂອງເຈົ້າໄດ້ໂດຍປາສະຈາກຄວາມເຈັບປວດ. ຜູ້ຄົນຕ້ອງມີອາລົມຈາກຄວາມເຈັບປວດ; ເມື່ອນັ້ນເອງ ພວກເຂົາຈະຢຸດເຊົາທີ່ຈະເສເພ ແລະ ດໍາລົງຊີວິດຢູ່ຕໍ່ໜ້າພຣະເຈົ້າຕະຫຼອດເວລາ. ເມື່ອຜະເຊີນກັບຄວາມທຸກທໍລະມານ, ຜູ້ຄົນຈະອະທິຖານຢູ່ສະເໝີ. ມັນຈະບໍ່ມີຄວາມຄິດກ່ຽວກັບອາຫານ, ເຄື່ອງນຸ່ງຫົ່ມ ຫຼື ຄວາມສຸກ; ຢູ່ໃນໃຈຂອງພວກເຂົາ, ພວກເຂົາຈະອະທິຖານ ແລະ ກວດເບິ່ງວ່າພວກເຂົາໄດ້ເຮັດຫຍັງຜິດແດ່ໃນຊ່ວງເວລານີ້. ສ່ວນໃຫຍ່ແລ້ວ, ເມື່ອຄົນຖືກອ້ອມຮອບໄປດ້ວຍຄວາມເຈັບປ່ວຍທີ່ຮ້າຍແຮງ ຫຼື ໂຣກໄພໄຂ້ເຈັບທີ່ຜິດປົກກະຕິບາງຢ່າງ ແລະ ມັນເປັນສາເຫດເຮັດໃຫ້ພວກເຂົາເຈັບປວດຫຼາຍ, ສິ່ງເຫຼົ່ານີ້ບໍ່ໄດ້ເກີດຂຶ້ນໂດຍບັງເອີນ” (ຈາກໜັງສືຕິດຕາມພຣະເມສານ້ອຍ ແລະ ຮ້ອງເພງໃໝ່). ພຣະທຳຂອງພຣະເຈົ້າກ່າວວ່າ: “ສ່ວນໃຫຍ່ແລ້ວ, ເມື່ອຄົນຖືກອ້ອມຮອບໄປດ້ວຍຄວາມເຈັບປ່ວຍທີ່ຮ້າຍແຮງ ຫຼື ໂຣກໄພໄຂ້ເຈັບທີ່ຜິດປົກກະຕິບາງຢ່າງ ແລະ ມັນເປັນສາເຫດເຮັດໃຫ້ພວກເຂົາເຈັບປວດຫຼາຍ, ສິ່ງເຫຼົ່ານີ້ບໍ່ໄດ້ເກີດຂຶ້ນໂດຍບັງເອີນ”. ພຣະທຳຂອງພຣະເຈົ້າເຮັດໃຫ້ຂ້ອຍຮູ້ວ່າຄວາມເຈັບປ່ວຍນີ້ບໍ່ແມ່ນເຫດບັງເອີນ. ຄວາມປະສົງທີ່ດີຂອງພຣະເຈົ້າຢູ່ເບື້ອງຫຼັງມັນຢ່າງແນ່ນອນ ແລະ ພຣະອົງກຳລັງລົງວິໄນຂ້ອຍ. ຂ້ອຍຕ້ອງສະແຫວງຫາຢ່າງຈິງຈັງ ແລະ ໄຕ່ຕອງກ່ຽວກັບຕົນເອງເພື່ອຄິດອອກວ່າຂ້ອຍໄດ້ເຮັດຜິດຕໍ່ພຣະເຈົ້າແນວໃດ. ຂ້ອຍມາຢູ່ຕໍ່ໜ້າພຣະເຈົ້າດ້ວຍຄຳອະທິຖານ: “ພຣະເຈົ້າອົງຊົງລິດທານຸພາບສູງສຸດ ຕອນນີ້ ຂ້ານ້ອຍບໍ່ສະບາຍ ແລະ ຂ້ານ້ອຍຮູ້ໃນຫົວໃຈຂອງຂ້ານ້ອຍວ່ານີ້ຄືການທີ່ພຣະອົງລົງວິໄນຂ້ານ້ອຍ, ພຣະອົງກຳລັງໃຊ້ຄວາມເຈັບປ່ວຍນີ້ເພື່ອເຕືອນຂ້ານ້ອຍ ແລະ ເຮັດໃຫ້ຂ້ານ້ອຍໄຕ່ຕອງກ່ຽວກັບຕົນເອງ. ແຕ່ຂ້ານ້ອຍມຶນຊາຫຼາຍໃນຕອນນີ້. ຂ້ານ້ອຍຄິດຫາບັນຫາຂອງຂ້ານ້ອຍບໍ່ອອກ. ໄດ້ໂປດສ່ອງແສງໃຫ້ແກ່ຂ້ານ້ອຍເພື່ອວ່າຂ້ານ້ອຍອາດຮຽນຮູ້ບົດຮຽນຂອງຂ້ານ້ອຍຜ່ານຄວາມເຈັບປ່ວຍນີ້”. ຫຼັງຈາກທີ່ໄດ້ອະທິຖານ, ຂ້ອຍກໍ່ສືບຕໍ່ຄິດກ່ຽວກັບເລື່ອງນັ້ນ ແຕ່ບໍ່ສາມາດຄິດອອກວ່າຂ້ອຍໄດ້ເຮັດຜິດຕໍ່ພຣະເຈົ້າແນວໃດ. ສະນັ້ນ ຂ້ອຍຈຶ່ງມາຢູ່ຕໍ່ໜ້າພຣະເຈົ້າອີກຄັ້ງດ້ວຍຄຳອະທິຖານທີ່ຈິງຈັງ ແລະ ຂໍໃຫ້ພຣະອົງຊີ້ນໍາຂ້ອຍ. ຂ້ອຍອະທິຖານ ແລະ ສະແຫວງຫາແບບນີ້ເປັນເວລາສອງສາມມື້. ຂອບໃຈພຣະເຈົ້າທີ່ໄດ້ຍິນຄຳອະທິຖານຂອງຂ້ອຍ. ບໍ່ດົນຫຼັງຈາກນັ້ນ, ພຣະເຈົ້າກໍ່ໄດ້ຈັດແຈງສະຖານະການເພື່ອວ່າຂ້ອຍຈະສາມາດເຫັນເຖິງບັນຫາຂອງຂ້ອຍ.

ມື້ໜຶ່ງ, ຂ້ອຍໄປເຮືອນຂອງເອື້ອຍຊາວສຳລັບການຝັງເຂັມ. ຄອບຄົວຂອງລາວທຸກຄົນຮູ້ວ່າຂ້ອຍເປັນແນວໃດ ໂດຍຢ້ານວ່າຂ້ອຍອາດຮູ້ສຶກໂສກເສົ້າ. ໃນລະຫວ່າງການຝັງເຂັມ, ພວກເຂົາກໍ່ອ່ານຫຼັກການແຫ່ງວິທີການຈັດການກັບພະຍາດ. ເອື້ອຍຊາວບອກຂ້ອຍບໍ່ໃຫ້ກັງວົນ, ແຕ່ໃຫ້ອະທິຖານ ແລະ ເພິ່ງພາພຣະເຈົ້າຫຼາຍຂຶ້ນ ແລະ ມີຄວາມເຊື່ອ ແລະ ດ້ວຍການປິ່ນປົວ ຂ້ອຍຈະດີຂຶ້ນໂດຍໄວ. ແຕ່ເພາະລາວເວົ້າກ່ອນນັ້ນວ່າ ຫາກບໍ່ມີການປິ່ນປົວໃນທັນທີ ໃບໜ້າຂອງຂ້ອຍສາມາດບິດບ້ຽວຕະຫຼອດໄປ, ຂ້ອຍຢ້ານແທ້ໆ. ແຕ່ເມື່ອເຫັນວ່າລາວກັງວົນກ່ຽວກັບຂ້ອຍຫຼາຍ, ຂ້ອຍກໍ່ຄິດວ່າ: “ຖ້າຄົນອື່ນຮູ້ວ່າຂ້ອຍຮູ້ສຶກແນວໃດແທ້ໆ, ພວກເຂົາຈະຄິດວ່າຂ້ອຍມີວຸດທິພາວະໜ້ອຍບໍ? ເມື່ອໃດກໍ່ຕາມທີ່ຄົນໃດໜຶ່ງພົບກັບການທົດລອງ ຫຼື ເຈັບປ່ວຍ, ຂ້ອຍຈະໂອ້ລົມກັບພວກເຂົາກ່ຽວກັບຄວາມຈິງທີ່ກ່ຽວຂ້ອງກັບຄວາມເຊື່ອ, ຄວາມຮູ້ສຶກອັນແຮງກ້າໃນຄວາມເຊື່ອຂອງຂ້ອຍເອງ. ແຕ່ຕອນນີ້ ເມື່ອຂ້ອຍເຈັບປ່ວຍຢ່າງກະທັນຫັນຫຼາຍ, ຂ້ອຍກໍ່ສະແດງວ່າຂ້ອຍຂາດຄວາມເຊື່ອ ແລະ ກຳລັງສະແດງຄວາມກັງວົນ ແລະ ຄວາມຢ້ານກົວ. ທຸກຄົນຈະຄິດວ່າຂ້ອຍພຽງແຕ່ເທດສະໜາຄຳສັ່ງສອນເທົ່ານັ້ນບໍ?” ສະນັ້ນ ຂ້ອຍຈຶ່ງຍິ້ມ ແລະ ເວົ້າກັບເອື້ອຍຊາວວ່າ “ຂ້ອຍຮູ້ສຶກອ່ອນແອໜ້ອຍໜຶ່ງແທ້ໆໃນຕອນນີ້ ເມື່ອຂ້ອຍເຈັບປ່ວຍ, ແຕ່ຂ້ອຍເຊື່ອວ່າທຸກສິ່ງຢູ່ໃນມືຂອງພຣະເຈົ້າ. ການທົນທຸກທາງຮ່າງກາຍນີ້ບໍ່ມີຫຍັງເລີຍ. ສິ່ງທີ່ເຮັດໃຫ້ຂ້ອຍເຈັບປວດທີ່ສຸດກໍ່ຄືຂ້ອຍບໍ່ສາມາດຊອກຫາຄວາມປະສົງຂອງພຣະເຈົ້າ ຫຼື ຄິດອອກກ່ຽວກັບວ່າບັນຫາຂອງຂ້ອຍແມ່ນຫຍັງ. ມັນເຮັດໃຫ້ຂ້ອຍບໍ່ສະບາຍໃຈຈົນມຶນຊາແບບນີ້”. ລາວເບິ່ງຂ້ອຍດ້ວຍຄວາມຊື່ນຊົມ ແລະ ເວົ້າວ່າ “ເຈົ້າຄວນໄຕ່ຕອງກ່ຽວກັບຕົນເອງໃນຕອນນີ້ ເມື່ອເຈົ້າເຈັບປ່ວຍ. ໃຫ້ກວດເບິ່ງ ແລະ ພະຍາຍາມເຂົ້າໃຈຕົນເອງ ແລະ ໄປຮັບການປິ່ນປົວເຊັ່ນກັນ. ເຈົ້າສາມາດເຈັບປ່ວຍ ເພາະເຈົ້າເຮັດວຽກໜັກຫຼາຍຢູ່ສະເໝີ. ເຈົ້າເຮັດໜ້າທີ່ຂອງເຈົ້ານັບຕັ້ງແຕ່ຮຸ່ງອາລຸນຈົນຮອດຕອນຄໍ່າ ແລະ ພວກເຮົາທຸກຄົນກໍ່ນັບຖືໃນສິ່ງນັ້ນ. ເຈົ້າຍັງຕ້ອງການໄປເຮັດໜ້າທີ່ຂອງເຈົ້າແມ່ນແຕ່ໃນເວລານີ້. ໃຫ້ພັກຜ່ອນກ່ອນ. ຂ້ອຍຕໍານິເອື້ອຍທີ່ເຈົ້າເຮັດວຽກນໍາທີ່ບໍ່ໄດ້ທຸ້ມເທໃນສ່ວນຂອງລາວ. ຂ້ອຍເຕືອນລາວໃຫ້ໃສ່ໃຈກັບວຽກງານຂອງຄຣິດຕະຈັກຫຼາຍຂຶ້ນ”. ຂ້ອຍຮູ້ສຶກບໍ່ສະບາຍໃຈໜ້ອຍໜຶ່ງ ເມື່ອລາວເວົ້າແບບນີ້, ສະນັ້ນ ຂ້ອຍຈຶ່ງບອກຄວາມຈິງກັບລາວ ໂດຍເວົ້າວ່າ “ຂ້ອຍບໍ່ແມ່ນຄົນດຽວທີ່ຮັບໃຊ້ໃນວຽກງານຂອງຄຣິດຕະຈັກ. ຢ່າວາງຂ້ອຍໃສ່ທຳມາດເລີຍ”. ຂ້ອຍຄິດເມື່ອກຳລັງເດີນທາງກັບເຮືອນໃນມື້ນັ້ນ: “ລາວຕໍານິເອື້ອຍຄົນນັ້ນໃນລັກສະນະນັ້ນຍ້ອນຂ້ອຍບໍ? ຂ້ອຍມີຄວາມຮັບຜິດຊອບຫຼາຍກວ່າຄົນອື່ນບໍໃນສາຍຕາຂອງລາວ? ຂ້ອຍຕ້ອງຍົກຍ້ອງຕົນເອງ ແລະ ດູຖູກຄົນອື່ນຢູ່ສະເໝີ”. ຂ້ອຍຄິດກ່ຽວກັບວ່າຂ້ອຍໄດ້ເຊື່ອງຄວາມອ່ອນແອຂອງຂ້ອຍຈາກເອື້ອຍຊາວແນວໃດແທ້ໆ ແລະ ທຳທ່າມີຄວາມເຊື່ອທີ່ເຂັ້ມແຂງແບບນັ້ນ, ຂ້ອຍບໍ່ໄດ້ຫຼອກລວງລາວບໍ? ຂ້ອຍກຳລັງສົງໄສກ່ຽວກັບສິ່ງນີ້ ເມື່ອຂ້ອຍເຫັນເອື້ອຍຊາວກຳລັງມາຫາຂ້ອຍ. ລາວກໍ່ລ້ວນແລ້ວແຕ່ກັງວົນກ່ຽວກັບຂ້ອຍ ແລະ ເວົ້າວ່າ “ເຈົ້າຕ້ອງດູແລຕົນເອງໃຫ້ດີ. ພວກເຮົາຈະເຮັດແນວໃດ ຖ້າເຈົ້າຕົກຕ່ຳຍ້ອນອາການນີ້?” ເມື່ອໄດ້ຍິນລາວເວົ້າຢ່າງກົງໄປກົງມາແບບນັ້ນ, ຂ້ອຍກໍ່ຮູ້ສຶກຢ້ານຫຼາຍ. ເມື່ອຂ້ອຍກຳລັງເດີນທາງ, ຂ້ອຍກໍ່ສືບຕໍ່ຄິດກ່ຽວກັບສິ່ງທີ່ລາວເວົ້າ. ຂ້ອຍເລີ່ມຮູ້ສຶກກະວົນກະວາຍຢູ່ພາຍໃນ ແລະ ຄິດວ່າ: “ຂ້ອຍເປັນພຽງຜູ້ນໍາຄຣິດຕະຈັກທີ່ບໍ່ສຳຄັນ. ຄຣິດຕະຈັກສາມາດດຳເນີນຕໍ່ໄປໄດ້ດີໂດຍບໍ່ມີຂ້ອຍ. ລາວຈະຖາມໄດ້ແນວໃດວ່າພວກເຂົາຈະເຮັດແນວໃດຖ້າບໍ່ມີຂ້ອຍ? ການທີ່ລາວເວົ້າແບບນັ້ນກໍ່ສະແດງວ່າຂ້ອຍມີພື້ນທີ່ໃນຫົວໃຈຂອງລາວ. ຫົວໃຈເປັນພຣະວິຫານຂອງພຣະເຈົ້າ, ສະນັ້ນ ຖ້າຂ້ອຍມີພື້ນທີ່ໃນທີ່ນັ້ນ ຂ້ອຍບໍ່ໄດ້ກຳລັງຕໍ່ຕ້ານພຣະເຈົ້າບໍ?” ຂ້ອຍຄິດກ່ຽວກັບວ່າຂ້ອຍຕ້ອງການໆເຫັນດີ ແລະ ການຊົມເຊີຍຈາກຜູ້ຄົນຢູ່ສະເໝີ, ແຕ່ເມື່ອຂ້ອຍໄດ້ຍິນເອື້ອຍເວົ້າແບບນັ້ນ ຂ້ອຍກໍ່ຮູ້ສຶກບໍ່ສະບາຍໃຈ ແລະ ຢ້ານ. ຂ້ອຍຄິດວ່າ “ອ້າຍເອື້ອຍນ້ອງຄົນອື່ນຖືກຂ້ອຍຫຼອກລວງເຊັ່ນກັນບໍ? ຖ້າຄົນອື່ນຮູ້ສຶກໃນລັກສະນະດຽວກັນກັບທີ່ເອື້ອຍຊາງຮູ້ສຶກ, ນັ້ນບໍ່ໄດ້ໝາຍຄວາມວ່າຂ້ອຍໄດ້ນໍາຜູ້ຄົນມາຢູ່ຕໍ່ໜ້າຂ້ອຍບໍ? ຂ້ອຍຢູ່ໃນເສັ້ນທາງຂອງຜູ້ຕໍ່ຕ້ານພຣະຄຣິດ!” ຂ້ອຍຄິດກ່ຽວກັບຜູ້ຕໍ່ຕ້ານພຣະຄຣິດບາງຄົນທີ່ຂ້ອຍໄດ້ເຫັນວ່າຖືກຂັບໄລ່ກ່ອນໜ້າ ແລະ ຮູ້ສຶກເຢັນຕາມກະດູກສັນຫຼັງຂອງຂ້ອຍ. ຂ້ອຍຮູ້ສຶກຄືກັບວ່າຂ້ອຍໄດ້ພົບກັບຫາຍະນະບາງຢ່າງທີ່ຮ້າຍແຮງ.

ເມື່ອຂ້ອຍຮອດເຮືອນ, ຂ້ອຍກໍ່ເອົາໜັງສືພຣະທຳຂອງພຣະເຈົ້າຂອງຂ້ອຍມາ ແລະ ອ່ານສິ່ງນີ້: “ຜູ້ຄົນທີ່ມີທຳມະຊາດທີ່ຈອງຫອງແມ່ນສາມາດບໍ່ເຊື່ອຟັງພຣະເຈົ້າ, ຕໍ່ຕ້ານພຣະອົງ, ເຮັດການກະທຳທີ່ຕັດສິນພຣະອົງ ແລະ ທໍລະຍົດພຣະອົງ ແລະ ເຮັດສິ່ງຕ່າງໆທີ່ຍົກຍ້ອງພວກເຂົາເອງ ແລະ ເປັນການພະຍາຍາມສ້າງຕັ້ງອານາຈັກຂອງພວກເຂົາເອງ. ສົມມຸດວ່າມີຄົນຫຼາຍສິບພັນຄົນໃນປະເທດໜຶ່ງທີ່ໄດ້ຍອມຮັບພາລະກິດຂອງພຣະເຈົ້າ ແລະ ເຮືອນຂອງພຣະເຈົ້າສົ່ງເຈົ້າໄປທີ່ນັ້ນເພື່ອນຳພາ ແລະ ລ້ຽງດູຄົນທີ່ຖືກເລືອກຂອງພຣະເຈົ້າ. ແລ້ວສົມມຸດວ່າເຮືອນຂອງພຣະເຈົ້າມອບສິດອຳນາດໃຫ້ເຈົ້າ ແລະ ອະນຸຍາດໃຫ້ເຈົ້າກະທຳດ້ວຍຕົວເຈົ້າເອງໂດຍບໍ່ມີການຄວບຄຸມ. ຫຼັງຈາກຫຼາຍເດືອນຜ່ານໄປ ເຈົ້າຈະໄດ້ກາຍເປັນຄືກັບຜູ້ປົກຄອງສູງສຸດ, ອຳນາດທັງໝົດຈະຢູ່ໃນມືເຈົ້າ, ນະມັດສະການເຈົ້າ, ເຊື່ອຟັງເຈົ້າຄືກັບວ່າເຈົ້າເປັນພຣະເຈົ້າ; ຄົນສ່ວນໃຫຍ່ເຖິງກັບຄຸເຂົ່າລົງຕໍ່ໜ້າເຈົ້າ, ຄຳນັບເຈົ້າ, ຮ້ອງສັນລະເສີນເຈົ້າດ້ວຍທຸກຄຳເວົ້າ, ເວົ້າວ່າເຈົ້າເທດສະໜາຢ່າງມີຄວາມເຂົ້າໃຈ ແລະ ອ້າງຢ່າງຕໍ່ເນື່ອງວ່າຖ້ອຍຄຳຂອງເຈົ້າເປັນສິ່ງທີ່ພວກເຂົາຕ້ອງການ ແລະ ເຈົ້າສາມາດສະໜອງໃຫ້ຕາມສິ່ງທີ່ພວກເຂົາຕ້ອງການ, ທຸກຢ່າງເກີດຂຶ້ນໂດຍບໍ່ມີການກ່າວຄຳວ່າ ‘ພຣະເຈົ້າ’ ອອກມາເລີຍ. ເຈົ້າຈະເຮັດວຽກແບບນີ້ໄດ້ແນວໃດ? ການທີ່ຜູ້ຄົນເຫຼົ່ານີ້ສາມາດມີປະຕິກິລິຍາດັ່ງກ່າວແມ່ນໄດ້ພິສູດໃຫ້ເຫັນວ່າວຽກງານທີ່ເຈົ້າກຳລັງເຮັດບໍ່ໄດ້ກ່ຽວຂ້ອງກັບການເປັນພະຍານໃຫ້ກັບພຣະເຈົ້າເລີຍ; ກົງກັນຂ້າມ, ມັນເປັນພຽງແຕ່ການເປັນພະຍານໃຫ້ກັບເຈົ້າເອງ ແລະ ການໂອ້ອວດຕົວເຈົ້າເອງ. ເຈົ້າສາມາດບັນລຸຜົນດັ່ງກ່າວໄດ້ແນວໃດ? ບາງຄົນເວົ້າວ່າ ‘ສິ່ງທີ່ຂ້ານ້ອຍໂອ້ລົມເປັນຄວາມຈິງ; ຂ້ານ້ອຍບໍ່ເຄີຍເປັນພະຍານໃຫ້ກັບຕົນເອງຢ່າງແນ່ນອນ!’ ທ່າທີນັ້ນຂອງເຈົ້າ ນັ້ນກໍຄື ມາລະຍາດນັ້ນ ແມ່ນໜຶ່ງໃນການທີ່ພະຍາຍາມໂອ້ລົມກັບຜູ້ຄົນຈາກຕໍາແໜ່ງຂອງພຣະເຈົ້າ ແລະ ມັນບໍ່ແມ່ນໜຶ່ງໃນການຢືນຢູ່ໃນຕຳແໜ່ງຂອງມະນຸດທີ່ເສື່ອມຊາມ. ທຸກສິ່ງທີ່ເຈົ້າເວົ້າເປັນການເວົ້າທີ່ໂອ້ອວດ ແລະ ຮຽກຮ້ອງຈາກຄົນອື່ນ; ມັນບໍ່ກ່ຽວຂ້ອງຫຍັງເລີຍກັບເຈົ້າເອງ. ສະນັ້ນ, ຜົນຕາມມາທີ່ເຈົ້າຈະບັນລຸແມ່ນການເຮັດໃຫ້ຜູ້ຄົນນະມັດສະການເຈົ້າ, ອິດສາເຈົ້າ ແລະ ສັນລະເສີນເຈົ້າຈົນເຖິງໃນທີ່ສຸດພວກເຂົາທຸກຄົນມີຄວາມຮູ້ກ່ຽວກັບເຈົ້າ, ເປັນພະຍານໃຫ້ກັບເຈົ້າ, ຍົກຍ້ອງເຈົ້າ ແລະ ສັນລະເສີນເຈົ້າເປັນດັ່ງສະຫວັນເບື້ອງສູງໃນທີ່ສຸດ. ເມື່ອສິ່ງນັ້ນເກີດຂຶ້ນ, ເຈົ້າກໍຈະຈົບສິ້ນລົງ; ເຈົ້າຈະລົ້ມເຫຼວ! ສິ່ງນີ້ບໍ່ແມ່ນເສັ້ນທາງທີ່ພວກເຈົ້າທຸກຄົນເດີນຕາມໃນຕອນນີ້ບໍ? ຖ້າເຈົ້າຖືກຂໍໃຫ້ນໍາພາຜູ້ຄົນສອງສາມພັນຄົນ ຫຼື ສອງສາມໝື່ນຄົນ, ເຈົ້າກໍຈະຮູ້ສຶກປິຕິຍິນດີ. ຫຼັງຈາກນັ້ນ ເຈົ້າກໍຈະເກີດຄວາມຈອງຫອງ ແລະ ເລີ່ມພະຍາຍາມຍຶດເອົາຕໍາແໜ່ງຂອງພຣະເຈົ້າ ໂດຍເວົ້າ ແລະ ສະແດງທ່າທາງ ແລະ ເຈົ້າຈະບໍ່ຮູ້ວ່າຈະສວມໃສ່ຫຍັງ, ຈະກິນຫຍັງ ຫຼື ຈະຍ່າງແນວໃດ. ເຈົ້າຈະມີຄວາມສຸກໃນຄວາມສະດວກສະບາຍຂອງຊີວິດ ແລະ ຖືຕົວເອງໃຫ້ສູງສົ່ງ, ບໍ່ຍອມພົບກັບອ້າຍເອື້ອຍນ້ອງຄົນທຳມະດາ.ເຈົ້າຈະເສື່ອມໂຊມລົງໃນທີ່ສຸດ ແລະ ຈະຖືກໂຈມຕີຄືກັບອັກຄະເທວະດາ. ພວກເຈົ້າທຸກຄົນສາມາດເຮັດສິ່ງນີ້ໄດ້, ບໍ່ແມ່ນບໍ? ສະນັ້ນ ພວກເຈົ້າຄວນເຮັດແນວໃດ? ຖ້າມື້ໜຶ່ງການຈັດແຈງຖືກມອບໝາຍໃຫ້ກັບພວກເຈົ້າເພື່ອອອກໄປເຮັດວຽກງານແທ້ໆ ແລະ ພວກເຈົ້າສາມາດເຮັດສິ່ງເຫຼົ່ານີ້, ແລ້ວວຽກງານຈະຖືກຂະຫຍາຍໄດ້ແນວໃດ? ສິ່ງນີ້ຈະບໍ່ສ້າງບັນຫາບໍ? ແລ້ວຜູ້ໃດຈະກ້າປ່ອຍໃຫ້ເຈົ້າອອກໄປເຮັດວຽກໃນທີ່ນັ້ນ? ຫຼັງຈາກຖືກສົ່ງໄປໃນທີ່ນັ້ນ, ເຈົ້າກໍຈະບໍ່ກັບຄືນມາອີກຈັກເທື່ອ; ເຈົ້າຈະບໍ່ໃສ່ໃຈກັບສິ່ງໃດໆທີ່ພຣະເຈົ້າເວົ້າ ແລະ ເຈົ້າຈະພຽງແຕ່ສືບຕໍ່ໂອ້ອວດ ແລະ ເປັນພະຍານໃຫ້ກັບຕົນເອງ, ຄືກັບວ່າເຈົ້າກຳລັງນໍາຄວາມລອດພົ້ນມາໃຫ້ຜູ້ຄົນ, ກຳລັງເຮັດພາລະກິດຂອງພຣະເຈົ້າ ແລະ ກຳລັງເຮັດໃຫ້ຜູ້ຄົນຮູ້ສຶກຄືກັບວ່າພຣະເຈົ້າໄດ້ປາກົດຕົວ ແລະ ກຳລັງເຮັດພາລະກິດໃນທີ່ນີ້ ແລະ ເມື່ອຜູ້ຄົນນະມັດສະການເຈົ້າ, ເຈົ້າກໍຈະມີຄວາມປິຕິຍິນດີຍິ່ງຂຶ້ນ ແລະ ເຈົ້າກໍຈະເຖິງກັບວ່າ ຍິນດີນໍາ ຖ້າພວກເຂົາປະຕິບັດຕໍ່ເຈົ້າຄືກັບພຣະເຈົ້າ. ຫຼັງຈາກທີ່ເຈົ້າໄປເຖິງຂັ້ນຕອນນັ້ນ, ເຈົ້າກໍຈະຈົບສິ້ນລົງ; ເຈົ້າຈະຖືກບົດໃຫ້ເປັນຕ່ອນນ້ອຍໆ. ໂດຍທີ່ເຈົ້າບໍ່ຮູ້ຕົວ, ທຳມະຊາດທີ່ຈອງຫອງແບບນີ້ຈະກາຍເປັນຄວາມຫາຍະນະຂອງເຈົ້າ. ນີ້ແມ່ນຕົວຢ່າງຂອງຄົນທີ່ຍ່າງຕາມເສັ້ນທາງຂອງຜູ້ຕໍ່ຕ້ານພຣະຄຣິດ. ຜູ້ຄົນທີ່ໄປເຖິງຈຸດນີ້ໄດ້ສູນເສຍສະຕິຂອງພວກເຂົາ; ການຮັບຮູ້ຂອງພວກເຂົາແມ່ນໄດ້ຈົບສິ້ນລົງແລ້ວ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ທຳມະຊາດທີ່ຈອງຫອງແມ່ນຢູ່ທີ່ຮາກເຫງົ້າແຫ່ງການຕໍ່ຕ້ານພຣະເຈົ້າຂອງມະສຸດ). “ບາງຄົນໃຊ້ຕຳແໜ່ງຂອງພວກເຂົາເພື່ອເປັນພະຍານໃຫ້ຕົວເອງ, ແຜ່ອຳນາດໃຫ້ກັບຕົວເອງ ແລະ ຕໍ່ສູ້ກັບພຣະເຈົ້າເພື່ອຜູ້ຄົນ ແລະ ສະຖານະ. ພວກເຂົາໃຊ້ຫຼາກຫຼາຍວິທີການ ແລະ ມາດຕະການຕ່າງໆເພື່ອໃຫ້ຄົນນະມັດສະການພວກເຂົາ, ພະຍາຍາມເອົາຊະນະຜູ້ຄົນ ແລະ ຄວບຄຸມພວກເຂົາຢ່າງຕໍ່ເນື່ອງ. ບາງຄົນເຖິງຂັ້ນຕັ້ງໃຈເຮັດໃຫ້ຄົນເຂົ້າໃຈຜິດຄິດວ່າພວກເຂົາເປັນພຣະເຈົ້າເພື່ອວ່າພວກເຂົາຈະໄດ້ຖືກປະຕິບັດຄືກັບພຣະເຈົ້າ. ພວກເຂົາຈະບໍ່ມີວັນບອກໃຜວ່າພວກເຂົາໄດ້ເຮັດຜິດ, ວ່າພວກເຂົາກໍເສື່ອມຊາມ ແລະ ໂອ້ອວດເຊັ່ນກັນ, ບໍ່ຄວນນະມັດສະການພວກເຂົາ, ແນວໃດກໍຕາມ, ບໍ່ວ່າພວກເຂົາເຮັດດີປານໃດ, ທັງໝົດແມ່ນຍ້ອນຄວາມປິຕິຍັນດີຂອງພຣະເຈົ້າ ແລະ ພວກເຂົາກຳລັງເຮັດສິ່ງທີ່ພວກເຂົາຄວນເຮັດ. ເປັນຫຍັງພວກເຂົາຈິ່ງບໍ່ເວົ້າສິ່ງເຫຼົ່ານີ້? ຍ້ອນວ່າພວກເຂົາຢ້ານທີ່ສຸດທີ່ຈະສູນເສຍຕຳແໜ່ງຂອງພວກເຂົາທີ່ຢູ່ໃນຫົວໃຈຂອງຜູ້ຄົນ. ນີ້ແມ່ນເຫດຜົນ ທີ່ຄົນປະເພດນີ້ບໍ່ເຄີຍສັນລະເສີນພຣະເຈົ້າ ແລະ ບໍ່ເຄີຍເປັນພະຍານໃຫ້ກັບພຣະເຈົ້າ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພາລະກິດຂອງພຣະເຈົ້າ, ອຸປະນິໄສຂອງພຣະເຈົ້າ ແລະ ພຣະເຈົ້າເອງ I). “ທຸກຄົນທີ່ລົງເຫວຈະຍົກຍ້ອງຕົນເອງ ແລະ ເປັນພະຍານໃຫ້ກັບຕົນເອງ. ພວກເຂົາຈະໄປໆມາໆເພື່ອໂອ້ອວດຕົນເອງ ແລະ ເວົ້າໂມ້ກ່ຽວກັບຕົນເອງ ແລະ ພວກເຂົາບໍ່ໄດ້ເອົາພຣະເຈົ້າໃສ່ຫົວໃຈເລີຍ. ພວກເຈົ້າມີປະສົບການໃດໜຶ່ງກ່ຽວກັບສິ່ງທີ່ເຮົາກຳລັງເວົ້າບໍ? ຫຼາຍຄົນເປັນພະຍານໃຫ້ກັບຕົນເອງຢູ່ເລື້ອຍໆວ່າ: ‘ຂ້ອຍໄດ້ທົນທຸກໃນລັກສະນະນີ້ ແລະ ນັ້ນ; ຂ້ອຍໄດ້ເຮັດວຽກງານນີ້ ແລະ ນັ້ນ; ພຣະເຈົ້າໄດ້ປະຕິບັດຕໍ່ຂ້ອຍໃນລັກສະນະນີ້ ແລະ ນັ້ນ, ພຣະອົງຂໍໃຫ້ຂ້ອຍເຮັດນັ້ນ ແລະ ນີ້; ພຣະອົງຄິດຫາຂ້ອຍຫຼາຍເປັນພິເສດ; ຕອນນີ້ ຂ້ອຍເປັນແບບນີ້ ແລະ ນັ້ນ’. ພວກເຂົາຕັ້ງໃຈເວົ້າດ້ວຍນໍ້າສຽງໃດໜຶ່ງ ແລະ ນໍາໃຊ້ທ່າທາງໃດໜຶ່ງ. ໃນທີ່ສຸດແລ້ວ, ບາງຄົນກໍເລີຍຄິດວ່າຜູ້ຄົນເຫຼົ່ານີ້ເປັນພຣະເຈົ້າ. ເມື່ອພວກເຂົາໄດ້ໄປຮອດຈຸດນັ້ນ, ພຣະວິນຍານບໍລິສຸດກໍໄດ້ປະຖິ້ມພວກເຂົາຕັ້ງແຕ່ດົນແລ້ວ. ແຕ່ວ່າໃນຕອນນີ້, ພວກເຂົາຖືກເມີນເສີຍ ແລະ ບໍ່ໄດ້ຖືກຂັບໄລ່, ໂຊກຊະຕາຂອງພວກເຂົາແມ່ນຖືກກຳນົດໄວ້ແລ້ວ ແລະ ສິ່ງທີ່ພວກເຂົາສາມາດເຮັດໄດ້ກໍຄືການລໍຖ້າການລົງໂທດຂອງພວກເຂົາ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ຜູ້ຄົນຮຽກຮ້ອງພຣະເຈົ້າຫຼາຍເກີນໄປ).. ພຣະທຳຂອງພຣະເຈົ້າແທງທະລຸຫົວໃຈຂອງຂ້ອຍຄືກັບດາບ. ມັນເປັນຄືກັບສິ່ງທີ່ພຣະທຳຂອງພຣະເຈົ້າໄດ້ກ່າວໄວ້, ຍົກຍ້ອງຕົນເອງຢູ່ສະເໝີ ແລະ ໂອ້ອວດໃນໜ້າທີ່ຂອງຂ້ອຍ. ນັບຕັ້ງແຕ່ທີ່ຂ້ອຍກາຍມາເປັນຜູ້ນໍາ, ຂ້ອຍກໍ່ຄິດວ່າເພື່ອເປັນຜູ້ນໍາ ຂ້ອຍຕ້ອງດີກວ່າຄົນອື່ນ ແລະ ມີວຸດທິພາວະຫຼາຍຂຶ້ນເພື່ອຮັບເອົາການເຫັນດີ ແລະ ການຊົມເຊີຍຈາກທຸກຄົນ. ເມື່ອຂ້ອຍໂອ້ລົມກ່ຽວກັບປະສົບການຂອງຂ້ອຍ, ຂ້ອຍກໍ່ທຳທ່າ ແລະ ເກືອບບໍ່ເວົ້າກ່ຽວກັບຄວາມອ່ອນແອ ແລະ ຄວາມເສື່ອມຊາມຂອງຂ້ອຍເອງ ໂດຍຢ້ານວ່າຄົນອື່ນຈະບໍ່ເຄົາລົບຂ້ອຍ ຖ້າພວກເຂົາຮູ້ວ່າຂ້ອຍກໍ່ເສື່ອມຊາມສໍ່າໆກັບພວກເຂົາ. ເຖິງແມ່ນເມື່ອຂ້ອຍເຈັບປ່ວຍ, ຂ້ອຍກໍ່ຄິດລົບ ແລະ ເລີ່ມຈົ່ມຕໍ່ວ່າ ແລະ ຮູ້ສຶກຢ້ານຫຼາຍ, ແຕ່ເພື່ອຮັກສາພາບລັກຂອງຂ້ອຍ, ຂ້ອຍໄດ້ເຊື່ອງຄວາມຮູ້ສຶກທີ່ແທ້ຈິງຂອງຂ້ອຍ ແລະ ພຽງແຕ່ເວົ້າກ່ຽວກັບສິ່ງທີ່ດີ ເພື່ອວ່າຄົນອື່ນຈະບູຊາຂ້ອຍຫຼາຍຍິ່ງຂຶ້ນ ແລະ ຄິດວ່າຂ້ອຍຄິດບວກສຳ່ໃດ ແລະ ຂ້ອຍມີຄວາມເຊື່ອຫຼາຍກວ່າຄົນອື່ນສໍ່າໃດ. ໃນຖານະຜູ້ນໍາ, ຂ້ອຍຄວນຢູ່ຈົນເດິກ ແລະ ທົນທຸກຫຼາຍກວ່າຢູ່ແລ້ວ. ແຕ່ຂ້ອຍຕັ້ງໃຈທີ່ຈະຫຼົງເວົ້າຢູ່ສະເໝີວ່າຂ້ອຍຫຍຸ້ງຍາກສໍ່າໃດກັບອ້າຍເອື້ອຍນ້ອງ, ກ່ຽວກັບວ່າຂ້ອຍຢູ່ຈົນເດິກສ່ຳໃດ ແລະ ຂ້ອຍເຮັດວຽກໜັກສໍ່າໃດ ເພື່ອພວກເຂົາຈະຄິດວ່າພວກເຂົາມີຄວາມຮັບຜິດຊອບ ແລະ ເຮັດວຽກໜັກຫຼາຍ. ຄວາມສຳເລັດທີ່ຂ້ອຍເຫັນໃນໜ້າທີ່ຂອງຂ້ອຍແມ່ນເນື່ອງຈາກພຣະວິນຍານບໍລິສຸດຢ່າງຊັດເຈນ, ແຕ່ຂ້ອຍບໍ່ເຄີຍຍົກຍ້ອງພຣະເຈົ້າ, ພຽງແຕ່ໂອ້ອວດກ່ຽວກັບວ່າຂ້ອຍທົນທຸກ ແລະ ເສຍສະລະສໍ່າໃດ ເພື່ອວ່າທຸກຄົນຈະຄິດວ່າຂ້ອຍເປັນເສົາຂອງຄຣິດຕະຈັກ ເຊິ່ງຄືກັບວ່າບໍ່ມີຫຍັງສາມາດເຮັດໃຫ້ສຳເລັດໄດ້ຖ້າບໍ່ມີຂ້ອຍ. ຂ້ອຍໂອ້ລົມແບບນີ້ຢູ່ສະເໝີ, ຫຼອກລວງຄົນອື່ນ ເຊິ່ງນໍາໄປສູ່ການທີ່ຂ້ອຍຖືກລົງວິໄນດ້ວຍຄວາມເຈັບປ່ວຍນີ້. ແຕ່ຄົນອື່ນເຊື່ອວ່າຂ້ອຍເຈັບປ່ວຍ ເພາະຂ້ອຍເຮັດວຽກໜັກສໍ່າໃດ ແລະ ພວກເຂົາເຖິງກັບຕຳນິເອື້ອຍທີ່ຂ້ອຍເຮັດວຽກນໍາທີ່ບໍ່ເຮັດສ່ວນຂອງລາວ ຄືກັບວ່າຂ້ອຍແບກພາລະທີ່ຍິ່ງໃຫຍ່ທີ່ສຸດສຳລັບຄຣິດຕະຈັກ. ຂ້ອຍຍົກຍ້ອງຕົນເອງ ແລະ ໂອ້ອວດໃນລັກສະນະນີ້, ຫຼອກລວງ ແລະ ກັກຂັງຄົນອື່ນ ແລະ ນໍາພວກເຂົາມາຢູ່ຕໍ່ໜ້າຂ້ອຍ. ຂ້ອຍເປັນປໍລະປັກຕໍ່ພຣະເຈົ້າຢ່າງເປີດເຜີຍ. ເມື່ອຄິດແບບບນີ້, ຂ້ອຍກໍ່ບໍ່ສາມາດເຮັດຫຍັງໄດ້ ນອກຈາກຮູ້ສຶກຢ້ານ. ເພື່ອເຮັດໃຫ້ຄົນອື່ນເຄົາລົບຂ້ອຍ ແລະ ບູຊາຂ້ອຍ, ຂ້ອຍໃຊ້ທຸກວິທີການເພື່ອໂອ້ອວດຕົນເອງ ແລະ ຫຼອກລວງຄົນອື່ນ ເຊິ່ງເຮັດໃຫ້ພວກເຂົາເພິ່ງພາຂ້ອຍຈົນບໍ່ມີພື້ນທີ່ວ່າງສຳລັບພຣະເຈົ້າໃນຫົວໃຈຂອງພວກເຂົາ. ພວກເຂົາສະແຫວງຫາຄຳຄິດເຫັນ ແລະ ການເຫັນດີຂອງຂ້ອຍໃນທຸກສິ່ງ, ຂ້ອຍບໍ່ໄດ້ກຳລັງປົກຄອງຄືກັບລາຊິນີໃນຄຣິດຕະຈັກບໍ? ຄຣິດຕະຈັກຄວນເປັນສະຖານທີ່ໃຫ້ນະມັດສະການພຣະເຈົ້າ. ໂດຍການຍົກຍ້ອງຕົນເອງ ແລະ ນໍາຄົນອື່ນມາຢູ່ຕໍ່ໜ້າຂ້ອຍ, ຂ້ອຍບໍ່ໄດ້ກຳລັງພະຍາຍາມແທນທີ່ພຣະເຈົ້າ ແລະ ປ່ຽນພຣະອົງໃຫ້ກາຍເປັນຮູບແກະສະລັກບໍ? ຂ້ອຍກຳລັງຕໍ່ຕ້ານ ແລະ ທໍລະຍົດພຣະເຈົ້າຄືກັບຜູ້ຕໍ່ຕ້ານພຣະຄຣິດ, ຂ້ອຍໄດ້ເຮັດບາບຢ່າງຮ້າຍແຮງໂດຍການເຮັດຜິດຕໍ່ອຸປະນິໄສຂອງພຣະເຈົ້າ! ຂ້ອຍຮູ້ສຶກຢ້ານກົວໃນຕອນນັ້ນ. ຂ້ອຍເຈັບປ່ວຍຍ້ອນຂ້ອຍເຮັດໃຫ້ພຣະເຈົ້າໃຈຮ້າຍ ແລະ ຕອນນີ້ ພຣະອົງກໍ່ກຳລັງສະແດງອຸປະນິໄສທີ່ຊອບທຳຂອງພຣະອົງ. ຂ້ອຍກຽດຊັງຕົນເອງທີ່ມຶນຊາ ແລະ ກະບົດຫຼາຍ ແລະ ໄດ້ເຫັນວ່າອຸປະນິໄສທີ່ຊອບທຳຂອງພຣະເຈົ້າບໍ່ອົດກັ້ນຕໍ່ການເຮັດຜິດແນວໃດ. ຂ້ອຍລົ້ມລົງຕໍ່ໜ້າພຣະເຈົ້າເພື່ອອະທິຖານ ແລະ ກັບໃຈ: “ພຣະເຈົ້າອົງຊົງລິດທານຸພາບສູງສຸດ! ຕະຫຼອດປີທີ່ຜ່ານມາ, ຂ້ານ້ອຍບໍ່ໄດ້ຮັບໃຊ້ພຣະອົງ, ແຕ່ເຮັດການຊົ່ວ. ຂ້ານ້ອຍໄດ້ນໍາຜູ້ຄົນມາຢູ່ຕໍ່ໜ້າຂ້ານ້ອຍ, ຍາດຊິງກັບພຣະອົງເພື່ອເອົາການຄວບຄຸມ. ຂ້ານ້ອຍເຮັດຄືກັບຜູ້ຕໍ່ຕ້ານພຣະຄຣິດ, ເປັນຕາລັງກຽດ ແລະ ໄຮ້ຢາງອາຍຫຼາຍ. ໂອ ພຣະເຈົ້າ, ຂ້ານ້ອຍໄດ້ເຮັດຜິດແທ້ໆ”. ເມື່ອເຕັມລົ້ນດ້ວຍຄວາມໂສກເສົ້າ, ຂ້ອຍກໍ່ຮູ້ສຶກລະອາຍໃຈຫຼາຍທີ່ຈະຜະເຊີນໜ້າກັບພຣະເຈົ້າ.

ຫຼັງຈາກນັ້ນ ຂ້ອຍກໍ່ເລີ່ມຄິດວ່າ: “ຂ້ອຍເຂົ້າໄປໃນເສັ້ນທາງທີ່ຜິດແບບນັ້ນໄດ້ແນວໃດ? ແມ່ນຫຍັງໄດ້ກໍ່ໃຫ້ສິ່ງນີ້ເກີດຂຶ້ນແທ້ໆ?” ຂ້ອຍອ່ານພຣະທຳຂອງພຣະເຈົ້າ: “ໂດຍສະເພາະແລ້ວ ບາງຄົນເຫຼື້ອມໃສໂປໂລ. ພວກເຂົາມັກອອກໄປ ແລະ ກ່າວປາໄສ ແລະ ປະຕິບັດພາລະກິດ, ພວກເຂົາມັກເຂົ້າຮ່ວມການເຕົ້າໂຮມ ແລະ ເທດສະໜາ ແລະ ພວກເຂົາມັກຜູ້ຄົນທີ່ຟັງພວກເຂົາ, ບູຊາພວກເຂົາ ແລະ ພົວພັນຢູ່ກັບພວກເຂົາ. ພວກເຂົາຕ້ອງການມີສະຖານະຢູ່ໃນຄວາມຄິດຂອງຄົນອື່ນ ແລະ ພວກເຂົາຊື່ນຊົມມັນ ເມື່ອຄົນອື່ນໃຫ້ຄຸນຄ່າແກ່ພາບລັບທີ່ພວກເຂົາສະແດງອອກ. ໃຫ້ພວກເຮົາມາວິເຄາະທຳມະຊາດຂອງພວກເຂົາຈາກພຶດຕິກຳເຫຼົ່ານີ້: ແມ່ນຫຍັງຄືທຳມະຊາດຂອງພວກເຂົາ? ຖ້າພວກເຂົາປະພຶດແບບນີ້ແທ້ໆ, ແລ້ວມັນກໍພຽງພໍທີ່ຈະສະແດງວ່າ ພວກເຂົາອວດດີ ແລະ ທະນົງຕົວ. ພວກເຂົາບໍ່ນະມັດສະການພຣະເຈົ້າເລີຍ; ພວກເຂົາສະແຫວງຫາສະຖານະທີ່ສູງສົ່ງ ແລະ ປາຖະໜາທີ່ຈະມີສິດອຳນາດເໜືອຄົນອື່ນ, ຄອບຄອງພວກເຂົາ ແລະ ມີສະຖານະໃນຄວາມຄິດຂອງພວກເຂົາ. ນີ້ແມ່ນພາບລັກຂອງຊາຕານຢ່າງແທ້ຈິງ. ລັກສະນະຂອງທຳມະຊາດຂອງພວກເຂົາທີ່ໂດດເດັ່ນຄືຄວາມອວດດີ ແລະ ຄວາມທະນົງຕົວ, ຄວາມບໍ່ເຕັມໃຈທີ່ຈະນະມັດສະການພຣະເຈົ້າ ແລະ ຄວາມປາຖະໜາຢາກໃຫ້ຄົນອື່ນບູຊາ. ພືດຕິກຳດັ່ງກ່າວສາມາດເຮັດໃຫ້ເຈົ້າເຫັນຢ່າງຊັດເຈນຫຼາຍໃນທຳມະຊາດຂອງພວກເຂົາ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຮູ້ຈັກທໍາມະຊາດຂອງມະນຸດ). “ຍ້ອນຄວາມເສື່ອມຊາມຂອງມະນຸດຊາດທີ່ຊາຕານເຮັດ, ທຳມະຊາດຂອງຜູ້ຄົນຈຶ່ງໄດ້ເລີ່ມເສື່ອມສະພາບ ແລະ ພວກເຂົາກໍໄດ້ຄ່ອຍໆສູນເສຍຄວາມຮູ້ສຶກທີ່ມີເຫດຜົນຂອງຜູ້ຄົນປົກກະຕິ. ຕອນນີ້, ພວກເຂົາບໍ່ເຮັດໜ້າທີ່ເປັນມະນຸດໃນຕໍາແໜ່ງຂອງມະນຸດອີກຕໍ່ໄປ, ແຕ່ເຕັມໄປດ້ວຍຄວາມປາຖະໜາທີ່ບ້າປ່ວງ; ພວກເຂົາໄດ້ຢູ່ເກີນສະຖານະຂອງມະນຸດ ແຕ່ຍັງຕ້ອງການທີ່ຈະຂຶ້ນໄປໃຫ້ສູງສົ່ງກວ່າອີກ. ຄຳວ່າ ‘ສູງກວ່າ’ ນີ້ໝາຍເຖິງຫຍັງ? ພວກເຂົາປາຖະໜາຢູ່ເໜືອພຣະເຈົ້າ, ຢູ່ເໜືອສະຫວັນ ແລະ ຢູ່ເໜືອທຸກສິ່ງ. ແມ່ນຫຍັງຄືສາຍເຫດຂອງເຫດຜົນທີ່ຜູ້ຄົນເປັນແບບນີ້? ເມື່ອພິຈາລະນາເບິ່ງທຸກຢ່າງແລ້ວ, ທຳມະຊາດຂອງມະນຸດແມ່ນຈອງຫອງເກີນໄປ... ການສະແດງອອກເຖິງຄວາມຈອງຫອງຄືການກະບົດ ແລະ ການຕໍ່ຕ້ານພຣະເຈົ້າ. ເມື່ອຜູ້ຄົນຈອງຫອງ, ຖືວ່າຕົນເອງສຳຄັນ ແລະ ຖືວ່າຕົນເອງຊອບທຳ, ພວກເຂົາກໍມີແນວໂນ້ມທີ່ຈະສ້າງຕັ້ງອານາຈັກຂອງພວກເຂົາເອງ ແລະ ເຮັດສິ່ງຕ່າງໆໃນລັກສະນະໃດກໍຕາມທີ່ພວກເຂົາຕ້ອງການ. ພວກເຂົາຍັງເຮັດໃຫ້ຄົນອື່ນມາຢູ່ໃນກໍາມືຂອງພວກເຂົາ ແລະ ດຶງດູດຄົນເຫຼົ່ານັ້ນເຂົ້າມາໃນອ້ອມກອດຂອງພວກເຂົາ. ສໍາລັບຜູ້ຄົນທີ່ສາມາດເຮັດສິ່ງດັ່ງກ່າວ, ມັນໝາຍຄວາມວ່າແກ່ນແທ້ຂອງທຳມະຊາດທີ່ຈອງຫອງຂອງພວກເຂົາແມ່ນຂອງຊາຕານ; ແມ່ນຂອງອັກຄະເທວະດາໄປແລ້ວ. ເມື່ອຄວາມຈອງຫອງ ແລະ ການຖືວ່າຕົນເອງສຳຄັນຂອງພວກເຂົາໄດ້ໄປເຖິງລະດັບໃດໜຶ່ງ, ພວກເຂົາໄດ້ກາຍເປັນອັກຄະເທວະດາ ແລະ ພຣະເຈົ້າຈະຖືກປະຖິ້ມ. ຖ້າເຈົ້າມີທຳມະຊາດທີ່ຈອງຫອງດັ່ງກ່າວ, ພຣະເຈົ້າກໍຈະບໍ່ມີພື້ນທີ່ໃນຫົວໃຈຂອງເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ທຳມະຊາດທີ່ຈອງຫອງແມ່ນຢູ່ທີ່ຮາກເຫງົ້າແຫ່ງການຕໍ່ຕ້ານພຣະເຈົ້າຂອງມະສຸດ). ພຣະທຳຂອງພຣະເຈົ້າມອບຄວາມເຂົ້າໃຈທີ່ຊັດເຈນຍິ່ງຂຶ້ນໃຫ້ກັບຂ້ອຍກ່ຽວກັບແກ່ນແທ້ໃນບັນຫາຂອງຂ້ອຍ ແລະ ຂ້ອຍເຫັນເຖິງເຫດຜົນທີ່ຂ້ອຍຍົກຍ້ອງຕົນເອງຢູ່ສະເໝີ ແລະ ໂອ້ອວດໃນໜ້າທີ່ຂອງຂ້ອຍ. ມັນເປັນເພາະທຳມະຊາດທີ່ອວດດີ ແລະ ຫຼອກລວງຂອງຂ້ອຍ. ເສັ້ນທາງທີ່ຂ້ອຍດຳເນີນຕາມແມ່ນຜິດຕັ້ງແຕ່ເລີ່ມຕົ້ນ. ການຍົກຍ້ອງຕົນເອງ ແລະ ການໂອ້ອວດໃນໜ້າທີ່ຂອງຂ້ອຍໄດ້ເຮັດໃຫ້ຂ້ອຍເປັນຄືກັບໂປໂລແທ້ໆ. ໂປໂລຍົກຍ້ອງ ແລະ ເປັນພະຍານໃຫ້ກັບຕົນເອງຢູ່ສະເໝີ ໃນຂະນະທີ່ລາວເຮັດວຽກງານຂອງລາວ ແລະ ລາວບໍ່ເຄີຍເປັນພະຍານວ່າພຣະເຢຊູເຈົ້າເປັນພຣະເຈົ້າທີ່ບັງເກີດເປັນມະນຸດແມ່ນແຕ່ຄັ້ງດຽວໃນຈົດໝາຍຂອງລາວ. ລາວພຽງແຕ່ເປັນພະຍານກ່ຽວກັບວ່າລາວທົນທຸກ ແລະ ເສຍສະລະຫຼາຍສໍ່າໃດ, ເຖິງກັບເວົ້າວ່າ “ສຳລັບຂ້ານ້ອຍແລ້ວ, ການມີຊີວິດຢູ່ກໍ່ຄືພຣະຄຣິດ” (ຟີລິບປອຍ 1:21) ແລະ “ເຮົາໄດ້ຕໍ່ສູ່ຢ່າງກ້າຫານ, ເຮົາໄດ້ສຳເລັດການແຂ່ງຂັນ, ເຮົາໄດ້ຕັ້ງໝັ້ນໃນຄວາມເຊື່ອ: ຈາກນີ້ເປັນຕົ້ນໄປ ມີການຈັດກຽມມົງກຸດແຫ່ງຄວາມຊອບທຳໄວ້ໃຫ້ກັບເຮົາແລ້ວ” (2 ຕີໂມທຽວ 4:7-8). ລາວເຮັດໃຫ້ຄົນອື່ນເຊື່ອວ່າລາວສົມຄວນໄດ້ຮັບມົງກຸດ ແລະ ລາງວັນ. ຂ້ອຍເຫັນວ່າທຳມະຊາດຂອງຂ້ອຍກໍ່ເປັນຄືກັບຂອງໂປໂລ. ຂ້ອຍມີຄວາມສຸກກັບການຖືກເຄົາລົບ ແລະ ການຖືກບູຊາ, ການທີ່ມີຜູ້ຄົນອ້ອມຮອບຂ້ອຍ ແລະ ການໄດ້ຍິນຜູ້ຄົນຍົກຍ້ອງຂ້ອຍບໍ່ວ່າຂ້ອຍຈະໄປໃສກໍ່ຕາມ. ຂ້ອຍຕ້ອງມີພື້ນທີ່ໃນຫົວໃຈຂອງຜູ້ຄົນເທົ່ານັ້ນ. ດັ່ງທີ່ພຣະທຳຂອງພຣະເຈົ້າໄດ້ກ່າວໄວ້, ຂ້ອຍເຫັນວ່າທຳມະຊາດຂອງຂ້ອຍເຕັມໄປດ້ວຍ “ລັກສະນະຂອງທຳມະຊາດຂອງພວກເຂົາທີ່ໂດດເດັ່ນຄືຄວາມອວດດີ ແລະ ຄວາມທະນົງຕົວ, ຄວາມບໍ່ເຕັມໃຈທີ່ຈະນະມັດສະການພຣະເຈົ້າ ແລະ ຄວາມປາຖະໜາຢາກໃຫ້ຄົນອື່ນບູຊາ”. ຂ້ອຍອວດດີຫຼາຍຈົນຂ້ອຍໄຮ້ຄວາມສຳນຶກທັງໝົດ. ຂ້ອຍບໍ່ສາມາດເຮັດໜ້າທີ່ຂອງຂ້ອຍດັ່ງສິ່ງຖືກສ້າງ ແລະ ນະມັດສະການພຣະເຈົ້າ ແລະ ຂ້ອຍບໍ່ໄດ້ປະຕິບັດຕໍ່ພຣະເຈົ້າວ່າເປັນພຣະເຈົ້າ ແຕ່ກົງກັນຂ້າມ ຂ້ອຍຍົກຍ້ອງຕົນເອງ. ຂ້ອຍກຳນົດໃຫ້ຕົນເອງໄດ້ຮັບການເຄົາລົບ ແລະ ການບູຊາໃນໜ້າທີ່ຂອງຂ້ອຍ ເຊິ່ງເຮັດໃຫ້ຂ້ອຍຫຼອກລວງອ້າຍເອື້ອຍນ້ອງຂອງຂ້ອຍ. ເມື່ອບັນຫາເກີດຂຶ້ນ, ພວກເຂົາກໍ່ເພິ່ງພາຂ້ອຍ ແລະ ໃຫ້ຂ້ອຍຕັດສິນໃຈທຸກຢ່າງກ່ຽວກັບວຽກງານ. ຂ້ອຍໄດ້ນໍາຜູ້ຄົນມາຢູ່ຕໍ່ໜ້າຂ້ອຍ ແລະ ສ້າງຕັ້ງອານາຈັກຂອງຂ້ອຍເອງ. ພຶດຕິກຳດັ່ງກ່າວຈະບໍ່ກະຕຸ້ນຄວາມໂກດຮ້າຍຂອງພຣະເຈົ້າ ແລະ ເຮັດໃຫ້ພຣະອົງກຽດຊັງຂ້ອຍໄດ້ແນວໃດ? ຄວາມເຈັບປ່ວຍຂອງຂ້ອຍຄືຄວາມຊອບທຳຂອງພຣະເຈົ້າ ແລະ ຂ້ອຍກໍ່ສົມຄວນໄດ້ຮັບມັນ ຍ້ອນໄດ້ເຮັດຊົ່ວ ແລະ ຕໍ່ຕ້ານພຣະເຈົ້າ. ຂ້ອຍຂອບໃຈພຣະເຈົ້າທີ່ໄດ້ລົງວິໄນຂ້ອຍ, ຫ້າມການເຮັດຊົ່ວຂອງຂ້ອຍໃນເສັ້ນທາງຂອງມັນ.

ເມື່ອຮູ້ແບບນີ້, ຂ້ອຍກໍ່ໄດ້ອະທິຖານຫາພຣະເຈົ້າ: “ນັບຕັ້ງແຕ່ມື້ອື່ນ, ຂ້ານ້ອຍຈະປະຕິບັດຄວາມຈິງ ແລະ ປະຖິ້ມເນື້ອໜັງຂອງຂ້ານ້ອຍໂດຍມີຈຸດປະສົງ. ຂ້ານ້ອຍຈະເປີດໂປງຄວາມເສື່ອມຊາມຂອງຂ້ານ້ອຍ ເພື່ອວ່າຄົນອື່ນອາດເຫັນເຖິງຄວາມຂີ້ຮ້າຍຂອງຂ້ານ້ອຍ, ເຫັນຂ້ານ້ອຍໃນສິ່ງທີ່ຂ້ານ້ອຍເປັນ ແລະ ບໍ່ບູຊາຂ້ານ້ອຍອີກຕໍ່ໄປ”. ໃນລະຫວ່າງການເຝົ້າດ່ຽວໃນຕອນເຊົ້າຂອງມື້ຖັດໄປ, ຂ້ອຍໄດ້ອ່ານພຣະທຳບາງຂໍ້ຂອງພຣະເຈົ້າກ່ຽວກັບການເປັນຄົນທີ່ຊື່ສັດ ແລະ ເປີດເຜີຍ ແລະ ກ່ຽວກັບວິທີການຍົກຍ້ອງພຣະເຈົ້າ ແລະ ເປັນພະຍານໃຫ້ກັບພຣະອົງ. ພຣະທຳຂອງພຣະເຈົ້າເວົ້າວ່າ: “ເມື່ອເປັນພະຍານໃຫ້ກັບພຣະເຈົ້າ, ຫຼັກໆແລ້ວເຈົ້າກໍຄວນເວົ້າກ່ຽວກັບວິທີທີ່ພຣະເຈົ້າພິພາກສາ ແລະ ຂ້ຽນຕີຜູ້ຄົນ, ແມ່ນຫຍັງທີ່ພຣະອົງໃຊ້ໃນການທົດລອງເພື່ອຫຼໍ່ຫຼອມຜູ້ຄົນ ແລະ ປ່ຽນແປງອຸປະນິໄສຂອງພວກເຂົາ. ພ້ອມນັ້ນ ເຈົ້າຄວນເວົ້າກ່ຽວກັບຄວາມເສື່ອມຊາມວ່າຖືກເປີດເຜີຍໃນປະສົບການຂອງພວກເຈົ້າຫຼາຍສໍ່າໃດ, ພວກເຈົ້າໄດ້ທົນທຸກຫຼາຍສໍ່າໃດ ແລະ ພວກເຈົ້າຖືກເອົາຊະນະໂດຍພຣະເຈົ້າໄດ້ແນວໃດໃນທີ່ສຸດ; ເວົ້າກ່ຽວກັບເຈົ້າມີຄວາມຮູ້ທີ່ແທ້ຈິງກ່ຽວກັບພາລະກິດຂອງພຣະເຈົ້າຫຼາຍສໍ່າໃດ ແລະ ເຈົ້າຄວນເປັນພະຍານໃຫ້ກັບພຣະເຈົ້າ ແລະ ຕອບແທນພຣະອົງສຳລັບຄວາມຮັກຂອງພຣະອົງແນວໃດ. ພວກເຈົ້າຄວນໃສ່ເນື້ອຫາເຂົ້າໃນພາສາປະເພດນີ້ ໃນຂະນະທີ່ເວົ້າມັນອອກໃນລັກສະນະທີ່ງ່າຍໆ. ຢ່າເວົ້າກ່ຽວກັບທິດສະດີທີ່ວ່າງເປົ່າ. ໃຫ້ເວົ້າກ່ຽວກັບສິ່ງທີ່ເປັນຈິງຫຼາຍຂຶ້ນ; ໃຫ້ເວົ້າຈາກຫົວໃຈ. ນີ້ແມ່ນວິທີທີ່ເຈົ້າຄວນຜະເຊີນ. ຢ່າປະກອບຕົນເອງດ້ວຍທິດສະດີທີ່ເບິ່ງຄືເລິກເຊິ່ງ ແລະ ວ່າງເປົ່າ ເພື່ອພະຍາຍາມໂອ້ອວດ; ການເຮັດແບບນັ້ນຈະເຮັດໃຫ້ເຈົ້າປາກົດວ່າອວດດີ ແລະ ຂາດຄວາມຮູ້ສຶກພໍສົມຄວນ. ເຈົ້າຄວນເວົ້າກ່ຽວກັບສິ່ງທີ່ເປັນຈິງຈາກປະສົບການຕົວຈິງຂອງເຈົ້າຫຼາຍຂຶ້ນ ທີ່ມັນເປັນຈິງ ແລະ ມາຈາກຫົວໃຈ; ສິ່ງນີ້ເປັນປະໂຫຍດທີ່ສຸດຕໍ່ຄົນອື່ນ ແລະ ເໝາະສົມທີ່ສຸດໃຫ້ພວກເຂົາໄດ້ເຫັນ. ພວກເຈົ້າເຄີຍເປັນຄົນທີ່ຕໍ່ຕ້ານພຣະເຈົ້າຫຼາຍທີ່ສຸດ ແລະ ມີແນວໂນ້ມທີ່ຈະອ່ອນນ້ອມຕໍ່ພຣະອົງໜ້ອຍທີ່ສຸດ, ແຕ່ໃນຕອນນີ້ ເຈົ້າໄດ້ຖືກເອົາຊະນະ, ຢ່າໄດ້ລືມສິ່ງນັ້ນ. ເຈົ້າຄວນໄຕ່ຕອງ ແລະ ຄິດກ່ຽວກັບສິ່ງເຫຼົ່ານີ້ຫຼາຍຂຶ້ນ. ຫຼັງຈາກທີ່ຜູ້ຄົນເຂົ້າໃຈພວກມັນຢ່າງຊັດເຈນ, ພວກເຂົາກໍຈະຮູ້ຈັກວິທີເປັນພະຍານ; ບໍ່ດັ່ງນັ້ນ ພວກເຂົາກໍຈະມີແນວໂນ້ມທີ່ຈະເຮັດການກະທຳທີ່ເປັນຕາອັບອາຍ ແລະ ຂາດຄວາມຮູ້ສຶກ, ເຊິ່ງບໍ່ແມ່ນການເປັນພະຍານໃຫ້ກັບພຣະເຈົ້າ, ແຕ່ເປັນການນໍາຄວາມອັບອາຍມາສູ່ພຣະເຈົ້າ” (ຄັດຈາກໜັງສືພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ມີພຽງການສະແຫວງຫາຄວາມຈິງເທົ່ານັ້ນ ຄົນໃດໜຶ່ງຈຶ່ງຈະສາມາດບັນລຸການປ່ຽນແປງໃນອຸປະນິໄສ). “‘ການແບ່ງປັນ ແລະ ການໂອ້ລົມກ່ຽວກັບປະສົບການ’ ໝາຍເຖິງການເປີດເຜີຍທຸກຄວາມຄິດໃນຫົວໃຈຂອງເຈົ້າ, ສະພາວະການເປັນຢູ່ຂອງເຈົ້າ, ປະສົບການ ແລະ ຄວາມຮູ້ຂອງເຈົ້າກ່ຽວກັບພຣະທຳຂອງພຣະເຈົ້າ ແລະ ອຸປະນິໄສທີ່ເສື່ອມຊາມພາຍໃນຕົວເຈົ້າ ແລະ ຫຼັງຈາກນັ້ນກໍປ່ອຍໃຫ້ຄົນອື່ນແຍກແຍະເບິ່ງພວກມັນ, ຍອມຮັບສ່ວນທີ່ດີ ແລະ ຮັບຮູ້ສິ່ງທີ່ບໍ່ດີ. ມີແຕ່ສິ່ງນີ້ເທົ່ານັ້ນຈຶ່ງເປັນການແບ່ງປັນ ແລະ ມີແຕ່ສິ່ງນີ້ເທົ່ານັ້ນຈຶ່ງເປັນການໂອ້ລົມຢ່າງແທ້ຈິງ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ການປະຕິບັດທີ່ເປັນພື້ນຖານທີ່ສຸດຂອງການເປັນຄົນສັດຊື່). ຂ້ອຍເຂົ້າໃຈຈາກພຣະທຳຂອງພຣະເຈົ້າວ່າເພື່ອຍົກຍ້ອງ ແລະ ເປັນພະຍານໃຫ້ກັບພຣະເຈົ້າຢ່າງແທ້ຈິງ, ພວກເຮົາຈຳເປັນຕ້ອງເວົ້າຫຼາຍຂຶ້ນກ່ຽວກັບຄວາມເສື່ອມຊາມ ແລະ ຄວາມກະບົດຂອງພວກເຮົາ, ເປີດເຜີຍສະພາວະ ແລະ ຄວາມຄິດທີ່ແທ້ຈິງຂອງພວກເຮົາ, ເວົ້າກ່ຽວກັບແຮງຈູງໃຈທີ່ຊົ່ວຊ້າຂອງພວກເຮົາ, ສິ່ງທີ່ພວກເຮົາເຮັດ ແລະ ຜົນຕາມມາແມ່ນຫຍັງ ແລະ ກ່ຽວກັບວິທີການທີ່ພວກເຮົາຜະເຊີນໜ້າກັບການພິພາກສາຈາກພຣະທຳຂອງພຣະເຈົ້າ ແລະ ມາຮູ້ຈັກຕົນເອງ. ພວກເຮົາຍັງຄວນເປີດໂປງ ແລະ ໄຈ້ແຍກແກ່ນແທ້ທີ່ເສື່ອມຊາມຂອງພວກເຮົາ ເພື່ອວ່າທຸກຄົນສາມາດເຫັນພວກເຮົາສຳລັບສິ່ງທີ່ພວກເຮົາເປັນ ແລະ ເວົ້າກ່ຽວກັບວິທີການທີ່ພຣະເຈົ້າໄດ້ຂ້ຽນຕີ ແລະ ລົງວິໄນພວກເຮົາ ແລະ ຈັດແຈງສະຖານະການເພື່ອຊີ້ນໍາພວກເຮົາ ເພື່ອວ່າທຸກຄົນຈະສາມາດເຫັນເຖິງຄວາມຮັກຂອງພຣະອົງສຳລັບມະນຸດ. ພວກເຮົາຍັງຕ້ອງເວົ້າຢ່າງແທ້ຈິງຈາກຫົວໃຈຂອງພວກເຮົາ ແລະ ບໍ່ໂອ້ອວດ ຫຼື ສະແດງອອກ. ຕອນນີ້ທີ່ຂ້ອຍມີເສັ້ນທາງແຫ່ງການປະຕິບັດ, ຂ້ອຍກໍ່ເປີດໃຈໃຫ້ກັບຄົນອື່ນໃນການໂອ້ລົມກ່ຽວກັບທຸກວິທີທາງທີ່ຂ້ອຍໄດ້ຍ່າງໃນເສັ້ນທາງຂອງຜູ້ຕໍ່ຕ້ານພຣະຄຣິດໃນເມື່ອບໍ່ດົນມານີ້. ຂ້ອຍໄດ້ໄຈ້ແຍກຜົນຕາມມາທີ່ເປັນຕາຢ້ານກ່ຽວກັບວ່າຂ້ອຍໄດ້ຍ່າງໃນເສັ້ນທາງນີ້ ແລະ ຫຼອກລວງຜູ້ຄົນແນວໃດ ແລະ ຍິ່ງຂ້ອຍໂອ້ລົມກ່ຽວກັບສິ່ງນີ້ຫຼາຍສໍ່າໃດ ຂ້ອຍກໍ່ຍິ່ງເຫັນຕົນເອງຢ່າງຊັດເຈນຫຼາຍສໍ່ານັ້ນ. ຫຼັງຈາກນັ້ນ, ຄົນອື່ນກໍ່ເວົ້າວ່າພວກເຂົາບໍ່ຮູ້ແມ່ນຫຍັງແບບນີ້ ແລະ ພວກເຂົາຖືກຫຼອກລວງໂດຍຄຳເວົ້າທີ່ສະຫຼາດ ແລະ ການກະທຳທີ່ດີຂອງຂ້ອຍ. ເອື້ອຍຄົນໜຶ່ງເວົ້າວ່າ “ຂ້ອຍເຄີຍຄິດວ່າເຈົ້າເກັ່ງໃນການປະຕິບັດຄວາມຈິງ, ຄືກັບວ່າເຈົ້າສາມາດເວົ້າສິ່ງດີໆໂດຍການອ່ານພຣະທຳຂອງພຣະເຈົ້າຢູ່ສະເໝີ. ຕອນນີ້ ຂ້ອຍເຫັນວ່າເຈົ້າກໍ່ເສື່ອມຊາມເຊັ່ນກັນ, ເຈົ້າຄິດລົບ ແລະ ອ່ອນແອເຊັ່ນກັນ ແລະ ມະນຸດຊາດທີ່ເສື່ອມຊາມກໍ່ລ້ວນແລ້ວແຕ່ຄືກັນ. ພວກເຮົາບໍ່ສາມາດບູຊາຄົນໃດໜຶ່ງ ຫຼື ໃຫ້ຄົນໃດໜຶ່ງຢູ່ເທິງທຳມາດ”. ເອື້ອຍອີກຄົນໜຶ່ງເວົ້າວ່າ “ຂ້ອຍເຄີຍຄິດວ່າເຈົ້າເຂັ້ມແຂງແທ້ໆ ແລະ ຂ້ອຍບໍ່ຕ້ອງການເປີດໃຈເມື່ອຢູ່ກັບເຈົ້າ. ຂ້ອຍເຄີຍຄິດວ່າຂ້ອຍເສື່ອມຊາມຫຼາຍເມື່ອປຽບທຽບໃສ່ເຈົ້າ! ຕອນນີ້ເມື່ອເຈົ້າເປີດໃຈໃຫ້ກັບພວກເຮົາໃນມື້ນີ້, ຂ້ອຍກໍ່ເຫັນວ່າພວກເຮົາກໍ່ເປັນຄືກັນທັງໝົດ”. ການໄດ້ຍິນເອື້ອຍໆເວົ້າແບບນີ້ເຮັດໃຫ້ຂ້ອຍຮູ້ສຶກອັບອາຍ ແລະ ເສົ້າໃຈຫຼາຍ. ຂ້ອຍບອກພວກເຂົາວ່າ “ຢ່າເຄົາລົບຂ້ອຍອີກຕໍ່ໄປ. ຂ້ອຍໄດ້ຍ່າງໃນເສັ້ນທາງຂອງຜູ້ຕໍ່ຕ້ານພຣະຄຣິດ ແລະ ໄດ້ນໍາພາພວກເຈົ້າທຸກຄົນຢ່າງຜິດໆ”. ຫຼັງຈາກນັ້ນ ເພື່ອນຮ່ວມງານ ແລະ ເພື່ອນຮ່ວມວຽກຂອງຂ້ອຍກໍ່ໃຊ້ພຣະທຳຂອງພຣະເຈົ້າເພື່ອຊ່ວຍໃຫ້ຂ້ອຍຮູ້ຈັກຕົນເອງ ແລະ ຂ້ອຍກໍ່ຮູ້ສຶກຍັບເຂົ້າໃກ້ພວກເຂົາທຸກຄົນຫຼາຍຂຶ້ນໃນທັນທີ. ຂ້ອຍຮູ້ສຶກສະບາຍໃຈຫຼາຍ ເມື່ອຂ້ອຍເມືອຮອດເຮືອນໃນມື້ນັ້ນ. ໃນຕອນແລງຂອງມື້ນັ້ນ, ຂ້ອຍເກືອບລືມກ່ຽວກັບຄວາມເຈັບປ່ວຍຂອງຂ້ອຍ ແລະ ນອນຄືກັບເດັກນ້ອຍ. ຂ້ອຍປິຕິຍິນດີ ເມື່ອຂ້ອຍຕື່ນຂຶ້ນໃນມື້ຖັດໄປທີ່ໄດ້ພົບວ່າໃບໜ້າຂອງຂ້ອຍກັບຄືນເປັນປົກກະຕິແລ້ວ. ມັນດີຂຶ້ນໃນພຽງແຕ່ຄືນດຽວ!

ໃນການເຕົ້າໂຮມຫຼັງຈາກນັ້ນ, ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ປົກກະຕິແລ້ວ, ເມື່ອເວົ້າເຖິງບັນດາຜູ້ທີ່ມີຄວາມຕັ້ງໃຈ ແລະ ຈຸດປະສົງທີ່ບໍ່ຖືກຕ້ອງ, ພ້ອມດ້ວຍບັນດາຜູ້ທີ່ມັກໃຫ້ຄົນອື່ນຍ້ອງຍໍ, ຜູ້ທີ່ກະຕືລືລົ້ນເຮັດສິ່ງຕ່າງໆ, ຜູ້ທີ່ມັກເຮັດໃຫ້ເກີດຄວາມວຸ້ນວາຍ, ຜູ້ທີ່ເກັ່ງໃນການຄຸຍໂມ້ກັບຫຼັກຄຳສອນທາງສາສະໜາ, ຜູ້ທີ່ເປັນລູກນ້ອງຂອງຊາຕານ ແລະ ອື່ນໆອີກ, ເມື່ອຄົນເຫຼົ່ານີ້ຢືນຂຶ້ນ, ພວກເຂົາສ້າງຄວາມຫຍຸ້ງຍາກໃຫ້ກັບຄຣິສຕະຈັກ ແລະ ນີ້ເຮັດໃຫ້ການກິນ ແລະ ດື່ມພຣະທຳຂອງພຣະເຈົ້າຂອງອ້າຍເອື້ອຍນ້ອງຂອງພວກເຂົາບໍ່ມີຜົນຫຍັງເລີຍ. ເມື່ອພວກເຈົ້າພົບກັບຄົນທີ່ຫຼິ້ນບົດລະຄອນເຊັ່ນນີ້, ຈົ່ງຫ້າມພວກເຂົາທັນທີ. ຖ້າວ່າໄດ້ມີການຕັກເຕືອນຊ້ຳແລ້ວຊໍ້າອີກ, ແລ້ວພວກເຂົາຍັງບໍ່ປ່ຽນແປງ, ພວກເຂົາກໍຈະທົນທຸກກັບການສູນເສຍ. ຖ້າບັນດາຜູ້ທີ່ຢືນຢັນໃນຫົນທາງຂອງພວກເຂົາຢ່າງດື້ດ້ານ ພະຍາຍາມປົກປ້ອງຕົວເອງ ແລະ ພະຍາຍາມປົກປິດບາບຂອງພວກເຂົາ, ຄຣິສຕະຈັກຄວນຕັດພວກເຂົາອອກທັນທີ ແລະ ບໍ່ຕ້ອງປ່ອຍໃຫ້ພວກເຂົາມີບ່ອນໃຫ້ເຄື່ອນໄຫວ. ຢ່າສູນເສຍຄົນສ່ວນຫຼາຍໂດຍການພະຍາຍາມຊ່ວຍຄົນສ່ວນໜ້ອຍ; ຈົ່ງເບິ່ງພາບລວມ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 17). ພຣະທຳຂອງພຣະເຈົ້າໄດ້ເປີດເຜີຍເຖິງລັກສະນະນິໄສທີ່ຊັດເຈນທີ່ສຸດຂອງຂ້ອຍຕະຫຼອດຫຼາຍປີທີ່ຜ່ານມາ. ນັບຕັ້ງແຕ່ທີ່ຂ້ອຍກາຍມາເປັນຜູ້ນໍາ, ຂ້ອຍກໍ່ມີຄວາມສຸກກັບການນໍາພາໃນທຸກສິ່ງທີ່ຂ້ອຍເຮັດຢູ່ສະເໝີ. ຂ້ອຍໂອ້ອວດຄືກັບວ່າຂ້ອຍດີກວ່າທຸກຄົນ. ເມື່ອກຳລັງສົນທະນາວຽກງານກັບເພື່ອນຮ່ວມງານຂອງຂ້ອຍ, ເຖິງແມ່ນພວກເຂົາມີແນວຄິດຂອງພວກເຂົາເອງ, ຂ້ອຍກໍ່ນໍາພາ ແລະ ເວົ້າຄຳຄິດເຫັນ “ທີ່ເໜືອກວ່າ” ຂອງຂ້ອຍອອກມາຢູ່ສະເໝີ. ຂ້ອຍປາກົດວ່າຫ້າວຫັນ ແລະ ຄິດບວກ, ແຕ່ໃນຄວາມເປັນຈິງ ຂ້ອຍພຽງແຕ່ຕ້ອງການໂອ້ອວດໃນທຸກສິ່ງທີ່ຂ້ອຍເຮັດ ແລະ ເຮັດໃຫ້ຜູ້ຄົນຊົມເຊີຍຂ້ອຍ. ເມື່ອຄິດແບບນີ້, ຂ້ອຍກໍ່ຮູ້ວ່າທຳມະຊາດທີ່ອວດດີຂອງຂ້ອຍໄດ້ເຮັດໃຫ້ຂ້ອຍປະຕິບັດຕົວຢ່າງໄຮ້ຢາງອາຍແບບນັ້ນ. ຄົນອື່ນໄດ້ເຄົາລົບຄຳຄິດເຫັນຂອງຂ້ອຍ ແລະ ສົນທະນາສິ່ງຕ່າງໆກັບຂ້ອຍ. ພວກເຂົາດຳລົງຊີວິດຕາມຄວາມຈິງ-ຄວາມເປັນຈິງ ນັ້ນກໍ່ຄື ພວກເຂົາບໍ່ໄດ້ເຮັດແບບຜະເດັດການ ຫຼື ອວດດີ. ແຕ່ຂ້ອຍເຮັດໃຫ້ສິ່ງນີ້ໝາຍຄວາມຄືກັບວ່າຂ້ອຍເກັ່ງກວ່າພວກເຂົາ ແລະ ຕ້ອງການຢູ່ເໜືອຢູ່ສະເໝີ ແລະ ສະແດງວ່າຂ້ອຍເກັ່ງກວ່າຫຼາຍສໍ່າໃດ. ມັນລ້ວນແລ້ວແຕ່ເປັນຕາຫົວຫຼາຍ. ຂ້ອຍຮູ້ສຶກຄືກັບວ່າເປັນຈັກກະພັດທີ່ນຸ່ງເຄື່ອງໃໝ່ຂອງຈັກກະພັດ ໂດຍບໍ່ມີການຮູ້ຈັກກ່ຽວກັບຕົນເອງເລີຍ. ຂ້ອຍບໍ່ຮູ້ວ່າຂ້ອຍກຳລັງປະພຶດຢ່າງໄຮ້ຢາງອາຍແນວໃດ, ແຕ່ພຽງແຕ່ໂອ້ອວດໃນທຸກໂອກາດທີ່ຂ້ອຍມີ. ເມື່ອຄິດກ່ຽວກັບພຶດຕິກຳຂອງຂ້ອຍ, ຂ້ອຍກໍ່ຮູ້ສຶກລະອາຍໃຈ ແລະ ອັບອາຍ. ຂ້ອຍຄິດວ່າຂ້ອຍອັດສະຈັນ ເພາະຂ້ອຍບໍ່ເຄີຍຮູ້ຈັກຕົນເອງແທ້ໆ. ຂ້ອຍຮູ້ສຶກຢ້ານເມື່ອຄິດກ່ຽວກັບເສັ້ນທາງທີ່ຂ້ອຍຍ່າງ ໂດຍສະເພາະເມື່ອຂ້ອຍອ່ານໃນພຣະທຳຂອງພຣະເຈົ້າວ່າ ເມື່ອພວກເຮົາຄົ້ນພົບຄົນທີ່ມີແຮງຈູງໃຈທີ່ບໍ່ຖືກຕ້ອງ ຜູ້ເຊິ່ງມັກໂອ້ອວດ, ພວກເຮົາຄວນ “ຫ້າມພວກເຂົາທັນທີ” ແລະ ຖ້າພວກເຂົາບໍ່ໄຕ່ຕອງກ່ຽວກັບຕົນເອງ ແຕ່ມີຂໍ້ອ້າງ “ຄຣິສຕະຈັກຄວນຕັດພວກເຂົາອອກທັນທີ”. ສິ່ງນີ້ໄດ້ສະແດງໃຫ້ເຫັນເຖິງຄວາມຊອບທຳ ແລະ ຄວາມສະຫງ່າຜ່າເຜີຍຂອງພຣະເຈົ້າ. ຂ້ອຍໄດ້ໂອ້ອວດໃນທຸກໂອກາດທີ່ຂ້ອຍມີ ແລະ ຈົບລົງດ້ວຍການຫຼອກລວງອ້າຍເອື້ອຍນ້ອງຂອງຂ້ອຍ ແລະ ເຮັດໃຫ້ພວກເຂົາເຄົາລົບບູຊາຂ້ອຍຫຼາຍຍິ່ງຂຶ້ນ. ສິ່ງນີ້ເຮັດໃຫ້ພວກເຂົາບໍ່ມີພື້ນທີ່ສຳລັບພຣະເຈົ້າໃນຫົວໃຈຂອງພວກເຂົາ. ຂ້ອຍປ່ຽນຄົນທີ່ຂ້ອຍເຮັດວຽກນໍາໃຫ້ກາຍເປັນຮູບແກະສະລັກຢ່າງລັບໆ ແລະ ພວກເຂົາບໍ່ເຮັດຢ່າງມີຄວາມຮັບຜິດຊອບອີກຕໍ່ໄປ. ໂດຍດຳເນີນການຢ່າງບ້າປ່ວງໃນຄຣິດຕະຈັກ, ຂ້ອຍພຽງແຕ່ໄດ້ສ້າງຄວາມເສຍຫາຍໂດຍບໍ່ຮູ້ຕົວເລີຍ ໂດຍທີ່ຄິດວ່າຕົນເອງເປັນດາວຮຸ່ງ. ຖ້າພຣະເຈົ້າບໍ່ໄດ້ພິພາກສາຂ້ອຍຢ່າງເຂັ້ມງວດແບບນີ້, ຂ້ອຍກໍ່ຈະບໍ່ຮູ້ຫຍັງກ່ຽວກັບຕົນເອງ ຫຼື ກ່ຽວກັບເສັ້ນທາງທີ່ບໍ່ຖືກຕ້ອງທີ່ຂ້ອຍຢູ່ໃນ ຫຼື ຂ້ອຍຢູ່ໃນເສັ້ນທາງທີ່ບໍ່ສາມາດຫັນກັບໄດ້. ເມື່ອເຂົ້າໃຈແບບນີ້, ມຸມມອງຂອງຂ້ອຍກ່ຽວກັບສິ່ງຕ່າງໆເລີ່ມປ່ຽນແປງ. ຂ້ອຍເຄີຍຄິດວ່າ ຖ້າຂ້ອຍເປັນຄົນມີຄວາມສາມາດທີ່ໄດ້ຮັບການເຄົາລົບຈາກຄົນອື່ນ, ແລ້ວການໂອ້ອວດເລັກໆນ້ອຍໆກໍ່ບໍ່ແມ່ນເລື່ອງໃຫຍ່, ມັນຈະເຖິງກັບເປັນສະຫງ່າລາສີ. ຕອນນີ້, ຂ້ອຍຮູ້ວ່າການສະແດງອອກໃນວິທີທີ່ເປັນຕາລັງກຽດແບບນັ້ນເພື່ອເຮັດໃຫ້ຜູ້ຄົນເຄົາລົບຂ້ອຍເປັນສິ່ງທີ່ເປັນຕາອັບອາຍ. ຂ້ອຍຮູ້ສຶກວ່າມັນບໍ່ມີກຽດສັກສີສໍ່າໃດທີ່ບໍ່ເຂົ້າໃຈຕົນເອງ, ບໍ່ສະແຫວງຫາການປ່ຽນແປງດ້ານອຸປະນິໄສ ແລະ ການເຮັດຕາມອຸປະນິໄສທີ່ອວດດີຂອງຂ້ອຍ ແລະ ໂອ້ອວດໃນທຸກໂອກາດທີ່ຂ້ອຍມີ. ຄົນທີ່ມີຄວາມເປັນມະນຸດສາມາດປະຖິ້ມຄວາມອວດດີຂອງພວກເຂົາ, ຢຳເກງພຣະເຈົ້າ, ປະພຶດຕົນເອງຢ່າງເໝາະສົມ, ປະຕິບັດໜ້າທີ່ຂອງພວກເຂົາຢ່າງເປັນຈິງ ແລະ ເປັນພະຍານໃຫ້ກັບພຣະເຈົ້າໃນທັງຄຳເວົ້າ ແລະ ການກະທຳ. ຄົນແບບນີ້ມີຊີວິດທີ່ສົມເຫດສົມຜົນ ແລະ ມີກຽດສັກສີ.

ຫຼັງຈາກນັ້ນ, ຂ້ອຍກໍ່ຮູ້ສຶກລັງກຽດ ແລະ ກຽດຊັງ ເມື່ອໃດກໍ່ຕາມທີ່ຂ້ອຍໂອ້ອວດຢ່າງບໍ່ຕັ້ງໃຈ. ຫຼັງຈາກນັ້ນ ຂ້ອຍກໍ່ເຕືອນຕົນເອງຢ່າງມີສະຕິວ່າຂ້ອຍຕ້ອງເປັນຈິງ ແລະ ບໍ່ອວດໂອ້, ບໍ່ວ່າຂ້ອຍຈະຢູ່ກັບຜູ້ໃດກໍ່ຕາມ. ໂດຍສະເພາະແລ້ວ ຂ້ອຍຕ້ອງເປັນຈິງຫຼາຍຂຶ້ນໃນການໂອ້ລົມຂອງຂ້ອຍ ແລະ ບໍ່ໂອ້ອວດ. ກ່ອນທີ່ຈະໂອ້ລົມກ່ຽວກັບປະສົບການຂອງຂ້ອຍ, ຂ້ອຍໄດ້ອະທິຖານຫາພຣະເຈົ້າຢ່າງໃສ່ໃຈ, ຂໍໃຫ້ພຣະອົງເຝົ້າເບິ່ງຫົວໃຈຂອງຂ້ອຍ ແລະ ແກ້ໄຂແຮງຈູງໃຈຂອງຂ້ອຍ ເພື່ອວ່າຂ້ອຍຈະເປັນພະຍານໃຫ້ກັບພຣະອົງຫຼາຍຍິ່ງຂຶ້ນ. ຫຼັງຈາກການໂອ້ລົມ, ຫຼັງຈາກນັ້ນ ຂ້ອຍກໍ່ຖາມຕົນເອງວ່າຂ້ອຍໄດ້ໂອ້ອວດໃນລັກສະນະໃດໜຶ່ງໃນສິ່ງທີ່ຂ້ອຍຫາກໍ່ເວົ້າ ຫຼື ບໍ່. ບາງຄັ້ງ ຂ້ອຍກໍ່ຄົ້ນພົບວ່າຂ້ອຍໄດ້ໂອ້ອວດໜ້ອຍໜຶ່ງໃນສິ່ງທີ່ຂ້ອຍເວົ້າ, ສະນັ້ນ ໃນຄັ້ງຕໍ່ໄປທີ່ຂ້ອຍພົບປະກັບກຸ່ມເດີມ, ຂ້ອຍກໍ່ເປີດເຜີຍຕົນເອງ ແລະ ວິເຄາະພຶດຕິກຳກ່ອນໜ້າຂອງຂ້ອຍ ເພື່ອວ່າພວກເຂົາທຸກຄົນຈະສາມາດແຍກແຍະຄຳເວົ້າຂອງຂ້ອຍ ແລະ ບໍ່ເຄົາລົບບູຊາຂ້ອຍຢ່າງຫຼັບຫູຫຼັບຕາ. ຫຼັງຈາກການໂອ້ລົມແບບນີ້, ອ້າຍເອື້ອຍນ້ອງກໍ່ສາມາດເຫັນເຖິງວຸດທິພາວະທີ່ແທ້ຈິງຂອງຂ້ອຍ ແລະ ບໍ່ເຄົາລົບຂ້ອຍອີກຕໍ່ໄປ.

ເມື່ອຄິດຄືນຫຼັງກ່ຽວກັບທຸກສິ່ງທີ່ເກີດຂຶ້ນ, ພຣະເຈົ້າໄດ້ມອບໂອກາດໃຫ້ຂ້ອຍເຮັດໜ້າທີ່ຂອງຂ້ອຍ, ແຕ່ຂ້ອຍຍ່າງຕາມເສັ້ນທາງຂອງຜູ້ຕໍ່ຕ້ານພຣະຄຣິດເພື່ອເຮັດຕາມທາງຂອງຂ້ອຍເອງ ແລະ ກາຍມາເປັນສັດຕູຂອງພຣະອົງ. ຂ້ອຍຕິດໜີ້ພຣະເຈົ້າຫຼາຍ. ຖ້າພຣະອົງບໍ່ໄດ້ລົງວິໄນຂ້ອຍດ້ວຍຄວາມເຈັບປ່ວຍນັ້ນ, ຖ້າບໍ່ມີການພິພາກສາຈາກພຣະທຳຂອງພຣະເຈົ້າ, ຂ້ອຍກໍ່ຍັງຈະບໍ່ຮູ້ຈັກຕົນເອງເລີຍ. ຂ້ອຍເຄີຍຮ້ອງເພງສັນລະເສີນ “ຮູ້ວ່າການຂ້ຽນຕີ ແລະ ການຕັດສິນຂອງພຣະເຈົ້າເປັນຄວາມຮັກ”, ແຕ່ຂ້ອຍບໍ່ເຄີຍມີປະສົບການ ຫຼື ຄວາມເຂົ້າໃຈທີ່ແທ້ຈິງກ່ຽວກັບສິ່ງນັ້ນເລີຍ. ຕອນນີ້ ຂ້ອຍໄດ້ເລີ່ມຮູ້ສຶກວ່າການພິພາກສາ, ການຂ້ຽນຕີ, ການຕີສອນ ແລະ ການລົງວິໄນຂອງພຣະເຈົ້າແມ່ນຄວາມຮັກ ແລະ ຄວາມລອດພົ້ນທີ່ຍິ່ງໃຫຍ່ທີ່ສຸດຂອງພຣະອົງ! ຂ້ອຍຖືກດົນບັນດານໃຈຫຼາຍເມື່ອຂ້ອຍໄຕ່ຕອງຄວາມຮັກຂອງພຣະເຈົ້າ ແລະ ເສຍໃຈທີ່ຂ້ອຍບໍ່ໄດ້ສະແຫວງຫາຄວາມຈິງ. ຂ້ອຍບອກກັບຕົນເອງວ່າຂ້ອຍຕ້ອງສະແຫວງຫາເພື່ອເປັນຄົນທີ່ຊື່ສັດ. ໃນການເຕົ້າໂຮມ, ຂ້ອຍເອົາໃຈໃສ່ໃນວິທີການໂອ້ລົມກ່ຽວກັບພຣະທຳຂອງພຣະເຈົ້າໃນລັກສະນະທີ່ຈະເປັນພະຍານໃຫ້ກັບພຣະເຈົ້າ. ເມື່ອຢູ່ກັບເພື່ອນຮ່ວມງານຂອງຂ້ອຍ, ຂ້ອຍກໍ່ພະຍາຍາມຫຼາຍຂຶ້ນເພື່ອເຄົາລົບ ແລະ ຢືນຢັນຄຳຄິດເຫັນຂອງພວກເຂົາ ເຊິ່ງສອດຄ່ອງກັບຄວາມຈິງ ແລະ ຂ້ອຍຢຸດປິດກັ້ນພວກເຂົາ ແລະ ໂອ້ອວດຄືກັບທີ່ຂ້ອຍເຮັດກ່ອນໜ້າ. ເພື່ອນຮ່ວມວຽກຂອງຂ້ອຍ ແລະ ຂ້ອຍມີຖານະເທົ່າທຽມກັນ ໂດຍບໍ່ມີຜູ້ຄົນນໍາພາອີກຕໍ່ໄປ. ເມື່ອບັນຫາເກີດຂຶ້ນ, ທຸກຄົນສະແຫວງຫາຫຼັກການ ແລະ ນໍາພວກມັນເຂົ້າສູ່ການປະຕິບັດ. ຂ້ອຍຂອບໃຈຫຼາຍສຳລັບການພິພາກສາ ແລະ ການຂ້ຽນຕີຂອງພຣະເຈົ້າທີ່ນໍາພາໃຫ້ຂ້ອຍໄດ້ເຂົ້າໃຈອຸປະນິໄສທີ່ຊອບທຳຂອງພຣະອົງ ແລະ ເລີ່ມເຄົາລົບພຣະອົງ. ຂ້ອຍສະແຫວງຫາເພື່ອເຮັດໜ້າທີ່ຂອງຂ້ອຍໃນຖານະສິ່ງຖືກສ້າງ ໃນຂະນະທີ່ຂ້ອຍຮັບໃຊ້ພຣະອົງ ແລະ ເຮັດໜ້າທີ່ຂອງຂ້ອຍໃຫ້ດີ. ຂ້ອຍຂອບໃຈພຣະເຈົ້າອົງຊົງລິດທານຸພາບສູງສຸດທີ່ຊ່ວຍຂ້ອຍໃຫ້ລອດພົ້ນ. 


72. ການກັບໃຈຂອງຄົນໜ້າຊື່ໃຈຄົດ

ໂດຍ ຊິນລຸ່ຍ, ເກົາຫຼີໃຕ້

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ການຮັບໃຊ້ພຣະເຈົ້າບໍ່ແມ່ນເລື່ອງງ່າຍ. ຜູ້ທີ່ບໍ່ຍອມຫັນປ່ຽນຈາກນິໃສທຸດຈະລິດ ບໍ່ສາມາດຮັບໃຊ້ພຣະເຈົ້າໄດ້. ຖ້າຫາກນິໃສຂອງເຈົ້າຍັງບໍ່ໄດ້ຖືກຕັດສິນ ແລະ ລົງໂທດໂດຍພຣະທຳຂອງພຣະເຈົ້າ ນິໃສຂອງເຈົ້າກໍຍັງເປັນຕົວແທນຂອງຊາຕານຢູ່. ສິ່ງນີ້ແມ່ນພຽງພໍທີ່ຈະພິສູດວ່າການຮັບໃຊ້ພຣະເຈົ້າຂອງເຈົ້ານັ້ນແມ່ນອອກມາຈາກຄວາມຕັ້ງໃຈທີ່ດີຂອງຕົວເຈົ້າ. ມັນເປັນການຮັບໃຊ້ທີ່ອອກມາຈາກທາດແທ້ແບບຊາຕານຂອງເຈົ້າ. ເຈົ້າຮັບໃຊ້ພຣະເຈົ້າດ້ວຍບຸກຄະລິກ ທຳມະຊາດຂອງເຈົ້າ ແລະ ດ້ວຍຄວາມມັກສ່ວນຕົວຂອງເຈົ້າ; ນອກຈາກນັ້ນ, ເຈົ້າຍັງຄິດວ່າພຣະເຈົ້າປິຕິຍິນດີໃນສິ່ງທີ່ເຈົ້າຕ້ອງການຢາກເຮັດ ແລະ ກຽດຊັງໃນສິ່ງທີ່ເຈົ້າບໍ່ຕ້ອງການຢາກເຮັດ ແລະ ເຈົ້າຖືກຊີ້ນຳທັງໝົດໂດຍຄວາມມັກໃນການກະທໍາຂອງເຈົ້າເອງ. ນີ້ຈະເອີ້ນວ່າເປັນການຮັບໃຊ້ພຣະເຈົ້າໄດ້ບໍ? ໃນທີ່ສຸດ, ທັດສະນະຄະຕິກ່ຽວກັບຊີວິດຂອງເຈົ້າກໍ່ຈະບໍ່ມີການປ່ຽນແປງແມ່ນແຕ່ໜ້ອຍດຽວ, ກົງກັນຂ້າມ, ເຈົ້າຈະດື້ດ້ານຍິ່ງຂຶ້ນກວ່າເກົ່າ ຍ້ອນວ່າເຈົ້າໄດ້ຮັບໃຊ້ພຣະເຈົ້າ ແລະ ນີ້ຈະເຮັດໃຫ້ນິໃສຂອງເຈົ້າເສື່ອມໂຊມຍ່າງໜັກກວ່າເກົ່າ. ດ້ວຍວິທີນີ້, ເຈົ້າຈະສ້າງກົດເກນສ່ວນຕົວກ່ຽວກັບການຮັບໃຊ້ພຣະເຈົ້າໂດຍອີງໃສ່ບຸກຄະລິກຂອງເຈົ້າເອງເປັນຫຼັກ ແລະ ອີງຕາມປະສົບການທີ່ໄດ້ຮັບຈາກການຮັບໃຊ້ຕາມທັດສະນະຄະຕິຂອງເຈົ້າ. ສິ່ງເຫຼົ່ານີ້ແມ່ນປະສົບການ ແລະ ບົດຮຽນຂອງມະນຸດ. ມັນແມ່ນປັດຊະຍາຂອງການດໍາລົງຢູ່ໃນແຜ່ນດິນໂລກຂອງມະນຸດ. ຜູ້ຄົນເຫຼົ່ານີ້ພວກນີ້ຕົກຢູ່ໃນກຸ່ມພວກຟາຣີຊາຍ ແລະ ເຈົ້າໜ້າທີ່ທາງສາສະໜາ. ຖ້າຫາກພວກເຂົາບໍ່ເຄີຍຕື່ນຕົວ ແລະ ກັບໃຈ, ໃນທີ່ສຸດ ພວກເຂົາກໍ່ຈະຫັນໄປຫາພຣະຄຣິດທຽມ ແລະ ຜູ້ຕໍ່ຕ້ານພຣະຄຣິດຢ່າງແນ່ນອນ ຜູ້ທີ່ຫຼອກລວງຄົນໃນຍຸກສຸດທ້າຍ. ພຣະຄຣິດທຽມ ແລະ ຜູ້ຕໍ່ຕ້ານພຣະຄຣິດທີ່ຖືກກ່າວເຖິງຈະປາກົດຂຶ້ນຈາກທ່າມກາງຜູ້ຄົນດັ່ງກ່າວ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ໃຫ້ຫຼົບໜີຈາກອິດທິພົນຂອງຄວາມມືດ ແລະ ເຈົ້າຈະຖືກຮັບເອົາໂດຍພຣະເຈົ້າ). ຂໍ້ຄວາມນີ້ໃນພຣະທຳຂອງພຣະເຈົ້າເຄີຍເຮັດໃຫ້ຂ້ອຍຄິດເຖິງພວກຟາຣີຊາຍທີ່ໜ້າຊື່ໃຈຄົດ ແລະ ນັກບວດ ແລະ ຜູ້ຕໍ່ຕ້ານພຣະຄຣິດທຸກຄົນທີ່ຊົ່ວຮ້າຍ ເຊິ່ງໝົກໝົ້ນຢູ່ກັບສະຖານະ. ຂ້ອຍຄິດວ່າພວກເຂົາເປັນຄົນທີ່ພຣະເຈົ້າກຳລັງເວົ້າເຖິງ. ຂ້ອຍຮູ້ວ່າ ໂດຍຫຼັກການແລ້ວ ພຣະເຈົ້າກຳລັງເປີດເຜີຍບາງສິ່ງທີ່ຢູ່ໃນພວກເຮົາທຸກຄົນ ແລະ ຂ້ອຍກໍ່ມີອຸປະນິໄສທີ່ເສື່ອມຊາມແບບນັ້ນເຊັ່ນກັນ. ແຕ່ຂ້ອຍບໍ່ມີຄວາມເຂົ້າໃຈທີ່ແທ້ຈິງກ່ຽວກັບຕົນເອງ, ສະນັ້ນ ໃນບາງຄັ້ງ ພວກຟາຣີຊາຍ, ຜູ້ຕໍ່ຕ້ານພຣະຄຣິດ ແລະ ຜູ້ຫຼອກລວງຈຶ່ງເບິ່ງຄືກັບຄົນທີ່ຖືກນໍາອອກຈາກຂ້ອຍແທ້ໆ. ຂ້ອຍບໍ່ໄດ້ເປັນແບບນັ້ນ ແລະ ຂ້ອຍບໍ່ເຄີຍໄປເຖິງຈຸດນັ້ນ. ຂ້ອຍໄດ້ເປັນຜູ້ເຊື່ອເປັນເວລາຫຼາຍປີ, ຂ້ອຍເຮັດສິ່ງທີ່ດີໆຫຼາຍຢ່າງ ແລະ ຂ້ອຍໄດ້ຈ່າຍລາຄາໃນໜ້າທີ່ຂອງຂ້ອຍ. ບໍ່ວ່າຄຣິດຕະຈັກໄດ້ມອບໝາຍໜ້າທີ່ຫຍັງກໍ່ຕາມໃຫ້ກັບຂ້ອຍ, ຂ້ອຍຈະເຊື່ອຟັງ ແລະ ປະຕິບັດມັນ. ອີກຢ່າງ ຂ້ອຍບໍ່ໄດ້ພະຍາຍາມເພື່ອກາຍມາເປັນຜູ້ນໍາ ແລະ ຂ້ອຍເຮັດໜ້າທີ່ຂອງຂ້ອຍ ບໍ່ວ່າຂ້ອຍມີສະຖານະໃດໜຶ່ງ ຫຼື ບໍ່ກໍ່ຕາມ. ຂ້ອຍຈະສາມາດກາຍເປັນຜູ້ຕໍ່ຕ້ານພຣະຄຣິດ, ຜູ້ຫຼອກລວງໄດ້ແນວໃດ? ແຕ່ໃນຄວາມເປັນຈິງ, ຂ້ອຍກຳລັງດຳລົງຊີວິດຢູ່ພາຍໃນແນວຄິດ ແລະ ຈິນຕະນາການຂອງຂ້ອຍຢ່າງສິ້ນເຊີງ ແລະ ຕໍ່ມາ ເມື່ອຜະເຊີນໜ້າກັບຂໍ້ແທ້ຈິງ ຂ້ອຍຈຶ່ງຮູ້ວ່າມຸມມອງຂອງຂ້ອຍຜິດພາດຢ່າງສິ້ນເຊີງ.

ຂ້ອຍຈາກໄປເພື່ອຮັບຜິດຊອບສຳລັບວຽກງານຂ່າວປະເສີດໃນຄຣິດຕະຈັກນອກເມືອງ. ສ່ວນນັ້ນຂອງວຽກງານຂອງພວກເຂົາເລີ່ມກໍ່ຕົວຂຶ້ນໃນເວລາຕໍ່ມາບໍ່ດົນ ແລະ ຜູ້ນໍາກໍ່ເຊີດຊູຂ້ອຍແທ້ໆ. ໃນບາງຄັ້ງ ພວກເຂົາຈະຊອກຫາຂ້ອຍເພື່ອສົນທະນາວຽກງານຂອງພວກເຂົາດ້ານອື່ນໆ, ເພື່ອປຶກສາຫາລືກັບຂ້ອຍ. ນອກເໜືອຈາກນັ້ນ, ຂ້ອຍເປັນຜູ້ເຊື່ອດົນແລ້ວ ແລະ ສາມາດທົນທຸກກັບຄວາມລຳບາກສຳລັບໜ້າທີ່ຂອງຂ້ອຍ, ສະນັ້ນ ອ້າຍເອື້ອຍນ້ອງຈຶ່ງມັກເຄົາລົບຂ້ອຍ. ຂ້ອຍຍັງເຫັນວ່າຕົນເອງຢູ່ເທິງທຳມາດ. ຂ້ອຍມີຄວາມເຊື່ອຕະຫຼອດປີເຫຼົ່ານັ້ນ ແລະ ຂ້ອຍຮັບຜິດຊອບ, ສະນັ້ນ ຂ້ອຍຈຶ່ງຄິດວ່າຂ້ອຍບໍ່ສາມາດເປັນຄືກັບຄົນອື່ນ, ຂ້ອຍຕ້ອງປາກົດຕົວດີກວ່າພວກເຂົາ. ຂ້ອຍຄິດວ່າຂ້ອຍບໍ່ສາມາດເປີດເຜີຍຄວາມເສື່ອມຊາມຮ້າຍແຮງກວ່າສິ່ງທີ່ພວກເຂົາເປີດເຜີຍອອກມາ, ຂ້ອຍບໍ່ສາມາດສະແດງຄວາມອ່ອນແອ ຫຼື ຄວາມຄິດລົບຄືກັບທີ່ພວກເຂົາເຮັດ. ຖ້າບໍ່ດັ່ງນັ້ນ, ພວກເຂົາຈະຄິດແນວໃດກ່ຽວກັບຂ້ອຍ? ພວກເຂົາຈະບໍ່ເວົ້າວ່າວຸດທິພາວະຂອງຂ້ອຍຍັງມີໜ້ອຍບໍ ຫຼັງຈາກທີ່ຂ້ອຍໄດ້ເຊື່ອຕະຫຼອດປີຫຼາຍປີເຫຼົ່ານີ້ ແລະ ດູຖູກຂ້ອຍ? ຕໍ່ມາ ຂ້ອຍຖືກຈັດການໂດຍຜູ້ນໍາຍ້ອນລະເມີດຫຼັກການໃນໜ້າທີ່ຂອງຂ້ອຍ. ລາວເວົ້າວ່າຂ້ອຍຂາດຄວາມເຂົ້າໃຈໃນສິ່ງຕ່າງໆຫຼັງຈາກເວລາຫຼາຍປີທີ່ເປັນຜູ້ເຊື່ອ ແລະ ຂ້ອຍຂາດຄວາມເປັນຈິງແຫ່ງຄວາມຈິງ. ຂ້ອຍຮູ້ສຶກອັບອາຍ ແລະ ລະອາຍໃຈຫຼາຍເຫຼືອເກີນ, ແຕ່ຂ້ອຍບໍ່ໄດ້ໄຕ່ຕອງກ່ຽວກັບຄວາມເສື່ອມຊາມ ແລະ ຄວາມລົ້ມເຫຼວຂອງຂ້ອຍເອງ ຫຼື ສະແຫວງຫາຄວາມຈິງເພື່ອທົດແທນສຳລັບຂໍ້ບົກຜ່ອງຂອງຂ້ອຍ. ກົງກັນຂ້າມ, ຂ້ອຍໄດ້ເວົ້າຄຳເວົ້າ ແລະ ຫຼັກຄຳສອນຈຳນວນໜຶ່ງທີ່ບໍ່ມີວ່າງເປົ່າ, ທໍາທ່າວ່າຮູ້ຈັກຕົນເອງ, ເຮັດຄືກັບວ່າເປັນຄົນທີ່ເຄັ່ງຄັດຝ່າຍວິນຍານເພື່ອປົກປິດວ່າຂ້ອຍຂາດຄວາມເປັນຈິງແຫ່ງຄວາມຈິງ.

ຂ້ອຍຈື່ໄດ້ວ່າ ຄັ້ງໜຶ່ງ ເພື່ອນຮ່ວມງານທີ່ເຊື່ອໃນພຣະຜູ້ເປັນເຈົ້າເວົ້າວ່າລາວຕ້ອງການກວດສອບເສັ້ນທາງທີ່ແທ້ຈິງ. ຜູ້ນໍາບອກຂ້ອຍໃຫ້ໄປເປັນພະຍານກ່ຽວກັບພາລະກິດແຫ່ງຍຸກສຸດທ້າຍຂອງພຣະເຈົ້າໃນທັນທີ. ຂ້ອຍເວົ້າວ່າຂ້ອຍຈະໄປ, ແຕ່ຂ້ອຍກໍ່ຄົ້ນພົບວ່າຂ້ອຍມີແນວຄິດຫຼາຍຢ່າງທີ່ແກ້ໄຂໄດ້ຍາກ. ມັນປາກົດວ່າຂ້ອຍຫຍຸ້ງວຽກຕະຫຼອດເວລາແທ້ໆ, ສະນັ້ນ ຂ້ອຍຈຶ່ງຜັດວັນຜັດຍາມສຳລັບໜ້າວຽກນັ້ນ. ຜູ້ນໍາຖາມຂ້ອຍສອງສາມອາທິດຕໍ່ມາວ່າ “ເປັນຫຍັງເຈົ້າຈຶ່ງບໍ່ແບ່ງປັນຄຳພະຍານກັບລາວຫຼັງຈາກຕະຫຼອດເວລານີ້? ລາວຕ້ອງການພິຈາລະນາເບິ່ງຫົນທາງທີ່ແທ້ຈິງ ແລະ ລາວໄດ້ນໍາພາຜູ້ເຊື່ອຫຼາຍຄົນ ຜູ້ເຊິ່ງກຳລັງປາຖະໜາການກັບຄືນມາຂອງພຣະຜູ້ເປັນເຈົ້າ. ເປັນຫຍັງເຈົ້າຈຶ່ງບໍ່ເປັນພະຍານໃຫ້ກັບລາວກ່ຽວກັບພາລະກິດແຫ່ງຍຸກສຸດທ້າຍຂອງພຣະເຈົ້າເທື່ອ?” ເມື່ອຮູ້ສຶກຜິດໜ້ອຍໜຶ່ງ, ຂ້ອຍຈຶ່ງຟ້າວອະທິບາຍຕົນເອງ ໂດຍເວົ້າວ່າ “ຂ້ອຍບໍ່ສາມາດເຮັດໄດ້ ເພາະມີສິ່ງອື່ນເກີດຂຶ້ນ”. ຜູ້ນໍາໃຈຮ້າຍ ເມື່ອລາວໄດ້ຍິນສິ່ງນີ້ ແລ້ວເວົ້າວ່າຂ້ອຍບໍ່ມີຄວາມຮັບຜິດຊອບ ແລະ ຈອງຫອງໃນໜ້າທີ່ຂອງຂ້ອຍ, ຂ້ອຍດຳເນີນການຢ່າງຊ້າໆ ແລະ ຂ້ອຍໄດ້ຂັດຂວາງວຽກງານຂ່າວປະເສີດຂອງພວກເຮົາຢ່າງຮຸນແຮງ. ລາວປະນາມຂ້ອຍຢ່າງຮ້າຍແຮງແທ້ໆ. ອ້າຍເອື້ອຍນ້ອງຫຼາຍຄົນຢູ່ໃນທີ່ນັ້ນໃນເວລານັ້ນ ແລະ ຂ້ອຍສາມາດຮູ້ສຶກວ່າໃບໜ້າຂອງຂ້ອຍກຳລັງລຸກໄໝ້. ຂ້ອຍຄິດວ່າ “ເຈົ້າປ່ອຍໃຫ້ຂ້ອຍມີກຽດສັກສີໜ້ອຍໜຶ່ງ ແລະ ບໍ່ເວົ້າແຮງຫຼາຍກັບຂ້ອຍບໍ່ໄດ້ບໍ? ຂ້ອຍຮູ້ວ່າຂ້ອຍຜິດ, ຂ້ອຍອອກໄປແບ່ງປັນຂ່າວປະເສີດກັບລາວໃນຕອນນີ້ບໍ່ໄດ້ບໍ? ບໍ່ຈຳເປັນຕ້ອງຈັດການກັບຂ້ອຍຢ່າງຮຸນແຮງແບບນີ້”. ຂ້ອຍພຽງແຕ່ອ້າງເຫດຜົນກັບຕົນເອງອີກດ້ວຍ ໂດຍຄິດວ່າຂ້ອຍບໍ່ໄດ້ຂີ້ຄ້ານ, ມື້ຂອງຂ້ອຍເຕັມໄປດ້ວຍການເທດສະໜາຂ່າວປະເສີດ ນັບຕັ້ງແຕ່ຮຸ່ງອາລຸນຈົນຮອດຕອນຄໍ່າ. ແຕ່ລາວຍັງເວົ້າວ່າຂ້ອຍທຳທ່າ ແລະ ບໍ່ມີຄວາມຮັບຜິດຊອບ. ຄົນອື່ນຈະຂໍຫຍັງຈາກຂ້ອຍໄດ້ອີກ? ຂ້ອຍຮູ້ສຶກຄືກັບວ່າໜ້າທີ່ຂອງຂ້ອຍຫຍຸ້ງຍາກເກີນໄປ. ຫຼັງຈາກການເຕົ້າໂຮມໃນຄັ້ງນັ້ນ, ຂ້ອຍກໍ່ລີ້ຢູ່ໃນຫ້ອງຂອງຂ້ອຍ ແລະ ປົດປ່ອຍອາລົມດ້ວຍການຮ້ອງໄຫ້ອອກມາ. ຂ້ອຍຮູ້ສຶກຜິດ ແລະ ຄິດລົບ ແລະ ຂ້ອຍເຕັມໄປດ້ວຍແນວຄິດຜິດໆກ່ຽວກັບພຣະເຈົ້າ. ຄວາມຮູ້ສຶກທໍລະຍົດກໍ່ໄດ້ເກີດຂຶ້ນຢູ່ພາຍໃນຂ້ອຍ. ຂ້ອຍຄິດວ່າ ຍ້ອນຜູ້ນໍາຮຸນແຮງຫຼາຍກັບຂ້ອຍ ພຣະເຈົ້າຕ້ອງລັງກຽດຂ້ອຍ, ແລ້ວຂ້ອຍຈະສາມາດສືບຕໍ່ເຮັດໜ້າທີ່ນັ້ນໄດ້ແນວໃດ? ບາງທີ ຂ້ອຍຄວນພຽງແຕ່ຮັບການກ່າວໂທດ, ຍອມຮັບມັນດ້ວຍຄວາມລຳບາກໃຈ ແລະ ລາອອກ ເພື່ອວ່າວຽກງານໃນເຮືອນຂອງພຣະເຈົ້າຈະບໍ່ຖືກຖ່ວງດຶງ ແລະ ຂ້ອຍຈະບໍ່ເຮັດໜ້າວຽກທີ່ບໍ່ມີໃຜເຫັນຄຸນຄ່າ. ເມື່ອຂ້ອຍຮ້ອງໄຫ້ຈົນຕາແດງ, ຂ້ອຍກໍ່ມີຄວາມຮູ້ສຶກວ່າຂ້ອຍບໍ່ໄດ້ຢູ່ສະພາວະທີ່ຖືກຕ້ອງ. ຂ້ອຍເປັນຜູ້ເຊື່ອເປັນເວລາຫຼາຍປີ ແລະ ໃນຊ່ວງເວລາທີ່ຂ້ອຍຖືກຈັດການຢ່າງຮຸນແຮງໜ້ອຍດຽວ, ຂ້ອຍກໍ່ບໍ່ສາມາດຍອມຮັບມັນໄດ້ແທ້ໆ. ຂ້ອຍໃຊ້ເຫດຜົນ ແລະ ຕໍ່ສູ້ກັບພຣະເຈົ້າ ແລະ ເຖິງກັບຕ້ອງການຍອມຜ່າຍແພ້. ຂ້ອຍບໍ່ມີວຸດທິພາວະທີ່ແທ້ຈິງໃດເລີຍ. ຂ້ອຍຈື່ພຣະທຳຂອງພຣະເຈົ້າວ່າ ໃຫ້ເປັນຈິງກັບໜ້າທີ່ຂອງພວກເຮົາ ເຖິງແມ່ນວ່າທ້ອງຟ້າພັງທະລາຍລົງມາ. ການຄິດຫາສິ່ງນີ້ໄດ້ກະຕຸ້ນຂ້ອຍແທ້ໆ. ບໍ່ວ່າພຣະເຈົ້າ ຫຼື ຜູ້ນໍາຈະຄິດແນວໃດກໍ່ຕາມກ່ຽວກັບຂ້ອຍ, ຂ້ອຍກໍ່ບໍ່ສາມາດແຕກອອກຈາກກັນໄດ້ ແລະ ຂ້ອຍຕ້ອງລຸກຂຶ້ນຕໍ່ສິ່ງທ້າທາຍ ບໍ່ວ່າໜ້າທີ່ຂອງຂ້ອຍຈະລຳບາກສໍ່າໃດກໍ່ຕາມ. ຂ້ອຍບໍ່ໄດ້ຮູ້ສຶກທຸກໃຈຫຼາຍ ເມື່ອຂ້ອຍຄິດກ່ຽວກັບມັນໃນລັກສະນະນັ້ນ. ຂ້ອຍເຊັດນໍ້າຕາຂອງຂ້ອຍ ແລະ ໄປສົນທະນາກັບອ້າຍເອື້ອຍນ້ອງໃນທັນທີ. ພາຍໃນເວລາພຽງສອງສາມມື້, ຂ້ອຍໄດ້ນໍາເພື່ອນຮ່ວມງານຄົນນັ້ນເຂົ້າມາໃນຄວາມເຊື່ອດຽວກັນ. ແຕ່ຫຼັງຈາກນັ້ນ, ຂ້ອຍກໍ່ບໍ່ໄດ້ເວົ້າຄວາມຈິງ ຫຼື ໄຕ່ຕອງກ່ຽວກັບບັນຫາຂອງຂ້ອຍຢ່າງຈິງຈັງ. ກົງກັນຂ້າມ, ຂ້ອຍສືບຕໍ່ເຮັດໜ້າທີ່ຂອງຂ້ອຍໂດຍອີງໃສ່ຄວາມສຳນຶກ ແລະ ຄວາມປະສົງຂອງຂ້ອຍເອງ. ຂ້ອຍຄິດວ່າຂ້ອຍມີວຸດທິພາວະບາງຢ່າງ ແລະ ຄວາມເປັນຈິງບາງຢ່າງ.

ໃນຄວາມເປັນຈິງ, ຜູ້ນໍາຈັດການກັບຂ້ອຍຍ້ອນບໍ່ມີຄວາມຮັບຜິດຊອບ, ມັກງ່າຍ ແລະ ບໍ່ເຮັດວຽກຕົວຈິງ. ສິ່ງເຫຼົ່ານີ້ແມ່ນບັນຫາທີ່ຮ້າຍແຮງແທ້ໆ. ຂ້ອຍກຳລັງກ້າວໜ້າໃນວຽກງານຂ່າວປະເສີດຂອງຂ້ອຍ ແລະ ເມື່ອຂ້ອຍເຫັນຄົນທີ່ມີແນວຄິດຫຼາຍຢ່າງ, ຂ້ອຍກໍ່ບໍ່ເຕັມໃຈທີ່ຈະທຸ້ມເທຕົນເອງເຂົ້າໃນການໂອ້ລົມ ແລະ ການເປັນພະຍານຂອງຂ້ອຍ. ຂ້ອຍພຽງແຕ່ປະວາງມັນ ແລະ ປ່ອຍໃຫ້ເວລາເຄິ່ງເດືອນຜ່ານໄປຕາມອຳເພີໃຈ. ສິ່ງນີ້ກຳລັງຖ່ວງດຶງບໍ່ໃຫ້ຫຼາຍຄົນພິຈາລະນາເບິ່ງຫົນທາງທີ່ແທ້ຈິງ ແລະ ຕ້ອນຮັບການກັບຄືນມາຂອງພຣະຜູ້ເປັນເຈົ້າ! ການທີ່ສະແດງຄວາມບໍ່ໃສ່ໃຈຢ່າງເໝາະສົມໃນໜ້າທີ່ຂອງຂ້ອຍຄືການຕໍ່ຕ້ານພຣະເຈົ້າ ແລະ ການເຮັດໃຫ້ອຸປະນິໄສຂອງພຣະເຈົ້າຂຸນເຄື່ອງ. ຂ້ອຍບໍ່ເບິ່ງຄືກັບຂີ້ຄ້ານ ແລະ ຂ້ອຍສາມາດຈ່າຍລາຄາໃນໜ້າທີ່ຂອງຂ້ອຍ, ແຕ່ເມື່ອໃດກໍ່ຕາມທີ່ຂ້ອຍພົບກັບຄວາມທ້າທາຍ, ຂ້ອຍກໍ່ຈະໃສ່ໃຈກັບການສະແຫວງຫາຄວາມຈິງເພື່ອແກ້ໄຂບັນຫາ ແລະ ເຮັດໜ້າທີ່ຂອງຂ້ອຍໃຫ້ດີ. ກົງກັນຂ້າມ, ຂ້ອຍຖອຍຫຼັງ ແລະ ເຮັດແມ່ນຫຍັງກໍ່ຕາມທີ່ເໝາະສົມກັບຂ້ອຍ, ພຽງແຕ່ປະວາງການຝາກຝັງຂອງພຣະເຈົ້າໄວ້ຢ່າງບໍ່ເອົາໃຈໃສ່. ສິ່ງນັ້ນເປັນການອຸທິດໄດ້ແນວໃດ? ຜູ້ນໍາເວົ້າກ່ຽວກັບທ່າທີທີ່ເຮັດຕາມອຳເພີໃຈ ແລະ ບໍ່ມີຄວາມຮັບຜິດຊອບໃນໜ້າທີ່ຂອງຂ້ອຍ, ກ່ຽວກັບອຸປະນິໄສທີ່ຫຼອກລວງແບບຊາຕານຂອງຂ້ອຍ ແລະ ມັນບໍ່ແມ່ນຄັ້ງທຳອິດທີ່ຂ້ອຍໄດ້ເຮັດບາງສິ່ງແບບນັ້ນ. ຜູ້ນໍາໄຈ້ແຍກມັນໃຫ້ກັບຂ້ອຍ ເພື່ອວ່າຂ້ອຍຈະສາມາດຮູ້ຈັກຕົນເອງ, ກັບໃຈ ແລະ ປ່ຽນແປງ, ແຕ່ຂ້ອຍບໍ່ໄດ້ໄຕ່ຕອງກ່ຽວກັບຕົນເອງຢ່າງແທ້ຈິງ ຫຼື ເບິ່ງວ່າສາຍເຫດຂອງບັນຫາຂອງຂ້ອຍແມ່ນຢູ່ໃສ. ຂ້ອຍເຮັດຄືກັບວ່າຂ້ອຍຍອມຮັບເອົາການຖືກລິຮານ ແລະ ຖືກຈັດການ, ແຕ່ຂ້ອຍບໍ່ມີຄວາມເຂົ້າໃຈທີ່ແທ້ຈິງກ່ຽວກັບຕົນເອງ. ນັ້ນຄືເຫດຜົນທີ່ຂ້ອຍເວົ້າບາງສິ່ງ ແລະ ຄຳສັ່ງສອນທີ່ບໍ່ມີຄວາມໝາຍໃນການເຕົ້າໂຮມ ແລະ ຫຼັງຈາກນັ້ນກໍ່ທຳທ່າວ່າຂ້ອຍໄດ້ຮັບການຮູ້ຈັກກ່ຽວກັບຕົນເອງ. ຂ້ອຍເວົ້າວ່າຂ້ອຍບໍ່ມີຄວາມຮັບຜິດຊອບໃນໜ້າທີ່ຂອງຂ້ອຍ ແລະ ກຳລັງຂັດຂວາງວຽກງານໃນເຮືອນຂອງພຣະເຈົ້າ, ທຳລາຍວຽກງານນັ້ນຢ່າງຮຸນແຮງ, ຜູ້ນໍາມີເຫດຜົນຫຼາຍໃນການທີ່ລາວຕໍານິຕິຕຽນຂ້ອຍ ແລະ ລາວກຳລັງສະເໜີສິ່ງຕ່າງໆທີ່ຢູ່ໃນທຳມະຊາດຂອງຂ້ອຍ, ອຸປະນິໄສແບບຊາຕານຂອງຂ້ອຍ, ສະນັ້ນ ຂ້ອຍຈຶ່ງບໍ່ສາມາດວິເຄາະສິ່ງທີ່ຖືກຕ້ອງ ແລະ ຜິດກ່ຽວກັບສິ່ງທີ່ຂ້ອຍໄດ້ເຮັດ. ແຕ່ຂ້ອຍບໍ່ເຄີຍໂອ້ລົມກ່ຽວກັບວ່າຂ້ອຍຜິດຢູ່ບ່ອນໃດ, ທຳມະຊາດ ແລະ ຜົນຕາມມາຈາກການກະທຳຂອງຂ້ອຍ ພ້ອມທັງຂ້ອຍໄດ້ເປີດເຜີຍອຸປະນິໄສປະເພດທີ່ເສື່ອມຊາມແບບໃດໃນທ່າທີທີ່ເຮັດຕາມອຳເພີໃຈຂອງຂ້ອຍຕໍ່ໜ້າທີ່ຂອງຂ້ອຍ ແລະ ຂ້ອຍມີຄວາມຄິດ ແລະ ແນວຄິດທີ່ແປກປະຫຼາດປະເພດໃດ. ຂ້ອຍບໍ່ໄດ້ໃສ່ໃຈກັບມັນໃນລັກສະນະທີ່ລະອຽດຍິ່ງຂຶ້ນ. ແລ້ວກົງກັນຂ້າມ ຂ້ອຍເວົ້າກ່ຽວກັບຫຍັງ? ວິທີການທີ່ຂ້ອຍອາໄສພຣະເຈົ້າ ແລະ ເຂົ້າຈາກທາງທີ່ດີ. ຂ້ອຍເວົ້າຕໍ່ເລື້ອຍໆກ່ຽວກັບຄວາມເຂົ້າໃຈທີ່ດີປະເພດເຫຼົ່ານີ້. ຂ້ອຍເວົ້າວ່າຂ້ອຍຮູ້ສຶກຄິດລົບ ແລະ ຈົ່ມຕໍ່ວ່າ ເມື່ອຂ້ອຍຖືກຈັດການ ແລະ ຂ້ອຍຕ້ອງການຍອມຜ່າຍແພ້, ແຕ່ການຄິດຫາພຣະທຳຂອງພຣະເຈົ້າໄດ້ກະຕຸ້ນຂ້ອຍແທ້ໆ ແລະ ຂ້ອຍຮູ້ສຶກຄືກັບວ່າຂ້ອຍບໍ່ສາມາດພັງທະລາຍໄດ້. ພຣະເຈົ້າໄດ້ເຮັດພາລະກິດຢ່າງຫຼວງຫຼາຍໃນຕົວຂ້ອຍ ແລະ ພຣະອົງໄດ້ມອບຫຼາຍຢ່າງໃຫ້ຂ້ອຍ, ສະນັ້ນ ຂ້ອຍຕ້ອງມີຄວາມສຳນຶກ ແລະ ຂ້ອຍບໍ່ສາມາດປ່ອຍໃຫ້ພຣະເຈົ້າທຸກໃຈ. ສະນັ້ນ ຂ້ອຍຈຶ່ງຄິດວ່າ ບໍ່ວ່າຂ້ອຍຈະຖືກລິຮານ ແລະ ຖືກຈັດການແນວໃດກໍ່ຕາມ, ບໍ່ວ່າໜ້າທີ່ຂອງຂ້ອຍລຳບາກສໍ່າໃດກໍ່ຕາມ, ຂ້ອຍຕ້ອງເຮັດມັນໃຫ້ເປັນຢ່າງດີ ແລະ ການທີ່ຜູ້ນໍາຈັດການກັບຂ້ອຍກໍ່ເພື່ອໃຫ້ຂ້ອຍໄຕ່ຕອງ ແລະ ຮູ້ຈັກຕົນເອງ, ກັບໃຈ ແລະ ປ່ຽນແປງ. ເມື່ອຄົນອື່ນໄດ້ຍິນແບບນີ້, ພວກເຂົາກໍ່ບໍ່ມີຄວາມເຂົ້າໃຈຫຍັງກ່ຽວກັບບັນຫາ ແລະ ຄວາມເສື່ອມຊາມຂອງຂ້ອຍ ແລະ ພວກເຂົາບໍ່ຮູ້ສຶກຄືກັບວ່າຂ້ອຍໄດ້ທຳລາຍວຽກງານໃນເຮືອນຂອງພຣະເຈົ້າຢ່າງຫຼວງຫຼາຍ. ກົງກັນຂ້າມ, ພວກເຂົາຮູ້ສຶກຄືກັບວ່າຜູ້ນໍາກຳລັງຮຸນແຮງກັບຂ້ອຍແທ້ໆ, ຂ້ອຍຖືກລິຮານ ແລະ ຖືກຈັດການພຽງແຕ່ຍ້ອນຄວາມບົກຜ່ອງເລັກນ້ອຍໃນວຽກງານຂອງຂ້ອຍ. ພວກເຂົາສົງສານ ແລະ ເຂົ້າໃຈແທ້ໆ. ແລ້ວເມື່ອເຫັນວ່າຂ້ອຍບໍ່ໄດ້ຄິດລົບຫຼັງຈາກທີ່ຖືກຈັດການຢ່າງຮຸນແຮງຫຼາຍ, ແຕ່ສາມາດສືບຕໍ່ແບກຮັບໜ້າທີ່ຂອງຂ້ອຍ, ພວກເຂົາກໍ່ຮູ້ສຶກວ່າຂ້ອຍເຂົ້າໃຈຄວາມຈິງ ແລະ ມີວຸດທິພາວະແທ້ໆ. ພວກເຂົາເຄົາລົບຂ້ອຍ ແລະ ຍົກຍໍຂ້ອຍແທ້ໆ. ສອງສາມຄົນເວົ້າໃນເວລານັ້ນວ່າ ການທີ່ຂ້ອຍເຂັ້ມແຂງ ແລະ ສືບຕໍ່ເຮັດໜ້າທີ່ຂອງຂ້ອຍເມື່ອຖືກຈັດການຢ່າງຮຸນແຮງແບບນັ້ນເປັນສິ່ງທີ່ເປັນຕາຊົມເຊີຍແທ້ໆ. ແລ້ວບາງຄົນເວົ້າວ່າໜ້າທີ່ຂອງຂ້ອຍບໍ່ໄດ້ງ່າຍເລີຍ, ຂ້ອຍບໍ່ພຽງແຕ່ທຸ້ມເທກຳລັງທັງໝົດ ແຕ່ຂ້ອຍຖືກຕິຕຽນ ເມື່ອບາງສິ່ງຖືກເບິ່ງຂ້າມ. ພວກເຂົາເຫັນຂ້ອຍເຊັດນໍ້າຕາເພື່ອກັບຄືນມາເຮັດໜ້າທີ່ຂອງຂ້ອຍ ແລະ ເວົ້າວ່າພວກເຂົາແຕກສະຫຼາຍເປັນເວລາດົນກ່ອນໜ້າ ແລະ ບໍ່ມີວຸດທິພາວະນັ້ນ. ພວກເຂົາຟັງການໂອ້ລົມຂອງຂ້ອຍ ແລະ ບໍ່ເຂົ້າໃຈເສັ້ນທາງແຫ່ງການປະຕິບັດສຳລັບການຍອມຮັບການຈັດການ ແລະ ການລິຮານ ຫຼື ການຖືກລິຮານ ແລະ ການຖືກຈັດການແມ່ນຄວາມຮັກ ແລະ ຄວາມລອດພົ້ນຂອງພຣະເຈົ້າ. ກົງກັນຂ້າມ, ພວກເຂົາເຂົ້າໃຈພຣະເຈົ້າຜິດ, ຕັ້ງທ່າລະວັງ ແລະ ເຮັດໃຫ້ຕົນເອງອອກຫ່າງຈາກພຣະເຈົ້າ, ຍັບເຂົ້າໃກ້ຂ້ອຍຍິ່ງຂຶ້ນ. ຂ້ອຍຖືກຈັດການສອງສາມຄັ້ງຫຼັງຈາກນັ້ນ ແລະ ມັນກໍ່ສືບຕໍ່ໃນລັກສະນະດຽວກັນໃນແຕ່ລະຄັ້ງ. ຂ້ອຍຄິດກ່ຽວກັບຄຳສັ່ງສອນຕາມຕົວອັກສອນຢູ່ສະເໝີ, ທຳທ່ານເຄັ່ງຄັດຝ່າຍວິນຍານ ແລະ ຮູ້ຈັກຕົນເອງ, ທຳທ່າວ່າມີວຸດທິພາວະ ແລະ ຄວາມເປັນຈິງ ແລະ ຂ້ອຍໄດ້ຫຼອກລວງອ້າຍເອື້ອຍນ້ອງທັງໝົດ. ຂ້ອຍບໍ່ຮູ້ຫຍັງທັງສິ້ນ, ມຶນຊາແທ້ໆ ແລະ ຂ້ອຍພູມໃຈກັບຕົນເອງແທ້ໆທີ່ຮັກສາໃຫ້ຕົນເອງຢືນຜ່ານສິ່ງນັ້ນ. ຂ້ອຍຊົມເຊີຍຕົນເອງເຫຼືອເກີນ ແລະ ຮູ້ສຶກວ່າຂ້ອຍມີວຸດທິພາວະ ແລະ ຄວາມເປັນຈິງແຫ່ງຄວາມຈິງ. ຂ້ອຍຍິ່ງອວດດີ ແລະ ໝັ້ນໃຈໃນຕົນເອງຫຼາຍຂຶ້ນເລື້ອຍໆ.

ຄັ້ງໜຶ່ງ, ອ້າຍຄົນໜຶ່ງໄດ້ຊີ້ໃຫ້ເຫັນບັນຫາບາງຢ່າງໃນໜ້າທີ່ຂອງຂ້ອຍ. ຂ້ອຍປະຕິເສດທີ່ຈະຍອມຮັບມັນ ໂດຍຕໍານິວ່າລາວກຳລັງຊອກຫາບັນຫາ, ລາວກຳລັງຈັບຜິດ. ຂ້ອຍລຳຄານລາວແທ້ໆ. ແຕ່ຂ້ອຍກໍ່ຢ້ານວ່າຈະມີຄົນເຫັນວ່າຂ້ອຍອວດດີສໍ່າໃດ ເຖິງແມ່ນວ່າເປັນຜູ້ເຊື່ອເປັນເວລາຫຼາຍປີແລ້ວກໍ່ຕາມ ແລະ ຈະຄິດກ່ຽວກັບຂ້ອຍໃນທາງທີ່ບໍ່ດີ. ຂ້ອຍຍັງຢ້ານວ່າຜູ້ນໍາຈະຮູ້ ແລະ ເວົ້າວ່າຂ້ອຍບໍ່ສາມາດຍອມຮັບຄວາມຈິງ, ສະນັ້ນ ຂ້ອຍຈຶ່ງທຳທ່າເຮັດມັນ ແລະ ບັງຄັບໃຫ້ຕົນເອງບໍ່ຈົ່ມກ່ຽວກັບເລື່ອງນັ້ນ. ໂດຍເຮັດຄືກັບສະຫງົບ, ຂ້ອຍເວົ້າກັບລາວວ່າ “ອ້າຍເອີຍ, ຈົ່ງບອກຂ້ອຍກ່ຽວກັບບັນຫາທີ່ເຈົ້າເຫັນໃນທີ່ນີ້ ແລະ ພວກເຮົາຈະລົມກັນກ່ຽວກັບບັນຫາເຫຼົ່ານັ້ນເທື່ອລະຢ່າງ. ຖ້າພວກເຮົາບໍ່ສາມາດແກ້ໄຂພວກມັນໄດ້, ພວກເຮົາສາມາດລົມກັບຜູ້ນໍາ”. ສະນັ້ນ ລາວຈຶ່ງລະບຸບັນຫາອອກເທື່ອລະຢ່າງ ແລະ ຂ້ອຍອະທິບາຍຂໍ້ໂຕ້ແຍ້ງຂອງຂ້ອຍສຳລັບແຕ່ລະຢ່າງ. ໃນທີ່ສຸດແລ້ວ, ຂ້ອຍໄດ້ອະທິບາຍເພື່ອປັດບັນຫາສ່ວນໃຫຍ່ທີ່ລາວຍົກຂຶ້ນມາ. ຂ້ອຍເຫັນບັນຫາໄດ້ຮັບການແກ້ໄຂ ແລະ ຂ້ອຍກໍ່ຮູ້ສຶກພໍໃຈຫຼາຍ. ແຕ່ລາວຮູ້ສຶກບໍ່ສະບາຍໃຈກ່ຽວກັບເລື່ອງນັ້ນ, ສະນັ້ນ ລາວຈຶ່ງໄປປຶກສາບັນຫານັ້ນກັບຜູ້ນໍາ. ບັນຫາບາງຢ່າງທີ່ລາວຍົກຂຶ້ນມາແມ່ນບັນຫາແທ້ໆ ແລະ ຫຼັງຈາກທີ່ຜູ້ນໍາຮູ້ ລາວກໍ່ຈັດການ ແລະ ລິຮານຂ້ອຍຕໍ່ໜ້າທຸກຄົນໃນທັນທີ. ລາວເວົ້າວ່າຂ້ອຍອວດດີ ແລະ ຈະບໍ່ຍອມຮັບຂໍ້ສະເໜີຂອງຄົນໃດໜຶ່ງ, ຂ້ອຍບໍ່ມີຫຼັກການໃນໜ້າທີ່ຂອງຂ້ອຍ ແລະ ຂ້ອຍຂາດຄວາມເປັນຈິງແຫ່ງຄວາມຈິງຢ່າງສິ້ນເຊີງ ເຖິງແມ່ນຈະເຊື່ອຕະຫຼອດເວລາຫຼາຍປີເຫຼົ່ານັ້ນ. ລາວເວົ້າວ່າຂ້ອຍບໍ່ສາມາດແກ້ໄຂບັນຫາຕົວຈິງໃດເລີຍ, ຂ້ອຍອວດດີຢ່າງຫຼັບຫູຫຼັບຕາ ແລະ ບໍ່ມີເຫດຜົນແທ້ໆ. ສິ່ງນີ້ແຮງສຳລັບຂ້ອຍທີ່ໄດ້ຍິນ, ແຕ່ຂ້ອຍກໍ່ບໍ່ໄດ້ເຊື່ອຢ່າງສົມບູນ. ຂ້ອຍຄິດວ່າ “ຂ້ອຍອວດດີ ແລະ ໃນບາງຄັ້ງກໍ່ໝັ້ນໃຈໃນຕົນເອງ, ແຕ່ຂ້ອຍສາມາດຮັບຂໍ້ສະເໜີບາງຢ່າງ. ຂ້ອຍບໍ່ໄດ້ອວດດີຫຼາຍຂະໜາດນັ້ນ”.

ອີກຄັ້ງ, ຂ້ອຍກໍ່ຖືກເປີດໂປງໃນການພົບປະດ້ານວຽກງານບໍ່ດົນຫຼັງຈາກນັ້ນ. ຜູ້ນໍາຄົ້ນພົບວ່າຂ້ອຍກຳລັງຜັດມື້ຜັດຍາມໃນການວຽກງານທີ່ຂ້ອຍຮັບຜິດຊອບ ແລະ ຖາມຂ້ອຍວ່າ “ເປັນຫຍັງເຈົ້າຈຶ່ງເຮັດວຽກແບບບໍ່ມີປະສິດທິພາບແບບນັ້ນໃນເລື່ອງນີ້? ແມ່ນຫຍັງຄືບັນຫາ? ເຈົ້າສາມາດເຮັດໄດ້ດີກວ່ານີ້ບໍ?” ຄຳຕອບຂອງຂ້ອຍຄື “ບໍ່, ຂ້ອຍບໍ່ສາມາດເຮັດໄດ້”. ຂ້ອຍຮູ້ສຶກຄືກັບວ່າຜູ້ນໍາບໍ່ເຂົ້າໃຈສະຖານະການຕົວຈິງຂອງພວກເຮົາ, ລາວຈຶ່ງຄາດຫວັງຫຼາຍເກີນໄປ. ຫຼັງຈາກນັ້ນ ລາວກໍ່ໄດ້ອ່ານພຣະທຳບາງຂໍ້ຂອງພຣະເຈົ້າໃຫ້ພວກເຮົາຟັງ ແລະ ໂອ້ລົມກ່ຽວກັບຄວາມໝາຍຂອງການເຜີຍແຜ່ຂ່າວປະເສີດ. ລາວຍັງເວົ້າວ່າເວລາຈຳກັດແທ້ໆ ແລະ ພວກເຮົາຈຳເປັນຕ້ອງປັບປຸງປະສິດທິພາບຂອງພວກເຮົາ. ຂ້ອຍບໍ່ເຂົ້າໃຈສິ່ງທີ່ລາວເວົ້າແທ້ໆ. ຂ້ອຍຕິດຢູ່ກັບແນວຄິດຂອງຂ້ອຍເອງ ແລະ ປະສົບການຂອງຂ້ອຍເອງ ໂດຍຄິດວ່າ “ຂ້ອຍບໍ່ສາມາດເພີ່ມປະສິດທິພາບຂອງພວກເຮົາແທ້ໆ”. ຂ້ອຍຖາມອ້າຍເອື້ອຍນ້ອງທີ່ຢູ່ຂ້າງໆຂ້ອຍຢ່າງງຽບໆວ່າ “ພວກເຈົ້າຄິດວ່າພວກເຮົາສາມາດເຮັດໄດ້ບໍ?” ແຮງຈູງໃຈຂອງຂ້ອຍທີ່ຖາມພວກເຂົາແບບນີ້ແມ່ນເພື່ອໃຫ້ພວກເຂົາມາເຂົ້າຂ້າງຂ້ອຍ, ເພື່ອໃຫ້ພວກເຂົາເວົ້າສິ່ງດຽວກັນກັບຂ້ອຍ, ບໍ່ເຫັນດີກັບຜູ້ນໍາ ແລະ ຮັກສາໃຫ້ບາດກ້າວການເຮັດວຽກຊ້າ. ມັນເຫັນໄດ້ຢ່າງຊັດເຈນຫຼາຍ, ແຕ່ຂ້ອຍກໍ່ບໍ່ຮູ້ແທ້ໆ. ພວກເຂົາບໍ່ໄດ້ມີຄວາມເຂົ້າໃຈໃດເລີຍກ່ຽວກັບຕົວຂ້ອຍ. ເຈົ້າສາມາດເວົ້າວ່າພວກເຂົາບໍ່ໄດ້ໃຊ້ຄວາມເຂົ້າໃຈໃດເລີຍ. ພວກເຂົາທຸກຄົນຢູ່ຂ້າງຂ້ອຍ ແລະ ເຫັນດີກັບຂ້ອຍ.

ຕໍ່ມາ, ຍ້ອນຂ້ອຍອວດດີ ແລະ ບໍ່ມີປະສິດທິພາບໃນໜ້າທີ່ຂອງຂ້ອຍ ແລະ ບໍ່ພຽງແຕ່ບໍ່ໄດ້ຈັດການວຽກງານໃນທີມໄດ້ເປັນຢ່າງດີ, ແຕ່ໄດ້ຂວາງທາງຂອງວຽກງານ, ຂ້ອຍຈຶ່ງຖືກປົດອອກຈາກໜ້າທີ່ຂອງຂ້ອຍ. ແຕ່ດ້ວຍຄວາມປະຫຼາດໃຈຂອງຂ້ອຍ, ເມື່ອມັນຮອດເວລາທີ່ຈະເລືອກຜູ້ນໍາທີມອີກຄັ້ງ, ອ້າຍເອື້ອຍນ້ອງບໍ່ພຽງແຕ່ລົງຄະແນນສຽງໃຫ້ກັບຂ້ອຍ ແຕ່ມັນຍັງເປັນຄະແນນທີ່ເອກະສັນ. ຂ້ອຍໄດ້ຍິນພວກເຂົາບາງຄົນເວົ້າວ່າ ໂດຍການປົດຂ້ອຍອອກ ທີມທັງໝົດຈະແຕກອອກຈາກກັນແທ້ໆ ແລະ ຜູ້ໃດອີກຈະສາມາດບໍລິຫານທີມນັ້ນໄດ້? ມັນເປັນຕອນນັ້ນທີ່ຂ້ອຍຮູ້ສຶກຄືກັບວ່າຂ້ອຍມີບັນຫາທີ່ຮ້າຍແຮງ, ທຸກຄົນຮັບຟັງຂ້ອຍ ແລະ ສະໜັບສະໜູນຂ້ອຍໂດຍບໍ່ຄຳນຶງເຖິງວິທີທີ່ຂ້ອຍເຮັດວຽກ. ທຸກຄົນລົງຄະແນນສຽງໃຫ້ກັບຂ້ອຍ ເຖິງແມ່ນວ່າຜູ້ນໍາໄດ້ປົດຂ້ອຍອອກ ແລະ ເຖິງກັບຕໍ່ສູ້ເພື່ອຂ້ອຍໃຫ້ໄດ້ຮັບການປະຕິບັດທີ່ຍຸຕິທຳ. ຂ້ອຍໄດ້ນໍາພາໃຫ້ອ້າຍເອື້ອຍນ້ອງຫຼົງທາງແທ້ໆ.

ຂ້ອຍຄິດຫາຂໍ້ຄວາມໃນພຣະທຳຂອງພຣະເຈົ້າ: “ສໍາລັບພວກເຈົ້າທຸກຄົນແລ້ວ, ຖ້າຄຣິດຕະຈັກໜຶ່ງຖືກມອບໃຫ້ກັບພວກເຈົ້າ ແລະ ບໍ່ມີຜູ້ໃດຕິດຕາມດູແລພວກເຈົ້າເປັນເວລາຫົກເດືອນ, ພວກເຈົ້າກໍຈະເລີ່ມຫຼົງທາງ. ຖ້າບໍ່ມີຜູ້ໃດເຝົ້າເບິ່ງເຈົ້າເປັນເວລາໜຶ່ງປີ, ເຈົ້າກໍຈະນຳພາມັນອອກໄປ ແລະ ພາຫຼົງທາງ. ຖ້າສອງປີຜ່ານໄປ ແລະ ຍັງບໍ່ມີຜູ້ໃດເຝົ້າເບິ່ງເຈົ້າ, ເຈົ້າກໍຈະນໍາສະມາຊິກຂອງຄຣິດຕະຈັກນັ້ນມາຢູ່ຕໍ່ໜ້າເຈົ້າ. ເປັນຫຍັງຈຶ່ງເປັນແບບນີ້? ພວກເຈົ້າເຄີຍພິຈາລະນາຄຳຖາມນີ້ມາກ່ອນບໍ? ພວກເຈົ້າສາມາດເປັນແບບນີ້ບໍ? ຄວາມຮູ້ຂອງພວກເຈົ້າສາມາດສະໜອງໃຫ້ຜູ້ຄົນໃນຊ່ວງເວລາໃດໜຶ່ງເທົ່ານັ້ນ. ເມື່ອເວລາຜ່ານໄປ, ຖ້າເຈົ້າຍັງເວົ້າສິ່ງດຽວກັນ, ບາງຄົນຈະໄຈ້ແຍກໄດ້; ພວກເຂົາຈະເວົ້າວ່າເຈົ້າຜິວເຜີນເກີນໄປ, ຂາດຄວາມເລິກເຊິ່ງຫຼາຍເກີນໄປ; ເຈົ້າຈະບໍ່ມີທາງເລືອກ ນອກຈາກພະຍາຍາມ ແລະ ຫຼອກລວງຜູ້ຄົນໂດຍການເທດສອນຫຼັກຄຳສອນ. ຖ້າເຈົ້າສືບຕໍ່ແບບນີ້ຢູ່ສະເໝີ, ບັນດາຜູ້ທີ່ຢູ່ລຸ່ມເຈົ້າຈະປະຕິບັດຕາມວິທີການ, ຂັ້ນຕອນ ແລະ ແບບຢ່າງຄວາມເຊື່ອ ແລະ ປະສົບການຂອງເຈົ້າ ແລະ ການປະຕິບັດຕາມພຣະຄຳ ແລະ ຫຼັກຄຳສອນເຫຼົ່ານັ້ນ. ໃນທີ່ສຸດ, ໃນເມື່ອເຈົ້າສືບຕໍ່ເທດສອນເລື້ອຍໆ, ພວກເຂົາທັງໝົດກໍຈະໃຊ້ເຈົ້າເປັນແບບຢ່າງ. ເຈົ້າເປັນຜູ້ນຳໃນການເວົ້າເຖິງຫຼັກຄຳສອນ, ດັ່ງນັ້ນ ບັນດາຜູ້ທີ່ຢູ່ລຸ່ມເຈົ້າຈະຮຽນຮູ້ຫຼັກຄຳສອນຈາກເຈົ້າ ແລະ ເມື່ອສິ່ງຕ່າງໆກ້າວໄປຂ້າງໜ້າ, ເຈົ້າຈະຍ່າງໃນທາງທີ່ຜິດ. ບັນດາຜູ້ທີ່ຢູ່ລຸ່ມເຈົ້າຈະຖືເອົາສິ່ງໃດກໍຕາມທີ່ເຈົ້າເຮັດ; ພວກເຂົາທຸກຄົນຈະຮຽນຮູ້ຈາກເຈົ້າ ແລະ ຕິດຕາມເຈົ້າ, ດັ່ງນັ້ນ ເຈົ້າຈະຮູ້ສຶກວ່າ ‘ຕອນນີ້ ຂ້ານ້ອຍມີອຳນາດ; ຫຼາຍຄົນຟັງຂ້ານ້ອຍ ແລະ ຄຣິສຕະຈັກພ້ອມທີ່ຈະເຊື່ອຟັງຂ້ານ້ອຍ’. ທຳມະຊາດຂອງການທໍລະຍົດພາຍໃນມະນຸດ ເຮັດໃຫ້ເຈົ້າປ່ຽນພຣະເຈົ້າໃຫ້ກາຍເປັນພຽງຫຸ່ນເຊີດໂດຍບໍ່ຮູ້ຕົວ ແລະ ແລ້ວຕົວເຈົ້າເອງກໍສ້າງຕັ້ງນິກາຍບາງຮູບແບບຂຶ້ນມາ. ນິກາຍຕ່າງໆເກີດຂຶ້ນໄດ້ແນວໃດ? ພວກມັນເກີດຂຶ້ນດ້ວຍວິທີນີ້. ຈົ່ງເບິ່ງຜູ້ນຳຂອງແຕ່ລະນິກາຍ, ພວກເຂົາທັງໝົດລ້ວນຈອງຫອງ ແລະ ຖືວ່າຕົນເອງຊອບທຳ, ການຕີຄວາມໝາຍພຣະຄຳພີຂອງພວກເຂົາຂາດເນືອຫາ ແລະ ຖືກນຳພາໂດຍຈິນຕະນາການຂອງພວກເຂົາເອງ. ພວກເຂົາລ້ວນເພິ່ງພາພອນສະຫວັນ ແລະ ການມີຄວາມຮູ້ສູງໃນການເຮັດວຽກຂອງພວກເຂົາ. ຖ້າພວກເຂົາບໍ່ສາມາດເທດສອນໄດ້ເລີຍ, ຜູ້ຄົນຈະຕິດຕາມພວກເຂົາບໍ? ສະຫຼຸບແລ້ວ, ພວກເຂົາມີຄວາມຮູ້ບາງຢ່າງ ແລະ ສາມາດເທດສອນບາງຫຼັກຄຳສອນໄດ້ ຫຼື ພວກເຂົາຮູ້ວິທີເອົາຊະນະໃຈຄົນອື່ນ ແລະ ໃຊ້ກົນອຸບາຍບາງຢ່າງ. ພວກເຂົາໃຊ້ສິ່ງເຫຼົ່ານີ້ເພື່ອນຳຜູ້ຄົນໃຫ້ມາຢູ່ຕໍ່ໜ້າຕົນເອງ ແລະ ຫຼອກລວງພວກເຂົາ. ຜູ້ຄົນເຫຼົ່ານັ້ນເຊື່ອໃນພຣະເຈົ້າພຽງໃນນາມເທົ່ານັ້ນ, ແຕ່ໃນຄວາມເປັນຈິງແລ້ວ ພວກເຂົາຕິດຕາມຜູ້ນຳຂອງພວກເຂົາ. ເມື່ອພວກເຂົາຜະເຊີນກັບບາງຄົນທີ່ເທດສອນເສັ້ນທາງທີ່ແທ້ຈິງ, ບາງຄົນໃນພວກເຂົາເວົ້າວ່າ ‘ພວກເຮົາຕ້ອງປຶກສາຜູ້ນຳຂອງພວກເຮົາກ່ຽວກັບຄວາມເຊື່ອຂອງພວກເຮົາ’. ມະນຸດເປັນສື່ກາງແຫ່ງຄວາມເຊື່ອຂອງພວກເຂົາໃນພຣະເຈົ້າ; ນັ້ນບໍ່ແມ່ນບັນຫາບໍ? ແລ້ວບັນດາຜູ້ນຳເຫຼົ່ານັ້ນກາຍເປັນຫຍັງ? ບໍ່ແມ່ນພວກເຂົາກາຍເປັນພວກຟາຣີຊາຍ, ເປັນຜູ້ລຽງແກະຈອມປອມ, ເປັນຜູ້ຕໍ່ຕ້ານພຣະຄຣິດ ແລະ ເປັນທີ່ສະດຸດແກ່ການຍອມຮັບເສັ້ນທາງທີ່ແທ້ຈິງຂອງຜູ້ຄົນບໍ? ຄົນດັ່ງກ່າວເປັນຄົນຈຳພວກດຽວກັນກັບໂປໂລ” (ຄັດຈາກບົດ “ການສະແຫວງຫາຄວາມຈິງເທົ່ານັ້ນຄືການເຊື່ອໃນພຣະເຈົ້າຢ່າງແທ້ຈິງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ຂ້ອຍສາມາດເຫັນຈາກພຣະທຳຂອງພຣະເຈົ້າວ່າຂ້ອຍເປັນພວກຟາຣີຊາຍປະເພດທີ່ພຣະອົງໄດ້ເປີດໂປງແທ້ໆ ແລະ ຂ້ອຍບໍ່ພຽງແຕ່ມີອຸປະນິໄສແບບຊາຕານທີ່ຫຼອກລວງ ແລະ ຊົ່ວຮ້າຍນີ້, ແຕ່ພຶດຕິກຳຂອງຂ້ອຍໄດ້ໄປເຖິງຈຸດທີ່ຂ້ອຍກຳລັງນໍາພາຢ່າງຜິດໆ ແລະ ກຳລັງຄວບຄຸມຄົນອື່ນ ແລະ ບໍ່ສົນໃຈພຣະເຈົ້າ. ຂ້ອຍຄິດກ່ຽວກັບພວກຟາຣີຊາຍທີ່ໜ້າຊື່ໃຈຄົດເຫຼົ່ານັ້ນ ແລະ ສະມາຊິກນັກບວດທີ່ພຽງແຕ່ເວົ້າກ່ຽວກັບຫຼັກຄຳສອນ ແລະ ເຮັດຄືກັບວ່າພວກເຂົາເຮັດວຽກໜັກເພື່ອນໍາພາຜູ້ຄົນຢ່າງຜິດໆ. ພວກເຂົາເວົ້າວ່າພວກເຂົາຕິດໜີ້ພຣະເຈົ້າ ແລະ ພວກເຂົາເບິ່ງຄືຖ່ອມຕົນ ແລະ ຮູ້ຈັກຕົນເອງແທ້ໆ, ແຕ່ພວກເຂົາສະແດງຢູ່ສະເໝີວ່າພວກເຂົາໄດ້ສະລະຫຼາຍສໍ່າໃດສຳລັບພຣະຜູ້ເປັນເຈົ້າ, ພວກເຂົາທົນທຸກຫຼາຍສໍ່າໃດ ແລະ ພວກເຂົາໄດ້ເຮັດວຽກງານຫຼາຍສໍ່າໃດ. ຜົນຕາມມາກໍ່ຄື ຜູ້ຄົນທີ່ເຊື່ອນະມັດສະການພວກເຂົາ ແລະ ຄິດວ່າທຸກສິ່ງທີ່ພວກເຂົາເວົ້າແມ່ນສອດຄ່ອງກັບຄວາມປະສົງຂອງພຣະຜູ້ເປັນເຈົ້າ. ພວກເຂົາບໍ່ມີຄວາມເຂົ້າໃຈໃດເລີຍກ່ຽວກັບຄົນເຫຼົ່ານັ້ນ. ພວກເຂົາເຖິງກັບຄິດວ່າການເຊື່ອຄົນເຫຼົ່ານັ້ນຄືການເຊື່ອຟັງພຣະຜູ້ເປັນເຈົ້າ. ນັ້ນຄືການເຊື່ອໃນພຣະຜູ້ເປັນເຈົ້າໃນນາມ, ແຕ່ໃນຄວາມເປັນຈິງ ມັນຄືການປະຕິບັດຕາມນັກບວດ. ເສັ້ນທາງທີ່ຂ້ອຍກຳລັງດຳເນີນຕາມແມ່ນແຕກຕ່າງຈາກເສັ້ນທາງຂອງພວກຟາຣີຊາຍ ແລະ ນັກບວດແນວໃດ? ຂ້ອຍຍັງໃຫ້ຄວາມສຳຄັນກັບຫຼັກຄຳສອນ ແລະ ການເສຍສະລະໃນຜິວເຜີນ ເພື່ອວ່າອ້າຍເອື້ອຍນ້ອງຈະຄິດວ່າຂ້ອຍໄດ້ອຸທິດຕົນໃນໜ້າທີ່ຂອງຂ້ອຍ. ເມື່ອຂ້ອຍຖືກຈັດການ, ຂ້ອຍບໍ່ໄດ້ສະແຫວງຫາຄວາມຈິງ ຫຼື ໄຕ່ຕອງກ່ຽວກັບຕົນເອງຢ່າງແທ້ຈິງ. ຂ້ອຍພຽງແຕ່ເວົ້າສິ່ງທີ່ເບິ່ງຄືວ່າຖືກຕ້ອງເພື່ອນໍາພາທຸກຄົນຢ່າງຜິດໆ ເພື່ອວ່າພວກເຂົາຈະຄິດວ່າຂ້ອຍຍອມອ່ອນນ້ອມຕໍ່ສິ່ງນັ້ນ, ຂ້ອຍມີວຸດທິພາວະ ແລະ ຫຼັງຈາກນັ້ນ ພວກເຂົາຈະຊື່ນຊົມຂ້ອຍ ແລະ ຮັບຟັງຂ້ອຍ. ຂ້ອຍເຖິງກັບເຮັດໃຫ້ພວກເຂົາລຸກຂຶ້ນເພື່ອຄັດຄ້ານຂໍ້ກຳນົດຂອງພຣະເຈົ້າຮ່ວມກັບຂ້ອຍ. ຂ້ອຍເປັນຄົນທີ່ມີອຳນາດແທ້ໆ. ຂ້ອຍແຕກຕ່າງຈາກຜູ້ຕໍ່ຕ້ານພຣະຄຣິດແນວໃດ? ຂ້ອຍບໍ່ແມ່ນຜູ້ນໍາ ແລະ ບໍ່ມີຕໍາແໜ່ງປະເພດໃດໜຶ່ງທີ່ສູງສົ່ງ. ຂ້ອຍພຽງແຕ່ແບ່ງປັນຄວາມຮັບຜິດຊອບສຳລັບວຽກງານບາງຢ່າງກັບອ້າຍເອື້ອຍນ້ອງຄົນອື່ນ ໂດຍຢູ່ພາຍໃຕ້ການຄວບຄຸມຂອງຜູ້ນໍາ, ແຕ່ເຖິງຢ່າງໃດກໍ່ຕາມ ບັນຫາຂອງຂ້ອຍກໍ່ຮ້າຍແຮງຂະໜາດນັ້ນ. ຖ້າຂ້ອຍໄດ້ຮັບຕໍາແໜ່ງທີ່ສູງຂຶ້ນ ເຊິ່ງຂ້ອຍຮັບຜິດຊອບສຳລັບບາງຢ່າງໂດຍລຳພັງ, ຂ້ອຍບໍ່ຢາກຄິດເລີຍວ່າຂ້ອຍອາດເຮັດສິ່ງຊົ່ວຮ້າຍທີ່ຍິ່ງໃຫຍ່ແບບໃດ. ຂ້ອຍຄິດວ່າ ຍ້ອນຂ້ອຍເປັນຜູ້ເຊື່ອເປັນເວລາດົນ ແລະ ຂ້ອຍສືບຕໍ່ເຮັດໜ້າທີ່ຂອງຂ້ອຍ ບໍ່ວ່າຂ້ອຍໄດ້ປະສົບກັບຄວາມລຳບາກ ຫຼື ການທົດລອງແບບໃດກໍ່ຕາມ, ຂ້ອຍກໍ່ມີຄວາມເປັນມະນຸດທີ່ຂ້ອນຂ້າງດີ ແລະ ຂ້ອຍບໍ່ເຄີຍດີ້ນລົນເພື່ອກາຍມາເປັນຜູ້ນໍາ, ສະນັ້ນ ຂ້ອຍຈະບໍ່ກາຍມາເປັນພວກຟາຣີຊາຍ ຫຼື ຜູ້ຕໍ່ຕ້ານພຣະຄຣິດ. ແຕ່ເມື່ອຜະເຊີນໜ້າກັບຄວາມຈິງ, ຂ້ອຍກໍ່ມຶນງົງ ແລະ ເວົ້າຫຍັງບໍ່ອອກ. ໃນທີ່ສຸດ ຂ້ອຍກໍ່ເຫັນວ່າແນວຄິດຂອງຂ້ອຍແປກປະຫຼາດ ແລະ ອັນຕະລາຍສໍ່າໃດ ແລະ ອຸປະນິໄສຂອງຂ້ອຍຊົ່ວຮ້າຍສໍ່າໃດ, ເປັນຕາຢ້ານສຳ່ໃດ. ຂ້ອຍເຫັນວ່າ ໃນຖານະຜູ້ເຊື່ອ ຂ້ອຍບໍ່ໄດ້ສະແຫວງຫາຄວາມຈິງ ແລະ ຂ້ອຍຈະບໍ່ຍອມຮັບ ຫຼື ຍອມຕໍ່ການຖືກພິພາກສາ, ການຖືກຂ້ຽນຕີ, ການຖືກຈັດການ ຫຼື ການຖືກລິຮານໂດຍພຣະເຈົ້າ. ຂ້ອຍຈະບໍ່ໄຕ່ຕອງ ແລະ ຮູ້ຈັກທຳມະຊາດແບບຊາຕານຂອງຂ້ອຍໃນແສງສະຫວ່າງຈາກພຣະທຳຂອງພຣະເຈົ້າ. ຂ້ອຍພໍໃຈທີ່ຈະເຊື່ອຟັງພຽງຜິວເຜີນ ແລະ ຮັບຮູ້ໂດຍວາຈາ. ບໍ່ວ່າຂ້ອຍໄດ້ປາກົດວ່າດີ ຫຼື ປະຕິບັດຕາມກົດລະບຽບແນວໃດກໍ່ຕາມ, ຊ່ວງເວລາທີ່ໂອກາດໄດ້ເກີດຂຶ້ນ, ທຳມະຊາດແບບຊາຕານຂອງຂ້ອຍທີ່ທໍລະຍົດພຣະເຈົ້າກໍ່ເລີ່ມມີຜົນຢ່າງສົມບູນ ແລະ ຂ້ອຍໄດ້ເຮັດຊົ່ວໂດຍບໍ່ຮູ້ຕົວ ເຊິ່ງຂ້ອຍບໍ່ໄດ້ຮູ້ຫຍັງເລີຍ. ມັນເປັນດັ່ງທີ່ພຣະເຈົ້າເວົ້າແທ້ໆ: “ແລະ ໂອກາດທີ່ພວກເຈົ້າຈະທໍລະຍົດເຮົາກໍຍັງຄົງມີຢູ່ໜຶ່ງຮ້ອຍເປີເຊັນ”.

ພຣະເຈົ້າຮູ້ວ່າຂ້ອຍຖືກຊາຕານເຮັດໃຫ້ເສື່ອມຊາມຢ່າງຮຸນແຮງສໍ່າໃດ, ຂ້ອຍມຶນຊາ ແລະ ຫົວດື້ສໍ່າໃດ. ຂ້ອຍບໍ່ສາມາດບັນລຸການປ່ຽນແປງພຽງແຕ່ໂດຍການຮູ້ໜ້ອຍໜຶ່ງກ່ຽວກັບຕົນເອງ. ສະນັ້ນ ຕໍ່ມາ ຂ້ອຍຈຶ່ງຖືກເປີດໂປງ ແລະ ຖືກຈັດການໂດຍອ້າຍເອື້ອຍນ້ອງ. ຂ້ອຍຈື່ໄດ້ວ່າ ມີຄັ້ງໜຶ່ງ ເອື້ອຍຄົນໜຶ່ງເວົ້າກັບຂ້ອຍ ໂດຍບໍ່ມີຄຳເວົ້າທີ່ມີມາລະຍາດວ່າ “ຕອນນີ້ ຂ້ອຍມີຄວາມເຂົ້າໃຈບາງຢ່າງກ່ຽວກັບເຈົ້າ. ເຈົ້າມັກບໍ່ໂອ້ລົມກ່ຽວກັບຄວາມຄິດໃນສ່ວນເລິກທີ່ສຸດຂອງເຈົ້າ ຫຼື ເປີດເຜີຍຄວາມເສື່ອມຊາມຂອງເຈົ້າເອງ. ເຈົ້າພຽງແຕ່ເວົ້າກ່ຽວກັບທາງເຂົ້າ ແລະ ຄວາມເຂົ້າໃຈທີ່ດີບາງຢ່າງຂອງເຈົ້າ, ຄືກັບວ່າຄວາມເສື່ອມຊາມຂອງເຈົ້າຖືກແກ້ໄຂຢ່າງສິ້ນເຊີງ, ຄືກັບວ່າເຈົ້າບໍ່ມີມັນແລ້ວ”. ລາວຍັງເວົ້າວ່າລາວເຄີຍຊື່ນຊົມຂ້ອຍ, ລາວຄິດວ່າຂ້ອຍເປັນຜູ້ເຊື່ອເປັນເວລາດົນ ຜູ້ເຊິ່ງເຂົ້າໃຈຄວາມຈິງ, ຂ້ອຍຮູ້ວິທີການຜະເຊີນໜ້າກັບຫຼາຍສິ່ງ ແລະ ຂ້ອຍສາມາດທົນທຸກ ແລະ ຈ່າຍລາຄາໃນໜ້າທີ່ຂອງຂ້ອຍ ແລະ ໂດຍສະເພາະແລ້ວ ຂ້ອຍສາມາດຍອມຮັບການຖືກຈັດການ ແລະ ການຖືກລິຮານທີ່ຮູນແຮງ. ນັ້ນຄືເຫດຜົນທີ່ລາວເຄົາລົບຂ້ອຍ. ລາວຄິດວ່າທຸກສິ່ງທີ່ຂ້ອຍເວົ້າເປັນສິ່ງທີ່ຖືກຕ້ອງ ແລະ ລາວຮັບຟັງຂ້ອຍຢູ່ສະເໝີ, ໂດຍມອບພື້ນທີ່ຂອງພຣະເຈົ້າໃນຫົວໃຈຂອງລາວໃຫ້ກັບຂ້ອຍຢ່າງແທ້ຈິງ. ການໄດ້ຍິນລາວເວົ້າວ່າລາວມາເບິ່ງວ່າຂ້ອຍເປັນຄືກັບພຣະເຈົ້າຢ່າງແທ້ຈິງເປັນຄືກັບການຖືກໂຈມຕີດ້ວຍສາຍໄຟ້ຜ່າ. ຂ້ອຍຢ້ານແທ້ໆ ແລະ ຕໍ່ຕ້ານມັນແທ້ໆ. ຂ້ອຍຄິດວ່າ “ຖ້າສິ່ງນັ້ນເປັນຈິງ, ຂ້ອຍບໍ່ໄດ້ກາຍມາເປັນຜູ້ຕໍ່ຕ້ານພຣະຄຣິດບໍ? ເຈົ້າຄືໂງ່ແບບນັ້ນ, ບໍ່ມີຄວາມເຂົ້າໃຈແບບນັ້ນໄດ້ແນວໃດ? ຂ້ອຍກໍ່ຖືກຊາຕານເຮັດໃຫ້ເສື່ອມຊາມຄືກັນ. ເຈົ້າຈະສາມາດເຫັນຂ້ອຍໃນລັກສະນະນັ້ນໄດ້ແນວໃດ?” ຂ້ອຍສິ້ນຫວັງເປັນເວລາຫຼາຍມື້. ຂ້ອຍຮູ້ສຶກເສຍໃຈຫຼາຍທຸກຄັ້ງທີ່ຂ້ອຍຄິດກ່ຽວກັບສິ່ງທີ່ລາວໄດ້ເວົ້າ ແລະ ຂ້ອຍມີຄວາມຮູ້ສຶກຢ້ານຢ່າງແປກປະຫຼາດນີ້, ສິ່ງທີ່ເປັນຕາຢ້ານກຳລັງເກີດຂຶ້ນກັບຂ້ອຍ. ຂ້ອຍຮູ້ວ່ານີ້ຄືຄວາມໂກດຮ້າຍຂອງພຣະເຈົ້າຕໍ່ຂ້ອຍ, ອຸປະນິໄສທີ່ຊອບທຳຂອງພຣະອົງກຳລັງເກີດຂຶ້ນກັບຂ້ອຍ ແລະ ຂ້ອຍຕ້ອງຍອມຮັບຜົນຕາມມາຂອງການເຮັດຊົ່ວແບບນັ້ນ. ຂ້ອຍຮູ້ວ່າອຸປະນິໄສຂອງພຣະເຈົ້າບໍ່ທົນຕໍ່ການເຮັດຜິດໃດເລີຍ ແລະ ຂ້ອຍຮູ້ສຶກວ່າຂ້ອຍຖືກພຣະເຈົ້າປະນາມແລ້ວ, ສະນັ້ນ ຂ້ອຍຈຶ່ງຄິດວ່າເສັ້ນທາງແຫ່ງຄວາມເຊື່ອຂອງຂ້ອຍກຳລັງຈະຈົບລົງແລ້ວ. ຂ້ອຍບໍ່ສາມາດຫ້າມບໍ່ໃຫ້ນໍ້າຕາຂອງຂ້ອຍໄຫຼອອກມາເມື່ອຄິດເຖິງເລື່ອງນີ້. ຂ້ອຍບໍ່ເຄີຍຈິນຕະນາການວ່າ ຂ້ອຍເຊິ່ງເປັນຄົນທີ່ບໍ່ເບິ່ງຄືກັບໄດ້ເຮັດສິ່ງທີ່ຊົ່ວຮ້າຍຫຼາຍ ຫຼື ເຮັດສິ່ງທີ່ບໍ່ດີແທ້ໆ ຈະສາມາດໄປຮອດຈຸດທີ່ຮ້າຍແຮງຫຼາຍ. ຂ້ອຍບໍ່ພຽງແຕ່ນໍາພາຜູ້ຄົນດ້ວຍຄຳສັ່ງສອນຢ່າງຜິດໆ, ແຕ່ຂ້ອຍໄດ້ນໍາພາໃຫ້ພວກເຂົານະມັດສະການຂ້ອຍຄືກັບວ່າຂ້ອຍເປັນພຣະເຈົ້າ. ນັ້ນຄືການຫັນປ່ຽນໃຫ້ພຣະເຈົ້າກາຍເປັນຮູບແກະສະລັກ ແລະ ມັນເຮັດຜິດຕໍ່ອຸປະນິໄສຂອງພຣະເຈົ້າຢ່າງຮຸນແຮງ. ຂ້ອຍກຳລັງຮູ້ສຶກວ່າຄິດລົບແທ້ໆ ແລະ ການຝ່າຝືນ ແລະ ການກະທຳທີ່ຊົ່ວຮ້າຍຂອງຂ້ອຍເຮັດໃຫ້ຮູ້ສຶກເຖິງການເຜົາໄໝ້ໃນຫົວໃຈຂອງຂ້ອຍ. ຂ້ອຍຮູ້ສຶກຄືກັບວ່າຂ້ອຍເປັນພຽງຄືກັນກັບຟາຣີຊາຍ, ຜູ້ຕໍ່ຕ້ານພຣະຄຣິດ, ຂ້ອຍເປັນຂອງຊາຕານ, ຜູ້ໃຫ້ບໍລິການທີ່ຈະຖືກກຳຈັດ. ຂ້ອຍພຽງແຕ່ບໍ່ເຂົ້າໃຈວ່າຂ້ອຍປ່ອຍໃຫ້ຕົນເອງໄປຮອດຈຸດນັ້ນໄດ້ແນວໃດ. ໃນຄວາມເສຍໃຈຂອງຂ້ອຍ, ຂ້ອຍມາຢູ່ຕໍ່ໜ້າພຣະເຈົ້າ ແລະ ກັບໃຈ ໂດຍເວົ້າວ່າ “ພຣະເຈົ້າ, ຂ້ານ້ອຍໄດ້ເຮັດຊົ່ວຫຼາຍ. ຂ້ານ້ອຍໄດ້ເຮັດຜິດຕໍ່ອຸປະນິໄສຂອງພຣະອົງ ແລະ ຂ້ານ້ອຍຄວນຖືກສາບແຊ່ງ ແລະ ຖືກລົງໂທດ! ຂ້ານ້ອຍບໍ່ໄດ້ຂໍການອະໄພໂທດຂອງພຣະອົງ, ຂ້ານ້ອຍພຽງແຕ່ຂໍໃຫ້ພຣະອົງສ່ອງແສງໃຫ້ກັບຂ້ານ້ອຍ ເພື່ອວ່າຂ້ານ້ອຍຈະສາມາດເຂົ້າໃຈທຳມະຊາດແບບຊາຕານຂອງຂ້ານ້ອຍ ແລະ ເຫັນເຖິງຄວາມຈິງໃນຄວາມເສື່ອມຊາມຂອງຂ້ານ້ອຍທີ່ເຮັດໂດຍຊາຕານ. ພຣະເຈົ້າ, ຂ້ານ້ອຍປາຖະໜາທີ່ຈະກັບໃຈ, ຊື່ສັດ ແລະ ທ່ຽງກົງ”.

ໃນມື້ຕໍ່ມາ, ຂ້ອເລີ່ມໄຕ່ຕອງກ່ຽວກັບເຫດຜົນທີ່ຂ້ອຍຕົກຢູ່ໃນສະຖານະການທີ່ເປັນຕາຢ້ານ ແລະ ສາຍເຫດຂອງບັນຫາຢູ່ໃສ. ຂ້ອຍອ່ານສິ່ງນີ້ໃນການເຝົ້າດ່ຽວຂອງຂ້ອຍໃນຄັ້ງໜຶ່ງ: “ແລ້ວຜູ້ຕໍ່ຕ້ານພຣະຄຣິດລົງທຶນຕົນເອງກັບຕົວບັນຍາຍເລື່ອງຫຍັງ? ພວກເຂົາທຳທ່າເປັນຜູ້ໃດ? ແນ່ນອນ, ການຮຽນແບບຂອງພວກເຂົາແມ່ນເຫັນແກ່ສະຖານະ ແລະ ຊື່ສຽງ. ມັນບໍ່ສາມາດຖືກແຍກອອກຈາກສິ່ງເຫຼົ່ານັ້ນ ຫຼື ບໍ່ພວກເຂົາກໍ່ຈະບໍ່ທຳທ່າແບບນັ້ນໄດ້, ບໍ່ມີທາງທີ່ພວກເຂົາຈະສາມາດເຮັດບາງສິ່ງທີ່ໂງ່ຈ້າແບບນັ້ນ. ເນື່ອງຈາກພຶດຕິກຳດັ່ງກ່າວຖືວ່າເປັນການປະນາມ, ເປັນທີ່ກຽດຊັງ ແລະ ເປັນທີ່ລັງກຽດ, ເປັນຫຍັງພວກເຂົາຈຶ່ງຍັງເຮັດມັນ? ບໍ່ຕ້ອງສົງໄສເລີຍ ພວກເຂົາມີຈຸດປະສົງ ແລະ ແຮງຈູງໃຈຂອງພວກເຂົາເອງ, ມີເຈດຕະນາ ແລະ ແຮງຈູງໃຈທີ່ກ່ຽວຂ້ອງ. ຖ້າຜູ້ຕໍ່ຕ້ານພຣະຄຣິດຕ້ອງຮັບສະຖານະໃນຄວາມຄິດຂອງຜູ້ຄົນ, ພວກເຂົາຕ້ອງເຮັດໃຫ້ຄົນເຫຼົ່ານີ້ຄິດວ່າພວກເຂົາສູງສົ່ງ. ແລ້ວແມ່ນຫຍັງເຮັດໃຫ້ຜູ້ຄົນຄິດແບບນັ້ນ? ໃນແນວຄິດຂອງຜູ້ຄົນ, ນອກຈາກການຮຽນແບບພຶດຕິກຳ ແລະ ຄຳເວົ້າບາງຢ່າງທີ່ເຊື່ອວ່າດີ, ຜູ້ຕໍ່ຕ້ານພຣະຄຣິດຍັງຮຽນແບບພຶດຕິກຳ ແລະ ພາບລັກບາງຢ່າງທີ່ຜູ້ຄົນເຊື່ອວ່າສູງສົ່ງ, ເພື່ອເຮັດໃຫ້ຄົນອື່ນແຫງນເບິ່ງພວກເຂົາ” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີເກົ້າ: ພວກເຂົາປະຕິບັດໜ້າທີ່ຂອງພວກເຂົາພຽງແຕ່ເພື່ອເຮັດໃຫ້ຕົນເອງໂດດເດັ່ນ ແລະ ລ້ຽງບຳລຸງຜົນປະໂຫຍດ ແລະ ຄວາມທະເຍີທະຍານຂອງພວກເຂົາເອງ; ພວກເຂົາບໍ່ພິຈາລະນາຜົນປະໂຫຍດຂອງເຮືອນຂອງພຣະເຈົ້າ ແລະ ແມ່ນແຕ່ຂາຍຜົນປະໂຫຍດເຫຼົ່ານັ້ນອອກເພື່ອແລກເອົາສະຫງ່າລາສີສ່ວນຕົວ (ພາກທີສິບ)). “ບໍ່ວ່າຈະເປັນບໍລິບົດແນວໃດກໍ່ຕາມ, ບໍ່ວ່າພວກເຂົາຈະປະຕິບັດໜ້າທີ່ຂອງພວກເຂົາຢູ່ໃສກໍ່ຕາມ, ຜູ້ຕໍ່ຕ້ານພຣະຄຣິດຈະພະຍາຍາມ ແລະ ສ້າງຄວາມປະທັບໃຈທີ່ວ່າພວກເຂົາບໍ່ໄດ້ອ່ອນແອ, ພວກເຂົາເຂັ້ມແຂງຢູ່ສະເໝີ, ເຕັມໄປດ້ວຍຄວາມໝັ້ນໃຈ, ບໍ່ເຄີຍຄິດລົບ. ພວກເຂົາບໍ່ເຄີຍເປີດເຜີຍມຸມມອງທີ່ແທ້ຈິງຂອງພວກເຂົາ ຫຼື ທັດສະນະແທ້ຈິງຕໍ່ພຣະເຈົ້າ. ໃນສ່ວນເລິກໃນຫົວໃຈຂອງພວກເຂົາ, ພວກເຂົາເຊື່ອແທ້ໆບໍວ່າບໍ່ມີຫຍັງທີ່ພວກເຂົາບໍ່ສາມາດເຮັດໄດ້? ພວກເຂົາເຊື່ອຢ່າງແທ້ຈິງບໍວ່າພວກເຂົາບໍ່ມີຄວາມອ່ອນແອ, ຄວາມຄິດລົບ ຫຼື ຄວາມເສື່ອມຊາມທີ່ສະແດງອອກມາ? ບໍ່ເຊື່ອຢ່າງແນ່ນອນ. ພວກເຂົາເກ່ງໃນການສະແດງ, ຊຳນານໃນການເຊື່ອງສິ່ງຕ່າງໆ. ພວກເຂົາມັກສະແດງໃຫ້ຜູ້ຄົນເຫັນເຖິງດ້ານທີ່ເຂັ້ງແຂງ ແລະ ມີກຽດຂອງພວກເຂົາ; ພວກເຂົາບໍ່ຕ້ອງການໃຫ້ຜູ້ຄົນເຫັນດ້ານທີ່ອ່ອນແອ ແລະ ມືດມົວຂອງພວກເຂົາ. ຈຸດປະສົງຂອງພວກເຂົາກໍ່ຊັດເຈນ: ງ່າຍໆກໍ່ຄືມັນເປັນການຮັກສາໜ້າເມື່ອຢູ່ຕໍ່ໜ້າຄົນອື່ນ, ປົກປ້ອງຕຳແໜ່ງທີ່ພວກເຂົາມີໃນຫົວໃຈຂອງຜູ້ຄົນເຫຼົ່ານີ້. ພວກເຂົາຄິດວ່າ ຖ້າພວກເຂົາເປີດໃຈຕໍ່ຄົນອື່ນກ່ຽວກັບຄວາມຄິດລົບ ແລະ ຄວາມອ່ອນແອຂອງພວກເຂົາາເອງ, ຖ້າພວກເຂົາເປີດເຜີຍດ້ານຂອງພວກເຂົາທີ່ກະບົດ ແລະ ເສື່ອມຊາມ, ສິ່ງນີ້ຈະເປັນໄພທີ່ໂຫດຮ້າຍຕໍ່ສະຖານະ ແລະ ຊື່ສຽງຂອງພວກເຂົາ, ເປັນບັນຫາຫຼາຍກວ່າທີ່ມັນຈະຄຸ້ມຄ່າ. ສະນັ້ນ ພວກເຂົາຈຶ່ງຈະເກັບຄວາມອ່ອນແອ ແລະ ຄວາມກະບົດຂອງພວກເຂົາໄວ້ກັບຕົນເອງຢ່າງເຄັ່ງຄັດ. ແລ້ວຖ້າມື້ໜຶ່ງມາເຖິງ ເຊິ່ງເປັນເວລາທີ່ທຸກຄົນເຫັນດ້ານທີ່ອ່ອນແອ ແລະ ກະບົດຂອງພວກເຂົາ, ພວກເຂົາຕ້ອງສືບຕໍ່ສະແດງ; ພວກເຂົາຄິດວ່າຖ້າພວກເຂົາຍອມຮັບວ່າມີອຸປະນິໄສທີ່ເສື່ອມຊາມ, ເປັນຄົນທຳມະດາ, ເປັນຄົນທີ່ເລັກນ້ອຍ ແລະ ບໍ່ສຳຄັນ, ພວກເຂົາກໍ່ຈະສູນເສຍຕຳແໜ່ງຂອງພວກເຂົາໃນຫົວໃຈຂອງຜູ້ຄົນ ແລະ ຈະລົ້ມເຫຼວແທ້ໆ. ແລ້ວດ້ວຍເຫດນັ້ນ, ບໍ່ວ່າແມ່ນຫຍັງຈະເກີດຂຶ້ນ, ພວກເຂົາບໍ່ສາມາດເປີດໃຈກັບຜູ້ຄົນໄດ້ແທ້ໆ; ບໍ່ວ່າແມ່ນຫຍັງຈະເກີດຂຶ້ນ, ພວກເຂົາບໍ່ສາມາດມອບອຳນາດ ແລະ ສະຖານະຂອງພວກເຂົາໃຫ້ກັບຄົນອື່ນອີກ; ກົງກັນຂ້າມ, ພວກເຂົາພະຍາຍາມຢ່າງໜັກເທົ່າທີ່ເຮັດໄດ້ເພື່ອແຂ່ງຂັນ ແລະ ຈະບໍ່ຍອມຈຳນົນຈັກເທື່ອ. ບັນຫາໃດໜຶ່ງທີ່ຕ້ອງການການແກ້ໄຂ, ພວກເຂົາຕັ້ງໃຈເລີ່ມແຫ່ຂະບວນຕົນເອງ; ແລະ ທັນທີທີ່ຄວາມຈິງຖືກເປີດເຜີຍ, ເມື່ອຄົນອື່ນຄົ້ນພົບບັນຫາຂອງພວກເຂົາ, ພວກເຂົາກໍ່ຈະແລ່ນຫາທີ່ກຳບັງ. ເມື່ອພວກເຂົາພົບກັບບາງສິ່ງທີ່ພວກເຂົາເຂົ້າໃຈ, ເຈົ້າກໍ່ຈະຮູ້ກ່ຽວກັບມັນໃນໄວໆ: ພວກເຂົາບໍ່ພາດໂອກາດທີ່ຈະບອກຜູ້ຄົນກ່ຽວກັບຕົນເອງ, ເຮັດໃຫ້ຜູ້ຄົນຮັບຮູ້ວ່ານີ້ແມ່ນໜຶ່ງໃນຈຸດແຂງຂອງພວກເຂົາ” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີເກົ້າ: ພວກເຂົາປະຕິບັດໜ້າທີ່ຂອງພວກເຂົາພຽງແຕ່ເພື່ອເຮັດໃຫ້ຕົນເອງໂດດເດັ່ນ ແລະ ລ້ຽງບຳລຸງຜົນປະໂຫຍດ ແລະ ຄວາມທະເຍີທະຍານຂອງພວກເຂົາເອງ; ພວກເຂົາບໍ່ພິຈາລະນາຜົນປະໂຫຍດຂອງເຮືອນຂອງພຣະເຈົ້າ ແລະ ແມ່ນແຕ່ຂາຍຜົນປະໂຫຍດເຫຼົ່ານັ້ນອອກເພື່ອແລກເອົາສະຫງ່າລາສີສ່ວນຕົວ (ພາກທີສິບ)). “ຜູ້ຕໍ່ຕ້ານພຣະຄຣິດຕ້ອງການຄົນຝ່າຍວິນຍານ, ພວກເຂົາຕ້ອງການເປັນຄົນທີ່ໂດດເດັ່ນໃນບັນດາອ້າຍເອື້ອຍນ້ອງ, ເປັນຄົນທີ່ມີຄວາມຈິງ ແລະ ເຂົ້າໃຈຄວາມຈິງ ແລະ ສາມາດຊ່ວຍຄົນທີ່ອ່ອນແອ ແລະ ຜູ້ທີ່ມີວຸດທິພາວະຕໍ່າ. ແລ້ວແມ່ນຫຍັງຄືຈຸດປະສົງຂອງພວກເຂົາໃນການເຮັດບົດບາດນີ້? ກ່ອນອື່ນ, ພວກເຂົາເຊື່ອວ່າຕົນເອງຢູ່ເໜືອເນື້ອໜັງ, ຢູ່ເໜືອຄວາມກັງວົນທາງໂລກ, ປະຖິ້ມຄວາມອ່ອນແອໃນຄວາມເປັນມະນຸດທີ່ປົກກະຕິ ແລະ ເອົາຊະນະຄວາມຕ້ອງການທາງເນື້ອໜັງຂອງຄວາມເປັນມະນຸດທີ່ປົກກະຕິ; ພວກເຂົາເຊື່ອໃນຕົນເອງ ເຊິ່ງເປັນຄົນທີ່ສາມາດຮັບໜ້າທີ່ໆສຳຄັນໃນເຮືອນຂອງພຣະເຈົ້າ, ຜູ້ທີ່ສາມາດຄຳນຶງເຖິງຄວາມປະສົງຂອງພຣະເຈົ້າ, ຄົນທີ່ມີຄວາມຄິດທີ່ເຕັມໄປດ້ວຍພຣະທຳຂອງພຣະເຈົ້າ. ພວກເຂົາວາດຊົງຕົນເອງໃຫ້ເປັນຄົນທີ່ໄດ້ຜ່ານຂໍ້ກຳນົດຂອງພຣະເຈົ້າ ແລະ ເຮັດໃຫ້ພຣະເຈົ້າພໍໃຈແລ້ວ ແລະ ຜູ້ທີ່ສາມາດຄຳນຶງເຖິງຄວາມປະສົງຂອງພຣະເຈົ້າ ແລະ ສາມາດຮັບເອົາຈຸດໝາຍປາຍທາງທີ່ສວຍງາມທີ່ໄດ້ສັນຍາໄວ້ໂດຍປາກຂອງພຣະເຈົ້າເອງ. ແລ້ວດ້ວຍເຫດນັ້ນ ພວກເຂົາຈຶ່ງພໍໃຈໃນຕົນເອງຢູ່ເລື້ອຍໆ ແລະ ພວກເຂົາຄິດວ່າພວກເຂົາເອງແຕກຕ່າງຈາກຄົນອື່ນ. ນໍາໃຊ້ຄຳເວົ້າ ແລະ ວະລີທີ່ພວກເຂົາສາມາດຈົດຈຳ ແລະ ສາມາດເຂົ້າໃຈໃນຄວາມຄິດຂອງພວກເຂົາ, ພວກເຂົາຕັກເຕືອນ, ປະນາມ ແລະ ສ້າງຂໍ້ສະຫຼຸບກ່ຽວກັບຄົນອື່ນ; ສະນັ້ນ ພວກເຂົາຈຶ່ງມັກໃຊ້ການປະຕິບັດ ແລະ ຄຳເວົ້າທີ່ເກີດມາຈາກຈິນຕະນາການໃນແນວຄິດຂອງພວກເຂົາເອງເພື່ອສ້າງຂໍ້ສະຫຼຸບກ່ຽວກັບຄົນອື່ນ ແລະ ຝຶກຝົນພວກເຂົາ, ເຮັດໃຫ້ທຸກຄົນປະຕິບັດຕາມກົດລະບຽບ ແລະ ເຊື່ອຟັງພວກເຂົາ ເພື່ອປົກປ້ອງຕຳແໜ່ງຂອງພວກເຂົາໃນຄຣິດຕະຈັກ. ພວກເຂົາຄິດວ່າການເທດສອນຫຼັກຄຳສອນຝ່າຍວິນຍານຢ່າງຫຼວງຫຼາຍ, ການເວົ້າຄືນຄຳເວົ້າທີ່ມີຊື່ສຽງສອງສາມຄຳ, ການປະຕິບັດຕໍ່ໜ້າທຸກຄົນ, ການວາງຕົນເອງອອກໜ້າເມື່ອເຮັດວຽກ ແລະ ການທີ່ສາມາດຮັກສາຄວາມເປັນລະບົບລະບຽບເປັນປົກກະຕິຂອງຄຣິດຕະຈັກເຮັດໃຫ້ພວກເຂົາເຄັ່ງຄັດຝ່າຍວິນຍານ ແລະ ຮັກສາຕຳແໜ່ງຂອງພວກເຂົາໃນຄຣິດຕະຈັກ. ດ້ວຍເຫດນັ້ນ ໃນຂະນະທີ່ກຳລັງທຳທ່າມີຄວາມເຄັ່ງຄັດຝ່າຍວິນຍານ ແລະ ໂອ້ອວດກ່ຽວກັບຝ່າຍວິນຍານຂອງພວກເຂົາ, ພວກເຂົາຍັງໄດ້ທຳທ່າວ່າມີລິດອຳນາດທັງໝົດ ແລະ ມີຄວາມສາມາດໃນທຸກດ້ານ, ເປັນຄົນທີ່ສົມບູນ ແລະ ຄິດວ່າພວກເຂົາສາມາດເຮັດທຸກສິ່ງ ແລະ ເກັ່ງໃນທຸກຢ່າງ” (ພຣະທຳ, ເຫຼັ້ມທີ 4. ການເປີດໂປງຜູ້ຕໍ່ຕ້ານພຣະຄຣິດ. ລາຍການທີເກົ້າ: ພວກເຂົາປະຕິບັດໜ້າທີ່ຂອງພວກເຂົາພຽງແຕ່ເພື່ອເຮັດໃຫ້ຕົນເອງໂດດເດັ່ນ ແລະ ລ້ຽງບຳລຸງຜົນປະໂຫຍດ ແລະ ຄວາມທະເຍີທະຍານຂອງພວກເຂົາເອງ; ພວກເຂົາບໍ່ພິຈາລະນາຜົນປະໂຫຍດຂອງເຮືອນຂອງພຣະເຈົ້າ ແລະ ແມ່ນແຕ່ຂາຍຜົນປະໂຫຍດເຫຼົ່ານັ້ນອອກເພື່ອແລກເອົາສະຫງ່າລາສີສ່ວນຕົວ (ພາກທີສິບ)).

ພຣະທຳຂອງພຣະເຈົ້າໄດ້ສະແດງໃຫ້ຂ້ອຍເຫັນວ່າເປັນຫຍັງຂ້ອຍຈຶ່ງໜ້າຊື່ໃຈຄົດຢູ່ສະເໝີ ແລະ ສະແດງພຽງແຕ່ດ້ານທີ່ດີຂອງຂ້ອຍໃນການໂອ້ລົມ ໃນຂະນະທີ່ສືບຕໍ່ເຊື່ອງດ້ານທີ່ຂີ້ຮ້າຍ ແລະ ຊົ່ວຮ້າຍຂອງຂ້ອຍ ເພື່ອວ່າຈະບໍ່ມີຜູ້ໃດສາມາດເຫັນມັນໄດ້. ມັນແມ່ນເພື່ອປົກປ້ອງຕໍາແໜ່ງທີ່ຂ້ອຍມີຢູ່ໃນຫົວໃຈຂອງຜູ້ຄົນ, ເພື່ອຮັກສາພາບລັກທີ່ຜູ້ຄົນມີກ່ຽວກັບຂ້ອຍດັ່ງຜູ້ເຊື່ອເປັນເວລາດົນ. ຫຼັງຈາກນັ້ນ ພວກເຂົາຈະຄິດວ່າຂ້ອຍພິເສດ ເພາະມີຫຼາຍປີແຫ່ງຄວາມເຊື່ອ, ແຕກຕ່າງຈາກອ້າຍເອື້ອຍນ້ອງຄົນອື່ນ, ຂ້ອຍເຂົ້າໃຈຄວາມຈິງ ແລະ ມີວຸດທິພາວະ, ສະນັ້ນ ພວກເຂົາຈຶ່ງເຄົາລົບຂ້ອຍ, ຊື່ນຊົມຂ້ອຍ. ຂ້ອຍຮູ້ວ່າຂ້ອຍອວດດີ, ຊົ່ວຮ້າຍ ແລະ ຫຼອກລວງຫຼາຍ! ຂ້ອຍຄິດວ່າຂ້ອຍເປັນຜູ້ເຊື່ອເປັນເວລາດົນ ແລະ ເຂົ້າໃຈຄຳສັ່ງສອນບາງຢ່າງ, ສະນັ້ນ ຂ້ອຍຈຶ່ງວາງຕົນເອງໃສ່ທຳມາດ ແລະ ເລີ່ມທຳທ່າເປັນຄົນທີ່ເຄັ່ງຄັດຝ່າຍວິນຍານ. ຂ້ອຍຂາດຄວາມເປັນຈິງແຫ່ງຄວາມຈິງ ແລະ ບໍ່ໄດ້ໃສ່ໃຈກັບການຄົ້ນຫາ ແລະ ການສະແຫວງຫາຄວາມຈິງ. ຂ້ອຍພຽງແຕ່ໃຊ້ຄຳສັ່ງສອນ, ພຶດຕິກຳທີ່ດີ ແລະ ການເສຍສະລະບາງຢ່າງໂດຍຜິວເຜີນເພື່ອປົກປິດຄວາມເປັນຈິງທີ່ຂີ້ຮ້າຍທີ່ວ່າຂ້ອຍຂາດຄວາມເປັນຈິງແຫ່ງຄວາມຈິງ. ຂ້ອຍບໍ່ໄດ້ໄຕ່ຕອງ ແລະ ຮູ້ຈັກຕົນເອງ ເມື່ອຂ້ອຍຖືກລິຮານ ແລະ ຖືກຈັດການ, ຂ້ອຍບໍ່ໄດ້ໄຈ້ແຍກບັນຫາ ແລະ ຄວາມເສື່ອມຊາມຂອງຂ້ອຍ. ຂ້ອຍປິດບັງແຮງຈູງໃຈທີ່ຂີ້ຮ້າຍ ແລະ ອຸປະນິໄສທີ່ເສື່ອມຊາມຂອງຂ້ອຍ ເພື່ອວ່າຈະບໍ່ມີຜູ້ໃດຮູ້ກ່ຽວກັບພວກມັນ, ເພື່ອປົກປ້ອງຕໍາແໜ່ງ ແລະ ພາບລັກຂອງຂ້ອຍ. ການສະແດງທີ່ໜ້າຊື່ໃຈຄົດເຫຼົ່ານີ້ແຕກຕ່າງຈາກການສະແດງຂອງພວກຟາຣີຊາຍທີ່ຕໍ່ຕ້ານພຣະເຢຊູເຈົ້າແນວໃດ? ພຣະເຢຊູເຈົ້າໄດ້ຕຳນິພວກຟາຣີຊາຍ: “ຄວາມຈິບຫາຍຈົ່ງມີແກ່ພວກເຈົ້າ, ພວກທຳມະຈານ ແລະ ພວກຟາຣີຊາຍ ເຊິ່ງເປັນຄົນໜ້າຊື່ໃຈຄົດ! ຍ້ອນເຈົ້າເປັນຄືກັບຂຸມຝັງສົບທີ່ທາດ້ວຍປູນຂາວ, ເຊິ່ງປາກົດວ່າສວຍງາມແທ້ໆຢູ່ທາງພາຍນອກ, ແຕ່ພາຍໃນແມ່ນເຕັມໄປດ້ວຍກະດູກຂອງມະນຸດທີ່ຕາຍແລ້ວ ແລະ ເຕັມໄປດ້ວຍຄວາມບໍ່ສະອາດທັງປວງ. ເຖິງປານນັ້ນກໍດີ, ໂດຍທາງພາຍນອກແລ້ວເຈົ້າກໍ່ປາກົດວ່າຊອບທຳຢູ່ຕໍ່ມະນຸດເຊັ່ນກັນ, ແຕ່ພາຍໃນພວກເຈົ້າແມ່ນເຕັມໄປດ້ວຍຄວາມໜ້າຊື່ໃຈຄົດ ແລະ ຄວາມອະຍຸຕິທຳ” (ມັດທາຍ 23:27-28). “ພວກເຈົ້າ ເຊິ່ງເປັນຜູ້ນຳທາງທີ່ຕາບອດ, ເຊິ່ງດຶງແມງມີ່ ແລະ ກືນກິນໂຕອູດ” (ມັດທາຍ 23:24). ຂ້ອຍບໍ່ໄດ້ເຮັດແບບດຽວກັນແທ້ໆບໍ? ມັນເບິ່ງຄືກັບວ່າຂ້ອຍໂອ້ລົມກ່ຽວກັບປະສົບການຂອງຂ້ອຍ, ແຕ່ຂ້ອຍພຽງແຕ່ເວົ້າກ່ຽວກັບສິ່ງທີ່ທຸກຄົນສາມາດເຫັນ, ເປັນພຽງຄຳສັ່ງສອນທີ່ວ່າງເປົ່າ, ໃນຂະນະທີ່ກຳລັງເຊື່ອງ, ບໍ່ເຄີຍກ່າວເຖິງຄວາມຄິດທີ່ແທ້ຈິງຂອງຂ້ອຍ ແລະ ສິ່ງທີ່ເສື່ອມຊາມ ແລະ ຊົ່ວຮ້າຍເຫຼົ່ານັ້ນທີ່ຢູ່ພາຍໃນຕົວຂ້ອຍ. ໃນລັກສະນະນັ້ນ ຜູ້ຄົນຈະຄິດວ່າ ເຖິງແມ່ນຂ້ອຍມີຄວາມເສື່ອມຊາມ ແລະ ຄວາມກະບົດ, ຂ້ອຍກໍ່ຍັງດີກວ່າຄົນອື່ນໆຫຼາຍ. ຂ້ອຍກຳລັງໄລ່ແມງມີ່ ໃນຂະນະທີ່ກຳລັງກືນກິນໂຕອູດ. ຂ້ອຍເບິ່ງຄືຖ່ອມຕົວຈາກພາຍນອກ, ແຕ່ໃນພາຍໃນ ຂ້ອຍກຳລັງປົກປ້ອງຊື່ສຽງ ແລະ ສະຖານະຂອງຂ້ອຍເອງແທ້ໆ, ປົກປ້ອງພາບລັກທີ່ຄົນອື່ນມີກ່ຽວກັບຂ້ອຍ. ຂ້ອຍໜ້າຊື່ໃຈຄົດຫຼາຍ, ມີເລ່ຫຼ່ຽມ ແລະ ຫຼອກລວງຫຼາຍ. ຂ້ອຍໄດ້ຕົວະອ້າຍເອື້ອຍນ້ອງທຸກຄົນ. ຂ້ອຍບໍ່ໄດ້ເປັນຄົນດີ ແລະ ທ່ຽງກົງ ຫຼື ເວົ້າໃນຖານະຂອງຂ້ອຍດັ່ງສິ່ງຖືກສ້າງ ແລະ ຂ້ອຍບໍ່ໄດ້ກຳລັງຜະເຊີນໜ້າກັບພາລະກິດຂອງພຣະເຈົ້າຈາກທັດສະນະຂອງຄົນທີ່ຖືກຊາຕານເຮັດໃຫ້ເສື່ອມຊາມຢ່າງຮຸນແຮງ, ຍອມຮັບການຖືກພິພາກສາ, ການຖືກຂ້ຽນຕີ, ການຖືກລິຮານ ແລະ ການຖືກຈັດການຈາກພຣະເຈົ້າ ເພື່ອປະຖິ້ມຄວາມເສື່ອມຊາມຂອງຂ້ອຍ. ກົງກັນຂ້າມ, ຂ້ອຍກຳລັງໃຊ້ໜ້າທີ່ຂອງຂ້ອຍເພື່ອສະແດງອອກ, ເພື່ອສ້າງຕົນເອງຂຶ້ນ ແລະ ເພື່ອນໍາພາຄົນອື່ນຢ່າງຜິດໆ, ຍາດຊິງເອົາຄົນທີ່ຖືກເລືອກຂອງພຣະເຈົ້າຈາກພຣະອົງ. ນັ້ນບໍ່ແມ່ນເສັ້ນທາງແຫ່ງການຕໍ່ຕ້ານພຣະເຈົ້າ, ເສັ້ນທາງຂອງການເປັນຜູ້ຕໍ່ຕ້ານພຣະຄຣິດບໍ? ມັນເປັນເສັ້ນທາງທີ່ພຣະເຈົ້າໄດ້ປະນາມ. ແຕ່ສຳລັບຂ້ອຍ, ນອກຈາກເວລາຍາວນານທີ່ຂ້ອຍມີຄວາມເຊື່ອແລ້ວ ຂ້ອຍທຽບບໍ່ໄດ້ກັບຄົນອື່ນໃນເລື່ອງຂອງຄວາມສາມາດ ຫຼື ການສະແຫວງຫາຄວາມຈິງ. ຂ້ອຍບໍ່ມີຄວາມເປັນຈິງແຫ່ງຄວາມຈິງຫຼັງຈາກເວລານັ້ນເລີຍ ແລະ ຊີວິດ-ອຸປະນິໄສຂອງຂ້ອຍກໍ່ບໍ່ໄດ້ປ່ຽນແປງ. ຂ້ອຍເປັນພາບລັກຂອງຊາຕານທີ່ອວດດີ ແລະ ຖືວ່າຕົນເອງສຳຄັນຄືເກົ່າ ແລະ ຂ້ອຍບໍ່ໄດ້ມີຫຼັກການໃນໜ້າທີ່ຂອງຂ້ອຍ. ຂ້ອຍບໍ່ພຽງແຕ່ລົ້ມເຫຼວໃນການໃສ່ໃຈກັບຄວາມປະສົງຂອງພຣະເຈົ້າ ແລະ ຍົກຍ້ອງພຣະເຈົ້າ, ແຕ່ຂ້ອຍໄດ້ຂັດຂວາງວຽກງານຂ່າວປະເສີດຂອງພວກເຮົາ. ເມື່ອພິຈາລະນາຕະຫຼອດເວລາຫຼາຍປີທີ່ຂ້ອຍເປັນຜູ້ເຊື່ອ, ນັ້ນຄືສິ່ງທີ່ເປັນຕາອັບອາຍແທ້ໆ. ແຕ່ຂ້ອຍຄິດວ່ານັ້ນເປັນເງິນທຶນທີ່ຂ້ອຍສາມາດໃຊ້ເພື່ອຍົກຍ້ອງຕົນເອງ ແລະ ເຮັດໃຫ້ຜູ້ຄົນເຄົາລົບຂ້ອຍ. ຂ້ອຍຊ່າງບໍ່ມີເຫດຜົນຫຼາຍ, ໄຮ້ຢາງອາຍຫຼາຍ!

ຂ້ອຍອ່ານຂໍ້ຄວາມນີ້ໃນພຣະທຳຂອງພຣະເຈົ້າໃນໜຶ່ງໃນການເຝົ້າດ່ຽວຂອງຂ້ອຍ: “ຖ້າບຸກຄົນໜຶ່ງບໍ່ສະແຫວງຫາຄວາມຈິງ, ເຂົາຈະບໍ່ມີວັນເຂົ້າໃຈມັນ. ເຈົ້າສາມາດເວົ້າກ່ຽວກັບຕົວອັກສອນ ແລະ ຫຼັກຄຳສອນໄດ້ເປັນໝື່ນຄັ້ງ, ແຕ່ພວກມັນຍັງຈະເປັນພຽງຕົວອັກສອນ ແລະ ຫຼັກຄຳສອນ. ບາງຄົນກໍພຽງເວົ້າວ່າ ‘ພຣະຄຣິດແມ່ນຄວາມຈິງ, ຫົນທາງ ແລະ ຊີວິດ’. ເຖິງແມ່ນວ່າເຈົ້າເວົ້າພຣະທຳເຫຼົ່ານີ້ຊ້ຳໄປຊໍ້າມາເປັນໝື່ນຄັ້ງ, ມັນກໍຈະຍັງໄຮ້ປະໂຫຍດ; ເຈົ້າບໍ່ມີຄວາມເຂົ້າໃຈເຖິງຄວາມໝາຍຂອງພວກມັນ. ເປັນຫຍັງຈິ່ງເວົ້າວ່າພຣະຄຣິດແມ່ນຄວາມຈິງ, ຫົນທາງ ແລະ ຊີວິດ? ເຈົ້າສາມາດຖ່າຍທອດຄວາມຮູ້ທີ່ເຈົ້າໄດ້ຮັບກ່ຽວກັບເລື່ອງນີ້ຈາກປະສົບການໄດ້ບໍ? ເຈົ້າໄດ້ເຂົາສູ່ຄວາມເປັນຈິງຂອງຄວາມຈິງ, ຫົນທາງ ແລະ ຊີວິດບໍ? ພຣະເຈົ້າໄດ້ກ່າວພຣະທຳຂອງພຣະອົງ ເພື່ອໃຫ້ພວກເຈົ້າສາມາດປະສົບກັບພວກມັນ ແລະ ໄດ້ຮັບຄວາມຮູ້; ການກ່າວພຽງຕົວອັກສອນ ແລະ ຫຼັກຄຳສອນນັ້ນແມ່ນໄຮ້ປະໂຫຍດ. ເຈົ້າສາມາດຮູ້ຕົວເອງໄດ້ກໍຕໍ່ເມື່ອເຈົ້າໄດ້ເຂົ້າໃຈ ແລະ ເຂົ້າສູ່ພຣະທຳຂອງພຣະເຈົ້າ. ຖ້າເຈົ້າບໍ່ເຂົ້າໃຈພຣະທຳຂອງພຣະເຈົ້າ, ແລ້ວເຈົ້າກໍຈະບໍ່ສາມາດຮູ້ຈັກຕົວເອງໄດ້. ເຈົ້າສາມາດແຍກແຍະໄດ້ກໍຕໍ່ເມື່ອເຈົ້າມີຄວາມຈິງ; ຖ້າປາສະຈາກຄວາມຈິງແລ້ວ ເຈົ້າແມ່ນບໍ່ສາມາດແຍກແຍະໄດ້. ເຈົ້າສາມາດເຂົ້າໃຈເລື່ອງລາວໄດ້ຢ່າງເຕັມທີ່ກໍຕໍ່ເມື່ອເຈົ້າມີຄວາມຈິງ; ຖ້າປາສະຈາກຄວາາຈິງແລ້ວ ເຈົ້າກໍຈະບໍ່ສາມາດເຂົ້າໃຈເລື່ອງໃດເລື່ອງໜຶ່ງໄດ້. ເຈົ້າສາມາດຮູ້ຕົວເອງໄດ້ກໍຕໍ່ເມື່ອເຈົ້າມີຄວາມຈິງ; ຖ້າປາສະຈາກຄວາມຈິງແລ້ວ ເຈົ້າກໍຈະບໍ່ສາມາດຮູ້ຈັກຕົວເອງໄດ້. ອຸປະນິໄສຂອງເຈົ້າສາມາດປ່ຽນແປງໄດ້ກໍຕໍ່ເມື່ອເຈົ້າມີຄວາມຈິງ; ຖ້າປາສະຈາກຄວາມຈິງແລ້ວ ອຸປະນິໄສຂອງເຈົ້າກໍບໍ່ສາມາດປ່ຽນແປງໄດ້. ພາຍຫຼັງທີ່ເຈົ້າມີຄວາມຈິງເທົ່ານັ້ນ ເຈົ້າຈຶ່ງສາມາດຮັບໃຊ້ຕາມຄວາມປະສົງຂອງພຣະເຈົ້າໄດ້; ປາສະຈາກຄວາມຈິງແລ້ວ ເຈົ້າບໍ່ສາມາດຮັບໃຊ້ຢ່າງສອດຄ່ອງກັບຄວາມປະສົງຂອງພຣະເຈົ້າໄດ້. ພາຍຫຼັງທີ່ເຈົ້າມີຄວາມຈິງເທົ່ານັ້ນ ເຈົ້າຈຶ່ງສາມາດນະມັດສະການພຣະເຈົ້າໄດ້; ປາສະຈາກຄວາມຈິງແລ້ວ ການນະມັດສະການຂອງເຈົ້າກໍຈະບໍ່ມີຫຍັງຫຼາຍໄປກວ່າການເຮັດພິທີກຳທາງສາສະໜາ. ຖ້າບໍ່ມີຄວາມຈິງ, ບໍ່ມີຫຍັງທີ່ເຈົ້າເຮັດຈະເປັນຈິງ; ຖ້າມີຄວາມຈິງ, ທຸກສິ່ງທີ່ເຈົ້າເຮັດກໍ່ເປັນຈິງ. ສິ່ງທັງໝົດເຫຼົ່ານີ້ຂຶ້ນຢູ່ກັບການໄດ້ຮັບຄວາມຈິງຈາກພຣະທຳຂອງພຣະເຈົ້າ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີຮູ້ຈັກທໍາມະຊາດຂອງມະນຸດ). ການອ່ານສິ່ງນີ້ໄດ້ຊ່ວຍໃຫ້ຂ້ອຍເຂົ້າໃຈຢ່າງຊັດເຈນຍິ່ງຂຶ້ນວ່າເປັນຫຍັງຂ້ອຍຈຶ່ງເດີນຕາມເສັ້ນທາງທີ່ບໍ່ຖືກຕ້ອງໃນການຕໍ່ຕ້ານພຣະເຈົ້າຄືກັບຟາຣີຊາຍ. ມັນເປັນເພາະຂ້ອຍບໍ່ໄດ້ສະແຫວງຫາຄວາມຈິງ ຫຼື ນໍາມັນເຂົ້າສູ່ການປະຕິບັດຕະຫຼອດຫຼາຍປີທີ່ຜ່ານມາ ແລະ ເມື່ອກຳລັງອ່ານພຣະທຳຂອງພຣະເຈົ້າ ຂ້ອຍກໍ່ສົນໃຈແຕ່ຄວາມໝາຍຕາມຕົວອັກສອນ. ຂ້ອຍບໍ່ໄດ້ເຂົ້າໃຈ ຫຼື ປະຕິບັດພຣະທຳຂອງພຣະອົງ ແລະ ຂ້ອຍບໍ່ໄດ້ມີຄວາມເຂົ້າໃຈທີ່ເປັນຈິງໃດເລີຍກ່ຽວກັບຄວາມຈິງ. ສະນັ້ນ ໂດຍທຳມະຊາດແລ້ວ ຂ້ອຍຈຶ່ງສາມາດອະທິບາຍຄຳສັ່ງສອນຕາມຕົວອັກສອນເທົ່ານັ້ນ. ໃນຄວາມເຊື່ອຂອງຂ້ອຍ, ຂ້ອຍບໍ່ໄດ້ຮັກຄວາມຈິງ ຫຼື ຫິວກະຫາຍພຣະທຳຂອງພຣະເຈົ້າ ແລະ ຂ້ອຍເກືອບຈະບໍ່ເຄີຍເຮັດໃຫ້ຕົນເອງສະຫງົບລົງຕໍ່ໜ້າພຣະເຈົ້າເພື່ອໄຕ່ຕອງພຣະທຳຂອງພຣະອົງ, ເຊັ່ນ: ຂໍ້ຄວາມໜຶ່ງເປີດເຜີຍຄວາມຈິງໃນລັກສະນະໃດ, ຂ້ອຍເຂົ້າໃຈ, ປະຕິບັດ ແລະ ຢັ່ງເຖິງໄດ້ຫຼາຍສໍ່າໃດ, ຄວາມປະສົງຂອງພຣະເຈົ້າແມ່ນຫຍັງ ຫຼື ພຣະທຳຂອງພຣະອົງໄດ້ບັນລຸຫຼາຍສ່ຳໃດໃນຕົວຂ້ອຍ. ເມື່ອບາງສິ່ງເກີດຂຶ້ນ, ຂ້ອຍບໍ່ໄດ້ພະຍາຍາມຄິດກ່ຽວກັບສະພາວະຂອງຂ້ອຍເອງໃນແສງສະຫວ່າງຈາກພຣະທຳຂອງພຣະເຈົ້າ, ໄຕ່ຕອງກ່ຽວກັບບັນຫາສ່ວນຕົວຂອງຂ້ອຍເອງ ແລະ ກວດສອບວ່າຂ້ອຍກຳລັງເປີດເຜີຍຄວາມເສື່ອມຊາມປະເພດໃດ ແລະ ຂ້ອຍມີແນວຄິດທີ່ຜິດໆແບບໃດ. ຂ້ອຍພຽງແຕ່ເຮັດໃຫ້ຕົນເອງຫຍຸ້ງຢູ່ສະເໝີ, ເປັນຄືກັບໂປໂລ ໂດຍຄິດກ່ຽວກັບການທົນທຸກເພື່ອວຽກງານຂອງຂ້ອຍ ແລະ ຕອບສະໜອງຄວາມທະເຍີທະຍານຂອງຂ້ອຍເອງ. ພຣະເຈົ້າທີ່ບັງເກີດເປັນມະນຸດແຫ່ງຍຸກສຸດທ້າຍໄດ້ກ່າວຄວາມຈິງຫຼາຍຢ່າງ ແລະ ພຣະອົງໄດ້ໂອ້ລົມເປັນລາຍລະອຽດຢ່າງຫຼວງຫຼາຍກ່ຽວກັບທຸກລັກສະນະຂອງຄວາມຈິງ. ນັ້ນກໍ່ເພື່ອວ່າພວກເຮົາຈະສາມາດເຂົ້າໃຈຄວາມຈິງ, ເຂົ້າໃຈຄວາມຈິງກ່ຽວກັບຄວາມເສື່ອມຊາມຂອງພວກເຮົາທີ່ເຮັດໂດຍຊາຕານ ແລະ ກັບໃຈ ແລະ ປ່ຽນແປງ. ແຕ່ຂ້ອຍຖືເບົາກັບພຣະທຳຂອງພຣະເຈົ້າແທ້ໆ. ຂ້ອຍບໍ່ໄດ້ໄຕ່ຕອງ ຫຼື ສະແຫວງຫາພຣະທຳເຫຼົ່ານັ້ນ ແລະ ຂ້ອຍບໍ່ໄດ້ຄິດທີ່ຈະປະຕິບັດ ຫຼື ເຂົ້າໃຈພຣະທຳເຫຼົ່ານັ້ນ. ສິ່ງນີ້ບໍ່ໄດ້ຂັດກັບຄວາມປະສົງຂອງພຣະເຈົ້າໃນການຊ່ວຍມະນຸດຊາດໃຫ້ລອດພົ້ນຢ່າງສິ້ນເຊີງບໍ? ສິ່ງນີ້ບໍ່ໄດ້ເປັນສິ່ງດຽວກັນກັບເສັ້ນທາງທີ່ພວກຟາຣີຊາຍ ແລະ ສິດຍາພິບານໃນສາສະໜາໄດ້ດຳເນີນຕາມທັງສິ້ນບໍ? ພວກຟາຣີຊາຍພຽງແຕ່ສົນໃຈກ່ຽວກັບການເທດສະໜາ, ການທົນທຸກໃນວຽກງານຂອງພວກເຂົາ ແລະ ປົກປ້ອງຕໍາແໜ່ງຂອງພວກເຂົາ. ພວກເຂົາບໍ່ເຄີຍປະຕິບັດພຣະທຳຂອງພຣະເຈົ້າ ແລະ ພວກເຂົາບໍ່ສາມາດແບ່ງປັນປະສົບການ ແລະ ຄວາມເຂົ້າໃຈຂອງພວກເຂົາເອງກ່ຽວກັບພຣະທຳຂອງພຣະເຈົ້າ. ພວກເຂົາບໍ່ສາມາດນໍາພາຜູ້ຄົນເຂົ້າສູ່ຄວາມເປັນຈິງແຫ່ງຄວາມຈິງ, ແຕ່ສາມາດນໍາຜູ້ຄົນຢ່າງຜິດໆໂດຍຂໍ້ພຣະຄຳ, ຄວາມຮູ້ ແລະ ຄຳສັ່ງສອນຕາມຕົວອັກສອນເທົ່ານັ້ນ. ສິ່ງນັ້ນເຮັດໃຫ້ພວກເຂົາເປັນຄົນທີ່ຕໍ່ຕ້ານພຣະເຈົ້າ. ຂ້ອຍບໍ່ໄດ້ພະຍາຍາມປະຕິບັດຄວາມຈິງໃນຄວາມເຊື່ອຂອງຂ້ອຍເຊັ່ນກັນ, ແຕ່ພຽງແຕ່ປະຕິບັດຕາມກົດລະບຽບບາງຢ່າງ. ຂ້ອຍບໍ່ໄດ້ເຮັດສິ່ງທີ່ຊົ່ວຮ້າຍຫຼາຍ ຫຼື ສິ່ງທີ່ຜິດຫຼາຍ, ຂ້ອຍປາກົດຄືກັບວ່າປະພຶດໄດ້ດີ ແລະ ແບ່ງປັນສິ່ງທີ່ເບິ່ງຄືຖືກຕ້ອງໃນການເຕົ້າໂຮມ, ສະນັ້ນ ຂ້ອຍຈຶ່ງຄິດວ່າຂ້ອຍກຳລັງເຮັດໄດ້ດີໃນຄວາມເຊື່ອຂອງຂ້ອຍ. ແຕ່ຂ້ອຍກໍ່ສຳນຶກວ່າ ຂ້ອຍບໍ່ໄດ້ເປັນພຽງຄົນໜ້າຊື່ໃຈຄົດບໍ? ນັ້ນເປັນຄວາມເຊື່ອທີ່ແທ້ຈິງໃນພຣະເຈົ້າໄດ້ແນວໃດ? ຖ້າຂ້ອຍສືບຕໍ່ກັບຄວາມເຊື່ອປະເພດນັ້ນ, ໂດຍບໍ່ມີຄວາມເປັນຈິງແຫ່ງຄວາມຈິງ, ໂດຍບໍ່ມີການປ່ຽນແປງໃດເລີຍໃນອຸປະນິໄສທີ່ເສື່ອມຊາມຂອງຂ້ອຍ, ຂ້ອຍຈະບໍ່ຈົບລົງດ້ວຍການຖືກກຳຈັດບໍ? ຂ້ອຍເຕັມໄປດ້ວຍຄວາມເສຍໃຈ ແລະ ຂ້ອຍອະທິຖານຫາພຣະເຈົ້າ “ຂ້ານ້ອຍບໍ່ຕ້ອງການເປັນຄົນໜ້າຊື່ໃຈຄົດອີກຕໍ່ໄປ. ຂ້ານ້ອຍຕ້ອງການສະແຫວງຫາຄວາມຈິງ, ຍອມຮັບ ແລະ ຍອມອ່ອນນ້ອມຕໍ່ການພິພາກສາ ແລະ ການຂ້ຽນຕີຂອງພຣະອົງ ແລະ ປ່ຽນແປງຕົນເອງ”.

ຫຼັງຈາກນັ້ນ, ຂ້ອຍໄດ້ອ່ານຂໍ້ຄວາມນີ້ໃນພຣະທຳຂອງພຣະເຈົ້າໃນການເຝົ້າດ່ຽວຂອງຂ້ອຍ: “ບາງຄົນຄິດຢູ່ສະເໝີວ່າ ເມື່ອຜູ້ຄົນມີສະຖານະ, ພວກເຂົາຄວນປະພຶດຄືກັບເຈົ້າໜ້າທີ່ໃຫ້ຫຼາຍຂຶ້ນ, ເພື່ອວ່າຄົນອື່ນຈະຈິງຈັງກັບພວກເຂົາ ແລະ ເຄົາລົບພວກເຂົາເທົ່ານັ້ນ ຖ້າພວກເຂົາເວົ້າໃນລັກສະນະໃດໜຶ່ງ. ຖ້າເຈົ້າສາມາດຮູ້ວ່າວິທີການຄິດແບບນີ້ຜິດ, ແລ້ວເຈົ້າກໍ່ຄວນອະທິຖານຫາພຣະເຈົ້າ ແລະ ຫັນຫຼັງຂອງເຈົ້າໃສ່ສິ່ງຕ່າງໆທີ່ເປັນເນື້ອໜັງ. ຢ່າຍ່າງໃນເສັ້ນທາງນັ້ນ. ເມື່ອເຈົ້າມີຄວາມຄິດແບບນີ້, ເຈົ້າຕ້ອງອອກຈາກສະພາວະນັ້ນ ແລະ ຢ່າປ່ອຍໃຫ້ຕົນເອງຕິດຢູ່ໃນນັ້ນ. ຫຼັງຈາກທີ່ເຈົ້າຕິດຢູ່ໃນນັ້ນ ແລະ ຄວາມຄິດ ແລະ ມຸມມອງເຫຼົ່ານັ້ນໄດ້ກໍ່ຕົວຂຶ້ນພາຍໃນເຈົ້າ, ເຈົ້າຈະປົກປິດຕົນເອງ, ເຈົ້າຈະຫຸ້ມຫໍ່ຕົນເອງ, ເຮັດແບບນັ້ນຢ່າງແໜ້ນໜ້າຫຼາຍທີ່ສຸດເພື່ອວ່າຈະບໍ່ມີຜູ້ໃດສາມາດເບິ່ງເຫັນໃນຕົວເຈົ້າ ຫຼື ຮູ້ສຶກເຖິງຫົວໃຈ ແລະ ຄວາມຄິດຂອງເຈົ້າ. ເຈົ້າຈະເວົ້າກັບຄົນອື່ນຄືກັບວ່າເຈົ້າເວົ້າອອກມາຈາກຂ້າງຫຼັງໜ້າກາກ. ພວກເຂົາຈະບໍ່ສາມາດເບິ່ງເຫັນຫົວໃຈຂອງເຈົ້າ. ເຈົ້າຄວນຮຽນຮູ້ທີ່ຈະປ່ອຍໃຫ້ຄົນອື່ນເຫັນສິ່ງທີ່ຢູ່ໃນຫົວໃຈຂອງເຈົ້າ, ເຊື່ອໝັ້ນໃນຜູ້ຄົນ ແລະ ໃກ້ຊິດກັບພວກເຂົາຫຼາຍຂຶ້ນ. ເຈົ້າຄວນຫັນຈາກຄວາມສຸກທາງຮ່າງກາຍ ແລະ ບໍ່ມີຜິດກ່ຽວກັບສິ່ງນີ້ຢ່າງແນ່ນອນ; ມັນກໍ່ເປັນເສັ້ນທາງທີ່ປະສົບຜົນສຳເລັດໄດ້ເຊັ່ນກັນ. ບໍ່ວ່າແມ່ນຫຍັງຈະເກີດຂຶ້ນກັບເຈົ້າ, ກ່ອນອື່ນ ເຈົ້າຕ້ອງໄຕ່ຕອງກ່ຽວກັບບັນຫາໃນຄວາມຄິດຂອງເຈົ້າເອງ. ຖ້າແນວໂນ້ມຂອງເຈົ້າຍັງເປັນການສະແດງ ຫຼື ທຳທ່າບາງຢ່າງ, ແລ້ວເຈົ້າກໍ່ຄວນອະທິຖານຫາພຣະເຈົ້າໃຫ້ໄວເທົ່າທີ່ເຈົ້າຈະສາມາດເຮັດໄດ້: ‘ໂອ ພຣະເຈົ້າ! ຂ້ານ້ອຍຢາກປົກປິດຕົນເອງອີກແລ້ວ ແລະ ກຳລັງຈະສ້າງກົນອຸບາຍ ແລະ ກະທໍາການຫຼອກລວງອີກຄັ້ງ. ຂ້ານ້ອຍຊ່າງເປັນມານຮ້າຍແທ້ໆ! ຂ້ານ້ອຍເຮັດໃຫ້ພຣະອົງລັງກຽດຂ້ານ້ອຍຫຼາຍ! ໃນປັດຈຸບັນ ຂ້ານ້ອຍກໍຂີ້ດຽດຕົນເອງ. ໄດ້ໂຜດລົງວິໄນຂ້ານ້ອຍ, ສັ່ງສອນຂ້ານ້ອຍ ແລະ ລົງໂທດຂ້ານ້ອຍດ້ວຍເທີດ’. ເຈົ້າຕ້ອງອະທິຖານ ແລະ ນໍາທັດສະນະຄະຕິຂອງເຈົ້າອອກມາສູ່ແສງສະຫວ່າງ. ສິ່ງນີ້ກ່ຽວກັບວິທີການທີ່ເຈົ້າປະຕິບັດ. ແມ່ນຫຍັງຄືລັກສະນະຂອງມະນຸດທີ່ການປະຕິບັດນີ້ເນັ້ນໃສ່? ມັນເນັ້ນໃສ່ຄວາມຄິດ ແລະ ແນວຄິດ ແລະ ເຈດຕະນາທີ່ຜູ້ຄົນໄດ້ເປີດເຜີຍກ່ຽວກັບບັນຫາ ພ້ອມທັງເສັ້ນທາງທີ່ພວກເຂົາຍ່າງ ແລະ ທິດທາງທີ່ພວກເຂົາດຳເນີນການ. ນັ້ນໝາຍຄວາມວ່າ ເມື່ອເຈົ້າມີຄວາມຄິດທີ່ຈະທຳທ່າ, ໃຫ້ເພິ່ງພາພຣະເຈົ້າເພື່ອເປີດໂປງພວກມັນ ແລະ ໄຈ້ແຍກພວກມັນ ແລະ ຄວບຄຸມພວກມັນ. ເມື່ອເຈົ້າໄຈ້ແຍກພວກມັນ ແລະ ຄວບຄຸມພວກມັນໃນລັກສະນະນີ້, ມັນກໍ່ຈະສິ້ນສຸດບັນຫາໃດໜຶ່ງໃນສິ່ງທີ່ເຈົ້າເຮັດ, ເພາະອຸປະນິໄສທີ່ເສື່ອມຊາມຂອງເຈົ້າຈະຫົດຖອຍ ແລະ ຈະບໍ່ສາມາດສັງເກດເຫັນໄດ້ອີກຕໍ່ໄປ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ວິທີການແກ້ໄຂການລໍ້ລວງ ແລະ ພັນທະນາການຂອງສະຖານະ). ພຣະທຳຂອງພຣະເຈົ້າຊີ້ໃຫ້ຂ້ອຍເຫັນເຖິງເສັ້ນທາງແຫ່ງການປະຕິບັດ. ເພື່ອແກ້ໄຂຄວາມໜ້າຊື່ໃຈຄົດຂອງຂ້ອຍ ແລະ ອຸປະນິໄສແບບຊາຕານທີ່ຫຼອກລວງ ແລະ ຊົ່ວຮ້າຍຂອງຂ້ອຍ, ຂ້ອຍຈຳເປັນຕ້ອງປະຕິບັດຄວາມຈິງ ແລະ ເປັນຄົນທີ່ຊື່ສັດ, ຮຽນຮູ້ທີ່ຈະເປີດໃຈໃຫ້ກັບພຣະເຈົ້າ ແລະ ແບ່ງປັນການໂອ້ລົມທີ່ຈິງໃຈກັບຄົນອື່ນ ແລະ ເມື່ອຜະເຊີນໜ້າກັບບັນຫາກໍ່ແບ່ງປັນທັດສະນະ ແລະ ຄວາມຄິດທີ່ແທ້ຈິງຂອງຂ້ອຍ. ເມື່ອຂ້ອຍຕ້ອງການເປັນຄົນທີ່ບໍ່ຈິງໃຈອີກຄັ້ງ, ຂ້ອຍຈຳເປັນຕ້ອງອະທິຖານຫາພຣະເຈົ້າ, ປະຖິ້ມຕົນເອງ ແລະ ເຮັດສິ່ງທີ່ກົງກັນຂ້າມ. ຂ້ອຍຕ້ອງເປີດໃຈ, ເປີດເຜີຍ ແລະ ໄຈ້ແຍກຄວາມເສື່ອມຊາມຂອງຂ້ອຍ ແລະ ບໍ່ປ່ອຍໃຫ້ອຸປະນິໄສແບບຊາຕານຂອງຂ້ອຍເອົາຊະນະ. ຂ້ອຍຈື່ພຣະທຳຂອງພຣະເຈົ້າ: “ຖ້າເຈົ້າມີຄວາມໝັ້ນໃຈຫຼາຍຈົນເຈົ້າບໍ່ສະໝັກໃຈທີ່ຈະແລກປ່ຽນ ແລະ ຖ້າເຈົ້າບໍ່ເຕັມໃຈທີ່ຈະເປີດເຜີຍຄວາມໃນໃຈຂອງເຈົ້າ ເຊິ່ງນັ້ນກໍຄືຄວາມທຸກໃຈ ຂອງເຈົ້າຕໍ່ໜ້າຄົນອື່ນ ເພື່ອການສະແຫວງຫາຫົນທາງແຫ່ງຄວາມສະຫວ່າງ, ເຮົາຂໍເວົ້າວ່າ ເຈົ້າແມ່ນຄົນທີ່ຈະບໍ່ໄດ້ຮັບ ການໄຖ່ບາບຢ່າງງ່າຍດາຍ ແລະ ເປັນຜູ້ທີ່ຈະບໍ່ພົ້ນອອກຈາກ ຄວາມມືດຢ່າງງ່າຍດາຍ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະໂອວາດສາມຂໍ້). ຫຼັງຈາກນັ້ນ, ຂ້ອຍກໍ່ຮູ້ສຶກວ່າການເປັນຄົນທີ່ຊື່ສັດນັ້ນສຳຄັນສໍ່າໃດ. ຕະຫຼອດຫຼາຍປີທີ່ຂ້ອຍເຊື່ອ, ຂ້ອຍບໍ່ໄດ້ປະຕິບັດ ຫຼື ເຂົ້າໃຈສິ່ງນັ້ນ ເຊິ່ງມັນເປັນຄວາມຈິງໂດຍພື້ນຖານ. ມັນຊ່າງເປັນຕາສັງເວດ! ສະນັ້ນ ຂ້ອຍຈຶ່ງອະທິຖານຫາພຣະເຈົ້າ, ເຕັມໃຈທີ່ຈະກັບໃຈ, ປະຕິບັດຄວາມຈິງ ແລະ ເປັນຄົນທີ່ຊື່ສັດ.

ນັບຕັ້ງແຕ່ນັ້ນເປັນຕົ້ນມາ, ເມື່ອໃດກໍ່ຕາມທີ່ຂ້ອຍໄດ້ຍິນຄົນເວົ້າວ່າຂ້ອຍເຂົ້າໃຈຄວາມຈິງ ແລະ ມີວຸດທິພາວະ, ຂ້ອຍກໍ່ຮູ້ສຶກບໍ່ສະບາຍໃຈ ແລະ ລະອາຍໃຈແທ້ໆ. ຂ້ອຍບໍ່ໄດ້ມີຄວາມສຸກກັບສິ່ງນັ້ນຄືກັບທີ່ຂ້ອຍເຄີຍເປັນໃນເມື່ອກ່ອນ. ມີຄັ້ງໜຶ່ງທີ່ຂ້ອຍພົບກັບເອື້ອຍຄົນໜຶ່ງທີ່ໄດ້ຍິນວ່າຂ້ອຍເປັນຜູ້ເຊື່ອເປັນເວລາດົນນານ ແລະ ສາມາດທົນທຸກສຳລັບໜ້າທີ່ຂອງຂ້ອຍ ແລະ ລາວກໍ່ຊື່ນຊົມຂ້ອຍແທ້ໆ. ລາວເວົ້າຕໍ່ໜ້າຂ້ອຍວ່າ “ນ້ອງສາວ, ຂ້ອຍຮູ້ວ່າເຈົ້າມີຄວາມເຊື່ອເປັນເວລາດົນນານ, ເຈົ້າໄດ້ຍິນຄຳເທດສະໜາຫຼາຍຄັ້ງ ແລະ ເຂົ້າໃຈຄວາມຈິງຫຼາຍຢ່າງ. ຂ້ອຍຊື່ນຊົມເຈົ້າແທ້ໆ”. ການໄດ້ຍິນລາວເວົ້າແບບນີ້ເຮັດໃຫ້ຂ້ອຍຢ້ານ ແລະ ຂ້ອຍຮູ້ສຶກວ່າຂ້ອຍຂົນລຸກ. ຂ້ອຍອະທິບາຍຄວາມຈິງຂອງເລື່ອງນັ້ນໃນທັນທີ ໂດຍເວົ້າວ່າ “ເອື້ອຍເອີຍ, ນັ້ນບໍ່ເປັນຈິງແທ້ໆ. ຢ່າເບິ່ງທີ່ລັກສະນະພາຍນອກ. ຂ້ອຍເຊື່ອໃນພຣະເຈົ້າເປັນເວລາດົນນານ, ແຕ່ຂ້ອຍກຳລັງຂາດຄວາມສາມາດ ແລະ ຂ້ອຍບໍ່ຮັກ ຫຼື ສະແຫວງຫາຄວາມຈິງ. ຂ້ອຍພຽງເສຍສະລະບາງຢ່າງໃນທາງຜິວເຜີນຕະຫຼອດເວລາຫຼາຍປີທີ່ຂ້ອຍເຊື່ອ. ຂ້ອຍໄດ້ເຮັດບາງສິ່ງທີ່ດີ ແລະ ສາມາດຈ່າຍລາຄາ, ແຕ່ຂ້ອຍບໍ່ໄດ້ມີຫຼັກການໃນໜ້າທີ່ຂອງຂ້ອຍ ແລະ ຂ້ອຍບໍ່ໄດ້ປ່ຽນແປງຊີວີດ-ອຸປະນິໄສຂອງຂ້ອຍຫຼາຍ. ຂ້ອຍບໍ່ສາມາດຮັບເອົາໜ້າທີ່ໆພຣະເຈົ້າໄດ້ຝາກຝັງໃຫ້ກັບຂ້ອຍ. ຂ້ອຍບໍ່ໄດ້ພິຈາລະນາເຖິງຄວາມປະສົງຂອງພຣະເຈົ້າ ຫຼື ຍົກຍ້ອງພຣະອົງ, ກົງກັນຂ້າມ ຂ້ອຍຕໍ່ຕ້ານພຣະເຈົ້າ ແລະ ນໍາຄວາມອັບອາຍມາສູ່ພຣະອົງ”. ຂ້ອຍໄດ້ແບ່ງປັນການໂອ້ລົມນີ້ກັບລາວໃນເວລາຕໍ່ມາ: “ທັດສະນະຂອງເຈົ້າບໍ່ສອດຄ່ອງກັບຄວາມຈິງ. ຢ່າພຽງແຕ່ຍົກຍໍຜູ້ຄົນຢ່າງຫຼັບຫູຫຼັບຕາ, ແຕ່ໃຫ້ພິຈາລະນາເບິ່ງຜູ້ຄົນ ແລະ ສິ່ງຕ່າງໆໂດຍອີງໃສ່ຄວາມຈິງໃນພຣະທຳຂອງພຣະເຈົ້າ. ພຣະເຈົ້າພິຈາລະນາເບິ່ງຜູ້ຄົນແນວໃດ? ພຣະອົງບໍ່ສົນໃຈວ່າພວກເຂົາໄດ້ເຊື່ອເປັນເວລາເທົ່າໃດປີ, ພວກເຂົາໄດ້ທົນທຸກ ແລະ ປູທາງຫຼາຍສໍ່າໃດ ຫຼື ພວກເຂົາສາມາດເທດສະໜາຫຼາຍສໍ່າໃດ. ພຣະອົງສົນໃຈວ່າພວກເຂົາສະແຫວງຫາຄວາມຈິງ ຫຼື ບໍ່, ອຸປະນິໄສຂອງພວກເຂົາມີການປ່ຽນແປງ ຫຼື ບໍ່, ພວກເຂົາສາມາດເປັນພະຍານໃນໜ້າທີ່ຂອງພວກເຂົາ ຫຼື ບໍ່. ບາງຄົນທີ່ເປັນຜູ້ເຊື່ອໃໝ່ສາມາດສະແຫວງຫາຄວາມຈິງ ແລະ ພວກເຂົາສາມາດໃສ່ໃຈກັບການປະຕິບັດ ແລະ ທາງເຂົ້າຂອງພວກເຂົາ. ພວກເຂົາກ້າວໜ້າຢ່າງໄວວາ. ພວກເຂົາດີກວ່າຂ້ອຍຫຼາຍ. ເຈົ້າຄວນຊື່ນຊົມພວກເຂົາຍ້ອນຄວາມຈິງໃຈ ແລະ ຄວາມພະຍາຍາມຂອງພວກເຂົາໃນການສະແຫວງຫາຄວາມຈິງ, ບໍ່ແມ່ນຊື່ນຊົມຂ້ອຍທີ່ເປັນຜູ້ເຊື່ອເປັນເວລາດົນນານ ຫຼື ທີ່ໄດ້ທົນທຸກ. ເວລາຂອງຄົນໜຶ່ງໃນຄວາມເຊື່ອແມ່ນຖືກກຳນົດໂດຍພຣະເຈົ້າ. ບໍ່ມີຫຍັງໃຫ້ຊື່ນຊົມກ່ຽວກັບສິ່ງນັ້ນ. ຖ້າຜູ້ເຊື່ອເປັນເວລາດົນນານບໍ່ໄດ້ສະແຫວງຫາຄວາມຈິງ ແລະ ຊີວິດ-ອຸປະນິໄສຂອງພວກເຂົາບໍ່ມີການປ່ຽນແປງ, ແຕ່ພວກເຂົາພຽງແຕ່ເຮັດບາງສິ່ງທີ່ດີໃນທາງຜິວເຜີນ, ພວກເຂົາກໍ່ຍັງເປັນຟາຣີຊາຍທີ່ນໍາພາຜູ້ອື່ນຢ່າງຜິດໆ. ນັ້ນຄືເຫດຜົນທີ່ການສະແຫວງຫາຄວາມຈິງ ແລະ ການປ່ຽນແປງດ້ານອຸປະນິໄສເປັນສິ່ງທີ່ສຳຄັນທີ່ສຸດ”. ຂ້ອຍຮູ້ສຶກສະບາຍໃຈຫຼາຍຫຼັງຈາກທີ່ໄດ້ແບ່ງປັນການໂອ້ລົມນັ້ນ. ຂ້ອຍຢຸດເວົ້່າກ່ຽວກັບຄຳສັ່ງສອນ ແລະ ໂອ້ອວດໃນການເຕົ້າໂຮມຫຼັງຈາກນັ້ນ, ແຕ່ພຽງແຕ່ແບ່ງປັນຄວາມເຂົ້າໃຈຂອງຂ້ອຍກ່ຽວກັບຕົນເອງໃນແສງສະຫວ່າງຈາກພຣະທຳຂອງພຣະເຈົ້າ. ຂ້ອຍຍັງປະກາດວ່າ: “ຂ້ອຍຫາກໍ່ໄດ້ຮັບຄວາມຮູ້ບາງຢ່າງກ່ຽວກັບຕົນເອງເລັກນ້ອຍ. ຂ້ອຍຍັງບໍ່ໄດ້ປ່ຽນແປງ ແລະ ຂ້ອຍບໍ່ໄດ້ປະຕິບັດ ຫຼື ເຂົ້າໃຈສິ່ງນີ້ເທື່ອ”. ການໂອ້ລົມຂອງຂ້ອຍຕື້ນໆ, ແຕ່ຂ້ອຍຮູ້ສຶກສະບາຍໃຈຂຶ້ນ.

ຜ່ານປະສົບການຂອງຂ້ອຍ, ຂ້ອຍໄດ້ເຫັນໜຶ່ງສິ່ງຢ່າງແນ່ນອນ ແລະ ຂ້ອຍໄດ້ຜະເຊີນກັບມັນຢ່າງເລິກເຊິ່ງ. ບໍ່ວ່າຄົນໜຶ່ງຈະເປັນຜູ້ເຊື່ອໄດ້ດົນສໍ່າໃດກໍ່ຕາມ, ພວກເຂົາປາກົດວ່າດີສໍ່າໃດກໍ່ຕາມ, ພວກເຂົາປະພຶດຕົວດີສໍ່າໃດກໍ່ຕາມ, ພວກເຂົາທົນທຸກ ແລະ ເຮັດວຽກຫຼາຍສໍ່າໃດກໍ່ຕາມ, ຖ້າພວກເຂົາບໍ່ສະແຫວງຫາຄວາມຈິງ, ຖ້າພວກເຂົາບໍ່ຍອມຮັບຄວາມຈິງ ແລະ ຍອມອ່ອນນ້ອມ ເມື່ອພຣະເຈົ້າພິພາກສາ, ຂ້ຽນຕີ, ລິຮານ ແລະ ຈັດການກັບພວກເຂົາ, ຖ້າພວກເຂົາບໍ່ພະຍາຍາມຮູ້ຈັກຕົນເອງ ແລະ ເຂົ້າສູ່ຄວາມເປັນຈິງໃນພຣະທຳຂອງພຣະເຈົ້າ ເມື່ອບັນຫາເກີດຂຶ້ນ, ຖ້າອຸປະນິໄສແບບຊາຕານຂອງພວກເຂົາບໍ່ໄດ້ປ່ຽນແປງ, ພວກເຂົາກໍ່ຢູ່ໃນເສັ້ນທາງຂອງພວກຟາຣີຊາຍ ແລະ ຜູ້ຕໍ່ຕ້ານພຣະຄຣິດ. ຊ່ວງເວລາທີ່ສະຖານະການທີ່ຖືກຕ້ອງໄດ້ປາກົດຂຶ້ນ, ພວກເຂົາກໍ່ກາຍເປັນຜູ້ຕໍ່ຕ້ານພຣະຄຣິດ, ຜູ້ຫຼອກລວງ. ມັນຈະເປັນແບບນີ້ໂດຍບໍ່ຕ້ອງສົງໄສ. ມັນເປັນຜົນຕາມມາທີ່ຫຼີກເວັ້ນບໍ່ໄດ້. ຂ້ອຍໄດ້ເຫັນວ່າມັນຈຳເປັນຫຼາຍສໍ່າໃດສຳລັບຜູ້ຄົນທີ່ຈະສະແຫວງຫາຄວາມຈິງ, ຍອມຮັບ ແລະ ຍອມອ່ອນນ້ອມຕໍ່ການຖືກພິພາກສາ, ການຖືກຂ້ຽນຕີ ແລະ ການຖືກຈັດການໂດຍພຣະເຈົ້າ ເພື່ອທີ່ຈະໄດ້ຮັບຄວາມລອດພົ້ນ ແລະ ການປ່ຽນແປງໃນອຸປະນິໄສຂອງພວກເຂົາ! ຂອບໃຈພຣະເຈົ້າ!


73. ຄວາມລອດພົ້ນຂອງພຣະເຈົ້າ

ໂດຍ ຢີ່ເຊີນ, ຈີນ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ທຸກບາດກ້າວຂອງພາລະກິດຂອງພຣະເຈົ້າ ບໍ່ວ່າຈະເປັນພຣະທຳທີ່ໂຫດຮ້າຍ ຫຼື ການພິພາກສາ ຫຼື ການຂ້ຽນຕີແມ່ນເພື່ອເຮັດໃຫ້ມະນຸດສົມບູນ ແລະ ເໝາະສົມທີ່ສຸດ. ພຣະເຈົ້າບໍ່ເຄີຍປະຕິບັດພາລະກິດດັ່ງກ່າວທົ່ວຍຸກຕ່າງໆແບບນີ້; ໃນປັດຈຸບັນ, ພຣະອົງປະຕິບັດພາລະກິດຢູ່ພາຍໃນພວກເຈົ້າ ເພື່ອພວກເຈົ້າຈະເຫັນຄຸນຄ່າເຖິງສະຕິປັນຍາຂອງພຣະອົງ. ເຖິງແມ່ນວ່າພວກເຈົ້າໄດ້ທົນທຸກກັບຄວາມເຈັບປວດບາງຢ່າງພາຍໃນຕົວພວກເຈົ້າ, ຫົວໃຈຂອງພວກເຈົ້າກໍໝັ້ນຄົງ ແລະ ມີຄວາມສະຫງົບສຸກ; ມັນຄືພອນຂອງເຈົ້າທີ່ສາມາດໄດ້ຮັບຈາກຂັ້ນຕອນນີ້ຂອງພາລະກິດຂອງພຣະເຈົ້າ. ບໍ່ວ່າພວກເຈົ້າຈະໄດ້ຮັບຫຍັງກໍຕາມໃນອະນາຄົດ, ທຸກສິ່ງທີ່ພວກເຈົ້າເຫັນກ່ຽວກັບພາລະກິດຂອງພຣະເຈົ້າທີ່ຢູ່ໃນຕົວພວກເຈົ້າໃນປັດຈຸບັນຄືຄວາມຮັກ. ຖ້າມະນຸດບໍ່ໄດ້ຜະເຊີນກັບການພິພາກສາ ແລະ ການຫຼໍ່ຫຼອມຂອງພຣະເຈົ້າ, ການກະທຳ ແລະ ຄວາມຈິງໃຈຂອງເຂົາກໍຈະຍັງຢູ່ໃນລະດັບພາຍນອກສະເໝີ ແລະ ອຸປະນິໄສຂອງເຂົາກໍຈະຍັງຄົງບໍ່ປ່ຽນແປງຢູ່ສະເໝີ. ສິ່ງນີ້ຖືວ່າເປັນການຖືກຮັບເອົາໂດຍພຣະເຈົ້າບໍ? ໃນປັດຈຸບັນ, ເຖິງແມ່ນວ່າຍັງມີຫຼາຍຢ່າງພາຍໃນມະນຸດທີ່ຍັງອວດດີ ແລະ ທະນົງຕົວ, ອຸປະນິໄສຂອງມະນຸດກໍໝັ້ນຄັ້ງກວ່າແຕ່ກ່ອນຫຼາຍ. ການທີ່ພຣະເຈົ້າຈັດການກັບເຈົ້າກໍແມ່ນເພື່ອຊ່ວຍເຈົ້າໃຫ້ລອດພົ້ນ ແລະ ເຖິງແມ່ນວ່າເຈົ້າອາດຮູ້ສຶກເຈັບປວດບາງຢ່າງໃນເວລານັ້ນ, ມື້ທີ່ເກີດມີການປ່ຽນແປງໃນອຸປະນິໄສຂອງເຈົ້າກໍຈະມາເຖິງ. ໃນເວລານັ້ນ, ເຈົ້າຈະຫຼຽວຄືນຫຼັງ ແລະ ເຫັນວ່າພາລະກິດຂອງພຣະເຈົ້າມີສະຕິປັນຍາຫຼາຍສໍ່າໃດ ແລະ ໃນເວລານັ້ນເຈົ້າກໍຈະສາມາດເຂົ້າໃຈຄວາມປະສົງຂອງພຣະເຈົ້າຢ່າງແທ້ຈິງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອເຈົ້າປະສົບກັບການທົດລອງທີ່ເຈັບປວດເທົ່ານັ້ນ ເຈົ້າຈຶ່ງສາມາດຮູ້ຈັກຄວາມເປັນຕາຮັກຂອງພຣະເຈົ້າ). ເມືອໄດ້ອ່ານຂໍ້ຄວາມນີ້, ຂ້ອຍກໍ່ບໍ່ສາມາດເຮັດຫຍັງໄດ້ ນອກຈາກຄິດວ່າຂ້ອຍເຄີຍອວດດີສໍ່າໃດ. ຂ້ອຍເຄີຍມີຄວາມປາຖະໜາທີ່ໄຮ້ຂີດຈຳກັດດັ່ງກ່າວ, ສະແຫວງຫາຊື່ສຽງ ແລະ ສະຖານະຢູ່ສະເໝີ, ຍາດຊິງ ແລະ ປຽບທຽບຕົນເອງກັບຄົນອື່ນ. ຂ້ອຍມີຊີວິດຢູ່ໂດຍບໍ່ມີລັກສະນະໃດເລີຍຂອງມະນຸດ. ຫຼັງຈາກທີ່ໄດ້ຜະເຊີນກັບການພິພາກສາ, ການຂ້ຽນຕີ ແລະ ການລົງວິໄນຈາກພຣະທຳຂອງພຣະເຈົ້າ, ຂ້ອຍກໍ່ເລີ່ມເຂົ້າໃຈທຳມະຊາດແບບຊາຕານຂອງຂ້ອຍໜ້ອຍໜຶ່ງ. ຂ້ອຍເລີ່ມສາມາດເສຍໃຈ ແລະ ລັງກຽດຕົນເອງ ແລະ ຊື່ສັດ ແລະ ຖ່ອມຕົນຫຼາຍຂຶ້ນໜ້ອຍໜຶ່ງ. ຂ້ອຍຮູ້ສຶກແທ້ໆວ່າການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າຄືຄວາມລອດພົ້ນສຳລັບມະນຸດຊາດ.

ໃນປີ 2005, ເປັນເວລາຫຼາຍກວ່າໜຶ່ງປີຫຼັງຈາກທີ່ໄດ້ຍອມຮັບພຣະເຈົ້າອົງຊົງລິດທານຸພາບສູງສຸດ, ຂ້ອຍກໍ່ຖືກເລືອກໃຫ້ເປັນຜູ້ນໍາຄຣິດຕະຈັກ. ເມື່ອຖືກຍົກຂຶ້ນໂດຍພຣະເຈົ້າ ແລະ ໄດ້ຮັບຄວາມໄວ້ວາງໃຈຈາກອ້າຍເອື້ອຍນ້ອງຂອງຂ້ອຍ, ຂ້ອຍກໍ່ອະທິຖານຫາພຣະເຈົ້າ ໂດຍຕັ້ງໃຈທີ່ຈະເຮັດໜ້າທີ່ຂອງຂ້ອຍເປັນຢ່າງດີເພື່ອຕອບແທນຄວາມຮັກຂອງພຣະອົງ. ຂ້ອຍໝົກໝົ້ນຢູ່ກັບວຽກງານຂອງຄຣິດຕະຈັກໃນທັນທີ. ເມື່ອຄົນອື່ນຕົກລົງສູ່ສະພາວະໃດໜຶ່ງ ຫຼື ມີຄວາມຫຍຸ້ງຍາກ, ຂ້ອຍກໍ່ຫາພຣະທຳບາງຂໍ້ຂອງພຣະເຈົ້າເພື່ອຊ່ວຍພວກເຂົາ ແລະ ຄິດວ່າສິ່ງທີ່ຂ້ອຍໂອ້ລົມເປັນສິ່ງທີ່ຕື້ນໆ, ຂ້ອຍຍັງເຫັນຜົນໄດ້ຮັບບາງຢ່າງ. ອ້າຍເອື້ອຍນ້ອງເວົ້າວ່າການໂອ້ລົມຂອງຂ້ອຍຊ່ວຍພວກເຂົາໜ້ອຍໜຶ່ງ. ຍ້ອນຂ້ອຍປະສົບຜົນສຳເລັດບາງຢ່າງໃນໜ້າທີ່ຂອງຂ້ອຍ, ໃນເວລາຕໍ່ມາ ຜູ້ນໍາໄດ້ຂໍໃຫ້ຂ້ອຍເຮັດວຽກສຳລັບຄຣິດຕະຈັກຫຼາຍແຫ່ງ. ຂ້ອຍຕື່ນເຕັ້ນຫຼາຍ. ໂດຍສະເພາະເມື່ອຂ້ອຍເຫັນວ່າຂ້ອຍເຂົ້າໃຈພຣະທຳຂອງພຣະເຈົ້າໄວກວ່າເອື້ອຍທີ່ຂ້ອຍເຮັດວຽກນໍາ ແລະ ຜູ້ນໍາກໍ່ເຄົາລົບຂ້ອຍເປັນຢ່າງສູງ, ຂ້ອຍຂ້ອນຂ້າງພໍໃຈກັບຕົນເອງ. ຂ້ອຍຄິດວ່າຜູ້ນໍາເຫັນວ່າຂ້ອຍເປັນຄົນທີ່ມີສັກກະຍາພາບທີ່ແທ້ຈິງ, ພອນສະຫວັນທີ່ຂາດບໍ່ໄດ້ໃນຄຣິດຕະຈັກ. ໃນເວລານັ້ນ ຂ້ອຍເລີ່ມອວດດີຫຼາຍຂຶ້ນເລື້ອຍໆ ແລະ ຄິດວ່າ ຕອນນີ້ ຂ້ອຍມີຄວາມເປັນຈິງແຫ່ງຄວາມຈິງໂດຍເລັກນ້ອຍ. ຂ້ອຍຈິ່ງເຊົາໃຫ້ຄວາມໃສ່ໃຈກັບການກິນ ແລະ ດື່ມພຣະທຳຂອງພຣະເຈົ້າ ຫຼື ການໄຕ່ຕອງຕົນເອງ ແລະ ຂ້ອຍບໍ່ໄດ້ສະແຫວງຫາຄວາມຈິງ ເມື່ອຂ້ອຍປະສົບກັບບັນຫາ. ຂ້ອຍພໍໃຈກັບຕົນເອງຫຼາຍ, ທະນົງຕົວ ແລະ ດູຖູກອ້າຍເອື້ອຍນ້ອງຂອງຂ້ອຍຢູ່ສະເໝີ. ເມື່ອຂ້ອຍເຫັນພວກເຂົາບາງຄົນຖືກຈຳກັດຍ້ອນອຸປະນິໄສທີ່ເສື່ອມຊາມຂອງພວກເຂົາ ແລະ ບໍ່ສາມາດປະຕິບັດໜ້າທີ່ຂອງພວກເຂົາຢ່າງຖືກຕ້ອງ, ຂ້ອຍກໍ່ເຊົາໂອ້ລົມກ່ຽວກັບຄວາມຈິງເພື່ອຊ່ວຍພວກເຂົາດ້ວຍຄວາມຮັກ, ແຕ່ຮ້າຍດ່າພວກເຂົາຢ່າງໃຈຮ້າຍ: “ພຣະທຳຂອງພຣະເຈົ້າໄດ້ມາຮອດຈຸດນີ້ແລ້ວ, ແຕ່ເຈົ້າຍັງມີຄວາມສູກກັບເນື້ອໜັງຢ່າງໂລບມາກ. ເຈົ້າບໍ່ຢ້ານບໍວ່າເຈົ້າຈະຕົກລົງສູ່ໄພພິບັດ ແລະ ຖືກລົງໂທດ? ຖ້າເຈົ້າບໍ່ເລີ່ມເຮັດໜ້າທີ່ຂອງເຈົ້າຢ່າງດີ, ເຈົ້າຈະຖືກກຳຈັດ”. ຂ້ອຍເຫັນວ່າພວກເຂົາຝືນໃຈ ແລະ ບໍ່ຕ້ອງການເຫັນຂ້ອຍ, ແຕ່ຂ້ອຍບໍ່ໄດ້ໄຕ່ຕອງຕົນເອງ, ກົງກັນຂ້າມ ຂ້ອຍຈົ່ມວ່າພວກເຂົາທີ່ບໍ່ໄດ້ສະແຫວງຫາຄວາມຈິງ.

ຕໍ່ມາບໍ່ດົນ, ຜູ້ນໍາໄດ້ມາທີ່ການເຕົ້າໂຮມຂອງພວກເຮົາ. ຂ້ອຍຄິດວ່າມັນແມ່ນເພື່ອເລື່ອນຕໍາແໜ່ງຂ້ອຍ. ດ້ວຍຄວາມປະຫຼາດໃຈຂອງຂ້ອຍ, ລາວເວົ້າວ່າທາງເຂົ້າສູ່ຊີວິດຂອງຂ້ອຍຕື້ນ, ການໂອ້ລົມຂອງຂ້ອຍບໍ່ສາມາດແກ້ໄຂບັນຫາ ແລະ ຂ້ອຍບໍ່ເໝາະສົມທີ່ຈະຮັບຜິດຊອບວຽກງານຂອງຄຣິດຕະຈັກຫຼາຍແຫ່ງ. ເມື່ອໄດ້ຍິນແບບນີ້, ຂ້ອຍກໍ່ຕົກຕະລຶງ, ຈິດໃຈຂອງຂ້ອຍວ່າງເປົ່າທັງສິ້ນ. ຂ້ອຍບໍ່ຮູ້ແມ່ນແຕ່ວ່າຈະກັບເຮືອນແນວໃດ ຫຼັງຈາກການເຕົ້າໂຮມ. ຂ້ອຍພຽງແຕ່ຈື່ວ່າໄດ້ຮ້ອງໄຫ້ຕະຫຼອດທີ່ເດີນທາງກັບ ໂດຍຄິດວ່າ: “ຂ້ອຍໄດ້ເຮັດວຽກຢ່າງໜັກຫຼາຍໃນໜ້າທີ່ຂອງຂ້ອຍ, ແຕ່ແທນທີ່ຈະກ້າວໄປຂ້າງໜ້າ ຂ້ອຍພັດຈົມລົງ. ອ້າຍເອື້ອຍນ້ອງຈະຄິດແນວໃດກ່ຽວກັບຂ້ອຍ? ມັນເບິ່ງຄືກັບວ່າຂ້ອຍບໍ່ສາມາດຮັບວຽກງານໃນຂອບເຂດທີ່ໃຫຍ່ແບບນັ້ນໄດ້, ແຕ່ຂ້ອຍຈະລາອອກເພື່ອເຮັດໜ້າທີ່ໆເລັກນ້ອຍໄດ້ແນວໃດ?” ເປັນເວລາສອງສາມມື້ທີ່ຂ້ອຍບໍ່ສາມາດກິນ ຫຼື ນອນຫຼັບໄດ້, ແຕ່ຈົມຢູ່ໃນຄວາມທຸກຍາກ. ຂ້ອຍພຽງແຕ່ອະທິຖານຫາພຣະເຈົ້າ, ຂໍໃຫ້ພຣະອົງສ່ອງແສງ ແລະ ຊີ້ນໍາຂ້ອຍ ເພື່ອວ່າຂ້ອຍຈະສາມາດເຂົ້າໃຈຄວມປະສົງຂອງພຣະອົງ. ຂ້ອຍຮູ້ສຶກສະຫງົບລົງຫຼາຍຂຶ້ນຫຼັງຈາກທີ່ໄດ້ອະທິຖານ ແລະ ຂ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າ: “ໃນການສະແຫວງຫາຂອງພວກເຈົ້າ, ພວກເຈົ້າມີແນວຄິດ, ຄວາມຫວັງ ແລະ ອະນາຄົດສ່ວນຕົວຫຼາຍເກີນໄປ. ພາລະກິດໃນປັດຈຸບັນແມ່ນເພື່ອຈັດການກັບຄວາມປາຖະໜາຂອງພວກເຈົ້າສຳລັບສະຖານະ ແລະ ຄວາມປາຖະໜາທີ່ເກີນຂອບເຂດຂອງພວກເຈົ້າ. ຄວາມຫວັງ, ສະຖານະ ແລະ ແນວຄິດຕ່າງໆລ້ວນແລ້ວແຕ່ເປັນຕົວແທນຊັ້ນຍອດຂອງອຸປະນິໄສຂອງຊາຕານ... ບັດນີ້ ພວກເຈົ້າເປັນຜູ້ຕິດຕາມ ແລະ ພວກເຈົ້າມີຄວາມເຂົ້າໃຈບາງຢ່າງກ່ຽວກັບພາລະກິດຂັ້ນຕອນນີ້. ເຖິງຢ່າງໃດກໍຕາມ, ພວກເຈົ້າກໍຍັງບໍ່ໄດ້ປະຖິ້ມຄວາມປາຖະໜາສຳລັບສະຖານະຂອງພວກເຈົ້າ. ເມື່ອສະຖານະຂອງພວກເຈົ້າສູງ ພວກເຈົ້າກໍສະແຫວງຫາເປັນຢ່າງດີ, ແຕ່ເມື່ອສະຖານະຂອງພວກເຈົ້າຕໍ່າ ພວກເຈົ້າກໍບໍ່ສະແຫວງຫາອີກຕໍ່ໄປ. ການໃຫ້ພອນທາງດ້ານສະຖານະແມ່ນຢູ່ໃນຄວາມຄິດຂອງພວກເຈົ້າສະເໝີ. ເປັນຫຍັງຜູ້ຄົນສ່ວນໃຫຍ່ຈຶ່ງບໍ່ສາມາດເຮັດໃຫ້ຕົນເອງໜີອອກຈາກຄວາມຄິດດ້ານລົບນີ້ໄດ້? ຄໍາຕອບທີ່ປະຕິເສດບໍ່ໄດ້ກໍຄື ມັນບໍ່ແມ່ນຍ້ອນຄວາມຄາດຫວັງທີ່ວ່າງເປົ່າບໍ? ... ຍິ່ງເຈົ້າສະແຫວງຫາໃນລັກສະນະນີ້ຫຼາຍສໍ່າໃດ ເຈົ້າກໍຍິ່ງຈະເກັບກ່ຽວໄດ້ໜ້ອຍສໍ່ານັ້ນ. ຍິ່ງຄວາມປາຖະໜາສຳລັບສະຖານະຂອງຜູ້ຄົນຍິ່ງໃຫຍ່ຫຼາຍສໍ່າໃດ ພວກເຂົາກໍຍິ່ງຈະຕ້ອງຖືກຈັດການຢ່າງຈິງຈັງຫຼາຍສໍ່ານັ້ນ ແລະ ພວກເຂົາກໍຍິ່ງຈະຕ້ອງຜະເຊີນກັບການຫຼໍ່ຫຼອມຫຼາຍສໍ່ານັ້ນ. ຄົນປະເພດນັ້ນໄຮ້ຄ່າຫຼາຍ! ພວກເຂົາຕ້ອງຖືກຈັດການ ແລະ ຖືກພິພາກສາຢ່າງພຽງພໍ ເພື່ອພວກເຂົາຈະປະຖິ້ມສິ່ງເຫຼົ່ານີ້ໂດຍສິ້ນເຊີງ. ຖ້າພວກເຈົ້າສະແຫວງຫາໃນລັກສະນະນີ້ຈົນເຖິງເວລາສຸດທ້າຍ, ພວກເຈົ້າກໍຈະບໍ່ໄດ້ເກັບກ່ຽວຫຍັງເລີຍ. ຄົນທີ່ບໍ່ສະແຫວງຫາຊີວິດແມ່ນບໍ່ສາມາດຖືກປ່ຽນແປງໄດ້ ແລະ ຄົນທີ່ບໍ່ກະຫາຍຫາຄວາມຈິງແມ່ນບໍ່ສາມາດໄດ້ຮັບຄວາມຈິງ. ເຈົ້າບໍ່ໃສ່ໃຈໃນການສະແຫວງຫາການປ່ຽນແປງສ່ວນຕົວ ແລະ ການເຂົ້າສູ່, ແຕ່ກົງກັນຂ້າມໃສ່ໃຈໃນຄວາມປາຖະໜາທີ່ເກີນຂອບເຂດ ແລະ ສິ່ງຕ່າງໆທີ່ຈຳກັດຄວາມຮັກຂອງເຈົ້າທີ່ມີຕໍ່ພຣະເຈົ້າ ແລະ ກີດກັ້ນເຈົ້າບໍ່ໃຫ້ຫຍັບເຂົ້າໃກ້ພຣະອົງ. ສິ່ງເຫຼົ່ານັ້ນສາມາດປ່ຽນແປງເຈົ້າໄດ້ບໍ? ສິ່ງເຫຼົ່ານັ້ນສາມາດນໍາເຈົ້າເຂົ້າສູ່ອານາຈັກໄດ້ບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເປັນຫຍັງເຈົ້າຈຶ່ງບໍ່ເຕັມໃຈທີ່ຈະເປັນຕົວປະກອບ?). ຂ້ອຍເຂົ້າໃຈຄວາມປະສົງຂອງພຣະເຈົ້າຫຼັງຈາກທີ່ໄດ້ອ່ານສິ່ງນີ້. ພຣະອົງໄດ້ຈັດສະຖານະການນັ້ນຂຶ້ນເພື່ອຈັດການກັບຄວາມປາຖະໜາຢາກໄດ້ສະຖານະຂອງຂ້ອຍ, ເພື່ອເຮັດໃຫ້ຂ້ອຍໄຕ່ຕອງກ່ຽວກັບຕົນເອງ ແລະ ດຳເນີນໃນເສັ້ນທາງທີ່ຖືກຕ້ອງໃນການສະແຫວງຫາຄວາມຈິງ. ຂ້ອຍຄິດກ່ຽວກັບການສະແຫວງຫາທີ່ກະຕືລືລົ້ນ ແລະ ການເສຍສະລະຂອງຂ້ອຍໃນຄວາມເຊື່ອຂອງຂ້ອຍແມ່ນເພື່ອສະແຫວງຫາຄວາມຈິງ ແລະ ເຮັດໜ້າທີ່ຂອງສິ່ງຖືກສ້າງແທ້ໆ ຫຼື ບໍ່. ຄວາມເປັນຈິງກໍ່ຄືມັນແມ່ນເພື່ອຕອບສະໜາມຄວາມທະເຍີທະຍານຂອງຂ້ອຍທີ່ຈະນໍາໜ້າຄົນອື່ນ ແລະ ບໍ່ໄດ້ສະແຫວງຫາຄວາມຈິງເລີຍ! ສະນັ້ນ ຫຼັງຈາກທີ່ຂ້ອຍໄດ້ຮັບຕໍາແໜ່ງ, ຂ້ອຍກໍ່ຂ້ອນຂ້າງພໍໃຈກັບຕົນເອງ ແລະ ບໍ່ພະຍາຍາມກ້າວໜ້າ. ເມື່ອຂ້ອຍຖືກປົດຕໍາແໜ່ງ, ຂ້ອຍບໍ່ພຽງແຕ່ບໍ່ໄດ້ໄຕ່ຕອງກ່ຽວກັບຕົນເອງ, ແຕ່ຂ້ອຍຄິດລົບ ແລະ ອ່ອນແອ ແລະ ກ່າວໂທດພຣະເຈົ້າ. ຂ້ອຍເຖິງກັບຄິດກ່ຽວກັບການປະລະໜ້າທີ່ ແລະ ທໍລະຍົດພຣະເຈົ້າ. ຂ້ອຍໄຮ້ຄວາມສຳນຶກ ແລະ ໄຮ້ເຫດຜົນຫຼາຍ, ເຫັນແກ່ຕົວ ແລະ ເປັນຕາລັງກຽດຫຼາຍ. ການຖືກປົດຕໍາແໜ່ງຄືການທີ່ພຣະເຈົ້າປົກປ້ອງຂ້ອຍ. ຂ້ອຍບໍ່ຄວນຄິດລົບ ຫຼື ເຂົ້າໃຈພຣະເຈົ້າຜິດ, ແຕ່ຄວນສະແຫວງຫາຄວາມຈິງເພື່ອແກ້ໄຂຄວາມເສື່ອມຊາມຂອງຂ້ອຍ. ຫຼັງຈາກທີ່ຂ້ອຍຮູ້ແບບນັ້ນ, ຂ້ອຍກໍ່ມາຢູ່ຕໍ່ໜ້າພຣະເຈົ້າເພື່ອອະທິຖານ: “ໂອ ພຣະເຈົ້າ, ຂ້ານ້ອຍບໍ່ຕ້ອງການສະແຫວງຫາສະຖານະອີກຕໍ່ໄປ. ຂ້ານ້ອຍປາຖະໜາທີ່ຈະຍອມຕໍ່ການປົກຄອງ ແລະ ການຈັດແຈງຂອງພຣະອົງ, ສະແຫວງຫາຄວາມຈິງແທ້ໆ ແລະ ເຮັດສຳເລັດໜ້າທີ່ຂອງຂ້ານ້ອຍເພື່ອເຮັດໃຫ້ພຣະອົງພໍໃຈ”. ໃນມື້ຕໍ່ມາ, ຂ້ອຍກໍ່ໃສ່ໃຈກັບການກິນ ແລະ ດື່ມພຣະທຳຂອງພຣະເຈົ້າ ແລະ ໄຕ່ຕອງກ່ຽວກັບຕົນເອງ ແລະ ເມື່ອຂ້ອຍເປີດເຜີຍອຸປະນິໄສທີ່ອວດດີຂອງຂ້ອຍອີກຄັ້ງ, ຂ້ອຍກໍ່ອະທິຖານຫາພຣະເຈົ້າຢ່າງມີສະຕິ ແລະ ປະຖິ້ມຕົນເອງ. ຂ້ອຍຮູ້ສຶກດີຂຶ້ນຫຼັງຈາກທີ່ໄດ້ປະຕິບັດແບບນີ້ເປັນຊົ່ວໄລຍະໜຶ່ງ ແລະ ຂ້ອຍສາມາດມີປະຕິສຳພັນກັບອ້າຍເອື້ອຍນ້ອງຢ່າງຖືກຕ້ອງ.

ຫຼັງຈາກເວລາສອງສາມປີນີ້, ຂ້ອຍກໍ່ຖືກເລືອກຕັ້ງໃຫ້ເປັນຜູ້ນໍາຄຣິດຕະຈັກອີກຄັ້ງ. ບໍ່ດົນຫຼັງຈາກນັ້ນ, ຄຣິດຕະຈັກຂອງຂ້ອຍກໍ່ຄວບເຂົ້າກັບຄຣິດຕະຈັກອື່ນ, ສະນັ້ນ ພວກເຮົາຈຶ່ງຈຳເປັນຕ້ອງຈັດການເລືອກຕັ້ງສຳລັບຜູ້ນໍາອີກຄັ້ງ. ຄວາມປາຖະໜາຢາກໄດ້ສະຖານະຂອງຂ້ອຍກໍ່ປາກົດຫົວຂອງມັນຂຶ້ນອີກຍ້ອນສິ່ງນີ້ ແລະ ຂ້ອຍຢ້ານທີ່ຈະສູນເສຍຕໍາແໜ່ງຂອງຂ້ອຍແທ້ໆ. ໃນການເຕົ້າໂຮມກັບຜູ້ນໍາໃນຄຣິດຕະຈັກແຫ່ງອື່ນ, ຂ້ອຍກໍ່ພົບວ່າຄວາມເຂົ້າໃຈຂອງພວກເຂົາກ່ຽວກັບພຣະທຳຂອງພຣະເຈົ້າ ແລະ ການໂອ້ລົມກ່ຽວກັບຄວາມຈິງບໍ່ໄດ້ເປັນຫຍັງທີ່ພິເສດເລີຍ, ສະນັ້ນ ຂ້ອຍຈຶ່ງຄິດວ່າການຖືກເລືອກໃຫ້ເປັນຜູ້ນໍາເປັນສິ່ງແນ່ນອນສຳລັບຂ້ອຍ. ເພື່ອຮັກສາຕໍາແໜ່ງຂອງຂ້ອຍ ແລະ ເຮັດໃຫ້ອີກຫຼາຍຄົນເຫັນວ່າຂ້ອຍມີຄວາມສາມາດສໍ່າໃດ, ຂ້ອຍໄດ້ສະເໜີທີ່ຈະໄປຈັດການກັບບັນຫາບາງຢ່າງໃນຄຣິດຕະຈັກທີ່ອ່ອນແອກວ່າ ໂດຍສັນຍາທີ່ຈະແກ້ໄຂພວກມັນໂດຍໄວ. ຫຼັງຈາກນັ້ນ ຂ້ອຍກໍ່ເຮັດໃຫ້ຕົນເອງຫຍຸ້ງໃນການເຕົ້າໂຮມທຸກໆມື້, ໂອ້ລົມ ແລະ ແກ້ໄຂບັນຫາ ແລະ ໃນການໂອ້ລົມຂອງຂ້ອຍ, ຂ້ອຍໄດ້ລົມຢ່າງມີເປົ້າໝາຍກ່ຽວກັບວ່າຂ້ອຍເຮັດວຽກຂອງຂ້ອຍແນວໃດໃນອະດີດ, ຄວາມສຳເລັດທີ່ຍິ່ງໃຫຍ່ທີ່ຂ້ອຍໄດ້ເຮັດ ແລະ ຜູ້ນໍາໃນເວລານັ້ນນັ້ນເຊີດຊູຂ້ອຍແນວໃດ. ຂ້ອຍຍັງຕັ້ງໃຈເວົ້າກ່ຽວກັບຂໍ້ຜິດພາດ ແລະ ການບ່ຽງເບນໃນວຽກງານຂອງຜູ້ນໍາຄຣິດຕະຈັກຄົນອື່ນ ເພື່ອຍົກຕົນເອງຂຶ້ນຢ່າງແອບແຝງ ແລະ ເຮັດໃຫ້ພວກເຂົາຕໍ່າລົງ. ແຕ່ພຣະເຈົ້າເຫັນຫົວໃຈ ແລະ ຄວາມຄິດຂອງຂ້ອຍ ແລະ ຍ້ອນແຮງຈູງໃຈຂອງຂ້ອຍໃນໜ້າທີ່ຂອງຂ້ອຍບໍ່ຖືກຕ້ອງ ພຣະເຈົ້າກໍ່ເຊື່ອງພຣະອົງເອງຈາກຂ້ອຍ. ໃນເວລານັ້ນ, ເຖິງແມ່ນວ່າຂ້ອຍຫຍຸ້ງວຽກຢູ່ສະເໝີ, ຂ້ອຍກໍ່ບໍ່ໄດ້ບັນລຸຫຍັງໃນວຽກງານຂອງຂ້ອຍ. ຂ້ອຍເລີ່ມມີອາການປວດໃນປາກຂອງຂ້ອຍ ແລະ ແມ່ນແຕ່ການດື່ມນໍ້າກໍ່ເຈັບປວດ. ຂ້ອຍທົນທຸກແທ້ໆ ແລະ ຂ້ອຍຄິດກ່ຽວກັບວ່າ ນັບຕັ້ງແຕ່ທີ່ຂ້ອຍຢູ່ທີ່ນັ້ນ ຂ້ອຍບໍ່ໄດ້ແກ້ໄຂແມ່ນແຕ່ສິ່ງດຽວ ແລະ ວຽກງານຂອງຂ້ອຍກໍ່ບໍ່ໄດ້ບັນລຸຜົນຫຍັງ. ຂ້ອຍສົງໄສວ່າຜູ້ນໍາຈະເບິ່ງຂ້ອຍແນວໃດ, ພວກເຂົາຈະຄິດວ່າຂ້ອຍບໍ່ມີຄວາມສາມາດ ຫຼື ບໍ່. ຈະເປັນແນວໃດຖ້າຂ້ອຍຖືກປົດຈາກຕໍາແໜ່ງແມ່ນແຕ່ກ່ອນການເລືອກຕັ້ງເດ? ຊ່າງເປັນຄວາມອັບອາຍ! ໃນຄວາມຄິດນີ້ ຂ້ອຍປາຖະໜາທີ່ຈະແກ້ໄຂບັນຫາທັງໝົດໃນທັນທີ, ແຕ່ບໍ່ວ່າຂ້ອຍຈະໂອ້ລົມແນວໃດກໍ່ຕາມ, ສິ່ງຕ່າງໆກໍ່ລາກຍາວຄືກັບແຕ່ກອນ. ຂ້ອຍຮູ້ສຶກທໍລະມານຫຼາຍ, ສະນັ້ນ ຂ້ອຍຈຶ່ງມາຢູ່ຕໍ່ໜ້າພຣະເຈົ້າ ແລະ ຮ້ອງຫາພຣະອົງດ້ວຍຄຳອະທິຖານ: “ໂອ ພຣະເຈົ້າ! ຂ້ານ້ອຍຕົກລົງໃນຄວາມມືດມິດ ແລະ ຂ້ານ້ອຍບໍ່ເຂົ້າໃຈບັນຫາໃດເລີຍ. ໂອ ພຣະເຈົ້າ, ຂ້ານ້ອຍຄົງຈະທ້າທາຍພຣະອົງ, ສະນັ້ນ ຂ້ານ້ອຍຈຶ່ງວອນຂໍພຣະອົງເພື່ອຊີ້ນໍາຂ້ານ້ອຍ. ຂ້ານ້ອຍເຕັມໃຈທີ່ຈະໄຕ່ຕອງກ່ຽວກັບຕົນເອງ ແລະ ກັບໃຈມາຫາພຣະອົງ”.

ຕໍ່ມາ ຂ້ອຍໄດ້ອ່ານຂໍ້ຄວາມໜຶ່ງໃນພຣະທຳຂອງພຣະເຈົ້າ: “ພວກເຈົ້າມີລີ້ນ ແລະ ແຂ້ວທີ່ບໍ່ຊອບທໍາໃນປາກຂອງພວກເຈົ້າ. ຄຳເວົ້າ ແລະ ການກະທຳຂອງພວກເຈົ້າຍັງຄືກັບຄຳເວົ້າ ແລະ ການກະທຳຂອງງູທີ່ຊັກຊວນໃຫ້ເອວາເຮັດບາບ. ພວກເຈົ້າຮຽກຮ້ອງຈາກກັນແລະກັນແບບຕາຕໍ່ຕາ ແລະ ແຂ້ວຕໍ່ແຂ້ວ ແລະ ພວກເຈົ້າດີ້ນຮົນໃນການປາກົດຕົວຂອງເຮົາເພື່ອຍາດຊິງຕຳແໜ່ງ, ຊື່ສຽງ ແລະ ຜົນປະໂຫຍດສຳລັບຕົວພວກເຈົ້າເອງ, ແຕ່ພວກເຈົ້າບໍ່ຮູ້ວ່າເຮົາກຳລັງເຝົ້າເບິ່ງຄຳເວົ້າ ແລະ ການກະທຳຂອງພວກເຈົ້າຢ່າງລັບໆຢູ່. ກ່ອນທີ່ພວກເຈົ້າຈະເຂົ້າມາຢູ່ໃນການປາກົດຕົວຂອງເຮົາ, ເຮົາໄດ້ຢັ່ງເຖິງສ່ວນເລິກຂອງຫົວໃຈພວກເຈົ້າແລ້ວ. ມະນຸດຕ້ອງການຫຼົບໜີຈາກກຳມືຂອງເຮົາ ແລະ ຫຼົບຫຼີກການສັງເກດຈາກສາຍຕາເຮົາຢູ່ສະເໝີ, ແຕ່ເຮົາບໍ່ເຄີຍຫຼົບຈາກການເຝົ້າຕິດຕາມຄຳເວົ້າ ຫຼື ການກະທຳຂອງມະນຸດເລີຍ. ກົງກັນຂ້າມ ເຮົາອະນຸຍາດຄຳເວົ້າ ແລະ ການກະທຳເຫຼົ່ານີ້ໃຫ້ເຂົ້າສູ່ສາຍຕາຂອງເຮົາຢ່າງມີຈຸດປະສົງ, ເພື່ອໃຫ້ເຮົາສາມາດລົງໂທດຄວາມບໍ່ຊອບທໍາຂອງມະນຸດ ແລະ ປະຕິບັດການພິພາກສາຕໍ່ກັບການກະບົດຂອງມະນຸດ. ສະນັ້ນ ຄຳເວົ້າ ແລະ ການກະທຳຂອງມະນຸດແບບລັບໆຍັງຄົງຢູ່ຕໍ່ໜ້າບັນລັງພິພາກສາຂອງເຮົາສະເໝີ ແລະ ຄຳພິພາກສາຂອງເຮົາບໍ່ເຄີຍປ່ອຍໃຫ້ມະນຸດຫຼຸດພົ້ນໄປໄດ້, ເພາະວ່າການກະບົດຂອງມະນຸດແມ່ນຫຼາຍເກີນໄປ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາລະກິດເຜີຍແຜ່ຄຳສອນຂອງພຣະເຈົ້າເປັນພາລະກິດຊ່ວຍໃຫ້ມະນຸດລອດພົ້ນ). ພຣະທຳແຫ່ງການພິພາກສາ ແລະ ການເປີດເຜີຍຂອງພຣະເຈົ້າເຮັດໃຫ້ຂ້ອຍສັ່ນດ້ວຍຄວາມຢ້ານ! ຂ້ອຍຫວນຄິດກ່ຽວກັບວ່າຂ້ອຍກຳລັງຄິດ ແລະ ເຮັດແນວໃດ. ເພື່ອຮັບປະກັນຕໍາແໜ່ງຂອງຂ້ອຍໃນຖານະຜູ້ນໍາ ແລະ ໃຫ້ອີກຫຼາຍຄົນເຄົາລົບຂ້ອຍ, ຂ້ອຍໄດ້ຈັດສາກການສະແດງໃນການແກ້ໄຂບັນຫາຜ່ານການໂອ້ລົມ ເພື່ອພິສູດຕົນເອງ ແລະ ຈັບໃຈ, ຍົກຕົນເອງຂຶ້ນ ແລະ ດູຖູກຄົນອື່ນໃນທຸກຢ່າງ. ຂ້ອຍປະຕິບັດຕໍ່ອ້າຍເອື້ອຍນ້ອງຄືກັບຄູ່ແຂ່ງ, ນໍາໃຊ້ກົນອຸບາຍ ແລະ ກົນລະຍຸດ. ຂ້ອຍບໍ່ມີລັກສະນະຂອງບຸກຄົນທີ່ມີຄວາມເຊື່ອ, ບໍ່ມີຄວາມເປັນມະນຸດ. ຂ້ອຍແຕກຕ່າງຈາກສັດທີ່ກຳລັງຕໍ່ສູ່ເພື່ອຍາດເສດອາຫານແນວໃດ? ຂ້ອຍເຫັນແກ່ຕົວ ແລະ ເປັນຕາລັງກຽດຫຼາຍ! ຂ້ອຍກຳລັງເຮັດຊົ່ວ ແລະ ຕໍ່ຕ້ານພຣະເຈົ້າດ້ວຍການກະທຳຂອງຂ້ອຍ ແລະ ໄດ້ເຮັດຜິດຕໍ່ອຸປະນິໄສຂອງພຣະອົງແຕ່ດົນແລ້ວ. ການທົນທຸກກັບຄວາມເຈັບປວດ ແລະ ການບໍ່ບັນລຸຫຍັງເລີຍໃນວຽກງານຂອງຂ້ອຍຄືການທີ່ພຣະເຈົ້າຂ້ຽນຕີ ແລະ ລົງວິໄນຂ້ອຍ. ຄວາມປະສົງຂອງພຣະອົງແມ່ນເພື່ອໃຫ້ຂ້ອຍໄດ້ໄຕ່ຕອງຕົນເອງ, ກັບໃຈ ແລະ ປ່ຽນແປງ. ຫຼັງຈາກນັ້ນ ຂ້ອຍກໍ່ຄິດວ່າເປັນຫຍັງຂ້ອຍຈຶ່ງສະແຫວງຫາຊື່ສຽງ ແລະ ສະຖານະຢູ່ສະເໝີ, ຈັດວາງພວກມັນເໜືອທຸກສິ່ງ. ມັນລ້ວນແລ້ວແຕ່ເປັນຍ້ອນການຖືກຊາຕານຫຼອກລວງ ແລະ ເຮັດໃຫ້ເສື່ອມຊາມ. ມັນໃຊ້ການສຶກສາ ແລະ ອິດທິພົນທາງສັງຄົມເພື່ອແຊ່ຫົວໃຈຂອງຂ້ອຍໃນພິດ ແລະ ປັດຊະຍາເຫຼົ່ານີ້ ຄືກັນກັບ “ຄົນທີ່ເຮັດວຽກໜັກດ້ວຍຄວາມຄິດຂອງພວກເຂົາແມ່ນປົກຄອງຄົນອື່ນ ແລະ ຄົນທີ່ເຮັດວຽກໜັກດ້ວຍມືຂອງພວກເຂົາແມ່ນຖືກຄົນອື່ນປົກຄອງ” ແລະ “ໃຫ້ໂດດເດັ່ນເໜືອຄົນທີ່ເຫຼືອ ແລະ ນໍາກຽດສັກສີມາໃຫ້ບັນພະບຸລຸດຂອງເຈົ້າ”. ປັດຊະຍາແບບຊາຕານເຫຼົ່ານີ້ຖືກຝັງເລິກໃນຫົວໃຈຂອງຂ້ອຍ ແລະ ກາຍມາເປັນທຳມະຊາດຂອງຂ້ອຍ. ຂ້ອຍກຳລັງດຳລົງຊີວິດໂດຍພິດເຫຼົ່ານີ້, ອວດດີ ແລະ ຫຼອກລວງຫຼາຍຂຶ້ນເລື້ອຍໆ, ເທີດທູນຊື່ສຽງ ແລະ ສະຖານະ, ພະຍາຍາມນໍາໜ້າ ແລະ ດີກວ່າຄົນອື່ນຢູ່ສະເໝີ. ຍ້ອນຂ້ອຍບໍ່ໄດ້ຢູ່ໃນເສັ້ນທາງທີ່ຖືກຕ້ອງ, ແຕ່ກຳລັງດຳລົງຊີວິດພາຍໃນອຸປະນິໄສແບບຊາຕານທີ່ເສື່ອມຊາມນີ້, ຂ້ອຍຈຶ່ງຕາບອດ ແລະ ບໍ່ສາມາດເຫັນເຖິງສາຍເຫດຂອງບັນຫາໃດໜຶ່ງ ຫຼື ຂ້ອຍບໍ່ສາມດແກ້ໄຂບັນຫາຂອງຄົນອື່ນ ແລະ ຂ້ອຍຖ່ວງດຶງວຽກງານຂອງຄຣິດຕະຈັກ. ຂ້ອຍບໍ່ໄດ້ເຮັດໜ້າທີ່ຂອງຂ້ອຍ, ແຕ່ກຳລັງເຮັດການຊົ່ວ. ຂ້ອຍກົ້ມລົງຢູ່ຕໍ່ໜ້າພຣະເຈົ້າ ແລະ ກັບໃຈມາຫາພຣະອົງ: “ພຣະເຈົ້າ ຂ້ານ້ອຍໄດ້ເມີນເສີຍຕໍ່ໜ້າທີ່ຂອງຂ້ານ້ອຍເພື່ອຊື່ສຽງ ແລະ ຜົນປະໂຫຍດ, ພະຍາຍາມຕົວະ ແລະ ສໍ້ໂກງພຣະອົງ. ຂ້ານ້ອຍຄວນຖືກສາບແຊ່ງ! ໂອ ພຣະເຈົ້າ, ຂ້ານ້ອຍບໍ່ຕ້ອງການເປັນແບບນີ້ອີກຕໍ່ໄປ. ຂ້ານ້ອຍຕ້ອງການກັບໃຈມາຫາພຣະອົງ”. ຫຼັງຈາກນັ້ນ ຂ້ອຍກໍ່ອ່ານພຣະທຳເຫຼົ່ານີ້ຈາກພຣະເຈົ້າ: “ຍ້ອນພວກເຈົ້າເປັນສິ່ງຖືກສ້າງຂອງພຣະເຈົ້າ, ພວກເຈົ້າຕ້ອງປະຕິບັດໜ້າທີ່ຂອງສິ່ງຖືກສ້າງ. ບໍ່ມີເງື່ອນໄຂອື່ນອີກສຳລັບພວກເຈົ້າ. ນີ້ຄືວິທີທີ່ພວກເຈົ້າຄວນອະທິຖານ: ‘ໂອ ພຣະເຈົ້າ! ບໍ່ວ່າຂ້ານ້ອຍມີສະຖານະ ຫຼື ບໍ່, ບັດນີ້ ຂ້ານ້ອຍກໍເຂົ້າໃຈຕົນເອງແລ້ວ. ຖ້າສະຖານະຂອງຂ້ານ້ອຍສູງສົ່ງ ມັນກໍຍ້ອນການຍົກຂຶ້ນຂອງພຣະອົງ ແລະ ຖ້າມັນຕໍ່າຕ້ອຍ ມັນກໍຍ້ອນການແຕ່ງຕັ້ງຂອງພຣະອົງ. ທຸກສິ່ງຢູ່ໃນມືຂອງພຣະອົງ. ຂ້ານ້ອຍບໍ່ມີທາງເລືອກ ຫຼື ການຕໍ່ວ່າໃດເລີຍ... ຂ້ານ້ອຍບໍ່ໄດ້ຄິດກັບສະຖານະ; ໃນທີ່ສຸດແລ້ວ ຂ້ານ້ອຍກໍເປັນພຽງສິ່ງຖືກສ້າງ. ຖ້າພຣະອົງວາງຂ້ານ້ອຍໄວ້ໃນຂຸມເລິກທີ່ສຸດ, ໃນທະເລສາບແຫ່ງໄຟ ແລະ ມາດ, ຂ້ານ້ອຍກໍ່ເປັນພຽງແຕ່ສິ່ງຖືກສ້າງ. ຖ້າພຣະອົງໃຊ້ຂ້ານ້ອຍ, ຂ້ານ້ອຍກໍເປັນສິ່ງຖືກສ້າງ. ຖ້າພຣະອົງເຮັດໃຫ້ຂ້ານ້ອຍສົມບູນ, ຂ້ານ້ອຍກໍຍັງເປັນສິ່ງຖືກສ້າງ. ຖ້າພຣະອົງບໍ່ເຮັດໃຫ້ຂ້ານ້ອຍສົມບູນ, ຂ້ານ້ອຍກໍຍັງຈະຮັກພຣະອົງ ເພາະຂ້ານ້ອຍບໍ່ໄດ້ເປັນຫຼາຍໄປກວ່າສິ່ງຖືກສ້າງ’” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເປັນຫຍັງເຈົ້າຈຶ່ງບໍ່ເຕັມໃຈທີ່ຈະເປັນຕົວປະກອບ?). ພຣະທຳຂອງພຣະເຈົ້າໄດ້ມອບເສັ້ນທາງແຫ່ງການປະຕິບັດໃຫ້ກັບຂ້ອຍ. ບໍ່ວ່າຂ້ອຍຖືກແທນທີ່ ຫຼື ບໍ່ ຫຼື ບໍ່ວ່າຂ້ອຍມີສະຖານະ ຫຼື ບໍ່, ຂ້ອຍກໍ່ຕ້ອງສະແຫວງຫາຄວາມຈິງ ແລະ ເຮັດໜ້າທີ່ຂອງຂ້ອຍໃຫ້ດີ ແລະ ໃສ່ໃຈກັບການປະຕິບັດຄວາມຈິງໃນໜ້າທີ່ຂອງຂ້ອຍ ແລະ ປະຖິ້ມອຸປະນິໄສແບບຊາຕານຂອງຂ້ອຍ. ຫຼັງຈາກທີ່ຂ້ອຍໄດ້ແກ້ໄຂແຮງຈູງໃຈຂອງຂ້ອຍໃນໜ້າທີ່ຂອງຂ້ອຍ ແລະ ໃສ່ໃຈກັບການເຮັດໃຫ້ຕົນເອງສະຫງົບງຽບຢູ່ຕໍ່ໜ້າພຣະອົງເພື່ອອ່ານພຣະທຳຂອງພຣະອົງ ແລະ ອະທິຖານ. ຂ້ອຍວາງບັນຫາຂອງຄຣິດຕະຈັກໄວ້ໃນມືຂອງພຣະເຈົ້າ ແລະ ເບິ່ງຫາພຣະອົງ ແລະ ຂ້ອຍສະແຫວງຫາຄວາມຈິງກັບອ້າຍເອື້ອຍນ້ອງ. ບັນຫາເຫຼົ່ານັ້ນໃນຄຣິດຕະຈັກຖືກແກ້ໄຂຢ່າງໄວຫຼາຍ. ຂ້ອຍເຕັມໄປດ້ວຍຄວາມຂອບໃຈພຣະເຈົ້າ. ພຣະເຈົ້າເປັນຈິງຫຼາຍ, ເປັນຕາຮັກຫຼາຍ ແລະ ພຣະອົງຢູ່ຂ້າງຂ້ອຍ, ກຳນົດສິ່ງຕ່າງໆເພື່ອຊໍາລະລ້າງ ແລະ ປ່ຽນແປງຂ້ອຍ. ຂ້ອຍຍັງຮູ້ວ່າມັນຈຳເປັນຫຼາຍສໍ່າໃດທີ່ຈະສະແຫວງຫາຄວາມຈິງ ແລະ ການປ່ຽນແປງດ້ານອຸປະນິໄສໃນຄວາມເຊື່ອຂອງຂ້ອຍ.

ຫົກເດືອນຕໍ່ມາ, ຂ້ອຍໄດ້ຮັບຄວມຮັບຜີດຊອບສຳລັບວຽກງານຂອງອີກສອງສາມຄຣິດຕະຈັກ. ໂດຍຮູ້ວ່າຄວາມປາຖະໜາຢາກໄດ້ສະຖານະຂອງຂ້ອຍມີຫຼາຍສໍ່າໃດ ແລະ ອຸປະນິໄສຂອງຂ້ອຍອວດດີສໍ່າໃດ, ຂ້ອຍໄດ້ອະທິຖານຢ່າງຈິງຈັງຫາພຣະເຈົ້າ ເພື່ອວ່າຂ້ອຍຈະສາມາດແກ້ໄຂແຮງຈູງໃຈຂອງຂ້ອຍ ແລະ ເຮັດໜ້າທີ່ຂອງຂ້ອຍໃຫ້ດີ. ຂ້ອຍຖືກຈັບຄູ່ກັບເອື້ອຍຫວັງໃນເວລານັ້ນ ຜູ້ເຊິ່ງມີທັດສະນະທີ່ຊັດເຈນກ່ຽວກັບບັນຫາ ແລະ ມີວຸດທິພາວະໃນການຈັດການກັບບັນຫາ. ຂ້ອຍຂໍຄຳແນະນຳຂອງລາວຢູ່ເລື້ອຍໆ ແລະ ຮຽນຮູ້ຈາກຈຸດແຂງຂອງລາວ. ຫຼັງຈາກສອງສາມເດືອນແບບນີ້, ຂ້ອຍກໍ່ກ້າວໜ້າຂ້ອນຂ້າງຫຼາຍໃນການໂອ້ລົມກ່ຽວກັບຄວາມຈິງເພື່ອແກ້ໄຂບັນຫາ ແລະ ເຮັດຫຼາກຫຼາຍວຽກງານໃນຄຣິດຕະຈັກ. ອ້າຍເອື້ອຍນ້ອງເຄົາລົບຂ້ອຍເຊັ່ນກັນ. ກ່ອນທີ່ຂ້ອຍຈະຮູ້ຕົວ, ຂ້ອຍກໍ່ເລີ່ມພໍໃຈກັບຕົນເອງແທ້ໆ ໂດຍຄິດວ່າ ເຖິງແມ່ນຂ້ອຍຂ້ອນຂ້າງເປັນຜູ້ເຊື່ອໃໝ່, ການໂອ້ລົມຂອງຂ້ອຍກໍ່ດີສໍ່າຂອງເອື້ອຍຫວັງ ແລະ ຂ້ອຍເຕີບໃຫຍ່ໃນຄວາມສາມາດຂອງຂ້ອຍໃນການຈັດການກັບບັນຫາ. ຂ້ອຍຄິດວ່າວຸດທິພາວະຂອງຂ້ອຍໄດ້ເຕີບໃຫຍ່. ຂ້ອຍບໍ່ຮູ້ວ່າຄວາມອວດດີຂອງຂ້ອຍກຳລັງສະແດງອອກໃນທຸກດ້ານ ແລະ ຄວາມປາຖະໜາຢາກໄດ້ຊື່ສຽງ ແລະ ສະຖານະຂອງຂ້ອຍກໍ່ກັບຄືນມາຫຼາຍກວ່າເກົ່າ. ຂ້ອຍຕ້ອງການໃຫ້ເອື້ອຍຫວັງຮັບຟັງຂ້ອຍໃນທຸກສິ່ງ. ຂ້ອຍບໍ່ສາມາດຢືນເບິ່ງຄົນອື່ນເຫັນດີກັບການໂອ້ລົມຂອງລາວ ຫຼື ລາວນໍາພາໃນເລື່ອງລາວຕ່າງໆຂອງຄຣິດຕະຈັກ. ຂ້ອຍຮູ້ສຶກວ່າຂ້ອຍມີການປະຕິບັດບາງຢ່າງ ແລະ ໄດ້ສະສົມປະສົບການຢ່າງຫຼວງຫຼາຍ, ຂ້ອຍບໍ່ແມ່ນຄົນໃໝ່ທີ່ບໍ່ຮູ້ເລື່ອງຫຍັງເລີຍ ແລະ ຄວາມສາມາດຂອງຂ້ອຍກໍ່ທຽບເທົ່າກັບຂອງລາວ. ພວກເຮົາທັງສອງເປັນຜູ້ນໍາ, ສະນັ້ນ ເປັນຫຍັງລາວຈຶ່ງໄດ້ນໍາພາຢູ່ສະເໝີ? ເປັນຫຍັງຂ້ອຍຈຶ່ງຄວນຟັງລາວ? ຖ້າມັນສືບຕໍ່ເປັນແບບນັ້ນ, ຂ້ອຍຈະບໍ່ເປັນຜູ້ນໍາໃນນາມເທົ່ານັ້ນບໍ? ນັບຕັ້ງແຕ່ນັ້ນມາ, ຂ້ອຍກໍ່ເລີ່ມເຮັດວຽກໜັກຂຶ້ນ ແລະ ປະກອບຕົນເອງດ້ວຍພຣະທຳຂອງພຣະເຈົ້າ ເພື່ອວ່າຂ້ອຍຈະສາມາດເກັ່ງກວ່າລາວ ແລະ ໃນລະຫວ່າງການສົນທະນາຂອງພວກເຮົາກ່ຽວກັບວຽກງານຂອງຄຣິດຕະຈັກທີ່ການພົບປະກັນຂອງເພື່ອນຮ່ວມງານ, ເມື່ອລາວສະແດງຄຳຄິດເຫັນຂອງລາວ ຂ້ອຍກໍ່ຕັ້ງໃຈຈັບຜິດ ແລະ ຊອກຫາຂໍ້ຜິດພາດໃນຄຳຄິດເຫັນເຫຼົ່ານັ້ນ. ຫຼັງຈາກນັ້ນ ຂ້ອຍກໍ່ຈະແບ່ງປັນ “ແນວຄິດທີ່ດີເລີດ” ຂອງຂ້ອຍເພື່ອໂຕ້ແຍ້ງ ແລະ ຍົກຕົນເອງຂຶ້ນ. ຕໍ່ມາອີກບໍ່ດົນ, ໃນຂະນະທີ່ກຳລັງສົນທະນາກ່ຽວກັບວຽກງານໃນຄຣິດຕະຈັກ, ເພື່ອນຮ່ວມງານສອງສາມຄົນມັກແນວຄິດຂອງຂ້ອຍ ແລະ ພວກເຂົາເລີ່ມມາຫາຂ້ອຍ ເມື່ອພວກເຂົາມີບັນຫາ ແລະ ຮັບຟັງຂໍ້ສະເໜີຂອງຂ້ອຍ. ຂ້ອຍພຽງແຕ່ມັກເບິ່ງພວກເຂົາມາອ້ອມຮອບຂ້ອຍ. ຕໍ່ມາ, ເອື້ອຍຫວັງກໍ່ບໍ່ສາມາດໄປປະຕິບັດໜ້າທີ່ຂອງລາວໄດ້ ເພາະພັກກອມມູນິດຈີນກຳລັງຕິດຕາມລາວ, ສະນັ້ນ ຂ້ອຍຈຶ່ງຮັບຜິດຊອບສຳລັບວຽກງານໃນຄຣິດຕະຈັກໃນຊ່ວງເວລານັ້ນໂດຍລຳພັງ. ຂ້ອຍບໍ່ຮູ້ສຶກໜັກໜ່ວງຈາກວຽກງານ, ແຕ່ຜ່ອນຄາຍແທ້ໆ ແລະ ຄິດວ່າໃນທີ່ສຸດຂ້ອຍກໍ່ສາມາດມີສິດຕັດສິນໃຈໃນທຸກສິ່ງ. ໃນເວລານັ້ນ, ຂ້ອຍຮູ້ວ່າວິທີການຄິດຂອງຂ້ອຍບໍ່ຖືກຕ້ອງ, ແຕ່ຂ້ອຍກໍ່ບໍ່ໄດ້ໄຕ່ຕອງກ່ຽວກັບຕົນເອງ ຫຼື ເກັບມັນໃສ່ໃຈເລີຍ.

ມື້ໜຶ່ງ ຜູ້ນໍາໄດ້ບອກຂ້ອຍວ່າ ຂ້ອຍຈຳເປັນຕ້ອງເຂົ້າຮ່ວມການເຕົ້າໂຮມໃນພື້ນທີ່ອື່ນ. ຂ້ອຍຮຽນຮູ້ວ່າມີພຽງແຕ່ 10 ຫຼື ປະມານນັ້ນທີ່ຖືກເລືອກຈາກພາກພື້ນ ເຊິ່ງເປັນບ່ອນທີ່ຂ້ອຍປະຕິບັດໜ້າທີ່ຂອງຂ້ອຍ. ຂ້ອຍຍັງໄດ້ຍິນມາວ່າຂ້ອຍຈະຖືກເລື່ອນຕໍາແໜ່ງ. ຂ້ອຍຮູ້ສຶກຄືກັບວ່າຂ້ອຍເປັນບາງສິ່ງແທ້ໆ, ຂ້ອຍເປັນທາງເລືອກທີ່ດີທີ່ສຸດໃນພາກພື້ນຂອງພວກເຮົາ. ຂ້ອຍຂຶ້ນລົດໄຟກັບເອື້ອຍຄົນອື່ນອີກສີ່ຄົນດ້ວຍຄວາມລ່າເລີງ, ແຕ່ບາງສິ່ງທີ່ບໍ່ຄາດຄິດກໍ່ເກີດຂຶ້ນໃນລະຫວ່າງທາງ. ພວກເຮົາຖືກຕິດຕາມ ແລະ ຖືກຈັບກຸມໂດຍຕຳຫຼວດຂອງພັກກອມມູນິດຈີນ. ການສອບສວນຂອງພວກເຂົາໄຮ້ປະໂຫຍດ, ສະນັ້ນ ພວກເຂົາຈຶ່ງຕັດສິນໃຫ້ຂ້ອຍໃຊ້ແຮງງານສອງປີ ຍ້ອນ “ຈັດການ ແລະ ນໍາໃຊ້ອົງກອນ ເສຍ ຈຽວ ເພື່ອຂັດຂວາງການບັງຄັບໃຊ້ກົດໝາຍ”. ຂ້ອຍຈົມລົງສູ່ການຫຼໍ່ຫຼອມຫຼັງຈາກຄຳຕັດສິນຂອງຂ້ອຍ. ຄວາມເຂົ້າໃຈຜິດ ແລະ ຂໍ້ສົງໄສຂອງຂ້ອຍກ່ຽວກັບພຣະເຈົ້າໄດ້ເກີດຂຶ້ນໃນຫົວໃຈຂອງຂ້ອຍ: “ເປັນຫຍັງຂ້ອຍຈຶ່ງຖືກຈັບກຸມ ແລະ ຖືກໂຍນເຂົ້າຄຸກ ເມື່ອຂ້ອຍກຳລັງຈະຖືກເລື່ອນຕໍາແໜ່ງ? ມັນຄືການທີ່ພຣະເຈົ້າກຳລັງຫ້າມຂ້ອຍ ໂດຍໃຊ້ສິ່ງນີ້ເພື່ອເປີດໂປງ ແລະ ກຳຈັດຂ້ອຍບໍ? ຂ້ອຍເສຍໂອກາດຂອງຂ້ອຍໃນການເຮັດໜ້າທີ່ຂອງຂ້ອຍ ແລະ ການໄດ້ຮັບຄວາມລອດພົ້ນບໍ?” ຂ້ອຍເຈັບປວດຫຼາຍ ແລະ ຂ້ອຍກໍ່ສັບສົນຫຼາຍ. ມີຫຼາຍຄັ້ງ, ຂ້ອຍຮ້ອງໄຫ້ ແລະ ອະທິຖານຫາພຣະເຈົ້າ: “ໂອ ພຣະເຈົ້າ, ຂ້ານ້ອຍບໍ່ເຂົ້າໃຈຄວາມປະສົງຂອງພຣະອົງໃນຕອນນີ້. ມັນຮູ້ສຶກຄືກັບວ່າພຣະອົງກຳລັງປະຕິເສດຂ້ານ້ອຍ, ພຣະອົງບໍ່ຕ້ອງການຂ້ານ້ອຍ. ພຣະເຈົ້າ, ຂ້ານ້ອຍວອນຂໍໃຫ້ພຣະອົງສ່ອງແສງ ແລະ ຊີ້ນໍາຂ້ານ້ອຍໃຫ້ເຂົ້າໃຈຄວາມປະສົງຂອງພຣະອົງ, ເພື່ອວ່າຂ້ານ້ອຍອາດຮູ້ຈັກວິທີການເຂົ້າສູ່ຄວາມຈິງໃນສະຖານະການນີ້”. ຂອບໃຈພຣະເຈົ້າທີ່ຮັບຟັງຄຳອະທິຖານຂອງຂ້ອຍ. ມື້ໜຶ່ງ, ເອື້ອຍນ້ອງທີ່ຢູ່ໃນຫ້ອງຂັງດຽວກັນໄດ້ລັກຍື່ນແຜ່ນເຈ້ຍທີ່ມີພຣະທຳບາງຂໍ້ຂອງພຣະເຈົ້າທີ່ລາວໄດ້ຄັດລອກໃຫ້ກັບຂ້ອຍ. ພຣະທຳເຫຼົ່ານີ້ກ່າວວ່າ: “ສຳລັບທຸກຄົນ, ການຫຼໍ່ຫຼອມແມ່ນເຈັບປວດຫຼາຍ ແລະ ຍາກທີ່ຈະຮັບໄດ້, ແຕ່ໃນລະຫວ່າງການຫຼໍ່ຫຼອມນີ້ ທີ່ພຣະເຈົ້າເຮັດໃຫ້ອຸປະນິໄສທີ່ຊອບທຳຂອງພຣະອົງຊັດເຈນຕໍ່ມະນຸດ ແລະ ເປີດເຜີຍສິ່ງທີ່ພຣະເຈົ້າຮຽກຮ້ອງຈາກມະນຸດ ແລະ ໃຫ້ຄວາມສະຫວ່າງຫຼາຍຂຶ້ນ ແລະ ດຳເນີນການລິຮານ ແລະ ການຈັດການຢ່າງແທ້ຈິງຫຼາຍຂຶ້ນ; ຜ່ານການປຽບທຽບລະຫວ່າງຂໍ້ມູນ ແລະ ຄວາມຈິງ, ພຣະອົງມອບຄວາມເຂົ້າໃຈຫຼາຍຂຶ້ນກ່ຽວກັບມະນຸດເອງ ແລະ ຄວາມຈິງໃຫ້ກັບພວກເຂົາ ແລະ ມອບຄວາມເຂົ້າໃຈຫຼາຍຂຶ້ນກ່ຽວກັບຄວາມປະສົງຂອງພຣະເຈົ້າ, ດ້ວຍເຫດນັ້ນ ຈຶ່ງເຮັດໃຫ້ມະນຸດມີຄວາມຮັກທີ່ເປັນຈິງ ແລະ ບໍລິສຸດຫຼາຍຂຶ້ນສໍາລັບພຣະເຈົ້າ. ສິ່ງດັ່ງກ່າວແມ່ນເປົ້າໝາຍຂອງພຣະເຈົ້າໃນການດໍາເນີນການຫຼໍ່ຫຼອມ. ພາລະກິດທຸກຢ່າງທີ່ພຣະເຈົ້າກະທຳໃນມະນຸດ ແມ່ນມີເປົ້າໝາຍ ແລະ ຄວາມສຳຄັນຂອງມັນເອງ; ພຣະເຈົ້າບໍ່ປະຕິບັດພາລະກິດທີ່ບໍ່ມີຄວາມໝາຍ ຫຼື ພຣະອົງບໍ່ປະຕິບັດພາລະກິດທີ່ບໍ່ເປັນປະໂຫຍດໃຫ້ກັບມະນຸດ. ການຫຼໍ່ຫຼອມບໍ່ໄດ້ໝາຍເຖິງການກຳຈັດຜູ້ຄົນອອກຈາກການຢູ່ຕໍ່ໜ້າພຣະເຈົ້າ ຫຼື ມັນບໍ່ໄດ້ໝາຍເຖິງການທຳລາຍພວກເຂົາໃນນະຮົກ. ກົງກັນຂ້າມ ມັນໝາຍເຖິງການປ່ຽນແປງອຸປະນິໄສຂອງມະນຸດໃນລະຫວ່າງການຫຼໍ່ຫຼອມ, ປ່ຽນແປງເຈດຕະນາຂອງເຂົາ, ທັດສະນະດັ່ງເດີມຂອງເຂົາ, ປ່ຽນແປງຄວາມຮັກທີ່ເຂົາມີຕໍ່ພຣະເຈົ້າ ແລະ ປ່ຽນແປງຊີວິດທັງໝົດຂອງເຂົາ. ການຫຼໍ່ຫຼອມແມ່ນການທົດສອບທີ່ແທ້ຈິງຂອງມະນຸດ ແລະ ເປັນແບບຟອມຂອງການຝຶກຝົນທີ່ເປັນຈິງ ແລະ ໃນລະຫວ່າງການຫຼໍ່ຫຼອມເທົ່ານັ້ນ ຄວາມຮັກຂອງເຂົາຈຶ່ງສາມາດປະຕິບັດໜ້າທີ່ຕາມທຳມະຊາດຂອງມັນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອປະສົບກັບການຫຼໍ່ຫຼອມເທົ່ານັ້ນ ມະນຸດຈຶ່ງສາມາດມີຄວາມຮັກຢ່າງແທ້ຈິງ). ຫົວໃຈຂອງຂ້ອຍສົດຊື່ນຂຶ້ນໃນທັນທີ. ສະຖານະການນີ້ຄືການທົດລອງຂອງພຣະເຈົ້າສຳລັບຂ້ອຍ. ມັນບໍ່ແມ່ນຄວາມປະສົງຂອງພຣະອົງທີ່ຈະກຳຈັດຂ້ອຍ, ແຕ່ເພື່ອເຮັດໃຫ້ຂ້ອຍສາມາດໄຕ່ຕອງ ແລະ ຮູ້ຈັກຕົນເອງ ແລະ ເຂົ້າສູ່ຄວາມຈິງ. ຂ້ອຍຮູ້ວ່າຂ້ອຍບໍ່ສາມາດຄິດລົບ ແລະ ອ່ອນແອໄດ້ອີກຕໍ່ໄປ ແລະ ຂ້ອຍບໍ່ສາມາດດຳເນີນຕາມແນວຄິດຂອງຂ້ອຍເອງ ແລະ ຄາດເດົາກ່ຽວກັບຄວາມປະສົງຂອງພຣະເຈົ້າແທ້ໆ. ກົງກັນຂ້າມ, ຂ້ອຍຄວນເຮັດໃຫ້ຕົນເອງສະຫງົບ ແລະ ສະແຫວງຫາຄວາມຈິງ ແລະ ໄຕ່ຕອງ ແລະ ຮູ້ຈັກຕົນເອງຢ່າງຈິງຈັງ.

ຄືນໜຶ່ງ, ຂ້ອຍບໍ່ສາມາດນອນຫຼັບແທ້ໆ ແລະ ໂດຍບໍ່ໄດ້ຄຳນຶງຫາຕົນເອງ, ຂ້ອຍສົງໄສວ່າເປັນຫຍັງພຣະເຈົ້າຈຶ່ງອະນຸຍາດໃຫ້ສິ່ງນີ້ເກີດຂຶ້ນກັບຂ້ອຍ. ຫຼັງຈາກນັ້ນ ພຣະທຳຂອງພຣະເຈົ້າກໍ່ປາກົດຂຶ້ນໃນຄວາມຄິດ: “ພວກເຈົ້າຊັງມັງກອນແດງໃຫຍ່ແທ້ບໍ? ພວກເຈົ້າຊັງມັນແທ້ໆ ແລະ ຢ່າງຈິງໃຈບໍ? ເປັນຫຍັງເຮົາຈຶ່ງຖາມພວກເຈົ້າຫຼາຍຄັ້ງ? ເປັນຫຍັງເຮົາຈຶ່ງຖາມຄຳຖາມນີ້ກັບພວກເຈົ້າກັບໄປກັບມາ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະທຳຂອງພຣະເຈົ້າຕໍ່ກັບຈັກກະວານທັງໝົດ, ບົດທີ 28). ຂ້ອຍຖາມຕົນເອງຊໍ້າແລ້ວຊໍ້າອີກວ່າ: “ຂ້ອຍຊັງມັງກອນແດງໃຫຍ່ແທ້ໆບໍ? ຂ້ອຍຊັງມັນຢ່າງແທ້ຈິງ ແລະ ຢ່າງເປັນຈິງບໍ?” ຫຼັງຈາກນັ້ນ ຂ້ອຍກໍ່ຄິດຫາຂໍ້ຄວາມນີ້ຈາກ ການເທດສະໜາ ແລະ ການສົນທະນາກ່ຽວກັບທາງເຂົ້າສູ່ຊີວິດ: “ບາງຄົນເວົ້າບາງສິ່ງບາງຢ່າງ ເຊັ່ນ: ‘ຂ້ອຍກຽດຊັງມັງກອນແດງທີ່ຍິ່ງໃຫຍ່ຫຼາຍກວ່າສິ່ງໃດ. ມັນໄດ້ບີບບັງຄັບຂ້ອຍ ແລະ ໄລ່ລ່າຂ້ອຍ ແລະ ຂ້ອຍໄດ້ເຫັນໜ້າອັນຊົ່ວຮ້າຍຂອງມັນມາດົນແລ້ວ. ຂ້ອຍຫັນຫຼັງໃຫ້ກັບມັນແລ້ວ’. ເຈົ້າເວົ້າວ່າເຈົ້າໄດ້ຫັນຫຼັງໃຫ້ກັບມັນ, ນັ້ນໝາຍຄວາມວ່າເຈົ້າອ່ອນນ້ອມຕໍ່ພຣະເຈົ້າຢ່າງເຕັມທີ່ແລ້ວບໍ? ເຈົ້າມີຄວາມຮັກອັນແທ້ຈິງຕໍ່ພຣະເຈົ້າບໍ? ມັນຕ້ອງມີຕົວຊີ້ບອກທີ່ເປັນຮູບປະທໍາບາງຢ່າງກ່ຽວກັບການປະຖິ້ມມັງກອນແດງທີ່ຍິ່ງໃຫຍ່. ຖ້າເຈົ້າຍັງເຕັມໄປດ້ວຍສານພິດຂອງມັງກອນແດງທີ່ຍິ່ງໃຫຍ່ ແລະ ເຈົ້າຍັງຕັດສິນສິ່ງຕ່າງໆຕາມທັດສະນະຕ່າງໆຂອງມັນ, ສິ່ງນີ້ສະແດງໃຫ້ເຫັນວ່າເຈົ້າບໍ່ໄດ້ປະຖິ້ມມັນຢ່າງແທ້ຈິງ. ບໍ່ວ່າເຈົ້າຈະກຽດຊັງມັນຫຼາຍປານໃດກໍຕາມ, ຖ້າເຈົ້າຍັງຂາດຄວາມເຂົ້າໃຈກ່ຽວກັບຄວາມຄິດ ແລະ ທັດສະນະຕ່າງໆຂອງມັນ, ກ່ຽວກັບເລື່ອງທີ່ບໍ່ຖືກຕ້ອງ ແລະ ຄວາມເຊື່ອຜິດໆຂອງມັນ, ຖ້າທັດສະນະ ແລະ ການກະທໍາຕ່າງໆຂອງເຈົ້າຍັງຖືກປົກຄອງໂດຍສານພິດຂອງມັນ, ແລ້ວເຈົ້າສາມາດເວົ້າໄດ້ແນວໃດວ່າເຈົ້າໄດ້ຫັນຫຼັງໃຫ້ກັບມັງກອນແດງທີ່ຍິ່ງໃຫຍ່ແລ້ວ? ຄວາມຄິດຕ່າງໆຂອງເຈົ້າ, ທັດສະນະຄະຕິຂອງເຈົ້າຕໍ່ຊີວິດ, ທັດສະນະຕ່າງໆຂອງເຈົ້າແມ່ນຄືກັນກັບຂອງມັງກອນແດງທີ່ຍິ່ງໃຫຍ່ທັງໝົດ. ພວກມັນທັງໝົດເປັນຂອງມັນ ແລະ ສິ່ງນີ້ແມ່ນເຫດຜົນທີ່ເຈົ້າຍັງດໍາລົງຊີວິດຢູ່ພາຍໃຕ້ໂປ້ມືຂອງຊາຕານ... ເພື່ອທີ່ຈະໜີຈາກອິດທິພົນຂອງຊາຕານຢ່າງແທ້ຈິງ, ພວກເຮົາຕ້ອງໄດ້ຮັບການພິພາກສາ ແລະ ການຂ້ຽນຕີຈາກພຣະເຈົ້າ; ພວກເຮົາຕ້ອງລຶບລ້າງ ແລະ ຊໍາລະລ້າງສານພິດທັງໝົດຂອງຊາຕານທີ່ຢູ່ພາຍໃນພວກເຮົາອອກໃຫ້ໝົດ. ພວກເຮົາຕ້ອງສາມາດຮັກ ແລະ ອ່ອນນ້ອມຕໍ່ພຣະເຈົ້າຈາກສ່ວນເລິກຂອງຫົວໃຈຂອງພວກເຮົາ. ສິ່ງນີ້ເປັນການປະຖິ້ມມັງກອນແດງທີ່ຍິ່ງໃຫຍ່ຢ່າງແທ້ຈິງເທົ່ານັ້ນ. ເມື່ອມັນເປັນຄວາມຈິງ, ເມື່ອມັນເປັນພຣະທໍາຂອງພຣະເຈົ້າທີ່ປົກຄອງຢູ່ພາຍໃນໃຈຂອງພວກເຮົາ, ເມື່ອພວກເຮົາຍົກຍໍພຣະເຈົ້າວ່າຍິ່ງໃຫຍ່ ແລະ ມີການອ່ອນນ້ອມ ແລະ ນະມັດສະການຕໍ່ພຣະເຈົ້າຢ່າງບໍ່ມີສິ້ນສຸດ ແລະ ພວກເຮົາບໍ່ຢູ່ພາຍໃຕ້ການຫຼອກລວງ, ຂໍ້ຈໍາກັດ ແລະ ການເສື່ອມຊາມຂອງມັງກອນແດງທີ່ຍິ່ງໃຫຍ່ອີກຕໍ່ໄປ. ເມື່ອນັ້ນເທົ່ານັ້ນ ຈຶ່ງສາມາດເວົ້າໄດ້ວ່າ ພວກເຮົາໄດ້ຫຼຸດພົ້ນອອກຈາກອິດທິພົນຂອງຊາຕານຢ່າງແທ້ຈິງ”. ໃນແສງສະຫວ່າງຂອງພຣະທຳເຫຼົ່ານີ້, ຂ້ອຍຮູ້ວ່າຂ້ອຍພຽງແຕ່ກຽດຊັງມັງກອນແດງໃຫຍທີ່ໄດ້ຈັບກຸມ ແລະ ຂົ່ມເຫັງອ້າຍເອື້ອຍນ້ອງ ແລະ ຂັດຂວາງ ແລະ ກໍ່ວິນາດສະກຳແກ່ພາລະກິດຂອງພຣະເຈົ້າ, ແຕ່ນັ້ນບໍ່ແມ່ນການຊັງ ແລະ ການປະຖິ້ມມັນຢ່າງແທ້ຈິງ. ການຊັງ ແລະ ການປະຖິ້ມຢ່າງແທ້ຈິງສາມາດມາຈາກການເຫັນເຖິງແກ່ນແທ້ທີ່ຊົ່ວຮ້າຍ ແລະ ເປັນປໍລະປັກຂອງມັນຢ່າງສົມບູນເທົ່ານັ້ນ, ສະນັ້ນ ພວກເຮົາສາມາດຊັງມັນຢ່າງແທ້ຈິງຈາກໄຂກະດູກຂອງພວກເຮົາ ແລະ ປະຖິ້ມພິດຂອງມັນທີ່ຢູ່ພາຍໃນພວກເຮົາ. ໂດຍການຜະເຊີນເປັນການສ່ວນຕົວກັບການຈັບກຸມ, ການຂົ່ມເຫັງ ແລະ ການທໍລະມານໂດຍມັງກອນແດງໃຫຍ່ ແລະ ການຖືກປູກຝັງຢ່າງບັງຄັບ, ຂ້ອຍໄດ້ເຫັນແທ້ໆວ່າມັນເປັນມານຮ້າຍທີ່ກຽດຊັງຄວາມຈິງ ແລະ ກຽດຊັງພຣະເຈົ້າ. ຂ້ອຍເຫັນວ່າມັນເປັນຜູ້ຫຼອກລວງ ແລະ ຜູ້ເຮັດໃຫ້ມະນຸດເສື່ອມຊາມ. ມັນສົ່ງເສີມອະເທວານິຍົມ ແລະ ວັດຖຸນິຍົມ, ຕັ້ງໃຈຢ່າງບໍ່ຖົດຖອຍໃນການປະຕິເສດການເປັນຢູ່ຂອງພຣະເຈົ້າ ແລະ ການເຮັດທຸກສິ່ງທີ່ມັນສາມາດເຮັດໄດ້ເພື່ອຍົກຍ້ອງ ແລະ ໂອ້ອວດວ່າຕົນເອງ “ຍິ່ງໃຫຍ່, ມີສະຫງ່າລາສີ ແລະ ຖືກຕ້ອງ”. ມັນສັນເສີນຕົນເອງວ່າເປັນພຣະຜູ້ຊ່ວຍຂອງຜູ້ຄົນ ແລະ ຕ້ອງການໃຫ້ທຸກຄົນນະມັດສະການມັນ ແລະ ເຊື່ອໃນຕົວມັນຄືກັບວ່າມັນເປັນພຣະເຈົ້າ, ຫວັງຢ່າງໄຮ້ປະໂຫຍດທີ່ຈະແທນທີ່ພຣະເຈົ້າໃນຫົວໃຈຂອງຜູ້ຄົນ. ມັງກອນແດງໃຫຍ່ເປັນຕາລັງກຽດ, ຊົ່ວຮ້າຍ ແລະ ໄຮ້ຢາງອາຍຫຼາຍ. ແລ້ວຂ້ອຍກໍ່ຮູ້ວ່າແກ່ນແທ້ຂອງຂ້ອຍຂ້ອນຂ້າງຢູ່ໃນລະດັບດຽວກັນກັບແກ່ນແທ້ຂອງມັນ. ພຣະເຈົ້າຍົກຂ້ອຍຂຶ້ນ, ປ່ອຍໃຫ້ຂ້ອຍປະຕິບັດໃນໜ້າທີ່ຂອງຜູ້ນໍາ ແລະ ຮຽນຮູ້ວິທີການແກ້ໄຂບັນຫາຜ່ານການໂອ້ລົມກ່ຽວກັບຄວາມຈິງ ເພື່ອວ່າຄົນອື່ນຈະສາມາດຮູ້ ແລະ ຍອມຕໍ່ພຣະເຈົ້າ, ແຕ່ຂ້ອຍເຄີຍໃຊ້ໂອກາດນັ້ນເພື່ອໂອ້ອວດໃຫ້ຫຼາຍເທົ່າທີ່ຈະຫຼາຍໄດ້, ພຽງແຕ່ຕ້ອງການໃຫ້ຄົນອື່ນເຄົາລົບຂ້ອຍ ແລະ ເຮັດຕາມທີ່ຂ້ອຍເວົ້າ. ຂ້ອຍບໍ່ໄດ້ກຳລັງຕໍ່ຕ້ານພຣະເຈົ້າໂດຍການເຮັດແບບນັ້ນບໍ? ຂ້ອຍອິດສາເອື້ອຍຫວັງ ແລະ ຂ້ອຍກີດກັນລາວ ໂດຍວິພາກວິຈານຂໍ້ຜິດພາດຂອງລາວ ແລະ ດູຖູກລາວຢູ່ສະເໝີ. ຂ້ອຍເຖິງກັບຢາກໃຫ້ລາວຖືກປົດຕໍາແໜ່ງ ເພື່ອວ່າຂ້ອຍຈະສາມາດມີສິດຕັດສິນໃຈໃນຄຣິດຕະຈັກ. ບໍ່ແມ່ນຂ້ອຍໄດ້ເຮັດຕົວຄືກັບຜະເດັດການບໍ? ບໍ່ແມ່ນຂ້ອຍໄດ້ກຳລັງຖືກຄວບຄຸມໂດຍພິດຂອງມັງກອນແດງໃຫຍ່ ເຊັ່ນ: “ສາມາດມີຜູ້ນໍາທີ່ເປັນຜູ້ຊາຍພຽງຄົນດຽວ” ແລະ “ຂ້າພະເຈົ້າເປັນເຈົ້າຂອງຕົນເອງທົ່ວທັງສະຫວັນ ແລະ ແຜ່ນດິນໂລກ” ບໍ? ບົດບັນຍັດບໍລິຫານຂອງພຣະເຈົ້າກ່າວວ່າ, “ມະນຸດບໍ່ຄວນສັນລະເສີນຕົວເອງ ຫຼື ຍົກຍ້ອງຕົວເອງ. ມະນຸດຄວນບູຊາ ແລະ ສັນລະເສີນຕໍ່ພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ບົດບັນຍັດບໍລິຫານສິບຂໍ້ທີ່ຄົນທີ່ພຣະເຈົ້າເລືອກໄວ້ຕ້ອງເຊື່ອຟັງໃນຍຸກແຫ່ງລາຊະອານາຈັກ). ເມື່ອຫຼຽວກັບໄປເບິ່ງທຸກສິ່ງທີ່ຂ້ອຍສະແດງອອກ, ສິ່ງນັ້ນຈະສາມາດຖືກເອີ້ນວ່າເປັນການເຮັດໜ້າທີ່ຂອງຂ້ອຍໄດ້ແນວໃດ? ຂ້ອຍກຳລັງເຮັດການຊົ່ວ ແລະ ຕໍ່ຕ້ານພຣະເຈົ້າ! ການກະທຳຂອງຂ້ອຍໄດ້ລະເມີດບົດບັນຍັດບໍລິຫານຂອງພຣະເຈົ້າຕັ້ງແຕ່ດົນແລ້ວ ແລະ ຖ້າພຣະເຈົ້າບໍ່ໄດ້ລົງວິໄນຂ້ອຍ, ຖ້າພຣະອົງບໍ່ໄດ້ໃຊ້ສະຖານະການນັ້ນເພື່ອຢຸດຂ້ອຍໃນເສັ້ນທາງທີ່ຊົ່ວຮ້າຍຂອງຂ້ອຍ, ຖ້າຂ້ອຍສືບຕໍ່ເຮັດຕາມທຳມະຊາດ ແລະ ຄວາມທະເຍີທະຍານຂອງຂ້ອຍເອງ, ຂ້ອຍກໍ່ໝັ້ນໃຈວ່າຂ້ອຍຈະບໍ່ຢຸດຕາມຫາຊື່ສຽງ ແລະ ສະຖານະຈົນກວ່າຂ້ອຍຈະເຮັດສິ່ງຊົ່ວຮ້າຍທີ່ໃຫຍ່ຫຼວງໃນທີ່ສຸດ ແລະ ຈົບລົງໂດຍການຖືກລົງໂທດໂດຍພຣະເຈົ້າ. ເມື່ອຮູ້ວ່າສິ່ງນີ້ເປັນການເອີ້ນໃຫ້ຂ້ອຍຕື່ນຂຶ້ນຢ່າງຈິງຈັງ. ຂ້ອຍໄດ້ໄປເຖິງຈຸດທີ່ອັນຕະລາຍນັ້ນ, ແຕ່ບໍ່ຮູ້ຕົວຢ່າງສິ້ນເຊີງ. ຖ້າບໍ່ມີມານຮ້າຍນີ້ ເຊິ່ງກໍ່ຄືມັງກອນແດງໃຫຍ່ ເປັນຕົວປຽບທຽບ, ຂ້ອຍກໍ່ອາດຈະບໍ່ເຫັນຈັກເທື່ອວ່າມີພິດຂອງມັນຫຼາຍສໍ່າໃດພາຍໃນຕົວຂ້ອຍ, ຂ້ອຍເປັນພັກພວກຂອງມັນຢ່າງແທ້ຈິງ. ຂ້ອຍຈະບໍ່ສາມາດປະຖິ້ມມັນ ແລະ ສະແຫວງຫາເພື່ອເຮັດໃຫ້ຕົນເອງເປັນອິດສະຫຼະຈາກພິດຂອງມັນແທ້ໆ. ຂ້ອຍເຫັນວ່າທຸກສິ່ງທີ່ພຣະເຈົ້າເຮັດນັ້ນແມ່ນເພື່ອຊໍາລະລ້າງຂ້ອຍ ແລະ ຂ້ອຍຂອບໃຈພຣະອົງຈາກກົ້ນເລິກໃນຫົວໃຈຂອງຂ້ອຍທີ່ຊ່ວຍຂ້ອຍໃຫ້ລອດພົ້ນ.

ຂ້ອຍໄຕ່ຕອງກ່ຽວກັບຕົນເອງຫຼາຍຢ່າງຢູ່ໃນຄຸກ ແລະ ຂ້ອຍເສຍໃຈເປັນພິເສດທີ່ຂ້ອຍບໍ່ໄດ້ຮັກສາໂອກາດຂອງຂ້ອຍທີ່ຈະເຮັດໜ້າທີ່ຂອງຂ້ອຍ, ແຕ່ກົງກັນຂ້າມ ຂ້ອຍສືບຕໍ່ສະແຫວງຫາຊື່ສຽງ ແລະ ສະຖານະ ແລະ ດຳລົງຊີວິດຕາມພິດຂອງຊາຕານ. ຂ້ອຍເຮັດຫຼາຍສິ່ງທີ່ຂັດກັບຄວາມຈິງ ແລະ ທຳຮ້າຍອ້າຍເອື້ອຍນ້ອງ ແລະ ຂ້ອຍໄດ້ຂັດຂວາງ ແລະ ລົບກວນວຽກງານຂອງຄຣິດຕະຈັກ. ຂ້ອຍໄດ້ທຳຮ້າຍພຣະເຈົ້າຢ່າງຫຼວງຫຼາຍ; ຂ້ອຍຕິດໜີ້ຫຼາຍ ແລະ ເຕັມໄປດ້ວຍຄວາມເສຍໃຈ. ມີແຕ່ເມື່ອນັ້ນ ຂ້ອຍຈຶ່ງມີຄວາມປາຖະໜາຢ່າງເລິກເຊິ່ງທີ່ຈະສະແຫວງຫາຄວາມຈິງ ແລະ ຜະເຊີນໜ້າກັບການພິພາກສາ ແລະ ການຂ້ຽນຕີຂອງພຣະເຈົ້າ ເພື່ອວ່າໃນອີກບໍ່ດົນຂ້ອຍຈະສາມາດກຳຈັດພິດເຫຼົ່ານີ້ ແລະ ດຳລົງຊີວິດຕາມລັກສະນະຂອງມະນຸດ. ຂ້ອຍສືບຕໍ່ເຮັດໜ້າທີ່ຂອງຂ້ອຍຫຼັງຈາກທີ່ອອກໄປ ແລະ ເມື່ອຂ້ອຍຖືກເລືອກຕັ້ງໃຫ້ເປັນຜູ້ນໍາຄຣິດຕະຈັກອີກຄັ້ງ, ຂ້ອຍກໍ່ບໍ່ໄດ້ຮູ້ສຶກຄືກັບວ່າພໍໃຈ ແລະ ຊົມເຊີຍຕົນເອງຄືກັບແຕ່ກ່ອນ. ກົງກັນຂ້າມ, ຂ້ອຍຮູ້ສຶກວ່າມັນເປັນຄວາມຮັບຜິດຊອບທີ່ຍິ່ງໃຫຍ່, ມັນຄືການຝາກຝັງຂອງພຣະເຈົ້າສຳລັບຂ້ອຍທີ່ຂ້ອຍຄວນເຊີດຊູ ແລະ ຂ້ອຍຄວນເຮັດສຸດຄວາມສາມາດຂອງຂ້ອຍເພື່ອສະແຫວງຫາຄວາມຈິງ ແລະ ປະຕິບັດໜ້າທີ່ຂອງຂ້ອຍ. ການຖືກຂ້ຽນຕີ ແລະ ການຖືກລົງວິໄນຄັ້ງແລ້ວຄັ້ງເລົ່າ ໃນທີ່ສຸດ ກໍ່ໄດ້ປຸກວິນຍານຂອງຂ້ອຍ ເຊິ່ງຖືກຫຼອກລວງໂດຍຊາຕານ. ຂ້ອຍຮູ້ວ່າມີພຽງແຕ່ການສະແຫວງຫາຄວາມຈິງ, ການສະແຫວງຫາການປ່ຽນແປງໃນອຸປະນິໄສຂອງຂ້ອຍ ແລະ ການເຮັດໜ້າທີ່ຂອງສິ່ງຖືກສ້າງໃຫ້ເປັນຢ່າງດີເທົ່ານັ້ນຈຶ່ງເປັນການສະແຫວງຫາທີ່ຖືກຕ້ອງ! ຄວາມປາຖະໜາຢາກໄດ້ຊື່ສຽງ ແລະ ສະຖານະຂອງຂ້ອຍບໍ່ໄດ້ແຮງກ້າຄືກັບທີ່ມັນເຄີຍເປັນ ແລະ ຂ້ອຍກໍ່ອວດດີໜ້ອຍລົງເລື້ອຍໆ. ຂ້ອຍສາມາດເຮັດວຽກກັບຄົນອື່ນ ແລະ ເຮັດໜ້າທີ່ຂອງຂ້ອຍຢ່າງຖືກຕ້ອງ ແລະ ຕອນນີ້ ຂ້ອຍໄດ້ດຳລົງຊີວິດຕາມລັກສະນະບາງຢ່າງຂອງມະນຸດ. ຂ້ອຍຮູ້ສຶກຢ່າງເລິກເຊິ່ງວ່າການປ່ຽນແປງເລັກໆນ້ອຍໆບໍ່ໄດ້ມາຢ່າງງ່າຍດາຍ. ສິ່ງນີ້ລ້ວນແລ້ວແຕ່ຖືກບັນລຸໂດຍການພິພາກສາ ແລະ ການຂ້ຽນຕີຈາກພຣະທຳຂອງພຣະເຈົ້າ. ຂ້ອຍຂອບໃຈຄວາມລອດພົ້ນຂອງພຣະເຈົ້າອົງຊົງລິດທານຸພາບສູງສຸດສຳລັບຂ້ອຍ!


74. ການຮຽນຮູ້ທີ່ຈະຍອມອ່ອນນ້ອມຜ່ານຄວາມລຳບາກ

ໂດຍ ຫຼີຢາງ, ຈີນ

ໃນຕົ້ນປີ 2008, ຂ້ານ້ອຍໄດ້ສັງເກດວ່າມີກ້ອນເນື້ອຢູ່ຫຼັງຫູຂອງລູກຊາຍຂອງຂ້ານ້ອຍ. ຂ້ານ້ອຍພາລາວໄປໂຮງໝໍເພື່ອກວດສຸຂະພາບ ແລະ ທ່ານໝໍກໍ່ເວົ້າວ່າມັນເປັນກ້ອນເນື້ອ, ເປັນກ້ອນເນື້ອປະເພດສະເພາະທີ່ທຳລາຍກະດູກ. ມັນບໍ່ໄດ້ເປັນອັນຕະລາຍຕໍ່ຊີວິດໃນເວລານັ້ນ, ແຕ່ບໍ່ມີການປິ່ນປົວໃດທີ່ມີປະສິດທິພາບ ແລະ ລາວເວົ້າວ່າມັນເຈັບປວດແທ້ໆ ເພາະທຸກຄັ້ງທີ່ມັນຮຸນແຮງຂຶ້ນ ລູກຊາຍຂອງຂ້ານ້ອຍຈຳເປັນຕ້ອງຮັບການຜ່າຕັດເພື່ອຕັດກະດູກທີ່ຕິດເຊື້ອອອກ. ຖ້າບໍ່ດັ່ງນັ້ນ ຊີວິດຂອງລາວສາມາດຕົກຢູ່ໃນອັນຕະລາຍ. ການໄດ້ຍິນທ່ານໝໍເວົ້າແບບນີ້ກໍ່ເຮັດໃຫ້ຂ້ານ້ອຍຕົກຕະລຶງແທ້ໆ. ຂ້ານ້ອຍໝົດຫວັງ. ຂ້ານ້ອຍເປັນຜູ້ເຊື່ອໃໝ່ໃນເວລານັ້ນ ແລະ ຂ້ານ້ອຍກໍ່ຄິດວ່າຍ້ອນຂ້ານ້ອຍເຊື່ອໃນພຣະເຈົ້າ, ພຣະອົງຈຶ່ງຄວນເປັນສິລາຂອງຂ້ານ້ອຍ. ຂ້ານ້ອຍກະຕຸ້ນໃຫ້ຕົນເອງເຂັ້ມແຂງຢູ່ໃນຄວາມເຊື່ອຂອງຂ້ານ້ອຍ. ຂ້ານ້ອຍເຊື່ອວ່າຕາບໃດທີ່ຂ້ານ້ອຍເພິ່ງພາພຣະເຈົ້າ, ລູກຊາຍຂອງຂ້ານ້ອຍຈະຟື້ນຕົວຢ່າງແນ່ນອນ. ການຜ່າຕັດຂອງລູກຊາຍຂອງຂ້ານ້ອຍຈົບລົງຢ່າງສຳເລັດສົມບູນ ແລະ ລາວກໍ່ຟື້ນຕົວໄວແທ້ໆ. ພຽງແຕ່ສາມມື້ຫຼັງຈາກການຜ່າຕັດຂອງລາວ, ລາວກໍ່ແລ່ນທົ່ວຕຶກອາຄານແລ້ວ ແລະ ລາວກໍ່ອອກຈາກໂຮງໝໍຫຼັງຈາກໜຶ່ງອາທິດ. ຫຼັງຈາກນັ້ນ, ຂ້ານ້ອຍກໍ່ຮູ້ສຶກເຖິງແຮງຜັກດັນທີ່ຍິ່ງໃຫຍ່ຂຶ້ນໃນຄວາມເຊື່ອຂອງຂ້ານ້ອຍ. ຂ້ານ້ອຍຍອມຮັບເອົາໜ້າວຽກໃດໜຶ່ງທີ່ຄຣິດຕະຈັກມອບໝາຍໃຫ້ຂ້ານ້ອຍຢ່າງດີໃຈ ແລະ ຂ້ານ້ອຍເຮັດໜ້າທີ່ຂອງຂ້ານ້ອຍຢູ່ສະເໝີ ບໍ່ວ່າຈະຝົນຕົກ ຫຼື ແດດອອກ. ຄອບຄົວຂອງຂ້ານ້ອຍບໍ່ເຂົ້າໃຈ ແລະ ຜູ້ຄົນທີ່ໃກ້ຊິດກັບຂ້ານ້ອຍກໍ່ເວົ້າບາງສິ່ງຢູ່ລັບຫຼັງຂ້ານ້ອຍສະເໝີ, ແຕ່ຂ້ານ້ອຍກໍ່ບໍ່ໄດ້ໃສ່ໃຈກັບມັນ. ຂ້ານ້ອຍຮູ້ສຶກວ່າຕາບໃດທີ່ຂ້ານ້ອຍສືບຕໍ່ເຮັດວຽກໜັກ ແລະ ເສຍສະລະຕົນເອງ, ຂ້ານ້ອຍກໍ່ຈະໄດ້ຮັບພອນຈາກພຣະເຈົ້າຢ່າງແນ່ນອນ.

ແລ້ວມື້ໜຶ່ງ, ລູກຊາຍຂອງຂ້ານ້ອຍກໍ່ມາຫາຂ້ານ້ອຍ ແລ້ວກຳບໍລິເວນຂໍ້ມືຂອງລາວ ໂດຍເວົ້າວ່າມັນເຈັບ. ການເຫັນທ່າທີເຈັບປວດເທິງໃບໜ້າຂອງລາວເຮັດໃຫ້ຂ້ານ້ອຍຮູ້ສຶກບໍ່ດີ. ຂ້ານ້ອຍແກ້ເສື້ອຂອງລາວອອກໃນທັນທີ ແລະ ເຫັນວ່າມີກ້ອນເນື້ອກຳລັງໃຫຍ່ຂຶ້ນໃນບ່ອນທີ່ລາວເວົ້າວ່າມັນເຈັບ. ລາວຮ້ອງໄຫ້ອອກດ້ວຍຄວາມເຈັບປວດ ເມື່ອຂ້ານ້ອຍຖູມັນຄ່ອຍໆ ແລະ ຂ້ານ້ອຍຮູ້ວ່າອາການຂອງລາວກັບຄືນມາອີກແລ້ວ. ຂ້ານ້ອຍຟ້າວພາລາວໄປໂຮງໝໍໃນທັນທີ. ຜົນກວດຢືນຢັນວ່າພະຍາດຂອງລາວໄດ້ກັບຄືນມາ. ຂ້ານ້ອຍບໍ່ສາມາດເຮັດຫຍັງໄດ້ ນອກຈາກຄິດເຖິງຕອນທີ່ເຫັນລາວເຕັມໄປດ້ວຍທໍ່ສາຍຢາງຫຼັງຈາກການຜ່າຕັດຄັ້ງທຳອິດຂອງລາວ. ລາວກຳລັງເບິ່ງຄືອ່ອນແອ ແລະ ຂ້ານ້ອຍກໍ່ເຈັບປວດຫຼາຍ. ຂ້ານ້ອຍບໍ່ສາມາດອົດຄິດໄດ້ວ່າລາວຕ້ອງທົນທຸກຫຼາຍສໍ່າໃດໃນເວລານີ້. ເມື່ອໃດກໍ່ຕາມທີ່ຂ້ານ້ອຍຄິດກ່ຽວກັບວ່າລາວຕ້ອງທົນທຸກຫຼາຍສໍ່າໃດ ແລະ ຕອນອາຍຸທີ່ນ້ອຍແບບນັ້ນ, ຂ້ານ້ອຍກໍ່ກະວົນກະວາຍໃຈຫຼາຍຈົນຂ້ານ້ອຍບໍ່ສາມາດແມ່ນແຕ່ຈະກິນ ຫຼື ນອນຫຼັບໄດ້. ຂ້ານ້ອຍປາຖະໜາດ້ວຍສຸດໃຈຂອງຂ້ານ້ອຍວ່າຂ້ານ້ອຍຢາກຈະຮັບເອົາພະຍາດຂອງລາວ ແລະ ທົນທຸກແທນລາວ. ແລ້ວຂ້ານ້ອຍບໍ່ສາມາດເຂົ້າໃຈໄດ້ວ່າເປັນຫຍັງພຣະເຈົ້າຈຶ່ງບໍ່ດູແລ ແລະ ປົກປ້ອງຄອບຄົວຂອງຂ້ານ້ອຍ ເຖິງແມ່ນວ່າຂ້ານ້ອຍໄດ້ເຮັດວຽກໜັກຫຼາຍສຳລັບພຣະອົງ ນັບຕັ້ງແຕ່ທີ່ຂ້ານ້ອຍກາຍມາເປັນຜູ້ເຊື່ອ. ມັນເປັນມື້ນັ້ນເອງທີ່ເອື້ອຍຄົນໜຶ່ງໃນບ້ານຂອງພວກເຮົາໄດ້ມາຫາຂ້ານ້ອຍ ແລະ ຜ່ານການໂອ້ລົມຂອງລາວ ຂ້ານ້ອຍກໍ່ຮູ້ວ່າການທີ່ລູກຊາຍຂອງຂ້ານ້ອຍກຳລັງເຈັບປ່ວຍເປັນສິ່ງທີ່ພຣະເຈົ້າໄດ້ອະນຸຍາດໃຫ້ເກີດຂຶ້ນ. ຂ້ານ້ອຍຈຳເປັນຕ້ອງອະທິຖານ ແລະ ເພິ່ງພຣະເຈົ້າ, ຢືນເປັນພະຍານໃຫ້ກັບພຣະອົງ ໂດຍເພິ່ງພາຄວາມເຊື່ອຂອງຂ້ານ້ອຍ ແລະ ເຂັ້ມແຂງໃນການປະຕິບັດໜ້າທີ່ຂອງຂ້ານ້ອຍ. ຂ້ານ້ອຍສືບຕໍ່ໄປຮ່ວມການເຕົ້າໂຮມ ແລະ ຂ້ານ້ອຍທຸ້ມເທກັບໜ້າທີ່ຂອງຂ້ານ້ອຍຫຼາຍຂຶ້ນກວ່າເກົ່າ. ໃນລະຫວ່າງການເຕົ້າໂຮມ, ຂ້ານ້ອຍໄດ້ແບ່ງປັນປະສົບການນີ້ຂອງຂ້ານ້ອຍກັບອ້າຍເອື້ອຍນ້ອງ. ພວກເຂົາຊື່ນຊົມຂ້ານ້ອຍທີ່ຊື່ສັດ. ເມື່ອໄດ້ຍິນພວກເຂົາຍົກຍ້ອງຂ້ານ້ອຍໃນລັກສະນະນີ້, ຂ້ານ້ອຍກໍ່ຍິ່ງຮູ້ສຶກໝັ້ນໃຈວ່າຂ້ານ້ອຍກຳລັງເປັນພະຍານໃຫ້ກັບພຣະເຈົ້າ ແລະ ພຣະອົງຈະອວຍພອນລູກຊາຍຂອງຂ້ານ້ອຍຢ່າງແນ່ນອນ.

ຫຼັງຈາກນັ້ນ ພະຍາດຂອງລູກຊາຍຂອງຂ້ານ້ອຍກໍ່ປາກົດຂຶ້ນເປັນຄັ້ງທີຫ້າ ແລະ ທ່ານໝໍເວົ້າວ່າລາວມີການລະບາດຫຼາຍເກີນໄປ, ເກືອບໜຶ່ງຄັ້ງໃນທຸກໆຫົກເດືອນ ແລະ ມັນຈະເປັນອັນຕະລາຍຊີວິດ ຖ້າມັນສືບຕໍ່ເປັນແບບນີ້. ລາວແນະນໍາໃຫ້ເຮັດເຄມີບຳບັດ ແລະ ການປິ່ນປົວດ້ວຍລັງສີເພື່ອເບິ່ງວ່າສິ່ງນັ້ນຈະຊ່ວຍໄດ້ ຫຼື ບໍ່. ເມື່ອຂ້ານ້ອຍໄດ້ຍິນແບບນັ້ນ, ຂ້ານ້ອຍກໍ່ແຕກສະຫຼາຍຢ່າງທີ່ສຸດຢູ່ພາຍໃນ. ຂ້ານ້ອຍເຈັບປວດຫຼາຍຈົນຂ້ານ້ອຍເລີ່ມພະຍາຍາມໃຊ້ເຫດຜົນກັບພຣະເຈົ້າ: “ຂ້ານ້ອຍເຮັດວຽກໜັກຫຼາຍໃນທຸກໆມື້ ບໍ່ວ່າຈະຝົນຕົກ ຫຼື ແດດອອກ ແລະ ບໍ່ວ່າຂ້ານ້ອຍຈະຜະເຊີນໜ້າກັບການຕັດສິນ ຫຼື ການໂຈມຕີແບບໃດກໍ່ຕາມຈາກຄົນອື່ນ, ຂ້ານ້ອຍກໍ່ບໍ່ເຄີຍປະຕິເສດພຣະອົງ. ຂ້ານ້ອຍສືບຕໍ່ເຮັດໜ້າທີ່ຂອງຂ້ານ້ອຍ. ເປັນຫຍັງພຣະອົງຈຶ່ງບໍ່ປົກປ້ອງລູກຊາຍຂອງຂ້ານ້ອຍ?” ຂ້ານ້ອຍເຕັມດ້ວຍຄວາມທຸກໃຈອີກດ້ວຍ. ຂ້ານ້ອຍສືບຕໍ່ໄປຮ່ວມການຊູມນູມ ແລະ ເຮັດໜ້າທີ່ຂອງຂ້ານ້ອຍ, ແຕ່ຫົວໃຈຂອງຂ້ານ້ອຍກຳລັງອອກຫ່າງຈາກພຣະເຈົ້າຫຼາຍຂຶ້ນ. ຂ້ານ້ອຍມັກພົບວ່າຕົນເອງກຳລັງຈັບໜັງສືພຣະທຳຂອງພຣະເຈົ້າ, ພຽງແຕ່ຈ້ອງເບິ່ງໃນຄວາມວ່າງເປົ່າ. ຂ້ານ້ອຍທົນທຸກແທ້ໆ. ຂ້ານ້ອຍເທຫົວໃຈຂອງຂ້ານ້ອຍໃຫ້ກັບພຣະເຈົ້າ: “ໂອ ພຣະເຈົ້າ, ຂ້ານ້ອຍເຈັບປວດຫຼາຍໃນຕອນນີ້. ຂ້ານ້ອຍຮູ້ວ່າຂ້ານ້ອຍບໍ່ຄວນກ່າວໂທດພຣະອົງສຳລັບບັນຫາທາງສຸຂະພາບຂອງລູກຊາຍຂອງຂ້ານ້ອຍ, ແຕ່ຂ້ານ້ອຍບໍ່ເຂົ້າໃຈຄວາມປະສົງຂອງພຣະອົງ ຫຼື ຂ້ານ້ອຍຄວນຜ່ານຜ່າສິ່ງນີ້ແນວໃດ. ພຣະເຈົ້າ, ໄດ້ໂປດຊີ້ນໍາຂ້ານ້ອຍໃຫ້ເຂົ້າໃຈຄວາມປະສົງຂອງພຣະອົງ”. ຂ້ານ້ອຍຄິດຫາພຣະທຳເຫຼົ່ານີ້ຂອງພຣະເຈົ້າຫຼັງຈາກຄຳອະທິຖານຂອງຂ້ານ້ອຍ: “ສົມມຸດວ່າພຣະເຈົ້າໄດ້ກຳຈັດໂຢບຫຼັງຈາກທີ່ໂຢບເປັນພະຍານໃຫກັບພຣະອົງ; ແລ້ວພຣະເຈົ້າກໍ່ຄົງຈະຊອບທຳເຊັ່ນກັນ”. ຫຼັງຈາກນັ້ນ ຂ້ານ້ອຍກໍ່ຄົ້ນພົບເພງສັນລະເສີນນີ້ກ່ຽວກັບພຣະທຳຂອງພຣະເຈົ້າໃນທັນທີ: “ຄວາມຊອບທຳບໍ່ມີທາງເປັນສິ່ງທີ່ຍຸຕິທຳ ຫຼື ສົມເຫດສົມຜົນ; ມັນບໍ່ແມ່ນຄວາມສະເໝີພາບ ຫຼື ເລື່ອງການຈັດສັນໃຫ້ກັບເຈົ້າໃນສິ່ງທີ່ເຈົ້າສົມຄວນໄດ້ຮັບຕາມປະລິມານວຽກທີ່ເຈົ້າເຮັດສຳເລັດ ຫຼື ຈ່າຍໃຫ້ກັບເຈົ້າສຳລັບວຽກຫຍັງກໍຕາມທີ່ເຈົ້າໄດ້ເຮັດ ຫຼື ມອບສິ່ງທີ່ເຈົ້າສົມຄວນໄດ້ຮັບໃຫ້ແກ່ເຈົ້າຕາມຄວາມພະຍາຍາມທີ່ເຈົ້າໄດ້ເສຍສະລະ. ນີ້ບໍ່ແມ່ນຄວາມຊອບທຳ. ສົມມຸດວ່າພຣະເຈົ້າໄດ້ກຳຈັດໂຢບຫຼັງຈາກທີ່ໂຢບເປັນພະຍານໃຫກັບພຣະອົງ. ແລ້ວພຣະເຈົ້າຈະຊອບທຳເຊັ່ນກັນບໍ? ເປັນຫຍັງສິ່ງນີ້ຈຶ່ງຖືກເອີ້ນວ່າຄວາມຊອບທຳ? ຈາກມຸມມອງຂອງມະນຸດ, ຖ້າບາງສິ່ງສອດຄ່ອງກັບແນວຄິດຂອງຜູ້ຄົນ, ແລ້ວມັນກໍງ່າຍຫຼາຍສຳລັບພວກເຂົາທີ່ຈະເວົ້າວ່າພຣະເຈົ້າຊອບທຳ; ເຖິງຢ່າງໃດກໍຕາມ, ຖ້າພວກເຂົາບໍ່ເຫັນວ່າສິ່ງນັ້ນສອດຄ່ອງກັບແນວຄິດຂອງພວກເຂົາ, ຖ້າມັນເປັນສິ່ງທີ່ພວກເຂົາບໍ່ສາມາດເຂົ້າໃຈໄດ້ ແລ້ວມັນກໍຈະຍາກສຳລັບພວກເຂົາທີ່ຈະເວົ້າວ່າພຣະເຈົ້າຊອບທຳ. ແກ່ນແທ້ຂອງພຣະເຈົ້າຄືຄວາມຊອບທຳ. ເຖິງແມ່ນວ່າມັນບໍ່ງ່າຍທີ່ຈະຢັ່ງເຖິງສິ່ງທີ່ພຣະອົງເຮັດ, ແຕ່ທຸກສິ່ງທີ່ພຣະອົງເຮັດກໍລ້ວນແລ້ວແຕ່ເປັນຄວາມຊອບທຳ; ມັນເປັນຍ້ອນຜູ້ຄົນບໍ່ເຂົ້າໃຈເທົ່ານັ້ນເອງ. ເມື່ອພຣະເຈົ້າມອບເປໂຕໃຫ້ກັບຊາຕານ, ເປໂຕຕອບແນວໃດ? ‘ມະນຸດຊາດບໍ່ສາມາດຢັ່ງເຖິງສິ່ງທີ່ພຣະອົງເຮັດ, ແຕ່ທຸກສິ່ງທີ່ພຣະອົງເຮັດແມ່ນປະກອບດ້ວຍຄວາມປະສົງທີ່ດີຂອງພຣະອົງ; ມີຄວາມຊອບທຳໃນທຸກສິ່ງນັ້ນ. ແລ້ວຂ້ານ້ອຍຈະບໍ່ກ່າວສັນລະເສີນການກະທຳຢ່າງມີສະຕິປັນຍາຂອງພຣະອົງໄດ້ແນວໃດ?’ ທຸກສິ່ງທີ່ພຣະເຈົ້າເຮັດເປັນສິ່ງທີ່ຊອບທຳ. ເຖິງແມ່ນເຈົ້າອາດບໍ່ສາມາດຢັ່ງເຖິງມັນໄດ້ກໍຕາມ, ເຈົ້າບໍ່ຄວນຕັດສິນຕາມອຳເພີໃຈ. ຖ້າບາງສິ່ງທີ່ພຣະອົງເຮັດປາກົດວ່າບໍ່ສົມເຫດສົມຜົນສຳລັບເຈົ້າ ຫຼື ຖ້າເຈົ້າມີແນວຄິດໃດໜຶ່ງກ່ຽວກັບມັນ ແລະ ນໍາພາເຈົ້າໃຫ້ເວົ້າວ່າພຣະອົງບໍ່ຊອບທຳ, ແລ້ວເຈົ້າກໍບໍ່ສົມເຫດສົມຜົນທີ່ສຸດ. ເປໂຕໄດ້ໄດ້ຄົ້ນພົບວ່າບາງສິ່ງບໍ່ສາມາດເຂົ້າໃຈໄດ້, ແຕ່ລາວກໍໝັ້ນໃຈວ່າສະຕິປັນຍາຂອງພຣະເຈົ້າຢູ່ໃນນັ້ນ ແລະ ຄວາມປະສົງດີຂອງພຣະອົງຢູ່ໃນສິ່ງເຫຼົ່ານັ້ນ. ມະນຸດບໍ່ສາມາດຢັ່ງເຖິງທຸກສິ່ງໄດ້; ມີຫຼາຍສິ່ງທີ່ພວກເຂົາບໍ່ສາມາດເຂົ້າໃຈໄດ້. ການຮູ້ຈັກອຸປະນິໄສຂອງພຣະເຈົ້າບໍ່ແມ່ນສິ່ງງ່າຍເລີຍ” (ຈາກບົດເພງ “ທຸກສິ່ງທີ່ພຣະເຈົ້າເຮັດແມ່ນຊອບທໍາ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ເມື່ອຂ້ານ້ອຍປິ້ນພຣະທຳຂອງພຣະເຈົ້າຊໍ້າແລ້ວຊໍ້າອີກໃນຄວາມຄິດຂອງຂ້ານ້ອຍ, ຫົວໃຈຂອງຂ້ານ້ອຍກໍ່ສົດຊື່ນຂຶ້ນ. ຄວາມຊອບທຳຂອງພຣະເຈົ້າບໍ່ໄດ້ຍຸຕິທຳ ແລະ ສົມເຫດສົມຜົນ ຫຼື ສະເໝີພາບດັ່ງທີ່ຂ້ານ້ອຍຄິດ ແລະ ມັນບໍ່ກ່ຽວກັບການຊົດເຊີຍສຳລັບວຽກງານຂອງເຈົ້າ, ໄດ້ຮັບສິ່ງທີ່ເຈົ້າໄດ້ປະກອບສ່ວນ. ການກະທຳຂອງພຣະເຈົ້າແມ່ນບໍ່ສາມາດຢັ່ງເຖິງໄດ້ສຳລັບມະນຸດ, ແຕ່ບໍ່ວ່າພຣະອົງຈະເຮັດຫຍັງກໍ່ຕາມ ຫຼື ພຣະອົງຈະປະຕິບັດຕໍ່ຄົນໆໜຶ່ງແນວໃດກໍ່ຕາມ, ມັນກໍ່ຊອບທຳທັງໝົດ. ມັນລ້ວນແລ້ວແຕ່ປະກອບມີສະຕິປັນຍາຂອງພຣະເຈົ້າ. ນັ້ນເປັນເພາະແກ່ນແທ້ໆຂອງພຣະອົງຄືຄວາມຊອບທຳ. ຂ້ານ້ອຍໄດ້ເຫັນວ່າຂ້ານ້ອຍບໍ່ໄດ້ເຂົ້າໃຈອຸປະນິໄສທີ່ຊອບທຳຂອງພຣະເຈົ້າ. ຂ້ານ້ອຍມີແນວຄິດນີ້ທີ່ວ່າ ຍ້ອນຂ້ານ້ອຍເຊື່ອໃນພຣະເຈົ້າ, ພຣະອົງຄວນເຝົ້າເບິ່ງຂ້ານ້ອຍ; ຍ້ອນຂ້ານ້ອຍເສຍສະລະຕົນເອງສຳລັບພຣະເຈົ້າ, ແລ້ວພຣະອົງຄວນເຕີມເຕັມຂ້ານ້ອຍໃນທຸກດ້ານ ແລະ ເຮັດໃຫ້ເສັ້ນທາງຂອງຂ້ານ້ອຍບໍ່ມີອຸປະສັກ. ຂ້ານ້ອຍຄິດວ່າ ຍ້ອນຂ້ານ້ອຍເຊື່ອໃນພຣະເຈົ້າອົງຊົງລິດທານຸພາບສູງສຸດ, ຄອບຄົວທັງໝົດຂອງຂ້ານ້ອຍຄວນໄດ້ຮັບພອນ. ບໍ່ແມ່ນຂ້ານ້ອຍກຳລັງພະຍາຍາມຕໍ່ລອງກັບພຣະເຈົ້າບໍ?

ໃນຄວາມຄິດນີ້, ຂ້ານ້ອຍໄດ້ເປີດໜັງສືພຣະທຳຂອງພຣະເຈົ້າຂອງຂ້ານ້ອຍ ແລະ ອ່ານຂໍ້ຄວາມນີ້: “ສິ່ງທີ່ເຈົ້າສະແຫວງຫາແມ່ນເພື່ອໄດ້ຮັບສັນຕິສຸກຫຼັງຈາກທີ່ເຊື່ອໃນພຣະເຈົ້າ ຄືໃຫ້ລູກຂອງເຈົ້າເປັນອິດສະຫຼະຈາກຄວາມເຈັບປ່ວຍ, ໃຫ້ສາມີຂອງເຈົ້າມີອາຊີບທີ່ດີ, ໃຫ້ລູກຊາຍຂອງເຈົ້າພົບພັນລະຍາທີ່ດີ, ໃຫ້ລູກສາວຂອງເຈົ້າພົບສາມີທີ່ເໝາະສົມ, ໃຫ້ງົວ ແລະ ມ້າຂອງເຈົ້າຄາດດິນໄດ້ດີ, ໃຫ້ປີທີ່ມີສະພາບອາກາດດີສຳລັບຜົນປູກຂອງເຈົ້າ. ນີ້ແມ່ນສິ່ງທີ່ເຈົ້າສະແຫວງຫາ. ການສະແຫວງຫາຂອງເຈົ້າແມ່ນພຽງແຕ່ການດຳລົງຊີວິດຢ່າງສະບາຍ, ເພື່ອບໍ່ໃຫ້ເກີດອຸປະຕິເຫດກັບຄອບຄົວຂອງເຈົ້າ, ໃຫ້ລົມພັດຜ່ານເຈົ້າໄປ, ເພື່ອໃຫ້ໃບໜ້າຂອງເຈົ້າບໍ່ຖືກພັດດ້ວຍເມັດດິນຊາຍ, ເພື່ອໃຫ້ຜົນປູກຂອງຄອບຄົວຂອງເຈົ້າບໍ່ຖືກນໍ້າຖ້ວມ, ເພື່ອໃຫ້ເຈົ້າບໍ່ໄດ້ຜົນກະທົບຈາກໄພພິບັດໃດໆ, ເພື່ອດຳລົງຊີວິດໃນອ້ອມກອດຂອງພຣະເຈົ້າ, ເພື່ອດຳລົງຊີວິດໃນເຮືອນຮັງທີ່ອົບອຸ່ນ ແລະ ສະບາຍ. ຄົນຂີ້ຢ້ານແບບເຈົ້າ ຜູ້ເຊິ່ງສະແຫວງຫາເນື້ອໜັງຢູ່ສະເໝີ ເຈົ້າມີຫົວໃຈບໍ, ເຈົ້າມີວິນຍານບໍ? ເຈົ້າບໍ່ແມ່ນສັດບໍ? ເຮົາມອບຫົນທາງທີ່ແທ້ຈິງໃຫ້ກັບເຈົ້າໂດຍບໍ່ຮຽກຮ້ອງຫຍັງເປັນການຕອບແທນ, ແຕ່ເຈົ້າກໍບໍ່ສະແຫວງຫາ. ເຈົ້າເປັນໜຶ່ງໃນຄົນທີ່ເຊື່ອໃນພຣະເຈົ້າບໍ? ເຮົາປະທານຊີວິດມະນຸດທີ່ແທ້ຈິງໃຫ້ກັບເຈົ້າ, ແຕ່ເຈົ້າກໍບໍ່ສະແຫວງຫາ. ເຈົ້າບໍ່ໄດ້ແຕກຕ່າງຫຍັງຈາກໝູ ຫຼື ໝາບໍ? ໝູບໍ່ສະແຫວງຫາຊີວິດຂອງມະນຸດ, ພວກມັນບໍ່ສະແຫວງຫາເພື່ອຖືກຊໍາລະລ້າງ ແລະ ພວກມັນບໍ່ເຂົ້າໃຈວ່າ ຊີວິດແມ່ນຫຍັງ. ໃນແຕ່ລະມື້ ຫຼັງຈາກທີ່ກິນອີ່ມແລ້ວ, ພວກມັນກໍຈະມີແຕ່ນອນ. ເຮົາມອບຫົນທາງທີ່ແທ້ຈິງ, ແຕ່ເຈົ້າບໍ່ໄດ້ຮັບເອົາມັນ ນັ້ນຄື: ເຈົ້າມີແຕ່ມືເປົ່າ. ເຈົ້າເຕັມໃຈທີ່ຈະສືບຕໍ່ກັບຊີວິດແບບນີ້ບໍ ເຊິ່ງເປັນຊີວິດຂອງໝູ? ແມ່ນຫຍັງຄືຄວາມໝາຍທີ່ຄົນປະເພດນີ້ມີຊີວິດຢູ່? ຊີວິດຂອງເຈົ້າເປັນຕາລັງກຽດ ແລະ ເປັນຕາໜ້າອັບອາຍ, ເຈົ້າດຳລົງຊີວິດທ່າມກາງຄວາມສົກກະປົກ ແລະ ມີຕັນຫາຫຼາຍ ແລະ ເຈົ້າບໍ່ສະແຫວງຫາເປົ້າໝາຍໃດເລີຍ; ຊີວິດຂອງເຈົ້າບໍ່ແມ່ນຊີວິດທີ່ເປັນຕາໜ້າອັບອາຍທີ່ສຸດເລີຍບໍ? ເຈົ້າກ້າທີ່ຈະຫຼຽວເບິ່ງພຣະເຈົ້າຢູ່ບໍ? ຖ້າເຈົ້າສືບຕໍ່ມີປະສົບການໃນລັກສະນະນີ້, ເຈົ້າກໍຈະບໍ່ໄດ້ຮັບຫຍັງເລີຍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ປະສົບການຂອງເປໂຕ: ຄວາມຮູ້ຂອງເພິ່ນກ່ຽວກັບການຕີສອນ ແລະ ການພິພາກສາ). ພຣະທຳຂອງພຣະເຈົ້າໄດ້ເປີດໂປງແຮງຈູງໃຈທັງໝົດ ແລະ ຄວາມຫວັງທີ່ເຫຼືອເກີນທີ່ຂ້ານ້ອຍມີໃນຄວາມເຊື່ອຂອງຂ້ານ້ອຍ. ຄຳຖາມທຸກໆຂໍ້ຂອງພຣະເຈົ້າໄດ້ເຮັດໃຫ້ຂ້ານ້ອຍບໍ່ມີບ່ອນລີ້. ເມື່ອຫຼຽວເບິ່ງຄືນ, ນັບຕັ້ງແຕ່ຕົ້ນເລີຍ ຄວາມເຊື່ອຂອງຂ້ານ້ອຍແມ່ນເພື່ອເຫັນແກ່ການໄດ້ຮັບພອນເທົ່ານັ້ນ. ຂ້ານ້ອຍຄິດວ່າ ໂດຍການເສຍສະລະຕົນເອງສຳລັບພຣະເຈົ້າໃນຄວາມເຊື່ອຂອງຂ້ານ້ອຍ, ພຣະເຈົ້າຈະອວຍພອນຂ້ານ້ອຍດ້ວຍຊີວິດໃນເຮືອນທີ່ສະຫງົບສຸກ ແລະ ສຸຂະພາບສຳລັບລູກຊາຍຂອງຂ້ານ້ອຍ. ນັ້ນຄືເຫດຜົນທີ່ຂ້ານ້ອຍສືບຕໍ່ເຮັດໜ້າທີ່ຂອງຂ້ານ້ອຍ ບໍ່ວ່າໝູ່ເພື່ອນ ແລະ ຄອບຄົວຂອງຂ້ານ້ອຍຈະກ່າວຮ້າຍຂ້ານ້ອຍແນວໃດກໍ່ຕາມ. ເມື່ອຄວາມເຈັບປ່ວຍຂອງລູກຊາຍຂອງຂ້ານ້ອຍປາກົດຂຶ້ນອີກຄັ້ງ, ຂ້ານ້ອຍກໍ່ຄິດວ່ານັ້ນຄືການທີ່ພຣະເຈົ້າທົດສອບຂ້ານ້ອຍເພື່ອເບິ່ງວ່າຂ້ານ້ອຍມີຄວາມເຊື່ອທີ່ແທ້ຈິງໃນພຣະອົງ ຫຼື ບໍ່. ຂ້ານ້ອຍຄິດວ່າ ຕາບໃດທີ່ຂ້ານ້ອຍສາມາດຈັດການກັບການທົນທຸກ ແລະ ຢືນເປັນພະຍານໃຫ້ກັບພຣະເຈົ້າ, ພຣະອົງຈະອວຍພອນຂ້ານ້ອຍຢ່າງແນ່ນອນ ແລະ ລູກຂອງຂ້ານ້ອຍຈະດີຂຶ້ນ. ສະນັ້ນ ເມື່ອລາວເຈັບປ່ວຍອີກຄັ້ງ ແລະ ແມ່ນແຕ່ຊີວິດຂອງລາວກໍ່ຢູ່ໃນອັນຕະລາຍ, ຄວາມຫວັງຂອງຂ້ານ້ອຍທີ່ຈະໄດ້ຮັບພອນ ແລະ ຄວາມກະລຸນາກໍ່ແຕກສະຫຼາຍໃນທັນທີ. ຂ້ານ້ອຍເລີ່ມຈົ່ມຕໍ່ວ່າ ແລະ ໃຊ້ເຫດຜົນກັບພຣະເຈົ້າ ແລະ ຂ້ານ້ອຍກ່າວໂທດພຣະເຈົ້າທີ່ບໍ່ຍຸຕິທຳ. ຂ້ານ້ອຍເຖິງກັບສູນເສຍແຮງຂັບເຄື່ອນຂອງຂ້ານ້ອຍໃນການເຮັດໜ້າທີ່ຂອງຂ້ານ້ອຍ. ມັນຄືການພິພາກສາ ແລະ ການເປີດເຜີຍໃນພຣະທຳຂອງພຣະເຈົ້າທີ່ສະແດງໃຫ້ຂ້ານ້ອຍເຫັນວ່າວຽກງານໜັກທັງໝົດຂອງຂ້ານ້ອຍແມ່ນພຽງແຕ່ເພື່ອຮັບເອົາພອນຈາກພຣະເຈົ້າເປັນການຕອບແທນ. ມັນລ້ວນແລ້ວແຕ່ເປັນການຕໍ່ລອງກັບພຣະເຈົ້າ, ການສໍ້ໂກງພຣະເຈົ້າ. ຂ້ານ້ອຍເຊື່ອໝັ້ນຢ່າງທີ່ສຸດເມື່ອຜະເຊີນໜ້າກັບຄວາມເປັນຈິງ ແລະ ຂ້ານ້ອຍເຫັນວ່າພຣະເຈົ້າບໍລິສຸດ ແລະ ຊອບທຳແທ້ໆ. ພຣະອົງສາມາດເຫັນເຂົ້າໄປໃນຫົວໃຈ ແລະ ຄວາມຄິດຂອງພວກເຮົາ. ຖ້າມັນບໍ່ແມ່ນຍ້ອນສະຖານະການເຫຼົ່ານີ້ທີ່ສະແດງໃຫ້ຂ້ານ້ອຍເຫັນຄັ້ງແລ້ວຄັ້ງເລົ່າວ່າ ຄວາມເຊື່ອຂອງຂ້ານ້ອຍມີມົນທິນ ແລະ ຂ້ານ້ອຍມີທັດສະນະທີ່ບໍ່ຖືກຕ້ອງໃນການສະແຫວງຫາ, ຂ້ານ້ອຍກໍ່ຍັງຈະຖືກນໍາພາຢ່າງຜິດໆໂດຍພຶດຕິກຳທີ່ດີພາຍນອກຂອງຂ້ານ້ອຍເອງ. ຂ້ານ້ອຍຍັງຈະຄິດວ່າຂ້ານ້ອຍເຫຼື້ອມໃສຫຼາຍ ແລະ ກຳລັງຢືນເປັນພະຍານໃຫ້ກັບພຣະເຈົ້າ. ຂ້ານ້ອຍເຫັນວ່າຂ້ານ້ອຍບໍ່ໄດ້ຮູ້ຈັກຕົນເອງເລີຍ.

ຕໍ່ມາ, ຂ້ານ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ເມື່ອພົບກັບສະພາວະຂອງມະນຸດ ແລະ ທ່າທີທີ່ມະນຸດມີຕໍ່ພຣະເຈົ້າ, ພຣະເຈົ້າໄດ້ປະຕິບັດພາລະກິດໃໝ່ ເຮັດໃຫ້ມະນຸດມີທັງຄວາມຮູ້ ແລະ ຄວາມເຊື່ອຟັງຕໍ່ພຣະອົງ ແລະ ທັງຄວາມຮັກ ແລະ ຄຳພະຍານ. ສະນັ້ນ ມະນຸດຕ້ອງປະສົບກັບການຫຼໍ່ຫຼອມທີ່ພຣະເຈົ້າມີໃຫ້ກັບພວກເຂົາ ພ້ອມດ້ວຍການພິພາກສາຂອງພຣະອົງ, ການຈັດການ ແລະ ການລິຮານພວກເຂົາ ເຊິ່ງຖ້າຫາກປາສະຈາກສິ່ງນັ້ນ ມະນຸດຈະບໍ່ຮູ້ຈັກພຣະເຈົ້າຈັກເທື່ອ ແລະ ຈະບໍ່ສາມາດຮັກ ແລະ ເປັນພະຍານໃຫ້ກັບພຣະອົງຢ່າງແທ້ຈິງຈັກເທື່ອ. ການຫຼໍ່ຫຼອມທີ່ພຣະເຈົ້າມີໃຫ້ກັບມະນຸດ ບໍ່ແມ່ນພຽງແຕ່ເພື່ອຜົນສະທ້ອນດ້ານດຽວ, ແຕ່ເພື່ອຜົນສະທ້ອນຫຼາຍດ້ານ. ມີພຽງແຕ່ໃນວິທີນີ້ເທົ່ານັ້ນ ພຣະເຈົ້າຈະປະຕິບັດພາລະກິດແຫ່ງການຫຼໍ່ຫຼອມໃນຜູ້ຄົນທີ່ເຕັມໃຈສະແຫວງຫາຄວາມຈິງ, ເພື່ອວ່າ ຄວາມຕັ້ງໃຈ ແລະ ຄວາມຮັກຂອງພວກເຂົາຈະຖືກພຣະເຈົ້າເຮັດໃຫ້ສົມບູນ. ສຳລັບຄົນທີ່ເຕັມໃຈສະແຫວງຫາຄວາມຈິງ ແລະ ຄົນທີ່ປາຖະໜາຫາພຣະເຈົ້າ, ບໍ່ມີສິ່ງໃດທີ່ມີຄວາມໝາຍຫຼາຍກວ່ານີ້ ຫຼື ເປັນປະໂຫຍດຫຼາຍກວ່າການຫຼໍ່ຫຼອມແບບນີ້. ອຸປະນິໄສຂອງພຣະເຈົ້າບໍ່ໄດ້ເປັນທີ່ຮູ້ຈັກ ຫຼື ເຂົ້າໃຈໂດຍມະນຸດຢ່າງງ່າຍດາຍ, ເພາະໃນທີ່ສຸດ ພຣະເຈົ້າກໍເປັນພຣະເຈົ້າ. ໃນທີ່ສຸດ ມັນເປັນໄປບໍ່ໄດ້ທີ່ພຣະເຈົ້າຈະມີອຸປະນິໄສຄືກັບມະນຸດ ແລະ ດ້ວຍເຫດນັ້ນ ມັນບໍ່ງ່າຍສຳລັບມະນຸດທີ່ຈະຮູ້ຈັກອຸປະນິໄສຂອງພຣະອົງ. ມະນຸດບໍ່ໄດ້ມີຄວາມຈິງໂດຍທຳມະຊາດ ແລະ ຄົນທີ່ຖືກຊາຕານເຮັດໃຫ້ເສື່ອມຊາມຈະບໍ່ເຂົ້າໃຈສິ່ງນີ້ຢ່າງງ່າຍດາຍ; ມະນຸດປາສະຈາກຄວາມຈິງ ແລະ ຂາດຄວາມເດັດດ່ຽວທີ່ຈະນໍາຄວາມຈິງເຂົ້າສູ່ການປະຕິບັດ ແລະ ຖ້າເຂົາບໍ່ທົນທຸກ ແລະ ບໍ່ຖືກຫຼໍ່ຫຼອມ ຫຼື ຖືກພິພາກສາ, ແລ້ວຄວາມຕັ້ງໃຈຂອງເຂົາຈະບໍ່ຖືກເຮັດໃຫ້ສົມບູນຈັກເທື່ອ. ສຳລັບທຸກຄົນ, ການຫຼໍ່ຫຼອມແມ່ນເຈັບປວດຫຼາຍ ແລະ ຍາກທີ່ຈະຮັບໄດ້, ແຕ່ໃນລະຫວ່າງການຫຼໍ່ຫຼອມນີ້ ທີ່ພຣະເຈົ້າເຮັດໃຫ້ອຸປະນິໄສທີ່ຊອບທຳຂອງພຣະອົງຊັດເຈນຕໍ່ມະນຸດ ແລະ ເປີດເຜີຍສິ່ງທີ່ພຣະເຈົ້າຮຽກຮ້ອງຈາກມະນຸດ ແລະ ໃຫ້ຄວາມສະຫວ່າງຫຼາຍຂຶ້ນ ແລະ ດຳເນີນການລິຮານ ແລະ ການຈັດການຢ່າງແທ້ຈິງຫຼາຍຂຶ້ນ; ຜ່ານການປຽບທຽບລະຫວ່າງຂໍ້ມູນ ແລະ ຄວາມຈິງ, ພຣະອົງມອບຄວາມເຂົ້າໃຈຫຼາຍຂຶ້ນກ່ຽວກັບມະນຸດເອງ ແລະ ຄວາມຈິງໃຫ້ກັບພວກເຂົາ ແລະ ມອບຄວາມເຂົ້າໃຈຫຼາຍຂຶ້ນກ່ຽວກັບຄວາມປະສົງຂອງພຣະເຈົ້າ, ດ້ວຍເຫດນັ້ນ ຈຶ່ງເຮັດໃຫ້ມະນຸດມີຄວາມຮັກທີ່ເປັນຈິງ ແລະ ບໍລິສຸດຫຼາຍຂຶ້ນສໍາລັບພຣະເຈົ້າ. ສິ່ງດັ່ງກ່າວແມ່ນເປົ້າໝາຍຂອງພຣະເຈົ້າໃນການດໍາເນີນການຫຼໍ່ຫຼອມ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອປະສົບກັບການຫຼໍ່ຫຼອມເທົ່ານັ້ນ ມະນຸດຈຶ່ງສາມາດມີຄວາມຮັກຢ່າງແທ້ຈິງ). ຈາກພຣະທຳຂອງພຣະເຈົ້າ, ຂ້ານ້ອຍໄດ້ເຂົ້າໃຈວ່າພຣະເຈົ້າທົດສອບ ແລະ ຫຼໍ່ຫຼອມພວກເຮົາ ແລະ ຈັດແຈງເພື່ອໃຫ້ພວກເຮົາໄດ້ຜະເຊີນໜ້າກັບສະພາບແວດລ້ອມທີ່ລຳບາກເພື່ອເປີດໂປງ ແລະ ຊໍາລະລ້າງພວກເຮົາ, ເພື່ອວ່າພວກເຮົາຈະສາມາດເຫັນເຖິງຄວາມຈິງກ່ຽວກັບຄວາມເສື່ອມຊາມຂອງພວກເຮົາທີ່ເກີດຂຶ້ນໂດຍຊາຕານ ແລະ ຮັບເອົາຄວາມເຂົ້າໃຈກ່ຽວກັບອຸປະນິໄສທີ່ເສື່ອມຊາມຂອງພວກເຮົາ ແລະ ຄວາມປົນເປື້ອນໃນຄວາມເຊື່ອຂອງພວກເຮົາ. ຫຼັງຈາກນັ້ນ ພວກເຮົາກໍ່ສາມາດສະແຫວງຫາຄວາມຈິງ, ຖືກຊໍາລະລ້າງ ແລະ ຖືກປ່ຽນແປງ ແລະ ບັນລຸຄວາມເຊື່ອ ແລະ ການຍອມອ່ອນນ້ອຍຢ່າງແທ້ຈິງໃນພຣະເຈົ້າ. ໃນທີ່ສຸດແລ້ວ, ພວກເຮົາກໍ່ສາມາດໄດ້ຮັບຄວາມລອດພົ້ນຈາກພຣະເຈົ້າ. ການທີ່ລູກຊາຍຂອງຂ້ານ້ອຍເຈັບປ່ວຍຊໍ້າແລ້ວຊໍ້າອີກກໍ່ລ້ວນແລ້ວແຕ່ເປີດເຜີຍແຮງຈູງໃຈໃນການຮັບເອົາພອນທີ່ຂ້ານ້ອຍກຳລັງເຊື່ອງໄວ້. ເມື່ອໄຕ່ຕອງກ່ຽວກັບຕົນເອງ, ຂ້ານ້ອຍກໍ່ເຫັນວ່າຂ້ານ້ອຍກຳລັງຄິດຫາທຸກສິ່ງທີ່ຂ້ານ້ອຍສາມາດຄິດໄດ້ເພື່ອຮັບເອົາພອນຈາກພຣະເຈົ້າ. ຂ້ານ້ອຍເບິ່ງຄືກະຕືລືລົ້ນ ແລະ ໃສ່ໃຈໃນການສະແຫວງຫາແທ້ໆ, ແຕ່ແຮງຈູງໃຈທີ່ເປັນຕາລັງກຽດຂອງຂ້ານ້ອຍເອງຢູ່ເບື້ອງຫຼັງທຸກສິ່ງນັ້ນ. ຂ້ານ້ອຍຖືກຄວບຄຸມໂດຍພິດຂອງຊາຕານທີ່ວ່າ “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ”. ຂ້ານ້ອຍຄິດຫາຜົນປະໂຫຍດຂອງຂ້ານ້ອຍເອງກ່ອນໃນທຸກສິ່ງທີ່ຂ້ານ້ອຍເຮັດ ແລະ ເມື່ອຄວາມຫວັງຂອງຂ້ານ້ອຍແຕກສະຫຼາຍ, ຂ້ານ້ອຍກໍ່ຕໍ່ຕ້ານພຣະເຈົ້າ ແລະ ຕ້ອງການໂຕ້ຖຽງຈົນເຖິງທີ່ສຸດກັບພຣະອົງ. ຂ້ານ້ອຍສະແດງຄວາມຂີ້ຮ້າຍທຸກຮູບແບບ. ຂ້ານ້ອຍເຫັນແກ່ຕົວ ແລະ ເປັນຕາລັງກຽດຫຼາຍແທ້ໆ! ນັ້ນເປັນການມີຄວາມເຊື່ອໃນພຣະເຈົ້າໄດ້ແນວໃດ? ຂ້ານ້ອຍພຽງແຕ່ຕໍ່ຕ້ານພຣະອົງ ແລະ ກຳລັງພະຍາຍາມສໍ້ໂກງພຣະອົງ. ເມື່ອຮູ້ແບບນີ້, ຂ້ານ້ອຍກໍ່ກົ້ມລົງຕໍ່ໜ້າພຣະເຈົ້າດ້ວຍຄຳອະທິຖານ ໂດຍເວົ້າວ່າ “ໂອ ພຣະເຈົ້າ, ຕະຫຼອດຫຼາຍປີທີ່ຜ່ານມານີ້ ຂ້ານ້ອຍໄດ້ສໍ້ໂກງພຣະອົງ, ຍຶດຕິດກັບແຮງຈູງໃຈຂອງຂ້ານ້ອຍເພື່ອຮັບເອົາພອນ. ຂ້ານ້ອຍພະຍາຍາມຕໍ່ລອງກັບພຣະອົງໃນທຸກດ້ານ ແລະ ຂາດຄວາມຈິງໃຈແທ້ໆ. ຂ້ານ້ອຍເຫັນແກ່ຕົວ ແລະ ເປັນຕາລັງກຽດຫຼາຍ ແລະ ຂາດຄວາມເປັນມະນຸດຫຼາຍ! ຂ້ານ້ອຍເຕັມໃຈທີ່ຈະປະຖິ້ມແຮງຈູງໃຈຂອງຂ້ານ້ອຍເພື່ອຮັບເອົາພອນ, ປະລູກຊາຍຂອງຂ້ານ້ອຍໄວ້ໃນມືຂອງພຣະອົງ ແລະ ຍອມຕໍ່ການປັ້ນແຕ່ງ ແລະ ການຈັດແຈງຂອງພຣະອົງ. ຂ້ານ້ອຍຈະບໍ່ຈົ່ມຕໍ່ວ່າຢ່າງແນ່ນອນ!” ຂ້ານ້ອຍຮູ້ສຶກເປັນອິດສະຫຼະ ແລະ ສະຫງົບສຸກແທ້ໆຫຼັງຈາກຄຳອະທິຖານນີ້.

ຕໍ່ມາຊົ່ວໄລຍະໜຶ່ງ ເມື່ອຂ້ານ້ອຍອອກຈາກເມືອງເພື່ອປະຕິບັດໜ້າທີ່ຂອງຂ້ານ້ອຍ, ຜົວຂອງຂ້ານ້ອຍກໍ່ໂທຫາຂ້ານ້ອຍ ແລະ ເວົ້າວ່າພະຍາດຂອງລູກຊາຍຂອງພວກເຮົາໄດ້ແຜ່ລາມ. ລາວມີເນື້ອງອກໃນຫົວຂອງລາວ, ຫຼັງຂອງລາວ ແລະ ຄໍຂອງລາວ. ບໍ່ມີຄວາມຫວັງທີ່ຈະຄວບຄຸມມັນໄດ້ອີກຕໍ່ໄປ. ຂ້ານ້ອຍເວົ້າບໍ່ອອກເລີຍເປັນເວລາດົນຫຼາຍຫຼັງຈາກທີ່ໄດ້ຍິນລາວເວົ້າແບບນີ້. ຂ້ານ້ອຍບໍ່ສາມາດທົນຄິດເຖິງອາການທີ່ລູກຊາຍຂອງຂ້ານ້ອຍຕ້ອງຕົກຢູ່ໃນ ແລະ ຂ້ານ້ອຍບໍ່ສາມາດຜະເຊີນໜ້າກັບວ່າສິ່ງຕ່າງໆຈະກາຍເປັນແນວໃດແທ້ໆ. ຂ້ານ້ອຍຮ້ອງຫາພຣະເຈົ້າຄັ້ງແລ້ວຄັ້ງອີກ “ໂອ ພຣະເຈົ້າ, ຂ້ານ້ອຍອ່ອນແອຫຼາຍໃນຕອນນີ້. ໄດ້ໂປດສ່ອງແສງໃຫ້ກັບຂ້ານ້ອຍ ແລະ ຊ່ວຍໃຫ້ຂ້ານ້ອຍເຂົ້າໃຈຄວາມປະສົງຂອງພຣະອົງ”. ຫຼັງຈາກທີ່ໄດ້ອະທິຖານ, ຂ້ານ້ອຍກໍ່ໄດ້ອ່ານຂໍ້ຄວາມນີ້ໃນພຣະທຳຂອງພຣະເຈົ້າ: “ສຳລັບມະນຸດແລ້ວ ພຣະເຈົ້າເຮັດຫຼາຍສິ່ງທີ່ບໍ່ສາມາດເຂົ້າໃຈໄດ້ ແລະ ເຖິງກັບບໍ່ເປັນຕາເຊື່ອ. ເມື່ອພຣະເຈົ້າປາຖະໜາທີ່ຈະປັ້ນແຕ່ງຜູ້ໃດຜູ້ໜຶ່ງ, ການປັ້ນແຕ່ງນີ້ກໍມັກຈະຂັດກັບແນວຄິດຂອງມະນຸດ ແລະ ເຂົາກໍບໍ່ສາມາດເຂົ້າໃຈໄດ້, ແຕ່ມັນແມ່ນຄວາມບໍ່ສອດຄ່ອງກັນ ແລະ ຄວາມບໍ່ສາມາດເຂົ້າໃຈນີ້ ທີ່ເຮັດໃຫ້ພຣະເຈົ້າທົດລອງ ແລະ ທົດສອບມະນຸດ. ໃນຂະນະດຽວກັນ, ອັບຣາຮາມກໍສາມາດສະແດງຄວາມເຊື່ອຟັງຕໍ່ພຣະເຈົ້າພາຍໃນຕົວເພິ່ນເອງ ເຊິ່ງເປັນສະພາບພື້ນຖານຂອງການທີ່ເພິ່ນສາມາດບັນລຸເງື່ອນໄຂຂອງພຣະເຈົ້າໄດ້... ເຖິງແມ່ນ ໃນບໍລິບົດທີ່ແຕກຕ່າງກັນ ພຣະເຈົ້າໃຊ້ວິທີການທີ່ແຕກຕ່າງກັນເພື່ອທົດສອບແຕ່ລະຄົນ, ສໍາລັບອັບຣາຮາມນັ້ນ ພຣະເຈົ້າເຫັນສິ່ງທີ່ພຣະອົງຕ້ອງການ, ພຣະອົງເຫັນວ່າຫົວໃຈຂອງອັບຣາຮາມເປັນຈິງ ແລະ ຄວາມເຊື່ອຟັງຂອງເພິ່ນແມ່ນບໍ່ມີເງື່ອນໄຂ. ມັນແມ່ນການ ‘ບໍ່ມີເງື່ອນໄຂ’ ນີ້ທີ່ພຣະເຈົ້າປາຖະໜາ. ຜູ້ຄົນມັກເວົ້າວ່າ ‘ຂ້ານ້ອຍໄດ້ຖວາຍສິ່ງນີ້ແລ້ວ, ຂ້ານ້ອຍໄດ້ປະຖິ້ມສິ່ງນັ້ນແລ້ວ, ເປັນຫຍັງພຣະເຈົ້າຈຶ່ງຍັງບໍ່ພໍໃຈກັບຂ້ານ້ອຍ? ເປັນຫຍັງພຣະອົງຈຶ່ງສືບຕໍ່ເຮັດໃຫ້ຂ້ານ້ອຍຕົກຢູ່ໃນການທົດລອງ? ເປັນຫຍັງພຣະອົງຈຶ່ງສືບຕໍ່ທົດສອບຂ້ານ້ອຍ?’ ສິ່ງນີ້ສະແດງເຖິງຂໍ້ແທ້ຈິງຢ່າງໜຶ່ງ: ພຣະເຈົ້າບໍ່ເຫັນຫົວໃຈຂອງເຈົ້າ ແລະ ບໍ່ໄດ້ຮັບເອົາຫົວໃຈຂອງເຈົ້າ. ນີ້ໝາຍຄວາມວ່າ ພຣະອົງບໍ່ໄດ້ເຫັນຄວາມຈິງໃຈດັ່ງກ່າວ ຄືກັບຕອນທີ່ອັບຣາຮາມສາມາດຍົກມີດຂອງເພິ່ນຂຶ້ນເພື່ອຂ້າລູກຊາຍຂອງເພິ່ນດ້ວຍມືຂອງເພິ່ນເອງ ແລະ ຖວາຍລູກຊາຍຂອງເພິ່ນໃຫ້ແກ່ພຣະເຈົ້າ. ພຣະອົງບໍ່ໄດ້ເຫັນຄວາມເຊື່ອຟັງທີ່ບໍ່ມີເງື່ອນໄຂຂອງເຈົ້າ ແລະ ບໍ່ໄດ້ຖືກປອບໃຈໂດຍເຈົ້າ. ແລ້ວມັນກໍເປັນເລື່ອງທຳມະຊາດທີ່ພຣະເຈົ້າຈະສືບຕໍ່ທົດລອງເຈົ້າ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພາລະກິດຂອງພຣະເຈົ້າ, ອຸປະນິໄສຂອງພຣະເຈົ້າ ແລະ ພຣະເຈົ້າເອງ II). ຂ້ານ້ອຍພິຈາລະນາພຣະທຳເຫຼົ່ານີ້ກັບໄປກັບມາ. ເມື່ອອັບຣາຮາມຖວາຍລູກຊາຍຄົນດຽວຂອງລາວໃຫ້ກັບພຣະເຈົ້າ, ລາວບໍ່ໄດ້ຮຽກຮ້ອງຫຍັງສຳລັບຕົນເອງເລີຍ ຫຼື ໂຕ້ຖຽງກ່ຽວກັບກໍລະນີຂອງລາວເອງເລີຍ. ລາວຮູ້ໂດຍບໍ່ຕ້ອງສົງໄສວ່າລູກຂອງລາວຖືກມອບໃຫ້ໂດຍພຣະເຈົ້າ ແລະ ມັນຖືກຕ້ອງ ແລະ ເໝາະສົມທີ່ຈະມອບໃຫ້ພຣະອົງຄືນ ຕາມທີ່ພຣະເຈົ້າໄດ້ຮຽກຮ້ອງ. ນັ້ນເປັນຄວາມສຳນຶກ ແລະ ເຫດຜົນປະເພດທີ່ສິ່ງຖືກສ້າງຄວນມີ. ເຖິງແມ່ນວ່າມັນເຈັບປວດຫຼາຍສຳລັບລາວ, ລາວກໍ່ຍັງສາມາດຍອມຕໍ່ການຮຽກຮ້ອງຂອງພຣະເຈົ້າໄດ້. ໃນທີ່ສຸດ, ລາວກໍ່ຈັບມີດຂອງລາວຂຶ້ນມາເພື່ອຂ້າລູກຊາຍຂອງລາວແທ້ໆ ເຊິ່ງສະແດງໃຫ້ເຫັນວ່າຄວາມເຊື່ອ ແລະ ຄວາມເຊື່ອຟັງຂອງລາວທີ່ມີຕໍ່ພຣະເຈົ້ານັ້ນຈິງໃຈ ແລະ ສາມາດທົນຕໍ່ການທົດສອບທີ່ແທ້ຈິງ. ແຕ່ຫຼັງຈາກນັ້ນກໍ່ເປັນຂ້ານ້ອຍ. ຂ້ານ້ອຍເວົ້າວ່າຂ້ານ້ອຍເຕັມໃຈທີ່ຈະຍອມຕໍ່ການປັ້ນແຕ່ງ ແລະ ການຈັດແຈງຂອງພຣະເຈົ້າ ແລະ ຍື່ນລູກຊາຍຂອງຂ້ານ້ອຍໃຫ້ກັບພຣະເຈົ້າ, ແຕ່ຂ້ານ້ອຍຍຶດຕິດກັບການຮຽກຮ້ອງຂອງຂ້ານ້ອຍເອງໃນຫົວໃຈຂອງຂ້ານ້ອຍ. ໂດຍສະເພາະເມື່ອຂ້ານ້ອຍໄດ້ຍິນວ່າອາການຂອງລາວຮຸນແຮງຂຶ້ນ ແລະ ບໍ່ສາມາດປິ່ນປົວໄດ້, ເມື່ອຜະເຊີນໜ້າກັບຄວາມເຈັບປວດທີ່ຈະສູນເສຍລາວ, ຂ້ານ້ອຍກໍ່ພົບວ່າຂ້ານ້ອຍມີການຮຽກຮ້ອງພາຍໃນຕົວຂ້ານ້ອຍ. ຂ້ານ້ອຍບໍ່ໄດ້ເວົ້າພວກມັນອອກມາ, ແຕ່ໃນຫົວໃຈຂ້ອງຂ້ານ້ອຍ, ຂ້ານ້ອຍຕ້ອງການຂໍໃຫ້ພຣະເຈົ້າຮັກສາລາວ. ຂ້ານ້ອຍເຫັນວ່າຂ້ານ້ອຍບໍ່ມີເຫດຜົນແທ້ໆ ແລະ ຂາດຄວາມເຊື່ອຟັງຕໍ່ພຣະເຈົ້າ. ຄວາມຈິງກໍ່ຄື ລູກຊາຍຂອງຂ້ານ້ອຍບໍ່ແມ່ນຊັບສິນສ່ວນຕົວຂອງຂ້ານ້ອຍ. ພຣະເຈົ້າເປົ່າລົມຊີວິດເຂົ້າໃນລາວ. ຮ່າງກາຍຂອງຂ້ານ້ອຍກໍ່ເປັນພຽງສື່ກາງທີ່ລາວໄດ້ເກີດຂຶ້ນມາ. ຊີວິດທັງໝົດຂອງລາວຖືກກຳນົດໄວ້ລ່ວງໜ້າ, ຖືກຈັດແຈງໂດຍພຣະເຈົ້າຢ່າງສົມບູນຕັ້ງແຕ່ດົນນານມາແລ້ວ. ພຣະເຈົ້າໄດ້ກຳນົດແລ້ວວ່າລາວຕ້ອງທົນທຸກຫຼາຍສໍ່າໃດ, ລາວຕ້ອງຜະເຊີນໜ້າກັບຄວາມຍາກລຳບາກຫຼາຍສໍ່າໃດສຳລັບຊີວິດທັງໝົດຂອງລາວ. ຂ້ານ້ອຍຕ້ອງຍອມຕໍ່ການຈັດແຈງຂອງພຣະເຈົ້າ. ໃນຄວາມຄິດນີ້, ຂ້ານ້ອຍໄດ້ອະທິຖານຫາພຣະເຈົ້າວ່າ “ໂອ ພຣະເຈົ້າ, ລູກຊາຍຂອງຂ້ານ້ອຍບໍ່ໄດ້ເປັນຂອງຂ້ານ້ອຍ. ບໍ່ວ່າພຣະອົງຈະເອົາລາວໄປ ຫຼື ບໍ່, ຂ້ານ້ອຍກໍ່ຮູ້ວ່າມັນປະກອບມີຄວາມປະສົງທີ່ເມດຕາຂອງພຣະອົງ. ຂ້ານ້ອຍເຕັມໃຈທີ່ຈະຍອມ ແລະ ປ່ອຍໃຫ້ຊີວິດຂອງລູກຂອງຂ້ານ້ອຍຢູ່ໃນມືຂອງພຣະອົງ. ຂ້ານ້ອຍຈະບໍ່ຈົ່ມຕໍ່ວ່າ, ບໍ່ວ່າພຣະອົງຈະເຮັດຫຍັງກໍ່ຕາມ”. ຄວາມເຈັບປວດທີ່ຂ້ານ້ອຍຮູ້ສຶກກໍ່ບັນເທົາຂຶ້ນຫຼັງຈາກທີ່ໄດ້ອະທິຖານ. ໜຶ່ງເດືອນຜ່ານໄປໄວໃນພິບຕາ. ມື້ໜຶ່ງ ຫຼັງຈາກທີ່ຂ້ານ້ອຍເມືອເຮືອນຈາກການເຕົ້າໂຮມ, ຜົວຂອງຂ້ານ້ອຍກໍ່ໂທຫາ ແລະ ບອກຂ້ານ້ອຍຢ່າງຕື່ນເຕັ້ນວ່າເນື້ອງອກທັງໝົດຂອງລູກຊາຍຂອງພວກເຮົາໄດ້ຫາຍໄປໝົດ. ມັນຖືກຢືນຢັນໂດຍການສະແກນຊີທີທີ່ໂຮງໝໍ. ເມື່ອຂ້ານ້ອຍໄດ້ຍິນຂ່າວ, ຂ້ານ້ອຍກໍ່ຕື່ນເຕັ້ນຫຼາຍຈົນຂ້ານ້ອຍເລີ່ມຮ້ອງໄຫ້. ຂ້ານ້ອຍອຸທານໃນຫົວໃຈຂ້ານ້ອຍຊໍ້າໄປຊໍ້າມາວ່າ “ຂອບໃຈພຣະເຈົ້າ!” ປະສົບການທີ່ພິເສດນີ້ໄດ້ສະແດງໃຫ້ຂ້ານ້ອຍເຫັນແທ້ໆເຖິງລິດອຳນາດທີ່ຍິ່ງໃຫຍ່ຂອງພຣະເຈົ້າ ແລະ ເຮັດໃຫ້ຂ້ານ້ອຍປະສົບກັບພຣະທຳເຫຼົ່ານີ້ຈາກພຣະອົງ: “ສິ່ງໃດກໍຕາມ ແລະ ທຸກສິ່ງ ບໍ່ວ່າຈະມີຊີວິດ ຫຼື ບໍ່ມີຊີວິດກໍຕາມ, ຈະຜັນປ່ຽນ, ປ່ຽນແປງ, ເກີດໃໝ່ ແລະ ຫາຍໄປໂດຍອີງຕາມຄວາມຄິດຂອງພຣະເຈົ້າ. ສິ່ງດັ່ງກ່າວແມ່ນວິທີທີ່ພຣະເຈົ້າປົກຄອງເໜືອທຸກສິ່ງທັງໝົດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະເຈົ້າເປັນແຫຼ່ງກຳເນີດແຫ່ງຊີວິດຂອງມະນຸດ). ສິ່ງນີ້ໄດ້ສະແດງໃຫ້ຂ້ານ້ອຍເຫັນເຖິງລິດທານຸພາບສູງສຸດ ແລະ ອຳນາດອະທິປະໄຕຂອງພຣະເຈົ້າຢ່າງແທ້ຈິງ, ພຣະອົງສາມາດກໍ່ໃຫ້ເກີດບາງສິ່ງຈາກຄວາມວ່າງເປົ່າ ແລະ ເຮັດໃຫ້ບາງສິ່ງທີ່ມີຢູ່ບໍ່ມີອີກຕໍ່ໄປ. ທຸກສິ່ງຖືກປັ້ນແຕ່ງໂດຍມືຂອງພຣະເຈົ້າ. ຂ້ານ້ອຍຂອບໃຈພຣະເຈົ້າຢ່າງຈິງໃຈ!

ໜຶ່ງປີຕໍ່ມາ ຂ້ານ້ອຍກໍ່ໄດ້ຮັບຂໍ້ຄວາມທີ່ບໍ່ຄາດຄິດຈາກຜົວຂອງຂ້ານ້ອຍທີ່ເວົ້າວ່າ ພະຍາດຂອງລູກຊາຍຂອງພວກເຮົາໄດ້ກັບຄືນມາ ແລະ ລາວຢູ່ທີ່ໂຮງໝໍແລ້ວກຳລັງຮັບເຄມີບຳບັດ. ມັນເຮັດໃຫ້ເຈັບປວດພໍສົມຄວນທີ່ໄດ້ຍິນ ແຕ່ຂ້ານ້ອຍກໍ່ຈື່ປະສົບການກ່ອນໜ້າຂອງຂ້ານ້ອຍ. ຂ້ານ້ອຍເຕັມໃຈທີ່ຈະຍອມຕໍ່ການປັ້ນແຕ່ງ ແລະ ການຈັດແຈງຂອງພຣະເຈົ້າ. ດ້ວຍຄວາມປະຫຼາດໃຈຂອງຂ້ານ້ອຍ, ລູກຊາຍຂອງຂ້ານ້ອຍຖືກປ່ອຍອອກຈາກໂຮງໝໍສອງອາທິດຕໍ່ມາ ແລະ ລາວຍັງສຸຂະພາບດີຈົນຮອດມື້ນີ້. ເຖິງແມ່ນຂ້ານ້ອຍກ່າວໂທດ ແລະ ເຂົ້າໃຈພຣະເຈົ້າຜິດກ່ຽວກັບຄວາມເຈັບປ່ວຍຂອງລູກຊາຍຂອງຂ້ານ້ອຍ, ພຣະອົງກໍ່ບໍ່ໄດ້ໃສ່ໃຈກ່ຽວກັບຄວາມເມີນເສີຍຂອງຂ້ານ້ອຍ, ແຕ່ສ່ອງແສງ ແລະ ຊີ້ນໍາຂ້ານ້ອຍດ້ວຍພຣະທຳຂອງພຣະອົງ ເພື່ອວ່າຂ້ານ້ອຍຈະສາມາດເຂົ້າໃຈລິດທານຸພາບສູງສຸດ ແລະ ອຳນາດອະທິປະໄຕຂອງພຣະເຈົ້າ ແລະ ປ່ຽນແປງມຸມມອງທີ່ຜິດຂອງຂ້ານ້ອຍກ່ຽວກັບການມີຄວາມເຊື່ອພຽງແຕ່ເພື່ອສະແຫວງຫາພອນເທົ່ານັ້ນ. ສິ່ງນີ້ຄືຄວາມກະລຸນາ ແລະ ພອນຂອງພຣະເຈົ້າສຳລັບຂ້ານ້ອຍແທ້ໆ! ຂອບໃຈພຣະເຈົ້າອົງຊົງລິດທານຸພາບສູງສຸດ!


75. ບົດທົດສອບຄວາມເຈັບປ່ວຍ

ໂດຍ ຈົງຊິນ, ຈີນ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ການກະທຳຂອງເຮົາແມ່ນຫຼາຍກວ່າຈໍານວນເມັດຊາຍທີ່ມີຢູ່ຕາມຫາດຊາຍ ແລະ ສະຕິປັນຍາຂອງເຮົາແມ່ນເໜືອກວ່າບັນດາລູກຊາຍທັງໝົດຂອງໂຊໂລໂມນ, ແຕ່ຜູ້ຄົນພຽງແຕ່ຄິດກ່ຽວກັບເຮົາຄືກັບແພດທີ່ບໍ່ມີຄວາມສໍາຄັນຫຍັງເລີຍ ແລະ ອາຈານທີ່ບໍ່ເປັນທີ່ຮັບຮູ້ຂອງມະນຸດ. ມີຈັກຄົນທີ່ເຊື່ອໃນເຮົາພຽງແຕ່ເພື່ອໃຫ້ເຮົາຮັກສາພວກເຂົາ? ມີຈັກຄົນທີ່ເຊື່ອໃນເຮົາພຽງແຕ່ເພື່ອໃຫ້ເຮົາໃຊ້ພະລັງຂອງເຮົາຂັບໄລ່ວິນຍານທີ່ບໍ່ສະອາດອອກຈາກຮ່າງກາຍຂອງພວກເຂົາ? ມີຈັກຄົນທີ່ເຊື່ອໃນເຮົາພຽງເພື່ອໄດ້ຮັບຄວາມສະຫງົບ ແລະ ຄວາມສຸກຈາກເຮົາ? ມີຈັກຄົນທີ່ເຊື່ອໃນເຮົາພຽງແຕ່ເພື່ອຕ້ອງການຄວາມຮັ່ງມີທາງວັດຖຸຈາກເຮົາຍິ່ງຂຶ້ນ? ມີຈັກຄົນທີ່ເຊື່ອໃນເຮົາພຽງແຕ່ເພື່ອໃຊ້ຊີວິດນີ້ຢ່າງສະຫງົບສຸກ ແລະ ເພື່ອຈະໄດ້ປອດໄພ ແລະ ຢູ່ລອດ ໃນໂລກທີ່ຈະມາເຖິງ? ມີຈັກຄົນທີ່ເຊື່ອໃນເຮົາເພື່ອຫຼີກເວັ້ນຄວາມທຸກທໍລະມານແຫ່ງນະຮົກ ແລະ ເພື່ອໄດ້ຮັບພອນແຫ່ງສະຫວັນ? ມີຈັກຄົນທີ່ເຊື່ອໃນເຮົາພຽງແຕ່ເພື່ອຄວາມສະດວກສະບາຍຊົ່ວຄາວ ແຕ່ບໍ່ສະແຫວງຫາທີ່ຈະໄດ້ຮັບສິ່ງໃດໆໃນໂລກທີ່ຈະມາເຖິງ? ໃນເວລາທີ່ເຮົານຳຄວາມໂກດຮ້າຍຂອງເຮົາລົງມາສູ່ມະນຸດ ແລະ ຍຶດເອົາຄວາມສຸກ ແລະ ຄວາມສະຫງົບສຸກທັງໝົດທີ່ຄັ້ງໜຶ່ງເຂົາເຄີຍມີ, ມະນຸດກໍຈະເກີດມີຄວາມສົງໄສ. ເມື່ອເຮົາມອບຄວາມທຸກທໍລະມານແຫ່ງນະຮົກໃຫ້ກັບມະນຸດ ແລະ ໄດ້ຮຽກກັບຄືນພອນແຫ່ງສະຫວັນ, ຄວາມອັບອາຍຂອງມະນຸດກໍຈະກາຍເປັນຄວາມໂກດແຄ້ນ. ເມື່ອມະນຸດ ຮ້ອງຂໍໃຫ້ເຮົາປິ່ນປົວເຂົາ, ເຮົາແມ່ນບໍ່ໄດ້ເອົາໃຈໃສ່ເຂົາ ແລະ ຮູ້ສຶກກຽດຊັງຕໍ່ເຂົາ; ມະນຸດກໍໜີອອກຈາກເຮົາໄປສະແຫວງຫາວິທີການແຫ່ງການແພດສາດ ແລະ ເວດມົນທີ່ຊົ່ວຮ້າຍ. ໃນເວລາທີ່ເຮົາເອົາທຸກສິ່ງທຸກຢ່າງທີ່ມະນຸດຕ້ອງການຈາກເຮົາໄປ, ທຸກຄົນກໍຫາຍໄປໂດຍບໍ່ມີຮ່ອງຮອຍ. ສະນັ້ນ, ເຮົາຈຶ່ງເວົ້າວ່າ ມະນຸດມີຄວາມສັດທາໃນເຮົາ ເພາະວ່າເຮົາໃຫ້ຄວາມກະລຸນາຫຼາຍເກີນໄປ ແລະ ມີສິ່ງທີ່ຈະໄດ້ຮັບຫລາຍເກີນໄປ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເຈົ້າຮູ້ຫຍັງແດ່ກ່ຽວກັບຄວາມສັດທາ?). ເມື່ອຂ້ານ້ອຍໄດ້ອ່ານສິ່ງນີ້ກ່ອນໜ້ານັ້ນ, ຂ້ານ້ອຍພຽງແຕ່ເວົ້າວ່າທຸກສິ່ງທີ່ພຣະເຈົ້າເວົ້າໃນທີ່ນີ້ເປັນຂໍ້ແທ້ຈິງ, ແຕ່ຂ້ານ້ອຍບໍ່ເຄີຍເຂົ້າໃຈມັນຢ່າງແທ້ຈິງຈັກເທື່ອ. ຂ້ານ້ອຍຄິດວ່າ ນັບຕັ້ງແຕ່ທີ່ຂ້ານ້ອຍເຊື່ອໃນພຣະເຈົ້າເປັນເວລາຫຼາຍປີ, ສະລະອາຊີບ ແລະ ຄອບຄົວຂອງຂ້ານ້ອຍ, ເສຍສະລະຕົນເອງ ແລະ ທົນທຸກຢ່າງຫຼວງຫຼາຍໃນໜ້າທີ່ຂອງຂ້ານ້ອຍ, ຂ້ານ້ອຍຈະບໍ່ກ່າວໂທດພຣະເຈົ້າ ຫຼື ທໍລະຍົດພຣະອົງເມື່ອຜະເຊີນໜ້າກັບການທົນທຸກ ແລະ ສຸຂະພາບທີ່ເຈັບປ່ວຍ. ແຕ່ເມື່ອຂ້ານ້ອຍໄດ້ຜ່ານບົດທົດສອບຄວາມເຈັບປ່ວຍທີ່ຮ້າຍແຮງ, ຂ້ານ້ອຍກໍ່ເຂົ້າໃຈຜິດ ແລະ ກ່າວໂທດພຣະເຈົ້າ. ແຮງຜັກດັນຂອງຂ້ານ້ອຍເພື່ອໄດ້ຮັບພອນ ແລະ ຕໍ່ລອງກັບພຣະເຈົ້າຖືກເປີດໂປງອອກຕໍ່ໜ້າສາທາລະນະຊົນ. ມີແຕ່ຕອນນັ້ນ ຂ້ານ້ອຍຈຶ່ງເຊື່ອໝັ້ນຢ່າງສົມບູນໃນພຣະທຳຂອງພຣະເຈົ້າທີ່ເປີດໂປງຜູ້ຄົນ ແລະ ມຸມມອງຂອງຂ້ານ້ອຍກ່ຽວກັບການສະແຫວງຫາໃນຄວາມເຊື່ອຂອງຂ້ານ້ອຍຈຶ່ງໄດ້ຜ່ານການປ່ຽນແປງ.

ມື້ໜຶ່ງໃນເດືອນກໍລະກົດຂອງປີ 2018, ຂ້ານ້ອຍໄດ້ຄົ້ນພົບກ້ອນເນື້ອນ້ອຍໆທີ່ແຂງໆໃນເຕົ້ານົມເບື້ອງຊ້າຍຂອງຂ້ານ້ອຍ. ຂ້ານ້ອຍບໍ່ໄດ້ຄິດຫຼາຍກ່ຽວກັບມັນ ແລະ ຄິດວ່າຢາແກ້ອັກເສບບາງປະເພດຈະແກ້ໄຂມັນໄດ້. ແຕ່ຕະຫຼອດເວລາສອງເດືອນຕໍ່ມາ, ມັນກໍ່ຮ້າຍແຮງຂຶ້ນເລື້ອຍໆ. ຂ້ານ້ອຍເຫື່ອອອກໃນຕອນກາງຄືນ ແລະ ບໍ່ມີກຳລັງ ແລະ ບໍລິເວນທີ່ມີກ້ອນເນື້ອຂອງຂ້ານ້ອຍກໍ່ເຈັບປວດແທ້ໆ. ຂ້ານ້ອຍເລີ່ມສົງໄສວ່າມີຫຍັງຜິດປົກກະຕິແທ້ໆ ຫຼື ບໍ່, ແຕ່ຂ້ານ້ອຍກໍ່ປອບໃຈຕົນເອງອີກຄັ້ງວ່າມັນບໍ່ແມ່ນເລື່ອງໃຫຍ່. ຂ້ານ້ອຍມີຄວາມເຊື່ອໃນພຣະເຈົ້າ ແລະ ຫຍຸ້ງວຽກທຸກມື້ໃນຄຣິດຕະຈັກ ໂດຍເຮັດໜ້າທີ່ຂອງຂ້ານ້ອຍ. ຂ້ານ້ອຍຄິດວ່າພຣະເຈົ້າຈະປົກປ້ອງຂ້ານ້ອຍ. ຄືນໜຶ່ງ, ຂ້ານ້ອຍຖືກເຮັດໃຫ້ຕື່ນຂຶ້ນຍ້ອນຄວາມເຈັບປວດທີ່ຮຸນແຮງ. ນໍ້າເຫຼືອງໄຫຼອອກມາຈາກເຕົ້ານົມຂອງຂ້ານ້ອຍ ແລະ ຂ້ານ້ອຍຮູ້ວ່າເກີດບາງຢ່າງທີ່ຜິດພາດຂຶ້ນ. ຜົວຂອງຂ້ານ້ອຍ ແລະ ຂ້ານ້ອຍຟ້າວໄປໂຮງໝໍເພື່ອກວດສຸຂະພາບ. ຜົນອອກມາກໍ່ຄື: ຂ້ານ້ອຍເປັນມະເຮັງເຕົ້ານົມ. ຫົວໃຈຂອງຂ້ານ້ອຍເຕັ້ນແຮງ ເມື່ອຂ້ານ້ອຍໄດ້ຍິນທ່ານໝໍເວົ້າແບບນັ້ນ. ຂ້ານ້ອຍຄິດວ່າ “ມະເຮັງເຕົ້ານົມບໍ? ຂ້ານ້ອຍຫາກໍ່ອາຍຸກາຍ 30 ປີ! ສິ່ງນັ້ນເປັນໄປໄດ້ແນວໃດ?” ຂ້ານ້ອຍພຽງແຕ່ບອກກັບຕົນເອງວ່າ “ບໍ່ມີທາງ. ສິ່ງນີ້ບໍ່ສາມາດເກີດຂຶ້ນກັບຂ້ານ້ອຍ. ຂ້ານ້ອຍເປັນຜູ້ເຊື່ອ ແລະ ຂ້ານ້ອຍໄດ້ເຮັດໜ້າທີ່ຂອງຂ້ານ້ອຍໃນຄຣິດຕະຈັກເປັນເວລາຫຼາຍປີ. ພຣະເຈົ້າຈະດູແລຂ້ານ້ອຍ ແລະ ປົກປ້ອງຂ້ານ້ອຍ. ທ່ານໝໍຕ້ອງກວດມັນຜິດ”. ຂ້ານ້ອຍກໍ່ຫວັງວ່າມັນບໍ່ເປັນຈິງ. ຂ້ານ້ອຍບໍ່ຈື່ແມ່ນແຕ່ວ່າຈະກັບໄປເຮືອນຈາກໂຮງໝໍແນວໃດໃນມື້ນັ້ນ. ຜົວຂອງຂ້ານ້ອຍເຫັນທ່າທາງທີ່ມຶນງົງເທິງໃບໜ້າຂອງຂ້ານ້ອຍ ແລະ ພະຍາຍາມປອບໃຈຂ້ານ້ອຍ ໂດຍເວົ້າວ່າ “ນີ້ເປັນພຽງໂຮງໝໍນ້ອຍ ແລະ ທ່ານໝໍກໍ່ບໍ່ໄດ້ມີທັກສະຫຼາຍຂະໜາດນັ້ນ. ພວກເຂົາອາດຈະກວດຜິດພາດກໍ່ເປັນໄດ້. ໃຫ້ພວກເຮົາໄປກວດເຈົ້າໃນໂຮງໝໍໃຫຍ່”. ຂ້ານ້ອຍຮູ້ສຶກເຖິງມີຄວາມຫວັງທີ່ມົວໆເມື່ອລາວເວົ້າແບບນັ້ນ. ເປັນເລື່ອງໂຊກຮ້າຍ, ທ່ານໝໍໃນໂຮງໝໍໃຫຍ່ກໍ່ຢືນຢັນການບົ່ງມະຕິວ່າ: ມັນເປັນມະເຮັງເຕົ້ານົມ. ລາວຍັງເວົ້າວ່າມັນເປັນໄລຍະກາງຫາທ້າຍ ແລະ ຂ້ານ້ອຍຕ້ອງເຂົ້າຮັບການປິ່ນປົວດ້ວຍເຄມີບຳບັດ ແລະ ການຜ່າຕັດ, ຖ້າບໍ່ດັ່ງນັ້ນ ມັນສາມາດຮ້າຍແຮງຈົນເຖິງຕາຍໄດ້. ຈິດໃຈຂອງຂ້ານ້ອຍວ່າງເປົ່າແທ້ໆ ແລະ ຫົວໃຈຂອງຂ້ານ້ອຍໄດ້ຕົກລົງ. ຂ້ານ້ອຍຄິດວ່າ “ທຸກສິ່ງນີ້ຈະໃຊ້ຈ່າຍເງິນຫຼາຍສໍ່າໃດ? ຖ້າຂ້ານ້ອຍຕາຍໃນລະຫວ່າງທີ່ເຮັດເຄມີບຳບັດເດ? ຄອບຄົວຂອງຂ້ານ້ອຍຈະຈັດການກັບໜີ້ສິນທັງໝົດນັ້ນໄດ້ແນວໃດ?” ຂ້ານ້ອຍສິ້ນຫວັງ ແລະ ຮູ້ສຶກໝົດຫວັງຢ່າງທີ່ສຸດ.

ຫຼັງຈາກທີ່ຂ້ານ້ອຍເຮັດເຄມີບຳບັດຮອບທຳອິດ, ທົ່ວຮ່າງກາຍຂອງຂ້ານ້ອຍກໍ່ໄດ້ຮັບຄວາມເຈັບປວດ. ຂ້ານ້ອຍບໍ່ຕ້ອງການເຮັດຫຍັງ ແລະ ມຶນງົງຢູ່ສະເໝີ. ຫຼັງຈາກທີ່ລິດຂອງຢາເລີ່ມຫາຍໄປໃນສອງສາມມື້ຕໍ່ມາ, ຂ້ານ້ອຍຈຶ່ງເລີ່ມຟື້ນຕົວ. ຂ້ານ້ອຍເຊື່ອໃນພຣະເຈົ້າເປັນເວລາຫຼາຍປີ, ເສຍສະລະ ແລະ ສະລະຕົນເອງເພື່ອໜ້າທີ່ຂອງຂ້ານ້ອຍ. ຂ້ານ້ອຍເຮັດໜ້າທີ່ຂອງຂ້ານ້ອຍຢູ່ສະເໝີ ບໍ່ວ່າສະຖານະການຈະເປັນແນວໃດກໍ່ຕາມ ແລະ ບໍ່ເຄີຍພາດການເຕົ້າໂຮມ. ຂ້ານ້ອຍຊ່ວຍອ້າຍເອື້ອຍນ້ອງຂອງຂ້ານ້ອຍໃນບັນຫາຂອງພວກເຂົາຢູ່ສະເໝີ. ຂ້ານ້ອຍເຮັດວຽກໜັກຫຼາຍ ແລ້ວເພື່ອຫຍັງ? ເປັນຫຍັງພຣະເຈົ້າຈຶ່ງບໍ່ປົກປ້ອງຂ້ານ້ອຍ? ຕອນນີ້ ຂ້ານ້ອຍບໍ່ສາມາດເຮັດໜ້າທີ່ໃດເລີຍ. ຂ້ານ້ອຍກຳລັງໃກ້ຈະຕາຍແທ້ໆ. ພຣະເຈົ້າຕ້ອງການກຳຈັດຂ້ານ້ອຍບໍ? ຂ້ານ້ອຍໄດ້ຮັບເຄມີບຳບັດອີກຫ້າຄັ້ງ ແລະ ຫຼັງຈາກນັ້ນກໍ່ຜ່າຕັດ. ຂ້ານ້ອຍຈະຮັບມືໄດ້ແນວໃດ? ນອກຈາກຄວາມເຈັບປວດ ແລະ ການທົນທຸກທັງໝົດ, ຖ້າຂ້ານ້ອຍຕາຍ ນັ້ນຈະບໍ່ໝາຍຄວາມວ່າຕະຫຼອດເວລາຫຼາຍປີທີ່ເຊື່ອເປັນການເສຍເວລາຊື່ໆບໍ? ຄວາມຄິດນັ້ນເຮັດໃຫ້ຂ້ານ້ອຍຮ້ອງໄຫ້. ຂ້ານ້ອຍທໍລະມານແທ້ໆຕະຫຼອດສອງສາມມື້ເຫຼົ່ານັ້ນ. ຂ້ານ້ອຍອ່ານພຣະທຳຂອງພຣະເຈົ້າ ແຕ່ພຣະທຳເຫຼົ່ານັ້ນກໍ່ບໍ່ໄດ້ເຂົ້າໃນຫົວ ແລະ ຂ້ານ້ອຍບໍ່ເຕັມໃຈທີ່ຈະອະທິຖານ. ຈິດໃຈຂອງຂ້ານ້ອຍດຳມືດຫຼາຍ ແລະ ຂ້ານ້ອຍອອກຫ່າງຈາກພຣະເຈົ້າເລື້ອຍໆ.

ມື້ໜຶ່ງ, ເອື້ອຍລີຈາກຄຣິດຕະຈັກໄດ້ມາເພື່ອເບິ່ງຂ້ານ້ອຍ ແລະ ຖາມກ່ຽວກັບອາການຂອງຂ້ານ້ອຍຢ່າງໃຈດີ. ເມື່ອເຫັນວ່າຂ້ານ້ອຍເຈັບປວດແບບນັ້ນ ແລະ ຮູ້ສຶກເສົ້າໃຈຫຼາຍ, ລາວຈຶ່ງໂອ້ລົມກັບຂ້ານ້ອຍ. ລາວເວົ້າວ່າ “ພຣະເຈົ້າອະນຸຍາດໃຫ້ຄວາມເຈັບປ່ວຍເກີດຂຶ້ນກັບພວກເຮົາ. ພວກເຮົາຈຳເປັນຕ້ອງອະທິຖານ ແລະ ສະແຫວງຫາຫຼາຍຂຶ້ນ ແລະ ພຣະເຈົ້າຈະນໍາພາພວກເຮົາໃຫ້ເຂົ້າໃຈຄວາມປະສົງຂອງພຣະອົງຢ່າງແນ່ນອນ...” ການໄດ້ຍິນການໂອ້ລົມຂອງລາວໄດ້ກະຕຸ້ນຫົວໃຈຂອງຂ້ານ້ອຍ. ບາງທີ ພຣະເຈົ້າບໍ່ໄດ້ຕ້ອງການທີ່ຈະກຳຈັດຂ້ານ້ອຍ ແຕ່ມີບົດຮຽນທີ່ພຣະອົງຕ້ອງການໃຫ້ຂ້ານ້ອຍຮຽນຮູ້! ຫຼັງຈາກທີ່ລາວຈາກໄປ, ຂ້ານ້ອຍກໍ່ໄປຢູ່ຕໍ່ໜ້າພຣະເຈົ້າເພື່ອອະທິຖານ ໂດຍເວົ້າວ່າ “ພຣະເຈົ້າ, ຂ້ານ້ອຍດຳລົງຊີວິດຢູ່ໃນຄວາມເຈັບປວດນັບຕັ້ງແຕ່ທີ່ຂ້ານ້ອຍເລີ່ມເຈັບປ່ວຍ, ແລ້ວເຂົ້າໃຈຜິດ ແລະ ກ່າວໂທດພຣະອົງ. ຜ່ານການເຕືອນຂອງເອື້ອຍຂອງຂ້ານ້ອຍໃນມື້ນີ້, ຕອນນີ້ ຂ້ານ້ອຍຮູ້ວ່າມີຄວາມປະສົງຂອງພຣະອົງທີ່ຢູ່ເບື້ອງຫຼັງຄວາມເຈັບປ່ວຍນີ້, ແຕ່ຂ້ານ້ອຍຍັງບໍ່ຮູ້ວ່າຂ້ານ້ອຍຄວນຮຽນຮູ້ບົດຮຽນຫຍັງໃນສະຖານະການນີ້. ໄດ້ໂປດຊີ້ນໍາຂ້ານ້ອຍ”.

ຫຼັງຈາກນັ້ນ, ຂ້ານ້ອຍກໍ່ມາຢູ່ຕໍ່ໜ້າພຣະເຈົ້າ ແລະ ອະທິຖານຫາພຣະອົງແບບນີ້ທຸກມື້. ມື້ໜຶ່ງ, ຂ້ານ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າ: “ການເຂົ້າສູ່ການທົດລອງເຮັດໃຫ້ເຈົ້າປາສະຈາກຄວາມຮັກ ຫຼື ຄວາມເຊື່ອ, ເຈົ້າຂາດການອະທິຖານ ແລະ ບໍ່ສາມາດຮ້ອງເພງນະມັດສະການ ແລະ ໂດຍບໍ່ຮູ້ຕົວ, ໃນທ່າມກາງສິ່ງນີ້ ເຈົ້າກໍໄດ້ມາຮູ້ຈັກຕົວຕົນຂອງເຈົ້າເອງ. ພຣະເຈົ້າມີຫຼາຍວິທີທາງໃນການເຮັດໃຫ້ມະນຸດສົມບູນ. ພຣະອົງໃຊ້ສະພາບແວດລ້ອມທຸກຮູບແບບເພື່ອຈັດການກັບອຸປະນິໄສອັນເສື່ອມຊາມຂອງມະນຸດ ແລະ ໃຊ້ຫຼາກຫຼາຍສິ່ງເພື່ອເປີດເຜີຍມະນຸດ; ໃນດ້ານໜຶ່ງ ພຣະອົງຈັດການກັບມະນຸດ, ອີກດ້ານໜຶ່ງພຣະອົງເປີດໂປງມະນຸດ ແລະ ໃນອີກດ້ານໜຶ່ງພຣະອົງເປີດເຜີຍມະນຸດ, ຂຸດອອກ ແລະ ເປີດເຜີຍ ‘ຄວາມເລິກລັບຕ່າງໆ’ ໃນສ່ວນເລິກຂອງຫົວໃຈມະນຸດ ແລະ ສະແດງໃຫ້ມະນຸດເຫັນທຳມະຊາດຂອງເຂົາໂດຍການເປີດເຜີຍສະຖານະພາບຕ່າງໆຂອງເຂົາ. ພຣະເຈົ້າເຮັດໃຫ້ມະນຸດສົມບູນຜ່ານຫຼາກຫຼາຍວິທີການ, ຜ່ານການເປີດເຜີຍ, ຜ່ານການຈັດການກັບມະນຸດ, ຜ່ານການຫຼໍ່ຫຼອມມະນຸດ ແລະ ການຂ້ຽນຕີເພື່ອວ່າມະນຸດຈະໄດ້ຮູ້ຈັກວ່າພຣະເຈົ້າຄືຄວາມເປັນຈິງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ມີພຽງບັນດາຜູ້ທີ່ໃສ່ໃຈການປະຕິບັດເທົ່ານັ້ນທີ່ສາມາດຖືກເຮັດໃຫ້ສົມບູນ). ເມື່ອຂ້ານ້ອຍໄຕ່ຕອງພຣະທຳຂອງພຣະເຈົ້າ, ໃນທີ່ສຸດ ຂ້ານ້ອຍກໍ່ເລີ່ມເຂົ້າໃຈຄວາມປະສົງຂອງພຣະເຈົ້າ. ພຣະເຈົ້າປະຕິບັດພາລະກິດໃນຍຸກສຸດທ້າຍເພື່ອເຮັດໃຫ້ຜູ້ຄົນສົມບູນໂດຍການເປີດໂປງອຸປະນິໄສທີ່ເສື່ອມຊາມຂອງພວກເຮົາຜ່ານສະຖານະການທຸກຮູບແບບ ແລະ ໂດຍການນໍາໃຊ້ການພິພາກສາ ແລະ ການເປີດເຜີຍພຣະທຳຂອງພຣະອົງເພື່ອເຮັດໃຫ້ພວກເຮົາເຂົ້າໃຈອຸປະນິໄສແບບຊາຕານຂອງພວກເຮົາ, ສະແຫວງຫາ ແລະ ປະຕິບັດຄວາມຈິງ ແລະ ເຮັດໃຫ້ອຸປະນິໄສທີ່ເສື່ອມຊາມຂອງພວກເຮົາໄດ້ຮັບການຊໍາລະລ້າງ ແລະ ການປ່ຽນແປງໃນທີ່ສຸດ. ຂ້ານ້ອຍເຂົ້າໃຈວ່າພຣະເຈົ້າໄດ້ອະນຸຍາດໃຫ້ຂ້ານ້ອຍເຈັບປ່ວຍບໍ່ແມ່ນເພາະພຣະອົງຕ້ອງການກຳຈັດຂ້ານ້ອຍ ຫຼື ທຳຮ້າຍຂ້ານ້ອຍໂດຍເຈດຕະນາ, ແຕ່ເພື່ອຊໍາລະລ້າງ ແລະ ປ່ຽນແປງຂ້ານ້ອຍ. ຂ້ານ້ອຍບໍ່ສາມາດເຂົ້າໃຈພຣະເຈົ້າຜິດ ຫຼື ຫຼົງຜິດອີກຕໍ່ໄປ. ຂ້ານ້ອຍຕ້ອງຍອມອ່ອນນ້ອມ, ສະແຫວງຫາຄວາມຈິງໃນຄວາມເຈັບປ່ວຍຂອງຂ້ານ້ອຍ ແລະ ໄຕ່ຕອງ ແລະ ຮູ້ຈັກຕົນເອງ. ຫຼັງຈາກທີ່ຂ້ານ້ອຍເຂົ້າໃຈຄວາມປະສົງຂອງພຣະເຈົ້າ, ຂ້ານ້ອຍຈຶ່ງບໍ່ຮູ້ສຶກວ່າຜິດຫວັງ ຫຼື ເຈັບປວດແບບນັ້ນອີກຕໍ່ໄປ. ຂ້ານ້ອຍກ່າວຄຳອະທິຖານທີ່ອ່ອນນ້ອມຫາພຣະເຈົ້າ.

ແລ້ວຫຼັງຈາກທີ່ຂ້ານ້ອຍສຳເລັດ, ຂໍ້ຄວາມຈາກພຣະທຳຂອງພຣະເຈົ້າກໍ່ປາກົດເຂົ້າມາໃນຄວາມຄິດ: “ການສະແຫວງຫາຂອງເຈົ້າແມ່ນພຽງແຕ່ການດຳລົງຊີວິດຢ່າງສະບາຍ, ເພື່ອບໍ່ໃຫ້ເກີດອຸປະຕິເຫດກັບຄອບຄົວຂອງເຈົ້າ, ໃຫ້ລົມພັດຜ່ານເຈົ້າໄປ, ເພື່ອໃຫ້ໃບໜ້າຂອງເຈົ້າບໍ່ຖືກພັດດ້ວຍເມັດດິນຊາຍ...” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ປະສົບການຂອງເປໂຕ: ຄວາມຮູ້ຂອງເພິ່ນກ່ຽວກັບການຕີສອນ ແລະ ການພິພາກສາ). ຂ້ານ້ອຍຟ້າວເບິ່ງມັນໃນໜັງສືພຣະທຳຂອງພຣະເຈົ້າຂອງຂ້ານ້ອຍ ແລະ ຄົ້ນພົບຂໍ້ຄວາມນີ້: “ເຈົ້າຫວັງວ່າ ຄວາມເຊື່ອທີ່ເຈົ້າມີໃນພຣະເຈົ້າຈະບໍ່ສົ່ງຜົນໃຫ້ມີການທ້າທາຍ ຫຼື ຄວາມຍາກລໍາບາກ ຫຼື ຄວາມຫຍຸ້ງຍາກແມ່ນແຕ່ໜ້ອຍດຽວ. ເຈົ້າສະແຫວງຫາສິ່ງທີ່ບໍ່ມີຄ່າຢູ່ສະເໝີ ແລະ ເຈົ້າບໍ່ໃຫ້ຄຸນຄ່າກັບຊີວິດ, ກົງກັນຂ້າມ ເຈົ້າຖືເອົາຄວາມຄິດທີ່ເກີນເຫດຜົນຂອງເຈົ້າເອງຫຼາຍກວ່າຄວາມຈິງ. ເຈົ້າຊ່າງໄຮ້ຄ່າຫຼາຍ! ເຈົ້າດຳລົງຊີວິດຄືກັບໝູ ແລ້ວແມ່ນຫຍັງຄືຄວາມແຕກຕ່າງລະຫວ່າງເຈົ້າ, ໝູ ແລະ ໝາ? ທຸກຄົນທີ່ບໍ່ສະແຫວງຫາຄວາມຈິງ ແລະ ກົງກັນຂ້າມຄືຮັກເນື້ອໜັງ ບໍ່ແມ່ນສັດບໍ? ຄົນຕາຍແລ້ວທີ່ປາສະຈາກວິນຍານບໍ່ແມ່ນຊາກສົບທີ່ຍ່າງໄດ້ບໍ? ມີພຣະທຳຫຼາຍສໍ່າໃດທີ່ໄດ້ກ່າວໄວ້ທ່າມກາງພວກເຈົ້າ? ມີພຽງແຕ່ພາລະກິດເລັກນ້ອຍບໍທີ່ຖືກປະຕິບັດທ່າມກາງພວກເຈົ້າ? ເຮົາໄດ້ຈັດກຽມທ່າມກາງພວກເຈົ້າຫຼາຍສໍ່າໃດ? ແລ້ວເປັນຫຍັງເຈົ້າຈຶ່ງຍັງບໍ່ຮັບເອົາມັນ? ເຈົ້າມີຫຍັງທີ່ຕ້ອງຕໍ່ວ່າບໍ? ເຫດຜົນທີ່ເຈົ້າບໍ່ໄດ້ຮັບຫຍັງເລີຍ ບໍ່ແມ່ນເພາະວ່າ ເຈົ້າຮັກເນື້ອໜັງຫຼາຍເກີນໄປບໍ? ແລ້ວບໍ່ແມ່ນຍ້ອນຄວາມຄິດຂອງເຈົ້າເກີນຂອບເຂດຫຼາຍໄປບໍ? ບໍ່ແມ່ນຍ້ອນເຈົ້າໂງ່ເກີນໄປບໍ? ຖ້າເຈົ້າສາມາດໄດ້ຮັບການອວຍພອນເຫຼົ່ານີ້ໄດ້, ແລ້ວເຈົ້າຈະໂທດພຣະເຈົ້າ ຍ້ອນບໍ່ໄດ້ຊ່ວຍເຈົ້າໃຫ້ລອດພົ້ນໄດ້ບໍ? ສິ່ງທີ່ເຈົ້າສະແຫວງຫາແມ່ນເພື່ອໄດ້ຮັບສັນຕິສຸກຫຼັງຈາກທີ່ເຊື່ອໃນພຣະເຈົ້າ ຄືໃຫ້ລູກຂອງເຈົ້າເປັນອິດສະຫຼະຈາກຄວາມເຈັບປ່ວຍ, ໃຫ້ສາມີຂອງເຈົ້າມີອາຊີບທີ່ດີ, ໃຫ້ລູກຊາຍຂອງເຈົ້າພົບພັນລະຍາທີ່ດີ, ໃຫ້ລູກສາວຂອງເຈົ້າພົບສາມີທີ່ເໝາະສົມ, ໃຫ້ງົວ ແລະ ມ້າຂອງເຈົ້າຄາດດິນໄດ້ດີ, ໃຫ້ປີທີ່ມີສະພາບອາກາດດີສຳລັບຜົນປູກຂອງເຈົ້າ. ນີ້ແມ່ນສິ່ງທີ່ເຈົ້າສະແຫວງຫາ. ການສະແຫວງຫາຂອງເຈົ້າແມ່ນພຽງແຕ່ການດຳລົງຊີວິດຢ່າງສະບາຍ, ເພື່ອບໍ່ໃຫ້ເກີດອຸປະຕິເຫດກັບຄອບຄົວຂອງເຈົ້າ, ໃຫ້ລົມພັດຜ່ານເຈົ້າໄປ, ເພື່ອໃຫ້ໃບໜ້າຂອງເຈົ້າບໍ່ຖືກພັດດ້ວຍເມັດດິນຊາຍ, ເພື່ອໃຫ້ຜົນປູກຂອງຄອບຄົວຂອງເຈົ້າບໍ່ຖືກນໍ້າຖ້ວມ, ເພື່ອໃຫ້ເຈົ້າບໍ່ໄດ້ຜົນກະທົບຈາກໄພພິບັດໃດໆ, ເພື່ອດຳລົງຊີວິດໃນອ້ອມກອດຂອງພຣະເຈົ້າ, ເພື່ອດຳລົງຊີວິດໃນເຮືອນຮັງທີ່ອົບອຸ່ນ ແລະ ສະບາຍ. ຄົນຂີ້ຢ້ານແບບເຈົ້າ ຜູ້ເຊິ່ງສະແຫວງຫາເນື້ອໜັງຢູ່ສະເໝີ ເຈົ້າມີຫົວໃຈບໍ, ເຈົ້າມີວິນຍານບໍ? ເຈົ້າບໍ່ແມ່ນສັດບໍ? ເຮົາມອບຫົນທາງທີ່ແທ້ຈິງໃຫ້ກັບເຈົ້າໂດຍບໍ່ຮຽກຮ້ອງຫຍັງເປັນການຕອບແທນ, ແຕ່ເຈົ້າກໍບໍ່ສະແຫວງຫາ. ເຈົ້າເປັນໜຶ່ງໃນຄົນທີ່ເຊື່ອໃນພຣະເຈົ້າບໍ? ເຮົາປະທານຊີວິດມະນຸດທີ່ແທ້ຈິງໃຫ້ກັບເຈົ້າ, ແຕ່ເຈົ້າກໍບໍ່ສະແຫວງຫາ. ເຈົ້າບໍ່ໄດ້ແຕກຕ່າງຫຍັງຈາກໝູ ຫຼື ໝາບໍ? ໝູບໍ່ສະແຫວງຫາຊີວິດຂອງມະນຸດ, ພວກມັນບໍ່ສະແຫວງຫາເພື່ອຖືກຊໍາລະລ້າງ ແລະ ພວກມັນບໍ່ເຂົ້າໃຈວ່າ ຊີວິດແມ່ນຫຍັງ. ໃນແຕ່ລະມື້ ຫຼັງຈາກທີ່ກິນອີ່ມແລ້ວ, ພວກມັນກໍຈະມີແຕ່ນອນ. ເຮົາມອບຫົນທາງທີ່ແທ້ຈິງ, ແຕ່ເຈົ້າບໍ່ໄດ້ຮັບເອົາມັນ ນັ້ນຄື: ເຈົ້າມີແຕ່ມືເປົ່າ. ເຈົ້າເຕັມໃຈທີ່ຈະສືບຕໍ່ກັບຊີວິດແບບນີ້ບໍ ເຊິ່ງເປັນຊີວິດຂອງໝູ? ແມ່ນຫຍັງຄືຄວາມໝາຍທີ່ຄົນປະເພດນີ້ມີຊີວິດຢູ່? ຊີວິດຂອງເຈົ້າເປັນຕາລັງກຽດ ແລະ ເປັນຕາໜ້າອັບອາຍ, ເຈົ້າດຳລົງຊີວິດທ່າມກາງຄວາມສົກກະປົກ ແລະ ມີຕັນຫາຫຼາຍ ແລະ ເຈົ້າບໍ່ສະແຫວງຫາເປົ້າໝາຍໃດເລີຍ; ຊີວິດຂອງເຈົ້າບໍ່ແມ່ນຊີວິດທີ່ເປັນຕາໜ້າອັບອາຍທີ່ສຸດເລີຍບໍ? ເຈົ້າກ້າທີ່ຈະຫຼຽວເບິ່ງພຣະເຈົ້າຢູ່ບໍ? ຖ້າເຈົ້າສືບຕໍ່ມີປະສົບການໃນລັກສະນະນີ້, ເຈົ້າກໍຈະບໍ່ໄດ້ຮັບຫຍັງເລີຍ? ຫົນທາງທີ່ແທ້ຈິງຖືກມອບໃຫ້ກັບເຈົ້າແລ້ວ, ແຕ່ໃນທີ່ສຸດ ເຈົ້າຈະສາມາດຮັບເອົາມັນໄດ້ ຫຼື ບໍ່ ແມ່ນຂຶ້ນກັບການສະແຫວງຫາສ່ວນຕົວຂອງເຈົ້າເອງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ປະສົບການຂອງເປໂຕ: ຄວາມຮູ້ຂອງເພິ່ນກ່ຽວກັບການຕີສອນ ແລະ ການພິພາກສາ). ພຣະທຳຂອງພຣະເຈົ້າເປີດເຜີຍຢ່າງຊັດເຈນເຖິງຄວາມປາຖະໜາຂອງຂ້ານ້ອຍທີ່ຈະໄດ້ຮັບພອນໃນຄວາມເຊື່ອຂອງຂ້ານ້ອຍ. ຂ້ານ້ອຍຄິດກັບຄືນມາຫຼາຍປີທີ່ຂ້ານ້ອຍເຊື່ອ, ຍ້ອນຄືນຫາເວລາທີ່ທຸກຢ່າງເປັນປົກກະຕິຢູ່ເຮືອນ, ຂ້ານ້ອຍມີສຸຂະພາບດີ ແລະ ທຸກຢ່າງກໍ່ດີ, ຂ້ານ້ອຍໄດ້ມີສ່ວນຮ່ວມໃນໜ້າທີ່ຂອງຂ້ານ້ອຍຢ່າງຫ້າວຫັນ ແລະ ເບິ່ງຄືວ່າມີພະລັງທີ່ບໍ່ສິ້ນສຸດ. ແຕ່ຫຼັງຈາກທີ່ຂ້ານ້ອຍເປັນມະເຮັງ, ຂ້ານ້ອຍກໍ່ກາຍເປັນຄົນຄິດລົບ ແລະ ຂ້ານ້ອຍເຂົ້າໃຈຜິດ ແລະ ກ່າວໂທດໃສ່ພຣະເຈົ້າທີ່ບໍ່ປົກປ້ອງຂ້ານ້ອຍ. ຂ້ານ້ອຍໄດ້ໃຊ້ປະໂຫຍດຈາກວຽກງານທີ່ຂ້ານ້ອຍໄດ້ເຮັດ ແລະ ໂຕ້ຖຽງກັບພຣະເຈົ້າ. ຂ້ານ້ອຍເຖິງກັບເສຍໃຈສຳລັບການເສຍສະລະຕະຫຼອດປີທີ່ຜ່ານມາຂອງຂ້ານ້ອຍ. ຂ້ານ້ອຍມີຊີວິດຢູ່ໃນສະພາວະຫຼົບຫຼີກ ແລະ ທໍລະຍົດພຣະເຈົ້າ. ມີແຕ່ເມື່ອຂ້ານ້ອຍຖືກເປີດໂປງຜ່ານການເຈັບປ່ວຍ, ຂ້ານ້ອຍຈຶ່ງເຫັນວ່າຂ້ານ້ອຍບໍ່ໄດ້ເຮັດໜ້າທີ່ຂອງຂ້ານ້ອຍ ແລະ ເສຍສະລະເພື່ອສະແຫວງຫາຄວາມຈິງ ຫຼື ເຮັດໜ້າທີ່ຂອງສິ່ງຖືກສ້າງ, ແຕ່ຂ້ານ້ອຍໄດ້ເຮັດສິ່ງເຫຼົ່ານັ້ນເພື່ອຮັບເອົາຄວາມສະຫງົບສຸກ ແລະ ພອນ. ຂ້ານ້ອຍໄດ້ເຮັດຂໍ້ຕົກລົງກັບພຣະເຈົ້າເພື່ອຮັບເອົາພອນເປັນການຕອບແທນສຳລັບການເສຍສະລະທີ່ຂ້ານ້ອຍໄດ້ເຮັດ. ຂ້ານ້ອຍຕ້ອງການທຸກສິ່ງໃນຊີວິດນີ້ ແລະ ຊີວິດນິລັນດອນໃນໂລກທີ່ຈະມາເຖິງ. ຕອນນີ້ ຂ້ານ້ອຍເປັນມະເຮັງ ແລະ ເມື່ອມັນເບິ່ງຄືວ່າຂ້ານ້ອຍກຳລັງຈະຕາຍ ແລະ ຂ້ານ້ອຍຈະບໍ່ໄດ້ຮັບພອນ, ຂ້ານ້ອຍກໍ່ກ່າວໂທດພຣະເຈົ້າວ່າບໍ່ຍຸຕິທໍາ, ຂ້ານ້ອຍບໍ່ມີຄວາມເປັນມະນຸດເລີຍ. ຂ້ານ້ອຍຄິດຫາຕະຫຼອດເວລາຫຼາຍປີທີ່ຂ້ານ້ອຍເຊື່ອ. ຂ້ານ້ອຍໄດ້ຮັບຄວາມກະລຸນາ ແລະ ພອນຢ່າງຫຼວງຫຼາຍຈາກພຣະເຈົ້າ ແລະ ໄດ້ຮັບການລ້ຽງດູ ແລະ ການສະໜັບສະໜູນຫຼາຍໂດຍຄວາມຈິງ. ພຣະເຈົ້າໄດ້ປະທານໃຫ້ຂ້ານ້ອຍຫຼາຍ, ແຕ່ຂ້ານ້ອຍບໍ່ເຄີຍຄິດທີ່ຈະຕອບແທນຄວາມຮັກຂອງພຣະອົງ. ເມື່ອຂ້ານ້ອຍເຈັບປ່ວຍ, ຂ້ານ້ອຍບໍ່ຍອມອ່ອນນ້ອມຕໍ່ພຣະເຈົ້າເລີຍ. ຂ້ານ້ອຍພຽງແຕ່ເຂົ້າໃຈຜິດ ແລະ ກ່າວໂທດພຣະອົງ. ຂ້ານ້ອຍບໍ່ມີສະຕິ ແລະ ໄຮ້ຄວາມຮູ້ສຶກຢ່າງສິ້ນເຊີງ! ໃນທີ່ສຸດ, ຂ້ານ້ອຍກໍ່ເຂົ້າໃຈວ່າພຣະເຈົ້າໄດ້ອະນຸຍາດໃຫ້ຂ້ານ້ອຍເຈັບປ່ວຍເພື່ອເປີດໂປງ ແລະ ຊໍາລະລ້າງແຮງຈູງໃຈຂອງຂ້ານ້ອຍໃນການຮັບພອນໃນຄວາມເຊື່ອ ແລະ ມຸມມອງທີ່ຜິດຂອງຂ້ານ້ອຍກ່ຽວກັບການສະແຫວງຫາ ແລະ ເຮັດໃຫ້ຂ້ານ້ອຍໄດ້ເອົາໃຈໃສ່ໃນການສະແຫວງຫາຄວາມຈິງ ແລະ ການສະແຫວງຫາການປ່ຽນແປງໃນອຸປະນິໄສຂອງຂ້ານ້ອຍ. ຂ້ານ້ອຍຮູ້ສຶກເສຍໃຈຫຼາຍ ແລະ ຕໍານິຕົນເອງຫຼັງຈາກທີ່ຂ້ານ້ອຍເຂົ້າໃຈເຈດຕະນາທີ່ດີຂອງພຣະເຈົ້າ. ຂ້ານ້ອຍໄດ້ຕັ້ງໃຈຢ່າງງຽບໆວ່າ: “ບໍ່ວ່າຂ້ານ້ອຍຈະດີຂຶ້ນ ຫຼື ບໍ່, ຂ້ານ້ອຍຈະບໍ່ຮຽກຮ້ອງຈາກພຣະເຈົ້າອີກຕໍ່ໄປ. ຂ້ານ້ອຍພຽງແຕ່ຢາກມອບຊີວິດ ແລະ ຄວາມຕາຍຂອງຂ້ານ້ອຍໄວ້ໃນມືຂອງພຣະເຈົ້າ ແລະ ຍອມອ່ອນນ້ອມຕໍ່ການຈັດແຈງຂອງພຣະອົງ”. ຂ້ານ້ອຍຮູ້ສຶກສະຫງົບລົງຫຼາຍຫຼັງຈາກນັ້ນ. ຂ້ານ້ອຍບໍ່ມີຄວາມວິຕົກກັງວົນ ແລະ ທຸກໃຈອີກຕໍ່ໄປ ແລະ ຂ້ານ້ອຍສາມາດເຮັດໃຫ້ຕົນເອງງຽບສະຫງົບເພື່ອອ່ານພຣະທຳຂອງພຣະເຈົ້າ, ອະທິຖານ ແລະ ສະແຫວງຫາກັບພຣະເຈົ້າ.

ເມື່ອຂ້ານ້ອຍໄດ້ຍອມອ່ອນນ້ອມ, ການກັບຄືນໄປເຮັດເຄມີບຳບັດກໍ່ບໍ່ເຈັບປວດຄືກັບທີ່ເຄີຍເປັນມາ. ເຖິງແມ່ນວ່າຂ້ານ້ອຍຍັງຮູ້ສຶກປວດຮາກຢູ່, ແຕ່ທຸກຢ່າງກໍ່ດີ. ຄົນເຈັບຄົນອື່ນປະຫຼາດໃຈ ແລະ ອິດສາ. ຂ້ານ້ອຍຮູ້ຢູ່ໃນຫົວໃຈຂອງຂ້ານ້ອຍວ່ານີ້ແມ່ນຄວາມເມດຕາ ແລະ ການປົກປ້ອງຂອງພຣະເຈົ້າຢ່າງສິ້ນເຊີງ. ຂ້ານ້ອຍຮູ້ສຶກຂອບໃຈພຣະເຈົ້າຫຼາຍ. ຫຼັງຈາກເຄມີບຳບັດຫຼາຍຮອບ, ເນື້ອງອກທີ່ມີຂະໜາດເທົ່າກັບໄຂ່ກໍ່ນ້ອຍລົງ. ມັນບໍ່ໄດ້ເຈັບປວດຫຼາຍປານໃດ ແລະ ບໍ່ມີນໍ້າໜອງໄຫຼອີກຕໍ່ໄປ. ທ່ານເວົ້າວ່າການຟື້ນຕົວຂອງຂ້ານ້ອຍເປັນໄປດ້ວຍດີ ແລະ ຖ້າສິ່ງຕ່າງໆສືບຕໍ່ເປັນແນວນັ້ນ, ຫຼັງຈາກການເຮັດເຄມີບຳບັດຫົກຮອບ, ຂ້ານ້ອຍອາດຈະບໍ່ຕ້ອງຜ່າຕັດເລີຍ. ຂ້ານ້ອຍດີໃຈຫຼາຍທີ່ໄດ້ຍິນເລື່ອງນີ້ ແລະ ສືບຕໍ່ຂອບໃຈພຣະເຈົ້າ. ຄວາມເຊື່ອຂອງຂ້ານ້ອຍໃນພຣະເຈົ້າກໍ່ເຕີບໃຫຍ່ຂຶ້ນເລື້ອຍໆ ແລະ ຂ້ານ້ອຍຄິດວ່າຖ້າຂ້ານ້ອຍໄຕ່ຕອງ ແລະ ພະຍາຍາມຮູ້ຈັກຕົນເອງຢ່າງຈິງຈັງ, ບາງທີ ຂ້ານ້ອຍອາດຈະດີຂຶ້ນໂດຍບໍ່ຕ້ອງຜ່າຕັດ.

ມື້ໜຶ່ງໃນເດືອນມີນາ, ຂ້ານ້ອຍໄດ້ຮັບເຄມີບຳບັດເປັນຄັ້ງສຸດທ້າຍ. ຂ້ານ້ອຍທັງຕື່ນເຕັ້ນ ແລະ ມີຄວາມຫວັງ. ເມື່ອມັນຜ່ານໄປ, ທ່ານໝໍກໍ່ບອກວ່າຂ້ານ້ອຍຍັງຕ້ອງຜ່າຕັດ, ຫຼັງຈາກນັ້ນກໍ່ໄດ້ເຮັດເຄມີບຳບັດຕື່ມອີກສອງຮອບ ແລະ ຫຼັງຈາກນັ້ນກໍ່ມີການບຳບັດດ້ວຍລັງສີ. ຫົວໃຈຂອງຂ້ານ້ອຍຕົກລົງຢູ່ໃນທ້ອງຂອງຂ້ານ້ອຍ ແລະ ຈິດໃຈຂອງຂ້ານ້ອຍກໍ່ສັ່ນສະເທືອນ. ຂ້ານ້ອຍຄິດວ່າ, “ສິ່ງນີ້ເປັນໄປໄດ້ແນວໃດ? ຂ້ານ້ອຍໄດ້ໄຕ່ຕອງຄືກັບທີ່ຂ້ານ້ອຍຄວນເຮັດ ແລະ ເຂົ້າໃຈສິ່ງທີ່ຂ້ານ້ອຍຄວນເຮັດ. ເປັນຫຍັງຂ້ານ້ອຍຈຶ່ງບໍ່ດີຂຶ້ນໃນຕອນນີ້? ມັນເປັນການຜ່າຕັດໃຫຍ່ ແລະ ນອກຈາກຮອຍແປ້ວ, ເຄມີບຳບັດ ແລະ ການບຳບັດດ້ວຍລັງສີທີ່ຂ້ານ້ອຍຕ້ອງໄດ້ຮັບແມ່ນເຈັບປວດຫຼາຍ. ຂ້ານ້ອຍອາດຈະຕາຍໄດ້...”. ຂ້ານ້ອຍຮູ້ສຶກບໍ່ມີຄວາມສຸກຫຼາຍຂຶ້ນເລື້ອຍໆ ແລະ ຮ່າງກາຍຂອງຂ້ານ້ອຍອ່ອນແອລົງ. ຂ້ານ້ອຍເລີ່ມຮ້ອງໄຫ້ໃນຄວາມບໍ່ຍຸຕິທຳທັງໝົດ. ຄືນຫຼັງຈາກການຜ່າຕັດຂອງຂ້ານ້ອຍ, ຫຼັງຈາກທີ່ລິດຂອງຢາສະຫຼົບໄດ້ຫາຍໄປ, ຄວາມເຈັບປວດຈາກການຜ່າຕັດກໍ່ຮຸນແຮງຫຼາຍຈົນເຮັດໃຫ້ຂ້ານ້ອຍຮ້ອງໄຫ້. ຂ້ານ້ອຍເຖິງກັບບໍ່ສາມາດຫາຍໃຈເລິກໆໄດ້. ຂ້ານ້ອຍຮູ້ສຶກສິ້ນຫວັງ ແລະ ຮູ້ສຶກຜິດຫຼາຍ. ມັນຮຸນແຮງເກີນໄປສໍາລັບຂ້ານ້ອຍ, ຄວາມເຈັບປວດນີ້ຈະຈົບລົງໃນເມື່ອໃດ? ໃນການທົນທຸກຂອງຂ້ານ້ອຍ, ຂ້ານ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າ: “ສຳລັບທຸກຄົນ, ການຫຼໍ່ຫຼອມແມ່ນເຈັບປວດຫຼາຍ ແລະ ຍາກທີ່ຈະຮັບໄດ້, ແຕ່ໃນລະຫວ່າງການຫຼໍ່ຫຼອມນີ້ ທີ່ພຣະເຈົ້າເຮັດໃຫ້ອຸປະນິໄສທີ່ຊອບທຳຂອງພຣະອົງຊັດເຈນຕໍ່ມະນຸດ ແລະ ເປີດເຜີຍສິ່ງທີ່ພຣະເຈົ້າຮຽກຮ້ອງຈາກມະນຸດ ແລະ ໃຫ້ຄວາມສະຫວ່າງຫຼາຍຂຶ້ນ ແລະ ດຳເນີນການລິຮານ ແລະ ການຈັດການຢ່າງແທ້ຈິງຫຼາຍຂຶ້ນ; ຜ່ານການປຽບທຽບລະຫວ່າງຂໍ້ມູນ ແລະ ຄວາມຈິງ, ພຣະອົງມອບຄວາມເຂົ້າໃຈຫຼາຍຂຶ້ນກ່ຽວກັບມະນຸດເອງ ແລະ ຄວາມຈິງໃຫ້ກັບພວກເຂົາ ແລະ ມອບຄວາມເຂົ້າໃຈຫຼາຍຂຶ້ນກ່ຽວກັບຄວາມປະສົງຂອງພຣະເຈົ້າ, ດ້ວຍເຫດນັ້ນ ຈຶ່ງເຮັດໃຫ້ມະນຸດມີຄວາມຮັກທີ່ເປັນຈິງ ແລະ ບໍລິສຸດຫຼາຍຂຶ້ນສໍາລັບພຣະເຈົ້າ. ສິ່ງດັ່ງກ່າວແມ່ນເປົ້າໝາຍຂອງພຣະເຈົ້າໃນການດໍາເນີນການຫຼໍ່ຫຼອມ. ພາລະກິດທຸກຢ່າງທີ່ພຣະເຈົ້າກະທຳໃນມະນຸດ ແມ່ນມີເປົ້າໝາຍ ແລະ ຄວາມສຳຄັນຂອງມັນເອງ; ພຣະເຈົ້າບໍ່ປະຕິບັດພາລະກິດທີ່ບໍ່ມີຄວາມໝາຍ ຫຼື ພຣະອົງບໍ່ປະຕິບັດພາລະກິດທີ່ບໍ່ເປັນປະໂຫຍດໃຫ້ກັບມະນຸດ. ການຫຼໍ່ຫຼອມບໍ່ໄດ້ໝາຍເຖິງການກຳຈັດຜູ້ຄົນອອກຈາກການຢູ່ຕໍ່ໜ້າພຣະເຈົ້າ ຫຼື ມັນບໍ່ໄດ້ໝາຍເຖິງການທຳລາຍພວກເຂົາໃນນະຮົກ. ກົງກັນຂ້າມ ມັນໝາຍເຖິງການປ່ຽນແປງອຸປະນິໄສຂອງມະນຸດໃນລະຫວ່າງການຫຼໍ່ຫຼອມ, ປ່ຽນແປງເຈດຕະນາຂອງເຂົາ, ທັດສະນະດັ່ງເດີມຂອງເຂົາ, ປ່ຽນແປງຄວາມຮັກທີ່ເຂົາມີຕໍ່ພຣະເຈົ້າ ແລະ ປ່ຽນແປງຊີວິດທັງໝົດຂອງເຂົາ. ການຫຼໍ່ຫຼອມແມ່ນການທົດສອບທີ່ແທ້ຈິງຂອງມະນຸດ ແລະ ເປັນແບບຟອມຂອງການຝຶກຝົນທີ່ເປັນຈິງ ແລະ ໃນລະຫວ່າງການຫຼໍ່ຫຼອມເທົ່ານັ້ນ ຄວາມຮັກຂອງເຂົາຈຶ່ງສາມາດປະຕິບັດໜ້າທີ່ຕາມທຳມະຊາດຂອງມັນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອປະສົບກັບການຫຼໍ່ຫຼອມເທົ່ານັ້ນ ມະນຸດຈຶ່ງສາມາດມີຄວາມຮັກຢ່າງແທ້ຈິງ). ພຣະທຳທຸກຂໍ້ຂອງພຣະເຈົ້າເຂົ້າໄປໃນຫົວໃຈຂອງຂ້ານ້ອຍ ແລະ ຂ້ານ້ອຍຮູ້ສຶກໄດ້ຮັບການດົນບັນດານຫຼາຍ. ຂ້ານ້ອຍຮູ້ວ່າຄວາມປະສົງຂອງພຣະເຈົ້າທີ່ເຮັດໃຫ້ຂ້ານ້ອຍເຈັບປ່ວຍແມ່ນຢາກໃຫ້ຂ້ານ້ອຍພັດທະນາຄວາມຮູ້ກ່ຽວກັບຕົນເອງຢ່າງແທ້ຈິງ, ເພື່ອເຮັດໃຫ້ຂ້ານ້ອຍສາມາດສະແຫວງຫາຄວາມຈິງ ແລະ ເຮັດໃຫ້ອຸປະນິໄສທີ່ເສື່ອມຊາມຂອງຂ້ານ້ອຍໄດ້ຮັບການຊໍາລະລ້າງ ແລະ ການປ່ຽນແປງ. ກ່ອນໜ້ານີ້, ເຖິງແມ່ນຂ້ານ້ອຍຮູ້ວ່າຂ້ານ້ອຍບໍ່ຄວນສະແຫວງຫາພອນໃນຄວາມເຊື່ອຂອງຂ້ານ້ອຍ, ຂ້ານ້ອຍກໍ່ບໍ່ໄດ້ປະຖິ້ມແຮງຈູງໃຈຂອງຂ້ານ້ອຍທີ່ຈະໄດ້ຮັບພອນຢ່າງສົມບູນ. ຂ້ານ້ອຍຍັງເຊື່ອງການຮຽກຮ້ອງທີ່ເຫຼືອເກີນຈາກພຣະເຈົ້າໃນສ່ວນເລິກໃນຫົວໃຈຂອງຂ້ານ້ອຍ. ຂ້ານ້ອຍຄິດວ່າ ເມື່ອຂ້ານ້ອຍໄດ້ໄຕ່ຕອງກ່ຽວກັບຕົນເອງ ແລະ ມາຮູ້ຈັກຕົນເອງໜ້ອຍໜຶ່ງ, ຫຼັງຈາກນັ້ນ ພຣະເຈົ້າກໍ່ຄວນເອົາຄວາມເຈັບປ່ວຍຂອງຂ້ານ້ອຍໄປ. ການໄຕ່ຕອງກ່ຽວກັບຕົນເອງ ແລະ ຄວາມຮູ້ກ່ຽວກັບຕົນເອງຂອງຂ້ານ້ອຍໄດ້ຖືກປົນເປື້ອນດ້ວຍແຮງຈູງໃຈສ່ວນຕົວ ແລະ ພວກມັນເປັນພຽງເຄື່ອງປົກປິດຄວາມປາຖະໜາຂອງຂ້ານ້ອຍທີ່ຈະຕໍ່ລອງກັບພຣະເຈົ້າ. ຂ້ານ້ອຍບໍ່ໄດ້ກັບໃຈຢ່າງແທ້ຈິງເລີຍ! ພຣະເຈົ້າໄດ້ກວດສອບຄວາມຄິດຂອງຂ້ານ້ອຍ ແລະ ໃຊ້ຄວາມເຈັບປ່ວຍຂອງຂ້ານ້ອຍເພື່ອເປີດໂປງຂ້ານ້ອຍ, ເພື່ອເຮັດໃຫ້ຂ້ານ້ອຍໄຕ່ຕອງກ່ຽວກັບຕົນເອງຕື່ມອີກ ແລະ ກັບໃຈຢ່າງແທ້ຈິງ. ນີ້ແມ່ນຄວາມຮັກຂອງພຣະເຈົ້າສຳລັບຂ້ານ້ອຍ. ຫຼັງຈາກນັ້ນ, ຂ້ານ້ອຍກໍ່ໄດ້ອະທິຖານຫາພຣະເຈົ້າ ໂດຍກ່າວວ່າ, “ຂ້າແຕ່ພຣະເຈົ້າ, ຕອນນີ້ ຂ້ານ້ອຍໄດ້ເຂົ້າໃຈຄວາມປະສົງຂອງພຣະອົງແລ້ວ. ຂ້ານ້ອຍປາຖະໜາທີ່ຈະປະຖິ້ມທາງເລືອກ ແລະ ການຮ້ອງຂໍສ່ວນຕົວທັງໝົດ ແລະ ສະແຫວງຫາຄວາມຈິງໃນສະຖານະການທີ່ພຣະອົງໄດ້ຈັດແຈງໄວ້. ໄດ້ໂປດຊີ້ນໍາຂ້ານ້ອຍດ້ວຍ”.

ສອງສາມມື້ຕໍ່ມາ, ຂ້ານ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ເມື່ອຜູ້ຄົນເລີ່ມເຊື່ອໃນພຣະເຈົ້າ, ຜູ້ໃດໃນບັນດາພວກເຂົາທີ່ບໍ່ມີຈຸດປະສົງ, ແຮງຜັກດັນ ແລະ ຄວາມທະເຍີທະຍານຂອງພວກເຂົາເອງ? ເຖິງແມ່ນມີແຕ່ສ່ວນໜຶ່ງຂອງພວກເຂົາທີ່ເຊື່ອໃນການເປັນຢູ່ຂອງພຣະເຈົ້າ ແລະ ເຊິ່ງໄດ້ເຫັນເຖິງການເປັນຢູ່ຂອງພຣະເຈົ້າ, ຄວາມເຊື່ອຂອງພວກເຂົາໃນພຣະເຈົ້າກໍຍັງມີແຮງຜັກດັນເຫຼົ່ານັ້ນ ແລະ ຈຸດປະສົງສູງສຸດຂອງພວກເຂົາໃນການເຊື່ອໃນພຣະເຈົ້າກໍຄືການຮັບເອົາພອນຂອງພຣະອົງ ແລະ ສິ່ງທີ່ພວກເຂົາຕ້ອງການ... ທຸກຄົນຄຳນວນສິ່ງດັ່ງກ່າວຢູ່ພາຍໃນຫົວໃຈຂອງພວກເຂົາຢູ່ເລື້ອຍໆ ແລະ ພວກເຂົາຮຽກຮ້ອງພຣະເຈົ້າໃຫ້ແບກຮັບເອົາແຮງຈູງໃຈຂອງພວກເຂົາ, ຄວາມທະເຍີທະຍານ ແລະ ຄວາມຄິດແບບເຫັນແກ່ຜົນປະໂຫຍດສ່ວນຕົວຂອງພວກເຂົາ. ນີ້ໝາຍຄວາມວ່າ ໃນຫົວໃຈຂອງເຂົາ ມະນຸດກຳລັງທົດສອບພຣະເຈົ້າຢູ່ເລື້ອຍໆ, ຄິດວາງແຜນກ່ຽວກັບພຣະເຈົ້າຢູ່ເລື້ອຍໆ, ໂຕ້ຖຽງກັບພຣະເຈົ້າເພື່ອຜົນໄດ້ຮັບຂອງເຂົາເອງ ແລະ ພະຍາຍາມຖອດຖອນຄຳເວົ້າຂອງພຣະເຈົ້າ, ເບິ່ງວ່າພຣະເຈົ້າຈະສາມາດມອບສິ່ງທີ່ເຂົາຕ້ອງການໃຫ້ແກ່ເຂົາ ຫຼື ບໍ່. ໃນຂະນະທີ່ສະແຫວງຫາພຣະເຈົ້າ, ມະນຸດບໍ່ໄດ້ປະຕິບັດຕໍ່ພຣະເຈົ້າຄືກັບພຣະເຈົ້າ. ມະນຸດພະຍາຍາມທີ່ຈະເຮັດຂໍ້ຕົກລົງຕໍ່ກັບພຣະເຈົ້າຢູ່ສະເໝີ, ຮຽກຮ້ອງຈາກພຣະອົງຢ່າງບໍ່ຢຸດຢັ້ງ ແລະ ເຖິງກັບກົດດັນພຣະອົງໃນທຸກດ້ານ, ພະຍາຍາມເອົາສອກຫຼັງຈາກໄດ້ຄືບ. ໃນຂະນະທີ່ພະຍາຍາມຕົກລົງກັບພຣະເຈົ້າ, ມະນຸດໂຕ້ຖຽງກັບພຣະອົງ ແລະ ຍັງມີຄົນທີ່ອ່ອນແອ, ຂີ້ຄ້ານ ແລະ ເມີນເສີຍໃນວຽກງານຂອງພວກເຂົາຢູ່ສະເໝີ ແລະ ເຕັມໄປດ້ວຍການຕໍ່ວ່າພຣະເຈົ້າ ເມື່ອການທົດລອງເກີດຂຶ້ນກັບພວກເຂົາ ຫຼື ພວກເຂົາຜະເຊີນກັບສະຖານະການໃດໜຶ່ງ. ຕັ້ງແຕ່ເວລາທີ່ມະນຸດເລີ່ມເຊື່ອໃນພຣະເຈົ້າຄັ້ງທຳອິດ, ເຂົາໄດ້ພິຈາລະນາໃຫ້ພຣະເຈົ້າເປັນເຂົາແກະແຫ່ງອຸດົມສົມບູນ, ເປັນມີດຂອງກອງທັບສະວິດເຊີແລນ ແລະ ເຂົາໄດ້ພິຈາລະນາຕົນເອງໃຫ້ເປັນເຈົ້າໜີ້ທີ່ຍິ່ງໃຫຍ່ທີ່ສຸດຂອງພຣະເຈົ້າ, ຄືກັບວ່າການພະຍາຍາມຮັບເອົາພອນ ແລະ ສັນຍາຈາກພຣະເຈົ້າຄືສິດ ແລະ ພັນທະໂດຍທຳມະຊາດຂອງເຂົາ, ໃນຂະນະທີ່ຄວາມຮັບຜິດຊອບຂອງພຣະເຈົ້າແມ່ນເພື່ອປົກປ້ອງ ແລະ ດູແລມະນຸດ ແລະ ສະໜອງໃຫ້ແກ່ເຂົາ. ສິ່ງດັ່ງກ່າວຄືຄວາມເຂົ້າໃຈພື້ນຖານກ່ຽວກັບ ‘ຄວາມເຊື່ອໃນພຣະເຈົ້າ’ ຂອງທຸກຄົນທີ່ເຊື່ອໃນພຣະເຈົ້າ ແລະ ສິ່ງດັ່ງກ່າວຄືຄວາມເຂົ້າໃຈທີ່ເລິກເຊິ່ງທີ່ສຸດກ່ຽວກັບແນວຄິດແຫ່ງຄວາມເຊື່ອໃນພຣະເຈົ້າ. ນັບຕັ້ງແຕ່ທາດແທ້ແຫ່ງທຳມະຊາດຂອງມະນຸດຈົນເຖິງການສະແຫວງຫາສ່ວນຕົວຂອງເຂົາ, ບໍ່ມີຫຍັງທີ່ກ່ຽວພັນກັບຄວາມຢຳເກງພຣະເຈົ້າ. ເປົ້າໝາຍຂອງມະນຸດໃນການເຊື່ອໃນພຣະເຈົ້າບໍ່ສາມາດເປັນໄປໄດ້ທີ່ຈະກ່ຽວຂ້ອງກັບການນະມັດສະການພຣະເຈົ້າ. ນັ້ນໝາຍຄວາມວ່າ ມະນຸດບໍ່ເຄີຍພິຈາລະນາ ຫຼື ເຂົ້າໃຈວ່າ ຄວາມເຊື່ອໃນພຣະເຈົ້າຮຽກຮ້ອງການຢຳເກງ ແລະ ການນະມັດສະການພຣະເຈົ້າ. ອີງຕາມສະຖານະການດັ່ງກ່າວແລ້ວ, ສາມາດເຫັນໄດ້ເຖິງທາດແທ້ຂອງມະນຸດຢ່າງຊັດເຈນ. ແມ່ຫຍັງຄືທາດແທ້ນີ້? ມັນກໍຄື ຫົວໃຈຂອງມະນຸດມີເຈດຕະນາຮ້າຍ, ມີການທໍລະຍົດ ແລະ ການຫຼອກລວງ, ບໍ່ຮັກຄວາມຍຸຕິທຳ ແລະ ຄວາມຊອບທຳ ແລະ ສິ່ງທີ່ເປັນບວກ ແລະ ມັນເປັນຕາລັງກຽດ ແລະ ເປັນຄົນໂລບມາກໂລພາ. ຫົວໃຈຂອງມະນຸດບໍ່ສາມາດປິດຕໍ່ພຣະເຈົ້າໄປຫຼາຍກວ່ານີ້ອີກແລ້ວ; ເຂົາບໍ່ໄດ້ມອບມັນໃຫ້ກັບພຣະເຈົ້າເລີຍ. ພຣະເຈົ້າບໍ່ເຄີຍເຫັນຫົວໃຈທີ່ແທ້ຈິງຂອງມະນຸດ ຫຼື ມະນຸດບໍ່ເຄີຍນະມັດສະການພຣະອົງ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພາລະກິດຂອງພຣະເຈົ້າ, ອຸປະນິໄສຂອງພຣະເຈົ້າ ແລະ ພຣະເຈົ້າເອງ II). ຂ້ານ້ອຍຮູ້ສຶກລະອາຍໃຈຫຼາຍ ເມື່ອຂ້ານ້ອຍໄດ້ອ່ານສິ່ງນີ້. ພຣະທຳຂອງພຣະເຈົ້າໄດ້ເປີດເຜີຍສະພາວະທີ່ແທ້ຈິງຂອງຂ້ານ້ອຍຢ່າງຖືກຕ້ອງ. ຂ້ານ້ອຍເຊື່ອໃນພຣະເຈົ້າເປັນເວລາຫຼາຍປີ ແລະ ຢາກໄດ້ຮັບພອນຢູ່ສະເໝີ, ຕໍ່ລອງກັບພຣະເຈົ້າຢູ່ສະເໝີ. ຂ້ານ້ອຍຮູ້ສຶກວ່າ ຍ້ອນຂ້ານ້ອຍເຊື່ອໃນພຣະເຈົ້າ ແລະ ໄດ້ເຮັດໜ້າທີ່ຂອງຂ້ານ້ອຍຢູ່ສະເໝີ ແລະ ເສຍສະລະຕົນເອງໃນຄຣິດຕະຈັກ, ພຣະເຈົ້າຄວນເບິ່ງແຍງຂ້ານ້ອຍ ແລະ ປົກປ້ອງຂ້ານ້ອຍ ແລະ ຮັກສາຂ້ານ້ອຍຈາກຄວາມເຈັບປ່ວຍ ແລະ ອັນຕະລາຍທັງໝົດ. ຂ້ານ້ອຍຄິດວ່າສິ່ງນີ້ເປັນສິ່ງດຽວທີ່ຖືກຕ້ອງ ແລະ ເໝາະສົມ. ເມື່ອຂ້ານ້ອຍພົບວ່າຂ້ານ້ອຍເປັນມະເຮັງ, ຂ້ານ້ອຍກໍ່ເລີ່ມຈົ່ມຕໍ່ວ່າພຣະເຈົ້າໃນທັນທີ ແລະ ຕ້ອງການໃຊ້ປະໂຫຍດຈາກການທົນທຸກ ແລະ ການເສຍສະລະເວລາຫຼາຍປີຂອງຂ້ານ້ອຍເພື່ອໂຕ້ຖຽງກັບພຣະອົງ. ເມື່ອຂ້ານ້ອຍເລີ່ມດີຂຶ້ນ, ຂ້ານ້ອຍກໍ່ເວົ້າວ່າ “ຂອບໃຈພຣະເຈົ້າ” ດ້ວຍປາກຂອງຂ້ານ້ອຍ, ແຕ່ໃນຫົວໃຈຂອງຂ້ານ້ອຍ, ຂ້ານ້ອຍຕ້ອງການຫຼາຍກວ່ານັ້ນອີກ. ຂ້ານ້ອຍຕ້ອງການໃຫ້ພຣະເຈົ້າເອົາຄວາມເຈັບປ່ວຍຂອງຂ້ານ້ອຍອອກໄປທັງໝົດ ເພື່ອວ່າຂ້ານ້ອຍຈະບໍ່ຕ້ອງທົນທຸກອີກຕໍ່ໄປ. ເມື່ອບໍ່ຕອບສະໜອງຕາມຄວາມປາຖະໜາທີ່ເຫຼືອເກີນຂອງຂ້ານ້ອຍ, ທໍາມະຊາດທີ່ຊົ່ວຮ້າຍຂອງຂ້ານ້ອຍກໍ່ໂຜ່ຫົວອອກມາອີກ ແລະ ຂ້ານ້ອຍກໍ່ກ່າວໂທດພຣະເຈົ້າອີກເທື່ອໜຶ່ງ ແລະ ພະຍາຍາມໂຕ້ຖຽງກັບພຣະອົງ. ພຶດຕິກຳຂອງຂ້ານ້ອຍແມ່ນຄືກັບທີ່ພຣະເຈົ້າເປີດເຜີຍໃນພຣະທຳຂອງພຣະອົງ: “ຄົນທີ່ປາສະຈາກຄວາມເປັນມະນຸດແມ່ນບໍ່ສາມາດຮັກພຣະເຈົ້າຢ່າງແທ້ຈິງ. ເມື່ອສະພາບແວດລ້ອມປອດໄພ ແລະ ໝັ້ນຄົງ ຫຼື ພວກເຂົາສາມາດຮັບຜົນປະໂຫຍດ, ພວກເຂົາກໍເຊື່ອຟັງພຣະເຈົ້າໃນທຸກສິ່ງ, ແຕ່ຫຼັງຈາກສິ່ງທີ່ພວກເຂົາປາຖະໜານັ້ນຕົກຢູ່ໃນອັນຕະລາຍ ຫຼື ຖືກໂຕ້ແຍ້ງໃນທີ່ສຸດ, ພວກເຂົາກໍກະບົດທັນທີ. ແມ່ນແຕ່ໃນຊ່ວງເວລາພຽງແຕ່ຄືນດຽວ, ພວກເຂົາອາດປ່ຽນຈາກຄົນທີ່ຍິ້ມແຍ້ມ ແລະ ‘ໃຈດີ’ ມາເປັນຄາດຕະກອນທີ່ຂີ້ຮ້າຍ ແລະ ໂຫດຮ້າຍ, ປະຕິບັດຕໍ່ຜູ້ອຸປະກາລະຂອງພວກເຂົາໃນມື້ວານຄືກັບສັດຕູທີ່ເອົາເປັນເອົາຕາຍທັນທີ ໂດຍບໍ່ມີຄວາມສອດຄ່ອງ ຫຼື ເຫດຜົນ. ຖ້າຜີຮ້າຍເຫຼົ່ານີ້ບໍ່ຖືກໂຍນອອກ, ຜີຮ້າຍເຫຼົ່ານີ້ຈະຂ້າພາຍໃນພິບຕາ, ພວກເຂົາຈະບໍ່ກາຍເປັນຄວາມອັນຕະລາຍຢ່າງລັບໆບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາລະກິດຂອງພຣະເຈົ້າ ແລະ ການປະຕິບັດຂອງມະນຸດ). ພຣະທຳເຫຼົ່ານີ້ຂອງພຣະເຈົ້າໄດ້ແທງທະລຸຫົວໃຈຂອງຂ້ານ້ອຍ. ເຖິງແມ່ນວ່າຂ້ານ້ອຍເຊື່ອໃນພຣະເຈົ້າເປັນເວລາຫຼາຍປີ, ຂ້ານ້ອຍບໍ່ໄດ້ນະມັດສະການ ຫຼື ຍອມຈໍານົນຕໍ່ພຣະອົງຄືກັບທີ່ຂ້ານ້ອຍຄວນເຮັດ. ກົງກັນຂ້າມ, ຂ້ານ້ອຍກຳລັງປະຕິບັດຕໍ່ພຣະອົງຄືກັບທ່ານໝໍທີ່ມີອຳນາດ, ຄືກັບບ່ອນລີ້ໄພ. ຂ້ານ້ອຍກຳລັງໃຊ້ພຣະເຈົ້າເພື່ອບັນລຸເປົ້າໝາຍຂອງຂ້ານ້ອຍເອງ, ພະຍາຍາມທີ່ຈະໄດ້ຮັບຄວາມສະຫງົບສຸກໃນຊີວິດນີ້ ແລະ ພອນໃນອະນາຄົດຈາກພຣະອົງ. ຂ້ານ້ອຍເຫັນວ່າຄວາມເຊື່ອຂອງຂ້ານ້ອຍໃນພຣະເຈົ້າບໍ່ມີຫຍັງເລີຍ ນອກເໜືອໄປຈາກການຕໍ່ລອງທີ່ໄຮ້ຢາງອາຍ ແລະ ຂ້ານ້ອຍກຳລັງໃຊ້ພຣະເຈົ້າເພື່ອຮັບເອົາຄວາມກະລຸນາ ແລະ ພອນຈາກພຣະອົງ. ຂ້ານ້ອຍບໍ່ໄດ້ຫຼອກລວງ ແລະ ຕໍ່ຕ້ານພຣະເຈົ້າບໍ? ຂ້ານ້ອຍເຫັນວ່າຂ້ານ້ອຍເຫັນແກ່ຕົວ ແລະ ຫຼອກລວງຫຼາຍສໍ່າໃດ ໂດຍບໍ່ມີຄວາມເປັນມະນຸດແມ່ນແຕ່ເສດດຽວ, ບໍ່ໄດ້ດໍາລົງຊີວິດຕາມຫຍັງ ນອກຈາກອຸປະນິໄສແບບຊາຕານ. ພຣະເຈົ້າຕ້ອງລັງກຽດ ແລະ ກຽດຊັງຂ້ານ້ອຍແທ້ໆ!

ຫຼັງຈາກນັ້ນ, ຂ້ານ້ອຍກໍ່ອ່ານສິ່ງນີ້ໃນພຣະທຳຂອງພຣະເຈົ້າ: “ໂຢບບໍ່ໄດ້ເວົ້າເຖິງການແລກປ່ຽນກັບພຣະເຈົ້າ ແລະ ບໍ່ໄດ້ຂໍຮ້ອງ ຫຼື ຮຽກຮ້ອງຈາກພຣະເຈົ້າ. ການທີ່ເພິ່ນຍົກຍ້ອງນາມຂອງພຣະເຈົ້າກໍແມ່ນຍ້ອນລິດອຳນາດ ແລະ ສິດອຳນາດອັນຍິ່ງໃຫຍ່ຂອງພຣະເຈົ້າໃນການປົກຄອງສິ່ງທັງປວງ ແລະ ມັນບໍ່ຂຶ້ນກັບວ່າເພິ່ນໄດ້ຮັບພອນ ຫຼື ຖືກໂຈມຕີໂດຍໄພພິບັດ. ເພິ່ນເຊື່ອວ່າ ບໍ່ວ່າພຣະເຈົ້າຈະອວຍພອນຜູ້ຄົນ ຫຼື ນໍາໄພພິບັດມາສູ່ພວກເຂົາ, ລິດອຳນາດ ແລະ ສິດອຳນາດຂອງພຣະເຈົ້າຈະບໍ່ປ່ຽນແປງ ແລະ ດ້ວຍເຫດນັ້ນ ບໍ່ວ່າສະຖານະການຂອງບຸກຄົນຈະເປັນແນວໃດກໍຕາມ, ນາມຂອງພຣະເຈົ້າຄວນໄດ້ຮັບການສັນລະເສີນ. ການທີ່ມະນຸດຖືກພຣະເຈົ້າອວຍພອນກໍຍ້ອນອຳນາດປົກຄອງສູງສຸດຂອງພຣະເຈົ້າ ແລະ ເມື່ອໄພພິບັດເກີດຂຶ້ນກັບມະນຸດ, ມັນກໍຍ້ອນອຳນາດການປົກຄອງສູງສຸດຂອງພຣະເຈົ້າເຊັ່ນກັນ. ລິດອຳນາດ ແລະ ສິດອຳນາດຂອງພຣະເຈົ້າປົກຄອງ ແລະ ຈັດແຈງທຸກສິ່ງທີ່ກ່ຽວກັບມະນຸດ; ຄວາມແຕກຕ່າງຂອງໂຊກຊະຕາຂອງມະນຸດຄືການສະແດງອອກເຖິງລິດອຳນາດ ແລະ ສິດອຳນາດຂອງພຣະເຈົ້າ ແລະ ບໍ່ວ່າມຸມມອງຂອງຜູ້ຄົນຈະເປັນແນວໃດກໍຕາມ, ນາມຂອງພຣະເຈົ້າຄວນໄດ້ຮັບການສັນລະເສີນ. ນີ້ແມ່ນສິ່ງທີ່ໂຢບໄດ້ຜະເຊີນ ແລະ ມາຮູ້ຈັກໃນລະຫວ່າງການດໍາລົງຊີວິດຂອງເພິ່ນ. ທຸກຄວາມຄິດ ແລະ ທຸກການກະທຳຂອງໂຢບໄດ້ໄປເຖິງຫູຂອງພຣະເຈົ້າ ແລະ ມາຢູ່ຕໍ່ໜ້າພຣະເຈົ້າ ແລະ ພຣະເຈົ້າກໍເຫັນວ່າສຳຄັນ. ພຣະເຈົ້າຊື່ນຊົມຄວາມຮູ້ນີ້ຂອງໂຢບ ແລະ ເຊີດຊູໂຢບທີ່ມີຫົວໃຈແບບນັ້ນ. ຫົວໃຈນີ້ໄດ້ລໍຄອຍຄຳສັ່ງຂອງພຣະເຈົ້າຢູ່ສະເໝີ ແລະ ໃນທຸກແຫ່ງຫົນ ແລະ ບໍ່ວ່າຈະເປັນເວລາໃດ ຫຼື ສະຖານທີ່ໃດກໍຕາມ, ມັນຕ້ອນຮັບທຸກສິ່ງທີ່ເກີດຂຶ້ນກັບເພິ່ນ. ໂຢບບໍ່ໄດ້ຮຽກຮ້ອງຈາກພຣະເຈົ້າ. ສິ່ງທີ່ເພິ່ນຮຽກຮ້ອງກັບຕົນເອງກໍເພື່ອລໍຖ້າ, ຍອມຮັບ, ຜະເຊີນ ແລະ ເຊື່ອຟັງການຈັດແຈງທັງໝົດທີ່ມາຈາກພຣະເຈົ້າ; ໂຢບເຊື່ອວ່ານີ້ຄືໜ້າທີ່ຂອງເພິ່ນ ແລະ ມັນແມ່ນສິ່ງທີ່ພຣະເຈົ້າຕ້ອງການຢ່າງແທ້ຈິງ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພາລະກິດຂອງພຣະເຈົ້າ, ອຸປະນິໄສຂອງພຣະເຈົ້າ ແລະ ພຣະເຈົ້າເອງ II). ຂ້ານ້ອຍຮູ້ສຶກໄດ້ຮັບການດົນບັນດານຫຼາຍເມື່ອຂ້ານ້ອຍຕຶກຕອງພຣະທຳຂອງພຣະເຈົ້າ. ຂ້ານ້ອຍຄິດວ່າ, “ພຣະເຈົ້າເປັນພຣະຜູ້ສ້າງ. ພຣະເຈົ້າສາມາດປະທານຄວາມກະລຸນາ ແລະ ພອນໃຫ້ແກ່ພວກເຮົາ ແລະ ພຣະອົງສາມາດພິພາກສາ, ລົງໂທດ, ທົດສອບ ແລະ ຫຼໍ່ຫຼອມພວກເຮົາ. ພຣະເຈົ້າບໍ່ສາມາດໃຫ້ການທົດສອບແກ່ພວກເຮົາບໍ ເຖິງແມ່ນວ່າຄວາມຈິງແລ້ວພຣະອົງຈະຮັກພວກເຮົາ?” ຂ້ານ້ອຍຄິດເຖິງໂຢບ. ພຣະເຈົ້າໄດ້ປະທານຄວາມຮັ່ງມີທີ່ໃຫຍ່ຫຼວງໃຫ້ແກ່ລາວ ແລະ ລາວກໍ່ຂອບໃຈ ແລະ ຍ້ອງຍໍພຣະເຈົ້າ, ແຕ່ລາວບໍ່ຢາກໄດ້ຄວາມຮັ່ງມີທາງວັດຖຸ. ເມື່ອພຣະເຈົ້າເອົາທຸກສິ່ງໄປຈາກລາວ, ລາວກໍ່ຍັງສາມາດຍົກຍ້ອງຊື່ຂອງພຣະເຈົ້າຜ່ານການທົດລອງຂອງລາວ ໂດຍກ່າວວ່າ “ພວກເຮົາຄວນຮັບເອົາແຕ່ສິ່ງທີ່ດີຈາກມືຂອງພຣະອົງບໍ? ແລ້ວສິ່ງທີ່ບໍ່ດີເດພວກເຮົາຈະບໍ່ຮັບເອົາບໍ?” (ໂຢບ 2:10). ໂຢບຮູ້ວ່າທຸກສິ່ງທີ່ລາວໄດ້ຮັບມາແມ່ນມາຈາກພຣະເຈົ້າ ແລະ ພຣະເຈົ້າຊອບທໍາ ບໍ່ວ່າພຣະເຈົ້າຈະໃຫ້ ຫຼື ເອົາສິ່ງຂອງໄປກໍ່ຕາມ. ຄວາມເຊື່ອຂອງໂຢບໃນພຣະເຈົ້າບໍ່ໄດ້ຖືກເຮັດໃຫ້ປົນເປື້ອນດ້ວຍແຮງຈູງໃຈສ່ວນຕົວ ແລະ ລາວບໍ່ໄດ້ຄິດເລີຍວ່າລາວຈະໄດ້ຮັບພອນ ຫຼື ພົບກັບໄພພິບັດ. ລາວບໍ່ໄດ້ຈົ່ມຕໍ່ວ່າ ບໍ່ວ່າພຣະເຈົ້າເຮັດຫຍັງກໍ່ຕາມ. ລາວສາມາດໃຊ້ຕໍາແໜ່ງຂອງລາວໃນຖານະສິ່ງຖືກສ້າງເພື່ອນະມັດສະການ ແລະ ຍອມຕໍ່ພຣະເຈົ້າ. ເມື່ອເຫັນຄວາມເປັນມະນຸດ ແລະ ເຫດຜົນຂອງໂຢບ, ຂ້ານ້ອຍກໍ່ຮູ້ສຶກອາຍແທ້ໆ. ທຸກສິ່ງທີ່ຂ້ານ້ອຍມີ, ແມ່ນແຕ່ລົມຫາຍໃຈຂອງຂ້ານ້ອຍ, ແມ່ນໄດ້ມາຈາກພຣະເຈົ້າ. ແຕ່ຂ້ານ້ອຍບໍ່ໄດ້ຂອບໃຈຫຍັງເລີຍ, ກົງກັນຂ້າມ ຂ້ານ້ອຍກ່າວໂທດພຣະເຈົ້າເມື່ອຂ້ານ້ອຍເຈັບປ່ວຍ. ຂ້ານ້ອຍບໍ່ມີຄວາມສຳນຶກ ຫຼື ເຫດຜົນໃດເລີຍ! ຂ້ານ້ອຍເຊື່ອໃນພຣະເຈົ້າແຕ່ບໍ່ຮູ້ຈັກພຣະອົງ ແລະ ຂ້ານ້ອຍບໍ່ຮູ້ຕໍາແໜ່ງທີ່ເໝາະສົມຂອງຂ້ານ້ອຍຕໍ່ໜ້າພຣະອົງ ຫຼື ຂ້ານ້ອຍຄວນອ່ອນນ້ອມຕໍ່ພຣະຜູ້ສ້າງແນວໃດ. ເມື່ອເຊື່ອໃນພຣະເຈົ້າດ້ວຍແນວຄິດ, ຈິນຕະນາການ ແລະ ຄວາມຄິດຂອງຂ້ານ້ອຍກ່ຽວກັບການຕໍ່ລອງ, ຂ້ານ້ອຍໄດ້ຈົ່ມຕໍ່ວ່າພຣະເຈົ້າ ແລະ ຕໍ່ຕ້ານພຣະອົງເມື່ອຜະເຊີນໜ້າກັບຄວາມເຈັບປ່ວຍ. ເຖິງປານນັ້ນ, ຂ້ານ້ອຍກໍ່ຕ້ອງການພອນ ແລະ ຄວາມກະລຸນາຈາກພຣະເຈົ້າຢູ່ສະເໝີີ ແລະ ຕ້ອງການເຂົ້າໄປໃນອານາຈັກຂອງພຣະເຈົ້າ. ຂ້ານ້ອຍບໍ່ຮູ້ຈັກອາຍແທ້ໆ! ຂ້ານ້ອຍໄດ້ເຫັນສິ່ງນັ້ນ, ເຖິງແມ່ນວ່າຂ້ານ້ອຍຕ້ອງຕາຍໃນເວລານັ້ນ, ມັນຈະເປັນຄວາມຊອບທໍາຂອງພຣະເຈົ້າສໍາລັບຄວາມກະບົດ ແລະ ຄວາມເສື່ອມຊາມຂອງຂ້ານ້ອຍ. ຂ້ານ້ອຍພົບເສັ້ນທາງແຫ່ງການປະຕິບັດໃນປະສົບການຂອງໂຢບ. ບໍ່ວ່າຂ້ານ້ອຍຈະເຈັບປ່ວຍດົນສໍ່າໃດ ຫຼື ຂ້ານ້ອຍຈະດີຂຶ້ນ ຫຼື ບໍ່ກໍ່ຕາມ, ຂ້ານ້ອຍປາຖະໜາທີ່ຈະຍອມຕໍ່ການປົກຄອງ ແລະ ການຈັດແຈງຂອງພຣະເຈົ້າເທົ່ານັ້ນ. ນີ້ແມ່ນເຫດຜົນທີ່ຂ້ານ້ອຍຄວນມີໃນຖານະທີ່ເປັນສິ່ງຖືກສ້າງ. ຄວາມຄິດນີ້ເຮັດໃຫ້ຂ້ານ້ອຍມີຄວາມຮູ້ສຶກໂລ່ງໃຈຫຼາຍ.

ກ່ອນທີ່ຂ້ານ້ອຍຈະຮູ້ຕົວ, ມັນກໍ່ເປັນເວລາສໍາລັບການປິ່ນປົວດ້ວຍລັງສີ. ຄົນເຈັບທີ່ເປັນມະເຮັງຄົນອື່ນເວົ້າວ່າການປິ່ນປົວດ້ວຍລັງສີເປັນສິ່ງທີ່ໂຫດຮ້າຍແທ້ໆສຳລັບຮ່າງກາຍ ແລະ ມັນຈະເຮັດໃຫ້ເນື້ອໜັງຂອງຂ້ານ້ອຍເຜົາໄໝ້. ພວກເຂົາເວົ້າວ່າຂ້ານ້ອຍຈະວິນຫົວ ແລະ ປວດຮາກທຸກຄັ້ງ ແລະ ຂ້ານ້ອຍບໍ່ສາມາດຊີມລົດຊາດຫຍັງໄດ້. ເມື່ອຂ້ານ້ອຍໄດ້ຍິນທັງໝົດນີ້, ຂ້ານ້ອຍກໍ່ເລີ່ມຂໍພຣະເຈົ້າໃຫ້ຊ່ວຍຂ້ານ້ອຍຫຼົບໜີຈາກສະຖານະການນີ້ອີກຄັ້ງ, ແຕ່ຂ້ານ້ອຍກໍ່ຮູ້ໃນທັນທີວ່າສະພາວະຂອງຂ້ານ້ອຍບໍ່ຖືກຕ້ອງ ແລະ ໄດ້ອະທິຖານຫາພຣະເຈົ້າ. ຫຼັງຈາກນັ້ນ, ເນ້ືອເພງບາງແຖວຈາກເພງສັນລະເສີນໃນພຣະທຳຂອງພຣະເຈົ້າໄດ້ປາກົດເຂົ້າມາໃນຄວາມຄິດ: “ຍ້ອນເຈົ້າຖືກສ້າງ, ເຈົ້າຈຶ່ງຄວນເຊື່ອຟັງພຣະຜູ້ເປັນເຈົ້າທີ່ສ້າງເຈົ້າ, ຍ້ອນວ່າ ໂດຍທຳມະຊາດແລ້ວ ເຈົ້າປາສະຈາກອຳນາດເໜືອຕົວເຈົ້າເອງ ແລະ ບໍ່ມີຄວາມສາມາດທີ່ຈະຄວບຄຸມຊະຕາກໍາຂອງເຈົ້າໄດ້. ຍ້ອນເຈົ້າເປັນຄົນທີ່ເຊື່ອໃນພຣະເຈົ້າ, ເຈົ້າຈຶ່ງຄວນສະແຫວງຫາຄວາມບໍລິສຸດ ແລະ ການປ່ຽນແປງ” (ຈາກບົດເພງ “ສິ່ງທີ່ຜູ້ທີ່ມີຄວາມເຊື່ອໃນພຣະເຈົ້າຄວນສະແຫວງຫາ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ຂ້ານ້ອຍຮູ້ວ່າສະຖານະການນີ້ຄືການທີ່ພຣະເຈົ້າທົດສອບຂ້ານ້ອຍ ແລະ ຂ້ານ້ອຍບໍ່ສາມາດຂໍສິ່ງໃດໆຈາກພຣະເຈົ້າ ຫຼື ທໍາຮ້າຍພຣະອົງໂດຍບໍ່ມີສຳນຶກອີກຕໍ່ໄປ. ຂ້ານ້ອຍຮູ້ວ່າຂ້ານ້ອຍຕ້ອງຍອມຕໍ່ການຈັດແຈງຂອງພຣະອົງ. ເມື່ອຂ້ານ້ອຍຍອມອ່ອນນ້ອມ, ເຖິງແມ່ນວ່າຂ້ານ້ອຍຕ້ອງໄດ້ຮັບການປິ່ນປົວດ້ວຍລັງສີທຸກມື້ ແລະ ຮ່າງກາຍຂອງຂ້ານ້ອຍເຈັບປວດຢູ່ໃນສ່ວນຕ່າງໆ, ມັນກໍ່ບໍ່ໄດ້ຮ້າຍແຮງຄືກັບຄົນເຈັບຄົນອື່ນໄດ້ເວົ້າ. ຂ້ານ້ອຍຮູ້ວ່ານີ້ຄືການທີ່ພຣະເຈົ້າມີຄວາມເມດຕາ ແລະ ດູແລຂ້ານ້ອຍ. ເມື່ອຂ້ານ້ອຍສຳເລັດການປິ່ນປົວດ້ວຍລັງສີ, ການຟື້ນຟູທາງຮ່າງກາຍຂອງຂ້ານ້ອຍກໍ່ໄວແທ້ໆ. ຂ້ານ້ອຍທັງເບິ່ງດີ ແລະ ຮູ້ສຶກດີຫຼາຍແທ້ໆ. ອ້າຍເອື້ອຍນ້ອງຂອງຂ້ານ້ອຍຢູ່ໃນຄຣິດຕະຈັກກໍ່ເວົ້າວ່າຂ້ານ້ອຍບໍ່ໄດ້ເບິ່ງຄືກັບຄົນເປັນມະເຮັງເລີຍ. ໃນໄລຍະເວລາຕໍ່ມາ, ຂ້ານ້ອຍກໍ່ເລີ່ມເຮັດໜ້າທີ່ຂອງຂ້ານ້ອຍອີກຄັ້ງ. ຄວາມເຊື່ອຂອງຂ້ານ້ອຍໃນພຣະເຈົ້າກໍ່ເພີ່ມຂຶ້ນຜ່ານປະສົບການນີ້ ແລະ ຂ້ານ້ອຍເລີ່ມຫວງແຫນໂອກາດນີ້ທີ່ຈະເຮັດໜ້າທີ່ຂອງຂ້ານ້ອຍຫຼາຍຍິ່ງຂຶ້ນ.

ມັນເກືອບ 2 ປີແລ້ວຕັ້ງແຕ່ນັ້ນມາ, ແຕ່ເມື່ອໃດກໍ່ຕາມທີ່ຂ້ານ້ອຍຄິດຍ້ອນຫຼັງຫາສິບເດືອນເຫຼົ່າທີ່ຂ້ານ້ອຍເຈັບປ່ວຍ, ມັນກໍ່ຮູ້ສຶກຄືກັບວ່າມັນຫາກໍ່ເກີດຂຶ້ນມື້ວານນີ້ເອງ. ເຖິງແມ່ນວ່າເນື້ອໜັງຂອງຂ້ານ້ອຍທົນທຸກໜ້ອຍໜຶ່ງ, ແຕ່ຂ້ານ້ອຍເລີ່ມເຂົ້າໃຈແຮງຈູງໃຈຂອງຂ້ານ້ອຍສໍາລັບພອນ ແລະ ມຸມມອງທີ່ຜິດໆຂອງຂ້ານ້ອຍກ່ຽວກັບສິ່ງທີ່ຕ້ອງສະແຫວງຫາ. ຕອນນີ້, ຂ້ານ້ອຍຮູ້ວ່າຂ້ານ້ອຍຕ້ອງສະແຫວງຫາຄວາມຈິງ ແລະ ສະແຫວງຫາທີ່ຈະເຊື່ອຟັງພຣະເຈົ້າດ້ວຍຄວາມເຊື່ອຂອງຂ້ານ້ອຍ. ບໍ່ວ່າຂ້ານ້ອຍຈະໄດ້ຮັບພອນ ຫຼື ຂ້ານ້ອຍພົບກັບໄພພິບັດ, ຂ້ານ້ອຍຕ້ອງຍອມຕໍ່ການປັ້ນແຕ່ງ, ການປົກຄອງ ແລະ ການຈັດແຈງຂອງພຣະເຈົ້າຢູ່ສະເໝີ. ສິ່ງນີ້ແມ່ນຄວາມຮູ້ສຶກເຖິງເຫດຜົນທີ່ສິ່ງຖືກສ້າງຄວນມີ. ຂ້ານ້ອຍບໍ່ສາມາດໄດ້ຮັບທຸກສິ່ງນີ້ ຖ້າທຸກຢ່າງໃນຊີວິດດຳເນີນໄປຢ່າງລາບລື້ນ. ນີ້ແມ່ນຄວາມຮັ່ງມີຂອງຊີວິດທີ່ພຣະເຈົ້າໄດ້ປະທານໃຫ້ຂ້ານ້ອຍ. ຂອບໃຈພຣະເຈົ້າອົງຊົງລິດທານຸພາບສູງສຸດ!


76. ຜ່ານຄວາມເຈັບປ່ວຍ, ແຮງຈູງໃຈຂອງຂ້ອຍໃນການຮັບເອົາພອນໄດ້ຖືກເປີດເຜີຍອອກ

ໂດຍ ເຈີນຊິນ, ສະຫະລັດອາເມຣິກາ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ໃນຄວາມເຊື່ອທີ່ພວກເຂົາມີໃນພຣະເຈົ້າ, ສິ່ງທີ່ຜູ້ຄົນສະແຫວງຫາກໍຄືການໄດ້ຮັບເອົາພອນສຳລັບອະນາຄົດ; ນີ້ແມ່ນເປົ້າໝາຍໃນຄວາມເຊື່ອຂອງພວກເຂົາ. ທຸກຄົນມີເຈດຕະນາ ແລະ ຄວາມຫວັງນີ້, ແຕ່ທໍາມະຊາດຄວາມເສື່ອມຊາມຂອງພວກເຂົາຕ້ອງຖືກແກ້ໄຂຕະຫຼອດການທົດລອງ. ໃນດ້ານໃດກໍຕາມທີ່ເຈົ້າບໍ່ໄດ້ຖືກຊໍາລະລ້າງ, ສິ່ງເຫຼົ່ານັ້ນຄືດ້ານທີ່ເຈົ້າຕ້ອງຖືກຫຼໍ່ຫຼອມ, ນີ້ຄືການຈັດແຈງຂອງພຣະເຈົ້າ. ພຣະເຈົ້າສ້າງສະພາບແວດລ້ອມໃຫ້ກັບເຈົ້າ, ບັງຄັບໃຫ້ເຈົ້າຖືກຫຼໍ່ຫຼອມໃນສະພາບແວດລ້ອມນັ້ນ ເພື່ອວ່າ ເຈົ້າຈະສາມາດຮູ້ຈັກຄວາມເສື່ອມຊາມຂອງເຈົ້າເອງ. ໃນທີ່ສຸດ, ເຈົ້າຈະໄປເຖິງຈຸດທີ່ເຈົ້າຍອມຕາຍດີກວ່າ ແລະ ປະຖິ້ມກົນອຸບາຍ ແລະ ຄວາມປາຖະໜາຂອງເຈົ້າ ແລະ ຍອມຕໍ່ການປົກຄອງ ແລະ ການຈັດແຈງຂອງພຣະເຈົ້າ. ສະນັ້ນ ຖ້າຜູ້ຄົນບໍ່ມີການຫຼໍ່ຫຼອມເປັນເວລາຫຼາຍປີ, ຖ້າພວກເຂົາບໍ່ໄດ້ອົດທົນກັບຄວາມທົນທຸກໃນລະດັບໃດໜຶ່ງ, ພວກເຂົາກໍຈະບໍ່ສາມາດເຮັດໃຫ້ຕົນເອງລອດພົ້ນອອກຈາກພັນທະນາການແຫ່ງຄວາມເສື່ອມຊາມຂອງເນື້ອໜັງທີ່ຢູ່ໃນຄວາມຄິດຂອງພວກເຂົາ ແລະ ໃນຫົວໃຈຂອງພວກເຂົາ. ໃນດ້ານໃດກໍຕາມ, ເຈົ້າກໍຍັງຈະຕົກເປັນທາດຂອງຊາຕານ ແລະ ໃນດ້ານໃດກໍຕາມ ເຈົ້າຍັງຈະມີຄວາມປາຖະໜາ ແລະ ຄວາມຕ້ອງການຂອງເຈົ້າເອງ, ສິ່ງເຫຼົ່ານີ້ຄືດ້ານທີ່ເຈົ້າຄວນທົນທຸກ. ພຽງຜ່ານການທົນທຸກນີ້ເທົ່ານັ້ນ ເຈົ້າຈຶ່ງຈະສາມາດຮຽນຮູ້ບົດຮຽນ ເຊິ່ງໝາຍ ເຖິງການສາມາດຮັບເອົາຄວາມຈິງ ແລະ ເຂົ້າໃຈຄວາມປະສົງຂອງພຣະເຈົ້າ. ໃນຄວາມເປັນຈິງ, ຄວາມຈິງຕ່າງໆແມ່ນຖືກເຂົ້າໃຈໂດຍການຜະເຊີນກັບການທົດລອງຢ່າງເຈັບປວດ. ບໍ່ມີຜູ້ໃດສາມາດເຂົ້າໃຈເຖິງຄວາມປະສົງຂອງພຣະເຈົ້າ, ຮູ້ຈັກຄວາມເດຊານຸພາບ ແລະ ສະຕິປັນຍາຂອງພຣະເຈົ້າ ຫຼື ເຂົ້າໃຈເຖິງອຸປະນິໄສທີ່ຊອບທຳຂອງພຣະເຈົ້າ ເມື່ອຢູ່ໃນສະພາບແວດລ້ອມທີ່ສະດວກສະບາຍ ຫຼື ເມື່ອສະຖານະການເອື້ອອຳນວຍ. ນັ້ນເປັນໄປບໍ່ໄດ້!” (ຄັດຈາກບົດ “ວິທີທີ່ຄົນໃດໜຶ່ງຄວນປະຕິບັດຕາມໃຈພຣະເຈົ້າໃນທ່າມກາງການທົດລອງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ການອ່ານຂໍ້ຄວາມນີ້ໄດ້ເຕືອນຂ້ອຍກ່ຽວກັບປະສົບການທີ່ໄດ້ຜ່ານຄວາມເຈັບປ່ວຍ. ມີຄວາມເຈັບປວດບາງຢ່າງ ແລະ ນໍ້າຕາຢ່າງຫຼວງຫຼາຍໃນຕອນນັ້ນ, ແຕ່ຂ້ອຍໄດ້ມາເຂົ້າໃຈຄວາມຈິງບາງຢ່າງ, ຂ້ອຍຢຸດສະແຫວງຫາພອນຢ່າງຫຼວງຫຼາຍໃນຄວາມເຊື່ອຂອງຂ້ອຍ ແລະ ຂ້ອຍຮຽນຮູ້ບົດຮຽນບາງຢ່າງຈາກການທົນທຸກນີ້ ແລະ ຂ້ອຍຮູ້ສຶກວ່າສິ່ງນີ້ເປັນພອນຈາກພຣະເຈົ້າອີກດ້ວຍ.

ຂ້ອຍຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າອົງຊົງລິດທານຸພາບສູງສຸດໃນປີ 2010. ຂ້ອຍຍັງຢູ່ໂຮງຮຽນມັດທະຍົມຕອນປາຍໃນເວລານັ້ນ. ພຣະທຳຂອງພຣະເຈົ້າໄດ້ສະແດງໃຫ້ຂ້ອຍເຫັນວ່າມະນຸດຖືກສ້າງຂຶ້ນໂດຍພຣະເຈົ້າ ແລະ ການເຊື່ອ ແລະ ການນະມັດສະການພຣະເຈົ້າເປັນເສັ້ນທາງທີ່ຖືກຕ້ອງ, ເສັ້ນທາງທີ່ມີຄຸນຄ່າ ແລະ ມີຄວາມໝາຍທີ່ສຸດ. ຂ້ອຍໄດ້ເລີ່ມເຂົ້າຮ່ວມການເຕົ້າໂຮມໃນຄຣິດຕະຈັກ ແລະ ຂ້ອຍບໍ່ເຄີີຍຂາດແມ່ນແຕ່ຄັ້ງດຽວ, ບໍ່ວ່າສະພາບອາກາດຈະເປັນແນວໃດກໍ່ຕາມ. ຂ້ອຍເຮັດສຸດຄວາມສາມາດຂອງຂ້ອຍເພື່ອເທດສະໜາຂ່າວປະເສີດໃຫ້ກັບໝູ່ເພື່ອນ ແລະ ພີ່ນ້ອງຂອງຂ້ອຍອີກດ້ວຍ. ຂ້ອຍຮູ້ສຶກວ່າຖືກເຕີມເຕັມໃນແຕ່ລະມື້ ແລະ ສະຫງົບສຸກຫຼາຍ.

ໜຶ່ງປີຕໍ່ມາ, ຂ້ອຍໄດ້ໄປໂຮງໝໍເພື່ອກວດສຸຂະພາບ ແລະ ພົບວ່າຂ້ອຍມີພະຍາດອັກເສບຕັບປະເພດບີ. ທ່ານໝໍເວົ້າວ່າ ມັນຍາກທີ່ຈະປິ່ນປົວ ແລະ ມັນສາມາດກາຍເປັນມະເຮັງ ຖ້າມັນຮ້າຍແຮງຂຶ້ນ. ເມື່ອໄດ້ຍິນຂ່າວຄວາມເຈັບປ່ວຍຢ່າງກະທັນຫັນນີ້, ຂ້ອຍມຶນຊາໄປໝົດທັງຕົວ. ໃບໜ້າຂອງຂ້ອຍຮູ້ສຶກເຢັນ ແລະ ມືຂອງຂ້ອຍກໍ່ສັ່ນ. ອະນາຄົດຂອງຂ້ອຍເບິ່ງຄືບໍ່ແນ່ນອນຫຼາຍຂຶ້ນມາທັນທີ. ຂ້ອຍຮູ້ສຶກໂສກເສົ້າແທ້ໆເມື່ອກຳລັງເດີນທາງກັບເຮືອນໃນມື້ນັ້ນ. ຂ້ອຍພຽງແຕ່ສືບຕໍ່ຮ້ອງໄຫ້ ແລະ ຮ້ອງໄຫ້. ຂ້ອຍສືບຕໍ່ຖາມຕົນເອງວ່າ “ຂ້ອຍໄດ້ຮັບຄວາມເຈັບປ່ວຍນີ້ໄດ້ແນວໃດ? ເປັນຫຍັງຂ້ອຍຈຶ່ງບໍ່ສາມາດມີສຸຂະພາບດີຄືກັບຄົນອື່ນໆ?” ຂ້ອຍເຄີຍຄິດວ່າ ຖ້າຂ້ອຍເຊື່ອໃນພຣະເຈົ້າ ແລ້ວພຣະອົງກໍ່ຈະປົກປ້ອງຂ້ອຍຈາກຄວາມເຈັບປ່ວຍ. ການປະຕິບັດໜ້າທີ່ຂອງຂ້ອຍຢ່າງສະຫງົບສຸກໃນເຮືອນຂອງພຣະເຈົ້າຈະເປັນສິ່ງທີ່ອັດສະຈັນ! ແຕ່ຕອນນີ້ ຂ້ອຍເຈັບປ່ວຍ, ບໍ່ຮູ້ວ່າຂ້ອຍຈະດີຂຶ້ນ ຫຼື ບໍ່ ແລະ ມັນຈະຮ້າຍແຮງລົງ ຫຼື ບໍ່, ຂ້ອຍອາດຈະສາມາດເຖິງກັບເສຍຊີວິດໄດ້. ຄວາມຄິດເຫຼົ່ານີ້ໄດ້ເຮັດໃຫ້ຂ້ອຍບໍ່ສະບາຍໃຈແທ້ໆ ແລະ ຂ້ອຍມາຢູ່ຕໍ່ໜ້າພຣະເຈົ້າເພື່ອອະທິຖານຫຼາຍຄັ້ງ. ຂ້ອຍຂໍໃຫ້ພຣະເຈົ້າມອບຄວາມເຊື່ອ ແລະ ຄວາມເຂັ້ມແຂງ, ຊີ້ນໍາ ແລະ ສ່ອງແສງໃຫ້ຂ້ອຍເຂົ້າໃຈຄວາມປະສົງຂອງພຣະອົງ ເພື່ອວ່າຂ້ອຍຈະຮູ້ວິທີການຜ່ານຜ່າສະຖານະການນີ້.

ເມື່ອອ້າຍເອື້ອຍນ້ອງຂອງຂ້ອຍຄົ້ນພົບ, ພວກເຂົາກໍ່ມາໃຫ້ກຳລັງໃຈຂ້ອຍ ແລະ ອ່ານຂໍ້ຄວາມໃນພຣະທຳຂອງພຣະເຈົ້າໃຫ້ກັບຂ້ອຍ: “ເມື່ອຄວາມເຈັບປ່ວຍເກີດຂຶ້ນ, ນີ້ແມ່ນຄວາມຮັກຂອງພຣະເຈົ້າ ແລະ ແນ່ນອນ ເຈດຕະນາດີຂອງພຣະອົງມີຢູ່ພາຍໃນ. ເຖິງແມ່ນຮ່າງກາຍຂອງເຈົ້າອາດຜະເຊີນກັບການທົນທຸກເລັກນ້ອຍ, ບໍ່ໃຫ້ພິຈາລະນາແນວຄິດໃດໆຈາກຊາຕານ. ໃຫ້ສັນລະເສີນພຣະເຈົ້າໃນທ່າມກາງຄວາມເຈັບປ່ວຍ ແລະ ມີຄວາມສຸກກັບພຣະເຈົ້າໃນທ່າມກາງການສັນລະເສີນຂອງເຈົ້າ. ຢ່າເສຍໃຈເມື່ອຢູ່ຕໍ່ໜ້າຄວາມເຈັບປ່ວຍ, ໃຫ້ສືບຕໍ່ສະແຫວງຫາອີກຄັ້ງ ແລະ ຢ່າທໍ້ຖອຍ ແລະ ພຣະເຈົ້າຈະສ່ອງສະແຫວງເຈົ້າດ້ວຍແສງສະຫວ່າງຂອງພຣະອົງ. ຄວາມເຊື່ອຂອງໂຢບເປັນແນວໃດ? ພຣະເຈົ້າອົງຊົງລິດທານຸພາບສູງສຸດເປັນທ່ານໝໍທີ່ມີອຳນາດທັງປວງ! ການອາໄສໃນຄວາມເຈັບປ່ວຍກໍຄືການເຈັບປ່ວຍ, ແຕ່ການອາໄສໃນວິນຍານຄືການສະບາຍດີ. ສະນັ້ນ ຕາບໃດທີ່ເຈົ້າຍັງມີໜຶ່ງລົມຫາຍໃຈ, ພຣະເຈົ້າຈະບໍ່ປ່ອຍໃຫ້ເຈົ້າຕາຍ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 6). ເມື່ອກຳລັງອ່ານຂໍ້ຄວາມນີ້, ຂ້ອຍກໍ່ຮູ້ໃນຫົວໃຈຂອງຂ້ອຍວ່າ ການທີ່ຂ້ອຍຈະບໍ່ດີຂຶ້ນ ຫຼື ບໍ່ ແມ່ນຢູ່ໃນມືຂອງພຣະເຈົ້າ ນັ້ນກໍ່ຄື ພຣະເຈົ້າປົກຄອງທຸກສິ່ງ! ທູກຄວາມກັງວົນ ແລະ ຄວາມກຸ້ມໃຈຂອງຂ້ອຍແມ່ນບໍ່ຈຳເປັນທັງສິ້ນ. ຕອນນີ້ເມື່ອຂ້ອຍເຈັບປ່ວຍ, ຂ້ອຍຕ້ອງເພິ່ງພາ ແລະ ຊອກຫາພຣະເຈົ້າຢ່າງແທ້ຈິງ. ບໍ່ວ່າຂ້ອຍຈະດີຂຶ້ນ ຫຼື ບໍ່, ຂ້ອຍກໍ່ບໍ່ສາມາດກ່າວໂທດພຣະເຈົ້າ ແຕ່ຕ້ອງຍອມຕໍ່ການປົກຄອງຂອງພຣະອົງ. ສະນັ້ນ ນັບຕັ້ງແຕ່ນັ້ນເປັນຕົ້ນມາ, ຂ້ອຍໄດ້ອະທິຖານຫາພຣະເຈົ້າກ່ຽວກັບຄວາມເຈັບປ່ວຍຂອງຂ້ອຍຫຼາຍ ແລະ ຂ້ອຍໄປຮັບການປິ່ນປົວເຊັ່ນກັນ. ຫົກເດືອນຕໍ່ມາ, ຂ້ອຍໄປໂຮງໝໍເພື່ອກວດສຸຂະພາບເພີ່ມ. ທ່ານໝໍເວົ້າວ່າອາການຂອງຂ້ອຍດີຂຶ້ນ ແລະ ຕອນນີ້ ມັນຢູ່ພາຍໃຕ້ການຄວບຄຸມ, ສະນັ້ນ ຂ້ອຍຈຶ່ງບໍ່ຕ້ອງຮັບການປິ່ນປົວອີກຕໍ່ໄປ. ຂ້ອຍຕື່ນເຕັ້ນດ້ວຍຄວາມຊື່ນຊົມຍິນດີຫຼາຍທີ່ໄດ້ຍິນແບບນີ້ ແລະ ຂ້ອຍສືບຕໍ່ເວົ້າວ່າ “ຂອບໃຈພຣະເຈົ້າ! ຂອບໃຈພຣະເຈົ້າ!” ຂ້ອຍບໍ່ຮູ້ວ່າຈະເວົ້າຫຍັງກັບພຣະເຈົ້າແທ້ໆ ແຕ່ຂ້ອຍຮູ້ວ່າສິ່ງນີ້ຄືຄວາມກະລຸນາ ແລະ ພອນຂອງພຣະອົງ!

ຂ້ອຍໄປວິທະຍາໄລໃນປີ 2012 ແຕ່ຂ້ອຍຖືກລາຍງານຍ້ອນແບ່ງປັນຂ່າວປະເສີດໃນວິທະຍາເຂດ, ສະນັ້ນ ຂ້ອຍຈຶ່ງຖືກໄລ່ອອກ. ນັ້ນເປັນເວລາທີ່ຫຍຸ້ງຍາກສຳລັບຂ້ອຍແທ້ໆ. ຢ່າງໃດກໍ່ຕາມ, ມັນໃຊ້ເວລາ 12 ປີໃນການຮ່ຳຮຽນຢ່າງໜັກທີ່ຈະໄປຮອດຈຸດນັ້ນ. ແຕ່ຫຼັງຈາກນັ້ນ ຂ້ອຍກໍ່ຄິດເຖິງການທີ່ພຣະເຈົ້າທີ່ບັງເກີດເປັນມະນຸດໄດ້ກ່າວຄວາມຈິງ ແລະ ປະຕິບັດພາລະກິດເພື່ອຊ່ວຍມະນຸດໃຫ້ລອດພົ້ນ ແລະ ພວກເຮົາສາມາດໄດ້ຮັບຄວາມລອດພົ້ນ ພຽງແຕ່ຖ້າພວກເຮົາເຊື່ອໃນພຣະເຈົ້າ ແລະ ສະແຫວງຫາຄວາມຈິງ. ໄພພິບັດທີ່ຍິ່ງໃຫຍ່ຈະມາເຖິງໃນອີກບໍ່ດົນ, ສະນັ້ນ ຂ້ອຍຈຶ່ງຢ້ານວ່າຂ້ອຍຈະຖືກກວດລ້າງຖິ້ມ ຖ້າຂ້ອຍບໍ່ເຮັດໜ້າທີີ່ຂອງຂ້ອຍ ແລະ ເຮັດການກະທຳທີ່ດີ. ຂ້ອຍຄິດກັບຕົນເອງວ່າ “ລືມກ່ຽວກັບວິທະຍາໄລທ້ອນ. ຂ້ອຍຈະພຽງແຕ່ເຮັດສຸດຄວາມສາມາດຂອງຂ້ອຍໃຫ້ດີທີ່ສຸດເພື່ອສະແຫວງຫາຄວາມຈິງ ແລະ ເຮັດໜ້າທີ່ຂອງຂ້ອຍໃນຄຣິດຕະຈັກ”. ສອງສາມມື້ຕໍ່ມາ, ຂ້ອຍໄດ້ອອກຈາກເຮືອນ ແລະ ເລີ່ມເຮັດໜ້າທີ່ຂອງຂ້ອຍໃນຄຣິດຕະຈັກ. ບໍ່ວ່າຂ້ອຍຈະໄດ້ຮັບມອບໝາຍໜ້າທີ່ຫຍັງກໍ່ຕາມ, ຂ້ອຍກໍ່ຮັບເອົາມັນຢ່າງຍິນດີ ແລະ ບໍ່ມີການຈົ່ມຕໍ່ວ່າ. ແມ່ນແຕ່ເມື່ອກຳລັງຜະເຊີນໜ້າກັບການປາບປາມ ແລະ ການຈັບກຸມທີ່ບ້າປ່ວງຂອງພັກກອມມູນິດຈີນ ແລະ ເກືອບຖືກຈັບສອງຄັ້ງໂດຍຕໍາຫຼວດ, ຂ້ອຍບໍ່ໄດ້ຢ້ານ ແຕ່ສືບຕໍ່ເຜີຍແຜ່ຂ່າວປະເສີດ ແລະ ເປັນພະຍານໃຫ້ກັບພຣະເຈົ້າ. ຂ້ອຍຮູ້ສຶກວ່າພຣະເຈົ້າຈະພຽງແຕ່ປົກປ້ອງຂ້ອຍ ຖ້າຂ້ອຍສືບຕໍ່ເຮັດໜ້າທີ່ຂອງຂ້ອຍ ແລະ ນັ້ນເປັນທາງດຽວທີ່ຈະມີຈຸດໝາຍປາຍທາງທີ່ດີ.

ໃນເດືອນກຸມພາຂອງປີ 2015, ຂ້ອຍຖືກຍ້າຍອອກຈາກເມືອງເພື່ອເຮັດໜ້າທີ່ຂອງຂ້ອຍ. ມື້ໜຶ່ງ, ຜູ້ນໍາໄດ້ຂໍໃຫ້ຂ້ອຍໄປໂຮງໝໍເພື່ອກວດສຸຂະພາບ ເພື່ອເປັນການລະມັດລະວັງບໍ່ໃຫ້ຂ້ອຍແຜ່ເຊື້ອຕໍ່ຄົນອື່ນ. ເມື່ອຂ້ອຍໄດ້ຍິນແບບນີ້, ຂ້ອຍກໍ່ຄິດກັບຕົນເອງວ່າ “ມັນເປັນເວລາເກືອບຫ້າປີນັບຕັ້ງແຕ່ການກວດສຸຂະພາບຄັ້ງຫຼ້າສຸດຂອງຂ້ອຍ. ຄວາມເຈັບປ່ວຍຂອງຂ້ອຍສາມາດຮ້າຍແຮງລົງໃນລະຫວ່າງເວລານີ້. ຖ້າມັນຕິດເຊື້ອແທ້ໆ ຫຼື ກາຍເປັນມະເຮັງ, ແລ້ວຂ້ອຍກໍ່ຈະບໍ່ສາມາດເຮັດໜ້າທີ່ຂອງຂ້ອຍໄດ້ອີກຕໍ່ໄປ”. ຄວາມຄິດນີ້ເຮັດໃຫ້ຂ້ອຍບໍ່ມີຄວາມສຸກແທ້ໆ. ຂ້ອຍຍັງຢ້ານຫຼາຍ ແລະ ຮູ້ວ່າຂ້ອຍຈະບໍ່ສາມາດຍອມຮັບມັນໄດ້. ຂ້ອຍໄປໂຮງໝໍໃນມື້ຕໍ່ມາ ແຕ່ຮູ້ສຶກກະວົນກະວາຍຫຼາຍ ເມື່ອຂ້ອຍໄປຮອດທີ່ນັ້ນ. ຂ້ອຍຄິດວ່າ “ຖ້າມັນກາຍເປັນມະເຮັງ ຫຼື ຕິດເຊື້ອແທ້ໆໃນຕອນນີ້, ພວກເຂົາຈະສາມາດປິ່ນປົວຂ້ອຍຢູ່ທີ່ນີ້ໄດ້ບໍ? ຂ້ອຍຈະເຮັດແນວໃດ ຖ້າພວກເຂົາບໍ່ສາມາດປິ່ນປົວໄດ້?” ຂ້ອຍອະທິຖານຫາພຣະເຈົ້າໃນເວລານັ້ນ ແລະ ເວົ້າວ່າຂ້ອຍຈະເຊື່ອຟັງ ບໍ່ວ່າແມ່ນຫຍັງເກີດຂຶ້ນກໍ່ຕາມ. ແຕ່ຫຼັງຈາກນັ້ນ ທ່ານໝໍກໍ່ເວົ້າວ່າຂ້ອຍມີພາວະຫົວໃຈເຕັ້ນຜິດຈັງຫວະ, ຂ້ອຍກໍ່ກະວົນກະວາຍອີກຄັ້ງແທ້ໆ ໂດຍຄິດວ່າ “ນີ້ແມ່ນສັນຍານຂອງການເຈັບປ່ວຍບໍ? ເປັນຫຍັງຂ້ອຍຈຶ່ງຕ້ອງມີພາວະຫົວໃຈເຕັ້ນຜິດຈັງຫວະ?” ເມື່ອເບິ່ງໃບໜ້າທີ່ກັງວົນຂອງທ່ານໝໍຢ່າງໃກ້ຊິດຫຼາຍ, ຂ້ອຍກໍ່ຮູ້ວ່າສິ່ງຕ່າງໆເບິ່ງຄືບໍ່ດີສຳລັບຂ້ອຍ. ທ່ານໝໍບໍ່ໄດ້ເວົ້າຫຍັງຫຼາຍອີກ, ແຕ່ພຽງແຕ່ເອົາເລືອດບາງສ່ວນ ແລະ ບອກໃຫ້ຂ້ອຍກັບເຮືອນ ແລະ ລໍຖ້າ.

ເມື່ອມື້ທີ່ຈະຮັບຜົນກວດຂອງຂ້ອຍໃກ້ເຂົ້າມາ, ຄວາມກະວົນກະວາຍຂອງຂ້ອຍກໍ່ກັບຄືນມາ. ຂ້ອຍຢ້ານທີ່ຈະໄດ້ຮັບຂ່າວຮ້າຍ ແລະ ບໍ່ຮູ້ສຶກວ່າຂ້ອຍຈະສາມາດຜະເຊີນໜ້າກັບມັນໄດ້. ຂ້ອຍພຽງຕ້ອງການສຸຂະພາບດີອີກຄັ້ງ. ຂ້ອຍໄປໂຮງໝໍເພື່ອຮັບເອົາຜົນກວດຂອງຂ້ອຍໜຶ່ງອາທິດຕໍ່ມາ. ທ່ານໝໍເວົ້າວ່າ ຕອນນີ້ ເລືອດຂອງຂ້ອຍເຕັມໄປດ້ວຍເຊື້ອຈຸລະໂຣກອັກເສບຕັບບີ ແລະ ມັນໄດ້ກາຍມາເປັນພະຍາດອັກເສບຕັບກະທັນຫັນ. ລາວເວົ້າວ່າມັນສາມາດແຜ່ເຊື້ອໄດ້ໄວ ແລະ ຂ້ອຍຈຳເປັນຕ້ອງໄດ້ຮັບການປິ່ນປົວຢ່າງຮີບດ່ວນ. ຂ້ອຍຄິດກັບຕົນເອງວ່າ “ມັນຈົບແລ້ວ. ຂ້ອຍຈະສາມາດປະຕິບັດໜ້າທີ່ຂອງຂ້ອຍໄດ້ບໍໃນຕອນນີ້? ຂ້ອຍຈະສາມາດເຂົ້າຮ່ວມການເຕົ້າໂຮມ ແລະ ດຳລົງຕາມຊີວິດແຫ່ງຄຣິດຕະຈັກໄດ້ບໍ?” ເມື່ອຂ້ອຍກຳລັງເດີນທາງກັບເຮືອນ, ສິ່ງທີ່ຂ້ອຍສາມາດຄິດຫາເປັນພຽງກ່ຽວກັບຄວາມເຈັບປ່ວຍຂອງຂ້ອຍ ແລະ ຂ້ອຍຮູ້ສຶກອິດເມື່ອຍທີ່ຈະຂີ່ລົດຖີບຂອງຂ້ອຍ. ຫຼັງຈາກທີ່ຂ້ອຍກັບຮອດເຮືອນກໍ່ໄດ້ຊອກຫາການປິ່ນປົວໃນອອນລາຍ, ຂ້ອຍໄດ້ອ່ານວ່າພະຍາດອັກເສບຕັບກະທັນຫັນສາມາດເຮັດໃຫ້ຜູ້ຄົນໝົດສະຕິ ແລະ ຫຼັງຈາກນັ້ນ ພວກເຂົາສາມາດຕາຍພາຍໃນສອງສາມມື້. ຂ້ອຍເລີ່ມຢ້ານ ແລະ ຄິດກັບຕົນເອງວ່າ “ສິ່ງນີ້ກຳລັງເກີດຂຶ້ນກັບຂ້ອຍບໍ? ຖ້າຂ້ອຍຕາຍແບບນີ້ແທ້ໆ, ນັ້ນຈະບໍ່ແມ່ນຈຸດຈົບສຳລັບຄວາມເຊື່ອຂອງຂ້ອຍບໍ? ອ້າຍເອື້ອຍນ້ອງຄົນອື່ນໆທັງໝົດມີສຸຂະພາບດີຫຼາຍ. ເປັນຫຍັງຂ້ອຍຈຶ່ງເປັນຄົນດຽວທີ່ເຈັບປ່ວຍ? ເປັນຫຍັງຂ້ອຍຈຶ່ງແຕກຕ່າງຈາກຄົນອື່ນຫຼາຍ?” ຂ້ອຍເລີ່ມອິດສາຄົນອື່ນຫຼາຍຂຶ້ນເລື້ອຍໆ. ພວກເຂົາບໍ່ໄດ້ທຸກໃຈກັບຄວາມເຈັບປ່ວຍ ແລະ ສາມາດເຮັດໜ້າທີ່ຂອງພວກເຂົາຢ່າງສະຫງົບສຸກ. ພວກເຂົາກຳລັງກະກຽມການກະທຳທີ່ດີ ແລະ ຈະຖືກຈາກພຣະເຈົ້າຊ່ວຍໃຫ້ລອດພົ້ນ. ຫຼັງຈາກນັ້ນກໍ່ແມ່ນຂ້ອຍ. ຂ້ອຍເຈັບປ່ວຍ ໂດຍບໍ່ຮູ້ວ່າຂ້ອຍຈະສາມາດເຮັດໜ້າທີ່ຂອງຂ້ອຍໄດ້ອີກຈັກເທື່ອ ຫຼື ບໍ່. ຖ້າບໍ່, ຂ້ອຍຈະຖືກປະຖິ້ມ ແລະ ຈົມລົງສູ່ໄພພິບັດບໍ? ຂ້ອຍຖືກເຕະອອກຈາກວິທະຍາໄລຍ້ອນຄວາມເຊື່ອຂອງຂ້ອຍ ແລະ ປະຖິ້ມອະນາຄົດຂອງຂ້ອຍໃນໂລກ; ຂ້ອຍບໍ່ເຄີຍມີຜູ້ສາວຈັກເທື່ອ ແລະ ອອກຈາກເຮືອນຍ້ອນໜ້າທີ່ຂອງຂ້ອຍ. ຖ້າພຣະເຈົ້າຈະປະຖິ້ມ ແລະ ກຳຈັດຂ້ອຍໃນລັກສະນະໃດໜຶ່ງ, ສິ່ງນີ້ບໍ່ໄດ້ໝາຍຄວາມວ່າທຸກສິ່ງທີ່ຂ້ອຍໄດ້ຍອມຖິ້ມຍ້ອນຄວາມເຊື່ອຂອງຂ້ອຍຕະຫຼອດປີເຫຼົ່ານີ້ບໍ່ໄດ້ເກີດຜົນຫຍັງບໍ? ຖ້າຂ້ອຍກັບເຮືອນໃນຕອນນີ້, ພັກກອມມູນິດຈີນກໍ່ຈະຈັບກຸມຂ້ອຍ. ຂ້ອຍຈະຖືກຈັບ ແລະ ເຮັດໃຫ້ຕິດຄຸກຢ່າງແນ່ນອນ... ຄວາມຄິດເຫຼົ່ານີ້ເຮັດໃຫ້ຂ້ອຍບໍ່ສະບາຍໃຈ ແລະ ທໍ້ໃຈຂຶ້ນເລື້ອຍໆ. “ພຣະເຈົ້າ, ພຣະອົງກຳລັງນໍາໃຊ້ຄວາມເຈັບປ່ວຍນີ້ເພື່ອເປີດໂປງ ແລະ ກຳຈັດຂ້ານ້ອຍບໍ?” ຂ້ອຍສົງໄສ. ຂ້ອຍບໍ່ສາມາດຫ້າມບໍ່ໃຫ້ນໍ້າຕາໄຫຼໄດ້. ຂ້ອຍກຳລັງຮູ້ສຶກອ່ອນແອແທ້ໆ ໂດຍບໍ່ສົນໃຈທີ່ຈະເຮັດໜ້າທີ່ຂອງຂ້ອຍ ຫຼື ເຮັດສິ່ງໃດອື່ນ. ຂ້ອຍເຖິງກັບບໍ່ຕ້ອງການກິນຫຍັງ. ຂ້ອຍພຽງແຕ່ຮູ້ສຶກເມື່ອຍແທ້ໆ. ຂ້ອຍມາຢູ່ຕໍ່ໜ້າພຣະເຈົ້າດ້ວຍຄວາມເຈັບປວດ ແລະ ອະທິຖານວ່າ “ພຣະເຈົ້າອົງຊົງລິດທານຸພາບສູງສຸດ, ຂ້ານ້ອຍຮູ້ສຶກອ່ອນແອຫຼາຍ ແລະ ຂ້ານ້ອຍເຈັບປວດຫຼາຍ. ຂ້ານ້ອຍບໍ່ສາມາດຢຸດຄິດກ່ຽວກັບອະນາຄົດຂອງຂ້ານ້ອຍ. ຂ້ານ້ອຍຮູ້ສຶກຄືກັບວ່າຂ້ານ້ອຍບໍ່ມີຈຸດໝາຍປາຍທາງອີກຕໍ່ໄປ. ໂອ ພຣະເຈົ້າ, ຂ້ານ້ອຍຮູ້ວ່າພຣະອົງໄດ້ຍອມໃຫ້ຄວາມເຈັບປ່ວຍນີ້ເກີດຂຶ້ນກັບຂ້ານ້ອຍ. ໄດ້ໂປດສ່ອງແສງໃຫ້ກັບຂ້ານ້ອຍ ແລະ ຊີ້ນໍາຂ້ານ້ອຍເພື່ອເຂົ້າໃຈຄວາມປະສົງຂອງພຣະອົງ”.

ຫຼັງຈາກນັ້ນ, ຂໍ້ຄວາມຈາກພຣະທຳຂອງພຣະເຈົ້າໄດ້ປາກົດມາໃນຄວາມຄິດ: “ສຳລັບທຸກຄົນ, ການຫຼໍ່ຫຼອມແມ່ນເຈັບປວດຫຼາຍ ແລະ ຍາກທີ່ຈະຮັບໄດ້, ແຕ່ໃນລະຫວ່າງການຫຼໍ່ຫຼອມນີ້ ທີ່ພຣະເຈົ້າເຮັດໃຫ້ອຸປະນິໄສທີ່ຊອບທຳຂອງພຣະອົງຊັດເຈນຕໍ່ມະນຸດ ແລະ ເປີດເຜີຍສິ່ງທີ່ພຣະເຈົ້າຮຽກຮ້ອງຈາກມະນຸດ ແລະ ໃຫ້ຄວາມສະຫວ່າງຫຼາຍຂຶ້ນ ແລະ ດຳເນີນການລິຮານ ແລະ ການຈັດການຢ່າງແທ້ຈິງຫຼາຍຂຶ້ນ; ຜ່ານການປຽບທຽບລະຫວ່າງຂໍ້ມູນ ແລະ ຄວາມຈິງ, ພຣະອົງມອບຄວາມເຂົ້າໃຈຫຼາຍຂຶ້ນກ່ຽວກັບມະນຸດເອງ ແລະ ຄວາມຈິງໃຫ້ກັບພວກເຂົາ ແລະ ມອບຄວາມເຂົ້າໃຈຫຼາຍຂຶ້ນກ່ຽວກັບຄວາມປະສົງຂອງພຣະເຈົ້າ, ດ້ວຍເຫດນັ້ນ ຈຶ່ງເຮັດໃຫ້ມະນຸດມີຄວາມຮັກທີ່ເປັນຈິງ ແລະ ບໍລິສຸດຫຼາຍຂຶ້ນສໍາລັບພຣະເຈົ້າ. ສິ່ງດັ່ງກ່າວແມ່ນເປົ້າໝາຍຂອງພຣະເຈົ້າໃນການດໍາເນີນການຫຼໍ່ຫຼອມ. ພາລະກິດທຸກຢ່າງທີ່ພຣະເຈົ້າກະທຳໃນມະນຸດ ແມ່ນມີເປົ້າໝາຍ ແລະ ຄວາມສຳຄັນຂອງມັນເອງ; ພຣະເຈົ້າບໍ່ປະຕິບັດພາລະກິດທີ່ບໍ່ມີຄວາມໝາຍ ຫຼື ພຣະອົງບໍ່ປະຕິບັດພາລະກິດທີ່ບໍ່ເປັນປະໂຫຍດໃຫ້ກັບມະນຸດ. ການຫຼໍ່ຫຼອມບໍ່ໄດ້ໝາຍເຖິງການກຳຈັດຜູ້ຄົນອອກຈາກການຢູ່ຕໍ່ໜ້າພຣະເຈົ້າ ຫຼື ມັນບໍ່ໄດ້ໝາຍເຖິງການທຳລາຍພວກເຂົາໃນນະຮົກ. ກົງກັນຂ້າມ ມັນໝາຍເຖິງການປ່ຽນແປງອຸປະນິໄສຂອງມະນຸດໃນລະຫວ່າງການຫຼໍ່ຫຼອມ, ປ່ຽນແປງເຈດຕະນາຂອງເຂົາ, ທັດສະນະດັ່ງເດີມຂອງເຂົາ, ປ່ຽນແປງຄວາມຮັກທີ່ເຂົາມີຕໍ່ພຣະເຈົ້າ ແລະ ປ່ຽນແປງຊີວິດທັງໝົດຂອງເຂົາ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອປະສົບກັບການຫຼໍ່ຫຼອມເທົ່ານັ້ນ ມະນຸດຈຶ່ງສາມາດມີຄວາມຮັກຢ່າງແທ້ຈິງ). ເມື່ອໄຕ່ຕອງພຣະທຳເຫຼົ່ານີ້, ຂ້ອຍກໍ່ໄດ້ເຂົ້າໃຈວ່າຄວາມປະສົງທີ່ດີຂອງພຣະເຈົ້າໄດ້ມີຢູ່ພາຍໃນຄວາມເຈັບປ່ວຍນີ້. ພຣະອົງກຳລັງໃຊ້ສະພາບແວດລ້ອມນີ້ເພື່ອເປີດໂປງຄວາມເສື່ອມຊາມຂອງຂ້ອຍ ແລະ ຊ່ວຍໃຫ້ຂ້ອຍຮູ້ຈັກຕົນເອງ ແລະ ຮຽນຮູ້ບົດຮຽນ. ຂ້ອຍຄິດກ່ຽວກັບວ່າພຣະເຈົ້າໄດ້ອະນຸຍາດໃຫ້ການທົດລອງເຫຼົ່ານີ້ເກີດຂຶ້ນກັບໂຢບໄດ້ແນວໃດ. ເຖິງແມ່ນວ່າລາວທົນທຸກກັບຄວາມເຈັບປວດທາງຮ່າງກາຍ, ພຣະເຈົ້າບໍ່ໄດ້ເຮັດໃຫ້ມັນເກີດຂຶ້ນເພື່ອເອົາຊີວິດຂອງລາວ, ແຕ່ເພື່ອເຮັດໃຫ້ຄວາມເຊື່ອຂອງລາວສົມບູນ ແລະ ເຮັດໃຫ້ໂຢບໄດ້ຮູ້ຈັກພຣະເຈົ້າໄດ້ດີຂຶ້ນ. ການທີ່ພຣະເຈົ້າປ່ອຍໃຫ້ຂ້ອຍເຈັບປ່ວຍບໍ່ແມ່ນເພື່ອເປີດໂປງ ແລະ ກຳຈັດຂ້ອຍ, ແຕ່ເພື່ອຊໍາລະລ້າງມົນທິນທີ່ຢູ່ໃນຄວາມເຊື່ອຂອງຂ້ອຍ ແລະ ເຮັດໃຫ້ຂ້ອຍຮັກ ແລະ ເຊື່ອຟັງພຣະອົງຢ່າງແທ້ຈິງ. ຂ້ອຍບໍ່ສາມາດກ່າວໂທດພຣະເຈົ້າ, ແຕ່ຈຳເປັນຕ້ອງກວດສອບແຮງຈູງໃຈທີ່ຜິດຢູ່ເບື້ອງຫຼັງຄວາມເຊື່ອຂອງຂ້ອຍ ແລະ ຂ້ອຍບໍ່ເຊື່ອຟັງ ແລະ ຕໍ່ຕ້ານພຣະເຈົ້າໃນລັກສະນະໃດ. ເມື່ອໄດ້ເຂົ້າໃຈຄວາມປະສົງຂອງພຣະເຈົ້າ, ຂ້ອຍກໍ່ຮູ້ສຶກຄິດບວກຫຼາຍຍິ່ງຂຶ້ນ. ຂ້ອຍເວົ້າຄຳອະທິຖານອື່ນກັບພຣະເຈົ້າ, ເຮັດໃຫ້ຕົນເອງສະຫງົບງຽບລົງ ແລະ ດຳເນີນການບາງຢ່າງເພື່ອໄຕ່ຕອງກ່ຽວກັບຕົນເອງຢ່າງຖືກຕ້ອງ.

ໃນການສະແຫວງຫາຂອງຂ້ອຍ, ຂ້ອຍໄດ້ອ່ານພຣະທຳເຫຼົ່ານີ້ຂອງພຣະເຈົ້າ: “ມີຈັກຄົນທີ່ເຊື່ອໃນເຮົາພຽງແຕ່ເພື່ອໃຫ້ເຮົາຮັກສາພວກເຂົາ? ມີຈັກຄົນທີ່ເຊື່ອໃນເຮົາພຽງແຕ່ເພື່ອໃຫ້ເຮົາໃຊ້ພະລັງຂອງເຮົາຂັບໄລ່ວິນຍານທີ່ບໍ່ສະອາດອອກຈາກຮ່າງກາຍຂອງພວກເຂົາ? ມີຈັກຄົນທີ່ເຊື່ອໃນເຮົາພຽງເພື່ອໄດ້ຮັບຄວາມສະຫງົບ ແລະ ຄວາມສຸກຈາກເຮົາ? ມີຈັກຄົນທີ່ເຊື່ອໃນເຮົາພຽງແຕ່ເພື່ອຕ້ອງການຄວາມຮັ່ງມີທາງວັດຖຸຈາກເຮົາຍິ່ງຂຶ້ນ? ມີຈັກຄົນທີ່ເຊື່ອໃນເຮົາພຽງແຕ່ເພື່ອໃຊ້ຊີວິດນີ້ຢ່າງສະຫງົບສຸກ ແລະ ເພື່ອຈະໄດ້ປອດໄພ ແລະ ຢູ່ລອດ ໃນໂລກທີ່ຈະມາເຖິງ? ມີຈັກຄົນທີ່ເຊື່ອໃນເຮົາເພື່ອຫຼີກເວັ້ນຄວາມທຸກທໍລະມານແຫ່ງນະຮົກ ແລະ ເພື່ອໄດ້ຮັບພອນແຫ່ງສະຫວັນ? ມີຈັກຄົນທີ່ເຊື່ອໃນເຮົາພຽງແຕ່ເພື່ອຄວາມສະດວກສະບາຍຊົ່ວຄາວ ແຕ່ບໍ່ສະແຫວງຫາທີ່ຈະໄດ້ຮັບສິ່ງໃດໆໃນໂລກທີ່ຈະມາເຖິງ? ໃນເວລາທີ່ເຮົານຳຄວາມໂກດຮ້າຍຂອງເຮົາລົງມາສູ່ມະນຸດ ແລະ ຍຶດເອົາຄວາມສຸກ ແລະ ຄວາມສະຫງົບສຸກທັງໝົດທີ່ຄັ້ງໜຶ່ງເຂົາເຄີຍມີ, ມະນຸດກໍຈະເກີດມີຄວາມສົງໄສ. ເມື່ອເຮົາມອບຄວາມທຸກທໍລະມານແຫ່ງນະຮົກໃຫ້ກັບມະນຸດ ແລະ ໄດ້ຮຽກກັບຄືນພອນແຫ່ງສະຫວັນ, ຄວາມອັບອາຍຂອງມະນຸດກໍຈະກາຍເປັນຄວາມໂກດແຄ້ນ. ເມື່ອມະນຸດ ຮ້ອງຂໍໃຫ້ເຮົາປິ່ນປົວເຂົາ, ເຮົາແມ່ນບໍ່ໄດ້ເອົາໃຈໃສ່ເຂົາ ແລະ ຮູ້ສຶກກຽດຊັງຕໍ່ເຂົາ; ມະນຸດກໍໜີອອກຈາກເຮົາໄປສະແຫວງຫາວິທີການແຫ່ງການແພດສາດ ແລະ ເວດມົນທີ່ຊົ່ວຮ້າຍ. ໃນເວລາທີ່ເຮົາເອົາທຸກສິ່ງທຸກຢ່າງທີ່ມະນຸດຕ້ອງການຈາກເຮົາໄປ, ທຸກຄົນກໍຫາຍໄປໂດຍບໍ່ມີຮ່ອງຮອຍ. ສະນັ້ນ, ເຮົາຈຶ່ງເວົ້າວ່າ ມະນຸດມີຄວາມສັດທາໃນເຮົາ ເພາະວ່າເຮົາໃຫ້ຄວາມກະລຸນາຫຼາຍເກີນໄປ ແລະ ມີສິ່ງທີ່ຈະໄດ້ຮັບຫລາຍເກີນໄປ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເຈົ້າຮູ້ຫຍັງແດ່ກ່ຽວກັບຄວາມສັດທາ?). “ຄວາມສໍາພັນຂອງມະນຸດກັບພຣະເຈົ້າເປັນພຽງຜົນປະໂຫຍດສ່ວນຕົວທົ່ວໆໄປເທົ່ານັ້ນ. ມັນເປັນຄວາມສໍາພັນລະຫວ່າງຜູ້ຮັບ ແລະ ຜູ້ໃຫ້ພອນ. ເວົ້າງ່າຍໆກໍຄື ມັນຄ້າຍຄືຄວາມສໍາພັນລະຫວ່າງພະນັກງານ ແລະ ນາຍຈ້າງ. ພະນັກງານເຮັດວຽກເພື່ອໄດ້ຮັບລາງວັນທີ່ນາຍຈ້າງປະທານໃຫ້. ບໍ່ມີຄວາມຮັກໄຄ່ໃນຄວາມສຳພັນດັ່ງກ່າວ, ມີພຽງແຕ່ການຕິດຕໍ່ທາງທຸລະກິດ. ບໍ່ມີການຮັກ ຫຼື ການບໍ່ຖືກຮັກ, ມີພຽງການກຸສົນ ແລະ ຄວາມເມດຕາ. ບໍ່ມີຄວາມເຂົ້າໃຈ, ມີແຕ່ຄວາມໂກດແຄ້ນທີ່ຖືກປາບປາມ ແລະ ການຫຼອກລວງເທົ່ານັ້ນ. ບໍ່ມີຄວາມສະໜິດສະໜົມ, ມີແຕ່ອ່າວທະເລທີ່ບໍ່ສາມາດຂ້າມຜ່ານໄດ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາກພະໜວກ 3: ມະນຸດພຽງແຕ່ສາມາດໄດ້ຮັບຄວາມລອດພົ້ນທ່າມກາງການຄຸ້ມຄອງຂອງພຣະເຈົ້າເທົ່ານັ້ນ). ເມື່ອໄດ້ອ່ານພຣະທຳຂອງພຣະເຈົ້າ, ຂ້ອຍກໍ່ຮູ້ວ່າຂ້ອຍບໍ່ໄດ້ປະຕິບັດຕໍ່ພຣະເຈົ້າດັ່ງພຣະເຈົ້າໃນຄວາມເຊື່ອຂອງຂ້ອຍ. ຂ້ອຍພຽງແຕ່ຄິດວ່າພຣະເຈົ້າເປັນຜູ້ແຈກຢາຍພອນ. ນັ້ນຄືເຫດຜົນທີ່ເມື່ອຂ້ອຍເຈັບປ່ວຍ, ຄວາມຄິດທຳອິດຂອງຂ້ອຍຈະກ່ຽວຂ້ອງກັບຄວາມຄາດຫວັງໃນອະນາຄົດຂອງຂ້ອຍ ແລະ ຂ້ອຍຈະດີຂຶ້ນ ຫຼື ບໍ່ ແລະ ຂ້ອຍຊອກຫາກ່ຽວກັບຄວາມເຈັບປ່ວຍ ແລະ ວິທີການປິ່ນປົວມັນໃນອອນລາຍ. ຂ້ອຍສູນເສຍຄວາມສົນໃຈທັງໝົດໃນການເຮັດໜ້າທີ່ຂອງຂ້ອຍ. ເມື່ອມັນຮ້າຍແຮງຂຶ້ນ, ຂ້ອຍກໍ່ໂທດພຣະເຈົ້າທີ່ບໍ່ຍຸຕິທຳ, ທີ່ບໍ່ປົກປ້ອງຂ້ອຍ, ທີ່ປ່ອຍໃຫ້ຂ້ອຍເຈັບປ່ວຍ ແລະ ຂ້ອຍເຖິງກັບເສຍໃຈທີ່ປະຖິ້ມການສຶກສາຂອງຂ້ອຍ, ຄອບຄົວຂອງຂ້ອຍ ແລະ ໄວໜຸ່ມຂອງຂ້ອຍເພື່ອໜ້າທີ່ຂອງຂ້ອຍ. ເມື່ອໄຕ່ຕອງກ່ຽວກັບຕົນເອງ, ຂ້ອຍກໍ່ສົງໄສວ່າ “ຂ້ອຍສາມາດປະຖິ້ມທຸກສິ່ງເພື່ອເຮັດໜ້າທີ່ຂອງຂ້ອຍຕະຫຼອດຫຼາຍປີແຫ່ງຄວາມເຊື່ອເຫຼົ່ານີ້ໄດ້ແນວໃດ?” ຂ້ອຍຮູ້ວ່າມັນເປັນຍ້ອນຂ້ອຍມີທັດສະນະທີ່ບໍ່ຖືກຕ້ອງ. ຂ້ອຍຄິດວ່າຕາບໃດທີ່ຂ້ອຍເສຍສະລະເພື່ອພຣະເຈົ້າ ແລະ ເຮັດໜ້າທີ່ຂອງຂ້ອຍເປັນຢ່າງດີ, ຫຼັງຈາກນັ້ນ ພຣະເຈົ້າກໍ່ຈະອວຍພອນຂ້ອຍ, ຮັກສາຄວາມເຈັບປ່ວຍຂອງຂ້ອຍ ແລະ ປ້ອງກັນໃຫ້ຂ້ອຍປອດໄພຈາກອັນຕະລາຍ. ຫຼັງຈາກນັ້ນ, ຂ້ອຍກໍ່ຈະຫຼົບໜີຈາກໄພພິບັດ ແລະ ຈະບໍ່ຕາຍ, ຂ້ອຍຈະຢູ່ລອດ ແລະ ມີຈຸດຈົບ ແລະ ຈຸດໝາຍປາຍທາງທີ່ດີ. ນັ້ນເປັນພຽງແຕ່ເຫດຜົນດຽວທີ່ຂ້ອຍເຕັມໃຈທົນທຸກ ແລະ ຈ່າຍລາຄາໃນການເຮັດໜ້າທີ່ຂອງຂ້ອຍ. ແຮງຜັກດັນຂອງຂ້ອຍສຳລັບການເຊື່ອໃນພຣະເຈົ້າ ແລະ ການເຮັດໜ້າທີ່ຂອງຂ້ອຍຄືການໄດ້ຮັບພອນ. ເມື່ອອາການຂອງຂ້ອຍຮຸນແຮງຂຶ້ນ, ຄວາມຫວັງຂອງຂ້ອຍທີ່ຈະໄດ້ຮັບພອນກໍ່ແຕກສະຫຼາຍ ແລະ ຄວາມຕັ້ງໃຈຂອງຂ້ອຍທີ່ຈະສະແຫວງຫາຄວາມຈິງ ແລະ ແຮງຜັກດັນທີ່ຈະເຮັດໜ້າທີ່ຂອງຂ້ອຍກໍ່ຫາຍໄປ. ຂ້ອຍເຖິງກັບໂຕ້ແຍ້ງກັບພຣະເຈົ້າໃນຫົວໃຈຂອງຂ້ອຍ. ຂ້ອຍຮູ້ວ່າຂ້ອຍພຽງແຕ່ສະແຫວງຫາພອນໃນຄວາມເຊື່ອຂອງຂ້ອຍ. ເມື່ອຂ້ອຍເຈັບປ່ວຍ, ຂ້ອຍກໍ່ພຽງແຕ່ຄິດຫາຄວາມຄາດຫວັງໃນອະນາຄົດຂອງຂ້ອຍເອງ ແລະ ຄຳນຶງເຖິງຜົນປະໂຫຍດຂອງຂ້ອຍເອງ, ຂ້ອຍບໍ່ໄດ້ສະແຫວງຫາຄວາມປະສົງຂອງພຣະເຈົ້າເລີຍ, ແຕ່ເຖິງກັບກ່າວໂທດ, ເຂົ້າໃຈຜິດ ແລະ ທໍລະຍົດພຣະເຈົ້າ. ຂ້ອຍເຫັນແກ່ຕົວ ແລະ ເປັນຕາລັງກຽດຫຼາຍ! ຄວາມຄິດທັງໝົດເຫຼົ່ານີ້ຂອງຂ້ອຍໄດ້ສ້າງຄວາມເຈັບປວດ ແລະ ເຮັດໃຫ້ພຣະເຈົ້າຜິດຫວັງແທ້ໆ. ຂໍ້ແທ້ຈິງດັ່ງກ່າວໄດ້ສະແດງໃຫ້ຂ້ອຍເຫັນວ່າຄວາມເຊື່ອຂອງຂ້ອຍບໍ່ແມ່ນເພື່ອເຮັດໜ້າທີ່ຂອງສິ່ງຖືກສ້າງ ຫຼື ເພື່ອສະແຫວງຫາຄວາມຈິງ. ມັນເປັນພຽງແຕ່ເພື່ອມີຊີວິດທີ່ສະຫງົບສຸກ ແລະ ມີຈຸດຈົບ ແລະ ຈຸດໝາຍປາຍທາງທີ່ດີ. ຂ້ອຍຕ້ອງການແລກປ່ຽນການທົນທຸກຂອງຂ້ອຍກັບພຣະເຈົ້າເພື່ອໃຫ້ໄດ້ຮັບລາງວັນ ແລະ ພອນເປັນການຕອບແທນໃນອະນາຄົດ. ບໍ່ແມ່ນຂ້ອຍກຳລັງໃຊ້ພຣະເຈົ້າ ແລະ ກຳລັງພະຍາຍາມສໍ້ໂກງພຣະອົງບໍ? ໂປໂລປະຕິບັດພາລະກິດເປັນເວລາຫຼາຍປີ ແລະ ທົນທຸກຢ່າງຫຼວງຫຼາຍ ແລະ ກາຍເປັນມໍລະນາສັກຂີໃນທີ່ສຸດ, ແຕ່ລາວບໍ່ໄດ້ປະຕິບັດພາລະກິດເພື່ອເຮັດໜ້າທີ່ຂອງສິ່ງຖືກສ້າງ. ລາວເຮັດມັນເພື່ອຮັບເອົາລາງວັນ ແລະ ເພື່ອຮັບເອົາມົງກຸດ. ໃນທີ່ສຸດ, ຂ້ອຍກໍ່ຮູ້ວ່າຂ້ອຍກຳລັງຍ່າງຢູ່ໃນເສັ້ນທາງດຽວກັນກັບໂປໂລ. ພຣະເຈົ້າບໍລິສຸດ ແລະ ຊອບທຳ. ພຣະອົງຈະສາມາດປ່ອຍໃຫ້ຄົນໆໜຶ່ງທີ່ມີເຈດຕະນາຕໍ່ລອງ ແລະ ມີເຈດຕະນາທີ່ຈະສໍ້ໂກງພຣະເຈົ້າຄືກັບຂ້ອຍເຂົ້າສູ່ອານາຈັກຂອງພຣະອົງໄດ້ແນວໃດ? ເມື່ອຄິດເຖິງສິ່ງນີ້, ໃນທີ່ສຸດ ຂ້ອຍກໍ່ເຂົ້າໃຈວ່າຄວາມເຈັບປ່ວຍນີ້ທີ່ຂ້ອຍກຳລັງຜະເຊີນໃນຕອນນີ້ແມ່ນການເປີດໂປງແຮງຜັກດັນຂອງຂ້ອຍເພື່ອຮັບເອົາພອນ. ຖ້າບໍ່ມີສິ່ງນີ້, ຂ້ອຍກໍ່ຍັງຈະບໍ່ຮູ້ກ່ຽວກັບແຮງຈູງໃຈ ແລະ ມົນທິນທັງໝົດໃນຄວາມເຊື່ອຂອງຂ້ອຍ ແລະ ຂ້ອຍກຳລັງຍ່າງໃນເສັ້ນທາງຂອງໂປໂລ ເຊິ່ງເປັນເສັ້ນທາງທີ່ພຣະເຈົ້າໄດ້ປະນາມ. ໃນຄວາມຄິດນີ້, ຂ້ອຍກໍ່ບໍ່ຮູ້ສຶກທຸກໃຈຫຼາຍກ່ຽວກັບການມີຄວາມເຈັບປ່ວຍນີ້, ແຕ່ກົງກັນຂ້າມ ຂ້ອຍໄດ້ຂອບໃຈພຣະເຈົ້າທີ່ໄດ້ເປີດໂປງ ແລະ ຊ່ວຍຂ້ອຍໃນລັກສະນະນີ້. ໃນທາງຜິວເຜີນ ມັນເປັນຄວາມເຈັບປ່ວຍ, ສິ່ງທີ່ບໍ່ດີ, ແຕ່ຄວາມຮັກ ແລະ ຄວາມລອດພົ້ນທີ່ແທ້ຈິງຂອງພຣະເຈົ້າສຳລັບຂ້ອຍຖືກເຊື່ອງໄວ້ພາຍໃນມັນ. ພຣະເຈົ້າກຳລັງຊີ້ນໍາຂ້ອຍສູ່ເສັ້ນທາງແຫ່ງຄວາມເຊື່ອທີ່ຖືກຕ້ອງ ເພື່ອຊໍາລະລ້າງມົນທິນທັງໝົດໃນຄວາມເຊື່ອຂອງຂ້ອຍ.

ເມື່ອຂ້ອຍຕຶກຕອງກ່ຽວກັບທຸກສິ່ງນີ້, ຂ້ອຍກໍ່ຄິດກັບຕົນເອງວ່າ “ພຣະເຈົ້າໄດ້ບັງເກີດເປັນມະນຸດ ແລະ ກຳລັງກ່າວຄວາມຈິງເພື່ອຊໍາລະລ້າງ ແລະ ຊ່ວຍມະນຸດໃຫ້ລອດພົ້ນ. ພຣະອົງມອບຊີວິດໃຫ້ກັບພວກເຮົາຢ່າງບໍ່ເຫັນແກ່ຕົວ ແລະ ບໍ່ໄດ້ຂໍຫຍັງເປັນການຕອບແທນ”. ຂ້ອຍຮູ້ສຶກວ່າຫົວໃຈຂອງພຣະເຈົ້າສວຍງາມ ແລະ ດີສໍ່າໃດ. ຫຼັງຈາກນັ້ນ, ຂ້ອຍກໍ່ຄິດກັບຕົນເອງວ່າໄດ້ຮັບຄວາມກະລຸນາ ແລະ ພອນຂອງພຣະເຈົ້າ, ໄດ້ຮັບການລ້ຽງດູ ແລະ ການບຳລຸງລ້ຽງຫຼາຍຈາກພຣະທຳຂອງພຣະເຈົ້າ, ແຕ່ບໍ່ໄດ້ຄິດແມ່ນແຕ່ໜ້ອຍດຽວທີ່ຈະຕອບແທນຄວາມຮັກຂອງພຣະເຈົ້າ, ພະຍາຍາມຕໍ່ລອງກັບພຣະເຈົ້າໃນໜ້າທີ່ຂອງຂ້ອຍ ແລະ ເມື່ອຂ້ອຍເຈັບປ່ວຍ, ຂ້ອຍກໍ່ກ່າວໂທດ ແລະ ເຂົ້າໃຈພຣະເຈົ້າຜິດ. ຂ້ອຍຮູ້ສຶກລະອາຍ ແລະ ອັບອາຍຫຼາຍໃນຄວາມຄິດນີ້. ຂ້ອຍກຽດຊັງຕົນເອງທີ່ເຫັນແກ່ຕົວ ແລະ ເປັນຕາລັງກຽດແບບນີ້! ພຣະເຈົ້າກວດສອບຄວາມຄິດສ່ວນເລິກທີ່ສຸດຂອງຂ້ອຍຢ່າງສະໝໍ່າສະເໝີ ໃນຂະນະທີ່ຊາຕານກຳລັງເຝົ້າເບິ່ງວ່າຂ້ອຍຈະປະພຶດແນວໃດ. ຂ້ອຍບໍ່ສາມາດເປັນຕົວຕະລົກຂອງຊາຕານ. ຂ້ອຍຕ້ອງຢືນຂ້າງພຣະເຈົ້າ, ຍອມຕໍ່ການຈັດແຈງຂອງພຣະອົງ ແລະ ຮຽນຮູ້ບົດຮຽນໃຫ້ດີ. ຫຼັງຈາກນັ້ນ, ຂ້ອຍກໍ່ກ່າວຄຳອະທິຖານຕໍ່ພຣະເຈົ້າ. “ພຣະເຈົ້າ, ຂ້ານ້ອຍຕ້ອງການທີ່ຈະປະຖິ້ມຄວາມປາຖະໜາຫາພອນຂອງຂ້ານ້ອຍ ແລະ ບໍ່ຄິດກ່ຽວກັບອະນາຄົດຂອງຂ້ານ້ອຍອີກຕໍ່ໄປ. ບໍ່ວ່າຂ້ານ້ອຍຈະດີຂຶ້ນ ຫຼື ບໍ່ກໍ່ຕາມ, ຂ້ານ້ອຍກໍ່ປາຖະໜາທີ່ຈະເຊື່ອຟັງພຣະອົງ ແລະ ຢືນເປັນພະຍານໃຫ້ກັບພຣະອົງເພື່ອເຮັດໃຫ້ຊາຕານອັບອາຍ”. ຂ້ອຍຮູ້ສຶກສະຫງົບລົງຫຼາຍຂຶ້ນຫຼັງຈາກທີ່ຂ້ອຍໄດ້ອະທິຖານ ແລະ ບໍ່ໄດ້ຄິດຫຼາຍກ່ຽວກັບຕົນເອງອີກຕໍ່ໄປ. ຫຼັງຈາກນັ້ນ, ຂ້ອຍໄດ້ອ່ານຂໍ້ຄວາມໃນພຣະທຳຂອງພຣະເຈົ້າ: “ພຣະເຈົ້າປ່ອຍໃຫ້ພວກເຮົາມີຊີວິດ, ສະນັ້ນ ພວກເຮົາຄວນປະຕິບັດໜ້າທີ່ຂອງພວກເຮົາໃຫ້ດີ. ແຕ່ລະມື້ທີ່ພວກເຮົາມີຊີວິດແມ່ນໜ້າທີ່ຂອງມື້ນັ້ນທີ່ພວກເຮົາຕ້ອງປະຕິບັດ. ພວກເຮົາຄວນຖືວ່າການຝາກຝັງຂອງພຣະເຈົ້າເປັນໜ້າທີ່ໆສຳຄັນທີ່ສຸດຂອງພວກເຮົາ ແລະ ປະຕິບັດໜ້າທີ່ຂອງພວກເຮົາຄືກັບວ່າພວກມັນເປັນເລື່ອງທີ່ຍິ່ງໃຫຍ່ທີ່ສຸດໃນຊີວິດ. ເຖິງແມ່ນພວກເຮົາອາດບໍ່ສະແຫວງຫາການສຳເລັດໜ້າທີ່ຂອງພວກເຮົາຢ່າງສົມບູນ, ພວກເຮົາກໍເຮັດຕາມຄວາມສຳນຶກຂອງພວກເຮົາ, ເຮັດໃຫ້ຊາຕານບໍ່ສາມາດຍົກລະດັບການກ່າວຫາໃສ່ພວກເຮົາ ແລະ ໂດຍບໍ່ມີຄວາມສຳນຶກຜິດ ພວກເຮົາອາດເຮັດໃຫ້ພຣະເຈົ້າພໍໃຈ ແລະ ຢ່າງບໍ່ເສຍໃຈເລີຍ. ນີ້ແມ່ນທັດສະນະຄະຕິຂອງຄົນທີ່ເຊື່ອໃນພຣະເຈົ້າຄວນມີກ່ຽວກັບໜ້າທີ່ຂອງພວກເຂົາ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ເງື່ອນໄຂຫ້າຢ່າງທີ່ຕ້ອງບັນລຸເພື່ອເລີ່ມຕົ້ນເສັ້ນທາງທີ່ຖືກຕ້ອງແຫ່ງຄວາມເຊື່ອໃນພຣະເຈົ້າ). ຂ້ອຍບໍ່ຮູ້ວ່າຂ້ອຍຈະດີຂຶ້ນ ຫຼື ບໍ່, ແຕ່ສິ່ງທີ່ຂ້ອຍສາມາດເຮັດໄດ້ຄືການຍຶດໝັ້ນກັບໜ້າທີ່ໆພຣະເຈົ້າໄດ້ມອບໃຫ້ກັບຂ້ອຍ. ຂ້ອຍບໍ່ໄດ້ຖືກຖ່ວງດຶງໂດຍຄວາມເຈັບປ່ວຍຂອງຂ້ອຍ ແລະ ຂ້ອຍສາມາດເຮັດໜ້າທີ່ຂອງຂ້ອຍຢ່າງສຸດອົກສຸດໃຈ.

ຕໍ່ມາ ຂ້ອຍໄດ້ກັບໄປໂຮງໝໍເພື່ອເບິ່ງກ່ຽວກັບຄວາມເຈັບປ່ວຍຂອງຂ້ອຍ. ທ່ານໝໍເວົ້າວ່າ ຂ້ອຍກຳລັງເຮັດສິ່ງທີ່ຖືກຕ້ອງ ແລະ ການເຮັດວຽກຂອງຕັບຂອງຂ້ອຍກໍ່ເປັນປົກກະຕິ. ເລືອດຂອງຂ້ອຍໄດ້ຕິດເຊື້ອຫຼາຍ, ແຕ່ສິ່ງອື່ນໆແມ່ນປົກກະຕິດີ. ລາວສ້າງປະເດັນເພື່ອບອກໃຫ້ຂ້ອຍບໍ່ຕ້ອງກັງວົນ ແລະ ຂ້ອຍພຽງແຕ່ຕ້ອງໄດ້ຮັບຫຼັກສູດການປິ່ນປົວທີ່ເປັນປົກກະຕິ. ເມື່ອທ່ານໝໍເວົ້າແບບນີ້, ຂ້ອຍບໍ່ສາມາດເຮັດຫຍັງໄດ້ ນອກຈາກຂອບໃຈພຣະເຈົ້າໃນຫົວໃຈຂອງຂ້ອຍ! ຂ້ອຍຂອບໃຈພຣະເຈົ້າທີ່ມອບຄວາມເມດຕາໃຫ້ກັບຂ້ອຍ. ຂ້ອຍເຫັນແກ່ຕົວ ແລະ ໃຈແຄບຫຼາຍ, ສະແຫວງຫາພຽງແຕ່ເພື່ອຮັບເອົາກຳໄລ, ຕ້ອງການບາງສິ່ງຈາກພຣະເຈົ້າເປັນການຕອບແທນສຳລັບການເຮັດໜ້າທີ່ບາງຢ່າງ, ສໍ້ໂກງພຣະເຈົ້າ ແລະ ເຮັດໃຫ້ພຣະອົງລັງກຽດ, ແຕ່ພຣະອົງກໍ່ເບິ່ງຂ້າມຄວາມກະບົດຂອງຂ້ອຍ. ພຣະອົງສືບຕໍ່ນໍາໃຊ້ພຣະທຳຂອງພຣະອົງເພື່ອສ່ອງແສງ ແລະ ຊີ້ນໍາຂ້ອຍໃຫ້ຜະເຊີນກັບພາລະກິດຂອງພຣະອົງ ເພື່ອວ່າຂ້ອຍຈະມາຮູ້ຈັກແຮງຈູງໃຈ ແລະ ມຸມມອງທີ່ບໍ່ຖືກຕ້ອງໃນຄວາມເຊື່ອຂອງຂ້ອຍ. ຂ້ອຍຮູ້ສຶກຢ່າງແທ້ຈິງວ່າຄວາມຮັກຂອງພຣະເຈົ້າຍິ່ງໃຫຍ່ສໍ່າໃດ! ຫຼັງຈາກນັ້ນ, ຂ້ອຍກໍ່ທຸ້ມເທທັງໝົດຂອງຂ້ອຍເຂົ້າໃນການເຮັດໜ້າທີ່ຂອງຂ້ອຍ. ຂ້ອຍຄິດວ່າຂ້ອຍໄດ້ຮຽນຮູ້ບົດຮຽນບາງຢ່າງຜ່ານການຜະເຊີນກັບຄວາມເຈັບປ່ວຍນີ້ ແລະ ວຸດທິພາວະຂອງຂ້ອຍໄດ້ໃຫຍ່ຂຶ້ນໜ້ອຍໜຶ່ງ. ສະນັ້ນ ຂ້ອຍຈຶ່ງຕົກໃຈທີ່ຈະຖືກເປີດໂປງອີກຄັ້ງ ເມື່ອພຣະເຈົ້າຈັດແຈງບົດທົດສອບສຳລັບຂ້ອຍ.

ໜຶ່ງເດືອນຕໍ່ມາ, ຜູ້ນໍາໄດ້ຂໍໃຫ້ຂ້ອຍໄປໂຮງໝໍເພື່ອກວດສຸຂະພາບອີກຄັ້ງ. ລາວເວົ້າວ່າຖ້າຄວາມເຈັບປ່ວຍຂ້ອຍສາມາດແຜ່ເຊື້ອໄດ້ສູງ, ແລ້ວຂ້ອຍຈຳເປັນຕ້ອງໄປອາໄສຢູ່ຄົນດຽວໃຫ້ຫ່າງຈາກຄົນອື່ນ. ການໄດ້ຍິນລາວເວົ້າແບບນີ້ເປັນສິ່ງທີ່ເຮັດໃຫ້ສະເທືອນໃຈແທ້ໆ, ຄືກັບກ້ອນຫີນຍັກໃຫຍ່ໄດ້ກົດລົງໃສ່ໜ້າເອີກຂອງຂ້ອຍ. ຈິດໃຈຂອງຂ້ອຍເລີ່ມຄິດໜັກ: “ຖ້າຂ້ອຍຖືກກັກອອກຈາກຄົນອື່ນ, ແລ້ວຂ້ອຍຈະບໍ່ສາມາດເຂົ້າຮ່ວມການເຕົ້າໂຮມ ຫຼື ດຳລົງຕາມຊີວິດແຫ່ງຄຣິດຕະຈັກ. ແລ້ວຂ້ອຍຈະເຮັດແນວໃດ ຖ້າມື້ໜຶ່ງ ຂ້ອຍເຈັບປ່ວຍແທ້ໆ ແລະ ບໍ່ມີຜູ້ໃດຮູ້ກ່ຽວກັບສິ່ງນັ້ນ? ເມື່ອໄພພິບັດທີ່ຍິ່ງໃຫຍ່ໄດ້ມາເຖິງ, ອ້າຍເອື້ອຍນ້ອງທຸກຄົນສາມາດເຕົ້າໂຮມ ແລະ ໂອ້ລົມ ແລະ ຊ່ວຍເຫຼືອ ແລະ ສະໜັບສະໜູນກັນ ແລະ ກັນ. ແຕ່ຂ້ອຍຈະຢູ່ຕົວຄົນດຽວຢ່າງສິ້ນເຊີງ. ຂ້ອຍຈະສາມາດຍຶດໝັ້ນໄດ້ບໍ?” ຍິ່ງຂ້ອຍຄິດກ່ຽວກັບມັນຫຼາຍສໍ່າໃດ, ຂ້ອຍກໍ່ຍິ່ງໂສກເສົ້າຫຼາຍສໍ່ານັ້ນ. ຜູ້ນໍາໄດ້ໂອ້ລົມກັບຂ້ອຍ ແລະ ບອກໃຫ້ຂ້ອຍຮຽນຮູ້ທີ່ຈະຍອມຕໍ່ການປົກຄອງຂອງພຣະເຈົ້າ. ລາວເວົ້າວ່າຂ້ອຍຈຳເປັນຕ້ອງສະແຫວງຫາຄວາມປະສົງຂອງພຣະເຈົ້າຫຼາຍຂຶ້ນໃນສະຖານະການນີ້ ແລະ ເຊັ່ນດຽວກັບໂຢບ ຂ້ອຍຕ້ອງຍົກຍ້ອງພຣະເຈົ້າບໍ່ວ່າຂ້ອຍຈະໄດ້ຮັບພອນ ຫຼື ຫາຍະນະ. ການໄດ້ຍິນສິ່ງນີ້ດົນບັນດານຂ້ອຍ ແລະ ຂ້ອຍຈື່ປະສົບການຂອງຂ້ອຍໃນຄັ້ງກ່ອນ. ຂ້ອຍຮູ້ວ່າພຣະເຈົ້າໄດ້ອະນຸຍາດສິ່ງນີ້ ແລະ ສິ່ງທີ່ຂ້ອຍຕ້ອງເຮັດເປັນຢ່າງທຳອິດ ແລະ ສຳຄັນທີ່ສຸດກໍ່ຄືການຍອມອ່ອນນ້ອມ. ຫຼັງຈາກນັ້ນ ຂ້ອຍກໍ່ເບິ່ງວິທີໂອການອ່ານພຣະທຳຂອງພຣະເຈົ້າ. ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ໂຢບບໍ່ໄດ້ເວົ້າເຖິງການແລກປ່ຽນກັບພຣະເຈົ້າ ແລະ ບໍ່ໄດ້ຂໍຮ້ອງ ຫຼື ຮຽກຮ້ອງຈາກພຣະເຈົ້າ. ການທີ່ເພິ່ນຍົກຍ້ອງນາມຂອງພຣະເຈົ້າກໍແມ່ນຍ້ອນລິດອຳນາດ ແລະ ສິດອຳນາດອັນຍິ່ງໃຫຍ່ຂອງພຣະເຈົ້າໃນການປົກຄອງສິ່ງທັງປວງ ແລະ ມັນບໍ່ຂຶ້ນກັບວ່າເພິ່ນໄດ້ຮັບພອນ ຫຼື ຖືກໂຈມຕີໂດຍໄພພິບັດ. ເພິ່ນເຊື່ອວ່າ ບໍ່ວ່າພຣະເຈົ້າຈະອວຍພອນຜູ້ຄົນ ຫຼື ນໍາໄພພິບັດມາສູ່ພວກເຂົາ, ລິດອຳນາດ ແລະ ສິດອຳນາດຂອງພຣະເຈົ້າຈະບໍ່ປ່ຽນແປງ ແລະ ດ້ວຍເຫດນັ້ນ ບໍ່ວ່າສະຖານະການຂອງບຸກຄົນຈະເປັນແນວໃດກໍຕາມ, ນາມຂອງພຣະເຈົ້າຄວນໄດ້ຮັບການສັນລະເສີນ. ການທີ່ມະນຸດຖືກພຣະເຈົ້າອວຍພອນກໍຍ້ອນອຳນາດປົກຄອງສູງສຸດຂອງພຣະເຈົ້າ ແລະ ເມື່ອໄພພິບັດເກີດຂຶ້ນກັບມະນຸດ, ມັນກໍຍ້ອນອຳນາດການປົກຄອງສູງສຸດຂອງພຣະເຈົ້າເຊັ່ນກັນ. ລິດອຳນາດ ແລະ ສິດອຳນາດຂອງພຣະເຈົ້າປົກຄອງ ແລະ ຈັດແຈງທຸກສິ່ງທີ່ກ່ຽວກັບມະນຸດ; ຄວາມແຕກຕ່າງຂອງໂຊກຊະຕາຂອງມະນຸດຄືການສະແດງອອກເຖິງລິດອຳນາດ ແລະ ສິດອຳນາດຂອງພຣະເຈົ້າ ແລະ ບໍ່ວ່າມຸມມອງຂອງຜູ້ຄົນຈະເປັນແນວໃດກໍຕາມ, ນາມຂອງພຣະເຈົ້າຄວນໄດ້ຮັບການສັນລະເສີນ. ນີ້ແມ່ນສິ່ງທີ່ໂຢບໄດ້ຜະເຊີນ ແລະ ມາຮູ້ຈັກໃນລະຫວ່າງການດໍາລົງຊີວິດຂອງເພິ່ນ. ທຸກຄວາມຄິດ ແລະ ທຸກການກະທຳຂອງໂຢບໄດ້ໄປເຖິງຫູຂອງພຣະເຈົ້າ ແລະ ມາຢູ່ຕໍ່ໜ້າພຣະເຈົ້າ ແລະ ພຣະເຈົ້າກໍເຫັນວ່າສຳຄັນ. ພຣະເຈົ້າຊື່ນຊົມຄວາມຮູ້ນີ້ຂອງໂຢບ ແລະ ເຊີດຊູໂຢບທີ່ມີຫົວໃຈແບບນັ້ນ. ຫົວໃຈນີ້ໄດ້ລໍຄອຍຄຳສັ່ງຂອງພຣະເຈົ້າຢູ່ສະເໝີ ແລະ ໃນທຸກແຫ່ງຫົນ ແລະ ບໍ່ວ່າຈະເປັນເວລາໃດ ຫຼື ສະຖານທີ່ໃດກໍຕາມ, ມັນຕ້ອນຮັບທຸກສິ່ງທີ່ເກີດຂຶ້ນກັບເພິ່ນ. ໂຢບບໍ່ໄດ້ຮຽກຮ້ອງຈາກພຣະເຈົ້າ. ສິ່ງທີ່ເພິ່ນຮຽກຮ້ອງກັບຕົນເອງກໍເພື່ອລໍຖ້າ, ຍອມຮັບ, ຜະເຊີນ ແລະ ເຊື່ອຟັງການຈັດແຈງທັງໝົດທີ່ມາຈາກພຣະເຈົ້າ; ໂຢບເຊື່ອວ່ານີ້ຄືໜ້າທີ່ຂອງເພິ່ນ ແລະ ມັນແມ່ນສິ່ງທີ່ພຣະເຈົ້າຕ້ອງການຢ່າງແທ້ຈິງ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພາລະກິດຂອງພຣະເຈົ້າ, ອຸປະນິໄສຂອງພຣະເຈົ້າ ແລະ ພຣະເຈົ້າເອງ II). ເມື່ອຂ້ອຍເບິ່ງວິດີໂອນີ້, ຂ້ອຍກໍ່ຮູ້ຈັກລະອາຍໃຈຕົນເອງແທ້ໆ. ການທີ່ໂຢບຍົກຍ້ອງນາມຂອງພຣະເຈົ້າບໍ່ແມ່ນພຽງຄຳເວົ້າທີ່ວ່າງເປົ່າ. ການສັນລະເສີນຂອງລາວມາຈາກກົ້ນເລິກໃນຫົວໃຈຂອງລາວ. ໂຢບຮູ້ຈັກເຖິງສິດອຳນາດຂອງພຣະເຈົ້າ, ລິດທານຸພາບສູງສຸດ ແລະ ອຳນາດອະທິປະໄຕຂອງພຣະອົງ, ສະນັ້ນ ລາວຈຶ່ງຢຳເກງພຣະເຈົ້າໃນຫົວໃຈຂອງລາວ ແລະ ສາມາດປະຕິບັດຕໍ່ພຣະເຈົ້າດັ່ງພຣະເຈົ້າຢ່າງແທ້ຈິງ. ນັ້ນຄືເຫດຜົນທີ່ລາວບໍ່ໄດ້ຈົ່ມຕໍ່ວ່າ ຫຼື ຮຽກຮ້ອງຫຍັງ ບໍ່ວ່າພຣະເຈົ້າໄດ້ປັ້ນແຕ່ງ ແລະ ຈັດແຈງຫຍັງກໍ່ຕາມ. ໂຢບບໍ່ໄດ້ພະຍາຍາມຕໍ່ລອງກັບພຣະເຈົ້າ. ລາວພຽງແຕ່ເຊື່ອຟັງ ບໍ່ວ່າລາວຈະໄດ້ຮັບພອນ ຫຼື ຫາຍະນະ. ລາວຖືວ່າການເຊື່ອຟັງພຣະເຈົ້າສຳຄັນກວ່າຊີວິດຂອງລາວເອງ. ຂ້ອຍຄິດກ່ຽວກັບຕົນເອງວ່າ: ເປັນຫຍັງຂ້ອຍຈຶ່ງພະຍາຍາມຕໍ່ລອງກັບພຣະເຈົ້າຊ້ຳ້ແລ້ວຊໍ້າອີກ, ສະແຫວງຫາພອນຢ່າງຫົວດື້? ເພາະພຣະເຈົ້າບໍ່ມີບ່ອນວ່າງໃນຫົວໃຈຂອງຂ້ອຍ ແລະ ຂ້ອຍບໍ່ໄດ້ຢຳເກງພຣະເຈົ້າໃນຫົວໃຈຂອງຂ້ອຍ. ຂ້ອຍໃຫ້ຄວາມສຳຄັນຫຼາຍເກີນໄປກັບອະນາຄົດຂອງຂ້ອຍ ແລະ ການໄດ້ຮັບພອນ ແລະ ນັ້ນຄືເຫດຜົນທີ່ຂ້ອຍບໍ່ໄດ້ຍອມຕໍ່ພຣະເຈົ້າເລີຍ ເມື່ອຂ້ອຍເຈັບປ່ວຍ. ຂ້ອຍສາມາດໄດ້ຮັບພອນບາງຢ່າງຈາກຄວາມກະລຸນາຂອງພຣະເຈົ້າ ແລະ ມັນເປັນການປົກຄອງຂອງພຣະເຈົ້າທີ່ໄດ້ນໍາຄວາມເຈັບປ່ວຍນີ້ມາສູ່ຂ້ອຍ. ພຣະເຈົ້າໄດ້ມອບທຸກສິ່ງທີ່ຂ້ອຍມີໃຫ້ກັບຂ້ອຍ, ສະນັ້ນ ຖ້າພຣະອົງເອົາທຸກສິ່ງໄປ, ນັ້ນກໍ່ຈະເປັນຄວາມຊອບທຳຂອງພຣະເຈົ້າເຊັ່ນກັນ! ແມ່ນຫຍັງເຮັດໃຫ້ຂ້ອຍ ເຊິ່ງຕ້ອຍຕໍ່າກວ່າມົດ ມີຄຸນສົມບັດທີ່ຈະໂຕ້ແຍ້ງກັບພຣະເຈົ້າ? ສະນັ້ນ ຂ້ອຍຈຶ່ງຕັ້ງໃຈກັບພຣະເຈົ້າວ່າຂ້ອຍເຕັມໃຈທີ່ຈະຍອມຕໍ່ການປັ້ນແຕ່ງ ແລະ ການຈັດແຈງຂອງພຣະອົງ. ຖ້າຂ້ອຍຖືກແຍກອອກຈາກຄົນອື່ນ, ແລ້ວກໍ່ໃຫ້ມັນເປັນແບບນັ້ນ. ບໍ່ວ່າພຣະເຈົ້າຈະວາງຂ້ອຍໄວ້ໃນບ່ອນໃດກໍ່ຕາມ, ເຖິງແມ່ນວ່າຫາຍະນະໄດ້ເກີດຂຶ້ນ, ຂ້ອຍກໍ່ຈະບໍ່ຈົ່ມຕໍ່ວ່າ. ບໍ່ວ່າຂ້ອຍຈະຢູ່ໃສກໍ່ຕາມ, ຂ້ອຍຈະເຮັດໜ້າທີ່ຂອງຂ້ອຍເພື່ອຕອບແທນຄວາມຮັກຂອງພຣະເຈົ້າ. ຕໍ່ມາ, ຂ້ອຍໄດ້ໄປໂຮງໝໍເພື່ອກວດສຸຂະພາບຂອງຂ້ອຍ. ຂ້ອຍຮູ້ສຶກກະວົນກະວາຍໜ້ອຍໜຶ່ງເມື່ອເດີນທາງໄປທີ່ນັ້ນ. ຂ້ອຍພຽງແຕ່ສືບຕໍ່ອະທິຖານຫາພຣະເຈົ້າໃນຫົວໃຈຂອງຂ້ອຍ ແລະ ຕຶກຕອງພຣະທຳຂອງພຣະອົງ. ການຂີ່ລົດຖີບໄປໂຮງໝໍໃນຄັ້ງນັ້ນຮູ້ສຶກສະບາຍແທ້ໆ. ເມື່ອຂ້ອຍໄປຮອດທີ່ນັ້ນ, ທ່ານໝໍກໍ່ເວົ້າວ່າ “ຂໍສະແດງຄວາມຍິນດີນໍາ! ເດືອນກ່ອນແມ່ນມີເຊື້ອຈຸລະໂຣກ 1,7 ຕື້ຕົວຕໍ່ເລືອດໜຶ່ງມິນລີລິດໃນຕົວເຈົ້າ. ຕອນນີ້ແມ່ນມີພຽງແຕ່ 560 ພັນຕົວ ແລະ ເຈົ້າບໍ່ໄດ້ຕິດເຊື້ອຫຼາຍ”. ລາວຍັງເວົ້າວ່າມັນດີຫຼາຍທີ່ໄດ້ເຫັນການຫຼຸດລົງດັ່ງກ່າວໃນເວລາພຽງແຕ່ເດືອນດຽວ. ເມື່ອໄດ້ຍິນແບບນີ້, ຂ້ອຍກໍ່ເຕັມໄປດ້ວຍຄວາມຂອບໃຈພຣະເຈົ້າ. ພຣະອົງຢູ່ຂ້າງຂ້ອຍ, ປົກຄອງ ແລະ ຈັດແຈງທຸກສິ່ງ. ມັນຊ່າງອັດສະຈັນ ແລະ ເປັນຈິງແທ້ໆ!

ການຜະເຊີນກັບຄວາມເຈັບປ່ວຍນີ້ເຮັດໃຫ້ຄວາມປາຖະໜາຂອງຂ້ອຍສຳລັບພອນ ແລະ ແຮງຈູງໃຈທີ່ເປັນຕາລັງກຽດຂອງຂ້ອຍຊັດເຈນຍິ່ງຂຶ້ນ. ຂ້ອຍໄດ້ຮັບຄວາມເຂົ້າໃຈບາງຢ່າງກ່ຽວກັບມຸມມອງທີ່ບໍ່ຖືກຕ້ອງໃນການສະແຫວງຫາທີ່ຂ້ອຍມີ ແລະ ກ່ຽວກັບອຸປະນິໄສທີ່ເສື່ອມຊາມຂອງຂ້ອຍ. ຂ້ອຍຍັງມີຄວາມຊາບຊຶ່ງທີ່ແທ້ຈິງຕໍ່ອຳນາດອະທິປະໄຕຂອງພຣະເຈົ້າ. ທຸກສິ່ງນີ້ແມ່ນມາຈາກການປະສົບກັບໜ້າກັບການພິພາກສາ ແລະ ການຂ້ຽນຕີ. ຕອນນີ້, ຂ້ອຍບໍ່ໄດ້ຄິດກ່ຽວກັບເວລາທີ່ຂ້ອຍຈະປາສະຈາກເຊື້ອຈຸລະໂຣກອັກເສບຕັບຢ່າງສົມບູນ. ຂ້ອຍພຽງແຕ່ຕ້ອງການຍອມຕໍ່ການປັ້ນແຕ່ງ ແລະ ການຈັດແຈງຂອງພຣະເຈົ້າ ແລະ ເຮັດໜ້າທີ່ຂອງຂ້ອຍໃນທ່າມກາງສະຖານະການນີ້. ຂອບໃຈພຣະເຈົ້າ!


77. ການເກັບກ່ຽວທີ່ເກີດຂຶ້ນຜ່ານຄວາມເຈັບປວດ

ໂດຍ ຈາງຫຼີ, ຈີນ

ປີ 2007 ເປັນຈຸດປ່ຽນແປງທີ່ໃຫຍ່ຫຼວງໃນຊີວິດຂອງຂ້ອຍ. ໃນປີນັ້ນ, ຜົວຂອງຂ້ອຍເກີດອຸປະຕິເຫດທາງລົດ ແລະ ກາຍເປັນຄົນເຈັບນອນຕິດຕຽງ. ລູກສອງຄົນຂອງພວກເຮົາກໍ່ຍັງນ້ອຍ ແລະ ມັນເປັນເວລາທີ່ຍາກລຳບາກສໍາລັບຄອບຄົວຂອງພວກເຮົາ. ມັນເປັນເລື່ອງທີ່ຍາກແທ້ໆສຳລັບຂ້ອຍ ແລະ ຂ້ອຍບໍ່ຮູ້ວ່າພວກເຮົາຈະຜ່ານມັນໄປໄດ້ແນວໃດ. ຫຼັງຈາກນັ້ນ ຂ້ອຍກໍ່ຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າອົງຊົງລິດທານຸພາບສູງສຸດ. ຂ້ອຍໄດ້ຮຽນຮູ້ຈາກການອ່ານພຣະທຳຂອງພຣະເຈົ້າວ່າພວກເຮົາທຸກຄົນເປັນໜີ້ຊີວິດຂອງພວກເຮົາຕໍ່ພຣະເຈົ້າ, ໂຊກຊະຕາຂອງພວກເຮົາຢູ່ໃນມືຂອງພຣະອົງ ແລະ ພວກເຮົາຕ້ອງນະມັດສະການ ແລະ ເຊື່ອໃນພຣະເຈົ້າເພື່ອມີໂຊກຊະຕາທີ່ດີ. ຂ້ອຍຮູ້ສຶກວ່າຂ້ອຍໄດ້ຄົ້ນພົບສິ່ງທີ່ຂ້ອຍສາມາດເພິ່ງພາໄດ້. ນັບຕັ້ງແຕ່ນັ້ນມາ, ຂ້ອຍກໍ່ເລີ່ມເຂົ້າຮ່ວມການເຕົ້າໂຮມເປັນປະຈໍາ ແລະ ພາລູກຂອງຂ້ອຍໄປນໍາເພື່ອອ່ານພຣະທຳຂອງພຣະເຈົ້າ ແລະ ອະທິຖານ. ຂ້ອຍເຮັດໜ້າທີ່ໃນຄຣິດຕະຈັກໄດ້ບໍ່ດົນ.

ຕໍ່ມາ, ຂ້ອຍໄດ້ຖືກເລືອກໃຫ້ເປັນຜູ້ນໍາຄຣິດຕະຈັກ ແລະ ຂ້ອຍຂອບໃຈພຣະເຈົ້າສໍາລັບຄວາມກະລຸນາຂອງພຣະອົງ. ຂ້ອຍຄິດກັບຕົນເອງວ່າ, “ຂ້ອຍໄດ້ຖືກເລືອກໃຫ້ເປັນຜູ້ນໍາຄຣິດຕະຈັກ ເຖິງແມ່ນວ່າຂ້ອຍເປັນຜູ້ເຊື່ອໃໝ່ແທ້ໆ. ຂ້ອຍຕ້ອງເກັ່ງໃນການສະແຫວງຫາຄວາມຈິງ. ຂ້ອຍຕ້ອງເຮັດໜ້າທີ່ຂອງຂ້ອຍໃຫ້ດີ ແລະ ເຮັດແມ່ນຫຍັງກໍ່ຕາມທີ່ຈຳເປັນ, ຫຼັງຈາກນັ້ນ ຂ້ອຍກໍ່ຈະຖືກຊ່ວຍໃຫ້ລອດຢ່າງແນ່ນອນ”. ຄວາມຄິດນີ້ໄດ້ຂັບເຄື່ອນຂ້ອຍໃນໜ້າທີ່ຂອງຂ້ອຍແທ້ໆ. ຂ້ອຍໃຊ້ເວລາເກືອບທັງໝົດຂອງຂ້ອຍເພື່ອເທດສະໜາຂ່າວປະເສີດ ແລະ ປະຕິບັດໜ້າທີ່ຂອງຂ້ອຍ. ໝູ່ເພື່ອນ ແລະ ພີ່ນ້ອງຂອງຂ້ອຍກໍ່ຄັດຄ້ານຄວາມເຊື່ອຂອງຂ້ອຍ ແລະ ເພື່ອນບ້ານຂອງຂ້ອຍກໍ່ໃສ່ຮ້າຍ ແລະ ເຍາະເຍີ້ຍຂ້ອຍ. ຂ້ອຍເລີ່ມອ່ອນແອລົງໜ້ອຍໜຶ່ງໃນຈຸດນັ້ນ ແຕ່ມັນບໍ່ໄດ້ຢຸດຂ້ອຍບໍ່ໃຫ້ເຮັດໜ້າທີ່ຂອງຂ້ອຍ. ຜົວຂອງຂ້ອຍຍັງຍອມຮັບເອົາພາລະກິດໃນຍຸກສຸດທ້າຍຂອງພຣະເຈົ້າ ແລະ ເລີ່ມເຮັດໜ້າທີ່ຂອງລາວໃນເວລາຕໍ່ມາເຊັ່ນກັນ. ສິ່ງນີ້ເຮັດໃຫ້ຂ້ອຍມີຄວາມສຸກຫຼາຍ. ຂ້ອຍຄິດວ່າ, “ຕາບໃດທີ່ພວກເຮົາປະຕິບັດໜ້າທີ່ຂອງພວກເຮົາໃຫ້ດີ ແລະ ເສຍສະຫຼະເພື່ອພຣະເຈົ້າ, ພວກເຮົາຈະໄດ້ຮັບພອນຈາກພຣະອົງ”. ໂດຍສະເພາະເມື່ອຂ້ອຍໄດ້ຍິນອ້າຍເອື້ອຍນ້ອງເວົ້າວ່າຂ້ອຍທົນທຸກ ແລະ ໄດ້ຈ່າຍລາຄາ ແລະ ຂ້ອຍຈະໄດ້ຮັບຄວາມລອດຈາກພຣະເຈົ້າຢ່າງແນ່ນອນ, ຂ້ອຍກໍ່ມີຄວາມສຸກຫຼາຍ ແລະ ຂ້ອຍມີແຮງຂັບເຄື່ອນອີກຫຼາຍຢ່າງເພື່ອເຮັດວຽກໃຫ້ກັບພຣະເຈົ້າ.

ມື້ໜຶ່ງໃນປີ 2012 ຂ້ອຍໄດ້ກວດພົບກ້ອນເນື້ອຢູ່ໃນເຕົ້ານົມຂອງຂ້ອຍ ເຊິ່ງເຮັດໃຫ້ເຈັບປວດເລັກນ້ອຍ. ຂ້ອຍເລີ່ມກັງວົນວ່າມັນອາດຈະເປັນສິ່ງທີ່ຮ້າຍແຮງໄດ້. ແຕ່ຫຼັງຈາກນັ້ນ, ຂ້ອຍກໍ່ຄິດວ່າ, “ບໍ່, ມັນບໍ່ສາມາດເປັນໄປໄດ້. ຂ້ອຍເຮັດໜ້າທີ່ຂອງຂ້ອຍໃນຄຣິດຕະຈັກທຸກມື້. ພຣະເຈົ້າຈະບໍ່ເຮັດແບບນັ້ນກັບຄົນທີ່ເສຍສະຫຼະຢ່າງແທ້ຈິງເພື່ອພຣະອົງ. ດ້ວຍການປົກປ້ອງຂອງພຣະເຈົ້າ, ຂ້ອຍຈະບໍ່ເຈັບໜັກ”. ເມື່ອຄິດແນວນີ້, ຄວາມກັງວົນຂອງຂ້ອຍກໍ່ຫາຍໄປ ແລະ ຂ້ອຍໄດ້ເຮັດໜ້າທີ່ຂອງຂ້ອຍຄືກັບທີ່ຂ້ອຍເຮັດກ່ອນໜ້າ. ການຂົ່ມເຫັງຜູ້ເຊື່ອຖືຂອງພັກກອມມູນິດຈີນແມ່ນຮ້າຍແຮງຂຶ້ນເລື້ອຍໆໃນປີ 2013. ຜົວຂອງຂ້ອຍ ແລະ ຂ້ອຍເປັນທີ່ຮູ້ຈັກກັນດີໃນທ້ອງຖິ່ນຍ້ອນການເຜີຍແຜ່ຂ່າວປະເສີດ ແລະ ພວກເຮົາຕົກຢູ່ໃນອັນຕະລາຍທີ່ຈະຖືກຈັບກຸມຢູ່ສະເໝີ. ພວກເຮົາອອກຈາກເຮືອນຂອງພວກເຮົາ ແລະ ຍ້າຍອອກໄປໄກເພື່ອວ່າພວກເຮົາຈະສາມາດສືບຕໍ່ເຮັດໜ້າທີ່ຂອງພວກເຮົາໄດ້. ຕໍ່ມາ ຂ້ອຍກໍ່ພົບວ່າກ້ອນເນື້ອໃນເຕົ້ານົມຂອງຂ້ອຍກຳລັງໃຫຍ່ຂຶ້ນ ແລະ ຂ້ອຍກັງວົນວ່າມັນສາມາດເປັນຄວາມເຈັບປ່ວຍບາງຢ່າງ. ແຕ່ຂ້ອຍຄິດວ່າບໍ່ມີຫຍັງທີ່ບໍ່ດີເກີດຂຶ້ນໃນຫຼາຍປີ ແລະ ພຣະເຈົ້າກຳລັງປົກປ້ອງຂ້ອຍຢ່າງແນ່ນອນ. ຕາບໃດທີ່ຂ້ອຍເຮັດໜ້າທີ່ຂອງຂ້ອຍໄດ້ດີ ແລະ ເສຍສະຫຼະຫຼາຍກວ່ານີ້, ຂ້ອຍຄິດວ່າພຣະເຈົ້າຈະມີຄວາມເມດຕາສຳລັບຂ້ອຍ ແລະ ຂ້ອຍກໍ່ຈະບໍ່ປ່ວຍໜັກ.

ໃນປີ 2018, ຂ້ອຍເລີ່ມຮູ້ສຶກບໍ່ສະບາຍ ແລະ ຜົວຂອງຂ້ອຍໄດ້ພາຂ້ອຍໄປກວດສຸຂະພາບ. ທ່ານໝໍບອກວ່າກ້ອນເນື້ອໃນເຕົ້ານົມຂອງຂ້ອຍໃຫຍ່ຂຶ້ນສໍ່າກັບໄຂ່ຫ່ານ ແລະ ມັນເບິ່ງຄືວ່າບໍ່ດີປານໃດ. ລາວເວົ້າວ່າການຜ່າຕັດໃນທັນທີຈະມີຄວາມສ່ຽງຫຼາຍ ແລະ ຂ້ອຍຕ້ອງໄດ້ເຮັດເຄມີບຳບັດກ່ອນເພື່ອໃຫ້ກ້ອນເນື້ອຫົດຕົວກ່ອນທີ່ພວກເຂົາຈະຜ່າຕັດໄດ້. ການໄດ້ຍິນຄຳວ່າ “ມັນເບິ່ງຄືວ່າບໍ່ດີປານໃດ” ແລະ “ເຄມີບຳບັດ” ເຮັດໃຫ້ຂ້ອຍວິຕົກກັງວົນ. ຂ້ອຍຄິດວ່າ, “ມີແຕ່ຄົນເປັນມະເຮັງເທົ່ານັ້ນຈຶ່ງໄດ້ຮັບເຄມີບຳບັດ. ຂ້ອຍເປັນມະເຮັງບໍ? ຂ້ອຍຈະຕາຍຕອນໄວໜຸ່ມແບບນີ້ບໍ?” ຂ້ອຍພຽງແຕ່ບໍ່ສາມາດເຊື່ອມັນໄດ້. ຂ້ອຍລົ້ມລົງເທິງຕັ່ງໃນທາງຍ່າງຂອງໂຮງໝໍ ແລະ ຫ້ອງໄຮ້ອອກມາດ້ວຍນໍ້າຕາ.

ຜົວຂອງຂ້ອຍພະຍາຍາມປອບໃຈຂ້ອຍ ໂດຍເວົ້າວ່າ “ການກວດໃນເບື້ອງຕົ້ນນີ້ບໍ່ຈຳເປັນຕ້ອງຖືກຕ້ອງ. ພວກເຮົາຈະໃຫ້ເຈົ້າກວດສຸຂະພາບໃນໂຮງໝໍອີກແຫ່ງໜຶ່ງໃນມື້ອື່ນ”.

ມື້ຕໍ່ມາ, ພວກເຮົາໄປທີ່ໂຮງໝໍອີກແຫ່ງ ແລະ ຂ້ອຍກໍ່ຖືກຕັດເສດເນື້ອໄປກວດ. ທ່ານໝໍບອກຜົວຂອງຂ້ອຍວ່າ ອາການຂອງຂ້ອຍຮ້າຍແຮງ ແລະ ມັນສາມາດເປັນມະເຮັງ. ລາວເວົ້າວ່າພວກເຮົາບໍ່ສາມາດລໍຖ້າໄດ້ດົນກວ່ານີ້ ແລະ ຂ້ອຍຈຳເປັນຕ້ອງຖືກຜ່າຕັດໃນເວລາສອງມື້.

ຂ້ອຍອ່ອນແອໄປໝົດເມື່ອຂ້ອຍໄດ້ຍິນລາວເວົ້າແບບນີ້ ແລະ ຫົວໃຈຂອງຂ້ອຍກໍ່ກາຍເປັນນໍ້າກ້ອນ. ຂ້ອຍຄິດວ່າ, “ມັນເປັນມະເຮັງແທ້ໆບໍ? ຜູ້ຄົນຕາຍຍ້ອນມະເຮັງ! ສິ່ງນີ້ເກີດຂຶ້ນກັບຂ້ອຍໄດ້ແນວໃດ?” ແຕ່ຫຼັງຈາກນັ້ນ ຂ້ອຍກໍ່ຄິດວ່າ, “ບໍ່ມີທາງ. ຂ້ອຍໄດ້ເຮັດໜ້າທີ່ຂອງຂ້ອຍຢູ່ສະເໝີ ແລະ ເສຍສະຫຼະ, ທົນທຸກ ແລະ ໄດ້ຈ່າຍລາຄາຕັ້ງແຕ່ກາຍມາເປັນຜູ້ເຊື່ອ. ຂ້ອຍໄດ້ອົດທົນກັບການຖືກເຍາະເຍີ້ຍ ແລະ ການຖືກໃສ່ຮ້າຍຈາກຜູ້ອື່ນ, ຖືກພັກກອມມູນິດຈີນຂົ່ມເຫັງ ແລະ ຖືກຕາມລ່າ. ຂ້ອຍບໍ່ເຄີຍປ່ອຍໃຫ້ສິ່ງໃດມາແຊກແຊງໜ້າທີ່ຂອງຂ້ອຍ. ຂ້ອຍຈະເປັນມະເຮັງໄດ້ແນວໃດ? ນັ້ນບໍ່ໄດ້ໝາຍຄວາມວ່າຂ້ອຍບໍ່ມີຄວາມຫວັງທີ່ຈະໄດ້ຮັບຄວາມລອດພົ້ນ ແລະ ເຂົ້າໄປໃນອານາຈັກສະຫວັນບໍ? ການເສຍສະຫຼະທັງໝົດຂອງຂ້ອຍຕະຫຼອດຫຼາຍປີເຫຼົ່ານີ້ບໍ່ມີປະໂຫຍດຫຍັງບໍ?” ຂ້ອຍຮູ້ສຶກບໍ່ພໍໃຈຫຼາຍ.

ຂ້ອຍນອນເທິງຕຽງໃນຄືນນັ້ນ, ກິ້ງໄປກິ້ງມາ, ບໍ່ສາມາດນອນຫຼັບໄດ້. ຂ້ອຍຄິດບໍ່ອອກແທ້ໆ. ຂ້ອຍໄດ້ສະຫຼະຕົນເອງຢ່າງຫຼວງຫຼາຍ, ແລ້ວຂ້ອຍເຈັບປ່ວຍແບບນີ້ໄດ້ແນວໃດ? ເປັນຫຍັງພຣະເຈົ້າຈຶ່ງບໍ່ປົກປ້ອງຂ້ອຍ? ຫຼັງຈາກນັ້ນ, ຂ້ອຍກໍ່ຄິດເຖິງການຜ່າຕັດທີ່ຂ້ອຍຕ້ອງເຂົ້າຮັບໃນເວລາສອງມື້. ຂ້ອຍບໍ່ຮູ້ວ່າມັນຈະສຳເລັດ ຫຼື ບໍ່... ຂ້ອຍທໍລະມານຢ່າງທີ່ສຸດ ສະນັ້ນ ຂ້ອຍຈຶ່ງອະທິຖານຢ່າງງຽບໆຫາພຣະເຈົ້າ: “ໂອ ພຣະເຈົ້າ, ຂ້ານ້ອຍໂສກເສົ້າຫຼາຍໃນຕອນນີ້. ຂ້ານ້ອຍບໍ່ຮູ້ວ່າຈະຜ່ານສະຖານະການນີ້ໄປໄດ້ແນວໃດ. ໄດ້ໂປດສ່ອງແສງ ແລະ ຊີ້ນໍາຂ້ານ້ອຍ...” ຫຼັງຈາກນັ້ນ ຂ້ອຍກໍ່ອ່ານຂໍ້ກຳນົດສິບເອັດຂໍ້ສຸດທ້າຍຂອງພຣະເຈົ້າສຳລັບມະນຸດ: “5. ຖ້າເຈົ້າຈົງຮັກພັກດີຢູ່ສະເໝີ, ມີຄວາມຮັກຫຼາຍຕໍ່ເຮົາ, ແຕ່ເຈົ້າໄດ້ທົນທຸກກັບຄວາມເຈັບເປັນ, ຄວາມທຸກຍາກ ແລະ ການປະຖິ້ມໝູ່ເພື່ອນ ແລະ ຍາດຕິພີ່ນ້ອງຂອງເຈົ້າ ຫຼື ຖ້າເຈົ້າອົດກັ້ນກັບຄວາມໂຊກຮ້າຍອື່ນໆໃນຊີວິດ, ຄວາມຈົງຮັກພັກດີ ແລະ ຄວາມຮັກຂອງເຈົ້າທີ່ມີຕໍ່ເຮົາຍັງຈະສືບຕໍ່ຢູ່ບໍ? 6. ຖ້າສິ່ງທີ່ເຈົ້າຈິນຕະນາການໄວ້ໃນຫົວໃຈຂອງເຈົ້າບໍ່ກົງກັບສິ່ງທີ່ເຮົາໄດ້ເຮັດ, ເຈົ້າຈະຍ່າງຢູ່ເສັ້ນທາງໃນອະນາຄົດຂອງເຈົ້າໄດ້ແນວໃດ? 7. ຖ້າເຈົ້າບໍ່ໄດ້ຮັບສິ່ງທີ່ເຈົ້າຫວັງຈະໄດ້ຮັບ, ເຈົ້າຈະສາມາດສືບຕໍ່ເປັນຜູ້ຕິດຕາມເຮົາຢູ່ບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ບັນຫາທີ່ຮ້າຍແຮງ: ການທໍລະຍົດ (2)). ເມື່ອໄດ້ຕຶກຕອງຂໍ້ຳນົດເຫຼົ່ານີ້, ຂ້ອຍກໍ່ຮູ້ວ່າຄວາມເຈັບປ່ວຍນີ້ຄືການທີ່ພຣະເຈົ້າທົດສອບຂ້ອຍເພື່ອເບິ່ງວ່າຂ້ອຍຈະຈົງຮັກພັກດີຕໍ່ພຣະອົງແທ້ໆ ແລະ ຮັກພຣະອົງຢ່າງແທ້ຈິງ ຫຼື ບໍ່. ຂ້ອຍຄິດເຖິງເວລາທີ່ໂຢບໄດ້ຜ່ານການທົດລອງຂອງລາວ. ລາວໄດ້ສູນເສຍຊັບສິນຂອງລາວ, ລູກຂອງລາວ ແລະ ລາວມີຕຸ່ມທົ່ວຮ່າງກາຍຂອງລາວ. ເຖິງແມ່ນວ່າລາວບໍ່ເຂົ້າໃຈຄວາມປະສົງຂອງພຣະເຈົ້າ, ລາວກໍ່ເລືອກຈະສາບແຊ່ງຕົນເອງຫຼາຍກວ່າທີ່ຈະໂທດພຣະເຈົ້າ ແລະ ລາວຍົກຍ້ອງຊື່ຂອງພຣະເຈົ້າເຢໂຮວາ. ໂຢບຮັກສາຄວາມເຊື່ອຂອງລາວໃນພຣະເຈົ້າ ແລະ ເຊື່ອຟັງ ແລະ ລາວຢືນເປັນພະຍານໃຫ້ກັບພຣະເຈົ້າຕໍ່ໜ້າຊາຕານ. ແຕ່ຂ້ອຍເຊື່ອມາເປັນເວລາຫຼາຍປີ ແລະ ໄດ້ຮັບການສະໜອງໃຫ້ຫຼາຍຢ່າງຈາກພຣະທຳຂອງພຣະເຈົ້າ, ແຕ່ຂ້ອຍບໍ່ເຂົ້າໃຈພາລະກິດຂອງພຣະເຈົ້າເລີຍ. ເມື່ອຂ້ອຍພົບວ່າຂ້ອຍເປັນມະເຮັງ, ຂ້ອຍກໍ່ຄິດວ່າຂ້ອຍບໍ່ສາມາດໄດ້ຮັບຄວາມລອດພົ້ນ ຫຼື ມີຄວາມສຸກກັບພອນແຫ່ງອານາຈັກສະຫວັນ. ຂ້ອຍເຂົ້າໃຈຜິດ ແລະ ໂທດໃສ່ພຣະເຈົ້າ. ໂດຍການເຊື່ອໃນພຣະເຈົ້າມາເປັນເວລາຫຼາຍປີ ແລະ ໄດ້ເສຍສະຫຼະຫຼາຍຢ່າງ, ຂ້ອຍຄິດວ່າພຣະເຈົ້າຄວນໄດ້ຫ້າມບໍ່ໃຫ້ຂ້ອຍເຈັບປ່ວຍ. ມີແຕ່ເມື່ອພຣະເຈົ້າເປີດໂປງຂ້ອຍ, ຂ້ອຍຈຶ່ງເຫັນວ່າການເສຍສະຫຼະທັງໝົດຂອງຂ້ອຍບໍ່ໄດ້ເກີດຂຶ້ນໂດຍການຄຳນຶງເຖິງຄວາມປະສົງຂອງພຣະອົງ ຫຼື ເພື່ອປະຕິບັດຄວາມຈິງ ແລະ ເຮັດໃຫ້ພຣະເຈົ້າພໍໃຈ. ພວກມັນແມ່ນສຳລັບພອນ ແລະ ການເຂົ້າໄປໃນອານາຈັກຂອງພຣະອົງ, ຂ້ອຍໄດ້ເຮັດການຕໍ່ລອງກັບພຣະເຈົ້າ. ທຸກສິ່ງທີ່ຂ້ອຍເອີ້ນວ່າຄວາມຈົງຮັກພັກດີ ແລະ ຄວາມຮັກຕໍ່ພະເຈົ້າເປັນພຽງນິຍາຍ. ມັນບໍ່ຈິງໃຈຢ່າງສິ້ນເຊີງ. ຂ້ອຍເຈັບປວດ ແລະ ເຮັດໃຫ້ພຣະເຈົ້າຜິດຫວັງແທ້ໆ.

ຫຼັງຈາກນັ້ນ ຂ້ອຍກໍ່ອ່ານພຣະທຳຂອງພຣະເຈົ້າ: “ແມ່ນໃຜຈາກມະນຸດຊາດທັງໝົດທີ່ບໍ່ໄດ້ຮັບການເອົາໃຈໃສ່ໃນສາຍຕາຂອງອົງຊົງລິດທານຸພາບສູງສຸດແດ່? ແມ່ນໃຜທີ່ບໍ່ໄດ້ອາໄສຢູ່ໃນທ່າມກາງການລິຂິດຂອງອົງຊົງລິດທານຸພາບສູງສຸດແດ່? ຊີວິດ ແລະ ຄວາມຕາຍຂອງມະນຸດເກີດຈາກການເລືອກຂອງເຂົາເອງບໍ? ມະນຸດຄວບຄຸມຊະຕາກໍາຂອງເຂົາເອງໄດ້ບໍ? ຫຼາຍຄົນຮ້ອງຫາຄວາມຕາຍ ແຕ່ຄວາມຕາຍກໍຍັງໄກຈາກພວກເຂົາຫຼາຍ; ຫຼາຍຄົນຕ້ອງການເປັນຄົນທີ່ເຂັ້ມແຂງໃນຊີວິດ ແລະ ຢ້ານຄວາມຕາຍ ແຕ່ພວກເຂົາກໍບໍ່ຮູ້ວ່າ ມື້ແຫ່ງຄວາມຕາຍຂອງພວກເຂົາແມ່ນໃກ້ເຂົ້າມາແລ້ວ ແລະ ມັນຈະໂຍນພວກເຂົາລົງສູ່ແດນແຫ່ງຄວາມຕາຍ; ຫຼາຍຄົນແນມເບິ່ງທ້ອງຟ້າ ແລະ ຖອນໃຈໃຫຍ່; ຫຼາຍຄົນຮ້ອງໄຫ້ຢ່າງໜັກ, ຮ້ອງໄຫ້ສະອຶກສະອື້ນດ້ວຍຄວາມເສຍໃຈ; ຫຼາຍຄົນຕົກຢູ່ທ່າມກາງການທົດລອງ ແລະ ຫຼາຍຄົນໄດ້ກາຍເປັນນັກໂທດຂອງການລໍ້ລວງ. ເຖິງແມ່ນວ່າ ເຮົາບໍ່ປາກົດດ້ວຍຕົວເອງເພື່ອອະນຸຍາດໃຫ້ມະນຸດເຫັນເຮົາຢ່າງຊັດເຈນ ແຕ່ຫຼາຍຄົນກໍຢ້ານທີ່ຈະເຫັນໜ້າຂອງເຮົາ, ຢ້ານຫຼາຍວ່າ ເຮົາຈະໂຈມຕີ ແລະ ກໍາຈັດພວກເຂົາ. ມະນຸດຮູ້ຈັກເຮົາແທ້ບໍ ຫຼື ເຂົາບໍ່ຮູ້ຈັກເຮົາເລີຍບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະທຳຂອງພຣະເຈົ້າຕໍ່ກັບຈັກກະວານທັງໝົດ, ບົດທີ 11). ພຣະທຳຂອງພຣະເຈົ້າໄດ້ສະແດງໃຫ້ຂ້ອຍເຫັນວ່າເນື້ອໜັງ ແລະ ຈິດວິນຍານຂອງມະນຸດມີແຫຼ່ງກຳເນີດໃນພຣະເຈົ້າ. ຊີວິດ ແລະ ຄວາມຕາຍແມ່ນຢູ່ໃນມືຂອງພຣະເຈົ້າ ແລະ ພວກເຮົາບໍ່ມີສິດເວົ້າຫຍັງໃນເລື່ອງນັ້ນ. ໃນຖານະສິ່ງຖືກສ້າງ, ພວກເຮົາຄວນຍອມຕໍ່ການຈັດແຈງຂອງພຣະເຈົ້າ. ເມື່ອຮູ້ສິ່ງນີ້, ຂ້ອຍກໍ່ບໍ່ຮູ້ສຶກຢ້ານທີ່ຈະຕາຍອີກຕໍ່ໄປ. ຂ້ອຍຕັດສິນໃຈຢ່າງງຽບໆ: “ບໍ່ວ່າການຜ່າຕັດຂອງຂ້ອຍຈະເປັນແນວໃດກໍ່ຕາມ, ບໍ່ວ່າຂ້ອຍຈະມີຊີວິດຢູ່ ຫຼື ຕາຍ, ຂ້ອຍຈະມອບຊີວິດຂອງຂ້ອຍໃຫ້ກັບພຣະເຈົ້າ ແລະ ຍອມຕໍ່ການປົກຄອງຂອງພຣະອົງ”.

ເມື່ອຂ້ອຍໄດ້ຍອມອ່ອນນ້ອມ, ຂ້ອຍກໍ່ຮູ້ສຶກເຖິງຄື້ນແຫ່ງສັນຕິສຸກທີ່ຍິ່ງໃຫຍ່ໃນຫົວໃຈຂອງຂ້ອຍ. ຂ້ອຍໄດ້ອະທິຖານຢ່າງບໍ່ຢຸດເຊົາ ເມື່ອຂ້ອຍຖືກນໍາເຂົ້າຫ້ອງຜ່າຕັດ. ຫຼັງຈາກນັ້ນ, ທ່ານໝໍເວົ້າວ່າມັນດຳເນີນໄປໄດ້ດີແທ້ໆ, ແຕ່ກ້ອນເນື້ອທີ່ເອົາອອກມານັ້ນຍັງຕ້ອງໄດ້ຖືກກວດເພື່ອຮູ້ວ່າສິ່ງຕ່າງໆຈະເປັນແນວໃດ. ຂ້ອຍຄິດວ່າ, “ການຜ່າຕັດດໍາເນີນໄປດ້ວຍດີ ເພາະວ່າພຣະເຈົ້າກຳລັງປົກປ້ອງຂ້ອຍ”. ຂ້ອຍໄດ້ເຫັນຄົນເຈັບຄົນອື່ນທີ່ອອກມາຈາກການຜ່າຕັດຂອງພວກເຂົາ ແລ້ວຮູ້ສຶກອ່ອນແອ ແລະ ສັບສົນແທ້ໆ ໃນຂະນະທີ່ຂ້ອຍຮູ້ສຶກສະບາຍດີ ແລະ ມີກຳລັງໃຈທີ່ດີ. ຄົນອື່ນທີ່ຢູ່ໃນຫ້ອງດຽວກັບຂ້ອຍກໍ່ເວົ້າວ່າຂ້ອຍບໍ່ເບິ່ງຄືກັບວ່າຂ້ອຍໄດ້ຮັບການຜ່າຕັດເລີຍ. ຂ້ອຍຍັງສືບຕໍ່ຂອບໃຈພຣະເຈົ້າໃນຫົວໃຈຂອງຂ້ອຍສໍາລັບເລື່ອງນີ້. ຂ້ອຍຍັງຄິດວ່າ, “ຂ້ອຍກວດພົບກ້ອນເນື້ອຢູ່ໃນເຕົ້ານົມຂອງຂ້ອຍເມື່ອຫົກປີກ່ອນ. ຖ້າມັນເປັນມະເຮັງ, ແນ່ນອນ ມັນຈະມີອາການຊຸດໂຊມລົງແຕ່ດົນມາແລ້ວ. ແຕ່ຂ້ອຍບໍ່ເຄີຍຮູ້ສຶກບໍ່ດີເລີຍຕະຫຼອດເວລານີ້. ບາງທີ ມັນບໍ່ແມ່ນມະເຮັງ. ແລ້ວເຖິງແມ່ນວ່າຈະເປັນແນວນັ້ນກໍ່ຕາມ, ຂ້ອຍເຊື່ອວ່າພຣະເຈົ້າມີລິດທານຸພາບສູງສຸດ ແລະ ພຣະອົງຈະເຮັດໃຫ້ທຸກຢ່າງບໍ່ເປັນຫຍັງ”. ຂ້ອຍເຄີຍໄດ້ຍິນມາກ່ອນກ່ຽວກັບອ້າຍເອື້ອຍນ້ອງບາງຄົນທີ່ເພິ່ງພາພຣະເຈົ້າເມື່ອພວກເຂົາເຈັບປ່ວຍແທ້ໆ ແລະ ໄດ້ເຫັນເຖິງການກະທໍາທີ່ອັດສະຈັນຂອງພຣະເຈົ້າ. ຂ້ອຍໄດ້ເສຍສະຫຼະເພື່ອພຣະເຈົ້າຢູ່ສະເໝີ, ສະນັ້ນ ພຣະອົງຕ້ອງປົກປ້ອງຂ້ອຍຢ່າງແນ່ນອນ.

ສາມມື້ຕໍ່ມາ, ຂ້ອຍໄປຮັບຜົນກວດຂອງຂ້ອຍ, ເຕັມໄປດ້ວຍຄວາມຫວັງ, ແຕ່ຄວາມຫວັງທັງໝົດຂອງຂ້ອຍກໍ່ກາຍເປັນຄວາມສິ້ນຫວັງ: ມັນເປັນມະເຮັງແທ້ໆ.

ຂ້ອຍພຽງແຕ່ນັ່ງຢູ່ທີ່ນັ້ນ, ບໍ່ເໜັງຕີງ, ແນມເລັງເບິ່ງແຕ່ຜົນກວດ, ອ່ານພວກມັນຊໍ້າແລ້ວຊໍ້າອີກ ໃນຂະນະທີ່ຂ້ອຍຮ້ອງໄຫ້ ແລະ ຮ້ອງໄຫ້. ມັນໃຊ້ເວລາດົນໜ້ອຍໜຶ່ງກ່ອນທີ່ຂ້ອຍຈະດຶງສະຕິກັບຄືນມາອີກຄັ້ງ. ຂ້ອຍຄິດກັບຕົນເອງວ່າ, “ພຣະເຈົ້າກຳລັງໃຊ້ຄວາມເຈັບປ່ວຍນີ້ເພື່ອເປີດໂປງ ແລະ ກໍາຈັດຂ້ອຍບໍ? ຂ້ອຍບໍ່ມີຄຸນສົມບັດພຽງພໍທີ່ຈະໃຫ້ບໍລິການແກ່ພຣະອົງອີກຕໍ່ໄປບໍ? ຂ້ອຍເຊື່ອໃນພຣະເຈົ້າເປັນເວລາຫຼາຍປີ, ໄດ້ເສຍສະຫຼະ ແລະ ເທດສະໜາຂ່າວປະເສີດຜ່ານລົມຜ່ານຝົນ. ພຣະເຈົ້າບໍ່ຈື່ສິ່ງນີ້ບໍ? ຄວາມເຊື່ອຂອງຂ້ອຍໃນພຣະເຈົ້າຈະຈົບລົງແນວນີ້ບໍ?” ຂ້ອຍຮູ້ສຶກເສຍໃຈຫຼາຍຂຶ້ນເລື້ອຍໆ ແລະ ຂ້ອຍຮູ້ສຶກໝົດກຳລັງຢ່າງສິ້ນເຊີງ.

ຫຼັງຈາກນັ້ນ, ຂ້ອຍກໍ່ບໍ່ຢາກກິນ ຫຼື ດື່ມ ຫຼື ແມ່ນແຕ່ເວົ້າ. ທ່ານໝໍບອກຂ້ອຍໃຫ້ກິນອາຫານເສີມທີ່ມີໂພຊະນາການ ແລະ ອອກກຳລັງກາຍໃຫ້ຫຼາຍຂຶ້ນ. ຂ້ອຍຄິດວ່າ, “ຂ້ອຍຖືກຮັບໂທດປະຫານຊີວິດ. ອາຫານເສີມທີ່ມີໂພຊະນາການ ແລະ ການອອກກຳລັງກາຍຈະມີປະໂຫຍດຫຍັງ? ເຖິງຢ່າງໃດກໍ່ຕາມ, ຂ້ອຍກໍ່ຈະຕາຍບໍ່ໄວກໍ່ຊ້າ”. ຂ້ອຍຮູ້ສຶກໂສກເສົ້າຫຼາຍ ແລະ ຂ້ອຍບໍ່ສາມາດຫ້າມບໍ່ໃຫ້ຄິດໄດ້ວ່າ: “ອ້າຍເອື້ອຍນ້ອງຫຼາຍຄົນເຈັບປ່ວຍກ່ອນທີ່ພວກເຂົາຈະມີຄວາມເຊື່ອ ແຕ່ຫຼັງຈາກນັ້ນ ພວກເຂົາກໍ່ດີຂຶ້ນຫຼັງຈາກທີ່ພວກເຂົາເລີ່ມເຊື່ອ. ແຕ່ຂ້ອຍເຮັດໜ້າທີ່ຂອງຂ້ອຍທຸກມື້ ນັບຕັ້ງແຕ່ທີ່ຂ້ອຍຄົ້ນພົບຄວາມເຊື່ອໃນພຣະເຈົ້າ. ຂ້ອຍຈະເປັນມະເຮັງໄດ້ແນວໃດ? ຂ້ອຍເຄີຍຄິດວ່າການເສຍສະຫຼະເປັນປີ້ຂອງຂ້ອຍສູ່ຄວາມລອດພົ້ນ. ແຕ່ຕອນນີ້, ບໍ່ພຽງແຕ່ວ່າຂ້ອຍຈະບໍ່ໄດ້ຮັບຄວາມລອດພົ້ນ, ແຕ່ຂ້ອຍກຳລັງຈະຕາຍດ້ວຍມະເຮັງ”. ຄວາມຮູ້ສຶກກ່າວໂທດຂອງຂ້ອຍ ແລະ ຄວາມເຂົ້າໃຈຜິດຂອງຂ້ອຍກ່ຽວກັບພຣະເຈົ້າພຽງແຕ່ຫຼັ່ງໄຫຼອອກຈາກຂ້ອຍ ໂດຍທີ່ບໍ່ມີການກວດເບິ່ງ. ດ້ວຍຄວາມສິ້ນຫວັງ, ຂ້ອຍເວົ້າກັບພຣະເຈົ້າດ້ວຍນໍ້າຕາວ່າ, “ໂອ ພຣະເຈົ້າ, ຂ້ານ້ອຍມີຄວາມເຈັບປວດຫຼາຍ. ຂ້ານ້ອຍເຈັບປ່ວຍ ແລະ ຂ້ານ້ອຍບໍ່ເຂົ້າໃຈວ່າຄວາມປະສົງຂອງພຣະອົງແມ່ນຫຍັງ. ໄດ້ໂປດສ່ອງແສງ ແລະ ຊີ້ນຳຂ້ານ້ອຍເພື່ອໃຫ້ເຂົ້າໃຈຄວາມປະສົງຂອງພຣະອົງ”.

ຫຼັງຈາກນັ້ນ, ຂ້ອຍກໍ່ອ່ານພຣະທຳເຫຼົ່ານີ້ຂອງພຣະເຈົ້າ: “ສຳລັບທຸກຄົນ, ການຫຼໍ່ຫຼອມແມ່ນເຈັບປວດຫຼາຍ ແລະ ຍາກທີ່ຈະຮັບໄດ້, ແຕ່ໃນລະຫວ່າງການຫຼໍ່ຫຼອມນີ້ ທີ່ພຣະເຈົ້າເຮັດໃຫ້ອຸປະນິໄສທີ່ຊອບທຳຂອງພຣະອົງຊັດເຈນຕໍ່ມະນຸດ ແລະ ເປີດເຜີຍສິ່ງທີ່ພຣະເຈົ້າຮຽກຮ້ອງຈາກມະນຸດ ແລະ ໃຫ້ຄວາມສະຫວ່າງຫຼາຍຂຶ້ນ ແລະ ດຳເນີນການລິຮານ ແລະ ການຈັດການຢ່າງແທ້ຈິງຫຼາຍຂຶ້ນ; ຜ່ານການປຽບທຽບລະຫວ່າງຂໍ້ມູນ ແລະ ຄວາມຈິງ, ພຣະອົງມອບຄວາມເຂົ້າໃຈຫຼາຍຂຶ້ນກ່ຽວກັບມະນຸດເອງ ແລະ ຄວາມຈິງໃຫ້ກັບພວກເຂົາ ແລະ ມອບຄວາມເຂົ້າໃຈຫຼາຍຂຶ້ນກ່ຽວກັບຄວາມປະສົງຂອງພຣະເຈົ້າ, ດ້ວຍເຫດນັ້ນ ຈຶ່ງເຮັດໃຫ້ມະນຸດມີຄວາມຮັກທີ່ເປັນຈິງ ແລະ ບໍລິສຸດຫຼາຍຂຶ້ນສໍາລັບພຣະເຈົ້າ. ສິ່ງດັ່ງກ່າວແມ່ນເປົ້າໝາຍຂອງພຣະເຈົ້າໃນການດໍາເນີນການຫຼໍ່ຫຼອມ. ພາລະກິດທຸກຢ່າງທີ່ພຣະເຈົ້າກະທຳໃນມະນຸດ ແມ່ນມີເປົ້າໝາຍ ແລະ ຄວາມສຳຄັນຂອງມັນເອງ; ພຣະເຈົ້າບໍ່ປະຕິບັດພາລະກິດທີ່ບໍ່ມີຄວາມໝາຍ ຫຼື ພຣະອົງບໍ່ປະຕິບັດພາລະກິດທີ່ບໍ່ເປັນປະໂຫຍດໃຫ້ກັບມະນຸດ. ການຫຼໍ່ຫຼອມບໍ່ໄດ້ໝາຍເຖິງການກຳຈັດຜູ້ຄົນອອກຈາກການຢູ່ຕໍ່ໜ້າພຣະເຈົ້າ ຫຼື ມັນບໍ່ໄດ້ໝາຍເຖິງການທຳລາຍພວກເຂົາໃນນະຮົກ. ກົງກັນຂ້າມ ມັນໝາຍເຖິງການປ່ຽນແປງອຸປະນິໄສຂອງມະນຸດໃນລະຫວ່າງການຫຼໍ່ຫຼອມ, ປ່ຽນແປງເຈດຕະນາຂອງເຂົາ, ທັດສະນະດັ່ງເດີມຂອງເຂົາ, ປ່ຽນແປງຄວາມຮັກທີ່ເຂົາມີຕໍ່ພຣະເຈົ້າ ແລະ ປ່ຽນແປງຊີວິດທັງໝົດຂອງເຂົາ. ການຫຼໍ່ຫຼອມແມ່ນການທົດສອບທີ່ແທ້ຈິງຂອງມະນຸດ ແລະ ເປັນແບບຟອມຂອງການຝຶກຝົນທີ່ເປັນຈິງ ແລະ ໃນລະຫວ່າງການຫຼໍ່ຫຼອມເທົ່ານັ້ນ ຄວາມຮັກຂອງເຂົາຈຶ່ງສາມາດປະຕິບັດໜ້າທີ່ຕາມທຳມະຊາດຂອງມັນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອປະສົບກັບການຫຼໍ່ຫຼອມເທົ່ານັ້ນ ມະນຸດຈຶ່ງສາມາດມີຄວາມຮັກຢ່າງແທ້ຈິງ). ພຣະທຳຂອງພຣະເຈົ້າຊ່ວຍໃຫ້ຂ້ອຍເຂົ້າໃຈຄວາມປະສົງຂອງພຣະເຈົ້າ. ພຣະເຈົ້າກຳລັງໃຊ້ຄວາມເຈັບປ່ວຍເພື່ອເປີດໂປງຄວາມເສື່ອມຊາມພາຍໃນ, ຄວາມກະບົດ ແລະ ແຮງຈູງໃຈທີ່ມີມົນທິນຂອງຂ້ອຍ ເພື່ອວ່າຂ້ອຍຈະຮູ້ຈັກຕົນເອງ, ປະຖິ້ມຄວາມເສື່ອມຊາມ ແລະ ຮັບເອົາຄວາມລອດພົ້ນຈາກພຣະເຈົ້າ. ແຕ່ຂ້ອຍຄິດວ່າພຣະເຈົ້າຕ້ອງການຊີວິດຂອງຂ້ອຍ ແລະ ກຳຈັດຂ້ອຍ ແລະ ດ້ວຍເຫດນັ້ນ ຂ້ອຍຈຶ່ງເຂົ້າໃຈຜິດ ແລະ ກ່າວໂທດພຣະເຈົ້າ, ຍອມຈຳນົນ ແລະ ຕົກຢູ່ໃນຄວາມສິ້ນຫວັງຢ່າງສິ້ນເຊີງ. ຂ້ອຍພະຍາຍາມໃຫ້ລາຄາສຳລັບການເສຍສະຫຼະຂອງຂ້ອຍ, ຮັບເອົາຊື່ສຽງໄວ້ກັບຕົນເອງ ແລະ ໂຕ້ຖຽງກັບພຣະເຈົ້າ. ຂ້ອຍເຖິງກັບຕ້ອງການໃຊ້ຄວາມຕາຍຂອງຂ້ອຍເອງເພື່ອຜະເຊີນໜ້າກັບພຣະເຈົ້າ. ຂ້ອຍໄດ້ສູນເສຍຄວາມສຳນຶກທັງໝົດ! ຂ້ອຍຮູ້ສຶກວ່າຂ້ອຍຕິດໜີ້ພຣະເຈົ້າຢ່າງຫຼວງຫຼາຍ, ສະນັ້ນ ຂ້ອຍຈຶ່ງມາຢູ່ຕໍ່ໜ້າພຣະອົງເພື່ອອະທິຖານ ແລະ ຄົ້ນຫາເຫດຜົນທີ່ຂ້ອຍບໍ່ສາມາດຍອມອ່ອນນ້ອມ ເມື່ອຂ້ອຍເຈັບປ່ວຍ, ແຕ່ເຂົ້າໃຈຜິດ ແລະ ກ່າວໂທດພຣະເຈົ້າແທນ.

ຫຼັງຈາກນັ້ນ, ຂ້ອຍໄດ້ອ່ານພຣະທຳບາງຂໍ້ຂອງພຣະເຈົ້າ: “ມີຈັກຄົນທີ່ເຊື່ອໃນເຮົາພຽງແຕ່ເພື່ອໃຫ້ເຮົາຮັກສາພວກເຂົາ? ມີຈັກຄົນທີ່ເຊື່ອໃນເຮົາພຽງແຕ່ເພື່ອໃຫ້ເຮົາໃຊ້ພະລັງຂອງເຮົາຂັບໄລ່ວິນຍານທີ່ບໍ່ສະອາດອອກຈາກຮ່າງກາຍຂອງພວກເຂົາ? ມີຈັກຄົນທີ່ເຊື່ອໃນເຮົາພຽງເພື່ອໄດ້ຮັບຄວາມສະຫງົບ ແລະ ຄວາມສຸກຈາກເຮົາ? ມີຈັກຄົນທີ່ເຊື່ອໃນເຮົາພຽງແຕ່ເພື່ອຕ້ອງການຄວາມຮັ່ງມີທາງວັດຖຸຈາກເຮົາຍິ່ງຂຶ້ນ? ມີຈັກຄົນທີ່ເຊື່ອໃນເຮົາພຽງແຕ່ເພື່ອໃຊ້ຊີວິດນີ້ຢ່າງສະຫງົບສຸກ ແລະ ເພື່ອຈະໄດ້ປອດໄພ ແລະ ຢູ່ລອດ ໃນໂລກທີ່ຈະມາເຖິງ? ມີຈັກຄົນທີ່ເຊື່ອໃນເຮົາເພື່ອຫຼີກເວັ້ນຄວາມທຸກທໍລະມານແຫ່ງນະຮົກ ແລະ ເພື່ອໄດ້ຮັບພອນແຫ່ງສະຫວັນ? ມີຈັກຄົນທີ່ເຊື່ອໃນເຮົາພຽງແຕ່ເພື່ອຄວາມສະດວກສະບາຍຊົ່ວຄາວ ແຕ່ບໍ່ສະແຫວງຫາທີ່ຈະໄດ້ຮັບສິ່ງໃດໆໃນໂລກທີ່ຈະມາເຖິງ? ໃນເວລາທີ່ເຮົານຳຄວາມໂກດຮ້າຍຂອງເຮົາລົງມາສູ່ມະນຸດ ແລະ ຍຶດເອົາຄວາມສຸກ ແລະ ຄວາມສະຫງົບສຸກທັງໝົດທີ່ຄັ້ງໜຶ່ງເຂົາເຄີຍມີ, ມະນຸດກໍຈະເກີດມີຄວາມສົງໄສ. ເມື່ອເຮົາມອບຄວາມທຸກທໍລະມານແຫ່ງນະຮົກໃຫ້ກັບມະນຸດ ແລະ ໄດ້ຮຽກກັບຄືນພອນແຫ່ງສະຫວັນ, ຄວາມອັບອາຍຂອງມະນຸດກໍຈະກາຍເປັນຄວາມໂກດແຄ້ນ. ເມື່ອມະນຸດ ຮ້ອງຂໍໃຫ້ເຮົາປິ່ນປົວເຂົາ, ເຮົາແມ່ນບໍ່ໄດ້ເອົາໃຈໃສ່ເຂົາ ແລະ ຮູ້ສຶກກຽດຊັງຕໍ່ເຂົາ; ມະນຸດກໍໜີອອກຈາກເຮົາໄປສະແຫວງຫາວິທີການແຫ່ງການແພດສາດ ແລະ ເວດມົນທີ່ຊົ່ວຮ້າຍ. ໃນເວລາທີ່ເຮົາເອົາທຸກສິ່ງທຸກຢ່າງທີ່ມະນຸດຕ້ອງການຈາກເຮົາໄປ, ທຸກຄົນກໍຫາຍໄປໂດຍບໍ່ມີຮ່ອງຮອຍ. ສະນັ້ນ, ເຮົາຈຶ່ງເວົ້າວ່າ ມະນຸດມີຄວາມສັດທາໃນເຮົາ ເພາະວ່າເຮົາໃຫ້ຄວາມກະລຸນາຫຼາຍເກີນໄປ ແລະ ມີສິ່ງທີ່ຈະໄດ້ຮັບຫລາຍເກີນໄປ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເຈົ້າຮູ້ຫຍັງແດ່ກ່ຽວກັບຄວາມສັດທາ?). “ຜູ້ຄົນດັ່ງກ່າວມີພຽງຈຸດປະສົງໜຶ່ງດຽວໃນການຕິດຕາມພຣະເຈົ້າ ແລະ ຈຸດປະສົງນັ້ນກໍຄືການຮັບພອນ. ຜູ້ຄົນດັ່ງກ່າວບໍ່ສາມາດໃສ່ໃຈກັບສິ່ງອື່ນໃດທີ່ບໍ່ພົວພັນກັບຈຸດປະສົງນີ້ໂດຍກົງ. ສໍາລັບພວກເຂົາແລ້ວ, ບໍ່ມີເປົ້າໝາຍໃດທີ່ຖືກຕ້ອງເກີນກວ່າການເຊື່ອໃນພຣະເຈົ້າເພື່ອການຮັບພອນ, ມັນເປັນຄຸນຄ່າທີ່ແທ້ຈິງແຫ່ງຄວາມເຊື່ອຂອງພວກເຂົາ. ຖ້າມີສິ່ງໃດໜຶ່ງບໍ່ໄດ້ປະກອບສ່ວນໃນເປົ້າໝາຍນີ້, ພວກເຂົາກໍຈະບໍ່ໄດ້ຮັບການດົນບັນດານຈາກມັນທັງສິ້ນ. ນີ້ຄືກໍລະນີຂອງຄົນສ່ວນໃຫຍ່ທີ່ເຊື່ອໃນພຣະເຈົ້າໃນປັດຈຸບັນ. ເປົ້າໝາຍ ແລະ ເຈດຕະນາຂອງພວກເຂົາເບິ່ງຄືວ່າຖືກຕ້ອງ ຍ້ອນວ່າໃນຂະນະທີ່ພວກເຂົາເຊື່ອໃນພຣະເຈົ້າ ພວກເຂົາຍັງເສຍສະຫຼະເພື່ອພຣະເຈົ້າ, ອຸທິດຕົນຕໍ່ພຣະເຈົ້າ ແລະ ປະຕິບັດໜ້າທີ່ຂອງພວກເຂົາ. ພວກເຂົາຍອມສະລະຄວາມໜຸ່ມຂອງພວກເຂົາ, ປະຖິ້ມຄອບຄົວ ແລະ ອາຊີບ ແລະ ເຖິງກັບໃຊ້ເວລາຫຼາຍປີອອກຈາກເຮືອນເພື່ອເຮັດໃຫ້ຕົນເອງຫຍຸ້ງ. ເພື່ອເຫັນແກ່ເປົ້າໝາຍອັນສູງສຸດຂອງພວກເຂົາ, ພວກເຂົາປ່ຽນຄວາມສົນໃຈຂອງພວກເຂົາເອງ, ມຸມມອງກ່ຽວກັບຊີວິດຂອງພວກເຂົາ ແລະ ເຖິງກັບປ່ຽນທິດທາງທີ່ພວກເຂົາສະແຫວງຫາ; ແຕ່ເຖິງຢ່າງໃດກໍຕາມ ພວກເຂົາກໍບໍ່ສາມາດປ່ຽນແປງຈຸດປະສົງແຫ່ງຄວາມເຊື່ອຂອງພວກເຂົາໃນພຣະເຈົ້າໄດ້. ພວກເຂົາວຸ້ນວາຍຫາການຄຸ້ມຄອງອຸດົມຄະຕິຂອງພວກເຂົາເອງ; ບໍ່ວ່າຫົນທາງຈະຍາວໄກພຽງໃດ ແລະ ບໍ່ວ່າລະຫວ່າງທາງຈະມີຄວາມລໍາບາກ ແລະ ອຸປະສັກຫຼາຍພຽງໃດກໍຕາມ ພວກເຂົາກໍບໍ່ຍອມຖອຍ ແລະ ບໍ່ຢ້ານຄວາມຕາຍ. ອໍານາດຫຍັງທີ່ເຮັດໃຫ້ພວກເຂົາສືບຕໍ່ອຸທິດຕົນໃນລັກສະນະນີ້? ມັນແມ່ນຄວາມສໍານຶກຂອງພວກເຂົາບໍ? ມັນແມ່ນລັກສະນະທີ່ຍິ່ງໃຫຍ່ ແລະ ສູງສົ່ງຂອງພວກເຂົາບໍ? ມັນແມ່ນຄວາມຕັ້ງໃຈເພື່ອຕໍ່ສູ້ກັບກອງກຳລັງຊົ່ວຮ້າຍຈົນເຖິງທີ່ສຸດບໍ? ມັນແມ່ນຄວາມສັດທາຂອງພວກເຂົາທີ່ຈະເປັນພະຍານໃຫ້ກັບພຣະເຈົ້າໂດຍບໍ່ຫວັງຜົນຕອບແທນບໍ? ມັນແມ່ນຄວາມຊື່ສັດຂອງພວກເຂົາທີ່ຈະເຕັມໃຈສະຫຼະທຸກສິ່ງເພື່ອບັນລຸຄວາມປະສົງຂອງພຣະເຈົ້າບໍ? ຫຼື ມັນແມ່ນຈິດວິນຍານແຫ່ງການອຸທິດຕົນ ທີ່ຍອມປະຖິ້ມຄວາມຕ້ອງການສ່ວນຕົວທີ່ເກີນຂອບເຂດບໍ? ສໍາລັບຜູ້ຄົນທີ່ບໍ່ເຄີຍເຂົ້າໃຈພາລະກິດແຫ່ງການຄຸ້ມຄອງຂອງພຣະເຈົ້າທີ່ມອບຢ່າງຫຼວງຫຼາຍຂະໜາດນັ້ນ ກໍຖືວ່າເປັນສິ່ງມະຫັດສະຈັນ ໄດ້ຂ້ອນຂ້າງງ່າຍ! ສໍາລັບຊ່ວງເວລານີ້, ໃຫ້ພວກເຮົາບໍ່ສົນທະນາກັນກ່ຽວກັບວິທີທີ່ຜູ້ຄົນເຫຼົ່ານີ້ໄດ້ມອບ. ເຖິງຢ່າງໃດກໍຕາມ, ພຶດຕິກໍາຂອງພວກເຂົາແມ່ນສົມຄວນເປັນຢ່າງສູງແກ່ການວິເຄາະຂອງພວກເຮົາ. ນອກຈາກຜົນປະໂຫຍດທີ່ກ່ຽວພັນກັບພວກເຂົາຢ່າງໃກ້ຊິດແລ້ວ, ຍັງຈະມີເຫດຜົນໃດອີກທີ່ຜູ້ຄົນທີ່ບໍ່ເຄີຍເຂົ້າໃຈພຣະເຈົ້າ ຈະມອບໃຫ້ແກ່ພຣະອົງຫຼາຍຂະໜາດນັ້ນ? ໃນນີ້ ພວກເຮົາກໍຄົ້ນພົບບັນຫາທີ່ບໍ່ໄດ້ລະບຸມາກ່ອນ: ຄວາມສໍາພັນຂອງມະນຸດກັບພຣະເຈົ້າເປັນພຽງຜົນປະໂຫຍດສ່ວນຕົວທົ່ວໆໄປເທົ່ານັ້ນ. ມັນເປັນຄວາມສໍາພັນລະຫວ່າງຜູ້ຮັບ ແລະ ຜູ້ໃຫ້ພອນ. ເວົ້າງ່າຍໆກໍຄື ມັນຄ້າຍຄືຄວາມສໍາພັນລະຫວ່າງພະນັກງານ ແລະ ນາຍຈ້າງ. ພະນັກງານເຮັດວຽກເພື່ອໄດ້ຮັບລາງວັນທີ່ນາຍຈ້າງປະທານໃຫ້. ບໍ່ມີຄວາມຮັກໄຄ່ໃນຄວາມສຳພັນດັ່ງກ່າວ, ມີພຽງແຕ່ການຕິດຕໍ່ທາງທຸລະກິດ. ບໍ່ມີການຮັກ ຫຼື ການບໍ່ຖືກຮັກ, ມີພຽງການກຸສົນ ແລະ ຄວາມເມດຕາ. ບໍ່ມີຄວາມເຂົ້າໃຈ, ມີແຕ່ຄວາມໂກດແຄ້ນທີ່ຖືກປາບປາມ ແລະ ການຫຼອກລວງເທົ່ານັ້ນ. ບໍ່ມີຄວາມສະໜິດສະໜົມ, ມີແຕ່ອ່າວທະເລທີ່ບໍ່ສາມາດຂ້າມຜ່ານໄດ້. ບັດນີ້ເມື່ອສິ່ງຕ່າງໆໄດ້ມາເຖິງຈຸດນີ້ແລ້ວ, ຜູ້ໃດຈະສາມາດປີ້ນກັບເສັ້ນທາງດັ່ງກ່າວໄດ້? ແລ້ວມີຈັກຄົນທີ່ສາມາດເຂົ້າໃຈວ່າ ຄວາມສໍາພັນແບບນີ້ໄດ້ຊົ່ວຮ້າຍຫຼາຍສໍ່າໃດ? ເຮົາເຊື່ອວ່າເມື່ອຜູ້ຄົນເຮັດໃຫ້ຕົນເອງຈົມປັກຢູ່ກັບຄວາມສຸກໃນການຮັບພອນ, ບໍ່ມີໃຜສາມາດຈິນຕະນາການໄດ້ວ່າ ຄວາມສຳພັນດັ່ງກ່າວກັບພຣະເຈົ້າເປັນຕາອັບອາຍ ແລະ ເປັນຕາລັງກຽດພຽງໃດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາກພະໜວກ 3: ມະນຸດພຽງແຕ່ສາມາດໄດ້ຮັບຄວາມລອດພົ້ນທ່າມກາງການຄຸ້ມຄອງຂອງພຣະເຈົ້າເທົ່ານັ້ນ). ພຣະທຳຂອງພຣະເຈົ້າໄດ້ແທງທະລຸຫົວໃຈຂອງຂ້ອຍຄືກັບດາບ ແລະ ຂ້ອຍຮູ້ສຶກອັບອາຍຫຼາຍ. ແຮງຈູງໃຈທີ່ຢູ່ເບື້ອງຫຼັງຄວາມເຊື່ອຂອງຂ້ອຍບໍ່ແມ່ນເພື່ອຮັບພອນໃນອະນາຄົດຄືກັບທີ່ພຣະເຈົ້າເວົ້າໄວ້ບໍ? ບໍ່ວ່າຂ້ອຍຈະປາກົດວ່າໄດ້ເສຍສະຫຼະແນວໃດກໍ່ຕາມ, ຂ້ອຍກໍ່ພຽງແຕ່ເຮັດການຕໍ່ລອງພຣະເຈົ້າ, ທັງໝົດແມ່ນເພື່ອພອນ. ຂ້ອຍບໍ່ໄດ້ເຊື່ອຟັງພຣະເຈົ້າແທ້ໆ ຫຼື ເຮັດໜ້າທີ່ຂອງສິ່ງຖືກສ້າງຂຶ້ນມາ. ເມື່ອຂ້ອຍມີຄວາມເຊື່ອໃໝ່, ຂ້ອຍເຄີຍຄິດວ່າບໍ່ມີໄພພິບັດໃດຈະເກີດຂຶ້ນກັບຂ້ອຍ, ຂ້ອຍຈະໄດ້ຮັບພອນ ແລະ ເຂົ້າໄປໃນອານາຈັກຂອງພຣະເຈົ້າ. ສະນັ້ນ, ຂ້ອຍໄດ້ມອບທັງໝົດຂອງຂ້ອຍ ແລະ ບໍ່ປ່ອຍໃຫ້ຫຍັງຂັດຂວາງການປະຕິບັດໜ້າທີ່ຂອງຂ້ອຍ. ຂ້ອຍບໍ່ມີແມ່ນແຕ່ເວລາທີ່ຈະໄປສົ່ງ-ໄປຮັບຈາກໂຮງຮຽນ. ການຖືກຄົນອື່ນເຍາະເຍີ້ຍ ແລະ ການຖືກໃສ່ຮ້າຍປ້າຍສີ, ຖືກຂົ່ມເຫັງ ແລະ ຖືກຕາມລ່າໂດຍພັກກອມມູນິດຈີນ, ບໍ່ມີຫຍັງຢູ່ລະຫວ່າງກາງຂອງຂ້ອຍ ແລະ ໜ້າທີ່ຂອງຂ້ອຍ. ທຸກສິ່ງນີ້ເຮັດໃຫ້ຂ້ອຍຄິດວ່າຂ້ອຍຈົງຮັກພັກດີຕໍ່ພຣະເຈົ້າ ແລະ ພຣະອົງຈະສັນລະເສີນ ແລະ ອວຍພອນຂ້ອຍຢ່າງແນ່ນອນ. ເມື່ອຂ້ອຍພົບວ່າຂ້ອຍເປັນມະເຮັງ, ຂ້ອຍກໍ່ຮູ້ສຶກວ່າຖ້າມັນແມ່ນສໍາລັບຂ້ອຍ, ຄວາມຝັນທັງໝົດຂອງຂ້ອຍທີ່ຈະເຂົ້າໄປໃນອານາຈັກສະຫວັນກໍ່ຫາຍໄປໃນໝອກຄວັນ. ຂ້ອຍເຕັມໄປດ້ວຍຄວາມເຂົ້າໃຈຜິດ, ການຕໍານິ ແລະ ຂ້ອຍໄດ້ໂຕ້ຖຽງກັບພຣະເຈົ້າ, ເຖິງກັບຕ້ອງການໃຊ້ຄວາມຕາຍຂອງຂ້ອຍເອງເພື່ອຜະເຊີນໜ້າກັບພຣະເຈົ້າ. ເມື່ອຜະເຊີນໜ້າກັບຂໍ້ແທ້ຈິງ, ຂ້ອຍກໍ່ຮູ້ວ່າການເຮັດໜ້າທີ່ຂອງຂ້ອຍ, ການທົນທຸກ ແລະ ການເສຍສະຫຼະຕົນເອງແມ່ນລ້ວນແລ້ວແຕ່ເພື່ອໄດ້ຮັບຈຸດໝາຍປາຍທາງທີ່ດີເປັນການຕອບແທນ. ຄວາມສໍາພັນຂອງຂ້ອຍກັບພຣະເຈົ້າແມ່ນ “ຄວາມສໍາພັນລະຫວ່າງພະນັກງານ ແລະ ຜູ້ຈ້າງງານ”. ຂ້ອຍຕ້ອງການລາງວັນສຳລັບທຸກລາຄານ້ອຍໆທີ່ຂ້ອຍໄດ້ຈ່າຍ. ຂ້ອຍບໍ່ໄດ້ຮັກພຣະເຈົ້າແທ້ໆ. ຂ້ອຍກຳລັງໃຊ້ພຣະອົງ, ພະຍາຍາມສໍ້ໂກງພຣະອົງ. ດ້ວຍທັດສະນະຄະຕິແບບນັ້ນໃນຄວາມເຊື່ອຂອງຂ້ອຍ, ພຣະເຈົ້າກໍ່ມີແຕ່ກຽດຊັງ ແລະ ລັງກຽດຂ້ອຍ. ຖ້າພຣະເຈົ້າບໍ່ໄດ້ໃຊ້ຄວາມເຈັບປ່ວຍນັ້ນເພື່ອປຸກຂ້ອຍໃຫ້ຕື່ນ, ຂ້ອຍກໍ່ຈະຍັງຄົງຍຶດຕິດຢູ່ກັບມຸມມອງທີ່ຜິດໆຂອງຂ້ອຍກ່ຽວກັບຄວາມເຊື່ອ ແລະ ພຣະເຈົ້າຈະປະຖິ້ມ ແລະ ກໍາຈັດຂ້ອຍໃນທີ່ສຸດ. ການຮູ້ເລື່ອງນີ້ເຮັດໃຫ້ຂ້ອຍເຕັມໄປດ້ວຍຄວາມເສຍໃຈ ແລະ ການຕຳນິຕົນເອງ. ຂ້ອຍໄດ້ຄຸເຂົ່າລົງ ແລະ ອະທິຖານຫາພຣະເຈົ້າ. ຂ້ອຍເວົ້າວ່າ, “ຂ້າແຕ່ພຣະເຈົ້າ, ຖ້າພຣະອົງບໍ່ໄດ້ເປີດໂປງຂ້ານ້ອຍຜ່ານຄວາມເຈັບປ່ວຍນີ້, ຂ້ານ້ອຍຈະບໍ່ມີວັນເຂົ້າໃຈມຸມມອງທີ່ຜິດໆຂອງຂ້ອຍໃນຄວາມເຊື່ອຈັກເທື່ອ. ການພິພາກສາ ແລະ ການເປີດເຜີຍພຣະທຳຂອງພຣະອົງໄດ້ປຸກຈິດວິນຍານຂອງຂ້ານ້ອຍອຍ. ຂ້ານ້ອຍປາຖະໜາທີ່ຈະແກ້ໄຂແຮງຈູງໃຈທີ່ຜິດຂອງຂ້ານ້ອຍ ແລະ ປະຖິ້ມຄວາມປາຖະໜາຂອງຂ້ານ້ອຍໃນການໄດ້ຮັບພອນ. ບໍ່ວ່າຂ້ານ້ອຍຈະດີຂຶ້ນ ຫຼື ບໍ່, ບໍ່ວ່າຂ້ານ້ອຍຈະມີຊີວິດຢູ່ ຫຼື ຕາຍ, ຂ້ານ້ອຍກໍ່ປາຖະໜາທີ່ຈະຍອມຕໍ່ພຣະອົງ”. ຫຼັງຈາກການອະທິຖານຂອງຂ້ອຍ, ຂ້ອຍກໍ່ຍິ່ງຮູ້ສຶກສະຫງົບຂຶ້ນຫຼາຍ ແລະ ຂ້ອຍຢູ່ໃນສະພາວະທີ່ດີຂຶ້ນຫຼາຍ. ໃນຫຼາຍມື້ຕໍ່ມາ, ຂ້ອຍສືບຕໍ່ອອກກຳລັງກາຍ ແລະ ກິນອາຫານເສີມທີ່ມີໂພຊະນາການ ແລະ ສຸຂະພາບຂອງຂ້ອຍກໍ່ດີຂື້ນທຸກໆມື້. ບໍ່ດົນຂ້ອຍກໍ່ສາມາດອອກຈາກໂຮງໝໍໄດ້.

ເມື່ອກັບມາເຮືອນ, ຂ້ອຍກໍ່ເຫັນຜົວ ແລະ ລູກໆຂອງຂ້ອຍອອກໄປເທດສະໜາຂ່າວປະເສີດ ແລະ ເຮັດໜ້າທີ່ຂອງພວກເຂົາ, ແຕ່ສິ່ງທີ່ຂ້ອຍສາມາດເຮັດໄດ້ແມ່ນນອນຢູ່ເທິງຕຽງ, ບໍ່ສາມາດເຮັດໜ້າທີ່ໃດເລີຍ. ຂ້ອຍເລີ່ມຮູ້ສຶກໂສກເສົ້າໜ້ອຍໜຶ່ງ. ຂ້ອຍບໍ່ຮູ້ວ່າເມື່ອໃດຂ້ອຍຈະຫາຍດີ ຫຼື ຂ້ອຍຈະສາມາດປະຕິບັດໜ້າທີ່ຂອງຂ້ອຍອີກຄັ້ງໃນມື້ໃດມື້ໜຶ່ງ ຫຼື ບໍ່. ຖ້າຂ້ອຍບໍ່ສາມາດປະຕິບັດໜ້າທີ່ຂອງຂ້ອຍ, ຂ້ອຍຈະບໍ່ເປັນພຽງແຕ່ຕົວຖ່ວງທີ່ຕາຍແລ້ວບໍ? ແລ້ວຫຼັງຈາກນັ້ນ ຂ້ອຍຈະຖືກຊ່ວຍໃຫ້ລອດພົ້ນໄດ້ແນວໃດ? ເມື່ອຄິດແບບນີ້, ຂ້ອຍກໍ່ຮູ້ວ່າຄວາມປາຖະໜາຂອງຂ້ອຍສໍາລັບພອນໄດ້ສະແດງຫົວທີ່ຂີ້ຮ້າຍຂອງມັນຄືນມາອີກ. ຂ້ອຍຟ້າວອະທິຖານຫາພຣະເຈົ້າ ແລະ ຫຼັງຈາກນັ້ນກໍ່ອ່ານສິ່ງນີ້ໃນພຣະທຳຂອງພຣະອົງ: “ມະນຸດທີ່ເສື່ອມຊາມທຸກຄົນມີຊີວິດຢູ່ເພື່ອຕົນເອງ. ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ, ນີ້ແມ່ນການສະຫຼຸບທຳມະຊາດຂອງມະນຸດ. ຜູ້ຄົນເຊື່ອໃນພຣະເຈົ້າຍ້ອນເຫັນແກ່ຕົນເອງ; ພວກເຂົາປະຖິ້ມສິ່ງຕ່າງໆ, ເສຍສະຫຼະຕົນເອງເພື່ອພຣະອົງ ແລະ ຊື່ສັດຕໍ່ພຣະອົງ, ແຕ່ພວກເຂົາຍັງເຮັດສິ່ງທັງໝົດເຫຼົ່ານີ້ຍ້ອນເຫັນແກ່ຕົນເອງ. ສະຫຼຸບແລ້ວ, ທີ່ເຮັດໄປທັງໝົດແມ່ນເພື່ອວັດຖຸປະສົງຂອງການໄດ້ຮັບພອນເພື່ອຕົນເອງ. ໃນສັງຄົມ, ທຸກສິ່ງທີ່ເຮັດແມ່ນເພື່ອຜົນປະໂຫຍດສ່ວນຕົວ; ການເຊື່ອໃນພຣະເຈົ້າແມ່ນເຮັດພຽງແຕ່ເພື່ອໃຫ້ໄດ້ຮັບພອນ. ເພື່ອທີ່ຈະໄດ້ຮັບພອນຜູ້ຄົນເຖິງກັບປະຖິ້ມທຸກສິ່ງ ແລະ ສາມາດທົນຕໍ່ຄວາມທົນທຸກໄດ້ຫຼາຍ: ນີ້ແມ່ນຫຼັກຖານທີ່ຊັດເຈນທັງໝົດຂອງທຳມະຊາດອັນເສື່ອມຊາມຂອງມະນຸດ” (ຄັດຈາກບົດ “ຄວາມແຕກຕ່າງລະຫວ່າງການປ່ຽນແປງພາຍນອກ ແລະ ການປ່ຽນແປງໃນອຸປະນິໄສ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທຳຂອງພຣະເຈົ້າໄດ້ຊ່ວຍໃຫ້ຂ້ອຍເຫັນວ່າເຫດຜົນທີ່ຂ້ອຍເຮັດການການຕໍ່ລອງກັບພຣະເຈົ້າໃນຄວາມເຊື່ອຂອງຂ້ອຍ ແລະ ກະບົດ ແລະ ຕໍ່ຕ້ານພຣະເຈົ້າ ເມື່ອສິ່ງຕ່າງໆບໍ່ໄດ້ຜົນໃນລັກສະນະທີ່ຂ້ອຍຕ້ອງການ ແມ່ນເປັນເພາະພິດທຸກຮູບແບບຂອງຊາຕານໄດ້ມີການຄວບຄຸມເໜືອຂ້ອຍ. “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ” ແລະ “ຢ່າຍົກນິ້ວມື ຖ້າບໍ່ມີລາງວັນ”, ຂ້ອຍດຳລົງຊີວິດຕາມປັດຊະຍາເຫຼົ່ານີ້ຂອງຊາຕານ. ທຸກຢ່າງທີ່ຂ້ອຍເຮັດ, ຂ້ອຍໄດ້ເຮັດເພື່ອຕົວຂ້ອຍເອງ, ເພື່ອຜົນປະໂຫຍດຂອງຂ້ອຍເອງ. ຂ້ອຍເຫັນແກ່ຕົວ ແລະ ເປັນຕາກຽດຊັງຫຼາຍ. ແມ່ນແຕ່ໃນຄວາມເຊື່ອຂອງຂ້ອຍ, ຂ້ອຍເຮັດວຽກໜັກ ແລະ ເຮັດໃຫ້ຕົນເອງຫຍຸ້ງເພື່ອຈະໄດ້ຮັບພອນ ແລະ ລາງວັນ. ຂ້ອຍບໍ່ໄດ້ໃຫ້ຄວາມໃສ່ໃຈໃນການສະແຫວງຫາຄວາມຈິງ ຫຼື ການປ່ຽນແປງໃນອຸປະນິໄສເລີຍ. ເມື່ອຂ້ອຍບໍ່ໄດ້ຮັບພອນທີ່ຂ້ອຍຕ້ອງການ, ທໍາມະຊາດແບບຊາຕານຂອງຂ້ອຍໄດ້ລະເບີດອອກ ແລະ ຂ້ອຍກໍ່ເຂົ້າໃຈຜິດ ແລະ ຖິ້ມໂທດໃສ່ພຣະເຈົ້າ ແລະ ເສຍໃຈກັບທຸກສິ່ງທີ່ຂ້ອຍໄດ້ເຮັດເພື່ອພຣະເຈົ້າ. ໂປໂລໄດ້ເຮັດວຽກເພື່ອພຣະຜູ້ເປັນເຈົ້າ ແລະ ທົນທຸກຫຼາຍຢ່າງ, ແຕ່ລາວບໍ່ມີຄວາມຮັກສຳລັບຄວາມຈິງ ແລະ ລາວບໍ່ໄດ້ສະແຫວງຫາທີ່ຈະຮູ້ຈັກກັບພຣະເຈົ້າ ຫຼື ປ່ຽນແປງອຸປະນິໄສຂອງລາວ. ລາວພຽງແຕ່ຕ້ອງການມົງກຸດແຫ່ງຄວາມຊອບທໍາເປັນການຕອບແທນສຳລັບການທົນທຸກ ແລະ ການເສຍສະຫຼະຂອງລາວ. ໃນທີ່ສຸດ, ອຸປະນິໄສແບບຊາຕານຂອງລາວກໍ່ບໍ່ໄດ້ປ່ຽນແປງ, ສະນັ້ນ ຄວາມຈອງຫອງຂອງລາວໄດ້ຂັບໄລ່ເຫດຜົນທັງໝົດອອກໄປ, ລາວເປັນພະຍານວ່າລາວເອງເປັນພຣະຄຣິດ ແລະ ລາວໄດ້ນຳຜູ້ຄົນໃຫ້ມາຢູ່ຕໍ່ໜ້າລາວ. ສິ່ງນັ້ນເຮັດຜິດຕໍ່ອຸປະນິໄສຂອງພຣະເຈົ້າ ແລະ ເຮັດໃຫ້ລາວໄດ້ຮັບການລົງໂທດຕະຫຼອດໄປ. ຂ້ອຍຮູ້ວ່າຖ້າຂ້ອຍຍັງດໍາເນີນຊີວິດຕໍ່ໄປໂດຍພິດຂອງຊາຕານ, ຫຼັງຈາກນັ້ນ ຂ້ອຍກໍ່ສາມາດຈົບລົງຄືກັບໂປໂລ. ພຣະເຈົ້າຈະລົງໂທດຂ້ອຍທີ່ຕໍ່ຕ້ານພຣະອົງ. ຂ້ອຍເຫັນວ່າການສະແຫວງຫາພອນ ແລະ ການບໍ່ສະແຫວງຫາຄວາມຈິງເປັນອັນຕະລາຍສໍ່າໃດ. ຂ້ອຍຮູ້ສຶກຂອບໃຈພຣະເຈົ້າຫຼາຍ. ຂ້ອຍຂອບໃຈພຣະອົງທີ່ໄດ້ໃຊ້ຄວາມເຈັບປ່ວຍນີ້ເພື່ອໃຫ້ໂອກາດຂ້ອຍໄດ້ໄຕ່ຕອງ ແລະ ຮູ້ຈັກຕົນເອງ, ສະນັ້ນ ຂ້ອຍຈຶ່ງສາມາດເຫັນທັດສະນະທີ່ຜິດຂອງຂ້ອຍໃນການສະແຫວງຫາໃນຄວາມເຊື່ອຂອງຂ້ອຍ ແລະ ຂ້ອຍກໍາລັງຍ່າງໃນເສັ້ນທາງທີ່ຕໍ່ຕ້ານພຣະເຈົ້າ.

ຫຼັງຈາກນັ້ນ, ຂ້ອຍກໍ່ໄດ້ອ່ານພຣະທຳຂອງພຣະເຈົ້າ: “ພຣະເຈົ້າສູງສົ່ງຕະຫຼອດໄປ ແລະ ສົມຄວນໄດ້ຮັບກຽດຕະຫຼອດໄປ, ໃນຂະນະທີ່ມະນຸດຕໍ່າຊ້າຕະຫຼອດໄປ, ໄຮ້ຄ່າຕະຫຼອດໄປ. ນີ້ກໍຍ້ອນວ່າ ພຣະເຈົ້າເສຍສະຫຼະຕະຫຼອດໄປ ແລະ ອຸທິດຕົວພຣະອົງເອງໃຫ້ກັບມະນຸດ; ເຖິງຢ່າງໃດກໍຕາມ ມະນຸດມີແຕ່ຮັບເອົາ ແລະ ພຽງແຕ່ອົດສູ້ເພື່ອຕົວເຂົາເອງເທົ່ານັ້ນ. ພຣະເຈົ້າຮັບເອົາຄວາມເຈັບປວດຕະຫຼອດໄປເພື່ອຄວາມຢູ່ລອດຂອງມະນຸດຊາດ ແຕ່ມະນຸດບໍ່ເຄີຍປະກອບສ່ວນຊ່ວຍຫຍັງເລີຍເພື່ອຜົນປະໂຫຍດແຫ່ງແສງສະຫວ່າງ ຫຼື ຄວາມຊອບທຳ. ເຖິງແມ່ນມະນຸດຈະພະຍາຍາມໃນຊ່ວງເວລາໃດໜຶ່ງ ແຕ່ອ່ອນແອຫຼາຍຈຶ່ງບໍ່ສາມາດຕ້ານທານຕໍ່ການໂຈມຕີແມ່ນແຕ່ຄັ້ງດຽວ ຍ້ອນຄວາມພະຍາຍາມຂອງມະນຸດແມ່ນເພື່ອຜົນປະໂຫຍດຂອງຕົວເຂົາເອງຢູ່ສະເໝີ ແລະ ບໍ່ແມ່ນເພື່ອຄົນອື່ນ. ມະນຸດເຫັນແກ່ໂຕຢູ່ສະເໝີ ໃນຂະນະທີ່ພຣະເຈົ້າເຫັນແກ່ຄົນອື່ນຕະຫຼອດໄປ. ພຣະເຈົ້າເປັນແຫຼ່ງກຳເນີດຂອງທຸກສິ່ງທີ່ຍຸຕິທຳ, ດີ ແລະ ສວຍງາມ, ໃນຂະນະທີ່ມະນຸດເປັນຄົນທີ່ສືບສານຕໍ່ ແລະ ເຮັດຄວາມຂີ້ຮ້າຍ ແລະ ສິ່ງຊົ່ວຮ້າຍທັງໝົດປາກົດແຈ້ງ. ພຣະເຈົ້າບໍ່ມີທາງປ່ຽນແປງທາດແທ້ແຫ່ງຄວາມຊອບທຳ ແລະ ຄວາມສວຍງາມຂອງພຣະອົງ, ແຕ່ມະນຸດກໍຍັງສາມາດທໍລະຍົດຄວາມຊອບທຳຢ່າງບໍ່ຕ້ອງສົງໄສ ໃນທຸກເວລາ ແລະ ໃນທຸກສະຖານະການ ແລະ ຫຼົງທາງຫ່າງເຫີນຈາກພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ມັນເປັນເລື່ອງສຳຄັນຫຼາຍທີ່ຈະເຂົ້າໃຈອຸປະນິໄສຂອງພຣະເຈົ້າ). ຂ້ອຍໄດ້ຮັບການດົນບັນດານຫຼາຍເມື່ອຂ້ອຍໄຕ່ຕອງພຣະທຳເຫຼົ່ານີ້. ພຣະເຈົ້າໄດ້ຈ່າຍລາຄາທີ່ຍາກລໍາບາກເພື່ອຊ່ວຍມະນຸດຊາດທີ່ຖືກຊາຕານເຮັດໃຫ້ເສື່ອມຊາມຢ່າງຮຸນແຮງໄດ້ຮັບຄວາມລອດພົ້ນ. ສອງພັນປີກ່ອນ, ພຣະເຈົ້າໄດ້ກາຍເປັນເນື້ອໜັງເປັນຄັ້ງທໍາອິດໃນແຂວງຢູດາຍເພື່ອໄຖ່ມະນຸດຊາດຈາກຄວາມຜິດບາບ. ພຣະອົງໄດ້ອົດທົນກັບການເຍາະເຍີ້ຍ, ການຖືກໃສ່ຮ້າຍປ້າຍສີ ແລະ ການຖືກຂົ່ມເຫັງ ແລະ ການຖືກທາລຸນໂດຍຜູ້ຕິດຕາມຂອງລັດທິຢູດາ. ໃນທີ່ສຸດ, ພຣະອົງກໍ່ຖືກຄຶງທີ່ໄມ້ກາງແຂນ, ແລ້ວເຮັດໃຫ້ພາລະກິດແຫ່ງການໄຖ່ບາບສໍາເລັດລົງ. ມື້ນີ້, ພຣະເຈົ້າໄດ້ກາຍມາເປັນເນື້ອໜັງເປັນຄັ້ງທີສອງຢູ່ໃນປະເທດຈີນເພື່ອຊໍາລະລ້າງ ແລະ ຊ່ວຍມະນຸດຊາດຄັ້ງດຽວ ແລະ ຄັ້ງສຸດທ້າຍ. ພຣະອົງຖືກພັກກອມມູນິດຈີນຕາມລ່າ ແລະ ຂົ່ມເຫັງໂດຍບໍ່ມີບ່ອນໃດທີ່ຈະວາງຫົວຂອງພຣະອົງ, ບໍ່ມີບ່ອນພັກຜ່ອນ ແລະ ພຣະອົງຍັງຕ້ອງອົດທົນກັບການຖືກເຂົ້າໃຈຜິດ, ການຖືກກ່າວໂທດ, ການບໍ່ເຊື່ອຟັງ ແລະ ການຕໍ່ຕ້ານຈາກພວກເຮົາທີ່ເປັນຜູ້ເຊື່ອ. ແຕ່ພຣະເຈົ້າບໍ່ເຄີຍຢຸດພະຍາຍາມຊ່ວຍມະນຸດຊາດໃຫ້ລອດພົ້ນ ແຕ່ກົງກັນຂ້າມ ພຣະອົງເຮັດທຸກສິ່ງທີ່ພຣະອົງສາມາດເຮັດໄດ້ເພື່ອພວກເຮົາຢ່າງງຽບໆ, ບໍ່ເຄີຍຂໍຫຍັງເປັນການຕອບແທນ. ເຖິງຢ່າງໃດກໍ່ຕາມ, ຂ້ອຍໄດ້ເສຍສະຫຼະໃນໜ້າທີ່ຂອງຂ້ອຍ ແລະ ຄາດຫວັງພອນ ແລະ ຈຸດໝາຍປາຍທາງເປັນການຕອບແທນ. ຂ້ອຍຂັດກັບຄວາມສຳນຶກຂອງຂ້ອຍເພື່ອຕໍ່ລອງກັບພຣະເຈົ້າ. ຂ້ອຍເຫັນແກ່ຕົວ ແລະ ເປັນຕາກຽດຊັງຫຼາຍ! ຂ້ອຍບໍ່ໄດ້ເປັນຜູ້ເຊື່ອທີ່ແທ້ຈິງເປັນປະເພດໃດເລີຍ. ເມື່ອຮູ້ແບບນີ້, ຂ້ອຍກໍ່ໄດ້ມາຢູ່ຕໍ່ໜ້າພຣະເຈົ້າເພື່ອອະທິຖານ, ເຕັມໃຈທີ່ຈະກັບໃຈ.

ໃນລະຫວ່າງການເຝົ້າດ່ຽວຂອງມື້ໜຶ່ງ, ຂ້ອຍໄດ້ອ່ານສິ່ງນີ້ໃນພຣະທຳຂອງພຣະເຈົ້າ: “ຄວາມເຊື່ອທີ່ແທ້ຈິງໃນພຣະເຈົ້າໝາຍເຖິງສິ່ງດັ່ງຕໍ່ໄປນີ້: ບົນພື້ນຖານຂອງຄວາມເຊື່ອທີ່ວ່າພຣະເຈົ້າປົກຄອງສັບພະສິ່ງທັງປວງ, ຄົນໃດໜຶ່ງຕ້ອງຜະເຊີນກັບພຣະທໍາຂອງພຣະອົງ ແລະ ພາລະກິດຂອງພຣະອົງ, ລົບລ້າງອຸປະນິໄສທີ່ເສື່ອມຊາມຂອງຕົນເອງ, ປະຕິບັດຕາມຄວາມປະສົງຂອງພຣະເຈົ້າ ແລະ ມາຮູ້ຈັກພຣະເຈົ້າ. ມີພຽງແຕ່ການເດີນທາງແບບນີ້ເທົ່ານັ້ນ ຈຶ່ງຈະສາມາດເອີ້ນໄດ້ວ່າ ‘ຄວາມເຊື່ອໃນພຣະເຈົ້າ’” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄໍານໍາ). “ເປົ້າໝາຍຂອງການເຊື່ອໃນພຣະເຈົ້າແມ່ນເພື່ອໃຫ້ພຣະອົງພໍໃຈ ແລະ ດຳລົງຊີວິດຕາມອຸປະນິໄສທີ່ພຣະອົງຮຽກຮ້ອງ, ເພື່ອວ່າການກະທຳ ແລະ ສະຫງ່າລາສີຂອງພຣະອົງອາດຖືກສະແດງອອກຜ່ານກຸ່ມຄົນທີ່ບໍ່ເໝາະສົມນີ້. ນັ້ນຄືທັດສະນະທີ່ຖືກຕ້ອງສຳລັບການເຊື່ອໃນພຣະເຈົ້າ ແລະ ນີ້ຍັງເປັນເປົ້າໝາຍທີ່ເຈົ້າຄວນສະແຫວງຫາ. ເຈົ້າຄວນມີມຸມມອງທີ່ຖືກຕ້ອງກ່ຽວກັບການເຊື່ອໃນພຣະເຈົ້າ ແລະ ເຈົ້າຄວນສະແຫວງຫາເພື່ອຮັບເອົາພຣະທຳຂອງພຣະເຈົ້າ. ເຈົ້າຈຳເປັນຕ້ອງກິນ ແລະ ດື່ມພຣະທຳຂອງພຣະເຈົ້າ ແລະ ເຈົ້າຕ້ອງສາມາດດຳລົງຊີວິດຕາມຄວາມຈິງ ແລະ ໂດຍສະເພາະແລ້ວ ເຈົ້າຕ້ອງສາມາດເຫັນການກະທຳຕົວຈິງຂອງພຣະອົງ, ການກະທຳທີ່ມະຫັດສະຈັນຂອງພຣະອົງທົ່ວຈັກກະວານທັງປວງ ພ້ອມທັງພາລະກິດຕົວຈິງທີ່ພຣະອົງປະຕິບັດໃນເນື້ອໜັງ. ຜ່ານທາງປະສົບການຕົວຈິງຂອງພວກເຂົາ, ຜູ້ຄົນສາມາດຮູ້ເຖິງຄຸນຄ່າວ່າ ພຣະເຈົ້າປະຕິບັດພາລະກິດຂອງພຣະອົງໃນພວກເຂົາໄດ້ແນວໃດ ແລະ ແມ່ນຫຍັງຄືຄວາມປະສົງຂອງພຣະອົງທີ່ມີຕໍ່ພວກເຂົາ. ເປົ້າໝາຍຂອງທຸກສິ່ງເຫຼົ່ານີ້ແມ່ນເພື່ອກຳຈັດອຸປະນິໄສທີ່ເສື່ອມຊາມແບບຊາຕານຂອງຜູ້ຄົນ. ການປະຖິ້ມສິ່ງທີ່ບໍ່ສະອາດ ແລະ ຄວາມບໍ່ຊອບທຳທັງໝົດທີ່ຢູ່ໃນຕົວເຈົ້າ ແລະ ການປະຖິ້ມເຈດຕະນາທີ່ຜິດຂອງເຈົ້າ ແລະ ການພັດທະນາຄວາມເຊື່ອທີ່ແທ້ຈິງໃນພຣະເຈົ້າ, ດ້ວຍຄວາມເຊື່ອທີ່ແທ້ຈິງເທົ່ານັ້ນ ເຈົ້າຈຶ່ງຮັກພຣະເຈົ້າຢ່າງແທ້ຈິງໄດ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄົນທີ່ຈະຖືກເຮັດໃຫ້ສົມບູນຕ້ອງຜ່ານການຫຼໍ່ຫຼອມ). ພຣະທຳຂອງພຣະເຈົ້າໄດ້ສະແດງເຖິງເປົ້າໝາຍຖືກຕ້ອງທີ່ພວກເຮົາຄວນສະແຫວງຫາໃນຄວາມເຊື່ອຂອງພວກເຮົາ. ບໍ່ວ່າພວກເຮົາອາດຖືກລົງວິໄນແນວໃດກໍ່ຕາມໃນປະສົບການຂອງພວກເຮົາ, ພຣະເຈົ້າໄດ້ຈັດແຈງທຸກສິ່ງເພື່ອຊໍາລະລ້າງ ແລະ ປ່ຽນແປງພວກເຮົາໂດຍສະເພາະ. ຂ້ອຍຮູ້ວ່າຂ້ອຍຄວນບັນລຸມັນທັງໝົດດ້ວຍການຍອມຮັບ ແລະ ການເຊື່ອຟັງ, ສະແຫວງຫາຄວາມຈິງໃນສະຖານະການຕ່າງໆເພື່ອແກ້ໄຂອຸປະນິໄສທີ່ເສື່ອມຊາມຂອງຂ້ອຍ ແລະ ເຮັດໃຫ້ພຣະເຈົ້າພໍໃຈ ແລະ ຕອບແທນຄວາມຮັກຂອງພຣະອົງໃນທຸກສິ່ງ. ມີພຽງແຕ່ສິ່ງນີ້ຈຶ່ງເປັນການສະແຫວງຫາທີ່ຖືກຕ້ອງ. ຂ້ອຍບໍ່ຕ້ອງການເຮັດການຕໍ່ລອງກັບພຣະເຈົ້າເພື່ອຮັບເອົາພອນອີກຕໍ່ໄປ. ນັບຕັ້ງແຕ່ນັ້ນເປັນຕົ້ນມາ ບໍ່ວ່າຄວາມເຈັບປ່ວຍຂອງຂ້ອຍຈະຢູ່ໃນເສັ້ນທາງຫຍັງກໍ່ຕາມ, ຂ້ອຍກໍ່ຈະນະມັດສະການພຣະເຈົ້າຈົນຮອດລົມຫາຍໃຈສຸດທ້າຍຂອງຂ້ອຍ. ຖ້າພຣະເຈົ້າມອບໂອກາດໃຫ້ຂ້ອຍເຮັດໜ້າທີ່ຂອງຂ້ອຍອີກຄັ້ງ, ຂ້ອຍກໍ່ຈະບໍ່ຕໍ່ລອງພຣະອົງສຳລັບພອນ. ຂ້ອຍພຽງແຕ່ຕ້ອງການສະແຫວງຫາຄວາມຈິງໃນໜ້າທີ່ຂອງຂ້ອຍ ແລະ ສະແຫວງຫາການປ່ຽນແປງໃນອຸປະນິໄສຂອງຂ້ອຍ.

ບໍ່ດົນຫຼັງຈາກນັ້ນ, ພຣະເຈົ້າກໍ່ໄດ້ທົດສອບຂ້ອຍ.

ມື້ໜຶ່ງ, ລູກສາວຂອງຂ້ອຍກັບມາຈາກການເຕົ້າໂຮມໃນຄຣິດຕະຈັກ ແລະ ເວົ້າວ່າເອື້ອຍຫວັງ ເຊິ່ງເປັນຜູ້ທີ່ລ້ຽງດູຜູ້ເຊື່ອ ຖືກຕິດຕາມໂດຍຕໍາຫຼວດ ແລະ ບໍ່ພົບຜູ້ໃດທີ່ຈະແທນທີ່ລາວເທື່ອ. ລາວຖາມຂ້ອຍວ່າໃນຄຣິດຕະຈັກ ຜູ້ໃດສາມາດເຮັດໜ້າວຽກນັ້ນ. ຂ້ອຍໄດ້ເຮັດໜ້າທີ່ນີ້ມາກ່ອນ ແລະ ຮູ້ຈັກມັນດີ, ສະນັ້ນ ຂ້ອຍຄິດວ່າຂ້ອຍຈະເໝາະສົມທີ່ສຸດ. ແຕ່ຫຼັງຈາກນັ້ນ, ຂ້ອຍກໍ່ຄິດວ່າຂ້ອຍຫາກໍ່ຜ່າຕັດ 20 ມື້ກ່ອນ ຫຼື ປະມານນັ້ນ. ຮອຍບາດຍັງບໍ່ຮັກສາຢ່າງສົມບູນ ແລະ ສະພາບອາກາດກໍ່ເລີ່ມຮ້ອນ. ໃນເຮືອນ, ຂ້ອຍຕ້ອງລ້າງຮອຍບາດຫຼາຍຄັ້ງຕໍ່ມື້. ຖ້າຂ້ອຍຮັບໜ້າທີ່ນີ້ ແລະ ຂ້ອຍຫຍຸ້ງຫຼາຍກັບການຮັກສາໃຫ້ບາດແຜຂອງຂ້ອຍສະອາດ, ມັນກໍ່ຈະອັກເສບ. ການໃຊ້ແຂນຂອງຂ້ອຍກໍ່ຍັງມີຂໍ້ຈຳກັດ ແລະ ຖ້າຂ້ອຍຖືກກະທົບຈາກການໃຊ້ລົດຈັກໄຟຟ້າທຸກມື້, ຮອຍບາດກໍ່ຈະບໍ່ຫາຍດີ, ແລ້ວຂ້ອຍຈະເຈັບປ່ວຍແທ້ໆ. ເນື່ອງຈາກສະຖານະການດັ່ງກ່າວ, ການຮັບໜ້າທີ່ນັ້ນຈຶ່ງຈະບໍ່ເປັນຜົນດີຕໍ່ສຸຂະພາບຂອງຂ້ອຍ. ແຕ່ຫຼັງຈາກນັ້ນ ຂ້ອຍກໍ່ຄິດວ່າ “ຍັງບໍ່ພົບຄົນທີ່ເໝາະສົມສຳລັບໜ້າທີ່ນີ້ເທື່ອ. ຖ້າຂ້ອຍບໍ່ຮັບມັນ, ວຽກງານໃນເຮືອນຂອງພຣະເຈົ້າຈະບໍ່ຖົດຖອຍບໍ? ຂ້ອຍຄວນເຮັດແນວໃດ?” ຫຼັງຈາກນັ້ນ, ຂໍ້ຄວາມໃນພຣະທຳຂອງພຣະເຈົ້າກໍ່ປາກົດເຂົ້າມາໃນຄວາມຄິດ: “ໃນຄວາມເຊື່ອຂອງເຈົ້າໃນພຣະເຈົ້າ ແລະ ການສະແຫວງຫາຄວາມຈິງ, ຖ້າເຈົ້າສາມາດເວົ້າໄດ້ວ່າ ‘ບໍ່ວ່າພຣະເຈົ້າຈະອະນຸຍາດໃຫ້ເກີດຄວາມເຈັບປ່ວຍຫຍັງ ຫຼື ເຫດການທີ່ບໍ່ພໍໃຈຢ່າງໃດກໍຕາມຕໍ່ຂ້ອຍ, ບໍ່ວ່າພຣະເຈົ້າຈະເຮັດຫຍັງກໍຕາມ, ຂ້ອຍຕ້ອງເຊື່ອຟັງ ແລະ ຢືນຢູ່ໃນຕຳແໜ່ງຂອງຂ້ອຍດັ່ງສິ່ງທີ່ຖືກສ້າງ. ກ່ອນທຸກສິ່ງຢ່າງ, ຂ້ອຍຕ້ອງວາງຄວາມຈິງລັກສະນະນີ້ ນັ້ນກໍຄື ຄວາມເຊື່ອຟັງ ເພື່ອເຂົ້າສູ່ການປະຕິບັດ, ຂ້ອຍຈັດຕັ້ງປະຕິບັດມັນ ແລະ ດຳລົງຊີວິດຕາມຄວາມເປັນຈິງແຫ່ງການເຊື່ອຟັງພຣະເຈົ້າ. ຍິ່ງໄປກວ່ານັ້ນ, ຂ້ອຍຕ້ອງບໍ່ປະຖິ້ມສິ່ງທີ່ພຣະເຈົ້າໄດ້ຝາກຝັງໃຫ້ກັບຂ້ອຍ ແລະ ໜ້າທີ່ໆຂ້ອຍຄວນປະຕິບັດ. ແມ່ນແຕ່ໃນລົມຫາຍໃຈສຸດທ້າຍຂອງຂ້ອຍ, ຂ້ອຍກໍຕ້ອງປະຕິບັດຕາມໜ້າທີ່ຂອງຂ້ອຍ’. ນີ້ບໍ່ແມ່ນການເປັນພະຍານບໍ? ເມື່ອເຈົ້າມີຄວາມຕັ້ງໃຈແບບນີ້ ແລະ ມີສະພາວະແບບນີ້, ເຈົ້າຍັງສາມາດຈົ່ມຕໍ່ວ່າກ່ຽວກັບພຣະເຈົ້າຢຸ່ບໍ? ບໍ່, ເຈົ້າບໍ່ສາມາດເຮັດໄດ້” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ໃນການອ່ານພຣະທຳຂອງພຣະເຈົ້າຢູ່ເລື້ອຍໆ ແລະ ການໄຕ່ຕອງຄວາມຈິງເທົ່ານັ້ນຈຶ່ງມີຫົນທາງທີ່ຢູ່ຂ້າງໜ້າ). ພຣະທຳຂອງພຣະເຈົ້າເຮັດໃຫ້ຂ້ອຍມີເສັ້ນທາງປະຕິບັດ. ເຖິງແມ່ນຮອຍບາດຂອງຂ້ອຍຍັງບໍ່ທັນຫາຍດີຢ່າງສົມບູນ, ຂ້ອຍກໍ່ບໍ່ຕ້ອງການເຫັນແກ່ຕົວ ແລະ ໃຈແຄບອີກຕໍ່ໄປ, ໂດຍຄິດຫາແຕ່ຕົນເອງ ແລະ ບໍ່ແມ່ນເຮືອນຂອງພຣະເຈົ້າ. ເປັນເວລາຫຼາຍປີ, ຂ້ອຍໄດ້ເຮັດໜ້າທີ່ຂອງຂ້ອຍເພື່ອພອນ, ເຮັດການຕໍ່ລອງກັບພຣະເຈົ້າ. ຂ້ອຍບໍ່ເຄີຍສົນໃຈກັບຄວາມປະສົງຂອງພຣະເຈົ້າ ຫຼື ເຮັດຫຍັງເພື່ອເຮັດໃຫ້ພຣະເຈົ້າພໍໃຈ. ຂ້ອຍຕິດໜີ້ພຣະເຈົ້າແທ້ໆ! ມີຄວາມຕ້ອງການຄົນໆໜຶ່ງໃຫ້ເຮັດໜ້າທີ່ນີ້ຢ່າງຮີບດ່ວນ ແລະ ຂ້ອຍກໍ່ຕ້ອງການເຮັດມັນ. ບໍ່ວ່າແມ່ນຫຍັງຈະເກີດຂຶ້ນກັບສຸຂະພາບຂອງຂ້ອຍກໍ່ຕາມ, ຂ້ອຍຂໍພຽງວ່າຂ້ອຍສາມາດນໍາຄວາມສະບາຍໃຈມາໃຫ້ພຣະເຈົ້າ. ເມື່ອຖືກຊີ້ນໍາໂດຍພຣະທຳຂອງພຣະເຈົ້າ, ຄວາມເຈັບປ່ວຍຂອງຂ້ອຍຈຶ່ງບໍ່ກີດຂວາງຂ້ອຍອີກຕໍ່ໄປ ແລະ ຂ້ອຍອາສາສະໝັກທີ່ຈະຮັບໜ້າວຽກນັ້ນ.

ຂ້ອຍໄດ້ເປັນພະຍານເຖິງການປົກປ້ອງທີ່ອັດສະຈັນຂອງພຣະເຈົ້າ ເມື່ອຂ້ອຍທຸ້ມເທທຸກຢ່າງຂອງຂ້ອຍເຂົ້າໃນໜ້າທີ່ນີ້. ໜຶ່ງອາທິດຕໍ່ມາ, ຮອຍບາດຂອງຂ້ອຍບໍ່ພຽງແຕ່ບໍ່ໄດ້ຮ້າຍແຮງລົງ, ແຕ່ມັນເຊົາຢ່າງສົມບູນ. ທ່ານໝໍເວົ້າວ່າ “ພາວະບວມນໍ້າເຫຼືອງທີ່ຢູ່ໃນແຂນເປັນເລື່ອງປົກກະຕິຫຼັງຈາກການຜ່າຕັດປະເພດນີ້ ແລະ ເປັນເວລາທີ່ຟື້ນຕົວຫຼາຍກວ່າໜຶ່ງເດືອນ ຄົນເຈັບຍັງຈຳເປັນຕ້ອງການເຄມີບຳບັດ”. ແຕ່ນັບຕັ້ງແຕ່ທີ່ຂ້ອຍເລີ່ມເຮັດໜ້າທີ່ນັ້ນ, ຮອຍບາດຂອງຂ້ອຍກໍ່ເຊົາເຈັບປວດ, ບໍ່ມີພາວະບວມນໍ້າເຫຼືອງໃນແຂນຂອງຂ້ອຍ ແລະ ຂ້ອຍບໍ່ໄດ້ຮັບເຄມີບຳບັດ. ຕອນນີ້ ມັນເປັນເວລາຫຼາຍກວ່າໜຶ່ງປີນັບຕັ້ງແຕ່ການຜ່າຕັດ ແລະ ຂ້ອຍກໍ່ສະບາຍດີແທ້ໆ. ຂອບໃຈພຣະເຈົ້າສຳລັບການກະທຳທີ່ອັດສະຈັນຂອງພຣະອົງ. ໂດຍສ່ວນຕົວ, ຂ້ອຍໄດ້ຜະເຊີນກັບພຣະທຳຂອງພຣະອົງທີ່ກ່າວວ່າ: “ສິ່ງໃດກໍຕາມ ແລະ ທຸກສິ່ງ ບໍ່ວ່າຈະມີຊີວິດ ຫຼື ບໍ່ມີຊີວິດກໍຕາມ, ຈະຜັນປ່ຽນ, ປ່ຽນແປງ, ເກີດໃໝ່ ແລະ ຫາຍໄປໂດຍອີງຕາມຄວາມຄິດຂອງພຣະເຈົ້າ. ສິ່ງດັ່ງກ່າວແມ່ນວິທີທີ່ພຣະເຈົ້າປົກຄອງເໜືອທຸກສິ່ງທັງໝົດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະເຈົ້າເປັນແຫຼ່ງກຳເນີດແຫ່ງຊີວິດຂອງມະນຸດ). ຫຼັງຈາກທີ່ຂ້ອຍປະຖິ້ມຄວາມຕ້ອງການທີ່ບໍ່ສົມເຫດສົມຜົນຂອງຂ້ອຍ ແລະ ບໍ່ເຮັດການຕໍ່ລອງກັບພຣະເຈົ້າອີກຕໍ່ໄປ, ຂ້ອຍກໍ່ໄດ້ເຫັນເຖິງສິດອຳນາດ ແລະ ການປົກຄອງຂອງພຣະເຈົ້າແທ້ໆ ແລະ ເປັນພະຍານເຖິງການກະທຳທີ່ອັດສະຈັນຂອງພຣະອົງ!

ບົດທົດສອບຂອງຄວາມເຈັບປ່ວຍນີ້ເບິ່ງຄືກັບຫາຍະນະໃນພາຍນອກ, ແຕ່ຄວາມຮັກຂອງພຣະເຈົ້າຖືກເຊື່ອງໄວ້ຢູ່ພາຍໃນມັນ. ແສງສະຫວ່າງ ແລະ ການຊີ້ນໍາຈາກພຣະທຳຂອງພຣະເຈົ້າໄດ້ເຮັດໃຫ້ຂ້ອຍຮັບຮູ້ເຖິງແຮງຈູງໃຈບາງຢ່າງຂອງຂ້ອຍໃນການຮັບເອົາພອນ ແລະ ຄວາມບໍ່ບໍລິສຸດຂອງຂ້ອຍ. ຂ້ອຍເລີ່ມມີຄວາມເຊື່ອຟັງບາງຢ່າງຕໍ່ພຣະເຈົ້າ ແລະ ຮຽນຮູ້ຢ່າງແທ້ຈິງວ່າການຜະເຊີນກັບຄວາມເຈັບປ່ວຍເປັນພອນຈາກພຣະເຈົ້າ, ມັນຄືເພື່ອຊໍາລະລ້າງ ແລະ ປ່ຽນແປງຂ້ອຍ. ຂອບໃຈພຣະເຈົ້າສຳລັບຄວາມລອດພົ້ນຂອງພຣະອົງ!


78. ບົດຮຽນທີ່ໄດ້ຮຽນຮູ້ຈາກການເປັນມະເຮັງຕັບ

ໂດຍ ຫຼີຢົງ, ຈີນ

ຫຼັງຈາກຂ້ອຍໄດ້ກາຍເປັນຄຣິດຕຽນ, ຂ້ອຍໄດ້ຖືກຈັບກຸມໂດຍພັກກອມມູນິດຈີນຫຼາຍຄັ້ງ, ແຕ່ຂ້ອຍບໍ່ເຄີຍທໍລະຍົດພຣະຜູ້ເປັນເຈົ້າຈັກເທື່ອ. ຂ້ອຍໄດ້ຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າອົງຊົງລິດທານຸພາບສູງສຸດສອງສາມປີກ່ອນ ແລະ ຂ້ອຍໄດ້ເທດສະໜາຂ່າວປະເສີດ ແລະ ໄດ້ເຮັດຫນ້າທີ່ຂອງຂ້ອຍຜ່ານແດດຜ່ານຝົນຢ່າງກະຕືລືລົ້ນຢູ່ສະເໝີ. ຂ້ອຍຄິດວ່າຂ້ອຍຈະຈົງຮັກພັກດີຕໍ່ພຣະເຈົ້າຢູ່ສະເໝີ, ບໍ່ວ່າຂ້ອຍຈະຕ້ອງອົດທົນກັບຫຍັງກ່ໍຕາມ. ຈົນກວ່າຮອດເວລາທີ່ຂ້ອຍຕ້ອງອົດທົນກັບຄວາມເຈັບປ່ວຍທີ່ຜະເຊີນໜ້າກັບຄວາມເປັນຄວາມຕາຍຂອງຂ້ອຍ, ຂ້ອຍຈຶ່ງໄດ້ຮັບຄວາມເຂົ້າໃຈບາງຢ່າງກ່ຽວກັບແຮງຈູງໃຈຂອງຂ້ອຍພາຍໃນຄວາມເຊື່ອຂອງຂ້ອຍໃນການໄດ້ຮັບພອນ.

ມື້ໜຶ່ງ, ໃນເດືອນຕຸລາຂອງປີ 2014, ຂ້ອຍໄດ້ກັບມາຈາກການການເຕົ້າໂຮມ ເມື່ອຂ້ອຍຮູ້ສຶກວ່າແຂນຂາຂອງຂ້ອຍອ່ອນແອລົງ ແລະ ບາດກ້າວຂອງຂ້ອຍໂຊເຊ. ຂ້ອຍຄິດວ່າມັນເປັນຍ້ອນຄວາມຊຸ່ມຊື່ນໃນຮ່າງກາຍ ແລະ ຂ້ອຍພຽງແຕ່ຕ້ອງຮັບປະທານຢາບາງຢ່າງ. ຂ້ອຍບໍ່ໄດ້ກັງວົນຫຼາຍເກີນໄປ. ແຕ່ບໍ່ດົນຫຼັງຈາກນັ້ນ, ຫູ, ນິ້ວມື ແລະ ນິ້ວຕີນຂອງຂ້ອຍກໍ່ເລີ່ມຄ່ອຍໆກາຍເປັນສີດໍາ ແລະ ຂ້ອຍເລີ່ມຕົ້ນຈ່ອຍລົງເລື້ອຍໆ.

ຂ້ອຍເລີ່ມຄິດວ່າຂ້ອຍອາດມີບາງສິ່ງທີ່ຮ້າຍແຮງ, ແຕ່ຂ້ອຍຄິດວ່າ ເພາະຄວາມພະຍາຍາມທີ່ຂ້ອຍມີໃນການເຮັດໜ້າທີ່ຂອງຂ້ອຍຕະຫຼອດຫຼາຍປີ, ພຣະເຈົ້າຈະປົກປ້ອງຂ້ອຍ. ມັນບໍ່ສາມາດເປັນສິ່ງທີ່ບໍ່ດີເກີນໄປ. ຂ້ອຍແນ່ໃຈວ່າມັນຈະແກ້ໄຂຕົນເອງ. ແຕ່ດ້ວຍຄວາມປະຫຼາດໃຈຂອງຂ້ອຍ, ຫຼັງຈາກໄດ້ຮັບປະທານຢາບາງຢ່າງ, ຂ້ອຍກໍ່ບໍ່ດີຂຶ້ນ. ເມຍ ແລະ ລູກສາວຂອງຂ້ອຍໄດ້ພາຂ້ອຍໄປໂຮງໝໍເພື່ກວດສຸຂະພາບ ແລະ ເມື່ອຜົນກວດອອກມາ, ພວກເຂົາໄດ້ເວົ້າວ່າຂ້ອຍມີກໍລະນີທີ່ຮ້າຍແຮງຂອງພາວະເລືອດຈາງ ແລະ ພະຍາດອັກເສບຕັບບີ. ພວກເຂົາເວົ້າວ່າຖ້າມັນມັນຮ້າຍແຮງຂຶ້ນຫຼາຍ, ມັນຈະບໍ່ສາມາດປິ່ນປົວໄດ້. ເມື່ອຂ້ອຍໄດ້ຍິນເລື່ອງນີ້, ຂ້ອຍຮູ້ສຶກວ່າທົ່ວຮ່າງກາຍຂອງຂ້ອຍບໍ່ມີກຳລັງ. ຂ້ອຍບໍ່ສາມາດຍອມຮັບສິ່ງທີ່ຂ້ອຍໄດ້ຍິນ. ຂ້ອຍຄິດວ່າ, “ຂ້ອຍໄດ້ເສຍສະຫຼະຢ່າງຫຼວງຫຼາຍເປັນເວລາຫຼາຍປີ. ຂ້ອຍໄດ້ທົນທຸກຢ່າງຫຼວງຫຼາຍເພື່ອເຮັດໜ້າທີ່ຂອງຂ້ອຍ. ຂ້ອຍຖືກຈັບກຸມ ແລະ ຖືກຂົ່ມຂູ່ໂດຍພັກກອມມູນິດຈີນ, ແຕ່ຂ້ອຍບໍ່ເຄີຍທໍລະຍົດພຣະເຈົ້າຈັກເທື່ອ ແລະ ກັບໄປເຮັດໜ້າທີ່ຂອງຂ້ອຍເມື່ອຂ້ອຍຖືກປ່ອຍຕົວ. ຂ້ອຍຈະເຈັບປ່ວຍແບບນີ້ໄດ້ແນວໃດ? ເປັນຫຍັງພຣະເຈົ້າຈຶ່ງບໍ່ປົກປ້ອງຂ້ອຍ? ເປົ້າໝາຍຂອງການເສຍສະຫຼະທັງໝົດຂອງຂ້ອຍແມ່ນຫຍັງ, ຖ້າຂ້ອຍບໍ່ສາມາດດີຂຶ້ນໄດ້? ຂ້ອຍເຊື່ອໃນພຣະເຈົ້າຕະຫລອດເວລາຫຼາຍປີເຫຼົ່ານີ້ ໂດຍທີ່ບໍ່ໄດ້ຮັບພອນຈາກພຣະອົງ ແລະ ຕອນນີ້ ຮ່າງກາຍຂອງຂ້ອຍກໍ່ມີພະຍາດ. ຂ້ອຍເດົາວ່າ ຂ້ອຍບໍ່ຄວນພະຍາຍາມຢ່າງຫນັກເພື່ອເຮັດໜ້າທີ່ຂອງຂ້ອຍອີກຕໍ່ໄປ; ບໍ່ວ່າຂ້ອຍຈະທົນທຸກຫຼາຍສໍ່າໃດກໍ່ຕາມ, ມັນກ່ໍຈະບໍ່ມີປະໂຫຍດຫຍັງເລີຍ”. ໃນເວລານີ້, ຂ້ອຍຍັງເຮັດໜ້າທີ່ຂອງຂ້ອຍ. ແຕ່ຂ້ອຍເຮັດມັນໂດຍບໍ່ມີຄວາມກະຕືລືລົ້ນ. ໃນລະຫວ່າງການພົບປະ, ຂ້ອຍບໍ່ໄດ້ຖາມອ້າຍເອື້ອຍນ້ອງຂອງຂ້ອຍກ່ຽວກັບບັນຫາຂອງພວກເຂົາ. ຂ້ອຍອ່ານພຣະທຳຂອງພຣະເຈົ້າ, ແຕ່ຂ້ອຍບໍ່ຢາກໂອ້ລົມ. ຫຼັງຈາກຊົ່ວໄລຍະໜຶ່ງ, ອາການຂອງຂ້ອຍກໍ່ເລີ່ມຮ້າຍແຮງຂຶ້ນເລື້ອຍໆ. ຮ່າງກາຍຂອງຂ້ອຍບໍ່ສາມາດຄ້ຳຊູຕົນເອງໄດ້ ແລະ ຂ້ອຍຮູ້ສຶກວິນຫົວໝົດມື້ື. ຜູ້ນໍາຂອງຂ້ອຍໄດ້ໃຫ້ເວລາແກ່ຂ້ອຍໄປພັກຜ່ອນ ແລະ ຟື້ນຕົວຢູ່ເຮືອນ. ຂ້ອຍໄດ້ເຫັນອ້າຍເອື້ອຍນ້ອງເຮັດຫນ້າທີ່ຂອງພວກເຂົາຢ່າງມີຄວາມສຸກ ແລະ ຢ່າງຫ້າວຫັນ. ແຕ່ຂ້ອຍເດ? ຕອນນີ້ ຂ້ອຍເຈັບປ່ວຍຫຼາຍ, ຂ້ອຍບໍ່ສາມາດເຮັດໜ້າທີ່ຂອງຂ້ອຍເລີຍ. ຂ້ອຍຄິດວ່າ ບາງທີ ພຣະເຈົ້າໄດ້ຕັດສິນໃຈທີ່ຈະບໍ່ຊ່ວຍຂ້ອຍໃຫ້ລອດພົ້ນ. ແລ້ວຍິ່ງຂ້ອຍໄດ້ຄິດກ່ຽວກັບເລື່ອງນີ້ຫຼາຍສໍ່າໃດ, ຂ້ອຍກໍຮູ້ສຶກໂສກເສົ້າ ແລະ ເຈັບປວດຫຼາຍສໍ່ານັ້ນ. ຂ້ອຍໄປຢູ່ຕໍ່ໜ້າພຣະເຈົ້າ ແລະ ເລີ່ມອະທິຖານວ່າ: “ພຣະເຈົ້າ! ຂ້ານ້ອຍໄດ້ຖືກໂຈມຕີໂດຍພະຍາດເຫຼົ່ານີ້ ແລະ ຂ້ານ້ອຍຮູ້ສຶກອ່ອນແອ ແລະ ທໍລະມານຫຼາຍ. ຂ້ານ້ອຍຮູ້ວ່າຂ້ານ້ອຍບໍ່ຄວນກ່າວໂທດພຣະອົງ, ແຕ່ຂ້ານ້ອຍບໍ່ເຂົ້າໃຈວ່າຄວາມປະສົງຂອງພຣະອົງແມ່ນຫຍັງ. ໄດ້ໂປດຊີ້ນໍາໃຫ້ຂ້ານ້ອຍເຂົ້າໃຈ”.

ຫຼັງຈາກທີ່ໄດ້ອະທິຖານ, ຂ້ອຍໄດ້ອ່ານຂໍ້ຄວາມຈາກພຣະທຳຂອງພຣະເຈົ້າວ່າ: “ພາລະກິດທຸກຢ່າງທີ່ພຣະເຈົ້າກະທຳໃນມະນຸດ ແມ່ນມີເປົ້າໝາຍ ແລະ ຄວາມສຳຄັນຂອງມັນເອງ; ພຣະເຈົ້າບໍ່ປະຕິບັດພາລະກິດທີ່ບໍ່ມີຄວາມໝາຍ ຫຼື ພຣະອົງບໍ່ປະຕິບັດພາລະກິດທີ່ບໍ່ເປັນປະໂຫຍດໃຫ້ກັບມະນຸດ. ການຫຼໍ່ຫຼອມບໍ່ໄດ້ໝາຍເຖິງການກຳຈັດຜູ້ຄົນອອກຈາກການຢູ່ຕໍ່ໜ້າພຣະເຈົ້າ ຫຼື ມັນບໍ່ໄດ້ໝາຍເຖິງການທຳລາຍພວກເຂົາໃນນະຮົກ. ກົງກັນຂ້າມ ມັນໝາຍເຖິງການປ່ຽນແປງອຸປະນິໄສຂອງມະນຸດໃນລະຫວ່າງການຫຼໍ່ຫຼອມ, ປ່ຽນແປງເຈດຕະນາຂອງເຂົາ, ທັດສະນະດັ່ງເດີມຂອງເຂົາ, ປ່ຽນແປງຄວາມຮັກທີ່ເຂົາມີຕໍ່ພຣະເຈົ້າ ແລະ ປ່ຽນແປງຊີວິດທັງໝົດຂອງເຂົາ. ການຫຼໍ່ຫຼອມແມ່ນການທົດສອບທີ່ແທ້ຈິງຂອງມະນຸດ ແລະ ເປັນແບບຟອມຂອງການຝຶກຝົນທີ່ເປັນຈິງ ແລະ ໃນລະຫວ່າງການຫຼໍ່ຫຼອມເທົ່ານັ້ນ ຄວາມຮັກຂອງເຂົາຈຶ່ງສາມາດປະຕິບັດໜ້າທີ່ຕາມທຳມະຊາດຂອງມັນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອປະສົບກັບການຫຼໍ່ຫຼອມເທົ່ານັ້ນ ມະນຸດຈຶ່ງສາມາດມີຄວາມຮັກຢ່າງແທ້ຈິງ). ຂ້ອຍໄດ້ພິຈາລະນາຢ່າງລະມັດລະວັງກ່ຽວກັບພຣະທຳຂອງພຣະເຈົ້າ ແລະ ເຂົ້າໃຈວ່າຄວາມປະສົງຂອງພຣະເຈົ້າໃນການທີ່ເຮັດໃຫ້ຂ້ອຍເຈັບປ່ວຍບໍ່ແມ່ນເພື່ອກໍາຈັດຂ້ອຍ, ແຕ່ເພື່ອເຮັດໃຫ້ຂ້ອຍເຂົ້າໃຈເຈດຕະນາທີ່ບໍ່ສະອາດຢູ່ເບື້ອງຫຼັງຄວາມເຊື່ອຂອງຂ້ອຍ ແລະ ປ່ຽນແປງມຸມມອງທີ່ບໍ່ຖືກຕ້ອງຂອງຂ້ອຍຕໍ່ການສະແຫວງຫາ ເພື່ອວ່າຂ້ອຍຈະສາມາດຮັກ ແລະ ເຊື່ອຟັງພຣະເຈົ້າໄດ້ຢ່າງແທ້ຈິງ. ພຣະເຈົ້າພະຍາຍາມຊໍາລະລ້າງ ແລະ ຊ່ວຍຂ້ອຍໃຫ້ລອດພົ້ນ. ການຮູ້ສິ່ງນີ້ເຮັດໃຫ້ຂ້ອຍຮູ້ສຶກອັບອາຍໃນຕົນເອງແທ້ໆ. ການຜະເຊີນໜ້າກັບຄວາມເຈັບປ່ວຍເປັນຄວາມຮັກຂອງພຣະເຈົ້າ. ຂ້ອຍບໍ່ໄດ້ສະແຫວງຫາເພື່ອເຂົ້າໃຈຄວາມປະສົງຂອງພຣະເຈົ້າ, ແຕ່ກົງກັນຂ້າມ ຂ້ອຍອ່ານໃຈພຣະອົງຢ່າງຜິດໆ ແລະ ກ່າວໂທດພຣະອົງ. ຂ້ອຍຊ່າງບໍ່ມີເຫດຜົນຫຼາຍ! ຂ້ອຍບໍ່ສາມາດອາໄສຢູ່ໃນຄວາມຄິດລົບ ແລະ ເຈັບປວດ. ຂ້ອຍຕ້ອງເຊື່ອຟັງ, ສະແຫວງຫາຄວາມຈິງ ແລະ ໄຕ່ຕອງ ແລະ ຮູ້ຈັກຕົນເອງ.

ຕໍ່ມາ, ຂ້ອຍໄດ້ອ່ານອີກຂໍ້ຄວາມໜຶ່ງໃນພຣທຳຂອງພຣະເຈົ້າວ່າ: “ຜູ້ຄົນພຽງຖືວ່າ ການໄດ້ຮັບພຣະຄຸນ ແລະ ການມີຄວາມສະຫງົບສຸກເປັນສັນຍາລັກຂອງການເຊື່ອໃນພຣະເຈົ້າ ແລະ ເຫັນການສະແຫວງຫາພອນເປັນພື້ນຖານຂອງການເຊື່ອໃນພຣະເຈົ້າ. ມີໜ້ອຍຄົນທີ່ສະແຫວງຫາເພື່ອຮູ້ຈັກພຣະເຈົ້າ ຫຼື ສະແຫວງຫາການປ່ຽນແປງອຸປະນິໄສຂອງພວກເຂົາ. ໃນຄວາມເຊື່ອຂອງພວກເຂົາ ຜູ້ຄົນສະແຫວງຫາເພື່ອເຮັດໃຫ້ພຣະເຈົ້າປະທານຈຸດໝາຍປາຍທາງທີ່ເໝາະສົມໃຫ້ແກ່ພວກເຂົາ ແລະ ພຣະຄຸນທັງໝົດທີ່ພວກເຂົາຕ້ອງການ ເພື່ອເຮັດໃຫ້ພຣະອົງເປັນຜູ້ຮັບໃຊ້ຂອງພວກເຂົາ, ເພື່ອເຮັດໃຫ້ພຣະອົງຮັກສາຄວາມສຳພັນຢ່າງຜາສຸກ ແລະ ເປັນກັນເອງກັບພວກເຂົາ ເພື່ອວ່າ ບໍ່ວ່າຈະຢູ່ໃນເວລາໃດກໍຕາມ ຈະບໍ່ເຄີຍມີຂໍ້ຂັດແຍ້ງໃດໆລະຫວ່າງພວກເຂົາ. ນັ້ນກໍຄື ການເຊື່ອໃນພຣະເຈົ້າຂອງພວກເຂົາຮຽກຮ້ອງໃຫ້ພຣະອົງສັນຍາທີ່ຈະປະຕິບັດຕາມເງື່ອນໄຂຂອງພວກເຂົາ ແລະ ເພື່ອປະທານໃຫ້ພວກເຂົາທຸກສິ່ງທີ່ພວກເຂົາອະທິຖານຫາ, ເພື່ອໃຫ້ສອດຄ່ອງກັບພຣະທໍາທີ່ພວກເຂົາອ່ານໃນພຣະຄຳພີ ‘ເຮົາຈະຮັບຟັງຄຳອະທິຖານໝົດທຸກຢ່າງຂອງພວກເຈົ້າ’. ພວກເຂົາຄາດຫວັງວ່າພຣະເຈົ້າຈະບໍ່ຕັດສິນໃຜ ຫຼື ຈັດການກັບໃຜ, ຍ້ອນວ່າພຣະອົງເປັນພຣະເຢຊູພຣະຜູ້ຊ່ວຍໃຫ້ພົ້ນທີ່ມີຄວາມເມດຕາສະເໝີ, ເປັນຜູ້ທີ່ຮັກສາຄວາມສຳພັນທີ່ດີກັບມະນຸດຢູ່ທຸກເວລາ ແລະ ທຸກບ່ອນ. ນີ້ຄືວິທີທາງທີ່ພວກເຂົາເຊື່ອໃນພຣະເຈົ້າ: ພວກເຂົາຮຽກຮ້ອງທຸກສິ່ງຈາກພຣະເຈົ້າຢ່າງບໍ່ອັບອາຍ, ໂດຍເຊື່ອວ່າບໍ່ວ່າພວກເຂົາຈະກະບົດ ຫຼື ເຊື່ອຟັງກໍ່ຕາມ ພຣະອົງຈະປະທານທຸກສິ່ງໃຫ້ກັບພວກເຂົາຢ່າງຕາບອດ. ພວກເຂົາໄດ້ແຕ່ ‘ທວງໜີ້’ ຈາກພຣະເຈົ້າຢ່າງບໍ່ຢຸດຢັ້ງ, ໂດຍເຊື່ອວ່າພຣະອົງຕ້ອງ ‘ໃຊ້ໜີ້’ ພວກເຂົາໂດຍບໍ່ມີການຕໍ່ວ່າຕໍ່ຂານ ແລະ ຫຼາຍໄປກວ່ານັ້ນ, ໃຫ້ໃຊ້ຄືນເປັນສອງເທົ່າ, ພວກເຂົາຄິດວ່າ ບໍ່ວ່າພຣະເຈົ້າຈະເຄີຍໄດ້ຫຍັງຈາກພວກເຂົາ ຫຼື ບໍ່ກໍ່ຕາມ, ພຣະອົງພຽງແຕ່ສາມາດຢູ່ໃນການຄວບຄຸມຂອງພວກເຂົາເທົ່ານັ້ນ ແລະ ພຣະອົງບໍ່ສາມາດປັ້ນແຕ່ງຜູ້ຄົນໄດ້ຕາມໃຈມັກ, ແຮງໄກທີ່ຈະສາມາດເປີດເຜີຍສະຕິປັນຍາ ແລະ ອຸປະນິໄສອັນຊອບທໍາຂອງພຣະອົງໃຫ້ກັບຜູ້ຄົນ ທີ່ໄດ້ຖືກປິດລັບເປັນເວລາຫຼາຍປີ ຕາມຄວາມຕ້ອງການຂອງພຣະອົງ ແລະ ປາສະຈາກການອະນຸຍາດຈາກພວກເຂົາ. ພວກເຂົາພຽງແຕ່ສາລະພາບບາບຂອງພວກເຂົາກັບພຣະເຈົ້າ ໂດຍເຊື່ອວ່າພຣະເຈົ້າຈະໃຫ້ອະໄພພວກເຂົາ ແລະ ບໍ່ສາມາດເບື່ອໜ່າຍກັບການເຮັດແບບນັ້ນ ແລະ ສິ່ງນີ້ກໍຈະດຳເນີນໄປແບບນີ້ຕະຫຼອດການ. ພວກເຂົາໄດ້ແຕ່ສັ່ງພຣະເຈົ້າ ໂດຍເຊື່ອວ່າ ພຣະອົງຈະເຊື່ອຟັງພວກເຂົາ, ຍ້ອນວ່າມັນຖືກບັນທຶກໄວ້ໃນພຣະຄຳພີແລ້ວວ່າ ພຣະເຈົ້າບໍ່ໄດ້ມາເພື່ອໃຫ້ມະນຸດຮັບໃຊ້, ແຕ່ມາເພື່ອຮັບໃຊ້ມະນຸດ ແລະ ທີ່ພຣະອົງມາກໍ່ເພື່ອມາເປັນຄົນຮັບໃຊ້ມະນຸດ. ບໍ່ແມ່ນພວກເຈົ້າເຊື່ອແບບນີ້ສະເໝີມາບໍ? ເມື່ອພວກເຈົ້າບໍ່ໄດ້ຫຍັງຈາກພຣະເຈົ້າ ພວກເຈົ້າກໍ່ປາດຖະໜາຢາກແລ່ນໜີ. ເມື່ອພວກເຈົ້າບໍ່ເຂົ້າໃຈສິ່ງໃດໜຶ່ງ ພວກເຈົ້າກໍ່ບໍ່ພໍໃຈ ແລະ ເຖິງກັບຮ້ອງດ່າພຣະອົງສາລະພັດສິ່ງ. ພວກເຈົ້າບໍ່ຍອມໃຫ້ພຣະເຈົ້າເອງສະແດງສະຕິປັນຍາ ແລະ ຄວາມມະຫັດສະຈັນຂອງພຣະອົງໄດ້ຢ່າງເຕັມທີ່ເລີຍ, ກົງກັນຂ້າມ ພວກເຈົ້າພຽງແຕ່ຕ້ອງການຄວາມສະບາຍໃຈ ແລະ ຄວາມສະດວກສະບາຍຊົ່ວຄາວເທົ່ານັ້ນ. ຈົນເຖິງປັດຈຸບັນນີ້, ທັດສະນະຄະຕິໃນການເຊື່ອພຣະເຈົ້າຂອງພວກເຈົ້າກໍຍັງເປັນຄືກັບທັດສະນະແບບເກົ່າຢູ່. ຖ້າພຣະເຈົ້າສະແດງໃຫ້ພວກເຈົ້າເຫັນຄວາມສະຫງ່າງາມພຽງເລັກນ້ອຍ ພວກເຈົ້າກໍ່ບໍ່ພໍໃຈ. ຕອນນີ້ ພວກເຈົ້າເຫັນຄັກແລ້ວບໍວ່າ ວຸດທິພາວະຂອງພວກເຈົ້ານັ້ນເປັນແນວໃດ? ຢ່າຄິດວ່າພວກເຈົ້າທຸກຄົນພັກດີກັບພຣະເຈົ້າໃນເມື່ອຄວາມຈິງແລ້ວທັດສະນະແບບເກົ່າຂອງພວກເຈົ້ານັ້ນແມ່ນຍັງບໍ່ໄດ້ປ່ຽນແປງ. ເມື່ອບໍ່ມີຫຍັງເກີດຂຶ້ນກັບເຈົ້າ, ເຈົ້າກໍເຊື່ອວ່າທຸກສິ່ງດຳເນີນໄປຢ່າງລາບລື້ນ ແລະ ຄວາມຮັກຂອງເຈົ້າທີ່ມີຕໍ່ພຣະເຈົ້າກໍເຖິງຈຸດສູງສຸດ. ເມື່ອມີບາງສິ່ງເລັກນ້ອຍເກີດຂຶ້ນກັບເຈົ້າ, ເຈົ້າກໍ່ຕົກລົງສູ່ແດນມໍລະນາ. ນີ້ແມ່ນເຈົ້າພັກດີຕໍ່ພຣະເຈົ້າບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພວກເຈົ້າຄວນວາງພອນທາງດ້ານສະຖານະໄວ້ທາງຂ້າງ ແລະ ເຂົ້າໃຈຄວາມປະສົງຂອງພຣະເຈົ້າເພື່ອນໍາຄວາມລອດພົ້ນມາສູ່ມະນຸດ). ພຣະທຳຂອງພຣະເຈົ້າໄດ້ເປີດເຜີຍສະພາວະທີ່ແທ້ຈິງຂອງຂ້ອຍໃຫ້ຂ້ອຍຮູ້. ຂ້ອຍບໍ່ໄດ້ເສຍສະຫຼະເພື່ອຮັບເອົາຄວາມຈິງ. ກົງກັນຂ້າມ, ຂ້ອຍໄດ້ເສຍສະຫຼະເພື່ອຮັບເອົາຄວາມກະລຸນາ ແລະ ພອນຂອງພຣະເຈົ້າ. ຂ້ອຍໄດ້ພະຍາຍາມຫຼອກລວງ ແລະ ຕໍ່ລອງກັບພຣະເຈົ້າ. ເມື່ອທຸກສິ່ງເປັນໄປດ້ວຍດີ ແລະ ຂ້ອຍໄດ້ຮັບຄວາມກະລຸນາຂອງພຣະເຈົ້າແລ້ວ, ຂ້ອຍກໍ່ເຮັດໜ້າທີ່ຂອງຂ້ອຍຢ່າງກະຕືລືລົ້ນ. ຂ້ອຍມີຄວາມສຸກຢູ່ສະເໝີີທີ່ໄດ້ຊ່ວຍເຫຼືອ ແລະ ໂອ້ລົມກັບອ້າຍເອື້ອຍນ້ອງຂອງຂ້ອຍ, ບໍ່ວ່າພວກເຂົາຈະຢູ່ໄກສໍ່າໃດກໍ່ຕາມ ຫຼື ຂ້ອຍຕ້ອງໄດ້ເຮັດວຽກໜັກສໍ່າໃດກໍ່ຕາມ ຫຼື ສະພາບອາກາດຈະເປັນແນວໃດກໍ່ຕາມ. ແຕ່ຕອນນີ້ເມື່ອຂ້ອຍເຈັບປ່ວຍ ແລະ ບໍ່ໄດ້ຮັບຄວາມກະລຸນາ, ຂ້ອຍຮູ້ສຶກໂສກເສົ້າ ແລະ ຂ້ອຍໄດ້ຈົ່ມຕໍ່ວ່າ ແລະ ກ່າວໂທດພຣະເຈົ້າ. ຂ້ອຍຕໍ່ຕ້ານ ແລະ ໂຕ້ຖຽງພຣະອົງ. ໂດຍສະເພາະໃນຕອນນີ້ເມື່ອອາການຂອງຂ້ອຍນັບມື້ນັບຮ້າຍແຮງຂຶ້ນ, ຂ້ອຍໄດ້ສູນເສຍຄວາມເຊື່ອໃນພຣະເຈົ້າ ແລະ ຂີ້ຄ້ານເຮັດໜ້າທີ່ຂອງຂ້ອຍ. ຂ້ອຍບໍ່ໄດ້ເຊື່ອໃນພຣະເຈົ້າເພື່ອສະແຫວງຫາຄວາມຈິງ ຫຼື ຊີວິດ. ຂ້ອຍໄດ້ໃຊ້ພຣະເຈົ້າເພື່ອຕອບສະໜອງຄວາມປາດຖະຫນາຂອງຂ້ອຍເອງໃນການຮັບເອົາພອນຢູ່ສະເໝີ. ຂ້ອຍໄດ້ເຮັດມັນເພື່ອເຫັນແກ່ຜົນປະໂຫຍດຂອງຂ້ອຍເອງ. ຄວາມເຊື່ອຂອງຂ້ອຍໃນພຣະອົງແມ່ນບໍ່ຈິງໃຈ. ຂ້ອຍເຫັນແກ່ຕົວ ແລະ ເປັນຕາກຽດຊັງຫຼາຍ! ໂດຍການເຊື່ອໃນພຣະເຈົ້າແບບນີ້, ເຖິງແມ່ນວ່າຂ້ອຍຈະໄດ້ຮັບພອນທາງດ້ານວັດຖຸ, ຖ້າອຸປະນິໄສຂອງຂ້ອຍບໍ່ປ່ຽນແປງ, ຂ້ອຍກໍ່ຈະຖືກພຣະເຈົ້າກໍາຈັດ.

ຕໍ່ມາ, ຂ້ອຍໄດ້ອ່ານອີກຂໍ້ຄວາມໜຶ່ງໃນພຣະທຳຂອງພຣະເຈົ້າວ່າ: “ການຫຼໍ່ຫຼອມແມ່ນຫົນທາງທີ່ດີທີ່ສຸດທີ່ພຣະເຈົ້າເຮັດໃຫ້ຜູ້ຄົນສົມບູນ; ການຫຼໍ່ຫຼອມ ແລະ ການທົດລອງຢ່າງໜັກເທົ່ານັ້ນ ຈຶ່ງຈະສາມາດນໍາຄວາມຮັກໃນຫົວໃຈຂອງຜູ້ຄົນທີ່ມີຕໍ່ພຣະເຈົ້າອອກມາໄດ້. ຫາກປາສະຈາກຄວາມລໍາບາກ, ຜູ້ຄົນກໍຂາດຄວາມຮັກທີ່ມີຕໍ່ພຣະເຈົ້າຢ່າງແທ້ຈິງ; ຖ້າພວກເຂົາບໍ່ຖືກທົດສອບຢູ່ພາຍໃນ, ຖ້າພວກເຂົາບໍ່ຖືກປ່ອຍໃຫ້ຕົກຢູ່ໃນການຫຼໍ່ຫຼອມຢ່າງແທ້ຈິງ, ແລ້ວຫົວໃຈຂອງພວກເຂົາກໍຈະເລື່ອນລອຍຢູ່ຂ້າງນອກຕະຫຼອດເວລາ. ເມື່ອຖືກຫຼໍ່ຫຼອມຈົນຮອດຈຸດໃດໜຶ່ງ, ເຈົ້າຈະເຫັນຄວາມອ່ອນແອ ແລະ ຄວາມຫຍຸ້ງຍາກຂອງເຈົ້າເອງ, ເຈົ້າຈະເຫັນວ່າ ເຈົ້າກຳລັງຂາດເຂີນຫຼາຍສໍ່າໃດ ແລະ ເຈົ້າຈະບໍ່ສາມາດເອົາຊະນະບັນຫາຕ່າງໆທີ່ເຈົ້າຜະເຊີນຢູ່ ແລະ ເຈົ້າຈະເຫັນວ່າຄວາມບໍ່ເຊື່ອຟັງຂອງເຈົ້ານັ້ນຍິ່ງໃຫຍ່ສໍ່າໃດ. ຢູ່ໃນລະຫວ່າງການທົດລອງເທົ່ານັ້ນ ຜູ້ຄົນຈຶ່ງຈະສາມາດຮູ້ສະພາວະທີ່ແທ້ຈິງຂອງພວກເຂົາແທ້; ການທົດລອງເຮັດໃຫ້ຜູ້ຄົນສົມບູນຍິ່ງຂຶ້ນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອປະສົບກັບການຫຼໍ່ຫຼອມເທົ່ານັ້ນ ມະນຸດຈຶ່ງສາມາດມີຄວາມຮັກຢ່າງແທ້ຈິງ). ພຣະທຳຂອງພຣະເຈົ້າໄດ້ຊ່ວຍໃຫ້ຂ້ອຍເຂົ້າໃຈຄວາມປະສົງຂອງພຣະອົງວ່າ ການປ່ອຍໃຫ້ຂ້ອຍເຈັບປ່ວຍເປັນວິທີການທີ່ພຣະເຈົ້າຊໍາລະລ້າງຄວາມເສື່ອມຊາມຂອງຂ້ອຍ. ຂ້ອຍບໍ່ໄດ້ທໍລະຍົດພຣະເຈົ້າ ເມື່ອຖືກຂັງຄຸກ. ຂ້ອຍບໍ່ເຄີຍກ່າວໂທດພຣະເຈົ້າສໍາລັບຄວາມລຳບາກທີ່ຂ້ອຍຕ້ອງຜະເຊີນ. ຂ້ອຍຄິດວ່າຂ້ອຍຈົງຮັກພັກດີກັບພຣະເຈົ້າ ແລະ ມີຄວາມເຊື່ອທີ່ເຂັ້ມແຂງໃນພຣະອົງ. ຖ້າພະຍາດນີ້ບໍ່ໄດ້ເກີດຂຶ້ນ, ຂ້ອຍຈະບໍ່ຮູ້ຈັກກ່ຽວກັບອຸປະນິໄສທີ່ເສື່ອມຊາມຂອງຂ້ອຍ ແລະ ເຈດຕະນາທີ່ບໍ່ບໍລິສຸດຂອງຂ້ອຍໃນການສະແຫວງຫາພອນໄດ້ຈັກເທື່ອ, ແຮງໄກທີ່ຈະສາມາດສະແຫວງຫາຄວາມຈິງ ແລະ ໄດ້ຮັບການປ່ຽນແປງໄດ້. ການທີ່ພະຍາດນີ້ເກີດຂຶ້ນເປັນວິທີການທີ່ພຣະເຈົ້າຊ່ວຍຂ້ອຍໃຫ້ລອດພົ້ນ. ນີ້ແມ່ນຄວາມຮັກຂອງພຣະເຈົ້າທີ່ມີຕໍ່ຂ້ອຍ! ເມື່ອຮັບຮູ້ສິ່ງນີ້ແລ້ວ, ຂ້ອຍກໍ່ບໍ່ໄດ້ກ່າວໂທດ ແລະ ເຂົ້າໃຈພຣະເຈົ້າໃນທາງທີ່ຜິດອີກຕໍ່ໄປ. ບໍ່ວ່າອາການຂອງຂ້ອຍຈະເປັນແນວໃດກໍ່ຕາມ, ຂ້ອຍຈະເຊື່ອຟັງການປັ້ນແຕ່ງຂອງພຣະເຈົ້າ ແລະ ປະຖິ້ມເຈດຕະນາຂອງຂ້ອຍໃນການຮັບເອົາພອນ. ຫຼັງຈາກນັ້ນ, ຂ້ອຍໄດ້ຮັບປະທານຢາຂອງຂ້ອຍ ແລະ ຝາກຝັງຕົນເອງໃຫ້ກັບພຣະເຈົ້າໝົດທຸກສິ່ງ ໃນຂະນະທີ່ກຳລັງສະແຫວງຫາການຊີ້ນໍາຂອງພຣະອົງ. ທຸກໆມື້, ຂ້ອຍໄດ້ພະຍາຍາມຈົນສຸດຄວາມສາມາດຂອງຂ້ອຍເພື່ອເຮັດໜ້າທີ່ຂອງຂ້ອຍ. ສິ່ງທີ່ຂ້ອຍບໍ່ໄດ້ຄາດຫວັງກໍ່ຄື ຄວາມເຈັບປ່ວຍຂອງຂ້ອຍດີຂຶ້ນໂດຍທີ່ຂ້ອຍບໍ່ຮູ້ຕົວ! ຫົວໃຈຂອງຂ້ອຍເຕັມໄປດ້ວຍຄວາມຂອບໃຈຕໍ່ພຣະເຈົ້າ!

ໃນເດືອນພຶດສະພາຂອງປີ 2015, ຂ້ອຍໄດ້ຮັບໜ້າທີ່ໃນການລ້ຽງດູ. ຂ້ອຍທະນຸຖະໜອມໜ້າທີ່ນີ້ແທ້ໆ. ຂ້ອຍໄດ້ໃຊ້ເວລາເພື່ອໄຕ່ຕອງພຣະທຳຂອງພຣະເຈົ້າ ແລະ ເມື່ອອ້າຍເອື້ອຍນ້ອງຂອງຂ້ອຍມີບັນຫາ, ຂ້ອຍກໍ່ຈະໄຕ່ຕອງພຣະທຳເຫຼົ່ານີ້ ແລະ ຊອກຫາຂໍ້ຄວາມໃນພຣະທຳຂອງພຣະເຈົ້າທີ່ສາມາດຊ່ວຍພວກເຂົາໄດ້. ຫຼັງຈາກນັ້ນບໍ່ດົນ, ຊີວິດແຫ່ງຄຣິດຕະຈັກກໍ່ດີຂຶ້ນ. ອ້າຍເອື້ອຍນ້ອງຂອງຂ້ອຍໄດ້ຖືກຜັກດັນຫຼາຍຂຶ້ນໃນການເຮັດໜ້າທີ່ຂອງພວກເຂົາ ແລະ ມີຄວາມເຊື່ອທີ່ຈະຢືນເປັນພະຍານເມື່ອຜະເຊີນໜ້າກັບຄວາມລຳບາກ ແລະ ການກົດຂີ່ຂົ່ມເຫັງ. ຂ້ອຍຮູ້ສຶກປິຕິຍິນດີ. ຂ້ອຍຄິດວ່າພຣະເຈົ້າໄດ້ອວຍພອນຂ້ອຍໂດຍການເຮັດໃຫ້ຂ້ອຍມີປະສິດທິພາບຫຼາຍຂຶ້ນໃນໜ້າທີ່ຂອງຂ້ອຍ, ເຊິ່ງໄດ້ພິສູດວ່າພຣະອົງກຳລັງຍ້ອງຍໍວຽກງານທີ່ໜັກຂອງຂ້ອຍ.

ແຕ່ປີນັ້ນ, ໃນວັນທີຫ້າຂອງເດືອນມິຖຸນາ, ຂ້ອຍກຳລັງກຽມພ້ອມທີ່ຈະໄປທີ່ການເຕົ້າໂຮມ ເມື່ອຂ້ອຍຮູ້ສຶກວິນຫົວຫຼາຍຢ່າງກະທັນຫັນ. ມັນຮູ້ສຶກວ່າພື້ນດິນກໍາລັງປິ່ນ. ບໍ່ດົນ ໃບໜ້າ ແລະ ເສື້ອຜ້າຂອງຂ້ອຍກ່ໍເຕັມໄປດ້ວຍເຫື່ອ ແລະ ຂ້ອຍເຈັບຫົວຢ່າງຮຸນແຮງ. ມັນຄືກັບອາການທີ່ຂ້ອຍເຄີຍມີເມື່ອຂ້ອຍເຈັບປ່ວຍໃນຕອນທຳອິດ, ແຕ່ຮ້າຍແຮງກວ່າເກົ່າ. ມັນຮູ້ສຶກຄືກັບວ່າຂ້ອຍກໍາລັງຈະຕາຍ. ຂ້ອຍຄິດກັບຕົນເອງວ່າ: “ຄວາມເຈັບປ່ວຍນີ້ກັບມາໄດ້ແນວໃດ? ຂ້ອຍເຮັດວຽກໜັກເພື່ອເຮັດໜ້າທີ່ຂອງຂ້ອຍໃນທຸກໆມື້, ເປັນຫຍັງພຣະເຈົ້າຈຶ່ງບໍ່ປົກປ້ອງຂ້ອຍ? ຂ້ອຍຍັງບໍ່ຈົງຮັກພັກດີພໍຕໍ່ພຣະເຈົ້າບໍ?” ເມຍຂອງຂ້ອຍໄດ້ສັງເກດເຫັນສະພາວະທີ່ຂ້ອຍຕົກຢູ່ ແລະ ລາວ ແລະ ລູກສາວຂອງຂ້ອຍໄດ້ຟ້າວພາຂ້ອຍໄປໂຮງໝໍ. ເມື່ອຜົນກວດອອກມາ, ທ່ານໝໍຫຼົບຫຼີກຈາກຂ້ອຍ ແລະ ໄດ້ເວົ້າລົມກັບລູກສາວຂອງຂ້ອຍແທນ. ໃນເວລານັ້ນ, ຂ້ອຍຮູ້ວ່າຖ້າມັນບໍ່ແມ່ນມະເຮັງ, ມັນກໍ່ຕ້ອງເປັນຫຍັງທີ່ບໍ່ດີ. ຂ້ອຍເລີ່ມໃຈຮ້າຍ, ແຕ່ຫຼັງຈາກນັ້ນ ຂ້ອຍກໍ່ຄິດວ່າ “ນັ້ນຄືສິ່ງທີ່ຮູ້ສຶກຈາກອາການໃນຄັ້ງທຳອິດ ແລະ ມັນກ່ໍດີຂຶ້ນໃນທີ່ສຸດ! ມື້ນີ້, ສິ່ງນີ້ຢູ່ໃນມືຂອງພຣະເຈົ້າອີກດ້ວຍ. ຂ້ອຍຍັງເຮັດໜ້າທີ່ຂອງຂ້ອຍຢູ່, ສະນັ້ນ ມັນບໍ່ຄວນຈະເປັນຫຍັງບໍ່ດີເກີນໄປ, ແມ່ນບໍ?” ເມື່ອຄິດແບບນີ້, ຂ້ອຍກໍ່ເລີ່ມໃຈເຢັນລົງ. ໃນຊ່ວງເວລາຕໍ່ມາ, ລູກສາວສອງຄົນຂອງຂ້ອຍໄດ້ເຂົ້າມາ, ຮ້ອງໄຫ້ ແລະ ໄດ້ບອກເມຍຂອງຂ້ອຍວ່າ: “ທ່ານໝໍເວົ້າວ່າພໍ່ເປັນມະເຮັງຕັບ...” ລາວຕົກໃຈຫຼາຍເມື່ອລາວໄດ້ຍິນເລື່ອງນີ້. ພວກເຂົາທັງສາມກອດກັນ ແລ້ວຮ້ອງໄຫ້ຢ່າງຂົມຂື່ນ.

ຈິດໃຈຂອງຂ້ອຍໄດ້ຖືກໂຍນເຂົ້າໄປໃນຄວາມວຸ້ນວາຍຢ່າງສິ້ນເຊີງ ແລະ ຂ້ອຍຮູ້ສຶກເຈັບປວດຫຼາຍ. ຂ້ອຍຈະເປັນມະເຮັງຕັບໄດ້ແນວໃດ? ມັນເກືອບເປັນໄປບໍ່ໄດ້ທີ່ຈະປິ່ນປົວ ແລະ ຂ້ອຍສາມາດຕາຍໄດ້ໃນເວລາໃດກໍ່ໄດ້. ຖ້າຂ້ອຍຕາຍ, ເມຍ ແລະ ລູກສາວຂອງຂ້ອຍຈະເຮັດແນວໃດ? ນີ້ແມ່ນສິ່ງທີ່ເກີດຂຶ້ນຈາກການເຮັດວຽກໜັກ ແລະ ການເສຍສະຫຼະຂອງຂ້ອຍເປັນເວລາຫຼາຍປີບໍ? ພອນແຫ່ງອານາຈັກສະຫວັນໄດ້ຖືກປະຕິເສດສຳລັບຂ້ອຍບໍ? ໃນເວລານັ້ນ, ຂ້ອຍຮູ້ສຶກໂສກເສົ້າ ແລະ ສິ້ນຫວັງຫຼາຍ. ເມຍຂອງຂ້ອຍເວົ້າກັບຂ້ອຍ ພ້ອມທັງຮ້ອງໄຫ້ວ່າ: “ຖ້າເຈົ້າເປັນພະຍາດນີ້, ມັນກໍ່ເປັນເພາະວ່າພຣະເຈົ້າໄດ້ອະນຸຍາດໃຫ້ເປັນ. ພຣະເຈົ້າຊອບທໍາ. ພວກເຮົາຕ້ອງບໍ່ກ່າວໂທດ ຫຼື ເຮັດຜິດຕໍ່ພຣະອົງ. ພວກເຮົາຕ້ອງພະຍາຍາມເຂົ້າໃຈຄວາມປະສົງຂອງພຣະອົງ”. ຄຳເວົ້າຂອງເມຍຂອງຂ້ອຍໄດ້ເຕືອນຂ້ອຍວ່າ ແມ່ນແລ້ວ ພຣະເຈົ້າຊອບທໍາ. ຂ້ອຍຕ້ອງສະແຫວງຫາຄວາມປະສົງຂອງພຣະອົງ ໂດຍບໍ່ຈົ່ມຕໍ່ວ່າ. ເມື່ອເຫັນຄວາມເຈັບປວດທີ່ເມຍຂອງຂ້ອຍມີ, ຂ້ອຍກໍ່ບໍ່ສາມາດເຮັດຫຍັງໄດ້ ນອກຈາກຮ້ອງໄຫ້ຄືກັນ. ໂດຍມີນໍ້າຕາໃນຕາຂອງຂ້ອຍ, ຂ້ອຍໄດ້ອະທິຖານຫາພຣະເຈົ້າຢ່າງງຽບໆວ່າ: “ພຣະເຈົ້າ! ພຣະອົງບໍ່ເຮັດຫຍັງໂດຍປາສະຈາກຄວາມໝາຍ. ໄດ້ໂປດຊີ້ນໍາຂ້ານ້ອຍໃຫ້ເຂົ້າໃຈຄວາມປະສົງຂອງພຣະອົງ”. ຫຼັງຈາກທີ່ໄດ້ອະທິຖານ, ຂ້ອຍກໍ່ຮູ້ສຶກສະຫງົບລົງຫຼາຍ. ຂ້ອຍຮູ້ວ່າບໍ່ມີຢາປິ່ນປົວສໍາລັບສິ່ງທີ່ຂ້ອຍເປັນ ແລະ ຂ້ອຍບໍ່ຢາກເຮັດໃຫ້ຄອບຄົວຂອງຂ້ອຍມີຄວາມກົດດັນທາງດ້ານການເງິນຫຼາຍຂຶ້ນ, ດັ່ງນັ້ນ ຂ້ອຍຈຶ່ງຂໍທີ່ຈະຖືກສົ່ງກັບເຮືອນເພື່ອພັກຜ່ອນ.

ຫຼັງຈາກສອງມື້, ອ້າຍເອື້ອຍນ້ອງຂອງຂ້ອຍໄດ້ມາຢ້ຽມຂ້ອຍ ແລະ ຖາມຂ້ອຍວ່າຂ້ອຍຮູ້ສຶກແນວໃດ. ເມື່ອເຫັນພວກເຂົາ ແລະ ຄິດວ່າອາການຂອງຂ້ອຍຮ້າຍແຮງຫຼາຍສໍ່າໃດ, ຂ້ອຍກໍ່ເລີ່ມຮ້ອງໄຫ້ ແລະ ເວົ້າວ່າ: “ການທີ່ພວກເຈົ້າທຸກຄົນຢູ່ກັບຂ້ອຍ, ດູແລເບິ່ງແຍງຂ້ອຍ ແມ່ນຄວາມຮັກຂອງພຣະເຈົ້າ. ແຕ່ໂດຍມີພະຍາດແບບນີ້, ຂ້ອຍຈະຢູ່ໄດ້ອີກບໍດົນ. ຂ້ອຍຈະບໍ່ສາມາດເຮັດໜ້າທີ່ຂອງຂ້ອຍໄດ້ຕາມປົກກະຕິອີກຕໍ່ໄປ ແລະ ຂ້ອຍຈະບໍ່ມີຊີວິດທີ່ຈະເຫັນອານາຈັກຂອງພຣະເຈົ້າກາຍເປັນຈິງ”. ເອື້ອຍຄົນໜຶ່ງໜູນໃຈຂ້ອຍ ແລະ ໄດ້ເວົ້າກັບຂ້ອຍຢ່າງໃຈເຢັນວ່າ: “ນ້ອງເອີຍ, ພະຍາດນີ້ເປັນໜຶ່ງໃນຄວາມຮັກຂອງພຣະເຈົ້າ. ເຈົ້າຕ້ອງອະທິຖານຕື່ມອີກ, ສະແຫວງຫາຄວາມຈິງ, ເຂົ້າໃຈຄວາມປະສົງຂອງພຣະເຈົ້າ ແລະ ຢືນເປັນພະຍານໃນຄວາມເຈັບປ່ວຍຂອງເຈົ້າ!” ຕໍ່ມາ, ລາວໄດ້ໃຫ້ຂໍ້ຄວາມສອງສາມຂໍ້ໃນພຣະທຳຂອງພຣະເຈົ້າແກ່ຂ້ອຍ. ໜຶ່ງໃນພຣະທຳເຫຼົ່ານັ້ນສ້າງຄວາມປະທັບໃຈຢ່າງເລິກເຊິ່ງໃຫ້ກັບຂ້ອຍ: “ໃນຄວາມເຊື່ອທີ່ພວກເຂົາມີໃນພຣະເຈົ້າ, ສິ່ງທີ່ຜູ້ຄົນສະແຫວງຫາກໍຄືການໄດ້ຮັບເອົາພອນສຳລັບອະນາຄົດ; ນີ້ແມ່ນເປົ້າໝາຍໃນຄວາມເຊື່ອຂອງພວກເຂົາ. ທຸກຄົນມີເຈດຕະນາ ແລະ ຄວາມຫວັງນີ້, ແຕ່ທໍາມະຊາດຄວາມເສື່ອມຊາມຂອງພວກເຂົາຕ້ອງຖືກແກ້ໄຂຕະຫຼອດການທົດລອງ. ໃນດ້ານໃດກໍຕາມທີ່ເຈົ້າບໍ່ໄດ້ຖືກຊໍາລະລ້າງ, ສິ່ງເຫຼົ່ານັ້ນຄືດ້ານທີ່ເຈົ້າຕ້ອງຖືກຫຼໍ່ຫຼອມ, ນີ້ຄືການຈັດແຈງຂອງພຣະເຈົ້າ. ພຣະເຈົ້າສ້າງສະພາບແວດລ້ອມໃຫ້ກັບເຈົ້າ, ບັງຄັບໃຫ້ເຈົ້າຖືກຫຼໍ່ຫຼອມໃນສະພາບແວດລ້ອມນັ້ນ ເພື່ອວ່າ ເຈົ້າຈະສາມາດຮູ້ຈັກຄວາມເສື່ອມຊາມຂອງເຈົ້າເອງ. ໃນທີ່ສຸດ, ເຈົ້າຈະໄປເຖິງຈຸດທີ່ເຈົ້າຍອມຕາຍດີກວ່າ ແລະ ປະຖິ້ມກົນອຸບາຍ ແລະ ຄວາມປາຖະໜາຂອງເຈົ້າ ແລະ ຍອມຕໍ່ການປົກຄອງ ແລະ ການຈັດແຈງຂອງພຣະເຈົ້າ. ສະນັ້ນ ຖ້າຜູ້ຄົນບໍ່ມີການຫຼໍ່ຫຼອມເປັນເວລາຫຼາຍປີ, ຖ້າພວກເຂົາບໍ່ໄດ້ອົດທົນກັບຄວາມທົນທຸກໃນລະດັບໃດໜຶ່ງ, ພວກເຂົາກໍຈະບໍ່ສາມາດເຮັດໃຫ້ຕົນເອງລອດພົ້ນອອກຈາກພັນທະນາການແຫ່ງຄວາມເສື່ອມຊາມຂອງເນື້ອໜັງທີ່ຢູ່ໃນຄວາມຄິດຂອງພວກເຂົາ ແລະ ໃນຫົວໃຈຂອງພວກເຂົາ. ໃນດ້ານໃດກໍຕາມ, ເຈົ້າກໍຍັງຈະຕົກເປັນທາດຂອງຊາຕານ ແລະ ໃນດ້ານໃດກໍຕາມ ເຈົ້າຍັງຈະມີຄວາມປາຖະໜາ ແລະ ຄວາມຕ້ອງການຂອງເຈົ້າເອງ, ສິ່ງເຫຼົ່ານີ້ຄືດ້ານທີ່ເຈົ້າຄວນທົນທຸກ. ພຽງຜ່ານການທົນທຸກນີ້ເທົ່ານັ້ນ ເຈົ້າຈຶ່ງຈະສາມາດຮຽນຮູ້ບົດຮຽນ ເຊິ່ງໝາຍ ເຖິງການສາມາດຮັບເອົາຄວາມຈິງ ແລະ ເຂົ້າໃຈຄວາມປະສົງຂອງພຣະເຈົ້າ. ໃນຄວາມເປັນຈິງ, ຄວາມຈິງຕ່າງໆແມ່ນຖືກເຂົ້າໃຈໂດຍການຜະເຊີນກັບການທົດລອງຢ່າງເຈັບປວດ. ບໍ່ມີຜູ້ໃດສາມາດເຂົ້າໃຈເຖິງຄວາມປະສົງຂອງພຣະເຈົ້າ, ຮູ້ຈັກຄວາມເດຊານຸພາບ ແລະ ສະຕິປັນຍາຂອງພຣະເຈົ້າ ຫຼື ເຂົ້າໃຈເຖິງອຸປະນິໄສທີ່ຊອບທຳຂອງພຣະເຈົ້າ ເມື່ອຢູ່ໃນສະພາບແວດລ້ອມທີ່ສະດວກສະບາຍ ຫຼື ເມື່ອສະຖານະການເອື້ອອຳນວຍ. ນັ້ນເປັນໄປບໍ່ໄດ້!” (ຄັດຈາກບົດ “ວິທີທີ່ຄົນໃດໜຶ່ງຄວນປະຕິບັດຕາມໃຈພຣະເຈົ້າໃນທ່າມກາງການທົດລອງ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ຫຼັງຈາກທີ່ໄດ້ອ່ານສິ່ງນີ້ແລ້ວ, ຂ້ອຍກໍ່ໄດ້ໄຕ່ຕອງກ່ຽວກັບຕົນເອງ. ກ່ອນໜ້ານີ້, ເມື່ອຂ້ອຍເຈັບປ່ວຍ, ຂ້ອຍສາມາດຍອມຮັບຜ່ານການສະແຫວງຫາຄວາມຈິງ. ຂ້ອຍຄິດວ່າຂ້ອຍໄດ້ຍຶດໝັ້ນ ແລະ ໄດ້ປະຖິ້ມເຈດຕະນາໃນການຮັບເອົາພອນ. ແຕ່ຕອນນີ້ເມື່ອພະຍາດຂອງຂ້ອຍໄດ້ກັບມາ ແລະ ຮ້າຍແຮງກວ່າເກົ່າ, ຂ້ອຍກໍ່ຖືກເປີດໂປງອີກຄັ້ງ. ຂ້ອຍໄດ້ເຫັນວ່າເຈດຕະນາຂອງຂ້ອຍໃນການຮັບເອົາພອນໄດ້ຝັງເລິກຫຼາຍ ແລະ ຂ້ອຍບໍ່ສາມາດຜ່ານບົດທົດສອບຂອງພຣະເຈົ້າໄດ້. ຖ້າສຸຂະພາບຂອງຂ້ອຍບໍ່ໄດ້ລົ້ມເຫຼວອີກ, ເຈດຕະນາທີ່ຝັງເລິກນີ້ໃນການຮັບເອົາພອນ ແລະ ຄວາມປາຖະໜາທີ່ບ້າປ່ວງຂອງຂ້ອຍກໍ່ຄົງຈະເຫັນໄດ້ຍາກ, ແຮງໄກທີ່ຈະປ່ຽນແປງ ແລະ ຖືກຊໍາລະລ້າງ. ໃນເວລາດຽວກັນ, ຂ້ອຍໄດ້ເຫັນເຖິງອຸປະນິໄສທີ່ບໍລິສຸດ ແລະ ຊອກທຳຂອງພຣະເຈົ້າ. ພຣະອົງໄດ້ກວດສອບຫົວໃຈຂອງມະນຸດ ແລະ ສະນັ້ນ ພຣະອົງຈຶ່ງຮູ້ຈັກຄວາມເສື່ອມຊາມ ແລະ ສິ່ງເຈືອປົນທີ່ຢູ່ພາຍໃນຂ້ອຍ. ພຣະອົງໄດ້ໃຊ້ພະຍາດຂອງຂ້ອຍເພື່ອບັງຄັບໃຫ້ຂ້ອຍໄຕ່ຕອງກ່ຽວກັບຕົນເອງ, ສະແຫວງຫາຄວາມຈິງ ແລະ ແກ້ໄຂອຸປະນິໄສທີ່ເສື່ອມຊາມຂອງຂ້ອຍ. ນີ້ແມ່ນຄວາມຮັກຂອງພຣະເຈົ້າ! ຕໍ່ມາ, ຂ້ອຍໄດ້ໄຕ່ຕອງກ່ຽວກັບພຶດຕິກໍາຂອງຂ້ອຍ, ສົງໄສວ່າເປັນຫຍັງເມື່ອຜະເຊີນກັບຄວາມເຈັບປ່ວຍຂອງຂ້ອຍ, ປະຕິກິລິຍາຂອງຂ້ອຍຈຶ່ງເປັນການເຂົ້າໃຈຜິດ ແລະ ກ່າວໂທດພຣະເຈົ້າ. ຂ້ອຍຍັງບໍ່ໄດ້ພະຍາຍາມທີ່ຈະຕໍ່ລອງກັບພຣະເຈົ້າບໍ່? ບໍ່ແມ່ນຂ້ອຍກຳລັງຕ້ອງການພອນຂອງພຣະເຈົ້າ, ແຕ່ບໍ່ເຕັມໃຈທີ່ຈະຍອມຮັບສິ່ງທີ່ພຣະອົງໄດ້ຈັດແຈງສຳລັບຂ້ອຍບໍ? ຂ້ອຍພະຍາຍາມເຮັດການຄ້າພຣະເຈົ້າຢູ່ສະເໝີ, ແຕ່ແມ່ນຫຍັງຄືສາຍເຫດຂອງສິ່ງນັ້ນ?

ບໍ່ດົນຫຼັງຈາກນັ້ນ, ຂ້ອຍໄດ້ອ່ານພຣະທຳບາງຂໍ້ຂອງພຣະເຈົ້າ: “ມະນຸດທີ່ເສື່ອມຊາມທຸກຄົນມີຊີວິດຢູ່ເພື່ອຕົນເອງ. ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ, ນີ້ແມ່ນການສະຫຼຸບທຳມະຊາດຂອງມະນຸດ. ຜູ້ຄົນເຊື່ອໃນພຣະເຈົ້າຍ້ອນເຫັນແກ່ຕົນເອງ; ພວກເຂົາປະຖິ້ມສິ່ງຕ່າງໆ, ເສຍສະຫຼະຕົນເອງເພື່ອພຣະອົງ ແລະ ຊື່ສັດຕໍ່ພຣະອົງ, ແຕ່ພວກເຂົາຍັງເຮັດສິ່ງທັງໝົດເຫຼົ່ານີ້ຍ້ອນເຫັນແກ່ຕົນເອງ. ສະຫຼຸບແລ້ວ, ທີ່ເຮັດໄປທັງໝົດແມ່ນເພື່ອວັດຖຸປະສົງຂອງການໄດ້ຮັບພອນເພື່ອຕົນເອງ. ໃນສັງຄົມ, ທຸກສິ່ງທີ່ເຮັດແມ່ນເພື່ອຜົນປະໂຫຍດສ່ວນຕົວ; ການເຊື່ອໃນພຣະເຈົ້າແມ່ນເຮັດພຽງແຕ່ເພື່ອໃຫ້ໄດ້ຮັບພອນ. ເພື່ອທີ່ຈະໄດ້ຮັບພອນຜູ້ຄົນເຖິງກັບປະຖິ້ມທຸກສິ່ງ ແລະ ສາມາດທົນຕໍ່ຄວາມທົນທຸກໄດ້ຫຼາຍ: ນີ້ແມ່ນຫຼັກຖານທີ່ຊັດເຈນທັງໝົດຂອງທຳມະຊາດອັນເສື່ອມຊາມຂອງມະນຸດ” (ຄັດຈາກບົດ “ຄວາມແຕກຕ່າງລະຫວ່າງການປ່ຽນແປງພາຍນອກ ແລະ ການປ່ຽນແປງໃນອຸປະນິໄສ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). “ບໍ່ມີຫຍັງທີ່ຈະແກ້ໄຂຍາກໄປກວ່າຂໍ້ຮຽກຮ້ອງຢ່າງຕໍ່ເນື່ອງຂອງຜູ້ຄົນຈາກພຣະເຈົ້າ. ຖ້າສິ່ງທີ່ພຣະເຈົ້າເຮັດບໍ່ມີຫຍັງສອດຄ່ອງກັບຄວາມຄິດຂອງເຈົ້າ ແລະ ຖ້າພຣະອົງບໍ່ປະຕິບັດຕາມຄວາມຄິດຂອງເຈົ້າ, ແລ້ວເຈົ້າກໍມີແນວໂນ້ມທີ່ຈະຕໍ່ຕ້ານ ເຊິ່ງພຽງພໍທີ່ຈະສະແດງໃຫ້ເຫັນວ່າ ເຈົ້າເປັນຜູ້ຕໍ່ຕ້ານພຣະເຈົ້າໂດຍທຳມະຊາດ. ການຮູ້ຈັກບັນຫານີ້ບັນລຸໄດ້ໂດຍການໄຕ່ຕອງກ່ຽວກັບຕົວເຈົ້າເອງເລື້ອຍໆເທົ່ານັ້ນ ແລະ ການບັນລຸຄວາມເຂົ້າໃຈກ່ຽວກັບຄວາມຈິງ; ສະນັ້ນ, ມັນສາມາດຖືກແກ້ໄຂໄດ້ຢ່າງເຕັມທີ່ຜ່ານການສະແຫວງຫາຄວາມຈິງເຊັ່ນກັນ. ເມື່ອຜູ້ຄົນບໍ່ເຂົ້າໃຈຄວາມຈິງ, ພວກເຂົາຮຽກຮ້ອງຫຼາຍຢ່າງຈາກພຣະເຈົ້າ, ໃນຂະນະທີ່ເມື່ອພວກເຂົາເຂົ້າໃຈຄວາມຈິງຢ່າງແທ້ຈິງ, ພວກເຂົາບໍ່ໄດ້ຮຽກຮ້ອງຫຍັງ; ພວກເຂົາພຽງແຕ່ຮູ້ສຶກວ່າພວກເຂົາບໍ່ໄດ້ເຮັດໃຫ້ພຣະເຈົ້າພໍໃຈໃນລະດັບທີ່ພຽງພໍ, ພວກເຂົາບໍ່ໄດ້ເຊື່ອຟັງພຣະເຈົ້າຢ່າງພຽງພໍ. ການທີ່ຜູ້ຄົນຮຽກຮ້ອງຈາກພຣະເຈົ້າຢູ່ສະເໝີສະທ້ອນໃຫ້ເຫັນເຖິງທຳມະຊາດທີ່ເສື່ອມຊາມຂອງພວກເຂົາ. ຖ້າເຈົ້າບໍ່ປະຕິບັດຕໍ່ສິ່ງນີ້ຄືບັນຫາທີ່ຮ້າຍແຮງ, ຖ້າເຈົ້າບໍ່ປະຕິບັດຄືກັບວ່າມັນເປັນສິ່ງທີ່ສຳຄັນ, ແລ້ວກໍຈະມີຄວາມຫາຍະນະ ແລະ ອັນຕະລາຍທີ່ແອບແຝງໃນເສັ້ນທາງຄວາມເຊື່ອຂອງເຈົ້າ. ເຈົ້າຈະສາມາດເອົາຊະນະສິ່ງທີ່ເປັນທຳມະດາເທົ່ານັ້ນ, ແຕ່ເມື່ອໂຊກຊະຕາ, ຄວາມຄາດຫວັງ ແລະ ຈຸດໝາຍປາຍທາງຂອງເຈົ້າກ່ຽວພັນກັບສິ່ງນັ້ນ, ບາງທີ ເຈົ້າກໍບໍ່ສາມາດເອົາຊະນະໄດ້. ໃນເວລານັ້ນ, ຖ້າເຈົ້າຍັງບໍ່ມີຄວາມຈິງ, ເຈົ້າອາດກັບໄປໃນຫົນທາງເດີມຂອງເຈົ້າ ແລະ ຈະກາຍມາເປັນໜຶ່ງໃນຄົນທີ່ຖືກທຳລາຍ” (ພຣະທຳ, ເຫຼັ້ມທີ 3. ບົດບັນທຶກການສົນທະນາຂອງພຣະຄຣິດແຫ່ງຍຸກສຸດທ້າຍ. ຜູ້ຄົນຮຽກຮ້ອງພຣະເຈົ້າຫຼາຍເກີນໄປ)..

ການເປີດເຜີຍໃນພຣະທຳຂອງພຣະເຈົ້າໄດ້ຊ່ວຍຂ້ອຍໃຫ້ເຂົ້າໃຈວ່າຄວາມພະຍາຍາມເຫຼົ່ານີ້ທີ່ຈະຄ້າຂາຍກັບພຣະເຈົ້າແມ່ນອີງໃສ່ພິດຂອງຊາຕານທີ່ວ່າ “ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ” ແລະ “ຢ່າຍົກນິ້ວມື ຖ້າບໍ່ມີລາງວັນ”. ບໍ່ວ່າຂ້ອຍຈະເຮັດຫຍັງກໍ່ຕາມ, ຂ້ອຍຄິດກ່ອນຢູ່ສະເໝີວ່າຂ້ອຍຈະສາມາດສ້າງຜົນປະໂຫຍດສຳລັບຕົນເອງ ແລະ ຮັບເອົາພອນໄດ້ແນວໃດ. ແມ່ນແຕ່ໃນໜ້າທີ່ຂອງຂ້ອຍ, ຂ້ອຍມີແຮງຈູງໃຈ ແລະ ມົນທິນຂອງຂ້ອຍເອງຢູ່ສະເໝີ. ເມື່ອຫວນຄິດເຖິງເສັ້ນທາງທີ່ຂ້ອຍໄດ້ຍ່າງ, ຂ້ອຍໄດ້ເສຍສະຫຼະພໍເປັນພິທີສຳລັບພາລະກິດຂອງພຣະເຈົ້າຢູ່ສະເໝີ, ເມື່ອໃນຄວາມຈິງແລ້ວ ຂ້ອຍໄດ້ພະຍາຍາມແລກປ່ຽນການເສຍສະຫຼະທີ່ເລັກນ້ອຍເຫຼົ່ານີ້ກັບພອນທີ່ຍິ່ງໃຫຍ່. ເພື່ອຮັບເອົາພອນຈາກພຣະເຈົ້າ, ການທົນທຸກໃດໜຶ່ງກໍ່ເບິ່ງຄືກັບວ່າຄຸ້ມຄ່າ. ແຕ່ເມື່ອບໍ່ເປັນໄປຕາມຄວາມປາຖະຫນາຂອງຂ້ອຍ ແລະ ຂ້ອຍໄດ້ເຈັບປ່ວຍຊໍ້າແລ້ວຊໍ້າອີກ, ຈົນເຖິງຈຸດທີ່ມັນເບິ່ງຄືວ່າຂ້ອຍຈະຕາຍ, ຄວາມເຂົ້າໃຈຜິດ, ການກ່າວໂທດ, ການຕໍ່ຕ້ານ ແລະ ການທໍລະຍົດທັງໝົດຂອງຂ້ອຍຕໍ່ພຣະເຈົ້າກໍ່ໄດ້ຖືກເປີດເຜີຍ. ຂ້ອຍໄດ້ເຮັດໜ້າທີ່ຂອງຂ້ອຍເພື່ອຈະໄປເຖິງຈຸດໝາຍປາຍທາງຂອງຂ້ອຍ. ຂ້ອຍກຳລັງນໍາໃຊ້ພຣະເຈົ້າ, ສໍ້ໂກງພຣະອົງ. ຂ້ອຍໄດ້ສູນເສຍຄວາມສຳນຶກ ແລະ ເຫດຜົນຂອງຂ້ອຍ. ຂ້ອຍເປັນຄົນຊົ່ວ ແລະ ເປັນຕາລັງກຽດ! ຖ້າການປັ້ນແຕ່ງຂອງພຣະເຈົ້າບໍ່ໄດ້ເປີດໂປງຂ້ອຍຊ້ໍາແລ້ວຊ້ໍາອີກ, ຂ້ອຍກໍ່ຄົງບໍ່ເຫັນວ່າຂ້ອຍເຫັນແກ່ຕົວ ແລະ ຫຼອກລວງຫຼາຍສໍ່າໃດ. ຂ້ອຍໄດ້ປະຕິບັດຕໍ່ການສະແຫວງຫາພອນຂອງຂ້ອຍຕາມຄວາມເໝາະສົມ ແລະ ໄດ້ປ່ອຍໃຫ້ການຮຽກຮ້ອງຂອງພຣະເຈົ້າຢູ່ເບື້ອງຫຼັງ. ບໍ່ວ່າຂ້ອຍໄດ້ເຮັດຫຍັງກ່ໍຕາມ, ບໍ່ວ່າຂ້ອຍໄດ້ເສຍສະລະຫຍັງກໍ່ຕາມ, ມັນກໍ່ບໍ່ສໍາຄັນ ນັ້ນກໍ່ຄື ພຣະເຈົ້າຈະບໍ່ຍ້ອງຍໍສິ່ງນີ້ຈັກເທື່ອ. ຖ້າຂ້ອຍບໍ່ໄດ້ສະແຫວງຫາຄວາມຈິງ, ຖ້າເຈດຕະນາຂອງຂ້ອຍຍັງເປັນການຮັບເອົາພອນສໍາລັບຕົນເອງ, ພຣະເຈົ້າຈະລັງກຽດ ແລະ ລົງໂທດຂ້ອຍ. ຂ້ອຍຂອບຄຸນສຳລັບພຣະທຳຂອງພຣະເຈົ້າທີ່ໄດ້ສ່ອງແສງໃຫ້ແກ່ຂ້ອຍ, ທີ່ອະນຸຍາດໃຫ້ຂ້ອຍຮູ້ຈັກຕົນເອງຜ່ານຄວາມເຈັບປ່ວຍນີ້ ແລະ ປະຖິ້ມຄວາມຕ້ອງການທີ່ບ້າປ່ວງຂອງຂ້ອຍ. ນີ້ແມ່ນຄວາມລອດພົ້ນຂອງພຣະເຈົ້າສໍາລັບຂ້ອຍ! ຍິ່ງຂ້ອຍຄິດເຖິງສິ່ງນີ້ຫຼາຍສໍ່າໃດ, ຂ້ອຍກ່ໍຍິ່ງຮູ້ສຶກວ່າຄວາມຮັກຂອງພຣະເຈົ້າຍິ່ງໃຫຍ່ຫຼາຍສໍ່ານັ້ນ. ຂ້ອຍໄດ້ອະທິຖານຫາພຣະເຈົ້າວ່າ: “ພຣະເຈົ້າ! ຄວາມປະສົງທີ່ດີຂອງພຣະອົງແມ່ນຢູ່ເບື້ອງຫຼັງການເປັນມະເຮັງຂອງຂ້ານ້ອຍ. ຊີວິດ ແລະ ຄວາມຕາຍຂອງຂ້ານ້ອຍຢູ່ໃນມືຂອງພຣະອົງ. ຂ້ານ້ອຍຈະເຊື່ອຟັງພຣະອົງ ແລະ ຢືນເປັນພະຍານເພື່ອເຮັດໃຫ້ພຣະອົງພໍໃຈ”.

ຫຼັງຈາກທີ່ໄດ້ອະທິຖານ, ຂ້ອຍໄດ້ອ່ານຂໍ້ຄວາມຈາກພຣະທຳຂອງພຣະເຈົ້າວ່າ: “ເຈົ້າຜະເຊີນກັບການທົດລອງຂອງໂຢບ ແລະ ໃນເວລານັ້ນ ເຈົ້າໄດ້ຜ່ານການທົດລອງຂອງເປໂຕ. ເມື່ອໂຢບຖືກທົດສອບ, ເພິ່ນຢືນເປັນພະຍານ ແລະ ໃນທີ່ສຸດແລ້ວ ພຣະເຢໂຮວາກໍໄດ້ເປີດເຜີຍຕໍ່ເພິ່ນ. ມີແຕ່ຫຼັງຈາກທີ່ເພິ່ນໄດ້ຢືນເປັນພະຍານ ເພິ່ນຈຶ່ງສົມຄວນໄດ້ເຫັນໃບໜ້າຂອງພຣະເຈົ້າ. ເປັນຫຍັງຈຶ່ງເວົ້າວ່າ ‘ເຮົາລີ້ລັບຈາກດິນແດນທີ່ສົກກະປົກ ແຕ່ສຳແດງຕົວເຮົາເອງຕໍ່ອານາຈັກທີ່ບໍລິສຸດ?’ ນັ້ນໝາຍຄວາມວ່າ ມີແຕ່ເມື່ອເຈົ້າບໍລິສຸດ ແລະ ຢືນເປັນພະຍານເທົ່ານັ້ນ ເຈົ້າຈຶ່ງມີສັກສີທີ່ຈະເຫັນໃບໜ້າຂອງພຣະເຈົ້າ. ຖ້າເຈົ້າບໍ່ສາມາດຢືນເປັນພະຍານໃຫ້ກັບພຣະອົງ, ເຈົ້າກໍບໍ່ມີສັກສີທີ່ຈະເຫັນໃບໜ້າຂອງພຣະອົງ. ຖ້າເຈົ້າຖອຍ ຫຼື ຕໍ່ວ່າພຣະເຈົ້າເມື່ອຜະເຊີນກັບການຫຼໍ່ຫຼອມ, ແລ້ວລົ້ມເຫຼວທີ່ຈະຢືນເປັນພະຍານໃຫ້ກັບພຣະອົງໄດ້ ແລະ ເປັນຕົວຕະລົກຂອງຊາຕານ, ແລ້ວເຈົ້າກໍຈະບໍ່ໄດ້ຮັບເອົາການປາກົດຂອງພຣະເຈົ້າ. ຖ້າເຈົ້າເປັນເໝືອນກັບໂຢບ ຜູ້ທີ່ສາບແຊ່ງເນື້ອໜັງຂອງເພິ່ນເອງໃນທ່າມກາງການທົດລອງ ແລະ ບໍ່ໄດ້ຕໍ່ວ່າພຣະເຈົ້າເລີຍ ແລະ ສາມາດກຽດຊັງເນື້ອໜັງຂອງເພິ່ນເອງ ໂດຍບໍ່ຕໍ່ວ່າ ຫຼື ເຮັດບາບຜ່ານຄຳເວົ້າຂອງເພິ່ນ, ແລ້ວເຈົ້າກໍກຳລັງຢືນເປັນພະຍານ. ເມື່ອເຈົ້າປະສົບກັບການຫຼໍ່ຫຼອມຈົນເຖິງລະດັບໃດໜຶ່ງ ແລະ ຍັງສາມາດເປັນເໝືອນກັບໂຢບ ໂດຍເຊື່ອຟັງຢູ່ຕໍ່ໜ້າພຣະເຈົ້າຢ່າງເຕັມທີ່ ແລະ ບໍ່ມີການຮຽກຮ້ອງໃດເລີຍກ່ຽວກັບພຣະອົງ ຫຼື ແນວຄິດຂອງເຈົ້າເອງ, ແລ້ວພຣະເຈົ້າກໍຈະປາກົດຕໍ່ເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄົນທີ່ຈະຖືກເຮັດໃຫ້ສົມບູນຕ້ອງຜ່ານການຫຼໍ່ຫຼອມ). ພຣະທຳຂອງພຣະເຈົ້າໄດ້ສະແດງໃຫ້ຂ້ອຍເຫັນເຖິງຄວາມບໍລິສຸດ ແລະ ຄວາມຊອບທໍາຂອງພຣະອົງ. ພຣະເຈົ້າພຽງແຕ່ປາກົດຕົວຕໍ່ຜູ້ທີ່ຢືນເປັນພະຍານໃນຂະນະທີ່ຖືກທົດລອງ ແລະ ຖືກຫຼໍ່ຫຼອມ. ເມື່ອພຣະເຈົ້າທົດລອງໂຢບ, ຄວາມຮັ່ງມີຂອງໂຢບ, ລູກຂອງລາວ, ສຸຂະພາບຂອງລາວ ແລະ ຄວາມສຸກຂອງລາວຖືກຊາຕານເອົາໄປໝົດ ແລະ ຮ່າງກາຍຂອງລາວກໍ່ເຕັມໄປດ້ວຍຕຸ່ມ. ແຕ່ລາວບໍ່ໄດ້ຈົ່ມຕໍ່ວ່າ ຫຼື ກ່າວໂທດພຣະເຈົ້າ. ລາວພຽງແຕ່ກຽດຊັງ ແລະ ສາບແຊ່ງຕົນເອງ. ເມື່ອຜະເຊີນໜ້າກັບການທົດລອງທີ່ຍິ່ງໃຫຍ່ນີ້, ລາວຍັງສາມາດເຊື່ອຟັງອຳນາດອະທິປະໄຕຂອງພຣະເຈົ້າ ແລະ ຍົກຍ້ອງພຣະນາມຂອງພຣະອົງໃນຕໍາແໜ່ງຂອງລາວໃນຖານະສິ່ງທີ່ຖືກສ້າງ. ລາວເຖິງກັບກ່າວອີກວ່າ: “ພຣະເຢໂຮວາໄດ້ມອບໃຫ້ ແລະ ພຣະເຢໂຮວາໄດ້ເອົາຄືນໄປ” (ໂຢບ 1:21). ພຣະທຳເຫຼົ່ານີ້ໄດ້ຢືນເປັນພະຍານທີ່ສວຍງາມ ແລະ ກ້ອງກັງວານໃຫ້ກັບພຣະເຈົ້າເມື່ອຜະເຊີນໜ້າກັບຊາຕານ ແລະ ໃນທີ່ສຸດ ພຣະເຈົ້າໄດ້ປາກົດຕົວຕໍ່ໂຢບ. ນີ້ແມ່ນຄຸນຄ່າທີ່ຊີວິດຂອງໂຢບມີ. ຄວາມເຈັບປ່ວຍທີ່ຂ້ອຍຜະເຊີນໄດ້ເກີດຂຶ້ນ ເພາະພຣະເຈົ້າກຳລັງສະແດງຄວາມເມດຕາທີ່ພິເສດໃຫ້ແກ່ຂ້ອຍ. ຂ້ອຍຕ້ອງເຊື່ອຟັງການປັ້ນແຕ່ງຂອງພຣະເຈົ້າ, ຄືກັບທີ່ໂຢບເຮັດ. ຂ້ອຍບໍ່ຄວນຖືກຈຳກັດໂດຍພະຍາດມະເຮັງຂອງຂ້ອຍ. ກົງກັນຂ້າມ, ຂ້ອຍຄວນມອບຊີວິດຂອງຂ້ອຍໃຫ້ກັບພຣະເຈົ້າ ແລະ ເປັນພະຍານທີ່ໜັກແໜ້ນ ແລະ ກ້ອງກັງວານໃຫ້ກັບພຣະເຈົ້າເມື່ອຜະເຊີນໜ້າກັບຊາຕານ, ເຮັດໃຫ້ພຣະເຈົ້າສະບາຍໃຈ. ຂ້ອຍໄດ້ປະຖິ້ມຄວາມກັງວົນຂອງຂ້ອຍ ແລະ ຍອມຈຳນົນຕໍ່ອໍານາດອະທິປະໄຕຂອງພຣະເຈົ້າ ແລະ ບໍ່ດົນ ອາການຂອງຂ້ອຍກໍ່ດີຂຶ້ນ. ອາຫານຂອງຂ້ອຍມີລົດຊາດດີຂຶ້ນ, ຂ້ອຍສາມາດເຄື່ອນຍ້າຍໄດ້ຕາມປົກກະຕິ ແລະ ຍັງສາມາດເຮັດໜ້າທີ່ຂອງຂ້ອຍຈົນສຸດຄວາມສາມາດຂອງຂ້ອຍ. ຕໍ່ມາ, ລູກສາວຂອງຂ້ອຍໄດ້ພາຂ້ອຍໄປໂຮງໝໍເພື່ອໄປກວດສຸຂະພາບ. ທ່ານໝໍບໍ່ເຊື່ອໃນສິ່ງທີ່ເກີດຂຶ້ນເລີຍ. ລາວບອກວ່າຄົນເຈັບຄືກັບຂ້ອຍແມ່ນຫາໄດ້ຍາກ ແລະ ຂໍ້ແທ້ຈິງທີ່ຂ້ອຍລອດຊີວິດໂດຍບໍ່ໄດ້ຮັບການປິ່ນປົວຢູ່ໂຮງໝໍກໍ່ເປັນປະຕິຫານຢ່າງແນ່ນອນ! ຕອນນັ້ນ ຂ້ອຍຮູ້ວ່ານີ້ແມ່ນການທີ່ພຣະເຈົ້າປົກປ້ອງຂ້ອຍ. ຂ້ອຍຮູ້ສຶກວ່າຊີວິດຂອງຂ້ອຍຢູ່ໃນມືຂອງພຣະເຈົ້າ ແລະ ປະສົບກັບອໍານາດອະທິປະໄຕຂອງພຣະເຈົ້າເໜືອທຸກສິ່ງ.

ບໍ່ດົນຫຼັງຈາກນັ້ນ, ຄວາມເຈັບປ່ວຍຂອງຂ້ອຍໄດ້ເກີດຂຶ້ນອີກເທື່ອຫນຶ່ງ. ເມຍ ແລະ ລູກສາວຂອງຂ້ອຍໄດ້ພາຂ້ອຍໄປໂຮງໝໍ ແລະ ເມື່ອທ່ານໝໍໃຫຍ່ໄດ້ເຫັນວ່າຄວາມເຈັບປ່ວຍຂອງຂ້ອຍຮ້າຍແຮງສໍ່າໃດ, ລາວກໍ່ໄດ້ໂທຫາຜູ້ຊ່ຽວຊານຄົນໜຶ່ງເພື່ອມາກວດຂ້ອຍ. ເມື່ອຜົນຈາກຫ້ອງວິເຄາະໄດ້ອອກມາ, ຜູ້ຊ່ຽວຊານກໍ່ບອກຂ້ອຍວ່າພວກເຂົາຂາດອຸປະກອນໃນການປິ່ນປົວພະຍາດຂອງຂ້ອຍ ແລະ ແນະນໍາໃຫ້ພວກເຮົາຈ່າຍເງິນຫຼາຍກວ່າ 200.000 ຢວນເພື່ອຍ້າຍໄປໂຮງໝໍແຂວງ ເຊິ່ງເປັນບ່ອນທີ່ພວກເຂົາອາດຈະປິ່ນປົວໄດ້. ລູກສາວຂອງຂ້ອຍໄດ້ເວົ້າກັບເມຍໂດຍຮ້ອງໄຫ້ວ່າ: “ເຈົ້າໄດ້ຍິນລັກສະນະທີ່ລາວເວົ້າສິ່ງນັ້ນບໍ? ບໍ່ມີໃຜສາມາດປິ່ນປົວພໍ່ໄດ້. ມີຄົນຫຼາຍກວ່າສາມສິບຄົນໄດ້ຕິດມະເຮັງໃນບ້ານຂອງພວກເຮົາໃນສອງສາມປີທີ່ຜ່ານມາ ແລະ ພວກເຂົາທຸກຄົນກໍ່ເສຍຊີວິດ...” ໜ້າເມຍຂອງຂ້ອຍປຽກຊຸ່ມດ້ວຍນໍ້າຕາ. ຂ້ອຍຮູ້ສຶກຄືກັບຄົນທີ່ຖືກປະນາມ. ອີກຄັ້ງໜຶ່ງ, ຂ້ອຍໄດ້ຮູ້ສຶກວ່າຄວາມຕາຍກຳລັງໃກ້ເຂົ້າມາຫາຂ້ອຍ ແລະ ຂ້ອຍບໍ່ສາມາດເຮັດຫຍັງໄດ້ ນອກຈາກສົງໄສວ່າ: ພະຍາດນີ້ຈະກັບມາ ແລະ ຍັງຮຸນແຮງແບບນັ້ນໄດ້ແນວໃດ? ແຕ່ຄັ້ງນີ້, ຂ້ອຍໄດ້ຕຳນິຕົນເອງ. ຂ້ອຍຮູ້ສຶກເສຍໃຈສໍາລັບການບໍ່ເຊື່ອຟັງພຣະເຈົ້າ. ຂ້ອຍໄດ້ຄິດເຖິງເວລາທັງໝົດທີ່ຂ້ອຍເກືອບຕາຍ ແລະ ພຣະເຈົ້າໄດ້ປົກປ້ອງຂ້ອຍ ແລະ ຮັກສາຂ້ອຍໃຫ້ມີຊີວິດຢູ່ໃນແຕ່ລະຄັ້ງແນວໃດ. ຂ້ອຍໄດ້ເຫັນອໍານາດອະທິປະໄຕຂອງພຣະເຈົ້າຢ່າງແຈ່ມແຈ້ງແລ້ວ, ສະນັ້ນ ຂ້ອຍບໍ່ເຂົ້າໃຈພຣະເຈົ້າຢ່າງແທ້ຈິງໄດ້ແນວໃດ? ພຣະເຈົ້າຜູ້ດຽວມີສິດອໍານາດເໜືອຊີວິດ ແລະ ຄວາມຕາຍ, ບໍ່ແມ່ນທ່ານໝໍເຫຼົ່ານີ້! ດັ່ງນັ້ນ, ຂ້ອຍຈຶ່ງໄດ້ໄປຢູ່ຕໍ່ຫນ້າພຣະເຈົ້າ ແລະ ອະທິຖານ. ຂ້ອຍໄດ້ເວົ້າວ່າ: “ໂອ ພຣະເຈົ້າ, ຂ້ານ້ອຍຜະເຊີນໜ້າກັບຄວາມຕາຍຂອງຂ້ານ້ອຍເອງອີກຄັ້ງ. ຂ້ານ້ອຍຮູ້ວ່າຄວາມປະສົງທີ່ດີຂອງພຣະອົງແມ່ນຢູ່ເບື້ອງຫຼັງສິ່ງນີ້. ຊີວິດ ແລະ ຄວາມຕາຍຂອງຂ້ານ້ອຍຢູ່ໃນມືຂອງພຣະອົງ. ຂ້ານ້ອຍຈະເຊື່ອຟັງພຣະອົງ ແລະ ຢືນເປັນພະຍານເພື່ອເຮັດໃຫ້ພຣະອົງພໍໃຈ!”

ຫຼັງຈາກຂ້ອຍໄດ້ອະທິຖານແລ້ວ, ຂ້ອຍກໍ່ໄດ້ອ່ານພຣະທຳບາງຂໍ້ຂອງພຣະເຈົ້າ: “ແມ່ນໃຜຈາກມະນຸດຊາດທັງໝົດທີ່ບໍ່ໄດ້ຮັບການເອົາໃຈໃສ່ໃນສາຍຕາຂອງອົງຊົງລິດທານຸພາບສູງສຸດແດ່? ແມ່ນໃຜທີ່ບໍ່ໄດ້ອາໄສຢູ່ໃນທ່າມກາງການລິຂິດຂອງອົງຊົງລິດທານຸພາບສູງສຸດແດ່? ຊີວິດ ແລະ ຄວາມຕາຍຂອງມະນຸດເກີດຈາກການເລືອກຂອງເຂົາເອງບໍ? ມະນຸດຄວບຄຸມຊະຕາກໍາຂອງເຂົາເອງໄດ້ບໍ? ຫຼາຍຄົນຮ້ອງຫາຄວາມຕາຍ ແຕ່ຄວາມຕາຍກໍຍັງໄກຈາກພວກເຂົາຫຼາຍ; ຫຼາຍຄົນຕ້ອງການເປັນຄົນທີ່ເຂັ້ມແຂງໃນຊີວິດ ແລະ ຢ້ານຄວາມຕາຍ ແຕ່ພວກເຂົາກໍບໍ່ຮູ້ວ່າ ມື້ແຫ່ງຄວາມຕາຍຂອງພວກເຂົາແມ່ນໃກ້ເຂົ້າມາແລ້ວ ແລະ ມັນຈະໂຍນພວກເຂົາລົງສູ່ແດນແຫ່ງຄວາມຕາຍ; ຫຼາຍຄົນແນມເບິ່ງທ້ອງຟ້າ ແລະ ຖອນໃຈໃຫຍ່; ຫຼາຍຄົນຮ້ອງໄຫ້ຢ່າງໜັກ, ຮ້ອງໄຫ້ສະອຶກສະອື້ນດ້ວຍຄວາມເສຍໃຈ; ຫຼາຍຄົນຕົກຢູ່ທ່າມກາງການທົດລອງ ແລະ ຫຼາຍຄົນໄດ້ກາຍເປັນນັກໂທດຂອງການລໍ້ລວງ. ເຖິງແມ່ນວ່າ ເຮົາບໍ່ປາກົດດ້ວຍຕົວເອງເພື່ອອະນຸຍາດໃຫ້ມະນຸດເຫັນເຮົາຢ່າງຊັດເຈນ ແຕ່ຫຼາຍຄົນກໍຢ້ານທີ່ຈະເຫັນໜ້າຂອງເຮົາ, ຢ້ານຫຼາຍວ່າ ເຮົາຈະໂຈມຕີ ແລະ ກໍາຈັດພວກເຂົາ. ມະນຸດຮູ້ຈັກເຮົາແທ້ບໍ ຫຼື ເຂົາບໍ່ຮູ້ຈັກເຮົາເລີຍບໍ? ສິ່ງນີ້ບໍ່ມີໃຜສາມາດເວົ້າໄດ້ຢ່າງແນ່ນອນ. ແລ້ວມັນບໍ່ແມ່ນແບບນັ້ນແທ້ບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະທຳຂອງພຣະເຈົ້າຕໍ່ກັບຈັກກະວານທັງໝົດ, ບົດທີ 11). ພຣະທຳຂອງພຣະເຈົ້າມີລິດອຳນາດ ແລະ ສິດອຳນາດ ແລະ ມອບຄວາມໝັ້ນໃຈໃຫ້ແກ່ຂ້ອຍ. ພຣະເຈົ້າເປັນພຣະຜູ້ສ້າງ ແລະ ພຣະເຈົ້າຄວບຄຸມທຸກສິ່ງ. ໃນຖານະສິ່ງຖືກສ້າງ, ຂ້ອຍຮູ້ວ່າຂ້ອຍຕ້ອງເຊື່ອຟັງອຳນາດອະທິປະໄຕຂອງພຣະຜູ້ສ້າງ. ຖ້າຂ້ອຍເຊີດຊູຊີວິດຂອງຂ້ອຍ ແລະ ກ່າວໂທດພຣະເຈົ້າ, ຂ້ອຍກໍ່ຈະຕໍ່ຕ້ານພຣະອົງ, ທໍລະຍົດພຣະອົງ ແລະ ຂ້ອຍຈະອັບອາຍທີ່ຈະພົບໜ້າກັບພຣະອົງ ແລະ ຊີວິດຂອງຂ້ອຍຈະບໍ່ມີຄວາມໝາຍ. ເມື່ອຂ້ອຍເຂົ້າໃຈທຸກສິ່ງນີ້, ຂ້ອຍກໍ່ບໍ່ຮູ້ສຶກຖືກຈຳກັດໂດຍຄວາມຕາຍ ຫຼື ພະຍາດອີກຕໍ່ໄປ. ຂ້ອຍເວົ້າກັບເມຍ ແລະ ລູກສາວຂອງຂ້ອຍວ່າ: “ຢ່າໂສກເສົ້າເລີຍ. ເຖິງແມ່ນທ່ານໝໍໄດ້ປະນາມຂ້ອຍໃຫ້ຕາຍ, ຂ້ອຍກໍ່ເຊື່ອວ່າຊີວິດ ແລະ ຄວາມຕາຍແມ່ນຢູ່ໃນມືຂອງພຣະເຈົ້າ. ທຸກສິ່ງທີ່ພຣະເຈົ້າເຮັດແມ່ນຊອບທຳ. ຕາບໃດທີ່ຂ້ອຍສາມາດຫາຍໃຈ, ຂ້ອຍຈະຢືນ ແລະ ເປັນພະຍານເພື່ອເຮັດໃຫ້ພຣະເຈົ້າພໍໃຈ!” ຕໍ່ມາ, ຂ້ອຍກັບຄືນໄປເຮືອນເພື່ອພັກຟື້ນ. ທຸກມື້ ຂ້ອຍຈະມາຢູ່ຕໍ່ໜ້າພຣະເຈົ້າ ແລະ ອະທິຖານ ແລະ ອ່ານພຣະທຳຂອງພຣະເຈົ້າ. ຂ້ອຍຮູ້ສຶກສະຫງົບ ແລະ ມີສັນຕິສຸກ. ທ່ານໝໍມອບກ່ອງຢາສັກສອງກ່ອງໃຫ້ຂ້ອຍເພື່ອສັກ ເຊິ່ງມີມູນຄ່າຕໍ່າກວ່າສິບຢວນ. ມັນໃຊ້ເວລາໜຶ່ງເດືອນ ແລະ ສີນິ້ວມືຂອງຂ້ອຍກໍ່ກັບຄືນເປັນປົກກະຕິ ແລະ ຄວາມຢາກອາຫານຂອງຂ້ອຍກໍ່ກັບມາ. ຂ້ອຍເລີ່ມຄ່ອຍໆໄດ້ຮັບກຳລັງ ແລະ ຄວາມແຂງແຮງຂອງຂ້ອຍ ຈົນມັນເປັນຄືກັບທີ່ເຄີຍເປັນກ່ອນທີ່ຂ້ອຍຈະເຈັບປ່ວຍ. ເມື່ອຂ້ອຍກັບໄປໂຮງໝໍເພື່ອກວດສຸຂະພາບ, ທ່ານໝໍກໍ່ເວົ້າວ່າມັນເປັນປະຕິຫານທີ່ຂ້ອຍຟື້ນຕົວໄດ້ໄວຫຼາຍ. ຂ້ອຍຮູ້ວ່າທຸກສິ່ງນີ້ເປັນຍ້ອນພຣະເຈົ້າ, ບໍ່ມີຜູ້ໃດສາມາດຊ່ວຍຂ້ອຍໄດ້ນອກຈາກພຣະອົງ. ມັນເປັນຄືກັບທີ່ພຣະເຈົ້າໄດ້ເວົ້າວ່າ: “ເຫັນໄດ້ຢ່າງຊັດເຈນວ່າ ບໍ່ແມ່ນມະນຸດທີ່ມີອຳນາດແຫ່ງຊີວິດ ແລະ ຄວາມຕາຍ, ບໍ່ແມ່ນສິ່ງມີຊີວິດໃດໃນໂລກທຳມະຊາດ ແຕ່ແມ່ນພຣະຜູ້ຊົງສ້າງ ຜູ້ທີ່ມີສິດອຳນາດເປັນເອກະລັກ. ຊີວິດ ແລະ ຄວາມຕາຍຂອງມະນຸດຊາດ ບໍ່ແມ່ນຜົນຜະລິດຈາກບາງກົດເກນຂອງໂລກແຫ່ງທຳມະຊາດ, ແຕ່ເປັນຜົນມາຈາກອຳນາດອະທິປະໄຕແຫ່ງສິດອຳນາດຂອງພຣະຜູ້ຊົງສ້າງ” (ພຣະທຳ, ເຫຼັ້ມທີ 2. ກ່ຽວກັບການຮູ້ຈັກພຣະເຈົ້າ. ພຣະເຈົ້າເອງ, ທີ່ເປັນເອກະລັກ III). ຂ້ອຍໄດ້ຜະເຊີນກັບອຳນາດອະທິປະໄຕ, ສິດອຳນາດຂອງພຣະເຈົ້າ ແລະ ການກະທຳທີ່ອັດສະຈັນຂອງພຣະອົງ. ຂ້ອຍໄດ້ເຫັນເຖິງຄວາມຮັກ ແລະ ຄວາມລອດພົ້ນຂອງພຣະອົງ. ຈາກກົ້ນເລິກຫົວໃຈຂອງຂ້ອຍ, ຂ້ອຍຂອບໃຈ ແລະ ສັນລະເສີນພຣະອົງ. ເມື່ອຜູ້ຄົນໃນບ້ານເຫັນຂ້ອຍ, ພວກເຂົາທຸກຄົນກໍ່ຕົກໃຈ. ພວກເຂົາເວົ້າວ່າພວກເຂົາບໍ່ຄິດວ່າຂ້ອຍຈະລອດໄດ້, ພວກເຂົາບໍ່ຄາດຫວັງວ່າຈະໄດ້ເຫັນຂ້ອຍມີສຸຂະພາບນີ້ແບບນີ້ອີກຄັ້ງ ແລະ ຂ້ອຍກໍ່ໂຊກດີແທ້ໆທີ່ໄດ້ຫຼົບຫຼີກຈາກຄວາມຕາຍແບບຫວຸດຫວິດ. ແຕ່ຂ້ອຍຮູ້ໃນຫົວໃຈຂອງຂ້ອຍວ່າ: ສິ່ງນີ້ບໍ່ກ່ຽວຫຍັງກັບຄວາມໂຊກດີ. ສິ່ງນີ້ແມ່ນລິດອຳນາດ ແລະ ສິດອຳນາດຂອງພຣະເຈົ້າ. ພຣະເຈົ້າໄດ້ຊ່ວຍຊີວິດຂ້ອຍ! ບໍ່ດົນຫຼັງຈາກນັ້ນ, ຂ້ອຍກໍ່ສືບຕໍ່ໜ້າທີ່ຂອງຂ້ອຍໃນຄຣິດຕະຈັກ. ຫ້າປີຜ່ານໄປ ແລະ ພະຍາດຂອງຂ້ອຍກໍ່ບໍ່ກັບມາອີກ. ສິ່ງນີ້ເປັນຫຼາຍກວ່າສິ່ງທີ່ຂ້ອຍກ້າທີ່ຈະຄາດຫວັງ. ຂ້ອຍຂອບໃຈພຣະເຈົ້າສຳລັບສິ່ງທີ່ເກີດຂຶ້ນແທ້ໆ.

ຜ່ານຄວາມເຈັບປ່ວຍນີ້, ໂດຍການເປີດເຜີຍຈາກພຣະທຳຂອງພຣະເຈົ້າ ແລະ ເມື່ອຜະເຊີນໜ້າກັບຂໍ້ແທ້ຈິງ, ຂ້ອຍກໍ່ໄດ້ຮັບຄວາມເຂົ້າໃຈບາງຢ່າງກ່ຽວກັບມຸມມອງທີ່ບໍ່ຖືກຕ້ອງຂອງຂ້ອຍໃນຄວາມເຊື່ອ ແລະ ອຸປະນິໄສທີ່ເສື່ອມຊາມ ແລະ ມາຮູ້ຈັກອຳນາດອະທິປະໄຕຂອງພຣະເຈົ້າ, ອຸປະນິໄສທີ່ຊອບທຳຂອງພຣະອົງ ແລະ ແກ່ນແທ້ທີ່ສວຍງາມຂອງພຣະອົງ. ຂ້ອຍໄດ້ປະຖິ້ມເຈດຕະນາຂອງຂ້ອຍໃນການຮັບເອົາພອນ ແລະ ຮຽນຮູ້ວິທີການດຳລົງຊີວິດໃຫ້ມີຄວາມໝາຍ ແລະ ມີຄຸນຄ່າທີ່ສຸດ. ຂ້ອຍຂອບໃຈຄວາມກະລຸນາຂອງພຣະເຈົ້າຫຼາຍ!


79. ພອນທີ່ມາຈາກການເຈັບປ່ວຍ

ໂດຍ ສຽວ ລານ, ປະເທດຈີນ

ໃນປີ 2014, ພັກຄອມມູນິດໄດ້ເລີ່ມເຮັດໃຫ້ຄຣິດຕະຈັກຂອງພຣະເຈົ້າອົງຊົງລິດທານຸພາບສູງສຸດແປດເປື້ອນດ້ວຍຄະດີຂອງ ເຈົາຍວນ ໃນວັນທີ 28 ພຶດສະພາ ແລະ ການຈັບກຸມບັນດາອ້າຍເອື້ອຍນ້ອງທັງຊ້າຍ ແລະ ຂວາ. ຜູ້ນໍາຄຣິດຕະຈັກສ່ວນໃຫຍ່ຢູ່ໃນເຂດຂອງພວກເຮົາໄດ້ຖືກຈັບ ແລະ ອ້າຍເອື້ອຍນ້ອງທີ່ຍອມຮັບຄວາມເຊື່ອໃໝ່ຫຼາຍຄົນໄດ້ດໍາລົງຊີວິດຢູ່ໃນຄວາມຢ້ານກົວ ແລະ ຄວາມຄິດລົບ. ມັນເປັນເວລາທີ່ສໍາຄັນນີ້ທີ່ຂ້ອຍໄດ້ຮັບການສົ່ງເສີມໃຫ້ຮັບຜິດຊອບວຽກງານຂອງຄຣິສຕະຈັກຫຼາຍແຫ່ງ. ຂ້ອຍຄິດກັບຕົວເອງວ່າ: “ການເປັນຜູ້ຊ່ວຍໃນຊ່ວງວິກິດການແມ່ນຄວາມຮັບຜິດຊອບອັນໃຫຍ່ຫຼວງ ແລະ ຂ້ອຍບໍ່ສາມາດເຮັດໃຫ້ພຣະເຈົ້າຕົກຕໍ່າໄດ້”. ສະນັ້ນ, ຂ້ອຍ ຈິ່ງໄດ້ທຸ້ມເທໃຫ້ກັບໜ້າທີ່ຂອງຂ້ອຍ, ປະເຊີນໜ້າກັບອັນຕະລາຍທີ່ຂ້ອຍສາມາດຖືກຈັບໄດ້ໃນເວລາໃດກໍ່ໄດ້. ຂ້ອຍຮູ້ສຶກວ່າພຣະເຈົ້າຈະເຫັນຊອບໃຫ້ຂ້ອຍປົກປ້ອງວຽກງານຂອງຄຣິດຕະຈັກຜ່ານເວລາອັນຕະລາຍເຊັ່ນນັ້ນ ແລະ ຂ້ອຍຈະສົມຄວນໄດ້ຮັບການຊ່ວຍໃຫ້ລອດພົ້ນໂດຍພຣະເຈົ້າ ແລະ ເຂົ້າໄປໃນອານາຈັກຂອງພຣະອົງ. ຈາກນັ້ນ, ຂ້ອຍກໍ່ເຈັບປ່ວຍໜັກໂດຍທີ່ບໍ່ມີສາເຫດ.

ແລງຄືນໜຶ່ງໃນເດືອນຕຸລາ 2014, ທັນທີທັນໃດ ຂ້ອຍກໍ່ໄດ້ເຮັດຖ້ວຍເຂົ້າຂອງຂ້ອຍຕົກລົງພື້ນ ໃນຂະນະທີ່ຂ້ອຍກໍາລັງກິນເຂົ້າແລງ. ຂ້ອຍຄິດວ່າຂ້ອຍເຮັດມັນຕົກພື້ນດ້ວຍຄວາມບໍ່ລະມັດລະວັງ, ສະນັ້ນ ຂ້ອຍຈຶ່ງຟ້າວຈັບຖ້ວຍຂຶ້ນມາ ແລະ ພະຍາຍາມເອົາແຜ່ນທິດຊູມາເຊັດມືຂ້ອຍເມື່ອຂ້ອຍຮູ້ວ່າຂ້ອຍບໍ່ສາມາດຄວບຄຸມມືຂອງຂ້ອຍເອງໄດ້ ແລະ ຂ້ອຍບໍ່ສາມາດຈັບແຜ່ນທິດຊູໄດ້. ບໍ່ດົນກ່ອນໜ້ານີ້, ຂ້ອຍໄດ້ສູນເສຍຄວາມຮູ້ສຶກທັງໝົດຢູ່ໃນມື ແລະ ຕີນຂອງຂ້ອຍ ແລະ ຂ້ອຍໄດ້ແຕ່ນັ່ງຢູ່ທີ່ຕັ່ງອີ້ເທົ່ານັ້ນ, ບໍ່ສາມາດເໜັງຕີງໄດ້ເລີຍ. ຄອບຄົວຂອງຂ້ອຍໄດ້ກວດຄວາມດັນເລືອດຂອງຂ້ອຍ, ເຊິ່ງຜົນແມ່ນຫຼາຍກວ່າ 200. ຂ້ອຍກິນຢາບາງຊະນິດເພື່ອຫຼຸດຄວາມດັນເລືອດ, ແຕ່ສິ່ງນີ້ບໍ່ໄດ້ຜົນຫຍັງເລີຍ. ຂ້ອຍສັບສົນຫຼາຍ ແລະ ສົງໄສວ່າ: “ເຫດການນີ້ເກີດຂຶ້ນໄດ້ແນວໃດ? ສິ່ງນີ້ສາມາດເປັນສິ່ງທີ່ຮ້າຍແຮງບໍ?” ແຕ່ຫຼັງຈາກນັ້ນ ຂ້ອຍຄິດວ່າຂ້ອຍໄດ້ທຸ້ມເທໃສ່ໜ້າທີ່ຂອງຂ້ອຍຫຼາຍພໍສົມຄວນຕະຫຼອດຫຼາຍປີຂອງຄວາມເຊື່ອ, ສະນັ້ນຂ້ອຍໝັ້ນໃຈວ່າຂ້ອຍຈະໄດ້ຮັບພຣະຄຸນຂອງພຣະເຈົ້າ ແລະ ມັນບໍ່ສາມາດເປັນອັນໃດທີ່ຮ້າຍແຮງໄດ້. ເຖິງແມ່ນວ່າຂ້ອຍເຈັບປ່ວຍ, ຂ້ອຍຄິດວ່າພຣະເຈົ້າຈະປົກປ້ອງຂ້ອຍ ແລະ ປິ່ນປົວຂ້ອຍ. ຂ້ອຍຮູ້ສຶກສະຫງົບຫຼາຍຫຼັງຈາກທີ່ສິ່ງນັ້ນເກີດຂຶ້ນກັບຂ້ອຍ. ເມື່ອຂ້ອຍຕື່ນຂຶ້ນໃນຕອນເຊົ້າມື້ຕໍ່ມາ, ຂ້ອຍເລີ່ມຄ່ອຍໆພະຍາຍາມທີ່ຈະຍ້າຍມື ແລະ ຕີນຂອງຂ້ອຍ ແລະ ກໍ່ພົບວ່າທຸກຢ່າງຮູ້ສຶກປົກກະຕິຢູ່ເບື້ອງຂວາຂອງຮ່າງກາຍຂອງຂ້ອຍ, ແຕ່ວ່າແຂນ ແລະ ຂາເບື້ອງຊ້າຍຂອງຂ້ອຍຍັງມືນຊາຢູ່ ແລະ ຂ້ອຍເກືອບບໍ່ຮູ້ສຶກຫຍັງເລີຍ. ຂ້ອຍເຄັ່ງຄຽດຂຶ້ນທັນທີ, ຄິດວ່າ: “ເປັນຫຍັງຂ້ອຍຄືບໍ່ດີຂຶ້ນຢ່າງເຕັມທີ່ກວ່ານີ້? ຂ້ອຍຈະເປັນອຳມະພາດບາງສ່ວນບໍ? ຖ້າເປັນແນວນັ້ນ, ມັນຄົງບໍ່ມີທາງທີ່ຈະເຮັດໜ້າທີ່ຂອງຂ້ອຍອີກຕໍ່ໄປ. ຂ້ອຍຈະກາຍເປັນຄົນບໍ່ມີປະໂຫຍດ ແລະ ຖືກກໍາຈັດບໍ? ຂ້ອຍຍັງຈະມີໂອກາດລອດພົ້ນໄດ້ຢູ່ບໍ?” ແຕ່ຫຼັງຈາກນັ້ນ, ຂ້ອຍຄິດວ່າສິ່ງທີ່ເກີດຂຶ້ນແມ່ນຮ້າຍແຮງຫຼາຍ ແລະ ການຟື້ນຕົວຄືນເຄິ່ງທາງໃນຄືນດຽວຕ້ອງເປັນພອນຈາກພຣະເຈົ້າ. ຖ້າພຣະເຈົ້າປິ່ນປົວຂ້ອຍ, ການຟື້ນຕົວຂອງຂ້ອຍຄວນເປັນສິ່ງທີ່ລຽບງ່າຍ, ແມ່ນບໍ? ຂ້ອຍຮູ້ສຶກຄືກັບວ່າຂ້ອຍໄດ້ຮັບການປົກປ້ອງຈາກພຣະເຈົ້າ ແລະ ຂ້ອຍບໍ່ຕ້ອງກັງວົນຫຼາຍເກີນໄປ.

ຂ້ອຍໄປຫາທ່ານໝໍໃນຕອນເຊົ້າມື້ນັ້ນ ແລະ ຫຼັງຈາກການເຮັດ CT ສະແກນ, ທ່ານໝໍໄດ້ກ່າວດ້ວຍໃບໜ້າອັນໜັກໜ່ວງຂອງລາວວ່າ: “ເຈົ້າມີເລືອດອອກໃນສະໝອງຂ້າງຂວາພ້ອມກັບເລືອດປະມານ 10 ມລ. ຖ້າບ່ອນທີ່ມີເລືອດໄຫຼອອກມາແມ່ນສູງກວ່າເລັກນ້ອຍ, ນັ້ນອາດຈະເປັນບ່ອນສໍາລັບເວົ້າ. ເຈົ້າອາດຈະສູນເສຍຄວາມສາມາດໃນການເວົ້າ ແລະ ອາດຈະກາຍເປັນຄົນທີ່ບໍ່ມີລະບົບການເຮັດວຽກຂອງຈິດໃຈ. ການເບິ່ງເຫັນວ່າສິ່ງນີ້ເກີດຂຶ້ນໃນຄືນແລ້ວແນວໃດ, ເຈົ້າໂຊກດີຫຼາຍທີ່ເຈົ້າເຮັດໄດ້ໄກຂະໜາດນີ້. ເຈົ້າຕ້ອງການການປິ່ນປົວໃນທັນທີ”. ລາວສືບຕໍ່ເວົ້າວ່າພວກມັນຈະເລີ່ມດ້ວຍການສີດຢາເຂົ້າໃນເສັ້ນເລືອດ ແລະ ເລີ່ມວິທີການປິ່ນປົວແບບອະນຸລັກ ແລະ ຖ້າລິ່ມເລືອດໃນສະໝອງຂອງຂ້ອຍບໍ່ລະລາຍ, ພວກເຂົາຈະຕ້ອງໄດ້ຜ່າຕັດສະໝອງ. ຈິດໃຈຂອງຂ້ອຍຫວ່າງເປົ່າໂດຍສິ້ນເຊິງໃນຕອນທີ່ກ່າວເຖິງອາການເລືອດໄຫຼໃນສະໝອງ. ຂ້ອຍບໍ່ເຄີຍກ້າທີ່ຈະຈິນຕະນາການວ່າມັນສາມາດເປັນສິ່ງທີ່ຮ້າຍແຮງຫຼາຍ. “ຂ້ອຍຍັງບໍ່ເຖິງ 50 ປີ”, ຂ້ອຍຄິດກັບຕົວເອງວ່າ: “ຖ້າການປິ່ນປົວບໍ່ປະສົບຜົນສໍາເລັດ ແລະ ຂ້ອຍເປັນອໍາມະພາດບາງສ່ວນ ຫຼື ກາຍເປັນຜີດິບທີ່ເປັນອໍາມະພາດຢ່າງສົມບູນ, ປະເພດຂອງຊີວິດທີ່ໜ້າຢ້ານນັ້ນຈະເປັນຫຍັງ? ການຜ່າຕັດສະໝອງມີຄວາມສ່ຽງຫຼາຍ, ມັນຍັງສາມາດມີລາຄາຄືຊີວິດຂອງຂ້ອຍ. ຈາກນັ້ນ ຂ້ອຍຍັງຈະໄດ້ຮັບການຊ່ວຍໃຫ້ລອດພົ້ນ ແລະ ເຂົ້າໄປໃນອານາຈັກຂອງພຣະເຈົ້າໄດ້ຢູ່ບໍ? ຂ້ອຍໄດ້ໃຫ້ທຸກສິ່ງທຸກຢ່າງຂອງຂ້ອຍຕໍ່ກັບຄວາມເຊື່ອຂອງຂ້ອຍມາຕະຫຼອດຫຼາຍປີ, ສະນັ້ນເປັນຫຍັງຂ້ອຍຈິ່ງມີບັນຫາສຸຂະພາບທີ່ຮ້າຍແຮງແບບນີ້? ເປັນຫຍັງພຣະເຈົ້າບໍ່ປົກປ້ອງຂ້ອຍ?” ຂ້ອຍຮູ້ສຶກເສຍໃຈຫຼາຍຂຶ້ນເມື່ອຂ້ອຍຍິ່ງຄິດຫຼາຍກ່ຽວກັບມັນ ແລະ ບໍ່ສາມາດກິນຫຍັງໄດ້. ປະມານມື້ທີຫ້າທີ່ຂ້ອຍຢູ່ໃນໂຮງໝໍ, ແມ່ເຖົ້າຜູ້ໜຶ່ງທີ່ຢູ່ເທິງຕຽງຂ້າງຂ້ອຍກໍ່ມີອາການຮ້າຍແຮງຂຶ້ນຫຼາຍຢ່າງກະທັນຫັນ ແລະ ຕ້ອງໄດ້ຖືກຍ້າຍໄປໂຮງໝໍອື່ນ. ການໄດ້ເຫັນສິ່ງນີ້ເຮັດໃຫ້ຂ້ອຍຂວັນອ່ອນອີກຄັ້ງ ແລະ ຂ້ອຍຄິດວ່າ: “ພວກເຮົາໄດ້ຖືກຮັບເຂົ້າໃນມື້ດຽວກັນ ແລະ ລາວໄດ້ຍ່າງໄປທົ່ວ, ແຕ່ດຽວນີ້ພວກເຂົາກໍາລັງເຂັນລາວອອກໄປ. ມັນເບິ່ງຄືວ່າເຈົ້າບໍ່ສາມາດບອກໄດ້ຖ້າໃຜຈະມີຊີວິດລອດຈາກບາງຢ່າງຄືສິ່ງນີ້ ຫຼື ບໍ່. ຂ້ອຍຈະປ່ຽນໄປໃນທາງທີ່ຮ້າຍແຮງກວ່ານີ້ຢ່າງກະທັນຫັນ ຄືກັນບໍ?”

ເຖິງແມ່ນວ່າຫຼັງຈາກຢູ່ໂຮງໝໍໄດ້ເກືອບໜຶ່ງອາທິດ, ຂ້ອຍຍັງບໍ່ມີຄວາມຮູ້ສຶກທີ່ແທ້ຈິງອັນໃດເລີຍຢູ່ຂາຊ້າຍຂອງຂ້ອຍ. ຂ້ອຍຄິດວ່າ: “ເປັນຫຍັງພຣະເຈົ້າບໍ່ເບິ່ງແຍງຂ້ອຍ? ຂ້ອຍບໍ່ສາມາດປະຕິບັດໜ້າທີ່ຂອງຂ້ອຍໄດ້ໃນເວລາທີ່ຫຍຸ້ງຍາກເຊັ່ນນັ້ນ, ຂ້ອຍໄດ້ສູນເສຍໂອກາດຂອງຂ້ອຍໃນຄວາມລອດພົ້ນບໍ?” ຄວາມຄິດນີ້ໄດ້ສົ່ງຄວາມຮູ້ສຶກອັນເຢັນເຢືອກແທ້ຜ່ານຫົວໃຈຂອງຂ້ອຍ ແລະ ຂ້ອຍເລີ່ມຮ້ອງໄຫ້ ແລະ ບໍ່ສາມາດຢຸດໄດ້. ຂ້ອຍໄດ້ເຮັດວຽກໜັກຫຼາຍໃນຕະຫຼອດເກົ້າປີຂອງການເຊື່ອຂອງຂ້ອຍ, ບໍ່ເຄີຍປ່ອຍໃຫ້ສິ່ງໃດຢືນຢູ່ໃນທາງຂອງຂ້ອຍ. ຂ້ອຍບໍ່ເຄີຍລັງເລທີ່ຈະຮັບເອົາຄວາມຫຍຸ້ງຍາກ ຫຼື ບັນຫາປະເພດໃດໜຶ່ງທີ່ເກີດຂຶ້ນຢູ່ໃນຄຣິດຕະຈັກ ແລະ ຂ້ອຍບໍ່ໄດ້ຫົດຕົວກັບແມ້ແຕ່ຕອນທີ່ຂ້ອຍກໍາລັງປະເຊີນໜ້າກັບອັນຕະລາຍທີ່ແທ້ຈິງຂອງການຖືກຈັບ. ຂ້ອຍສືບຕໍ່ເຮັດໜ້າທີ່ຂອງຂ້ອຍຢູ່ຕະຫຼອດເວລາ. ຕະຫຼອດຫຼາຍປີທີ່ຂ້ອຍເປັນຜູ້ນໍາ, ຂ້ອຍທົນທຸກທໍລະມານຫຼາຍກວ່າ ແລະ ໄດ້ທຸ້ມເທໃສ່ໜ້າທີ່ຂອງຂ້ອຍຫຼາຍກວ່າອ້າຍເອື້ອຍນ້ອງຄົນອື່ນ. ຂ້ອຍຄິດວ່າໂດຍການໃຫ້ຢ່າງຫຼວງຫຼາຍ ແລະ ກັບການເສຍສະຫຼະປະເພດນັ້ນ, ພຣະເຈົ້າຄວນອວຍພອນຂ້ອຍ. ຂ້ອຍສາມາດມີຄວາມເຈັບປ່ວຍຮ້າຍແຮງຫຼາຍຢ່າງກະທັນຫັນໄດ້ແນວໃດ? ພຣະເຈົ້າບໍ່ປົກປ້ອງຂ້ອຍໄດ້ແນວໃດ? ຖ້າຂ້ອຍບໍ່ດີຂຶ້ນ ແລະ ຂ້ອຍບໍ່ສາມາດປະຕິບັດໜ້າທີ່ໄດ້, ຂ້ອຍຍັງສາມາດຖືກຊ່ວຍໃຫ້ລອດພົ້ນໄດ້ບໍ? ຖ້າບໍ່ແມ່ນ, ຕະຫຼອດຫຼາຍປີຂອງການເສຍສະລະ ແລະ ການເຮັດວຽກໜັກທັງໝົດແມ່ນສູນເປົ່າບໍ? ຂ້ອຍຮູ້ສຶກຄືກັບວ່າຂ້ອຍຈະບໍ່ໄດ້ທຸ້ມເທໃສ່ຢ່າງຫຼວງຫຼາຍຖ້າຂ້ອຍຮູ້ວ່າສິ່ງນີ້ຈະເກີດຂຶ້ນ. ຂ້ອຍຮູ້ສຶກໂສກເສົ້າຫຼາຍກວ່າເກົ່າເມື່ອຂ້ອຍຍິ່ງຄິດກ່ຽວກັບມັນ. ຂ້ອຍບໍ່ຕ້ອງການອະທິຖານ ຫຼື ໄຕ່ຕອງພຣະທໍາຂອງພຣະເຈົ້າອີກຕໍ່ໄປ. ຂ້ອຍຮູ້ສຶກຮ້ອນຮົນແທ້ໆ ແລະ ໂດຍປາສະຈາກການເຂົ້າໃຈມັນ ຂ້ອຍໄດ້ວາງແຂນຂອງຂ້ອຍເພື່ອຮັບການສັກຢາຢູ່ກ້ອງຫົວຂອງຂ້ອຍ, ຖອດເຂັມອອກ, ເຊິ່ງເຮັດໃຫ້ມືຂອງຂ້ອຍໂພງຂຶ້ນ. ການທີ່ເຫັນມືຂອງຂ້ອຍໃຄ່ບວມຂຶ້ນເຮັດໃຫ້ຂ້ອຍຮູ້ສຶກໂສກເສົ້າ. ຂ້ອຍຄິດກ່ຽວກັບບັນດາອ້າຍເອື້ອຍນ້ອງທີ່ຢູ່ຂ້າງນອກນັ້ນທີ່ລະເບີດພະລັງງານ, ແບ່ງປັນຂ່າວປະເສີດ ແລະ ເຮັດໜ້າທີ່ຂອງພວກເຂົາ, ໃນຂະນະທີ່ຂ້ອຍພຽງແຕ່ນອນຢູ່ໃນໂຮງໝໍ, ບໍ່ສາມາດເຮັດໜ້າທີ່ໃດໆເລີຍ. ບໍ່ແມ່ນຂ້ອຍບໍ່ມີປະໂຫຍດທັງໝົດບໍ? ມັນເປັນເວລາທີ່ຈະເຜີຍແຜ່ຂ່າວປະເສີດຂອງອານາຈັກ, ຄົນອື່ນໆທັງໝົດສາມາດປະຕິບັດໜ້າທີ່ຂອງພວກເຂົາ ແລະ ເຮັດຄວາມດີໄດ້ໃນຂະນະທີ່ຂ້ອຍອາດຈະຖືກກໍາຈັດໄປ. ຂ້ອຍຮູ້ສຶກຄືກັບວ່າຂ້ອຍຈະບໍ່ໄດ້ຖືກຊ່ວຍໃຫ້ລອດພົ້ນໂດຍພຣະເຈົ້າໃນທີ່ສຸດ. ຄືນນັ້ນ, ຂ້ອຍນອນດິ້ນໄປມາຢູ່ເທິງຕຽງ ແລະ ບໍ່ສາມາດນອນຫຼັບໄດ້ເລີຍ. ໂດຍການຢູ່ໃນຄວາມທຸກທໍລະມານຂອງຂ້ອຍຢ່າງສິ້ນເຊິງ, ຂ້ອຍໄດ້ມາຢູ່ຕໍ່ໜ້າພຣະເຈົ້າດ້ວຍນໍ້າຕາ ແລະ ອະທິຖານວ່າ: “ໂອ້ພຣະເຈົ້າ, ດຽວນີ້ຂ້ານ້ອຍທົນທຸກທໍລະມານແທ້ໆ. ຂ້ານ້ອຍຮູ້ວ່າພຣະອົງຍອມໃຫ້ສິ່ງນີ້ເກີດຂຶ້ນກັບຂ້ານ້ອຍ ແລະ ຂ້ານ້ອຍບໍ່ຄວນເຂົ້າໃຈຜິດພຣະອົງ. ກະລຸນາແນະນໍາຂ້ານ້ອຍໃຫ້ເຂົ້າໃຈຄວາມປະສົງຂອງພຣະອົງ, ສະນັ້ນຂ້ານ້ອຍສາມາດອ່ອນນ້ອມຕໍ່ການປົກຄອງ ແລະ ການຈັດແຈງຂອງພຣະອົງ”.

ໃນຂະນະທີ່ຂ້ອຍຢູ່ໃນໂຮງໝໍ, ເອື້ອຍຄົນໜຶ່ງໄດ້ສົ່ງເຄື່ອງຫຼິ້ນ MP5 ມາໃຫ້ຂ້ອຍ ແລະ ເມື່ອທຸກຄົນນອນຫຼັບຢູ່, ຂ້ອຍໃສ່ຫູຟັງ ແລະ ຟັງພຣະທໍາຂອງພຣະເຈົ້າ. ໜຶ່ງໃນບົດຄວາມແມ່ນເປັນປະໂຫຍດຢ່າງບໍ່ໜ້າເຊື່ອສຳລັບຂ້ອຍ. ພຣະທໍາຂອງພຣະເຈົ້າກ່າວວ່າ, “ສຳລັບທຸກຄົນ, ການຫຼໍ່ຫຼອມແມ່ນເຈັບປວດຫຼາຍ ແລະ ຍາກທີ່ຈະຮັບໄດ້, ແຕ່ໃນລະຫວ່າງການຫຼໍ່ຫຼອມນີ້ ທີ່ພຣະເຈົ້າເຮັດໃຫ້ອຸປະນິໄສທີ່ຊອບທຳຂອງພຣະອົງຊັດເຈນຕໍ່ມະນຸດ ແລະ ເປີດເຜີຍສິ່ງທີ່ພຣະເຈົ້າຮຽກຮ້ອງຈາກມະນຸດ ແລະ ໃຫ້ຄວາມສະຫວ່າງຫຼາຍຂຶ້ນ ແລະ ດຳເນີນການລິຮານ ແລະ ການຈັດການຢ່າງແທ້ຈິງຫຼາຍຂຶ້ນ; ຜ່ານການປຽບທຽບລະຫວ່າງຂໍ້ມູນ ແລະ ຄວາມຈິງ, ພຣະອົງມອບຄວາມເຂົ້າໃຈຫຼາຍຂຶ້ນກ່ຽວກັບມະນຸດເອງ ແລະ ຄວາມຈິງໃຫ້ກັບພວກເຂົາ ແລະ ມອບຄວາມເຂົ້າໃຈຫຼາຍຂຶ້ນກ່ຽວກັບຄວາມປະສົງຂອງພຣະເຈົ້າ, ດ້ວຍເຫດນັ້ນ ຈຶ່ງເຮັດໃຫ້ມະນຸດມີຄວາມຮັກທີ່ເປັນຈິງ ແລະ ບໍລິສຸດຫຼາຍຂຶ້ນສໍາລັບພຣະເຈົ້າ. ສິ່ງດັ່ງກ່າວແມ່ນເປົ້າໝາຍຂອງພຣະເຈົ້າໃນການດໍາເນີນການຫຼໍ່ຫຼອມ. ພາລະກິດທຸກຢ່າງທີ່ພຣະເຈົ້າກະທຳໃນມະນຸດ ແມ່ນມີເປົ້າໝາຍ ແລະ ຄວາມສຳຄັນຂອງມັນເອງ; ພຣະເຈົ້າບໍ່ປະຕິບັດພາລະກິດທີ່ບໍ່ມີຄວາມໝາຍ ຫຼື ພຣະອົງບໍ່ປະຕິບັດພາລະກິດທີ່ບໍ່ເປັນປະໂຫຍດໃຫ້ກັບມະນຸດ. ການຫຼໍ່ຫຼອມບໍ່ໄດ້ໝາຍເຖິງການກຳຈັດຜູ້ຄົນອອກຈາກການຢູ່ຕໍ່ໜ້າພຣະເຈົ້າ ຫຼື ມັນບໍ່ໄດ້ໝາຍເຖິງການທຳລາຍພວກເຂົາໃນນະຮົກ. ກົງກັນຂ້າມ ມັນໝາຍເຖິງການປ່ຽນແປງອຸປະນິໄສຂອງມະນຸດໃນລະຫວ່າງການຫຼໍ່ຫຼອມ, ປ່ຽນແປງເຈດຕະນາຂອງເຂົາ, ທັດສະນະດັ່ງເດີມຂອງເຂົາ, ປ່ຽນແປງຄວາມຮັກທີ່ເຂົາມີຕໍ່ພຣະເຈົ້າ ແລະ ປ່ຽນແປງຊີວິດທັງໝົດຂອງເຂົາ. ການຫຼໍ່ຫຼອມແມ່ນການທົດສອບທີ່ແທ້ຈິງຂອງມະນຸດ ແລະ ເປັນແບບຟອມຂອງການຝຶກຝົນທີ່ເປັນຈິງ ແລະ ໃນລະຫວ່າງການຫຼໍ່ຫຼອມເທົ່ານັ້ນ ຄວາມຮັກຂອງເຂົາຈຶ່ງສາມາດປະຕິບັດໜ້າທີ່ຕາມທຳມະຊາດຂອງມັນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອປະສົບກັບການຫຼໍ່ຫຼອມເທົ່ານັ້ນ ມະນຸດຈຶ່ງສາມາດມີຄວາມຮັກຢ່າງແທ້ຈິງ). ໃນຂະນະທີ່ຂ້ອຍຄິດສິ່ງນີ້, ຂ້ອຍຮູ້ວ່າເມື່ອພຣະເຈົ້າທົດສອບ ແລະ ຊໍາລະລ້າງຜູ້ຄົນ, ມັນບໍ່ແມ່ນເພື່ອກໍາຈັດພວກເຂົາ, ແຕ່ເພື່ອເຮັດໃຫ້ພວກເຂົາບໍລິສຸດ ແລະ ຫັນປ່ຽນພວກເຂົາ. ແຕ່ຂ້ອຍບໍ່ໄດ້ສະແຫວງຫາຄວາມປະສົງຂອງພຣະເຈົ້າ ຫຼື ພະຍາຍາມເຂົ້າໃຈພາລະກິດຂອງພຣະອົງ. ຕັ້ງແຕ່ເສັ້ນເລືອດອຸດຕັນຂອງຂ້ອຍ, ຂ້ອຍພຽງແຕ່ເຂົ້າໃຈຜິດ ແລະ ຕໍານິຕິຕຽນພຣະເຈົ້າ. ຂ້ອຍເປັນຄົນໂງ່ຫຼາຍ! ສະນັ້ນຂ້ອຍໄດ້ກ່າວຄໍາອະທິຖານຕໍ່ພຣະເຈົ້າ. ຂ້ອຍເຕັມໃຈທີ່ຈະອ່ອນນ້ອມ, ອ່ານພຣະທໍາຂອງພຣະເຈົ້າເພື່ອທົບທວນ ແລະ ຮູ້ຈັກຕົວເອງ ແລະ ຮຽນຮູ້ບົດຮຽນ.

ຂ້ອຍໄດ້ອ່ານສິ່ງນີ້ໃນພຣະທໍາຂອງພຣະເຈົ້າ: “ສິ່ງທີ່ໜ້າເສົ້າໃຈທີ່ສຸດກ່ຽວກັບຄວາມເຊື່ອໃນພຣະເຈົ້າກໍຄື ມະນຸດດໍາເນີນການຄຸ້ມຄອງຂອງເຂົາເອງໃນທ່າມກາງພາລະກິດຂອງພຣະເຈົ້າ ແລະ ບໍ່ສົນໃຈກັບການຄຸ້ມຄອງຂອງພຣະເຈົ້າ. ຄວາມລົ້ມເຫຼວຢ່າງໃຫຍ່ຫຼວງຂອງມະນຸດແມ່ນນອນຢູ່ກັບວິທີທີ່ມະນຸດສ້າງຈຸດໝາຍປາຍທາງຕາມອຸດົມຄະຕິຂອງເຂົາເອງ ແລະ ວາງແຜນຫາວິທີທີ່ຈະຮັບພອນອັນຍິ່ງໃຫຍ່ທີ່ສຸດ ແລະ ຈຸດໝາຍປາຍທາງທີ່ດີທີ່ສຸດ ໃນເວລາດຽວກັນກັບທີ່ສະແຫວງຫາເພື່ອຍອມອ່ອນນ້ອມຕໍ່ພຣະເຈົ້າ ແລະ ນະມັດສະການພຣະອົງ. ເຖິງແມ່ນຄົນໆໜຶ່ງຈະເຂົ້າໃຈວ່າ ພວກເຂົາເປັນຕາສັງເວດ, ໜ້າລັງກຽດ ແລະ ໜ້າເວດທະນາພຽງໃດ, ມີຈັກຄົນພ້ອມທີ່ຈະສາມາດປະຖິ້ມອຸດົມຄະຕິ ແລະ ຄວາມຫວັງຂອງຂອງພວກເຂົາ? ແລ້ວຜູ້ໃດສາມາດຢຸດບາດກ້າວຂອງພວກເຂົາເອງ ແລະ ຢຸດຄິດພຽງແຕ່ຜົນປະໂຫຍດຂອງຕົນເອງ? ພຣະເຈົ້າຕ້ອງການຜູ້ຄົນທີ່ຈະຮ່ວມມືກັບພຣະອົງຢ່າງໃກ້ຊິດເພື່ອສໍາເລັດການຄຸ້ມຄອງຂອງພຣະອົງ. ພຣະອົງຕ້ອງການຄົນທີ່ຈະຍອມຕໍ່ພຣະອົງໂດຍການອຸທິດຄວາມຄິດ ແລະ ຮ່າງກາຍທັງໝົດຂອງພວກເຂົາໃຫ້ກັບພາລະກິດແຫ່ງການຄຸ້ມຄອງຂອງພຣະອົງ. ພຣະອົງບໍ່ຕ້ອງການຜູ້ຄົນທີ່ແບມືຂໍທານຈາກພຣະອົງທຸກວັນ, ແຮງໄກທີ່ຈະຕ້ອງການຄົນທີ່ໃຫ້ໜ້ອຍດຽວ ແລະ ຫຼັງຈາກນັ້ນກໍລໍຖ້າຮັບເອົາລາງວັນ. ພຣະເຈົ້າກຽດຊັງຄົນທີ່ປະກອບສ່ວນພຽງໜ້ອຍດຽວ ແລະ ຫຼັງຈາກນັ້ນກໍນອນຢູ່ກັບກຽດຕິຍົດຂອງພວກເຂົາ. ພຣະເຈົ້າກຽດຊັງຜູ້ຄົນເລືອດເຢັນເຫຼົ່ານີ້ທີ່ບໍ່ພໍໃຈກັບພາລະກິດແຫ່ງການຄຸ້ມຄອງຂອງພຣະອົງ ແລະ ມີແຕ່ຢາກເວົ້າກ່ຽວກັບການໄປສະຫວັນ ແລະ ການຮັບພອນ. ພຣະອົງມີຄວາມກຽດຊັງທີ່ຫຼາຍຂຶ້ນສຳລັບຄົນທີ່ສວຍໂອກາດທີ່ຖືກນຳສະເໜີໂດຍພາລະກິດທີ່ພຣະອົງປະຕິບັດເພື່ອຊ່ວຍມະນຸດຊາດໃຫ້ລອດພົ້ນ. ນັ້ນກໍຍ້ອນວ່າ ຜູ້ຄົນເຫຼົ່ານີ້ບໍ່ເຄີຍສົນໃຈໃນສິ່ງທີ່ພຣະເຈົ້າປາຖະໜາຈະບັນລຸ ແລະ ໄດ້ຮັບຜ່ານພາລະກິດແຫ່ງການຄຸ້ມຄອງຂອງພຣະອົງ. ພວກເຂົາພຽງເປັນຫ່ວງກັບວິທີທີ່ພວກເຂົາສາມາດໃຊ້ໂອກາດທີ່ສະໜອງໃຫ້ໂດຍພາລະກິດຂອງພຣະເຈົ້າເພື່ອການຮັບພອນ. ພວກເຂົາບໍ່ສົນໃຈຫົວໃຈຂອງພຣະເຈົ້າ, ໝົກມຸ້ນຢູ່ກັບເລື່ອງອະນາຄົດ ແລະ ຊະຕາກໍາຂອງພວກເຂົາເອງທັງສິ້ນ. ຄົນທີ່ບໍ່ພໍໃຈກັບພາລະກິດແຫ່ງການຄຸ້ມຄອງຂອງເຈົ້າ ແລະ ບໍ່ເຄີຍສົນໃຈແມ່ນແຕ່ໜ້ອຍດຽວໃນວິທີທີ່ພຣະເຈົ້າຊ່ວຍມະນຸດຊາດໃຫ້ລອດພົ້ນ ແລະ ຄວາມປະສົງຂອງພຣະອົງ ແມ່ນລ້ວນແລ້ວແຕ່ເຮັດໃນສິ່ງທີ່ເຮັດໃຫ້ພວກເຂົາເອງພໍໃຈ ໃນລັກສະນະທີ່ບໍ່ກ່ຽວຂ້ອງກັບພາລະກິດແຫ່ງການຄຸ້ມຄອງຂອງພຣະເຈົ້າ. ພຶດຕິກຳຂອງພວກເຂົາບໍ່ໄດ້ຖືກຈົດຈໍາ ຫຼື ເຫັນດີເຫັນພ້ອມໂດຍພຣະເຈົ້າ, ແຮງໄກທີ່ພຣະອົງຈະເບິ່ງພຶດຕິກຳນັ້ນຢ່າງເພິ່ງພໍໃຈ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາກພະໜວກ 3: ມະນຸດພຽງແຕ່ສາມາດໄດ້ຮັບຄວາມລອດພົ້ນທ່າມກາງການຄຸ້ມຄອງຂອງພຣະເຈົ້າເທົ່ານັ້ນ). ພຣະທໍາຂອງພຣະເຈົ້າໄດ້ເປີດເຜີຍສະພາວະທີ່ຂ້ອຍເປັນຢູ່ຢ່າງຊັດເຈນ. ທໍາອິດເມື່ອຂ້ອຍໄດ້ກາຍເປັນຜູ້ເຊື່ອ, ຂ້ອຍໄດ້ເຫັນສິ່ງທີ່ພຣະເຈົ້າສັນຍາກັບມະນຸດ ແລະ ຂ້ອຍຄິດວ່າຕາບໃດທີ່ພວກເຮົາເຮັດວຽກໜັກ ແລະ ເສຍສະລະເພື່ອພຣະເຈົ້າ ແລະ ສະແຫວງຫາຄວາມຈິງ, ພວກເຮົາສາມາດຖືກຊ່ວຍໃຫ້ລອດພົ້ນໄດ້ ແລະ ເຂົ້າໄປໃນອານາຈັກຂອງພຣະເຈົ້າ. ສະນັ້ນຂ້ອຍໄດ້ໂຍນຕົວຂ້ອຍເອງເຂົ້າໃສ່ໜ້າທີ່ຂອງຂ້ອຍຢ່າງສຸດຫົວໃຈ, ໂດຍຜ່ານສະຖານະການທີ່ບໍ່ດີໃດໆທີ່ເຂົ້າມາສູ່ເສັ້ນທາງຂອງຂ້ອຍ. ເມື່ອອ້າຍເອື້ອຍນ້ອງຄົນອື່ນປະສົບກັບຄວາມຫຍຸ້ງຍາກຕ່າງໆ, ຂ້ອຍຕ້ອງຟ້າວສະໜັບສະໜູນ ແລະ ຊ່ວຍພວກເຂົາ. ຂ້ອຍຍັງສືບຕໍ່ປະຕິບັດໜ້າທີ່ຂອງຂ້ອຍເມື່ອຂ້ອຍຜະເຊີນໜ້າກັບອັນຕະລາຍທີ່ແທ້ຈິງຂອງການຖືກຈັບ. ຂ້ອຍຄິດວ່າການເສຍສະຫຼະປະເພດນີ້ຈະເຮັດໃຫ້ຂ້ອຍໄດ້ຮັບການປົກປ້ອງ ແລະ ພອນຈາກພຣະເຈົ້າຢ່າງແນ່ນອນ ແລະ ຂ້ອຍຈະມີບ່ອນຢູ່ໃນອານາຈັກສະຫວັນ. ເມື່ອຂ້ອຍເຈັບປ່ວຍ ແລະ ຂ້ອຍກໍາລັງຜະເຊີນກັບຄວາມເປັນໄປໄດ້ຂອງການເປັນອໍາມະພາດບາງສ່ວນ, ຂ້ອຍຮູ້ສຶກຄືກັບວ່າພຣະເຈົ້າບໍ່ໄດ້ປົກປ້ອງ ຫຼື ອວຍພອນຂ້ອຍ ແລະ ຂ້ອຍຈະສູນເສຍໂອກາດຂອງຂ້ອຍໃນອະນາຄົດ ແລະ ຈຸດໝາຍປາຍທາງທີ່ດີ. ຂ້ອຍແມ່ນເຕັມໄປດ້ວຍຄຳຮ້ອງທຸກ, ຂ້ອຍເຂົ້າໃຈຜິດ ແລະ ຂັດແຍ້ງກັບພຣະເຈົ້າ ແລະ ແມ່ນແຕ່ຕ້ອງການສະສາງບັນຊີຕ່າງໆ, ຄິດໄລ່ທຸກຢ່າງທີ່ຂ້ອຍໄດ້ເຮັດ. ດ້ວຍຄວາມພະຍາຍາມທັງໝົດທີ່ຂ້ອຍໄດ້ທຸ້ມເທໃສ່, ຂ້ອຍໄດ້ໃຫ້ເຫດຜົນກັບພຣະເຈົ້າ, ໂຕ້ຖຽງກັບພຣະອົງ, ຮ້ອງໄຫ້ອອກມາຕໍ່ຕ້ານພຣະອົງ. ຂ້ອຍບໍ່ແມ່ນສິ່ງທີ່ພຣະເຈົ້າໝາຍເຖິງຢ່າງຊັດເຈນເມື່ອພຣະອົງໄດ້ກ່າວວ່າ: “ຄົນທີ່ໃຫ້ໜ້ອຍດຽວ ແລະ ຫຼັງຈາກນັ້ນກໍລໍຖ້າຮັບເອົາລາງວັນ” ແລະ “ຄົນທີ່ປະກອບສ່ວນພຽງໜ້ອຍດຽວ ແລະ ຫຼັງຈາກນັ້ນກໍນອນຢູ່ກັບກຽດຕິຍົດຂອງພວກເຂົາ”? ໃນຕໍ່ໜ້າຂອງການເຈັບປ່ວຍໜັກ, ແຮງຈູງໃຈທີ່ເຊື່ອງຊ້ອນຂອງຂ້ອຍທີ່ຈະໄດ້ຮັບພອນ ແລະ ທັດສະນະການແລກປ່ຽນທີ່ນອນຢູ່ຫຼັງການເສຍສະຫຼະຂອງຂ້ອຍໃນຄວາມເຊື່ອຂອງຂ້ອຍທັງໝົດມາກ່ອນ. ຂ້ອຍບໍ່ໄດ້ເຮັດໜ້າທີ່ຂອງຂ້ອຍເພື່ອໃຫ້ໄດ້ຮັບຄວາມຈິງ ແລະ ຂັບໄລ່ຄວາມເສື່ອມຊາມອອກໄປ, ແທນທີ່ຈະເປັນແນວນັ້ນ, ຂ້ອຍຕ້ອງການທີ່ຈະໃຊ້ການເສຍສະຫຼະແບບຜິວເຜີນເພື່ອແລກກັບພຣະຄຸນ ແລະ ພອນຂອງພຣະເຈົ້າ, ເພື່ອແລກກັບພອນຂອງອານາຈັກ. ຂ້ອຍກໍາລັງເຮັດຂໍ້ຕົກລົງກັບພຣະເຈົ້າ, ໃຊ້ພຣະອົງ ແລະ ໂກງພຣະອົງ. ຜູ້ສວຍໂອກາດຄືຂ້ອຍສາມາດເໝາະສົມກັບອານາຈັກສະຫວັນໄດ້ແນວໃດ? ຖ້າມັນບໍ່ແມ່ນສໍາລັບເສັ້ນເລືອດອຸດຕັນນັ້ນ, ຂ້ອຍຈະຖືກຫຼອກລວງຢ່າງສົມບູນໂດຍຄວາມພະຍາຍາມອັນຜິວເຜີນທັງໝົດຂອງຂ້ອຍ ແລະ ຂ້ອຍຈະບໍ່ເຄີຍຮັບຮູ້ແຮງຈູງໃຈທີ່ເປັນຕາລັງກຽດຕ່າງໆຂອງຂ້ອຍເພື່ອຈະໄລ່ນໍາພອນຕ່າງໆ ຫຼື ການເຈືອປົນໃນຄວາມເຊື່ອຂອງຂ້ອຍ. ຂ້ອຍຈະສືບຕໍ່ການຕໍ່ຕ້ານພຣະເຈົ້າໃນຄວາມເຊື່ອຂອງຂ້ອຍ, ໂດຍບໍ່ຮູ້ວ່າຂ້ອຍກໍາລັງເຮັດຫຍັງຢູ່.

ຂ້ອຍສືບຕໍ່ກ່ຽວກັບການທົບທວນຕໍ່ກັບຕົວເອງຫຼັງຈາກນັ້ນ ແລະ ກ່ຽວກັບເຫດໃດຂ້ອຍຈິ່ງພະຍາຍາມທີ່ຈະເຮັດຂໍ້ຕົກລົງກັບພຣະເຈົ້າຢູ່ຕະຫຼອດເວລາໃນໜ້າທີ່ຂອງຂ້ອຍ. ຂ້ອຍໄດ້ອ່ານສິ່ງນີ້ໃນພຣະທໍາຂອງພຣະເຈົ້າໃນການສະແຫວງຫາຂອງຂ້ອຍ: “ມະນຸດທີ່ເສື່ອມຊາມທຸກຄົນມີຊີວິດຢູ່ເພື່ອຕົນເອງ. ມະນຸດທຸກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ, ນີ້ແມ່ນການສະຫຼຸບທຳມະຊາດຂອງມະນຸດ. ຜູ້ຄົນເຊື່ອໃນພຣະເຈົ້າຍ້ອນເຫັນແກ່ຕົນເອງ; ພວກເຂົາປະຖິ້ມສິ່ງຕ່າງໆ, ເສຍສະຫຼະຕົນເອງເພື່ອພຣະອົງ ແລະ ຊື່ສັດຕໍ່ພຣະອົງ, ແຕ່ພວກເຂົາຍັງເຮັດສິ່ງທັງໝົດເຫຼົ່ານີ້ຍ້ອນເຫັນແກ່ຕົນເອງ. ສະຫຼຸບແລ້ວ, ທີ່ເຮັດໄປທັງໝົດແມ່ນເພື່ອວັດຖຸປະສົງຂອງການໄດ້ຮັບພອນເພື່ອຕົນເອງ. ໃນສັງຄົມ, ທຸກສິ່ງທີ່ເຮັດແມ່ນເພື່ອຜົນປະໂຫຍດສ່ວນຕົວ; ການເຊື່ອໃນພຣະເຈົ້າແມ່ນເຮັດພຽງແຕ່ເພື່ອໃຫ້ໄດ້ຮັບພອນ. ເພື່ອທີ່ຈະໄດ້ຮັບພອນຜູ້ຄົນເຖິງກັບປະຖິ້ມທຸກສິ່ງ ແລະ ສາມາດທົນຕໍ່ຄວາມທົນທຸກໄດ້ຫຼາຍ: ນີ້ແມ່ນຫຼັກຖານທີ່ຊັດເຈນທັງໝົດຂອງທຳມະຊາດອັນເສື່ອມຊາມຂອງມະນຸດ” (ຄັດຈາກບົດ “ຄວາມແຕກຕ່າງລະຫວ່າງການປ່ຽນແປງພາຍນອກ ແລະ ການປ່ຽນແປງໃນອຸປະນິໄສ” ໃນໜັງສືການບັນທຶກບົດສົນທະນາຂອງພຣະຄຣິດກ່ຽວກັບຍຸກສຸດທ້າຍ). ພຣະທໍາຂອງພຣະເຈົ້າໄດ້ສະແດງໃຫ້ຂ້ອຍເຫັນຮາກເຫງົ້າຂອງທັດສະນະຄະຕິການແລກປ່ຽນຂອງຂ້ອຍໃນຄວາມເຊື່ອຂອງຂ້ອຍ. ການເວົ້າເຊັ່ນ “ມະນຸດທູກຄົນເຮັດເພື່ອຕົນເອງ ແລະ ເຫັນແກ່ຜົນປະໂຫຍດສ່ວນຕົວ” ແລະ “ຢ່າຍົກນິ້ວມືໂດຍປາສະຈາກລາງວັນ” ແມ່ນແນວຄວາມຄິດຂອງຊາຕານທີ່ຢັ່ງຮາກຂອງພວກມັນລົງເລິກຢູ່ໃນຫົວໃຈຂອງຂ້ອຍ ແລະ ໄດ້ກາຍເປັນກົດການຢູ່ລອດສໍາລັບຂ້ອຍ. ໃນທຸກສິ່ງທີ່ຂ້ອຍໄດ້ເຮັດ, ຜົນປະໂຫຍດສ່ວນຕົວຂອງຂ້ອຍແມ່ນທີໜຶ່ງ ແລະ ມາກ່ອນອື່ນໝົດ, ສະນັ້ນຂ້ອຍຮູ້ສຶກວ່າຂ້ອຍຄວນໄດ້ຮັບລາງວັນສຳລັບສິ່ງທີ່ຂ້ອຍໄດ້ປະກອບສ່ວນ. ແມ່ນແຕ່ຢູ່ໃນວຽກຂອງຂ້ອຍເພື່ອພຣະເຈົ້າ, ຂ້ອຍພຽງແຕ່ພະຍາຍາມເຮັດຂໍ້ຕົກລົງກັບພຣະອົງ ແລະ ຂ້ອຍຄິດວ່າການໄດ້ຮັບພອນໃນຄວາມເຊື່ອຂອງຂ້ອຍແມ່ນທໍາມະຊາດຢ່າງສົມບູນແບບ. ເມື່ອຂ້ອຍມີເສັ້ນເລືອດອຸດຕັນຫຼັງຈາກທີ່ໄດ້ເຮັດວຽກໜັກຫຼາຍ ແລະ ເສຍສະລະຫຼາຍຢ່າງ ແລະ ຂ້ອຍຮູ້ວ່າຂ້ອຍສາມາດຕາຍໄດ້ໃນທຸກເວລາ ແລະ ຂ້ອຍສູນເສຍຄວາມຫວັງທັງໝົດຂອງການຖືກຊ່ວຍໃຫ້ລອດພົ້ນ, ຂອງການມີຜົນໄດ້ຮັບ ແລະ ຈຸດໝາຍປາຍທາງທີ່ດີ, ສະນັ້ນຂ້ອຍຈຶ່ງຢືນຂຶ້ນຕໍ່ຕ້ານກັບພຣະເຈົ້າທັນທີ ແລະ ກ່າວໂທດພຣະອົງ. ຂ້ອຍກໍາລັງຄິດໄລ່ທຸກສິ່ງທີ່ຂ້ອຍໄດ້ເຮັດ, ໂຕ້ຖຽງກັບພຣະເຈົ້າ, ຕໍ່ຕ້ານກັບພຣະອົງ. ຂ້ອຍດໍາລົງຊີວິດຢູ່ໂດຍສານພິດຂອງຊາຕານ, ໂດຍປາສະຈາກລັກສະນະຂອງມະນຸດບໍ່ວ່າປະເພດໃດເລີຍ. ຖ້າຂ້ອຍບໍ່ກັບໃຈ, ຂ້ອຍຈະຖືກກຳຈັດ ແລະ ຖືກລົງໂທດບໍ່ໄວກໍ່ຊ້າ.

ມີອີກສອງສາມບົດຄວາມຈາກພຣະທໍາຂອງພຣະເຈົ້າທີ່ຂ້ອຍໄດ້ອ່ານຕໍ່ມາເຊິ່ງເຮັດໃຫ້ຂ້ອຍມີຄວາມເຂົ້າໃຈທັດສະນະທີ່ຜິດພາດກ່ຽວກັບການສະແຫວງຫາຄວາມເຊື່ອຂອງຂ້ອຍ. ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ເມື່ອມະນຸດວັດແທກຄົນອື່ນ, ແມ່ນອີງຕາມການປະກອບສ່ວນຂອງພວກເຂົາ. ເມື່ອພຣະເຈົ້າວັດແທກມະນຸດ, ແມ່ນອີງຕາມທຳມະຊາດຂອງເຂົາ. ທ່າມກາງຄົນທີ່ສະແຫວງຫາຊີວິດ, ໂປໂລເປັນຄົນທີ່ບໍ່ຮູ້ຈັກທາດແທ້ຂອງຕົນເອງ. ລາວບໍ່ມີທາງຖ່ອມຕົນ ຫຼື ເຊື່ອຟັງ ຫຼື ລາວບໍ່ຮູ້ຈັກທາດແທ້ຂອງລາວເອງ ເຊິ່ງກົງກັນຂ້າມກັບພຣະເຈົ້າ. ແລ້ວດ້ວຍເຫດນັ້ນ ລາວຈຶ່ງເປັນຄົນທີ່ບໍ່ໄດ້ຜ່ານປະສົບການຢ່າງລະອຽດ ແລະ ເປັນຄົນທີ່ບໍ່ໄດ້ນໍາຄວາມຈິງເຂົ້າສູ່ການປະຕິບັດ. ເປໂຕແມ່ນແຕກຕ່າງ. ລາວຮູ້ຈັກຄວາມບໍ່ສົມບູນ ແລະ ຄວາມບົກຜ່ອງຂອງຕົນເອງ ແລະ ອຸປະນິໄສທີ່ເສື່ອມຊາມຂອງຕົງເອງໃນຖານະທີ່ເປັນສິ່ງຖືກສ້າງຂອງພຣະເຈົ້າ ແລະ ດ້ວຍເຫດນັ້ນ ລາວຈຶ່ງມີເສັ້ນທາງແຫ່ງການປະຕິບັດເພື່ອປ່ຽນແປງອຸປະນິໄສຂອງລາວ; ລາວບໍ່ແມ່ນຄົນທີ່ມີພຽງແຕ່ທິດສະດີ ແຕ່ບໍ່ມີຄວາມຈິງ. ຄົນທີ່ປ່ຽນແປງແມ່ນຄົນໃໝ່ທີ່ໄດ້ຖືກຊ່ວຍໃຫ້ລອດພົ້ນ, ພວກເຂົາເປັນຄົນທີ່ມີຄຸນສົມບັດໃນການສະແຫວງຫາຄວາມຈິງ. ຄົນທີ່ບໍ່ປ່ຽນແປງແມ່ນເປັນສ່ວນໜຶ່ງຂອງຄົນທີ່ຫຼ້າສະໄໝໂດຍທຳມະຊາດ; ພວກເຂົາເປັນຄົນທີ່ບໍ່ໄດ້ຖືກຊ່ວຍໃຫ້ລອດພົ້ນ ນັ້ນກໍຄື ຄົນທີ່ຖືກພຣະເຈົ້າກຽດຊັງ ແລະ ປະຕິເສດ. ພຣະເຈົ້າຈະບໍ່ຈົດຈຳພວກເຂົາ ບໍ່ວ່າພາລະກິດຂອງພວກເຂົາຈະຍິ່ງໃຫຍ່ສໍ່າໃດກໍຕາມ. ເມື່ອເຈົ້າປຽບທຽບສິ່ງນີ້ກັບການສະແຫວງຫາຂອງເຈົ້າເອງ, ໃນທີ່ສຸດແລ້ວ ບໍ່ວ່າເຈົ້າຈະເປັນຄົນປະເພດດຽວກັນກັບເປໂຕ ຫຼື ໂປໂລ ກໍຄວນຊັດເຈນໃນຕົວເອງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມສຳເລັດ ຫຼື ຄວາມລົ້ມເຫຼວແມ່ນຂຶ້ນກັບເສັ້ນທາງມະນຸດຍ່າງ). “ຖ້າສິ່ງທີ່ເຈົ້າສະແຫວງຫາແມ່ນຄວາມຈິງ, ສິ່ງທີ່ເຈົ້ານໍາເຂົ້າສູ່ການປະຕິບັດກໍແມ່ນຄວາມຈິງ ແລະ ສິ່ງທີ່ເຈົ້າບັນລຸກໍຄືການປ່ຽນແປງໃນອຸປະນິໄສຂອງເຈົ້າ, ແລ້ວເສັ້ນທາງທີ່ເຈົ້າຍ່າງກໍເປັນເສັ້ນທາງທີ່ຖືກຕ້ອງ. ຖ້າສິ່ງທີ່ເຈົ້າສະແຫວງຫາຄືຄວາມສຸກທາງເນື້ອໜັງ ແລະ ສິ່ງທີ່ເຈົ້ານໍາເຂົ້າສູ່ການປະຕິບັດແມ່ນຄວາມຈິງຈາກແນວຄິດຂອງເຈົ້າເອງ ແລະ ຖ້າບໍ່ມີການປ່ຽນແປງໃນອຸປະນິໄສຂອງເຈົ້າ ແລະ ເຈົ້າບໍ່ເຊື່ອຟັງພຣະເຈົ້າທີ່ສະຖິດຢູ່ໃນເນື້ອໜັງເລີຍ ແລະ ເຈົ້າຍັງດຳລົງຊີວິດຢູ່ກັບຄວາມເລື່ອນລອຍ, ແລ້ວສິ່ງທີ່ເຈົ້າສະແຫວງຫາກໍຈະນໍາພາເຈົ້າໄປສູ່ນະຮົກຢ່າງແນ່ນອນ, ຍ້ອນວ່າເສັ້ນທາງທີ່ເຈົ້າຍ່າງນັ້ນເປັນເສັ້ນທາງແຫ່ງຄວາມລົ້ມເຫຼວ. ບໍ່ວ່າເຈົ້າຈະຖືກເຮັດໃຫ້ສົມບູນ ຫຼື ຖືກລົບລ້າງ ແມ່ນຂຶ້ນຢູ່ກັບການສະແຫວງຫາຂອງເຈົ້າເອງ ເຊິ່ງໝາຍຄວາມວ່າ ຄວາມສຳເລັດ ຫຼື ຄວາມລົ້ມເຫຼວແມ່ນຂຶ້ນຢູ່ກັບເສັ້ນທາງທີ່ມະນຸດຍ່າງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມສຳເລັດ ຫຼື ຄວາມລົ້ມເຫຼວແມ່ນຂຶ້ນກັບເສັ້ນທາງມະນຸດຍ່າງ). ເມື່ອຂ້ອຍຄິດຫຼາຍຂຶ້ນຕໍ່ກັບສິ່ງນີ້, ມັນເປັນການສ່ອງສະຫວ່າງແທ້ໆສຳລັບຂ້ອຍ. ເມື່ອພຣະເຈົ້າວັດແທກບຸກຄົນໃດໜຶ່ງ, ມັນບໍ່ໄດ້ອີງໃສ່ສິ່ງທີ່ພວກເຂົາໄດ້ປະກອບສ່ວນຢູ່ທາງພາຍນອກ, ແທນທີ່ຈະເປັນແນວນັ້ນ, ການວັດແທກນີ້ແມ່ນອີງໃສ່ທັດສະນະຄະຕິ, ມຸມມອງ ແລະ ຈຸດຢືນຂອງພວກເຂົາຕໍ່ໜ້າສິ່ງຕ່າງໆ ແລະ ພວກເຂົາສາມາດນໍາເອົາຄວາມຈິງໄປປະຕິບັດ ແລະ ອ່ອນນ້ອມຕໍ່ພຣະເຈົ້າໄດ້ ຫຼື ບໍ່. ແຕ່ຂ້ອຍຄິດວ່າຕາບໃດທີ່ບາງຄົນເສຍສະລະ ແລະ ເຮັດວຽກໜັກ, ພຣະເຈົ້າຈະປິຕິຍິນດີໃນສິ່ງນີ້ ແລະ ອວຍພອນພວກເຂົາ, ຈາກນັ້ນ ພວກເຂົາຈະມີຈຸດໝາຍປາຍທາງທີ່ດີ. ສິ່ງນັ້ນບໍ່ໄດ້ຂັດກັບພຣະທໍາຂອງພຣະເຈົ້າຢ່າງຈະແຈ້ງບໍ? ໃນຍຸກແຫ່ງພຣະຄຸນ, ໂປໂລໄດ້ໄປເກືອບທົ່ວເອີຣົບເພື່ອແບ່ງປັນຂ່າວປະເສີດຂອງພຣະຜູ້ເປັນເຈົ້າ. ລາວໄດ້ທົນທຸກທໍລະມານຫຼາຍ, ສໍາເລັດວຽກງານຫຼາຍຢ່າງ ແລະ ສ້າງຕັ້ງຄຣິດຕະຈັກຫຼາຍແຫ່ງ. ແຕ່ທຸກສິ່ງທີ່ລາວເຮັດບໍ່ໄດ້ເປັນການອ່ອນນ້ອມຕໍ່ພຣະເຈົ້າ ຫຼື ເພື່ອເຮັດໜ້າທີ່ຂອງສິ່ງມີຊີວິດທີ່ຖືກສ້າງຂຶ້ນມາເລີຍ. ມັນແມ່ນເພື່ອທີ່ວ່າລາວຈະໄດ້ຮັບພອນ ແລະ ລາງວັນເປັນການສ່ວນຕົວ. ນັ້ນແມ່ນເຫດຜົນ, ຫຼັງຈາກການເດີນທາງໜັກຫຼາຍ ແລະ ເຮັດວຽກຢ່າງໜັກໜ່ວງ, ລາວເວົ້າວ່າ: “ເຮົາໄດ້ຕໍ່ສູ່ຢ່າງກ້າຫານ, ເຮົາໄດ້ສຳເລັດການແຂ່ງຂັນ, ເຮົາໄດ້ຕັ້ງໝັ້ນໃນຄວາມເຊື່ອ: ຈາກນີ້ເປັນຕົ້ນໄປ ມີການຈັດກຽມມົງກຸດແຫ່ງຄວາມຊອບທຳໄວ້ໃຫ້ກັບເຮົາແລ້ວ” (2 ຕີໂມທຽວ 4:7-8). ໂປໂລຕ້ອງການເອົາມົງກຸດຈາກພຣະເຈົ້າຢ່າງເປີດເຜີຍ. ການເສຍສະລະຂອງລາວບໍ່ຈິງໃຈ ແລະ ພວກມັນບໍ່ໄດ້ມາຈາກການອ່ອນນ້ອມຕໍ່ພຣະເຈົ້າ. ໃນທີ່ສຸດ, ລາວບໍ່ພຽງແຕ່ບໍ່ໄດ້ເຂົ້າໄປໃນອານາຈັກເທົ່ານັ້ນ, ແຕ່ລາວໄດ້ຖືກລົງໂທດ. ໃນຄວາມເຊື່ອຂອງຂ້ອຍ, ຂ້ອຍບໍ່ໄດ້ເບິ່ງສິ່ງຕ່າງໆຈາກຄວາມຈິງ ແລະ ພຣະທໍາຂອງພຣະເຈົ້າ, ແຕ່ຂ້ອຍກໍາລັງວັດແທກວຽກຂອງພຣະເຈົ້າອີງຕາມເຫດຜົນຂອງຊາຕານ ແລະ ກັບທັດສະນະຄະຕິຂອງການແລກປ່ຽນ. ສິ່ງນັ້ນແມ່ນເລື່ອງໄຮ້ສາລະທັງໝົດຂອງຂ້ອຍ. ພຣະທໍາຂອງພຣະເຈົ້າກ່າວວ່າ: “ຖ້າສິ່ງທີ່ເຈົ້າສະແຫວງຫາແມ່ນຄວາມຈິງ, ສິ່ງທີ່ເຈົ້ານໍາເຂົ້າສູ່ການປະຕິບັດກໍແມ່ນຄວາມຈິງ ແລະ ສິ່ງທີ່ເຈົ້າບັນລຸກໍຄືການປ່ຽນແປງໃນອຸປະນິໄສຂອງເຈົ້າ, ແລ້ວເສັ້ນທາງທີ່ເຈົ້າຍ່າງກໍເປັນເສັ້ນທາງທີ່ຖືກຕ້ອງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມສຳເລັດ ຫຼື ຄວາມລົ້ມເຫຼວແມ່ນຂຶ້ນກັບເສັ້ນທາງມະນຸດຍ່າງ). ຂ້ອຍຮູ້ວ່າຂ້ອຍຕ້ອງສະແຫວງຫາຄວາມຈິງ ແລະ ສຸມໃສ່ການຮູ້ຈັກຕົວເອງຜ່ານຂັ້ນຕອນຂອງການປະຕິບັດໜ້າທີ່ຂອງຂ້ອຍ, ເພື່ອແກ້ໄຂທັດສະນະຕ່າງໆທີ່ຜິດຂອງຂ້ອຍ, ແຮງຈູງໃຈທີ່ຜິດຂອງຂ້ອຍ ແລະ ອຸປະນິໄສທີ່ເສື່ອມຊາມຂອງຂ້ອຍ, ບັນລຸການເຊື່ອຟັງຕໍ່ພຣະເຈົ້າ ແລະ ເຮັດໜ້າທີ່ຂອງຂ້ອຍໂດຍຄຳນຶງເຖິງຄວາມປະສົງຂອງພຣະເຈົ້າ ແລະ ບໍ່ມີຫຍັງຕື່ມອີກ. ສິ່ງນັ້ນເປັນວິທີດຽວທີ່ຈະໄດ້ຮັບການຊ່ວຍໃຫ້ລອດພົ້ນໂດຍພຣະເຈົ້າ. ເມື່ອຂ້ອຍຮູ້ສິ່ງເຫຼົ່ານີ້ທັງໝົດແລ້ວ, ຂ້ອຍໄດ້ກ່າວຄໍາອະທິຖານວ່າ: “ບໍ່ວ່າຈະເກີດຫຍັງຂຶ້ນກັບສຸຂະພາບຂອງຂ້ານ້ອຍ, ຂ້ານ້ອຍພ້ອມທີ່ຈະອ່ອນນ້ອມ. ຖ້າຂ້ານ້ອຍມີຊີວິດຢູ່ ແລະ ອອກຈາກໂຮງໝໍ, ຂ້ານ້ອຍຈະເຮັດໜ້າທີ່ຂອງຂ້ານ້ອຍເພື່ອຕອບແທນຄວາມຮັກຂອງພຣະເຈົ້າຈົນເຖິງລົມຫາຍໃຈສຸດທ້າຍຂອງຂ້ານ້ອຍ!”

ໃນມື້ທີ 12 ຂອງການຂ້ອຍຢູ່ໃນໂຮງໝໍ, ຂ້ອຍຖາມຖ້າຂ້ອຍສາມາດຖືກກວດເບິ່ງສໍາລັບການປ່ອຍອອກຈາກໂຮງໝໍທີ່ເປັນໄປໄດ້ ແລະ ຫຼັງຈາກການກວດ, ທ່ານໝໍເວົ້າວ່າ: “ເລືອດໄຫຼໄດ້ຢຸດເຊົາແລ້ວ, ແຕ່ລິ່ມເລືອດຍັງບໍ່ໄດ້ລະລາຍທັງໝົດ. ສິ່ງນີ້ແມ່ນເບິ່ງດີຫຼາຍສໍາລັບ 12 ມື້ເທົ່ານັ້ນຂອງການປິ່ນປົວ”. ຂ້ອຍຕື່ນເຕັ້ນທີ່ໄດ້ຍິນສິ່ງນີ້ ແລະ ຂ້ອຍຂອບໃຈພຣະເຈົ້າສໍາລັບການປົກປ້ອງຂ້ອຍ. ທ່ານໝໍໍຍັງບອກຂ້ອຍອີກວ່າເມື່ອຂ້ອຍອອກຈາກໂຮງໝໍ, ຂ້ອຍຈໍາເປັນຕ້ອງສຸມໃສ່ການຟື້ນຕົວຂອງຂ້ອຍ ແລະ ບໍ່ເຮັດໃຫ້ຕົວເອງເສື່ອມສະພາບ ແລະ ເສັ້ນເລືອດໃນສະໝອງຂອງຂ້ອຍແມ່ນບອບບາງແທ້ໆ, ສະນັ້ນຂ້ອຍຕ້ອງແນ່ໃຈວ່າບໍ່ລົ້ມ, ບໍ່ດັ່ງນັ້ນ, ຜົນສະທ້ອນຕ່າງໆຂອງເສັ້ນເລືອດອຸດຕັນຄັ້ງທີສອງຈະເປັນອັນຕະລາຍຢ່າງແນ່ນອນ. ມື້ທີ່ຂ້ອຍກັບມາບ້ານ, ຂ້ອຍໄດ້ຮັບຂໍ້ຄວາມບອກວ່າເອື້ອຍ ຊັງ, ເອື້ອຍທີ່ຂ້ອຍເຮັດວຽກນໍາ, ໄດ້ອອກໄປສີ່ມື້ກ່ອນແລ້ວ ແຕ່ຍັງບໍ່ທັນໄດ້ກັບໄປເຮືອນເຈົ້າພາບຂອງລາວເທື່ອ. ມັນເປັນໄປໄດ້ຫຼາຍວ່າລາວໄດ້ຖືກຈັບ. ການທີ່ໄດ້ຍິນສິ່ງນີ້ແມ່ນເປັນສິ່ງທີ່ໜ້າເປັນຫ່ວງແທ້ໆ. ມັນໝາຍຄວາມວ່າສະຖານທີ່ເຕົ້າໂຮມຕ່າງໆທີ່ລາວເຄີຍໄປ ແລະ ເຮືອນທີ່ເຄື່ອງບູຊາຂອງຄຣິດຕະຈັກທີ່ໄດ້ເກັບຮັກສາໄວ້ແມ່ນຢູ່ໃນອັນຕະລາຍທັງໝົດ, ສະນັ້ນພວກເຂົາຕ້ອງໄດ້ຮັບການແຈ້ງເຕືອນເພື່ອໃຫ້ມີການລະມັດລະວັງທັນທີ. ແຕ່ນັ້ນລວມມີຫຼາຍບ່ອນ ແລະ ການທີ່ຫາກໍ່ອອກຈາກໂຮງໝໍ, ຂ້ອຍບໍ່ສາມາດຈັດການກັບສິ່ງທັງໝົດທາງຮ່າງກາຍທີ່ວຸ້ນວາຍທີ່ຢູ່ອ້ອມຂ້າງໄດ້. ເປັນຫຍັງສິ່ງນີ້ບໍ່ສາມາດເກີດຂຶ້ນກ່ອນໜ້ານີ້ ຫຼື ຫຼັງຈາກອັນນີ້? ເປັນຫຍັງມັນຕ້ອງເກີດຂຶ້ນໃນຊ່ວງເວລາທີ່ຫົວລ້ຽວຫົວຕໍ່ທີ່ສໍາຄັນແບບນີ້? ຖ້າຂ້ອຍມີເສັ້ນເລືອດອຸດຕັນອີກເທື່ອ, ມັນອາດຈະເຮັດໃຫ້ຂ້ອຍບໍ່ສາມາດຢືນໄດ້ເລີຍ ແລະ ການອອກໄປແຈ້ງໃຫ້ຄົນທັງໝົດເຫຼົ່ານັ້ນຮູ້ແມ່ນອັນຕະລາຍແທ້ໆ. ຖ້າຂ້ອຍຖືກຈັບ, ຂ້ອຍຈະສາມາດທົນຕໍ່ກັບການທໍລະມານທາງຮ່າງກາຍທີ່ໂຫດຮ້າຍຂອງຕຳຫຼວດໄດ້ບໍ? ມັນອາດຈະເປັນຈຸດຈົບຂອງຂ້ອຍ. ແຕ່ວ່າມີພຽງແຕ່ເອື້ອຍ ຊັງ ແລະ ຂ້ອຍເທົ່ານັ້ນທີ່ຮູ້ວ່າບັນດາອ້າຍເອື້ອຍນ້ອງເຫຼົ່ານີ້ອາໄສຢູ່ໃສ, ສະນັ້ນຖ້າຂ້ອຍບໍ່ໄປບອກພວກເຂົາ ແລະ ພວກເຂົາກໍ່ຈະຖືກຈັບໃນທີ່ສຸດ ແລະ ຂອງຖວາຍຕ່າງໆຖືກເອົາໄປໂດຍຕໍາຫຼວດ, ມັນຈະເປັນການສູນເສຍທີ່ຮ້າຍແຮງ. ໃນທາງຂັດແຍ້ງກັນ, ຂ້ອຍຄິດເຖິງຄໍາອະທິຖານທີ່ຂ້ອຍໄດ້ເຮັດກ່ອນອອກຈາກໂຮງໝໍ: “ຖ້າຂ້ານ້ອຍມີຊີວິດເພື່ອອອກຈາກໂຮງໝໍ, ຂ້ານ້ອຍຈະອຸທິດຕົວເອງໃຫ້ກັບໜ້າທີ່ຂອງຂ້ານ້ອຍ ແລະ ຕອບແທນຄວາມຮັກຂອງພຣະເຈົ້າຈົນເຖິງລົມຫາຍໃຈສຸດທ້າຍຂອງຂ້ານ້ອຍ”. ດຽວນີ້ບາງສິ່ງບາງຢ່າງນັ້ນກຳລັງເກີດຂຶ້ນ, ຂ້ອຍຈະສາມາດລືມກ່ຽວກັບຄຳສັນຍາຂອງຂ້ອຍແບບນັ້ນໄດ້ແນວໃດ? ຂ້ອຍກົ້ມຂາບຕໍ່ໜ້າພຣະເຈົ້າ ແລະ ອະທິຖານວ່າ: “ພຣະເຈົ້າ, ຂ້ານ້ອຍຮູ້ວ່າພຣະອົງກຳລັງສັງເກດເບິ່ງຂ້ານ້ອຍ, ເຫັນວ່າຂ້ານ້ອຍມີທັດສະນະຄະຕິອັນໃດ. ຂ້ານ້ອຍເຕັມໃຈທີ່ຈະສະໜັບສະໜູນວຽກງານຂອງເຮືອນຂອງພຣະເຈົ້າ ແລະ ເຮັດຫນ້າທີ່ຂອງຂ້ານ້ອຍ”. ຂ້ອຍຍັງຄິດກ່ຽວກັບສິ່ງທີ່ເກີດຂຶ້ນເມື່ອອົງພຣະເຢຊູເຈົ້າຖືກຕະປູຄຶງໄວ້ເທິງໄມ້ກາງແຂນ, ເຊິ່ງມັນເປັນການດົນບັນດານສໍາລັບຂ້ອຍແທ້ໆ. ອົງພຣະເຢຊູເຈົ້າໄດ້ໄປທີ່ສະຖານທີ່ຂອງການຖືກຄຶງທີ່ໄມ້ກາງແຂນຂອງພຣະອົງໂດຍປາສະຈາກການຫຼຽວຄືນຫຼັງເລີຍ, ທັງໝົດເພື່ອກູ້ໄຖ່ມະນຸດຊາດ ແລະ ປະສົບກັບຄວາມເຈັບປວດ ແລະ ຄວາມອັບອາຍທີ່ບໍ່ສາມາດຈິນຕະນາການໄດ້. ຄວາມຮັກຂອງພຣະເຈົ້າສໍາລັບມະນຸດນັ້ນຍິ່ງໃຫຍ່ຫຼາຍ. ພຣະອົງໄດ້ສະລະຊີວິດຂອງພຣະອົງເພື່ອພວກເຮົາ, ສະນັ້ນເປັນຫຍັງຂ້ອຍຈຶ່ງບໍ່ສາມາດປ່ອຍຜົນປະໂຫຍດສ່ວນຕົວຂອງຂ້ອຍ ແລະ ປົກປ້ອງວຽກງານຂອງເຮືອນຂອງພຣະເຈົ້າເພື່ອຕອບແທນຄວາມຮັກຂອງພຣະເຈົ້າບໍ? ໃນຖານະເປັນສິ່ງມີຊີວິດທີ່ຖືກສ້າງຂຶ້ນ, ຂ້ອຍບໍ່ສາມາດພຽງແຕ່ເພີດເພີນກັບພຣະຄຸນຂອງພຣະເຈົ້າ ແລະ ບໍ່ຄິດເຖິງຫຍັງ ນອກຈາກພອນຂອງຂ້ອຍເອງ. ຖ້າຂ້ອຍບໍ່ປະຕິບັດໜ້າທີ່ຂອງຂ້ອຍ, ຂ້ອຍກໍ່ບໍ່ສົມຄວນທີ່ຈະຖືກເອີ້ນວ່າມະນຸດເລີຍ. ໄດ້ຮັບກຳລັງໃຈຈາກພຣະທໍາຂອງພຣະເຈົ້າ, ຂ້ອຍໄດ້ເລີ່ມຕົ້ນເຮັດການຈັດແຈງຕ່າງໆເພື່ອຮັບຜິດຊອບເລື່ອງຕ່າງໆ. ໃນຂະນະທີ່ຂ້ອຍກໍາລັງເດີນທາງໄປເຮືອນຂອງເຈົ້າພາບຜູ້ທີສອງ, ຂ້ອຍພົບວ່າເອື້ອຍ ຊັງ ບໍ່ໄດ້ຖືກຈັບຕົວແທ້. ຂ້ອຍຮູ້ສຶກປຶ້ມປິຕິຫຼາຍຕໍ່ພຣະເຈົ້າ. ຂ້ອຍຍັງຮູ້ສຶກສະຫງົບໃຈຫຼາຍຂຶ້ນ ເພາະວ່າຂ້ອຍສາມາດແກ້ໄຂແຮງຈູງໃຈຕ່າງໆ ແລະ ທັດສະນະຂອງຂ້ອຍ ແລະ ນໍາເອົາຄວາມຈິງໄປປະຕິບັດໄດ້.

ຫົກປີເຫຼົ່ານີ້ໄດ້ຜ່ານໄປໄວແທ້ໆ. ຂ້ອຍບໍ່ດີຂຶ້ນຢ່າງເຕັມທີ່, ມື ແລະ ຕີນຊ້າຍຂອງຂ້ອຍຍັງມີອາການມືນຊາຢູ່ບາງເທື່ອ, ແຕ່ຂ້ອຍຮູ້ວ່າສຸຂະພາບຂອງຂ້ອຍແມ່ນຢູ່ໃນພຣະຫັດຂອງພຣະເຈົ້າ. ການບໍ່ຟື້ນຕົວຢ່າງເຕັມທີ່ເປັນການປົກປ້ອງສໍາລັບຂ້ອຍ, ເປັນການເຕືອນບໍ່ໃຫ້ເຮັດຄວາມພະຍາຍາມຂອງຂ້ອຍກ່ຽວກັບການໄດ້ຮັບພອນຕ່າງໆ, ບໍ່ໃຫ້ໄປຢູ່ໃນທາງທີ່ຜິດຄືກັບໂປໂລ. ຂ້ອຍໄດ້ທົນທຸກທໍລະມານໂດຍຜ່ານສິ່ງທັງໝົດນີ້, ແຕ່ມັນຊ່ວຍໃຫ້ຂ້ອຍເຂົ້າໃຈຄວາມເສື່ອມຊາມ ແລະ ການເຈືອປົນຂອງຂ້ອຍດີຂຶ້ນ ແລະ ແກ້ໄຂທັດສະນະຕ່າງໆທີ່ຜິດພາດຂອງຂ້ອຍກ່ຽວກັບການໄດ້ຮັບພອນ. ຂ້ອຍເຂົ້າໃຈວ່າໃນຄວາມເຊື່ອຂອງຂ້ອຍ, ຂ້ອຍຄວນຈະສະແຫວງຫາຄວາມຈິງ ແລະ ອ່ອນນ້ອມຕໍ່ພຣະເຈົ້າ ແລະ ເຮັດໜ້າທີ່ຂອງສິ່ງມີຊີວິດທີ່ຖືກສ້າງຂຶ້ນ. ດຽວນີ້ ຂ້ອຍມີເປົ້າໝາຍທີ່ຖືກຕ້ອງໃນການສະແຫວງຫາຂອງຂ້ອຍ ນັ້ນກໍ່ຄື ຄວາມເຈັບປ່ວຍນີ້ໄດ້ເປັນພອນທີ່ປອມຕົວມາ! ຂ້ອຍບໍ່ເຄີຍໄດ້ຮັບສິ່ງທັງໝົດນີ້ໃນສະພາບແວດລ້ອມທີ່ສະດວກສະບາຍເລີຍ. ຂອບໃຈພຣະເຈົ້າສໍາລັບຄວາມລອດພົ້ນຂອງພຣະອົງ!


80. ການໃຊ້ຊ່ວງຕົ້ນຂອງໄວໜຸ່ມໃນຄຸກ

ໂດຍ ເຊີນຊິນ, ຈີນ

ທຸກຄົນເວົ້າວ່າຊ່ວງຕົ້ນຂອງໄວໜຸ່ມເປັນເວລາທີ່ວິເສດທີ່ສຸດ ແລະ ບໍລິສຸດທີ່ສຸດຂອງຊີວິດ. ບາງທີສໍາລັບຫຼາຍຄົນ, ປີເຫຼົ່ານັ້ນເຕັມໄປດ້ວຍຄວາມຊົງຈໍາທີ່ສວຍງາມ, ແຕ່ສິ່ງທີ່ຂ້ອຍບໍ່ເຄີຍຄາດຄິດກໍ່ຄືການທີ່ຂ້ອຍໃຊ້ຊ່ວງຕົ້ນຂອງໄວໜຸ່ມຂອງຂ້ອຍເອງໃນຄ້າຍແຮງງານ. ເຈົ້າອາດຄິດວ່າຂ້ອຍແປກສຳລັບເລື່ອງນີ້, ແຕ່ຂ້ອຍບໍ່ໄດ້ເສຍໃຈກັບມັນເລີຍ. ເຖິງແມ່ນວ່າເວລາທີ່ຢູ່ຂ້າງຫຼັງກົງແມ່ນເຕັມໄປດ້ວຍຄວາມຂົມຂື່ນ ແລະ ນໍ້າຕາ, ມັນກໍ່ເປັນຂອງຂວັນທີ່ມີຄ່າທີ່ສຸດໃນຊີວິດຂອງຂ້ອຍ ແລະ ຂ້ອຍໄດ້ຮັບຈາກມັນຢ່າງໃຫຍ່ຫຼວງ.

ມື້ໜຶ່ງ ໃນເດືອນເມສາຂອງປີ 2002, ຂ້ອຍກຳລັງພັກຢູ່ເຮືອນຂອງເອື້ອຍຄົນໜຶ່ງ ເມື່ອການຈັບກຸມເກີດຂຶ້ນ. ໃນເວລາ 1 ໂມງຂອງຕອນເຊົ້າ, ພວກເຮົາຖືກປຸກໃຫ້ຕື່ນໂດຍການເຄາະປະຕູທີ່ສຽງດັງ ແລະ ຢ່າງຮີບດ່ວນ. ພວກເຮົາໄດ້ຍິນບາງຄົນຢູ່ຂ້າງນອກຮ້ອງຂຶ້ນວ່າ, “ເປີດປະຕູ! ເປີດປະຕູ!” ຕໍ່ມາບໍ່ດົນ, ເອື້ອຍຄົນດັ່ງກ່າວເປີດປະຕູ ແລ້ວເຈົ້າໜ້າທີ່ຕຳຫຼວດຫຼາຍຄົນໄດ້ຍູ້ປະຕູເປີດອອກໃນທັນທີ ແລະ ບຸກເຂົ້າມາຂ້າງໃນ, ໂດຍເວົ້າຢ່າງຮຸນແຮງວ່າ, “ພວກເຮົາມາຈາກກົມປ້ອງກັນຄວາມສະຫງົບ”. ເມື່ອໄດ້ຍິນຄຳເວົ້າຫົກຄຳນີ້ “ກົມປ້ອງກັນຄວາມສະຫງົບ” ເຮັດໃຫ້ຂ້ອຍຮູ້ສຶກກະວົນກະວາຍໃນທັນທີ. ພວກເຂົາຢູ່ທີ່ນີ້ເພື່ອຈັບກຸມພວກເຮົາຍ້ອນພວກເຮົາເຊື່ອໃນພຣະເຈົ້າບໍ? ຂ້ອຍເຄີຍໄດ້ຍິນກ່ຽວກັບອ້າຍເອື້ອຍນ້ອງບາງຄົນທີ່ຖືກຈັບກຸມ ແລະ ຖືກຂົ່ມເຫັງຍ້ອນຄວາມເຊື່ອຂອງພວກເຂົາ; ມັນເປັນໄປໄດ້ບໍວ່າສິ່ງນີ້ກຳລັງເກີດຂຶ້ນກັບຂ້ອຍໃນຕອນນີ້? ໃນເວລານັ້ນເອງ ຫົວໃຈຂອງຂ້ອຍເລີ່ມເຕັ້ນແຮງຫຼາຍ ແລະ ດ້ວຍຄວາມວິຕົກກັງວົນຂອງຂ້ອຍ, ຂ້ອຍບໍ່ຮູ້ວ່າຈະເຮັດແນວໃດ. ເພາະສະນັ້ນ ຂ້ອຍຈຶ່ງຟ້າວອະທິຖານຫາພຣະເຈົ້າ: “ພຣະເຈົ້າ, ຂ້ານ້ອຍຂໍຮ້ອງໃຫ້ພຣະອົງຢູ່ກັບຂ້ານ້ອຍ. ຂໍໃຫ້ມອບຄວາມເຊື່ອ ແລະ ຄວາມກ້າຫານໃຫ້ແກ່ຂ້ານ້ອຍ. ບໍ່ວ່າແມ່ນຫຍັງຈະເກີດຂຶ້ນກໍ່ຕາມ, ຂ້ານ້ອຍຈະເຕັມໃຈຢູ່ສະເໝີທີ່ຈະຢືນເປັນພະຍານໃຫ້ກັບພຣະອົງ. ຂ້ານ້ອຍຍັງຂໍຮ້ອງໃຫ້ພຣະອົງມອບສະຕິປັນຍາຂອງພຣະອົງໃຫ້ແກ່ຂ້ານ້ອຍ ແລະ ມອບຄຳເວົ້າທີ່ຂ້ານ້ອຍຄວນເວົ້າໃຫ້ແກ່ຂ້ານ້ອຍ ແລະ ໄດ້ໂປດຮັກສາຂ້ານ້ອຍບໍ່ໃຫ້ທໍລະຍົດພຣະອົງ ແລະ ບໍ່ໃຫ້ຂາຍອ້າຍເອື້ອຍນ້ອງຂອງຂ້ານ້ອຍ”. ຫຼັງຈາກທີ່ໄດ້ອະທິຖານ, ຫົວໃຈຂອງຂ້ອຍຄ່ອຍໆສະຫງົບລົງ. ຂ້ອຍໄດ້ເຫັນຕໍາຫຼວດທີ່ຊົ່ວຮ້າຍສີ່ ຫຼື ຫ້າຄົນກໍາລັງຮື້ຄົ້ນສະຖານທີ່ດັ່ງກ່າວຄືກັບພວກໂຈນ, ຄົ້ນຫາໃນຜ້າປູບ່ອນນອນ, ຕູ້ ແລະ ກ່ອງແຕ່ລະໜ່ວຍ ແລະ ແມ່ນແຕ່ສິ່ງທີ່ຢູ່ກ້ອງຕຽງ ຈົນໃນທີ່ສຸດ ພວກເຂົາກໍ່ຄົ້ນພົບໜັງສືບາງເຫຼັ້ມຂອງພຣະທຳຂອງພຣະເຈົ້າພ້ອມກັບຊີດີເພງສັນລະເສີນຈໍານວນໜຶ່ງ. ຫຼັງຈາກນັ້ນ ພວກເຂົາກໍ່ພາພວກເຮົາໄປທີ່ສະຖານີຕຳຫຼວດ. ເມື່ອພວກເຮົາໄປຮອດຫ້ອງການ, ເຈົ້າໜ້າທີ່ທີ່ໂຕໃຫຍ່ຫຼາຍຄົນໄດ້ເຂົ້າມາຕາມຫຼັງພວກເຮົາ ແລະ ຢືນຢູ່ເບື້ອງຊ້າຍ ແລະ ເບື້ອງຂວາຂອງຂ້ອຍ. ຫົວໜ້າຂອງກຸ່ມຕຳຫຼວດທີ່ຊົ່ວຮ້າຍໄດ້ຮ້ອງຂຶ້ນໃສ່ຂ້ອຍວ່າ, “ພວກເຈົ້າຊື່ຫຍັງ? ພວກເຈົ້າມາແຕ່ໃສ? ພວກເຈົ້າຢູ່ຮ່ວມກັນທັງໝົດຈັກຄົນໃນທີ່ນັ້ນ?” ຂ້ອຍກຳລັງຈະອ້າປາກຂອງຂ້ອຍ ແລະ ກຳລັງຈະຕອບ ເມື່ອລາວພຸ່ງມາໃສ່ຂ້ອຍ ແລະ ຕົບໜ້າຂ້ອຍສອງເທື່ອ. ຂ້ອຍຕົກສະເງີ້ແລ້ວງຽບ. ຂ້ອຍສົງໄສກັບຕົນເອງວ່າ, “ເປັນຫຍັງເຈົ້າຈຶ່ງຕີຂ້ອຍ? ຂ້ອຍຍັງບໍ່ທັນຕອບແລ້ວເທື່ອ. ເປັນຫຍັງເຈົ້າຈຶ່ງເປັນຄົນຫຍາບຄາຍ ແລະ ປ່າເຖື່ອນ, ແຕກຕ່າງຈາກສິ່ງທີ່ຂ້ອຍຈິນຕະນາການວ່າຕໍາຫຼວດຂອງປະຊາຊົນຈະເປັນ?” ຕໍ່ມາ, ລາວສືບຕໍ່ຖາມຂ້ອຍວ່າຂ້ອຍອາຍຸເທົ່າໃດ ແລະ ເມື່ອຂ້ອຍຕອບຢ່າງຊື່ສັດວ່າຂ້ອຍອາຍຸສິບເຈັດປີ, ລາວກໍ່ຕົບໜ້າຂ້ອຍອີກສອງເທື່ອ ແລະ ຮ້າຍດ່າຂ້ອຍສຳລັບເວົ້າຄຳຂີ້ຕົວະ. ຫຼັງຈາກນັ້ນ, ບໍ່ວ່າຂ້ອຍຈະເວົ້າຫຍັງກໍ່ຕາມ, ລາວຈະຕົບໜ້າຂອງຂ້ອຍຊໍ້າໄປຊໍ້າມາໂດຍບໍ່ຈຳແນກ ຈົນຖິງຈຸດທີ່ໃບໜ້າຂອງຂ້ອຍຮ້ອນດ້ວຍຄວາມເຈັບປວດ. ຂ້ອຍຈື່ວ່າເຄີຍໄດ້ຍິນອ້າຍເອື້ອຍນ້ອງຂອງຂ້ອຍເວົ້າວ່າການພະຍາຍາມເວົ້າດ້ວຍເຫດຜົນກັບຕໍາຫຼວດທີ່ໂຫດຮ້າຍເຫຼົ່ານີ້ຈະບໍ່ເກີດຜົນຫຍັງ. ເມື່ອໄດ້ຜະເຊີນສິ່ງນີ້ດ້ວຍຕົວຂ້ອຍເອງ, ນັບຕັ້ງແຕ່ນັ້ນມາ ຂ້ອຍຈຶ່ງບໍ່ໄດ້ເວົ້າຈັກຄຳ ບໍ່ວ່າພວກເຂົາຈະຖາມຫຍັງກໍ່ຕາມ. ເມື່ອພວກເຂົາເຫັນວ່າຂ້ອຍບໍ່ເວົ້າ, ພວກເຂົາໄດ້ຮ້ອງໃສ່ຂ້ອຍວ່າ “ອີ່ຫ່າມຶງເອີຍ! ກູຈະໃຫ້ມຶງຄິດກ່ຽວກັບບາງຢ່າງ, ຖ້າບໍ່ດັ່ງນັ້ນ ມຶງກໍ່ຈະບໍ່ເລົ່າເລື່ອງຈິງໃຫ້ພວກກູ!” ເມື່ອເວົ້າແນວນີ້ແລ້ວ, ໜຶ່ງໃນພວກເຂົາໄດ້ຊົກໄປທີ່ໜ້າເອິກຂ້ອຍຢ່າງຮຸນແຮງສອງຄັ້ງ, ເຮັດໃຫ້ຂ້ອຍໂຊເຊ ແລະ ລົ້ມລົງກັບພື້ນຢ່າງແຮງ. ຫຼັງຈາກນັ້ນ ລາວກໍ່ໄດ້ເຕະຂ້ອຍຢ່າງໜັກສອງສາມເທື່ອ, ດຶງຂ້ອຍໃຫ້ລຸກຂຶ້ນຈາກພື້ນ ແລະ ຮ້ອງໃສ່ຂ້ອຍວ່າໃຫ້ຄຸເຂົ່າລົງ. ຂ້ອຍບໍ່ເຊື່ອຟັງ, ດັ່ງນັ້ນ ລາວຈຶ່ງເຕະຂ້ອຍສອງສາມເທື່ອຢູ່ບໍລິເວນຫົວເຂົ່າ. ຄື້ນຄວາມເຈັບປວດທີ່ແຮງກ້າທີ່ເກີດຂຶ້ນທົ່ວຮ່າງກາຍຂອງຂ້ອຍໄດ້ບັງຄັບໃຫ້ຂ້ອຍລົ້ມຄຸເຂົ່າລົງກັບພື້ນໂດຍທີ່ຫົວໃຈເຕັ້ນຮ່າງ. ລາວຈັບຜົມຂອງຂ້ອຍ ແລະ ດຶງລົງຢ່າງແຮງ ແລະ ຫຼັງຈາກນັ້ນກໍ່ກະຊາກຫົວຂອງຂ້ອຍໄປຂ້າງຫຼັງໃນທັນທີ, ບັງຄັບໃຫ້ຂ້ອຍແຫງນໜ້າຂຶ້ນ. ລາວໄດ້ສາບແຊ່ງຂ້ອຍໃນຂະນະທີ່ຕົບໜ້າຂອງຂ້ອຍອີກສອງສາມເທື່ອ ແລະ ຄວາມຮູ້ສຶກດຽວຂອງຂ້ອຍກໍ່ຄືໂລກກຳລັງໝຸນ. ໃນປັດຈຸບັນ, ຂ້ອຍລົ້ມລົງເທິງພື້ນ. ໃນເວລານັ້ນເອງ, ຫົວໜ້າຕຳຫຼວດທີ່ຊົ່ວຮ້າຍກໍ່ເຫັນໂມງໃນຂໍ້ມືຂອງຂ້ອຍໃນທັນທີ. ໂດຍທີ່ຫຼຽວເບິ່ງມັນດ້ວຍຄວາມໂລບມາກ, ລາວຮ້ອງຂຶ້ນວ່າ, “ເຈົ້າກຳລັງໃສ່ຫຍັງຢູ່ນັ້ນ?” ໃນທັນໃດນັ້ນ, ໜຶ່ງໃນຕຳຫຼວດໄດ້ຈັບຂໍ້ມືຂອງຂ້ອຍ ແລະ ດຶງໂມງອອກຢ່າງແຮງ ແລ້ວມອບມັນໃຫ້ກັບ “ເຈົ້ານາຍ” ຂອງລາວ. ໜຶ່ງໃນຕຳຫຼວດທີ່ໂຫດຮ້າຍໄດ້ຈັບຄໍເສື້ອຂອງຂ້ອຍຄືກັບວ່າລາວກຳລັງຈັບລູກໄກ່ໂຕນ້ອຍໆ ແລະ ຍົກຂ້ອຍຂຶ້ນຈາກພື້ນເພື່ອຮ້ອງໃສ່ຂ້ອຍວ່າ, “ໂອ, ເຈົ້າແຂງແຮງຫຼາຍ, ແມ່ນບໍ? ນີ້ແມ່ນສິ່ງທີ່ເຈົ້າຈະໄດ້ຮັບສໍາລັບການຢູ່ງຽບໆ!” ເມື່ອລາວເວົ້າແນວນີ້, ລາວໄດ້ຕີຂ້ອຍຢ່າງຮຸນແຮງອີກສອງສາມເທື່ອ ແລະ ຂ້ອຍກໍ່ຖືກທຸບຕີໃຫ້ລົ້ມລົງເທິງພື້ນອີກຄັ້ງ. ໃນຕອນນັ້ນ, ທົ່ວຮ່າງກາຍຂອງຂ້ອຍເຈັບປວດຈົນບໍ່ສາມາດທົນໄດ້ ແລະ ຂ້ອຍບໍ່ມີກຳລັງທີ່ຈະດີ້ນລົນອີກຕໍ່ໄປ. ຂ້ອຍພຽງແຕ່ນອນເທິງພື້ນໂດຍທີ່ຕາຂອງຂ້ອຍໄດ້ປິດລົງ, ບໍ່ເໜັງຕີງເລີຍ. ໃນຫົວໃຈຂອງຂ້ອຍ, ຂ້ອຍໄດ້ອ້ອນວອນຫາພຣະເຈົ້າຢ່າງຮີບດ່ວນວ່າ: “ໂອ ພຣະເຈົ້າ, ຂ້ານ້ອຍບໍ່ຮູ້ວ່າກຸ່ມຕໍາຫຼວດທີ່ຊົ່ວຮ້າຍນີ້ຈະເຮັດການທີ່ປ່າເຖື່ອນຫຍັງອີກກັບຂ້ານ້ອຍ. ພຣະອົງຮູ້ວ່າຂ້ານ້ອຍມີວຸດທິພາວະໜ້ອຍ ແລະ ຂ້ານ້ອຍອ່ອນແອທາງຮ່າງກາຍ. ຂ້ານ້ອຍຂໍຮ້ອງໃຫ້ພຣະອົງປົກປ້ອງຂ້ານ້ອຍ. ຂ້ານ້ອຍຈະຕາຍດີກວ່າທີ່ຈະເປັນຢູດາ ແລະ ທໍລະຍົດພຣະອົງ”. ຫຼັງຈາກທີ່ຂ້ອຍໄດ້ອະທິຖານ, ພຣະເຈົ້າໄດ້ມອບຄວາມເຊື່ອ ແລະ ຄວາມເຂັ້ມແຂງໃຫ້ແກ່ຂ້ອຍ. ອີກບໍ່ດົນ, ຂ້ອຍຈະຕາຍດີກວ່າທີ່ຈະເປັນຢູດາໂດຍການທໍລະຍົດພຣະເຈົ້າ ແລະ ການຂາຍອ້າຍເອື້ອຍນ້ອງຂອງຂ້ອຍ. ຂ້ອຍຈະຢືນເປັນພະຍານໃຫ້ກັບພຣະເຈົ້າຢ່າງເດັດດ່ຽວ. ໃນເວລານັ້ນເອງ, ຂ້ອຍໄດ້ຍິນຄົນຂ້າງຫ້ອງເວົ້າວ່າ, “ເປັນຫຍັງລາວຈຶ່ງບໍ່ເໜັງຕົວ? ລາວຕາຍແລ້ວບໍ?” ຫຼັງຈາກນັ້ນ, ມີຄົນຈົງໃຈຢຽບມືຂອງຂ້ອຍ ແລະ ກົດມັນລົງຢ່າງໜັກດ້ວຍຕີນຂອງລາວ ໃນຂະນະທີ່ຮ້ອງຢ່າງໂຫດຮ້າຍວ່າ, “ລຸກຂຶ້ນ! ພວກເຮົາຈະພາເຈົ້າໄປບ່ອນອື່ນ”.

ຕໍ່ມາ, ຂ້ອຍຖືກຄຸ້ມກັນໄປທີ່ກົມປ້ອງກັນຄວາມສະຫງົບປະຈຳເຂດປົກຄອງ. ເມື່ອພວກເຮົາໄປຮອດຫ້ອງສອບສວນ, ຫົວໜ້າຂອງຕຳຫຼວດທີ່ຊົ່ວຮ້າຍເຫຼົ່ານັ້ນ ແລະ ອີກສອງຄົນໄດ້ຫຸ້ມຂ້ອຍ ແລະ ຕັ້ງຄຳຖາມກັບຂ້ອຍຊໍ້າແລ້ວຊໍ້າອີກ, ຍ່າງກັບໄປກັບມາຕໍ່ໜ້າຂ້ອຍ ແລະ ພະຍາຍາມບັງຄັບໃຫ້ຂ້ອຍຂາຍຜູ້ນຳໃນຄຣິດຕະຈັກ ແລະ ອ້າຍເອື້ອຍນ້ອງຂອງຂ້ອຍ. ເມື່ອພວກເຂົາເຫັນວ່າຂ້ອຍຍັງບໍ່ໄດ້ຕອບຄໍາຕອບທີ່ພວກເຂົາຢາກໄດ້ຍິນ, ສາມຄົນໃນພວກເຂົາກໍ່ປ່ຽນກັນຕົບໜ້າຂ້ອຍຄັ້ງແລ້ວຄັ້ງເລົ່າ. ຂ້ອຍບໍ່ຮູ້ວ່າຂ້ອຍຖືກຕີຈັກເທື່ອ; ສິ່ງດຽວທີ່ຂ້ອຍສາມາດໄດ້ຍິນແມ່ນສຽງຕົບຕີໃນຂະນະທີ່ພວກເຂົາຕີໜ້າຂອງຂ້ອຍ, ສຽງທີ່ເບິ່ງຄືກັບວ່າດັງກ້ອງມາຕໍ່ກັບຄວາມງຽບຂອງຄົນຕາຍໃນຄໍ່າຄືນ. ຕອນນີ້, ມືຂອງພວກເຂົາເຈັບ, ຕຳຫຼວດທີ່ຊົ່ວຮ້າຍກໍ່ເລີ່ມຕີຂ້ອຍດ້ວຍໜັງສື. ພວກເຂົາຕີຂ້ອຍຈົນໃນທີ່ສຸດ ຂ້ອຍກໍ່ບໍ່ສາມາດຮູ້ສຶກເຈັບອີກຕໍ່ໄປ; ໜ້າຂອງຂ້ອຍພຽງແຕ່ຮູ້ສຶກບວມ ແລະ ມຶນ. ໃນທີ່ສຸດ, ເມື່ອເຫັນວ່າພວກເຂົາຈະບໍ່ໄດ້ຮັບຂໍ້ມູນທີ່ມີຄ່າຫຍັງຈາກຂ້ອຍ, ຕໍາຫຼວດທີ່ໂຫດຮ້າຍໄດ້ເອົາໜັງສືຕິດຕໍ່ອອກມາ ແລະ ເວົ້າດ້ວຍຄວາມພໍໃຈກັບຕົວເອງວ່າ, “ພວກເຮົາພົບສິ່ງນີ້ໃນກະເປົ໋າຂອງເຈົ້າ. ເຖິງແມ່ນວ່າເຈົ້າຈະບໍ່ບອກຫຍັງກັບພວກເຮົາ, ພວກເຮົາຍັງມີກົນອຸບາຍລັບອີກຢ່າງໜຶ່ງ!” ໃນທັນໃດນັ້ນ, ຂ້ອຍກໍ່ຮູ້ສຶກກັງວົນຫຼາຍທີ່ສຸດ: ຖ້າອ້າຍ ຫຼື ເອື້ອຍຄົນໃດຂອງຂ້ອຍຮັບໂທລະສັບ, ມັນອາດສາມາດເຮັດໃຫ້ພວກເຂົາຖືກຈັບກຸມໄດ້. ມັນຍັງສາມາດພາດພິງເຖິງຄຣິດຕະຈັກ ແລະ ຜົນຕາມມາສາມາດຮ້າຍແຮງໄດ້. ໃນເວລານັ້ນເອງ, ຂ້ອຍຈື່ຂໍ້ຄວາມໃນພຣະທຳຂອງພຣະເຈົ້າ: “ຈາກທຸກສິ່ງທີ່ເກີດຂຶ້ນໃນຈັກກະວານ ແມ່ນບໍ່ມີສິ່ງໃດທີ່ຈະບໍ່ມີຄໍາຕັດສິນສຸດທ້າຍຂອງເຮົາ. ມີສິ່ງໃດແດ່ທີ່ບໍ່ໄດ້ຢູ່ໃນກໍາມືຂອງເຮົາ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະທຳຂອງພຣະເຈົ້າຕໍ່ກັບຈັກກະວານທັງໝົດ, ບົດທີ 1). ຂ້ອຍຄິດກັບຕົວເອງວ່າ “ຖືກຕ້ອງ”. “ທຸກສິ່ງ ແລະ ທຸກເຫດການທັງໝົດແມ່ນຖືກປັ້ນແຕ່ງ ແລະ ຈັດແຈງໄວ້ໃນມືຂອງພຣະເຈົ້າ. ເຖິງແມ່ນວ່າຈະຮັບໂທລະສັບ ຫຼື ບໍ່ກໍ່ລ້ວນແລ້ວແຕ່ຂຶ້ນກັບການຕັດສິນໃຈຂອງພຣະເຈົ້າ. ຂ້ອຍເຕັມໃຈທີ່ຈະເຄົາລົບ ແລະ ເພິ່ງພາພຣະເຈົ້າ ແລະ ຍອມຢູ່ໃຕ້ການປັ້ນແຕ່ງຂອງພຣະອົງ”. ສະນັ້ນ ຂ້ອຍຈຶ່ງອະທິຖານຫາພຣະເຈົ້າຊໍ້າແລ້ວຊໍ້າອີກ, ຂໍໃຫ້ພຣະອົງປົກປ້ອງອ້າຍເອື້ອຍນ້ອງເຫຼົ່ານີ້. ຜົນຕາມມາກໍ່ຄື ພວກເຂົາໂທຫາເບີໂທລະສັບເຫຼົ່ານັ້ນ ແລະ ບາງສາຍກໍ່ດັງໂດຍບໍ່ມີຜູ້ໃດຕອບໂທລະສັບ ໃນຂະນະທີ່ສາຍອື່ນໆບໍ່ສາມາດດຳເນີນການໂທໄດ້ເລີຍ. ໃນທີ່ສຸດ, ໂດຍການກ່າວຄຳສາບແຊ່ງດ້ວຍຄວາມບໍ່ພໍໃຈ, ຕຳຫຼວດທີ່ຊົ່ວຮ້າຍໄດ້ໂຍນໜັງສືຕິດຕໍ່ເທິງໂຕະ ແລະ ຢຸດພະຍາຍາມ. ຂ້ອຍບໍ່ສາມາດເຮັດຫຍັງໄດ້ ນອກຈາກສະແດງການຂອບໃຈ ແລະ ການສັນລະເສີນຂອງຂ້ອຍຕໍ່ພຣະເຈົ້າ.

ເຖິງຢ່າງໃດກໍ່ຕາມ, ພວກເຂົາບໍ່ໄດ້ຍອມແພ້ ແລະ ສືບຕໍ່ສອບສວນຂ້ອຍກ່ຽວກັບເລື່ອງຂອງຄຣິດຕະຈັກ. ຂ້ອຍບໍ່ໄດ້ຕອບ. ດ້ວຍຄວາມມີຄວາມປັ່ນປ່ວນ ແລະ ໃຈຮ້າຍ, ພວກເຂົາມີວິທີການທີ່ເປັນຕາລັງກຽດຍິ່ງຂຶ້ນທີ່ຈະພະຍາຍາມເຮັດໃຫ້ຂ້ອຍທົນທຸກ: ໜຶ່ງໃນຕຳຫຼວດທີ່ຊົ່ວຮ້າຍໄດ້ບັງຄັບໃຫ້ຂ້ອຍຢູ່ໃນທ່ານັ່ງເຄິ່ງໂຕ ແລະ ຂ້ອຍຕ້ອງຄືງແຂນຂອງຂ້ອຍອອກໃຫ້ຢູ່ໃນລະດັບດຽວກັບບ່າໄຫຼ່ ແລະ ບໍ່ອະນຸຍາດໃຫ້ເໜັງຕີງເລີຍ. ອີກບໍ່ດົນ, ຂາຂອງຂ້ອຍກໍ່ເລີ່ມສັ່ນ ແລະ ຂ້ອຍບໍ່ສາມາດຄືງແຂນຂອງຂ້ອຍໃຫ້ຊື່ໄດ້ອີກຕໍ່ໄປ ແລະ ຮ່າງກາຍຂອງຂ້ອຍກໍ່ເລີ່ມດີດກັບໂດຍບໍ່ຕັ້ງໃຈ. ຕຳຫຼວດໄດ້ເອົາຮາວເຫຼັກ ແລະ ຈ້ອງເບິ່ງຂ້ອຍຄືກັບເສືອທີ່ກຳລັງແນມເຫຍື່ອຂອງມັນ. ຕໍ່ມາບໍ່ດົນ ເມື່ອຂ້ອຍລຸກຢືນຂຶ້ນ, ລາວກໍ່ທຸບຕີຂ້ອຍທີ່ຂາຢ່າງໂຫດຮ້າຍ, ເຮັດໃຫ້ເກີດຄວາມເຈັບປວດຫຼາຍຈົນຂ້ອຍເກືອບຈະລົ້ມລົງຄຸເຂົ່າ. ຕະຫຼອດເວລາເຄິ່ງຊົ່ວໂມງຖັດໄປ, ເມື່ອໃດກໍ່ຕາມທີ່ຂາ ຫຼື ແຂນຂອງຂ້ອຍຍັບແມ່ນແຕ່ໜ້ອຍດຽວ, ລາວກໍ່ຈະຕີຂ້ອຍດ້ວຍຮາວດັ່ງກ່າວໃນທັນທີ. ຂ້ອຍບໍ່ຮູ້ວ່າລາວຕີຂ້ອຍຈັກເທື່ອ. ເນື່ອງຈາກຈຳເປັນຕ້ອງຢູ່ໃນທ່ານັ່ງເຄິ່ງໂຕນີ້ເປັນເວລາດົນນານ, ຂາທັງສອງເບື້ອງຂອງຂ້ອຍຈຶ່ງເລີ່ມບວມຫຼາຍແທ້ໆ ແລະ ພວກມັນກໍ່ເຈັບຈົນທົນບໍ່ໄດ້ຄືກັບວ່າພວກມັນໄດ້ແຕກຫັກ. ເມື່ອເວລາຜ່ານໄປ, ຂາຂອງຂ້ອຍກໍ່ເຖິງກັບສັ່ນໜັກຂຶ້ນ ແລະ ແຂ້ວຂອງຂ້ອຍກໍ່ກັດກັນຢ່າງຕໍ່ເນື່ອງ. ໃນເວລານັ້ນເອງ, ມັນຮູ້ສຶກຄືກັບວ່າກຳລັງຂອງຂ້ອຍກຳລັງຈະໝົດໄປ. ເຖິງຢ່າງໃດກໍ່ຕາມ, ຕຳຫຼວດທີ່ຊົ່ວຮ້າຍໄດ້ພຽງແຕ່ຫົວຂວັນ ແລະ ເຍາະເຍີ້ຍຂ້ອຍ, ເວົ້າດູຖູກຢ່າງສະໝໍ່າສະເໝີ ແລະ ຫົວເຍາະເຍີ້ຍຂ້ອຍຢ່າງເປັນຕາຂີ້ດຽດ, ຄືກັບຄົນທີ່ພະຍາຍາມຢ່າງໂຫດຮ້າຍເພື່ອໃຫ້ລີງເຮັດກາຍະສິນ. ຍິ່ງຂ້ອຍຫຼຽວເບິ່ງໃບໜ້າທີ່ຂີ້ຮ້າຍ ແລະ ເປັນຕາລັງກຽດຂອງພວກເຂົາຫຼາຍສໍ່າໃດ, ຂ້ອຍກໍ່ຍິ່ງຮູ້ສຶກກຽດຊັງຕຳຫຼວດທີ່ຊົ່ວຮ້າຍເຫຼົ່ານີ້ຫຼາຍຂຶ້ນສ່ຳນັ້ນ. ຂ້ອຍເຈົ້າຈື່ພຣະທຳຂອງພຣະເຈົ້າ, “ເມື່ອຜູ້ຄົນພ້ອມທີ່ຈະເສຍສະຫຼະຊີວິດຂອງພວກເຂົາເອງ, ທຸກສິ່ງກໍຈະກາຍເປັນສິ່ງເລັກນ້ອຍ ແລະ ບໍ່ມີໃຜສາມາດເອົາຊະນະພວກເຂົາໄດ້. ແມ່ນຫຍັງຈະສຳຄັນໄປກວ່າຊີວິດ? ດ້ວຍເຫດນັ້ນ ຊາຕານຈຶ່ງບໍ່ສາມາດເຮັດຫຍັງໄດ້ອີກໃນຜູ້ຄົນ, ບໍ່ມີຫຍັງທີ່ມັນສາມາດເຮັດກັບມະນຸດໄດ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການຕີຄວາມໝາຍຄວາມລຶກລັບແຫ່ງ “ພຣະທຳຂອງພຣະເຈົ້າຕໍ່ກັບຈັກກະວານທັງໝົດ”, ບົດທີ 36). ສະນັ້ນ ຂ້ອຍຈຶ່ງຢືນຂຶ້ນໃນທັນທີ ແລະ ເວົ້າກັບພວກເຂົາດ້ວຍສຽງທີ່ດັງວ່າ, “ຂ້ອຍຈະບໍ່ນັ່ງອີກຕໍ່ໄປ. ເຮັດເລີຍແມະ ແລະ ຕັດສິນປະຫານຊີວິດຂ້ອຍເລີຍ! ມື້ນີ້ ຂ້ອຍບໍ່ມີຫຍັງໃຫ້ເສຍ! ຂ້ອຍບໍ່ໄດ້ຢ້ານທີ່ຈະຕາຍເລີຍ, ສະນັ້ນ ຂ້ອຍຈະຢ້ານພວກເຈົ້າໄດ້ແນວໃດ? ພວກເຈົ້າເປັນຜູ້ຊາຍທີ່ໂຕໃຫຍ່, ແຕ່ເບິ່ງຄືວ່າພວກເຈົ້າທຸກຄົນຮູ້ຈັກວິທີຂົ່ມເຫັງເດັກຍິງໂຕນ້ອຍໆຄືຂ້ອຍ!” ດ້ວຍຄວາມປະຫຼາດໃຈຂອງຂ້ອຍ ຫຼັງຈາກທີ່ຂ້ອຍເວົ້າສິ່ງນີ້, ກຸ່ມຕໍາຫຼວດທີ່ຊົ່ວຮ້າຍກໍ່ໄດ້ຮ້ອງຄໍາສາບແຊ່ງຕື່ມອີກສອງສາມຄໍາ ແລະ ຫຼັງຈາກນັ້ນກໍ່ເຊົາສອບສວນຂ້ອຍ.

ກຸ່ມຕຳຫຼວດທີ່ຊົ່ວຮ້າຍນີ້ໄດ້ທໍລະມານຂ້ອຍເກືອບໝົດຄືນ; ໃນເວລາທີ່ພວກເຂົາເຊົາ, ມັນກໍ່ເປັນກາງເວັນ. ພວກເຂົາໃຫ້ຂ້ອຍເຊັນຊື່ຂອງຂ້ອຍ ແລະ ເວົ້າວ່າພວກເຂົາຈະກັກຂັງຂ້ອຍ. ຫຼັງຈາກນັ້ນ, ຕຳຫຼວດທີ່ສູງອາຍຸຜູ້ໜຶ່ງ ເຊິ່ງທຳທ່າໃຈດີ ກໍ່ໄດ້ເວົ້າກັບຂ້ອຍວ່າ, “ນາງເອີຍ, ເບິ່ງແມະ, ເຈົ້າຍັງໜຸ່ມນ້ອຍ, ເປັນດອກໄມ້ໃນຊ່ວງໄວໜຸ່ມຂອງເຈົ້າ; ສະນັ້ນ ມັນຈະດີທີ່ສຸດ ຖ້າເຈົ້າຮີບຟ້າວ ແລະ ບອກພວກເຮົາກ່ຽວກັບທຸກຢ່າງທີ່ເຈົ້າຮູ້. ຂ້ອຍຮັບປະກັນວ່າຂ້ອຍຈະໃຫ້ພວກເຂົາປ່ອຍເຈົ້າ. ຖ້າເຈົ້າມີບັນຫາໃດໜຶ່ງ, ຢ່າລັງເລທີ່ຈະບອກຂ້ອຍ. ເບິ່ງແມະ, ໃບໜ້າຂອງເຈົ້າບວມຂຶ້ນຄືກັບກ້ອນເຂົ້າຈີ່. ເຈົ້າຍັງທົນທຸກບໍ່ພໍບໍ?” ເມື່ອໄດ້ຍິນລາວເວົ້າແບບນີ້, ຂ້ອຍກໍ່ຮູ້ວ່າລາວພຽງແຕ່ພະຍາຍາມລໍ້ລວງຂ້ອຍໃຫ້ສາລະພາບບາງຢ່າງ. ຂ້ອຍຍັງຈື່ບາງສິ່ງທີ່ອ້າຍເອື້ອຍນ້ອງຂອງຂ້ອຍໄດ້ເວົ້າໃນລະຫວ່າງການປະຊຸມ: ເພື່ອໃຫ້ໄດ້ສິ່ງທີ່ພວກເຂົາຕ້ອງການ, ຕໍາຫຼວດທີ່ຊົ່ວຮ້າຍຈະໃຊ້ທັງຫົວກາຣົດ ແລະ ໄມ້ຄ້ອນ ແລະ ໃຊ້ກົນອຸບາຍທຸກວິທີເພື່ອຫຼອກລວງຜູ້ຄົນ. ເມື່ອຄິດເຖິງສິ່ງນີ້, ຂ້ອຍໄດ້ຕອບກັບຕຳຫຼວດທີ່ສູງອາຍຸວ່າ, “ຢ່າເຮັດຄືກັບວ່າເຈົ້າເປັນຄົນດີ; ພວກເຈົ້າທຸກຄົນເປັນສ່ວນໜຶ່ງໃນກຸ່ມດຽວກັນ. ເຈົ້າຕ້ອງການໃຫ້ຂ້ອຍສາລະພາບຫຍັງ? ສິ່ງທີ່ພວກເຈົ້າກໍາລັງເຮັດຢູ່ແມ່ນເອີ້ນວ່າການຂົ່ມເຫັງເພື່ອໃຫ້ສາລະພາບ. ນີ້ຄືການລົງໂທດທີ່ຜິດກົດໝາຍ!” ເມື່ອໄດ້ຍິນແນວນີ້, ລາວກໍ່ເຮັດສີໜ້າທີ່ໄຮ້ດຽງສາ ແລະ ຖຽງມາວ່າ, “ແຕ່ຂ້ອຍບໍ່ໄດ້ຕີເຈົ້າຈັກຄັ້ງ. ພວກເຂົາຄືຄົນທີ່ຕີເຈົ້າ”. ຂ້ອຍຮູ້ສຶກຂອບໃຈສໍາລັບການຊີ້ນໍາ ແລະ ການປົກປ້ອງຂອງພຣະເຈົ້າ, ເຊິ່ງເຮັດໃຫ້ຂ້ອຍສາມາດເອົາຊະນະການລໍ້ລວງຂອງຊາຕານໄດ້ອີກຄັ້ງ.

ຫຼັງຈາກອອກຈາກກົມປ້ອງກັນຄວາມສະຫງົບປະຈຳເຂດປົກຄອງ, ພວກເຂົາກໍ່ໄດ້ຂັງຂ້ອຍໄວ້ໃນເຮືອນກັກຂັງທັນທີ. ທັນທີທີ່ພວກເຮົາຍ່າງເຂົ້າໃນປະຕູໜ້າ, ຂ້ອຍໄດ້ເຫັນວ່າສະຖານທີ່ດັ່ງກ່າວຖືກລ້ອມຮອບດ້ວຍກຳແພງທີ່ສູງຫຼາຍ ໂດຍມີສາຍໄຟຟ້າທີ່ຊັບຊ້ອນກັນຢູ່ເທິງກຳແພງເຫຼົ່ານັ້ນ ແລະ ໃນແຕ່ລະມຸມຂອງສີ່ດ້ານກໍ່ມີສິ່ງທີ່ມີລັກສະນະຄືກັບຫໍຄອຍ ເຊິ່ງພາຍໃນນັ້ນມີຕຳຫຼວດຕິດອາວຸດຢືນເຝົ້າຢູ່. ມັນລ້ວນຮູ້ສຶກຊົ່ວຮ້າຍ ແລະ ສະຫຍອງຂວັນຢ່າງສິ້ນເຊີງ. ຫຼັງຈາກທີ່ຜ່ານປະຕູເຫຼັກຊໍ້າແລ້ວຊໍ້າອີກ, ຂ້ອຍກໍ່ມາຮອດຫ້ອງຂັງ. ເມື່ອຂ້ອຍເຫັນຜ້າປູທີ່ນອນທີ່ເສື່ອມໂຊມ ແລະ ຄຸມດ້ວຍຜ້າລາຍນິນຢູ່ເທິງຕຽງນອນນັກໂທດທີ່ເຢືອກເຢັນ ແລະ ເຢັນຊາ ເຊິ່ງທັງດຳ ແລະ ສົກກະປົກ ແລະ ມີກິ່ນເໝັນ ແລະ ເປັນຕາຂີ້ດຽດອອກຈາກພວກມັນ, ຂ້ອຍກໍ່ບໍ່ສາມາດເຮັດຫຍັງໄດ້ ນອກຈາກຮູ້ສຶກຄື້ນແຫ່ງຄວາມກຽດຊັງພັດຜ່ານຂ້ອຍໄປ. ໃນເວລາກິນເຂົ້າ, ນັກໂທດແຕ່ລະຄົນກໍ່ໄດ້ຮັບສາລະເປົານ້ອຍໆທີ່ສົ້ມ ແລະ ເຄິ່ງດິບ. ເຖິງແມ່ນວ່າຂ້ອຍຖືກຕໍາຫຼວດທໍລະມານເປັນເວລາເຄິ່ງຄືນ ແລະ ບໍ່ໄດ້ກິນຫຍັງເລີຍ, ການທີ່ໄດ້ເຫັນອາຫານນີ້ກໍ່ເຮັດໃຫ້ຂ້ອຍສູນເສຍຄວາມຢາກອາຫານແທ້ໆ. ນອກຈາກນັ້ນແລ້ວ, ໃບໜ້າຂອງຂ້ອຍກໍ່ບວມຫຼາຍຈາກການຖືກຕຳຫຼວດທຸບຕີ ແລະ ມັນຮູ້ສຶກເຄັ່ງຕຶງຄືກັບວ່າຖືກຫໍ່ດ້ວຍຢາງມັດ. ມັນເຈັບປວດແມ່ນແຕ່ຈະອ້າປາກຂອງຂ້ອຍເພື່ອເວົ້າ, ແຮງໄກທີ່ຈະກິນໄດ້. ພາຍໃຕ້ສະຖານະການເຫຼົ່ານີ້, ຂ້ອຍຢູ່ໃນອາລົມທີ່ເສົ້າໝອງຫຼາຍ ແລະ ຮູ້ສຶກຜິດຫຼາຍ. ຄວາມຄິດທີ່ວ່າຂ້ອຍຈະຕ້ອງຢູ່ທີ່ນີ້ແທ້ໆ ແລະ ອົດທົນກັບການມີຊີວິດທີ່ບໍ່ມີມະນຸດສະທໍາດັ່ງກ່າວໄດ້ເຮັດໃຫ້ຂ້ອຍສະເທືອນອາລົມຫຼາຍຈົນຂ້ອຍຫຼັ່ງນໍ້າຕາອອກມາໂດຍບໍ່ໄດ້ຕັ້ງໃຈ. ເອື້ອຍຜູ້ທີ່ຖືກຈັບພ້ອມກັນກໍ່ໂອ້ລົມພຣະທຳຂອງພຣະເຈົ້າກັບຂ້ອຍ ແລະ ຂ້ອຍເຂົ້າໃຈວ່າພຣະເຈົ້າໄດ້ອະນຸຍາດໃຫ້ສະພາບແວດລ້ອມນີ້ເກີດຂຶ້ນກັບຂ້ອຍ ແລະ ນີ້ຄືການທີ່ພຣະອົງທົດລອງ ແລະ ທົດສອບຂ້ອຍເພື່ອເບິ່ງວ່າຂ້ອຍຈະສາມາດຢືນເປັນພະຍານໄດ້ ຫຼື ບໍ່. ພຣະອົງຍັງໃຊ້ໂອກາດນີ້ເພື່ອເຮັດໃຫ້ຄວາມເຊື່ອຂອງຂ້ອຍສົມບູນ. ເມື່ອຮູ້ແບບນີ້, ຂ້ອຍຈຶ່ງຢຸດຮູ້ສຶກຜິດ ແລະ ພາຍໃນຕົວຂ້ອຍ, ຂ້ອຍກໍ່ເລີ່ມຕັ້ງໃຈທີ່ຈະອົດທົນກັບຄວາມລຳບາກຂອງຂ້ອຍ.

ສອງອາທິດຜ່ານໄປ ແລະ ຫົວໜ້າຕຳຫຼວດທີ່ຊົ່ວຮ້າຍເຫຼົ່ານັ້ນກໍ່ມາສອບສວນຂ້ອຍອີກ. ເມື່ອເຫັນວ່າຂ້ອຍຍັງສະຫງົບ ແລະ ເຄັ່ງຂຶມ ໂດຍບໍ່ຢ້ານກົວຫຍັງເລີຍ, ລາວກໍ່ໄດ້ຮ້ອງຊື່ຂ້ອຍ ແລະ ຮ້ອງຂຶ້ນວ່າ, “ບອກຂ້ອຍຕາມຄວາມຈິງເບິ່ງ: ກ່ອນໜ້ານີ້ ເຈົ້າເຄີຍຖືກຈັບກຸມຢູ່ໃສອີກ? ຄັ້ງນີ້ບໍ່ແມ່ນຄັ້ງທໍາອິດຂອງເຈົ້າທີ່ຢູ່ຂ້າງໃນຢ່າງແນ່ນອນ; ຖ້າບໍ່ດັ່ງນັ້ນ, ເຈົ້າຈະສາມາດປະພຶດຢ່າງສະຫງົບ ແລະ ມີປະສົບການແນວນັ້ນໄດ້ແນວໃດ, ຄືກັບວ່າເຈົ້າບໍ່ຢ້ານແມ່ນແຕ່ໜ້ອຍດຽວ?” ເມື່ອຂ້ອຍໄດ້ຍິນລາວເວົ້າແບບນີ້, ຂ້ອຍບໍ່ສາມາດເຮັດຫຍັງໄດ້ ນອກຈາກຂອບໃຈ ແລະ ສັນລະເສີນພຣະເຈົ້າໃນຫົວໃຈຂອງຂ້ອຍ. ພຣະເຈົ້າໄດ້ປົກປ້ອງຂ້ອຍ ແລະ ມອບຄວາມກ້າຫານໃຫ້ກ່ຂ້ອຍ, ແລ້ວປ່ອຍໃຫ້ຂ້ອຍຜະເຊີນໜ້າກັບຕຳຫຼວດທີ່ຊົ່ວຮ້າຍເຫຼົ່ານີ້ດ້ວຍຄວາມບໍ່ຢ້ານຢ່າງສົມບູນ. ໃນເວລານັ້ນເອງ, ຄວາມໃຈຮ້າຍກໍ່ພຸ່ງຂຶ້ນຈາກພາຍໃນຫົວໃຈຂອງຂ້ອຍ: ເຈົ້າກໍາລັງສວຍໃຊ້ອໍານາດຂອງເຈົ້າໂດຍການຂົ່ມເຫັງປະຊາຊົນຍ້ອນຄວາມເຊື່ອທາງສາສະໜາຂອງພວກເຂົາ ແລະ ເຈົ້າຈັບກຸມ, ຂົ່ມເຫັງ ແລະ ທຳຮ້າຍຄົນເຫຼົ່ານັ້ນທີ່ເຊື່ອໃນພຣະເຈົ້າໂດຍບໍ່ມີເຫດຜົນ. ເຈົ້າບໍ່ປະຕິບັດຕາມກົດໝາຍ, ທັງຢູ່ເທິງໂລກ ຫຼື ໃນສະຫວັນ. ຂ້ອຍເຊື່ອໃນພຣະເຈົ້າ ແລະ ຂ້ອຍຍ່າງໃນເສັ້ນທາງທີ່ຖືກຕ້ອງ ແລະ ຂ້ອຍບໍ່ໄດ້ລະເມີດກົດໝາຍ. ເປັນຫຍັງຂ້ອຍຈຶ່ງຄວນຢ້ານເຈົ້າ? ຂ້ອຍຈະບໍ່ຍອມຜ່າຍແພ້ຕໍ່ກອງກຳລັງທີ່ຊົ່ວຮ້າຍຂອງກຸ່ມພວກເຈົ້າ! ຫຼັງຈາກນັ້ນ ຂ້ອຍໄດ້ໂຕ້ຕອບວ່າ, “ເຈົ້າຄິດວ່າບ່ອນອື່ນເປັນຕາເບື່ອຫຼາຍຈົນຂ້ອຍຕ້ອງການເຂົ້າມາໃນທີ່ນີ້ແທ້ໆບໍ? ເຈົ້າເຮັດຜິດຕໍ່ຂ້ອຍ ແລະ ຍູ້ຂ້ອຍໄປມາ! ຄວາມພະຍາຍາມເພີ່ມເຕີມຂອງເຈົ້າທີ່ຈະບີບບັງຄັບໃຫ້ສາລະພາບ ຫຼື ກ່າວໂທດຂ້ອຍຈະໄຮ້ປະໂຫຍດ!” ເມື່ອໄດ້ຍິນແບບນີ້, ລາວກໍ່ໃຈຮ້າຍຫຼາຍຈົນເບິ່ງຄືວ່າຄວັນກຳລັງຈະອອກມາຈາກຫູຂອງລາວ. ລາວໄດ້ຮ້ອງອອກມາວ່າ, “ມຶງໂຄດດື້ດ້ານເກີນໄປທີ່ຈະບອກຫຍັງໃຫ້ກັບພວກກູ. ມຶງຈະບໍ່ເວົ້າ, ແມ່ນບໍ? ກູຈະຕັດສິນມຶງສາມປີ, ແລ້ວພວກກູຈະເບິ່ງວ່າມຶງຈະເລີ່ມປະພຶດຕົວ ຫຼື ບໍ່. ກູທ້າໃຫ້ມຶງສືບຕໍ່ຫົວດື້ແບບນີ້ເດີ!” ໃນຕອນນັ້ນ ຂ້ອຍຮູ້ສຶກບໍ່ພໍໃຈຫຼາຍ. ຂ້ອຍຕອບໄປດ້ວຍສຽງທີ່ດັງວ່າ, “ຂ້ອຍຍັງໜຸ່ມຢູ່, ສະນັ້ນ ສາມປີຈະມີຄວາມໝາຍຫຍັງສຳລັບຂ້ອຍ? ຂ້ອຍຈະອອກຈາກຄຸກໃນພິບຕາດຽວ”. ດ້ວຍຄວາມໃຈຮ້າຍຂອງລາວ, ຕຳຫຼວດທີ່ຊົ່ວຮ້າຍໄດ້ຢືນຂຶ້ນຢ່າງກະທັນຫັນ ແລະ ຮ້ອງໃສ່ລູກນ້ອງຂອງລາວວ່າ, “ກູຍອມ. ພວກມຶງເຮັດເລີຍ ແລະ ສອບສວນມັນ”. ຫຼັງຈາກນັ້ນ ລາວກໍ່ຈາກໄປ ແລ້ວອັດປະຕູໄວ້ທາງຫຼັງລາວ. ເມື່ອເຫັນສິ່ງທີ່ເກີດຂຶ້ນ, ຕຳຫຼວດສອງຄົນບໍ່ໄດ້ຖາມຂ້ອຍຕື່ມອີກ; ພວກເຂົາຫາກໍ່ຂຽນຄຳຖະແຫຼງໃຫ້ຂ້ອຍເພື່ອເຊັນຊື່ ແລະ ຫຼັງຈາກນັ້ນກໍ່ຈາກໄປ. ການທີ່ໄດ້ເຫັນວ່າຕໍາຫຼວດທີ່ຊົ່ວຮ້າຍເຫຼົ່ານັ້ນມີສີໜ້າທີ່ຜ່າຍແຜ້ແນວໃດໄດ້ເຮັດໃຫ້ຂ້ອຍມີຄວາມສຸກຫຼາຍ ແລະ ໃນຫົວໃຈຂອງຂ້ອຍ, ຂ້ອຍໄດ້ສັນລະເສີນໄຊຊະນະຂອງພຣະເຈົ້າເໜືອຊາຕານ. ໃນລະຫວ່າງການສອບສວນຮອບທີສອງ, ພວກເຂົາໄດ້ປ່ຽນກົນລະຍຸດ. ທັນທີທີ່ພວກເຂົາຍ່າງເຂົ້າມາໃນປະຕູ, ພວກເຂົາກໍ່ທໍາທ່າເປັນຫ່ວງຂ້ອຍ: “ເຈົ້າຢູ່ທີ່ນີ້ດົນແລ້ວ. ເປັນໄປໄດ້ແນວໃດທີ່ບໍ່ມີສະມາຊິກຄົນໃດໃນຄອບຄົວຂອງເຈົ້າມາຢ້ຽມຢາມເຈົ້າ? ພວກເຂົາຕ້ອງປະຖິ້ມເຈົ້າ. ລອງໂທລະສັບຫາພວກເຂົາດ້ວຍຕົວເຈົ້າເອງ ແລະ ຂໍໃຫ້ພວກເຂົາມາຢ້ຽມຢາມເຈົ້າບໍ?” ການໄດ້ຍິນແບບນີ້ເຮັດໃຫ້ຂ້ອຍຮູ້ສຶກບໍ່ສະບາຍໃຈ ແລະ ບໍ່ພໍໃຈ. ຂ້ອຍຮູ້ສຶກໂດດດ່ຽວ ແລະ ສິ້ນຫວັງ. ຂ້ອຍຄິດຮອດບ້ານ ແລະ ຄິດຮອດພໍ່ແມ່ຂອງຂ້ອຍ ແລະ ຄວາມປາຖະໜາຂອງຂ້ອຍເພື່ອອິດສະຫຼະພາບກໍ່ເລີ່ມຮຸນແຮງຂຶ້ນເລື້ອຍໆ. ໂດຍບໍ່ຕັ້ງໃຈ, ຕາຂອງຂ້ອຍເຕັມລົ້ນໄປດ້ວຍນໍ້າຕາ, ແຕ່ຂ້ອຍບໍ່ຢາກຮ້ອງໄຫ້ຢູ່ຕໍ່ໜ້າກຸ່ມຕໍາຫຼວດທີ່ຊົ່ວຮ້າຍນີ້. ຂ້ອຍໄດ້ອະທິຖານຫາພຣະເຈົ້າຢ່າງງຽບວ່າ: “ໂອ ພຣະເຈົ້າ, ຕອນນີ້ ຂ້ານ້ອຍຮູ້ສຶກຫົດຫູ່ ແລະ ເຈັບປວດຫຼາຍ ແລະ ຂ້ານ້ອຍຮູ້ສຶກສິ້ນຫວັງຫຼາຍ. ໄດ້ໂປດຊ່ວຍຂ້ານ້ອຍແດ່. ຂ້ານ້ອຍບໍ່ຢາກປ່ອຍໃຫ້ຊາຕານເຫັນຄວາມອ່ອນແອຂອງຂ້ານ້ອຍ. ເຖິງຢ່າງໃດກໍ່ຕາມ, ຕອນນີ້ ຂ້ານ້ອຍບໍ່ສາມາດເຂົ້າໃຈຄວາມປະສົງຂອງພຣະອົງ. ຂ້ານ້ອຍຂໍໃຫ້ພຣະອົງສ່ອງແສງ ແລະ ຊີ້ນຳຂ້ານ້ອຍ”. ຫຼັງຈາກທີ່ໄດ້ອະທິຖານ, ຄວາມຄິດໜຶ່ງໄດ້ປາກົດຂຶ້ນໃນຄວາມຄິດຂອງຂ້ອຍຢ່າງກະທັນຫັນ: ນີ້ແມ່ນແຜນອຸບາຍທີ່ມີເລ່ຫຼ່ຽມຂອງຊາຕານ; ການທີ່ພວກເຂົາພະຍາຍາມເຮັດໃຫ້ຂ້ອຍຕິດຕໍ່ຫາຄອບຄົວຂອງຂ້ອຍອາດຈະເປັນກົນອຸບາຍທີ່ເຮັດໃຫ້ພວກເຂົາຮຽກເງິນຄ່າໄຖ່, ສະນັ້ນກໍ່ບັນລຸເປົ້າໝາຍຂອງພວກເຂົາໃນການຄວ້າເອົາເງິນ; ຫຼື ບາງທີພວກເຂົາອາດຮູ້ວ່າສະມາຊິກໃນຄອບຄົວຂອງຂ້ອຍທຸກຄົນເຊື່ອໃນພຣະເຈົ້າ ແລະ ຢາກໃຊ້ໂອກາດນີ້ເພື່ອຈັບກຸມພວກເຂົາ. ຕຳຫຼວດທີ່ຊົ່ວຮ້າຍເຫຼົ່ານີ້ເຕັມໄປດ້ວຍແຜນອຸບາຍທັງໝົດແທ້ໆ. ຖ້າມັນບໍ່ແມ່ນຍ້ອນແສງສະຫວ່າງຂອງພຣະເຈົ້າ, ຂ້ອຍອາດຈະໂທລະສັບກັບບ້ານ. ຫຼັງຈາກນັ້ນ ຂ້ອຍຈະບໍ່ເປັນຢູດາໂດຍທາງອ້ອມບໍ? ສະນັ້ນ, ຂ້ອຍຈຶ່ງປະກາດກັບຊາຕານຢ່າງລັບໆວ່າ: “ມານຮ້າຍທີ່ຊົ່ວຊ້າ, ກູຈະບໍ່ຍອມໃຫ້ມຶງສໍາເລັດໃນການຫຼອກລວງຂອງມຶງ”. ຫຼັງຈາກນັ້ນ, ຂ້ອຍກໍ່ເວົ້າຢ່າງເມີນເສີຍວ່າ, “ຂ້ອຍບໍ່ຮູ້ວ່າເປັນຫຍັງສະມາຊິກໃນຄອບຄົວຂອງຂ້ອຍຈຶ່ງບໍ່ມາຫາຂ້ອຍ. ຂ້ອຍບໍ່ສົນໃຈ ບໍ່ວ່າເຈົ້າຈະເຮັດຫຍັງກັບຂ້ອຍກໍ່ຕາມ!” ຕຳຫຼວດທີ່ຊົ່ວຮ້າຍເຫຼົ່ານັ້ນບໍ່ມີໄພ້ໃຫ້ຫຼິ້ນອີກແລ້ວ. ຫຼັງຈາກນັ້ນ, ພວກເຂົາກໍ່ບໍ່ສອບສວນຂ້ອຍອີກ.

ໜຶ່ງເດືອນຜ່ານໄປ. ມື້ໜຶ່ງ, ລຸງຂອງຂ້ອຍໄດ້ມາຢ້ຽມຢາມຂ້ອຍຢ່າງກະທັນຫັນ ໂດຍເວົ້າວ່າລາວກຳລັງພະຍາຍາມເອົາຂ້ອຍອອກຈາກບ່ອນນັ້ນ ແລະ ຂ້ອຍຄວນຈະຖືກປ່ອຍຕົວໃນອີກສອງສາມມື້ຕໍ່ມາ. ເມື່ອຂ້ອຍຍ່າງອອກຈາກຫ້ອງຢ້ຽມຢາມ, ຂ້ອຍກໍ່ຮູ້ສຶກມີຄວາມສຸກທີ່ສຸດ. ຂ້ອຍຄິດວ່າໃນທີ່ສຸດ ຂ້ອຍຈະສາມາດເຫັນແສງສະຫວ່າງຂອງມື້ອີກຄັ້ງ, ເຊັ່ນດຽວກັນກັບອ້າຍເອື້ອຍນ້ອງຂອງຂ້ອຍ ແລະ ຄົນທີ່ຂ້ອຍຮັກ. ສະນັ້ນ, ຂ້ອຍຈຶ່ງເລີ່ມຝັນຫວານ ແລະ ລໍຄອຍໃຫ້ລຸງຂອງຂ້ອຍກັບມາຮັບຂ້ອຍ. ທຸກໆມື້, ຂ້ອຍໄດ້ເປີດຫູຂອງຂ້ອຍເພື່ອຟັງສຽງຂອງຜູ້ຄຸມເອີ້ນຫາຂ້ອຍວ່າ ມັນຮອດເວລາທີ່ຈະອອກໄປແລ້ວ. ແນ່ນອນພໍສົມຄວນ, ໜຶ່ງອາທິດຕໍ່ມາ ຜູ້ຄຸມມາເອີ້ນ ແລະ ຫົວໃຈຂອງຂ້ອຍກໍ່ຮູ້ສຶກຄືກັບວ່າຈະເຕັ້ນອອກຈາກໜ້າເອິກຂອງຂ້ອຍ. ຂ້ອຍມາຮອດຫ້ອງຢ້ຽມຢາມດ້ວຍຄວາມປິຕິຍິນດີ. ເຖິງຢ່າງໃດກໍ່ຕາມ, ເມື່ອຂ້ອຍເຫັນລຸງຂອງຂ້ອຍ ລາວກໍ່ຄໍຕົກ. ມັນເປັນເວລາດົນນານກ່ອນທີ່ລາວຈະເວົ້າດ້ວຍນໍ້າສຽງທີ່ສິ້ນຫວັງວ່າ, “ພວກເຂົາໄດ້ສະຫຼຸບຄະດີຂອງເຈົ້າແລ້ວ. ເຈົ້າໄດ້ຖືກຕັດສິນລົງໂທດໃຫ້ຕິດຄຸກສາມປີ”. ເມື່ອຂ້ອຍໄດ້ຍິນແບບນີ້, ຂ້ອຍກໍ່ຕົກສະເງີ້ ແລະ ຄວາມຄິິດຂອງຂ້ອຍກໍ່ວ່າງເປົ່າຢ່າງສິ້ນເຊີງ. ຂ້ອຍກັ້ນນໍ້າຕາ ແລະ ສາມາດຫ້າມບໍ່ໃຫ້ນ້ຳຕາໄຫຼອອກມາ. ມັນເປັນຄືກັບວ່າຂ້ອຍບໍ່ສາມາດໄດ້ຍິນຫຍັງທີ່ລຸງຂອງຂ້ອຍເວົ້າຫຼັງຈາກນັ້ນ. ຂ້ອຍຍ່າງອອກຈາກຫ້ອງຢ້ຽມຢາມດ້ວຍອາການພະວັງ, ຕີນຂອງຂ້ອຍຮູ້ສຶກຄືກັບວ່າພວກມັນເຕັມໄປດ້ວຍສານກົວ, ແຕ່ລະບາດກ້າວໜັກກວ່າບາດກ້າວກ່ອນໜ້າ. ຂ້ອຍບໍ່ຈື່ວ່າຂ້ອຍຍ່າງກັບສູ່ຫ້ອງຂັງຂອງຂ້ອຍໄດ້ແນວໃດ. ເມື່ອຂ້ອຍໄປຮອດ, ຂ້ອຍກໍ່ລົ້ມລົງພື້ນ. ຂ້ອຍຄິດກັບຕົວເອງວ່າ, “ແຕ່ລະມື້ຂອງເດືອນທີ່ຜ່ານມາ ຫຼື ປະມານນັ້ນຂອງການດໍາລົງຢູ່ໂດຍບໍ່ມີມະນຸດສະທຳນີ້ຮູ້ສຶກຄືກັບໜຶ່ງປີ; ຂ້ອຍຈະສາມາດຜ່ານພົ້ນເວລາສາມປີທີ່ຍາວນານນີ້ໄດ້ແນວໃດ?” ຍິ່ງຂ້ອຍຢູ່ກັບມັນຫຼາຍສໍ່າໃດ, ຄວາມເຈັບປວດຂອງຂ້ອຍກໍ່ເພີ່ມຂຶ້ນສໍ່ານັ້ນ ແລະ ອະນາຄົດຂອງຂ້ອຍກໍ່ເລີ່ມເບິ່ງຄືວ່າບໍ່ຊັດເຈນ ແລະ ບໍ່ສາມາດຢັ່ງເຖິງໄດ້ຫຼາຍສໍ່ານັ້ນ. ໂດຍທີ່ບໍ່ສາມາດກັ້ນນໍ້າຕາຂອງຂ້ອຍໄດ້ອີກຕໍ່ໄປ, ຂ້ອຍໄດ້ຮ້ອງໄຫ້ອອກມາ. ຂ້ອຍຄິດວ່າ ໃນຖານະທີ່ເປັນເຍົາວະຊົນ ຂ້ອຍຈະບໍ່ເຄີຍຖືກຕັດສິນລົງໂທດຈັກເທື່ອ ຫຼື ຢ່າງຫຼາຍທີ່ສຸດກໍ່ຈະຖືກຂັງເປັນເວລາສອງສາມເດືອນ. ຂ້ອຍຄິດວ່າຂ້ອຍພຽງແຕ່ຕ້ອງອົດທົນກັບຄວາມເຈັບປວດ ແລະ ຄວາມລໍາບາກອີກໜ້ອຍໜຶ່ງ ແລະ ອົດກັ້ນກັບມັນດົນອີກໜ້ອຍໜຶ່ງ ແລະ ຫຼັງຈາກນັ້ນ ມັນກໍ່ຈະຈົບລົງ; ຂ້ອຍບໍ່ເຄີຍແມ່ນແຕ່ຈະຄິດວ່າຂ້ອຍອາດຈຳເປັນຕ້ອງໃຊ້ເວລາສາມປີໃນຄຸກແທ້ໆ. ດ້ວຍຄວາມໂສກເສົ້າຂອງຂ້ອຍ, ຂ້ອຍໄດ້ມາຢູ່ຕໍ່ໜ້າພຣະເຈົ້າອີກຄັ້ງ. ຂ້ອຍໄດ້ເປີດໃຈກັບພຣະອົງ ໂດຍເວົ້າວ່າ, “ໂອ ພຣະເຈົ້າ, ຂ້ານ້ອຍຮູ້ວ່າທຸກສິ່ງ ແລະ ທຸກເຫດການຢູ່ໃນມືຂອງພຣະອົງ, ແຕ່ຕອນນີ້ ຫົວໃຈຂອງຂ້ານ້ອຍຮູ້ສຶກຄືກັບວ່າມັນວ່າງເປົ່າຢ່າງສົມບູນແລ້ວ. ຂ້ານ້ອຍຮູ້ສຶກຄືກັບວ່າຂ້ານ້ອຍກໍາລັງຈະແຕກອອກເປັນສ່ວນໆ; ຂ້ານ້ອຍຄິດວ່າມັນຈະຍາກຫຼາຍສຳ ລັບຂ້ານ້ອຍທີ່ຈະຕ້ອງອົດທົນກັບການທົນທຸກເປັນເວລາສາມປີຢູ່ໃນຄຸກ. ໂອ ພຣະເຈົ້າ, ຂ້ານ້ອຍຂໍຮ້ອງໃຫ້ພຣະອົງເປີດເຜີຍຄວາມປະສົງຂອງພຣະອົງຕໍ່ຂ້ານ້ອຍ ແລະ ຂ້ານ້ອຍຂໍໃຫ້ພຣະອົງປະທານຄວາມເຊື່ອ ແລະ ຄວາມເຂັ້ມແຂງໃຫ້ແກ່ຂ້ານ້ອຍ ເພື່ອວ່າຂ້ານ້ອຍຈະສາມາດຍອມອ່ອນນ້ອມຕໍ່ພຣະອົງໄດ້ຢ່າງສົມບູນ ແລະ ຍອມຮັບສິ່ງທີ່ເກີດຂຶ້ນກັບຂ້ອຍຢ່າງກ້າຫານ”. ຫຼັງຈາກຄຳອະທິຖານນີ້, ຂ້ອຍກໍ່ຄິດເຖິງພຣະທຳຂອງພຣະເຈົ້າ: “ໃນລະຫວ່າງຍຸກສຸດທ້າຍນີ້ ພວກເຈົ້າຕ້ອງເປັນພະຍານໃຫ້ກັບພຣະເຈົ້າ. ບໍ່ວ່າການທົນທຸກຂອງພວກເຈົ້າຈະຍິ່ງໃຫຍ່ສໍ່າໃດກໍຕາມ, ພວກເຈົ້າຄວນດຳເນີນຕໍ່ໄປຈົນເຖິງເວລາສຸດທ້າຍແທ້ໆ ແລະ ແມ່ນແຕ່ໃນລົມຫາຍໃຈສຸດທ້າຍຂອງເຈົ້າເອງ, ເຈົ້າຍັງຕ້ອງຊື່ສັດກັບພຣະເຈົ້າ ແລະ ຍອມຢູ່ພາຍໃຕ້ການປັ້ນແຕ່ງຂອງພຣະເຈົ້າ; ມີພຽງສິ່ງນີ້ເທົ່ານັ້ນທີ່ເປັນການຮັກພຣະເຈົ້າຢ່າງແທ້ຈິງ ແລະ ມີພຽງສິ່ງນີ້ເທົ່ານັ້ນທີ່ເປັນຄຳພະຍານທີ່ໝັ້ນຄົງ ແລະ ກຶກກ້ອງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອເຈົ້າປະສົບກັບການທົດລອງທີ່ເຈັບປວດເທົ່ານັ້ນ ເຈົ້າຈຶ່ງສາມາດຮູ້ຈັກຄວາມເປັນຕາຮັກຂອງພຣະເຈົ້າ). ພຣະທຳຂອງພຣະເຈົ້າໄດ້ມອບຄວາມເຊື່ອ ແລະ ຄວາມເຂັ້ມແຂງໃຫ້ແກ່ຂ້ອຍ ແລະ ຂ້ອຍກໍ່ເຕັມໃຈທີ່ຈະຍອມອ່ອນນ້ອມ. ບໍ່ວ່າແມ່ນຫຍັງກໍ່ຕາມອາດເກີດຂຶ້ນກັບຂ້ອຍ ຫຼື ຂ້ອຍອາດຜະເຊີນກັບຄວາມທົນທຸກຫຼາຍສໍ່າໃດກໍ່ຕາມ, ຂ້ອຍຈະບໍ່ໂທດພຣະເຈົ້າເລີຍ; ຂ້ອຍຈະຢືນເປັນພະຍານໃຫ້ກັບພຣະອົງ. ສອງເດືອນຕໍ່ມາ, ຂ້ອຍໄດ້ຖືກຂົນສົ່ງເຂົ້າໄປໃນຄ້າຍແຮງງານ. ເມື່ອຂ້ອຍໄດ້ຮັບເອກະສານຄຳຕັດສິນຂອງຂ້ອຍ ແລະ ເຊັນຊື່ໃສ່ພວກມັນ, ຂ້ອຍກໍ່ພົບວ່າຄຳຕັດສິນສາມປີໄດ້ຫຼຸດໂທດລົງເປັນໜຶ່ງປີ. ໃນຫົວໃຈຂອງຂ້ອຍ, ຂ້ອຍຂອບໃຈ ແລະ ສັນລະເສີນພຣະເຈົ້າກັບໄປກັບມາ. ພຣະເຈົ້າກຳລັງປັ້ນແຕ່ງທຸກສິ່ງນີ້ ແລະ ພາຍໃນນັ້ນ ຂ້ອຍກໍ່ສາມາດເຫັນເຖິງຄວາມຮັກທີ່ໃຫຍ່ຫຼວງ ແລະ ການປົກປ້ອງທີ່ພຣະອົງມີຕໍ່ຂ້ອຍ.

ໃນຄ້າຍແຮງງານ, ຂ້ອຍໄດ້ເຫັນເຖິງດ້ານທີ່ຄັບແຄບຍິ່ງຂຶ້ນ ແລະ ໂຫດຮ້າຍຍິ່ງຂຶ້ນຂອງຕໍາຫຼວດ. ໃນຕອນເຊົ້າມືດ, ພວກເຮົາຈະລຸກຂຶ້ນ ແລະ ໄປເຮັດວຽກ ແລະ ພວກເຮົາໜັກໜ່ວງໄປດ້ວຍໜ້າທີ່ໃຫ້ເຮັດໃນແຕ່ລະມື້ຢ່າງໂຫດຮ້າຍ. ພວກເຮົາຕ້ອງອອກແຮງງານເປັນເວລາຫຼາຍຊົ່ວໂມງໃນທຸກໆມື້ ແລະ ບາງຄັ້ງກໍ່ຈະເຮັດວຽກໝົດມື້ໝົດຄືນເປັນເວລາຫຼາຍມື້ຕິດຕໍ່ກັນ. ນັກໂທດບາງຄົນເຈັບປ່ວຍ ແລະ ຈຳເປັນຕ້ອງໄດ້ສົ່ງນ້ຳທະເລ ແລະ ອັດຕາການໃຫ້ນໍ້າກໍ່ຖືກເປີດໃຫ້ຢູ່ລະດັບທີ່ສູງສຸດທີ່ສຸດ ເພື່ອວ່າທັນທີທີ່ມັນສຳເລັດແລ້ວ ພວກເຂົາຈະສາມາດກັບຄືນເຂົ້າໄປບ່ອນເຮັດວຽກ ແລະ ກັບໄປເຮັດວຽກ. ສິ່ງນີ້ເຮັດໃຫ້ຜູ້ຖືກຕັດສິນສ່ວນໃຫຍ່ມີອາການເຈັບປ່ວຍບາງຢ່າງໃນພາຍຫຼັງ ເຊິ່ງຍາກຫຼາຍທີ່ຈະປິ່ນປົວ. ເພາະພວກເຂົາເຮັດວຽກຊ້າ, ບາງຄົນກໍ່ຖືກຂົ່ມເຫັງທາງຄຳເວົ້າຈາກຜູ້ຄຸມຢູ່ເລື້ອຍໆ, ພາສາທີ່ຫຍາບຄາຍຂອງພວກເຂົາແມ່ນບໍ່ສາມາດທົນຟັງໄດ້ແທ້ໆ. ບາງຄົນລະເມີດກົດລະບຽບໃນຂະນະທີ່ເຮັດວຽກ, ສະນັ້ນຈຶ່ງຖືກລົງໂທດ. ຍົກຕົວຢ່າງເຊັ່ນ: ພວກເຂົາ “ຖືກມັດເຊືອກ” ເຊິ່ງໝາຍຄວາມວ່າພວກເຂົາຕ້ອງຄຸເຂົ່າລົງກັບພື້ນ ແລະ ໄດ້ມັດມືຂອງພວກເຂົາຫຼັງໂຕຂອງພວກເຂົາ, ແຂນຂອງພວກເຂົາຖືກຍົກຂຶ້ນຢ່າງເຈັບປວດໃຫ້ຢູ່ໃນລະດັບຄໍ. ຄົນອື່ນໄດ້ຖືກມັດກັບຕົ້ນໄມ້ທີ່ມີໂສ້ເຫຼັກຄືກັບໝາ ແລະ ຖືກຂ້ຽນຕີຢ່າງໄຮ້ຄວາມປານີດ້ວຍແສ້. ເມື່ອບໍ່ສາມາດທົນກັບການທໍລະມານທີ່ໄຮ້ມະນຸດສະທຳນີ້, ບາງຄົນກໍ່ຈະພະຍາຍາມອົດອາຫານຈົນຕາຍ, ພຽງແຕ່ເຮັດໃຫ້ຜູ້ຄຸມທີ່ຊົ່ວຮ້າຍມັດກະແຈມືໃສ່ທັງຂໍ້ຕີນ ແລະ ຂໍ້ມືຂອງພວກເຂົາ ແລະ ຫຼັງຈາກນັ້ນກໍ່ຮັດຮ່າງກາຍຂອງພວກເຂົາລົງໃຫ້ແໜ້ນ, ບັງຄັບໃຫ້ເອົາທໍ່ອາຫານ ແລະ ນໍ້າເຂົ້າໄປໃນພວກເຂົາ. ພວກເຂົາຢ້ານວ່ານັກໂທດເຫຼົ່ານີ້ອາດຈະຕາຍ, ບໍ່ແມ່ນຍ້ອນພວກເຂົາເຊີດຊູຊີວິດ ແຕ່ຍ້ອນພວກເຂົາກັງວົນທີ່ຈະສູນເສຍແຮງງານຖືກໆທີ່ນັກໂທດເຫຼົ່ານີ້ສະໜອງໃຫ້. ການກະທຳທີ່ຊົ່ວຮ້າຍທີ່ຜູ້ຄຸມເຮັດມີຫຼາຍເກີນໄປທີ່ຈະນັບໄດ້, ເຊັ່ນດຽວກັນກັບເຫດການຮຸນແຮງ ແລະ ນອງເລືອດທີ່ເປັນຕາຢ້ານທີ່ໄດ້ເກີດຂຶ້ນ. ທຸກສິ່ງນີ້ເຮັດໃຫ້ຂ້ອຍເຫັນໄດ້ຢ່າງຊັດເຈນຫຼາຍວ່າລັດຖະບານຂອງພັກຄອມມູນິດຈີນເປັນຮູບຮ່າງຂອງຊາຕານເທິງແຜ່ນດິນໂລກທີ່ອາໄສຢູ່ໃນໂລກວິນຍານ; ມັນເປັນມານຮ້າຍທີ່ຊົ່ວຮ້າຍທີ່ສຸດ ແລະ ຄຸກທີ່ຢູ່ພາຍໃຕ້ລະບອບຂອງມັນກໍ່ເປັນນະຮົກເທິງແຜ່ນດິນໂລກ, ບໍ່ແມ່ນພຽງແຕ່ໃນນາມ, ແຕ່ໃນຄວາມເປັນຈິງ. ຂ້ອຍຈື່ຄຳເວົ້າຢູ່ເທິງກຳແພງຂອງຫ້ອງການທີ່ຂ້ອຍຖືກສອບສວນ: “ຫ້າມບໍ່ໃຫ້ຕີຜູ້ຄົນຕາມອຳເພີໃຈ ຫຼື ໃຊ້ການລົງໂທດທີ່ຜິດກົດໝາຍກັບພວກເຂົາ ແລະ ຍິ່ງໄປກວ່ານັ້ນແມ່ນຫ້າມບໍ່ໃຫ້ຮັບເອົາຄຳສາລະພາບຜ່ານການທໍລະມານ”. ເຖິງຢ່າງໃດກໍ່ຕາມ, ໃນຄວາມເປັນຈິງແລ້ວ ການກະທຳຂອງພວກເຂົາໄດ້ຂັດກັບກົດລະບຽບເຫຼົ່ານີ້ຢ່າງເປີດເຜີຍ. ພວກເຂົາໄດ້ທຸບຕີຂ້ອຍຕາມອຳເພີໃຈ ເຊິ່ງເປັນເດັກຍິງທີ່ຍັງບໍ່ທັນເປັນຜູ້ໃຫຍ່ເທື່ອ ແລະ ໃຊ້ການລົງໂທດທີ່ຜິດກົດໝາຍກັບຂ້ອຍ; ຍິ່ງໄປກວ່ານັ້ນ, ພວກເຂົາໄດ້ຕັດສິນລົງໂທດຂ້ອຍພຽງແຕ່ຍ້ອນຂ້ອຍເຊື່ອໃນພຣະເຈົ້າ. ທຸກສິ່ງນີ້ໄດ້ເຮັດໃຫ້ຂ້ອຍສາມາດເຫັນໄດ້ຢ່າງຈະແຈ້ງເຖິງກົນອຸບາຍທີ່ລັດຖະບານຂອງພັກກອມມູນິດຈີນໄດ້ນໍາໃຊ້ເພື່ອຫຼອກລວງຜູ້ຄົນ ໃນຂະນະທີ່ກຳລັງນໍາສະເໜີພາບລັກປອມໆຂອງສັນຕິພາບ ແລະ ຄວາມຈະເລີນຮຸ່ງເຮືອງ. ມັນເປັນດັ່ງທີ່ພຣະເຈົ້າໄດ້ກ່າວວ່າ: “ຜີຮ້າຍໄດ້ມັດຮ່າງກາຍຂອງມະນຸດທຸກຄົນຢ່າງຫັດແໜ້ນ, ມັນປິດຕາທັງສອງຂອງເຂົາ ແລະ ປິດປາກຂອງເຂົາຢ່າງແໜ້ນ. ກະສັດຂອງພວກຜີຮ້າຍໄດ້ອາລະວາດເປັນເວລາຫຼາຍພັນປີ ຈົນຮອດປັດຈຸບັນ ໃນເວລາທີ່ມັນຍັງເຝົ້າເບິ່ງເມືອງຮ້າງ ດັ່ງກັບວ່າ ມັນເປັນພະລາຊະວັງຂອງພວກຜີຮ້າຍທີ່ບໍ່ສາມາດບຸກລຸກເຂົ້າໄດ້; ໃນຂະນະດຽວກັນ ຝູງໝາເຝົ້າຍາມນີ້ກໍຈ້ອງເບິ່ງດ້ວຍສາຍຕາວາດລະແວງ, ມີຄວາມຢ້ານກົວວ່າ ພຣະເຈົ້າຈະຈັບພວກມັນໂດຍທີ່ບໍ່ຮູ້ສຶກຕົວ ແລະ ຈະກວາດລ້າງພວກມັນທັງໝົດ ເຮັດໃຫ້ພວກມັນບໍ່ມີບ່ອນຢູສະຫງົບ ແລະ ມີຄວາມສຸກ. ຜູ້ຄົນຂອງເມືອງຮ້າງແບບນີ້ຈະເຄີຍເຫັນພຣະເຈົ້າໄດ້ແນວໃດ? ພວກເຂົາເຄີຍມີຄວາມສຸກກັບຄວາມເປັນທີ່ຮັກ ແລະ ຄວາມໜ້າຮັກຂອງພຣະເຈົ້າບໍ? ພວກເຂົາສໍານຶກບຸນຄຸນຫຍັງແນ່ ຕໍ່ເລື່ອງຕ່າງໆຂອງໂລກມະນຸດ? ຜູ້ໃດໃນບັນດາພວກເຂົາທີ່ສາມາດເຂົ້າໃຈຄວາມປະສົງອັນແຮງກ້າຂອງພຣະເຈົ້າ? ສະນັ້ນ, ໜ້ອຍຄົນຈິງສົງໄສວ່າ ພຣະເຈົ້າທີ່ບັງເກີດເປັນມະນຸດຍັງຖືກເຊື່ອງຊ້ອນໄວ້ຢ່າງມິດຊິດ: ໃນສັງຄົມມືດແບບນີ້ ເຊິ່ງເປັນບ່ອນທີ່ພວກຜີສາດມີຄວາມໂຫດຮ້າຍ ແລະ ປ່າເຖື່ອນ, ກະສັດຂອງພວກຜີສາດ ທີ່ໄດ້ຂ້າຄົນໂດຍບໍ່ໄດ້ພິບຕາ ຈະທົນຕໍ່ການມີຢູ່ຂອງພຣະເຈົ້າ ຜູ້ທີ່ໜ້າຮັກ, ໃຈດີ ແລະ ຍັງບໍລິສຸດໄດ້ແນວໃດ? ມັນຈະຕົບມື ແລະ ຮ້ອງເຊຍການສະເດັດມາເຖິງຂອງພຣະເຈົ້າໄດ້ແນວໃດ? ພວກຂີ້ຂ້າເຫຼົ່ານີ້ເອີຍ! ພວກເຂົາຕອບແທນຄວາມໃຈດີດ້ວຍຄວາມກຽດຊັງ, ພວກເຂົາໄດ້ດູຖູກພຣະເຈົ້າແຕ່ດົນນານ, ພວກເຂົາຂົ່ມເຫັງພຣະເຈົ້າ, ພວກເຂົາປ່າເຖື່ອນທີ່ສຸດ, ພວກເຂົາບໍ່ນັບຖືພຣະເຈົ້າແມ່ນແຕ່ໜ້ອຍດຽວ, ພວກເຂົາລັກ ແລະ ປຸ້ນ, ພວກເຂົາໄດ້ສູນເສຍສາມັນສໍານຶກທັງໝົດ ແລະ ພວກເຂົາໄດ້ຕໍ່ຕ້ານສາມັນສໍານຶກທັງໝົດ ແລະ ພວກເຂົາໄດ້ລໍ້ລວງໃຫ້ຄົນບໍລິສຸດຂາດສະຕິ. ນີ້ແມ່ນບັນພະບຸລຸດຂອງຄົນສະໄໝບູຮານບໍ? ຜູ້ນໍາທີ່ເປັນທີ່ຮັກບໍ? ພວກເຂົາທຸກຄົນຕໍ່ຕ້ານພຣະເຈົ້າ! ການກ້າວກ່າຍຂອງພວກເຂົາໄດ້ເຮັດໃຫ້ທຸກຄົນທີ່ຢູ່ກ້ອງສະຫວັນຕ້ອງຕົກຢູ່ໃນສະພາບແຫ່ງຄວາມມືດ ແລະ ຄວາມສົນລະວົນ! ນີ້ແມ່ນອິດສະຫຼະທາງສາສະໜາບໍ? ນີ້ແມ່ນສິດທີ່ຖືກຕ້ອງຕາມກົດໝາຍ ແລະ ສິດຜົນປະໂຫຍດຂອງປະຊາຊົນບໍ? ສິ່ງເຫຼົ່ານີ້ແມ່ນກົນລວງເພື່ອປົກປິດບາບ!” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາລະກິດ ແລະ ທາງເຂົ້າ (8)).

ຫຼັງຈາກທີ່ໄດ້ຜະເຊີນກັບການຂົ່ມເຫັງຂອງຕຳຫຼວດທີ່ຊົ່ວຮ້າຍ, ຂ້ອຍກໍ່ເຊື່ອໝັ້ນຢ່າງທີ່ສຸດເຖິງຂໍ້ຄວາມນີ້ໃນພຣະທຳທີ່ພຣະເຈົ້າໄດ້ກ່າວໄວ້ ແລະ ດຽວນີ້ກໍ່ມີຄວາມຮູ້ ແລະ ປະສົບການບາງຢ່າງທີ່ແທ້ຈິງກ່ຽວກັບມັນ: ລັດຖະບານຂອງພັກກອມມູນິດຈີນເປັນກອງທັບມານຮ້າຍທີ່ກຽດຊັງ ແລະ ຕໍ່ຕ້ານພຣະເຈົ້າແທ້ໆ ແລະ ສະໜັບສະໜູນສິ່ງຊົ່ວຮ້າຍ ແລະ ຄວາມຮຸນແຮງ ແລະ ການດໍາລົງຊີວິດຢູ່ພາຍໃຕ້ການກົດຂີ່ຂອງລະບອບຊາຕານກໍ່ບໍ່ຕ່າງຫຍັງຈາກການດໍາລົງຊີວິດຢູ່ໃນນະຮົກຂອງມະນຸດ. ໃນເວລາດຽວກັນ, ໃນຄ້າຍແຮງງານ ຂ້ອຍໄດ້ເຫັນດ້ວຍຕາຂອງຂ້ອຍເອງເຖິງຄວາມຂີ້ຮ້າຍຂອງຜູ້ຄົນທຸກປະເພດ: ໃບໜ້າທີ່ເປັນຕາຂີ້ດຽດຂອງງູທີ່ເປັນນັກສວຍໂອກາດທີ່ເວົ້າມ່ວນ ຜູ້ເຊິ່ງປະຈົບປະແຈງຫົວໜ້າຜູ້ຄຸມ, ໃບໜ້າທີ່ອຳມະຫິດຂອງຜູ້ຄົນທີ່ໃຊ້ຄວາມຮຸນແຮງຢ່າງປ່າເຖື່ອນ ຜູ້ເຊິ່ງຂົ່ມເຫັງຄົນທີ່ອ່ອນແອຢ່າງບ້າປ່ວງ ແລະ ອື່ນໆອີກ. ສຳລັບຂ້ອຍ ຜູ້ທີ່ຍັງບໍ່ທັນໄດ້ເລີ່ມຕົ້ນຊີວິດການເປັນຜູ້ໃຫຍ່, ໃນລະຫວ່າງປີນີ້ທີ່ມີຊີວິດຢູ່ໃນຄຸກ, ໃນທີ່ສຸດ ຂ້ອຍກໍ່ໄດ້ເຫັນເຖິງຄວາມເສື່ອມຊາມຂອງມະນຸດຢ່າງຊັດເຈນ. ຂ້ອຍໄດ້ເປັນພະຍານເຖິງການທໍລະຍົດທີ່ຢູ່ໃນຫົວໃຈຂອງຜູ້ຄົນ ແລະ ຮັບຮູ້ວ່າໂລກມະນຸດສາມາດຊົ່ວຮ້າຍສໍ່າໃດ. ຂ້ອຍຍັງໄດ້ຮຽນຮູ້ທີ່ຈະໄຈ້ແຍກລະຫວ່າງສິ່ງທີ່ດີ ແລະ ສິ່ງທີ່ບໍ່ດີ, ສີດໍາ ແລະ ສີຂາວ, ຖືກ ແລະ ຜິດ, ດີ ແລະ ຊົ່ວ ແລະ ລະຫວ່າງສິ່ງທີ່ຍິ່ງໃຫຍ່ ແລະ ສິ່ງທີ່ເປັນຕາກຽດຊັງ; ຂ້ອຍໄດ້ເຫັນຢ່າງຊັດເຈນວ່າຊາຕານຂີ້ຮ້າຍ, ຊົ່ວຮ້າຍ, ໂຫດຮ້າຍ ແລະ ມີພຽງແຕ່ພຣະເຈົ້າເທົ່ານັ້ນທີ່ເປັນສັນຍາລັກຂອງຄວາມບໍລິສຸດ ແລະ ຄວາມຊອບທໍາ. ມີພຽງແຕ່ພຣະເຈົ້າເທົ່ານັ້ນທີ່ເປັນສັນຍະລັກໃຫ້ກັບຄວາມງາມ ແລະ ຄວາມດີ; ມີພຽງແຕ່ພຣະເຈົ້າເທົ່ານັ້ນທີ່ເປັນຄວາມຮັກ ແລະ ຄວາມລອດພົ້ນ. ໂດຍໄດ້ຮັບການເຝົ້າເບິ່ງ ແລະ ປົກປ້ອງໂດຍພຣະເຈົ້າ, ປີທີ່ລືມບໍ່ໄດ້ນັ້ນໄດ້ຜ່ານໄປໄວຫຼາຍສໍາລັບຂ້ອຍ. ດຽວນີ້, ເມື່ອຫຼຽວເບິ່ງຄືນຫຼັງ ຂ້ອຍກໍ່ເຫັນວ່າເຖິງແມ່ນວ່າຂ້ອຍໄດ້ຜະເຊີນກັບການທົນທຸກບາງຢ່າງທາງຮ່າງກາຍໃນລະຫວ່າງປີທີ່ຕ້ອງໃຊ້ຊີວິດໃນຄຸກ, ພຣະເຈົ້າໄດ້ໃຊ້ພຣະທຳຂອງພຣະອົງເພື່ອນຳພາ ແລະ ຊີ້ນຳຂ້ອຍ, ສະນັ້ນຈຶ່ງເຮັດໃຫ້ຊີວິດຂອງຂ້ອຍສາມາດເປັນຜູ້ໃຫຍ່ຂຶ້ນ. ການທົນທຸກ ແລະ ການທົດລອງນີ້ເປັນພອນທີ່ພິເສດຂອງພຣະເຈົ້າສໍາລັບຂ້ອຍ. ຂອບພຣະຄຸນພຣະເຈົ້າອົງຊົງລິດທານຸພາບສູງສຸດ!


81. ການທົນທຸກແມ່ນພອນຂອງພຣະເຈົ້າ

ໂດຍ ຫວາງກາງ, ຈີນ

ຕອນສວຍມື້ໜຶ່ງໃນລະດູໜາວຂອງປີ 2008, ເມື່ອເອື້ອຍນ້ອງສອງຄົນ ແລະ ຂ້ານ້ອຍກຳລັງເປັນພະຍານກ່ຽວກັບພາລະກິດຂອງພຣະເຈົ້າໃນຍຸກສຸດທ້າຍແກ່ເປົ້າໝາຍຂ່າວປະເສີດ, ພວກເຮົາຖືກລາຍງານໂດຍຄົນທີ່ຊົ່ວຮ້າຍ. ເຈົ້າໜ້າທີ່ຕຳຫຼວດຫົກຄົນໃຊ້ຂໍ້ອ້າງທີ່ຈຳເປັນຕ້ອງໃຊ້ໃບອະນຸຍາດກວດຄົ້ນທີ່ຢູ່ຂອງພວກເຮົາເພື່ອຄົ້ນໄປໃນເຮືອນຂອງເປົ້າໝາຍທີ່ປະກາດຂ່າວປະເສີດ. ເມື່ອພວກເຂົາມາທີ່ປະຕູ, ພວກເຂົາກໍ່ຮ້ອງຂຶ້ນວ່າ: “ຢ່າຍັບ!” ເຈົ້າໜ້າທີ່ຕໍາຫຼວດສອງຄົນເບິ່ງຄືບໍ່ມີສະຕິຢ່າງສິ້ນເຊີງເມື່ອພວກເຂົາກະໂດດໃສ່ຂ້ານ້ອຍ; ໜຶ່ງໃນພວກເຂົາຈັບເສື້ອຜ້າທີ່ໜ້າເອິກຂອງຂ້ານ້ອຍ ແລະ ຄົນອື່ນໄດ້ຈັບແຂນຂອງຂ້ານ້ອຍ ແລະ ໃຊ້ກຳລັງທັງໝົດຂອງລາວເພື່ອຮັດແຂນໃຫ້ແໜ້ນຢູ່ຫຼັງຂ້ານ້ອຍ, ຫຼັງຈາກນັ້ນ ລາວກໍ່ຖາມຢ່າງດຸເດືອດວ່າ: “ເຈົ້າກຳລັງເຮັດຫຍັງ? ຊື່ຂອງເຈົ້າແມ່ນຫຍັງ? ເຈົ້າມາແຕ່ໃສ?” ຂ້ານ້ອຍຕອບກັບໄປວ່າ: “ເຈົ້າກຳລັງເຮັດຫຍັງ? ເຈົ້າກຳລັງຈັບກຸມຂ້ານ້ອຍຍ້ອນຫຍັງ?” ເມື່ອພວກເຂົາໄດ້ຍິນຂ້ານ້ອຍເວົ້າແບບນີ້, ພວກເຂົາກໍ່ໃຈຮ້າຍຢ່າງແທ້ຈິງ ແລະ ເວົ້າຢ່າງດຸເດືອດວ່າ: “ມັນບໍ່ສຳຄັນວ່າເຫດຜົນຈະແມ່ນຫຍັງ, ເຈົ້າເປັນຄົນທີ່ພວກເຮົາກຳລັງຊອກຫາ ແລະ ເຈົ້າຕ້ອງມາກັບພວກເຮົາ!” ຫຼັງຈາກນັ້ນ, ເຈົ້າໜ້າທີ່ຕໍາຫຼວດກໍ່ເອົາຂ້ານ້ອຍໄປ ແລະ ເອື້ອຍນ້ອງສອງຄົນ ແລະ ຍັດພວກເຮົາເຂົ້າໃນພາຫະນະຂອງຕໍາຫຼວດ.

ຫຼັງຈາກທີ່ພວກເຮົາໄປຮອດກົມປ້ອງກັນຄວາມສະຫງົບ, ເຈົ້າໜ້າທີ່ຕໍາຫຼວດກໍ່ພາຂ້ານ້ອຍໄປ ແລະ ຂັງຂ້ານ້ອຍໄວ້ໃນຫ້ອງນ້ອຍໆ; ພວກເຂົາສັ່ງໃຫ້ຂ້ານ້ອຍກົ້ມຫົວລົງພື້ນ ແລະ ຈັດແຈງໃຫ້ພວກເຂົາທັງສີ່ຄົນເຝົ້າເບິ່ງຂ້ານ້ອຍ. ເພາະຂ້ານ້ອຍນັ່ງຢ່ອງຢໍ້ເປັນເວລາດົນ, ຂ້ານ້ອຍຈຶ່ງເມື່ອຍຈົນຂ້ານ້ອຍບໍ່ສາມາດທົນໄດ້. ຊ່ວງເວລາທີ່ຂ້ານ້ອຍພະຍາຍາມລຸກຂຶ້ນ, ພວກເຂົາກໍ່ຟ້າວແລ່ນມາ ແລະ ກົດຫົວຂອງຂ້ານ້ອຍລົງເພື່ອຫ້າມບໍ່ໃຫ້ຂ້ານ້ອຍລຸກຂຶ້ນ. ບໍ່ດົນຫຼັງຈາກນັ້ນ, ຂ້ານ້ອຍກໍ່ໄດ້ຍິນສຽງຮ້ອງທີ່ເປັນຕາຢ້ານຂອງຄົນກຳລັງຖືກທໍລະມານໃນຫ້ອງຖັດໄປ ແລະ ໃນຊ່ວງເວລານັ້ນ ຂ້ານ້ອຍກໍ່ເລີ່ມຢ້ານຫຼາຍ: ຂ້ານ້ອຍບໍ່ຮູ້ວ່າພວກເຂົາຈະໃຊ້ການທໍລະມານຫຍັງກັບຂ້ານ້ອຍເປັນຄົນຖັດໄປ! ຂ້ານ້ອຍເລີ່ມອະທິຖານຫາພຣະເຈົ້າໃນຫົວໃຈຂອງຂ້ານ້ອຍຢ່າງຮີບດ່ວນ: “ໂອ ພຣະເຈົ້າອົງຊົງລິດທານຸພາບສູງສຸດ, ຂ້ານ້ອຍຢ້ານຫຼາຍໃນຕອນນີ້, ໄດ້ໂປດມອບຄວາມເຊື່ອ ແລະ ພະລັງໃຫ້ແກ່ຂ້ານ້ອຍ ແລະ ເຮັດໃຫ້ຂ້ານ້ອຍໜັກແໜ້ນ ແລະ ກ້າຫານ. ຂ້ານ້ອຍເຕັມໃຈທີ່ຈະຢືນເປັນພະຍານໃຫ້ກັບພຣະອົງ. ຖ້າຂ້ານ້ອຍບໍ່ສາມາດທົນຕໍ່ການທໍລະມານທີ່ໂຫດຮ້າຍຂອງພວກເຮົາ, ຂ້ານ້ອຍຈະຂ້າຕົວຕາຍໂດຍການກັດລີ້ນດີກວ່າທີ່ຈະທໍລະຍົດພຣະອົງຄືກັບຢູດາ!” ຫຼັງຈາກທີ່ໄດ້ອະທິຖານ, ຂ້ານ້ອຍກໍ່ຮູ້ສຶກເຖິງຄວາມເຂັ້ມແຂງທີ່ເກີດຂຶ້ນຢູ່ພາຍໃນຂ້ານ້ອຍ ແລະ ຄວາມຢ້ານຂອງຂ້ານ້ອຍກໍ່ຫຼຸດລົງ.

ໃນຕອນແລງຂອງມື້ນັ້ນຫຼັງຈາກ 7 ໂມງແລງ, ພວກເຂົາໄດ້ເອົາກະແຈມືໃສ່ແຂນຂອງຂ້ານ້ອຍແລ້ວຂັດໄວ້ຫຼັງຂອງຂ້ານ້ອຍ, ພາຂ້ານ້ອຍໄປຫ້ອງສອບສວນທີ່ຢູ່ຊັ້ນເທິງ ແລະ ຍູ້ຂ້ານ້ອຍລົງກັບພື້ນ. ມີເຄື່ອງມືການທໍລະມານທຸກປະເພດ ເຊັ່ນ: ເຊືອກ, ທ່ອນໄມ້, ກະບອງ, ແສ້ ແລະ ອື່ນໆ. ຕໍາຫຼວດຖືກະບອງໄຟຟ້າໄວ້ໃນມືຂອງລາວ, ເຊິ່ງສົ່ງສຽງທີ່ຊັອດ ແລະ ສຽງດັງແຮງ ແລະ ລາວກໍ່ຂໍຂໍ້ມູນໂດຍຂົ່ມຂູ່ວ່າ: “ມີຈັກຄົນຢູ່ໃນຄຣິດຕະຈັກຂອງເຈົ້າ? ສະຖານທີ່ພົບປະກັນຂອງເຈົ້າແມ່ນຢູ່ໃສ? ຜູ້ໃດຮັບຜິດຊອບ? ມີຈັກຄົນຢູ່ໃນພື້ນທີ່ໆກຳລັງເທດສະໜາຂ່າວປະເສີດ? ເວົ້າແມະ! ຖ້າບໍດັ່ງນັ້ນ, ເຈົ້າຈະຮັບສິ່ງທີ່ກຳລັງຈະເກີດຂຶ້ນ!” ຂ້ານ້ອຍເບິ່ງເຖິງອັນຕະລາຍທີ່ໃກ້ຈະມາຮອດຈາກກະບອງໄຟຟ້າ ແລະ ເບິ່ງຫ້ອງທີ່ເຕັມໄປດ້ວຍເຄື່ອງມືການທໍລະມານອີກຄັ້ງ; ຂ້ານ້ອຍບໍ່ສາມາດເຮັດຫຍັງໄດ້ ນອກຈາກຮູ້ສຶກກະວົນກະວາຍ ແລະ ຢ້ານກົວ. ຂ້ານ້ອຍບໍ່ຮູ້ວ່າຂ້ານ້ອຍຈະສາມາດເອົາຊະນະການທໍລະມານນີ້ ຫຼື ບໍ່, ສະນັ້ນ ຂ້ານ້ອຍຈຶ່ງສືບຕໍ່ຮ້ອງຫາພຣະເຈົ້າ. ເມື່ອເຫັນວ່າຂ້ານ້ອຍບໍ່ໄດ້ເວົ້າຫຍັງ, ລາວກໍ່ວຸ້ນວາຍ ແລະ ຊັອດຂ້ານ້ອຍຢ່າງຮຸນແຮງທີ່ໜ້າເອິກເບື້ອງຊ້າຍຂອງຂ້ານ້ອຍດ້ວຍກະບອງໄຟຟ້າ. ລາວຊັອດຂ້ານ້ອຍເປັນເວລາເກືອບໜຶ່ງນາທີ. ຂ້ານ້ອຍຮູ້ສຶກໃນທັນທີວ່າເລືອດໃນຮ່າງກາຍຂອງຂ້ານ້ອຍໄດ້ຟົດຂຶ້ນ; ຂ້ານ້ອຍໄດ້ຮັບຄວາມເຈັບປວດທີ່ບໍ່ສາມາດອົດກັ້ນໄດ້ຈາກຫົວຮອດຕີນ ແລະ ຂ້ານ້ອຍກໍ່ກິ້ງເທິງພື້ນ ແລ້ວຮ້ອງຂຶ້ນຢ່າງບໍ່ຢຸດຢັ້ງ. ລາວຍັງບໍ່ປ່ອຍຂ້ານ້ອຍໄປ ແລະ ທັນໃດນັ້ນລາວກໍ່ເລີ່ມລາກຂ້ານ້ອຍຂຶ້ນ ແລະ ໃຊ້ກະບອງເພື່ອຍົກຫົວຂອງຂ້ານ້ອຍຈາກຄາງຂອງຂ້ານ້ອຍ ແລ້ວຮ້ອງຂຶ້ນວ່າ: “ເວົ້າແມະ! ເຈົ້າຈະບໍ່ສາລະພາບຫຍັງບໍ?” ເມື່ອກຳລັງຜະເຊີນກັບການທໍລະມານທີ່ທາລຸນຈາກມານຮ້າຍເຫຼົ່ານີ້, ຂ້ານ້ອຍກໍ່ພຽງແຕ່ຢ້ານວ່າຂ້ານ້ອຍຈະບໍ່ສາມາດທົນກັບການທໍລະມານຂອງພວກເຂົາໄດ້ ແລະ ດ້ວຍເຫດນັ້ນກໍ່ຈະທໍລະຍົດພຣະເຈົ້າ ແລ້ວຂ້ານ້ອຍຈຶ່ງອະທິຖານຫາພຣະເຈົ້າຢ່າງສິ້ນຫວັງໃນຫົວໃຈຂອງຂ້ານ້ອຍ. ໃນເວລານີ້, ຂ້ານ້ອຍຄິດກ່ຽວກັບພຣະທຳຂອງພຣະເຈົ້າ. “ຄົນທີ່ມີລິດອຳນາດອາດເບິ່ງຈາກພາຍນອກ ຄືກັບວ່າ ເປັນຄົນຮ້າຍກາດ ແຕ່ຢ່າຢ້ານເລີຍ, ພວກເຈົ້າເປັນແບບນີ້ກໍຍ້ອນວ່າ ພວກເຈົ້າມີຄວາມເຊື່ອເລັກນ້ອຍ. ຕາບໃດທີ່ຄວາມເຊື່ອຂອງພວກເຈົ້າເຕີບໂຕ, ບໍ່ມີສິ່ງໃດທີ່ຫຍຸ້ງຍາກເກີນໄປ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 75). ພຣະທຳຂອງພຣະເຈົ້າໄດ້ມອບຄວາມເຊື່ອ ແລະ ພະລັງໃຫ້ຂ້ານ້ອຍອີກຄັ້ງ ແລະ ຂ້ານ້ອຍຮູ້ວ່າເຖິງແມ່ນເຈົ້າໜ້າທີ່ຕໍາຫຼວດທີ່ຊົ່ວຮ້າຍທີ່ຢູ່ຕໍ່ໜ້າຂ້ານ້ອຍເປັນບ້າ ແລະ ຄວບຄຸມອາລົມຂອງພວກເຂົາເອງບໍ່ໄດ້, ພວກເຂົາກໍ່ຖືກຈັດແຈງໂດຍມືຂອງພຣະເຈົ້າ. ຖ້າພຣະເຈົ້າບໍ່ອະນຸຍາດ, ພວກເຂົາກໍ່ບໍ່ສາມາດຂ້າຂ້ານ້ອຍໄດ້. ຕາບໃດທີ່ຂ້ານ້ອຍອາໄສຄວາມເຊື່ອ ແລະ ເພິ່ງພາພຣະເຈົ້າ ແລະ ບໍ່ຍອມປະສິ່ງເຫຼົ່ານັ້ນ, ພວກມັນກໍ່ຈະລົ້ມເຫຼວດ້ວຍຄວາມອັບອາຍຢ່າງຫຼີກເວັ້ນບໍ່ໄດ້. ເມື່ອຄິດກ່ຽວກັບສິ່ງນີ້, ຂ້ານ້ອຍກໍ່ຮວບຮວມກຳລັງທັງໝົດຈາກຮ່າງກາຍຂອງຂ້ານ້ອຍ ແລະ ຕອບດ້ວຍສຽງທີ່ດັງວ່າ: “ເປັນຫຍັງເຈົ້າຈຶ່ງພາຂ້ານ້ອຍມາທີ່ນີ້? ເປັນຫຍັງເຈົ້າຈຶ່ງຊັອດຂ້ານ້ອຍດ້ວຍກະບອງໄຟຟ້າ? ຂ້ານ້ອຍໄດ້ກໍ່ອາຊະຍາກຳຫຍັງ?” ຕໍາຫຼວດທີ່ຊົ່ວຮ້າຍກໍ່ກາຍເປັນຄືກັບກວາງຕໍ່ໜ້າແສງໄຟໃນທັນທີ ແລະ ໜັກໃຈດ້ວຍຄວາມສຳນຶກຜິດ. ລາວເວົ້າຕິດອ່າງ ແລະ ບໍ່ສາມາດເວົ້າຫຍັງອີກ. ຫຼັງຈາກນັ້ນ ພວກເຂົາກໍ່ຈາກໄປດ້ວຍຄວາມອັບອາຍ. ເມື່ອເຫັນເຖິງສະຖານະການທີ່ເປັນຕາອັບອາຍຈາກສະຖານະການລຳບາກຂອງຊາຕານ, ຂ້ານ້ອຍກໍ່ຖືກດົນບັນດານຈົນນໍ້າຕາໄຫຼ. ໃນສະພາວະທີ່ລຳບາກໃຈນີ້, ຂ້ານ້ອຍໄດ້ຜະເຊີນກັບລິດອຳນາດ ແລະ ສິດອຳນາດໃນພຣະທຳຂອງພຣະເຈົ້າອົງຊົງລິດທານຸພາບສູງສຸດຢ່າງແທ້ຈິງ. ຕາບໃດທີ່ຂ້ານ້ອຍນໍາພຣະທຳຂອງພຣະເຈົ້າເຂົ້າໄປປະຕິບັດ, ແລ້ວຂ້ານ້ອຍກໍ່ຈະເຫັນເຖິງການກະທຳຂອງພຣະເຈົ້າ. ຕໍາຫຼວດສອງຄົນໄດ້ເຂົ້າມາອີກຫ້າ ຫຼື ຫົກນາທີຕໍ່ມາ, ແຕ່ຄັ້ງນີ້ ພວກເຂົາໄດ້ພະຍາຍາໃຊ້ກົນລະຍຸດອື່ນ. ເຈົ້າໜ້າທີ່ໆຈ່ອຍໄດ້ເວົ້າກັບຂ້ານ້ອຍຢ່າງອົບອຸ່ນແທ້ໆວ່າ “ພຽງແຕ່ເຮັດຕົວດີໆໜ້ອຍໜຶ່ງ. ຕອບຄຳຖາມຂອງພວກເຮົາ, ຖ້າບໍ່ດັ່ງນັ້ນ ພວກເຮົາກໍ່ຈະບໍ່ສາມາດປ່ອຍເຈົ້າໄປ”. ຂ້ານ້ອຍບໍ່ໄດ້ເວົ້າຈັກຄຳ, ສະນັ້ນ ລາວຈຶ່ງນໍາແຜ່ນເຈ້ຍມາໃຫ້ຂ້ານ້ອຍເຊັນ. ເມື່ອເຫັນຄຳວ່າ “ຖືກດັດສ້າງຜ່ານການໃຊ້ແຮງງານ” ຂຽນຢູ່ເທິງເຈ້ຍນັ້ນ, ຂ້ານ້ອຍກໍ່ປະຕິເສດ. ເຈົ້າໜ້າທີ່ຄົນອື່ນກໍ່ຕົບຫູເບື້ອງຊ້າຍຂອງຂ້ານ້ອຍຢ່າງຮຸນແຮງ, ແຮງຫຼາຍຈົນເຮັດໃຫ້ຂ້ານ້ອຍລົ້ມລົງພື້ນ. ຫູຂອງຂ້ານ້ອຍອື້ຊົ່ວໄລຍະໜຶ່ງ ແລະ ມັນໃຊ້ເວລາອີກຊົ່ວໄລຍະໜຶ່ງເພື່ອທີ່ຈະໄດ້ຍິນຢ່າງຊັດເຈນອີກຄັ້ງ. ພວກເຂົາໃສ່ກະແຈມືຂ້ານ້ອຍອີກຄັ້ງ ແລະ ຂັງຂ້ານ້ອຍໄວ້ໃນຫ້ອງນ້ອຍໆ.

ຫຼັງຈາກທີ່ໄດ້ກັບສູ່ຫ້ອງນ້ອຍໆ, ຂ້ານ້ອຍກໍ່ຖືກເຮັດໃຫ້ຟົກຊ້ຳ ແລະ ຖືກທາລຸນ, ຄວາມເຈັບປວດແມ່ນບໍ່ສາມາດທົນໄດ້. ຂ້ານ້ອຍບໍ່ສາມາດເຮັດຫຍັງ ນອກຈາກຮູ້ສຶກບໍ່ສະບາຍໃຈ ແລະ ອ່ອນແອ: ຂ້ານ້ອຍເທດສະໜາຂ່າວປະເສີດດ້ວຍເຈດຕະນາທີ່ດີ, ຂ້ານ້ອຍສະແດງໃຫ້ຜູ້ຄົນເຫັນວ່າພຣະຜູ້ຊ່ວຍໄດ້ມາ ແລະ ພວກເຂົາຕ້ອງຟ້າວ ແລະ ສະແຫວງຫາຄວາມຈິງ ແລະ ຮັບເອົາຄວາມລອດພົ້ນ ແລະ ເຖິງຢ່າງໃດກໍ່ຕາມ ຂ້ານ້ອຍໄດ້ທົນທຸກກັບການຂົ່ມເຫັງນີ້ຢ່າງບໍ່ຄາດຄິດ. ເມື່ອກຳລັງຄິດກ່ຽວກັບສິ່ງນີ້, ຂ້ານ້ອຍກໍ່ຮູ້ສຶກວ່າຂ້ານ້ອຍໄດ້ເຮັດຜິດຫຼາຍຍິ່ງຂຶ້ນ. ຂ້ານ້ອຍຮ້ອງຫາພຣະເຈົ້າດ້ວຍຄຳອະທິຖານໃນການທົນທຸກຂອງຂ້ານ້ອຍ ໂດຍເວົ້າວ່າ “ໂອ ພຣະເຈົ້າ, ວຸດທິພາວະຂອງຂ້ານ້ອຍມີໜ້ອຍເກີນໄປ ແລະ ຂ້ານ້ອຍອ່ອນແອເກີນໄປ. ພຣະເຈົ້າ, ຂ້ານ້ອຍຕ້ອງການອາໄສພຣະອົງ ແລະ ຢືນເປັນພະຍານໃຫ້ກັບພຣະອົງ. ໄດ້ໂປດຊີ້ນໍາຂ້ານ້ອຍ”. ຕໍ່ມາ, ຂ້ານ້ອຍກໍ່ຄິດເຖິງເພງສັນລະເສີນໃນພຣະທຳຂອງພຣະເຈົ້າ. “ຈົ່ງຢ່າທໍ້ແທ້, ຢ່າອ່ອນແອ ແລະ ເຮົາຈະເປີດເຜີຍສິ່ງຕ່າງໃຫ້ກັບເຈົ້າ. ເສັ້ນທາງໄປສູ່ອານາຈັກແມ່ນບໍ່ລຽບງ່າຍ ແລະ ບໍ່ມີສິ່ງໃດທີ່ຈະງ່າຍປານນັ້ນ! ເຈົ້າຕ້ອງການໃຫ້ພອນມາຫາເຈົ້າແບບງ່າຍໆ? ໃນປັດຈຸບັນ ທຸກຄົນຈະຜະເຊີນກັບການທົດສອບທີ່ຂົມຂື່ນ, ປາສະຈາກການທົດສອບດັ່ງກ່າວ ຫົວໃຈຂອງພວກເຈົ້າທີ່ມີຄວາມຮັກຕໍ່ເຮົາກໍຈະບໍ່ເຂັ້ມແຂງ ແລະ ເຈົ້າຈະບໍ່ມີຄວາມຮັກທີ່ແທ້ຈິງຕໍ່ເຮົາ. ເຖິງແມ່ນການທົດສອບເຫຼົ່ານີ້ຈະເປັນພຽງເຫດການເລັກນ້ອຍ ແຕ່ທຸກຄົນກໍຕ້ອງໄດ້ຜ່ານພວກມັນ ພຽງແຕ່ວ່າ ຄວາມຍາກຂອງການທົດສອບຂອງແຕ່ລະຄົນຈະແຕກຕ່າງກັນ. ການທົດລອງແມ່ນພອນຈາກເຮົາ ແລ້ວມີຈັກຄົນທີ່ມາຄຸເຂົ່າຢູ່ຕໍ່ໜ້າເຮົາເພື່ອຂໍພອນຈາກເຮົາ? ເຈົ້າຄິດສະເໝີວ່າ ພຣະທໍາອັນປະເສີດພຽງບາງຂໍ້ກໍຖືວ່າ ເປັນພອນຂອງເຮົາ ແຕ່ບໍ່ຮັບຮູ້ວ່າ ຄວາມຂົມຂື່ນກໍແມ່ນໜຶ່ງໃນບັນດາພອນຂອງເຮົາເຊັ່ນກັນ” (ຈາກບົດເພງ “ຄວາມເຈັບປວດຂອງການທົດລອງເປັນພອນຈາກພຣະເຈົ້າ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ຂ້ານ້ອຍເຂົ້າໃຈຈາກພຣະທຳຂອງພຣະເຈົ້າວ່າການຜະເຊີນໜ້າກັບການຂົ່ມເຫັງ ແລະ ຄວາມຍາກລຳບາກນີ້ແມ່ນເພື່ອໃຫ້ພຣະອົງສາມາດເຮັດໃຫ້ຄວາມເຊື່ອ ແລະ ຄວາມຮັກຂອງຂ້ານ້ອຍສົມບູນ. ສະພາບແວດລ້ອມນັ້ນຄືພອນຂອງພຣະເຈົ້າ. ຂ້ານ້ອຍຈະສາມາດຈົ່ມຕໍ່ວ່າ ແລະ ກ່າວໂທດພຣະເຈົ້າໄດ້ແນວໃດ? ຂ້ານ້ອຍຖືກຈັບກຸມ ແລະ ຖືກທໍລະມານ, ແຕ່ຕະຫຼອດການທົດສອບທັງໝົດ ພຣະເຈົ້າກຳລັງຊີ້ນໍາຂ້ານ້ອຍດ້ວຍພຣະທຳຂອງພຣະອົງ; ນີ້ຄືຄວາມຮັກຂອງພຣະເຈົ້າ. ຂ້ານ້ອຍຮ້ອງເພງສັນລະເສີນໃນຫົວໃຈຂອງຂ້ານ້ອຍ ແລະ ວຍິ່ງຂ້ານ້ອຍຮ້ອງເພງນັ້ນດົນສໍ່າໃດ ຂ້ານ້ອຍກໍ່ຍິ່ງຮູ້ສຶກມີຊີວິດຊີວາຫຼາຍສໍ່ານັ້ນ. ມັນຍັງໄດ້ຟື້ນຟູຄວາມເຊື່ອຂອງຂ້ານ້ອຍ ແລະ ຂ້ານ້ອຍສາບານຕໍ່ພຣະເຈົ້າວ່າ: “ພຣະເຈົ້າ, ບໍ່ວ່າຕໍາຫຼວດຈະທໍລະມານຂ້ານ້ອຍແນວໃດກໍ່ຕາມ, ຂ້ານ້ອຍກໍ່ປາຖະໜາທີ່ຈະຢືນເປັນພະຍານ ແລະ ບໍ່ທໍລະຍົດພຣະອົງຈັກເທື່ອ. ຂ້ານ້ອຍຕັ້ງໃຈທີ່ຈະຕິດຕາມພຣະອົງຈົນເຖິງທີ່ສຸດ”.

ທີ່ເຮືອນກັກຂັງ, ເຈົ້າໜ້າທີ່ຕໍາຫຼວດໄດ້ສືບຕໍ່ໃຊ້ວິທີການທໍລະມານທຸກຮູບແບບໃສ່ຂ້ານ້ອຍ ແລະ ກະຕຸ້ນໃຫ້ນັກໂທດຕີຂ້ານ້ອຍຢູ່ເລື້ອຍໆ. ໃນຍາມໜາວທີ່ເຢືອກເຢັນຂອງລະດູໜາວ, ພວກເຂົາສັ່ງໃຫ້ນັກໂທດເທຄຸນໍ້າເຢັນໃສ່ຂ້ານ້ອຍ ແລະ ບັງຄັບໃຫ້ຂ້ານ້ອຍອາບນໍ້າເຢັນ. ຂ້ານ້ອຍສັ່ນໜາວດ້ວຍຄວາມໜາວແຕ່ຫົວຮອດຕີນ. ເມື່ອໜາວສັ່ນ ແລະ ເຫື່ອແຕກ, ຫົວໃຈຂອງຂ້ານ້ອຍກໍ່ເຈັບປວດຈົນເຖິງຈຸດທີ່ຫຼັງຂອງຂ້ານ້ອຍທຸກທໍລະມານເຊັ່ນກັນ. ນັກໂທດໃນທີ່ນັ້ນເປັນເຄື່ອງຈັກທີ່ສ້າງເງິນໃຫ້ກັບພັກກອມມູນິດຈີນ ແລະ ບໍ່ມີສິດທາງກົດໝາຍໃດເລີຍ. ພວກເຂົາບໍ່ມີທາງເລືອກອື່ນ ນອກຈາກອົດທົນກັບການຖືກກົດຂີ່ ແລະ ຖືກເອົາປຽບຄືກັບຂ້າທາດ. ໃນລະຫວ່າງມື້, ຜູ້ຄຸມນັກໂທດໄດ້ບັງຄັບໃຫ້ຂ້ານ້ອຍພິມເງິນເປັນເຈ້ຍເພື່ອໃຊ້ເປັນສິ່ງເຜົາບູຊາໃຫ້ແກ່ຄົນທີ່ຕາຍແລ້ວ. ໃນຕອນທຳອິດ, ພວກເຂົາຕັ້ງກົດລະບຽບວ່າຂ້ານ້ອຍຕ້ອງພິມເຈ້ຍ 1.000 ໃບຕໍ່ມື້, ຫຼັງຈາກນັ້ນ ພວກເຂົາກໍ່ເພີ່ມຂຶ້ນເປັນ 1.800 ໃບຕໍ່ມື້ ແລະ ໃນທີ່ສຸດກໍ່ເປັນ 3.000 ໃບ. ຈຳນວນນີ້ແມ່ນເປັນໄປບໍ່ໄດ້ທີ່ຄົນທີ່ມີປະສົບການຈະເຮັດໃຫ້ສຳເລັດໄດ້, ແຮງໄກທີ່ຄົນທີ່ບໍ່ມີປະສົບການຄືກັບຂ້ານ້ອຍຈະເຮັດໄດ້. ໃນຄວາມເປັນຈິງແລ້ວ, ພວກເຂົາຕັ້ງໃຈເຮັດແບບນັ້ນເພື່ອວ່າຂ້ານ້ອຍຈະບໍ່ສາມາດເຮັດໃຫ້ມັນສຳເລັດໄດ້ໝົດ ແລ້ວພວກເຂົາຈະສາມາດມີຂໍ້ອ້າງທີ່ຈະທໍລະມານ ແລະ ທຳລາຍຂ້ານ້ອຍ. ຕາບໃດທີ່ຂ້ານ້ອຍບໍ່ສາມາດບັນລຸຕາມໂກຕ້າ, ເຈົ້າໜ້າທີ່ຕໍາຫຼວດທີ່ຊົ່ວຮ້າຍຈະໃສ່ເຄື່ອງພັນທະນາການອ້ອມຂາຂອງຂ້ານ້ອຍ ເຊິ່ງມີນຳ້ໜັກຫຼາຍກວ່າ 5 ກກ ແລະ ພວກເຂົາຈະມັດມື ແລະ ຕີນຂອງຂ້ານ້ອຍເຂົ້າກັນດ້ວຍໂສ້ລ່າມ. ສິ່ງທີ່ຂ້ານ້ອຍສາມາດເຮັດໄດ້ມີພຽງແຕ່ນັ່ງຢູ່ທີ່ນັ້ນ, ກົ້ມຫົວຂອງຂ້ານ້ອຍ ແລະ ຂົດຫຼັງຂອງຂ້ານ້ອຍ, ບໍ່ສາມາດເໜັງຕີງໄດ້. ສິ່ງທີ່ເປັນຕາລັງກຽດກວ່ານັ້ນກໍ່ຄືເຈົ້າໜ້າທີ່ຕໍາຫຼວດທີ່ໄຮ້ມະນຸດສະທຳ ແລະ ບໍ່ມີຄວາມຮູ້ສຶກເຫຼົ່ານີ້ບໍ່ໄດ້ຖາມ ຫຼື ສົນໃຈກ່ຽວກັບຄວາມຈຳເປັນພື້ນຖານຂອງຂ້ານ້ອຍເລີຍ. ເຖິງແມ່ນວ່າມີຫ້ອງນໍ້າໃນຫ້ອງຂັງ, ຂ້ານ້ອຍກໍ່ຍັງບໍ່ສາມາດຍ່າງໄປ ແລະ ໃຊ້ມັນໄດ້ຢ່າງສົມບູນ; ຂ້ານ້ອຍພຽງແຕ່ຂໍໃຫ້ເພື່ອນຮ່ວມຫ້ອງຂັງຂອງຂ້ານ້ອຍອູ້ມຂ້ານ້ອຍໄປຫ້ອງນໍ້າ. ຖ້າພວກເຂົາເປັນນັກໂທດທີ່ຂ້ອນຂ້າງດີ, ແລ້ວພວກເຂົາກໍ່ຈະຍົກຂ້ານ້ອຍຂຶ້ນ; ຖ້າບໍ່ມີຜູ້ໃດຊ່ວຍຂ້ານ້ອຍໄດ້, ແລ້ວຂ້ານ້ອຍກໍ່ຈະບໍ່ມີທາງເລືອກອື່ນ ນອກຈາກກັ້ນເອົາໄວ້. ເວລາທີ່ເຈັບປວດທີ່ສຸດແມ່ນເວລາຮັບປະທານອາຫານ, ເພາະມື ແລະ ຕີນຂອງຂ້ານ້ອຍຖືກໃສ່ກະແຈມືເຂົ້າໃສ່ກັນ. ຂ້ານ້ອຍພຽງແຕ່ສາມາດກົ້ມຫົວຂອງຂ້ານ້ອຍດ້ວຍກຳລັງທັງໝົດຂອງຂ້ານ້ອຍ ແລະ ຍົກມື ແລະ ຕີນຂອງຂ້ານ້ອຍ. ນີ້ເປັນວິທີດຽວທີ່ຂ້ານ້ອຍສາມາດເອົາສາລະເປົາໜຶ້ງມາໃສ່ປາກຂອງຂ້ານ້ອຍໄດ້. ຂ້ານ້ອຍໃຊ້ພະລັງງານຫຼາຍກັບແຕ່ລະຄຳ. ໂສ້ໄດ້ຖູໃສ່ມື ແລະ ຕີນຂອງຂ້ານ້ອຍ ແລ້ວກໍ່ໃຫ້ເກີດຄວາມເຈັບປວດຢ່າງທີ່ສຸດ. ຫຼັງຈາກເວລາທີ່ຍາວນານ, ຂໍ້ມື ແລະ ຂໍ້ຕີນຂອງຂ້ານ້ອຍກໍ່ກາຍເປັນໜັງດ້ານທີ່ດຳ ແລະ ແຂງຫຼາຍ. ມີຫຼາຍຄັ້ງທີ່ຂ້ານ້ອຍບໍ່ສາມາດກິນ ເມື່ອຂ້ານ້ອຍຖືກຂັງໄວ້ ແລະ ໃນເຫດການທີ່ເກີດຂຶ້ນໄດ້ໜ້ອຍ ນັກໂທດຈະເອົາສາລະເປົາສອງກ້ອນນ້ອຍໆໃຫ້ຂ້ານ້ອຍ. ສ່ວນໃຫຍ່ແລ້ວ, ພວກເຂົາຈະກິນສ່ວນຂອງຂ້ານ້ອຍ ແລະ ສິ່ງທີ່ຂ້ານ້ອຍໄດ້ຮັບເປັນພຽງທ້ອງທີ່ວ່າງເປົ່າ. ຂ້ານ້ອຍຍິ່ງໄດ້ດື່ມໜ້ອຍກວ່າເກົ່າ; ໂດຍເດີມແລ້ວ ທຸກຄົນໄດ້ຮັບນໍ້າສອງຖ້ວຍຕໍ່ມື້ເທົ່ານັ້ນ, ແຕ່ຂ້ານ້ອຍຖືກຂັງ ແລະ ບໍ່ສາມາດຍັບໄດ້, ສະນັ້ນ ມັນຫາໄດ້ຍາກທີ່ຂ້ານ້ອຍຈະສາມາດດື່ມນໍ້າໄດ້. ຂ້ານ້ອຍຕົກຢູ່ໃນການທໍລະມານທີ່ໄຮ້ມະນຸດສະທຳແບບນັ້ນສີ່ຄັ້ງ ເຊິ່ງມີເວລາລວມກັນທັງໝົດທີ່ສິບມື້. ແມ່ນແຕ່ໃນສະພາບການເຫຼົ່ານີ້, ເຈົ້າໜ້າທີ່ກໍ່ເຮັດໃຫ້ຂ້ານ້ອຍເຮັດວຽກໃນຜຽນກາງຄືນ. ຂ້ານ້ອຍຕ້ອງທົນເປັນເວລາດົນນານໂດຍທີ່ບໍ່ສາມາດກິນຈົນອີ່ມທ້ອງ; ຄວາມຫິວຂອງຂ້ານ້ອຍມັກເຮັດໃຫ້ຂ້ານ້ອຍມີອາການສັ່ນ, ປວດຮາກ ແລະ ແໜ້ນໜ້າເອິກ. ຂ້ານ້ອຍຍັງກາຍເປັນຖົງກະດູກ. ເມື່ອຄວາມຫິວຂອງຂ້ານ້ອຍໄປເຖິງຈຸດທີ່ຂ້ານ້ອຍບໍ່ສາມາດທົນມັນໄດ້ແທ້ໆ, ຂ້ານ້ອຍກໍ່ຄິດຫາບາງສິ່ງທີ່ພຣະເຢຊູເຈົ້າໄດ້ກ່າວກັບຊາຕານເມື່ອຖືກລໍ້ລວງ: “ມະນຸດຈະບໍ່ລ້ຽງຊີວິດດ້ວຍອາຫານຢ່າງດຽວ ແຕ່ດ້ວຍພຣະທຳທຸກຂໍ້ທີ່ອອກມາຈາກປາກຂອງພຣະເຈົ້າ” (ມັດທາຍ 4:4). ສິ່ງນັ້ນເຮັດໃຫ້ຂ້ານ້ອຍມີຄວາມຮູ້ສຶກບັນເທົາ ແລະ ຂ້ານ້ອຍຮູ້ສຶກໂດຍສ່ວນຕົວວ່າພ້ອມທີ່ຈະຜະເຊີນໜ້າກັບພຣະທຳເຫຼົ່ານັ້ນຈາກພຣະເຈົ້າ ເມື່ອຊາຕານຂົ່ມເຫັງຂ້ານ້ອຍ. ຂ້ານ້ອຍເຮັດໃຫ້ຕົນເອງສະຫງົບງຽບລົງຕໍ່ໜ້າພຣະເຈົ້າເພື່ອອະທິຖານ ແລະ ໄຕ່ຕອງພຣະທຳຂອງພຣະເຈົ້າ ແລະ ກ່ອນທີ່ຂ້ານ້ອຍຈະຮູ້ຕົວ ຄວາມເຈັບປວດ ແລະ ຄວາມຫິວຂອງຂ້ານ້ອຍກໍ່ຫຼຸດລົງແລ້ວ. ຄັ້ງໜຶ່ງ, ນັກໂທດຄົນໜຶ່ງໄດ້ເວົ້າກັບຂ້ານ້ອຍວ່າ: “ມີຄົນໜຸ່ມຜູ້ໜຶ່ງທີ່ຖືກໃສ່ກະແຈມື ແລະ ຖືກປ່ອຍໃຫ້ຫິວອາຫານຈົນຕາຍແບບນີ້ມາກ່ອນ. ຂ້ານ້ອຍເຫັນວ່າເຈົ້າບໍ່ໄດ້ກິນຫຍັງຫຼາຍເປັນເວລາຫຼາຍມື້ ແລະ ເຈົ້າຍັງມີຈິດໃຈທີ່ສູງແບບນີ້”. ເມື່ອໄດ້ຍິນຄຳເວົ້າຂອງລາວ, ຂ້ານ້ອຍກໍ່ຂອບໃຈພຣະເຈົ້າຢ່າງງຽບໆ. ຂ້ານ້ອຍຮູ້ສຶກຢ່າງເລິກເຊິ່ງວ່ານີ້ເປັນພະລັງແຫ່ງຊີວິດໃນພຣະທຳຂອງພຣະເຈົ້າທີ່ກຳລັງສະໜັບສະໜູນຂ້ານ້ອຍ. ສິ່ງນີ້ເຮັດໃຫ້ຂ້ານ້ອຍຮູ້ສຶກແທ້ໆວ່າພຣະທຳຂອງພຣະເຈົ້າເປັນຄວາມຈິງ, ຫົນທາງ ແລະ ຊີວິດ ແລະ ເປັນພື້ນຖານທີ່ຂ້ານ້ອຍຄວນເພິ່ງພາເພື່ອຢູ່ລອດຢ່າງແນ່ນອນ. ສະນັ້ນ, ຄວາມເຊື່ອຂອງຂ້ານ້ອຍໃນພຣະເຈົ້າຈຶ່ງເພີ່ມຂຶ້ນໂດຍບໍ່ຮູ້ສຶກຕົວ. ໃນສະພາບແວດລ້ອມທີ່ທົນທຸກນີ້, ຂ້ານ້ອຍສາມາດຜະເຊີນໜ້າຢ່າງແທ້ຈິງກັບຄວາມເປັນຈິງແຫ່ງຄວາມຈິງທີ່ວ່າ “ມະນຸດຈະບໍ່ລ້ຽງຊີວິດດ້ວຍອາຫານຢ່າງດຽວ ແຕ່ດ້ວຍພຣະທຳທຸກຂໍ້ທີ່ອອກມາຈາກປາກຂອງພຣະເຈົ້າ”. ນີ້ເປັນຄວາມຮັ່ງມີທີ່ລໍ້າຄ່າທີ່ສຸດຢ່າງແທ້ຈິງໃນຊີວິດທີ່ພຣະເຈົ້າໄດ້ມອບໃຫ້ແກ່ຂ້ານ້ອຍ ແລະ ຍັງເປັນຂອງຂວັນທີ່ພິເສດຂອງຂ້ານ້ອຍດ້ວຍ. ຍິ່ງໄປກວ່ານັ້ນ, ຂ້ານ້ອຍບໍ່ສາມາດໄດ້ຮັບສິ່ງນີ້ໄດ້ໃນສະພາບແວດລ້ອມທີ່ຂ້ານ້ອຍບໍ່ຈຳເປັນຕ້ອງກັງວົນກ່ຽວກັບອາຫານ ຫຼື ເຄື່ອງນຸ່ມຫົ່ມ. ການທົນທຸກນີ້ມີຄວາມໝາຍ ແລະ ຄຸນຄ່າຫຼາຍ!

ປະສົບການນີ້ໃນການຂົ່ມເຫັງ ແລະ ການທໍລະມານໄດ້ເພີ່ມຄວາມຮຸນແຮງໃຫ້ກັບຄວາມກຽດຊັງທີ່ຂ້ານ້ອຍມີໃນຫົວໃຈຂອງຂ້ານ້ອຍສຳລັບພັກກອມມູນິດ. ຂ້ານ້ອຍຖືກຈັບກຸມ ແລະ ຖືກທໍລະມານທຸກຮູບແບບ ບໍ່ແມ່ນຍ້ອນຫຍັງນອກຈາກການເຊື່ອໃນພຣະເຈົ້າ. ມັນເປັນການທາລຸນທີ່ໄຮ້ມະນຸດສະທຳ; ມັນຊົ່ວຮ້າຍຢ່າງສິ້ນເຊີງ! ຂ້ານ້ອຍຄິດຫາຂໍ້ຄວາມໃນພຣະທຳຂອງພຣະເຈົ້າທີ່ຂ້ານ້ອຍໄດ້ອ່ານກ່ອນໜ້າ: “ມະຫາສະໝຸດອັນກວ້າງໃຫຍ່ໄພສານເຕັມໄປດ້ວຍຄວາມສົນລະວົນ ແລະ ຄວາມມືດ, ຄົນທົ່ວໄປແມ່ນທົນທຸກກັບຄວາມທຸກທໍລະມານດັ່ງກ່າວ ພາກັນຮ້ອງໄຫ້ຕໍ່ສະຫວັນ ແລະ ຕໍານິແຜ່ນດິນໂລກ. ເມື່ອໃດມະນຸດຈິ່ງຈະສາມາດພູມໃຈໃນຕົວເອງ? ມະນຸດແມ່ນຈ່ອຍເຫຼືອງ ແລະ ຊຸດໂຊມຫຼາຍ ແລ້ວເຂົາຈະສາມາດຕໍ່ສູ້ກັບຜີສາດທີ່ໂຫດຮ້າຍ ແລະ ພະເດັດການນີ້ໄດ້ແນວໃດ? ເປັນຫຍັງເຂົາຄືບໍ່ມອບຊີວິດຂອງເຂົາໃຫ້ແກ່ພຣະເຈົ້າໃຫ້ໄວທີ່ສຸດເທົ່າທີ່ເຂົາຈະສາມາດເຮັດໄດ້? ເປັນຫຍັງເຂົາຈິ່ງຍັງລັງເລໃຈ ແລ້ວເມື່ອໃດເຂົາຈິ່ງຈະສາມາດເຮັດພາລະກິດຂອງພຣະເຈົ້າໄດ້ສໍາເລັດ? ຍ້ອນຖືກຂົ່ມເຫັງ ແລະ ກົດຂີ່ຢ່າງບໍ່ມີເປົ້າໝາຍ, ດ້ວຍເຫດນັ້ນ ໃນທີ່ສຸດແລ້ວ ຊີວິດທັງໝົດຂອງເຂົາກໍຈະຖືກດໍາລົງຢູ່ໂດຍບໍ່ມີປະໂຫຍດຫຍັງ; ເປັນຫຍັງເຂົາຈິ່ງຟ້າວມາ ແລະ ຟ້າວໜີໄປ? ເປັນຫຍັງເຂົາຈິ່ງບໍ່ເກັບບາງສິ່ງທີ່ມີຄ່າເພື່ອມອບໃຫ້ພຣະເຈົ້າ? ເຂົາໄດ້ລືມຄວາມກຽດຊັງນັບເປັນພັນປີແລ້ວບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາລະກິດ ແລະ ທາງເຂົ້າ (8)). ປະສົບການນີ້ໄດ້ສະແດງໃຫ້ຂ້ານ້ອຍເຫັນເຖິງແກ່ນແທ້ທີ່ແທ້ຈິງຂອງພັກກອມມູນິດວ່າເປັນສັດຕູຂອງພຣະເຈົ້າ, ສັດຕູຂອງຄວາມຈິງ. ມັນເສີມສ້າງຄວາມຕັ້ງໃຈຂອງຂ້ານ້ອຍທີ່ຈະຢືນເປັນພະຍານໃຫ້ກັບພຣະເຈົ້າ.

ໜຶ່ງເດືອນຕໍ່ມາ, ຕຳຫຼວດຂອງພັກກອມມູນິດຈີນໄດ້ຕັ້ງຂໍ້ກ່າວຫາຂ້ານ້ອຍໂດຍບໍ່ມີຫຼັກຖານວ່າ “ເປັນການລົບກວດຄວາມເປັນລະບົບລະບຽບໃນສັງຄົມ ແລະ ທຳລາຍການຈັດຕັ້ງປະຕິບັດກົດໝາຍ” ແລະ ຂ້ານ້ອຍຖືກຕັດສິນໃຫ້ຖືກດັດສ້າງຜ່ານການໃຊ້ແຮງງານເປັນເວລາໜຶ່ງປີ. ຫຼັງຈາກທີ່ຂ້ານ້ອຍເຂົ້າສູ່ຄ້າຍແຮງງານ, ເຈົ້າໜ້າທີ່ຕໍາຫຼວດກໍ່ບັງຄັບໃຫ້ຂ້ານ້ອຍເຮັດວຽກທຸກມື້. ໃນຂະນະທີ່ຂ້ານ້ອຍຢູ່ໃນບ່ອນເຮັດວຽກເພື່ອນັບຖົງ, ຂ້ານ້ອຍກໍ່ຈະນັບ 100 ຖົງ ແລະ ຫຼັງຈາກນັ້ນກໍ່ມັດພວກມັນເຂົ້າກັນ. ນັກໂທດກໍ່ຕັ້ງໃຈມາ ແລະ ເອົາໜຶ່ງຖົງ ຫຼື ຫຼາຍຖົງຈາກສິ່ງທີ່ຂ້ານ້ອຍໄດ້ນັບແລ້ວຢູ່ສະເໝີ, ຫຼັງຈາກນັ້ນ ພວກເຂົາກໍ່ຈະເວົ້າວ່າຂ້ານ້ອຍບໍ່ໄດ້ນັບມັນຢ່າງຖືກຕ້ອງ ແລະ ໃຊ້ໂອກາດນັ້ນເພື່ອຊົກ ແລະ ເຕະຂ້ານ້ອຍ. ເມື່ອຫົວໜ້າທີມເຫັນຂ້ານ້ອຍຖືກຕີ, ລາວກໍ່ຈະມາ ແລະ ຖາມຂ້ານ້ອຍຢ່າງໜ້າຊື່ໃຈຄົດວ່າກຳລັງເກີດຫຍັງຂຶ້ນ ແລະ ນັກໂທດກໍ່ຈະສະແດງຫຼັກຖານທີ່ບໍ່ຖືກຕ້ອງວ່າຂ້ານ້ອຍບໍ່ໄດ້ນັບຖົງໃຫ້ພຽງພໍ. ຫຼັງຈາກນັ້ນ, ຂ້ານ້ອຍກໍ່ຈະອົດທົນກັບການວິພາກວິຈານຢ່າງເຄັ່ງຄຽດຈາກຫົວໜ້າທີມ. ເມື່ອໃດກໍ່ຕາມທີ່ຂ້ານ້ອຍຮູ້ສຶກຜິດ ແລະ ເຈັບປວດ, ຂ້ານ້ອຍກໍ່ຈະຮ້ອງເພງສັນລະເສີນພຣະທຳຂອງພຣະເຈົ້າໃນຂະນະທີ່ຂ້ານ້ອຍເຮັດວຽກ: “ໃນລະຫວ່າງຍຸກສຸດທ້າຍນີ້ ພວກເຈົ້າຕ້ອງເປັນພະຍານໃຫ້ກັບພຣະເຈົ້າ. ບໍ່ວ່າການທົນທຸກຂອງພວກເຈົ້າຈະຍິ່ງໃຫຍ່ສໍ່າໃດກໍຕາມ, ພວກເຈົ້າຄວນດຳເນີນຕໍ່ໄປຈົນເຖິງເວລາສຸດທ້າຍແທ້ໆ ແລະ ແມ່ນແຕ່ໃນລົມຫາຍໃຈສຸດທ້າຍຂອງເຈົ້າເອງ, ເຈົ້າຍັງຕ້ອງຊື່ສັດກັບພຣະເຈົ້າ ແລະ ຍອມຢູ່ພາຍໃຕ້ການປັ້ນແຕ່ງຂອງພຣະເຈົ້າ; ມີພຽງສິ່ງນີ້ເທົ່ານັ້ນທີ່ເປັນການຮັກພຣະເຈົ້າຢ່າງແທ້ຈິງ ແລະ ມີພຽງສິ່ງນີ້ເທົ່ານັ້ນທີ່ເປັນຄຳພະຍານທີ່ໝັ້ນຄົງ ແລະ ກຶກກ້ອງ” (ຈາກບົດເພງ “ສະແຫວງຫາທີ່ຈະຮັກພຣະເຈົ້າ ບໍ່ວ່າການທົນທຸກຂອງເຈົ້າຈະຍິ່ງໃຫຍ່ພຽງໃດກໍຕາມ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ເມື່ອຂ້ານ້ອຍຮ້ອງເພງເລື້ອຍໆ, ຂ້ານ້ອຍກໍ່ຈະເລີ່ມຮູ້ສຶກວ່າຖືກດົນບັນດານ ແລະ ມີແຮງກະຕຸ້ນ ແລະ ຂ້ານ້ອຍບໍ່ສາມາດຫ້າມນໍ້າຕາທີ່ໄຫຼລົງແກ້ມຂອງຂ້ານ້ອຍ. ຂ້ານ້ອຍຕັ້ງໃຈວ່າ ບໍ່ວ່າຂ້ານ້ອຍຈະທົນທຸກຫຼາຍສໍ່າໃດກໍ່ຕາມ, ຂ້ານ້ອຍກໍ່ຈະຢືນເປັນພະຍານໃຫ້ກັບພຣະເຈົ້າ. ມີເອື້ອຍນ້ອງຄົນໜຶ່ງທີ່ມີອາຍຸສໍ່າໆກັບຂ້ານ້ອຍ ເຊິ່ງຖືກກັກຂັງກັບຂ້ານ້ອຍໃນເວລາດຽວກັນ. ພວກເຮົາບໍ່ໄດ້ຮັບອະນຸຍາດໃຫ້ເວົ້າ ເມື່ອພວກເຮົາກຳລັງເຮັດວຽກໃນລະຫວ່າງມື້, ແຕ່ໃນຕອນກາງຄືນ ພວກເຮົາຂຽນຂໍ້ຄວາມຈາກພຣະທຳຂອງພຣະເຈົ້າ ແລະ ເພງສັນລະເສີນຢ່າງລັບໆ ເຊິ່ງພວກເຮົາທ່ອງຈຳ ແລະ ແລກປ່ຽນພວກມັນນໍາກັນ. ຫຼັງຈາກຊົ່ວໄລຍະໜຶ່ງ, ພວກເຮົາກໍ່ຖືກມອບໝາຍໃຫ້ເຮັດວຽກຮ່ວມກັນ, ສະນັ້ນ ພວກເຮົາຈຶ່ງແບ່ງປັນການໂອ້ລົມຢ່າງງຽບໆຫຼາຍ, ຊ່ວຍເຫຼືອ ແລະ ໃຫ້ກຳລັງໃຈກັນ ແລະ ກັນ. ມັນຊ່ວຍບັນເທົາການທົນທຸກແທ້ໆ.

ນອກຈາກນັ້ນ, ຂ້ານ້ອຍກໍ່ຖືກບັງຄັບໃຫ້ທ່ອງຈຳ “ກົດລະບຽບການປະພຶດ” ທຸກໆເຊົ້າ ແລະ ຖ້າຂ້ານ້ອຍບໍ່ທ່ອງຈຳມັນ, ຂ້ານ້ອຍກໍ່ຈະຖືກຕີ; ພວກເຂົາຍັງບັງຄັບໃຫ້ຂ້ານ້ອຍຮ້ອງເພງທີ່ສັນລະເສີນພັກກອມມູນິດ. ຖ້າພວກເຂົາເຫັນວ່າຂ້ານ້ອຍບໍ່ຮ້ອງເພງ ຫຼື ຮີມສົບຂອງຂ້ານ້ອຍບໍ່ເໜັງ, ແລ້ວໃນຕອນກາງຄືນ ຂ້ານ້ອຍກໍ່ຈະຖືກຕີຢ່າງຫຼົບຫຼີກບໍ່ໄດ້. ພວກເຂົາຍັງລົງໂທດຂ້ານ້ອຍໂດຍເຮັດໃຫ້ຂ້ານ້ອຍຖູພື້ນ ແລະ ຖ້າຂ້ານ້ອຍບໍ່ຖູຕາມທີ່ພວກເຂົາຄາດຫວັງ, ແລ້ວຂ້ານ້ອຍກໍ່ຈະຖືກຕີຢ່າງຮຸນແຮງ. ຄັ້ງໜຶ່ງ, ນັກໂທດບາງຄົນໄດ້ເລີ່ມຕີ ແລະ ເຕະຂ້ານ້ອຍຢ່າງກະທັນຫັນ. ຫຼັງຈາກທີ່ຕີຂ້ານ້ອຍ, ພວກເຂົາກໍ່ຖາມຂ້ານ້ອຍວ່າ: “ເດັກນ້ອຍ, ເຈົ້າຮູ້ບໍວ່າເປັນຫຍັງເຈົ້າຈຶ່ງຖືກຕີ? ມັນເປັນເພາະເຈົ້າບໍ່ໄດ້ລຸກຂຶ້ນ ແລະ ທັກທາຍຜູ້ຄຸມ ເມື່ອລາວເຂົ້າມາ”. ຫຼັງຈາກແຕ່ລະຄັ້ງທີ່ຂ້ານ້ອຍຖືກຕີ, ຂ້ານ້ອຍກໍ່ໃຈຮ້າຍ ແຕ່ບໍ່ກ້າທີ່ຈະເວົ້າຫຍັງ; ຂ້ານ້ອຍເຮັດໄດ້ແຕ່ຮ້ອງໄຫ້ ແລະ ອະທິຖານຫາພຣະເຈົ້າຢ່າງງຽບໆ, ບອກພຣະອົງກ່ຽວກັບຄວາມບໍ່ພໍໃຈ ແລະ ຄວາມທຸກໃຈໃນຫົວໃຈຂອງຂ້ານ້ອຍ. ໃນສະຖານທີ່ໆບໍ່ມີກົດໝາຍ ແລະ ບໍ່ມີເຫດຜົນນີ້, ບໍ່ມີຄວາມສົມເຫດສົມຜົນ, ມີພຽງແຕ່ການໃຊ້ຄວາມຮຸນແຮງ. ບໍ່ມີຜູ້ຄົນໃນທີ່ນີ້, ມີພຽງແຕ່ມານຮ້າຍທີ່ໂຫດຮ້າຍ! ຂ້ານ້ອຍຮູ້ສຶກເຈັບປວດ ແລະ ກົດດັນຫຼາຍໃນການໃຊ້ຊີວິດໃນສະຖານະການນີ້ທຸກໆມື້; ຂ້ານ້ອຍບໍ່ເຕັມໃຈທີ່ຈະມີຊີວິດດົນກວ່ານີ້ອີກແມ່ນແຕ່ໜຶ່ງນາທີ. ແຕ່ລະຄັ້ງທີ່ຂ້ານ້ອຍຕົກຢູ່ໃນສະພາວະທີ່ອ່ອນແອ ແລະ ເຈັບປວດ, ຂ້ານ້ອຍຈະຄິດຫາພຣະທຳຂອງພຣະເຈົ້າອົງຊົງລິດທານຸພາບສູງສຸດ: “ພວກເຈົ້າເຄີຍຮັບເອົາພອນທີ່ໄດ້ມອບໃຫ້ກັບພວກເຈົ້າບໍ? ພວກເຈົ້າເຄີຍສະແຫວງຫາສັນຍາທີ່ສ້າງຂຶ້ນສຳລັບພວກເຈົ້າບໍ? ພາຍໃຕ້ແສງສະຫວ່າງແຫ່ງການນຳທາງຂອງເຮົາ ພວກເຈົ້າຈະສາມາດຜ່ານພົ້ນຈາກກຳມືຂອງອໍານາດແຫ່ງຄວາມມືດໄປໄດ້ຢ່າງແນ່ນອນ. ພວກເຈົ້າຈະບໍ່ສູນເສຍແສງສະຫວ່າງແຫ່ງການນຳທາງໃນທ່າມກາງຄວາມມືດຢ່າງແນ່ນອນ. ພວກເຈົ້າຈະເປັນເຈົ້ານາຍຂອງສັບພະສິ່ງທັງປວງຢ່າງແນ່ນອນ. ພວກເຈົ້າຈະຜູ້ເອົາຊະນະຕໍ່ໜ້າຊາຕານຢ່າງແນ່ນອນ. ພວກເຈົ້າຈະໄດ້ຢືນຢູ່ທ່າມກາງຝູງຄົນຈໍານວນຫຼວງຫລາຍທີ່ເປັນພະຍານເຖິງການເອົາຊະນະຂອງເຮົາ ຕໍ່ກັບການພັງທະລາຍຂອງອານາຈັກມັງກອນແດງທີ່ຍິ່ງໃຫຍ່ຢ່າງແນ່ນອນ. ແນ່ນອນວ່າ ພວກເຈົ້າຈະຕ້ອງຍຶດໝັ້ນ ແລະ ບໍ່ສັ່ນຄອນໃນແຜ່ນດິນຊິນິມ. ຜ່ານການທົນທຸກທີ່ພວກເຈົ້າໄດ້ອົດກັ້ນ, ພວກເຈົ້າຈະໄດ້ສືບທອດພອນຂອງເຮົາ ແລະ ເຈົ້າຈະສົ່ງແສງລັດສະໝີຂອງເຮົາໄປທົ່ວຈັກກະວານທັງໝົດຢ່າງແນ່ນອນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະທຳຂອງພຣະເຈົ້າຕໍ່ກັບຈັກກະວານທັງໝົດ, ບົດທີ 19). ພຣະທຳຂອງພຣະເຈົ້າໜູນໃຈຂ້ານ້ອຍ. ຂ້ານ້ອຍເຂົ້າໃຈວ່າທຸກສິ່ງທີ່ພຣະເຈົ້າໄດ້ເຮັດໃນຕົວຂ້ານ້ອຍແມ່ນເພື່ອຈັດກຽມໃຫ້ຂ້ານ້ອຍ ແລະ ຊ່ວຍຂ້ານ້ອຍໃຫ້ລອດພົ້ນ; ມັນຄືການນໍາຄວາມຈິງເຂົ້າໃນຕົວຂ້ານ້ອຍ ແລະ ເຮັດໃຫ້ຄວາມຈິງເປັນຊີວິດຂອງຂ້ານ້ອຍ. ພຣະເຈົ້າອະນຸຍາດໃຫ້ການຂົ່ມເຫັງ ແລະ ຄວາມຍາກລຳບາກນັ້ນເກີດຂຶ້ນກັບຂ້ານ້ອຍ ແລະ ເຖິງແມ່ນວ່າຂ້ານ້ອຍທົນທຸກທາງຮ່າງກາຍຢ່າງຫຼວງຫຼາຍ, ມັນກໍ່ເຮັດໃຫ້ຂ້ານ້ອຍເຫັນຢ່າງຊັດເຈນເຖິງແກ່ນແທ້ທີ່ຊົ່ວຮ້າຍຂອງການທີ່ມັງກອນແດງທີ່ຍິ່ງໃຫຍ່ກຳລັງຕໍ່ຕ້ານ ແລະ ກຽດຊັງພຣະເຈົ້າ, ລັງກຽດ ແລະ ປະຖິ້ມມັນ, ຫຼົບຫຼີກຈາກອິດທິພົນຂອງຊາຕານຢ່າງສິ້ນເຊີງ ແລະ ຫັນມາຫາພຣະເຈົ້າຢ່າງສົມບູນ ແລະ ຖືກເຮັດໃຫ້ກາຍເປັນຜູ້ເອົາຊະນະໂດຍພຣະເຈົ້າ. ມັນຍັງເຮັດໃຫ້ຂ້ານ້ອຍສາມາດມີປະສົບການຢ່າງແທ້ຈິງວ່າພຣະເຈົ້າຢູ່ກັບຂ້ານ້ອຍ; ມັນເຮັດໃຫ້ຂ້ານ້ອຍມີຄວາມສຸກກັບການທີ່ພຣະທຳຂອງພຣະເຈົ້າກາຍມາເປັນເຂົ້າຈີ່ແຫ່ງຊີວິດ ແລະ ເປັນຕະກຽງໃຫ້ກັບຕີນຂອງຂ້ານ້ອຍ ແລະ ເປັນແສງສະຫວ່າງໃຫ້ກັບເສັ້ນທາງຂອງຂ້ານ້ອຍຢ່າງແທ້ຈິງ, ນໍາພາຂ້ານ້ອຍເທື່ອລະກ້າວໃຫ້ຜ່ານຂຸມນະຮົກທີ່ມືດມິດນີ້. ສິ່ງນີ້ແມ່ນຄວາມຮັກ ແລະ ການປົກປ້ອງຂອງພຣະເຈົ້າທີ່ຂ້ານ້ອຍມີຄວາມສຸກນໍາ ແລະ ໄດ້ຮັບໃນລະຫວ່າງການຂົ່ມເຫັງ ແລະ ຄວາມຍາກລຳບາກ. ໃນເວລານີ້, ຂ້ານ້ອຍສາມາດເຫັນວ່າຂ້ານ້ອຍຕາບອດຫຼາຍ. ໃນການເຊື່ອໃນພຣະເຈົ້າ, ຂ້ານ້ອຍພຽງແຕ່ຮູ້ຈັກວິທີການມີຄວາມສຸກກັບຄວາມກະລຸນາ ແລະ ພອນຂອງພຣະເຈົ້າ ແລະ ບໍ່ໄດ້ສະແຫວງຫາຄວາມຈິງ ແລະ ຊີວິດແມ່ນແຕ່ໜ້ອຍດຽວ. ຫຼັງຈາກທີ່ເນື້ອໜັງຂອງຂ້ານ້ອຍໄດ້ທົນທຸກກັບຄວາມລຳບາກໜ້ອຍໜຶ່ງ, ຂ້ານ້ອຍຈະຄໍ່າຄວນໂດຍບໍ່ຢຸດ; ຂ້ານ້ອຍພຽງແຕ່ບໍ່ເຂົ້າໃຈຄວາມປະສົງຂອງພຣະເຈົ້າ ແລະ ບໍ່ໄດ້ສະແຫວງຫາເພື່ອເຂົ້າໃຈພາລະກິດຂອງພຣະເຈົ້າ. ຂ້ານ້ອຍຈະເຮັດໃຫ້ພຣະເຈົ້າຮູ້ສຶກທຸກໃຈ ແລະ ເຈັບປວດກ່ຽວກັບຕົວຂ້ານ້ອຍຢູ່ສະເໝີ. ຂ້ານ້ອຍບໍ່ມີຄວາມສຳນຶກຢ່າງແທ້ຈິງ! ໃນການຮູ້ສຶກໂສກເສົ້າ ແລະ ກ່າວໂທດຕົນເອງ, ຂ້ານ້ອຍໄດ້ອະທິຖານຫາພຣະເຈົ້າຢ່າງງຽບໆ: “ໂອ ພຣະເຈົ້າອົງຊົງລິດທານຸພາບສູງສຸດ, ຂ້ານ້ອຍສາມາດເຫັນວ່າທຸກສິ່ງທີ່ພຣະອົງເຮັດແມ່ນເພື່ອຊ່ວຍເຫຼືອ ແລະ ຮັບເອົາຂ້ານ້ອຍ. ຂ້ານ້ອຍພຽງແຕ່ກຽດຊັງທີ່ຂ້ານ້ອຍກະບົດ ແລະ ຕາບອດຫຼາຍ. ຂ້ານ້ອຍເຂົ້າໃຈພຣະອົງຜິດຢູ່ສະເໝີ ແລະ ບໍ່ໄດ້ຄຳນຶງຖິງຄວາມປະສົງຂອງພຣະອົງ. ໂອ ພຣະເຈົ້າ, ມື້ນີ້ ພຣະທຳຂອງພຣະອົງໄດ້ປຸກຫົວໃຈ ແລະ ວິນຍານທີ່ມຶນຊາຂອງຂ້ານ້ອຍໃຫ້ຕື່ນຂຶ້ນ ແລະ ເຮັດໃຫ້ຂ້ານ້ອຍເຂົ້າໃຈຄວາມປະສົງຂອງພຣະອົງ. ຂ້ານ້ອຍບໍ່ເຕັມໃຈທີ່ຈະມີຄວາມປາຖະໜາ ແລະ ຂໍ້ກຳນົດຂອງຂ້ານ້ອຍເອງອີກຕໍ່ໄປ; ຂ້ານ້ອຍຈະພຽງແຕ່ຍອມຕໍ່ການຈັດແຈງຂອງພຣະອົງ. ບໍ່ວ່າຂ້ານ້ອຍຕ້ອງອົດກັ້ນກັບການທົນທຸກຫຼາຍສໍ່າໃດກໍ່ຕາມ, ຂ້ານ້ອຍຈະເປັນພະຍານໃຫ້ກັບພຣະອົງຕະຫຼອດການຂົ່ມເຫັງຂອງຊາຕານ”. ຫຼັງຈາກທີ່ໄດ້ອະທິຖານ, ຂ້ານ້ອຍໄດ້ເຂົ້າໃຈເຈດຕະນາທີ່ດີຂອງພຣະເຈົ້າ ແລະ ຂ້ານ້ອຍຮູ້ວ່າແຕ່ລະສະພາບແວດລ້ອມທີ່ພຣະເຈົ້າອະນຸຍາດໃຫ້ຂ້ານ້ອຍໄດ້ຜະເຊີນແມ່ນຄວາມຮັກ ແລະ ຄວາມລອດພົ້ນທີ່ຍິ່ງໃຫຍ່ທີ່ສຸດສຳລັບຂ້ານ້ອຍ. ສະນັ້ນ, ຂ້ານ້ອຍຈຶ່ງບໍ່ຄິດທີ່ຈະຢ້ານ ຫຼື ເຂົ້າໃຈພຣະເຈົ້າຢ່າງຜິດໆອີກຕໍ່ໄປ. ເຖິງແມ່ນວ່າສະຖານະການຍັງເປັນຄືເກົ່າ, ຫົວໃຈຂອງຂ້ານ້ອຍກໍ່ເຕັມໄປດ້ວຍຄວາມປິຕິຍິນດີ ແລະ ຄວາມພໍໃຈຢ່າງແທ້ຈິງ; ຂ້ານ້ອຍຮູ້ສຶກວ່າມັນເປັນກຽດທີ່ຈະສາມາດອົດກັ້ນກັບຄວາມລຳບາກ ແລະ ການຂົ່ມເຫັງຍ້ອນຄວາມເຊື່ອຂອງຂ້ານ້ອຍໃນພຣະເຈົ້າ ແລະ ມັນເປັນຂອງຂວັນທີ່ພິເສດສຳລັບຂ້ານ້ອຍ ເຊິ່ງເປັນຄົນທີ່ເສື່ອມຊາມ; ມັນຄືພອນ ແລະ ຄວາມກະລຸນາທີ່ພິເສດຂອງພຣະເຈົ້າສຳລັບຂ້ານ້ອຍ.

ຫຼັງຈາກທີ່ໄດ້ປະສົບຄວາມລຳບາກເປັນເວລາໜຶ່ງປີໃນຄຸກ, ຂ້ານ້ອຍກໍ່ເຫັນວ່າຂ້ານ້ອຍມີວຸດທິພາວະໜ້ອຍ ແລະ ຂ້ານ້ອຍຂາດຄວາມຈິງຫຼາຍ. ພຣະເຈົ້າອົງຊົງລິດທານຸພາບສູງສຸດໄດ້ທົດແທນຄວາມບົກຜ່ອງຂອງຂ້ານ້ອຍຜ່ານສະພາບແວດລ້ອມທີ່ພິເສດນີ້ ແລະ ເຮັດໃຫ້ຂ້ານ້ອຍໄດ້ເຕີບໃຫຍ່. ໃນຄວາມຍາກລຳບາກຂອງຂ້ານ້ອຍ, ພຣະອົງໄດ້ເຮັດໃຫ້ຂ້ານ້ອຍສາມາດຮັບເອົາຄວາມຮັ່ງມີທີ່ລໍ້າຄ່າທີ່ສຸດໃນຊີວິດ, ເຂົ້າໃຈຄວາມຈິງຫຼາຍຢ່າງທີ່ຂ້ານ້ອຍບໍ່ເຂົ້າໃຈໃນອະດີດ ແລະ ເຫັນຢ່າງຊັດເຈນເຖິງອາຊະຍາກຳທີ່ຊົ່ວຮ້າຍຂອງພັກກອມມູນິດຈີນໃນການຂົ່ມເຫັງພຣະເຈົ້າ ແລະ ທໍລະມານຄຣິດຕຽນ. ຂ້ານ້ອຍຮັບຮູ້ເຖິງຕົວຕົນທີ່ເປັນຕາຂີ້ດຽດຂອງຊາຕານ, ມານຮ້າຍ ແລະ ແກ່ນແທ້ທີ່ເປັນປໍລະປັກຂອງການທີ່ມັນຕໍ່ຕ້ານພຣະເຈົ້າ. ຂ້ານ້ອຍໄດ້ຜະເຊີນກັບຄວາມລອດພົ້ນ ແລະ ຄວາມເມດຕາທີ່ຍິ່ງໃຫຍ່ທີ່ພຣະເຈົ້າອົງຊົງລິດທານຸພາບສູງສຸດໄດ້ປະທານໃຫ້ກັບຂ້ານ້ອຍເຊິ່ງເປັນຄົນທີ່ເສື່ອມຊາມຢ່າງຈິງໃຈ ແລະ ຮູ້ສຶກວ່າລິດອຳນາດ ແລະ ຊີວິດໃນພຣະທຳຂອງພຣະເຈົ້າອົງຊົງລິດທານຸພາບສູງສຸດໄດ້ນໍາແສງສະຫວ່າງມາໃຫ້ກັບຂ້ານ້ອຍ ແລະ ເປັນຊີວິດຂອງຂ້ານ້ອຍ ແລະ ນໍາພາຂ້ານ້ອຍໃຫ້ເອົາຊະນະຊາຕານ ແລະ ຍ່າງອອກຈາກເຫວທີ່ມີເງົາແຫ່ງຄວາມຕາຍຢ່າງໜັກແໜ້ນ. ຂອບໃຈພຣະເຈົ້າ!


82. ການທໍລະມານໃນຫ້ອງສອບສວນ

ໂດຍ ສຽວມິນ, ຈີນ

ໃນປີ 2012 ໃນລະຫວ່າງຊ່ວງການປະກາດຂ່າວປະເສີດ, ຂ້ອຍໄດ້ຖືກຈັບກຸມໂດຍພັກກອມມູນິດຈີນ. ຈົນຮອດຕອນແລງຂອງວັນທີ 13 ກັນຍາ, ຂ້ອຍໄດ້ກັບເມືອເຮືອນ ແລະ ຕາມທີ່ຂ້ອຍເຮັດຢູ່ສະເໝີ ຂ້ອຍຈະຈອດລົດຈັກໄຟຟ້າຂອງຂ້ອຍໄວ້ຂ້າງນອກ ແລະ ກົດກະດິ່ງປະຕູ. ດ້ວຍຄວາມປະຫຼາດໃຈຂອງຂ້ອຍ, ບໍ່ດົນຫຼັງຈາກທີ່ຂ້ອຍໄດ້ເປີດປະຕູ ຜູ້ຊາຍທີ່ໂຕໃຫຍ່ສີ່ຄົນໄດ້ຈູ່ໂຈມຂ້ອຍຄືກັບໝາປ່າ. ພວກເຂົາບິດແຂນຂອງຂ້ອຍໄວ້ທາງຫຼັງຂ້ອຍ ແລະ ໃສ່ກະແຈມືຂ້ອຍ, ແລ້ວກໍ່ຍູ້ຂ້ອຍລົງໃສ່ຕັ່ງ ແລະ ປະຂ້ອຍໃຫ້ຕິດໄວ້ຢູ່ນັ້ນ. ຕຳຫຼວດຫຼາຍຄົນໄດ້ເລີ່ມຮື້ຄົ້ນກະເປົ໋າຂອງຂ້ອຍ. ເມື່ອຜະເຊີນໜ້າກັບການສະແດງເຖິງການໃຊ້ກໍາລັງຢ່າງກະທັນຫັນ ແລະ ຢ່າງໂຫດຮ້າຍນີ້, ຂ້ອຍກໍ່ຮູ້ສຶກຕົກສະເງີ້ດ້ວຍຄວາມຢ້ານກົວ ແລະ ຮູ້ສຶກຄືກັບລູກແກະນ້ອຍທີ່ເປັນຕາສົງສານເຊິ່ງຖືກໝາປ່າທີ່ຊົ່ວຮ້າຍຈັບ, ໂດຍບໍ່ມີເຫື່ອແຮງທີ່ຈະຕໍ່ຕ້ານແຕ່ຢ່າງໃດເລີຍ. ຫຼັງຈາກນັ້ນ ພວກເຂົາກໍ່ພາຂ້ອຍອອກໄປ ແລະ ເອົາຂ້ອຍເຂົ້າໃສ່ທາງຫຼັງຂອງລົດເກ໋ງສີດໍາ. ພາຍໃນລົດ, ຫົວໜ້າຕຳຫຼວດ ເຊິ່ງເບິ່ງຄືວ່າເປັນຜູ້ຊາຍໂຕນ້ອຍໆທີ່ເປັນຕາສັງເວດໂດຍເບີກບານໃຈກັບຄວາມສຳເລັດຂອງລາວເອງ ໄດ້ຫັນມາ ແລະ ຍິ້ມໃສ່ຂ້ອຍຢ່າງມີເລ່ຫຼ່ຽມ ແລ້ວເວົ້າວ່າ, “ຮາ! ເຈົ້າຮູ້ບໍວ່າພວກເຮົາຈັບເຈົ້າໄດ້ແນວໃດ?” ຍ້ອນຢ້ານວ່າຂ້ອຍອາດຈະພະຍາຍາມແລ່ນໜີ, ຕຳຫຼວດສອງຄົນໄດ້ຈັບຂ້ອຍໄວ້ທັງສອງຂ້າງ, ຄືກັບວ່າຂ້ອຍເປັນອາຊະຍາກອນທີ່ເປັນອັນຕະລາຍ. ຂ້ອຍທັງຮູ້ສຶກໃຈຮ້າຍ ແລະ ຕົກໃຈ ແລະ ຂ້ອຍບໍ່ສາມາດຄາດເດົາໄດ້ວ່າຕຳຫຼວດຈະທໍລະມານຂ້ອຍແນວໃດ. ຂ້ອຍຢ້ານຢ່າງເລິກໆວ່າຂ້ອຍຈະບໍ່ສາມາດທົນຕໍ່ການທໍລະມານຂອງພວກເຂົາ ແລະ ຈະກາຍມາເປັນຢູດາ ແລະ ທໍລະຍົດພຣະເຈົ້າ. ແຕ່ຫຼັງຈາກນັ້ນ ຂ້ອຍກໍ່ຄິດເຖິງພຣະທຳຂອງພຣະເຈົ້າ: “ຕາບໃດທີ່ພວກເຈົ້າອະທິຖານ ແລະ ອ້ອນວອນຕໍ່ໜ້າເຮົາຢູ່ເລື້ອຍໆ, ເຮົາຈະປະທານຄວາມເຊື່ອທັງໝົດໃຫ້ກັບພວກເຈົ້າ. ຄົນທີ່ມີລິດອຳນາດອາດເບິ່ງຈາກພາຍນອກ ຄືກັບວ່າ ເປັນຄົນຮ້າຍກາດ ແຕ່ຢ່າຢ້ານເລີຍ, ພວກເຈົ້າເປັນແບບນີ້ກໍຍ້ອນວ່າ ພວກເຈົ້າມີຄວາມເຊື່ອເລັກນ້ອຍ. ຕາບໃດທີ່ຄວາມເຊື່ອຂອງພວກເຈົ້າເຕີບໂຕ, ບໍ່ມີສິ່ງໃດທີ່ຫຍຸ້ງຍາກເກີນໄປ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 75). ພຣະທຳຂອງພຣະເຈົ້າອົງຊົງລິດທານຸພາບສູງສຸດໄດ້ມອບຄວາມເຊື່ອ ແລະ ຄວາມເຂັ້ມແຂງໃຫ້ແກ່ຂ້ອຍ ແລະ ພຣະທຳເຫຼົ່ານັ້ນຊ່ວຍໃຫ້ຂ້ອຍຄ່ອຍໆສະຫງົບລົງ. ຂ້ອຍຄິດວ່າ “ແມ່ນແລ້ວ, ບໍ່ວ່າຕໍາຫຼວດທີ່ຊົ່ວຮ້າຍຈະປ່າເຖື່ອນ ແລະ ໂຫດຮ້າຍສໍ່າໃດກໍ່ຕາມ, ພວກເຂົາເປັນພຽງເບ້ຍໃນມືຂອງພຣະເຈົ້າ ແລະ ພວກເຂົາຢູ່ໃນການປັ້ນແຕ່ງຂອງພຣະເຈົ້າ. ຕາບໃດທີ່ຂ້ອຍອະທິຖານ ແລະ ຮ້ອງຫາພຣະເຈົ້າດ້ວຍຫົວໃຈທີ່ແທ້ຈິງ, ແລ້ວພຣະເຈົ້າກໍ່ຈະຢູ່ກັບຂ້ອຍ ແລະ ບໍ່ມີຫຍັງຕ້ອງເປັນຫ່ວງ. ຖ້າຕຳຫຼວດທີ່ຊົ່ວຮ້າຍເຫຼົ່ານີ້ທໍລະມານ ແລະ ຕີຂ້ອຍຢ່າງໂຫດຮ້າຍ, ແລ້ວນັ້ນກໍ່ເປັນພຽງການທີ່ພຣະເຈົ້າຕ້ອງການທົດສອບຄວາມເຊື່ອຂອງຂ້ອຍ. ບໍ່ວ່າພວກເຂົາອາດທໍລະມານເນື້ອໜັງຂອງຂ້ອຍແນວໃດກໍ່ຕາມ, ພວກເຂົາບໍ່ສາມາດຫ້າມຫົວໃຈຂອງຂ້ອຍບໍ່ໃຫ້ຊອກຫາພຣະເຈົ້າ ແລະ ຮ້ອງຫາພຣະເຈົ້າໄດ້. ເຖິງແມ່ນວ່າພວກເຂົາຈະຂ້າເນື້ອໜັງຂອງຂ້ອຍ, ພວກເຂົາກໍ່ບໍ່ສາມາດຂ້າຈິດວິນຍານຂອງຂ້ອຍໄດ້, ເພາະທຸກສິ່ງທີ່ຂ້ອຍເປັນແມ່ນຢູ່ໃນມືຂອງພຣະເຈົ້າ”. ຫຼັງຈາກທີ່ຂ້ອຍຄິດແບບນີ້, ຂ້ອຍກໍ່ບໍ່ຢ້ານຊາຕານທີ່ເປັນມານຮ້າຍອີກຕໍ່ໄປ ແລະ ຂ້ອຍໄດ້ຕັດສິນໃຈທີ່ຈະຢືນເປັນພະຍານຕໍ່ພຣະເຈົ້າ. ສະນັ້ນ ຂ້ອຍຈຶ່ງຮ້ອງອອກມາໃນຫົວໃຈວ່າ, “ໂອ ພຣະເຈົ້າອົງຊົງລິດທານຸພາບສູງສຸດ! ບໍ່ວ່າພວກເຂົາຈະເຮັດຫຍັງກໍ່ຕາມກັບຂ້ານ້ອຍໃນມື້ນີ້, ຂ້ານ້ອຍກໍ່ເຕັມໃຈທີ່ຈະຜະເຊີນກັບມັນທັງໝົດ. ເຖິງແມ່ນວ່າເນື້ອໜັງຂອງຂ້ານ້ອຍອ່ອນແອ, ຂ້ານ້ອຍກໍ່ປາຖະໜາທີ່ຈະດໍາລົງຊີວິດໂດຍເພິ່ງພາພຣະອົງ ແລະ ບໍ່ຍອມໃຫ້ຊາຕານມີໂອກາດແມ່ນແຕ່ຄັ້ງດຽວທີ່ຈະສວຍໃຊ້ຂ້ານ້ອຍ. ໄດ້ໂປດປົກປ້ອງຂ້ານ້ອຍ, ຢ່າໃຫ້ຂ້ານ້ອຍທໍລະຍົດພຣະອົງ ແລະ ຢ່າປ່ອຍໃຫ້ຂ້ານ້ອຍກາຍເປັນຢູດາທີ່ເປັນຕາອັບອາຍ”. ໃນຂະນະທີ່ພວກເຮົາກຳລັງຂັບລົດໄປ, ຂ້ອຍຍັງສືບຕໍ່ຮ້ອງເພງສັນລະເສີນໜຶ່ງເພງຢູ່ໃນໃຈຂອງຂ້ອຍ: “ດ້ວຍອຳນາດສູງສຸດ ແລະ ການຈັດແຈງຕ່າງໆຂອງພຣະເຈົ້າ, ຂ້ອຍພົບກັບຄວາມຍາກລຳບາກ ແລະ ຜ່ານການທົດສອບຕ່າງໆ. ຂ້ອຍສາມາດທໍ້ໃຈໄດ້ແນວໃດ, ຂ້ອຍສາມາດລີ້ໄດ້ແນວໃດ? ຄວາມສະຫງ່າລາສີຂອງພຣະເຈົ້າມາກ່ອນ. ໃນຄວາມຍາກລຳບາກ, ພຣະທໍາຂອງພຣະເຈົ້າຊີ້ນຳຂ້ອຍ ແລະ ຄວາມເຊື່ອຂອງຂ້ອຍໄດ້ຖືກເຮັດໃຫ້ສົມບູນ. ຂ້ອຍອຸທິນຕົນຢ່າງສູງສຸດຕໍ່ພຣະເຈົ້າ, ແມ່ນຫຍັງຈະສໍາຄັນຖ້າຂ້ອຍຕາຍ, ຄວາມປະສົງຂອງພຣະເຈົ້າແມ່ນຢູ່ສູງກວ່າທຸກສິ່ງ” (ຈາກບົດເພງ “ຂ້ອຍຂໍພຽງແຕ່ພຣະເຈົ້າພໍໃຈເທົ່ານັ້ນ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ໃນຂະນະທີ່ຂ້ອຍຮ້ອງເພງຢ່າງງຽບໆ, ຫົວໃຈຂອງຂ້ອຍກໍ່ເຕັມໄປດ້ວຍຄວາມເຂັ້ມແຂງ ແລະ ຂ້ອຍຕັ້ງໃຈທີ່ຈະເພິ່ງພາພຣະເຈົ້າເພື່ອຢືນເປັນພະຍານ ແລະ ເຮັດໃຫ້ຊາຕານອັບອາຍ.

ເມື່ອພວກເຂົາພາຂ້ອຍເຂົ້າໄປໃນຫ້ອງສອບສວນ, ຂ້ອຍກໍ່ປະຫຼາດໃຈທີ່ເຫັນເອື້ອຍຄົນໜຶ່ງທີ່ປະຕິບັດໜ້າທີ່ດຽວກັນໃນຄຣິດຕະຈັກຄືກັບຂ້ອຍ ແລະ ຜູ້ນໍາຄຣິດຕະຈັກກໍ່ຢູ່ທີ່ນັ້ນຄືກັນ. ພວກເຂົາທຸກຄົນຖືກຈັບຄືກັນ! ໜຶ່ງໃນເຈົ້າໜ້າທີ່ຕຳຫຼວດເຫັນຂ້ອຍກຳລັງຫຼຽວເບິ່ງເອື້ອຍນ້ອງໃນຄຣິດຕະຈັກຂອງຂ້ອຍ ແລະ ລາວໄດ້ຈ້ອງເບິ່ງຂ້ອຍ ແລະ ຮ້າຍດ່າຂ້ອຍ ໂດຍເວົ້າວ່າ, “ເຈົ້າຈ້ອງເບິ່ງຫຍັງ? ໄປຢູ່ນັ້ນ!” ເພື່ອຫ້າມບໍ່ໃຫ້ພວກເຮົາລົມກັນ, ຕຳຫຼວດໄດ້ຂັງພວກເຮົາໃນຫ້ອງສອບສວນທີ່ແຕກຕ່າງກັນ. ພວກເຂົາຄົ້ນຕົວຂອງຂ້ອຍຢ່າງຮຸນແຮງ, ແກ້ສາຍແອວຂອງຂ້ອຍ ແລະ ຄົ້ນທົ່ວຕົວຂ້ອຍຢ່າງໄວວາ. ມັນຮູ້ສຶກຄືກັບວ່າເປັນການດູຖູກທີ່ເປັນຕາຂີ້ດຽດ ແລະ ຂ້ອຍໄດ້ເຫັນວ່າລູກນ້ອງມານຮ້າຍຂອງລັດຖະບານຂອງພັກກອມມູນິດຈີນເຫຼົ່ານີ້ຊົ່ວຮ້າຍ, ເປັນຕາລັງກຽດ ແລະ ໂຫດຮ້າຍສໍ່າໃດແທ້ໆ! ຂ້ອຍຮູ້ສຶກໂກດແຄ້ນ, ແຕ່ຂ້ອຍຕ້ອງກືນຄວາມໂກດຮ້າຍຂອງຂ້ອຍໄວ້, ເພາະວ່າບໍ່ມີບ່ອນໃດໃຫ້ໃຊ້ເຫດຜົນໃນຖໍ້າມານຮ້າຍນີ້. ຫຼັງຈາກທີ່ພວກເຂົາຍຶດລົດຈັກໄຟຟ້າຄັນໃໝ່ຂອງຂ້ອຍເຊິ່ງເປັນຂອງຄຣິດຕະຈັກ ແລະ ເງິນຫຼາຍກວ່າ 600 ຢວນທີ່ຂ້ອຍມີຕິດໂຕ, ພວກເຂົາກໍ່ເລີ່ມຖາມຂ້ອຍ. “ເຈົ້າຊື່ຫຍັງ? ເຈົ້າມີຕຳແໜ່ງຫຍັງໃນຄຣິດຕະຈັກ? ຜູ້ນຳຂອງເຈົ້າແມ່ນໃຜ? ດຽວນີ້ພວກເຂົາຢູ່ໃສ?” ຂ້ອຍບໍ່ຕອບຫຍັງ, ດັ່ງນັ້ນຕຳຫຼວດຈຶ່ງຮ້ອງສຽງດັງໃສ່ຂ້ອຍວ່າ, “ເຈົ້າຄິດວ່າພວກເຮົາຈະບໍ່ຮູ້ບໍຖ້າເຈົ້າບໍ່ບອກພວກເຮົາ? ເຈົ້າບໍ່ຮູ້ວ່າພວກເຮົາສາມາດເຮັດຫຍັງໄດ້ແດ່! ເຈົ້າຄວນຮູ້ວ່າພວກເຮົາໄດ້ຈັບກຸມຜູ້ນຳຂັ້ນສູງຂອງເຈົ້າເຊັ່ນກັນ!” ຫຼັງຈາກນັ້ນ ພວກເຂົາກໍ່ສືບຕໍ່ລະບຸລາຍຊື່ສອງສາມຄົນ ແລະ ຖາມວ່າຂ້ອຍຮູ້ຈັກຄົນໃດໜຶ່ງໃນບັນດາຄົນເຫຼົ່ານັ້ນ ຫຼື ບໍ່ ແລະ ພວກເຂົາສືບຕໍ່ຖາມຂ້ອຍ. “ເງິນທັງໝົດຂອງຄຣິດຕະຈັກຂອງເຈົ້າແມ່ນເກັບໄວ້ຢູ່ໃສ? ບອກພວກເຮົາເທາະ!” ຂ້ອຍປະຕິເສດທຸກຢ່າງທີ່ພວກເຂົາເວົ້າ ໂດຍເວົ້າວ່າ, “ຂ້ອຍບໍ່ຮູ້ຈັກຜູ້ໃດເລີຍ! ຂ້ອຍບໍ່ຮູ້ຫຍັງເລີຍ!” ເມື່ອພວກເຂົາເຫັນວ່າການສອບຖາມຮອບທໍາອິດຂອງພວກເຂົາບໍ່ສໍາເລັດ, ພວກເຂົາກໍ່ຕັດສິນໃຈໃຊ້ກົນອຸບາຍທີ່ດີທີ່ສຸດຂອງພວກເຂົາ ແລະ ພວກເຂົາເລີ່ມຜັດປ່ຽນກັນເພື່ອສອບສວນ ແລະ ທໍລະມານຂ້ອຍເພື່ອພະຍາຍາມເອົາຊະນະຂ້ອຍ. ເພາະວ່າໃນມື້ທຳອິດ ຕຳຫຼວດບໍ່ສາມາດຮັບເອົາຂໍ້ມູນທີ່ພວກເຂົາຕ້ອງການຈາກຂ້ອຍ, ພວກເຂົາຈຶ່ງໄດ້ຮັບຄວາມອັບອາຍດ້ວຍຄວາມໂກດແຄ້ນ ແລະ ຫົວໜ້າໃນບັນດາພວກເຂົາກໍ່ເວົ້າຢ່າງຮຸນແຮງວ່າ, “ຂ້ອຍຈະບໍ່ຍອມຕໍ່ຄວາມດື້ດ້ານຂອງລາວ. ທໍລະມານລາວ!” ຕຳຫຼວດໄດ້ເອົາມືທີ່ຖືກໃສ່ກະແຈມືຂອງຂ້ອຍ ເຊິ່ງຍັງຢູ່ຂ້າງຫຼັງຂອງຂ້ອຍ ແລະ ແຂວນພວກມັນໄວ້ເທິງໂຕະ, ຫຼັງຈາກນັ້ນ ພວກເຂົາໄດ້ບັງຄັບໃຫ້ຂ້ອຍຢູ່ໃນທ່ານັ່ງເຄິ່ງໂຕ. ພວກເຂົາແນມເບິ່ງຂ້ອຍຢ່າງມີເຈດຕະນາຮ້າຍ ແລະ ກົດດັນຂ້ອຍດ້ວຍຄໍາຖາມ. “ຜູ້ນຳຂອງເຈົ້າຢູ່ໃສ? ເງິນທັງໝົດຂອງຄຣິດຕະຈັກຢູ່ໃສ?” ພວກເຂົາພຽງແຕ່ຕ້ອງການຢາກໃຫ້ຂ້ອຍທົນບໍ່ໄດ້ເມື່ອຢູ່ພາຍໃຕ້ການທໍລະມານນັ້ນ ແລະ ຍອມຈຳນົນຕໍ່ພວກເຂົາ. ຫຼັງຈາກທີ່ຕຳຫຼວດທີ່ຊົ່ວຮ້າຍໄດ້ສືບຕໍ່ທໍລະມານແບບນີ້ເປັນເວລາປະມານເຄິ່ງຊົ່ວໂມງ, ຂາຂອງຂ້ອຍກໍ່ເລີ່ມປວດ ແລະ ສັ່ນ. ຫົວໃຈຂອງຂ້ອຍເຕັ້ນແຮງ ແລະ ແຂນຂອງຂ້ອຍກໍ່ເຈັບໜັກຄືກັນ. ຂ້ອຍໃກ້ໝົດຂີດຈໍາກັດຂອງຄວາມອົດທົນຂອງຂ້ອຍ ແລະ ຂ້ອຍຮູ້ສຶກຄືກັບວ່າຂ້ອຍບໍ່ສາມາດທົນໄດ້ດົນກວ່ານີ້ ແລະ ດ້ວຍເຫດນັ້ນຈຶ່ງຮ້ອງໃນຫົວໃຈຂອງຂ້ອຍຢ່າງຈິງຈັງ: “ໂອ ພຣະເຈົ້າອົງຊົງລິດທານຸພາບສູງສຸດ! ໄດ້ໂປດຊ່ວຍຂ້ານ້ອຍ. ຂ້ານ້ອຍບໍ່ສາມາດທົນມັນອີກຕໍ່ໄປແລ້ວ. ຂ້ານ້ອຍບໍ່ຕ້ອງການທໍລະຍົດພຣະອົງຄືກັບຢູດາ. ໄດ້ໂປດມອບຄວາມເຂັ້ມແຂງໃຫ້ແກ່ຂ້ານ້ອຍ”. ໃນເວລານັ້ນເອງ, ພຣະທຳເຫຼົ່ານີ້ຂອງພຣະເຈົ້າກໍ່ເຂົ້າມາໃນຄວາມຄິດ: “ເບື້ອງຫຼັງທຸກໆບາດກ້າວທີ່ພຣະເຈົ້າປະຕິບັດໃນພວກເຈົ້າແມ່ນເປັນການເດີມພັນຂອງຊາຕານກັບພຣະເຈົ້າ, ທຸກສິ່ງທຸກຢ່າງທີ່ຢູ່ເບື້ອງຫຼັງແມ່ນການຕໍ່ສູ້... ເມື່ອພຣະເຈົ້າ ແລະ ຊາຕານຕໍ່ສູ້ກັນໃນຂອບເຂດຝ່າຍວິນຍານ ເຈົ້າຄວນເຮັດແນວໃດໃຫ້ພຣະເຈົ້າພໍໃຈ ແລະ ເຈົ້າຄວນເຮັດແນວໃດເພື່ອຍຶດໝັ້ນໃນຄຳພະຍານທີ່ເຈົ້າມີໃຫ້ກັບພຣະອົງ? ເຈົ້າຄວນຮູ້ຈັກວ່າ ທຸກສິ່ງທີ່ເກີດຂຶ້ນກັບເຈົ້າແມ່ນການທົດລອງທີ່ຍິ່ງໃຫຍ່ ແລະ ເປັນເວລາທີ່ພຣະເຈົ້າຮຽກຮ້ອງໃຫ້ເຈົ້າເປັນພະຍານ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ມີພຽງແຕ່ການຮັກພຣະເຈົ້າເທົ່ານັ້ນທີ່ເປັນການເຊື່ອໃນພຣະເຈົ້າຢ່າງແທ້ຈິງ). ພຣະທຳຂອງພຣະເຈົ້າໄດ້ປຸກຂ້ອຍໃຫ້ຕື່ນ ແລະ ເຮັດໃຫ້ຂ້ອຍສາມາດຮູ້ວ່າຊາຕານກໍາລັງທໍລະມານຂ້ອຍໃນລັກສະນະນີ້ ເພື່ອເຮັດໃຫ້ຂ້ອຍທໍລະຍົດພຣະເຈົ້າ ແລະ ປະຖິ້ມການສະແຫວງຫາຄວາມຈິງ. ນີ້ແມ່ນການສູ້ຮົບທີ່ກໍາລັງເກີດຂຶ້ນໃນໂລກຝ່າຍວິນຍານ: ມັນຄືການທີ່ຊາຕານພະຍາຍາມລໍ້ລວງຂ້ອຍ ແລະ ມັນຍັງເປັນວິທີການທີ່ພຣະເຈົ້າທົດລອງຂ້ອຍອີກດ້ວຍ. ນີ້ເປັນຊ່ວງເວລາທີ່ພຣະເຈົ້າຕ້ອງການໃຫ້ຂ້ອຍເປັນພະຍານແທ້ໆ. ພຣະເຈົ້າມີຄວາມຄາດຫວັງຈາກຂ້ອຍ ແລະ ທູດສະຫວັນຫຼາຍອົງກຳລັງເຝົ້າເບິ່ງຂ້ອຍໃນຕອນນີ້, ເຊັ່ນດຽວກັນກັບຊາຕານທີ່ເປັນມານຮ້າຍ, ລ້ວນກຳລັງລໍຖ້າໃຫ້ຂ້ອຍປະກາດຈຸດຢືນຂອງຂ້ອຍ. ຂ້ອຍພຽງແຕ່ບໍ່ສາມາດຍອມຜ່າຍແພ້ ແລະ ນອນລົງ ແລະ ຂ້ອຍບໍ່ສາມາດຍອມຈໍານົນຕໍ່ຊາຕານໄດ້; ຂ້ອຍຮູ້ວ່າຂ້ອຍຕ້ອງຍອມໃຫ້ພາລະກິດຂອງພຣະເຈົ້າຖືກປະຕິບັດຜ່ານຂ້ອຍ ເພື່ອບັນລຸຕາມຄວາມປະສົງຂອງພຣະເຈົ້າ. ໂດຍຫຼັກການທີ່ບໍ່ສາມາດປ່ຽນແປງໄດ້, ນີ້ແມ່ນໜ້າທີ່ໆຂ້ອຍຄວນຈະປະຕິບັດໃນຖານະທີ່ເປັນສິ່ງຖືກສ້າງ, ນີ້ຄືການຖືກເອີ້ນຂອງຂ້ອຍ. ໃນຊ່ວງຫົວລ້ຽວຫົວຕໍ່ທີ່ສໍາຄັນນີ້, ທ່າທີຂອງຂ້ອຍ ແລະ ພຶດຕິກໍາຂອງຂ້ອຍແມ່ນມີຜົນກະທົບໂດຍກົງຕໍ່ຄວາມສາມາດຂອງຂ້ອຍທີ່ຈະເປັນພະຍານໃຫ້ກັບພຣະເຈົ້າຢ່າງມີໄຊຊະນະ ແລະ ຍິ່ງໄປກວ່ານັ້ນແມ່ນມີຜົນກະທົບໂດຍກົງຕໍ່ຄວາມສາມາດຂອງຂ້ອຍທີ່ຈະກາຍເປັນພະຍານຕໍ່ການທີ່ພຣະເຈົ້າເອົາຊະນະຊາຕານ ແລະ ການທີ່ພຣະອົງໄດ້ຮັບສະຫງ່າລາສີ. ຂ້ອຍຮູ້ວ່າຂ້ອຍບໍ່ສາມາດເຮັດໃຫ້ພຣະເຈົ້າເສົ້າໃຈ ຫຼື ເຮັດໃຫ້ພຣະອົງຜິດຫວັງ ແລະ ຂ້ອຍບໍ່ສາມາດປ່ອຍໃຫ້ກົນອຸບາຍທີ່ມີເລ່ຫຼ່ຽມຂອງຊາຕານເຊິ່ງເຮັດໃຫ້ຂ້ອຍເຈັບປວດນັ້ນປະສົບຜົນສໍາເລັດ. ເມື່ອຄິດເຖິງຄວາມຄິດເຫຼົ່ານີ້, ຄວາມເຂັ້ມແຂງໄດ້ປາກົດຂຶ້ນໃນຫົວໃຈຂອງຂ້ອຍທັນທີ ແລະ ຂ້ອຍເວົ້າຢ່າງກ້າຫານວ່າ, “ເຈົ້າສາມາດຕີຂ້ອຍຈົນຕາຍ, ແຕ່ຂ້ອຍກໍ່ຍັງບໍ່ຮູ້ຫຍັງຢູ່ດີ!” ໃນເວລານັ້ນເອງ, ເຈົ້າໜ້າທີ່ຕຳຫຼວດແມ່ຍິງຄົນໜຶ່ງໄດ້ເຂົ້າມາໃນຫ້ອງ. ລາວເຫັນຂ້ອຍ ແລະ ເວົ້າວ່າ, “ໄວ, ປ່ອຍລາວລົງ. ເຈົ້າກຳລັງພະຍາຍາມເຮັດຫຍັງ, ຂ້າລາວບໍ? ມັນຈະເປັນຄວາມຮັບຜິດຊອບຂອງເຈົ້າຂອງເຈົ້າ ຖ້າບາງສິ່ງເກີດຂຶ້ນກັບລາວ!” ຂ້ອຍຮູ້ຢູ່ໃນຫົວໃຈຂອງຂ້ອຍວ່າພຣະເຈົ້າອົງຊົງລິດທານຸພາບສູງສຸດໄດ້ຍິນຄໍາອະທິຖານຂອງຂ້ອຍ ແລະ ໄດ້ເຮັດໃຫ້ຂ້ອຍປອດໄພຈາກອັນຕະລາຍໃນຊ່ວງເວລາທີ່ອັນຕະລາຍນີ້. ເມື່ອຕຳຫຼວດທີ່ຊົ່ວຮ້າຍໄດ້ປ່ອຍຂ້ອຍລົງ, ຂ້ອຍກໍ່ລົ້ມລົງເທິງພື້ນໃນທັນທີ. ຂ້ອຍບໍ່ສາມາດຢືນໄດ້ ແລະ ແຂນ ແລະ ຂາຂອງຂ້ອຍໄດ້ສູນເສຍຄວາມຮູ້ສຶກທັງໝົດ. ຂ້ອຍເກືອບຈະບໍ່ມີແຮງທີ່ຈະຫາຍໃຈ ແລະ ບໍ່ສາມາດຮູ້ສຶກເຖິງແຂນຂາທັງສີ່ຂອງຂ້ອຍເລີຍ. ໃນຕອນນັ້ນ ຂ້ອຍຮູ້ສຶກຢ້ານຫຼາຍ ແລະ ນໍ້າຕາກໍ່ໄຫຼອອກຈາກຕາຂອງຂ້ອຍຢ່າງບໍ່ຢຸດ. ຂ້ອຍຄິດວ່າ: “ຂ້ອຍຈະຈົບລົງໂດຍເປັນຄົນພິການບໍ?” ເຖິງຢ່າງໃດກໍ່ຕາມ ເຖິງຈະເປັນແບບນີ້, ຕຳຫຼວດທີ່ຊົ່ວຮ້າຍກໍ່ຍັງບໍ່ປ່ອຍຂ້ອຍໄປ. ໂດຍທີ່ມີຄົນໜຶ່ງຢືນຢູ່ຂ້າງໜຶ່ງຂອງຂ້ອຍ, ພວກເຂົາຈັບແຂນຂອງຂ້ອຍ ແລະ ລາກຂ້ອຍຄືກັບສົບໄປຫາຕັ່ງ ແລະ ຍູ້ຂ້ອຍລົງໃສ່ມັນ. ໜຶ່ງໃນຕຳຫຼວດເວົ້າຢ່າງໂຫດຮ້າຍວ່າ, “ຖ້າລາວບໍ່ເວົ້າ ແລ້ວໃຫ້ແຂວນລາວໃສ່ເຊືອກ!” ຕໍາຫຼວດທີ່ຊົ່ວຮ້າຍອີກຄົນໜຶ່ງໄດ້ເອົາເຊືອກໄນລອນທີ່ບາງອອກມາຢ່າງໄວຫຼາຍ ແລະ ໃຊ້ມັນເພື່ອຫ້ອຍມືທີ່ມີກະແຈມືຂອງຂ້ອຍໃສ່ທໍ່ຮ້ອນ. ແຂນຂອງຂ້ອຍຖືກດຶງໃຫ້ຊື່ໃນທັນທີ ແລະ ຫຼັງ ແລະ ບ່າໄຫຼ່ຂອງຂ້ອຍເລີ່ມເຈັບໃນອີກບໍ່ດົນ. ຕຳຫຼວດທີ່ຊົ່ວຮ້າຍສືບຕໍ່ຕັ້ງຄຳຖາມກັບຂ້ອຍ ໂດຍຖາມວ່າ, “ເຈົ້າຈະບອກສິ່ງທີ່ພວກເຮົາຕ້ອງການບໍ?” ຂ້ອຍກໍ່ຍັງບໍ່ໄດ້ຕອບ. ພວກເຂົາໃຈຮ້າຍຫຼາຍຈົນໂຍນຈອກນໍ້າໃສ່ໜ້າຂ້ອຍ ແລ້ວເວົ້າວ່າມັນເປັນການປຸກໃຫ້ຂ້ອຍຕື່ນ. ໃນເວລານີ້, ຂ້ອຍໄດ້ຖືກທໍລະມານຈົນເຖິງຈຸດທີ່ຂ້ອຍບໍ່ມີແຮງເຫຼືອແມ່ນແຕ່ໜ້ອຍດຽວ ແລະ ຕາຂອງຂ້ອຍກໍ່ເມື່ອຍຫຼາຍຈົນບໍ່ສາມາດເປີດມັນໄດ້ເລີຍ. ເມື່ອເຫັນວ່າຂ້ອຍຍັງມິດງຽບຢູ່, ໜຶ່ງໃນຕໍາຫຼວດທີ່ຊົ່ວຮ້າຍກໍ່ໃຊ້ມືຂອງລາວເພື່ອເປີດຕາຂອງຂ້ອຍຢ່າງໂຫດຮ້າຍ ແລະ ຢ່າງໄຮ້ຢາງອາຍ ແລ້ວເຍາະເຍີ້ຍຂ້ອຍ. ໃນການສອບສວນ ແລະ ການທໍລະມານເປັນເວລາຫຼາຍຊົ່ວໂມງ, ຕຳຫຼວດທີ່ຊົ່ວຮ້າຍກໍ່ໃຊ້ທຸກກົນອຸບາຍໃນໜັງສືຂອງພວກເຂົາ, ແຕ່ຄວາມພະຍາຍາມຂອງພວກເຂົາທີ່ຈະເຮັດໃຫ້ຂ້ອຍເວົ້າກໍ່ຈົບລົງຢ່າງລົ້ມເຫຼວທັງສິ້ນ.

ເມື່ອເຫັນວ່າພວກເຂົາບໍ່ສາມາດໄດ້ຂໍ້ມູນຫຍັງຈາກການຖາມຂ້ອຍ, ຕໍາຫຼວດທີ່ຊົ່ວຮ້າຍກໍ່ຕັດສິນໃຈທີ່ຈະໃຊ້ແຜນການຊົ່ວຮ້າຍ: ພວກເຂົາໃຫ້ຄົນມາຈາກເມືອງ ເຊິ່ງເອີ້ນຕົນເອງວ່າເປັນ “ຜູ້ຊ່ຽວຊານການສອບສວນ” ເພື່ອມາຈັດການກັບຂ້ອຍ. ພວກເຂົາພາຂ້ອຍໄປອີກຫ້ອງໜຶ່ງ ແລະ ສັ່ງໃຫ້ຂ້ອຍນັ່ງເທິງຕັ່ງໂລຫະ, ຫຼັງຈາກນັ້ນ ພວກເຂົາກໍ່ໄດ້ມັດຂໍ້ຕີນຂອງຂ້ອຍໄວ້ແໜ້ນໃສ່ຂາຕັ່ງ ແລະ ມືຂອງຂ້ອຍໃສ່ບ່ອນວາງແຂນຂອງຕັ່ງ. ຕໍ່ມາບໍ່ດົນ, ຜູ້ຊາຍຄົນໜຶ່ງທີ່ໃສ່ແວ່ນຕາ ແລະ ມີຮູບຮ່າງທີ່ດູດີໄດ້ເຂົ້າມາພ້ອມກັບກະເປົາຖື. ລາວຍິ້ມກວ້າງໃສ່ຂ້ອຍ ແລະ ທໍາທ່າວ່າເປັນຄົນດີ ລາວໄດ້ແກ້ໂສ້ທີ່ຍຶດມື ແລະ ຂໍ້ຕີນຂອງຂ້ອຍໄວ້ກັບຕັ່ງ ແລະ ອະນຸຍາດໃຫ້ຂ້ອຍນັ່ງຢູ່ເທິງຕຽງພັບໄດ້ທີ່ຢູ່ອີກຝາກໜຶ່ງໃນຫ້ອງ. ບຶດໜຶ່ງ ລາວກໍ່ເທນໍ້າໃສ່ຈອກໃຫ້ຂ້ອຍ, ຫຼັງຈາກນັ້ນ ລາວກໍ່ໃຫ້ເຂົ້າໜົມແກ່ຂ້ອຍ. ລາວມາຫາຂ້ອຍ ແລະ ເວົ້າດ້ວຍການທຳທ່າເປັນມິດວ່າ: “ເປັນຫຍັງຈື່ງທົນທຸກແບບນີ້? ເຈົ້າໄດ້ທົນທຸກຫຼາຍ, ແຕ່ໃນຄວາມເປັນຈິງ ມັນບໍ່ແມ່ນເລື່ອງໃຫຍ່ຂະໜາດນັ້ນ. ບອກພວກເຮົາໃນສິ່ງທີ່ພວກເຮົາຢາກຮູ້ ແລະ ທຸກຢ່າງກໍ່ຈະດຳເນີນໄປໄດ້ດີ...”. ເມື່ອຜະເຊີນໜ້າກັບສະຖານະການໃໝ່ນີ້, ຂ້ອຍບໍ່ຮູ້ວ່າຂ້ອຍຄວນເຮັດແນວໃດ, ສະນັ້ນ ຂ້ອຍຈຶ່ງຟ້າວອະທິຖານຫາພຣະເຈົ້າໃນຫົວໃຈຂອງຂ້ອຍ ແລະ ຮ້ອງຫາພຣະອົງເພື່ອສ່ອງແສງໃຫ້ແກ່ຂ້ອຍ ແລະ ຊີ້ນໍາຂ້ອຍ. ໃນຕອນນັ້ນເອງ, ຂ້ອຍຄິດເຖິງພຣະທຳຂອງພຣະເຈົ້າອົງຊົງລິດທານຸພາບສູງສຸດ: “ພວກເຈົ້າຕ້ອງຕື່ນຕົວ ແລະ ລໍຖ້າຢູ່ຕະຫຼອດເວລາ, ພວກເຈົ້າຕ້ອງອະທິຖານຫາເຮົາຫຼາຍຂຶ້ນ. ພວກເຈົ້າຕ້ອງຮັບຮູ້ແຜນການຕ່າງໆ ແລະ ແຜນການອັນສະຫຼາດຫຼັກແຫຼມຂອງຊາຕານ, ຮັບຮູ້ວິນຍານ, ຮູ້ຈັກຄົນ ແລະ ສາມາດແຍກແຍະຄົນທຸກປະເພດ, ເຫດການ ແລະ ສິ່ງຕ່າງໆ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 17). ພຣະທຳຂອງພຣະເຈົ້າໄດ້ສະແດງໃຫ້ຂ້ອຍເຫັນເຖິງເສັ້ນທາງແຫ່ງການປະຕິບັດ ແລະ ຊ່ວຍໃຫ້ຂ້ອຍຮູ້ວ່າມານຮ້າຍກໍ່ເປັນມານຮ້າຍຢູ່ສະເໝີ ແລະ ມານຮ້າຍບໍ່ສາມາດປ່ຽນແປງແກ່ນແທ້ຂອງມານຮ້າຍທີ່ຕໍ່ຕ້ານພຣະເຈົ້າ ແລະ ກຽດຊັງພຣະເຈົ້າຂອງມັນໄດ້ຈັກເທື່ອ. ບໍ່ວ່າພວກເຂົາຈະໃຊ້ກົນລະຍຸດທີ່ໃຊ້ໄມ້ແຂງ ຫຼື ໄມ້ອ່ອນ, ເປົ້າໝາຍຂອງພວກເຂົາຄືການເຮັດໃຫ້ຂ້ອຍທໍລະຍົດພຣະເຈົ້າ ແລະ ປະຖິ້ມຫົນທາງທີ່ແທ້ຈິງຢູ່ສະເໝີ. ຂອບໃຈສຳລັບຄຳເຕືອນຈາກພຣະທຳຂອງພຣະເຈົ້າ, ຂ້ອຍໄດ້ມາມີຄວາມເຂົ້າໃຈບາງຢ່າງກ່ຽວກັບແຜນອຸບາຍທີ່ມີເລ່ຫຼ່ຽມຂອງຊາຕານ, ຈິດໃຈຂອງຂ້ອຍແຈ່ມໃສ ແລະ ຂ້ອຍສາມາດຍຶດໝັ້ນໄດ້. ຫຼັງຈາກນັ້ນ ຜູ້ສອບສວນກໍ່ເວົ້າກັບຂ້ອຍວ່າ, “ລັດຖະບານຂອງພັກກອມມູນິດຈີນໄດ້ຫ້າມບໍ່ໃຫ້ຄົນເຊື່ອໃນພຣະເຈົ້າ. ຖ້າເຈົ້າສືບຕໍ່ເຊື່ອໃນພຣະເຈົ້າອົງຊົງລິດທານຸພາບສູງສຸດ, ແລ້ວຄອບຄົວທັງໝົດຂອງເຈົ້າກໍ່ຈະຖືກພາດພິງ ແລະ ມັນຈະສົ່ງຜົນກະທົບຕໍ່ອະນາຄົດ, ໂອກາດໃນການຈ້າງງານ ແລະ ຄວາມຄາດຫວັງໃນການບໍລິການພົນລະເຮືອນຂອງເດັກນ້ອຍໃນຄອບຄົວຂອງເຈົ້າ. ເຈົ້າຄວນຄິດກ່ຽວກັບເລື່ອງນີ້ຢ່າງຮອບຄອບດີກວ່າ”. ຫຼັງຈາກທີ່ລາວເວົ້າສິ່ງນີ້, ການສູ້ຮົບກໍ່ເລີ່ມຮຸນແຮງຂຶ້ນພາຍໃນຂ້ອຍ ແລະ ຂ້ອຍຮູ້ສຶກວ່າຖືກລົບກວນສອງເທົ່າ. ໃນຂະນະທີ່ຂ້ອຍຮູ້ສຶກຫຼົງທາງ, ຂ້ອຍກໍ່ຄິດຫາປະສົບການຂອງເປໂຕ ເມື່ອລາວຢືນເປັນພະຍານຕໍ່ໜ້າຊາຕານໄດ້ຢ່າງສຳເລັດ; ເປໂຕພະຍາຍາມເຂົ້າໃຈພຣະເຈົ້າຜ່ານແຜນອຸບາຍທັງໝົດທີ່ມີເລ່ຫຼ່ຽມທີ່ຊາຕານໄດ້ໂຍນໃສ່ລາວຢູ່ສະເໝີ. ແລ້ວດ້ວຍເຫດນັ້ນ ເລິກໆໃນຫົວໃຈຂອງຂ້ອຍ, ຂ້ອຍໄດ້ຫຼຽວເບິ່ງທີ່ພຣະເຈົ້າ ແລະ ຝາກຝັງທຸກສິ່ງໄວ້ກັບພຣະອົງ ແລະ ຂ້ອຍໄດ້ສະແຫວງຫາຄວາມປະສົງຂອງພຣະເຈົ້າ. ໂດຍທີ່ບໍ່ຮູ້ຕົວເລີຍ, ພຣະທຳຂອງພຣະເຈົ້າອົງຊົງລິດທານຸພາບສູງສຸດໄດ້ເຂົ້າມາໃນຄວາມຄິດຂອງຂ້ອຍ: “ພຣະເຈົ້າໄດ້ສ້າງໂລກນີ້, ພຣະອົງໄດ້ສ້າງມະນຸດຊາດນີ້ ແລະ ຍິ່ງໄປກວ່ານັ້ນ ພຣະອົງເປັນຜູ້ສ້າງວັດທະນະທຳຂອງຊາວເກຣັກບູຮານ ແລະ ອາລິຍະທຳຂອງມະນຸດ. ມີພຽງແຕ່ພຣະເຈົ້າເທົ່ານັ້ນທີ່ປອບໂຍນມະນຸດຊາດ ແລະ ມີພຽງພຣະເຈົ້າເທົ່ານັ້ນທີ່ດູແລມະນຸດຊາດທັງກາງຄືນ ແລະ ກາງເວັນ. ການພັດທະນາ ແລະ ຄວາມກ້າວໜ້າຂອງມະນຸດແມ່ນບໍ່ສາມາດແຍກອອກຈາກອຳນາດການປົກຄອງຂອງພຣະເຈົ້າໄດ້ ແລະ ປະຫວັດສາດ ແລະ ອະນາຄົດຂອງມະນຸດຊາດບໍ່ສາມາດໜີລອດຈາກການປະດິດສ້າງຂອງພຣະເຈົ້າໄດ້. ຖ້າເຈົ້າເປັນຄຣິດສຕຽນທີ່ແທ້ຈິງ ແລ້ວເຈົ້າກໍຈະເຊື່ອຢ່າງແນ່ນອນວ່າ ຄວາມຈະເລີນຮຸ່ງເຮືອງ ແລະ ຄວາມຫຼົ້ມຈົມຂອງປະເທດ ຫຼື ຊົນຊາດໃດກໍຕາມແມ່ນເກີດຂຶ້ນຕາມການປະດິດສ້າງຂອງພຣະເຈົ້າ. ພຣະເຈົ້າເທົ່ານັ້ນທີ່ຮູ້ຈັກຊະຕາກໍາຂອງປະເທດຊາດ ຫຼື ຊົນຊາດໄດ້ ແລະ ພຣະເຈົ້າເທົ່ານັ້ນທີ່ຄວບຄຸມວິທີທາງຂອງມະນຸດຊາດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາກພະໜວກ 2: ພຣະເຈົ້າຊົງຄຸ້ມຄອງຢູ່ເໜືອຊະຕາກໍາຂອງມະນຸດຊາດທັງມວນ). ພຣະທຳຂອງພຣະເຈົ້າໄດ້ເຕີມເຕັມຂ້ອຍດ້ວຍແສງສະຫວ່າງ. ຂ້ອຍຄິດວ່າ “ແມ່ນແລ້ວ! ພຣະເຈົ້າເປັນພຣະຜູ້ສ້າງ ແລະ ໂຊກຊະຕາຂອງພວກເຮົາໃນຖານະມະນຸດຊາດແມ່ນຢູ່ໃນມືຂອງພຣະເຈົ້າ. ຊາຕານທີ່ເປັນມານຮ້າຍເປັນຈຳພວກທີ່ທ້າທາຍພຣະເຈົ້າ. ຖ້າພວກເຂົາບໍ່ສາມາດປ່ຽນແປງແມ່ນແຕ່ຊະຕາກໍາຂອງພວກເຂົາເອງທີ່ຈະຖືກທໍາລາຍລົງສູ່ນະຮົກ, ແລ້ວພວກເຂົາຈະສາມາດປົກຄອງໂຊກຊະຕາຂອງມະນຸດໄດ້ແນວໃດ? ຊະຕາກຳຂອງມະນຸດໄດ້ຖືກພຣະເຈົ້າກຳນົດໄວ້ລ່ວງໜ້າ ແລະ ວຽກງານຫຍັງກໍ່ຕາມທີ່ລູກຂອງຂ້ອຍອາດເຮັດໃນອະນາຄົດ ແລະ ຄວາມຄາດຫວັງຂອງພວກເຂົາຈະເປັນແນວໃດກໍ່ຕາມແມ່ນຂຶ້ນກັບພຣະເຈົ້າ, ຊາຕານບໍ່ສາມາດຄວບຄຸມສິ່ງເຫຼົ່ານີ້ໄດ້ເລີຍ”. ເມື່ອຄິດແບບນີ້, ຂ້ອຍກໍ່ສາມາດເຫັນໄດ້ຊັດເຈນຂຶ້ນອີກວ່າຊາຕານ ແລະ ມານຮ້າຍທີ່ເປັນຕາກຽດຊັງ ແລະ ໄຮ້ຢາງອາຍສໍ່າໃດ. ສະນັ້ນ ການບັງຄັບໃຫ້ຂ້ອຍປະຕິເສດພຣະເຈົ້າ ແລະ ບໍ່ຍອມຮັບພຣະເຈົ້າ, ມັນຄືການນໍາໃຊ້ກົນລະຍຸດທີ່ຊົ່ວຮ້າຍ ແລະ ຊົ່ວຊ້າ ນັ້ນກໍ່ຄື ເກມທາງຈິດເຫຼົ່ານີ້ ເພື່ອລໍ້ລວງໃຫ້ຂ້ອຍຕົກເປັນເຫຍື່ອ. ຖ້າມັນບໍ່ແມ່ນຍ້ອນແສງສະຫວ່າງ ແລະ ການຊີ້ນໍາທີ່ທັນເວລາຂອງພຣະເຈົ້າອົງຊົງລິດທານຸພາບສູງສຸດ, ຂ້ອຍກໍ່ຄົງຈະຖືກໂຄ່ນລົ້ມ ແລະ ຖືກຊາຕານຈັບໄປເປັນຊະເລີຍແລ້ວ. ຕອນນີ້ເມື່ອຂ້ອຍຮູ້ວ່າຊາຕານເປັນຕາລັງກຽດ ແລະ ຊົ່ວຮ້າຍສໍ່າໃດ, ຄວາມໝັ້ນໃຈຂອງຂ້ອຍທີ່ຈະບໍ່ຍອມຕໍ່ກົນອຸບາຍທີ່ມີເລ່ຫຼ່ຽມຂອງມັນກໍ່ຖືກເຮັດໃຫ້ເຂັ້ມແຂງຂຶ້ນ. ໃນທີ່ສຸດ, ຕຳຫຼວດທີ່ຊົ່ວຮ້າຍກໍ່ສູນເສຍ ແລະ ບໍ່ຮູ້ວ່າຈະເຮັດແນວໃດອີກ ແລະ ດ້ວຍເຫດນັ້ນ ລາວຈຶ່ງຈາກໄປດ້ວຍຄວາມຜິດຫວັງ.

ໃນມື້ທີສາມ, ຫົວໜ້າຂອງກອງບັນຊາການຕຳຫຼວດອາຍາໄດ້ເຫັນວ່າພວກເຂົາບໍ່ໄດ້ຮັບຂໍ້ມູນຫຍັງຈາກຂ້ອຍ ແລະ ໃຈຮ້າຍ, ຈົ່ມກ່ຽວກັບລູກນ້ອງຂອງລາວທີ່ພວກເຂົາບໍ່ມີຄວາມສາມາດ. ລາວມາຫາຂ້ອຍ ແລະ ດ້ວຍຮອຍຍິ້ມທີ່ບູດບ້ຽວເທິງໃບໜ້າຂອງລາວ ລາວໄດ້ເວົ້າແບບສຽດສີ ໂດຍເວົ້າວ່າ, “ເປັນຫຍັງເຈົ້າຈຶ່ງຍັງບໍ່ເປີດເຜີຍຂໍ້ມູນອີກ? ເຈົ້າຄິດວ່າເຈົ້າແມ່ນໃຜ, ຫຼິວ ຮູລານ ບໍ? ເຈົ້າຄິດວ່າພວກເຮົາເຮັດບໍ່ໄດ້ດີທີ່ສຸດແລ້ວ ສະນັ້ນເຈົ້າຈຶ່ງບໍ່ຢ້ານ, ແມ່ນບໍ? ເປັນຫຍັງພຣະເຈົ້າອົງຊົງລິດທານຸພາບສູງສຸດຂອງເຈົ້າຈຶ່ງບໍ່ມາ ແລະ ຊ່ວຍເຫຼືອເຈົ້າ?” ໃນຂະນະທີ່ລາວເວົ້າ, ລາວເຮັດໃຫ້ຂ້ອຍຕົກໃຈໂດຍການແກວ່ງກະບອງໄຟຟ້າຂະໜາດນ້ອຍຕໍ່ໜ້າຕໍ່ຕາຂອງຂ້ອຍ ເຊິ່ງແຕກ ແລະ ມີປະກາຍແສງສີຟ້າ, ຫຼັງຈາກນັ້ນ ລາວກໍ່ຊີ້ມືໄປຫາກະບອງໄຟຟ້າຂະໜາດໃຫຍ່ທີ່ກຳລັງຖືກບັນຈຸໄຟ ແລະ ຂົ່ມຂູ່ຂ້ອຍ ໂດຍເວົ້າວ່າ, “ເຈົ້າເຫັນບໍ? ອີກບໍ່ດົນ ກະບອງນ້ອຍໆນີ້ກໍ່ຈະໝົດພະລັງງານ. ໃນອີກບຶດໜຶ່ງ, ຂ້ອຍຈະໃຊ້ກະບອງຂະໜາດໃຫຍ່ທີ່ບັນຈຸໄຟເຕັມແລ້ວເພື່ອຊັອດເຈົ້າ ແລະ ຫຼັງຈາກນັ້ນ ພວກເຮົາຈະເບິ່ງວ່າເຈົ້າຈະເວົ້າ ຫຼື ບໍ່! ຂ້ອຍຮູ້ວ່າເຈົ້າຈະເລີ່ມເວົ້າໃນຕອນນັ້ນ!” ຂ້ອຍເບິ່ງກະບອງຂະໜາດໃຫຍ່ ແລະ ຂ້ອຍບໍ່ສາມາດເຮັດຫຍັງໄດ້ ນອກຈາກເລີ່ມຕົກໃຈ: “ຕຳຫຼວດທີ່ຊົ່ວຮ້າຍຄົນນີ້ເປັນຄົນໂຫດຮ້າຍ ແລະ ເປັນຕາຢ້ານຫຼາຍ. ລາວຈະຈົບລົງດ້ວຍການຂ້າຂ້ອຍບໍ? ຂ້ອຍຈະສາມາດທົນກັບການທໍລະມານນີ້ໄດ້ບໍ? ຂ້ອຍຈະຖືກຊັອດດ້ວຍໄຟຟ້າຈົນຕາຍບໍ?” ໃນຊ່ວງເວລານັ້ນ, ຄວາມອ່ອນແອ, ຄວາມຂີ້ຢ້ານ ແລະ ຄວາມເຈັບປວດ ແລະ ຄວາມສິ້ນຫວັງທັງໝົດທີ່ຂ້ອຍຮູ້ສຶກໄດ້ຫຼັ່ງໄຫຼເຂົ້າມາໃນຄວາມຄິດຂອງຂ້ອຍ. ຂ້ອຍຟ້າວຮ້ອງຫາພຣະເຈົ້າວ່າ: “ໂອ ພຣະເຈົ້າ, ໄດ້ໂປດປົກປ້ອງຂ້ານ້ອຍ ແລະ ມອບຄວາມເຊື່ອ ແລະ ຄວາມເຂັ້ມແຂງໃຫ້ແກ່ຂ້ານ້ອຍ”. ຫຼັງຈາກນັ້ນ, ເນື້ອເພງສອງສາມວັກຈາກເພງສັນລະເສີນໃນພຣະທຳຂອງພຣະເຈົ້າກໍ່ລອຍເຂົ້າມາໃນຄວາມຄິດຂອງຂ້ອຍ: “ຄວາມເຊື່ອເປັນຄືກັບຂົວໄມ້ໜຶ່ງດຽວ: ຄົນທີ່ຍຶດຕິດກັບຊີວິດຢ່າງໜ້າສົງສານກໍຈະມີຄວາມລໍາບາກທີ່ຈະຂ້າມມັນໄດ້, ແຕ່ຄົນທີ່ພ້ອມຈະເສຍສະຫຼະຕົນເອງກໍສາມາດຂ້າມຜ່ານໄດ້ ໂດຍບໍ່ຕົກລົງ ແລະ ປາສະຈາກຄວາມກັງວົນ. ຖ້າມະນຸດມີຄວາມຄິດທີ່ບໍ່ກ້າ ແລະ ຢ້ານກົວ, ມັນກໍເປັນຍ້ອນຊາຕານໄດ້ຫຼອກລວງພວກເຂົາ, ຢ້ານວ່າພວກເຮົາຈະຂ້າມຂົວແຫ່ງຄວາມເຊື່ອເພື່ອເຂົ້າໄປຫາພຣະເຈົ້າ” (ຈາກບົດເພງ “ການເລີ່ມຕົ້ນຂອງການເຈັບປ່ວຍແມ່ນຄວາມຮັກຂອງພຣະເຈົ້າ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ພຣະທຳເຫຼົ່ານີ້ຂອງພຣະເຢຊູເຈົ້າກໍ່ປາກົດເຂົ້າມາໃນຄວາມຄິດເຊັ່ນກັນ: “ແລ້ວຢ່າຢ້ານພວກເຂົາທີ່ຂ້າໄດ້ແຕ່ຮ່າງກາຍ, ແຕ່ບໍ່ສາມາດຂ້າຈິດວິນຍານໄດ້: ແຕ່ກົງກັນຂ້າມ ໃຫ້ຢຳເກງພຣະອົງຜູ້ທີ່ສາມາດທໍາລາຍທັງຈິດວິນຍານ ແລະ ຮ່າງກາຍໃນນະຮົກ” (ມັດທາຍ 10:28). ພຣະທຳຂອງພຣະເຈົ້າເຮັດໃຫ້ນໍ້າຕາຂອງຂ້ອຍໄຫຼອອກເອງ, ຂ້ອຍຮູ້ສຶກວ່າຖືກດົນບັນດານຢ່າງບໍ່ເປັນຕາເຊື່ອ. ຄວາມເຂັ້ມແຂງໃນຫົວໃຈຂອງຂ້ອຍເປັນຄືກັບໄຟທີ່ເຜົາໄໝ້. ຂ້ອຍຄິດວ່າ “ເຖິງແມ່ນວ່າຂ້ອຍຕ້ອງຕາຍມື້ນີ້, ມີຫຍັງໃຫ້ຢ້ານ? ມັນຄືສິ່ງທີ່ມີສະຫງ່າລາສີທີ່ຈະຕາຍເພື່ອພຣະເຈົ້າ ແລະ ຂ້ອຍຈະຍອມສະຫຼະທຸກສິ່ງເພື່ອຕໍ່ສູ້ກັບຊາຕານຈົນຕາຍ!” ໃນເວລານັ້ນເອງ, ຂໍ້ຄວາມບາງຂໍ້ຈາກເພງສັນລະເສີນອີກເພງໃນພຣະທຳຂອງພຣະເຈົ້າກໍ່ປາກົດເຂົ້າມາໃນຄວາມຄິດ: “ລະຫວ່າງເດີນທາງໄປເມືອງເຢຣູຊາເລັມ, ພຣະເຢຊູຮູ້ສຶກເຈັບປວດທີ່ສຸດເໝືອນດັ່ງກັບວ່າມີມີດມາສຽບແທງຫົວໃຈຂອງພຣະອົງ, ແຕ່ພຣະອົງກໍບໍ່ເຄີຍມີເຈດຕະນາ ແມ່ນແຕ່ພຽງໜ້ອຍດຽວທີ່ຈະຄືນຄໍາເວົ້າຂອງພຣະອົງ; ຈະມີພະລັງອໍານາດບາງຢ່າງບັງຄັບໃຫ້ພຣະອົງເດີນໜ້າໄປເລື້ອຍໆຈົນໄປເຖິງບ່ອນທີ່ພຣະອົງຖືກຄຶງໃສ່ເທິງໄມ້ກາງແຂນ. ໃນທີ່ສຸດ, ພຣະອົງກໍຖືກຕອກຄຶງໃສ່ໄມ້ກາງແຂນ ແລະກາຍເປັນເໝືອນເນື້ອໜັງທີ່ເຕັມໄປດ້ວຍຄວາມບາບ. ພຣະອົງໄດ້ສໍາເລັດພາລະກິດແຫ່ງການໄຖ່ບາບຂອງມະນຸດຊາດ. ແລະ ລອດພົ້ນຈາກໂສ້ເຫຼັກແຫ່ງຄວາມຕາຍ ແລະ ແດນແຫ່ງມໍລະນາ. ຕໍ່ໜ້າພຣະອົງ, ຄວາມຕາຍ, ນະຮົກ ແລະ ແດນແຫ່ງມໍລະນາກໍໝົດອໍານາດລົງ ແລະ ຖືກທໍາລາຍໂດຍພຣະອົງ” (ຈາກບົດເພງ “ເອົາແບບຢ່າງພຣະເຢຊູເຈົ້າ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ຂ້ອຍຮ້ອງເພງແລ້ວ ແລະ ຮ້ອງເພງອີກຢູ່ໃນຫົວໃຈຂອງຂ້ອຍ ແລະ ນໍ້າຕາກໍ່ໄຫຼລົງແກ້ມຂອງຂ້ອຍໂດຍບໍ່ຢຸດ. ສາກຂອງພຣະເຢຊູຄຣິດເຈົ້າທີ່ຖືກຄຶງເທິງໄມ້ກາງແຂນໄດ້ສະແດງຂຶ້ນຕໍ່ຕາຂອງຂ້ອຍແທ້ໆ: ພຣະເຢຊູເຈົ້າຖືກເຍາະເຍີ້ຍ, ຖືກປະຈານ ແລະ ຖືກໃສ່ຮ້າຍໂດຍພວກຟາຣີຊາຍ, ຜູ້ປະຫານຊີວິດໄດ້ຂ້ຽນຕີພຣະອົງດ້ວຍແສ້ທີ່ມີປາຍເປັນສານກົ່ວ ຈົນພຣະອົງເຕັມໄປດ້ວຍຮອຍບາດ ແລະ ຮອຍຊໍ້າ, ຈົນໃນສຸດທ້າຍແລ້ວ ພຣະອົງກໍ່ຖືກຕອກຕະປູຄຶງໄວ້ເທິງໄມ້ກາງແຂນຢ່າງໂຫດຮ້າຍ, ແຕ່ພຣະອົງບໍ່ເຄີຍສົ່ງສຽງຮ້ອງເລີຍ. ທຸກສິ່ງທີ່ພຣະເຢຊູໄດ້ຜ່ານຜ່າແມ່ນການທົນທຸກເພື່ອເຫັນແກ່ຄວາມຮັກຂອງພຣະອົງຕໍ່ມະນຸດຊາດ ແລະ ຄວາມຮັກນີ້ກໍ່ໄດ້ເອົາຊະນະຄວາມຮັກຂອງພຣະອົງສໍາລັບຊີວິດຂອງພຣະອົງເອງ. ໃນຊ່ວງເວລານັ້ນ, ຫົວໃຈຂອງຂ້ອຍໄດ້ຮັບການດົນໃຈ ແລະ ຖືກດົນບັນດານໂດຍຄວາມຮັກຂອງພຣະເຈົ້າ ແລະ ຂ້ອຍກໍ່ເຕັມໄປດ້ວຍຄວາມເຂັ້ມແຂງ ແລະ ຄວາມເຊື່ອທີ່ມະຫາສານ. ຂ້ອຍຮູ້ສຶກບໍ່ຢ້ານຫຍັງ ແລະ ຂ້ອຍຮູ້ສຶກວ່າມັນຈະມີສະຫງ່າລາສີທີ່ຈະຕາຍເພື່ອພຣະເຈົ້າ, ໃນຂະນະທີ່ການເປັນຢູດາຈະເປັນຄວາມອັບອາຍທີ່ສຸດ. ດ້ວຍຄວາມປະຫຼາດໃຈຂອງຂ້ອຍ, ເມື່ອຂ້ອຍຕັດສິນໃຈວ່າຂ້ອຍຈະຢືນເປັນພະຍານໃຫ້ກັບພຣະເຈົ້າເຖິງແມ່ນວ່າຂ້ອຍຈະຕ້ອງແລກດ້ວຍຊີວິດຂອງຂ້ອຍເອງ, ຕຳຫຼວດທີ່ຊົ່ວຮ້າຍໄດ້ແລ່ນເຂົ້າໄປໃນຫ້ອງ ແລ້ວເວົ້າວ່າ, “ມີບັນຫາຢູ່ໃນໃຈກາງເມືອງ, ພວກເຮົາຈຳເປັນຕ້ອງລະດົມກຳລັງຕຳຫຼວດເພື່ອປາບປາມມັນ ແລະ ຮັກສາຄວາມເປັນລະບົບລະບຽບຂອງສາທາລະນະ!” ຕຳຫຼວດທີ່ຊົ່ວຮ້າຍໄດ້ຟ້າວຈາກໄປ. ໃນເວລາພວກເຂົາກັບຄືນມາ, ມັນກໍ່ເປັນຕອນເດິກແລ້ວ ແລະ ພວກເຂົາບໍ່ມີກຳລັງທີ່ຈະສອບສວນຂ້ອຍອີກຕໍ່ໄປ. ພວກເຂົາຈຶ່ງເວົ້າຢ່າງຮ້າຍແຮງຕໍ່ຂ້ອຍວ່າ, “ຍ້ອນເຈົ້າບໍ່ເວົ້າ, ພວກເຮົາຈະສົ່ງເຈົ້າໄປທີ່ເຮືອນກັກຂັງ!” ໃນຕອນເຊົ້າຂອງມື້ທີສີ່, ຕຳຫຼວດທີ່ຊົ່ວຮ້າຍໄດ້ຖ່າຍຮູບພາບຂອງຂ້ອຍ ແລະ ແຂວນປ້າຍສີ່ຫຼ່ຽມຂະໜາດໃຫຍ່ຢູ່ອ້ອມຄໍຂອງຂ້ອຍໂດຍມີຊື່ຂອງຂ້ອຍຂຽນຢູ່ເທິງປ້າຍນັ້ນດ້ວຍແປງວາດພາບ. ຂ້ອຍເປັນຄືກັບອາຊະຍາກອນທີ່ຖືກປະນາມ, ຖືກຕໍາຫຼວດທີ່ຊົ່ວຮ້າຍເຍາະເຍີ້ຍ ແລະ ຫົວຂວັນ. ຂ້ອຍຮູ້ສຶກຄືກັບວ່າຂ້ອຍໄດ້ຮັບຄວາມອັບອາຍຫຼາຍທີ່ສຸດ ແລະ ຂ້ອຍຮູ້ສຶກອ່ອນແອຫຼາຍຢູ່ຂ້າງໃນ. ຂ້ອຍຮູ້ວ່າສະພາບຈິດໃຈຂອງຂ້ອຍບໍ່ຖືກຕ້ອງ, ແລ້ວດ້ວຍເຫດນັ້ນ ຂ້ອຍຈຶ່ງຟ້າວຮ້ອງຫາພຣະເຈົ້າຢ່າງງຽບໆຢູ່ໃນຫົວໃຈຂອງຂ້ອຍວ່າ: “ໂອ ພຣະເຈົ້າ! ໄດ້ໂປດປົກປ້ອງຫົວໃຈຂອງຂ້ານ້ອຍ ແລະ ຊ່ວຍໃຫ້ຂ້ານ້ອຍສາມາດເຂົ້າໃຈຄວາມປະສົງຂອງພຣະອົງ ແລະ ບໍ່ຕົກເປັນເຫຍື່ອໃນແຜນອຸບາຍທີ່ມີເລ່ຫຼ່ຽມຂອງຊາຕານ”. ຫຼັງຈາກທີ່ໄດ້ອະທິຖານ, ຂໍ້ຄວາມຂອງພຣະເຈົ້າໄດ້ປາກົດຂຶ້ນໃນຄວາມຄິດຂອງຂ້ອຍ: “ເຈົ້າເປັນສິ່ງທີ່ຖືກສ້າງ, ແນ່ນອນ ເຈົ້າຄວນນະມັດສະການພຣະເຈົ້າ ແລະ ສະແຫວງຫາຄວາມໝາຍຂອງຊີວິດ. ຖ້າເຈົ້າບໍ່ນະມັດສະການພຣະເຈົ້າ ແຕ່ດຳລົງຊີວິດຢູ່ພາຍໃນເນື້ອໜັງທີ່ສົກກະປົກຂອງເຈົ້າ, ແລ້ວເຈົ້າບໍ່ແມ່ນສັດຮ້າຍໃນເຄື່ອງແຕ່ງກາຍຂອງມະນຸດບໍ? ຍ້ອນເຈົ້າເປັນມະນຸດ, ເຈົ້າຄວນເສຍສະຫຼະຕົນເອງເພື່ອພຣະເຈົ້າ ແລະ ອົດທົນກັບການທົນທຸກໆປະການ! ເຈົ້າຄວນຍອມຮັບເອົາການທົນທຸກເລັກນ້ອຍທີ່ເຈົ້າໄດ້ຮັບໃນປັດຈຸບັນຢ່າງເຕັມໃຈ ແລະ ໝັ້ນໃຈ ແລະ ດຳລົງຊີວິດທີ່ມີຄວາມໝາຍຄືກັນກັບໂຢບ, ຄືກັນກັບເປໂຕ... ພວກເຈົ້າເປັນຄົນທີ່ສະແຫວງຫາເສັ້ນທາງທີ່ຖືກຕ້ອງ, ຄົນທີ່ສະແຫວງຫາການປັບປຸງ. ພວກເຈົ້າເປັນຄົນທີ່ລຸກຂຶ້ນໃນປະເທດຊາດຂອງມັງກອນແດງໃຫຍ່, ຄົນທີ່ພຣະເຈົ້າເອີ້ນວ່າຊອບທຳ. ນັ້ນບໍ່ແມ່ນຊີວິດທີ່ມີຄວາມໝາຍທີ່ສຸດບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການປະຕິບັດ (2)). ພຣະທຳຂອງພຣະເຈົ້າໄດ້ເຮັດໃຫ້ຂ້ອຍເຂົ້າໃຈວ່າ ການທີ່ສາມາດສະແຫວງຫາຄວາມຈິງໃນຖານະສິ່ງຖືກສ້າງ ແລະ ການດໍາລົງຊີວິດເພື່ອນະມັດສະການພຣະເຈົ້າ ແລະ ເຮັດໃຫ້ພຣະເຈົ້າພໍໃຈ ຄືຊີວິດທີ່ມີຄວາມໝາຍ ແລະ ຄຸ້ມຄ່າທີ່ສຸດ. ການທີ່ສາມາດຖືກຈັບກຸມໃນມື້ນີ້ ແລະ ຖືກກັກຂັງຍ້ອນຄວາມເຊື່ອຂອງຂ້ອຍໃນພຣະເຈົ້າ, ການທົນທຸກກັບຄວາມອັບອາຍ ແລະ ຄວາມເຈັບປວດທັງໝົດນີ້ ແລະ ການທີ່ສາມາດມີສ່ວນຮ່ວມໃນຄວາມຍາກລໍາບາກຂອງພຣະຄຣິດ ບໍ່ແມ່ນສິ່ງທີ່ເປັນຕາອາຍ, ແຕ່ເປັນສິ່ງທີ່ມີສະຫງ່າລາສີ. ຊາຕານບໍ່ໄດ້ນະມັດສະການພຣະເຈົ້າ; ໃນທາງກົງກັນຂ້າມ, ມັນເຮັດທຸກຢ່າງເທົ່າທີ່ສາມາດເຮັດໄດ້ເພື່ອຂັດຂວາງ ແລະ ກີດກັນພາລະກິດຂອງພຣະເຈົ້າ ແລະ ນີ້ຄືສິ່ງທີ່ເປັນຕາອາຍ ແລະ ເປັນຕາລັງກຽດທີ່ສຸດ. ເມື່ອຄິດຫາຄວາມຄິດເຫຼົ່ານີ້, ຂ້ອຍກໍ່ເຕັມໄປດ້ວຍຄວາມເຂັ້ມແຂງ ແລະ ຄວາມປິຕິຍິນດີ. ຕຳຫຼວດທີ່ຊົ່ວຮ້າຍເຫັນຮອຍຍິ້ມຢູ່ເທິງໃບໜ້າຂອງຂ້ອຍ ແລະ ຈ້ອງເບິ່ງຂ້ອຍດ້ວຍຄວາມປະຫຼາດໃຈ ແລະ ເວົ້າວ່າ, “ເຈົ້າມີຄວາມສຸກກັບຫຍັງ?” ຂ້ອຍໄດ້ຕອບຕາມຄວາມຈິງ ແລະ ຢ່າງມີພະລັງວ່າ, “ມັນສົມເຫດສົມຜົນຢ່າງສົມບູນທີ່ຈະເຊື່ອໃນພຣະເຈົ້າ ແລະ ນະມັດສະການພຣະເຈົ້າ. ບໍ່ມີຫຍັງທີ່ຜິດປົກກະຕິຢ່າງແນ່ນອນກັບການເຮັດແບບນັ້ນ. ເປັນຫຍັງຂ້ອຍບໍ່ຄວນມີຄວາມສຸກ?” ເມື່ອໄດ້ຍິນຄໍາເວົ້າເຫຼົ່ານີ້, ພວກເຂົາກໍ່ບໍ່ເວົ້າຫຍັງ. ພາຍໃຕ້ການຊີ້ນຳຈາກພຣະທຳຂອງພຣະເຈົ້າ, ຂ້ອຍກໍ່ສາມາດເພິ່ງພາພຣະເຈົ້າເພື່ອເອົາຊະນະຊາຕານໄດ້ອີກຄັ້ງ.

ຫຼັງຈາກນັ້ນ ຂ້ອຍກໍ່ຖືກພາໄປໃນເຮືອນກັກຂັງ. ທຸກສິ່ງໃນທີ່ນັ້ນຍິ່ງມືດມົວ ແລະ ເປັນຕາຢ້ານກວ່າ ແລະ ຂ້ອຍຮູ້ສຶກຄືກັບວ່າຂ້ອຍໄດ້ຕົກລົງສູ່ນາຮົກແບບໃດແບບໜຶ່ງ. ສຳລັບອາຫານທຸກຄາບ, ຂ້ອຍໄດ້ຮັບເສດສາລະເປົາສີດຳຂະໜາດນ້ອຍ ແລະ ຖ້ວຍແກງນໍ້າໃສທີ່ມີໃບຜັກກາດສອງສາມໃບລອຍຢູ່ເທິງ. ຂ້ອຍຫິວຫຼາຍໝົດມື້ໃນທຸກໆມື້, ທ້ອງຂອງຂ້ອຍຮ້ອງອອກມາດ້ວຍຄວາມຫິວໂຫຍຫາອາຫານ. ເຖິງຢ່າງໃດກໍ່ຕາມ ເຖິງແມ່ນຈະເປັນແນວນີ້, ຂ້ອຍກໍ່ຍັງຕ້ອງເຮັດວຽກຄືກັບສັດແບກສິ່ງຂອງໜັກ ແລະ ຖ້າຂ້ອຍບໍ່ບັນລຸຕາມໂກຕ້າຂອງຂ້ອຍ, ຂ້ອຍກໍ່ຖືກທຸບຕີ ຫຼື ຖືກບັງຄັບໃຫ້ຢືນເປັນຜູ້ເຝົ້າເພື່ອເປັນການລົງໂທດ. ເພາະຕຳຫຼວດທີ່ຊົ່ວຮ້າຍໄດ້ທໍລະມານຂ້ອຍຢ່າງໂຫດຮ້າຍເປັນເວລາຫຼາຍມື້, ຂ້ອຍຈຶ່ງມີຮອຍຊໍ້າ ແລະ ບາດເຈັບຈາກຫົວຮອດຕີນ ແລະ ມັນຍາກທີ່ແມ່ນແຕ່ຈະຍ່າງ, ແຕ່ເຈົ້າໜ້າທີ່ດັດສ້າງກໍ່ຍັງບັງຄັບໃຫ້ຂ້ອຍແບກເສັ້ນລວດທອງແດງທີ່ໜັກຫຼາຍ. ເພາະວຽກໜັກນີ້, ຫຼັງທີ່ບາດເຈັບຂອງຂ້ອຍຈຶ່ງເຈັບປວດຢ່າງທົນບໍ່ໄດ້ ແລະ ສິ່ງທີ່ຂ້ອຍສາມາດເຮັດໄດ້ໃນທ້າຍຂອງແຕ່ລະມື້ກໍ່ຄືການຄານເຂົ້າໄປຕຽງຂອງຂ້ອຍເທົ່ານັ້ນ. ເຖິງວ່າຈະເປັນແນວນີ້, ເຈົ້າໜ້າທີ່ດັດສ້າງຈະເຮັດໃຫ້ຂ້ອຍຢືນເຝົ້າໃນຕອນກາງຄືນ ແລະ ສິ່ງນີ້ເຮັດໃຫ້ຂ້ອຍຮູ້ສຶກອ່ອນເພຍເກີນໄປ. ຄືນໜຶ່ງ ໃນຂະນະທີ່ຂ້ອຍກຳລັງເຮັດໜ້າທີ່ເຝົ້າຮັກສາຄວາມປອດໄພ, ຂ້ອຍກໍ່ສວຍໂອກາດທີ່ເຈົ້າໜ້າທີ່ດັດສ້າງບໍ່ຢູ່ ແລະ ຂ້ອຍລີ້ໝອບລົງ ໂດຍຫວັງວ່າຈະໄດ້ພັກຜ່ອນ. ເຖິງຢ່າງໃດກໍ່ຕາມ ໂດຍບໍ່ຄາດຄິດ, ເຈົ້າໜ້າທີ່ດັດສ້າງທີ່ຊົ່ວຮ້າຍເຫັນຂ້ອຍຢູ່ໜ້າຈໍໃນຫ້ອງກ້ອງວົງຈອນປິດ ແລະ ຟ້າວມາຫາຂ້ອຍພ້ອມກັບຮ້ອງຂຶ້ນວ່າ, “ຜູ້ໃດບອກວ່າເຈົ້າສາມາດນັ່ງລົງໄດ້?” ໜຶ່ງໃນນັກໂທດຄົນອື່ນໄດ້ຊຶ່ມໃສ່ຫູຂ້ອຍ, “ຟ້າວໄປຂໍໂທດລາວ ຫຼື ຖ້າບໍ່ດັ່ງນັ້ນ ລາວຈະເຮັດໃຫ້ເຈົ້າ ‘ນອນເທິງຕຽງໄມ້’”. ໂດຍການເວົ້າແບນນີ້, ລາວໝາຍເຖິງການທໍລະມານທີ່ຈະນໍາແຜ່ນປະຕູໄມ້ເຂົ້າໄປໄວ້ໃນຫ້ອງຂັງຂອງນັກໂທດ, ຂາ ແລະ ຕີນຂອງພວກເຂົາຈະຖືກລ່າມໂສ້ໃຫ້ຕິດກັບແຜ່ນນັ້ນ ແລະ ຂໍ້ມືຂອງພວກເຂົາຈະຖືກມັດເຊືອກ. ຫຼັງຈາກນັ້ນ ນັກໂທດຈະຖືກມັດໃສ່ແຜ່ນປະຕູ ແລະ ພວກເຂົາຈະບໍ່ໄດ້ຮັບອະນຸຍາດໃຫ້ເໜັງຕີງເປັນເວລາສອງອາທິດ. ເມື່ອໄດ້ຍິນແບບນີ້, ຂ້ອຍກໍ່ທັງເຕັມໄປດ້ວຍຄວາມໃຈຮ້າຍ ແລະ ຄວາມກຽດຊັງ, ແຕ່ຂ້ອຍຮູ້ວ່າຂ້ອຍບໍ່ສາມາດສະແດງການຕໍ່ຕ້ານໄດ້ແມ່ນແຕ່ໜ້ອຍດຽວເລີຍ, ສິ່ງທີ່ຂ້ອຍສາມາດເຮັດໄດ້ມີພຽງແຕ່ກືນກິນຄວາມໃຈຮ້າຍຂອງຂ້ອຍ. ຂ້ອຍພົບວ່າການຂົ່ມເຫັງ ແລະ ການທໍລະມານດັ່ງກ່າວແມ່ນຍາກທີ່ຈະຮັບທົນໄດ້. ໃນຄືນນັ້ນ, ຂ້ອຍນອນຢູ່ເທິງຕຽງທີ່ເຢືອກເຢັນຂອງຂ້ອຍດ້ວຍຄວາມບໍ່ຍຸຕິທໍາຂອງທຸກສິ່ງ, ຫົວໃຈຂອງຂ້ອຍເຕັມໄປດ້ວຍການຕໍ່ວ່າ ແລະ ການຮຽກຮ້ອງຕໍ່ພຣະເຈົ້າ ໂດຍຄິດວ່າ: “ເມື່ອໃດສິ່ງນີ້ຈະສິ້ນສຸດລົງ? ພຽງແຕ່ໜຶ່ງມື້ໃນສະຖານທີ່ນະຮົກນີ້ກໍ່ເປັນໜຶ່ງມື້ທີ່ຫຼາຍເກີນໄປ”. ຫຼັງຈາກນັ້ນ ຂ້ອຍກໍ່ຄິດເຖິງພຣະທຳຂອງພຣະເຈົ້າ: “ຖ້າເຈົ້າເຂົ້າໃຈຄວາມໝາຍຂອງຊີວິດມະນຸດ ແລະ ໄດ້ເດີນຕາມເສັ້ນທາງທີ່ຖືກຕ້ອງຂອງຊີວິດມະນຸດ ແລະ ຖ້າໃນອະນາຄົດ ບໍ່ວ່າພຣະເຈົ້າຈະປະຕິບັດຕໍ່ເຈົ້າແນວໃດກໍຕາມ, ເຈົ້າກໍຈະຍອມຢູ່ພາຍໃຕ້ແຜນການຂອງພຣະອົງ ໂດຍບໍ່ມີການຕໍ່ວ່າ ຫຼື ທາງເລືອກອື່ນໃດ ແລະ ເຈົ້າຈະບໍ່ມີເງື່ອນໄຂໃດໆສໍາລັບພຣະເຈົ້າ, ໃນວິທີນີ້ ເຈົ້າຈຶ່ງຈະເປັນບຸກຄົນທີ່ມີຄຸນຄ່າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ວິທີທີ່ເຈົ້າຄວນຍ່າງໃນໄລຍະສຸດທ້າຍຂອງເສັ້ນທາງ). ພຣະທຳຂອງພຣະເຈົ້າເຮັດໃຫ້ຂ້ອຍອັບອາຍກັບຕົນເອງ. ຂ້ອຍຄິດກ່ຽວກັບວ່າ ຂ້ອຍເວົ້າຢູ່ສະເໝີວ່າຂ້ອຍຈະພະຍາຍາມເຊື່ອຟັງພຣະເຈົ້າຄືກັບທີ່ເປໂຕເຮັດ, ບໍ່ວ່າຈະຄວາມເຈັບປວດ ຫຼື ຄວາມລຳບາກຈະມີຫຼາຍສໍ່າໃດ ແລະ ຂ້ອຍຈະບໍ່ຕັດສິນໃຈ ຫຼື ຮຽກຮ້ອງເພື່ອເຫັນແກ່ຂ້ອຍເອງ. ເຖິງຢ່າງໃດກໍ່ຕາມ, ເມື່ອການຂົ່ມເຫັງ ແລະ ຄວາມລໍາບາກໄດ້ເກີດຂຶ້ນກັບຂ້ອຍ ແລະ ຂ້ອຍຕ້ອງທົນທຸກ ແລະ ຈ່າຍລາຄາ, ຂ້ອຍພະຍາຍາມຄິດຫາທາງອອກ. ຂ້ອຍບໍ່ມີການເຊື່ອຟັງເລີຍ! ໃນຕອນນັ້ນເອງ, ຂ້ອຍຈຶ່ງເຂົ້າໃຈໃນທີ່ສຸດເຖິງເຈດຕະນາທີ່ດີຂອງພຣະເຈົ້າ: ພຣະເຈົ້າອະນຸຍາດໃຫ້ຄວາມທຸກທໍລະມານນີ້ເກີດຂຶ້ນກັບຂ້ອຍເພື່ອເຮັດໃຫ້ຄວາມຕັ້ງໃຈຂອງຂ້ອຍທີ່ຈະອົດທົນກັບການທົນທຸກນັ້ນເຂັ້ມແຂງຂຶ້ນ ແລະ ອະນຸຍາດໃຫ້ຂ້ອຍໄດ້ຮຽນຮູ້ວິທີການເຊື່ອຟັງໃນການທົນທຸກຂອງຂ້ອຍ, ເພື່ອວ່າຂ້ອຍຈະສາມາດຍອມຢູ່ໃນການປັ້ນແຕ່ງຂອງພຣະເຈົ້າ ແລະ ມີຄຸນສົມບັດທີ່ຈະໄດ້ຮັບຄໍາສັນຍາຂອງພຣະອົງ. ທຸກສິ່ງທີ່ພຣະເຈົ້າເຮັດກັບຂ້ອຍແມ່ນເຮັດດ້ວຍຄວາມຮັກ ແລະ ມັນໄດ້ເກີດຂຶ້ນເພື່ອຊ່ວຍຂ້ອຍໃຫ້ລອດພົ້ນ. ຫຼັງຈາກນັ້ນ ຫົວໃຈຂອງຂ້ອຍກໍ່ເປັນອິດສະຫຼະ ແລະ ຂ້ອຍບໍ່ຮູ້ສຶກຜິດ ຫຼື ເຈັບປວດອີກຕໍ່ໄປ. ສິ່ງທີ່ຂ້ອຍຕ້ອງການຄືການຍອມຕໍ່ການປັ້ນແຕ່ງ ແລະ ການຈັດແຈງຂອງພຣະເຈົ້າ, ການຢືນເປັນພະຍານ ແລະ ເຮັດໃຫ້ຊາຕານອັບອາຍ.

ໜຶ່ງເດືອນຕໍ່ມາ, ຂ້ອຍຖືກປ່ອຍຕົວ. ເຖິງຢ່າງໃດກໍ່ຕາມ, ພວກເຂົາໄດ້ຕິດສະຫຼາກໃສ່ຂ້ອຍດ້ວຍຂໍ້ຫາ “ການຂັດຂວາງການບັງຄັບໃຊ້ກົດໝາຍ ແລະ ການເຂົ້າຮ່ວມໃນອົງການຂອງ ເສຍ ຈຽວ” ເພື່ອຈໍາກັດອິດສະຫຼະພາບສ່ວນຕົວຂອງຂ້ອຍ. ເປັນເວລາໜຶ່ງປີ, ຂ້ອຍບໍ່ໄດ້ຮັບອະນຸຍາດໃຫ້ອອກຈາກເມືອງ ຫຼື ແຂວງຂອງຂ້ອຍ ແລະ ຂ້ອຍຕ້ອງໄດ້ຢູ່ຕາມການຮຽກເອີ້ນ ແລະ ການຮ້ອງຫາຂອງຕໍາຫຼວດເມື່ອໃດກໍ່ຕາມທີ່ພວກເຂົາຕ້ອງການຂ້ອຍ. ພຽງແຕ່ຫຼັງຈາກທີ່ຂ້ອຍກັບມາບ້ານ, ຂ້ອຍຈຶ່ງພົບວ່າຊັບສິນທັງໝົດທີ່ຂ້ອຍເກັບໄວ້ຢູ່ເຮືອນໄດ້ຖືກປຸ້ນ ແລະ ຖືກຕໍາຫຼວດເອົາໄປ. ນອກຈາກນີ້, ຕຳຫຼວດທີ່ຊົ່ວຮ້າຍໄດ້ປຸ້ນສະດົມເຮືອນຂອງຂ້ອຍຄືກັບໂຈນຜູ້ຮ້າຍ ແລະ ໄດ້ຂົ່ມຂູ່ຄອບຄົວຂອງຂ້ອຍ ໂດຍເວົ້າວ່າພວກເຂົາຕ້ອງມອບເງິນ 25.000 ຢວນກ່ອນທີ່ພວກເຂົາຈະປ່ອຍຂ້ອຍໄປ. ແມ່ເຖົ້າຂອງຂ້ອຍບໍ່ສາມາດທົນຕໍ່ຄວາມຢ້ານກົວຕໍ່ສິ່ງນັ້ນທັງໝົດໄດ້ ແລະ ຫົວໃຈວາຍ ແລະ ພຽງແຕ່ຟື້ນຕົວຫຼັງຈາກທີ່ຖືກຮັບເຂົ້າໂຮງໝໍ ແລະ ໄດ້ຮັບການປິ່ນປົວດ້ວຍລາຄາທີ່ມີມູນຄ່າຫຼາຍກວ່າ 2.000 ຢວນ. ໃນທີ່ສຸດ, ຄອບຄົວຂອງຂ້ອຍກໍ່ຖືກບັງຄັບໃຫ້ຖາມທຸກຄົນທີ່ພວກເຂົາຮູ້ເພື່ອໃຫ້ພວກເຂົາກູ້ຢືມເງິນ ເພື່ອວ່າພວກເຂົາຈະສາມາດເກັບກຳເງິນລວມກັນ 3.000 ຢວນໃຫ້ກັບຕໍາຫຼວດ ແລະ ໃນຕອນນັ້ນເອງ ຂ້ອຍຈຶ່ງຖືກປ່ອຍຕົວ. ເນື່ອງຈາກການທໍລະມານທີ່ໂຫດຮ້າຍທີ່ຕໍາຫຼວດທີ່ຊົ່ວຮ້າຍໄດ້ເຮັດໃຫ້ຂ້ອຍເຈັບປວດ, ຮ່າງກາຍຂອງຂ້ອຍຕ້ອງທົນທຸກກັບຜົນກະທົບທີ່ຮ້າຍແຮງ: ແຂນ ແລະ ຂາຂອງຂ້ອຍມັກບວມ ແລະ ເຈັບປວດເນື່ອງຈາກພວກມັນຖືກກົດຢ່າງແຮງໃນລະຫວ່າງການຖືກຄຸມຂັງຂອງຂ້ອຍ; ຂ້ອຍບໍ່ສາມາດແມ່ນແຕ່ຈະຍົກຜັກສອງກິໂລເຄິ່ງ ຫຼື ຊັກເສື້ອຜ້າຂອງຂ້ອຍໄດ້ ແລະ ຂ້ອຍຕ້ອງສູນເສຍຄວາມສາມາດໃນການເຮັດວຽກຢ່າງສົມບູນ.

ປະສົບການນັ້ນໃນການຖືກຈັບກຸມ ແລະ ຖືກຂົ່ມເຫັງໄດ້ເຮັດໃຫ້ຂ້ອຍມີມຸມມອງທີ່ຊັດເຈນກ່ຽວກັບພັກກອມມູນິດ, ກ່ຽວກັບໃບໜ້າທີ່ຊົ່ວຮ້າຍ ແລະ ແບບມານຮ້າຍຂອງມັນ ເຊິ່ງກຽດຊັງຄວາມຈິງ ແລະ ກຽດຊັງພຣະເຈົ້າ. ມັນກະຕຸ້ນໃຫ້ຂ້ອຍລັງກຽດຊາຕານ ແລະ ພັກກອມມູນິດຈີນທີ່ເປັນມານຮ້າຍ ແລະ ຊົ່ວຊ້າ ເຊິ່ງດໍາເນີນການຂັດກັບສະຫວັນຢ່າງສິ້ນເຊີງ. ຂ້ອຍຍັງມີປະສົບການທີ່ແທ້ຈິງ ແລະ ເປັນການສ່ວນຕົວກ່ຽວກັບວ່າພາລະກິດຂອງພຣະເຈົ້າເປັນຈິງ ແລະ ມີສະຕິປັນຍາສໍ່າໃດ. ການຖືກຈັບກຸມ ແລະ ຖືກຂົ່ມເຫັງໂດຍພັກກອມມູນິດໄດ້ພັດທະນາຄວາມເຂົ້າໃຈຂອງຂ້ອຍ; ມັນຍັງເຮັດໃຫ້ຄວາມຕັ້ງໃຈຂອງຂ້ອຍເຂັ້ມແຂງຂຶ້ນ ແລະ ເຮັດໃຫ້ຄວາມເຊື່ອຂອງຂ້ອຍສົມບູນ, ເຮັດໃຫ້ຂ້ອຍໄດ້ຮຽນຮູ້ວິທີການເບິ່ງ ແລະ ເພິ່ງພາພຣະເຈົ້າ. ຂ້ອຍຍັງໄດ້ຊີມລົດຊາດຂອງລິດອຳນາດ ແລະ ສິດອຳນາດໃນພຣະທຳຂອງພຣະເຈົ້າ, ເຫັນວ່າພຣະທຳເຫຼົ່ານັ້ນສາມາດເປັນແຫຼ່ງໃຫ້ຄວາມຊ່ວຍເຫຼືອທີ່ຢູ່ຄຽງຂ້າງພວກເຮົາຢູ່ສະເໝີ. ຂ້ອຍເຫັນວ່າມີພຽງແຕ່ພຣະເຈົ້າທີ່ຮັກມະນຸດ ແລະ ມີພຽງແຕ່ພຣະເຈົ້າເທົ່ານັ້ນທີ່ສາມາດຊ່ວຍມະນຸດໃຫ້ລອດພົ້ນໄດ້. ຂ້ອຍຍັບເຂົ້າໃກ້ພຣະເຈົ້າໃນຫົວໃຈຂອງຂ້ອຍຫຼາຍຂຶ້ນ. ຂ້ອຍໄດ້ເກັບກ່ຽວລາງວັນທັງໝົດເຫຼົ່ານີ້ຈາກການຜະເຊີນກັບຄວາມລຳບາກ ແລະ ການທົດລອງ. ຂ້ອຍຂອບໃຈພຣະເຈົ້າ!


83. ໄຊຊະນະຜ່ານການລໍ້ລວງຂອງຊາຕານ

ໂດຍ ເຊີງລູ່, ຈີນ

ສິ່ງນີ້ແມ່ນຍ້ອນກັບຄືນໄປໃນເດືອນທັນວາຂອງປີ 2012, ໃນຂະນະທີ່ຂ້ານ້ອຍຢູ່ນອກເມືອງເພື່ອເຜີຍແຜ່ຂ່າວປະເສີດ. ເຊົ້າມື້ໜຶ່ງໃນຂະນະທີ່ຢູ່ໃນການເຕົ້າໂຮມກັບອ້າຍເອື້ອຍນ້ອງຄົນອື່ນຫຼາຍສິບຄົນ, ທັນທີກໍ່ມີການເຄາະທີ່ປະຕູໂດຍດ່ວນ ແລະ ຫຼັງຈາກນັ້ນ ເຈົ້າໜ້າທີ່ຕຳຫຼວດຫົກ ຫຼື ເຈັດຄົນໄດ້ບຸກເຂົ້າມາຢ່າງຮຸນແຮງ ໂດຍຖືກະບອງ. ພວກເຂົາໄດ້ໄລ່ພວກເຮົາອອກຈາກກັນ ແລະ ຫຼັງຈາກນັ້ນກໍ່ເລີ່ມຄົ້ນຫາ, ຮື້ຄົ້ນທົ່ວສະຖານທີ່. ເອື້ອຍຄົນໜຶ່ງກ້າວໄປຂ້າງໜ້າ ແລະ ຖາມວ່າ, “ພວກເຮົາບໍ່ໄດ້ລະເມີດກົດໝາຍໃດໆ, ເຈົ້າມີສິດຫຍັງທີ່ຈະດຳເນີນການຄົ້ນຫາ?” ຄຳຕອບທີ່ໃຈຮ້າຍຂອງເຈົ້າໜ້າທີ່ແມ່ນ “ປະພຶດຕົວໃຫ້ດີ! ເຈົ້າຢືນຢູ່ນັ້ນຄືກັບທີ່ເຈົ້າຖືກສັ່ງ ແລະ ຢ່າເວົ້ານອກຈາກມີຄົນເວົ້ານຳ!” ຫຼັງຈາກນັ້ນ, ລາວກໍ່ໄດ້ຍູ້ລາວລົງໃສ່ພື້ນຢ່າງຮຸນແຮງ, ເຮັດເລັບມືຂ້າງໜຶ່ງຂອງລາວແຕກຫັກ ແລະ ເລືອດອອກໃນທັນທີ. ການເຫັນວ່າຕໍາຫຼວດໂຫດຮ້າຍຫຼາຍສໍ່າໃດໄດ້ເຮັດໃຫ້ຂ້ານ້ອຍທັງໃຈຮ້າຍ ແລະ ຢ້ານ, ສະນັ້ນ ຂ້ານ້ອຍຈຶ່ງກ່າວຄໍາອະທິຖານຢ່າງງຽບໆ, ຂໍໃຫ້ພຣະເຈົ້າປະທານຄວາມເຊື່ອ ແລະ ຄວາມເຂັ້ມແຂງໃຫ້ແກ່ຂ້ານ້ອຍ, ຫວັງວ່າຈະຢືນເປັນພະຍານໃຫ້ກັບພຣະອົງ. ຂ້ານ້ອຍຮູ້ສຶກສະຫງົບຂຶ້ນຫຼາຍຫຼັງຈາກທີ່ໄດ້ອະທິຖານ. ຫຼັງຈາກທີ່ກວາດຄົ້ນສະຖານທີ່, ຕຳຫຼວດໄດ້ຍຶດອຸປະກອນສຳລັບຂ່າວປະເສີດ ແລະ ໜັງສືພຣະທຳຂອງພຣະເຈົ້າຈຳນວນໜຶ່ງ ແລະ ເອົາພວກເຮົາທຸກຄົນເຂົ້າໄປໃນພາຫະນະຂອງພວກເຂົາ.

ໃນສະຖານີຕໍາຫຼວດ, ພວກເຂົາເອົາທຸກສິ່ງທີ່ພວກເຮົາມີຕິດໂຕພວກເຮົາ ແລະ ຕ້ອງການຮູ້ຈັກຊື່ຂອງພວກເຮົາ, ທີ່ຢູ່ ແລະ ຜູ້ນໍາຂອງຄຣິດຕະຈັກແມ່ນຜູ້ໃດ. ຂ້ານ້ອຍບໍ່ໄດ້ເວົ້າຈັກຄຳ. ຫຼັງຈາກນັ້ນ, ເມື່ອພວກເຂົາກຽມພ້ອມທີ່ຈະສອບສວນຂ້ານ້ອຍ, ຂ້ານ້ອຍເອງກໍ່ເລີ່ມຮູ້ສຶກຢ້ານແທ້ໆ; ຂ້ານ້ອຍໄດ້ຍິນວ່າຕຳຫຼວດໂຫດຮ້າຍກັບຄົນທີ່ພວກເຂົາພົບວ່າເດີນທາງໄປເພື່ອແບ່ງປັນຂ່າວປະເສີດ ແລະ ພວກເຂົາໄດ້ໝາຍໃຫ້ຂ້ານ້ອຍເປັນເປົ້າໝາຍຫຼັກສຳລັບການສອບສວນ. ມັນເບິ່ງຄືວ່າໂຫດຮ້າຍແທ້ໆສຳລັບຂ້ານ້ອຍ. ໃນເວລານັ້ນເອງ, ຂ້ານ້ອຍໄດ້ຍິນເອື້ອຍຄົນໜຶ່ງທີ່ຢູ່ໃກ້ກັບຂ້ານ້ອຍໄດ້ອະທິຖານ, “ໂອ ພຣະເຈົ້າ, ພຣະອົງເປັນຫໍຄອຍທີ່ເຂັ້ມແຂງຂອງພວກຂ້ານ້ອຍ, ເປັນບ່ອນລີ້ໄພຂອງພວກຂ້ານ້ອຍ. ຊາຕານຢູ່ໃຕ້ຕີນຂອງພຣະອົງ. ຂ້ານ້ອຍຕ້ອງການເພິ່ງພາພຣະທຳຂອງພຣະອົງ, ຢືນເປັນພະຍານ ແລະ ເຮັດໃຫ້ພຣະອົງພໍໃຈ!” ສິ່ງນີ້ໄດ້ເຮັດໃຫ້ຫົວໃຈຂອງຂ້ານ້ອຍສົດໃສ ແລະ ຂ້ານ້ອຍຄິດວ່າ, “ສິ່ງນັ້ນຖືກຕ້ອງ. ພຣະເຈົ້າລະວັງຫຼັງຂອງພວກເຮົາ, ສະນັ້ນຂ້ານ້ອຍຕ້ອງຢ້ານຫຍັງ? ຕາບໃດທີ່ຂ້ານ້ອຍເພິ່ງພາພຣະເຈົ້າ, ຂ້ານ້ອຍກໍ່ສາມາດເອົາຊະນະຊາຕານໄດ້ຢ່າງແນ່ນອນ”. ຄວາມຢ້ານຂອງຂ້ານ້ອຍຫາຍໄປ ແລະ ຂ້ານ້ອຍຮູ້ສຶກອັບອາຍໃນເວລາດຽວກັນ. ລາວໄດ້ອະທິຖານ ແລະ ເພິ່ງພາພຣະເຈົ້າເມື່ອຜະເຊີນໜ້າກັບສິ່ງນີ້ໂດຍບໍ່ຫວັ່ນໄຫວໃນຄວາມເຊື່ອຂອງລາວ, ແຕ່ຂ້ານ້ອຍຢ້ານຈົນຕົວສັ່ນ, ຂາດຄວາມກ້າຫານທີ່ຜູ້ເຊື່ອຄວນມີຢ່າງສິ້ນເຊີງ. ຜ່ານການໃຫ້ກຳລັງໃຈ ແລະ ຄວາມຊ່ວຍເຫຼືອຈາກຄໍາອະທິຖານຂອງເອື້ອຍຄົນນັ້ນກໍ່ຄື ຄວາມຮັກຂອງພຣະເຈົ້າ, ຂ້ານ້ອຍຕັ້ງໃຈຢ່າງງຽບໆພາຍໃນຫົວໃຈຂອງຂ້ານ້ອຍວ່າຂ້ານ້ອຍຈະຢືນເປັນພະຍານຢ່າງແນ່ນອນ, ຂ້ານ້ອຍຈະບໍ່ກາຍເປັນຢູດາ ແລະ ທໍລະຍົດພຣະເຈົ້າ.

ປະມານ 10 ໂມງ, ເຈົ້າໜ້າທີ່ສອງຄົນໄດ້ເອົາກະແຈມືໃສ່ຂ້ານ້ອຍ ແລະ ພາຂ້ານ້ອຍເຂົ້າໄປໃນຫ້ອງສຳລັບການສອບຖາມເປັນການສ່ວນຕົວ. ໜຶ່ງໃນພວກເຂົາໄດ້ເວົ້າບາງຢ່າງກັບຂ້ານ້ອຍໃນສຳນຽງທ້ອງຖິ່ນທີ່ຂ້ານ້ອຍບໍ່ສາມາດເຂົ້າໃຈໄດ້, ສະນັ້ນ ຂ້ານ້ອຍຈຶ່ງຖາມລາວວ່າລາວເວົ້າຫຍັງ. ດ້ວຍຄວາມປະຫຼາດໃຈຂອງຂ້ານ້ອຍ, ສິ່ງນີ້ເຮັດໃຫ້ພວກເຂົາທຸກຄົນໃຈຮ້າຍ ແລະ ຄົນທີ່ຢືນຢູ່ຂ້າງໆລາວກໍ່ຈັບຜົມຂອງຂ້ານ້ອຍ ແລະ ກະຊາກຫົວຂອງຂ້ານ້ອຍກັບໄປກັບມາ. ສິ່ງນັ້ນເຮັດໃຫ້ຂ້ານ້ອຍວິນຫົວ ແລະ ສັບສົນ; ໜັງຫົວຂອງຂ້ານ້ອຍຮູ້ສຶກຄືກັບວ່າມັນຖືກຈີກອອກໃນທັນທີ ແລະ ຜົມຂອງຂ້ານ້ອຍກໍ່ເຕັມຢູ່ເທິງພື້ນ. ຫຼັງຈາກນັ້ນ, ເຈົ້າໜ້າທີ່ອີກຄົນໜຶ່ງໄດ້ຮ້ອງໃສ່ຂ້ານ້ອຍວ່າ, “ພວກເຮົາຈະເອົາຂໍ້ມູນຈາກເຈົ້າດ້ວຍວິທີໃດໜຶ່ງ! ເວົ້າແມະ! ຜູ້ໃດສົ່ງເຈົ້າອອກມາເພື່ອເຮັດໃຫ້ຄົນອື່ນປ່ຽນສາສະໜາ?” ຕໍ່ມາອີກບໍ່ດົນ, ຂ້ານ້ອຍກໍ່ເວົ້າວ່າ “ການແບ່ງປັນຂ່າວປະເສີດເປັນໜ້າທີ່ຂອງຂ້ານ້ອຍ” ແລ້ວລາວກໍ່ຈັບຜົມຂອງຂ້ານ້ອຍ ແລະ ເລີ່ມຕົບຂ້ານ້ອຍ ໃນຂະນະທີ່ກຳລັງຮ້ອງຂຶ້ນວ່າ “ຂ້ານ້ອຍຢາກເຫັນເຈົ້າພະຍາຍາມແບ່ງປັນຂ່າວປະເສີດອີກຄັ້ງ!” ໃບໜ້າຂອງຂ້ານ້ອຍລຸກໄໝ້ຈາກການຖືກຕີ ແລະ ກຳລັງບວມຂຶ້ນ. ລາວພຽງແຕ່ປ່ອຍໄປຫຼັງຈາກທີ່ລາວເມື່ອຍ, ແຕ່ລາວກໍ່ຍັງສືບຕໍ່ລະດົມຍິງຄຳຖາມໃສ່ຂ້ານ້ອຍ. “ເຈົ້າບໍ່ໄດ້ມາຈາກຂອບເຂດອ້ອມແອ້ມນີ້, ເຈົ້າເວົ້າມ່ວນຫຼາຍ, ເຈົ້າບໍ່ແມ່ນຄົນປົກກະຕິແທ້ໆ. ເວົ້າອອກມາ! ເປັນຫຍັງເຈົ້າຈຶ່ງຢູ່ທີ່ນີ້? ຜູ້ໃດສົ່ງເຈົ້າມາທີ່ນີ້? ຜູ້ນຳຂອງເຈົ້າແມ່ນໃຜ? ...” ຫົວໃຈຂອງຂ້ານ້ອຍເຕັ້ນເຂົ້າໄປໃນຮູຄໍຂອງຂ້ານ້ອຍ ແລະ ຂ້ານ້ອຍກຳລັງຮ້ອງຫາພຣະເຈົ້າຢ່າງບໍ່ຢຸດເຊົາ, ຂໍຄວາມເຊື່ອ ແລະ ຄວາມເຂັ້ມແຂງຈາກພຣະອົງ. ການອະທິຖານເຮັດໃຫ້ເສັ້ນປະສາດຂອງຂ້ານ້ອຍສະຫງົບງຽບລົງ ແລະ ຂ້ານ້ອຍຕອບວ່າ, “ຂ້ານ້ອຍບໍ່ຮູ້ຫຍັງເລີຍ”. ຫຼັງຈາກນັ້ນ ລາວໄດ້ຕົບໂຕະຢ່າງແຮງ ແລະ ຮ້ອງຂຶ້ນວ່າ, “ເຈົ້າຖ້າເບິ່ງກ່ອນ. ພວກເຮົາຈະໃຫ້ເຈົ້າເປັນຄົນຕໍ່ໄປໃນອີກບໍ່ດົນ” ໃນຂະນະທີ່ລາວຈັບເອົາເຄື່ອງຫຼີ້ນ MP4 ຂອງຂ້ານ້ອຍຂຶ້ນມາ ແລະ ເລີ່ມຫຼິ້ນມັນ. ດ້ວຍຄວາມຕົກໃຈ ແລະ ສົງໄສວ່າພວກເຂົາຈະໃຊ້ກົນລະຍຸດແບບໃດເພື່ອທໍລະມານຂ້ານ້ອຍ, ຂ້ານ້ອຍກໍ່ໄດ້ຮ້ອງຫາພຣະເຈົ້າຢ່າງຮີບດ່ວນ. ບັງເອີນ ການອ່ານພຣະທຳຂອງພຣະເຈົ້າໄດ້ເລີ່ມຫຼິ້ນຂຶ້ນຢູ່ໃນເຄື່ອງຫຼີ້ນ MP4 ໂດຍກ່າວວ່າ, “ເຮົາຈະບໍ່ເມດຕາບັນດາຜູ້ທີ່ບໍ່ຈົງຮັກພັກດີຕໍ່ເຮົາເມື່ອພົບພໍ້ຄວາມລໍາບາກ ເພາະວ່າຄວາມເມດຕາຂອງເຮົາມີຂອບເຂດ. ນອກຈາກນີ້ ເຮົາບໍ່ມັກຜູ້ທີ່ທໍລະຍົດຕໍ່ເຮົາແມ່ນແຕ່ເທື່ອດຽວ ແລະ ໂດຍສະເພາະເຮົາຈະບໍ່ພົວພັນກັບຜູ້ທີ່ທໍລະຍົດຕໍ່ໝູ່ເພື່ອນ. ນີ້ແມ່ນອຸປະນິໄສຂອງເຮົາ ບໍ່ວ່າຄົນນັ້ນແມ່ນໃຜກໍຕາມ. ເຮົາຄວນບອກພວກເຈົ້າວ່າ: ຜູ້ໃດທີ່ເຮັດໃຫ້ເຮົາເສຍໃຈຈະບໍ່ໄດ້ຮັບໂອກາດຄັ້ງທີສອງຈາກເຮົາ ແລະ ຜູ້ໃດໄດ້ມີຄວາມເຊື່ອໃນເຮົາແລ້ວກໍຈະຢູ່ໃນໃຈຂອງເຮົາສະເໝີໄປ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ກະກຽມຄວາມດີໃຫ້ພຽງພໍສຳລັບຈຸດໝາຍປາຍທາງຂອງເຈົ້າ). ເມື່ອໄດ້ຍິນເລື່ອງນີ້ເຮັດໃຫ້ຂ້ານ້ອຍຕົກໃຈແທ້ໆ. ຂ້ານ້ອຍຄິດວ່າເມື່ອພຣະເຢຊູເຈົ້າກໍາລັງປະຕິບັດພາລະກິດຂອງພຣະອົງ, ພຣະອົງເຮັດໃຫ້ຄົນຈໍານວນຫຼາຍຕິດຕາມພຣະອົງ ແລະ ຊື່ນຊົມຄວາມກະລຸນາຂອງພຣະອົງໄດ້ແນວໃດ. ແຕ່ເມື່ອພຣະອົງຖືກຄຶງທີ່ໄມ້ກາງແຂນ ແລະ ທະຫານໂຣມັນກຳລັງບ້າປ່ວງຈັບກຸມຄຣິດຕຽນ, ພວກເຂົາຫຼາຍຄົນໄດ້ແລ່ນໜີດ້ວຍຄວາມຢ້ານ. ສິ່ງງນັ້ນເຮັດໃຫ້ພຣະເຈົ້າເຈັບປວດຫຼາຍ! ເຊັ່ນດຽວກັນ, ຂ້ານ້ອຍຍັງໄດ້ຮັບພຣະຄຸນ ແລະ ພອນຂອງພຣະເຈົ້າ ແລະ ຕິດຕາມພຣະອົງຢ່າງໝັ້ນໃຈ, ແຕ່ທັນທີທີ່ຂ້ານ້ອຍຜະເຊີນໜ້າກັບຄວາມຍາກລຳບາກທີ່ຮຽກຮ້ອງໃຫ້ຂ້ານ້ອຍທົນທຸກ ແລະ ຈ່າຍຄ່າລາຄາ, ຂ້ານ້ອຍກໍ່ກາຍເປັນຄົນຕາຂາວ ແລະ ຂີ້ຢ້ານ. ສິ່ງນັ້ນສາມາດນໍາຄວາມສະບາຍໃຈມາສູ່ຫົວໃຈຂອງພຣະເຈົ້າໄດ້ແນວໃດ? ໃນຍຸກສຸດທ້າຍ, ພຣະເຈົ້າໄດ້ກາຍມາເປັນເນື້ອໜັງ ແລະ ມາທີ່ປະເທດຈີນ, ດິນແດນແຫ່ງມານຮ້າຍນີ້ ເຊິ່ງເປັນບ່ອນທີ່ພັກກອມມູນິດຈີນປົກຄອງ, ເພື່ອຊ່ວຍພວກເຮົາເຊິ່ງເປັນມະນຸດທີ່ເສື່ອມຊາມໃຫ້ລອດພົ້ນ. ພຣະອົງໄດ້ທົນທຸກຜ່ານການຖືກກົດຂີ່ ແລະ ຖືກຕາມລ່າໂດຍພັກກອມມູນິດຈີນ, ແຕ່ເຖິງປານນັ້ນ ພຣະອົງກໍ່ບໍ່ເຄີຍຢຸດສະແດງຄວາມຈິງ ແລະ ຊີ້ນຳພວກເຮົາ. ລາຄາທີ່ພຣະອົງຈ່າຍເພື່ອຊ່ວຍພວກເຮົາແມ່ນມີຫຼາຍມະຫາສານ ແລະ ຂ້ານ້ອຍມີຄວາມສຸກກັບຄວາມລອດພົ້ນຂອງພຣະເຈົ້າຢ່າງເປັນອິດສະຫຼະ, ແຕ່ຂ້ານ້ອຍບໍ່ສາມາດຮັບມືກັບຄວາມຍາກລໍາບາກເລັກນ້ອຍເພື່ອເຮັດໃຫ້ພຣະເຈົ້າພໍໃຈ. ນັ້ນຄືຄວາມເຫັນແກ່ຕົວຫຼາຍແທ້ໆ. ຄວາມສຳນຶກຂອງຂ້ານ້ອຍຮູ້ສຶກຄືກັບວ່າຖືກກ່າວຫາແທ້ໆ ແລະ ຂ້ານ້ອຍຮູ້ສຶກຢ່າງເລິກເຊິ່ງເຖິງຄວາມຮັກຂອງພຣະເຈົ້າ ແລະ ການເບິ່ງແຍງຂ້ານ້ອຍ. ພຣະເຈົ້າຮູ້ວ່າຂ້ານ້ອຍມີວຸດທິພາວະທີ່ບໍ່ເປັນຜູ້ໃຫຍ່ແນວໃດ ແລະ ຂ້ານ້ອຍຢ້ານກົວເມື່ອຢູ່ຕໍ່ໜ້າການຂົ່ມເຫັງຂອງຊາຕານ. ນັ້ນແມ່ນເຫດຜົນທີ່ພຣະອົງເຮັດໃຫ້ຂ້ານ້ອຍເຂົ້າໃຈຄວາມປະສົງຂອງພຣະອົງໂດຍໃຫ້ຕໍາຫຼວດອ່ານພຣະທຳຂອງພຣະອົງ ເພື່ອວ່າຂ້ານ້ອຍຈະສາມາດໄດ້ຍິນ, ເພື່ອຊ່ວຍໃຫ້ຂ້ານ້ອຍຢືນເປັນພະຍານຜ່ານຄວາມຍາກລໍາບາກ. ຂ້ານ້ອຍໄດ້ຮັບການດົນບັນດານຫຼາຍໂດຍຄວາມຮັກຂອງພຣະເຈົ້າຈົນນໍ້າຕາໄຫຼຕາມໃບໜ້າຂອງຂ້ານ້ອຍ ແລະ ຂ້ານ້ອຍໄດ້ອະທິຖານຢ່າງງຽບໆວ່າ, “ພຣະເຈົ້າ, ຂ້ານ້ອຍຈະບໍ່ທໍລະຍົດພຣະອົງ. ບໍ່ວ່າຊາຕານຈະທໍລະມານຂ້ານ້ອຍແນວໃດກໍ່ຕາມ, ຂ້ານ້ອຍຈະຢືນເປັນພະຍານຢ່າງເດັດດ່ຽວ ແລະ ເຮັດໃຫ້ຊາຕານອັບອາຍເພື່ອເຮັດໃຫ້ພຣະອົງສະບາຍໃຈ”.

ເຈົ້າໜ້າທີ່ໄດ້ປິດເຄື່ອງຫຼີ້ນ MP4 ໂດຍທຸບມັນໃນທັນທີ ແລະ ເວົ້າກັບຂ້ານ້ອຍຢ່າງເປັນຕາຢ້ານວ່າ, “ຖ້າເຈົ້າຈະຍັງບໍ່ເວົ້າ, ຂ້ານ້ອຍຍັງມີອີກຫຼາຍຢ່າງທີ່ກຽມພ້ອມໃຫ້ກັບເຈົ້າ!” ຫຼັງຈາກນັ້ນ ຕຳຫຼວດສັ່ງໃຫ້ຂ້ານ້ອຍຢືນເທິງພື້ນຕີນເປົ່າ ແລະ ເອົາກະແຈມືໃສ່ມືເບື້ອງຂວາຂອງຂ້ານ້ອຍແລ້ວຕິດໃສ່ກັບຊຸດວົງແຫວນເຫຼັກທີ່ຢູ່ໃນກ້ອນຊີມັງ ເຊິ່ງຢູ່ໃນລະດັບຕໍ່າກັບພື້ນແທ້ໆ. ພວກເຂົາເຮັດໃຫ້ຂ້ານ້ອຍກົງແອວແທນທີ່ຈະນັ່ງຢ່ອງຢໍ້ ແລະ ພວກເຂົາຈະບໍ່ຍອມໃຫ້ຂ້ານ້ອຍຄໍ້າຕີນໜຶ່ງຂ້າງດ້ວຍມືອີກເບື້ອງຂອງຂ້ານ້ອຍ. ຫຼັງຈາກຊົ່ວໄລຍະໜຶ່ງ, ເມື່ອຂ້ານ້ອຍບໍ່ສາມາດຢືນອີກຕໍ່ໄປ ແລະ ນັ່ງຢ່ອງຢໍ້, ເຈົ້າໜ້າທີ່ຄົນໜຶ່ງກໍ່ໄດ້ຮ້ອງໃສ່ຂ້ານ້ອຍວ່າ, “ບໍ່ໃຫ້ນັ່ງຢ່ອງຢໍ້! ຖ້າເຈົ້າຕ້ອງການຜ່ອນຄາຍ, ເຈົ້າຕ້ອງເວົ້າດີກວ່າ!” ສິ່ງທີ່ຂ້ານ້ອຍສາມາດເຮັດໄດ້ແມ່ນບັງຄັບໃຫ້ຕົນເອງຢືນຢູ່ໃນທ່ານັ້ນ. ຫຼັງຈາກຊົ່ວໄລຍະໜຶ່ງ, ຂ້ານ້ອຍບໍ່ຮູ້ວ່າດົນສໍ່າໃດ, ຕີນຂອງຂ້ານ້ອຍເຢັນຄືກັບນໍ້າກ້ອນ ແລະ ຂາຂອງຂ້ານ້ອຍເຈັບປວດ ແລະ ມຶນຊາ. ຂ້ານ້ອຍນັ່ງຢ່ອງຢໍ້, ບໍ່ສາມາດຢືນຢູ່ແບບນັ້ນແທ້ໆ. ຕຳຫຼວດດຶງຂ້ານ້ອຍຂຶ້ນມາ ແລະ ເທນໍ້າເຢັນແກ້ວໜຶ່ງໃສ່ຫຼັງຄໍຂອງຂ້ານ້ອຍ, ເຮັດໃຫ້ຂ້ານ້ອຍສັ່ນຍ້ອນຄວາມເຢັນ. ຫຼັງຈາກນັ້ນ, ພວກເຂົາກໍ່ປົດກະແຈມືຂ້ານ້ອຍ, ໃຫ້ຂ້ານ້ອຍນັ່ງເທິງຕັ່ງໄມ້, ເອົາກະແຈມືໃສ່ແຂນຂອງຂ້ານ້ອຍໄວ້ທາງຫຼັງຂ້ານ້ອຍແລ້ວຕິດກັບແຕ່ລະຂ້າງຂອງຕັ່ງ ແລະ ເປີດປ່ອງຢ້ຽມ ແລະ ເປີດເຄື່ອງປັບອາກາດ. ດ້ວຍອາກາດທີ່ໜາວເຢືອກເຢັນທີ່ພັດມາໃສ່ຂ້ານ້ອຍໂດຍກົງ, ຂ້ານ້ອຍສັ່ນໜາວຈາກຄວາມເຢັນ ແລະ ອະທິຖານຢູ່ງຽບໆຢ່າງບໍ່ຢຸດເຊົາ, ຂໍຄວາມເດັດດ່ຽວຈາກພຣະເຈົ້າເພື່ອທົນກັບສິ່ງນີ້, ເພື່ອໃຫ້ຂ້ານ້ອຍສາມາດເອົາຊະນະຄວາມອ່ອນແອທາງເນື້ອໜັງຂອງຂ້ານ້ອຍໄດ້. ໃນເວລານັ້ນເອງ, ຂ້ານ້ອຍກໍ່ຄິດເຖິງແຖວໜຶ່ງຈາກເພງສັນລະເສີນໃນພຣະທຳຂອງພຣະເຈົ້າ: “ຄວາມເຊື່ອເປັນຄືກັບຂົວໄມ້ໜຶ່ງດຽວ: ຄົນທີ່ຍຶດຕິດກັບຊີວິດຢ່າງໜ້າສົງສານກໍຈະມີຄວາມລໍາບາກທີ່ຈະຂ້າມມັນໄດ້, ແຕ່ຄົນທີ່ພ້ອມຈະເສຍສະຫຼະຕົນເອງກໍສາມາດຂ້າມຜ່ານໄດ້ ໂດຍບໍ່ຕົກລົງ ແລະ ປາສະຈາກຄວາມກັງວົນ” (ຈາກບົດເພງ “ການເລີ່ມຕົ້ນຂອງການເຈັບປ່ວຍແມ່ນຄວາມຮັກຂອງພຣະເຈົ້າ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ຂ້ານ້ອຍຮູ້ວ່າຕຳຫຼວດຕ້ອງການໃຫ້ຂ້ານ້ອຍທໍລະຍົດພຣະເຈົ້າຜ່ານການທໍລະມານທາງຮ່າງກາຍ ແລະ ຖ້າຂ້ານ້ອຍສົນໃຈກັບເນື້ອໜັງ, ຂ້ານ້ອຍກໍ່ຈະຕົກຢູ່ໃນກັບດັກຂອງພວກເຂົາ. ຂ້ານ້ອຍຕ້ອງມີຄວາມເຊື່ອໃນພຣະເຈົ້າ ແລະ ຢືນເປັນພະຍານໃຫ້ກັບພຣະອົງ, ບໍ່ວ່າຂ້ານ້ອຍອາດທົນທຸກຫຼາຍສໍ່າໃດກໍ່ຕາມ. ຫຼັງຈາກນັ້ນ, ຕຳຫຼວດໄດ້ເອົາການໍ້າເຢັນໜ່ວຍໃຫຍ່ໆ ແລະ ເທມັນລົງໃສ່ຄໍຂອງຂ້ານ້ອຍ, ເຮັດໃຫ້ເສື້ອຜ້າຂອງຂ້ານ້ອຍປຽກໝົດ. ຂ້ານ້ອຍຮູ້ສຶກຄືກັບວ່າຂ້ານ້ອຍຖືກໂຍນເຂົ້າໄປໃນເຮືອນນໍ້າກອນ. ເມື່ອເຫັນວ່າຂ້ານ້ອຍໜາວສັ່ນຢ່າງໜັກ, ເຈົ້າໜ້າທີ່ກໍ່ຈັບຜົມຂອງຂ້ານ້ອຍ ແລະ ດຶງຫົວຂອງຂ້ານ້ອຍຂຶ້ນຄືກັບວ່າຂ້ານ້ອຍກຳລັງເບິ່ງທ້ອງຟ້າຜ່ານປ່ອງຢ້ຽມ, ແລ້ວເວົ້າແບບເຍາະເຍີ້ຍວ່າ, “ເຈົ້າໜາວ, ບໍ່ແມ່ນບໍ? ຂໍໃຫ້ພຣະເຈົ້າຂອງເຈົ້າມາຊ່ວຍເຈົ້າແມະ!” ເມື່ອຂ້ານ້ອຍບໍ່ໃສ່ໃຈລາວ, ລາວກໍ່ເທການໍ້າເຢັນອີກໜ່ວຍໜຶ່ງໃສ່ຂ້ານ້ອຍ, ປັບຄ່າເຄື່ອງປັບອາກາດໃຫ້ຢູ່ໃນການຕັ້ງຄ່າຕໍ່າສຸດ ແລະ ເດມັນໃສ່ຂ້ານ້ອຍ. ອາກາດໜາວທີ່ເຢືອກເຢັນ ແລະ ລົມໜາວຈາກພາຍນອກໄດ້ຫຸ້ມຫໍ່ຂ້ານ້ອຍອີກຄັ້ງໜຶ່ງ, ເຮັດໃຫ້ຂ້ານ້ອຍໜາວຈົນຂ້ານ້ອຍຂົດເປັນໝາກບານນ້ອຍ. ຂ້ານ້ອຍຮູ້ສຶກຄືກັບວ່າຂ້ານ້ອຍກໍາລັງຈະແຂງຕົວ ແລະ ເລືອດຂອງຂ້ານ້ອຍຮູ້ສຶກຄືກັບວ່າມັນກຳລັງກາຍເປັນນໍ້າກ້ອນ. ຂ້ານ້ອຍບໍ່ສາມາດຫ້າມຕົນເອງບໍ່ໃຫ້ມີຄວາມຄິດທີ່ບ້າປ່ວງວ່າ: “ເທນໍ້າເຢັນໃສ່ຂ້ານ້ອຍ ແລະ ໃຊ້ເຄື່ອງປັບອາກາດໃນມື້ທີ່ໜາວເຢັນແບບນັ້ນ, ພວກເຂົາກໍາລັງແຊ່ແຂງຂ້ານ້ອຍໃຫ້ຕາຍ, ບໍ່ແມ່ນບໍ? ຖ້າຂ້ານ້ອຍຕາຍຢູ່ທີ່ນີ້ ຄອບຄົວຂອງຂ້ານ້ອຍຈະບໍ່ຮູ້ເລີຍ...”. ຍິ່ງຂ້ານ້ອຍຄິດແບບນີ້ຫຼາຍສໍ່າໃດ, ຂ້ານ້ອຍກໍ່ຍິ່ງຍອມຈໍານົນຕໍ່ກັບຄວາມມືດຫຼາຍສໍ່ານັ້ນ. ໃນເວລານັ້ນເອງ, ຮູບແບບທີ່ພຣະເຢຊູເຈົ້າໄດ້ທົນທຸກຢູ່ເທິງໄມ້ກາງແຂນສຳລັບຜູ້ຄົນທີ່ພຣະອົງໄຖ່ບາບນັ້ນກໍ່ໄດ້ປາກົດຂຶ້ນໃນຄວາມຄິດຢ່າງກະທັນຫັນ, ເຊັ່ນດຽວກັບຂໍ້ຄວາມນີ້ໃນພຣະທຳຂອງພຣະເຈົ້າ: “ຄວາມຮັກທີ່ໄດ້ຜ່ານການຫຼໍ່ຫຼອມເປັນສິ່ງໝັ້ນຄົງ ແລະ ບໍ່ອ່ອນແອ. ບໍ່ວ່າພຣະເຈົ້າຈະວາງເຈົ້າໄວ້ໃນການທົດລອງຂອງພຣະອົງເມື່ອໃດ ຫຼື ແນວໃດກໍຕາມ, ເຈົ້າກໍຈະສາມາດປ່ອຍວາງຄວາມກັງວົນຂອງເຈົ້າ ບໍ່ວ່າເຈົ້າຈະເປັນ ຫຼື ຕາຍ, ປະຖິ້ມທຸກສິ່ງເພື່ອພຣະເຈົ້າດ້ວຍຄວາມຍິນດີ ແລະ ອົດກັ້ນຕໍ່ທຸກສິ່ງຢ່າງມີຄວາມສຸກເພື່ອພຣະເຈົ້າ, ສະນັ້ນ ຄວາມຮັກຂອງເຈົ້າກໍຈະບໍລິສຸດ ແລະ ຄວາມເຊື່ອຂອງເຈົ້າກໍຈະເປັນຈິງ. ມີແຕ່ເມື່ອນັ້ນ ເຈົ້າຈຶ່ງຈະກາຍເປັນຄົນທີ່ພຣະເຈົ້າຮັກແທ້ຈິງ ແລະ ຄົນທີ່ຖືກພຣະເຈົ້າເຮັດໃຫ້ສົມບູນຢ່າງແທ້ຈິງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອປະສົບກັບການຫຼໍ່ຫຼອມເທົ່ານັ້ນ ມະນຸດຈຶ່ງສາມາດມີຄວາມຮັກຢ່າງແທ້ຈິງ). ພຣະທຳຂອງພຣະເຈົ້າໜູນໃຈຂ້ານ້ອຍແທ້ໆ. ພຣະເຈົ້າທົນທຸກຈົນເຖິງທີ່ສຸດ ແລະ ເຖິງກັບໄດ້ສະຫຼະຊີວິດຂອງພຣະອົງເພື່ອຊ່ວຍພວກເຮົາໃຫ້ລອດພົ້ນ. ໃນຖານະທີ່ເປັນສິ່ງຖືກສ້າງ, ຂ້ານ້ອຍບໍ່ຄວນກຽມພ້ອມທີ່ຈະອົດທົນກັບຄວາມທົນທຸກປະເພດໃດໜຶ່ງສຳລັບພຣະເຈົ້າບໍ? ການທີ່ສາມາດຢືນເປັນພະຍານໃຫ້ກັບພຣະເຈົ້າຕໍ່ໜ້າຊາຕານຄືການທີ່ພຣະເຈົ້າຍົກຂ້ານ້ອຍຂຶ້ນ ແລະ ເຖິງແມ່ນມັນໝາຍຄວາມວ່າຂ້ານ້ອຍຕ້ອງຕາຍ, ຂ້ານ້ອຍກໍ່ຕ້ອງອຸທິດຕໍ່ພຣະເຈົ້າຢ່າງໜັກແໜ້ນ. ຄວາມຮູ້ສຶກໜາວຂອງຂ້ານ້ອຍກໍ່ຄ່ອຍໆບັນເທົາລົງຫຼາຍ. ຕຳຫຼວດສືບຕໍ່ການສອບສວນຂອງພວກເຂົາຕັ້ງແຕ່ຕອນທ່ຽງຈົນຮອດເວລາປະມານ 7:00 ໂມງແລງຂອງມື້ນັ້ນ. ເມື່ອເຫັນວ່າຂ້ານ້ອຍຍັງບໍ່ອ້າປາກເວົ້າ, ພວກເຂົາກໍ່ພຽງແຕ່ຂັງຂ້ານ້ອຍໄວ້ໃນຫ້ອງສອບສວນໂດຍທີ່ຍັງເປີດເຄື່ອງປັບອາກາດ.

ຕຳຫຼວດກິນເຂົ້າແລງຂອງພວກເຂົາ ແລ້ວກັບເຂົ້າມາ ແລະ ເວົ້າຂົ່ມຂູ່ວ່າ, “ເວົ້າອອກມາ! ຜູ້ໃດເປັນຜູ້ນຳຄຣິດຕະຈັກຂອງເຈົ້າ? ຖ້າເຈົ້າບໍ່ບອກພວກເຮົາ, ພວກເຮົາຈະໃຫ້ເຈົ້າດື່ມນໍ້າໝາກເຜັດຮ້ອນ, ດື່ມນໍ້າສະບູ່, ເຮັດໃຫ້ເຈົ້າກິນຂີ້, ຈີກເສື້ອຜ້າທັງໝົດຂອງເຈົ້າອອກ ແລະ ລາກເຈົ້າໄປໄວ້ໃນຫ້ອງໃຕ້ດິນເພື່ອແຊ່ແຂງເຈົ້າຈົນຕາຍ!” ການໄດ້ຍິນພວກເຂົາເວົ້າແນວນີ້ສະແດງໃຫ້ຂ້ານ້ອຍເຫັນແທ້ໆວ່າພວກເຂົາບໍ່ແມ່ນມະນຸດແມ່ນແຕ່ໜ້ອຍດຽວ, ແຕ່ເປັນກຸ່ມມານຮ້າຍທີ່ກຳລັງສວມໃສ່ໜ້າກາກຂອງມະນຸດ. ຍິ່ງພວກເຂົາໂຫດຮ້າຍຫຼາຍສໍ່າຂຶ້ນ, ຍິ່ງພວກເຂົາຂົ່ມຂູ່ຂ້ານ້ອຍຫຼາຍສໍ່າໃດ, ຂ້ານ້ອຍກໍ່ຍິ່ງກຽດຊັງພວກເຂົາຫຼາຍສໍ່ານັ້ນ ແລະ ຂ້ານ້ອຍກໍ່ຍິ່ງຕັ້ງໃຈທີ່ຈະບໍ່ເປີດເຜີຍຫຼາຍສໍ່ານັ້ນ. ເມື່ອຂ້ານ້ອຍຍັງບໍ່ຍອມຈຳນົນ, ພວກເຂົາໄດ້ແຊ່ຖົງຜ້າໃສ່ນໍ້າ ແລະ ວາງມັນໄວ້ເທິງຫົວຂອງຂ້ານ້ອຍ, ຈັບຫົວຂອງຂ້ານ້ອຍໄວ້ເພື່ອວ່າຂ້ານ້ອຍຈະບໍ່ສາມາດຍັບມັນໄດ້ ແລະ ເລີ່ມດຶງຊ່ອງເປີດໃຫ້ແໜ້ນ. ຂ້ານ້ອຍເກືອບຈະຂາດອາກາດຫາຍໃຈໃນເວລາບໍ່ດົນເລີຍ, ແຕ່ຍ້ອນຍັງຖືກໃສ່ກະແຈມືກັບຕັ່ງ, ຂ້ານ້ອຍຈຶ່ງບໍ່ສາມາດຍັບໄດ້ແມ່ນແຕ່ໜ້ອຍດຽວ. ຂ້ານ້ອຍຮູ້ສຶກຄືກັບວ່າຮ່າງກາຍທັງໝົດຂອງຂ້ານ້ອຍເລີ່ມແຂງ. ສິ່ງນັ້ນຍັງບໍ່ພຽງພໍສຳລັບພວກເຂົາ. ພວກເຂົາເທນໍ້າເຢັນຈາກການໍ້າໃສ່ດັງຂອງຂ້ານ້ອຍ, ໂດຍເວົ້າວ່າພວກເຂົາຈະປິດດັງຂ້ານ້ອຍຖ້າຂ້ານ້ອຍສືບຕໍ່ປະຕິເສດທີ່ຈະສາລະພາບ. ຂ້ານ້ອຍຫາຍໃຈລຳບາກແທ້ໆ ແລະ ສາມາດຮູ້ສຶກວ່າຄວາມຕາຍກໍາລັງໃກ້ເຂົ້າມາເທື່ອລະໜ້ອຍ, ສະນັ້ນ ຂ້ານ້ອຍຈຶ່ງອະທິຖານຫາພຣະເຈົ້າຢ່າງງຽບໆວ່າ, “ໂອ ພຣະເຈົ້າ, ພຣະອົງໄດ້ມອບລົມຫາຍໃຈນີ້ໃຫ້ກັບຂ້ານ້ອຍ. ບໍ່ວ່າຕຳຫຼວດຈະເຮັດຫຍັງກໍ່ຕາມຕໍ່ຂ້ານ້ອຍ, ເຖິງແມ່ນວ່າຂ້ານ້ອຍຕ້ອງເສຍຊີວິດ, ຂ້ານ້ອຍກໍ່ຈະບໍ່ທໍລະຍົດພຣະອົງ. ຂ້ານ້ອຍເຕັມໃຈທີ່ຈະຍອມຕໍ່ການປັ້ນແຕ່ງ ແລະ ການຈັດແຈງຂອງພຣະອົງ”. ເມື່ອຂ້ານ້ອຍໃກ້ຈະເສຍສະຕິ ແລະ ຂ້ານ້ອຍເກືອບຫາຍໃຈບໍ່ອອກນັ້ນເອງ, ຕຳຫຼວດກໍ່ປ່ອຍໄປໃນທັນທີ. ຂ້ານ້ອຍຂອບໃຈພຣະເຈົ້າຢູ່ພາຍໃນຫົວໃຈຂອງຂ້ານ້ອຍຫຼາຍຄັ້ງແລ້ວຄັ້ງອີກ. ຂ້ານ້ອຍຮູ້ວ່າເຖິງແມ່ນຂ້ານ້ອຍໄດ້ຕົກຢູ່ໃນມືຂອງຕໍາຫຼວດ, ພວກເຂົາບໍ່ສາມາດເອົາຊີວິດຂອງຂ້ານ້ອຍໄດ້ ນອກຈາກພຣະເຈົ້າອະນຸຍາດ. ຄວາມເຊື່ອຂອງຂ້ານ້ອຍຍິ່ງໃຫຍ່ຫຼາຍຂຶ້ນເລື້ອຍໆ.

ໃນຕອນສວຍຂອງມື້ຕໍ່ມາ, ເຈົ້າໜ້າທີ່ສອງສາມຄົນໄດ້ພາຂ້ານ້ອຍ ແລະ ເອື້ອຍອີກຄົນໜຶ່ງໄປທີ່ສູນກັກຂັງ. ໜຶ່ງໃນພວກເຂົາເວົ້າກັບຂ້ານ້ອຍແບບຂົ່ມຂູ່ວ່າ, “ເຈົ້າບໍ່ແມ່ນຄົນທ້ອງຖິ່ນ, ສະນັ້ນ ພວກເຮົາສາມາດກັກຂັງເຈົ້າໄວ້ເປັນເວລາສອງສາມເດືອນ ແລະ ຫຼັງຈາກນັ້ນກໍ່ຕັດສິນລົງໂທດເຈົ້າເປັນເວລາສາມຫາຫ້າປີ. ຈະບໍ່ມີຜູ້ໃດຮູ້”. ຂ້ານ້ອຍອ່ອນແອລົງໜ້ອຍໜຶ່ງເມື່ອກ່າວເຖິງການຖືກຕັດສິນລົງໂທດ ແລະ ຄິດວ່າ, “ຖ້າຂ້ານ້ອຍຖືກຕັດສິນແທ້ໆ ແລະ ເຂົ້າໄປໃນຄຸກ, ຂ້ານ້ອຍຈະສະແດງໜ້າຂອງຂ້ານ້ອຍອີກແນວໃດ? ຜູ້ຄົນຈະຄິດແນວໃດກ່ຽວກັບຂ້ານ້ອຍ?” ຫ້ອງຂັງທີ່ຂ້ານ້ອຍຖືກຂັງຢູ່ນັ້ນເຕັມໄປດ້ວຍເອື້ອຍນ້ອງຈາກຄຣິດຕະຈັກຂອງພຣະເຈົ້າອົງຊົງລິດທານຸພາບສູງສຸດ, ສະນັ້ນ ເມື່ອພວກເຂົາເຫັນວ່າຂ້ານ້ອຍຮູ້ສຶກບໍ່ດີ ແລະ ອ່ອນແອ, ພວກເຂົາກໍ່ໂອ້ລົມກ່ຽວກັບຄວາມຈິງກັບຂ້ານ້ອຍເພື່ອຊ່ວຍເຫຼືອ ແລະ ສະໜັບສະໜູນຂ້ານ້ອຍ ແລະ ຮ້ອງເພງສັນລະເສີນໃນຄຣິດຕະຈັກສໍາລັບຂ້ານ້ອຍ ເຊິ່ງຖືກເອີ້ນວ່າ “ການຕອບແທນຄວາມຮັກຂອງພຣະເຈົ້າ ແລະ ການເປັນພະຍານຂອງພຣະອົງ,” ເຊິ່ງກ່າວວ່າ: “ພຣະເຈົ້າໄດ້ກາຍເປັນເນື້ອໜັງຢ່າງຖ່ອມຕົວເພື່ອຊ່ວຍມະນຸດຊາດໃຫ້ລອດພົ້ນ, ຍ່າງໃນທ່າມກາງບັນດາຄຣິສຕະຈັກ, ສະແດງຄວາມຈິງ, ຫົດນໍ້າພວກເຮົາຢ່າງພຽນພະຍາຍາມ, ນໍາພາພວກເຮົາໃນທຸກບາດກ້າວ. ສິ່ງນີ້ແມ່ນສິ່ງທີ່ພຣະອົງໄດ້ເຮັດມາທຸກໆມື້ເປັນເວລາຫຼາຍທົດສະວັດ, ທັງໝົດແມ່ນເພື່ອເຮັດໃຫ້ມະນຸດບໍລິສຸດ ແລະ ສົມບູນ. ພຣະອົງໄດ້ເຫັນລະດູໃບໄມ້ປົ່ງ, ລະດູຮ້ອນ, ລະດູໃບໄມ້ຫຼົ່ນ, ລະດູໜາວມາຫຼາຍແລ້ວ, ມີຄວາມສຸກທີ່ຈະຮັບເອົາຄວາມຂົມກັບຄວາມຫວານ. ພຣະອົງເສຍສະລະທຸກສິ່ງຢ່າງບໍ່ເຫັນແກ່ຕົວໂດຍປາສະຈາກຄວາມເສຍໃຈໃດໆ, ພຣະອົງໄດ້ມອບຄວາມຮັກທັງໝົດຂອງພຣະອົງໃຫ້ກັບມະນຸດຊາດ. ຂ້ອຍໄດ້ຜ່ານການພິພາກສາຂອງພຣະເຈົ້າ ແລະ ໄດ້ຊີມລົດຊາດອັນຂົມຂື່ນຈາກການທົດສອບຕ່າງໆ. ຄວາມຫວານຕິດຕາມຄວາມຂົມຂື່ນ, ຄວາມເສື່ອມຊາມຂອງຂ້ອຍໄດ້ຖືກຊໍາລະລ້າງ, ຂ້ອຍຖວາຍຫົວໃຈ ແລະ ຮ່າງກາຍຂອງຂ້ອຍເພື່ອຕອບແທນຄວາມຮັກຂອງພຣະເຈົ້າ. ຂ້ອຍໄປຈາກບ່ອນໜຶ່ງໄປຫາອີກບ່ອນເພື່ອເຮັດວຽໜັກ, ເສຍສະລະຕົວເອງເພື່ອພຣະເຈົ້າ. ຄົນຮັກປະຖິ້ມຂ້ອຍ, ຄົນອື່ນດູຖູກຂ້ອຍ, ແຕ່ຂ້ອຍຈະຮັກພຣະເຈົ້າຢ່າງບໍ່ຫວັ່ນໄຫວຈົນເຖິງທີ່ສຸດ. ຂ້ອຍອຸທິດຕົນຢ່າງເຕັມທີ່ເພື່ອປະຕິບັດຕາມຄວາມປະສົງຂອງພຣະເຈົ້າ. ຂ້ອຍອົດທົນກັບການຂົ່ມເຫັງ ແລະ ຄວາມຍາກລຳບາກ, ປະສົບກັບຊ່ວງຊີວິດຕອນຂຶ້ນ ແລະ ລົງ. ເຖິງແມ່ນວ່າຂ້ອຍຈະອົດທົນກັບຊີວິດທີ່ຂົມຂື່ນ, ຂ້ອຍຕ້ອງຕິດຕາມພຣະເຈົ້າ ແລະ ເປັນພະຍານໃຫ້ພຣະອົງ” (ຈາກໜັງສືຕິດຕາມພຣະເມສານ້ອຍ ແລະ ຮ້ອງເພງໃໝ່). ການໄຕ່ຕອງຕາມເນື້ອເພງສັນລະເສີນໜູນໃຈຂ້ານ້ອຍແທ້ໆ. ພວກເຮົາຢູ່ໃນປະເທດຈີນ, ປະເທດນີ້ທີ່ກຽດຊັງ ແລະ ຕໍ່ຕ້ານພຣະເຈົ້າຫຼາຍກວ່າສິ່ງອື່ນໃດ, ຕິດຕາມພຣະເຈົ້າທີ່ແທ້ຈິງ ແລະ ເດີນຕາມເສັ້ນທາງທີ່ຖືກຕ້ອງໃນຊີວິດ, ສະນັ້ນ ມັນຈຶ່ງຫຼີກເວັ້ນບໍ່ໄດ້ທີ່ພວກເຮົາຈະຕ້ອງທົນທຸກກັບຄວາມເຈັບປວດ ແລະ ຄວາມລໍາບາກຫຼາຍຢ່າງ. ແຕ່ສິ່ງນັ້ນກໍ່ບໍ່ມີຫຍັງຕ້ອງໃຫ້ອັບອາຍ, ພວກເຮົາຖືກຂົ່ມເຫັງ ເພາະພວກເຮົາມີຄວາມເຊື່ອ ແລະ ຢູ່ໃນເສັ້ນທາງທີ່ຖືກຕ້ອງ. ພວກເຮົາກຳລັງທົນທຸກກັບການກົດຂີ່ເພື່ອເຫັນແກ່ຄວາມຊອບທຳ ແລະ ນັ້ນເປັນກຽດ. ຂ້ານ້ອຍຄິດເຖິງໄພ່ພົນທັງໝົດຕະຫຼອດຍຸກຕ່າງໆທີ່ບໍ່ເຄີຍໄດ້ຍິນພຣະທຳຂອງພຣະເຈົ້າຫຼາຍປານໃດ, ແຕ່ພວກເຂົາກໍ່ຍັງມີຄວາມເຊື່ອໃນພຣະເຈົ້າ ແລະ ບໍ່ວ່າການກົດຂີ່ຂອງພວກເຂົາມີຫຼາຍສໍ່າໃດ ຫຼື ພວກເຂົາທົນທຸກກັບຄວາມອັບອາຍແບບໃດກໍ່ຕາມ, ພວກເຂົາກໍ່ບໍ່ເຄີຍທໍລະຍົດພຣະເຈົ້າ, ເຖິງແມ່ນວ່າພວກເຂົາຕ້ອງຕາຍ. ພວກເຂົາເປັນພະຍານທີ່ກ້ອງກັງວານ. ຂ້ານ້ອຍໄດ້ຮັບການລ້ຽງດູ ແລະ ການບຳລຸງລ້ຽງລ້າໆຢ່າງຫຼວງຫຼາຍຈາກພຣະທຳຂອງພຣະເຈົ້າ ແລະ ໄດ້ເຂົ້າໃຈຄວາມລຶກລັບ ແລະ ຄວາມຈິງທີ່ຄົນຮຸ່ນຕ່າງໆບໍ່ເຄີຍເຂົ້າໃຈມາກ່ອນ, ສະນັ້ນ ເປັນຫຍັງຂ້ານ້ອຍຈຶ່ງບໍ່ສາມາດທົນທຸກໜ້ອຍໜຶ່ງ ແລະ ເປັນພະຍານໃຫ້ກັບພຣະເຈົ້າ? ຄວາມຄິດນີ້ເຮັດໃຫ້ຂ້ານ້ອຍຮູ້ສຶກອັບອາຍ ແລະ ຮູ້ສຶກຜິດ ແລະ ຂ້ານ້ອຍໄດ້ຮັບຄວາມເຊື່ອ, ຄວາມເຂັ້ມແຂງ ແລະ ຄວາມຕັ້ງໃຈທີ່ຈະຢືນເປັນພະຍານໃຫ້ກັບພຣະເຈົ້າອີກຄັ້ງ.

ຫຼັງຈາກ 10 ມື້, ຕໍາຫຼວດກໍ່ໄດ້ພາຂ້ານ້ອຍໄປເຮືອນກັກຂັງຄົນໂດຍລຳພັງ. ໃນຊ່ວງເວລາທີ່ຂ້ານ້ອຍເຂົ້າໄປ, ນັກໂທດອີກຄົນໜຶ່ງກໍ່ເວົ້າກັບຂ້ານ້ອຍວ່າ, “ຄົນສ່ວນໃຫຍ່ທີ່ເຂົ້າມາໃນທີ່ນີ້ແມ່ນບໍ່ໄດ້ອອກມາ. ພວກເຮົາທຸກຄົນກຳລັງລໍຖ້າຄຳຕັດສິນຂອງພວກເຮົາ ແລະ ພວກເຮົາບາງຄົນໄດ້ລໍຖ້າເປັນເວລາຫຼາຍເດືອນ”. ສິ່ງນີ້ເຮັດໃຫ້ຂ້ານ້ອຍຄິດເຖິງອ້າຍເອື້ອຍນ້ອງຜູ້ທີ່ຕ້ອງດຳເນີນຕາມຄຳຕັດສິນເປັນເວລາແປດ, 10 ຫຼື ແມ່ນແຕ່ 15 ປີ. ຂ້ານ້ອຍບໍ່ຮູ້ວ່າຂ້ານ້ອຍຈະໄດ້ຮັບຈັກປີ, ຈະເປັນແນວໃດຖ້າຂ້ານ້ອຍຖືກກັກຂັງຢູ່ໃນນະຮົກທີ່ມືດມິດນີ້? ຂ້ານ້ອຍຈະຜ່ານມື້ທີ່ຍາວນານຂ້າງໜ້າໄດ້ແນວໃດ? ຂ້ານ້ອຍເຈັບປວດ ແລະ ນໍ້າຕາກໍ່ໄຫຼໃນຕາຂອງຂ້ານ້ອຍ. ເມື່ອຮູ້ວ່າຂ້ານ້ອຍຕົກຢູ່ໃນໜຶ່ງໃນກົນອຸບາຍຂອງຊາຕານ, ຂ້ານ້ອຍກໍ່ອະທິຖານຢ່າງແຮງກ້າ ແລະ ຂໍໃຫ້ພຣະເຈົ້າປົກປ້ອງຫົວໃຈຂອງຂ້ານ້ອຍ. ແລ້ວຫຼັງຈາກນັ້ນ ຂ້ານ້ອຍກໍ່ໄດ້ຮັບແສງສະຫວ່າງຊີ້ນໍາທີ່ຈະແຈ້ງພາຍໃນຂ້ານ້ອຍ: ພຣະເຈົ້າອະນຸຍາດໃຫ້ສິ່ງນີ້ເກີດຂຶ້ນກັບຂ້ານ້ອຍ, ເຊັ່ນດຽວກັນກັບການທົດລອງຂອງໂຢບ, ຂ້ານ້ອຍບໍ່ສາມາດຈົ່ມຕໍ່ວ່າໄດ້. ພຣະທຳເຫຼົ່ານີ້ຂອງພຣະເຈົ້າໄດ້ປາກົດຂຶ້ນໃນຄວາມຄິດ: “ການເປັນປະຈັກພະຍານຕໍ່ການເອົາຊະນະຊາຕານຂອງເຮົາຂຶ້ນຢູ່ກັບຄວາມຈົງຮັກພັກດີ ແລະ ການເຊື່ອຟັງຂອງມະນຸດ, ເຊັ່ນດຽວກັນ ການເປັນປະຈັກພະຍານຕໍ່ການເອົາຊະນະມະນຸດທັງໝົດຂອງເຮົາ... ເຈົ້າຈະຍອມຮັບເອົາການຈັດແຈງທຸກຢ່າງຂອງເຮົາ (ເຖິງມັນຈະເປັນຄວາມຕາຍ ຫຼື ການທຳລາຍ) ຫຼື ຈະໜີໄປກາງທາງເພື່ອຫຼີກເວັ້ນການຂ້ຽນຕີຂອງເຮົາ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເຈົ້າຮູ້ຫຍັງແດ່ກ່ຽວກັບຄວາມສັດທາ?). ຄໍາຖາມນີ້ຈາກພຣະເຈົ້າເຮັດໃຫ້ຂ້ານ້ອຍຮູ້ສຶກອັບອາຍ. ຂ້ານ້ອຍຮູ້ວ່າຂ້ານ້ອຍຂາດການອຸທິດຕົນ ແລະ ການເຊື່ອຟັງພຣະເຈົ້າຢ່າງສິ້ນເຊີງ. ຂ້ານ້ອຍອ້າງວ່າຂ້ານ້ອຍຕ້ອງການເປັນພະຍານທີ່ອັດສະຈັນສຳລັບພຣະເຈົ້າ, ແຕ່ເມື່ອຂ້ານ້ອຍຜະເຊີນໜ້າກັບເວລາຕິດຄຸກແທ້ໆ, ຂ້ານ້ອຍກໍ່ຕ້ອງການແລ່ນ ແລະ ຫຼົບໜີຈາກສະຖານະການດັ່ງກ່າວ. ສິ່ງນັ້ນຄືຄວາມອ່ອນນ້ອມປະເພດໃດ? ເມື່ອຫວນຄິດຄືນຫຼັງຫາເວລາທີ່ຂ້ານ້ອຍຖືກຈັບກຸມ, ພຣະເຈົ້າໄດ້ຊີ້ນຳ ແລະ ໜູນໃຈຂ້ານ້ອຍດ້ວຍພຣະທຳຂອງພຣະອົງຕະຫຼອດເວລາ, ນໍາພາຂ້ານ້ອຍໃຫ້ເຫັນທະລຸກົນອຸບາຍຂອງຊາຕານ, ເພື່ອເອົາຊະນະການທໍລະມານທີ່ໂຫດຮ້າຍຂອງມານຮ້າຍເຫຼົ່ານັ້ນ ແລະ ດຳເນີນຊີວິດຕໍ່ໄປ. ຂ້ານ້ອຍໄດ້ເຫັນວ່າຄວາມຮັກຂອງພຣະເຈົ້າທີ່ມີຕໍ່ຂ້ານ້ອຍເປັນຈິງສໍ່າໃດ, ມັນບໍ່ວ່າງເປົ່າ ຫຼື ປອມແມ່ນແຕ່ໜ້ອຍດຽວ. ແຕ່ຂ້ານ້ອຍບໍ່ໄດ້ຄິດທີ່ຈະຢືນເປັນພະຍານໃຫ້ກັບພຣະເຈົ້າ ແລະ ເຮັດໃຫ້ພຣະອົງພໍໃຈໃນສະພາບແວດລ້ອມນີ້; ກົງກັນຂ້າມ, ຂ້ານ້ອຍເຫັນແກ່ຕົວ ແລະ ຮັບໃຊ້ຕົນເອງ, ພຽງແຕ່ຄິດຫາຜົນປະໂຫຍດ ແລະ ການສູນເສຍຂອງເນື້ອໜັງ ແລະ ຕ້ອງການໜີໄປໃນຊ່ວງເວລາທີ່ຂ້ານ້ອຍທົນທຸກໜ້ອຍດຽວ. ມັນເປັນການເຫັນແກ່ຕົວ ແລະ ເປັນຕາກຽດຊັງຫຼາຍ. ຄວາມເປັນມະນຸດຂອງຂ້ານ້ອຍຢູ່ໃສ? ຄວາມສຳນຶກຂອງຂ້ານ້ອຍຢູ່ໃສ? ຂ້ານ້ອຍເຕັມໄປດ້ວຍຄວາມເສຍໃຈ ແລະ ການກ່າວໂທດຕົນເອງໃນຄວາມຄິດນີ້, ສະນັ້ນ ຂ້ານ້ອຍຈຶ່ງອະທິຖານຫາພຣະເຈົ້າຢ່າງງຽບໆດ້ວຍຄວາມສໍານຶກຜິດ. “ໂອ ພຣະເຈົ້າ, ຂ້ານ້ອຍເຮັດຜິດ. ຂ້ານ້ອຍບໍ່ສາມາດສືບຕໍ່ຮັບໃຊ້ແຕ່ປາກໃນລັກສະນະນີ້ ແລະ ບໍ່ຊື່ສັດກັບພຣະອົງ. ຂ້ານ້ອຍຕ້ອງການເຮັດໃຫ້ພຣະອົງພໍໃຈດ້ວຍການກະທຳຕົວຈິງ. ຂ້ານ້ອຍຈະຢືນເປັນພະຍານໂດຍບໍ່ຕ້ອງສົງໄສ, ບໍ່ວ່າຄຳຕັດສິນຈະເປັນແນວໃດກໍ່ຕາມ”. ອາກາດໜາວ, ສະນັ້ນ ນັກໂທດຄົນອື່ນໆທີ່ຢູ່ໃນເຮືອນກັກຂັງໄດ້ເອົາເຄື່ອງນຸ່ງຈຳນວນໜຶ່ງມາໃຫ້ຂ້ານ້ອຍ ແລະ ພວກເຂົາຊ່ວຍຂ້ານ້ອຍໃນການອອກແຮງງານທີ່ຂ້ານ້ອຍຕ້ອງປະຕິບັດທຸກມື້. ພວກເຂົາໄດ້ດູແລຂ້ານ້ອຍໃນທຸກວິທີທາງ. ຂ້ານ້ອຍຮູ້ວ່ານີ້ເປັນສິ່ງທີ່ພຣະເຈົ້າໄດ້ຈັດແຈງໄວ້ ແລະ ຂ້ານ້ອຍກໍ່ມອບຄຳຂອບໃຈທີ່ຈິງໃຈໃຫ້ກັບພຣະອົງ.

ຕຳຫຼວດຈະຖາມຂ້ານ້ອຍທຸກໆສອງສາມມື້ໃນເຮືອນກັກຂັງ. ເມື່ອເຫັນວ່າກົນລະຍຸດທີ່ໃຊ້ຄວາມຮຸນແຮງບໍ່ໄດ້ຜົນ, ພວກເຂົາກໍ່ປ່ຽນໄປໃຊ້ວິທີການທີ່ອ່ອນໂຍນກວ່າ. ເຈົ້າໜ້າທີ່ຄົນໜຶ່ງໄດ້ພະຍາຍາມລົມກັບຂ້ານ້ອຍໂດຍມີລັກສະນະທີ່ພໍໃຈເທິງໃບໜ້າຂອງລາວ ແລະ ໄດ້ຊື້ສິ່ງດີໆມາໃຫ້ຂ້ານ້ອຍກິນ. ລາວຍັງເວົ້າວ່າລາວສາມາດຊ່ວຍຂ້ານ້ອຍໃຫ້ຊອກວຽກທີ່ດີໄດ້. ຂ້ານ້ອຍຮູ້ວ່ານີ້ແມ່ນໜຶ່ງໃນກົນອຸບາຍຂອງຊາຕານ, ສະນັ້ນ ຂ້ານ້ອຍຈຶ່ງບໍ່ສົນໃຈລາວເລີຍ. ໃນລະຫວ່າງການສອບສວນຄັ້ງໜຶ່ງ, ໃນທີ່ສຸດ ຕຳຫຼວດກໍ່ໄດ້ເປີດເຜີຍເຈດຕະນາທີ່ຊົ່ວຮ້າຍຂອງພວກເຂົາ: “ພວກເຮົາບໍ່ມີຫຍັງສ່ວນຕົວກັບເຈົ້າ, ພວກເຮົາພຽງແຕ່ຕ້ອງການກຳຈັດຄຣິດຕະຈັກຂອງພຣະເຈົ້າອົງຊົງລິດທານຸພາບສູງສຸດ ແລະ ພວກເຮົາຫວັງວ່າເຈົ້າຈະສາມາດເຮັດວຽກໃຫ້ພວກເຮົາໄດ້”. ການໄດ້ຍິນພວກເຂົາເວົ້າບາງສິ່ງທີ່ເປັນຕາຢ້ານແບບນັ້ນໄດ້ເຮັດໃຫ້ຂ້ານ້ອຍໃຈຮ້າຍຫຼາຍ. ພຣະເຈົ້າໄດ້ກາຍເປັນເນື້ອໜັງ ແລະ ມາສູ່ໂລກໃນຍຸກສຸດທ້າຍ ເພື່ອຊ່ວຍມະນຸດຊາດໃຫ້ລອດພົ້ນ, ແຕ່ພັກກອມມູນິດຈີນຄັດຄ້ານ ແລະ ປະນາມພຣະອົງຢ່າງບ້າປ່ວງ ແລະ ຈັບກຸມ ແລະ ຂົ່ມເຫັງຜູ້ເຊື່ອ. ແລ້ວຕອນນີ້ ພວກເຂົາຕ້ອງການໃຫ້ຂ້ານ້ອຍຂາຍຄຣິດຕະຈັກ ແລະ ກາຍມາເປັນຫຸ່ນເຊີດຂອງພວກເຂົາ. ມັນເປັນຕາລັງກຽດ. ຂ້ານ້ອຍເຫັນວ່າພັກກອມມູນິດເປັນກຸ່ມມານຮ້າຍທີ່ຕັ້ງໃຈຕໍ່ສູ້ກັບພຣະເຈົ້າ, ພວກເຂົາຊົ່ວຮ້າຍ ແລະ ມີປະຕິກິລິຍາຕອບໂຕ້ທີ່ຕໍ່ຕ້ານຫຼາຍ! ຂ້ານ້ອຍເຕັມໄປດ້ວຍຄວາມກຽດຊັງທຸກຮູບແບບຕໍ່ພັກ ແລະ ບໍ່ຕ້ອງການຫຍັງ ນອກຈາກການເປັນພະຍານເພື່ອເຮັດໃຫ້ມານຮ້າຍເຫຼົ່ານັ້ນຂອງຊາຕານອັບອາຍ. ຕຳຫຼວດໄດ້ພະຍາຍາມໃຊ້ກົນອຸບາຍທາງຈິດຕະວິທະຍາອີກຢ່າງໜຶ່ງ ເມື່ອຂ້ານ້ອຍຍັງບໍ່ໄດ້ເວົ້າຫຍັງ. ພວກເຂົາຄົ້ນພົບຜົວຂອງຂ້ານ້ອຍຜ່ານຜູ້ໃຫ້ບໍລິການໂທລະສັບມືຖື ແລະ ພາລາວ ແລະ ລູກຂອງພວກເຮົາມາຈາກນອກເມືອງ ເພື່ອມາພົບກັບຂ້ານ້ອຍທີ່ເຮືອນກັກຂັງ. ຜົວຂອງຂ້ານ້ອຍບໍ່ເຄີຍຄັດຄ້ານຄວາມເຊື່ອຂອງຂ້ານ້ອຍ, ແຕ່ຍ້ອນຕໍາຫຼວດກຳລັງຂົ່ມຂູ່ ແລະ ຊັກຈູງລາວ, ລາວໄດ້ເວົ້າຊໍ້າແລ້ວຊໍ້າອີກວ່າ, “ຂ້ອຍຂໍຮ້ອງເຈົ້າຖິ້ມຄວາມເຊື່ອຂອງເຈົ້າ. ເຖິງແມ່ນວ່າມັນບໍ່ແມ່ນເພື່ອເຫັນແກ່ຂ້ອຍ, ພຽງແຕ່ຄິດຫາລູກຊາຍຂອງພວກເຮົາ. ລອງຈິນຕະນາການວ່າມັນຈະເປັນແນວໃດສຳລັບລາວທີ່ມີແມ່ຂອງລາວຢູ່ໃນຄຸກ”. ການໄດ້ຍິນສິ່ງນີ້ຈາກລາວເຮັດໃຫ້ຂ້ານ້ອຍລຳບາກໃຈແທ້ໆ. ຂ້ານ້ອຍຄິດຫາເພງສັນລະເສີນນີ້ກ່ຽວກັບພຣະທຳຂອງພຣະເຈົ້າໃນຕອນນັ້ນທັນທີ: “ພວກເຮົາຈໍາເປັນຕ້ອງມີຄວາມເຊື່ອ ແລະ ຄວາມຮັກທີ່ສຸດໃນຂັ້ນຕອນນີ້ຂອງພາລະກິດ. ພວກເຮົາອາດສະດຸດດ້ວຍຄວາມປະໝາດເລັກນ້ອຍ, ຍ້ອນຂັ້ນຕອນນີ້ຂອງພາລະກິດແມ່ນແຕກຕ່າງຈາກທຸກຂັ້ນຕອນທີ່ຜ່ານມາ: ສິ່ງທີ່ພຣະເຈົ້າກຳລັງເຮັດໃຫ້ສົມບູນແມ່ນຄວາມເຊື່ອຂອງມະນຸດຊາດທີ່ບໍ່ສາມາດເຫັນໄດ້ ແລະ ຈັບຕ້ອງໄດ້. ສິ່ງທີ່ພຣະເຈົ້າເຮັດກໍຄືປ່ຽນພຣະທຳໃຫ້ກາຍເປັນຄວາມເຊື່ອ, ຄວາມຮັກ ແລະ ຊີວິດ. ຜູ້ຄົນຕ້ອງບັນລຸເຖິງຈຸດທີ່ພວກເຂົາໄດ້ຮັບການຫຼໍ່ຫຼອມຫຼາຍຮ້ອຍຄັ້ງ ແລະ ມີຄວາມເຊື່ອທີ່ຍິ່ງໃຫຍ່ກວ່າຄວາມເຊື່ອຂອງໂຢບ. ພວກເຂົາຕ້ອງອົດກັ້ນກັບຄວາມທຸກຢ່າງໃຫຍ່ຫຼວງ ແລະ ຄວາມທໍລະມານທຸກຮູບແບບໂດຍບໍ່ຈາກພຣະເຈົ້າໄປ. ເມື່ອພວກເຂົາເຊື່ອຟັງຈົນເຖິງຕາຍ ແລະ ມີຄວາມເຊື່ອທີ່ຍິ່ງໃຫຍ່ໃນພຣະເຈົ້າ, ແລ້ວຂັ້ນຕອນນີ້ຂອງພາລະກິດຂອງພຣະເຈົ້າກໍສຳເລັດແລ້ວ” (ຈາກໜັງສືຕິດຕາມພຣະເມສານ້ອຍ ແລະ ຮ້ອງເພງໃໝ່). ພຣະທຳຂອງພຣະເຈົ້າເຕີມເຕັມຂ້ານ້ອຍດ້ວຍຄວາມເຊື່ອ ແລະ ຄວາມເຂັ້ມແຂງ. ຂ້ານ້ອຍບໍ່ໄດ້ຫວັນໄຫວເລີຍ, ບໍ່ວ່າຜົວຂອງຂ້ານ້ອຍຈະເວົ້າຫຍັງກໍ່ຕາມ. ໃນທີ່ສຸດ, ລາວກໍ່ຖິ້ມລະເບີດໃສ່ຂ້ານ້ອຍ: “ຖ້າເຈົ້າພຽງແຕ່ປະຕິເສດທີ່ຈະຮັບຟັງ, ພວກເຮົາຄວນຢ່າຮ້າງກັນ!” ຄຳວ່າ “ຢ່າຮ້າງ” ໄດ້ເຮັດໃຫ້ຫົວໃຈຂອງຂ້ານ້ອຍແຕກສະຫຼາຍ. ຂ້ານ້ອຍຮູ້ວ່າຖ້າມັນບໍ່ແມ່ນຍ້ອນການທີ່ພັກກອມມູນິດເວົ້າຕົວະ ແລະ ໝິ່ນປະໝາດພາລະກິດຂອງພຣະເຈົ້າ, ຂົ່ມຂູ່, ກົດຂີ່ ແລະ ສ້າງຄວາມແຕກແຍກ, ລາວກໍ່ຈະບໍ່ເວົ້າຫຍັງທີ່ໄຮ້ຫົວໃຈແບບນັ້ນຈັກເທື່ອ. ຂ້ານ້ອຍຍິ່ງກຽດຊັງພັກຫຼາຍກວ່າເກົ່າ. ມັນຄືຜູ້ຮ້າຍຄົນສຳຄັນທີ່ຜັກດັນໃຫ້ຄອບຄົວຂອງພວກເຮົາຈົບລົງ! ພວກເຂົາຕ້ອງການໃຊ້ປະໂຫຍດຈາກຄວາມຮູ້ສຶກຂອງຂ້ານ້ອຍ ແລະ ດຶງຄອບຄົວຂອງຂ້ານ້ອຍມາຫາຂ້ານ້ອຍເພື່ອໃຫ້ຂ້ານ້ອຍທໍລະຍົດພຣະເຈົ້າ, ຂ້ານ້ອຍບໍ່ສາມາດຕົກຢູ່ໃນກົນອຸບາຍຂອງພວກເຂົາຢ່າງແນ່ນອນ. ຫຼັງຈາກທີ່ຄິດກ່ຽວກັບສິ່ງນີ້, ຂ້ານ້ອຍກໍ່ຕອບຢ່າງໃຈເຢັນວ່າ “ເຈົ້າສາມາດເອົາລູກຊາຍຂອງພວກເຮົາ ແລະ ຈາກໄປ”. ເມື່ອເຫັນທຸກສິ່ງທີ່ພວກເຂົາພະຍາຍາມກຳລັງລົ້ມເຫຼວ, ເຈົ້າໜ້າທີ່ກໍ່ຍ່າງມາຢູ່ໜ້າໂຕະຢ່າງໃຈຮ້າຍ ແລະ ຮ້ອງໃສ່ຂ້ານ້ອຍວ່າ “ພວກເຮົາໄດ້ທຸ້ມເທຫຼາຍໃນສິ່ງນີ້ ໂດຍບໍ່ໄດ້ຮັບຄຳເວົ້າອອກຈາກເຈົ້າແມ່ນແຕ່ຄຳດຽວ! ຖ້າເຈົ້າບໍ່ເປີດກັບດັກນັ້ນ, ເຈົ້າຈະຖືກປະນາມວ່າເປັນອາຊະຍາກອນທາງການເມືອງ. ມື້ນີ້ແມ່ນໂອກາດສຸດທ້າຍຂອງເຈົ້າທີ່ຈະເວົ້າ!” ແຕ່ບໍ່ວ່າພວກເຮົາຈະໃຈຮ້າຍກັບຂ້ານ້ອຍແນວໃດກໍ່ຕາມ, ຂ້ານ້ອຍກໍ່ຍັງມິດງຽບ, ອະທິຖານຫາພຣະເຈົ້າຕະຫຼອດເວລາ, ຂໍໃຫ້ພຣະອົງຊ່ວຍຂ້ານ້ອຍໃຫ້ເດັດດ່ຽວໃນຄວາມເຊື່ອຂອງຂ້ານ້ອຍ.

ຂ້ານ້ອຍຄຸ່ນຄິດສິ່ງທີ່ຜົວຂອງຂ້ານ້ອຍໄດ້ເວົ້າ ເມື່ອຂ້ານ້ອຍກັບຄືນໄປຢູ່ໃນຫ້ອງຂັງຂອງຂ້ານ້ອຍ. ມັນເບິ່ງຄືກັບວ່າລາວກຽມພ້ອມທີ່ຈະຢ່າຮ້າງຂ້ານ້ອຍແທ້ໆ, ຂ້ານ້ອຍສູນເສຍເຮືອນຂອງຂ້ານ້ອຍ ແລະ ຂ້ານ້ອຍຍັງບໍ່ຮູ້ວ່າຄຳຕັດສິນຂອງຂ້ານ້ອຍຈະເປັນເທົ່າໃດປີ. ຂ້ານ້ອຍທໍລະມານຢ່າງທີ່ສຸດ. ໃນເວລານັ້ນເອງ, ພຣະທຳບາງຂໍ້ຂອງພຣະເຈົ້າກໍ່ປາກົດຂຶ້ນໃນຄວາມຄິດ: “ບັດນີ້ ເຈົ້າຄວນສາມາດເຫັນໄດ້ຢ່າງຈະແຈ້ງໃນທາງເດີນຂອງເປໂຕ. ຖ້າເຈົ້າສາມາດເຫັນທາງເດີນຂອງເປໂຕຢ່າງຈະແຈ້ງ, ແລ້ວເຈົ້າກໍຈະໝັ້ນໃຈກ່ຽວກັບພາລະກິດທີ່ກໍາລັງປະຕິບັດໃນທຸກມື້ນີ້ ເພື່ອເຈົ້າຈະບໍ່ໄດ້ຈົ່ມວ່າ ຫຼື ເປັນຄົນຂີ້ຄ້ານ ຫຼື ຕ້ອງການສິ່ງໃດອີກ. ເຈົ້າຄວນຮັບຮູ້ໄດ້ເຖິງຄວາມຮູ້ສຶກຂອງເປໂຕໃນເວລານັ້ນ: ລາວຢູ່ກັບຄວາມໂສກເສົ້າເສຍໃຈ, ລາວບໍ່ເຄີຍຖາມເຖິງເລື່ອງອະນາຄົດ ຫຼື ຕ້ອງການພອນປະເສີດໃດໆ. ລາວບໍ່ໄດ້ສະແຫວງຫາຜົນກໍາໄລ, ຄວາມສຸກສະບາຍ, ຊື່ສຽງ ຫຼື ໂຊກລາບຂອງໂລກນີ້ ແຕ່ສະແຫວງຫາເພື່ອໃຊ້ຊີວິດທີ່ມີຄຸນຄ່າທີ່ສຸດ ນັ້ນກໍຄືຕອບແທນຄວາມຮັກຂອງພຣະເຈົ້າທີ່ມີຕໍ່ລາວ ແລະ ອຸທິດສິ່ງທີ່ມີຄຸນຄ່າທີ່ສຸດສໍາລັບລາວໃຫ້ກັບພຣະອົງ. ນັ້ນຄືສິ່ງທີ່ລາວເພິ່ງພໍໃຈທີ່ສຸດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ວິທີທີ່ເປໂຕມາຮູ້ຈັກພຣະເຢຊູ). ຄວາມສຳເລັດຂອງເປໂຕດົນບັນດານຂ້ານ້ອຍຢ່າງເລິກເຊິ່ງ. ມັນເປັນຄວາມຈິງ, ເປໂຕໄດ້ໃຊ້ຊີວິດຂອງລາວເພື່ອສະແຫວງຫາທີ່ຈະຮັກ ແລະ ເຮັດໃຫ້ພຣະເຈົ້າພໍໃຈ, ໂດຍບໍ່ຄຳນຶງເຖິງອະນາຄົດ ແລະ ໂຊກຊະຕາຂອງລາວເອງ, ຄຳນຶງເຖິງຜົນປະໂຫຍດຂອງລາວເອງແມ່ນແຕ່ໜ້ອຍດຽວ. ໃນທີ່ສຸດ ລາວກໍ່ຖືກຄຶງໃສ່ໄມ້ກາງແຂນກັບຫົວ, ເຮັດໜ້າທີ່ເປັນພະຍານທີ່ສວຍງາມ ແລະ ກ້ອງກັງວານແກ່ພຣະເຈົ້າ. ມັນໂຊກດີທີ່ສາມາດຕິດຕາມພຣະເຈົ້າທີ່ບັງເກີດເປັນມະນຸດ ແລະ ໄດ້ຮັບການບຳລຸງລ້ຽງ ແລະ ການນໍາພາໂດຍພຣະທຳຂອງພຣະອົງ, ແຕ່ຂ້ານ້ອຍຈະເຄີຍຖວາຍຫຍັງໃຫ້ກັບພຣະເຈົ້າຈັກເທື່ອ. ຊ່ວງເວລາທີ່ຂ້ານ້ອຍຕ້ອງຢືນເປັນພະຍານໄດ້ມາເຖິງ, ຂ້ານ້ອຍຕ້ອງເຮັດໃຫ້ພຣະເຈົ້າພໍໃຈແທ້ໆໃນຕອນນີ້. ຂ້ານ້ອຍຈະບໍ່ເສຍໃຈຕະຫຼອດຊີວິດບໍ ຖ້າຂ້ານ້ອຍພາດໂອກາດນີ້? ໃນສິ່ງນັ້ນ, ຂ້ານ້ອຍໄດ້ອະທິຖານຫາພຣະເຈົ້າ “ພຣະເຈົ້າ, ຂ້ານ້ອຍຕ້ອງການເຮັດໃນສິ່ງທີ່ເປໂຕເຮັດ. ບໍ່ວ່າຂ້ານ້ອຍອາດຜະເຊີນໜ້າກັບຫຍັງກໍ່ຕາມໃນເບື້ອງໜ້າ, ເຖິງແມ່ນຕ້ອງຢ່າຮ້າງ, ເຖິງແມ່ນຕ້ອງຕິດຄຸກ, ຂ້ານ້ອຍກໍ່ພ້ອມທີ່ຈະຢືນເປັນພະຍານ ແລະ ເຮັດໃຫ້ພຣະອົງພໍໃຈ ແລະ ເຖິງແມ່ນຂ້ານ້ອຍຕ້ອງໃຊ້ເວລາທີ່ເຫຼືອທັງໝົດຂອງຂ້ານ້ອຍໃນຄຸກ, ຂ້ານ້ອຍກໍ່ຈະບໍ່ກົ້ມລົງໃຫ້ກັບຊາຕານ ແລະ ທໍລະຍົດພຣະອົງ”. ເມື່ອຂ້ານ້ອຍມອບຖວາຍທຸກສິ່ງຢ່າງແທ້ຈິງ, ຂ້ານ້ອຍກໍ່ໄດ້ເຫັນການກະທຳທີ່ອັດສະຈັນຂອງພຣະເຈົ້າ. ສອງສາມມື້ຕໍ່ມາ, ເຈົ້າໜ້າທີ່ດັດສ້າງໄດ້ເວົ້າກັບຂ້ານ້ອຍໂດຍບໍ່ຄາດຄິດວ່າ “ມ້ຽນເຄື່ອງຂອງເຈົ້າ. ເຈົ້າກຳລັງຈະກັບເຮືອນ”. ຂ້ານ້ອຍບໍ່ສາມາດເຊື່ອຫູຂອງຂ້ານ້ອຍແທ້ໆ. ຂ້ານ້ອຍຊື່ນຊົມຍິນດີ. ຊາຕານຖືກເຮັດໃຫ້ອັບອາຍ ແລະ ຖືກເອົາຊະນະໃນການສູ້ຮົບຝ່າຍວິນຍານ ແລະ ພຣະເຈົ້າໄດ້ຮັບສະຫງ່າລາສີຢ່າງກ້ອງກັງວານ!

ຂ້ານ້ອຍໄດ້ອົດທົນກັບການຂົ່ມເຫັງເປັນເວລາຫຼາຍກວ່າ 36 ມື້, ຂ້ານ້ອຍໄດ້ເຫັນຢ່າງສົມບູນ ແລະ ຢ່າງຊັດເຈນເຖິງແກ່ນແທ້ທີ່ຊົ່ວຮ້າຍ ແລະ ເປັນປໍລະປັກຂອງພັກກອມມູນິດຈີນ, ມັນຊົ່ວຮ້າຍ ແລະ ເປັນທໍລະຊົນ ແລະ ຂັດກັບສະຫວັນຢ່າງສິ້ນເຊີງ. ຂ້ານ້ອຍເລີ່ມກຽດຊັງ ແລະ ປະຕິເສດມັນຈາກກົ້ນເລິກໃນຫົວໃຈຂອງຂ້ານ້ອຍ. ຕະຫຼອດຄວາມເຈັບປວດນີ້, ມັນຄືພຣະທຳຂອງພຣະເຈົ້າທີ່ສ່ອງແສງ ແລະ ຊີ້ນໍາໃຫ້ແກ່ຂ້ານ້ອຍ, ເຮັດໃຫ້ຂ້ານ້ອຍມີໄຊຊະນະເໜືອການໂຈມຕີ ແລະ ການລໍ້ລວງຂອງຊາຕານຄັ້ງແລ້ວຄັ້ງເລົ່າ. ຂ້ານ້ອຍໄດ້ຜະເຊີນຢ່າງແທ້ຈິງວ່າມັນຄືພຣະທຳຂອງພຣະເຈົ້າທີ່ເປັນຊີວິດ ແລະ ກຳລັງຂອງມະນຸດຊາດແທ້ໆ ແລະ ຂ້ານ້ອຍຮູ້ວ່າພຣະເຈົ້າປົກຄອງເໜືອທຸກສິ່ງ, ທູກສິ່ງຢູ່ພາຍໃນກຳມືຂອງພຣະອົງ. ບໍ່ວ່າຊາຕານຈະພະຍາຍາມຫຼິ້ນກົນອຸບາຍຫຼາຍສໍ່າໃດກໍ່ຕາມ, ມັນກໍ່ຈະຈິບຫາຍດ້ວຍມືຂອງພຣະເຈົ້າຢູ່ສະເໝີ. ເຖິງແມ່ນວ່າມັນທໍລະມານເນື້ອໜັງຂອງຂ້ານ້ອຍເພື່ອບັງຄັບໃຫ້ຂ້ານ້ອຍທໍລະຍົດພຣະເຈົ້າ, ຄວາມໂຫດຮ້າຍຂອງມັນບໍ່ພຽງແຕ່ບໍ່ສາມາດທຳລາຍຂ້ານ້ອຍ, ແຕ່ໃນຄວາມເປັນຈິງແລ້ວ ມັນໄດ້ເປີດຕາຂອງຂ້ານ້ອຍໃຫ້ເຫັນເຖິງໃບໜ້າທີ່ຊົ່ວຮ້າຍຂອງມັນ. ຂ້ານ້ອຍໄດ້ມາຮູ້ຈັກຄວາມຮັກ ແລະ ຄວາມລອດພົ້ນຂອງພຣະເຈົ້າ, ປະຕິເສດຊາຕານຢ່າງສິ້ນເຊີງ ແລະ ເລີ່ມໝັ້ນຄົງໃນຄວາມເຊື່ອຂອງຂ້ານ້ອຍ ແລະ ໃນການຕິດຕາມພຣະເຈົ້າ. ສະຕິປັນຍາຂອງພຣະເຈົ້າຈະເອົາຊະນະເໜືອແຜນອຸບາຍຂອງຊາຕານຢູ່ສະເໝີ. ຂ້ານ້ອຍຂອບໃຈພຣະເຈົ້າຢ່າງຈິງໃຈ!


84. ຄວາມເຊື່ອທີ່ບໍ່ສາມາດທຳລາຍໄດ້

ໂດຍ ເມີງຢົງ, ຈີນ

ໃນເດືອນທັນວາຂອງປີ 2012, ອ້າຍເອື້ອຍນ້ອງຫຼາຍຄົນ ແລະ ຂ້ານ້ອຍໄດ້ຂັບລົດໄປສະຖານທີ່ແຫ່ງໜຶ່ງເພື່ອເຜີຍແຜ່ຂ່າວປະເສີດ ແລະ ໄດ້ຖືກລາຍງານໂດຍຄົນຊົ່ວຮ້າຍ. ຫຼັງຈາກນັ້ນບໍ່ດົນ, ລັດຖະບານປະຈຳເຂດປົກຄອງໄດ້ລະດົມເຈົ້າໜ້າທີ່ຈາກກອງບັນຊາການຕຳຫຼວດຄະດີອາຍາ, ກອງກຳລັງປ້ອງກັນຄວາມສະຫງົບແຫ່ງຊາດ, ກອງຕໍ່ຕ້ານກຸ່ມຄ້າຢາເສບຕິດ, ກອງຕຳຫຼວດທີ່ຕິດອາວຸດ ແລະ ສະຖານີຕຳຫຼວດປະຈຳທ້ອງຖິ່ນ ໂດຍມີລົດຕຳຫຼວດຫຼາຍກວ່າ 10 ຄັນເພື່ອມາຈັບກຸມພວກເຮົາ. ເມື່ອອ້າຍ ແລະ ຂ້ານ້ອຍກຳລັງຈະຂັບລົດອອກໄປ, ຕຳຫຼວດສີ່ຄົນໄດ້ແລ່ນເຂົ້າມາຢ່າງໄວ ແລະ ຕັດໜ້າລົດຂອງພວກເຮົາ. ໜຶ່ງໃນພວກເຂົາໄດ້ດຶງເອົາກະແຈລົດອອກໄປ ແລະ ສັ່ງໃຫ້ພວກເຮົາຢູ່ໃນລົດ ແລະ ບໍ່ໃຫ້ໄປໃສ. ໃນຕອນນັ້ນ, ຂ້ານ້ອຍໄດ້ເຫັນວ່າຕໍາຫຼວດເຈັດ ຫຼື ແປດຄົນທີ່ຖືກະບອງກຳລັງຕີອ້າຍອີກຄົນໜຶ່ງຢ່າງໂຫດຮ້າຍ ແລະ ອ້າຍຄົນນັ້ນໄດ້ຖືກທຸບຕີຈົນເຖິງຂັ້ນທີ່ລາວບໍ່ສາມາດເໜັງຕີງໄດ້. ຂ້ານ້ອຍບໍ່ສາມາດເຮັດຫຍັງໄດ້ນອກຈາກເຕັມໄປດ້ວຍຄວາມຄຽດແຄ້ນທີ່ຊອບທໍາ ແລະ ໄດ້ຟ້າວແລ່ນອອກຈາກລົດ, ພະຍາຍາມຢຸດຄວາມຮຸນແຮງຂອງພວກເຂົາ, ແຕ່ຕໍາຫຼວດໄດ້ຈັບຂ້ານ້ອຍໄວ້. ຕໍ່ມາ, ພວກເຂົາໄດ້ພາພວກເຮົາໄປທີ່ສະຖານີຕຳຫຼວດ ແລະ ລົດຂອງພວກເຮົາຍັງຖືກຍຶດໄວ້.

ຫຼັງຈາກເວລາເກົ້າໂມງໃນຄືນນັ້ນ, ຕຳຫຼວດຄະດີອາຍາສອງຄົນໄດ້ມາສອບສວນຂ້ານ້ອຍ. ເມື່ອພວກເຂົາເຫັນວ່າພວກເຂົາບໍ່ສາມາດເອົາຂໍ້ມູນຫຍັງທີ່ເປັນປະໂຫຍດຈາກຂ້ານ້ອຍ, ພວກເຂົາກໍ່ເລີ່ມຫງຸດຫງິດ ແລະ ໃຈຮ້າຍຫຼາຍ, ກັດແຂ້ວຂອງພວກເຂົາດ້ວຍຄວາມໃຈຮ້າຍໃນຂະນະທີ່ເຂົາສາບແຊ່ງ: “ຫ່າມັນນີ້, ພວກກູຈະຈັດການກັບມຶງໃນພາຍຫຼັງ!” ຫຼັງຈາກນັ້ນ, ພວກເຂົາໄດ້ຂັງຂ້ານ້ອຍໄວ້ໃນຫ້ອງລໍຖ້າການສອບສວນ. ໃນເວລາ 11:30 ແລງ, ພວກເຂົາພາຂ້ານ້ອຍເຂົ້າໄປໃນຫ້ອງທີ່ບໍ່ມີກ້ອງວົງຈອນປິດ. ຂ້ານ້ອຍມີຄວາມຮູ້ສຶກວ່າພວກເຂົາຈະໃຊ້ຄວາມຮຸນແຮງກັບຂ້ານ້ອຍ, ສະນັ້ນ ຂ້ານ້ອຍຈຶ່ງເລີ່ມອະທິຖານຫາພຣະເຈົ້າຊໍ້າແລ້ວຊໍ້າອີກຢູ່ໃນຫົວໃຈ, ຂໍໃຫ້ພຣະເຈົ້າປົກປ້ອງຂ້ານ້ອຍ. ໃນເວລານີ້, ເຈົ້າໜ້າທີ່ຕໍາຫຼວດທີ່ມີນາມສະກຸນວ່າ ເຈຍ ໄດ້ມາສອບສວນຂ້ານ້ອຍ: “ເຈົ້າໄດ້ຂັບລົດຫຍີ່ຫໍ້ໂວນສະວາເກັນຮຸ່ນເຈັດຕາໃນສອງສາມມື້ທີ່ຜ່ານມານີ້ບໍ?” ຂ້ານ້ອຍຕອບວ່າບໍ່ ແລະ ລາວໄດ້ຮ້ອງຂຶ້ນຢ່າງໃຈຮ້າຍວ່າ: “ຄົນອື່ນໄດ້ເຫັນເຈົ້າແລ້ວ, ແຕ່ເຈົ້າກໍ່ຍັງປະຕິເສດມັນບໍ?” ຫຼັງຈາກທີ່ເວົ້າແລ້ວ, ລາວໄດ້ຕົບຂ້ານ້ອຍຢ່າງໂຫດຮ້າຍທົ່ວໃບໜ້າ. ສິ່ງທີ່ຂ້ານ້ອຍຮູ້ສຶກເປັນພຽງຄວາມເຈັບປວດທີ່ເຜົາໄໝ້ເທິງແກ້ມຂອງຂ້ານ້ອຍ. ຫຼັງຈາກນັ້ນ, ລາວກໍ່ໄດ້ຮ້ອງອອກມາດ້ວຍສຽງດັງວ່າ: “ລອງເບິ່ງວ່າເຈົ້າຈະເຂັ້ມແຂງສໍ່າໃດ!” ລາວຈັບເອົາສາຍແອວທີ່ກວ້າງເມື່ອລາວເວົ້າ ແລະ ສືບຕໍ່ຕີມັນທົ່ວໃບໜ້າຂອງຂ້ານ້ອຍ, ຂ້ານ້ອຍບໍ່ຮູ້ວ່າຂ້ານ້ອຍຖືກຂ້ຽນຕີຈັກຄັ້ງ, ແຕ່ຂ້ານ້ອຍບໍ່ສາມາດເຮັດຫຍັງໄດ້ນອກຈາກຮ້ອງອອກມາດ້ວຍຄວາມເຈັບປວດຄັ້ງແລ້ວຄັ້ງເລົ່າ. ເມື່ອເຫັນແນວນີ້, ພວກເຂົາກໍ່ດຶງສາຍແອວມາຮັດອ້ອມປາກຂອງຂ້ານ້ອຍ. ຫຼັງຈາກນັ້ນ, ຕຳຫຼວດສອງສາມຄົນໄດ້ເອົາຜ້າຫົ່ມປົກຄຸມຕົວຂອງຂ້ານ້ອຍກ່ອນທີ່ຈະຕີຂ້ານ້ອຍຢ່າງໃຈຮ້າຍດ້ວຍກະບອງຂອງພວກເຂົາ, ພຽງແຕ່ຢຸດເມື່ອພວກເຂົາເມື່ອຍເກີນໄປທີ່ຫາຍໃຈທັນ. ຂ້ານ້ອຍຖືກທຸບຕີຢ່າງໂຫດແຮງຫຼາຍຈົນຫົວຂອງຂ້ານ້ອຍໝູນ ແລະ ຮ່າງກາຍຂອງຂ້ານ້ອຍເຈັບປວດຄືກັບວ່າກະດູກແຕ່ລະສ່ວນໄດ້ແຫຼກສະຫຼາຍອອກຈາກກັນ. ໃນເວລານັ້ນ, ຂ້ານ້ອຍບໍ່ຮູ້ວ່າເປັນຫຍັງພວກເຂົາຈຶ່ງຕີຂ້ານ້ອຍແບບນີ້, ແຕ່ຕໍ່ມາ ຂ້ານ້ອຍກໍ່ພົບວ່າພວກເຂົາເອົາຜ້າຫົ່ມມາປົກຄຸມຂ້ານ້ອຍໄວ້ເພື່ອປ້ອງກັນບໍ່ມີການທຸບຕີປະຖິ້ມຮອຍໄວ້ເທິງເນື້ອໜັງຂອງຂ້ານ້ອຍ. ການປະຂ້ານ້ອຍໄວ້ໃນຫ້ອງທີ່ບໍ່ມີກ້ອງວົງຈອນປິດ, ການປິດປາກຂອງຂ້ານ້ອຍ ແລະ ການປົກຄຸມຂ້ານ້ອຍດ້ວຍຜ້າຫົ່ມ, ມັນລ້ວນແລ້ວແຕ່ເປັນເພາະພວກເຂົາຢ້ານວ່າການກະທໍາທີ່ຊົ່ວຮ້າຍຂອງພວກເຂົາຈະຖືກເປີດໂປງ. ຕຳຫຼວດຂອງພັກກອມມູນິດຈີນຫຼອກລວງ ແລະ ຊົ່ວຮ້າຍຫຼາຍ! ເມື່ອພວກເຂົາທັງສີ່ຄົນອິດເມື່ອຍຈາກການຕີຂ້ານ້ອຍ, ພວກເຂົາກໍ່ໄດ້ປ່ຽນໄປໃຊ້ວິທີອື່ນເພື່ອທໍລະມານຂ້ານ້ອຍ: ຕຳຫຼວດສອງຄົນໄດ້ບິດແຂນເບື້ອງໜຶ່ງຂອງຂ້ານ້ອຍ ແລະ ກະຊາກມັນຂຶ້ນຢ່າງແຮງ, ໃນຂະນະທີ່ຕໍາຫຼວດອີກສອງຄົນຍົກແຂນອີກເບື້ອງໜຶ່ງຂອງຂ້ານ້ອຍໃສ່ບ່າໄຫຼ່ພາດໄປທາງຫຼັງ ແລະ ດຶງມັນລົງຢ່າງແຮງ. (ພວກເຂົາເອີ້ນວິທີການທໍລະມານປະເພດນີ້ວ່າ “ການຖືດາບຢູ່ຂ້າງຫຼັງ” ເຊິ່ງຄົນທົ່ວໄປຈະບໍ່ສາມາດອົດທົນໄດ້ເລີຍ.) ແຕ່ມືທັງສອງຂ້າງຂອງຂ້ານ້ອຍບໍ່ສາມາດຖືກດຶງເຂົ້າກັນໄດ້ບໍ່ວ່າຈະເຮັດແນວໃດກໍ່ຕາມ, ສະນັ້ນ ພວກເຂົາແທງຫົວເຂົ່າຢ່າງໂຫດຮ້າຍໃສ່ແຂນຂອງຂ້ານ້ອຍ. ສິ່ງທີ່ຂ້ານ້ອຍໄດ້ຍິນແມ່ນ “ກ໊ອກ” ແລະ ແຂນທັງສອງເບື້ອງຂອງຂ້ານ້ອຍຮູ້ສຶກຄືກັບວ່າພວກມັນຖືກຈີກອອກ. ມັນເຈັບຫຼາຍຈົນຂ້ານ້ອຍເກືອບຕາຍ. ມັນບໍ່ໄດ້ໃຊ້ເວລາດົນທີ່ຂ້ານ້ອຍຈະສູນເສຍຄວາມຮູ້ສຶກຢູ່ໃນມືທັງສອງເບື້ອງຂອງຂ້ານ້ອຍ. ສິ່ງນີ້ຍັງບໍ່ພຽງພໍສໍາລັບພວກເຂົາທີ່ຈະຍອມຜ່າຍແພ້, ສະນັ້ນ ພວກເຂົາໄດ້ສັ່ງໃຫ້ຂ້ານ້ອຍນັ່ງຢ່ອງຢໍ້ເທິງພື້ນເພື່ອເພີ່ມການທົນທຸກໃຫ້ກັບຂ້ານ້ອຍ. ຂ້ານ້ອຍເຈັບປວດຫຼາຍຈົນທົ່ວຮ່າງກາຍຂອງຂ້ານ້ອຍແຕກອອກດ້ວຍເຫື່ອທີ່ເຢັນ, ຫົວຂອງຂ້ານ້ອຍອື້ໄປ ແລະ ສະຕິຂອງຂ້ານ້ອຍເລີ່ມມືດມົວໜ້ອຍໜຶ່ງ. ຂ້ານ້ອຍຄິດວ່າ: “ຕະຫຼອດເວລາຫຼາຍປີໃນຊີວິດຂອງຂ້ານ້ອຍ, ຂ້ານ້ອຍບໍ່ເຄີຍມີຄວາມຮູ້ສຶກທີ່ຈະບໍ່ສາມາດຄວບຄຸມສະຕິຂອງຂ້ານ້ອຍເອງໄດ້. ຂ້ານ້ອຍກຳລັງຈະຕາຍບໍ?” ຕໍ່ມາ, ຂ້ານ້ອຍບໍ່ສາມາດອົດທົນໄດ້ອີກຕໍ່ໄປ, ສະນັ້ນ ຂ້ານ້ອຍຈຶ່ງຄິດຫາທີ່ຈະສະແຫວງຫາການບັນເທົາຜ່ານຄວາມຕາຍ. ໃນຊ່ວງເວລານັ້ນ, ພຣະທຳຂອງພຣະເຈົ້າໄດ້ສ່ອງແສງແກ່ຂ້ານ້ອຍຈາກພາຍໃນ: “ໃນປັດຈຸບັນນີ້, ຄົນສ່ວນໃຫຍ່ບໍ່ມີຄວາມຮູ້ແບບນັ້ນ. ພວກເຂົາເຊື່ອວ່າ ການທົນທຸກແມ່ນບໍ່ມີຄຸນຄ່າ... ການທົນທຸກຂອງບາງຄົນໄປເຖິງຈຸດສູງສຸດ ແລະ ຄວາມຄິດຂອງພວກເຂົາກໍຄິດເຖິງແຕ່ຄວາມຕາຍ. ນີ້ບໍ່ແມ່ນການຮັກພຣະເຈົ້າທີ່ແທ້ຈິງ; ຄົນປະເພດດັ່ງກ່າວແມ່ນຄົນຂີ້ຢ້ານ, ພວກເຂົາບໍ່ມີຄວາມບາກບັ່ນ, ພວກເຂົາອ່ອນແອ ແລະ ບໍ່ມີພະລັງ!” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອເຈົ້າປະສົບກັບການທົດລອງທີ່ເຈັບປວດເທົ່ານັ້ນ ເຈົ້າຈຶ່ງສາມາດຮູ້ຈັກຄວາມເປັນຕາຮັກຂອງພຣະເຈົ້າ). ພຣະທຳຂອງພຣະເຈົ້າເຮັດໃຫ້ຂ້ານ້ອຍຕື່ນຂຶ້ນໃນທັນທີ ແລະ ຮູ້ວ່າວິທີການຄິດຂອງຂ້ານ້ອຍບໍ່ສອດຄ່ອງກັບຄວາມປະສົງຂອງພຣະເຈົ້າ ແລະ ຈະພຽງແຕ່ເຮັດໃຫ້ພຣະເຈົ້າໂສກເສົ້າ ແລະ ຜິດຫວັງ. ເພາະໃນທ່າມກາງຄວາມເຈັບປວດ ແລະ ຄວາມຍາກລໍາບາກນີ້, ສິ່ງທີ່ພຣະເຈົ້າຕ້ອງການເຫັນບໍ່ແມ່ນໃຫ້ຂ້ານ້ອຍສະແຫວງຫາຄວາມຕາຍ, ແຕ່ໃຫ້ຂ້ານ້ອຍສາມາດເພິ່ງພາການຊີ້ນໍາຂອງພຣະເຈົ້າເພື່ອຕໍ່ສູ້ກັບຊາຕານ, ເພື່ອເປັນພະຍານໃຫ້ກັບພຣະເຈົ້າ ແລະ ເພື່ອເຮັດໃຫ້ຊາຕານອັບອາຍ ແລະ ຜ່າຍແພ້. ການສະແຫວງຫາຄວາມຕາຍຈະເປັນການຕົກລົງສູ່ແຜນການຂອງຊາຕານໃນທັນທີ ແລະ ມັນບໍ່ສາມາດຖືວ່າເປັນການເປັນພະຍານໃຫ້ກັບພຣະເຈົ້າ, ແຕ່ຈະກາຍເປັນເຄື່ອງໝາຍແຫ່ງຄວາມອັບອາຍແທນ. ຫຼັງຈາກເຂົ້າໃຈເຈດຕະນາຂອງພຣະເຈົ້າ, ຂ້ານ້ອຍໄດ້ອະທິຖານຫາພຣະເຈົ້າຢ່າງງຽບໆວ່າ: “ໂອ ພຣະເຈົ້າ! ຄວາມເປັນຈິງໄດ້ສະແດງໃຫ້ເຫັນວ່າທຳມະຊາດຂອງຂ້ານ້ອຍອ່ອນແອເກີນໄປ. ຂ້ານ້ອຍບໍ່ມີຄວາມຕັ້ງໃຈ ແລະ ຄວາມກ້າຫານທີ່ຈະທົນທຸກເພື່ອພຣະອົງ ແລະ ຕ້ອງການຕາຍພຽງແຕ່ຍ້ອນຄວາມເຈັບປວດທາງຮ່າງກາຍທີ່ເລັກນ້ອຍ. ຕອນນີ້, ຂ້ານ້ອຍບໍ່ຕ້ອງການໜີຈາກມັນ ແລະ ຂ້ານ້ອຍຕ້ອງຢືນເປັນພະຍານ ແລະ ເຮັດໃຫ້ພຣະອົງພໍໃຈ ບໍ່ວ່າຂ້ານ້ອຍຈະຕ້ອງອົດທົນກັບການທົນທຸກຫຼາຍສໍ່າໃດ. ແຕ່ໃນເວລານີ້, ຮ່າງກາຍຂອງຂ້ານ້ອຍເຈັບປວດ ແລະ ອ່ອນເພຍຢ່າງທີ່ສຸດ ແລະ ຂ້ານ້ອຍຮູ້ວ່າມັນຍາກຫຼາຍທີ່ຈະເອົາຊະນະການທຸບຕີຂອງມານຮ້າຍເຫຼົ່ານີ້ດ້ວຍຕົວຂອງຂ້ານ້ອຍເອງ. ໄດ້ໂປດມອບຄວາມໝັ້ນໃຈ ແລະ ຄວາມເຂັ້ມແຂງຫຼາຍກວ່ານີ້ໃຫ້ແກ່ຂ້ານ້ອຍ ເພື່ອວ່າຂ້ານ້ອຍຈະສາມາດເພິ່ງພາພຣະອົງເພື່ອເອົາຊະນະຊາຕານ. ຂ້ານ້ອຍສາບານດ້ວຍຊີວິດຂອງຂ້ານ້ອຍວ່າຂ້ານ້ອຍຈະບໍ່ທໍລະຍົດພຣະອົງ ຫຼື ຂາຍອ້າຍເອື້ອຍນ້ອງຂອງຂ້ານ້ອຍ”. ເມື່ອຂ້ານ້ອຍອະທິຖານຫາພຣະເຈົ້າຊໍ້າແລ້ວຊໍາ້ອີກ, ຫົວໃຈຂອງຂ້ານ້ອຍກໍ່ຄ່ອຍສະບາຍໃຈຂຶ້ນ. ຕຳຫຼວດທີ່ຊົ່ວຮ້າຍເຫັນວ່າຂ້ານ້ອຍເກືອບຈະຫາຍໃຈບໍ່ໄດ້ ແລະ ຢ້ານວ່າພວກເຂົາຈະຕ້ອງຮັບຜິດຊອບຖ້າຂ້ານ້ອຍຕາຍ, ສະນັ້ນ ພວກເຂົາຈຶ່ງມາປົດກະແຈມືຂອງຂ້ານ້ອຍ. ແຕ່ແຂນຂອງຂ້ານ້ອຍໄດ້ແຂງໄປແລ້ວ ແລະ ກະແຈມືກໍ່ແໜ້ນຫຼາຍຈົນວ່າພວກມັນຍາກທີ່ຈະປົດອອກ. ຕໍາຫຼວດທີ່ຊົ່ວຮ້າຍສີ່ຄົນໄດ້ໃຊ້ເວລາຫຼາຍນາທີເພື່ອປົດກະແຈມືອອກກ່ອນທີ່ຈະລາກຂ້ານ້ອຍກັບໄປຫ້ອງລໍຖ້າການສອບສວນ.

ໃນຕອນບ່າຍຂອງມື້ຕໍ່ມາ, ຕໍາຫຼວດໄດ້ກ່າວຫາໂດຍພາລະການວ່າຂ້ານ້ອຍ “ກະທຳຜິດທາງອາຍາ” ແລະ ພາຂ້ານ້ອຍກັບໄປເຮືອນຂອງຂ້ານ້ອຍເພື່ອຮື້ຄົ້ນ ແລະ ຫຼັງຈາກນັ້ນກໍ່ສົ່ງຂ້ານ້ອຍໄປເຮືອນກັກຂັງ. ທັນທີທີ່ຂ້ານ້ອຍເຂົ້າໄປໃນເຮືອນກັກຂັງ, ເຈົ້າໜ້າທີ່ດັດສ້າງສີ່ຄົນໄດ້ຍຶດເສື້ອແຂນຍາວທີ່ເປັນແຜ່ນຝ້າຍ, ໂສ້ງຂາຍາວ, ເກີບ ແລະ ໂມງຂອງຂ້ານ້ອຍ, ພ້ອມທັງເງິນສົດ 1.300 ຢວນທີ່ຂ້ານ້ອຍມີຕິດຕົວ. ພວກເຂົາເຮັດໃຫ້ຂ້ານ້ອຍປ່ຽນໃສ່ເຄື່ອງແບບນັກໂທດມາດຕະຖານຂອງພວກເຂົາ ແລະ ບັງຄັບໃຫ້ຂ້ານ້ອຍຈ່າຍເງິນ 200 ຢວນເພື່ອຊື້ຜ້າຫົ່ມຈາກພວກເຂົາ. ຫຼັງຈາກນັ້ນ, ເຈົ້າໜ້າທີ່ດັດສ້າງໄດ້ຂັງຂ້ານ້ອຍໄວ້ກັບຄົນຂີ້ລັກ, ຄາດຕະກອນ, ຜູ້ຂົ່ມຂືນ ແລະ ຜູ້ຄ້າຢາເສບຕິດ. ເມື່ອຂ້ານ້ອຍເຂົ້າໄປໃນຫ້ອງຂັງຂອງຂ້ານ້ອຍ, ຂ້ານ້ອຍເຫັນນັກໂທດຫົວລ້ານສິບສອງຄົນແນມເບິ່ງຂ້ານ້ອຍດ້ວຍຄວາມເປັນສັດຕູ. ບັນຍາກາດມືດມົວ ແລະ ເປັນຕາຢ້ານ ແລະ ຂ້ານ້ອຍຮູ້ສຶກວ່າຫົວໃຈຂອງຂ້ານ້ອຍໂດດຂຶ້ນມາຢູ່ໃນຮູຄໍຂອງຂ້ານ້ອຍຢ່າງກະທັນຫັນ. ຫົວໜ້າຫ້ອງຂັງສອງຄົນໄດ້ຍ່າງມາຫາຂ້ານ້ອຍ ແລະ ຖາມວ່າ: “ເຈົ້າມາຢູ່ໃນທີ່ນີ້ໄດ້ແນວໃດ” ຂ້ານ້ອຍເວົ້າວ່າ: “ການເຜີຍແຜ່ຂ່າວປະເສີດ”. ໂດຍບໍ່ມີຄໍາເວົ້າອີກຈັກຄຳ, ໜຶ່ງໃນພວກເຂົາໄດ້ຕົບໜ້າຂ້ານ້ອຍສອງຄັ້ງ ແລະ ເວົ້າວ່າ: “ເຈົ້າເປັນຫົວໜ້າຂອງສາສະໜາ, ແມ່ນບໍ?” ນັກໂທດຄົນອື່ນກໍ່ລ້ວນແລ້ວແຕ່ຫົວຂວັນ ແລະ ເຍາະເຍີ້ຍຂ້ານ້ອຍໂດຍຖາມວ່າ: “ເປັນຫຍັງເຈົ້າຈຶ່ງບໍ່ໃຫ້ພຣະເຈົ້າຂອງເຈົ້າຊ່ວຍເຈົ້າອອກຈາກທີ່ນີ້?” ທ່າມກາງການສຽດສີ ແລະ ການເຍາະເຍີ້ຍ, ຫົວໜ້າຫ້ອງຂັງໄດ້ຕົບໜ້າຂ້ານ້ອຍອີກສອງສາມຄັ້ງ. ນັບຕັ້ງແຕ່ນັ້ນເປັນຕົ້ນມາ, ພວກເຂົາຕັ້ງຊື່ຫຼິ້ນໃຫ້ຂ້ານ້ອຍວ່າ “ຫົວໜ້າຂອງສາສະໜາ” ແລະ ມັກເຮັດໃຫ້ຂ້ານ້ອຍອັບອາຍ ແລະ ເຍາະເຍີ້ຍຂ້ານ້ອຍ. ຫົວໜ້າຫ້ອງຂັງອີກຄົນໜຶ່ງເຫັນເກີບແຕະທີ່ຂ້ານ້ອຍກຳລັງໃສ່ຢູ່ ແລະ ຮ້ອງຂຶ້ນດ້ວຍຄວາມຈອງຫອງວ່າ: “ເຈົ້າບໍ່ຮູ້ຈັກຕໍາແໜ່ງຂອງເຈົ້າເລີຍ. ເຈົ້າສົມຄວນທີ່ຈະໃສ່ເກີບເຫຼົ່ານີ້ບໍ? ຖອດພວກມັນອອກ!” ໃນຂະນະທີ່ລາວເວົ້າ, ລາວກໍ່ບັງຄັບໃຫ້ຂ້ານ້ອຍຖອດເກີບເຫຼົ່ານັ້ນອອກ ແລະ ປ່ຽນເປັນເກີບແຕະທີ່ຈີກຂາດຂອງພວກເຂົາ. ລາວຍັງໄດ້ເອົາຜ້າຫົ່ມຂອງຂ້ານ້ອຍໄປໃຫ້ນັກໂທດຄົນອື່ນ. ນັກໂທດເຫຼົ່ານັ້ນໄດ້ຕໍ່ສູ້ກັນໄປມາເພື່ອເອົາຜ້າຫົ່ມຂອງຂ້ານ້ອຍ ແລະ ໃນທີ່ສຸດກໍ່ປະຜ້າຫົ່ມເກົ່າທີ່ບາງ, ຂາດ, ເປື້ອນ ແລະ ມີກິ່ນເໝັນໃຫ້ກັບຂ້ານ້ອຍ. ເມື່ອຖືກເຈົ້າໜ້າທີ່ດັດສ້າງຍຸຍົງ, ນັກໂທດເຫຼົ່ານີ້ກໍ່ໃຫ້ເຮັດຂ້ານ້ອຍຕົກຢູ່ໃນຄວາມລຳບາກ ແລະ ຄວາມທໍລະມານທຸກປະເພດ. ແສງໄຟເປີດຢູ່ສະເໝີໃນຫ້ອງຂັງໃນເວລາກາງຄືນ, ແຕ່ຫົວໜ້າຫ້ອງຂັງເວົ້າກັບຂ້ານ້ອຍດ້ວຍຮອຍຍິ້ມທີ່ຊົ່ວຮ້າຍວ່າ: “ປິດໄຟນັ້ນໃຫ້ຂ້ານ້ອຍແດ່”. ເມື່ອຂ້ານ້ອຍບໍ່ສາມາດປິດໄດ້ (ມັນບໍ່ມີແມ່ນແຕ່ສະວິດໄຟ), ພວກເຂົາກໍ່ເລີ່ມຫົວຂວັນຂ້ານ້ອຍ ແລະ ເຍາະເຍີ້ຍຂ້ານ້ອຍອີກຄັ້ງ. ໃນມື້ຕໍ່ມາ, ນັກໂທດເຍົາວະຊົນສອງສາມຄົນໄດ້ບັງຄັບໃຫ້ຂ້ານ້ອຍຢືນຢູ່ໃນມຸມ ແລະ ທ່ອງຈຳກົດລະບຽບໃນຄຸກ ໂດຍຂົ່ມຂູ່ວ່າ: “ເຈົ້າຈະຖືກລົງໂທດ ຖ້າເຈົ້າບໍ່ຈື່ມັນພາຍໃນສອງມື້!” ຂ້ານ້ອຍບໍ່ສາມາດເຮັດຫຍັງໄດ້ນອກຈາກຢ້ານກົວ ແລະ ຍິ່ງຂ້ານ້ອຍຄິດກ່ຽວກັບສິ່ງທີ່ຂ້ານ້ອຍໄດ້ຜ່ານມາໃນສອງສາມມື້ຜ່ານມາຫຼາຍສໍ່າໃດ, ຂ້ານ້ອຍກໍ່ຢ້ານຫຼາຍສໍ່ານັ້ນ. ດັ່ງນັ້ນ ຂ້ານ້ອຍຈຶ່ງສືບຕໍ່ຮ້ອງຫາພຣະເຈົ້າ ແລະ ຂໍໃຫ້ພຣະອົງປົກປ້ອງຂ້ານ້ອຍເພື່ອວ່າຂ້ານ້ອຍຈະສາມາດເອົາຊະນະມັນໄດ້. ໃນຊ່ວງເວລານີ້, ຂ້ານ້ອຍໄດ້ຄິດເຖິງເພງສັນລະເສີນກ່ຽວກັບພຣະທຳຂອງພຣະເຈົ້າ: “ເມື່ອການທົດສອບມາເຖິງ, ເຈົ້າຍັງຈະສາມາດຮັກພຣະເຈົ້າໄດ້; ບໍ່ວ່າເຈົ້າຈະຜະເຊີນໜ້າກັບການຖືກຈໍາຄຸກ, ການເຈັບປ່ວຍ, ການເຍາະເຍີ້ຍ ຫຼື ການໃສ່ຮ້າຍປ້າຍສີຈາກຄົນອື່ນ ຫຼື ເບິ່ງຄືຈະບໍ່ມີທາງອອກ, ເຈົ້າຍັງສາມາດຮັກພຣະເຈົ້າໄດ້. ສິ່ງນີ້ໝາຍຄວາມວ່າຫົວໃຈຂອງເຈົ້າໄດ້ຫັນໄປຫາພຣະເຈົ້າ” (ຈາກບົດເພງ “ຫົວໃຈຂອງເຈົ້າໄດ້ຫັນໄປຫາພຣະເຈົ້າບໍ?” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ພຣະທຳຂອງພຣະເຈົ້າມອບພະລັງໃຫ້ແກ່ຂ້ານ້ອຍ ແລະ ຊີ້ໃຫ້ຂ້ານ້ອຍເຫັນທາງໃນການປະຕິບັດ ນັ້ນກໍ່ຄື ການສະແຫວງຫາເພື່ອຮັກພຣະເຈົ້າ ແລະ ຫັນຫົວໃຈຂອງຂ້ານ້ອຍໄປຫາພຣະເຈົ້າ! ໃນຊ່ວງເວລານັ້ນ, ມັນຊັດເຈນຫຼາຍໃນຫົວໃຈຂອງຂ້ານ້ອຍຢ່າງກະທັນຫັນ: ການທີ່ພຣະເຈົ້າອະນຸຍາດໃຫ້ການທົນທຸກນີ້ເກີດຂຶ້ນກັບຂ້ານ້ອຍບໍ່ແມ່ນການທໍລະມານຂ້ານ້ອຍ ຫຼື ຕັ້ງໃຈເຮັດໃຫ້ຂ້ານ້ອຍທົນທຸກ, ແຕ່ເພື່ອຝຶກຝົນຂ້ານ້ອຍໃຫ້ຫັນຫົວໃຈຂອງຂ້ານ້ອຍໄປຫາພຣະເຈົ້າໃນສະພາບແວດລ້ອມດັ່ງກ່າວ, ເພື່ອວ່າຂ້ານ້ອຍຈະສາມາດຕໍ່ຕ້ານການຄວບຄຸມຈາກອິດທິພົນທີ່ມືດມົວຂອງຊາຕານ ແລະ ສະນັ້ນ ຫົວໃຈຂອງຂ້ານ້ອຍຍັງສາມາດຢູ່ໃກ້ກັບພຣະເຈົ້າ ແລະ ຮັກພຣະເຈົ້າ, ບໍ່ເຄີຍຈົ່ມຕໍ່ວ່າ, ຍອມຮັບ ແລະ ເຊື່ອຟັງການປັ້ນແຕ່ງ ແລະ ການຈັດແຈງຂອງພຣະເຈົ້າຢູ່ສະເໝີ. ໂດຍມີສິ່ງນີ້ໃນຄວາມຄິດຂອງຂ້ານ້ອຍ, ຂ້ານ້ອຍບໍ່ຢ້ານອີກຕໍ່ໄປ. ບໍ່ວ່າຕໍາຫຼວດ ແລະ ນັກໂທດຈະປະຕິບັດຕໍ່ຂ້ານ້ອຍແນວໃດກໍ່ຕາມ, ສິ່ງທີ່ຂ້ານ້ອຍໃສ່ໃຈເປັນພຽງການມອບຕົນເອງໃຫ້ກັບພຣະເຈົ້າ; ຂ້ານ້ອຍຈະບໍ່ຍອມຈຳນົນຕໍ່ຊາຕານຈັກເທື່ອ.

ຊີວິດໃນຄຸກເປັນນະຮົກຢູ່ເທິງແຜ່ນດິນໂລກແທ້ໆ. ນັກໂທດຖືກຊັກຈູງໂດຍຜູ້ຄຸມຄຸກໃຫ້ໃຊ້ວິທີຕ່າງໆເພື່ອທໍລະມານຂ້ານ້ອຍ: ເມື່ອຂ້ານ້ອຍນອນໃນຕອນກາງຄືນ, ພວກເຂົາຈະຈັບກຸ່ມກັນຕໍ່ສູ້ກັບຂ້ານ້ອຍ ເພື່ອວ່າຂ້ານ້ອຍເກືອບຈະບໍ່ສາມາດຫັນກັບຄືນໄດ້ ແລະ ພວກເຂົາໄດ້ເຮັດໃຫ້ຂ້ານ້ອຍນອນໃກ້ກັບໂຖສ້ວມ. ຫຼັງຈາກຖືກຈັບກຸມແລ້ວ, ຂ້ານ້ອຍບໍ່ໄດ້ນອນເປັນເວລາຫຼາຍມື້ ແລະ ຢາກນອນຫຼາຍຈົນຂ້ານ້ອຍບໍ່ສາມາດທົນມັນໄດ້ ແລະ ຈະຫຼັບໄປໂດຍບໍ່ຮູ້ຕົວ. ນັກໂທດທີ່ປະຈໍາການຢູ່ເຊິ່ງກໍາລັງຢືນຍາມກໍ່ຈະມາກໍ່ກວນຂ້ານ້ອຍ, ເຈດຕະນາຟາດຫົວຂອງຂ້ານ້ອຍຈົນຂ້ານ້ອຍຕື່ນຂຶ້ນກ່ອນທີ່ພວກເຂົາຈະອອກໄປ. ມີນັກໂທດຄົນໜຶ່ງທີ່ຕັ້ງໃຈປຸກຂ້ານ້ອຍ ແລະ ພະຍາຍາມເອົາໂສ້ງຂາຍາວຂອງຂ້ານ້ອຍ. ຫຼັງຈາກທີ່ຮັບປະທານອາຫານເຊົ້າໃນມື້ຕໍ່ມາ, ຫົວໜ້າຫ້ອງຂັງໄດ້ສັ່ງໃຫ້ຂ້ານ້ອຍຖູພື້ນທຸກໆມື້. ນີ້ແມ່ນມື້ທີ່ໜາວທີ່ສຸດຂອງປີ ແລະ ບໍ່ມີນໍ້າຮ້ອນ, ສະນັ້ນ ຂ້ານ້ອຍຈຶ່ງສາມາດໃຊ້ພຽງນໍ້າເຢັນສໍາລັບຜ້າເຊັດ. ຫຼັງຈາກນັ້ນ, ຂີ້ລັກທີ່ຖືກຕັດສິນລົງໂທດຫຼາຍຄົນເຮັດໃຫ້ຂ້ານ້ອຍທ່ອງຈຳກົດລະບຽບຄຸກ. ຖ້າຂ້ານ້ອຍທ່ອງຈຳບໍ່ໄດ້, ພວກເຂົາກໍ່ຈະຊົກ ແລະ ເຕະຂ້ານ້ອຍ; ການຖືກຕົບໜ້າເປັນເລື່ອງປົກກະຕິຫຼາຍຂຶ້ນ. ເມື່ອຜະເຊີນໜ້າກັບສະພາບແວດລ້ອມດັ່ງກ່າວ, ຂ້ານ້ອຍກໍ່ຮູ້ສຶກໂສກເສົ້າຫຼາຍ. ໃນຕອນກາງຄືນ, ຂ້ານ້ອຍດຶງຜ້າຫົ່ມຂອງຂ້ານ້ອຍເພື່ອມາປົກຫົວຂອງຂ້ານ້ອຍ ແລະ ອະທິຖານຢ່າງງຽບໆ: “ໂອ ພຣະເຈົ້າ, ພຣະອົງອະນຸຍາດໃຫ້ສະພາບແວດລ້ອມນີ້ເກີດຂຶ້ນກັບຂ້ານ້ອຍ, ສະນັ້ນ ເຈດຕະນາທີ່ດີຂອງພຣະອົງຕ້ອງຢູ່ໃນທີ່ນັ້ນ. ໄດ້ໂປດເປີດເຜີຍເຈດຕະນາຂອງພຣະອົງໃຫ້ກັບຂ້ານ້ອຍ”. ໃນຊ່ວງເວລານັ້ນ, ພຣະທຳຂອງພຣະເຈົ້າໄດ້ສ່ອງແສງໃຫ້ແກ່ຂ້ານ້ອຍ: “ເຮົາຊື່ນຊົມດອກລິລີ້ທີ່ບານຢູ່ເນີນພູ; ດອກໄມ້ ແລະ ຫຍ້າແຜ່ໄປທົ່ວເນີນ ແຕ່ດອກລິລີ້ເພີ່ມແສງສະຫວ່າງໃຫ້ກັບລັດສະໝີຂອງເຮົາເທິງແຜ່ນດິນໂລກກ່ອນລະດູໃບໄມ້ປົ່ງຈະມາຮອດ. ມະນຸດສາມາດບັນລຸສິ່ງດັ່ງກ່າວໄດ້ບໍ? ເຂົາສາມາດເປັນພະຍານໃຫ້ເຮົາເທິງແຜ່ນດິນໂລກກ່ອນການກັບມາຂອງເຮົາໄດ້ບໍ? ເຂົາສາມາດອຸທິດຕົນເອງເພື່ອນາມຂອງເຮົາໃນປະເທດຂອງມັງກອນແດງທີ່ຍິ່ງໃຫຍ່ໄດ້ບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະທຳຂອງພຣະເຈົ້າຕໍ່ກັບຈັກກະວານທັງໝົດ, ບົດທີ 34). ເມື່ອຂ້ານ້ອຍກໍາລັງໄຕ່ຕອງພຣະທຳຂອງພຣະເຈົ້າຢູ່, ຂ້ານ້ອຍກໍ່ຄິດກັບຕົນເອງວ່າ: “ດອກໄມ້ ແລະ ຫຍ້າ ແລະ ຂ້ານ້ອຍລ້ວນແລ້ວແຕ່ເປັນສິ່ງຖືກສ້າງຂອງພຣະເຈົ້າ. ພຣະເຈົ້າໄດ້ສ້າງພວກເຮົາເພື່ອໄຂສຳແດງໃຫ້ກັບພຣະອົງ, ຖວາຍສະຫງ່າລາສີໃຫ້ກັບພຣະອົງ. ດອກລິນລີ້ສາມາດເພີ່ມລັດສະໝີໃສ່ສະຫງ່າລາສີຂອງພຣະເຈົ້າເທິງແຜ່ນດິນໂລກກ່ອນທີ່ລະດູໃບໄມ້ປົ່ງຈະມາເຖິງ ເຊິ່ງໝາຍຄວາມວ່າພວກເຂົາໄດ້ບັນລຸຄວາມຮັບຜິດຊອບຂອງພວກເຂົາໃນຖານະສິ່ງຖືກສ້າງຂອງພຣະເຈົ້າ. ໜ້າທີ່ຂອງຂ້ານ້ອຍໃນມື້ນີ້ຄືເຊື່ອຟັງການປັ້ນແຕ່ງຂອງພຣະເຈົ້າ ແລະ ເປັນພະຍານໃຫ້ກັບພຣະເຈົ້າຕໍ່ໜ້າຊາຕານ. ມື້ນີ້, ຂ້ານ້ອຍຖືກຂົ່ມເຫັງ ແລະ ຖືກເຮັດໃຫ້ອັບອາຍຍ້ອນຄວາມເຊື່ອຂອງຂ້ານ້ອຍ, ແຕ່ນີ້ເປັນການທົນທຸກເພື່ອເຫັນແກ່ຄວາມຊອບທໍາ ແລະ ມັນມີສະຫງ່າລາສີ. ຍິ່ງຊາຕານເຮັດໃຫ້ຂ້ານ້ອຍອັບອາຍຫຼາຍສໍ່າໃດ, ຂ້ານ້ອຍກໍ່ຍິ່ງຕ້ອງຢືນຂ້າງພຣະເຈົ້າ ແລະ ຮັກພຣະເຈົ້າຫຼາຍສໍ່ານັ້ນ. ດ້ວຍວິທີນັ້ນ, ພຣະເຈົ້າສາມາດໄດ້ຮັບສະຫງ່າລາສີ ແລະ ຂ້ານ້ອຍຈະໄດ້ບັນລຸໜ້າທີ່ທີ່ຂ້ານ້ອຍຄວນຈະເຮັດໃຫ້ສໍາເລັດ. ຕາບໃດທີ່ພຣະເຈົ້າມີຄວາມສຸກ ແລະ ພໍໃຈ, ຫົວໃຈຂອງຂ້ານ້ອຍກໍ່ຈະໄດ້ຮັບຄວາມສະບາຍໃຈ. ຂ້ານ້ອຍເຕັມໃຈທີ່ຈະອົດທົນກັບການທົນທຸກໃນທີ່ສຸດເພື່ອເຮັດໃຫ້ພຣະເຈົ້າພໍໃຈ ແລະ ຍອມຕໍ່ການປັ້ນແຕ່ງຂອງພຣະເຈົ້າໃນທຸກສິ່ງ”. ເມື່ອຂ້ານ້ອຍເລີ່ມຄິດໃນລັກສະນະນີ້, ຂ້ານ້ອຍກໍ່ຮູ້ສຶກຖືກດົນບັນດານໃນຫົວໃຈຂອງຂ້ານ້ອຍເປັນພິເສດ ແລະ ບໍ່ສາມາດຄວບຄຸມນໍ້າຕາຂອງຂ້ານ້ອຍໄດ້ອີກຄັ້ງໜຶ່ງ. ຂ້ານ້ອຍໄດ້ອະທິຖານຫາພຣະເຈົ້າຢ່າງງຽບໆວ່າ: “ໂອ ພຣະເຈົ້າ, ພຣະອົງສົມຄວນໄດ້ຮັບຄວາມຮັກຢ່າງແທ້ຈິງ! ຂ້ານ້ອຍຕິດຕາມພຣະອົງມາເປັນເວລາຫຼາຍປີແລ້ວ, ແຕ່ຂ້ານ້ອຍບໍ່ເຄີຍຮູ້ສຶກເຖິງຄວາມຮັກທີ່ອ່ອນໂຍນຂອງພຣະອົງຄືກັບທີ່ຂ້ານ້ອຍຮູ້ສຶກໃນມື້ນີ້ ຫຼື ຮູ້ສຶກໃກ້ຊິດກັບພຣະອົງຄືກັບທີ່ຂ້ານ້ອຍຮູ້ສຶກໃນມື້ນີ້”. ຂ້ານ້ອຍລືມການທົນທຸກຂອງຂ້ານ້ອຍເອງຢ່າງສິ້ນຊີງ ແລະ ຈົມຢູ່ໃນຄວາມຮູ້ສຶກທີ່ດົນບັນດານນີ້ເປັນເວລາດົນນານຫຼາຍ...

ອຸນຫະພູມຕໍ່າຫຼາຍໃນມື້ທີຫົກໃນເຮືອນກັກຂັງ. ເມື່ອຕຳຫຼວດທີ່ຊົ່ວຮ້າຍໄດ້ຍຶດເສື້ອແຂນຍາວທີ່ມີແຜ່ນຝ້າຍຂອງຂ້ານ້ອຍ, ຂ້ານ້ອຍພຽງແຕ່ໃສ່ເສື້ອຜ້າແຂນຂາຍາວໜຶ່ງຊຸດ ແລະ ຈົບລົງດ້ວຍການເປັນຫວັດ. ຂ້ານ້ອຍໄດ້ມີໄຂ້ສູງ ແລະ ໄອບໍ່ຢູດ. ໃນຕອນກາງຄືນ, ຂ້ານ້ອຍຫໍ່ຕົນເອງດ້ວຍຜ້າຫົ່ມທີ່ຂາດ, ອົດທົນກັບຄວາມທໍລະມານຈາກຄວາມເຈັບປ່ວຍໃນຂະນະທີ່ຍັງຄິດກ່ຽວກັບການປະຕິບັດຢ່າງໂຫດຮ້າຍທີ່ບໍ່ສິ້ນສຸດ ແລະ ການທາລຸນທີ່ນັກໂທດມີຕໍ່ຂ້ານ້ອຍ. ຂ້ານ້ອຍຮູ້ສຶກໂດດດ່ຽວ ແລະ ສິ້ນຫວັງຫຼາຍ. ເມື່ອຄວາມທຸກທໍລະມານຂອງຂ້ານ້ອຍໄປເຖິງຈຸດສູງສຸດ, ຂ້ານ້ອຍກໍ່ຄິດເຖິງຄໍາອະທິຖານທີ່ເປັນຈິງ ແລະ ຈິງໃຈຂອງເປໂຕຕໍ່ໜ້າພຣະເຈົ້າວ່າ: “ຖ້າພຣະອົງມອບຄວາມເຈັບປ່ວຍໃຫ້ກັບຂ້ານ້ອຍ ແລະ ເອົາອິດສະຫຼະພາບຂອງຂ້ານ້ອຍໄປ, ຂ້ານ້ອຍສາມາດສືບຕໍ່ດຳລົງຊີວິດໄດ້, ແຕ່ຖ້າການຕີສອນ ແລະ ການພິພາກສາຂອງພຣະອົງຕ້ອງຈາກຂ້ານ້ອຍໄປ, ຂ້ານ້ອຍກໍຈະບໍ່ມີທາງດຳລົງຊີວິດຕໍ່ໄປໄດ້. ຖ້າຂ້ານ້ອຍປາສະຈາກການຕີສອນ ແລະ ການພິພາກສາຂອງພຣະອົງ, ຂ້ານ້ອຍກໍຈະສູນເສຍຄວາມຮັກຂອງພຣະອົງ ເຊິ່ງເປັນຄວາມຮັກທີ່ເລິກເຊິ່ງເກີນກວ່າຂ້ານ້ອຍຈະພັນລະນາໄດ້. ຫາກປາສະຈາກຄວາມຮັກຂອງພຣະອົງ, ຂ້ານ້ອຍກໍຈະດຳລົງຊີວິດຢູ່ພາຍໃຕ້ການຄອບງຳຂອງຊາຕານ ແລະ ຈະບໍ່ສາມາດເຫັນໃບໜ້າອັນສະຫງ່າລາສີຂອງພຣະອົງ. ແລ້ວຂ້ານ້ອຍຈະສາມາດສືບຕໍ່ດຳລົງຊີວິດໄດ້ແນວໃດ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ປະສົບການຂອງເປໂຕ: ຄວາມຮູ້ຂອງເພິ່ນກ່ຽວກັບການຕີສອນ ແລະ ການພິພາກສາ). ພຣະທຳເຫຼົ່ານີ້ໄດ້ມອບຄວາມເຊື່ອ ແລະ ຄວາມເຂັ້ມແຂງໃຫ້ກັບຂ້ານ້ອຍ. ເປໂຕບໍ່ຄິດຫຍັງເລີຍກ່ຽວກັບການທົນທຸກທາງຮ່າງກາຍ. ສິ່ງທີ່ລາວຫວງແຫນ, ສິ່ງທີ່ລາວສົນໃຈແທ້ໆ ແມ່ນການພິພາກສາ ແລະ ການຂ້ຽນຕີຂອງພຣະເຈົ້າ. ສິ່ງທີ່ລາວສະແຫວງຫາແມ່ນການຜະເຊີນໜ້າກັບການພິພາກສາ ແລະ ການຂ້ຽນຕີຂອງພຣະເຈົ້າ, ເພື່ອວ່າລາວຈະສາມາດຖືກຊໍາລະລ້າງ ແລະ ບັນລຸຄວາມເຊື່ອຟັງໃນທີ່ສຸດ ເຖິງແມ່ນຈະຕາຍ ແລະ ຄວາມຮັກທີ່ສູງສຸດສຳລັບພຣະເຈົ້າ. ຂ້ານ້ອຍຮູ້ວ່າຂ້ານ້ອຍຕ້ອງນໍາໃຊ້ການສະແຫວງຫາແບບດຽວກັນກັບເປໂຕ, ພຣະເຈົ້າໄດ້ອະນຸຍາດໃຫ້ຂ້ານ້ອຍຢູ່ໃນສະຖານະການນັ້ນ. ເຖິງແມ່ນວ່າຂ້ານ້ອຍກຳລັງຜະເຊີນໜ້າກັບການທົນທຸກທາງຮ່າງກາຍ, ມັນເປັນຄວາມຮັກຂອງພຣະເຈົ້າທີ່ກຳລັງມາສູ່ຂ້ານ້ອຍ. ພຣະເຈົ້າຕ້ອງການເຮັດໃຫ້ຄວາມເຊື່ອ ແລະ ຄວາມຕັ້ງໃຈຂອງຂ້ານ້ອຍສົມບູນເມື່ອຜະເຊີນໜ້າກັບການທົນທຸກ. ຂ້ານ້ອຍໄດ້ຮັບການດົນບັນດານແທ້ໆຫຼັງຈາກທີ່ຂ້ານ້ອຍເຂົ້າໃຈເຈດຕະນາທີ່ຈິງຈັງຂອງພຣະເຈົ້າ ແລະ ຂ້ານ້ອຍກຽດຊັງວ່າຂ້ານ້ອຍຂາດຄວາມເດັດດ່ຽວແນວໃດ, ຂ້ານ້ອຍເຫັນແກ່ຕົວແນວໃດ. ຂ້ານ້ອຍຮູ້ສຶກວ່າຂ້ານ້ອຍເປັນໜີ້ພຣະເຈົ້າຢ່າງມະຫາສານທີ່ບໍ່ໄດ້ຄຳນຶງເຖິງຄວາມປະສົງຂອງພຣະອົງ ແລະ ຂ້ານ້ອຍໄດ້ສາບານວ່າ ບໍ່ວ່າການທົນທຸກຂອງຂ້ານ້ອຍຈະຮຸນແຮງສໍ່າໃດກໍ່ຕາມ, ຂ້ານ້ອຍກໍ່ຈະຢືນເປັນພະຍານ ແລະ ເຮັດໃຫ້ພຣະເຈົ້າພໍໃຈ. ມື້ຕໍ່ມາ, ໄຂ້ສູງຂອງຂ້ານ້ອຍໄດ້ຫຼຸດລົງຢ່າງມະຫັດສະຈັນ. ຂ້ານ້ອຍຂອບໃຈພຣະເຈົ້າຢູ່ໃນຫົວໃຈຂອງຂ້ານ້ອຍ.

ຄືນໜຶ່ງ, ຜູ້ຂາຍຄົນໜຶ່ງໄດ້ມາທີ່ປ່ອງຢ້ຽມ ແລະ ຫົວໜ້າຫ້ອງຂັງໄດ້ຊື້ຊີ້ນຂາໝູ, ຊີ້ນໝາ, ຂາໄກ່ ແລະ ອື່ນໆອີກຢ່າງຫຼວງຫຼາຍ. ໃນທີ່ສຸດ, ລາວກໍ່ສັ່ງໃຫ້ຂ້ານ້ອຍຈ່າຍ. ຂ້ານ້ອຍເວົ້າວ່າຂ້ານ້ອຍບໍ່ມີເງິນ, ສະນັ້ນ ລາວຈຶ່ງເວົ້າຢ່າງຊົ່ວຮ້າຍວ່າ: “ຖ້າເຈົ້າບໍ່ມີເງິນ, ຂ້ອຍຈະທໍລະມານເຈົ້າຊ້າໆ!” ມື້ຕໍ່ມາ, ລາວສັ່ງໃຫ້ຂ້ານ້ອຍຊັກຜ້າປູບ່ອນ, ເສື້ອຜ້າ ແລະ ຖົງຕີນ. ເຈົ້າໜ້າທີ່ດັດສ້າງໃນເຮືອນກັກຂັງຍັງສັ່ງໃຫ້ຂ້ານ້ອຍຊັກຖົງຕີນຂອງພວກເຂົາ. ໃນເຮືອນກັກຂັງ, ຂ້ານ້ອຍຕ້ອງອົດທົນກັບການທຸບຕີຂອງພວກເຂົາເກືອບທຸກມື້. ເມື່ອໃດກໍ່ຕາມທີ່ຂ້ານ້ອຍບໍ່ສາມາດອົດທົນໄດ້ອີກຕໍ່ໄປ, ຂ້ານ້ອຍຈະຄິດຫາພຣະທຳຂອງພຣະເຈົ້າທີ່ວ່າ: “ໃນຊ່ວງເວລາຂອງເຈົ້າຢູ່ເທິງແຜ່ນດິນໂລກ, ເຈົ້າຕ້ອງເຮັດໜ້າທີ່ສຸດທ້າຍຂອງເຈົ້າເພື່ອພຣະເຈົ້າ. ໃນອະດີດ, ເປໂຕຖືກຄຶງໃສ່ໄມ້ກາງແຂນທາງປີ້ນເພື່ອພຣະເຈົ້າ; ແຕ່ໃນທີ່ສຸດແລ້ວ ເຈົ້າກໍຄວນເຮັດໃຫ້ພຣະເຈົ້າພໍໃຈ ແລະ ໃຊ້ເຫື່ອແຮງຂອງເຈົ້າທັງໝົດເພື່ອພຣະເຈົ້າ. ສິ່ງມີຊີວິດທີ່ຖືກສ້າງຂຶ້ນສາມາດເຮັດຫຍັງໄດ້ແທນພຣະເຈົ້າແດ່? ສະນັ້ນ, ເຈົ້າຄວນມອບຕົວເອງໃຫ້ແກ່ພຣະເຈົ້າໂດຍໄວເທົ່າທີ່ຈະໄວໄດ້ ເພື່ອໃຫ້ພຣະອົງໂຍນເຈົ້າຖິ້ມຕາມທີ່ພຣະອົງປາຖະໜາ. ຕາບໃດທີ່ມັນຈະເຮັດໃຫ້ພຣະເຈົ້າມີຄວາມສຸກ ແລະ ພໍໃຈ, ເຈົ້າກໍຄວນປ່ອຍໃຫ້ພຣະອົງເຮັດກັບເຈົ້າຕາມທີ່ພຣະອົງຕ້ອງການ. ມະນຸດມີສິດຫຍັງໃນການກ່າວຄໍາຕໍ່ວ່າ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການຕີຄວາມໝາຍຄວາມລຶກລັບແຫ່ງ “ພຣະທຳຂອງພຣະເຈົ້າຕໍ່ກັບຈັກກະວານທັງໝົດ”, ບົດທີ 41). ພຣະທຳຂອງພຣະເຈົ້າມອບພະລັງໃຫ້ແກ່ຂ້ານ້ອຍ. ເຖິງແມ່ນວ່າຂ້ານ້ອຍຈະຍັງຖືກໂຈມຕີ, ທາລຸນ, ປະນາມ ແລະ ທຸບຕີຈາກນັກໂທດເປັນບາງຄັ້ງຄາວ, ໂດຍມີການຊີ້ນໍາຈາກພຣະທຳຂອງພຣະເຈົ້າ, ຂ້ານ້ອຍສະບາຍໃຈຢູ່ພາຍໃນ ແລະ ບໍ່ຮູ້ສຶກເຈັບປວດອີກຕໍ່ໄປ.

ຄັ້ງໜຶ່ງ, ເຈົ້າໜ້າທີ່ດັດສ້າງໄດ້ພາຂ້ານ້ອຍໄປຫ້ອງການຂອງພວກເຂົາ. ຂ້ານ້ອຍໄດ້ເຫັນຄົນຫຼາຍກວ່າສິບຄົນກຳລັງຈ້ອງເບິ່ງຂ້ານ້ອຍດ້ວຍລັກສະນະທີ່ແປກປະຫຼາດ. ໜຶ່ງໃນພວກເຂົາຖືກ້ອງວິດີໂອຢູ່ຂ້າງໜ້າຂ້ານ້ອຍຫາເບື້ອງຊ້າຍຂອງຂ້ານ້ອຍ, ໃນຂະນະທີ່ອີກຄົນໜຶ່ງຍ່າງມາຫາຂ້ານ້ອຍດ້ວຍໄມໂຄຣໂຟນ ແລ້ວຖາມວ່າ: “ເປັນຫຍັງເຈົ້າຈຶ່ງເຊື່ອໃນພຣະເຈົ້າອົງຊົງລິດທານຸພາບສູງສຸດ?” ນັ້ນເປັນເວລາທີ່ຂ້ານ້ອຍຮູ້ວ່ານີ້ແມ່ນການສໍາພາດຈາກສື່ມວນຊົນ, ສະນັ້ນ ຂ້ານ້ອຍຈຶ່ງຕອບດ້ວຍຄວາມຖ່ອມຕົວທີ່ພາກພູມໃຈ: “ນັບຕັ້ງແຕ່ທີ່ຂ້ານ້ອຍຍັງນ້ອຍ, ຂ້ານ້ອຍມັກຈະຖືກຄົນອື່ນຂົ່ມເຫັງ ແລະ ປະຕິເສດຢູ່ເລື້ອຍໆ ແລະ ຂ້ານ້ອຍໄດ້ເຫັນຄົນຫຼອກລວງກັນ ແລະ ສວຍໂອກາດຈາກກັນ. ຂ້ານ້ອຍຮູ້ສຶກວ່າສັງຄົມນີ້ມືດເກີນໄປ, ອັນຕະລາຍເກີນໄປ; ປະຊາຊົນກຳລັງດຳລົງຊີວິດຢ່າງວ່າງເປົ່າ ແລະ ຢ່າງສິ້ນຫວັງ ໂດຍບໍ່ມີຫຍັງໃຫ້ຄອຍຖ້າ ແລະ ບໍ່ມີເປົ້າໝາຍໃນຊີວິດ. ຕໍ່ມາ, ເມື່ອມີຄົນເທດສະໜາຂ່າວປະເສີດກ່ຽວກັບພຣະເຈົ້າອົງຊົງລິດທານຸພາບສູງສຸດໃຫ້ກັບຂ້ານ້ອຍ, ຂ້ານ້ອຍກໍ່ເລີ່ມເຊື່ອ. ຫຼັງຈາກທີ່ເຊື່ອໃນພຣະເຈົ້າອົງຊົງລິດທານຸພາບສູງສຸດ, ຂ້ານ້ອຍກໍ່ຮູ້ສຶກວ່າຜູ້ເຊື່ອຄົນອື່ນໆປະຕິບັດຕໍ່ຂ້ານ້ອຍຄືກັບຄອບຄົວ. ບໍ່ມີຜູ້ໃດໃນຄຣິດຕະຈັກຂອງພຣະເຈົ້າອົງຊົງລິດທານຸພາບສູງສຸດທີ່ວາງແຜນຕໍ່ຕ້ານຂ້ານ້ອຍ. ທຸກຄົນມີຄວາມເຂົ້າໃຈ ແລະ ເປັນຫ່ວງກັນ. ພວກເຂົາເບິ່ງແຍງກັນ ແລະ ບໍ່ຢ້ານທີ່ຈະເວົ້າສິ່ງທີ່ຢູ່ໃນຄວາມຄິດຂອງພວກເຂົາ. ໃນພຣະທຳຂອງພຣະເຈົ້າອົງຊົງລິດທານຸພາບສູງສຸດ, ຂ້ານ້ອຍໄດ້ຄົ້ນພົບຈຸດປະສົງ ແລະ ຄຸນຄ່າຂອງຊີວິດ. ຂ້ານ້ອຍຄິດວ່າການເຊື່ອໃນພຣະເຈົ້າເປັນສິ່ງທີ່ດີພໍສົມຄວນ”. ຫຼັງຈາກນັ້ນ, ນັກຂ່າວກໍ່ຖາມວ່າ: “ເຈົ້າຮູ້ບໍວ່າເປັນຫຍັງເຈົ້າຈຶ່ງຢູ່ທີ່ນີ້?” ຂ້ານ້ອຍຕອບວ່າ: “ນັບຕັ້ງແຕ່ທີ່ເຊື່ອໃນພຣະເຈົ້າອົງຊົງລິດທານຸພາບສູງສຸດ, ຂ້ານ້ອຍໄດ້ເຫັນວ່າພຣະທຳຂອງພຣະເຈົ້າສາມາດຊ່ວຍ ແລະ ຊໍາລະລ້າງຜູ້ຄົນຢ່າງແທ້ຈິງ ແລະ ນໍາພາພວກເຂົາສູ່ເສັ້ນທາງທີ່ຖືກຕ້ອງໃນຊີວິດ. ສະນັ້ນ, ຂ້ານ້ອຍຈຶ່ງຕັດສິນໃຈທີ່ຈະບອກຂ່າວດີນີ້ໃຫ້ກັບຄົນອື່ນ, ແຕ່ຂ້ານ້ອຍບໍ່ເຄີຍຮູ້ວ່າການກະທໍາທີ່ດີແບບນັ້ນຈະຖືກຫ້າມໃນປະເທດຈີນ. ແລ້ວດ້ວຍເຫດນັ້ນ ຂ້ານ້ອຍຈຶ່ງຖືກຈັບກຸມ ແລະ ນໍາມາທີ່ນີ້”. ນັກຂ່າວເຫັນວ່າຄຳຕອບຂອງຂ້ານ້ອຍບໍ່ເປັນປະໂຫຍດຕໍ່ພວກເຂົາ, ສະນັ້ນ ລາວຈຶ່ງຢຸດການສຳພາດໃນທັນທີ ແລະ ຈາກໄປ. ໃນຊ່ວງເວລານັ້ນ, ຮອງຫົວໜ້າກອງບັນຊາການປ້ອງກັນຄວາມສະຫງົບແຫ່ງຊາດໃຈຮ້າຍຫຼາຍຈົນລາວກະທືບຕີນຂອງລາວ. ລາວຈ້ອງເບິ່ງຂ້ານ້ອຍຢ່າງໂຫດຮ້າຍ, ກັດແຂ້ວຂອງລາວ ແລະ ເວົ້າວ່າ: “ເຈົ້າພຽງແຕ່ລໍຖ້າ ແລະ ເບິ່ງ!” ແຕ່ຂ້ານ້ອຍບໍ່ຢ້ານການຂົ່ມຂູ່ ຫຼື ການເຮັດໃຫ້ຢ້ານຂອງລາວເລີຍ. ໃນທາງກັບກັນ, ຂ້ານ້ອຍຮູ້ສຶກເປັນກຽດຢ່າງເລິກເຊິ່ງທີ່ໄດ້ສາມາດເປັນພະຍານໃຫ້ກັບພຣະເຈົ້າໃນໂອກາດດັ່ງກ່າວ ແລະ ຍິ່ງໄປກວ່ານັ້ນ ຂ້ານ້ອຍໄດ້ມອບສະຫງ່າລາສີໃຫ້ກັບພຣະເຈົ້າເພື່ອຍົກຍ້ອງນາມຂອງພຣະເຈົ້າ ແລະ ເພື່ອເຮັດໃຫ້ຊາຕານຜ່າຍແພ້.

ຕໍ່ມາ, ເຈົ້າໜ້າທີ່ຕຳຫຼວດທີ່ຮັບຜິດຊອບຄະດີຂອງຂ້ານ້ອຍໄດ້ສອບສວນຂ້ານ້ອຍອີກຄັ້ງ. ຄັ້ງນີ້, ລາວບໍ່ໄດ້ໃຊ້ການທໍລະມານເພື່ອພະຍາຍາມບັງຄັບໃຫ້ສາລະພາບ ແລະ ກົງກັນຂ້າມ ລາວປ່ຽນໄປໃຊ້ໃບໜ້າ “ທີ່ເມດຕາ” ເພື່ອຖາມຂ້ານ້ອຍວ່າ: “ຜູ້ໃດເປັນຜູ້ນໍາຂອງເຈົ້າ? ຂ້ອຍຈະໃຫ້ໂອກາດເຈົ້າອີກຄັ້ງ. ຖ້າເຈົ້າບອກພວກເຮົາ, ເຈົ້າຈະບໍ່ເປັນຫຍັງເລີຍ. ຂ້ອຍຈະສະແດງຄວາມອ່ອນໂຍນທີ່ໃຫຍ່ຫຼວງໃຫ້ແກ່ເຈົ້າ. ເຈົ້າເປັນຄົນໄຮ້ດຽງສາແທ້ໆ, ແຕ່ຄົນອື່ນຂົ່ມຂູ່ເຈົ້າ. ສະນັ້ນ ເປັນຫຍັງຈຶ່ງປົກປ້ອງພວກເຂົາ? ເຈົ້າເບິ່ງຄືວ່າເປັນຄົນທີ່ດີຫຼາຍ. ເປັນຫຍັງຈຶ່ງມອບຊີວິດຂອງເຈົ້າໃຫ້ກັບພວກເຂົາ? ຖ້າເຈົ້າບອກພວກເຮົາ, ເຈົ້າກໍ່ສາມາດກັບເຮືອນໄດ້. ເປັນຫຍັງຈຶ່ງຢູ່ໃນທີ່ນີ້ ແລະ ທົນທຸກ?” ຄົນໜ້າຊື່ໃຈຄົດທີ່ຕີສອງໜ້າເຫຼົ່ານີ້ເຫັນວ່າວິທີການທີ່ໃຊ້ຄວາມຮຸນແຮງບໍ່ໄດ້ຜົນ, ສະນັ້ນ ພວກເຂົາຈຶ່ງຕັດສິນໃຈລອງໃຊ້ວິທີການທີ່ອ່ອນໂຍນ. ພວກເຂົາເຕັມໄປດ້ວຍກົນອຸບາຍທີ່ມີເລ່ຫຼ່ຽມ ແລະ ຊ່ຽວຊານດ້ານການວາງກົນອຸບາຍ ແລະ ການວາງແຜນ! ໃບໜ້າແບບໜ້າຊື່ໃຈຄົດນັ້ນຂອງລາວເຮັດໃຫ້ຫົວໃຈຂອງຂ້ານ້ອຍເຕັມໄປດ້ວຍຄວາມກຽດຊັງສຳລັບກຸ່ມມານຮ້າຍນີ້. ຂ້ານ້ອຍເວົ້າກັບລາວວ່າ: “ຂ້ານ້ອຍໄດ້ບອກເຈົ້າທຸກຢ່າງທີ່ຂ້ານ້ອຍຮູ້. ຂ້ານ້ອຍບໍ່ຮູ້ຫຍັງອີກ”. ລາວເຫັນທ່າທີ່ໆເດັດດ່ຽວຂອງຂ້ານ້ອຍ ແລະ ລາວບໍ່ສາມາດໄດ້ຮັບຫຍັງຈາກຂ້ານ້ອຍ; ລາວຈຶ່ງຍ່າງໜີໄປດ້ວຍຄວາມໝົດຫວັງ.

ຫຼັງຈາກໄດ້ຖືກຈັບໄວ້ຢູ່ທີ່ເຮືອນກັກຂັງເປັນເວລາເຄິ່ງເດືອນ, ຂ້ານ້ອຍກໍ່ຖືກປ່ອຍຕົວຫຼັງຈາກທີ່ຕຳຫຼວດຂໍໃຫ້ຄອບຄົວຂອງຂ້ານ້ອຍຈ່າຍເງິນ 8.000 ຢວນເປັນພັນທະບັດ. ແຕ່ພວກເຂົາໄດ້ເຕືອນຂ້ານ້ອຍບໍ່ໃຫ້ໄປໃສ ແລະ ຂ້ານ້ອຍຕ້ອງຢູ່ເຮືອນ ແລະ ຮັບປະກັນວ່າຈະຕອບໂທລະສັບ. ຕໍ່ມາ, ດ້ວຍການກ່າວຫາໂດຍບໍ່ມີຫຼັກຖານວ່າ “ລົບກວນຄວາມເປັນລະບຽບຮຽບຮ້ອຍໃນສັງຄົມ”, ພັກກອມມູນິດຈີນໄດ້ຕັດສິນລົງໂທດຂ້ານ້ອຍໃຫ້ຕິດຄຸກເປັນເວລາຄົງທີ່ໜຶ່ງປີ, ລໍຖ້າລົງອາຍາເປັນເວລາສອງປີ.

ຫຼັງຈາກທີ່ປະສົບກັບການຂົ່ມເຫັງ ແລະ ຄວາມຍາກລໍາບາກນີ້, ຂ້ານ້ອຍກໍ່ມີຄວາມເຂົ້າໃຈ ແລະ ສາມາດແຍກແຍະໃບໜ້າແບບມານຮ້າຍ ແລະ ແກ່ນແທ້ທີ່ຊົ່ວຮ້າຍຂອງພັກກອມມູນິດຈີນທີ່ບໍ່ເຊື່ອໃນພຣະເຈົ້າ ແລະ ເລີ່ມມີຄວາມກຽດຊັງທີ່ຝັງເລິກຕໍ່ມັນ. ມັນໃຊ້ຄວາມຮຸນແຮງ ແລະ ຄຳເວົ້າຕົວະເພື່ອປົກປ້ອງຕໍາແໜ່ງອຳນາດຂອງມັນເອງ; ມັນປາບປາມ ແລະ ຂົ່ມເຫັງຜູ້ຄົນທີ່ເຊື່ອໃນພຣະເຈົ້າຢ່າງບ້າປ່ວງ. ມັນໃຊ້ກົນອຸບາຍທຸກຢ່າງຢູ່ໃນໜັງສືເພື່ອກີດກັນ ແລະ ຂັດຂວາງພາລະກິດຂອງພຣະເຈົ້າເທິງແຜ່ນດິນໂລກ ແລະ ກຽດຊັງຄວາມຈິງຢ່າງທີ່ສຸດ. ມັນເປັນສັດຕູທີ່ຍິ່ງໃຫຍ່ທີ່ສຸດຂອງພຣະເຈົ້າ ແລະ ເປັນສັດຕູຂອງພວກເຮົາທີ່ເປັນຜູ້ເຊື່ອ. ຫຼັງຈາກທີ່ໄດ້ຜ່ານຄວາມທຸກຍາກລຳບາກນີ້, ຂ້ານ້ອຍສາມາດເຫັນໄດ້ວ່າມີພຽງແຕ່ພຣະທຳຂອງພຣະເຈົ້າເທົ່ານັ້ນທີ່ສາມາດນຳຊີວິດມາສູ່ຜູ້ຄົນ. ເມື່ອຂ້ານ້ອຍໝົດຫວັງທີ່ສຸດ ຫຼື ໃກ້ຈະຕາຍ, ມັນຄືພຣະທຳຂອງພຣະເຈົ້າທີ່ມອບຄວາມເຊື່ອ ແລະ ຄວາມກ້າຫານໃຫ້ກັບຂ້ານ້ອຍ ແລະ ອະນຸຍາດໃຫ້ຂ້ານ້ອຍຍຶດໝັ້ນກັບຊີວິດຢ່າງໜຽວແໜ້ນ. ຂອບໃຈພຣະເຈົ້າທີ່ປົກປ້ອງຂ້ານ້ອຍຜ່ານບັນດາມື້ເຫຼົ່ານັ້ນທີ່ມືດມົນ ແລະ ລໍາບາກທີ່ສຸດ. ຄວາມຮັກຂອງພຣະອົງສຳລັບຂ້ານ້ອຍໃຫຍ່ຫຼວງແທ້!


85. ເວລາແຫ່ງການທໍລະມານທີ່ໂຫດຮ້າຍ

ໂດຍ ເຊີງຮຸ່ຍ, ຈີນ

ຂ້ອຍເຕີບໃຫຍ່ໃນຄອບຄົວຄົນທຳມະດາໃນປະເທດຈີນ. ພໍ່ຂອງຂ້ອຍຢູ່ໃນກອງທະຫານ ແລະ ເພາະຂ້ອຍຖືກຫຼໍ່ຫຼອມ ແລະ ໄດ້ຮັບອິດທິພົນຈາກລາວນັບຕັ້ງແຕ່ອາຍຸຍັງນ້ອຍ, ຂ້ອຍຈຶ່ງເຊື່ອວ່າການເກນທະຫານ ແລະ ໜ້າທີ່ຂອງທະຫານຄືການຮັບໃຊ້ແຜ່ນດິນແມ່, ເຮັດຕາມຄຳສັ່ງ ແລະ ເຮັດໜ້າທີ່ຕາງໜ້າໃຫ້ກັບພັກກອມມູນິດ ແລະ ປະຊາຊົນຢ່າງບໍ່ເຫັນແກ່ຕົວ. ຂ້ອຍເອງຍັງຕັ້ງໃຈທີ່ຈະກາຍມາເປັນທະຫານ ແລະ ຕິດຕາມບາດກ້າວຂອງພໍ່ຂອງຂ້ອຍ. ເຖິງຢ່າງໃດກໍ່ຕາມ, ເມື່ອເວລາຜ່ານໄປ ແລະ ເຫດການໃດໜຶ່ງໄດ້ປາກົດຂຶ້ນ, ຊ່ວງເວລາຊີວິດຂອງຂ້ອຍ ແລະ ທິດທາງການສະແຫວງຫາຂອງຂ້ອຍກໍ່ປ່ຽນໄປຊ້າໆ. ໃນປີ 1983, ຂ້ອຍໄດ້ຍິນຂ່າວປະເສີດກ່ຽວກັບພຣະເຢຊູເຈົ້າ. ມັນຄືການຊີ້ນໍາທີ່ພິເສດຈາກພຣະວິນຍານບໍລິສຸດທີ່ເຮັດໃຫ້ຄົນຄືຂ້ອຍ ຜູ້ເຊິ່ງໄດ້ຮັບພິດຈາກຄວາມເຊື່ອທີ່ບໍ່ມີພຣະເຈົ້າ ແລະ ອຸດົມການແບບກອມມູນິດຈີນນັບຕັ້ງແຕ່ທີ່ອາຍຸຍັງນ້ອຍ, ທີ່ຈະຖືກດົນບັນດານໂດຍຄວາມຮັກຂອງພຣະເຢຊູເຈົ້າຢ່າງເລິກເຊິ່ງ. ເມື່ອໄດ້ຍິນຂ່າວປະເສີດ, ຂ້ອຍກໍ່ເລີ່ມກ້າວເດີນໃນຊີວິດແຫ່ງຄວາມເຊື່ອໃນພຣະເຈົ້າ ນັ້ນກໍ່ຄື ຂ້ອຍເລີ່ມເຂົ້າຮ່ວມຄຣິດຕະຈັກ, ອະທິຖານ ແລະ ຮ້ອງເພງສັນລະເສີນເພື່ອນະມັດສະການພຣະຜູ້ເປັນເຈົ້າ. ຊີວິດໃໝ່ນີ້ໄດ້ນໍາຄວາມສະຫງົບງຽບ ແລະ ສັນຕິສຸກອັນຍິ່ງໃຫຍ່ມາໃຫ້ຂ້ອຍ. ໃນປີ 1999, ຂ້ອຍໄດ້ຍອມຮັບຂ່າວປະເສີດແຫ່ງຍຸກສຸດທ້າຍກ່ຽວກັບພຣະເຢຊູເຈົ້າທີ່ກັບຄືນມາ ນັ້ນກໍ່ຄື ພຣະເຈົ້າອົງຊົງລິດທານຸພາບສູງສຸດ. ຜ່ານການອ່ານພຣະທຳຂອງພຣະເຈົ້າຢ່າງບໍ່ຢຸດເຊົາ ແລະ ການພົບປະ ແລະ ການໂອ້ລົມກັບອ້າຍເອື້ອຍນ້ອງຂອງຂ້ອຍ, ຂ້ອຍຈຶ່ງໄດ້ມາເຂົ້າໃຈຄວາມຈິງຫຼາຍຢ່າງ ແລະ ຮຽນຮູ້ເຖິງເຈດຕະນາອັນຮີບດ່ວນຂອງພຣະເຈົ້າທີ່ຈະຊ່ວຍມະນຸດຊາດໃຫ້ລອດພົ້ນ. ຂ້ອຍຮູ້ສຶກວ່າພຣະເຈົ້າໄດ້ປະທານກະແສຮຽກ ແລະ ຄວາມຮັບຜິດຊອບທີ່ຍິ່ງໃຫຍ່ໃຫ້ແກ່ພວກເຮົາແຕ່ລະຄົນ ແລະ ດ້ວຍເຫດນັ້ນ ຂ້ອຍຈຶ່ງທຸ້ມເທໃນວຽກງານການເຜີຍແຜ່ຂ່າວປະເສີດຢ່າງກະຕືລືລົ້ນ. ເຖິງຢ່າງໃດກໍ່ຕາມ, ການຂົ່ມເຫັງທີ່ໂຫດຮ້າຍຂອງລັດຖະບານຂອງພັກກອມມູນິດຈີນໄດ້ເຮັດໃຫ້ຊີວິດທີ່ສະຫງົບສຸກ ແລະ ມີຄວາມສຸກຂອງຂ້ອຍແຕກສະຫຼາຍ.

ໃນເດືອນສິງຫາຂອງປີ 2002, ຂ້ອຍໄດ້ເດີນທາງໄປພາກຕະເວັນຕົກສ່ຽງເໜືອກັບສາມີຂອງຂ້ອຍເພື່ອເຜີຍແຜ່ຂ່າວປະເສີດໃຫ້ກັບເພື່ອນຮ່ວມງານສອງສາມຄົນຂອງພວກເຮົາໃນພຣະຜູ້ເປັນເຈົ້າ. ຄືນໜຶ່ງ, ໃນຂະນະທີ່ຂ້ອຍກຳລັງພົບປະກັບອ້າຍເອື້ອຍນ້ອງສອງຄົນທີ່ຫາກໍ່ຍອມຮັບພາລະກິດຂອງພຣະເຈົ້າໃນຍຸກສຸດທ້າຍ, ຂ້ອຍກໍ່ໄດ້ຍິນສຽງຮ້ອງດັງ ແລະ ເຫັນປະຕູຖືກເຕະລົງຢ່າງຮຸນແຮງ ແລະ ຕໍາຫຼວດຫົກ ຫຼື ເຈັດຄົນທີ່ເບິ່ງຄືກັບຄົນປ່າເຖື່ອນທີ່ກຳລັງຖືກະບອງໄດ້ບຸກເຂົ້າມາ. ໜຶ່ງໃນຕຳຫຼວດໄດ້ຊີ້ມືມາທີ່ຂ້ອຍ ແລະ ເວົ້າດ້ວຍນໍ້າສຽງທີ່ດຸເດືອດວ່າ “ເອົາກະແຈມືໃສ່ລາວ!” ຕຳຫຼວດສອງຄົນສັ່ງໃຫ້ພວກເຮົາຢືນອີງກຳແພງ ແລະ ບໍ່ໃຫ້ເໜັງຕີງ, ໃນຂະນະທີ່ພວກເຂົາເລີ່ມຮື້ຄົ້ນກ່ອງ ແລະ ຫີບຕ່າງໆໃນເຮືອນຄືກັບກຸ່ມໂຈນທີ່ກຳລັງໂຈມຕີ. ພວກເຂົາຊອກຫາແມ່ນຫຍັງກໍ່ຕາມຢ່າງລະມັດລະວັງ ເຊິ່ງເປັນສິ່ງທີ່ພວກເຂົາສົງໄສວ່າອາດຖືກນໍາໃຊ້ເພື່ອປິດບັງ ແລະ ໃນເວລາບໍ່ດົນ ພວກເຂົາກໍ່ໄດ້ຮື້ມ້າງສະຖານທີ່ທາງໃນອອກນອກ ແລະ ປີ້ນໄປໝົດ. ໃນທີ່ສຸດ, ໜຶ່ງໃນຕໍາຫຼວດກໍ່ໄດ້ຄົ້ນພົບແຜ່ນພັບແຫ່ງຂ່າວປະເສີດ ແລະ ໜັງສືພຣະທຳຂອງພຣະເຈົ້າໃນກະເປົ໋າຂອງເອື້ອຍຂອງຂ້ອຍ ແລະ ຈ້ອງເບິ່ງຂ້ອຍດ້ວຍສາຍຕາທີ່ໂຫດຮ້າຍ ແລ້ວຮ້ອງຂຶ້ນວ່າ “ຫ່າມຶງເອີຍ, ມຶງຢາກເຮັດໃຫ້ຕົນເອງຖືກຂ້າບໍ? ການມາທີ່ນີ້ ແລະ ເຜີຍແຜ່ຂ່າວປະເສີດຂອງມຶງ. ສິ່ງນີ້ມາແຕ່ໃສ?” ຂ້ອຍບໍ່ໄດ້ຕອບ ແລະ ດ້ວຍເຫດນັ້ນ ລາວຈຶ່ງຮ້ອງດ່າໃສ່ຂ້ອຍ ໂດຍເວົ້າວ່າ “ຈະບໍ່ເວົ້າ, ແມ່ນບໍ? ພວກກູຈະເປີດປາກຂອງມຶງ. ຍ່າງອອກໄປ! ມຶງຈະເວົ້າໃນບ່ອນທີ່ພວກເຮົາກຳລັງຈະໄປ!” ເມື່ອເວົ້າແນວນັ້ນ, ລາວກໍ່ລາກຂ້ອຍອອກຈາກເຮືອນ ແລະ ໂຍນຂ້ອຍໃສ່ລົດຕໍາຫຼວດ. ໃນເວລານີ້, ຂ້ອຍຮູ້ວ່າພວກເຂົາບໍ່ພຽງແຕ່ສົ່ງຕໍາຫຼວດຫົກ ຫຼື ເຈັດຄົນ, ຢູ່ຂ້າງນອກມີຕໍາຫຼວດພິເສດທີ່ຕິດອາວຸດອີກຫຼາຍຄົນຢືນລຽງກັນຢູ່ແຄມທາງ. ເມື່ອຂ້ອຍເຫັນວ່າພວກເຂົາໄດ້ລະດົມຄົນຢ່າງຫຼາຍເພື່ອມາຈັບກຸມພວກເຮົາ, ຂ້ອຍກໍ່ເລີ່ມຢ້ານ ແລະ ເລີ່ມອະທິຖານຫາພຣະເຈົ້າໂດຍບໍ່ຄິດ ເພື່ອຂໍການຊີ້ນໍາ ແລະ ການປົກປ້ອງຂອງພຣະອົງ. ບໍ່ດົນຫຼັງຈາກນັ້ນ, ຂໍ້ຄວາມຈາກພຣະທຳຂອງພຣະເຈົ້າກໍ່ປາກົດຂຶ້ນໃນຄວາມຄິດຂອງຂ້ອຍ, “ເຈົ້າຮູ້ບໍ່ວ່າ ທຸກສິ່ງໃນສະພາບແວດລ້ອມອ້ອມຂ້າງເຈົ້າເກີດຂຶ້ນກໍຍ້ອນເຮົາອະນຸຍາດ, ທຸກສິ່ງແມ່ນຈັດກຽມໂດຍເຮົາ. ຈົ່ງເບິ່ງໃຫ້ຊັດເຈນ ແລະ ເຮັດໃຫ້ເຮົາພໍໃຈໃນສະພາບແວດລ້ອມທີ່ເຮົາໄດ້ມອບໃຫ້ກັບເຈົ້າ. ຢ່າຢ້ານ, ພຣະເຈົ້າອົງຊົງລິດທານຸພາບສູງສຸດແຫ່ງຈັກກະວານຈະຢູ່ກັບເຈົ້າຢ່າງແນ່ນອນ; ພຣະອົງໜູນຫຼັງພວກເຈົ້າ ແລະ ພຣະອົງເປັນແນວກຳບັງຂອງພວກເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 26). ຂ້ອຍຄິດວ່າ “ນັ້ນເປັນສິ່ງທີ່ຖືກຕ້ອງ! “ພຣະເຈົ້າເປັນເສົາຂອງຂ້ອຍ; ບໍ່ວ່າຂ້ອຍອາດຜະເຊີນໜ້າກັບສະຖານະການປະເພດໃດກໍ່ຕາມ, ພຣະເຈົ້າ ເຊິ່ງເປັນຜູ້ປົກຄອງ ແລະ ພຣະຜູ້ສ້າງສິ່ງທັງປວງ ກໍ່ຢູ່ຄຽງຂ້າງຂ້ອຍຢູ່ສະເໝີ. ພຣະອົງຈະນໍາພາຂ້ອຍໃຫ້ເອົາຊະນະສະຖານະການຫຍັງກໍ່ຕາມທີ່ຂ້ອຍອາດຜະເຊີນໜ້າ. ຍ້ອນພຣະອົງຊື່ສັດ ແລະ ມັນຄືພຣະອົງທີ່ປົກຄອງ ແລະ ປັ້ນແຕ່ງສິ່ງທັງປວງ”. ເມື່ອຄິດເຖິງສິ່ງເຫຼົ່ານີ້, ຂ້ອຍກໍ່ໄດ້ຮັບຄວາມຮູ້ສຶກສະຫງົບຂອງຂ້ອຍອີກຄັ້ງ.

ມັນເປັນເວລາປະມານສິບໂມງໃນຄືນນັ້ນ ເມື່ອຂ້ອຍຖືກນໍາມາທີ່ກອງບັງຊາການຕໍາຫຼວດຄະດີອາຍາ. ຂ້ອຍຖືກຖ່າຍພາບ ແລະ ຫຼັງຈາກນັ້ນ ຂ້ອຍກໍ່ຖືກນໍາເຂົ້າໄປໃນຫ້ອງສອບສວນ. ດ້ວຍຄວາມປະຫຼາດໃຈຂອງຂ້ອຍ, ມີອັນຕະພານທີ່ເບິ່ງຄືຄົນປ່າເຖື່ອນສີ່ ຫຼື ຫ້າຄົນທີ່ຢູ່ໃນທີ່ນັ້ນແລ້ວ ເຊິ່ງກຳລັງຈ້ອງເບິ່ງຂ້ອຍເມື່ອຂ້ອຍເຂົ້າໄປ. ທັນທີທີ່ຂ້ອຍເຂົ້າໄປໃນຫ້ອງ, ພວກເຂົາກໍ່ມາອ້ອມຂ້ອຍຄືກັບຝູງໝາປ່າທີ່ຫິວໂຫຍ ເຊິ່ງເບິ່ງຄືກັບວ່າກຳລັງຈ້ອງເບິ່ງເພື່ອຂ້າ. ຂ້ອຍກະວົນກະວາຍໃຈຫຼາຍແທ້ໆ ແລະ ອະທິຖານຫາພຣະເຈົ້າດ້ວຍຄວາມສິ້ນຫວັງ. ໃນຕອນທຳອິດ, ອັນຕະພານຕໍາຫຼວດເຫຼົ່ານີ້ບໍ່ໄດ້ແຕະຕ້ອງຂ້ອຍແມ່ນແຕ່ໜ້ອຍເລີຍ, ແຕ່ສັ່ງໃຫ້ຂ້ອຍຢືນຢູ່ຊື່ໆເປັນເວລາສາມ ຫຼື ສີ່ຊົ່ວໂມງເທົ່ານັ້ນ. ຂ້ອຍຢືນດົນຫຼາຍຈົນຂາ ແລະ ຕີນຂອງຂ້ອຍເລີ່ມເຈັບປວດ ແລະ ເລີ່ມມຶນຊາ ແລະ ທົ່ວຮ່າງກາຍຂອງຂ້ອຍເລີ່ມອິດເມື່ອຍຫຼາຍ. ປະມານໜຶ່ງ ຫຼື ສອງໂມງໃນຕອນເຊົ້າ, ຫົວໜ້າຂອງກອງບັນຊາການຕໍາຫຼວດຄະດີອາຍາໄດ້ເຂົ້າມາເພື່ອສອບສວນຂ້ອຍ. ຂ້ອຍບໍ່ສາມາດເຮັດຫຍັງໄດ້ນອກຈາກສັ່ນດ້ວຍຄວາມຢ້ານກົວ. ລາວຈ້ອງເບິ່ງຂ້ອຍ ແລະ ເລີ່ມສອບສວນຂ້ອຍຢ່າງດຸເດືອດ ໂດຍເວົ້າວ່າ “ເວົ້າແມະ! ເຈົ້າມາຈາກໃສ? ຜູ້ຕິດຕໍ່ຂອງເຈົ້າແມ່ນຜູ້ໃດໃນທີ່ນີ້? ຜູ້ບັງຄັບບັນຊາຂອງເຈົ້າແມ່ນຜູ້ໃດ? ເຈົ້າກຳລັງພົບປະກັນຢູ່ໃສ? ມີຈັກຄົນທີ່ເຮັດວຽກພາຍໃຕ້ເຈົ້າ?” ເມື່ອຂ້ອຍບໍ່ໄດ້ເວົ້າ, ລາວກໍ່ໃຈຮ້າຍຂຶ້ນ ແລ້ວຈັບຜົມຂອງຂ້ອຍ ແລະ ທັງຊົກ ແລະ ເຕະຂ້ອຍຢ່າງບໍ່ຢຸດເຊົາ. ຫຼັງຈາກທີ່ຂ້ອຍຖືກຕົບຕີຈົນລົ້ມລົງກັບພື້ນ, ລາວກໍ່ສືບຕໍ່ເຕະຂ້ອຍແຮງກວ່າເກົ່າ. ຫູຂອງຂ້ອຍເລີ່ມອື້ໃນທັນທີຈົນຂ້ອຍບໍ່ສາມາດໄດ້ຍິນຫຍັງເລີຍ ແລະ ຫົວຂອງຂ້ອຍຮູ້ສຶກຄືກັບວ່າມັນກຳລັງຈະລະເບີດດ້ວຍຄວາມເຈັບປວດທີ່ໂຫດຮ້າຍ. ຂ້ອຍບໍ່ສາມາດເຮັດຫຍັງໄດ້ ນອກຈາກຮ້ອງໄຫ້ດ້ວຍຄວາມເຈັບປວດ. ຫຼັງຈາກຊ່ວງເວລາທີ່ດີ້ນລົນອີກສອງສາມຄັ້ງ, ຂ້ອຍກໍ່ນອນຢູ່ເທິງພື້ນ, ບໍ່ສາມາດເຄື່ອນໄຫວຫຍັງ. ຫົວໜ້າໄດ້ຈັບຜົມຂອງຂ້ອຍອີກຄັ້ງ ແລະ ລາກຂ້ອຍໃຫ້ຢູ່ໃນທ່າຢືນ, ເຊິ່ງເປັນຈຸດທີ່ອັນຕະພານທີ່ປ່າເຖື່ອນເຫຼົ່ານັ້ນອີກສີ່ ຫຼື ຫ້າຄົນໄດ້ມາຫຸ້ມຂ້ອຍ ແລະ ເລີ່ມເຕະ ແລະ ຊົກຂ້ອຍ; ຂ້ອຍລົ້ມລົງເທິງພື້ນ, ມືຂອງຂ້ອຍຄຸມຫົວຂອງຂ້ອຍ, ກິ້ງ ແລະ ດີ້ນໄປມາດ້ວຍຄວາມເຈັບປວດ. ອັນຕະພານທີ່ເປັນຕໍາຫຼວດເຫຼົ່ານີ້ບໍ່ໄດ້ຍັບຍັ້ງຫຍັງເລີຍ, ການເຕະທຸກຄັ້ງ ແລະ ການຊົກທຸກຄັ້ງແມ່ນມີກຳລັງທີ່ຮຸນແຮງຫຼາຍ. ເມື່ອພວກເຂົາຕີຂ້ອຍ, ພວກເຂົາກໍ່ຮ້ອງຂຶ້ນວ່າ “ເຈົ້າຈະເວົ້າ ຫຼື ບໍ່? ຂ້ອຍທ້າບໍ່ໃຫ້ເຈົ້າເວົ້າ! ເວົ້າ ຫຼື ເຈົ້າຕ້ອງຕາຍ!” ເມື່ອຫົວໜ້າເຫັນວ່າຂ້ອຍຍັງບໍ່ເວົ້າ, ລາວກໍ່ເຕາະຂ້ອຍຢ່າງຮ້າຍແຮງໃນຂໍ້ຕີນ. ທຸກຄັ້ງທີ່ລາວເຕະຂ້ອຍ, ມັນຮູ້ສຶກຄືກັບວ່າຄົນໃດໜຶ່ງໄດ້ຕອກຕະປູໃສ່ກະດູກຂອງຂ້ອຍ, ມັນເປັນຄວາມເຈັບປວດທີ່ຮ້າຍແຮງຫຼາຍ. ຫຼັງຈາກນັ້ນ, ພວກເຂົາກໍ່ເລີ່ມເຕະຂ້ອຍທົ່ວຮ່າງກາຍຈົນຂ້ອຍຮູ້ສຶກຄືກັບວ່າພວກເຂົາໄດ້ບີບກະດູກທຸກສ່ວນໃນຮ່າງກາຍຂອງຂ້ອຍໃຫ້ແຫຼກລະອຽດ ແລະ ອາການກ້າມເນື້ອກະຕຸກຢ່າງຮຸນແຮງທີ່ທຳລາຍພາຍໃນຂອງຂ້ອຍໄດ້ເຮັດໃຫ້ຂ້ອຍເຈັບປວດຫຼາຍຈົນຂ້ອຍເກືອບບໍ່ສາມາດຫາຍໃຈໄດ້. ຂ້ອຍນອນຢູ່ເທິງພື້ນ ແລ້ວອ້າປາກຫາອາກາດ ແລະ ຮ້ອງໄຫ້ດ້ວຍນໍ້າຕາແຫ່ງຄວາມເຈັບປວດຢ່າງທີ່ສຸດ. ໃນຫົວໃຈຂອງຂ້ອຍ, ຂ້ອຍເອີ້ນຫາພຣະເຈົ້າ ໂດຍເວົ້າວ່າ “ໂອ ພຣະເຈົ້າ! ຂ້ານ້ອຍບໍ່ສາມາດມີຊີວິດຕໍ່ໄປໄດ້. ໄດ້ໂປດປົກປ້ອງຂ້ານ້ອຍ ຍ້ອນຂ້ານ້ອຍຢ້ານວ່າຂ້ານ້ອຍຈະບໍ່ສາມາດຜ່ານຄືນນີ້ໄປໄດ້. ໂອ ພຣະເຈົ້າ, ມອບຄວາມເຂັ້ມແຂງໃຫ້ຂ້ານ້ອຍດ້ວຍ....” ຂ້ອຍບໍ່ຮູ້ວ່າການທໍລະມານຈະສືບຕໍ່ໄດ້ດົນສໍ່າໃດ. ຂ້ອຍພຽງແຕ່ຮູ້ສຶກວິນຫົວຫຼາຍແທ້ໆ ແລະ ຂ້ອຍຢູ່ໃນຄວາມເຈັບປວດທີ່ທໍລະມານຫຼາຍຈົນຂ້ອຍຮູ້ສຶກຄືກັບວ່າແຂນຂາຂອງຂ້ອຍໄດ້ຂາດອອກຈາກກັນ. ຄວາມເຈັບປວດຮຸນແຮງຫຼາຍຈົນຂ້ອຍມຶນຊາທົ່ວຮ່າງກາຍຂອງຂ້ອຍແທ້ໆ. ໜຶ່ງໃນອັນຕະພານທີີ່ເປັນຕຳຫຼວດເວົ້າວ່າ “ເບິ່ງຄືວ່າເຈົ້າຍັງຖືກທໍລະມານບໍ່ພໍ. ໂອ ເຈົ້າຈະເວົ້າວ່າບໍ່ເປັນຫຍັງ!” ເມື່ອລາວເວົ້າ, ລາວກໍ່ຈັບສິ່ງທີ່ເບິ່ງຄືກັບຄ້ອນຕີໄຟຟ້າ ແລະ ຕີມັນໃສ່ໜ້າຜາກຂອງຂ້ອຍ. ຂ້ອຍຮູ້ສຶກວ່າການກະແທກທຸກຄັ້ງໄດ້ຝັງລົງເລິກໃສ່ໄຂກະດູກຂອງຂ້ອຍ ແລະ ແຕ່ລະຄັ້ງທີ່ລາວຕີຂ້ອຍ ທົ່ວຮ່າງກາຍຂອງຂ້ອຍກໍ່ມຶນຊາ ແລະ ຫຼັງຈາກນັ້ນ ຂ້ອຍກໍ່ຈະອ່ອນກຳລັງ ແລະ ສັ່ນຢ້ານຢ່າງບໍ່ຢຸດເຊົາ. ເມື່ອພວກເຂົາເຫັນວ່າຂ້ອຍກຳລັງທົນທຸກຫຼາຍສໍ່າໃດ, ພວກເຂົາກໍ່ເບິ່ງຄືກັບວ່າພໍໃຈໃນວຽກງານຂອງພວກເຂົາ ແລະ ເລີ່ມສົ່ງສຽງຫົວຂວັນຂຶ້ນ. ໃນທ່າມກາງຄວາມທົນທຸກຂອງຂ້ອຍ, ຂໍ້ຄວາມຈາກພຣະທຳຂອງພຣະເຈົ້າໄດ້ມອບການຊີ້ນໍາ ແລະ ແສງສະຫວ່າງໃຫ້ແກ່ຂ້ອຍ: “ເຈົ້າຕ້ອງທົນທຸກກັບຄວາມຍາກລຳຍາກເພື່ອຄວາມຈິງ, ເຈົ້າຕ້ອງອົດກັ້ນຕໍ່ຄວາມອັບອາຍຂາຍໜ້າເພື່ອຄວາມຈິງ ແລະ ເພື່ອທີ່ຈະຮັບເອົາຄວາມຈິງຫຼາຍຍິ່ງຂຶ້ນ ເຈົ້າຕ້ອງຜ່ານການທົນທຸກທີ່ຫຼາຍຂຶ້ນ. ນີ້ແມ່ນສິ່ງທີ່ເຈົ້າຄວນເຮັດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ປະສົບການຂອງເປໂຕ: ຄວາມຮູ້ຂອງເພິ່ນກ່ຽວກັບການຕີສອນ ແລະ ການພິພາກສາ). ພຣະທຳຂອງພຣະເຈົ້າໄດ້ມອບຄວາມເຂັ້ມແຂງທີ່ບໍ່ເປັນຕາເຊື່ອໃຫ້ແກ່ຂ້ອຍ ແລະ ຂ້ອຍໄດ້ເວົ້າຂໍ້ຄວາມນັ້ນຊໍ້າໄປຊໍ້າມາໃນຄວາມຄິດຂອງຂ້ອຍ. ຂ້ອຍຄິດວ່າ: “ຂ້ອຍບໍ່ສາມາດຍອມຕໍ່ຊາຕານ ແລະ ເຮັດໃຫ້ພຣະເຈົ້າຜິດຫວັງ. ເພື່ອທີ່ຈະຮັບເອົາຄວາມຈິງ, ຂ້ອຍສາບານທີ່ຈະອົດກັ້ນກັບການທົນທຸກໃດໜຶ່ງ ແລະ ເຖິງແມ່ນວ່າມັນໝາຍຄວາມວ່າຂ້ອຍຕ້ອງຕາຍ, ມັນກໍ່ຈະຄຸ້ມຄ່າ ແລະ ຂ້ອຍກໍ່ຈະບໍ່ມີຊີວິດຢ່າງເສຍເປົ່າ!” ກຸ່ມມານຮ້າຍນີ້ສອບສວນຂ້ອຍໝົດຄືນຈົນຮອດຕອນເຊົ້າຂອງມື້ຕໍ່ມາ, ແຕ່ເພາະຂ້ອຍມີພຣະທຳຂອງພຣະເຈົ້າເພື່ອໃຫ້ກຳລັງໃຈແກ່ຂ້ອຍ, ຂ້ອຍກໍ່ສາມາດອົດທົນຕໍ່ການທໍລະມານຂອງພວກເຂົາ. ໃນທີ່ສຸດ, ພວກເຂົາກໍ່ໄດ້ໃຊ້ທຸກກົນລະຍຸດສຸດທ້າຍທີ່ພວກເຂົາສາມາດຄິດຫາ ແລະ ເວົ້າຢ່າງສິ້ນຫວັງວ່າ “ເຈົ້າເບິ່ງຄືກັບວ່າເປັນແມ່ເຮືອນທີ່ທຳມະດາເຊິ່ງບໍ່ມີພອນສະຫວັນທີ່ສະເພາະ, ແລ້ວພຣະເຈົ້າມອບຄວາມເຂັ້ມແຂງທີ່ມະຫາສານດັ່ງກ່າວໃຫ້ກັບເຈົ້າໄດ້ແນວໃດ?” ຂ້ອຍຮູ້ວ່າມັນບໍ່ແມ່ນຍ້ອນຂ້ອຍທີ່ອັນຕະພານທີ່ເປັນຕໍາຫຼວດເຫຼົ່ານີ້ກຳລັງຜ່ອນຜັນ, ແຕ່ກົງກັນຂ້າມ ພວກເຂົາກຳລັງຍອມຈຳນົນຢູ່ພາຍໃຕ້ສິດອຳນາດ ແລະ ລິດອຳນາດຂອງພຣະເຈົ້າ. ຂ້ອຍໄດ້ເປັນພະຍານເປັນການສ່ວນຕົວວ່າພຣະທຳຂອງພຣະເຈົ້າຄືຄວາມຈິງ, ມັນສາມາດເຮັດໃຫ້ຜູ້ຄົນເຕັມລົ້ນດ້ວຍຄວາມເຂັ້ມແຂງຢ່າງມະຫາສານ ແລະ ໂດຍການປະຕິບັດຕາມພຣະທຳຂອງພຣະເຈົ້າ ຄົນໆໜຶ່ງກໍ່ສາມາດເອົາຊະນະຄວາມຢ້ານກົວຄວາມຕາຍຂອງພວກເຂົາ ແລະ ເອົາຊະນະຊາຕານ. ຜົນຕາມມາຂອງທັງໝົດນີ້ກໍ່ຄື ຄວາມເຊື່ອຂອງຂ້ອຍໃນພຣະເຈົ້າກໍ່ຍິ່ງເຂັ້ມແຂງຂຶ້ນ.

ໃນຕອນເຊົ້າຂອງມື້ທີສອງ ຕອນເວລາປະມານເຈັດໂມງ, ຫົວໜ້າໄດ້ເຂົ້າມາເພື່ອສອບສວນຂ້ອຍອີກຄັ້ງ. ເມື່ອລາວເຫັນວ່າຂ້ອຍຍັງບໍ່ເຕັມໃຈທີ່ຈະເວົ້າ, ລາວກໍ່ພະຍາຍາມລໍ້ລວງຂ້ອຍດ້ວຍອີກກົນອຸບາຍທີ່ມີເລ່ຫຼ່ຽມ. ຕໍາຫຼວດທີ່ຫົວລ້ານ ແລະ ນຸ່ງເສື້ອຜ້າທຳມະດາໄດ້ເຂົ້າມາ, ຊ່ວຍຂ້ອຍໃຫ້ລຸກຂຶ້ນ ແລະ ພາຂ້ອຍໄປນັ່ງເທິງໂຊຟາ. ລາວເຊັດເສື້ອຜ້າຂອງຂ້ອຍ, ຕົບບ່າໄຫຼ່ຂ້ອຍຢ່າງຄ່ອຍໆ ແລະ ເວົ້າດ້ວຍຮອຍຍິ້ມທີ່ປອມ ໂດຍທຳທ່າເປັນຫ່ວງ “ເບິ່ງເຈົ້າແມະ, ບໍ່ມີເຫດຜົນທີ່ເຈົ້າຕ້ອງທົນທຸກແບບນີ້. ພຽງແຕ່ລົມກັບພວກເຮົາ ແລະ ຫຼັງຈາກນັ້ນ ເຈົ້າກໍ່ກັບເຮືອນໄດ້. ເປັນຫຍັງເຈົ້າຈຶ່ງຢູ່ທີ່ນີ້ ແລະ ທົນທຸກກັບການທໍລະມານທັງໝົດນີ້? ລູກຂອງເຈົ້າກຳລັງລໍຖ້າເຈົ້າຢູ່ທີ່ເຮືອນ. ເຈົ້າຮູ້ບໍວ່າມັນທໍລະມານສໍ່າໃດທີ່ຂ້ອຍຕ້ອງເຫັນເຈົ້າທົນທຸກແບບນີ້?” ເມື່ອຮັບຟັງຄຳເວົ້າຕົວະທັງໝົດຂອງລາວ ແລະ ໄດ້ຫຼຽວເບ່ິງໃບໜ້າທີ່ເປັນຕາກຽດຊັງ ແລະ ໄຮ້ຢາງອາຍນັ້ນ, ຂ້ອຍກໍ່ກັດແຂ້ວຂອງຂ້ອຍດ້ວຍຄວາມໃຈຮ້າຍ ແລະ ຄິດກັບຕົນເອງວ່າ “ເຈົ້າເປັນພຽງແຕ່ມານຮ້າຍທີ່ເວົ້າຄຳເວົ້າຕົວະທຸກປະເພດຢ່າງລອຍໆເພື່ອຫຼອກລວງຂ້ອຍ. ເຈົ້າຢ່າຄິດແມ່ນແຕ່ນາທີດຽວວ່າຂ້ອຍຈະທໍລະຍົດພຣະເຈົ້າ! ເຈົ້າຢ່າແມ່ນແຕ່ຝັນວ່າຂ້ອຍຈະເວົ້າແມ່ນແຕ່ຄຳດຽວກ່ຽວກັບຄຣິດຕະຈັກ!” ເມື່ອຕໍາຫຼວດເຫັນວ່າຂ້ອຍຍັງບໍ່ເວົ້າຫຍັງ, ລາວກໍ່ຈ້ອງຂ້ອຍດ້ວຍສາຍຕາທີ່ເຕັມໄປດ້ວຍຕັນຫາ ແລະ ເລີ່ມລູບຄຳຂ້ອຍດ້ວຍມືຂອງລາວ. ຂ້ອຍຍັບອອກຈາກລາວໂດຍທັນທີ, ແຕ່ຄົນຊົ່ວຄົນນັ້ນກໍ່ຈັບຂ້ອຍດ້ວຍມືເບື້ອງໜຶ່ງເພື່ອຂ້ອຍຈະບໍ່ສາມາດເຄື່ອນເໜັງໄດ້ ແລະ ຫຼັງຈາກນັ້ນ ລາວກໍ່ກຳໜ້າເອິກຂອງຂ້ອຍດ້ວຍມືອີກເບື້ອງໜຶ່ງຂອງລາວ. ຂ້ອຍຮ້ອງໄຫ້ດ້ວຍຄວາມເຈັບປວດ ແລະ ຮູ້ສຶກກຽດຊັງຢ່າງຫຼວງຫຼາຍສຳລັບຊາຍຄົນນີ້; ຂ້ອຍໃຈຮ້າຍຫຼາຍຈົນທົ່ວຮ່າງກາຍຂອງຂ້ອຍສັ່ນ ແລະ ນໍ້າຕາໄດ້ໄຫຼລົງມາອາບແກ້ມຂອງຂ້ອຍ. ຂ້ອຍຈ້ອງເບິ່ງລາວດ້ວຍສາຍຕາທີ່ໂຫດຮ້າຍ ແລະ ເມື່ອເຫັນແບບນັ້ນໃນສາຍຕາຂອງຂ້ອຍ ລາວກໍ່ປ່ອຍຂ້ອຍໄປ. ຜ່ານປະສົບການສ່ວນຕົວນີ້, ຂ້ອຍໄດ້ເປັນພະຍານເຖິງທຳມະຊາດທີ່ຊົ່ວຮ້າຍ, ມີປະຕິກິລິຍາຕອບໂຕ້ທີ່ຮ້າຍແຮງ ແລະ ໂຫດຮ້າຍຂອງລັດຖະບານຂອງພັກກອມມູນິດຈີນຢ່າງແທ້ຈິງ. ຂ້ອຍໄດ້ເຫັນວ່າ “ຕຳຫຼວດຂອງປະຊາຊົນທີ່” ທີ່ກຳລັງເຮັດວຽກສຳລັບສະຖາບັນຂອງພັກກອມມູນິດຈີນເປັນພຽງອັນຕະພານທີ່ເປັນຕາລັງກຽດ, ໄຮ້ຢາງອາຍແທ້ໆ ແລະ ເປັນສິ່ງມີຊີວິດທີ່ຕໍ່າຕ້ອຍເຊິ່ງບໍ່ມີຄວາມສຳນຶກໃດໆເລີຍ! ເພາະຂ້ອຍບໍ່ໄດ້ດື່ມນໍ້າແມ່ນແຕ່ຢອດດຽວເປັນເວລາ 24 ຊົ່ວໂມງ, ຮ່າງກາຍຂອງຈຶ່ງເລີ່ມອິດເມື່ອຍ ແລະ ໝົດແຮງລົງຢ່າງເປັນອັນຕະລາຍ ແລະ ຂ້ອຍບໍ່ແນ່ໃຈແທ້ໆວ່າຂ້ອຍຈະສາມາດມີຊີວິດຕໍ່ໄປອີກດົນ ຫຼື ບໍ່. ຂ້ອຍຖືກໂຈມຕີດ້ວຍຄວາມຮູ້ສຶກທໍລະມານ ແລະ ສິ້ນຫວັງຢ່າງເລິກເຊິ່ງໃນທັນທີ. ໃນຊ່ວງເວລານັ້ນ, ຂ້ອຍຄິດເຖິງເພງສັນລະເສີນໃນຄຣິດຕະຈັກ. “ເຖິງແມ່ນວ່າຈະຖືກກົດຂີ່ ແລະ ຖືກຈັບກຸມໂດຍມັງກອນແດງທີ່ຍິ່ງໃຫຍ່, ແຕ່ຂ້ອຍຍິ່ງຕັ້ງໃຈຂຶ້ນກວ່າເກົ່າທີ່ຈະຕິດຕາມພຣະເຈົ້າ. ຂ້ອຍເຫັນວ່າມັງກອນແດງທີ່ຍິ່ງໃຫຍ່ນັ້ນຊົ່ວຮ້າຍຂະໜາດໃດ; ມັນສາມາດທົນກັບພຣະເຈົ້າໄດ້ແນວໃດ? ພຣະເຈົ້າໄດ້ມາຢູ່ໃນເນື້ອໜັງ. ຂ້ອຍຈະບໍ່ຕິດຕາມພຣະອົງໄດ້ແນວໃດ? ຂ້ອຍປະຖິ້ມຊາຕານ ແລະ ຕິດຕາມພຣະເຈົ້າດ້ວຍຄວາມຕັ້ງໃຈທີ່ໜັກແໜ້ນຄືເຫຼັກ. ບ່ອນໃດກໍຕາມທີ່ມານຮ້າຍຢູ່ໃນອຳນາດ, ຄວາມລຳບາກແມ່ນເສັ້ນທາງຂອງການເຊື່ອໃນພຣະເຈົ້າ. ຊາຕານຂຸບຢູ່ສົ້ນຕີນຂອງຂ້ອຍ; ມັນບໍ່ມີບ່ອນປອດໄພທີ່ຈະອາໄສຢູ່ໄດ້. ການເຊື່ອ ແລະ ການນະມັດສະການພຣະເຈົ້າເປັນສິ່ງທີ່ຖືກຕ້ອງທີ່ຈະເຮັດຢ່າງແທ້ຈິງ. ເມື່ອໄດ້ເລືອກທີ່ຈະຮັກພຣະເຈົ້າແລ້ວ, ຂ້ອຍຈະຊື່ສັດຈົນເຖິງທີ່ສຸດ. ກົນອຸບາຍຕ່າງໆຂອງມານຮ້າຍເປັນສິ່ງທີ່ປ່າເຖື່ອນ, ໂຫດຮ້າຍ ແລະ ໜ້າລັງກຽດຢ່າງແທ້ຈິງ. ເມື່ອໄດ້ຮັບທັດສະນະທີ່ຊັດເຈນກ່ຽວກັບໜ້າຕາຂອງຊາຕານ, ຂ້ອຍຍິ່ງຮັກພຣະຄຣິດຫຼາຍຂຶ້ນ. ຂ້ອຍຈະບໍ່ມີວັນຍອມແພ້ຕໍ່ຊາຕານ ຫຼື ມີການດໍາລົງຄົງຢູ່ທີ່ບໍ່ມີຄ່າ. ຂ້ອຍຈະທົນທຸກຕໍ່ທຸກການທໍລະມານ, ຄວາມລໍາບາກ ແລະ ຄວາມເຈັບປວດທັງໝົດ ແລະ ອົດທົນຜ່ານຄວາມມືດທີ່ສຸດຂອງຄໍ່າຄືນ. ເພື່ອນໍາຄວາມສະບາຍໃຈໃຫ້ແກ່ພຣະເຈົ້າ, ຂ້ອຍຈະທົນເປັນພະຍານທີ່ຊະນະ ແລະ ເຮັດໃຫ້ຊາຕານອັບອາຍ” (ຈາກບົດເພງ “ການລຸກຂຶ້ນທ່າມກາງຄວາມມືດ ແລະ ການກົດຂີ່ຂູດຮີດ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ເພງສັນລະເສີນທີ່ກ້ອງກັງວານ ແລະ ມີພະລັງນີ້ເປັນແຮງຜັກດັນທີ່ຍິ່ງໃຫຍ່ສຳລັບຂ້ອຍ: ມານຮ້າຍເຫຼົ່ານີ້ກຳລັງຂົ່ມເຫັງຜູ້ເຊື່ອໃນພຣະເຈົ້າໃນລັກສະນະນີ້ ເພາະພວກເຂົາກຽດຊັງພຣະເຈົ້າ. ເປົ້າໝາຍທີ່ຕາຂາວ ແລະ ຊົ່ວຮ້າຍຂອງພວກເຂົາແມ່ນເພື່ອຫ້າມບໍ່ໃຫ້ພວກເຮົາເຊື່ອ ແລະ ຕິດຕາມພຣະເຈົ້າ ແລະ ດ້ວຍເຫດນັ້ນກໍ່ຂັດຂວາງ ແລະ ທຳລາຍພາລະກິດຂອງພຣະເຈົ້າ ແລະ ທຳລາຍໂອກາດຂອງມະນຸດຊາດທີ່ຈະໄດ້ຮັບຄວາມລອດພົ້ນ. ໃນຊ່ວງເວລາທີີ່ສຳຄັນຂອງການສູ້ຮົບຝ່າຍວິນຍານນີ້, ຂ້ອຍກໍ່ບໍ່ສາມາດນອນລົງ ແລະ ປ່ອຍໃຫ້ຕົນເອງເປັນຕົວຕະລົກໃຫ້ກັບຊາຕານໄດ້. ຍິ່ງຊາຕານທໍລະມານຂ້ອຍຫຼາຍສໍ່າໃດ, ຂ້ອຍກໍ່ຍິ່ງເຫັນໄດ້ເຖິງໃບໜ້າທີ່ໂຫດຮ້າຍຂອງມັນຊັດເຈນສ່ຳນັ້ນ ແລະ ຂ້ອຍຍິ່ງຕ້ອງການປະຖິ້ມມັນ ແລະ ຢືນຢູ່ຂ້າງພຣະເຈົ້າ. ຂ້ອຍເຊື່ອວ່າພຣະເຈົ້າຈະເອົາຊະນະ ແລະ ຊາຕານຕ້ອງຖືກລົ້ມລົງດ້ວຍຄວາມປະລາໄຊຢ່າງແນ່ນອນ. ຂ້ອຍບໍ່ສາມາດຍອມຈຳນົນໄດ້ ແລະ ຂ້ອຍປາຖະໜາທີ່ຈະເພິ່ງພາພຣະເຈົ້າ ແລະ ເປັນພະຍານທີ່ເຂັ້ມແຂງ ແລະ ກ້ອງກັງວານໃຫ້ກັບພຣະອົງ.

ເມື່ອຕໍາຫຼວດຮູ້ວ່າພວກເຂົາຈະບໍ່ໄດ້ຂໍ້ມູນຫຍັງທີ່ມີຄ່າຈາກຂ້ອຍ, ພວກເຂົາກໍ່ເຊົາການສອບສວນ ແລະ ໃນຕອນແລງຂອງມື້ນັ້ນ ພວກເຂົາກໍ່ຂົນສົ່ງຂ້ອຍໄປທີ່ເຮືອນກັກຂັງ. ໃນຈຸດນັ້ນ, ຂ້ອຍຖືກຕີຈົນຈື່ບໍ່ໄດ້ ນັ້ນກໍ່ຄື ໃບໜ້າຂອງຂ້ອຍບວມ, ຂ້ອຍບໍ່ສາມາດມືນຕາຂອງຂ້ອຍ ແລະ ຮີມສົບຂອງຂ້ອຍກໍ່ເຕັມໄປດ້ວຍຄວາມເຈັບປວດ. ຜູ້ຄຸມຄຸກທີ່ເຮືອນກັກຂັງກໍ່ຫຼຽວເບິ່ງຂ້ອຍແຕ່ຄັ້ງດຽວ ແລະ ເມື່ອເຫັນວ່າຂ້ອຍຖືກຕີຈົນເກືອບຈະຕາຍແລ້ວ ພວກເຂົາກໍ່ບໍ່ຕ້ອງການມີຄວາມຜິດຊອບຫຍັງສຳລັບສິ່ງທີ່ເກີດຂຶ້ນ ແລະ ປະຕິເສດທີ່ຈະຮັບເອົາຂ້ອຍ. ເຖິງຢ່າງໃດກໍ່ຕາມ, ຫຼັງຈາກການເຈລະຈາບາງຢ່າງ ຂ້ອຍກໍ່ຖືກຮັບເຂົ້າໃນທີ່ສຸດ ຕອນປະມານເຈັດໂມງໃນຕອນກາງຄືນຂອງມື້ນັ້ນ ແລະ ຂ້ອຍຖືກພາໄປຫ້ອງຂັງ.

ໃນຄືນນັ້ນ, ຂ້ອຍໄດ້ກິນອາຫານທຳອິດຂອງຂ້ອຍນັບຕັ້ງແຕ່ທີ່ຖືກຈັບກຸມ: ສາລະເປົາໜຶ້ງທີ່ແຂງ, ດຳ ແລະ ຫຍາບ ເຊິ່ງຍໍ້າຍາກ ແລະ ກືນຍາກ ແລະ ແກງຖ້ວຍໜຶ່ງທີ່ມີຜັກຫ່ຽວໆພ້ອມກັບໜອນທີ່ຕາຍແລ້ວລອຍຢູ່ເທິງແກງ ແລະ ຊັ້ນຝຸ່ນຢູ່ລຸ່ມຖ້ວຍ. ບໍ່ມີຫຍັງໃນສິ່ງນັ້ນທີ່ສາມາດຢຸດຂ້ອຍຈາກການຊົດກິນອາຫານນັ້ນໃຫ້ໄວເທົ່າທີ່ຂ້ອຍສາມາດເຮັດໄດ້. ເພາະຂ້ອຍເປັນຜູ້ເຊື່ອ, ໃນມື້ຕໍ່ມາ ເຈົ້າໜ້າທີ່ດັດສ້າງຈຶ່ງມັກກະຕຸ້ນໃຫ້ນັກໂທດຄົນອື່ນໆເຮັດໃຫ້ຊີວິດຂອງຂ້ອຍເປັນນະຮົກ. ຄັ້ງໜຶ່ງ, ຫົວໜ້ານັກໂທດໃນຫ້ອງຂັງຂອງພວກເຮົາອອກຄຳສັ່ງ ແລະ ລູກນ້ອງຂອງລາວກໍ່ຈັບຜົມຂອງຂ້ອຍ ແລະ ເອົາຫົວຂອງຂ້ອຍທູບໃສ່ກຳແພງ. ພວກເຂົາເອົາຫົວຂອງຂ້ອຍທຸບແຮງຫຼາຍຈົນຂ້ອຍຮູ້ສຶກວິນຫົວ ແລະ ບໍ່ສາມາດເບິ່ງໄດ້ແຈ້ງ. ອີກຢ່າງ, ໃນຕອນກາງຄືນ ພວກເຂົາຈະບໍ່ຍອມໃຫ້ຂ້ອຍນອນຫຼັບເທິງຕຽງ ແລະ ສະນັ້ນ ຂ້ອຍຈຶ່ງຕ້ອງນອນເທິງພື້ນຊີມັງທີ່ເຢັນໃກ້ໆກັບຫ້ອງນໍ້າ. ຍິ່ງໄປກວ່ານັ້ນ, ຜູ້ຄຸມຄຸກບັງຄັບໃຫ້ຂ້ອຍທ່ອງຈຳກົດລະບຽບຂອງເຮືອນກັກຂັງ ແລະ ຖ້າຂ້ອຍທ່ອງພວກມັນຜິດ ຫຼື ລືມພວກມັນ, ພວກເຂົາກໍ່ຈະຕີຂ້ອຍດ້ວຍສາຍແອວໜັງ. ເມື່ອຜະເຊີນໜ້າກັບການທໍລະມານ ແລະ ການເຮັດໃຫ້ອັບອາຍທີ່ບໍ່ມີມະນຸດສະທຳແບບນີ້ເກືອບຕະຫຼອດເວລາ, ຂ້ອຍກໍ່ເລີ່ມອ່ອນແອ ແລະ ຄິດວ່າມັນດີກວ່າທີ່ຈະຕາຍ ແທນທີ່ຈະທົນທຸກຄືກັບສັດທີ່ຢູ່ໃນກົງມື້ແລ້ວມື້ເລົ່າ. ໃນຫຼາຍເຫດການ, ເມື່ອຂ້ອຍກຳລັງຈະຖືກທຸບຫົວຂອງຂ້ອຍໃສ່ກຳແພງ ແລະ ກຳລັງຈະຈົບລົງ, ພຣະທຳຂອງພຣະເຈົ້າຈະຊີ້ນໍາຂ້ອຍ ໂດຍເວົ້າວ່າ “ໃນລະຫວ່າງຍຸກສຸດທ້າຍນີ້ ພວກເຈົ້າຕ້ອງເປັນພະຍານໃຫ້ກັບພຣະເຈົ້າ. ບໍ່ວ່າການທົນທຸກຂອງພວກເຈົ້າຈະຍິ່ງໃຫຍ່ສໍ່າໃດກໍຕາມ, ພວກເຈົ້າຄວນດຳເນີນຕໍ່ໄປຈົນເຖິງເວລາສຸດທ້າຍແທ້ໆ ແລະ ແມ່ນແຕ່ໃນລົມຫາຍໃຈສຸດທ້າຍຂອງເຈົ້າເອງ, ເຈົ້າຍັງຕ້ອງຊື່ສັດກັບພຣະເຈົ້າ ແລະ ຍອມຢູ່ພາຍໃຕ້ການປັ້ນແຕ່ງຂອງພຣະເຈົ້າ; ມີພຽງສິ່ງນີ້ເທົ່ານັ້ນທີ່ເປັນການຮັກພຣະເຈົ້າຢ່າງແທ້ຈິງ ແລະ ມີພຽງສິ່ງນີ້ເທົ່ານັ້ນທີ່ເປັນຄຳພະຍານທີ່ໝັ້ນຄົງ ແລະ ກຶກກ້ອງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອເຈົ້າປະສົບກັບການທົດລອງທີ່ເຈັບປວດເທົ່ານັ້ນ ເຈົ້າຈຶ່ງສາມາດຮູ້ຈັກຄວາມເປັນຕາຮັກຂອງພຣະເຈົ້າ). ພຣະທຳຂອງພຣະເຈົ້າໃຫ້ການໜູນໃຈແກ່ຂ້ອຍ ແລະ ເຮັດໃຫ້ຫົວໃຈຂອງຂ້ອຍອົບອຸ່ນ. ເມື່ອຂ້ອຍໄຕ່ຕອງພຣະທຳຂອງພຣະເຈົ້າ, ນໍ້າຕາກໍ່ໄຫຼອອກຈາກຕາຂອງຂ້ອຍ. ຂ້ອຍຄິດເຖິງເວລາທີ່ຂ້ອຍຖືກຕີຢ່າງໂຫດຮ້າຍໂດຍອັນຕະພານທີ່ເປັນຕໍາຫຼວດ, ມັນຄືຄວາມຮັກຂອງພຣະເຈົ້າທີ່ໄດ້ດູແລຂ້ອຍຕະຫຼອດເວລາ, ພຣະອົງໄດ້ຊີ້ນໍາຂ້ອຍດ້ວຍພຣະທຳຂອງພຣະອົງ ແລະ ພຣະອົງໄດ້ມອບຄວາມເຊື່ອ ແລະ ຄວາມເຂັ້ມແຂງໃຫ້ກັບຂ້ອຍ ແລະ ປ່ອຍໃຫ້ຂ້ອຍຢູ່ລອດຜ່ານການທໍລະມານທີ່ໂຫດຮ້າຍນັ້ນຢ່າງເຫຼືອເຊື່ອ. ຫຼັງຈາກທີ່ຖືກທາລຸນ ແລະ ຖືກຂົ່ມເຫັງໂດຍຫົວໜ້ານັກໂທດໃນຫ້ອງຂັງຂອງພວກເຮົາ ແລະ ຖືກທໍລະມານໂດຍນັກໂທດຄົນອື່ນໆຈົນເຖິງຈຸດທີ່ຂ້ອຍເກືອບມີອາການລະບົບປະສາດລົ້ມເຫຼວ ແລະ ກຳລັງຕຶກຕອງທີ່ຈະຈົບຊີວິດຂອງຂ້ອຍເອງ, ພຣະທຳຂອງພຣະເຈົ້າກໍ່ມອບຄວາມເຊື່ອ ແລະ ຄວາມກ້າຫານໃຫ້ຂ້ອຍອີກຄັ້ງເພື່ອລຸກຂຶ້ນໃໝ່. ຖ້າພຣະເຈົ້າບໍ່ໄດ້ຢູ່ຂ້າງຂ້ອຍ, ເຝົ້າເບິ່ງຂ້ອຍ, ຂ້ອຍກໍ່ຄົງຈະຖືກທໍລະມານຈົນຕາຍໂດຍຄົນປ່າເຖື່ອນທີ່ຊົ່ວຮ້າຍເຫຼົ່ານັ້ນຕັ້ງແຕ່ດົນແລ້ວ. ເມື່ອຜະເຊີນໜ້າກັບຄວາມຮັກ ແລະ ຄວາມກະລຸນາທີ່ຍິ່ງໃຫຍ່ຂອງພຣະເຈົ້າ, ຂ້ອຍກໍ່ບໍ່ສາມາດຕໍ່ຕ້ານຢູ່ຊື່ໆ ແລະ ເຮັດໃຫ້ຫົວໃຈຂອງພຣະເຈົ້າໄດ້ຮັບຄວາມໂສກເສົ້າອີກຕໍ່ໄປ. ຂ້ອຍຕ້ອງຍຶດໝັ້ນກັບພຣະເຈົ້າ ແລະ ຕອບແທນຄວາມຮັກຂອງພຣະເຈົ້າດ້ວຍຄວາມຈົງຮັກພັກດີ. ໂດຍບໍ່ຄາດຄິດ, ຫຼັງຈາກທີ່ຂ້ອຍແກ້ໄຂສະພາວະຄວາມຄິດຂອງຂ້ອຍ, ພຣະເຈົ້າໄດ້ເຮັດໃຫ້ນັກໂທດອີກຄົນລຸກຂຶ້ນ ແລະ ປະທ້ວງຕ່າງໜ້າຂ້ອຍ ແລະ ລາວ ແລະ ຫົວໜ້ານັກໂທດກໍ່ຕໍ່ສູ້ກັນຢ່າງໃຫຍ໋. ໃນທີ່ສຸດ, ຫົວໜ້ານັກໂທດກໍ່ຍອມ ແລະ ປ່ອຍໃຫ້ຂ້ອຍນອນເທິງຕຽງ. ຂອບພຣະຄຸນພຣະເຈົ້າ. ຖ້າມັນບໍ່ແມ່ນຍ້ອນຄວາມກະລຸນາຂອງພຣະເຈົ້າ, ການນອນຢູ່ເທິງພື້ນຊີມັງທີ່ປຽກ ແລະ ເຢັນເປັນເວລາດົນນານກໍ່ຄົງຈະຂ້າຂ້ອຍ ຫຼື ເຮັດໃຫ້ຂ້ອຍພິການ ເນື່ອງຈາກສະພາບຮ່າງກາຍທີ່ອ່ອນແອຂອງຂ້ອຍ. ໃນລັກສະນະນີ້, ຂ້ອຍສາມາດຢູ່ລອດຕະຫຼອດສອງເດືອນທີ່ທໍລະຫົດໃນເຮືອນກັກຂັງ. ໃນລະຫວ່າງເວລານັ້ນ, ອັນຕະພານທີ່ເປັນຕຳຫຼວດໄດ້ຖາມຂ້ອຍອີກສອງຄັ້ງໂດຍໃຊ້ຍຸດທະສາດຕໍາຫຼວດດີ, ຕໍາຫຼວດຊົ່ວແບບເກົ່າ. ແຕ່ດ້ວຍການປົກປ້ອງຂອງພຣະເຈົ້າ, ຂ້ອຍກໍ່ສາມາດເຫັນທະລຸແຜນອຸບາຍທີ່ມີເລ່ຫຼ່ຽມຂອງຊາຕານ ແລະ ເບິ່ງເຫັນກົນອຸບາຍທີ່ຊົ່ວຮ້າຍຂອງພວກເຂົາ. ໃນທີ່ສຸດ, ພວກເຂົາກໍ່ພຽງແຕ່ໝົດຍຸດທະສາດ ແລະ ຫຼັງຈາກທີ່ພວກເຂົາລົ້ມເຫຼວໃນການສອບສວນທັງໝົດ, ໃນທີ່ສຸດ ພວກເຂົາກໍ່ຕັດສິນຂ້ອຍໃຫ້ຕິດຄຸກເປັນເວລາສາມປີ ແລະ ສົ່ງຂ້ອຍໄປຢູ່ທີ່ຄຸກແມ່ຍິງທີສອງເພື່ອປະຕິບັດຕາມຄຳຕັດສິນຂອງຂ້ອຍ.

ນັບຕັ້ງແຕ່ມື້ທຳອິດທີ່ຂ້ອຍມາຮອດຄຸກ, ຂ້ອຍກໍ່ຖືກບັງຄັບໃຫ້ໃຊ້ແຮງງານຮ່າງກາຍຢ່າງໜັກໜ່ວງ. ຂ້ອຍຕ້ອງເຮັດວຽກຫຼາຍກວ່າສິບຊົ່ວໂມງຕໍ່ມື້ ແລະ ຂ້ອຍຕ້ອງຖັກເສື້ອກັນໜາວໜຶ່ງຜືນ ຫຼື ຜະລິດຜ້າແພສາມສິບຫາສີ່ສິບຜືນ ຫຼື ຫຸ້ມຫໍ່ໄມ້ຄີບຖູ່ສິບພັນຄູ່ໃນແຕ່ລະມື້. ຖ້າຂ້ອຍບໍ່ສາມາດສຳເລັດວຽກງານເຫຼົ່ານີ້ໄດ້, ເງື່ອນໄຂເວລາໃນຄຳຕັດສິນຂອງຂ້ອຍກໍ່ຈະຖືກເລື່ອນ. ຄືກັບວ່າການອອກແຮງງານຮ່າງກາຍທີ່ຮຸນແຮງຍັງບໍ່ເມື່ອຍພໍ, ໃນຕອນກາງຄືນ ພວກເຮົາຖືກບັງຄັບໃຫ້ມີສ່ວນຮ່ວມໃນການລ້າງສະຫມອງທາງດ້ານການເມືອງປະເພດໜຶ່ງທີ່ມີເຈດຕະນາເພື່ອທໍາລາຍຈິດວິນຍານຂອງພວກເຮົາ, ເຊິ່ງພວກເຮົາຖືກບັງຄັບໃຫ້ສຶກສາກົດລະບຽບໃນຄຸກ, ກົດໝາຍ, ລັດທິມາກ-ເລນິນ ແລະ ແນວຄິດຂອງເໝົາ ເຈີຕຸງ. ເມື່ອໃດກໍ່ຕາມທີ່ຂ້ອຍໄດ້ຍິນເຈົ້າໜ້າທີ່ດັດສ້າງອະທິບາຍຄວາມໂງ່ຈ້າທີ່ເຊື່ອວ່າບໍ່ມີພຣະເຈົ້າຂອງພວກເຂົາ, ຂ້ອຍກໍ່ຈະຮູ້ສຶກປວດຮາກ ແລະ ຮູ້ສຶກກຽດຊັງວິທີການທີ່ເປັນຕາລັງກຽດ ແລະ ໄຮ້ຢາງອາຍຂອງພວກເຂົາເປັນຢ່າງຍິ່ງ. ຕະຫຼອດເວລາທີ່ຂ້ອຍຢູ່ໃນຄຸກ, ບໍ່ມີແມ່ນແຕ່ຄືນດຽວທີ່ຂ້ອຍຈະນອນຫຼັບດີ, ພວກເຮົາມັກຈະຖືກເຮັດໃຫ້ຕົກໃຈໃຫ້ຕື່ນຈາກການນອນຫຼັບຂອງພວກເຮົາໃນກາງຄືນໂດຍສຽງເປົ່າໝາກຫວີດຂອງຜູ້ຄຸມຄຸກ. ພວກເຂົາຈະບັງຄັບໃຫ້ພວກເຮົາຕື່ນຂຶ້ນ ແລະ ຢືນຢູ່ໃນທາງຍ່າງໂດຍບໍ່ມີເຫດຜົນທີ່ຊັດເຈນ ຫຼື ມອບໝາຍວຽກງານໃຫ້ພວກເຮົາ ເຊັ່ນ: ການຂົນມັນຝຣັ່ງ, ໝາກສາລີ ແລະ ອາຫານ. ແຕ່ລະຖົງມີນໍ້າໜັກຫຼາຍກວ່າ 50 ກິໂລກຣາມ. ໃນລະຫວ່າງກາງຄືນຂອງລະດູໜາວ, ພວກເຮົາຕ້ອງຕໍ່ສູ້ກັບສຽງລົມທີ່ໂຫມກະໜ່ຳ ແລະ ເຢັນໜາວຈົນຮອດກະດູກ. ພວກເຮົາຈະຕ້ອງຄານ ແລະ ຍ່າງໂຊເຊຕະຫຼອດເສັ້ນທາງຂອງພວກເຮົາ, ໂດຍໃຊ້ຕີນເທື່ອລະຂ້າງ, ບາງເທື່ອກໍ່ເຖິງກັບລົ້ມລົງພາຍໃຕ້ນໍ້າໜັກຂອງເຄື່ອງແບກຫາບຂອງພວກເຮົາ. ຂ້ອຍມັກຈະລາກຮ່າງກາຍທີ່ອ່ອນເພຍຂອງຂ້ອຍກັບຄືນໄປຫາຫ້ອງຂັງຂອງຂ້ອຍໃນເວລາສອງ ຫຼື ສາມໂມງຕອນເຊົ້າ, ອິດເມື່ອຍ ແລະ ນໍ້າຕາໄຫຼ. ໃນຄືນດັ່ງກ່າວ, ການປະສົມກັນລະຫວ່າງຄວາມອ່ອນເພຍ, ຄວາມໜາວ ແລະ ຄວາມໃຈຮ້າຍຈະເຮັດໃຫ້ຂ້ອຍບໍ່ສາມາດນອນຫຼັບໄດ້. ເມື່ອໃດກໍ່ຕາມທີ່ຂ້ອຍຄິດກ່ຽວກັບວ່າຂ້ອຍຍັງຕ້ອງທົນກັບການຕິດຄຸກເປັນເວລາສາມປີ, ຂ້ອຍກໍ່ຈະຕົກລົງສູ່ຄວາມສິ້ນຫວັງຍິ່ງກວ່າເກົ່າ ແລະ ທົ່ວຮ່າງກາຍຂອງຂ້ອຍຈະຮູ້ສຶກເປັນອໍາມະພາດດ້ວຍຄວາມອິດເມື່ອຍ. ພຣະເຈົ້າຮູ້ດີກ່ຽວກັບຄວາມທົນທຸກຂອງຂ້ອຍ ແລະ ໃນຈຸດທີ່ຕົກຕໍ່າທີ່ສຸດຂອງຂ້ອຍ, ພຣະອົງໄດ້ຊີ້ນໍາຂ້ອຍໃຫ້ຈື່ຂໍ້ຄວາມນີ້ໃນພຣະທຳຂອງພຣະອົງ, “ຈົ່ງຢ່າທໍ້ແທ້, ຢ່າອ່ອນແອ ແລະ ເຮົາຈະເປີດເຜີຍສິ່ງຕ່າງໃຫ້ກັບເຈົ້າ. ເສັ້ນທາງໄປສູ່ອານາຈັກແມ່ນບໍ່ລຽບງ່າຍ ແລະ ບໍ່ມີສິ່ງໃດທີ່ຈະງ່າຍປານນັ້ນ! ເຈົ້າຕ້ອງການໃຫ້ພອນມາຫາເຈົ້າແບບງ່າຍໆແມ່ນບໍ? ໃນປັດຈຸບັນ ທຸກຄົນຈະຜະເຊີນກັບການທົດສອບທີ່ຂົມຂື່ນ, ປາສະຈາກການທົດສອບດັ່ງກ່າວ ຫົວໃຈຂອງພວກເຈົ້າທີ່ມີຄວາມຮັກຕໍ່ເຮົາກໍຈະບໍ່ເຂັ້ມແຂງ ແລະ ເຈົ້າຈະບໍ່ມີຄວາມຮັກທີ່ແທ້ຈິງຕໍ່ເຮົາ. ເຖິງແມ່ນການທົດສອບເຫຼົ່ານີ້ຈະເປັນພຽງເຫດການເລັກນ້ອຍ ແຕ່ທຸກຄົນກໍຕ້ອງໄດ້ຜ່ານພວກມັນ ພຽງແຕ່ວ່າ ຄວາມຍາກຂອງການທົດສອບຂອງແຕ່ລະຄົນຈະແຕກຕ່າງກັນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 41). ພຣະທຳຂອງພຣະເຈົ້າເປັນການປອບໂຍນຢ່າງເລິກເຊິ່ງສໍາລັບຫົວໃຈທີ່ໂສກເສົ້າ ແລະ ທົນທຸກຂອງຂ້ອຍ ແລະ ພຣະທຳເຫຼົ່ານັ້ນເຮັດໃຫ້ຂ້ອຍເຂົ້າໃຈຄວາມປະສົງຂອງພຣະອົງ. ສະຖານະການທີ່ຂ້ອຍພົບວ່າຕົນເອງຢູ່ໃນຕອນນີ້ເປັນການທົດສອບທີ່ແທ້ຈິງ. ພຣະເຈົ້າຕ້ອງການເບິ່ງວ່າຂ້ອຍຈະຄົງຈົງຮັກພັກດີຕໍ່ພຣະອົງຢູ່ ຫຼື ບໍ່ ໃນທ່າມກາງການທົນທຸກດັ່ງກ່າວ ແລະ ຂ້ອຍຈະຮັກພຣະອົງຢ່າງແທ້ຈິງ ຫຼື ບໍ່. ເຖິງແມ່ນວ່າການຢູ່ໃນຄຸກເປັນເວລາສາມປີແມ່ນເວລາດົນຫຼາຍ, ດ້ວຍພຣະທຳຂອງພຣະເຈົ້າທີ່ຈະຊີ້ນໍາຂ້ອຍ ແລະ ຄວາມຮັກຂອງພຣະເຈົ້າທີ່ສະໜັບສະໜູນຂ້ອຍ, ຂ້ອຍຮູ້ວ່າຂ້ອຍບໍ່ໄດ້ຢູ່ຄົນດຽວ. ຂ້ອຍຈະເພິ່ງພາພຣະເຈົ້າເພື່ອອົດທົນກັບຄວາມເຈັບປວດ ແລະ ຄວາມທົນທຸກທັງໝົດ ແລະ ເອົາຊະນະຊາຕານ. ຂ້ອຍບໍ່ສາມາດປ່ອຍໃຫ້ຕົວເອງຂີ້ຢ້ານຕາຂາວໄດ້.

ຄວາມມືດ ແລະ ຄວາມຊົ່ວຮ້າຍຂອງລັດຖະບານຂອງພັກກອມມູນິດຈີນແມ່ນຊັດເຈນໃນທຸກດ້ານຂອງຄຸກນີ້ທີ່ພວກເຂົາດູແລ, ແຕ່ຄວາມຮັກຂອງພຣະເຈົ້າຢູ່ກັບຂ້ອຍຢູ່ສະເໝີ. ຄັ້ງ ໜຶ່ງ, ຜູ້ຄຸມຄຸກຄົນໜຶ່ງໄດ້ສັ່ງໃຫ້ຂ້ອຍຂົນຖົງໄມ້ຄີບຖູ່ຂຶ້ນໄປຊັ້ນທີຫ້າ. ເພາະຂັ້ນໄດຖືກປົກຄຸມດ້ວຍນໍ້າກ້ອນ, ຂ້ອຍຕ້ອງຍ່າງຊ້າຫຼາຍເນື່ອງຈາກນໍ້າໜັກຂອງຖົງ. ເຖິງຢ່າງໃດກໍ່ຕາມ, ຜູ້ຄຸມສືບຕໍ່ບອກໃຫ້ຂ້ອຍຟ້າວ ແລະ ໂດຍຢ້ານວ່າຂ້ອຍຈະຖືກທຸບຕີຢ່າງໜັກ ຖ້າຂ້ອຍບໍ່ສຳເລັດການມອບໝາຍຂອງຂ້ອຍ, ຂ້ອຍຈຶ່ງວິຕົກກັງວົນ ແລະ ມື່ນລົ້ມຍ້ອນຄວາມຟ້າວຂອງຂ້ອຍ, ຕົກລົງຂັ້ນໄດ ແລະ ເຮັດໃຫ້ກະດູກສົ້ນຕີນຂອງຂ້ອຍແຕກ. ຂ້ອຍນອນຢຽດໂຕຢູ່ເທິງພື້ນ, ບໍ່ສາມາດຍັບຂາຂອງຂ້ອຍ ແລະ ຢູ່ໃນເຫື່ອທີ່ໜາວເຢັນ ເນື່ອງຈາກຄວາມເຈັບປວດທີ່ຮຸນແຮງຈາກກະດູກທີ່ຫັກ. ເຖິງຢ່າງໃດກໍ່ຕາມ, ຜູ້ຄຸມບໍ່ໄດ້ສະແດງຄວາມສົນໃຈແມ່ນແຕ່ໜ້ອຍດຽວ. ລາວເວົ້າວ່າຂ້ອຍທຳທ່າເຮັດ ແລະ ສັ່ງໃຫ້ຂ້ອຍລຸກຂຶ້ນ ແລະ ເຮັດວຽກຕໍ່ໄປ, ແຕ່ຂ້ອຍບໍ່ສາມາດຢືນໄດ້. ເອື້ອຍຄົນໜຶ່ງຈາກຄຣິດຕະຈັກ ຜູ້ທີ່ກຳລັງປະຕິບັດຕາມຄຳຕັດສິນໃນຄຸກດຽວກັນກັບຂ້ອຍ ໄດ້ເຫັນສິ່ງທີ່ເກີດຂຶ້ນ ແລະ ພາຂ້ອຍໄປທີ່ຄລີນິກປະຈຳຄຸກໃນທັນທີ. ທີ່ຄລີນິກ, ທ່ານໝໍທີ່ດູແລຮັກສາພຽງແຕ່ພັນບາດໃນຕີນຂອງຂ້ອຍ, ເອົາຢາບາງຢ່າງທີ່ຖືກໆສອງສາມເມັດໃຫ້ແກ່ຂ້ອຍ ແລະ ສົ່ງຂ້ອຍກັບຄືນໄປ. ໂດຍຢ້ານວ່າຂ້ອຍຈະບໍ່ສາມາດບັນລຸໂກຕ້າວຽກຂອງຂ້ອຍ, ຜູ້ຄຸມຄຸກໄດ້ປະຕິເສດທີ່ຈະອະນຸຍາດໃຫ້ຂ້ອຍປິ່ນປົວ, ສະນັ້ນ ຂ້ອຍຈຶ່ງຕ້ອງໄດ້ສືບຕໍ່ເຮັດວຽກດ້ວຍຕີນທີ່ຫັກຂອງຂ້ອຍ. ບ່ອນໃດກໍ່ຕາມທີ່ພວກເຮົາໄປເຮັດວຽກ, ເອື້ອຍຄົນນັ້ນຈະແບກຂ້ອຍຂຶ້ນຫຼັງຂອງລາວໄປທີ່ນັ້ນ. ເພາະຄວາມຮັກຂອງພຣະເຈົ້າໄດ້ຜູກມັດຫົວໃຈຂອງພວກເຮົາເຂົ້າກັນ, ເມື່ອໃດກໍ່ຕາມທີ່ລາວມີໂອກາດ, ເອື້ອຍຄົນນັ້ນກໍ່ຈະໂອ້ລົມກ່ຽວກັບພຣະທຳຂອງພຣະເຈົ້າກັບຂ້ອຍເພື່ອໃຫ້ກໍາລັງໃຈຂ້ອຍ. ນີ້ເປັນການປອບໂຍນທີ່ໃຫຍ່ຫຼວງໃຫ້ກັບຂ້ອຍໃນຊ່ວງເວລາທີ່ຕົກຕໍ່າທີ່ສຸດ ແລະ ລໍາບາກທີ່ສຸດຂອງຂ້ອຍ. ໃນລະຫວ່າງຊ່ວງເວລານັ້ນ, ຂ້ອຍບໍ່ຮູ້ວ່າມີຈັກຄັ້ງທີ່ຂ້ອຍຮູ້ສຶກເຈັບປວດ ແລະ ອ່ອນແອຈົນຂ້ອຍເກືອບບໍ່ສາມາດລຸກຂຶ້ນໄດ້ ແລະ ເກືອບບໍ່ມີກຳລັງທີ່ຈະຫາຍໃຈ ແລະ ມີຫຼາຍເທື່ອທີ່ຂ້ອຍຈະລີ້ຢູ່ໃນຜ້າຫົ່ມເພື່ອອະທິຖານຫາພຣະເຈົ້າດ້ວຍນໍ້າຕາ, ແຕ່ເພງສັນລະເສີນສອງເພງນີ້ໃຫ້ກໍາລັງໃຈ ແລະ ປອບໃຈຂ້ອຍຢູ່ສະເໝີ: “ເຫດຜົນທີ່ເຈົ້າສາມາດຍອມຮັບການພິພາກສາ, ການຕີສອນ, ການຂ້ຽນຕີ ແລະ ການຊໍາລະລ້າງຂອງພຣະທຳຂອງພຣະເຈົ້າ ແລະ ຍິ່ງໄປກວ່ານັ້ນກໍຄື ເຈົ້າສາມາດຮັບໜ້າທີ່ມອບໝາຍຈາກພຣະເຈົ້າ ແມ່ນຖືກກຳນົດໄວ້ລ່ວງໜ້າໂດຍພຣະເຈົ້າໃນເວລາເບື້ອງຕົ້ນແລ້ວ, ດ້ວຍເຫດນັ້ນ ເຈົ້າບໍ່ຕ້ອງກັງວົນເກີນໄປເວລາທີ່ເຈົ້າຖືກຕີສອນ. ບໍ່ມີໃຜທີ່ສາມາດນໍາພາລະກິດທີ່ຖືກເຮັດໃຫ້ສຳເລັດໃນຕົວພວກເຈົ້າໄປໃສໄດ້ ແລະ ພອນທີ່ໄດ້ມອບໃຫ້ກັບພວກເຈົ້າ ແລະ ບໍ່ມີໃຜສາມາດນໍາທຸກສິ່ງທີ່ມອບໃຫ້ກັບພວກເຈົ້າໄປໃສໄດ້. ຄົນແຫ່ງສາສະໜາບໍ່ມີທາງທຽບກັບພວກເຈົ້າໄດ້. ພວກເຈົ້າບໍ່ມີຄວາມຊ່ຽວຊານທີ່ຍິ່ງໃຫຍ່ໃນພຣະຄຳພີ ແລະ ບໍ່ມີຄວາມຮູ້ກ່ຽວກັບທິດສະດີທາງສາສະໜາ, ແຕ່ຍ້ອນພຣະເຈົ້າໄດ້ປະຕິບັດພາລະກິດໃນຕົວພວກເຈົ້າ, ພວກເຈົ້າຈຶ່ງໄດ້ຮັບຫຼາຍກວ່າຄົນອື່ນໆໃນທົ່ວທຸກຍຸກ ແລະ ດັ່ງນັ້ນ, ນີ້ຄືການໄດ້ຮັບພອນທີ່ຍິ່ງໃຫຍ່ຂອງພວກເຈົ້າ” (ຈາກບົດເພງ “ເຈົ້າບໍ່ສາມາດເຮັດໃຫ້ຄວາມປະສົງຂອງພຣະເຈົ້າຜິດຫວັງໄດ້” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). “ເສັ້ນທາງໄປສູ່ອານາຈັກເປັນທາງຫີນທີ່ມີຂຶ້ນ ແລະ ລົງຫຼາຍ. ຈາກຄວາມຕາຍໄປສູ່ຊີວິດທ່າມກາງການທໍລະມານ ແລະ ນໍ້າຕາຈົນນັບບໍ່ຖ້ວນ. ໂດຍປາສະຈາກການຊີ້ນໍາ ແລະ ການປົກປ້ອງຂອງພຣະເຈົ້າ, ໃຜສາມາດຢູ່ຮອດມື້ນີ້ໄດ້? ໂດຍທີ່ເກີດໃນຍຸກສຸດທ້າຍ, ຂ້ອຍໂຊກດີທີ່ໄດ້ຕິດຕາມພຣະຄຣິດ ເຊິ່ງເປັນການປົກຄອງ ແລະ ການຈັດແຈງຂອງພຣະເຈົ້າ. ພຣະເຈົ້າຖ່ອມຕົວພຣະອົງເອງເພື່ອກາຍເປັນບຸດຂອງມະນຸດ ແລະ ພຣະອົງທົນທຸກກັບຄວາມອັບອາຍອັນໃຫຍ່ຫຼວງ. ພຣະເຈົ້າໄດ້ທົນທຸກທໍລະມານຫຼາຍ, ຂ້ອຍສາມາດຖືກເອີ້ນວ່າເປັນມະນຸດໄດ້ແນວໃດຖ້າຂ້ອຍບໍ່ຮັກພຣະອົງ? ... ເມື່ອໄດ້ກ້າວເຂົ້າສູ່ເສັ້ນທາງຂອງການຮັກພຣະເຈົ້າແລ້ວ, ຂ້ອຍຈະບໍ່ມີວັນເສຍໃຈທີ່ໄດ້ຕິດຕາມພຣະອົງ ແລະ ເປັນພະຍານໃຫ້ພຣະອົງ. ເຖິງແມ່ນວ່າຂ້ອຍສາມາດອ່ອນແອ ແລະ ຄິດລົບໄດ້, ຫົວໃຈຂອງຂ້ອຍຍັງຮັກພຣະເຈົ້າດ້ວຍນໍ້າຕາ. ຂ້ອຍອົດທົນກັບຄວາມທຸກທໍລະມານ ແລະ ມອບຄວາມຮັກຂອງຂ້ອຍໃຫ້ກັບພຣະເຈົ້າ, ບໍ່ເຄີຍເຮັດໃຫ້ພຣະອົງໂສກເສົ້າອີກເລີຍ. ການມີອາລົມໃນຄວາມຍາກລໍາບາກແມ່ນດີເທົ່າກັບຄໍາທີ່ຖືກທົດລອງໂດຍໄຟ; ຂ້ອຍບໍ່ສາມາດທຸ່ມເທຫົວໃຈຂອງຂ້ອຍໄດ້ແນວໃດ? ເສັ້ນທາງໄປສະຫວັນເປັນທາງທີ່ແຂງ ແລະ ມີຫີນ. ມັນຈະມີນ້ຳຕາ, ແຕ່ຂ້ອຍຈະຍິ່ງຮັກພຣະເຈົ້າເລິກເຊິ່ງກວ່າເກົ່າ ແລະ ຈະບໍ່ເສຍໃຈ” (ຈາກບົດເພງ “ເພງຂອງການຮັກພຣະເຈົ້າໂດຍປາສະຈາກຄວາມເສຍໃຈ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ພຣະທຳຂອງພຣະເຈົ້າ ແລະ ຄວາມຮັກຂອງພຣະເຈົ້າໄດ້ຊ່ວຍຂ້ອຍໃຫ້ລອດພົ້ນຈາກຄວາມເລິກຂອງຄວາມສິ້ນຫວັງ ແລະ ມອບຄວາມກ້າຫານໃຫ້ແກ່ຂ້ອຍຄັ້ງແລ້ວຄັ້ງເລົ່າເພື່ອສືບຕໍ່ດໍາລົງຊີວິດ. ໃນນະຮົກທີ່ເຢັນ ແລະ ມືດເທິງແຜ່ນດິນໂລກນີ້, ຂ້ອຍໄດ້ປະສົບກັບຄວາມອົບອຸ່ນ ແລະ ການປົກປ້ອງຈາກຄວາມຮັກຂອງພຣະເຈົ້າ ແລະ ຂ້ອຍຕັ້ງໃຈທີ່ຈະດໍາເນີນຊີວິດຕໍ່ໄປເພື່ອວ່າຂ້ອຍຈະສາມາດຕອບແທນຄວາມຮັກຂອງພຣະເຈົ້າ. ບໍ່ວ່າຂ້ອຍຈະທົນທຸກຫຼາຍສໍ່າໃດກໍ່ຕາມ, ຂ້ອຍຕ້ອງມີຊີວິດຕໍ່ໄປ; ເຖິງແມ່ນວ່າຂ້ອຍເຫຼືອພຽງແຕ່ລົມຫາຍໃຈຄັ້ງດຽວ, ຂ້ອຍກໍ່ຕ້ອງຮັກສາຄວາມຈົງຮັກພັກດີຕໍ່ພະເຈົ້າ. ຕະຫຼອດເວລາສາມປີທີ່ຂ້ອຍຢູ່ໃນຄຸກ, ຂ້ອຍໄດ້ຮັບການດົນບັນດານຫຼາຍທີ່ສຸດເມື່ອເອື້ອຍຂອງຂ້ອຍມອບໜ້າເຈ້ຍບາງຢ່າງທີ່ມີພຣະທຳຂອງພຣະເຈົ້າເຊິ່ງຖືກຂຽນດ້ວຍມື. ການທີ່ຂ້ອຍສາມາດອ່ານພຣະທຳຂອງພຣະເຈົ້າຢູ່ໃນຄຸກທີ່ຖືກຄວບຄຸມໂດຍມານຮ້າຍ ເຊິ່ງຖືກຄວບຄຸມໜາແໜ້ນກວ່າປ້ອມນັອກ ແມ່ນເປັນຂໍ້ພິສູດທີ່ຊັດເຈນເຖິງຄວາມຮັກທີ່ໃຫຍ່ຫຼວງ ແລະ ຄວາມເມດຕາທີ່ພຣະເຈົ້າໄດ້ສະແດງໃຫ້ກັບຂ້ອຍແທ້ໆ. ມັນເປັນພຣະທຳເຫຼົ່ານີ້ຂອງພຣະເຈົ້າທີ່ໃຫ້ກໍາລັງໃຈ ແລະ ຊີ້ນໍາຂ້ອຍ, ເຮັດໃຫ້ຂ້ອຍສາມາດອົດທົນກັບຊ່ວງເວລາເຫຼົ່ານັ້ນທີ່ຕ້ອງດີ້ນລົນຫຼາຍທີ່ສຸດ.

ໃນເດືອນກັນຍາຂອງປີ 2005, ເວລາຂອງຂ້ອຍໄດ້ສິ້ນສຸດລົງ ແລະ ໃນທີ່ສຸດ ຂ້ອຍກໍ່ສາມາດປະຖິ້ມມື້ທີ່ມືດມົວໃນຄຸກໄວ້ທາງຫຼັງຂ້ອຍ. ເມື່ອຂ້ອຍຍ່າງອອກຈາກຄຸກ, ຂ້ອຍກໍ່ຫາຍໃຈເຂົ້າເລິກໆ ແລະ ຂອບໃຈພຣະເຈົ້າຈາກກົ້ນເລິກຫົວໃຈຂອງຂ້ອຍສໍາລັບຄວາມຮັກ ແລະ ການປົກປ້ອງຂອງພຣະອົງ, ເຊິ່ງໄດ້ເຮັດໃຫ້ຂ້ອຍຢູ່ລອດຕະຫຼອດເວລາການຕິດຄຸກຂອງຂ້ອຍ. ເພາະປະສົບການສ່ວນຕົວຂອງຂ້ອຍທີ່ຖືກຈັບກຸມ ແລະ ຖືກຂົ່ມເຫັງໂດຍລັດຖະບານຂອງພັກກອມມູນິດຈີນ, ຕອນນີ້ ຂ້ອຍຮູ້ວ່າແມ່ນຫຍັງຊອບທຳ ແລະ ແມ່ນຫຍັງຊົ່ວຮ້າຍ, ແມ່ນຫຍັງດີ ແລະ ແມ່ນຫຍັງບໍ່ດີ ແລະ ແມ່ນຫຍັງຄືການຄິດບວກ ແລະ ແມ່ນຫຍັງຄືການຄິດລົບ. ຂ້ອຍຮູ້ສິ່ງທີ່ຂ້ອຍຄວນປະຖິ້ມທຸກສິ່ງເພື່ອສະແຫວງຫາ ແລະ ສິ່ງທີ່ຂ້ອຍຄວນປະຕິເສດດ້ວຍຄວາມກຽດຊັງ ແລະ ການສາບແຊ່ງ. ຜ່ານປະສົບການນີ້, ຂ້ອຍຮູ້ຢ່າງແທ້ຈິງວ່າພຣະທຳຂອງພຣະເຈົ້າເປັນຊີວິດຂອງພຣະເຈົ້າເອງ ແລະ ເຕັມລົ້ນດ້ວຍລິດອໍານາດທີ່ເໜືອທໍາມະຊາດ ເຊິ່ງສາມາດເປັນແຮງຈູງໃຈທີ່ຂັບເຄື່ອນຢູ່ເບື້ອງຫຼັງຊີວິດຂອງມະນຸດ. ຕາບໃດທີ່ມະນຸດດໍາລົງຊີວິດຕາມພຣະທຳຂອງພຣະເຈົ້າ, ເຂົາກໍ່ສາມາດເອົາຊະນະກອງກໍາລັງທັງໝົດຂອງຊາຕານ ແລະ ສາມາດເອົາຊະນະໄດ້ແມ່ນແຕ່ຢູ່ໃນສະຖານະການທີ່ຮ້າຍແຮງທີ່ສຸດ. ຂອບພຣະຄຸນພຣະເຈົ້າ!


86. ມື້ແລ້ວມື້ເລົ່າໃນຄຸກຂອງພັກກອມມູນິດຈີນ

ໂດຍ ຢາງຢີ່, ຈີນ

ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ໃນຫຼາຍບ່ອນ, ພຣະເຈົ້າໄດ້ທຳນາຍວ່າ ພຣະອົງຈະໄດ້ຮັບເອົາກຸ່ມຜູ້ເອົາຊະນະໃນດິນແດນຊິນິມ. ໃນເມື່ອມັນຢູ່ໃນພາກຕະເວັນອອກຂອງແຜ່ນດິນໂລກທີ່ຜູ້ເອົາຊະນະຖືກຮັບເອົາ, ສະນັ້ນ ບ່ອນທີ່ພຣະເຈົ້າສະເດັດມາໃນການບັງເກີດເປັນມະນຸດຄັ້ງທີສອງແມ່ນດິນແດນຊິນິມໂດຍບໍ່ຕ້ອງສົງໄສເລີຍ ເຊິ່ງເປັນບ່ອນດຽວກັນທີ່ມັງກອນແດງໃຫຍ່ນອນຂົດຢູ່. ໃນບ່ອນນັ້ນ ພຣະເຈົ້າຈະຮັບເອົາເຊື້ອສາຍຂອງມັງກອນແດງໃຫຍ່ ເພື່ອວ່າມັນຈະຖືກເອົາຊະນະ ແລະ ຖືກເຮັດໃຫ້ອັບອາຍແທ້ໆ. ພຣະເຈົ້າຕ້ອງການປຸກຄົນເຫຼົ່ານີ້ທີ່ທົນທຸກຫຼາຍ, ປຸກພວກເຂົາຈົນພວກເຂົາຕື່ນໝົດ ແລະ ເຮັດໃຫ້ພວກເຂົາຍ່າງອອກຈາກໝອກ ແລະ ປະຕິເສດມັງກອນແດງໃຫຍ່. ພວກເຂົາຈະຕື່ນຈາກຄວາມຝັນຂອງພວກເຂົາ, ຮູ້ຈັກວ່າມັງກອນແດງໃຫຍ່ແມ່ນຫຍັງກັນແທ້, ສາມາດມອບຫົວໃຈທັງໝົດຂອງພວກເຂົາໃຫ້ກັບພຣະເຈົ້າ, ລຸກຂຶ້ນຈາກການກົດຂີ່ຂອງອິດທິພົນມືດ, ຢືນຂຶ້ນໃນພາກຕະເວັນອອກຂອງໂລກ ແລະ ກາຍເປັນຫຼັກຖານແຫ່ງໄຊຊະນະຂອງພຣະເຈົ້າ. ດ້ວຍວິທີນີ້ເທົ່ານັ້ນ ພຣະເຈົ້າຈຶ່ງຈະໄດ້ຮັບຄວາມສະຫງ່າລາສີ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາລະກິດ ແລະ ທາງເຂົ້າ (6)). ຫຼັງຈາກທີ່ອ່ານພຣະທຳເຫຼົ່ານີ້, ຂ້ອຍກໍ່ຄິດເຖິງການທີ່ຂ້ອຍຖືກຈັບກຸມໂດຍພັກກອມມູນິດຈີນປະມານໜຶ່ງທົດສະວັດທີ່ຜ່ານມາ.

ມັນແມ່ນວັນທີ 23 ມັງກອນ 2004, ຂ້ອຍລຸກແຕ່ເຊົ້າເພື່ອໄປຢ້ຽມຢາມເອື້ອຍຄົນໜຶ່ງຈາກຄຣິດຕະຈັກ. ເຖິງຢ່າງໃດກໍ່ຕາມ, ຂ້ອຍຖືກຕໍາຫຼວດຈາກພັກກອມມູນິດຈີນຈັບກຸມຢ່າງບໍ່ຖືກຕ້ອງຕາມກົດໝາຍໃນລະຫວ່າງທີ່ຂ້ອຍເດີນທາງໄປທີ່ນັ້ນ. ພວກເຂົາຮື້ຄົ້ນກະເປົ໋າຂອງຂ້ອຍ ແລະ ຄົ້ນພົບເອກະສານບາງຢ່າງທີ່ກ່ຽວກັບຄວາມເຊື່ອ, ໂທລະສັບມືຖື ແລະ ວິທະຍຸຕິດຕາມຕົວ ແລະ ອື່ນໆ. ຕໍ່ມາ ພວກເຂົາໄດ້ພາຂ້ອຍໄປທີ່ກົມປ້ອງກັນຄວາມສະຫງົບ. ເມື່ອພວກເຮົາໄປຮອດທີ່ນັ້ນ, ຕຳຫຼວດໄດ້ພາຂ້ອຍເຂົ້າໄປໃນຫ້ອງໜຶ່ງ. ໜຶ່ງໃນຄົນເຫຼົ່ານັ້ນໄດ້ຈັບວິທະຍຸຕິດຕາມຕົວ ແລະ ໂທລະສັບມືຖືຂອງຂ້ອຍ ໂດຍຊອກຫາຄຳບອກໄບ້. ລາວເປີດໂທລະສັບ ແຕ່ມັນສະແດງໃຫ້ເຫັນແບັດເຕີຣີຕໍ່າ, ຫຼັງຈາກນັ້ນແບັດເຕີຣີກໍ່ໝົດໄປ. ເຖິງແມ່ນຈະພະຍາຍາມເທົ່າທີ່ລາວອາດເຮັດໄດ້, ລາວກໍ່ບໍ່ສາມາດເປີດມັນໄດ້. ໂດຍທີ່ຍັງຈັບໂທລະສັບ, ລາວເບິ່ງຄືກັງວົນ. ຂ້ອຍກໍ່ງົງຄືກັນ, ຂ້ອຍຫາກໍ່ສາກໂທລະສັບໃນຕອນເຊົ້າຂອງມື້ນັ້ນ. ມັນບໍ່ມີພະລັງງານແບບນັ້ນໄດ້ແນວໃດ? ຂ້ອຍຮູ້ໃນທັນທີວ່າພຣະເຈົ້າຈັດແຈງສິ່ງນີ້ຢ່າງອັດສະຈັນເພື່ອປ້ອງກັນບໍ່ໃຫ້ຕຳຫຼວດຊອກຫາຂໍ້ມູນໃດໜຶ່ງກ່ຽວກັບອ້າຍເອື້ອຍນ້ອງຄົນອື່ນ. ຂ້ອຍຍັງເຂົ້າໃຈພຣະທຳທີ່ພຣະເຈົ້າໄດ້ກ່າວໄວ້: “ສິ່ງໃດກໍຕາມ ແລະ ທຸກສິ່ງ ບໍ່ວ່າຈະມີຊີວິດ ຫຼື ບໍ່ມີຊີວິດກໍຕາມ, ຈະຜັນປ່ຽນ, ປ່ຽນແປງ, ເກີດໃໝ່ ແລະ ຫາຍໄປໂດຍອີງຕາມຄວາມຄິດຂອງພຣະເຈົ້າ. ສິ່ງດັ່ງກ່າວແມ່ນວິທີທີ່ພຣະເຈົ້າປົກຄອງເໜືອທຸກສິ່ງທັງໝົດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະເຈົ້າເປັນແຫຼ່ງກຳເນີດແຫ່ງຊີວິດຂອງມະນຸດ). ແທ້ຈິງແລ້ວ, ທຸກສິ່ງ ແລະ ທຸກເຫດການແມ່ນຢູ່ໃນມືຂອງພຣະເຈົ້າ. ບໍ່ວ່າຈະມີຊີວິດຢູ່ ຫຼື ຕາຍແລ້ວ, ທຸກຢ່າງຈະປ່ຽນໄປຕາມຄວາມຄິດຂອງພຣະເຈົ້າ. ໃນຊ່ວງເວລານີ້, ຂ້ອຍໄດ້ຮັບຄວາມເຂົ້າໃຈທີ່ແທ້ຈິງກ່ຽວກັບວິທີການທີ່ພຣະເຈົ້າມີອໍານາດອະທິປະໄຕ ແລະ ປັ້ນແຕ່ງທຸກຢ່າງ. ຍິ່ງໄປກວ່ານັ້ນ, ຂ້ອຍໄດ້ຮັບຄວາມໝັ້ນໃຈທີ່ຂ້ອຍຕ້ອງການໃນການເພິ່ງພາພຣະເຈົ້າເພື່ອຜະເຊີນໜ້າກັບການສອບສວນທີ່ຈະມາເຖິງ. ໂດຍຊີ້ມືໃສ່ສິ່ງທີ່ຢູ່ໃນກະເປົ໋າ, ເຈົ້າໜ້າທີ່ຕຳຫຼວດຖາມໂດຍກ່າວຫາວ່າ: “ສິ່ງເຫຼົ່ານີ້ສະແດງໃຫ້ເຫັນວ່າເຈົ້າບໍ່ແມ່ນສະມາຊິກຄົນທຳມະດາໃນຄຣິດຕະຈັກ. ເຈົ້າຕ້ອງເປັນໜຶ່ງໃນຜູ້ນຳຜູ້ອະວຸໂສ, ຄົນທີ່ສຳຄັນ, ເພາະວ່າຜູ້ນຳຜູ້ທີ່ອ່ອນອະວຸໂສບໍ່ມີວິທະຍຸຕິດຕາມຕົວ ຫຼື ໂທລະສັບມືຖື. ຂ້ອຍເວົ້າຖືກບໍ?” ຂ້ອຍຕອບໄປວ່າ “ຂ້ອຍບໍ່ເຂົ້າໃຈສິ່ງທີ່ເຈົ້າກຳລັງເວົ້າ”. ລາວຮ້ອງຂຶ້ນວ່າ “ເຈົ້າທຳທ່າເຮັດຄືວ່າເຈົ້າບໍ່ເຂົ້າໃຈ!” ຫຼັງຈາກນັ້ນ ລາວກໍ່ສັ່ງໃຫ້ຂ້ອຍນັ່ງຢ່ອງຢໍ້ລົງ ແລະ ເລີ່ມເວົ້າ. ເມື່ອເຫັນວ່າຂ້ອຍບໍ່ໃຫ້ຄວາມຮ່ວມມື, ພວກເຂົາກໍ່ໄດ້ອ້ອມຂ້ອຍ ແລະ ເລີ່ມຊົກ ແລະ ເຕະຂ້ອຍຄືກັບວ່າພວກເຂົາຢາກຂ້າຂ້ອຍ. ໂດຍທີ່ໃບໜ້າຂອງຂ້ອຍມີເລືອດ ແລະ ໃຄ່ບວມ, ທົ່ວຮ່າງກາຍຂອງຂ້ອຍເຈັບປວດຈົນອົດທົນບໍ່ໄດ້, ຂ້ອຍລົ້ມລົງເທິງພື້ນ. ຂ້ອຍໃຈຮ້າຍຫຼາຍ. ຂ້ອຍຕ້ອງເວົ້າໂດຍໃຊ້ເຫດຜົນກັບພວກເຂົາ ເພື່ອໂຕ້ແຍ້ງຄະດີຂອງຂ້ອຍ: ຂ້ອຍໄດ້ເຮັດຫຍັງຜິດ? ເປັນຫຍັງເຈົ້າຈຶ່ງຕີຂ້ອຍແບບນັ້ນ? ແຕ່ຂ້ອຍບໍ່ມີທາງທີ່ຈະເວົ້າຢ່າງມີເຫດຜົນກັບພວກເຂົາ, ເພາະລັດຖະບານຂອງພັກກອມມູນິດຈີນເວົ້າໂດຍບໍ່ມີເຫດຜົນ. ຂ້ອຍຮູ້ສຶກສັບສົນ, ແຕ່ຂ້ອຍບໍ່ຕ້ອງຍອມຈຳນົນຕໍ່ການທຸບຕີຂອງພວກເຂົາ. ໃນເວລາທີ່ຂ້ອຍມຶນງົງຢູ່ນັ້ນເອງ, ຂ້ອຍກໍ່ຄິດໃນທັນທີວ່າ ຍ້ອນເຈົ້າໜ້າທີ່ໆຊົ່ວຮ້າຍຈາກລັດຖະບານຂອງພັກກອມມູນິດຈີນເຫຼົ່ານີ້ໂງ່ຈ້າຫຼາຍ, ຍ້ອນພວກເຂົາບໍ່ປ່ອຍໃຫ້ຂ້ອຍກ່າວຄຳເວົ້າໃດໜຶ່ງຢ່າງມີເຫດຜົນ, ຂ້ອຍກໍ່ບໍ່ຈໍາເປັນຕ້ອງເວົ້າຫຍັງກັບພວກເຂົາ. ຂ້ອຍມິດງຽບຈະດີກວ່າ, ໃນລັກສະນະນັ້ນ ຂ້ອຍຈະບໍ່ມີປະໂຫຍດກັບພວກເຂົາ. ເມື່ອຂ້ອຍຄິດເຖິງສິ່ງນີ້, ຂ້ອຍກໍ່ຢຸດໃສ່ໃຈກັບສິ່ງທີ່ພວກເຂົາກຳລັງເວົ້າ. ເມື່ອເຫັນວ່າວິທີການນີ້ບໍ່ມີຜົນຫຍັງຕໍ່ຂ້ອຍ, ຕໍາຫຼວດທີ່ຊົ່ວຮ້າຍກໍ່ເກີດໂມໂຫ ແລະ ເລີ່ມປ່າເຖື່ອນຫຼາຍຂຶ້ນ: ພວກເຂົາຫັນມາໃຊ້ການທໍລະມານເພື່ອເຮັດໃຫ້ຂ້ອຍສາລະພາບ. ພວກເຂົາໃສ່ກະແຈມືກັບຕັ່ງໂລຫະທີ່ຈອດຕິດໃສ່ພື້ນໃນທ່າທີ່ຂ້ອຍບໍ່ສາມາດນັ່ງຢ່ອງຢໍ້ ຫຼື ຢືນໄດ້. ໜຶ່ງໃນພວກເຂົາວາງມືທີ່ບໍ່ໄດ້ໃສ່ກະແຈມືຂອງຂ້ອຍໃສ່ຕັ່ງ ແລະ ຕີມັນດ້ວຍເກີບ, ພຽງແຕ່ຢຸດເມື່ອຫຼັງມືຂອງຂ້ອຍກາຍເປັນສີດຳ ແລະ ສີຟ້າ, ໃນຂະນະທີ່ອີກຄົນໜຶ່ງກະທືບຕີນຂອງຂ້ອຍດ້ວຍເກີບໜັງຂອງລາວ, ກິ້ງເກີບຂອງລາວໃສ່ນິ້ວຕີນຂອງຂ້ອຍເພື່ອກົດບີບພວກມັນ, ເຊິ່ງໃນເວລານັ້ນເອງ ຂ້ອຍໄດ້ປະສົບກັບຄວາມເຈັບປວດທີ່ເຫຼືອເກີນ ແລະ ຢ່າງຮຸນແຮງເຂົ້າໃນຫົວໃຈຂອງຂ້ອຍ. ຫຼັງຈາກນັ້ນ, ຕຳຫຼວດຫົກ ຫຼື ເຈັດຄົນໄດ້ຫັນໜ້າມາຫາຂ້ອຍ. ໜຶ່ງໃນພວກເຂົາໄດ້ເລັງໃສ່ຂໍ້ຕໍ່ຂອງຂ້ອຍ ແລະ ບີບພວກມັນແຮງຫຼາຍຈົນໜຶ່ງເດືອນຕໍ່ມາຂ້ອຍກໍ່ຍັງບໍ່ສາມາດງໍແຂນຂອງຂ້ອຍ. ອີກຜູ້ໜຶ່ງຈັບເອົາຜົມຂອງຂ້ອຍ ແລະ ສັ່ນຫົວຂອງຂ້ອຍຈາກຂ້າງໜຶ່ງໄປຫາອີກຂ້າງໜຶ່ງ, ຫຼັງຈາກນັ້ນກໍ່ກະຊາກມັນມາທາງຫຼັງຈົນຂ້ອຍເຫຼືອກຂຶ້ນເທິງ. ລາວເວົ້າຢ່າງຮຸນແຮງວ່າ “ເບິ່ງທ້ອງຟ້າແມະ ແລະ ເບິ່ງວ່າມີພຣະເຈົ້າ ຫຼື ບໍ່!” ພວກເຂົາສືບຕໍ່ເຮັດຈົນມັນເລີ່ມມືດ. ເມື່ອເຫັນວ່າພວກເຂົາບໍ່ໄດ້ຫຍັງຈາກຂ້ອຍ ແລະ ເພາະມັນໃກ້ເປັນປີໃໝ່ຈີນ, ພວກເຂົາຈຶ່ງສົ່ງຂ້ອຍໄປທີ່ເຮືອນກັກຂັງໃນທັນທີ.

ເມື່ອຂ້ອຍມາຮອດເຮືອນກັກຂັງ, ຜູ້ຄຸມໄດ້ຍັດຂ້ອຍເຂົ້າໄປໃນຫ້ອງຂັງ ແລະ ຫຼັງຈາກນັ້ນກໍ່ໄດ້ສ້າງຂ່າວລືຫຼາຍຢ່າງກ່ຽວກັບຂ້ອຍ ແລະ ກະຕຸ້ນໃຫ້ນັກໂທດທໍລະມານຂ້ອຍ. ພວກນັກໂທດວາງກົນອຸບາຍໃສ່ຂ້ອຍໃນທຸກໆມື້: ເມື່ອອຸນຫະພູມຢູ່ທີ່ 8 ຫຼື 9 ອົງສາຕໍ່າກວ່າສູນ, ພວກເຂົາກໍ່ແຊ່ເກີບຂອງຂ້ອຍ; ພວກເຂົາຖອກນໍ້າທີ່ບໍ່ໄດ້ຕົ້ມໃສ່ອາຫານຂອງຂ້ອຍຢ່າງລັບໆ; ໃນຕອນແລງ, ເມື່ອຂ້ອຍນອນຫຼັບ, ພວກເຂົາກໍ່ແຊ່ເສື້ອຊັ້ນນອກທີ່ມີແຜ່ນຝ້າຍຂອງຂ້ອຍ; ພວກເຂົາບັງຄັບໃຫ້ຂ້ອຍນອນຢູ່ຂ້າງຫ້ອງນໍ້າ ແລະ ພວກເຂົາມັກດຶງຜ້າຫົ່ມຂອງຂ້ອຍອອກໃນຕອນກາງຄືນ ແລະ ດຶງຜົມຂອງຂ້ອຍເພື່ອບໍ່ໃຫ້ຂ້ອຍນອນຫຼັບ; ພວກເຂົາຍາດເອົາສາລະເປົາໜຶ້ງຂອງຂ້ອຍ; ພວກເຂົາບັງຄັບໃຫ້ຂ້ອຍທຳຄວາມສະອາດຫ້ອງນໍ້າ ແລະ ບັງຄັບຍັດຢາທີ່ເຫຼືອຂອງພວກເຂົາເຂົ້າໄປໃນປາກຂອງຂ້ອຍ, ພວກເຂົາບໍ່ປ່ອຍໃຫ້ຂ້ອຍບັນເທົາຕົວເອງ; ແລະ ອື່ນໆອີກ. ຖ້າຂ້ອຍບໍ່ໄດ້ເຮັດຫຍັງຕາມທີ່ພວກເຂົາເວົ້າ, ພວກເຂົາກໍ່ຈະຈັບກຸ່ມກັນ ແລະ ຕົບຕີຂ້ອຍ ແລະ ຫຼາຍຄັ້ງໃນຊ່ວງເວລານັ້ນ ເຈົ້າໜ້າທີ່ດັດສ້າງ ຫຼື ເຈົ້າໜ້າທີ່ເຝົ້າເວນກໍ່ຈະຟ້າວອອກໄປຈາກມຸມທີ່ເບິ່ງເຫັນ ຫຼື ທໍາທ່າວ່າພວກເຂົາບໍ່ເຫັນຫຍັງ; ບາງຄັ້ງ ພວກເຂົາກໍ່ເຖິງກັບຫຼີກທາງໜ້ອຍໜຶ່ງ ແລະ ເຝົ້າເບິ່ງ. ຖ້ານັກໂທດບໍ່ທໍລະມານຂ້ອຍສອງສາມມື້, ເຈົ້າໜ້າທີ່ດັດສ້າງກໍ່ຈະກະຕຸ້ນໃຫ້ພວກເຂົາຕົບຕີຂ້ອຍ. ຄວາມທໍລະມານທີ່ໂຫດຮ້າຍຂອງຜູ້ຄຸມເຮັດໃຫ້ຂ້ອຍເຕັມໄປດ້ວຍຄວາມກຽດຊັງສຳລັບພວກເຂົາ. ຖ້າຂ້ອຍບໍ່ໄດ້ເຫັນສິ່ງນີ້ດ້ວຍຕາຂອງຂ້ອຍເອງ ແລະ ປະສົບກັບມັນດ້ວຍຕົນເອງ, ຂ້ອຍຈະບໍ່ເຊື່ອວ່າລັດຖະບານຂອງພັກກອມມູນິດຈີນ, ເຊິ່ງຄວນທີ່ຈະເຕັມໄປດ້ວຍຄວາມເມດຕາ ແລະ ສິນທໍາ, ສາມາດມືດມົວ, ເປັນຕາຢ້ານກົວ ແລະ ເປັນຕາຢ້ານຂະໜາດນີ້ ນັ້ນກໍ່ຄື ຂ້ອຍຈະບໍ່ເຄີຍເຫັນໃບໜ້າທີ່ແທ້ຈິງຂອງມັນຈັກເທື່ອ, ເຊິ່ງເປັນໃບໜ້າທີ່ຫຼອກລວງ ແລະ ໜ້າຢ່າງຫຼັງຢ່າງ. ການເວົ້າທັງໝົດຂອງມັນກ່ຽວກັບ “ການຮັບໃຊ້ປະຊາຊົນ, ການສ້າງສັງຄົມທີ່ສີວິໄລ ແລະ ປອງດອງກົມກ່ຽວກັນ”, ສິ່ງເຫຼົ່ານີ້ແມ່ນຄຳເວົ້າຕົວະທີ່ຖືກອອກແບບມາເພື່ອຫຼອກລວງ ແລະ ປິດບັງປະຊາຊົນ, ພວກມັນເປັນວິທີການ, ເປັນກົນອຸບາຍທີ່ເຮັດໃຫ້ຕົນເອງດູດີ ແລະ ຮັບການຍົກຍ້ອງທີ່ມັນບໍ່ສົມຄວນໄດ້ຮັບ. ໃນເວລານັ້ນ, ຂ້ອຍຄິດເຖິງພຣະທຳຂອງພຣະເຈົ້າ: “ສະນັ້ນ, ໜ້ອຍຄົນຈິງສົງໄສວ່າ ພຣະເຈົ້າທີ່ບັງເກີດເປັນມະນຸດຍັງຖືກເຊື່ອງຊ້ອນໄວ້ຢ່າງມິດຊິດ: ໃນສັງຄົມມືດແບບນີ້ ເຊິ່ງເປັນບ່ອນທີ່ພວກຜີສາດມີຄວາມໂຫດຮ້າຍ ແລະ ປ່າເຖື່ອນ, ກະສັດຂອງພວກຜີສາດ ທີ່ໄດ້ຂ້າຄົນໂດຍບໍ່ໄດ້ພິບຕາ ຈະທົນຕໍ່ການມີຢູ່ຂອງພຣະເຈົ້າ ຜູ້ທີ່ໜ້າຮັກ, ໃຈດີ ແລະ ຍັງບໍລິສຸດໄດ້ແນວໃດ? ມັນຈະຕົບມື ແລະ ຮ້ອງເຊຍການສະເດັດມາເຖິງຂອງພຣະເຈົ້າໄດ້ແນວໃດ? ພວກຂີ້ຂ້າເຫຼົ່ານີ້ເອີຍ! ພວກເຂົາຕອບແທນຄວາມໃຈດີດ້ວຍຄວາມກຽດຊັງ, ພວກເຂົາໄດ້ດູຖູກພຣະເຈົ້າແຕ່ດົນນານ, ພວກເຂົາຂົ່ມເຫັງພຣະເຈົ້າ, ພວກເຂົາປ່າເຖື່ອນທີ່ສຸດ, ພວກເຂົາບໍ່ນັບຖືພຣະເຈົ້າແມ່ນແຕ່ໜ້ອຍດຽວ, ພວກເຂົາລັກ ແລະ ປຸ້ນ, ພວກເຂົາໄດ້ສູນເສຍສາມັນສໍານຶກທັງໝົດ ແລະ ພວກເຂົາໄດ້ຕໍ່ຕ້ານສາມັນສໍານຶກທັງໝົດ ແລະ ພວກເຂົາໄດ້ລໍ້ລວງໃຫ້ຄົນບໍລິສຸດຂາດສະຕິ. ນີ້ແມ່ນບັນພະບຸລຸດຂອງຄົນສະໄໝບູຮານບໍ? ຜູ້ນໍາທີ່ເປັນທີ່ຮັກບໍ? ພວກເຂົາທຸກຄົນຕໍ່ຕ້ານພຣະເຈົ້າ! ການກ້າວກ່າຍຂອງພວກເຂົາໄດ້ເຮັດໃຫ້ທຸກຄົນທີ່ຢູ່ກ້ອງສະຫວັນຕ້ອງຕົກຢູ່ໃນສະພາບແຫ່ງຄວາມມືດ ແລະ ຄວາມສົນລະວົນ! ນີ້ແມ່ນອິດສະຫຼະທາງສາສະໜາບໍ? ນີ້ແມ່ນສິດທີ່ຖືກຕ້ອງຕາມກົດໝາຍ ແລະ ສິດຜົນປະໂຫຍດຂອງປະຊາຊົນບໍ? ສິ່ງເຫຼົ່ານີ້ແມ່ນກົນລວງເພື່ອປົກປິດບາບ!” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາລະກິດ ແລະ ທາງເຂົ້າ (8)). ເພື່ອບັງຄັບຂ້ອຍໃຫ້ປະຕິເສດ ແລະ ທໍລະຍົດພຣະເຈົ້າ, ພັກກອມມູນິດຈີນຈະບໍ່ຍອມຢຸດໃນການທໍລະມານ ແລະ ການທຳລາຍລ້າງຂ້ອຍ, ມັນບໍ່ຮູ້ຫຍັງຈັກໜ້ອຍເລີຍວ່າ ຍິ່ງມັນທໍລະມານຂ້ອຍຫຼາຍສໍ່າໃດ, ຂ້ອຍກໍ່ຍິ່ງເຫັນໃບໜ້າທີ່ຊົ່ວຮ້າຍຂອງມັນຫຼາຍສໍ່ານັ້ນ ແລະ ຂ້ອຍຍິ່ງກຽດຊັງ ແລະ ປະຕິເສດມັນຈາກກົ້ນເລິກຫົວໃຈຂອງຂ້ອຍຫຼາຍສໍ່ານັ້ນ. ຂ້ອຍເດັດດ່ຽວຫຼາຍຂຶ້ນທີ່ຈະຕິດຕາມພຣະເຈົ້າ.

ເມື່ອເຫັນວ່າພວກເຂົາບໍ່ສາມາດບັງຄັບໃຫ້ຂ້ອຍເວົ້າຫຍັງທີ່ພວກເຂົາຕ້ອງການ, ພວກເຂົາກໍ່ຍອມເສຍທຸກຢ່າງ ບໍ່ວ່າມັນຈະເປັນກຳລັງຄົນ ຫຼື ວັດຖູອຸປະກອນ ຫຼື ຊັບພະຍາກອນການເງິນສຳລັບການເດີນທາງໄປນັ້ນໄປນີ້ເພື່ອຂໍຫຼັກຖານທີ່ວ່າຂ້ອຍເປັນຜູ້ເຊື່ອໃນພຣະເຈົ້າ. ສາມເດືອນຕໍ່ມາ, ຄວາມຮີບດ່ວນທັງໝົດຂອງພວກເຂົາກໍ່ບໍ່ເກີດຜົນຫຍັງ. ໃນທີ່ສຸດ, ພວກເຂົາກໍ່ຫຼິ້ນໄພ້ທີ່ເໜືອກວ່າຂອງພວກເຂົາ: ພວກເຂົາໄດ້ພົບຄົນສອບສວນລະດັບຊ່ຽວຊານ. ມີການກ່າວວ່າທຸກຄົນທີ່ຖືກນໍາມາຫາລາວຈະຖືກທໍລະມານດ້ວຍສາມຮູບແບບຂອງລາວ ແລະ ບໍ່ມີຜູ້ໃດທີ່ບໍ່ເຄີຍສາລະພາບເລີຍ. ມື້ໜຶ່ງ, ເຈົ້າໜ້າທີ່ຕຳຫຼວດສີ່ຄົນໄດ້ມາ ແລະ ເວົ້າກັບຂ້ອຍວ່າ: “ມື້ນີ້ ພວກເຮົາຈະພາເຈົ້າໄປເຮືອນໃໝ່”. ຕໍ່ມາ, ພວກເຂົາກໍ່ຍູ້ຂ້ອຍເຂົ້າໄປໃນລົດຕູ້ຂົນສົ່ງນັກໂທດ, ໃສ່ກະແຈມືໃສ່ມືຂອງຂ້ອຍໄວ້ທາງຫຼັງຂອງຂ້ອຍ ແລະ ເອົາໝວກມາປົກຄຸມຫົວຂອງຂ້ອຍ. ຂ້ອຍບໍ່ຮູ້ວ່າພວກເຂົາຈະວາງແຜນເພື່ອທໍລະມານຂ້ອຍແນວໃດ, ສະນັ້ນ ຂ້ອຍຈຶ່ງຮູ້ສຶກກັງວົນໜ້ອຍໜຶ່ງ. ໃນເວລານັ້ນເອງ, ຂ້ອຍກໍ່ຄິດເຖິງພຣະທຳຂອງພຣະຜູ້ເປັນເຈົ້າ, “ຍ້ອນວ່າຜູ້ໃດກໍ່ຕາມທີ່ຢາກຮັກສາຊີວິດຂອງເຂົາໄວ້ ກໍ່ຈະສູນເສຍຊີວິດນັ້ນ ແລະ ຜູ້ໃດກໍ່ຕາມທີ່ຈະສູນເສຍຊີວິດຂອງເຂົາເພື່ອເຫັນແກ່ເຮົາກໍ່ຈະພົບກັບຊີວິດນັ້ນ” (ມັດທາຍ 16:25). ພຣະທຳຂອງພຣະເຈົ້າໄດ້ມອບຄວາມເຊື່ອ ແລະ ຄວາມເຂັ້ມແຂງໃຫ້ແກ່ຂ້ອຍ. ຖ້າພວກເຮົາຕ້ອງການເຊື່ອ ແລະ ຕິດຕາມພຣະເຈົ້າຢູ່ໃນເມືອງຜີຂອງຈີນ, ພວກເຮົາຕ້ອງມີຄວາມກ້າຫານທີ່ຈະຖວາຍຊີວິດຂອງພວກເຮົາ. ຂ້ອຍກຽມຕົວທີ່ຈະຕາຍເພື່ອພຣະເຈົ້າ. ດ້ວຍຄວາມປະຫຼາດໃຈຂອງຂ້ອຍ, ຫຼັງຈາກເຂົ້າໄປໃນລົດຕູ້ ຂ້ອຍກໍ່ລັກໄດ້ຍິນບົດສົນທະນາລະຫວ່າງຕຳ ຫຼວດທີ່ຊົ່ວຮ້າຍໂດຍບໍ່ຕັ້ງໃຈ. ມັນເບິ່ງຄືກັບວ່າພວກເຂົາກຳລັງພາຂ້ອຍໄປບ່ອນອື່ນເພື່ອຖືກສອບສວນ. ອ້າວ! ພວກເຂົາບໍ່ໄດ້ພາຂ້ອຍໄປປະຫານຊີວິດ ແລະ ຂ້ອຍກໍາລັງກະກຽມເພື່ອຕາຍເປັນມໍລະນາສັກຂີໃຫ້ກັບພຣະເຈົ້າ! ໃນຂະນະທີ່ຂ້ອຍກໍາລັງຄິດແບບນີ້ຢູ່, ດ້ວຍເຫດຜົນບາງຢ່າງທີ່ບໍ່ຮູ້ສາເຫດ ໜຶ່ງໃນຕໍາຫຼວດໄດ້ຮັດສາຍໝວກເທິງຫົວຂອງຂ້ອຍໃຫ້ແໜ້ນ. ຫຼັງຈາກນັ້ນບໍ່ດົນ, ຂ້ອຍກໍ່ເລີ່ມຮູ້ສຶກບໍ່ສະບາຍ, ມັນຮູ້ສຶກຄືກັບວ່າຂ້ອຍກຳລັງຂາດອາກາດຫາຍໃຈ. ຂ້ອຍເລີ່ມມີຟອງຢູ່ປາກ, ຫຼັງຈາກນັ້ນກໍ່ບໍ່ສາມາດເຊົາຮາກໄດ້. ມັນຮູ້ສຶກຄືກັບວ່າຂ້ອຍກຳລັງຈະຮາກສິ່ງທີ່ຢູ່ພາຍໃນອອກມາ. ຂ້ອຍຮູ້ສຶກວິນຫົວ, ຫົວຂອງຂ້ອຍວ່າງເປົ່າ ແລະ ຂ້ອຍບໍ່ສາມາດມືນຕາໄດ້. ຂ້ອຍບໍ່ມີກຳລັງຢູ່ບ່ອນໃດເລີຍໃນຮ່າງກາຍຂອງຂ້ອຍ, ຄືກັບວ່າຂ້ອຍເປັນອໍາມະພາດ. ມັນຮູ້ສຶກຄືກັບມີບາງສິ່ງຕິດຢູ່ໃນປາກຂອງຂ້ອຍ ເຊິ່ງຂ້ອຍບໍ່ສາມາດເອົາອອກມາໄດ້. ຂ້ອຍອ່ອນແອຢູ່ສະເໝີ ແລະ ຫຼັງຈາກທີ່ຖືກທາລຸນແບບນີ້ ຂ້ອຍກໍ່ຮູ້ສຶກວ່າຂ້ອຍມີບັນຫາ ແລະ ຂ້ອຍອາດຈະເຊົາຫາຍໃຈໄດ້ທຸກເວລາ. ທ່າມກາງຄວາມເຈັບປວດ, ຂ້ອຍໄດ້ອະທິຖານຫາພຣະເຈົ້າວ່າ: “ໂອ ພຣະເຈົ້າ! ຂ້ານ້ອຍຂໍໃຫ້ພຣອົງປົກປ້ອງຫົວໃຈຂອງຂ້ານ້ອຍ. ບໍ່ວ່າຂ້ານ້ອຍຈະຢູ່ ຫຼື ຕາຍ, ຂ້ານ້ອຍກໍ່ຈະບໍ່ທໍລະຍົດພຣະອົງ”. ຕໍ່ມາພາຍຫຼັງ, ລົດຕູ້ໄດ້ມາຮອດໂຮງແຮມແຫ່ງໜຶ່ງ. ພວກເຂົາຫາມຂ້ອຍຂຶ້ນຫ້ອງທີ່ປິດກັ້ນ. ຫຼັງຈາກນັ້ນບໍ່ດົນ, “ຜູ້ຊ່ຽວຊານດ້ານການສອບສວນ” ທີ່ຕຳຫຼວດໄດ້ເວົ້າເຖິງກໍ່ມາຮອດ. ລາວຍ່າງໄປທາງໜ້າຂ້ອຍ ແລະ ຈັບຂ້ອຍ. ຫຼັງຈາກທີ່ໄດ້ຕົບໜ້າຂ້ອຍຫຼາຍສິບເທື່ອ, ລາວໄດ້ຊົກຂ້ອຍຢ່າງແຮງຫຼາຍຄັ້ງທີ່ໜ້າເອິກ ແລະ ຫຼັງ, ຫຼັງຈາກນັ້ນກໍ່ເອົາເກີບໜັງຂອງລາວອອກຂ້າງໜຶ່ງ ແລະ ຕີທົ່ວໜ້າຂອງຂ້ອຍ. ຫຼັງຈາກຖືກລາວຕີແບບນີ້, ຂ້ອຍກໍ່ສູນເສຍຄວາມຮູ້ສຶກຄືກັບວ່າມີບາງສິ່ງທີ່ຂ້ອຍບໍ່ສາມາດເອົາອອກມາຈາກປາກ ຫຼື ທ້ອງຂອງຂ້ອຍໄດ້. ຂ້ອຍບໍ່ຮູ້ສຶກມຶນງົງຫຼາຍອີກຕໍ່ໄປ ແລະ ຂ້ອຍສາມາດມືນຕາຂອງຂ້ອຍໄດ້. ຄວາມຮູ້ສຶກຄ່ອຍໆກັບຄືນມາທີ່ແຂນຂາຂອງຂ້ອຍ ແລະ ກຳລັງກໍ່ເລີ່ມກັບຄືນສູ່ຮ່າງກາຍຂອງຂ້ອຍ. ຕໍ່ມາ, ລາວໄດ້ຈັບບ່າຂອງຂ້ອຍຢ່າງຮຸນແຮງ ແລະ ຍູ້ຂ້ອຍກັບໃສ່ກຳແພງ, ສັ່ງໃຫ້ຂ້ອຍເບິ່ງລາວ ແລະ ຕອບຄໍາຖາມຂອງລາວ. ການເຫັນວ່າຂ້ອຍບໍ່ໄດ້ໃສ່ໃຈກັບລາວເຮັດໃຫ້ລາວໃຈຮ້າຍຫຼາຍ ແລະ ລາວພະຍາຍາມຮັບເອົາປະຕິກິລິຍາຕອບໂຕ້ຈາກຂ້ອຍໂດຍກ່າວປະນາມ, ໃສ່ຮ້າຍປ້າຍສີ ແລະ ໝິ່ນປະໝາດພຣະເຈົ້າ. ລາວໃຊ້ວິທີການທີ່ເປັນຕາດູຖູກ, ເປັນຕາລັງກຽດທີ່ສຸດເພື່ອລໍ້ຂ້ອຍ ແລະ ເວົ້າໂດຍເປັນລາງບໍ່ດີວ່າ, “ຂ້ອຍຕັ້ງໃຈທໍລະມານເຈົ້າດ້ວຍສິ່ງທີ່ເນື້ອໜັງ ແລະ ຈິດວິນຍານຂອງເຈົ້າບໍ່ສາມາດທົນໄດ້, ເຮັດໃຫ້ເຈົ້າທົນທຸກກັບຄວາມເຈັບປວດທີ່ບໍ່ມີຄົນທຳມະດາໃດສາມາດທົນທຸກໄດ້, ເຈົ້າໄດ້ແຕ່ປາຖະໜາວ່າເຈົ້າຈະຕາຍໄປ. ໃນທີ່ສຸດ, ເຈົ້າຈະຂໍໃຫ້ຂ້ອຍປ່ອຍເຈົ້າໄປ ແລະ ນັ້ນແມ່ນເວລາທີ່ເຈົ້າຈະເວົ້າດ້ວຍເຫດຜົນ ແລະ ເວົ້າວ່າຊະຕາກໍາຂອງເຈົ້າບໍ່ໄດ້ຢູ່ໃນມືຂອງພຣະເຈົ້າ ນັ້ນກໍ່ຄື ມັນຢູ່ໃນມືຂອງຂ້ອຍ. ຖ້າຂ້ອຍຢາກໃຫ້ເຈົ້າຕາຍ, ມັນຈະເກີດຂຶ້ນໃນທັນທີ. ຖ້າຂ້ອຍຢາກໃຫ້ເຈົ້າມີຊີວິດຢູ່, ເຈົ້າກໍ່ຈະມີຊີວິດຢູ່ ແລະ ບໍ່ວ່າຂ້ອຍຕ້ອງການໃຫ້ເຈົ້າທົນທຸກກັບຄວາມລຳບາກຫຍັງກໍ່ຕາມ, ນັ້ນຄືສິ່ງທີ່ເຈົ້າຈະທົນທຸກ. ພຣະເຈົ້າອົງຊົງລິດທານຸພາບສູງສຸດຂອງເຈົ້າບໍ່ສາມາດຊ່ວຍຊີວິດເຈົ້າໄດ້ ນັ້ນກໍ່ຄື ເຈົ້າຈະພຽງແຕ່ມີຊີວິດຢູ່ໄດ້ຖ້າເຈົ້າຂໍໃຫ້ພວກເຮົາຊ່ວຍເຈົ້າໃຫ້ລອດ”. ເມື່ອຜະເຊີນໜ້າກັບພວກໂຈນທີ່ເປັນຕາກຽດຊັງ, ໄຮ້ຢາງອາຍ, ເປັນຕາດູຖູກເຫຼົ່ານີ້, ສັດປ່າເຫຼົ່ານີ້, ມານຮ້າຍທີ່ຊົ່ວຮ້າຍເຫຼົ່ານີ້, ຂ້ອຍກໍ່ຢາກຕໍ່ສູ້ກັບພວກມັນແທ້ໆ. ຂ້ອຍຄິດວ່າ “ທຸກສິ່ງຢູ່ໃນສະຫວັນ ແລະ ເທິງແຜ່ນດິນໂລກແມ່ນຖືກສ້າງຂຶ້ນໂດຍພຣະເຈົ້າ ແລະ ຖືກຄວບຄຸມໂດຍພຣະອົງ. ໂຊກຊະຕາຂອງຂ້ອຍຍັງຢູ່ພາຍໃຕ້ອຳນາດອະທິປະໄຕ ແລະ ການຈັດແຈງຂອງພຣະເຈົ້າ. ພຣະເຈົ້າເປັນຜູ້ຕັດສິນເດັດຂາດສຳລັບຊີວິດ ແລະ ຄວາມຕາຍ; ເຈົ້າຄິດວ່າຂ້ອຍຈະຕາຍພຽງແຕ່ເພາະເຈົ້າຕ້ອງການໃຫ້ຂ້ອຍຕາຍບໍ?” ໃນຊ່ວງເວລານັ້ນເອງ, ຫົວໃຈຂອງຂ້ອຍກໍ່ເຕັມໄປດ້ວຍຄວາມໂມໂຫ. ການກະທໍາທັງໝົດທີ່ເປັນຕາກຽດຊັງທີ່ຕຳຫຼວດໄດ້ກະທຳກັບຂ້ອຍ ແລະ ທຸກສິ່ງທີ່ເປັນການໝິ່ນປະໝາດ ແລະ ຕໍ່ຕ້ານພຣະເຈົ້າທີ່ພວກເຂົາໄດ້ເວົ້າໃນມື້ນີ້ ໄດ້ເປີດເຜີຍຢ່າງຈະແຈ້ງເຖິງທາດແທ້ມານຮ້າຍຂອງພວກເຂົາວ່າເປັນຄົນທີ່ກຽດຊັງຄວາມຈິງ ແລະ ຜູ້ຕໍ່ຕ້ານພຣະເຈົ້າ ແລະ ສິ່ງນີ້ຈະເປັນຫຼັກຖານທີ່ຈຳເປັນເພື່ອຮັບປະກັນການປະນາມ, ການພິພາກສາ ແລະ ການທຳລາຍຂອງພຣະເຈົ້າ.

ການທີ່ຂ້ອຍປະຕິເສດຈະສາລະພາບໄດ້ເຮັດໃຫ້ຜູ້ຊ່ຽວຊານຄົນນັ້ນຄິດວ່າເສຍໜ້າຫຼາຍ. ລາວບິດແຂນເບື້ອງໜຶ່ງຂອງຂ້ອຍດ້ວຍຄວາມຮຸນແຮງເພື່ອຂັດໄວ້ທາງຫຼັງຂ້ອຍ ແລະ ດຶງອີກເບື້ອງໜຶ່ງມາຂັດໄວ້ຫຼັງບ່າໄຫຼ່ຂອງຂ້ອຍ, ແລ້ວກໍ່ໃສ່ກະແຈມືໃສ່ມືຂອງຂ້ອຍຢ່າງແໜ້ນ. ຫຼັງຈາກເວລາບໍ່ຮອດເຄິ່ງຊົ່ວໂມງ, ເຫື່ອເມັດໃຫຍ່ໄດ້ໄຫຼລົງຕາມໜ້າຂອງຂ້ອຍ ແລະ ເຂົ້າໄປໃນຕາຂອງຂ້ອຍ, ເຮັດໃຫ້ຂ້ອຍບໍ່ສາມາດມືນຕາໄດ້. ເມື່ອເຫັນວ່າຂ້ອຍຍັງບໍ່ຕອບຄຳຖາມຂອງລາວ, ລາວໄດ້ໂຍນຂ້ອຍລົງພື້ນ, ຫຼັງຈາກນັ້ນກໍ່ຍົກຂ້ອຍຂຶ້ນໂດຍທີ່ກະແຈມືຢູ່ທາງຫຼັງຂ້ອຍ. ຂ້ອຍຮູ້ສຶກເຖິງຄວາມເຈັບປວດທີ່ຮຸນແຮງໃນບໍລິເວນແຂນຂອງຂ້ອຍ, ຄືກັບວ່າພວກມັນຖືກຫັກ. ມັນເຈັບຫຼາຍຈົນຂ້ອຍເກືອບຫາຍໃຈບໍ່ໄດ້. ຕໍ່ມາ, ລາວໄດ້ໂຍນຂ້ອຍໃສ່ກຳແພງ ແລະ ເຮັດໃຫ້ຂ້ອຍຢືນອີງກຳແພງ. ເມັດເຫື່ອເຮັດໃຫ້ຕາຂອງຂ້ອຍມົວ. ມັນເຈັບປວດຫຼາຍຈົນທົ່ວຮ່າງກາຍຂອງຂ້ອຍເຕັມໄປດ້ວຍເຫື່ອ, ແມ່ນແຕ່ເກີບຂອງຂ້ອຍກໍ່ປຽກ. ຂ້ອຍອ່ອນແອຢູ່ສະເໝີ ແລະ ໃນຊ່ວງເວລານີ້ ຂ້ອຍໄດ້ລົ້ມລົງ. ມັນເບິ່ງຄືກັບວ່າຂ້ອຍສູນເສຍຄວາມສາມາດໃນການຫາຍໃຈຜ່ານດັງຂອງຂ້ອຍ. ຂ້ອຍພຽງແຕ່ສາມາດຫາຍໃຈຫອບໂດຍອ້າປາກຂອງຂ້ອຍ. ຂ້ອຍຮູ້ສຶກວ່າຄວາມຕາຍໃກ້ເຂົ້າມາອີກຄັ້ງ, ບາງເທື່ອຄັ້ງນີ້ ຂ້ອຍອາດຈະຕາຍແທ້ໆ. ແຕ່ໃນຊ່ວງເວລານັ້ນ, ຂ້ອຍຄິດເຖິງລູກາ ເຊິ່ງເປັນໜຶ່ງໃນສາວົກຂອງພຣະເຢຊູ ແລະ ປະສົບການຂອງລາວທີ່ຖືກແຂວນຄໍຈົນຕາຍ. ໃນຫົວໃຈຂອງຂ້ອຍ, ຂ້ອຍໄດ້ກໍາລັງຄືນມາໂດຍທຳມະຊາດ ແລະ ສືບຕໍ່ເວົ້າສິ່ງດຽວກັນຊໍ້າແລ້ວຊໍ້າອີກເພື່ອເຕືອນຕົນເອງວ່າ: “ລູກາຕາຍຍ້ອນຖືກແຂວນຄໍ. ຂ້ອຍກໍ່ຕ້ອງເປັນລູກາເຊັ່ນກັນ, ຂ້ອຍຕ້ອງເປັນລູກາ, ເປັນລູກາ. ຂ້ອຍເຕັມໃຈທີ່ຈະເຊື່ອຟັງການປັ້ນແຕ່ງ ແລະ ການຈັດແຈງຂອງພຣະເຈົ້າ ແລະ ຂ້ອຍປາຖະໜາທີ່ຈະຈົງຮັກພັກດີຕໍ່ພຣະເຈົ້າຈົນຕາຍຄືກັບລູກາ”. ເມື່ອຄວາມເຈັບປວດເລີ່ມບໍ່ສາມາດທົນໄດ້ ແລະ ຂ້ອຍກຳລັງຈະຕາຍ, ຂ້ອຍກໍ່ໄດ້ຍິນໜຶ່ງໃນຕຳຫຼວດທີ່ຊົ່ວຮ້າຍເວົ້າຂຶ້ນໃນທັນທີວ່າ ພວກເຂົາໄດ້ຈັບກຸມຜູ້ເຊື່ອໃນພຣະເຈົ້າອົງຊົງລິດທານຸພາບສູງສຸດຫຼາຍຄົນ. ໃນຫົວໃຈຂອງຂ້ອຍ, ຂ້ອຍຕົກໃຈ: ມີອ້າຍເອື້ອຍນ້ອງອີກຫຼາຍຄົນທີ່ຕ້ອງຖືກທໍລະມານ. ພວກເຂົາຕ້ອງຮຸນແຮງກັບອ້າຍນ້ອງຢ່າງພິເສດ. ຫົວໃຈຂອງຂ້ອຍເຕັມໄປດ້ວຍຄວາມເປັນຫ່ວງ. ຂ້ອຍໄດ້ສືບຕໍ່ອະທິຖານເພື່ອພວກເຂົາຢ່າງງຽບໆ. ບາງທີ ຂ້ອຍໄດ້ຖືກສໍາພັດໂດຍພຣະວິນຍານບໍລິສຸດ; ຍິ່ງຂ້ອຍອະທິຖານຫຼາຍສໍ່າໃດ, ຂ້ອຍກໍ່ຍິ່ງມີແຮງບັນດານໃຈຫຼາຍສໍ່ານັ້ນ. ຂ້ອຍລືມຄວາມເຈັບປວດຂອງຂ້ອຍໂດຍບໍ່ຮູ້ຕົວ. ຂ້ອຍຮູ້ເປັນຢ່າງດີຫຼາຍວ່າສິ່ງເຫຼົ່ານີ້ເປັນການຈັດແຈງທີ່ສະຫຼາດຂອງພຣະເຈົ້າ; ພຣະເຈົ້າຄຳນຶງເຖິງຄວາມອ່ອນແອຂອງຂ້ອຍ ແລະ ນຳຂ້ອຍຜ່ານເວລາທີ່ຂ້ອຍເຈັບປວດທີ່ສຸດ. ຄືນນັ້ນ, ຂ້ອຍບໍ່ສົນໃຈອີກຕໍ່ໄປວ່າຕໍາຫຼວດທີ່ຊົ່ວຮ້າຍປະຕິບັດຕໍ່ຂ້ອຍແນວໃດ ແລະ ບໍ່ໄດ້ໃສ່ໃຈກັບຄໍາຖາມຂອງພວກເຂົາແມ່ນແຕ່ໜ້ອຍດຽວເລີຍ. ເມື່ອເຫັນສິ່ງທີ່ກຳລັງເກີດຂຶ້ນ, ຕຳຫຼວດທີ່ຊົ່ວຮ້າຍໄດ້ໃຊ້ກຳປັ້ນຂອງພວກເຂົາເພື່ອທຸບຕີໃບໜ້າຂອງຂ້ອຍຢ່າງປ່າເຖື່ອນ, ຫຼັງຈາກນັ້ນກໍ່ພັນຜົມບໍລິເວນຂະມັດຂອງຂ້ອຍ ແລະ ກະຊາກມັນ. ຫູຂອງຂ້ອຍມີອາການໃຄ່ບວມຈາກການຖືກບິດ, ໃບໜ້າຂອງຂ້ອຍເບິ່ງບໍ່ອອກເລີຍວ່າເປັນຜູ້ໃດ, ກົ້ນຂອງຂ້ອຍ ແລະ ຕົ້ນຂາຂອງຂ້ອຍມີຮອຍຊໍ້າ ແລະ ຈີກຂາດເມື່ອພວກເຂົາຕີຂ້ອຍດ້ວຍໄມ້ໜາ ແລະ ນິ້ວຕີນຂອງຂ້ອຍກໍ່ກາຍເປັນສີດຳ ແລະ ສີຟ້າຫຼັງຈາກຖືກຕີດ້ວຍທ່ອນໄມ້ອີກດ້ວຍ. ຫຼັງຈາກທີ່ຂ້ອຍຖືກແຂວນດ້ວຍກະແຈມືເປັນເວລາຫົກຊົ່ວໂມງ, ເມື່ອຕຳຫຼວດທີ່ຊົ່ວຮ້າຍໄດ້ເປີດກະແຈມືອອກ, ເນື້ອໜັງຂ້າງລຸ່ມນີ້ວໂປ້ເບື້ອງຊ້າຍຂອງຂ້ອຍກໍ່ຖືກຂູດອອກໃຫ້ເຫັນເນື້ອສົດ, ມີພຽງແຕ່ເນື້ອຊັ້ນບາງໆທີ່ປົກປິດກະດູກໄວ້. ກະແຈມືຍັງເຮັດໃຫ້ຂໍ້ມືຂອງຂ້ອຍເຕັມໄປດ້ວຍຕຸ່ມນໍ້າເຫຼືອງ ແລະ ມັນບໍ່ມີທາງທີ່ຈະໃສ່ພວກມັນກັບຄືນອີກຄັ້ງ. ໃນຊ່ວງເວລານັ້ນ, ເຈົ້າໜ້າທີ່ຕຳຫຼວດຍິງຄົນໜຶ່ງທີ່ເບິ່ງຄືເປັນຄົນສຳຄັນໄດ້ຍ່າງເຂົ້າມາ. ລາວຫຼຽວເບິ່ງຂ້ອຍຂຶ້ນໆລົງໆ, ຫຼັງຈາກນັ້ນກໍ່ເວົ້າກັບພວກເຂົາວ່າ: “ເຈົ້າບໍ່ສາມາດຕີຜູ້ນີ້ໄດ້ອີກຕໍ່ໄປ, ເບິ່ງຄືວ່າລາວໃກ້ຈະຕາຍແລ້ວ”. ຕຳຫຼວດໄດ້ກັກຂັງຂ້ອຍໄວ້ໃນໜຶ່ງໃນຫ້ອງຂອງໂຮງແຮມ. ຜ້າກັ້ງຂອງຫ້ອງນັ້ນຖືກປິດຢ່າງແໜ້ນໜາຕະຫຼອດຊາວສີ່ຊົ່ວໂມງຕໍ່ມື້. ບາງຄົນໄດ້ຖືກມອບໝາຍໃຫ້ເຝົ້າປະຕູ ແລະ ບໍ່ມີພະນັກງານບໍລິການຄົນໃດໄດ້ຮັບອະນຸຍາດໃຫ້ເຂົ້າໄປ ຫຼື ບໍ່ມີໃຜໄດ້ອະນຸຍາດໃຫ້ເບິ່ງສາກທີ່ພວກເຂົາທໍລະມານ ແລະ ທຳຮ້າຍຂ້ອຍຢູ່ພາຍໃນ. ພວກເຂົາຜັດປ່ຽນກັນຖາມຂ້ອຍໂດຍບໍ່ໃຫ້ພັກຜ່ອນ. ເປັນເວລາຫ້າມື້ຫ້າຄືນ, ພວກເຂົາບໍ່ໄດ້ປ່ອຍໃຫ້ຂ້ອຍນອນ, ພວກເຂົາບໍ່ປ່ອຍໃຫ້ຂ້ອຍນັ່ງ ຫຼື ນັ່ງຢ່ອງຢໍ້ ຫຼື ພວກເຂົາບໍ່ອະນຸຍາດໃຫ້ຂ້ອຍກິນອາຫານຈົນອີ່ມ. ຂ້ອຍພຽງແຕ່ໄດ້ຮັບອະນຸຍາດໃຫ້ຢືນອີງກຳແພງ. ມື້ໜຶ່ງ, ເຈົ້າໜ້າທີ່ໄດ້ມາສອບສວນຂ້ອຍ. ເມື່ອເຫັນວ່າຂ້ອຍບໍ່ສົນໃຈລາວ, ລາວກໍ່ເລີ່ມໃຈຮ້າຍໃນທັນທີ ແລະ ເຕະຂ້ອຍໃຫ້ລົ້ມລົງຢູ່ກ້ອງໂຕະ. ຕໍ່ໄປ, ລາວໄດ້ດຶງຂ້ອຍອອກມາ ແລະ ຊົກຂ້ອຍ, ເຮັດໃຫ້ເລືອດໄຫຼອອກຈາກມຸມປາກຂອງຂ້ອຍ. ເພື່ອປົກປິດຄວາມໂຫດຮ້າຍປ່າເຖື່ອນຂອງລາວ, ລາວໄດ້ປິດປະຕູຢ່າງໄວເພື່ອຫ້າມບໍ່ໃຫ້ຜູ້ໃດເຂົ້າມາ. ຫຼັງຈາກນັ້ນ ລາວກໍ່ຈີກເຈ້ຍອະນາໄມກຳໜຶ່ງ ແລະ ເຊັດເລືອດຂອງຂ້ອຍອອກ, ລ້າງເລືອດອອກຈາກໜ້າຂອງຂ້ອຍດ້ວຍນໍ້າ ແລະ ທຳຄວາມສະອາດເລືອດອອກຈາກພື້ນ. ຂ້ອຍຕັ້ງໃຈປະເລືອດບາງສ່ວນໄວ້ກັບເສື້ອກັນໜາວສີຂາວຂອງຂ້ອຍ. ເຖິງຢ່າງໃດກໍ່ຕາມ, ເມື່ອຂ້ອຍກັບໄປທີ່ເຮືອນກັກຂັງ, ຕໍາຫຼວດທີີ່ຊົ່ວຮ້າຍໄດ້ບອກກັບນັກໂທດຄົນອື່ນວ່າເລືອດທີ່ຢູ່ໃນເສື້ອຜ້າຂອງຂ້ອຍແມ່ນມາຈາກເວລາທີ່ຂ້ອຍໄດ້ຮັບການຢືນຢັນຢູ່ທີ່ໂຮງໝໍຈິດ ແລະ ເວົ້າວ່ານັ້ນແມ່ນບ່ອນທີ່ຂ້ອຍຢູ່ໃນຫຼາຍມື້ທີ່ຜ່ານມາ. ບາດແຜ ແລະ ເລືອດທີ່ຢູ່ເທິງຮ່າງກາຍຂອງຂ້ອຍແມ່ນເກີດມາຈາກຄົນເຈັບ ນັ້ນກໍ່ຄື ພວກເຂົາທີ່ເປັນຕຳຫຼວດບໍ່ໄດ້ແຕະໂຕຂ້ອຍເລີຍ. ຂໍ້ແທ້ຈິງທີ່ໂຫດຮ້າຍເຫຼົ່ານີ້ສະແດງໃຫ້ຂ້ອຍເຫັນເຖິງຄວາມໂຫດຮ້າຍ, ກົນອຸບາຍທີ່ຊົ່ວຊ້າ ແລະ ຄວາມບໍ່ມີມະນຸດສະທໍາຂອງຕໍາຫຼວດຂອງປະຊາຊົນ ແລະ ໃນເວລາດຽວກັນ, ຂ້ອຍກໍ່ຮູ້ສຶກຢ່າງແທ້ຈິງເຖິງການປົກປ້ອງ ແລະ ການດູແລຂອງພຣະເຈົ້າສໍາລັບຂ້ອຍແທ້ໆ. ທຸກຄັ້ງທີ່ຄວາມເຈັບປວດຂອງຂ້ອຍຮ້າຍແຮງທີ່ສຸດ, ພຣະເຈົ້າກໍ່ຈະສ່ອງແສງ ແລະ ຊີ້ນໍາຂ້ອຍ, ເພີ່ມຄວາມເຊື່ອ ແລະ ຄວາມເຂັ້ມແຂງຂອງຂ້ອຍ, ມອບຄວາມກ້າຫານໃຫ້ແກ່ຂ້ອຍເພື່ອຢືນເປັນພະຍານໃຫ້ກັບພຣະອົງ. ເມື່ອຄວາມປ່າເຖື່ອນຂອງຕໍາຫຼວດທີ່ຊົ່ວຮ້າຍໄດ້ປ່ອຍໃຫ້ຂ້ອຍໃກ້ຕາຍ, ພຣະເຈົ້າກໍ່ອະນຸຍາດໃຫ້ຂ້ອຍໄດ້ຍິນຂ່າວກ່ຽວກັບການຈັບກຸມອ້າຍເອື້ອຍນ້ອງຄົນອື່ນ, ນໍາໃຊ້ສິ່ງນີ້ເພື່ອດົນບັນດານໃຫ້ຂ້ອຍສືບຕໍ່ອະທິຖານເພື່ອພວກເຂົາ, ເພື່ອໃຫ້ຂ້ອຍລືມຄວາມເຈັບປວດຂອງຕົນເອງ ແລະ ເອົາຊະນະຂໍ້ຈຳກັດຂອງຄວາມຕາຍໂດຍບໍ່ຮູ້ຕົວ. ໂດຍທີ່ຊາຕານເຮັດໜ້າທີ່ເປັນເຄື່ອງປຽບທຽບທີ່ຊົ່ວຮ້າຍ ແລະ ຊົ່ວຊ້າ, ຂ້ອຍໄດ້ເຫັນວ່າມີແຕ່ພຣະເຈົ້າເທົ່ານັ້ນທີ່ເປັນຄວາມຈິງ, ເປັນຫົນທາງ ແລະ ເປັນຊີວິດ ແລະ ມີພຽງແຕ່ອຸປະນິໄສຂອງພຣະເຈົ້າເທົ່ານັ້ນທີ່ເປັນສັນຍາລັກແຫ່ງຄວາມຊອບທໍາ ແລະ ຄວາມດີ. ມີແຕ່ພຣະເຈົ້າເທົ່ານັ້ນທີ່ປົກຄອງເໜືອທຸກສິ່ງ ແລະ ຈັດແຈງທຸກສິ່ງ ແລະ ພຣະອົງໃຊ້ລິດອຳນາດ ແລະ ສະຕິປັນຍາອັນຍິ່ງໃຫຍ່ຂອງພຣະອົງເພື່ອນໍາພາທຸກບາດກ້າວຂອງຂ້ອຍໃນການເອົາຊະນະການປິດລ້ອມຂອງກອງທະຫານມານຮ້າຍ, ໃນການເອົາຊະນະຄວາມອ່ອນແອຂອງເນື້ອໜັງ ແລະ ຂໍ້ຈໍາກັດຂອງຄວາມຕາຍ, ດ້ວຍເຫດນີ້ຈຶ່ງເຮັດໃຫ້ຂ້ອຍສາມາດຢູ່ລອດໄດ້ຢ່າງໜຽວແໜ້ນໃນຖໍ້າທີ່ມືດມິດນີ້. ເມື່ອຂ້ອຍຄິດກ່ຽວກັບຄວາມຮັກ ແລະ ຄວາມລອດພົ້ນຂອງພຣະເຈົ້າ, ຂ້ອຍກໍ່ຮູ້ສຶກໄດ້ຮັບແຮງບັນດານໃຈຫຼາຍ ແລະ ຂ້ອຍຕັດສິນໃຈທີ່ຈະຕໍ່ສູ້ກັບຊາຕານຈົນເຖິງທີ່ສຸດ. ເຖິງແມ່ນວ່າຂ້ອຍຖືກເປື່ອຍເນົ່າໃນຄຸກ, ຂ້ອຍກໍ່ຈະຢືນຢ່າງໜັກແໜ້ນໃນຄຳພະຍານຂອງຂ້ອຍ ແລະ ເຮັດໃຫ້ພຣະເຈົ້າພໍໃຈ.

ຫຼັງຈາກທີ່ພະຍາຍາມທຸກສິ່ງທີ່ພວກເຂົາສາມາດເຮັດໄດ້, ຕໍາຫຼວດທີ່ຊົ່ວຮ້າຍກໍ່ບໍ່ໄດ້ຫຍັງຈາກຂ້ອຍເລີຍ. ໃນທີ່ສຸດ, ພວກເຂົາກໍ່ເວົ້າດ້ວຍຄວາມເຊື່ອໝັ້ນວ່າ: “ພັກກອມມູນິດຈີນຖືກສ້າງຂຶ້ນດ້ວຍເຫຼັກ, ແຕ່ຜູ້ທີ່ເຊື່ອໃນພຣະເຈົ້າອົງຊົງລິດທານຸພາບສູງສຸດຖືກສ້າງຂຶ້ນດ້ວຍເພັດ, ພວກເຂົາດີກວ່າພັກກອມມູນິດຈີນໃນທຸກໆດ້ານ”. ຫຼັງຈາກທີ່ໄດ້ຍິນຄໍາເວົ້າເຫຼົ່ານີ້, ໃນຫົວໃຈຂອງຂ້ອຍ ຂ້ອຍກໍ່ບໍ່ສາມາດເຮັດຫຍັງໄດ້ນອກຈາກຊົມເຊີຍ ແລະ ສັນລະເສີນພຣະເຈົ້າ: “ໂອ ພຣະເຈົ້າ, ຂ້ານ້ອຍຂອບໃຈ ແລະ ສັນລະເສີນພຣະອົງ! ດ້ວຍລິດທານຸພາບສູງສຸດ ແລະ ສະຕິປັນຍາຂອງພຣະອົງ, ພຣະອົງໄດ້ເອົາຊະນະຊາຕານ ແລະ ເຮັດໃຫ້ສັດຕູຂອງພຣະອົງຜ່າຍແພ້. ພຣະອົງຄືສິດອຳນາດທີ່ສູງສຸດ ແລະ ຂໍສະຫງ່າລາສີເປັນຂອງພຣະອົງ!” ພຽງແຕ່ໃນຊ່ວງເວລານີ້, ຂ້ອຍຈຶ່ງເຫັນວ່າ ບໍ່ວ່າລັດຖະບານຂອງພັກກອມມູນິດຈີນຈະໂຫດຮ້າຍສໍ່າໃດກໍ່ຕາມ, ມັນກໍ່ຖືກຄວບຄຸມ ແລະ ຖືກປັ້ນແຕ່ງດ້ວຍມືຂອງພຣະເຈົ້າ. ດັ່ງທີ່ພຣະທຳຂອງພຣະເຈົ້າໄດ້ກ່າວວ່າ: “ທຸກສິ່ງທີ່ຢູ່ເທິງທ້ອງຟ້າ ແລະ ເທິງແຜ່ນດິນໂລກຕ້ອງມາຢູ່ພາຍໃຕ້ອຳນາດຂອງພຣະອົງ. ພວກເຂົາບໍ່ມີທາງເລືອກອື່ນ ແລະ ລ້ວນແລ້ວແຕ່ຕ້ອງຍອມຢູ່ພາຍໃຕ້ການປັ້ນແຕ່ງຂອງພຣະອົງ. ສິ່ງນີ້ຖືກບັນຍັດໂດຍພຣະເຈົ້າ ແລະ ເປັນສິດອຳນາດຂອງພຣະເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ຄວາມສຳເລັດ ຫຼື ຄວາມລົ້ມເຫຼວແມ່ນຂຶ້ນກັບເສັ້ນທາງມະນຸດຍ່າງ).

ມື້ໜຶ່ງ, ຕຳຫຼວດທີ່ຊົ່ວຮ້າຍໄດ້ມາສອບສວນຂ້ອຍອີກເທື່ອໜຶ່ງ. ຄັ້ງນີ້ ພວກເຂົາທຸກຄົນເບິ່ງຄືແປກປະຫຼາດໜ້ອຍໜຶ່ງ. ພວກເຂົາຫຼຽວເບິ່ງຂ້ອຍເມື່ອພວກເຂົາເວົ້າ, ແຕ່ມັນບໍ່ໄດ້ເບິ່ງຄືກັບວ່າພວກເຂົາກຳລັງເວົ້າກັບຂ້ອຍ. ມັນປາກົດວ່າພວກເຂົາກຳລັງສົນທະນາກ່ຽວກັບບາງສິ່ງ. ເຊັ່ນດຽວກັບຄັ້ງທີ່ຜ່ານມາ, ການສອບສວນຄັ້ງນີ້ສິ້ນສຸດລົງດ້ວຍຄວາມລົ້ມເຫຼວ. ຕໍ່ມາ, ຕຳຫຼວດທີ່ຊົ່ວຮ້າຍໄດ້ພາຂ້ອຍກັບໄປຫ້ອງຂັງຂອງຂ້ອຍ. ໃນລະຫວ່າງທາງ, ຂ້ອຍໄດ້ຍິນພວກເຂົາເວົ້າໃນທັນທີວ່າ ມັນເບິ່ງຄືວ່າຂ້ອຍຈະຖືກປ່ອຍຕົວໃນມື້ທໍາອິດຂອງເດືອນຕໍ່ໄປ. ເມື່ອໄດ້ຍິນແບບນີ້, ຫົວໃຈຂອງຂ້ອຍກໍ່ເກືອບລະເບີດອອກດ້ວຍຄວາມຕື່ນເຕັ້ນ: ຂ້ອຍຄິດວ່າ “ນີ້ໝາຍຄວາມວ່າຂ້ອຍຈະຖືກປ່ອຍຕົວພາຍໃນສາມມື້! ໃນທີ່ສຸດ, ຂ້ອຍກໍ່ສາມາດອອກຈາກນະຮົກມານຮ້າຍນີ້ໄດ້!” ໂດຍລະງັບຄວາມຊື່ນຊົມຍິນດີໄວ້ໃນຫົວໃຈຂອງຂ້ອຍ, ຂ້ອຍຄາດຫວັງ ແລະ ລໍຖ້າໃຫ້ທຸກວິນາທີຜ່ານໄປ. ສາມມື້ຮູ້ສຶກຄືກັບສາມປີຫຼາຍກວ່າ. ໃນທີ່ສຸດ, ມື້ທໍາອິດຂອງເດືອນກໍ່ມາຮອດ! ມື້ນັ້ນ, ຂ້ອຍເຝົ້າແນມເບິ່ງປະຕູ, ລໍຖ້າໃຫ້ຄົນເອີ້ນຊື່ຂ້ອຍອອກ. ຕອນເຊົ້າຜ່ານໄປ ແລະ ບໍ່ມີຫຍັງເກີດຂຶ້ນ. ຂ້ອຍຕັ້ງຄວາມຫວັງທັງໝົດຂອງຂ້ອຍວ່າຈະອອກໄປໃນຕອນສວາຍ, ແຕ່ເມື່ອຮອດຕອນແລງກໍ່ຍັງບໍ່ມີຫຍັງເກີດຂຶ້ນ. ເມື່ອມັນຮອດເວລາກິນເຂົ້າແລງ, ຂ້ອຍກໍ່ບໍ່ຮູ້ສຶກຢາກກິນຫຍັງ. ໃນຫົວໃຈຂອງຂ້ອຍ, ຂ້ອຍຮູ້ສຶກຫຼົງທາງ; ໃນຊ່ວງເວລານັ້ນ, ມັນຄືກັບວ່າຫົວໃຈຂອງຂ້ອຍໄດ້ຕົກຈາກສະຫວັນລົງສູ່ນະຮົກ. “ເປັນຫຍັງລາວຈຶ່ງບໍ່ກິນເຂົ້າ?” ເຈົ້າໜ້າທີ່ດັດສ້າງຖາມນັກໂທດຄົນອື່ນໆ. ໜຶ່ງໃນນັກໂທດເຫຼົ່ານັ້ນກໍ່ຕອບວ່າ “ລາວບໍ່ໄດ້ກິນຫຍັງຫຼາຍນັບຕັ້ງແຕ່ລາວກັບມາຈາກການຖືກສອບສວນໃນມື້ນັ້ນ”. ເຈົ້າໜ້າທີ່ດັດສ້າງເວົ້າວ່າ “ຈັບໜ້າຜາກຂອງລາວເບິ່ງ; ລາວບໍ່ສະບາຍບໍ?” ນັກໂທດຄົນໜຶ່ງໄດ້ມາ ແລະ ຈັບໜ້າຜາກຂອງຂ້ອຍ. ລາວເວົ້າວ່າມັນຮ້ອນຫຼາຍ, ຂ້ອຍກຳລັງເປັນໄຂ້. ຂ້ອຍເປັນໄຂ້ແທ້ໆ. ຄວາມເຈັບປ່ວຍເກີດຂຶ້ນຢ່າງກະທັນຫັນ ແລະ ມັນຮ້າຍແຮງຫຼາຍ. ໃນຊ່ວງເວລານັ້ນເອງ, ຂ້ອຍລົ້ມລົງ. ຕະຫຼອດຊ່ວງເວລາສອງຊົ່ວໂມງ, ອາການໄຂ້ກໍ່ຮ້າຍແຮງຂຶ້ນເລື້ອຍໆ. ຂ້ອຍຮ້ອງໄຫ້! ພວກເຂົາທຸກຄົນ ເຊິ່ງລວມເຖິງເຈົ້າໜ້າທີ່ດັດສ້າງ ກໍ່ເບິ່ງຂ້ອຍຮ້ອງໄຫ້. ພວກເຂົາທຸກຄົນກໍ່ມຶນງົງ: ມຸມມອງຂອງພວກເຂົາກ່ຽວກັບຂ້ອຍກໍ່ຄືຄົນທີ່ບໍ່ໄດ້ຖືກລໍ້ລວງໂດຍຫົວກາຣົດ ຫຼື ຖືກຂົ່ມຂູ່ດ້ວຍໄມ້ແສ້, ຜູ້ທີ່ບໍ່ຫຼັ່ງນໍ້າຕາແມ່ນແຕ່ຢອດດຽວໃນແຕ່ລະຄັ້ງທີ່ລາວຜະເຊີນໜ້າກັບການທໍລະມານທີ່ໂຫດຮ້າຍ ແລະ ຜູ້ທີ່ຖືກແຂວນໃສ່ກະແຈມືເປັນເວລາຫົກຊົ່ວໂມງໂດຍບໍ່ຮ້ອງຄາງ. ແຕ່ມື້ນີ້, ຂ້ອຍຮ້ອງໄຫ້ໂດຍບໍ່ມີການທໍລະມານ. ພວກເຂົາບໍ່ຮູ້ວ່ານໍ້າຕາຂອງຂ້ອຍມາຈາກໃສ, ພວກເຂົາພຽງແຕ່ຄິດວ່າຂ້ອຍຕ້ອງເຈັບປ່ວຍໜັກ. ໃນຄວາມຈິງແລ້ວ, ມີພຽງແຕ່ພຣະເຈົ້າ ແລະ ຂ້ອຍເທົ່ານັ້ນທີ່ຮູ້ເຫດຜົນ. ມັນລ້ວນແລ້ວແຕ່ເປັນຍ້ອນຄວາມກະບົດ ແລະ ຄວາມບໍ່ເຊື່ອຟັງຂອງຂ້ອຍ. ນໍ້າຕາເຫຼົ່ານີ້ໄຫຼອອກ ເພາະຂ້ອຍຮູ້ສຶກໝົດຫວັງເມື່ອຄວາມຄາດຫວັງຂອງຂ້ອຍບໍ່ເກີດຜົນຫຍັງ ແລະ ຄວາມຫວັງຂອງຂ້ອຍໄດ້ພັງທະລາຍໄປ. ພວກມັນຄືນໍ້າຕາແຫ່ງຄວາມກະບົດ ແລະ ຄວາມໂສກເສົ້າ. ໃນຊ່ວງເວລານັ້ນ, ຂ້ອຍບໍ່ຕ້ອງການຕັ້ງໃຈທີ່ຈະເປັນພະຍານໃຫ້ກັບພຣະເຈົ້າອີກຕໍ່ໄປ. ຂ້ອຍເຖິງກັບບໍ່ມີຄວາມກ້າຫານທີ່ຈະຖືກທົດສອບແບບນີ້ອີກ. ໃນຕອນແລງຂອງມື້ນັ້ນ, ຂ້ອຍຮ້ອງໄຫ້ດ້ວຍນໍ້າຕາແຫ່ງຄວາມທຸກທໍລະມານ, ເພາະວ່າຂ້ອຍມີຊີວິດຢູ່ໃນຄຸກຢ່າງພຽງພໍແລ້ວ ແລະ ຂ້ອຍກຽດຊັງມານຮ້າຍເຫຼົ່ານີ້ ແລະ ຍິ່ງໄປກວ່ານັ້ນ ຂ້ອຍກຽດຊັງການຢູ່ໃນສະຖານທີ່ໆໂຫດຮ້າຍນີ້. ຂ້ອຍບໍ່ຕ້ອງການໃຊ້ອີກວິນາທີດຽວໃນທີ່ນັ້ນ. ຍິ່ງຂ້ອຍຄິດກ່ຽວກັບມັນຫຼາຍສໍ່າໃດ, ຂ້ອຍກໍ່ຍິ່ງທໍ້ໃຈຫຼາຍສໍ່ານັ້ນ ແລະ ຂ້ອຍຍິ່ງຮູ້ສຶກເຖິງຄວາມໂສກເສົ້າ, ຄວາມເວດທະນາ ແລະ ຄວາມໂດດດ່ຽວຫຼາຍສໍ່ານັ້ນ. ຂ້ອຍຮູ້ສຶກວ່າຂ້ອຍເປັນຄືກັບເຮືອທີ່ໂດດດ່ຽວຢູ່ກາງທະເລ, ເຮືອທີ່ສາມາດຖືກກືນກິນດ້ວຍນໍ້າໃນທຸກເວລາ; ຍິ່ງໄປກວ່ານັ້ນ, ຂ້ອຍຮູ້ສຶກວ່າຄົນທີ່ຢູ່ອ້ອມຂ້າງຂ້ອຍນັ້ນຊົ່ວຮ້າຍ ແລະ ໂຫດຮ້າຍຫຼາຍຈົນພວກເຂົາອາດລະບາຍຄວາມໃຈຮ້າຍຂອກເຂົາໃສ່ຂ້ອຍໄດ້ທຸກເວລາ. ຂ້ອຍໄດ້ອະທິຖານຫາພຣະເຈົ້າເທື່ອແລ້ວເທື່ອເລົ່າ ແລະ ພຣະທຳເຫຼົ່ານີ້ຈາກພຣະອົງໄດ້ເກີດຂຶ້ນກັບຂ້ອຍ: “ສຳລັບທຸກຄົນທີ່ສະແຫວງຫາເພື່ອຮັກພຣະເຈົ້າ, ບໍ່ມີຄວາມຈິງໃດທີ່ບໍ່ສາມາດໄດ້ມາ ແລະ ບໍ່ມີຄວາມຍຸຕິທຳໃດທີ່ພວກເຂົາບໍ່ສາມາດຍຶດໝັ້ນໄດ້. ເຈົ້າຄວນດຳລົງຊີວິດຂອງເຈົ້າແນວໃດ? ເຈົ້າຄວນຮັກພຣະເຈົ້າ ແລະ ໃຊ້ຄວາມຮັກນີ້ເພື່ອປະຕິບັດຕາມຄວາມປາຖະໜາຂອງພຣະອົງແນວໃດ? ບໍ່ມີບັນຫາໃດທີ່ຍິ່ງໃຫຍ່ກວ່າໃນຊີວິດຂອງເຈົ້າ. ເໜືອສິ່ງອື່ນໃດ, ເຈົ້າຕ້ອງມີຄວາມປາຖະໜາ ແລະ ຄວາມພາກພຽນດັ່ງກ່າວ ແລະ ບໍ່ຄວນເປັນຄືກັນກັບຄົນອ່ອນແອທີ່ບໍ່ມີຄວາມກ້າຫານ. ເຈົ້າຕ້ອງຮຽນຮູ້ຈັກວິທີປະສົບກັບຊີວິດທີ່ມີຄວາມໝາຍ ແລະ ປະສົບກັບຄວາມຈິງທີ່ມີຄວາມໝາຍ ແລະ ບໍ່ຄວນປະຕິບັດກັບຕົນເອງພຽງພໍແຕ່ເປັນພິທີໃນລັກສະນະນັ້ນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ປະສົບການຂອງເປໂຕ: ຄວາມຮູ້ຂອງເພິ່ນກ່ຽວກັບການຕີສອນ ແລະ ການພິພາກສາ). ພຣະທຳຂອງພຣະເຈົ້າໄດ້ມອບຄວາມເຊື່ອໃຫ້ແກ່ຂ້ອຍ. ຂ້ອຍຄິດເຖິງການທີ່ຂ້ອຍສາບານຢ່າງຈິງຈັງຕໍ່ໜ້າພຣະເຈົ້າວ່າ ບໍ່ວ່າຂ້ອຍອາດທົນທຸກຫຼາຍສໍ່າໃດ, ຂ້ອຍຈະຢືນເປັນພະຍານ ແລະ ເຮັດໃຫ້ຊາຕານອັບອາຍ. ແຕ່ເມື່ອຂ້ອຍກຳລັງຜະເຊີນໜ້າກັບການທໍລະມານຂອງຕຳຫຼວດເປັນເວລາດົນ, ຂ້ອຍກໍ່ສູນເສຍຄວາມຕັ້ງໃຈຂອງຂ້ອຍ ແລະ ພຽງແຕ່ຄາດຫວັງມື້ທີ່ຂ້ອຍຈະສາມາດໜີອອກຈາກສະຖານທີ່ໆເປັນຕາເວດທະນານັ້ນ. ສິ່ງນັ້ນເປັນການຍອມຈຳນົນໄດ້ແນວໃດ? ສິ່ງນັ້ນເປັນຄຳພະຍານໄດ້ແນວໃດ? ໃນຄໍາອະທິຖານຫາພຣະເຈົ້າ, ຂ້ອຍສາບານວ່າ ເຖິງແມ່ນມັນໝາຍເຖິງການໃຊ້ຊີວິດທັງໝົດຂອງຂ້ອຍຢູ່ໃນຄຸກ, ຂ້ອຍກໍ່ຈະບໍ່ຍອມຈໍານົນຕໍ່ຊາຕານ. ຂ້ອຍຈະຢືນເປັນພະຍານ ແລະ ເຮັດໃຫ້ຊາຕານອັບອາຍ. ຫຼັງຈາກນັ້ນ, ໃນວັນທີ 6 ທັນວາ 2005, ຂ້ອຍໄດ້ຖືກປ່ອຍຕົວ, ສິ້ນສຸດຊີວິດໃນຄຸກທີ່ຄືກັບນະຮົກນັ້ນ.

ຫຼັງຈາກທີ່ຜະເຊີນໜ້າກັບການຈັບກຸມ ແລະ ການຂົ່ມເຫັງນີ້, ເຖິງແມ່ນວ່າເນື້ອໜັງຂອງຂ້ອຍໄດ້ອົດກັ້ນກັບຄວາມຍາກລໍາບາກບາງຢ່າງ, ຂ້ອຍໄດ້ມີຄວາມເຂົ້າໃຈ ແລະ ສະຕິປັນຍາ ແລະ ເຫັນຢ່າງແທ້ຈິງວ່າລັດຖະບານຂອງພັກກອມມູນິດຈີນເປັນຮ່າງກາຍຂອງຊາຕານທີ່ເປັນມານຮ້າຍ, ເປັນກຸ່ມຄາດຕະກອນທີ່ຈະຂ້າປະຊາຊົນໂດຍບໍ່ກະພິບຕາ, ແຕ່ຂ້ອຍຍັງເຂົ້າໃຈເຖິງອຳນາດອັນໄພສານ ແລະ ສະຕິປັນຍາຂອງພຣະເຈົ້າ, ພ້ອມທັງຄວາມຊອບທໍາ ແລະ ຄວາມບໍລິສຸດຂອງພຣະອົງ; ຂ້ອຍໄດ້ເຂົ້າໃຈເຈດຕະນາທີ່ດີຂອງພຣະເຈົ້າໃນການຊ່ວຍຊີວິດຂ້ອຍ ແລະ ການດູແລ ແລະ ການປົກປ້ອງຂອງພຣະອົງທີ່ມີຕໍ່ຂ້ອຍ, ສະນັ້ນຈຶ່ງເຮັດໃຫ້ຂ້ອຍເອົາຊະນະຊາຕານເທື່ອລະບາດກ້າວໃນລະຫວ່າງຄວາມປ່າເຖື່ອນຂອງຊາຕານ ແລະ ຍຶດໝັ້ນໃນຄຳພະຍານຂອງຂ້ອຍ. ນັບຕັ້ງແຕ່ມື້ນີ້ເປັນຕົ້ນໄປ, ຂ້ອຍປາຖະໜາທີ່ຈະມອບທັງໝົດຂອງຂ້ອຍໃຫ້ກັບພຣະເຈົ້າຢ່າງສົມບູນ ແລະ ຂ້ອຍຈະຕິດຕາມພຣະເຈົ້າຢ່າງຊື່ສັດ ເພື່ອວ່າຂ້ອຍຈະຖືກພຣະອົງຮັບເອົາໃຫ້ໄວເທົ່າທີ່ສາມາດເປັນໄປໄດ້.


87. ການທໍລະມານທີ່ໂຫດຮ້າຍໄດ້ເຮັດໃຫ້ຄວາມເຊື່ອຂອງຂ້ອຍເຂັ້ມແຂງຂຶ້ນ

ໂດຍ ຈ້າວລຸ່ຍ, ຈີນ

ໃນລະດູໃບໄມ້ປົ່ງຂອງປີ 2009, ພັກກອມມູນິດຈີນໄດ້ປະຕິບັດການລົນນະລົງຄັ້ງໃຫຍ່ເພື່ອຈັບກຸ່ມສະມາຊິກເປົ້າໝາຍໃນຄຣິດຕະຈັກຂອງພຣະເຈົ້າອົງຊົງລິດທານຸພາບສູງສຸດ. ຜູ້ນໍາຈາກຄຣິດຕະຈັກທົ່ວປະເທດຖືກຈັບກຸມ ແລະ ຖືກໂຍນເຂົ້າຄຸກຕາມໆກັນໄປ. ໃນເວລາປະມານ 9 ໂມງແລງຂອງວັນທີ 4 ຂອງເດືອນເມສາ, ຂ້ອຍ ແລະ ເອື້ອຍຄົນໜຶ່ງທີ່ຂ້ອຍກຳລັງເຮັດວຽກຮ່ວມໃນການປະຕິບັດໜ້າທີ່ຂອງພວກເຮົາຫາກໍ່ອອກຈາກເຮືອນຂອງເອື້ອຍວາງ ແລະ ຍ່າງໄປຕາມຖະໜົນ ເມື່ອຜູ້ຊາຍສາມຄົນທີ່ນຸ່ງຊຸດທຳມະດາໄດ້ກະໂດດຢ່າງກະທັນຫັນມາຢູ່ຂ້າງຫຼັງຂອງພວກເຮົາ ແລະ ໃຊ້ແຂນລາກພວກເຮົາຢ່າງແຮງ ແລ້ວຮ້ອງຂຶ້ນວ່າ “ໄປກັນເທາະ! ເຈົ້າມາກັບພວກເຮົາ!” ກ່ອນທີ່ພວກເຮົາຈະມີເວລາໃຫ້ຕອບໂຕ້, ພວກເຮົາກໍ່ຖືກໂຍນເຂົ້າຫຼັງລົດເກ໋ງສີດຳເຊິ່ງຈອດຢູ່ຂ້າງຖະໜົນ. ມັນຄືກັບຢູ່ໃນຮູບເງົາເມື່ອນັກເລງມາ ແລະ ລັກພາຕົວຄົນໃນຕອນກາງເວັນ, ເວັ້ນແຕ່ວ່າມັນກຳລັງເກີດຂຶ້ນກັບພວກເຮົາໃນຊີວິດຈິງ ແລະ ມັນເປັນຕາຫວາດຫວັ່ນໂດຍສິ້ນເຊີງ. ຂ້ອຍຜ່າຍແພ້ຢ່າງສົມບູນ ແລະ ສິ່ງທີ່ຂ້ອຍສາມາດເຮັດໄດ້ຄືການຮ້ອງຫາພຣະເຈົ້າຢ່າງງຽບໆຄັ້ງແລ້ວຄັ້ງເລົ່າ: “ໂອ ພຣະເຈົ້າ! ຊ່ວຍຂ້ານ້ອຍດ້ວຍເທີດ! ໂອ ພຣະເຈົ້າ, ກະລຸນາຊ່ວຍຂ້ານ້ອຍໃຫ້ລອດພົ້ນ...” ກ່ອນທີ່ຂ້ອຍຈະຄືນຄວາມສະຫງົບຂອງຂ້ອຍ, ລົດເກ໋ງໄດ້ຂັບເຂົ້າສູ່ເດີ່ນຂອງກົມປ້ອງກັນຄວາມສະຫງົບຂອງເທດສະບານ. ໃນຕອນນັ້ນເອງ ຂ້ອຍໄດ້ຮັບຮູ້ວ່າພວກເຮົາໄດ້ຕົກຢູ່ໃນມືຂອງຕໍາຫຼວດ. ບໍ່ດົນຫຼັງຈາກນັ້ນ, ເອື້ອຍວາງກໍ່ຖືກນໍາເຂົ້າມາ. ພວກເຮົາສາມຄົນຖືກນໍາໄປຫ້ອງການໃນຊັ້ນທີສອງ ແລະ ໂດຍບໍ່ມີການອະທິບາຍແມ່ນແຕ່ໜ້ອຍດຽວ ເຈົ້າໜ້າທີ່ໄດ້ຍຶດກະເປົ໋າຂອງພວກເຮົາ ແລະ ບັງຄັບໃຫ້ພວກເຮົາຫັນໜ້າເຂົ້າກຳແພງ. ຫຼັງຈາກນັ້ນ, ໃນຂະບວນການດັ່ງກ່າວ ລາວກໍ່ໄດ້ບັງຄັບໃຫ້ພວກເຮົາຖອດເຄື່ອງນຸ່ງອອກຈົນເປືອຍ ແລະ ດຳເນີນການຄົ້ນຕາມຮ່າງກາຍ, ຍຶດອຸປະກອນບາງຢ່າງກ່ຽວກັບວຽກງານຂອງພວກເຮົາໃນຄຣິດຕະຈັກໂດຍໃຊ້ກຳລັງ, ໃບຮັບເງິນຂອງຄຣິດຕະຈັກເຊິ່ງຖືກເກັບຮັກສາໄວ້, ໂທລະສັບມືຖືຂອງພວກເຮົາ, ເງິນສົດຫຼາຍກວ່າ 5.000 ຢວນ, ບັດທະນາຄານ ແລະ ໂມງ, ໃນບັນດາຊັບສິນສ່ວນບຸກຄົນອື່ນໆ ເຊິ່ງພວກເຮົາມີຕິດຕົວ ແລະ ໃນກະເປົ໋າຂອງພວກເຮົາ. ໃນຂະນະທີ່ທຸກສິ່ງນີ້ກຳລັງເກີດຂຶ້ນ, ເຈົ້າໜ້າທີ່ຜູ້ຊາຍເຈັດ ຫຼື ແປດຄົນໄດ້ເຂົ້າໆອອກໆຫ້ອງຢູ່ເລື້ອຍໆ ແລະ ເຈົ້າໜ້າທີ່ສອງຄົນທີ່ກຳລັງຕິດຕາມພວກເຮົາເຖິງກັບຫົວອອກມາ ແລະ ຊີ້ມືມາທີ່ຂ້ອຍ ແລ້ວເວົ້າວ່າ “ຄົນນີ້ເປັນຄົນສຳຄັນໃນຄຣິດຕະຈັກ, ເບິ່ງຄືກັບວ່າພວກເຮົາໄດ້ຈັບຄົນສຳຄັນໃນມື້ນີ້ດ້ວຍຕົນເອງ”. ບໍ່ດົນຫຼັງຈາກນັ້ນ, ເຈົ້າໜ້າທີ່ຕໍາຫຼວດທີ່ນຸ່ງຊຸດທຳມະດາສີ່ຄົນກໍ່ໃສ່ກະແຈມື, ປິດຕາຂ້ອຍດ້ວຍໝວກ ແລະ ຄຸ້ມຕົວຂ້ອຍໄປທີ່ສາຂາຂອງກົມປ້ອງກັນຄວາມສະງົບທີ່ຢູ່ໄກນອກເມືອງ.

ເມື່ອຂ້ອຍເຂົ້າສູ່ຫ້ອງສອບສວນ ແລະ ເຫັນປ່ອງຢ້ຽມທີ່ຕັ້ງຢູ່ສູງ ແລະ ເປັນແຜງເຫຼັກ ແລະ ຕັ່ງທໍລະມານເປັນຕາສະຫຍອງ ແລະ ເບິ່ງຄືເຢັນຊາ, ເລື່ອງລາວທີ່ເປັນຕາຢ້ານຂອງອ້າຍເອື້ອຍນ້ອງທີ່ຖືກທໍລະມານໃນອະດີດກໍ່ລອຍເຂົ້າມາໃນຄວາມຄິດຂອງຂ້ອຍ. ເມື່ອຄິດເຖິງການທໍລະມານເຊິ່ງບໍ່ສາມາດຮູ້ໄດ້ທີ່ເຈົ້າໜ້າທີ່ຕໍາຫຼວດຜູ້ຊົ່ວຮ້າຍຈະເຮັດກັບຂ້ອຍຕໍ່ໄປ, ຂ້ອຍກໍ່ຢ້ານເປັນຢ່າງຍິ່ງ ແລະ ມືຂອງຂ້ອຍກໍ່ເລີ່ມສັ່ນໂດຍບໍ່ຕັ້ງໃຈ. ໃນສະຖານະການທີ່ສິ້ນຫວັງນີ້, ຂ້ອຍກໍ່ຄິດຫາພຣະທຳຂອງພຣະເຈົ້າ: “ເຈົ້າຍັງມີຄວາມຢ້ານຢູ່ໃນໃຈເຈົ້າຢູ່. ຖ້າຢ່າງນັ້ນ ຫົວໃຈຂອງເຈົ້າບໍ່ໄດ້ເຕັມໄປດ້ວຍແນວຄິດຂອງຊາຕານບໍ?” “ຜູ້ເອົາຊະນະແມ່ນຫຍັງ? ທະຫານທີ່ດີຂອງພຣະຄຣິດຕ້ອງກ້າຫານ ແລະ ເພິ່ງພາເຮົາເພື່ອໃຫ້ເຂັ້ມແຂງຝ່າຍວິນຍານ; ພວກເຂົາຕ້ອງຕໍ່ສູ້ເພື່ອກາຍເປັນນັກຮົບ ແລະ ສູ້ຮົບກັບຊາຕານຈົນເຖິງຕາຍ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 12). ແສງສະຫວ່າງຈາກພຣະທຳຂອງພຣະເຈົ້າໄດ້ເຮັດໃຫ້ຫົວໃຈທີ່ກະວົນກະວາຍຂອງຂ້ອຍສະຫງົບລົງເທື່ອລະໜ້ອຍ ແລະ ເຮັດໃຫ້ຂ້ອຍສາມາດຮູ້ໄດ້ວ່າຄວາມຢ້ານຂອງຂ້ອຍມີແຫຼ່ງທີ່ມາຂອງມັນໃນຊາຕານ. ຂ້ອຍຄິດກັບຕົນເອງວ່າ: “ຊາຕານຕ້ອງການທໍລະມານເນື້ອໜັງຂອງຂ້ອຍ ເພື່ອວ່າຂ້ອຍຈະສາມາດຍອມເຮັດຕາມການປົກຄອງແບບທໍລະຊົນຂອງມັນ. ຂ້ອຍບໍ່ສາມາດຍອມຕໍ່ກົນອຸບາຍການສົມຄົບຄິດຂອງມັນ. ໃນຕະຫຼອດເວລາ, ພຣະເຈົ້າຈະເປັນຜູ້ສະໜັບສະໜູນທີ່ໄວ້ໃຈໄດ້ຂອງຂ້ອຍ ແລະ ຜູ້ຊ່ວຍເຫຼືອຕະຫຼອດການຂອງຂ້ອຍຢູ່ສະເໝີ. ນີ້ແມ່ນການສູ້ຮົບຝ່າຍວິນຍານ ແລະ ມັນຈຳເປັນທີ່ຂ້ອຍຈະຢືນເປັນພະຍານໃຫ້ກັບພຣະເຈົ້າ. ຂ້ອຍຕ້ອງຢືນຢູ່ຂ້າງພຣະເຈົ້າ ແລະ ຂ້ອຍບໍ່ສາມາດຍອມຜ່າຍແພ້ໃຫ້ກັບຊາຕານໄດ້”. ເມື່ອຮູ້ແບບນີ້, ຂ້ອຍໄດ້ອະທິຖານຫາພຣະເຈົ້າຢ່າງງຽບໆ: “ໂອ ພຣະເຈົ້າອົງຊົງລິດທານຸພາບສູງສຸດ! ມັນຄືເຈດຕະນາທີ່ດີຂອງພຣະອົງ, ຂ້ານ້ອຍຈຶ່ງຕົກຢູ່ໃນມືຂອງຕໍາຫຼວດທີ່ຊົ່ວຮ້າຍເຫຼົ່ານີ້ໃນມື້ນີ້. ເຖິງຢ່າງໃດກໍ່ຕາມ, ວຸດທິພາວະຂອງຂ້ານ້ອຍມີໜ້ອຍເກີນໄປ ແລະ ຂ້ານ້ອຍກະວົນກະວາຍ ແລະ ຢ້ານ. ຂ້ານ້ອຍອະທິຖານຂໍໃຫ້ພຣະອົງມອບຄວາມເຊື່ອ ແລະ ຄວາມກ້າຫານໃຫ້ແກ່ຂ້ານ້ອຍ, ເພື່ອວ່າຂ້ານ້ອຍອາດເປັນອິດສະຫຼະຈາກຂໍ້ຈຳກັດຈາກອິດທິພົນຂອງຊາຕານ, ບໍ່ຍອມອ່ອນນ້ອມຕໍ່ມັນ ແລະ ຢືນເປັນພະຍານໃຫ້ກັບພຣະອົງຢ່າງເດັດດ່ຽວ!” ຫຼັງຈາກທີ່ອະທິຖານແລ້ວ, ຫົວໃຈຂອງຂ້ອຍກໍ່ເຕັມໄປດ້ວຍຄວາມກ້າຫານ ແລະ ຂ້ອຍກໍ່ບໍ່ຮູ້ສຶກຢ້ານຕໍາຫຼວດຊົ່ວຮ້າຍເຫຼົ່ານັ້ນທີ່ເບິ່ງຄືມີເຈດຕະນາຮ້າຍ.

ໃນເວລານັ້ນເອງ, ເຈົ້າໜ້າທີ່ສອງຄົນກໍ່ຍູ້ຂ້ອຍໃສ່ຕັ່ງທໍລະມານ ແລະ ມັດມື ແລະ ຕີນຂອງຂ້ອຍ. ໜຶ່ງໃນເຈົ້າໜ້າທີ່ ຜູ້ທີ່ເປັນສັດຮ້າຍທີ່ສູງ ແລະ ໃຫຍ່ ໄດ້ຊີ້ມືໄປຫາຄຳເວົ້າບາງຄໍາເທິງກຳແພງ ເຊິ່ງອ່ານວ່າ “ການບັງຄັບໃຊ້ກົດໝາຍຢ່າງສີວິໄລ” ແລະ ຫຼັງຈາກນັ້ນກໍ່ຕົບໂຕະ ແລະ ຮ້ອງຂຶ້ນວ່າ “ເຈົ້າຮູ້ບໍວ່າເຈົ້າຢູ່ໃສ? ກົມປ້ອງກັນຄວາມສະງົບແມ່ນສາຂາຂອງລັດຖະບານຈີນທີ່ມີຄວາມຊ່ຽວຊານໃນການໃຊ້ຄວາມຮຸນແຮງ! ຖ້າເຈົ້າບໍ່ຊື່ສັດ, ເຈົ້າຈະໄດ້ຮັບສິ່ງທີ່ຈະເກີດຂຶ້ນກັບເຈົ້າ! ເວົ້າມາ! ຊື່ຂອງເຈົ້າແມ່ນຫຍັງ? ເຈົ້າອາຍຸຈັກປີ? ເຈົ້າມາຈາກໃສ? ແມ່ນຫຍັງຄືຕໍາແໜ່ງຂອງເຈົ້າໃນຄຣິດຕະຈັກ?” ການໄດ້ເຫັນພຶດຕິກຳທີ່ຮຸນແຮງຂອງລາວເຮັດໃຫ້ຂ້ອຍເຕັມໄປດ້ວຍຄວາມໂກດແຄ້ນ. ຂ້ອຍຄິດກັບຕົນເອງວ່າ: “ພວກເຂົາອ້າງວ່າເປັນ ‘ຕໍາຫຼວດຂອງປະຊາຊົນ’ ຢູ່ສະເໝີ ແລະ ເປົ້າໝາຍຂອງພວກເຂົາຄື ‘ການທຳລາຍຄົນຊົ່ວຮ້າຍ ແລະ ປ່ອຍໃຫ້ຄົນທີ່ດຳລົງຊີວິດຕາມກົດໝາຍອາໄສຢູ່ດ້ວຍຄວາມສະຫງົບ’, ແຕ່ໃນຄວາມເປັນຈິງ ພວກເຂົາເປັນພຽງກຸ່ມນັກເລງ, ໂຈນ ແລະ ນັກຂ້າທີ່ເປັນອາຊະຍາກອນ. ພວກເຂົາເປັນມານຮ້າຍທີ່ກຳລັງເຂົ້າຮ່ວມໂຈມຕີທີ່ເລັ່ງເປົ້າໃສ່ຄວາມຍຸຕິທຳ ແລະ ລົງໂທດພົນລະເມືອງທີ່ດີ ແລະ ປະພຶດດີ! ຕໍາຫຼວດເຫຼົ່ານີ້ຫຼັບຫູຫຼັບຕາໃສ່ຄົນທີ່ລະເມີດກົດໝາຍ ແລະ ກໍ່ການອາຊະຍາກຳ, ປ່ອຍໃຫ້ພວກເຂົາອາໄສຢູ່ເໜືອອຳນາດຂອງກົດໝາຍ. ເຖິງຢ່າງໃດກໍ່ຕາມ, ເຖິງແມ່ນວ່າສິ່ງທີ່ພວກເຮົາເຮັດຄືພຽງແຕ່ເຊື່ອໃນພຣະເຈົ້າ, ອ່ານພຣະທຳຂອງພຣະເຈົ້າ ແລະ ເດີນຕາມເສັ້ນທາງທີ່ຖືກຕ້ອງແຫ່ງຊີວິດ, ພວກເຮົາກໍ່ໄດ້ກາຍມາເປັນເປົ້າໝາຍຫຼັກຂອງຊຸດຄວາມຮຸນແຮງຂອງພວກປ່າເຖື່ອນກຸ່ມນີ້. ລັດຖະບານຂອງພັກກອມມູນິດຈີນເປັນຜູ້ບິດເບືອນຄວາມຍຸຕິທຳຢ່າງແປກປະຫຼາດແທ້ໆ”. ເຖິງແມ່ນວ່າຂ້ອຍກຽດຊັງຕໍາຫຼວດທີ່ຊົ່ວຮ້າຍເຫຼົ່ານັ້ນໝົດຫົວໃຈຂອງຂ້ອຍ, ຂ້ອຍກໍ່ຮູ້ວ່າວຸດທິພາວະຂອງຂ້ອຍມີໜ້ອຍເກີນໄປ ແລະ ຂ້ອຍບໍ່ສາມາດທົນຕໍ່ການທໍລະມານທີ່ໂຫດຮ້າຍຂອງພວກເຂົາໄດ້, ສະນັ້ນ ຂ້ອຍຈຶ່ງເອີ້ນຫາພຣະເຈົ້າຄັ້ງແລ້ວຄັ້ງເລົ່າ, ອ້ອນວອນໃຫ້ພຣະອົງປະທານກຳລັງແກ່ຂ້ອຍ. ໃນຊ່ວງເວລານັ້ນເອງ, ພຣະທຳຂອງພຣະເຈົ້າໄດ້ສ່ອງແສງແກ່ຂ້ອຍ: “ຄວາມເຊື່ອເປັນຄືກັບຂົວໄມ້ໜຶ່ງດຽວ: ຄົນທີ່ຍຶດຕິດກັບຊີວິດຢ່າງໜ້າສົງສານກໍຈະມີຄວາມລໍາບາກທີ່ຈະຂ້າມມັນໄດ້, ແຕ່ຄົນທີ່ພ້ອມຈະເສຍສະຫຼະຕົນເອງກໍສາມາດຂ້າມຜ່ານໄດ້ ໂດຍບໍ່ຕົກລົງ ແລະ ປາສະຈາກຄວາມກັງວົນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 6). ການປອບໃຈ ແລະ ການໃຫ້ກຳລັງໃຈຈາກພຣະທຳຂອງພຣະເຈົ້າຊ່ວຍວາງພື້ນຖານໃຫ້ແກ່ຂ້ອຍ ແລະ ຂ້ອຍກໍ່ຄິດກັບຕົນເອງວ່າ: “ມື້ນີ້ ຂ້ອຍຄວນພ້ອມທີ່ຈະສ່ຽງກັບທຸກສິ່ງ, ຖ້າສິ່ງທີ່ໂຫດຮ້າຍທີ່ສຸດໄດ້ເກີດຂຶ້ນ ແລະ ຂ້ອຍຕາຍ, ແລ້ວກໍ່ໃຫ້ມັນເປັນໄປຕາມນັ້ນ. ຖ້າຝູງມານຮ້າຍຝູງນີ້ຄິດວ່າພວກເຂົາຈະຄົ້ນພົບກ່ຽວກັບເງິນຂອງຄຣິດຕະຈັກ, ວຽກງານ ຫຼື ຜູ້ນໍາຂອງພວກເຮົາຈາກຂ້ອຍ, ພວກເຂົາກໍ່ສາມາດຄິດອີກຄັ້ງ!” ຕໍ່ມາ, ບໍ່ວ່າພວກເຂົາຈະສອບສວນຂ້ອຍ ຫຼື ກວດສອບເພື່ອບີບຄັ້ນຂໍ້ມູນຈາກຂ້ອຍໃນລັກສະນະໃດກໍ່ຕາມ, ຂ້ອຍກໍ່ບໍ່ໄດ້ເວົ້າຫຍັງ.

ເມື່ອເຫັນວ່າຂ້ອຍປະຕິເສດທີ່ຈະເວົ້າ, ເຈົ້າໜ້າທີ່ຄົນອື່ນກໍ່ໃຈຮ້າຍ ແລະ ຫຼັງຈາກທີ່ຕົບໂຕະ ລາວກໍ່ໂດດມາໃສ່ຂ້ອຍ, ເຕະໂຕະທໍລະມານທີ່ຂ້ອຍກຳລັງນັ່ງ ແລະ ຫຼັງຈາກນັ້ນກໍ່ຍູ້ຫົວຂອງຂ້ອຍ ໃນຂະນະທີ່ກຳລັງຮ້ອງໃສ່ວ່າ “ບອກພວກເຮົາວ່າເຈົ້າຮູ້ຫຍັງແດ່! ຢ່າຄິດວ່າພວກເຮົາບໍ່ຮູ້ຫຍັງຈັກຢ່າງ. ຖ້າພວກເຮົາບໍ່ຮູ້ຫຍັງເລີຍ, ແລ້ວເຈົ້າຄິດເບິ່ງວ່າພວກເຮົາສາມາດຈັບກຸມພວກເຈົ້າສາມຄົນຢ່າງເດັດດ່ຽວແບບນັ້ນໄດ້ແນວໃດ?” ເຈົ້າໜ້າທີ່ຕໍາຫຼວດທີ່ໂຕສູງໆກໍ່ຮ້ອງຂຶ້ນດັງວ່າ “ຢ່າທົດສອບຄວາມອົດທົນຂອງຂ້ອຍ! ຖ້າພວກເຮົາບໍ່ໃຫ້ພວກເຈົ້າຊີມລົດຊາດຂອງຄວາມເຈັບປວດເລັກນ້ອຍ, ພວກເຈົ້າກໍ່ຈະຄິດວ່າພວກເຮົາພຽງແຕ່ຂົ່ມຂູ່ຊື່ໆ. ລຸກຂຶ້ນ!” ບໍ່ດົນຫຼັງຈາກທີ່ລາວເວົ້າແລ້ວ ລາວກໍ່ລາກຂ້ອຍຈາກຕັ່ງທໍລະມານໄປຢູ່ກ້ອງປ່ອງຢ້ຽມ, ເຊິ່ງຕັ້ງຢູ່ສູງຫຼາຍເທິງກຳແພງ ແລະ ມີແຜງເຫຼັກ. ພວກເຂົາໃຊ້ກະແຈມືຄູ່ໜຶ່ງທີ່ມີໜາມສຳລັບມືແຕ່ລະເບື້ອງ, ໂດຍທີ່ມັດສົ້ນໜຶ່ງໄວ້ກັບມືຂອງຂ້ອຍ ແລະ ອີກສົ້ນຕິດກັບແຜງເຫຼັກ ເພື່ອວ່າຂ້ອຍຈະຖືກແຂວນດ້ວຍມືຈາກປ່ອງຢ້ຽມ ແລະ ສາມາດແຕະພື້ນດ້ວຍປາຍຕີນຂ້ອຍເທົ່ານັ້ນ. ໜຶ່ງໃນພວກເຂົາໄດ້ເປີດເຄື່ອງປັບອາກາດເພື່ອຫຼຸດອຸນຫະພູມໃນຫ້ອງ ແລະ ຫຼັງຈາກນັ້ນກໍ່ຕົບຫົວຂ້ອຍຢ່າງໂຫດຮ້າຍດ້ວຍປຶ້ມທີ່ຖືກງໍເຂົ້າ. ເມື່ອລາວເຫັນວ່າຂ້ອຍຍັງງຽບຢູ່, ລາວກໍ່ຮ້ອງດ້ວຍຄວາມໃຈຮ້າຍວ່າ: “ເຈົ້າຈະເວົ້າ ຫຼື ບໍ່? ຖ້າເຈົ້າບໍ່ເວົ້າ, ພວກເຮົາຈະໃຫ້ເຈົ້າ ‘ຂີ່ຊິ່ງຊ້າ’!” ເມື່ອເວົ້າແນວນັ້ນ, ລາວໃຊ້ສາຍແອວຮັດຂອງທະຫານທີ່ມີຂະໜາດຍາວເພື່ອມັດຂາຂອງຂ້ອຍ ແລະ ຫຼັງຈາກນັ້ນກໍ່ຮັດສາຍແອວໃສ່ຕັ່ງທໍລະມານ. ແລ້ວພວກເຂົາກໍ່ດຶງຕັ່ງທໍລະມານອອກຫ່າງຈາກກຳແພງ ເພື່ອວ່າຂ້ອຍຈະຖືກແຂວນຢູ່ໃນອາກາດ. ເມື່ອຮ່າງກາຍຂອງຂ້ອຍເຄື່ອນໄປທາງໜ້າ, ກະແຈມືກໍ່ໄຫຼລົງສູ່ຕົ້ນຂໍ້ມືຂອງຂ້ອຍ ແລະ ໜາມທີ່ຢູ່ຂ້າງໃນກະແຈມືກໍ່ຝັງເຂົ້າໃນຫຼັງມືຂອງຂ້ອຍ. ຂ້ອຍເຈັບປວດຫຼາຍເຫຼືອເກີນ, ແຕ່ຂ້ອຍກໍ່ກັດຮີມສົບຂອງຂ້ອຍ ເພື່ອຫ້າມບໍ່ໃຫ້ຕົວເອງຮ້ອງອອກມາ ເພາະຂ້ອຍບໍ່ຕ້ອງການໃຫ້ຕໍາຫຼວດທີ່ຊົ່ວຮ້າຍເຫຼົ່ານັ້ນຫົວຂວັນຈາກການເຈັບປວດຂອງຂ້ອຍ. ໜຶ່ງໃນພວກເຂົາໄດ້ເວົ້າພ້ອມທັງຍິ້ມກວ້າງໆຢ່າງຊົ່ວຮ້າຍວ່າ “ເບິ່ງຄືກັບວ່າມັນບໍ່ເຈັບປວດ! ໃຫ້ຂ້ອຍໝຸນມັນຂຶ້ນສຳລັບເຈົ້າອີກໜ້ອຍໜຶ່ງ”. ເມື່ອເວົ້າແນວນັ້ນ, ລາວກໍ່ຍົກຂາຂອງລາວ ແລະ ຢຽບແຄ່ງຂອງຂ້ອຍຢ່າງແຮງ ແລະ ຫຼັງຈາກນັ້ນກໍ່ແກວ່ງຮ່າງກາຍຂອງຂ້ອຍໄປມາ. ສິ່ງນີ້ເຮັດໃຫ້ກະແຈມືຮັດແໜ້ນຂຶ້ນເລື້ອຍໆໃນບໍລິເວນຂໍ້ມືຂອງຂ້ອຍ ແລະ ຫຼັງມືຂອງຂ້ອຍ ແລະ ໃນທີ່ສຸດແລ້ວ ມັນກໍ່ເຈັບປວດຫຼາຍຈົນຂ້ອຍບໍ່ສາມາດເຮັດຫຍັງໄດ້ ນອກຈາກຮ້ອງອອກມາຄວາມເຈັບປວດແສນສາຫັດ, ເຊິ່ງເຮັດໃຫ້ພວກເຂົາຫົວຂວັນຂຶ້ນໃນທັນທີ. ໃນຕອນນັ້ນເອງ ລາວໄດ້ຢຸດຢຽບຂາຂອງຂ້ອຍ, ປ່ອຍໃຫ້ຂ້ອຍຫ້ອຍຢູ່ໃນນັ້ນກາງອາກາດ. ຫຼັງຈາກເວລາປະມານຊາວນາທີ, ລາວກໍ່ເຕະຕັ່ງທໍລະມານກັບຄືນມາຫາຂ້ອຍຢ່າງກະທັນຫັນ, ເຊິ່ງເຮັດໃຫ້ເກີດສຽງຂູດດັງຢ່າງຮຸນແຮງ ແລະ ຂ້ອຍກໍ່ຮ້ອງຂຶ້ນເມື່ອຮ່າງກາຍຂອງຂ້ອຍກັບຄືນສູ່ທ່າທີ່ຫ້ອຍຈາກກຳແພງ ໂດຍມີພຽງແຕ່ປາຍຕີນຂອງຂ້ອຍແຕະພື້ນ. ໃນຂະນະດຽວກັນ, ກະແຈມືກໍ່ໄຫຼລົງສູ່ຕົ້ນຂໍ້ມືຂອງຂ້ອຍ. ດ້ວຍການເຮັດໃຫ້ກະແຈມືຂອງຂ້ອຍຫຼວມຢ່າງກະທັນຫັນ, ເລືອດໄດ້ໄຫຼອອກຈາກມືຂອງຂ້ອຍຢ່າງໄວ ແລະ ກັບເຂົ້າສູ່ແຂນຂອງຂ້ອຍ, ເຮັດໃຫ້ເກີດຄວາມເຈັບປວດຕະຫຼອດຈາກຄວາມດັນຂອງເລືອດທີ່ໄຫຼກັບຄືນ. ພວກເຂົາຫົວຂວັນຂຶ້ນຢ່າງຊົ່ວຮ້າຍເມື່ອເຫັນຂ້ອຍທໍລະມານ ແລະ ຫຼັງຈາກນັ້ນກໍ່ສອບສວນຂ້ອຍຕໍ່ ໂດຍຖາມວ່າ “ມີພວກເຈົ້າເທົ່າໃດຄົນໃນຄຣິດຕະຈັກຂອງເຈົ້າ? ເຈົ້າເກັບເງິນໄວ້ຢູ່ໃສ?” ບໍ່ວ່າພວກເຂົາຈະຖາມຂ້ອຍແນວໃດ, ຂ້ອຍກໍ່ປະຕິເສດທີ່ຈະເວົ້າຈົນພວກເຂົາໃຈຮ້າຍຫຼາຍ ແລ້ວພວກເຂົາກໍ່ເລີ່ມດ່າດ້ວຍຄຳເວົ້າທີ່ຫຍາບຄາຍ: “ຫ່າມຶງເອີຍ! ມຶງເປັນຄືກັບໝາກຖົ່ວແຂງທີ່ແກະຍາກ! ພວກກູຈະເບິ່ງວ່າມຶງຈະອົດທົນໄດ້ດົນສໍ່າໃດ!” ເມື່ອເວົ້າແນວນັ້ນ, ພວກເຂົາກໍ່ດຶງຕັ່ງທໍລະມານອອກຫ່າງຈາກກຳແພງອີກຄັ້ງໜຶ່ງ, ແລ້ວເຮັດໃຫ້ຂ້ອຍຫ້ອຍຢູ່ກາງອາກາດອີກຄັ້ງ. ຄັ້ງນີ້, ກະແຈມືຮັດແໜ້ນໃນບາດແຜທີ່ເປີດອອກແລ້ວໃນຫຼັງມືຂອງຂ້ອຍ ແລະ ມືຂອງຂ້ອຍກໍ່ບວມຂຶ້ນໃນທັນທີ ແລະ ຄັ່ງດ້ວຍເລືອດ, ຮູ້ສຶກຄືກັບວ່າພວກມັນກຳລັງຈະແຕກອອກ. ຄວາມເຈັບປວດຍິ່ງຮຸນແຮງຂຶ້ນຫຼາຍກວ່າຄັ້ງທຳອິດ. ພວກເຂົາແຕ້ມຮູບຄົນທີ່ສົດໃສໃຫ້ກັນເອງສຳລັບ “ຄວາມສຳເລັດທີ່ສະຫງ່າງາມໃນອະດີດ” ຂອງພວກເຂົາໃນການທໍລະມານ ແລະ ການລົງໂທດນັກໂທດ. ການກະທຳນີ້ໄດ້ດຳເນີນໄປທັງໝົດສິບຫ້ານາທີກ່ອນທີ່ພວກເຂົາຈະເຕະຕັ່ງກັບຄືນໄປຫາກຳແພງໃນທີ່ສຸດ ແລະ ຂ້ອຍກໍ່ສືບຕໍ່ຢູ່ໃນທ່າເດີມຂອງຂ້ອຍ ເຊິ່ງຫ້ອຍລົງຈາກປ່ອງຢ້ຽມໂດຍມີພຽງປາຍຕີນຂອງຂ້ອຍທີ່ແຕະພື້ນໄດ້. ໃນລະຫວ່າງທີ່ດຳເນີນການ, ຄວາມເຈັບປວດທີ່ຊໍ້າໃຈໄດ້ເກີດຂຶ້ນກັບຂ້ອຍອີກຄັ້ງໜຶ່ງ. ໃນຕອນນັ້ນເອງ, ເຈົ້າໜ້າທີ່ໂຕເຕ້ຍໆ ແລະ ອ້ວນໄດ້ຍ່າງເຂົ້າມາ ແລະ ຖາມວ່າ “ລາວໄດ້ເວົ້າແລ້ວບໍ?” ເຈົ້າໜ້າທີ່ສອງຄົນກໍ່ຕອບ ໂດຍເວົ້າວ່າ “ຄົນນີ້ແມ່ນ ຫຼິວ ຮູລານ ຂອງແທ້!” ເຈົ້າໜ້າທີ່ຕຳຫຼວດທີ່ຕຸ້ຍ ແລະ ຊົ່ວຮ້າຍຄົນນັ້ນກໍ່ຍ່າງມາຫາຂ້ອຍໃນທັນທີ ແລະ ຕົບໜ້າຂ້ອຍຢ່າງແຮງ ແລ້ວເວົ້າຢ່າງຊົ່ວຮ້າຍວ່າ “ມາເບິ່ງວ່າເຈົ້າຈະແຂງແຮງສໍ່າໃດ! ໃຫ້ຂ້ອຍປ່ອຍມືເຫຼົ່ານັ້ນຂອງເຈົ້າ”. ຂ້ອຍຫຼຽວເບິ່ງມືເບື້ອງຊ້າຍຂອງຂ້ອຍ ແລະ ເຫັນວ່າມັນບວມຢ່າງຮຸນແຮງ ແລະ ມີສີດຳມ້ວງ. ໃນຕອນນັ້ນເອງ, ລາວກໍ່ຈັບນິ້ວມືຈາກມືຂວາຂອງຂ້ອຍ ແລະ ເລີ່ມຫັກພວກມັນກັບໄປກັບມາ ແລະ ຖູ ແລະ ຍິກພວກມັນຈົນຄວາມມຶນຊາເຮັດໃຫ້ເກີດຄວາມເຈັບປວດອີກຄັ້ງ. ຫຼັງຈາກນັ້ນ ລາວກໍ່ປັບກະແຈມື ເພື່ອວ່າພວກມັນຈະຢູ່ໃນທ່າທີ່ຮັດແໜ້ນທີ່ສຸດ ແລະ ສົ່ງສັນຍານໃຫ້ເຈົ້າໜ້າທີ່ສອງຄົນນັ້ນດຶງຂ້ອຍສູ່ອາກາດອີກຄັ້ງ. ອີກຄັ້ງ, ຂ້ອຍຖືກຫ້ອຍຢູ່ກາງອາກາດ ແລະ ປ່ອຍໃຫ້ຢູ່ໃນທ່ານັ້ນເປັນເວລາຊາວນາທີກ່ອນທີ່ຈະປ່ອຍລົງມາ. ພວກເຂົາສືບຕໍ່ດຶງຂ້ອຍຂຶ້ນສູ່ອາກາດ ແລະ ຫຼັງຈາກນັ້ນກໍ່ປ່ອຍຂ້ອຍລົງມາຄັ້ງແລ້ວຄັ້ງເລົ່າ, ທໍລະມານຂ້ອຍຈົນເຖິງຈຸດທີ່ຂ້ອຍປາຖະໜາວ່າຂ້ອຍສາມາດຕາຍເພື່ອຫຼົບໜີຈາກຄວາມເຈັບປວດ. ແຕ່ລະຄັ້ງທີ່ກະແຈມືໄຫຼຂຶ້ນ ແລະ ລົງມືຂອງຂ້ອຍ, ມັນກໍ່ຍິ່ງເຈັບປວດຫຼາຍກວ່າຄັ້ງກ່ອນໜ້າ. ໃນທີ່ສຸດ, ກະແຈມືທີ່ມີໜາມກໍ່ຝັງເລິກເຂົ້າໃນຂໍ້ມືຂອງຂ້ອຍ ແລະ ເຈາະຜ່ານຜິວໜັງທີ່ຢູ່ຫຼັງມືຂອງຂ້ອຍ, ເຮັດໃຫ້ເລືອດໄຫຼອອກຫຼາຍ. ການໄຫຼວຽນຂອງເລືອດໃນມືຂອງຂ້ອຍຖືກຕັດອອກຢ່າງສົມບູນ ແລະ ພວກມັນກໍ່ບວມຄືກັບໝາກປູມເປົ້າ. ຫົວຂອງຂ້ອຍເຕັ້ນຢ່າງແຮງ ເນື່ອງຈາກການຂາດອົກຊີແຊນ ແລະ ຮູ້ສຶກຄືກັບວ່າມັນກຳລັງຈະລະເບີດອອກ. ຂ້ອຍຄິດແທ້ໆວ່າຂ້ອຍກຳລັງຈະຕາຍ.

ໃນຂະນະທີ່ຂ້ອຍຄິດວ່າຂ້ອຍບໍ່ສາມາດທົນມັນອີກຕໍ່ໄປ, ຂໍ້ຄວາມໃນພຣະທຳຂອງພຣະເຈົ້າກໍ່ປາກົດຂຶ້ນໃນຄວາມຄິດຂອງຂ້ອຍ: “ລະຫວ່າງເດີນທາງໄປເມືອງເຢຣູຊາເລັມ, ພຣະເຢຊູຮູ້ສຶກເຈັບປວດທີ່ສຸດເໝືອນດັ່ງກັບວ່າມີມີດມາສຽບແທງຫົວໃຈຂອງພຣະອົງ, ແຕ່ພຣະອົງກໍບໍ່ເຄີຍມີເຈດຕະນາ ແມ່ນແຕ່ພຽງໜ້ອຍດຽວທີ່ຈະຄືນຄໍາເວົ້າຂອງພຣະອົງ; ຈະມີພະລັງອໍານາດບາງຢ່າງບັງຄັບໃຫ້ພຣະອົງເດີນໜ້າໄປເລື້ອຍໆຈົນໄປເຖິງບ່ອນທີ່ພຣະອົງຖືກຄຶງໃສ່ເທິງໄມ້ກາງແຂນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ວິທີຮັບໃຊ້ໃຫ້ສອດຄ່ອງກັບຄວາມປະສົງຂອງພຣະເຈົ້າ). ພຣະທຳຂອງພຣະເຈົ້າເຮັດໃຫ້ຂ້ອຍມີກຳລັງໃນທັນທີ ແລະ ຂ້ອຍກໍ່ຄິດເຖິງວ່າພຣະເຢຊູເຈົ້າໄດ້ທົນທຸກເທິງໄມ້ກາງແຂນແນວໃດ: ພຣະອົງຖືກຂ້ຽນຕີ, ຖືກເຍາະເຍີ້ຍ ແລະ ຖືກເຮັດໃຫ້ອັບອາຍໂດຍທະຫານໂຣມັນ ແລະ ຖືກຕີຈົນເລືອດອອກ. ແລ້ວພຣະອົງກໍ່ຍັງສາມາດແບກໄມ້ກາງແຂນທີ່ໜັກນັ້ນ, ເຊິ່ງເປັນໄມ້ກາງແຂນດຽວກັນກັບທີ່ພວກເຂົາໃຊ້ເພື່ອຕອກພຣະອົງໃນທີ່ສຸດ ຈົນເລືອດຢອດສຸດທ້າຍໃນຮ່າງກາຍຂອງພຣະອົງໄດ້ຫຼັ່ງອອກ. ຊ່າງເປັນການທໍລະມານທີ່ໂຫດຮ້າຍ! ຊ່າງເປັນການທົນທຸກທີ່ບໍ່ສາມາດຈິນຕະນາການໄດ້! ແຕ່ພຣະເຢຊູເຈົ້າກໍ່ອົດທົນກັບມັນໄດ້ຢ່າງງຽບໆ. ເຖິງແມ່ນວ່າຄວາມເຈັບປວດມີຫຼາຍເກີນທີ່ຈະອະທິບາຍດ້ວຍຄຳເວົ້າຢ່າງແນ່ນອນ, ພຣະເຢຊູເຈົ້າກໍ່ເຕັມໃຈທີ່ຈະໃຫ້ພຣະອົງເອງຢູ່ໃນມືຂອງຊາຕານເພື່ອໄຖ່ມະນຸດຊາດທັງປວງຈາກຄວາມຜິດບາບ. ຂ້ອຍຄິດກັບຕົນເອງວ່າ: “ມື້ນີ້, ພຣະເຈົ້າໄດ້ບັງເກີດເປັນມະນຸດເປັນຄັ້ງທີສອງ ແລະ ມາສູ່ປະເທດຈີນເຊິ່ງເປັນປະເທດທີ່ບໍ່ເຊື່ອໃນພຣະເຈົ້າ. ໃນທີ່ນີ້, ພຣະອົງໄດ້ພົບກັບອັນຕະລາຍ ເຊິ່ງໂຫດຮ້າຍຫຼາຍກວ່າສິ່ງທີ່ພຣະອົງຜະເຊີນໃນຍຸກແຫ່ງພຣະຄຸນຢ່າງມະຫາສານ. ນັບຕັ້ງແຕ່ທີ່ພຣະເຈົ້າອົງຊົງລິດທານຸພາບສູງສຸດໄດ້ປາກົດ ແລະ ເລີ່ມປະຕິບັດພາລະກິດຂອງພຣະອົງ, ລັດຖະບານຂອງພັກກອມມູນິດຈີນໄດ້ໃຊ້ທຸກວິທີການທີ່ສາມາດເຮັດໄດ້ເພື່ອໃສ່ຮ້າຍ, ໝິ່ນປະໝາດ, ຕາມລ່າ ແລະ ຈັບກຸມພຣະຄຣິດຢ່າງບ້າປ່ວງ, ຫວັງຢ່າງໄຮ້ປະໂຫຍດທີ່ຈະທຳລາຍພາລະກິດຂອງພຣະເຈົ້າ. ການທົນທຸກທີ່ພຣະເຈົ້າໄດ້ຜະເຊີນໃນການບັງເກີດເປັນມະນຸດທັງສອງຄັ້ງຂອງພຣະອົງແມ່ນຢູ່ເກີນສິ່ງທີ່ຄົນໃດໜຶ່ງຈະສາມາດຈິນຕະນາການໄດ້, ແຮງໄກທີ່ພວກເຂົາຈະອົດກັ້ນໄດ້. ເນື່ອງຈາກພຣະເຈົ້າໄດ້ອົດກັ້ນກັບການທົນທຸກຢ່າງຫຼວງຫຼາຍເພື່ອພວກເຮົາ, ຂ້ອຍຄວນມີຄວາມສຳນຶກຫຼາຍກວ່ານີ້; ຂ້ອຍຕ້ອງເຮັດໃຫ້ພຣະເຈົ້າພໍໃຈ ແລະ ນໍາຄວາມສະບາຍໃຈມາໃຫ້ພຣະອົງ ເຖິງແມ່ນມັນໝາຍຄວາມວ່າຂ້ອຍຕ້ອງຕາຍ”. ໃນຊ່ວງເວລານັ້ນ, ຄວາມລຳບາກຂອງໄພ່ພົນ ແລະ ຜູ້ປະກາດພຣະທຳທັງໝົດຕະຫຼອດຍຸກຕ່າງໆກໍ່ໄດ້ປາກົດຂຶ້ນມາໃນຄວາມຄິດຂອງຂ້ອຍໃນທັນທີ: ດານີເອັນທີ່ຢູ່ໃນຖໍ້າຂອງສິງໂຕ, ເປໂຕທີ່ຖືກຄຶງກັບດ້ານເທິງໄມ້ກາງແຂນ, ຢາໂກໂບທີ່ຖືກຕັດຄໍ... ໂດຍບໍ່ມີຂໍ້ຍົກເວັ້ນແມ່ນແຕ່ໜ້ອຍດຽວ, ໄພ່ພົນ ແລະ ຜູ້ປະກາດພຣະທຳທຸກຄົນເຫຼົ່ານີ້ໄດ້ຢືນເປັນພະຍານທີ່ກ້ອງກັງວານໃຫ້ກັບພຣະເຈົ້າເມື່ອໃກ້ຈະຕາຍ ແລະ ຂ້ອຍກໍ່ຮູ້ວ່າຂ້ອຍຄວນແນໃສ່ເພື່ອຮຽນແບບຄວາມເຊື່ອ, ການອຸທິດຕົນ ແລະ ການຍອມອ່ອນນ້ອມຂອງພວກເຂົາຕໍ່ພຣະເຈົ້າ. ສະນັ້ນ, ຂ້ອຍຈຶ່ງອະທິຖານຢ່າງງຽບໆຫາພຣະເຈົ້າ: “ຂ້າແຕ່ ພຣະເຈົ້າ! ພຣະອົງບໍລິສຸດຈາກຄວາມຜິດບາບ ແຕ່ກໍ່ຖືກຄຶງເທິງໄມ້ກາງແຂນສຳລັບຄວາມລອດພົ້ນຂອງພວກເຮົາ. ຫຼັງຈາກນັ້ນ ພຣະອົງກໍ່ບັງເກີດເປັນມະນຸດໃນປະເທດຈີນ ເພື່ອປະຕິບັດພາລະກິດຂອງພຣະອົງ, ໂດຍສ່ຽງຊີວິດຂອງພຣະອົງ. ຄວາມຮັກຂອງພຣະອົງຍິ່ງໃຫຍ່ຫຼາຍຈົນຂ້ານ້ອຍບໍ່ສາມາດຕອບແທນພຣະອົງໄດ້. ມັນເປັນກຽດທີ່ຍິ່ງໃຫຍ່ຂອງຂ້ານ້ອຍທີ່ຈະທົນທຸກຄຽງຂ້າງພຣະອົງໃນມື້ນີ້ ແລະ ຂ້ານ້ອຍກໍ່ເຕັມໃຈທີ່ຈະຢືນເປັນພະຍານເພື່ອເຮັດໃຫ້ພຣະອົງສະບາຍໃຈ. ເຖິງແມ່ນວ່າຊາຕານເອົາຊີວິດຂອງຂ້ານ້ອຍໄປຈາກຂ້ານ້ອຍ, ຂ້ານ້ອຍກໍ່ຈະບໍ່ຈົ່ມຕໍ່ວ່າແມ່ນແຕ່ຄຳດຽວ!” ເມື່ອຄວາມຄິດຂອງຂ້ອຍໃສ່ໃຈກັບຄວາມຮັກຂອງພຣະເຈົ້າ, ຄວາມເຈັບປວດທີ່ຢູ່ໃນຮ່າງກາຍຂອງຂ້ອຍກໍ່ເບິ່ງຄືວ່າບັນເທົາຢ່າງຫຼວງຫຼາຍ. ໃນເຄິ່ງຫຼັງຂອງຄືນນັ້ນ, ຕໍາຫຼວດທີ່ຊົ່ວຮ້າຍກໍ່ສືບຕໍ່ຜັດປ່ຽນກັນທໍລະມານຂ້ອຍ. ປະມານ 9 ໂມງເຊົ້າຂອງມືຖັດໄປ, ພວກເຂົາຈຶ່ງແກ້ມັດຂາຂອງຂ້ອຍໃນທີ່ສຸດ ແລະ ປ່ອຍໃຫ້ຂ້ອຍຫ້ອຍຈາກປ່ອງຢ້ຽມ. ແຂນທັງສອງຂ້າງຂອງຂ້ອຍກໍ່ມຶນຊາຢ່າງສົມບູນ ແລະ ບໍ່ມີຄວາມຮູ້ສຶກ ແລະ ຮ່າງກາຍທັງໝົດຂອງຂ້ອຍກໍ່ບວມ. ໃນເວລານັ້ນ, ເອື້ອຍທີ່ຂ້ອຍປະຕິບັດໜ້າທີ່ນໍາຖືກນໍາເຂົ້າໄປໃນຫ້ອງສອບສວນທີ່ຢູ່ຂ້າງໆ. ໃນທັນທີທັນໃດ, ເຈົ້າໜ້າທີ່ແປດ ຫຼື ເກົ້າຄົນກໍ່ຫຼັ່ງເຂົ້າມາໃນຫ້ອງສອບສວນຂອງຂ້ອຍ ແລະ ເຈົ້າໜ້າທີ່ຕໍາຫຼວດທີ່ໂຕເຕ້ຍໆ ແລະ ຕຸ້ຍກໍ່ເຂົ້າມາຢ່າງໃຈຮ້າຍ ແລະ ຖາມກັບຕໍາຫຼວດຊົ່ວຮ້າຍທີ່ກຳລັງຈັດການກັບຂ້ອຍວ່າ: “ລາວທັນໄດ້ເວົ້າແລ້ວບໍ?” ພວກເຂົາກໍ່ຕອບວ່າ “ຍັງເທື່ອ”. ທັນທີທີ່ລາວໄດ້ຍິນຄຳຕອບຂອງພວກເຂົາ, ລາວກໍ່ໂນ້ມຕົວມາຫາຂ້ອຍ, ຕົບຂ້ອຍສອງຄັ້ງທີ່ໃບໜ້າ ແລະ ຮ້ອງໃສ່ຂ້ອຍຢ່າງໂມໂຫຮ້າຍວ່າ “ເຈົ້າຍັງບໍ່ໃຫ້ຄວາມຮ່ວມມື! ພວກເຮົາຮູ້ຊື່ຂອງເຈົ້າ ແລະ ພວກເຮົາຮູ້ວ່າເຈົ້າເປັນຜູ້ນໍາທີ່ສຳຄັນໃນຄຣິດຕະຈັກ. ຢ່າເຂົ້າໃຈຜິດວ່າພວກເຮົາບໍ່ຮູ້ຫຍັງເລີຍ! ເຈົ້າເກັບເງິນໄວ້ຢູ່ໃສ?” ເມື່ອເຫັນວ່າຂ້ອຍຍັງງຽບ, ລາວກໍ່ຂົ່ມຂູ່ຂ້ອຍ ໂດຍເວົ້າວ່າ “ຖ້າເຈົ້າບໍ່ເປີດປາກເວົ້າ, ມັນຈະຍາກຂຶ້ນສຳລັບເຈົ້າ ເມື່ອພວກເຮົາຄົ້ນພົບພວກມັນດ້ວຍຕົນເອງ. ຈາກຕໍາແໜ່ງຂອງເຈົ້າພາຍໃນຄຣິດຕະຈັກ, ເຈົ້າຈະຖືກຕັດສິນເປັນເວລາຊາວປີໃນຄຸກ!” ຕໍ່ມາ, ພວກເຂົາກໍ່ຍຶດບັດທະນາຄານຂອງຂ້ອຍ ແລະ ຖາມຊື່ທີ່ຢູ່ເທິງບັດ ແລະ ໝາຍເລກລະຫັດລັບສ່ວນຕົວ. ຂ້ອຍກໍ່ຄິດກັບຕົນເອງວ່າ “ໃຫ້ພວກເຂົາເບິ່ງເທາະ, ຜູ້ໃດຈະສົນ. ເຖິງແນວໃດກໍ່ຕາມ, ຄອບຄົວຂອງຂ້ອຍບໍ່ໄດ້ໂອນເງິນຫຼາຍເຂົ້າໃນບັນຊີນັ້ນ. ບາງເທື່ອ ຖ້າພວກເຂົາເຫັນ ພວກເຂົາຈະບໍ່ສືບຕໍ່ລົບກວນຂ້ອຍກ່ຽວກັບເງິນຂອງຄຣິດຕະຈັກ”. ເມື່ອຕັດສິນໃຈແລ້ວ, ຂ້ອຍກໍ່ບອກຊື່ ແລະ ໝາຍເລກລະຫັດລັບສ່ວນຕົວໃຫ້ກັບພວກເຂົາ.

ຕໍ່ມາ, ຂ້ອຍກໍ່ຂໍໄປຫ້ອງນໍ້າ ແລະ ໃນຕອນນັ້ນເອງ ພວກເຂົາຈຶ່ງປ່ອຍຂ້ອຍລົງໃນທີ່ສຸດ. ໃນຈຸດນັ້ນ, ຂ້ອຍສູນເສຍການຄວບຄຸມຂາຂອງຂ້ອຍຢ່າງສົມບູນ, ສະນັ້ນ ພວກເຂົາຈຶ່ງຫາມຂ້ອຍໄປຫ້ອງນໍ້າ ແລະ ຢືນເຝົ້າຢູ່ຂ້າງນອກ. ເຖິງຢ່າງໃດກໍ່ຕາມ, ຂ້ອຍໄດ້ສູນເສຍຄວາມຮູ້ສຶກທັງໝົດໃນມືຂອງຂ້ອຍ ແລະ ຄຳສັ່ງຈາກສະໝອງຂອງຂ້ອຍກໍ່ບໍ່ໄປເຖິງສ່ວນນັ້ນ, ສະນັ້ນ ຂ້ອຍຈຶ່ງຢືນໃນທີ່ນັ້ນ ແລະ ອີງກຳແພງ, ບໍ່ສາມາດແກ້ໂສ້ງຂອງຂ້ອຍໄດ້ຢ່າງສົມບູນ. ເມື່ອຂ້ອຍຍັງບໍ່ໄດ້ອອກມາຫຼັງຈາກຊ່ວງເວລາໜຶ່ງ, ໜຶ່ງໃນຕໍາຫຼວດກໍ່ເຕະເພື່ອເປີດປະຕູ ແລະ ຮ້ອງໃສ່ຂ້ອຍ ພ້ອມກັບຍິ້ມໂດຍມີຕັນຫາວ່າ “ເຈົ້າຍັງບໍ່ແລ້ວບໍ?” ເມື່ອເຫັນວ່າຂ້ອຍບໍ່ສາມາດຍັບມືຂອງຂ້ອຍ, ລາວກໍ່ຍ່າງມາຫາຂ້ອຍ ແລະ ແກ້ໂສ້ງຂອງຂ້ອຍ ແລະ ຫຼັງຈາກນັ້ນກໍ່ຜູກໂສ້ງຂອງຂ້ອຍຄືນ ເມື່ອຂ້ອຍແລ້ວ. ກຸ່ມເຈົ້າໜ້າທີ່ໆເປັນຜູ້ຊາຍໄດ້ເກາະກຸ່ມກັນຢູ່ຂ້າງນອກຫ້ອງນໍ້າ ແລ້ວສະແດງຄວາມຄິດເຫັນທີ່ຫຍຽດຍາມທຸກຮູບແບບ ແລະ ເຮັດໃຫ້ຂ້ອຍອັບອາຍດ້ວຍພາສາທີ່ຫຍາບຄາຍຂອງພວກເຂົາ. ຄວາມອະຍຸຕິທຳຈາກການທີ່ນັກເລງ ແລະ ມານຮ້າຍເຫຼົ່ານີ້ເຮັດໃຫ້ເດັກຍິງອາຍຸຊາວປີທີ່ຍັງໜຸ່ມນ້ອຍແບບຂ້ອຍອັບອາຍ ກໍ່ຫຼັ່ງໄຫຼເຂົ້າມາໃນຕົວຂ້ອຍທັນທີ ແລະ ຂ້ອຍກໍ່ເລີ່ມຮ້ອງໄຫ້. ມັນຍັງປາກົດໃນຄວາມຄິດຂອງຂ້ອຍວ່າ ຖ້າມືຂອງຂ້ອຍເປັນອຳມະພາດແທ້ໆ ແລະ ຂ້ອຍບໍ່ສາມາດດູແລຕົນເອງໃນອະນາຄົດ, ຂ້ອຍກໍ່ຈະຕາຍດີກວ່າ. ຖ້າຂ້ອຍສາມາດຍ່າງດີໆໃນຊ່ວງເວລານັ້ນ, ຂ້ອຍຈະໂດດອອກຈາກຕຶກອາຄານ ແລະ ຈົບມັນລົງໃນທັນທີ. ເມື່ອຂ້ອຍຢູ່ໃນຊ່ວງທີ່ອ່ອນແອທີ່ສຸດຂອງຂ້ອຍ, ເພງສັນລະເສີນ “ຂ້ອຍປາດຖະໜາທີ່ຈະເຫັນມື້ທີ່ສະຫງ່າລາສີຂອງພຣະເຈົ້າ” ກໍ່ປາກົດຂຶ້ນມາໃນຄວາມຄິດ: “ຂ້ອຍຈະຖວາຍຄວາມຮັກ ແລະ ຄວາມຈົງຮັກພັກດີຂອງຂ້ອຍຕໍ່ພຣະເຈົ້າ ແລະ ເຮັດພາລະກິດຂອງຂ້ອຍໃຫ້ສໍາເລັດເພື່ອສັນລະເສີນພຣະອົງ. ຂ້ອຍຕັ້ງໃຈທີ່ຈະຢືນໝັ້ນໃນການເປັນພະຍານຂອງຂ້ອຍໃຫ້ແກ່ພຣະເຈົ້າ ແລະ ບໍ່ຍອມແພ້ຕໍ່ຊາຕານ. ໂອ້, ເຖິງແມ່ນວ່າຫົວຂອງພວກເຮົາອາດຈະແຕກ ແລະ ເລືອດຂອງພວກເຮົາອາດຈະໄຫຼ, ແຕ່ກະດູກສັນຫຼັງຂອງຄົນຂອງພຣະເຈົ້າບໍ່ສາມາດງໍໄດ້. ດ້ວຍຄຳຕັກເຕືອນຂອງພຣະເຈົ້າທີ່ຕິດຢູ່ໃນຫົວໃຈຂອງຂ້ອຍ, ຂ້ອຍຕັ້ງໃຈທີ່ຈະເຮັດໃຫ້ຊາຕານທີ່ເປັນມານຮ້າຍໄດ້ອັບອາຍ. ຄວາມເຈັບປວດ ແລະ ຄວາມລໍາບາກແມ່ນໄດ້ຖືກກໍານົດໄວ້ລ່ວງໜ້າໂດຍພຣະເຈົ້າ. ຂ້ອຍຈະສັດຊື່ ແລະ ເຊື່ອຟັງພຣະອົງຈົນຕາຍ. ຂ້ອຍຈະບໍ່ເຮັດໃຫ້ພຣະເຈົ້າຮ້ອງໄຫ້ອີກເລີຍ ແລະ ຈະບໍ່ເຮັດໃຫ້ພຣະອົງກັງວົນອີກຕໍ່ໄປ” (ຈາກໜັງສືຕິດຕາມພຣະເມສານ້ອຍ ແລະ ຮ້ອງເພງໃໝ່). ເພງສັນລະເສີນນີ້ເຮັດໃຫ້ຂ້ອຍເຕັມໄປດ້ວຍຄວາມເຊື່ອ ແລະ ຈິດວິນຍານຂອງຂ້ອຍກໍ່ເຂັ້ມແຂງຂຶ້ນ. ຂ້ອຍຄິດກັບຕົນເອງວ່າ: “ຂ້ອຍບໍ່ສາມາດຖືກຫຼອກລວງໂດຍກົນອຸບາຍຂອງຊາຕານ ແລະ ຂ້ອຍບໍ່ຄວນຈົບຊີວິດຂອງຂ້ອຍລົງກັບບາງສິ່ງແບບນີ້. ພວກເຂົາກໍ່ເຮັດໃຫ້ຂ້ອຍອັບອາຍ ແລະ ເວົ້າສຽດສີຂ້ອຍ ເພື່ອວ່າຂ້ອຍຈະເຮັດສິ່ງທີ່ຈະທຳຮ້າຍ ແລະ ທໍລະຍົດພຣະເຈົ້າ. ຖ້າຂ້ອຍຕ້ອງຕາຍ, ຂ້ອຍກໍ່ຈະຕົກລົງສູ່ແຜນອຸບາຍການສົມຄົບຄິດຂອງພວກເຂົາ. ຂ້ອຍບໍ່ສາມາດປ່ອຍໃຫ້ແຜນການຂອງຊາຕານສຳເລັດໄດ້. ເຖິງແມ່ນວ່າຂ້ອຍໄດ້ຖືກເຮັດໃຫ້ພິການແທ້ໆ, ຕາບໃດທີ່ຂ້ອຍຍັງມີລົມຫາຍໃຈເຫຼືອອີກໜຶ່ງຄັ້ງພາຍໃນຂ້ອຍ, ຂ້ອຍກໍ່ຕ້ອງສືບຕໍ່ມີຊີວິດຢູ່ເພື່ອເປັນພະຍານໃຫ້ກັບພຣະເຈົ້າ”.

ເມື່ອຂ້ອຍກັບຄືນສູ່ຫ້ອງສອບສວນ, ຂ້ອຍກໍ່ລົ້ມລົງເທິງພື້ນຍ້ອນຄວາມອິດເມື່ອຍ. ຕໍາຫຼວດໄດ້ມາອ້ອມຂ້ອຍ ແລະ ຮ້ອງໃສ່ຂ້ອຍ, ສັ່ງໃຫ້ຂ້ອຍຢືນຂຶ້ນຄືນ. ເຈົ້າໜ້າທີ່ເຕ້ຍໆ ແລະ ຕຸ້ຍຄົນນັ້ນທີ່ຕົບໜ້າຂອງຂ້ອຍໄດ້ໂນ້ມຕົວມາຫາຂ້ອຍ, ເຕະຂ້ອຍຢ່າງຊົ່ວຮ້າຍ ແລະ ກ່າວຫາວ່າຂ້ອຍທຳທ່າເຮັດ. ໃນຊ່ວງເວລານັ້ນ, ຮ່າງກາຍຂອງຂ້ອຍກໍ່ເລີ່ມສັ່ນ ແລະ ຂ້ອຍຫາຍໃຈຫອບ ແລະ ເລີ່ມຫາຍໃຈໄວກວ່າປົກກະຕິ. ຂາຊ້າຍຂອງຂ້ອຍ ແລະ ເອິກເບື້ອງຊ້າຍຂອງຂ້ອຍເລີ່ມສັ່ນກະຕຸກ ແລະ ຂົດເຂົ້າຫາກັນ. ທົ່ວຮ່າງກາຍຂອງຂ້ອຍເຢັນຊາ ແລະ ແຂງ ແລະ ບໍ່ວ່າເຈົ້າໜ້າທີ່ສອງຄົນຈະດຶງ ແລະ ງັດຂ້ອຍແນວໃດກໍ່ຕາມ, ພວກເຂົາກໍ່ບໍ່ສາມາດເຮັດໃຫ້ຕົວຂ້ອຍຊື່ໄດ້. ໃນຄວາມຄິດຂອງຂ້ອຍ, ຂ້ອຍຮູ້ວ່າພຣະເຈົ້າກຳລັງໃຊ້ຄວາມເຈັບປວດ ແລະ ຄວາມທົນທຸກນີ້ເພື່ອເປີດຫົນທາງໃຫ້ແກ່ຂ້ອຍ, ຖ້າບໍ່ດັ່ງນັ້ນ ພວກເຂົາກໍ່ຈະສືບຕໍ່ທໍລະມານຂ້ອຍຢ່າງໂຫດຮ້າຍ. ຫຼັງຈາກທີ່ເຫັນວ່າຂ້ອຍຢູ່ໃນສະພາວະທີ່ອັນຕະລາຍເທົ່ານັ້ນເອງ, ເຈົ້າໜ້າທີ່ໆຊົ່ວຮ້າຍເຫຼົ່ານັ້ນກໍ່ຢຸດຕີຂ້ອຍໃນທີ່ສຸດ. ຫຼັງຈາກນັ້ນ ພວກເຂົາໄດ້ມັດຂ້ອຍໃສ່ຕັ່ງທໍລະມານ ແລະ ໄປຫ້ອງຂ້າງໆເພື່ອທໍລະມານເອື້ອຍໃນຄຣິດຕະຈັກດຽວກັບຂ້ອຍ, ປ່ອຍໃຫ້ເຈົ້າໜ້າທີ່ສອງຄົນຢູ່ຂ້າງຫຼັງເພື່ອເຝົ້າເບິ່ງຂ້ອຍ. ເມື່ອໄດ້ຍິນເອື້ອຍຂອງຂ້ອຍຮ້ອງອອກມາຄັ້ງແລ້ວຄັ້ງເລົ່າດ້ວຍສຽງຮ້ອງແຫຼມທີ່ສະຫຍອງຂວັນ, ຂ້ອຍຕ້ອງການໂດດໃສ່ມານຮ້າຍເຫຼົ່ານັ້ນແທ້ໆ ແລະ ຕໍ່ສູ້ກັບພວກເຂົາຈົນຕາຍ, ແຕ່ຕາມທີ່ເປັນ ຂ້ອຍລົ້ມນອນກອງລົງເທິງພື້ນ ແລະ ອິດເມື່ອຍແທ້ໆ, ສະນັ້ນ ສິ່ງທີ່ຂ້ອຍສາມາດເຮັດໄດ້ຄືພຽງແຕ່ອະທິຖານຫາພຣະເຈົ້າ ແລະ ຂໍໃຫ້ພຣະເຈົ້າມອບກຳລັງໃຫ້ແກ່ເອື້ອຍຂອງຂ້ອຍ ແລະ ປົກປ້ອງລາວ ເພື່ອວ່າລາວຈະສາມາດຢືນເປັນພະຍານໄດ້. ໃນເວລາດຽວກັນ, ຂ້ອຍໄດ້ສາບແຊ່ງພັກຊົ່ວຮ້າຍ ແລະ ຊົ່ວຊ້ານັ້ນຢ່າງອາຄາດ ເຊິ່ງເປັນພັກທີ່ເຮັດໃຫ້ຄົນຂອງມັນຈົມລົງສູ່ການທົນທຸກຢ່າງຮຸນແຮງ ແລະ ຂໍໃຫ້ພຣະເຈົ້າລົງໂທດສັດຮ້າຍເຫຼົ່ານີ້ທີ່ຢູ່ໃນຮູບຮ່າງຂອງມະນຸດ. ຕໍ່ມາ, ເມື່ອເຫັນວ່າຂ້ອຍລົ້ມລົງໃນທີ່ນັ້ນ ໂດຍເບິ່ງຄືກັບວ່າຂ້ອຍມີພຽງລົມຫາຍໃຈຄັ້ງສຸດທ້າຍ ແລະ ບໍ່ຕ້ອງການທີ່ຈະຈັດການກັບຄົນທີ່ກຳລັງຕາຍຕໍ່ຕາຂອງພວກເຂົາ, ໃນທີ່ສຸດ ພວກເຂົາກໍ່ສົ່ງຂ້ອຍໄປໂຮງໝໍ. ຫຼັງຈາກທີ່ຂ້ອຍມາຮອດໂຮງໝໍ, ຂາ ແລະ ເອິກຂອງຂ້ອຍເລີ່ມສັ່ນກະຕຸກ ແລະ ຂົດເຂົ້າຫາກັນອີກຄັ້ງ ແລະ ມັນໃຊ້ຫຼາຍຄົນເພື່ອທີ່ຈະງັດຮ່າງກາຍຂອງຂ້ອຍໃຫ້ຢູ່ໃນທ່າຊື່ຄືນ. ມືທັງສອງຂ້າງຂອງຂ້ອຍບວມຄືກັບໝາກປູມເປົ້າ ແລະ ເຕັມໄປດ້ວຍເລືອດທີ່ກ້າມຢູ່. ມືຂອງຂ້ອຍລ້ວນແລ້ວແຕ່ເຕັມໄປດ້ວຍນໍ້າໜອງ ແລະ ພວກເຂົາກໍ່ບໍ່ສາມາດເລີ່ມການຖ່າຍເລືອດໄດ້, ເພາະທັນທີທີ່ພວກເຂົາແທງເຂັມໃສ່, ເລືອດກໍ່ຈະໄຫຼອອກມາຈາກເສັ້ນເລືອດ, ກະຈາຍໄປທົ່ວເນື້ອເຍື່ອທີ່ຢູ່ອ້ອມຂ້າງ ແລະ ຫຼັ່ງເລືອດຈາກບໍລິເວນທີ່ສັກເຂັມ. ເມື່ອທ່ານໝໍເຫັນເຖິງສິ່ງທີ່ກຳລັງເກີດຂຶ້ນ, ລາວກໍ່ເວົ້າວ່າ “ພວກເຮົາຕ້ອງເອົາກະແຈມືເຫຼົ່ານີ້ອອກ!” ລາວຍັງແນະນໍາກັບຕໍາຫຼວດໃຫ້ສົ່ງຂ້ອຍໄປໂຮງໝໍປະຈຳເທດສະບານເພື່ອກວດສຸຂະພາບເພີ່ມ, ເພາະລາວກັງວົນວ່າຂ້ອຍຈະມີອາການກ່ຽວກັບຫົວໃຈ. ຕໍາຫຼວດທີ່ຊົ່ວຮ້າຍເຫຼົ່ານັ້ນກໍ່ບໍ່ຕ້ອງການເຮັດຫຍັງເພື່ອຊ່ວຍຂ້ອຍ, ແຕ່ຫຼັງຈາກນັ້ນ ພວກເຂົາກໍ່ບໍ່ໄດ້ເອົາກະແຈໃສ່ມືຂອງຂ້ອຍອີກຕໍ່ໄປ. ໃນຕອນເຊົ້າຂອງມື້ຖັດມາ, ເຈົ້າໜ້າທີ່ໆສອບສວນຂ້ອຍກໍ່ຂຽນໃບຖະແຫຼງທີ່ເຕັມໄປດ້ວຍຄຳໝິ່ນປະໝາດ ແລະ ຄຳໃສ່ຮ້າຍພຣະເຈົ້າເພື່ອໃຊ້ເປັນການອອກຈາກສາສະໜາດ້ວຍວາຈາຂອງຂ້ອຍ ແລະ ຕ້ອງການໃຫ້ຂ້ອຍເຊັນມັນ. ເມື່ອຂ້ອຍປະຕິເສດທີ່ຈະເຊັນໃບຖະແຫຼງນັ້ນ, ລາວກໍ່ເລີ່ມໃຈຮ້າຍ, ຈັບມືຂອງຂ້ອຍ ແລະ ບັງຄັບໃຫ້ຂ້ອຍໝາຍລາຍນິ້ວມືຂອງຂ້ອຍໃນໃບຖະແຫຼງ. ຈົນເຖິງຕອນແລງຂອງວັນທີ 9 ຂອງເດືອນເມສາ, ຜູ້ອຳນວຍການຂະແໜງການ ແລະ ເຈົ້າໜ້າທີ່ຕໍາຫຼວດຜູ້ຊາຍອີກສອງຄົນໄດ້ຄຸ້ມກັນຂ້ອຍໄປເຮືອນກັກຂັງ. ເມື່ອທ່ານໝໍໃນເຮືອນກັກຂັງເຫັນວ່າທົ່ວຮ່າງກາຍຂອງຂ້ອຍບວມ ແລະ ຂ້ອຍບໍ່ສາມາດຍ່າງໄດ້, ບໍ່ມີຄວາມຮູ້ສຶກໃນແຂນຂອງຂ້ອຍ ແລະ ເບິ່ງຄືກັບວ່າຊີວິດແຂວນຢູ່ເທິງເສັ້ນດ້າຍ, ພວກເຂົາກໍ່ປະຕິເສດທີ່ຈະຮັບເອົາຂ້ອຍ, ຢ້ານວ່າຂ້ອຍອາດຕາຍໃນທີ່ນັ້ນ. ຫຼັງຈາກນັ້ນ, ຜູ້ອຳນວຍການຂະແໜງການກໍ່ເຈລະຈາກັບຜູ້ຄວບຄຸມເຮືອນກັກຂັງເປັນເວລາເກືອບໜຶ່ງຊົ່ວໂມງ ແລະ ສັນຍາວ່າຖ້າມີຫຍັງເກີດຂຶ້ນກັບຂ້ອຍ, ເຮືອນກັກຂັງຈະບໍ່ຕ້ອງຮັບຜິດຊອບ ແລະ ໃນຕອນນັ້ນເອງ ຜູ້ຄວບຄຸມກໍ່ຕົກລົງທີ່ຈະຮັບຄຸມຂັງຂ້ອຍໃນທີ່ສຸດ.

ເປັນເວລາຫຼາຍກວ່າສິບມື້ຕໍ່ມາ, ຕໍາຫຼວດທີ່ຊົ່ວຮ້າຍຫຼາຍກວ່າສິບສອງຄົນຖືກຍ້າຍຈາກເຂດອື່ນ ແລະ ປະຈຳການທີ່ເຮືອນກັກຂັງເປັນການຊົ່ວຄາວ ເພື່ອສອບສວນຂ້ອຍເປັນຜຽນໝົດມື້ໝົດຄືນ. ມີຂໍ້ຈຳກັດທີ່ກຳນົດໄວ້ສຳລັບຈຳນວນເວລາທີ່ສາມາດສອບສວນນັກໂທດ, ແຕ່ຕໍາຫຼວດເວົ້າວ່ານີ້ແມ່ນກໍລະນີທີ່ໃຫຍ່ ແລະ ສຳຄັນ ເຊິ່ງມີລັກສະນະທີ່ຮ້າຍແຮງຫຼາຍ, ສະນັ້ນ ພວກເຂົາຈະບໍ່ປ່ອຍໃຫ້ຂ້ອຍຢູ່ຄົນດຽວ. ເພາະພວກເຂົາຢ້ານວ່າ ເນື່ອງຈາກສະພາວະທີ່ອ່ອນແອຂອງຂ້ອຍ ຖ້າພວກເຂົາຖາມຂ້ອຍເປັນເວລາດົນເກີນໄປ ຂ້ອຍອາດມີພາວະສຸກເສີນທາງສຸຂະພາບບາງຢ່າງ, ພວກເຂົາຈະສິ້ນສຸດການສອບສວນຂອງພວກເຂົາປະມານ 11 ໂມງເຊົ້າ ແລະ ສົ່ງຂ້ອຍຄືນສູ່ຫ້ອງຂັງຂອງຂ້ອຍ, ເອີ້ນຂ້ອຍມາຫາໃນຕອນເຊົ້າຂອງມືຖັດໄປໃນຕອນຮຸ່ງອະລຸນ. ພວກເຂົາສອບສວນຂ້ອຍເປັນເວລາ 18 ຊົ່ວໂມງໃນແຕ່ລະມື້, ສາມມື້ລຽນຕິດກັນ. ເຖິງຢ່າງໃດກໍ່ຕາມ, ບໍ່ວ່າພວກເຂົາຈະທໍລະມານຂ້ອຍແນວໃດກໍ່ຕາມ, ຂ້ອຍບໍ່ໄດ້ເວົ້າແມ່ນແຕ່ຄຳດຽວ. ເມື່ອພວກເຂົາເຫັນວ່າກົນອຸບາຍທີ່ໃຊ້ໄມ້ແຂງຂອງພວກເຂົາໃຊ້ບໍ່ໄດ້ຜົນ, ພວກເຂົາກໍ່ປ່ຽນໄປໃຊ້ກົນອຸບາຍທີ່ໃຊ້ໄມ້ອ່ອນ. ພວກເຂົາເລີ່ມສະແດງຄວາມກັງວົນສຳລັບການບາດເຈັບຂອງຂ້ອຍ ແລະ ຈະຊື້ຢາໃຫ້ກັບຂ້ອຍ ແລະ ທານໍ້າມັນໃສ່ບາດແຜຂອງຂ້ອຍ. ເມື່ອຜະເຊີນໜ້າກັບການສະແດງເຖິງ “ຄວາມເມດຕາ” ແບບນີ້ຢ່າງກະທັນຫັນ, ຂ້ອຍກໍ່ບໍ່ທັນລະວັງ ໂດຍຂ້ອຍວ່າ: “ຖ້າຂ້ອຍພຽງແຕ່ບອກບາງສິ່ງທີ່ບໍ່ມີຜົນຫຼາຍກ່ຽວກັບຄຣິດຕະຈັກ, ມັນກໍ່ອາດຈະບໍ່ເປັນຫຍັງ...” ໃນທັນໃດນັ້ນເອງ, ພຣະທຳຂອງພຣະເຈົ້າກໍ່ປາກົດຂຶ້ນໃນຄວາມຄິດຂອງຂ້ອຍ: “ຢ່ານໍາໃຊ້ວິທີການທີ່ບໍ່ລະວັງ, ແຕ່ໃຫ້ຫຍັບເຂົ້າໃກ້ເຮົາເລື້ອຍໆຂຶ້ນ ເມື່ອສິ່ງຕ່າງໆເກີດຂຶ້ນກັບພວກເຈົ້າ; ໃຫ້ລະມັດລະວັງ ແລະ ຮອບຄອບໃນທຸກລັກສະນະເພື່ອຫຼີກເວັ້ນບໍ່ໃຫ້ເຮັດຜິດຕໍ່ການຂ້ຽນຕີຂອງເຮົາ ແລະ ເພື່ອຫຼີກເວັ້ນບໍ່ໃຫ້ຕົກເປັນເຫຍື່ອກົນອຸບາຍທີ່ມີເລ່ລ່ຽມຂອງຊາຕານ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 95). ຂ້ອຍກໍ່ຮູ້ໃນທັນທີວ່າຂ້ອຍກຳລັງຫຼົງກົນອຸບາຍທີ່ມີເລ່ຫຼ່ຽມຂອງຊາຕານ. ຜູ້ຄົນເຫຼົ່ານີ້ບໍ່ແມ່ນຄົນດຽວກັນທີ່ທໍລະມານຂ້ອຍສອງສາມມື້ກ່ອນບໍ? ພວກເຂົາສາມາດປ່ຽນພຶດຕິກຳຂອງພວກເຂົາ, ແຕ່ທຳມະຊາດທີ່ຊົ່ວຮ້າຍຂອງພວກເຂົາແມ່ນບໍ່ສາມາດປ່ຽນໄດ້ ນັ້ນກໍ່ຄື ເຄີຍເປັນມານຮ້າຍກໍ່ຍັງຈະເປັນມານຮ້າຍຢູ່ສະເໝີ. ພຣະທຳຂອງພຣະເຈົ້າໄດ້ປຸກຂ້ອຍໃຫ້ຕື່ນຂຶ້ນຕໍ່ຂໍ້ແທ້ຈິງທີ່ວ່າພວກເຂົາເປັນພຽງໝາປ່າໃນໜັງຂອງແກະ ແລະ ພວກເຂົາມີແຮງຈູງໃຈທີ່ແອບແຝງຢູ່ສະເໝີ. ຕໍ່ນັ້ນມາ, ບໍ່ວ່າພວກເຂົາຈະລໍ້ຂ້ອຍ ຫຼື ທໍລະມານຂ້ອຍແນວໃດກໍ່ຕາມ, ຂ້ອຍກໍ່ຈະບໍ່ເວົ້າຈັກຄຳ. ບໍ່ດົນຫຼັງຈາກນັ້ນ, ພຣະເຈົ້າໄດ້ເປີດເຜີຍທາດແທ້ຂອງພວກເຂົາ; ເຈົ້າໜ້າທີ່ໆພວກເຂົາເອີ້ນວ່າ ຫົວໜ້າວູ ໄດ້ຖາມຂ້ອຍຢ່າງຮຸນແຮງ: “ເຈົ້າເປັນຜູ້ນໍາໃນຄຣິດຕະຈັກ ແລະ ເຖິງຢ່າງໃດກໍ່ຕາມ ເຈົ້າບໍ່ຮູ້ວ່າເງິນຢູ່ໃສບໍ? ຖ້າເຈົ້າບໍ່ບອກພວກເຮົາ, ພວກເຮົາມີວິທີທີ່ຈະຄົ້ນຫາເອງ!” ເຈົ້າໜ້າທີ່ຕໍາຫຼວດທີ່ເຖົ້າ ແລະ ຈ່ອຍໄດ້ຮ້ອງດູຖູກຂຶ້ນຢ່າງຮຸນແຮງ ໂດຍເວົ້າວ່າ “ຫ່າມຶງເອີຍ! ພວກກູໃຫ້ມຶງໄດ້ສອກ ແລ້ວມຶງຢາກໄດ້ວາ! ຖ້າມຶງບໍ່ເວົ້າ, ພວກກູຈະສົ່ງມຶງອອກໄປ ແລະ ຫ້ອຍມຶງອີກ. ພວກກູຈະເບິ່ງວ່າມັນຍັງຕ້ອງການເປັນ ຫຼິວ ຮູລານ ແລະ ປິດບັງຂໍ້ມູນຈາກພວກກູອີກ ຫຼື ບໍ່ຫຼັງຈາກນັ້ນ! ກູມີຫຼາຍວິທີທີ່ຈະຈັດການກັບມຶງ!” ຍິ່ງລາວເວົ້າດ້ວຍວິທີນັ້ນ, ຂ້ອຍກໍ່ຍິ່ງຕັ້ງໃຈວ່າຂ້ອຍຕ້ອງງຽບ. ໃນທີ່ສຸດ ລາວກໍ່ໃຈຮ້າຍ ແລະ ຢຽບຂ້ອຍ ແລະ ຍູ້ຂ້ອຍ ໂດຍເວົ້າວ່າ “ດ້ວຍພຶດຕິກຳແບບນີ້, ເວລາຊາວປີກໍ່ຈະເປັນການຕັດສິນທີ່ເບົາ!” ເມື່ອເວົ້າແນວນັ້ນ, ລາວກໍ່ຍ່າງອອກຈາກຫ້ອງດ້ວຍຄວາມໃຈຮ້າຍ. ຫຼັງຈາກນັ້ນ, ເຈົ້າໜ້າທີ່ຈາກພະແນກປ້ອງກັນຄວາມສະຫງົບປະຈຳແຂວງທີ່ຮັບຜິດຊອບເລື່ອງຄວາມປອດໄພຂອງປະເທດ ກໍ່ໄດ້ມາຖາມຂ້ອຍ. ລາວເວົ້າຫຼາຍປະໂຫຍກທີ່ໂຈມຕີ ແລະ ຕໍ່ຕ້ານພຣະເຈົ້າ ແລະ ໂອ້ອວດຢ່າງຕໍ່ເນື່ອງວ່າລາວມີປະສົບການ ແລະ ມີຄວາມຮູ້ສໍ່າໃດ, ເຊິ່ງເຮັດໃຫ້ເຈົ້າໜ້າທີ່ຄົນອື່ນໆຍົກຍ້ອງສັນລະເສີນລາວ. ເມື່ອສັງເກດເຫັນຄວາມຂີ້ຮ້າຍທີ່ໝັ້ນໃຈໃນຕົນເອງ ແລະ ພໍໃຈໃນຕົນເອງຂອງລາວ ແລະ ໄດ້ຍິນຄຳຂີ້ຕົວະທີ່ບິດເບືອນຄວາມຈິງ ແລະ ຂ່າວລືເລື່ອງຂີ້ຕົວະ ແລະ ການກ່າວໂທດທີ່ປອມທັງໝົດຂອງລາວ, ຂ້ອຍກໍ່ທັງຮູ້ສຶກກຽດຊັງ ແລະ ລັງກຽດເຈົ້າໜ້າທີ່ຄົນນີ້. ຂ້ອຍເຖິງກັບບໍ່ສາມາດທົນເບິ່ງລາວ ແລະ ສະນັ້ນ ຂ້ອຍຈຶ່ງພຽງແຕ່ຈ້ອງເບິ່ງກຳແພງຢູ່ຕໍ່ໜ້າຂ້ອຍ ແລະ ປະຕິເສດການໂຕ້ຖຽງແຕ່ລະຂໍ້ຂອງລາວໃນຫົວຂອງຂ້ອຍ. ການດ່າຢ່າງຮຸນແຮງຂອງລາວແກ່ຍາວຈົນໝົດເຊົ້າ ແລະ ເມື່ອລາວເວົ້າແລ້ວໃນທີ່ສຸດ ລາວກໍ່ຖາມຂ້ອຍວ່າຂ້ອຍຄິດແນວໃດ. ຂ້ອຍກໍ່ເວົ້າຢ່າງລຳຄານວ່າ: “ຂ້ອຍບໍ່ມີການສຶກສາ, ສະນັ້ນ ຂ້ອຍບໍ່ຮູ້ວ່າເຈົ້າເວົ້າຫຍັງເລື້ອຍເປື່ອຍ”. ດ້ວຍຄວາມໃຈຮ້າຍ, ລາວເວົ້າກັບຜູ້ສອບສວນອີກຄົນໜຶ່ງວ່າ “ບໍ່ມີຄວາມຫວັງສຳລັບລາວ. ຂ້ອຍຄິດວ່າລາວໄດ້ຮັບພຣະເຈົ້າແລ້ວ, ລາວສິ້ນຫວັງແລ້ວ!” ເມື່ອເວົ້າແນວນັ້ນ ລາວກໍ່ຈາກໄປຢ່າງຜິດຫວັງ.

ເມື່ອຕໍາຫຼວດທີ່ຊົ່ວຮ້າຍລາກຂ້ອຍເຂົ້າໄປໃນຫ້ອງຂັງຂອງຂ້ອຍໃນເຮືອນກັກຂັງ ແລະ ຂ້ອຍເຫັນວ່າເອື້ອຍວາງຢູ່ທີ່ນັ້ນໃນຫ້ອງຂັງດຽວກັນ, ການໄດ້ເຫັນຄົນທີ່ຮັກນີ້ເຮັດໃຫ້ຫົວໃຈຂອງຂ້ອຍເຕັມລົ້ນໄປດ້ວຍຄວາມອົບອຸ່ນ. ຂ້ອຍຮູ້ວ່ານີ້ຄືການປັ້ນແຕ່ງ ແລະ ການຈັດແຈງຂອງພຣະເຈົ້າ ແລະ ຄວາມຮັກຂອງພຣະເຈົ້າກຳລັງຊອກຫາຂ້ອຍ ແລະ ຂ້ອຍຮູ້ວ່າພຣະເຈົ້າເຮັດສິ່ງນີ້ ເພາະໃນເວລານັ້ນ ຂ້ອຍພິການໂດຍປະລິຍາຍ, ແຂນ ແລະ ມືຂອງຂ້ອຍບວມຢ່າງຮຸນແຮງ ແລະ ເຕັມໄປດ້ວຍນໍ້າໜອງ, ຂ້ອຍບໍ່ມີຄວາມຮູ້ສຶກໃນນິ້ວມືຂອງຂ້ອຍ ເຊິ່ງໜາສໍ່າກັບໄສ້ກອກ ແລະ ແຂງເມື່ອຈັບຕ້ອງ, ຂ້ອຍເກືອບບໍ່ສາມາດຍັບຂາຂອງຂ້ອຍ ແລະ ທົ່ວຮ່າງກາຍຂອງຂ້ອຍກໍ່ອ່ອນແອ ແລະ ຖືກທຳລາຍໄປດ້ວຍຄວາມເຈັບປວດ. ໃນຊ່ວງເວລານັ້ນ, ເອື້ອຍຂອງຂ້ອຍກໍ່ດູແລຂ້ອຍທຸກມື້, ລາວຖູແຂ້ວໃຫ້ຂ້ອຍ, ລ້າງໜ້າໃຫ້ຂ້ອຍ, ອາບນໍ້າໃຫ້ຂ້ອຍ, ຫວີຜົມໃຫ້ຂ້ອຍ ແລະ ປ້ອນເຂົ້າຂ້ອຍ... ໜຶ່ງເດືອນຕໍ່ມາ, ເອື້ອຍຂອງຂ້ອຍຖືກປ່ອຍຕົວ ແລະ ຂ້ອຍກໍ່ຮັບແຈ້ງວ່າຂ້ອຍຖືກຈັບກຸມຢ່າງເປັນທາງການ. ຫຼັງຈາກທີ່ເອື້ອຍຂອງຂ້ອຍຖືກປ່ອຍຕົວ, ໂດຍຄິດວ່າຂ້ອຍຍັງບໍ່ສາມາດດູແລຕົນເອງ ແລະ ບໍ່ຮູ້ວ່າຂ້ອຍຈະຖືກກັກຂັງອີກດົນສໍ່າໃດ, ຂ້ອຍຈຶ່ງຮູ້ສຶກສິ້ນຫວັງ ແລະ ໝົດຫວັງຢ່າງບໍ່ເປັນຕາເຊື່ອ. ຂ້ອຍບໍ່ສາມາດເຮັດຫຍັງໄດ້ ນອກຈາກຮ້ອງຫາພຣະເຈົ້າ: “ໂອ ພຣະເຈົ້າ, ຂ້ານ້ອຍຮູ້ສຶກຄືກັບຄົນພິການ, ຂ້ານ້ອຍຄວນສືບຕໍ່ໂດຍເປັນແບບນີ້ໄດ້ແນວໃດ? ຂ້ານ້ອຍຂໍໃຫ້ພຣະອົງປົກປ້ອງຫົວໃຈຂອງຂ້ານ້ອຍ, ເພື່ອວ່າຂ້ານ້ອຍອາດເອົາຊະນະສະຖານະການນີ້ໄດ້”. ເມື່ອຂ້ອຍກັງວົນຫຼາຍຈົນບໍ່ຮູ້ຈະເຮັດຫຍັງຕໍ່ ແລະ ຮູ້ສຶກຄືກັບສັບສົນຢ່າງສິ້ນເຊີງ, ຂ້ອຍກໍ່ຄິດຫາພຣະທຳຂອງພຣະເຈົ້າ: “ພວກເຈົ້າເຄີຍຄິດບໍວ່າ ມື້ໜຶ່ງພຣະເຈົ້າຂອງພວກເຈົ້າຈະເອົາພວກເຈົ້າໄປໄວ້ໃນສະຖານທີ່ທີ່ພວກເຈົ້າບໍ່ຄຸ້ນເຄີຍທີ່ສຸດ? ພວກເຈົ້າສາມາດຈິນຕະນາການໄດ້ບໍວ່າພວກເຈົ້າຈະກາຍເປັນຫຍັງ ຖ້າວັນໜຶ່ງເຮົາຍາດຊິງເອົາທຸກສິ່ງໄປຈາກພວກເຈົ້າ? ພະລັງຂອງພວກເຈົ້າໃນມື້ນັ້ນຍັງຈະເປັນຄືຕອນນີ້ຢູ່ບໍ? ຄວາມເຊື່ອຂອງພວກເຈົ້າຈະມີອີກບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພວກເຈົ້າຕ້ອງເຂົ້າໃຈພາລະກິດ ຢ່າປະຕິບັດຕາມຢ່າງສັບສົນ!). ພຣະທຳຂອງພຣະເຈົ້າເປັນຄືກັບປະພາຄານສ່ອງແສງທີ່ເຍືອງທາງໃຫ້ກັບຫົວໃຈຂອງຂ້ອຍ ແລະ ເຮັດໃຫ້ຂ້ອຍໄດ້ເຂົ້າໃຈເຖິງຄວາມປະສົງຂອງພຣະອົງ. ຂ້ອຍຄິດກັບຕົນເອງວ່າ: “ສະພາບແວດລ້ອມທີ່ຂ້ອຍຜະເຊີນຢູ່ໃນຕອນນີ້ຄືສະພາບແວດລ້ອມທີ່ຂ້ອຍຄຸ້ນເຄີຍໜ້ອຍທີ່ສຸດ. ພຣະເຈົ້າຕ້ອງການໃຫ້ຂ້ອຍໄດ້ຜະເຊີນກັບພາລະກິດຂອງພຣະອົງພາຍໃນສະພາບແວດລ້ອມປະເພດນີ້ເພື່ອເຮັດໃຫ້ຄວາມເຊື່ອຂອງຂ້ອຍສົມບູນ. ເຖິງແມ່ນເອື້ອຍຂອງຂ້ອຍໄດ້ຈາກຂ້ອຍໄປ, ພຣະເຈົ້າບໍ່ໄດ້ຈາກໄປຢ່າງແນ່ນອນ! ເມື່ອຄິດຫາເສັ້ນທາງທີ່ຂ້ອຍໄດ້ຍ່າງ, ພຣະເຈົ້າໄດ້ຊີ້ນໍາຂ້ອຍໃນທຸກໆກ້າວຂອງຫົນທາງດັ່ງກ່າວ! ຖ້າຂ້ອຍເພິ່ງພາພຣະເຈົ້າ, ບໍ່ມີຄວາມຫຍຸ້ງຍາກທີ່ບໍ່ສາມາດຖືກເອົາຊະນະໄດ້”. ຂ້ອຍເຫັນວ່າຄວາມເຊື່ອຂອງຂ້ອຍມີໜ້ອຍ, ສະນັ້ນ ຂ້ອຍຈຶ່ງອະທິຖານຫາພຣະເຈົ້າ: “ໂອ ພຣະເຈົ້າ, ຂ້ານ້ອຍເຕັມໃຈທີ່ຈະວາງຕົນເອງໄວ້ໃນມືຂອງພຣະອົງຢ່າງສິ້ນເຊີງ ແລະ ຍອມຕໍ່ການປັ້ນແຕ່ງຂອງພຣະອົງ. ບໍ່ວ່າຂ້ານ້ອຍຈະຜະເຊີນໜ້າກັບສະຖານະການໃດກໍ່ຕາມໃນອະນາຄົດ, ຂ້ານ້ອຍຈະຍອມຕໍ່ພຣະອົງ ແລະ ບໍ່ຈົ່ມຕໍ່ວ່າ”. ຫຼັງຈາກທີ່ສິ້ນສຸດຄຳອະທິຖານຂອງຂ້ອຍ, ຂ້ອຍກໍ່ຮູ້ສຶກແຈ່ມໃສ ແລະ ສະຫງົບງຽບ. ໃນຕອນສວາຍຂອງມື້ຖັດໄປ, ເຈົ້າໜ້າທີ່ດັດສ້າງໄດ້ນໍານັກໂທດຄົນໃໝ່ເຂົ້າມາ. ເມື່ອລາວເຫັນສະຖານະການຂອງຂ້ອຍ, ລາວກໍ່ເລີ່ມດູແລຂ້ອຍໂດຍທີ່ຂ້ອຍບໍ່ຕ້ອງຮ້ອງຂໍ. ໃນສິ່ງນີ້, ຂ້ອຍເຫັນເຖິງຄວາມອັດສະຈັນ ແລະ ຄວາມຊື່ສັດຂອງພຣະເຈົ້າ; ພຣະເຈົ້າບໍ່ໄດ້ປະຖິ້ມຂ້ອຍ, ທຸກສິ່ງໃນສະຫວັນ ແລະ ເທິງແຜ່ນດິນໂລກແມ່ນຢູ່ໃນມືຂອງພຣະເຈົ້າ, ເຊິ່ງລວມເຖິງຄວາມຄິດຂອງມະນຸດ. ຖ້າມັນບໍ່ແມ່ນຍ້ອນການປັ້ນແຕ່ງ ແລະ ການຈັດແຈງຂອງພຣະເຈົ້າ, ເປັນຫຍັງຜູ້ຍິງຄົນນີ້ທີ່ຂ້ອຍບໍ່ເຄີຍພົບມາກ່ອນຈຶ່ງດີກັບຂ້ອຍຫຼາຍ? ຫຼັງຈາກນັ້ນ, ຂ້ອຍກໍ່ໄດ້ເປັນພະຍານເຖິງຄວາມຮັກຂອງພຣະເຈົ້າຫຼາຍຍິ່ງຂຶ້ນ. ເມື່ອຜູ້ຍິງຄົນນັ້ນຖືກປ່ອຍຈາກເຮືອນກັກຂັງ, ພຣະເຈົ້າກໍ່ສົ່ງຜູ້ຍິງອີກໜຶ່ງຄົນທີ່ຂ້ອຍບໍ່ເຄີຍພົບມາກ່ອນເພື່ອດູແລຂ້ອຍ ແລະ ພວກເຂົາກໍ່ສົ່ງຕໍ່ການດູແລຂ້ອຍໃຫ້ກັນຄືກັບວ່າພວກເຂົາກຳລັງສົ່ງໄມ້ແລ່ນລານ. ເຖິງກັບມີນັກໂທດບາງຄົນທີ່ໂອນເງິນເຂົ້າບັນຊີຂອງຂ້ອຍຫຼັງຈາກທີ່ພວກເຂົາຖືກປ່ອຍຕົວ. ໃນຊ່ວງເວລານີ້, ເຖິງແມ່ນຮ່າງກາຍຂອງຂ້ອຍໄດ້ທົນທຸກພໍສົມຄວນ, ຂ້ອຍກໍ່ສາມາດປະສົບກັບຄວາມຈິງໃຈໃນຄວາມຮັກຂອງພຣະເຈົ້າສຳລັບມະນຸດໂດຍກົງ. ບໍ່ວ່າມະນຸດຈະຖືກໂຍນເຂົ້າໃນສະຖານະການປະເພດໃດກໍ່ຕາມ, ພຣະເຈົ້າບໍ່ເຄີຍປະຖິ້ມລາວ ແຕ່ເຮັດໜ້າທີ່ເປັນຜູ້ຊ່ວຍທີ່ສະໝໍ່າສະເໝີຂອງລາວ. ຕາບໃດທີ່ມະນຸດບໍ່ສູນເສຍຄວາມເຊື່ອໃນພຣະເຈົ້າ, ລາວກໍ່ຈະສາມາດເປັນພະຍານເຖິງການກະທຳຂອງພຣະເຈົ້າຢ່າງແນ່ນອນ.

ຂ້ອຍຖືກກັກຕົວເປັນເວລາໜຶ່ງປີ ແລະ ສາມເດືອນ ແລະ ຫຼັງຈາກນັ້ນກໍ່ຖືກກ່າວຫາໂດຍລັດຖະບານຂອງພັກກອມມູນິດຈີນວ່າ “ເຮັດວຽກຜ່ານອົງກອນຂອງ ເສຍ ຈຽວ ເພື່ອຂັດຂວາງການບັງຄັບໃຊ້ກົດໝາຍ” ແລະ ຖືກຕັດສິນໃຫ້ຕິດຄຸກສາມປີ ແລະ ຫົກເດືອນ. ຫຼັງຈາກທີ່ຂ້ອຍຖືກຕັດສິນວ່າຜິດ, ຂ້ອຍກໍ່ຖືກຍ້າຍເຂົ້າໄປໃນຄຸກແມ່ຍິງປະຈຳແຂວງເພື່ອດຳເນີນການຕາມຄຳຕັດສິນຂອງຂ້ອຍ. ໃນຄຸກ, ພວກເຮົາຍິ່ງໄດ້ຮັບການປະຕິບັດທີ່ໄຮ້ມະນຸດສະທຳຫຼາຍກວ່າເກົ່າ. ພວກເຮົາຖືກບັງຄັບໃຫ້ໃຊ້ແຮງງານໃນແຕ່ລະມື້ ແລະ ຂໍ້ກຳນົດດ້ານປະລິມານວຽກປະຈຳວັນຂອງພວກເຮົາກໍ່ມີຫຼາຍເກີນສິ່ງທີ່ຄົນໃດໜຶ່ງສາມາດເຮັດໃຫ້ສຳເລັດໄດ້ຢ່າງສົມເຫດສົມຜົນຫຼາຍ. ຖ້າພວກເຮົາບໍ່ສາມາດສຳເລັດວຽກງານຂອງພວກເຮົາ, ພວກເຮົາກໍ່ຈະຖືກລົງໂທດທາງຮ່າງກາຍ. ໂດຍຄວາມຈິງແລ້ວ ເງິນທັງໝົດທີ່ຫາໄດ້ຜ່ານແຮງງານຂອງພວກເຮົາແມ່ນເຂົ້າໄປໃນກະເປົ໋າຂອງຜູ້ຄຸມຄຸກ. ພວກເຮົາພຽງແຕ່ໄດ້ຮັບສອງສາມຢວນຕໍ່ເດືອນສຳລັບຄ່າດຳລົງຊີບໂດຍຄາດຄະເນ. ໂຄງສ້າງຢ່າງເປັນທາງການທີ່ນໍາໃຊ້ຄຸກແມ່ນເພື່ອໃຫ້ມັນດັດສ້າງນັກໂທດຜ່ານແຮງງານ, ແຕ່ໃນຄວາມເປັນຈິງ ພວກເຮົາເປັນພຽງເຄື່ອງຈັກທີ່ສ້າງເງິນຂອງພວກເຂົາ, ເປັນຄົນຮັບໃຊ້ທີ່ບໍ່ໄດ້ຮັບຄ່າຈ້າງຂອງພວກເຂົາ. ໂດຍພາບລັກທັງໝົດ, ກົດລະບຽບຂອງຄຸກສຳລັບການຫຼຸດໂທດຂອງນັກໂທດເບິ່ງຄືມີມະນຸດສະທຳຫຼາຍ, ໂດຍການບັນລຸເງື່ອນໄຂທີ່ສະເພາະ ນັກໂທດສາມາດມີຄຸນສົມບັດສຳລັບການຫຼຸດໂທດຂອງພວກເຂົາຢ່າງເໝາະສົມ. ແຕ່ໃນຄວາມເປັນຈິງແລ້ວ ສິ່ງນີ້ເປັນພຽງສາກໜ້າ ແລະ ເພື່ອເຫັນແກ່ພາບລັກເທົ່ານັ້ນ. ໃນຄວາມເປັນຈິງທັງໝົດ, ສິ່ງທີ່ພວກເຂົາເອີ້ນວ່າລະບົບທີ່ມີມະນຸດສະທຳບໍ່ໄດ້ເປັນຫຍັງຫຼາຍກວ່າຄຳເວົ້າທີ່ວ່າງເປົ່າໃນເຈ້ຍ: ຄຳສັ່ງທີ່ຜູ້ຄຸມອອກເປັນການສ່ວນຕົວເປັນພຽງກົດໝາຍດຽວແທ້ໆຂອງແຜ່ນດິນ. ຄຸກຄວບຄຸມຈຳນວນການຫຼຸດໂທດປະຈຳປີທັງໝົດຢ່າງເຂັ້ມງວດ ເພື່ອຮັບປະກັນຄວາມສາມາດດ້ານແຮງງານທີ່ພຽງພໍ ແລະ ເພື່ອຮັບປະກັນວ່າລາຍຮັບຂອງຜູ້ຄຸມຄຸກຈະບໍ່ຫຼຸດລົງ. ການຫຼຸດໂທດເປັນເຕັກນິກທີ່ຖືກນໍາໃຊ້ໂດຍຄຸກເພື່ອເພີ່ມປະສິດທິພາບຂອງແຮງງານ. ໃນຈຳນວນນັກໂທດຫຼາຍຮ້ອຍຄົນໃນຄຸກ, ມີພຽງແຕ່ສິບ ຫຼື ປະມານນັ້ນເລັກນ້ອຍທີ່ຈະໄດ້ຮັບການຫຼຸດໂທດ ແລະ ສະນັ້ນ ຜູ້ຄົນຈຶ່ງຈະເຮັດວຽກຫຼາຍ, ຄິດກົນອຸບາຍຕໍ່ສູ້ກັນເອງເພື່ອຮັບເອົາມັນ. ເຖິງຢ່າງໃດກໍ່ຕາມ, ນັກໂທດສ່ວນໃຫຍ່ທີ່ຈະຈົບລົງດ້ວຍການໄດ້ຮັບການຫຼຸດໂທດແມ່ນຄົນທີ່ມີຄວາມສຳພັນກັບຕໍາຫຼວດ ເຊິ່ງບໍ່ຈຳເປັນຕ້ອງໃຊ້ແຮງງານໃນຕອນທຳອິດ. ນັກໂທດບໍ່ມີທາງເລືອກອື່ນ ນອກຈາກຈະເກັບຄວາມບໍ່ພໍໃຈໄວ້ກັບຕົນເອງ. ບາງຄົນຂ້າຕົວຕາຍເພື່ອປະທ້ວງ, ແຕ່ແທນທີ່ຈະເວົ້າຂໍ້ແທ້ຈິງ ຄຸກໄດ້ສ້າງເລື່ອງແບບມົ້ວໆເພື່ອເຮັດໃຫ້ຄອບຄົວຂອງເຫຍື່ອພໍໃຈ ແລະ ດ້ວຍເຫດນັ້ນ ການຕາຍຂອງພວກເຂົາຈຶ່ງລ້ວນແລ້ວແຕ່ໄຮ້ປະໂຫຍດ. ໃນຄຸກ, ຜູ້ຄຸມບໍ່ເຄີຍປະຕິບັດຕໍ່ພວກເຮົາຄືກັບມະນຸດ; ຖ້າພວກເຮົາຕ້ອງການລົມກັບພວກເຂົາ, ພວກເຮົາຈຳເປັນຕ້ອງກົ້ມລົງພື້ນ ແລະ ແຫງນເບິ່ງພວກເຂົາ ແລະ ຖ້າມີຫຍັງທີ່ພວກເຂົາບໍ່ມັກ, ພວກເຂົາກໍ່ຈະດ່າ ແລະ ເຍາະເຍີ້ຍພວກເຮົາດ້ວຍຄຳເວົ້າຫຍາບຄາຍທີ່ສົກກະປົກ. ເມື່ອຄຳຕັດສິນທີ່ເປັນເວລາສາມປີເຄິ່ງຂອງຂ້ອຍໄດ້ສິ້ນສຸດລົງໃນທີ່ສຸດ ແລະ ຂ້ອຍກັບເມືອເຮືອນ, ຄອບຄົວຂອງຂ້ອຍກໍ່ບໍ່ສາມາດປິດບັງຄວາມທຸກທໍລະມານທີ່ພວກເຂົາຮູ້ສຶກເມື່ອເຫັນຂ້ອຍເບິ່ງຄືກັບໂຄງກະດູກມະນຸດ, ອ່ອນແອ ແລະ ຈ່ອຍບາງຫຼາຍຈົນເກືອບບໍ່ສາມາດຈື່ຂ້ອຍໄດ້ ແລະ ກໍ່ຫຼັ່ງນໍ້າຕາອອກມາຫຼາຍ. ເຖິງຢ່າງໃດກໍ່ຕາມ, ຫົວໃຈຂອງພວກເຮົາເຕັມໄປດ້ວຍການຂອບໃຈພຣະເຈົ້າ. ພວກເຮົາຂອບໃຈພຣະເຈົ້າທີ່ຂ້ອຍຍັງມີຊີວິດຢູ່ ແລະ ທີ່ໄດ້ປົກປ້ອງຂ້ອຍ ເພື່ອວ່າຂ້ອຍຈະສາມາດປາກົດອອກມາຈາກນະຮົກເທິງແຜ່ນດິນໂລກຢ່າງຄົບສ່ວນ.

ຫຼັງຈາກທີ່ຂ້ອຍກັບມາເຮືອນເທົ່ານັ້ນ, ຂ້ອຍກໍ່ໄດ້ຮຽນຮູ້ວ່າ ໃນຂະນະທີ່ຂ້ອຍກຳລັງຖືກກັກຕົວ ຕໍາຫຼວດທີ່ຊົ່ວຮ້າຍໄດ້ມາສອງຄັ້ງ ແລະ ຮື້ ແລະ ຄົ້ນເຮືອນຕາມອຳເພີໃຈ. ພໍ່ແມ່ຂອງຂ້ອຍ ເຊິ່ງເຊື່ອໃນພຣະເຈົ້າທັງສອງຄົນ ໄດ້ຫຼົບໜີຈາກເຮືອນຂອງພວກເຮົາ ແລະ ໃຊ້ເວລາປະມານສອງປີເພື່ອຫຼົບຫຼີກຈາກການຈັບກຸມໂດຍລັດຖະບານ. ເມື່ອພວກເຂົາກັບມາເຮືອນໃນທີ່ສຸດ, ຫຍ້າທີ່ຢູ່ໃນເດີນກໍ່ຂຶ້ນສູງສໍ່າເຮືອນ, ສ່ວນຕ່າງໆຂອງຫຼັງຄາໄດ້ພັງລົງ ແລະ ສະຖານທີ່ທັງໝົດກໍ່ສົກກະປົກຢ່າງຮ້າຍແຮງ. ຕໍາຫຼວດຍັງໄປທົ່ວບ້ານຂອງພວກເຮົາເພື່ອກະຈາຍຄຳຂີ້ຕົວະກ່ຽວກັບພວກເຮົາ: ພວກເຂົາເວົ້າວ່າ ຂ້ອຍໄດ້ຫຼອກລວງເງິນຈາກບາງຄົນເປັນຈຳນວນໜຶ່ງລ້ານຈົນເຖິງຮ້ອຍລ້ານຢວນ ແລະ ພໍ່ແມ່ຂອງຂ້ອຍກໍ່ໄດ້ຫຼອກລວງເງິນຈາກບາງຄົນເປັນຈຳນວນຫຼາຍແສນຢວນ ເພື່ອສົ່ງນ້ອງຊາຍຂອງຂ້ອຍໄປວິທະຍາໄລ. ກຸ່ມມານຮ້າຍນີ້ເປັນພວກຂີ້ຕົວະມືອາຊີບທີ່ຜ່ານການຢືນຢັນ, ດີທີ່ສຸດໃນເກມ! ໃນຄວາມເປັນຈິງແລ້ວ, ເພາະພໍ່ແມ່ຂອງຂ້ອຍໄດ້ຫຼົບໜີຈາກເຮືອນ, ນ້ອງຊາຍຂອງຂ້ອຍຈຳເປັນຕ້ອງໄດ້ໃຊ້ເງິນຈາກທຶນການສຶກສາເພື່ອຊໍາລະສຳລັບຄ່າຮຽນຂອງລາວ ແລະ ຮຽນຈົບວິທະຍາໄລ. ຍິ່ງໄປກວ່ານັ້ນ, ເມື່ອລາວອອກຈາກເຮືອນເພື່ອໄປເຮັດວຽກ, ລາວຈຳເປັນຕ້ອງເກັບເງິນສຳລັບຄ່າເດີນທາງກ່ອນໜ້ອຍໜຶ່ງເປັນຊ່ວງເວລາໜຶ່ງ ໂດຍການຂາຍເຂົ້າທີ່ຄອບຄົວຂອງພວກເຮົາປູກ ແລະ ເກັບໝາກເບີຣີພຸ່ມເພື່ອໄປຂາຍ. ແຕ່ມານຮ້າຍເຫຼົ່ານັ້ນກໍ່ເຮັດຢ່າງບໍ່ມີສຳນຶກ, ກ່າວຮ້າຍຄອບຄົວຂອງຂ້ອຍດ້ວຍຄຳກ່າວໂທດທີ່ບໍ່ເປັນຈິງ, ຂ່າວລືນັ້ນຍັງວົນວຽນຈົນຮອດມື້ນີ້. ແມ່ນແຕ່ຕອນນີ້, ຂ້ອຍຍັງຖືກປະຕິເສດຢ່າງດູຖູກໂດຍບ້ານຂອງຂ້ອຍ ເພາະຊື່ສຽງຂອງຂ້ອຍໃນຖານະຜູ້ເຮັດຜິດທາງການເມືອງທີ່ຖືກຕັດສິນໂທດວ່າຜິດ ແລະ ນັກຕົວະຍົວະ. ຂ້ອຍຊັງພັກກອມມູນິດຈີນ ເຊິ່ງເປັນກຸ່ມມານຮ້າຍແທ້ໆ!

ເມື່ອຫວນຄິດເຖິງເວລາຫຼາຍປີທີ່ຂ້ອຍໄດ້ຕິດຕາມພຣະເຈົ້າ, ຂ້ອຍພຽງແຕ່ຍອມຮັບພຣະທຳຂອງພຣະເຈົ້າ ເຊິ່ງເປີດໂປງທຳມະຊາດຂອງມານຮ້າຍ ແລະ ແກ່ນແທ້ຂອງລັດຖະບານຂອງພັກກອມມູນິດຈີນໃນລະດັບທິດສະດີ, ແຕ່ບໍ່ເຄີຍເຂົ້າໃຈພຣະທຳເຫຼົ່ານັ້ນຢ່າງແທ້ຈິງຈັກເທື່ອ. ນັບຕັ້ງແຕ່ທີ່ອາຍຸຍັງນ້ອຍ, ເພາະຂ້ອຍຖືກປູກຝັງດ້ວຍຄວາມເຊື່ອໃນການສຶກສາທີ່ຮັກຊາດ, ເຊິ່ງເປັນເງື່ອນໄຂ ແລະ ຫຼອກລວງຂ້ອຍຢ່າງເປັນລະບົບໃຫ້ຄິດໃນລັກສະນະໃດໜຶ່ງ, ຂ້ອຍເຖິງກັບຄິດວ່າພຣະທຳຂອງພຣະເຈົ້າເວົ້າເກີນຈິງ, ຂ້ອຍພຽງແຕ່ບໍ່ສາມາດປະຖິ້ມການທີ່ຂ້ອຍເຄົາລົບບູຊາປະເທດຂອງພວກເຮົາໄດ້ແທ້ໆ, ຄິດວ່າພັກກອມມູນິດກໍ່ຖືກຕ້ອງຢູ່ສະເໝີ, ກອງທັບປົກປ້ອງບ້ານເກີດຂອງພວກເຮົາ ແລະ ຕໍາຫຼວດລົງໂທດ ແລະ ກຳຈັດອົງປະກອບທີ່ຊົ່ວຮ້າຍຈາກສັງຄົມ ແລະ ປົກປ້ອງຜົນປະໂຫຍດຂອງສາທາລະນະ. ຜ່ານການຜະເຊີນກັບການຂົ່ມເຫັງດ້ວຍມືຂອງມານຮ້າຍເຫຼົ່ານັ້ນ, ຂ້ອຍຈຶ່ງເຫັນເຖິງໃບໜ້າທີ່ແທ້ຈິງຂອງລັດຖະບານຂອງພັກກອມມູນິດຈີນ; ມັນຫຼອກລວງ ແລະ ໜ້າຊື່ໃຈຄົດທີ່ສຸດ ແລະ ປິດບັງປະຊາຊົນໃນປະເທດຈີນ ແລະ ໂລກທັງໝົດດ້ວຍຄຳຂີ້ຕົວະຂອງມັນເປັນເວລາຫຼາຍປີ. ມັນຢືນຢັນທີ່ຈະສະໜັບສະໜູນອິດສະຫຼະພາບທາງຄວາມເຊື່ອ ແລະ ສິດທາງກົດໝາຍແບບປະຊາທິປະໄຕຊໍ້າໄປຊໍ້າມາ, ແຕ່ໃນຄວາມເປັນຈິງແລ້ວ ມັນຂົ່ມເຫັງຄວາມເຊື່ອທາງສາສະໜາຕາມອຳເພີໃຈ. ສິ່ງທີ່ມັນສະໜັບສະໜູນແມ່ນມີພຽງແຕ່ການປົກຄອງແບບທໍລະຊົນ, ການຄວບຄຸມແບບບັງຄັບ ແລະ ການໃຊ້ອຳນາດແບບເດັດຂາດຂອງມັນແທ້ໆ. ເຖິງແມ່ນເນື້ອໜັງຂອງຂ້ອຍບາດເຈັບຢ່າງຮ້າຍແຮງເນື່ອງຈາກການຂົ່ມເຫັງທີ່ໂຫດຮ້າຍຂອງພັກກອມມູນິດຈີນ ແລະ ຂ້ອຍເຈັບປວດ ແລະ ອ່ອນແອ, ພຣະທຳຂອງພຣະເຈົ້າກໍ່ສືບຕໍ່ສ່ອງແສງໃຫ້ແກ່ຂ້ອຍ ແລະ ມອບຄວາມເຊື່ອ ແລະ ກຳລັງໃຫ້ແກ່ຂ້ອຍ, ເພື່ອວ່າຂ້ອຍຈະສາມາດເບິ່ງທະລຸເຖິງແຜນການຂອງຊາຕານ ແລະ ຢືນເປັນພະຍານໃຫ້ກັບພຣະເຈົ້າ. ໃນເວລາດຽວກັນ, ຂ້ອຍມີຄວາມຮູ້ສຶກຢ່າງເລິກເຊິ່ງເຖິງຄວາມຮັກ ແລະ ຄວາມເມດຕາຂອງພຣະເຈົ້າ ແລະ ຄວາມເຊື່ອຂອງຂ້ອຍທີ່ຈະຕິດຕາມພຣະເຈົ້າກໍ່ເຂັ້ມແຂງຂຶ້ນ. ດັ່ງທີ່ພຣະທຳຂອງພຣະເຈົ້າອົງຊົງລິດທານຸພາບສູງສຸດໄດ້ກ່າວວ່າ: “ດຽວນີ້ແມ່ນເຖິງເວລາແລ້ວ: ແຕ່ດົນນານ ມະນຸດໄດ້ເຕົ້າໂຮມກໍາລັງທັງໝົດຂອງເຂົາ, ເຂົາໄດ້ອຸທິດຄວາມພະຍາຍາມທັງໝົດຂອງເຂົາ, ເສຍສະຫຼະທຸກຢ່າງເພື່ອສິ່ງນີ້, ເພື່ອຈີກໃບໜ້າທີ່ເປັນຕາຢ້ານຂອງຜີສາດນີ້ ແລະ ເຮັດໃຫ້ຜູ້ຄົນ ທີ່ຖືກບັງຕາ ແລະ ທີ່ໄດ້ທົນຕໍ່ຄວາມທຸກທໍລະມານ ແລະ ຄວາມລໍາບາກໃນທຸກຮູບແບບ ໄດ້ລຸກຂຶ້ນຈາກຄວາມເຈັບປວດຂອງພວກເຂົາ ແລະ ຫັນຫຼັງຂອງພວກເຂົາໃຫ້ກັບຜີສາດເຖົ້າທີ່ຊົ່ວຮ້າຍນີ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາລະກິດ ແລະ ທາງເຂົ້າ (8)). ຕອນນີ້ ຂ້ອຍໄດ້ກັບຄືນສູ່ຄຣິດຕະຈັກ ແລະ ຂ້ອຍກຳລັງປະຕິບັດໜ້າທີ່ຂອງຂ້ອຍໂດຍການເທດສະໜາຂ່າວປະເສີດ. ຂອບພຣະຄຸນພຣະເຈົ້າ!


88. ຄວາມລຳບາກໃນຄຸກ

ໂດຍ ສຽວຟານ, ຈີນ

ມື້ໜຶ່ງ ຍ້ອນກັບໄປໃນເດືອນພຶດສະພາຂອງປີ 2004, ຂ້ານ້ອຍໄດ້ເຂົ້າຮ່ວມການເຕົ້າໂຮມກັບອ້າຍເອື້ອຍນ້ອງບາງຄົນ ເມື່ອເຈົ້າໜ້າທີ່ຕຳຫຼວດຫຼາຍກວ່າ 20 ຄົນໄດ້ບຸກເຂົ້າມາ. ພວກເຂົາເວົ້າວ່າພວກເຂົາມາຈາກກອງບັນຊາການປ້ອງກັນຄວາມສະຫງົບແຫ່ງຊາດປະຈຳເທດສະບານ ແລະ ພວກເຂົາໄດ້ຕິດຕາມໂທລະສັບຂອງຂ້ານ້ອຍສຳລັບສີ່ເດືອນທີ່ຜ່ານມາ. ພວກເຂົາເວົ້າວ່າພວກເຂົາເປັນສ່ວນໜຶ່ງຂອງການປາບປາມທົ່ວແຂວງ ແລະ ຜູ້ເຊື່ອໃນພຣະເຈົ້າອົງຊົງລິດທານຸພາບສູງສຸດຫຼາຍຄົນໄດ້ຖືກຈັບ. ພວກເຂົາພາຂ້ານ້ອຍໄປໂຮງຮຽນພັກກອມມູນິດໃນເມືອງສຳລັບການສອບສວນ. ທັນທີທີ່ຂ້ານ້ອຍໄປຮອດ, ພວກເຂົາໄດ້ສັ່ງໃຫ້ຂ້ານ້ອຍປົດເກີບຂອງຂ້ານ້ອຍອອກ ແລະ ນັ່ງຢ່ອງຢໍ້. ຫຼັງຈາກນັ້ນບໍ່ດົນ, ຂາຂອງຂ້ານ້ອຍກໍ່ມຶນ, ແຕ່ເມື່ອໃດກໍ່ຕາມທີ່ຂ້ານ້ອຍຕ້ອງການປ່ຽນທ່ານັ່ງ, ຕໍາຫຼວດກໍ່ຈະຮ້ອງໃສ່ຂ້ານ້ອຍ ໂດຍເວົ້າວ່າຂ້ານ້ອຍບໍ່ໄດ້ຮັບອະນຸຍາດໃຫ້ເຄື່ອນຍ້າຍກ້າມຊີ້ນ. ພວກເຂົາເຮັດໃຫ້ຂ້ານ້ອຍນັ່ງຢ່ອງຢໍ້ເປັນເວລາສອງຊົ່ວໂມງກ່ອນທີ່ພວກເຂົາຈະເລີ່ມຖາມຂ້ານ້ອຍ. “ຜູ້ໃດເປັນຜູ້ນຳຂອງເຈົ້າ? ເງິນຂອງຄຣິດຕະຈັກຖືກເກັບໄວ້ຢູ່ໃສ?” ຂ້ານ້ອຍບໍ່ໄດ້ເວົ້າຫຍັງ. ຫຼັງຈາກນັ້ນ, ຫົວໜ້າກອງພັນປ້ອງກັນຄວາມສະຫງົບແຫ່ງຊາດໄດ້ເຂົ້າມາພ້ອມກັບກະແຈມືຄູ່ໜຶ່ງ ແລະ ເວົ້າຢ່າງຮຸນແຮງວ່າ, “ຢ່າເສຍເວລາຂອງເຈົ້າກັບລາວ. ໃຫ້ລາວຊີ່ມລົດຊາດຂອງສິ່ງເຫຼົ່ານີ້!” ຫຼັງຈາກນັ້ນ, ລາວກໍ່ເວົ້າກັບຂ້ານ້ອຍວ່າ “ໄດ້ຍິນສຽງຈາກຫ້ອງຖັດໄປບໍ?” ຂ້ານ້ອຍສາມາດໄດ້ຍິນເອື້ອຍຄົນໜຶ່ງໃນຫ້ອງຕໍ່ໄປກຳລັງຮ້ອງ ແລະ ຮູ້ສຶກກະວົນກະວາຍ ແລະ ຢ້ານກົວໃນທັນທີ ໂດຍຄິດວ່າ, “ຕຳຫຼວດເຫຼົ່ານີ້ກຳລັງຈະທໍລະມານຂ້ານ້ອຍແບບນັ້ນ. ຂ້ານ້ອຍຈະທົນກັບມັນໄດ້ແນວໃດ?” ຫຼັງຈາກນັ້ນ, ຂ້ານ້ອຍໄດ້ກ່າວຄໍາອະທິຖານຢ່າງງຽບໆຫາພຣະເຈົ້າ ໂດຍຂໍຄວາມເຂັ້ມແຂງຈາກພຣະອົງ ແລະ ເວົ້າວ່າຂ້ານ້ອຍເຕັມໃຈທີ່ຈະເພິ່ງພາພຣະອົງ ແລະ ຢືນເປັນພະຍານ. ໃນເວລານັ້ນເອງ, ຫົວໜ້າໄດ້ເຕະຂ້ານ້ອຍໃຫ້ລົ້ມລົງພື້ນ, ໃສ່ກະແຈມືໃສ່ມືຂອງຂ້ານ້ອຍໄວ້ຢູ່ທາງຫຼັງຂ້ານ້ອຍ ແລະ ຫຼັງຈາກນັ້ນກໍ່ກະຊາກພວກມັນຂຶ້ນໆລົງໆ. ຫຼັງຈາກທີ່ລາກ ແລະ ດຶງຂ້ານ້ອຍແບບນີ້ສອງສາມຄັ້ງ, ຂ້ານ້ອຍກໍ່ມີຄວາມເຈັບປວດຫຼາຍຈົນເຫື່ອໄຫຼອອກຈາກຂ້ານ້ອຍ. ພວກເຂົາສືບຕໍ່ເຮັດແບບນີ້ຫຼາຍກວ່າສິບນາທີກ່ອນທີ່ຈະປ່ອຍໄປໃນທີ່ສຸດ. ເມື່ອເຫັນວ່າສິ່ງນີ້ບໍ່ເປັນຜົນ, ພວກເຂົາກໍ່ຕັດສິນໃຈລອງສິ່ງອື່ນແທນ. ພວກເຂົາໄດ້ພາຕຳຫຼວດບາງຄົນຈາກເຂດອື່ນ ແລະ ຕຳຫຼວດປາບປາມຈະລາຈົນບາງຄົນຈາກເມືອງ, ຫຼັງຈາກນັ້ນ ພວກເຂົາກໍ່ເລີ່ມສອບສວນຂ້ານ້ອຍເທື່ອລະກຸ່ມ. ມີສີ່ຄົນໃນແຕ່ລະກຸ່ມ ແລະ ພວກເຂົາປ່ຽນຜຽນກັນເຝົ້າເບິ່ງຂ້ານ້ອຍທັງກາງເວັນກາງຄືນ, ທໍລະມານຂ້ານ້ອຍໂດຍຫ້າມບໍ່ໃຫ້ຂ້ານ້ອຍນອນຫຼັບ. ເມື່ອຂ້ານ້ອຍບໍ່ສາມາດເປີດຕາຂອງຂ້ານ້ອຍອີກຕໍ່ໄປເທົ່ານັ້ນ ແລະ ເຊືອບຫຼັບ, ຕໍາຫຼວດຈະດີດນໍ້າເຢັນໃສ່ໜ້າຂອງຂ້ານ້ອຍ ແລະ ດຶງຜົມຂອງຂ້ານ້ອຍເພື່ອພະຍາຍາມທໍາລາຍຄວາມຕັ້ງໃຈຂອງຂ້ານ້ອຍ ແລະ ເຮັດໃຫ້ຂ້ານ້ອຍຂາຍອ້າຍເອື້ອຍນ້ອງຂອງຂ້ານ້ອຍ ແລະ ທໍລະຍົດພຣະເຈົ້າ. ໃນທຸກມື້, ເສັ້ນປະສາດຂອງຂ້ານ້ອຍຖືກຍືດໄປເຖິງຈຸດແຕກ, ຢ້ານວ່າຖ້າຂ້ານ້ອຍສູນເສຍສະມາທິໄປຊົ່ວໄລຍະໜຶ່ງ, ຂ້ານ້ອຍອາດຈະເປີດເຜີຍຂໍ້ມູນກ່ຽວກັບຄຣິດຕະຈັກ. ຂ້ານ້ອຍສືບຕໍ່ອະທິຖານຫາພຣະເຈົ້າຢູ່ໃນຫົວໃຈຂອງຂ້ານ້ອຍ, ຂໍໃຫ້ພຣະອົງນໍາພາຂ້ານ້ອຍຜ່ານຊ່ວງເວລາທີ່ໂຫດຮ້າຍເຫຼົ່ານັ້ນ. ຕຳຫຼວດຕັ້ງໃຈເຮັດໃຫ້ຂ້ານ້ອຍອັບອາຍເຊັ່ນກັນ. ພວກເຂົາຈະບໍ່ຍອມໃຫ້ຂ້ານ້ອຍປິດປະຕູ ເມື່ອຂ້ານ້ອຍຕ້ອງໃຊ້ຫ້ອງນໍ້າ ໂດຍມີເຈົ້າໜ້າທີ່ຕໍາຫຼວດຜູ້ຊາຍຍ່າງວົນໄປມາຢູ່ຂ້າງນອກ. ພວກເຂົາບາງຄົນຕັ້ງໃຈແນມເບິ່ງ ແລະ ຫຼາຍຄັ້ງ ພວກເຂົາພຽງແຕ່ຢືນຢູ່ໜ້າທາງປະຕູເພື່ອເບິ່ງຂ້ານ້ອຍໄປຫ້ອງນໍ້າ. ຂ້ານ້ອຍຖືກສອບສວນ ແລະ ຖືກທໍລະມານດ້ວຍວິທີນີ້ເປັນເວລາ 12 ມື້. ເພາະຂ້ານ້ອຍບໍ່ໄດ້ນອນເປັນເວລາຫຼາຍກວ່າ 10 ມື້ ແລະ ເສັ້ນປະສາດຂອງຂ້ານ້ອຍອ່ອນເພຍ, ຂ້ານ້ອຍຈຶ່ງມີອາການທ້ອງຜູກຢ່າງຮ້າຍແຮງ. ການທໍລະມານຂອງພວກເຂົາເຮັດໃຫ້ຂ້ານ້ອຍສູນເສຍນໍ້າໜັກຈາກ 58 ເປັນ 52 ກກ. ຂ້ານ້ອຍສູນເສຍນ້ຳໜັກ 6 ກກ ພາຍໃນ 12 ມື້ເທົ່ານັ້ນ.

ໃນວັນທີສິບສາມ, ຕໍາຫຼວດໄດ້ພາຂ້ານ້ອຍໄປເຮືອນກັກຂັງຢູ່ໃນເມືອງ. ຕໍ່ມາບໍ່ຮອດໜຶ່ງເດືອນ, ພວກເຂົາພາຂ້ານ້ອຍໄປໂຮງແຮມລະດັບສູງເພື່ອຕິດຕາມ. ພວກເຂົານໍາເອົາຜົວຂອງຂ້ານ້ອຍເຂົ້າມາ ແລະ ປ່ອຍໃຫ້ລາວຢູ່ຫ້ອງຄົນດຽວກັບຂ້ານ້ອຍເພື່ອວ່າລາວຈະສາມາດຊຸກຍູ້ໃຫ້ຂ້ານ້ອຍເປີດເຜີຍຂໍ້ມູນກ່ຽວກັບຄຣິດຕະຈັກ. ຂ້ານ້ອຍເລີ່ມໃຈອ່ອນລົງໃນຕອນທໍາອິດ ແລະ ຂ້ານ້ອຍປາຖະໜາວ່າຂ້ານ້ອຍສາມາດອອກຈາກຂຸມນະຮົກນັ້ນພ້ອມກັບຜົວຂອງຂ້ານ້ອຍໃຫ້ໄວເທົ່າທີ່ເປັນໄປໄດ້. ແຕ່ເພື່ອອອກໄປ, ຂ້ານ້ອຍຕ້ອງທໍລະຍົດພຣະເຈົ້າ ແລະ ຂາຍອ້າຍເອື້ອຍນ້ອງຂອງຂ້ານ້ອຍ. ຫຼັງຈາກນັ້ນ, ພຣະທຳຂອງພຣະເຈົ້າໄດ້ປາກົດເຂົ້າມາໃນຄວາມຄິດ: “ພວກເຈົ້າຕ້ອງຕື່ນຕົວ ແລະ ລໍຖ້າຢູ່ຕະຫຼອດເວລາ, ພວກເຈົ້າຕ້ອງອະທິຖານຫາເຮົາຫຼາຍຂຶ້ນ. ພວກເຈົ້າຕ້ອງຮັບຮູ້ແຜນການຕ່າງໆ ແລະ ແຜນການອັນສະຫຼາດຫຼັກແຫຼມຂອງຊາຕານ, ຮັບຮູ້ວິນຍານ, ຮູ້ຈັກຄົນ ແລະ ສາມາດແຍກແຍະຄົນທຸກປະເພດ, ເຫດການ ແລະ ສິ່ງຕ່າງໆ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 17). ພຣະທຳຂອງພຣະເຈົ້າເຕືອນຂ້ານ້ອຍວ່າຕໍາຫຼວດໄດ້ນໍາເອົາຜົວຂອງຂ້ານ້ອຍເຂົ້າມາເພື່ອເຮັດໃຫ້ຂ້ານ້ອຍອ່ອນລົງ ເພື່ອວ່າຂ້ານ້ອຍຈະທໍລະຍົດພຣະເຈົ້າ. ນີ້ແມ່ນແຜນການທີ່ມີເລ່ຫຼ່ຽມຂອງຊາຕານ ແລະ ຂ້ານ້ອຍຢູ່ໃນອັນຕະລາຍທີ່ຈະຕົກລົງສູ່ກັບດັງຂອງມັນ. ຂ້ານ້ອຍຄິດວ່າ ເມື່ອຕໍາຫຼວດກໍາລັງສອບສວນຂ້ານ້ອຍ ພວກເຂົາໄດ້ເອົາລາຍຊື່ຂອງອ້າຍເອື້ອຍນ້ອງ ແລະ ຮູບພາບຈໍານວນໜຶ່ງໃຫ້ຂ້ານ້ອຍ ແລະ ຂໍໃຫ້ຂ້ານ້ອຍຊີ້ມືໃສ່ຄົນທີ່ຂ້ານ້ອຍຮູ້ຈັກ, ແຕ່ຂ້ານ້ອຍປະຕິເສດ. ຂ້ານ້ອຍຍັງຈື່ໄດ້ວ່າຜົວຂອງຂ້ານ້ອຍສະໜັບສະໜູນຄວາມເຊື່ອຂອງຂ້ານ້ອຍຢູ່ສະເໝີ ແລະ ຂ້ານ້ອຍຄິດວ່າຂ້ານ້ອຍສາມາດໃຊ້ໂອກາດນີ້ເພື່ອເຮັດໃຫ້ຜົວຂອງຂ້ານ້ອຍໄປເຕືອນອ້າຍເອື້ອຍນ້ອງເຫຼົ່ານັ້ນ ເພື່ອວ່າພວກເຂົາຈະສາມາດລົງໃຕ້ດິນ ແລະ ຫຼີກເວັ້ນຈາກການຖືກຈັບ. ສະນັ້ນ, ຂ້ານ້ອຍຈຶ່ງທຳທ່າຮ້ອງໄຫ້ໃສ່ບ່າໄຫຼ່ຂອງຜົວຂອງຂ້ານ້ອຍ ແລະ ຊິ່ມແຜນການຂອງຂ້ານ້ອຍໃສ່ໃນຫູຂອງລາວ. ລາວຕົກລົງທີ່ຈະເຮັດມັນ. ດ້ວຍຄວາມປະຫຼາດໃຈຂອງຂ້ານ້ອຍ, ເຈົ້າໜ້າທີ່ຍິງຄົນໜຶ່ງໄດ້ບຸກເຂົ້າມາໃນຫ້ອງທັນທີ ແລະ ເວົ້າກັບຜົວຂອງຂ້ານ້ອຍວ່າ, “ພວກເຮົາໄດ້ນຳເຈົ້າມາທີ່ນີ້ເພື່ອຊ່ວຍພວກເຮົາ. ເຈົ້າກຳລັງເວົ້າເຖິງຫຍັງ? ອອກໄປຈາກບ່ອນນີ້!” ຕຳຫຼວດຕ້ອງການໃຫ້ຜົວຂອງຂ້ານ້ອຍກະຕຸ້ນຂ້ານ້ອຍເພື່ອເປີດເຜີຍຂໍ້ມູນກ່ຽວກັບຄຣິດຕະຈັກ ແລະ ທໍລະຍົດພຣະເຈົ້າ, ແຕ່ເມື່ອເຈົ້າໜ້າທີ່ຍິງຄົນນີ້ເຫັນວ່າກົນອຸບາຍຂອງພວກເຂົາບໍ່ໄດ້ຜົນ, ລາວກໍ່ໃຈຮ້າຍແຮງ ແລະ ໄລ່ໃຫ້ຜົວຂອງຂ້ານ້ອຍອອກໄປ. ຕຳຫຼວດເຫຼົ່ານີ້ຊ່າງໂຫດຮ້າຍ ແລະ ຊົ່ວຮ້າຍຫຼາຍ! ຂອບໃຈການຊີ້ນໍາຂອງພຣະເຈົ້າທີ່ເຮັດໃຫ້ຂ້ານ້ອຍບໍ່ຕົກຢູ່ໃນກົນອຸບາຍທີ່ມີເລ່ຫຼ່ຽມຂອງຊາຕານ.

ຫຼັງຈາກນັ້ນ, ຕຳຫຼວດໄດ້ພາຂ້ານ້ອຍກັບໄປໂຮງຮຽນພັກກອມມູນິດເພື່ອສອບສວນ. ພວກເຂົາລ່າມໂສ້ຂ້ານ້ອຍໃສ່ຕັ່ງທໍລະມານ ແລະ ເຈົ້າໜ້າທີ່ຍິງຄົນໜຶ່ງໄດ້ບຸກເຂົ້າມາໃນຫ້ອງ ແລະ ເລີ່ມຕົບຂ້ານ້ອຍທົ່ວໃບໜ້າດ້ວຍເກີບແຕະຢ່າງ. ທຸກສິ່ງມືດໄປ ແລະ ຫຼັງຈາກນັ້ນ ຂ້ານ້ອຍກໍ່ເອນຕົວນອນຂວ້ຳລົງຢູ່ເທິງຕັ່ງ. ລາວເວົ້າວ່າຂ້ານ້ອຍທຳທ່າເຮັດ, ສະນັ້ນ ລາວກະຊາກຜົມຂອງຂ້ານ້ອຍ ແລະ ສືບຕໍ່ຕີຂ້ານ້ອຍ ພ້ອມທັງດ່າສາບແຊ່ງ. ໃບໜ້າຂອງຂ້ານ້ອຍບວມຂຶ້ນຄືກັບໝາກເຂືອສີມ່ວງ ແລະ ມີເລືອດຢອດອອກມາຈາກຕາຂອງຂ້ານ້ອຍ. ເຈົ້າໜ້າທີ່ຊາຍຄົນໜຶ່ງໄດ້ເຂົ້າມາ ແລະ ປົດລັອກຂ້ານ້ອຍອອກຈາກຕັ່ງທໍລະມານ, ຫຼັງຈາກນັ້ນກໍ່ດຶງຜົມຂອງຂ້ານ້ອຍຢ່າງແຮງ ແລະ ພະຍາຍາມຍັດຂ້ານ້ອຍເຂົ້າກ້ອງຕັ່ງທໍລະມານ. ຂ້ານ້ອຍບໍ່ພໍດີທີ່ຈະຖືກຍັດເຂົ້າ, ສະນັ້ນ ລາວຈຶ່ງເຕະຂ້ານ້ອຍ ແລະ ສາບແຊ່ງຂ້ານ້ອຍ ໂດຍເວົ້າວ່າຂ້ານ້ອຍຊົ່ວກວ່າໝາ. ພວກເຂົາໄດ້ຍູ້ຂ້ານ້ອຍໃຫ້ຢູ່ກ້ອງຕັ່ງ ແລະ ບອກຂ້ານ້ອຍບໍ່ໃຫ້ຍັບໃນເມື່ອກ່ອນ ຫຼັງຈາກນັ້ນກໍ່ຍັດຂ້ານ້ອຍເຂົ້າໃນຕັ່ງ ແລະ ລ່າມໂສ້ຂ້ານ້ອຍອີກຄັ້ງ. ການຖືກທຸບຕີຢ່າງໂຫດຮ້າຍ ແລະ ຖືກເຮັດໃຫ້ອັບອາຍແບບນີ້ເຮັດໃຫ້ຂ້ານ້ອຍຮູ້ສຶກວຸ້ນວາຍດ້ວຍຄວາມຢ້ານ ແລະ ຂ້ານ້ອຍເລີ່ມອ່ອນແອລົງ. ຂ້ານ້ອຍຄິດກັບຕົນເອງວ່າ: “ພວກເຂົາຈະບໍ່ລົ້ມເລີກການທໍລະມານຂ້ານ້ອຍ. ເມື່ອໃດມັນຈະສິ້ນສຸດລົງຈັກເທື່ອ?” ໃນຄວາມເຈັບປວດທີ່ສຸດນີ້, ຂ້ານ້ອຍເລີ່ມປາຖະໜາຢາກຕາຍ, ແຕ່ຂ້ານ້ອຍກໍ່ຖືກລ່າມໂສ້ໃສ່ຕັ່ງທໍລະມານ, ສະນັ້ນບໍ່ມີໂອກາດທີ່ຈະເຮັດແນວນັ້ນ. ສະນັ້ນ ຂ້ານ້ອຍຈຶ່ງສືບຕໍ່ອະທິຖານຫາພຣະເຈົ້າຢູ່ໃນຫົວໃຈຂອງຂ້ານ້ອຍ ແລະ ຫຼັງຈາກນັ້ນ ຂ້ານ້ອຍກໍ່ຄິດຫາໄພ່ພົນທັງໝົດຕະຫຼອດປະຫວັດສາດທີ່ຖືກຂົ່ມເຫັງຍ້ອນການປະກາດຂ່າວປະເສີດຂອງພຣະຜູ້ເປັນເຈົ້າ. ບາງຄົນຖືກມ້າຈີກຮ່າງກາຍອອກ, ບາງຄົນຖືກແກວ່ງກ້ອນຫີນໃສ່ຈົນຕາຍ ແລະ ບາງຄົນຖືກເລື່ອຍເປັນເສດໆ. ພວກເຂົາທັງໝົດໄດ້ຜ່ານການທໍລະມານທີ່ຄົນປົກກະຕິບໍ່ສາມາດອົດທົນໄດ້ ແລະ ພວກເຂົາທຸກຄົນກໍ່ເປັນພະຍານໃຫ້ກັບພຣະເຈົ້າດ້ວຍຊີວິດຂອງພວກເຂົາ. ໃນທາງກົງກັນຂ້າມ, ຂ້ານ້ອຍບໍ່ສາມາດຮັບເອົາຄວາມເຈັບປວດທີ່ເລັກນ້ອຍນີ້ໄດ້ ແລະ ແມ່ນແຕ່ປາຖະໜາຢາກຕາຍເພື່ອເປັນຫົນທາງໃນການຫຼົບໜີ. ຂ້ານ້ອຍອ່ອນແອຫຼາຍ ແລະ ບໍ່ໄດ້ເປັນພະຍານເລີຍ. ເມື່ອຄິດຫາສິ່ງເຫຼົ່ານີ້, ຂ້ານ້ອຍກໍ່ໄດ້ເຕັມລົ້ນດ້ວຍຄວາມສຳນຶກຜິດ ແລະ ຄວາມເຈັບປວດ, ສະນັ້ນ ຂ້ານ້ອຍຈຶ່ງຟ້າວເຂົ້າຫາພຣະເຈົ້າເພື່ອອະທິຖານ ແລະ ກັບໃຈ. ໃນຕອນນັ້ນເອງ, ຂ້ານ້ອຍໄດ້ສັງເກດເຫັນນົກນ້ອຍໂຕໜຶ່ງນັ່ງຢູ່ຂ້າງນອກປ່ອງຢ້ຽມໃກ້ຄຽງ. ຂົນຂອງມັນເປັນສີເທົາ ແລະ ຂ້ານ້ອຍຈື່ໄດ້ວ່າມີຝົນຕົກຄ່ອຍໆໃນມື້ນັ້ນ. ມັນສືບຕໍ່ຮ້ອງ ແລະ ສຳລັບຂ້ານ້ອຍ ມັນຟັງຄືກັບວ່ານົກກຳລັງເວົ້າວ່າ, “ຢືນເປັນພະຍານ, ຢືນເປັນພະຍານ...”. ສຽງຮ້ອງຂອງນົກໄດ້ໄວຂຶ້ນ ແລະ ໄວຂຶ້ນ ຈົນມັນເກືອບຈະສຽງແຫບ. ຂ້ານ້ອຍຮູ້ວ່າພຣະເຈົ້າກຳລັງໃຊ້ນົກນີ້ເພື່ອເຮັດໜ້າທີ່ເປັນເຄື່ອງເຕືອນໃຈສຳລັບຂ້ານ້ອຍ ແລະ ຂ້ານ້ອຍຮູ້ສຶກຖືກດົນບັນດານຢ່າງເລິກເຊິ່ງ. ຂ້ານ້ອຍຮ້ອງໄຫ້ໃນຂະນະທີ່ຂ້ານ້ອຍອະທິຖານຫາພຣະເຈົ້າ ໂດຍເວົ້າວ່າ, “ຂ້າແຕ່ພຣະເຈົ້າ, ຂ້ານ້ອຍບໍ່ຢາກຕາຂາວ ຫຼື ຂີ້ຢ້ານ. ຂ້ານ້ອຍບໍ່ຢາກຕາຍໃນລັກສະນະທີ່ອ່ອນແອ ແລະ ເປັນຕາຢ້ານແບບນັ້ນ. ໄດ້ໂປດໃຫ້ຄວາມເຊື່ອ ແລະ ຄວາມເຂັ້ມແຂງແກ່ຂ້ານ້ອຍ. ຂ້ານ້ອຍຕ້ອງການຢືນເປັນພະຍານ ແລະ ເຮັດໃຫ້ຊາຕານອັບອາຍ”. ໃນເມື່ອນັ້ນເອງ, ພຣະທຳຂອງພຣະເຈົ້າໄດ້ປາກົດຂຶ້ນໃນຄວາມຄິດ: “ບາງເທື່ອ ພວກເຈົ້າທຸກຄົນຈະຈົດຈໍາພຣະທຳເຫຼົ່ານີ້: ‘ສຳລັບຄວາມຍາກລໍາບາກອັນເລັກນ້ອຍຂອງພວກເຮົານັ້ນ ເປັນພຽງຊົ່ວຄາວ ທີ່ຫຼໍ່ຫຼອມໃຫ້ພວກເຮົາໄດ້ຮັບລັດສະໝີຢ່າງຫຼວງຫຼາຍເກີນຄຳບັນຍາຍ ແລະ ເປັນນິດນິລັນ’. ໃນອະດີດ, ພວກເຈົ້າທຸກຄົນໄດ້ຍິນຖ້ອຍຄຳເຫຼົ່ານີ້ ແຕ່ບໍ່ມີໃຜເຂົ້າໃຈຄວາມໝາຍທີ່ແທ້ຈິງຂອງພຣະທຳ. ໃນມື້ນີ້ພວກເຈົ້າໄດ້ຮູ້ດີເຖິງຄວາມໝາຍແທ້ຈິງຢູ່ໃນພຣະທໍາ. ພຣະທຳເຫຼົ່ານີ້ແມ່ນສິ່ງທີ່ພຣະເຈົ້າຈະເຮັດໃຫ້ສຳເລັດໃນຍຸກສຸດທ້າຍ. ພວກມັນຈະຖືກເຮັດໃຫ້ສຳເລັດກັບຜູ້ຄົນທີ່ໄດ້ຮັບຄວາມໂຫດຮ້າຍຈາກມັງກອນແດງທີ່ຍິ່ງໃຫຍ່ໃນດິນແດນທີ່ມັນອາໄສຢູ່. ມັງກອນແດງທີ່ຍິ່ງໃຫຍ່ຂົ່ມເຫັງພຣະເຈົ້າ ແລະ ເປັນສັດຕູຂອງພຣະເຈົ້າ, ສະນັ້ນ, ໃນດິນແດນແຫ່ງນີ້ ຄົນເຫຼົ່ານັ້ນທີ່ເຊື່ອໃນພຣະເຈົ້າກໍຈະຖືກເຍາະເຍີ້ຍ ແລະ ຖືກຂົມເຫັງ. ນີ້ຄືເຫດຜົນທີ່ພຣະທຳເຫຼົ່ານີ້ຈະກາຍເປັນຄວາມຈິງໃນກຸ່ມຄົນຂອງພວກເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາລະກິດຂອງພຣະເຈົ້າງ່າຍດາຍສໍ່າກັບທີ່ມະນຸດຈິນຕະນາການບໍ?). “ໃນລະຫວ່າງຍຸກສຸດທ້າຍນີ້ ພວກເຈົ້າຕ້ອງເປັນພະຍານໃຫ້ກັບພຣະເຈົ້າ. ບໍ່ວ່າການທົນທຸກຂອງພວກເຈົ້າຈະຍິ່ງໃຫຍ່ສໍ່າໃດກໍຕາມ, ພວກເຈົ້າຄວນດຳເນີນຕໍ່ໄປຈົນເຖິງເວລາສຸດທ້າຍແທ້ໆ ແລະ ແມ່ນແຕ່ໃນລົມຫາຍໃຈສຸດທ້າຍຂອງເຈົ້າເອງ, ເຈົ້າຍັງຕ້ອງຊື່ສັດກັບພຣະເຈົ້າ ແລະ ຍອມຢູ່ພາຍໃຕ້ການປັ້ນແຕ່ງຂອງພຣະເຈົ້າ; ມີພຽງສິ່ງນີ້ເທົ່ານັ້ນທີ່ເປັນການຮັກພຣະເຈົ້າຢ່າງແທ້ຈິງ ແລະ ມີພຽງສິ່ງນີ້ເທົ່ານັ້ນທີ່ເປັນຄຳພະຍານທີ່ໝັ້ນຄົງ ແລະ ກຶກກ້ອງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອເຈົ້າປະສົບກັບການທົດລອງທີ່ເຈັບປວດເທົ່ານັ້ນ ເຈົ້າຈຶ່ງສາມາດຮູ້ຈັກຄວາມເປັນຕາຮັກຂອງພຣະເຈົ້າ). ພຣະທຳຂອງພຣະເຈົ້າໜູນໃຈ ແລະ ໃຫ້ກຳລັງໃຈຂ້ານ້ອຍ. ພຣະທຳເຫຼົ່ານັ້ນໄດ້ສະແດງໃຫ້ຂ້ານ້ອຍເຫັນວ່າມັນຫຼີກເວັ້ນບໍ່ໄດ້ທີ່ຈະຖືກຂົ່ມເຫັງ ແລະ ຖືກທໍາຮ້າຍໂດຍພັກຄອມມູນິດຈີນ ໃນຊ່ວງທີ່ເຊື່ອໃນພຣະເຈົ້າ ແລະ ເຮັດໜ້າທີ່ຂອງຂ້ານ້ອຍ ຍ້ອນພັກກອມມູນິດຈີນຄືຊາຕານທີ່ຊົ່ວຮ້າຍ, ສັດຕູຂອງພຣະເຈົ້າ. ແຕ່ສະຕິປັນຍາຂອງພຣະເຈົ້າແມ່ນຖືກນໍາໃຊ້ໄດ້ໂດຍອີງໃສ່ກົນອຸບາຍທີ່ມີເລ່ຫຼ່ຽມຂອງຊາຕານ ແລະ ພຣະເຈົ້າໃຊ້ການຂົ່ມເຫັງ ແລະ ການທໍລະມານທີ່ໂຫດຮ້າຍທີ່ຊາຕານກໍ່ໃຫ້ເກີດເພື່ອເຮັດໃຫ້ຄວາມເຊື່ອ ແລະ ການເຊື່ອຟັງຂອງພວກເຮົາສົມບູນ ແລະ ໃນການເຮັດແບບນັ້ນ ພຣະອົງໄດ້ສ້າງກຸ່ມຜູ້ຊະນະ. ຂ້ານ້ອຍກຳລັງທົນທຸກຍ້ອນເຫັນແກ່ການໄດ້ຮັບຄວາມຈິງ ແລະ ການທົນທຸກນີ້ທັງມີຄວາມໝາຍ ແລະ ຄຸ້ມຄ່າ. ໃນຕອນນັ້ນເອງ, ຂ້ານ້ອຍຄິດວ່າພຣະເຈົ້າເອງໄດ້ກາຍເປັນເນື້ອໜັງແນວໃດເພື່ອຊ່ວຍພວກເຮົາໃຫ້ລອດພົ້ນ ແລະ ອົດທົນກັບການປະຕິເສດ ແລະ ການໃສ່ຮ້າຍປ້າຍສີ ແລະ ຖືກຕາມລ່າ ແລະ ຂົ່ມເຫັງໂດຍພັກກອມມູນິດຈີນ, ບໍ່ສາມາດຊອກຫາທີ່ພັກອາໄສໄດ້. ພຣະເຈົ້າໄດ້ທົນທຸກກັບຄວາມອັບອາຍ ແລະ ຄວາມເຈັບປວດທີ່ຮຸນແຮງດັ່ງນັ້ນ, ສະນັ້ນ ໃນຖານະເປັນມະນຸດທີ່ເສື່ອມຊາມ, ຄວາມທົນທຸກທີ່ເລັກນ້ອຍຂອງຂ້ານ້ອຍເທົ່າກັບຫຍັງ? ມັນເປັນກຽດສັກສີທີ່ສາມາດທົນທຸກຄຽງຄູ່ກັບພຣະຄຣິດ. ຂ້ານ້ອຍບໍ່ສາມາດຜະເຊີນໜ້າກັບຄວາມຕາຍຢ່າງຢ້ານກົວ; ບໍ່ວ່າຊາຕານຈະທໍລະມານຂ້ານ້ອຍແນວໃດກໍ່ຕາມ, ຂ້ານ້ອຍກໍ່ຕັດສິນໃຈວ່າຂ້ານ້ອຍຈະຢືນເປັນພະຍານເພື່ອເຮັດໃຫ້ພຣະເຈົ້າພໍໃຈຈົນລົມຫາຍໃຈສຸດທ້າຍຂອງຂ້ານ້ອຍ! ຕໍ່ມາ, ຫົວໜ້າກອງບັນຊາການປ້ອງກັນຄວາມສະຫງົບແຫ່ງຊາດໄດ້ກ່າວດ້ວຍຮອຍຍິ້ມທີ່ຊົ່ວຮ້າຍວ່າ, “ເຈົ້າເບິ່ງຄືວ່າເຈົ້າທົນໄດ້ຂ້ອນຂ້າງດີ. ພວກເຮົາບໍ່ໄດ້ວາງແຜນທີ່ຈະປະຕິບັດຕໍ່ເຈົ້າໃນລັກສະນະນີ້. ຕາບໃດທີ່ເຈົ້າບອກພວກເຮົາທຸກຢ່າງ ແລະ ໃຫ້ຄວາມຮ່ວມມືກັນ, ຂ້ອຍຮັບປະກັນວ່າເຈົ້າຈະໄດ້ຮັບອະນຸຍາດໃຫ້ກັບບ້ານໂດຍໄວ ເພື່ອເຈົ້າຈະໄດ້ພົບກັບຄອບຄົວຂອງເຈົ້າອີກ”. ພວກເຂົາຊື້ຂາໄກ່ ແລະ ເຂົ້າຈີ່ຈຳນວນໜຶ່ງມາໃຫ້ຂ້ານ້ອຍກິນ, ແຕ່ຂ້ານ້ອຍຮູ້ວ່າ ສິ່ງນີ້ເປັນພຽງອີກກົນອຸບາຍທີ່ຈະລໍ້ລວງຂ້ານ້ອຍໃຫ້ທໍລະຍົດພຣະເຈົ້າ. ຂ້ານ້ອຍເບິ່ງພວກເຂົາ ແລະ ເວົ້າດ້ວຍເງື່ອນໄຂທີ່ແນ່ນອນວ່າ, “ຂ້ານ້ອຍຈະບໍ່ຂອບໃຈທ່າທາງຂອງເຈົ້າ, ສະນັ້ນຢ່າລຳບາກເລີຍ. ຂ້ານ້ອຍເປັນພຽງຊີ້ນຢູ່ເທິງຂຽງເພື່ອໃຫ້ເຈົ້າຕັດຕາມທີ່ເຈົ້າເຫັນວ່າເໝາະສົມ. ຂ້ານ້ອຍຮູ້ວ່າຂ້ານ້ອຍຈະບໍ່ໄດ້ອອກຈາກທີ່ນີ້ໂດຍທີ່ມີຊີວິດຢູ່ ແລະ ຂ້ານ້ອຍຍອມຮັບຂໍ້ແທ້ຈິງນັ້ນ, ສະນັ້ນ ເຈົ້າພຽງແຕ່ເຮັດໃນສິ່ງທີ່ເຈົ້າຕ້ອງການ. ຂ້ານ້ອຍໄດ້ບອກເຈົ້າແລ້ວວ່າ ຂ້ານ້ອຍບໍ່ຮູ້ຄໍາຕອບສຳລັບຄໍາຖາມຂອງເຈົ້າ!” ຫຼັງຈາກນັ້ນ ລາວກໍ່ເວົ້າດ້ວຍຮອຍຍິ້ມທີ່ເຢືອກເຢັນວ່າ, “ຢ່າຄຽດຫຼາຍ. ເບົາລົງໜ້ອຍໜຶ່ງ. ພຽງແຕ່ບອກພວກເຮົາໃນສິ່ງທີ່ພວກເຮົາຕ້ອງການຮູ້ ແລະ ເຈົ້າກໍ່ສາມາດກັບເຮືອນໄດ້”. ຫຼັງຈາກນັ້ນ ລາວກໍ່ຫັນຫຼັງ ແລະ ຍ່າງຫາຍໄປຊ້າໆ. ຕຳຫຼວດເຮັດໃຫ້ຂ້ານ້ອຍນັ່ງເທິງຕັ່ງທໍລະມານຕໍ່ໄປຫຼັງຈາກນັ້ນ. ສອງອາທິດຕໍ່ມາ, ພວກເຂົາພາຂ້ານ້ອຍໄປເຮືອນກັກຂັງ. ເມື່ອພະນັກງານຢູ່ທີ່ນັ້ນເຫັນຂ້ານ້ອຍຢູ່ໃນອາການທີ່ບາດເຈັບສາຫັດ, ພວກເຂົາກໍ່ປະຕິເສດທີ່ຈະຮັບເອົາຂ້ານ້ອຍ. ຕຳຫຼວດຂອງກອງບັນຊາການປ້ອງກັນຄວາມສະຫງົບແຫ່ງຊາດບັງຄັບໃຫ້ຂ້ານ້ອຍເວົ້າວ່າຂ້ານ້ອຍທຳຮ້າຍຕົນເອງໂດຍການລົ້ມລົງ, ສະນັ້ນ ຕຳຫຼວດໃນເຮືອນກັກຂັງຈຶ່ງບໍ່ມີທາງເລືອກອື່ນ ນອກຈາກຍອມຮັບຂ້ານ້ອຍ.

ຂ້ານ້ອຍຢູ່ທີ່ເຮືອນກັກຂັງເປັນເວລາໜຶ່ງເດືອນກ່ອນທີ່ຕຳຫຼວດຈະພາຂ້ານ້ອຍກັບມາທີ່ໂຮງຮຽນພັກກອມມູນິດເພື່ອສອບສວນເພີ່ມເຕີມ. ພວກເຂົາບັງຄັບໃຫ້ຂ້ານ້ອຍນັ່ງຢູ່ເທິງຕັ່ງທໍລະມານເປັນເວລາ 24 ຊົ່ວໂມງຕໍ່ມື້, ນັ່ງຫຼັງຊື່ ແລະ ໂດຍທີ່ຂາຂອງຂ້ານ້ອຍງໍທີ່ 90 ອົງສາ. ສິ່ງນີ້ດົນນານເປັນເວລາໜຶ່ງເດືອນ. ຄໍຂອງຂ້ານ້ອຍເລີ່ມເຈັບປວດຈົນທົນບໍ່ໄດ້ ແລະ ຂາຂອງຂ້ານ້ອຍໄດ້ບວມຂຶ້ນຢ່າງຮ້າຍແຮງ. ຕຳຫຼວດເຍາະເຍີ້ຍ, ດູຖູກ ແລະ ຕີຂ້ານ້ອຍຢູ່ສະເໝີ ແລະ ພາຍໃນ ຂ້ານ້ອຍໃຈຮ້າຍຫຼາຍ. ໂດຍສະເພາະ, ຂ້ານ້ອຍໄດ້ຍິນພວກເຂົາເວົ້າກ່ຽວກັບວ່າພວກເຂົາໄດ້ຈັບກຸ່ມຜູ້ເຊື່ອຫຼາຍຄົນໃນພຣະເຈົ້າອົງຊົງລິດທານຸພາບສູງສຸດ ໂດຍເວົ້າວ່າບໍ່ວ່າຄົນທີ່ພວກເຂົາຈັບເປັນຜູ້ຊາຍ ຫຼື ແມ່ຍິງກໍ່ຕາມ, ເຖົ້າ ຫຼື ໜຸ່ມ, ພວກເຂົາຈະທໍລະມານຜູ້ເຊື່ອເຫຼົ່ານັ້ນກ່ອນເພື່ອເຮັດໃຫ້ພວກເຂົາຢ້ານ ແລະ ຫຼັງຈາກນັ້ນ ພວກເຂົາທຸກຄົນກໍ່ຈະໃຫ້ຄວາມຮ່ວມມືໃນທີ່ສຸດ. ພວກເຂົາເວົ້າວ່ານີ້ເປັນວິທີກີດຂວາງ. ເມື່ອໄດ້ຍິນສັດປະຫຼາດເຫຼົ່ານີ້ເວົ້າໂອ້ອວດຢ່າງຕື່ນເຕັ້ນກ່ຽວກັບວິທີການທີ່ພວກເຂົາທໍາຮ້າຍອ້າຍເອື້ອຍນ້ອງຂອງຂ້ານ້ອຍ ແລະ ເມື່ອເຫັນພວກເຂົາຫົວຂວັນຢ່າງເຮັດໃຫ້ພວກເຂົາເອງພໍໃຈ ແລະ ຢ່າງໂຫດຮ້າຍປ່າເຖື່ອນ, ຂ້ານ້ອຍກໍ່ກັດແຂ້ວດ້ວຍຄວາມກຽດຊັງຢ່າງສິ້ນເຊີງ. ພັກກອມມູນິດຈີນຄືກຸ່ມຂອງມານຮ້າຍທີ່ທຳຮ້າຍຜູ້ຄົນເພື່ອຄວາມມ່ວນຊື່ນຢ່າງແທ້ຈິງ. ຂ້ານ້ອຍໄດ້ອະທິຖານຢ່າງງຽບໆ, ສາບແຊ່ງສັດປະຫຼາດເຫຼົ່ານີ້. ຕໍ່ມາ, ຕຳຫຼວດເຫັນວ່າພວກເຂົາບໍ່ໄດ້ຮັບຂໍ້ມູນທີ່ພວກເຂົາຕ້ອງການຈາກຂ້ານ້ອຍ, ສະນັ້ນ ພວກເຂົາຈຶ່ງຍ້າຍຂ້ານ້ອຍໄປສູນກັກຂັງ, ໄປເຮືອນກັກຂັງອາຊະຍາກອນ ແລະ ຫຼັງຈາກນັ້ນກໍ່ໄປບ່ອນໜຶ່ງເພື່ອລ້າງສະໝອງຂ້ານ້ອຍ. ໃນທີ່ສຸດ, ຂ້ານ້ອຍກໍ່ຖືກນໍາກັບໄປທີ່ເຮືອນກັກຂັງໃນເມືອງ ເຊິ່ງເປັນບ່ອນທີ່ຂ້ານ້ອຍຖືກຂັງໄວ້ເປັນເວລາໜຶ່ງປີ ແລະ ສາມເດືອນ. ຕຳຫຼວດເຮັດທັງໝົດນີ້ເພື່ອທຳລາຍຈິດວິນຍານຂອງຂ້ານ້ອຍ ແລະ ເຮັດໃຫ້ຂ້ານ້ອຍທໍລະຍົດພຣະເຈົ້າ ແຕ່ພວກເຂົາບໍ່ປະສົບຜົນສຳເລັດ. ຕໍ່ມາ, ພວກເຂົາໄດ້ກ່າວຫາຂ້ານ້ອຍວ່າ “ໃຊ້ຄວາມເຊື່ອງົມງວາຍແບບສັກດິນາເພື່ອແຊກແຊງກັບການຈັດຕັ້ງປະຕິບັດກົດໝາຍ”  ແລະ ຕັດສິນລົງໂທດຂ້ານ້ອຍເປັນເວລາສີ່ປີ.

ໃນຄຸກ, ຂ້ານ້ອຍຮູ້ອີກຄັ້ງໜຶ່ງວ່າຕົກນະຮົກທັງເປັນມັນຮູ້ສຶກແນວໃດ. ຂ້ານ້ອຍຖືກກຳນົດໃຫ້ຜະລິດເຄື່ອງນຸ່ງໃນສາຍງານການຜະລິດ ເຊິ່ງເປັນບ່ອນທີ່ທຸກຄົນມີໜ້າທີ່ຂອງພວກເຂົາເອງໃຫ້ປະຕິບັດ. ຜູ້ໃດກໍ່ຕາມທີ່ບໍ່ສາມາດປະຕິບັດຕາມຂະບວນການ ຫຼື ບໍ່ສາມາດສຳເລັດໜ້າທີ່ຂອງພວກເຂົາໄດ້ຈະຖືກບັງຄັບໃຫ້ຢືນເປັນເວລາ 30 ນາທີຫາ 1 ຊົ່ວໂມງ ຫຼັງຈາກທີ່ພວກເຂົາສໍາເລັດວຽກໃນເວລາ 11 ໂມງແລງ. ໃນຊ່ວງເວລານັ້ນ, ນອກຈາກອາຫານແລ້ວ, ຂ້ານ້ອຍໄດ້ໃຊ້ເວລາທັງໝົດຂອງຂ້ານ້ອຍໃນຫ້ອງເຮັດວຽກ. ຂ້ານ້ອຍບໍ່ສາມາດເສຍເວລາເພື່ອດື່ມນໍ້າໃນເວລາທີ່ຂ້ານ້ອຍຫິວນໍ້າ ແລະ ຂ້ານ້ອຍເຖິງກັບຕ້ອງແລ່ນໄປຫ້ອງນ້ຳ ແລະ ຟ້າວກັບມາ. ຂ້ານ້ອຍຈົບລົງດ້ວຍອາການທ້ອງຜູກຢ່າງຮ້າຍແຮງ. ຍ້ອນຂ້ານ້ອຍໃຊ້ເວລາໝົດມື້ໃນແຕ່ລະມື້ເພື່ອນັ່ງ ແລະ ເຮັດວຽກ ແລະ ເພາະມີວຽກໃຫ້ເຮັດຫຼາຍຢູ່ສະເໝີ, ບວກກັບການທໍລະມານທີ່ຂ້ານ້ອຍທົນທຸກຈາກມືຂອງຕໍາຫຼວດ, ຖືກບັງຄັບໃຫ້ນັ່ງຢູ່ເທິງຕັ່ງທໍລະມານເປັນເວລາດົນກວ່າສອງເດືອນ, ຂ້ານ້ອຍກໍ່ຈົບລົງດ້ວຍອາການປວດຄໍຢ່າງຮ້າຍແຮງອີກຄັ້ງ ແລະ ມັກທົນທຸກຈາກອາການເຈັບຫົວ ແລະ ອາການປວດຮາກ. ຄັ້ງໜຶ່ງ, ຂ້ານ້ອຍມື່ນ ແລະ ລົ້ມລົງໃນບ່ອນອາບນໍ້າ ແລະ ກະແທກຫົວຂອງຂ້ານ້ອຍໃສ່ພື້ນຢ່າງແຮງ. ຫຼັງຂອງຂ້ານ້ອຍກະແທກກັບຂັ້ນໄດ ແລະ ຂ້ານ້ອຍເລີ່ມຮູ້ສຶກມຶນງົງ ແລະ ບໍ່ສາມາດເຄື່ອນໄຫວໄດ້ເລີຍ. ຂ້ານ້ອຍຮູ້ສຶກຄືກັບວ່າຫຼັງຂອງຂ້ານ້ອຍໄດ້ຫັກ ແລະ ມັນເຈັບປວດຫຼາຍ. ແມ່ນແຕ່ນັກໂທດຄົນອື່ນກໍ່ເວົ້າວ່າຂ້ານ້ອຍຕ້ອງຕາຍແນ່ນອນ ຫຼື ຕອນນີ້ ຂ້ານ້ອຍພິການແລ້ວ. ພວກເຂົາທຸກຄົນໄດ້ຮ້ອງຂໍຄວາມຊ່ວຍເຫຼືອ ແລະ ສົ່ງສຽງກະດິ່ງເຕືອນ, ແຕ່ບໍ່ມີໃຜມາ. ໃນທີ່ສຸດ, ນັກໂທດບາງຄົນໄດ້ແບກຂ້ານ້ອຍໄປຫາຕຽງນອນຂອງຂ້ານ້ອຍ. ຂ້ານ້ອຍຮູ້ສຶກຄືກັບວ່າຮ່າງກາຍຂອງຂ້ານ້ອຍຫັກ ແລະ ຂ້ານ້ອຍບໍ່ສາມາດຢຸດຮ້ອງໄຫ້ຈາກຄວາມເຈັບປວດໄດ້. ຄືນນັ້ນ, ມັນເຈັບຫຼາຍຈົນຂ້ານ້ອຍນອນບໍ່ຫຼັບເລີຍ. ໃນທີ່ສຸດ, ຜູ້ຄຸມຄົນໜຶ່ງໄດ້ມາຫາຫ້ອງຂັງຂອງຂ້ານ້ອຍໃນເວລາ 8 ໂມງເຊົ້າຂອງມື້ຕໍ່ມາ. ດ້ວຍຄວາມໃຈຮ້າຍ, ລາວຕ້ອງການຮູ້ວ່າຂ້ານ້ອຍເຈັບປວດຫຼາຍສໍ່າໃດ. ຂ້ານ້ອຍເວົ້າວ່າ, “ຂ້ານ້ອຍຄິດວ່າຫຼັງຂອງຂ້ານ້ອຍຫັກ. ຂ້ານ້ອຍບໍ່ສາມາດເຄື່ອນເໜັງໄດ້ເລີຍ ແລະ ຫົວຂອງຂ້ານ້ອຍກໍ່ເຈັບປວດແທ້ໆ”. ແຕ່ລາວພຽງແຕ່ເຍາະເຍີ້ຍ ແລະ ເວົ້າວ່າ, “ບໍ່ແມ່ນບັນຫາໃຫຍ່. ເຈົ້າຕ້ອງຍົກຕົນເອງຂຶ້ນຂັ້ນໄດເພື່ອໄປເຮັດວຽກ, ເຈົ້າມີຫຼາຍຢ່າງທີ່ຕ້ອງເຮັດ. ຖ້າເຈົ້າບໍ່ສາມາດເຄື່ອນໄຫວໄດ້, ເຈົ້າຈະຕ້ອງຊອກຫາຄົນມາແບກເອົາເຈົ້າ. ຖ້າບໍ່ມີໃຜຊ່ວຍ, ເຈົ້າພຽງແຕ່ຕ້ອງຄານໄປບ່ອນນັ້ນດ້ວຍຕົວເຈົ້າເອງ!” ຫຼັງຈາກນັ້ນ, ລາວກໍ່ຫັນຫຼັງ ແລະ ຍ່າງໜີໄປ. ສະນັ້ນ ຂ້ານ້ອຍຕ້ອງອົດທົນກັບຄວາມເຈັບປວດທີ່ຮ້າຍແຮງນັ້ນ ແລະ ຂໍໃຫ້ນັກໂທດຄົນອື່ນຊ່ວຍຂ້ານ້ອຍອອກຈາກຕຽງຢ່າງຊ້າໆ. ມັນໃຊ້ເວລາ 30 ຫຼື 40 ນາທີ ພຽງແຕ່ເພື່ອໃຫ້ຂ້ານ້ອຍຢູ່ໃນທ່ານັ່ງ ແລະ ຫຼັງຈາກນັ້ນ ຂ້ານ້ອຍກໍ່ຍ່າງຊ້າໆໄປທີ່ທາງຂັ້ນໄດ ແລະ ຫຼັງຈາກນັ້ນກໍ່ຂຶ້ນຂັ້ນໄດ. ມັນເປັນການດີ້ນລົນແທ້ໆທີ່ຈະໄປຮອດບ່ອນເຮັດວຽກຂອງຂ້ານ້ອຍ ແລະ ຂ້ານ້ອຍໄດ້ພະຍາຍາມນັ່ງລົງ, ແຕ່ຫຼັງຈາກທີ່ໄດ້ພະຍາຍາມຫຼາຍສິບຄັ້ງ, ຂ້ານ້ອຍກໍ່ບໍ່ສາມາດເຮັດໄດ້ແທ້ໆ. ໃນທີ່ສຸດ, ຂ້ານ້ອຍຕ້ອງຈັບເຄື່ອງຈັກຂອງຂ້ານ້ອຍ ແລະ ໃຊ້ຄວາມພະຍາຍາມທັງໝົົດຂອງຂ້ານ້ອຍເພື່ອເຮັດໃຫ້ຕົນເອງນັ່ງລົງ ໂດຍທີ່ກັດແຂ້ວຂອງຂ້ານ້ອຍເພື່ອຕໍ່ສູ້ກັບຄວາມເຈັບປວດ. ຂ້ານ້ອຍຮູ້ສຶກວ່າມີບາງຢ່າງແຕກໃນຫຼັງຂອງຂ້ານ້ອຍ ແລະ ອາການເຈັບປວດກໍ່ຮ້າຍແຮງຫຼາຍ. ມັນຍາກແທ້ໆທີ່ຈະອົດທົນຈົນໃຫ້ທ່ານໝໍມາເຮັດໜ້າທີ່, ແຕ່ສິ່ງທີ່ລາວເຮັດມີພຽງແຕ່ຖູທາດໄອໂອດິນໃສ່ຂ້ານ້ອຍ ແລະ ເອົາຢາເມັດໂສມຊານຊີສາມເມັດໃຫ້ຂ້ານ້ອຍ. ລາວບອກຂ້ານ້ອຍໃຫ້ກືນພວກມັນ ແລະ ຫຼັງຈາກນັ້ນກໍ່ກັບໄປເຮັດວຽກ. ແລ້ວດ້ວຍເຫດນັ້ນ, ຄວາມເຈັບປວດທີ່ຂ້ານ້ອຍຮູ້ສຶກໃນຮ່າງກາຍຂອງຂ້ານ້ອຍ ແລະ ໃນຫົວໃຈຂອງຂ້ານ້ອຍເຮັດໃຫ້ຂ້ານ້ອຍຮູ້ສຶກຄືກັບວ່າຂ້ານ້ອຍບໍ່ສາມາດມີຊີວິດຕໍ່ໄປອີກ. ຂ້ານ້ອຍກຽດຊັງຕໍາຫຼວດເຫຼົ່ານີ້ຫຼາຍທີ່ປະຕິບັດຕໍ່ຂ້ານ້ອຍໂດຍບໍ່ມີມະນຸດສະທໍາ. ໃນສາຍຕາຂອງພວກເຂົາ, ນັກໂທດຊົ່ວກວ່າໝາ, ພວກເຮົາເປັນພຽງເຄື່ອງຈັກທີ່ຫາເງິນໃຫ້ກັບພວກເຂົາ. ຂ້ານ້ອຍຄິດວ່າຂ້ານ້ອຍຢູ່ໃນຄຸກບໍ່ຮອດໜຶ່ງປີ, ໃນຂະນະທີ່ຄຳຕັດສິນຂອງຂ້ານ້ອຍແມ່ນສີ່ປີ. ຂ້ານ້ອຍຈະຢູ່ເທິງແຜ່ນດິນໂລກໄດ້ດົນແບບນັ້ນໄດ້ແນວໃດແທ້ໆ? ຂ້ານ້ອຍບໍ່ຮູ້ແທ້ໆວ່າຂ້ານ້ອຍຈະຢູ່ລອດ ຫຼື ບໍ່. ຂ້ານ້ອຍຮູ້ສຶກໂດດດ່ຽວ ແລະ ຫົດຫູ່ຫຼາຍເມື່ອຄິດເຖິງສິ່ງນີ້. ໂດຍທີ່ບໍ່ຮູ້ຕົວເລີຍ, ຂ້ານ້ອຍເລີ່ມຮ້ອງເພງສັນລະເສີນກ່ຽວກັບພຣະທຳຂອງພຣະເຈົ້າທີ່ຂ້ານ້ອຍມັກຢ່າງຄ່ອຍໆ: “ເມື່ອເຈົ້າພົບກັບການທົນທຸກ ເຈົ້າຕ້ອງສາມາດປະຖິ້ມຄວາມກັງວົນຫາເນື້ອໜັງ ແລະ ບໍ່ຕໍ່ວ່າພຣະເຈົ້າ. ເມື່ອພຣະເຈົ້າເຊື່ອງພຣະອົງເອງຈາກເຈົ້າ, ເຈົ້າຕ້ອງສາມາດມີຄວາມເຊື່ອທີ່ຈະຕິດຕາມພຣະອົງ, ຮັກສາຄວາມຮັກທີ່ຜ່ານມາຂອງເຈົ້າ ໂດຍບໍ່ເຮັດໃຫ້ຄວາມຮັກນັ້ນສະດຸດ ຫຼື ຫາຍໄປ. ບໍ່ວ່າພຣະເຈົ້າຈະກະທຳຫຍັງກໍຕາມ, ເຈົ້າຕ້ອງຍອມຢູ່ພາຍໃຕ້ແບບແຜນຂອງພຣະອົງ ແລະ ກຽມພ້ອມທີ່ຈະສາບແຊ່ງເນື້ອໜັງຂອງເຈົ້າເອງ ແທນທີ່ຈະຕໍ່ວ່າພຣະອົງ. ເມື່ອເຈົ້າຜະເຊີນກັບການທົດລອງ ເຈົ້າຕ້ອງເຮັດໃຫ້ພຣະເຈົ້າພໍໃຈ ເຖິງແມ່ນວ່າເຈົ້າອາດຮ້ອງໄຫ້ຢ່າງຂົມຂືນ ຫຼື ຮູ້ສຶກລັງເລທີ່ຈະຈາກບາງສິ່ງທີ່ຮັກ. ສິ່ງນີ້ເທົ່ານັ້ນຈຶ່ງຈະເອີ້ນວ່າ ຄວາມຮັກ ແລະ ຄວາມເຊື່ອທີ່ແທ້ຈິງ. ບໍ່ວ່າວຸດທິພາວະຕົວຈິງຂອງເຈົ້າຈະແມ່ນຫຍັງກໍຕາມ, ເຈົ້າຕ້ອງມີຄວາມຕັ້ງໃຈທີ່ຈະທົນທຸກກັບຄວາມລໍາບາກນີ້ກ່ອນ ແລະ ຄວາມເຊື່ອທີ່ແທ້ຈິງ ແລະ ເຈົ້າຕ້ອງມີຄວາມຕັ້ງໃຈທີ່ຈະປະຖິ້ມເນື້ອໜັງ. ເຈົ້າຄວນເຕັມໃຈທີ່ຈະອົດທົນຕໍ່ຄວາມຍາກລໍາບາກສ່ວນຕົວ ແລະ ທົນທຸກຕໍ່ການສູນເສຍຜົນປະໂຫຍດສ່ວນຕົວຂອງເຈົ້າ ເພື່ອປະຕິບັດຕາມຄວາມປະສົງຂອງພຣະເຈົ້າ. ເຈົ້າຍັງຕ້ອງສາມາດຮູ້ສຶກສຳນຶກຜິດກ່ຽວກັບຕົນເອງໃນຫົວໃຈຂອງເຈົ້າ: ໃນອະດີດ, ເຈົ້າບໍ່ສາມາດເຮັດໃຫ້ພຣະເຈົ້າພໍໃຈ ແລະ ຕອນນີ້ ເຈົ້າສາມາດສໍານຶກຜິດຕົນເອງ. ເຈົ້າຕ້ອງບໍ່ຂາດໃນສິ່ງໃດໜຶ່ງ, ມັນແມ່ນຜ່ານສິ່ງເຫຼົ່ານີ້ ພຣະເຈົ້າຈຶ່ງຈະເຮັດໃຫ້ເຈົ້າສົມບູນ. ຖ້າເຈົ້າບໍ່ສາມາດບັນລຸເງື່ອນໄຂເຫຼົ່ານີ້, ແລ້ວເຈົ້າກໍບໍ່ສາມາດຖືກເຮັດໃຫ້ສົມບູນໄດ້” (ຈາກບົດເພງ “ວິທີເຮັດໃຫ້ສົມບູນ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ຂ້ານ້ອຍຮ້ອງເພງສັນລະເສີນນີ້ຢ່າງງຽບໆ ແລະ ຍິ່ງຂ້ານ້ອຍຮ້ອງຫຼາຍສໍ່າໃດ, ຂ້ານ້ອຍກໍ່ຍິ່ງຮູ້ສຶກໄດ້ຮັບການດົນບັນດານຫຼາຍສ່ຳນັ້ນ. ຂ້ານ້ອຍເລີ່ມຮູ້ສຶກເຖິງຄວາມເຂັ້ມແຂງບາງຢ່າງທີ່ຢູ່ພາຍໃນ ແລະ ຮູ້ສຶກວ່າເຖິງແມ່ນຕອນນີ້ ຂ້ານ້ອຍອາດຈະທົນທຸກຢູ່ໃນຖໍ້າຂອງມານຮ້າຍນີ້, ໃນສະພາວະທີ່ອ່ອນແອຂອງຂ້ານ້ອຍ ພຣະທຳຂອງພຣະເຈົ້າກໍ່ຍັງຊີ້ນໍາຂ້ານ້ອຍຢູ່, ໃຫ້ຄວາມເຊື່ອ ແລະ ຄວາມເຂັ້ມແຂງແກ່ຂ້ານ້ອຍ. ພຣະເຈົ້າບໍ່ເຄີຍປະຖິ້ມຂ້ານ້ອຍ ແລະ ດ້ວຍພຣະທຳຂອງພຣະເຈົ້າ, ຂ້ານ້ອຍຈະບໍ່ໂດດດ່ຽວ. ຂ້ານ້ອຍຮູ້ສຶກສະບາຍໃຈຫຼາຍໂດຍຄວາມຄິດນີ້ ແລະ ເສຍໃຈທີ່ຂ້ານ້ອຍບໍ່ມີຄວາມຕັ້ງໃຈທີ່ຈະອົດທົນກັບການທົນທຸກ. ເມື່ອຜະເຊີນໜ້າກັບຄວາມລຳບາກ ແລະ ການທົດລອງເຫຼົ່ານີ້, ຂ້ານ້ອຍຕົກຢູ່ໃນຄວາມຄິດລົບ ແລະ ເຮັດໃຫ້ຫົວໃຈຂອງພຣະເຈົ້າໄດ້ຮັບບາດເຈັບ. ຂ້ານ້ອຍຄິດກ່ຽວກັບສິ່ງທີ່ຂ້ານ້ອຍໄດ້ຜ່ານຜ່າມາຕັ້ງແຕ່ການຈັບກຸມຂອງຂ້ານ້ອຍ. ຂ້ານ້ອຍຖືກທຳຮ້າຍ ແລະ ຖືກທໍລະມານໂດຍຕຳຫຼວດເປັນເວລາດົນນານ ແລະ ຖ້າບໍ່ແມ່ນຍ້ອນການຊີ້ນຳຈາກພຣະທຳຂອງພຣະເຈົ້າ ແລະ ການທີ່ພຣະເຈົ້າເຝົ້າເບິ່ງຂ້ານ້ອຍ, ຂ້ານ້ອຍກໍ່ຄົງຈະຕາຍຫຼາຍເທື່ອແລ້ວໃນຕອນນີ້. ຕອນນີ້ ເມື່ອກຳລັງປະສົບກັບຄວາມທໍລະມານທີ່ບໍ່ມີມະນຸດສະທຳນີ້ອີກຄັ້ງ, ຂ້ານ້ອຍມີຄວາມເຊື່ອວ່າ ຕາບໃດທີ່ຂ້ານ້ອຍຍັງເພິ່ງພາພຣະເຈົ້າ, ຫຼັງຈາກນັ້ນ ຂ້ານ້ອຍກໍ່ຈະຜ່ານຜ່າສິ່ງນີ້ເຊັ່ນກັນ. ພຣະເຈົ້າກຳລັງໃຊ້ສະຖານະການນີ້ເພື່ອເຮັດໃຫ້ຄວາມເຊື່ອຂອງຂ້ານ້ອຍສົມບູນ. ຂ້ານ້ອຍຮູ້ວ່າຂ້ານ້ອຍບໍ່ສາມາດເຮັດໃຫ້ພຣະອົງເຈັບປວດອີກຕໍ່ໄປ; ຂ້ານ້ອຍຕ້ອງເພິ່ງພາພຣະອົງ ແລະ ເຂັ້ມແຂງຂຶ້ນ, ດໍາລົງຊີວິດຕໍ່ໄປ ແລະ ເປັນພະຍານໃຫ້ກັບພຣະອົງ. ເມື່ອຄິດເຖິງສິ່ງເຫຼົ່ານີ້, ຄວາມກັງວົນໃຈທີ່ຂ້ານ້ອຍຮູ້ສຶກກໍ່ເລີ່ມຫາຍໄປ. ມັນຄືພຣະທຳຂອງພຣະເຈົ້າທີ່ຊີ້ນໍາຂ້ານ້ອຍຜ່ານອັນຕະລາຍ ແລະ ການທໍລະມານທີ່ຊາຕານເຮັດໃຫ້ເກີດຂຶ້ນກັບຂ້ານ້ອຍໃນລະຫວ່າງເວລານັ້ນ. ໃນທີ່ສຸດ, ຄຳຕັດສິນຂອງຂ້ານ້ອຍກໍ່ມາເຖິງຈຸດສິ້ນສຸດ ແລະ ຂ້ານ້ອຍຢູ່ລອດມາດົນພໍທີ່ຈະຍ່າງອອກຈາກນະຮົກນັ້ນທີ່ຢູ່ເທິງແຜ່ນດິນໂລກ.

ເມື່ອຂ້ານ້ອຍກັບມາເຮືອນ, ຂ້ານ້ອຍໄດ້ຍິນວ່າຕຳຫຼວດຫຍຸ້ງຢູ່ກັບການເຜີຍແຜ່ຂ່າວລືວ່າຂ້ານ້ອຍເປັນນັກຫຼອກລວງ. ຜົວຂອງຂ້ານ້ອຍຈຳເປັນຕ້ອງໄປຊອກຫາວຽກຢູ່ບ່ອນອື່ນເພື່ອຫຼີກເວັ້ນຈາກການນິນທາ ແລະ ການກ່າວໂທດທັງໝົດຈາກເພື່ອນບ້ານ ແລະ ລາວເວົ້າວ່າລາວຕ້ອງການການຢ່າຮ້າງ. ແມ່ຂອງລາວມີຄວາມອັບອາຍຫຼາຍທີ່ຂ້ານ້ອຍຖືກສົ່ງໄປຕິດຄຸກຈົນລາວເກືອບທີ່ຈະບໍ່ເບິ່ງຂ້ານ້ອຍໄດ້. ລູກສາວຂອງຂ້ານ້ອຍຍັງຖືກເຍາະເຍີ້ຍຢ່າງບໍ່ຢຸດຢັ້ງໂດຍທັງຄູອາຈານ ແລະ ເພື່ອນຮ່ວມຫ້ອງຈົນບໍ່ໃຫ້ມີເດັກນ້ອຍແມ່ນແຕ່ຄົນດຽວໃນບ້ານທີ່ເຕັມໃຈທີ່ຈະຫຼິ້ນກັບລາວອີກຕໍ່ໄປ. ຂ້ານ້ອຍບໍ່ສາມາດກັ້ນນໍ້າຕາໄວ້ໄດ້ເມື່ອຂ້ານ້ອຍເຫັນສິ່ງທີ່ເກີດຂຶ້ນ. ພວກເຮົາເຄີຍເປັນຄອບຄົວທີ່ມີຄວາມສຸກຫຼາຍ, ຕອນນີ້ໄດ້ຖືກຫຼຸດລົງມາເປັນແບບນີ້ ເພາະການຂົ່ມເຫັງຂອງພັກກອມມູນິດຈີນ. ຂ້ານ້ອຍກຽດຊັງພັກກອມມູນິດຈີນຈົນເຂົ້າກະດູກດຳຂອງຂ້ານ້ອຍ! ຂໍ້ຄວາມຈາກພຣະເຈົ້າໄດ້ປາກົດຂຶ້ນໃນຄວາມຄິດຂອງຂ້ານ້ອຍ. ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: “ນີ້ແມ່ນບັນພະບຸລຸດຂອງຄົນສະໄໝບູຮານບໍ? ຜູ້ນໍາທີ່ເປັນທີ່ຮັກບໍ? ພວກເຂົາທຸກຄົນຕໍ່ຕ້ານພຣະເຈົ້າ! ການກ້າວກ່າຍຂອງພວກເຂົາໄດ້ເຮັດໃຫ້ທຸກຄົນທີ່ຢູ່ກ້ອງສະຫວັນຕ້ອງຕົກຢູ່ໃນສະພາບແຫ່ງຄວາມມືດ ແລະ ຄວາມສົນລະວົນ! ນີ້ແມ່ນອິດສະຫຼະທາງສາສະໜາບໍ? ນີ້ແມ່ນສິດທີ່ຖືກຕ້ອງຕາມກົດໝາຍ ແລະ ສິດຜົນປະໂຫຍດຂອງປະຊາຊົນບໍ? ສິ່ງເຫຼົ່ານີ້ແມ່ນກົນລວງເພື່ອປົກປິດບາບ! ... ເປັນຫຍັງຈິ່ງສ້າງອຸປະສັກທີ່ບໍ່ສາມາດແກ້ໄຂຕໍ່ພາລະກິດຂອງພຣະເຈົ້າ? ເປັນຫຍັງຈິ່ງໃຊ້ເລ່ກົນເພື່ອຫຼອກລວງຄົນຂອງພຣະເຈົ້າ? ອິດສະຫຼະທີ່ແທ້ຈິງ ແລະ ສິດ ແລະ ສິດຜົນປະໂຫຍດທີ່ຖືກຕ້ອງມີຢູ່ໃສ? ຄວາມຍຸຕິທໍາຢູ່ໃສ? ຄວາມສຸກສະບາຍຢູ່ໃສ? ຄວາມອົບອຸ່ນຢູ່ໃສ? ເປັນຫຍັງຈິ່ງໃຊ້ອຸບາຍຫຼອກລວງເພື່ອຕົວະຄົນຂອງພຣະເຈົ້າ? ເປັນຫຍັງຈິ່ງໃຊ້ກໍາລັງເພື່ອຢັບຢັ້ງການສະເດັດມາຂອງພຣະເຈົ້າ? ເປັນຫຍັງຈິ່ງບໍ່ຍອມໃຫ້ພຣະເຈົ້າຄະເນຈອນຢູ່ເທິງແຜ່ນດິນໂລກທີ່ພຣະອົງຊົງສ້າງຂຶ້ນຢ່າງເປັນອິດສະຫຼະ? ເປັນຫຍັງຈິ່ງລົບກວນພຣະເຈົ້າຈົນພຣະອົງບໍ່ມີບ່ອນທີ່ຈະພັກຫົວຂອງພຣະອົງລົງ? ຄວາມອົບອຸ່ນໃນທ່າມກາງມະນຸດຢູ່ໃສ? ການຕ້ອນຮັບໃນທ່າມກາງມະນຸດຢູ່ໃສ? ເປັນຫຍັງຈິ່ງສະແຫວງຫາພຣະເຈົ້າແບບບໍ່ມີຫວັງ? ເປັນຫຍັງຈິ່ງເຮັດໃຫ້ພຣະເຈົ້າຮ້ອງອອກມາຊໍ້າແລ້ວຊໍ້າອີກ? ເປັນຫຍັງຈິ່ງເຮັດໃຫ້ພຣະເຈົ້າກັງວົນກັບບຸດຊາຍທີ່ເປັນທີ່ຮັກຂອງພຣະອົງ? ໃນສັງຄົມມືດນີ້ ເປັນຫຍັງໝາເຝົ້າຍາມທີ່ເປັນຕາສົມເພດຂອງມັນບໍ່ຍອມໃຫ້ພຣະເຈົ້າສະເດັດໄປໆມາໆຢ່າງອິດສະຫຼະທົ່ວໂລກທີ່ພຣະອົງຊົງສ້າງ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາລະກິດ ແລະ ທາງເຂົ້າ (8)). ເມື່ອຂ້ານ້ອຍຕຶກຕອງພຣະທຳຂອງພຣະເຈົ້າ, ຂ້ານ້ອຍເຂົ້າໃຈຢ່າງຖີ່ຖ້ວນເຖິງຄວາມຂີ້ຮ້າຍຂອງພັກກອມມູນິດຈີນ. ມັນທຳທ່າວ່າເປັນຄົນຊອບທຳຢູ່ພາຍນອກ, ເວົ້າລອຍໆກ່ຽວກັບ “ອິດສະຫຼະພາບໃນການເຊື່ອສາສະໜາ”, “ການຮັກສາກົດໝາຍ ແລະ ຄວາມເປັນລະບົບລະບຽບສຳລັບຜູ້ຄົນ” ແລະ “ການດູແລປະຊາຊົນ”. ມັນເວົ້າເຖິງທຸກສິ່ງທີ່ຖືກຕ້ອງກ່ຽວກັບຄຸນນະທໍາ ແລະ ສິນທໍາ, ແຕ່ໃນທີ່ລັບ ມັນໃຊ້ທຸກວິທີທາງທີ່ມັນສາມາດເຮັດໄດ້ເພື່ອຈັບກຸມ ແລະ ຂົ່ມເຫັງຜູ້ເຊື່ອ ແລະ ເຜີຍແຜ່ຂ່າວລື, ແລ້ວສົ່ງຜົນໃຫ້ຄຣິດຕຽນທີ່ນັບບໍ່ຖ້ວນຖືກໂຍນເຂົ້າຄຸກ, ບໍ່ສາມາດກັບຄືນເຮືອນ ແລະ ເຮັດໃຫ້ຄອບຄົວຂອງພວກເຂົາແຕກແຍກກັນ. ຂ້ານ້ອຍບໍ່ເຄີຍເຫັນພັກກອມມູນິດຈີນເປັນສິ່ງທີ່ມັນເປັນມາກ່ອນແທ້ໆ ແລະ ຂ້ານ້ອຍເຄີຍເຄົາລົບບູຊາມັນ. ແຕ່ຫຼັງຈາກທີ່ຂ້ານ້ອຍທົນທຸກກັບການຂົ່ມເຫັງຂອງມັນ, ໃນທີ່ສຸດ ຂ້ານ້ອຍກໍ່ເຫັນວ່າພັກກອມມູນິດຈີນເປັນຫົວໜ້າມານຮ້າຍທີ່ທໍາຮ້າຍປະຊາຊົນ. ໃນແກ່ນແທ້ແລ້ວ, ມັນເປັນສັດຕູຂອງພຣະເຈົ້າ ແລະ ຂອງຄວາມຈິງ ແລະ ມັນເປັນກຸ່ມມານຮ້າຍທີ່ຊົ່ວຮ້າຍທີ່ສຸດ ແລະ ເປັນປໍລະປັກຫຼາຍທີ່ສຸດ.

ຫຼັງຈາກທີ່ຂ້ານ້ອຍອອກຈາກຄຸກ, ຕຳຫຼວດບໍ່ເຄີຍຍອມແພ້ໃນການເຝົ້າຕິດຕາມຂ້ານ້ອຍ. ຕຳຫຼວດໃນສະຖານີທ້ອງຖິ່ນຂອງພວກເຮົາກໍ່ຖາມຢູ່ສະເໝີວ່າຂ້ານ້ອຍຍັງເຊື່ອໃນພຣະເຈົ້າຢູ່ ຫຼື ບໍ່ ແລະ ເມື່ອຂ້ານ້ອຍອ່ານພຣະທຳຂອງພຣະເຈົ້າຢູ່ເຮືອນ, ຂ້ານ້ອຍຕ້ອງໄດ້ປິດປະຕູໜ້າເຮືອນໃຫ້ແໜ້ນ. ຂ້ານ້ອຍຕ້ອງເກັບເຊື່ອງໜັງສືພຣະທຳຂອງພຣະເຈົ້າໄວ້ໃນບ່ອນລັບທີ່ສຸດ ແລະ ຂ້ານ້ອຍຕ້ອງລະມັດລະວັງ ແລະ ຮອບຄອບຫຼາຍ ເມື່ອໄປການເຕົ້າໂຮມ ຫຼື ເທດສະໜາຂ່າວປະເສີດ. ມື້ໜຶ່ງໃນເດືອນມີນາຂອງປີ 2013, ຜູ້ນຳຄົນໜຶ່ງ ແລະ ສິດຍາພິການສອງຄົນຈາກຄຣິດຕະຈັກທີ່ຂ້ານ້ອຍຮັບຜິດຊອບໄດ້ຖືກຈັບກຸມ ແລະ ຂ້ານ້ອຍຕ້ອງໄດ້ຈັດແຈງໃຫ້ຍ້າຍສິ່ງຂອງໃນຄຣິດຕະຈັກໂດຍໄວ ແລະ ແຈ້ງໃຫ້ອ້າຍເອື້ອຍນ້ອງບາງຄົນເຝົ້າລະວັງ. ໃນຂະນະທີ່ຂ້ານ້ອຍກໍາລັງແກ້ໄຂບັນຫາທັງໝົດນີ້, ຂ້ານ້ອຍໄດ້ຍິນເອື້ອຍຄົນໜຶ່ງເວົ້າວ່າ, “ຜູ້ນໍາທີ່ຖືກຈັບກຸມມີລາຍຊື່ຂອງອ້າຍເອື້ອຍນ້ອງຢູ່ກັບລາວ, ສະນັ້ນ ຕໍາຫຼວດຈຶ່ງມີລາຍຊື່ໃນຕອນນີ້”. ລາວເວົ້າວ່າຕຳຫຼວດໄດ້ເປີດເຜີຍເອົາວິດີໂອສັງເກດການທັງໝົດ, ຊອກຫາຄົນແປກໜ້າ ແລະ ພວກເຂົາກຳລັງກຽມການເພື່ອຊອກຫາຜູ້ເຊື່ອຈາກປະຕູສູ່ປະຕູ. ພວກເຂົາຍັງໄດ້ຂົ່ມຂູ່ແບບນີ້ອີກວ່າ: “ການຈັບກຸມພັນຄົນຢ່າງຜິດໆກໍ່ດີກວ່າທີ່ຈະປ່ອຍໃຫ້ແມ່ນແຕ່ຄົນດຽວຫຼຸດໄປຜ່ານດາງແຫ!” ຂ້ານ້ອຍຮູ້ສຶກກັງວົນ ແລະ ຢ້ານຫຼາຍເມື່ອຂ້ານ້ອຍໄດ້ຍິນເລື່ອງນີ້. ເພາະຂ້ານ້ອຍເຄີຍຖືກຈັບກຸມຍ້ອນຄວາມເຊື່ອຂອງຂ້ານ້ອຍມາກ່ອນ, ພວກເຂົາມີເອກະສານກ່ຽວກັບຂ້ານ້ອຍ. ຖ້າຕຳຫຼວດໃຊ້ການສັງເກດການໂດຍກວດຈັບໃບໜ້າ, ຫຼັງຈາກນັ້ນ ຂ້ານ້ອຍກໍ່ຈະຖືກຈັບກຸມຢ່າງແນ່ນອນ. ຖ້າຂ້ານ້ອຍຖືກຈັບກຸມອີກ, ແລ້ວບໍ່ມີທາງທີ່ຂ້ານ້ອຍຈະຢູ່ລອດໄດ້ ນັ້ນກໍ່ຄື ພວກເຂົາຈະເຮັດໃຫ້ແນ່ໃຈວ່າເປັນແນວນັ້ນ. ເມື່ອຄິດແບບນີ້, ຂ້ານ້ອຍຮູ້ວ່າຂ້ານ້ອຍຕ້ອງໜີໄປໃຫ້ໄວເທົ່າທີ່ຂ້ານ້ອຍສາມາດເຮັດໄດ້. ເຖິງຢ່າງໃດກໍ່ຕາມ, ເມື່ອຂ້ານ້ອຍໄປຄຣິດຕະຈັກອື່ນ, ຂ້ານ້ອຍບໍ່ສາມາດເຮັດໃຫ້ຈິດໃຈຂອງຂ້ານ້ອຍສະຫງົບລົງ ແລະ ຖືກໂຈມຕີໃສ່ຄວາມສຳນຶກ. ມີວຽກຫຼາຍໃນຄຣິດຕະຈັກນັ້ນທີ່ຕ້ອງການການຈັດແຈງຢ່າງຮີບດ່ວນ, ແຕ່ຂ້ານ້ອຍໄດ້ປະຖິ້ມການຝາກຝັງຂອງຂ້ານ້ອຍເພື່ອປົກປ້ອງຊີວິດຂອງຂ້ານ້ອຍເອງ. ຖ້າຂ້ານ້ອຍຈາກໄປໃນຕອນນີ້, ຂ້ານ້ອຍກໍ່ຈະບໍ່ປົກປ້ອງຜົນປະໂຫຍດໃນເຮືອນຂອງພຣະເຈົ້າ! ຄວາມສຳນຶກ ແລະ ຄວາມເປັນມະນຸດຂອງຂ້ານ້ອຍຢູ່ໃສ? ຂ້ານ້ອຍບໍ່ໄດ້ເຮັດຄືກັບຄົນຕາຂາວ ແລະ ຄົນຂີ້ຢ້ານບໍ? ຂ້ານ້ອຍບໍ່ມີຄວາມເຊື່ອທີ່ແທ້ຈິງໃນພຣະເຈົ້າ ນັ້ນກໍ່ຄື ຄຳພະຍານຂອງຂ້ານ້ອຍຢູ່ໃສ? ເມື່ອຂ້ານ້ອຍຄິດຫາສິ່ງເຫຼົ່ານີ້, ຂ້ານ້ອຍໄດ້ຟ້າວມາຢູ່ຕໍ່ໜ້າພຣະເຈົ້າເພື່ອອະທິຖານ, ຂໍໃຫ້ພຣະອົງມອບຄວາມເຊື່ອ ແລະ ຄວາມເຂັ້ມແຂງໃຫ້ຂ້ານ້ອຍ ແລະ ປົກປ້ອງຂ້ານ້ອຍເພື່ອວ່າຂ້ານ້ອຍຈະສາມາດຢືນເປັນພະຍານໄດ້.

ຫຼັງຈາກນັ້ນ, ຂ້ານ້ອຍໄດ້ອ່ານຂໍ້ຄວາມໃນພຣະທຳຂອງພຣະເຈົ້າອົງຊົງລິດທານຸພາບສູງສຸດ: “ເມື່ອຜູ້ຄົນພ້ອມທີ່ຈະເສຍສະຫຼະຊີວິດຂອງພວກເຂົາເອງ, ທຸກສິ່ງກໍຈະກາຍເປັນສິ່ງເລັກນ້ອຍ ແລະ ບໍ່ມີໃຜສາມາດເອົາຊະນະພວກເຂົາໄດ້. ແມ່ນຫຍັງຈະສຳຄັນໄປກວ່າຊີວິດ? ດ້ວຍເຫດນັ້ນ ຊາຕານຈຶ່ງບໍ່ສາມາດເຮັດຫຍັງໄດ້ອີກໃນຜູ້ຄົນ, ບໍ່ມີຫຍັງທີ່ມັນສາມາດເຮັດກັບມະນຸດໄດ້. ເຖິງແມ່ນວ່າ ໃນນິຍາມຂອງ ‘ເນື້ອໜັງ’ ມີການເວົ້າວ່າ ເນື້ອໜັງຖືກຊາຕານເຮັດໃຫ້ເສື່ອມຊາມ, ຖ້າຜູ້ຄົນຖວາຍຕົນເອງຢ່າງແທ້ຈິງ ແລະ ບໍ່ໄດ້ຖືກຂັບເຄື່ອນໂດຍຊາຕານ, ແລ້ວກໍຈະບໍ່ມີໃຜສາມາດເອົາຊະນະພວກເຂົາໄດ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການຕີຄວາມໝາຍຄວາມລຶກລັບແຫ່ງ “ພຣະທຳຂອງພຣະເຈົ້າຕໍ່ກັບຈັກກະວານທັງໝົດ”, ບົດທີ 36). ໂດຍໄຕ່ຕອງພຣະທຳຂອງພຣະເຈົ້າ, ຂ້ານ້ອຍຈຶ່ງເຂົ້າໃຈວ່າສະຖານະການນີ້ຄືບົດທົດສອບຈາກພຣະເຈົ້າ ແລະ ສົງຄາມກຳລັງຮ້ອນຂຶ້ນໃນໂລກຝ່າຍວິນຍານ. ຂ້ານ້ອຍຮູ້ວ່າຂ້ານ້ອຍຕ້ອງຢືນກັບພຣະເຈົ້າ ແລະ ຖວາຍຊີວິດຂອງຂ້ານ້ອຍເພື່ອເຮັດໃຫ້ຊາຕານອັບອາຍ ແລະ ເປັນພະຍານໃຫ້ກັບພຣະເຈົ້າ; ບໍ່ມີທາງທີ່ຂ້ານ້ອຍສາມາດຫັນຫຼັງ ແລະ ແລ່ນໜີຍ້ອນຄວາມຢ້ານໃນຊ່ວງເວລາທີ່ສຳຄັນແບບນັ້ນ; ຂ້ານ້ອຍຕ້ອງປົກປ້ອງພາລະກິດໃນເຮືອນຂອງພຣະເຈົ້າ, ນັ້ນຄືສິ່ງທີ່ຄົນທີ່ມີຄວາມສຳນຶກ ແລະ ຄວາມເປັນມະນຸດຄວນເຮັດຢ່າງແນ່ນອນ. ຂ້ານ້ອຍໄດ້ທົນທຸກກັບການຂົ່ມເຫັງຍ້ອນເຫັນແກ່ຄວາມຊອບທຳ ແລະ ເຖິງແມ່ນວ່າຖ້າຂ້ານ້ອຍຕາຍ, ມັນກໍ່ຍັງຄຸ້ມຄ່າ. ຖ້າຂ້ານ້ອຍດຳລົງຊີວິດຢ່າງຊົ່ວຊ້າ ແລະ ຍອມຈຳນົນຕໍ່ຊາຕານ, ແລ້ວເຖິງແມ່ນຮ່າງກາຍຂອງຂ້ານ້ອຍຈະຢູ່ລອດ, ຂ້ານ້ອຍກໍ່ຈະເປັນໜຶ່ງໃນຄົນຕາຍທີ່ຍ່າງໄດ້. ຂ້ານ້ອຍຮູ້ສຶກເປັນອິດສະຫຼະດ້ວຍຄວາມຄິດນີ້, ສະນັ້ນ ຂ້ານ້ອຍຈຶ່ງຟ້າວກັບຄືນໄປຫາຄຣິດຕະຈັກນັ້ນ ແລະ ຈັດແຈງໃຫ້ອ້າຍເອື້ອຍນ້ອງເຄື່ອນຍ້າຍໜັງສືພຣະທຳຂອງພຣະເຈົ້າທັງໝົດ ແລະ ບອກໃຫ້ພວກເຂົາທຸກຄົນພະຍາຍາມບໍ່ໃຫ້ຖືກສັງເກດ. ວຽກງານທັງໝົດໃນຄຣິດຕະຈັກຖືກຈັດແຈງຢ່າງໄວພໍສົມຄວນ ແລະ ຂ້ານ້ອຍຂອບໃຈພຣະເຈົ້າສຳລັບການຊີ້ນໍາຂອງພຣະອົງ!

ເມື່ອໄດ້ເຊື່ອໃນພຣະເຈົ້າອົງຊົງລິດທານຸພາບສູງສຸດເປັນເວລາຫຼາຍກວ່າ 20 ປີ ແລະ ທົນທຸກກັບການຂົ່ມເຫັງ ແລະ ການກົດຂີ່ຈາກພັກກອມມູນິດຈີນຢູ່ສະເໝີ, ເຖິງແມ່ນວ່າຂ້ານ້ອຍອາດທົນທຸກກັບຄວາມເຈັບປວດບາງຢ່າງ, ພາຍໃຕ້ການຊີ້ນໍາຈາກພຣະທຳຂອງພຣະເຈົ້າ, ຂ້ານ້ອຍເລີ່ມເຂົ້າໃຈຄວາມຈິງບາງຢ່າງ ແລະ ໄດ້ຮຽນຮູ້ທີ່ຈະແຍກແຍະລະຫວ່າງສິ່ງທີ່ຖືກຕ້ອງ ແລະ ບໍ່ຖືກຕ້ອງ, ລະຫວ່າງຄວາມຊອບທຳ ແລະ ຄວາມຊົ່ວຮ້າຍ. ຂ້ານ້ອຍຍັງຮຽນຮູ້ທີ່ຈະເພິ່ງພາພຣະເຈົ້າຜ່ານສະຖານະການທີ່ພິເສດດັ່ງກ່າວ. ຂ້ານ້ອຍຮູ້ສຶກເຖິງສິດອໍານາດໃນພຣະທຳຂອງພຣະເຈົ້າຢ່າງແທ້ຈິງ ແລະ ຄວາມເຊື່ອຂອງຂ້ານ້ອຍໃນພຣະເຈົ້າໄດ້ເຕີບໃຫຍ່ຂຶ້ນ. ທັງໝົດນີ້ແມ່ນເກີດຂຶ້ນຍ້ອນຄວາມກະລຸນາຂອງພຣະເຈົ້າ. ຂອບໃຈພຣະເຈົ້າອົງຊົງລິດທານຸພາບສູງສຸດ!


89. ການຕໍ່ສູ້ກັບການລ້າງສະໝອງ

ໂດຍ ຈ້າວຫຼຽງ, ຈີນ

ຂ້ອຍຖືກຕຳຫຼວດຂອງພັກກອມມູນິດຈີນຈັບກຸມຍ້ອນຄວາມເຊື່ອຂອງຂ້ອຍ ເມື່ອຂ້ອຍອາຍຸ 19 ປີ. ພວກເຂົາດຳເນີນການກັບຂ້ອຍ 60 ມື້ເພື່ອທໍລະມານ ແລະ ລ້າງສະໝອງໃຫ້ຂ້ອຍປະຕິເສດພຣະເຈົ້າ ແລະ ຂາຍອ້າຍເອື້ອຍນ້ອງຂອງຂ້ອຍ. ປະສົບການນັ້ນໄດ້ຖືກຝັ່ງເຂົ້າໃນຫົວໃຈຂອງຂ້ອຍແທ້ໆ. ຂ້ອຍຈະບໍ່ລືມມັນຈັກເທື່ອ.

ໃນລະຫວ່າງທີ່ຂ້ອຍເດີນທາງໄປການເຕົ້າໂຮມໃນຕອນເຊົ້າຂອງມື້ນັ້ນ, ຂ້ອຍສັງເກດເຫັນລົດສາມຄັນຈອດຢູ່ບໍລິເວນໃກ້ຄຽງ ເມື່ອຂ້ອຍໃກ້ຈະຮອດທີ່ນັ້ນ. ຂ້ອຍຮູ້ສຶກບໍ່ສະບາຍໃຈໜ້ອຍໜຶ່ງ. ໂດຍປົກກະຕິແລ້ວ ບໍ່ມີລົດຫຼາຍຂະໜາດນັ້ນໃນທີ່ນັ້ນ. ຂ້ອຍບອກອ້າຍເອື້ອຍນ້ອງກ່ຽວກັບມັນໃນຊ່ວງເວລາທີ່ຂ້ອຍມາຮອດ ແລະ ພວກເຮົາຮູ້ວ່າການເຕົ້າໂຮມຂອງພວກເຮົາບໍ່ປອດໄພອີກຕໍ່ໄປ. ພວກເຮົາເລີ່ມສົນທະນາກ່ຽວກັບການປ່ຽນສະຖານທີ່. ຕໍ່ມາບໍ່ດົນ, ຄົນແປກໜ້າສີ່ຄົນໄດ້ເຂົ້າມາໃນເດີນ ໂດຍກ່າວວ່າພວກເຂົາຢູ່ກັບກອງພັນຮັກສາຄວາມປອດໄພແຫ່ງຊາດ ແລະ ກຳລັງກວດກາເຮືອນເພື່ອຊອກຫາວັດຖຸລະເບີດທີ່ຖືກເຊື່ອງໄວ້. ພວກເຂົາຈັບພວກເຮົາໄວ້ເທິງໂຊຟາໂດຍໃຊ້ກຳລັງ ແລະ ຄົ້ນຕົວພວກເຮົາ ແລະ ເມື່ອບໍ່ພົບຫຍັງ ພວກເຂົາກໍ່ເອົາຂ້ອຍ ແລະ ນ້ອງຊາຍອີກຄົນໜຶ່ງເຂົ້າໄປໃນລົດຄັນໜຶ່ງຂອງພວກເຂົາ. ພວກເຂົາໄດ້ພາພວກເຮົາໄປທີ່ສະຖານີຕໍາຫຼວດ, ເຊິ່ງເປັນບ່ອນທີ່ຕໍາຫຼວດໄດ້ນໍາພວກເຮົາເຂົ້າໄປໃນຫ້ອງໃຕ້ດິນ ແລະ ຂັງພວກເຮົາໄວ້ແຍກກັນ. ການຈັບກຸມໂດຍກະທັນຫັນໃນຄັ້ງນີ້ຮູ້ສຶກຄືກັບວ່າມັນຢູ່ໃນຄວາມຝັນ ແລະ ຂ້ອຍບໍ່ຮູ້ວ່າຕໍາຫຼວດຈະປະຕິບັດຕໍ່ຂ້ອຍແນວໃດ. ຂ້ອຍຂ້ອນຂ້າງຢ້ານ ແລະ ໄດ້ອະທິຖານຫາພຣະເຈົ້າຢ່າງບໍ່ຢຸດເຊົາ, ຂໍໃຫ້ພຣະອົງມອບຄວາມເຊື່ອໃຫ້ແກ່ຂ້ອຍ. ຂ້ອຍຄິດເຖິງເນື້ອຮ້ອງຫຼາຍແຖວຈາກເພງສັນລະເສີນໃນພຣະທຳຂອງພຣະເຈົ້າທີ່ພວກເຮົາຮ້ອງຫຼາຍ, “ຄວາມກ້າວໜ້າ ແລະ ຄວາມຍິ່ງໃຫຍ່ຂອງພຣະເຈົ້າທີ່ມີລິດທານຸພາບສູງສຸດ” “ທຸກສິ່ງຢ່າງໃນໂລກນີ້ປ່ຽນແປງຢ່າງໄວວາໄປກັບແນວຄິດ ແລະ ພາຍໃຕ້ສາຍຕາຂອງອົງຊົງລິດທານຸພາບສູງສຸດ. ຫຼາຍສິ່ງທີ່ມະນຸດຊາດບໍ່ເຄີຍໄດ້ຍິນ ທັນທີໃດ ກໍປາກົດຂຶ້ນ ແລະ ຫຼາຍສິ່ງທີ່ມະນຸດຊາດໄດ້ຄອບຄອງມາເປັນເວລາດົນນານກໍສູນຫາຍໄປໂດຍບໍ່ຮູ້ສຶກຕົວ. ບໍ່ມີໃຜສາມາດເຂົ້າໃຈຢ່າງເລິກເຊິ່ງວ່າ ອົງຊົງລິດທານຸພາບສູງສຸດຢູ່ທີ່ໃດ ແລ້ວແຮງໄກທີ່ຜູ້ຄົນຈະສາມາດຮູ້ສຶກເຖິງຄວາມປະເສີດ ແລະ ຄວາມຍິ່ງໃຫຍ່ແຫ່ງພະລັງຊີວິດຂອງອົງຊົງລິດທານຸພາບສູງສຸດໄດ້” (ຈາກໜັງສືຕິດຕາມພຣະເມສານ້ອຍ ແລະ ຮ້ອງເພງໃໝ່). ຂ້ອຍໄດ້ອະທິຖານຫາພຣະເຈົ້າວ່າ: “ພຣະເຈົ້າອົງຊົງລິດທານຸພາບສູງສຸດ, ຂ້ານ້ອຍຂໍຂອບໃຈ ແລະ ສັນລະເສີນພຣະອົງ! ພຣະອົງປົກຄອງເໜືອທຸກສິ່ງໃນຈັກກະວານ ແລະ ໂຊກຊະຕາຂອງຂ້ານ້ອຍກໍ່ຢູ່ໃນມືຂອງພຣະອົງ. ພຣະອົງໄດ້ອະນຸຍາດໃຫ້ຕຳຫຼວດຈັບຂ້ານ້ອຍໃນມື້ນີ້. ບໍ່ວ່າພວກເຂົາຈະທໍລະມານຂ້ານ້ອຍແນວໃດກໍ່ຕາມ ຫຼື ຂ້ານ້ອຍຕ້ອງທົນທຸກຫຼາຍສໍ່າໃດກໍ່ຕາມ, ຂ້ານ້ອຍຕ້ອງການຢືນເປັນພະຍານ, ບໍ່ທໍລະຍົດພຣະອົງ ແລະ ກາຍມາເປັນຢູດາຈັກເທື່ອ”.

ເມື່ອໃກ້ຮອດເວລາ 4:00 ໂມງແລງ, ຕໍາຫຼວດໄດ້ນໍາຂ້ອຍອອກໄປອາຄານປະສົມທີ່ຢູ່ຫ່າງໄກສອກຫຼີກ ເຊິ່ງມີແຖວຕຶກອາຄານສີ່ຊັ້ນຢູ່ໃນເດີນ ໂດຍເບິ່ງຄືກັບໂຮງແຮມ. ອ້າຍເອື້ອຍນ້ອງຫຼາຍຄົນເວົ້າວ່າຕຳຫຼວດສົ່ງຜູ້ຖືກກັກຕົວໄປໂຮງແຮມເພື່ອສອບສວນ ແລະ ທໍລະມານຢ່າງລັບໆ. ຂ້ອຍບໍ່ສາມາດເຮັດຫຍັງໄດ້ ນອກຈາກສົງໄສວ່າພວກເຂົາກໍາລັງຈະທໍລະມານຂ້ອຍຄືກັນ ຫຼື ບໍ່. ມັນເປັນສະຖານທີ່ໆວ່າງເປົ່າພໍສົມຄວນ. ພວກເຂົາສາມາດຂ້າຂ້ອຍ ແລະ ບໍ່ມີໃຜຈະສະຫຼາດກວ່າ. ຄວາມຢ້ານຂອງຂ້ອຍເພີ່ມຂຶ້ນເມື່ອຂ້ອຍຄິດກ່ຽວກັບສິ່ງນັ້ນ ແລະ ຂ້ອຍໄດ້ຮ້ອງຫາພຣະເຈົ້າຢ່າງງຽບໆຄັ້ງແລ້ວຄັ້ງເລົ່າ. ພວກເຂົາພາຂ້ອຍເຂົ້າໄປໃນຫ້ອງຢູ່ຊັ້ນທີສີ່ ແລະ ຫົວໜ້າກອງພັນຕໍາຫຼວດອາຍາໄດ້ເວົ້າໂດຍທຳທ່າເວົ້າດີວ່າ, “ເຈົ້າຊື່ຫຍັງ? ເຈົ້າອາໄສຢູ່ໃສ?” ຂ້ອຍຖາມລາວວ່າ, “ເປັນຫຍັງເຈົ້າຈຶ່ງຈັບກຸມຂ້ອຍ? ເປັນຫຍັງເຈົ້າຈຶ່ງພາຂ້ອຍມາທີ່ນີ້?” ລາວເວົ້າວ່າ, “ນີ້ແມ່ນຫຼັກສູດການສຶກສາທາງກົດໝາຍທີ່ພິເສດເພື່ອສຶກສາອົບຮົມ ແລະ ປ່ຽນຄວາມເຊື່ອຂອງຜູ້ເຊື່ອ. ພວກເຮົາຈັບພວກເຈົ້າ ເພາະວ່າພວກເຮົາຮູ້ທັງໝົດກ່ຽວກັບພວກເຈົ້າ. ຖ້າບໍ່ດັ່ງນັ້ນ, ພວກເຮົາຈະຈັບຄົນອື່ນ. ຄຣິດຕະຈັກຂອງພຣະເຈົ້າອົງຊົງລິດທານຸພາບສູງສຸດເປັນເປົ້າໝາຍທີ່ສຳຄັນຂອງຊາດ, ມັນຈະຕ້ອງຖືກກຳຈັດໃຫ້ໝົດໄປ. ຜູ້ເຊື່ອໃນພຣະເຈົ້າອົງຊົງລິດທານຸພາບສູງສຸດຕ້ອງຖືກຈັບກຸມ”. ຂ້ອຍຖາມວ່າ “ອິດສະຫຼະພາບທາງຄວາມເຊື່ອບໍ່ໄດ້ຢູ່ໃນລັດຖະທຳມະນູນບໍ?”. ລາວທຳທ່າຍິ້ມ ແລ້ວລາວເວົ້າວ່າ, “ອິດສະຫຼະພາບທາງຄວາມເຊື່ອບໍ? ມັນມີຂໍ້ຈຳກັດຂອງມັນ. ໃນຄວາມເຊື່ອຂອງເຈົ້າ, ເຈົ້າຕ້ອງຟັງພັກ ແລະ ປະຕິບັດຕາມກົດລະບຽບຂອງມັນເພື່ອຮັບເອົາການສະໜັບສະໜູນຈາກພວກເຮົາ. ໂດຍການເຊື່ອໃນພຣະເຈົ້າອົງຊົງລິດທານຸພາບສູງສຸດ, ເຈົ້າກໍາລັງເຮັດໃຫ້ຕົນເອງຕໍ່ສູ້ກັບພັກ. ພວກເຮົາຈະບໍ່ສາມາດຈັບກຸມພວກເຈົ້າໄດ້ແນວໃດ?” ຂ້ອຍເລີຍເວົ້າຄືນ, “ພວກເຮົາພຽງແຕ່ອ່ານພຣະທຳຂອງພຣະເຈົ້າອົງຊົງລິດທານຸພາບສູງສຸດ ແລະ ແບ່ງປັນຂ່າວປະເສີດເພື່ອເປັນພະຍານໃຫ້ກັບພຣະເຈົ້າ. ພວກເຮົາບໍ່ເຄີຍມີສ່ວນຮ່ວມໃນການເມືອງເລີຍ. ເຈົ້າສາມາດອ້າງໄດ້ແນວໃດວ່າພວກເຮົາກຳລັງເຮັດໃຫ້ຕົນເອງຕໍ່ສູ້ກັບພັກ? ພຣະເຈົ້າອົງຊົງລິດທານຸພາບສູງສຸດຊົງກ່າວວ່າ: ‘ພຣະເຈົ້າບໍ່ມີສ່ວນຮ່ວມໃນການເມືອງຂອງມະນຸດ ແຕ່ຊະຕາກໍາຂອງປະເທດ ຫຼື ຊົນຊາດໃດໜຶ່ງແມ່ນຖືກຄວບຄຸມໂດຍພຣະເຈົ້າ. ພຣະເຈົ້າຄວບຄຸມໂລກນີ້ ແລະ ຈັກກະວານນີ້ທັງປວງ. ຊະຕາກໍາຂອງມະນຸດ ແລະ ແຜນການຂອງພຣະເຈົ້າແມ່ນກ່ຽວພັນກັນຢ່າງໃກ້ຊິດ ແລະ ບໍ່ມີມະນຸດ, ປະເທດ ຫຼື ຊົນຊາດໃດທີ່ຖືກລະເວັ້ນຈາກອຳນາດປົກຄອງຂອງພຣະເຈົ້າ. ຖ້າມະນຸດປາຖະໜາທີ່ຈະຮູ້ຈັກຊະຕາກໍາຂອງພວກເຂົາ, ພວກເຂົາຕ້ອງມາຢູ່ຕໍ່ໜ້າພຣະເຈົ້າ. ພຣະເຈົ້າຈະເຮັດໃຫ້ຄົນທີ່ຕິດຕາມ ແລະ ນະມັດສະການພຣະອົງນັ້ນຈະເລີນຮຸ່ງເຮືອງ ແລະ ຈະນໍາຄວາມເສື່ອມເສຍ ແລະ ການດັບສູນມາຍັງຄົນທີ່ຕໍ່ຕ້ານ ແລະ ປະຕິເສດພຣະອົງ’ (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາກພະໜວກ 2: ພຣະເຈົ້າຊົງຄຸ້ມຄອງຢູ່ເໜືອຊະຕາກໍາຂອງມະນຸດຊາດທັງມວນ). ພຣະທຳຂອງພຣະເຈົ້າຊັດເຈນຫຼາຍ. ພຣະອົງປົກຄອງຈັກກະວານ ແລະ ມີໂຊກຊະຕາຂອງຊົນຊາດ ແລະ ປະຊາຊົນທັງໝົດໃນມືຂອງພຣະອົງ, ແຕ່ພຣະເຈົ້າບໍ່ໄດ້ແຊກແຊງໃນການເມືອງ. ພຣະເຈົ້າທີ່ບັງເກີດເປັນມະນຸດໄດ້ມາເທິງແຜ່ນດິນໂລກໃນຍຸກສຸດທ້າຍ ຫຼັກໆແມ່ນເພື່ອສະແດງຄວາມຈິງ ແລະ ປະຕິບັດພາລະກິດແຫ່ງການພິພາກສາ ເພື່ອໃຫ້ຜູ້ຄົນສາມາດເຂົ້າໃຈຄວາມຈິງ, ປະຖິ້ມອຸປະນິໄສທີ່ເສື່ອມຊາມແບບຊາຕານຂອງພວກເຂົາ ແລະ ຮັບເອົາຄວາມລອດພົ້ນ”. ເຈົ້າໜ້າທີ່ກໍ່ເວົ້າຕັດຂ້ອຍຢ່າງລຳຄານກ່ອນທີ່ຂ້ອຍຈະສາມາດເວົ້າແລ້ວ ແລະ ເວົ້າທຸກສິ່ງທີ່ໝິ່ນປະໝາດຄຣິດຕະຈັກຂອງພຣະເຈົ້າອົງຊົງລິດທານຸພາບສູງສຸດ. ລາວແນະນຳໃຫ້ຂ້ອຍປະຖິ້ມຄວາມເຊື່ອຂອງຂ້ອຍ. ບໍ່ວ່າລາວຈະເວົ້າຫຍັງກໍ່ຕາມ, ຂ້ອຍຍັງສະຫງົບຢູ່ຕໍ່ໜ້າພຣະເຈົ້າ, ຂໍໃຫ້ພຣະອົງປົກປ້ອງຂ້ອຍຈາກກົນອຸບາຍຂອງຊາຕານ.

ປະມານຕອນທ່ຽງຄືນຂອງມື້ທີສາມ, ພວກເຂົາໄດ້ເອີ້ນຂ້ອຍກັບຄືນໄປທີ່ຫ້ອງປະຊຸມ. ເຈົ້າໜ້າທີ່ຄົນໜຶ່ງໄດ້ແນະນຳຕົນເອງ, ໂດຍເວົ້າວ່າລາວເປັນຫົວໜ້າຂອງກອງພັນຮັກສາຄວາມປອດໄພແຫ່ງຊາດ ແລະ ຍັງເຮັດວຽກໃນການສຶກສາ ແລະ ການປ່ຽນຄວາມເຊື່ອ. ລາວຖາມຊື່, ທີ່ຢູ່ອາໄສຂອງຂ້ອຍ ແລະ ຂໍ້ມູນຂອງຄຣິດຕະຈັກ. ຂ້ອຍປະຕິເສດທີ່ຈະເວົ້າ, ສະນັ້ນ ລາວຈຶ່ງໃຫ້ຂ້ອຍຍື່ນມືເບື້ອງຊ້າຍຂອງຂ້ອຍອອກ ແລະ ວາງມັນໄວ້ເທິງໂຕະ, ຫງາຍມືຂຶ້ນ, ຫຼັງຈາກນັ້ນກໍ່ດີດຂີ້ເທົ່າໃສ່ມືຂອງຂ້ອຍເມື່ອລາວສູບຢາ ໂດຍກ່າວວ່າ, “ເຈົ້າຄວນຮູ້ວ່າດ້ວຍເທັກໂນໂລຍີໃນທຸກມື້ນີ້, ພວກເຮົາກໍ່ຈະຮູ້ ບໍ່ວ່າເຈົ້າຈະເວົ້າ ຫຼື ບໍ່ກໍ່ຕາມ. ເຈົ້າເປັນຄົນບ້າບໍ? ຂ້ອຍກຳລັງໃຫ້ໂອກາດເຈົ້າ. ສົ້ນຢາສູບຂອງຂ້ອຍມີຄວາມຮ້ອນປະມານ 800 ອົງສາຟາເຣັນຮາຍ. ຕ້ອງການເບິ່ງບໍວ່າມັນຈະຮູ້ສຶກແນວໃດ?” ລາວສູບເຂົ້າສອງຄັ້ງໃຫຍ່, ຫຼັງຈາກນັ້ນກໍ່ເຜົາຝາມືຂອງຂ້ອຍດ້ວຍປາຍສີແດງເຂັ້ມຂອງຢາສູບ. ເມື່ອຂ້ອຍກະຊາກມືກັບດ້ວຍຄວາມເຈັບປວດ, ເຈົ້າໜ້າທີ່ອີກຄົນໜຶ່ງກໍ່ໄດ້ຈັບແຂນຂອງຂ້ອຍໄວ້ຢ່າງແຮງ. ຝາມືຂອງຂ້ອຍໄໝ້ດ້ວຍຄວາມເຈັບປວດຢ່າງຮຸນແຮງ ໃນຂະນະທີ່ລາວໃຊ້ສົ້ນຢາສູບຂອງລາວຈີ້ຊໍ້າແລ້ວຊໍ້າອີກ. ເຫື່ອໄຫຼລົງໜ້າຜາກຂອງຂ້ອຍ. ເມື່ອຮູ້ສຶກອ່ອນແອໜ້ອຍໜຶ່ງ, ຂ້ອຍກໍ່ເວົ້າຊື່ຂອງຂ້ອຍເອງ. ພວກເຂົາຢຸດການທໍລະມານຂ້ອຍໃນເວລານັ້ນ, ແຕ່ບັງຄັບໃຫ້ຂ້ອຍເບິ່ງວິດີໂອ ແລະ ອ່ານຄໍາບອກເລົ່າທີ່ກຳລັງປະນາມ ແລະ ໝິ່ນປະໝາດຄຣິດຕະຈັກຂອງພຣະເຈົ້າອົງຊົງລິດທານຸພາບສູງສຸດ.

ໃນຕອນທ່ຽງຂອງມື້ທີຫ້າ, ພວກເຂົາໃຫ້ຂ້ອຍເບິ່ງການຖ່າຍທອດຂ່າວກ່ຽວກັບກໍລະນີຂອງ ຊານດົງ ຊາວຢວນ ແລະ ຫຼັງຈາກນັ້ນກໍ່ຖາມຂ້ອຍວ່າຂ້ອຍຄິດແນວໃດ. ຂ້ອຍເວົ້າວ່າ, “ພວກເຂົາບໍ່ຢູ່ກັບຄຣິດຕະຈັກຂອງພຣະເຈົ້າອົງຊົງລິດທານຸພາບສູງສຸດ. ບໍ່ມີຜູ້ໃດທີ່ຢູ່ກັບຄຣິດຕະຈັກຂອງຂ້ອຍຈະເຮັດແບບນັ້ນ. ພວກເຮົາມີຫຼັກການໃນການແບ່ງປັນຂ່າວປະເສີດ. ພວກເຮົາພຽງແຕ່ແບ່ງປັນມັນກັບຜູ້ທີ່ຈິດໃຈເມດຕາ ຜູ້ເຊິ່ງເຊື່ອວ່າມີພຣະເຈົ້າ, ບໍ່ແມ່ນກັບຄົນຊົ່ວຮ້າຍ. ຄົນຂີ້ຮ້າຍຄືກັບ ຊາງ ລິດົງ ບໍ່ໄດ້ບັນລຸມາດຕະຖານສຳລັບການປະກາດຂ່າວປະເສີດຂອງພວກເຮົາແມ່ນແຕ່ໜ້ອຍດຽວ. ພຣະເຈົ້າບໍ່ຮັບຮູ້ວ່າພວກເຂົາເປັນຜູ້ເຊື່ອ ແລະ ຄຣິດຕະຈັກກໍ່ຈະບໍ່ຮັບຮູ້ພວກເຂົາຈັກເທື່ອ”. ເມື່ອເຫັນວ່າຄວາມເຊື່ອຂອງຂ້ອຍບໍ່ໄດ້ສັ່ນຄອນເລີຍ, ລາວຈຶ່ງເວົ້າວ່າ, “ພວກເຮົາໄດ້ຈັບກຸມຜູ້ນໍາຂອງເຈົ້າທັງໝົດ ແລະ ພວກເຮົາຈະຄົ້ນຫາທຸກສິ່ງຈາກການຖາມພວກເຂົາ. ພວກເຮົາບໍ່ຈຳເປັນຕ້ອງເສຍເວລາຂອງພວກເຮົາກັບເຈົ້າ. ພວກເຮົາຢາກຊ່ວຍຊີວິດເຈົ້າ ຍ້ອນເຫັນວ່າເຈົ້າຍັງໜຸ່ມຢູ່”. ຂ້ອຍຄິດວ່າ, “ມັນລ້ວນແລ້ວແຕ່ເປັນຄຳຂີ້ຕົວະ. ພວກເຂົາພຽງແຕ່ພະຍາຍາມເຮັດໃຫ້ຂ້ອຍທໍລະຍົດພຣະເຈົ້າ. ບໍ່ວ່າພວກເຂົາຈະເວົ້າຫຍັງກໍ່ຕາມ, ຂ້ອຍຈະບໍ່ຂາຍອ້າຍເອື້ອຍນ້ອງຈັກເທື່ອ. ຂ້ອຍຈະບໍ່ທໍລະຍົດພຣະເຈົ້າຈັກເທື່ອ!” ຫຼັງຈາກເຈັດໂມງໃນຕອນແລງຂອງມື້ນັ້ນ, ນັກຈິດຕະວິທະຍາກັບຫຼັກສູດລ້າງສະໝອງກໍ່ໃຫ້ຂ້ອຍຂຽນການໄຕ່ຕອງກ່ຽວກັບຫຼັກສູດດັ່ງກ່າວ. ສິ່ງທີ່ຂ້ອຍຂຽນຄື, “ເຫດການຂອງຊາວຢວນບໍ່ໄດ້ຖືກດຳເນີນການໂດຍຜູ້ເຊື່ອໃນພຣະເຈົ້າອົງຊົງລິດທານຸພາບສູງສຸດ. ມັນຖືກດຳເນີນການໂດຍມານຮ້າຍທີ່ຊົ່ວຮ້າຍ. ລາວຈະຖືກລົງໂທດໂດຍພຣະເຈົ້າສຳລັບສິ່ງທີ່ລາວໄດ້ເຮັດ”.

ຫຼັງຈາກເກົ້າໂມງໜ້ອຍໜຶ່ງ, ຫົວໜ້າຂອງກອງພັນຮັກສາຄວາມປອດໄພແຫ່ງຊາດໄດ້ເຂົ້າມາ ແລະ ບໍ່ພໍໃຈແທ້ໆກັບສິ່ງທີ່ຂ້ອຍໄດ້ຂຽນ. ລາວມາ ແລະ ຍົກຂ້ອຍອອກຈາກຕັ່ງຂອງຂ້ອຍດ້ວຍມືເບື້ອງດຽວ, ຕົບຕີຂ້ອຍຊໍ້າໆກັບຄົນອື່ນ ແລະ ຫຼັງຈາກນັ້ນກໍ່ເຕະຂ້ອຍລົງພື້ນ. ຫຼັງຈາກນັ້ນ, ລາວກໍ່ລາກຂ້ອຍຂຶ້ນເທິງຕຽງ ແລະ ເລີ່ມຊົກຂ້ອຍ. ຫຼັງຈາກທີ່ໄດ້ຊົກຂ້ອຍສອງສາມຄັ້ງ, ລາວກໍ່ຈັບເອົາໄມ້ຫ້ອຍເຄື່ອງ, ຕີທົ່ວຮ່າງກາຍຂອງຂ້ອຍດ້ວຍໄມ້ນັ້ນ ແລະ ບີບບັງຄັບເອົາຂໍ້ມູນກ່ຽວກັບຄຣິດຕະຈັກ. ຂ້ອຍສືບຕໍ່ມິດງຽບ. ດ້ວຍຄວາມໃຈຮ້າຍຫຼາຍຈາກສິ່ງນີ້, ລາວໄດ້ສັ່ງໃຫ້ຂ້ອຍແກ້ເສື້ອຜ້າທັງໝົດຂອງຂ້ອຍອອກ. ການທີ່ໄດ້ເຫັນລາວເບິ່ງຄືກັບວ່າເປັນບ້າໄດ້ເຮັດໃຫ້ຂ້ອຍຢ້ານ. ຂ້ອຍອະທິຖານຫາພຣະເຈົ້າຢ່າງງຽບໆໂດຍບໍ່ຢຸດເຊົາ, ຂໍໃຫ້ພຣະອົງມອບຄວາມເຊື່ອ ແລະ ຄວາມເຂັ້ມແຂງໃຫ້ແກ່ຂ້ອຍ. ລາວກະຊາກຕົວຂ້ອຍ, ບັງຄັບໃຫ້ຂ້ອຍແກ້ເຄື່ອງນຸ່ງ ແລະ ຕີຂ້ອຍອີກສອງສາມຄັ້ງດ້ວຍໄມ້ຫ້ອຍເຄື່ອງ, ຫຼັງຈາກນັ້ນ ຄູສອນສອງຄົນໄດ້ຈັບຂ້ອຍກົດໄວ້ເທິງຕຽງ. ຂ້ອຍຄິດວ່າຄູສອນເຫຼົ່ານັ້ນໄດ້ຖືກຈ້າງໂດຍຕຳຫຼວດ, ແຕ່ມີຄວາມສຳນຶກ ແລະ ຈະບໍ່ເຮັດຕາມຕໍາຫຼວດໃນການທໍລະມານໄວໜຸ່ມ. ຂ້ອຍຄິດຜິດ. ພວກເຂົາກົດຂ້ອຍແໜ້ນ, ເຮັດໃຫ້ຂ້ອຍເຄື່ອນໄຫວບໍ່ໄດ້ຢ່າງສົມບູນ. ຫົວໜ້າຂອງກອງພັນຮັກສາຄວາມປອດໄພແຫ່ງຊາດຜູ້ນັ້ນໄດ້ເຜົາຫົວນົມຂອງຂ້ອຍດ້ວຍຢາສູບຂອງລາວຄືກັບຄົນບ້າ, ເຮັດໃຫ້ພວກມັນຮ້ອນໄໝ້ໃນເວລາບໍ່ດົນ ແລະ ເຮັດໃຫ້ອາກາດເຕັມໄປດ້ວຍກິ່ນຊີ້ນໄໝ້ເຕັມອາກາດ. ຂ້ອຍປຽກໄປດ້ວຍເຫື່ອຈາກຄວາມເຈັບປວດ ແລະ ຂາຂອງຂ້ອຍກໍ່ສືບຕໍ່ເຕະ. ຫຼັງຈາກນັ້ນ, ລາວເລີ່ມຕົ້ນຈາກອະໄວຍະວະເພດຂອງຂ້ອຍໃນຂະນະທີ່ຮ້ອງຂຶ້ນວ່າ, “ເຈົ້າຈະເວົ້າ ຫຼື ບໍ່ເວົ້າ?” ໂດຍຮ້ອງອອກດັງໆດ້ວຍຄວາມເຈັບປວດ, ຂ້ອຍຖືກເອົາຊະນະດ້ວຍພຽງຄວາມຄິດດຽວ: “ຂ້ອຍບໍ່ສາມາດທໍລະຍົດພຣະເຈົ້າໄດ້”. ຂ້ອຍໄດ້ອະທິຖານຫາພຣະເຈົ້າໃນຫົວໃຈຂອງຂ້ອຍໂດຍບໍ່ຢຸດເຊົາ, ຂໍໃຫ້ພຣະອົງປະທານຄວາມເຂັ້ມແຂງ ແລະ ຄວາມເຊື່ອໃຫ້ແກ່ຂ້ອຍ ເພື່ອວ່າຂ້ອຍຈະສາມາດຜ່ານຜ່າການທໍລະມານຂອງເຈົ້າໜ້າທີ່ໆຊົ່ວຮ້າຍນັ້ນໄດ້.

ຂ້ອຍຍັງມິດງຽບຢູ່, ສະນັ້ນ ຫົວໜ້າຄົນນັ້ນຈຶ່ງເວົ້າຢ່າງຮ້າຍກາດວ່າ, “ເຈົ້າຈະບໍ່ເວົ້າດີໆ ນອກຈາກຂ້ອຍເຮັດແຮງກວ່ານີ້ໃສ່ເຈົ້າ”. ລາວຫັນຫຼັງ, ຈັບເອົາກະຕິກນໍ້າຮ້ອນ ແລະ ເທຈອກນໍ້າຕົ້ມໃສ່ຂ້ອຍ. ຂ້ອຍຮ້ອງຂຶ້ນດ້ວຍຄວາມເຈັບປວດ. ລາວເວົ້າຢ່າງເຢືອກເຢັນວ່າ, “ເຈົ້າຈະເວົ້າບໍ?” ຂ້ອຍເວົ້າຢ່າງບໍ່ຢ້ານວ່າ, “ຂ້ອຍບໍ່ຮູ້ຫຍັງເລີຍ!” ດ້ວຍຄວາມໃຈຮ້າຍຫຼັງຈາກໄດ້ຍິນແນວນັ້ນ, ລາວເທນໍ້າຕົ້ມອີກສອງຈອກໃສ່ທ້ອງຂອງຂ້ອຍ. ລາວເຫັນວ່າຂ້ອຍບໍ່ໄດ້ເຈັບປວດຫຼາຍຄືຄັ້ງກ່ອນ, ສະນັ້ນ ລາວຈຶ່ງຈັບທ້ອງຂອງຂ້ອຍ ແລະ ຮ້ອງຂຶ້ນວ່ານໍ້າບໍ່ຮ້ອນປານໃດ. ຫຼັງຈາກນັ້ນ ລາວກໍ່ຫັນຫຼັງ ແລະ ສັ່ງໃຫ້ເອົາກາຕົ້ມນໍ້າຮ້ອນມາ. ຫຼັງຈາກນັ້ນ ລາວກໍ່ຍິ້ມຢ່າງຊົ່ວຮ້າຍເທິງໃບໜ້າຂອງລາວ ແລະ ເວົ້າວ່າ, “ໃນອີກຊົ່ວໄລຍະໜຶ່ງ ເຈົ້າຈະໄດ້ຊີມລົດຊາດຂອງນໍ້າຮ້ອນທີ່ກຳລັງເດືອດເທໃສ່ຮ່າງກາຍຂອງເຈົ້າ”. ຂ້ອຍບໍ່ສາມາດເຮັດຫຍັງໄດ້ ນອກຈາກຮູ້ສຶກຢ້ານເມື່ອໄດ້ຍິນກ່ຽວກັບເລື່ອງນີ້ ແລະ ຄິດເຖິງນໍ້າຮ້ອນກ່ອນໜ້າຈະເຢັນກວ່ານັ້ນ. ຖ້າຂ້ອຍມີນໍ້າທີ່ກຳລັງເດືອດເທໃສ່ຂ້ອຍແທ້ໆ, ຂ້ອຍຈະສາມາດມີຊີວິດລອດບໍ່? ດ້ວຍຄວາມວິຕົກກັງວົນ ແລະ ຢ້ານ, ຂ້ອຍໄດ້ອະທິຖານຫາພຣະເຈົ້າຢ່າງງຽບໆວ່າ: “ພຣະເຈົ້າອົງຊົງລິດທານຸພາບສູງສຸດ, ໄດ້ໂປດມອບຄວາມເຊື່ອ ແລະ ຄວາມເຂັ້ມແຂງໃຫ້ແກ່ຂ້ານ້ອຍ. ຂ້ານ້ອຍຕ້ອງການຢືນເປັນພະຍານ ແລະ ບໍ່ທໍລະຍົດພຣະອົງ ຫຼື ຂາຍອ້າຍເອື້ອຍນ້ອງ”. ຂ້ອຍຄິດເຖິງພຣະທຳຂອງພຣະເຈົ້າຫຼັງຈາກທີ່ຂ້ອຍໄດ້ອະທິຖານ: “ຄວາມເຊື່ອເປັນຄືກັບຂົວໄມ້ໜຶ່ງດຽວ: ຄົນທີ່ຍຶດຕິດກັບຊີວິດຢ່າງໜ້າສົງສານກໍຈະມີຄວາມລໍາບາກທີ່ຈະຂ້າມມັນໄດ້, ແຕ່ຄົນທີ່ພ້ອມຈະເສຍສະຫຼະຕົນເອງກໍສາມາດຂ້າມຜ່ານໄດ້ ໂດຍບໍ່ຕົກລົງ ແລະ ປາສະຈາກຄວາມກັງວົນ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 6). ຂ້ອຍຄິດເຖິງພຣະທຳຂອງພຣະເຈົ້າ ແລະ ຮູ້ວ່າການມີຄວາມຄິດທີ່ຕາຂາວ ແລະ ຢ້ານຄືການຕົກເປັນເຫຍື່ອກົນອຸບາຍຂອງຊາຕານ ແລະ ຂ້ອຍເຫັນວ່າຂ້ອຍບໍ່ມີຄວາມເຊື່ອທີ່ແທ້ຈິງໃນພຣະເຈົ້າ. ຂ້ອຍຕ້ອງວາງຊີວິດຂອງຂ້ອຍໃຫ້ຢູ່ໃນເສັ້ນທາງ ແລະ ເພິ່ງພາພຣະເຈົ້າໃນທຸກຊ່ວງເວລາ ເພື່ອຢືນເປັນພະຍານ. ຄວາມເຂົ້າໃຈນີ້ເຮັດໃຫ້ຂ້ອຍມີຄວາມເຊື່ອທີ່ຂ້ອຍຕ້ອງການເພື່ອຜະເຊີນໜ້າກັບການທໍລະມານທີ່ກຳລັງລໍຖ້າຂ້ອຍ.

ໃນເວລານັ້ນເອງ, ລາວຈູດຢາສູບ ແລະ ສູບເຂົ້າສອງຄັ້ງໃຫຍ່, ຢືນຢູ່ຕໍ່ໜ້າຂ້ອຍ ແລະ ເວົ້າດ້ວຍຮອຍຍິ້ມທີ່ຊົ່ວຮ້າຍວ່າ, “ນັ່ງໃຫ້ແໜ້ນ, ນໍ້າເກືອບຈະພ້ອມແລ້ວ!” ໃນຂະນະທີ່ລາວເວົ້າ, ລາວວາງສົ້ນຢາສູບຂອງລາວໃສ່ເອິກຂອງຂ້ອຍ ເຊິ່ງເປັນບ່ອນທີ່ຂ້ອຍຖືກນໍ້າຮ້ອນລວກ. ຂ້ອຍສືບຕໍ່ພະຍາຍາມດຶງໂຕກັບຄືນຈາກຄວາມເຈັບປວດ. ນໍ້າກຳລັງຖືກຕົ້ມເຈັດ ຫຼື ແປດນາທີຕໍ່ມາ. ເມື່ອເຫັນນໍ້າກຳລັງຟົດ ແລະ ປ່ອຍອາຍອອກມາຈາກກາຕົ້ມນໍ້າ, ໜັງຫົວຂອງຂ້ອຍກໍ່ເລີ່ມຮູ້ສຶກຫວາດສຽວ, ຂ້ອຍສັ່ນຢ້ານ ແລະ ຂົນທັງໝົດຂອງຂ້ອຍໄດ້ຕັ້ງຂຶ້ນ. ລາວຖືກາຕົ້ມນໍ້າມາ, ເປີດຝາອອກ ແລະ ຍັບເຂົ້າມາໃກ້ຂ້ອຍ. ຂ້ອຍສາມາດຮູ້ສຶກອາຍຢູ່ເທິງຮ່າງກາຍຂອງຂ້ອຍ. ຫຼັງຈາກນັ້ນ ລາວກໍ່ໄດ້ກົດການໍ້າຮ້ອນໃສ່ກັບທ້ອງຂອງຂ້ອຍ. ຂ້ອຍຮູ້ສຶກເຖິງຄວາມເຈັບປວດທີ່ເຜົາໄໝ້ ແລະ ຮ້ອງໄຫ້ອອກມາໂດຍສັນຊາດຕະຍານ. ລາວໃຊ້ໂອກາດນັ້ນຖາມຂ້ອຍອີກວ່າຂ້ອຍຈະເວົ້າ ຫຼື ບໍ່ ແລະ ເມື່ອເຫັນວ່າຂ້ອຍຍັງມິດງຽບ, ລາວກໍ່ຈັບເອົາຈອກ, ເທນໍ້າໃສ່ມັນໃຫ້ເຕັມ ແລະ ສາດມັນໃສ່ໜ້າເອິກຂອງຂ້ອຍ. ມັນເຈັບຫຼາຍຈົນຂ້ອຍກະໂດດຂຶ້ນ ແລະ ລາວສືບຕໍ່ສາດນໍ້າຮ້ອນໃສ່ຂ້ອຍຈົນກາຕົ້ມນໍ້າບໍ່ມີນໍ້າເຫຼືອ. ຂ້ອຍບໍ່ສາມາດຢຸດສັ່ນໄດ້ ແລະ ຂ້າງໜ້າທັງໝົດໃນຮ່າງກາຍຂອງຂ້ອຍກໍ່ເຕັມໄປດ້ວຍຕຸ່ມໂພງຈາກບາດແຜໄໝ້. ຕຸ່ມທີ່ໃຫຍ່ທີ່ສຸດແມ່ນມີຂະໜາດສໍ່າໜ່ວຍໄຂ່. ຄູສອນບໍ່ສາມາດທົນເບິ່ງ ແລະ ຕ້ອງການອອກໄປ, ສະນັ້ນ ລາວຈຶ່ງໄປທີ່ປະຕູ ແລະ ຂັງພວກເຂົາໄວ້, ແລ້ວຮ້ອງຂຶ້ນວ່າ, “ຢ່າໄປ, ຢູ່ທີ່ນີ້ ແລະ ເຝົ້າເບິ່ງ. ເບິ່ງວິທີທີ່ຂ້ອຍສະແດງໃຫ້ລາວເຫັນວ່າແມ່ນຫຍັງຄືແມ່ນຫຍັງ”. ຫຼັງຈາກນັ້ນ ລາວກໍ່ບອກໃຫ້ພວກເຂົາໄປຕົ້ມນໍ້າຕື່ມ. ຂ້ອຍບໍ່ສາມາດຫ້າມຄວາມຢ້ານຂອງຂ້ອຍໄດ້ເມື່ອຂ້ອຍໄດ້ຍິນແນວນັ້ນ. ຂ້ອຍຄິດວ່າ, “ມີອີກ ແລະ ຖ້າກາຕົ້ມນໍ້າໜ່ວຍທຳອິດເຮັດໃຫ້ຂ້ອຍຢູ່ໃນສະພາວະນັ້ນ, ບາດແຜໄໝ້ເພີ່ມອີກຈະເຮັດໃຫ້ເກີດຫຍັງຂຶ້ນກັບຂ້ອຍ? ຂ້ອຍຈະສາມາດເຂັ້ມແຂງໄດ້ບໍ?” ຂ້ອຍໄດ້ຮ້ອງຫາພຣະເຈົ້າໂດຍບໍ່ຢຸດເຊົາ, ຂໍຄວາມເຊື່ອ ແລະ ຄວາມເຂັ້ມແຂງຈາກພຣະອົງ. ຫຼັງຈາກນັ້ນ, ພຣະທຳເຫຼົ່ານີ້ຈາກພຣະເຈົ້າກໍ່ປາກົດເຂົ້າມາໃນຄວາມຄິດ: “ຄົນທີ່ມີລິດອຳນາດອາດເບິ່ງຈາກພາຍນອກ ຄືກັບວ່າ ເປັນຄົນຮ້າຍກາດ ແຕ່ຢ່າຢ້ານເລີຍ, ພວກເຈົ້າເປັນແບບນີ້ກໍຍ້ອນວ່າ ພວກເຈົ້າມີຄວາມເຊື່ອເລັກນ້ອຍ. ຕາບໃດທີ່ຄວາມເຊື່ອຂອງພວກເຈົ້າເຕີບໂຕ, ບໍ່ມີສິ່ງໃດທີ່ຫຍຸ້ງຍາກເກີນໄປ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 75). ການທີ່ຕໍາຫຼວດທໍລະມານຂ້ອຍແມ່ນເກີດຂື້ນໂດຍໄດ້ຮັບອະນຸຍາດຈາກພຣະເຈົ້າ. ພຣະເຈົ້າຕ້ອງການເຮັດໃຫ້ຄວາມເຊື່ອຂອງຂ້ອຍສົມບູນ. ບໍ່ວ່າຄວາມຊົ່ວຮ້າຍຈະເປັນແນວໃດ, ພວກເຂົາຈະປ່າເຖື່ອນສໍ່າໃດ, ມັນກໍ່ຍັງຢູ່ໃນມືຂອງພຣະເຈົ້າ. ຕາບໃດທີ່ຂ້ອຍອະທິຖານ ແລະ ເພິ່ງພາພຣະເຈົ້າ, ຂ້ອຍຮູ້ວ່າພຣະເຈົ້າຈະຊີ້ນໍາຂ້ອຍໃຫ້ມີໄຊຊະນະເໜືອການທໍລະມານຂອງຊາຕານ. ຂ້ອຍບໍ່ຮູ້ສຶກຢ້ານອີກຕໍ່ໄປ ແລະ ຂ້ອຍມີຄວາມເຊື່ອທີ່ຈະຜະເຊີນໜ້າກັບຄວາມທໍລະມານຕໍ່.

ບໍ່ດົນ, ກາຕົ້ມນໍ້າໜ່ວຍທີສອງກໍ່ເດືອດ. ລາວນໍາມັນມາ, ເທນໍ້າຮ້ອນໃສ່ຈອກ, ເອົາມັນມາຢູ່ຕໍ່ໜ້າຂ້ອຍ ແລະ ເລີ່ມສາດນໍ້າຮ້ອນນັ້ນໃສ່ອະໄວຍະວະເພດຂອງຂ້ອຍ. ຂ້ອຍຮ້ອງອອກມາດ້ວຍຄວາມເຈັບປວດ ແລະ ບໍ່ສາມາດເຮັດຫຍັງໄດ້ນອກຈາກຢັບຢັ້ງຕົນເອງ. ລາວດຳເນີນການໄປຂ້າງໜ້າສອງສາມບາດກ້າວ ແລະ ສືບຕໍ່ຖາມຂ້ອຍ, ແຕ່ຂ້ອຍຍັງປະຕິເສດທີ່ຈະຕອບ. ລາວຖືຈອກທີ່ເຕັມໄປດ້ວຍນໍ້າຮ້ອນຢູ່ກ້ອງອະໄວຍະວະເພດຂອງຂ້ອຍ ແລະ ຖາມວ່າ, “ເຈົ້າຈະເວົ້າ ຫຼື ບໍ່?” ຂ້ອຍບໍ່ໄດ້ເວົ້າຈັກຄຳ. ລາວກະຊາກຈອກຂຶ້ນເພື່ອໃຫ້ອະໄວຍະວະເພດຂອງຂ້ອຍຈົມຢູ່ໃນຈອກນັ້ນ. ຂ້ອຍຮ້ອງຂຶ້ນດ້ວຍຄວາມເຈັບປວດ ແລະ ດຶງກັບໂດຍສັນຊາດຕະຍານ ແລ້ວສັ່ນຢ້ານ. ຂ້ອຍບໍ່ສາມາດທົນມັນອີກຕໍ່ໄປ ແລະ ຂ້ອຍໄດ້ອະທິຖານຢ່າງບໍ່ຢຸດເຊົາ, ຂໍຄວາມເຂັ້ມແຂງຈາກພຣະເຈົ້າ, ເພື່ອບໍ່ໃຫ້ຂ້ອຍທໍລະຍົດພຣະອົງ. ຫຼັງຈາກນັ້ນ, ຂ້ອຍກໍ່ຄິດເຖິງບາງສິ່ງທີ່ພຣະເຢຊູເຈົ້າໄດ້ກ່າວວ່າ: “ຍ້ອນວ່າຜູ້ໃດກໍ່ຕາມທີ່ຢາກຮັກສາຊີວິດຂອງເຂົາໄວ້ ກໍ່ຈະສູນເສຍຊີວິດນັ້ນ ແລະ ຜູ້ໃດກໍ່ຕາມທີ່ຈະສູນເສຍຊີວິດຂອງເຂົາເພື່ອເຫັນແກ່ເຮົາກໍ່ຈະພົບກັບຊີວິດນັ້ນ” (ມັດທາຍ 16:25). ຂ້ອຍຮູ້ວ່າຖ້າຂ້ອຍຂາຍຄົນອື່ນ ແລະ ທໍລະຍົດພຣະເຈົ້າເພື່ອຫຼີກໜີຈາກການທຸກທໍລະມານທາງຮ່າງກາຍ, ນັ້ນກໍ່ຈະເປັນການເຮັດຜິດຕໍ່ອຸປະນິໄສຂອງພຣະເຈົ້າ. ຂ້ອຍຈະຕົກນະຮົກ ແລະ ທົນທຸກຕະຫຼອດການ. ເມື່ອເຂົ້າໃຈເລື່ອງນັ້ນ, ຂ້ອຍກໍ່ຕັ້ງໃຈວ່າ ບໍ່ວ່າຂ້ອຍຈະທົນທຸກຫຼາຍສໍ່າໃດ, ຂ້ອຍຈະກັດແຂ້ວຂອງຂ້ອຍ ແລະ ບໍ່ທໍລະຍົດພຣະເຈົ້າຈັກເທື່ອ. ເຈົ້າໜ້າທີ່ຊົ່ວຜູ້ນັ້ນໄດ້ເທນໍ້າຮ້ອນອີກສອງຈອກໃສ່ອະໄວຍະວະເພດຂອງຂ້ອຍ ແລະ ສືບຕໍ່ຖາມຂ້ອຍ. ຂ້ອຍຫຼຽວລົງ ແລະ ເຫັນວ່າຊັ້ນນອກຂອງຜິວໜັງຢູ່ທີ່ອະໄວຍະວະເພດຂອງຂ້ອຍໄດ້ຖືກເຜົາໄໝ້ ແລະ ຄູສອນສອງຄົນບໍ່ສາມາດທົນເບິ່ງຂ້ອຍໄດ້. ດ້ວຍຄວາມສິ້ນຫວັງ, ພວກເຂົາເວົ້າວ່າ, “ລູກຊາຍເອີຍ, ເວົ້າເທາະ. ມັນດີຫຍັງທີ່ຈະທົນທຸກແບບນີ້?” ຂ້ອຍບໍ່ໄດ້ສົ່ງສຽງ. ຜູ້ຊ່ວຍເຈົ້າໜ້າທີ່ໄດ້ຍ່າງເຂົ້າມາໂດຍກະທັນຫັນ. ລາວຕົກໃຈຢູ່ເປັນຊ່ວງເວລາໜຶ່ງເມື່ອລາວເຫັນຂ້ອຍ. ລາວຫັນຫົວຂອງລາວໄປທາງຂ້າງ, ຍ່າງມາຫາຂ້ອຍ ແລະ ເວົ້າວ່າ, “ສາລະພາບເທາະ. ພວກເຮົາໄດ້ຈັບພວກເຈົ້າຫຼາຍຄົນ. ເຖິງແມ່ນວ່າເຈົ້າບໍ່ເວົ້າ, ຄົນອື່ນກໍ່ຈະເວົ້າ. ພວກເຮົາກຳລັງໃຫ້ໂອກາດເຈົ້າ”. ຂ້ອຍກົ້ມຫົວຂອງຂ້ອຍລົງ ແລະ ບໍ່ເວົ້າຫຍັງ. ເມື່ອເຫັນຂ້ອຍມິດງຽບ, ເຈົ້າໜ້າທີ່ໄດ້ຮ້ອງອອກມາ ດ້ວຍຄວາມໃຈຮ້າຍວ່າ, “ພວກເຈົ້າຖອຍອອກໄປ. ຂ້ອຍຈະເບິ່ງວ່າລາວສາມາດທົນມັນໄດ້ດົນສໍ່າໃດ!” ຫຼັງຈາກນັ້ນ ລາວໄດ້ເທນໍ້າຮ້ອນໜຶ່ງຈອກ ແລະ ສາດມັນໃສ່ໜ້າ ເອິກຂອງຂ້ອຍອີກຄັ້ງ, ປ່ອຍໃຫ້ຂ້ອຍຮ້ອງໄຫ້ ແລະ ກະໂດດຂຶ້ນດ້ວຍຄວາມເຈັບປວດ. ເມື່ອລາວເທນໍ້າຮ້ອນໃສ່ຂ້ອຍ, ຕຸ່ມໂພງເຫຼົ່ານັ້ນທີ່ຢູ່ເທິງຮ່າງກາຍຂອງຂ້ອຍກໍ່ແຕກອອກ ແລະ ຜິວໜັງຫຼຸດອອກຈາກໂຕຂ້ອຍ. ຕຸ່ມໂພງໄດ້ກໍ່ໂຕຂຶ້ນອີກບໍ່ດົນ; ຄວາມເຈັບປວດແມ່ນບໍ່ສາມາດທົນໄດ້. ຂ້ອຍເລີ່ມອ່ອນແອລົງໜ້ອຍໜຶ່ງ. ຂ້ອຍຄິດວ່າ, “ພວກເຂົາໄດ້ຈັບກຸມອ້າຍເອື້ອຍນ້ອງຫຼາຍຄົນ. ເຖິງແມ່ນວ່າຂ້ອຍບໍ່ໄດ້ເວົ້າ, ບາງຄົນກໍ່ອາດຈະເວົ້າ. ເປັນຫຍັງຂ້ອຍຈຶ່ງຕ້ອງຜ່ານທຸກເລື່ອງນີ້? ຂ້ອຍພຽງແຕ່ສາມາດບອກພວກເຂົາໜ້ອຍໜຶ່ງ ເພື່ອວ່າຂ້ອຍຈະບໍ່ຕ້ອງທົນທຸກແບບນີ້”. ຂ້ອຍເຫັນວ່າເຈົ້າໜ້າທີ່ບໍ່ມີເຈດຕະນາທີ່ຈະເຊົາ ແລະ ຂ້ອຍກໍ່ບໍ່ຮູ້ວ່າຂ້ອຍຈະສາມາດທົນກັບສິ່ງທີ່ລາວມີໄວ້ສຳລັບຂ້ອຍໄດ້ ຫຼື ບໍ່. ແຕ່ການເວົ້າກໍ່ຈະເຮັດໃຫ້ຂ້ອຍເປັນຢູດາ. ຕອນນັ້ນເອງ ຂ້ອຍຄິດເຖິງພຣະທຳເຫຼົ່ານີ້ຈາກພຣະເຈົ້າ: “ເຮົາຈະບໍ່ເມດຕາບັນດາຜູ້ທີ່ບໍ່ຈົງຮັກພັກດີຕໍ່ເຮົາເມື່ອພົບພໍ້ຄວາມລໍາບາກ ເພາະວ່າຄວາມເມດຕາຂອງເຮົາມີຂອບເຂດ. ນອກຈາກນີ້ ເຮົາບໍ່ມັກຜູ້ທີ່ທໍລະຍົດຕໍ່ເຮົາແມ່ນແຕ່ເທື່ອດຽວ ແລະ ໂດຍສະເພາະເຮົາຈະບໍ່ພົວພັນກັບຜູ້ທີ່ທໍລະຍົດຕໍ່ໝູ່ເພື່ອນ. ນີ້ແມ່ນອຸປະນິໄສຂອງເຮົາ ບໍ່ວ່າຄົນນັ້ນແມ່ນໃຜກໍຕາມ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ກະກຽມຄວາມດີໃຫ້ພຽງພໍສຳລັບຈຸດໝາຍປາຍທາງຂອງເຈົ້າ). ພຣະເຈົ້າບໍ່ຕ້ອງການກ່ຽວຂ້ອງຫຍັງກັບຄົນທີ່ຂາຍຜົນປະໂຫຍດຂອງໝູ່ເພື່ອຂອງພວກເຂົາ. ຖ້າຂ້ອຍເວົ້າ, ນັ້ນບໍ່ໄດ້ໝາຍຄວາມວ່າຂ້ອຍໄດ້ທໍລະຍົດພຣະເຈົ້າບໍ? ຂ້ອຍບໍ່ສາມາດເວົ້າຫຍັງໄດ້. ບໍ່ເວົ້າຢ່າງແນ່ນອນ. ຂ້ອຍກ່າວຄຳອະທິຖານນີ້ຢ່າງງຽບໆ: “ພຣະເຈົ້າ, ຂອບໃຈພຣະອົງທີ່ສ່ອງແສງໃຫ້ແກ່ຂ້ານ້ອຍ ແລະ ເຮັດໃຫ້ຂ້ານ້ອຍບໍ່ຂາຍອ້າຍເອື້ອຍນ້ອງ. ບໍ່ວ່າຂ້ານ້ອຍຈະທົນທຸກຫຼາຍສໍ່າໃດ, ຂ້ານ້ອຍກໍ່ຈະບໍ່ເປັນຢູດາຈັກເທື່ອ”.

ເມື່ອເຫັນຂ້ອຍມິດງຽບ, ຫົວໜ້າຂອງກອງພັນຮັກສາຄວາມປອດໄພແຫ່ງຊາດໄດ້ຈູດຢາສູບ ແລະ ເວົ້າດ້ວຍຮອຍຍິ້ມທີ່ຊົ່ວຮ້າຍວ່າ, “ໃຫ້ພວກເຮົາເຮັດມັນຊ້າໆ. ພວກເຮົາມີເວລາຫຼາຍພໍສົມຄວນ”, ໃນຂະນະທີ່ເປົ່າຄວັນໃສ່ດັງຂອງຂ້ອຍ. ຫຼັງຈາກນັ້ນ, ລາວກໍ່ຈັບເອົາຈອກຂຶ້ນມາ ແລະ ເທນໍ້າຮ້ອນໃສ່ຫົວຂ້ອຍ. ຂ້ອຍຍັບອອກໂດຍສັນຊາດຕະຍານ, ເຮັດໃຫ້ນໍ້າໄຫຼລົງຫູເບື້ອງຂວາຂອງຂ້ອຍ ແລະ ລົງຫຼັງຂອງຂ້ອຍ. ຂ້ອຍຮ້ອງອອກມາດ້ວຍຄວາມເຈັບປວດ ແລະ ຫຼັງຂອງຂ້ອຍກໍ່ຮູ້ສຶກວ່າມັນຖືກໄຟໄໝ. ລາວເທນໍ້າອີກຫຼາຍຈອກໃສ່ທ້ອງຂອງຂ້ອຍ ແລະ ສາດນໍ້າໃສ່ຕົ້ນຂາຂອງຂ້ອຍ. ຕຸ່ມໂພງໄດ້ປາກົດຂຶ້ນໃນທັນທີໃນບ່ອນທີ່ລາວເທນໍ້າໃສ່. ເມື່ອກາຕົ້ມນໍ້າໝົດນໍ້າແລ້ວ, ລາວກໍ່ໃຫ້ຄູສອນໄປຕົ້ມນໍ້າເພີ່ມອີກ. ໜ່ວຍທີສາມເດືອດຂຶ້ນຫຼັງຈາກສອງສາມນາທີ. ເມື່ອຂ້ອຍເຫັນອາຍນໍ້າພຸ່ງຂຶ້ນມາຈາກກາຕົ້ມນໍ້າ, ຂ້ອຍບໍ່ສາມາດຢຸດສັ່ນໄດ້. ລາວຈັບເອົາກາຕົ້ມນໍ້າແລ້ວຍິ້ມກວ້າງໆ ແລະ ເວົ້າວ່າ, “ສົມບູນ!” ຫຼັງຈາກນັ້ນ ລາວກໍ່ຈັບມັນໃສ່ຮ່າງກາຍຂອງຂ້ອຍອີກຄັ້ງ ແລະ ເວົ້າຢ່າງເປັນອັນຕະລາຍວ່າ, “ສະນັ້ນ ເຈົ້າຈະເວົ້າ ຫຼື ບໍ່?” ຂ້ອຍບໍ່ຕອບ, ສະນັ້ນ ລາວຈຶ່ງເທນໍ້າເດືອດໃສ່ຂ້ອຍຈອກແລ້ວຈອກເລົ່າ. ຂ້ອຍໜັກໜ່ວງໄປດ້ວຍຄວາມເຈັບປວດ. ຂ້ອຍເຫັນວ່າລາວບໍ່ມີເຈດຕະນາທີ່ຈະເຊົາ ແລະ ຂ້ອຍບໍ່ຮູ້ວ່າຂ້ອຍຈະທົນໄດ້ອີກດົນສໍ່າໃດ. ຂ້ອຍຢູ່ໃນຄວາມເຈັບປວດຫຼາຍ; ຂ້ອຍພຽງແຕ່ຢາກຕາຍເພື່ອວ່າຂ້ອຍຈະບໍ່ຕ້ອງທົນທຸກແບບນັ້ນຕໍ່ໄປ ແລະ ຂ້ອຍຈະບໍ່ຂາຍຜູ້ໃດ ຍ້ອນຄວາມອ່ອນແອທາງເນື້ອໜັງຂອງຂ້ອຍ. ຂ້ອຍເບິ່ງໄປທົ່ວຫ້ອງເພື່ອຊອກຫາວັດຖຸແຂງທີ່ຂ້ອຍສາມາດເຮັດໃຫ້ຕົນເອງຕາຍໄດ້, ແຕ່ມີພຽງແຕ່ໂຕະ ແລະ ກຳແພງກໍ່ໄດ້ເຮັດຈາກໄມ້. ຂ້ອຍບໍ່ຄິດວ່າຂ້ອຍຈະຕາຍໂດຍການຕີຫົວຂອງຂ້ອຍພຽງຄັ້ງດຽວ ແລະ ຫຼັງຈາກນັ້ນ ຂ້ອຍກໍ່ຈະຕ້ອງທົນທຸກຕື່ມອີກ. ຂ້ອຍຄິດວ່າຂ້ອຍສາມາດເວົ້າໄດ້ວ່າ ແມ່ນແລ້ວ ສໍາລັບດຽວນີ້, ຫຼັງຈາກນັ້ນ ພວກເຂົາຈະພາຂ້ອຍໄປຊອກຫາເຮືອນຂອງຄົນອື່ນ. ໃນຂ້າງນອກ, ຂ້ອຍສາມາດໂດດອອກຈາກລົດຈົນຕາຍ. ເມື່ອຂ້ອຍກຳລັງຄິດກ່ຽວກັບສິ່ງນີ້ເອງ, ເຈົ້າໜ້າທີ່ສືບຕໍ່ຖາມຂ້ອຍວ່າຂ້ອຍຈະເວົ້າ ຫຼື ບໍ່ ແລະ ຂ້ອຍກໍ່ງຶກຫົວ. ຂ້ອຍຄິດວ່າພວກເຂົາຈະພາຂ້ອຍໄປຊອກຫາບ້ານທັນທີ, ແຕ່ເປັນເລື່ອງທີ່ເປັນຕາແປກໃຈ ລາວໄດ້ຂໍໃຫ້ຂ້ອຍບອກລາວກ່ຽວກັບຄຣິດຕະຈັກ. ມີເຈົ້າໜ້າທີ່ຫຼາຍກວ່າສິບຄົນເຂົ້າມາຈາກຊັ້ນລຸ່ມ. ຂ້ອຍຮູ້ສຶກຂ້ອນຂ້າງຂີ້ຢ້ານໃນຈຸດນັ້ນ. ຂ້ອຍພຽງແຕ່ງຶກຫົວ, ສະນັ້ນ ຖ້າຂ້ອຍບໍ່ເວົ້າຫຍັງ, ພວກເຂົາກໍ່ຈະໃຊ້ການທໍລະມານທີ່ໂຫດຮ້າຍຂຶ້ນກັບຂ້ອຍ? ຂ້ອຍຄິດວ່າຂ້ອຍພຽງແຕ່ສາມາດເວົ້າຊື່ຂອງຄຣິດຕະຈັກ ແລະ ທີ່ຕັ້ງໂດຍສັງເຂບຂອງມັນ. ດ້ວຍຄວາມປະຫຼາດໃຈຂອງຂ້ອຍ, ຂ້ອຍໃຫ້ລາວໄດ້ສອກ ແຕ່ລາວຕ້ອງການໄດ້ວາ. ລາວລະດົມຍິງຄຳຖາມໃສ່ຂ້ອຍຫຼາຍຂຶ້ນກ່ຽວກັບຄຣິດຕະຈັກ ແລະ ຂ້ອຍເສຍໃຈແທ້ໆທີ່ຍອມຕໍ່ຊາຕານ. ຖ້າຂ້ອຍດໍາເນີນຕໍ່ໄປແບບນັ້ນ ຂ້ອຍຈະບໍ່ເປັນຢູດາບໍ? ຂ້ອຍອ້າງວ່າບໍ່ຮູ້ ເມື່ອລາວຖາມຂ້ອຍກ່ຽວກັບເລື່ອງອື່ນ. ລາວບໍ່ສາມາດໄດ້ຂໍ້ມູນຫຍັງໄກຈາກຂ້ອຍ, ສະນັ້ນ ລາວຈຶ່ງປ່ອຍຂ້ອຍກັບຄືນໄປຫ້ອງຂອງຂ້ອຍ. ໃນຫ້ອງຂອງຂ້ອຍ, ຂ້ອຍຄິດກັບຕົວເອງວ່າ, “ເປັນຫຍັງຂ້ອຍຈຶ່ງພະຍາຍາມຕາຍ? ພຣະເຈົ້າຕ້ອງການໃຫ້ຂ້ອຍຕາຍບໍ? ນັ້ນບໍ່ແມ່ນສັນຍານຂອງຄວາມອ່ອນແອບໍ?” ຫຼັງຈາກນັ້ນ, ຂ້ອຍຈຶ່ງຈື່ເພງສັນລະເສີນເພງໜຶ່ງໃນພຣະທຳຂອງພຣະເຈົ້າ, “ສະແຫວງຫາທີ່ຈະຮັກພຣະເຈົ້າ ບໍ່ວ່າການທົນທຸກຂອງເຈົ້າຈະຍິ່ງໃຫຍ່ພຽງໃດກໍຕາມ”. “ໃນປັດຈຸບັນນີ້, ຄົນສ່ວນໃຫຍ່ບໍ່ມີຄວາມຮູ້ແບບນັ້ນ. ພວກເຂົາເຊື່ອວ່າ ການທົນທຸກແມ່ນບໍ່ມີຄຸນຄ່າ, ພວກເຂົາຖືກໂລກປະຖິ້ມ, ຊີວິດໃນເຮືອນຂອງພວກເຂົາກໍມີບັນຫາ, ພວກເຂົາບໍ່ເປັນທີ່ຮັກຂອງພຣະເຈົ້າ ແລະ ຄວາມຄາດຫວັງຂອງພວກເຂົາກໍວ່າງເປົ່າ. ການທົນທຸກຂອງບາງຄົນໄປເຖິງຈຸດສູງສຸດ ແລະ ຄວາມຄິດຂອງພວກເຂົາກໍຄິດເຖິງແຕ່ຄວາມຕາຍ. ນີ້ບໍ່ແມ່ນການຮັກພຣະເຈົ້າທີ່ແທ້ຈິງ; ຄົນປະເພດດັ່ງກ່າວແມ່ນຄົນຂີ້ຢ້ານ, ພວກເຂົາບໍ່ມີຄວາມບາກບັ່ນ, ພວກເຂົາອ່ອນແອ ແລະ ບໍ່ມີພະລັງ! ... ສະນັ້ນ ໃນລະຫວ່າງຍຸກສຸດທ້າຍນີ້ ພວກເຈົ້າຕ້ອງເປັນພະຍານໃຫ້ກັບພຣະເຈົ້າ. ບໍ່ວ່າການທົນທຸກຂອງພວກເຈົ້າຈະຍິ່ງໃຫຍ່ສໍ່າໃດກໍຕາມ, ພວກເຈົ້າຄວນດຳເນີນຕໍ່ໄປຈົນເຖິງເວລາສຸດທ້າຍແທ້ໆ ແລະ ແມ່ນແຕ່ໃນລົມຫາຍໃຈສຸດທ້າຍຂອງເຈົ້າເອງ, ເຈົ້າຍັງຕ້ອງຊື່ສັດກັບພຣະເຈົ້າ ແລະ ຍອມຢູ່ພາຍໃຕ້ການປັ້ນແຕ່ງຂອງພຣະເຈົ້າ; ມີພຽງສິ່ງນີ້ເທົ່ານັ້ນທີ່ເປັນການຮັກພຣະເຈົ້າຢ່າງແທ້ຈິງ ແລະ ມີພຽງສິ່ງນີ້ເທົ່ານັ້ນທີ່ເປັນຄຳພະຍານທີ່ໝັ້ນຄົງ ແລະ ກຶກກ້ອງ” (ຈາກບົດເພງ “ສະແຫວງຫາທີ່ຈະຮັກພຣະເຈົ້າ ບໍ່ວ່າການທົນທຸກຂອງເຈົ້າຈະຍິ່ງໃຫຍ່ພຽງໃດກໍຕາມ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ເມື່ອຂ້ອຍຄິດເຖິງພຣະທຳຂອງພຣະເຈົ້າ, ຂ້ອຍກໍ່ເຫັນວ່າຂ້ອຍເປັນຄົນຂີ້ຢ້ານ, ອ່ອນແອ ແລະ ບໍ່ມີຄວາມສາມາດສໍ່າໃດ. ຂ້ອຍຢາກຕາຍຍ້ອນຄວາມອ່ອນແອທາງດ້ານເນື້ອໜັງຂອງຂ້ອຍ, ເພາະຂ້ອຍຢ້ານການທົນທຸກ. ສິ່ງນັ້ນບໍ່ສາມາດໃຫ້ສະຫງ່າລາສີແກ່ພຣະເຈົ້າໄດ້. ສິ່ງນັ້ນບໍ່ແມ່ນຄຳພະຍານທີ່ແທ້ຈິງ. ກ່ອນທີ່ຂ້ອຍຈະຖືກຈັບກຸມ, ຂ້ອຍໄດ້ສາບານຕໍ່ໜ້າພຣະເຈົ້າວ່າຖ້າຂ້ອຍຖືກຈັບກຸມ ແລະ ຖືກຂົ່ມເຫັງໂດຍພັກກອມມູນິດຈີນ, ຂ້ອຍຕ້ອງການຢືນເປັນພະຍານຄືກັບອ້າຍເອື້ອຍນ້ອງຄົນອື່ນ. ຂ້ອຍຈະບໍ່ທໍລະຍົດພຣະເຈົ້າ, ບໍ່ເປັນຢູດາ. ແຕ່ເມື່ອມີບາງຢ່າງເກີດຂຶ້ນກັບຂ້ອຍ, ຊ່ອງໜ້າການທໍລະມານຂອງຕຳຫຼວດ ຂ້ອຍພຽງແຕ່ຄິດກ່ຽວກັບວ່າຂ້ອຍຈະສາມາດອອກຈາກສະຖານະການດັ່ງກ່າວໄດ້ແນວໃດ. ຂ້ອຍບໍ່ໄດ້ຄິດວ່າຈະຢືນເປັນພະຍານ ແລະ ເຮັດໃຫ້ພຣະເຈົ້າພໍໃຈໄດ້ແນວໃດ. ຂ້ອຍຮູ້ວ່າຂ້ອຍບໍ່ມີຄວາມເຊື່ອ ຫຼື ການຍອມອ່ອນນ້ອມຢ່າງແທ້ຈິງຕໍ່ພຣະເຈົ້າ. ເຈົ້າໜ້າທີ່ກຳລັງທໍລະມານຂ້ອຍເພື່ອວ່າຂ້ອຍຈະທໍລະຍົດພຣະເຈົ້າ ແລະ ສູນເສຍຄຳພະຍານຂອງຂ້ອຍ. ຖ້າຂ້ອຍຫຼົບໜີຈາກສິ່ງນັ້ນຜ່ານຄວາມຕາຍ, ຂ້ອຍຈະບໍ່ກາຍເປັນຕົວຕະລົກຂອງຊາຕານບໍ? ໃນຄວາມຄິດນີ້, ຂ້ອຍເຕັມໄປດ້ວຍຄວາມເສຍໃຈກັບຄວາມອ່ອນແອຂອງຂ້ອຍ. ຂ້ອຍປ່ອຍລີ້ນຂອງຂ້ອຍໃຫ້ຫຼວມໄດ້ແນວໃດ? ພຣະເຈົ້າໃຫ້ໂອກາດແກ່ຂ້ອຍໃນການຢືນເປັນພະຍານ, ແຕ່ຂ້ອຍບໍ່ໄດ້ຈັບມັນໄວ້. ສິ່ງນີ້ເຮັດໃຫ້ເຈັບປວດ ແລະ ເຮັດໃຫ້ພຣະເຈົ້າຜິດຫວັງ. ຂ້ອຍຕັ້ງໃຈວ່າ ຖ້າພວກເຂົາຕ້ອງການໃຫ້ຂ້ອຍຊອກຫາເຮືອນ, ຂ້ອຍຈະບໍ່ໄປ. ບໍ່ວ່າພວກເຂົາທໍລະມານຂ້ອຍແນວໃດກໍ່ຕາມ, ຂ້ອຍຈະເພິ່ງພາພຣະເຈົ້າ ແລະ ຢືນເປັນພະຍານ!

ເວລາ 6:30 ໂມງເຊົ້າຂອງມື້ຕໍ່ມາ, ຜູ້ອຳນວຍການຂອງຫ້ອງການຕໍ່ຕ້ານລັດທິປະຈຳເທດສະບານໄດ້ເຫັນວ່າຂ້ອຍໄດ້ຮັບບາດເຈັບໜັກສໍ່າໃດ ແລະ ໃຫ້ບາງຄົນພາຂ້ອຍໄປໂຮງໝໍ ເພື່ອວ່າພວກເຂົາຈະບໍ່ໄດ້ຮັບຜິດຊອບ. ໃນລະຫວ່າງທີ່ເດີນທາງໄປໂຮງໝໍ, ລາວໄດ້ເຕືອນຂ້ອຍໂດຍເປັນລາງຮ້າຍວ່າ, “ຢ່າເວົ້າແມ່ນແຕ່ຄໍາດຽວໃນໂຮງໝໍ ຫຼື ເຈົ້າຈະຕ້ອງຮັບຜິດຊອບສຳລັບຜົນທີ່ຕາມມາ!” ການໄດ້ຍິນແບບນັ້ນເຮັດໃຫ້ຂ້ອຍໃຈຮ້າຍຫຼາຍແທ້ໆ. ພວກເຂົາຂົ່ມຂູ່ຂ້ອຍ ແລະ ບໍ່ຍອມໃຫ້ຂ້ອຍເວົ້າຄວາມຈິງ ແມ່ນແຕ່ຫຼັງຈາກທີ່ທໍາຮ້າຍຂ້ອຍຢ່າງໜັກແບບນັ້ນ. ມັນຊ່າງຊົ່ວຮ້າຍ ແລະ ເປັນຕາກຽດຊັງ! ທ່ານໝໍ່ຖາມຂ້ອຍວ່າຂ້ອຍໄດ້ຮັບບາດແຜທັງໝົດນັ້ນແນວໃດ ແລະ ຂ້ອຍຮູ້ວ່າເຖິງແມ່ນວ່າຂ້ອຍເວົ້າຄວາມຈິງຕໍ່ລາວ, ລາວກໍ່ບໍ່ສາມາດເຮັດຫຍັງໄດ້. ຂ້ອຍຈຶ່ງເວົ້າວ່າມັນເກີດມາຈາກກະຕິກນໍ້າຮ້ອນແຕກ. ດ້ວຍຄວາມບໍ່ເຊື່ອ, ລາວຖາມວ່າ, “ກະຕິກນໍ້າຮ້ອນແຕກເຮັດໃຫ້ເກີດທຸກສິ່ງນີ້ບໍ?” ເຈົ້າໜ້າທີ່ໄດ້ດຶງທ່ານໝໍອອກໄປທັນທີ ແລະ ຊຶ່ມສັ້ນໆກັບລາວ, ຫຼັງຈາກນັ້ນ ທ່ານໝໍກໍ່ເລີ່ມພັນບາດແຜຂອງຂ້ອຍ ແລະ ເວົ້າວ່າຂ້ອຍຈໍາເປັນຕ້ອງເຂົ້ານອນໂຮງໝໍ. ເຈົ້າໜ້າທີ່ເວົ້າວ່າມັນເປັນສະຖານະການທີ່ພິເສດ ແລະ ຂ້ອຍບໍ່ສາມາດຢູ່ໄດ້ ແລະ ເຮັດໃຫ້ຂ້ອຍເຊັນຊື່ໃນແບບຟອມຍອມຮັບພັນທະຢ່າງສົມບູນ. ຫຼັງຈາກນັ້ນ ລາວໄດ້ພາຂ້ອຍກັບໄປສູນລ້າງສະໝອງ. ການບາດເຈັບຂອງຂ້ອຍຮ້າຍແຮງເກີນໄປທີ່ຈະເຂົ້າຮຽນ, ແຕ່ຕຳຫຼວດບໍ່ມັກແບບນັ້ນ, ສະນັ້ນ ພວກເຂົາຈຶ່ງສົ່ງສອງຄົນມາເຝົ້າເບິ່ງຂ້ອຍ ແລະ ລ້າງສະໝອງຂ້ອຍທຸກມື້. ພວກເຂົາພະຍາຍາມໃຊ້ທັງກົນອຸບາຍໄມ້ແຂງ ແລະ ໄມ້ອ່ອນເພື່ອເຮັດໃຫ້ຂ້ອຍປະຖິ້ມຄວາມເຊື່ອຂອງຂ້ອຍ.

ສິບເຈັດມື້ຕໍ່ມາ, ກ່ອນທີ່ບາດແຜຂອງຂ້ອຍຈະຫາຍດີ, ພວກເຂົາກໍ່ໄດ້ສົ່ງຂ້ອຍກັບໄປຮຽນ. ພວກເຂົາມີສາສະດາຈານໃນມະຫາວິທະຍາໄລ ແລະ ນັກຈິດຕະວິທະຍາທີ່ທຳທ່າເປັນມິດ ແລ້ວເວົ້າສິ່ງດີໆ ແລະ ພະຍາຍາມເຂົ້າໃກ້ຂ້ອຍ ແລະ ເຮັດໃຫ້ຂ້ອຍເວົ້າ. ຂ້ອຍຮ້ອງຫາພຣະເຈົ້າຄັ້ງແລ້ວຄັ້ງເລົ່າ ໂດຍຂໍໃຫ້ພຣະອົງປົກປ້ອງຂ້ອຍຈາກກົນອຸບາຍຂອງຊາຕານ. ຂ້ອຍໄດ້ແບ່ງປັນຄຳພະຍານໃຫ້ກັບພຣະເຈົ້າກັບພວກເຂົາ. ພວກເຂົາໃຈຮ້າຍເມື່ອພວກເຂົາເຫັນວ່າຂ້ອຍບໍ່ຍອມເຮັດຕາມ. ຕະຫຼອດໄລຍະສອງສາມມື້ຖັດມາ, ພວກເຂົາໄດ້ເຮັດໃຫ້ຂ້ອຍອ່ານໜັງສືທີ່ພວກເຂົາຂຽນ ເຊິ່ງໝິ່ນປະໝາດຄຣິດຕະຈັກຂອງພວກເຮົາ ແລະ ເບິ່ງວິດີໂອທີ່ໝິ່ນປະໝາດບາງຢ່າງ. ຄຳເວົ້າຕົວະທັງໝົດເຫຼົ່ານັ້ນທີ່ພວກເຂົາໄດ້ສ້າງຂື້ນຈາກຄວາມວ່າງເປົ່າເຮັດໃຫ້ຂ້ອຍຂຸ່ນເຄື່ອງ ແລະ ປວດຮາກ. ຂ້ອຍບໍ່ໄດ້ຟັງແມ່ນແຕ່ຄຳດຽວຈາກສິ່ງທີ່ພວກເຂົາເວົ້າ.

ໃນຕອນເຊົ້າຂອງມື້ໜຶ່ງ, ຜູ້ອຳນວຍການຂອງຂະແໜງການໄດ້ບຸກເຂົ້າໄປໃນຫ້ອງຮັບແຂກຂອງຂ້ອຍພ້ອມກັບຄູສອນສອງສາມຄົນ. ການເຫັນສິ່ງນີ້ຖືກເປີດເຜີຍອອກໄດ້ເຮັດໃຫ້ຂ້ອຍຕົກໃຈຢ້ານພໍສົມຄວນ, ສະນັ້ນ ຂ້ອຍຈຶ່ງກ່າວຄໍາອະທິຖານຢ່າງງຽບໆ, ຂໍໃຫ້ພຣະເຈົ້າມອບສະຕິປັນຍາໃຫ້ແກ່ຂ້ອຍເພື່ອວ່າຂ້ອຍຈະສາມາດຜະເຊີນໜ້າກັບຕໍາຫຼວດທີ່ເປັນຕາຢ້ານເຫຼົ່ານັ້ນ. ລາວເວົ້າຢ່າງເປັນອັນຕະລາຍວ່າ, “ພວກເຮົາໄດ້ປະຊຸມກັນມື້ວານນີ້ກ່ຽວກັບສົງຄາມຮ້ອຍມື້ຂອງພວກເຮົາເພື່ອຕໍ່ສູ້ກັບຄຣິດຕະຈັກຂອງພຣະເຈົ້າອົງຊົງລິດທານຸພາບສູງສຸດ. ຄຳຕັດສິນຈະຮຸນແຮງ. ມັນຈະຮ້າຍແຮງຍິ່ງກວ່າສໍາລັບໄວໜຸ່ມ, ຄົນໂສດຄືກັບເຈົ້າ. ໂດຍສະເພາະຄົນທີ່ຈະບໍ່ເວົ້າຫຍັງຄືເຈົ້າແມ່ນຈະໄປຫາໜ່ວຍຍິງປືນໃນທັນທີ. ພວກເຂົາຈະລະເບີດຫົວຂອງເຈົ້າ, ລະເບີດສະໝອງຂອງເຈົ້າອອກ”. ຂ້ອຍຮູ້ສຶກຕົກໃຈໜ້ອຍໜຶ່ງເມື່ອລາວເວົ້າແນວນັ້ນ ແຕ່ຫຼັງຈາກນັ້ນ ຂ້ອຍກໍ່ຄິດເຖິງພຣະທຳຂອງພຣະເຢຊູເຈົ້າວ່າ: “ຍ້ອນວ່າຜູ້ໃດກໍ່ຕາມທີ່ຢາກຮັກສາຊີວິດຂອງເຂົາໄວ້ ກໍ່ຈະສູນເສຍຊີວິດນັ້ນ ແລະ ຜູ້ໃດກໍ່ຕາມທີ່ຈະສູນເສຍຊີວິດຂອງເຂົາເພື່ອເຫັນແກ່ເຮົາກໍ່ຈະພົບກັບຊີວິດນັ້ນ” (ມັດທາຍ 16:25). ຂ້ອຍຮູ້ວ່າການເປັນມໍລະນາສັກຂີສຳລັບພຣະເຈົ້າຈະເປັນກຽດ ແລະ ຈະເປັນທີ່ລະນຶກໂດຍພຣະເຈົ້າ. ແຕ່ການທໍລະຍົດພຣະເຈົ້າເພາະຢ້ານຕາຍຈະເຮັດຜິດຕໍ່ອຸປະນິໄສຂອງພຣະອົງ ແລະ ກະຕຸ້ນຄວາມລັງກຽດຂອງພຣະອົງ. ເຖິງແມ່ນວ່າຮ່າງກາຍຂອງຂ້ອຍຍັງມີຊີວິດຢູ່ຕໍ່, ຂ້ອຍກໍ່ຕາຍແລ້ວໃນສາຍຕາຂອງພຣະເຈົ້າ. ຈິດວິນຍານຂອງຂ້ອຍຈະຖືກກຳຈັດໂດຍພຣະເຈົ້າ ແລະ ຂ້ອຍຈະຖືກລົງໂທດໃນນະຮົກ. ຜູ້ເຊື່ອຫຼາຍຄົນຈົນນັບບໍ່ຖ້ວນໄດ້ຖືກຂົ່ມເຫັງ ແລະ ຖືກຂ້າຕາຍຕະຫຼອດຍຸກຕ່າງໆ. ພວກເຂົາທຸກຄົນຢືນເປັນພະຍານໃຫ້ກັບພຣະເຈົ້າ. ການເປັນມໍລະນາສັກຂີຈະເປັນການທີ່ພຣະເຈົ້າຍົກຂ້ອຍຂຶ້ນ. ຂ້ອຍເຕັມໃຈທີ່ຈະຍອມຕໍ່ການຈັດແຈງຂອງພຣະເຈົ້າ ແລະ ຢືນເປັນພະຍານ ເຖິງແມ່ນວ່າມັນໝາຍເຖິງຄວາມຕາຍ. ເມື່ອຂ້ອຍຍັງມິດງຽບຢູ່, ເຈົ້າໜ້າທີ່ກໍ່ຂົ່ມຂູ່ຂ້ອຍວ່າ: “ເຈົ້າຢາກກັບບ້ານບໍ ຫຼື ເຂົ້າຄຸກ?” ຂ້ອຍຢາກກັບບ້ານຫຼາຍ, ແຕ່ຂ້ອຍຮູ້ວ່າລາຄາຂອງສິ່ງນັ້ນຈະເປັນການເຊັນຊື່ໃສ່ເອກະສານການກັບໃຈ ແລະ ຕັດສາຍພົວພັນກັບຄຣິດຕະຈັກ. ຂ້ອຍເວົ້າຢ່າງເດັດດ່ຽວຫຼາຍວ່າ, “ຄຸກ!” ຕາຂອງລາວເປີດອອກດ້ວຍຄວາມໃຈຮ້າຍ, ຫຼັງຈາກນັ້ນ ລາວກໍ່ຊີ້ມືມາຫາຂ້ອຍ ແລະ ເວົ້າວ່າ, “ມັນເບິ່ງຄືວ່າເຈົ້າບໍ່ໄດ້ທົນທຸກແທ້ໆ!” ຫຼັງຈາກນັ້ນ, ລາວກໍ່ຟ້າວອອກໄປຢ່າງໃຈຮ້າຍ.

ຫຼັງຈາກນັ້ນ, ພວກເຂົາກໍ່ພົບສິດຍາພິບານຄົນໜຶ່ງທີ່ມາເພື່ອລ້າງສະໝອງຂ້ອຍ. ໃນຊ່ວງເວລາທີ່ລາວຍ່າງເຂົ້າມາ, ລາວເວົ້າວ່າ, “ລູກຊາຍ, ເຈົ້າຍັງໜຸ່ມ. ຈົ່ງຟັງຂ້ອຍ, ເຈົ້າຢູ່ໃນເສັ້ນທາງທີ່ຜິດ”. ລາວເປີດພຣະຄຳພີໄປທີ່ມັດທາຍ 24:23–24, ໂດຍເວົ້າວ່າ, “ເຈົ້າເວົ້າວ່າພຣະເຢຊູເຈົ້າໄດ້ກັບຄືນມາແລ້ວ, ແຕ່ເບິ່ງສິ່ງທີ່ໄດ້ເວົ້າຢູ່ໃນພຣະຄຳພີ: ‘ແລ້ວຖ້າມີມະນຸດຄົນໃດເວົ້າກັບເຈົ້າວ່າ ເບິ່ງແມະ, ພຣະຄຣິດຢູ່ນີ້ ຫຼື ຢູ່ນັ້ນ; ຈົ່ງຢ່າເຊື່ອ. ຍ້ອນຈະເກີດມີພຣະຄຣິດປອມ ແລະ ຜູ້ປະກາດພຣະທຳປອມ ແລະ ພວກເຂົາຈະສະແດງໝາຍສຳຄັນ ແລະ ການອັດສະຈັນຫຼາຍຢ່າງ; ເພື່ອວ່າຖ້າເປັນໄປໄດ້ ພວກເຂົາຈະຫຼອກລວງແມ່ນແຕ່ຄົນທີ່ຖືກເລືອກໄວ້ແລ້ວ’. ຜູ້ໃດກໍ່ຕາມທີ່ເວົ້າວ່າພຣະຜູ້ເປັນເຈົ້າກັບມາແລ້ວແມ່ນບໍ່ຖືກຕ້ອງ. ເຈົ້າບໍ່ສາມາດຕິດຕາມສິ່ງນີ້ໄດ້”. ຂ້ອຍເອົາພຣະຄໍາພີມາ ແລະ ຕອບວ່າ, “ພຣະເຢຊູເຈົ້າໄດ້ເຕືອນພວກເຮົາວ່າ ເມື່ອພຣະອົງກັບຄືນມາໃນຍຸກສຸດທ້າຍ, ພຣະຄຣິດປອມ ແລະ ຜູ້ປະກາດພຣະທຳປອມຈະສະແດງສັນຍານ ແລະ ສິ່ງອັດສະຈັນທີ່ຍິ່ງໃຫຍ່ເພື່ອຊີ້ນໍາຜູ້ຄົນຢ່າງຜິດໆ. ພຣະອົງບອກໃຫ້ພວກເຮົາເຝົ້າລະວັງ. ຖ້າເຈົ້າເວົ້າວ່າຂ່າວທັງໝົດກ່ຽວກັບການມາເຖິງຂອງພຣະຜູ້ເປັນເຈົ້າບໍ່ເປັນຄວາມຈິງ, ເຈົ້າບໍ່ໄດ້ກຳລັງປະຕິເສດຂໍ້ແທ້ຈິງກ່ຽວກັບການກັບຄືນມາຂອງພຣະຜູ້ເປັນເຈົ້າເອງບໍ? ພຣະຄຣິດປອມບໍ່ມີຄວາມຈິງ. ພວກເຂົາພຽງແຕ່ຫຼອກລວງຜູ້ຄົນດ້ວຍສັນຍານ ແລະ ສິ່ງອັດສະຈັນ. ພຣະເຈົ້າອົງຊົງລິດທານຸພາບສູງສຸດບໍ່ໄດ້ສະແດງສິ່ງເຫຼົ່ານັ້ນ. ພຣະອົງພຽງແຕ່ສະແດງຄວາມຈິງ ແລະ ປະຕິບັດພາລະກິດແຫ່ງການພິພາກສາຂອງພຣະອົງເພື່ອຊໍາລະລ້າງ ແລະ ຊ່ວຍມະນຸດຊາດໃຫ້ລອດພົ້ນຢ່າງສົມບູນ. ພຣະເຈົ້າອົງຊົງລິດທານຸພາບສູງສຸດຄືພຣະເຢຊູເຈົ້າທີ່ໄດ້ກັບຄືນມາ, ເປັນພຣະເຈົ້າໜຶ່ງດຽວທີ່ແທ້ຈິງ”. ເມື່ອເຫັນວ່າຂ້ອຍບໍ່ຍອມ, ລາວກໍ່ເວົ້າການໝິ່ນປະໝາດທຸກຮູບແບບ. ຂ້ອຍຕອບຢ່າງໃຈຮ້າຍວ່າ, “ການໝິ່ນປະໝາດພຣະວິນຍານບໍລິສຸດຈະບໍ່ໄດ້ຮັບການອະໄພໂທດ, ໃນຊີວິດນີ້ ຫຼື ຊີວິດໜ້າ”. ໃນເວລານີ້, ລາວເວົ້າກັບຂ້ອຍວ່າ, “ເຈົ້າເປັນເດັກທີ່ດື້ດຶງແທ້ໆ. ໃຫ້ມີສະຕິ, ລູກຊາຍ. ພຽງແຕ່ເວົ້າແມ່ນຫຍັງກໍ່ຕາມທີ່ພວກເຂົາຕ້ອງການ ແລະ ຍອມສາລະພາບ. ເຈົ້າຈະເສຍໃຈ ຖ້າເຈົ້າຖືກກັກຂັງແທ້ໆ!” ຂ້ອຍເວົ້າວ່າ, “ຂ້ອຍຈະບໍ່ເສຍໃຈກັບມັນ ແລະ ຂ້ອຍແນະນໍາເປັນຢ່າງຍິ່ງໃຫ້ເຈົ້າສະແຫວງຫາທາງທີ່ແທ້ຈິງ. ຢຸດການຕໍ່ຕ້ານພຣະເຈົ້າ. ມັນຈະຊ້າເກີນໄປ ຖ້າເຈົ້າເຮັດຄວາມຜິດບາບທີ່ຮ້າຍແຮງ”. ດ້ວຍຄວາມໃຈຮ້າຍ, ລາວເວົ້າກັບຂ້ອຍວ່າ, “ເຈົ້າໝົດຫວັງແລ້ວ. ເຈົ້າຫົວດື້ເກີນໄປ”. ຫຼັງຈາກນັ້ນ, ລາວກໍ່ລຸກຂຶ້ນຢ່າງອາລົມເສຍ ແລະ ຈາກໄປ.

ສອງສາມມື້ຕໍ່ມາ, ຫົວໜ້າຂອງກອງພັນຕໍາຫຼວດອາຍາໄດ້ພະຍາຍາມບັງຄັບຂ້ອຍໃຫ້ເຮັດສິ່ງຕ່າງໆທີ່ປະຕິເສດ ແລະ ໝິ່ນປະໝາດພຣະເຈົ້າຊ້ຳໆ. ເມື່ອຂ້ອຍປະຕິເສດ, ລາວກໍ່ເວົ້າຢ່າງຮຸນແຮງວ່າ, “ເຈົ້າຢ້ານຜົນກຳສະໜອງບໍ? ບໍ່ມີພຣະເຈົ້າ, ສະນັ້ນ ມັນຈະມາຈາກໃສ? ຄົນທີ່ຍອມປະຖິ້ມຄວາມເຊື່ອຂອງພວກເຂົາບໍ່ໄດ້ສະບາຍດີບໍ?” ຂ້ອຍເວົ້າວ່າ, “ການບໍ່ຕາຍໃນຊ່ວງເວລານີ້ບໍ່ໄດ້ບົ່ງບອກເຖິງຜົນດີ. ພຣະເຈົ້າບໍ່ລົງໂທດຜູ້ຄົນໃນທັນທີ”. ລາວຈັບຂ້ອຍຢ່າງໃຈຮ້າຍ ແລະ ຕົບຂ້ອຍສອງສາມເທື່ອ, ແຕ່ຂ້ອຍຍັງບໍ່ເວົ້າຈັກຄຳ. ຂ້ອຍຄິດເຖິງບາງສິ່ງທີ່ພຣະເຢຊູເຈົ້າໄດ້ກ່າວວ່າ: “ມະນຸດຈະໄດ້ຮັບການອະໄພຕໍ່ຄວາມບາບ ແລະ ການໝິ່ນປະໝາດທຸກປະເພດ: ແຕ່ມະນຸດຈະບໍ່ໄດ້ຮັບການອະໄພຕໍ່ການໝິ່ນປະໝາດຕໍ່ພຣະວິນຍານບໍລິສຸດ” (ມັດທາຍ 12:31). ດ້ວຍຄວາມເຂັ້ມແຂງຈາກພຣະທຳເຫຼົ່ານີ້, ຂ້ອຍບໍ່ໄດ້ຫວັ່ນໄຫວເລີຍ. ສອງສາມຊົ່ວໂມງໄດ້ຜ່ານໄປໂດຍທີ່ຂ້ອຍບໍ່ເວົ້າຫຍັງເລີຍ. ດ້ວຍຄວາມໃຈຮ້າຍ, ລາວໄດ້ລາກຜົມຂອງຂ້ອຍກັບຄືນໄປຫໍພັກ, ຫຼັງຈາກນັ້ນກໍ່ເວົ້າຢ່າງຊົ່ວຮ້າຍວ່າ, “ບໍ່ຕ້ອງເອົາອາຫານໃຫ້ລາວຈົນກວ່າລາວຈະເວົ້າ”. ຂ້ອຍໄດ້ອະທິຖານຫາພຣະເຈົ້າພາຍໃນຫົວໃຈຂອງຂ້ອຍ ແລະ ພຣະທຳເຫຼົ່ານີ້ຂອງພຣະເຢຊູເຈົ້າໄດ້ປາກົດເຂົ້າມາໃນຄວາມຄິດ: “ມະນຸດຈະບໍ່ລ້ຽງຊີວິດດ້ວຍອາຫານຢ່າງດຽວ ແຕ່ດ້ວຍພຣະທຳທຸກຂໍ້ທີ່ອອກມາຈາກປາກຂອງພຣະເຈົ້າ” (ມັດທາຍ 4:4). ພຣະທຳຂອງພຣະເຈົ້າຄືອາຫານບຳລຸງລ້ຽງສໍາລັບຊີວິດຂອງເຮົາ. ເຖິງແມ່ນວ່າບໍ່ມີອາຫານ, ຂ້ອຍກໍ່ຈະບໍ່ຕາຍ ເວັ້ນແຕ່ວ່າພຣະເຈົ້າໄດ້ອະນຸຍາດມັນແລ້ວ. ເປັນເລື່ອງທີ່ແປກປະຫຼາດ, ແມ່ຍິງທີ່ທຳຄວາມສະອາດໄດ້ເອົາສາລະເປົາມາໃຫ້ຂ້ອຍໃນຄືນນັ້ນ. ຂ້ອຍຮູ້ສຶກແທ້ໆວ່າຫົວໃຈ ແລະ ວິນຍານຂອງຜູ້ຄົນຢູ່ໃນມືຂອງພຣະເຈົ້າ. ຫຼັງຈາກນັ້ນ, ຕຳຫຼວດໄດ້ໃຫ້ຂ້ອຍທຳຄວາມສະອາດຫ້ອງການຂອງພວກເຂົາທຸກມື້ ແລະ ປາກົດວ່າມີສຳເນົາຂອງໜັງສືພຣະທຳປາກົດໃນເນື້ອໜັງຢູ່ເທິງໂຕະ. ຂ້ອຍເຫຼືອບຕາເບິ່ງມັນໃນຂະນະທີ່ກຳລັງທຳຄວາມສະອາດປະຈຳວັນ ແລະ ພຣະທຳຂອງພຣະເຈົ້າໄດ້ມອບຄວາມເຊື່ອ ແລະ ຄວາມເຂັ້ມແຂງໃຫ້ແກ່ຂ້ອຍ. ຕຳຫຼວດໄດ້ເລົ້າໂລມຂ້ອຍດ້ວຍຄວາມເຊື່ອຜິດໆທີ່ບໍ່ເຊື່ອໃນພຣະເຈົ້າຢ່າງສະໝໍ່າສະເໝີ, ແຕ່ດ້ວຍການຊີ້ນໍາຈາກພຣະທຳຂອງພຣະເຈົ້າ ຂ້ອຍບໍ່ໄດ້ຮັບຜົນກະທົບຫຍັງເລີຍ.

ມື້ໜຶ່ງ ພວກເຂົາໃຫ້ສາສະດາຈານໃນມະຫາວິທະຍາໄລສອງຄົນພະຍາຍາມທຸກຮູບແບບເພື່ອລ້າງສະໝອງຂ້ອຍ ແລະ ລໍ້ລວງຂ້ອຍ ໂດຍເວົ້າວ່າ, “ຖ້າເຈົ້າບໍ່ຍອມ ແລະ ເຊັນຊື່ໃສ່ເອກະສານສາມສະບັບນີ້, ເຈົ້າຈະຖືກຕິດຄຸກຫ້າປີ ແລະ ຕໍ່ມາ ມັນກໍ່ຈະຍາກທີີ່ຈະຫາເມຍ. ເຈົ້າຈະສູນເສຍຊ່ວງໄວໜຸ່ມຂອງເຈົ້າແບບນີ້ໄດ້ແນວໃດ? ມັນຄຸ້ມຄ່າບໍ?” ສິ່ງນັ້ນມີຜົນກະທົບຕໍ່ຂ້ອຍ. ຂ້ອຍຄິດວ່າຂ້ອຍຍັງໜຸ່ມຢູ່ ແລະ ສົງໄສວ່າຂ້ອຍຈະທົນທຸກໃນທີ່ນັ້ນເປັນເວລາຫຼາຍປີແທ້ໆ. ເມື່ອຂ້ອຍຄິດກ່ຽວກັບມັນ, ຂ້ອຍກໍ່ຮູ້ວ່າຂ້ອຍຕົກຢູ່ໃນກົນອຸບາຍຂອງຊາຕານ, ສະນັ້ນ ຂ້ອຍຈຶ່ງຟ້າວກ່າວຄໍາອະທິຖານນີ້: “ໂອ ພຣະເຈົ້າ! ຂ້ານ້ອຍເກືອບຕົກຢູ່ໃນກົນອຸບາຍຂອງຊາຕານ. ກະລຸນາປົກປ້ອງຂ້ານ້ອຍເພື່ອຂ້ານ້ອຍຈະສາມາດຢືນເປັນພະຍານ”. ຂ້ອຍຄິດເຖິງເນື້ອເພງຫຼາຍແຖວຈາກເພງສັນລະເສີນກ່ຽວກັບພຣະທຳຂອງພຣະເຈົ້າຫຼັງຈາກທີ່ອະທິຖານ: “ພວກເຂົາບໍ່ຄວນປາສະຈາກຄວາມຈິງ ຫຼື ພວກເຂົາບໍ່ຄວນເຊື່ອງຄວາມຫຼອກລວງ ແລະ ຄວາມບໍ່ຊອບທຳ, ພວກເຂົາຄວນຍຶດໝັ້ນໃນຈຸດຢືນທີ່ຖືກຕ້ອງ. ພວກເຂົາບໍ່ຄວນລ່ອງລອຍໄປມາເທົ່ານັ້ນ, ແຕ່ຄວນມີຈິດໃຈທີ່ຈະກ້າເສຍສະຫຼະ ແລະ ພະຍາຍາມຫາຄວາມຍຸຕິທຳ ແລະ ຄວາມຈິງ” (ຈາກບົດເພງ “ສິ່ງທີ່ຄົນໜຸ່ມຕ້ອງສະແຫວງຫາ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ຂ້ອຍຮູ້ວ່າຂ້ອຍຄວນທີ່ຈະສາມາດອົດທົນກັບຄວາມເຈັບປວດໃດໜຶ່ງເພື່ອຮັບເອົາຄວາມຈິງ. ຂ້ອຍບໍ່ສາມາດທໍລະຍົດພຣະເຈົ້າເພື່ອຄວາມສະບາຍໃຈພຽງຊົ່ວຄາວ. ຂ້ອຍຕ້ອງຢືນເປັນພະຍານ ແລະ ເຮັດໃຫ້ພຣະເຈົ້າພໍໃຈ, ບໍ່ວ່າ ຕຳຫຼວດຈະເຮັດຫຍັງກໍ່ຕາມກັບຂ້ອຍ. ເມື່ອຂ້ອຍບໍ່ເວົ້າຫຍັງ, ພວກເຂົາກໍ່ຈາກໄປ, ມືຂອງພວກເຂົາກໍ່ຂັດກັນ. ໃນຕອນທ່ຽງຂອງມື້ນັ້ນ, ສິດຍາພິບານຄົນນັ້ນໄດ້ກັບມາ ແລະ ເວົ້າດ້ວຍຮອຍຍິ້ມທີ່ບໍ່ຈິງໃຈ, “ຂ້ອຍໄດ້ຍິນວ່າເຈົ້າຈະເຂົ້າຄຸກ. ເຈົ້າບໍ່ສາມາດເຮັດແບບນັ້ນໄດ້. ຊີວິດໃນທີ່ນັ້ນບໍ່ມີມະນຸດສະທຳ. ເຈົ້າຄິດວ່າຜູ້ຊາຍໂຕນ້ອຍໆແບບເຈົ້າຈະສາມາດທົນຮັບມັນໄດ້ບໍ?” ລາວໄດ້ເອົາໂທລະສັບຂອງລາວອອກມາ ແລະ ສະແດງຮູບພາບບາງຢ່າງຂອງຄຣິດຕຽນທີ່ຖືກຂົ່ມເຫັງ ແລະ ເວົ້າວ່າ, “ເບິ່ງພວກເຂົາແມະ. ພວກເຂົາບາງຄົນຕິດຄຸກ 10 ປີ, ບາງຄົນຕິດຄຸກ 20 ປີ. ພວກເຂົາບາງຄົນຕາຍໃນຄຸກ. ຂ້ອຍສາມາດເຫັນໄດ້ວ່າເຈົ້າເປັນຜູ້ເຊື່ອແທ້ໆ. ພຽງແຕ່ເຊັນຊື່ໃສ່ແມ່ນຫຍັງກໍ່ຕາມທີ່ພວກເຂົາຕ້ອງການໃຫ້ເຈົ້າເຊັນ ແລະ ເຈົ້າກໍ່ສາມາດປະຕິບັດຄວາມເຊື່ອຂອງເຈົ້າໄດ້ເມື່ອເຈົ້າອອກໄປ. ບໍ່ຈຳເປັນຕ້ອງທົນແບບນີ້! ເຊັນດຽວນີ້ ແລະ ຂ້ອຍຈະເວົ້າຄຳເວົ້າສອງສາມຄໍາເພື່ອຕາງໜ້າໃຫ້ກັບເຈົ້າ. ຖ້າບໍ່ດັ່ງນັ້ນ, ເຈົ້າຈະບໍ່ມີໂອກາດເລີຍ”. ຂ້ອຍຮູ້ສຶກກັງວົນ ໂດຍຄິດວ່າຖ້າຂ້ອຍຖືກຕັດສິນແທ້ໆ, ຕໍາຫຼວດສາມາດທໍລະມານຂ້ອຍແນວໃດກໍ່ໄດ້ຕາມທີ່ພວກເຂົາຕ້ອງການເມື່ອຢູ່ໃນຄຸກ. ຂ້ອຍຈະຕ້ອງໄດ້ຮັບຄວາມເຈັບປວດຫຼາຍກວ່ານີ້. ຂ້ອຍບໍ່ສາມາດເຮັດຫຍັງໄດ້ ນອກຈາກຮູ້ສຶກຢ້ານ, ແຕ່ຂ້ອຍຮູ້ວ່າການເຊັນຊື່ໃສ່ເອກະສານເຫຼົ່ານັ້ນຈະເປັນການທໍລະຍົດພຣະເຈົ້າ ແລະ ຂ້ອຍຈະມີເຄື່ອງໝາຍຂອງສັດຮ້າຍ. ຂ້ອຍໄດ້ອະທິຖານ ແລະ ຮ້ອງຫາພຣະເຈົ້າໃນຫົວໃຈຂອງຂ້ອຍ ໂດຍຂໍຄວາມເຊື່ອຈາກພຣະອົງເພື່ອວ່າຂ້ອຍຈະສາມາດຢືນເປັນພະຍານ. ຂ້ອຍບອກສິດຍາພິບານຄົນນັ້ນວ່າ, “ຂ້ອຍຈະບໍ່ເຊັນຊື່”. ລາວອອກໄປດ້ວຍຄວາມໃຈຮ້າຍ.

ຜູ້ອຳນວຍຂອງຫ້ອງການຕໍ່ຕ້ານລັດທິປະຈຳເທດສະບານພະຍາຍາມເຮັດໃຫ້ຂ້ອຍເຊັນຊື່ໃສ່ເອກະສານສາມສະບັບເຊັ່ນກັນ ໂດຍເວົ້າກັບຂ້ອຍຢ່າງໃຈຮ້າຍວ່າ, “ມັນເປັນເວລາສອງເດືອນແລ້ວທີ່ບໍ່ມີການປ່ຽນແປງ. ຂ້ອຍຄາດຫວັງທ່າທີບາງຢ່າງຈາກເຈົ້າໃນຕອນນີ້. ເຈົ້າສາມາດກັບບ້ານໄດ້ ຖ້າເຈົ້າເວົ້າວ່າເຈົ້າບໍ່ເຊື່ອອີກແລ້ວ, ແຕ່ເຈົ້າຈະຖືກສົ່ງເຂົ້າຄຸກໃນທັນທີ ຖ້າເຈົ້າບອກວ່າເຈົ້າເຊື່ອ! ເຈົ້າຍັງເປັນຜູ້ເຊື່ອບໍ?” ຂ້ອຍຮູ້ສຶກສັບສົນແທ້ໆ. ການເວົ້າວ່າ ແມ່ນແລ້ວ ຈະໝາຍຄວາມເຖິງການເຂົ້າຄຸກ ແລະ ຜູ້ໃດຈະຮູ້ວ່າແມ່ນຫຍັງຄືການທໍລະມານທີ່ລໍຖ້າຂ້ອຍໃນທີ່ນັ້ນ. ແຕ່ການເວົ້າວ່າ ບໍ່ແມ່ນ ຈະໝາຍຄວາມເຖິງການທໍລະຍົດພຣະເຈົ້າ. ຂ້ອຍໄດ້ອະທິຖານ, ຂໍໃຫ້ພຣະເຈົ້າມອບຄວາມກ້າຫານໃຫ້ແກ່ຂ້ອຍ ແລະ ຂ້ອຍກໍ່ຮູ້ສຶກວ່າພ້ອມທີ່ຈະຢືນເປັນພະຍານ. ໃນຕອນນັ້ນເອງ ຂ້ອຍກໍ່ຈື່ເພງສັນລະເສີນໃນພຣະທຳຂອງພຣະເຈົ້າໄດ້: “ພຣະເຢຊູສາມາດປະຕິບັດຕາມການມອບໝາຍຂອງພຣະເຈົ້າ ນັ້ນກໍຄື ພາລະກິດການໄຖ່ບາບຂອງມະນຸດຊາດ ຍ້ອນວ່າພຣະອົງເອົາໃຈໃສ່ທຸກຢ່າງ ຕໍ່ຄວາມປະສົງຂອງພຣະເຈົ້າ ແລະ ບໍ່ເຄີຍປະຕິບັດແຜນການ ຫຼື ຈັດແຈງເພື່ອພຣະອົງເອງ. ຣະອົງຖືເອົາແຜນການຄຸ້ມຄອງຂອງພຣະເຈົ້າ ເປັນໃຈກາງ, ອະທິຖານເຖິງພຣະບິດາແຫ່ງສະຫວັນສະເໝີ ແລະ ສະແຫວງຫາຄວາມປະສົງຂອງພຣະບິດາແຫ່ງສະຫວັນນັ້ນຕະຫຼອດເວລາ. ພຣະອົງເຄີຍອະທິຖານ ແລະກ່າວດັ່ງນີ້: ‘ແດ່ພຣະຜູ້ເປັນເຈົ້າ ພຣະບິດາ! ຂໍໃຫ້ສໍາເລັດຜົນຕາມພຣະປະສົງຂອງພຣະອົງເທີນ ແລະ ຢ່າໃຫ້ເປັນໄປຕາມຄວາມປະສົງຂອງຂ້ານ້ອຍເລີຍ. ຂໍໃຫ້ພຣະອົງປະຕິບັດຕາມແຜນງານຂອງພຣະອົງນັ້ນເທີດ. ມະນຸດອາດອ່ອນແອ, ແຕ່ເຫດໃດພຣະອົງຕ້ອງເປັນຫ່ວງພວກເຂົາດ້ວຍ? ມະນຸດຄືມົດໃນກໍາມືຂອງພຣະອົງ ແລ້ວພວກເຂົາຈະເໝາະສົມກັບຄວາມຫ່ວງໃຍຂອງພຣະອົງແນວໃດ? ໃນຈິດໃຈຂອງຂ້ານ້ອຍ, ຂ້ານ້ອຍປາຖະໜາພຽງແຕ່ໃຫ້ໄດ້ບັນລຸຜົນຕາມພຣະປະສົງຂອງພຣະອົງເທົ່ານັ້ນ ແລະ ຂ້ານ້ອຍຂໍໃຫ້ພຣະອົງສາມາດປະຕິບັດໃນສິ່ງທີ່ພຣະອົງຈະປະຕິບັດກັບຂ້ານ້ອຍໃຫ້ໄດ້ຕາມຄວາມປາຖະໜາຂອງພຣະອົງນັ້ນດ້ວຍເທີ້ນ’” (ຈາກບົດເພງ “ເອົາແບບຢ່າງພຣະເຢຊູເຈົ້າ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ພຣະເຢຊູເຈົ້າໄດ້ທົນທຸກ ເມື່ອພຣະອົງຢູ່ໃນເສັ້ນທາງຂອງພຣະອົງສູ່ການຖືກຄຶງທີ່ໄມ້ກາງແຂນ. ພຣະອົງມີຄວາມອ່ອນແອທາງເນື້ອໜັງ, ແຕ່ພຣະອົງສາມາດໃສ່ໃຈກັບການສຳເລັດການຝາກຝັງຂອງພຣະເຈົ້າ. ພຣະອົງຍອມຕໍ່ການຈັດແຈງຂອງພຣະເຈົ້າ ເຖິງແມ່ນວ່າຈະມີຄວາມເຈັບປວດທາງຮ່າງກາຍ. ແລ້ວເປໂຕເຕັມໃຈທີ່ຈະເຊື່ອຟັງຈົນຕາຍເພື່ອຄວາມຮັກຂອງລາວທີ່ມີຕໍ່ພຣະເຈົ້າ, ເພື່ອຖືກຄຶງແບບກັບຫົວເທິງໄມ້ກາງແຂນເພື່ອພຣະເຈົ້າ. ຄວາມທົນທຸກທີ່ເລັກນ້ອຍຂອງຂ້ອຍມີຄວາມສຳຄັນຫຍັງ? ພຣະທຳຂອງພຣະເຈົ້າເສີມສ້າງຄວາມເຊື່ອຂອງຂ້ອຍ ແລະ ຂ້ອຍບໍ່ຮູ້ສຶກຢ້ານອີກຕໍ່ໄປ. ຂ້ອຍຕັດສິນໃຈວ່າ ເຖິງແມ່ນວ່າຂ້ອຍຕິດຄຸກ ຂ້ອຍກໍ່ຈະຢືນເປັນພະຍານໃຫ້ກັບພຣະເຈົ້າ! ຂ້ອຍເວົ້າຢ່າງໜັກແໜ້ນວ່າ, “ຖ້າເປັນເຊັ່ນນັ້ນ ຂ້ອຍກໍ່ເຂົ້າໄປໃນຄຸກ”. ລາວຕອບດ້ວຍຄວາມໃຈຮ້າຍວ່າ, “ເກັບເຄື່ອງຂອງເຈົ້າ, ມື້ອື່ນ ເຈົ້າຈະເຂົ້າໄປໃນຄຸກ”. ຫຼັງຈາກນັ້ນ ລາວໄດ້ອັດປະຕູ ແລະ ຍ່າງອອກໄປຢ່າງໃຈຮ້າຍ. ດ້ວຍຄວາມປະຫຼາດໃຈ, ສອງມື້ຕໍ່ມາ ເຈົ້າໜ້າທີ່ສີ່ຄົນຈາກສະຖານີຕໍາຫຼວດປະຈຳທ້ອງຖິ່ນຂອງຂ້ອຍໄດ້ມາ ແລະ ບອກວ່າພວກເຂົາຈະພາຂ້ອຍກັບບ້ານ. ໃນຊ່ວງເວລານັ້ນ, ຂ້ອຍຮູ້ສຶກວ່າພາລະກິດຂອງພຣະເຈົ້າອັດສະຈັນສໍ່າໃດແທ້ໆ ແລະ ຂ້ອຍຮູ້ສຶກເຖິງຄວາມຫ່ວງໃຍ ແລະ ຄວາມເມດຕາຂອງພຣະອົງທີ່ມີຕໍ່ຂ້ອຍ. ຕຳຫຼວດໄດ້ນຳຂ້ອຍກັບຄືນສູ່ຕົວເມືອງ ແລະ ບັນທຶກຄຳຖະແຫຼງດ້ວຍວາຈາ ແລະ ບອກໃຫ້ຂ້ອຍລາຍງານຕໍ່ສະຖານີເປັນອາທິດລະຄັ້ງ. ຜ່ານການຊີ້ນຳຂອງພຣະເຈົ້າ, ຕໍ່ມາ ຂ້ອຍໄດ້ຫຼົບໜີອອກຈາກພື້ນທີ່ ແລະ ສາມາດເຮັດໜ້າທີ່ຂອງຂ້ອຍໄດ້ອີກ.

ການຖືກຕຳຫຼວດຈັບກຸມ ແລະ ທໍລະມານເຮັດໃຫ້ຂ້ອຍເຈັບປວດ. ຂ້ອຍໄດ້ເຫັນວ່າພັກກອມມູນິດປ່າເຖື່ອນ ແລະ ໄຮ້ມະນຸດສະທຳສໍ່າໃດ. ຂ້ອຍໄດ້ເຫັນຢ່າງສົມບູນເຖິງແກ່ນແທ້ທີ່ຕໍ່ຕ້ານພຣະເຈົ້າຂອງພວກເຂົາ. ຂ້ອຍກຽດຊັງມານຮ້າຍເຫຼົ່ານັ້ນແທ້ໆ. ຂ້ອຍຍັງໄດ້ປະສົບກັບລິດອຳນາດ ແລະ ສິດອຳນາດຈາກພຣະທຳຂອງພຣະເຈົ້າ. ຜ່ານການທົດລອງ ແລະ ຄວາມລຳບາກ, ພຣະເຈົ້າສືບຕໍ່ໃຊ້ພຣະທຳຂອງພຣະອົງເພື່ອຊີ້ນຳຂ້ອຍ ແລະ ມອບຄວາມເຊື່ອ ແລະ ຄວາມເຂັ້ມແຂງໃຫ້ແກ່ຂ້ອຍ. ຂ້ອຍເຫັນວ່າມີແຕ່ພຣະເຈົ້າເທົ່ານັ້ນທີ່ຮັກພວກເຮົາ ແລະ ມີພຽງພຣະທຳຂອງພຣະເຈົ້າເທົ່ານັ້ນທີ່ສາມາດເປັນຊີວິດຂອງພວກເຮົາ. ຄວາມເຊື່ອຂອງຂ້ອຍໃນພຣະເຈົ້າຍິ່ງໃຫຍ່ຂຶ້ນອີກ. ຂອບພຣະຄຸນພຣະເຈົ້າອົງຊົງລິດທານຸພາບສູງສຸດ!


90. ຄວາມເຊື່ອຖືກເຮັດໃຫ້ສົມບູນຜ່ານການທົດລອງ ແລະ ຄວາມທຸກຍາກລຳບາກ

ໂດຍ ຊູຊາງ, ເກົາຫຼີໃຕ້

ແມ່ຂອງຂ້ອຍເລີ່ມມີບັນຫາທາງສຸຂະພາບໃນປີ 1993 ແລະ ຜົນຕາມມາກໍ່ຄື ຄອບຄົວທັງໝົດຂອງຂ້ອຍໄດ້ຮັບຄວາມເຊື່ອໃນພຣະເຢຊູເຈົ້າ. ຫຼັງຈາກນັ້ນ, ລາວກໍ່ໄດ້ປະສົບກັບການຟື້ນຕົວທີ່ເປັນປະຕິຫານ ແລະ ຂ້ອຍກໍ່ໄປຄຣິດຕະຈັກກັບລາວທຸກໆວັນອາທິດນັບຕັ້ງແຕ່ນັ້ນມາ. ຫຼັງຈາກນັ້ນ, ໃນລະດູໃບໄມ້ປົ່ງຂອງປີ 2000, ຂ່າວທີ່ປິຕິຍິນດີກ່ຽວກັບການກັບຄືນມາຂອງພຣະຜູ້ເປັນເຈົ້າໄດ້ມາເຖິງເຮືອນຂອງພວກເຮົາ. ໂດຍການອ່ານພຣະທຳຂອງພຣະເຈົ້າອົງຊົງລິດທານຸພາບສູງສຸດ, ພວກເຮົາແນ່ໃຈວ່າພຣະອົງຄືພຣະເຢຊູເຈົ້າທີ່ໄດ້ກັບຄືນມາ ແລະ ພວກເຮົາກໍ່ຍອມຮັບພາລະກິດແຫ່ງຍຸກສຸດທ້າຍຂອງພຣະເຈົ້າອົງຊົງລິດທານຸພາບສູງສຸດ. ພວກເຮົາເລີ່ມອ່ານພຣະທຳຂອງພຣະເຈົ້າອົງຊົງລິດທານຸພາບສູງສຸດທຸກມື້, ມີຄວາມສຸກກັບການລ້ຽງດູ ແລະ ການບຳລຸງລ້ຽງທີ່ພຣະທຳເຫຼົ່ານັ້ນຈັດໃຫ້. ສິ່ງນີ້ໄດ້ບຳລຸງລ້ຽງຂ້ອຍຝ່າຍວິນຍານແທ້ໆ. ເມື່ອຄິດເຖິງຈຳນວນຄົນທີ່ປາຖະໜາການມາເຖິງຂອງພຣະຜູ້ເປັນເຈົ້າເຊິ່ງຍັງບໍ່ໄດ້ຍິນສຽງຂອງພຣະເຈົ້າ ຫຼື ຕ້ອນຮັບການກັບຄືນມາຂອງພຣະຜູ້ເປັນເຈົ້າ, ຂ້ອຍກໍ່ຮູ້ວ່າຂ້ອຍຕ້ອງຄຳນຶງເຖິງຄວາມປະສົງຂອງພຣະເຈົ້າ ແລະ ແບ່ງປັນຂ່າວປະເສີດແຫ່ງອານາຈັກກັບພວກເຂົາ. ບໍ່ດົນ ຂ້ອຍກໍ່ເລີ່ມເຮັດໜ້າທີ່ຂອງຂ້ອຍເພື່ອແບ່ງປັນຂ່າວປະເສີດ. ແຕ່ຄວາມປະຫຼາດໃຈຂອງຂ້ອຍ, ສິ່ງນັ້ນໄດ້ເຮັດໃຫ້ຂ້ອຍຖືກຈັບໂດຍພັກກອມມູນິດຈີນ.

ມັນແມ່ນເດືອນມັງກອນຂອງປີ 2013 ໃນຂະນະທີ່ຂ້ອຍຢູ່ໃນການເຕົ້າໂຮມກັບອ້າຍເອື້ອຍນ້ອງອີກຫົກຄົນ, ເມື່ອໃນທັນໃດນັ້ນ ເຈົ້າໜ້າທີ່ຕໍາຫຼວດຫຼາຍກວ່າ 20 ຄົນໄດ້ບຸກເຂົ້າມາ. ຜູ້ຊາຍສອງຄົນຟ້າວແລ່ນໄປທາງໜ້າ ພ້ອມທັງມີປືນໃນມື ແລະ ຮ້ອງໃສ່ພວກເຮົາວ່າ, “ຢ່າຍັບ! ພວກເຈົ້າຖືກປິດລ້ອມໄວ້ແລ້ວ”. ອີກສອງຄົນມີກະບອງໄຟຟ້າ ແລະ ຮ້ອງຂຶ້ນວ່າ, “ຍົກມືຂຶ້ນ ແລະ ຫັນໜ້າເຂົ້າຫາກຳແພງ!” ໜຶ່ງໃນເຈົ້າໜ້າທີ່ໆມີປືນໄດ້ເວົ້າວ່າ “ພວກເຮົາໄດ້ຕິດຕາມພວກເຈົ້າມາເປັນເວລາສອງສາມອາທິດແລ້ວຕອນນີ້. ເຈົ້າແມ່ນສຽວສຽວ”. ການໄດ້ຍິນແບບນີ້ເຮັດໃຫ້ຂ້ອຍຕົກໃຈຢ້ານ. ພວກເຂົາຮູ້ຈັກນາມແຝງຂອງຂ້ອຍໄດ້ແນວໃດ? ແລ້ວລາວກໍ່ເວົ້າວ່າ ພວກເຂົາໄດ້ຕິດຕາມຂ້ອຍມາສອງສາມອາທິດແລ້ວ, ສະນັ້ນ ພວກເຂົາຮູ້ທຸກບ່ອນທີ່ຂ້ອຍໄປວ່າງບໍ່ດົນມານີ້ບໍ? ອ້າຍເອື້ອຍນ້ອງທັງໝົດເຫຼົ່ານັ້ນຈະຖືກຈັບຄືກັນບໍ? ຂ້ອຍບໍ່ສາມາດທົນຄິດໄດ້ອີກຕໍ່ໄປ. ຂ້ອຍພຽງແຕ່ອະທິຖານຢ່າງງຽບໆສໍາລັບຄົນອື່ນ. ເນື່ອງຈາກການກະກຽມທີ່ຕໍາຫຼວດໄດ້ດຳເນີນການ, ຂ້ອຍຮູ້ວ່າພວກເຂົາຈະບໍ່ປ່ອຍຂ້ອຍໄປງ່າຍໆ. ດ້ວຍຄວາມວິຕົກກັງວົນ, ຂ້ອຍໄດ້ຮ້ອງຫາພຣະເຈົ້າ. ຫຼັງຈາກນັ້ນ, ພຣະທຳເຫຼົ່ານີ້ຈາກພຣະເຈົ້າກໍ່ປາກົດໃນຄວາມຄິດ: “ເຈົ້າບໍ່ຄວນຢ້ານຫັ້ນໆນີ້ໆ. ບໍ່ວ່າເຈົ້າຈະຜະເຊີນກັບຄວາມຫຍຸ້ງຍາກ ແລະ ໄພອັນຕະລາຍຫຼາຍສໍ່າໃດ, ເຈົ້າກໍຈະໝັ້ນຄົງຢູ່ຕໍ່ໜ້າເຮົາ; ຢ່າທໍ້ຖອຍໃນສິ່ງໃດເລີຍ ເພື່ອຄວາມປະສົງຂອງເຮົາຈະໄດ້ຮັບການປະຕິບັດ. ສິ່ງນີ້ຈະເປັນໜ້າທີ່ຂອງເຈົ້າ... ຢ່າຢ້ານເລີຍ; ດ້ວຍການຊ່ວຍເຫຼືອຂອງເຮົາ, ແມ່ນໃຜທີ່ຈະສາມາດຂວາງຫົນທາງໄດ້?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 10). ພຣະທຳຂອງພຣະເຈົ້າໄດ້ນໍາຄວາມຮູ້ສຶກສະຫງົບສຸກມາໃຫ້ຂ້ອຍ. ຂ້ອຍຮູ້ວ່າທຸກສິ່ງຢູ່ໃນມືຂອງພຣະອົງ, ແມ່ນແຕ່ຕຳຫຼວດເຫຼົ່ານັ້ນທັງໝົດ. ພຣະເຈົ້າເປັນກອງກໍາລັງສໍາຮອງຂອງຂ້ອຍ, ສະນັ້ນ ຂ້ອຍຕ້ອງອະທິຖານຫາພຣະອົງ ແລະ ເພິ່ງພາພຣະອົງ. ໂດຍທີ່ຮູ້ວ່າຂ້ອຍໄດ້ຖືກຕໍາຫຼວດຕິດຕາມຕະຫຼອດເວລານັ້ນໂດຍບໍ່ຮູ້ຕົວ ແລ້ວນໍາບັນຫາໃຫຍ່ມາສູ່ຄຣິດຕະຈັກ, ຂ້ອຍກໍ່ກຽດຊັງຕົວເອງທີ່ບໍ່ຮູ້ເລື່ອງຫຍັງເລີຍ ແລະ ຮັບຮູ້ຊ້າ. ສິ່ງທີ່ຂ້ອຍສາມາດເຮັດໄດ້ໃນຈຸດນັ້ນກໍ່ຄືການອະທິຖານເພື່ອອ້າຍເອື້ອຍນ້ອງຂອງຂ້ອຍ. ດ້ວຍຄວາມຕັ້ງໃຈຂອງຂ້ອຍ, ຂ້ອຍໄດ້ອະທິຖານແບບນີ້, “ບໍ່ວ່າຕຳຫຼວດອາດທໍລະມານຂ້ານ້ອຍແນວໃດກໍ່ຕາມ, ຂ້ານ້ອຍຈະບໍ່ຂາຍອ້າຍເອື້ອຍນ້ອງຂອງຂ້ານ້ອຍຈັກເທື່ອ. ຂ້ານ້ອຍຈະບໍ່ເປັນຢູດາ ແລະ ທໍລະຍົດພຣະເຈົ້າ”. ຂ້ອຍບໍ່ຮູ້ສຶກຢ້ານປານໃດຫຼັງຈາກທີ່ໄດ້ອະທິຖານ. ຂ້ອຍເຕັມໄປດ້ວຍຄວາມເຊື່ອ ແລະ ຄວາມເຂັ້ມແຂງ.

ຕຳຫຼວດໄດ້ພິກເຮືອນເພື່ອຮື້ຄົ້ນ, ເຮັດຄືກັບວ່າເປັນພວກໂຈນ. ພວກເຂົາໄດ້ຍຶດໂທລະສັບມືຖືຂອງພວກເຮົາ, ເຄື່ອງຫຼີ້ນວີດີໂອແປດໜ່ວຍ, ແທັບເລັດສີ່ໜ່ວຍ, ໜັງສືຂ່າວປະເສີດສິບສອງເຫຼັ້ມ ແລະ ເງິນ 10.000 ຢວນ. ພວກເຂົາໄດ້ພາຂ້ອຍ ແລະ ເອື້ອຍນ້ອງອີກສອງຄົນໄປທີ່ຫ້ອງຮັບແຂກ ແລະ ບັງຄັບໃຫ້ພວກເຮົານັ່ງຢ່ອງຢໍ້ເທິງພື້ນ. ຫຼັງຈາກນັ້ນເອງ, ສຽງຕຳຫຼວດທີ່ກຳລັງຕີອ້າຍນ້ອງຢ່າງບໍ່ຢຸດກໍ່ເລີ່ມດັງອອກມາຈາກໜຶ່ງໃນຫ້ອງນອນ. ດ້ວຍຄວາມບໍ່ພໍໃຈ, ຂ້ອຍຈຶ່ງຮ້ອງຂໍວ່າ “ພວກເຮົາພຽງແຕ່ເຊື່ອໃນພຣະເຈົ້າ, ພວກເຮົາບໍ່ໄດ້ເຮັດຫຍັງຜິດກົດໝາຍ. ເປັນຫຍັງພວກເຈົ້າຈຶ່ງຈັບພວກເຮົາ?” ໜຶ່ງໃນເຈົ້າໜ້າທີ່ໄດ້ເວົ້າດ້ວຍຄວາມກຽດຊັງວ່າ, “ການມີຄວາມເຊື່ອເປັນການລະເມີດກົດໝາຍ, ມັນຄືອາຊະຍາກຳ. ຖ້າພັກກອມມູນິດເວົ້າວ່າພວກເຈົ້າກໍາລັງລະເມີດກົດໝາຍ, ສະນັ້ນ ພວກເຈົ້າກໍ່ກໍາລັງລະເມີດກົດໝາຍ. ພັກບໍ່ອະນຸຍາດໃຫ້ມີຄວາມເຊື່ອໃນພຣະເຈົ້າ ແຕ່ເຈົ້າຍັງກ້າເຮັດແນວນັ້ນຢູ່ໃນດິນແດນຂອງພວກເຂົາ. ສິ່ງນີ້ຄືການທີ່ພວກເຈົ້າເຮັດໃຫ້ຕົນເອງຕໍ່ສູ້ກັບພັກ. ເຈົ້າປາຖະໜາຢາກຕາຍ!” ຂ້ອຍເວົ້າວ່າ, “ອິດສະຫຼະພາບທາງຄວາມເຊື່ອບໍ່ໄດ້ຖືກຮອງຮັບໂດຍກົດໝາຍບໍ?” ພວກເຂົາເວົ້າພ້ອມທັງຫົວຂວັນວ່າ, “ເຈົ້າບໍ່ຮູ້ເລື່ອງຫ່າຫຍັງເລີຍ! ອິດສະຫຼະພາບທາງຄວາມເຊື່ອເປັນພຽງການສະແດງ, ເພື່ອໃຫ້ຕ່າງຊາດໄດ້ເຫັນ, ແຕ່ນີ້ແມ່ນສິ່ງທີ່ເຈົ້າເຊິ່ງເປັນຜູ້ເຊື່ອຈະໄດ້ຮັບ!” ເມື່ອລາວເວົ້າແບບນີ້, ລາວໄດ້ຕົບຂ້ອຍທົ່ວໃບໜ້າ ແລະ ເຈົ້າໜ້າທີ່ຍິງຄົນໜຶ່ງໄດ້ມາ ແລະ ເຕະແຂນຂອງຂ້ອຍ. ຂ້ອຍຄຽດແຄ້ນ ແລະ ພຣະທຳເຫຼົ່ານີ້ຂອງພຣະເຈົ້າໄດ້ປາກົດເຂົ້າມາໃນຄວາມຄິດ: “ນີ້ແມ່ນອິດສະຫຼະທາງສາສະໜາບໍ? ນີ້ແມ່ນສິດທີ່ຖືກຕ້ອງຕາມກົດໝາຍ ແລະ ສິດຜົນປະໂຫຍດຂອງປະຊາຊົນບໍ? ສິ່ງເຫຼົ່ານີ້ແມ່ນກົນລວງເພື່ອປົກປິດບາບ!” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາລະກິດ ແລະ ທາງເຂົ້າ (8)). ການມີພັກກອມມູນິດຄວບຄຸມຄືການໃຫ້ຊາຕານຄວບຄຸມແທ້ໆ. ກົດໝາຍທັງໝົດຂອງພວກເຂົາມີຈຸດປະສົງເພື່ອຫຼອກລວງ. ພວກເຂົາບອກຄົນພາຍນອກວ່າມີອິດສະຫຼະພາບທາງຄວາມເຊື່ອ, ແຕ່ຄວາມເປັນຈິງກໍ່ຄືພວກເຂົາບໍ່ອະນຸຍາດໃຫ້ຜູ້ໃດເຊື່ອໃນພຣະເຈົ້າ ແລະ ຮັບເອົາເສັ້ນທາງທີ່ຖືກຕ້ອງ. ພວກເຂົາຈະບໍ່ຍອມໃຫ້ມີຫຍັງທີ່ດີ. ພວກເຂົາຈັບກຸມ ແລະ ທຳຮ້າຍຄຣິດຕຽນໃນວົງກວ້າງ. ຕຳຫຼວດເຫຼົ່ານັ້ນເປັນພຽງພວກໂຈນ ແລະ ອັນຕະພານໃນເຄື່ອງແບບ. ມັນເປັນເລື່ອງຕະຫຼົກທີ່ຂ້ອຍພະຍາຍາມໃຊ້ເຫດຜົນກັບພວກເຂົາ! ເມື່ອພວກເຂົາເອົາຂ້ອຍເຂົ້າໄປໃນລົດຕໍາຫຼວດ, ຂ້ອຍກໍ່ເຫັນວ່າມີລົດຕໍາຫຼວດຫຼາຍກວ່າສິບສອງຄັນທີ່ຢູ່ອ້ອມຂ້າງພວກເຮົາ.

ເມື່ອພວກເຮົາຖືກພາຕົວໄປທີ່ກອງບັນຊາການປ້ອງກັນຄວາມໝັ້ນຄົງແຫ່ງຊາດປະຈຳເຂດປົກຄອງ, ເຈົ້າໜ້າທີ່ຄົນໜຶ່ງໄດ້ເວົ້າກັບຂ້ອຍວ່າ, “ພວກເຮົາໄດ້ຈັບປາໂຕໃຫຍ່ພ້ອມກັບເຈົ້າ. ພວກເຮົາຮູ້ທຸກສິ່ງກ່ຽວກັບພວກເຈົ້າ. ພວກເຮົາຮູ້ຈັກທຸກເມືອງ, ທຸກເຂດປົກຄອງທີ່ເຈົ້າເຄີຍໄປໃນສອງສາມອາທິດຜ່ານມາ. ເຈົ້າຕ້ອງເປັນຜູ້ນໍາຂອງຄຣິດຕະຈັກ, ຖ້າບໍ່ດັ່ງນັ້ນ ພວກເຮົາຈະບໍ່ລະດົມກອງກໍາລັງໃຫຍ່ຂະໜາດນີ້ເພື່ອມາຈັບເຈົ້າ. ພວກເຮົາຈະບໍ່ສອບສວນເຈົ້າໃນທີ່ນີ້. ພວກເຮົາມີ ‘ສະຖານທີ່ໆດີ’ ສຳລັບເລື່ອງນັ້ນ. ຂ້ອຍພຽງແຕ່ຢ້ານວ່າມັນຈະໜັກໜ່ວງສຳລັບເຈົ້າ!” ພຽງແຕ່ຕອນນັ້ນເອງ, ຂ້ອຍຈຶ່ງຮູ້ວ່າພວກເຂົາເຂົ້າໃຈຜິດວ່າຂ້ອຍເປັນຜູ້ນໍາໃນຄຣິດຕະຈັກ. ໃນຕອນນັ້ນ ຂ້ອຍຮູ້ສຶກໂລ່ງໃຈໜ້ອຍໜຶ່ງ ໂດຍທີ່ຮູ້ວ່າຜູ້ນໍາທີ່ແທ້ຈິງຈະປອດໄພຂຶ້ນໜ້ອຍໜຶ່ງ. ແຕ່ຂ້ອຍກໍ່ຍັງກັງວົນ. ຂ້ອຍຮູ້ວ່າພວກເຂົາຈະບໍ່ປ່ອຍໃຫ້ຂ້ອຍໄປງ່າຍໆ, ຍ້ອນພວກເຂົາຄິດວ່າຂ້ອຍເປັນຜູ້ນໍາຄຣິດຕະຈັກ. ຂ້ອຍບໍ່ຮູ້ວ່າພວກເຂົາຈະທໍລະມານຂ້ອຍແນວໃດ. ຂ້ອຍໄດ້ອະທິຖານຫາພຣະເຈົ້າສໍາລັບຄວາມເຊື່ອ ແລະ ຄວາມເຂັ້ມແຂງ, ເພື່ອຊ່ວຍຂ້ອຍຢືນເປັນພະຍານ. ຫຼັງຈາກ 11 ໂມງຂອງຄືນນັ້ນ, ພວກເຂົາໄດ້ເອົາຂ້ອຍເຂົ້າໄປໃນລົດຕໍາຫຼວດເພື່ອພາຂ້ອຍໄປຫາ “ສະຖານທີ່ໆດີ”. ໃນລົດ, ຕຳຫຼວດເວົ້າວ່າ, “ພວກເຈົ້າບໍ່ຮູ້ວິທີຈັດການກັບຜູ້ເຊື່ອເຫຼົ່ານີ້ໃນພຣະເຈົ້າອົງຊົງລິດທານຸພາບສູງສຸດ. ພວກເຈົ້າຕ້ອງໃຊ້ມືໜັກໆແທ້ໆເພື່ອເອົາຂໍ້ມູນໃດໜຶ່ງຈາກພວກເຂົາ. ພວກເຮົາຕ້ອງເຮັດແມ່ນຫຍັງກໍ່ຕາມທີ່ຈະເກີດຜົນ, ຖ້າບໍ່ດັ່ງນັ້ນ ພວກເຂົາອາດຈະບໍ່ສາລະພາບ”. ເຈົ້າໜ້າທີ່ຄົນອື່ນເວົ້າວ່າ, “ໂອ ແມ່ນແລ້ວ, ແນ່ນອນ. ມີຂ່າວລືວ່າເຈົ້າຕ້ອງໃຊ້ກົນອຸບາຍສູງສຸດກັບຜູ້ເຊື່ອເຫຼົ່ານັ້ນ. ນັ້ນຄືເຫດຜົນທີ່ພວກເຮົາໃຫ້ເຈົ້າຈັດການເລື່ອງນີ້”. ການໄດ້ຍິນແບບນີ້ເຮັດໃຫ້ຂ້ອຍສົງໄສວ່າພວກເຂົາຈັດຕຽມການທໍລະມານປະເພດໃດໃຫ້ກັບຂ້ອຍ. ຂ້ອຍໄດ້ອະທິຖານຫາພຣະເຈົ້າຢ່າງງຽບໆ ແລະ ພຣະທຳເຫຼົ່ານີ້ຈາກພຣະເຢຊູເຈົ້າໄດ້ປາກົດໃນຄວາມຄິດ: “ແລ້ວຢ່າຢ້ານພວກເຂົາທີ່ຂ້າໄດ້ແຕ່ຮ່າງກາຍ, ແຕ່ບໍ່ສາມາດຂ້າຈິດວິນຍານໄດ້: ແຕ່ກົງກັນຂ້າມ ໃຫ້ຢຳເກງພຣະອົງຜູ້ທີ່ສາມາດທໍາລາຍທັງຈິດວິນຍານ ແລະ ຮ່າງກາຍໃນນະຮົກ” (ມັດທາຍ 10:28). “ຍ້ອນວ່າຜູ້ໃດກໍ່ຕາມທີ່ຢາກຮັກສາຊີວິດຂອງເຂົາໄວ້ ກໍ່ຈະສູນເສຍຊີວິດນັ້ນ ແລະ ຜູ້ໃດກໍ່ຕາມທີ່ຈະສູນເສຍຊີວິດຂອງເຂົາເພື່ອເຫັນແກ່ເຮົາກໍ່ຈະພົບກັບຊີວິດນັ້ນ” (ມັດທາຍ 16:25). ພຣະທຳຂອງພຣະເຈົ້າມອບຄວາມເຂັ້ມແຂງໃນຄວາມເຊື່ອຂອງຂ້ອຍໃຫ້ແກ່ຂ້ອຍ. ຂ້ອຍຮູ້ວ່າຊີວິດຂອງຂ້ອຍຢູ່ໃນມືຂອງພຣະເຈົ້າ, ຈິດວິນຍານຂອງຂ້ອຍຢູ່ໃນມືຂອງພຣະອົງ. ຂ້ອຍຕັດສິນໃຈທີ່ຈະຍອມຢູ່ພາຍໃຕ້ການປັ້ນແຕ່ງຂອງພຣະເຈົ້າ ແລະ ບໍ່ທໍລະຍົດພຣະອົງຈັກເທື່ອ, ເຖິງແມ່ນມັນໝາຍຄວາມວ່າຂ້ອຍຕ້ອງຕາຍກໍຕາມ!

ພວກເຂົາພາຂ້ອຍໄປທີ່ສະຖານີຕໍາຫຼວດປະຈຳເຂດປົກຄອງ ແລະ ວິນາທີທີ່ພວກເຮົາເຂົ້າໄປໃນຫ້ອງສອບສວນ, ຂ້ອຍໄດ້ຍິນສຽງອ້າຍຄົນໜຶ່ງຮ້ອງໄຫ້ຢ່າງຂົມຂື່ນ. ເຈົ້າໜ້າທີ່ຄົນໜຶ່ງໄດ້ອອກຄຳສັ່ງໃຫ້ປິດອຸປະກອນເຝົ້າລະວັງ, ຫຼັງຈາກນັ້ນອີກສອງຄົນໄດ້ເຂົ້າມາ ແລະ ມັດກະແຈມືໃສ່ຂ້ອຍ ໂດຍບິດແຂນເບື້ອງຂວາຂອງຂ້ອຍໃຫ້ຢູ່ຫຼັງບ່າໄຫຼ່ຂອງຂ້ອຍ ແລະ ແຂນເບື້ອງຊ້າຍຂອງຂ້ອຍຖືກດຶງຂຶ້ນຈາກດ້ານຫຼັງຂອງຂ້ອຍ. ພວກເຂົາກະຊາກກະແຈມືຂຶ້ນໆລົງໆ ແລະ ມັນຮູ້ສຶກຄືກັບວ່າແຂນຂອງຂ້ອຍກໍາລັງຈະຫັກ. ຫຼັງຈາກນັ້ນ, ພວກເຂົາກໍ່ຍູ້ບ່ອນວາງແຂນຂອງຕັ່ງທໍລະມານໃຫ້ມາຢູ່ລະຫວ່າງແຂນຂອງຂ້ອຍ ແລະ ຫຼັງຂອງຂ້ອຍ. ຂ້ອຍຮູ້ສຶກຄືກັບວ່າແຂນຂອງຂ້ອຍຖືກຫັກອອກຈາກກັນ. ມັນເຈັບປວດຫຼາຍຈົນເຫື່ອໄຫຼລົງຕາມໜ້າຂອງຂ້ອຍ. ເຈົ້າໜ້າທີ່ຄົນໜຶ່ງໄດ້ດຶງກະແຈມື ແລະ ເວົ້າວ່າ, “ເຈັບຫຼາຍບໍ? ມັນຮູ້ສຶກແນວໃດ?” ອີກຜູ້ໜຶ່ງເວົ້າ ແລ້ວຫົວຂວັນວ່າ “ເປັນຫຍັງເຈົ້າບໍ່ເຮັດວຽກເປັນໂສເພນີ? ແລ້ວພວກເຮົາກໍ່ຈະບໍ່ຈັບເຈົ້າ”. ພວກເຂົາສ່ວນທີ່ເຫຼືອກໍ່ຫົວຂວັນຂຶ້ນດັງກັບສິ່ງນັ້ນ. ຂ້ອຍຮູ້ສຶກປວດຮາກກັບການຂາດຢາງອາຍຂອງພວກເຂົາທັງສິ້ນ. ຂ້ອຍບໍ່ເຄີຍຈິນຕະນາການວ່າຈະມີແມ່ນຫຍັງທີ່ເປັນຕາຂີ້ດຽດອອກມາຈາກປາກຂອງເຈົ້າໜ້າທີ່ຕໍາຫຼວດ. ພວກເຂົາຕ້ອຍຕໍ່າກວ່າສັດຮ້າຍ! ຫຼັງຈາກນັ້ນ ໜຶ່ງໃນພວກເຂົາກໍ່ເວົ້າວ່າ, “ຢ່າຟ້າວສອບສວນເລື່ອງນີ້. ລາວຈະຕ້ອງການຢາກບອກພວກເຮົາໃຈຈະຂາດກ່ຽວກັບສິ່ງທີ່ລາວຮູ້ໃນທີ່ສຸດ. ນັບຕັ້ງແຕ່ຕອນນີ້, ຢ່າໃຫ້ລາວກິນເຂົ້າ, ນອນ ຫຼື ໃຊ້ຫ້ອງນໍ້າ. ມາເບິ່ງກັນວ່າລາວຈະສາມາດທົນຢູ່ໄດ້ດົນປານໃດ!” ຫຼັງຈາກນັ້ນ, ລາວໄດ້ດຶງແຂນຂອງຂ້ອຍຢ່າງແຮງ, ບິດພວກມັນເຖິງແມ່ນວ່າພວກມັນຖືກກະແຈມືຮັດຕິດໃນລາງໂລຫະທີ່ສູງສໍ່າແອວ. ຂ້ອຍບໍ່ສາມາດຄຸເຂົ່າລົງ ຫຼື ຢືນຂຶ້ນໄດ້ ແລະ ຫຼັງ ແລະ ໃນອີກບໍ່ດົນຂາຂອງຂ້ອຍກໍ່ເລີ່ມເຈັບ. ພວກເຂົາບໍ່ຍອມໃຫ້ຂ້ອຍນອນ ຫຼື ແມ່ນແຕ່ປິດຕາຂອງຂ້ອຍ. ໃນຊ່ວງເວລາທີ່ຕາຂອງຂ້ອຍເລີ່ມຫຼັບ, ຕຳຫຼວດຈະຕົບໂຕະ, ເຕະຕັ່ງ ຫຼື ຕີລາງໂລຫະ. ຖ້າບໍ່ດັ່ງນັ້ນ, ພວກເຂົາກໍ່ຈະຮ້ອງໃສ່ຫູຂອງຂ້ອຍ ຫຼື ສົ່ງສຽງດັງແປກໆທຸກຮູບແບບເພື່ອເຮັດໃຫ້ຂ້ອຍຢ້ານ. ສິ່ງນີ້ເຮັດໃຫ້ຂ້ອຍຕົກຢູ່ໃນສະພາວະທີ່ຕື່ນຕົວສູງ ແລະ ຂ້ອຍບໍ່ສາມາດຊອກຫາຄວາມສະຫງົບໄດ້ໃນຊ່ວງເວລາໃດໜຶ່ງ. ຂ້ອຍໄດ້ອະທິຖານຢ່າງງຽບໆ ແລະ ຮ້ອງຫາພຣະເຈົ້າຢ່າງບໍ່ຢຸດ ແລະ ຫຼັງຈາກນັ້ນກໍ່ໄດ້ຄິດເຖິງສິ່ງນີ້ໃນພຣະທຳຂອງພຣະເຈົ້າອົງຊົງລິດທານຸພາບສູງສຸດ: “ເຈົ້າຕ້ອງທົນທຸກກັບຄວາມຍາກລຳຍາກເພື່ອຄວາມຈິງ, ເຈົ້າຕ້ອງອົດກັ້ນຕໍ່ຄວາມອັບອາຍຂາຍໜ້າເພື່ອຄວາມຈິງ ແລະ ເພື່ອທີ່ຈະຮັບເອົາຄວາມຈິງຫຼາຍຍິ່ງຂຶ້ນ ເຈົ້າຕ້ອງຜ່ານການທົນທຸກທີ່ຫຼາຍຂຶ້ນ. ນີ້ແມ່ນສິ່ງທີ່ເຈົ້າຄວນເຮັດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ປະສົບການຂອງເປໂຕ: ຄວາມຮູ້ຂອງເພິ່ນກ່ຽວກັບການຕີສອນ ແລະ ການພິພາກສາ). ພຣະທຳຂອງພຣະເຈົ້າເຮັດໄດ້ມອບຄວາມເຊື່ອໃຫ້ແກ່ຂ້ອຍ. ການທົນທຸກແມ່ນຫຍັງກໍ່ຕາມ ກໍ່ຄຸ້ມຄ່າທີ່ຈະໄດ້ຮັບຄວາມຈິງ ແລະ ຂ້ອຍຕ້ອງຍຶດໝັ້ນຢູ່ກັບມັນ, ບໍ່ວ່າຂ້ອຍຈະທົນທຸກສໍ່າໃດກໍ່ຕາມ. ຂ້ອຍຕັ້ງໃຈທີ່ຈະຢືນເປັນພະຍານ ແລະ ເຮັດໃຫ້ຊາຕານອັບອາຍ.

ໃນຕອນເຊົ້າມື້ຕໍ່ມາ, ເຈົ້າໜ້າທີ່ຫົກ ຫຼື ເຈັດຄົນໄດ້ມາຖາມຂ້ອຍກ່ຽວກັບສະຖານທີ່ຕັ້ງຂອງກອງທຶນຂອງຄຣິດຕະຈັກ ແລະ ຜູ້ໃດເປັນຜູ້ນຳຂັ້ນເທິງ. ພວກເຂົາຕົບຂ້ອຍຢ່າງໂຫດຮ້າຍເມື່ອຂ້ອຍຈະບໍ່ບອກຫຍັງຕໍາພວກເຂົາ. ທັນທີຫຼັງຈາກທີ່ພວກເຂົາຈາກໄປ, ອີກສອງສາມຄົນມາຖາມຂ້ອຍດ້ວຍຄໍາຖາມດຽວກັນ. ພວກເຂົາຖາມຂ້ອຍຢ່າງບໍ່ຢຸດເຊົາເປັນເວລາຕະຫຼອດ 24 ຊົ່ວໂມງ. ຫຼັງຈາກສີ່ມື້, ທົ່ວຮ່າງກາຍຂອງຂ້ອຍກໍ່ໂພງ ແລະ ແຄ່ງຂອງຂ້ອຍບວມຫຼາຍຈົນພວກມັນໃຫຍ່ສໍ່າກັບຕົ້ນຂາຂອງຂ້ອຍ. ຂ້ອຍຫິວເຂົ້າ ແລະ ອ່ອນເພຍ. ເຈົ້າໜ້າທີ່ແມ່ຍິງຄົນໜຶ່ງເຫັນຂ້ອຍງຶກຫົວເຫງົານອນ ແລະ ເຕະຂ້ອຍທີ່ຕີນຢ່າງແຮງເທົ່າທີ່ລາວສາມາດເຮັດໄດ້. ຂ້ອຍໄດ້ສູນເສຍຄວາມຮູ້ສຶກຢູ່ໃນຮ່າງກາຍສ່ວນລຸ່ມທັງໝົດຂອງຂ້ອຍ ແລະ ຫຼັງຂອງຂ້ອຍກໍ່ມີຄວາມເຈັບປວດທີ່ບໍ່ສາມາດທົນໄດ້, ຄືກັບວ່າມັນໄດ້ຫັກ. ຕາຂອງຂ້ອຍບວມຂຶ້ນ ແລະ ເຈັບປວດຢ່າງແຮງຫຼາຍ. ມັນຮູ້ສຶກຄືກັບວ່າໜ່ວຍຕາຂອງຂ້ອຍຈະພຸ່ງອອກມາໄດ້ໃນທຸກຊ່ວງເວລາ. ມັນເຈັບປວດຢ່າງບໍ່ເປັນຕາເຊື່ອ. ຄວາມຄິດທີ່ຈະປິດຕາຂອງຂ້ອຍ ຫຼື ພັກຂາຂອງຂ້ອຍສໍາລັບແມ່ນແຕ່ຊ່ວງເວລາໜຶ່ງເບິ່ງຄືວ່າເປັນຄວາມຫຼູຫຼາທີ່ແທ້ຈິງ. ຂ້ອຍບໍ່ຮູ້ວ່າພວກເຂົາຈະທໍລະມານຂ້ອຍອີກດົນປານໃດ. ຂ້ອຍຮູ້ສຶກວ່າຮ່າງກາຍຂອງຂ້ອຍໄດ້ເຖິງຂີດຈໍາກັດຂອງມັນແລ້ວ ຈົນບໍ່ສາມາດອົດທົນອີກຕໍ່ໄປແລ້ວ. ຂ້ອຍຮູ້ສຶກອ່ອນແອໃນຫົວໃຈຂອງຂ້ອຍຢ່າງບໍ່ເປັນຕາເຊື່ອ. ຂ້ອຍໄດ້ອະທິຖານຫາພຣະເຈົ້າ, ຂໍຄວາມເຊື່ອ ແລະ ຄວາມເຂັ້ມແຂງຈາກພຣະອົງ. ຫຼັງຈາກນັ້ນ, ຂ້ອຍກໍ່ຄິດເຖິງເພງສັນລະເສີນເຫຼົ່ານີ້ໃນພຣະທຳຂອງພຣະເຈົ້າ: “ພວກເຈົ້າເຄີຍຮັບເອົາພອນທີ່ໄດ້ມອບໃຫ້ກັບພວກເຈົ້າບໍ? ພວກເຈົ້າເຄີຍສະແຫວງຫາສັນຍາທີ່ສ້າງຂຶ້ນສຳລັບພວກເຈົ້າບໍ? ພາຍໃຕ້ແສງສະຫວ່າງແຫ່ງການນຳທາງຂອງເຮົາ ພວກເຈົ້າຈະສາມາດຜ່ານພົ້ນຈາກກຳມືຂອງອໍານາດແຫ່ງຄວາມມືດໄປໄດ້ຢ່າງແນ່ນອນ. ພວກເຈົ້າຈະບໍ່ສູນເສຍແສງສະຫວ່າງແຫ່ງການນຳທາງໃນທ່າມກາງຄວາມມືດຢ່າງແນ່ນອນ. ພວກເຈົ້າຈະເປັນເຈົ້ານາຍຂອງສັບພະສິ່ງທັງປວງຢ່າງແນ່ນອນ. ພວກເຈົ້າຈະຜູ້ເອົາຊະນະຕໍ່ໜ້າຊາຕານຢ່າງແນ່ນອນ. ພວກເຈົ້າຈະໄດ້ຢືນຢູ່ທ່າມກາງຝູງຄົນຈໍານວນຫຼວງຫລາຍທີ່ເປັນພະຍານເຖິງການເອົາຊະນະຂອງເຮົາ ຕໍ່ກັບການພັງທະລາຍຂອງອານາຈັກມັງກອນແດງທີ່ຍິ່ງໃຫຍ່ຢ່າງແນ່ນອນ. ແນ່ນອນວ່າ ພວກເຈົ້າຈະຕ້ອງຍຶດໝັ້ນ ແລະ ບໍ່ສັ່ນຄອນໃນແຜ່ນດິນຊິນິມ. ຜ່ານການທົນທຸກທີ່ພວກເຈົ້າໄດ້ອົດກັ້ນ, ພວກເຈົ້າຈະໄດ້ສືບທອດພອນຂອງເຮົາ ແລະ ເຈົ້າຈະສົ່ງແສງລັດສະໝີຂອງເຮົາໄປທົ່ວຈັກກະວານທັງໝົດຢ່າງແນ່ນອນ” (ຈາກບົດເພງ “ເພງຂອງຜູ້ຊະນະ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). “ໃນອະດີດ, ເປໂຕຖືກຄຶງໃສ່ໄມ້ກາງແຂນທາງປີ້ນເພື່ອພຣະເຈົ້າ; ແຕ່ໃນທີ່ສຸດແລ້ວ ເຈົ້າກໍຄວນເຮັດໃຫ້ພຣະເຈົ້າພໍໃຈ ແລະ ໃຊ້ເຫື່ອແຮງຂອງເຈົ້າທັງໝົດເພື່ອພຣະເຈົ້າ. ສິ່ງມີຊີວິດທີ່ຖືກສ້າງຂຶ້ນສາມາດເຮັດຫຍັງໄດ້ແທນພຣະເຈົ້າແດ່?” (ຈາກບົດເພງ “ສິ່ງມີຊີວິດທີ່ຖືກສ້າງຂຶ້ນແມ່ນຢູ່ໃນຄວາມເມດຕາຂອງພຣະເຈົ້າ” ໃນໜັງສືເພງຕິດຕາມລູກແກະ ແລະ ຮ້ອງເພງໃໝ່). ພຣະທຳຂອງພຣະເຈົ້າໃຫ້ກໍາລັງໃຈຂ້ອຍ ແລະ ເສີມກໍາລັງຂອງຂ້ອຍ. ຂ້ອຍໄດ້ຖືກທໍລະມານຢ່າງໂຫດຮ້າຍ, ແຕ່ພຣະເຈົ້າໄດ້ຢູ່ຄຽງຂ້າງຂ້ອຍ ແລະ ພຣະອົງໄດ້ຊີ້ນໍາຂ້ອຍດ້ວຍພຣະທຳຂອງພຣະອົງ. ຂ້ອຍຍັງຮູ້ວ່າຂ້ອຍກໍາລັງປະສົບກັບຄວາມຍາກລໍາບາກແບບນີ້ ເພື່ອວ່າພຣະເຈົ້າຈະສາມາດເຮັດໃຫ້ຄວາມເຊື່ອຂອງຂ້ອຍສົມບູນ ແລະ ຂ້ອຍຕ້ອງໃຫ້ຄໍາພະຍານທີ່ມີໄຊຊະນະຕໍ່ໜ້າມັງກອນແດງທີ່ຍິ່ງໃຫຍ່. ຖ້າຂ້ອຍທໍລະຍົດພຣະເຈົ້າເພາະຢ້ານການທົນທຸກທາງເນື້ອໜັງ, ຊີວິດຂອງຂ້ອຍກໍ່ຈະຖືກປະຖິ້ມໂດຍບໍ່ມີຄວາມໝາຍຫຍັງເລີຍ. ມັນຈະເປັນການອັບອາຍຄັ້ງໃຫຍ່. ຂ້ອຍຄິດຫາອັກຄະສາວົກ ແລະ ຜູ້ປະກາດພຣະທຳທົ່ວທຸກຍຸກ, ພວກເຂົາຖືກຂົ່ມເຫັງ ແລະ ຜະເຊີນໜ້າກັບຄວາມຕາຍ, ແຕ່ພວກເຂົາຍັງຮັກສາຄວາມເຊື່ອຂອງພວກເຂົາໃນພຣະເຈົ້າ ແລະ ເປັນພະຍານທີ່ດັງກ້ອງໃຫ້ກັບພຣະອົງ. ຂ້ອຍຖືກຕຳຫຼວດທໍລະມານ ແລະ ທຳຮ້າຍດ້ວຍການອະນຸຍາດຂອງພຣະເຈົ້າ. ວຸດທິພາວະຂ້ອຍຍັງນ້ອຍ ແລະ ຂ້ອຍບໍ່ສາມາດທຽບໄດ້ກັບໄພ່ພົນໃນຍຸກຕ່າງໆແມ່ນແຕ່ໜ້ອຍດຽວ, ແຕ່ຂ້ອຍໂຊກດີຫຼາຍທີ່ໄດ້ມີໂອກາດໄດ້ເປັນພະຍານນັ້ນໃຫ້ກັບພຣະເຈົ້າ. ຂ້ອຍເຕັມໃຈທີ່ຈະສ່ຽງຊີວິດໃນການຢືນເປັນພະຍານໃຫ້ກັບພຣະເຈົ້າ, ເພື່ອເຮັດໃຫ້ຫົວໃຈຂອງພຣະເຈົ້າມີຄວາມສະບາຍໃຈໜ້ອຍໜຶ່ງ. ການຄິດກ່ຽວກັບພຣະທຳຂອງພຣະເຈົ້າເບິ່ງຄືວ່າຊ່ວຍບັນເທົາຄວາມເຈັບປວດທາງຮ່າງກາຍຂອງຂ້ອຍໄດ້ໜ້ອຍໜຶ່ງ. ເມື່ອເຫັນວ່າຂ້ອຍກໍາລັງເຊືອບຫຼັບ, ຫົວໜ້າກໍ່ໄດ້ຈັບຜົມຂອງຂ້ອຍ ແລະ ກະຊາກຫົວຂອງຂ້ອຍໄປມາ ແລະ ຊົກຫົວ ແລະ ໜ້າເອິກຂອງຂ້ອຍດ້ວຍກໍາປັ້ນຂອງລາວ. ພວກເຂົາຈະບໍ່ຍອມໃຫ້ຂ້ອຍໃຊ້ຫ້ອງນໍ້າເຊັ່ນກັນ ໂດຍເວົ້າວ່າຂ້ອຍບໍ່ສາມາດໄປຈົນກວ່າຈະເຖິງເວລາທີ່ສະເພາະ. ເມື່ອຂ້ອຍໄປຫ້ອງນໍ້າ, ເຈົ້າໜ້າທີ່ຊາຍສອງສາມຄົນໄດ້ຢືນຢູ່ຂ້າງໆຫ້ອງນໍ້າ ແລະ ເວົ້າຄໍາຫຍາບຄາຍທຸກປະເພດ. ຂ້ອຍອັບອາຍຫຼາຍ. ຂ້ອຍຮູ້ສຶກວ່າຂ້ອຍຢາກຕາຍ. ຫຼັງຈາກນັ້ນ, ຂ້ອຍກໍ່ຄິດເຖິງພຣະທຳເຫຼົ່ານີ້ຈາກພຣະເຈົ້າ: “ບາງເທື່ອ ພວກເຈົ້າທຸກຄົນຈະຈົດຈໍາພຣະທຳເຫຼົ່ານີ້: ‘ສຳລັບຄວາມຍາກລໍາບາກອັນເລັກນ້ອຍຂອງພວກເຮົານັ້ນ ເປັນພຽງຊົ່ວຄາວ ທີ່ຫຼໍ່ຫຼອມໃຫ້ພວກເຮົາໄດ້ຮັບລັດສະໝີຢ່າງຫຼວງຫຼາຍເກີນຄຳບັນຍາຍ ແລະ ເປັນນິດນິລັນ’. ໃນອະດີດ, ພວກເຈົ້າທຸກຄົນໄດ້ຍິນຖ້ອຍຄຳເຫຼົ່ານີ້ ແຕ່ບໍ່ມີໃຜເຂົ້າໃຈຄວາມໝາຍທີ່ແທ້ຈິງຂອງພຣະທຳ. ໃນມື້ນີ້ພວກເຈົ້າໄດ້ຮູ້ດີເຖິງຄວາມໝາຍແທ້ຈິງຢູ່ໃນພຣະທໍາ. ພຣະທຳເຫຼົ່ານີ້ແມ່ນສິ່ງທີ່ພຣະເຈົ້າຈະເຮັດໃຫ້ສຳເລັດໃນຍຸກສຸດທ້າຍ. ພວກມັນຈະຖືກເຮັດໃຫ້ສຳເລັດກັບຜູ້ຄົນທີ່ໄດ້ຮັບຄວາມໂຫດຮ້າຍຈາກມັງກອນແດງທີ່ຍິ່ງໃຫຍ່ໃນດິນແດນທີ່ມັນອາໄສຢູ່. ມັງກອນແດງທີ່ຍິ່ງໃຫຍ່ຂົ່ມເຫັງພຣະເຈົ້າ ແລະ ເປັນສັດຕູຂອງພຣະເຈົ້າ, ສະນັ້ນ, ໃນດິນແດນແຫ່ງນີ້ ຄົນເຫຼົ່ານັ້ນທີ່ເຊື່ອໃນພຣະເຈົ້າກໍຈະຖືກເຍາະເຍີ້ຍ ແລະ ຖືກຂົ່ມເຫັງ. ນີ້ຄືເຫດຜົນທີ່ພຣະທຳເຫຼົ່ານີ້ຈະກາຍເປັນຄວາມຈິງໃນກຸ່ມຄົນຂອງພວກເຈົ້າ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພາລະກິດຂອງພຣະເຈົ້າງ່າຍດາຍສໍ່າກັບທີ່ມະນຸດຈິນຕະນາການບໍ?). ແສງສະຫວ່າງຈາກພຣະທຳຂອງພຣະເຈົ້າໄດ້ສະແດງໃຫ້ຂ້ອຍເຫັນວ່າການຖືກເຮັດໃຫ້ອັບອາຍ ແລະ ຖືກທໍລະມານຍ້ອນຄວາມເຊື່ອຂອງຂ້ອຍຄືການທົນທຸກເພື່ອເຫັນແກ່ຄວາມຊອບທຳ. ມັນເປັນພຣະຄຸນຂອງພຣະເຈົ້າທີ່ໃຫ້ໂອກາດຂ້ອຍເປັນພະຍານ; ມັນເປັນກຽດສຳລັບຂ້ອຍ. ແຕ່ເມື່ອຂ້ອຍຮູ້ສຶກອັບອາຍໜ້ອຍໜຶ່ງ ຫຼື ປະສົບກັບການທົນທຸກທາງຮ່າງກາຍໜ້ອຍໜຶ່ງ, ຂ້ອຍກໍ່ສູນເສຍຄວາມເຊື່ອໃນພຣະເຈົ້າ ແລະ ເຖິງກັບຄິດກ່ຽວກັບຄວາມຕາຍ. ຂ້ອຍໃສ່ໃຈຫຼາຍເກີນໄປໃນການຮັບເອົາສະຫງ່າລາສີ ຫຼື ຄວາມອັບອາຍສ່ວນຕົວ. ນັ້ນເປັນຄຳພະຍານແບບໃດໜຶ່ງໄດ້ແນວໃດ? ຂ້ອຍໄດ້ຕັດສິນໃຈແລ້ວວ່າ ເຖິງແມ່ນວ່າຂ້ອຍຕ້ອງຕາຍ ຂ້ອຍກໍ່ຈະຢືນເປັນພະຍານໃຫ້ກັບພຣະເຈົ້າ, ແຕ່ຂ້ອຍກຳລັງຄິດທີ່ຈະສິ້ນສຸດມັນລົງ ພຽງແຕ່ເພາະການທົນທຸກທີ່ເລັກນ້ອຍທາງເນື້ອໜັງ. ບໍ່ແມ່ນຂ້ອຍຕົກຢູ່ໃນກົນອຸບາຍຂອງຊາຕານບໍ? ບໍ່ແມ່ນຊາຕານກຳລັງພະຍາຍາມເຮັດໃຫ້ຂ້ອຍທໍລະຍົດພຣະເຈົ້າບໍ? ຂ້ອຍບໍ່ສາມາດຖອຍຫຼັງ ແລະ ກາຍມາເປັນຕົວຕະຫຼົກຂອງຊາຕານ. ຂ້ອຍຕ້ອງດໍາລົງຊີວິດຕໍ່ໄປ, ຢືນເປັນພະຍານໃຫ້ກັບພຣະເຈົ້າ ແລະ ນໍາຄວາມອັບອາຍມາສູ່ຊາຕານ! ຫຼັງຈາກທີ່ຂ້ອຍເຂົ້າໃຈຄວາມປະສົງຂອງພຣະເຈົ້າ, ຂ້ອຍກໍ່ເວົ້າຄໍາອະທິຖານນີ້: “ພຣະເຈົ້າເອີຍ, ຂ້ານ້ອຍພ້ອມທີ່ຈະວາງຕົນເອງໄວ້ໃນມືຂອງພຣະອົງ. ບໍ່ວ່າຊາຕານຈະທໍລະມານຂ້ານ້ອຍແນວໃດກໍ່ຕາມ, ຂ້ານ້ອຍກໍ່ຈະຢືນເປັນພະຍານໃຫ້ພຣະອົງ ແລະ ຈະບໍ່ທໍລະຍົດພຣະອົງຈັກເທື່ອ. ຂ້ານ້ອຍຈະເຮັດຕາມການປັ້ນແຕ່ງ ແລະ ການຈັດແຈງຂອງພຣະອົງໃນທຸກສິ່ງ!” ຂ້ອຍຮູ້ສຶກເຂັ້ມແຂງຂຶ້ນຫຼັງຈາກທີ່ຂ້ອຍໄດ້ອະທິຖານ.

ກັບຄືນໄປຢູ່ໃນຫ້ອງສອບສວນ, ຕຳຫຼວດໄດ້ເປີດຄອມພິວເຕີ ເຊິ່ງເປັນບ່ອນທີ່ພວກເຂົານໍາຮູບພາບຂອງເອື້ອຍນ້ອງສອງສາມຄົນມາໃຫ້ຂ້ອຍລະບຸ. ພວກເຂົາຍັງເວົ້າອີກວ່າປະມານບ່າຍ 2 ໂມງຕອນສວາຍຂອງວັນທີ 24 ມັງກອນ, ພວກເຂົາໄດ້ຈັບກຸມອ້າຍເອື້ອຍນ້ອງໃນສອງສາມສະຖານທີ່ໆແຕກຕ່າງກັນ. ມັນຄືການປະຕິບັດງານທີ່ມີການປະສານງານ. ຂ້ອຍໃຈຮ້າຍຫຼາຍ. ເມື່ອເຫັນວ່າຂ້ອຍບໍ່ຕອບ, ພວກເຂົາກໍ່ທັງຂົ່ມຂູ່ ແລະ ຊັກຈູງຂ້ອຍ ໂດຍເວົ້າສິ່ງຕ່າງໆ ເຊັ່ນ: “ພວກເຮົາຮູ້ຈັກທຸກຢ່າງກ່ຽວກັບພວກເຈົ້າ. ບໍ່ມີປະໂຫຍດທີ່ຈະຕໍ່ສູ້. ຄົນອື່ນໄດ້ເວົ້າ, ສະນັ້ນ ມັນຈະດີຫຍັງທີ່ເຈົ້າບໍ່ເວົ້າເພື່ອເຫັນແກ່ພວກເຂົາ? ເຖິງແມ່ນວ່າພວກເຮົາຈະປ່ອຍເຈົ້າໄປໃນຕອນນີ້, ແຕ່ຄຣິດຕະຈັກຂອງເຈົ້າກໍ່ຈະບໍ່ປ່ອຍໃຫ້ເຈົ້າກັບຄືນໄປ. ຈົ່ງສະຫຼາດແມະ, ບອກພວກເຮົາວ່າຜູ້ນໍາຂັ້ນເທິງແມ່ນຜູ້ໃດ ແລະ ກອງທຶນຂອງຄຣິດຕະຈັກຖືກເກັບໄວ້ຢູ່ໃສ. ຫຼັງຈາກນັ້ນ ພວກເຮົາຈະພາເຈົ້າກັບເມືອເຮືອນໃຫ້ທັນສໍາລັບການສະເຫຼີມສະຫຼອງປີໃໝ່”. ຂ້ອຍຍັງບໍ່ໄດ້ເວົ້າຫຍັງຈັກຄຳ, ດັ່ງນັ້ນ ພວກເຂົາຈຶ່ງຮ້ອງໃສ່ຂ້ອຍວ່າ, “ຖ້າເຈົ້າບໍ່ບອກພວກເຮົາວ່າເງິນຂອງຄຣິດຕະຈັກຢູ່ໃສ, ພວກເຮົາຈະແກ້ເຄື່ອງຂອງເຈົ້າອອກ, ຫ້ອຍເຈົ້າລົງຈາກເພດານ ແລະ ຕີເຈົ້າຈົນເປັນເນື້ອຊໍ້າເລືອດ. ພວກເຮົາຈະຊີມລົດຊາດຂອງມັນທຸກນາທີ”. ການໄດ້ຍິນແບບນີ້ເຮັດໃຫ້ຂ້ອຍຢ້ານ. ຂ້ອຍເຫັນວ່າມານຮ້າຍເຫຼົ່ານັ້ນມີຄວາມສາມາດສຳລັບທຸກສິ່ງເລີຍ ແລະ ຂ້ອຍບໍ່ຮູ້ວ່າຂ້ອຍຈະສາມາດຮັບມັນໄດ້ ຫຼື ບໍ່. ຂ້ອຍຢູ່ໃກ້ໜ້າຜາແທ້ໆ ແລະ ຂ້ອຍບໍ່ຮູ້ວ່າພວກເຂົາຈະເຮັດຫຍັງກັບຂ້ອຍໃນຄືນນັ້ນ. ເມື່ອຖືກໂຈມຕີດ້ວຍຄວາມຢ້ານ ແລະ ຄວາມໂສກເສົ້າຄື້ນແລ້ວຄື້ນເລົ່າ, ຂ້ອຍກໍ່ຮູ້ສຶກສິ້ນຫວັງຢ່າງບໍ່ໜ້າເຊື່ອ. ຂ້ອຍຟ້າວອະທິຖານຫາພຣະເຈົ້າ ແລະ ຂໍການປົກປ້ອງຈາກພຣະອົງ. ຂ້ອຍຄິດເຖິງພຣະທຳເຫຼົ່ານີ້ຂອງພຣະເຈົ້າຫຼັງຈາກທີ່ຂ້ອຍໄດ້ອະທິຖານ: “ເມື່ອຜູ້ຄົນພ້ອມທີ່ຈະເສຍສະຫຼະຊີວິດຂອງພວກເຂົາເອງ, ທຸກສິ່ງກໍຈະກາຍເປັນສິ່ງເລັກນ້ອຍ ແລະ ບໍ່ມີໃຜສາມາດເອົາຊະນະພວກເຂົາໄດ້. ແມ່ນຫຍັງຈະສຳຄັນໄປກວ່າຊີວິດ? ດ້ວຍເຫດນັ້ນ ຊາຕານຈຶ່ງບໍ່ສາມາດເຮັດຫຍັງໄດ້ອີກໃນຜູ້ຄົນ, ບໍ່ມີຫຍັງທີ່ມັນສາມາດເຮັດກັບມະນຸດໄດ້. ເຖິງແມ່ນວ່າ ໃນນິຍາມຂອງ ‘ເນື້ອໜັງ’ ມີການເວົ້າວ່າ ເນື້ອໜັງຖືກຊາຕານເຮັດໃຫ້ເສື່ອມຊາມ, ຖ້າຜູ້ຄົນຖວາຍຕົນເອງຢ່າງແທ້ຈິງ ແລະ ບໍ່ໄດ້ຖືກຂັບເຄື່ອນໂດຍຊາຕານ, ແລ້ວກໍຈະບໍ່ມີໃຜສາມາດເອົາຊະນະພວກເຂົາໄດ້” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການຕີຄວາມໝາຍຄວາມລຶກລັບແຫ່ງ “ພຣະທຳຂອງພຣະເຈົ້າຕໍ່ກັບຈັກກະວານທັງໝົດ”, ບົດທີ 36). ຜ່ານແສງສະຫວ່າງຈາກພຣະທຳຂອງພຣະເຈົ້າ, ຂ້ອຍເຂົ້າໃຈວ່າຂ້ອຍຢ້ານຢ່າງສຸດຂີດທີ່ຈະຖືກເຮັດໃຫ້ອັບອາຍ ແລະ ຕາຍ. ຊາຕານກຳລັງຈັບເອົາຈຸດອ່ອນຂອງຂ້ອຍເພື່ອເຮັດໃຫ້ຂ້ອຍທໍລະຍົດພຣະເຈົ້າ. ນັ້ນຄືກົນອຸບາຍຂອງມັນ. ຖ້າຂ້ອຍສາມາດສ່ຽງຊີວິດຂອງຂ້ອຍໄດ້, ມີຫຍັງອີກທີ່ຂ້ອຍບໍ່ສາມາດເຮັດໄດ້? ຂ້ອຍຍັງເຫັນອີກວ່າການທີ່ພວກເຂົາປະຕິບັດຕໍ່ຂ້ອຍເປັນພຽງຄວາມຊົ່ວຮ້າຍ ແລະ ຄວາມເປັນຕາລັງກຽດຂອງຕໍາຫຼວດ. ເນື້ອໜັງຂອງຂ້ອຍບໍ່ມີຄ່າຫຍັງເລີຍ. ຂ້ອຍເຕັມໃຈທີ່ຈະເສຍສະຫຼະຊີວິດຂອງຂ້ອຍເພື່ອເປັນພະຍານໃຫ້ກັບພຣະເຈົ້າ ແລະ ເຮັດໃຫ້ຊາຕານອັບອາຍ. ຂ້ອຍຮູ້ວ່າມັນຈະຄຸ້ມຄ່າ ຖ້າຂ້ອຍສາມາດເປັນພະຍານໃຫ້ກັບພຣະເຈົ້າ, ຂ້ອຍຈະບໍ່ມີຊີວິດຢູ່ໂດຍໄຮ້ປະໂຫຍດ. ໃນຄວາມຄິດນີ້, ຂ້ອຍບໍ່ຮູ້ສຶກຢ້ານອີກຕໍ່ໄປ. ຂ້ອຍເຕັມໄປດ້ວຍຄວາມເຂັ້ມແຂງ ແລະ ຄວາມເຊື່ອ.

ປະມານ 1 ໂມງຂອງຕອນສວຍຂອງມື້ນັ້ນ, ຫົວໃຈຂອງຂ້ອຍເລີ່ມເຕັ້ນແຮງ ແລະ ຂ້ອຍຫາຍໃຈລຳບາກ. ຂາຂອງຂ້ອຍຮູ້ສຶກອ່ອນແອ ແລະ ຂ້ອຍພຽງແຕ່ລົ້ມລົງກັບພື້ນ. ເມື່ອເຫັນວ່າຂ້ອຍເປັນແບບນັ້ນ, ພວກເຂົາກໍ່ພຽງແຕ່ເວົ້າວ່າ, “ຢ່າເສຍເວລາເຮັດຄືກັບວ່າເຈົ້າກໍາລັງຈະຕາຍ. ພວກເຮົາຍັງຈະບໍ່ປ່ອຍໃຫ້ເຈົ້າໄປ. ຄະນະກຳມະການສູນກາງເວົ້າວ່າມັນບໍ່ເປັນຫຍັງ ຖ້າພວກເຮົາທຸບຕີຜູ້ເຊື່ອຖືຄົນໜຶ່ງຈົນຕາຍ. ຄົນຕາຍອີກໜຶ່ງຄົນໝາຍເຖິງຜູ້ເຊື່ອໜ້ອຍລົງອີກໜຶ່ງຄົນ! ພວກເຮົາພຽງແຕ່ສາມາດຂຸດຂຸມ ແລະ ຖິ້ມຮ່າງກາຍຂອງເຈົ້າໃສ່ທີ່ນັ້ນ. ຈະບໍ່ມີຜູ້ໃດຮູ້”. ຕໍ່ມາ ພວກເຂົາເຫັນວ່າຂ້ອຍບໍ່ສະບາຍດີແທ້ໆ ແລະ ຢ້ານວ່າຂ້ອຍຈະຕາຍ ແລະ ພວກເຂົາຈະສູນເສຍການນໍາຂອງພວກເຂົາ, ພວກເຂົາຈຶ່ງພາຂ້ອຍໄປໂຮງໝໍເພື່ອກວດສຸຂະພາບ. ທ່ານໝໍເວົ້າວ່າກຳລັງຂອງຂ້ອຍໄດ້ຫຼຸດລົງ ແລະ ມັນກໍ່ໃຫ້ເກີດບັນຫາທາງຫົວໃຈ. ລາວເວົ້າວ່າຂ້ອຍຄວນຈະໄດ້ຮັບອາຫານ ແລະ ພັກຜ່ອນໃຫ້ພຽງພໍ. ແຕ່ພວກເຂົາບໍ່ສົນໃຈວ່າຂ້ອຍຈະມີຊີວິດຢູ່ ຫຼື ຕາຍ. ເຄິ່ງຊົ່ວໂມງຫຼັງຈາກກັບມາຈາກໂຮງໝໍ, ພວກເຂົາໄດ້ຮັດກະແຈມືໃສ່ລາງໂລຫະອີກຄັ້ງ. ເມື່ອເຫັນວ່າພວກເຂົາຈະໄປບໍ່ຮອດໃສ່ດ້ວຍວິທີການທີ່ຮຸນແຮງຂອງພວກເຂົາ, ພວກເຂົາຈຶ່ງປ່ຽນມາໃຊ້ວິທີການທີ່ອ່ອນລົງ. ໜຶ່ງໃນເຈົ້າໜ້າທີ່ໄດ້ເວົ້າກັບຂ້ອຍດ້ວຍນໍ້າສຽງທີ່ທຳທ່າອ່ອນໂຍນວ່າ ລາວບໍ່ໄດ້ຕໍ່ຕ້ານຄວາມເຊື່ອໃນພຣະຜູ້ເປັນເຈົ້າ ແລະ ແມ່ຕູ້ຂອງລາວກໍ່ເປັນຄຣິດຕຽນ. ລາວຍັງເວົ້າວ່າລາວບໍ່ມີແຟນ ແລະ ເມື່ອເຫັນວ່າຂ້ອຍເປັນຕາຮັກສໍ່າໃດ ລາວກໍ່ຕ້ອງການຊອກຫາແຟນຄືກັບຂ້ອຍແທ້ໆ. ຫຼັງຈາກນັ້ນ ຜູ້ຊາຍອີກຄົນໜຶ່ງກໍ່ເວົ້າວ່າ, “ເຖິງແມ່ນເຈົ້າຈະບໍ່ຄິດເຖິງຕົວເອງ, ໃຫ້ຄິດເຖິງພໍ່ແມ່ຂອງເຈົ້າ. ມັນໃກ້ຈະຮອດປີໃໝ່ຈີນແລ້ວ ແລະ ທຸກຄົນກໍ່ຢູ່ກັບຄອບຄົວຂອງພວກເຂົາ. ແຕ່ເຈົ້າກຳລັງທົນທຸກຢູ່ທີ່ນີ້. ພໍ່ແມ່ຂອງເຈົ້າກໍ່ຈະເສຍໃຈຫຼາຍ ຖ້າພວກເຂົາຮູ້”. ເຈົ້າໜ້າທີ່ອີກຄົນໜຶ່ງເວົ້າຂຶ້ນວ່າ “ຂ້ອຍມີລູກທີ່ອາຍຸສໍ່າກັບເຈົ້າ ແລະ ຂ້ອຍບໍ່ຢາກເຫັນເຈົ້າທົນທຸກແບບນີ້ເຊັ່ນກັນ. ພຽງແຕ່ບອກຂ້ອຍວ່າເຈົ້າຕ້ອງການຫຍັງ, ຂ້ອຍມີອຳນາດຕັດສິນໃຈຢູ່ໃນທີ່ນີ້. ຂ້ອຍຍັງສາມາດຊ່ວຍໃຫ້ເຈົ້າຊອກຫາວຽກໄດ້. ເຈົ້າສາມາດບອກແມ່ນຫຍັງກໍ່ຕາມທີ່ເຈົ້າຮູ້ໃຫ້ຂ້ອຍເທົ່ານັ້ນ”. ການເຫັນພຶດຕິກໍາທີ່ປະຈົບສໍພໍຢູ່ໃນສ່ວນຂອງພວກເຂົາເຮັດໃຫ້ຂ້ອຍປວດຮາກ ແລະ ຂ້ອຍຄິດເຖິງພຣະທຳຂອງພຣະເຈົ້າວ່າ: “ພວກເຈົ້າຕ້ອງຕື່ນຕົວ ແລະ ລໍຖ້າຢູ່ຕະຫຼອດເວລາ, ພວກເຈົ້າຕ້ອງອະທິຖານຫາເຮົາຫຼາຍຂຶ້ນ. ພວກເຈົ້າຕ້ອງຮັບຮູ້ແຜນການຕ່າງໆ ແລະ ແຜນການອັນສະຫຼາດຫຼັກແຫຼມຂອງຊາຕານ, ຮັບຮູ້ວິນຍານ, ຮູ້ຈັກຄົນ ແລະ ສາມາດແຍກແຍະຄົນທຸກປະເພດ, ເຫດການ ແລະ ສິ່ງຕ່າງໆ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະຄຳຂອງພຣະຄຣິດໃນຕົ້ນເດີມ, ບົດທີ 17). ຊາຕານກຳລັງພະຍາຍາມໃຊ້ຄວາມຮູ້ສຶກຂອງຂ້ອຍ ແລະ ຄວາມເຫັນໃຈໜ້ອຍໜຶ່ງເພື່ອຊື້ຂ້ອຍ, ເພື່ອລໍ້ລວງຂ້ອຍໃຫ້ທໍລະຍົດພຣະເຈົ້າ. ມັນຊ່າງໄຮ້ຢາງອາຍ ແລະ ເປັນຕາລັງກຽດ! ຂ້ອຍຮູ້ວ່າຂ້ອຍບໍ່ສາມາດຕົກເປັນເຫຍື່ອກົນອຸບາຍຂອງຊາຕານໄດ້. ຫຼັງຈາກນັ້ນ, ບໍ່ວ່າພວກເຂົາຈະຂົ່ມຂູ່ ຫຼື ຊັກຈູງຂ້ອຍແນວໃດກໍ່ຕາມ, ຂ້ອຍກໍ່ບໍ່ໄດ້ເວົ້າຫຍັງຈັກຄຳ. ພວກເຂົາເຂົ້າມາເປັນກຸ່ມຄັ້ງລະຫົກ ຫຼື ເຈັດຄົນ ແລະ ພວກເຂົາຜັດປ່ຽນກັນຖາມຂ້ອຍເປັນເວລາແປດມື້ແປດຄືນ. ພວກເຂົາໃຊ້ການເຮັດໃຫ້ຢ້ານ, ການຂົ່ມຂູ່ ແລະ ການທໍລະມານເພື່ອບີບເອົາຄຳສາລະພາບຈາກຂ້ອຍ, ແຕ່ພວກເຂົາບໍ່ໄດ້ຮັບຂໍ້ມູນຫຍັງທີ່ອອກມາຈາກຂ້ອຍ. ໃນທີ່ສຸດ, ໜຶ່ງໃນເຈົ້າໜ້າທີ່ກໍ່ເວົ້າວ່າ, “ເຈົ້າເດັດດ່ຽວຢ່າງບໍ່ໜ້າເຊື່ອ ແລະ ພຣະເຈົ້າຂອງເຈົ້າກໍ່ຍິ່ງໃຫຍ່”. ການໄດ້ຍິນແບບນີ້ເຮັດໃຫ້ຂ້ອຍມີຄວາມສຸກຫຼາຍ, ຂ້ອຍໄດ້ເຫັນຊາຕານອັບອາຍ ແລະ ຜ່າຍແພ້.

ຫຼັງຈາກນັ້ນ ພວກເຂົາກໍ່ໄດ້ພາຂ້ອຍໄປສູນກັກຂັງ. ເມື່ອຂ້ອຍໄປຮອດບ່ອນນັ້ນ, ເຈົ້າໜ້າທີ່ແມ່ຍິງຄົນໜຶ່ງກໍ່ໄດ້ດຳເນີນການກວດຄົ້ນໃນຕົວຂ້ອຍໂດຍເປີດໃຊ້ການເຝົ້າລະວັງ. ຫຼັງຈາກທີ່ຂ້ອຍໄປຫ້ອງຂັງ, ນັກໂທດຄົນອື່ນໆທັງໝົດກໍ່ເບິ່ງຂ້ອຍຢ່າງປ່າເຖື່ອນ ແລະ ຜູ້ຄຸມຄຸກກໍ່ກະຕຸ້ນພວກເຂົາ ໂດຍເວົ້າວ່າ “ຄົນນີ້ແມ່ນຜູ້ເຊື່ອອີກຄົນໜຶ່ງ. ໃຫ້ແນ່ໃຈວ່າ ‘ຈະດູແລລາວເປັນຢ່າງດີ’”. ກ່ອນທີ່ຂ້ອຍຈະຮັບໂສ້ລ່າມ, ນັກໂທດຄົນໜຶ່ງໄດ້ສັ່ງໃຫ້ຂ້ອຍອາບນໍ້າເຢັນ ແລະ ຂ້ອຍກໍ່ສັ່ນຢ້ານຫຼັງຈາກທີ່ອ່າງນໍ້າເຢັນຖືກໂຍນໃສ່ຮ່າງກາຍຂ້ອຍຄັ້ງແລ້ວຄັ້ງເລົ່າ. ນັກໂທດຄົນອື່ນກໍ່ຢູ່ຂ້າງໆພຽງແຕ່ຫົວຂວັນ. ຂ້ອຍຕ້ອງແບກຖັງນໍ້າຫຼາຍກວ່າສິບສອງຖັງທຸກມື້ ເພື່ອທໍາຄວາມສະອາດຫ້ອງນໍ້າ ແລະ ອະນາໄມ ແລະ ໃນເວລາກິນເຂົ້າ ພວກເຂົາກໍ່ຕັ້ງໃຈໃຫ້ອາຫານຂ້ອຍໜ້ອຍລົງ. ຂ້ອຍບໍ່ເຄີຍກິນຈົນອີ່ມຈັກເທື່ອ. ໃນຕອນກາງຄືນ, ພວກເຂົາຈະເຕະຂອບຕຽງຂອງຂ້ອຍຢ່າງແຮງແທ້ໆຈົນຂ້ອຍນອນບໍ່ຫຼັບ. ມັນເຮັດໃຫ້ຂ້ອຍຢ້ານ ແລະ ເຮັດໃຫ້ຫົວໃຈຂອງຂ້ອຍເຕັ້ນແຮງ. ມັນເປັນຕາຢ້ານ. ຕໍ່ມາ ພວກເຂົາໄດ້ເຮັດໃຫ້ຂ້ອຍນອນຄົນດຽວເທິງພື້ນຄອນກຣີດທີ່ເຢັນ. ບໍ່ພຽງແຕ່ເທົ່ານັ້ນ, ແຕ່ຜູ້ຄຸມໄດ້ປຸກປັ່ນໃຫ້ຫົວໜ້ານັກໂທດ ແລະ ຄາດຕະກອນບາງຄົນທໍລະມານຂ້ອຍ ແລະ ຕຳຫຼວດສອບຖາມຂ້ອຍຢູ່ຕະຫຼອດ ແລະ ຂົ່ມຂູ່ຂ້ອຍ ໂດຍເວົ້າວ່າ, “ເຈົ້າເປັນອາຊະຍາກອນທາງການເມືອງ. ບໍ່ມີຜູ້ໃດຈະສົນໃຈ ຖ້າເຈົ້າຕາຍ. ຖ້າເຈົ້າບໍ່ເວົ້າ, ພວກເຮົາຈະເກັບເຈົ້າໄວ້ໃນທີ່ນີ້ໂດຍບໍ່ມີກໍານົດ. ຢ່າຄິດເລີຍວ່າຈະອອກຈາກທີ່ນີ້ໄດ້!” ການໄດ້ຍິນແບບນັ້ນເຮັດໃຫ້ຂ້ອຍຮູ້ສຶກຢ້ານຫຼາຍ. ທຸກມື້ໃນເວລາສີ່ເດືອນເຫຼົ່ານີ້ເປັນການທໍລະມານ ແລະ ຂ້ອຍບໍ່ສາມາດທົນມັນໄດ້ອີກຕໍ່ໄປ. ຂ້ອຍບໍ່ຮູ້ວ່າທຸກຢ່າງຈະຈົບລົງໃນເມື່ອໃດ. ຂ້ອຍຮູ້ສຶກວ່າຂ້ອຍບໍ່ມີກຳລັງທີ່ຈະສືບຕໍ່ດໍາເນີນການ. ຂ້ອຍຮູ້ສຶກອ່ອນແອແທ້ໆ. ຂ້ອຍປາຖະໜາທີ່ຈະຕາຍເພື່ອຫຼົບໜີຈາກຄວາມເຈັບປວດ. ຂ້ອຍໄດ້ອະທິຖານຫາພຣະເຈົ້າດ້ວຍຄວາມເຈັບປວດຂອງຂ້ອຍ ແລະ ຮ້ອງໄຫ້ຢ່າງຂົມຂື່ນເມື່ອຂ້ອຍອະທິຖານ. ຂ້ອຍຄິດກ່ຽວກັບວ່າພຣະເຈົ້າກາຍເປັນເນື້ອໜັງ, ມາສູ່ແຜ່ນດິນໂລກເພື່ອສະແດງຄວາມຈິງ ແລະ ຊ່ວຍມະນຸດຊາດໃຫ້ລອດພົ້ນແນວໃດ. ຂ້ອຍມີຄວາມສຸກກັບການລ້ຽງດູ ແລະ ການບຳລຸງລ້ຽງຈາກພຣະທຳຂອງພຣະເຈົ້າ ແຕ່ຂ້ອຍຕ້ອງການຈາກໂລກນີ້ໄປກ່ອນທີ່ຂ້ອຍຈະຕອບແທນຄວາມຮັກຂອງພຣະເຈົ້າ. ຂ້ອຍເຕັມໄປດ້ວຍຄວາມຮູ້ສຶກຜິດ ແລະ ຄວາມເສຍໃຈ; ຂ້ອຍຮູ້ສຶກບໍ່ດີຫຼາຍ, ຄືກັບວ່າໄດ້ມີການໂຈມຕີທີ່ຫົວໃຈຂອງຂ້ອຍ. ຫຼັງຈາກນັ້ນ, ຂ້ອຍກໍ່ຄິດເຖິງພຣະທຳເຫຼົ່ານີ້ຈາກພຣະເຈົ້າ: “ສະນັ້ນ ໃນລະຫວ່າງຍຸກສຸດທ້າຍນີ້ ພວກເຈົ້າຕ້ອງເປັນພະຍານໃຫ້ກັບພຣະເຈົ້າ. ບໍ່ວ່າການທົນທຸກຂອງພວກເຈົ້າຈະຍິ່ງໃຫຍ່ສໍ່າໃດກໍຕາມ, ພວກເຈົ້າຄວນດຳເນີນຕໍ່ໄປຈົນເຖິງເວລາສຸດທ້າຍແທ້ໆ ແລະ ແມ່ນແຕ່ໃນລົມຫາຍໃຈສຸດທ້າຍຂອງເຈົ້າເອງ, ເຈົ້າຍັງຕ້ອງຊື່ສັດກັບພຣະເຈົ້າ ແລະ ຍອມຢູ່ພາຍໃຕ້ການປັ້ນແຕ່ງຂອງພຣະເຈົ້າ; ມີພຽງສິ່ງນີ້ເທົ່ານັ້ນທີ່ເປັນການຮັກພຣະເຈົ້າຢ່າງແທ້ຈິງ ແລະ ມີພຽງສິ່ງນີ້ເທົ່ານັ້ນທີ່ເປັນຄຳພະຍານທີ່ໝັ້ນຄົງ ແລະ ກຶກກ້ອງ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ເມື່ອເຈົ້າປະສົບກັບການທົດລອງທີ່ເຈັບປວດເທົ່ານັ້ນ ເຈົ້າຈຶ່ງສາມາດຮູ້ຈັກຄວາມເປັນຕາຮັກຂອງພຣະເຈົ້າ). “ຍ້ອນເຈົ້າເປັນມະນຸດ, ເຈົ້າຄວນເສຍສະຫຼະຕົນເອງເພື່ອພຣະເຈົ້າ ແລະ ອົດທົນກັບການທົນທຸກໆປະການ! ເຈົ້າຄວນຍອມຮັບເອົາການທົນທຸກເລັກນ້ອຍທີ່ເຈົ້າໄດ້ຮັບໃນປັດຈຸບັນຢ່າງເຕັມໃຈ ແລະ ໝັ້ນໃຈ ແລະ ດຳລົງຊີວິດທີ່ມີຄວາມໝາຍຄືກັນກັບໂຢບ, ຄືກັນກັບເປໂຕ... ພວກເຈົ້າເປັນຄົນທີ່ສະແຫວງຫາເສັ້ນທາງທີ່ຖືກຕ້ອງ, ຄົນທີ່ສະແຫວງຫາການປັບປຸງ. ພວກເຈົ້າເປັນຄົນທີ່ລຸກຂຶ້ນໃນປະເທດຊາດຂອງມັງກອນແດງໃຫຍ່, ຄົນທີ່ພຣະເຈົ້າເອີ້ນວ່າຊອບທຳ. ນັ້ນບໍ່ແມ່ນຊີວິດທີ່ມີຄວາມໝາຍທີ່ສຸດບໍ?” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ການປະຕິບັດ (2)). ຂ້ອຍຮູ້ສຶກອາຍແທ້ໆເມື່ອພົບກັບພຣະທຳເຫຼົ່ານີ້ຂອງພຣະເຈົ້າ. ພຣະເຈົ້າກາຍມາເປັນເນື້ອໜັງ ແລະ ມາເທິງແຜ່ນດິນໂລກເພື່ອສະແດງຄວາມຈິງຫຼາຍຢ່າງສຳລັບການບຳລຸງລ້ຽງຂອງພວກເຮົາ ແລະ ພຣະອົງຕ້ອງການໃຫ້ຜູ້ຄົນເປັນພະຍານໃຫ້ກັບພຣະອົງໃນຕອນນີ້, ແຕ່ຂ້ອຍຕ້ອງການຫຼົບໜີຈາກສະຖານະການນັ້ນຜ່ານຄວາມຕາຍ, ພຽງແຕ່ເພາະຂ້ອຍຜະເຊີນກັບຄວາມອັບອາຍໜ້ອຍໜຶ່ງ, ເພາະວ່າຂ້ອຍທົນທຸກທາງຮ່າງກາຍ. ນັ້ນບໍ່ແມ່ນການເຊື່ອຟັງທີ່ແທ້ຈິງ. ນັ້ນບໍ່ແມ່ນການກະບົດຕໍ່ພຣະເຈົ້າບໍ? ຂ້ອຍຄິດເຖິງໂຢບທີ່ສູນເສຍຊັບສິນທັງໝົດຂອງລາວ ແລະ ລູກຂອງລາວ ແລະ ລາວທົນທຸກທໍລະມານຈາກຄວາມເຈັບປ່ວຍ, ແຕ່ລາວບໍ່ເຄີຍກ່າວໂທດພຣະເຈົ້າເລີຍ. ລາວສືບຕໍ່ສັນລະເສີນພຣະນາມຂອງພຣະເຈົ້າ ແລະ ລາວຍອມຕໍ່ພຣະເຈົ້າ. ລາວເປັນພະຍານທີ່ກ້ອງກັງວານໃຫ້ກັບພຣະເຈົ້າ. ແລ້ວຕະຫຼອດຍຸກຕ່າງໆ, ສາວົກ ແລະ ຜູ້ປະກາດພຣະທຳໄດ້ສະຫຼະຊີວິດຂອງພວກເຂົາ ແລະ ໄດ້ຫຼັ່ງເລືອດຂອງພວກເຂົາໃຫ້ກັບພຣະເຈົ້າ. ຂ້ອຍໄດ້ຮັບຄວາມສຸກຫຼາຍຈາກພຣະເຈົ້າ, ແຕ່ຂ້ອຍໄດ້ເສຍສະຫຼະຫຍັງແດ່ເພື່ອພຣະອົງ? ຂ້ອຍເຫັນແກ່ຕົວ ແລະ ເປັນຕາກຽດຊັງຫຼາຍ ແລະ ຂ້ອຍບໍ່ໄດ້ດຳລົງຊີວິດຕາມລາຄາທີ່ພຣະເຈົ້າໄດ້ຈ່າຍໃຫ້ກັບຂ້ອຍ. ຂ້ອຍບໍ່ສົມຄວນແມ່ນແຕ່ຈະຖືກເອີ້ນວ່າມະນຸດເລີຍ! ຂ້ອຍໄດ້ມາຢູ່ຕໍ່ໜ້າພຣະເຈົ້າເພື່ອກັບໃຈ ແລະ ອະທິຖານ ໂດຍເວົ້າວ່າ, “ໂອ ພຣະເຈົ້າ, ຂ້ານ້ອຍໄດ້ຜິດພາດ. ຂ້ານ້ອຍບໍ່ຄວນຄິດເຖິງຄວາມຕາຍ. ຂ້ານ້ອຍຕ້ອງການເປັນຄືກັບໂຢບ, ຄືກັບເປໂຕ ແລະ ບໍ່ວ່າຂ້ານ້ອຍຈະຜະເຊີນກັບແມ່ນຫຍັງກໍ່ຕາມ, ຂ້ານ້ອຍກໍ່ປາຖະໜາທີ່ຈະຢືນເປັນພະຍານໃຫ້ກັບພຣະອົງ”. ການອະທິຖານເຮັດໃຫ້ຂ້ອຍມີຄວາມເຂັ້ມແຂງທີ່ຈະຜະເຊີນກັບແມ່ນຫຍັງກໍ່ຕາມທີ່ເກີດຂຶ້ນຕໍ່ໄປ. ບໍ່ດົນ, ຫົວໜ້ານັກໂທດຖືກຍ້າຍໄປຢູ່ຄຸກເພື່ອປະຕິບັດຕາມຄຳຕັດສິນຂອງລາວ ແລະ ນັກໂທດອີກສອງສາມຄົນໄດ້ຖືກຍົກຍ້າຍເຂົ້າມາ ຜູ້ເຊິ່ງໄດ້ເລີ່ມດູແລຂ້ອຍ. ພວກເຂົາໄດ້ແບ່ງປັນເຄື່ອງໃຊ້ທີ່ຈໍາເປັນບາງຢ່າງໃຫ້ກັບຂ້ອຍ ແລະ ມອບເສື້ອຜ້າໃຫ້ຂ້ອຍນຸ່ງສໍາລັບລະດູການ. ຂ້ອຍຮູ້ວ່ານີ້ເປັນການປັ້ນແຕ່ງ ແລະ ການຈັດແຈງຂອງພຣະເຈົ້າ. ດັ່ງທີ່ມັນກ່າວໄວ້ໃນພຣະທຳຂອງພຣະເຈົ້າວ່າ: “ສິ່ງໃດກໍຕາມ ແລະ ທຸກສິ່ງ ບໍ່ວ່າຈະມີຊີວິດ ຫຼື ບໍ່ມີຊີວິດກໍຕາມ, ຈະຜັນປ່ຽນ, ປ່ຽນແປງ, ເກີດໃໝ່ ແລະ ຫາຍໄປໂດຍອີງຕາມຄວາມຄິດຂອງພຣະເຈົ້າ. ສິ່ງດັ່ງກ່າວແມ່ນວິທີທີ່ພຣະເຈົ້າປົກຄອງເໜືອທຸກສິ່ງທັງໝົດ” (ພຣະທຳ, ເຫຼັ້ມທີ 1. ການປາກົດຕົວ ແລະ ພາລະກິດຂອງພຣະເຈົ້າ. ພຣະເຈົ້າເປັນແຫຼ່ງກຳເນີດແຫ່ງຊີວິດຂອງມະນຸດ).

ຕໍ່ມາ, ຂ້ອຍໄດ້ພົບເອື້ອຍຄົນໜຶ່ງໃນສູນກັກຂັງ. ມັນເຮັດໃຫ້ຂ້ອຍອົບອຸ່ນໃຈແທ້ໆ. ພວກເຮົາໄດ້ຄັດລອກພຣະທຳບາງຂໍ້ຂອງພຣະເຈົ້າຢ່າງລັບໆເພື່ອໃຫ້ກໍາລັງໃຈກັນ ແລະ ໂອ້ລົມກັນ. ຫົວໃຈຂອງຂ້ອຍຮູ້ສຶກເຕີມເຕັມ ແລະ ປິຕິຍິນດີ. ຫຼັງຈາກນັ້ນ, ມື້ໜຶ່ງໃນເດືອນກັນຍາ, ຕໍາຫຼວດໄດ້ມາສອບຖາມຂ້ອຍອີກ. ພວກເຂົາຖ່າຍຮູບພາບຂອງຂ້ອຍທັນທີທີ່ຂ້ອຍເຂົ້າໄປໃນຫ້ອງສອບສວນ ແລະ ພວກເຂົາເວົ້າວ່າພວກເຂົາຈະໃຊ້ມັນໃນອອນລາຍ ແລະ ຊອກຫາຕົວຕົນຂອງຂ້ອຍ. ພວກເຂົາຂົ່ມຂູ່ຂ້ອຍ ໂດຍເວົ້າວ່າ, “ຄະດີຂອງເຈົ້າກຳລັງຈະຖືກຕັດສິນແລ້ວ. ຢ່າແມ່ນແຕ່ຄິດທີ່ຈະໄດ້ອອກໄປ! ນະໂຍບາຍຂອງພັກກອມມູນິດສໍາລັບຄຣິດຕຽນຄືການປ່ຽນຄຳຕັດສິນໜຶ່ງປີໃຫ້ເປັນຄຳຕັດສິນສາມປີ ແລະ ຄຳຕັດສິນສາມປີໃຫ້ເປັນຄຳຕັດສິນເຈັດປີ. ພວກເຂົາສາມາດຕີຄຣິດຕຽນຈົນເຖິງແກ່ຄວາມຕາຍດ້ວຍຄວາມຕັ້ງໃຈ ແລະ ບໍ່ມີຜູ້ໃດຈະຕ້ອງຮັບຜິດຊອບສຳລັບສິ່ງນັ້ນ. ພວກເຮົາຈະເບິ່ງວ່າເຈົ້າຈະສາມາດທົນໄດ້ອີກດົນສໍ່າໃດ”. ການທີ່ເຫັນວ່າພັກກອມມູນິດຈີນຊົ່ວຮ້າຍ ແລະ ເປັນຕາລັງກຽດສໍ່າໃດໄດ້ເຮັດໃຫ້ຂ້ອຍກຽດຊັງຊາຕານທີ່ເປັນມານຮ້າຍຫຼາຍຍິ່ງຂຶ້ນ. ຂ້ອຍຈະບໍ່ຍອມຈຳນົນ ແລະ ທໍລະຍົດພຣະເຈົ້າຢ່າງແນ່ນອນ. ຂ້ອຍເວົ້າກັບພວກເຂົາຢ່າງຈິງຈັງວ່າ, “ເຈົ້າສາມາດລືມສິ່ງນັ້ນໄປໄດ້ເລີຍ. ຂ້ອຍບໍ່ມີແຜນທີ່ຈະໜີອອກໄປ. ຕາບໃດທີ່ຂ້ອຍສາມາດຮູ້ຈັກພຣະເຈົ້າ ແລະ ຢືນເປັນພະຍານໃຫ້ກັບພຣະຜູ້ສ້າງໃນຊ່ວງຊີວິດຂອງຂ້ອຍ, ມັນກໍ່ຈະຄຸ້ມຄ່າ, ເຖິງແມ່ນວ່າຂ້ອຍຕ້ອງຕາຍໃນທີ່ນີ້ກໍ່ຕາມ!” ຫຼັງຈາກນັ້ນ ຕຳຫຼວດກໍ່ຍ່າງອອກໄປໂດຍໄວດ້ວຍຄວາມໃຈຮ້າຍ.

ຂ້ອຍໄດ້ຖືກປ່ອຍຕົວໃນເດືອນພະຈິກຂອງປີ 2013, ຫຼັງຈາກ 10 ເດືອນທີ່ຖືກກັກຕົວຢ່າງບໍ່ຖືກຕ້ອງຕາມກົດໝາຍໂດຍເຈົ້າໜ້າທີ່. ເຖິງແມ່ນວ່າຂ້ອຍທົນທຸກທາງຮ່າງກາຍໃນປະສົບການຂອງຂ້ອຍທີ່ຖືກຈັບກຸມໂດຍພັກກອມມູນິດ, ພຣະທຳຂອງພຣະເຈົ້າໄດ້ສ່ອງແສງໃຫ້ຂ້ອຍຕະຫຼອດເວລາ, ຊີ້ນໍາຂ້ອຍໃຫ້ມີໄຊຊະນະເໜືອການລໍ້ລວງຂອງຊາຕານ ແລະ ຢືນເປັນພະຍານ. ຂ້ອຍໄດ້ຜະເຊີນກັບລິດອຳນາດ ແລະ ສິດອຳນາດໃນພຣະທຳຂອງພຣະເຈົ້າຢ່າງແທ້ຈິງ ແລະ ຄວາມເຊື່ອຂອງຂ້ອຍໃນພຣະເຈົ້າໄດ້ເຕີບໃຫຍ່ຂຶ້ນ. ຂ້ອຍຍັງໄດ້ເຫັນຢ່າງຊັດເຈນເຖິງແກ່ນແທ້ທີ່ຊົ່ວຮ້າຍຂອງພັກກອມມູນິດຈີນທີ່ກຽດຊັງພຣະເຈົ້າ ແລະ ເປັນສັດຕູຂອງພຣະອົງ. ຂ້ອຍໄດ້ຫັນຫຼັງໃຫ້ມັນຢ່າງສົມບູນ ແລະ ບໍ່ປະຕິເສດມັນ ແລະ ເສີມສ້າງຄວາມຕັ້ງໃຈຂອງຂ້ອຍທີ່ຈະຕິດຕາມພຣະເຈົ້າ. ຂອບພຣະຄຸນພຣະເຈົ້າອົງຊົງລິດທານຸພາບສູງສຸດ!

YouTube: https://l. kingdomsalvation.org/lo/video
Facebook: https://l. kingdomsalvation.org/lo/facebook
Twitter:  https://l. kingdomsalvation.org/lo/twitter
Blog: https://1.kingdomsalvation.org/lo/blog

Email: contact.lo@godfootsteps.org

